
    မာတိကာ

  
  
    
      	
        ၂။ ဘုရားသခင်၏ နိုင်ငံတော်သို့ လမ်းကြောင်းသည် အစဉ်ချောမွေ့နေခြင်း မရှိပါ
      

      	
        ၃။ နောက်ဆုံးတွင် ကျွန်ုပ်၏ ဉာဏ်နီဉာဏ်နက်ကို မြင်ရခြင်း
      

      	
        ၄။ လက်တွေ့အလုပ်လုပ်ရန် ပျက်ကွက်ခြင်း၏ အကျိုးဆက်များ
      

      	
        ၅။ မိတ်သဟာယက ပွင့်လင်းမှုရှိရမည်
      

      	
        ၆။ ဘုရားသခင်ကို သတိထားရှောင်ကြဉ်ခြင်း၏ ရလဒ်
      

      	
        ၈။ အသင်းတော်များကို ထပ်ဆင့်ခွဲခြင်းမှ သင်ယူရရှိသည့် သင်ခန်းစာများ
      

      	
        ၉။ ဘာသာတရားထဲတွင် သမ္မာတရားကို မရရှိနိုင်
      

      	
        ၁၄။ ကယ်တင်ခံရဖို့ သင်ရိုးသားလာရမည်
      

      	
        ၁၁။ ရိုးရာအကျင့်သီလများကို လက်ခံလိုက်နာသင့်ပါသလား
      

      	
        ၁၃။ ရိုးသားသော တိုင်ကြားမှုကြောင့် ဖိနှိပ်ခြင်းကို ရင်ဆိုင်ရခြင်း
      

      	
        ၁၄။ ဘုရားသခင်ကို ယုံကြည်စဉ်တွင် လူပုဂ္ဂိုလ်တစ်ယောက်နောက်သို့လိုက်ခြင်းအား ဆင်ခြင်သုံးသပ်ခြင်း
      

      	
        ၁၅။ ဘုရားသခင်အတွက် ကျွန်မ၏ အနစ်နာခံခြင်းများထဲက ရောထွေးခြင်းများ
      

      	
        ၁၆။ သင်းအုပ်ဆရာ၏ ဆိုးယုတ်မှုကို ရိပ်စားမိခြင်း
      

      	
        ၁၇။ သိမ်ငယ်ခြင်း ခံစားချက်များနောက်ကွယ်တွင် မည်သည့်အရာ ကွယ်ဝှက်ထားသနည်း
      

      	
        ၁၈။ ကျွန်မ၏ မိဘများက အသင်းတော်မှ အထုတ်ခံရသောအခါ
      

      	
        ၁၉။ ကျွန်မ ဖွင့်မပြောရဲခဲ့တဲ့ အကြောင်းရင်း
      

      	
        ၂၀။ ငြူစူသော သဘောမူကား၊ အရိုး ဆွေးမြည့်ခြင်းအကြောင်းဖြစ်၏
      

      	
        ၂၂။ ကျွန်ုပ်ကို ဖော်ထုတ်သည့် သုံးသပ်ချက်တစ်ခု
      

      	
        ၂၃။ စည်းမျဉ်းမပါဘဲနှင့် တာဝန်တစ်ခု အကျိုးမဖြစ်ထွန်းနိုင်
      

      	
        ၂၄။ ကျွန်မကလွဲ၍ လူတိုင်း ရာထူးတိုးပြီးနောက်တွင်
      

      	
        ၂၅။ ကျွန်မမိသားစု၏ဖိနှိပ်မှု- သင်ယူခဲ့ရသည့် အတွေ့အကြုံတစ်ခု
      

      	
        ၂၆။ ဧဝံဂေလိကို ကောင်းစွာ ဟောပြောရာတွင် တာဝန်ယူမှုသည် အဓိကကျ၏
      

      	
        ၂၇။ ပြုပြင်ကာ ကိုင်တွယ်ဖြေရှင်းခံရခြင်းမှ ကျွန်ုပ် ရရှိခဲ့သည့်အရာ
      

      	
        ၂၈။ မနာလိုခြင်းက သင့်ကို လွှမ်းမိုးမသွားစေနှင့်
      

      	
        ၂၉။ ကျွန်ုပ်အဘယ်ကြောင့် အမြဲ ဟန်ဆောင်နေသနည်း
      

      	
        ၃၀။ ဖော်ရွေတတ်ခြင်းသည် ကောင်းသောလူ့သဘာဝအတွက် သင့်လျော်သောစံတစ်ခု ဖြစ်ပါသလား
      

      	
        ၃၂။ သမ္မာတရားအပေါ် သစ္စာရှိပါ။ စိတ်ခံစားချက်အပေါ် သစ္စာမရှိပါနှင့်
      

      	
        ၃၃။ ကိုဗစ်ရောဂါရခြင်းက ကျွန်ုပ်ကို ထုတ်ဖော်ခဲ့သည်
      

      	
        ၃၄။ အပျက်သဘောဆောင်ခြင်းနှင့် တာဝန်များတွင် ခိုကတ်ခြင်းနောက်ကွယ်၌ ရှိသည့်အရာ
      

      	
        ၃၅။ ကျွန်မ အရမ်းမာနထောင်လွှားရတဲ့ အကြောင်းရင်း
      

      	
        ၃၇။ လူလည်ကျပြီး လှည့်စားတတ်ခြင်းမှ ရရှိခဲ့သည့် နာကျင်စရာ သင်ခန်းစာ
      

      	
        ၃၈။ ကျရှုံးမှုများမှ သင်ယူခဲ့တဲ့ သင်ခန်းစာများ
      

      	
        ၄၀။ ချုပ်နှောင်ခံရခြင်း
      

      	
        ၄၂။ မကောင်းမှုပြုသူကို ရိပ်စားမိခြင်းမှ ကျွန်တော်ရရှိခဲ့သည့်အရာ
      

      	
        ၄၃။ ဘုရားသခင်ကို ကျွန်ုပ်ယုံကြည်၏- လူကို အဘယ်ကြောင့် ကိုးကွယ်ရမည်နည်း
      

      	
        ၄၅။ တာဝန်ခံယူမှုကို ကြောက်ခြင်း၏ နောက်ကွယ်မှ အကြောင်းရင်းများ
      

      	
        ၄၆။ တစ်ဇွတ်ထိုးပြုလုပ်ခြင်းသည် သူတစ်ပါးနှင့် မိမိကိုယ်ကို ထိခိုက်စေသည်
      

      	
        ၉၇။ ကျွန်ုပ်၏ သင်းအုပ်ဆရာ၏ စရိုက်မှန်ကို ကျွန်ုပ် မြင်ရပြီ
      

      	
        ၄၈။ လမ်းပျောက်ပြီးနောက် စဉ်းစားဆင်ခြင်ခြင်း
      

      	
        ၄၉။ မိမိတာဝန်အပေါ် မှန်ကန်သော သဘောထားတစ်ခု
      

      	
        ၅၀။ ခေါင်းဆောင်တစ်ဦးဖြစ်ရန် ငြင်းဆန်ခြင်းနောက်ကွယ်၌ တည်ရှိသောအရာ
      

      	
        ၅၁။ သူ့ထက်ငါ အနိုင်လုသောလောကကို နှုတ်ဆက်ခြင်း
      

      	
        ၅၃။ ဘုရားသခင်၏ နှုတ်ကပတ်တော်က ကျွန်မ၏ ခုခံပြောဆိုမှုနှင့် အထင်လွဲမှုများကို ဖယ်ရှားခဲ့သည်
      

      	
        ၅၅။ လူ့အကြိုက်လိုက်သူများ၏ နောက်ကွယ်က လက်တွေ့အရှိတရား
      

      	
        ၅၆။ ဘဝ၌ ဝေခွဲမရသော ဆုံးဖြတ်ချက်တစ်ခု
      

      	
        ၅၉။ သင့်တာဝန်တွင် မှန်ကန်သော သဘောထား၏ အရေးပါမှု
      

      	
        ၆၀။ သူတော်ကောင်းယောင်ဆောင်ခြင်းနှင့်ဆိုင်သော ဝန်ထုပ်
      

      	
        ၆၁။ လူ့အကြိုက်လိုက်သူတစ်ဦးဖြစ်ခြင်း ၏ အကျိုးဆက်များ
      

      	
        ၆၂။ အန္တိခရစ်တစ်ဦးကို ကျွန်ုပ်တိုင်ကြားခဲ့ပုံ
      

      	
        ၆၃။ လုပ်ရကျိုးနပ်သည့် အစီရင်ခံစာတစ်ခု
      

      	
        ၆၄။ ကျမ်းစာတစ်အုပ်လုံးကို ဘုရားသခင်၏ မှုတ်သွင်းခြင်းအားဖြင့် ပေးထားခြင်း ဖြစ်ပါလား
      

      	
        ၆၅။ တာဝန်တစ်ခုသည် ကောင်းချီးရရန်အတွက် အပေးအယူလုပ်သည့်အရာမဟုတ်ပေ
      

      	
        ၆၇။ ဧဝံဂေလိ ဝေမျှရင်း အခက်အခဲများကို ရင်ဆိုင်ရန်နည်းလမ်း
      

      	
        ၆၉။ ကျွန်ုပ် အယောင်ဆောင် ခေါင်းဆောင်တစ်ဦး ဖြစ်လာခဲ့ပုံ
      

      	
        ၇၀။ အဘယ်ကြောင့် စည်းမျဉ်းများကို ကျွန်ုပ် မလိုက်နာနိုင်ရသနည်း
      

      	
        ၇၁။ အသိပညာမရှိတာဟာ အကြောင်းပြချက်မဟုတ်ပါဘူး
      

      	
        ၇၂။ ကောင်းကင်နိုင်ငံတော်သို့ လမ်းကြောင်း
      

      	
        ၇၄။ လူတစ်ယောက်ကို မျက်စိစုံမှိတ် ကိုးကွယ်ခြင်းရဲ့ အကျိုးဆက်များ
      

      	
        ၇၅။ အယောင်ဆောင်ခြင်းနှင့် ဖုံးကွယ်ခြင်း၏ အဖိုးအခများ
      

      	
        ၇၈။ ကောက်ကျစ်ခြင်းက ကျွန်မကို ထိခိုက်ခဲ့ပုံ
      

      	
        ၇၉။ လူကောင်းတစ်ဦးဖြစ်ခြင်း၏ အဓိပ္ပာယ်မှာ မည်သည့်အရာဖြစ်သည်ကို နားလည်ခြင်း
      

      	
        ၈၀။ သခင့်ကို ကြိုဆိုခြင်းနှင့်ဆိုင်သည့် ကျွန်မ၏ ဇာတ်ကြောင်း
      

      	
        ၈၁။ ဧဝံဂေလိမျှဝေခြင်းရဲ့ မမေ့နိုင်သော အတွေ့အကြုံ
      

      	
        ၈၂။ မှန်ကန်သည့် ရွေးချယ်မှု
      

      	
        ၈၃။ ကျရှုံးမှုများနှင့် ဆုတ်ဆိုင်းမှုများမှတစ်ဆင့် သင်ယူရသည့် သင်ခန်းစာများ
      

      	
        ၈၄။ သင့်နေရာကို ရှာတွေ့ခြင်းက အဓိကသော့ချက်ဖြစ်သည်
      

      	
        ၈၅။ ပညာရှိသတို့သမီးတို့သာ သခင့်ကို ကြိုဆိုနိုင်ကြ၏
      

      	
        ၈၆။ ချစ်ခင်တွယ်တာမှုက သင့်စိတ်ကို မဖုံးလွှမ်းပါစေနှင့်
      

      	
        ၈၇။ တွဲဖက်သည် ပြိုင်ဖက်မဟုတ်
      

      	
        ၈၈။ သူတစ်ပါးက သာလွန်သွားမည်ကို အဘယ်ကြောင့် ကျွန်ုပ် စိုးရွံ့သနည်း
      

      	
        ၈၉။ “ခေါင်းဆောင်ကောင်း”တစ်ယောက်၏ ဆင်ခြင်သုံးသပ်မှု
      

      	
        ၉၁။ ပုန်ကန်သူတစ်ဦး နောင်တရခြင်း
      

      	
        ၉၂။ ကျရှုံးမှုများ၊ အနှောင့်အယှက်များမှတစ်ဆင့် ကြီးထွားတိုးတက်ခြင်း
      

      	
        ၉၃။ ကျွန်ုပ်အဘယ်ကြောင့် ကြီးကျယ်လွန်းရသနည်း
      

      	
        ၉၄။ ဘုရားအပေါ် မှီခိုခြင်းက အကြီးမားဆုံးသော ဉာဏ်ပညာဖြစ်၏
      

      	
        ၉၆။ အယောင်ဆောင်ခေါင်းဆောင်တစ်ယောက်အား ချက်ချင်း မထုတ်ပယ်ခြင်းကို ဆင်ခြင်သုံးသပ်ခြင်းများ
      

      	
        ၉၇။ ကျွန်ုပ်၏ မာနကြီးသောပုံစံများကို ပြောင်းလဲခဲ့ပုံ
      

    

  


၂။ ဘုရားသခင်၏ နိုင်ငံတော်သို့ လမ်းကြောင်းသည် အစဉ်ချောမွေ့နေခြင်း မရှိပါ

ဆန်းဖန် အိန္ဒိယနိုင်ငံ

ကျွန်တော်က ခရစ်ယာန်မိသားစုကနေ မွေးပြီး ကျွန်တော့်မိဘတွေနောက်ကိုလိုက်ပြီး သခင့်ကို ယုံကြည်ခဲ့ပါတယ်။ အသင်းတော်အစည်းအဝေးတွေကို ကျွန်တော် ခဏခဏသွားပြီး အသင်းတော်လှုပ်ရှားမှုအမျိုးမျိုးမှာ ပါဝင်ခဲ့တယ်။ ၂၀၂၀ခုနှစ်၊ မတ်လရဲ့ နေ့တစ်နေ့မှာ ဖေ့စ်ဘွတ်ကနေ အစ်မတစ်ယောက်ကို တွေ့တယ်။ သခင့်ကို ယုံကြည်ခြင်းအကြောင်းကို ကျွန်တော်တို့ ပြောကြတယ်။ ဒီအစ်မပြောတာတွေက တော်တော်ကို ဆန်းသစ်တယ်လို့ ကျွန်တော် ခံစားမိတယ်။ ဥပမာ ကောင်းကင်နိုင်ငံတော်ကို ဝင်ဖို့ စံသတ်မှတ်ချက်တွေကို ကျွန်တော် သိလားလို့ သူက မေးတယ်။ ဒီအကြောင်းအရာကို ကျွန်တော် ချက်ချင်း သိချင်စိတ်ဖြစ်သွားတယ်။ ကျွန်တော် စဉ်းစားတယ်။ “ငါက သခင့်ကို ယုံကြည်တာတော်တော်ကြာပြီ။ ဒါပေမဲ့ သင်းအုပ်ဆရာတွေ၊ အကြီးအကဲတွေက ကောင်းကင်နိုင်ငံတော်ကို ဝင်ဖို့ စံသတ်မှတ်ချက်တွေကို ဘယ်တော့မှ မဆွေးနွေးဘူး။ ငါတို့က ဒီလို ယုံကြည်နေခြင်းအားဖြင့် ကောင်းကင်နိုင်ငံတော်ကို ဝင်ရောက်နိုင်သလားဆိုတာကိုလည်း တစ်ခါမှ မစဉ်းစားမိဘူး”။ ဒီအကြောင်းအရာကို ကျွန်တော်ကြားတာ ဒါပထမဆုံးပဲ။ အဖြေကို သိချင်စိတ်ဖြစ်သွားတယ်။ နောက်ပိုင်းမှာ အစည်းအဝေးတွေတက်ပြီး အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ပြီးတော့ စာတန်ရဲ့ ဖျက်ဆီးခြင်းကို ခံရပြီးတဲ့နောက်မှာ ကျွန်တော်တို့အထဲမှာ အပြစ်ပြုတဲ့ သဘာဝတွေရှိနေပြီး မကြာခဏ အပြစ်ပြုကြတယ်ဆိုတာ ကျွန်တော် နားလည်သွားတယ်။ ဒီအပြစ်ပြုတဲ့သဘာဝကို မဖယ်ရှားရင် အပြစ်ကနေ ကျွန်တော်တို့ မလွတ်မြောက်နိုင်ဘူး။ ညစ်ပေပြီး ဖောက်ပြန်ပျက်စီးတဲ့သူတွေက ကောင်းကင်နိုင်ငံတော်ကိုဝင်ဖို့ အရည်အချင်းမပြည့်မီဘူး။ ဘာကြောင့်လဲဆိုရင် ဘုရားက ဖြောင့်မတ်သန့်ရှင်းတယ်။ လူတွေက မသန့်ရှင်းဘဲနဲ့ ဘုရားကို မမြင်နိုင်ဘူး။ သူက ကျွန်တော့်ကို ပြောသေးတယ်။ “သခင်ယေရှုက အနန္တတန်ခိုးရှင် ဘုရားသခင်အဖြစ် ပြန်ကြွလာခဲ့ပြီ။ သမ္မာတရားကို ဖော်ပြပြီး လူတွေကို တရားစီရင်၊ သန့်စင်တဲ့အလုပ်ကို လုပ်ဖို့ပေါ့။ ကျွန်မတို့ရဲ့ အပြစ်ပြုတဲ့သဘာဝတွေကို ဖယ်ရှားပြီး အပြစ်ကနေ အပြည့်အဝကယ်တင်ဖို့ ဒီလိုလုပ်ဆောင်တာပါ။ နောက်ဆုံးသောကာလမှာ ဘုရားသခင်ရဲ့ တရားစီရင်ခြင်းအမှုကို လက်ခံပြီး ကျွန်မတို့ရဲ့ ဖောက်ပြန်ပျက်စီးတွေ သန့်စင်ခြင်းခံရမှသာ ကောင်းကင်နိုင်ငံတော်ကိုဝင်ဖို့ အရည်အချင်းပြည့်မီပါတယ်” တဲ့။ သူက ကျွန်တော့်ကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်နှစ်ပိုဒ်လည်း ဖတ်ပြတယ်။ “နောက်ဆုံးသောကာလအတွင်းတွင် ယေရှု ဆင်းသက် လာမည်ကိုသာ သင်သိသည်၊ သို့သော် သူ မည်သို့ အတိအကျ ဆင်းသက်လာမည်နည်း။ ရွေးနုတ်ခြင်းခံရပြီးစဖြစ်ပြီး မပြောင်းလဲသေးသော၊ သို့မဟုတ် ဘုရားသခင်အားဖြင့် စုံလင်ခြင်းသို့ မရောက်သေးသော သင်တို့ကဲ့သို့ အပြစ်သားတစ်ဦးအနေဖြင့်၊ သင်သည် ဘုရားသခင်၏ စိတ်နှလုံးနှင့် ညီညွတ်နိုင်သလော။ လူဟောင်းအတိုင်း ရှိနေဆဲဖြစ်သည့် သင့်အတွက်၊ သင်သည် ယေရှုအားဖြင့် ကယ်တင်ခံခဲ့ရသည်ဆိုသည်နှင့် ဘုရားသခင်၏ ကယ်တင်ခြင်းကြောင့် သင်သည် အပြစ်သားအဖြစ် ယူဆမခံရသည်မှာ မှန်သော်လည်း၊ ဤအရာက သင်သည် အပြစ်မရှိသကဲ့သို့ မစင်ကြယ်သောသူ မဟုတ်သည်ကို သက်သေမပြပေ။ သင်သည် မပြောင်းလဲသေးပါက၊ မည်ကဲ့သို့ သန့်ရှင်းစင်ကြယ်ခြင်း ရှိနိုင်မည်နည်း။ အတွင်း၌ သင်သည် မစင်ကြယ်ခြင်း၊ အတ္တနှင့် ဆိုးရွားယုတ်မာခြင်းတို့ဖြင့် ပတ်ချာဝိုင်းနေသည့်တိုင်အောင် သင်သည် ယေရှုနှင့်အတူ ဆင်းသက်လိုနေဆဲဖြစ်သည်၊ သင်ထိုမျှ ကံကောင်းသလော။ သင်သည် ဘုရားသခင်၌ သင်၏ယုံကြည်ခြင်းတွင် အဆင့်တစ်ခု ချန်လှပ်မိပြီ ဖြစ်သည်။ သင်သည် ရွေးနုတ်ခြင်း ခံရရုံသာ ရှိသေးသော်လည်း၊ မပြောင်းလဲသေးပေ။ သင့်အတွက် ဘုရားသခင်၏ စိတ်နှလုံးနှင့် ညီညွတ်ရန်မှာ၊ ဘုရားသခင်သည် သင့်ကို ပြောင်းလဲစေခြင်းနှင့် သန့်စင်စေခြင်းအမှုကို ကိုယ်တိုင် လုပ်ရပေမည်။ သင်သည် ရွေးနုတ်ခြင်းသာ ခံရပါက၊ မွန်မြတ်သန့်ရှင်းခြင်းကို ရယူနိုင်စွမ်းရှိမည် မဟုတ်ပေ။ ဤနည်းဖြင့် သင်သည် ပြောင်းလဲခြင်းနှင့် စုံလင်စေခြင်း၏ အဓိကအဆင့်ဖြစ်သော လူကို စီမံခန့်ခွဲသည့် ဘုရားသခင်၏အမှုတွင် အဆင့်တစ်ဆင့်ကို သင်လွတ်သွားခဲ့သည့် အတွက် သင်သည် ဘုရားသခင်၏ ကောင်းမြတ်သော ကောင်းချီးများကို ဝေမျှရန် အရည်အသွေးပြည့်မီလိမ့်မည် မဟုတ်ပေ။ ထို့ကြောင့် ရွေးနုတ်ခံရပြီးစ အပြစ်သားတစ်ဦးဖြစ်သည့် သင်သည် ဘုရားသခင်၏ အမွေဥစ္စာကို တိုက်ရိုက်အမွေဆက်ခံနိုင်စွမ်း မရှိပေ။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အမည်နာမများနှင့် ကိုယ်ပိုင်လက္ခဏာတို့နှင့် ပတ်သက်၍”) “ယေရှုသည် လူသားအလယ်တွင် အမှုများစွာ လုပ်ဆောင်ခဲ့သော်လည်း၊ သူသည် လူသားမျိုးနွယ် အားလုံး၏ ရွေးနုတ်ခြင်းကိုသာ ပြီးစီးစေခဲ့ပြီး လူသားတို့၏ အပြစ်ဖြေရာယဇ် ဖြစ်လာခဲ့သည်။ သူသည် လူသားထံမှ သူ၏ ဖောက်ပြန်ပျက်စီးသော စိတ်သဘောထားအားလုံး ဖယ်ရှားမပေးခဲ့ပေ။ စာတန်၏စွမ်းအားမှ လူသားကို အပြည့်အဝ ကယ်တင်ခြင်းသည် ယေရှုအနေဖြင့် အပြစ်ဖြေရာယဇ် ဖြစ်လာပြီး လူသား၏ အပြစ်များကို သယ်ဆောင်ရန် လိုအပ်သည်သာမက၊ ဘုရားသခင်အနေဖြင့် လူသားထံမှ သူ၏ ဆိုးယုတ်စွာ ဖောက်ပြန်ပျက်စီးသော စိတ်သဘောထားအား လုံးဝဖယ်ရှားပေးရန် သာ၍ပင် ကြီးမားသော အမှုကို လုပ်ဆောင်ရန်လည်း လိုအပ်ပေသည်။ ထို့ကြောင့် လူသားသည် သူ၏အပြစ်များမှ ခွင့်လွှတ်ခံရပြီး ဖြစ်သဖြင့်၊ ဘုရားသခင်သည် လူသားကို ခေတ်သစ်ထဲသို့ ဦးဆောင်ရန် လူ့ဇာတိ ပြန်လည်ခံယူပြီဖြစ်ပြီး၊ ပြစ်တင်ဆုံးမခြင်းနှင့် တရားစီရင်ခြင်းအမှုကို စတင်ပြီဖြစ်သည်။ ဤအမှုသည် လူသားကို သာ၍မြင့်မားသည့် လောကတစ်ခုထဲသို့ ဆောင်ကြဉ်းပြီးဖြစ်သည်။ သူ၏အုပ်စိုးမှုအောက်တွင် ကျိုးနွံနာခံသူအားလုံးသည် သာ၍မြင့်မားသော သမ္မာတရားကို မွေ့လျော်ပြီး သာ၍ကြီးမြတ်သော ကောင်းချီးမင်္ဂလာများကို ရရှိရပေမည်။ ၎င်းတို့သည် အလင်းတွင် အမှန်တကယ် အသက်ရှင်ကြရမည် ဖြစ်ပြီး သမ္မာတရား၊ လမ်းခရီးနှင့် အသက်တို့ကို ရရှိကြရလိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ ကျမ်းဦးစကား) အဲဒီအချိန်တုန်းက ဒီနှုတ်ကပတ်တော်တွေကို ကျွန်တာ် ချင့်ချိန်စဉ်းစားတယ်။ ကျွန်တော်ကိုယ်တိုင်နဲ့ ညီအစ်ကိုမောင်နှမတွေရဲ့ လုပ်ဆောင်မှုတွေကို စဉ်းစားတယ်။ ကျွန်တော်ဝန်ခံခဲ့ပါတယ်။ ကျွန်တော်တို့က သခင့်ကို ယုံကြည်ပြီး ကောင်းမှုတချို့လုပ်တယ် ကြင်နာတယ်။ သူများတွေကို မရိုက်ဘူး။ မဆူဘူး။ ဒါပေမဲ့ မုသားတွေကို ခဏခဏပြောပြီး အပြစ်တွေ ကျူးလွန်နေနိုင်တုန်းပဲ။ ကျွန်တော်တို့က မာနထောင်လွှားပြီး သူများတွေကို အထင်သေးတယ်။ သူများတွေကို မနာလိုဖြစ်ပြီး မုန်းနေတုန်းပဲ။ ကျော်ကြားမှုနဲ့ အကျိုးအမြတ်ရဖို့အတွက် သူများတွေနဲ့ ယှဉ်ပြိုင်တယ်။ အပြစ်ပြုပြီး ဝန်ချတဲ့ စက်ဝန်းထဲမှာ ပိတ်မိပြီး ကျွန်တော်တို့အားလုံးက အသက်ရှင်နေကြတာ။ အပြစ်နဲ့ အဆက်မပြတ် ရုန်းကန်လှုပ်ရှားနေကြရတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ပြီးနောက်မှပဲ ဒါဟာ ကျွန်တော်တို့ထဲက အပြစ်ပြုတဲ့ သဘာဝက မဖယ်ရှားရသေးတာကြောင့်ဖြစ်တယ်ဆိုတာ ကျွန်တော် နားလည်ခဲ့တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကနေ အပြစ်ကနေ လွတ်မြောက်ပြီး ဘုရားသခင်ရဲ့ ကယ်တင်ခြင်းကို ခံရဖို့ လမ်းကိုလည်း ကျွန်တော်ရှာတွေ့ခဲ့တယ်။ အဲဒါကတော့ နောက်ဆုံးသောကာလမှာ အနန္တတန်ခိုးရှင် ဘုရားသခင်ရဲ့ တရားစီရင်ခြင်းအမှုကို ကျွန်တော်တို့ လက်ခံရမယ်။ ကျွန်တော်တို့ရဲ့ ဖောက်ပြန်ပျက်စီးမှုက သန့်စင်ပြီးသွားတော့မှ ဘုရားရဲ့ နိုင်ငံတော်ကို ဝင်ရောက်ဖို့ အရည်အချင်းပြည့်မီပါတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက အရမ်းကောင်းပြီး လက်တွေ့ကျတယ်လို့ ထင်မိတယ်။ သူ့ရဲ့ နှုတ်ကပတ်တော်တွေက ကျွန်တော့်ရဲ့ စိတ်နှလုံးကို လင်းလက်စေပြီး ကျွန်တော်အရင်က တစ်ခါမှ မကြားဖူးတဲ့ သမ္မာတရားတချို့ကို နားလည်အောင်လုပ်ပေးတယ်။ အဲဒီနောက်မှာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ကျွန်တော် လုံ့လရှိရှိနဲ့ ဖတ်တယ်။ အွန်လိုင်းအစည်းအဝေးတွေကို တက်တက်ကြွကြွနဲ့ တက်တယ်။ ဘုရားနှုတ်ကပတ်တော်ရဲ့ အသိပညာနဲ့ နားလည်မှုအပေါ်မှာ သူများတွေနဲ့ မိတ်သဟာယဖွဲ့တယ်။ ကျွန်တော်တို့တွေ ဆုံကြတဲ့အခါတိုင်းမှာ အရမ်းကို အကျိုးခံစားရပြီး ပျော်စရာကောင်းတယ်လို့ ခံစားမိတယ်။ အချိန်ကာလတစ်ခုပြီးတဲ့နောက်မှာ သခင့်အပေါ် ယုံကြည်မှုမှာ ကျွန်တော် နားမလည်ခဲ့တဲ့ သမ္မာတရားနဲ့ နက်နဲမှုတွေအများကြီးကို ကျွန်တော် နားလည်ခဲ့တယ်။ လူ့ဇာတိခံယူခြင်းကဘာလဲ၊ စစ်မှန်တဲ့ ခရစ်တော်နဲ့ အယောင်ဆောင်ခရစ်တော်တွေကို ဘယ်လိုခွဲခြားသိမြင်ရမယ်၊ ဘုရားရဲ့အမည်နာမရဲ့ နက်နဲမှု၊ ဘုရားရဲ့ စီမံခန့်ခွဲမှုအစီအစဉ်ရဲ့ ရည်ရွယ်ချက် စာတန်က လူတွေကို ဘယ်လိုဖျက်ဆီးတယ်၊ လူသားမျိုးနွယ်ကို ကယ်တင်ဖို့အတွက် ဘုရားသခင်က ဘယ်လို တစ်ဆင့်ပြီးတစ်ဆင့်လုပ်တယ်၊ ဘုရားရဲ့ နိုင်ငံတော်က ကမ္ဘာမှာ အဘယ်လိုလက်တွေ့ဖြစ်လာတယ် ဒါမျိုးတွေပေါ့။ ပြီးတော့လည်း အရင်က ကျမ်းစာဖတ်တဲ့အခါမှာ ကျွန်တော်နားမလည်တဲ့ မေးခွန်းတွေကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေထဲမှာ အဖြေရှာတွေ့ခဲ့တယ်။ ဒီနက်နဲမှုတွေကို ဘုရားသခင်ကိုယ်တိုင်သာ ဖွင့်ပြနိုင်တယ်ဆိုတာ ကျွန်တော် သဘောပေါက်ခဲ့တယ်။ ဒါကြောင့် အနန္တတန်ခိုးရှင် ဘုရားသခင်ရဲ့ နှုတ်ကပတ်တော်က သမ္မာတရားဖြစ်တယ်၊ ဘုရားအသံတော်ဖြစ်တယ်၊ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်တယ်လို့ ကျွန်တော် ဆုံးဖြတ်လိုက်တယ်။ အဲဒီအချိန်မှာတုန်းက ကျွန်တော် တော်တော် စိတ်လှုပ်ရှားတယ်။ သခင်ပြန်ကြွလာခြင်းသတင်းကောင်းကို သူငယ်ချင်းတွေ အများကြီးကို ကျွန်တော်ပြောပြတယ်။ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကိုလည်း စုံစမ်းစစ်ဆေးဖို့ ပြောခဲ့တယ်။

ဒါပေမဲ့ သိပ်မကြာခင်မှာပဲ ကျွန်တော့်နယ်မှာ အမြင့်ဆုံး၊ အာဏာအရှိဆုံး ခရစ်ယာန်အသင်းတော်ဖြစ်တဲ့ အရှေ့မြောက်အိန္ဒိယက နှစ်ခြင်းအသင်းတော်က ယုံကြည်သူတွေကြားထဲမှာ အနန္တတန်ခိုးရှင် ဘုရားသခင် အသင်းတော်ကို ရှုတ်ချဖို့ ဘာသာရေးသင်းအုပ်ဆရာတွေက လုပ်ကြံဖန်တီးထားတဲ့ စာရွက်စာတမ်းတွေ စဖြန့်တယ်။ ဒီစာရွက်စာတမ်းတွေမှာ အနန္တတန်ခိုးရှင် ဘုရားသခင် အသင်းတော်ကို စီစီပီက အသရေဖျက်ပြီး မကောင်းမပြောထားတာတွေ ပါတယ်။ ဘုရားသခင်က လူ့ဇာတိခံ ကြွလာပြီ၊ သူက အမျိုးသမီးတစ်ယောက်ဖြစ်တယ်လို့ ဒီအသင်းတော်က ပြောတယ်၊ ဒါ ကျမ်းစာကို ဆန့်ကျင်တယ်ဆိုပြီး ပြောထားတယ်။ အနန္တတန်ခိုးရှင် ဘုရားသခင် အသင်းတော်ရဲ့ စုဝေးပွဲတွေကို မတက်ဖို့ ယုံကြည်သူတွေအားလုံးကိုသူတို့က ပြောထားတယ်။ ဒီအကြောင်းအရာကို အိန္ဒိယမှာရှိတဲ့ အကြီးစား ရုပ်မြင်သံကြားဌာနတွေမှာလည်း လွှင့်တယ်။ တီဗီ၊ ဒါမှမဟုတ် ကွန်ပြူတာကို ဖွင့်ပြီး သတင်းကြည့်လိုက်တာနဲ့ ဒီ အပျက်သဘောဆောင်တဲ့ ဝါဒဖြန့်တာတွေ မြင်နိုင်တယ်။ မကြာခင်မှာ တစ်နိုင်ငံလုံးကို ပြန့်သွားတာ။ ဒီ သင်းအုပ်ဆရာတွေ၊ ခေါင်းဆောင်တွေက အမှန်တရားကို ပြောင်ပြောင်တင်းတင်းနဲ့ ပုံဖျက်နေတာ အတွေးမှားတွေ ဖြန့်နေတာ၊ အနန္တတန်ခိုးရှင် ဘုရားသခင်ကို အသရေဖျက်ပြီး ရှုတ်ချနေတာတွေကိုမြင်ရတော့ ကျွန်တော် အရမ်းစိတ်ဆိုးပြီး တော်တော်ဝမ်းနည်းတယ်။ ကျွန်တော်နဲ့အတူ ဘုရားရဲ့ နောက်ဆုံးသောကာလ အမှုတော်ကို စုံစမ်းတဲ့သူတွေအများကြီးက လှည့်စားခံရတာကြောင့် အဖွဲ့ကနေ နုတ်ထွက်သွားကြတယ်။ တချို့က ကျွန်တော့်ကိုတောင် ဖျောင်းဖျဖို့ ကြိုးစားတယ်။ ဒါ စီစီပီက ရှုတ်ချတဲ့ အသင်းတော်ဖြစ်တယ်။ ယုံကြည်လို့မရဘူးလို့ ပြောတယ်။ သူတို့တွေ စစ်မှန်တဲ့လမ်းကို စွန့်လွှတ်တာကို မြင်ရတာ ကျွန်တော် စိတ်ပျက်မိတယ်။ ကျွန်တော် တွေးမိတယ်။ စီစီပီက ဘုရားမဲ့ အစိုးရပဲ။ ဘုရားကို လုံးဝ မယုံကြည်ဘူး။ ဘာသာရေးယုံကြည်မှုတွေကို တစ်ချိန်လုံး ဖိနှိပ်နေတာ။ ဒီလူတွေက ဘုရားအသံကို နားထောင် ဒါမှမဟုတ် ဘုရားရဲ့အမှုတော်ကို စုံစမ်းရမယ့်အစား ဘာကြောင့် ဘုရားမဲ့ နိုင်ငံရေးပါတီတစ်ခုဖြစ်တဲ့ စီစီပီကို ပိုပြီး ယုံကြည်ကြတာလဲပေါ့။ အဲဒီအချိန်မှာပဲ ကျွန်တော့်ဇာတိမြို့က သူငယ်ချင်းတစ်ယောက်က ကျွန်တော့်ရဲ့ WhatsApp မှာ “သခင် ပြန်ကြွလာပြီ။ ခရစ်တော်ရဲ့ နိုင်ငံတော်ဟာ ကမ္ဘာကို ကြွလာပြီ” လို့ ပြောထားတာကို တွေ့သွားပြီး အနန္တတန်ခိုးရှင် ဘုရားသခင် အသင်းတော်ရဲ့ အစည်းအဝေးတွေကို ကျွန်တော် တက်သလားဆိုပြီး မေးတယ်။ ကျွန်တော်က “တက်တယ်” လို့ပြောလိုက်တယ်။ ဒါကို ကျွန်တော် ယုံလို့မရဘူးလို့ သူက ပြောတယ်။ အနန္တတန်ခိုးရှင် ဘုရားသခင် အသင်းတော်နဲ့ပတ်သက်ပြီး အသရေဖျက်တဲ့ မှတ်ချက်တွေနဲ့ အတွေးမှားတွေကိုလည်း သူက ကျွန်တော့်ဆီကိုပို့ပေးပြီးတော့ ပြောတယ်။ “အနန္တတန်ခိုးရှင် ဘုရားသခင်နောက်မလိုက်ဖို့ သင်းအုပ်ဆရာက ငါတို့ကို သတိပေးခဲ့တယ်။ နောက်ဆုံးသောကာလမှာ သခင်ပြန်ကြွလာတာက လူ့ဇာတိခံ ဇာတိပကတိ မဖြစ်နိုင်ဘူး။ ဒါကြောင့် အနန္တတန်ခိုးရှင် ဘုရားသခင် အသင်းတော်ရဲ့ အစည်းအဝေးတွေကို ငါတို့ တက်လို့မရဘူး” တဲ့။ ဘာကြောင့်လဲဆိုရင် အဲဒီအချိန်မှာ အနန္တတန်ခိုးရှင် ဘုရားသခင် အသင်းတော်က ညီအစ်ကိုမောင်နှမတွေက လူ့ဇာတိခံခြင်းရဲ့ သမ္မာတရားကို ကျွန်တော့်ကို မိတ်သဟာယဖွဲ့ပြီးနေပြီ။ သခင်က နောက်ဆုံးသောကာလမှာ လူ့ဇာတိခံ ဇာတိပကတိနဲ့ ပြန်ကြွလာမယ်၊ ဒါကို ဟိုးအရင်ကတည်းက ဘုရားသခင်က စီစဉ်ခဲ့ပြီး သခင်ယေရှုရဲ့ ပရောဖက်ပြုချက်တွေအားဖြင့် သက်သေပြတယ်လို့ ပြောတယ်။ သခင်ယေရှု ပြောခဲ့သည်မှာ- “လျှပ်စစ်သည် အရှေ့မှပြက်၍အနောက်တိုင်အောင် ထွန်းလင်းသကဲ့သို့၊ လူသားသည် ကြွလာတော်မူလတံ့။” (ရှင်မဿဲခရစ်ဝင် ၂၄:၂၇) “ကောင်းကင်တစ်ဘက်မှ ပြက်သောလျှပ်စစ်သည် ကောင်းကင်အနှံ့အပြား ထွန်းလင်းသကဲ့သို့၊ လူသားသည် မိမိနေ့ရက်၌ ဖြစ်တော်မူလတ္တံ့။ ထိုသို့မဖြစ်မီ သူသည် များစွာသောဆင်းရဲဒုက္ခကိုလည်းကောင်း၊ ယခုလူမျိုး၏ ငြင်းပယ်ခြင်းကိုလည်းကောင်း ခံရမည်။” (ရှင်လုကာခရစ်ဝင် ၁၇:၂၄-၂၅) “ထိုကြောင့် သင်တို့သည် ပြင်ဆင်လျက်နေကြလော့။ အကြောင်းမူကား၊ သင်တို့ မထင်မမှတ်သော အချိန်နာရီ၌ လူသားသည် ကြွလာလိမ့်မည်။” (ရှင်မဿဲခရစ်ဝင် ၂၄:၄၄) သခင်ယေရှုက နောက်ဆုံးသောကာလမှာ သူပြန်ကြွလာမှကို ပရောဖျက်ပြုတုန်းက သူက ခဏခဏ ပြောခဲ့တယ်။ “လူသားသည် ကြွလာတော်မူလတံ့”၊ “လူသားသည် ကြွလာလိမ့်မည်”၊ “လူသားသည် မိမိနေ့ရက်၌ ဖြစ်တော်မူလတံ့” ဒီနေရာမှာ “လူသား”က လူ့ဇာတိခံ ဇာတိပကတိကို ရည်ညွှန်းတယ်။ အနန္တတန်ခိုးရှင် ဘုရားသခင်ဟာ နောက်ဆုံးသောကာလမှာ ကြွလာပြီး သမ္မာတရားများစွာကို ဖော်ပြခဲ့တယ်။ သူဟာ လူသားကြွလာခြင်း၊ ကယ်တင်ရှင်ပေါ်ထွန်းခြင်းဖြစ်ပါတယ်။ ဒါက သခင်ယေရှုရဲ့ ပရောဖက်ပြုချက်တွေကို ပြည့်စုံစေတယ်။ ညီအစ်ကိုမောင်နှမတွေရဲ့ မိတ်သဟာယကနေ ဘုရားသခင်သည်သာ သမ္မာတရားဖြစ်တယ်၊ လမ်းခရီးနဲ့ အသက်ဖြစ်တယ်ဆိုတာကိုလည်း ကျွန်တော် သိခဲ့ပါတယ်။ လူတစ်ယောက်က သမ္မာတရားနဲ့ ဘုရားနှုတ်ကပတ်တော်ကို ဖော်ပြနိုင်တယ်၊ ဘုရားသခင်ရဲ့ နောက်ဆုံးသောကာလ တရားစီရင်ခြင်းအမှုကို ပြုနိုင်တယ်ဆိုရင် ဒီလူက လူ့ဇာတိခံဘုရားသခင်ဖြစ်ရမယ်။ သူ့ရဲ့ အသွင်အပြင်က ဘယ်လောက်သာမန်ဖြစ်ပါစေ၊ အဆင့်အတန်း၊ အာဏာရှိရှိမရှိရှိ သူ့ရဲ့စကားတွေနဲ့ လုပ်ဆောင်မှုက အရေးကြီးဆုံးပဲ။ ဒါက သူ့ရဲ့ ပင်ကိုလက္ခဏာနဲ့ အဆင့်အတန်းကို သက်သေပြဖို့ အကောင်းဆုံးနည်းပဲ။ ဒါကို စဉ်းစားရင်းနဲ့ ကျွန်တော် နားလည်တာကို ကျွန်တော့်သူငယ်ချင်းကို ပြောပြပြီး သူ့ကို ပြောလိုက်တယ်။ “ဘုရားသခင်က ဖန်ဆင်းရှင်ပဲ။ ဘုရားသခင်က သူလုပ်ချင်တာမှန်သမျှ လုပ်နိုင်တယ်။ ကျွန်တော်တို့လူသားတွေ လုပ်သင့်တာက ရှာဖွေဖို့ပဲ။ ဘုရားကို အကဲဖြတ်ပြီး အဓိပ္ပာယ်သတ်မှတ်ဖို့မဟုတ်ဘူး။ အနန္တတန်ခိုးရှင် ဘုရားသခင် အသင်းတော်ရဲ့ အစည်းအဝေးတွေက သမ္မာတရားတွေအများကြီးကို ကျွန်တော် နားလည်အောင် ကူညီပေးတယ်။ ဒါကြောင့် အစည်းအဝေးတွေ သွားတာကို ကျွန်တော် ရပ်မှာမဟုတ်ဘူး” ဆိုပြီးတော့။ ဘုရားကို ယုံကြည်တဲ့အခါမှာ ဘုရားအသံကို နားထောင်သင့်တယ်။ လူတွေနောက်ကို မမြင်မကန်းနဲ့ မလိုက်သင့်ဘူး။ ကျမ်းစာကပြောတယ်။ ‘လူ၏စကားထက်ဘုရားသခင်၏ စကားကို နားထောင်သင့်ပါ၏။’ (တမန်တော်ဝတ္ထု ၅:၂၉)” ကျွန်တော့်သူငယ်ချင်းက ဒါကို ကြားပြီးတော့ ကျွန်တော့်ကို တော်တော် လေးလေးနက်နက်ပြောတယ်။ “မင်းက အနန္တတန်ခိုးရှင် ဘုရားသခင်ကို ဆက်ပြီး ယုံကြည်ရင် မင်းဇာတိမြို့ကိုပြန်တဲ့အခါ အထက်ကောင်စီက မင်းကို မေးခွန်းထုတ်လိမ့်မယ်။ သင်းအုပ်ဆရာက မင်းကို ယုံခွင့်ပေးမှာမဟုတ်ဘူး။ ရွာသားတွေက မင်းကို ငြင်းပယ်လိမ့်မယ်။ ဒါတွေကို မင်းစဉ်းစားပြီးပြီလား” တဲ့။ ကျွန်တော်က ပြောလိုက်တယ်။ “လူတွေ ငြင်းပယ်တာခံရတာ ကြောက်စရာမကောင်းပါဘူး။ ကြောက်စရာကောင်းတာက ဘုရားရဲ့ ခြေလှမ်းတွေနောက်အမီမလိုက်နိုင်ဘဲ ဘုရားစွန့်ပစ်တာကို ခံရတာပဲ။ အနန္တတန်ခိုးရှင် ဘုရားသခင်က သခင်ယေရှုပြန်ကြွလာတာဖြစ်ပြီး ကျွန်တော်တို့က လက်မခံရင် ကပ်ဘေးထဲကို ကျရောက်မယ်၊ ငိုကြွေးပြီး အံသွားခဲကြိတ်ရမယ်ဆိုတာ စဉ်းစားပြီးပြီလား။ သခင်ပြန်ကြွလာတာဟာ အရေးကြီးတဲ့ ကိစ္စပဲ။ ဒီတော့ ဘာလို့ မရှာဖွေ၊ မစုံစမ်းတာလဲ” ဆိုပြီးတော့။ အဲဒီအချိန်တုန်းက သူက ကျွန်တော့်အကြံကို ငြင်းတုန်းပဲ။

နောက်ပိုင်းမှာ ကျွန်တော့်သူငယ်ချင်းက အနန္တတန်ခိုးရှင် ဘုရားသခင်ကို ကျွန်တော် ယုံကြည်တာကို ကျွန်တာ့်မိဘတွေကို ပြောလိုက်တယ်။ အဲဒီနောက်မှာ တစ်ပတ်လုံးပဲ ကျွန်တော့်မိဘတွေက ကျွန်တော့်ကိုခေါ်ပြီး နေ့တိုင်းဆူတယ်။ “အနန္တတန်ခိုးရှင် ဘုရားသခင် အသင်းတော်ရဲ့ အစည်းအဝေးတွေဆီ သွားတာကို တားဖို့ သင်းအုပ်ဆရာက ငါတို့ကိုပြောတယ်။ အစည်းအဝေးတွေသွားတာရပ်ပြီး ဒီအသင်းတော်ကနေ ထွက်ရမယ်” ဆိုပြီးပြောတယ်။ ကျွန်တော်က သူတို့ကိုပြောလိုက်တယ်။ “အနန္တတန်ခိုးရှင် ဘုရားသခင် အသင်းတော်က သင်းအုပ်ဆရာပြောသလိုမျိုးမဟုတ်ဘူး။ သူတို့အစည်းအဝေးတွေကို တက်တာက ကျွန်တော် အရင်ကနားမလည်ခဲ့တဲ့ သမ္မာတရားတွေအများကြီးကို သင်ပေးတယ်။ ဒါက လမ်းမှန်ပဲ။ ကျွန်တော် သွေဖည်မသွားဘူး” ပေါ့။ ကျွန်တော်က အနန္တတန်ခိုးရှင် ဘုရားသခင်ရဲ့ အမှုတော်ကို သူတို့ကို သက်သေခံချင်တာ။ ဒါပေမဲ့ သူတို့က ကောလာဟလတွေရဲ့ လှည့်စားတာကို တော်တော်ခံရပြီး ကျွန်တော့်ကို နောက်ထပ် ပြောခွင့်မပေးဘူး။ နောက်ပိုင်းမှာ ကူးစက်ရောဂါကြောင့် ကျွန်တော် ကျောင်းကနေ အိမ်ပြန်လာတယ်။ ကျွန်တော်က အွန်လိုင်းကနေ အစည်းအဝေးတွေ ခဏခဏတက်တာကို ကျွန်တော့်မိဘတွေကမြင်တော့ ကျွန်တော့်ကို ကန့်သတ်ဖို့ ကြိုးစားတယ်။ အိမ်နီးချင်းတွေကလည်း ကျွန်တော့်အကြောင်းပြောကြတယ်။ ကျွန်တော်က အနန္တတန်ခိုးရှင် ဘုရားသခင်ကို ယုံပြီး သင်းအုပ်ဆရာကို လျစ်လျူရှုတဲ့အတွက် ရူးသွားပြီလို့ပြောတယ်။ တချို့က ကျွန်တော့်ကို မကောင်းဆိုးဝါးတစ်ကောင်ဝင်ပူးနေတာလို့တောင်ပြောတယ်။ ကျွန်တော့်မိဘတွေက ဒါတွေကိုကြားတော့ပိုပြီးတော့တောင် စိတ်ဆိုးတယ်။ သူတို့အိမ်ပြန်ရောက်တဲ့အခါ ကျွန်တော့်ကို ဆူတယ်။ “မင်းအကြောင်းကို ရွာသားတွေက ဘာပြောနေတယ်ဆိုတာ သိလား။ ငါတို့ပြောတာကို လျစ်လျူရှုပြီး အဲဒီအစည်းအဝေးတွေကို သွားဦးမှာလား” တဲ့။ ကျွန်တော်ကပြောတယ်။ “အင်း။ အစည်းအဝေးတွေ တက်ဦးမှာပဲ” ပေါ့။ ကျွန်တော့်မိဘတွေက အရမ်းစိတ်ဆိုးပြီး ပိုပြီးတော့တောင် တားဖို့ကြိုးစားတယ်။ အစည်းအဝေးလုပ်နေတုန်းမှာ ကျွန်တော့်ကို ခဏခဏ ကြားဝင်နှောင့်ယှက်ပြီး အေးအေးဆေးဆေး တက်ရဖို့ကို ခက်အောင်လုပ်တယ်။ ကျွန်တော် သတိရသေးတယ်။ တစ်ခါတော့ ကျွန်တော်က အစည်းအဝေးပြီးတဲ့နောက်မှာ ဆုတောင်းနေတာ။ ကျွန်တော် မျက်လုံးဖွင့်လိုက်တဲ့အချိန်မှာ ကျွန်တော့်အဖေက ကျွန်တော့်ဘေးမှာထိုင်နေတာကို ရုတ်တရက်တွေ့လိုက်ရပြီး ကျွန်တော် လန့်သွားတယ်။ နောက်တော့ သူက စိတ်ဆိုးမာန်ဆိုးနဲ့ အော်တယ်။ “အခုချက်ချင်း အင်တာနက်ဖြတ်လိုက်ပြီး မင်းအစည်းအဝေးကို ရပ်လိုက်” တဲ့။ ကျွန်တော်က ပြောလိုက်တယ်။ “သခင်ယေရှုက ဘုရားအိမ်တော်ကစတဲ့ တရားစီရင်ခြင်းအမှုကိုပြုဖို့ အနန္တတန်ခိုးရှင် ဘုရားသခင်အဖြစ်နဲ့ တကယ် ပြန်ကြွလာပြီ။ ကျွန်တော်တို့က ဘုရားရဲ့ ခြေလှမ်းတွေနောက် အမီမလိုက်ဘဲ ဘုရားရဲ့ တရားစီရင်ခြင်းအမှုကို လက်မခံရင်၊ အပြစ်ကနေ မလွတ်မြောက်ရင် ဘုရားရဲ့ နိုင်ငံတော်ကို မဝင်နိုင်ဘူး။ အဆုံးမှာ ကပ်ဘေးထဲကျပြီး အပြစ်ဒဏ်ပေးခံရမှာပဲ” ဆိုပြီးတော့။ ဒါပေမဲ့ ကျွန်တော့်မိဘတွေက ကျွန်တော်ပြောတာကို လုံးဝ နားမထောင်ဘဲ သင်းအုပ်ဆရာ ဟောတဲ့ အယူအဆတွေကို ထပ်ပြောတယ်။ ဘုရား အမျိုးသမီးတစ်ယောက်အဖြစ် လူ့ဇာတိခံတာက မဖြစ်နိုင်ဘူးလို့ သူတို့က ပြောတယ်။ အနန္တတန်ခိုးရှင် ဘုရားသခင် အသင်းတော်က ညီအစ်ကိုမောင်နှမတွေက ကျွန်တော့်ကိုဖတ်ပြတဲ့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်တော် တွေးမိတယ်။ “ဘုရားသခင်လုပ်ဆောင်ခဲ့သည့် အမှုအဆင့်အသီးသီးတို့၌ ၎င်းတို့၏ကိုယ်ပိုင် လက်တွေ့ကျသော ရည်ရွယ်ချက်ရှိသည်။ ထိုစဉ်အချိန်က ယေရှုကြွလာခဲ့သောအခါ၊ သူသည် အမျိုးသားတစ်ဦး ပုံစံဖြင့် လာခဲ့ပြီး၊ ယခုတစ်ကြိမ် ဘုရားသခင် ကြွလာသောအခါမူ သူ၏ပုံစံသည် အမျိုးသမီးတစ်ဦးဖြစ်သည်။ ဤအရာမှ အမျိုးသားနှင့် အမျိုးသမီးနှစ်ဦးလုံးကို ဘုရားသခင်၏ ဖန်ဆင်းခြင်းသည် သူ၏အမှု၌ အသုံးပြုနိုင်သည်ကို သင်မြင်နိုင်သည်၊ ထို့ပြင် သူ့ထံတွင် ကျားမခွဲခြားခြင်း မရှိပေ။ သူ၏ဝိညာဉ်တော် ကြွလာသည့်အခါတွင် သူ့အနေဖြင့် သူနှစ်သက်သည့် မည်သည့်ဇာတိခန္ဓာကိုမဆို ခံယူနိုင်ပြီး သူ့ကို ကိုယ်စားပြုနိုင်သည့် ဇာတိခန္ဓာကို ခံယူနိုင်ပေသည်။ အမျိုးသားဖြစ်စေ၊ အမျိုးသမီးဖြစ်စေ ဘုရားသခင်ခံယူသော ဇာတိခန္ဓာဖြစ်နေသရွေ့၊ ယင်းသည် ဘုရားသခင်ကို ကိုယ်စားပြုနိုင်သည်။ အကယ်၍ ယေရှုကြွလာခဲ့သည့် အချိန်တွင် သူ့အနေဖြင့် အမျိုးသမီးအသွင်နှင့် ပေါ်လာခဲ့ပါလျှင်၊ တစ်နည်းအားဖြင့် အကယ်၍ သားယောက်ျားမဟုတ်ဘဲ သန့်ရှင်းသောဝိညာဉ်တော်အားဖြင့် ပဋိသန္ဓေတည်သော သမီးမိန်းကလေးဖြစ်ခဲ့လျှင် အမှု၏ထိုအဆင့်သည် ထပ်တူညီစွာ ပြီးပြည့်စုံခဲ့မည်ပင် ဖြစ်သည်။ အကယ်၍ ထိုကဲ့သို့သာ ဖြစ်ခဲ့မည်ဆိုပါက၊ အမှု၏ ယခုလက်ရှိအဆင့်ကို အမျိုးသားက ပြီးမြောက်အောင် လုပ်ဆောင်ရမည်ဖြစ်ပြီး၊ အမှုသည်လည်း ထပ်တူညီစွာပင် ပြီးမြောက်လာမည်ဖြစ်သည်။ အဆင့်တစ်ခုချင်းစီတွင် လုပ်ဆောင်ခဲ့သော အမှုသည် ယင်း၏ အရေးပါမှုရှိလေသည်။ မည်သည့်အဆင့်၏ အမှုကမျှ ထပ်ကျော့မပြန်သကဲ့သို့ အခြားအဆင့်တစ်ခုနှင့်လည်း ကွဲပြားဆန့်ကျင်ခြင်း မရှိချေ။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “လူ့ဇာတိခံယူခြင်းနှစ်ကြိမ်သည် လူ့ဇာတိခံယူခြင်း၏ ရည်ရွယ်ချက်ကို ပြည့်စုံစေသည်”) ဘုရားသခင်ရဲ့ လူ့ဇာတိခံယူခြင်းက ဘုရားရဲ့ ဝိညာဉ်က ဇာတိပကတိကို ယူတင်ဝတ်ဆင်ပြီး သာမန်လူတစ်ယောက်ဖြစ်လာတဲ့အချိန်ဖြစ်တယ် ဒါကြောင့် သူက အမျိုးသားဖြစ်ဖြစ်၊ အမျိုးသမီးဖြစ်ဖြစ် အရေးမကြီးဘူး၊ သူက ဘုရားကိုယ်တိုင်ပဲ၊ သူက သမ္မာတရားကို ဖော်ပြပြီး ဘုရားရဲ့ အလုပ်ကိုလုပ်နိုင်တယ်လို့ သူတို့ မိတ်သဟာယပြုတာကို ကျွန်တော် မှတ်မိတယ်။ သခင်ယေရှုက အမျိုးသားပဲ။ သူက လူသားမျိုးနွယ်အတွက် ကားစင်တင်ခံပြီး လူတွေရဲ့ အပြစ်တွေကို ခံယူခဲ့တယ်။ ဒီနည်းနဲ့ လူသားမျိုးနွယ်ကို ရွေးနှုတ်ခြင်းအမှု ပြီးမြောက်ခဲ့တယ်။ နောက်ဆုံးသောကာလမှာ ဘုရားသခင်က အမျိုးသမီးအဖြစ် လူ့ဇာတိခံကြွလာတယ်။ သခင်ယေရှုရဲ့ အမှုတော်ကို အခြေခံပြီး လူတွေကို ကယ်တင်ဖို့လိုအပ်တဲ့ သမ္မာတရားအားလုံးကို ဖော်ပြတယ်။ လူတွေကို သန့်စင်ခြင်းအလုပ်ကို လုပ်တယ်။ ဒါကြောင့် လူ့ဇာတိခံဘုရားသခင်က အမျိုးသားဖြစ်စေ၊ အမျိုးသမီးဖြစ်စေ သူဖော်ပြတဲ့ သမ္မာတရားတွေနဲ့ သူလုပ်တဲ့အလုပ်က ဘုရားဝိညာဉ်ရဲ့ အလုပ်ဖြစ်တယ်။ ဒါတွေအားလုံးက လူသားမျိုးနွယ်ကို ရွေးနုတ်ပြီး ကယ်တင်နိုင်တယ်။ နောက်ပြီးတော့ နောက်ဆုံးသောကာလမှာ ဘုရားသခင်က အမှုပြုဖို့ အမျိုးသမီးအဖြစ် လူ့ဇာတိခံကြွလာရင် လူတွေက ဘုရားက အမျိုးသားဖြစ်ပြီး အမျိုးသမီးမဖြစ်နိုင်ဘူးလို့ စဉ်းစားပြီး ဘုရားကို အဓိပ္ပာယ်သတ်မှတ်လို့ ရမှာမဟုတ်ဘူး။ ဒါကို စဉ်းစားရင်းနဲ့ ကျွန်တော့်မိဘတွေကို ကျွန်တော် မိတ်သဟာယပြုလိုက်တယ်။ “ဘုရားသခင်က ဝိညာဉ်ဖြစ်ပါတယ်။ လိင်ကွဲပြားမှုမရှိဘူး။ ဘုရားသခင်က အမျိုးသားနဲ့ အမျိုးသမီးကို သူကိုယ်တိုင်ရဲ့ ပုံရိပ်အဖြစ် ဖန်ဆင်းခဲ့တယ်။ ဒါကြောင့် လူ့ဇာတိခံဘုရားသခင်က သဘာဝအလျောက် အမျိုးသား၊ ဒါမှမဟုတ် အမျိုးသမီးဖြစ်နိုင်တယ်။ သူ့ရဲ့ ရုပ်ပိုင်းအသွင်အပြင်က အရေးမကြီးဘူး။ အရေးကြီးတာက သူဟာ လူသားမျိုးနွယ်ကို ကယ်တင်ဖို့ သမ္မာတရားကို ဖော်ပြနိုင်တယ်။ ဘုရားဝိညာဉ်ရဲ့ လူ့ဇာတိခံယူခြင်းဖြစ်ပြီး ဘုရားကိုယ်တိုင်ဖြစ်ပါတယ်” ဆိုပြီးတော့။ ကျွန်တော့်မိဘတွေက ကျွန်တော့်စကားတွေကို မချေပနိုင်ဘူး။ အဲဒါနဲ့ သူတို့ကပြောတယ်။ “အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်တယ်လို့ မင်းကပြောတယ်။ ဒါပေမဲ့ ငါတို့က မယုံဘူး။ သင်းအုပ်ဆရာတွေနဲ့ အကြီးအကဲတွေက လက်ခံတဲ့အခါ ငါတို့လက်ခံမယ်။ အနန္တတန်ခိုးရှင် ဘုရားသခင်က သာမန်မိသားစုမှာ မွေးဖွားတဲ့ သာမန်လူတစ်ယောက်ပဲလို့ သင်းအုပ်ဆရာကပြောတယ်။ ဒီတော့ ဒါက ဘုရားသခင် လူ့ဇာတိခံယူခြင်းမဖြစ်နိုင်ဘူး” တဲ့။ ဒါကို တုံ့ပြန်တဲ့အနေနဲ့ ကျွန်တော်က ပြောလိုက်တယ်။ “သခင်ယေရှုက အမှုပြုဖို့ ကြွလာတဲ့ခါမှာ ယဇ်ပုရောဟိတ်တွေ၊ ကျမ်းပြုဆရာတွေနဲ့ ဂျူးဘာသာဝင် ဖာရိရှဲတွေက သူဟာ သာမန်မွေးဖွားပြီး သာမန်အသွင်အပြင်ရှိတာကြောင့် ဘုရားအဖြစ် အသိအမှတ်မပြုဘူး။ သူတို့ကပြောတယ်။ ဒါ လက်သမားရဲ့ သားမဟုတ်လား။ သူ့အမေနာမည်က မာရိမဟုတ်လား ပေါ့။ ဒီဖာရိရှဲတွေက သခင်ယေရှုရဲ့ အသွင်အပြင်ကိုပဲ ကြည့်တယ်။ သူ့ရဲ့စကားတွေနဲ့ လုပ်ဆောင်မှုက ဘုရားဆီကလာတာဟုတ်မဟုတ်ကို မစုံစမ်းကြဘူး။ သူက သာမန်လူဖြစ်ပြီး ဘုရားမဟုတ်ဘူးဆိုပြီးတော့ သူတို့ရဲ့ မာနထောင်လွှားတဲ့စိတ်သဘောထားနဲ့ အကဲဖြတ်ကြတယ်။ သူတို့က သခင်ယေရှုကို အသေရေဖျက်ပြီး ရှုတ်ချတာလည်းလုပ်ကြတယ်။ ဂျူးဘာသာယုံကြည်သူတွေက သူတို့ကို ကိုးကွယ်နာခံကြတယ်။ ဒီတော့ သူတို့နောက်လိုက်ပြီး သခင့်ကို ကားစင်တင်ခဲ့ကြတယ်။ အဆုံးမှာ ဘုရားရဲ့ ကယ်တင်ခြင်းကို သူတို့ ဆုံးရှုံးရပြီး အပြစ်ဒဏ်ပေးခံရတယ်။ အခုခေတ်လည်း အတူတူပဲ။ အနန္တတန်ခိုးရှင် ဘုရားသခင် ဖော်ပြတဲ့ နှုတ်ကပတ်တော်တွေက သမ္မာတရားဖြစ်ပြီး ဘုရားအသံတော်ဟုတ်မဟုတ်ဆိုတာကို ဒီသင်းအုပ်ဆရာတွေနဲ့ အကြီးအကဲတွေက မစုံစမ်းကြဘူး။ အနန္တတန်ခိုးရှင် ဘုရားသခင်ကို မစဉ်းမစားနဲ့ ဝေဖန်အပြစ်တင်ပြီး ရှုတ်ချတယ်။ အနန္တတန်ခိုးရှင် ဘုရားသခင်ဟာ သာမန်လူဖြစ်တယ်လို့ပြောပြီး သူ့ရဲ့ ဇာစ်မြစ်နဲ့ နောက်ခံကို မေးခွန်းထုတ်ကြတယ်။ ဒါက ဖာရိရှဲတွေက သခင်ယေရှုကို ရှုတ်ချတဲ့အချိန်နဲ့ အတူတူပဲမဟုတ်ဘူးလား” ပေါ့။ ဒီအချိန်မှာ ညီအစ်ကိုမောင်နှမတွေက ကျွန်တော့်ကိုဖတ်ပြတဲ့ ဘုရားနှုတ်ကပတ်တော်တစ်ပိုဒ်ကို ကျွန်တော် သတိရတယ်။ “လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ အနှစ်သာရကို ပိုင်ဆိုင်ရမည်ဖြစ်ပြီး၊ လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ ဖော်ပြခြင်းကို ပိုင်ဆိုင်လိမ့်မည် ဖြစ်သည်။ ဘုရားသခင်သည် ဇာတိပကတိ ဖြစ်သွားသည့်အတွက် သူလုပ်ဆောင်ရန် ရည်ရွယ်သည့်အမှုကို သူ လုပ်ဆောင်မည်ဖြစ်ပြီး၊ ဘုရားသခင်သည် ဇာတိပကတိ ဖြစ်သွားသည့် အတွက်၊ သူ၏ဖြစ်ခြင်းကို ဖော်ပြမည်ဖြစ်ကာ လူသားထံ သမ္မာတရားကို ယူဆောင်လာနိုင်မည်၊ သူ့အပေါ် အသက်ကို အပ်နှင်းနိုင်မည်ဖြစ်ပြီး၊ သူ့အတွက် လမ်းခရီးကို ညွှန်ပြနိုင်မည်ဖြစ်သည်။ ဘုရားသခင်၏ အနှစ်သာရ မရှိသည့် ဇာတိပကတိသည် လူ့ဇာတိခံ ဘုရားသခင် တကယ် မဟုတ်ပေ။ ဤအရာနှင့် သက်ဆိုင်၍ သံသယဖြစ်ဖွယ် မရှိချေ။ ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ်မဟုတ် ဆိုသည်ကို လူသားက စုံစမ်းရန် ရည်ရွယ်ပါက၊ သူဖော်ပြသော စိတ်နေသဘောထားနှင့် သူပြောဆိုသော နှုတ်ကပတ်တော်များမှ ဤအရာကို အတည်ပြုရမည်ဖြစ်သည်။ ဆိုလိုသည်မှာ၊ ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ် မဟုတ် ဆိုသည်နှင့် မှန်ကန်သော လမ်းခရီး ဟုတ် မဟုတ် ဆိုသည်ကို အတည်ပြုရန်၊ သူ၏ အနှစ်သာရအရ ခွဲခြားရမည်ဖြစ်သည်။ ထို့ကြောင့် ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ် မဟုတ် ဆိုသည်ကို ဆုံးဖြတ်ရာတွင် သူ၏ အပြင်ပန်းသွင်ပြင်ထက် သူ၏အနှစ်သာရတွင် (သူ၏အမှု၊ သူ၏ မိန့်မြွက်ချက်များ၊ သူ၏စိတ်သဘောထားနှင့် အခြား ရှုထောင့်များစွာ) အဓိကအချက် တည်ရှိပေသည်။ အကယ်၍ လူတို့သည် သူ၏ အပြင်ပန်း သွင်ပြင်ကိုသာ စေ့စေ့စပ်စပ် ကြည့်ရှုစစ်ဆေးကာ အကျိုးဆက်အနေဖြင့် သူ၏ အနှစ်သာရကို သတိမမူမိပါက၊ ဤအရာက လူသည် မသိနားမလည်သကဲ့သို့ ပညာမဲ့ဖြစ်သည်ကို ပြပေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ ကျမ်းဦးစကား) ပြီးတော့ ကျွန်တော့်မိဘတွေကို ကျွန်တော်ပြောလိုက်တယ်။ “ဘုရားသခင်ရဲ့ လူ့ဇာတိခံ ဇာတိပကတိဟုတ်မဟုတ်ဆိုတာကို ဆုံးဖြတ်တာမှာ သူက သမ္မာတရားကို ဖော်ပြပြီး လူသားမျိုးနွယ်ကိုကယ်တင်တဲ့အလုပ်ကိုလုပ်နိုင်မလုပ်နိုင်ဆိုတဲ့အပေါ်မှာ အခြေခံသင့်တယ်။ သူ့ရဲ့ အသွင်အပြင်အပေါ် အခြေမခံသင့်ဘူး။ စဉ်းစားကြည့်ပါ။ ကျွန်တော်တို့က သခင်ယေရှုကို သူ့ရဲ့ ဇာတိပကတိပုံရိပ်ကြောင့် ယုံကြည်တာလား။ မဟုတ်ဘူး။ ကျမ်းစာထဲက သူ့ရဲ့ နှုတ်ကပတ်တော်တွေကိုဖတ်ပြီး သူ့နှုတ်ကပတ်တော်တွေက သမ္မာတရားဖြစ်တယ်ဆိုတာကို မြင်တာကြောင့် သခင်ယေရှုကို လက်ခံခဲ့တာပါ။ သူ့ရဲ့အမှုက လူသားတစ်မျိုးနွယ်လုံးကို ရွေးနုတ်ခဲ့တယ်။ သခင့်ကျေးဇူးတော်တွေ အများကြီးကို ကျွန်တော်တို့ခံစားရတယ်။ အဲဒီအခါမှသာ ကျွန်တော်တို့က ယုံကြည်ကြတယ်။ အနန္တတန်ခိုးရှင် ဘုရားသခင်ဖော်ပြတဲ့ နှုတ်ကပတ်တော်တွေက သမ္မာတရားဖြစ်တာကို မြင်တာကြောင့် အခု အနန္တတန်ခိုးရှင် ဘုရားသခင်ကို ကျွန်တော် ယုံကြည်တာပါ။ ဒီနှုတ်ကပတ်တော်တွေက အာဏာနဲ့ အစွမ်းရှိပြီး ဘုရားအသံတော်ဖြစ်ပါတယ်။ အဲဒီအခါမှသာ သူဟာ လူ့ဇာတိခံဘုရားသခင်၊ ပြန်ကြွလာတဲ့ သခင်ယေရှုဖြစ်တယ်လို့ ကျွန်တော် ယုံကြည်ခဲ့တာပါ” ပေါ့။ ဒီလိုပြောပြီးတော့ ကျွန်တော် သူတို့ကို အကြံပေးလိုက်တယ်။ “အဖေ၊ အမေတို့လည်း အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်သင့်တယ်။ သင်းအုပ်ဆရာရဲ့ စကားတွေကို မစဉ်းမစားနဲ့ နားထောင်ပြီး သင်းအုပ်ဆရာကပြောတာကို မယုံကြည်ပါနဲ့။ သူတို့က လမ်းမှားလိုက်ပြီး ဘုရားကို အာခံပြီး ဘုရားကို ရှုတ်ချရင် သူတို့နောက်လိုက်ပြီး ဘုရားကို အာခံရှုတ်ချမှာလား” ပေါ့။ ကျွန်တော်ဒီလိုပြောတာကို ကျွန်တော့်မိဘတွေကကြားတော့ သူတို့ အရမ်းစိတ်ဆိုးကြတယ်။ ကျွန်တော့်ကို ဆူတယ်။ “ဘာသာရေးလောကတစ်ခုလုံးကို ဆန့်ကျင်ရအောင် မင်းက အရမ်းခေါင်းမာနေတာလား။ သင်းအုပ်ဆရာတွေ၊ အကြီးအကဲတွေကို ဆန့်ကျင်ရဲတယ်ဆိုရင် ရွာသားတွေက နှင်ထုတ်ကို မင်း ခံရမှာ။ အဲဒီလိုဖြစ်ရင် ဘယ်ကိုသွားမှာလဲ။ ဒီလိုဖြစ်ရင် ငါတို့ မင်းကို ကူညီနိုင်မှာမဟုတ်ဘူး။ ဒါတွေပြောတာကို ရပ်ပြီး သူများတွေကို အနန္တတန်ခိုးရှင် ဘုရားသခင်အကြောင်း သက်သေမခံပါနဲ့။ သင်းအုပ်ဆရာနဲ့ အကြီးအကဲတွေက လက်ခံရင် ငါတို့ လက်ခံမယ်။ အခုတော့ ကိုယ့်ကိုယ်ကိုယ် ဒုက္ခမရှာစမ်းပါနဲ့” တဲ့။ ကျွန်တော် သူတို့နဲ့ ဘယ်လိုပဲ မိတ်သဟာယဖွဲ့ပါစေ သူတို့က လုံးဝ နားမထောင်ဘူး။ ကျွန်တော့်ကို ကြမ်းကြမ်းတမ်းတမ်း အပြစ်တင်ကြတယ်။ သူတို့ကပြောတယ်။ “မင်းရဲ့ ကျောင်းအတွက်၊ အစားအသောက်၊ အဝတ်အစားအတွက် ငါတို့ ပိုက်ဆံတွေအများကြီး အကုန်ခံခဲ့တယ်။ ဒါပေမဲ့ မင်းက အရမ်းကို မနာခံဘူး။ မင်းက ငါတို့အတွက် စိတ်ပျက်စရာတစ်ခုပဲ” တဲ့။ အဲဒီအချိန်တုန်းက ကျွန်တော့်အစ်ကိုနှစ်ယောက်ကလည်း မိဘတွေဘ က်ကနေတယ်။ ကျွန်တော့်မိသားစုထဲက ဘယ်သူကမှ ကျွန်တော့်အကြံကို နားမထောင်ဘူး။ အနန္တတန်ခိုးရှင် ဘုရားသခင်က သမ္မာတရားတွေအများကြီး ဖော်ပြခဲ့တယ်လို့ သူတို့ကိုပြောဖို့ ကြိုးစားတယ်။ ကျွန်တော့်ရဲ့ အသီးအပွင့်တွေကို သူတို့နဲ့ မျှဝေဖို့ ကြိုးစားတယ်။ ဒါပေမဲ့ ကျွန်တော် ဘာပြောပြော သူတို့က မကြားချင်နေတုန်းပဲ။ အရင်တုန်းက ကျွန်တော့်မိဘတွေနဲ့ ရွာသားတွေက ကျွန်တော့်ကို ကောင်းကောင်းဆက်ဆံကြတယ်။ ဒါပေမဲ့ အခုတော့ အနန္တတန်ခိုးရှင် ဘုရားသခင်ကို ကျွန်တော် ယုံလို့သက်သက်နဲ့ ကျွန်တော့်အပေါ် သူတို့သဘောထားက ပြောင်းသွားတယ်။ ကျွန်တော်က သူတို့အမြင်မှာ လူဆိုးတစ်ယောက်၊ အပယ်ခံတစ်ယောက်ဖြစ်လာတယ်။ အိမ်မှာတောင်မှ ကျွန်တော့်မိသားစုရဲ့ အရေးစိုက်မှုကို ကျွန်တော်မခံရဘူး။ အထီးကျန်ပြီး စိတ်ဆင်းရဲသလို ခံစားရတယ်။ ဒါပေမဲ့ ဘာပဲဖြစ်ဖြစ် အစည်းအဝေးတွေတက်တာကို စွန့်လွှတ်လို့မဖြစ်ဘူးဆိုတာ ကျွန်တော်သိခဲ့တယ်။ ဘာကြောင့်လဲဆိုရင် အစည်းအဝေးတွေမတက်ဘဲ သမ္မာတရားနဲ့ ကိုယ့်ကိုယ်ကိုယ် မတပ်ဆင်ရင် ဒီလိုပတ်ဝန်းကျင်တစ်ခုကို တောင့်ခံနိုင်ဖို့ မဖြစ်နိုင်ဘူး။ နောက်ပိုင်းတော့ မလိုအပ်တဲ့ ပဋိပက္ခတွေကို ရှောင်ဖို့အတွက် သူတို့ကို ပုန်းပြီး အစည်းဝေးကို လျှို့ဝှက်ပြီးသွားရတယ်။ စကားပြောပြီး မိတ်သဟာယဖွဲ့လို့မရဘူး။ သူများတွေနဲ့ စာနဲ့ပဲ မိတ်သဟာယဖွဲ့နိုင်တယ်။

ကျွန်တော် မှတ်မိသေးတယ်။ တစ်ညမှာ သင်းအုပ်ဆရာနဲ့ တွဲဖက်အမှုဆောင်က ကျွန်တော့်အိမ်ကို ရုတ်တရက်ရောက်လာတယ်။ အိမ်နီးချင်းတွေနဲ့ ရွာသားတချို့ကလည်း လာကြည့်ကြတယ်။ သင်းအုပ်ဆရာကပြောတယ်။ “အနန္တတန်ခိုးရှင် ဘုရားသခင် အသင်းတော်ရဲ့ ဒီအစည်းအဝေးတွေမှာ ဘာအကြောင်းပြောတာလဲ” တဲ့။ ကျွန်တော်ကပြောတယ်။ “သခင်ယေရှု ပြန်ကြွလာခဲ့ပြီ၊ သူဟာ နောက်ဆုံးသောကာလမှာ တရားစီရင်ခြင်းအမှုကို ပြုတဲ့ လူ့ဇာတိခံ အနန္တတန်ခိုးရှင် ဘုရားသခင်ဖြစ်တယ် လို့ အနန္တတန်ခိုးရှင် ဘုရားသခင် အသင်းတော်က သက်သေခံပါတယ်။ ကောင်းကင်နိုင်ငံတော်ကို ဘယ်လိုလူမျိုးတွေက ရောက်နိုင်တယ်၊ ကယ်တင်ခြင်းရဖို့ ဘယ်လိုအားထုတ်လိုက်စားရမယ်ဆိုတာနဲ့ တခြားပြဿနာတွေကိုလည်း ဆွေးနွေးပါတယ်” ပေါ့။ သင်းအုပ်ဆရာကပြောတယ်။ “ဒါဆို ကောင်းကင်နိုင်ငံတော်ကို ဘယ်လိုလူမျိုးတွေက ရောက်နိုင်တယ်ဆိုတာ ငါ့ကိုပြောစမ်းပါ” တဲ့။ သူ့လေသံက အထင်သေးနေတယ်။ ကျွန်တော်က ပြန်ဖြေလိုက်တယ်။ “ကျမ်းစာကပြောတယ်။ ‘သခင်၊ သခင်ဟု ငါ့ကိုလျှောက်သောသူတိုင်း ကောင်းကင်နိုင်ငံတော်သို့ ဝင်ရလိမ့်မည်မဟုတ်။ ကောင်းကင်ဘုံ၌ ရှိတော်မူသော ငါ့ခမည်းတော်၏အလိုကို ဆောင်သောသူသာလျှင် ဝင်ရလိမ့်မည်။’ (ရှင်မဿဲခရစ်ဝင် ၇:၂၁) ‘ငါသည် သန့်ရှင်းသောကြောင့်၊ သင်တို့သည် သန့်ရှင်းခြင်း ရှိရကြမည်။’ (ဝတ်ပြုရာကျမ်း ၁၁:၄၅-၄၆) ကျွန်တော်တို့ဟာ ကောင်းကင်နိုင်ငံတော်ကို ဝင်ချင်တယ်ဆိုရင် အပြစ်ကနေ လွတ်ပြီး ဖောက်ပြန်ပျက်စီးတဲ့ စိတ်သဘောထားတွေ သန့်စင်နေရမယ်၊ ဘုရားအလိုတော်ကို လိုက်လျှောက်တဲ့လူတွေဖြစ်ရမယ်ဆိုတာ ဒီကျမ်းပိုဒ်တွေကနေ ကျွန်တော်တို့ မြင်နိုင်ပါတယ်။ အခု အားလုံးက အပြစ်ထဲမှာ အသက်ရှင်ကြတယ်။ ကျွန်တော်တို့ဟာ မကြာခဏ လိမ်ညာအပြစ်ပြုတယ်။ ဘုရားနှုတ်ကပတ်တော်ကို လက်တွေ့လုပ်ဆောင်ဖို့ ပျက်ကွက်တယ်။ ဒါကြောင့် ကောင်းကင်နိုင်ငံတော်ကိုမဝင်ရောက်နိုင်ဘူး” ဆိုပြီးတော့။ ကျွန်တော် သူ့ကိုပြောလိုက်သေးတယ်။ “ကျွန်တော်တို့က ဘာကြောင့် အပြစ်ပြုလိုက်၊ ဝန်ချလိုက် နောက်တစ်ခါ အပြစ်ပြုလိုက် စက်ဝန်းထဲမှာ ပိတ်မိနေတယ်ဆိုတာကို ကျွန်တော် ခေါင်းရှုပ်ခဲ့ဖူးတယ်။ အပြစ်ရဲ့ ချည်နှောင်မှုကနေ ကျွန်တော်တို့ ဘာလို့ မလွတ်မြောက်နိုင်တာလဲ ပေါ့။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ပြီးနောက်မှပဲ ကျွန်တော် နားလည်တယ်။ သခင့်ကို ကျွန်တော်တို့ ယုံကြည်တဲ့အခါမှာ ကျွန်တော်တို့ အပြစ်တွေ ခွင့်လွှတ်ခံရတယ်။ ဒါပေမဲ့ ကျွန်တော်တို့ရဲ့ အပြစ်ပြုတဲ့သဘာဝ၊ ကျွန်တော်တို့အပြစ်ရဲ့ အရင်းအမြစ်က မဖယ်ရှားရသေးဘူး။ ဒါကြောင့် မကြာခဏ လိမ်ညာပြီးအပြစ်ပြုကြတယ်။ ကျမ်းစာကပြောတယ်။ ‘သန့်ရှင်းခြင်းပါရမီမရှိလျှင်၊ အဘယ်သူမျှ ထာဝရဘုရားကို မဖူးမမြင်ရ။’ (ဟေဗြဲ သြဝါဒစာ ၁၂:၁၄) သခင်က သန့်ရှင်းတယ်။ ဒါကြောင့် ကျွန်တော်တို့က အပြစ်ပြုပြီး ဘုရားကို အာခံနေဆဲဆိုရင် ဘုရားရဲ့ နိုင်ငံတော်ကို မဝင်ရောက်နိုင်ဘူး။ အခု သခင်ယေရှုက နောက်ဆုံးသောကာလမှာ တရားစီရင်ခြင်းအမှုကိုပြုဖို့ ပြန်ကြွလာပြီ။ လူသားမျိုးနွယ်ကိုသန့်စင်ပြီး ကယ်တင်တဲ့ သမ္မာတရားအားလုံးကို သူ ဖော်ပြတယ်။ ဒါဟာ သခင်ယေရှုရဲ့ ပရောဖက်ပြုချက်ကို ပြည့်စုံစေပါတယ်။ ‘သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။’ (ရှင်ယောဟန်ခရစ်ဝင် ၁၆:၁၂-၁၃) အနန္တတန်ခိုးရှင် ဘုရားသခင်က သမ္မာတရားများစွာကို ဖော်ပြခဲ့တယ်။ သူက ဘုရားသခင်ရဲ့ စီမံခန့်ခွဲမှုအစီအစဉ်ရဲ့ နက်နဲမှုကို ဖွင့်ပြရုံမကဘဲ လူတွေရဲ့ အပြစ်ရဲ့ အရင်းအမြစ်အကြောင်းရင်းကိုလည်း ဖွင့်ပြတယ်။ မာနထောင်လွှားခြင်း၊ လှည့်စားခြင်း၊ ဆိုးယုတ်ခြင်းစတဲ့အရာမျိုးတွေဖြစ်တဲ့ လူတွေရဲ့ အပြစ်ပြုတဲ့သဘာဝကို တရားစီရင်ပြီး ဖွင့်ပြတယ်။ ပြီးတော့ ဘုရားသခင်အပေါ် ကျွန်တော်တို့ရဲ့ ယုံကြည်မှုမှာ ညစ်ညမ်းစေတဲ့အရာအမျိုးမျိုးနဲ့ ကောင်းကင်နိုင်ငံတော်ကိုဝင်ရဖို့အတွက်ပဲ ဘုရားကိုယုံကြည်တဲ့ မှားနေတဲ့အမြင်ကိုဖွင့်ပြတယ်။ အနန္တတန်ခိုးရှင် ဘုရားသခင် အသင်းတော်က လူတွေက ဘုရားနှုတ်ကပတ်တော်ရဲ့ တရားစီရင်ခြင်းကို တွေ့ကြုံရတယ်။ သူတို့ကိုယ်တိုင်ရဲ့ ဖောက်ပြန်ပျက်စီးမှုရဲ့ အမှန်တရားနဲ့ သူတို့သဘာဝရဲ့ အနှစ်သာရကို တဖြည်းဖြည်းချင်း နားလည်သဘောပေါက်ကြတယ်။ စစ်မှန်တဲ့ နောင်တရကြပြီး သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို သန့်စင်ကြတယ်။ ဒါဟာ နိုင်ငံတော်ခေတ်မှာ ဘုရားနှုတ်ကပတ်တော်ကြောင့် ရရှိတဲ့ သက်ရောက်မှုပဲ။ ကောင်းကင်နိုင်ငံတော်ကို ကျွန်တော်တို့ ဝင်ချင်ရင် အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို လက်ခံရမယ်။ ကျွန်တော်တို့ရဲ့ ဖောက်ပြန်ပျက်စီးမှုတွေ သန့်စင်ပြီးတဲ့နောက်မှသာ ဘုရားရဲ့ နိုင်ငံတော်ကို ဝင်ဖို့ အရည်အချင်းပြည့်မီပါတယ်” ပေါ့။ ကျွန်တော် ပြောပြီးသွားတော့ သင်းအုပ်ဆရာကပြောတယ်။ “မင်းက သမ္မာတရားကို လိုက်စားဖို့ တောင့်တတယ်ဆိုတာ ငါသိပါတယ်။ ဒါပေမဲ့ မင်းက ငယ်သေးတယ်။ ကျမ်းစာကို နားမလည်ဘူး။ ဒီတော့ မင်းက အလွယ်တကူ လှည့်စားခံရတယ်။ အနန္တတန်ခိုးရှင် ဘုရားသခင်နောက်လိုက်တာရပ်၊ သခင့်ဆီကို မင်းအပြစ်တွေကို ဝန်ချ၊ နောင်တရပြီး သူတို့အစည်းအဝေးတွေတက်တာကိုရပ်လိုက်တာ အကောင်းဆုံးပဲ” တဲ့။ နောက်ပိုင်းမှာ ကျွန်တော်က သူ့ကို လျစ်လျူရှုတာကို သင်းအုပ်ဆရာက မြင်ပြီး ပြောတယ်။ “မင်းက ငါ့သိုးပဲ။ ငါ့ကို ဘယ်လိုဖြစ်ပြီး မနာခံရဲရတာလဲ။ မင်းအခု နောင်တရရမယ်။ အနန္တတန်ခိုးရှင် ဘုရားသခင် အသင်းတော်ကနေ နုတ်ထွက်ရမယ်။ အနန္တတန်ခိုးရှင် ဘုရားသခင်ရဲ့ နာမည်နဲ့ ဆုတောင်းတာကို ရပ်ရမယ်” တဲ့။ ကျွန်တော် သူ့ကိုပြောလိုက်တယ်။ “အနန္တတန်ခိုးရှင် ဘုရားသခင်နောက်လိုက်တာကို ဘယ်တော့မှ ရပ်မှာမဟုတ်ဘူး” ဆိုပြီးတော့။ သူက အရမ်းစိတ်ဆိုးပြီး ကျွန်တော့်ကို သတိပေးတယ်။ “အသင်းတော်ရဲ့ အထက်ကောင်စီက မင်းကို စောင့်ရှောက်ဖို့ ငါ့ကို တာဝန်ပေးထားတယ်။ မင်း မရပ်ရင် မေးခွန်းမေးဖို့အတွက် အထက်ကောင်စီရှေ့ကို မင်း အခေါ်ခံရလိမ့်မယ်။ အဲဒီလိုဖြစ်ပြီဆိုတာနဲ့ မင်း ပညာသင်တာတွေကို ထိခိုက်တာကို ထားလိုက်ဦး။ အသင်းတော်မှာ မင်းက မကောင်းသတင်းဖြစ်လာမယ်ဆိုတာ သိသင့်တယ်။ အနာဂတ်မှာ အလုပ်မရှာနိုင်တာကို ဖြစ်ကောင်းဖြစ်နိုင်တယ်။ ဘာလို့ ဒုက္ခခံနေမှာလဲ။ မင်း ပညာသင်တာတွေကို အာရုံစိုက်နေသင့်တာ” တဲ့။ အဲဒီအချိန်မှာ သင်းအုပ်ဆရာက ဒီလိုပြောတော့ ကျွန်တော် ဖိအားတော်တော်ဖြစ်တယ်။ ဘာကြောင့်လဲဆိုရင် အသင်းတော်ရဲ့ အထက်ကောင်စီက မေးခွန်းထုတ်ပြီဆိုတာနဲ့ သူတို့က ကျွန်တော့်ကို ဘယ်တော့မှ အလွတ်ပေးထားမှာမဟုတ်ဘူးဆိုတာ ကျွန်တော် သိတယ်လေ။ ကျွန်တော်က အနန္တတန်ခိုးရှင် ဘုရားသခင်နောက်လိုက်တာကို မရပ်ရင် အနာဂတ်မှာ အောင်လက်မှတ်ထုတ်ပေးတာကို ကျွန်တော်လိုအပ်တဲ့အချိန်မှာ ရွာအကြီးအကဲက ကျွန်တော့်အတွက် လက်မှတ်ထိုးပေးမှာမဟုတ်ဘူး။ အလုပ်တောင် ရှာလို့ မရနိုင်လောက်ဘူး။ ဘွဲ့ရပြီးတဲ့နောက်မှာ ကျွန်တော် အလုပ်ကောင်းရှာနိုင်ဖို့ မိဘတွေက ကျွန်တော့်ကို ကောလိပ်ကိုပို့တာ။ ကျွန်တော်က အလုပ်မရှာနိုင်ရင် မိဘတွေကို ကျွန်တော် အနန္တတန်ခိုးရှင် ဘုရားသခင်ကို ယုံကြည်တာကို သေချာပေါက် ပိုပြီးတော့တောင် တားဆီးမှာပဲ။ ဒါ့အပြင် ကျွန်တော်က အနန္တတန်ခိုးရှင် ဘုရားသခင်ကို စယုံကြည်တာ မကြာသေးဘူး။ သမ္မာတရားနည်းနည်းကိုပဲ နားလည်သေးတာ။ ကျွန်တော့်ကို မေးခွန်းထုတ်ဖို့အတွက် အခေါ်ခံရပြီး ကျွန်တော့်ကို တိုက်ခိုက်တဲ့ လူတစ်စုနဲ့ ရင်ဆိုင်ရရင် ကျွန်တော် တောင့်ခံနိုင်ပါ့မလား။ အနန္တတန်ခိုးရှင် ဘုရားသခင်ကိုပဲ ကျွန်တော် ဆက်ယုံကြည်နေရင် ကျွန်တော့်ကို ကျောင်းကနေ ထုတ်ပစ်မှာလား။ တခြားယုံကြည်သူတွေအားလုံးကို ကျွန်တော့်ကို ငြင်းပယ်ဖို့ ပြောကြမှာလားပေါ့။ ဒီလိုတွေးရင်းနဲ့ ကျွန်တော် တော်တော်စိတ်ပူတယ်။ အဲဒါနဲ့ ဘုရားကို တိတ်တဆိတ်ဆုတောင်းလိုက်တယ်။ ကျွန်တော့်ကို ဦးဆောငေးပးဖို့ ဘုရားသခင်ကိုတောင်းဆိုခဲ့တယ်။ သက်သေခံချက်မှာ ခိုင်ခိုင်မာမာရပ်တည်ချင်တယ်လို့ ပြောခဲ့တယ်။

ဆုတောင်းပြီးတဲ့နောက်မှာ နောက်ထပ် ဘုရားနှုတ်ကပတ်တော်နှစ်ပိုဒ်ကို ဖတ်တယ်။ “သင်တို့သည် နိုးထကြရမည်ဖြစ်ပြီး၊ အချိန်တိုင်း၌ စောင့်စားနေကာ၊ ငါ၏ရှေ့မှောက်တွင် သာ၍ ဆုတောင်းကြရမည်။ သင်တို့သည် စာတန်၏ အမျိုးမျိုးသော အကြံများနှင့် ကောက်ကျစ်သော အကြံအစည်များကို သတိပြုရမည်၊ ဝိညာဉ်များကို သိရမည်၊ လူတို့ကို သိရမည်ဖြစ်ပြီး၊ လူများ၊ အဖြစ်အပျက်များနှင့် အမှုအရာအမျိုးအစား အသီးသီးကို ပိုင်းခြားသိရမည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အခန်း ၁၇” အစအဦး၌ ခရစ်တော်၏မိန့်မြွက်ချက်များ) “စာတန်သည် နောက်ဆုံးသော သေခြင်း၏ မချိတင်ကဲဝေဒနာကို ခံစားချိန်တွင် သွားများကြိတ်လျက်၊ ခြေသည်းလက်သည်းများကို ကုပ်ထားလျက်နှင့် လူများ၏ စိတ်နှလုံးများရှိ ငါနှင့်ပတ်သက်သည့် အသိပညာကို ဝါးမြိုလျက် အစဉ်အမြဲရှိနေသည်။ သင်တို့သည် ယခုအချိန်၌ ၎င်း၏စဉ်းလဲသော အကြံအစည်များ၏ အန္တရာယ်ပြုခြင်းခံရရန် အလိုရှိကြသလော။ ငါ့အမှုသည် နောက်ဆုံးတွင် ပြီးဆုံးသောအချိန်၌ သင်တို့သည် မိမိတို့၏ အသက်ကို ဖျက်ဆီးပစ်ရန် အလိုရှိကြသလော။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အခန်း ၆” စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ) ကျွန်တော့်အပေါ် ဖြစ်ပျက်နေတဲ့ ဒီအရာတွေက စာတန်ရဲ့ လှည့်ကွက်တွေဆိုတာ ဘုရားနှုတ်ကပတ်တော်ကနေ ကျွန်တော် နားလည်ခဲ့တယ်။ စာတန်က ကျွန်တော် ဘုရားနောက်လိုက်တာကို နှောင့်ယှက်တားဆီးချင်တယ်။ ကျွန်တော့် ဝိညာဉ်ရင့်ကျက်မှုက သေးငယ်ပြီး သမ္မာတရားနည်းနည်းကိုပဲ သိပေမဲံ ခိုင်ခိုင်မာမာရပ်တည်ပြီး စာတန်ကို အရှက်ရစေဖို့ ဘုရားကို အမှီပြုဖို့ ကျွန်တော် ဆန္ဒရှိနေခဲ့တယ်။ အဲဒါနဲ့ ကျွန်တော် သူတို့ကို ပြောလိုက်တယ်။ “ကျွန်တော် အစည်းအဝေးတက်တာကို ရပ်မှာမဟုတ်ဘူး။ အနန္တတန်ခိုးရှင်ဘုရားသခင်နောက်ကို ဆက်လိုက်မယ်” ပေါ့။ သင်းအုပ်ဆရာကို ကျွန်တော် နားမထောင်တော့ ကျွန်တော့်မိဘတွေက အရမ်းစိတ်ဆိုးကြတယ်။ ကျွန်တော့်အဖေက ကျွန်တော့်ကို စူးစူးဝါးဝါးကြည့်ပြီး အော်တယ်။ “မင်း ဘယ်လိုငြင်းရဲတာလဲ။ သင်းအုပ်ဆရာ မပြန်ခင်မှာ မင်း အနန္တတန်ခိုးရှင်ဘုရားသခင်ကိုယုံကြည်တာကို ရပ်မယ်လို့ ကျိန်ဖို့လိုတယ်” တဲ့။ သင်းအုပ်ဆရာက ကျွန်တော့်ကို ထပ်ခြိမ်းခြောက်တယ်။ အစည်းအဝေးတွေတက်တာကို တစ်ပတ်အတွင်းမှာ မရပ်ရင် မေးခွန်းထုတ်ဖို့အတွက် အထက်ကောင်စီကို ကျွန်တော့်ကို ခေါ်သွားမယ်လို့ပြောတယ်။ ဒါပေမဲ့ ကျွန်တော် နောင်တမရဘူး။ ဘာကြောင့်လဲဆိုရင် ကျွန်တော့်ရွေးချယ်မှုက မှန်ကန်တယ်ဆိုတာ ကျွန်တော် ကောင်းကောင်းသိလို့ပဲ။ အနန္တတန်ခိုးရှင်ဘုရားသခင်ရဲ့ နောက်ဆုံးသောကာလ အမှုတော်ကို လက်မခံခင်မှာ ဘုရားသခင်ကို ယုံကြည်ခဲ့တယ်။ ဒါပေမဲ့ ကောင်းကင်နိုင်ငံတော်ထဲကိုဝင်ဖို့ လိုအပ်ချက်တွေကို နားမလည်ခဲ့ဘူး။ တစ်ခါတလေမှာ ကျွန်တော့်စိတ်က စိတ်ကူးယဉ်မှုတွေ ပြည့်နေတယ်။ တစ်ခါတလေမှာ ကျွန်တော်က မကြာခဏ အပြစ်လုပ်ပြီး နိုင်ငံတော်ထဲကို ဝင်နိုင်မလားမသိတာကြောင့် ကျွန်တော် တော်တော်စိတ်ရှုပ်ထွေးနေတယ်။ အခု နောက်ဆုံးတော့ နားလည်သွားပြီ။ အနန္တတန်ခိုးရှင်ဘုရားသခင်ရဲ့ တရားစီရင်ခြင်းအမှုကသာ ကျွန်တော်တို့ရဲ့ အပြစ်ပြုတဲ့သဘာဝကို ဖြေရှင်းနိုင်တယ်။ အဲဒီအခါမှသာ အပြစ်ကနေ ကျွန်တော်တို့ ကယ်တင်ခံရနိုင်တယ်။ ကယ်တင်ခြင်းရရှိပြီး ဘုရားရဲ့ နိုင်ငံတော်ကို ဝင်ရနိုင်ပါတယ်။ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေကသာ ဒီဆိုးယုတ်တဲ့ကမ္ဘာကို ကျွန်တော့်ကို ရှင်းရှင်းလင်းလင်း မြင်ခွင့်ပေးပြီး လူသားမျိုးနွယ်ကို ဖျက်ဆီးဖို့ လောကီအတွေးအခေါ်တွေကို စာတန်က ဘယ်လိုအသုံးပြုတယ်ဆိုတာကို နားလည်ခွင့်ပေးတယ်။ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေကို ကျွန်တော် မဖတ်ရင် ဆိုးယုတ်တဲ့ လောကီအတွေးအခေါ်တွေနောက်ကို ကျွန်တော့်တစ်ဘဝလုံး လိုက်နေမိမှာပဲ။ စာတန်ရဲ့ ဖျက်ဆီးခြင်းကနေ ဘယ်လိုလွတ်မြောက်ရမယ်ဆိုတာ လုံးဝ သိမှာမဟုတ်ဘူး။ ဒါကြောင့် သူတို့ ကျွန်တော့်ကို ဘယ်လိုတားဆီးပါစေ အနန္တတန်ခိုးရှင်ဘုရားသခင်နောက်လိုက်တာကို ကျွန်တော် လုံးဝ စွန့်လွှတ်မှာမဟုတ်ဘူး။ နောက်ပိုင်းမှာ ကျွန်တော်က လက်လျှော့မယ့်ရည်ရွယ်ချက်မရှိတာကို သင်းအုပ်ဆရာကမြင်တော့ စိတ်ဆိုးဆိုးနဲ့ ထွက်သွားတယ်။ ကျွန်တော်က သင်းအုပ်ဆရာကို ငြင်းလိုက်တာကို ကျွန်တော့်မိဘတွေကလည်း အရမ်းစိတ်ဆိုးပြီး ကျွန်တော့်ကို ဒေါသထွက်ရင်းနဲ့ ပြောတယ်။ “မင်းက သင်းအုပ်ဆရာကို ငြင်းပြီး အသင်းတော်က တားမြစ်ထားတာတစ်ခုကို လုပ်ရဲတယ်နော်။ ဓလေ့ထုံးတမ်းအရဆိုရင် မင်းကို ရွာကနေ ထုတ်ပယ်ရမယ်။ ရွာသားတွေက မင်းကို ငြင်းပယ်ရင် နောင်တစ်ချိန်မှာ မင်းက အောင်လက်မှတ်ထုတ်ပေးတာ လိုလာရင် ရွာအကြီးအကဲက မင်းအတွက် လက်မှတ်ထိုးပေးမှာမဟုတ်ဘူး။ မင်း အလုပ်လည်း ရှာနိုင်မှာမဟုတ်ဘူး။ ဒီအကျိုးဆက်တွေကို မင်း စဉ်းစားပြီးပြီလား။ ဒါဆို မင်း ဘယ်ကိုသွားမှာလဲ။ မင်းက ကျောင်းသားတစ်ယောက်ပဲရှိသေးတာ။ နေဖို့နေရာမရှိဘူး။ အလုပ်လုပ်နိုင်မှာမဟုတ်ဘူး။ မင်းဘယ်လို အသက်ရှင်မှာလဲ” တဲ့။ ကျွန်တော့်လိုသားမျိုးရှိရတာ ရှက်တယ်လို့လည်း ကျွန်တော့်အဖေက ပြောတယ်။ ကျွန်တော်က သူတို့ကို အရမ်းအရှက်ရစေတယ်၊ နောင်ကျရင် ကျွန်တော်က သူ့သားဖြစ်မှာမဟုတ်တော့ဘူးလို့ပြောတယ်။ ကျွန်တော့်တစ်ဘလုံးမှာကျွန်တော့်အဖေက ကျွန်တော့်ကို ဒီလိုဆူတာကို ကြားရတာ ဒါပထမဆုံးပဲ။ ကျွန်တော်က သူ့သားမဟုတ်တော့ဘူးလို့တောင် သူကပြောတယ်။ ကျွန်တော့်မိဘတွေက ဒီလိုပြောလိမ့်မယ်လို့ ကျွန်တော် မယုံနိုင်ဘူး။ ကျွန်တော် အရမ်းဝမ်းနည်းပြီး ဘာမှမပြောခဲ့ဘူး။ ကျွန်တော့်အဖေက ဆက်ပြောတယ်။ “ငါမင်းကို ထပ်ပြောမယ်။ အနန္တတန်ခိုးရှင်ဘုရားသခင်ကို ဆက်ယုံနေရင် မင်းကိုပျိုးထောင်ပေးဖို့ ငါသုံးခဲ့တဲ့ ပိုက်ဆံအားလုံး ပြန်ပေးတာ ကောင်းလိမ့်မယ်” တဲ့။ အဲဒီအချိန်မှာ ကျွန်တော် အရမ်းရှက်ပြီး တော်တော်ဝမ်းနည်းတယ်။ အရင်တုန်းက ကျွန်တော့်မိဘတွေက ကျွန်တော့်ကို ကောင်းကောင်းဆက်ဆံကြတယ်။ သူတို့ရဲ့ ကလေးဆယ်ယောက်ထဲမှာ ကျွန်တော့်မိဘတွေက ကျွန်တော့်ကို အနှစ်သက်ဆုံးဖြစ်ပြီး အမြင့်ဆုံးမျှော်လင့်ထားကြတာ။ အရမ်းအကြင်နာမဲ့တာမျိုး တစ်ခါမှ မပြောဖူးဘူး။ ဒါပေမဲ့ အခု သူတို့သဘောထားက လုံးဝ ပြောင်းလဲသွားတယ်။ ကျွန်တော့်အပေါ် ကျွန်တော့်မိဘတွေရဲ့ ကြင်နာမှုကို ကျွန်တော် လွမ်းမိတယ်။ သူတို့နဲ့ ကျွန်တော် ပြဿနာမဖြစ်ချင်ဘူး။ ကျွန်တော် တော်တော်အားနည်းနေခဲ့တယ်။ ဘာလုပ်ရမှန်း မသိခဲ့ဘူးလေ။ အဲဒါနဲ့ ဘုရားကို ဆုတောင်းတယ်။ ဒီပတ်ဝန်းကျင်ကို ရင်ဆိုင်ရာမှာ ကျွန်တော့်ကို ဦးဆောင်ပေးဖို့ တောင်းလျှောက်ခဲ့တယ်။ နောက်ပိုင်းမှာ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်တော် တွေးမိတယ်။ “သမ္မာတရားအတွက် ခက်ခဲမှုကို သင်ခံစားရမည်၊ သမ္မာတရားထံ သင့်ကိုယ်သင် ပေးအပ်ရမည်၊ သမ္မာတရားအတွက် အရှက်တကွဲ ဖြစ်ခြင်းကို သင်ခံရမည်၊ ထို့နောက် သမ္မာတရားကို သင်ပိုမိုရရှိရန်အတွက် ပို၍ပင် ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာဖြစ်သည်။ ငြိမ်းချမ်းသော မိသားစုဘဝ တစ်ခုအတွက် သမ္မာတရားကို သင်လက်မလွှတ်ရ၊ တဒင်္ဂပျော်ရွှင်မှု အတွက် သင့်ဘဝ၏ ဂုဏ်သိက္ခာနှင့် သမာဓိကို အဆုံးရှုံးမခံရ။ နှစ်သက်ဖွယ်ဖြစ်ကာ ကောင်းမွန်သောအရာအားလုံးကို သင် လေ့လာလိုက်စားသင့်ပြီး၊ အသက်တာတွင် ပိုမိုအဓိပ္ပာယ် ရှိသော လမ်းကြောင်းကို သင် လိုက်စားသင့်သည်။ ထိုသို့သော အောက်တန်းကျသည့်ဘဝကို သင်နေထိုင်ပြီး မည်သည့် ရည်မှန်းချက်ကိုမျှ သင် မလိုက်စားပါက၊ သင့်ဘဝကို သင် ဖြုန်းတီးသည် မဟုတ်လော။ ထိုသို့သောဘဝမှ မည်သည့်အရာကို သင် ရရှိနိုင်သနည်း။ သမ္မာတရားတစ်ခုအတွက် ဇာတိပကတိ၏ ပျော်မွေ့မှုများ အားလုံးကို သင်စွန့်လွှတ်သင့်ပြီး၊ ပျော်ရွှင်မှု အနည်းငယ်အတွက် သမ္မာတရားအားလုံးကို မလွှင့်ပစ်သင့်ပေ။ ဤကဲ့သို့သော လူများသည် သမာဓိ သို့မဟုတ် ဂုဏ်သိက္ခာ မရှိပေ။ ၎င်းတို့၏ တည်ရှိခြင်းတွင် အဓိပ္ပာယ် မရှိပေ။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ”) ဘုရားနှုတ်ကပတ်တော်က ကျွန်တော့်ကို ခွန်အားပေးတယ်။ သမ္မာတရားအတွက် ကျွန်တော် ဒုက္ခခံသင့်တယ်ဆိုတာ ကျွန်တော် နားလည်ခဲ့တယ်။ ကျွန်တော့်မိသားစုက ကျွန်တော့်ကို ဆန့်ကျင်ပေမဲ့ သင်းအုပ်ဆရာက ကျွန်တော့်ကို တားဆီးပြီး ရွာသားတွေက ကျွန်တော့်ကို ဝေဖန်အပြစ်တင်ပေမဲ့၊ ညှင်းပန်းခံရသလို ခံစားမိပြီး နည်းနည်းအားနည်းပေမဲ့ သူတို့ဘာပြောပြော အနန္တတန်ခိုးရှင်ဘုရားသခင်နောက်လိုက်တာကို မစွန့်လွှတ်နိုင်ခဲ့ဘူး။ ဘုရားနှုတ်ကပတ်တော်ဖတ်ပြီး အစည်းအဝေးတွေ တက်ခြင်းအားဖြင့် သမ္မာတရားတွေအများကြီးကို ကျွန်တော် နားလည်ခဲ့တယ်။ အနန္တတန်ခိုးရှင်ဘုရားသခင်ဟာ ပြန်ကြွလာတဲ့ သခင်ယေရှုဖြစ်တယ်၊ နောက်ဆုံးသောကာလ ခရစ်တော်ဖြစ်တယ်လို့ ကျွန်တော့်စိတ်နှလုံးထဲမှာ ဆုံးဖြတ်ပြီးနေပြီ။ ဒီတော့ အစည်းအဝေးတွေသွားတာကို မရပ်နိုင်ခဲ့ဘူး။ အစည်းအဝေးတွေတက်တာကို ကျွန်တော် ရပ်လိုက်ရင် ကိစ္စတွေက တည်ငြိမ်သွားမယ်ဆိုတာ ကျွန်တော် သိတယ်။ ကျွန်တော့်မိသားစုက ကျွန်တော့်ကို ဆန့်ကျင်မှာမဟုတ်ဘူး။ အရင်ကအတိုင်း ဆက်ဆံမှာပဲ။ ဘယ်သူကမှ ကျွန်တော့်ကို လှောင်ရီမှာမဟုတ်တော့ဘူး။ ဒါပေမဲ့ သမ္မာတရားကိုရရှိပြီး ဘုရားရဲ့ ကယ်တင်ခြင်းကိုခံရဖို့ အခွင့်အရေးကို ကျွန်တော် ဆုံးရှုံးရမယ်။ သမ္မာတရားကို ကျွန်တော် လက်မလွတ်နိုင်ဘူးလို့ ကိုယ့်ကိုယ်ကိုယ်ပြောခဲ့တယ်။ ပြီးတော့ ကျွန်တော့်မိသားစုရဲ့ လက်မခံမှုကြောင့်နဲ့ ဘုရားကို ကျွန်တော် သစ္စာမဖောက်နိုင်ဘူး။ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်က သမ္မာတရားပဲ။ စာတန်က လူသားမျိုးနွယ်ကို ဘယ်လိုဖျက်ဆီးတယ်ဆိုတာကို အနန္တတန်ခိုးရှင်ဘုရားသခင်ကသာ ကျွန်တော်တို့ကို ပြောပြနိုင်တယ်။ အပြစ်ကနေလွတ်မြောက်ပြီး ဘုရားရဲ့ ကယ်တင်ခြင်းကိုခံရဖို့ လမ်းကို ကျွန်တော်တို့အတွက် သူကပဲ ထောက်ပြခဲ့တယ်။ သမ္မာတရားအတွက် ဒီနေ့ ကျွန်တော် ဒုက္ခခံနိုင်တာဟာ ထိုက်တန်ပါတယ်။ အဲဒါနဲ့ ကျွန်တော့်မိသားစုရဲ့ ချုပ်ချယ်မှုကို မခံတော့ဖို့ ကျွန်တော် စိတ်ပိုင်းဖြတ်လိုက်တယ်။ ကျွန်တော့်ကျူရှင်အတွက် သူတို့ ပိုက်ဆံမပေးတော့ရင်တောင် ရွာကနေ နှင်ထုတ်ခံရပြီး ဘဝက ခက်ခဲလာရင်တောင် ဘုရားကို ယုံကြည်ပြီး သမ္မာတရားကို လိုက်စားတာကို စွန့်လွှတ်မှာမဟုတ်ဘူး။

ဒါပေမဲ့ နောက်တစ်ပတ်အတွက် ညတိုင်း ကျွန်တော်တို့အိမ်ကိုလာဖို့ တွဲဖက်အမှုဆောင်နှစ်ယောက်ကို သင်းအုပ်ဆရာက စီစဉ်ခဲ့တယ်။ ကျွန်တော် အစည်းအဝေးတက်တာတွေရပ်အောင် သူတို့က နေ့တိုင်း ဒီစကားတွေကိုပဲ ထပ်ခါထပ်ခါပြောတယ်။ သူတို့ပြောပေမဲ့ ကျွန်တော်က အစည်းအဝေးတွေ ဆက်သွားနေတုန်းပဲ။ အဲဒီနေ့တွေမှာ ဘုရားကို ကျွန်တော် ခဏခဏ ဆုတောင်းတယ်။ ကျွန်တော့်စိတ်နှလုံးကို ငြိမ်သက်စေပြီး ဒီအနှောင့်အယှက်တွေကနေ ကာကွယ်ဖို့ ဆုတောင်းတယ်။ နောက်ပိုင်းမှာ ဒီကိစ္စက ကျယ်ကျယ်ပြန့်ပြန့်သိသွားကြရင် ကျွန်တော့်မိသားစု လှောင်ပြောင်ခံရမှာကို ကျွန်တော့်ဦးလေးက ကြောက်ပြီး နည်းဗျူဟာအသစ်တစ်ခုဆွေးနွေးဖို့ သင်းအုပ်ဆရာဆီကို သူသွားတယ်။ သီအိုလိုဂျီမှာ ဒေါက်တာဖြစ်ပြီး ကျမ်းစာနဲ့ ရင်းနှီးတဲ့ သီအိုလိုဂျီသမားတစ်ယောက်ဆီကို ကျွန်တော့်ကို ခေါ်သွားကြတယ်။ ကျွန်တော်တို့ တွေ့ပြီးတဲ့နောက်မှာ သီအိုလိုဂျီသမားက မေးတယ်။ သူကပြောတယ်။ “အနန္တတန်ခိုးရှင်ဘုရားသခင်ကို မင်း ဘာလို့ယုံတာလဲ။ အနန္တတန်ခိုးရှင်ဘုရားသခင်က သာမန်လူတစ်ယောက်ပဲဆိုတာ မင်း သတိထားမိရဲ့လား။ ဘာလို့လူတစ်ယောက်ကို ယုံကြည်သင့်တာလဲ” တဲ့။ ကျွန်တော်က ပြောလိုက်တယ်။ “အနန္တတန်ခိုးရှင်ဘုရားသခင်က လူ့ဇာတိခံဘုရားသခင်ပါ။ သူက သာမန်လူတစ်ယောက်ပုံစံရှိတယ်။ ဒါပေမဲ့ သူ့အထဲမှာ ဘုရားရဲ့ ဝိညာဉ်ရှိတယ်။ သူဟာ ဘုရားဝိညာဉ်ရဲ့ လူ့ဇာတိခံယူခြင်းပဲ။ သူက သာမန်လူ့သဘာဝရှိရုံတင်မကဘဲ ပြည့်စုံတဲ့ဘုရားသဘာဝလည်းရှိတယ်။ သခင်ယေရှုလိုပဲပေါ့။ အသွင်အပြင်မှာ သူက သာမန်လူတစ်ယောက်ပဲ။ ဒါပေမဲ့ သူက တကယ်တမ်းမှာ လူ့ဇာတိခံလူသား၊ ဘုရားကိုယ်တိုင်ဖြစ်တယ်။ သမ္မာတရားကို ဖော်ပြနိုင်ပြီး လူသားမျိုးနွယ်ကို ရွေးနုတ်ပြီး ကယ်တင်တဲ့အမှုကို ပြုနိုင်တယ်။ အနန္တတန်ခိုးရှင်ဘုရားသခင်က နောက်ဆုံးသောကာလမှာ ကြွလာခဲ့ပြီး သမ္မာတရားများစွာကို ဖော်ပြခဲ့တယ်။ ဘုရားသခင်ရဲ့ နှစ်ခြောက်ထောင် စီမံခန့်ခွဲမှုအစီအစဉ်၊ လူ့ဇာတိခံခြင်းရဲ့ နက်နဲမှု လူတွေကို သန့်စင်ကယ်တင်ဖို့ ဘုရားသခင်က နောက်ဆုံးသောကာလမှာ တရားစီရင်ခြင်းအမှုကို ဘယ်လိုပြုတယ်ဆိုတာမျိုးတွေပေါ့။ သမ္မာတရားရဲ့ အမျိုးမျိုးသော နက်နဲမှုတွေကို ဖွင့်ပြခဲ့တယ်။ လူတွေ ဘာကြောင့်အပြစ်ပြုတယ်ဆိုတဲ့ အရင်းခံအကြောင်းကိုလည်း ဖွင့်ပြခဲ့တယ်။ သာမန်လူတစ်ယောက်က သမ္မာတရားတွေ အများကြီးကို ဖော်ပြနိုင်တယ်လို့ ထင်သလား။ လောကမှာရှိတဲ့ ဘယ်နာမည်ကြီးတဲ့သူ၊ ကြီးမြတ်တဲ့သူကမှ ဒီသမ္မာတရားတွေကို မဖော်ပြနိုင်ဘူး။ ဘုရားကိုယ်တိုင်ပဲ ဒီသမ္မာတရားတွေကို ဖော်ပြနိုင်တယ်။ ဘုရားကလွဲလို့ ဘယ်သူမှ မလုပ်နိုင်ပါဘူး။ အနန္တတန်ခိုးရှင်ဘုရားသခင်ဖော်ပြတဲ့ သမ္မာတရားအားလုံးက သူဟာ လူ့ဇာတိခံဘုရားသခင်ဖြစ်တယ်၊ ဘုရားကိုယ်တိုင်ဖြစ်တယ်ဆိုတာ သက်သေပြဖို့ လုံလောက်ပါတယ်။” ဒါတွေကို ကျွန်တော်ပြောပြီးတဲ့နောက်မှာ သီအိုလိုဂျီဒေါက်တာက ကျွန်တော့်ကို ကြားဖြတ်ပြီး ပြောတယ်။ “မင်း ဒီလိုပြောတာ မှားတယ်။ ဘုရားနှုတ်ကပတ်တော်အားလုံးက ကျမ်းစာထဲမှာရှိတယ်။ ကျမ်းစာအပြင်မှာ နှုတ်ကပတ်တော်အသစ်မရှိနိုင်ဘူး။ အနန္တတန်ခိုးရှင်ဘုရားသခင်ရဲ့ ဒီစကားတွေက ဘုရားရဲ့ နှုတ်ကပတ်တော်အသစ်ဖြစ်ကိုမဖြစ်နိုင်ဘူး” တဲ့။ ကျွန်တော်က သူ့ကိုပြန်ချေပပြီးပြောလိုက်တယ်။ “ဒီဟာအတွက် ကျမ်းစာအခြေပြုချက်တစ်ခုခုရှိလား။ သခင်ယေရှုရဲ့ စကားထဲမှာ သက်သေရှိလား။ သခင်ယေရှုကပြောတယ်။ ‘သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။’ (ရှင်ယောဟန်ခရစ်ဝင် ၁၆:၁၂-၁၃) နောက်ဆုံးသောကာလရဲ့ သိုးသူငယ်က စာစောင်ကိုဖွင့်မယ်လို့ ကျမ်းစာက ပရောဖက်ပြုတယ်။ ဘုရားက နောက်ဆုံးသောကာလမှာ ပြန်ကြွလာတဲ့အခါ ဘုရားက စကားပြောလိမ့်မယ်ဆိုတာ ဒါတွေအားလုံးက ပြတယ်။ ခင်ဗျားပြောသလို ဘုရားသခင်က ကျမ်းစာပြင်ပမှာ နှုတ်ကပတ်တော်အသစ်တွေ မပြောဘူးဆိုရင် သခင်ပြန်ကြွလာခြင်းနဲ့ပတ်သက်တဲ့ နှုတ်ကပတ်တော်တွေနဲ့ အမှုတွေအားလုံးကို ငြင်းပယ်နေတာမဟုတ်ဘူးလား။” အဲဒီအချိန်တုန်းက သူက လုံးဝ နားမထောင်ဘူး။ သူက အနန္တတန်ခိုးရှင်ဘုရားသခင်ကို ရှုတ်ချဖို့ တချို့ဟာတွေပြောပြီး အရှေ့အရပ်မှ လျှပ်ပြက်ခြင်းကို နားထောင်တာကို ရပ်ဖို့ ကျွန်တော့်ကို ထပ်ခါထပ်ခါပြောတယ်။ နောက်တော့ သူက သူ့ရဲ့သီအိုလိုဂျီဘွဲ့က ဘယ်လောက်မြင့်တယ် သခင့်အတွက် တရားဟောဖို့ သူဘယ်လောက်ဒုက္ခခံတယ် ဆိုတာမျိုးတွေကို စပြီးကြွားတယ်။ ကျွန်တော်က ကျမ်းစာကိုနားလည်ဖို့ ငယ်လွန်းနေသေးတယ်၊ သူပြောတာနားထောင်သင့်တယ်လို့လည်းပြောတယ်။ ပြီးတော့ အနန္တတန်ခိုးရှင်ဘုရားသခင်အသင်းတော်ကလူတွေနဲ့ ဆုံနေတာကို ရပ်ဖို့ပြောတယ်။ ကျွန်တော့်ဦးလေးက ဝင်ပါလာပြီးပြောတယ်။ “ဘာသာရေးအသိုင်းအဝိုင်းက ရှုတ်ချတာကို ငါတို့ မယုံကြည်သင့်ဘူး။ ဒီ သီအိုလိုဂျီသမားက သူ့ရဲ့ ကျမ်းစာအသိပညာမှာ နာမည်ကြီးတယ်။ သူနဲ့စကားပြောဖို့ အခွင့်အရေးရတာ မင်း ကံကောင်းတယ်။ မင်းသူပြောတာနားထောင်ပြီး အစည်းအဝေးတွေသွားတာကိုရပ်ဖို့ ငါမျှော်လင့်တယ်” တဲ့။ ကျွန်တော် သူတို့ကို ပြောလိုက်တယ်။ “အပြစ်ထဲမှာအသက်ရှင်တာနဲ့ပတ်သက်ပြီး ကျွန်တော် ခေါင်းရှုပ်ဖူးတယ်။ လူတွေက အပြစ်ကို ဘာကြောင့်မစွန့်ပစ်နိုင်သလဲဆိုတဲ့ အကြောင်းပြချက်ကို ကျွန်တော် မရှာနိုင်ဘူး။ ဒါတွေအားလုံးက ကျွန်တော်တို့အထဲမှာရှိတဲ့ အပြစ်ပြုတဲ့ သဘာဝကြောင့်ဖြစ်တယ်ဆိုတာ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်ကို မဖတ်ခင်အထိ နားမလည်ခဲ့ဘူး။ ကျွန်တော်တို့ရဲ့ အပြစ်ပြုတဲ့သဘာဝကို မဖယ်ရှားရင် အပြစ်ရဲ့ ချည်နှောင်မှုကနေ ဘယ်တော့မှ လွတ်မြောက်မှာမဟုတ်ဘူး” ဆိုပြီးတော့။ လူ့ဇာတိခံယူခြင်းရဲ့ သမ္မာတရားကိုလည်း ကျွန်တော်သူတို့ကို သက်သေခံခဲ့တယ်။ ကျွန်တော် ဒါကိုပြောပြီးတဲ့နောက်မှာ သီအိုလိုဂျီသမားက ကျွန်တော်ဝေမျှတာကို သူခွန်အားရတယ်လို့ပြောတယ်။ တော်တော်ကောင်းတယ်၊ နောက်ကျရင် ကျွန်တော်နဲ့ ဆွေးနွေးဖို့ အခွင့်အရေးရဖို့ မျှော်လင့်တယ်လို့ပြောတယ်။ ဒါပေမဲ့ အနန္တတန်ခိုးရှင်ဘုရားသခင်ကို ကျွန်တော် လက်မခံသင့်ဘူးလို့ သူ အခိုင်အမာဆက်ပြောတယ်။ ဒီသီအိုလိုဂျီသမားက ကျမ်းစာနဲ့ ရင်းနှီးပေမဲ့ သီအိုလိုဂျီအသိပညာတွေအများကြီးရှိပြီး ဂုဏ်သတင်းကောင်းရှိပေမဲ့ တကယ်တမ်းမှာ ဝိညာဉ်ရေးမှာ နိမ့်ကျနေပြီး ဘယ်သမ္မာတရားကိုမှ နားမလည်ဘူးဆိုတာ ကျွန်တော် တွေ့ခဲ့ရတယ်။ သူက အရမ်းလည်း မာနကြီးပြီး သမ္မာတရားကို လက်မခံဘူး။ ဘုရားသခင်ရဲ့ နောက်ဆုံးသောကာလ အမှုတော်ကို စုံစမ်းဖို့ စိတ်မဝင်စားဘူး။ သခင်ယေရှုကို အာခံခဲ့တဲ့ ဖာရိရှဲတွေလိုပဲ။ အနန္တတန်ခိုးရှင်ဘုရားသခင်ရဲ့ နောက်ဆုံးသောကာလအမှုတော်ကို ဆက်ပြီး ရှုတ်ချနေတယ်။ အဲဒီစကားပြောဆိုမှုက အနန္တတန်ခိုးရှင်ဘုရားသခင်နောက်လိုက်ဖို့ ကျွန်တော့်ရဲ့ စိတ်ဆုံးဖြတ်ချက်ကို မပြောင်းလဲခဲ့ပါဘူး။ ဆန့်ကျင်ဘက်အနေနဲ့ ဘာသာရေးလောကက ဒီသင်းအုပ်ဆရာတွေနဲ့ သီအိုလိုဂျီသမားတွေအကြောင်း ကျွန်တော် သိသွားတယ်။ သူတို့ကို အထင်ကြီးလေးစားတာကို ကျွန်တော် ရပ်လိုက်တယ်။ ဒီအချိန်ကာလအတွင်းမှာ အစည်းအဝေးတွေတက်ပြီး ဘုရားနှုတ်ကပတ်တော်ပတ်ခြင်းကတစ်ဆင့် ဘာသာရေးလောကက ဒီအတွေးမှားတွေအပေါ်လည်း သိမြင်မှုတချို့ရခဲ့တယ်။ ဒါက အနန္တတန်ခိုးရှင်ဘုရားသခင်ရဲ့ နှုတ်ကပတ်တော်ဟာ သမ္မာတရားဖြစ်တယ်၊ အနန္တတန်ခိုးရှင်ဘုရားသခင်ဟာ စစ်မှန်တဲ့ တစ်ပါးတည်းသောဘုရား ထင်ရှားပြသခြင်းဖြစ်တယ်ဆိုတာကို ပိုပြီးတော့တောင် သေချာအောင်လုပ်ပေးခဲ့တယ်။ နောက်ပိုင်းတော့ အစည်းအဝေးတစ်ခုမှာ ကျွန်တော့်ရဲ့ လတ်တလောအခြေအနေတွေအကြောင်းကို ညီအစ်ကိုမောင်နှမတွေနဲ့ ပြောခဲ့တယ်။ ဒီဝိညာဉ်ရေးရာတိုက်ပွဲမှာ အယောင်ဆောင်သိုးထိန်းတွေနဲ့ အန္တိခရစ်တွေအပေါ် ပိုင်းခြားသိမြင်မှုတချို့ကို ကျွန်တော့်ကိုပေးတဲ့ ဘုရားနှုတ်ကပတ်တော်တချို့ကို သူတို့က ကျွန်တော်နဲ့ မျှဝေတယ်။ သခင်ယေရှု ပြောခဲ့သည်မှာ- “လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ ကောင်းကင်နိုင်ငံတော်၏ တံခါးကိုလူတို့ရှေ့မှာပိတ်ထား၍ မိမိတို့လည်းမဝင်၊ ဝင်လိုသောသူတို့ကိုလည်း ဆီးတားကြ၏။” (ရှင်မဿဲခရစ်ဝင် ၂၃:၁၃) “လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ အကြောင်းမူကား၊ လူတစ်ယောက်ကိုပင် ဘာသာသွင်းခြင်းငှါ ကုန်းကြောင်း ရေကြောင်းပတ်လည်လှည့်၍ ဘာသာသွင်းပြီးသောသူ ကိုလည်း၊ မိမိတို့ထက် နှစ်ဆသောငရဲသားဖြစ်စေကြ၏။” (ရှင်မဿဲခရစ်ဝင် ၂၃:၁၅) ဘုရားနှုတ်ကပတ်တော်ကိုဖတ်ပြီး သူတို့မိတ်သဟာယကိုကြားပြီးတဲ့နောက်မှာ ကျွန်တော့်စိတ်နှလုံးက ပိုပြီး လင်းလက်သွားတယ်။ ဘာသာရေးလောကက အဲဒီသင်းအုပ်ဆရာတွေနဲ့ ခေါင်းဆောင်တွေက သခင်ယေရှု ရှုတ်ချခဲ့တဲ့ ဖာရိရှဲတွေလိုပဲဆိုတာ ကျွန်တော် မြင်ခဲ့တယ်။ သူတို့ဟာ အနန္တတန်ခိုးရှင်ဘုရားသခင်ရဲ့ နောက်ဆုံးသောကာလအမှုတော်ကို အာခံရှုတ်ချပြီး လူတွေက ဘုရားအသံကိုကြားပြီး သခင့်ကိုကြိုဆိုတာကို မလုပ်အောင် အရာရာတိုင်းကို လုပ်ကြတယ်။ သူတို့တွေက လူတွေ ဘုရားနိုင်ငံတော်ကိုဝင်ရဖို့အတွက် အတားအဆီးတွေပဲ။ သူတို့တွေက အရမ်း ကြမ်းတမ်းတော့ သူတို့ကိုယ်တိုင်မဝင်တာအပြင် သူများတွေဝင်တာကိုလည်း တားဆီးတယ်။ အနန္တတန်ခိုးရှင် ဘုရားသခင် ပြောသည်မှာ- “ခမ်းနားသည့် ဘုရားကျောင်းများထဲတွင် သမ္မာကျမ်းစာကို ဖတ်ရှုပြီး တစ်နေ့လုံး အာဂုံဆောင်သောသူများ ရှိသော်လည်း၊ ၎င်းတို့ထဲတွင် တစ်ဦးမျှ ဘုရားသခင်၏အမှု၏ ရည်ရွယ်ချက်ကို နားမလည်ပေ။ ၎င်းတို့ထဲတွင် တစ်ဦးမျှ ဘုရားသခင်ကို မသိနိုင်ကြပေ။ ၎င်းတို့ထဲမှ တစ်ဦးတစ်ယောက်မျှ ဘုရားသခင်၏ အလိုနှင့် ကိုက်ညီနိုင်ခြင်းမရှိပေ။ ၎င်းတို့အားလုံးသည် အသီးသီး ဘုရားသခင်ကို ဩဝါဒပေးရန် အမြင့်တွင် ရပ်တည်ကြရင်း၊ အသုံးမကျသောသူ၊ ဆိုးယုတ်သော လူများ ဖြစ်ကြသည်။ ၎င်းတို့သည် ဘုရားသခင်၏အောင်လံကို သယ်ဆောင်နေသည့် တစ်ချိန်တည်းမှာပင် ဘုရားသခင်ကို တမင် ဆန့်ကျင်ကြလေသည်။ ဘုရားသခင်၌ ယုံကြည်ခြင်းကို အခိုင်အမာဆိုလျက်၊ ၎င်းတို့သည် လူ့အသားကိုစားပြီး လူ့အသွေးကို သောက်ကြဆဲ ဖြစ်သည်။ ထိုသို့သောလူအားလုံးသည် လူသား၏ ဝိညာဉ်ကို ဝါးမျိုသည့် နတ်ဆိုးများ၊ မှန်ကန်သောလမ်းကြောင်းပေါ်သို့ ခြေလှမ်းရန် ကြိုးစားနေသူတို့၏ လမ်းတွင် တမင်သက်သက် တားဆီးသော မကောင်းဆိုးဝါးများ၏ ဦးသျှောင်နှင့် ဘုရားသခင်ကို ရှာဖွေသောသူတို့ကို ပိတ်ဆို့သော ခလုတ်တံသင်းများဖြစ်ကြ၏။ ၎င်းတို့သည် ‘ကောင်းမွန်သည့် ဖွဲ့စည်းမှု’ ရှိပုံရကြသော်လည်း၊ ၎င်းတို့သည် လူတို့အား ဘုရားသခင်ကို ဆန့်ကျင်ရန် လမ်းပြသည့် အန္တိခရစ်များသာဖြစ်သည်ကို ၎င်းတို့၏ နောက်လိုက်များက မည်သို့ သိကြမည်နည်း။ ၎င်းတို့သည် လူ့ဝိညာဉ်များကို ဝါးမျိုရန် ရည်မှန်းချက်တွင် နှစ်မြှုပ်ထားသော ရှင်သန်နေသည့် နတ်ဆိုးများဖြစ်သည်ကို ၎င်းတို့၏ နောက်လိုက်များက မည်ကဲ့သို့သိမည်နည်း။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်ကို မသိသောသူ အားလုံးသည် ဘုရားသခင်ကို ဆန့်ကျင်သောသူများ ဖြစ်ကြသည်”) “ဂိုဏ်းဂဏတစ်ခုချင်းစီ၏ ခေါင်းဆောင်များကို ကြည့်လော့- သူတို့အားလုံးသည် မာနထောင်လွှား၍ မိမိကိုယ်ကို မှန်ကန်သည်ဟု ယူမှတ်ကြသူများဖြစ်ပြီး သမ္မာကျမ်းစာနှင့်သက်ဆိုင်သည့် ၎င်းတို့၏ အနက်ဖွင့်ဆိုမှုများသည် ဆက်စပ်အကြောင်းအရာ ကင်းမဲ့ပြီး၊ ၎င်းတို့၏ အယူအဆများနှင့် စိတ်ကူးများက လမ်းညွှန်ခံရခြင်း ဖြစ်သည်။ သူတို့ အားလုံးသည် မိမိတို့၏အလုပ်ကို လုပ်ဆောင်ရန် ဆုကျေးဇူးများနှင့် စာပေကျမ်းဂန်နှံ့စပ်ခြင်းကို အားထားကြသည်။ အကယ်၍ သူတို့သည် လုံးဝ မဟောပြောနိုင်ပါက၊ လူများက သူတို့နောက်သို့ လိုက်ခဲ့ကြလိမ့်မည်လော။ စင်စစ်မူကား သူတို့၌လည်း အသိပညာအချို့ ရှိထားကြပြီး အယူဝါဒတစ်ခုခုကို ဟောပြောနိုင်ကြသည်၊ သို့မဟုတ် သူတို့သည် အခြားသူများကို မည်ကဲ့သို့ သိမ်းသွင်းရမည်နှင့် လှည့်ဖြားမှုအချို့ကို မည်ကဲ့သို့ အသုံးပြုရမည်ကိုလည်း သိကြသည်။ သူတို့သည် လူများကို လှည့်ဖြားကာ မိမိတို့၏ရှေ့မှောက်သို့ ခေါ်ဆောင်ရန် ဤအရာများကို အသုံးပြုကြသည်။ အမည်ခံသဘောအရ ထိုလူများသည် ဘုရားသခင်ကို ယုံကြည်ကြသော်လည်း လက်တွေ့သဘောတွင်မူ သူတို့သည် သူတို့၏ခေါင်းဆောင်များနောက်သို့ လိုက်ကြသည်။ သူတို့သည် စစ်မှန်သော လမ်းခရီးကို ဟောပြောသောသူများနှင့် တွေ့ကြုံရသည့်အခါ၊ သူတို့ထဲမှ အချို့တို့သည် ‘ငါတို့၏ ယုံကြည်မှုနှင့် ပတ်သက်၍ ငါတို့၏ခေါင်းဆောင်နှင့် တိုင်ပင်ဆွေးနွေးရမည်’ ဟု ဆိုကြသည်။ လူတို့သည် ဘုရားသခင်ကို ယုံကြည်ပြီး မှန်သည့် လမ်းခရီးကို လက်ခံကြသည့်အခါ အခြားသူများ၏ သဘောတူညီချက်နှင့် လက်ခံမှု လိုအပ်သေးပုံကို ကြည့်လော့။ ဤသည်မှာ ပြဿနာတစ်ခုပင် မဟုတ်လော။ ဤသို့ဆိုလျှင် ထိုခေါင်းဆောင်များကကော အဘယ်အရာများ ဖြစ်လာကြသနည်း။ သူတို့သည် ဖာရိရှဲများ၊ သိုးထိန်း၏အယောင်ကို ဆောင်သောသူများ၊ အန္တိခရစ်များနှင့် စစ်မှန်သော လမ်းခရီးကို လူတို့လက်ခံရာ၌ တိုက်မိ၍ လဲစရာများ ဖြစ်လာကြသည် မဟုတ်လော။ ထိုကဲ့သို့သောသူတို့သည် ပေါလုနှင့် တစ်မျိုးတစ်စားတည်း ဖြစ်ကြ၏။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သမ္မာတရားအား ကြိုးစားလိုက်လျှောက်ခြင်းသည်သာ ဘုရားသခင်အား စစ်မှန်သောယုံကြည်ခြင်းဖြစ်သည်”) ဘုရားသခင်က သမ္မာတရားကိုမုန်းပြီး ဘုရားကိုအာခံတဲ့ ဘာသာရေးခေါင်းဆောင်တွေရဲ့ အနှစ်သာရကို ရှင်းရှင်းလင်းလင်း ဖွင့်ပြတယ်။ အနန္တတန်ခိုးရှင်ဘုရားသခင်က ပေါ်ထွန်းခဲ့ပြီး သမ္မာတရားတွေအများကြီးကို ဖော်ပြခဲ့ပြီ။ ဒါပေမဲ့ သူတို့က လုံးဝ မရှာဖွေဘူး။ ဘုရားအသံတော်ကို နားထောင်ရမယ့်အစား ဘုရားမဲ့ပါတီဖြစ်တဲ့ စီစီပီရဲ့ စကားတွေကို နားထောင်တယ်။ အနန္တတန်ခိုးရှင်ဘုရားသခင်ရဲ့ အမှုတော်ကို ရှုတ်ချတယ်။ ယုံကြည်သူတွေကို လှည့်စားပြီး ကျွန်တော်တို့တွေ ဘုရားအသံကိုကြားပြီး ဘုရားကို ကြိုဆိုတာကို တားဆီးဖို့အတွက် အလိမ်အညာတွေကို ဖြန့်တယ်။ ကယ်တင်ခံရပြီး ကောင်းကင်နိုင်ငံတော်ကို ဝင်ရဖို့ ကျွန်တော်တို့ အခွင့်အရေးကို ဖျက်ဆီးနေတာပဲ။ ဒီသင်းအုပ်ဆရာတွေနဲ့ခေါင်းဆောင်တွေက အသင်းတော်မှာ လူတွေကို ကျမ်းစာအကြောင်း ခဏခဏရှင်းပြနေပေမဲ့ ဘုရားသခင်ရဲ့ သူ့ရဲ့အမှုတော်အကြောင်း နည်းနည်းလေးမှ သိတာမဟုတ်ဘူး။ ဘုရားကိုလည်း ကြောက်ရွံ့ခြင်းမရှိကြဘူး။ သူတို့ရဲ့ အနှစ်သာရက ဖာရိရှဲတွေနဲ့ အတူတူပဲ။ သူတို့အားလုံးက သမ္မာတရားကိုမုန်းပြီး ဘုရားသခင်ကို အာခံတဲ့ အန္တိခရစ်တွေပဲ။ ပြီးတော့ ဂျူးဘာသာယုံကြည်သူတွေက ဘာသာရေးခေါင်းဆောင်တွေကို မစဉ်းမစားကိုးကွယ်ပြီး ရလဒ်အနေနဲ့ သူတို့တွေက ဖာရိရှဲတွေနောက်လိုက်ပြီး သခင်ယေရှုကိုအာခံပြီး ဘုရားရဲ့ ကယ်တင်ခြင်းကိုဆုံးရှုံးကြတာကို ကျွန်တော် သတိရတယ်။ ကျွန်တော့်မိဘတွေကလည်း သင်းအုပ်ဆရာတွေနဲ့ အကြီးအကဲတွေကို ကိုးကွယ်ကြတယ်။ သခင့်ကို နှစ်များစွာယုံကြည်ခဲ့ပေမဲ့ သူတို့စိတ်နှလုံးထဲမှာ ဘုရားအတွက် နေရာမရှိကြဘူး။ သမ္မာတရားကိုနားမလည်ဘဲ ပိုင်းခြားသိမြင်မှုကင်းမဲ့ကြတယ်။ သင်းအုပ်ဆရာတွေနဲ့ အကြီးအကဲတွေကို နာခံနေတဲ့သူတွေက သခင့်ကိုနာခံပြီး လိုက်လျှောက်နေတာလို့ ထင်ကြတယ်။ သင်းအုပ်ဆရာနဲ့ အကြီးအကဲတွေက ဘာပဲပြောပြော ကျွန်တော့်မိဘတွေက နားထောင်ကြတယ်။ သခင့်ကိုကြိုဆိုခြင်းလိုမျိုး အရေးကြီးတဲ့ကိစ္စမှာဆို ပိုင်းခြားသိမြင်မှုလုံးဝကင်းမဲ့ပြီး သင်းအုပ်ဆရာကို မစဉ်းမစားနားထောင်ကြတယ်။ ဒါပေမဲ့ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေအကြောင်းကို ကျွန်တော်သူတို့ကို သက်သေခံတဲ့အခါမှာ လုံးဝ နားမထောင်ဘူး။ အနန္တတန်ခိုးရှင်ဘုရားသခင်ကို ရှုတ်ချဖို့အတွက် သင်းအုပ်ဆရာနဲ့ သီအိုလိုဂျီသမားရဲ့ စကားတွေကို ထပ်ပြောတယ်။ သူတို့က “ဒါက လမ်းမှန်ဆိုရင်တောင်မှ သင်းအုပ်ဆရာက လက်မခံရင် ငါတို့ လက်မခံဘူး” လို့တောင်ပြောကြတယ်။ ကျွန်တော့်မိဘတွေက သိပ်သနားစရာကောင်းတယ်ဆိုတာ ကျွန်တော် မြင်ခဲ့တယ်။ သူတို့က သခင့်ကိုယုံကြည်တာ ဘယ်လိုဖြစ်မှာလဲ။ သင်းအုပ်ဆရာနဲ့ အကြီးအကဲတွေကိုပဲယုံကြည်နေတာမဟုတ်ဘူးလား။ ကျွန်တော့်မိဘတွေကို ကျွန်တော် ပြောလိုက်တယ်။ “အဖေ၊ အမေတို့က ကျေးဇူးတော်ခေတ်မှာ မွေးတယ်ဆိုရင် သခင်ယေရှုက အလုပ်လုပ်ဖို့ ပေါ်ထွန်းတဲ့အချိန်မှာ အရင်တုန်းက ဂျူးဘာသာယုံကြည်သူတွေနဲ့ အတူတူဖြစ်ပြီး ဖာရိရှဲတွေနောက်လိုက်ပြီး သခင်ယေရှုကို အာခံရှုတ်ချကြမှာပဲ။ သင်းအုပ်ဆရာပြောတာကို နားထောင်တာကြောင့် သင်းအုပ်ဆရာနဲ့ အကြီးအကဲတွေက တစ်ခုခုကိုမှားတယ်လို့ ရှုတ်ချရင် အဖေ အမေတို့ကလည်း ဒီလိုပဲပြောတယ်။ ဒါပေမဲ့ ကိုယ်တိုင်က စစ်မှန်တဲ့လမ်းကို လုံးဝ မစုံစမ်းသလို ဘုရားအသံကိုကြားဖို့လည်း မရှာဖွေဘူး။ ဒါက ဖာရိရှဲတွေနောက်လိုက်ပြီး သခင်ယေရှုကို အာခံတဲ့သူတွေနဲ့ အတူတူမဟုတ်ဘူးလား။ ဒီလိုမျိုးနဲ့ ရလဒ်ကောင်းတွေ ရနိုင်ပါ့မလား” ဆိုပြီးတော့။ ကျွန်တော့်မိဘတွေကို ကျွန်တော် နည်းနည်း ပိုင်းခြားသိမြင်လာပြီး ကျွန်တော့်စိတ်ခံစားချက်တွေရဲ့ ထိန်းချုပ်တာကို မခံရတော့ဘူး။ ဒါကြောင့် ဘုရားအတွက် သက်သေရပ်တည်ဖို့ ကျွန်တော် စိတ်ပြတ်သားမှုရှိခဲ့တယ်။

အဲဒီအချိန်အတွင်းမှာ ကျွန်တော် ဘာပဲလုပ်လုပ် ကျွန်တော့်မိဘတွေက စောင့်ကြည့်နေတယ်။ အစည်းအဝေးတွေကို အိမ်မှာ အေးအေးဆေးဆေး တက်လို့မရဘူး။ အဲဒီအချိန်တုန်းက အစည်းအဝေးအတွက် ညမှာ ကျွန်တော်တို့ရွာအစွန်က တောကွက်လေးတစ်ခုဆီကို ကျွန်တော်ခိုးသွားရတယ်။ အဲဒီမှာခြင်တွေ၊ ပိုးကောင်တွေ အများကြီးရှိတယ်။ ခြင်တွေကိုက်တာကို တော်တော်ခံရပြီး ထိုင်ဖို့အတွက် သက်သောင့်သက်သာဖြစ်မယ့်နေရာရှာမရဘူး။ တစ်ခါတလေမှာ ကျွန်တော်က ညမှာ တောထဲမှာရှိနေတုန်းပဲ။ ကျွန်တော်က အပြင်ထွက်ပြီး အစည်းအဝေးမှာရှိနေတယ်ဆိုတာ ကျွန်တော့်မိဘတွေကို မသိအောင်လို့ အိပ်ဖို့အတွက် အိမ်ထဲကို ပြန်ပြီးခိုးဝင်ရတယ်။ ပြီးတော့ ကျွန်တော်က ညမှာ ကောင်းကောင်းအိပ်ခဲ့ရတယ်လို့ သူတို့ထင်အောင် သူတို့ထက်စောပြီး မနက်မှာ ထရတယ်။ နေ့ပိုင်းမှာ ကျွန်တော့်မိဘတွေကို ကူဖို့ လယ်ကွင်းတွေကို ကျွန်တော် သွားရလေ့ရှိတယ်။ အချိန်နည်းနည်းကြာတော့ ကျွန်တော် ပင်ပန်းပြီး အိပ်ချင်လာတယ်။ လုံးဝကို ပင်ပန်းနွမ်းနယ်နေတယ်။ ကျွန်တော် နည်းနည်းအားနည်းလာသလို စပြီး ခံစားရတယ်။ ဒီနေ့ရက်တွေက ဘယ်တော့မှ အဆုံးသတ်မယ်ဆိုတာ ကျွန်တော် မသိခဲ့ဘူး။ တစ်ခါတလေမှာဆို ကျွန်တော်က မိဘတွေပြောတာကိုနားထောင်ပြီး အစည်းအဝေးတွေ မသွားတော့ဘူးဆိုရင် သိပ်ဒုက္ခခံရမှာမဟုတ်ဘူး၊ အိမ်နီးချင်းတွေက လှောင်မှာမဟုတ်ဘူး၊ ပြီးတော့ ကျွန်တော် အလုပ်ရှာတာကိုလည်း ထိခိုက်မှာမဟုတ်ဘူးလို့တောင် တွေးမိတယ်။ ဒါတွေကို စဉ်းစားရင်းနဲ့ ကျွန်တော်နည်းနည်းတုန်လှုပ်သွားတယ်။ ဒါပေမဲ့ နောက်တော့ အစည်းအဝေးတိုင်းမှာ သမ္မာတရားတချို့ကို ကျွန်တော် နားလည်နိုင်တာ၊ ဒါတွေက ကျွန်တော်တစ်ခါမှ မကြားဖူးတဲ့ သမ္မာတရားတွေဖြစ်နေတာကို စဉ်းစားမိတယ်။ ဒါကို စွန့်လွှတ်ဖို့ ကျွန်တော် တွန့်ဆုတ်နေတယ်။ အဲဒီအချိန်ကာလအတွင်းမှာ ကျွန်တော့်ကို အရမ်းကို ခွန်အားပေးတဲ့ ဘုရားနှုတ်ကပတ်တော်ဓမ္မတေးသီချင်းတစ်ပုဒ်ရှီတယ်။ အဲဒါကို ကျွန်တော် ခဏခဏ နားထောင်တယ်။ “နောက်ဆုံးသောကာလ အမှုတွင် ငါတို့ထံမှ အဆုံးစွန် ယုံကြည်ခြင်းနှင့် ချစ်ခြင်းတို့ လိုအပ်ပေသည်။ အမှု၏ ဤအဆင့်သည် ယခင်အဆင့်များအားလုံးမှ ကွဲပြားခြားနားသည့်အတွက်၊ အနည်းငယ်မျှသော သတိလက်လွတ်ဖြစ်ခြင်းမှ ငါတို့ ခလုတ်တိုက်မိကောင်း ခလုတ်တိုက်မိနိုင်သည်။ ဘုရားသခင် စုံလင်နေစေသည့် အရာမှာ မြင်၍မရနိုင်သကဲ့သို့၊ လက်ဆုပ်လက်ကိုင်ပြ၍လည်း မရသည့် လူသားမျိုးနွယ်၏ ယုံကြည်ခြင်း ဖြစ်သည်။ ဘုရားသခင် လုပ်ဆောင်သည့်အရာမှာ နှုတ်ကပတ်တော်များကို ယုံကြည်ခြင်း၊ ချစ်ခြင်းနှင့် အသက်တို့အဖြစ်သို့ ပြောင်းလဲခြင်းဖြစ်သည်။ လူတို့သည် ယောဘ၏ယုံကြည်ခြင်းထက် သာ၍ ကြီးမားသော ယုံကြည်ခြင်းကို ပိုင်ဆိုင်သည့်အဆင့်သို့ ရောက်ရှိကြသည်အထိ ရာပေါင်းများစွာသော စစ်ဆေးခြင်းများကို ကြံ့ကြံ့ခံရမည်။ ၎င်းတို့သည် ဘုရားသခင်ကို မည်သည့်အခါမျှ စွန့်ခွာခြင်းမရှိဘဲ၊ မယုံကြည်နိုင်လောက်သော ဆင်းရဲဒုက္ခနှင့် ညှဉ်းဆဲမှုအမျိုးမျိုးကို သည်းခံကြရမည်။ သေသည်အထိ ၎င်းတို့ နာခံမှုရှိပြီး၊ ဘုရားသခင်၌ ကြီးမားသည့်ယုံကြည်ခြင်း ရှိသောအခါတွင်၊ အမှု၏ ဤအဆင့်သည် ပြီးစီးပေသည်။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ “ဘုရားစုံလင်စေသော အရာသည် ယုံကြည်ခြင်းဖြစ်သည်”) ကျွန်တော့်ဇာတိပကတိက ဒုက္ခရောက်တဲ့အချိန်မှာ အားနည်းပြီး စိတ်ဆင်းရဲနိုင်တယ်၊ ဒါပေမဲ့ ဒီအချိန်တွေမှာ ဇာတိပကတိကို ကျွန်တော် စွန့်လွှတ်ဖို့ သင်ယူသင့်တယ်ဆိုတာ ဒီသီချင်းကနေ ကျွန်တော် နားလည်ခဲ့တယ်။ ကျွန်တော့်ရဲ့ ကိုယ်ပိုင်ဇာတိပကတိနောက်ကိုလိုက်ရင် ဘုရားကို ကျွန်တော် ကျေနပ်စေနိုင်မှာမဟုတ်ဘူး။ ပြီးတော့ ဘုရားအပေါ် ယုံကြည်ခြင်းကို ကျွန်တော် ဆုံးရှုံးလိမ့်မယ်။ အစည်းအဝေးတိုင်းက ကျွန်တော့်ဘဝအတွက် အကျိုးရှိပြီး ကျွန်တော်ရတဲ့ သမ္မာတရားက တန်ဖိုးမဖြတ်နိုင်တဲ့ ရတနာပဲဆိုတာ ကျွန်တော်ကောင်းကောင်းသိတယ်။ ညနောက်ကျတဲ့အချိန် တောထဲမှာလုပ်တဲ့ အစည်းအဝေးတိုင်းက ရုပ်ပိုင်းအရ ပင်ပန်းပြီး ခက်ခဲပေမဲ့ ဒါ ကျွန်တော့်အတွက် စမ်းသပ်မှုတစ်ခုလည်းဖြစ်တယ်။ သမ္မာတရားအတွက် ဒုက္ခခံနိုင်သလား၊ စစ်မှန်တဲ့ ယုံကြည်ခြင်းရှိသလားဆိုတာ ကြည့်ဖို့ပေါ့။ ကျွန်တော့်မိဘတွေက ကျွန်တော့်ကို လောကထဲမှာ ကျော်ကြားမှုနဲ့ စည်းစိမ်နောက်လိုက်ပြီး အလုပ်ကောင်းရှာစေချင်တယ်။ ကျွန်တော့်မိသားစုကို ကောင်းမွန်တဲ့ဘဝပေးပြီး သူတို့ဂုဏ်ယူရအောင် လုပ်စေချင်တယ်။ ဒါက သူတို့လိုချင်တဲ့အရာ၊ မျှော်လင့်တဲ့အရာပဲ။ ဒါပေမဲ့ ကျွန်တော်က ကျွန်တော့်မိဘတွေကို နားထောင်ပြီး အစည်းအဝေးတွေ မသွားတော့ရင် ဒါတွေကို ကျွန်တော် ဒုက္ခမခံရပေမဲ့ သမ္မာတရားကို ရမှာမဟုတ်ဘူး။ အရင်ကလိုပဲ ကျွန်တော် ဖြစ်နေမှာပဲ။ ကိုယ့်ကိုယ်ကိုယ် ပျော်တော်ဆက်ပြီး ဇာတိပကတိကိုလိုက်စားတာတွေကိုပဲ အရေးထားနေမှာ။ ဒါတွေက အဓိပ္ပာယ်မရှိဘူး။ ဘုရားသခင်ရဲ့ နောက်ဆုံးသောကာလ အမှုတော်ကို လက်ခံနိုင်ပြီး သမ္မာတရားတွေအများကြီးကိုရဲ့ ပံ့ပိုးမှုကို ခံစားနိုင်တာက ကျွန်တော့်အတွက် အကြီးမြတ်ဆုံး ကောင်းချီးပဲ။ ကျွန်တော် ခံရတဲ့ ဒုက္ခနည်းနည်းက သမ္မာတရားကို နားလည်ခြင်းနဲ့ ယှဉ်ရင် ဘာမှမဟုတ်သေးပါဘူး။ အားလုံးက အဓိပ္ပာယ်ရှိတယ်။ ဒါကို စဉ်းစားရင်းနဲ့ ကျွန်တော်က ဇာတိပကတိသာယာမှုတွေကို လက်လွတ်ဖို့ လိုလားနေပြီး ကျွန်တော့်မိသားစုက ကျွန်တော့်ကို ပြောတာတွေကို ဂရုမစိုက်ခဲ့ဘူး။ ဒီအခက်အခဲတွေကို ကျော်လွှားဖို့ ဘုရားကို အမှီပြုနိုင်ဖို့ပဲ ကျွန်တော် မျှော်လင့်တယ်။

နောက်ပိုင်းမှာ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်ကိုဖတ်ခြင်းအားဖြင့် ကျွန်တော့်အခြေအနေက တဖြည်းဖြည်းချင်း တိုးတက်လာတယ်။ ဒီလိုခက်ခဲတဲ့ ပတ်ဝန်းကျင်တစ်ခုမှာသာ ဘုရားအလိုတော်ကို ပိုရှာဖွေနိုင်ပြီး ဘုရားသခင်အပေါ် စစ်မှန်တဲ့ယုံကြည်ခြင်းရှိနိုင်တယ်ဆိုတာကိုလည်း တဖြည်းဖြည်းချင်း နားလည်ခဲ့တယ်။ ဒီအတွက် ဘုရားသခင်ကို ကျွန်တော် အရမ်းကျေးဇူးတင်ခဲ့တယ်။ အဲဒီနောက်မှာ ကျွန်တော် တောထဲက အစည်းအဝေးတွေကို ဆက်သွားခဲ့တယ်။ ဒါပေမဲ့ တစ်ခါတော့ ကျွန်တော် အစည်းအဝေးမှာရှိနေတုန်းမှာ ဘယ်သူမှန်းမသိတဲ့လူတစ်ယောက်က သိသွားပြီး ကျွန်တော့်မိဘတွေကို ပြောလိုက်တယ်။ နောက်တစ်နေ့ မနက်စာစားတော့ ကျွန်တော့်အမေက ကျွန်တော့်ကိုပြောတယ်။ “မင်း သီအိုလိုဂျီသမားနဲ့တွေ့ပြီးတဲ့နောက်မှာ အစည်းအဝေးတွေမသွားတော့ဘူးလို့ ထင်ထားတာ။ ညမှာ တောထဲမှာ အစည်းအဝေးတွေသွားလုပ်နေတာကို ငါမသိခဲ့ဘူး။ မကြောက်ဘူးလား” တဲ့။ သူက စကားပြောရင်းနဲ့ စပြီး ငိုတယ်။ ဒါ ကျွန်တော့်ရှေ့မှာ ကျွန်တော့်အမေငိုတာကို ကျွန်တော်မြင်ရတာ ပထမဆုံးပဲ။ ကျွန်တော် ဘာပြောရမှန်းမသိဘူး။ မျက်ရည်တွေက ကျွန်တော့် မျက်လုံးမှာ ဝဲလာတယ်။ အနန္တတန်ခိုးရှင်ဘုရားသခင်နောက်လိုက်တာကို ကျွန်တော် မစွန့်လွှတ်နိုင်ဘူးဆိုတာ ကျွန်တော်သိတယ်။ ဒါပေမဲ့ ကျွန်တော့်မိဘတွေကို မထိခိုက်ချင်ဘူး။ ထူးခြားတဲ့ တိုက်ပွဲတစ်ခုလို ခံစားမိတယ်။ နောက်ပိုင်းမှာ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်တော် တွေးမိတယ်။ “ဘုရားသခင်သည် သူ၏ အမှုကို ပြုသည်၊ ဘုရားသခင်သည် လူကို ပြုစုစောင့်ရှောက်သည်၊ ဤလူကို ကြည့်ရှုစစ်ဆေးပြီး၊ စာတန်သည် တစ်ချိန်လုံး ဘုရားသခင်၏ ခြေလှမ်းတိုင်းကို ထက်ကြပ်မကွာ လိုက်လေသည်။ ဘုရားသခင် မျက်နှာသာပေးသည့်သူ မည်သူမဆိုကို စာတန်သည်လည်း တစ်လျှောက်လုံး နောက်ယောင်ခံရင်း စောင့်ကြည့်နေသည်။ ဤလူကို ဘုရားသခင် အလိုရှိပါက၊ စာတန်သည် အားလုံးကို ၎င်း၏ ကွယ်ဝှက်ထားသည့် ရည်မှန်းချက်များ ရရှိဖို့အလို့ငှာ ဘုရားသခင် လုပ်ဆောင်သည့် အမှုကို သွေးဆောင်ရန်၊ နှောင့်ယှက်ပြီး ဖျက်ဆီးရန် ဆိုးယုတ်သော နည်းလမ်းအမျိုးမျိုးကို အသုံးပြုရင်း၊ ဘုရားသခင်ကို တားဆီးဖို့ မိမိတတ်စွမ်းသမျှ အရာရာကို လုပ်ဆောင်မည် ဖြစ်သည်။ ဤရည်မှန်းချက်မှာ အဘယ်နည်း။ ၎င်းသည် ဘုရားသခင်အား ဘယ်သူ့ကိုမျှ မရစေချင်ပေ။ ဘုရားသခင် လိုချင်သမျှအားလုံးကို ၎င်းက မိမိကိုယ်တိုင်အတွက် လိုချင်သည်၊ ထိုအရာများက ၎င်းကို ကိုးကွယ်ကြဖို့၊ မကောင်းမှုလုပ်ရပ်များ ကျူးလွန်ရာတွင် ၎င်းကို ပူးပေါင်းကြဖို့အလို့ငှာ၊ ၎င်းက ထိုအရာများကို သိမ်းပိုက်ချင်သည်၊ ထိန်းချုပ်ချင်သည်၊ ထိုအရာများကို စီမံကွပ်ကဲချင်လေသည်။ ဤသည်မှာ စာတန်၏ ဘေးပြုတတ်သော စေ့ဆော်ချက် မဟုတ်လော။... စာတန်သည် ရားသခင်နှင့် စစ်ဖြစ်ရင်းနှင့် ဘုရားသခင်နောက်တစ်လျှောက် နောက်ယောင်ခံလိုက်ရင်း၊ စာတန်၏ရည်မှန်းချက်မှာ ဘုရားသခင် ပြုလိုသည့် အမှုမှန်သမျှကို ဖြိုချရန်၊ ဘုရားသခင် ရရှိလိုသော သူများကို သိမ်းပိုက်ရန်နှင့် ထိန်းချုပ်ရန်၊ ဘုရားသခင် ရရှိလိုသောသူများကို လုံးဝ ကွယ်ပျောက်စေရန် ဖြစ်သည်။ အကယ်၍ ၎င်းတို့ မကွယ်ပျောက်ပါက၊ စာတန်၏အသုံးပြုခြင်းကို ခံရရန် စာတန်၏ ပိုင်ဆိုင်မှုများ ဖြစ်လာသည်- ဤသည်မှာ ၎င်း၏ ရည်မှန်းချက် ဖြစ်ပေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အတုမရှိ ဘုရားသခင်ကိုယ်တော်တိုင် (၄)”) ဘုရားနှုတ်ကပတ်တော်တွေကို ချင့်ချိန်စဉ်းစားပြီးတဲ့နောက်မှာ ကျွန်တော် နားလည်ခဲ့ပါတယ်။ ဘုရားသခင်က လူတွေကို ကယ်တင်ဖို့ အလုပ်လုပ်တယ်။ အဲဒီအချိန်မှာ စာတန်ကတော့ ဘုရားသခင်ကို တားဆီးဖို့၊ လူတွေ ဘုရားနောက်ကိုလိုက်ပြီး ဘုရားရဲ့ ကယ်တင်ခြင်းကို လက်ခံတာကို တားဆီးဖို့ အစွမ်းကုန်ကြိုးစားတယ်။ ယောဘရဲ့ မိန်းမက ယောဘကို ဘုရားကို စွန့်ပစ်ဖို့ သွေးဆောင်ခဲ့တာကို အမှတ်ရမိတယ်။ ဒါက စာတန်ရဲ့ လှည့်ကွက်ပဲ။ ဒီအချိန်အတွင်းမှာ ကျွန်တော့် သူငယ်ချင်းတွေက ကျွန်တော့်ကို နှောင့်ယှက်တယ်။ ကျွန်တော့်သင်းအုပ်ဆရာနဲ့ မိသားစုကလည်း ကျွန်တော်ဘုရားသခင်ကို မယုံကြည်အောင် တားဆီးပြီး ခြိမ်းခြောက်တယ်။ ဒါတွေအားလုံးက စာတန်ရဲ့ စုံစမ်းနှောင့်ယှက်ခြင်းတွေပဲ။ ကျွန်တော်ရွာကနေ နှင်ထုတ်ခံရပြီး ဘယ်ကိုမှသွားစရာမရှိမှာစိုးတယ်လို့ ကျွန်တော့်မိသားစုကပြောတယ်။ ကျွန်တော့်အမေကလည်း ကျွန်တော့်ကို စိတ်ပူတယ်လို့ပြောတယ်။ ဒီစကားတွေက သူက စိတ်ပူနေတဲ့ ပုံစံရှိတယ်။ ဒါပေမဲ့ တကယ်တမ်းက စာတန်က ကျွန်တော်ဘုရားနောက်လိုက်တာကို ပိတ်ပင်ဖို့ ကျွန်တော့်မိသားစုကို အသုံးပြုနေတာပါ။ ကျွန်တော့်ကို အရှုံးပေးဖို့ သင်းအုပ်ဆရာနောက်ကိုဆက်လိုက်ဖို့၊ ဘာသာတရားထဲမှာနေဖို့၊ ဘုရားရဲ့ ကယ်တင်ခြင်းကို ဆုံးရှုံးဖို့အတွက် စာတန်က ကျွန်တော့်ကို အတင်းအဓမ္မလုပ်ချင်တယ်။ စာတန်ရဲ့ လှည့်ကွက်တွေထဲ သက်ဆင်းလို့မဖြစ်ဘူး။ အဲဒီနောက်မှာ ကျွန်တော် အစည်းအဝေးတွေ ဆက်တက်ပြီး အနန္တတန်ခိုးရှင်ဘုရားသခင်ရဲ့ နှုတ်ကပတ်တော်ကို ဆက်ဖတ်တယ်။ လာမယ့်နေ့တွေမှာ စာတန်ရဲ့ စုံစမ်းနှောင့်ယှက်ခြင်းတွေအများကြီးကို ရင်ဆိုင်ရနိုင်သေးတယ်၊ အတားအဆီးတွေအများကြီး ကြုံတွေ့နိုင်တယ်ဆိုတာ ကျွန်တော်သိပါတယ်။ ဒါပေမဲ့ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်က သမ္မာတရားဖြစ်တယ်ဆိုတာ ကျွန်တော့်စိတ်နှလုံးထဲကနေ သိတယ်။ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်ကို ကျွန်တော်ဖတ်နိုင်တယ်ဆိုတာ၊ ဘုရားရဲ့အမှုတော်ကို တွေ့ကြုံပြီး သမ္မာတရားကို ရရှိနိုင်တယ်ဆိုတာက ကျွန်တော့်အတွက် အရမ်းအဓိပ္ပာယ်ရှိပါတယ်။ ဘယ်လောက်ပဲ ဒုက္ခခံရပါစေ ဒါက ထိုက်တန်ပါတယ်။


၃။ နောက်ဆုံးတွင် ကျွန်ုပ်၏ ဉာဏ်နီဉာဏ်နက်ကို မြင်ရခြင်း

ရှောင်ချန့် ဟောင်ကောင်

ပြီးခဲ့တဲ့နှစ်က ကျွန်မက အသင်းတော်မှာ ယုံကြည်သူအသစ်တွေကို ရေလောင်းနေတာလေ။ အဲဒီအတောအတွင်း၊ ပျိုးထောင်ပေးလို့ရမဲ့ လူတချို့ကို ကျွန်မ ရွေးရပြီး၊ သူတို့ကို ပံ့ပိုးရာမှာ အချိန်နဲ့ အားအင်ကုန်ခဲ့ရတယ်။ ကျွန်မအတွက် တကယ်ခက်ခဲခဲ့တယ်။ တစ်ခုက၊ သူတို့ရဲ့ တကယ့်အခြေအနေတွေပေါ် အခြေခံပြီး ဘယ်လူတွေကို လေ့ကျင့်ပေးရမှန်း မသိခဲ့သလို၊ သူတို့ လုံလောက်အောင် မတော်ကြဘူးလို့ မောက်မောက်မာမာပဲ ဆုံးဖြတ်ခဲ့တယ်။ ဒါ့အပြင်၊ စိတ်ခွန်အားရှိသမျှနဲ့ အဖိုးအခကို ကျွန်မ မစိုက်ထုတ်ချင်ခဲ့ဘူး။ တကယ်ခက်ခဲပင်ပန်းသလို ခံစားရတယ်။ ဒါကြောင့် ဘယ်လူသစ်ကိုမှ လုံးဝ မလေ့ကျင့်ပေးနိုင်ခဲ့ဘူး။

ဒါပေမဲ့ သူတို့ကို မလေ့ကျင့်ပေးရင်၊ သူတို့အပေါ် အများကြီး မျှော်လင့်ထားပြီး ပျိုးထောင်ပေးဖို့ကျတော့ အလေးဂရုမပြုဘူး၊ ကျွန်မက အရည်အချင်းမပြည့်မီသလို သူတို့ကို လေ့ကျင့်မပေးနိုင်ဘူးလို့ ကြီးကြပ်သူက ပြောမှာ။ ဘေးကျပ်နံကျပ်အခြေအနေဖြစ်ပြီး ဘာလုပ်ရမှန်း ကျွန်မ မသိဘူး။ ကျွန်မရဲ့ ကြီးကြပ်သူကို မေးပြီး သူ့ကို ဆုံးဖြတ်ခိုင်းသင့်တယ်ထင်တယ်လို့ ကျွန်မ ခံစားရတယ်။ အဲဒီအခါ ကျွန်မ ကောင်းကောင်းမလုပ်ရင် ကျွန်မရဲ့ တာဝန်ပဲ လုံးဝ ဖြစ်မှာ၊ ကိုယ့်ဆုံးဖြတ်ချက်တွေမှာ အမှားတွေလုပ်မိရင် ကိုင်တွယ်ဖြေရှင်းခံရမှာ မဟုတ်ဘူး။ ဒါကြောင့် ကျွန်မရဲ့ ကြီးကြပ်သူနဲ့ အဆက်အသွယ်ရတဲ့အခါ၊ ကျွန်မက လူတွေကို ကောင်းကောင်း အကဲမဖြတ်တတ်သလို ဘာလုပ်ရမှန်း မသိဘူးလို့ တိုက်ရိုက်မပြောဘဲ၊ အဲဒီအစား လူသစ်တွေရဲ့ အခြေအနေတွေနဲ့ ရုန်းကန်ရတာတွေကို ပြောပြီးရင်း ပြောနေမိခဲ့တယ်။ ဟဝါက အင်တာနက်လိုင်း မကောင်းဘူး၊ ဆက်သွယ်ရတာ ခက်တယ်၊ ဟဝါက အလုပ်များနေတယ်၊ ဟဝါက စုဝေးပွဲတွေမှာ စကားသိပ်မပြောဘူး ဆိုပြီးပေါ့...။ အဲဒီနောက် ကျွန်မက လူတွေကို ဘောင်ခတ်နေတယ်လို့ သူပြောမှာစိုးပြီး “ဒါပေမဲ့ စုဝေးပွဲနဲ့ လိုက်စားမှုတွေမှာ တက်ကြွကြလို့၊ သူတို့ကို ပျိုးထောင်ဖို့ ကျွန်မ အကောင်းဆုံး ကြိုးစားမယ်”လို့ ဝေ့လည်ကြောင်ပတ် ပြောလိုက်တယ်။ ပထမတော့ ဘာလုပ်ရမယ်ဆိုတာ သူပြောမယ်၊ သူတို့က လေ့ကျင့်ဖို့ အားထုတ်ရတာနဲ့ မတန်ဘူးလို့ သူက ပြောမယ်၊ ဒီတော့ အဲဒါ သူ့ဆုံးဖြတ်ချက်ဖြစ်ပြီး ကျွန်မတာဝန်ယူစရာ၊ သူတို့ကို တစ်ချိန်လုံး အချိန်ပေးစရာ လိုမှာမဟုတ်ဘူးလို့ ထင်ခဲ့တာ။ ဒါပေမဲ့ သူ အဖြေတစ်ချက် မပေးဘဲ မျက်နှာတင်းတင်းနဲ့၊ “နင် ဘာကို ပြောဖို့ကြိုးစားနေတာလဲ။ နင်ဝေ့ဝိုက်ပြောနေတာကို နားထောင်ရတာ စိတ်ပင်ပန်းစရာပဲ။ လူသစ်တွေရဲ့ အခြေအနေတွေကို နင်ဒီလိုပဲ အမြဲသတင်းပို့တယ်။ သူတို့မှာ ပြဿနာတချို့ရှိတယ်၊ ဒီတော့ သူတို့က ပျိုးထောင်ပေးဖို့ မတန်သလိုပဲ။ ပြီးတော့ သူတို့နဲ့ပတ်သက်ပြီး နင်အကောင်းဆုံးလုပ်မယ်လို့ ပြောတယ်။ နင်တကယ် ဘာတွေးနေမှန်း ငါ မခွဲခြားတတ်တော့ဘူး။ တခြားလူတွေက သူတို့ဆိုလိုတာကိုပဲ ပြောကြတယ် နင်ဘာလို့ အရမ်းသွယ်ဝိုက်လုပ်နေတာလဲ”လို့ပြောတော့ ကျွန်မ အံ့ဩသွားရတယ်။ တော်တော်ကို စိတ်မကောင်းဖြစ်သွားတာ။ ကျွန်မတွေးမိတယ်၊ “ငါက မြွေလိုစကားပြောနေတယ်လို့ သူ ပြောနေတာလား။ မြွေတွေက တည့်တည့် ဘယ်တော့မှ မသွားဘဲ၊ တစ်ချိန်လုံး မြွေလိမ်မြွေကောက်သွားကြတယ်။ ငါအဲဒီလောက် တကယ်ဆိုးလို့လား” လို့ပေါ့။ အဲဒီတုန်းက ကိုယ့်ကိုယ်ကိုယ် လုံးဝ မသိခဲ့ဘူး၊ သူက ကျွန်မကို ကုလားမနိုင် ရခိုင်မဲတာလို့ပဲ ကျွန်တော် သံသယရှိခဲ့တယ်။ အဲဒါ မမှန်တဲ့ တွေးပုံတွေးနည်းမှန်း၊ ဘာအကြောင်းကြောင့်မှ သူအဲဒီလိုပြောမှာ မဟုတ်မှန်း၊ အဲဒါက ကျွန်မနဲ့ပတ်သက်လို့ သူ့အတွေ့အကြုံကို ထင်ဟပ်စေမှာမှန်း ကျွန်မ လုံးဝ မသိခဲ့ဘူး။ ကျွန်မကို သင်ခန်းစာ သင်ယူခွင့်ပေးဖို့ ဘုရားက သူ့ကို ကိုင်တွယ်ဖြေရှင်းစေခဲ့ပြီး၊ ကျွန်မက ကိုယ့်ရဲ့ ဖောက်ပြန်ပျက်စီးခြင်းကို မမြင်နိုင်ခဲ့ဘူး၊ ဒါကြောင့် အဲဒါကို သူထောက်ပြတာက ကျွန်မအတွက် အထောက်အကူဖြစ်ခဲ့တယ်။ ဒီတော့ ကျွန်မ သူ့ကို ပြောလိုက်တယ်၊ “ရှင်ပြောတဲ့ ပြဿနာတွေကို ကျွန်မ တကယ်မမြင်ခဲ့ပေမဲ့၊ ဒါကို ကျွန်မလက်ခံပြီး ကိုယ့်ကိုယ်ကိုယ် သုံးသပ်ချင်ပါတယ်”လို့ပေါ့။

နောက်ပိုင်းမှာ သူပြောခဲ့တာကို ကျွန်မ ဆက်တွေးနေမိခဲသလို၊ ဘုရားကို ဆုတောင်းပြီး၊ ကိုယ့်ကိုယ်ကိုယ် သိအောင် လမ်းပြပေးဖို့ တောင်းလျှောက်ခဲ့တယ်။ ကျမ်းစာထဲက တစ်ခုကို ကျွန်မ သတိရမိသွားတယ်၊ ယေဟောဝါ ဘုရားက စာတန်ကို မေးခဲ့တာ၊ “‘အသင် အဘယ်အရပ်က လာသနည်။’ ထို့နောက် စာတန်က ယေဟောဝါကို ဤသို့ ပြန်ဖြေကြားခဲ့၏၊ ‘မြေကြီးပေါ်တွင် ခေါက်တုံ့ခေါက်ပြန်၊ အနိမ့်အမြင့် သွားလာရာမှ လာသည်။’” (ယောဘ ဝတ္ထု ၁:၇) နောက်တော့ ဘုရားက စာတန်ရဲ့ အဖြေကို စိစစ်တာ ဖတ်ရတယ်။ ဘုရားသခင်က ပြောသည်- “ထို့ကြောင့်၊ စာတန်က ဤသို့သောနည်းဖြင့် ပြန်ဖြေသည်ကို သင်တို့ မြင်သည့်အခါ မည်သို့ခံစားရသနည်း။ (စာတန်သည် ယုတ္တိမတန်ဘဲ လှည့်ဖြားလည်း လှည့်ဖြားတတ်သည်ဟု ခံစားရပါသည်။) ငါမည်သည့်အရာ ခံစားနေရသည်ကို သင်တို့ ပြောနိုင်သလော။ စာတန်၏ ဤစကားများကို ငါမြင်သည့်အချိန်တိုင်းတွင် စာတန်သည် စကားပြောဆိုသော်လည်း၊ သူ၏ စကားများက အနှစ်သာရမရှိသောကြောင့် ငါ စက်ဆုပ်ရွံရှာ၏။ ဘုရားသခင်၏ မေးခွန်းကို စာတန် ဖြေခဲ့ပါသလော။ မဖြေခဲ့ပါ၊ စာတန် ပြောဆိုသည့် စကားလုံးများသည် အဖြေတစ်ခု မဟုတ်ပေ၊ ထိုစကားများသည် မည်သည့်အရာမျှ မထုတ်ဖော်ပေ။ ထိုအရာများသည် ဘုရားသခင်၏ မေးခွန်းအဖို့ အဖြေ မဟုတ်ခဲ့ပေ။ ‘မြေကြီးပေါ်တွင် ခေါက်တုံ့ခေါက်ပြန်၊ အနိမ့်အမြင့် သွားလာရာမှ လာသည်’ ဤစကားလုံးများနှင့် သက်ဆိုင်၍ သင်၏ သိနားလည်မှုမှာ အဘယ်နည်း။ စာတန် မည်သည့်နေရာက လာသနည်း။ ဤမေးခွန်းအဖို့ အဖြေတစ်ခုကို သင်တို့ ရကြပြီလော။ (မရပါ။) ဤသည်မှာ စာတန်၏ စဉ်းလဲသော အကြံအစည်များနှင့် သက်ဆိုင်သည့် ‘ဉာဏ်ထက်မှု’ ဖြစ်သည်- မည်သည့်အရာအား အမှန်တကယ် ပြောနေသည်ကို မည်သူ့ကိုမျှ သိခွင့်မပေးခြင်း ဖြစ်သည်။ ဤစကားများကို ကြားလျက်၊ ၎င်းက ဖြေကြား ပြီးသွားသော်လည်း၊ မည်သည့်အရာ ပြောသွားသည်ကို သင် မသိမြင်နိုင်သေးပေ။ သို့သော် စာတန်က တိတိကျကျ သူဖြေလိုက်သည်ဟု ထင်နေ၏။ ထိုအခါတွင် သင်သည် မည်သို့ ခံစားရသနည်း။ စက်ဆုပ်ရွံရှာသလော။ (ရွံရှာသည်။) ယခု သင်သည် ဤစကားများကို တုန့်ပြန်သည့်အနေဖြင့် စတင်ရွံရှာမိသည်။ စာတန်၏ စကားများတွင် ထူးခြားသော လက္ခဏာတစ်မျိုးရှိသည်။ စာတန်ပြောသည့်အရာသည် သင့်ကို ခေါင်းရှုတ်စေပြီး သူ့စကား၏ အရင်းအမြစ်ကို မသိမြင်နိုင်ပေ။ တစ်ခါတစ်ရံတွင် စာတန်သည် ရည်ရွယ်ချက်များရှိပြီး တမင်သက်သက် စကားပြောဆိုသည်။ တစ်ခါတစ်ရံတွင် ၎င်း၏ သဘာဝ၏ ထိန်းချုပ်ခြင်းကို ခံရပြီး ထိုကဲ့သို့သောစကားများက အလိုအလျောက်ထွက်ပေါ်လာပြီး စာတန်၏ ပါးစပ်မှ တိုက်ရိုက်ထွက်လာသည်။ စာတန်သည် ထိုကဲ့သို့သောစကားများကို ကြာရှည်စွာ ချိန်ဆမနေပေ။ ထိုအစား ယင်းတို့သည် မစဉ်းစားဘဲ ဖော်ပြခြင်းဖြစ်သည်။ ဘယ်ကနေလာသည်ကို ဘုရားသခင်က မေးသည့်အခါတွင် စာတန်က အဓိပ္ပာယ်မပြတ်သားသော စကားအချို့ဖြင့် ဖြေသည်။ သင့်အနေဖြင့် စာတန် မည်သည့်နေရာက အမှန်တကယ် လာသည်ကို သိရှိခြင်းမရှိဘဲ၊ အလွန် အကြံအိုက်သွားလေသည်။ သင်တို့ထဲတွင် ဤသို့ ပြောဆိုသည့်သူများ ရှိသလော။ ဤသို့ ပြောဆိုသည်မှာ မည်သို့သော နည်းလမ်းမျိုးဖြစ်သနည်း။ (ဟိုလိုလို သည်လိုလိုနှင့် တိကျသည့် အဖြေကို မပေးသည့် နည်းလမ်းဖြစ်ပါသည်။) ဤသို့ပြောဆိုပုံကို ဖော်ပြရန် မည်သို့သောစကားလုံးမျိုးများကို ငါတို့ သုံးသင့်သနည်း။ အာရုံကို လွှဲပြောင်းစေခြင်းနှင့် လှည့်စားခြင်း ဖြစ်သည်၊ မဟုတ်လော။ တစ်ယောက်ယောက်သည် မနေ့က မည်သည့်အရာလုပ်ခဲ့သည်ကို အခြားသူများအား မသိစေချင်ဟု ဆိုပါစို့။ ‘မနေ့ညတွင် သင့်ကို တွေ့မိသေး၏။ အဘယ်အရပ်သို့ သွားခဲ့သနည်း။’ ဟု သင်က သူ့ကို မေးသည်။ ၎င်းတို့က ၎င်းတို့ မည်သည့်နေရာ သွားခဲ့သည်ကို သင့်ကို တိုက်ရိုက် မပြောပေ။ ယင်းထက်၊ ၎င်းတို့က၊ ‘မနေ့က တော်တော်ကို အလုပ်ရှုပ်သည့် နေ့ဖြစ်သည်။ အလွန်ပင်ပန်းသည်။’ ဟု ပြောလေသည်။ ၎င်းတို့က သင်၏မေးခွန်းကို ဖြေခဲ့ပါသလော။ ဖြေခဲ့၏၊ သို့သော် သင်လိုချင်သည့် အဖြေကို ၎င်းတို့ မပေးခဲ့ကြပေ။ ဤသည်မှာ လူ့ အပြောအဆို၏ မာယာအတွင်းရှိ ‘ဉာဏ်ထက်မြက်မှု’ ဖြစ်သည်။ ၎င်းတို့ အဘယ်အရာဆိုလိုသည်ကို သင် လုံးဝ မသိရှိနိုင်သကဲ့သို့၊ ၎င်းတို့ စကားများ၏ အရင်းအမြစ် သို့မဟုတ် ရည်ရွယ်ချက်ကို မသိမြင်နိုင်ပေ။ ၎င်းတို့၏ စိတ်နှလုံးထဲတွင် ၎င်းတို့၏ကိုယ်ပိုင် ဇာတ်လမ်းရှိကြသောကြောင့် အဘယ်အရာကို ၎င်းတို့ ရှောင်ရှားရန် ကြိုးစားနေကြသည်ကို သင် မသိချေ- ဤသည်မှာ ယုတ်မာသောအရာ ဖြစ်သည်။ သင်တို့အထဲတွင်လည်း ဤသို့ စကားပြောသူ ရှိသလော။ (ပြောပါသည်။) သို့ဆိုလျှင် သင်တို့၏ ရည်ရွယ်ချက်မှာ အဘယ်နည်း။ တစ်ခါတစ်ရံ သင်တို့၏ ကိုယ်ပိုင်အကျိုးစီးပွားကို ကာကွယ်ရန်၊ တစ်ခါတစ်ရံ သင်တို့၏ ကိုယ်ပိုင်မာန၊ ရာထူးနှင့်ပုံရိပ်ကို ထိန်းသိမ်းရန်၊ သင်တို့ ကိုယ်ရေးကိုယ်တာ ဘဝ၏ လျှို့ဝှက်ချက်များကို ကာကွယ်ရန်ဖြစ်သလော။ မည်သည့် ရည်ရွယ်ချက် ရှိပါစေ၊ ယင်းသည် သင်၏ကိုယ်ကျိုးများမှ ခွဲခြားမရပေ၊ သင်၏ ကိုယ်ကျိုးများနှင့် ဆက်စပ်လေသည်။ ဤသည်မှာ လူသား၏ သဘာဝ ဖြစ်သည်မဟုတ်လော။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အတုမရှိ ဘုရားသခင်ကိုယ်တော်တိုင် (၄)”) ဘုရားနှုတ်ကပတ်တော်တွေကနေ တွေ့ရတာက၊ စာတန်က သူ့စကားတွေမှာ ရည်ရွယ်ချက်နဲ့ လှည့်ကွက်တွေ အမြဲသိုထားတယ်၊ ဒီတော့ သူ့ရဲ့ ရှက်စရာ ရည်ရွယ်ချက်တွေကို ဖုံးဖိဖို့၊ ဝေ့လည်ကြောင်ပတ်နဲ့ မပြတ်မသားပြောတယ်ဆိုတာပဲ။ ဒါက အတွေးရခက်စရာဖြစ်ပြီး လူတွေက သူ ဘာပြောနေမှန်း မသိကြဘူး။ စာတန်ရဲ့ လုပ်ပုံလုပ်နည်းအတိုင်း ဝေ့လည်ကြောင်ပတ်နဲ့ တခြားလူတွေကို မရှင်းလင်းဖြစ်စေရင်း ညီအစ်ကို မောင်နှမတွေကို ကျွန်မ စကားပြောလေ့ရှိမှန်း သဘောပေါက်သွားတယ်။ ကျွန်မ ကြီးကြပ်တဲ့ အသင်းတော်ထဲမှာ လူသစ်ဘယ်လောက်က လေ့ကျင့်လို့ရလဲဆိုတာနဲ့ အခြေအနေတွေက ဘာတွေလဲလို့ သူတို့ မေးကြတဲ့အခါလိုပေါ့။ ရိုးရှင်းတဲ့ စာကြောင်းနည်းနည်းနဲ့ ကျွန်မ ပြန်ဖြေလို့ရတယ်၊ ဘယ်လောက်ရှိတယ်ဆိုတာနဲ့ သူတို့ အခြေအနေတွေကို ဖော်ပြလို့ရတယ်။ ဒါပေမဲ့ ရိုးရိုးတန်းတန်း အဖြေတစ်ခု မပေးခဲ့ဘူး။ လူသစ်တွေရဲ့ ပြဿနာတွေကို ပြောပြီး အကြောင်းပြချက်တချို့ပေးတာနဲ့ စခဲ့တယ်၊ ဒါမှ လူသစ်တွေကို လေ့ကျင့်ပေးတဲ့အပေါ် ကျွန်မ အာရုံမစိုက်ဘူးလို့ မထင်ကြမှာလေ။ သူတို့က ခက်ခဲပြီး မထိုက်တန်ဘူးလို့ ထင်မှာ။ ဒီတော့ အဲဒီဆင်ခြေအားလုံး ပေးပြီးတဲ့နောက်မှာ၊ ကျွန်မ လေသံပြောင်းပြီး၊ လူသစ်တွေကို ပျိုးထောင်ပေးဖို့လိုသလို ကျွန်မ အကောင်းဆုံးလုပ်မယ်ဆိုပြီး အပြီးသတ်လိုက်တယ်။ သူတို့ဘယ်လိုခက်ခဲတဲ့အကြောင်း အတန်ကြာပြောပြီးတဲ့နောက် သူတို့နဲ့ပတ်သက်လို့ ကျွန်မအလုပ်လုပ်မယ်လို့ ပြောတယ်။ အဲဒါက ရိုးရိုးတန်းတန်း အဖြေမဟုတ်ခဲ့သလို၊ ကျွန်မ ဘာကိုဆိုလိုမှန်း ဘယ်သူမှမသိတဲ့ မြွေလိုလိုဖြစ်တဲ့အရာမျိုးပဲ။ ဝေ့ဝိုက်တဲ့နည်းနဲ့ စာတန်စကားပြောတဲ့ အကြောင်းရင်းကို ဘုရားပြောပြီး၊ စာတန်မှာ ရည်ရွယ်ချက်တချို့ အမြဲရှိပြီး ရည်မှန်းချက်က ကိုယ့်ရဲ့ အကျိုးစီးပွားတွေကို ကာကွယ်ဖို့ပဲ။ အဲဒီနောက် ကျွန်မကိုယ့်ကိုယ်ကိုယ် မေးတယ်၊ ညီအစ်ကို မောင်နှမတွေကို ထိုသို့စကားပြောခြင်းအားဖြင့် ကျွန်မစိတ်ထဲမှာ ဘာရည်ရွယ်ချက်ရှိလဲလို့ပေါ့။ သေချာတွေးကြည့်တော့၊ တခြားလူတွေက လူတွေကို ပျိုးထောင်ပေးခြင်းအပေါ် ကျွန်မ အာရုံမစိုက်ဘူးလို့ မထင်ဘဲ၊ သူတို့တွေက ကောင်းမွန်တဲ့ သင့်တော်သူတွေ မဟုတ်ဘူးလို့ထင်အောင် ပြဿနာတွေအကြောင်း ပြောတာနဲ့ ကျွန်မ အမြဲစလေ့ရှိမှန်း တွေ့ရတယ်။ နောက်တော့ လူသစ်တွေကို ပျိုးထောင်ခြင်းအတွက် ကျွန်မ ဝန်တာနဲ့ အပြုသဘောဆောင်တဲ့ သဘောထားရှိတယ်လို့ ထင်အောင် ကျွန်မ ကိစ္စတွေကို ထိန်းချုပ်ပြီး ကြည့်မယ်လို့ နောက်ဆုံးပြောသွားတယ်။ အဲဒါဆိုရင် လူတွေကို ကျွန်မ ဘောင်ခတ်နေပြီး အဖိုးအခပေးဖို့ မလိုလားဘူးလို့ သူတို့ မပြောမှာလေ။ ကျွန်မက တကယ်ဝေ့ဝိုက်ပြီး နောက်ကွယ်မှာ မကောင်းတဲ့ ရည်ရွယ်ချက်တွေ ရှိခဲ့တယ်။ ပြီးတော့ ကျွန်မဆိုလိုတဲ့အရာကို တခြားလူတွေ ခန့်မှန်းပြီး အဲဒီယုံကြည်သူသစ်တွေက ပျိုးထောင်လို့ရလားဆိုတာကို တခြားလူတွေကို ဆုံးဖြတ်စေချင်ရင်းနဲ့ ကျွန်မက သွယ်ဝိုက်တယ်။ ဒါမှ ဘာပဲဖြစ်ဖြစ် ကျွန်မအတွက် အဆင်ပြေသွားမှာလေ။ တစ်ယောက်ယောက်က သူတို့ကို ကျွန်မ မပျိုးထောင်ပေးရတဲ့အကြောင်းရင်းနောက်လိုက်ရင်၊ သိပ်လွယ်လွယ်ပဲ ညီအစ်ကို မောင်နှမတွေကို အပြစ်တင်လို့ရတယ်လေ၊ မပျိုးထောင်ဖို့ သူတို့ပြောတယ်လို့ပေါ့။ လူသစ်တွေ တကယ်တိုးတက်ခဲ့ရင်၊ အဲဒီလိုလူတွေကိုတောင် ကျွန်မ ပျိုးထောင်နိုင်တယ်လို့ လူတိုင်းက မြင်မှာ၊ ကျွန်မ အရည်အချင်းပြည့်မီတယ်လို့ ထင်ပြီး ကျွန်မ ကြည့်ကောင်းမှာလေ။ ကျွန်မ စကားပြောပုံက စာတန်ရဲ့ စကားတွေကို ဘုရားဖော်ပြပုံနဲ့ တစ်ထေရာတည်းပဲ၊ အရမ်းကို မြွေနဲ့တူတယ်၊ ဘာဖြစ်နေတယ်ဆိုတာကို တခြားလူတွေမသိဘဲ ကျွန်မရဲ့ ကိုယ်ပိုင် ရည်မှန်းချက်တွေကို စွမ်းဆောင်ရရှိဖို့ ကျွန်မရဲ့ ရည်ရွယ်ချက်နဲ့ ပန်းတိုင်တွေကို လုံးဝ ဖုံးကွယ်ထားတာ။ စာတန်အတိုင်းပဲ၊ အရမ်းကို ယုတ်မာပြီး ဉာဏ်များတာ။ ဘယ်လူသစ်တွေကို ကျွန်မ ပျိုးထောင်သင့်လဲလို့ ကြီးကြပ်သူကို ကျွန်မ မေးတဲ့အချိန်လိုပဲပေါ့၊ လူသစ်တွေ မတိုးတက်ရင်၊ ကျွန်မရဲ့ အပြစ်ဖြစ်မှာမဟုတ်ဘဲ၊ အဲဒီအစား သူတာဝန်ယူရအောင်လို့ လူသစ်တွေရဲ့ ပြဿနာတစ်ပုံကြီးကို ပြောရင်းနဲ့၊ သူ့ကို ဆုံးဖြတ်စေချင်ရင်း၊ ကိစ္စတွေကို ကျွန်မ ရှောင်ကွင်းပြောခဲ့တယ်။ ဒါကို ပြန်တွေးကြည့်တော့၊ ကျွန်မရဲ့ သွယ်ဝိုက်ပြောနည်းက အကြံတောင်းနေသလိုထင်ရပေမဲ့၊ တကယ်တော့ တခြားလူတွေကို ကျွန်မအတွက် ဆုံးဖြတ်နေစေပြီး တာဝန်ကို ခေါင်းရှောင်ချင်ခဲ့တာဖြစ်မှန်း သဘောပေါက်ခဲ့တယ်။ ကျွန်မ အရမ်းယုတ်မာခဲ့တာပဲ။ ပုံမှန်လူတစ်ယောက်က မေးခွန်းတွေမေးရင်၊ ဘုရားအိမ်တော်ရဲ့ အလုပ်ကို အကျိုးပြုဖို့ စည်းကမ်းရှိတဲ့ နည်းနဲ့ ကိစ္စတွေလုပ်ပြီး တခြားလူတွေကို ပိုပြီးကောင်းကောင်း ပျိုးထောင်နိုင်အောင် စည်းမျဉ်းတွေကို သူတို့ သင်ယူချင်ရုံပါပဲ။ ဒါပေမဲ့ ကျွန်မတော့ ကိုယ်ကျိုးစီးပွားတွေ၊ နာမည်ဂုဏ်သတင်းနဲ့ အဆင့်အတန်းကို ကာကွယ်ဖို့ တာဝန်ကို နှပ်ချလိုက်ချင်ခဲ့တယ်။ ကျွန်မ ဘယ်လိုလုပ် အရမ်းမရိုးသားနိုင်ရတာလဲ။ ကျွန်မက အမြဲ တွက်ချက်နေပြီး လုံးဝ ကိုယ့်ကိုယ်ကိုယ် သုံးသပ်မနေခဲ့လို့ ကြီးကြပ်သူက ကျွန်မကို အဲဒီလို ထောက်ပြခဲ့တာပဲ။ အဲဒါ ဘုရားအတွက် စက်ဆုပ်စရာနဲ့ တခြားလူတွေအဖို့ စိတ်အနှောင့်အယှက်ဖြစ်စရာပါ။ အဲဒါကို သဘောပေါက်ရင်းနဲ့ ဘုရားဆီ ဆုတောင်းပြီး ကျိန်ဆိုလိုက်တယ်၊ အဲဒီအချိန်ကစပြီး၊ စကားပြောရာမှာ ကျွန်မရဲ့ ရည်ရွယ်ချက်တွေကို တကယ်စဉ်းစားပြီး၊ ရိုးသားသူဖြစ်အောင် လက်တွေ့လုပ်မယ်လို့ပေါ့။ နောက်ပိုင်းမှာ ယုံကြည်သူသစ်တွေအကြောင်း တခြားလူတွေ မေးတဲ့အခါ၊ သူတို့ အလားအလာမရှိပုံပေါက်ပြီး ကျွန်မ တာဝန်ယူစရာမလိုအောင် တစ်ခါတလေ သူတို့ပြဿနာတွေနဲ့ ကျွန်မ ပြန်စပြောချင်ခဲ့တယ်။ ဒါပေမဲ့ ကျွန်မမှာ မမှန်တဲ့ ရည်ရွယ်ချက်ရှိပြီး ဉာဏ်များချင်ပြန်တာကို သဘောပေါက်လိုက်တဲ့အခါ၊ သတိရှိရှိဆုတောင်းတယ်၊ ကိုယ့်ကိုယ်ကိုယ် စွန့်ပယ်ပြီး၊ သူတို့အကြောင်း မျှမျှတတနဲ့ အမှန်အတိုင်း ပြောပြခဲ့တယ်။ ဒါပေမဲ့ နှစ်ရက်သုံးရက် ကြာပြီးတဲ့နောက်မှာ၊ အရင်အတိုင်း ကျွန်မ ပြန်ဖြစ်သွားတယ်။

တစ်နေ့၊ ကျွန်မ ရေလောင်းပေးခဲ့တဲ့ ယုံကြည်သူသစ်က အစ်မကျန်းရဲ့ စုဝေးပွဲတွေကို တက်နေပြီး အစ်မကျန်းရဲ့ မိတ်သဟာယကို နှစ်သက်တယ်လို့ ကြီးကြပ်သူက ပြောတယ်။ ကျွန်မ တွေးနေမိတာက အဲဒီလူသစ်က မာနထောင်လွှားတယ်၊ အယူအဆများပြီး လောကီရေပန်းစားတာတွေ ကြိုက်တယ်လို့ပေါ့။ သူက ကျွန်မရဲ့ စုဝေးပွဲတွေမှာ ပုံမှန်မပါဝင်သလို၊ သူ့ကို ရေလောင်းပေးရတာက တကယ်ပင်ပန်းစရာပဲလေ။ ဒီတော့ အစ်မကျန်းက ရေလောင်းပေးနိုင်ရင် ကျွန်မလုပ်စရာနည်းသွားမယ်လို့ တွက်မိတယ်။ ဒါပေမဲ့ သူ့ကို ရေလောင်းပေးရမှာက ကျွန်မဖြစ်ရမှာလေ၊ ဒီတော့ အစ်မကျန်းဆီ သူ့ကို လွဲပေးလိုက်ရင်၊ ကျွန်မက ဉာဏ်များပြီး ရေလောင်းဖို့ခက်တဲ့ ယုံကြည်သူသစ်တွေကို လက်ရှောင်ချင်တယ်လို့ ကြီးကြပ်သူက ပြောကောင်းပြောနိုင်တယ်။ သူ့ကို ပြောင်းရွေ့ပေးဖို့ ကြီးကြပ်သူက အကြံပေးမယ်ဆိုရင်၊ ကျွန်မကိုယ်ကျွန်မ အဲဒီအမှိုက်ကနေ အလိုလိုပဲ ဖယ်လိုက်လို့ရတယ်လေ။ ဒါကြောင့်၊ လူသစ်က အစ်မကျန်းရဲ့ မိတ်သဟာယကို ပိုနှစ်သက်တဲ့အကြောင်း ဦးတည်နေတဲ့ မေးခွန်းတစ်ခုကို ကျွန်မ မေးလိုက်တယ်။ သူက အတည်ပြုပေးတယ်။ အဲဒီလိုဖြစ်နေတော့၊ သူကြိုက်တာကို ကျွန်မတို့ လုပ်သင့်တယ်ထင်တယ်ဆိုပြီး ကျွန်မ အမြန်နောက်ဆက်တွဲပြောလိုက်တယ်။ ဘယ်လိုပဲဖြစ်ဖြစ်၊ သူက ကျွန်မရဲ့စုဝေးပွဲတွေကို ပုံမှန် တက်နေတာ မဟုတ်ဘူးလေ။ သူတွေးတာကို ကျွန်မမေးတယ်။ သူ့ကို ရွေ့ပြောင်းသင့်တယ်လို့ ကြီးကြပ်သူပြောမှာကို ကျွန်မစောင့်နေခဲ့တာ။ ဒါပေမဲ့ သူက ချက်ချင်း မဆုံးဖြတ်ဘူး။ နောက်ပိုင်းမှာ၊ စိတ်မသက်မသာနဲ့ နည်းနည်း အပြစ်ရှိသလို ကျွန်မခံစားရတယ်၊ ဖုံးကွယ်ထားတဲ့ ရည်ရွယ်ချက်တွေနဲ့ စကားပြောမိပြန်ပြီလို့ တွေးမိတာပေါ့။ ဒီရှက်စရာ ရည်ရွယ်ချက်တွေ ဘာလို့ ကျွန်မ အမြဲရှိခဲ့ရတာလဲ။ ကျွန်မရဲ့ စိတ်ကူးတွေကို ဘာလို့ ရှင်းရှင်းနဲ့ တိုက်ရိုက် မဝေမျှနိုင်ဘဲ၊ ဒီယုံကြည်သူသစ်အပေါ် ထင်မြင်ချက် ကြီးကြီးမားမား မရှိဘူး၊ သူက ပြဿနာများလွန်းပြီး သူ့ကို ပြောင်းရွေ့ချင်တယ်လို့ တန်းမပြောနိုင်ရတာလဲ။

အဲဒီနောက်မှာ ကျွန်မအခြေအနေနဲ့ ဆီလျော်တဲ့ နှုတ်ကပတ်တော်တွေကို ဘုရားဆီရှာခဲ့ပြီး သူ့နှုတ်ကပတ်တော်တစ်ပိုဒ် ရှာတွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “လူအချို့သည် အလွန်ရှုပ်ထွေးသောနည်းလမ်းတစ်ခုဖြင့် စကားပြောသည်။ တစ်ခါတစ်ရံတွင် ၎င်းတို့၏ ဝါကျများသည် အစရှိသော်လည်း အဆုံးမရှိပေ။ တစ်ခါတစ်ရံတွင် အဆုံးရှိသော်လည်း အစမရှိပေ။ ၎င်းတို့သည် မည်သည့်အရာကို ပြောဖို့ရည်ရွယ်သည်ကို သင် မသိနိုင်ပေ။ ၎င်းတို့ပြောသည့် မည်သည့်အရာကမျှ သင့်အတွက် အဓိပ္ပာယ်မရှိပေ။ သင်က ၎င်းတို့ကို ရှင်းရှင်းလင်းလင်း ရှင်းပြခိုင်းလျှင် ၎င်းတို့က ရှင်းမပြပေ။ ၎င်းတို့သည် ၎င်းတို့၏ စကားများတွင် နာမ်စားများကို မကြာခဏ အသုံးပြုသည်။ ဥပမာ ၎င်းတို့သည် တစ်စုံတစ်ခုကို သတင်းပို့ပြီး ‘ဒီလူက...ဟိုဟာလေ...သူက ဒါကို စဉ်းစားနေတယ်။ ပြီးတော့ ညီအစ်ကိုမောင်နှမတွေက သိပ်ပြီးတော့...’ ဟူ၍ ပြောသည်။ ၎င်းတို့သည် နာရီများစွာ ဆက်လက်ပြောဆိုနိုင်ပြီး မိမိတို့ကိုယ်ကို ရှင်းလင်းစွာ ဖော်ပြခြင်း မရှိသေးဘဲ အထစ်ထစ်အငေါ့ငေါ့ပြောသည်။ မည်သည့်အဓိပ္ပာယ်မျှမရဘဲ၊ တစ်ခုနှင့်တစ်ခု အဆက်အစပ်မရှိသည့် အရာများကိုပြောကာ သင်သည် ယင်းကိုကြားပြီးနောက်တွင် မည်သည့်အရာမျှ နားလည်မသွားဘဲ စိတ်ပင်ရှုပ်သွားသည်။ အမှန်တကယ်တွင် ၎င်းတို့သည် စာအုပ်များစွာကို ဖတ်ပြီး ပညာကောင်းစွာ တတ်မြောက်ထားသည်။ ဤသို့ဆိုလျှင် ၎င်းတို့သည် အဘယ်ကြောင့် ဝါကျတစ်ကြောင်းကို အပြည့်အစုံ ပြောဆိုနိုင်စွမ်းမရှိသနည်း။ ဤသည်မှာ စိတ်သဘောထားပြဿနာတစ်ခုဖြစ်သည်။ လူတို့သည် အလွန်ပင် မယုံကြည်ရဖြစ်ပြီး တစ်ခုခုကိုပြောရန် အလွန်အမင်း အားစိုက်ရသည်။ ၎င်းတို့ပြောသည့်အရာမှန်သမျှတွင် အာရုံစိုက်ခြင်းမရှိ။ အစဉ်သဖြင့် အစရှိပြီး အဆုံးမရှိပေ။ ၎င်းတို့ပါးစပ်ကိုဟပြီး အစပိုင်းကို ရှေ့နောက်မစဉ်းစားဘဲ ပြောပြီးနောက်တွင် အဆုံးကို မျိုသိပ်လိုက်သည်။ အဘယ်ကြောင့် မျိုသိပ်သနည်း။ အဘယ်ကြောင့်ဆိုသော် ၎င်းတို့ဆိုလိုသည့်အရာကို သင့်ကို နားမလည်စေချင်သောကြောင့်ဖြစ်သည်။ ၎င်းတို့က သင့်ကို ခန့်မှန်းစေချင်သည်။ ၎င်းတို့က သင့်ကို တိုက်ရိုက်ပြောလျှင် ၎င်းတို့ပြောသည့်အရာကို သင်သဘောပေါက်ပြီး ၎င်းတို့ကို ရိပ်စားမိမည် မဟုတ်လော။ ဤအရာကို ၎င်းတို့ အလိုမရှိပေ။ အဘယ်အရာကို ၎င်းတို့ အလိုရှိသနည်း။ ၎င်းတို့က သင့်ကို သင့်ဘာသာ ခန့်မှန်းစေချင်သည်။ သင်ခန့်မှန်းသည့်အရာက မှန်သည်ဟု ၎င်းတို့က သင့်ကို လိုလိုချင်ချင် ယုံကြည်ခွင့်ပြုသည်။ ဤဖြစ်ရပ်တွင် ဤအရာကို ၎င်းတို့က မပြောခဲ့ပေ။ ထို့ကြောင့် ၎င်းတို့တွင် မည်သည့်တာဝန်မျှမရှိပေ။ ထို့အပြင် ယင်းတို့၏ အဓိပ္ပာယ်က မည်သည့်အရာဖြစ်သည်ဟု သင်၏ ခန့်မှန်းချက်ကို သင်ပြောသည့်အခါ ၎င်းတို့က မည်သည့်အရာကို ရသနည်း။ သင်၏ ခန့်မှန်းချက်သည် အတိအကျပင် ၎င်းတို့ ကြားလိုသည့်အရာဖြစ်ပြီး ထိုအရေးကိစ္စနှင့်ပတ်သက်၍ သင်၏ အယူအဆများနှင့် အမြင်များကို ၎င်းတို့ သိရသည်။ ထိုမှနေ၍ ၎င်းတို့သည် မည်သည့်အရာကို ပြောရမည်၊ မည်သည့်အရာကို မပြောရမည်၊ မည်သို့ပြောရမည်တို့ကို ရွေးချယ်လျက် စကားကို စိစိစစ်စစ် ရွေးနုတ်၍ပြောနိုင်သည်။ ထို့နောက် ၎င်းတို့၏ အစီအစဉ်တွင် နောက်တစ်ဆင့်ကို လှမ်းနိုင်သည်။ ဝါကျတိုင်းက ထောင်ချောက်တစ်ခုဖြင့် အဆုံးသတ်ပြီး ၎င်းတို့ပြောသည်ကို သင်နားထောင်သည်နှင့်အမျှ၊ သင်က နောက်ဆက်တွဲ မေးခွန်းများကို ဆက်မေးနေလျှင် သင်သည် ထောင်ချောက်အတွင်းသို့ လုံးဝ ကျရောက်သွားပြီး ဖြစ်လိမ့်မည်။ ၎င်းတို့သည် ဤသို့ အစဉ်စကားပြောရသည်မှာ ပင်ပန်းသလော။ ဤသည်မှာ ၎င်းတို့၏ စိတ်သဘောထားဖြစ်သည်။ ၎င်းတို့ မပင်ပန်းကြပေ။ ယင်းသည် ၎င်းတို့အတွက် လုံးဝ ဖြစ်ရိုးဖြစ်စဉ်ပင် ဖြစ်သည်။ သင့်အတွက် ဤထောင်ချောက်များကို ၎င်းတို့က အဘယ်ကြောင့် ဖန်တီးလိုကြသနည်း။ အဘယ်ကြောင့်ဆိုသော် သင်၏ အမြင်များကို ၎င်းတို့က ရှင်းရှင်းလင်းလင်း မမြင်နိုင်ကြပေ။ ၎င်းတို့ကို သင်ရိပ်စားမိမည်ကို ၎င်းတို့ ကြောက်ရွံ့ကြသည်။ တစ်ချိန်တည်းတွင် ၎င်းတို့ကို သင်နားလည်ခြင်းမရှိအောင် ၎င်းတို့က ကြိုးစားနေခြင်းဖြစ်သည်။ ၎င်းတို့က သင့်ကို နားလည်အောင် ကြိုးစားနေခြင်းဖြစ်သည်။ ၎င်းတို့သည် သင်၏ အမြင်များ၊ အယူအဆများ၊ နည်းလမ်းများကို သင့်ထံမှ နှိုက်ယူလိုသည်။ အောင်မြင်လျှင် ၎င်းတို့၏ ထောင်ချောက်များက အလုပ်ဖြစ်ပြီး ဖြစ်သည်။ အချို့လူတို့က ‘အင်း’၊ ‘အော်’ ဟု မကြာခဏပြောလျက် အချိန်ဆွဲကြသည်။ ၎င်းတို့သည် အတိအကျ အမြင်တစ်ခုကို မဖော်ပြပေ။ အခြားလူတို့က ‘ဒီလိုမျိုး’၊ ‘ဒါဆို...’ ဟု ပြောလျက်၊ ၎င်းတို့ အမှန်တကယ် စဉ်းစားနေသည့်အရာကို ဖုံးကွယ်လျက်၊ ၎င်းတို့ အမှန်တကယ် ပြောလိုသည့်အရာအစား ဤအရာကို အသုံးပြုလျက် အချိန်ဆွဲကြသည်။ ဝါကျတိုင်းတွင် အသုံးမဝင်ဘဲ သုံးနှုန်းနေသော စကားများ၊ ကြိယာဝိသေသနများ၊ အကူကြိယာများ များစွာရှိကြသည်။ ၎င်းတို့၏ စကားများကို သင် မှတ်တမ်းတင်ထားလျှင် အကြောင်းအရာနှင့်ပတ်သက်၍ ၎င်းတို့၏ အမြင်များ၊ သို့မဟုတ် သဘောထားများကို မည်သည့်စကားကမျှ ထုတ်ဖော်ခြင်းမရှိသည်ကို သင် တွေ့ရှိရမည်။ ၎င်းတို့၏ စကားများအားလုံးတွင် ဖုံးကွယ်နေသော ထောင်ချောက်များ၊ စမ်းသပ်မှုများ၊ စုံးစမ်းသွေးဆောင်မှုများပါဝင်သည်။ ဤစိတ်သဘောထားသည် အဘယ်နည်း။ (ဆိုးယုတ်မှုဖြစ်သည်။) အလွန်ဆိုးယုတ်သည်။ တမင် လိမ်လည်လှည့်စားခြင်းပါဝင်သလော။ ၎င်းတို့ ဖန်တီးသည့် ဤထောင်ချောက်များ၊ စမ်းသပ်မှုများနှင့် စုံစမ်းသွေးဆောင်မှုများကို တမင်လိမ်လည်လှည့်စားမှုဟု ခေါ်သည်။ ဤသည်မှာ အန္တိခရစ်များ၏ မကောင်းသောအနှစ်သာရရှိသည့်လူတို့၏ တွေ့ရလေ့ရှိသော ထူးခြားသည့် ပင်ကိုလက္ခဏာတစ်ခုဖြစ်သည်။ ဤ အတွေ့ရများသော ပင်ကိုလက္ခဏာသည် မည်သို့ ထင်ရှားပြသသနည်း။ ၎င်းတို့သည် သတင်းကောင်းများကို သတင်းပို့ပြီး မကောင်းသောသတင်းများကို သတင်းမပို့ပေ။ ၎င်းတို့သည် ကျေနပ်ဖွယ် အသုံးအနှုန်းများကို အထူးသီးသန့်ပြောသည်။ ၎င်းတို့သည် အထစ်ထစ်အငေါ့ငေါ့ ပြောသည်။ ယင်းတို့၏ တကယ့်အဓိပ္ပာယ်ကို တချို့တစ်ဝက်ဖုံးကွယ်သည်။ ရှုပ်ထွေးစွာ ပြောသည်။ မရေရာစွာ ပြောသည်။ ပြီးလျှင် ၎င်းတို့၏ စကားများတွင် စမ်းသပ်မှုများပါသည်။ ဤအရာများသည် ထောင်ချောက်များသာ ဖြစ်လေသည်။ ယင်းတို့သည် တမင် လိမ်လည်လှည့်စားမှုနည်းလမ်းများသာ ဖြစ်ပေသည်။” (အန္တိခရစ်တို့ကို ဖော်ထုတ်ခြင်း၌ “သူတို့သည် ဆိုးယုတ်ပြီး မသိမသာ အန္တရာယ်ပေးတတ်ကာ လှည့်ဖြားတတ်ကြ၏ (အပိုင်း ၂)”)

အန္တိခရစ်တွေက ဘယ်တော့မှ စကားတိုက်ရိုက်မပြောသလို၊ သူတို့စကားတွေက တခြားလူတွေအတွက် ဒွိဟဖြစ်စေပြီး မရှင်းမလင်းဖြစ်စေတယ်၊ သူတို့ကိုယ်တိုင်က ဘာတာဝန်မှ မယူဘဲ သူတို့ရဲ့ ကိုယ်ရေးကိုယ်တာ ရည်မှန်းချက်တွေရအောင် တခြားလူတွေကို အမိဖမ်းဖို့ အမြဲ အကဲစမ်းကြတယ်လို့ ဘုရားနှုတ်ကပတ်တော်တွေက ပြောတယ်။ အသီးကို စားရင် သေချာပေါက် သေမှာမဟုတ်ဘူးလို့ ဧဝံကို စာတန်က ပြောခဲ့တဲ့အတိုင်းပါပဲ။ စာတန်ရဲ့ စကားတွေက စမ်းသပ်ခြင်းနဲ့ စုံစမ်းခြင်းတွေ အပြည့်ဖြစ်ခဲ့တယ်။ သူ့ရဲ့ ရည်မှန်းချက်တွေကို တိုက်ရိုက် ထုတ်ဖော်မပြဘဲ၊ တာဝန်ယူမှုမရှိဘဲ တခြားလူတွေကို အပြစ်ပြုစေတာပေါ့။ ဘုရားပြောခဲ့တဲ့ အတိုင်းပါပဲ၊ “ယနေ့ခေတ်တွင် လူတိုင်းက ၎င်းတို့အထဲတွင် စာတန်၏ စိတ်သဘောထားရှိသည်။ လူသား အားလုံးက ဘုရားသခင်ကို စုံစမ်းသွေးဆောင်ပြီး လူကို သွေးဆောင်ဖြားယောင်းသည့် စာတန်၏ အဆိပ်များ ၎င်းတို့ထဲတွင် ရှိကြသည်။ တစ်ခါတစ်ရံတွင် လူများ စကားပြောသည့်အခါ၊ ၎င်းတို့သည် စုံစမ်းသွေးဆောင်ခြင်းနှင့် ဖြားယောင်းခြင်း ရည်ရွယ်ချက်ဖြင့်၊ စာတန်၏လေသံ၌ စကားပြောကြသည်။ လူများတွင် ပြည့်နှက်နေသည့် အတွေးအခေါ်များနှင့် စိတ်ကူးများသည် စာတန်၏ အဆိပ်များနှင့် ပြည့်လျှံနေသည်။ ၎င်းတို့ပြသည့် ဟန်အမူအရာစင်စစ်သည် စာတန်နှင့်သက်ဆိုင်သည့် အရာ- ပြီးလျှင် တစ်ခါတစ်ရံတွင် ရိုးရှင်းသော မျက်တောင်တစ်ခတ် သို့မဟုတ် လက်ဟန်ခြေဟန်ကပင် စုံစမ်းသွေးဆောင်ခြင်းနှင့် ဖြားယောင်းခြင်း အရိပ်အငွေ့ကို ဆောင်လေသည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သန့်ရှင်းသောဝိညာဉ်တော်၏အမှုကို ဆုံးရှုံးသွားသောသူများသည် အန္တရာယ်အရှိဆုံးဖြစ်ကြသည်”) ကျွန်မလည်း ဝေ့ဝိုက်တဲ့နည်းနဲ့ အမြဲ စကားပြောရင်း၊ ကျွန်မရဲ့ ကိုယ်ပိုင် ဆိုးယုတ်တဲ့ နည်းနဲ့ စောင့်ကြည့်ပြီး စုံစမ်းစစ်ဆေးရင်းနဲ့ အဲဒီအတိုင်း ဖြစ်ခဲ့တယ်။ ကျွန်မမှာ အယူအဆတချို့ရှိတဲ့ ယုံကြည်သူသစ်က တခြားစုဝေးပွဲတွေ သွားခဲ့တာကို ကြီးကြပ်သူက ဖော်ပြတော့၊ သူ့ကို ပံ့ပိုးရင်းနဲ့ ကိုယ့်အချိန်နဲ့ အားအင်ကို ကျွန်မ မကုန်ဆုံးချင်ခဲ့သလို၊ သူ့ကို ဖယ်ထုတ်ဖို့ အဲဒီအခွင့်အရေးကို အသုံးချချင်ခဲ့တယ်။ ဒါပေမဲ့ ကျွန်မက သူ့ကို ဘောင်ခတ်ပြီး ငြင်းပယ်တယ်လို့ ကြီးကြပ်သူကို ကျွန်မ မသိစေချင်ခဲ့ဘူး။ လူသစ်တွေကို တာဝန်ယူပြီး ချစ်ခင်တဲ့ ကျွန်မရဲ့ ပုံရိပ်ကို ထိန်းသိမ်းဖို့၊ ကျွန်မရဲ့ ကိုယ်ပိုင်ရည်မှန်းချက်တွေ ရနိုင်အောင်လို့ သူ့ကို အဲဒီစုဝေးပွဲတွေဆီ လူသစ်ကို ပြောင်းရွေ့အောင် အကြံပြုခိုင်းဖို့ ကြိုးစားရင်းနဲ့ လူသစ်ရဲ့ ခံစားချက်ကို ကျွန်မတို့ စဉ်းစားပြီး သူလိုချင်တာကို လုပ်ပေးသင့်တယ်လို့ပြောပြီး ကျွန်မ သူ့ကို သိုသိုသိပ်သိပ် အကြံပေးလိုက်တယ်။ ကျွန်မ စကားပြောတဲ့ပုံစံက ဘုရားသခင် ဖော်ပြတဲ့အရာပါပဲ၊ “၎င်းတို့၏ စကားများကို သင် မှတ်တမ်းတင်ထားလျှင် အကြောင်းအရာနှင့်ပတ်သက်၍ ၎င်းတို့၏ အမြင်များ၊ သို့မဟုတ် သဘောထားများကို မည်သည့်စကားကမျှ ထုတ်ဖော်ခြင်းမရှိသည်ကို သင် တွေ့ရှိရမည်။ ၎င်းတို့၏ စကားများအားလုံးတွင် ဖုံးကွယ်နေသော ထောင်ချောက်များ၊ စမ်းသပ်မှုများ၊ စုံးစမ်းသွေးဆောင်မှုများပါဝင်သည်။ ဤစိတ်သဘောထားသည် အဘယ်နည်း။ (ဆိုးယုတ်မှုဖြစ်သည်။) အလွန်ဆိုးယုတ်သည်။” (အန္တိခရစ်တို့ကို ဖော်ထုတ်ခြင်း၌ “သူတို့သည် ဆိုးယုတ်ပြီး မသိမသာ အန္တရာယ်ပေးတတ်ကာ လှည့်ဖြားတတ်ကြ၏ (အပိုင်း ၂)”) အဲဒီအခြေအနေတွေမှာ ကျွန်မရဲ့နှုတ်က ရိုးသားတဲ့ စကားတစ်ခွန်းမှ ထွက်မလာခဲ့ဘဲ၊ အဲဒီလှည့်စားတဲ့ အရာတွေအားလုံး တန်းထွက်လာခဲ့တယ်။ ကျွန်မမှာ ဆိုးယုတ်တဲ့ သဘာဝ တကယ်ရှိမှန်း မြင်ခဲ့ရတယ်။ ကျွန်မရဲ့ သဘောသဘာဝအမှန်ကို မြင်ခွင့်မပေးဘဲ ဝေ့လည်ကြောင်ပတ်ပဲ ပိုပြောချင်ခဲ့တယ်။ တချို့အရာတွေ တိုက်ရိုက်ပြောဖို့ဆိုတာ ထုံအတာဖြစ်မယ်၊ ကျွန်မ ကိုယ့်ကိုယ်ကိုယ် ဒုက္ခပေးရာရောက်မယ်၊ အရူးတွေပဲ လုပ်မှာလို့ တွေးမိတယ်။ ဉာဏ်နီဉာဏ်နက်များတာကို လိမ္မာပါးနပ်တာဆိုပြီး တလွဲယူခဲ့သလို၊ ကျွန်မ ကျွမ်းကျင်တယ်၊ ဉာဏ်ကောင်းပြီး အမြဲ ခြေတစ်လှမ်းရှေ့ရောက်တယ်၊ ဒီတော့ ဒီလိုနဲ့ ကျွန်မရဲ့ ကိုယ်ရေးကိုယ်တာ အကျိုးစီးပွားတွေ ထိခိုက်မှာ မဟုတ်ဘူးလို့ ထင်ခဲ့တယ်။ ဉာဏ်နီဉာဏ်နက်များတာကို ဘဝအတွက် ကိုယ်ပိုင် စည်းမျဉ်းအနေနဲ့ ပြုလုပ်ခဲ့ပြီး၊ ရိုးသားတဲ့လူတွေဖြစ်ခြင်းနဲ့ အပြောနဲ့အလုပ်မှာ ပွင့်လင်းမြင်သာခြင်းနဲ့ပတ်သက်လို့ ဘုရား ပြောပြတဲ့ အပြုသဘောဆောင်တဲ့အရာတွေကို ကျွန်မ လုံးဝလျစ်လျူရှုခဲ့တယ်။ ကျွန်မ အကျိုးယုတ်မယ်လို့ ခံစားခဲ့တယ်။ ကျွန်မ အရမ်းလိမ္မာပါးနပ်လွန်းပြီး ဘဝအတွက် ဆိုးယုတ်တဲ့ စည်းမျဉ်းတွေကို ကိုယ့်ကိုယ်ရေးကိုယ်တာ စံနှုန်းတွေအနေနဲ့ မြင်ရင်းနဲ့ အမြဲ မယုံကြည်စရာဖြစ်ပြီး လှည့်စားဖို့နဲ့ အပေးအယူလုပ်ဖို့ အဆင်သင့်ဖြစ်နေရင်း ကိစ္စတွေကို မူမမှန်တဲ့ပုံစံနဲ့ မြင်ခဲ့တယ်။ ဒီအသိတရားရခြင်းက ကျွန်မ ဘယ်လို ဉာဏ်များပြီး ဆိုးယုတ်ခဲ့တယ်ဆိုတာ မြင်စေရင်းနဲ့ ကျွန်မကို ကြောက်သလိုမျိုး ခံစားစေခဲ့တယ်။ စာတန်က တကယ်ပဲ ဖောက်ပြန်ပျက်စီးစေခဲ့ပြီး ကျွန်မမှာ လူသားသဏ္ဍာန် မရှိခဲ့ဘူး။ တစ်ခါ၊ ကျွန်မအန်တီ ဝယ်ခဲ့တဲ့ ဒီဇိုင်နာလက်ကိုင်အိတ်ကို ကျွန်မ တကယ်ကြိုက်ခဲ့တာ။ အဲဒီအပေါ် ငွေအကုန် မသုံးချင်ခဲ့သလို တောင်းရမှာလည်း ရှက်တယ်။ ဒါကြောင့် တကယ်သဘောကောင်းသလို ဟန်ဆောင်ရင်းနဲ့၊ “အန်တီ သုံးတောင်မသုံးတဲ့ ဒီအိတ်ကို ကြည့်ပါဦး၊ နှမြောစရာပဲ။ အဲဒီတံဆိပ်နဲ့ အိတ်တွေ အန်တီ ရှိနှင့်ပြီးသားပဲ၊ ဘာလို့ ဒီတစ်ခု ဝယ်ရတာလဲ” လို့ ပြောလိုက်တယ်။ ကျွန်မ ဂရုစိုက်နေသလိုဖြစ်ပြီး သူ့ငွေတွေ မဖြုန်းတီးစေချင်သလို ထင်ရအောင် ကျွန်မအန်တီကို ဒီလေသံသုံးခဲ့တာဖြစ်ပေမဲ့၊ တကယ်ကျွန်မဆိုလိုတာက အဲဒီအိတ်အတွက် သူ့မှာ ကိုယ်ရေးကိုယ်တာ သုံးစရာမရှိတော့ အိတ်က သူ့အတွက် အလဟဿဖြစ်တယ်လို့ပေါ့။ သူ ပြန်ပြောတာက၊ “ကြည့်ကောင်းပြီး အရောင်းတင်ထားလို့ ဝယ်ခဲ့တာလေ။ အဲဒီတံဆိပ်နဲ့ အိတ်တွေကို ငါကြိုက်တယ်၊ ဒါပေမဲ့ သမီးတစ်ခုယူလို့ရပါတယ်” တဲ့။ စကားလုံး နည်းနည်းနဲ့ပဲ၊ ကျွန်မက သူ့ကို အဲဒီအိတ် ကျွန်မကို ပေးစေခဲ့တယ်။ ကျွန်မအမြဲ ဒီလိုပဲ။ လိုချင်တာကို တိုက်ရိုက်ပြောမှာမဟုတ်ဘဲ၊ တခြားလူတွေကို ကောက်ချက်ချစေတယ်၊ ပြီးတော့ ကျွန်မကို ပေးကမ်းစေတာလေ။ အဲဒါတွေအားလုံးကို ပြန်ကြည့်တော့၊ ကျွန်မ အရမ်းဉာဏ်များနိုင်ခဲ့ပုံကို သိကိုမသိခဲ့တာ။ အချိန်ကို နောက်ကြောင်းပြန်လှည့်ပြီး အဲဒီလို စက်ဆုပ်စရာတွေကို လုံးဝ မပြောခဲ့တာ တကယ်ဖြစ်ချင်ခဲ့တယ်။ အဲဒီအချိန်မှာ ကျွန်မသဘောပေါက်သွားတယ်၊ အန္တိခရစ်တွေ အဲဒီလို စကားပြောပြီး ပြုမူတတ်သလို၊ ဘုရားဖော်ပြထားသလို သူတို့ရဲ့ ဆိုးယုတ်တဲ့ စိတ်သဘောထား ကျွန်မ တစ်လှေကြီးရှိခဲ့တယ်ဆိုတာပဲ။ အဲဒီနှစ်တွေအားလုံး အဲဒီအတိုင်း ကျွန်မဖြစ်ခဲ့တာ။ တစ်ခါတလေ တကယ်မစဉ်းစားဘဲ၊ ကျွန်မနှုတ်ကနေ ဉာဏ်နီဉာဏ်နက်များတဲ့ အရာတစ်ခု ထွက်လာတတ်တယ်။ ကျွန်မမှာ တကယ်ကို အန္တိခရစ်ရဲ့ ဆိုးယုတ်တဲ့ စိတ်သဘောထားရှိခဲ့တာ။ အဲဒါကို မကိုင်တွယ်၊ မပြောင်းလဲရင် တကယ် အန္တရာယ်ရှိမှာပဲ။

ဘုရားနှုတ်ကပတ်တော်နောက်တစ်ပိုဒ် ဖတ်ခဲ့တယ်။ “လူတို့အား ရိုးသားကြရန် ဘုရားသခင် တောင်းဆိုခြင်းမှာ သူသည် လိမ်လည်လှည့်ဖြားသောသူများကို တကယ်ကို စက်ဆုပ်ရွံရှာကြောင်းနှင့်၊ လိမ်လည်လှည့်ဖြားသော လူများကို မနှစ်သက်ကြောင်း သက်သေပြခြင်းဖြစ်သည်။ လှည့်စားသောလူတို့ကို ဘုရားသခင်၏ မနှစ်သက်ခြင်းသည် အမှုအရာများကို ၎င်းတို့ လုပ်ဆောင်သည့်နည်းလမ်း၊ ၎င်းတို့၏ စိတ်သဘောထား၊ ရည်ရွယ်ချက်များ၊ ၎င်းတို့၏ လှည့်စားသည့်နည်းလမ်းတို့ကို မနှစ်သက်ခြင်း ဖြစ်သည်။ ဤအရာအားလုံးကို ဘုရားသခင်က မနှစ်သက်ပေ။ လှည့်စားတတ်သောသူတို့သည် သမ္မာတရားကို လက်ခံနိုင်လျှင်၊ ၎င်းတို့၏ လှည့်စားသော စိတ်သဘောထားများကို အသိအမှတ်ပြုပြီး ဘုရားသခင်၏ ကယ်တင်ခြင်းကို လက်ခံဖို့ လိုလားလျှင် လူအားလုံးကို ဘုရားသခင်က ညီတူညီမျှ ဆက်ဆံပြီး သမ္မာတရားက လူအားလုံးကို ညီတူညီမျှဆက်ဆံသည့်အတွက်၊ ၎င်းတို့သည်လည်း ကယ်တင်ခြင်းခံရဖို့ မျှော်လင့်ချက်ရှိသည်။ ထို့ကြောင့် ကျွန်ုပ်တို့သည် ဘုရားသခင် အလွန်ချစ်ခင်သောသူများ ဖြစ်လိုလျှင် ကျွန်ုပ်တို့လုပ်ဆောင်ရမည့် ပထမဆုံးအရာမှာ ကျွန်မတို့ဖြစ်တည်မှု၏ စည်းမျဉ်းများကို ပြောင်းလဲခြင်းဖြစ်သည်။ စာတန်၏ အတွေးအခေါ်များနှင့်အညီ အသက်ရှင်၍ မရတော့ပေ။ မုသားများ၊ လှည့်စားမှုများနှင့် နေ၍ မရတော့ပေ။ မုသားအားလုံးကို နောက်တွင် ချန်ရစ်ထားပြီး ရိုးသားရမည်။ ဤနည်းဖြင့် ကျွန်ုပ်တို့အပေါ် ဘုရားသခင်၏ အမြင်သည် ပြောင်းလဲလိမ့်မည်။ ယခင်က လူတို့သည် လူတို့ကြားတွင်နေထိုင်ရန်အတွက် မုသားများ၊ ဟန်ဆောင်မှု၊ လှည့်စားမှုတို့ကို အစဉ် အားကိုးပြီး ဆိုးယုတ်သော အတွေးအခေါ်များကို မိမိတို့ကိုယ်ကို ပြုမူဆောင်ရွက်သော လူ့ဘဝနှင့်ဆိုင်သော အခြေခံ၊ ဘဝ၊ အခြေခံအုတ်မြစ်အဖြစ် အသုံးပြုခဲ့ကြသည်။ ဤသည်မှာ ဘုရားသခင် ရွံ့မုန်းသောအရာတစ်ခု ဖြစ်သည်။ မယုံကြည်သူများကြားတွင် သင်က ပွင့်လင်းစွာပြောဆိုလျှင်၊ အမှန်တရားကို ပြောလျှင်၊ ရိုးသားသောသူတစ်ယောက်ဖြစ်လျှင်၊ သင်သည် အသေရဖျက်ခံရမည်။ ဝေဖန်အပြစ်တင်ခံရပြီး ငြင်းပယ်ခံရမည်။ ထို့ကြောင့် သင်က လောကီရေပန်းစားမှုများနောက်သို့ လိုက်သည်။ ဆိုးယုတ်သော အတွေးအခေါ်များဖြင့် အသက်ရှင်သည်။ လိမ်ညာခြင်းတွင် ပိုပို၍ ကျွမ်းကျင်လာသည်။ ပိုပို၍ လှည့်စားလာသည်။ သင်၏ ပန်းတိုင်များကို ရရှိပြီး မိမိကိုယ်ကို ကာကွယ်ရန်အတွက် မသိမသာ အန္တရာယ်ဖြစ်စေသောနည်းများကို အသုံးပြုဖို့လည်း သင်ယူသည်။ စာတန်၏ ကမ္ဘာတွင် သင်သည် ပိုပို၍ ကြီးပွားချမ်းသာလာသည်။ ရလဒ်အနေဖြင့် သင်သည် မိမိကိုယ်မိမိ ကယ်မထုတ်နိုင်တော့သည်အထိ အပြစ်ထဲသို့ ပိုပို၍ နှစ်မြုပ်သည်။ အမှုအရာများသည် ဘုရားသခင်၏ အိမ်တော်တွင် အတိအကျပင် ဆန့်ကျင်ဘက်ဖြစ်သည်။ သင် လိမ်ညာပြီး လှည့်စားလေလေ၊ ဘုရားသခင် ရွေးချယ်ထားသောသူများက သင့်ကို စိတ်ကုန်ပြီး ငြင်းပယ်လေဖြစ်သည်။ သင်က နောင်တရရန် ငြင်းဆန်ပြီး ဆိုးယုတ်သော အတွေးအခေါ်များနှင့် ယုတ္တိများကို ဖက်တွယ်နေဆဲဖြစ်လျှင်၊ သင့်ကိုယ်သင် အယောင်ဆောင်ပြီး ဟန်လုပ်ရန်အတွက် လျှို့ဝှက်ပူးပေါင်းကြံစည်မှုများကို အသုံးပြုပြီး အကြံအစည်များကို အသေးစိတ်စီစဉ်လျှင် သင်သည် ထုတ်ဖော်ခံရပြီး စွန့်ပစ်ခံရဖို့ အလွန်ပင် ဖြစ်နိုင်ခြေရှိသည်။ ဤသည်မှာ ဘုရားသခင်က လှည့်စားသောသူများကို မုန်းတီးသောကြောင့် ဖြစ်သည်။ ဘုရားသခင်၏ အိမ်တော်တွင် ရိုးသားသောသူတို့သာ ကြီးပွားနိုင်သည်။ လှည့်စားသောသူတို့သည် နောက်ဆုံးတွင် ငြင်းပယ်ခံရပြီး စွန့်ပစ်ခံရလိမ့်မည်။ ဤအရာအားလုံးကို ဘုရားသခင်က ကြိုတင်ပြဌာန်းထားပြီးဖြစ်သည်။ ရိုးသားသောသူတို့သည်သာ ကောင်းကင်နိုင်ငံတော်တွင် ဝေစုကို ရရှိနိုင်သည်။ ထို့ကြောင့် သင်သည် ရိုးသားသောသူတစ်ယောက်ဖြစ်ဖို့ မကြိုးစားလျှင်၊ သမ္မာတရားကို လိုက်စားသည့် ဦးတည်ချက်ဖြင့် တွေ့ကြုံပြီး လက်တွေ့လုပ်ဆောင်ခြင်းမရှိလျှင်၊ သင်၏ ကိုယ်ပိုင် အကျည်းတန်မှုကို ဖော်ထုတ်ပြီး သင်၏ သရုပ်မှန်ကို ပြသခြင်းမရှိလျှင် သင်သည် မည်သည့်အခါမျှ သန့်ရှင်းသောဝိညာဉ်တော်၏ အလုပ်ကို လက်ခံရရှိပြီး ဘုရားသခင်၏ လက်ခံမှုကို ရရှိနိုင်လိမ့်မည်မဟုတ်ပေ။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်”) ဘုရားက ရိုးသားတဲ့လူတွေကို နှစ်သက်ပြီး ဉာဏ်နီဉာဏ်နက်များတဲ့သူတွေကို စက်ဆုပ်တယ်လို့ ဘုရားနှုတ်ကပတ်တော်တွေက သွန်သင်ပေးတယ်။ ရိုးသားသူတွေကပဲ ဘုရားရဲ့ ကယ်တင်ခြင်း ရနိုင်ပေမဲ့၊ ဉာဏ်များတဲ့သူတွေကတော့ ဖော်ထုတ်ခံရပြီး ဖယ်ရှင်းခံရမှာပဲ။ ကျွန်မယုံကြည်တဲ့ နှစ်တွေအတောအတွင်းမှာ အသင်းတော်က‌နေ နှင်ထုတ်ခံခဲ့ရသူတွေကို တွေ့ဖူးတယ်၊ တချို့က အိုနင်းခွက်နင်း အမြဲလုပ်ကြပြီး သူတို့တာဝန်မှာ မရိုးသားကြဘူး၊ ပြီးတော့ တချို့က သူတို့နာမည်နဲ့ အဆင့်အတန်းကို ထိန်းသိမ်းဖို့ အားထုတ်ရာမှာ အမြဲ ဟန်ဆောင်ကြတယ်၊ ကိုယ့်ကိုယ်ကိုယ် အမြဲ ချီးမြှောက်ပြီး သက်သေခံနေကြတယ်။ သူတို့က ကိုယ့်ရည်မှန်းချက်တွေရဖို့ စဉ်းလဲပြီး ဉာဏ်များကြသလို၊ တချို့လူတွေက သူတို့ရဲ့ အယုံသွင်းတာ ခဏတာ ခံကြရတယ်။ ဒါပေမဲ့ ဘုရားက အရာရာကိုမြင်တယ်၊ ဒါကြောင့် သူတို့ကို ဖော်ထုတ်ဖို့ အခြေအနေတွေ ပြင်ဆင်ခဲ့တယ်။ ယုံကြည်သူသစ်တွေကို ကျွန်မ ပျိုးထောင်ပြီး ရေလောင်းပေးနေတုန်းက၊ လှည့်ကွက်တွေလုပ်ဖို့နဲ့ လှည့်ဖြားဖို့၊ ကျွန်မရဲ့ ဖောက်ပြန်ပျက်စီးခြင်းနဲ့ အပြစ်တွေကို ကာဖို့ ဆင်ခြေမျိုးစုံ ကျွန်မ ရှာခဲ့ပြီး ပြောင်းလဲမှုကို မရှာခဲ့ဘူး၊ အဲဒါက ပိုပိုများတဲ့ အပြစ်ကျူးလွန်မှုတွေ ဖြစ်စေခဲ့တယ်။ အဲဒါက ကျွန်မနဲ့ပတ်သက်ပြီး ဘုရားရဲ့ ဖယ်ရှင်းတာနဲ့ပဲ အဆုံးသတ်သွားနိုင်တယ်။ ရိုးရှင်းပြီး ရိုးသားခဲ့ကြတဲ့ ညီအစ်ကို မောင်နှမတွေကို ကြည့်တော့၊ သူတို့တာဝန်တွေမှာ သူတို့ နားမလည်တာတွေ အများကြီးရှိပြီး သတိမမူမိတာတွေရှိခဲ့ပေမဲ့၊ ကိုယ့်အဆင့်အတန်းကို ကာကွယ်ဖို့ တာဝန်ယူမှုကို ဖျောက်ပစ်ရအောင် လှည့်ကွက်တွေမလုပ်ကြဘူး၊ ဒါမှမဟုတ် သူတို့ရဲ့ ကိုယ်ပိုင်အကျိုးစီးပွားတွေကို ဘယ်လိုထိခိုက်မယ်ဆိုတာ မစဉ်းစားကြဘူး။ သူတို့တာဝန်တွေကို ကောင်းကောင်းလုပ်ဖို့ သမ္မာတရားနဲ့ စည်းမျဉ်းတွေ ဘယ်လိုသင်ယူရမယ်ဆိုတာကို စဉ်းစားကြပြီး၊ အကျိုးဆက်အနေနဲ့ ဘုရားရဲ့ ဉာဏ်အလင်းပေးမှုနဲ့ လမ်းပြမှုကို ရခဲ့ကြတယ်။ သူတို့မှာ သာမန် အစွမ်းအစရှိကောင်းရှိမယ်၊ နည်းနည်းတောင် မာနထောင်လွှားနိုင်တယ်၊ ဒါမှမဟုတ် သူတို့တာဝန်မှာ ပြဿနာတွေ ရှိမယ်၊ ဒါပေမဲ့ ဘုရားက သမ္မာတရားရဲ့ စည်းမျဉ်းတွေ တဖြည်းဖြည်း သင်ယူဖို့၊ ဘုရားရဲ့ ဦးဆောင်မှုကို တွေ့ကြုံဖို့နဲ့ တစ်နေ့ပြီးတစ်နေ့ ဘဝမှာ ကြီးထွားဖို့ သူတို့ကို လမ်းပြ၊ ကူညီနေဦးမှာပဲ။ အဲဒီနောက် ရိုးသားတာနဲ့ လူတွေ ကျွန်မကို ရှင်းရှင်းလင်းလင်း မြင်တာက မကောင်းတဲ့ အရာမဟုတ်မှန်း သဘောပေါက်သွားတယ်။ အချိန်အတန်ကြာ နည်းနည်း ရှက်စရာဖြစ်နိုင်ပေမဲ့၊ အဲဒါနဲ့ပတ်သက်လို့ ကျွန်မ အားရကျေနပ်သလို ဘုရားက နှစ်သက်တယ်။ ဒါ့အပြင်၊ ကိုယ့်ပြဿနာတွေအကြောင်း တကယ် ဖွင့်ပြောတဲ့အခါ ညီအစ်ကို မောင်နှမတွေက ကျွန်မကို လုံးဝ အထင်မသေးကြဘူး။ အဲဒါတွေနဲ့ပတ်သက်လို့ ကျွန်မကို ကူညီကြသလို စည်းမျဉ်းတွေထဲ ဝင်ရောက်ဖို့ ဦးဆောင်ကြတယ်၊ ပြီးတော့ ကျွန်မရဲ့တာဝန်မှာ အဲဒီလိုလက်တွေ့လုပ်တာမျိုးက ဘာမှ ထိခိုက်စေမှာ မဟုတ်ဘူး။ ဘုရားရဲ့ နိုင်ငံတော် ဧဝံဂေလိတရားက အခု မြန်မြန်ဆန်ဆန် တိုးချဲ့နေသလို၊ ကျွန်မတို့နဲ့အတူ ဖြန့်ဝေဖို့ ယုံကြည်သူသစ်တွေ အများကြီး လိုတယ်။ ယုံကြည်သူသစ် တစ်ဦးတစ်လေကို ကျွန်မ မပျိုးထောင်ခဲ့ဘူး၊ ဒီတော့ ကျွန်မက ဘုရားရဲ့ အမှုတော်ကို တားဆီးရင်းနဲ့ စာတန်ရဲ့ လက်ပါးစေအနေနဲ့ အလုပ်လုပ်နေခဲ့တာ မဟုတ်လား။ ကျွန်မက ဘုရားကို ဆန့်ကျင်အလုပ်လုပ်နေခဲ့တာ။ ဘုရားသခင်က ပြောသည်- “သင် လိမ်ညာပြီး လှည့်စားလေလေ၊ ဘုရားသခင် ရွေးချယ်ထားသောသူများက သင့်ကို စိတ်ကုန်ပြီး ငြင်းပယ်လေဖြစ်သည်။...လှည့်စားသောသူတို့သည် နောက်ဆုံးတွင် ငြင်းပယ်ခံရပြီး စွန့်ပစ်ခံရလိမ့်မည်။ ဤအရာအားလုံးကို ဘုရားသခင်က ကြိုတင်ပြဌာန်းထားပြီးဖြစ်သည်။ ရိုးသားသောသူတို့သည်သာ ကောင်းကင်နိုင်ငံတော်တွင် ဝေစုကို ရရှိနိုင်သည်။” ဘုရားနှုတ်ကပတ်တော်တွေက သိပ်ရှင်းတယ်။ တစ်ဦးတစ်ယောက်က ဘာကိုပဲ ရွေးချယ်ပါစေ၊ သူတို့ဖြစ်ဖို့ ကြိုးစားတဲ့ပုဂ္ဂိုလ်က သူတို့ရဲ့ ရလဒ်၊ ကံကြမ္မာနဲ့ တိုက်ရိုက်ဆက်နွှယ်နေတာပဲ။ ဘုရားက ဒီအခြေအနေ အကြီး၊ အသေး အားလုံးကို ပြင်ဆင်ခဲ့ပေမဲ့ ကျွန်မက ကိုယ့်ရဲ့ ဆိုးယုတ်တဲ့ သဘာဝနဲ့ပဲ ရှင်သန်ရင်းနဲ့ သမ္မာတရားကို မရှာဖွေ၊ ကိုယ့်ကိုယ်ကိုယ် မသုံးသပ်ဘဲ အဲဒါတွေကို မမြင်မကန်းသာ တိုးခဲ့မိတယ်။ ရိုးသားတဲ့ လူတစ်ယောက်ဖြစ်ခြင်းရဲ့ အခြေခံအကျဆုံး သမ္မာတရားထဲကိုတောင် ကျွန်မ မဝင်ရောက်ခဲ့ဘူး၊ ဒါမှမဟုတ် ကျွန်မရဲ့ အသက်စိတ်သဘောထားမှာ ဘာအပြောင်းအလဲမှ မဖန်တီးခဲ့ဘူး။ စာတန်နဲ့ဆိုင်တဲ့ ဉာဏ်များတဲ့ လူတစ်ယောက်ပဲ ဖြစ်နေခဲ့တယ်။ အဲဒီလိုနဲ့ ကျွန်မဘယ်လို ကယ်တင်ခံရနိုင်မှာလဲ။ ရိုးသားတဲ့လူလို အသက်ရှင်တာက တစ်ခုတည်းသော မှန်ကန်တဲ့ လမ်းကြောင်းပဲ။

အဲဒီနောက် ဒါနဲ့ပတ်သက်ပြီး သမ္မာတရားကို ကျွန်မ ဆက်ရှာခဲ့ပြီး၊ ရိုသားတဲ့ လူတစ်ယောက်ဖြစ်လာတဲ့ လမ်းကြောင်းအပေါ် ပိုပြီး ရှင်းလင်းမှုကို ရှာတွေ့ခဲ့တယ်။

ဘုရားသခင်၏ နှုတ်ကပတ်တော်၌ ပြောထားသည်- “လူတို့သည် လိမ်လည်လှည့်ဖြားမှုတွင် ပါဝင်သောအခါ ဤအရာမှ မည်သည့်ကြံရွယ်ချက်များ အစပြုသနည်း။ ပြီးလျှင် ရည်မှန်းချက်က အဘယ်နည်း။ အဆင့်အတန်းနှင့် ဂုဏ်သိက္ခာကို ရဖို့အတွက်ဖြစ်သည်မှာ ခြွင်းချက်မရှိပေ။ လိုရင်းမှာ ၎င်းတို့၏ ကိုယ်ပိုင် အကျိုးစီးပွားများအတွက် ဖြစ်သည်။ ပြီးလျှင် အကျိုးစီးပွားများကို လိုက်စားခြင်း၏ အရင်းအမြစ်တွင် မည်သည့်အရာ တည်ရှိသနည်း။ ယင်းမှာ လူတို့က သူတို့ကိုယ်တိုင်၏ အကျိုးအမြတ်များသည် အခြားအရာအားလုံးထက် ပို၍အရေးကြီးသည်ဟု ရှုမြင်ခြင်းပင်ဖြစ်သည်။ သူတို့သည် မိမိကိုယ်ကျိုးအတွက် လိမ်လည်လှည့်ဖြားခြင်း၌ ပါဝင်ကြပြီး ဤနည်းဖြင့် သူတို့၏ လိမ်လည်လှည့်ဖြားသော စိတ်သဘောထားများက ထုတ်ဖော်ပြလာသည်။ ဤပြဿနာကို မည်သို့ ဖြေရှင်းသင့်သနည်း။...၎င်းတို့သည် သမ္မာတရားကို လက်ခံရမည်။ သမ္မာတရားကို လူတို့ နားလည်သောအခါမှသာ ၎င်းတို့၏ ကိုယ်ပိုင် အကျိုးစီးပွားများ၏ အနှစ်သာရကို ရိပ်စားမိနိုင်သည်။ ထိုအခါမှသာ ၎င်းတို့သည် လက်လျှော့ရန်၊ စွန့်လွှတ်ရန်၊ ၎င်းတို့အလွန်ချစ်သည့် အရာကို လက်လွှတ်ခြင်း၏ နာကျင်မှုကို တောင့်ခံနိုင်ရန် သင်ယူနိုင်မည်။ ဤသို့ပြုလုပ်နိုင်ပြီး သင်ကိုယ်တိုင်၏ အကျိုးစီးပွားများကို စွန့်ပစ်နိုင်လျှင် သင်သည် စိတ်နှလုံးထဲတွင် ပို၍ စိတ်သက်သာပြီး ပို၍ ငြိမ်းချမ်းလိမ့်မည်။ ဤသို့လုပ်ဆောင်ခြင်းတွင် သင်သည် ဇာတိပကတိကို အောင်နိုင်လိမ့်မည်။ သင်၏ အကျိုးစီးပွားများကို ဖက်တွယ်ပြီး သမ္မာတရားကို အနည်းမျှ လက်မခံလျှင် သင်၏ စိတ်နှလုံးတွင် သင်က ‘ငါ၏ ကိုယ်ပိုင်အကျိုးစီးပွားများကို ရှာဖွေပြီး မည်သည့်ဆုံးရှုံးမှုကိုမဆို ခံယူရန် ငြင်းဆန်ခြင်းက ဘာမှားသနည်း။ ဘုရားသခင်က ငါ့ကို အပြစ်ဒဏ်မခတ်သေးပေ။ လူတို့က ငါ့ကို ဘာလုပ်နိုင်မည်နည်း။’ ဟု ပြောလျှင် မည်သူကမျှ သင့်ကို ဘာမှပြုလုပ်မည်မဟုတ်ပေ။ သို့သော် ဤသည်မှာ ဘုရားသခင်အပေါ် သင်၏ ယုံကြည်ခြင်းဖြစ်လျှင် အဆုံးတွင် သင်သည် သမ္မာတရားနှင့်အသက်ကို ရရှိရန် အရေးနိမ့်လိမ့်မည်။ ဤသည်မှာ သင့်အတွက် ကြီးမားသော ဆုံးရှုံးမှုပင်ဖြစ်သည်။ သင် ကယ်တင်ခြင်းမခံရနိုင်ပေ။ ပို၍ ကြီးမားသော နောင်တတစ်ခုတလေ ရှိသလော။ ဤသည်မှာ အဆုံးတွင် သင်၏ ကိုယ်ပိုင်အကျိုးစီးပွားကို လိုက်စားခြင်းမှ လာသောအရာ ဖြစ်သည်။ လူတို့သည် အဆင့်အတန်းနှင့် ဂုဏ်သိက္ခာကိုသာ လိုက်စားလျှင် ၎င်းတို့၏ ကိုယ်ပိုင် အကျိုးစီးပွားများကိုသာ လိုက်စားလျှင် သမ္မာတရားနှင့် အသက်ကို မည်သည့်အခါမျှ ရရှိလိမ့်မည်မဟုတ်ပေ။ ဆုံးရှုံးမှုကို ခံစားရသည်မှာ ၎င်းတို့ပင် ဖြစ်လိ့မ်မည်။ သမ္မာတရားကို လိုက်စားသူတို့ကို ဘုရားသခင်က ကယ်တင်သည်။ သမ္မာတရားကို သင်မလိုက်စားလျှင်၊ သင်သည် ဆင်ခြင်သုံးသပ်ပြီး မိမိ၏ ကိုယ်ပိုင် ဖောက်ပြန်ပျက်စီးသော စိတ်သဘောထားကို သိခြင်းကို မစွမ်းဆောင်နိုင်လျှင် သင်သည် အမှန်တကယ် နောင်တရလိမ့်မည်မဟုတ်ဘဲ အသက်အတွင်းသို့ ဝင်ရောက်မှု ရှိမည်မဟုတ်ပေ။ သမ္မာတရားကို လက်ခံပြီး မိမိကိုယ်ကို သိခြင်းသည် သင်အသက်တာ၏ ကြီးထွားမှုနှင့် ကယ်တင်ခြင်းဆီသို့ လမ်းကြောင်းဖြစ်သည်။ ဘုရားသခင်၏ စိစစ်မှုကို လက်ခံရန်၊ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံပြီး အသက်နှင့် သမ္မာတရားကို ရရှိရန်အတွက် ဘုရားသခင် ရှေ့မှောက်ကို လာဖို့ သင့်အတွက် အခွင့်အရေးဖြစ်သည်။ သင်သည် အဆင့်အတန်း၊ ဂုဏ်သိက္ခာနှင့် သင်ကိုယ်တိုင်၏ အကျိုးစီးပွားတို့အတွက် သမ္မာတရားကို လိုက်စားခြင်းအား စွန့်လွှတ်လျှင် ဤသည်မှာ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံရရှိခြင်း၊ ကယ်တင်ခြင်းကို ရရှိခြင်း အခွင့်အလမ်းကို စွန့်လွှတ်သည့် သဘောသက်ရောက်သည်။ အဆင့်အတန်း၊ ဂုဏ်သိက္ခာနှင့် သင်၏ ကိုယ်ပိုင်အကျိုးစီးပွားများကို လိုက်စားရန် သင်ရွေးချယ်သည်။ သို့သော် သင် စွန့်လွှတ်သည့်အရာမှာ သမ္မာတရားဖြစ်သည်။ သင်ဆုံးရှုံးသည့်အရာမှာ အသက်နှင့် ကယ်တင်ခြင်းခံရရန် အခွင့်အရေးဖြစ်သည်။ မည်သည့်အရာက ပိုအရေးပါသနည်း။ သင်၏ ကိုယ်ပိုင် အကျိုးစီးပွားများကို ရွေးချယ်ပြီး သမ္မာတရားကို စွန့်လွှတ်လျှင် သင်သည် မမိုက်မဲသလော။ ရှင်းရှင်းပြောရလျှင် ဤသည်မှာ သေးငယ်သော အကျိုးကျေးဇူးအတွက် ကြီးမားစွာ ဆုံးရှုံးခြင်းဖြစ်သည်။ ဂုဏ်သိက္ခာ၊ အဆင့်အတန်း၊ ပိုက်ဆံနှင့် အကျိုးစီးပွားများ၊ ဤအရာအားလုံးသည် ခဏတာသာဖြစ်သည်။ သမ္မာတရားနှင့် အသက်မှာမူ ထာဝရဖြစ်ပြီး ပြောင်းလဲ၍ မရပေ။ လူတို့သည် အဆင့်အတန်းနှင့် ဂုဏ်သိက္ခာကို လိုက်စားသော ၎င်းတို့၏ ဖောက်ပြန်ပျက်စီးသော စိတ်သဘောထားကို ဖြေရှင်းလျှင် ၎င်းတို့သည် ကယ်တင်ခြင်းရရန် မျှော်လင့်ချက်ရှိသည်။ ထို့အပြင် လူတို့ရရှိသည့် သမ္မာတရားမှာ ထာဝရဖြစ်သည်။ စာတန်က ၎င်းတို့ထံမှ နုတ်မယူနိုင်သကဲ့သို့ အခြားမည်သူကမျှ နုတ်မယူနိုင်ပေ။ သင်သည် သင်၏အကျိုးစီးပွားများကို စွန့်လွှတ်ပြီး သင်ရရှိသည့်အရာသည် သမ္မာတရားနှင့် ကယ်တင်ခြင်းတို့ဖြစ်ပါက၊ ဤရလဒ်များသည် သင်နှင့် သက်ဆိုင်သည်။ သင်သည် ယင်းတို့ကို သင်ဘဘာသာ ရရှိခဲ့ခြင်း ဖြစ်လေသည်။ လူတို့က သမ္မာတရားကိုကျင့်သုံးရန် ရွေးချယ်ပါက သူတို့၏ အကျိုးစီးပွားများကို သူတို့ဆုံးရှုံးလျှင်ပင် ဘုရားသခင်၏ ကယ်တင်ခြင်းနှင့် ထာဝရအသက်ကို သူတို့ရရှိနေကြသည်။ ထိုသူတို့မှာ အတော်ဆုံးသောသူများ ဖြစ်ကြသည်။ အကယ်၍ လူတို့သည် သမ္မာတရားကို အဆုံးရှုံးခံလျက် အကျိုးရရှိနေပါက သူတို့ဆုံးရှုံးသောအရာမှာ အသက်နှင့် ဘုရားသခင်၏ ကယ်တင်ခြင်း ဖြစ်သည်။ ထိုသူတို့မှာ အညံ့ဖျင်းဆုံးသောသူများ ဖြစ်သည်။ ကိုယ်ကျိုးများ သို့မဟုတ် သမ္မာတရားဟူ၍ အဆုံးစွန်အနေဖြင့် လူတစ်ဦးရွေးချယ်မည့်အရာအတွက်မူ ဤသည်မှာ အခြားအရာများနှင့်စာလျှင် လူတစ်ဦးကို ထုတ်ဖော်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “လူတစ်ယောက်၏စိတ်သဘောထားကိုသိခြင်းသည် ၎င်းပြောင်းလဲခြင်း၏ အခြေခံအုတ်မြစ်ဖြစ်၏”)

“လူတို့၏ မုသားများနောက်ကွယ်တွင် မကြာခဏပင် အရင်းခံအကြောင်းများရှိကြသည်။ သို့သော် အချို့မုသားများသည် မည်သည့်အရင်းခံအကြောင်းမျှ မရှိသကဲ့သို့ တမင်သက်သက် စီစဉ်ခြင်းလည်း မဟုတ်ဘဲ အလိုအလျောက် ထွက်ပေါ်လာခြင်းဖြစ်သည်။ မည်သို့သော မုသားမျိုးကို ရှောင်ကြဉ်နိုင်သနည်း။ ရှေးဦးစွာ ရှောင်ကြဉ်ရန် လွယ်ကူသောအရာများကို ဖြေရှင်းပါ။ ထို့နောက် အခက်ခဲဆုံးများ၊ ပြုပြင်ရန် ခက်ခဲသော မုသားများကို ကျော်လွှားရန် သမ္မာတရားကို ရှာဖွေလော့။ ဤနည်းဖြင့် လက်တွေ့လုပ်ဆောင်ခြင်းသည် သင့်ကိုယ်သင် မုသားများကို ဖယ်ရှားရန်၊ လိမ်ညာမှုပြဿနာကို ဖြေရှင်းရန် မလွယ်ကူသလော။ ဥပမာ ဤစကားများတွင် အရင်းခံအကြောင်းများပါဝင်ကြောင်း၊ စွန်းထင်းနေကြောင်း၊ မုသားများဖြစ်ကြောင်း သင်ခံစားရသည်။ သင်စကားပြောနေစဉ်တွင် ဤအရာကို သင်သတိထားမိသည်မဟုတ်လော။ သတိထားမိလျှင် ဦးစွာ တိတ်ဆိတ်စွာနေလော့။ သင်၏ စိတ်နှလုံးတွင် ဘုရားသခင်ကို ဆုတောင်းပြီး အမှုအရာများကို သေချာစဉ်းစားလော့။ သင်၏ ဆုတောင်းချက်များတွင် ပါဝင်စေပြီး ဖွင့်ချပြရန် အရေးကိစ္စကို ဘုရားသခင်ရှေ့သို့ ယူဆောင်လော့။ ပထမဦးစွာ ဤအရာကို လက်တွေ့လုပ်ဆောင်လော့။ ဤသို့ အချိန်အနည်းငယ် ပြုလုပ်ပြီးနောက်တွင် သင်သည် နောက်တစ်ဖန် လိမ်ညာလျှင် သင့်ကို ပဲ့ပြင်ဆုံးမပြီး အပြစ်တင်ဖို့ တောင်းလျှောက်လျက်၊ ဘုရားသခင်ထံ ထပ်မံဆုတောင်းပြီး ရှာဖွေသင့်သည်။ ထို့နောက်တွင် သင်၏ မုသားများကို စိစစ်လေ့လာရန်အတွက် သင်၏ ညီအစ်ကိုမောင်နှမများရှေ့သို့ တဖြည်းဖြည်းချင်း သယ်ဆောင်လာသင့်သည်။ ဤနည်းအားဖြင့် သင်၏ မုသားများသည် နည်းနည်းချင်း ပို၍ အစဉ် နည်းပါးလာလိမ့်မည်။ ယနေ့တွင် သင်သည် မုသားဆယ်ခုပြောမည်။ မနက်ဖြန်တွင် ကိုးခုပြောကောင်းပြောနိုင်သည်။ ထိုနေ့ပြီးနောက်တွင် ရှစ်ခုပြောမည်။ ထို့နောက်တွင် နှစ်ခု၊ သုံးခုသာ ပြောလိမ့်မည်။ သင်သည် အမှန်တရားကို ပိုပို၍ ပြောလိမ့်မည်။ ရိုးသားလျက်ဖြင့် သင်သည် ဘုရားသခင်၏ အလိုတော်၊ သူ၏ တောင်းဆိုချက်များ၊ သူ၏ စံနှုန်းများနှင့် အစဉ်ပို၍ နီးစပ်လာလိမ့်မည်။ ဤသည်မှာ မည်မျှကောင်းလိမ့်မည်နည်း။ ရိုးသားခြင်းကို လက်တွေ့လုပ်ဆောင်ရန် သင်သည် လမ်းကြောင်းတစ်ခုရှိရမည်။ ဦးတည်ချက်တစ်ခုရှိရမည်။ မုသားပြောဆိုသည့် ပြဿနာကို အရင်ဦးဆုံး ဖြေရှင်းလော့။ ဤမုသားများကို သင်ပြောဆိုခြင်းနောက်ကွယ်ရှိ အနှစ်သာရကို သိရမည်။ ဤမုသားများကို ပြောဆိုရန် မည်သည့်အကြောင်းရင်းက တွန်းအားပေးသည်၊ ဤစေ့ဆော်မှုများကို သင်အဘယ်ကြောင့် စိတ်စွဲနေသည်၊ ၎င်းတို့၏ အနှစ်သာရက မည်သည့်အရာဖြစ်သည်တို့ကို စိတ်ဖြာလေ့လာရမည်။ ဤအရာကို ဆက်လက်၍ လက်တွေ့လုပ်ဆောင်လျှင် သေချာပေါက် ရလဒ်တစ်ခုရလိမ့်မည်။ တစ်ရက်တွင် သင်က ပြောလိမ့်မည်။ ‘ရိုးသားရသည်မှာလွယ်ကူသည်။ လှည့်စားခြင်းက အလွန်ပင်ပန်းသည်။ ကျွန်ုပ် နောက်ထပ် လုံးဝ မလှည့်စားချင်တော့ပေ။ ကျွန်ုပ်၏ စိတ်နှလုံးတွင် အမှုအရာများစွာ ဖြစ်ပျက်နေပြီး ကျွန်ုပ်၏ စိတ်သည် အမှုအရာများကို အစဉ် သေချာစဉ်းစားရသည်။ လူတို့ကို လှည့်စားရန်၊ ဖြီးဖြန်း၍ ပြောရန် မည်သည့်အရာကိုပြောရမည်ကို အစဉ် စဉ်းစားရသည်။ ဤအရာများကို အစဉ် သေချာစဉ်းစားရသည်။ ကျွန်ုပ်၏ စကားများသည် အလွန်ပေါ့ပါးပျော်ရွှင်ဖွယ်မဖြစ်ရသကဲ့သို့ အလွန်အမင်း လေးနက်၍လည်း မရပေ။ ငါ၏ စိတ်နှလုံးတွင် ဤဖိအားကို မခံနိုင်ပေ။ ဤသို့ လုံးဝ နောက်တစ်ဖန် မရှင်သန်ချင်ပေ။ ဤသို့အသက်ရှင်ရသည်မှာ ပင်ပန်းလွန်းသည်။’ဟု ဖြစ်သည်။ ဤအချိန်တွင် သင်၌ အမှန်တကယ် ရိုးသားဖို့ မျှော်လင့်ချက်ရှိလိမ့်မည်။ ဤသည်မှာ သင်သည် ရိုးသားခြင်းဆီသို့ အခြေအနေတိုးတက်နေပြီဖြစ်သည်ကို သက်သေပြသည်။ ဤသည်မှာ ထိုးဖောက်ကျော်လွှားမှုတစ်ခုဖြစ်သည်။ အစပိုင်းတွင် ရိုးသားသောစကားများကိုပြောပြီး သင့်ကိုယ်သင် ဖွင့်ချပြပြီးနောက် ‘ရှက်စရာကောင်းသည်။ ငါ၏ မျက်နှာရဲသွားပြီး အလွန် ရှက်ဖွယ်ဖြစ်သည်။’ ဟု ခံစားရမည့်သူ အချို့ သင်တို့ထဲ၌ ရှိနိုင်သည်မှာ မှန်ပေသည်။ အခြားလူများကို သင်တွေ့သောအခါ သင်က စဉ်းစားသည်။ ‘အခြားလူတို့ကို လှည့်စားရန် ငါလုပ်ခဲ့သော လျှို့ဝှက်သောအရာများနှင့် ငါပြောခဲ့သော မုသားများကို သူတို့ သိကုန်ကြသည်။ မည်မျှ ရှက်စရာကောင်းသနည်း။ ငါက အဆင်ပြေသည်၊ လူတို့ကို အမြင်ကောင်းစေသည်ဟု ထင်မြင်လေ့ရှိသည်။ သို့သော် ယခုတွင် ငါက ကိုယ့်ကိုယ်ကိုယ် စိစစ်ပြီး ဖော်ထုတ်ခဲ့သောကြောင့် ငါက တစ်ခုခုကောင်းသည်ဟု မည်သူကမျှ မထင်တော့ပေ။ မည်သို့ ပြုရမည်နည်း။’ ဤအရာနှင့်ပတ်သက်ပြီး ‘ဘုရားသခင် ကျွန်တော် ရိုးသားချင်ပါသည်။ ယနေ့တွင် ရိုးသားခြင်းကို ကျွန်တော် လက်တွေ့လုပ်ဆောင်နေပါသည်။ ပို၍ နက်နဲစွာ ဝင်ရောက်ခွင့်ပြုရန် ကိုယ်တော်ကို အသနားခံပါသည်။ ကျွန်တော်၏ မာနကို ဘေးဖယ်ထားခွင့်ပေးဖို့ ကိုယ်တော်ထံ အသနားခံပါသည်။ ဤလှည့်စားသော ရည်ရွယ်ချက်များ၏ အုပ်စိုးခြင်း၊ ချုပ်ချယ်ခြင်းကို မခံရသည့် အခွင့်ကို ပေးတော်မူပါ။ အလင်းထဲတွင် ကျွန်တော် အသက်ရှင်ချင်ပါသည်။ စာတန်၏ ပိုင်နက်အောက်တွင် ရှင်သန်ပြီး စာတန်၏ ချုပ်ချယ်ခြင်းကို မခံရလိုပါ။ ဖောက်ပြန်ပျက်စီးသော ဆိုးယုတ်သည့် စိတ်သဘောထားဖြင့် ချုပ်တည်းခြင်း၊ ထိန်းချုပ်ခြင်း၊ ချုပ်ချယ်ခြင်းတို့ကို မခံလိုပါ၊ သို့မဟုတ် ထိခိုက်ခြင်းပင် မခံလိုပါ။’ ဟု ပြောလျက်၊ ဘုရားသခင်ရှေ့တွင် ဆုတောင်းရမည်။ ဤနည်းဖြင့် သင်ဆုတောင်းသောအခါ သင်၏ စိတ်နှလုံးတွင် ပို၍ အားတက်လာလိမ့်မည်ဖြစ်ပြီး သင့်ကိုယ်သင် ပြောလိမ့်မည်။ ‘ဤအရာကို လက်တွေ့လုပ်ဆောင်ရသည်မှာ ကောင်းသည်။ ယနေ့ သမ္မာတရားကို ငါလက်တွေ့လုပ်ဆောင်ပြီးပြီ။ ယခုမှသာ ငါသည် စစ်မှန်သောသူအဖြစ် အသက်ရှင်နေသည်ဟု ခံစားရသည်။’ဟု ဖြစ်သည်။ ပြီးလျှင် ဤသို့ သင်ဆုတောင်းသောအခါ ဘုရားသခင်က သင့်ကို ဉာဏ်အလင်းမဖွင့်ပြသလော။ ဘုရားသခင်က သင်၏ စိတ်နှလုံးတွင် စတင်အလုပ်လုပ်သည်။ ဘုရားသခင်သည် သင့်ကို တို့ထိပြီး စစ်မှန်သောသူဖြစ်ခြင်းသည် မည်သို့ခံစားရသည်ဆိုသည်ကို သင့်ကို အသိအမှတ်ပြုခွင့်ပေးသည်။ ဤသည်မှာ သမ္မာတရားကို လက်တွေ့လုပ်ဆောင်ရမည့်နည်းလမ်းဖြစ်သည်။ အစပိုင်းတွင် သင့်၌ လမ်းကြောင်းမရှိပေ။ သို့သော် သမ္မာတရားကို ရှာဖွေခြင်းမှတစ်ဆင့် လမ်းကြောင်းတစ်ခုကို သင်တွေ့သည်။ လူတို့က သမ္မာတရားကို ရှာဖွေသောအခါ ၎င်းတို့တွင် သေချာပေါက် ယုံကြည်ခြင်းမရှိပေ။ လမ်းကြောင်းတစ်ခုမရှိခြင်းသည် လူတို့အတွက် ခက်ခဲသည်။ သို့သော် သမ္မာတရားကို ၎င်းတို့ နားလည်ပြီး လက်တွေ့လုပ်ဆောင်ရန် လမ်းကြောင်းရှိသည်နှင့် ၎င်းတို့၏ စိတ်နှလုံးက ပျော်ရွှင်မှုကို တွေ့ရှိသည်။ ၎င်းတို့သည် သမ္မာတရားကို လက်တွေ့လုပ်ဆောင်နိုင်ပြီး စည်းမျဉ်းနှင့်အညီ ဆောင်ရွက်နိုင်လျှင် ၎င်းတို့၏ စိတ်နှလုံးသည် သက်သာမှုကို ရှာတွေ့လိမ်မည်။ လွတ်မြောက်မှုနှင့် လွတ်လပ်မှုကို ရရှိလိမ့်မည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်”)

ဘုရားနှုတ်ကပတ်တော်တွေ ဖတ်ပြီးတဲ့နောက်မှာ၊ ရိုးသားဖို့ ပထမဦးဆုံးအနေနဲ့ ကိုယ်ရေးကိုယ်တာ အကျိုးစီးပွားတွေကို လက်လွတ်ရမယ်မှန်း မြင်နိုင်ခဲ့တယ်။ အဲဒါ အရမ်းအရေးကြီးတယ်။ လိမ်ညာမှုနောက်ကွယ် ရည်မှန်းချက်က ကိုယ့်ကိုယ်ပိုင် အကျိုးစီးပွားကို ကာကွယ်ပြီး ကိုယ့်ရည်မှန်းချက်တွေကို ရရှိဖို့ဖြစ်သလို၊ လူတွေက အဲဒီလိုအရာကို လိုက်စားတဲ့အခါ၊ သူတိုရဲ့ ဆိုးယုတ်တဲ့ သဘာဝရဲ့ ထိန်းချုပ်တာ ခံရတဲ့အခါ၊ လိမ်ညာပြီး လှည့်စားကြတာပဲ။ ဒါကြောင့် ကိုယ်ရေးကိုယ်တာ အကျိုးစီးပွားတွေကို လက်လွတ်ဖို့က အရေးကြီးတယ်၊ အဲဒါက ဉာဏ်များတာကို ပိုပြီး လွယ်လွယ်ဖြေရှင်းစေတယ်။ မကြာခဏ ကိုယ့်ကိုယ်ကိုယ် သုံးသပ်ပြီး အမှန်တရားပြောတာနဲ့ ရိုးသားတာကို သတိရှိရှိ လက်တွေ့လုပ်ဆောင်ဖို့၊ ကိုယ့်ရဲ့ စကားနဲ့ လုပ်ရပ်တိုင်းကို ဘုရားကို စစ်ဆေးခွင့်ပေးဖို့လည်း အရေးကြီးတယ်။ ကျွန်မတို့ ပြောတဲ့၊ လုပ်တဲ့အရာမှာ ဉာဏ်နီဉာဏ်နက် များချင်တဲ့အခါ၊ ဘာကို စွမ်းဆောင်ရရှိဖို့ ကြိုးစားနေတာလဲလို့ ကိုယ့်ကိုယ်ကိုယ် မေးရမယ်၊ ပြီးတော့ အဲဒါက ဉာဏ်များတဲ့ အရာတစ်ခုခု၊ သူ့ဘာသာ ပေါ်နေတဲ့ ဆိုးယုတ်တာ တစ်ခုခုဖြစ်ရင်၊ ဘုရားဆီ ဆုတောင်းပြီး ချက်ချင်း နောက်လှည့်ရမယ်၊ တခြားလူတွေကို ဖွင့်ပြောဖို့၊ ကျွန်မတို့ရဲ့ အတွေးတွေ၊ ရှုထောင့်အမြင်တွေ၊ ဖောက်ပြန်ပျက်စီးခြင်းနဲ့ အပြစ်တွေကို ထုတ်ဖော်ပြဖို့ သင်ယူပြီး အဲဒါတွေကို ဖြေရှင်းဖို့ သမ္မာတရားကို ရှာရမယ်။ အဲဒါက ဉာဏ်နီဉာဏ်နက်များတဲ့၊ ဆိုးယုတ်တဲ့ စိတ်သဘောထားတစ်ခု တဖြည်းဖြည်း ပြောင်းလဲဖို့ တစ်ခုတည်းသော နည်းလမ်းပဲ။ နောက်တော့၊ လူသစ်တွေအပေါ် ကျွန်မရဲ့ အယူအဆတွေကို ကြီးကြပ်သူဆီ ကျွန်မ ဖွင့်ပြောလိုက်တယ်၊ ကျွန်မရဲ့ လက်သီးပုန်းထိုးတဲ့ ရည်ရွယ်ချက်တွေကို ဝန်ခံပြီး သူ့ကို တောင်းပန်ခဲ့တယ်။ ကျွန်မကို သူ အထင်မသေးဘဲ၊ အဲဒီအစား ကျွန်မနဲ့အတူ ကျွန်မတို့တာဝန်တွေထဲက ပြဿနာတချို့ကို ဆွေးနွေးတော့ ကျွန်မ တကယ် အံ့ဩသွားတယ်။ အဲဒါကို လုပ်ပြီးတော့ ကျွန်မ အရမ်းကျေနပ်မိတယ်။ ကျွန်မ သိုဝှက်မနေတော့သလို၊ တကယ် အေးချမ်းမှုကို ခံစားရတယ်။ ကျွန်မက ကိုယ့်ရဲ့ ဉာဏ်များ၊ ဆိုးယုတ်တဲ့ စိတ်သဘောထားနဲ့ လုံးဝ မလွတ်ကင်းပေမဲ့၊ ကျွန်မမှာ ဘုရားကို ဝမ်းမြောက်မှု ဆောင်ကြဉ်းပေးတဲ့ ရိုးသားတဲ့လူဖြစ်ဖို့၊ ရိုးသားမှုရှိပြီး ကျွန်မဘဝထဲက လုပ်သမျှတိုင်းမှာ ဘုရားရဲ့ စစ်ဆေးမှု လက်ခံတာကို အာရုံစိုက်ဖို့ ကျွန်မမှာ ယုံကြည်ခြင်းနဲ့ အလိုဆန္ဒရှိပါတယ်။


၄။ လက်တွေ့အလုပ်လုပ်ရန် ပျက်ကွက်ခြင်း၏ အကျိုးဆက်များ

ရှောင်မော့ တရုတ်နိုင်ငံ

အခုရက်ပိုင်းမှာ တချို့ ညီအစ်ကိုမောင်နှမတွေက တိုင်တယ်။ အဖွဲ့ခေါင်းဆောင်ရှင်ရွေက မာနကြီးပြီး အာဏာရှင်ဆန်တယ်၊ တခြားလူတွေနဲ့ ကောင်းကောင်းမလုပ်နိုင်ဘူး၊ အကြံတွေကို လက်မခံနိုင်ဘူးတဲ့။ လူတိုင်းက သူ့ကြောင့် စိတ်ကျဉ်းကျပ်ပြီး ဧဝံဂေလိအလုပ်ကို ထိခိုက်နေတယ်။ လူတိုင်းက ဒါကို ထောက်ပြပြီး သူ့ကို ကူညီဖို့ ကြိုးစားတယ်။ ဒါပေမဲ့ သူက ပါးစပ်ကပဲ အသိအမှတ်ပြုပြီး လက်ခံတယ်။ နောက်ကျတော့ လုံးဝ မပြောင်းလဲဘူး။ ဒါကို ကျွန်မတို့ ဆွေးနွေးပြီး သူ့ရာထူးကနေ ထုတ်ဖို့ ဆုံးဖြတ်လိုက်တယ်။ တကယ်တမ်းတော့ ဒီဟာကြောင့် ကျွန်မ တော်တော်ရှက်မိတယ်။ ဘာလို့လဲဆိုရင် ဒါက ကျွန်မ လက်တွေ့အလုပ်မလုပ်ဘူးဆိုတာကို ပြနေတယ်လေ။ ရှင်ရွေကို အရင်က သူ့ပြဿနာတွေအကြောင်းကို ကျွန်မ သုံးလေးကြိမ် မိတ်သဟာယဖွဲ့တယ်။ ဒါပေမဲ့ ပြေလည်ရမယ့်အစား သူ့ပြဿနာတွေက ပိုဆိုးလာတော့ ကျွန်မ အံ့ဩသွားတယ်။ ဒီဟာရဲ့ တကယ့်အကြောင်းရင်းက ဘာလဲဆိုတာကို ကျွန်မ သုံးသပ်ပြီး တွေးမိတယ်။ ကျွန်မ အလုပ်ကို စပြီးတာဝန်ယူတုန်းက အချိန်ကို ပြန်တွေးမိတယ်။ ရှင်ရွေရဲ့ အဖွဲ့က ဧဝံဂေလိအလုပ်မှာ အအောင်မြင်ဆုံးဖြစ်ပြီး သူတို့တာဝန်ကို တော်တော်လုပ်ကြတယ်ဆိုတာ ကျွန်မ သတိထားမိတယ်။ သူတို့ကို တော်တော်အထင်ကြီးမိတယ်။ အထူးသဖြင့် ရှင်ရွေက ဘယ်လောက်လုပ်ကိုင်နိုင်တယ်ဆိုတာ ကျွန်မ မြင်တဲ့အခါပေါ့။ သူက အဖွဲ့ခေါင်းဆောင်ဆိုတော့ ဘာအကြီးစားပြဿနာမှ မရှိလောက်ဘူးလို့ ခံစားမိတယ်။ အဲဒါနဲ့ သူတို့အလုပ်ကို ကျွန်မ သိပ်ပြီး လိုက်မစစ်ဘူး။ တချို့အစ်မတွေက သူတို့ပြဿနာတွေကို ကျွန်မကို တင်ပြပေမဲ့ ကျွန်မက အလေးအနက်မထားခဲ့ဘူး။ သူတို့က ဧဝံဂေလိအလုပ်မှာ ကောင်းကောင်းလုပ်တော့ တချို့ပြဿနာတွေရှိရင်တောင် အရေးမကြီးပါဘူးလို့ ကျွန်မ ခံစားမိတယ်။ တစ်ခါတလေမှာ ကျွန်မ သူတို့နဲ့ မိတ်သဟာယဖွဲ့တဲ့အခါ သူတို့ကို ရိုးရှင်းတဲ့ အကြံနည်းနည်းပဲပေးလိုက်တယ်။ နောက်ပိုင်းမှာ ပြဿနာတွေ ပြေလည်သွားလားဆိုတာ ကြည့်ဖို့ နောက်ဆက်တွဲဆက်မလုပ်ဘူး။ ကျွန်မ မှတ်မိသေးတယ်။ တစ်ခါတုန်းက ကျွန်မတို့ အလုပ်အကြောင်းဆွေးနွေးနေတဲ့အချိန်မှာ ရှင်ရွေနဲ့ ရှောင်လီက သဘောထားကွဲလွဲနေတာကို ကျွန်မ သတိထားမိတယ်။ သူတို့နှစ်ယောက်လုံးက တော်တော်မာနကြီးပြီး သူတို့ကိုယ်ပိုင်အမြင်တွေကိုပဲ ဆုပ်ကိုင်ထားတယ်။ ကျွန်မက မိတ်သဟာယဖွဲ့ဖို့အတွက် သူတို့အခြေအနေတွေကို ပြောထားတဲ့ ဘုရားနှုတ်ကပတ်တော်တချို့ကို ရှာတယ်။ သူတို့နှစ်ယောက်က ဆင်ခြင်နိုင်ပြီး ပြောင်းလဲချင်စိတ်ရှိနေတာကို မြင်တော့ ပြဿနာက ပြေလည်သွားပြီလို့ ကျွန်မ ထင်ခဲ့တယ်။ ကျွန်မက နောက်ဆက်တွဲလိုက်လုပ်သင့်ပြီး သူတို့အခြေအနေ တကယ်ပြောင်းလဲသွားသလားဆိုတာ ကြည့်သင့်တယ်လို့ တွေးတော့ တွေးမိပါတယ်။ ဒါပေမဲ့ နောက်တော့ ကျွန်မ စဉ်းစားတယ်။ သူတို့နဲ့ ပိုပြီး မိတ်သဟာယဖွဲ့ဖို့က ဘုရားနှုတ်ကပတ်တော်အပိုဒ်တွေကို ရှာရမယ်။ သူတို့အခြေအနေကို သဘောပေါက်အောင် ကြိုးစားရမယ်။ ဒါ တော်တော်ပင်ပန်းတယ်။ ပြီးတော့ သူတို့က တာဝန်တွေကို ပုံမှန်လုပ်နေတာ။ ဒီတော့ သူတို့ကို စစ်ဆေးမကြည့်တာ ကိစ္စမရှိပါဘူးလို့ ထင်ခဲ့တယ်။ အဲဒါနဲ့ ကျွန်မက ဒီတိုင်းပဲထားလိုက်တယ်။ နောက်တစ်ခါကျတော့ မိတ်သဟာယဖွဲ့နေတုန်းမှာ ရှင်ရွေနဲ့ တခြားအစ်မတစ်ယောက်က သဘောထားကွဲလွဲနေတာကို ကျွန်မ တွေ့တယ်။ တခြားအစ်မက ကျိုးကြောင်းသင့်တဲ့ အကြံတစ်ခုပေးတယ်။ ဒါပေမဲ့ ရှင်ရွေက လက်ခံဖို့ ငြင်းဆန်တယ်။ သူမှန်တယ်လို့ပဲ ဆက်ပြောနေတယ်။ အဲဒီအစ်မက နောက်ဆုံးတော့ ရွေးစရာမရှိတော့ဘဲ အရှုံးပေးလိုက်ရတယ်။ ရှင်ရွေက ကိုယ့်ကိုယ်ကိုယ်မှန်တယ်လို့ ထင်နေတာကို တွေ့တော့ သူ့ပြဿနာကို ကျွန်မ ထုတ်ပြချင်တယ်။ ဒါပေမဲ့ ဒါကို မိတ်သဟာယဖွဲ့ဖို့အတွက် ကျွန်မပေးဆပ်ရမယ့် အချိန်နဲ့ အားအင်ရယ်၊ ကျွန်မ ဂရုစိုက်ဖို့ ရှိသေးတဲ့ တခြားအလုပ်တွေရယ်ကို တွေးမိတယ်။ သူတို့ကြားမှာ သေချာ ပဋိပက္ခဖြစ်တာ၊ သဘောထားကွဲလွဲတာမရှိတော့ ကျွန်မ ထင်သလောက် မဆိုးလောက်ဘူး ပေါ့။ ဒုက္ခနည်းလေ၊ ကောင်းလေပဲ။ နောက်ပြီးတော့ ရှင်ရွေက အဖွဲ့ခေါင်းဆောင်ပဲ။ ဒီတော့ သူက နည်းနည်းမာနထောင်လွှားမှုပြရင် သူက ဒါကို ရှာဖွေခြင်းကတစ်ဆင့် ဖြေရှင်းနိုင်မှာပါ ပေါ့။ အဲဒါနဲ့ သူ့ပြဿနာကိုကျွန်မ ထောက်မပြလိုက်ဘူး။

ဒါတွေအကုန်လုံးကို ပြန်ကြည့်ကြည့်တော့ ရှင်ရွေက မာနကြီးပြီး သူများတွေနဲ့အတူ ကောင်းကောင်းမလုပ်နိုင်ဘူးဆိုတာ ကျွန်မ ကောင်းကောင်းသိပြီးသား။ ပြီးတော့လည်း သူက ခေါင်းဆောင်ဖြစ်တယ်။ ဒီတော့ ဒီလောက် အရေးကြီးတဲ့ကိစ္စကို ဘေးဖယ်ထားတာ ကျွန်မက တော်တော် တာဝန်မသိတတ်တာပဲ။ နောက်ကျတော့ ဘုရားနှုတ်ကပတ်တော်ထဲက ဒါကို ကျွန်မ ဖတ်ရတယ်။ “ခေါင်းဆောင်၊ သို့မဟုတ် အမှုဆောင်တစ်ယောက်သည် မည်သည့်အရေးကြီးသည့်အလုပ်ကို လုပ်ဆောင်သည်ဖြစ်စေ၊ ဤအလုပ်၏ သဘောသဘာဝက မည်သည့်အရာဖြစ်စေ ၎င်းတို့၏ ပထမဦးစားပေးမှာ အလုပ်က မည်သို့ တိုးတက်မှုရှိနေသည်ကို ကောင်းစွာ သိရှိရန်ဖြစ်သည်။ ၎င်းတို့သည် အမှုကိစ္စများကို ဆက်လက်စစ်ဆေးပြီး မေးခွန်းများမေးကာ သတင်းအချက်အလက်များကို ကိုယ်တိုင်ရယူရန်အတွက် ထိုနေရာတွင် ရှိနေရပေမည်။ ၎င်းတို့သည် ကိုယ်ကြားရသည့်အတိုင်း လုပ်ဆောင်ခြင်းသက်သက် သို့မဟုတ် အခြားလူတို့၏ အစီရင်ခံချက်များကိုသာ နားထောင်ခြင်း မပြုလုပ်ရပေ။ ထိုအစား ၎င်းတို့သည် ဝန်ထမ်းများက မည်သို့လုပ်ဆောင်နေသည်၊ အလုပ်က မည်သို့ တိုးတက်နေသည်ကို မိမိတို့ကိုယ်တိုင် ကြည့်ရှုလေ့လာရမည်။ မည်သည့်အခက်အခဲများရှိသည်၊ နယ်ပယ်တစ်ခုခုက အထက်က သတ်မှတ်ချက်များနှင့် ကွဲလွဲနေခြင်းရှိမရှိ၊ အထူးလုပ်ငန်းတာဝန်များက စည်းမျဉ်းများကို ချိုးဖောက်ခဲ့ခြင်းရှိမရှိ၊ အနှောင့်အယှက်၊ အဖျက်အဆီးတစ်ခုခု ရှိမရှိ၊ လိုအပ်သော ပစ္စည်းကိရိယာများ၊ သို့မဟုတ် အချို့တာဝန်အတွက် သင်ကြားပို့ချမှုဆိုင်ရာ ပစ္စည်းများ လိုအပ်ခြင်း ရှိမရှိ၊ သင်ယူရမည်။ ၎င်းတို့သည် ဤအရာအားလုံးကို နိုင်နိုင်နင်းနင်းဖြစ်ရမည် ဖြစ်သည်။ မည်မျှ များပြားသော အစီရင်ခံချက်များကို ၎င်းတို့ နားထောင်သည်ဖြစ်စေ၊ သို့မဟုတ် ကြားရသည့်အတိုင်း လုပ်ဆောင်ခြင်းမှ မည်မျှရရှိသည်ဖြစ်စေ၊ ဤအရာတို့သည် ကိုယ်တိုင်သွားရောက်ကြည့်ရှုခြင်းလောက် မကောင်းပေ။ အမှုအရာများကို မိမိကိုယ်တိုင် မြင်တွေ့ခြင်းသည် ပိုမို တိကျမှုရှိပြီး ယုံကြည်စိတ်ချရသည်။ ၎င်းတို့သည် အခြေအနေကို အကျွမ်းဝင်သွားသည်နှင့် တစ်ပြိုင်နက် မည်သည့်အရာဖြစ်ပျက်နေသည်ကို ကောင်းစွာ သိရှိလိမ့်မည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) “ဝန်ထုပ်ဝန်ပိုးထမ်းရွက်သော ခေါင်းဆောင်များသည် မည်သည့်အလုပ်ကို စစ်ဆေးသည်ဖြစ်စေ ပြဿနာများကို အစဉ်သဖြင့် ခွဲခြားဖော်ထုတ်နိုင်လိမ့်မည်။ အထူးအတတ်ပညာဆိုင်ရာ ကျွမ်းကျင်မှုအသိအမြင်နှင့် သက်ဆိုင်သော၊ သို့မဟုတ် စည်းမျဉ်းများကို ဖောက်ဖျက်ခြင်းနှင့် သက်ဆိုင်သော မည်သည့်ပြဿနာမဆိုအတွက် ၎င်းတို့သည် ခွဲခြားဖော်ထုတ်နိုင်ပြီး စုံစမ်းမေးမြန်းနိုင်လိမ့်မည်။ နားလည်မှုရှိနိုင်လိမ့်မည်။ ပြဿနာတစ်ခုကို ၎င်းတို့ တွေ့သောအခါ ၎င်းတို့က ချက်ချင်းဖြေရှင်းကြသည်။ အသိဉာဏ်ထက်မြက်သော ခေါင်းဆောင်များနှင့် အမှုဆောင်များသည် အသင်းတော်အလုပ်၊ အတတ်ပညာဆိုင်ရာအသိ၊ သမ္မာတရားစည်းမျဉ်းများနှင့် သက်ဆိုင်သော ပြဿနာများကိုသာ ဖြေရှင်းသည်။ ၎င်းတို့သည် နေ့စဉ်အသက်တာတွင်ရှိသော အသေးအဖွဲကိစ္စများကို လုံးဝ အရေးမစိုက်ပေ။ ဘုရားသခင်စေခိုင်းသည့် ဧဝံဂေလိဖြန့်ချိခြင်းအလုပ်၏ ရှုထောင့်တိုင်းကို ကြည့်ရှုစောင့်ရှောက်ကြသည်။ ၎င်းတို့ သတိထားမိနိုင်သော၊ သို့မဟုတ် ရှာဖွေတွေ့ရှိနိုင်သော မည်သည့်ပြဿနာကိုမဆို ၎င်းတို့ မေးမြန်းပြီး စစ်ဆေးကြသည်။ ၎င်းတို့သည် လတ်တလောတွင် ပြဿနာများကို ၎င်းတို့ကိုယ်တိုင်မဖြေရှင်းနိုင်လျှင် အခြားခေါင်းဆောင်များ၊ အမှုဆောင်များနှင့် စုဝေးကြသည်။ ၎င်းတို့နှင့် မိတ်သဟာယဖွဲ့ပြီး သမ္မာတရားစည်းမျဉ်းများကို ရှာကြသည်။ ဖြေရှင်းရန် နည်းလမ်းများ စဉ်းစားကြသည်။ ၎င်းတို့ သေချာပေါက် မဖြေရှင်းနိုင်သော ကြီးမားသောပြဿနာတစ်ခုကို ကြုံရလျှင် အထက်မှ ကူညီထောက်ပံ့မှုကို ချက်ချင်းရှာဖွေကြသည်။ အထက်ကို ကိုင်တွယ်ဖြေရှင်းစေသည်။ ဤသို့သော ခေါင်းဆောင်များ၊ အမှုဆောင်များသည် ၎င်းတို့အလုပ်တွင် စည်းမျဉ်းရှိသောသူများဖြစ်သည်။ ပြဿနာက မည်သည့်အရာဖြစ်စေ ၎င်းတို့က ထိုပြဿနာကို မြင်ပြီးဖြစ်သရွေ့၊ ကြားပြီးဖြစ်သရွေ့၊ သို့မဟုတ် သိရှိပြီးဖြစ်သရွေ့ ၎င်းတို့က လက်လွှတ်မည်မဟုတ်ဘဲ တစ်ခုချင်းစီကို ဖြေရှင်းနိုင်ကြသည်။ ကောင်းစွာမပြေလည်လျှင်ပင် ထိုပြဿနာထပ်မဖြစ်ရန် ၎င်းတို့ အာမခံကြသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ခေါင်းဆောင်တွေ၊ အမှုဆောင်တွေအပေါ် ဘုရားလိုအပ်တဲ့အရာတွေကို မြင်တော့ ကျွန်မ တော်တော်ရှက်သွားတယ်။ ကျွန်မက ဧဝံဂေလိအလုပ်အတွက် တာဝန်ထမ်းရွက်ခြင်းမရှိခဲ့ဘူး။ ကျွန်မက ဧဝံဂေလိအလုပ်ကို ချက်ချင်းလိုက်စစ်ဖို့ ပျက်ကွက်ရုံတင်မဟုတ်ဘူး။ ညီအစ်ကိုမောင်နှမတွေရဲ့ အခြေအနေတွေကို အသေးစိတ်နားမလည်ခဲ့ဘူး။ အဖွဲ့ခေါင်းဆောင်ဖြစ်ပေမဲ့ အတူအလုပ်လုပ်ဖို့ ခက်တဲ့ ရှင်ရွေလိုပေါ့။ ဒါကို ကျွန်မက မိတ်သဟာယကတစ်ဆင့် ဖြေရှင်းခဲ့သင့်တယ်။ ဒါပေမဲ့ ဒါကို အသေးစိတ်နားလည်အောင် သူများတွေနဲ့ စကားမပြောဘဲနဲ့ သူ့ပြဿနာကိုပဲ အကျဉ်းချုံးထောက်ပြခဲ့တယ်။ သူ့ပြဿနာရဲ့ သဘာဝ၊ ဒါမှမဟုတ် ဒါရဲ့ အကျိုးဆက်တွေကိုလည်း ကျွန်မ မဖော်ထုတ်ခဲ့ဘူး။ အဲဒီနောက်မှာ သူပြောင်းလဲလား၊ မပြောင်းလဲဘူးလားဆိုတာ မစုံစမ်းဘူး။ ဒါက သူ့အနှစ်သာရရဲ့ ပြဿနာလား၊ ဖောက်ပြန်ပျက်စီးမှုကို ဖွင့်ပြတာလား သူက အဖွဲ့ခေါင်းဆောင်ဖြစ်ဖို့ သင့်တော်သလား၊ ပြီးတော့ ဒီလိုမျိုး တခြားအသေးစိတ်အချက်တွေကို ကျွန်မ သေချာတွေးမကြည့်ခဲ့ဘူး။ ဒါကြောင့် သူပြဿနာတွေက လုံးဝ မပြေလည်ဘူး။ ဧဝံဂေလိအလုပ်က ထိခိုက်သွားတယ်။ နောက်ပိုင်းမှာ ရှင်ရွေက မာနကြီးတာ၊ ကိုယ့်ကိုယ်ကိုယ် အမှန်ထင်တာ၊ အာဏာရှင်ဆန်တာတွေ ရှိနေတုန်းပဲဆိုတာ တွေ့ရတယ်။ ဒါကို ဖြေရှင်းဖို့ သူနဲ့ မိတ်သဟာယဖွဲ့သင့်တယ်၊ မဟုတ်ရင် အလုပ်နှောင့်နှေးသွားမယ်ဆိုတာ ကျွန်မ သိခဲ့တယ်။ ဒါပေမဲ့ ကျွန်မက ဒါကို မကိုင်တွယ်သေးဘူး။ စိတ်မရှုပ်ချင်လို့လေ။ ကျွန်မက ပြဿနာတွေ ဖြေရှင်းဖို့ကို အပေါ်ယံ ဝတ်ကျေတမ်းကျေပဲ လုပ်နေတယ်။ အပေါ်ယံအလုပ်နဲ့ပဲ ကျေနပ်နေပြီး ပြဿနာအကြောင်းပြောပြတယ်။ ဒီထက်မပိုဘူး။ ပြဿနာက တကယ်ပြေလည်သွားလား၊ မပြေလည်ဘူးလားဆိုတာ အရေးမစိုက်ဘူး။ ကျွန်မက တာဝန်မသိတတ်နေတာပါ။ ကျွန်မအလုပ်၊ ဒါမှမဟုတ် ဘာလက်တွေ့အလုပ်ကိုမှ မလုပ်နေခဲ့ဘူး။ ဒါက အယောင်ဆောင်ခေါင်းဆောင်က ပြုမူတဲ့ပုံစံပဲ။ အသင်းတော်က ကျွန်မကို ဧဝံဂေလိအလုပ်ကို ဦးဆောင်ခိုင်းတယ်။ ကျွန်မက ဘုရားရဲ့ တောင်းဆိုချက်တွေနဲ့အညီ တာဝန်ထမ်းဆောင်နိုင်မယ်၊ ကိုယ့်အလုပ်မှာ လေးနက်ပြီး တာဝန်သိနိုင်မယ်၊ ညီအစ်ကိုမောင်နှမတွေရဲ့ ပြဿနာတွေကို ဖြေရှင်းဖို့အတွက် သမ္မာတရားစည်းမျဉ်းတွေကို အသုံးပြုနိုင်မယ် ဒီလိုနဲ့ ဧဝံဂေလိအလုပ်က ချောမွေ့စွာ ရှေ့ဆက်နိုင်မယ်လို့ မျှော်လင့်ပြီးတော့ပေါ့။ ဒါပေမဲ့ ဒီလိုမဟုတ်ဘဲ ဖြေရှင်းဖို့လိုတဲ့ ပြဿနာတွေ ပေါ်လာတဲ့အခါ ကျွန်မက ဒုက္ခနည်းလေ၊ ကောင်းလေပဲလို့ တွေးပြီး ဘာမှမလုပ်ဘူး။ ကျွန်မက တကယ်ကို အယောင်ဆောင်ခေါင်းဆောင်အနေနဲ့ ပြုမူနေပြီး ဧဝံဂေလိအလုပ်တိုးတက်မှုကို နှောင့်နှေးအောင်လုပ်နေတာပဲ။ ကျွန်မတာဝန်အပေါ် ကျွန်မသဘောထားက ဘုရားအတွက် တကယ်ကို ရွံရှာစရာပါပဲ။

အဲဒီနောက်တော့ ကျွန်မက တကယ့်အလုပ်ကိုလုပ်ဖို့အတွက် ကျွန်မရဲ့ ပျက်ကွက်ရခြင်းရဲ့ တကယ့်အကြောင်းရင်းကို ရှာဖွေပြီး သေချာစဉ်းစားတယ်။ ဘုရားနှုတ်ကပတ်တော်ထဲက တစ်ခုကိုကျွန်မ ဖတ်ရတယ်။ “ခေါင်းဆောင်နှင့် အမှုဆောင်များသည် ၎င်းတို့အလုပ်တွင် ဘုရားအလိုတော်ကို အရေးစိုက်ပြီး ဘုရားအပေါ် သစ္စာရှိသင့်သည်။ ၎င်းတို့အတွက် ပြုမူရန် အကောင်းဆုံးနည်းလမ်းမှာ ပြဿနာများကို ကြိုတင်သိမြင်ပြီး ဖြေရှင်းရန်ဖြစ်သည်။ ငြိမ်သက်မြဲ ငြိမ်သက်နေ၍မရပေ။ အထူးသဖြင့် ၎င်းတို့သည် ၎င်းတို့ကို လမ်းပြပေးရန် ဤလက်တွေ့ကျသော နှုတ်ကပတ်တော်များနှင့် မိတ်သဟာယရှိသောအခါတွင် ဖြစ်သည်။ ၎င်းတို့သည် သမ္မာတရားကို မိတ်သဟာယဖွဲ့ခြင်းအားဖြင့် လက်တွေ့ပြဿနာများနှင့် အခက်အခဲများကို နှံ့စပ်စွာ ဖြေရှင်းရန် စတင်လုပ်ဆောင်သင့်သည်။ ၎င်းတို့၏ အလုပ်ကို ကောင်းစွာလုပ်ဆောင်သင့်ပြီး အလုပ်တိုးတက်မှုကို ချက်ချင်း၊ တက်ကြွစွာ လိုက်လံကြီးကြပ်စစ်ဆေးသင့်သည်။ အထက်မှ ၎င်းတို့အား လုပ်ဆောင်ဖို့ ဖိအားပေးရန် အမိန့်များနှင့် နှိုးဆော်မှုများကို စောင့်၍မရပေ။ ခေါင်းဆောင်များနှင့် အမှုဆောင်များသည် အစဉ်သဖြင့် ငြိမ်သက်နေပြီး စောင့်ဆိုင်းနေလျှင် တကယ့်အလုပ်ကို လုပ်ဆောင်နေခြင်းမဟုတ်ပေ။ ဘုရားသခင်က အသုံးပြုခြင်းကို မခံထိုက်ပေ။ ၎င်းတို့သည် အထုတ်ခံရသင့်ပြီး တာဝန်ပြောင်းပေးခြင်းခံရသင့်သည်။ ယခုတွင် မိမိတို့၏အလုပ်၌ အလွန်ငြိမ်သက်နေသော ခေါင်းဆောင်နှင့် အမှုဆောင်များစွာရှိသည်။ အလုပ်အနည်းငယ်လုပ်ဆောင်ရန် ၎င်းတို့ကို အထက်မှ အမိန့်များပေးပို့ပြီး ဖိအားပေးရန် အစဉ်လိုအပ်သည်။ ဤသို့မလုပ်လျှင် ၎င်းတို့က အချောင်ခိုပြီး အချိန်ဆွဲကြသည်။ အသင်းတော်အချို့ရှိအလုပ်သည် အလွန်ပင် ပရမ်းပတာဖြစ်သည်။ ထိုနေရာတွင် တာဝန်ထမ်းဆောင်သောလူအချို့သည် အလွန့်အလွန်ပျင်းရိပြီး ဖြစ်ကတတ်ဆန်းနိုင်သည်။ တကယ့်ရလဒ် တစ်ခုမျှမရပေ။ ဤပြဿနာများသည် သဘာဝအားဖြင့် အလွန် ပြင်းထန်နေကာ ဆိုးရွားပြီးသား ဖြစ်ကောင်းဖြစ်နေနိုင်သည်။ သို့သော် ထိုအသင်းတော်များမှ ခေါင်းဆောင်များနှင့် အမှုဆောင်များသည် ဗြူရိုကရက်တစ်အရာရှိများကဲ့သို့ ပြုမူဆဲဖြစ်သည်။ ၎င်းတို့သည် တကယ့်အလုပ်တစ်ခုမျှ မလုပ်နိုင်ရုံသာမက ပြဿနာများကိုလည်း မသိမြင်နိုင်၊ သို့မဟုတ် မဖြေရှင်းနိုင်ပေ။ ဤအတွက်ကြောင့် အသင်းတော်အလုပ် ရပ်ဆိုင်းပြီး တန့်နေစေသည်။ အသင်းတော်၏အလုပ်သည် ဆိုးရွားစွာ ရှုပ်ပွနေပြီး အစီအစဉ်တကျရှိသည့် လက္ခဏာမရှိသည့်အခါတိုင်း ထိုနေရာတွင် ဦးဆောင်နေသော အယောင်ဆောင်ခေါင်းဆောင်တစ်ယောက် သေချာပေါက် ရှိလေသည်။ အယောင်ဆောင်ခေါင်းဆောင်က အမိန့်ပေးသည့် အသင်းတော်တိုင်းတွင် အသင်းတော်အလုပ်အားလုံးသည် ကမောက်ကမဖြစ်ပြီး လုံးဝ ရှုပ်ထွေးနေလိမ့်မည်။ ဤသည်နှင့်ပတ်သက်၍ သံသယမရှိပေ။...လုပ်ဆောင်ရန် လိုအပ်သည့်အလုပ်အား လူတို့က မမြင်နိုင်သောအခါ မည်သည့်အရာဖြစ်နေသနည်း။ (၎င်းတို့သည် တာဝန်ခံယူခြင်းမရှိပေ။) ၎င်းတို့သည် တာဝန်ခံယူမှုမရှိဟု ပြောရန် တိကျမှန်ကန်သည်။ ၎င်းတို့သည် အလွန်လည်း ပျင်းရိသည်။ သက်သာခြင်းကို မက်မောသည်။ ရနိုင်သည့်အချိန်တိုင်းတွင် အနားယူသည်။ မည်သည့် အပိုအလုပ်ရှုပ်သည့်အရာကိုမဆို ရှောင်ဖို့ကြိုးစားသည်။ ဤပျင်းရိသောလူများက မကြာခဏစဉ်းစားသည်။ ‘ဒါကို ငါက ဘာလို့အရမ်း စိတ်ပူသင့်တာလဲ။ အရမ်းစိတ်ပူရင် မြန်မြန်အိုစာတာပဲရှိမယ်။ ဒီလိုလုပ်တော့၊ လှည့်လည်ပြေးလွှားနေတော့၊ ကိုယ့်ကိုယ်ကိုယ် အရမ်းအပင်ပန်းခံနေတော့ ငါက ဘာအကျိုးရမှာလဲ။ အားကုန်သွားပြီး နေမကောင်းဖြစ်ရင် ဘာဖြစ်မလဲ။ ဆေးကုဖို့အတွက် ပိုက်ဆံမရှိဘူး။ ငါအသက်ကြီးရင် ဘယ်သူက ငါ့ကို ဂရုစိုက်မလဲ’ ဟူ၍ ဖြစ်သည်။ ဤပျင်းရိသူများသည် ဤမျှပင် မလှုပ်မယှက်နေပြီး နောက်ပြန်ဆွဲသည်။ ၎င်းတို့တွင် သမ္မာတရား တစ်စက်မျှမရှိပေ။ မည်သည့်အရာကိုမျှ ရှင်းလင်းစွာ မမြင်နိုင်ပေ။ ၎င်းတို့သည် သိသာထင်ရှားစွာ မရေမရာဖြစ်နေသောလူများ ဖြစ်သည်မဟုတ်လော။ ၎င်းတို့အားလုံးသည် နားဝေတိမ်တောင်ဖြစ်နေကြသည်။ ၎င်းတို့သည် သမ္မာတရားကို သတိမမူမိပေ။ သမ္မာတရားကို စိတ်ဝင်စားမှုမရှိပေ။ ထို့ကြောင့် ၎င်းတို့သည် မည်သို့ ကယ်တင်ခံရနိုင်မည်နည်း။ လူတို့သည် ဘဝတစ်လျှောက် အိပ်ပျော်နေစဉ် ယောင်ပြီး လမ်းထလျှောက်နေသကဲ့သို့ အဘယ်ကြောင့် အစဉ် စည်းကမ်းမဲ့ပြီး ပျင်းရိကြသနည်း။ ဤသည်မှာ ၎င်းတို့၏ သဘာဝတွင်ရှိသော ပြဿနာတစ်ခုနှင့် ဆိုင်သည်။ လူ့သဘာဝတွင် ပျင်းရိခြင်းအမျိုးအစားတစ်ခု ရှိသည်။ လူတို့သည် မည်သည့်အလုပ်ကို လုပ်နေသည်ဖြစ်စေ ၎င်းတို့ကို စောင့်ကြည့်ပြီး စေ့ဆော်သည့်သူတစ်ယောက်ကို အစဉ် လိုအပ်သည်။ တစ်ခါတစ်ရံတွင် လူတို့သည် ဇာတိပကတိကို စွဲလမ်းကြသည်။ ရုပ်ပိုင်းဆိုင်ရာ သက်သာမှုကို မက်မောကြသည်။ မိမိတို့ကိုယ်ကိုအတွက် အရေးပေါ် အစီအစဉ်များ အစဉ်ရှိကြသည်။ ဤလူများသည် အလွန်လည်ကြပြီး ၎င်းတို့သည် အမှန်ပင် လူကောင်းများ မဟုတ်ပေ။ ၎င်းတို့သည် မည်သည့်အရေးကြီးသောတာဝန်ကို ထမ်းဆောင်နေသည်ဖြစ်စေ ၎င်းတို့ အကောင်းဆုံးလုပ်နိုင်သည်ထက် အစဉ် လျှော့၍ လုပ်ဆောင်ကြသည်။ ဤသည်မှာ တာဝန်မသိတတ်ခြင်း၊ သစ္စာမရှိခြင်းဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) “ဤပျင်းရိသော အယောင်ဆောင်ခေါင်းဆောင်များသည် ခေါင်းဆောင်၊ သို့မဟုတ် အမှုဆောင်ဖြစ်ခြင်းကို ပျော်မွေ့ရမည့် ရာထူးအမျိုးအစားတစ်ခုအဖြစ် မှတ်ယူကြသည်။ ၎င်းတို့သည် ခေါင်းဆောင်တစ်ယောက်မှ ထမ်းဆောင်သင့်သောတာဝန်နှင့် လုပ်ဆောင်သင့်သော အလုပ်ကို ဝန်ထုပ်ဝန်ပိုးအဖြစ်၊ ဒုက္ခတစ်ခုအဖြစ် မှတ်ယူကြသည်။ ၎င်းတို့၏ စိတ်နှလုံးတွင် အသင်းတော်၏ အလုပ်အပေါ် အာခံမှုဖြင့် အပြည့်ရှိနေကြသည်။ အလုပ်ကို စောင့်ကြည့်ရန်၊ သို့မဟုတ် ယင်း၌ရှိသော ပြဿနာများကို ရှာဖွေရန်၊ ပြီးလျှင် ထိုပြဿနာများကို ကြီးကြပ်စစ်ဆေးပြီး ဖြေရှင်းရန် ၎င်းတို့ကို ခိုင်းစေလော့။ ၎င်းတို့သည် အလွန်ပင် တွန့်ဆုတ်ကြသည်။ ဤသည်မှာ ခေါင်းဆောင်များ၊ အမှုဆောင်များလုပ်ဆောင်သင့်သည့် အလုပ်ဖြစ်သည်။ ဤသည်မှာ ၎င်းတို့၏ အလုပ်ဖြစ်သည်။ သင်သည် မလုပ်ဆောင်လျှင်၊ လုပ်ဆောင်လိုစိတ်မရှိလျှင် အဘယ်ကြောင့် ခေါင်းဆောင်၊ သို့မဟုတ် အမှုဆောင်ဖြစ်ချင်နေသေးသနည်း။ သင်သည် သင်၏ တာဝန်ကို ဘုရားအလိုတော်ကို အလေးထားရန်၊ သို့မဟုတ် အရာရှိဖြစ်ခြင်း၏ အဆောင်အယောင်များကို မွေ့လျော်ရန် ထမ်းဆောင်သလော။ တရားဝင်ရာထူးအချို့ကို သင်ပိုင်ဆိုင်လိုလျှင် ခေါင်းဆောင်ဖြစ်ခြင်းသည် အရှက်မဲ့ခြင်းမဟုတ်သလော။ မည်သူကမျှ ဤလူတို့ထက် ပို၍နိမ့်ကျသော ပင်ကိုလက္ခဏာမရှိပေ။ ဤလူတို့သည် မိမိကိုယ်ကို လေးစားမှုမရှိပေ။ ၎င်းတို့သည် အရှက်ကင်းမဲ့ကြသည်။ သင်သည် ဇာတိပကတိ သက်သာမှုကို ခံစားလိုလျှင် လောကီသို့ အလျင်အမြန်ပြန်သွားပြီး ယင်းအတွက် ကြိုးပမ်းလော့။ သင် တတ်နိုင်သလောက် ယင်းကို ဖမ်းယူလော့၊ လုယူလော့။ မည်သူကမျှ ကြားဝင်စွက်ဖက်မည်မဟုတ်ပေ။ ဘုရားသခင်၏ အိမ်တော်သည် ဘုရားသခင် ရွေးချယ်ထားသောသူများက ၎င်းတို့တာဝန်များကို ထမ်းဆောင်ပြီး ဘုရားသခင်ကို ကိုးကွယ်ရန်အတွက် နေရာတစ်ခုဖြစ်သည်။ လူတို့အတွက် သမ္မာတရားကို လိုက်စားပြီး ကယ်တင်ခြင်းခံရဖို့ နေရာတစ်ခုဖြစ်သည်။ ယင်းသည် လူတို့ကို အလိုလိုက်ထားဖို့နေရာဖြစ်ရန် မဆိုထားနှင့်၊ မည်သူမဆို ဇာတိပကတိ သက်သာခြင်းတွင် ပျော်ရွှင်ရန် နေရာတစ်ခု သာ၍ပင် မဟုတ်ပေ။ အယောင်ဆောင်ခေါင်းဆောင်များသည် အရှက်မရှိသော လူအမျိုးအစားဖြစ်သည်။ ၎င်းတို့သည် မျက်နှာပြောင်ပြီး မရှက်မကြောက်ပေ။ အသိတရားမရှိပေ။ မည်သည့် သီးခြားအလုပ်တာဝန်တစ်ခုကို ၎င်းတို့ကို ခွဲပေးသည်ဖြစ်စေ ယင်းကိုအရေးကြီးသည်ဟု မမှတ်ယူပေ။ စိတ်ထဲတွင်သာထားလိုက်သည်။ ၎င်းတို့၏ နှုတ်က အကောင်းဆုံးတုံ့ပြန်သော်လည်း မည်သည့်တကယ့်အလုပ်ကိုမျှ မလုပ်ဆောင်ပေ။ ဤသည်မှာ ကိုယ်ကျင့်တရားကင်းမဲ့ခြင်းမဟုတ်သလော။...လူအချို့သည် မည်သည့်အလုပ်ကိုလုပ်ဆောင်ပါစေ၊ သို့မဟုတ် မည်သည့်တာဝန်ကို ထမ်းဆောင်ပါစေ ၎င်းတို့သည် အောင်မြင်ရန် မစွမ်းဆောင်နိုင်ကြပေ။ ၎င်းတို့အတွက် ခဲယဉ်းလွန်း၏။ ၎င်းတို့သည် လူတို့ထမ်းဆောင်သင့်သည့် မည်သည့်တာဝန်ဝတ္တရားများကိုမဆို ဖြည့်ဆည်းနိုင်စွမ်း မရှိကြပေ။ ၎င်းတို့သည် အမှိုက်မဟုတ်သလော။ ၎င်းတို့သည် လူများဟု ခေါ်ရန် ထိုက်တန်သေးသလော။ ခြွင်းချက်အနေဖြင့် ငနုံ၊ ငအများ၊ စိတ်ပိုင်းဆိုင်ရာ ချို့တဲ့သူများနှင့်၊ ရုပ်ပိုင်းဆိုင်ရာ အားနည်းမှုကို ခံစားရသောသူများမှလွဲ၍ မိမိတို့တာဝန်ကို မထမ်းဆောင်သင့်သော၊ မိမိတို့ ဝတ္တရားများကို မဖြည့်ဆည်းသင့်သော အသက်ရှင်သည့်သူ တစ်ယောက်ယောက်ရှိသလော။ သို့သော် ဤလူစားမျိုးသည် သစ္စာမဲ့ခြင်းကို အစဉ်ဖုံးကွယ်ပြီး မရိုးမသား အစဉ်ပြုမူကာ မိမိတို့၏ တာဝန်များကို မဖြည့်ဆည်းလိုပေ။ ဆိုလိုသည်မှာ ၎င်းတို့သည် မိမိတို့ကိုယ်ကို သင့်လျော်သောလူများကဲ့သို့ ပြုမူဆောင်ရွက်လိုခြင်းမရှိပေ။ ဘုရားသခင်သည် ၎င်းတို့ကို အစွမ်းအစနှင့် ဆုကျေးဇူးများပေးခဲ့သည်။ ၎င်းတို့အား လူသားဖြစ်ဖို့ အခွင့်အရေး သူပေးခဲ့သော်လည်း၊ ၎င်းတို့က ဤအရာကို မိမိတို့၏တာဝန် ထမ်းဆောင်ရာ၌ အသုံးမပြုနိုင်ကြချေ။ ၎င်းတို့သည် ဘာမျှမလုပ်ကြ၊ သို့သော်လည်း အရာအားလုံးကို မွေ့လျော်ခံစားလိုကြ၏။ ဤသို့သောသူသည် လူသားအဖြစ် ခေါ်ဆိုရန် သင့်တော်သလော။ ၎င်းတို့ကို မည်သည့်အလုပ်ပဲ ပေးပေး၊ အလုပ်က အရေးကြီးသည်ဖြစ်စေ၊ သာမန်ဖြစ်စေ၊ ခက်ခဲသည်ဖြစ်စေ၊ ရိုးရှင်းသည်ဖြစ်စေ ၎င်းတို့သည် အစဉ်သဖြင့် ပေါ့ဆပြီး ဝတ်ကျေတမ်းကျေ ပြုလုပ်သည်။ အစဉ် ပျင်းရိပြီး မယုံရပေ။ ပြဿနာများ ဖြစ်ပေါ်သောအခါ ၎င်းတို့အတွက် တာဝန်ကို အခြားလူများအပေါ်သို့ တွန်းပို့ရန် ကြိုးစားသည်။ ၎င်းတို့သည် မိမိတို့၏ ကပ်ပါးကောင် ဘဝများကို ဆက်အသက်ရှင်ဖို့ လိုလားရင်း၊ မည်သည့်တာဝန်ကိုမျှ မယူကြပေ။ ၎င်းတို့သည် အသုံးမဝင်သော အမှိုက်များဖြစ်သည် မဟုတ်လော။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ဘုရားနှုတ်ကပတ်တော်တွေက ကျွန်မကို တော်တော်နာကျင်စေတယ်။ ဒီတစ်လျှောက်လုံးမှာ ဘုရားသခင်က ခေါင်းဆောင်တွေရဲ့ တာဝန်တွေနဲ့ပတ်သက်ပြီး အသေးစိတ် မိတ်သဟာယဖွဲ့နေတယ်။ ဒါပေမဲ့ ကျွန်မက ဒီအထဲကို လုံးဝ မဝင်ရောက်ဘူး။ ချောင်ခိုတယ်။ တာဝန်မသိတတ်ဘူး။ ဇာတိပကတိကို အလိုလိုက်တယ်။ ကိုယ့်တာဝန်မှာ ရလဒ်တွေမရဘူး။ ကျွန်မက ဘုရားဖော်ထုတ်တဲ့ ကပ်ပါးကောင်နဲ့ အလကားလူအမျိုးအစားပဲ။ ရှင်ရွေရဲ့ ပြဿနာကို ကျွန်မ ကိုင်တွယ်တော့ ပြဿနာက မပြေလည်ဘူးဆိုတာ ကျွန်မ ကောင်းကောင်းသိတယ်။ ဒါပေမဲ့ ကျွန်မက ဉာဏ်နီဉာဏ်နက်သုံးပြီး ကျွန်မကို ဗာဟီရမများစေတဲ့ ဘာကိုမဆို လုပ်ခဲ့တယ်။ ကျွန်မက ကိုယ့်တာဝန်မှာ ခဏခဏ မထိမရောက်ဖြစ်နေတဲ့အကြောင်းက ကျွန်မက ပျင်းပြီးတော့ ကိုယ်သက်သာဖို့ပဲ ဂရုစိုက်နေတာကြောင့်ဆိုတာ သဘောပေါက်သွားတယ်။ အစတုန်းကတော့ တခြားလူတွေက ဧဝံဂေလိမျှဝေတဲ့နေရာမှာ အခက်အခဲဖြဖစ်တဲ့အခါ ဒါမှမဟုတ် တချို့စည်းမျဉ်းတွေကို သေချာမသိတဲ့အခါ ဒီပြဿနာတွေကို ဖြေရှင်းဖို့ ကျွန်မက သူတို့နဲ့ မိတ်သဟာယဖွဲ့တယ်။ ဒါပေမဲ့ သူတို့ထဲက တချို့က တိုးတက်တာနှေးတော့၊ ဒါမှမဟုတ် ရှုပ်ထွေးတဲ့ ပြဿနာတွေရှိတော့ သူတို့ကို ကူညီရတာ ဒုက္ခများလွန်းပြီး အားအင်ဖြုန်းတီးရာကျတယ်လို့ ခံစားမိတယ်။ ကျွန်မက ရှာဖွေပြီး တွေးတောဖို့၊ သူတို့နဲ့ စိတ်ရှည်ရှည်နဲ့ မိတ်သဟာယဖွဲ့ဖို့လိုတယ်။ အဲဒါနဲ့ ဒါကို ရှောင်ဖို့ကို ရွေးခဲ့တယ်။ ဒီလိုနဲ့ အရမ်းသိသာတဲ့ ပြဿနာတွေကိုပဲ ဖြေရှင်းပြီး ခက်တာတွေကို ချောင်ထိုးထားလိုက်တယ်။ ပြဿနာအကြီးစားတွေကို သေးသလို မှတ်ယူပြီး အသေးစားတွေကို လျစ်လျူရှုလိုက်တယ်။ အဲဒါနဲ့ ပြဿနာတော်တော်များများက ဘယ်တော့မှ မပြေလည်ဘူး။ အမှုကိစ္စတွေကို တကယ် မဖြေရှင်းဘဲ ဇာတိပကတိကို တောက်လျှောက် အလိုလိုက်ခဲ့တယ်။ ရလဒ်အနေနဲ့ ဧဝံဂေလိအလုပ်မှာ တော်တော်ကြာတဲ့အထိ တိုးတက်မှုမရှိဘူး။ ဒါတွေအားလုံးက ကျွန်မက အကျင့်ကိုက ပျင်းပြီး၊ ဇာတိပကတိကို တန်ဖိုးထားတာကြောင့် ကိုယ့်တာဝန်မှာ ဆက်ကပ်ခြင်းမရှိတာ၊ တာဝန်မသိတတ်တာကြောင့် သက်သက်ပဲ။ ဘုရားနှုတ်ကပတ်တော်တွေကို ကျွန်မ စဉ်းစားမိတယ်။ “ဤသည်မှာ အလွန်ပင် ပေါ့ဆခြင်းဖြစ်သည်။ သင်သည် ခေါင်းဆောင်၊ သို့မဟုတ် အမှုဆောင်ရာထူး ရှိသောသူတစ်ယောက်က သူ၏တာဝန်အပေါ် ထားရှိသင့်သည့် သဘောထားနှင့် တာဝန်သိစိတ် ပျောက်ဆုံးခဲ့ပြီဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) “၎င်းတို့သည် လူများဟု ခေါ်ရန် ထိုက်တန်သေးသလော။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) မခေါ်ထိုက်ပါဘူး။ ကျွန်မက ခေါင်းဆောင်ပဲ။ ဒါကြောင့် ကျွန်မတွေ့တဲ့ ပြဿနာတွေကို ဖြေရှင်းဖို့ တတ်နိုင်သလောက်လုပ်ဖို့က ကျွန်မတာဝန်ပဲ။ ဒါပေမဲ့ ကျွန်မက လမ်းမှန်ကို မလျှောက်ဘူး။ ကိုယ်သက်သာဖို့ကိုပဲ အမြဲတမ်းစဉ်းစားတယ်။ တကယ်အရေးယူပြီး တကယ့်အလုပ်တချို့ကို လုပ်ရမယ့်အခါတိုင်းမှာ ကျွန်မက ရှောင်တယ်။ ဒါကြောင့် အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုထိခိုက်သွားတယ်။ ကိုယ့်တာဝန်ကို ဒီလိုထမ်းဆောင်တာက အရမ်းကို ပေါ့ဆတာပဲ။ စဉ်းစားကြည့်လေ။ လူသားရဲ့ ဖောက်ပြန်ပျက်စီးမှုကို ဖြေရှင်းဖို့ ဘုရားရဲ့ နောက်ဆုံးသောကာလ အမှုတော်မှာ ဘုရားက နှုတ်ကပတ်တော်တွေ သန်းချီ ဖော်ပြခဲ့ပြီး သတိပေးပြီး တွန်းအားပေးတယ်။ တရားစီရင်ပြီး ပြစ်တင်ဆုံးမတယ်။ သတိပေးပြီး ဖော်ထုတ်တယ်။ သမ္မာတရားကို နားမလည်တာ၊ မဝင်ရောက်နိုင်တာ မဖြစ်အောင်လို့ ကျွန်မတို့နဲ့ စေ့စေ့စပ်စပ် မိတ်သဟာယဖွဲ့ဖို့ နည်းလမ်းတိုင်းကို အသုံးပြုတယ်။ စာတန်က ဖျက်ဆီးတာကို တော်တော်ခံထားရတဲ့ လူသားမျိုးနွယ်ကို ကယ်တင်ဖို့ သူဟာ အရမ်းကို စိတ်ပူပြီး ဒုက္ခခံခဲ့တယ်။ အရမ်းကို အားစိုက်ထုတ်ပြီး ကြီးမားတဲ့ အဖိုးအခပေးဆပ်ခဲ့တယ်။ ဒါပေမဲ့ ဘုရားသခင်ဆီက သမ္မာတရားတွေ အများကြီးရဲ့ ပံ့ပိုးမှုကို ခံစားရင်းနဲ့ ကျွန်မက ဘုရားချစ်ခြင်းကို ပြန်ပေးဆပ်ဖို့ မစဉ်းစားဘဲ ဘုရားအိမ်တော်က အရေးကြီးတဲ့ အလုပ်ကို တာဝန်ယူခဲ့တယ်။ ကိုယ့်တာဝန်မှာ နည်းနည်း ဒုက္ခမခံနိုင်ဘူး။ အဖိုးအခ နည်းနည်းမပေးဆပ်နိုင်ဘူး။ အလေးအနက်လုပ်ရမယ်၊ တကယ့်အလုပ်နည်းနည်းလုပ်ရမယ်ဆိုတာနဲ့ ထွက်ပြေးတယ်။ နည်းနည်းလေးအားစိုက်ပြီးတော့ အပြန်အလှန်အနေနဲ့ ဘုရားရဲ့ ဆုလာဘ်တွေ၊ ကောင်းချီးတွေကို အမြဲတမ်းရချင်တယ်။ ကျွန်မက အရမ်း တစ်ကိုယ်ကောင်းဆန်ပြီး ယုတ်မာခဲ့တယ်။ အသိစိတ်နဲ့ ဆင်ခြင်တုံတရား ကင်းမဲ့ခဲ့ပါတယ်။ ဒီအချိန်မှာ ဇာတိပကတိကို အမြဲတမ်း စဉ်းစားနေပြီး သက်သာဖို့အတွက် တောင့်တနေတာက ဂုဏ်မရှိဘဲ အသက်ရှင်ခြင်းဖြစ်ပြီး အားကိုးလို့မရခြင်းပဲဆိုတာ နောက်ဆုံးမှာ ကျွန်မ မြင်သွားတယ်။ ကျွန်မက ပျင်းရိတဲ့ ခေါင်းဆောင်၊ အယောင်ဆောင်ခေါင်းဆောင်တစ်ယောက်ဖြစ်ခဲ့တယ်။ တာဝန်ကို ဒီလိုထမ်းဆောင်တော့ ခဏတာ သက်သာမှုရတယ်။ ဒါပေမဲ့ ကျွန်မရဲ့ပျင်းရိမှုကြောင့် သမ္မာတရားကို ရဖို့ အခွင့်အရေးတွေကို ကျွန်မ ဆုံးရှုံးနေရတယ်။ နောက်ဆုံးကျရင် ဘုရားက ကျွန်မကို ထုတ်ပစ်မှာပဲ။ ကျွန်မက နည်းနည်းပဲ စုဆောင်းနေပြီး အများကြီး ဆုံးရှုံးနေခဲ့တာပါ။ တော်တော်မိုက်မဲတာပဲ။ ကျမ်းစာက ပြောတာတစ်ခုကို ကျွန်မ တွေးမိတယ်။ “လူမိုက်တို့သည် ကြွယ်ဝမှုကြောင့် ပျက်စီးခြင်းသို့ ရောက်လိမ့်မည်။” (သုတ္တံကျမ်း ၁:၃၂) တကယ့်အလုပ်ကိုမလုပ်ဘဲ ဇာတိပကတိနဲ့ သက်သာဖို့ကိုပဲ အမြဲတမ်းစဉ်းစားတာကြောင့် အထုတ်ခံရတဲ့ ညီအစ်ကိုမောင်နှမတချို့ကို ကျွန်မ သိတယ်။ သက်သာခြင်းကို တပ်မက်တာက ဘုရားကို ရွံရှာစေတယ်။ ကယ်တင်ခြင်းရဖို့ အခွင့်အရေးတောင် ပျက်စီးနိုင်တယ်။ ဘုရားသခင်က သန့်ရှင်းပြီး ဖြောင့်မတ်တယ်။ ကျွန်မတာဝန်မှာရှိတဲ့ ကျွန်မရည်ရွယ်ချက်တွေကို သူက စိစစ်တယ်။ ကျွန်မ ဒီလိုဆက်လုပ်နေလို့ မဖြစ်ဘူး။ ဘုရားအိမ်တော်က ကျွန်မအတွက် ဇာတိပကတိ သက်သာခြင်းကို တပ်မက်ဖို့ နေရာမဟုတ်ဘူး။ ကျွန်မတာဝန်ကို ထမ်းဆောင်ပြီး သမ္မာတရားကို လက်တွေ့လုပ်ဖို့ နေရာပါ။ ဒီတာဝန်ကို ကျွန်မ လက်ခံခဲ့တာကြောင့် ကောင်းကောင်းလုပ်ဖို့အတွက် အားကုန်လုပ်သင့်ပါတယ်။ ကျွန်မ နောင်တရပြီး ဘုရားကို ဆုတောင်းတယ်။ “ဘုရားသခင် သမီးက ကိုယ့်တာဝန်မှာ ဇာတိပကတိ သက်သာခြင်းကို တပ်မက်ပြီး လုံးဝ တာဝန်မသိတတ်ခဲ့တာကို ပြဖို့အတွက် ဒီအခြေအနေကို ပြင်ဆင်ပေးတဲ့အတွက် ကိုယ်တော့်ကို ကျေးဇူးတင်ပါတယ်။ အခုကစပြီး သမီးတာဝန်မှာ တကယ်လုပ်ဖို့အတွက် သမီးအတတ်နိုင်ဆုံးလုပ်ချင်ပါတယ်” ဆိုပြီးတော့။ အဲဒီနောက်တော့ ဘုရားနှုတ်ကပတ်တော်ဖတ်ပြီး၊ ရှာဖွေသုံးသပ်ပြီးတော့ ကျွန်မက တခြားမှားနေတဲ့အမြင်တစ်ခုကို ထားထားတယ်ဆိုတာ မြင်ခဲ့ပါတယ်။ အနန္တတန်ခိုးရှင် ဘုရားသခင် ပြောသည်မှာ- “ခေါင်းဆောင်နှင့် အမှုဆောင်များသည် အမျိုးမျိုးသော အရင်းအမြစ်များမှ အရေးကြီးသောအလုပ်ကို ကြီးကြပ်သောသူများ၊ ဧဝံဂေလိဖြန့်ဝေခြင်းကို စီမံညွှန်ကြားသောသူများ၊ အဖွဲ့ခေါင်းဆောင်တိုင်းနှင့် ရုပ်ရှင်အဖွဲ့ဒါရိုက်တာ စသည်ဖြင့်တို့ကို နားလည်ခြင်းရှိရမည်။ ၎င်းတို့သည် ဤလူတို့အကြောင်းကို သေချာမသိနိုင်မီတွင် ဤလူတို့အပေါ် ၎င်းတို့၏ လေ့လာကြည့်ရှုခြင်းနှင့် စစ်ဆေးခြင်းကို အရှိန်မြှင့်ရမည်။ လူတို့ကို ဤနည်းဖြင့် တာဝန်များကို ဂရုတစိုက်ချပေးခြင်းအားဖြင့်သာ အစီအစဉ်များက သင့်လျော်မှုရှိရန်ကိုလည်းကောင်း၊ လူတို့ကို ၎င်းတို့၏တာဝန်များတွင် ထိရောက်မှုရှိစေမည်ကိုလည်းကောင်း သေချာနိုင်သည်။ လူအချို့က ‘မယုံကြည်သူတွေအားလုံးက ပြောကြတယ်။ “ကိုယ်အလုပ်ခန့်တဲ့သူတွေကို သံသယမရှိနဲ့။ ကိုယ်သံသယရှိတဲ့လူတွေကို အလုပ်မခန့်နဲ့” တဲ့။ ဘုရားအိမ်တော်က ဘယ်လိုလုပ်ပြီး အရမ်းကို မယုံကြည်နိုင်ရတာလဲ။ သူတို့အကုန်လုံးက ယုံကြည်သူတွေပဲလေ။ ဘယ်လောက်ဆိုးနိုင်မှာလဲ။ သူတို့အားလုံးက လူကောင်းတွေ မဟုတ်ဘူးလား။ အသင်းတော်က ဘာလို့ သူတို့အကြောင်းသိအောင်လုပ်တာ၊ သူတို့ကို စောင့်ကြည့်လေ့လာတာတွေ လုပ်ရမှာလဲ’ ဟူ၍ ပြောကြသည်။ ဤစကားများက ကျိုးကြောင်းညီညွတ်သလော။ ပြဿနာရှိသလော။ (ရှိပါသည်။) တစ်စုံတစ်ယောက်အကြောင်းကို အတွင်းကျကျသိအောင်လုပ်ခြင်း၊ စေ့စေ့စပ်စပ် လေ့လာကြည့်ရှုခြင်း၊ အနီးကပ် အပြန်အလှန်ထိတွေ့ဆက်ဆံခြင်းတို့သည် စည်းမျဉ်းကို စောင့်ထိန်းသလော။ ဤသည်မှာ စည်းမျဉ်းကို အပြည့်အဝစောင့်ထိန်းသည်။ မည်သည့်စည်းမျဉ်းကို စောင့်ထိန်းသနည်း။ (ခေါင်းဆောင်များ၊ အမှုဆောင်များ၏ တာဝန်များ၏ အချက် ၄- မသင့်လျော်သောလူများကို အလုပ်ခန့်အပ်ခြင်းကြောင့်ဖြစ်သော ဆုံးရှုံးမှုများကို ရှောင်ကြဉ်ရန်၊ သို့မဟုတ် လျော့ပါးစေရန်နှင့် အလုပ်ထိရောက်မှုနှင့် ချောမွေ့စွာ တိုးတက်မှုကို သေချာစေနိုင်ရန်အတွက် မတူညီသောအလုပ်များမှ ကြီးကြပ်ရေးမှူးများနှင့် အမျိုးမျိုးသော အရေးကြီးအလုပ်များအတွက် တာဝန်ရှိသော အမှုထမ်းများ၏ အခြေအနေများကို မပြတ်စောင့်ကြည့်လော့၊ ပြီးလျှင် ၎င်းတို့ကို လိုအပ်သလို ချက်ချင်း အခြားတာဝန်ခွဲခန့်သတ်မှတ်ပေးလော့၊ သို့မဟုတ် လူစားထိုးလော့။) ဤသည်မှာ ကောင်းသော ကိုးကားချက်တစ်ခုဖြစ်သည်။ သို့သော် ဤသို့လုပ်ဆောင်ခြင်းအတွက် တကယ့်အကြောင်းရင်းမှာ အဘယ်နည်း။ ဤသည်မှာ လူတို့သည် ဖောက်ပြန်ပျက်စီးသော စိတ်သဘောထားများရှိသောကြောင့်ဖြစ်သည်။ ယခုခေတ်တွင် လူများစွာက တာဝန်တစ်ခုကို ထမ်းဆောင်သော်လည်း သမ္မာတရားကို လိုက်စားသောသူ အနည်းငယ်သာရှိသည်။ လူတို့သည် ၎င်းတို့၏ တာဝန်ကို ထမ်းဆောင်လျက်ဖြင့် သမ္မာတရားကို လိုက်စားပြီး သမ္မာတရား၏ စစ်မှန်မှုသို့ ဝင်ရောက်သည်မှာ ရှားပါးသည်။ လူအများစုအတွက် အမှုအရာများကို ၎င်းတို့လုပ်ဆောင်သည့်ပုံစံတွင် စည်းမျဉ်းများမရှိသေးပေ။ ၎င်းတို့သည် ဘုရားသခင်ကို အမှန်တကယ်နာခံသောသူများမဟုတ်သေးပေ။ ၎င်းတို့သည် သမ္မာတရားကိုချစ်သည်၊ သမ္မာတရားကို လိုက်စားလိုစိတ်ရှိသည်၊ သမ္မာတရားအတွက် ကြိုးပမ်းလိုစိတ်ရှိသည်ဟု ၎င်းတို့နှုတ်မှ ပြောရုံသာရှိသည့်တိုင်အောင် ၎င်းတို့၏ စိတ်ခိုင်မာမှုသည် မည်မျှတည်တံ့မည်ကို မသိရသေးပေ။ သမ္မာတရားကို မလိုက်စားသောသူတို့သည် အချိန်မရွေး၊ နေရာမရွေး ဖောက်ပြန်ပျက်စီးသော စိတ်သဘောထားကို ဖွင့်ပြတတ်သည်။ သမ္မာတရားကို မလိုက်စားသောသူတို့သည် ၎င်းတို့၏ တာဝန်အပေါ် တာဝန်သိတတ်စိတ် လုံးဝမရှိပေ။ ၎င်းတို့သည် မကြာခဏ ပေါ့ဆပြီး ဝတ်ကျေတမ်းကျေပြုသည်။ ၎င်းတို့ဆန္ဒရှိသလို လုပ်ဆောင်ကြသည်။ ပြုပြင်ခြင်းနှင့် ကိုင်တွယ်ဖြေရှင်းခြင်းကို လက်ခံနိုင်စွမ်းပင် မရှိကြပေ။ သမ္မာတရားကို မလိုက်စားသောလူတို့သည် အပျက်သဘောဆောင်ပြီး အားနည်းလာသည်နှင့်တစ်ပြိုင်နက် အရှုံးပေးတတ်ကြသည်။ ဤသို့ မကြာခဏ ဖြစ်ပျက်သည်။ ဤထက်ပို၍ အဖြစ်များသောအရာမရှိပေ။ ဤသည်မှာ သမ္မာတရားကို မလိုက်စားသောသူအားလုံး ပြုမူဆောင်ရွက်သည့်ပုံစံဖြစ်သည်။ ထို့ကြောင့် လူတို့သည် သမ္မာတရားကို မရရှိသေးသည့်အခါတွင် စိတ်မချရဘဲ မယုံကြည်ထိုက်ပေ။ ၎င်းတို့သည် မယုံကြည်ထိုက်သည်ဆိုသည်မှာ မည်သည့်အဓိပ္ပာယ်ဖြစ်သနည်း။ ဤသည်မှာ ၎င်းတို့သည် အခက်အခဲများ၊ သို့မဟုတ် ဆုတ်ဆိုင်းမှုများ ကြုံတွေ့ရသောအခါတွင် ကျရှုံးနိုင်ခြေများပြီး အပျက်သဘောဆောင်ကာ အားနည်းလာနိုင်ခြေများသည်ကို ဆိုလိုသည်။ မကြာခဏ အပျက်သဘောဆောင်ပြီး အားနည်းသူသည် ယုံကြည်ထိုက်သောသူတစ်ယောက်ဖြစ်သလော။ သေချာပေါက်မဟုတ်ပေ။ သို့သော် သမ္မာတရားကို နားလည်သောသူတို့သည် ဤသို့မဟုတ်ပေ။ သမ္မာတရားကို အမှန်တကယ် နားလည်သောသူတို့သည် အသေအချာပင် ဘုရားသခင်ကို ကြောက်ရွံ့သောစိတ်နှလုံး၊ ဘုရားသခင်ကို နာခံသောစိတ်နှလုံးရှိကြသည်။ ဘုရားသခင်ကို ကြောက်ရွံ့သည့် စိတ်နှလုံးရှိသောလူတို့သည်သာ ယုံကြည်ထိုက်သောလူများဖြစ်သည်။ ဘုရားသခင်ကို ကြောက်ရွံ့သော စိတ်နှလုံးမရှိသောသူတို့သည် မယုံကြည်ထိုက်ပေ။ ဘုရားသခင်ကို ကြောက်ရွံ့သော စိတ်နှလုံးမရှိသောသူတို့ကို မည်သို့ ချဉ်းကပ်သင့်သနည်း။ ချစ်ခင်သော ကူညီပံ့ပိုးမှုကို ၎င်းတို့အား ပေးသင့်သည်မှာ မှန်ပေသည်။ ၎င်းတို့၏ တာဝန်ကို ထမ်းဆောင်သောအခါ ၎င်းတို့ကို ပို၍ စစ်ဆေးကြည့်ရှုသင့်သည်။ ပို၍ လမ်းပြကူညီပေးသင့်သည်။ ထိုအခါမှသာ ၎င်းတို့တာဝန်ကို ထိရောက်စွာ ထမ်းဆောင်ရန် စိတ်ချနိုင်သည်။ ဤသို့လုပ်ဆောင်ရခြင်း၏ ရည်ရွယ်ချက်သည် အဘယ်နည်း။ အဓိက ရည်ရွယ်ချက်မှာ ဘုရားအိမ်တော်၏ အလုပ်ကို ထိန်းသိမ်းရန်ဖြစ်သည်။ ဒုတိယအနေဖြင့် ပြဿနာများကို ချက်ချင်း ခွဲခြားဖော်ထုတ်ရန်၊ ၎င်းတို့ကို ချက်ချင်းပံ့ပိုးရန်၊ ထောက်ပံ့ရန်၊ ၎င်းတို့ကို ကိုင်တွယ်ဖြေရှင်းပြီး ပြုပြင်ရန်၊ ၎င်းတို့၏ လမ်းလွဲမှုများကို တည့်မတ်ရန်၊ ၎င်းတို့၏ အားနည်းချက်များ၊ ချို့ယွင်းချက်များကို ဖာထေးလုပ်ဆောင်ရန်ဖြစ်သည်။ ဤသည်မှာ လူတို့အတွက် အကျိုးဖြစ်သည်။ ဤအရာနှင့်ပတ်သက်၍ မလိုမုန်းထားခြင်းတစ်ခုမျှမရှိပေ။ လူတို့ကို ကြီးကြပ်ခြင်း၊ စောင့်ကြည့်ခြင်း၊ ၎င်းတို့ကို သိကျွမ်းအောင်လုပ်ဆောင်ခြင်းတို့အားလုံးသည် ဘုရားသခင်အား ယုံကြည်ရာတွင် မှန်ကန်သောလမ်းကြောင်းကို ၎င်းတို့ဝင်ရောက်စေဖို့ ကူညီပေးရန်၊ ၎င်းတို့တာဝန်ကို ဘုရားသခင်တောင်းဆိုသည့်အတိုင်းနှင့် စည်းမျဉ်းနှင့်အညီ ထမ်းဆောင်နိုင်အောင် ပြုလုပ်ပေးရန်ဖြစ်သည်။ ဤသို့ဖြင့် မည်သည့်အနှောင့်အယှက်၊ အဖျက်အဆီးကိုမျှ ၎င်းတို့ မဖြစ်စေရန်၊ အချိန်မဖြုန်းစေရန်ဖြစ်သည်။ ဤသို့လုပ်ဆောင်ခြင်း၏ ရည်ရွယ်ချက်သည် ၎င်းတို့အပေါ်တွင်လည်းကောင်း။ ဘုရားအိမ်တော်၏အလုပ်အပေါ်တွင်လည်းကောင်း ရှိသောတာဝန်မှ လုံးလုံးလျားလျား ဖြစ်ပေါ်လာခြင်းဖြစ်သည်။ ဤတွင် မလိုမုန်းထားခြင်းမရှိပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ကျွန်မတို့အလုပ်မှာ လက်တွေ့လုပ်ဖို့အတွက် စည်းမျဉ်းတစ်ခုကို ဘုရားနှုတ်ကပတ်တော်တွေက ပြပါတယ်။ ကျွန်မတို့လက်အောက်က ညီအစ်ကိုမောင်နှမတွေကို အနီးကပ်ကြည့်သင့်တယ်။ အထူးသဖြင့် အဓိကအလုပ်ကို လုပ်နေသူတွေကိုပေါ့။ ဘာလို့လဲဆိုရင် လူတိုင်းက ဖောက်ပြန်ပျက်စီးတဲ့ စိတ်သဘောထားရှိပြီး သမ္မာတရား စစ်မှန်မှုမဲ့တော့ ကိစ္စတွေကို ဖောက်ပြန်ပျက်စီးစိတ်နဲ့ မလုပ်ဘဲ မနေနိုင်လို့ပဲ။ ဘယ်သူ့ကိုမှ မစဉ်းမစား ယုံလို့မရဘူး။ လွတ်ပေးထားတဲ့ နည်းကို သုံးလို့မရဘူး။ ဒီလိုဆိုရင် ကျွန်မတို့က အလုပ်မှာ တာဝန်မသိတတ်တာကို ပြတယ်။ ကျွန်မလည်း လုံးဝ ဒီအတိုင်းပဲ။ တစ်ခါတလေမှာ သူများတွေက ကျွန်မပြဿနာတွေကို ထောက်ပြတယ်။ ခဏလောက်တော့ ကျွန်မက ပြောင်းလဲဖို့ စိတ်ခိုင်မာနေတယ်။ ဒါပေမဲ့ ခဏခဏပဲ ဒါက စိတ်အားထက်သန်မှု တစ်ခု ဖြစ်လာတာ သက်သက်ပဲ။ ဒါကို တကယ်လုပ်ရမယ့်အချိန်မှာ ဖောက်ပြန်ပျက်စီးတဲ့ စိတ်သဘောထားတွေက ထိန်းချုပ်တာ ခံနေရတုန်းပဲ။ သမ္မာတရားကို လက်တွေ့မလုပ်နိုင်ဘူး။ ဒါကြောင့် ကျွန်မတို့က ပိုကောင်းအောင် လက်တွေ့လုပ်ပြီး ဝင်ရောက်ဖို့အတွက် သူများတွေက ကြီးကြပ်တာ၊ ကူညီတာကို လိုအပ်တာ။ လူတိုင်းက အားနည်းချက်တွေရှိပြီး သမ္မာတရား စည်းမျဉ်းတွေကို နားမလည်နိုင်ဘူး။ ဒီတော့ တာဝန်တွေမှာ တချို့ပြဿနာတွေ၊ သတိမထားမိတာတွေ ပေါ်လာဖို့က ရှောင်လို့မရဘူး။ တစ်ခါတလေမှာ ကျွန်မတို့က ဖောက်ပြန်ပျက်စီးမှုကို ဖွင့်ပြပြီး တစ်ဇွတ်ထိုးလုပ်ကြတယ်။ အဲဒီအချိန်တွေမှာ ခေါင်းဆောင်တွေက ကြီးကြပ်ပြီး နောက်ကလိုက်လုပ်ရမယ်။ လူတွေရဲ့ တာဝန်တွေက ဘယ်လိုဖြစ်နေတယ်ဆိုတာကို အလေးအနက် နားလည်ရမယ်။ ပြဿနာတွေကို ရှာတွေ့ပြီး လမ်းလွဲနေတာတွေကို ပြင်ရမယ်။ အသင်းတော်အလုပ်ကို ထိခိုက်လာမယ့်အရာတွေကို တားဆီးရမယ်။ ဒါပေမဲ့ ကျွန်မက တော်တော်ကို မျက်ကန်းဖြစ်ပြီး မိုက်မဲခဲ့တယ်။ ရှင်ရွေက သူ့တာဝန်မှာ တက်ကြွတဲ့ပုံရှိပြီး ဧဝံဂေလိအလုပ်မှာ ကောင်းကောင်းလုပ်တာကို ကျွန်မ မြင်တော့ သူ့ကို စိတ်မပူခဲ့ဘူး။ အရမ်းအရေးကြီးတဲ့အလုပ်ကို သူ့ကို လွှဲပြောင်းပေးပြီး ထပ်မတွေးတော့ဘူး။ အဖွဲ့ထဲမှာ ပြဿနာတွေရှိတယ်လို့ ကျွန်မတွဲဖက်က ပြောပေမဲ့ အလေးအနက်မထားခဲ့ဘူး။ ရှင်ရွေက မာနကြီးပြီး သူများတွေနဲ့ ကောင်းကောင်းမလုပ်ဘူးဆိုတာကို ကျွန်မ သိရတော့ အသေးစိတ် စူးစမ်းမကြည့်ခဲ့ဘူး။ သူက အဖွဲ့ခေါင်းဆောင်ဆိုတော့ ကျွန်မက အကျဉ်းချုံးပဲ ထောက်ပြလိုက်ပြီး နောက်ကျရင် သူက ရှာဖွေပြီး ဝင်ရောက်မှာပဲလို့ ထင်ခဲ့တယ်။ အဲဒါနဲ့ ကျွန်မက ဒါကို စိတ်ပူဖို့ မလိုအပ်ခဲ့ဘူး။ ဒါပေမဲ့ ကိစ္စတွေက ကျွန်မစိတ်ကူးထားတာနဲ့ လုံးဝ ကွာခြားပြီး ဖြစ်လာတယ်။ ကျွန်မ စိတ်မပူဆုံးလူက အဆိုးဆုံးပြဿနာတွေ ရှိနေတယ်။ သူ့ရဲ့ မာနထောင်လွှားတဲ့ စိတ်သဘောထားကြောင့် တခြားလူတွေက စိတ်ကျဉ်းကျပ်ပြီး တာဝန်တွေကို ပုံမှန် မလုပ်နိုင်ဘူး။ ဒါတွေအားလုံးက ကျွန်မက လက်တွေ့အလုပ်မလုပ်လို့၊ အမှုကိစ္စတွေ၊ လူတွေကို ဘုရားနှုတ်ကပတ်တော်ကတစ်ဆင့် မကြည့်လို့ ဖြစ်လာတာပဲ။ နောက်ကျတော့ အဖွဲ့ရဲ့အလုပ်ကို ကျွန်မတို့ စစ်ဆေးကြပြီး ပြဿနာနည်းနည်းရှိနေသေးတာကို တွေ့ရတယ်။ သူတို့က ဧဝံဂေလိအလုပ်ကနေ လူတွေအများကြီးရခဲ့တယ်။ ဒါပေမဲ့ အဲဒီလူသစ်တွေထဲက တချို့က စည်းမျဉ်းတွေနဲ့ မညီဘူး။ တချို့တွေက လူ့သဘာဝကောင်းမရှိတော့ ရှင်းလင်းပစ်ဖို့လိုတယ်။ ဒါက အရင်းအမြစ်တွေကို ဖြုန်းတီးရုံတင်မကဘူး။ အသင်းတော်အတွက်လည်း အလုပ်ရှုပ်တယ်။ သူတို့အလုပ်ကို ကျွန်မ လိုက်စစ်လေလေ၊ အသေးစိတ်ပြဿနာတွေ တွေ့ရလေ၊ အရင်က လက်တွေ့အလုပ်ကို ကျွန်မ လုပ်မနေဘူးဆိုတာ တွေ့ရလေပဲ။ ကျွန်မက အပေါ်ယံပဲ ကြည့်ခဲ့တယ်။ အလုပ်က ချောချောမွေ့မွေ့နဲ့ တိုးတက်နေပုံရတဲ့အခါ ဘယ်သူကမှ သူတို့တာဝန်မှာ ပြဿနာတွေမရှိဘူးလို့ ထင်ခဲ့တယ်။ ကျွန်မက အရမ်းကို အပေါ်ယံဆန်ဆန်ပဲ ကြည့်ခဲ့တာ။ သမ္မာတရားကို ကျွန်မ နားမလည်တာ ဘယ်လောက် သနားစရာကောင်းတယ်ဆိုတာ မြင်ခဲ့ပြီး နောင်ကျရင် အမှုကိစ္စတွေကို သမ္မာတရားနဲ့အညီ ကြည့်ရမယ်၊ ကျွန်မ တာဝန်တွေကို ထမ်းဆောင်ရမယ်၊ ကျွန်မ ကြီးကြပ်မှုအောက်မှာရှိတဲ့သူတွေရဲ့အလုပ်ကို ကြီးကြပ်ရမယ်ဆိုပြီး ကိုယ့်ကိုယ်ကိုယ် သတိပေးခဲ့တယ်။ ခေါင်းဆောင်တွေက အသေးစိတ်အလုပ်ကို ကိုယ်တိုင်လုပ်ဖို့ ဘုရားရဲ့ တောင်းဆိုချက်က ဘယ်လောက်အရေးကြီးတယ်ဆိုတာကိုလည်း ကျွန်မ ခံစားမိခဲ့တယ်။ အဲဒါက ကျွန်မတို့တာဝန်တွေကို လက်ခံနိုင်စရာဖြစ်အောင်လုပ်တဲ့ လမ်းကြောင်းပေါ်ကို ချပေးတယ်။ အဲဒီနောက်တော့ နောက်ထပ် ဘုရားနှုတ်ကပတ်တော်တွေကို ကျွန်မ ဖတ်တယ်။ “သင်သည် အတိုင်းအတာတစ်ခုအထိ အစွမ်းအစကို အမှန်တကယ် ပိုင်ဆိုင်လျှင်၊ သင်ကြီးကြပ်သည့်နယ်ပယ်တွင် အတတ်ပညာဆိုင်ရာ ကျွမ်းကျင်မှုများကို အမှန်တကယ် နားလည်သဘောပေါက်လျှင် သင်၏အလုပ်အကိုင်နှင့်ပတ်သက်ပြီး အကျွမ်းတဝင်ရှိလျှင် သင်သည် စကားတစ်ရပ်ကို အထမြောက်အောင် ဆောင်ရွက်ဖို့သာလိုပြီး သင်၏တာဝန်တွင် သစ္စာရှိနိုင်လိမ့်မည်။ ယင်းက မည်သည့်စကားဖြစ်သနည်း။ ‘စိတ်နှစ်လုပ်ကိုင်လော့။’ သင်သည် အမှုအရာများအပေါ် စိတ်နှစ်လျှင်၊ လူတို့အပေါ် စိတ်နှစ်လျှင် သင်၏တာဝန်တွင် သစ္စာရှိပြီး တာဝန်သိတတ်နိုင်လိမ့်မည်။ ဤစကားက လက်တွေ့လုပ်ဆောင်ရန် လွယ်ကူသလော။ ဤအရာကို မည်သို့လက်တွေ့လုပ်ဆောင်သနည်း။ တစ်စုံတစ်ခုအပေါ် စိတ်နှစ်ခြင်းဟူသည်မှာ သင်သည် အနံ့ခံရန် သင်၏ နှာခေါင်းကို အသုံးမပြုဘဲ၊ သို့မဟုတ် ကြားရန် သင်၏နားကို အသုံးမပြုဘဲ သင်၏ စိတ်နှလုံးကို အသုံးပြုခြင်းကိုဆိုလိုသည်။ လူတစ်ယောက်သည် တစ်စုံတစ်ခုအပေါ်သို့ အမှန်တကယ် စိတ်နှစ်နိုင်လျှင် တစ်စုံတစ်ယောက်က တစ်ခုခုလုပ်သည်ကို၊ တစ်နည်းနည်းဖြင့် သူ့ကိုယ်သူဖော်ပြသည်ကို၊ သို့မဟုတ် တစ်စုံတစ်ခုအပေါ် တုံ့ပြန်မှုတစ်မျိုးမျိုးရှိသည်ကို သူ၏ မျက်လုံးများက မြင်သောအခါ၊ သို့မဟုတ် လူအချို့၏ စကားများ၊ အသံများ၊ သို့မဟုတ် ငြင်းခုံမှုများကို သူ၏ နားများက ကြားသောအခါ ဤအရာများကို တွေးတောချိန်ဆရန် သူ၏ စိတ်နှလုံးကို အသုံးပြုခြင်းအားဖြင့် သူ၏ စိတ်တွင် စိတ်ကူး၊ အမြင်နှင့် သဘောထားအချို့ ဖြစ်ပေါ်လာလိမ့်မည်။ ဤစိတ်ကူး၊ အမြင်နှင့် သဘောထားများသည် ထိုလူ၊ သို့မဟုတ် အမှုအရာအပေါ် လေးနက်သော၊ စစ်မှန်သော၊ မှန်ကန်သော နားလည်မှုရှိစေလိမ့်မည်။ တစ်ချိန်တည်းတွင် သင့်တော်သော၊ မှန်ကန်သော အကဲဖြတ်မှုနှင့် စည်းမျဉ်းများဖြစ်ပေါ်လိမ့်မည်။ လူတစ်ယောက်သည် ဤနည်းဖြင့် တစ်စုံတစ်ခုအပေါ် သူ၏ စိတ်ကို နှစ်မှသာလျှင် သူ၏ လုပ်ရပ်သည် မိမိ၏တာဝန်အပေါ် သစ္စာရှိသောသူ၏ လုပ်ရပ်ဖြစ်လိမ့်မည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ဘုရားနှုတ်ကပတ်တော်တွေက ကျွန်မကို လက်တွေ့လုပ်ဖို့ လမ်းကြောင်းပြပေးတယ်။ ကျွန်မတာဝန်ကို ကောင်းကောင်းလုပ်ဖို့ အာရုံစိုက်ပြီး တာဝန်သိတတ်ဖို့ သင်ယူရမယ်။ ကျွန်မ မြင်သမျှ၊ ကြားသမျှအတွက် ကျွန်မ စိတ်နှလုံးထဲကို ဝင်ရောက်ဖို့၊ ကျွန်မတာဝန်က ပြဿနာတွေကို ရှာတွေ့ဖို့ တကယ်ဆောင်ရွက်ရမယ်။ ဒီလိုမဟုတ်ရင် ကျွန်မက အပေါ်ယံလုပ်နေပြီး ဘာပြဿနာကိုမှ မမြင်နိုင်ဘူး။ ကျွန်မတွေ့တဲ့ ပြဿနာတွေကို ဖြေရှင်းဖို့ ကျွန်မ တတ်နိုင်သမျှတိုင်းကိုလည်း လုပ်ရမယ်။ တစ်ခုခုကို မဖြေရှင်းနိုင်တဲ့အခါမှာ ကျွန်မအထက်ကလူတွေရဲ့ အကူအညီကို ရှာရမယ်။ ကျွန်မ တတ်နိုင်သမျှလုပ်ပြီး ရရှိရမယ်။ တာဝန်တွေကို ဖြည့်ဆည်းပြီး ရှင်းလင်းတဲ့ အသိစိတ်ရှိရမယ်။ ဘုရားရဲ့ စိစစ်မှုကို လက်ခံရမယ်။ ကျွန်မတာဝန်မှာ ကိုယ့်အယူအဆတွေ၊ စိတ်ကူးတွေကို အားကိုးလို့မရဘူး။ ပြဿနာတွေ ပြေလည်တဲ့အထိ သမ္မာတရားစည်းမျဉ်းတွေနဲ့ ဘုရားရဲ့ သတ်မှတ်ချက်တွေကို လိုက်နာရမယ်။ ကျွန်မတို့အလုပ်မှာ ပြဿနာတွေ အများကြီးရှိနေသေးပေမဲ့ အဲဒါတွေကို ဖြေရှင်းဖို့ ကျွန်မ အတတ်နိုင်ဆုံးလုပ်ရမယ်။ ဖြေရှင်းတာက ဘယ်လောက်ကောင်းပါစေ ဒီအပေါ်မှာ စိတ်နှစ်ပြီး တာဝန်တွေကို ဖြည့်ဆည်းဖို့ကို အရင် သင်ယူဖို့ လိုတယ်။ ဧဝံဂေလိအလုပ်က ဘုရားအိမ်အတွက် အရေးကြီးတယ်။ ဒီအရေးပါတဲ့၊ အဆုံးသတ်အချိန်မှာ ကျွန်မတာဝန်ကို ဆက်ပြီး ခပ်ပေါ့ပေါ့လုပ်နေရင် သက်သာမှုကို ရှာပြီး ကိုယ့်အကျိုးစီးပွားကို ကာကွယ်ရင် ဒါက အသက်ရှင်ဖို့ တစ်ကိုယ်ကောင်းဆန်ပြီး စက်ဆုပ်စရာနည်းလမ်းဖြစ်မှာပဲ။ အဲဒါနဲ့ ကျွန်မ ဘုရားကို ဆုတောင်းတယ်။ “ဘုရားသခင် သမီးရဲ့ ဝိညာဉ်ရင့်ကျက်မှုက သေးငယ်ပြီး ကြီးမားတဲ့ အစွမ်းအစမရှိပါဘူး။ ဒါပေမဲ့ ကျွန်မတာဝန်မှာ အစွမ်းကုန်လုပ်ပြီး ကိုယ်တော်ရဲ့ တောင်းဆိုချက်တွေနဲ့အညီ လက်တွေ့လုပ်ဆောင်ချင်ပါတယ်” ဆိုပြီးတော့။

အခုရက်ပိုင်းမှာ အသင်းတော်ရဲ့ ဧဝံဂေလိအလုပ်က သိပ်မထိရောက်တာကို တွေ့ရတယ်။ အဓိကက တချို့ ဧဝံဂေလိအမှုဆောင်တွေက လူသစ်ဖြစ်ပြီး ဘုရားရဲ့ အမှုတော်ကို သက်သေခံခြင်းနဲ့ပတ်သက်တဲ့ သမ္မာတရားတွေကို ရှင်းရှင်းလင်းလင်း မသိဘူး။ အဲဒါနဲ့ ကျွန်မက လီမိန်ကို သူတို့ဆီသွားပြီး လက်တွေ့ညွှန်ကြားချက်တချို့ပေးဖို့ စီစဉ်လိုက်တယ်။ အစတော့ လီမိန်နဲ့အတူ ဧဝံဂေလိ လက်ခံဖို့ အလားအလာရှိသူတွေရဲ့ ဘာသာရေးအယူအဆတွေကို စိစစ်ပြီး ဧဝံဂေလိအမှုဆောင်တွေရဲ့ ပြဿနာတွေကို နားလည်အောင်လုပ်ဖို့ အချိန်ကိုသုံးတယ်။ ဒါပေမဲ့ နောက်ကျတော့ ကျွန်မရဲ့ ကိုယ်ပိုင်အလုပ်က ရှုပ်လာတော့ အဲဒီပြဿနာတွေအားလုံးကို လီမိန်ဆီ လွှဲပေးဖို့ စဉ်းစားလိုက်တယ်။ ဒီလိုဆိုရင် ဒါတွေကို အရမ်းကြီး စိုးရိမ်စရာမလိုတော့ဘူးပေါ့။ ဒီအတွေးက ကျွန်မခေါင်းထဲရောက်လာတော့ အပြစ်ရှိသလို ခံစားမိတယ်။ ဧဝံဂေလိအလုပ်က အဆင်မပြေဘူး။ လီမိန်က သွားပြီးတော့ ဒီပြဿနာတွေကို သိလာပြီးတဲ့နောက်မှာ ကျွန်မနဲ့ ဆွေးနွေးချင်တယ်။ ဒါပေမဲ့ ကျွန်မက ဗြူရိုကရက်တစ်ယောက်လို ဒီခက်တဲ့အလုပ်ကို သူ့အပေါ် တွန်းပို့ဖို့ မျှော်လင့်ခဲ့တယ်။ ဒါ စက်ဆုပ်စရာကောင်းတယ်။ အဲဒါနဲ့ ကျွန်မ ဘုရားကို ဆုတောင်းပြီး သတိရှိရှိနဲ့ ဇာတိပကတိကို စွန့်လွှတ်တယ်။ လီမိန်က ဒီပြဿနာတွေနဲ့ပတ်သက်ပြီး ကျွန်မကို မှတ်ချက်ပေးတဲ့အခါ ကျွန်မက လက်တွေ့ကျကျ ဝင်ပါတယ်။ ဒီပြဿနာတွေကို ဖြေရှင်းဖို့ သူနဲ့ မိတ်သဟာယဖွဲ့ပြီး သမ္မာတရားကို ရှာတယ်။ ဒီလို လက်တွေ့ပူးပေါင်းလုပ်တော့ အဖွဲ့ရဲ့အလုပ်ကို နားလည်နိုင်ပြီး ပိုပြီး မြန်မြန်ဆန်ဆန် တိုးတက်နိုင်တယ်။ ဧဝံဂေလိအမှုဆောင်တွေရဲ့ ပြဿနာတွေနဲ့ အခက်အခဲတွေကို ချက်ချင်းရှာပြီး ဖြေရှင်းနိုင်တယ်။ ဒီ လက်တွေ့ကျတဲ့ ပူးပေါင်းလုပ်ဆောင်မှုကတစ်ဆင့် ဘုရားရဲ့ လမ်းပြမှုကို ကျွန်မ တွေ့ရတယ်။ တချို့ ဧဝံဂေလိအမှုဆောင်အသစ်တွေက စည်းမျဉ်းတွေကို တဖြည်းဖြည်းသဘောပေါက်လာတယ်။ ဧဝံဂေလိအလုပ်က ပိုပြီး အသီးအပွင့်ဖြစ်ထွန်းလာတယ်။ တချို့လူသစ်တွေက ဘုရားရဲ့ အမှုတော်သစ်ကို လက်ခံပြီးတဲ့နောက်မှာ တာဝန်တွေ ယူလုပ်ကြတယ်။ အခုရက်ပိုင်းမှာ ကျွန်မက အချိန်နဲ့ အားအင်ကို ပိုပြီးအသုံးချနေပေမဲ့ ကျွန်မတာဝန်အပေါ် တကယ် စိတ်နှစ်တဲ့အခါ ခက်ခဲတာ၊ ပင်ပန်းတာ မခံစားရဘူး။ တကယ်တမ်းကျတော့ သမ္မာတရားစည်းမျဉ်းတွေကို ပိုသိလာတယ်။ ပြီးတော့ ဆုတောင်းတဲ့အခါ ဘုရားရှေ့မှာ ကိုယ့်ကိုယ်ကိုယ် ငြိမ်သက်စေပြီး ပြဿနာတွေရှိတဲ့အခါမှာ ရှာဖွေခြင်းအားဖြင့် ဘုရားနဲ့ ပိုနီးလာပြီး ကျွန်မတာဝန်မှာ ပိုအာရုံစိုက်လာတယ်။ ကျွန်မက ကိုယ့်တာဝန်မှာ အားနည်းချက်တွေ အများကြီးရှိနေသေးတယ်။ လုံလုံလောက်လောက်ထမ်းဆောင်ဖို့က အဝေးကြီးလိုသေးတယ်။ ဒါပေမဲ့ ကျွန်မအတွေ့အကြုံကတစ်ဆင့် လက်တွေ့အလုပ်မလုပ်တဲ့ ကျွန်မပြဿနာကို ဆင်ခြင်သုံးသပ်ပြီး သိလာခဲ့တယ်။ နောင်ကျရင် တာဝန်ကို ဘယ်လိုထမ်းဆောင်သင့်တယ်ဆိုတာနဲ့ပတ်သက်ပြီး ဦးတည်ချက်ရှိတယ်။ ကျွန်မရလိုက်တဲ့အရာတိုင်းက ဘုရားနှုတ်ကပတ်တော်ရဲ့ ဉာဏ်အလင်းဖွင့်ပြမှုနဲ့ လမ်းပြမှုကြောင့်ပါ။


၅။ မိတ်သဟာယက ပွင့်လင်းမှုရှိရမည်

ဂျူလီယာ ပိုလန်နိုင်ငံ

၂၀၂၁ နှစ်စတွင် အနန္တတန်ခိုးရှင် ဘုရားသခင်၏ နောက်ဆုံးသော ကာလအမှုတော်ကို ကျွန်မလက်ခံခဲ့သည်။ အစည်းအဝေးများကို ကျွန်မတက်တက်ကြွကြွ တက်ခဲ့ပြီး ဘုရားနှုတ်ကပတ်တော်ကို ဖတ်ခဲ့၏၊ နှစ်လကျော် ကြာပြီးသည့်နောက်တွင် ရေလောင်းသင်းထောက်အဖြစ် ကျွန်မရွေးကောက်တင်မြှောက်ခံခဲ့ရသည်။ ကျွန်မတို့၏ တာဝန်များတွင် ကြုံရသည့် ပြဿနာများနှင့် အခက်အခဲများကို ဆွေးနွေးရန်၊ အဘယ်အရာများကို ကျွန်မတို့ရရှိခဲ့ကြောင်း၊ အဘယ်ဖောက်ပြန်ပျက်စီးခြင်းကို ကျွန်မတို့ ဖော်ထုတ်ခဲ့ကြောင်း၊ ယင်းကို ဘုရားနှုတ်ကပတ်တော်မှတစ်ဆင့် မည်သို့သုံးသပ်ပြီး နားလည်ခဲ့ကြောင်းတို့ကို ဆွေးနွေးရန် စနေ၊ တနင်္ဂနွေနေ့တိုင်းတွင် သင်းထောက်အစည်းအဝေးများ ပြုလုပ်ခဲ့ကြ၏။ အစည်းအဝေးမတိုင်ခင်တိုင်း ကျွန်မသည် အသင်းတော်ခေါင်းဆောင်များနှင့် အခြားသင်းထောက်များကို မည်သည့်အရာပြောရမည်မှန်း မသိသဖြင့် အင်မတန် ရင်ထိတ်ပြီး အချိန်အကြာကြီး စဉ်းစားရသည်။ ကျွန်မအပေါ် အခြားလူများ မကောင်းမြင်သွားမည်စိုး၍ ကျွန်မ၏ ဖောက်ပြန်ပျက်စီးခြင်းနှင့် အားနည်းချက်များကို ထုတ်ပြောဖို့ ကျွန်မစိုးရိမ်ခဲ့၏။ ဥပမာအနေနှင့် ပြောရလျှင် လူသစ်များကို ကျွန်မစရေလောင်းသည်မှာ မကြာသေးပါ။ များများစားစား ကျွန်မမသိသကဲ့သို့ အတွေ့အကြုံလည်း မရှိပါ။ လူသစ်များက ကျွန်မကို မနှစ်သက်ကြမည့်အဖြစ်၊ သူတို့ကို ကောင်းကောင်း ရေမလောင်းပေးနိုင်ဟု ထင်ကြမည့်အဖြစ်ကို စိတ်ပူခဲ့၏၊ ထို့ကြောင့် ဤတာဝန်ကို ကျွန်မမလိုချင်တော့ဘဲ ဖြစ်သွားခဲ့သည်။ သို့သော် သင်းထောက်အစည်းအဝေးတွင် ကျွန်မ၏ အခြေအနေကို ဖွင့်မပြောချင်ခဲ့ပါ၊ ဖွင့်ပြောလိုက်လျှင် လူသစ်များနှင့် မိတ်သဟာယပြုနိုင်စွမ်း ကျွန်မ၌ မရှိဟု ကျွန်မ၏ညီအစ်ကိုမောင်နှမများ ထင်သွားကြမည်ကို ကျွန်မစိုးရိမ်ခဲ့သောကြောင့် ဖြစ်သည်။ ထို့အပြင် လူသစ်အချို့နှင့်ပတ်သက်၍လည်း ကျွန်မစိတ်မရှည်သကဲ့သို့ ထိုကိစ္စကို မပြောချင်ခဲ့ပါ။ ပြောပြလိုက်ပါက ကျွန်မတွင် လူ့သဘာဝဆိုးရှိသည်ဟု သူတို့ထင်သွားမည်ကို စိုးရိမ်သောကြောင့် ဖြစ်သည်။ သို့သော် အစည်းအဝေးတွင် ဘာတစ်ခုမျှ ကျွန်မမပြောလျှင်လည်း အခြားလူများထက် ကျွန်မက စွမ်းဆောင်ရည် လျော့နည်းသည်ဟု သူတို့ထင်ကောင်း ထင်ကြလိမ့်မည်ဖြစ်၏။ ကိုယ့်ကိုယ်ကိုယ် အရှက်ရအောင်၊ ကျွန်မအပေါ် သူတို့အထင်သေးအောင် ကျွန်မမလုပ်ချင်ပါ။ ထိုအကြောင်းကို တွေးပြီးသည့်နောက် မဆိုင်သည့်အရာ၊ သိပ်ရှက်စရာမကောင်းသည့်အရာ တစ်ခုခုကို ပြောရန် နောက်ဆုံးတွင် ကျွန်မဆုံးဖြတ်လိုက်သည်။ ကျွန်မက ပျင်းသည်ဟူသည့် အရာမျိုးဖြစ်၏၊ ယင်းက လူအများစု၌ ရှိသည့် ပြဿနာတစ်ခုပင်။ ထိုသို့ဆိုလျှင် ကျွန်မက အခြားသူများထက် နိမ့်ကျသည့်ပုံ ပေါ်တော့မည် မဟုတ်ပေ။

ဤသို့ဖြင့် အစည်းအဝေး၌ ထိုအချိန်အတွင်းက ကျွန်မ၏ အတွေ့အကြုံများအကြောင်းအပြင် ကျွန်မ၏ ဖောက်ပြန်ပျက်စီးသည့် စိတ်သဘောထားများနှင့် ပတ်သက်၍ မည်သည့်အသိပညာ ရခဲ့ကြောင်းကို အသင်းတော် ခေါင်းဆောင်က မေးလာသည့်အခါ စီစဉ်ထားသည့်အတိုင်း ကျွန်မမိတ်သဟာယပြုလိုက်၏။ ပြီးသွားသည့်အခါ ကျွန်မစိတ်အေးလက်အေး သက်ပြင်းချလိုက်သော်လည်း အမှန်တရားကို ကျွန်မမပြောခဲ့သကဲ့သို့ ကျွန်မလုပ်ခဲ့သည့်အရာက ဘုရားအလိုတော်နှင့် မညီကြောင်း သိသဖြင့် ကျွန်မဘဝင်မကျ ဖြစ်ခဲ့ရသည်။ သခင်ယေရှု၏ နှုတ်ကပတ်တော်များကို ကျွန်မတွေးမိ၏။ “သင်၏စကားမှာ ဟုတ်သည်ကိုအဟုတ်၊ မဟုတ်သည်ကို မဟုတ်ဖြစ်စေလော့။ ဤထက် လွန်သော စကားသည် မကောင်းသောအရာနှင့် စပ်ဆိုင်ပေ၏။” (ရှင်မဿဲခရစ်ဝင် ၅:၃၇) “ငါအမှန်ဆိုသည်ကား၊ သင်တို့သည် ပြောင်းလဲ၍ သူငယ်ကဲ့သို့မဖြစ်လျှင် ကောင်းကင်နိုင်ငံတော်သို့ မရောက်ရကြ။” (ရှင်မဿဲခရစ်ဝင် ၁၈:၃) ဘုရားသခင်ပြောထားသည့် အရာကို တွေးမိသည့်အခါ အင်မတန် အပြစ်ရှိသကဲ့သို့ ကျွန်မခံစားခဲ့ရသည်။ မုသားများက စာတန်ထံမှ လာပြီး ဆိုးယုတ်၏။ ဘုရားသခင်သည် ရိုးသားသည့်လူများကို ချစ်ပြီး ရိုးသားသူများကသာ ကောင်းကင်နိုင်ငံတော်ထဲ ဝင်ရောက်နိုင်သည်။ မုသားဆိုသူများနှင့် သူတော်ကောင်း အယောင်ဆောင်သူများက ဘုရားသခင်၏နိုင်ငံတော်ထဲ မဝင်ရောက်နိုင်ပါ။ ထိုသို့သောလူများသည် ဘုရား၏ မုန်းတီးခြင်းကို ခံရပြီး နောက်ဆုံးတွင် ဘုရား၏ ဖယ်ရှင်းခြင်းကို သေချာပေါက် ခံကြရမည်ဖြစ်သည်။ ကျွန်မအလွန်စိတ်မချမ်းမသာ ဖြစ်သွားကာ ဘုရား၏ စက်ဆုပ်ရွံရှာခြင်း ခံရမည်ကို ကြောက်ခဲ့၏။ ဘုရားထံ ဆုတောင်းပြီး ရိုးသားသည့် လူတစ်ဦးဖြစ်ဖို့ ကျွန်မကို လမ်းပြပေးပါရန် တောင်းလျှောက်ခဲ့သည်။ နောက်အစည်းအဝေးတွင် အမှန်တရားကို ပြောပြီး ကျွန်မ၏ ဖောက်ပြန်ပျက်စီးခြင်းအကြောင်း ဖွင့်ပြောဖို့ စိတ်ပိုင်းဖြတ်လိုက်၏။ သို့သော် အချိန်ကျလာသည့်အခါ ပြောဖို့ရန် သတ္တိမရှိသေးဘဲ ဖြစ်နေခဲ့သည်။ ကျွန်မ၏ ဖောက်ပြန်ပျက်စီးခြင်းနှင့် အားနည်းချက်များအကြောင်း ပြောလိုက်လျှင် ညီအစ်ကိုမောင်နှများက သူတို့ထက် ကျွန်မပိုဖောက်ပြန်ပျက်စီးသည်ဟု ထင်သွားကြမည်ကို ကျွန်မစိုးရိမ်ခဲ့သည်။ အမှန်တရားကို ပြောဖို့ရန်မှာ ခက်လွန်းလှသည်ဟု ခံစားခဲ့ရပြီး ထိုအကြောင်းကြောင့် သင်းထောက် အစည်းအဝေးများကို မတက်ချင်စိတ်ပင် ပေါက်သွားခဲ့သည်။ သို့သော် အဘယ်ကြောင့် ကျွန်မမလာသနည်းဟု ကျွန်မအား ညီအစ်ကိုမောင်နှမများ မေးကြမည်ကိုလည်း စိုးရိမ်မိပြန်သေး၏၊ ထိုသို့ဆိုလျှင် မည်သည့်အရာ ပြောရမည်မှန်း ကျွန်မသိမည် မဟုတ်ပါ။ ပိုတွေးလေလေ၊ ပိုစဉ်းစားရကျပ်ပြီး စိတ်ဆင်းရဲရလေလေ ဖြစ်သည်။ မည်သည့်အရာ လုပ်ရမည်မှန်း ကျွန်မမသိခဲ့ပါ။ အစည်းအဝေးတစ်ခုတွင်ဆိုလျှင် ညီအစ်ကိုမောင်နှမများက သူတို့၏ အတွေ့အကြုံများနှင့် အသိပညာအကြောင်းကို ပုံမှန်အတိုင်း မိတ်သဟာယပြုနေကြ၏။ ကျွန်မကမူ မည်သည့်အရာကို ပြောရမည်မှန်း လုံးဝ မသိသဖြင့် ဤအတိုင်းသာ တိတ်တဆိတ် နားထောင်နေခဲ့သည်။ ကိုယ့်ကိုယ်ကိုယ် စိတ်ပျက်မိသွား၏။ ကျွန်မသည် အမြဲပင် ကိုယ့်ကိုယ်ကိုယ် ဟန်ဆောင်ပြီး သမ္မာတရားကို လက်တွေ့လုပ်ရန်လည်း အကြိမ်ကြိမ်ပင် ပျက်ကွက်ခဲ့သည်။ ရိုးသားသည့် စကားတစ်လုံးမျှပင် မပြောနိုင်ခဲ့ပါ။ စိတ်ဆင်းရဲလွန်း၍ ဤအခြေအနေမှ လွတ်အောင် ကျွန်မကို ဦးဆောင်ပေးပါရန် တောင်းလျှောက်ရင်း ဘုရားသခင်ထံ ကျွန်မဆုတောင်းခဲ့သည်။

နောက်ပိုင်းတွင် ဤဘုရားနှုတ်ကပတ်တော်အပိုဒ်ကို ဖတ်ခဲ့ရသည်။ “ယင်းမှာ မည်သည့်ပြဿနာပင်ဖြစ်ပါစေ ဖြစ်ပေါ်လာသည့် မည်သည့်ပြဿနာကိုမဆို ဖြေရှင်းဖို့ သင် သမ္မာတရားကို ရှာဖွေရမည်ဖြစ်ပြီး မည်သည့်နည်းလမ်းနှင့်မျှ သင်ဟန်မဆောင်ရ၊ သို့မဟုတ် အခြားသူများအတွက် အယောင်ဆောင်မလှည့်စားရ။ သင်၏အားနည်းချက်များ၊ သင်၏ချို့ယွင်းချက်များ၊ သင်၏အမှားများ၊ သင်၏ဖောက်ပြန်ပျက်စီးသော စိတ်သဘောထားများ— ယင်းတို့အားလုံးနှင့်ပတ်သက်၍ လုံးဝ ပွင့်ပွင့်လင်းလင်းရှိပြီး မိတ်သဟာယပြုလော့။ ယင်းတို့ကို အတွင်း၌ မသိမ်းထားနှင့်။ သင့်ကိုယ်သင် မည်သို့ဖွင့်ဟဖို့ကို သင်ယူခြင်းသည် သမ္မာတရားသို့ ဝင်ရောက်ခြင်း၏ ပထမခြေလှမ်းဖြစ်ပြီး၊ ယင်းမှာ အောင်နိုင်ဖို့ အခက်ဆုံးဖြစ်သည့် ပထမဆုံး အခက်အခဲတစ်ခုဖြစ်သည်။ ယင်းကို သင်အောင်နိုင်ပြီးသည်နှင့်၊ သမ္မာတရားကို ဝင်ရောက်ခြင်းသည် လွယ်ကူပေသည်။ ဤခြေလှမ်းကို လှမ်းခြင်းက အဘယ်သဘောကို ဆောင်သနည်း။ ယင်းက သင်၏စိတ်နှလုံးကို ဖွင့်ပြီး ကောင်းသည်ဖြစ်စေ၊ ဆိုးသည်ဖြစ်စေ၊ အပြုသဘောဆောင်သည်ဖြစ်စေ၊ အပျက်သဘောဆောင်သည်ဖြစ်စေ သင်၌ရှိသမျှ အားလုံးကို ပြခြင်းကို ဆိုလိုလေသည်။ ဘုရားသခင်ထံမှ မည်သည့်အရာမျှ မကွယ်ဝှက်ဘဲ၊ မည်သည့်အရာမျှ မဖုံးကွယ်ဘဲ၊ လှည့်စားမှုနှင့် လှည့်ကွက်ကင်းကာ၊ အခြားသူများကို အလားတူ ပွင့်လင်းပြီး ရိုးသားရင်း၊ အခြားသူများနှင့် ဘုရားသခင် မြင်ဖို့ရာ သင့်ကိုယ်သင် ထုတ်ဖော်ပြခြင်း ဖြစ်သည်။ ဤနည်းအားဖြင့် သင်သည် အလင်းတွင် အသက်ရှင်ပြီး ဘုရားသခင်က သင့်ကို စေ့စေ့စပ်စပ် ကြည့်ရှုစစ်ဆေးမည်သာမက၊ အခြားသူများကလည်း သင်သည် အခြေခံသဘောတရားနှင့်အညီ၊ ပွင့်လင်းမြင်သာသည့် အတိုင်းအတာတစ်ခုဖြင့် ပြုမူကြောင်း မြင်နိုင်လိမ့်မည်။ သင်၏ ဂုဏ်သတင်း၊ ပုံရိပ်နှင့် အဆင့်အတန်းတို့ကို ကာကွယ်ရန် မည်သည့်နည်းလမ်းများကိုမျှ အသုံးပြုရန် မလိုသကဲ့သို့ သင်၏ အမှားများကို ဖုန်းကွယ်ရန်၊ သို့မဟုတ် ဟန်ဆောင်ရန်လည်း မလိုအပ်ပေ။ ဤအသုံးမဝင်သော အားစိုက်ထုတ်မှုများကို သင် ဆောင်ရွက်ရန် မလိုပေ။ ဤအရာများကို သင် လက်လွှတ်နိုင်ပါက သင်သည် အလွန်ပင် သက်သောင့်သက်သာဖြစ်လိမ့်မည်။ လုံးဝ ပင်ပန်းမည်မဟုတ်ပေ။ ပြီးလျှင် သင်သည် အလင်းတွင်သာ လုံးဝ အသက်ရှင်လိမ့်မည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်”) မိမိ၏ကိုယ်ပိုင် ဖောက်ပြန်ပျက်စီးသည့် အခြေအနေများကို လုံးဝ မဖုံးဖိသင့်ကြောင်း ဘုရားနှုတ်ကပတ်တော်မှ ကျွန်မနားလည်ရသည်။ ကျွန်မတို့အနေနှင့် ယင်းတို့ကို ဘုရားရှေ့ ယူလာပြီး ဆုတောင်းသင့်၏၊ သုံးသပ်သင့်၏၊ မိမိကိုယ်ကို နားလည်ဖို့ ကြိုးစားသင့်သည့်အပြင် သမ္မာတရားကို ရှာဖွေရန် ညီအစ်ကိုမောင်နှမများအား ကျွန်မတို့၏ ဖောက်ပြန်ပျက်စီးခြင်းကို ဖော်ထုတ်ပြဖို့ ကျွန်မတို့၏ စိတ်နှလုံးများကို ဖွင့်ဟသင့်သည်။ ဤအရာက ကျွန်မတို့အား ကိုယ့်ကိုယ်ကိုယ် ပိုနားလည်ဖို့ ကူညီပေးမည်ဖြစ်ပြီး ကျွန်မတို့၏ ဖောက်ပြန်ပျက်စီးသည့် စိတ်သဘောထားများကို ဖြေရှင်းဖို့ ကူညီပေးမည်ဖြစ်၏။ သို့သော် မိမိ၏သိက္ခာကို ထိန်းသိမ်းဖို့အတွက် ကျွန်မသည် မိမိ၏ ဖောက်ပြန်ပျက်စီးခြင်းနှင့် အခက်အခဲများကို ဖွင့်ဟဖို့ မလိုလားခဲ့သကဲ့သို့ ညီအစ်ကိုမောင်နှမများနှင့်လည်း သမ္မာတရားကို မရှာဖွေချင်ခဲ့ပါ။ ကျွန်မကို မည်သူမျှ မရိပ်မိလေအောင် မိမိစိတ်နှလုံးကို အစဉ်ဖုံးမြဲဖုံးထားခဲ့သည်၊ သို့သော် အမှောင်ထဲ အသက်ရှင်ရာတွင် လွတ်မြောက်မှုကို မရှာတွေ့ခဲ့ပါ။ ဤသို့ ဆက်နေသွား၍ မဖြစ်တော့ကြောင်း၊ ဘုရားနှုတ်ကပတ်တော်ကို လက်တွေ့လုပ်သင့်ကြောင်း၊ ညီအစ်ကို မောင်နှမများအား မိမိအခြေအနေကို ဖွင့်ပြောပြီး သူတို့၏ အကူအညီကို ရှာသင့်ကြောင်း ကျွန်မသဘောပေါက်လိုက်၏။ အစည်းအဝေး ပြီးသွားသည့် အချိန်မှာပင် ညီအစ်မတစ်ယောက်က သူ၏ လတ်တစ်လော အတွေ့အကြုံအကြောင်း ပြောဆိုဖို့ ကျွန်မအနားကို ရောက်လာသည်။ ဤသည်မှာ ဖွင့်ပြောပြီး သမ္မာတရားကို ရှာဖွေဖို့ အခွင့်အရေးကောင်းပင် ဖြစ်သည်ဟု ကျွန်မတွေးမိသော်လည်း သူကျွန်မအား မည်သို့ထင်မည်ကို မသိ၍ နည်းနည်း ရှက်နေမိတုန်းပင် ဖြစ်သည်။ ကျွန်မသည် အလွန်မရိုးသားသော လူတစ်ယောက် ဖြစ်သည်ဟု သူပြောမည်ကို စိုးရိမ်ခဲ့၏။ ထို့ကြောင့် ဘုရားသခင်ထံ ကျွန်မဆုတောင်းလိုက်သည်၊ “ဘုရားသခင်၊ ကျွန်မကိုယ်ကျွန်မ မဖုံးကွယ်ချင်တော့ပါဘူး။ ကျွန်မရဲ့ အတွေးစစ်စစ်တွေကို မကွယ်ဝှက်ချင်တော့ပါဘူး။ ကျွန်မပင်ပန်းလွန်းနေပါပြီ။ ဘုရားသခင်၊ ရိုးသားတဲ့လူတစ်ယောက် ကျွန်မဖြစ်ချင်ပါတယ်။ ကျွန်မကို လမ်းပြပေးတော်မူပါ” ဟုဖြစ်သည်။ ဆုတောင်းပြီးသည့်နောက် အစည်းအဝေး၌ ကျွန်မဖွင့်မပြောရဲခဲ့သည့် အရာအားလုံးကို ထိုညီအစ်မထံ ပြောပြလိုက်၏။ ပြောပြီးသွားသည့်အခါ ကျွန်မအင်မတန် စိတ်သက်သာရာရသွားသည်။ ထိုညီအစ်မက သူ၏ သိနားလည်မှုကို ကျွန်မအား ဝေမျှပေးခဲ့ပြီး ဘုရားနှုတ်ကပတ်တော်တစ်ပိုဒ် ပို့ပေးခဲ့သည်။ “လှည့်စားသောသူတစ်ယောက်၏ အဓိက ထူးခြားသော ပင်ကိုလက္ခဏာမှာ မည်သူတစ်ဦးတစ်ယောက်နှင့်မျှ မိတ်သဟာယဖွဲ့ဖို့ ၎င်းတို့၏ စိတ်နှလုံးကို လုံးဝ မဖွင့်ဟခြင်းနှင့် ၎င်းတို့၏ အရင်းနှီးဆုံးသူငယ်ချင်းကိုပင် စိတ်နှလုံးထဲတွင်ရှိသည့်အတိုင်း မပြောခြင်းဖြစ်ပေသည်။ ၎င်းတို့သည် သာမန်ထက်ထူးကဲစွာ နားလည်ရန်ခက်သည်။ ဤသို့သောသူသည် သေချာပေါက် အသက်ကြီးသူဖြစ်ပေမှ ဖြစ်မည်၊ သို့မဟုတ် လောကီအရေးကိစ္စများတွင် နက်နဲစွာ ပါဝင်ပတ်သက်နေခြင်းလည်း ဟုတ်ချင်မှ ဟုတ်ပေမည်။ အတွေ့အကြုံအနည်းငယ်ပင် ရှိနိုင်သည်။ သို့တိုင်အောင် ၎င်းတို့သည် နားလည်ရခက်ခဲသည်။ ဤသည်မှာ သဘာဝအားဖြင့် လှည့်စားတတ်သောသူမဟုတ်လော။ ၎င်းတို့သည် မိမိတို့ကိုယ်ကို အလွန်အမင်းဖုံးကွယ်ပြီး မည်သူကမျှ ၎င်းတို့ကို မရိပ်စားမိနိုင်ပေ။ စကားလုံးမည်မျှကို ၎င်းတို့ပြောသည်ဖြစ်စေ၊ မည်သည်စကားကမှန်ပြီး မည်သည့်စကားက မှားသည်ဟုပြောဆိုရန် ခက်ခဲသည်။ မည်သည့်အချိန်တွင် ၎င်းတို့က အမှန်အတိုင်းပြောသည်၊ သို့မဟုတ် မည်သည့်အချိန်တွင် လိမ်ညာနေသည်ကို မည်သူကမျှ မသိပေ။ ထို့အပြင် ၎င်းတို့သည် အယောင်ဆောင်ခြင်းနှင့် တစ်ပတ်ရိုက်ခြင်းတို့တွင် အထူးသဖြင့် ကျွမ်းကျင်သည်။ ၎င်းတို့သည် လူတို့ကို မှားယွင်းသောအမြင်များ ပေးခြင်းအားဖြင့် အမှန်ကို မကြာခဏ ဖုံးကွယ်ကြသည်။ ဤနည်းအားဖြင့် လူတို့မြင်သမျှမှာ ၎င်းတို့၏ အယောင်ဆောင် အသွင်အပြင်သာဖြစ်ဖို့ရန်အတွက် ဖြစ်သည်။ ၎င်းတို့သည် မိမိတို့ကိုယ်ကို မြင့်မြတ်သော၊ သူတော်ကောင်းဖြစ်သော၊ မွန်မြတ်သော၊ မာယာကင်းသောလူတစ်ယောက်၊ နှစ်သက်ခြင်းနှင့် လက်ခံခြင်းခံရသော လူတစ်ယောက်အဖြစ် အယောင်ဆောင်ကြသည်။ အဆုံးတွင် လူတိုင်းက ၎င်းတို့ကို လေးစားပြီး အထင်ကြီးကြသည်။ ဤသို့သောသူတစ်ယောက်နှင့် သင်မည်မျှ အချိန်ကုန်ဆုံးပါစေ ထိုသူစဉ်းစားနေသည့်အရာကို သင် မည်သည့်အခါမျှ မသိပေ။ လူများ၊ အရေးကိစ္စများ၊ အမှုအရာများအားလုံးအပေါ် ၎င်းတို့၏ အမြင်များနှင့် သဘောထားများသည် ၎င်းတို့၏ စိတ်နှလုံးတွင် ဖုံးကွယ်ထားသည်။ ၎င်းတို့သည် ဤအရာများကို မည်သူ့ကိုမျှ လုံးဝ မပြောကြပေ။ ၎င်းတို့၏ အနီးကပ်ဆုံး အတွင်းရေးများကိုပြောပြသူကိုပင် ဤအရာများကို လုံးဝ မိတ်သဟာယမဖွဲ့ပေ။ ဘုရားသခင်ကို ၎င်းတို့ ဆုတောင်းသောအခါ ၎င်းတို့၏ စိတ်နှလုံးတွင်ရှိသည့်အရာကို၊ သို့မဟုတ် ၎င်းတို့ အမှန်တကယ်ထင်သည့်အရာကိုပင် ရင်ဖွင့်ပြောဆိုခြင်းမရှိပေ။ ထိုအရာမျှသာမကဘဲ ၎င်းတို့သည် မိမိတို့ကိုယ်ကို လူ့သဘာဝရှိသော လူတစ်ယောက်အဖြစ်၊ အလွန် ဝိညာဉ်ရေးရာပြည့်ဝပြီး သမ္မာတရားကိုလိုက်စားခြင်းတွင် စိတ်နှစ်မြုပ်ထားသော သူအဖြစ် အယောင်ဆောင်ဖို့ ကြိုးစားကြသည်။ ၎င်းတို့တွင် မည်သို့သော စိတ်သဘောထားမျိုးရှိသည်၊ မည်သို့သောလူစားမျိုး ဖြစ်သည်တို့ကို မည်သူကမျှ မမြင်နိုင်ပေ။ ဤသည်မှာ လှည့်စားသောသူ၏ ထူးခြားသော ပင်ကိုလက္ခဏာဖြစ်သည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် ဘုရားသခင်၏ တည်ရှိမှုကို မယုံကြည်ကြ၊ ထို့ပြင် ခရစ်တော်၏ အဖြစ်အနေကို ငြင်းပယ်ကြ၏ (အပိုင်း ၁)”) လှည့်ဖြားတတ်သည့်လူများသည် အခြားလူများနှင့် စိတ်ရင်းမှန်မှန် စကားမပြောသကဲ့သို့ သူတို့၏ အခြေအနေမှန်ကိုလည်း အခြားသူများအား ဖွင့်မပြောမှန်း ဘုရားနှုတ်ကပတ်တော်မှ ကျွန်မသဘောပေါက်သွားသည်။ ထိုအစား သူတို့သည် ကိုယ့်ကိုယ်ကိုယ် မကြာခဏ ဖုံးကွယ်ပြီး ဟန်ဆောင်ကြ၏။ ကျွန်မသည် ဘုရားသခင် ထုတ်ဖော်ပြသကဲ့သို့ အတိအကျဖြစ်နေမှန်း တွေ့ခဲ့ရ၏။ ရေလောင်းသင်းထောက် ဖြစ်လာကတည်းက ကျွန်မတွင် ချို့ယွင်းချက်များစွာ ရှိသကဲ့သို့ ဖောက်ပြန်ပျက်စီးသည့် စိတ်သဘောထားများစွာကိုလည်း ကျွန်မဖော်ထုတ်ခဲ့ပြီး လူသစ်များအတွက် ချစ်ခြင်းနှင့် စိတ်ရှည်သည်းခံခြင်းတို့ ကျွန်မထံ၌ မရှိခဲ့ကြောင်းကို တွေ့ရသည်။ ကျွန်မ၏ စိတ်နှလုံးကို ဖွင့်ဟပြီး ဤပြဿနာများအတွက် အဖြေများကို မိမိ၏ ညီအစ်ကိုမောင်နှမများနှင့် ရှာဖွေရန် လိုအပ်ခဲ့၏။ သို့သော် အမှန်တရားကို ကျွန်မပြောလိုက်လျှင် သူတို့က ကျွန်မကို အထင်သေးပြီး နိမ့်ကျသည်ဟု မြင်မည်ကို စိုးရိမ်ခဲ့သည်၊ ထို့ကြောင့် ကျွန်မ၏ တကယ့်အခြေအနေကို သူတို့အား မပြောပြချင်ခဲ့ပါ။ အရေးကြီးသည့် အရာများကို ရှောင်ပြီး အရေးမပါသည့် အရာများ၊ သို့မဟုတ် လူများစွာ၌ ရှိသည်ဟု ကျွန်မခံစားမိသည့် ပြဿနာများကိုသာ သူတို့အား ပြောပြခဲ့၏။ ကျွန်မ၏ ဉာဉ်ဆိုးနှင့် အတွင်းကျဆုံး အတွေးများကို ကွယ်ဝှက်ဖို့ ထိုသို့လုပ်ခဲ့ခြင်း ဖြစ်သည်။ ကျွန်မအပေါ် အခြားလူများ အမြင်ကောင်းစေရန် ကိုယ့်ကိုယ်ကိုယ် ဟန်ဆောင်ပြီး မှားယွင်းသည့် ထင်မြင်ချက် ပေးခဲ့၏။ မိမိ၏ ညီအစ်ကိုမောင်နှမများကို ကျွန်မလှည့်ဖြားနေခဲ့ခြင်း ဖြစ်သည်။ ကျွန်မသည် အင်မတန် ကောက်ကျစ်ပြီး ကြောင်သူတော်ဆန်ခဲ့ပါ၏။

နောက်ပိုင်း၌ ကျွန်မညီအစ်မက ဘုရားနှုတ်ကပတ်တော် နောက်တစ်ပိုဒ်ကို ပို့ပေးခဲ့သည်။ “အမှန်တကယ်တွင် လူတို့အားလုံးသည် ၎င်းတို့က အဘယ်ကြောင့် မုသားများကို ပြောဆိုကြသည်ကို သိကြသည်။ ယင်းသည် ၎င်းတို့၏ အကျိုးစီးပွား၊ ဂုဏ်သိက္ခာ၊ မာန်မာနနှင့် အဆင့်အတန်းအတွက်ဖြစ်သည်။ ၎င်းတို့သည် မိမိတို့ကိုယ်ကို သူတစ်ပါးတို့နှင့် နှိုင်းယှဉ်ရာတွင် မိမိတို့၏လုပ်နိုင်ရည်စွမ်းထက် ကြိုးစားဆောင်ရွက်ကြသည်။ ရလဒ်အနေဖြင့် ၎င်းတို့၏ မုသားများကို အခြားသူများက မြင်သာပြီး ရိပ်စားမိကြကာ၊ အကျိုးဆက်မှာ မျက်နှာပျက်ရပြီး၊ သိက္ခာကျကာ၊ ဂုဏ်မဲ့ရလေသည်။ ဤသည်မှာ အလိမ်အညာများလွန်းခြင်း၏ ရလဒ်ဖြစ်သည်။ သင်သည် အလွန် လိမ်ညာသည့်အခါတွင်၊ သင်ပြောသမျှ စကားတိုင်းသည် ညစ်ညမ်းနေသည်။ ယင်းမှာ အမှားချည်းသာဖြစ်ပြီး၊ ယင်းတို့ထဲမှ တစ်ခုမျှသည် မမှန်ကန်နိုင်ပေ၊ သို့မဟုတ် အဖြစ်မှန် မဟုတ်နိုင်ပေ။ သင်လိမ်သည့်အချိန်တွင် သင်မျက်နှာမပျက်ရသော်ငြားလည်း၊ သင်၏စိတ်ထဲတွင် ရှက်ဖွယ်ကောင်းသည်ဟု ခံစားနှင့်ပြီးဖြစ်သည်။ သင်၏ အသိစိတ်က သင့်ကို အပြစ်တင်သည်ကို သင်ခံစားရလိမ့်မည်၊ ပြီးလျှင် သင်သည် သင့်ကိုယ်သင် ရွံရှာပြီး အထင်သေးလိမ့်မည်။ ‘ငါသည် အဘယ်ကြောင့် အလွန် သနားဖွယ်ကောင်းစွာ အသက်ရှင်နေသနည်း။ ရိုးသားသည့်အရာတစ်ခုပြောဖို့ အမှန်တကယ် အလွန် ခက်ခဲသလော။ ဂုဏ်သိက္ခာသက်သက်အတွက် ငါဤမုသားများကို ပြောဖို့လိုသလော။ ဤနည်းလမ်းဖြင့် အသက်ရှင်ရသည်မှာ အဘယ်ကြောင့် အလွန် ပင်ပန်းလှသနည်း’ သင်သည် မပင်ပန်းသော နည်းလမ်းတစ်ခုဖြင့် အသက်ရှင်နိုင်ပေသည်။ ရိုးသားသည့်သူတစ်ဦးဖြစ်ဖို့ သင် လက်တွေ့လုပ်ဆောင်လျှင်၊ သင်သည် အလွယ်တကူနှင့် လွတ်လပ်စွာ အသက်ရှင်နိုင်သည်၊ သို့ရာတွင် သင်၏ ဂုဏ်သိက္ခာနှင့် မာန်မာနတို့ကို ကာကွယ်ဖို့ လိမ်ညာရန် သင် ရွေးချယ်သည့်အခါ၊ သင်၏ဘဝသည် အလွန် ပင်ပန်းပြီး နာကျင်လှသည်၊ ယင်းက မိမိဘာသာမိမိရသော နာကျင်မှု ဖြစ်သည်။ အလိမ်အညာများ ပြောခြင်းမှ သင် ရရှိသည့် ဂုဏ်သိက္ခာမှာ အဘယ်နည်း။ ယင်းမှာ အနှစ်သာရမဲ့သော အရာတစ်ခု၊ လုံးလုံး တန်ဖိုးမရှိသော အရာတစ်ခု ဖြစ်သည်။ သင် လိမ်ညာသည့်အခါ၊ သင်သည် မိမိ၏ကိုယ်ပိုင် စရိုက်နှင့် သိက္ခာတို့ကို ဇာတိရုပ်ပြခြင်း ဖြစ်သည်။ ဤအလိမ်အညာများသည် လူများအား ၎င်းတို့၏သိက္ခာကို ဆုံးရှုံးစေသည်၊ ၎င်းတို့၏ စရိုက်ကို ဆုံးရှုံးစေပြီး၊ ဘုရားသခင်က ၎င်းတို့အား သဘောမကျစရာနှင့် မုန်းတီးစရာအဖြစ် မြင်လေသည်။ ယင်းမှာ ထိုက်တန်သလော။ လုံးဝ မထိုက်တန်ပါ။...သင်သည် သမ္မာတရားကို ချစ်သောသူတစ်ယောက်ဖြစ်လျှင် သမ္မာတရားကို လက်တွေ့လုပ်ဆောင်ရန်အတွက် ဒုက္ခမျိုးစုံကို သင် တောင့်ခံနိုင်သည်။ သင်၏ ဂုဏ်သတင်း၊ အဆင့်အတန်း၊ စရိုက်လက္ခဏာ၊ သို့မဟုတ် ဂုဏ်သိက္ခာကို ဆုံးရှုံးရလျှင် ဂရုစိုက်မည်မဟုတ်ပေ။ သင်သည် သမ္မာတရားကို လက်တွေ့လုပ်ဆောင်ပြီး ဘုရားသခင်ကို ကျေနပ်စေခြင်းဖြင့်သာ ရောင့်ရဲလိမ့်မည်။ သမ္မာတရားကို ချစ်သောသူတို့အတွက် ၎င်းတို့၏ ရွေးချယ်မှုသည် သမ္မာတရားကို လက်တွေ့လုပ်ဆောင်ဖို့၊ ရိုးသားသောသူဖြစ်ဖို့ ဖြစ်သည်။ ဤသည်မှာ မှန်ကန်သော လမ်းကြောင်းဖြစ်ပြီး ဘုရားသခင်က ကောင်းချီးပေးသည်။ သမ္မာတရားကို မချစ်သောသူတို့အတွက် ၎င်းတို့သည် မည်သည့်အရာကို လုပ်ဆောင်ရန် ရွေးချယ်သနည်း။ ၎င်းတို့ ၎င်းတို့၏ ဂုဏ်သတင်း၊ အဆင့်အတန်း၊ ဂုဏ်သိက္ခာနှင့် စရိုက်လက္ခဏာကို ကာကွယ်ရန် မုသားများကို အသုံးပြုသည်။ ထိုသို့သောလူတို့သည် လှည့်စားသောသူများဖြစ်ပြီး ဘုရားသခင်၏ မုန်းတီးခြင်း၊ ငြင်းပယ်ခြင်းကိုသာ ခံယူလိုကြသည်။ ၎င်းတို့သည် သမ္မာတရား၊ သို့မဟုတ် ဘုရားသခင်ကို မလိုချင်ကြပေ။ ၎င်းတို့ ရွေးချယ်သည့်အရာမှာ ၎င်းတို့၏ ကိုယ်ပိုင် ဂုဏ်သတင်းနှင့် အဆင့်အတန်းဖြစ်သည်။ ၎င်းတို့သည် လှည့်စားသူများ ဖြစ်လိုကြသည်။ ယင်းသည် ဘုရားသခင်ကို ကျေနပ်စေခြင်းရှိမရှိ၊ သို့မဟုတ် ဘုရားသခင်က ၎င်းတို့ကို ကယ်တင်ခြင်းရှိမရှိကို ဂရုမစိုက်ကြပေ။ ထို့ကြောင့် ထိုသို့သောသူတို့သည် ဘုရားသခင်၏ ကယ်တင်ခြင်းကို ခံရနိုင်သေးသလော။ သေချာပေါက် မခံရနိုင်ပေ။ ၎င်းတို့သည် မှားယွင်းသောလမ်းကို လျှောက်သောကြောင့်ဖြစ်သည်။ ၎င်းတို့သည် လိမ်ညာခြင်းဖြင့်သာ ရှင်သန်နိုင်သည်။ ၎င်းတို့သည် နေ့စဉ် မုသားများပြောပြီး ယင်းတို့ကို ဖုံးကွယ်ရသည့်၊ မိမိတို့ကိုယ်ကို ကာကွယ်ရန် ဦးနှောက်ခြောက်ခံရသည့် နာကျင်သည့် အသက်တာကိုသာ ရှင်သန်နိုင်သည်။ မုသားများကို အသုံးပြုခြင်းသည် သင် ဆန္ဒရှိသော ဂုဏ်သတင်း၊ အဆင့်အတန်း၊ မာန်မာန၊ သိက္ခာတို့ကို ကာကွယ်နိုင်သည်ဟု သင် ထင်ကောင်းထင်နိုင်သည်။ သို့သော် ဤသည်မှာ ကြီးမားသော အမှားဖြစ်သည်။ မုသားများသည် သင်၏ မာန်မာနနှင့် တစ်ကိုယ်ရေ ဂုဏ်သိက္ခာကို မကာကွယ်နိုင်ရုံမကဘဲ သမ္မာတရားကို လက်တွေ့လုပ်ဆောင်ပြီး ရိုးသားသောသူတစ်ယောက်ဖြစ်ရန် အခွင့်အရေးကိုလည်း သင့်ကို လွဲချော်စေသည်။ ထိုအချိန်တွင် သင်က သင့်ဂုဏ်သတင်းနှင့် မာန်မာနကို ကာကွယ်လျှင်ပင် သင်ဆုံးရှုံးသည့်အရာမှာ သမ္မာတရားဖြစ်ပြီး ဘုရားသခင်ကို သင် သစ္စာဖောက်သည်။ ဤသည်မှာ သင်က ဘုရားသခင်၏ ကယ်တင်ခြင်းကို ရပြီး စုံလင်ခြင်းခံရရန် အခွင့်အလမ်းကို လုံးဝ ဆုံးရှုံးရသည်ဟု အဓိပ္ပာယ်ရသည်။ ဤသည်မှာ အကြီးမားဆုံး ဆုံးရှုံးမှုနှင့် ထာဝရနောင်တတစ်ခုဖြစ်သည်။ လှည့်စားသောလူတို့သည် ဤအရာကို မည်သည့်အခါမျှ ရှင်းရှင်းလင်းလင်း မမြင်ကြပေ။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ရိုသားခြင်းအားဖြင့်သာ စစ်မှန်သော လူသားပုံသဏ္ဌာန်ကို အသက်ရှင်နေထိုင်နိုင်သည်”) ဘုရားနှုတ်ကပတ်တော်ကို ဖတ်ပြီးသည့်နောက် ကျွန်မကိုယ်ကျွန်မ သုံးသပ်ခဲ့ပါသည်။ မိမိ၏သိက္ခာနှင့် အဆင့်အတန်းကို ထိန်းသိမ်းရန်၊ အခြားလူများ၏ အထင်သေးခံရခြင်းကို ရှောင်ရှားရန် အစည်းအဝေးအချိန်အတွင်း မည်သို့မိတ်သဟာယပြုရမည်ကို အစည်းအဝေးမတိုင်ခင်တိုင်း ကျွန်မဦးနှောက်ခြောက်ခံ စဉ်းစားခဲ့၏။ ကျွန်မ၏ တကယ့်အခြေအနေကို ဖွင့်ပြောလိုက်လျှင် ကျွန်မအပေါ် ညီအစ်ကိုမောင်နှမများ မကောင်းမြင်သွားမည်ကို ကျွန်မကြောက်ခဲ့သည်။ သို့သော် မည်သည့်အရာမျှ မပြောလျှင် ကျွန်မညံ့သည်ဟု ညီအစ်ကို မောင်နှမများ ထင်ကုန်ပြီး အထင်သေးကြမည်ကိုလည်း စိုးရိမ်မိသည်။ ကြံရာမရဖြစ်ပြီး ဤအခြေအနေမှ ကျွန်မလွတ်မြောက်ချင်ခဲ့၏။ မိမိသိက္ခာနှင့် အဆင့်အတန်းကို ထိန်းသိမ်းဖို့ ကျွန်မသည် ဦးနှောက်ခြောက်ခံ စဉ်းစားနေခဲ့သည့်အပြင် ဖွင့်ပြောခြင်း၊ ရိုးသားသည့် လူတစ်ယောက် ဖြစ်ခြင်းနှင့် ညီအစ်ကိုမောင်နှမများအား မိမိ၏ တကယ့်အခြေအနေနှင့် အခက်အခဲများကို ပြောပြခြင်းတို့ထက် မိမိကိုယ်ကို စိတ်ဆင်းရဲအောင် လုပ်ရန် ပိုလိုလားနေခဲ့သည်ကို ကျွန်မတွေ့ခဲ့ရသည်။ ကျွန်မသည် အကယ်ပင် လှည့်ဖြားတတ်ပြီး ဆိုးယုတ်ခဲ့ပါ၏။ လူတို့၏ စိတ်နှလုံးထဲတွင် ကျွန်မ၏ပုံရိပ်ကို အတန်ကြာအောင် ကျွန်မထိန်းထားနိုင်ခဲ့သော်လည်း ကျွန်မ၏ဂုဏ်သိက္ခာ၊ ရိုးသားသည့် လူတစ်ယောက်ဖြစ်ဖို့ ကျွန်မ၏အခွင့်အရေးနှင့် သမ္မာတရားရှာဖွေဖို့ ကျွန်မ၏အခွင့်အရေးတို့ကို ဆုံးရှုံးသွားခဲ့သည်။ အစည်းအဝေးတိုင်းတွင် အင်မတန် ပင်ပန်းသည်ဟု ခံစားရပြီး လွတ်မြောက်သည့် ခံစားချက် လုံးဝ မရှိခဲ့ပါ။ ဖောက်ပြန်ပျက်စီးသည့် မိမိစိတ်သဘောထား၏ ကျေးကျွန်ဘဝတွင် ကျွန်မလုံးဝရှိနေခဲ့ခြင်း ဖြစ်သည်။ ညီအစ်ကိုမောင်နှမများဆိုသည်မှာ အစည်းအဝေးများတွင် ဘုရားနှုတ်ကပတ်တော်များကို စားသောက်ပြီး မိမိတို့၏ အတွေ့အကြုံနှင့် ဘုရားနှုတ်ကပတ်တော် အသိပညာတို့ကို မိတ်သဟာယပြုဖို့ ဖြစ်သည်။ ကျွန်မတို့၌ ပြဿနာများ၊ အခက်အခဲများ ရှိလျှင် ယင်းတို့ကို အတူတကွ ဆွေးနွေးကာ ဖြေရှင်းနိုင်ပြီး တစ်ဦး၏ အားသာချက်များမှ အခြားတစ်ဦးက သင်ယူ၍ရသည်။ ဤသို့ဆိုလျှင် သန့်ရှင်းသော ဝိညာဉ်တော်၏ အလုပ်ကို ရဖို့နှင့် သမ္မာတရားကို နားလည်ဖို့ လွယ်ကူ၏။ သို့သော် အစည်းအဝေးများတွင် အထင်သေးခြင်း မခံရစေရန်၊ ကျွန်မအပေါ် လူများအမြင်ကောင်းကြစေရန် မည်သည့်အရာ ပြောရမည်ကို ကျွန်မအမြဲတွေးသည်။ ကျွန်မ၏ အတွေးအားလုံးက ဤအတွက်သာ မြှုပ်နှံထား၏။ ဤကဲ့သို့ အသက်ရှင်ရသည်မှာ ခက်ခဲလှပြီး ပင်ပန်းလှပါသည်။

နောက်ပိုင်းတွင် ဘုရားနှုတ်ကပတ်တော်ထဲမှ ဤအရာကို ကျွန်မဖတ်ခဲ့ရပါသည်။ “သင်တို့သည် အခြားလူများနှင့် မိတ်သဟာယဖွဲ့သည့်အခါတွင် ပွင့်လင်းပြီး စိတ်နှလုံးထဲတွင် အမှန်တကယ်ရှိသောအရာကို ပြောဆိုနိုင်သလော။ လူတစ်ယောက်သည် မိမိ၏စိတ်နှလုံးအတွင်း အမှန်တကယ်ရှိသည့်အရာကို အစဉ်ပြောဆိုလျှင်၊ မည်သည့်အခါမျှ လိမ်ညာခြင်း၊ သို့မဟုတ် ချဲ့ကားပြောဆိုခြင်းမရှိလျှင်၊ ရိုးသားစစ်မှန်လျှင်၊ တာဝန်ထမ်းဆောင်ရာတွင် ပေါ့ဆခြင်း၊ သို့မဟုတ် ဝတ်ကျေတမ်းကျေပြုခြင်း လုံးဝ မရှိလျှင်၊ မိမိနားလည်သည့် သမ္မာတရားကို လက်တွေ့လုပ်ဆောင်နိုင်လျှင် ဤလူသည် သမ္မာတရားကို ရရှိရန် မျှော်လင့်ချက်ရှိသည်။ လူတစ်ယောက်သည် သူ့ကို မည်သူမျှ ရှင်းလင်းစွာ မမြင်နိုင်ရန်အတွက် မိမိကိုယ်မိမိ ဖုံးကွယ်ပြီး စိတ်နှလုံးကို ဖုံးထားလျှင်၊ အခြားလူတို့ကို လှည့်စားရန် မှားယွင်းသော အမြင်ကို ပေးလျှင်၊ ထိုသူသည် ကြီးမားသောအန္တရာယ်ကျရောက်လေသည်။ ထိုသူသည် အလွန် စိတ်အနှောင့်အယှက်ပေးသည်။ ပြီးလျှင် အနှေးနှင့်အမြန် ထိုသူကို ရိပ်စားမိပြီး ဖော်ထုတ်ခြင်းခံရမည် ဖြစ်သည်။ သင်သည် လူတစ်ယောက်၏ အလားအလာများကို သူ၏ နေ့စဉ် အသက်တာ၊ စကားများနှင့် လုပ်ရပ်များမှတစ်ဆင့် မြင်နိုင်သည်။ ဤလူသည် အစဉ် ဟန်ဆောင်နေလျှင်၊ အစဉ် သူများထက်သာသည့် ပုံစံပြုမူနေထိုင်လျှင် ဤလူသည် သမ္မာတရားကို လက်ခံသည့်သူမဟုတ်ပေ။ ထိုသူသည် အနှေးနှင့်အမြန် ထုတ်ဖော်ခံရပြီး ဖယ်ရှားခံရမည်။...မည်သည့်အခါမျှ မပွင့်လင်းသော၊ အကြောင်းကိစ္စများကို အစဉ် ဖုံးကွယ်သော၊ အစဉ်သဖြင့် ဖြောင့်မှန်ဟန်ဆောင်သော၊ မိမိတို့ကို အခြားလူများအထင်ကြီးအောင်ပြုလုပ်ဖို့ အစဉ်ကြိုးစားသော၊ မည်သည့်အရာကို ၎င်းတို့ အမှန်တကယ် စဉ်းစားနေသည်၊ ၎င်းတို့၏ တကယ့်အခြေအနေနှင့် သဘာဝက မည်သို့ဖြစ်သည်တို့ကို လူတို့အား လုံးဝ မသိစေချင်သော လူများသည် မမိုက်မဲသလော။ ဤသို့သောလူတို့သည် အလွန့်အလွန် မိုက်မဲသည်။ မည်သည့်လမ်းကြောင်းကို ၎င်းတို့ လျှောက်သနည်း။ ဖာရိရှဲများ၏ လမ်းကြောင်းဖြစ်သည်။ သူတော်ကောင်း ယောင်ဆောင်သူများသည် အန္တရာယ်ကျရောက်သလော၊ မကျရောက်သလော။ ၎င်းတို့သည် ဘုရားသခင် အမုန်းတီးဆုံးလူများ ဖြစ်သည်။ ထို့ကြောင့် ၎င်းတို့သည် အန္တရာယ်မကျရောက်ဟု သင် စိတ်ကူးသလော။ ဖာရိရှဲဖြစ်သောသူ အားလုံးသည် ထာဝရပြစ်ဒဏ်ခံရခြင်း လမ်းကြောင်းကို လျှောက်ကြသည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်က ကျွန်မတို့ကို ရိုးသားသည့် လူများဖြစ်ရန်၊ ရိုးရိုးရှင်းရှင်းနှင့် ပွင့်ပွင့်လင်းလင်း စကားပြောရန် မုသားမဆို၊ မလှည့်စားရန် အလိုရှိကြောင်းနှင့် ဖောက်ပြန်ပျက်စီးမှုကို ကျွန်မတို့ ဖော်ထုတ်မိသည့်အခါတွင် ကျွန်မတို့၏ တကယ့်အတွေးများကို အခြားလူများ မြင်နိုင်အောင် ဖွင့်ပြောပြီး ဆွေးနွေးသင့်ကြောင်းတို့ကို ဘုရားနှုတ်ကပတ်တော်များမှ ကျွန်မနားလည်ခဲ့သည်။ ဤနည်းဖြင့် အသက်ရှင်ခြင်းသည် သိပ်မပင်ပန်းရသကဲ့သို့ သမ္မာတရားထဲသို့ ဝင်ရောက်ရန်နှင့် ကယ်တင်ခြင်း လမ်းကြောင်းကို လျှောက်ရန် ပို၍လွယ်ကူ၏။ သို့သော် ကိုယ့်ကိုယ်ကိုယ် အမြဲ ဟန်ဆောင်၊ ဖုံးကွယ်၊ ဖုံးဖိပြီး မိမိတို့၏ အခြေအနေကို အခြားလူများအား မြင်ခွင့်မပေးသည့် သူတို့ကမူ မှားယွင်းသည့် လမ်းကြောင်းကို လျှောက်ကြသည်၊ ပိုပိုပြီး ကြောင်သူတော်သာ ဆန်လာတတ်ကြသည်၊ ထို့ကြောင့် သူတို့၏ ဖောက်ပြန်ပျက်စီးသည့် စိတ်သဘောထားများကို လုံးဝ မဖြေရှင်းနိုင်ကြပါ။ ဤသည်မှာ ထာဝရ ပြစ်ဒဏ်ခံရခြင်းသို့ သွားရာ လမ်းကြောင်းပင်ဖြစ်သည်။ လွန်ခဲ့သည့် အနှစ်နှစ်ထောင်က ဖာရိရှဲများကို ကျွန်မတွေးမိ၏။ သူတို့သည် အပြင်ပန်းတွင် ဘုရားတရား ကိုင်းရှိုင်းသည့်အပြင် တရားဇရပ်များ၌ တခြားလူတို့ကို ကျမ်းစာရှင်းပြရင်း သူတို့၏နေ့ရက်များကို ကုန်လွန်ခဲ့ကြသည်။ ဘုရားကို သူတို့ချစ်သည်ဟု လူအများ ထင်ကြလေအောင် လမ်းဆုံများတွင်လည်း သူတို့တမင်ရပ်ကာ ဆုတောင်းကြ၏။ သို့သော် သူတို့သည် ဘုရားသခင်ကို လုံးဝ မကြောက်ကြ၊ အရာအားလုံးအထက်တွင် ဘုရားကို မထားကြ၊ ဘုရားသခင်၏ ပညတ်ချက်များကို မနာခံကြပါ။ သခင်ယေရှု ပေါ်ထွန်းလာပြီး အမှုပြုသည့်အခါ သူ့နှုတ်ကပတ်တော်များက ဩဇာအာဏာနှင့် တန်ခိုးရှိပြီး ဘုရားထံမှ လာကြောင်းကို သူတို့ရှင်းရှင်းလင်းလင်း သိကြသော်လည်း သူတို့၏ အဆင့်အတန်းနှင့် ဝင်ငွေကို ထိန်းသိမ်းရန် ဘုရားသခင်ကို ကသုတ်ကရက် ဆန့်ကျင်ကာ ရှုတ်ချခဲ့ကြပြီး နောက်ဆုံးတွင် သခင်ယေရှုကို ကားစင်တင်သတ်ခဲ့ကြ၏။ ဖာရိရှဲများသည် အသွင်အပြင်အားဖြင့် ဘုရားတရားကိုင်းရှိုင်းပုံရသော်လည်း အနှစ်သာရတွင်မူ ယုတ်မာပြီး ကောက်ကျစ်သည်ကို ကျွန်မတွေ့ခဲ့ရသည်။ သူတို့သည် ဟန်ဆောင်ခြင်းနှင့် လှည့်ဖြားခြင်းတွင် ကျွမ်းကျင်ကြ၏။ သူတို့လုပ်သမျှတိုင်းက လူတို့ကို လှည့်ဖြား၊ ထိန်းချုပ်ရန်နှင့် လူတို့၏ လေးစားမှုနှင့် ကြည်ညိုမှုကို လိမ်လည်ရယူရန် ဖြစ်သည်။ သူတို့လျှောက်သည့် လမ်းကြောင်းက ဘုရားကို ခုခံသည့် လမ်းကြောင်းဖြစ်၏။ နောက်ဆုံးတွင် သူတို့သည် ဘုရား၏ စိတ်သဘောထားကို ပုန်ကန်ပြစ်မှားမိပြီး ဘုရား၏ ကျိန်ဆဲခြင်းနှင့်၊ အပြစ်ဒဏ်ပေးခြင်းတို့ကို ခံခဲ့ရသည်။ ကျွန်မကိုယ်ကျွန်မ သုံးသပ်မိ၏။ အခြားလူများ၏ စိတ်နှလုံးထဲ၌ ပုံရိပ်ကောင်းရှိရန် မိမိ၏ ဖောက်ပြန်ပျက်စီးခြင်းကို ဖုံးကွယ်ခဲ့ပြီး ကျွန်မဖော်ပြမိသော လူတကာ၌ အဖြစ်များသည့် ဖောက်ပြန်ပျက်စီးခြင်းကိုသာ ပြောခဲ့သည်။ ဤအရာက ကျွန်မ၏ ပုံရိပ်ကို ကာကွယ်ရုံမက ကျွန်မကို ရိုးရှင်းပွင့်လင်းသည့်လူဟု အခြားလူများ မြင်အောင် လုပ်ပေးခဲ့သည်။ ကျွန်မသည် ဖာရိရှဲများကဲ့သို့ လှည့်ဖြားတတ်ပြီး ဆိုးယုတ်နေခဲ့သည်ပင် မဟုတ်ပါလား။ ဤအရာကြောင့် ကျွန်မလန့်သွား၏။ ဤအရာကို ကျွန်မဆက်လုပ်နေ၍ မဖြစ်တော့ပါ။ ဘုရားသခင်၏ သတ်မှတ်ချက်များအတိုင်း ရိုးသားသည့် လူတစ်ယောက်ဖြစ်မှ ရပေတော့မည်။

ထို့နောက်တွင် ကျွန်မညီအစ်မက နောက်ထပ် ဘုရားနှုတ်ကပတ်တော်တစ်ပိုဒ်ကို ပို့ပေး၏။ “အကယ်၍ သင်သည် သမ္မာတရားအား ရှာဖွေရန် ဆန္ဒရှိပါက၊ အကယ်၍ သင်သည် သင်၏မှားယွင်းနေသော စိတ်ဓာတ်လှုံ့ဆော်မှုများ၊ အခြေအနေများ၊ သို့မဟုတ် စိတ်နေစိတ်ထားများကဲ့သို့သော အမျိုးမျိုးသော ကဏ္ဍများ အား အစုံလိုက်အပြုံလိုက်ပြောင်းလဲမှုတစ်ခု ဖြစ်ပေါ်လာရန် ဆန္ဒရှိပါက၊ ကျန်သည့်အရာအားလုံးထက်၊ သင်သည် မိမိထင်မြင်ခံစားရသည့်အတိုင်း ပြောဆိုရန်နှင့် မိတ်သဟာယဖွဲ့ရန်အတွက် သင်ယူရမည်ဖြစ်သည်။...‘ဒါတွေက ငါ့ရဲ့အခက်အခဲတွေပဲ၊ ငါက အခြေအနေဆိုးတစ်ခုရှိတယ်၊ ငါက အပျက်သဘောဆောင်တယ်၊ ဒါပေမဲ့ ငါ ဘယ်သူ့ကိုမှ မပြောသေးဘူး။ ငါ့ဘာသာ အားလုံး စိတ််ထဲမှာပဲ ထားမယ်’ဟု ပြော၍ ချူပ်တည်းမထားလေနဲ့။ သင်သည် ဆုတောင်းသည့်အခါ သင်ကိုယ်တိုင်၏ အခြေအနေကို မည်သည့်အခါမျှ မဖွင့်ဟလျှင် သန့်ရှင်းသောဝိညာဉ်တော်၏ ဉာဏ်အလင်းဖွင့်ပြခြင်းကို လက်ခံရရှိရန် ခက်ခဲလာလိမ့်မည်။ အချိန်ကြာလာသောအခါ သင်သည် ဆုတောင်းလိုစိတ် ရှိတော့မည်မဟုတ်ပေ။ ဘုရားသခင်၏ နှုတ်ကပတ်တော်ကို စားသောက်လိုစိတ် ရှိတော့မည်မဟုတ်ပေ။ သင်၏အခြေအနေသည် တောင်အောက်သို့ ပို၍ ပို၍ လျှောကျသွားမည်ဖြစ်ကာ။ အမူအရာများအား ပြောင်းလဲ လုပ်ဆောင်ရာ၌ ခက်ခဲလာမည် ဖြစ်သည်။ ထို့ကြောင့် သင်၏အခြေအနေသည် မည်သို့ပင်ဖြစ်စေ၊ သင်သည် အပျက်သဘောဆောင်သည်ဖြစ်စေ၊ အခက်အခဲ ကြုံနေရသည်ဖြစ်စေ၊ သင် ကိုယ်တိုင်၏တစ်ကိုယ်ရေ စိတ်ဓာတ်လှုံ့ဆော်မှုများ သို့မဟုတ် အစီအစဉ်များ မည်သို့ ရှိသည် ဖြစ်စေ၊ သင် မည်သည့်အရာအား သိရှိလာသည်ဖြစ်စေ၊ သို့မဟုတ် စစ်ဆေးမှုမှ တစ်ဆင့် သဘောပေါက်လာသည်ဖြစ်စေ၊ သင်သည် ထင်မြင်ခံစားရသည့်အတိုင်း ပြောဆိုရန်နှင့် မိတ်သဟာယဖွဲ့ရန်အတွက် သင်ယူရမည် ဖြစ်ကာ၊ သင် မိတ်သဟာယဖွဲ့သည်နှင့်အမျှ သန့်ရှင်းသော ၀ိညာဉ်တော်သည် အလုပ်လုပ်ဆောင်မည် ဖြစ်သည်။ ပြီးလျှင် သန့်ရှင်းသောဝိညာဉ်တော်သည် မည်သို့ လုပ်ဆောင်သနည်း။ သူသည် သင့်အား ဉာဏ်အလင်းဖွင့်ပြပြီး ပြသာနာ၏ ပြင်းထန်မှုကို မြင်စေသည်။ သူသည် သင့်အား ပြသာနာ၏ အရင်းအမြစ်နှင့် အနှစ်သာရအား သတိမူမိစေသည်၊ ထို့နောက် သမ္မာတရားကို သင် လက်တွေ့လုပ်ဆောင်နိုင်ရန်အတွက်၊ ထိုမှနေ၍ သမ္မာတရား၏ စစ်မှန်မှုအတွင်းသို့ ဝင်ရောက်နိုင်ရန်အတွက် တဖြည်းဖြည်းချင်း သမ္မာတရားနှင့် လက်တွေ့လုပ်ဆောင်မှု စည်းမျဉ်းများကို သင်နားလည်စေရန် ဉာဏ်အလင်းဖွင့်ပြသည်။ ဤသည်မှာ သန့်ရှင်းသောဝိညာဉ်တော်၏ အလုပ်မှ ရရှိသော သက်ရောက်မှုဖြစ်သည်။ လူတစ်ယောက်က ပွင့်လင်းစွာ မိတ်သဟာယဖွဲ့နိုင်လျှင် ၎င်းတို့သည် သမ္မာတရားအပေါ် ရိုးသားသော သဘောထားတစ်ခုရှိသည်ဟု ဆိုလိုသည်။ လူတစ်ယောက်သည် ရိုးသားသူဟုတ်မဟုတ်၊ ၎င်းတို့သည် ရိုးသားသူဟုတ်မဟုတ်ကို သမ္မာတရားနှင့် ဘုရားသခင်အပေါ် ၎င်းတို့၏ သဘောထားအပြင် သမ္မာတရားကို ၎င်းတို့ လက်ခံပြီး ဘုရားသခင်ကို နာခံနိုင်ခြင်းရှိမရှိဖြင့်လည်း တိုင်းတာသည်။ ဤသည်မှာ အရေးကြီးဆုံးဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဘုရားသခင်အားနာခံခြင်းနှင့်ဆိုင်သော လက်တွေ့လုပ်ဆောင်မှု အခြေခံသဘောတရားများ”) ဘုရားနှုတ်ကပတ်တော်ကို ဖတ်ပြီးသည့်နောက်တွင် ကျွန်မညီအစ်မက ဤသို့မိတ်သဟာယပြု၏။ “ရိုးသားတဲ့ လူတစ်ယောက်ဖြစ်ဖို့ဆိုရင် ရှာဖွေတဲ့နေရာနဲ့ မိတ်သဟာယ ပြုတဲ့နေရာမှာ ကိုယ့်စိတ်နှလုံးကို ဖွင့်ဟတတ်ဖို့ အရင်ဆုံး သင်ယူရမယ်။ ဖောက်ပြန်ပျက်စီးတဲ့ ကိုယ့်အခြေအနေတွေကို အမြဲဖုံးကွယ်၊ ဖုံးဖိပြီး တခြားလူတွေနဲ့ မိတ်သဟာယဖွဲ့တဲ့အခါ ဆုမတောင်းချင်၊ ဖွင့်မပြောချင်ရင် ကိုယ့်ပြဿနာတွေကို ဖြေရှင်းဖို့ ခက်ခဲလာတယ်။ ဥပမာအနေနဲ့ တစ်ယောက်ယောက် နေမကောင်းဖြစ်ရင် အဲဒီလူက ဆရာဝန်ရှာမှာပဲ၊ ဒါမှမဟုတ် အတွေ့အကြုံရှိသူ တစ်ယောက်ယောက်ကို မေးမှာပဲ။ ဒါမှပဲ သူတို့ရဲ့ အခြေအနေကို နားလည်နိုင်မှာ၊ မှန်တဲ့ ဆေးဝါးတွေ ရပြီး ရောဂါကို အချိန်မီ ထိန်းချုပ်နိုင်မှာလေ။ ဒါပေမဲ့ တချို့လူတွေက သူတို့ရဲ့ အခြေအနေကို ဖုံးဖိထားတော့ အချိန်မီ ပြုစုကုသမှု မရှိတဲ့အတွက် အခြေအနေက ပိုဆိုးသွားရော၊ အသက်အန္တရာယ်တောင် ရှိလာတယ်။ ကိုယ့်အခြေအနေတွေနဲ့ အခက်အခဲတွေကို ဖြေရှင်းချင်တယ်ဆိုရင် ပွင့်ပွင့်လင်းလင်း မိတ်သဟာယပြုပြီး ရိုးသားတဲ့လူတွေ ဖြစ်ဖို့လိုတယ်။ ဒါက လက်တွေ့လုပ်ဆောင်ဖို့ မှန်ကန်တဲ့ နည်းလမ်းပဲ” ဟူ၍ ဖြစ်သည်။ ရိုးသားသည့်လူ ဖြစ်ခြင်းနှင့် ကိုယ့်ကိုယ်ကိုယ် ဖွင့်ဟခြင်းတို့က အလွန်အရေးကြီးလှကြောင်းကို ကျွန်မမြင်နိုင်သွား၏။ ဘုရားကို ကျွန်မယုံကြည်လာသည်မှာ မကြာသေးသဖြင့် သမ္မာတရားကို နားမလည်ခဲ့ပါ။ ဖောက်ပြန်ပျက်စီးသည့် စိတ်သဘောထားကို ကျွန်မဖော်ထုတ်ခဲ့မှန်း သတိပြုမိသော်လည်း မဖြေရှင်းနိုင်ခဲ့ပါ။ ရိုးသားသည့် လူတစ်ယောက်ဖြစ်ခြင်းကို ကျွန်မလက်တွေ့လုပ်သင့်ပြီး မိမိ၏အခြေအနေကို ဖွင့်ဟကာ သမ္မာတရားကို ရှာဖွေသင့်သည်။ ဤနည်းနှင့်သာ ဘုရား၏ လမ်းပြမှုကို ကျွန်မရနိုင်မည်ဖြစ်သည့်အပြင် ဤနည်းကသာ ကျွန်မ၏ ဖောက်ပြန်ပျက်စီးသည့် စိတ်သဘောထားကိုလည်း ကူဖြေရှင်းပေးမည် ဖြစ်သည်။ ကျွန်မအနေနှင့် လူသစ်များကို စရေလောင်းကာစဖြစ်၍ များများများစားစား နားမလည်သည်မှာ ပုံမှန်ပင်ဖြစ်၏။ နားမလည်သည့်အခါ ညီအစ်ကိုမောင်နှမများနှင့် ရှာဖွေဖို့ ကျွန်မဖွင့်ပြောသင့်သည်။ ဤနည်းဖြင့် ကျွန်မ၏တာဝန်နှင့်ဆိုင်သည့် စည်းမျဉ်းများကို ကျွန်မပိုင်နိုင်အောင် နည်းနည်းချင်း လုပ်နိုင်မည်ဖြစ်ပြီး မိမိတာဝန်ကို ကောင်းကောင်း ထမ်းဆောင်နိုင်မည် ဖြစ်သည်။ ထို့နောက်တွင် ထိုအချိန်အတွင်းက ကျွန်မ၏ အခြေအနေနှင့် ကျွန်မတာဝန်၌ရှိသည့် အခက်အခဲများအကြောင်းကို ညီအစ်မ နောက်တစ်ယောက်အား ကျွန်မပြောပြခဲ့၏။ သူက ကျွန်မကို အထင်မသေးသည်သာမက ကူညီဖို့ ဘုရားနှုတ်ကပတ်တော် ပို့ပေးပြီး သူ့အတွေ့အကြုံကို မိတ်သဟာယပြုပေးခဲ့သည်။ ဤအရာကြောင့် ကျွန်မ၏အခြေအနေ၊ ကျွန်မဖော်ထုတ်ခဲ့သော ဖောက်ပြန်ပျက်စီးခြင်းနှင့်ဆိုင်သည့် အသိတချို့ကို ရခဲ့ပြီး လက်တွေ့လုပ်ဆောင်မှု လမ်းကြောင်းလည်း ရသွားခဲ့၏။ ပျော်ရွှင်သည့်စိတ်နှင့် လွတ်မြောက်သည့်စိတ်ကို အကြီးအကျယ် ခံစားခဲ့ရသည်။ ထိုအချိန်မှစ၍ ရိုးသားသည့် လူတစ်ယောက်ဖြစ်ခြင်းနှင့် မိမိအခြေအနေအကြောင်း ဖွင့်ပြောခြင်းတို့ကို ကျွန်မသတိရှိရှိ လက်တွေ့လုပ်ဆောင်ခဲ့ပါသည်။

တစ်ညတွင် အဖွဲ့အစည်းအဝေးတစ်ခုကို ကျွန်မဧည့်ခံရသည်။ ကျွန်မနှင့်တွဲ၍ ဧည့်ခံဖို့ အဖွဲ့ခေါင်းဆောင် တစ်ယောက်ကို အသင်းတော် ခေါင်းဆောင်က စီစဉ်ပေးခဲ့၏။ ထိုညီအစ်မက ကျွန်မထက် သမ္မာတရားကို ပိုနားလည်သည်။ အစည်းအဝေးလုပ်နေစဉ် တခြားလူများ၏ ပြဿနာများကို အင်မတန် ထိထိရောက်ရောက် သူမိတ်သဟာယပြုပေးပြီး ဖြေရှင်းပေးသဖြင့် ကျွန်မအနည်းငယ် မနာလိုဖြစ်မိသွား၏။ သူ့ထက် ကျွန်မနိမ့်ကျသည်ဟု အခြားသူများ ထင်ကြမည်ကို ကျွန်မစိုးရိမ်ခဲ့သည်။ အစည်းအဝေးပြီးသွားသည့်နောက်တွင် ကျွန်မ၌ ဝေမျှစရာ အတွေးတစ်ခုခု ရှိသလားဟု ခေါင်းဆောင်က မေးလာ၏။ ကျွန်မအနေနှင့် ရိုးသားသည့် လူတစ်ယောက် ဖြစ်သင့်မှန်း၊ မိမိ၏ ဖောက်ပြန်ပျက်စီးမှုကို ဖွင့်ပြောပြီး အဖြေရှာသင့်မှန်း ကျွန်မသိသည်။ ထို့ကြောင့် စိတ်နှလုံးထဲတွင် ကျွန်မဖော်ထုတ်ခဲ့မိသည့် အရာကို သူ့အား ပြောပြလိုက်၏။ ထို့နောက် ကျွန်မကို ဘုရားနှုတ်ကပတ်တော် သူပို့ပေးပြီး သူ့အတွေ့အကြုံကို ပြောပြလာသည်။ ကျွန်မသည် အဆင့်အတန်းကို တန်ဖိုးထားကာ မာနထောင်လွှားသည့် စိတ်သဘောထားရှိပြီး အထင်ကြီးခံချင်သည့်အတွက် ကျွန်မညီအစ်မကို မနာလိုဖြစ်ခဲ့မှန်း သဘောပေါက်သွား၏။ ကျွန်မ၏ မနာလိုခြင်းကို လက်လွှတ်ရန် ဘုရားကို ပိုဆုတောင်းရမည်၊ မနာလိုခြင်း၏ သဘောသဘာဝနှင့် အကျိုးဆက်များကို မြင်ရမည်၊ ဘုရားအိမ်တော်၏ အလုပ်နှင့် ကျွန်မ၏တာဝန်ကို ထည့်တွက်ရမည်၊ ဘုရားအိမ်တော်၏ အကျိုးစီးပွားများကို ဦးစားပေးရမည်ဖြစ်ကြောင်း သဘောပေါက်သွားသည်။ ဤအရာက ဘုရားအလိုတော်နှင့် ကိုက်ညီ၏။ တစ်ချိန်တည်းမှာပင် မိမိ၏ အားနည်းချက်များ၊ ချို့ယွင်းချက်များကို မှန်မှန်ကန်ကန် ကိုင်တွယ်ဖြေရှင်းဖို့ လိုအပ်ပြီး မိမိ၏ အားနည်းချက်များကို ဖာထေးမိအောင် အခြားလူများ၏ အားသာချက်များမှ ကျွန်မပိုသင်ယူဖို့လည်း လိုအပ်သည်။ ထိုနည်းဖြင့် ပိုများသည့် သမ္မာတရားကို ကျွန်မနားလည်နိုင်မည်ဖြစ်သည်။ ဤအရာကို သဘောပေါက်မိသဖြင့် အလွန်ဝမ်းသာခဲ့ရ၏။ ညီအစ်ကိုမောင်နှမများထံ ဖွင့်ပြောသည့်အခါ သူတို့အားလုံးက ကျွန်မကို အထင်သေးမည့်အစား အများကြီး ကူညီကြသည်ကို ကျွန်မတကယ်ခံစားခဲ့ရသည်။

ယင်းကို တွေ့ကြုံပြီးသည့်နောက်တွင် ရိုးသားသည့် လူတစ်ယောက်ဖြစ်ဖို့ မည်မျှအရေးကြီးမှန်း ကျွန်မခံစားရ၏။ ရိုးသားသည့်လူတစ်ယောက်ဖြစ်ပြီး ဖွင့်ပြောခြင်းအားဖြင့်သာ သန့်ရှင်းသော ဝိညာဉ်တော်၏ အလုပ်ကို ကျွန်မတို့ ရနိုင်ပြီး သမ္မာတရားကို နားလည်လာနိုင်ပါသည်။ ရိုးသားသည့်လူ ဖြစ်ခြင်းက ကျွန်မတို့ကို လွတ်မြောက်မှုနှင့် လွတ်လပ်မှုတို့ ပေးနိုင်ပြီး လူသားများကဲ့သို့ အသက်ရှင်ခွင့် ပေးမှန်းလည်း ကျွန်မမြင်ရ၏။ ဘုရားကျေးဇူးတော်ပင် ဖြစ်ပါသည်။


၆။ ဘုရားသခင်ကို သတိထားရှောင်ကြဉ်ခြင်း၏ ရလဒ်

၂၀၁၃ ခုနှစ်မှာ ကျွန်မက ကိုယ့်တာဝန်မှာ စည်းမျဉ်းတွေကို မရှာဘဲ ကျွန်မရဲ့ မာနထောင်လွှားတဲ့ စိတ်သဘောထားကို ကျွန်မလုပ်ရပ်တွေအပေါ် လမ်းညွှန်စေစားခွင့်ပြုခဲ့ပြီး ဒါတွေအားလုံးက အသင်းတော်ရဲ့ ဧဝံဂေလိအလုပ်အပေါ် အနှောင့်အယှက်တွေ၊ အဖျက်အမှောင့်တွေဖြစ်ခဲ့တာကို တွေ့ရပြီးတဲ့နောက်မှာ ကျွန်မက အယောင်ဆောင်ခေါင်းဆောင်အဖြစ် သတ်မှတ်ခံရပြီး အထုတ်ခံခဲ့ရတယ်။ အထုတ်ခံရပြီးနောက်ပိုင်းမှာ ကျွန်မ တော်တော်အပျက်သဘောဆောင်ပြီး နောင်တရတယ်။ ဘုရားနှုတ်ကပတ်တော်ဖတ်တာ၊ ကိုယ့်ကိုယ်ကိုယ် ပြန်သုံးသပ်တာတွေကနေ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို နည်းနည်းသိလာခဲ့တယ်။ ဒါပေမဲ့ စိတ်ထဲမှာတော့ ကျွန်မက ဘုရားသခင်ကို တော်တော်သတိထားနေတုန်းပဲ။ ပြီးတော့ ကျွန်မက ဒီလို ဖောက်ပြန်ပျက်စီးတဲ့ စိတ်သဘောထားရှိပြီး တော်တော်ဆိုးတဲ့ ပြစ်မှားမှုတစ်ခုကို ကျူးလွန်ခဲ့တာကြောင့် နောင်မှာ အရေးကြီးတဲ့တာဝန်ကို လုံးဝ မထမ်းဆောင်သင့်ဘူးလို့ တွေးမိတယ်။ ကျွန်မက နောက်ထပ် ပြစ်မှားမှုတစ်ခုကို ကျူးလွန်ခဲ့ရင် အနည်းဆုံးအနေနဲ့ အထုတ်ခံရမှာပဲ။ ပိုဆိုးတဲ့ အခြေအနေမှာဆိုရင် ကျွန်မက သေသေချာချာ ထုတ်ဖော်ခံရပြီး၊ ဖယ်ရှားရှင်းလင်းခံရပြီးတော့ ကယ်တင်ခြင်းရဖို့ အခွင့်အရေး ဆုံးရှုံးရနိုင်ချေရှိတယ်။ အထူးသဖြင့် ပါရမီရှိတဲ့၊ အစွမ်းအစရှိတဲ့၊ အရေးကြီးတာဝန်တွေထမ်းဆောင်တဲ့သူတချို့က နောက်ဆုံးမှာ အယောင်ဆောင်ခေါင်းဆောင်တွေအနေနဲ့ ထုတ်ဖော်ခံရပြီး အထုတ်ခံရတာ၊ သမ္မာတရားကို မရှာလို့၊ အဆင့်အတန်းနဲ့ ဂုဏ်ကို ရဖို့ ဆက်တိုက် ကြိုးစားပြီး သူတို့ရဲ့ မာနထောင်လွှားတဲ့ စိတ်သဘောထားအရ ပြုမူပြီးတော့ နောင်တရဖို့ ပျက်ကွက်လို့၊ ဒါတွေကြောင့် အသင်းတော်အလုပ်မှာ အနှောင့်အယှက်တွေ၊ အဖျက်အမှောင့်တွေဖြစ်လို့ အန္တိခရစ်တွေအဖြစ်တောင် သတ်မှတ်ခံရပြီး နှင်ထုတ်ခံရတာကို ကျွန်မ မြင်ပြီးတဲ့နောက်မှာ ကျွန်မ ထင်တာက မှန်တယ်ဆိုပြီးတော့ ပိုတောင် သေချာသွားတယ်။ အဲဒီအချိန်ကစလို့ ကျွန်မက တာဝန်မကြီးတဲ့၊ အန္တရာယ်သိပ်မများတဲ့ တာဝန်တွေကိုပဲ လုပ်တယ်။ ဒါဆိုရင် ဘုရားအမှုတော် အဆုံးသတ်တဲ့အခါမှာ ကျွန်မက အသက်ရှင်ကျန်ရစ်မဲ့ အခွင့်အရေးရှိဦးမယ်ပေါ့။ နောက်ပိုင်းမှာ ကျွန်မ ခေါင်းဆောင်က ကျွန်မကို အသင်းတော်ရဲ့ ဖယ်ရှားခြင်းအလုပ်ကို တာဝန်ပေးတယ်။ ကျွန်မ ကိုယ့်ဘာသာ စဉ်းစားတယ်။ “အရင်တုန်းက ဖယ်ရှားခြင်းအလုပ်ကို လုပ်တဲ့ ညီအစ်မတချို့က သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေအတိုင်း ပြုမူပြီး စည်းမျဉ်းတွေကို မလိုက်နာတာကြောင့် အသင်းတော်အလုပ်မှာ အနှောင့်အယှက်၊ အဖျက်အမှောင့်တွေဖြစ်လို့ အထုတ်ခံရတယ်။ အဲဒီအပြင် ငါက သူတို့လောက် သမ္မာတရားကို သိမြင်မှုမရှိဘူး။ တော်တော်ဆိုးတဲ့ မာနထောင်လွှားတဲ့ စိတ်သဘောထားလည်းရှိတယ်။ ငါကသာ အနှောင့်အယှက်၊ အဖျက်အမှောင့်တစ်ခုခုကို လုပ်ခဲ့ရင် မကောင်းမှုကို ကျူးလွန်မိမှာပဲ” ပေါ့။ အချိန်ယူစဉ်းစားပြီးတဲ့နောက်မှာ ကျွန်မ တာဝန်ကို ငြင်းလိုက်ဖို့ ဆုံးဖြတ်ခဲ့တယ်။ အဲဒီနောက်တော့ ခေါင်းဆောင်က ကျွန်မကို စာသားကိုအခြေခံတဲ့အလုပ်ကို တာဝန်ပေးတယ်။ ဒီတာဝန်ကို ကျွန်မ တော်တော်ကျေနပ်နေခဲ့တာ။ စာသားကိုအခြေခံတဲ့အလုပ်က အသင်းတော်အတွက် အကြီးစားဆုံးဖြတ်ချက်တွေ ချဖို့ လိုမှာမဟုတ်ဘူး၊ အန္တရာယ်များတဲ့ အခြေအနေတစ်ခုမှ ပါမှာမဟုတ်ဘူးလို့ တွေးမိတယ်။ အဲဒါနဲ့ ပျော်ပျော်ရွှင်ရွှင်နဲ့ လက်ခံလိုက်တယ်။ ၂၀၁၇ ခုနှစ်မှာ ကျွန်မ ခေါင်းဆောင်က ကျွန်မကို နောက်တစ်ခါ တကူးတကလာရှာပြီးတော့ အသိပေးတယ်။ အသင်းတော်ရဲ့ ဖယ်ရှားရေးအလုပ်က အမှုဆောင်တွေကို တော်တော်လေးလိုနေတယ်တဲ့။ ပြီးတော့ ဘုရားရဲ့ ရည်ရွယ်ချက်ကို ကျွန်မအလေးထားပြီး ဖယ်ရှားရေးအဖွဲ့ထဲမှာ တာဝန်တစ်ခုယူပေးဖို့ သူမျှော်လင့်ကြောင်း ပြတယ်။ ကျွန်မက နည်းနည်း တွန့်ဆုတ်နေတုန်းပဲ။ ဒါပေမဲ့ ကျွန်မက တာဝန်ကို တစ်ကြိမ်ငြင်းပြီးပြီ၊ ကျွန်မရဲ့ အနာဂတ်နဲ့ ရှေ့ရေးတွေအတွက် စဉ်းစားပြီး နောက်တစ်ခါငြင်းလိုက်ရင် ဘုရားကို သစ္စာဖောက်မိမှာပဲဆိုပြီး တွေးမိတယ်။ ကျွန်မ အရမ်းအသိတရားမဲ့နေလို့ မဖြစ်ဘူးလေ။ ကျွန်မ ဒုက္ခရောက်နေတုန်းမှာပဲ ဘုရားကို ဆုတောင်းပြီး အဲဒီ မမှန်ကန်တဲ့ အခြေအနေကနေ လွတ်မြောက်အောင် ကျွန်မကို လမ်းပြပေးဖို့ တောင်းလျှောက်လိုက်တယ်။

နောက်ပိုင်းမှာ ဘုရားနှုတ်ကပတ်တော် ဒီအပိုဒ်ကို ကျွန်မ တွေ့မိတယ်။ “ဖောက်ပြန်ပျက်စီးသည့် စိတ်သဘောထားမည်မျှကို ၎င်းတို့ ထုတ်ဖော်ပြသည်ဖြစ်စေ ယင်းတို့ကို ဖြေရှင်းရန် လူအချို့က သမ္မာတရားကို မရှာဖွေကြပေ။ အကျိုးဆက်အနေဖြင့် ဘုရားသခင်ကို နှစ်များစွာကြာ ယုံကြည်သည့်နောက်တွင်ပင် ၎င်းတို့၏ စိတ်သဘောထားများက မပြောင်းမလဲ ရှိနေသည်။ ၎င်းတို့က ‘တစ်စုံတစ်ရာကို ငါ လုပ်ဆောင်သည့်အခါတိုင်းတွင် ငါ၏ ဖောက်ပြန်ပျက်စီးသော စိတ်သဘောထားများကို ငါ ထုတ်ဖော်ပြသည်။ တစ်ခုခု လုပ်ဆောင်ခြင်းကို ငါ ရှောင်ကြဉ်လျှင် ယင်းတို့ကို ငါ ထုတ်ဖော်ပြမည်မဟုတ်ပါ။ ယင်းက ပြဿနာကို ပြေလည်စေသည် မဟုတ်လော’ဟု တွေးကြသည်။ ဤသည်မှာ အစာနင်မည်ကို ကြောက်သောကြောင့် အစာစားခြင်းကို ရှောင်ကြဉ်ခြင်း မဟုတ်လော။ ဤအရာ၏ အကျိုးဆက်မှာ မည်သည့်အရာ ဖြစ်လိမ့်မည်နည်း။ ငတ်ပြတ်ခြင်းဆီသို့သာ ဆိုက်ရောက်စေနိုင်သည်။ အကြင်သူသည် ဖောက်ပြန်ပျက်စီးသော စိတ်သဘောထားများကို ထုတ်ဖော်ပြပြီး မဖြေရှင်းပါက ထိုအရာမှာ သမ္မာတရားကို လက်မခံခြင်းနှင့် မမျှော်လင့်ဘဲ သေဆုံးခြင်း သဘောသက်ရောက်ပေသည်။ သင်သည် ဘုရားသခင်ကို ယုံကြည်ပြီး သမ္မာတရားကို မလိုက်စားလျှင် အကျိုးဆက်များက မည်သည့်အရာများ ဖြစ်လိမ့်မည်နည်း။ သင်သည် ကိုယ့်သေတွင်း ကိုယ်တူးမိလိမ့်မည်ဖြစ်သည်။ ဖောက်ပြန်ပျက်စီးသော စိတ်သဘောထားများသည် ဘုရားသခင်၌ သင့် ယုံကြည်မှု၏ ရန်သူဖြစ်သည်။ ယင်းတို့သည် သင်၏ သမ္မာတရား လိုက်စားခြင်း၊ ဘုရားသခင်၏ အမှုတော်နှင့်ဆိုင်သည့် သင်၏ အတွေ့အကြုံနှင့် သူ့ကို သင်၏ ကျိုးနွံနာခံခြင်းတို့အား ဟန့်တားသည်။ အကျိုးဆက်အနေဖြင့် သင်သည် အဆုံးတွင် ဘုရားသခင်၏ ကယ်တင်ခြင်းကို ရရှိလိမ့်မည်မဟုတ်။ ယင်းမှာ ကိုယ့်သေတွင်းကို ကိုယ်တူးခြင်း မဟုတ်လော။ ဆိုးယုတ်သော စိတ်သဘောထားများက သင့်ကို သမ္မာတရားအား လက်ခံခြင်းနှင့် လက်တွေ့လုပ်ဆောင်ခြင်းမှ ဟန့်တား၏။ ထိုစိတ်သဘောထားများကို သင် ရှောင်လွှဲမရနိုင်။ ရင်ဆိုင်ရမည်ဖြစ်သည်။ ထိုအရာများကို သင် အောင်မြင်ကျော်လွှားခြင်း မရှိပါက သင့်ကို ထိန်းချုပ်လိမ့်မည်။ ထိုအရာများကို သင် အောင်မြင်ကျော်လွှားနိုင်လျှင် ထိုအရာများအားဖြင့် သင် ဘောင်ခတ်ခံရမည်မဟုတ်တော့ဘဲ လွတ်မြောက်သွားလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်ကို ဆင်ခြင်ပြီးနောက်မှာ ကျွန်မလည်း အစာနင်မှာစိုးလို့ အစာရှောင်နေတာပဲဆိုတာကို သဘောပေါက်သွားတယ်။ သမ္မာတရားကို မရှာလို့၊ မာနထောင်လွှားတဲ့ စိတ်သဘောထားနဲ့ ပြုမူလို့၊ အသင်းတော်ရဲ့ ဧဝံဂေလိအလုပ်ကို နှောင့်ယှက်ပြီး အဖျက်အမှောင့်လုပ်လို့ ကျွန်မ အထုတ်ခံခဲ့ရတာကြောင့် ကျွန်မက သတိတွေထားပြီး အထင်လွဲမှုတွေနဲ့ ပြည့်လာတယ်။ အရေးကြီးတာဝန်တစ်ခုကို ယူချင်စိတ်မရှိဘဲ အရေးမကြီးတဲ့ ဘယ်တာဝန်ကိုမဆို လုပ်ဖို့ပဲ ပျော်နေခဲ့တယ်။ ကျွန်မအတွက် အရေးကြီးတာက ဘာအမှားမှမလုပ်မိဖို့၊ ဘာပြဿနာမှမရှိဖို့ပဲ။ အရေးကြီးတဲ့တာဝန်တစ်ခု ချပေးတာကို ရင်ဆိုင်ရတဲ့အခါ အမှုမဲ့အမှတ်မဲ့ ကိုယ့်ကိုယ်ကိုယ် ကာကွယ်တဲ့ပုံစံ ရောက်သွားတယ်။ ကျွန်မက ကိုယ့်ရဲ့ မာနထောင်လွှားတဲ့ စိတ်သဘောထားကို ကျွန်မလုပ်ရပ်တွေအပေါ် လမ်းညွှန်စေစားခွင့်ပြုပြီး အသင်းတော်အလုပ်ကို နောက်တစ်ခါ အနှောင့်အယှက်တွေ၊ အဖျက်အမှောင့်တွေ ဖြစ်စေခဲ့ရင် အထုတ်ခံရပြီး ဖယ်ရှားရှင်းလင်းခံရနိုင်ချေရှိတယ်လို့ စိတ်ပူပြီးတော့ အမြဲတမ်းပဲ အဲဒီတာဝန်ကို ငြင်းဆန်ချင်ခဲ့တယ်။ ဒီလိုလုပ်ရင် ကိုယ့်ကိုယ်ကိုယ် ကာကွယ်နိုင်တယ်လို့ တွေးပြီးတော့ပေါ့။ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ကိုင်တွယ်ဖြေရှင်းဖို့ကို ကျွန်မ အမြဲတမ်းရှောင်ခဲ့ပြီး ဒါကို ဖြေရှင်းဖို့ သမ္မာတရား မရှာခဲ့ဘူး။ ဒီလိုဆက်သွားနေရင် ကျွန်မရဲ့ အသက်စိတ်သဘောထားက နည်းနည်းလေးမှ မပြောင်းလဲရုံမကဘူး။ ကယ်တင်ခြင်းကို ကျွန်မ ရမှာလား၊ မရဘူးလားဆိုတာကလည်း သေချာမှာ မဟုတ်ဘူး။ ဘုရားနှုတ်ကပတ်တော်ကလည်း ကျွန်မကို လက်တွေ့လုပ်ဖို့ လမ်းကြောင်းတစ်ခုပေးခဲ့ပြီး ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ကိုင်တွယ်ဖြေရှင်းတာကို မရှောင်ဖို့ လိုအပ်တာ၊ ဒါကို ဖြေရှင်းဖို့အတွက် သမ္မာတရားကို ရှာသင့်တယ်ဆိုတာကို ပြခဲ့တယ်။

နောက်ပိုင်းမှာ ဘုရားသခင်ကို အမြဲ သတိထားအောင်၊ ချပေးတဲ့တာဝန်တွေကို ငြင်းအောင် ကျွန်မကို ဘယ်ဖောက်ပြန်ပျက်စီးတဲ့ သဘာဝက လုပ်နေလဲဆိုတာကို ပြန်သုံးသပ်ခဲ့တယ်။ တစ်နေ့တော့ ဒီဘုရားနှုတ်ကပတ်တော်အပိုဒ်ကို ကျွန်မ တွေ့မိတယ်။ “အခြားသူများအပေါ် သံသယမထားသည့်သူများကို ငါသဘောကျသည်၊ ထို့အပြင် သမ္မာတရားကို မဆိုင်းမတွ လက်ခံသောသူများကိုလည်း ငါနှစ်သက်၏၊ ထိုသို့သောလူနှစ်မျိုးကို ငါအလွန်ဂရုစိုက်သည်၊ အဘယ်ကြောင့်ဆိုသော် ငါ၏အမြင်၌ သူတို့သည် ရိုးသားသောသူများ ဖြစ်ကြသောကြောင့်ဖြစ်သည်။ အကယ်၍ သင်တို့သည် လိမ်လည်လှည့်ဖျားတတ်လျှင် လူတိုင်းနှင့် ကိစ္စတိုင်းကို သတိထားပြီး သံသယဝင်နေမည်ဖြစ်၍ ငါ့အပေါ်၌ထားသော သင်တို့၏ ယုံကြည်ခြင်းသည် သံသယအုတ်မြစ်အပေါ်၌ တည်ထားသည့် ယုံကြည်ခြင်း ဖြစ်နေလိမ့်မည်။ ထိုသို့သော ယုံကြည်ခြင်းကို မည်သည့်အခါမျှ ငါအသိအမှတ်ပြုနိုင်မည် မဟုတ်ပေ။ စစ်မှန်သော ယုံကြည်ခြင်း မရှိသော သင့်တွင် စစ်မှန်သော ချစ်ခြင်းမေတ္တာ သာ၍ပင် ကင်းမဲ့နေသည်။ အကယ်၍ သင်သည် ဘုရားသခင်ကို သံသယဝင်တတ်သည့်အပြင် သင်ဆန္ဒရှိသည့်အတိုင်း သူ့အကြောင်းကို ထင်ကြေးပေးတတ်လျှင် သင်သည် လူတို့ထဲတွင် အလိမ်လည် အလှည့်ဖျားတတ်ဆုံးသူဖြစ်သည်မှာ သံသယဖြစ်စရာ မလိုပေ။ ခွင့်မလွှတ်နိုင်သော အပြစ်များဖြင့် ပြည့်နေသော၊ သေးသိမ်သည့် စရိုက်လက္ခဏာရှိသော၊ တရားမျှတမှုနှင့် ဆင်ခြင်တုံတရား ကင်းမဲ့သော၊ တရားမျှတသောသဘော ကင်းမဲ့သော၊ ရက်စက်သည့် နည်းပရိယာယ်များ ပြုတတ်သော၊ ဖောက်ပြန်ပြီး ကောက်ကျစ်သော၊ ဆိုးယုတ်မှုနှင့် အမှောင်ထုကို နှစ်သက်သော စသည့်စရိုက်လက္ခဏာများရှိသူ လူသားနှင့် ဘုရားသခင်တူနိုင်မတူနိုင်ကို သင်မှန်းဆသည်။ လူတို့၌ ဘုရားသခင်နှင့်ပတ်သက်သည့် အသိပညာ စိုးစဉ်းမျှပင် မရှိသောကြောင့် ၎င်းတို့တွင် ထိုသို့သောအတွေးများရှိခြင်းဖြစ်သည် မဟုတ်လော။ ထိုသို့သော ယုံကြည်ခြင်းသည် အပြစ်နှင့်ဘာမျှမထူး။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မြေကြီးပေါ်ရှိ ဘုရားသခင်ကို သိရှိနိုင်ပုံ) ဘုရားနှုတ်ကပတ်တော်ကို အချိန်ယူစဉ်းစားရင်း ကျွန်မမှာ လှည့်ဖြားတတ်ပြီး ကောက်ကျစ်ဆိုးယုတ်တဲ့ သဘာဝရှိတယ်ဆိုတာ သဘောပေါက်သွားတယ်။ ကျွန်မအတွေးတွေက မဖြောင့်မတ်တဲ့သူရဲ့ အတွေးတွေလိုပဲ။ ဘုရားသခင်နဲ့ပတ်သက်ပြီး အမြဲတမ်း မှန်းဆကြည့်နေတယ်။ ကျွန်မက လူဆိုးတစ်ယောက်အပေါ် ပြုမူတဲ့ပုံစံမျိုးအတိုင်း ဘုရားကို ကျွန်မ သတိထားရှောင်နေခဲ့တယ်။ ကျွန်မကို အရေးကြီးတာဝန်တစ်ခုချပေးတာက ကျွန်မကို ထုတ်ဖော်ပြီး ဖယ်ရှားရှင်းလင်းဖို့ ရည်ရွယ်တာလို့ ထင်ခဲ့တယ်။ ကျွန်မက အရင်က မာနထောင်လွှားတဲ့ စိတ်သဘောထားနဲ့ ပြုမူပြီး အသင်းတော်အလုပ်အပေါ် အနှောင့်အယှက်တွေ၊ အဖျက်အမှောင့်တွေဖြစ်စေတာကြောင့် ပြစ်မှားမှုရှိတယ်လို့ သတ်မှတ်ခံရတော့ နောက်ထပ် ပြစ်မှားမှုတစ်ခုရှိတယ်လို့ သတ်မှတ်ခံရရင် ဖယ်ရှားရှင်းလင်းခံရမဲ့ အန္တရာယ်ကြုံရမှာကို စိတ်ပူပြီး ဒီဟာကြောင့် ဘုရားကို သတိထားပြီး အထင်လွဲတဲ့ အခြေအနေမှာ ကျွန်မ အသက်ရှင်ခဲ့တယ်။ ဒီတော့ ကျွန်မခေါင်းဆောင်က ကျွန်မကို အသင်းတော်ရဲ့ ဖယ်ရှားရေးအလုပ်ကို တာဝန်ပေးတော့ လူတွေအပေါ် ကျွန်မ အကဲဖြတ်တာတွေမှာ အမှားတွေလုပ်မိမှာကို စိုးရိမ်ခဲ့တယ်။ ကျွန်မက မှားပြီးတော့ လူကောင်းတစ်ယောက်အပေါ် မဟုတ်တာလုပ်မိရင်၊ ဒါမှမဟုတ် အသင်းတော်မှာ မကောင်းတဲ့လူ၊ အန္တိခရစ်တစ်ယောက်ကို ဆက်နေခွင့်ပေးခဲ့ပြီး ဒီလိုနဲ့ အောင်းနေတဲ့ အန္တရာယ်တစ်ခုကို အသင်းတော်အပေါ် ဝန်ပိစေခဲ့ရင် ဒါက အကြီးစားပြစ်မှားမှုတစ်ခုလို့ သတ်မှတ်မှာဖြစ်ပြီး ကျွန်မက ဖယ်ရှားရှင်းလင်းခံရနိုင်ချေရှိတယ်။ ဒီစဉ်းစားစရာအချက်တွေကြောင့် တာဝန်ကို ရှောင်ပြီး ငြင်းပယ်ဖို့အတွက် ဆင်ခြေတွေပေးခဲ့တယ်။ အခု ဒါကို ကျွန်မ ပြန်သုံးသပ်ကြည့်တော့ ကျွန်မမှာ အထုတ်ခံရတဲ့ အဲဒီအတွေ့အကြုံမရှိခဲ့ရင် ကျွန်မမှာ အရမ်းကို မာနထောင်လွှားတဲ့ စိတ်သဘောထားရှိတယ်ဆိုတာကို လုံးဝ သဘောပေါက်မှာမဟုတ်ဘူး။ ကျွန်မက သမ္မာတရားကို မရှာဘဲ ကျွန်မအလုပ်မှာ ကိုယ့်သဘောဆန္ဒအတိုင်း လုပ်ခဲ့ပြီး အန္တိခရစ်ရဲ့ လမ်းကြောင်းကို လျှောက်နေတယ်ဆိုတာကို ပိုလို့တောင် သဘောပေါက်ခဲ့မှာ မဟုတ်ဘူး။ ကျွန်မကို ကိုယ့်ကိုယ်ကိုယ် ပြန်သုံးသပ်စေပြီး ကျွန်မလျှောက်နေတဲ့ လမ်းမှားကနေ ကျွန်မကို ခေါ်ဆောင်သွားတာက ဘုရားသခင်ရဲ့ အချိန်မီ ဆုံးမမှုနဲ့ ပဲ့ပြင်မှုပဲ။ ဘုရားသခင်ရဲ့ လုပ်ဆောင်မှုတွေကြောင့်မဟုတ်ရင် ကျွန်မရဲ့ မာနထောင်လွှားပြီး စိတ်ကြီးဝင်တဲ့ သဘာဝက ထိန်းချုပ်တာကို ကျွန်မ ခံနေရတုန်းမှာ ဘယ်လိုဆိုးဝါးတဲ့ မကောင်းမှုကို ကျွန်မ ကျူးလွန်နိုင်တယ်ဆိုတာ ဘယ်သူသိမလဲ။ အထုတ်ခံရတဲ့ရလဒ်အနေနဲ့ ကျွန်မ နည်းနည်း ဒုက္ခခံရပေမဲ့ ထုတ်တာဟာ တကယ်တမ်း ကျွန်မကို ဘုရားက ကာကွယ်ပြီး ကယ်တင်တဲ့နည်းလမ်းပဲ။ ဒါက သူ့ရဲ့ အရမ်းလေးနက်တဲ့ ရည်ရွယ်ချက်တွေနဲ့ ပြည့်နေပါတယ်။ ဒီကျရှုံးမှုက ကျွန်မအပေါ်မှာ တော်တော်လေးသက်ရောက်ခဲ့တယ်။ ကျွန်မရဲ့ မာနထောင်လွှားတဲ့ စိတ်သဘောထားနဲ့ ပြုမူတဲ့ အကျိုးဆက်ရဲ့ ပြင်းထန်မှုကို ပြခဲ့ပြီး ဘုရားရဲ့ ဖြောင့်မတ်တဲ့ စိတ်သဘောထားက ဘယ်ပုန်ကန်ပြစ်မှားမှုကိုမှ သည်းမခံပုံကို ကျွန်မကို တွေ့ကြုံစေခဲ့တယ်။ နောက်ပိုင်း ကျွန်မတာဝန်မှာ ကျွန်မရဲ့ မာနထောင်လွှားတဲ့ စိတ်သဘောထားကို ကျွန်မ လုပ်ရပ်တွေအပေါ် လမ်းညွှန်စေစားခွင့်မပြုဘဲ ဘုရားကို ကြောက်ရွံ့တဲ့ စိတ်နှလုံးကို စိတ်ထဲထားဖို့ ကိုယ့်ကိုယ်ကိုယ် သတိပေးခဲ့တယ်။ ပြဿနာတွေကို ကြုံရတဲ့အခါမှာ အမှားအကြီးကြီးတွေမဖြစ်အောင်လို့ သူများတွေဆီက အကြံဉာဏ်တွေ တောင်းတတ်ပြီး သမ္မာတရား စည်းမျဉ်းတွေကို ရှာသင့်တယ်။ ဘုရားရဲ့ စိတ်သဘောထားက ဖြောင့်မတ်ပြီး ကောင်းမွန်ပါတယ်။ သူ့ရဲ့ ချစ်ခြင်းနဲ့ ကယ်တင်ခြင်းက လက်တွေ့ကျပြီး နည်းနည်းလေးမှ လိမ်ညာဟန်ဆောင်မှုမရှိဘဲ စစ်မှန်တယ်။ ကျွန်မ ကိုယ့်ကိုယ်ကိုယ် ဆင်ခြင်သုံးသပ်ပြီး နားလည်သဘောပေါက်သရွေ့ ဘုရားသခင်က ကျွန်မကို လက်တွေ့လုပ်ဖို့ အခွင့်အရေးတွေ ပေးမှာပဲ။ ဒါပေမဲ့ ကျွန်မက အမြဲတမ်း ဘုရားသခင်နဲ့ပတ်သက်ပြီး မှန်းဆနေခဲ့တယ်။ ဘုရားကို သတိထားရှောင်ပြီး သာမန်လူတစ်ယောက်လိုပဲ သူဟာ သေးသိမ်ပြီး စာနာတတ်မှာ မဟုတ်ဘူး၊ တရားမျှတခြင်းနဲ့ ဖြောင့်မတ်ခြင်း ရှိမှာ မဟုတ်ဘူးလို့ ယုံကြည်ခဲ့တယ်။ ဘုရားက ကျွန်မကို ထုတ်ဖော်ပြီး ဖယ်ရှားရှင်းလင်းဖို့အတွက်ပဲ ဒီတာဝန်ကို အသုံးပြုနေခဲ့တာလို့ ကျွန်မ ထင်ခဲ့တယ်။ ကျွန်မက ဘုရားကို အသရေဖျက်နေတာ မဟုတ်ဘူးလား။ ကျွန်မက တော်တော့်ကို လှည့်စားတာပဲ။ ဘုရားက ရိုးသားတဲ့သူတွေကို နှစ်သက်တယ်။ ရိုးသားသူတွေက သမ္မာတရားကို လက်ခံပြီး လက်တွေ့လုပ်နိုင်တယ်။ ကျွန်မမှာတော့ ကိုယ့်လှည့်ဖြားတတ်တဲ့ စိတ်သဘောထားက ဘုရားအပေါ် သံသယဖြစ်ပြီး သတိထားရှောင်အောင် ကျွန်မကို လှုံ့ဆော်ခဲ့တယ်။ ကျွန်မကို ပေးတဲ့တာဝန်တွေကို ထပ်ခါထပ်ခါ ရှောင်ခဲ့တယ်။ ပွင့်လင်းရိုးသားတဲ့ စိတ်နှလုံးနဲ့ ကျွန်မရဲ့ တာဝန်၊ ဝတ္တရားကို ကောင်းကောင်း မဖြည့်ဆည်းနိုင်ခဲ့ဘူး။ ကျွန်မ ဒီလိုဆက်လုပ်နေရင် ကိုယ့်သေတွင်းကိုယ်တူးသလိုဖြစ်မှာ မဟုတ်ဘူးလား။ ဒါကို သဘောပေါက်တော့ ကျွန်မ တော်တော်နောင်တရပြီး ဘုရားကို တိတ်တဆိတ်ဆုတောင်းခဲ့တယ်။ ကျွန်မတာဝန်ကို ထမ်းဆောင်ဖို့ အခွင့်အရေးကို မြတ်နိုးချင်စိတ်ရှိခဲ့တယ်။ ဖယ်ရှားရေးအလုပ်ကို ကောင်းကောင်းလုပ်ပြီး တာဝန်ကို အတိုက်အခံလုပ်ပြီး ငြင်းဆန်တာကို ရပ်ဖို့အတွက် ဘုရားကို အားကိုးချင်စိတ်ရှိခဲ့တယ်။

နောက်ပိုင်းမှာ ကျွန်မ အသင်းတော်မှာ ဖယ်ရှားရေးအလုပ်ကို စပြီးလုပ်တယ်။ တစ်နေ့တော့ ထုတ်ပစ်တဲ့ကိစ္စတွေထဲက တစ်ခုကို ကျွန်မသတိထားမိသွားတယ်။ ထုတ်ပစ်တာခံရသင့်တဲ့သူက အရင်က ကျွန်မရဲ့ ဧည့်ခံဝတ်ပြုတဲ့သူအနေနဲ့ အစေခံခဲ့တဲ့ ညီအစ်မလီပါ။ သူက အမြဲတမ်းပဲ ဧည့်ခံဝတ်ပြုသူအဖြစ် အစေခံခဲ့တယ်။ ကျွန်မက သူ့ကို သိပ်အရေးမကြီးတဲ့တာဝန်ကို ထမ်းဆောင်ရလို့ အားကျခဲ့တယ်။ ဘာကြောင့်လဲဆိုတော့ သူက အကြီးစားပြစ်မှားမှုတစ်ခုကို ကျူးလွန်ဖို့ သိပ်ဖြစ်နိုင်ချေရှိမှာမဟုတ်ဘူး၊ ယုံကြည်ခြင်းကို ဒီလိုလက်တွေ့လုပ်တာက သိပ်အန္တရာယ်မများဘူးလို့ ကျွန်မ ထင်လို့ပေါ့။ ဒါပေမဲ့ လက်တွေ့အရှိတရားက ကျွန်မ အယူအဆကို မမှန်ကြောင်းပြခဲ့တယ်။ ညီအစ်မလီက အရေးကြီးတာဝန်တစ်ခုကို မထမ်းဆောင်ပေမဲ့ သူ့ရဲ့ မာနထောင်လွှားတဲ့ စိတ်သဘောထားက လုံးဝ မပြောင်းလဲခဲ့ဘူး။ ပြီးတော့ သူက အသင်းတော်ကို ထိန်းချုပ်ဖို့အတွက် အလကားသက်သက် ကြိုးစားတဲ့အနေနဲ့ အသင်းတော်ခေါင်းဆောင်ဖြစ်တဲ့ သူ့သမီးကို အသုံးပြုပြီး ကြိုးကိုင်ညွှန်ကြားနေခဲ့တယ်။ ဒီလိုနဲ့ အသင်းတော်က ဖရိုဖရဲဖြစ်ခဲ့တယ်။ မယုံကြည်သူတွေ၊ မကောင်းမှုပြုသူတွေအနေနဲ့ ထုတ်ဖော်ခံရတဲ့သူအများစုက အရေးကြီးတာဝန်တစ်ခုကို မထမ်းဆောင်နေပေမဲ့ သမ္မာတရားကို မလိုက်စားတာကြောင့်၊ သူတို့ရဲ့ စာတန်ဆန်တဲ့ စိတ်သဘောထားအတိုင်း မဆင်မခြင်နဲ့ အကြောင်းမဲ့ ပြုမူတာကြောင့်၊ နောင်တရဖို့ ပျက်ကွက်ပြီး မကောင်းမှုမျိုးစုံကို ကျူးလွန်တာကြောင့် နောက်ဆုံးမှာ ဖယ်ရှားရှင်းလင်းခံရတာကိုလည်း ကျွန်မ တွေးမိတယ်။ ကျွန်မ ဒီလိုသဘောပေါက်သွားတော့ တော်တော် အံ့အားသင့်တယ်။ နောက်ပိုင်းမှာ ဒီဘုရားနှုတ်ကပတ်တော်အပိုဒ်ကို ကျွန်မ တွေ့မိတယ်။ “လူအချို့က ‘ဦးဆောင်သူမည်သူမဆို မိုက်မဲပြီး မသိနားမလည်ကြသည့်အပြင် ကိုယ့်ဒုက္ခကိုယ်ရှာနေကြသည်။ အဘယ့်ကြောင့်ဆိုသော် ခေါင်းဆောင်တစ်ဦးအဖြစ် ထမ်းဆောင်ခြင်းအားဖြင့် လူတို့သည် ဘုရားသခင်မြင်တွေ့အောင် ဖောက်ပြန်ပျက်စီးခြင်းကို မလွှဲသာမရှောင်သာ ထုတ်ဖော်ကြ၍ဖြစ်သည်။ အကယ်၍ ၎င်းတို့သည် ဤအလုပ်ကို မလုပ်ခဲ့လျှင် ဖောက်ပြန်ပျက်စီးခြင်း ‌မြောက်မြားစွာ ထုတ်ဖော်ခံရမည်လော’ ဟု ထင်ကြသည်။ အဓိပ္ပာယ်မဲ့သော စိတ်ကူးပါတကား။ အကယ်၍ သင်သည် ခေါင်းဆောင်တစ်ဦးအဖြစ် မထမ်းဆောင်လျှင် ဖောက်ပြန်ပျက်စီးခြင်းကို သင်မထုတ်ဖော်ဘဲ နေမည်လော။ ခေါင်းဆောင်တစ်ဦးဖြစ်ခြင်း ဟူသည်မှာ သင်သည် ဖောက်ပြန်ပျက်စီးခြင်း လျှော့‌ပေါ့၍ ပြသလျှင်ပင် ကယ်တင်ခြင်းကို သင်ရရှိပြီးပြီဖြစ်သည်ဟု ဆိုလိုခြင်းမဟုတ်လော။ ဤဆွေးနွေးချက်အရ ခေါင်းဆောင်များအဖြစ် အစေမခံသောသူတို့ အားလုံးသည် ဆက်လက်ရှင်သန်ပြီး ကယ်တင်ခြင်းခံရနိုင်သူများ ဖြစ်ကြသလော။ ဤစကားသည် ရယ်ဖွယ်ကောင်းလွန်းသည် မဟုတ်လော။ ခေါင်းဆောင်များအဖြစ် အစေခံသော လူတို့သည် ဘုရားသခင်ရွေးကောက်ထားသော လူတို့အား ဘုရားသခင်၏ နှုတ်ကပတ်တော်ကို စားသောက်ရန်နှင့် ဘုရားသခင်၏ အလုပ်ကို တွေ့ကြုံရန်အတွက် လမ်းပြကြသည်။ ဤသတ်မှတ်ချက်နှင့် စံချိန်စံညွှန်းသည် မြင့်မားသောကြောင့် ခေါင်းဆောင်များသည် ပထမဆုံးအနေဖြင့် လေ့ကျင့်မှုကို အစပြုသောအခါ ဖောက်ပြန်ပျက်စီးသော အခြေအနေအချို့ကို ထုတ်ဖော်ကြမည်မှာ မလွဲပေ။ ဤသည်မှာ ပုံမှန်ဖြစ်ပြီး ဘုရားသခင်က ယင်းကို ပြစ်တင်ရှုတ်ချခြင်း မပြုပေ။ သို့သော် ဘုရားသခင်သည် ယင်းကို ပြစ်တင်ရှုတ်ချခြင်း မပြုသည်သာမက သူသည် ဤလူတို့ကို ဉာဏ်ပွင့်စေခြင်း၊ အလင်းပေးခြင်းနှင့် လမ်းပြခြင်းကိုလည်း ပြုလုပ်ပြီး ၎င်းတို့အပေါ် အပိုဝန်ထုပ်ဝန်ပိုးများ တင်ပေးသည်။ ၎င်းတို့သည် ဘုရားသခင်၏ လမ်းပြခြင်းနှင့် အလုပ်ကို ကျိုးနွံနာခံနိုင်သရွေ့ အသက်တာ၌ သာမန်လူတို့ထက် ပို၍မြန်မြန်ဆန်ဆန် တိုးတက်ကြမည် ဖြစ်သည်။ အကယ်၍ ၎င်းတို့သည် သမ္မာတရားကို လိုက်စားသောလူများ ဖြစ်လျှင် ဘုရားသခင်၏ စုံလင်အောင်ပြုခြင်းခံရသည့် လမ်းကြောင်းပေါ် အစပျိုးနိုင်လေသည်။ ဤသည်မှာ ဘုရားသခင် ကောင်းချီးအပေးဆုံးအရာ ဖြစ်၏။ လူအချို့က ဤအရာကို မမြင်နိုင်ကြဘဲ အမှန်တရားများကို လွဲချော်ကြသည်။ လူ၏ သိနားလည်မှုအရ ခေါင်းဆောင်တစ်ဦးသည် အဘယ်မျှပြောင်းလဲသည်ဖြစ်စေ ဘုရားသခင် ဂရုစိုက်မည်မဟုတ်ချေ။ သူသည် ခေါင်းဆောင်များနှင့် အမှုဆောင်များက ဖောက်ပြန်ပျက်စီးခြင်း အဘယ်မျှ ထုတ်ဖော်သည်ကိုသာ ကြည့်မည်ဖြစ်ပြီး ဤအရာအပေါ်မူတည်၍သာ ၎င်းတို့ကို ပြစ်တင်ရှုတ်ချမည် ဖြစ်သည်။ ထို့ပြင် ခေါင်းဆောင်များနှင့် အမှုဆောင်များ မဟုတ်သောသူတို့အတွက်မူ ၎င်းတို့သည် ဖောက်ပြန်ပျက်စီးခြင်း အနည်းငယ်ကိုသာ ထုတ်ဖော်သောကြောင့် ၎င်းတို့ မပြောင်းလဲလျှင်ပင် ဘုရားသခင်က ထိုသူတို့ကို ပြစ်တင်ရှုတ်ချမည် မဟုတ်ပေ ဟူ၍ဖြစ်သည်။ ဤသည်မှာ အဓိပ္ပာယ်မဲ့သည် မဟုတ်လော။ ယင်းသည် ဘုရားသခင်အပေါ် ပြစ်မှားစော်ကားခြင်း မဟုတ်လော။ သင်သည် ဘုရားသခင်ကို သင့်စိတ်နှလုံးထဲတွင် အလွန် ပြင်းထန်စွာ ခုခံလျှင် သင်သည် ကယ်တင်ခြင်းခံရနိုင်မည်လော။ သင်သည် ကယ်တင်ခြင်းခံရနိုင်မည် မဟုတ်ပေ။ ဘုရားသခင်သည် လူတို့၏ အဆုံးသတ်များကို ၎င်းတို့၌ သမ္မာတရားနှင့် စစ်မှန်သော သက်သေခံချက် ရှိမရှိအပေါ် အဓိကအားဖြင့် အခြေခံ၍ အဆုံးအဖြတ်ပေးကာ ယင်းမှာ ၎င်းတို့သည် သမ္မာတရားလိုက်စားသော လူများဟုတ်မဟုတ်အပေါ် အဓိကအားဖြင့် မူတည်၏။ ၎င်းတို့သည် သမ္မာတရားကို အမှန်တကယ် လိုက်စားပြီး ပြစ်မှားခြင်းတစ်ခု ကျူးလွန်သည့်အတွက် တရားစီရင်ခြင်းနှင့် ပြစ်တင်ဆုံးမခြင်း ခံရပြီးနောက် အမှန်တကယ် နောင်တရနိုင်ပါက ဘုရားသခင်အား ပြစ်မှားစော်ကားသည့် စကားများ ပြောဆိုခြင်း သို့မဟုတ် အရာများ ပြုလုပ်ခြင်း မရှိသရွေ့ ၎င်းတို့သည် သေချာပေါက် ကယ်တင်ခြင်းကို ရရှိနိုင်စွမ်းရှိမည်။ သင်တို့၏ စိတ်ကူးစိတ်သန်းများအရ အဆုံးတိုင်အောင် ဘုရားသခင်နောက်လိုက်သော သာမန်ယုံကြည်သူများအားလုံး ကယ်တင်ခြင်းရရှိနိုင်ပြီး ခေါင်းဆောင်များအဖြစ် အစေခံသူတို့အားလုံး ဖယ်ရှားရှင်းလင်းခြင်းခံရမည်ဖြစ်သည်။ အကယ်၍ သင်တို့သည် ခေါင်းဆောင်တစ်ဦးဖြစ်ဖို့ တောင်းဆိုခံရလျှင် ယင်းကို မလုပ်ဆောင်ခြင်းသည် အဆင်ပြေမည် မဟုတ်ကြောင်း၊ ခေါင်းဆောင်တစ်ဦးအဖြစ် အစေခံဖို့ဆိုလျှင် ဖောက်ပြန်ပျက်စီးခြင်းကို မရည်ရွယ်ဘဲ သင် ထုတ်ဖော်မိမည်ဖြစ်ကြောင်း၊ ထို့ပြင် ယင်းမှာ သင့်ကိုယ်သင် ခေါင်းဖြတ်စက်ဖြင့် ကွပ်မျက်ခံခြင်းနှင့်ပင် တူမည်ဟု သင်တို့ထင်မိမည်။ ဤအရာအားလုံးမှာ ဘုရားသခင်နှင့်ပတ်သက်၍ သင်တို့၏ အထင်မြင်လွဲမှားခြင်းများကြောင့် ဖြစ်ရသည်မဟုတ်လော။ အကယ်၍ လူတို့၏ အဆုံးသတ်များကို ၎င်းတို့ထုတ်ဖော်သည့် ဖောက်ပြန်ပျက်စီးခြင်းအပေါ် အခြေခံ၍ အဆုံးအဖြတ် ပေးလျှင် မည်သူမျှ ကယ်တင်ခံမည်မဟုတ်ချေ။ ဤသည်မှာ မှန်ကန်ပါက ဘုရားသခင်အနေဖြင့် ကယ်တင်ခြင်းအလုပ် လုပ်ဆောင်ခြင်း၏ ရည်ရွယ်ချက်က မည်သည့်အရာ ဖြစ်တော့မည်နည်း။ ဤသည်မှာ တကယ်ကို စစ်မှန်လျှင် ဘုရားသခင်၏ ဖြောင့်မတ်ခြင်းက မည်သည့်နေရာ၌ ရှိတော့မည်နည်း။ လူသားမျိုးနွယ်သည် ဘုရားသခင်၏ ဖြောင့်မတ်သော စိတ်နေသဘောထားကို မြင်တွေ့နိုင်မည်မဟုတ်ချေ။ ထို့အတွက်ကြောင့် သင်တို့အားလုံးသည် ဘုရားသခင်၏ ရည်ရွယ်ချက်များကို အထင်မြင်လွဲမှားသွားပြီဖြစ်ကာ ယင်းက သင်တို့၌ ဘုရားသခင်နှင့် ပတ်သက်၍ စစ်မှန်သော သိနားလည်မှုမရှိကြောင်း ပြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်ကတစ်ဆင့် ကျွန်မသိလိုက်ရတာက ဘုရားသခင်က လူတွေရဲ့ အဆုံးသတ်တွေကို သူတို့ ဘာတာဝန်ကို လုပ်တယ်၊ ဖောက်ပြန်ပျက်စီးမှုဘယ်လောက်ကို သူတို့ထုတ်ဖော်တယ်ဆိုတာတွေအပေါ် အခြေခံပြီး ဆုံးဖြတ်တာမဟုတ်ဘဲ ဖောက်ပြန်ပျက်စီးမှုကို ထုတ်ဖော်ပြီးတဲ့နောက်မှာ သမ္မာတရားကို သူတို့လိုက်စားပြီး သူတို့ရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့အပေါ် အာရုံစိုက်ခြင်းရှိမရှိကို အခြေခံပြီး ဆုံးဖြတ်တယ်ဆိုတာပဲ။ ဘုရားသခင်က စာတန် ဖျက်ဆီးတာခံထားရတဲ့သူတွေကို ကယ်တင်တယ်။ ဘုရားသခင်က လူတွေ ထုတ်ဖော်တဲ့ ဖောက်ပြန်ပျက်စီးမှုကို အခြေခံပြီး လူတွေရဲ့ အဆုံးသတ်ကို ဆုံးဖြတ်ရင် ကျွန်မတို့အားလုံး ဖယ်ရှားရှင်းလင်းခံရမှာ။ ဒါဆိုရင် ဘယ်သူက ကယ်တင်ခြင်းကို ရယူနိုင်မှာလဲ။ ကျွန်မရဲ့ ဒီယုံကြည်မှုက တော်တော်အဓိပ္ပာယ်မဲ့လွန်းတယ်။ ခေါင်းဆောင်တွေ၊ ကြီးကြပ်ရေးမှူးတွေက သူတို့ရဲ့ ဖောက်ပြန်ပျက်စီးခြင်းနဲ့ အားနည်းချက်တွေကို ခဏခဏ ထုတ်ဖော်ပေမဲ့ သမ္မာတရားကို သူတို့ လိုက်စားသရွေ့၊ သူတို့ပြဿနာတွေကို ဖြေရှင်းဖို့အတွက် သူတို့ကိုယ်သူတို့ ခဏခဏ ပြန်သုံးသပ်ပြီး သမ္မာတရားကို ရှာသရွေ့ သမ္မာတရားကို ပိုပိုပြီး နားလည်လာပြီးတော့ သူတို့အသက်ဝင်ရောက်မှုက လုံးဝ ပိုပြီး အမြန်ရှေ့ဆက်လာမှာပဲဆိုတာ ကျွန်မ သဘောပေါက်သွားတယ်။ ထုတ်ဖော်ခံရပြီး ဖယ်ရှားရှင်းလင်းခံရတဲ့ အဲဒီအယောင်ဆောင်ခေါင်းဆောင်တွေ၊ အန္တိခရစ်တွေက ခေါင်းဆောင်တွေ၊ ကြီးကြပ်ရေးမှူးတွေအနေနဲ့ အစေခံနေတာကြောင့် အဲဒီကံကြမ္မာကို ကြုံရတာမဟုတ်ဘဲ သူတို့အားလုံးက သမ္မာတရားကို အရမ်းမနှစ်မြို့တာကြောင့်၊ ဂုဏ်နဲ့ အဆင့်အတန်းနောက်ကို ဆက်တိုက် လိုက်တာကြောင့်၊ အသင်းတော်အလုပ်ကို အဖျက်အမှောင့်လုပ်တဲ့ မကောင်းမှုတွေကို ကျူးလွန်ပြီး ခဏခဏ ပြုပြင်ခံရပြီးတာတောင် နောင်တရဖို့ ပျက်ကွက်တာကြောင့် ဖြစ်တယ်ဆိုတာကို ကျွန်မ တွေးမိတယ်။ အရင်က ကျွန်မရဲ့ ခေါင်းဆောင်တာဝန်ကနေ ကျွန်မ အထုတ်ခံရတဲ့ အကြောင်းရင်းကလည်း သမ္မာတရားကို ကျွန်မ မလိုက်စားခဲ့တာကြောင့်၊ လမ်းမှန်ကို မလျှောက်ခဲ့တာကြောင့်ဖြစ်ပြီး အရေးကြီးတာဝန်ကို ကျွန်မထမ်းဆောင်ရတာနဲ့ ဘာမှမဆိုင်ဘူးဆိုတာကိုလည်း တွေးမိတယ်။ ဒါတောင်မှ ဒီအမှန်တရားကို ကျွန်မ နားမလည်နိုင်ခဲ့ဘူး။ ကျွန်မရဲ့ လဲပြိုကျရှုံးခြင်းရဲ့ အရင်းအမြစ်ကို ပြန်မသုံးသပ်ကြည့်ခဲ့ဘူး။ နောင်မှာ ကျွန်မ သတိထားနိုင်တဲ့ သင်ခန်းစာတွေကို မယူခဲ့ဘူး။ အဲဒီအစား ဘုရားကို ထင်ကြေးပေးပြီး အကဲဖြတ်ဖို့အတွက် မှားယွင်းပြီး အဓိပ္ပာယ်မဲ့တဲ့ အမြင်ရှုထောင့်ကို သုံးခဲ့တယ်။ ဒါက ဘုရားအပေါ် ပြစ်မှားစော်ကားတာမဟုတ်ဘူးလား။ ဘုရားရဲ့ တရားစီရင်ခြင်းနဲ့ ပြစ်တင်ဆုံးမခြင်းကို မြတ်နိုးတန်ဖိုးထားခဲ့တဲ့ ပေတရုကို ကျွန်မ စဉ်းစားမိတယ်။ ဘုရားရဲ့ တရားစီရင်ခြင်းနဲ့ ပြစ်တင်ဆုံးမခြင်းက သူ့အနားကနေ ထွက်သွားတယ်ဆိုရင် သူက ထိတ်ထိတ်ပျာပျာဖြစ်ပြီး အနေရခက်တယ်။ သူ ဆက်ပြီး အသက်မရှင်နိုင်တော့ဘူးလို့ ခံစားရတယ်။ ပေတရုဟာ သမ္မာတရားကို သူ့စိတ်နှလုံးအကြွင်းမဲ့နဲ့ ချစ်ခဲ့တယ်၊ အပြုသဘောဆောင်တာတွေကို တောင့်တတယ်၊ ဘုရားရဲ့ တရားစီရင်ခြင်း၊ ပြစ်တင်ဆုံးမခြင်း၊ ရိုက်နှက်ခြင်း၊ ဆုံးမပဲ့ပြင်ခြင်းတွေကို မြတ်နိုးခဲ့တယ်ဆိုတာ ကျွန်မ မြင်ခဲ့ပါတယ်။ အဲဒီပတ်ဝန်းကျင်မှာ သူက သူ့ရဲ့ ချို့ယွင်းချက်၊ အားနည်းချက်တွေကို ဆင်ခြင်သုံးသပ်နိုင်ခဲ့တယ်။ သမ္မာတရားကို ရှာပြီး ပြောင်းလဲဖို့ကို လိုက်စားနိုင်ခဲ့တယ်။ ကျွန်မကတော့ ကျရှုံးပြီး ထုတ်ဖော်ခံရတဲ့နောက်မှာ သတိထားတဲ့၊ နားလည်မှုလွဲတဲ့၊ အပျက်သဘောဆောင်ပြီး အတိုက်အခံဖြစ်တဲ့ အခြေအနေထဲကို ရောက်သွားတယ်။ ကျွန်မက နောက်ထပ် အရေးကြီးတာဝန်တစ်ခုကို ယူရင် ထပ်ပြီး ထုတ်ဖော်ခံရမှာကို ကြောက်ပြီးတော့ တာဝန်တွေကို ထပ်တလဲလဲ ငြင်းခဲ့တယ်။ ကျွန်မက သမ္မာတရားကို တကယ်ကို မနှစ်မြို့ဘူးဆိုတာ မြင်ခဲ့ပါတယ်။ ကျွန်မက ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို အမြဲတမ်း ဖုံးကွယ်ဖို့ ဆန္ဒရှိတယ်။ ဒါပေမဲ့ ဒီလိုလုပ်တော့ ကိုယ့်ကိုယ်ကိုယ် သိမြင်မှုမရနိုင်ခဲ့ဘူး။ ကျွန်မ ပြဿနာတွေကို အချိန်နဲ့တစ်ပြေးညီ ဖြေရှင်းဖို့အတွက် သမ္မာတရားကို ရှာနိုင်ဖို့ဆိုတာ ပိုဆိုးတာပေါ့။ နောက်ဆုံးမှာ ကျွန်မရဲ့ စိတ်သဘောထား လုံးဝ မပြောင်းလဲမဲ့အတွက် ကယ်တင်ခြင်းရဖို့ ကျွန်မ အခွင့်အရေးကိုပဲ ဆုံးရှုံးရမှာ။ ပေတရုရဲ့ အတွေ့အကြုံကတစ်ဆင့် လက်တွေ့လုပ်ဖို့ လမ်းကြောင်းတချို့ကို ကျွန်မတွေ့ခဲ့တယ်။ ဖောက်ပြန်ပျက်စီးခြင်းကို ကျွန်မ ထုတ်ဖော်တဲ့အခါမှာ ဒါကို ဖြေရှင်းဖို့အတွက် ကိုယ့်ကိုယ်ကိုယ်သိပြီး သမ္မာတရားကို ရှာဖို့ အာရုံစိုက်သင့်တယ်။ ပြီးတော့ ကိုယ့်ကိုယ်ကိုယ် သတိပေးချက်အနေနဲ့ သုံးဖို့ သူများတွေရဲ့ ကျရှုံးမှုတွေကနေလည်း သင်ခန်းစာတွေယူသင့်တယ်။

၂၀၂၁ခုနှစ် ဩဂုတ်လမှာ ညီအစ်ကိုမောင်နှမတွေက ကျွန်မကို အသင်းတော်ခေါင်းဆောင်အနေနဲ့ ရွေးခဲ့ကြတယ်။ တာဝန်ကို ယူဖို့နဲ့ပတ်သက်ပြီး ကျွန်မမှာ သံသယတွေရှိနေတုန်းပဲ။ အဲဒါနဲ့ ဘုရားကို ဆုတောင်းခဲ့တယ်။ “အို ဘုရားသခင်၊ ကျွန်မ ဒီတာဝန်ကိုယူပြီး ကျွန်မအပိုင်းကို ပံ့ပိုးပေးချင်ပါတယ်။ ဒါပေမဲ့ ကျွန်မ မစိုးရိမ်ဘဲ မနေနိုင်ပါဘူး။ ကျွန်မကို လမ်းပြပေးပြီးညွှန်ကြားတော်မူပါ” လို့ပေါ့။ ဆုတောင်းပြီးတဲ့နောက် ကျွန်မက ဘုရားနှုတ်ကပတ်တော်ကို စားသောက်နေတုန်း လူတွေကို တာဝန်တွေထမ်းဆောင်ခိုင်းတဲ့နေရာမှာဘုရားရဲ့ ရည်ရွယ်ချက်က လူတွေကို ဖယ်ရှားရှင်းလင်းဖို့ မဟုတ်ဘဲ သမ္မာတရားကို ရှာစေဖို့၊ စိတ်သဘောထားပြောင်းလဲမှုကို ရရှိစေဖို့၊ သူတို့တာဝန်တွေကို ထမ်းဆောင်နေတုန်းမှာ ကယ်တင်ခြင်းကို ရယူစေဖို့ဆိုတာကို ကျွန်မ သိခဲ့ရပုံကို တွေးမိတယ်။ အသင်းတော်က လက်ရှိမှာ ကွဲနေပြီး အသင်းတော်အလုပ်အတွက် အကူအညီတော်တော်လိုနေတဲ့ ဒီလိုအရေးပါတဲ့အချိန်မှာ ကျွန်မရဲ့ ကိုယ်ပိုင် တစ်ကိုယ်ရေအကျိုးစီးပွားတွေကိုပဲ အလေးထားလို့မရဘူးဆိုတာကိုလည်း ကျွန်မစဉ်းစားမိတယ်။ ကျွန်မတာဝန်ကို ထပ်ပြီး ငြင်းပယ်ရင် လူ့သဘာဝ တော်တော်နည်းသလိုဖြစ်မှာပဲ။ ဘုရားရဲ့ ရည်ရွယ်ချက်ကို အလေးထားပြီး ကျွန်မထမ်းဆောင်သင့်တဲ့ တာဝန်ကို ထမ်းဆောင်ရမယ်။ နောက်ပိုင်းမှာ ကျွန်မ ဆက်ပြီးတွေးမိတယ်။ “ငါက အရေးကြီးတာဝန်တစ်ခု အပေးခံရတဲ့အခါတိုင်းမှာ ဘာလို့ တွန့်ဆုတ်ပြီး ကြောက်နေတာလဲ။ ဒီနောက်ကွယ်မှာ မသင့်တော်တဲ့ ဘာရည်ရွယ်ချက်တွေရှိနေတာလဲ” ပေါ့။ ကျွန်မ ရှာကြည့်ရင်းနဲ့ ဒီဘုရားနှုတ်ကပတ်တော်အပိုဒ်ကို တွေ့မိတယ်။ “အန္တိခရစ်များသည် ဘုရားအိမ်တော်၏ အစီအစဉ်များကို မည်သည့်အခါမျှ မနာခံကြပေ။ ၎င်းတို့သည် ၎င်းတို့၏ တာဝန်၊ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့ကို ၎င်းတို့၏ ကောင်းချီးရရှိရန် မျှော်လင့်ချက်နှင့် အနာဂတ် ခရီးပန်းတိုင်တို့ဖြင့် နီးကပ်စွာ ချိတ်ဆက်ထားကြသည်။ ၎င်းတို့၏ ဂုဏ်သတင်းနှင့် အဆင့်အတန်း ဆုံးရှုံးသွားသည်နှင့် ကောင်းချီးများ၊ ဆုလာဘ်များရရှိရန် မျှော်လင့်ချက်မရှိတော့သကဲ့သို့ပင်ဖြစ်သည်။ ဤအရာများက ၎င်းတို့၏ ဘဝများကို ဆုံးရှုံးရသကဲ့သို့ ခံစားရသည်။ ၎င်းတို့က ‘ငါသည် ဂရုစိုက်ရမည်။ ပေါ့ဆ၍ မရပေ။ ဘုရားအိမ်တော်၊ ညီအစ်ကိုမောင်နှမများ၊ ခေါင်းဆောင်များ၊ အမှုဆောင်များနှင့် ဘုရားသခင်ကိုပင် အားကိုး၍မရပေ။ ၎င်းတို့ထဲမှ မည်သူ့ကိုမျှ ငါ ယုံကြည်၍မရပေ။ သင် အားအကိုးနိုင်ဆုံးသောသူနှင့် ယုံကြည်ရန် အထိုက်တန်ဆုံးသောသူမှာ သင်ကိုယ်တိုင်ဖြစ်သည်။ သင်သည် သင့်ကိုယ်သင်အတွက် အစီအစဉ်များ မပြုလုပ်နေလျှင် သင့်အား မည်သူက ဂရုစိုက်မည်နည်း။ သင်၏ အနာဂတ်ကို မည်သူက ထည့်စဉ်းစားမည်နည်း။ ကောင်းချီးများအား သင်လက်ခံရရှိခြင်းရှိမည်၊ မရှိမည်ကို မည်သူက ထည့်စဉ်းစားမည်နည်း။ ထို့ကြောင့် ငါသည် ငါ၏အကျိုးအတွက် အစီအစဉ်များနှင့် တွက်ချက်မှုများကို သေချာလုပ်ဆောင်ရမည်။ အမှားများပြုလုပ်၍မရ၊ သို့မဟုတ် အနည်းငယ်မျှပင် ပေါ့ဆ၍ မရပေ။ မဟုတ်လျှင် တစ်စုံတစ်ယောက်က ငါ့အပေါ် အခွင့်အရေးယူဖို့ ကြိုးစားလျှင် မည်သည့်အရာကို ငါလုပ်ဆောင်ရမည်နည်း’ ဟု တွေးကြသည်။ ထို့ကြောင့် ၎င်းတို့သည် တစ်စုံတစ်ယောက်က ၎င်းတို့အား ပိုင်းခြားသိမြင်မည်၊ သို့မဟုတ် ရိပ်စားမိမည်ကိုလည်းကောင်း၊ ဤသို့ဖြင့် ၎င်းတို့သည် ထုတ်ပယ်ခံရပြီး ၎င်းတို့၏ ကောင်းချီးရရှိဖို့အိပ်မက်က ပျက်စီးသွားမည်ကိုလည်းကောင်း ကြောက်ရွံ့လျက် ဘုရားအိမ်တော်၏ ခေါင်းဆောင်များနှင့် အမှုဆောင်များကို သတိထားကာကွယ်ကြသည်။ ၎င်းတို့သည် ကောင်းချီးများ ရရှိရန် မျှော်လင့်ချက်ကို ထားရှိဖို့အလို့ငှာ မိမိတို့၏ ဂုဏ်သတင်းနှင့် အဆင့်အတန်းကိုထိန်းသိမ်းရမည်ဟု ထင်ကြသည်။ ကောင်းကြီးခံစားရခြင်းသည် ကောင်းကင်ဘုံထက်ကြီးမြတ်သည်၊ အသက်ထက် ပိုကြီးမြတ်သည်၊ သမ္မာတရားကို လိုက်စားခြင်း၊ စိတ်သဘောထားဆိုင်ရာ ပြောင်းလဲခြင်း၊ သို့မဟုတ် တစ်ကိုယ်ရေ ကယ်တင်ခြင်းထက်ပို၍ အရေးကြီးသည်၊ မိမိတာဝန်ကို ကောင်းစွာလုပ်ဆောင်ခြင်း၊ စံနှုန်းနှင့် ကိုက်ညီသော ဖန်ဆင်းခံတစ်ယောက်ဖြစ်ခြင်းထက် ပို၍အရေးကြီးသည်ဟု အန္တိခရစ်တစ်ယောက်က မြင်သည်။ ၎င်းတို့သည် စံနှုန်းနှင့် ကိုက်ညီသော ဖန်ဆင်းခံတစ်ယောက်ဖြစ်ခြင်း၊ မိမိတို့တာဝန်ကို ကောင်းစွာထမ်းဆောင်ပြီး ကယ်တင်ခံရခြင်းသည် ပြောဆိုဖို့ပင် သို့မဟုတ် မှတ်ချက်ပေးဖို့ပင် ထိုက်တန်မှုသိပ်မရှိသည့် သေးနုပ်သောအရာများဖြစ်သည်ဟု ထင်မြင်သော်လည်း၊ ကောင်းကြီးရရှိခြင်းကမူ ၎င်းတို့၏ တစ်ဘဝလုံးတွင် မည်သည့်အခါမျှ မေ့၍မရနိုင်သော တစ်ခုတည်းသောအရာဖြစ်သည်။ မည်သည့်အရာကို ၎င်းတို့ ကြုံတွေ့ရသည်ဖြစ်စေ၊ ကြီးသည်ဖြစ်စေ၊ သေးငယ်သည်ဖြစ်စေ ၎င်းတို့သည် ယင်းကို ကောင်းချီးခံစားရခြင်းနှင့် ဆက်စပ်ပြီး အလွန်အမင်း သတိထားပြီး အာရုံစိုက်ကြသည်။ ပြီးလျှင် အစဉ်သဖြင့် မိမိတို့ကိုယ်တိုင်အတွက် ထွက်ပေါက်တစ်ခု ထားထားကြသည်။ ထို့ကြောင့် ၎င်းတို့တာဝန် ချိန်ညှိခြင်းခံရသောအခါ ယင်းသည် ရာထူးတိုးခြင်းဖြစ်လျှင် ကောင်းချီးရဖို့ မျှော်လင့်ချက်ရှိသည်ဟု အန္တိခရစ်က ထင်မြင်လိမ့်မည်။ အဖွဲ့ခေါင်းဆောင်မှ လက်ထောက်အဖွဲ့ခေါင်းဆောင်အဖြစ်သို့၊ သို့မဟုတ် လက်ထောက်အဖွဲ့ခေါင်းဆောင်မှ သာမန်အဖွဲ့ဝင်အဖြစ်သို့ ရာထူးချခြင်းဖြစ်လျှင် ဤသည်မှာ ပြဿနာအကြီးစား ဖြစ်သည်ဟု ကြိုတင်ခန့်မှန်းပြီး ကောင်းချီးများရရန် မျှော်လင့်ချက်က နည်းပါးသည်ဟု ထင်မြင်သည်။ ဤသည်မှာ မည်သည့် ရှုမြင်ပုံမျိုးနည်း။ မှန်ကန်သော ရှုမြင်ချက်ဖြစ်သလော။ လုံးဝ မဟုတ်ပေ။ ဤအမြင်သည် အဓိပ္ပာယ်မရှိပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၂- ရာထူးဂုဏ်သိမ် မရှိသောအခါ၊ သို့မဟုတ် ကောင်းချီးရရန် မျှော်လင့်ချက်မရှိသောအခါ ၎င်းတို့က နောက်ဆုတ်ချင်ကြသည်) အန္တိခရစ်တွေက ကောင်းချီးတွေရဖို့ပဲ ဘုရားကို ယုံကြည်ပုံ၊ သူတို့တာဝန်မှာ သူတို့ကိုယ်ကျိုးကိုပဲ ပထမဦးစားပေးပြီး ကောင်းချီးတွေရဖို့ကို အရေးကြီးဆုံးအဖြစ် မြင်ပုံတွေကို ဘုရားနှုတ်ကပတ်တော်က ဖော်ထုတ်ခဲ့တယ်။ ကိုယ့်အပြုအမူကိုယ် ပြန်သုံးသပ်ကြည့်တော့ ကျွန်မက အန္တိခရစ်တစ်ယောက်လိုပဲ ဖြစ်နေခဲ့တယ်ဆိုတာကို မြင်ခဲ့ရတယ်။ ဖန်ဆင်းခံတစ်ယောက်အနေနဲ့ ကျွန်မတာဝန်ကို ဘယ်လိုအကောင်းဆုံးထမ်းဆောင်ရမယ်ဆိုတာကို သေချာမစဉ်းစားခဲ့ဘဲ ဒီအစား ကောင်းချီးတွေရဖို့ကို ဦးစားပေးခဲ့တယ်။ ကျွန်မတာဝန်မှာ အမြဲတမ်း တွန့်ဆုတ်ပြီး သတိထားနေခဲ့တယ်။ ကျွန်မက တလွဲလုပ်မိပြီး ပြစ်မှားမှုလုပ်တယ်လို့ သတ်မှတ်ခံရရင် ကောင်းချီးတွေရဖို့ ကျွန်မရဲ့ အခွင့်အရေးဆုံးရှုံးရမှာပဲလို့ အမြဲတမ်း စိတ်ပူခဲ့တယ်။ ကျွန်မ အပြုအမူတွေက “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”၊ “ကောင်းအောင်မလုပ်နဲ့။ အပြစ်လွတ်အောင်လုပ်” ဆိုတာမျိုး စာတန်ဆန်တဲ့ အတွေးအခေါ်တွေက ကျွန်မ စိတ်နှလုံးထဲမှာ အရမ်းကို အမြစ်တွယ်နေပြီး ကျွန်မရဲ့ ဘဝစည်းမျဉ်းတွေအဖြစ် လည်ပတ်နေတာရဲ့ ရလဒ်ပဲဆိုတာကို ကျွန်မ သဘောပေါက်သွားတယ်။ လူတွေက ကိုယ့်အတွက်ကိုယ် အသက်ရှင်သင့်တယ်၊ ကောင်းချီးတွေရဖို့ ဘုရားကို ယုံတာက မှန်ကန်ပြီး သင့်တော်တယ်လို့ပဲ ကျွန်မ ယုံကြည်ခဲ့တယ်။ အသင်းတော်က ကျွန်မကို တာဝန်တွေထမ်းဆောင်ဖို့ လိုအပ်တဲ့အခါမှာ ဘယ်တာဝန်က ကျွန်မကို ကောင်းချီးတွေအရဆုံးဖြစ်စေမလဲ၊ တစ်ချိန်တည်းမှာပဲ ကျွန်မရဲ့ ချို့ယွင်းချက်တွေနဲ့ ဖောက်ပြန်ပျက်စီးခြင်းကို ထုတ်ဖော်တဲ့ အန္တရာယ်မရှိဘဲ အမှားအကြီးကြီးတစ်ခုခုကို ကျွန်မလုပ်နိုင်တဲ့ အခြေအနေမှာထားခံရတာကို ရှောင်လို့ရမလဲဆိုတာတွေကို ထပ်ခါထပ်ခါ ချိန်ဆတယ်။ ဒီအခြေအနေတွေ ဖြည့်ဆည်းပေးတဲ့ တာဝန်တစ်ခုကိုပဲ ကျွန်မ ထမ်းဆောင်ချင်စိတ်ရှိခဲ့တယ်။ ယှဉ်ကြည့်ရင် ကျွန်မက ကျွန်မကို ကောင်းချီးမရစေတဲ့ ဘယ်တာဝန်ကိုမဆို အတိုက်အခံလုပ်ပြီး ငြင်းပယ်ခဲ့တယ်။ ကောင်းချီးတွေရဖို့က တာဝန်ကို ကျွန်မ ထမ်းဆောင်ခြင်းရဲ့ ကဏ္ဍတိုင်းကို ကြီးစိုးခဲ့ပြီး ကျွန်မ လက်ခံတဲ့ တာဝန်တွေနဲ့ပတ်သက်ပြီး တော်တော်ကြေးများခဲ့တယ်။ အသင်းတော်အလုပ်ကို ကျွန်မ နည်းနည်းလေးမှ အလေးမထားခဲ့ဘူး။ ဘုရားအပေါ် ကျွန်မရဲ့ ကျိုးနွံနာခံခြင်းနဲ့ သစ္စာစောင့်သိခြင်းက ဘယ်မှာလဲ။ ကျွန်မက လောကီရေးရာ ဆက်ဆံမှုတွေအတွက် စာတန်ဆန်တဲ့ အတွေးအခေါ်တွေနဲ့ အသက်ရှင်ခဲ့တယ်။ ဘုရားဆီကနေ အပြန်အလှန်အနေနဲ့ တစ်ခုခုရဖို့ အမြဲတမ်းရှာဖွေခဲ့တယ်။ ပြီးတော့ ကျွန်မရဲ့ ရှေ့ရေးတွေနဲ့ ခရီးပန်းတိုင်အတွက် ကျွန်မကို ချပေးတဲ့တာဝန်ကို ငြင်းပယ်ခဲ့တယ်။ ကျွန်မက ဘုရားကို သစ္စာဖောက်နေခဲ့တာ မဟုတ်ဘူးလား။ ကျွန်မ ပြန်သုံးသပ်ကြည့်လေလေ၊ ဘုရားကို ယုံကြည်တဲ့နေရာမှာ ကျွန်မ ရည်ရွယ်ချက်တွေက တကယ်ကို အရမ်းစက်ဆုပ်စရာကောင်းတယ်လို့ ခံစားရလေလေပဲ။ ဒီပြဿနာကို ကျွန်မ မဖြေရှင်းရင် ဒါက ဘုရားကို ယုံကြည်ခြင်းမှာ လမ်းမှန်ပေါ်ကို ကျွန်မ ခြေချတာကို တားဆီးမဲ့ အဟန့်အတားတစ်ခု ဖြစ်လာမှာပဲ။ တကယ်ပဲ ကျွန်မက ဒီလိုဆက်လုပ်နေပြီး ကျွန်မအသက်စိတ်သဘောထားက မပြောင်းလဲခဲ့ရင် ဘုရားက ကျွန်မကို စက်ဆုပ်ရွံရှာပြီး နောက်ဆုံးမှာ ကျွန်မ ဖယ်ရှားရှင်းလင်းခံရမှာပဲ။ သရဖူရပြီး ဆုချီးမြှင့်ခံရဖို့အတွက်သက်သက်ပဲ ဘုရားအတွက် သူ့ကိုယ်သူ အသုံးခံရင်းနဲ့ သူ့တစ်ဘဝလုံးကို ကုန်ဆုံးခဲ့တဲ့ ပေါလုကို ကျွန်မ တွေးမိတယ်။ သူ့ရဲ့အလုပ်လမ်းကြောင်းမှာ သမ္မာတရားကို သူမလိုက်စားခဲ့ဘူး၊ စိတ်သဘောထားဆိုင်ရာ ပြောင်းလဲခြင်းကို မလိုက်စားခဲ့ဘူး။ နှစ်တွေအကြာကြီး အလုပ်လုပ်ခဲ့ပေမဲ့ သူ့ရဲ့ စာတန်ဆန်တဲ့ စိတ်သဘောထားက မပြောင်းမလဲဘဲ ကျန်ရှိနေတယ်။ နောက်ဆုံးမှာ သူဟာ ဘုရားကို အတိုက်အခံလုပ်တဲ့အတွက် ဘုရားက အပြစ်ဒဏ်ပေးတာကို ခံခဲ့ရတယ်။ ကျွန်မက ပေါလုလိုလမ်းကြောင်းကို လျှောက်နေခဲ့တာပါ။ နောင်တမရရင် ဘုရားက ကျွန်မကို သမ္မာတရား မလိုက်စားတဲ့အတွက် စက်ဆုပ်ရွံရှာပြီး ဖယ်ရှားရှင်းလင်းခံရမှာပဲ။ ဘုရားရှေ့မှာ ကျွန်မ ဒူးထောက်ပြီး ဆုတောင်းခဲ့ပါတယ်။ “အို ဘုရားသခင်၊ ကျွန်မဟာ ဘယ်လောက်တစ်ကိုယ်ကောင်းဆန်ပြီး စက်ဆုပ်စရာကောင်းလဲဆိုတာကိုအခုမှပဲ သဘောပေါက်ပါတော့တယ်။ ကျွန်မ ယုံကြည်ခြင်းကို ဝင်ရောက်ကတည်းက ကောင်းချီးတွေပဲ ရှာဖွေခဲ့တယ်။ ဒီမှားနေတဲ့လမ်းကြောင်းကို ကျွန်မ ဆက်မလျှောက်ချင်ပါဘူး။ ကျွန်မတာဝန်ကိုပဲ ကောင်းကောင်းထမ်းဆောင်ပြီး သမ္မာတရားလိုက်စားတဲ့ လမ်းကြောင်းကို လျှောက်ချင်ပါတယ်” လို့ပေါ့။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ တွေ့မိတယ်။ အဲဒီအပိုဒ်က ကျွန်မကို တာဝန်ထမ်းဆောင်ခြင်းရဲ့ အဓိပ္ပာယ်နဲ့ တန်ဖိုးကို ပိုပြီးနားလည်အောင် ကူညီပေးခဲ့ပါတယ်။ အနန္တတန်ခိုးရှင် ဘုရားသခင် ပြောသည်မှာ “မည်သည့်တာဝန်ကို ထမ်းဆောင်သည်ဖြစ်စေ ထိုတာဝန်သည် မိမိတို့လုပ်ဆောင်နိုင်သည့် အသင့်လျော်ဆုံးသောအရာဖြစ်သည်။ လူသားမျိုးနွယ်ကြားတွင် အလှပဆုံး၊ တရားအမျှတဆုံးသောအရာ ဖြစ်သည်။ ဖန်ဆင်းခံများအနေဖြင့် လူတို့သည် မိမိတို့တာဝန်ကို ထမ်းဆောင်သင့်သည်။ ထိုအခါမှသာ ဖန်ဆင်းရှင်၏ လက်ခံအတည်ပြုခြင်းကို ၎င်းတို့ ရရှိနိုင်သည်။ ဖန်ဆင်းခံတို့သည် ဖန်ဆင်းရှင်၏ စိုးမိုးမှုအောက်တွင် အသက်ရှင်ပြီး ဘုရားသခင် ပံ့ပိုးသည့်အရာအားလုံးနှင့် ဘုရားသခင်ဆီကလာသည့် အရာရာတိုင်းကို ၎င်းတို့ လက်ခံသည်။ ထို့ကြောင့် ၎င်းတို့၏ တာဝန်ဝတ္တရားများကို ထမ်းဆောင်သင့်သည်။ ဤသည်မှာ လုံးဝ သဘာဝကျပြီး ခိုင်လုံသည်။ ဘုရားသခင်က စီမံခဲ့ခြင်း ဖြစ်သည်။ လူတို့အတွက် ဖန်ဆင်းခံတစ်ယောက်၏ တာဝန်ကို ထမ်းဆောင်ခြင်းသည် ကမ္ဘာမြေပေါ်တွင် နေထိုင်စဉ် လုပ်ဆောင်သည့် မည်သည့်အရာမဆိုထက်ပို၍တရားမျှတသည်၊ လှပသည်၊ မြင့်မြတ်သည်ကို ဤအရာမှ မြင်နိုင်သည်။ ဖန်ဆင်းခံတစ်ဦးနှင့်ဆိုင်သည့် တာဝန်ကို ထမ်းဆောင်ခြင်းထက် လူသားမျိုးနွယ်ကြားတွင် မည်သည့်အရာကမျှ ပို၍အဓိပ္ပာယ်မရှိ၊ သို့မဟုတ် ပို၍တန်ဖိုးမရှိသည့်အပြင် မည်သည့်အရာကမျှ ဖန်ဆင်းခံဖြစ်သူတစ်ဦး၏ အသက်တာအတွင်းသို့ သာ၍ကြီးမားသော အဓိပ္ပာယ်နှင့် အနှစ်သာရကို မဆောင်ကြဉ်းပေ။ ကမ္ဘာမြေပေါ်တွင် ဖန်ဆင်းခံတစ်ယောက်၏ တာဝန်ကို အမှန်တကယ်၊ ရိုးသားစွာ ထမ်းဆောင်သော လူအုပ်စုသာလျှင် ဖန်ဆင်းရှင်ကို ကျိုးနွံနာခံသောသူများဖြစ်သည်။ ဤအုပ်စုသည် လောကီ၌ ရေပန်းစားသောအရာများနောက်သို့ မလိုက်ပေ။ ၎င်းတို့သည် ဘုရားသခင်၏ ခေါင်းဆောင်မှုနှင့် လမ်းပြမှုကို ကျိုးနွံနာခံသည်။ ဖန်ဆင်းရှင်၏ နှုတ်ကပတ်တော်များကိုသာ နားထောင်သည်။ ဖန်ဆင်းရှင် ဖော်ပြသော သမ္မာတရားများကို လက်ခံသည်။ ဖန်ဆင်းရှင်၏ နှုတ်ကပတ်တော်များအတိုင်း အသက်ရှင်သည်။ ဤသည်မှာ အမှန်ကန်ဆုံး၊ အထူးကဲဆုံးသော သက်သေခံချက်ဖြစ်သည်။ ဤသည်မှာ ဘုရားသခင်အပေါ် ယုံကြည်ခြင်း၏ အကောင်းဆုံး သက်သေခံချက် ဖြစ်သည်။ ဖန်ဆင်းခံတစ်ဦးအနေဖြင့် ဖန်ဆင်းခံတစ်ဦးနှင့်ဆိုင်သည့် တာဝန်ကို ကောင်းမွန်စွာ ထမ်းဆောင်နိုင်ခြင်း၊ ဖန်ဆင်းရှင်ကို ကျေနပ်မှုပေးနိုင်ခြင်းသည် လူသားမျိုးနွယ်ကြားတွင်အလှပဆုံးသောအရာဖြစ်ပြီး၊ ယင်းသည် လူအားလုံးက ချီးမွမ်းရန်အတွက် ပုံပြင်တစ်ခုအဖြစ် ဖြန့်သင့်သည့်အရာ ဖြစ်သည်။ ဖန်ဆင်းရှင်က ဖန်ဆင်းခံများထံ အပ်နှံထားသော မည်သည့်အရာကိုမဆို ၎င်းတို့က အကြွင်းမဲ့လက်ခံသင့်သည်၊ ယင်းသည် လူသားမျိုးနွယ်အတွက်ပျော်ရွှင်ခြင်းနှင့် အထူးအခွင့်အရေး နှစ်မျိုးလုံးနှင့်ဆိုင်သော ကိစ္စဖြစ်ပြီး ဖန်ဆင်းခံတစ်ဦး၏တာဝန်ကို ကောင်းမွန်စွာ ထမ်းဆောင်နိုင်စွမ်းရှိသော သူများအားလုံးအတွက် မည်သည့်အရာကမျှ ပို၍ လှပဖွယ်၊ သို့မဟုတ် အောက်မေ့ဂုဏ်ပြုထိုက်ဖွယ် မကောင်းပေ၊ ဤသည်မှာ အပြုသဘောဆောင်သောအရာပင် ဖြစ်သည်။...ဖန်ဆင်းခံတစ်ဦးအနေဖြင့် ဖန်ဆင်းရှင် ရှေ့မှောက်သို့ လာသည့်အခါ၊ မိမိတာဝန်ကို ထမ်းဆောင်သင့်သည်။ ဤသည်မှာ လုပ်ဆောင်ရန် အလွန်သင့်တော်သည့် အရာတစ်ခုဖြစ်ပြီး ဤတာဝန်ကို ဖြည့်ဆည်းသင့်သည်။ ဖန်ဆင်းခံများက မိမိတို့၏ တာဝန်ကို ထမ်းဆောင်ခြင်းအပေါ်တွင် အခြေခံပြီး ဖန်ဆင်းရှင်သည် လူသားမျိုးနွယ်အကြားတွင် သာ၍ပင် ကြီးမြတ်သော အမှုတော်ကို ဆောင်ရွက်ပြီးဖြစ်ကာ လူတို့အပေါ် အမှု၏နောက်ထပ်တစ်ဆင့်ကို သူ ဆောင်ရွက်ပြီးဖြစ်သည်။ ပြီးလျှင် ယင်းမှာ အဘယ်အမှုနည်း။ လူသားမျိုးနွယ်သည် ၎င်းတို့၏ တာဝန်များကို ထမ်းဆောင်နေစဉ် သူ့ထံမှ သမ္မာတရားကို ရရှိပြီး ထိုသို့အားဖြင့် ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားဖို့နှင့် သန့်စင်ခြင်းခံရဖို့ ခွင့်ပြုလျက် သူက ၎င်းတို့အား သမ္မာတရားကို ပေးသည်။ ထိုသို့ဖြင့် ၎င်းတို့သည် ဘုရားသခင်၏ ရည်ရွယ်ချက်များကို စိတ်ကျေနပ်စေလာပြီး၊ အသက်တာ၌ လမ်းကြောင်းမှန်ပေါ် စတင်လျှောက်လှမ်းကာ အဆုံး၌ ၎င်းတို့သည် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်နိုင်ကြသည်၊ စုံလင်သော ကယ်တင်ခြင်းကို ရရှိနိုင်ပြီး စာတန်၏ ဒုက္ခပေးမှုများကို မခံရတော့ပေ။ ဤသည်မှာ မိမိတို့၏တာဝန်ကို ထမ်းဆောင်ခြင်းအားဖြင့် အဆုံးသတ်၌ ဘုရားသခင်က လူသားမျိုးနွယ်တို့အား စွမ်းဆောင်ရရှိစေလိုမည့်အကျိုးတရားဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) မှန်ပါတယ်။ သားသမီးတွေက မိဘအပေါ် သားသမီးဝတ်ကျေဖို့ တာဝန်၊ ဝတ္တရားရှိသလိုပါပဲ။ ဖန်ဆင်းခံတွေကလည်း သူတို့တာဝန်တွေကို ထမ်းဆောင်ဖို့ တာဝန်ရှိပါတယ်။ ကိုယ့်တာဝန်ကို ထမ်းဆောင်တဲ့နေရာမှာ အပေးအယူနဲ့ဆိုင်တဲ့ အလဲအလှယ်လုံးဝ မရှိသင့်ဘူး။ ကျွန်မက ဖန်ဆင်းခံတစ်ယောက်ဖြစ်ပြီး ဘုရားက ကျွန်မကို အသက်ပေးခဲ့တယ်။ ကျွန်မလိုအပ်တဲ့အရာ အားလုံးကို ကျွန်မကို ပေးအပ်ပြီး သူ့နှုတ်ကပတ်တော် ပံ့ပိုးမှုကို ရရှိပြီး တာဝန်တစ်ခုကို ထမ်းဆောင်ဖို့အတွက် သူ့ရှေ့ကို ကျေးဇူးတော်ကြီးစွာနဲ့ လာရောက်ခွင့်ပေးခဲ့တယ်။ ဒါဟာ ဘုရားရဲ့ ချစ်ခြင်းနဲ့ သနားကရုဏာရဲ့ အမှတ်အသားပဲ။ ကျွန်မရဲ့ တာဝန်ကို ထမ်းဆောင်နေတုန်းမှာ သမ္မာတရားကို ကျွန်မ ရှာဖွေပြီး အသက်ဝင်ရောက်မှုကို လိုက်စားဖို့ ဘုရားက မျှော်လင့်ပါတယ်။ ကျွန်မအတွက် သူစီစဉ်ညွှန်ကြားပေးတဲ့ အခြေအနေတွေကနေတစ်ဆင့် ကျွန်မ ကိုယ့်ကိုယ်ကိုယ် ပြန်သုံးသပ်ဖို့၊ ကိုယ့်ကိုယ်ကိုယ် သိမြင်မှုရဖို့၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့၊ ဘုရားကို ကြောက်ရွံ့ပြီး မကောင်းမှုကို ရှောင်ကြဉ်တဲ့ လမ်းပေါ် ခြေချဖို့၊ ကျွန်မရဲ့ ဖောက်ပြန်ပျက်စီးမှုကို ဖယ်ရှားဖို့၊ သူ့ရဲ့ ကယ်တင်ခြင်းကို ရယူဖို့ သူဆန္ဒရှိတယ်။ ကောင်းချီးတွေရဖို့ ကျွန်မရဲ့ ရည်ရွယ်ချက်နဲ့ လိုအင်ဆန္ဒကို ကျွန်မ ဘေးဖယ်ရမယ်။ ကျွန်မ စိတ်နှလုံးကို ဘုရားကို ပေးရမယ်။ ဘုရားရဲ့ စိတ်နှလုံးကို နှစ်သိမ့်မှုပေးဖို့ ကျွန်မရဲ့ တာဝန်၊ ဝတ္တရားတွေကို ပွင့်ပွင့်လင်းလင်းနဲ့ ကောင်းကောင်းမွန်မွန် ဖြည့်ဆည်းရမယ်။ အဲဒီနောက်တော့ ကျွန်မတာဝန်မှာ ကျွန်မ တော်တော်ကိုပိုပြီး လွတ်မြောက်သလို ခံစားရတယ်။ တစ်ခါတလေမှာ ဘုရားကို သတိထားပြီး နားလည်မှုလွဲသေးပေမဲ့ ကျွန်မ စပြီးတော့ သမ္မာတရားကို သတိရှိရှိနဲ့ ရှာဖွေတယ်။ ကိုယ့်ကိုယ်ကိုယ် ပုန်ကန်တယ်။ အသင်းတော် အကျိုးစီးပွားတွေကို ဦးစားပေးပြီး သမ္မာတရားစည်းမျဉ်းတွေအတိုင်း ကိုယ့်တာဝန်ကို ထမ်းဆောင်တယ်။ တွန့်ဆုတ်ပြီး သတိထားနေတာတွေကို ရှောင်တယ်။ ဒီလိုပုံစံနဲ့ ကျွန်မစပြီး လက်တွေ့လုပ်တော့ တော်တော်ကိုပိုပြီး ငြိမ်သက်ခြင်းရှိပြီး စိတ်အေးရတယ်။

ဒီအတွေ့အကြုံတစ်ခုလုံးကို ပြန်စဉ်းစားကြည့်တော့ ခေါင်းဆောင်အနေနဲ့ ကျွန်မ အလုပ်လုပ်တဲ့ အချိန်မှာဖြစ်စေ၊ အထုတ်ခံရတဲ့အချိန်မှာဖြစ်စေ ဘုရားသခင်က ကျွန်မကို ကိုယ့်ကိုယ်ကိုယ်သိမြင်မှုကို ရပြီး ကျွန်မရဲ့ ဖောက်ပြန်ပျက်စီးမှုကို ဖယ်ရှားစေဖို့အတွက် ဒီအခြေအနေအားလုံးကို စေ့စေ့စပ်စပ် စီစဉ်ညွှန်ကြားခဲ့တယ်ဆိုတာကို ကျွန်မ သဘောပေါက်သွားတယ်။ ကျွန်မတာဝန်မှာ ကျွန်မရဲ့ မှားယွင်းပြီး အဓိပ္ပာယ်မဲ့တဲ့ အမြင်တွေ၊ ဖောက်ပြန်ပျက်စီးမှုနဲ့ မသန့်စင်မှုတွေကို သိမြင်စေခဲ့တာ၊ လူသားမျိုးနွယ်ကို ကယ်တင်ဖို့ ဘုရားရဲ့ အရမ်းလေးနက်တဲ့ရည်ရွယ်ချက်ကို နားလည်စေခဲ့တာ၊ နောက်ဆုံးမှာ ကျွန်မရဲ့ အထင်လွဲခြင်းနဲ့ သတိထားခြင်းကနေ ရုန်းထွက်လွတ်မြောက်စေခဲ့တာက ဘုရားနှုတ်ကပတ်တော်ရဲ့ ဉာဏ်အလင်းဖွင့်ပြခြင်းနဲ့ အလင်းပေးခြင်းပါပဲ။


၈။ အသင်းတော်များကို ထပ်ဆင့်ခွဲခြင်းမှ သင်ယူရရှိသည့် သင်ခန်းစာများ

ရီးရှင် အမေရိကန်နိုင်ငံ

အရင်နှစ် အစောပိုင်းမှာ ကျွန်မတို့ရဲ့ လူသစ်အသင်းတော်တွေက သိပ်ကြီးလာတော့ ခေါင်းဆောင်က ကျွန်မနဲ့ တခြားတွဲဖက်အမှုဆောင်တွေရဲ့ တာဝန်တွေကို ပြန်ခွဲဖို့ ဆုံးဖြတ်တယ်။ အစတော့ ဒါကို ကျွန်မသိပ်မတွေးဖြစ်ခဲ့ဘူး။ ဒါပေမဲ့ ဘာတွေဖြစ်နေသလဲဆိုတာကို ကျွန်မပိုသိလာတဲ့အချိန်မှာ ကျွန်မတာဝန်ယူရမဲ့ အသင်းတော်တွေက ပြဿနာတွေ ပိုရှိနေတာကို တွေ့ရတယ်။ အသင်းသားအများစုက သူတို့ယုံကြည်မှုမှာ ကောင်းကောင်းအခြေမကျသေးဘူး။ ခေါင်းဆောင်တွေ၊ သင်းထောက်တွေကိုလည်း အကုန် မရွေးချယ်ရသေးဘူး။ ဒါပေမဲ့ အစ်မလျူဦးဆောင်ရတဲ့ အသင်းတော်တွေက ကျွန်မအသင်းတော်တွေထက် အများကြီးပိုအဆင်ပြေနေတယ်။ အဲဒီယုံကြည်သူအသစ်တွေက တော်တော်အခြေခံခိုင်မာပြီး အစွမ်းအစကောင်းရှိကြတာ။ သူတို့ရဲ့ခေါင်းဆောင်တွေ၊ သင်းထောက်တွေကလည်း တကယ်ကို တာဝန်သိစိတ်ရှိကြတယ်။ ကျွန်မသူ့ကို မနာလိုမဖြစ်ဘဲ မနေနိုင်ခဲ့ဘူး။ ဘာကြောင့် သူက ပိုကောင်းတဲ့ အသင်းတော်တွေကို ရပြီး ကျွန်မအသင်းတော်တွေက ပြဿနာတွေအများကြီး ရှိနေတာလဲဆိုတာကို ကျွန်မတွေးနေမိတယ်။ ကျွန်မက တော်တော်အားစိုက်ပြီး လုပ်ရတော့မှာလေ။ အလုပ်တွေကို လည်ပတ်အောင် ကျွန်မ မလုပ်နိုင်ရင် ခေါင်းဆောင်က ကျွန်မကို ဘယ်လိုထင်မလဲ။ ကျွန်မက အရည်အချင်းမရှိဘူး၊ ဘာကိုမှ ပြီးအောင် မလုပ်နိုင်ဘူးလို့ ပြောမှာလား။ ကျွန်မကို သူသိပ်အထင်ကြီးမှာ မဟုတ်ဘူးပေါ့။ အဲဒီလိုစဉ်းစားမိတော့ တော်တော်မကျေမနပ်ဖြစ်မိရော။ နောက်ပိုင်းမှာ အဲဒီအသင်းတော်တွေရဲ့ စုဝေးပွဲတွေကိုသွားတော့ ကိုင်တွယ်ဖို့ အချိန်အများကြီးကုန်တဲ့ ပြဿနာတွေက အမြဲတမ်းရှိနေတယ်။ အသင်းတော်တွေ တစ်ပါးပြီးတစ်ပါး ဒီပြဿနာတွေအားလုံးရှိကြတယ်။ ကျွန်မအိပ်ချိန်လည်း သိပ်မရဘူး။ တော်တော်ကို ရုန်းကန်နေရတာ။ အစ်မလျူပြီးအောင်လုပ်ဖို့ တစ်နာရီလိုတဲ့ အလုပ်တစ်ခုက ကျွန်မအတွက် နှစ်နာရီ၊ သုံးနာရီကြာတယ်ဆိုပြီး တွေးမိတယ်။ ကျွန်မရဲ့ ကိုယ်ပိုင်အစွမ်းအစနဲ့ ကျွမ်းကျင်မှုက နည်းတယ်။ ဒါပေမဲ့ အသင်းတော်တွေမှာ ပြဿနာတွေ အများကြီးရှိနေတာ။ အချိန်တွေ၊ အားအင်တွေ အများကြီးစိုက်ထုတ်ပေမဲ့ သိသာတဲ့ တိုးတက်မှုက ရှိမနေဘူး။ ဒီတော့ ခေါင်းဆောင်က ကျွန်မရလဒ်တွေကို အစ်မလျူရဲ့ ရလဒ်တွေနဲ့ ယှဉ်ကြည့်လိုက်တဲ့အခါ ကျွန်မက သာမန်ပဲ၊ ကျွန်မလုပ်တာ မကောင်းဘူး၊ အစ်မလျူကို လိုက်မမီဘူးလို့ သေချာပေါက် ခံစားရမှာပဲပေါ့။ အဲဒီအချိန်ကာလအတွင်း ကျွန်မက တော်တော်ဆိုးတဲ့ အခြေအနေမှာ ရှိနေတာ။ ပြဿနာတစ်ခုကို ကြုံရတဲ့အခါတိုင်း တော်တော်စိတ်ညစ်ပြီး မတရားခံရသလို ခံစားရတယ်။ ကိုယ်ရောစိတ်ပါ ပင်ပန်းနေခဲ့တာ။ အဲဒါနဲ့ ဆုတောင်းပြီး ရှာဖွေဖို့ ဘုရားရှေ့ကို ကျွန်မလာခဲ့တယ်။ “ဘုရားသခင်၊ ဒီအလုပ်ဖြန့်ဝေမှုကို ကိုယ်တော်က ခွင့်ပြုခဲ့ပြီး ကိုယ်တော်ရဲ့အစီအစဉ်တွေကို သမီးနာခံသင့်တယ်ဆိုတာ သိပါတယ်။ ဒါပေမဲ့ သမီးတွန့်ဆုတ်နေတုန်းပဲ။ ကိုယ်တော်ရဲ့အလိုတော်နဲ့ သမီးရဲ့ ကိုယ်ပိုင်ဖောက်ပြန်ပျက်စီးမှုကို နားလည်အောင် ဉာဏ်ဖွင့်ပေးတော်မူပါ” ဆိုပြီးလေ။

နောက်တော့ ဘုရားနှုတ်ကပတ်တော်အပိုဒ်တချို့ကို ကျွန်မဖတ်ရတယ်။ တစ်ပိုဒ်က အဲဒီအချိန်က ကျွန်မအခြေအနေနဲ့ ကွက်တိပဲ။ ဘုရားသခင်က ပြောသည်- “သင်၏ ဝန်ထုပ်ဝန်ပိုးကို တိုးမြှင့်ခြင်းသည် သင့်အတွက် ခက်ခဲစေရန် ပြုလုပ်ခြင်းမဟုတ်ဘဲ အတိအကျလိုအပ်သည့်အရာပင် ဖြစ်သည်။ ဤသည်မှာ သင့်တာဝန်ဖြစ်၏။ ထို့ကြောင့် မိမိစိတ်ကြိုက် ရွေးချယ်ရန်သော်လည်းကောင်း၊ ငြင်းရန်သော်လည်းကောင်း၊ ခေါင်းရှောင်ရန်သော်လည်းကောင်း မကြိုးစားနှင့်။ ဤသည်မှာ ခက်ခဲသည်ဟု အဘယ်ကြောင့် သင်ထင်သနည်း။ အမှန်တကယ်တွင် သင်သည် အနည်းငယ်ပို၍ ကြိုးစားလျှင် ဤအရာကို ဖြစ်မြောက်အောင် လုပ်နိုင်စွမ်း အပြည့်အဝ ရှိလိမ့်မည်။ ဤတာဝန်ကို ခက်ခဲသည်ဟု သင်ခံစားရခြင်း၊ သင့်အနေဖြင့် မမျှမတ ဆက်ဆံခံရသည့်အလား၊ အကျပ်ရိုက်အောင် တမင်ပြုလုပ်ခံထားရသည့်အလား ခံစားရခြင်းသည် ဖောက်ပြန်ပျက်စီးသည့် စိတ်သဘောထားတစ်ခု ပွင့်အန်ထွက်လာခြင်း ဖြစ်သည်။ ဤသည်မှာ မိမိတာဝန်ကို ထမ်းဆောင်ဖို့ ငြင်းဆန်ခြင်းဖြစ်ပြီး ဘုရားသခင်ထံမှ လက်မခံခြင်းဖြစ်သည်။ ယင်းသည် သမ္မာတရားကို လက်တွေ့လုပ်ဆောင်ခြင်းမဟုတ်ပေ။ သင်သည် သင့်တာဝန်ကို မိမိစိတ်ကြိုက် ရွေးချယ်ယူပြီး အနေချောင်ကာ လွယ်ကူသောတာဝန်ကို၊ သင့်အား အမြင်ကောင်းစေသော တာဝန်ကို လုပ်ဆောင်သောအခါ ဤသည်မှာ စာတန်၏ ဖောက်ပြန်ပျက်စီးသော စိတ်သဘောထားဖြစ်သည်။ သင်သည် လက်ခံခြင်းနှင့် နာခံခြင်းကို မစွမ်းဆောင်နိုင်လျှင် ဤသည်မှာ ဘုရားသခင်အပေါ် သင်ပုန်ကန်နေဆဲ ဖြစ်သည်ကိုလည်းကောင်း၊ သင်ပြန်လည်ခုခံနေကာ ငြင်းဆန်နေပြီး ရှောင်နေသည်ကိုလည်းကောင်း သက်သေပြ၏။ ယင်းသည် ဖောက်ပြန်ပျက်စီးသည့် စိတ်သဘောထားတစ်ခုဖြစ်သည်။ ဤသို့ဆိုလျှင် ဤသည်မှာ ဖောက်ပြန်ပျက်စီးသော စိတ်သဘောထားတစ်ခုဖြစ်သည်ကို သင်သိသောအခါ မည်သည့်အရာကို သင်လုပ်ဆောင်သင့်သနည်း။ အခြားတစ်ယောက်ယောက်ထံသို့ ခန့်ခွဲပေးထားသော တာဝန်တစ်ခုသည် ပြီးမြောက်ရန် နှစ်ညနေလောက်သာ ကြာမည်ဖြစ်သော်လည်း သင့်ထံ ပေးအပ်လာသော တာဝန်ကမူ သုံးရက်၊ သုံးညကြာနိုင်ကာ အတွေးနှင့် အားစိုက်မှုများစွာ လိုနိုင်သည်၊ သုတေသနများစွာ လုပ်တော့ရမည်ဟု သင်ခံစားရသောအခါ ဤအရာက သင့်ကို မပျော်မရွှင်ဖြစ်စေသည်။ သင်မပျော်ရွှင်သည်မှာ မှန်ကန်သလော။ (မမှန်ကန်ပါ။) သေချာပေါက် မမှန်ပေ။ ဤအရာက မှားသည်ဟု သင်ခံစားရသောအခါ မည်သည့်အရာကို လုပ်ဆောင်သင့်သနည်း။ သင်သည် သင်၏ စိတ်နှလုံးထဲတွင် အတိုက်အခံဖြစ်ပြီး ‘ဤသည်မှာ ငါက သဘောကောင်းပြီး အသုံးချရန် လွယ်ကူသောကြောင့်ဖြစ်သည်။ လွယ်ကူသော တာဝန်များ၊ လူများကို အမြင်ကောင်းစေသည့် တာဝန်များကို အခြားလူတို့ကိုသာ အစဉ်သဖြင့် ပေး၏။ ခက်ခဲ၊ ပင်ပန်း၊ ညစ်ပေသော တာဝန်များကို ငါတစ်ဦးတည်းသာ ရ၏။ ထိုအရာများကို ငါမလုပ်၍ မဖြစ်သလော။ အခြားတစ်ယောက်၏ အလှည့်မဟုတ်သလော။ ဤသည်မှာ မမျှတ။ ဘုရားသခင်သည် မဖြောင့်မတ်သလော။ ဤသို့သော ကိစ္စများတွင် သူသည် အဘယ်ကြောင့် မဖြောင့်မတ်သနည်း။ အဘယ်ကြောင့် ငါသည် အစဉ်ပင် အရွေးခံနေရသနည်း။ ဤသည်မှာ သဘောကောင်းသောသူတို့ကို ပစ်မှတ်ထားနေခြင်း မဟုတ်လော’ ဟူ၍ တွေးလျှင်၊ ဤသို့ သင်ထင်မြင်လျှင် သင်၌ ဤတာဝန်ကို ထမ်းဆောင်ရန် ရည်ရွယ်ချက် မရှိပေ။ သင်သည် ခေါင်းရှောင်ရန် ကြိုးစားနေခြင်းဖြစ်သည်။ ထို့ကြောင့် ထိုတာဝန်ကို မည်သို့လုပ်ဆောင်ရမည်နှင့်ပတ်သက်ပြီး စိတ်နိုးကြွမှုကို တွေ့မည်မဟုတ်ဘဲ လုပ်ဆောင်နိုင်စွမ်း ရှိမည်မဟုတ်ပေ။ ပြဿနာက မည်သည့်နေရာတွင် တည်ရှိသနည်း။ ပထမဦးစွာ သင့်သဘောထားက မှားယွင်းနေသည်။ ဤမှားယွင်းသော သဘောထားက မည်သည့်အရာကို ညွှန်းဆိုသနည်း။ သင်၌ သင့်တာဝန်အပေါ် မှားယွင်းသော သဘောထား ရှိနေခြင်းကို ရည်ညွှန်းသည်။ ဤသည်မှာ သင့်တာဝန်အပေါ် သင်ထားသင့်သည့် သဘောထားမဟုတ်ပေ။ မည်သည့်အရာကို သင်ကြေးများနေရသနည်း။ သင်သည် မညည်းညူဘဲ၊ မရွေးချယ်ဘဲ သင်လုပ်ရမည့်အရာများကို နာခံပြီး လက်ခံသင့်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “လူတစ်ဦး၏တာဝန်များထဲ၌ ဘုရားသခင်၏နှုတ်ကပတ်တော်များကို ခံစားနည်း”) ဒါကိုဖတ်ရင်းနဲ့ အရင် သုံး၊ လေးရက်က ကျွန်မဖော်ပြခဲ့တဲ့အရာအပေါ် ပြန်ဆင်ခြင်ကြည့်မိတယ်။ ကျွန်မတာဝန်ယူရတဲ့ အသင်းတော်တွေရဲ့ အသင်းသားတွေက အခြေခံကောင်းကောင်း မရှိတဲ့အပြင် တော်တော်များများက တာဝန်ကို မယူနိုင်ကြတာ မြင်ရတော့ ကျွန်မအရမ်းတွန့်ဆုတ်နေခဲ့တာလေ။ ခေါင်းဆောင်တွေ၊ သင်းထောက်တွေကို အကုန် မရွေးချယ်ရသေးဘူး၊ ပရောဂျက်အမျိုးမျိုးကလည်း စီမံရခက်တယ်။ ဒီတော့ ကိစ္စတွေကို ကိုင်တွယ်ဖို့ အချိန်နဲ့ အားအင်တွေ သုံးရရုံတင်မကဘဲ ကိစ္စတွေက အဆင်ပြေချင်မှပြေမယ်။ ဒါဆိုရင် ကျွန်မအတွက် အမြင်ကောင်းမှာ မဟုတ်ဘူးပေါ့။ အဆင်ပြေနေပြီးသား အသင်းတော်တွေကိုပဲ ကျွန်မစီမံချင်ခဲ့တယ်။ ဒါဆိုရင် စိုးရိမ်နေစရာမလိုဘဲ ရလဒ်တွေကို ပိုပြီး အလွယ်တကူ ရနိုင်မယ်၊ တခြားလူတွေက ကျွန်မကို ပိုပြီးအကောင်းမြင်လာမယ်ပေါ့။ အလုပ်ကို အဲဒီပုံစံနဲ့ ခွဲတာက ကျွန်မအတွက် မမျှတဘူး၊ အစ်မလျူက သူ့ကို အမြင်ကောင်းစေမဲ့ လွယ်တဲ့အလုပ်ကို ရပေမဲ့ ကျွန်မက ခက်ခဲပင်ပန်းတဲ့အလုပ်ကို ရတယ်လို့ပဲ ဆက်တွေးနေမိတယ်။ ကျွန်မထင်ပေါ်မှာ မဟုတ်ဘူးပေါ့။ အဲဒါနဲ့ ကျွန်မက တော်တော်အတိုက်အခံဖြစ်နေပြီး လက်မခံချင်ခဲ့ဘူး။ ဒါပေမဲ့ ဒါနဲ့ပတ်သက်ပြီး ကျွန်မစဉ်းစားတဲ့ပုံစံက အဲဒီတာဝန်ကို ငြင်းဆန်နေတာ၊ ဇီဇာကြောင်နေပြီး ကိုယ့်ကို ဂုဏ်မတက်စေတဲ့ ဘယ်အရာကိုမှ မလုပ်ချင်တာပဲဆိုတာ ဘုရားနှုတ်ကပတ်တော်ကတစ်ဆင့် ကျွန်မတွေ့ခဲ့ရတယ်။ ကျွန်မက နည်းနည်းလေးမှကို မနာခံခဲ့တာပါ။ ကျွန်မက ကိုယ့်တာဝန်မှာ တကယ်တာဝန်သိတတ်ပြီး တာဝန်ခံတယ်လို့ အမြဲတမ်း ထင်ခဲ့မိတယ်။ ဒီလိုပုံစံနဲ့ ဖော်ထုတ်ခံရမယ်လို့ လုံးဝမမျှော်လင့်ခဲ့ဘူး။ တာဝန်ထမ်းရာမှာ ကျွန်မရဲ့ ရည်ရွယ်ချက်တွေနဲ့ အမြင်ရှုထောင့်တွေက မှားနေတာကို မြင်ခဲ့တယ်။ ဘုရားကို ကျေနပ်စေဖို့ ကြိုးစားရမဲ့အစား တခြားလူတွေရဲ့ လေးစားချီးကျူးမှုကို လိုချင်ခဲ့တယ်။ ကိုယ့်တာဝန်မှာ အဲဒီရည်ရွယ်ချက်တွေကို မွေးထားပြီး ဘုရားရဲ့ လက်ခံမှုကို ကျွန်မဘယ်လိုရနိုင်မှာလဲ။

ကျွန်မတွေ့ခဲ့တဲ့ ဘုရားရဲ့ ကျမ်းပိုဒ်တစ်ခုရှိတယ်။ ဘုရားသခင်၏ နှုတ်ကပတ်တော်၌ ပြောထားသည်- “ဘုရားသခင်၏ အလိုတော်ကို ဖြည့်ဆည်းရန်၊ သင်လုပ်ဆောင်သမျှအရာတိုင်းတွင် ဆက်ကပ်ရန် သင်ဆန္ဒရှိပါက သင်သည် တာဝန်တစ်ခုကို ထမ်းဆောင်ရုံ ထမ်းဆောင်၍မရနိုင်ပေ၊ သင့်အပေါ် ဘုရားသခင်နှင်းအပ်သည့် မည်သည့် တာဝန်ပေး ခိုင်းစေချက်ကိုမဆို လက်ခံရမည်။ သင့်အကြိုက်များနှင့် ကိုက်ညီပြီး သင့်စိတ်ဝင်စားမှုများ အတိုင်းအတာအတွင်း ရှိသည်ဖြစ်စေ၊ မရှိသည်ဖြစ်စေ၊ သို့မဟုတ် သင် မပျော်ပိုက်သော အရာတစ်ခု သို့မဟုတ် ယခင်က မည်သည့်အခါမျှ မပြုလုပ်ခဲ့ဖူးသောအရာတစ်ခု ဖြစ်စေ၊ သို့မဟုတ် ခက်ခဲသောအရာတစ်ခု ဖြစ်စေဦးတော့၊ ယင်းကို သင်လက်ခံပြီး နာခံသင့်သည်။ သင် လက်ခံရမည်သာမက၊ ယင်းကို တက်ကြွထက်သန်စွာ ပူးပေါင်းလုပ်ဆောင်ရမည်ဖြစ်ပြီး သင်ယူလေ့ကျက်ကာ ဝင်ရောက်မှုကို ရရှိရမည်။ အကယ်၍ သင်သည် ဒုက္ခဆင်းရဲခံစားရပြီး အရှက်ခွဲခံရကာ၊ လုံးဝ ကြံ့ကြံ့မခံလျှင်ပင် သင်၏ ဆက်ကပ်မှု၌ သင် သစ္စာစောင့်သိရဦးမည် ဖြစ်သည်။ ယင်းကို သင်ဖြည့်ဆည်းရမည့် တာဝန်အဖြစ် သင်မှတ်ယူရမည်ဖြစ်ပြီး၊ ကိုယ်ပိုင်လုပ်ငန်း မဟုတ်ဘဲ သင်၏တာဝန်အဖြစ် မှတ်ယူရပေမည်။ လူတို့သည် သူတို့၏ တာဝန်များကို အဘယ်သို့ နားလည်သင့်သနည်း။ ဖန်ဆင်းရှင် ဘုရားသခင်က လူတစ်ဦးကို ပြုလုပ်ရမည့် အလုပ်တာဝန်တစ်ခု ပေးသည့်အခါနှင့် ထိုအခိုက်အတန့်တွင် ထိုလူ၏တာဝန် ပေါ်လာခြင်းဖြစ်သည်။ သင့်ကို ဘုရားသခင်ပေးသည့် အလုပ်တာဝန်များ၊ သင့်ကို ဘုရားသခင်ပေးသည့် တာဝန်ပေးခိုင်းစေချက်များ၊ ဤအရာများမှာ သင်၏ တာဝန်များဖြစ်သည်။ ယင်းတို့ကို သင်၏ ပန်းတိုင်များအဖြစ် သင်လိုက်လျှောက်ပြီး၊ ဘုရားသခင်ကို ချစ်သောနှလုံးသား သင်၌ အမှန်တကယ်ရှိသောအခါ၊ ငြင်းချက်တစ်ခု သင် ပြုနိုင်သေးသလော။ (မပြုနိုင်ပါ။) ဤသည်မှာ သင်လုပ်ဆောင်နိုင်သည့်၊ သို့မဟုတ် မလုပ်ဆောင်နိုင်သည့် အကြောင်းအရာတစ်ခုမဟုတ်ပါ။ ယင်းတို့ကို သင်မငြင်းဆန်သင့်ပေ။ ယင်းတို့ကို သင်လက်ခံသင့်ပေသည်။ ဤသည်မှာ လက်တွေ့လုပ်ဆောင်ခြင်း၏ လမ်းကြောင်းဖြစ်သည်။ လက်တွေ့လုပ်ဆောင်ခြင်း လမ်းကြောင်းသည် အဘယ်နည်း။ (အရာခပ်သိမ်းတွင် လုံးလုံး ဆက်ကပ်အပ်နှံထားခြင်း ဖြစ်ပါသည်။) ဘုရားသခင်၏ အလိုတော်ကို ဖြည့်ဆည်းဖို့ အရာခပ်သိမ်းတွင် ဆက်ကပ်အပ်နှံခြင်း ဖြစ်သည်။ ဤနေရာတွင် အခရာအချက်သည် မည်သည့်နေရာ၌ တည်ရှိသနည်း။ ယင်းက ‘အရာခပ်သိမ်းတွင်’ ဖြစ်သည်။ ‘အရာခပ်သိမ်း’ ဆိုသည်မှာ သင်ရင်းနှီးကျွမ်းဝင်ပြီးသား အရာများကို ဆိုလိုရန် မဆိုထားနှင့်၊ သင်နှစ်သက်သည့် အရာများ၊ သို့မဟုတ် သင်ကျွမ်းကျင်သည့် အရာများကိုပင် သေချာပေါက် မဆိုလိုပေ။ တစ်ခါတစ်ရံတွင် သင်သည် တစ်စုံတစ်ခု၌ မကျွမ်းကျင်ပေ။ တစ်ခါတစ်ရံတွင် သင်ယူဖို့ လိုအပ်သည်။ တစ်ခါတစ်ရံတွင် သင်သည် အခက်အခဲများကို ကြုံတွေ့လိမ့်မည်ဖြစ်ပြီး တစ်ခါတစ်ရံတွင် ဒုက္ခခံရမည်။ သို့သော် မည်သည့်တာဝန်ပင် ဖြစ်ပါစေ ယင်းက ဘုရားသခင် တာဝန်ပေးစေခိုင်းသည့်အရာဖြစ်သည့် ကာလပတ်လုံး သင်သည် ယင်းကို သူ့ထံမှ လက်ခံရမည်၊ ယင်းကို သင်၏တာဝန်အဖြစ် မှတ်ယူရမည်၊ ယင်းကို ဖြည့်ဆည်းဖို့ ဆက်ကပ်အပ်နှံထားရမည် ဖြစ်ပြီး ဘုရားသခင်၏ အလိုတော်ကို ဖြည့်ဆည်းရမည်။ ဤသည်မှာ လက်တွေ့လုပ်ဆောင်ခြင်း လမ်းကြောင်း ဖြစ်သည်။ သင့်ထံ၌ မည်သည့်အရာဖြစ်ပျက်ပါစေ သင်သည် သမ္မာတရားကို အမြဲရှာဖွေရမည်ဖြစ်ပြီး မည်သည့်လက်တွေ့လုပ်ဆောင်မှုမျိုးက ဘုရားသခင်၏ အလိုတော်နှင့် ကိုက်ညီကြောင်း သေချာသည်နှင့် တစ်ပြိုင်နက် ယင်းကို သင်လက်တွေ့လုပ်ဆောင်သင့်သည်။ ဤနည်းအားဖြင့် ပြုမူခြင်းသာလျှင် သမ္မာတရားကို လက်တွေ့လုပ်ဆောင်ခြင်း ဖြစ်ပြီး ထို့နောက်မှသာလျှင် သင်သည် သမ္မာတရား လက်တွေ့အရှိတရားထဲသို့ ဝင်ရောက်နိုင်ပေသည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ရိုသားသောလူတစ်ဦး ဖြစ်ခြင်းအားဖြင့်သာ လူတစ်ဦးသည် အမှန်တကယ် ပျော်ရွှင်နိုင်၏”) ဒါကို ဖတ်ကြည့်တော့ မှန်တယ်ဆိုတာ ကျွန်မသိခဲ့တယ်။ တာဝန်ဆိုတာ ဘုရားဆီက လာတာပါ။ ဒါက ကျွန်မတို့အတွက် ဘုရားရဲ့ စေခိုင်းချက်ပဲ။ ကျွန်မတို့ရဲ့ တာဝန်ဝတ္တရားပဲ။ အဲဒါက ဘယ်လောက်ခက်ခဲပါစေ၊ ဂုဏ်ကျက်သရေ ဘယ်လောက်နည်းနည်းလေးပဲ ရှိပါစေ လက်ခံဖို့က ကျွန်မတို့ ဝတ္တရားပဲ။ ဒါက ကျွန်မတို့ရှိရမဲ့ သဘောထားပါ။ ဘုရားရှေ့မှာ ဖန်ဆင်းခံတစ်ယောက်က ကိုင်စွဲရမဲ့ အသိစိတ်လည်း ဟုတ်တယ်။ ကျွန်မစီမံရတဲ့ အဲဒီအသင်းတော်တွေက ကျွန်မလိုချင်တာမျိုး မဟုတ်ဘူး၊ ဂုဏ်အဆင့်အတန်းလိုချင်တဲ့ ကျွန်မဆန္ဒလည်း မပြည့်ဘူး။ ဒါပေမဲ့ ဒါက ကျွန်မအတွက် ဘုရားရဲ့ စေခိုင်းချက်ပဲ။ ဒါကို ကျွန်မလက်ခံဖို့လိုပြီး ကိုယ့်တာဝန်ကို မှားယွင်းတဲ့ ရှုထောင့်ကနေ ချဉ်းကပ်တာကို ရပ်တန့်ဖို့လိုတယ်။ ဘုရားရဲ့ အစီအစဉ်တွေကို နာခံဖို့၊ တာဝန်မှာ ကိုယ်တတ်နိုင်သမျှ လုပ်ဖို့ ယုံကြည်သူအသစ်တွေကို မှန်မှန်ကန်ကန်ရေလောင်းဖို့၊ မကြာခင်မှာ စစ်မှန်တဲ့လမ်းပေါ် အခြေခိုင်အောင် သူတို့ကို ကူညီပေးချင်တဲ့စိတ်နဲ့ ဆုတောင်းဖို့ ဘုရားရှေ့ ကျွန်မတိုးဝင်ခဲ့တယ်။ အဲဒီဆုတောင်းချက်ပြီးတဲ့နောက်မှာ တာဝန်အပေါ် ကျွန်မသဘောထားက နည်းနည်းတိုးတက်လာပြီး စိတ်မညစ်တော့ဘူး။

အချိန်နည်းနည်းကြာတော့ အသင်းတော်တွေ ထပ်ထပ်ပြီး တည်ထောင်လာကြတယ်။ အဲဒီတော့ ခေါင်းဆောင်က ကျွန်မတို့တာဝန်တွေကို ထပ်ပြီး ခွဲတယ်။ ကျွန်မရဲ့ နယ်ပယ်ထဲက အသင်းတော်တွေထဲမှာ နည်းနည်းပိုအဆင်ပြေနေတဲ့ တစ်ခုတည်းသော အသင်းတော်နဲ့ ရေလောင်းတဲ့ တာဝန်ယူထားပြီး ကောင်းကောင်းလုပ်ကိုင်နေတဲ့ ညီအစ်မတစ်ယောက်ကို တခြားလူတွေရဲ့ စီမံမှုထဲ ချပေးလိုက်ရော။ ဒါနဲ့ပတ်သက်လို့ ကျွန်မတော်တော်စိတ်တိုပြီး မပျော်ခဲ့ဘူး။ ပြဿနာအများဆုံးရှိတဲ့ အသင်းတော်တွေကို တာဝန်ယူထားရပြီး တအားကြိုးစား လုပ်နေရတဲ့ ကျွန်မအခြေအနေကို သူတို့တွေ ကောင်းကောင်းနားလည်ရဲ့သားနဲ့လို့ ကျွန်မခံစားမိတာ။ သေချာလုပ်နေတဲ့ ရေလောင်းတာဝန်နဲ့ အဲဒီညီအစ်မကို မနည်းရှာထားရတာကို ခေါ်သွားကြတယ်လေ။ ဒီတော့ ကျွန်မအလုပ်မှာ တစ်ခုခုပြီးအောင် ဘယ်လိုလုပ်နိုင်မှာလဲပေါ့။ ရလဒ်ကောင်းတွေရဖို့ ဆက်ပြီးရုန်းကန်နေရရင် သူများတွေက ကျွန်မကို ဘယ်လိုထင်မလဲပေါ့။ ကျွန်မက အသုံးမကျဘူး၊ ကိစ္စတွေကို ပြီးအောင်မလုပ်နိုင်ဘူးလို့ ထင်ကြမှာပဲပေါ့။ ဒါဆိုရင် တော်တော်ရှက်စရာကောင်းမှာပဲလေ။ နောက်ပိုင်း တွဲဖက်အမှုဆောင် အစည်းအဝေးတွေမှာ ကျွန်မဘယ်လိုမျက်နှာပြရမှာလဲပေါ့။ စိတ်ထဲမှာ ဒါကို တွေးမိတော့ မျက်ရည်တွေကျလာရော။ ကျွန်မအနေနဲ့ နောက်တစ်ခါ မကျေမနပ်ဖြစ်ပြီး မနာခံလာတာကိုလည်း သတိပြုမိခဲ့တယ်။ ကျွန်မချက်ချင်းပဲ ဒူးထောက်ဆုတောင်းလိုက်ပြီး ကိုယ့်ကိုယ်ကိုယ် စပြီး ဆင်ခြင်ခဲ့တယ်။ နောက်တော့ ဘုရားနှုတ်ကပတ်တော်တစ်ပိုဒ်ကို ဖတ်မိတယ်။ “၎င်းတို့မည်သည့်အလုပ်ကို တာဝန်ယူဆောင်ရွက်ပါစေ၊ အန္တိခရစ်တစ်ဦးဖြစ်သည့် လူစားမျိုးသည် ဘုရားအိမ်တော်၏အကျိုးစီးပွားကို မည်သည့်အခါမျှ ထည့်တွက်စဉ်းစားခြင်း မရှိပေ။ ၎င်းတို့၏ကိုယ်ပိုင် အကျိုးစီးပွားများ ထိခိုက်ခြင်း ရှိမည် မရှိမည်ကိုသာ ၎င်းတို့ ဆင်ခြင်တွေးတောသည်၊ ၎င်းတို့ကို အကျိုးပြုသည့် ၎င်းတို့ရှေ့တွင်ရှိသော အလုပ်အနည်းငယ်ကိုသာ စဉ်းစားသည်။ ၎င်းတို့အတွက် အသင်းတော်၏ အဓိကအလုပ်သည် ၎င်းတို့အချိန်ပိုတွင် လုပ်သောအရာတစ်ခုဖြစ်သည်။ ၎င်းတို့သည် လုံးဝ အလေးအနက်မထားပေ။ ဝတ်ကျေတန်းကျေ အားစိုက်ထုတ်မှုတစ်ခုသာ လုပ်ကြသည်။ ၎င်းတို့ လုပ်လိုသည့်အရာကိုသာ လုပ်ဆောင်ကြသည်။ ၎င်းတို့၏ ကိုယ်ပိုင်ရာထူးနှင့် အာဏာကို ထိန်းသိမ်းသည့်အလုပ်ကိုသာ လုပ်ကြသည်။ ၎င်းတို့၏ အမြင်တွင်၊ ဘုရားအိမ်တော်မှ စီစဉ်သည့် မည်သည့်အလုပ်မဆို၊ ဧဝံဂေလိဖြန့်ဝေသည့် အလုပ်နှင့် ဘုရားသခင်ရွေးချယ်သော လူတို့၏ အသက်ဝင်ရောက်မှုတို့သည် အရေးမကြီးပေ။...၎င်းတို့သည် မည်သည့်တာဝန်ကို ထမ်းဆောင်နေပါစေ၊ ၎င်းတို့တွေးနိုင်သည့်အရာမှာ ထိုတာဝန်က ၎င်းတို့အပေါ် အများအမြင်ကို မြှင့်ပေးမည် ဟုတ်မဟုတ်ကိုသာ ဖြစ်သည်။ ယင်းက ၎င်းတို့၏နာမည်ဂုဏ်သတင်းကို မြှင့်တင်ပေးနိုင်သရွေ့၊ ၎င်းတို့က ယင်းကို လုပ်ဆောင်သည့်နည်းအား သင်ယူဖို့၊ ယင်းကို ဆောင်ရွက်ဖို့ နည်းလမ်းကို အကြံထုတ်ရာတွင် ဦးနှောက်ခြောက်ခံ စဉ်းစားကြသည်။ ယင်းက ၎င်းတို့အား ထင်ပေါ်စေမည် ဟုတ်မဟုတ်ကိုသာ ၎င်းတို့ ဂရုစိုက်သည်။ ၎င်းတို့ မည်သည့်အရာကို လုပ်ဆောင်ပါစေ၊ သို့မဟုတ် တွေးတောပါစေ၊ ၎င်းတို့သည် ၎င်းတို့၏ ကိုယ်ပိုင်ကျော်ကြားမှုနှင့် အဆင့်အတန်းကိုသာ အရေးစိုက်ကြသည်။ ၎င်းတို့က မည်သည့်တာဝန်ကို လုပ်ဆောင်နေပါစေ၊ မည်သူက မြင့်မားသည်၊ သို့မဟုတ် နိမ့်ကျသည်၊ မည်သူကနိုင်ပြီး၊ မည်သူက ရှုံးသည်၊ မည်သူ၌ ပို၍ ကြီးမားသော နာမည်ဂုဏ်သတင်း ရှိသည်တို့နှင့်ပတ်သက်၍သာ ယှဉ်ပြိုင်ကြသည်။ လူမည်မျှက ၎င်းတို့ကို အထင်ကြီးသည်၊ လူမည်မျှက ၎င်းတို့ကို နာခံသည်၊ ပြီးလျှင် ၎င်းတို့၌ နောက်လိုက်မည်မျှရှိသည်တို့ကိုသာ ၎င်းတို့ ဂရုစိုက်ကြသည်။ ၎င်းတို့သည် သမ္မာတရားကို မည်သည့်အခါမျှ မိတ်သဟာယမပြုပေ၊ သို့မဟုတ် တကယ့်ပြဿနာများကို မည်သည့်အခါမျှ မဖြေရှင်းပေ၊ မိမိ၏ တာဝန်ကို ထမ်းဆောင်သည့်အခါတွင် အခြေခံသဘောတရားအတိုင်း အမှုအရာများကို မည်သို့ လုပ်ဆောင်ရမည့်အကြောင်း၊ ၎င်းတို့ သစ္စာရှိခဲ့ခြင်း ရှိမရှိ၊ ၎င်းတို့၏တာဝန်များကို ဖြည့်ဆည်းပြီးခြင်း ရှိမရှိ၊ စံသွေခဲ့ခြင်းရှိမရှိ၊ ပြဿနာတစ်ခုခုရှိမရှိ တို့ကို မည်သည့်အခါမျှ ထည့်မစဉ်းစားပေ။ ဘုရားအိမ်တော်က တောင်းဆိုသည့်အရာနှင့် ဘုရားသခင်၏ အလိုတော်သည် မည်သည့်အရာဖြစ်သည်တို့ကို ၎င်းတို့ တစ်စက်မျှ အာရုံမစိုက်ပေ။ ဂုဏ်အဆင့်အတန်းနှင့် ဩဇာတိက္ကမ၊ ၎င်းတို့၏ကိုယ်ပိုင် ရည်မှန်းချက်များနှင့် လိုအင်ဆန္ဒတို့ကို ဖြည့်ဆည်းဖို့တို့အတွက်သာ ၎င်းတို့သည် ကြိုးစားအားထုတ်ပြီး အမှုကိစ္စများကို လုပ်ဆောင်သည်။ ဤသည်မှာ တစ်ကိုယ်ကောင်းဆန်ခြင်းနှင့် ယုတ်မာခြင်းတို့၏ သရုပ်သကန် ဖြစ်သည် မဟုတ်လော။ ဤသည်မှာ ၎င်းတို့၏ စိတ်နှလုံးများသည် ၎င်းတို့၏ကိုယ်ပိုင် ရည်မှန်းချက်များ၊ အလိုများနှင့် အသိတရားကင်းမဲ့သော တောင်းဆိုမှုများဖြင့် ပြည့်လျှံနေပုံကို အပြည့်အဝ ဖော်ထုတ်လေသည်။ ၎င်းတို့ လုပ်ဆောင်သမျှကို ၎င်းတို့၏ ရည်မှန်းချက်များနှင့် လိုအင်ဆန္ဒများဖြင့် အုပ်စိုးထားသည်။ ၎င်းတို့ မည်သည့်အရာကို လုပ်ဆောင်ပါစေ၊ အရင်းခံအကြောင်းနှင့် အစပြုမှတ်တို့မှာ ၎င်းတို့၏ကိုယ်ပိုင် ရည်မှန်းချက်များ၊ အလိုများနှင့် အသိတရားကင်းမဲ့သော တောင်းဆိုမှုများသာ ဖြစ်သည်။ ဤသည်မှာ တစ်ကိုယ်ကောင်းဆန်ခြင်းနှင့် ယုတ်မာခြင်းတို့၏ သမားရိုးကျ သရုပ်သကန်ဖြစ်သည်။” (အန္တိခရစ်တို့ကို ဖော်ထုတ်ခြင်း၌ “အသေးစိတ်ရှင်းလင်းချက် ၄- အန္တိခရစ်များ၏ ထူးခြားသော လက္ခဏာနှင့် ၎င်းတို့၏ စိတ်သဘောထားနှင့်သက်ဆိုင်သည့် အဖြစ်အနေတို့ကို အနှစ်ချုပ်ခြင်း (အပိုင်း ၁)”) အန္တိခရစ်တွေက ဘယ်လိုတစ်ကိုယ်ကောင်းဆန်ပြီး ယုတ်မာတယ်၊ တာဝန်ထမ်းရာမှာ ကိုယ်ပိုင်ရည်မှန်းချက်တွေ၊ ဆန္ဒတွေရှိပြီး ကိစ္စတွေကို ချဉ်းကပ်တဲ့နေရာမှာလည်း ကိုယ်ပိုင်အကျိုးစီးပွားကို အမြဲတမ်းကာကွယ်တယ်ဆိုတာ ဘုရားနှုတ်ကပတ်တော်က ပြောပြတယ်။ ဘယ်တာဝန်ကိုပဲ သူတို့လုပ်ဆောင်ပါစေ ဘုရားအလိုတော်တို့၊ တာဝန်ကို ဘယ်လိုကောင်းကောင်းလုပ်ရမယ်တို့ကို လုံးဝ မတွေးဘူး။ ဘုရားအိမ်တော်ရဲ့အလုပ် မထိခိုက်တာ သေချာအောင် လုံးဝမလုပ်ဘူး။ အသင်းတော်ကို အရေးမစိုက်ဘဲ နာမည်နဲ့ ဂုဏ်အဆင့်အတန်းကိုပဲ စဉ်းစားကြတာ။ ကျွန်မအပြုအမူကို တွေးကြည့်ရင် ကိုယ့်လက်အောက်က အသင်းတော်တွေမှာ ပြဿနာအများကြီးရှိတာ မြင်တော့ ကျွန်မစိတ်ထဲ ပထမဆုံးတွေးမိတာက သူတို့ကို ပံ့ပိုးဖို့အတွက် အကောင်းဆုံးလုပ်ဖို့ ဘုရားကို ဘယ်လိုအမှီပြုရမလဲဆိုတာ မဟုတ်ဘူး။ အဆင်မပြေဘဲ သူများတွေက ကိုယ့်အပေါ် အထင်သေးမှာကို ကြောက်ရွံ့စိတ်ပဲ။ ဒါဆိုရင် ရှက်စရာပဲပေါ့။ အလုပ်ဖြန့်ဝေပုံနဲ့ပတ်သက်လို့ ကျွန်မအတိုက်အခံဖြစ်ပြီး မပျော်ခဲ့ဘူး။ တာဝန်မှာတောင် အားလျော့လာတယ်။ ကျွန်မလက်အောက်မှာလုပ်နေတဲ့ တော်တော်လုပ်ကိုင်နိုင်တဲ့ ညီအစ်မတစ်ယောက်က ပြောင်းရွှေ့ခံရတော့မယ်ဆိုတာ သိလိုက်ရတော့ ကျွန်မရဲ့ ပထမဆုံး တုံ့ပြန်မှုက အမှုဆောင်ကောင်းတစ်ယောက်ကို ဆုံးရှုံးရပြီမို့ အလုပ်မှာ ငါ့ကိုယ်ပိုင်အောင်မြင်မှုတွေ နည်းသွားမယ်။ ဒါဆိုရင် ငါအသုံးမကျဘူး၊ အသင်းတော်အလုပ်ကို ငါမကိုင်တွယ်နိုင်ဘူးလို့ ခေါင်းဆောင်က ထင်မှာပဲ ဆိုတာပဲ။ ကိုယ့်တာဝန်မှာ ကျွန်မတွေးသမျှက ကိုယ့်ရဲ့ ကိုယ်ပိုင်ဂုဏ်သတင်းနဲ့ အကျိုးစီးပွားတွေပဲ ဖြစ်နေတာ၊ သိပ်အားမထုတ်ရဘဲ ဘယ်လိုဖြတ်သန်းရမယ်၊ အမြင်လည်းကောင်းပြီး သူများတွေရဲ့ လေးစားမှုကို ရအောင် ဘယ်လိုလုပ်ရမယ်ဆိုတာတွေပဲဖြစ်တာကို ကျွန်မသဘောပေါက်ခဲ့တယ်။ ကျွန်မက အသင်းတော်အလုပ်ကို ခြုံငုံပြီး မကြည့်ခဲ့ဘူး။ အရမ်းတစ်ကိုယ်ကောင်းဆန်ခဲ့တာ။ ဒါက အန္တိခရစ်တစ်ယောက်ရဲ့ စိတ်သဘောထားပဲ။ ဒါကို သေချာစဉ်းစားကြည့်တော့ ပိုပြီးခက်တဲ့ အသင်းတော်တွေအပေါ် ကျွန်မကို ဦးဆောင်ခိုင်းတာက ဘုရားအလိုတော်ပဲဆိုတာ ကျွန်မသိခဲ့တယ်။ အဲဒီအသင်းတော်တွေမှာ အခြေမခိုင်သေးတဲ့ လူသစ်တွေ ပိုရှိတော့ ကျွန်မအနေနဲ့ အဲဒီအခက်အခဲတွေအားလုံးကို ဖြေရှင်းဖို့ ဘုရားကို အမှီပြုပြီး သမ္မာတရားကို ပိုရှာဖွေခဲ့ရတယ်။ သူတို့ကို ပံ့ပိုးဖို့ ပိုပြီးတော့လည်း အဖိုးအခပေးဆပ်ခဲ့ရတယ်။ ဘုရားအမှုတော်ရဲ့ သမ္မာတရားကို သူတို့သိပြီး စစ်မှန်တဲ့လမ်းမှာ အခြေခံအုတ်မြစ်တစ်ခု ရဖို့အတွက်ပေါ့။ ဒါက ကျွန်မအတွက် အလေ့အကျင့်ကောင်းတစ်ခုပါပဲ။ ကိစ္စတွေက ပိုပြီးခက်လေလေ၊ သမ္မာတရားကို ရှာဖွေပြီး ဖြေရှင်းချက်တွေ တွေ့ဖို့အတွက် ဘုရားဆီ လာဖို့ ကျွန်မကို ဖိအားပေးလေလေပဲ။ အဆုံးမှာ အဲဒီနည်းနဲ့ သမ္မာတရားအများကြီးကို ကျွန်မသင်ယူနိုင်အောင်ပေါ့။ ဒါက ကျွန်မရဲ့ အသက်ဝင်ရောက်မှုအတွက် ကောင်းခဲ့ပါတယ်။ နောက်တော့ အဲဒီတာဝန်ဟာ တစ်ယောက်ယောက်က ကျွန်မအတွက် ခက်ခဲအောင်လုပ်ဖို့ ကြိုးစားနေတာမဟုတ်ဘဲ ဘုရားရဲ့ချစ်ခြင်းနဲ့ ကောင်းချီးပဲဆိုတာကို ကျွန်မသဘောပေါက်ခဲ့တယ်။ ဒါကို ကျွန်မလက်ခံပြီး နာခံရမယ်။ စိတ်နှစ်လုပ်ရမယ်ပေါ့။ ဒီလိုသဘောပေါက်သွားတော့ ကျွန်မသဘောထားက ပြောင်းလဲသွားပြီး မကောင်းသလို မခံစားရတော့ဘူး။

အဲဒီနောက်မှာ ကျွန်မပြဿနာကို ပိုပြီးနားလည်အောင် ကူညီပေးတဲ့ ဘုရားနှုတ်ကပတ်တော် နောက်တစ်ပိုဒ်ကို ကျွန်မဖတ်ရတယ်။ အနန္တတန်ခိုးရှင် ဘုရားသခင် ပြောသည်မှာ- “တစ်စုံတစ်ဦးက ၎င်းသည် သမ္မာတရားကို ချစ်ကြောင်းနှင့် ၎င်းသည် သမ္မာတရားကို လိုက်စားကြောင်း ပြောသော်လည်း၊ အနှစ်သာရအားဖြင့် ၎င်းတို့လိုက်စားသည့် ပန်းတိုင်သည် ဂုဏ်အဆင့်အတန်း ရဖို့၊ မိမိကိုယ်ကို ထင်ပေါ်ဂုဏ်တက်စေဖို့၊ ကြွားဝါဖို့၊ လူများက ၎င်းကို အထင်ကြီးစေဖို့၊ မိမိ၏တစ်ကိုယ်ရေ အကျိုးစီးပွားကို ရရှိဖို့ဖြစ်ပြီး ၎င်း၏တာဝန်ကို ထမ်းဆောင်ခြင်းသည် ဘုရားသခင်ကို နာခံဖို့ဖြစ်စေ၊ စိတ်ကျေနပ်စေဖို့ဖြစ်စေ မဟုတ်ဘဲ၊ ထိုအစား ဂုဏ်သိက္ခာ်နှင့် ဂုဏ်အဆင့်အတန်းကို ရရှိဖို့ ဖြစ်ပါက ၎င်း၏လိုက်စားမှုသည် လျော်ကန်ခြင်းမရှိပေ။ ထိုသို့ဖြစ်၍ အသင်းတော်၏အလုပ်၊ ဘုရားအိမ်တော်၏ အလုပ်နှင့်ပတ်သက်ပါက ၎င်းတို့ ၏ လုပ်ရပ်များသည် အဟန့်အတားတစ်ခုဖြစ်သလော၊ သို့မဟုတ် ၎င်းတို့သည် ဤအရာများကို ရှေ့ဆက်တိုးတက်ဖို့ ကူညီပေးသလော။ ၎င်းတို့သည် အဟန့်အတားဖြစ်သည်မှာ သိသာထင်ရှားပေသည်။ ၎င်းတို့သည် ဤအရာများ ရှေ့ဆက်တိုးတက်အောင် မလုပ်ပေ။ အသင်းတော်၏ အလုပ်ကို လုပ်ဆောင်သည့် အောင်လံတံခွန် လွှင့်သော်လည်း မိမိတို့၏ကိုယ်ပိုင် သိက္ခာနှင့် ဂုဏ်အဆင့်အတန်းကို လိုက်စားကာ၊ မိမိတို့၏ကိုယ်ပိုင် လုပ်ငန်းကို လုပ်ဆောင်ပြီး၊ မိမိတို့၏ကိုယ်ပိုင် အုပ်စုလေး၊ မိမိတို့၏ကိုယ်ပိုင် နိုင်ငံလေးကို ဖန်တီးသူအားလုံး— ဤလူအမျိုးအစားသည် မိမိ၏တာဝန်ကို ထမ်းဆောင်နေခြင်းလော။ ၎င်းတို့ လုပ်သမျှ အလုပ်အားလုံးသည် ဘုရားအိမ်တော်၏အလုပ်ကို အထူးသဖြင့် အဆက်ပြတ်စေကာ၊ နှောင့်ယှက်ပြီး၊ ထိခိုက်စေသည်။ အဆင့်အတန်းနှင့် သိက္ခာတို့ကို ၎င်းတို့ လိုက်စားခြင်း၏ အကျိုးဆက်မှာ အဘယ်နည်း။ ပထမဦးစွာ ဤသည်မှာ ဘုရားသခင် ရွေးချယ်ထားသောသူများက ဘုရားသခင်၏ နှုတ်ကပတ်တော်ကို စားသောက်ပုံနှင့် သမ္မာတရားကို နားလည်ပုံကို ထိခိုက်သည်။ ၎င်းတို့၏ အသက်ဝင်ရောက်မှုကို တားဆီးသည်။ ယင်းက ၎င်းတို့အား ဘုရားသခင်ကို ယုံကြည်ခြင်း၌ မှန်ကန်သော လမ်းကြောင်းသို့ ဝင်ရောက်ခြင်းမှ တားဆီးပြီး လမ်းမှားသို့ ဆိုက်ရောက်စေသည်— ယင်းသည် ရွေးချယ်ခံရသူများကို ဘေးဖြစ်စေပြီး ၎င်းတို့အား ပျက်စီးစေသည်။ ပြီးလျှင် ယင်းက အဆုံးတွင် ဘုရားအိမ်တော်၏ အလုပ်ကို အဘယ်အရာ ဖြစ်စေသနည်း။ ဖြိုဖျက်ခြင်း၊ နှောင့်ယှက်ခြင်းနှင့် အဟန့်အတားတို့ ဖြစ်စေသည်။ ဤသည်မှာ လူတို့၏ ကျော်ကြားမှုနှင့် ဂုဏ်အဆင့်အတန်းနောက်သို့ လိုက်ခြင်းမှ ဖြစ်ပေါ်လာသော အကျိုးဆက်ဖြစ်သည်။ ၎င်းတို့သည် တာဝန်ကို ဤနည်းလမ်းဖြင့် ထမ်းဆောင်သည့်အခါ၊ ဤအရာကို အန္တိခရစ်တစ်ဦး၏ လမ်းကြောင်းကို လျှောက်ခြင်းအဖြစ် မသတ်မှတ်နိုင်သလော။ လူများ မိမိတို့၏ဂုဏ်အဆင့်အတန်းနှင့် ဩဇာတိက္ကမတို့ကို ဘေးဖယ်ထားဖို့ ဘုရားသခင်က တောင်းဆိုသည့်အခါ၊ သူသည် လူများ၏လွတ်လပ်စွာ ရွေးချယ်ခွင့်ကို ပိတ်ပင်နေခြင်း မဟုတ်ချေ။ ယင်းထက် ဂုဏ်အဆင့်အတန်းနှင့် ဩဇာတိက္ကမတို့ကို လိုက်စားစဉ်တွင် ဘုရားသခင့်အိမ်တော်၏ အလုပ်ကို ထိခိုက်နစ်နာစေကြသောကြောင့် ဖြစ်သည်၊ ညီအစ်ကိုမောင်နှမများ၏ ပုံမှန်ဝင်ရောက်မှုကို အနှောင့်အယှက် ပေးကြပြီးလျှင် အခြားလူများက ဘုရားသခင်၏ နှုတ်ကပတ်တော်များကို ပုံမှန် စားသောက်ခြင်းနှင့် သမ္မာတရားကို နားလည်ခြင်းအပေါ် ဩဇာလွှမ်းမိုးမှုတစ်ခုပင် ရှိကာ၊ ထိုသို့ဖြင့် ဘုရားသခင်၏ကယ်တင်ခြင်းကို ရရှိခြင်းအပေါ် ဩဇာလွှမ်းမိုးမှု ရှိလေသည်။ ပို၍ပင် စိုးရိမ်ရသောအရာမှာ လူတို့က မိမိတို့၏ကိုယ်ပိုင် ဩဇာတိက္ကမနှင့် ဂုဏ်အဆင့်အတန်းတို့နောက် လိုက်သောအခါ ထိုသို့သော အပြုအမူနှင့် လုပ်ရပ်များကို ဘုရားသခင့်အမှုတော်၏ ပုံမှန်တိုးတက်မှုအား အဆုံးစွန် အတိုင်းအတာအထိ ထိခိုက်နစ်နာစေပြီး တားဆီးပိတ်ပင်ရာနှင့် အသင်းတော်ရှိ သူရွေးချယ်ထားသော လူတို့အလယ်တွင် ဘုရားသခင်၏ အလိုတော်အား ပုံမှန်လုပ်ဆောင်ခြင်းမှ ဟန့်တားရာ၌ စာတန်နှင့်အတူ ပူးပေါင်းနေခြင်းအဖြစ် လက္ခဏာဖော်ပြနိုင်ပေသည်။ ၎င်းတို့သည် ဘုရားသခင်ကို တမင်တကာ ဆန့်ကျင်ပြီး သဘောထားကွဲလွဲကြောင်း ထုတ်ဖော်ပြောဆိုနေခြင်း ဖြစ်သည်။ ဤသည်မှာ ဂုဏ်အဆင့်အတန်းနှင့် ဩဇာတိက္ကမတို့နောက် လိုက်သည့် လူများ၏ သဘာဝ ဖြစ်လေသည်။ တစ်နည်းအားဖြင့်ဆိုသော်၊ လူများက မိမိတို့၏ကိုယ်ပိုင် အကျိုးစီးပွားများကို လိုက်စားခြင်းနှင့် ပတ်သက်သည့် ပြဿနာမှာ ၎င်းတို့ လိုက်စားသည့် ပန်းတိုင်များသည် စာတန်၏ပန်းတိုင်များ ဖြစ်နေခြင်းပင် ဖြစ်သည်— ယင်းတို့သည် ယုတ်မာပြီး မတရားသည့်ပန်းတိုင်များ ဖြစ်သည်။ လူများသည် ဂုဏ်သိက္ခာနှင့် ဂုဏ်အဆင့်အတန်းကဲ့သို့သော တစ်ကိုယ်ရေ အကျိုးစီးပွားများကို လိုက်စားသည့်အခါ၊ ၎င်းတို့သည် စာတန်၏တန်ဆာပလာတစ်ခု အမှတ်တမဲ့ ဖြစ်လာသည်၊ ၎င်းတို့သည် စာတန်အတွက် လမ်းကြောင်းတစ်ခု ဖြစ်လာသည်၊ ထို့အပြင် ၎င်းတို့သည် စာတန်၏ပြယုဂ်ဖြစ်လာသည်။ ဘုရားသခင်၏အိမ်တော်နှင့် အသင်းတော်တို့၌ ၎င်းတို့သည် အပျက်သဘောဆောင်သော ကဏ္ဍကို ပါဝင်လုပ်ဆောင်ကြသည်။ ဘုရားအိမ်တော်၏ အလုပ်၊ အသင်းတော် ပုံမှန်အသက်တာနှင့် ဘုရားသခင် ရွေးချယ်ထားသောလူများ၏ ပုံမှန်လိုက်စားမှုတို့အပေါ် ၎င်းတို့ဖြစ်စေသည့် အကျိုးသက်ရောက်မှုသည် နှောင့်ယှက်ဖို့နှင့် ထိခိုက်စေဖို့ ဖြစ်သည်။ ၎င်းတို့၌ အပျက်သဘောဆောင်သည့် အကျိုးသက်ရောက်မှု ရှိပေသည်။ တစ်စုံတစ်ဦးက သမ္မာတရားကို လိုက်စားသောအခါ၊ ၎င်းသည် ဘုရားသခင်၏ အလိုတော်ကို အရေးထားနိုင်ပြီး ဘုရားသခင်၏ ဝန်တာကို သတိရှိနေသည်။ သူ၏ တာဝန်ကို ထမ်းဆောင်သောအခါ အရေးကိစ္စတိုင်းတွင် ဘုရားအိမ်တော်၏ အလုပ်ကို ထိန်းသိမ်းသည်။ သူသည် ဘုရားသခင်ကို ချီးမြှောက်ပြီး သက်သေခံနိုင်ကြသည်၊ သူသည် ညီအစ်ကိုမောင်နှမများအတွက် အကျိုးကျေးဇူးကို ဆောင်ကြဉ်းပေးသည်၊ ပြီးလျှင် ၎င်းတို့ကို ထောက်ပံ့သည်။ ပံ့ပိုးပေးသည်။ ဘုရားသခင်က ဂုဏ်ကျက်သရေနှင့် သက်သေခံချက်ကို ရရှိပြီး ယင်းကြောင့် စာတန်ကို အရှက်ရစေသည်။ ထိုသူ၏ အားထုတ်မှုရလဒ်အနေဖြင့် ဘုရားသခင်သည် သူ့အား အမှန်တကယ် ကြောက်ရွံ့ရိုသေပြီး မကောင်းသောအကျင့်ကို ရှောင်နိုင်စွမ်းရှိသည့်၊ သူ့အား ကိုးကွယ်နိုင်သည့် ဖန်ဆင်းခံတစ်ဦးကို ရရှိသည်။ ထိုသူ၏ အားထုတ်မှု ရလဒ်အနေဖြင့် ဘုရားသခင်၏ အလိုတော်ကိုလည်း လုပ်ဆောင်ကာ ဘုရားသခင်၏ အမှုတော်မှာ တိုးတက်နိုင်လေသည်။ ဘုရားသခင်၏အမြင်၌ ထိုကဲ့သို့သော အားထုတ်မှုမှာ အပြုသဘောဆောင်ကာ၊ ယင်းသည် တည်ကြည်သည်၊ ဘုရားအိမ်တော်၏ အလုပ်နှင့် အသင်းတော်ရှိ ဘုရားသခင် ရွေးချယ်ထားသောသူတို့အတွက် အကြီးဆုံးသော အကျိုးကျေးဇူးပင် ဖြစ်လေသည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၁)”) ကိုယ်ကျိုးနောက် ကျွန်မလိုက်တဲ့ကိစ္စအပေါ် ဒီကျမ်းပိုဒ်က ပိုပြီးနားလည်စေတယ်။ လူတွေက ဒီလိုလုပ်တဲ့အခါမှာ သူတို့ဟာ စာတန်ရဲ့ကိုယ်စား ပြုမူနေကြတာဖြစ်ပြီး ဘုရားအိမ်တော်ရဲ့အလုပ်ကို နှောင့်ယှက်ဖို့အတွက် စာတန်ရဲ့အသုံးချပစ္စည်း ဖြစ်လာတယ်ဆိုတာ ကျွန်မသဘောပေါက်ခဲ့တယ်။ အရင်တုန်းက ကျွန်မထင်တာက သိသိသာသာ မကောင်းတာတွေကို လုပ်မှ၊ ဘုရားအိမ်တော်ရဲ့အလုပ်နဲ့ အသင်းတော်အသက်တာကို ပြတ်ပြတ်သားသား နှောင့်ယှက်နေမှ စာတန်ရဲ့ လက်ပါးစေအဖြစ် ပြုမူတာဖြစ်တယ်ပေါ့။ ဒါပေမဲ့ နောက်တော့ ကိုယ့်တာဝန်မှာ တစ်ကိုယ်ကောင်းဆန်တဲ့ အကျိုးစီးပွားတွေနောက်ကို လိုက်ပြီး ဘုရားအိမ်တော်ရဲ့ အကျိုးစီးပွားတွေကို အလေးမထားရင် အသင်းတော်အလုပ်အပေါ် အပျက်သဘောဆောင်တဲ့ သက်ရောက်မှုရှိပြီး အနှောင့်အယှက်ဖြစ်စေမှာပဲဆိုတာကို မြင်ခဲ့တယ်။ ကိုယ့်တာဝန်မှာ ကျွန်မပြသခဲ့တာတွေကို စဉ်းစားမိတယ်။ ကျွန်မက ဘယ်တော့မှ အလကားငြိမ်မနေတဲ့ပုံစံရှိပေမဲ့၊ ခက်တဲ့အလုပ်တချို့ကို ကိုင်တွယ်နိုင်ပြီး ညဉ့်နက်တဲ့အထိ အလုပ်လုပ်နိုင်တဲ့ပုံစံရှိပေမဲ့၊ သိသိသာသာ အနှောင့်အယှက်ဖြစ်စေတာမျိုး ဘာတစ်ခုမှ မလုပ်ခဲ့ပေမဲ့ တာဝန်ထမ်းရာမှာ မှန်ကန်တဲ့ ရည်ရွယ်ချက်တွေ မရှိခဲ့ဘူး။ ဘုရားကို ကျေနပ်စေဖို့ မဟုတ်ခဲ့ဘူး။ ထင်ပေါ်ပြီး သူများတွေရဲ့ လေးစားမှုကို ရဖို့အတွက် အားထုတ်တာပဲ ဖြစ်ခဲ့တယ်။ အလုပ်ခွဲတဲ့ပုံစံကို ကျွန်မ မကြိုက်တဲ့အခါမှာ တကယ်ကို မကျေမနပ်ဖြစ်ပြီး မလုပ်ချင်ခဲ့ဘူး။ နာခံပြီးတော့ အဲဒီတာဝန်ကို ဘယ်လိုကောင်းကောင်းလုပ်ရမယ်တို့၊ ညီအစ်ကိုမောင်နှမတွေကို ချက်ချင်း ဘယ်လိုပံ့ပိုးပေးရမယ်တို့ကို မစဉ်းစားနိုင်ခဲ့ဘူး။ သတိမထားမိလိုက်ဘဲ ကျွန်မက ကျွန်မတို့ရဲ့ ရေလောင်းတဲ့အလုပ်ကို နှောင့်နှေးအောင် လုပ်ပြီးနေပြီ။ အမှန်ကတော့ ကျွန်မက ကိုယ့်တွဲဖက်အမှုဆောင်တွေထက် ပိုပြီး အတွေ့အကြုံရှိတယ်။ တခြားညီအစ်မတချို့အတွက် ဒီအလုပ်က အသစ်ဖြစ်နေပြီး အသင်းတော်အလုပ်နဲ့ မရင်းနှီးဘူးလေ။ ဒါကြောင့် သူတို့အတွက် ပိုကောင်းတဲ့အသင်းတော်တွေနဲ့ ရေလောင်းသူတွေကို ချပေးတာက ခြုံကြည့်ရင် ကျွန်မတို့အလုပ်အတွက် ကောင်းတယ်။ ဒါပေမဲ့ ကျွန်မက တစ်ကိုယ်ကောင်းဆန်ခဲ့တာ။ ပိုကောင်းတဲ့အသင်းတော်တွေနဲ့ ရေလောင်းသူတွေကို ကိုယ့်ဦးဆောင်မှုအောက်မှာ ထားချင်တယ်။ ဒါပေမဲ့ ကိစ္စတွေက ကျွန်မဖြစ်စေချင်တဲ့အတိုင်းဖြစ်ပြီး တွဲဖက်အမှုဆောင်အသစ်တွေက ပြဿနာတွေပိုရှိတဲ့ အသင်းတော်တွေကို တာဝန်ယူရင် အလုပ်က ထိခိုက်မှာပဲ။ ထိရောက်မှုရှိမှာ မဟုတ်ဘူး။ ဒါဆိုရင် ဘုရားအိမ်တော်အတွက် ကောင်းမှာမဟုတ်ဘူး။ ကျွန်မအသင်းတော်တွေက ပြဿနာတွေပိုရှိပေမဲ့ ဒါဟာ တကယ်တမ်းတော့ ကျွန်မအတွက် အလေ့အကျင့်ကောင်းတစ်ခုပဲ။ ကျွန်မအနေနဲ့ နည်းနည်းပိုအားစိုက်ထုတ်ပြီး တချို့ကိစ္စတွေကို ပြီးအောင်လုပ်လို့ရတာပဲ။ ဒါဆိုရင် စုစုပေါင်းထိရောက်မှုက တိုးတက်လာနိုင်တယ်လေ။ ဒါက အကောင်းဆုံး အစီအစဉ်မဟုတ်ဘူးလား။ အဲဒီမှာ ဒီတာဝန်က ကျွန်မရဲ့ တစ်ကိုယ်ကောင်းဆန်၊ ဆိုးဝါးပြီး ကျိုးကြောင်းမသင့်လျော်တဲ့ စဉ်းစားပုံကို ထုတ်ပြလိုက်တာ ကျွန်မသဘောပေါက်သွားတယ်။ တာဝန်ထမ်းရာမှာ ကိုယ်ကျိုးရှာတဲ့ စိတ်ဝင်စားမှုတွေရှိရင် ဘုရားအိမ်တော်ရဲ့အလုပ်ကိုပဲ ထိခိုက်စေနိုင်တာကိုလည်း ကျွန်မမြင်ခဲ့တယ်။ အရင်တုန်းက တာဝန်ထမ်းရာမှာ နာမည်နဲ့ ဂုဏ်အဆင့်အတန်း၊ ကိုယ်ကျိုးစီးပွားတွေနောက်ကိုပဲ ကျွန်မလိုက်ပြီး ပြစ်မှားမှုတွေကို ကျူးလွန်ခဲ့တယ်။ ဒီတစ်ခါ ကျွန်မ မပြောင်းလဲခဲ့ဘဲ ကိုယ်ပိုင်အကျိုးစီးပွားတွေကိုသာ ခေါင်းမာမာနဲ့ ဆက်ပြီးကာကွယ်နေရင် ဘုရားအိမ်တော်ရဲ့အလုပ်ကို ထိခိုက်မိဦးမယ်၊ ဘုရားရဲ့ စိတ်သဘောထားကို ပုန်ကန်ပြစ်မှားမိပြီး စွန့်ပစ်ခံရမယ်ဆိုတာကို ကျွန်မသိခဲ့တယ်။ ဒါက ကျွန်မအတွက် ကြောက်စရာ အတွေးပါပဲ။ ကျွန်မဆုတောင်းပြီး နောင်တရဖို့ ဘုရားရှေ့ကို လာခဲ့တယ်။ ကျွန်မပြောလိုက်တယ်။ “ဘုရားသခင်၊ သမီးဟာ တာဝန်မှာ အသင်းတော်အလုပ်နဲ့ ကိုယ်တော်ရဲ့အလိုတော်ကို လုံးဝ မစဉ်းစားဘဲ ကိုယ်ပိုင်အကျိုးစီးပွားကို ကာကွယ်ရုံကလွဲပြီး တခြားဘာမှမလုပ်ခဲ့ပါဘူး။ သမီးရဲ့ လူ့သဘာဝနဲ့ သမီးဟာ တာဝန်တစ်ခုကို ယူဖို့ မထိုက်တန်ပါဘူး။ ဘုရားသခင်၊ သမီးအမှန်တကယ် နောင်တရချင်ပါတယ်” ပေါ့။

အဲဒီနောက်မှာ ကျွန်မကို ဝင်ရောက်မှုလမ်းကြောင်းတစ်ခု တကယ်ပေးခဲ့တဲ့ ဘုရားနှုတ်ကပတ်တော်တစ်ပိုဒ်ကို ဖတ်ရတယ်။ “သို့ရာတွင် မိမိတို့၏ တာဝန်ကို ဖြည့်ဆည်းနေသည့်သူများ အားလုံးအတွက်မူ၊ သမ္မာတရားကို ၎င်းတို့၏နားလည်ခြင်းသည် မည်မျှ နက်နဲပါစေ၊ သို့မဟုတ် မည်မျှပေါ့တန်ပါစေ သမ္မာတရား စစ်မှန်မှုထဲသို့ ဝင်ရောက်ဖို့ အရိုးရှင်းဆုံး လက်တွေ့လုပ်ဆောင်ခြင်း နည်းလမ်းမှာ အရာအားလုံး၌ ဘုရားသခင့် အိမ်တော်၏ အကျိုးစီးပွားများကို တွေးဖို့ရန်နှင့် တစ်ကိုယ်ကောင်းဆန်သော စိတ်ဆန္ဒများ၊ တစ်ဦးချင်းစီ၏ ရည်ရွယ်ချက်များ၊ ကြံရွယ်ချက်များ၊ ဂုဏ်သတင်းနှင့် ဂုဏ်အဆင့်အတန်းတို့ကို လက်လွှတ်ဖို့ ဖြစ်သည်။ ဘုရားသခင့် အိမ်တော်၏ အကျိုးစီးပွားများကို ဦးစားပေးလော့— ဤသည်မှာ အနည်းဆုံး လုပ်ဆောင်သင့်သည့် အရာဖြစ်၏။ မိမိ၏ တာဝန်ကို ဆောင်ရွက်နေသည့် လူတစ်ဦးသည် ဤမျှလောက်ပင် မလုပ်ဆောင်နိုင်လျှင်၊ မိမိ၏ တာဝန်ကို လုပ်ဆောင်နေပါသည်ဟု ၎င်းကို အဘယ်သို့ ပြောနိုင်မည်နည်း။ ဤသည်မှာ လူတစ်ဦး၏ တာဝန်ကို လုပ်ဆောင်နေခြင်း မဟုတ်ပေ။ ဘုရားသခင့် အိမ်တော်၏ အကျိုးများကို သင် ပထမဦးဆုံး စဉ်းစားသင့်သည်၊ ဘုရားသခင်၏ ကိုယ်ပိုင်အကျိုးများ နှင့် သူ၏ အမှုတော်တို့ကို စဉ်းစားသင့်ပြီး၊ ဤအရာများကို ဦးစွာပထမ ထည့်သွင်းစဉ်းစားသင့်၏။ ထို့နောက်တွင်မှ၊ သင့်အဆင့်အတန်း၏ တည်ငြိမ်မှု သို့မဟုတ် အခြားသူများက သင့်ကို မည်သို့ မြင်သည်တို့နှင့်ပတ်သက်၍ သင် စဉ်းစားနိုင်သည်။ ယင်းကို ဤအဆင့်များအဖြစ်သို့ ပိုင်းခြားလိုက်ပြီး အပေးအယူအချို့ ပြုလုပ်သည့်အခါ၊ အနည်းငယ် ပိုမို လွယ်ကူသွားသည်ဟု သင် မခံစားရသလော။ ခဏတာ ဤအရာကို သင် လုပ်ဆောင်လျှင်၊ ဘုရားသခင်ကို စိတ်ကျေနပ်စေခြင်းမှာ ခက်ခဲခြင်းမရှိဟု သင် ခံစားလာရလိမ့်မည်။ ထို့အပြင်၊ သင်၏ တာဝန်များကို သင်ဖြည့်ဆည်းနိုင်သင့်သည်၊ သင်၏ တာဝန်များနှင့် ဝတ္တရားများကို ဆောင်ရွက်နိုင်သင့်သည်၊ သင်၏ တစ်ကိုယ်ကောင်းဆန်သော စိတ်ဆန္ဒများကို ဘေးဖယ်ထားနိုင်သင့်သည်၊ သင်၏ ကိုယ်ပိုင် ရည်ရွယ်ချက်များနှင့် ကြံရွယ်ချက်များကို ဘေးဖယ်ထားနိုင်သင့်သည်၊ ဘုရားသခင်၏ အလိုတော်ကို အရေးထားနိုင်ပြီး ဘုရားသခင်နှင့် သူ၏အိမ်တော်တို့၏ အကျိုးများကို ဦးစားပေးနိုင်သင့်သည်။ ဤအရာကို တစ်ခဏကြာ ကြုံတွေ့ပြီးနောက်တွင်၊ ဤသည်မှာ အသက်ရှင်ရန် ကောင်းမွန်သော နည်းလမ်းတစ်ခု ဖြစ်သည်ဟု သင်ခံစားရလိမ့်မည်။ ယင်းမှာ ယုတ်ညံ့သောလူတစ်ဦး သို့မဟုတ် အသုံးမကျသောလူတစ်ဦး မဖြစ်ဘဲ ရိုးရိုးစင်းစင်းနှင့် ရိုးသားစွာ အသက်ရှင်ခြင်း ဖြစ်ပြီး၊ စိတ်သဘောထားကျဉ်းမြောင်းခြင်း သို့မဟုတ် ယုတ်မာခြင်းထက် မျှမျှတတ နှင့် သိက္ခာရှိရှိ အသက်ရှင်ခြင်း ဖြစ်သည်၊ ဤသည်မှာ လူတစ်ဦး အသက်ရှင်၊ ပြုမူသင့်သည့်ပုံဖြစ်သည်ဟု သင်ခံစားရလိမ့်မည်။ တဖြည်းဖြည်းနှင့်၊ သင်၏ ကိုယ်ပိုင်အကျိုးစီးပွားများကို အလိုဖြည့်ဖို့ သင်၏ စိတ်နှလုံးအတွင်းရှိ လိုအင်ဆန္ဒသည် သာ၍ လျော့ပါးသွားပေလိမ့်မည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဖြစ်ပျက်သမျှ အရာရာတိုင်းမှာ ကိုယ့်တစ်ကိုယ်ရေ အကျိုးအမြတ်ကို မဟုတ်ဘဲ ဘုရားအိမ်တော်ကို အရင်ဆုံး ဦးစားပေးရမယ်ဆိုတာ ဘုရားနှုတ်ကပတ်တော်ကို ဖတ်ပြီး ကျွန်မသင်ယူခဲ့ရတယ်။ ဂုဏ်သတင်းနဲ့ အဆင့်အတန်းက ယာယီပါပဲ။ အဲဒါတွေနောက် လိုက်တာက အဓိပ္ပာယ်မရှိဘူး။ ဖောက်ပြန်ပျက်စီးခြင်းထဲမှာ မရှင်သန်တာ၊ သမ္မာတရားကို လက်တွေ့လုပ်ဆောင်တာ၊ ဘုရားအလိုတော်ကို လုပ်ဆောင်တာကသာ ဘုရားရဲ့ လက်ခံမှုကို ရဖို့ တစ်ခုတည်းသောနည်းလမ်းပဲ။ ဒါကို နားလည်သွားတော့ ကျွန်မဉာဏ်အလင်းပွင့်သွားတယ်။ အလုပ်ကို ဘယ်လိုပဲ ခွဲပါစေ ကျွန်မရဲ့ ကိုယ်ကျိုးစီးပွားတွေ၊ နာမည်နဲ့ အဆင့်အတန်းတွေကို ဆက်ပြီးကာကွယ်နေလို့ မရဘူး။ လိုက်နာပြီးတော့ ကိုယ့်တာဝန်ကို ကောင်းကောင်းလုပ်ရမယ်။ သိပ်ကောင်းတဲ့ ရလဒ်တွေ မရခဲ့ရင်တောင် ဘုရားရှေ့မှာ အသက်ရှင်ပြီး ဘုရားရဲ့ စိစစ်မှုကို လက်ခံဖို့ အာရုံစိုက်ရမယ်။ သူများတွေက ကျွန်မကို ဘယ်လိုပဲ ထင်ပါစေ ကျွန်မတာဝန်အပေါ် စိတ်နှစ်မြှုပ်ပြီး တာဝန်သိတတ်တာကသာ ဘုရားအလိုတော်ကို လုပ်ဆောင်ဖို့ တစ်ခုတည်းသောနည်းလမ်းပဲ။

နောက်နေ့တွေမှာ ကိုယ့်တာဝန်ကို စိတ်နှစ်လုပ်ကိုင်တယ်၊ ကိုယ်ပိုင်အကျိုးစီးပွားတွေကို မစဉ်းစားဘူး။ အဲဒီလိုလုပ်လိုက်တော့ ကိုယ့်ဖောက်ပြန်ပျက်စီးမှုရဲ့ ထိန်းချုပ်တာကို မခံရသလို ကျွန်မခံစားမိတယ်။ နောက်သုံး၊ လေးရက်ကြာတော့ ညီအစ်မတစ်ယောက်နဲ့ အလုပ်ကိစ္စဆွေးနွေးတဲ့အခါ သူက ပြောတယ်။ သူ့အင်္ဂလိပ်စကားပြောက သိပ်မကောင်းဘူး။ လူသစ်တွေရဲ့အသင်းတော်ကို သူသွားစစ်ဆေးတဲ့အချိန်မှာ စကားပြန်တစ်ယောက်လိုတယ်တဲ့။ သူအခက်အခဲတွေရှိနေပြီး သူ့တာဝန်မှာ သိပ်မအောင်မြင်ဘူးတဲ့။ သူက ဒီလိုပြောတဲ့အခါ ကျွန်မစဉ်းစားတယ်။ ကျွန်မအင်္ဂလိပ်စကားက အဆင်ပြေပါတယ်။ ဒီတော့ ကျွန်မသူနဲ့ နေရာလဲလို့ရတယ်။ အဲဒီအသင်းတော်ရဲ့အလုပ်ကို စောင့်ကြည့်လို့ရတယ်ပေါ့။ ဒါပေမဲ့ နောက်တော့ ကျွန်မတွေးမိတယ်။ အဲဒီအသင်းတော်က ပြဿနာတွေ အများကြီးရှိတယ်။ ဒီတော့ တာဝန်ယူရင် တော်တော်အားစိုက်ရဖို့များတယ်။ တိုးတက်မှု သိပ်မရှိလောက်ဘူးပေါ့။ ကျွန်မအပေါ် သူများတွေရဲ့ ထင်မြင်မှုကို သက်ရောက်နိုင်တယ်ဆိုပြီး စိုးရိမ်မိတယ်။ ဒီတော့ ကျွန်မသူနဲ့ နေရာမလဲချင်ခဲ့ဘူး။ ဒါပေမဲ့ အဲဒီလိုတွေးမိတဲ့အခါ ကျွန်မက ကိုယ်ပိုင်အကျိုးအမြတ်ကိုပဲ ထည့်တွက်နေပြီး နာမည်နဲ့ အဆင့်အတန်းကို ကာကွယ်နေပြန်ပြီဆိုတာကို သဘောပေါက်မိတယ်။ အဲဒါနဲ့ ဘုရားရှေ့ကို အမြန်တိုးဝင်ဆုတောင်းပြီး ကိုယ့်ကိုယ်ကိုယ် စွန့်ပစ်ဖို့အတွက် လမ်းပြဖို့ ဘုရားကို ဆုတောင်းလိုက်တယ်။ ဆုတောင်းပြီးတဲ့နောက်မှာ ဒီအခြေအနေဟာ ဘုရားက ကျွန်မကို စမ်းသပ်နေတာဖြစ်ပြီး သမ္မာတရားကို လက်တွေ့လုပ်ဆောင်ဖို့ အခွင့်အရေးပေးနေတာပဲဆိုတာ ကျွန်မသဘောပေါက်လိုက်တယ်။ အရင်လို ကိုယ်ပိုင်အကျိုးစီးပွားတွေကို ကာကွယ်ရင်း ဖောက်ပြန်ပျက်စီးခြင်းထဲမှာ ဆက်ရှင်သန်နေလို့ မဖြစ်ဘူး။ ဒီပြောင်းလဲမှုကို လုပ်တာက ဘုရားအိမ်တော်ရဲ့ အလုပ်ကို အကျိုးဖြစ်စေမယ်ဆိုရင် ကျွန်မလုပ်ရမှာပဲ။ အဲဒါနဲ့ တခြားတွဲဖက်အမှုဆောင်တွေရဲ့ တာဝန်တွေကို ကျွန်မနည်းနည်းစဉ်းစားလိုက်ပြီး အဲဒီညီအစ်မနဲ့ နေရာလဲလိုက်တာက ကျွန်မအတွက် တကယ်အကောင်းဆုံးပဲလို့ ခံစားမိတယ်။ ခေါင်းဆောင်ကို ကျွန်မအတွေး ပြောပြလိုက်တော့ သူနဲ့ တခြားတွဲဖက်အမှုဆောင်တွေအားလုံးက သဘောတူကြတယ်။ ပြောင်းလဲမှုတွေလုပ်ပြီးတဲ့နောက်မှာ ကျွန်မတကယ်ကို စိတ်သက်သာရာရသွားတယ်။ ဒါကို ကျွန်မပြောမပြတတ်လောက်အောင် တန်ဖိုးထားမိတာ။ ကျွန်မက နောက်ဆုံးတော့ သမ္မာတရားကို လက်တွေ့လုပ်ဆောင်နေပြီး စစ်မှန်တဲ့သူတစ်ယောက်ဖြစ်နေသလို ခံစားမိတယ်။ ဘုရားသခင်ပြောသလိုပဲ။ “သင်၏ တာဝန်များကို သင်ဖြည့်ဆည်းနိုင်သင့်သည်၊ သင်၏ တာဝန်များနှင့် ဝတ္တရားများကို ဆောင်ရွက်နိုင်သင့်သည်၊ သင်၏ တစ်ကိုယ်ကောင်းဆန်သော စိတ်ဆန္ဒများကို ဘေးဖယ်ထားနိုင်သင့်သည်၊ သင်၏ ကိုယ်ပိုင် ရည်ရွယ်ချက်များနှင့် ကြံရွယ်ချက်များကို ဘေးဖယ်ထားနိုင်သင့်သည်၊ ဘုရားသခင်၏ အလိုတော်ကို အရေးထားနိုင်ပြီး ဘုရားသခင်နှင့် သူ၏အိမ်တော်တို့၏ အကျိုးများကို ဦးစားပေးနိုင်သင့်သည်။ ဤအရာကို တစ်ခဏကြာ ကြုံတွေ့ပြီးနောက်တွင်၊ ဤသည်မှာ အသက်ရှင်ရန် ကောင်းမွန်သော နည်းလမ်းတစ်ခု ဖြစ်သည်ဟု သင်ခံစားရလိမ့်မည်။ ယင်းမှာ ယုတ်ညံ့သောလူတစ်ဦး သို့မဟုတ် အသုံးမကျသောလူတစ်ဦး မဖြစ်ဘဲ ရိုးရိုးစင်းစင်းနှင့် ရိုးသားစွာ အသက်ရှင်ခြင်း ဖြစ်ပြီး၊ စိတ်သဘောထားကျဉ်းမြောင်းခြင်း သို့မဟုတ် ယုတ်မာခြင်းထက် မျှမျှတတ နှင့် သိက္ခာရှိရှိ အသက်ရှင်ခြင်း ဖြစ်သည်၊ ဤသည်မှာ လူတစ်ဦး အသက်ရှင်၊ ပြုမူသင့်သည့်ပုံဖြစ်သည်ဟု သင်ခံစားရလိမ့်မည်။ တဖြည်းဖြည်းနှင့်၊ သင်၏ ကိုယ်ပိုင်အကျိုးစီးပွားများကို အလိုဖြည့်ဖို့ သင်၏ စိတ်နှလုံးအတွင်းရှိ လိုအင်ဆန္ဒသည် သာ၍ လျော့ပါးသွားပေလိမ့်မည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”)

အဲဒီနောက်မှာ ကျွန်မဦးဆောင်ရတဲ့ အသင်းတော်တွေအပေါ် အပျက်သဘောဆောင်တာတွေ ကျွန်မ မလုပ်တော့ဘဲ အသင်းတော်တိုင်းရဲ့အလုပ်ကို ဂရုစိုက်ဖို့ အကောင်းဆုံးလုပ်ခဲ့တယ်။ ရေလောင်းအဖွဲ့က လူတချို့က သူတို့အလုပ်အခက်အခဲတွေကို စောဒကတက်လာတဲ့အခါ သူတို့ရဲ့ မှားတဲ့ရှုထောင့်အမြင်တွေကို ပြုပြင်ဖို့ ဘုရားနှုတ်ကပတ်တော်ကို ကျွန်မမိတ်သဟာယပြုပြတယ်။ အဲဒီပြဿနာတွေကို ဖြေရှင်းဖို့အတွက် ဘုရားကို အမှီပြုပြီး သမ္မာတရားကို ရှာဖွေတယ်။ တချို့လူသစ်တွေက ပြဿနာတွေအများကြီးရှိပြီး စုဝေးပွဲတွေ မတက်တာကို ကျွန်မမြင်တဲ့အခါ ခက်အောင်လုပ်လို့ဆိုပြီး သူတို့ကို ကျွန်မအပြစ်မတင်တော့ဘဲ သူတို့အခက်အခဲတွေကို နားလည်အောင် ညီအစ်ကိုမောင်နှမတွေနဲ့ တကယ်ပြောဆိုဆွေးနွေးတယ်။ သူတို့နဲ့ ဘုရားနှုတ်ကပတ်တော်ကို မိတ်သဟာယဖွဲ့တယ်။ ခေါင်းဆောင်တွေ၊ သင်းထောက်တွေ လုံလုံလောက်လောက် မချထားတာနဲ့ပတ်သက်ပြီး ပင်ကိုအစွမ်းအစရှိသူတွေကို လေ့ကျင့်ပေးဖို့ ပိုလုပ်တယ်။ ပိုပြီး အစွမ်းအစရှိတဲ့၊ အဲဒီနေရာတွေနဲ့ ပိုပြီးသင့်တော်တဲ့ ညီအစ်ကိုမောင်နှမတွေနဲ့အတူ တာဝန်ထမ်းဆောင်ခြင်းရဲ့ အရေးပါမှုနဲ့ စည်းမျဉ်းတွေကို မိတ်သဟာယဖွဲ့တယ်။ ပြီးတော့ အချိန်ပေးပြီး သူတို့နဲ့အတူ ယှဉ်တွဲအလုပ်လုပ်တယ်။ အသင်းတော်တွေမှာ အတော်လေးရှုပ်ထွေးတဲ့ အလုပ်တချို့ရှိနေပြီး ဘယ်သူကမှ မစစ်ဆေးကြတာကို ကျွန်မသတိထားမိတဲ့အခါမှာ ကျွန်မပဲ တကူးတက တာဝန်ယူလိုက်တယ်။ အစတော့ ကျွန်မကောင်းကောင်းလုပ်နိုင်မလားဆိုတာ မသိဘူး။ ဒါပေမဲ့ ကျွန်မအနေနဲ့ အဲဒီကိစ္စတွေကို ရှောင်နေလို့မဖြစ်တာ၊ ကိုယ့်အလုပ်နယ်ပယ်လေးကိုပဲ တစ်ကိုယ်ကောင်းဆန်ဆန်နဲ့ ထည့်တွက်နေလို့မရဘဲ ဘုရားအလိုတော်ကို ထည့်တွက်ပြီး အသင်းတော်ရဲ့ အလုပ်အားလုံးကို ထိန်းသိမ်းရမယ်ဆိုတာ သံသယမရှိခဲ့ဘူး။ အချိန်နည်းနည်းကြာတော့ ကျွန်မအလုပ်မှာ တိုးတက်မှုရှိလာတယ်။ ခေါင်းဆောင်တွေ၊ သင်းထောက်တွေအားလုံးက ကျွန်မစီမံနေတဲ့ အသင်းတော်တွေမှာ အရွေးခံရတယ်။ အသင်းတော်တချို့မှာဆို တာဝန်ယူနေတဲ့လူတွေက နှစ်ဆပိုများတယ်။ လူသစ်တချို့ကလည်း အလုပ်ကို သူတို့ဘာသာလုပ်နိုင်တယ်။ အရင်က သိပ်အဆင်မပြေတဲ့ အသင်းတော်တွေမှာ အလုပ်ကဏ္ဍတိုင်းက တိုးတက်လာနေတယ်။ ဒီနေရာမှာ ဘုရားရဲ့ လုပ်ဆောင်မှုတွေကို ကျွန်မတကယ်မြင်နိုင်တယ်။ ဘုရားသခင်အလိုရှိတာက လူတွေရဲ့ စိတ်နှလုံးနဲ့ နာခံမှုဖြစ်တယ်ဆိုတာကိုလည်း ကျွန်မအမှန်တကယ် ကြုံတွေ့ခဲ့ရပါတယ်။ ဒါကြောင့် ကျွန်မတို့က ဘုရားအလိုတော်ကို ထည့်တွက်ပြီး ဘုရားအိမ်တော်ရဲ့အလုပ်ကိုပဲ စဉ်းစားနိုင်ရင်၊ ကိုယ်ပိုင်အကျိုးစီးပွားတွေကို မစဉ်းစားရင် ဘုရားရဲ့လမ်းပြမှုနဲ့ ကောင်းချီးတွေကို ကျွန်မတို့ ရရှိနိုင်တယ်။ ဒါကိုနားလည်တော့ ဘုရားအပေါ် ကျွန်မရဲ့ ယုံကြည်မှုက ပိုအားကောင်းလာတယ်။ ကျေးဇူးတော်ပဲ။


၉။ ဘာသာတရားထဲတွင် သမ္မာတရားကို မရရှိနိုင်

မိန်ရှမ်း ထိုင်ဝမ်

ကလေးအနေနဲ့ ကိုယ့်မိဘတွေနောက်လိုက်ပြီး သခင့်ကို ကျွန်မ ယုံကြည်ခဲ့သလို၊ ကိုယ့်ယုံကြည်မှုကို ထက်ထက်သန်သန် လိုက်စားခဲ့တယ်။ အသင်းတော် လှုပ်ရှားမှုတွေ ဘာတွေပဲဖြစ်ပါစေ၊ တက်တက်ကြွကြွ ပါဝင်ခဲ့တယ်။ ကိုယ့်ဝင်ငွေရဲ့ ဆယ်ပို့တစ်ပို့ကို ပေးခဲ့ပြီး၊ အသင်းတော်ရဲ့ အမှုတော်လုပ်ငန်းမှာ အမြဲပါဝင်ခဲ့တယ်။ ကျွန်မရဲ့ထက်သန်တဲ့ လိုက်စားမှုကြောင့်၊ သင်းထာက်တစ်ယောက်ဖြစ်လာခဲ့ပြီး၊ အသက် ၃၀ မှာ အသင်းတော် အကြီးအကဲ ဖြစ်လာခဲ့တယ်။ ဒါပေမဲ့ နှစ်အများကြီး ယုံကြည်ပြီးတဲ့ နောက်မှာတောင်၊ ကျွန်မကို အမြဲ စိတ်အနှောင့်အယှက် ဖြစ်စေတာတစ်ခု ရှိတယ်။ ဒီလိုပြောထားတဲ့ သခင်ယေရှုရဲ့ နှုတ်ကပတ်တော်တွေကို တွေ့ရတယ်။ “သခင်ဟု ငါ့ကိုလျှောက်သောသူတိုင်း ကောင်းကင်နိုင်ငံတော်သို့ ဝင်ရလိမ့်မည်မဟုတ်။ ကောင်းကင်ဘုံ၌ ရှိတော်မူသော ငါ့ခမည်းတော်၏အလိုကို ဆောင်သောသူသာလျှင် ဝင်ရလိမ့်မည်။ ထိုနေ့၌ကား၊ သခင်၊ သခင်၊ အကျွန်ုပ်တို့သည် ကိုယ်တော်အခွင့်နှင့် ဆုံးမဩဝါဒပေးပါပြီ မဟုတ် လော။ ကိုယ်တော်အခွင့်နှင့် နတ်ဆိုးတို့ကို နှင်ထုတ်ပါပြီ မဟုတ်လော။ ကိုယ်တော်အခွင့်နှင့် များစွာသော တန်ခိုးတို့ကို ပြပါပြီမဟုတ်လောဟု အများသော သူတို့သည် လျှောက်ကြလိမ့်မည်။ ထိုသို့လျှောက်ကြသောအခါ သင်တို့ကို ငါအလျှင်းမသိ၊ အဓမ္မအမှုကို ပြုသောသူတို့၊ ငါ့ထံမှ ဖယ်ကြဟု ထိုသူတို့အား အတိအလင်း ငါပြောမည်။” (ရှင်မဿဲခရစ်ဝင် ၇:၂၁-၂၃) ဒါက ကျွန်မကို မရှင်းမလင်းဖြစ်စေတယ်။ ကျွန်မတို့က သခင့်နာမနဲ့ တရားဟော၊ အလုပ်လုပ်ပြီး၊ “သခင်၊ သခင်” လို့ ခေါ်ကြတဲ့သူတွေ မဟုတ်လား။ အဲဒီလိုလူတွေကု သူ မသိဘူးလို့ သခင်က ပြောခဲ့ပြီး၊ အဲဒီလိုလူတွေဟာ မကောင်းမှုပြုသူတွေလို့ ဘာလို့ ပြောခဲ့တာလဲ။ သူ့အတွက် ဒီလိုအလုပ်ကြိုးစားဖို့က သူ့အလိုတော် မဟုတ်ခဲ့တာလား။ အဲဒါဆိုရင် သခင့်ရဲ့ အလိုတော်က ဘာလဲ။ အဖြေကို လုံးဝ ရှာမတွေ့နိုင်ခဲ့ဘူး။

၂၀၂၀ ခုနှစ် မေလမှာ၊ တစ်နေ့၊ ညီအစ်မတစ်ယောက်က အွန်လိုင်းမှာ တရား‌ဒေသနာ နားထောင်ဖို့ ဖိတ်တယ်။ ကျွန်မ တွေးမိတယ်။ “ကပ်ရောဂါ အတောအတွင်းမှာ၊ ဘုရားကျောင်း မသွားနိုင်ကြဘူး၊ ဒီတော့ ဒါကောင်းတဲ့အရာပဲ” ပေါ့။ ကျွန်မ ဝမ်းသာအားရ သဘောတူလိုက်တယ်။ အဲဒီအွန်လိုင်း စုဝေးပွဲမှာ၊ အစ်မ ဝေဝေက ပညာသတိရှိတဲ့ သတို့သမီး၊ မိုက်မဲတဲ့ သတို့သမီးတွေရဲ့ အဓိပ္ပာယ်အကြောင်း၊ ခရစ်တော်က ဘာဖြစ်တယ်၊ ကောင်းကင်နိုင်ငံတော်က ကောင်းကင်မှာလား၊ မြေကြီးမှာလား၊ စတာတွေကို မိတ်သဟာယပြုခဲ့တယ်။ ဒီအရာတွေနဲ့ပတ်သက်လို့ အရမ်းရှင်းအောင် သူ ပြောခဲ့တယ်လို့ ကျွန်မထင်တယ်။ ဒါတွေက ကိုယ့်တရားဒေသနာတွေမှာ ကျွန်မ ရှင်းရှင်းလင်းလင်း မိတ်သဟာယမပြုနိုင်ခဲ့တဲ့ ပြဿတွေပဲလေ။ ဒီတော့ သူ့မိတ်သဟာယက ကျွန်မအတွက် အရမ်းနှစ်သက်စရာပဲပေါ့။ သူက ပြောသေးတယ်။ “ကျွန်မတို့ သခင့်ကိုယုံကြည်သူတွေအားလုံးက ကောင်းကင် နိုင်ငံတော်ထဲ ဝင်ဖို့ မျှော်လင့်ကြတယ်။ ဒါပေမဲ့ ဘယ်လိုလူမျိုးတွေက ကောင်းကင်နိုင်ငံတော်ထဲ ဝင်နိုင်သလဲ”တဲ့။ အဲဒီနောက် ကျမ်းချက်တွေ သူ ဖတ်ပြတယ်။ “သခင်ဟု ငါ့ကိုလျှောက်သောသူတိုင်း ကောင်းကင်နိုင်ငံတော်သို့ ဝင်ရလိမ့်မည်မဟုတ်။ ကောင်းကင်ဘုံ၌ ရှိတော်မူသော ငါ့ခမည်းတော်၏အလိုကို ဆောင်သောသူသာလျှင် ဝင်ရလိမ့်မည်။ ထိုနေ့၌ကား၊ သခင်၊ သခင်၊ အကျွန်ုပ်တို့သည် ကိုယ်တော်အခွင့်နှင့် ဆုံးမဩဝါဒပေးပါပြီ မဟုတ် လော။ ကိုယ်တော်အခွင့်နှင့် နတ်ဆိုးတို့ကို နှင်ထုတ်ပါပြီ မဟုတ်လော။ ကိုယ်တော်အခွင့်နှင့် များစွာသော တန်ခိုးတို့ကို ပြပါပြီမဟုတ်လောဟု အများသော သူတို့သည် လျှောက်ကြလိမ့်မည်။ ထိုသို့လျှောက်ကြသောအခါ သင်တို့ကို ငါအလျှင်းမသိ၊ အဓမ္မအမှုကို ပြုသောသူတို့၊ ငါ့ထံမှ ဖယ်ကြဟု ထိုသူတို့အား အတိအလင်း ငါပြောမည်။” (ရှင်မဿဲခရစ်ဝင် ၇:၂၁-၂၃) သူက ပြောတယ်။ “သခင်က ယုံကြည်သူအားလုံး ကောင်းကင်နိုင်ငံထဲ မဝင်နိုင်ဘူးတဲ့။ ဘုရားအလိုတော်ကို လုပ်တဲ့သူတွေပဲ ဝင်နိုင်တာ။ ဒီတော့ ဘုရားအလိုတော်ကို လုပ်ဖို့ဆိုတာ ဘာကိုဆိုလိုသလဲ။ လူတော်တော်များများက တွေးကြတယ်၊ အမှုတော်ပိုလုပ်သရွေ့၊ ကျမ်းစာဖတ်၊ ဆုတောင်းပြီး ကောင်းတဲ့လုပ်ရပ်တွေ ပိုလုပ်သရွေ့၊ ဘုရားအလိုတော်ကို သူတို့ လုပ်နေတာဖြစ်ပြီး၊ သခင် ပြန်ကြွလာတဲ့အခါ၊ နိုင်ငံတော်ထဲ သူတို့ ဝင်ရောက်မယ်တဲ့။ ဒီအမြင်က မှန်ရဲ့လား။ ဘုရားအလိုတော်ရဲ့ ကိုက်ရဲ့လား။ ယုဒဘာသာရဲ့ ဖာရိရှဲတွေက ကောင်းတဲ့ အပြုအမူတွေ အများကြီး ရှိခဲ့ပေမဲ့၊ သခင်ယေရှု ကြွလာပြီး သမ္မာတရား အများကြီး ဖော်ပြချိန်မှာ၊ သခင့်ကို သူတို့ သတိမပြုမိကြဘူး၊ ကသုတ်ကရက် ခုခံပြီး ရှုတ်ချခဲ့ကြတယ်။ ကားတိုင်မှာတောင် သခင်ယေရှုကို သံမှိုရိုက်ခဲ့ကြပြီး နောက်ဆုံးမှာ မကောင်းမှုပြုသူတွေ ဖြစ်လာကြတယ်။ ဒါကနေ၊ ခမည်းတော်ရဲ့ အလိုတော်ကို လုပ်ဆောင်တာက ကျွန်မတို့ စိတ်ကူးသလို ဧဝံဂေလိ ဟောရုံ၊ ကျမ်းစာဖတ်၊ ဆုတောင်းပြီး၊ ကောင်းတဲ့ လုပ်ရပ်တွေ လုပ်ရုံမျှ မဟုတ်တာကို တွေ့နိုင်တယ်။ ဒါက ခရစ်ယာန်တွေ လုပ်သင့်တာရဲ့ သွင်ပြင်တစ်ခုလေးပဲဖြစ်တယ်။ ဒီတော့ ခမည်းတော်ရဲ့ အလိုတော်ကို လုပ်ဖို့ဆိုတာကို ဘာကို အတိအကျဆိုလိုသလဲ။ ကျမ်းစာက ပြောတယ်။ ‘ငါသည် သန့်ရှင်းသောကြောင့်၊ သင်တို့သည် သန့်ရှင်းခြင်း ရှိရကြမည်။’ (ဝတ်ပြုရာကျမ်း ၁၁:၄၅-၄၆) ‘သန့်ရှင်းခြင်းပါရမီမရှိလျှင်၊ အဘယ်သူမျှ ထာဝရဘုရားကို မဖူးမမြင်ရ။’ (ဟေဗြဲ သြဝါဒစာ ၁၂:၁၄) ဒါကနေ၊ လူတွေအတွက် ဘုရားရဲ့ သတ်မှတ်ချက်တွေက သန့်ရှင်းခြင်းကို ရရှိပြီး အပြစ်ကနေ လွတ်ဖို့ဖြစ်မှန်း တွေ့နိုင်တယ်။ ဆိုလိုတာက ဘုရားကို နာခံနိုင်ဖို့၊ သူ့နှုတ်ကပတ်တော်တွေ နားထောင်ပြီး၊ အပြစ်မလုပ်တော့ဖို့နဲ့ ဘုရားကို မခုခံတော့ဖို့၊ ဘုရားကို သစ္စာမဖောက်တော့ဖို့နဲ့ ဘုရားအမှုတော်က လူ့အယူအဆတွေနဲ့ မကိုက်တဲ့အခါမှာတောင်၊ နာခံ လက်ခံနိုင်ဖို့ပဲ။ ဒါကသာ ဘုရားအလိုတော်ကို လုပ်တဲ့သူ၊ ဘုရားနိုင်ငံတော်ထဲမှာ ကျန်ရှိနေတဲ့သူဖြစ်တယ်။ သခင့်ကို ကျွန်မတို့ ယုံကြည်ပြီး သခင့်အတွက် စွန့်လွှတ်၊ အသုံးတော်ခံပေမဲ့၊ မကြာခဏ လိမ်ညာ၊ အပြစ်လုပ်တယ်၊ လုပ်ဖော်ဆောင်ဖက်တွေကြားမှာ မနာလိုမှုနဲ့ ခိုက်ရန်ဖြစ်ပွားမှု မကြာခဏ ရှိပြီး၊ ကပ်ဘေးနဲ့ မကျန်းမာမှုကို ရင်ဆိုင်ရတဲ့အခါ၊ ဘုရားကို မကျေမနပ်ဖြစ်၊ ဝေဖန်ပြီး သစ္စာတောင်ဖောက်နိုင်ကြတုန်းပဲ။ ဒါတကယ်ပဲ ဘုရားအလိုကို လုပ်ခြင်းလား”တဲ့။ သူ မိတ်သဟာယပြုပြီးတဲ့နောက်မှာ၊ ရုတ်တရက် ကျွန်မ နိုးထသွားတယ်။ ဘုရားအလိုတော်ကို လုပ်တာက ကျွန်မတို့ အပြင်ပန်း အလုပ်များပုံအပေါ် မမူတည်ဘူး၊ ဘုရားနှုတ်ကပတ်တော်ကို နားထောင်ခြင်း၊ ဘုရားကို နာခံခြင်း၊ အပြစ်လုပ်ပြီး၊ ဘုရားကို ခုခံနေတာကို ရပ်ခြင်း ရှိမရှိအပေါ် မူတည်တယ်။ ဒါပေမဲ့ ကျွန်မတို့ မကြာခဏ အပြစ်လုပ်တုန်းပဲ၊ နေ့မှာ အပြစ်လုပ်ပြီး ညမှာဝန်ချတဲ့ အခြေအနေထဲမှာ အသက်ရှင်ကြတယ်။ အပြစ်ကနေ မလွတ်၊ ဘုရားနှုတ်ကပတ်တော်ကို လက်တွေ့မလုပ်နိုင်ကြသလို၊ မကျေနပ်စရာ တစ်ခုခုဖြစ်တဲ့အခါ၊ ကျွန်မတို့ မကျေမချမ်းဖြစ်ပြီး သခင်နဲ့ပတ်သက်လို့ ညည်းညူကြတယ်။ ဘုရားအလိုတော်ကို လုပ်ပါတယ်လို့ ဘယ်လိုလုပ် ပြောနိုင်တာလဲ။

နောက်ပိုင်းမှာ၊ စုဝေးပွဲတိုင်းမှာ၊ အစ်မဝေဝေက ကျွန်မနဲ့ နှုတ်ကပတ်တော်တချို့ ဝေမျှခဲ့တယ်။ ဒီနှုတ်ကပတ်တော်တွေက ကောင်းတယ်၊ လတ်ဆတ်ပြီး အရမ်းထက်မြက်တယ်လို့ တွေးမိတယ်။ တဖြည်းဖြည်းနဲ့ ဒီလိုစုဝေးပွဲတွေကို ကျွန်မ စနှစ်ခြိုက်လာပြီး၊ နောက်တစ်ခုကို အမြဲ မျှော်လင့်စောင့်စားတတ်လာခဲ့တယ်။ ဒီအချိန်မှာပဲ တစ်ချိန်က ကျွန်မ ဟောခဲ့တဲ့ တရားဒေသနာတွေအပြင် သင်းအုပ်အတော်များများရဲ့ တရားဒေသနာတွေက အယူဝါဒ စကားတွေ သက်သက်ဖြစ်မှန်း၊ လူတွေကို ကျွန်မတို့ ခွန်အားပေးတတ်လေ့ရှိခဲ့မှန်း သိလိုက်ရတယ်။ ရိုးရိုးသားသားပြောရရင်၊ ကျွန်မတို့မှာ ဘုရားနဲ့ သမ္မာတရားအပေါ် သိနားလည်မှု လုံးဝ မရှိခဲ့ကြဘူး။ ဒါပေမဲ့ အွန်လိုင်းမှာ ညီအစ်ကို မောင်နှမတွေနဲ့ ကျွန်မဆုံပြီး သူတို့ရဲ့မိတ်သဟာယကို နားထောင်တဲ့အခါ၊ ထောက်ပံ့ခံရတယ်လို့ နက်နက်ရှိုင်းရှိုင်း ခံစားရပြီး လွတ်လပ်မှုနဲ့ လွတ်မြောက်မှုကို ခံစားရတယ်။ ကျမ်းစာကို နားလည်ရင် ကိစ္စတွေကို မသိရင်၊ မေးခွန်းတွေ မေးလို့ရသလို၊ အဖြေတွေ အမြဲ ရှာတွေ့ခဲ့တယ်။ ကျွန်မရဲ့ အသင်းတော် စုဝေးပွဲတွေမှာ သိပ်အများကြီး ကျွန်မ မရဖူးဘူး။

စုဝေးပွဲတစ်ခုအတွင်းမှာ၊ အစ်မဝေဝေက ကျွန်မဖတ်ဖို့အတွက် စာတစ်ပိုဒ်ပို့ပေးတယ်။ “ငါ့ကို တစ်ချိန်က ယေဟောဝါဟု သိရှိခဲ့ကြသည်။ ငါ့ကို မေရှိယဟုလည်း ခေါ်ခဲ့ကြပြီး၊ လူတို့က ချစ်ခြင်းမေတ္တာနှင့် ရိုသေကြည်ညိုမှုဖြင့် ငါ့ကို ကယ်တင်ရှင်ယေရှုဟု တစ်ချိန်က ခေါ်ခဲ့ကြသည်။ သို့သော်လည်း ယနေ့တွင် ငါသည် လူအများက အတိတ်ကာလများတွင် သိခဲ့ကြသည့် ယေဟောဝါ သို့မဟုတ် ယေရှု မဟုတ်တော့ပေ။ ငါသည် နောက်ဆုံးသောကာလတွင် ပြန်ကြွလာပြီး ဖြစ်သည့် ဘုရားသခင်၊ ခေတ်ကို အဆုံးသတ်မည့် ဘုရားသခင် ဖြစ်ပေသည်။ ငါသည် မြေကြီးစွန်းမှ ထမြောက်တော်မူသော၊ ငါ၏အလုံးစုံသော စိတ်သဘောထားနှင့် ပြည့်ဝသကဲ့သို့၊ သြဇာအာဏာ၊ ဂုဏ်သိက္ခာ၊ ဘုန်းအာနုဘော်တို့နှင့် ပြည့်ဝနေသော ဘုရားသခင် ကိုယ်တော်တိုင် ဖြစ်သည်။ လူတို့သည် ငါနှင့် မည်သည့်အခါမျှ မဆက်ဆံဖူးပေ၊ ငါ့ကို မည်သည့်အခါမျှ မသိကျွမ်းဖူးကြသကဲ့သို့၊ ငါ၏စိတ်သဘောထားကို အမြဲတစေ မသိနားမလည် ဖြစ်ကြသည်။ ကမ္ဘာမြေကြီးကို ဖန်ဆင်းခြင်းမှသည် ယနေ့ထိတိုင်၊ လူတစ်ဦးတစ်ယောက်မျှ ငါ့အား မမြင်ဖူးလေပြီ။ ဤသည်မှာ နောက်ဆုံးသောကာလ၌ လူသားထံ ပေါ်ထွန်းသော်လည်း၊ လူသားအလယ် ကွယ်ဝှက်သည့် ဘုရားသခင် ဖြစ်ပေသည်။ သူသည် လောင်ကျွမ်းနေသော နေမင်းနှင့် တောက်လောင်နေသော မီးလျှံကဲ့သို့၊ တန်ခိုးနှင့်ပြည့်ကာ သြဇာအာဏာဖြင့် ပြည့်လျှမ်းလျက်၊ လူသားအလယ် အမှန်တကယ်နှင့် စစ်မှန်စွာ နေထိုင်လျက် ရှိသည်။ ငါ၏နှုတ်ကပတ်တော်များအားဖြင့် တရားစီရင်ခြင်း မခံရမည့် လူ သို့မဟုတ် အမှုအရာ တစ်ခုမျှ မရှိသကဲ့သို့၊ မီးလျှံ၏ လောင်ကျွမ်းခြင်းမှတစ်ဆင့် သန့်စင်ခြင်း မခံရမည့် လူ သို့မဟုတ် အမှုအရာ တစ်ခုမျှ မရှိပေ။ နောက်ဆုံးတွင် တိုင်းနိုင်ငံအားလုံးသည် ငါ့နှုတ်ကပတ်တော်များကြောင့် ကောင်းချီးပေးခံရမည် ဖြစ်ပြီး ငါ့နှုတ်ကပတ်တော်များကြောင့်လည်း တစ်စစီ ကြေမွပျက်စီး သွားလိမ့်မည် ဖြစ်သည်။ ဤနည်းဖြင့် နောက်ဆုံးသောကာလ အတွင်းရှိ လူအားလုံးက ငါသည် ပြန်ကြွလာသည့် ကယ်တင်ရှင် ဖြစ်ပြီး၊ လူသားမျိုးနွယ်အားလုံးကို သိမ်းပိုက်သော အနန္တတန်ခိုးရှင် ဘုရားသခင် ဖြစ်သည်ကို တွေ့မြင်ကြပေမည်။ ပြီးလျှင် ငါသည် တစ်ချိန်က လူသားအတွက် အပြစ်ဖြေရာယဇ် ဖြစ်ခဲ့သော်လည်း၊ နောက်ဆုံးသောကာလတွင် ခပ်သိမ်းသောအရာတို့ကို မီးရှို့ဖျက်ဆီးသည့် နေမင်း၏ မီးတောက်မီးလျှံများလည်း ဖြစ်လာသည့်အပြင်၊ ခပ်သိမ်းသောအရာတို့ကို ထုတ်ဖော်ပြသည့် ဖြောင့်မတ်ခြင်း၏ နေမင်းလည်း ဖြစ်လာသည်ကို အားလုံး တွေ့မြင်ရလိမ့်မည်။ ဤသည်မှာ နောက်ဆုံးသောကာလ၌ ငါ၏အမှု ဖြစ်သည်။ လူအားလုံးက ငါသည် ဖြောင့်မတ်သော ဘုရားသခင်၊ လောင်ကျွမ်းနေသော နေမင်းနှင့် တောက်လောင်နေသော မီးလျှံဖြစ်သည်ကို တွေ့မြင်နိုင်ရန်အလို့ငှာနှင့် အားလုံးက တစ်ပါးတည်း စစ်မှန်သော ဘုရားသခင် ငါ့ကို ကိုးကွယ်နိုင်ကြဖို့အလို့ငှာ၊ ပြီးလျှင် ၎င်းတို့သည် ငါ၏စစ်မှန်သော မျက်နှာကို တွေ့မြင်နိုင်ကြရန်အလို့ငှာ ဤအမည်နာမကို ငါယူပြီး ဤစိတ်သဘောထားကို ငါပိုင်ဆိုင်ပေသည်- ငါသည် ဣသရေလအမျိုးသားတို့၏ ဘုရားသခင် ဖြစ်သည်သာမက၊ ရွေးနုတ်ရှင်သာ ဖြစ်သည် မဟုတ်ပေ။ ငါသည် ကောင်းကင်၊ မြေကြီးနှင့် ပင်လယ်ပြင် တစ်လျှောက်လုံးရှိ အဖန်ဆင်းခံ သတ္တဝါအားလုံး၏ ဘုရားသခင် ဖြစ်ပေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ကယ်တင်ရှင်သည် ‘ဖြူသောမိုးတိမ်’ စီးလျက် ပြန်ကြွလာနှင့်ပြီးဖြစ်သည်”) ဒီစာပိုဒ်ကို ဖတ်ပြီးတဲ့နောက်မှာ၊ အစ်မဝေဝေက မေးတယ်၊ “ဒါကို ဘယ်သူပြောတယ်လို့ ထင်လဲ”တဲ့။ ကျွန်မ ကိုယ့်ဘာသာ အဲဒါကို အမြန်ပြန်ဖတ်လိုက်တယ်။ ဒီစကားတွေက ဩဇာအာဏာနဲ့ တန်ခိုးရှိတယ်လို့ ခံစားရတယ်။ ပြီးတော့ “လူသားမျိုးနွယ်အားလုံးကို သိမ်းပိုက်သော အနန္တတန်ခိုးရှင် ဘုရားသခင် ဖြစ်သည်ကို တွေ့မြင်ကြပေမည်။” ဆိုတဲ့ စကားတွေကနေ ဘုရားရဲ့ ဘုန်းအာနုဘော်ကို ခံစားရတယ်။ ဘုရားက ဒီစကားတွေ ပြောခဲ့တာ သေချာတယ်။ ဘာလို့လဲဆိုတော့ ဘယ်လူသားကမှ ဒါတွေကို ပြောနိုင်မှာမဟုတ်ဘူးလေ။ ဘယ်ကျော်ကြားတဲ့လူ၊ ကြီးမြတ်တဲ့လူ၊ ဘာသာရေး ခေါင်းဆောင်ကမှ ဒီလိုစကားတွေကို ပြောနိုင်မှာ မဟုတ်ဘူး။ အစ်မဝေဝေကို ပြောလိုက်တယ်၊ “သိသိသာသာပဲ ဒါကို ဘုရားပြောခဲ့တာပါ၊ ဘာလို့လဲဆိုတော့ ဘုရားကိုယ်တိုင်ကပဲ သူ ဘာလုပ်မယ်ဆိုတာ သိတာဖြစ်ပြီး၊ ဘယ်လူကမှ ဒီလို မပြောရဲဘူး၊ ‘ငါ့ကို တစ်ချိန်က ယေဟောဝါဟု သိရှိခဲ့ကြသည်။ ငါ့ကို မေရှိယဟုလည်း ခေါ်ခဲ့ကြပြီး၊ လူတို့က ချစ်ခြင်းမေတ္တာနှင့် ရိုသေကြည်ညိုမှုဖြင့် ငါ့ကို ကယ်တင်ရှင်ယေရှုဟု တစ်ချိန်က ခေါ်ခဲ့ကြသည်။’” ကျွန်မအဖြေကို သူ ကြားပြီးတဲ့နောက်၊ စိတ်လှုပ်ရှားစွာနဲ့ ပြောတယ်၊ “အာမင်။ ဒါဟာ ဘုရားရဲ့အသံတော်ဖြစ်တယ်။ ဘုရားနှုတ်ကပတ်တော်ကို သတိပြုနိုင်သူတွေဟာ ဘုရားကောင်းချီးပေးတာ ခံရတယ်”တဲ့။ ကျမ်းစာထဲမှာ ဒီစကားတွေကို လုံးဝ မဖတ်ဖူးလို့၊ ဘယ်ကနေ ဒီစကားတွေ ရောက်လာတယ်ဆိုတာ ကျွန်မ သိချင်ခဲ့တယ်။ ဒီအချိန်မှာပဲ သူက ကျွန်မကို ပြောတယ်၊ သခင်ယေရှုက ကယ်တင်ရှင်၊ အနန္တတန်ခိုးရှင် ဘုရားသခင်အနေနဲ့ ပြန်ကြွလာခဲ့ပြီတဲ့။ အနန္တတန်ခိုးရှင် ဘုရားသခင် က စာစောင်ကို ဖွင့်ပြီး၊ တံဆိပ်ခုနှစ်ခုကို ချိုးဖျက်လိုက်ပြီ၊ ဒီစကားတွေက စာစောင်ဆီကဖြစ်ပြီး နောက်ဆုံးသောကာလမှာ ဘုရားဖော်ပြတဲ့ သမ္မာတရားဖြစ်တယ်တဲ့။ ဒါကိုကြားတော့ ကျွန်မ အရမ်းစိတ်လှုပ်ရှားပြီး တွေးမိတယ်၊ “စာစောင်က ပွင့်သွားပြီပေါ့။ အဲဒါဆိုရင် ငါ အမြန်လုပ်ပြီး ဘုရားနှုတ်ကပတ်တော်ကို ဖတ်ဖို့လိုတယ်”ပေါ့။ အဲဒီအချိန်မှာ မိတ်သဟာယကို သူဆက်ပြောတယ်၊ “သခင်ယေရှုက နောက်ဆုံးသော ကာလမှာ ပြန်လာတယ်။ ‘အနန္တတန်ခိုးရှင် ဘုရားသခင်’ နာမနဲ့ သူ ပေါ်ထွန်းပြီး အမှုပြုတယ်။ သမ္မာတရား အများကြီး သူ ဖော်ပြပြီးပြီဖြစ်သလို၊ ဘုရားအိမ်တော်က အစပြုတဲ့ တရားစီရင်ခြင်း အမှုတော်ကို လုပ်ဆောင်နေတယ်။ အဲဒါက လူတွေကို လုံးလုံးလျားလျား သန့်စင်၊ ကယ်တင်တဲ့ အမှုတော်ပဲ။ ဘုရားနှုတ်ကပတ်တော်ထဲက တရားစီရင်ခြင်းကို ကျွန်မတို့ လက်ခံမှသာ အပြစ်နဲ့ ဖောက်ပြန်ပျက်စီးခြင်းကို စွန့်ပစ်ပြီး သန့်စင်ခံရနိုင်တယ်၊ ကယ်တင်ခံရပြီး ကောင်းကင်နိုင်ငံတော်ထဲ ဝင်ရောက်နိုင်တယ်။ နောက်ဆုံးသော ကာလမှာ ဘုရားရဲ့ နာမသစ်၊ အနန္တတန်ခိုးရှင် ဘုရားသခင်က ဗျာဒိတ်ကျမ်းထဲက ပရောဖက်ပြုချက်ကို ပြည့်စုံစေတယ်။ ‘ငါသည် အာလဖဖြစ်၏။ ဩမေဃလည်း ဖြစ်၏၊ အနန္တတန်ခိုးနှင့်ပြည့်စုံတော်မူ၍၊ ပစ္စုပ္ပန်၊ အတိတ်၊ အနာဂတ်ကာလအစဉ် ရှိတော်မူ၏။’ (ဗျာဒိတ်ကျမ်း ၁:၈) ‘ဟာလေလုယ၊ အနန္တတန်ခိုးနှင့် ပြည့်စုံတော်မူသော ထာဝရ အရှင်သည် စိုးစံတော်မူ၏။’ (ဗျာဒိတ်ကျမ်း ၁၉:၆) ယေဟောဝါ၊ ယေရှုနဲ့ အနန္တတန်ခိုးရှင် ဘုရားသခင်ဆိုတာတွေက ဘုရားရဲ့နာမတွေပဲ။ ခေတ်အသီးသီးမှာ မတူတဲ့ နာမတွေ ဘုရားမှာရှိပေမဲ့၊ သူက တစ်ပါးတည်းသော ဘုရား၊ တစ်ပါးတည်းသော ဝိညာဉ်တော်ပဲ”တဲ့။ သူ့မိတ်သဟာယကို ကြားပြီးတဲ့နောက်မှပဲ နောက်ဆုံးသော ကာလထဲက ဘုရားရဲ့ အမည်နာမသစ်ကို ဗျာဒိတ်ထဲမှာ ပရောဖက်ပြုထားတဲ့တာ ကြာပြီဖြစ်ပေမဲ့ ကျွန်မ သတိမပြုမိခဲ့မှန်း သဘောပေါက်သွားတယ်။ ပင်ကိုအားဖြင့် ဘုရားက အနန္တတန်ခိုးရှင်ဖြစ်မှန်းပဲ သိခဲ့တယ်။ “အနန္တတန်ခိုးရှင် ဘုရားသခင်”ဆိုတာ ဘုရားက နောက်ဆုံးသော ကာလမှာ သူပြန်လာတဲ့အခါ သုံးတဲ့ နာမမှန်း လုံးဝ မတွေးမိခဲ့ဘူး။ ကျွန်မ အရမ်းပျော်ပြီး စိတ်လှုပ်ရှားခဲ့တယ်။ လက်စသတ်တော့ ဘုရားက ပြန်ကြွလာပြီဖြစ်ပြီး၊ အနန္တတန်ခိုးရှင်ဘုရားသခင် ဖြစ်နေတာကိုး။ သူက ပြောသေးတယ်၊ “အနန္တတန်ခိုးရှင် ဘုရားသခင်က ပေါ်ထွန်းပြီး လွန်ခဲ့တဲ့ အနှစ်သုံးဆယ်၊ ၁၉၉၁ ခုနှစ်မှာ စအမှုပြုခဲ့တယ်။ အနန္တတန်ခိုးရှင် ဘုရားသခင်က သမ္မာတရား အများကြီးနဲ့ နှုတ်ကပတ်တော် သန်းချီ ဖော်ပြခဲ့တယ်၊ အားလုံးကို အင်တာနက်ပေါ် လူသိရှင်ကြား တင်ထားတယ်။ အခု သူ့နှုတ်ကပတ်တော်တွေဟာ အရှေ့ကနေ အနောက်ထိ၊ ကမ္ဘာလောကထဲက နိုင်ငံအများကြီးဆီ ပျံ့သွားပြီ။ ပိုပိုများတဲ့ လူတွေက ဘုရားရဲ့ အသံကိုကြားပြီး၊ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလအမှုတော်ကို လက်ခံကြတယ်။ ဒါက သခင်ယေရှုရဲ့ ပရောဖက်ပြုချက်ကို လုံးဝ ပြည့်စုံစေတယ်။ ‘လျှပ်စစ်သည် အရှေ့မှပြက်၍အနောက်တိုင်အောင် ထွန်းလင်းသကဲ့သို့၊ လူသားသည် ကြွလာတော်မူလတံ့။’ (ရှင်မဿဲခရစ်ဝင် ၂၄:၂၇)” ဒါကိုကြားတော့ ကျွန်မ အရမ်းအံ့ဩသွားတယ်။ လက်စသတ်တော့ အရှေ့အရပ်မှ လျှပ်ပြက်ခြင်းက ဘုရားရဲ့ ပေါ်ထွန်းခြင်းနဲ့ အမှုတော်ဖြစ်နေခဲ့တာကိုး။ လွန်ခဲ့တဲ့ နှစ်အနည်းငယ်က၊ အရှေ့အရပ်က လျှပ်ပြက်ခြင်းက သခင့်ရဲ့ ပြန်ကြွလာခြင်းကို သက်သေခံတယ်လို့ သတင်းစာမှာ ဖတ်ရတယ်။ ဒါပေမဲ့ အဲဒီတုန်းက သင်းအုပ်နဲ့ အကြီးအကဲ အတော်များများက ရှုတ်ချပြီး၊ ယုံကြည်သူတွေကို သူတို့ရဲ့ဟောပြောတာကို နားထောင်ခွင့်မပေးခဲ့တာ တွေ့ခဲ့ရတယ်။ ဒီတော့ ဒါက မှန်တဲ့လမ်းခရီး မဟုတ်ဘူးလို့ တွေးခဲ့တယ်၊ မရှာဖွေ၊ မစုံစမ်းခဲ့ဘူး။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို သေချာပေါက် မဖတ်ခဲ့ဘူး။ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်ပြီး၊ အနှစ်သုံးဆယ်ကြာ ပေါ်ထွန်း အမှုပြုခဲ့မှန်း ကျွန်မ လုံးဝ စိတ်မကူးမိခဲ့ဘူး။ ကျွန်မ နည်းနည်း စိုးရိမ်သွားပြီး အတော့်ကို နောက်ကျကျန်ခဲ့ပြီလို့ ခံစားရတယ်။ ဒါကြောင့် ဘုရားနှုတ်ကပတ်တော်ကို ပိုဖတ်ချင်ခဲ့တယ်။ အချိန်တစ်ခုကြာပြီးတဲ့နောက်၊ စုဝေးပွဲတွေ၊ ကျွန်မအစ်မနဲ့ ဘုရားနှုတ်ကပတ်တော်အပေါ် မိတ်သဟာယပြုရာကတစ်ဆင့်၊ နောက်ဆုံးသော ကာလမှာ ဘာလို့ ဘုရားက လူ့ဇာတိခံယူရတယ်၊ တရားစီရင်ခြင်း အမှုကို ပြုဖို့ သူ့နှုတ်ကပတ်တော်တွေကို ဘုရား အသုံးပြုပုံ၊ သန့်စင်ခံရပြီး၊ ကောင်းကင်နိုင်ငံတော်ထဲ ဝင်ရောက်ဖို့ တရားစီရင်ခြင်းကို ကျွန်မတို့ တွေ့ကြုံရမဲ့ပုံနဲ့ နောက်ထပ်အကြောင်းအရာတွေကို ကျွန်မ နားလည်လာခဲ့တယ်။ ဒီနက်နဲမှုတွေအားလုံးကို အနန္တတန်ခိုးရှင် ဘုရားသခင်က ထုတ်ဖော်ပြပြီးပြီ။ သမ္မာတရား အများကြီး ဖော်ပြပြီးပြီ။ အဲဒါက သခင်ယေရှုရဲ့ ပရောဖက်ပြုချက်ကို ပြည့်စုံစေတယ်။ “သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။” (ရှင်ယောဟန်ခရစ်ဝင် ၁၆:၁၃) အနန္တတန်ခိုးရှင် ဘုရားသခင်က သခင်ယေရှုရဲ့ ဒုတိယအကြိမ် ကြွလာခြင်း ဖြစ်မှန်း ကျွန်မ ပိုလို့တောင် သေချာသွားတယ်။ အဲဒီနောက်မှာ၊ ဘုရားနှုတ်ကပတ်တော် တစ်အုပ်ကို သူက ကျွန်မဆီပို့ပေးတယ်။ နေ့တိုင်း ဘုရားနှုတ်ကပတ်တော်ကို ကျွန်မဖတ်ပြီး၊ ဝိညာဉ်ရေး ပံ့ပိုးမှု ရှာတွေ့ခဲ့တယ်။

နောက်ပိုင်းမှာ၊ တတ်နိုင်သမျှ စုဝေးပွဲတိုင်းနီးပါး ကျွန်မသွားခဲ့တယ်။ ဒါပေမဲ့ ကိုယ့်အသင်းတော်မှာ ဝတ်ပြုပွဲတွေ တက်နေတုန်းပဲဖြစ်လို့၊ စုဝေးချိန်က မကြာခဏ ကွဲလွဲခဲ့တယ်။ ကျွန်မတွေးမိတယ်၊ “ငါ့အသင်းတော်ကို ငါ စွန့်ခွာသင့်လား”လို့ပေါ့။ ဒါပေမဲ့ အကြီးအကဲ ဖြစ်ခဲ့တာ ဆယ့်ရှစ်နှစ်ရှိပြီလေ။ သက်တမ်းတစ်ခုစီက လေးနှစ်ကြာပြီး၊ ကျွန်မရဲ့ လက်ရှိ သက်တမ်းကုန်ဖို့က တစ်နှစ်ကျော်လိုသေးတယ်။ ကျွန်မရဲ့ သက်တမ်းအလယ်မှာပဲ အသင်းတော်ကို စွန့်ခွာရင် ညီအစ်ကို မောင်နှမတွေက ဘာများထင်ကြမလဲ။ ကျွန်မက အရမ်းကို သာမန်ကာလျှံကာ စွန့်ခွာပြီး သခင့်ကို သစ္စာစောင့်သိမှုမရှိဘူးလို့ ထင်ကြမလား။ ဒါပေမဲ့ နောက်တော့ တွေးမိတယ်၊ သခင်က ပြန်လာပြီးပြီ၊ ဒီတော့ ဘာသာတရားထဲမှာ ငါရှိနေသင့်လား။ ကျွန်မ ကောင်းကောင်း သိတယ်။ ပလ္လင်ပေါ်မှာ သင်းအုပ်တွေ ပြောတာတွေက ယုံကြည်သူတွေကို မထောက်ပံ့နိုင်တော့မှန်းကိုပေါ့။ သခင်ယေရှုရဲ့ နိမိတ်လက္ခဏာနဲ့ အံ့ဖွယ်ရာတွေအကြောင်း သူတို့ ထပ်ခါထပ်ခါ ပြောခဲ့ကြပြီး၊ သခင့်ကို အတုယူတာ၊ ကိုယ့်အိမ်နီးချင်းကို ကိုယ်နှင့်အမျှချစ်တာ၊ သည်းခံတာ၊ စတာတွေကို မကြာခဏ ဆွေးနွေးကြတယ်။ ဆယ်စုနှစ်နဲ့ချီ၊ သင်းအုပ်တွေက အိုဟောင်းပြီး၊ စုတ်ချာနေတဲ့ အယူဝါဒစကားတွေကို ဟောနေခဲ့ကြတာလေ။ ဖန်တရာတေနေပြီဖြစ်သလို ခြောက်ကပ်ပြီး၊ ညီအစ်ကို မောင်နှမတွေကိုလည်း ကျွန်မ မပံ့ပိုးပေးနိုင်ခဲ့ဘူး။ ဘာသာရေးလောကက ပြိုပျက်နှင့်နေခဲ့မှန်း ကျွန်မ ကောင်းကောင်း သိတယ်။ အဲဒီတုန်းက ကျွန်မ အရမ်းသဘောထားကွဲလွဲခဲ့တယ်။ ဒါကြောင့် ဘုရားဆီ ဆုတောင်းခဲ့တယ်၊ “ဘုရားသခင်၊ အသင်းတော်ကို ကျွန်မ စွန့်ခွာချင်တယ်၊ ဒါပေမဲ့ ပူပန်မှုတွေ ရှိတုန်းပဲဖြစ်သလို၊ ညီအစ်ကို မောင်နှမတွေ ကျွန်မအကြောင်း အတင်းပြောကြမှာကို စိုးရိမ်မပါတယ်။ ဘုရားသခင်၊ ကျွန်မ ဘာလုပ်သင့်လဲ။ ကျေးဇူးပြုပြီး လမ်းပြပါ”လို့ပေါ့။ ဆုတောင်းရင်းနဲ့ ကျမ်းစာပြောတာကို တွေးမိတယ်။ “မွတ်သိပ်ခြင်းဘေးကို တပြည်လုံး၌ ငါဖြစ်စေသောကာလ ရောက်လိမ့်မည်။ အစာခေါင်းပါး၍ မွတ်သိပ်ခြင်းဘေးမဟုတ်၊ ရေငတ်ခြင်း ဘေးလည်းမဟုတ်၊ ယေဟောဝါ၏ အမိန့်တော်ကို မကြားရသော မွတ်သိပ်ခြင်းဘေး ဖြစ်လိမ့်မည်။” (အာမုတ် အနာဂတ္တိကျမ်း ၈:၁၁) “စပါးရိတ်ရာကာလမရောက်မှီ သုံးလအထက်က၊ မိုဃ်းမရွာစေခြင်းငှါ မိုဃ်းကိုငါဆီးတားပြီ။ မြို့တမြို့ပေါ်မှာ ရွာစေခြင်းငှါ၎င်း၊ တမြို့ပေါ်မှာ မရွာစေခြင်းငှါ၎င်းပြုလျက်၊ မြေတကွက်သည် မိုဃ်းရေကို ခံရ၍ တကွက်သည် မခံရ၊ သွေ့ခြောက်လျက်နေရ၏။” (အာမုတ် အနာဂတ္တိကျမ်း ၄:၇) စားစရာမရှိတဲ့အချိန်ဖြစ်တဲ့ ဣသရေလလူတွေရဲ့ ခုနှစ်နှစ် အစာခေါင်းပါးမှုကို တွေးမိတယ်၊ ယောသပ်ရဲ့ ညီအစ်ကိုအားလုံးက သူ့ဆီမှာ အစားအစာတောင်းဖို့ အဲဂုတ္တုပြည်ကို သွားကြတယ်။ အခု ဘာသာရေးလောက တစ်ခုလုံးက အစာခေါင်းပါးမှု ခံစားနေရပြီး သန့်ရှင်းသော ဝိညာဉ်တော်ရဲ့ အလုပ် ကင်းမဲ့ကြတယ်။ ဒါပေမဲ့ အနန္တတန်ခိုးရှင် ဘုရားသခင် အသင်းတော်ထဲမှာ ကျွန်မ စားသောက်ခဲ့ရတာက ဘုရားရဲ့ လက်ရှိနှုတ်ကပတ်တော်တွေ၊ ကျွန်မ ရခဲ့တာက စစ်မှန်တဲ့ အလင်းဖြစ်ပြီး၊ သန့်ရှင်းသော ဝိညာဉ်တော်ရဲ့ လမ်းပြမှု သိသိသာသာ ရှိခဲ့တယ်။ ကျွန်မ မထိန်းထားနိုင်ရင်၊ သန့်ရှင်းသော ဝိညာဉ်တော် အလုပ်ရဲ့ စွန့်ပစ်တာ ခံရမှာပဲ။ အခု၊ သန့်ရှင်းသော ဝိညာဉ်တော်ရဲ့ အလုပ်ရှိတဲ့ အသင်းတော်ကို ကျွန်မ ရှာတွေ့ခဲ့ပြီ။ ဘုရားအသံတော်ကို ကြားပြီး သခင့်ကို ကြိုဆိုခဲ့ပြီးပြီ။ ဒီတော့ ဘာသာတရားရဲ့ ခြောက်ကပ်မှုထဲမှာ ကျွန်မ ဆက်မရှိသင့်တော့ဘူး။ အဲဒီနောက်မှာ၊ ကျွန်မအတွက် အလုပ်လုပ်ဖို့ အသင်းတော်က မစီစဉ်သရွေ့၊ အဲဒီကို မသွားတော့ဘူး။ ဒါပေမဲ့ ကျွန်မက အကြီးအကဲတစ်ယောက်ဖြစ်လို့၊ ရံဖန်ရံခါ ကိုးကွယ်ဖို့ သွားခဲ့တယ်။

နှစ်ဝက်ကြာပြီးတော့ တစ်ရက်မှာ၊ အင်တာနက်ပေါ်မှာ စင်တင်ပြဇာတ်တစ်ခု ကြည့်ခဲ့ရတယ်။ “ဉာဏ်ပညာရှိသော ရွေးချယ်မှုတစ်ခု” ဇာတ်လမ်းက ကျွန်မကို အရမ်းတို့ထိခဲ့တယ်။ ဇာတ်ဆောင်ဖြစ်တဲ့ လီမင်းကျီက မြို့အုပ်ချုပ်ရေး ကေဒါတစ်ယောက်။ နောက်ဆုံးသော ကာလမှာ အနန္တတန်ခိုးရှင် ဘုရားသခင်ရဲ့ အမှုတော်ကို လက်ခံပြီးတဲ့နောက်၊ သမ္မာတရားတချို့ကို သူ နားလည်သွားခဲ့တယ်။ စီစီပီကို သူ အစေခံခဲ့တဲ့နှစ်တွေနဲ့ မကောင်းမှုပြုရာမှာ လိုက်လုပ်ခဲ့ပုံတွေကို သူ သုံးသပ်ခဲ့တယ်။ ပျက်ဆီးရာ လမ်းကို သူ လျှောက်နေခဲ့မှန်း သဘောပေါက်သွားပြီး၊ ခရစ်တော်နောက်လိုက်ပြီး ဘုရားအတွက် အသုံးတော်ခံခြင်းအားဖြင့်ပဲ သမ္မာတရားနဲ့ အသက်ရနိုင်မှန်း ရှင်းရှင်းလင်းလင်း မြင်ခဲ့တယ်။ ဘုရားဆီ သူ ဆုတောင်းတယ်၊ အလုပ်ထွက်ပြီး သူ့ကိုယ်သူ ဘုရားဆီ ဆက်ကပ်ဖို့ ဆုံးဖြတ်ထားတယ်လို့ ပြောရင်းနဲ့ပေါ့။ ဇနီးက သိသွားတော့၊ အဲဒါကို ပြင်းပြင်းထန်ထန် ဆန့်ကျင်ခဲ့ပြီး၊ သူ့မိသားစုက ဘုရားကို ယုံကြည်ရာကနေ သူ့ကို တားဆီးဖို့ အတင်းလုပ်ခဲ့ကြတယ်။ တစ်မိသားစုလုံးရဲ့ ဝိုင်းအုံတာ ခံရတော့၊ သူ အလျှော့မပေးခဲ့ဘူး၊ မိသားစုနဲ့ အခြေအတင် ငြင်းခုံပြီး၊ နောက်ဆုံးမှာ သူ့အလုပ်ကို ပြတ်ပြတ်သားသား ထွက်ပြီး ဘုရားနောက်လိုက်ဖို့ ဆုံးဖြတ်ခဲ့တယ်။ အဲဒီနောက် ကိုယ့်ကိုယ်ကိုယ် တွေးမိတယ်။ ဘာသာတရားထဲမှာ နေပြီး ဘုရားနောက် စိတ်အကြွင်းမဲ့ မလိုက်ရင်၊ သမ္မာတရားကို ကျွန်မ ဘယ်တော့မှ ရမှာမဟုတ်သလို၊ ဘုရားစွန့်ပစ်တာ ခံရမှာပဲ။ ဒါ့အပြင်၊ သမ္မာတရားအပေါ် မိတ်သဟာယပြုရာကတစ်ဆင့်၊ ဘာသာရေးလောကရဲ့ ဘုရားကို ဆန့်ကျင်ခုခံမှုနဲ့ဆိုင်တဲ့ မှန်ကန်တဲ့ အချက်ကို ပိုပိုပြီး ရှင်းရှင်းလင်းလင်း မြင်ခဲ့တယ်။ ဘုရားက ကျွန်မကို လမ်းပြနေပြီး ဘာသာတရားကို စွန့်ခွာဖို့ ကျွန်မအတွက် အချိန်ကျသလိုမျိုး ခံစားရတယ်။

အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို လက်ခံပြီးတဲ့နောက်မှာ၊ သတိရမိတယ်၊ လွန်ခဲ့တဲ့ နှစ်အနည်းငယ်ကပေါ့၊ တိုင်ဝမ်ကို ဘုရားရဲ့ နောက်ဆုံးသော ကာလ အမှုတော်ကို ပျံ့နှံ့လာတယ်။ အဲဒီတုန်းက၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို သတင်းစာတွေမှာ ဖြန့်ချိခဲ့တယ်။ ဒါပေမဲ့ တိုင်ဝမ်ရဲ့ ဘာသာရေး အသိုင်းအဝိုင်းက အရှေ့အရပ်မှ လျှပ်ပြက်ခြင်းအပေါ် သူတို့ရဲ့ သပိတ်မှောက်မှုဖြစ်တဲ့၊ သင်းအုပ်တွေ ပူးတွဲလက်မှတ်ထိုးထားတဲ့ ကြေညာချက်တစ်ခုကို ပူးတွဲကြေညာခဲ့ကြတယ်။ သခင်ယေရှု ပြန်ကြွလာခဲ့မှန်း ဒီသင်းအုပ်တွေက သိတာကြာပြီဖြစ်ပေမဲ့၊ မရှာဖွေ၊ မစုံစမ်းခဲ့ကြသလို၊ သူတို့ရဲ့ ယုံကြည်သူတွေကိုလည်း သခင့်ရဲ့ ပြန်ကြွလာခြင်း သတင်းကို မပြောခဲ့ကြဘူး။ ဘုရားကို ခုခံပြီး ဘုရားရဲ့ နိုင်ငံတော် သတင်းကောင်း တိုင်ဝမ်ဆီ ပျံ့နှံ့တာကို တားဆီးဖို့ ပူးပေါင်းခဲ့ကြတယ်။ ဒါက လွန်ခဲ့တဲ့ အနှစ်နှစ်ထောင်က ယဇ်ပရောဟိတ် အကြီးအကဲ၊ ကျမ်းတတ်ပုဂ္ဂိုလ်၊ ဖာရိရှဲတွေကို သတိရစေတယ်။ သခင်ယေရှုရဲ့ စကားတွေနဲ့ အမှုတော်က ဩဇာအာဏာနဲ့ တန်ခိုးပါရှိမှန်း သူတို့ ရှင်းရှင်းလင်းလင်း မြင်ခဲ့ကြပေမဲ့၊ သခင်ယေရှုက မေရှိယဖြစ်တယ်လို့ ဝန်မခံခဲ့ကြဘူး။ ဘာလို့လဲဆိုတော့ ယုံကြည်သူအားလုံး သခင်ယေရှုနောက်လိုက်ပြီး၊ သူတို့ရဲ့ အဆင့်အတန်းနဲ့ ဝင်ငွေတွေ ဆုံးရှုံးမှာကို စိုးရိမ်ခဲ့ကြလို့ပဲ။ ဒါကြောင့်၊ မမှန်တဲ့ စီရင်ချက်တွေ ဖန်တီးပြီး သခင်ယေရှုကို ရှုတ်ချခဲ့ကြတယ်။ အဲဒီအတိုင်းပဲ ခုခေတ် ဘာသာရေး လောကမှာ ဖြစ်နေတာ။ လူတွေအားလုံးက အနန္တတန်ခိုးရှင် ဘုရားသခင်ကို ယုံကြည်ပြီး ဘုရားကျောင်း မသွားကြရင်၊ ဘယ်သူကမှ အလှူငွေမပေးကြတော့ဘဲ၊ သူတို့ လစာမရမှာကို သင်းအုပ်တွေက စိုးရိမ်နေကြတာ။ ဒါကြောင့် သူတို့ရဲ့ အဆင့်အတန်းနဲ့ ဝင်ငွေကို ထိန်းသိမ်းဖို့၊ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို ပူးတွဲ ရှုတ်ချပြီး ခုခံခဲ့ကြတာ။ ဒါက ဖာရိရှဲတွေကို သခင်ယေရှု ကျိန်ဆဲခဲ့တုန်းက ပြောခဲ့တာကို သတိရစေတယ်။ “လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ ကောင်းကင်နိုင်ငံတော်၏ တံခါးကိုလူတို့ရှေ့မှာပိတ်ထား၍ မိမိတို့လည်းမဝင်၊ ဝင်လိုသောသူတို့ကိုလည်း ဆီးတားကြ၏။...လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ အကြောင်းမူကား၊ လူတစ်ယောက်ကိုပင် ဘာသာသွင်းခြင်းငှါ ကုန်းကြောင်း ရေကြောင်းပတ်လည်လှည့်၍ ဘာသာသွင်းပြီးသောသူ ကိုလည်း၊ မိမိတို့ထက် နှစ်ဆသောငရဲသားဖြစ်စေကြ၏။” (ရှင်မဿဲခရစ်ဝင် ၂၃:၁၃-၁၅) ဘာသာတရားထဲက ဒီသင်းအုပ်တွေဟာ သခင် ပြန်ကြွလာခဲ့ပြီး သမ္မာတရား အများကြီး ပြောပြီးပြီမှန်း ရှင်းရှင်း သိကြပေမဲ့၊ မစုံစမ်းကြသလို၊ တခြားလူတွေကိုလည်း ဘုရားရဲ့ အမှုတော်သစ်ကို စုံစမ်းရာကနေ လှည့်ဖြား၊ ကန့်သတ်ကြပြီး၊ သခင့်ကို ကြိုဆိုရာကနေ ယုံကြည်သူတွေကို တားဆီးကြတယ်။ ဒီဘာသာရေး အကြီးအကဲတွေက အရမ်းမုန်းစရာကောင်းတယ်။ သူတို့က သခင့်နောက် အစစ်အမှန် လိုက်သူတွေ မဟုတ်ဘူး၊ ခေတ်သစ် ဖာရိရှဲတွေပဲ။

စုဝေးပွဲတစ်ခုမှာ၊ အနန္တတန်ခိုးရှင် ဘုရားသခင်ရဲ့ ဒီနှုတ်ကပတ်တော်တွေကို ဖတ်ခဲ့တယ်။ “ခမ်းနားသည့် ဘုရားကျောင်းများထဲတွင် သမ္မာကျမ်းစာကို ဖတ်ရှုပြီး တစ်နေ့လုံး အာဂုံဆောင်သောသူများ ရှိသော်လည်း၊ ၎င်းတို့ထဲတွင် တစ်ဦးမျှ ဘုရားသခင်၏အမှု၏ ရည်ရွယ်ချက်ကို နားမလည်ပေ။ ၎င်းတို့ထဲတွင် တစ်ဦးမျှ ဘုရားသခင်ကို မသိနိုင်ကြပေ။ ၎င်းတို့ထဲမှ တစ်ဦးတစ်ယောက်မျှ ဘုရားသခင်၏ အလိုနှင့် ကိုက်ညီနိုင်ခြင်းမရှိပေ။ ၎င်းတို့အားလုံးသည် အသီးသီး ဘုရားသခင်ကို ဩဝါဒပေးရန် အမြင့်တွင် ရပ်တည်ကြရင်း၊ အသုံးမကျသောသူ၊ ဆိုးယုတ်သော လူများ ဖြစ်ကြသည်။ ၎င်းတို့သည် ဘုရားသခင်၏အောင်လံကို သယ်ဆောင်နေသည့် တစ်ချိန်တည်းမှာပင် ဘုရားသခင်ကို တမင် ဆန့်ကျင်ကြလေသည်။ ဘုရားသခင်၌ ယုံကြည်ခြင်းကို အခိုင်အမာဆိုလျက်၊ ၎င်းတို့သည် လူ့အသားကိုစားပြီး လူ့အသွေးကို သောက်ကြဆဲ ဖြစ်သည်။ ထိုသို့သောလူအားလုံးသည် လူသား၏ ဝိညာဉ်ကို ဝါးမျိုသည့် နတ်ဆိုးများ၊ မှန်ကန်သောလမ်းကြောင်းပေါ်သို့ ခြေလှမ်းရန် ကြိုးစားနေသူတို့၏ လမ်းတွင် တမင်သက်သက် တားဆီးသော မကောင်းဆိုးဝါးများ၏ ဦးသျှောင်နှင့် ဘုရားသခင်ကို ရှာဖွေသောသူတို့ကို ပိတ်ဆို့သော ခလုတ်တံသင်းများဖြစ်ကြ၏။ ၎င်းတို့သည် ‘ကောင်းမွန်သည့် ဖွဲ့စည်းမှု’ ရှိပုံရကြသော်လည်း၊ ၎င်းတို့သည် လူတို့အား ဘုရားသခင်ကို ဆန့်ကျင်ရန် လမ်းပြသည့် အန္တိခရစ်များသာဖြစ်သည်ကို ၎င်းတို့၏ နောက်လိုက်များက မည်သို့ သိကြမည်နည်း။ ၎င်းတို့သည် လူ့ဝိညာဉ်များကို ဝါးမျိုရန် ရည်မှန်းချက်တွင် နှစ်မြှုပ်ထားသော ရှင်သန်နေသည့် နတ်ဆိုးများဖြစ်သည်ကို ၎င်းတို့၏ နောက်လိုက်များက မည်ကဲ့သို့သိမည်နည်း။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်ကို မသိသောသူ အားလုံးသည် ဘုရားသခင်ကို ဆန့်ကျင်သောသူများ ဖြစ်ကြသည်”) ဘုရားနှုတ်ကပတ်တော်ကို တွေးဆရင်းနဲ့၊ ကျွန်မ သဘောပေါက်သွားတယ်။ ဘာသာရေးလောကထဲက သင်းအုပ်တွေဟာ ဘုရားဆီ ညီအစ်ကို မောင်နှမတွေရဲ့ အလှူတွေကနေ အခပေးခံထားရတာဖြစ်ပေမဲ့၊ လူတွေကို ဘုရားဆီ လှည့်ရာကနေ တားဆီးကြသလို၊ အဲဒီလိုနဲ့ သခင့်ကို ကြိုဆိုပြီး ကောင်းကင်နိုင်ငံထဲ ဝင်ရောက်ဖို့ လူတွေရဲ့ အခွင့်အရေးကို ဖျက်ဆီးလိုက်ကြတယ်။ သူတို့တွေက လူတွေရဲ့ ဝိညာဉ်တွေကို ဝါးမြိုတဲ့ နတ်ဆိုးတွေပဲ မဟုတ်လား။ ကပ်ရောဂါကြောင့်၊ အသင်းတော်တွေက ဝတ်ပြုပွဲတွေအားလုံးကို ဆိုင်းငံ့ထားခဲ့ကြမှန်းလည်း ကျွန်မ တွေးမိတယ်။ စုဝေးပွဲတစ်ခုမှာ၊ ယုံကြည်သူတွေရဲ့ ဝင်ငွေ တိုးစေဖို့ နည်းလမ်းတစ်ခုအနေနဲ့ ညီအစ်ကို မောင်နှမတွေရဲ့ စိုက်ပျိုးရေး ထုတ်ကုန်တွေကို ရောင်းဖို့ ကျွန်မတို့ ကော်မတီရုံးအပြင်ကို ထုတ်ထားဖို့ကို သင်းအုပ်တွေ ဆွေးနွေးခဲ့ကြတယ်။ အဲဒီလိုနဲ့ ညီအစ်ကို မောင်နှမတွေက သူတို့ရဲ့ ဆယ်ပို့တစ်ပို့တွေကို ဆက်ပေးနိုင်မှာလေ။ ဒါကိုကြားတော့ ကျွန်မ အရမ်းစိတ်ဆိုးသွားပြီး အပြင်းအထန် ကန့်ကွက်ခဲ့တယ်။ ကျွန်မ ပြောလိုက်တယ်၊ “သင်းအုပ်တွေအနေနဲ့၊ လူတွေရဲ့ အသက်တာတွေကို ရှင်တို့ ဂရုစိုက်သင့်တယ်။ ငွေအကြောင်းပဲ ဘာလို့ ပူပန်နေနိုင်ရတာလဲ”လို့ပေါ့။ အထွေထွေ အတွင်းရေးမှူးက ကျွန်မကို ပြောတယ်၊ “စုဝေးပွဲတွေကို အသင်းတော်က ဆိုင်းငံ့ထားလိုက်တော့၊ ညီအစ်ကို မောင်နှမတွေဆီက အလှူငွေတွေ နည်းသွားတယ်၊ အဲဒါက အသင်းတော်ရဲ့ ဝင်ငွေကို လျော့နည်းစေတယ်လေ”တဲ့။ သင်းအုပ်တွေက သူတို့ရဲ့ လစာနဲ့ ဝင်ငွေအကြောင်းပဲ ဂရုစိုက်ကြပြီး၊ ညီအစ်ကို မောင်နှမတွေကို ရေလောင်းပြီး သူတို့ ယုံကြည်ခြင်းကို အားပေးတာတွေ ဂရုမစိုက်မှန်း တွေ့ရတယ်။ သူတို့က သခင်ယေရှုပြောတဲ့ သူတော်ကောင်း အယောင်ဆောင် ဖာရိရှဲတွေပဲ။ ဘုရားဆီ ညီအစ်ကို မောင်နှမတွေ ပေးလှူတဲ့ ယဇ်တွေကို တပ်မက်ကြတာပဲ။ သူတို့ယုံကြည်သူတွေရဲ့ အသက်တာတွေကို ဂရုမစိုက်ကြဘူး၊ သခင့်ကို ကြိုဆိုရာကနေ လူတွေကို ဟန့်တားကြသလို၊ ယုံကြည်သူတွေကို ဆက်ပြီး အခိုင်အမာ ချုပ်ကိုင်ဖို့ ကြိုးစားကြတယ်။ သင်းအုပ်ဆရားတွေရဲ့ စစ်မှန်တဲ့ သဘောသဘာဝကို ပိုရှင်းရှင်း မြင်ခဲ့ရတယ်။ ဒီဘာသာရေး သင်းအုပ်တွေက ဘုရားကို ငြင်းပယ်၊ ခုခံတဲ့ အန္တိခရစ်တွေပဲ။ သခင့်ကို နှစ်တွေအများကြီး ယုံကြည်ပြီးတဲ့နောက်၊ သူတို့ကို နောက်ဆုံး ကျွန်မ သိမြင်ခဲ့တယ်။ နောက်ဆုံးမှာ ကျွန်မ နိုးထသွားခဲ့တယ်။ ဘုရားကို သူ့ကရုဏာနဲ့ သူ့အသံကို ကြားပြီး၊ သူ့ရဲ့ နောက်ဆုံးသော ကာလ အမှုတော်ကို လက်ခံဖို့ အခွင့်အရေး ပေးတဲ့အတွက် ကျေးဇူးတင်မိတယ်။ မဟုတ်ရင်၊ မကောင်းမှုလုပ်ပြီး ဘုရားကို ခုခံရာမှာ သင်းအုပ်တွေနောက်လိုက်ပြီး၊ ကယ်တင်ခြင်း အခွင့်အရေးကို ဆုံးရှုံးသွားမှာ။

နောက်ပိုင်းမှာ၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို ဖတ်တဲ့ ဗီဒီယိုတစ်ခု တွေ့ခဲ့တယ်။ “ယခုတွင် ဘာသာတရားကိုယုံကြည်ခြင်းနှင့် ဘုရားသခင်ကို ယုံကြည်ခြင်းသည် မည်သည့်အရာများဖြစ်သည်ကို သင် အမှန်တကယ် နားလည်သလော။ ဘာသာတရားကို ယုံကြည်ခြင်းနှင့် ဘုရားသခင်ကို ယုံကြည်ခြင်းကြားတွင် ကွာခြားချက်တစ်ခုရှိသလော။ ကွာခြားချက်က မည်သည့်နေရာတွင် တည်ရှိသနည်း။ ဤမေးခွန်းများကို သင် အဖြေရှာကြည့်ပြီးသလော။ ဘာသာတရားကို ယုံကြည်သူများသည် မည်သည့်ပုံစံရှိလေ့ရှိသနည်း။ ၎င်းတို့သည် မည်သည့်အရာကို အာရုံစိုက်သနည်း။ ဘာသာတရားကို ယုံကြည်ခြင်းအား မည်သို့ အဓိပ္ပာယ်ဖွင့်ဆိုနိုင်သနည်း။ လူတို့သည် ဘာသာတရားကို ယုံကြည်သောအခါတွင် ဘုရားသခင်ရှိသည်ဟု ၎င်းတို့က အသိအမှတ်ပြုသည်။ ၎င်းတို့၏ အပြုအမူတွင် အပြောင်းအလဲတချို့ ပြုလုပ်သည်။ ၎င်းတို့သည် လူတို့ကို ရိုက်ခြင်း၊ ဆဲဆိုဲခြင်းမရှိ။ လူတို့ကို ထိခိုက်စေသည့် မကောင်းသောအရာများကို မလုပ်ဆောင်ပေ။ အမျိုးမျိုးသော ပြစ်မှုများကို မကျူးလွန်၊ သို့မဟုတ် ဥပဒေကို မချိုးဖောက်ပေ။ တနင်္ဂနွေနေ့များတွင် စုဝေးကြသည်။ ဤသည်မှာ ဘာသာတရားကို ယုံကြည်သောသူဖြစ်သည်။ ဤသို့ဆိုလျှင် ကောင်းစွာ ပြုမူနေထိုင်ပြီး စုဝေးပွဲများတက်ရောက်ခြင်းသည် လူတစ်ယောက်က ဘာသာတရားအပေါ် ယုံကြည်သည့် သက်သေဖြစ်သည်။ လူတို့က ဘာသာတရားကို ယုံကြည်သောအခါ ဘုရားသခင်ရှိသည်ဟု ၎င်းတို့က အသိအမှတ်ပြုသည်။ ဘုရားသခင်ကို ယုံကြည်ခြင်းသည် လူကောင်းဖြစ်ခြင်းဖြစ်သည်ဟု ၎င်းတို့က ထင်မြင်ကြသည်။ အပြစ်မပြုသရွေ့၊ မကောင်းသောအရာများကို မလုပ်သရွေ့ သေပြီးနောက်တွင် ကောင်းကင်ဘုံသို့ရောက်မည်၊ ကောင်းမွန်သော အဆုံးသတ် ရှိလိမ့်မည်ဟု ထင်ကြသည်။ ၎င်းတို့၏ ယုံကြည်မှုသည် ၎င်းတို့ကို ဝိညာဉ်အာဟာရကို ပေးသည်။ ဤသို့အားဖြင့် ဘာသာတရားကို ယုံကြည်ခြင်းအား အောက်ပါအတိုင်းလည်း အဓိပ္ပာယ်သတ်မှတ်နိုင်သည်။ ဘာသာတရားကို ယုံကြည်ခြင်းသည် သင်၏ စိတ်နှလုံးတွင် ဘုရားသခင်ရှိသည်ဟု အသိအမှတ်ပြုခြင်း၊ သေပြီးနောက်တွင် ကောင်းကင်ဘုံသို့ရောက်မည်ဟု ယုံကြည်ခြင်းဖြစ်သည်။ ယင်းမှာ သင်၏ စိတ်နှလုံးတွင် စိတ်ခံစားချက်ဆိုင်ရာ အထောက်အပံ့တစ်ခုရှိခြင်းအပြင် သင်၏ အပြုအမူအချို့ကို ပြောင်းလဲခြင်း၊ ကောင်းစွာနေခြင်းကို ဆိုလိုပြီး ထို့ထက်ပို၍ မည်သည့်အရာမှမဟုတ်ပေ။ ၎င်းတို့ ယုံကြည်သည့်ဘုရားသခင် တည်ရှိခြင်းရှိမရှိ၊ ယခုတွင် ဤဘုရားသည် မည်သည့်အရာကိုလုပ်ဆောင်နေသည်၊ ဤဘုရားသည် ၎င်းတို့ကို မည်သည့်အရာတောင်းဆိုနေသည်တို့နှင့်ပတ်သက်၍မူ ၎င်းတို့ လုံးဝ မသိပေ။ ဤအရာအားလုံးကို ကျမ်းစာ၏ အယူဝါဒများအပေါ် အခြေခံပြီး ကောက်ချက်ချကာ စိတ်ကူးထင်မြင်ကြသည်။ ဤသည်မှာ ဘာသာတရားကိုယုံကြည်ခြင်းဖြစ်သည်။ ဘာသာတရားကို ယုံကြည်ခြင်းသည် အဓိကအားဖြင့် အပြုအမူဆိုင်ရာ ပြောင်းလဲခြင်းနှင့် ဝိညာဉ်အာဟာရကို လိုက်စားခြင်းဖြစ်သည်။ သို့သော် ဤလူတို့လျှောက်သော လမ်းကြောင်း၊ ကောင်းချီးများကို လိုက်စားသောလမ်းကြောင်းသည် မပြောင်းလဲပေ။ ဘုရားသခင်အပေါ် ယုံကြည်ခြင်းနှင့်ပတ်သက်ပြီး ၎င်းတို့၏ မှားယွင်းသောအမြင်များ၊ အယူအဆများနှင့် စိတ်ကူးများတွင် အပြောင်းအလဲမရှိပေ။ ၎င်းတို့ ဖြစ်တည်မှု၏ အခြေခံအုတ်မြစ်၊ ၎င်းတို့လိုက်စားသည့် ဘဝပန်းတိုင်များနှင့် ဦးတည်ချက်တို့သည် ရိုးရာယဉ်ကျေးမှု၏ အယူအဆများ၊ ထင်မြင်ချက်များအပေါ်တွင် အခြေခံထားပြီး လုံးဝ မပြောင်းလဲပေ။ ဤသည်မှာ ဘာသာတရားကို ယုံကြည်သောသူတိုင်း၏ အခြေအနေဖြစ်သည်။ ဤသို့ဆိုလျှင် ဘုရားသခင်ကို ယုံကြည်ခြင်းသည် အဘယ်နည်း။ ဘုရားသခင်ကို ယုံကြည်ခြင်းအပေါ် ဘုရားသခင်၏ အဓိပ္ပာယ်သတ်မှတ်ချက်မှာ အဘယ်နည်း။ (ဘုရားသခင်၏ အချုပ်အခြာအာဏာကို ယုံကြည်ခြင်းဖြစ်သည်။) ဘုရားသခင်၏ ဖြစ်တည်မှုကို ယုံကြည်ခြင်း၊ ဘုရားသခင်၏ အချုပ်အခြာအာဏာကို ယုံကြည်ခြင်းဖြစ်သည်။ ဤအရာတို့သည် အခြေခံအကျဆုံးဖြစ်သည်။ ဘုရားသခင်ကို ယုံကြည်ခြင်းသည် ဘုရားနှုတ်ကပတ်တော်များကို နားထောင်ခြင်း၊ ဘုရားနှုတ်ကပတ်တော်က တောင်းဆိုသည့်အတိုင်း ဖြစ်တည်ခြင်း၊ အသက်ရှင်ခြင်း၊ တာဝန်ထမ်းဆောင်ခြင်း၊ သာမန်လူ့သဘာဝ၏ လှုပ်ရှားမှုအားလုံးတွင် ပါဝင်လုပ်ဆောင််ခြင်းဖြစ်သည်။ ဆိုလိုသည်မှာ ဘုရားသခင်ကို ယုံကြည်ခြင်းသည် ဘုရားသခင်နောက်သို့ လိုက်ခြင်း၊ ဘုရားသခင်တောင်းဆိုသည့်အရာကို လုပ်ဆောင်ခြင်း၊ ဘုရားသခင်တောင်းဆိုသည့်အတိုင်း အသက်ရှင်ခြင်းဖြစ်သည်။ ဘုရားသခင်ကို ယုံကြည်ခြင်းသည် ဘုရားသခင်၏ လမ်းခရီးကို လိုက်လျှောက်ခြင်း ဖြစ်သည်။ ဘုရားသခင်ကို ယုံကြည်သောသူတို့၏ ဘဝပန်းတိုင်များနှင့် ဦးတည်ချက်သည် ဘာသာတရားကို ယုံကြည်သောသူများနှင့် လုံးဝ မကွဲပြားသလော။ ဘုရားသခင်ကို ယုံကြည်ခြင်းသည် မည်သည့်အရာနှင့် ဆက်နွှယ်သနည်း။ လူတို့၏ ဦးတည်ချက်နှင့် ပန်းတိုင်များ၊ ၎င်းတို့ရွေးချယ်သည့်လမ်းကြောင်းတို့နှင့် ဆက်နွှယ်သည်။ ဤအရာတို့သည် ၎င်းတို့ ကယ်တင်ခံရခြင်းရှိမရှိနှင့် တိုက်ရိုက်ဆက်နွှယ်နေသည်။...ဘုရားသခင်ကို ယုံကြည်ခြင်းသည် ဘုရားနှုတ်ကပတ်တော်နှင့် ဘုရားသခင်တောင်းဆိုသည့်အရာနှင့်အညီ ဖြစ်ရမည်။ လူတို့သည် ဘုရားသခင် တောင်းဆိုသည့်အရာအတိုင်း လက်တွေ့လုပ်ဆောင်ရမည်။ ဤသည်သာ ဘုရားသခင်အပေါ် စစ်မှန်သောယုံကြည်ခြင်းဖြစ်သည်။ ဤသည်မှာ အကြောင်းအရာ၏ အရင်းအမြစ်ဆီသို့ သွားခြင်းဖြစ်သည်။ သမ္မာတရားကို လက်တွေ့လုပ်ဆောင်ခြင်း၊ ဘုရားနှုတ်ကပတ်တော်ကို လိုက်လျှောက်ခြင်း၊ ဘုရားနှုတ်ကပတ်တော်နှင့်အညီ အသက်ရှင်ခြင်း၊ ဤသည်မှာ လူသားအသက်တာ၏ မှန်ကန်သော နည်းလမ်းဖြစ်သည်။ ဘုရားသခင်ကို ယုံကြည်ခြင်းသည် လူသားအသက်တာ၏ လမ်းကြောင်းနှင့် ဆက်နွှယ်သည်။ ဘုရားသခင်ကို ယုံကြည်ခြင်းသည် သမ္မာတရားများစွာနှင့် ဆက်နွှယ်သည်။ ဘုရားသခင်၏နောက်တော်သို့လိုက်သူများသည် ဤသမ္မာတရားများကို နားလည်ရမည်။ ဤသမ္မာတရားများကို နားမလည်၊ လက်မခံလျှင် ဘုရားသခင်နောက်သို့ မည်သို့လိုက်နိုင်မည်နည်း။ ဘာသာတရားကို ယုံကြည်သောသူတို့သည် ဘုရားသခင်ရှိသည်ဟု အသိအမှတ်ပြုရုံသာရှိပြီးဘုရားသခင်ရှိသည်ဟု ၎င်းတို့က ယုံကြည်ကြသော်လည်း ဤသမ္မာတရားများကို ၎င်းတို့ နားမလည်သကဲ့သို့ လက်လည်းမခံကြပေ။ ထို့ကြောင့် ဘာသာတရားကို ယုံကြည်သောသူတို့သည် ဘုရားသခင်၏ နောက်တော်သို့လိုက်သောသူများ မဟုတ်ပေ။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဘာသာတရား၌ ယုံကြည်မှုသည် ကယ်တင်ခြင်းသို့ မည်သည့်အခါတွင်မျှ ဆိုက်ရောက်စေမည်မဟုတ်”) ဘုရားနှုတ်ကပတ်တော်က အရမ်းမှန်တယ်။ သန့်ရှင်းသော ဝိညာဉ်တော်ရဲ့ အလုပ်မရှိသလို၊ ဘုရားရဲ့လက်ရှိနှုတ်ကပတ်တော်တွေရဲ့ ထောက်ပံ့မှုမရှိပဲ ဘာသာတရားထဲမှာ ရှိတဲ့ခဲ့ ကိုယ့်ကိုယ်ကိုယ်ကို တွေးမိတယ်။ ဘာသာရေး စည်းမျဉ်းတွေနဲ့ ထုံးတမ်းတွေကိုပဲ လိုက်နာနိုင်ခဲ့ပြီး၊ ကောင်းတဲ့လုပ်ရပ်တချို့ကို သတ္တိနည်းပြီး လုပ်ခဲ့တယ်။ ညီအစ်ကို၊ ညီအစ်မတစ်ယောက် အပျက်သဘောဆောင်တာ မြင်တော့၊ သူတို့ကို အားပေးခဲ့တယ်။ သူတို့အပေါ် မကြာခဏ လက်တင်ပြီး ဆုတောင်းပေးခဲ့သလို၊ အမှုတော်မှာ တက်တက်ကြွကြွ ပါဝင်ခဲ့တယ်၊ ဒါဟာ ဘုရားအလိုတော်နဲ့ ညီတယ်လို့ တွေးခဲ့တယ်။ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာပဲ ဘုရားကို ကျွန်မ ယုံကြည်နေတာမဟုတ်ဘဲ၊ ဘာသာတရားကို ယုံကြည်နေခဲ့မှန်း သိခဲ့တာ။ ဒါတွေက အပြင်ပန်း ကောင်းတဲ့လုပ်ရပ်တွေပဲ၊ ဘုရားနှုတ်ကပတ်တော်ကို လက်တွေ့လုပ်ပြီး ဘုရားကို နာခံတာမဟုတ်ဘူး။ ပြီးတော့ ကျွန်မရဲ့ စိတ်သဘောထားကို မပြောင်းလဲပေးဘူး။ ကျွန်မတို့ရဲ့ အလုပ်ကြိုးစားမှုနဲ့ ကြိုးပမ်းမှုတွေက ကိုယ်ပိုင်ဖြစ်ချင်တဲ့အတွေးပဲဖြစ်ပြီး ဘုရားအလိုတော်နဲ့ မညီဘူး။ သခင့်အတွက် လိုက်စားပြီး အလုပ်ကြိုးစားဖို့ ညီအစ်ကို မောင်နှမတွေကို မကြာခဏ ပြောခဲ့တာကိုလည်း ကျွန်မ သတိရတယ်။ သူတို့ ကောင်းကင်ဘုံထဲ ဝင်ရောက်တဲ့အခါ၊ မြို့ငါးမြို့၊ ဆယ်မြို့ကို စီမံခန့်ခွဲကြမှာလို့ပေါ့။ အခု၊ ဘုရားနှုတ်ကပတ်တော်ကို ဖတ်ပြီးတဲ့နောက်မှာ၊ ကျွန်မရဲ့ တရားဟောချက်က အဓိပ္ပာယ်မရှိ၊ လက်တွေ့မကျမှန်း ခံစားရတယ်။ ကျွန်မတို့တစ်ယောက်ကမှ ဘုရားရဲ့ နောက်ဆုံးသော ကာလ တရားစီရင်ခြင်းကို မကြုံဖူးကြသေးဘူး။ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေ သန့်စင်မခံရသေးသလို၊ ဘုရားရဲ့ နိုင်ငံတော်ထဲ ဝင်ရောက်ဖို့ ကျွန်မတို့ အရည်အချင်း လုံးဝ မပြည့်မီကြဘူး။ အပြင်ပန်း ကောင်းတဲ့လုပ်ရပ်တွေက ဘုရားကို ယုံကြည်မှုမှာ မလုံလောက်ဘူး။ အဓိကက ဘုရားရဲ့ အမှုတော်နဲ့ နှုတ်ကပတ်တော်တွေကို တွေ့ကြုံဖို့၊ စိတ်သဘောထားမှာ ပြောင်းလဲမှု ရရှိဖို့နဲ့ ဘုရားကို နာခံ၊ ကိုးကွယ်ဖို့ပဲ။ ဒါက ဘုရားအလိုတော်နဲ့ ကိုက်ညီတယ်။ အရင်က၊ ဘာသာတရားထဲမှာ သခင့်ကို ကျွန်မယုံကြည်မှုက မရှင်းလင်းတဲ့ ယုံကြည်မှုဖြစ်သလို၊ ဘုရားချီးမွမ်းမဲ့ အရာတစ်ခုမဟုတ်မှန်း တွေ့ရတယ်။ ဘုရားကို ယုံကြည်ပြီး ဘာသာတရားထဲမှာ ဆက်စုဝေးရင်၊ သမ္မာတရားကို လုံးဝ ရမှာ မဟုတ်ဘူး။ ဒါပေမဲ့ နောက်တော့ တွေးမိတယ်၊ အကြီးအကဲအနေနဲ့ ကိုယ့်အလုပ်ရှိတော့၊ ဘုရားကျောင်းကို ဆက်သွားရဦးမယ်။ အသင်းတော်ကို စွန့်ခွာရင်၊ သေချာပေါက် စွန့်ပစ်ခံရပြီး အထင်သေးခံရမှာ ဖြစ်သလို၊ တခြားလူတွေက ကျွန်မကို မလေးစားကြမှာ ဖြစ်သလို သခင့်ကို သစ္စာမရှိဘူးလို့ ထင်ကြမှာ။ ဒါကို တွေးမိတော့၊ ကျွန်မ ချီတုံချတုံ ဖြစ်သွားတယ်။ သခင့်ကို ကျွန်မ ကြိုဆိုပြီး အနန္တတန်ခိုးရှင် ဘုရားသခင်ကို လက်ခံခဲ့ပြီလိူ့ သူတို့ကို ပြောဖို့လည်း တွေးမိပေမဲ့၊ ပြောလိုက်တဲ့ တစ်ခဏမှာပဲ နှိပ်စက်ညှဉ်းပန်းခံရပြီး သင်းအုပ်တွေနဲ့ တခြား လုပ်ဖော်ဆောင်ဖက်တွေရဲ့ ဟန့်တားတာ ခံရမယ်မှန်း သိခဲ့တယ်။ စိတ်နှလုံးထဲမှာ ဝေခွဲမရဖြစ်နေခဲ့တယ်။ အနှေးနဲ့အမြန် ဘာသာတရားကို ကျွန်မ စွန့်ခွာမယ်ဆိုတာ သိခဲ့ပေမဲ့၊ ကျွန်မရဲ့ နှုတ်ထွက်စာကို ဘယ်လိုပေးရမယ်မှန်း မသိခဲ့ဘူး။ ဒါနဲ့ပတ်သက်လို့ မကြာခဏ ဆုတောင်းပြီး ဘုရားနဲ့အတူ ရှာဖွေခဲ့တယ်။

နောက်ပိုင်းမှာ၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တစ်ပိုဒ် ဖတ်ရတယ်။ “ဘုရားသခင်သည် သူ ပေါ်ထွန်းလာဖို့ တောင့်တကြသူများကို ရှာဖွေသည်။ သူသည် သူ၏နှုတ်ကပတ်တော်များကို ကြားနိုင်သူများ၊ သူ၏ တာဝန်ပေးစေခိုင်းချက်ကို မမေ့လျော့သေးသကဲ့သို့ မိမိတို့၏ စိတ်နှလုံးနှင့် ခန္ဓာတို့ကို သူ့ထံ ပူဇော်ဆက်ကပ်သူများကို ရှာဖွေလေသည်။ သူ၏ ရှေ့တော်မှောက်တွင် ကလေးသူငယ်များလောက် နာခံတတ်ပြီး သူ့ကို မဆန့်ကျင်သူများကို သူ ရှာဖွေသည်။ သင်သည် မည်သည့် တန်ခိုးအာဏာ သို့မဟုတ် အင်အား၏ ပိတ်ဆီးခြင်းကိုမခံဘဲ၊ မိမိကိုယ်ကိုယ် ဘုရားသခင်ထံ ဆက်ကပ်အပ်နှံနိုင်ပါက၊ ဘုရားသခင်သည် သင့်ကို မျက်နှာသာပေးပြီး သူ၏ ကောင်းချီးမင်္ဂလာများကို အပ်နှင်းလိမ့်မည်။ အကယ်၍ သင်သည် မြင့်မားသည့် ရာထူးအဆင့်အတန်းရှိပါက၊ ဂုဏ်ယူစရာ နာမည်ဂုဏ်သတင်း ရှိပါက၊ အလျှံပယ်သော အသိပညာ ပိုင်ဆိုင်ပါက၊ ပေါများသော ပစ္စည်းဥစ္စာများ ပိုင်ဆိုင်သူ ဖြစ်ပြီး၊ များစွာသောလူတို့၏ ထောက်ခံအားပေးခြင်းကို ခံရသော်လည်း၊ ဤအရာများက ဘုရားသခင်၏ ခေါ်ခြင်းနှင့် သူ၏တာဝန်ပေး စေခိုင်းချက်ကို လက်ခံရန်နှင့် ဘုရားသခင်စေခိုင်းသည့်အရာကို လုပ်ဆောင်ရန် ဘုရားသခင်၏ ရှေ့မှောက်သို့ လာခြင်းမှ သင့်ကို မတားဆီးပါက၊ သင်လုပ်ဆောင်သမျှအားလုံးသည် ကမ္ဘာပေါ်က အဓိပ္ပာယ်အရှိဆုံး အကြောင်းတရားနှင့် လူသားမျိုးနွယ်ထဲမှ အဖြောင့်မတ်ဆုံး တာဝန် ဖြစ်လိမ့်မည်။ သင်သည် အဆင့်အတန်းနှင့် သင်၏ကိုယ်ပိုင် ရည်မှန်းချက်များအတွက် ဘုရားသခင်၏ ခေါ်ခြင်းကို ငြင်းပယ်ပါက၊ သင်လုပ်ဆောင်သမျှအားလုံးသည် ကျိန်ဆဲခြင်းကို ခံရလိမ့်မည် ဖြစ်ပြီး ဘုရားသခင်၏ စက်ဆုပ်ရွံရှာခြင်းကိုပင် ခံရလိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်”) ဘုရားနှုတ်ကပတ်တော်ကနေ နားလည်သွားတယ်၊ အသင်းတော်ကို စွန့်ခွာတာနဲ့ပတ်သက်လို့ အကြိမ်တော်တော်များများ တုံ့ဆိုင်းခဲ့တာဟာ အကြီးအကဲအနေနဲ့ ကိုယ့်ရဲ့ ရာထူးကို လက်မလွှတ်နိုင်လို့ပဲဆိုတာကိုပေါ့။ ကျွန်မရဲ့ အဆင့်အတန်းကြောင့်၊ ညီအစ်ကို မောင်နှမတွေက ကျွန်မကို အထင်ကြီး၊ လေးစားကြတယ်။ ကျွန်မကို တမူထူးပြီး ဆက်ဆံခဲ့ကြသလို၊ အကျိုးအမြတ်တွေ ရှိတဲ့အခါ အမြဲ ကျွန်မကို တွေးကြတယ်။ အသင်းတော်ကို ကျွန်မ စွန့်ခွာတဲ့အခါ ဒါတွေအားလုံး ဆုံးရှုံးသွားမှာကို စိုးရိမ်ခဲ့တယ်။ အဆင့်အတန်းကို မက်မောပြီး အဆင့်အတန်းရဲ့ အကျိုးကျေးဇူးတွေကို တပ်မက်ခဲ့တယ်။ ဒါက မှန်ကန်တဲ့လမ်းကြောင်း မဟုတ်သလို၊ ဘုရားကို သဘောမကျဖြစ်စေတယ်။ အဆင့်အတန်းရဲ့ အချုပ်အနှောင်တွေကနေ ကိုယ့်ကိုယ်ကိုယ် လွတ်မြောက်စေရမယ်မှန်း ကျွန်မ ရှင်းရှင်း သိခဲ့တယ်။ ကျွန်မ ကိစ္စတွေကို မပြောင်းလဲရင်၊ ဘုရားကို ခုခံတဲ့ လမ်းကြောင်း လျှောက်မိမှာ။ ဒါကျွန်မ လိုချင်တဲ့ ရလဒ်မဟုတ်ဘူး။ ညီအစ်ကို မောင်နှမတွေ အရမ်းအလေးထားတာကို ကျွန်မ စိတ်ဝင်စားနေလို့ မရတော့ဘူး။ တခြားလူတွေ ကျွန်မကို အထင်ကြီးခြင်း ရှိမရှိက အရေးမကြီးဘူး။ အရေးကြီးတာက ဘုရားရဲ့ လက်ခံမှုကို ကျွန်မ ရနိုင်ခြင်းရှိမရှိ ဆိုတာပဲ။ ဘုရားကို ကျွန်မ သစ္စာစောင့်သိရမယ်၊ အဆင့်အတန်းကို မဟုတ်ဘူး။ ဒါကို သိတော့၊ အသင်းတော်ကို စွန့်ခွာဖို့ ကျွန်မရဲ့ စိတ်ပိုင်းဖြတ်ချက်က ပိုအားကောင်းလာခဲ့တယ်။

တစ်နေ့၊ ပုံမှန်အတိုင်း ကျွန်မ အသင်းတော်ကို သွားခဲ့ပြီး၊ တနင်္ဂနွေ ဝတ်ပြုပွဲပြီးသွားတော့၊ အကြီးအကဲအဖြစ် ကျွန်မရဲ့အလုပ်ကနေ ထွက်တော့မယ်လို့ လူတိုင်းကို ပြောလိုက်တယ်။ ဒါကိုကြား‌တော့ လူတိုင်း အံ့ဩသွားပြီး၊ ကျွန်မကို ဆက်နေအောင် စည်းရုံးဖို့ ကြိုးစားကြတယ်။ အဲဒီနောက် သင်းအုပ်တချို့ကို ကျွန်မကို ဖုန်းဆက်တယ်။ အကြီးအကဲဖြစ်တာက ချိုးဖျက်လို့မရတဲ့ ဘုရားနဲ့ ပဋိညာဉ်တစ်ခုပဲတဲ့။ ကျွန်မ တွေးမိတယ်။ “သခင်က ပြန်လာပြီးပြီ၊ သမ္မာတရား အများကြီး ဖော်ပြပြီး အမှုသစ်ပြုပြီးပြီ။ ဒီပဋိညာဉ်ကို ဆက်ထိန်းသိမ်းပြီး သခင့်ကို မကြိုဆိုဘဲနေဖို့ လိုဦးမှာလား”လို့ပေါ့။ ယဇ်ပရောဟိတ် အကြီးအကဲတွေ၊ ကျမ်းတတ်ပုဂ္ဂိုလ်တွေနဲ့ ဖာရိရှဲတွေက ဗိမာန်တော်ထဲမှာ ဘုရားကို တစ်နှစ်ပတ်လုံး အစေခံခဲ့ကြပေမဲ့၊ အမှုပြုဖို့ သခင်ယေရှု ကြွလာခဲ့ချိန်မှာ ရှုတ်ချ၊ ခုခံခဲ့ကြပြီး ကားတိုင်မှာ သံမှိုရိုက်နှက်ခဲ့ကြတယ်။ ဒါက သခင့်ကို သစ္စာစောင့်သိတာလား။ သူတို့က ဘုရားကို သစ္စာစောင့်သိခဲ့ကြတဲ့ လူတွေ လုံးဝ မဟုတ်ခဲ့ဘူး။ ဘုရားကို ခုခံခဲ့ကြတယ်။ ခုခေတ်မှာ သခင်ယေရှု ပြန်ကြွလာခဲ့ပြီဖြစ်သလို နှုတ်ကပတ်တော်သစ်တွေ ဖော်ပြခဲ့ပြီးပြီ။ “ပဋိညာဉ်”လို့ ခေါ်တဲ့ ဒါကို ကျွန်မ ထိန်းသိမ်းပြီး အသင်းတော်ထဲမှာ ကျန်ရှိမယ်၊ ပြီးတော့ ဘုရားရဲ့ လက်ရှိ နှုတ်ကပတ်တော်နဲ့ အမှုတော်ကို အမီမလိုက်ရင်၊ ဘုရားကို ကျွန်မ သစ္စာမစောင့်သိခဲ့တာပဲ။ သခင်ယေရှုက ဒီလိုပြောခဲ့ပုံကို တွေးမိတယ်။ “ငါ့သိုးတို့သည် ငါ့စကားသံကိုနားထောင်၍ ငါ့နောက်သို့လိုက်ကြ၏။ ထိုသိုးတို့ကို ငါသိ၏။” (ရှင်ယောဟန်ခရစ်ဝင် ၁၀:၂၇) ဘုရားရဲ့ သိုးတွေက ဘုရားရဲ့ စကားတွေကို နားထောင်ပြီး တုံ့ဆိုင်းမှုတစ်ခုမှမရှိဘဲ သူ့နောက် လိုက်သင့်တယ်။ ဒီတော့ သင်းအုပ်တွေက ကျွန်မကို ဘယ်လိုပဲ သွေးဆောင်ဖျောင်းဖျသည်ဖြစ်စေ၊ ကျွန်မ မယိမ်းယိုင်ခဲ့ဘူး။ ဘာသာတရားကနေထွက်ဖို့ ဦးဆောင်ခဲ့တဲ့အတွက်၊ ဘုရားရဲ့ လက်တွေ့ကျတဲ့ နှုတ်ကပတ်တော်တွေကို စားသောက်ခွင့်ပေးပြီး၊ သန့်ရှင်းသော ဝိညာဉ်တော်ရဲ့ အလုပ်ကို ပေးတဲ့အတွက် ဘုရားကို ကျေးဇူးတင်မိတယ်။ အဲဒါက မကြုံစဖူး အေးချမ်းမှုနဲ့ လွတ်မြောက်မှုကို တွေ့ကြုံခွင့်ပေးခဲ့ပါတယ်။ ကျွန်မရဲ့ အကြီးအကဲ အဆင့်အတန်း မရှိတော့၊ ခြောက်ကပ်ပြီး အနှစ်မဲ့တဲ့ အယူဝါဒစကားတွေကို ပလ္လင်ကနေ ကျွန်မ မပြောတော့ဘူး။ အဲဒီအစား အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေနဲ့ ကိုယ့်ကိုယ်ကိုယ် ပြင်ဆင်တာကိုပဲ အာရုံစိုက်ခဲ့တယ်။ နေ့တိုင်း အရမ်းကျေနပ်အားရပြီး ဝမ်းမြောက်စရာ ဖြစ်ခဲ့တယ်။

မကြာခင်မှာ၊ အသင်းတော်ကို ကျွန်မ စွန့်ခွာခဲ့တဲ့ စကားပျံ့သွားတယ်။ နှစ်လကြာပြီးတဲ့နောက်မှာ၊ အွန်လိုင်း အဖွဲ့မှာ အနန္တတန်ခိုးရှင် ဘုရားသခင် အသင်းတော်ဆီက ဗီဒီယိုတစ်ခုကို ညီအစ်မတစ်ယောက်က တင်ခဲ့လို့၊ သင်းအုပ်တွေက အသင်းတော်ကို စတင် ချိတ်ပိတ်လိုက်ပြီး၊ တစ်ယောက်ယောက်က အသင်းတော်ကို စွန့်ခွာသွားလို့၊ အသင်းတော်အနေနဲ့ အရှေ့အရပ်မှ လျှပ်ပြက်ခြင်းကို သတိထားရမယ်ဆိုတဲ့ စာတစ်စောင် ထုတ်ပြန်ခဲ့မှန်း သိလိုက်ရတယ်။ ဒီသတင်းကြားတော့ ကျွန်မ စိတ်မကောင်းဖြစ်ပြီး သင်းအုပ်တွေအတွက် ဝမ်းနည်းမိတယ်။ ဒါပေမဲ့ အရင်ထက် ပိုသေချာသွားတာက ဘာသာရေးလောကထဲက သင်းအုပ် အများစုက သမ္မာတရားကို မနှစ်သက်ကြဘူးဆိုတာပဲ။ သဘာဝအားဖြင့်၊ သမ္မာတရားကို သူတို့ ငြီးငွေ့ပြီး မုန်းကြတယ်။ ကျမ်းစာနဲ့ ဘုရားကို သိတယ်လို့ သူတို့ ထင်ကြပေမဲ့၊ တကယ်တော့ သူတို့က မျက်ကန်းကို တွင်းထဲ ဦးဆောင်နေတဲ့ မျက်ကန်းပဲ။ အပြင်မှာ လှည့်လည်သွားနေကြပြီး သခင့်ရဲ့ ပြန်ကြွလာခြင်းကို မကြိုဆိုကြသေးတဲ့ ဘုရားရဲ့ သိုးတွေ အများကြီး ရှိသေးတယ်။ သူတို့ဆီ နိုင်ငံတော်ရဲ့ ဧဝံဂေလိကို ဟောရမယ်၊ ကျွန်မရဲ့ တာဝန်တွေကို ဖြည့်ဆည်းပြီး ဘုရားရဲ့ မေတ္တာကို ပြန်ပေးဆပ်ရမယ်။ ဒါကြောင့် ဘုရားရဲ့ နောက်ဆုံးသောကာလ ဧဝံဂေလိကို ကျွန်မ စဟောခဲ့ပြီး၊ ဘုရားကို တကယ်ယုံကြည်သူတွေဟာ ဘုရားဆီ တစ်ယောက်ပြီးတစ်ယောက် ပြန်လာနေကြတာကို မြင်ရတယ်။ အဲဒါက ကျွန်မကို အရမ်းပျော်စေပြီး စိတ်လှုပ်ရှားစေခဲ့တယ်။ နေ့တိုင်းက ပြည့်ဝပြီး အဓိပ္ပာယ်ရှိတယ်လို့လည်း ခံစားရတယ်။ ဘာသာရေး လောကကနေ ကျွန်မကို ဦးဆောင်တဲ့အတွက်၊ သူ့ခြေလှမ်းတွေနောက် လိုက်ခွင့်ပေးပြီး၊ ဘုရားရဲ့ နောက်ဆုံးသော ကာလ အမှုတော်ကို တွေ့ကြုံခွင့်ပေးတဲ့အတွက် ဘုရားကို ကျေးဇူးတင်မိတယ်။ ဒီအတွက်၊ ကျွန်မ တကယ် ကောင်းချီးခံစားရတယ်။


၁၄။ ကယ်တင်ခံရဖို့ သင်ရိုးသားလာရမည်

အိုက်ကွမ်း ပြင်သစ်နိုင်ငံ

၂၀၂၁ ခုနှစ်၊ ဩဂုတ်လတွင် ပြင်သစ် လူသစ်အသင်းတော်သို့ ယုံကြည်သူသစ်များကို ရေလောင်းပေးဖို့ ကျွန်မလာခဲ့သည်။ ခဏကြာပြီးနောက် လူသစ်တစ်ဦးသည် တော်တော် မာနထောင်လွှားသည့် စိတ်သဘောထားရှိကြောင်း၊ မိမိကိုယ်ပိုင် စိတ်ကူးများကို မကြာခဏ မလျှော့တမ်း ပြောပြီး သူ၏ ညီအစ်ကို မောင်နှမများနှင့် ကောင်းကောင်း အလုပ်မလုပ်နိုင်ကြောင်းကို ကျွန်မတွေ့ရသည်။ သူ၏ ပြဿနာကို အခြားသူများက ပြောပြသည့်အခါ လက်ခံဖို့ သူငြင်း၏၊ အမှားအမှန်နှင့်ပတ်သက်၍ ငြင်းခုံပြီး သူ့ကြောင့် စိတ်ကျဉ်းကျပ်ရအောင် လုပ်ကာ အသင်းတော်အလုပ်ကို နှောင့်ယှက်ရင်း ထိုသူတို့နောက်ကွယ်တွင် သူတို့ကို ဝေဖန်ရှုတ်ချ၏။ စည်းမျဉ်းများအရဆိုလျှင် သူ့ကို ထုတ်ပယ်သင့်သည်။ သို့သော် ကျွန်မတွင် ပူပန်မှုအချို့ ရှိနေခဲ့၏။ အဘယ်ကြောင့်ဆိုသော် ကျွန်မအနေနှင့် သူ့ကို သွားမိတ်သဟာယပြုပေးရမည် ဖြစ်သော်လည်း ယခင်က ခေါင်းဆောင်၊ သို့မဟုတ် အမှုဆောင် တစ်ခါမျှ မလုပ်ခဲ့ဖူးသကဲ့သို့ ဤအကြောင်းအရာပေါ် မည်သူနှင့်မျှ မိတ်သဟာယမပြုဖူးသည့်အပြင် မည်သို့ လုပ်ဆောင်ရမည်ကိုလည်း မသိ၍ ဖြစ်သည်။ သို့သော် ကြီးကြပ်သူကို ကျွန်မမမေးမြန်းချင်ခဲ့ပါ၊ အဘယ်ကြောင့်ဆိုသော် ဤပြဿနာကိုပင် ကျွန်မမကိုင်တွယ်နိုင်ကြောင်း သူသိသည့်အခါ ကျွန်မသည် မစွမ်းဆောင်နိုင်ဟု သူထင်မည်ဖြစ်ပြီး ကျွန်မ၏ အားနည်းချက်ကို ရှင်းရှင်းလင်းလင်း တွေ့မည်ဖြစ်ကာ ကျွန်မကို တန်ဖိုးမထားတော့မည်၊ မပျိုးထောင်ပေးတော့မည်ကို ကျွန်မကြောက်သောကြောင့် ဖြစ်သည်။ ထို့အပြင် ကျွန်မ၏ ပြင်သစ်စကားပြောက သိပ်မကောင်းသောကြောင့် ပြောလိုသည့်အရာကို ကျွန်မမရှင်းပြနိုင်ပါက လူသစ်သည် အပျက်သဘောဆောင်၊ အားနည်းလာပြီး မိမိ၏ ယုံကြည်ခြင်းမှ နုတ်ထွက်သွားမည်ဖြစ်ကာ ကျွန်မတာဝန်ယူရမည် ဖြစ်သည်ဟုလည်း တွေးမိသည်။ ကျွန်မချီတုံချတုံ ဖြစ်ခဲ့ပြီး နောက်ဆုံးတွင် ဤကိစ္စကို လူသစ်အသင်းတော် ခေါင်းဆောင်ဖြစ်သည့် ညီအစ်ကိုကလော့ဒ်ထံ အပ်ပြီး ကိုင်တွယ်ခိုင်းလိုက်သည်။ ဤသည်မှာ ညီအစ်ကိုကလော့ဒ်အတွက် ပြဿနာများအား မိမိဘာသာ မည်သို့ဖြေရှင်းရမည်ကို သင်ပေးရန် လေ့ကျင့်မှုဖြစ်ကြောင်း ကျိုးကြောင်းပြချက်တစ်ခုပင် ကျွန်မရှာခဲ့သည်။ သို့သော် နောက်ပိုင်းတွင် မိတ်သဟာယအတွင်း သူစကားရှင်းရှင်းလင်းလင်း မပြောသောကြောင့် လူသစ်က အထင်လွဲ၍ အပျက်သဘောဆောင်လာပြီးနောက် နုတ်ထွက်ကာ ယုံကြည်ခြင်း ရပ်လိုက်သည်။ ဤအရာကြောင့် ညီအစ်ကိုကလော့ဒ်က အလွန်စိတ်မချမ်းမသာ ဖြစ်သွား၏။ မိတ်သဟာယပြုဖို့ သူအလွန်မိုက်မဲသည်ဟု ပြောသည်။ ဤသည်မှာ ကျွန်မ၏ တာဝန်ဖြစ်သည်ကို ကျွန်မသိသော်လည်း ကျွန်မ၏ ပြဿနာကို စိစစ်ဖို့ သူ့ထံ ကျွန်မဖွင့်မပြောခဲ့ပါ။ သူ့ကို တည်တည်ငြိမ်ငြိမ် မိတ်သဟာယပြုပေးခဲ့ပြီး သူ၏ သွေဖည်မှုများကို ကြည့်ရှုစစ်ဆေးခဲ့သည်။ ကျွန်မ၏ အခြေအနေအမှန်ကို ထုတ်ဖော်မပြခဲ့ဘဲ ပြဿနာများကို ကျွန်မဖြေရှင်းနိုင်သည်ဟု သူ့ကို တလွဲထင်စေခဲ့သည်။

ရက်အနည်းငယ်ကြာပြီးနောက် စုဝေးပွဲတစ်ခုတွင် ခေါင်းဆောင်က မိတ်သဟာယပြုသည့်အခါ ကျွန်မ၏ အခြေအနေကို ထောက်ပြခဲ့သည်။ ရေလောင်းသည့် အမှုဆောင်တစ်ဦးက သူ၏ တာဝန်များကို တာဝန်မဲ့စွာ ထမ်းဆောင်ခဲ့ကြောင်းနှင့် ပြဿနာများကို ကိုယ်တိုင် မဖြေရှင်းဘဲ၊ ထိုအစား လူသစ်ခေါင်းဆောင်ကို ဖြေရှင်းခိုင်းသဖြင့် ပြဿနာများက မပြေမလည်ဖြစ်သွားပြီး လူသစ်တစ်ဦးက မိမိ၏ ယုံကြည်ခြင်းမှ နုတ်ထွက်သွားသည်ဟု သူပြော၏။ ကျွန်မ၏ ပြဿနာကို ခေါင်းဆောင်က အလွန်တဲ့တိုး ထောက်ပြသည်ကို ကြားရသည့်အခါ ကျွန်မချက်ချင်း ရှက်သွားခဲ့သည်၊ “အသင်းတော်တချို့က ကြီးကြပ်သူတွေနဲ့ ရေလောင်း အမှုဆောင်တွေ ဒီမှာရှိနေတာ။ လူတိုင်းက အခု ငါ့ကို ဘယ်လိုထင်ကြမလဲ။ ငါက လုံးဝ အားကိုးမရဘူးလို့ သူတို့အားလုံး ထင်ကုန်ကြမှာပဲ” ဟု တွေးရင်း ဂုဏ်သိက္ခာ ဆုံးရှုံးသွားသကဲ့သို့ ဖြစ်ခဲ့၏။ ခေါင်းဆောင်က ပြောပြီးသွားသည့်အခါ လူတိုင်းကို စကားပြောခိုင်းသည်။ “ဒီနေရာမှာ ခေါင်းဆောင်က အရမ်းကို တိုက်ရိုက်ကြီး ပြောသွားတာ၊ ငါက တရားခံပဲ။ အခု ငါမိတ်သဟာယမပြုရင် ပြုပြင်တာနဲ့ ကိုင်တွယ်ဖြေရှင်းတာကို လက်ခံတတ်တဲ့ သဘောထား ငါ့မှာ မရှိတဲ့ပုံ ပေါ်မှာ မဟုတ်လား။ အဲဒါက ခေါင်းဆောင်အပေါ် မကောင်းတဲ့ ထင်မြင်ချက် သေချာပေါက် ချန်ထားခဲ့မှာပဲ” ဟု ကျွန်မတွေးမိခဲ့သည်။ ကျွန်မ၏ ပုံရိပ်ကို ပြန်ထိန်းသိမ်းဖို့ ကျွန်မဦးဆုံး မိတ်သဟာယပြုပြီး အနည်းငယ် ငိုသံပါပါနှင့် “ကျွန်မကြောင့် ဒီလိုအရာမျိုး ဖြစ်သွားလို့ အရမ်းနောင်တရမိပါတယ်။ ကျွန်မက အရမ်းတာဝန်မဲ့သူဖြစ်မှန်း အခု မြင်ပါပြီ” ဟု ပြောလိုက်သည်။ မိမိကိုယ်ကိုနှင့်ဆိုင်သည့် “အသိ” ကို ပြပြီးနောက်တွင် “အရင်ကဆိုရင် အဲဒီလူသစ်ရဲ့ အခက်အခဲတွေကို ကျွန်မသိရတော့ ဘုရားနှုတ်ကပတ်တော်နဲ့ပတ်သက်လို့ သူ့ကို မိတ်သဟာယပြုပေးခဲ့သလို သူ့ကို ကူညီပြီး အားပေးဖို့ အင်မတန် အားထုတ်ခဲ့တယ်။ ဒါပေမဲ့ သူ့ကို ထုတ်ပယ်ဖို့ ဖြစ်လာတဲ့အခါ ဘာသာစကား အတားအဆီးကြောင့် ညီအစ်ကိုကလော့ဒ်ကို ကျွန်မကိုင်တွယ်ခိုင်းခဲ့တယ်။ အဲဒီလိုလုပ်တာရဲ့ အကျိုးဆက်တွေကို ကျွန်မထည့်မတွက်ခဲ့ဘူး။ အဲဒါကြောင့် လူသစ်က သူ့ယုံကြည်ခြင်းကနေ နုတ်ထွက်သွားတာပါ” ဟု ပြောလျက် ကိုယ့်ကိုယ်ကိုယ် စတင်ရှင်းပြခဲ့သည်။ ဆွေးနွေးမှုပြီးသည့်နောက် ညီအစ်မတစ်ဦးက ကျွန်မကို စာပို့ပြီး တဲ့တိုးပြောလာသည်မှာ “အစ်မရဲ့ စကားလေသံက အရမ်းနူးညံ့လွန်းတယ်။ တမင်ရည်ရွယ်ထားသလိုပဲ။ သက်သောင့်သက်သာ မဖြစ်ဘူး။ အစ်မက ငါမှားမှန်း သိနှင့်ပြီးသားမို့လို့ ငါ့ကို လာမဆူကြတော့နဲ့ဆိုတဲ့ ပုံစံမျိုးကြီး ဖြစ်နေတယ်” ဟူ၍ ဖြစ်သည်။ စာကို ကျွန်မဖတ်ရသည့်အခါ အရှက်ကွဲ၍ ကျွန်မမျက်နှာက ချက်ချင်းနီရဲသွား၏။ လှည့်ကွက်တစ်ခု လုပ်နေစဉ် အမိခံလိုက်ရသကဲ့သို့ ခံစားရသည်။ အလွန်ရှက်စရာဖြစ်ခဲ့ရ၏။ ထို့နောက်တွင် ထိုညီအစ်မ၏ စကားလုံးများက ကျွန်မစိတ်နှလုံးထဲ အမြဲ ရှိနေခဲ့သည်။ ကျွန်မ၏ ပြဿနာများကို သူက တဲ့တိုးထောက်ပြခဲ့ခြင်း ဖြစ်၏၊ ထိုအရာနောက်တွင် ဘုရား၏ အလိုတော်ရှိရပေမည်။ ကျွန်မကောင်းကောင်းမွန်မွန် သုံးသပ်ပြီး မိမိကိုယ်ကို နားလည်ဖို့ ကြိုးစားသင့်သည်။ သုံးသပ်ကြည့်ရာတွင် ကျွန်မအနေနှင့် ပြုပြင်ခံရပြီး ကိုင်တွယ်ခံရသည့်အခါတိုင်း မိမိ၏ပြဿနာများကို အမြဲ ဝန်ခံပြီးနောက် အယောက်တိုင်းက ကျွန်မကို ခွင့်လွှတ်ပြီး ကျွန်မကို ဗွေမယူကြတော့ဖို့အလို့ငှာ အခြားသူများ၏ စာနာမှုနှင့် သိနားလည်မှုတို့ ရရန် ဝမ်းနည်းပြီး စိတ်ထိခိုက်သည့် လေသံဖြင့် ကျွန်မ၏ တကယ့်အခက်အခဲများကို ဖော်ပြခဲ့ကြောင်း ကျွန်မသဘောပေါက်သွားသည်။ ပြုပြင်ခြင်းနှင့် ကိုင်တွယ်ဖြေရှင်းခြင်းကို ကျွန်မလက်ခံနိုင်သည်ဟု အခြားသူများအား ထင်စေချင်ပြီး ကျွန်မအပေါ် ထင်မြင်ချက်ကောင်းတစ်ခု ရှိစေချင်ခဲ့သည်။ ဤအရာအားဖြင့် ကျွန်မ၏ စကားလုံးများတွင် လှည့်ကွက်များစွာ ရှိသည်ကို သဘောပေါက်ခဲ့သည်။ ထို့နောက်တွင် ဤပြဿနာနှင့်ပတ်သက်၍ ဘုရားနှုတ်ကပတ်တော် အပိုင်းများကို စားသောက်ဖို့ ကျွန်မရှာခဲ့သည်။

တစ်နေ့တွင် သမ္မာကျမ်းထဲရှိ ဘုရားသခင်နှင့် စာတန်ကြား အပြန်အလှန် ပြောဆိုချက်ကို ကျွန်မသတိရသွား၏။ “ယေဟောဝါက စာတန်ကို ပြောသည်၊ ‘အသင် အဘယ်အရပ်က လာသနည်။’ ထို့နောက် စာတန်က ယေဟောဝါကို ဤသို့ ပြန်ဖြေကြားခဲ့၏၊ ‘မြေကြီးပေါ်တွင် ခေါက်တုံ့ခေါက်ပြန်၊ အနိမ့်အမြင့် သွားလာရာမှ လာသည်။’” (ယောဘ ဝတ္ထု ၁:၇) စာတန်စကားပြောပုံကို ဘုရားသခင်က ဖော်ထုတ်ပြီး စိတ်ဖြာဆန်းစစ်ကာ ပြောခဲ့သည်၊ “စာတန်၏ စကားများတွင် ထူးခြားသော လက္ခဏာတစ်မျိုးရှိသည်။ စာတန်ပြောသည့်အရာသည် သင့်ကို ခေါင်းရှုတ်စေပြီး သူ့စကား၏ အရင်းအမြစ်ကို မသိမြင်နိုင်ပေ။ တစ်ခါတစ်ရံတွင် စာတန်သည် ရည်ရွယ်ချက်များရှိပြီး တမင်သက်သက် စကားပြောဆိုသည်။ တစ်ခါတစ်ရံတွင် ၎င်း၏ သဘာဝ၏ ထိန်းချုပ်ခြင်းကို ခံရပြီး ထိုကဲ့သို့သောစကားများက အလိုအလျောက်ထွက်ပေါ်လာပြီး စာတန်၏ ပါးစပ်မှ တိုက်ရိုက်ထွက်လာသည်။ စာတန်သည် ထိုကဲ့သို့သောစကားများကို ကြာရှည်စွာ ချိန်ဆမနေပေ။ ထိုအစား ယင်းတို့သည် မစဉ်းစားဘဲ ဖော်ပြခြင်းဖြစ်သည်။ ဘယ်ကနေလာသည်ကို ဘုရားသခင်က မေးသည့်အခါတွင် စာတန်က အဓိပ္ပာယ်မပြတ်သားသော စကားအချို့ဖြင့် ဖြေသည်။ သင့်အနေဖြင့် စာတန် မည်သည့်နေရာက အမှန်တကယ် လာသည်ကို သိရှိခြင်းမရှိဘဲ၊ အလွန် အကြံအိုက်သွားလေသည်။ သင်တို့ထဲတွင် ဤသို့ ပြောဆိုသည့်သူများ ရှိသလော။ ဤသို့ ပြောဆိုသည်မှာ မည်သို့သော နည်းလမ်းမျိုးဖြစ်သနည်း။ (ဟိုလိုလို သည်လိုလိုနှင့် တိကျသည့် အဖြေကို မပေးသည့် နည်းလမ်းဖြစ်ပါသည်။) ဤသို့ပြောဆိုပုံကို ဖော်ပြရန် မည်သို့သောစကားလုံးမျိုးများကို ငါတို့ သုံးသင့်သနည်း။ အာရုံကို လွှဲပြောင်းစေခြင်းနှင့် လှည့်စားခြင်း ဖြစ်သည်၊ မဟုတ်လော။ တစ်ယောက်ယောက်သည် မနေ့က မည်သည့်အရာလုပ်ခဲ့သည်ကို အခြားသူများအား မသိစေချင်ဟု ဆိုပါစို့။ ‘မနေ့ညတွင် သင့်ကို တွေ့မိသေး၏။ အဘယ်အရပ်သို့ သွားခဲ့သနည်း။’ ဟု သင်က သူ့ကို မေးသည်။ ၎င်းတို့က ၎င်းတို့ မည်သည့်နေရာ သွားခဲ့သည်ကို သင့်ကို တိုက်ရိုက် မပြောပေ။ ယင်းထက်၊ ၎င်းတို့က၊ ‘မနေ့က တော်တော်ကို အလုပ်ရှုပ်သည့် နေ့ဖြစ်သည်။ အလွန်ပင်ပန်းသည်။’ ဟု ပြောလေသည်။ ၎င်းတို့က သင်၏မေးခွန်းကို ဖြေခဲ့ပါသလော။ ဖြေခဲ့၏၊ သို့သော် သင်လိုချင်သည့် အဖြေကို ၎င်းတို့ မပေးခဲ့ကြပေ။ ဤသည်မှာ လူ့ အပြောအဆို၏ မာယာအတွင်းရှိ ‘ဉာဏ်ထက်မြက်မှု’ ဖြစ်သည်။ ၎င်းတို့ အဘယ်အရာဆိုလိုသည်ကို သင် လုံးဝ မသိရှိနိုင်သကဲ့သို့၊ ၎င်းတို့ စကားများ၏ အရင်းအမြစ် သို့မဟုတ် ရည်ရွယ်ချက်ကို မသိမြင်နိုင်ပေ။ ၎င်းတို့၏ စိတ်နှလုံးထဲတွင် ၎င်းတို့၏ကိုယ်ပိုင် ဇာတ်လမ်းရှိကြသောကြောင့် အဘယ်အရာကို ၎င်းတို့ ရှောင်ရှားရန် ကြိုးစားနေကြသည်ကို သင် မသိချေ- ဤသည်မှာ ယုတ်မာသောအရာ ဖြစ်သည်။ သင်တို့အထဲတွင်လည်း ဤသို့ စကားပြောသူ ရှိသလော။ (ပြောပါသည်။) သို့ဆိုလျှင် သင်တို့၏ ရည်ရွယ်ချက်မှာ အဘယ်နည်း။ တစ်ခါတစ်ရံ သင်တို့၏ ကိုယ်ပိုင်အကျိုးစီးပွားကို ကာကွယ်ရန်၊ တစ်ခါတစ်ရံ သင်တို့၏ ကိုယ်ပိုင်မာန၊ ရာထူးနှင့်ပုံရိပ်ကို ထိန်းသိမ်းရန်၊ သင်တို့ ကိုယ်ရေးကိုယ်တာ ဘဝ၏ လျှို့ဝှက်ချက်များကို ကာကွယ်ရန်ဖြစ်သလော။ မည်သည့် ရည်ရွယ်ချက် ရှိပါစေ၊ ယင်းသည် သင်၏ကိုယ်ကျိုးများမှ ခွဲခြားမရပေ၊ သင်၏ ကိုယ်ကျိုးများနှင့် ဆက်စပ်လေသည်။ ဤသည်မှာ လူသား၏ သဘာဝ ဖြစ်သည်မဟုတ်လော။ ဤသို့သော သဘာဝရှိသူအားလုံးသည် စာတန်နှင့်၊ သို့မဟုတ် စာတန်၏ မိသားစုနှင့် နီးကပ်စွာ ဆက်နွှယ်နေသည်။ ငါတို့ ဤကဲ့သို့ ပြော၍ရနိုင်၏၊ ဟုတ်သည် မဟုတ်လော။ အများအားဖြင့် ဤသရုပ်သကန်သည် စက်ဆုပ်စရာဖြစ်ပြီး ရွံရှာစရာ ကောင်းပေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အတုမရှိ ဘုရားသခင်ကိုယ်တော်တိုင် (၄)”) အတိတ်တွင် စာတန်သည် အာရုံပြောင်းစေပြီး လှည့်ဖြားသောနည်းဖြင့် စကားပြောသည်ဟု ဘုရားသခင်ပြောသည်ကို ဖတ်ခဲ့ရချိန်တွင် ဤနည်းစနစ်များကို အသုံးပြုနိုင်သူတစ်ဦးသည် သေချာပေါက် အကြံသမားနှင့် လိမ္မာပါးနပ်သော လူတစ်ဦးဖြစ်သည်ဟု ကျွန်မအမြဲခံစားခဲ့သည်။ သို့ရာတွင် ကျွန်မတစ်ဖန် ဖတ်ကြည့်သည့်အခါ ဤအရာများကို ကျွန်မလည်း ဖော်ထုတ်ပြီး ပြခဲ့သည်ကို သဘောပေါက်သွား၏။ ညီအစ်ကို မောင်နှများရှေ့တွင် ခေါင်းဆောင်က ကျွန်မကို ဖော်ထုတ်သည့်အခါ အပြင်ပန်းတွင် ကျွန်မလက်ခံပြီး ကျွန်မတာဝန်မဲ့ခဲ့သည်ဟု ဝန်ခံသော်လည်း တကယ်လက်ခံခဲ့သည်မဟုတ်ဘဲ မတရားခံရသည်ဟုပင် ခံစားခဲ့သည်။ ဤတာဝန်ကို ကျွန်မလုပ်ဆောင်နေသည်မှာ မကြာသေးသောကြောင့် ကျွန်မ၏ ပြဿနာများက ခွင့်လွှတ်နိုင်လောက်သည်ဟု ထင်ခဲ့သည်။ ကျွန်မသိက္ခာတစ်ပြားသားမျှ မချန်ဘဲ အဘယ်ကြောင့် သူက စုဝေးပွဲတွင် ကျွန်မကို အလွန်တိုက်ရိုက်ကြီး ဖော်ထုတ်ခဲ့ရသနည်း။ ထို့နောက် အယောက်တိုင်းက ကျွန်မသည် ယုံကြည်၍ မရသကဲ့သို့ တာဝန်မဲ့သည်ဟု သေချာပေါက် ထင်သွားကြသည်။ ကျွန်မ၏ ပုံရိပ်ကို ပြန်ထိန်းသိမ်းဖို့ရန်၊ ပြုပြင်ခြင်းနှင့် ကိုင်တွယ်ဖြေရှင်းခြင်းကို ကျွန်မလက်ခံနိုင်သည်ဟု ညီအစ်ကို မောင်နှမများ တွေးထင်ကြစေရန် ကျွန်မ၏ အမှားကို ဝန်ခံပြီး ကျွန်မမှားမှန်း ကျွန်မ သိနှင့်ပြီးသားဖြစ်ကြောင်း၊ ကျွန်မအပြစ်ရှိသည်ဟု ခံစားရပြီး ဝမ်းနည်းမှု ခံစားရကြောင်းနှင့် ကျွန်မကို အပြစ်မတင်ကြတော့ဖို့ မျှော်လင့်မိကြောင်း လူတိုင်းကို ပြောဖို့ တမင်ငိုသံပါပါနှင့် နူးညံ့သောလေသံဖြင့် စကားပြောခဲ့သည်။ ကျွန်မအနေနှင့် မိမိ၏ အမှားများကို ပြုပြင်နိုင်ပြီး အမှန်တရားကို လက်ခံနိုင်ကြောင်း ဖော်ပြချင်ခဲ့သည်။ အပေါ်ယံတွင် ကျွန်မသည် မိမိကိုယ်ကိုယ် သိပုံပေါ်သော်လည်း အခြားလူများ၏ နှုတ်များကို ပိတ်ဆို့ဖို့နှင့် ကျွန်မ၏ ပြဿနာများကို ဆက်မပြောကြစေရန်၊ သို့မဟုတ် ကျွန်မကို ဗွေမယူကြစေရန် သူတို့ကို တားဆီးဖို့ ဤနည်းစနစ်ကို ကျွန်မတကယ်အသုံးပြုခဲ့သည်။ ဤသည်မှာ ကျွန်မ၏ တကယ့်ရည်ရွယ်ချက် ဖြစ်သည်။ ဤအရာအပေါ် ကျွန်မသုံးသပ်ကြည့်သည့်အခါ ကျွန်မ၏ ကိုယ်ပိုင်သဘာဝမှာ စာတန်ကဲ့သို့ အန္တရာယ်ပြုမည့် လက္ခဏာရှိကာ ကောက်ကျစ်ကြောင်း တွေ့ခဲ့ရ၏။ ကျွန်မ၏စကားများက လူတို့ကို လှည့်စားဖို့ အကြံများဖြင့် ပြည့်နေခဲ့သည်။ ကျွန်မ၏တာဝန်ကို တာဝန်မဲ့စွာ လုပ်ခဲ့ပြီး ခေါင်းဆောင်၏ ဝေဖန်ခြင်းကို ခံခဲ့ရသည်။ ကျွန်မသည် နောင်တမရခဲ့ရုံမျှမက အမှန်တရားကို လက်ခံနိုင်သူဖြစ်သည်ဟု ကျွန်မအား တွေးထင်ကြဖို့အလို့ငှာ အခြားသူများရှေ့တွင် ကျွန်မကိုယ်ကျွန်မ သိသယောင် ဟန်ဆောင်ခဲ့သည်။ ကျွန်မသည် တကယ်ကို ဉာဏ်များပြီး လှည့်ဖြားတတ်ခဲ့ပါ၏။ ပွင့်ပွင့်လင်းလင်း စကားပြောပြီး မိမိကိုယ်ကိုယ် သိရှိခြင်းက သမ္မာတရားကို လက်တွေ့လုပ်ဆောင်ခြင်း၏ သရုပ်သကန်တစ်ခု ဖြစ်သည့်သဘော ဖြစ်သော်လည်း ကျွန်မ၏ ဝန်ချခြင်းနှင့် ဝန်ခံခြင်းတို့တွင်မူ လှည့်ကွက်များ ပါနေခဲ့သည်။ ကျွန်မသည် မိမိကိုယ်ကိုယ် ခုခံကာကွယ်နေခဲ့ပြီး တာဝန်ကို ရှောင်နေခဲ့ခြင်း ဖြစ်၏။ ကျွန်မသည် အမှန်တကယ် အလွန်ယုတ်မာခဲ့ပါသည်။

ထို့နောက် လူတို့၏ ဆိုးယုတ်သော စိတ်သဘောထားကို ထုတ်ဖော်ပြသည့် ဘုရားနှုတ်ကပတ်တော် နောက်တစ်ပိုဒ်ကို ကျွန်မတွေ့ခဲ့သည်။ ဘုရားသခင်က ပြောသည်- “လှည့်စားတတ်ခြင်းသည် အပြင်ပန်း၌ မကြာခဏ သိသာထင်ရှားသည်။ တစ်စုံတစ်ဦးသည် ဝေ့လည်ကြောင်ပတ်ပြောဆိုသည့်အခါ၊ သို့မဟုတ် အလွန်လှည့်ဖြားတတ်သည့်နည်းလမ်းဖြင့် စကားပြောဆိုပြီး စဉ်းလဲသည့်အခါ၊ ယင်းမှာ လှည့်စားတတ်ခြင်း ဖြစ်သည်။ ဆိုးယုတ်ခြင်း၏ အဓိက ဝိသေသလက္ခဏာမှာ အဘယ်နည်း။ ဆိုးယုတ်ခြင်းဟူသည်မှာ လူများ ပြောသည့်အရာသည် အထူးသဖြင့် နားဝင်ချိုသည့်အရာ ဖြစ်သည့်အခါ၊ ယင်းတို့အားလုံးက မှန်ကန်ပြီး အပြစ်ကင်းသည်ဟု ထင်ရပြီး၊ သင်မည်သည့်ဘက်က ကြည့်ပါစေ၊ ကောင်းသည်ဟု ထင်ရသည့်အခါ၊ ယင်းမှာ ၎င်းတို့သည် သိသာထင်ရှားသည့် နည်းစနစ်များကို မသုံးဘဲ၊ အမှုကိစ္စများကို ၎င်းတို့ လုပ်ဆောင်ပြီး ၎င်းတို့၏ ရည်မှန်းချက်များကို စွမ်းဆောင်ရရှိသည့် အချိန်ဖြစ်သည်။ ၎င်းတို့သည် အမှုကိစ္စများကို လုပ်ဆောင်သည့်အခါတွင် အလွန်အမင်း လျှို့ဝှက်ကြသည်၊ သိသာသော အရိပ်လက္ခဏာ၊ သို့မဟုတ် လျှို့ဝှက်ချက်ကို မြင်သာစေသည့် အသွင်အပြင်မျိုး၊ စကားမျိုး မရှိဘဲ ယင်းတို့ကို ဖြစ်မြောက်အောင်မြင်ကြသည်။ ဤသည်မှာ အန္တိခရစ်တို့က လူများကို ထင်ယောင်ထင်မှား ဖြစ်စေသည့်နည်းလမ်းဖြစ်ပြီး ထိုသို့သော အရာများနှင့် ထိုသို့သော လူများကို ခွဲခြားဖော်ထုတ်ဖို့ အလွန်ခက်ခဲပေသည်။ လူအချို့က မှန်ကန်သင့်တော်သော စကားများကို မကြာခဏ ပြောကြကာ၊ သာယာနာပျော်ဖွယ် စကားစုတို့ကို မကြာခဏ အသုံးပြုကြပြီး လူများကို လှည့်စားဖို့ သူတို့၏ခံစားချက်များနှင့် ကိုက်ညီသည့် အချို့သော အယူဝါဒများ၊ အာဘော်များနှင့် နည်းစနစ်များကို အသုံးပြုကြသည်။ ၎င်းတို့သည် လမ်းတစ်ခုကို သွားဟန်ဆောင်ကြသော်လည်း၊ အမှန်တွင် ၎င်းတို့၏လျှို့ဝှက်သော ရည်မှန်းချက်များ ရရှိဖို့ အခြားလမ်းတစ်ခုကို သွားကြသည်။ ဤသည်မှာ ဆိုးယုတ်ခြင်း ဖြစ်သည်။ လူများက ဤအပြုအမူများကို လှည့်စားတတ်ခြင်းဟု ပုံမှန်အားဖြင့် ယုံကြည်ကြသည်။ ၎င်းတို့၌ ဆိုးယုတ်ခြင်းနှင့်သက်ဆိုင်သည့် အသိပညာလည်း နည်းပါးကြပြီး ယင်းကို အသေးစိတ် စိစစ်လေ့လာမှုလည်း နည်းကြသည်။ ကောက်ကျစ် စဉ်းလဲခြင်းသည် ဖုံးကွယ်နေပြီး ပါဝင်သည့် နည်းစနစ်များနှင့် နည်းနိဿယများသည် သာ၍ ဆန်းပြားရှုပ်ထွေးသောကြောင့်၊ လှည့်စားတတ်ခြင်းထက် သာ၍ ဖော်ထုတ်ဖို့ ခက်ခဲသည်။ တစ်စုံတစ်ဦးသည် ၎င်းတို့အတွင်း၌ လှည့်စားတတ်သော စိတ်သဘောထားတစ်ခု ရှိသည့်အခါ၊ ၎င်းတို့သည် လှည့်စားတတ်သည်ကိုဖြစ်စေ၊ ၎င်းတို့၏ လုပ်ဆောင်ချက်များနှင့် စကားများသည် လှည့်စားသည့် စိတ်သဘောထား တစ်ခုကို ထုတ်ဖော်ပြနေသည်ကို အခြားသူများမြင်နိုင်ဖို့ ပုံမှန်အားဖြင့် နှစ်ရက် သုံးရက်ခန့်သာကြာတတ်သည်။ သို့ရာတွင် တစ်စုံတစ်ဦးက ဆိုးယုတ်သည်ဟု ဆိုသည့်အခါ၊ ဤသည်မှာ ရက်အနည်းငယ်ဖြင့် ထိုးထွင်းသိမြင်နိုင်သည့် အရာတစ်ခု မဟုတ်ပေ။ အချိန်တိုအတွင်း၌ အရေးပါသည့်အရာ သို့မဟုတ် ထူးခြားသည့်အရာ တစ်ခုမျှ မဖြစ်လျှင်၊ ၎င်းတို့၏စကားများကို နားထောင်ရုံဖြင့်ပင် ၎င်းတို့၏ အရှိကို အရှိအတိုင်း သိမြင်ဖို့ အခက်ကြုံလိမ့်မည် ဖြစ်သည်။ ၎င်းတို့သည် မှန်သည့်အရာကို ပြောသည်၊ မှန်သည့်အရာကို လုပ်ဆောင်ပြီး၊ အယူဝါဒတစ်ခုပြီးတစ်ခု ခရားရေလွှတ် တတွတ်တွတ် ပြောနိုင်ကြသည်။ ထိုသို့သောသူများနှင့် ရက်အနည်းငယ် ရှိပြီးသည့်နောက်တွင် သင်သည် ၎င်းတို့ကို လူကောင်းတစ်ဦးအဖြစ် တွေးထင်ကာ၊ အမှုအရာများကို စွန့်လွှတ်နိုင်ပြီး မိမိတို့ကိုယ်ကို အသုံးခံနိုင်သည့်သူများ၊ ဝိညာဉ်ရေးရာ အမှုအရာများကို နားလည်သည့်သူများ၊ ဘုရားသခင်ကို ချစ်သည့်စိတ်နှလုံး ရှိသည့်သူများ၊ အသိစိတ်နှင့် ဆင်ခြင်တုံတရားတို့ဖြင့် ပြုမူသည့်သူများဟု တွေးထင်သည်။ သို့ရာတွင် ၎င်းတို့က အမှုကိစ္စများကို စတင် လုပ်ဆောင်သည်နှင့်၊ ၎င်းတို့၏စကားများနှင့် လုပ်ရပ်များ၌ မသန့်စင်ခြင်း များစွာ ရှိကြောင်း၊ သို့မဟုတ် ၎င်းတို့၌ မရိုးဖြောင့်သော အတွေးများစွာ ရှိကြောင်းကို သင် တွေ့ရှိလိမ့်မည်၊ ၎င်းတို့သည် မရိုးသားကြောင်း၊ ၎င်းတို့သည် လှည့်စားတတ်သော လူများဖြစ်ကြောင်းနှင့် ၎င်းတို့သည် အတော်အတန် ဆိုးယုတ်သူများဖြစ်ကြောင်း သင် နားလည်သဘောပေါက်လိမ့်မည်။ ၎င်းတို့က သင့်တော်သည့် စကားများ၊ သမ္မာတရားနှင့် အံကိုက်ဖြစ်သည့် စကားများ၊ လူများ၏ခံစားချက်နှင့်ကိုက်ညီသော၊ ပြီးလျှင် လူများနှင့် စကားစမြည်ပြောဖို့ ကြားကောင်းသည့် စကားများကို မကြာခဏ ရွေးချယ်တတ်ကြသည်။ တစ်ဖက်တွင် ၎င်းတို့က ၎င်းတို့အကြောင်းကို သက်သေပြဖို့ဖြစ်ပြီး၊ အခြားတစ်ဖက်တွင်မူ ၎င်းတို့က လူများအလယ်တွင် ဂုဏ်အဆင့်အတန်းနှင့် ဩဇာတိက္ကမတို့ ရှိနိုင်ဖို့အလို့ငှာ၊ အခြားသူများကို လှည့်စားဖို့ ဤအရာကို လုပ်ဆောင်ခြင်း ဖြစ်သည်။ ထိုသို့သောလူများသည် အလွန်အမင်း လှည့်စားတတ်ကြပြီး ၎င်းတို့၌ အာဏာနှင့် ဂုဏ်အဆင့်အတန်း ရှိသည်နှင့်တစ်ပြိုင်နက်၊ ၎င်းတို့သည် လူများစွာတို့ကို လှည့်စားပြီး ဘေးဖြစ်စေလိမ့်မည် ဖြစ်သည်။ ဆိုးယုတ်သည့် စိတ်သဘောထားဖြင့် လူများသည် အလွန့်အလွန် အန္တရာယ်ရှိကြသည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် လူတို့ကို ဝေခွဲမရဖြစ်စေပြီး သိမ်းသွင်းစည်းရုံး၍ ခြိမ်းခြောက်ကာ ထိန်းချုပ်လေ၏”) ဆိုးယုတ်သော စိတ်သဘောထားများရှိသူတို့၏ အဓိက လက္ခဏာမှာ သူတို့သိုဝှက်တတ်ကြခြင်းပင် ဖြစ်ကြောင်း ဘုရားနှုတ်ကပတ်တော်များက ထုတ်ဖော်ပြသည်။ အခြားသူများထံမှ မိမိတို့၏ ရည်ရွယ်ချက်များကို ကွယ်ဝှက်ဖို့နှင့် မိမိတို့၏ ဖုံးကွယ်ထားသော ရည်မှန်းချက်ကို စွမ်းဆောင်ရရှိဖို့ သင့်တော်သည့် စကားများကို အမြဲပြောပြီး လူ့ခံစားချက်နှင့်ညီပြီး သမ္မာတရားနှင့် ကိုက်ညီပုံရသည့် နည်းစနစ်များကို အသုံးပြုကြသည်။ ကျွန်မလုပ်ခဲ့သည့်အရာများအကြောင်း တွေးပြီး လှည့်ကွက်တူသည်ကို ကျွန်မသဘောပေါက်သွား၏။ ထိုလူသစ်၏ ပြဿနာများကို ကျွန်မမကိုင်တွယ်နိုင်ခဲ့ပါ၊ ထို့ကြောင့် ကျွန်မ၏ ဝိညာဉ်ရင့်ကျက်မှု အစစ်အမှန်ကို ကြီးကြပ်သူထံမှ ဖုံးကွယ်ဖို့ ပြဿနာကို လူသစ်ခေါင်းဆောင်ထံ လွှဲပေးခဲ့သည်။ ဤသည်မှာ ညီအစ်ကိုကလော့ဒ်အတွက် ပြဿနာများအား သူ့ဘာသာ မည်သို့ဖြေရှင်းရမည်ကို သင်ပြပေးဖို့ လေ့ကျင့်မှုဖြစ်သည်ဟူသည့် မြင့်မြတ်တင့်တယ်ပုံရသော ဆင်ခြေကိုပင် ကျွန်မရှာခဲ့သည်။ နောက်ဆုံးတွင် ထိုပြဿနာကို သူကောင်းကောင်း မကိုင်တွယ်ခဲ့ဘဲ သူ၏ သွေဖည်မှုများကို ကျွန်မကူညီကာ ပေါင်းရုံးသုံးသပ်ခဲ့သည်။ ကျွန်မ၏ အခြေအနေအမှန်ကို ဖော်ထုတ်ဖို့ ကျွန်မပျက်ကွက်ခဲ့ရုံမက ဤပြဿနာများကို ဖြေရှင်းရာတွင် ကျွန်မတော်သည်ဟု တွေးထင်စေဖို့ သူ့ရှေ့တွင် ကောင်းမွန်သော ပုံရိပ်ကို ကျွန်မတည်ဆောက်ဖို့ ကြိုးစားခဲ့သည်။ ကျွန်မခေါင်းဆောင်က ကျွန်မကို ဖော်ထုတ်ချိန်တွင် လူတိုင်း၏ စိတ်နှလုံးထဲရှိ ကျွန်မပုံရိပ်ကို ပြန်ထိန်းသိမ်းဖို့၊ အခြားသူများ၏ နှုတ်များကို တားဆီးဖို့ ကျွန်မ၏ အမှားများကို ဝန်ခံခဲ့ပြီး လူတိုင်း၏ စာနာမှုနှင့် နားလည်မှုကို ရဖို့နှင့် ကျွန်မက အမှန်တရားကို လက်ခံနိုင်သူ၊ မိမိကိုယ်ကိုယ် သိရှိပြီး နောင်တရသော သဘောထားရှိသူတစ်ယောက်ဟု လူတိုင်းထင်သွားစေဖို့ ငိုသံပါသည့် လေသံကိုပင် အသုံးပြုခဲ့သည်။ ထိုသို့ဖြင့် သူတို့က ကျွန်မကို ဗွေယူကြတော့မည် မဟုတ်ပါ။ ကျွန်မ၏ စကားများနှင့် လုပ်ဆောင်ချက်များကို ဘုရားနှုတ်ကပတ်တော်များ အသုံးပြုလျက် သုံးသပ်ပြီးနောက်တွင် ကျွန်မသည် အမှန်တကယ် ဆိုးရွားကြောင်း တွေ့ခဲ့ရ၏။ ကျွန်မ၏ ကိုယ်ပိုင် စက်ဆုပ်ဖွယ် ရည်ရွယ်ချက်များကို ဖုံးဖိဖို့ လူတို့၏ ခံစားချက်များနှင့် ညီပြီး သမ္မာတရားနှင့် ကိုက်ညီပုံရသည့် စကားများကို ကျွန်မသုံးခဲ့ပြီး ထိုသို့ဖြင့် လူတိုင်းကို လှည့်ဖြား၍ ဇဝေဇဝါဖြစ်စေကာ အလွန်အမင်း စိတ်ရှုပ်ထွေးစေပြီး နောက်ဆုံးတွင် မိမိကိုယ်ကိုယ် သက်သေပြခဲ့သည်။ ဤအရာကို ကျွန်မသဘောပေါက်သည့်အခါတွင်သာ ကျွန်မသည် ယုတ်မာကာ လှည့်ဖြားတတ်ပြီး လျှို့ကတ်သော လူဖြစ်မှန်း မြင်ခဲ့သည်။ ယခင်က လူတို့၏ ဆိုးယုတ်သော စိတ်သဘောထားကို ထုတ်ဖော်ပြသည့် ဘုရားနှုတ်ကပတ်တော်များကို ဖတ်ခဲ့ချိန်တွင် ကျွန်မသည် ထိုသို့သော လူမဟုတ်ဟု တွေးထင်ရင်း မိမိကိုယ်ကိုယ်အဖို့ လုံးဝ မကျင့်သုံးခဲ့သော်လည်း ကျွန်မ၏ ပတ်ဝန်းကျင်က ကျွန်မကို ထုတ်ဖော်ပြသည့်အခါနှင့် ဘုရားနှုတ်ကပတ်တော်အပေါ် အခြေခံ၍ သုံးသပ်ပြီးနောက်တွင် နောက်ဆုံး၌ ကျွန်မ၏ ဆိုးယုတ်သော စိတ်သဘောထားနှင့်ဆိုင်သည့် အသိအနည်းငယ် ရရှိခဲ့သည်။

နောက်ပိုင်းတွင် ကျွန်မဆက်လက်သုံးသပ်ခဲ့သည်။ အမှုအရာများစွာတွင် ကျွန်မ၏ ဆိုးယုတ်သော စိတ်သဘောထားအား ဖော်ထုတ်ခဲ့သည်ကို သဘောပေါက်ခဲ့သည်။ များမကြာမီပင် ညီအစ်မဝမ်ကို အလုပ်တစ်ခု လွှဲပြောင်းပေးရန်နှင့် ကျွန်မ၏ ဦးစီးခေါင်းဆောင်မှုကို သူ့အား လွှဲပေးရန် ကြီးကြပ်ရေးမှူးက ကျွန်မကို ခိုင်းလာ၏။ ဤအစီအစဉ်ကို ကျွန်မကြားသည့်အချိန်တွင် စိတ်ပျက်သွားသည်။ ဤအလုပ်ကို ကျွန်မကြီးကြပ်လာသည်မှာ နှစ်နှစ်ကျော်နေပြီ ဖြစ်၍ ဤတာဝန်တွင် ကျွန်မကို မည်သူကမျှ အစားမထိုးနိုင်ဟု တွေးခဲ့သည်။ ထိုတာဝန်ကို အခြားတစ်ဦးထံ ပေးလိုက်ကြမည်ဟု ကျွန်မမတွေးမိခဲ့ပါ။ ထိုတာဝန်ကို ကျွန်မဆက်လက်ကြီးကြပ်၍ ရနိုင်မည်လားဟု ကြီးကြပ်ရေးမှူးကို ကျွန်မမေးချင်ခဲ့သော်လည်း ကျွန်မသည် အလွန်ရည်မှန်းချက်ကြီးပြီး မလျော်ကန်ဟု ကြီးကြပ်ရေးမှူးက တွေးထင်မည်ကို ကြောက်ခဲ့သည်၊ ထို့ကြောင့် မည်သည့်အရာမျှ ကျွန်မမပြောခဲ့ပါ။ အပြင်ပန်းတွင် ကျွန်မနာခံခဲ့သော်လည်း အလုပ်ကို ကျွန်မလွှဲပြောင်းပေးသည့်အခါ ကြီးကြပ်ရေးမှူးနှင့် ညီအစ်မဝမ်တို့ ရှိနေခြင်းကို အသုံးချကာ ဤအလုပ်ထဲရှိ အဓိက အသေးစိတ် အချက်အချို့ကို တမင်ပြောပြခဲ့သည်။ ဤတာဝန်ကို ထမ်းဆောင်ရာတွင် ကျွန်မစုဆောင်းခဲ့သည့် အတွေ့အကြုံနှင့် သင်ယူခဲ့ရသည့် စည်းမျဉ်းများကို ရက်သတ္တပတ် အနည်းငယ်အတွင်း သင်ယူ၍ မရနိုင်သည်ကို သူတို့အား မြင်စေချင်ခဲ့သည်။ ထိုမှသာ ကြီးကြပ်ရေးမှူးက ကျွန်မကို ဤတာဝန်အား ဆက်လက်ထမ်းဆောင်ခွင့် ပေးချင်ပေးမည် ဖြစ်သည်။ ထင်ထားသည့်အတိုင်းပင် လွှဲပြောင်းပြီးသည့်နောက် ကြီးကြပ်ရေးမှူးက ကျွန်မကို ညီအစ်မဝမ်၏ လက်တွေ့လုပ်ဆောင်မှုတွင် သူ့ကို နည်းနည်းကြာကြာ သင်ပြပေးနိုင်မလားဟု မေးလာ၏။ ဤသို့ကြားရသည်ကို ကျွန်မအလွန်ပျော်ခဲ့သည်။ အလုပ်ကို ကျွန်မ ဆက်လက်မကြီးကြပ်နိုင်ခဲ့သော်လည်း ကျွန်မပြောခဲ့သည့်အရာ၏ ရည်ရွယ်ချက်က အထမြောက်သွားပြီဖြစ်သည်။ ထို့နောက်တွင် ညီအစ်မဝမ်က သူ၏တာဝန်၌ ပြဿနာများနှင့် အခက်အခဲများ ရှိသည့်အခါ ကျွန်မဆီလာ၍ ကိစ္စများကို ချင့်တွက်ပြီး အကဲဖြတ်ခိုင်းကာ အလုပ်တိုင်းကို ဆန်းစစ်ပေးဖို့လည်း မေတ္တာရပ်ခံခဲ့သည်။ ဤနည်းဖြင့် အာဏာကို တိတ်တိတ်လေး ကျွန်မ ပြန်ကိုင်စွဲခဲ့၏။ ထိုအချိန်က ကျွန်မ၏ အပြုအမူကို ပြန်ကြည့်သည့်အခါ ကျွန်မ၏ နေရာအား ညီအစ်မဝမ်ယူမည်ကို ကျွန်မသိသိသာသာပင် မလိုချင်ခဲ့သော်လည်း ကျွန်မသည် မာနထောင်လွှားပြီး မလျော်ကန်ဟု ကြီးကြပ်ရေးမှူးက မတွေးထင်စေဖို့ရန် ကျွန်မ၏ အရင်းအနှီးကို ကြွားဖို့ အလုပ်လွှဲပြောင်းပေးသည့် အခွင့်အရေးကို အသုံးချပြီး ကြီးကြပ်ရေးမှူး၏ လက်ခံမှုကို အရယူခဲ့သည်။ အာဏာကို ကျွန်မတရားဝင် ရရှိခဲ့ပြီး ကိုင်စွဲခဲ့ကာ ကျွန်မ၏ ကိုယ်ပိုင်ရည်ရွယ်ချက်များကို “လိမ္မာပါးနပ်စွာ” ဖုံးဖိခဲ့သည်။ စဉ်းလဲသော နည်းများနှင့် အကြံအစည်များတွင် ကျွန်မအလွန်ကျွမ်းကျင်ခဲ့၏။ ကျွန်မအပြုအမူအပေါ် သုံးသပ်လေ၊ ကြောက်မိလေ ဖြစ်သည်။ ကျွန်မသည် ထိုသို့သော လူတစ်ဦးဖြစ်သည်ကို မယုံနိုင်လောက်အောင် ဖြစ်ခဲ့၏။

စုဝေးပွဲအတောအတွင်းတွင် အန္တိခရစ်များ၏ ဆိုးယုတ်သော စိတ်သဘောထားများကို ထုတ်ဖော်ပြသည့် ဘုရားနှုတ်ကပတ်တော် နှစ်ပိုဒ်ကို ကျွန်မဖတ်ခဲ့ရသည်၊ ယင်းက ကျွန်မကို မိမိကိုယ်ကိုနှင့်ဆိုင်သည့် အသိပညာအချို့ ပေးခဲ့၏။ အနန္တတန်ခိုးရှင် ဘုရားသခင် ပြောသည်မှာ- “အန္တိခရစ်များ၏ဆိုးယုတ်မှုတွင် အဓိက ထူးခြားသော လက္ခဏာ တစ်ခုရှိသည်— ယင်းကို မည်သို့ပိုင်းခြားသိမြင်ပုံနှင့် သက်ဆိုင်သည့် လျှို့ဝှက်ချက်ကို သင့်တို့အား ငါဝေမျှမည်။ လျှို့ဝှက်ချက်မှာ ဤအရာဖြစ်သည်— ပထမဦးစွာ ၎င်းတို့၏ အပြောအဆိုတွင်ဖြစ်စေ၊ ၎င်းတို့၏အပြုအမူတွင်ဖြစ်စေ ၎င်းတို့သည် သင့်အတွက် ဉာဏ်မမီနိုင်ပေ။ ၎င်းတို့ကို သင်အဓိပ္ပာယ်မကောက်နိုင်ပေ။ သင့်ကို ၎င်းတို့ စကားပြောနေသည့်အခါတွင် ၎င်းတို့၏မျက်လုံးများက အမြဲပင် ကစားနေပြီး ၎င်းတို့အနေဖြင့် မည်သည့်အကြံအစည်မျိုး လျှို့ဝှက်ကြံစည်နေသည်ကို သင်မသိနိုင်ပေ။ တစ်ခါတစ်ရံတွင် ၎င်းတို့က ‘သစ္စာရှိသည်’၊ သို့မဟုတ် အထူးသဖြင့် ‘ရိုးသားသည်’ ဟု သင့်အား ခံစားစေသော်လည်း၊ ဤသည်မှာ အမှန်မဟုတ်ပေ၊ သင်သည် ၎င်းတို့အား မည်သည့်အခါမျှ ရိပ်စားမိနိုင်မည် မဟုတ်ချေ။ သင်၏စိတ်နှလုံးထဲ၌ အထူး ခံစားချက်တစ်ခု ရှိသည်၊ ၎င်းတို့၏ အတွေးများအတွင်း နက်ရှိုင်းသော သိမ်မွေ့နက်နဲမှု၊ ဉာဏ်မမီသော နက်ရှိုင်းမှု ရှိသည်ဆိုသည့် ခံစားမှုတစ်ခုဖြစ်သည်။ ၎င်းတို့က ဆန်းကြယ်ပြီး ပဟေဠိဆန်ပုံရသည်။” (အန္တိခရစ်တို့ကို ဖော်ထုတ်ခြင်း၌ “သူတို့သည် ဆိုးယုတ်ပြီး မသိမသာ အန္တရာယ်ပေးတတ်ကာ လှည့်ဖြားတတ်ကြ၏ (အပိုင်း ၂)”) “‘ထူးဆန်းခြင်း နှင့် နားလည်ရခက်ခြင်း’၊ ဤနေရာတွင် ‘ထူးဆန်းခြင်း’ ဟူသည်မှာ ပုံမှန်မဟုတ်ခြင်းဟု အဓိပ္ပာယ်ရပြီး ‘နားလည်ရခက်ခြင်း’ ဟူသည့် စကားလုံးက အန္တရာယ်ပေးတတ်ပြီး စဉ်းလဲခြင်းဟု အဓိပ္ပာယ်ရသည်။ စကားစုတစ်ခုအနေဖြင့် ယင်းတို့က အပြုအမူအားဖြင့် အန္တရာယ်ပေးတတ်ခြင်း၊ စဉ်းလဲခြင်းနှင့် အထူးသဖြင့် ပုံမှန်မဟုတ်ခြင်းဟု အဓိပ္ပာယ်ရသည်။ ‘ပုံမှန်မဟုတ်ခြင်း’ က နက်ရှိုင်းစွာ ဖုံးကွယ်ထားသည်မှာ သာမန်လူများ မတွက်ဆနိုင်သော၊ သို့မဟုတ် ဖုံးကွယ်ထားသူက မည်သည့်အရာကို တွေးနေသည်ဖြစ်စေ၊ လုပ်နေသည်ကိုဖြစ်စေ မမြင်နိုင်သော အရာတစ်ခုကို ရည်ညွှန်းသည်။ ထိုသို့သော လူများ၏ လုပ်ရပ်များ၏ အမျိုးအစားနှင့် တွန်းအား၊ သို့မဟုတ် ယင်းတို့၏နောက်ကွယ်မှ ကြံရွယ်ချက်များက အခြားသူများအတွက် မတွေးတတ်အောင် ခက်ခဲနက်နဲသည်ဟု အဓိပ္ပာယ်ရပေသည်။ တစ်ခါတစ်ရံတွင် ထိုသို့သော လူများသည် သိုသိပ်ပြီး ခိုးကြောင်းခိုးဝှက်နိုင်သည်။ အပြုအမူအားဖြင့် ထူးဆန်းခြင်းနှင့် ပဟေဠိဆန်ခြင်းတို့၏ လက်တွေ့ကျသော သရုပ်သကန်နှင့် အခြေအနေကို အကျဉ်းရုံးနိုင်သည့် စကားစုတစ်ခုရှိပြီး ယင်းမှာ အခြားသူများက မယုံကြည်နိုင်လောက်အောင်၊ ဉာဏ်မမီနိုင်လောက်အောင် ဖြစ်ရသည့် ‘ပွင့်လင်းမြင်သာမှု မရှိခြင်း’ ဖြစ်သည်။ အန္တိခရစ်တို့၏ လုပ်ရပ်များ၌ ဤထူးခြားသောလက္ခဏာရှိသည်။ တစ်စုံတစ်ခုကို ၎င်းတို့ လုပ်ဆောင်ရခြင်း၏ ရည်ရွယ်ချက်သည် လုံးဝ မရိုးရှင်းသည်ကို သင် သတိပြုမိသည့်အခါ၊ သို့မဟုတ် အာရုံခံစားမိသောအခါ၊ သင်သည် အတော်အတန် ကြောက်ရွံ့ပေသည်၊ သို့ရာတွင် ၎င်းတို့၏ကြံရွယ်ချက်၊ သို့မဟုတ် ရည်ရွယ်ချက်ကို သင် အချိန်တိုအတွင်းဖြစ်စေ၊ အခြားအကြောင်းရင်းအချို့ကြောင့်ဖြစ်စေ မရိပ်စားမိနိုင်သည့်အခါ၊ ၎င်းတို့၏ အပြုအမူသည် အတော်အတန် ထူးဆန်းပြီး နားလည်ရခက်သည်ကို သင်၏ မသိစိတ်မှ ခံစားလိုက်ရသည်။ ယင်းက သင့်အား အဘယ့်ကြောင့် ဤနည်းဖြင့် ခံစားရစေသနည်း။ အကြောင်းမှာ မည်သူကမျှ ၎င်းတို့၏ လုပ်ရပ်များ၊ သို့မဟုတ် စကားများ၏ အကြောင်းရင်းကို စူးစမ်းဖော်ထုတ်နိုင်ခြင်း မရှိသောကြောင့်ဖြစ်သည်။ ယင်းမှာ အကြောင်းအရင်း၏ တစ်စိတ်တစ်ပိုင်း ဖြစ်သည်။ ထို့အပြင် ၎င်းတို့ မည်သည့်အရာကို လုပ်ပါစေ၊ ၎င်းတို့ အတိအကျ မည်သည့်အရာကို လုပ်ဆောင်ဖို့ ရည်ရွယ်သည်ကို ၎င်းတို့စကားများ၊ သို့မဟုတ် ၎င်းတို့လုပ်ရပ်များ၏ အမျိုးအစားနှင့် နည်းစနစ်တို့မှ ဆုံးဖြတ်သတ်မှတ်ရန် သင့်အတွက် အလွန်ခက်ခဲပေသည်၊ ၎င်းတို့သည် မကြာခဏ ‘အရှေ့မှ ခြောက်ပြီး အနောက်ကခြေလှမ်းသည်’၊ ပြီးလျှင် စစ်မှန်သော စကားကို ပြောခဲလှပြီး နောက်ဆုံးတွင် ၎င်းတို့ပြောသည့် မှန်သည့်အရာများသည် မှားယွင်းပြီး မှားယွင်းသည့်အရာများက မှန်ကန်သည်ဟု သင့်အား တွေးစေသည်။ ၎င်းတို့စကား၏ မည်သည့်အစိတ်အပိုင်းက မှားယွင်းပြီး၊ မည်သည့်အစိတ်အပိုင်းက မှန်ကန်သည်ကို သင်မသိပေ၊ ပြီးလျှင် သင်သည် လှည့်စားပြီး ကစားခံနေရခြင်းဖြစ်သည်ဟူသည့် ခံစားချက်လည်း သင်၌ မကြာခဏရှိသည်။ ဤခံစားချက်ကို အဘယ်အရာက ဖြစ်ပေါ်စေသနည်း။ ယင်းက ထိုကဲ့သို့သော လူစားမျိုး၏ လုပ်ရပ်များ၌ ပွင့်လင်းမြင်သာမှု မကြာခဏ ကင်းမဲ့ခြင်းမှ လာသည်။ ၎င်းတို့ မည်သည့်အရာကို လုပ်နေသည်၊ သို့မဟုတ် ၎င်းတို့ မည်သည့်အရာဖြင့် အလုပ်ရှုပ်နေသည်ကို သင် ရှင်းလင်းစွာ မမြင်နိုင်သောကြောင့်၊ ၎င်းတို့၏ စိတ်သဘောထားသည် လှည့်စားတတ်ကာ၊ အန္တရာယ်ပြုမည့် လက္ခဏာရှိပြီး ဆိုးယုတ်ကြောင်း နောက်ဆုံးတွင် သင်မြင်သည့်အချိန်မှသာ သင်သည် ၎င်းတို့အား သံသယမရှိဘဲ နေနိုင်မည် ဖြစ်သည်။” (အန္တိခရစ်တို့ကို ဖော်ထုတ်ခြင်း၌ “သူတို့သည် ထူးဆန်းပြီး ပဟေဠိဆန်သော နည်းလမ်းများဖြင့် ပြုမူကြ၏၊ ထင်တိုင်းကြဲပြီး အာဏာရှင်ဆန်ကြ၏၊ အခြားသူများနှင့် မည်သည့်အခါမျှ မိတ်သဟာယမဖွဲ့ကြ၊ ထို့ပြင် အခြားသူများအား သူတို့ကို အတင်းအကျပ် နာခံစေ၏”) အန္တိခရစ်များ၏ စိတ်သဘောထားများက အလွန်အမင်း ဆိုးယုတ်သည်ကို ဘုရားနှုတ်ကပတ်တော်များက ထုတ်ဖော်ပြခဲ့သည်။ သူတို့ပြောဆိုလုပ်ဆောင်သည့် အရာတွင် ဖုံးကွယ်ထားသော ရည်ရွယ်ချက် အမြဲရှိပြီး ယင်းက သူတို့ကို ခဲကတ်စေသည်။ သူတို့သည် မိမိတို့၏ ရည်ရွယ်ချက် အထမြောက်ရန် လူတို့ကို လှည့်ဖြားကာ ဇဝေဇဝါဖြစ်စေဖို့ အတွေးမှားများနှင့် မရိုးသော နည်းစနစ်များကို မကြာခဏ အသုံးပြုကြ၏။ သူတို့၏ စကားများက မှန်သလော၊ မှားသလောကို မည်သူမျှ မသိဖို့အလို့ငှာ လူတိုင်းကို အလွန်အမင်း စိတ်ရှုပ်ထွေးစေကြ၏။ ကျွန်မ၏ အပြုအမူများက အန္တိခရစ်ကဲ့သို့ပင် မရိုးခဲ့သည်ကို ကျွန်မတွေ့ရသည်။ ကျွန်မ၏ စကားများနှင့် လုပ်ရပ်များတွင် ကိုယ်ရေးကိုယ်တာ ရည်ရွယ်ချက်များနှင့် ပန်းတိုင်များ အမြဲရှိနေခဲ့သည်။ ကျွန်မတာဝန်တွင် အခက်အခဲရှိသည့်အခါ ယင်းကို ရှောင်ရှားဖို့ နည်းလမ်းရှာရန်နှင့် ကျွန်မ၏ ကြီးကြပ်ရေးမှူးထံ ကျွန်မ၏ ဝိညာဉ်ရင့်ကျက်မှုအမှန် ဖော်ထုတ်ခံရခြင်းကိုလည်း တားဆီးရန် ဦးနှောက်ခြောက်ခံ စဉ်းစားခဲ့သည်။ ကျွန်မတာဝန်ရှိ ပြဿနာများကို ခေါင်းဆောင်က ဖော်ထုတ်သည့်အခါ ကျွန်မစဉ်းစားသမျှမှာ ကျွန်မသည် သမ္မာတရားကို လက်ခံသူတစ်ဦး ဖြစ်ကြောင်း လူတို့ထင်အောင် မည်သို့လုပ်ရမည်ဆိုသည့်အရာသာ ဖြစ်ပြီး တစ်ချိန်တည်းတွင်လည်း ကျွန်မ၏ တာဝန်ကို ခေါင်းရှောင်ဖို့ ကြိုးစားခဲ့သည်။ အာဏာကို သိမ်းပိုက်ပြီး မိမိရာထူးကို ထိန်းသိမ်းချင်သည့်အခါ ကျွန်မစဉ်းစားသမျှမှာ ကျွန်မ၏ ရည်မှန်းချက်များကို မည်သို့မဖော်ထုတ်ရမည်ဆိုသည်နှင့် ကျွန်မအား အလုပ်ကို ထိန်းသိမ်းပြီး ဆုံးဖြတ်ပိုင်ခွင့် ကြီးကြီးရေးမှူးပေးရန် မည်သို့ပြုရမည်ဆိုသည်တို့သာ ဖြစ်သည်။ ကျွန်မပြောဆိုလုပ်ဆောင်ခဲ့သည့်အရာတွင် ပြောမထွက်နိုင်သည့် ရည်ရွယ်ချက်နှင့် ရည်မှန်းချက်များစွာ ရှိနေခဲ့မည်ဟု ကျွန်မလုံးဝ မမျှော်လင့်ခဲ့ပါ။ ကျွန်မ၏ ဂုဏ်သတင်းနှင့် အဆင့်အတန်းကို ကာကွယ်ဖို့ ကျွန်မတွေးသမျှမှာ ကျွန်မကိုယ်ကျွန်မ မည်သို့ဖုံးဖိပြီး အခြားသူများကို မည်သို့လှည့်ဖြားရမည်နည်းသာ ဖြစ်သည်။ အထူးသဖြင့် ကျွန်မ၏ ခေါင်းဆောင်နှင့် ကြီးကြပ်ရေးမှူးရှေ့တွင် စကားလုံးတိုင်းကို မပြောမီ မည်သည့်စကားများက ကျွန်မ၏ ရည်ရွယ်ချက်ကို ရရှိစေပြီး တကယ့်အတွေးများကိုလည်း ကွယ်ဝှက်ပေးမည်ဆိုသည်နှင့်ပတ်သက်၍ သေချာစွာ ကျွန်မစဉ်းစား၏။ ထိုသို့မရိုးသော အရာများကို လုပ်ဆောင်သည့် လူများသည် အန္တိခရစ်လုပ်သည့် အရာကို အတိအကျ လုပ်ဆောင်နေခြင်းပင် ဖြစ်သည်ဟု ဘုရားက ပြောသည်။ ဤအရာအပေါ် သုံးသပ်သည်နှင့်အမျှ ကျွန်မအနည်းငယ် ကြောက်ရွံ့လာ၏။ ဘုရားက ကျွန်မတို့ကို ရိုးသားသော လူများဖြစ်ရန် တောင်းဆိုသည့်အပြင် ကျွန်မတို့ ထုတ်ဖော်ပြသည့် ဖောက်ပြန်ပျက်စီးခြင်း၊ ကျွန်မတို့ နားမလည်သည့်အရာနှင့် မလုပ်နိုင်သည့်အရာအပါအဝင် တကယ်တွေးသည့်အရာတို့ကို ပြောဖို့ တောင်းဆိုသည်။ သို့ရာတွင် ကျွန်မတွေးသမျှမှာ မိမိကိုယ်ကိုယ် မည်သို့ရုပ်ဖျက်ရမည်၊ ကျွန်မအပေါ် လူတို့အထင်ကြီးလာအောင် မည်သို့လုပ်ရမည်၊ ကျွန်မ၏ ပုံရိပ်ကို မည်သို့ထိန်းသိမ်းရမည်ဆိုသည်တို့သာ ဖြစ်သည်။ ကျွန်မလုပ်သမျှက အပိုင်တွက်ထားခြင်း ဖြစ်ကာ ယုတ်မာပြီး မရိုးသကဲ့သို့ ကျွန်မဖော်ထုတ်သမျှကလည်း လှည့်ဖြားတတ်ပြီး စာတန်၏ ဆိုးယုတ်သော စိတ်သဘောထားသာ ဖြစ်နေသည်။ ဤအရာကို သဘောပေါက်လိုက်သည်နှင့် အဖြစ်အပျက်များက ကျွန်မမျက်စိတွင် တဖျတ်ဖျတ် စတင်ပေါ်လာသည်။ ကျွန်မ၏ ကလေးဘဝကို ပြန်သတိရမိ၏။ ကျွန်မမိခင်က “မြင်းလျင်သည် ကြာပွတ်မလို၊ အသံကျယ်ဗုံသည် ရိုက်တံအလေး မလို” ဟု သွန်သင်ခဲ့သည်။ ထို့ကြောင့် “မြင်းလျင်” နှင့် “အသံကျယ်ဗုံ” ဖြစ်ရန်၊ နာခံတတ်ပြီး လိမ္မာသည့် ကလေးဖြစ်ရန် ကျွန်မအမြဲကြိုးပမ်းခဲ့သည်။ အမှားတစ်ခုခု လုပ်မိပါက သတိပေးစရာ မလိုဘဲ ကျွန်မချက်ချင်း ဝန်ခံခဲ့သည်။ ကျွန်မကလေးဘဝတွင် မိဘများက ကျွန်မကို ဆူရခြင်း၊ ဆုံးမပဲ့ပြင်ရခြင်း မရှိသလောက် ဖြစ်သည်။ ထို့ကြောင့် လိမ္မာပါးနပ်ပြီး မိမိ၏ အမှားများကို ဝန်ခံခြင်းဖြင့် ဆင်းရဲဒုက္ခများစွာကို ရှောင်ရှား၍ ရသည်ဟု ကျွန်မထင်ခဲ့သည်။ ဥပမာအနေဖြင့် ကျွန်မစာမေးပွဲကျပါက မိဘများ၏ အပြစ်တင်ခြင်း၊ အပြစ်ပေးခြင်း မခံရဖို့ သူတို့စကားမပြောနိုင်မီ ကျွန်မစငိုလိုက်ပြီး ကျွန်မကိုယ်ကျွန်မ သနားစရာ၊ ကူကယ်ရာမဲ့ ဖြစ်နေသကဲ့သို့ ပုံဖော်ဖို့ ကြိုးစားခဲ့သည်။ ကျွန်မငိုသည့်အခါ ကျွန်မမိဘများက မကြည့်ရက်ပါ။ ဖိအားပိုပေးလျှင် ကျွန်မမခံနိုင်မည်ကို ကြောက်ကြသောကြောင့် ကျွန်မကို အပြစ်မတင်ကြတော့ပါ။ ထိုအစား နှစ်သိမ့်ပေးကြ၏။ ဤသို့ဖြင့် မိဘများ၏ အပြစ်ဖော်ဆုံးမမှုကို ကျွန်မမခံရဘဲ လွတ်သွားပြီး ကိုယ့်သိက္ခာကိုယ် လေးစားသည့်စိတ်ကလည်း မထိမခိုက်ဘဲ ဖြစ်သွားသည်။ ဘုရားကို ယုံကြည်ပြီးနောက်တွင် ဤသို့ ကျွန်မဖြစ်နေဆဲ ဖြစ်သည်။ ကျွန်မတာဝန်ကို ကောင်းကောင်း မလုပ်နိုင်သဖြင့် တာဝန်များယူဖို့ လိုလာသည့်အခါ လှည့်ကွက်များ လုပ်ခဲ့သည်၊ သနားစရာအဖြစ် ဟန်ဆောင်ခဲ့ပြီး မည်သူကမျှ ကျွန်မကို ပြုပြင်၊ ကိုင်တွယ်ဖြေရှင်းခြင်း မရှိစေဖို့အလို့ငှာ တာဝန်တွင် ကျွန်မ၏ သတိမမူဖြစ်ကာ တာဝန်မဲ့သော အပြုအမူကို ဖုံးဖိဖို့ စောဒကတက် ရှင်းချက်ထုတ်ခဲ့သည်။ ဆိုးယုတ်သော အတွေးအခေါ်များဖြင့် အသက်ရှင်ခြင်းက ကျွန်မကို အမှန်တကယ် တိုး၍ ကောက်ကျစ်ကာ လှည့်ဖြားတတ်စေခဲ့သည်။ ယုတ်မာသော လှည့်ကွက်များစွာ သုံးရင်း အခြေအနေအရိပ်အကဲကို ကျွန်မအမြဲစောင့်ကြည့်ကာ ကျွန်မကိုယ်ကျွန်မ အသက်ရှင်သော စာတန် ဖြစ်စေခဲ့သည်။ ထိတ်လန့်စရာ အကောင်းဆုံးသော အရာမှာ လှည့်ကွက်များနှင့် လှည့်စားခြင်းက ကျွန်မအဖို့ ပုံမှန်နီးပါး ဖြစ်နေခဲ့ခြင်း ဖြစ်၏။ ကျွန်မ၏ညီအစ်မက ကျွန်မကို သတိပေးပြီး မဖော်ထုတ်ခဲ့လျှင် အသိအနည်းငယ်မျှ ရှိခဲ့မည်မဟုတ်၊ မည်သည့်အရှက်မျှ ခံစားခဲ့မည် မဟုတ်ပါ။ ဘုရားနှုတ်ကပတ်တော်ကို ကျွန်မသတိရမိခဲ့သည်။ “ရားသခင်အလိုရှိသောအရာမှာ ရိုးသားသောလူများ ဖြစ်သည်။ အကယ်၍ သင်သည် မုသားများနှင့် လှည့်ဖြားခြင်း တတ်စွမ်းနိုင်ပါက၊ သင်သည် သစ္စာမဲ့ပါက၊ ကောက်ကျစ်၍ အန္တရာယ်ပြုမည့် လက္ခဏာရှိသော လူတစ်ဦးဖြစ်ပြီး ရိုးသားသော လူတစ်ဦး မဟုတ်ပေ။ အကယ်၍ သင်သည် ရိုးသားသောသူတစ်ဦး မဟုတ်ပါက ဘုရားသခင်သည် သင့်ကို ကယ်တင်ရန် အခွင့်အရေးရှိမည် မဟုတ်သကဲ့သို့ သင်သည် ကယ်တင်ခြင်းကို ခံရနိုင်မည်မဟုတ်ပေ။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်”) “အကယ်၍ သင့်စကားများက ဆင်ခြေများ၊ အဖိုးမတန်သော ကျိုးကြောင်းပြချက်များနှင့် ပြည့်နှက်နေမည် ဆိုပါက၊ သင်သည် သမ္မာတရား လက်တွေ့ကျင့်သုံး ရမည်ကို အလွန်တရာကို စက်ဆုပ်သောသူတစ်ဦး သာဖြစ်သည်ဟု ငါဆို၏။ အကယ်၍ သင့်ထံတွင် လျှို့ဝှက်ကိစ္စများစွာ ရှိသဖြင့် သင်သည် ဝေမျှရန် ဝန်လေးနေပါက၊ သင်သည် အလင်း၏ လမ်းကို ရှာဖွေဖို့ အခြားသူများရှေ့တွင် သင်၏ လျှို့ဝှက်ချက်များကို- သင်၏ အခက်အခဲများကို- ချခင်းပြရန် အပြင်းအထန် ငြင်းဆန်နေပါက- သင်သည် ကယ်တင်ခြင်းကို အလွယ်တကူ မရရှိနိုင်သောသူ၊ အမှောင်ထုထဲမှ လွယ်ကူစွာ မထွက်နိုင်သူ ဖြစ်သည်ဟုငါဆို၏။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သတိပေးချက် သုံးချက်”) ဘုရားက လှည့်ဖြားတတ်သော လူများကို မုန်းတီး၊ စက်ဆုပ်သည်ကို ဘုရားနှုတ်ကပတ်တော်မှ ကျွန်မတို့ မြင်နိုင်သည်။ လှည့်ဖြားတတ်သော လူများသည် သူတို့၏ စိတ်နှလုံးတွင် မကောင်းသော သွင်ပြင်များစွာ ရှိကြ၏။ သူတို့၏ စကားနှင့် လုပ်ရပ်များက အမြဲ လှည့်ဖြားကာ ဇဝေဇဝါဖြစ်စေပြီး ဘုရားနှုတ်ကပတ်တော်ကို သူတို့လုံးဝ လက်တွေ့မလုပ်ဆောင်ကြပါ။ ဘုရားကို သူတို့ယုံကြည်လာသည်မှာ နှစ်ပေါင်းမည်မျှ ကြာနေသည်ဖြစ်စေ သူတို့၏ ဖောက်ပြန်ပျက်စီးသော စိတ်သဘောထားများက မပြောင်းလဲသကဲ့သို့ ကယ်တင်ခြင်းကိုလည်း သူတို့လုံးဝ မရရှိနိုင်ကြပါ။ ဤအရာကို ကျွန်မသဘောပေါက်လိုက်သည်နှင့် ကျွန်မသည် တကယ့်အန္တရာယ်တွင် ရှိနေသည်ကို ခံစားလိုက်ရ၏။ ကျွန်မနောင်တရချင်ပါသည်ဟု ဘုရားထံ ဆုတောင်းခဲ့ပြီး အစစ်အမှန် ပြောင်းလဲဖို့ ကျွန်မကို လမ်းပြကာ ကူညီပေးပါရန် ဘုရားသခင်ကို တောင်းလျှောက်ခဲ့သည်။

တစ်နေ့တွင် ဘုရားနှုတ်ကပတ်တော်ထဲ၌ ဤအရာကို ဖတ်ခဲ့ရ၏။ “ရိုးသားသော လူတစ်ဦး ဖြစ်လော့။ သင်၏စိတ်နှလုံးထဲရှိ လှည့်ဖြားမှုများကို ဖယ်ထုတ်ဖို့အတွက် ဘုရားသခင်ထံ ဆုတောင်းလော့။ တစ်ချိန်လုံး ဆုတောင်းခြင်းမှတဆင့် မိမိကိုယ်ကိုယ် စင်ကြယ်စေလော့၊ ဆုတောင်းခြင်းမှတဆင့် ဘုရားသခင်၏ ဝိညာဉ်တော်၏ တို့ထိခြင်းကို ခံလော့၊ ပြီးလျှင် သင်၏ စိတ်သဘောထားသည် တဖြည်းဖြည်း ပြောင်းလဲ လာလိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဆုတောင်းခြင်းကို လက်တွေ့လုပ်ဆောင်ခြင်းနှင့် ပတ်သက်၍”) “ယင်းမှာ မည်သည့်ပြဿနာပင်ဖြစ်ပါစေ ဖြစ်ပေါ်လာသည့် မည်သည့်ပြဿနာကိုမဆို ဖြေရှင်းဖို့ သင် သမ္မာတရားကို ရှာဖွေရမည်ဖြစ်ပြီး မည်သည့်နည်းလမ်းနှင့်မျှ သင်ဟန်မဆောင်ရ၊ သို့မဟုတ် အခြားသူများအတွက် အယောင်ဆောင်မလှည့်စားရ။ သင်၏အားနည်းချက်များ၊ သင်၏ချို့ယွင်းချက်များ၊ သင်၏အမှားများ၊ သင်၏ဖောက်ပြန်ပျက်စီးသော စိတ်သဘောထားများ— ယင်းတို့အားလုံးနှင့်ပတ်သက်၍ လုံးဝ ပွင့်ပွင့်လင်းလင်းရှိပြီး မိတ်သဟာယပြုလော့။ ယင်းတို့ကို အတွင်း၌ မသိမ်းထားနှင့်။ သင့်ကိုယ်သင် မည်သို့ဖွင့်ဟဖို့ကို သင်ယူခြင်းသည် သမ္မာတရားသို့ ဝင်ရောက်ခြင်း၏ ပထမခြေလှမ်းဖြစ်ပြီး၊ ယင်းမှာ အောင်နိုင်ဖို့ အခက်ဆုံးဖြစ်သည့် ပထမဆုံး အခက်အခဲတစ်ခုဖြစ်သည်။ ယင်းကို သင်အောင်နိုင်ပြီးသည်နှင့်၊ သမ္မာတရားကို ဝင်ရောက်ခြင်းသည် လွယ်ကူပေသည်။ ဤခြေလှမ်းကို လှမ်းခြင်းက အဘယ်သဘောကို ဆောင်သနည်း။ ယင်းက သင်၏စိတ်နှလုံးကို ဖွင့်ပြီး ကောင်းသည်ဖြစ်စေ၊ ဆိုးသည်ဖြစ်စေ၊ အပြုသဘောဆောင်သည်ဖြစ်စေ၊ အပျက်သဘောဆောင်သည်ဖြစ်စေ သင်၌ရှိသမျှ အားလုံးကို ပြခြင်းကို ဆိုလိုလေသည်။ ဘုရားသခင်ထံမှ မည်သည့်အရာမျှ မကွယ်ဝှက်ဘဲ၊ မည်သည့်အရာမျှ မဖုံးကွယ်ဘဲ၊ လှည့်စားမှုနှင့် လှည့်ကွက်ကင်းကာ၊ အခြားသူများကို အလားတူ ပွင့်လင်းပြီး ရိုးသားရင်း၊ အခြားသူများနှင့် ဘုရားသခင် မြင်ဖို့ရာ သင့်ကိုယ်သင် ထုတ်ဖော်ပြခြင်း ဖြစ်သည်။ ဤနည်းအားဖြင့် သင်သည် အလင်းတွင် အသက်ရှင်ပြီး ဘုရားသခင်က သင့်ကို စေ့စေ့စပ်စပ် ကြည့်ရှုစစ်ဆေးမည်သာမက၊ အခြားသူများကလည်း သင်သည် အခြေခံသဘောတရားနှင့်အညီ၊ ပွင့်လင်းမြင်သာသည့် အတိုင်းအတာတစ်ခုဖြင့် ပြုမူကြောင်း မြင်နိုင်လိမ့်မည်။ သင်၏ ဂုဏ်သတင်း၊ ပုံရိပ်နှင့် အဆင့်အတန်းတို့ကို ကာကွယ်ရန် မည်သည့်နည်းလမ်းများကိုမျှ အသုံးပြုရန် မလိုသကဲ့သို့ သင်၏ အမှားများကို ဖုံးကွယ်ရန်၊ သို့မဟုတ် ဟန်ဆောင်ရန်လည်း မလိုအပ်ပေ။ ဤအသုံးမဝင်သော အားစိုက်ထုတ်မှုများကို သင် ဆောင်ရွက်ရန် မလိုပေ။ ဤအရာများကို သင် လက်လွှတ်နိုင်ပါက သင်သည် အလွန်ပင် သက်သောင့်သက်သာဖြစ်လိမ့်မည်။ သင်သည် ချည်နှောင်မှုများ၊ သို့မဟုတ် နာကျင်မှု မရှိဘဲ အသက်ရှင်လိမ့်မည် ဖြစ်ပြီး သင်သည် အလင်းတွင်သာ လုံးဝ အသက်ရှင်လိမ့်မည်။ သင်မိတ်သဟာယပြုသည့်အချိန်တွင် မည်သို့ဖွင့်ဟပြောဆိုရမည်ကို သင်ယူခြင်းသည် ပထမ အဆင့်ဖြစ်သည်။ ဆက်လက်၍ မည်သည့်အရာက မှားသည်၊ ဘုရားသခင်ကမည်သည့်အရာကို မနှစ်သက်သည်ကို မြင်ရန် သင်၏ အတွေးများနှင့် လုပ်ရပ်များကို စိစစ်ဖို့ သင်ယူရန်လိုပြီး ၎င်းတို့ကို ချက်ချင်း ပြောင်းပြန်လှန်ကာ၊ ပြုပြင်ဖို့ လိုအပ်သည်။ ထိုအရာများကို ပြုပြင်ခြင်း၏ ရည်ရွယ်ချက်မှာ အဘယ်နည်း။ ယင်းမှာ သင့်အတွင်းရှိ စာတန်နှင့်သက်ဆိုင်သော အရာများကို ငြင်းပယ်ပြီး ၎င်းတို့ကို သမ္မာတရားနှင့် အစားထိုးနေစဉ်တွင်၊ သမ္မာတရားကို လက်ခံပြီး စတင် နားလည်သဘောပေါက်ဖို့ ဖြစ်သည်။ ယခင်က သင်သည် အရာရာကို သင်၏ ဖောက်ပြန်ပျက်စီးသော သဘာဝအတိုင်း လုပ်ဆောင်ခဲ့သည်၊ ယင်းက လည်ပြီး လှည့်စားခြင်း ဖြစ်သည်။ မလိမ်ညာဘဲ မည်သည့်အရာမျှ သင်လုပ်ဆောင်၍ မရနိုင်ဟု သင်ခံစားရသည်။ ယခုအခါ သမ္မာတရားကို သင်နားလည်ပြီး အမှုကိစ္စများကို စာတန် လုပ်ဆောင်သည့် နည်းလမ်းများအား စက်ဆုပ်ရွံရှာသောကြောင့် ထိုနည်းအတိုင်း သင် မပြုမူတော့ချေ၊ သင်သည် ရိုးသားသည့်၊ သန့်စင်သည့်၊ နာခံသည့် စိတ်အနေအထားနှင့် လုပ်ဆောင်သည်။ သင်သည် မည်သည့်အရာကိုမျှ ထိန်းထားခြင်းမရှိလျှင်၊ ဟန်လုပ်ခြင်း၊ အယောင်ဆောင်ခြင်း၊ ဟန်ဆောင်လှည့်စားခြင်းမရှိလျှင်၊ ညီအစ်ကိုမောင်နှမများထံသို့ မိမိကိုယ်ကို ဖွင့်ချလျှင် သင်၏ အတွင်းအကျဆုံး အယူအဆများနှင့်အတွေးများကို မဖုံးကွယ်ဘဲ ယင်းအစား သင်၏ ရိုးသားသော သဘောထားကို အခြားလူတို့ မြင်ခွင့်ပေးလျှင်၊ ဤသို့ဆိုလျှင် သမ္မာတရားသည် သင့်အတွင်း၌ တဖြည်းဖြည်းချင်း အမြစ်တွယ်လိမ့်မည်။ နည်းနည်းချင်း အသီးအပွင့်ဖြစ်ထွန်းလိမ့်မည်။ အကျိုးရလဒ်များ ထွက်ရှိလိမ့်မည်။ သင်၏ စိတ်နှလုံးသည် တိုး၍ ရိုးသားလျှင်၊ ဘုရားဘက်သို့ တိုး၍ လှည့်လျှင်၊ သင်သည် သင့်တာဝန်ကို ထမ်းဆောင်သည့်အခါတွင် ဘုရားအိမ်တော်၏ အကျိုးစီးပွားများကို ကာကွယ်ဖို့ သိပြီး ဤအကျိုးစီးပွားများကို သင် မကာကွယ်နိုင်သောအခါ သင် လိပ်ပြာမလုံလျှင် ဤသည်မှာ သမ္မာတရားက သင့်အပေါ်၌ သက်ရောက်မှုရှိပြီး သင်၏ဘဝ ဖြစ်လာခဲ့ပြီဆိုသည့် သက်သေဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်”) ဘုရားနှုတ်ကပတ်တော်များက ကျွန်မစိတ်နှလုံးကို တို့ထိခဲ့သည်။ ဘုရား၏ သတ်မှတ်ချက်က တကယ်ပင် ရိုးရှင်းလှပါ၏။ ယင်းမှာ ကျွန်မတို့အနေဖြင့် ဖြူဖြူစင်စင်နှင့် ရိုးရိုးသားသား ပြောဆို၊ ပြုမူဖို့၊ ကျွန်မတို့ စိတ်နှလုံးတွင် လှည့်ဖြားမှုနှင့် ဟန်ဆောင်မှု၊ လိမ်လည်မှုတို့ မရှိဖို့၊ ဘုရားအပေါ် ရိုးသားသော စိတ်နှလုံးရှိဖို့နှင့် အခြားသူများအပေါ်တွင်လည်း ရိုးသားဖို့ ဖြစ်သည်။ အမှားတစ်ခုခု လုပ်မိပါက၊ လိမ်လည်မိပါက ဝန်ခံကာ မိမိတို့ကိုယ်ကို သုံးသပ်ပြီး စစ်မှန်သော သဘောထားဖြင့် အမှန်တရားကို လက်ခံဖို့ လိုသည်။ ဤနည်းဖြင့်သာ ကျွန်မတို့၏ ဆိုးယုတ်သော စိတ်သဘောထားကို တဖြည်းဖြည်း ဖြေရှင်းနိုင်မည် ဖြစ်သည်။ ကျွန်မတို့၏ ညီအစ်ကို မောင်နှမအချို့က ပြုပြင်ကာ ကိုင်တွယ်ဖြေရှင်းခံရသည့်အခါ ထိုခဏတွင် သူတို့အရှက်ရသော်လည်း လက်ခံကာ နာခံနိုင်ကြသည်။ ထို့နောက်တွင်မူ သမ္မာတရားကို သူတို့ရှာနိုင်၏၊ မိမိတို့ကိုယ်ကို သုံးသပ်နိုင်ပြီး မိမိတို့ ကျရှုံးမှု၏ အကြောင်းတရားကို ရှာနိုင်ကြသည်။ အချိန်ကုန်လွန်လာသည်နှင့်အမျှ ယခင်ထက် သာ၍ တိုးတက်လာကြသည်၊ မိမိတို့တာဝန်များတွင် ယခင်ထက် သာ၍ ပိုတော်လာကြပြီး ဘုရား၏ လမ်းပြမှုနှင့် ကောင်းချီးများ ရှိကြသည်။ သို့ရာတွင် ကျွန်မမှာမူ မိမိကိုယ်ပိုင် ပုံရိပ်နှင့် အဆင့်အတန်းကို ထိန်းသိမ်းဖို့ ကျွန်မ၏ တာဝန်များကို ခေါင်းရှောင်ရန်အပြင် တရားစီရင်ခြင်း၊ ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကို ရှောင်ရှားရန် အချို့သော နည်းလမ်းများကို အမြဲ အသုံးပြုခဲ့ပြီး ထက်မြက်သည့်နည်းဖြင့် ကိစ္စများကို လုပ်ဆောင်နေခဲ့သည်ဟု ခံစားခဲ့သည်။ ထိုအတွက် နောက်ဆုံး၌ မည်သည့်အရာကို ကျွန်မရခဲ့သနည်း။ ဘုရားသခင်ကို နှစ်နှင့်ချီ ယုံကြည်ပြီးနောက် ကျွန်မ၏ အသက်စိတ်သဘောထားက မပြောင်းလဲသေးပါ။ ကျွန်မသည် အလွန်ဉာဏ်များ၊ လှည့်ဖြားတတ်ကာ ဆိုးယုတ်ဆဲ ဖြစ်သည်။ စည်းမျဉ်းများကို သဘောမပေါက်ဘဲ မိမိတာဝန်ကို လုပ်ခဲ့ပြီး ပြဿနာများအား မည်သို့ဖြေရှင်းရမည်ကို မသိခဲ့ပါ။ တာဝန်ကို ခေါင်းရှောင်ပြီး ပြုပြင်ခြင်းနှင့် ကိုင်တွယ်ဖြေရှင်းခံရခြင်းတို့ကို ရှောင်ရှားဖို့ လှည့်ကွက်များ အဖန်ဖန် အသုံးပြုခြင်းအားဖြင့် ကျွန်မသည် ဘုရားသခင်၏ ကယ်တင်ခြင်းကို အမှန်တကယ် ငြင်းပယ်ကာ သမ္မာတရား ရရှိဖို့ အခွင့်အရေးများအား ဖျက်ဆီးနေခြင်း ဖြစ်သည်ကို နောက်ဆုံး၌ သဘောပေါက်သွားသည်။ တာဝန်ကို ရှောင်ရှားဖို့ လှည့်ကွက်များ အသုံးပြုသည့် အချိန်တိုင်း ပြောရမည့်အရာနှင့် အသုံးပြုရမည့် ဆင်ခြေကို ဦးနှောက်ခြောက်ခံ စဉ်းစားခဲ့ရသည်။ တစ်ကြိမ်တစ်ခါ လွတ်ကောင်းလွတ်မည် ဖြစ်သော်လည်း ကျွန်မ၏ ဂုဏ်သတင်းနှင့် ပုံရိပ်တို့ ထိပါးခံရမည့် အန္တရာယ်က တွဲပါလာသည့် နောက်တစ်ကြိမ်တွင်မူ လူတို့ကို လှည့်ဖြားဖို့ နောက်တစ်နည်းကို ကျွန်မစဉ်းစားရသည်။ လှည့်ဖြားတတ်ပြီး မရိုးသားသော ဤအခြေအနေတွင် နေ့တိုင်း အသက်ရှင်ခြင်းက အလွန်ပင်ပန်းစရာ ဖြစ်သည်၊ ယင်းကို ဘုရားက မုန်းတီး၊ စက်ဆုပ်ပြီး နောက်ဆုံးတွင် သမ္မာတရားရပြီး ကယ်တင်ခံရမည့် ကျွန်မ၏ အခွင့်အရေးများကို ကျွန်မဖျက်ဆီးမိမည် ဖြစ်သည်။ ကျွန်မတော်နေခဲ့ခြင်း ဖြစ်ပါသလား။ ဤသည်မှာ မသိနားမလည်ခြင်း၊ မိုက်မဲခြင်း ဖြစ်၏။ ဤအရာကို သဘောပေါက်သည့်အခါ ကျွန်မ၏ လှည့်ဖြားတတ်ပြီး ဆိုးယုတ်သော စိတ်သဘောထားကို ဖြေရှင်းကာ ရိုးသားသော လူတစ်ဦး ဖြစ်လာရန် စိတ်အားထက်သန်စွာ လိုချင်ခဲ့သည်။

ညီအစ်ကိုဝမ်က သူ့အား လူသစ်နှင့် မိတ်သဟာယပြုခိုင်းရသည့် ကျွန်မ၏ စက်ဆုပ်ဖွယ် ရည်ရွယ်ချက်များကို မသိသေးဟု ကျွန်မတွေးမိသည်။ သူ့ထံ ကျွန်မဖွင့်မပြောပါက ကျွန်မအပေါ် သူချင့်ချိန်နိုင်စွမ်း မရှိမည်သာမက ကျွန်မကို အထင်ကြီးကာ အပျက်သဘောဆောင်သည့် အခြေအနေတွင် ဆက်ရှိပြီး အလုပ်ကို သူမလုပ်နိုင်ဟု ဆက်တွေးထင်ဦးမည် ဖြစ်သည်။ ထို့ကြောင့် ညီအစ်ကို ကလော့ဒ်ထံ ကျွန်မသွားကာ လူသစ်နှင့် မိတ်သဟာယပြုရန် သူ့ကို စေလွှတ်ရသည့် ကျွန်မ၏ ရည်ရွယ်ချက်များအကြောင်း ဖွင့်ပြောခဲ့ပြီး ဤကိစ္စမှ ကျွန်မသင်ယူခဲ့သည့်အရာကို သူ့အား ပြောပြခဲ့သည်။ လူသစ်နုတ်ထွက်သွားခြင်းအတွက် တာဝန်အများစုကို ကျွန်မယူပါကြောင်းနှင့် ကျွန်မသည် တစ်ကိုယ်ကောင်းဆန်ကာ စက်ဆုပ်ဖွယ်ဖြစ်ကြောင်းတို့ကိုလည်း ပြောခဲ့သည်။ ကျွန်မ၏ ကိုယ်ပိုင်သိက္ခာနှင့် အကျိုးစီးပွားများကို ကာကွယ်ဖို့ သက်သက်အတွက်နှင့် သူ့ကို ကျွန်မလှည့်ဖြားပြီး တာဝန်ယူစေခဲ့သည်။ ထို့နောက်တွင် သူ၏ မိမိကိုယ်ကိုယ် သုံးသပ်ခြင်း၊ အသိပညာနှင့် ဤကိစ္စရပ်မှ သူရလိုက်သည့် အရာများအကြောင်း ကျွန်မကို သူဖွင့်ပြောခဲ့သည်။ သူနှင့် မိတ်သဟာယပြုပြီးနောက်တွင် ကြီးမားသည့် လွတ်မြောက်သော ခံစားချက်တစ်ခုကို ကျွန်မခံစားခဲ့ရ၏။ သမ္မတရားကို လက်တွေ့လုပ်ဆောင်ခြင်းနှင့် ရိုးသားသော လူတစ်ဦး ဖြစ်ခြင်းအားဖြင့်သာ ငြိမ်သက်ခြင်းနှင့် လုံခြုံမှုကို ခံစားရနိုင်ကြောင်း ကျွန်မတွေ့ကြုံခဲ့ရသည်။

ထို့နောက်တွင် ကျွန်မတို့ အလုပ်ရှိ သွေဖည်မှုများကို စစ်ဆေးဖို့ အစည်းအဝေးတစ်ခုကို ကြီးကြပ်ရေးမှူးက စီစဉ်ခဲ့သည်။ ထိုလတွင် ကျွန်မ၏ ထိရောက်မှုက အလွန်အမင်း ကျဆင်းသွားသည်။ ထိုအလုပ်အစည်းအဝေးမှ ကျွန်မထွက်ပြေးလွတ်မြောက်ချင်ခဲ့သည်။ သို့ရာတွင် ကျွန်မ မည်သို့ပြုမူသည်ကို မြင်ရန်၊ ကျွန်မ၏ ပုံရိပ်နှင့် အဆင့်အတန်းကို ခုခံကာကွယ်ပြီး ကျွန်မ၏ အားနည်းချက်များနှင့် ပြဿနာများကို ဖုံးဖိကာ ဖုံးကွယ်ဖို့ ကျွန်မ၏ လှည့်ကွက်ဟောင်းများကို ပြန်လုပ်မည်လား၊ သို့မဟုတ် ကျွန်မ၏ ပြဿနာများကို ရင်ဆိုင်ကာ ပွင့်ပွင့်လင်းလင်း စကားပြောပြီး ရိုးသားသော လူတစ်ဦး ဖြစ်မည်လားဆိုသည်ကို မြင်ရန် ကျွန်မ၏ စကားနှင့် လုပ်ဆောင်ချက်များကို ဘုရားက ဆန်းစစ်နေမည်ဖြစ်ကြောင်း ရှင်းရှင်းလင်းလင်း သိခဲ့သည်။ ကျွန်မ၏ ပုံရိပ်ကို ထိခိုက်မည်ဆိုလျှင်ပင် သမ္မာတရားကို လက်တွေ့လုပ်ဖို့ မိမိကိုယ်ကိုယ် ပြောလိုက်သည်။ ထို့ကြောင့် ထိုကာလအတောအတွင်း ကျွန်မအလုပ်တွင် ဖြစ်သလိုလုပ်ပြီး လှည့်ကွက်များ လုပ်ခဲ့ပုံအကြောင်း ကျွန်မဖွင့်ပြောခဲ့ပြီး ကျွန်မ၏ သွေဖည်မှုများနှင့် ပြဿနာများကို ပေါင်းရုံးသုံးသပ်ပါ့မည်၊ ကျွန်မ၏ တာဝန်အပေါ် သဘောထားကို ပြောင်းလဲပါ့မည်၊ ပိုမိုထိရောက်ဖို့ ကြိုးစားပါ့မည်ဟု ပြောခဲ့သည်။ ဤမိတ်သဟာယပြီးသည့်နောက်တွင် ကြီးမားသည့် လွတ်မြောက်မှု ခံစားချက်ကို ခံစားခဲ့ရပြီး ကျွန်မ၏ တာဝန်ကို ကောင်းစွာထမ်းဆောင်ဖို့ လိုအင်ဆန္ဒနှင့် လှုံ့ဆော်မှု ရှိခဲ့သည်။ ကျွန်မပြောပြီးသွားသည့်နောက် ညီအစ်ကို မောင်နှမများက ကျွန်မကို အထင်မသေးခဲ့ကြပါ။ ထိုအစား ကျွန်မတို့ တာဝန်များကို ထမ်းဆောင်ခြင်းအတွက် လက်တွေ့လုပ်ဆောင်မှု လမ်းကြောင်းအချို့ကို ကျွန်မနှင့်အတူ ဆွေးနွေးပေးခဲ့ကြသည်။ သူတို့၏ မိတ်သဟာယက ကျွန်မအတွက် များစွာအကျိုးရှိခဲ့ပြီး မိမိ၏ သွေဖည်မှုများကို ပြောင်းလဲဖို့ နောက်ထပ် နည်းလမ်းများကိုလည်း သိခဲ့သည်။ ထို့နောက်တွင် ဤလမ်းကြောင်းများကို ကျွန်မလက်တွေ့လုပ်ဆောင်ခဲ့ပြီး ကျွန်မ၏ အလုပ်တွင် တဖြည်းဖြည်း ပိုမိုထိရောက်လာခဲ့သည်။ ဘုရားကို ကျွန်မအလွန်ကျေးဇူးတင်ရှိပါသည်။

ဤအတွေ့အကြုံမှတစ်ဆင့် မည်သည့်အမှားများကို ကျွန်မတို့ ပြုလုပ်မိသည်ဖြစ်စေ၊ ကျွန်မတို့၏ တာဝန်များတွင် မည်သည့်ဖောက်ပြန်ပျက်စီးမှုကို ထုတ်ဖော်ပြသည်ဖြစ်စေ ကိစ္စများကို တည်တည်ငြိမ်ငြိမ် ရင်ဆိုင်နိုင်သရွေ့၊ ကျွန်မတို့ စိတ်နှလုံးများကို ဖွင့်ဟနိုင်ပြီး သမ္မာတရားကို ရှာဖွေနိုင်သရွေ့ မည်သူကမျှ ကျွန်မတို့ကို အထင်မသေးမည်သာမက မိမိကိုယ်ကို ကျွန်မတို့ သုံးသပ်ပြီး မိမိတို့၏ တာဝန်များကို ပိုကောင်းစွာ ဆောင်ရွက်နိုင်မည်ဖြစ်ကြောင်း ကျွန်မတကယ်ပင် ခံစားခဲ့ရသည်။ သမ္မာတရားကို လက်တွေ့လုပ်ဆောင်ပြီး ရိုးသားသော လူတို့သည်သာ အကျင့်စရိုက်နှင့် သိက္ခာရှိကြပြီး သူတို့သည်သာ ‌အမှန်တကယ် စိတ်အေးလက်အေးဖြစ်ကာ လွတ်မြောက်မှု ခံစားရသည်ဟုလည်း ကျွန်မခံစားမိခဲ့သည်။


၁၁။ ရိုးရာအကျင့်သီလများကို လက်ခံလိုက်နာသင့်ပါသလား

ရှောင်ရှန့် ပြင်သစ်နိုင်ငံ

ကျွန်မ မူလတန်းကျောင်းတုန်းက ကျွန်မအပေါ် တော်တော်သက်ရောက်သွားတဲ့ စာတစ်ခုရှိတယ်။ သစ်တော်သီးလက်ဆောင်ပေးတဲ့ ကောင်ရုန်ရဲ့ ဇာတ်လမ်းပေါ့။ ကောင်ရုန်က သူ့ရဲ့ အစ်ကိုတွေ၊ ညီတွေကို အကြီးဆုံးသစ်တော်သီးတွေပေးတယ်။ သူကတော့ အသေးဆုံးကိုယူတယ်။ သူ့အဖေက ချီးမွမ်းတာကို ခံရတယ်။ သူ့ဇာတ်လမ်းကို သုံးလုံးထပ် ဂန္တဝင်ကဗျာထဲမှာ ရေးထားတာ။ အဲဒီအချိန်တုန်းက ကျွန်မက သူ့အကျင့်စရိုက်က အကောင်းဆုံးပဲလို့ ထင်ခဲ့တယ်။ အဲဒီလို ကလေးမျိုးဖြစ်ဖို့ ကိုယ့်ကိုယ်ကိုယ်လည်း ပြောခဲ့တယ်။ အဲဒါနဲ့ ကျွန်မ ငယ်ငယ်ကတည်းက တော်တော်အရသာရှိတာ၊ ပျော်စရာကောင်းတာ တစ်ခုခုရှိရင် ကျွန်မက လိုချင်ပေမဲ့ ကောင်ရုန်ကို အတုခိုးပြီး ကျွန်မရဲ့အစ်မနဲ့ညီမတွေကို အဲဒါတွေကို ပေးတယ်။ ဒါတွေရဖို့ကို ဘယ်တော့မှ မကြိုးစားဘူး။ ဒါကြောင့် ကျွန်မအစ်မတွေက ကျွန်မကို အရမ်းချစ်ကြတယ်။ လူကြီးတွေက ကျွန်မကို ပိုပြီးတော့တောင် ချီးမွမ်းကြတယ်။ တခြားကလေးတွေကို ကျွန်မဆီကနေ သင်ယူဖို့ပြောတယ်။ ဒါကြောင့် ဒီဟာက လူတွေပိုင်ဆိုင်သင့်တဲ့ လူ့သဘာဝမျိုးပဲလို့ ကျွန်မ ပိုပြီးတော့တောင် ထင်ခဲ့တာပေါ့။ ဘုရားကို ယုံကြည်ပြီးတဲ့နောက်မှာ ညီအစ်ကိုမောင်နှမတွေနဲ့လည်း ဒီလိုမျိုး အဆင်ပြေခဲ့တယ်။ ကျွန်မရဲ့တာဝန်နဲ့ အသက်တာနှစ်ခုလုံးမှာ ကိစ္စတွေအတွက် ဘယ်တော့မှ မယှဉ်ပြိုင်ဘူး။ အရာရာတိုင်းမှာ သူများတွေကို ဉီးစားပေးတယ်။ အဲဒါကြောင့် ညီအစ်ကိုမောင်နှမတွေ ကျွန်မကို တော်တော်လက်ခံကြတာပေါ့။ ကျွန်မက ပေါင်းရတာ လွယ်တယ်။ တစ်ကိုယ်ကောင်းမဆန်ဘူး။ သူများတွေကို ထောက်ထားတယ်လို့ လူတိုင်းကပြောတယ်။ ဒီလိုပြုမူတဲ့အတွက် ကျွန်မ ကိုယ့်ကိုယ်ကိုယ် တော်တော်ဂုဏ်ယူတယ်။ ကျွန်မရဲ့ လူ့သဘာဝက ကောင်းတယ်လို့ ကျွန်မ အမြဲတမ်းထင်ခဲ့တယ်။ နောက်ပိုင်းမှာ ပတ်ဝန်းကျင်တချို့က ဖွင့်ပြပြီးတဲ့နောက်မှာ နောက်ဆုံးမှာ ကိစ္စတွေအပေါ် ကျွန်မရဲ့ လွဲမှားနေတဲ့ အမြင်တွေကို နည်းနည်းနားလည်သွားတယ်။

ဒီနှစ် ဇန်နဝါရီလမှာ ဧဝံဂေလိအလုပ် လိုအပ်ချက်တွေကြောင့် ဧဝံဂေလိနဲ့ ရေလောင်းအမှုဆောင်တွေအများကြီးကို ရှာရတယ်။ အဲဒါနဲ့ ကျွန်မက ရေလောင်းအမှုထမ်းတွေကို အမြဲတမ်းရှာပြီးလေ့ကျင့်ဖို့ လိုလာတာပေါ့။ တစ်ခါတလေမှာ ရေလောင်းဖို့အတွက် သင့်တော်တဲ့ ညီအစ်ကိုမောင်နှမတွေကို ကျွန်မ တွေ့တဲ့အချိန်မှာ ဧဝံဂေလိအမှုထမ်းတွေက ကျွန်မထက် ခြေတစ်လှမ်းသာပြီးတော့ သူတို့ကို ရသွားတယ်။ ဒီဟာကြောင့် ကျွန်မ တော်တော်စိတ်ညစ်မိတယ်။ ဒါပေမဲ့ ဒါကို ပြောဖို့ ကျွန်မ အရမ်းရှက်နေတယ်။ ကျွန်မက တစ်ကိုယ်ကောင်းဆန်တယ်လို့ လူတိုင်းက ထင်မှာပဲလို့ ကျွန်မ စဉ်းစားမိလို့ပေါ့။ အဲဒါနဲ့ ကျွန်မ နည်းလမ်းရှာတယ်။ ကျွန်မက ရေလောင်းသင်းထောက်ဆီကို တမင်တကာ စာတစ်စောင်ပို့လိုက်တယ်။ ရေလောင်းဖို့အတွက် သင့်တော်တဲ့သူတွေကို ဧဝံဂေလိအမှုဆောင်တွေက ယူသွားတယ်လို့ ပြောလိုက်တယ်။ ဒီဟာကြောင့် ရေလောင်းသင်းထောက်က ဧဝံဂေလိ အမှုဆောင်တွေကို အမြင်စောင်းလာပြီး သူတို့တွေကြားမှာ သဟဇာတဖြစ်ဖို့က မဖြစ်နိုင်တော့ဘူး။ အထက်ခေါင်းဆောင်က ဒီအကြောင်းကို သိသွားတော့ ကျွန်မကို ပြင်းပြင်းထန်ထန် ကိုင်တွယ်ဖြေရှင်းတယ်။ သဘောထားကွဲလွဲအောင်လုပ်ပြီး အသင်းတော်အလုပ်ကို နှောင့်ယှက်ဖို့ ပြောဆိုတဲ့အတွက် ကျွန်မကို ဖော်ထုတ်တယ်။ ပြုပြင်ခံရပြီး ကိုင်တွယ်ဖြေရှင်းခံရတော့ ကျွန်မ ဝမ်းနည်းမိတယ်။ ဒါပေမဲ့ ကျွန်မက ပြန်မသုံးသပ်ဘူး။ ကိုယ့်ကိုယ်ကိုယ် လုံးဝ မသိခဲ့ဘူး။

နောက်တော့ တစ်နေ့မှာ လစ်စီဆိုတဲ့ အစ်မတစ်ယောက်က အစွမ်းအစကောင်းရှိပြီး နားလည်မှုရှိတယ်လို့ ကျွန်မကြားရတယ်။ ဒီတော့ သူက ရေလောင်းအလုပ်အတွက် အရမ်းသင့်တော်တာပေါ့။ လူသစ်တွေကို ရေလောင်းဖို့အတွက် ဒီအစ်မကို ရွှေ့ပြောင်းဖို့အတွက် ပြောဖို့ ကျွန်မ အသင်းတော်ခေါင်းဆောင်ဆီကိုသွားတယ်။ ဒါပေမဲ့ နောက်ကျတော့ ဧဝံဂေလိဟောဖို့အတွက် လူတွေ အရေးတကြီးလိုနေတယ်။ အသင်းတော်ခေါင်းဆောင်က လစ်စီကို ဧဝံဂေလိဖြန့်ဖို့အတွက် ပို့လိုက်တာပေါ့။ ဒီသတင်းကိုကြားတော့ ကျွန်မ တော်တော်စိတ်ထိခိုက်သွားတယ်။ ဒီအကြောင်းကို အသင်းတော်ခေါင်းဆောင်ကို ကျွန်မ ပြောပြချင်တာ။ ဒါပေမဲ့ ကျွန်မပြောလိုက်ရင် ကျွန်မက တစ်ကိုယ်ကောင်းဆန်ပြီး ယှဉ်ပြိုင်ရယူချင်စိတ်ရှိတယ်လို့ ညီအစ်ကိုမောင်နှမတွေက သေချာပေါက်ထင်မှာပဲလို့ ကျွန်မ တွေးမိတယ်။ ကျွန်မ ကိုယ့်ကိုယ်ကိုယ်ပြောလိုက်တယ်။ “မဖြစ်ဘူး။ ငါ လုပ်လို့မဖြစ်ဘူး။ ဒါဆိုရင် ငါက ရက်ရောပြီး စိတ်သဘောထားကောင်းတဲ့ပုံစံဖြစ်မှာပဲ” ပေါ့။ အဲဒါနဲ့ ကျွန်မ မကျေနပ်တာကို ချုပ်တည်းထားလိုက်တယ်။ ကျွန်မက လစ်စီအတွက် ပျော်ပါတယ်၊ ရေလောင်းတဲ့အလုပ်နဲ့ ဧဝံဂေလိအလုပ်နှစ်ခုလုံးက ဘုရားအိမ်တော်ရဲ့အလုပ်ပဲ လို့ သူတော်ကောင်းဟန်ဆောင်ပြီး ပြောလိုက်တယ်။ နောက်ပိုင်းမှာ အသင်းတော်ခေါင်းဆောင်က “အစ်ကိုဂျရုန်းက အစွမ်းအစကောင်းရှိပြီး ပြဿနာတွေကို ဖြေရှင်းဖို့ သမ္မာတရားကို ကောင်းကောင်းမိတ်သဟာယပြုတယ်” လို့ ပြောတာကို ကျွန်မ ကြားရတယ်။ ဒီအစ်ကိုကို လူသစ်တွေကို ရေလာလောင်းဖို့ ကျွန်မ ပြောချင်တာ။ ဒါပေမဲ့ မျှော်လင့်မထားဘဲနဲ့ အသင်းတော်ခေါင်းဆောင်က သူ့ကို ဧဝံဂေလိအမှုဆောင်လုပ်ဖို့ ပို့ပြီးသွားပြီလို့ ပြောတယ်။ ကျွန်မက မခံနိုင်တော့ဘူး။ အရင်တစ်ခေါက်က သူက အစ်မလစ်စီကို ဧဝံဂေလိ ဟောခိုင်းတယ်။ သူက နောက်လူတစ်ယောက်ကိုလည်း ဘာလို့ ဧဝံဂေလိအလုပ်ကို ချပေးရတာလဲ ပေါ့။ ရေလောင်းအလုပ်ကိုလုပ်ဖို့ လူတွေ အရမ်းကို လိုနေတာ။ အဲဒါနဲ့ အခြေအနေကို အသင်းတော်ခေါင်းဆောင်ကို ကျွန်မ ပြောပြတယ်။ ကျွန်မပြောတာနားထောင်ပြီးတော့ သူက ပြောတယ်။ “သူက ရေလောင်းအလုပ်လုပ်ဖို့ ပိုလိုတယ်ဆိုတော့ အစ်ကိုဂျရုန်းကို အစ်မကို ပေးလိုက်မယ်” တဲ့။ ဒါပေမဲ့ ကျွန်မ သတိထားမိတယ်။ အသင်းတော်ခေါင်းဆောင်က သူ့ကို ဧဝံဂေလိအလုပ်လုပ်ဖို့ ပို့ပြီးသွားပြီဆိုတော့ ကျွန်မက သူ့ကို မရမကယူလိုက်ရင် ကျွန်မက တစ်ကိုယ်ကောင်းဆန်တယ်။ လူကောင်းတွေကို မရမကယူတယ်လို့ သူတို့ပြောမှာကို စိတ်ပူမိတယ်။ အဲဒါနဲ့ သူ့ကို ဧဝံဂေလိဟောခွင့်ပေးဖို့ ဆုံးဖြတ်လိုက်တယ်။ ဒါဆိုရင် ကျွန်မက လူ့သဘာဝကောင်းရှိတယ်၊ တစ်ကိုယ်ကောင်းမဆန်ဘူး၊ သူများတွေအတွက် စဉ်းစားပေးနိုင်တယ်ဆိုတာ ပြမှာပဲ ပေါ့။ ဒီအဖွဲ့ထဲမှာ ဂျရုန်းက ဧဝံဂေလိအမှုဆောင်ကောင်းတစ်ယောက်ဖြစ်မှာပဲလို့ ကျွန်မ မက်ဆေ့ပို့လိုက်ပြီး အောင်ပွဲခံတဲ့ အီမိုဂျီတွေ အတွဲလိုက် ပို့လိုက်တယ်။ တကယ်တမ်းတော့ ဒါတွေအားလုံးက ဟန်ဆောင်တာပဲ။ ကျွန်မက တော်တော်ဆိုးတဲ့ စိတ်အခြေအနေရှိနေပြီး စောဒကတွေ အများကြီးတက်နေတာ။ ဧဝံဂေလိအလုပ်ကပဲ အမှုထမ်းကောင်းတွေလိုတယ်လို့ ခေါင်းဆောင်က ဘယ်လိုလုပ် ထင်ရတာလဲပေါ့။ သူက ကျွန်မတို့ရဲ့ တကယ့်အခက်အခဲတွေကို မမြင်ဘူးပေါ့။ ကျွန်မ တွေးလေလေ၊ စိတ်ထိခိုက်လေလေပဲ။

သုံးလေးရက်ကြာတော့ တခြားပတ်ဝန်းကျင်တစ်ခုက ကျွန်မဆီရောက်လာတယ်။ လတ်တလော ပျိုးထောင်ထားတဲ့ အမှုထမ်းတွေကို တင်ပြဖို့ ခေါင်းဆောင်က ကျွန်မတို့ကို ပြောတယ်။ ဧဝံဂေလိအမှုဆောင်တွေက ကျွန်မတို့ ရေလောင်းအမှုဆောင်တွေထက် လူတွေပိုပြီး ပျိုးထောင်ပေးတယ်ဆိုတာ ကျွန်မ မြင်ရပြီး ကျွန်မ ထပ်ပြီးတော့ မခံနိုင်ပြန်ဘူး။ ကျွန်မစိတ်ထဲမှာ မကျေနပ်တာ၊ နာကြည်းတာတွေက ချက်ချင်းပြည့်သွားတယ်။ သူတို့တွေက လူတွေအများကြီးပျိုးထောင်ပေးနေတယ်လို့ ကျွန်မ မျှော်လင့်မထားဘူး။ ကျွန်မ သူတို့ကို လစ်စီနဲ့ ဂျရုန်းကိုတောင် ယူခွင့်ပေးလိုက်သေးတယ်။ ဒါ တော်တော် မမျှတတာပဲ ပေါ့။ အခုဆို ဧဝံဂေလိအမှုဆောင်တွေက ရေလောင်းအမှုဆောင်တွေထက် ပိုများနေပြီ။ နောင်မှာ ရှိလာမယ့် လူသစ်တွေအများကြီးနဲ့ ကျွန်မတို့မှာရှိတဲ့ ရေလောင်းအမှုထမ်းနည်းနေတာကို စဉ်းစားပြီးတော့ ကျွန်မ ဖိအားတော်တော်ဖြစ်တယ်။ ခေါင်းဆောင်ကိုလည်း အမြင်စောင်းလာတယ်။ သူက ဧဝံဂေလိအလုပ်အတွက်ပဲ စဉ်းစားသလိုမျိုး၊ ရေလောင်းအလုပ်ကို ဘယ်သူကမှ မစဉ်းစားသလိုမျိုး ခံစားမိတယ်။ ဒါကို ကျွန်မ တွေးလေလေ၊ ဝမ်းနည်းလာလေလေပဲ။ အဲဒိမှာ ထိုင်နေရင်းနဲ့ ကျွန်မ မငိုဘဲ မနေနိုင်ဘူး။ ဧဝံဂေလိသင်းထောက်နဲ့ အသင်းတော်ခေါင်းဆောင်က အဖွဲ့ထဲက ကျွန်မတို့ လူသစ်တွေအကြောင်းကို စိတ်အားထက်ထက်သန်သန်နဲ့ပြောနေတာကို ကြည့်ရင်းနဲ့ ကျွန်မက ပြင်ပလူတစ်ယောက်လို ခံစားရတယ်။ အရမ်းအားမလိုအားမရဖြစ်ပြီး အဖွဲ့ကနေတောင် ထွက်ချင်တာ။ အဲဒီနေ့ နေ့လည်မှာ ကျွန်မ တော်တော်စိတ်ဆင်းရဲနေပြီး စားမဝင်ဘူး။ အိပ်ရာပေါ်မှာ တစ်ယောက်ထဲလှဲပြီး ရှိုက်ငိုနေတာပေါ့။ ဒီလိုဆက်သွားနေရင် ကျွန်မသေချာပေါက် နေမကောင်းဖြစ်မှာပဲလို့ ခံစားမိတယ်။ ကျွန်မနဲ့သိတဲ့ အစ်မတစ်ယောက်က ကျွန်မအခြေအနေကို မြင်တော့ သူကပြောတယ်။ ကျွန်မက နှိမ့်ချတယ်လို့ သူများတွေက ထင်ပြီး ကျွန်မကို အထင်ကြီးလေးစားအောင်လို့ ကျွန်မက တိုက်ရိုက်မပြောဘဲ ဟန်ဆောင်ခဲ့တယ် တဲ့။ ကျွန်မအစ်မရဲ့ သတိပေးချက်ပြီးတဲ့နောက်မှာ နောက်ဆုံးတော့ ကျွန်မ ကိုယ့်ကိုယ်ကိုယ် စပြီး သုံးသပ်ခဲ့တယ်။ ဘုရားနှုတ်ကပတ်တော်ထဲမှာ ကျွန်မ ဖတ်ရတာက။ “အဘယ်သူတို့သည် စင်စစ်အားဖြင့် ဖာရိရှဲများဖြစ်သည်ကို သင်တို့သိသလော။ သင်တို့အနီးတွင် ဖာရိရှဲတစ်ဦးတလေ ရှိသလော။ ဤလူများကို အဘယ်ကြောင့် ဖာရိရှဲများဟု ခေါ်သနည်း။ ဖာရိရှဲများကို မည်သို့ သရုပ်ဖော်သနည်း။ ၎င်းတို့သည် ကြောင်သူတော်ကြွက်သူခိုးဖြစ်သော၊ လုံးလုံး အတုအယောင် ဖြစ်ပြီး ၎င်းတို့ ပြုလေသမျှ၌ ဟိတ်ဟန်လုပ်သည်။ ၎င်းတို့သည် အဘယ်သို့ ဟိတ်ဟန်လုပ်သနည်း။ ကောင်းဟန်၊ ကြင်နာဟန်၊ အပြုသဘောဆောင်ဟန် ပြုသောသူများ ဖြစ်သည်။ ၎င်းတို့သည် အမှန်တကယ် ယင်းကဲ့သို့ ဖြစ်ကြသလော။ လုံးဝ မဖြစ်ပေ။ ၎င်းတို့သည် ကြောင်သူတော်ကြွက်သူခိုးများ ဖြစ်သဖြင့် ၎င်းတို့ထဲ၌ ပေါ်လွင်သမျှနှင့် ထုတ်ဖော်သမျှမှာ ဟန်ဆောင်ထားခြင်း ဖြစ်သည်၊ ၎င်းတို့အားလုံးမှာ အယောင်ဆောင် ဖြစ်ကြ၏၊ ၎င်းမှာ ၎င်းတို့၏ သရုပ်မှန်မဟုတ်ပေ။ ၎င်းတို့၏ သရုပ်မှန်ကို အဘယ်နေရာတွင် ကွက်ဝှက်ထားသနည်း။ ယင်းကို သူတစ်ပါးတို့ လုံးဝ မမြင်စေရန် ၎င်းတို့၏ စိတ်နှလုံးအတွင်းထဲတွင် ဖုံးကွယ်ထားသည်။ အပြင်ပန်းတွင် ရှိသမျှသည် ဟန်ဆောင်မှုတစ်ခု ဖြစ်သည်၊ အားလုံးမှာ အတုအယောင်များဖြစ်သည်။ သို့သော် ၎င်းတို့သည် လူတို့ကိုသာ အရူးလုပ်နိုင်သည်။ ဘုရားသခင်ကို အရူးမလုပ်နိုင်ပေ။...အခြားလူများအဖို့၊ ဤသို့သောလူတို့သည် အလွန်ပင် ဘုရားတရားကိုင်းရှိုင်းပြီး နှိမ့်ချပုံရသော်လည်း ယင်းမှာ စင်စစ်အားဖြင့် အတုအယောင်သာ ဖြစ်သည်။ ၎င်းတို့သည် သည်းခံ၊ စိတ်ရှည်ပြီး ချစ်ခင်ဖွယ်ကောင်းပုံရသော်လည်း၊ ယင်းမှာ စင်စစ်အားဖြင့် ဟန်ဆောင်ထားခြင်းသာ ဖြစ်သည်။ ဘုရားသခင်ကို ချစ်သည်ဟု ၎င်းတို့က ပြောကြသည်။ အမှန်တကယ်တွင် ဟန်ဆောင်မှုတစ်ခုသာဖြစ်သည်။ ဤသို့သောလူတို့သည် သန့်ရှင်းသည်ဟု အခြားလူတို့က ထင်ကြသည်။ သို့သော် အမှန်တကယ်တွင် အတုအယောင်ဖြစ်သည်။ အမှန်တကယ် သန့်ရှင်းသူကို မည်သည့်နေရာတွင် ရှာတွေ့နိုင်သနည်း။ လူသားသန့်ရှင်းမှုသည် အားလုံး အတုအယောင်ဖြစ်သည်။ အားလုံးက အယောင်ဆောင်မှု၊ ဟန်ဆောင်မှုသာဖြစ်သည်။ အပြင်ပန်းတွင် ၎င်းတို့သည် ဘုရားသခင်ကို သစ္စာရှိပုံပေါက်သော်လည်း၊ အမှန်တွင် အခြားသူများ မြင်ဖို့ ၎င်းတို့ ဆောင်ရွက်နေကြခြင်း ဖြစ်သည်။ မည်သူမျှ ကြည့်မနေသည့်အခါတွင်၊ ၎င်းတို့သည် စိုးစဉ်းမျှ သစ္စာမရှိကြသကဲ့သို့ ၎င်းတို့ပြုသမျှမှာ ဝတ်ကျေတမ်းကျေ ဖြစ်ကြသည်။ အပေါ်ယံအားဖြင့် ၎င်းတို့သည် ဘုရားသခင်အတွက် မိမိတို့ကိုယ်ကိုယ် အသုံးခံကြပြီး ၎င်းတို့၏မိသားစုနှင့် အလုပ်အကိုင်ကို စွန့်လွှတ်ခဲ့ကြပြီးဖြစ်သည်။ သို့ရာတွင် ၎င်းတို့သည် အဘယ်အရာကို တိတ်တဆိတ် လုပ်ဆောင်နေကြသနည်း။ ၎င်းတို့သည် အသင်းတော်တွင် မိမိတို့၏ ကိုယ်ပိုင်လုပ်ငန်းကို ဦးစီးဦးရွက်ပြုပြီး ကိုယ်ပိုင်စီးပွားရေးလုပ်ငန်းကို စီမံနေကြခြင်းဖြစ်ကာ အသင်းတော်ထံမှ အကျိုးအမြတ်ရယူနေပြီး ဘုရားသခင်အတွက် အလုပ်လုပ်သည့်ဟန်ကိုဆောင်လျက် လှူဖွယ်ပစ္စည်းများကို တိတ်တဆိတ် ခိုးယူနေခြင်းဖြစ်သည်။...ဤလူတို့သည် ခေတ်ပေါ် ကြောင်သူတော် ဖာရိရှဲများဖြစ်ကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘဝ ကြီးထွားတိုးတက်ခြင်း၏ အညွှန်းခြောက်ခု) “သင်လိုက်စားသည့်အရာမှာ သမ္မာတရားဖြစ်လျှင်၊ သင်လက်တွေ့လုပ်ဆောင်သည့်အရာမှာ သမ္မာတရားဖြစ်ပြီး၊ သင်ပြောဆိုပြုမူရာတွင် အခြေခံသည့်အရာမှာ ဘုရားနှုတ်ကပတ်တော်ဖြစ်လျှင် သူတစ်ပါးတို့သည် အကျိုးဖြစ်ပြီး စည်းမျဉ်းနှင့်ညီသော သင်၏ ပြောဆိုပြုမူမှုများမှ ရရှိကြလိမ့်မည်။ ယင်းမှာ နှစ်ဦးနှစ်ဖက်လုံးအတွက် အကျိုးဖြစ်မည်မဟုတ်သလော။ ရိုးရာယဉ်ကျေးမှုကို တွေးတောခြင်းဖြင့် ချုပ်ချယ်ခံရလျက် အသက်ရှင်ရင်း၊ သင်သည် ဟန်လုပ်စဉ် သူတစ်ပါးတို့ကလည်း အလားလူလုပ်ဆောင်လျှင်၊ သင်က ယဉ်ကျေးစွာဖြင့် သဘောကောင်းပြစဉ် ၎င်းတို့က မျက်နှာလိုမျက်နှာရပြုလုပ်လျှင်၊ တစ်ယောက်ချင်းစီတိုင်းက အခြားလူအတွက် ဟန်လုပ်နေလျှင် သင်တို့ထဲမှ မည်သူကမျှ လုံးဝ မကောင်းပေ။ သင်နှင့် ၎င်းတို့သည် သမ္မာတရား၏ စကားတစ်ခွန်းမှမပါဘဲ တစ်နေကုန် မျက်နှာလိုမျက်နှာရလုပ်ပြီး အသေးစိတ်များ လုပ်ဆောင်ကြကာ ရိုးရာယဉ်ကျေးမှုက အားပေးသော အပြုအမူကောင်းကိုသာ ဘဝတွင် သရုပ်ထင်စေကြသည်။ ဤသို့သောအပြုအမူသည် အပြင်ပန်းမှ သမားရိုးကျအဖြစ် မြင်ရသော်လည်း အားလုံးက သူတော်ကောင်း ဟန်ဆောင်ခြင်းဖြစ်သည်။ သူတစ်ပါးတို့ကို လိမ်လည်၊ လှည့်စားသောအပြုအမူ၊ လူတို့ကို အယုံသွင်းပြီး လှည့်စားသောအပြုအမူများဖြစ်သည်။ ရိုးသားစစ်မှန်သော စကားတစ်ခွန်းမျှ မကြားရပေ။ သင်သည် ဤသို့သောသူတစ်ဦးနှင့် မိတ်ဆွေဖွဲ့လျှင် အဆုံး၌ သင်သည် အယုံသွင်းခံရပြီး လှည့်စားခံရမည်မှာ သေချာသည်။ ၎င်းတို့၏ ကောင်းသောအပြုအမူမှ ရရှိသည့် မည်သည့်အရာကမျှ သင့်ကို စိတ်ဓာတ်မြှင့်တင်ပေးမည်မဟုတ်ပေ။ ယင်းက သင့်အား သင်ပေးရန်ရှိသည့်အရာများဟူသမျှမှာ မုသားနှင့် လှည့်စားမှုသာဖြစ်သည်။ သင်က ၎င်းတို့ကို လှည့်စားပြီး ၎င်းတို့က သင့်ကို လှည့်စားသည်။ အဆုံးတွင် သင်ခံစားရမည့်အရာသည် သင်၏ တည်ကြည်မှုနှင့် ဂုဏ်သိက္ခာအလွန်အမင်း ဆုတ်ယုတ်ခြင်းဖြစ်ပြီး သင်တောင့်ခံဖို့သာ ရှိလိမ့်မည်။ သင်သည် သူတစ်ပါးတို့နှင့် အငြင်းပွားခြင်း၊ သို့မဟုတ် သူတစ်ပါးတို့ထံမှ အလွန်အမင်း တောင်းဆိုခြင်းမရှိဘဲ ရည်မွန်သော လောကဝတ်၊ ဓလေ့ထုံးတမ်းနှင့်ညီသော ယဉ်ကျေးမှုတို့ဖြင့် သင့်ကိုယ်သင် တင်ပြရဦးမည်ဖြစ်သည်။ သင်သည် တောက်ပသောအပြုံးတစ်ခုဖြင့် တည်ငြိမ်မှုရှိခြင်း၊ အမြင်ကျယ်သော သဘောထားကြီးမှုတို့ကို သက်ရောက်စေလျက် စိတ်ရှည်၊ သည်းခံရဦးမည်ဖြစ်သည်။ ဤသို့သော အခြေအနေတစ်ခုကို ရရှိရန်အတွက် နှစ်မည်မျှကြာရှည်စွာ ထိရောက်မှုရှိသော လေ့ကျင့်မှုကို လုပ်ဆောင်ရမည်နည်း။ သင်က သူတစ်ပါးတို့ရှေ့တွင် ဤသို့နေထိုင်ရန် သင့်ကိုယ်သင်တောင်းဆိုလျှင် သင်၏ အသက်တာသည် သင့်အား မောပန်းစေမည်မဟုတ်သလော။ သင်သည် များစွာသောချစ်ခြင်းတို့ မရှိသည်ကို ကောင်းစွာသိလျက်ဖြင့် ရှိဟန်ဆောင်ရခြင်းဖြစ်သည့် ထိုသို့သောသူတော်ကောင်း ဟန်ဆောင်မှုသည် လွယ်ကူသောအရာမဟုတ်ပေ။ လူတစ်ယောက်အနေဖြင့် သင့်ကိုယ်သင် ဤသို့ပြုမူခြင်းဖြင့် သင်သည် အစဉ်သဖြင့် ပို၍ အလွန်မောပန်းလိမ့်မည်။ သင်သည် သင်၏ နောက်ဘဝတွင် လူသားအဖြစ်ထက် နွား၊ သို့မဟုတ် မြင်း၊ ဝက်၊ သို့မဟုတ် ခွေးတစ်ကောင်အဖြစ်သာ မွေးဖွားလိုလိမ့်မည်။ ဤအရာတို့သည် သင့်အတွက် အလွန်အမင်းမှားယွင်းပြီး ဆိုးယုတ်ခြင်းသာ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၃)) လူတွေက ရိုးရာယဉ်ကျေးမှုစိတ်ကူးတွေကို အခြေခံတဲ့ သူတော်ကောင်းဟန်ဆောင်မှုနဲ့ အသက်ရှင်ကြတယ်၊ ဒါက နာကျင်မှု၊ စိတ်ဓာတ်ကျမှုနဲ့ သီးခြားဖြစ်မှုတွေပဲ ဖြစ်ပေါ်စေတယ်ဆိုပြီး ဘုရားက ဖွင့်ပြတယ်။ ဒါက တော်တော်ကို စိတ်လှုပ်ရှားရတယ်။ ဒီစိတ်ကူးတွေက ကျွန်မကို အရမ်းကို ထိခိုက်ခဲ့လို့လေ။ အထူးသဖြင့် ဒါကို ဖတ်တဲ့အခါမှာပေါ့။ “သင်သည် များစွာသောချစ်ခြင်းတို့ မရှိသည်ကို ကောင်းစွာသိလျက်ဖြင့် ရှိဟန်ဆောင်ရခြင်းဖြစ်သည့် ထိုသို့သောသူတော်ကောင်း ဟန်ဆောင်မှုသည် လွယ်ကူသောအရာမဟုတ်ပေ။” ကျွန်မ တော်တော်ရှက်မိတယ်။ ဒီစကားလုံးတွေက ကျွန်မကို ဖော်ပြတာပဲ။ ကျွန်မက သိပ်ပြီး မရက်ရောတာ သိသာပါတယ်။ ဒါပေမဲ့ ရက်ရောဟန်ဆောင်ခဲ့တယ်။ အသင်းတော်အလုပ်ကို ကျွန်မ ထည့်မစဉ်းစားတဲ့အချိန်မှာ ထည့်စဉ်းစားဟန်ဆောင်နေတုန်းပဲ။ လစ်စီနဲ့ ဂျုရုန်းကို ဧဝံဂေလိဟောခိုင်းတော့ ကျွန်မက မပျော်တာ သိသာတယ်။ ဒါပေမဲ့ အားတင်းပြီးပြုံးတယ်။ သူတို့က ဧဝံဂေလိဟောနေတာကို ကျွန်မ ပျော်ပါတယ်လို့တောင် စာပို့ခဲ့တယ်။ ကျွန်မက အရမ်းမှားယွင်းပြီး အယောင်ဆောင်တာပဲ။ ဖာရိရှဲတွေက သူတို့ကိုယ်သူတို့ အမြဲတမ်း ဟန်ဆောင်တဲ့ ကြောင်သူတော်တွေဖြစ်တယ်လို့ ဘုရားနှုတ်ကပတ်တော်က ဖော်ပြပါတယ်။ အပြင်ပန်းမှာတော့ သူတို့က လူ့သဘာဝကောင်းရှိတယ်။ သည်းခံနှိမ့်ချတယ်။ ဘုရားတရားကိုင်းရှိုင်းတယ်။ ဒါပေမဲ့ တကယ်တမ်းတော့ သူတို့က လူတွေကို လှည့်စားပြီး အမိဖမ်းဖို့ သူတို့ရဲ့ အဆင့်အတန်းနဲ့ ရာထူးကိုကာကွယ်ဖို့အတွက် ဒီနည်းလမ်းကို အသုံးပြုတာ။ သူတို့အနှစ်သာရက သမ္မာတရားနဲ့ ဘုရားသခင်ကို မုန်းတီးခြင်းပဲ။ ဒါကြောင့် သခင်ယေရှုက သူတို့တွေကို မြွေတွေလို့ ရှုတ်ချပြီး အမင်္ဂလာရှိတယ်လို့ ကြေညာခဲ့တယ်။ ဒါတွေကို ချင့်ချိန်စဉ်းစားရင်းနဲ့ ကျွန်မ ကြောက်လာတယ်။ ကျွန်မရဲ့ သူတော်ကောင်းဟန်ဆောင်မှုက အတိအကျကို ဖာရိရှဲတွေအတိုင်းပဲ။ အမှုထမ်းတွေ ခန့်တဲ့ကိစ္စမှာ ကျွန်မက သူများတွေနဲ့ မယှဉ်ပြိုင်ဘူးလို့ ပြသခဲ့တယ်။ ဒါနဲ့ ကျွန်မက သူများတွေ ကျွန်မအပေါ် အကဲဖြတ်တာကောင်းစေချင်ခဲ့တယ်။ ကျွန်မလုပ်သမျှက အသင်းတော် အကျိုးစီးပွားအတွက်ပဲလို့ ပြောတယ်။ ဒါပေမဲ့ ကျွန်မတကယ်တမ်း စဉ်းစားတာက ကိုယ့်ပုံရိပ်အတွက်ပဲ။ ကျွန်မက တစ်ကိုယ်ကောင်းဆန်တယ်၊ မကောင်းတဲ့လူ့သဘာဝရှိတယ်လို့ ဧဝံဂေလိ အမှုဆောင်တွေက ပြောမှာကို စိုးရိမ်ခဲ့ပြီး အသင်းတော်အလုပ်ကို ထည့်မစဉ်းစားခဲ့ဘူး။ ဒါကြောင့် ကျွန်မ ကိုယ့်ကိုယ်ကိုယ် ချုပ်တည်းခဲ့ရတယ်။ ကျွန်မက အပြင်ပန်းမှာ ရက်ရောပြီး သဘောထားကြီးပုံရှိပေမဲ့ ကျွန်မက တော်တော်နာကျင်နေရပြီး မကျေနပ်ချက်တွေ အများကြီးရှိတယ်။ အသင်းတော်ခေါင်းဆောင်နဲ့ ဧဝံဂေလိသင်းထောက်ကိုတောင် အမြင်စောင်းခဲ့တယ်။ ဒါပေမဲ့ ဒီအတွေးတွေကို သူတို့မမြင်နိုင်တဲ့နေရာမှာ ကွယ်ဝှက်ထားလိုက်တယ်။ ဒီလိုနဲ့ ကျွန်မက လူ့သဘာဝကောင်းရှိပြီး အသင်းတော်အလုပ်ကို ထိန်းသိမ်းနိုင်တယ်လို့ ညီအစ်ကိုမောင်နှမတွေ ထင်အောင်ပေါ့။ ကျွန်မရဲ့ ရည်ရွယ်ချက်တွေနဲ့ ကျွန်မ ဖွင့်ပြတာတွေကို သုံးသပ်ကြည့်ပြီး ကျွန်မ အပြုအမူကို ရွံရှာမိတယ်။ ကျွန်မရဲ့ အပြင်ပန်းကောင်းမှုတွေနဲ့ လူတွေကိုလှည့်စားပြီး ဆွဲဆောင်တယ်။ ကျွန်မရဲ့ ကိုယ်ပိုင်ပုံရိပ်ကို တည်ထောင်တယ်။ ကျွန်မပြောသမျှ၊ လုပ်သမျှက ဘုရားအတွက် စက်ဆုပ်စရာ၊ မုန်းတီးစရာဖြစ်ခဲ့တယ်။

နောက်ပိုင်းမှာ ရိုးရာယဉ်ကျေးမှုနဲ့ သူတော်ကောင်းတရားကို စိစစ်တဲ့ ဘုရားသခင်ရဲ့ မိတ်သဟာယကို ကျွန်မ သုံးလေးခေါက်နားထောင်ပြီး စပြီးတော့ ပြန်သုံးသပ်ကြည့်တယ်။ ကျွန်မက အရမ်းကို သူတော်ကောင်းဟန်ဆောင်ပြီး နာနာကျင်ကျင်နဲ့ အသက်ရှင််အောင် ဘယ်လို ရိုးရာယဉ်ကျေးမှုအယူအဆတွေက ကျွန်မကို ထိန်းချုပ်ခဲ့တာလဲပေါ့။ ဘုရားနှုတ်ကပတ်တော်တချို့ကို ကျွန်မ ဖတ်တယ်။ “ပို၍ကြီးသော သစ်တော်သီးများကို ပေးကမ်းသည့် ကောင်ရုံ၏ ရိုးရာယဉ်ကျေးမှု ပုံပြင်တစ်ပုဒ်ရှိသည်။ သင်တို့ မည်သို့ ထင်သနည်း။ ကောင်ရုံကဲ့သို့ မပြုလုပ်နိုင်သောမည်သူမဆိုသည် လူကောင်းတစ်ယောက် မဟုတ်ဘူးလော။ ကောင်ရုံကဲ့သို့ ပြုလုပ်နိုင်သူ မည်သူမဆိုသည် စရိုက်လက္ခဏာမြင့်မြတ်သည်၊ သမာဓိခိုင်မာသည်၊ တစ်ကိုယ်ကောင်းဆန်ခြင်းမရှိဘဲ ကိုယ်ကျိုးမကြည့်ပေ၊ လူကောင်းတစ်ယောက်ဖြစ်သည်ဟု လူတို့က ထင်မြင်လေ့ရှိသည်။ ဤသမိုင်းပုံပြင်ရှိ ကောင်ရုံသည် လူတိုင်းလိုက်လျှောက်သည့် စံပြတစ်ယောက်ဟုတ်သလော။ ဤဇာတ်ကောင်သည် လူတို့၏ စိတ်နှလုံးတွင် နေရာတစ်ခုခုရှိသလော။ (ရှိသည်။) လူတို့၏ စိတ်နှလုံးတွင် နေရာယူသည်မှာ သူ၏ အမည်မဟုတ်ဘဲ သူ၏ အတွေးများ၊ အလေ့အကျင့်များ၊ သူ၏ ကိုယ်ကျင့်တရားနှင့် အပြုအမူတို့ဖြစ်သည်။ လူတို့သည် ဤသို့သော အလေ့အကျင့်များကို အထင်ကြီးလေးစားပြီး လက်ခံကြသည်။ ကောင်ရုံ၏ သူတော်ကောင်းတရားကို စိတ်အတွင်း၌ လေးစားကြသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၁၀)) “ပညာတတ်များသည် ရိုးရာယဉ်ကျေးမှု၏ လွှမ်းမိုးခြင်းကို အလွန်အမင်း ခံထားရသည်။ ၎င်းတို့သည် ရိုးရာယဉ်ကျေးမှုကို လက်ခံရုံမျှသာမဟုတ်၊ ရိုးရာယဉ်ကျေးမှု၏ အတွေးအမြင်များစွာကို ၎င်းတို့၏ စိတ်နှလုံးအတွင်းထဲတွင် လက်ခံပြီး ယင်းတို့ကို အပြုသဘောဆောင်သောအရာများအဖြစ် မှတ်ယူသည်။ ၎င်းတို့သည် အချို့သောနာမည်ကြီးသည့် ဆိုရိုးစကားများကို နီတိများအဖြစ်ပင် မှတ်ယူသည်။ ဤအရာများကို လုပ်ဆောင်ရာတွင် ၎င်းတို့သည် အသက်တာတွင် လမ်းလွဲသွားကြပြီဖြစ်သည်။ ရိုးရာယဉ်ကျေးမှုသည် ကွန်ဖြူးရှပ်ဝါဒ၏ သင်ကြားမှုများတွင် ပါဝင်ဖွဲ့စည်းထားသည်။ ယင်းသည် ရိုးရာကိုယ်ကျင့်တရားများနှင့် ယဉ်ကျေးမှုကို အဓိကအားပေးမြှင့်တင်သည့် သဘောတရားနှင့် သီအိုရီ၏ အဓိကအပိုင်းတစ်ခု ပါဝင်သည်။ ဤသွန်သင်မှုများကို မင်းဆက်များစိုးစံသောခေတ်ကာလတစ်လျှောက်တွင် ကွန်ဖြူးရှပ်နှင့် မန်စီးယပ်ကို ပညာရှိများအဖြစ် ကြည်ညိုလေးစားသော အုပ်ချုပ်သူလူတန်းစားများမှ အထင်ကြီးလေးစားကြသည်။ ကွန်ဖြူးရှပ်ဝါဒမှ သွန်သင်မှုများက ခံယူသည်မှာ လူတစ်ယောက်အနေဖြင့် စေတနာသဒ္ဓါတရား၊ တရားမျှတမှု၊ ယဉ်ကျေးမှု၊ ဉာဏ်ပညာ၊ ရိုးသားစစ်မှန်မှုကို အသေအချာ ကိုင်စွဲထားရမည်။ ဆိုလိုသည်မှာ အမှုအရာများဖြစ်ပေါ်သည့်အခါ တည်ငြိမ်ပြီး ဣန္ဒြေမပျက်ရှိရန်၊ ခွင့်လွှတ်ရန်၊ ပြောဖို့ရှိသည့်အရာကို ကောင်းစွာပြောရန်၊ ယှဉ်ပြိုင်ခြင်း၊ သို့မဟုတ် ကြိုးပမ်းခြင်းမရှိရန် သင်ယူရမည်၊ အခြားသူများ၏ လေးစားမှုကိုရရှိရန်အတွက် ယဉ်ကျေးမှုရှိရန် သင်ယူရမည်၊ ထိုသို့သောလူတစ်ဦးူသည်သာ ပြုမူဆောင်ရွက်ခြင်း၌ စံပြဖြစ်သည်ဟု ဆိုလိုသည်။ ထိုသို့သောလူတစ်ဦးသည် မိမိကိုယ်ကို သာမန်လူတို့၏ အထက်တွင်ထားသည်။ သူ့အတွက် အခြားလူတိုင်းက ခွင့်လွှတ်ရမည့်၊ သည်းခံရမည့်သူများဖြစ်သည်။ အသိပညာ၏ ‘သက်ရောက်မှု’ သည် အလွန်ကြီးမားသည်။ ထိုသို့သောလူတို့သည် ကြောင်သူတော်များနှင့် အလွန်ဆင်တူသည် မဟုတ်လော။ လုံလောက်သော အသိပညာများဖြင့် လူတို့သည် ကြောင်သူတော်များ ဖြစ်လာကြသည်။ ဤ ပညာကြီးသည့်၊ ခံ့ညားသည့် ပါရမီရှိသူအုပ်စုကို ဆွဲဆောင်သည့် စကားစုသည် ‘ပညာရှင်ဆန်စွာ ရည်မွန်ခြင်း’ ဖြစ်သည်။...၎င်းတို့၏ အထက်တန်းလွှာများက ခံယူထားသော ယဉ်ကျေးသိမ်မွေ့သည့် ပြုမူပြောဆိုပုံကို လေ့လာပြီး အတုခိုးရန် အထူးသဖြင့် စီစဉ်ကြသည်။ ၎င်းတို့သည် အချင်းချင်းစကားပြောဆိုသောအခါ၊ အမှုအရာများကို ဆွေးနွေးသောအခါ ၎င်းတို့၏ လေသံမှာ အဘယ်နည်း။ ၎င်းတို့သည် အလွန်နူးညံ့သော စကားအသုံးအနှုန်းများကို သုံးကြသည်။ ၎င်းတို့၏ စကားလုံးများသည် ရည်မွန်ပြီး နူးညံ့သိမ်မွေ့သည်။ ၎င်းတို့၏ ကိုယ်ပိုင်အယူအဆကိုသာ ဖော်ပြသည်။ အခြားလူ၏ ထင်မြင်ချက်က မှားသည်ဟု သိလျှင်ပင် မှားသည်ဟု ပြောမည်မဟုတ်။ မည်သူကမျှ အခြားလူကို ထိုသို့ ထိခိုက်မည်မဟုတ်ပေ။ ၎င်းတို့၏ စကားသည်လည်း အလွန်ပင် နူးညံ့သည်။ ဝါဂွမ်းက ဝါဂွမ်းကို ပွတ်တိုက်သကဲ့သို့ဖြစ်သည်။ ကြားရသောသူကို မအီမသာဖြစ်စေသော၊ စိတ်သောကရောက်ပြီး စိတ်ဆိုးအောင် ပြုလုပ်သော နာကျင်မှုမရှိသော စကားစမြည်များဖြစ်သည်။ ထိုသို့သောလူများသည် အလွန်ပင် ဟန်ဆောင်တတ်ကြသည်။ အသေးဆုံးအရာဖို့ပင် ၎င်းတို့၏ ဟန်ဆောင်မှုကို အသုံးချကြသည်။ ယင်းသည် မည်သည့်အရာဖြစ်သည်ကို မည်သူကမျှ ဖော်ထုတ်ပြောဆိုခြင်းမရှိဘဲ သေသပ်စွာ နိဂုံးချုပ်သည်။ သာမန်လူတို့ရှေ့တွင် ၎င်းတို့သည် မည်သို့သော ကိုယ်ဟန်အနေအထားမျိုးကို ပြလိုကြသနည်း။ မည်သို့သော ပုံရိပ်မျိုးကို ပြသလိုကြသနည်း။ ၎င်းတို့ကို နှိမ့်ချသော လူကြီးလူကောင်းများအဖြစ် သာမန်လူများက မြင်စေရန် ကြိုးစားကြသည်။ လူကြီးလူကောင်းများသည် အခြားလူတိုင်းထက် သိသိသာသာ ပိုကောင်းကြသည်။ ၎င်းတို့သည် လေးစားရမည့်သူများဖြစ်သည်။ ၎င်းတို့၏ ထင်မြင်ချက်များသည် သာမန်လူတို့ထက်ပို၍ အရေးပါသည်၊ ၎င်းတို့သည် အမှုအရာများကို ပို၍နားလည်သည်ဟု လူများက ထင်ကြသည်။ ထို့ကြောင့် လူတို့သည် ထိုသို့သော ပညာတတ်များကို ၎င်းတို့၏ အရေးကိစ္စအားလုံးအကြောင်း တိုင်ပင်ကြသည်။ ဤသည်မှာ ထိုပညာတတ်များက ရရှိလိုသော ရလဒ်မျိုးဖြစ်သည်။ ၎င်းတို့အားလုံးက ပညာရှိများအဖြစ် ကြည်ညိုလေးစားခြင်းကို ခံယူလိုကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁)) ဘုရားနှုတ်ကပတ်တော်တွေက ကျွန်မပြဿနာကို အတိအကျ ဖော်ပြတယ်။ ဒီသူတော်ကောင်းဟန်ဆောင်တဲ့ ကောင်းမှုတွေကို ဘာလို့ အတုခိုးစရာ အပြုသဘောဆောင်တာတွေအဖြစ် ကျွန်မက မြင်နိုင်တာလဲ။ ဒါက ဘာကြောင့်လဲဆိုရင် ကျွန်မက သစ်တော်သီးလက်ဆောင်တွေပေးတဲ့ ကောင်ရုန်ရဲ့ ရိုးရာယဉ်ကျေးမှုအယူအဆရဲ့ လွှမ်းမိုးမှုကို ခံခဲ့ရလို့ပါ။ ငယ်ငယ်ကတည်းက ဒီအယူအဆနဲ့ ကျွန်မ အသက်ရှင်ခဲ့တယ်။ လိမ္မာတဲ့ကလေးဖြစ်တယ်လို့ လူတွေထင်အောင်လုပ်ဖို့ ကျွန်မအစ်မတွေကို ကျွန်မအကြိုက်ဆုံး အရုပ်တွေ၊ မုန့်တွေအများကြီးပေးခဲ့တယ်။ အရွယ်ရောက်လာတော့လည်း အရာရာမှာ နှိမ့်ချပြီး ရက်ရောမှုကို ပြတယ်။ ကျွန်မ စိတ်မပါတပါနဲ့ လုပ်ခဲ့ပေမဲ့ ဒီလိုလုပ်မှသာ ကျွန်မက လူ့သဘာဝကောင်းရှိပြီး ပြောဆိုပြုမူပုံတွေကို နားလည်တယ်ဆိုတာ ပြနိုင်တယ်၊ ဒါက သူများတွေလေးစားတာကိုရဖို့အတွက် တစ်ခုတည်းသောနည်းလမ်းပဲလို့ ထင်ခဲ့တယ်။ ဒါကြောင့် ကျွန်မက စိတ်မပါတပါနဲ့ တောင့်ခံခဲ့တယ်။ ဘုရားကို ယုံကြည်ပြီးတဲ့နောက်မှာ ဒီရိုးရာအယူအဆကို သမ္မာတရားအဖြစ် ကျင့်သုံးနေတုန်းပဲ။ ဒီအမှုထမ်းနှစ်ယောက်ကို ခန့်တဲ့ကိစ္စမှာ ကျွန်မက သည်းခံနေခဲ့တယ်။ ရေလောင်းအမှုထမ်းနည်းနေတာ ရှင်းပါတယ်။ ဒါပေမဲ့ ကျွန်မက ကိုယ်ကျိုးမကြည့်ဘဲ ဆက်ကပ်အပ်နှံဟန်ဆောင်တယ်။ ရေလောင်းဖို့အတွက် သင့်တော်တဲ့ လူနှစ်ယောက်ကို ဧဝံဂေလိဟောဖို့အတွက် ခွင့်ပြုလိုက်တယ်။ ဒါကြောင့် ကျွန်မက အရမ်းမြင့်မြတ်ပြီး ရက်ရောတဲ့ ပုံစံပေါ်တယ်။ ဒါပေမဲ့ တကယ်တမ်းတော့ ကျွန်မက အရမ်းအပျက်သဘောဆောင်ပြီး အမှုထမ်းမရှိတာကြောင့် ခိုးပြီးတော့ သုံးလေးခါ ငိုခဲ့တယ်။ အသင်းတော်ခေါင်းဆောင်အပေါ် အမြင်စောင်းခဲ့တယ်။ နောက်ဆုံးမှာ ရေလောင်းတဲ့အလုပ်က ထိခိုက်သွားတယ်။ ဒီလိုမျိုုး “ပေးဆပ်တာ”က ဘာအဓိပ္ပာယ်ရှိသလဲ။ ကျွန်မကို အမြင်ကောင်းအောင်လို့ ကောင်ရုန်လိုမျိုး မြင့်မြတ်တဲ့ သဘောထားကို ခံယူခဲ့တယ်။ ဒါက အသင်းတော်အလုပ်ကို ထိခိုက်သလားဆိုတာ ဂရုမစိုက်ခဲ့ဘူး။ ကျွန်မက ကြောင်သူတော် စစ်စစ်တစ်ယောက်ပဲ။ ကျွန်မက အသင်းတော်အလုပ်ကို တကယ်အလေးထားရင် ရေလောင်းအလုပ်အတွက် တကယ်လိုအပ်နေတာတွေကို ကြည့်ပြီး ကျွန်မတို့ရဲ့ အမှုထမ်းလိုအပ်ချက်ကို အကဲဖြတ်မှာပဲ။ ဒါပေမဲ့ ကျွန်မရဲ့ ပုံရိပ်ကို ကာကွယ်ဖို့အတွက် စည်းမျဉ်းတွေကို လုံးဝ မလိုက်နာခဲ့ဘူး။ ရေလောင်းအလုပ်က အမှုထမ်းနည်းတာကြောင့် ထိခိုက်လာတဲ့အခါမှာတောင် ကျွန်မက ဆက်ပြီးတော့ လူတွေကို ရက်ရက်ရောရောနဲ့ လွတ်ပေးတုန်းပဲ။ ရေလောင်းအလုပ်ကို နှောင့်နှေးအောင်လုပ်ခြင်းအားဖြင့် သူများတွေရဲ့ ချီးမွမ်းမှုကို ကျွန်မ ရခဲ့တယ်။ ဒီလိုလူတွေက ကြောင်သူတော်တွေလို့ ဘုရားက ပြောတာမဆန်းပါဘူး။ ကျွန်မအပြုအမူက တကယ်ကို မှားယွင်းနေတာကို သဘောပေါက်သွားတယ်။

နောက်ပိုင်းမှာ ကျွန်မကို လှုံ့ဆော်ပေးတဲ့ ဘုရားနှုတ်ကပတ်တော်တချို့ကို ဖတ်တယ်။ အနန္တတန်ခိုးရှင် ဘုရားသခင် ပြောသည်မှာ- “သူတော်ကောင်းတရားနှင့် သက်ဆိုင်သည့် မည်သည့်ပြောဆိုချက်မျိုးမဆိုသည် သမ္မာတရားအတွက် ရပ်တည်နိုင်ဖို့မဆိုထားနှင့်။ သမ္မာတရားပင်မဟုတ်သည်ကို သင်တို့ ရှင်းလင်းစွာ သိရမည်။ ထိုအရာများသည် အပြုသဘောဆောင်သောအရာများပင် မဟုတ်ပေ။ သူတော်ကောင်းတရားနှင့်သက်ဆိုင်သည့် ဤပြောဆိုချက််များသည် စာတန်က လူတို့ကို လှည့်စားသည့် မိစာဆဒိဌိဆန်သော အတွေးမှားများဖြစ်သည်ဟု သေချာပေါက် ဆိုနိုင်သည်။ ထိုအရာများသည် ၎င်းတို့ကိုယ်၌က လူတို့ပိုင်ဆိုင်သင့်သော သမ္မာတရား၏ စစ်မှန်မှုမဟုတ်သကဲ့သို့ သာမန်လူ့သဘာဝက အသက်ရှင်နေထိုင်သင့်သည့် အပြုသဘောဆောင်သောအရာများ မဟုတ်ပေ။ သူတော်ကောင်းတရားအကြောင်းဖြစ်သော ဤပြောဆိုချက်များတွင် အတုအယောင်များ၊ ဟန်ဆောင်မှုများ၊ မမှန်မကန်ပြုလုပ်ထားခြင်းများ၊ လှည့်ကွက်များပါဝင်သည်။ ယင်းတို့သည် အစစ်အမှန်မဟုတ်သော အပြုအမူများဖြစ်ပြီး၊ လူသား၏ အသိစိတ်နှင့် ဆင်ခြင်တုံတရားတွင်၊ သို့မဟုတ် လူသား၏ သာမန်စဉ်းစားပုံတွင် အရင်းခံခြင်း လုံးဝ မရှိပေ။ ထို့ကြောင့် သူတော်ကောင်းတရားနှင့် စပ်လျဉ်း သည့် ရိုးရာယဉ်ကျေးမှု၏ ပြောဆိုချက်များအားလုံးသည် ယုတ္တိမရှိပေ။ အဓိပ္ပာယ်မရှိသော မိစာဆဒိဌိအယူများနှင့် အတွေးမှားများဖြစ်သည်။ ဤမိတ်သဟာယအနည်းငယ်နှင့် ယနေ့တွင် စာတန်တင်ပြသော သူတော်ကောင်းတရားအကြောင်း ပြောဆိုမှုများသည် အလုံးစုံ သေခြင်းသို့ စီရင်ခံရသည်။ ယင်းတို့သည် အပြုသဘောဆောင်သောအရာများပင်မဟုတ်လျှင် လူတို့က ၎င်းတို့ကို လက်ခံနိုင်သည်မှာ အဘယ်သို့ဖြစ်သနည်း။ ဤအယူအဆ၊ ဤအမြင်များနှင့် လူတို့က မည်သို့ ရှင်သန်နိုင်သနည်း။ အကြောင်းမှာ သူတော်ကောင်းတရားနှင့်ပတ်သက်သည့် ဤပြောဆိုချက်များသည် လူတို့၏ အယူအဆများ၊ စိတ်ကူးများနှင့် အလွန်ကိုက်ညီသည်။ လေးစားခြင်း၊ လက်ခံခြင်းကို ဖြစ်စေသည်။ ထို့ကြောင့် လူတို့သည် သူတော်ကောင်းတရားနှင့်သက်ဆိုင်သော ဤပြောဆိုချက်များကို ၎င်းတို့စိတ်နှလုံးထဲမှ လက်ခံသည်။ လူတို့သည် လက်တွေ့မလုပ်နိုင်သော်လည်း စိတ်အတွင်းတွင် ထိုအရာများကို အလွန်အားရစွာ လက်ခံယုံကြည်ပြီး ကိုးကွယ်ကြသည်။ ထိုနည်းအားဖြင့် စာတန်သည် လူတို့ကို လှည့်ဖြားရန်၊ ၎င်းတို့၏ စိတ်နှလုံးနှင့် အပြုအမူကို ထိန်းချုပ်ရန်အတွက် သူတော်ကောင်းတရားနှင့် သက်ဆိုင်သော ပြောဆိုချက်အမျိုးမျိုးကို အသုံးပြုသည်။ အကြောင်းမှာ လူတို့သည် ၎င်းတို့၏ စိတ်နှလုံးထဲတွင် သူတော်ကောင်းတရားနှင့် သက်ဆိုင်သော ပြောဆိုချက်မျိုးစုံကို ကိုးကွယ်ပြီး မျက်ကန်းယုံကြည်မှုရှိကြသည်။ ၎င်းတို့အားလုံးသည် ပိုမိုကြီးမားသော ဂုဏ်သိက္ခာ၊ မြင့်မြတ်မှု၊ ကြင်နာမှုရှိဟန်ဆောင်ပြီး ဤနည်းအားဖြင့် အလွန်အထင်ကြီးခံရကာ ချီးမွမ်းခံရဖို့ဖြစ်သော ၎င်းတို့၏ ပန်းတိုင်ကို ရရှိရန် ဤပြောဆိုချက်များကို အသုံးပြုလိုကြသည်။ အနှစ်ချုပ်တွင် သူတော်ကောင်းတရားနှင့် သက်ဆိုင်သော ဖော်ပြချက်မျိုးစုံတို့သည် သူတော်ကောင်းတရားနယ်ပယ်တွင် အပြုအမူ၊ သို့မဟုတ် လူသားအရည်အသွေးအမျိုးအစားအချို့ကို ထင်ရှားစွာပြသသင့်သည်ဟု လူတို့ကို တောင်းဆိုသည်။ ဤအပြုအမူများနှင့် လူသားအရည်အသွေးများသည် အလွန်မြင့်မြတ်သည့်ပုံစံရှိပြီး ကြည်ညိုလေးစားခြင်းခံရသည်။ ထို့ကြောင့် လူအားလုံးသည် ၎င်းတို့၏ စိတ်နှလုံးတွင် ထိုအရာများအပေါ် အလွန်ပင် ဆန္ဒပြင်းပျကြသည်။ သို့သော် ၎င်းတို့ ထည့်မစဉ်းစားသည့်အချက်မှာ သူတော်ကောင်းတရားနှင့် သက်ဆိုင်သော ဤပြောဆိုချက်များသည် သာမန်လူတစ်ယောက်လိုက်နာသင့်သည့် ပြုမူနေထိုင်မှုစည်းမျဉ်းများ လုံးဝ မဟုတ်ခြင်းပင်ဖြစ်သည်။ ယင်းအစား ဤအရာများသည် လူတစ်ယောက်က ရှိဟန်ဆောင်နိုင်သည့် သူတော်ကောင်းဟန်ဆောင်သော အပြုအမူအမျိုးမျိုးဖြစ်သည်။ ၎င်းတို့သည် အသိစိတ်၊ ဆင်ခြင်တုံတရား၏ စံနှုန်းများမှ သွေဖည်သည်။ သာမန်လူ့သဘာဝ၏ စိတ်မှ ခွဲထွက်သည်။ စာတန်သည် လူတို့ကို လှည့်စားရန်၊ စာတန်ကို ကိုးကွယ်ပြီး ထိုသူတော်ကောင်းယောင်ဆောင် ပညာရှိဆိုသူများကို ကိုးကွယ်ကြစေရန်၊ ဤနည်းအားဖြင့် သာမန်လူ့သဘာဝနှင့် လူသားအပြုအမူအတွက် စံသတ်မှတ်ချက်များကို သာမန်အဖြစ်၊ ရိုးရှင်းပြီး နိမ့်ကျသောအရာများအဖြစ်ပင် လူတို့ကို မြင်စေရန်အတွက် သူတော်ကောင်းတရားနှင့် သက်ဆိုင်သော မှားယွင်းပြီး ဟန်ဆောင်ထားသော ပြောဆိုချက်များကို အသုံးပြုသည်။ လူတို့သည် ဤအရာများကို အလွန်မုန်းတီးပြီး ရွံရှာဖွယ်အဖြစ် ထင်မြင်ကြသည်။ ဤသည်မှာ အဘယ်ကြောင့်ဆိုသော် စာတန်က ထောက်ခံအားပေးသည့် သူတော်ကောင်းတရားနှင့် သက်ဆိုင်သော ပြောဆိုချက်များသည် အမြင်တွင် အလွန်ကျေနပ်ဖွယ်ရာဖြစ်ပြီး လူ၏ အယူအဆများ၊ စိတ်ကူးများနှင့် အလွန် ကိုက်ညီသည်။ သို့သော် အမှန်တွင် သူတော်ကောင်းတရားနှင့် သက်ဆိုင်သော မည်သည့်ပြောဆိုချက်မဆိုသည် မည်သည့်အရာဖြစ်နိုင်ပါစေ လောကီတွင် လူတို့ ပြုမူဆောင်ရွက်ရာ၌၊ သို့မဟုတ် ကိုင်တွယ်ဖြေရှင်းရာ၌ ၎င်းတို့လိုက်နာသင့်သည့် စည်းမျဉ်းမဟုတ်ပေ။ သေချာစဉ်းစားတွေးတောကြည့်လော့။ ဤကဲ့သို့ မဟုတ်သလော။ အနှစ်သာရတွင် သူတော်ကောင်းတရားများ၏ ဖော်ပြချက်များသည် လူတို့ကို ပို၍ ဂုဏ်ရှိသော၊ မြင့်မြတ်သောဘဝများကို အပေါ်ယံဆန်ဆန် ရှင်သန်စေပြီး ဤသို့ဖြင့် ဤအရာများကို အထင်သေးရမည့်အစား ကိုးကွယ်၊ ချီးမွမ်းစေရန်အတွက် တောင်းဆိုချက်များသာဖြစ်သည်။ ဤပြောဆိုချက်များသည် လူတို့ကို ကောင်းသောအပြုအမူမှတစ်ဆင့် သူတော်ကောင်းတရားကို ထင်ထင်ရှားရှားပြသပြီး ဤနည်းအားဖြင့် ဖောက်ပြန်ပျက်စီးသော လူသားမျိုးနွယ်၏ ရည်မှန်းချက်များနှင့် လွန်ကျူးသော ဆန္ဒများကို ဖုံးကွယ်ပြီး ကန့်သတ်ရန်၊ လူ၏ ဆိုးယုတ်ပြီး အကျည်းတန်သော သဘာဝနှင့် အနှစ်သာရကို ဖုံးကွယ်ရန် တောင်းဆိုချက်များသာဖြစ်သည်ကို ပြသည်။ ဤအရာများသည် လူတစ်ယောက်၏ ပင်ကိုစရိုက်ကို အပေါ်ယံဆန်သော အပြုအမူကောင်းများ၊ အလေ့အကျင့်များမှတစ်ဆင့် မြှင့်တင်ပေးရန်၊ သူ့အပေါ် အခြားလူများ၏ အမြင်နှင့် ပိုမိုကျယ်ပြန့်သော လောကီ၏ ခန့်မှန်းချက်ကို မြှင့်တင်ပေးရန် ရည်ရွယ်သည်။ သူတော်ကောင်းတရား၏ ပြောဆိုချက်များသည် လူ၏ အတွင်းကျသော အတွေးများ၊ အမြင်များ၊ သူ၏ အကျည်းတန်သော မျက်နှာထား၊ သူ၏ သဘာဝနှင့် အနှစ်သာရတို့ကို အပေါ်ယံဆန်သော အပြုအမူ၊ အလေ့အကျင့်များနှင့် ဖုံးကွယ်ခြင်းဖြစ်သည်ဆိုသည်ကို ဤအချက်များက ပြသည်။ ဤအရာများကို အောင်မြင်စွာ ဖုံးကွယ်၍ရနိုင်သလော။ ဤအရာများကို ဖုံးကွယ်ရန် ကြိုးစားခြင်းသည် ပို၍ပင် သိသာစေသည် မဟုတ်လော။ သို့သော် စာတန်က ဤအရာကို ဂရုမစိုက်ပေ။ စာတန်၏ ရည်ရွယ်ချက်သည် ဖောက်ပြန်ပျက်စီးသော လူသားမျိုးနွယ်၏ အကျည်းတန်သော မျက်နှာထားကို ဖုံးကွယ်ရန်၊ လူ၏ ဖောက်ပြန်ပျက်စီးမှု၏ အမှန်တရားကို ဖုံးကွယ်ရန် ဖြစ်သည်။ ထို့ကြောင့် စာတန်သည် လူတို့ကို မိမိတို့ကိုယ်ကို အယောင်ဆောင်စေရန် သူတော်ကောင်းတရား၏ အပြုအမူဆိုင်ရာ ပြောဆိုချက်များကို ခံယူကျင့်သုံးစေသည်။ ဤသည်မှာ စာတန်က လူ၏ အသွင်အပြင်၏ သေသပ်သော ပြယုဂ်တစ်ခု ပြုလုပ်ရန် သူတော်ကောင်းတရားဖြစ်ခြင်း၏ စည်းကမ်းများ၊ အပြုအမူများကို အသုံးပြုသည်ဟု ဆိုလိုသည်။ ဤနည်းအားဖြင့် လူတစ်ယောက်သည် အခြားလူတို့၏ အထင်ကြီးမှုနှင့် ချီးမွမ်းမှုကို ရရှိနိုင်ဖို့အတွက် သူ၏ လူသားအရည်အသွေးများနှင့် ပင်ကိုစရိုက်တို့ကို မြှင့်တင်သည်။ အခြေခံအားဖြင့် သူတော်ကောင်းတရားနှင့် သက်ဆိုငသော ဤဖော်ပြချက်များသည် လူတစ်ယောက်က သူ၏ အပြုအမူကို အခြေခံပြီး မြင့်မြတ်သည်၊ သို့မဟုတ် နိမ့်ကျသည်ဆိုသည်ကို သတ်မှတ်ဆုံးဖြတ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၁၀)) ကျွန်မက လွဲမှားနေတဲ့အမြင်ကို အမြဲတမ်းဆုပ်ကိုင်ထားတယ်၊ ရိုးရာယဉ်ကျေးမှု သူတော်ကောင်းတရားကို လူတစ်ယောက်ရဲ့ လူ့သဘာဝက ကောင်းသလား၊ ဆိုးသလားဆိုတာ တိုင်းတာဖို့ စံနှုန်းအဖြစ် မှတ်ယူခဲ့တယ်ဆိုတဲ့ အမြင်ပဲဆိုတာ ဘုရားနှုတ်ကပတ်တော်ကို ဖတ်ပြီးမှပဲ ကျွန်မ နားလည်ခဲ့တယ်။ ကျွန်မက သူတော်ကောင်းတရားကို သမ္မာတရားအဖြစ်မှားမြင်ပြီး သူတော်ကောင်းတရားရှိတဲ့လူတွေက လူ့သဘာဝကောင်းရှိတယ်လို့ ထင်ခဲ့တယ်။ တကယ်တမ်းတော့ သူတော်ကောင်းတရားက လူတွေ လိုက်နာသင့်တဲ့ ဘဝစည်းမျဉ်းမဟုတ်ဘူး။ သူတော်ကောင်းယောင်ဆောင်တဲ့ လုပ်ရပ်တစ်ခုပဲ။ အနှစ်သာရမှာ အဲဒါက လူတွေကို လှည့်စားပြီး ဖျက်ဆီးဖို့ စာတန်အသုံးပြုတဲ့ နည်းလမ်းတစ်ခုပဲ။ လူတွေ အသက်ရှင်နေထိုင်ဖို့ ကျင့်ဝတ်စံနှုန်းတွေကို ထည့်သွင်းပေးဖို့ ရိုးရာယဉ်ကျေးမှုကို စာတန်က အသုံးပြုတယ်။ ဒီလိုနဲ့ သူများတွေရဲ့ အထင်ကြီးမှုကိုရယူဖို့ နည်းလမ်းအနေနဲ့ သူတို့ကိုယ်သူတို့ ဟန်ဆောင်ပြီး အတွင်းထဲက ဖောက်ပြန်ပျက်စီးမှုကို ဖုံးကွယ်ဖို့အတွက် အပြင်ပန်းကောင်းမှုတွေကို အသုံးပြုကြတယ်။ ရလဒ်အနေနဲ့ လူတွေက ပိုပြီးတော့ကို ကြောင်သူတော်ဆန်ပြီး လှည့်စားလာကြတယ်။ ကျွန်မလည်း ဒီလိုပဲဆိုတာကို မြင်ခဲ့တယ်။ ကျွန်မက ရိုးရာယဉ်ကျေးမှု သူတော်ကောင်းတရားတွေကို ကျွန်မလုပ်ရပ်တွေအတွက် စံသတ်မှတ်ချက်အဖြစ် မှတ်ယူခဲ့တယ်။ ကျွန်မက ယှဉ်ပြိုင်ရယူတာတွေ မရှိဘဲ သူများတွေနဲ့ အဆင်ပြေနိုင်တဲ့ပုံစံရှိပေမဲ့ တကယ်တမ်းတော့ ကျွန်မက ကောင်းတယ်လို့ လူတွေပြောအောင်လုပ်ဖို့ လူတွေရဲ့ စိတ်နှလုံးထဲက ကျွန်မပုံရိပ်ကို ထိန်းသိမ်းဖို့အတွက် ကောင်းမှုတွေလုပ်ဖို့ ကိုယ့်ကိုယ်ကိုယ် တွန်းအားပေးနေတာပဲ။ ဒါပေမဲ့ ကျွန်မက အသင်းတော်အလုပ်ကို ထည့်စဉ်းစားတယ်လို့ ပြောခဲ့တယ်။ ကျွန်မက အရမ်းကို လှည့်စားတတ်ခဲ့တယ်။

နောက်ပိုင်းမှာ ဘုရားနှုတ်ကပတ်တော်ထဲမှာ ကျွန်မ ဖတ်ရတယ်။ “သမ္မာတရားကို နားလည်သူတစ်ဦးသည် သူတော်ကောင်းတရားနှင့် စပ်လျဉ်းသည့် ရိုးရာယဉ်ကျေးမှု၏ အမျိုးမျိုးသော ဆိုရိုးစကားများနှင့် တောင်းဆိုမှုများကို ပိုင်းခြားစိစစ်သင့်သည်။ ၎င်းတို့ထဲမှ မည်သည့်အရာကို သင်အမြတ်နိုးဆုံးဖြစ်သည်ကို ကြည့်လော့။ သင်အစဉ်သဖြင့် လေ့လာစောင့်ကြည့်သည့်အရာ၊ လူတို့နှင့် ဖြစ်ရပ်တို့ကို သင်ရှုမြင်ပုံအတွက်၊ သင့်ကိုယ်သင်ပြုမူဆောင်ရွက်ပုံအတွက် အစဉ်သဖြင့် အခြေပြုချက်၊ လမ်းညွှန်ချက်ဖြစ်သောအရာကို ကြည့်လော့။ ထို့နောက်တွင် ထိုအရာများကို နှုင်းယှဉ်ကြည့်ရန်အတွက် ဘုရားသခင်၏ နှုတ်ကပတ်တော်များ၊ သတ်မှတ်ချက်များနှင့် ယှဉ်လေ့လာကြည့်ပြီး ဤရိုးရာယဉ်ကျေးမှုဖြစ်သောအရာများသည် ဘုရားသခင် ဖော်ပြသော သမ္မာတရားများနှင့် ကွဲလွဲဆန့်ကျင်နေခြင်းရှိမရှိကို ကြည့်သင့်သည်။ ပြဿနာတစ်ခုကို အမှန်တကယ် တွေ့ရှိလျှင် မည်သည့်နေရာ၌ ထိုရိုးရာယဉ်ကျေးမှုက မှားယွင်းပြီး အဓိပ္ပာယ်မရှိသည်ကို အတိအကျ ပိုင်းခြားစိစစ်သင့်သည်။ ဤပြဿနာများကို သင်ရှင်းလင်းသွားသည့်အခါ မည်သည့်အရာက သမ္မာတရားဖြစ်သည်၊ မည်သည့်အရာက အတွေးမှားဖြစ်သည်ကို သင် သိလိမ့်မည်။ လက်တွေ့လုပ်ဆောင်မှုလမ်းကြောင်း ရှိလိမ့်မည်ဖြစ်ပြီး၊ သင်လျှောက်သင့်သည့် လမ်းကြောင်းကို ရွေးချယ်လိမ့်မည်။ ဤနည်းဖြင့် သမ္မာတရားကို ရှာဖွေလော့။ သင်၏လမ်းခရီးကို သင်ပြုပြင်နိုင်လိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၅)) ဘုရားနှုတ်ကပတ်တော်ကနေ ကျွန်မ နားလည်သွားတယ်။ ဒီရိုးရာအယူအဆတွေနဲ့ အသက်မရှင်ချင်ဘူးဆိုရင် အရင်ဆုံး အဲဒါတွေကို ပိုင်းခြားသိမြင်ပြီး စိစစ်ရမယ်။ ဘယ်နေရာမှာ မှားနေတယ်၊ ဘာလို့ အဓိပ္ပာယ်မရှိဖြစ်တယ်၊ သမ္မာတရားကို ဘယ်လိုချိုးဖောက်တယ် ဒါတွေနဲ့ အသက်ရှင်ခြင်းကြောင့် ဘာအကျိုးဆက်တွေဖြစ်စေတယ်ဆိုတာတွေကို သိအောင်လုပ်ရမယ်။ ဒါတွေကို ရှင်းရှင်းလင်းလင်း မြင်မှသာ ဒါတွေကို လက်လွတ်နိုင်ပြီး သမ္မာတရားကို လက်ခံနိုင်တယ်။ ကျွန်မ စပြီးတော့ တွေးမိတယ်။ သစ်တော်သီးလက်ဆောင်တွေပေးတဲ့ “ပေးဆပ်ခြင်း”က သမ္မာတရားစည်းမျဉ်းတွေနဲ့ ကိုက်ညီသလား။ ဒီ “ပေးဆပ်ခြင်း”က သာမန်လူ့သဘာဝအတွက် ဘုရားသခင်ရဲ့ သတ်မှတ်ချက်တစ်ခုလား။ အရာရာကို သည်းခံတဲ့သူတွေက တကယ် လူကောင်းတွေလားပေါ့။ ကျွန်မကိုယ်တိုင်ရဲ့ မဆင်မခြင်သည်းခံမှုက ရေလောင်းအလုပ်မှာ အမှုထမ်းနည်းပါးတာတွေ တော်တော်ဖြစ်သွားတယ်။ အရာရာမှာ ရက်ရောမှု၊ သည်းခံမှုကို ပြဖို့အတွက် ကြောင်သူတော်ဆန်တဲ့ အလိမ်အညာတွေအများကြီး ပြောခဲ့တယ်။ ဒီရိုးရာအယူအဆတွေကို သင်ပေးခံခဲ့ရပြီး ကျွန်မက လူကောင်းဖြစ်မယ့်အစား ကြောင်သူတော်ဆန်ပြီး လှည့်စားတတ်သွားတယ်။ သူများတွေ အထင်ကြီးတာကို ကျွန်မ ရတဲ့အချိန်မှာ မပျော်ဘူး။ အဲဒီအစား ပိုပိုပြီး စိတ်ဓာတ်ကျပြီး စိတ်ဆင်းရဲလာတယ်။ ဒါတွေက ကျွန်မအတွက် ရိုးရာယဉ်ကျေးမှုကို ကိုးကွယ်ခြင်းရဲ့ ခါးသီးတဲ့ အသီးအပွင့်တွေပဲ။ ရိုးရာယဉ်ကျေးမှုရဲ့ အနှစ်သာရကို ဘုရားသခင်က ဖွင့်ပြခြင်းမရှိရင် ကျွန်မတစ်ဘဝလုံး မမြင်မကန်းဖြစ်နေမှာပဲ။ သမ္မာတရားကို ဖော်ပြပြီး ရိုးရာအယူအဆတွေကို စိစစ်ပေးပြီးတော့ ကျွန်မကို နိုးထစေခဲ့တဲ့အတွက် ဘုရားသခင်ကို အရမ်းပဲ ကျေးဇူးတင်မိတယ်။

အဲဒီနောက်တော့ ကျွန်မ တွေးမိတယ်။ “သစ်တော်သီးလက်ဆောင်တွေပေးတဲ့ ကောင်ရုန်ရဲ့ သူတော်ကောင်းတရားက အပြင်ပန်း အပြုအမူကောင်းဖြစ်ပြီး သူ့မှာ လူ့သဘာဝကောင်းရှိတယ်လို့ မဆိုလိုဘူးဆိုတော့ စစ်မှန်တဲ့ လူ့သဘာဝကောင်းက ဘာလဲ” ပေါ့။ ဘုရားနှုတ်ကပတ်တော်ထဲမှာ ကျွန်မ ဖတ်ရတယ်။ “ကောင်းမွန်သော လူ့သဘာဝ ရှိခြင်းအတွက် စံနှုန်းရှိရမည်။ ယင်းသည် တော်သင့်ရုံ လမ်းကြောင်းကို လျှောက်လမ်းခြင်း၊ အခြေခံသဘောတရားများကို မလိုက်နာခြင်း၊ မည်သူကိုမျှ စိတ်အနှောင့်အယှက်မဖြစ်စေဖို့ ကြိုးပမ်းအားထုတ်မှု၊ သင် သွားသည့် နေရာတိုင်းတွင် မျက်နှာလို မျက်နှာရ လုပ်ခြင်း၊ သင် တွေ့ဆုံသည့် လူတိုင်းကို ပြေပြစ်စွာ ဆက်ဆံခြင်းနှင့် လူတိုင်းကို သင့်အား အကောင်းပြောစေခြင်းတို့ မပါဝင်ပေ။ ဤသည်မှာ စံနှုန်းမဟုတ်။ ထိုသို့ဆိုလျှင် မည်သည်မှာ စံနှုန်းဖြစ်သနည်း။ ဘုရားသခင်၊ သမ္မာတရား၊ တာဝန်ထမ်းဆောင်ခြင်း၊ လူ၊ ဖြစ်ရပ်၊ အမှုအရာများ၏ ပုံစံတိုင်းအပေါ် မိမိ၏ ဆက်ဆံမှုတွင် စည်းမျဉ်းရှိပြီး တာဝန်ခံခြင်းဖြစ်သည်။ ဤသည်မှာ အားလုံးမြင်နိုင်လောက်အောင် ရိုးရှင်းပေသည်။ လူတိုင်းက မိမိတို့၏စိတ်နှလုံးထဲတွင် ဤအရာနှင့်ပတ်သက်၍ ရှင်းလင်းကြသည်။ ထို့အပြင် ဘုရားသခင်က လူများ၏ စိတ်နှလုံးများကို ရှာဖွေပြီး ၎င်းတို့၏အခြေအနေ တစ်ခုချင်းစီတိုင်းကို သိသည်။ ၎င်းတို့ မည်သူဖြစ်ပါစေ၊ မည်သူမျှ ဘုရားသခင်ကို မလှည့်စားနိုင်ပေ။ အချို့သော လူတို့သည် ကောင်းမွန်သော လူ့သဘာဝကို ၎င်းတို့ ပိုင်ဆိုင်ကြကြောင်း၊ ၎င်းတို့သည် အခြားသူများအကြောင်း မည်သည့်အခါမျှ မကောင်းမပြောကြောင်း၊ အခြားမည်သူမဆို၏ အကျိုးစီးပွားများကို မည်သည့်အခါမျှ မထိခိုက်စေကြောင်း အမြဲ ကြွားဝါကြပြီး အခြားသူများ၏ ပိုင်ဆိုင်မှုကို ၎င်းတို့ မည်သည့်အခါမျှ ငမ်းငမ်းတက်မလိုချင်ဖူးကြောင်း အခိုင်အမာ ပြောဆိုကြလေသည်။ အကျိုးစီးပွားနှင့်ပတ်သက်၍ ငြင်းခုံမှုဖြစ်သည့်အခါတွင် အခြားသူများကို အခွင့်ကောင်းယူခြင်းထက် ၎င်းတို့သာ ဆုံးရှုံးနစ်နာခံပြီး လူတိုင်းက သူတို့ကို လူကောင်းများဟု ထင်သည်ကို နှစ်သက်လေသည်။ သို့သော် ဘုရားသခင်၏ အိမ်တော်ထဲ၌ ၎င်းတို့၏တာဝန်ကို ထမ်းဆောင်နေချိန်တွင်၊ ၎င်းတို့သည် အစဉ် မိမိတို့ကိုယ်တိုင်အတွက် ကြံစည်လျက်၊ ဉာဏ်များကာ စိတ်မချရပေ။ ၎င်းတို့သည် မည်သည့်အခါတွင်မျှ ဘုရားသခင့်အိမ်တော်၏ အကျိုးကျေးဇူးများကို မတွေးကြ၊ ဘုရားသခင်က အရေးတကြီးဖြစ်သည်ဟု သဘောထားသောအရာကို အရေးတကြီးဖြစ်သည်ဟု ၎င်းတို့ လုံးဝ သဘောမထားကြ သို့မဟုတ် ဘုရားသခင် တွေးသကဲ့သို့ မတွေးကြပေ၊ ပြီးလျှင် ၎င်းတို့၏ တာဝန်များကို ထမ်းဆောင်ရန် ၎င်းတို့၏ ကိုယ်ပိုင် အကျိုးစီးပွားများကို လုံးဝ ဘေးမဖယ်ထားနိုင်ကြပေ။ ၎င်းတို့၏ အကျိုးစီးပွားများကို ၎င်းတို့ လုံးဝ မစွန့်လွှတ်ကြချေ။ မကောင်းမှုပြုသူများက မကောင်းမှု ကျူးလွန်နေကြသည်ကို ၎င်းတို့ မြင်သည့်အချိန်တွင်ပင်၊ ထိုသူတို့ကို မဖော်ထုတ်ကြချေ။ ၎င်းတို့သည် မည်သည့်ကိုယ်ကျင့်တရားများ တစ်ခုတစ်လေမျှ မရှိကြပေ။ ဤသည်မှာ မည်သည့် လူ့သဘာဝမျိုးဖြစ်သနည်း။ ကောင်းသောလူ့သဘာဝမဟုတ်ပေ။ ထိုသို့သော လူတစ်ဦး ပြောသည့်အရာကို အာရုံမစိုက်လေနှင့်။ သူအသက်ရှင် နေထိုင်သည့်အရာ၊ သူ ထုတ်ဖော်ပြသည့်အရာနှင့် သူ၏ တာဝန်များကို ဆောင်ရွက်ချိန်တွင် သူ၏သဘောထား မည်သည့်အရာ ဖြစ်သည် ဆိုသည့်အပြင် သူ၏ အတွင်းပိုင်းအခြေအနေ မည်သည့်အရာ ဖြစ်ပြီး သူ မည်သည့်အရာ ချစ်သည်ကို သင် မြင်ရမည်။ သူ၏ ကိုယ်ပိုင်ကျော်ကြားမှုနှင့် အခွင့်အလမ်းများကို ချစ်ခြင်းသည် ဘုရားသခင်ကို သူ၏ သစ္စာရှိခြင်းထက် ပိုလွန်ပါက၊ သူ၏ ကိုယ်ပိုင် ကျော်ကြားမှုနှင့် အခွင့်အလမ်းကို ချစ်ခြင်းသည် ဘုရားအိမ်တော်၏ အကျိုးစီးပွားများထက် သာလွန်ပါက၊ သို့မဟုတ် သူ၏ ကိုယ်ပိုင် ကျော်ကြားမှုနှင့် အခွင့်အလမ်းများကို ချစ်ခြင်းသည် ဘုရားသခင်ကို သူပြသည့် အရေးထားမှုထက် သာလွန်ပါက၊ ဤသို့သောသူသည် လူ့သဘာဝကို ပိုင်ဆိုင်သလော။ ဤသည်မှာ လူ့သဘာဝရှိသည့်သူတစ်ယောက်မဟုတ်ပေ။ သူ၏ အပြုအမူကို အခြားသူများနှင့် ဘုရားသခင်က မြင်နိုင်ပေသည်။ ထိုသို့သော လူတစ်ဦးအတွက် သမ္မာတရားကို ရရှိဖို့ အလွန်ခက်ခဲပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ရာတွင် မိမိသည် သမ္မာတရားကို ရရှိနိုင်သည်) ဘုရားနှုတ်ကပတ်တော်ထဲကနေ ကျွန်မ နားလည်သွားတယ်။ တကယ့် လူ့သဘာဝကောင်းရှိသူက သမ္မာတရားနဲ့ အပြုသဘောဆောင်တာတွေကို ချစ်တယ်။ သူတို့တာဝန်တွေကို သိတတ်တယ်။ သမ္မာတရားစည်းမျဉ်းတွေကို ကိုင်စွဲတယ်။ အသင်းတော်အလုပ်ကို ထိန်းသိမ်းတယ်။ အပြင်ပန်းမှာ ဘယ်သူ့ကိုမှ စိတ်ဆိုးအောင်မလုပ်သူတွေ၊ မဆင်မခြင်နဲ့ စည်းမျဉ်းမရှိဘဲ သည်းခံသူတွေ သူများတွေကို အခွင့်ကောင်းယူဖို့ထက် သူတို့ကိုယ်တိုင် ဆုံးရှုံးမှုကို ခံမယ့်သူတွေက အပြင်ပန်းမှာ အကျင့်စရိုက်ကောင်းရှိပေမဲ့ သူတို့တာဝန်တွေမှာ သူတို့က ကိုယ့်အကျိုးစီးပွားတွေကို ကာကွယ်ဖို့ အမြဲတမ်းကြိုးစားတယ်။ သမ္မာတရားကို လုံးဝ လက်တွေ့မလုပ်ဘူး။ အသင်းတော်အလုပ်ကို လုံးဝ ထည့်မစဉ်းစားဘူး။ ဒီလိုလူတွေက လူ့သဘာဝကောင်းမရှိဘူး။ ကျွန်မက ရိုးရာယဉ်ကျေးမှုနဲ့အသက်ရှင်ပြီး အယောင်ဆောင်လူကောင်းတစ်ယောက်မဖြစ်ချင်တော့ဘူး။ ဘုရားသခင်ရဲ့ သတ်မှတ်ချက်တွေအတိုင်း လူသားပုံသဏ္ဍန်တစ်ခုအတိုင်း အသက်ရှင်နေထိုင်ချင်ခဲ့တယ်။

ဘုရားနှုတ်ကပတ်တော်ကို ဖတ်ရင်းနဲ့ လက်တွေ့လုပ်ဖို့ လမ်းကြောင်းတစ်ခုကို တွေ့သွားတယ်။ “ယင်းမှာ မည်သည့်ပြဿနာပင်ဖြစ်ပါစေ ဖြစ်ပေါ်လာသည့် မည်သည့်ပြဿနာကိုမဆို ဖြေရှင်းဖို့ သင် သမ္မာတရားကို ရှာဖွေရမည်ဖြစ်ပြီး မည်သည့်နည်းလမ်းနှင့်မျှ သင်ဟန်မဆောင်ရ၊ သို့မဟုတ် အခြားသူများအတွက် အယောင်ဆောင်မလှည့်စားရ။ သင်၏အားနည်းချက်များ၊ သင်၏ချို့ယွင်းချက်များ၊ သင်၏အမှားများ၊ သင်၏ဖောက်ပြန်ပျက်စီးသော စိတ်သဘောထားများ— ယင်းတို့အားလုံးနှင့်ပတ်သက်၍ လုံးဝ ပွင့်ပွင့်လင်းလင်းရှိပြီး မိတ်သဟာယပြုလော့။ ယင်းတို့ကို အတွင်း၌ မသိမ်းထားနှင့်။ သင့်ကိုယ်သင် မည်သို့ဖွင့်ဟဖို့ကို သင်ယူခြင်းသည် အသက်သို့ ဝင်ရောက်ခြင်း၏ ပထမခြေလှမ်းဖြစ်ပြီး၊ ယင်းမှာ အောင်နိုင်ဖို့ အခက်ဆုံးဖြစ်သည့် ပထမဆုံး အခက်အခဲတစ်ခုဖြစ်သည်။ ယင်းကို သင်အောင်နိုင်ပြီးသည်နှင့်၊ သမ္မာတရားကို ဝင်ရောက်ခြင်းသည် လွယ်ကူပေသည်။ ဤခြေလှမ်းကို လှမ်းခြင်းက အဘယ်သဘောကို ဆောင်သနည်း။ ယင်းက သင်၏စိတ်နှလုံးကို ဖွင့်ပြီး ကောင်းသည်ဖြစ်စေ၊ ဆိုးသည်ဖြစ်စေ၊ အပြုသဘောဆောင်သည်ဖြစ်စေ၊ အပျက်သဘောဆောင်သည်ဖြစ်စေ သင်၌ရှိသမျှ အားလုံးကို ပြခြင်းကို ဆိုလိုလေသည်။ ဘုရားသခင်ထံမှ မည်သည့်အရာမျှ မကွယ်ဝှက်ဘဲ၊ မည်သည့်အရာမျှ မဖုံးကွယ်ဘဲ၊ လှည့်စားမှုနှင့် လှည့်ကွက်ကင်းကာ၊ အခြားသူများကို အလားတူ ပွင့်လင်းပြီး ရိုးသားရင်း၊ အခြားသူများနှင့် ဘုရားသခင် မြင်ဖို့ရာ သင့်ကိုယ်သင် ထုတ်ဖော်ပြခြင်း ဖြစ်သည်။ ဤနည်းအားဖြင့် သင်သည် အလင်းတွင် အသက်ရှင်ပြီး ဘုရားသခင်က သင့်ကို စေ့စေ့စပ်စပ် ကြည့်ရှုစစ်ဆေးမည်သာမက၊ အခြားသူများကလည်း သင်သည် အခြေခံသဘောတရားနှင့်အညီ၊ ပွင့်လင်းမြင်သာသည့် အတိုင်းအတာတစ်ခုဖြင့် ပြုမူကြောင်း မြင်နိုင်လိမ့်မည်။ သင်၏ ဂုဏ်သတင်း၊ ပုံရိပ်နှင့် အဆင့်အတန်းတို့ကို ကာကွယ်ရန် မည်သည့်နည်းလမ်းများကိုမျှ အသုံးပြုရန် မလိုသကဲ့သို့ သင်၏ အမှားများကို ဖုံးကွယ်ရန်၊ သို့မဟုတ် ဟန်ဆောင်ရန်လည်း မလိုအပ်ပေ။ ဤအသုံးမဝင်သော အားစိုက်ထုတ်မှုများကို သင် ဆောင်ရွက်ရန် မလိုပေ။ ဤအရာများကို သင် လက်လွှတ်နိုင်ပါက သင်သည် အလွန်ပင် သက်သောင့်သက်သာဖြစ်လိမ့်မည်။ သင်သည် ချည်နှောင်မှုများ၊ သို့မဟုတ် နာကျင်မှု မရှိဘဲ အသက်ရှင်လိမ့်မည် ဖြစ်ပြီး သင်သည် အလင်းတွင်သာ လုံးဝ အသက်ရှင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို အမှန်တကယ် နာခံသည့်သူများသာလျှင် ဘုရားသခင်ကို ကြောက်ရွံ့သောစိတ်နှလုံးရှိပေသည်) ဘုရားနှုတ်ကပတ်တော်ကနေ ကျွန်မ နားလည်သွားတယ်။ သူများတွေကို မှားနေတဲ့ ပုံရိပ်ကိုပေးဖို့အတွက် ကိုယ့်ကိုယ်ကိုယ် အယောင်မဆောင်သင့်ဘူး။ အဲဒီအစား ရိုးသား၊ ရိုးရှင်းပြီး ပွင့်လင်းတဲ့သူတစ်ယောက်ဖြစ်သင့်တယ်။ ကျွန်မမှာ ရှိတဲ့ ဘယ်ပြဿနာကိုမဆို ဖွင့်ပြောပြီး အသိပေးသင့်တယ်။ ဒါဆိုရင် ညီအစ်ကိုမောင်နှမတွေက ကျွန်မကိုပိုပြီးတော့ ကောင်းကောင်းကူညီနိုင်တယ်။ ကျွန်မက မပြောတဲ့အခါ၊ မစဉ်းမစားနဲ့ သည်းခံပြီး ကိုယ့်ကိုယ်ကိုယ် အယောင်ဆောင်တဲ့အခါမှာ ရေလောင်းအမှုထမ်းနည်းတာမရှိဘူးလို့ လူတိုင်းက ယုံကြည်ကြပြီး အလုပ်က အဆင်ပြေနေတယ်လို့ ထင်ကြတယ်။ ဒါပေမဲ့ တကယ်တမ်းတော့ ကျွန်မက ဒုက္ခရောက်နေတယ်။ အသင်းတော်အလုပ်က ထိခိုက်နေတယ်။ ဒါကြောင့် ကျွန်မ သတိရှိရှိနဲ့ ဘုရားနှုတ်ကပတ်တော်ကို လက်တွေ့လုပ်ပြီး ညီအစ်ကိုမောင်နှမတွေနဲ့ ရှင်းရှင်းလင်းလင်း ပြောဆိုဆက်ဆံခဲ့တယ်။ အဲဒီနောက်တော့ ရေလောင်းအလုပ်ကိုလုပ်ဖို့အတွက် သူတို့အားလုံးက အမှုထမ်းတချို့ ပံ့ပိုးပေးကြတယ်။ ဒီဟာကြောင့် ဘုရားနှုတ်ကပတ်တော်နဲ့အညီ လက်တွေ့လုပ်ရတာက ဘယ်လောက်လွယ်ကူပြီး ပျော်ရွှင်စရာဖြစ်တယ်ဆိုတာ ကျွန်မ မြင်သွားတယ်။ ရိုးရာယဉ်ကျေးမှုနဲ့ အသက်ရှင်ရင် ကျွန်မတို့က ပိုပိုပြီး ဖောက်ပြန်ပျက်စီးလာတယ်။ ပိုပိုပြီးတော့ မှားယွင်းပြီး လှည့်စားတတ်လာတယ်။ ပိုပိုပြီး စိတ်ဆင်းရဲလာတယ်။ သမ္မာတရားကို လက်တွေ့လုပ်ခြင်းကသာ ကျွန်မတို့ကို လူသားပုံသဏ္ဍန်တစ်ခုနဲ့ အသက်ရှင်နေထိုင်စေတယ်။ စစ်မှန်တဲ့ လူကောင်းတွေ ဖြစ်စေတယ်။ တကယ့်ငြိမ်သက်ခြင်းနဲ့ ဝမ်းမြောက်ခြင်းကို တွေ့ကြုံရစေတယ်။ ကျေးဇူးတော်ပါပဲ။


၁၃။ ရိုးသားသော တိုင်ကြားမှုကြောင့် ဖိနှိပ်ခြင်းကို ရင်ဆိုင်ရခြင်း

လီမင် ဂျာမနီနိုင်ငံ

ဖန်ပင်းက ရေလောင်းအဖွဲ့ကို ကျွန်မ စီမံနေချိန်မှာ ကျွန်မအလုပ်ကို တာဝန်ယူခဲ့တဲ့ ခေါင်းဆာင်လေ။ ကျွန်မတို့ ဆက်ဆံရေးတွေကတစ်ဆင့်၊ သူက အလုပ်လုပ်တဲ့အခါ ဟန်ဆောင်လုပ်ပြတတ်မှန်း၊ ဆောင်ပုဒ်တွေပဲ အော်ပြီး တကယ့်ပြဿနာတွေကို မဖြေရှင်းနိုင်မှန်း ကျွန်မ သဘောပေါက်လိုက်တယ်။ ကျွန်မတို့တာဝန်တွေမှာ ရင်ဆိုင်ရတဲ့ ပြဿနာတွေကိုတော့ တုံ့ပြန်ချက်ကို အကျဉ်းချုပ်ရာမှာ ကျွန်မတို့ကို ဦးမဆောင်ခဲ့သလို ဘုရားနှုတ်ကပတ်တော်တွေအပေါ် မိတ်သဟာယမပြုခဲ့ဘူး။ လက်တွေ့လုပ်ဆောင်မှု လမ်းကြောင်းကို မညွှန်ပြခဲ့ဘူး။ ကျွန်မတို့ကို ဆူပဲဆူနေခဲ့တာ။ ညီအစ်ကို မောင်နှမတွေရဲ့ အကြံတွေကို သူ လက်မခံဘူး။ ဒီအပြုအမူတွေက သူဟာ အယောင်ဆောင် ခေါင်းဆောင်ဖြစ်နိုင်တယ်လို့ ခံစားမိစေတယ်။ ဒီတော့ အဲဒါကို ပြောပြဖို့ သူ့အထက်လူကြီး လျူယွန်ကို ကျွန်မ ဆက်သွယ်ချင်ခဲ့တယ်။ ဒါပေမဲ့ ဖန်ပင်းက စုဝေးပွဲတွေမှာ သူနဲ့ အမြဲရှိခဲ့သလို၊ အလုပ်အများကြီး အတူလုပ်ခဲ့ကြမှန်း သတိရသွားတယ်။ ကျွန်မမြင်ခဲ့တဲ့ ပြဿနာတွေကို လျူယွန်ကလည်း မြင်ခဲ့မှာပဲလို့ တွက်မိတယ်။ ပြီးတော့ ဖန်ပင်းက အဖွဲ့ဆယ်ခုကျော်ကို ကြီးကြပ်ရင်းနဲ့ အဖွဲ့အတော်များများရဲ့ အလုပ်အတွက် တာဝန်ရှိတာလေ။ သူ့ရဲ့ ပြဿနာတွေကို သူတို့ မမြင်ခဲ့ကြဘူးလား။ တစ်ယောက်ကမှ ဘာကိုမှ မတိုင်ကြားခဲ့ဘူး၊ ဒီတော့‌ ကျွန်မက ဘာလို့ထုတ်ပြောရမှာလဲ။ ကျွန်မက ကိစ္စတွေကို အထင်လွဲနေခဲ့တာဖြစ်ပြီး၊ လျူယွန်က ဖန်ပင်းနဲ့ပတ်သက်လို့ အပြစ်ရှာဖို့ ကျွန်မကြိုးစားနေရင်းနဲ့ သူ့ကို အမြင်စောင်းနေတာလို့ပြောရင်ကော။ ကျွန်မအနေနဲ့ ကိုယ့်လည်ပင်းကိုယ် ကြိုးကွင်းစွပ်ပြီး၊ ကိုယ့်ဒုက္ခကိုယ် မရှာချင်ဘူးလေ။ ဒါပေမဲ့လည်း အရင် အယောင်ဆောင် ခေါင်းဆောင်တွေနဲ့ အန္တိခရစ်တွေကြောင့် ထိခိုက်ခဲ့ရပုံကို တွေးမိတယ်။ အချိန်မီ မတိုင်ကြားခဲ့လို့လေ။ အန္တိခရစ်တွေက အသင်းတော်အလုပ် တော်တော်များများကို ကမောက်ကမဖြစ်စေပြီး၊ ညီအစ်ကို မောင်နှမတွေရဲ့ အသက်တာတွေက ထိခိုက်ခဲ့ကြတယ်လေ။ ပြဿနာတွေကို ချက်ချင်း မတိုင်ကြားတာက ဘုရားအိမ်တော်ရဲ့ အကျိုးစီးပွားတွေကို ထိန်းသိမ်းတာ ဖြစ်မှာမဟုတ်ဘူး။ အဲဒီအတွေးနဲ့ ကျွန်မ စိတ်မသက်မသာဖြစ်ရပြီး၊ တွေးနေမိတာက ညီအစ်ကို မောင်နှမတွေဆီ ပြောပြပြီး သူတို့ ဘာပြောမလဲ ကြည့်သင့်တယ်ပေါ့။ ဒါနဲ့ အစ်ကိုလျူဆီ သွားပြောတော့ သူက လက်တွေ့ပြဿနာတွေကို ဖန်ပင်း မကိုင်တွယ်နိုင်သလို ခံစားရတယ်၊ အလုပ်ကို မစစ်ဆေး မမေးမြန်းဘူး၊ တခြားလူတွေ စည်းမျဉ်းထဲ ဝင်ရောက်ဖို့အတွက် မျက်စိဖွင့်ပေးတာ၊ အထောက်အကူပြုတာ မရှိဘူးတဲ့။ ဖန်ပင်းက ဩဇာနဲ့အုပ်ချုပ်တတ်တယ်၊ စည်းကမ်းမဲ့ပြီး အလုပ်တွေကို ဦးစားမပေးတတ်ဘူးလို့လည်း ပြောတယ်။ အဲဒါကြောင့် အလုပ်တွေထိရောက်မှု မရှိဘဲ၊ ကိစ္စတွေ အရမ်းကို ကြန့်ကြာသွားတဲ့အပြင်၊ ညီအစ်ကို မောင်နှမတွေရဲ့ သတိပေးချက် တော်တော်များများကို သူက လျစ်လျူရှုခဲ့တယ်တဲ့။ စုဝေးပွဲတွေအတောအတွင်းမှာ၊ သူ့ကိုယ်သူ သုံးသပ်ပုံ၊ သိလာပုံ၊ ပြဿနာတွေ ရင်ဆိုင်ရတဲ့အခါ ဘုရားနှုတ်ကပတ်တော်တွေ လက်တွေ့လုပ်ဆောင်ခဲ့ပုံကို မိတ်သဟာယပြုခဲတယ်။ နားကြားကောင်းတဲ့ အရာတွေကို ပြောနေပေမဲ့ လက်တွေ့ကျတာ ဘာမှမလုပ်ဘဲ အယူဝါဒကိုပဲ လေပန်းနေခဲ့တာ။ အစ်ကိုလျူက ကျွန်မမြင်ခဲ့တဲ့ ပြဿနာတွေကို မြင်တာ တွေ့ရတော့၊ ဖန်ပင်းက တကယ့်အလုပ်မလုပ်တဲ့ အယောင်ဆောင် ခေါင်းဆောင်ဖြစ်မှန်း တော်တော် သေချာသွားပြီး၊ ခေါင်းဆောင်အနေနဲ့ သူ ဆက်ရှိနေရင် ဘုရားအိမ်တော်ရဲ့ အလုပ်ကို ထိခိုက်မှာပဲ။ ဖန်ပင်းရဲ့ ပြဿနာက ဆိုးရွားပြီး ကျွန်မ တိုင်ကြားမှဖြစ်မယ်ဆိုတာကို သဘောပေါက်လိုက်တယ်။ ဒါပေမဲ့ နောက်တော့ သူက ကျွန်မရဲ့အလုပ်ကို တိုက်ရိုက်တာဝန်ယူထားလို့၊ ကျွန်မ ထုတ်ပြောပြီးတဲ့နောက် သူ အထုတ်မခံရဘဲ သိသွားခဲ့ရင်၊ ကျွန်မကို ပြဿနာရှာတော့မှာ၊ ကျွန်မရဲ့တာဝန်ကနေတောင် ထုတ်ပစ်နိုင်တယ်လို့ တွေးမိတယ်။ ကျွန်မရာထူးကို ရပြီးတာမှ မကြာသေးဘဲ ဆုံးရှုံးသွားခဲ့ရင် အရမ်းအရှက်ရမှာ။ အဲဒီလိုဆို တာဝန်ကို ရဖို့ ကျွန်မမှာ နောက်ထပ်အခွင့်အရေး ရှိပါ့မလား။ “အထောင်ဆုံးသံချောင်းသည် ရိုက်ထည့်ခံရ၏” လို့ ပြောကြပြီး ကျွန်မ အဲဒီလို ပထမဆုံးခံရတဲ့သူ မဖြစ်သင့်ဘူးလေ။ အဲဒါကို တင်ပြခိုင်းဖို့နဲ့ သူ့ရဲ့ တိုင်ကြားမှုကို ကျွန်မက ပံ့ပိုးနိုင်အောင်လို့ အစ်ကိုလျူကို ကျွန်မ ပြောပြချင်ခဲ့တယ်။ အဲဒီလိုဆိုရင် ကျွန်မ အရဲစွန့်စရာလိုမှာ မဟုတ်ဘူးလေ။ ဒါပေမဲ့ ကျွန်မနှုတ်ဖျားမှာတင် အဲဒါကို ပြောကို မပြောနိုင်ဘူး ဖြစ်နေတယ်။ စောင့်ကြည့်ပြီး ကိစ္စတွေ ဘယ်လိုဖြစ်သွားလဲ ဆက်ကြည့်ချင်ခဲ့တယ်။ ဒါပေမဲ့ ဘုရားက ကျွန်မတို့ရဲ့ နှလုံးနဲ့ စိတ်တွေကို မြင်ပြီး၊ အဲဒါတွေအားလုံးနဲ့ပတ်သက်လို့ အဆင်ပြေတယ်လို့ ကျွန်မလုံးဝ မခံစားရဘူး။ အပြစ်ရှိပြီး လိပ်ပြာမသန့်သလိုပဲ ခံစားရတယ်။ ဘုရားဆီ ကိုယ့်ကိုယ်ကိုယ် နားလည်အောင် ဉာဏ်အလင်းပေးဖို့ တောင်းလျှောက်ရင်းနဲ့ ဆုတောင်းခဲ့တယ်။

နောက်တော့ ကျွန်မအခြေအနေကို အလင်းပေးခဲ့တဲ့ ဘုရားနှုတ်ကပတ်တော် တစ်ပိုဒ်ကို ဖတ်ခဲ့ရတယ်။ ဘုရားသခင်က ပြောသည်- “လူအများစုသည် သမ္မာတရားကို လိုက်စားပြီး လက်တွေ့လုပ်ဆောင်ရန် ဆန္ဒရှိကြသော်လည်း၊ များသောအားဖြင့် ၎င်းတို့သည် ထိုသို့ လုပ်ဆောင်ရန် ဆုံးဖြတ်ချက်နှင့် စိတ်ဆန္ဒ ရှိရုံမျှရှိကြလေသည်။ သမ္မာတရားသည် ၎င်းတို့၏အသက် မဖြစ်လာသေးပေ။ အကျိုးဆက်အနေဖြင့်၊ ဆိုးယုတ်သော အင်အားစုများကို ၎င်းတို့ အမှတ်မထင်တွေ့ရသည့်အခါ သို့မဟုတ် ကောက်ကျစ်စဉ်းလဲပြီး ဆိုးသွမ်းသော လူတို့က ဒုစရိုက်မှုများ ကျူးလွန်နေသည် သို့မဟုတ် ခေါင်းဆောင် အတုအယောင်များနှင့် အန္တိခရစ်တို့က အခြေခံသဘောတရားများကို ချိုးဖောက်သည့် နည်းလမ်းဖြင့် အမှုအရာများ လုပ်ဆောင်နေကြ၍ ထိုသို့ဖြင့် ဘုရားသခင်၏ အိမ်တော်၏ အမှုကို နှောင့်ယှက်ပြီး ဘုရားသခင် ရွေးကောက်ထားသူတို့ကို အန္တရာယ်ဖြစ်စေသည်ကို ကြုံရသည့်အခါ၊ ၎င်းတို့သည် ထရပ်ပြီး ထုတ်ပြောဖို့သတ္တိ မရှိတော့ပေ။ သင်တို့ သတ္တိမရှိသည့်အချိန်ဆိုသည်မှာ မည်သည့်အရာကို ဆိုလိုသနည်း။ သင်တို့ ကြောက်တတ်သည် သို့မဟုတ် စိတ်ထဲရှိသမျှ မဖော်ပြတတ်ဟု ဆိုလိုသလော။ သို့မဟုတ် သင်က နားမလည်သကဲ့သို့၊ ထုတ်ပြောရဲခြင်း မရှိသောကြောင့် ဖြစ်သလော။ ဤအရာများထဲမှ မည်သည့်အရာမျှ မဟုတ်ပေ။ ယင်းမှာ သင်သည် ဖောက်ပြန်ပျက်စီးသော စိတ်သဘောထား အမျိုးအစား အချို့၏ ထိန်းချုပ်ခြင်းကို ခံရနေခြင်း ဖြစ်သည်။ ဤစိတ်သဘောထားများထဲမှ တစ်ခုမှာ ကလိမ်ကကျစ်အပြုအမူ ဖြစ်သည်။ သင်က၊ ‘ကျွန်ုပ် ထုတ်ပြောလိုက်လျှင်၊ ကျွန်ုပ်ကို မည်သို့ အကျိုးပြုမည်နည်း။ ကျွန်ုပ် ထုတ်ပြောလိုက်ပြီး တစ်စုံတစ်ဦးကို သဘောမကျဖြစ်စေပါက၊ အနာဂတ်တွင် ကျွန်ုပ်တို့ မည်သို့ အဆင်ပြေမည်နည်း’ ဟု တွေးရင်း၊ သင့်ကိုယ်သင် ဦးစွာပထမ စဉ်းစားလေသည်။ ဤသည်မှာ ကလိမ်ကကျစ် စိတ်နေစိတ်ထားဖြစ်၏၊ မှန်သည်လော။ ဤသည်မှာ ကလိမ်ကကျစ် စိတ်သဘောထား၏ အကျိုးဆက်မဟုတ်လော။ နောက်ထပ်တစ်ခုမှာ တစ်ကိုယ်ကောင်းဆန်ပြီး စက်ဆုပ်ဖွယ် စိတ်သဘောထားတစ်ခု ဖြစ်သည်။ သင်က၊ ‘ဘုရားအိမ်တော်၏ အကျိုးစီးပွားများ ဆုံးရှုံးခြင်းတစ်ခုသည် ငါနှင့် အဘယ်ပတ်သက်စရာ ရှိသနည်း။ အဘယ်ကြောင့် ငါ ဂရုစိုက်သင့်သနည်း။ ထိုအရာသည် ငါနှင့် မည်သို့မျှ မပတ်သက်ပါ။ ယင်းကို ငါမြင်ကာ ဖြစ်ပျက်နေသည်ကို ကြားလျှင်ပင်၊ မည်သည့်အရာကိုမျှ လုပ်ဆောင်ဖို့ မလိုအပ်ပါ။ ယင်းသည် ငါ၏ တာဝန် မဟုတ်- ငါသည် ခေါင်းဆောင်တစ်ဦး မဟုတ်’ဟု တွေးသည်။ ထိုအတွေးများနှင့် စကားများသည် သင် သတိရှိစွာ တွေးတောသည့် အရာတစ်ခု မဟုတ်သော်လည်း- သင်၏မသိစိတ်က ဖြစ်ပေါ်စေခြင်း ဖြစ်ကာ၊ ယင်းသည် လူများ ပြဿနာတစ်ခုကြုံတွေ့သည့်အခါ ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားဖြစ်သည်။ ဤကဲ့သို့ ဖောက်ပြန်ပျက်စီးသော စိတ်သဘောထားများသည် သင်တွေးခေါ်သည့်ပုံစံကို အုပ်စိုးပြီး သင်၏လက်များနှင့် ခြေတို့ကို ချည်နှောင်ကာ၊ သင်ပြောသည့်အရာကို ထိန်းချုပ်သည်။...သင်ပြောသည့်၊ လုပ်ဆောင်သည့်အရာအပေါ်တွင် သင်သည် ဩဇာမရှိပေ။ သင်အလိုရှိလျှင်ပင် သမ္မာတရားကို သင်မပြောဆိုနိုင်ပေ၊ သို့မဟုတ် သင်အမှန်တကယ်ထင်သည့်အရာကို မပြောနိုင်ပေ။ သင်အလိုရှိလျှင်ပင် သမ္မာတရားကို သင်လက်တွေ့မလုပ်ဆောင်နိုင်ပေ။ သင်အလိုရှိလျှင်ပင် သင်၏ တာဝန်များကို မဖြည့်ဆည်းနိုင်ပေ။ သင်ပြောသမျှ၊ လုပ်သမျှ၊ လက်တွေ့လုပ်ဆောင်သမျှ အရာတိုင်းသည် မုသားဖြစ်သည်။ သင်သည် ပေါ့ပေါ့တန်တန်နိုင်ပြီး ဝတ်ကျေတမ်းကျေလုပ်သည်။ သင်သည် သင်၏ ဆိုးယုတ်သော စိတ်သဘောထား၏ ချည်နှောင်ခြင်း၊ ထိန်းချုပ်ခြင်းကို အလုံးစုံ ခံထားရသည်။ သင်သည် သမ္မာတရားကို လက်ခံပြီး သမ္မာတရားအတွက် ကြိုးပမ်းလိုစိတ်ရှိနိုင်သည်။ သို့သော် ဤသည်မှာ သင့်အပေါ်တွင် မမူတည်ပေ။ သင်၏ ဆိုးယုတ်သော စိတ်သဘောထားက ပြောသည့် မည်သည့်အရာကိုမဆို သင်ပြောဆိုပြီး လုပ်ဆောင်သည်။ သင်သည် ဖောက်ပြန်ပျက်စီးသော ဇာတိပကတိ၏ ရုပ်သေးရုပ်တစ်ရုပ်ကလွဲ၍ အခြားမည်သည့်အရာမျှ မဟုတ်ပေ။ သင်သည် စာတန်၏ တန်ဆာပလာတစ်ခုဖြစ်လာသည်။...သင်သည် သမ္မာတရားကို လက်တွေ့လုပ်ဆောင်ဖို့ မဆိုထားနှင့်၊ သမ္မာတရားကို မည်သည့်အခါမျှ မရှာဖွေပေ။ သင်၏ စိတ်ပိုင်းဖြတ်ချက်များကို တိုးမြှင့်ရင်း၊ စိတ်ဆုံးဖြတ်ချက်များကို ပြုလုပ်ရင်းနှင့် ကျမ်းသစ္စာများ ကျိန်ဆိုရင်း၊ ဆုတောင်းမြဲ ဆုတောင်းနေသည်။ ထို့ကြောင့် ဤအရာများအားလုံးမှ မည်သည့်အရာ ဖြစ်လာပြီနည်း။ သင်သည် မှန်ပါ့သမားဖြစ်နေဆဲ ဖြစ်သည်- သင်သည် မည်သူ့ကိုမျှ ရန်မစပေ၊ မည်သူ့ကိုမျှ မစော်ကားပေ။ ကိစ္စတစ်ခုက သင်နှင့် မသက်ဆိုင်လျှင်၊ သင်သည် ဝေးဝေးနေပြီး စဉ်းစားလိမ့်မည်။ ‘ငါနှင့် မည်သို့မျှ မသက်ဆိုင်သည့် အရာများနှင့် ပတ်သက်၍ မည်သည့်အရာကိုမျှ ငါ ပြောမည်မဟုတ်သည့်အပြင်၊ ဤအရာသည် ခြွင်းချက်မရှိ ဖြစ်သည်။ တစ်ခုတစ်လေက ငါ၏ အကျိုးစီးပွားများ၊ ငါ၏မာန၊ သို့မဟုတ် ငါ၏ မိမိကိုယ်ကို လေးစားမှုကို ထိခိုက်စေပါက၊ ယင်းတို့ထဲမှ တစ်ခုမျှကို ငါသည် အရေးထားမည် မဟုတ်ပေ၊ ထိုအရာအားလုံးကို သတိရှိရှိ ချဉ်းကပ်မည်ဖြစ်သည်။ ငါ မဆင်မခြင် ပြုရမည်မဟုတ်။ ထောင်ထွက်သည့် သံချောင်းက ဦးစွာပထမ ထိုးနှက်ခံရတတ်၏၊ ငါသည် ဤမျှမိုက်မဲခြင်း မရှိ။’ သင်သည် ဆိုးသွမ်းမှု၊ ကလိမ်ကကျစ်ကျခြင်း၊ တင်းမာခြင်းနှင့် သမ္မာတရားကို စက်ဆုပ်ခြင်းနှင့်ဆိုင်သော သင်၏ ဖောက်ပြန်ပျက်စီးသည့် စိတ်သဘောထား၏ ထိန်းချုပ်မှုအောက်တွင် လုံးဝ ရှိနေ၏။ ၎င်းတို့သည် သင့်ကို ဖျက်ဆီးနေပြီး မျောက်ဘုရင် ဝတ်ဆင်ခဲ့သည့် ရွှေကွင်းထက်ပင် သင့်အတွက် ခံရပ်ရန် သာ၍ ခက်ခဲစေပြီဖြစ်သည်။ ဖောက်ပြန်ပျက်စီးသော စိတ်သဘောထား၏ ထိန်းချုပ်မှုအောက်တွင် အသက်ရှင်ခြင်းသည် အလွန် ခြေကုန်လက်ပန်းကျစရာဖြစ်ပြီး ဒုက္ခကြီးလှပေသည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်”) ဘုရားနှုတ်ကပတ်တော်တွေက ကျွန်မရဲ့ တစ်ကိုယ်ကောင်းဆန်၊ ဉာဏ်များပြီး ဖောက်ပြန်ပျက်စီးတဲ့ စိတ်သဘောထားကို ထုတ်ဖော်ပြခဲ့တယ်။ ဖန်ပင်းက သူ့တာဝန်မှာ ဘယ်လို သိသိသာသာ တာဝန်မဲ့တယ်ဆိုတာ ကျွန်မ မြင်ခဲ့ရတာလေ။ ပြဿနာတွေကို မဖြေရှင်းနိုင်ဘူး၊ လက်တွေ့အလုပ် မလုပ်နိုင်ခဲ့ဘူး။ အမှန်တရားကိုလည်း လက်မခံနိုင်ခဲ့ဘူး။ သူက အာဏာရှင်ဆန်တယ်၊ အရာရာ သူ့သဘောအတိုင်း ဖြစ်ရမယ်တဲ့။ ဒါက ညီအစ်ကို မောင်နှမတွေကို အကျိုးမပြုရုံမက၊ အဲဒီအစား သူတို့ကို ချုပ်ထိန်းထားတယ်။ အဲဒါ လုံးဝကို အယောင်ဆောင် ခေါင်းဆောင်ဖြစ်တဲ့ လက္ခဏာတွေဖြစ်ပြီး၊ အဲဒီလို ဖြစ်နေတာက အသင်းတော်အလုပ်ကို ဆိုးဆိုးရွားရွား ထိခိုက်နိုင်တယ်။ အဲဒါကို ချက်ချင်း တိုင်ကြားဖို့လိုမှန်း ကျွန်မ စိတ်ထဲမှာ သိခဲ့တယ်။ ဒါပေမဲ့ ကျွန်မ သူ့ကို စိတ်ဆိုးစေခဲ့ရင်၊ ကျွန်မကို နောင်တရစရာဖြစ်စေမှာ၊ ကျွန်မ အထုတ်ခံရမှာကို စိုးခဲ့တယ်။ ကိုယ့်ကိုယ်ကျိုးစီးပွားတွေကို ကာကွယ်ဖို့၊ သူ့ကို တိုင်ကြားတာထက် အသင်းတော်အလုပ် ထိခိုက်ခွင့်ပေးဖို့ ရွေးချယ်မိခဲ့တယ်။ အရဲစွန့်တာထက် ဉာဏ်များတာကို ရွေးခဲ့တယ်— အလိုက်သင့် သွားဖို့ပဲ ဆုံးဖြတ်ခဲ့တယ်။ ပြဿနာတွေ ရှိခဲ့ရင် ကျွန်မကို အပြစ်တင်စရာ ဘာမှရှိမှာ မဟုတ်သလို၊ ဘယ်ပြဿနာအတွက်မှ တာဝန်ယူစရာလိုမှာ မဟုတ်ဘူးလို့ တွေးခဲ့တယ်။ “မိမိကိုယ်သာ အားကိုးရာ၊ ဘယ်သူသေသေ ငတေမာပြီးရော” ဆိုတာနဲ့ “အထောင်ဆုံးသံချောင်းသည် ရိုက်ထည့်ခံရ၏” ဆိုတာတွေက ကျွန်မ အသက်ရှင်ခဲ့တဲ့ ဆိုးယုတ်တဲ့ အတွေးအခေါ်တွေပဲ။ ဘုရားအိမ်တော် အကျိုးစီးပွားတွေအကြောင်း၊ ညီအစ်ကို မောင်နှမတွေရဲ့ ဘဝတွေ ဘယ်လိုထိခိုက်ခဲ့တယ်ဆိုတာကို မတွေးဘဲ၊ ကိုယ့်ကိုယ်ကျိုးစီးပွားတွေကိုပဲ တွေးခဲ့တယ်။ ကျွန်မ အရမ်းတစ်ကိုယ်ကောင်းဆန်ခဲ့တာ။ ကျွန်မမှာ တရားမျှတစိတ်ရှိတယ်၊ ဘုရားအိမ်တော် အကျိုးစီးပွားတွေကို ထိန်းသိမ်းနိုင်တယ်လို့ ထင်ခဲ့ပေမဲ့၊ ဒီအတွေ့အကြုံက ကျွန်မဟာ အရိပ်အကဲကိုပဲ ကြည့်တတ်တဲ့ ကောက်ကျစ်ပြီး တစ်ကိုယ်ကောင်းဆန်တဲ့သူတစ်ယောက်မှန်း ပြခဲ့တယ်။ ဆိုးယုတ်တဲ့ အတွေးအခေါ်တွေနဲ့ ကျွန်မ အသက်ရှင်နေခဲ့ပြီး အယောင်ဆောင် ခေါင်းဆောင်ကို မတိုင်ကြားနိုင်ခဲ့ဘူး။ ဘုရားအိမ်တော်ကို ကျွန်မ ထိခိုက်နေတာ၊ ညီအစ်ကို မောင်နှမတွေကို ထိခိုက်နေတာပဲ။ ကျွန်မက အယောင်ဆောင် ခေါင်းဆောင်ရဲ့ လက်ပါးစေတစ်ယောက်ပဲ။ ဆက်ပြီး သူရဲဘောကြောင်နေလို့ မဖြစ်တော့ဘူး၊ ကျွန်မမြင်ခဲ့တဲ့ ဘယ်ပြဿနာကိုမဆို တိုင်ကြားရမယ်လို့ ကျွန်မ ခံစားရတယ်။

တိုင်ကြားဖို့ ကျွန်မ ဆုံးဖြတ်လိုက်ချိန်မှာပဲ ခေါင်းဆောင်က ကျွန်မကို ဖန်ပင်းနဲ့ သူ့အဖော်အကြောင်း သုံးသပ်ချက်တွေ ရေးခိုင်းတယ်။ ဒါဟာ ခေါင်းဆောင်က ဖန်ပင်းရဲ့ ပြဿနာတွေကို သတိပြုမိခဲ့တဲ့ သဘောပဲလို့ တွေးရင်းနဲ့ ကျွန်မ တကယ်ကို ဝမ်းသာသွားတယ်။ ဒါကြောင့် သူ့ရဲ့ အပြုအမူအားလုံးကို အသေးစိတ် ရေးလိုက်တယ်။ သူ့အဖော်က အထုတ်ခံလိုက်ရပြီး ဖန်ပင်းက သူ့တာဝန်မှာ ဆက်ရှိနေတာကို သိလိုက်ရတော့ ကျွန်မ အံ့ဩသွားတယ်။ နှစ်ရက် သုံးရက် ကြာပြီးတဲ့နောက် ဖန်ပင်းက သူ့မိတ်သဟာယမှာ ငိုရင်းပြောခဲ့တယ်။ “ကျွန်မက လက်တွေ့အလုပ် မလုပ်၊ ညီအစ်ကို မောင်နှမတွေကို ဦးမဆောင်၊ အယောင်ဆောင် ခေါင်းဆောင်တစ်ယောက်ပါ။ လူတွေရဲ့ ပြဿနာတွေအတွက် မကူညီခဲ့သလို၊ လူတွေကို စကားလုံးတွေနဲ့ ဖိတောင်ဖိနှိပ်ခဲ့တယ်။ အခု ဘယ်သူကမှ အကြံမပေးရဲကြတော့ဘူး။ ဘုရားက အဲဒီတာဝန်နဲ့ ကျွန်မကို ချီးမြှောက်ခဲ့ပေမဲ့ ကျွန်မက တာဝန်မဲ့ခဲ့တယ်။ ဘုရားကို ကျွန်မ အကြွေးတင်သွားပြီ။ မကောင်းတာ အများကြီး လုပ်ခဲ့တယ်။ ကျွန်မက လူမဆန်ဘူး။ ဘုရားအိမ်တော်က အဲဒီတာဝန်ကို ဆက်လုပ်ဖို့ အခွင့်အရေး ပေးလို့ ကျွန်မ နောင်တရရမယ်။ ရှင်တို့ တစ်ယောက်ယောက်က ကျွန်မမှာ ပြဿနာတစ်ခုခု တွေ့ရင် ကျေးဇူးပြုပြီး ပြောပြပါ၊ ကျွန်မ ဝမ်းမြောက်ဝမ်းသာ လက်ခံမှာပါ”တဲ့။ သူ စကားပြောရင်းနဲ့ ခါးခါးသီးသီး ငိုနေတာ မြင်ရပြီး ကြည့်ရတာ အရမ်းစစ်မှန်ရိုးသားပုံပဲ။ ကျွန်မ မှားသွားခဲ့တာလား၊ သူ သမ္မာတရားကို လက်ခံနိုင်ခဲ့တာလား၊ ပြီးတော့ ကျွန်မအနေနဲ့ အများကြီး သိပ်မတောင်းဆိုသင့်ဘူးလို့ တွေးမိတယ်။ သူ နောင်တရဖို့ အသင့်ဖြစ်ခဲ့ရင်၊ ကောင်းကောင်းအလုပ်လုပ်နိုင်မှာ ကျွန်မ တွက်မိတယ်။ ကျွန်မ မေ့ထားလိုက်သင့်တယ်၊ သူ အထုတ်မခံရမှတော့ သူနဲ့အတူ အကောင်းဆုံး အလုပ်လုပ်သင့်တယ်ပေါ့။ နောက်တော့ “အစ်မ ရုန်ကန်းခဲ့ရတာတွေကို ကျွန်မတို့ နားမလည်ခဲ့ဘူး။ အခုကစပြီး ပိုပြီး ကောင်းကောင်း အလုပ်လုပ်ရအောင်”ဆိုတဲ့ စာတစ်ခု သူ့ကို ပို့လိုက်တယ်။ ကျွန်မကို အကူအညီနဲ့ အကြံဉာဏ်တွေ ထပ်ပေးဖို့ တောင်းဆိုရင်းနဲ့ သူ ပြန်ဖြေခဲ့တယ်။ အမှန်တရားကို သူ လက်ခံနိုင်ပြီး ပြောင်းလဲနိုင်တယ်ဆိုရင် ခေါင်းဆောင်ကောင်း တစ်ယောက်ဖြစ်နိုင်တယ်လို့ တွေးရင်းနဲ့ ကျွန်မ အရမ်း စိတ်လှုပ်ရှားသွားတယ်။ ဒါပေမဲ့ သူက ဘာအပြောင်းအလဲမှ မလုပ်ခဲ့တာကို မြင်ရတော့ ကျွန်မ တကယ် အံ့ဩသွားတယ်။ စုဝေးပွဲတွေမှာ သူက ဟန်ဆောင်လုပ်ပြနေတယ်၊ တကယ့် ပြဿနာတွေကို မကိုင်တွယ် မဖြေရှင်းဘူး။ အသင်းတော်ရဲ့ အထွေထွေ အရေးကိစ္စတွေမှာ ပြဿနာတချို့ ပေါ်လာပေမဲ့ စုဝေးပွဲတွေမှာ အပြင်ပန်း ကိစ္စတွေတချို့ကိုပဲ သူ ဆက်အာရုံစိုက်နေခဲ့တယ်။ အဲဒီလို ပတ်ဝန်းကျင်မျိုးမှာ သမ္မာတရား ရှာဖွေခြင်းအကြောင်း မပြောဘူး။ ဒါတွေအားလုံးက အသင်းတော် အသက်တာကို ဆိုးဆိုးရွားရွား နှောင့်ယှက်ရင်းက လူတိုင်းကို သူတို့တာဝန် အေးအေးချမ်းချမ်း မလုပ်နိုင်အောင် ရင်တမမ ဖြစ်စေခဲ့တယ်။ အဲဒါတွေအားလုံး ဖြစ်နေတာကို မြင်ရတော့၊ ကျွန်မ သူ့ဆီ စကားသွားပြောတယ်။ သူက၊ “ပြဿနာရှိနေတာ ရှင်ပဲ၊ ကျန်တဲ့ လူတိုင်းက ကျွန်မပြောတဲ့အတိုင်း လိုက်လုပ်နိုင်ကြတယ်။ ရှင်ကလွဲလို့ပေါ့။ အနှောင့်အယှက်ဖြစ်နေတာ ရှင်ပဲ”တဲ့။ သူ အဲဒီလိုပြောတာ ကြားရတော့ ကျွန်မ စိတ်မကောင်းဖြစ်သွားတယ်။ ကျွန်မတာဝန်မှာ ဘယ်လိုဆက်လုပ်ရမလဲ မသိခဲ့သလို၊ တကယ်ကို သောကရောက်ရတယ်။ ကျွန်မ ရပ်လိုက်ပြီး ကိုင်တွယ်ဖြေရှင်းခံလိုက်လို့ရတယ်။ ဒါမှမဟုတ် သူပြောတာကို လုပ်လို့ရတယ်၊ ဒါပေမဲ့ လူတိုင်းအတွက် အနှောင့်အယှက်ဖြစ်မှာပဲ။ ဒါကြောင့် ကျွန်မ အသက်ရှူမဝသလိုမျိုး ကူကယ်ရာမဲ့ဖြစ်သွားတယ်။ အဲဒါနဲ့ပတ်သက်လို့ ကျွန်မ တွေးမိပါတယ်။ ဒါပေမဲ့ နောက်တော့ သူ့ပြဿနာတွေနဲ့ ပတ်သက်လို့ သူတို့ကို အရင်က ကျွန်မ ပြောပြခဲ့ပြီး ဖန်ပင်းကို သူတို့ တကယ် မကိုင်တွယ်ခဲ့ဘဲ အဲဒီအစား တကယ်အလုပ်လုပ်တဲ့ တခြားခေါင်းဆောင်တစ်ယောက်ကို ထုတ်ပယ်ခဲ့ပုံကို စဉ်းစားမိသွားတယ်။ သူ့ကို ကျွန်မတိုင်လိုက်ရင်၊ ကျွန်မ ပြဿနာရှာနေတယ်လို့ ပြောပြီး အဲဒါက ကျွန်မရဲ့ ပြဿနာပဲလို့ တွေးကြမလားပေါ့။ ကျွန်မတို့ အပြစ်တင်ပြီး ထုတ်ပယ်လိုက်ရင် ဘယ်လိုလုပ်မလဲပေါ့။ အဲဒီအခြေအနေမှာ ကျွန်မရှိနေတုန်း၊ ကျွန်မနဲ့အတူ ဘုရားမရှိသလိုမျိုး ဝိညာဉ်ရေးရာ မှောင်မိုက်မှုကို ခံစားခဲ့ရတယ်။ သူ့ကို တစ်ခါ တိုင်ကြားပြီးတဲ့နောက်မှာ၊ ကိုယ့်အနာဂတ်နဲ့ ကိုယ်ရေးကိုယ်တာ အကျိုးစီးပွားတွေကို စိုးရိမ်မိမှာ။

သိပ်မကြာခင်၊ ဘုရားအိမ်တော်က အလုပ်အစီအစဉ်တစ်ခု ထုတ်ပြန်တယ်။ အသင်းတော်ထဲမှာ တွေ့ရတဲ့ ဘယ်မကောင်းမှုပြုတဲ့သူ၊ အန္တိခရစ်ကိုမဆို၊ လက်တွေ့အလုပ်မလုပ်တဲ့ ဘယ်အယောင်ဆောင် ခေါင်းဆောင်တွေကိုမဆို ဘုရားအိမ်တော်ရဲ့ အကျိုးစီးပွားတွေကို ကာကွယ်ဖို့ တိုင်ကြားရမယ်တဲ့။ ဒါက ဘုရားရွေးချယ်ထားသူအားလုံးရဲ့ တာဝန်တစ်ခုဖြစ်တယ်တဲ့။ တိုင်ကြားခံရလို့ ခေါင်းဆောင်တစ်ယောက်က ညီအစ်ကို ဒါမှမဟုတ် ညီအစ်မတစ်ယောက်ကို ဒေါသတကြီးရမ်းရင်၊ အန္တိခရစ်တစ်ယောက်ပဲ။ ခေါင်းဆောင်တိုင်းလည်း အဲဒီလို ဒေါသတကြီး မရမ်းဘူးဆိုတဲ့ အာမခံချက်တစ်ခုကို လက်မှတ်ထိုးရမယ်တဲ့။ ကောင်းလိုက်တဲ့ ကိုင်တွယ်နည်းပဲ။ ကျွန်မ ယုံကြည်ခြင်း ကင်းမဲ့ပြီး ကိုယ့်အတွက် အရမ်းစဉ်းစားလွန်းမှန်း၊ ဘုရားအိမ်တော် အကျိုးစီးပွားတွေ ကာကွယ်ဖို့ ရုန်းကန်ရမှန်း ဘုရားက သိတယ်။ အဲဒီအစီအစဉ်ကို တွေ့လိုက်ရတော့ ကျွန်မ ဝမ်းသာပြီး အပြစ်ရှိသလိုလည်း ခံစားရတယ်။ ကျွန်မတို့ ဝိညာဉ်ရင့်ကျက်မှု နည်းပုံကို ဘုရားသိလို့ အယောင်ဆောင် ခေါင်းဆောင်တွေနဲ့ အန္တိခရစ်တွေကို ဖော်ထုတ်ဖို့ သူ အားပေးနေလို့ ဝမ်းသာမိတာ။ အပြစ်ရှိသလို ခံစားရတာက အသင်းတော်ထဲမှာ အယောင်ဆောင် ခေါင်းဆောင်တွေရှိမှန်း သိပေမဲ့၊ ဖိနှိပ်ခံရပြီး ထိန်းချုပ်ခံရမှာစိုးလို့ သူတို့ကို ကျွန်မ မတိုင်ကြားရဲခဲ့လို့ပါ။ ကျွန်မက ဘုရားရွေးချယ်ထားသူတွေထဲက တစ်ယောက် မဖြစ်ထိုက်ဘူး။ ဒါကြောင့်၊ ဖန်ပင်းရဲ့ အပြုအမူမှာ ကျွန်မတွေ့ခဲ့တာကို ခေါင်းဆောင်နှစ်ဖွဲ့နဲ့ ကျွန်မ ပြောခဲ့ပြီး သူတို့ကို သဘောတူလက်ခံခဲ့ကြတယ်။ နောက်တော့ အယောင်ဆောင် ခေါင်းဆောင်တွေကို သိမြင်ဖို့ စည်းမျဉ်းတွေကို ကျွန်မတို့ ပြန်ဆန်းစစ်ခဲ့ပြီး နောက်ဆုံးမှာ ဖန်ပင်းက တကယ်ကို အယောင်ဆောင် ခေါင်းဆောင်ပဲလို့ ဆုံးဖြတ်လိုက်တယ်။ လျူယွန်နဲ့ တခြားအထက်ပိုင်း ခေါင်းဆောင်တွေလည်း ဖန်ပင်းကို ကာပေးနေလို့ သူတို့လည်း ပြဿနာဖြစ်စေတယ်လို့လည်း ခံစားရတယ်။ သူတို့နဲ့ပတ်သက်လို့ ကျွန်မတို့အားလုံး တိုင်ကြားစာ ရေးဖို့ ဆုံးဖြတ်လိုက်တယ်။

ဒါပေမဲ့ ဖန်ပင်းနဲ့ဆိုင်တဲ့ သုံးသပ်ချက် ရေးပြီးတဲ့အချိန်မှာ၊ အဖွဲ့ခေါင်းဆောင်နှစ်ယောက်က သူတို့ကို မစောင့်ဘဲ ကျွန်မဟာကို အရင်ပို့ဖို့ ပြောတယ်။ ကျွန်မစပြီး စိုးရိမ်မိပြန်တယ်။ ကျွန်မရဲ့ တိုင်ကြားချက်ကို ဖန်ပင်းက သိသွားရင်၊ ကျွန်မကို ဒုက္ခပေးနိုင်တယ်လို့ပေါ့။ ကျွန်မ ခံစားနေရတာနဲ့ပတ်သက်လို့ ဘုရားဆီ ဆုတောင်းလိုက်ပြီး၊ ဘုရားနှုတ်ကပတ်တော်တွေထဲမှာ ဒီစာပိုဒ်ကို တွေ့လိုက်ရတယ်။ ဘုရားသခင်က ပြောသည်- “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့- သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ စိတ်ခံစားမှုများကို ဘေးဖယ်ကာ၊ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ ရည်ရွယ်ချက်များ ပြည့်စုံစေခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏အလိုကို လုပ်ဆောင်သောသူ တစ်စုံတစ်ဦးလော။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အခန်း ၁၃” အစအဦး၌ ခရစ်တော်၏မိန့်မြွက်ချက်များ) ဘုရားဆီက ဒီမေးခွန်းတွေအားလုံး ဖတ်လိုက်ရချိန်မှာ ကျွန်မ မှင်တက်သွားတယ်။ အဲဒါက စိတ်ထိခိုက်လောက်အောင်ကို အရမ်းထိမိတယ်။ ဘုရားအလိုတော်ကို ထောက်ထားဖို့၊ အသင်းတော်အလုပ်ကို ထိန်းသိမ်းဖို့အကြောင်း ကျွန်မ အမြဲပြောခဲ့တယ်။ ဒါပေမဲ့ ဖန်ပင်းက လက်တွေ့အလုပ်မလုပ်တာ၊ လူတွေကို အယူဝါဒနဲ့ လှည့်စားနေတာ၊ သူ့တာဝန်မှာ အာဏာရှင်ဆန်ပြီး ထင်ရာမြင်ရာ လုပ်နေသလို၊ အသင်းတော် အသက်တာကို ဆိုးဆိုးရွားရွား နှောင့်ယှက်နေတာကို ကျွန်မ ရှင်းရှင်းလင်းလင်း တွေ့တဲ့အချိန်မှာ၊ ကျွန်မ သတ္တိမရှိခဲ့ဘူး။ အမှောင်အင်အားကို ဆန့်ကျင်မရပ်တည်ရဲခဲ့ဘဲ၊ ကိုယ့်ကိုယ်ကိုယ် ကာကွယ်ရအောင်လို့ သူ့ကို တိုင်ကြားခဲ့ဘူး။ ဘုရားအိမ်တော်ရဲ့ အကျိုးစီးပွားတွေကို ကာကွယ်ဖို့ထက် စာတန်ရဲ့ ခိုင်းဖတ် ဖြစ်ဖို့ ပိုနှစ်သက်ခဲ့တယ်။ ဘုရားကို ဘယ်လို ကျွန်မ ရင်ဆိုင်နိုင်မှာလဲ။ ဘုရားနှုတ်ကပတ်တော်တိုင်းက ကျွန်မရဲ့ စာနာစိတ်ကင်းတဲ့ စိတ်နှလုံးအတွက် အချက်ပေးသံတစ်ခုလိုဖြစ်ခဲ့ပြီး ကိုယ့်ကိုယ်ကိုယ် ကာကွယ်နေတာ ရပ်ဖို့ ဆုံးဖြတ်လိုက်တယ်။ ကျွန်မ အနိုင်ကျင့်ခံရရင်တောင် သူတို့ကို ဖော်ထုတ်ပြီးတိုင်ကြားရမယ်။ ဒီတော့ ဖန်ပင်းနဲ့ တခြားအထက်ပိုင်း ခေါင်းဆောင်နှစ်ယောက်အကြောင်း တိုင်ကြားစာ ပို့လိုက်တယ်။

နှစ်ရက် သုံးရက်ကြာပြီးတဲ့နောက်၊ ခေါင်းဆောင်နဲ့ အမှုတော်ဆောင်တွေ အစည်းအဝေးတစ်ခုမှာ၊ ဖန်ပင်းက မျက်ရည်လည်ရွဲနဲ့ ကိုယ့်ကိုယ်ကိုယ် နားလည်တဲ့အကြောင်း ဟန်ဆောင်လုပ်ပြပြန်တယ်။ သူက၊ “ကျွန်မ နေ့နေ့ ညည အလုပ်လုပ်နေခဲ့ပေမဲ့ ဘယ်သူ့ အားပေးမှုကိုမှ ရအောင် မလုပ်နိုင်ခဲ့ဘူး၊ အတိုင်တောင် ခံခဲ့ရတယ်။ ဒါကျွန်မအတွက် ဘုရားရဲ့မေတ္တာဖြစ်ပြီး ကျွန်မအနေနဲ့ ရပ်ရမယ်၊ ကိုယ့်ကိုယ်ကိုယ် သုံးသပ်ရမယ်မှန်း သိပါတယ်။ ညီအစ်ကို မောင်နှမတွေရဲ့ တိုင်ကြားချက်တွေက ကျွန်မအတွက် အထောက်အကူဖြစ်ပါတယ်။ ကျွန်မအကြောင်း တိုင်ကြားစာရေးခဲ့သူ ဘယ်သူ့ကိုမှ မဖိနှိပ်ဖို့ ကျမ်းသစ္စာတစ်ခု ရေးပြီးပါပြီ...” တဲ့။ နောက်ပိုင်းမှာ၊ ကျွန်မအလုပ်မှာ အခက်အခဲတစ်ခုခု ရှိလား၊ အခြေအနေ ဘယ်လိုလဲလို့ လာမေးပြီး၊ အရင်လို သူက မထီတရီ မဟုတ်တော့တဲ့ ပုံပဲ။ အစားအစာတချို့လည်း သူ ယူလာပေးတယ်။ ပထမတော့ သူ တကယ် နောင်တရတာ ဖြစ်နိုင်တယ်လို့ တွေးရင်းနဲ့ ကျွန်မ မသေမချာ ဖြစ်သွားတယ်။ ဒါပေမဲ့ တခြားနည်းနဲ့ ကြည့်လိုက်တဲ့အခါ၊ သူ့ရဲ့ ခဏတာ သဘောကောင်းပြခြင်းအားဖြင့် ကျွန်မ အလှည့်စားခံလို့မဖြစ်တော့ဘူး— ကျွန်မ စောင့်ကြည့်ရမယ်။ ပြီးခဲ့တဲ့အခေါက် သူ ငိုပြီး သူ့ကိုယ်သူ နားလည်ယောင် ဟန်ဆောင်ပေမဲ့ ဘာမှမပြောင်းလဲဘူး။ သူ့ကို ကျွန်မ တိုင်ခဲ့တာ သိလို့ ကျွန်မကို သူ မျက်နှာလို မျက်နှာရ လုပ်နေတာ ဖြစ်နိုင်တယ်။ နောက်ပိုင်း တိုင်ကြားချက်ကို စစ်ဆေးတဲ့အခါ သူ ပြောင်းလဲသွားပြီလို့ ကျွန်မကို ပြောစေချင်တာများလားပေါ့။ သူကျွန်မကို လှည့်စားနေတာ ဖြစ်နိုင်ပြီး စာတန်ရဲ့ ထောင်ချောက်ထဲ ကျွန်မ လဲကျပြီး သူလှည့်စားတာကို ထပ်ခံလို့မဖြစ်ဘူးလို့ တွေးမိတယ်။ ပြီးခဲ့တဲ့ အခေါက်ကလို သူ့မျက်ရည်တွေနဲ့ လှည့်စားတာ မခံရအောင် ကျွန်မ စိတ်နှလုံးကို စောင့်ရှောက်ဖို့ တောင်းလျှောက်ရင်းနဲ့ ဘုရားဆီ ကျွန်မ အမြန် ဆုတောင်းလိုက်တယ်။ ငိုနေလို့ပဲ တစ်ယောက်ယောက်က နောင်တရပြီလို့ ကျွန်မ ဆုံးဖြတ်လိုက်လို့ မရသလို သူတို့စကားအတိုင်း လုပ်နေလို့မရဘူး၊ သူတို့ လုပ်ရပ်တွေကို စောင့်ကြည့်ရမယ်။ သူက မကြာခင် သူ့စရိုက်အမှန်ကို ထပ်ပြလိုက်တာ မြင်ရတော့ ကျွန်မ တကယ်အံ့ဩသွားတယ်။

နှစ်ရက် သုံးရက် ကြာပြီးတဲ့နောက်မှာပဲ၊ လူတွေကို သိမြင်ခြင်းနဲ့ပတ်သက်တဲ့ သမ္မာတရားကို ကျွန်မတို့ ဆွေးနွေးနေခဲ့ပြီး၊ သူ အခွင့်အရေးကို အသုံးချပြီး ပြောလိုက်တယ်၊ “ကျွန်မတို့ ကိုယ်ကိုယ်ကိုယ် သိရုံသိလို့မရဘဲ၊ တခြားလူတွေကိုလည်း သိမြင်ဖို့ သင်ယူရမယ်။ လတ်တလောမှာ၊ တခြားလူတွေကို တိုင်ကြားဖို့ ကျွန်မတို့ တိုက်တွန်းအားပေးခံရပြီး၊ မကောင်းမှုပြုသူတချို့က အဲဒီတိုင်ကြားစာရေးရာကတစ်ဆင့် ပေါ်လာတယ်။ အဲဒီမကောင်းမှုပြုသူတွေနဲ့ သူတို့ကို မျက်နှာလိုမျက်နှာရလုပ်တဲ့ သူတို့လက်ပါးစေ အကုန်လုံးကို ဖော်ထုတ်ရမယ်။ မကောင်းမှုပြုတဲ့သူနဲ့ အန္တိခရစ်တွေ တစ်ယောက်စီတိုင်းကို ကျွန်မတို့ ဖြေရှင်းရမယ်”တဲ့။ သူက ခံရသူကို လက်ညိုးထိုးနေတာ။ သူအဲဒီလိုပြောတာကြားတော့ ကျွန်မ တော်တော် ဒေါသထွက်မိတယ်။ သူ့ကိုယ်သူ သိတဲ့ဆိုတာတွေအားလုံး အတုမှန်း ကျွန်မ တွေ့လိုက်ရတယ်။ သူ အဲဒီလို ဘာတစ်ခုမှ မရှိခဲ့တာပဲ၊ သူ့ကိုယ်သူ လုံးဝ မသုံးသပ်‌ဘဲ၊ တိုင်ကြားစာ ရေးတဲ့လူတွေကို သူက ပြန်ပြီး လက်ညှိုး ထိုးနေတာပဲ။ ဘုရားနှုတ်ကပတ်တော် နှစ်ပိုဒ်ကို ကျွန်မ သတိရသွားတယ်။ “အန္တိခရစ်များသည် နောင်တမရပေ။ ၎င်းတို့တွင် ရှက်စိတ်ဟူ၍ ဘာမျှမရှိ။ ၎င်းတို့သည် စိတ်သဘောထား ကြမ်းတမ်းပြီး ဆိုးယုတ်ကြ၏။ ထို့ပြင် သမ္မာတရားကို အလွန်အမင်း မုန်းတီးကြ၏။ ဤကဲ့သို့ သမ္မာတရားကို အလွန်မုန်းတီးသောသူတစ်ယောက်သည် သမ္မာတရားကို လက်တွေ့လုပ်ဆောင်နိုင်သလော၊ သို့မဟုတ် နောင်တရနိုင်သလော။ ယင်းသည် ဖြစ်နိုင်လိမ့်မည် မဟုတ်ပေ။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် အခြားသူများအား သမ္မာတရား သို့မဟုတ် ဘုရာသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)”) “အန္တိခရစ်များကဲ့သို့သော ဤလူတို့သည် ပြုပြင်ပြီး ကိုင်တွယ်ဖြေရှင်းခံရခြင်းကို လက်ခံသလော။ ၎င်းတို့တွင် ဖောက်ပြန်ပျက်စီးသော စိတ်သဘောထားရှိသည်ကို ၎င်းတို့ဝန်ခံလိမ့်မည်လော။ (ဝန်ခံကြလိမ့်မည် မဟုတ်ပါ။) ၎င်းတို့တွင် ဖောက်ပြန်ပျက်စီးသော စိတ်သဘောထားရှိသည်ကို ၎င်းတို့မဝန်ခံကြပေ။ ၎င်းတို့အပေါ်သို့ ကိုင်တွယ်ဖြေရှင်းခြင်းနှင့် ပြုပြင်ခြင်း ကျရောက်သောအခါ လူအများစုရှေ့မှောက်တွင် ၎င်းတို့သည် ကိုယ့်ကိုယ်ကိုယ်သိကြောင်း ပြသကြသည်။ မိမိတို့ကိုယ်ကို စာတန်မာရ်နတ်ဟု ခေါ်ဆိုကြပြီး ၎င်းတို့၌ လူ့သဘာဝ မရှိကြောင်း၊ ၎င်းတို့သည် အစွမ်းအစ ညံ့ဖျင်းကြောင်း၊ ၎င်းတို့၏လုပ်ရပ်များကို သေချာမစဉ်းစားဘဲ လုပ်ဆောင်ထားခြင်းဖြစ်ကြောင်း၊ ဘုရားအိမ်တော်က ၎င်းတို့အား ပေးထားသော တာဝန်ကို ၎င်းတို့မထမ်းနိုင်ကြောင်း ပြောဆိုကြသည်။ ဤသည်မှာ ဘုရားသခင်၏ စစ်ဆေးခြင်းဖြစ်သည်၊ ၎င်းတို့အပေါ် သူ၏ ကယ်တင်ခြင်းဖြစ်သည်ဟုပြောဆိုပြီး အဆုံးသတ်ကြသည်။ ဤသို့ဖြင့် ၎င်းတို့သည် ကိုင်တွယ်ဖြေရှင်းခံရခြင်းနှင့် ပြုပြင်ခံရခြင်းကို မည်မျှလက်ခံလွယ်ပုံ၊ သမ္မာတရားအပေါ် ၎င်းတို့မည်မျှကျိုးနွံနာခံပုံကို သူတစ်ပါးတို့ မြင်နိုင်ရန်အတွက် ဖြစ်သည်။ အရေးကြီးသည်မှာ ၎င်းတို့သည် အဘယ်ကြောင့် ပြုပြင်ခြင်းနှင့် ကိုင်တွယ်ဖြေရှင်းခြင်းတို့ ကြုံရသည်ကို မပြောသကဲ့သို့ ပြုပြင်ခြင်းနှင့် ကိုင်တွယ်ဖြေရှင်းခြင်းသည် သင့်တော်သလော၊ သို့မဟုတ် ထိုက်တန်သလော ဆိုသည်ကိုလည်း မပြောကြပေ။ ဤအကြောင်းအရာများအကြောင်း ပြောဆိုခြင်းကို ၎င်းတို့ရှောင်ကြဉ်ကြ၏။ အခြားလူများက ဘုရားအိမ်တော်၏ ပြုပြင်ခြင်းနှင့် ကိုင်တွယ်ဖြေရှင်းခြင်းသည် အကြောင်းမဲ့ဖြစ်သည်၊ ထိုသူတို့အပေါ်တွင် မှားယွင်းခဲ့ပြီး မမျှမတဖြစ်ခဲ့သည်ဟူသော မှားယွင်းသည့် ယုံကြည်မှုကိုပင် စိတ်ကူးရကောင်း ရသွားနိုင်သည်။ ဤသည်မှာ ၎င်းတို့အပေါ် ကိုင်တွယ်ဖြေရှင်းခြင်းနှင့် ပြုပြင်ခြင်းတို့ ကျရောက်သောအခါ ၎င်းတို့ပြုသည့် မိတ်သဟာယဖြစ်သည်။ ၎င်းတို့သည် မိမိတို့ပြုထားခဲ့သည့် မည်သည့်အမှား၊ မည်သည့်မမှန်မကန် အပြုအမူ၊ မည်သည့်အနှောင့်အယှက်ပေးခြင်းနှင့် အလျဉ်ပြတ်စေခြင်း၊ သို့မဟုတ် မည်သည့်မကောင်းမှုတို့ တစ်ခုတလေကိုမျှ လုံးဝ မဖော်ထုတ်ပေ။ ဤသို့ဆိုလျှင် ၎င်းတို့၌ ဖောက်ပြန်ပျက်စီးသော စိတ်သဘောထားရှိသည်ဟု ဝန်ခံပြီး သမ္မာတရားကို လက်ခံရန် လိုလားကာ ကိုင်တွယ်ဖြေရှင်းခြင်းနှင့် ပြုပြင်ခြင်းကို နာခံနိုင်သည်ဟု ပြောဆိုသော ၎င်းတို့မိတ်သဟာယ၏ စကားများသည် အဘယ်သို့နည်း။ ယင်းတို့သည် စိတ်နှလုံးထဲမှလာသော စကားများဖြစ်သလော။ သေချာပေါက် မဟုတ်ပေ။ ယင်းတို့သည် မုသားများဖြစ်၏၊ အားလုံးက လမ်းလွှဲပြီး လှည့်ဖြားရန်အတွက် ရည်ရွယ်သော မုသားတစ်စုဖြစ်သည်။ ယင်းတို့သည် အယောင်ဆောင်လိမ်လည်ခြင်း ဖြစ်သည်မှာလည်း မှန်သည်။ လမ်းလွှဲပြီး လှည့်ဖြားရန် အဓိကရည်ရွယ်သည်။ အန္တိခရစ်တစ်ဦးက သူတစ်ပါးတို့ကို လှည့်ဖြားခြင်းအားဖြင့် မည်သည့်အရာကို ရရှိလိုသနည်း။ (အခြားလူတို့ကို သူတို့နောက် လိုက်စေလိုကြပါသည်။) ဟုတ်သည်။ အန္တိခရစ်ကို ထိုလူတို့မရိပ်စားမိစေရန်၊ သို့မဟုတ် ၎င်းတို့ကို မကောင်းသောသူများအဖြစ် တံဆိပ်မကပ်ဘဲ ယင်းအစား သမ္မာတရားကို လက်ခံသော၊ ကိုင်တွယ်ဖြေရှင်းခြင်းနှင့် ပြုပြင်ခြင်းကို လက်ခံသော၊ နောင်တရနိုင်စွမ်းရှိသောသူများအဖြစ် ထင်ကြစေရန်အတွက် ၎င်းတို့က ထိုလူတို့ကို လမ်းလွှဲစေပြီး လှည့်ဖြားခြင်းဖြစ်သည်။ ၎င်းတို့သည် ၎င်းတို့လုပ်ဆောင်ထားခဲ့သည့် မကောင်းမှုကို၊ သို့မဟုတ် ဘုရားအိမ်တော်အပေါ် ၎င်းတို့သင့်ရောက်စေခဲ့သော ဆုံးရှုံးမှုများကို ပွင့်လင်းစွာ မိတ်သဟာယမပြုသည်မှာ အဘယ်ကြောင့်နည်း။ (၎င်းတို့က ဤသို့ပြောလျှင် လူများက ၎င်းတို့ကို ဖော်ထုတ်နိုင်ကြပါလိမ့်မည်။) လူတို့သည် ၎င်းတို့ကို ဖော်ထုတ်နိုင်သောအခါ၊ ရိပ်စားမိနိုင်သောအခါ၊ ၎င်းတို့၏လူ့သဘာဝကို အရှိအတိုင်း မြင်ပြီး ၎င်းတို့၏စိတ်သဘောထားနှင့် အဖြစ်အနေကို အရှိအတိုင်း မြင်သောအခါ လူတို့သည် ၎င်းတို့ကို ပယ်ခွာကြလိမ့်မည်။ ဤလူတို့သည် ၎င်းတို့၏လှည့်ကွက်များအတွင်းသို့ ကျရောက်ဦးမည်လော၊ သို့မဟုတ် ၎င်းတို့လှည့်ဖြားခြင်း၌ အလိမ်မိဦးမည်လော။ ၎င်းတို့ကို အထင်ကြီးဦးမည်လော။ ၎င်းတို့ကို အလွန်အကျွံ မြှောက်စားဦးမည်လော။ ၎င်းတို့ကို ကိုးကွယ်ဦးမည်လော။ ဤအရာတစ်ခုကိုမျှ ပြုကြလိမ့်မည် မဟုတ်ပေ။ အန္တိခရစ်များသည် ၎င်းတို့၏ မိမိကိုယ်ကို သိမြင်မှု၊ သို့မဟုတ် ကိုင်တွယ်ဖြေရှင်းခြင်းနှင့် ပြုပြင်ခံရခြင်းအား ၎င်းတို့လက်ခံမှုအကြောင်းကို ပြောဆိုသောအခါ မိမိတို့ကို လူများကိုးကွယ်လာကြအောင် ထိုလူတို့ကို လမ်းလွှဲပြီး လှည့်ဖြားရန်အလို့ငှာ မလိမ့်တပတ် လုပ်ကြခြင်းဖြစ်သည်။ ဤသည်မှာ အလွန်ကောက်ကျစ်သော နည်းလမ်းတစ်ခုဖြစ်သည်မဟုတ်လော။ လူအချို့မှာ အမှန်ပင် အလှည့်ခံကြရသည်။ အမှန်ပင် ၎င်းတို့သည် အလွန်တို့ထိခံရပြီး စာတန်က ၎င်းတို့ကို လှည့်ဖြားပြီးသောအခါ ၎င်းတို့က ‘သူသည် အံ့သြဖွယ်ကောင်းစွာ ပြောဆိုသည်။ ကျွန်ုပ်သည် စိတ်နိုးကြွပြီး သုံး၊ လေးကြိမ်မကပင် ငိုကြွေးခဲ့သည်။ ယင်းသို့ ဖြစ်ပျက်နေစဉ်တွင် ကျွန်ုပ်သည် သူ့ကို အထူးလေးစားပြီး အထင်ကြီးခဲ့မိ၏။ သူသည် အန္တိခရစ်တစ်ယောက်ဖြစ်မှန်း ကျွန်ုပ်လုံးဝမသိခဲ့ပါ’ ဟု ပြောဆိုကြသည်။ ဤသည်မှာ လမ်းလွှဲခြင်းနှင့် လှည့်ဖြားခြင်းမှ ဖြစ်ပေါ်လာသောအရာ ဖြစ်သည်။” (အန္တိခရစ်တို့ကို ဖော်ထုတ်ခြင်း၌ “အသေးစိတ်ရှင်းလင်းချက် ၅- အန္တိခရစ်များ၏ ထူးခြားသော လက္ခဏာနှင့် ၎င်းတို့၏ စိတ်သဘောထားနှင့်သက်ဆိုင်သည့် အဖြစ်အနေတို့ကို အနှစ်ချုပ်ခြင်း (အပိုင်း ၂)”) ဘုရားနှုတ်ကပတ်တော်ထဲမှာ တွေ့ရတာက၊ အန္တိခရစ်တွေက သဘာဝအရ အရမ်းကို မာနထောင်လွှားပြီး အမှန်တရားကို လုံးဝ လက်မခံကြဘူးဆိုတာပဲ။ အမှန်တရားကို သူတို့ စက်ဆုပ်၊ မုန်းတီးတယ်။ ဘယ်လောက်ခါးသီးတဲ့ ကျရှုံးမှုတွေကို သူတို့ တွေ့ကြုံရပါစေ၊ နောင်တရဖို့၊ ပြောင်းလဲဖို့ ငြင်းဆန်ကြတယ်။ အဲဒါထက် အတွေးမှားတွေနဲ့ လူတွေကို လှည့်စားပြီး ဉာဏ်များချင်ကြတယ်။ ဒါက ဖန်ပင်းအပေါ် ကျွန်မရဲ့ ချင့်ချိန်နိုင်စွမ်း တိုးစေခဲ့တယ်။ အတိုင်ခံရတော့ တိုင်ကြားချက်တွေက ဘုရားရဲ့ မေတ္တာဖြစ်ပြီး ကိုယ့်ကိုယ်ကိုယ် သုံးသပ်ပါ့မယ်၊ သူ့မှာ လူ့သဘာဝ ကင်းမဲ့တယ်၊ ဘုရားကို အကြွေးတင်ပြီး နောင်တရဖို့ သစ္စာဆိုတယ်လို့ ပြောရင်းနဲ့ သူက သူ့ကိုယ်သူ သိတဲ့အကြောင်း ငိုပြီးပြောတယ်။ နောက်ထပ် တုံ့ပြန်ချက်တွေတောင် သူ တောင်းတယ်။ သူက ပြုပြင်၊ ကိုင်တွယ်ဖြေရှင်းတာ လက်ခံနိုင်ပြီး သမ္မာတရားကို ကျိုးနွံနာခံနိုင်တယ်လို့ ကျွန်မတို့ ထင်အောင် လှည့်စားဖို့ အပြင်ပန်း ပြသချက်တွေ သုံးခဲ့တယ်။ ဒါပေမဲ့ အယောင်ဆောင် ခေါင်းဆောင်အနေနဲ့ သူ့အပြုအမူ၊ တကယ့်အလုပ်ကို သူ မလုပ်တဲ့ပုံ၊ သူ့တာဝန်မှာ အာဏာရှင်ဆန်ခဲ့တာ၊ ဘုရားအိမ်တော်ရဲ့ အလုပ်ကို သူ ထိခိုက်စေခဲ့ပုံ၊ အဲဒါတွေအားလုံးကို သူ လုံးဝ တကယ် လုံးဝ မဖြေရှင်းခဲ့ဘူး။ လူ့သဘာဝ ကင်းမဲ့တဲ့အကြောင်း စကားနည်းနည်းပဲ ပြောပြီး၊ လူ့သဘာဝ ကင်းမဲ့တာ သူ ဖော်ပြတဲ့နည်းလမ်းတွေကို လုံးဝ စိတ်ဖြာမဆွေးနွေးခဲ့ဘူး။ သူ့ မိတ်သဟာယက အစစ်အမှန် ကိုယ်ကိုယ်ကိုယ် သိခြင်းအကြောင်း လုံးဝ မဟုတ်ဘူး၊ သူ့ကိုယ်ပိုင် ဖောက်ပြန်ပျက်စီးခြင်းအကြောင်း အသေးစိတ် လုံးဝ မဝေမျှဘူး၊ ဘုရားရဲ့ ဖြောင့်မတ်ခြင်းကို သက်သေမခံခဲ့ဘူး။ ဒါကြောင့် လူတွေက သူ့ကို လေးစားပြီး စာနာကြတယ်။ သူ့မှာ ဝိညာဉ်ရင့်ကျက်မှုရှိပြီး သူ့ကို တိုင်ကြားတဲ့သူတွေကို ကောင်းကောင်းမွန်မွန် ဆက်ဆံနိုင်တယ်လို့ ထင်ကြတယ်။ သူ့ရာထူးကို သူထိန်းသိမ်းနိုင်အောင်လို့ လူတွေကို လှည့်စားချင်တယ်၊ သူတို့အားပေးတာကို ထိန်းထားချင်ခဲ့တယ်။ ဒါပေမဲ့ ဟန်ဆောင်မှုက ကြာရှည်မခံခဲ့ဘူး။ အခွင့်အရေးရတာနဲ့ ပြောင်းလဲသွားတယ်၊ သူ့ရဲ့ သူတော်ကောင်း အယောင်ဆောင်၊ ငိုနေတဲ့ အပေါ်ယံ ရွှေမှုန်ကြဲတာ ပြောင်းလဲသွားပြီး၊ သူ့ကို တိုင်ကြားသူတွေအတွက် အမုန်းတရားပြည့်သွားတယ်။ သူက လက်စားချေရင်းနဲ့ ကျွန်မတို့ကို ရှုတ်ချနေတာ။ သမ္မာတရားကို မုန်းပြီး သူ့ရဲ့ ရက်စက်တဲ့ သဘာဝက သူ့ဘာသာ ထင်ရှားလာနေတာ။ ဒါ့အပြင်၊ သူက အရမ်းကို မာနထောင်လွှားပြီး ဘယ်သူကိုမှ အလျှော့ပေးမှာ မဟုတ်ဘူး။ တခြားလူတွေ သူ့ကို နားထောင်ဖို့ အမြဲတောင်းဆိုပြီး၊ တခြားလူတွေနဲ့ လုံးဝ မတိုင်ပင်ဘဲ၊ အရာရာမှာ သူက အဆုံးအဖြတ်ပေးရမှ ဖြစ်မှာ။ အကြံပေးတာတွေရှိတဲ့အခါ သူက အလျှော့မပေးသလို အမှန်တရားကို လုံးဝ လက်မခံဘူး။ အတိုင်ခံရတော့ လူတွေကို လိမ်ပြီး လှည့်စားဖို့ပဲ ငိုခဲ့တာ။ ဒါပေမဲ့ နောက်တော့ လုံးဝ နောင်တမရသလို ပိုတောင် ဆိုးလာတယ်။ သူဟာ သဘာဝနဲ့ အနှစ်သာရက သမ္မာတရားကို မုန်းတဲ့ ဆိုးယုတ်တဲ့ လူတစ်ယောက်ပဲ။ သူက အယောင်ဆောင် ခေါင်းဆောင်တစ်ယောက် ဖြစ်ရုံမက၊ ပြီးပြည့်စုံတဲ့ အန္တိခရစ် အနှစ်သာရလည်း ရှိတယ်။ သူ့ရဲ့ အဲဒီဆောင်ရွက်မှုက လူတိုင်းကို သူ့ရဲ့ စရိုက်မှန် တကယ်ပြလိုက်တာ။ အဲဒီနောက်မှာ နောက်ထပ်မကောင်းမှု အများကြီး သူ လုပ်တာကို မြင်တော့ ကျွန်မ အံ့ဩမိတယ်၊ အဲဒါက သူဟာ ဘုရားအမှုတော်ကတစ်ဆင့် ဖော်ထုတ်ခံရတဲ့ အန္တိခရစ်တစ်ယောက်မှန်း လုံးဝ သေချာသွားစေခဲ့တယ်။

သူနဲ့ သူ့အဖွဲ့က လူထုတ်တဲ့ အလုပ်တချို့ လုပ်နေတာ သိရတယ်။ အကြံတွေ အများကြီးပေးတဲ့ အစ်ကိုလင်းကို သူတို့ အသင်းတော်ကနေ နှင်ထုတ်ချင်ခဲ့တယ်။ နောက်တော့ အစ်ကိုလင်းက အဲဒီအတွက် စံမမီဘူးလို့ ပြောတဲ့ နောက်ထပ် ခေါင်းဆောင်ကို အယောင်ဆောင် ခေါင်းဆောင်ဆိုပြီး အခိုင်အမာပြောရင်းနဲ့ ထုတ်လိုက်ကြတယ်။ သူတို့ကို ကျွန်မနဲ့အတူ တိုင်ကြားခဲ့တဲ့ တခြားအဖွဲ့ခေါင်းဆောင် နှစ်ယောက်ကိုလည်း ထုတ်ပယ်ဖို့အတွက် ဆင်ခြေတွေလည်း ရှာတွေ့ခဲ့ကြတယ်။ ဆန္ဒမဲပေးတာ ရှိခဲ့ပြီး ညီအစ်ကို မောင်နှမတွေကို ကျွန်မကို မထုတ်ပယ်ဘဲ နေရာမှာ ဆက်ထားဖို့ ဆုံးဖြတ်ခဲ့ကြတယ်။ အဲဒီနောက်မှာပဲ အသင်းတော်က နှစ်စဉ်ရွေးကောက်ပွဲ ကျင်းပခဲ့ပြီး၊ တိုင်ကြားခံခဲ့ရတဲ့ လူတွေက ပြန်အရွေးခံခဲ့ရတယ်။ ပိုရင်းနှီးတဲ့ လူတွေနဲ့ ဖန်ပင်းရဲ့ ညီမလေးတို့ အားလုံးက ခေါင်းဆောင်အခန်းကဏ္ဍတွေ ရကြတယ်။ ကျွန်မ နည်းနည်း မရှင်းမလင်းဖြစ်သွားပြီး အဲဒီလို ဘယ်လိုလုပ် ဖြစ်သွားရတာလဲလို့ မသိခဲ့ဘူး။ အသင်းတော်အလုပ်အပေါ် သူတို့ ကမောက်ကမလုပ်ခဲ့တာ အသိသာကြီးလေ။ ဒီတော့ သူတို့ ဘယ်လိုလုပ် ခေါင်းဆောင်တွေအဖြစ် အရွေးခံရနိုင်တာလဲပေါ့။ အသင်းတော်ဆိုတာ လောကီလိုပဲ၊ ခေါင်းဆောင်မှုနဲ့ တန်ခိုးအာဏာကိုပဲ အာရုံစိုက်ကြတာလို့တောင် စပြီး သံသယဝင်လာမိတယ်။ ဒီလိုတွေးတော့ ကျွန်မ စိတ်ဓာတ်ကျသွားခဲ့ပြီး ကိုယ့်တာဝန်လုပ်ဖို့ စိတ်ပြင်းပြမှု ပျောက်ဆုံးသွားတယ်။ အသင်းတော်ကို စွန့်ခွာဖို့၊ ဘယ်သူမှ မမြင်နိုင်တဲ့ ထောင့်တစ်နေရာကို တွားပဲ တွားသွားလိုက်ချင်တော့တယ်။ ဘုရားရဲ့ ဖြောင့်မတ်ခြင်းနဲ့ပတ်သက်ပြီး သံသယတွေတောင် စဖြစ်လာတယ်။ စုဝေးပွဲတွေမှာ သိပ်စကားမပြောတော့သလို၊ ဘာထင်မြင်ချက်မှလည်း မဝေမျှတော့ဘူး။ လူတိုင်းကို သတိထားခဲ့ပြီး၊ ကိုယ့်တာဝန်ကို စက်ရုပ်လိုပဲ လုပ်ခဲ့တယ်။ တစ်ခါတလေ ကိုယ့်ကိုတိုင်တဲ့ ကိစ္စကို သူတို့ မလိုက်အောင်လို့ သူတို့ကို မျက်နှာလို မျက်နှာရ လုပ်သင့်လား၊ တောင်းပန်သင့်လား၊ အပြစ်ဝန်ခံသင့်လား၊ သူတို့ကို ရင်ကြားစေ့သင့်လားလို့လည်း တွေးမိတယ်။ အဲဒါဆို အနည်းဆုံးတော့ အသင်းတော်ကနေ သူတို့ ကျွန်မကို နှင်ထုတ်မှာ မဟုတ်ဘူးလေ။

တစ်နေ့ ဘုရားနှုတ်ကပတ်တော် ဖတ်ရွတ်ခြင်းတစ်ခု ကြည့်ရတယ်။ အနန္တတန်ခိုးရှင် ဘုရားသခင် ပြောသည်မှာ- “အခြားသူများအပေါ် သံသယမထားသည့်သူများကို ငါသဘောကျသည်၊ ထို့အပြင် သမ္မာတရားကို မဆိုင်းမတွ လက်ခံသောသူများကိုလည်း ငါနှစ်သက်၏၊ ထိုသို့သောလူနှစ်မျိုးကို ငါအလွန်ဂရုစိုက်သည်၊ အဘယ်ကြောင့်ဆိုသော် ငါ၏အမြင်၌ သူတို့သည် ရိုးသားသောသူများ ဖြစ်ကြသောကြောင့်ဖြစ်သည်။ အကယ်၍ သင်တို့သည် လိမ်လည်လှည့်ဖျားတတ်လျှင် လူတိုင်းနှင့် ကိစ္စတိုင်းကို သတိထားပြီး သံသယဝင်နေမည်ဖြစ်၍ ငါ့အပေါ်၌ထားသော သင်တို့၏ ယုံကြည်ခြင်းသည် သံသယအုတ်မြစ်အပေါ်၌ တည်ထားသည့် ယုံကြည်ခြင်း ဖြစ်နေလိမ့်မည်။ ထိုသို့သော ယုံကြည်ခြင်းကို မည်သည့်အခါမျှ ငါအသိအမှတ်ပြုနိုင်မည် မဟုတ်ပေ။ စစ်မှန်သော ယုံကြည်ခြင်း မရှိသော သင့်တွင် စစ်မှန်သော ချစ်ခြင်းမေတ္တာ သာ၍ပင် ကင်းမဲ့နေသည်။ အကယ်၍ သင်သည် ဘုရားသခင်ကို သံသယဝင်တတ်သည့်အပြင် သင်ဆန္ဒရှိသည့်အတိုင်း သူ့အကြောင်းကို ထင်ကြေးပေးတတ်လျှင် သင်သည် လူတို့ထဲတွင် အလိမ်လည် အလှည့်ဖျားတတ်ဆုံးသူဖြစ်သည်မှာ သံသယဖြစ်စရာ မလိုပေ။ ခွင့်မလွှတ်နိုင်သော အပြစ်များဖြင့် ပြည့်နေသော၊ သေးသိမ်သည့် စရိုက်လက္ခဏာရှိသော၊ တရားမျှတမှုနှင့် ဆင်ခြင်တုံတရား ကင်းမဲ့သော၊ တရားမျှတသောသဘော ကင်းမဲ့သော၊ ရက်စက်သည့် နည်းပရိယာယ်များ ပြုတတ်သော၊ ဖောက်ပြန်ပြီး ကောက်ကျစ်သော၊ ဆိုးယုတ်မှုနှင့် အမှောင်ထုကို နှစ်သက်သော စသည့်စရိုက်လက္ခဏာများရှိသူ လူသားနှင့် ဘုရားသခင်တူနိုင်မတူနိုင်ကို သင်မှန်းဆသည်။ လူတို့၌ ဘုရားသခင်နှင့်ပတ်သက်သည့် အသိပညာ စိုးစဉ်းမျှပင် မရှိသောကြောင့် ၎င်းတို့တွင် ထိုသို့သောအတွေးများရှိခြင်းဖြစ်သည် မဟုတ်လော။ ထိုသို့သော ယုံကြည်ခြင်းသည် အပြစ်နှင့်ဘာမျှမထူး။ ထို့အပြင် ငါနှစ်သက်သောသူများသည် ခယဝယလုပ်ကာ ဖားတတ်သောသူများ အတိအကျပင်ဖြစ်ကြောင်း၊ ထိုသို့မလုပ်တတ်သူများသည် ဘုရားသခင်၏ အိမ်တော်တွင် ကြိုဆိုခြင်းခံရမည်မဟုတ်ဘဲ သူတို့သည် ထိုအိမ်တော်ရှိ မိမိတို့၏နေရာကို ဆုံးရှုံးလိမ့်မည်ဖြစ်ကြောင်း ယုံကြည်ကြသူအချို့ပင် ရှိသည်။ ဤနှစ်များတစ်လျှောက် သင်တို့ဆည်းပူးထားသည်မှာ ဤအသိပညာတစ်ခုသာလော။ ဤသည်မှာ သင်တို့ရရှိခဲ့သောအရာလော။ ထို့ပြင် ငါနှင့်ပတ်သက်သော သင်တို့၏အသိအမြင်သည် ထိုသို့သော အထင်အမြင်မှားများသာမကပေ၊ သာ၍ဆိုးသည်မှာ ဘုရားသခင်၏ ဝိညာဉ်တော်ကို သင်တို့၏ စော်ကားခြင်းနှင့် ကောင်းကင်ဘုံကို ရှုတ်ချပြောဆိုခြင်းတို့ဖြစ်သည်။ ထို့ကြောင့် သင်တို့၏ ထိုသို့သော ယုံကြည်ခြင်းသည် ငါနှင့်ဝေးရာသို့ သင်တို့ကို လမ်းလွဲသွားစေ မည်သာဖြစ်ပြီး သင်တို့အား ငါ့ကို ပိုပြီးဆန့်ကျင်သူများ ဖြစ်စေမည်သာ ဖြစ်သည်ဟု ငါပြောခြင်းဖြစ်၏။ နှစ်ပေါင်းများစွာ အလုပ်လုပ်ခဲ့သည့် ကာလအတွင်းတွင် သင်တို့သည် သမ္မာတရားများစွာကို မြင်ခဲ့ပြီးဖြစ်သည်၊ သို့သော် ငါ၏နားက မည်သည့်အရာများ ကြားခဲ့သည်ကို သင်တို့သိသလော။ သင်တို့အထဲမှ လူမည်မျှသည် သမ္မာတရားကို လက်ခံရန် လိုလားကြသနည်း။ သမ္မာတရားအတွက် အဖိုးအခကိုပေးရန် သင်တို့လိုလိုလားလား ရှိသည်ဟု သင်တို့အားလုံးယုံကြည်ကြသည်၊ သို့သော် သင်တို့ထဲမှ လူမည်မျှသည် သမ္မာတရားအတွက် အမှန်တကယ် ဒုက္ခခံခဲ့ဖူးသနည်း။ သင်တို့၏ နှလုံးသားများထဲ၌ မဖြောင့်မတ်မှုများသာ ရှိသောကြောင့် မည်သူပင်ဖြစ်ပါစေ လူတိုင်းသည် ညီတူညီမျှပင် လိမ်လည်လှည့်ဖျားတတ်ပြီး ကောက်ကျစ်ကြသည်ဟု သင်တို့ယုံကြည်ကြ သည်မှာ လူ့ဇာတိခံယူသော ဘုရားသခင်သည် သာမန်လူတစ်ယောက် ကဲ့သို့ပင် ကြင်နာတတ်သော နှလုံးသား၊ သို့မဟုတ် စေတနာ မေတ္တာမရှိသူဟုပင် ယုံကြည်ကြသည်အထိ ဖြစ်တော့၏။ ထိုမျှမကသေး မြင့်မြတ်သော စရိုက်နှင့် သနားကြင်နာတတ်ကာ ကောင်းမြတ်သော သဘာဝသည် ကောင်းကင်ဘုံရှိ ဘုရားသခင်၌သာလျှင် ရှိသည်ဟု သင်တို့ယုံကြည်ကြသည်။ ထိုသို့သော သန့်ရှင်းသူမျိုးမရှိကြောင်း၊ မြေကြီးပေါ်တွင် အမှောင်ထုနှင့် ဆိုးယုတ်မှုကသာ အုပ်စိုးကြောင်း သင်တို့ယုံကြည်ကြပြီး ဘုရားသခင်ဆိုသည်မှာမူ ကောင်းသောအရာများ နှင့် လှပသောအရာများကို တောင့်တသော လူ၏ဆန္ဒကို ဖြည့်ဆည်းပေးမည့်သူ၊ လူတို့က လုပ်ကြံဖန်တီးထားသော ဒဏ္ဍာရီလာ ပုဂ္ဂိုလ်ဖြစ်သည်ဟု သင်တို့ယုံကြည်ကြသည်။...ခရစ်တော်၏ လုပ်ဆောင်ချက်အားလုံးကို သင်တို့သည် မဖြောင့်မတ်သောသူတို့၏ ရှုထောင့်ဖြင့် ကြည့်ကြကာ ခရစ်တော်၏အလုပ်အပြင် ခရစ်တော်၏ ကိုယ်ပိုင်လက္ခဏာနှင့် အနှစ်သာရတို့ကိုလည်း သင်တို့သည် ကောက်ကျစ်သူတို့၏ ရှုထောင့်မှ သုံးသပ်ကြသည်။ သင်တို့ရှေ့မှလူများ မည်သည့်အခါကမျှ မလုပ်ဖူးသည့် ကြီးမားသော အမှားတစ်ခုကို သင်တို့ ကျူးလွန်ခဲ့ကြပြီ။ တစ်နည်းဆိုသော် ဦးခေါင်း၌ သရဖူဆောင်းထားသည့် ကောင်းကင်ဘုံရှိ မြင့်မြတ်သော ဘုရားသခင်ကိုသာ သင်တို့အစေခံကြပြီး အလွန်အရေးမပါလွန်းသဖြင့် သင်တို့အတွက် မြင်နိုင်စွမ်းမရှိဟု မှတ်ယူသည့် ဘုရားသခင်ကိုမူ မည်သည့်အခါကမျှ သင်တို့အစေမခံပေ။ ဤသည်မှာ သင်တို့၏အပြစ် မဟုတ်လော။ ဤသည်မှာ ဘုရားသခင်၏ စိတ်သဘောထားကို သင်တို့စော်ကားမှု၏ ဖြစ်ရိုးဖြစ်စဉ်နမူနာတစ်ခု မဟုတ်လော။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “မြေကြီးပေါ်ရှိ ဘုရားသခင်ကို သိရှိနိုင်ပုံ”) ဘုရားရဲ့ တရားစီရင်ခြင်းကို ကြားရတော့၊ ပုန်းစရာနေရာမရှိအောင် ရှက်မိတယ်။ ကျွန်မ မကြိုက်တဲ့ ဒီအရာတွေ ဖြစ်တော့၊ သမ္မာတရားကို မရှာခဲ့ဘဲ၊ ဘုရားရဲ့ ဖြောင့်မတ်ခြင်းကို သံသယထားခဲ့မိတယ်။ အာဏာရှိတဲ့ သူတွေက အချင်းချင်း ကာပေးတယ်၊ ဘုရားအိမ်တော်မှာ အမှောင်ထုက အုပ်စိုးတယ်လို့ သံသယဝင်ခဲ့မိတယ်။ အဲဒါက ဘုရားအနေနဲ့ ဆိုးယုတ်မှုနဲ့ အမှောင်ကို လူသားတွေလိုပဲ နှစ်သက်တယ်လို့ သံသယဝင်နေတာပဲ မဟုတ်လား။ အဲဒါက အဓိပ္ပာယ်မရှိတဲ့ ကြည့်မြင်နည်းပဲ။ ဘုရားက သန့်ရှင်း၊ ဖြောင့်မတ်တယ်။ ဒီတော့ သန့်ရှင်းခြင်းနဲ့ ဖြောင့်မတ်ခြင်းက သူ့အိမ်တော်ကို စိုးမိုးတာဖြစ်တယ်။ အယောင်ဆောင် ခေါင်းဆောင်တွေနဲ့ အန္တိခရစ်တွေက အသင်းတော်ထဲမှာ ခဏလောက် လုပ်ချင်တာ လုပ်လို့ရပြီး၊ လူတချို့ကို လှည့်စား၊ ထိန်းချုပ်ကောင်း ထိန်းချုပ်နိုင်မှာဖြစ်ပေမဲ့၊ ဒီမှာ တကယ့်ခြေကုပ်ကို သူတို့ လုံးဝ ရမှာ မဟုတ်ဘူး— ဘုရားက နောက်ဆုံးမှာ သူတို့ကို ဖော်ထုတ်၊ ဖယ်ရှင်းပစ်မှာပါ။ ဘုရားက သူရွေးချယ်ထားတဲ့သူတွေ စစ်မှန်တဲ့ ချင့်ချိန်နိုင်စွမ်း ရနိုင်ပြီး၊ အန္တိခရစ်နဲ့ ဆိုးယုတ်တဲ့ လူတွေရဲ့ မကောင်းတဲ့၊ ဆိုးယုတ်တဲ့၊ ဘုရားကို ဆန့်ကျင်တဲ့ ရုပ်တွေကို မြင်နိုင်ပြီးတဲ့နောက် သူတို့ကို အမှန်တကယ် ပစ်ပယ်ပြီး သူတို့ရဲ့ လှည့်စားချက်နဲ့ ထိန်းချုပ်မှုကနေ လွတ်နိုင်အောင်လို့၊ အဲဒီလူတွေကို အသင်းတော်ထဲမှာ ပေါ်လာခွင့်ပေးတယ်။ အဲဒါ ဘုရားအမှုတော်ရဲ့ ဉာဏ်ပညာပဲ။ ဒါပေမဲ့ အဲဒီလိုလူတွေက တခြားလူတွေကို ဖိနှိပ်နေတာ မြင်တွေ့နေရပြီး အသင်းတော်က သူတို့ထိန်းချုပ်မှုအောက်မှာ ရှိတာ ကျွန်မ မြင်ရတဲ့အခါ၊ ကျွန်မ သတိရှိပြီး သတိထားခဲ့ရတယ်၊ သူတို့ ကျွန်မကိုလည်း ဒေါသတကြီး ရမ်းမှာစိုးခဲ့တယ်။ ကျွန်မ အမှားတစ်ခုခုပြောမိပြီး အန္တိခရစ်တွေက ကျွန်မကို တိုက်ခိုက်ဖို့ တစ်ခုခု ရသွားပြီးတဲ့နောက် ကျွန်မ အလုပ်ထုတ်၊ နှင်ထုတ်ခံရမှာကို လန့်ပြီး၊ ညီအစ်ကို မောင်နှမတွေကို သိပ်များများစားစား ပြောမိမှာစိုးခဲ့တယ်။ ကိုယ့်ကိုယ်ကိုယ် ကာကွယ်ဖို့အတွက်၊ သူတို့ကို ကပ်ဖားတဲ့ လောကီ နည်းလမ်းကို အသုံးပြုဖို့တောင် ကျွန်မ တွေးခဲ့တယ်။ ကျွန်မ တကယ်ကို သူရဲဘောကြောင်ခဲ့ပြီး သတ္တိတစ်ခုမှ လုံးဝကို မခဲ့ရှိတာသဘောပေါက်ခဲ့တယ်။ သမ္မာတရားနဲ့ ခရစ်တော်က ဘုရားအိမ်တော်ထဲမှာ အာဏာရှိတာကို ယုံကြည်ဖို့ ငြင်းပယ်ရင်း ဘုရားရဲ့ ဖြောင့်မတ်ခြင်းကို ငြင်းနေခဲ့တာပဲ။ ဒီဘုရားနှုတ်ကပတ်တော်တွေက တကယ်ကို ထိမိလှပါတယ်။ “ထို့ပြင် ငါနှင့်ပတ်သက်သော သင်တို့၏အသိအမြင်သည် ထိုသို့သော အထင်အမြင်မှားများသာမကပေ၊ သာ၍ဆိုးသည်မှာ ဘုရားသခင်၏ ဝိညာဉ်တော်ကို သင်တို့၏ စော်ကားခြင်းနှင့် ကောင်းကင်ဘုံကို ရှုတ်ချပြောဆိုခြင်းတို့ဖြစ်သည်။ ထို့ကြောင့် သင်တို့၏ ထိုသို့သော ယုံကြည်ခြင်းသည် ငါနှင့်ဝေးရာသို့ သင်တို့ကို လမ်းလွဲသွားစေ မည်သာဖြစ်ပြီး သင်တို့အား ငါ့ကို ပိုပြီးဆန့်ကျင်သူများ ဖြစ်စေမည်သာ ဖြစ်သည်ဟု ငါပြောခြင်းဖြစ်၏။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “မြေကြီးပေါ်ရှိ ဘုရားသခင်ကို သိရှိနိုင်ပုံ”) အဲဒါက ကျွန်မကို အရမ်းကြောက်လန့်သွားစေခဲ့တယ်။ ကိုယ့်ရဲ့ အဓိပ္ပာယ်မရှိတဲ့ အယူအဆတွေနဲ့ ဘုရားကို ကျွန်မက ပြစ်မှားစော်ကား၊ အမနာပ ပြောနေခဲ့တာပဲ။ ကျွန်မရဲ့ ယုံကြည်ခြင်းမှာ ဘုရားအပေါ် စစ်မှန်တဲ့ သိနားလည်မှု တစ်ခုမှ မရှိတာကို တွေ့ရတယ်။ အန္တိခရစ်တွေက ကျွန်မကို ဖိနှိပ်ပြီးတဲ့နောက်မှာ၊ သမ္မာတရားကို မရှာခဲ့သလို ချင့်ချိန်နိုင်စွမ်းလည်း ရခဲ့ဘူး၊ အန္တိခရစ်ရဲ့ ဆိုးယုတ်တဲ့ အင်အားစုတွေကို ဆန့်ကျင် မရပ်တည်ခဲ့ဘဲ၊ ဘုရားအိမ်တော်ရဲ့ ဖြောင့်မတ်ခြင်းကို သံသယဝင်ခဲ့တယ်။ အဲဒါ ကျွန်မရဲ့ ဆိုးယုတ်မှုပဲ။ အယောင်ဆောင် ခေါင်းဆောင်တွေနဲ့ အန္တိခရစ်တွေက အသင်းတော်ထဲမှာ ဘုရားရဲ့ ခွင့်ပြုချက်နဲ့ပဲ ပေါ်လာတာလေ။ လက်တွေ့ကျတဲ့ သင်ခန်းစာတစ်ခုကို ဘုရားက ကျွန်မတို့အတွက် ပြင်ဆင်ပေးနေတာ၊ ဒီတော့ ကျွန်မက အဲဒီပတ်ဝန်းကျင်မှာ သမ္မာတရားကို ရှာပြီး ကိုယ့်သင်ခန်းစာကို ယူဖို့ လိုတယ်။ ဒါကို သဘောပေါက်လိုက်တော့၊ ဘုရားရှေ့မှာ ဆုတောင်းခြင်းနဲ့ ကျွန်မ ဒူးထောက်လိုက်တယ်။ “ဘုရားသခင်၊ ကိုယ်တော့်ဆီ ကျွန်မ နောင်တရချင်ပါတယ်။ ကျေးဇူးပြုပြီး ယုံကြည်ခြင်း ပေးတော်မူပါ။ အဲဒါပြီးတဲ့နောက် ဘယ်အခြေအနေမျိုး ကျွန်မ ရင်ဆိုင်ရပါစေ၊ ဖြတ်ကျော်ဖို့ ကိုယ်တော့်ကို ကျွန်မ အားကိုးပါမယ်”လို့ပေါ့။ ဆုတောင်းပြီးတဲ့နောက်မှာ စိတ်အေးသွားသလို ခံစားရတယ်။

တစ်နေ့ ဖန်ပင်းရဲ့ ညီမလေးက ကျွန်မနဲ့ စုဝေးပွဲတစ်ခု အတူသွားဖို့ စီစဉ်တယ်၊ ညီအစ်ကို မောင်နှမတွေက ကျွန်မကို တိုင်ကြားခဲ့ကြလို့ ကျွန်မအနေနဲ့ ကိုယ့်တာဝန်တွေကို ရပ်ထားရမယ်လို့ ပြောတယ်။ ဒါပေမဲ့ ဘာအတွက် ကျွန်မကို တိုင်ကြားလဲဆိုတာ သူ မပြောဘူး၊ အဲဒီအစား ကိုယ့်ကိုယ်ကိုယ် သုံးသပ်ဖို့ ပြောနေခဲ့တာ။ ပြီးတော့ သူက ပြောတယ်၊ ကျွန်မ အထုတ်ခံရတဲ့အကြောင်းကို တစ်ယောက်ယောက်က မေးရင်၊ ကျွန်မ ဘာကိုမှ ပြောလို့မရဘူး။ ကျွန်မအတွက် အဲဒါတွေအားလုံးက ရုတ်တရက် ဖြစ်သွားတာ၊ ဘာလုပ်ရမှန်း ကျွန်မ မသိခဲ့ဘူး၊ စိတ်က ဘာမှစဉ်းစားလို့မရဘူး။ ကျွန်မ အိမ်ပြန်ပြီး တွေးရင်း တွေးရင်းနဲ့ ကြက်သေသေပြီး ထိုင်နေမိခဲ့တယ်။ သူတို့ ကျွန်မကို အသင်းတော်ကနေ ဖယ်ရှားတော့မှာလားပေါ့။ အစ်ကိုလျူကို သူတို့ နှင်ထုတ်တုန်းက၊ ပထမဆုံး သူ့တာဝန်ကို ရပ်ဖို့ အသက်ကြီးတာကို ဆင်ခြေအနေနဲ့ သူတို့ သုံးခဲ့ကြပြီး၊ နောက်တော့ သူ့ကိုထုတ်ပယ်တဲ့ စာတွေအတွက် စီစဉ်ခဲ့ကြတာလေ။ ကျွန်မ အရမ်းစိုးရိမ်သွားတယ်။ ကျွန်မကိုလည်း အဲဒီနည်းစနစ်ကို သုံးခဲ့မယ်ဆိုရင် ကျွန်မ ဘာလုပ်ရမယ်မှန်း မသိခဲ့ဘူး။ တစ်ခါတလေ အဲဒါကို ပိုအကောင်းမြင်တဲ့စိတ်နဲ့ ကြည့်လိုက်တယ်၊ လူတစ်ယောက်က ကျွန်မကို တကယ် တိုင်ခဲ့ပြီး စစ်ဆေးပြီးတဲ့နောက် သူတို့က ကျွန်မကို စုဝေးပွဲတွေ ဆက်သွားပြီး တာဝန် ဆက်လုပ်ခွင့် ပေးမှာပါလို့ တွေးရင်းပေါ့။ အဲဒီအပေါ် အကောင်းမြင်စိတ်နဲ့ အဆိုးမြင်စိတ်ကြား ကျွန်မ ပတ်ချာလည်နေခဲ့တယ်။ ကိုယ့်ခေါင်းက ပေါက်ကွဲတော့မလိုပဲ။ ကျွန်မ စိတ်နှလုံးက အင်မတန်လေးလံနေသလို စိတ်မသက်မသာ ဖြစ်နေမိတယ်။ အဲဒီအခြေအနေကို ဘယ်လိုဖြတ်ကျော်ရမှန်း မသိခဲ့သလို၊ ဘုရားရဲ့ အုပ်စိုးမှုနဲ့ပတ်သက်လို့ ထပ်ပြီး သံသယဝင်နေမိတယ်။ ကျွန်မ အမြန်ဆုတောင်းလိုက်တယ်၊ ယုံကြည်ခြင်း မဆုံးရှုံးအောင်၊ ဘုရားရဲ့ အမှုတော်ကို သံသယမဝင်အောင် ကျွန်မကို စောင့်ရှောက်ဖို့ တောင်းလျှောက်ရင်းနဲ့ပေါ့။ ဘုရားက ကျွန်မဆီ အဲဒါကို ဖြစ်ခွင့်ပေးနေတာ၊ ကျွန်မအသက်တာအတွက် အဲဒါက အကျိုးရှိမှာပဲလို့ သိခဲ့တယ်။ စိတ်ငြိမ်အောင်ထားပြီး သမ္မာတရားကို ရှာချင်ခဲ့တယ်။ အဲဒီနောက်မှာ၊ ဘုရားရဲ့ အုပ်စိုးမှုကို နားလည်ခြင်းနဲ့ စမ်းသပ်မှုတွေကို ဖြတ်သန်းရခြင်းအကြောင်း ဘုရားနှုတ်ကပတ်တော်အများကြီး ဖတ်ခဲ့ပြီး၊ ဘုရားက ဒီအရာအားလုံး ဖြစ်ဖို့ အခွင့်ပေးနေခဲ့မှန်း သဘောပေါက်လိုက်တယ်။ ဘုရားအခွင့်မရှိဘဲနဲ့၊ စာတန်၊ ဒါမှမဟုတ် အန္တိခရစ် ဘယ်လောက် ရိုင်းစိုင်းကြမ်းကြုတ်ပါစေ၊ ကျွန်မကို ထိလို့မရဘူး။ အဲဒီအယောင်ဆောင် ခေါင်းဆောင်တွေနဲ့ အန္တိခရစ်တွေ ဘာလုပ်ကြမယ်ဆိုတာ ကျွန်မ မပြောနိုင်ပေမဲ့၊ စောင့်ကြည့်ဖို့ ကျွန်မ သင်ယူလို့ရတယ်။ ပြီးတော့ အနည်းဆုံးတော့ ဘုရားကို အပြစ်တင်မှာ မဟုတ်သလို၊ စာတန်ရဲ့ ဟားကွက် ဖြစ်လာမှာ မဟုတ်ဘူးလေ။ သူတို့ ကျွန်မကို နှင်ထုတ်ခဲ့ရင်တောင်၊ ကိုယ့်ယုံကြည်ခြင်းကို စွန့်မှာမဟုတ်သလို၊ ဧဝံဂေလိ ဝေမျှခြင်းအားဖြင့် ကိုယ့်တာဝန်ကို ကျွန်မ လုပ်နိုင်ဦးမှာပါ။ အဲဒီအကြောင်းကို အဲဒီလိုတွေးကြည့်တော့ ကျွန်မ အားနည်းပြီး ကြောက်သလို မခံစားရတော့ဘူး။

နှစ်ပတ်လောက် ကုန်သွားပြီးတဲ့နောက်မှာ၊ ဖန်ပင်းရဲ့ ညီမလေးက အစ်မကျန်းအပေါ် အကဲဖြတ်ချက်တစ်ခု ကျွန်မကို ရေးခိုင်းတယ်။ အရင်က အဲဒီတိုင်စာကို ကျွန်မနဲ့ ရေးခဲ့တဲ့ အစ်မတစ်ယောက်လေ။ ကျွန်မကို အသင်းတော်ကနေ နှင်ထုတ်ဖို့ စာရွက်စာတန်းအလုပ် ပြင်ဆင်နေတာ ဖြစ်နိုင်တယ်လို့ သဘောပေါက်လိုက်တယ်။ ဒါကြောင့် ဖန်ပင်း လုပ်ခဲ့မျှအားလုံး အပါအဝင်၊ ဖြစ်ပျက်ခဲ့သမျှတိုင်းကို ကျွန်မ အသေးစိတ် တည်တည်ငြိမ်ငြိမ် ပြန်တွေးကြည့်လိုက်တယ်။ သူတို့အပေါ် ချင့်ချိန်နိုင်စွမ်း ပိုရှိသလို ကျွန်မ ခံစားခဲ့ရတယ်။ စာပိုဒ်တစ်ခု ကျွန်မ ဖတ်ခဲ့တယ်။ ဘုရားသခင်က ပြောသည်- “အမြင်မတူသူတစ်ဦးကို တိုက်ခိုက်ပြီး ကြဉ်ထားသည့်အခါ အန္တိခရစ်တစ်ဦး၏ အဓိကရည်မှန်းချက်မှာ အဘယ်နည်း။ ၎င်းတို့က အသင်းတော်ထဲ၌ မိမိတို့၏ကိုယ်ပိုင် သဘောထားနှင့် ဆန့်ကျင်သော သဘောထားလုံးဝ မရှိသည့်အခြေအနေတစ်ခု၊ ၎င်းတို့၏အာဏာ၊ ၎င်းတို့၏အုပ်စိုးမှုနှင့် ၎င်းတို့၏စကားများက အကြွင်းမဲ့ဖြစ်သည့် အခြေအနေတစ်ခုကို ဖန်တီးရန် ကြိုးစားကြ၏။ လူတိုင်းက ၎င်းတို့ကို အလေးဂရုပြုရပြီး တစ်စုံတစ်ဦး၌ မတူညီသော ထင်မြင်ယူဆချက် တစ်ခုရှိပါက ထိုသူအနေဖြင့် ယင်းကို မိမိစိတ်ထဲတွင်သာ ထားရပြီး ယင်းကို အညွန့်ချိုးပစ်ရသည်။ ဤသည်မှာ မိမိတို့၏ဂုဏ်အဆင့်အတန်းကို ခိုင်မြဲစေဖို့ အမြင်မတူသူများကို တိုက်ခိုက်ပြီး ကြဉ်ထားသည့်သူများ အသုံးပြုသည့် နည်းနိဿယတစ်ခု ဖြစ်လေသည်။ ၎င်းတို့က ‘သင်၌ မတူညီသည့် ထင်မြင်ချက်များ ရှိသည်မှာ အဆင်ပြေသည်၊ သို့ရာတွင် ငါ၏အာဏာနှင့် ဂုဏ်အဆင့်အတန်းကို ထိခိုက်စေဖို့မဆိုထားနှင့်၊ ထိုထင်မြင်ချက်များကို သင့်သဘောရှိ လျှောက်ပြောနေ၍ မရပေ။ သင့်မှာ ပြောစရာရှိပါက ငါ့ကို နှစ်ကိုယ်ကြား ပြောနိုင်သည်။ လူတိုင်းရှေ့တွင် သင်ပြောပြီး ငါမျက်နှာပျက်ရအောင် လုပ်ပါက သင်သည် သင့်ကိုပစ်ပယ်ဖို့ တောင်းဆိုနေခြင်းဖြစ်ပြီး သင့်ကို ငါထိန်းရလိမ့်မည်’ ဟု ပြောကြသည်။ ဤသည်မှာ အဘယ်စိတ်သဘောထားမျိုးဖြစ်သနည်း။ အန္တိခရစ်တို့သည် အခြားသူများကို လွတ်လပ်စွာ စကားပြောခွင့်မပေးချေ။ သူတို့၌— အန္တိခရစ်အကြောင်းဖြစ်စေ၊ အခြားအရာ တစ်ခုတလေအကြောင်းဖြစ်စေ— ထင်မြင်ယူဆချက်တစ်ခု ရှိပါက သူတို့စိတ်ထဲ၌ ထားထားရသည်။ သူတို့သည် အန္တိခရစ်၏မျက်နှာကို ဆင်ခြင်ထောက်ထားရသည်။ မထောက်ထားပါက အန္တိခရစ်သည် သူတို့ကို ရန်သူတစ်ဦးအဖြစ် နာမည်ဆိုးတပ်ကာ သူတို့ကို တိုက်ခိုက်ပြီး ကြဉ်ထားလိမ့်မည်။ ဤသည်မှာ အဘယ်သဘာဝမျိုးနည်း။ ယင်းသည် အန္တိခရစ်တစ်ဦး၏ သဘာဝဖြစ်သည်။ ၎င်းတို့သည် ဤအရာကို အဘယ်ကြောင့် ပြုသနည်း။ အကြောင်းမှာ ၎င်းတို့သည် လူတို့၏စိတ်ထဲတွင် မိမိတို့၏ အာဏာနှင့် ဂုဏ်အဆင့်အတန်းတို့ကို အဆက်မပြတ် ခိုင်မြဲစေလိုသောကြောင့်ဖြစ်ပြီး မိမိတို့၏အာဏာနှင့် ဂုဏ်အဆင့်အတန်းတို့ တည်မြဲပြီး မယိမ်းယိုင်စေဖို့အတွက် ဖြစ်လေသည်။ ၎င်းတို့သည် မိမိတို့၏လေးစားကြည်ညိုခံရခြင်း၊ ဂုဏ်သတင်း၊ သို့မဟုတ် ခေါင်းဆောင်တစ်ဦးအနေဖြင့် ဂုဏ်အဆင့်အတန်းနှင့် တန်ဖိုးတို့အပေါ် သက်ရောက်မှုရှိမည့်၊ သို့မဟုတ် ခြိမ်းခြောက်မည့် မည်သည့်အရာကိုမျှ သည်းမခံကြပေ။ ဤသည်မှာ အန္တိခရစ်တို့၏ ဆိုးဝါးသော သဘာဝဆိုင်ရာ သရုပ်သကန်တစ်ခု ဖြစ်သည်မဟုတ်လော။ ၎င်းတို့သည် မိမိတို့ပိုင်ဆိုင်နှင့်ပြီးဖြစ်သည့် အာဏာဖြင့် မတင်းတိမ်နိုင်ဘဲ ယင်းကို ခိုင်မြဲစေပြီး လုံခြုံစေကာ အကြွင်းမဲ့ စိုးမိုးခြယ်လှယ်မှုကို ရှာဖွေသည်။ ၎င်းတို့သည် အခြားသူများ၏အပြုအမူကို ထိန်းချုပ်လိုသည်သာမက၊ သူတို့၏စိတ်နှလုံးကိုလည်း ထိန်းချုပ်လိုသည်။” (အန္တိခရစ်တို့ကို ဖော်ထုတ်ခြင်း၌ “အမြင်မတူသူများကို ၎င်းတို့တိုက်ခိုက်ကာ ကြဉ်ထားကြ၏”) ဘုရားနှုတ်ကပတ်တော်ကနေ တွေ့ရတာက အန္တိခရစ်တွေဟာ အသင်းတော်ထဲမှာ သူတို့ရဲ့ အာဏာနဲ့ ရာထူး ခိုင်မာစေချင်ကြလို့ပဲ မတူတဲ့ စိတ်ကူးတွေ ရှိတဲ့၊ သူတို့ကို တိုင်ကြားချင်တဲ့ တခြားဘယ်သူကိုမဆို ဖိနှိပ်ပြီး ဒေါသတကြီး ရမ်းမယ်ဆိုတာပဲ။ ဖန်ပင်းနဲ့ သူ့အဖွဲ့က အန္တိခရစ်တွေနဲ့ဆိုင်တဲ့ ဘုရားရဲ့ ဖော်ပြချက်နဲ့ တစ်ထေရာတည်းပဲ မဟုတ်လား။ လူတချို့ကို သူတို့ကို ရှင်းရှင်းလင်းလင်း မြင်ပြီး တိုင်ကြားခဲ့တယ်၊ ဒီတော့ သူတို့က အဲဒီလူတွေကို ထုတ်ပယ်ဖို့ အခွင့်အရေးကို မလွတ်တမ်းယူကြတာ။ သူတို့ အပြစ်ပေးတာ ခံရတဲ့ ညီအစ်ကို မောင်နှမတွေအားလုံးက သူတို့ရဲ့ ကြီးကြပ်မှု နယ်ပယ်ထဲမှာ ရှိကြပြီး၊ သူတို့ကို လုံးဝ ပြန်ဆန့်ကျင်ကြတာနဲ့တစ်ပြိုင်နက်၊ အဲဒီလူတွေကို နှင်ထုတ်ဖို့ ထုတ်ပယ်စာတွေ စပြင်ကြတော့တာပဲ။ သူတို့အပေါ် ချင့်ချိန်နိုင်စွမ်း ရှိခဲ့ကြတဲ့ ခေါင်းဆောင်နဲ့ အမှုဆောင်တွေကို သူတို့ ထုတ်ပယ်ခဲ့ပြီး၊ အဲဒီရာထူးတွေမှာ သူတို့ နှစ်သက်တဲ့သူတွေနဲ့ သူတို့ကိုယ်ပိုင် ရောင်းရင်းတွေကို ခန့်ထားလိုက်ကြတယ်။ အုပ်စုဖွဲ့ဖို့ သူတို့ လူစုနှင့်ပြီးသားပဲလေ။ အဲဒီတိုင်စာကို ကျွန်မတို့ ရေးတဲ့အချိန်မှာ ကိစ္စတွေက ပိုတောင် ဆိုးသွားတယ်— အန္တိခရစ်တွေရဲ့ ဂိုဏ်းစစ်စစ်တစ်ခုပဲ။ သူတို့ရဲ့ ဆိုးယုတ်မှုကို ကျွန်မ မတိုင်ကြားခဲ့ရင်၊ ဘုရားအိမ်တော်ရဲ့အလုပ် ထိခိုက်မှာတင်မကဘူး၊ ညီအစ်ကို မောင်နှမတွေအတွက်လည်း ဒုက္ခရောက်ရမှာ။ ဒါပေမဲ့ သူတို့ကို ထပ်တိုင်မယ်ဆိုတဲ့ အတွေးကြောင့် ကျွန်မကို လန့်သွားတယ်။ သူတို့အားလုံးက ခေါင်းဆောင်အခန်းကဏ္ဍတွေ ရှိကြသလို၊ ကျွန်မက စုဝေးပွဲတွေကနေ ထုတ်ပယ်ခံရပြီး ဆိုင်းငံ့ခံခဲ့ရတာလေ။ အဲဒါတွေအားလုံးနောက်မှာ တိုင်လိုက်ရင်၊ တခြားလူတွေက ကျွန်မကို ယုံပါ့မလား။ အရင်လို ကျွန်မရဲ့ တိုင်ကြားချက်ကို သူတို့ မိသွားခဲ့ရင်၊ အဲဒီအရာကနေ ဘာမှဖြစ်လာမှာ မဟုတ်သလို၊ အသင်းတော်ကနေတောင် ကျွန်မကို နှင်ထုတ်နိုင်တယ်။ ကျွန်မရဲ့ အဆုံးသတ် ဖြစ်မှာပဲ။ ထုတ်ပယ်ခံရမဲ့ အတွေးကြောင့် ကျွန်မ ဒီအရမ်းကြောက်လန့်စိတ်နဲ့ ပြည့်သွားခဲ့တယ်။ ဒါပေမဲ့ အဲဒီအချိန်မှာ အသင်းတော်အလုပ်ကို သူတို့ ဘယ်လို ပြင်းပြင်းထန်ထန် နှောင့်ယှက်နေခဲ့ပြီးသား ဖြစ်တယ်ဆိုတာနဲ့ လူတွေကို သူတို့ ဒေါသတကြီး ဆူပူရမ်းကားနေဆဲပဲဆိုတာကို တွေးမိသွားတယ်။ သူတို့ကို ကျွန်မ အရမ်းကြောက်ပြီး တိုင်ကြားစာမရေးဘဲ ဆက်သောင်းကျန်းခွင့်ပေးခဲ့ရင်၊ ညီအစ်ကို မောင်နှမ ဘယ်နှယောက်လောက် ဒုက္ခရောက်မယ်ဆိုတာ ဘယ်သူသိမှာလဲ။ အဲဒါ ဘုရားရှေ့မှာ ဆိုးရွားတဲ့ ပြစ်မှားမှုဖြစ်မှာဖြစ်ပြီး၊ ကျွန်မကို သူ စွန့်ပစ်ချင် စွန့်ပစ်သွားနိုင်တယ်။ နှစ်ရက်သုံးရက်လောက် ကျွန်မ မစားနိုင်၊ မအိပ်နိုင် ဖြစ်ခဲ့တယ်။ နောက်တော့ အစ်ကိုကျောက်က ကျွန်မကို ဖုန်းခေါ်ပြီး မေးတယ်၊ အရင်က အဲဒီတိုင်ကြားချက်မှာ ဘာတွေရေးခဲ့လဲ၊ အခု ဘာကို တွေးမိလဲဆိုတာပေါ့။ “ခဏစောင့်” လို့ ကျွန်မ ပြောလိုက်တယ်။ သူက၊ “အခု သူ့ကို ရင်ဆိုင်ပြီး မတိုင်ကြားရင်တောင်၊ သူ နင့်ကို စွန့်ပစ်မှာပဲ မဟုတ်လား။ ဒါ ကိုယ်ရေးကိုယ်တာ ကိစ္စ မဟုတ်ဘဲ၊ အသင်းတော်ရဲ့ အလုပ်နဲ့ ပတ်သက်တယ်။ နည်းနည်း တွေ့ကြည့်ပေါ့” တဲ့။ သူနဲ့ ဖုန်းပြောပြီးတဲ့နောက်မှာ ကျွန်မ တကယ်ကို နေမထိထိုင်မထိ ဖြစ်လာခဲ့တယ်။ သူပြောခဲ့တာကို စဉ်းစားတာ ရပ်ကိုမရပ်နိုင်ခဲ့ဘူး။ ကျွန်မ ချုပ်တည်းနေမိပြီး ဘာလုပ်ရမယ်မှန်း မသိခဲ့ဘူး။ ခဏအကြာမှာ အဲဒီအတွက် နောက်ထပ် တိုင်ကြားချက် သွားရေးသင့်တယ်လို့ တွေးတယ်။ နောက်တစ်ခဏအကြာမှာ ကိုယ့်အနာဂတ်နဲ့ ကံကြမ္မာကို တွေးနေမိပြန်ရော၊ အထုတ်ခံရပြီး ကျွန်မရဲ့ ယုံကြည်ခြင်း အသက်တာ အဆုံးသတ်တာကို မြင်ရမှာ စိုးခဲ့တယ်။ ဝရုန်းသုန်းကား အခြေအနေမှာ တကယ်ရှိခဲ့တာ။ နောက်တော့ ဘုရားနှုတ်ကပတ်တော် တစ်ပိုဒ် တွေ့ခဲ့တယ်။ ဘုရားသခင်က ပြောသည်- “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို ရရှိပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် စိတ်ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ သင်တို့အတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ ဤသို့ဆိုလျှင် စာတန်၏ အဆိပ်ဆိုသည်မှာ အဘယ်နည်း။ ယင်းကို မည်သို့ ဖော်ပြနိုင်သနည်း။ ဥပမာအားဖြင့်၊ သင်က ‘လူများ အဘယ်သို့ အသက်ရှင်နေထိုင်သင့်သနည်း။ လူများသည် အဘယ်အရာအတွက် အသက်ရှင်သင့်သနည်း’ ဟု မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သည်’ ဟု ဖြေကြလိမ့်မည်။ ဤတစ်ခုတည်းသော စကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ လူများသည် အဘယ်အရာနောက်သို့ လိုက်သည်ဖြစ်စေ၊ မိမိတို့ကိုယ်တိုင်အတွက်သာ လုပ်ဆောင်ခြင်းဖြစ်သည်— ထို့ကြောင့် ၎င်းတို့သည် မိမိတို့ကိုယ်ကိုအတွက်သာ အသက်ရှင်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက်နှင့် ဒဿနအမြင်ဖြစ်ပြီး ယင်းက လူသား၏ သဘာဝကိုလည်း ကိုယ်စားပြုလေသည်။ ဤစကားများသည် ဖောက်ပြန်ပျက်စီးသော လူသားမျိုးနွယ်၏ သဘာဝ၊ ဖောက်ပြန်ပျက်စီးသော လူသားမျိုးနွယ်၏ ဆိုးယုတ်သော သဘာဝ၏ အမှန်တကယ် ပြယုဂ်ဖြစ်လာနှင့်ပြီးဖြစ်သည်။ ဤဆိုးယုတ်သော သဘာဝသည် ဖောက်ပြန်ပျက်စီးသော လူသားမျိုးနွယ်၏ ဖြစ်တည်မှုအတွက် အခြေခံအချက်ဖြစ်လာနှင့်ပြီးဖြစ်သည်။ နှစ်ထောင်ချီကြာသည်အထိ ဖောက်ပြန်ပျက်စီးသော လူသားမျိုးနွယ်သည် လက်ရှိအချိန်ကာလအထိ စာတန်၏ အဆိပ်ဖြင့် အသက်ရှင်ခဲ့ပြီးဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ပေတရု၏လမ်းကြောင်းအတိုင်း လျှောက်လှမ်းနည်း”) ဒါကို အချိန်ယူစဉ်းစားကြည့်တော့၊ ကိုယ့်ကိုယ်ကိုယ် ကာကွယ်တာ၊ ခြေလှမ်းတိုင်းမှာ ဖန်ပင်းကို မတိုင်ကြားရဲတာက “အထောင်ဆုံးသံချောင်းသည် ရိုက်ထည့်ခံရ၏” “မိမိကိုယ်ကို ကာကွယ်ရန် ဆိတ်ဆိတ်နေ၍ အပြစ်တင်ခံရမှုမှ လွတ်မြောက်ရန်သာ ကြိုးစားပါ” “မိမိကိုယ်သာ ကိုးကွယ်ရာ” တို့လို ဒီဆိုးယုတ်တဲ့ အဆိပ်တွေနဲ့ အသက်ရှင်တာ ဖြစ်မှန်း ကျွန် မြင်နိုင်ခဲ့တယ်။ အဲဒါတွေက ကျွန်မရဲ့ အရိုးထဲ၊ အသွေးထဲမှာ နက်နက်အမြစ်တွယ်ထားခဲ့တာဖြစ်လို့၊ ကျွန်မ ပြောတဲ့၊ လုပ်တဲ့ အရာတိုင်းမှာ၊ တစ်ကိုယ်ကောင်းဆန်၊ ဉာဏ်များနေခဲ့တာ၊ ကိုယ့်ကိုယ်ကိုယ်ပဲ တွေးခဲ့တာပါ။ ကျွန်မ ယုံကြည်သူ ဖြစ်မလာခင် အရင်တုန်းက၊ အလုပ်နဲ့ ကိုယ့်ရဲ့ ကိုယ်ရေးကိုယ်တာ ဘဝမှာ၊ တစ်ယောက်ယောက်ကို စိတ်ဆိုးစေနိုင်တယ်ဆိုရင်၊ ပြဿနာကို မြင်ရင်တောင် ကျွန်မ လုံးဝ ထုတ်မပြောချင်ခဲ့ဘူး။ အသင်းတော်မှာ ပါဝင်ပြီးတဲ့နောက်မှာ၊ သမ္မာတရားကို လက်တွေ့လုပ်မဲ့အစား၊ ဒီအတွေးအခေါ်တွေနဲ့ ကျွန်မ ဆက်အသက်ရှင်ခဲ့တယ်။ ဖန်ပင်းနဲ့ တခြားလူတွေက အန္တိခရစ်ရဲ့ ဂိုဏ်းတစ်ဂိုဏ်းဖြစ်ပြီး၊ ဘုရားဘက်မှာ ရပ်ပြီး သူတို့ကို ကျွန်မ တိုင်ကြားသင့်မှန်း သိခဲ့ပေမဲ့၊ ဘုရားအိမ်တော်ရဲ့ အလုပ်၊ ဒါမှမဟုတ် တခြားလူတွေရဲ့ အသက်ဝင်ရောက်မှုကို မစဉ်းစားဘဲ၊ ကိုယ့်ကိုယ်ပိုင် အနာဂတ်အကြောင်းပဲ တွေးနေမိခဲ့တယ်။ တကယ် တစ်ကိုယ်ကောင်းဆန်၊ ဆိုးယုတ်ခဲ့တာပဲ။

နောက်တော့ သူတို့ကို ဘာလို့ ကျွန်မ အရမ်းကြောက်ရလဲဆိုတာ စတွေးကြည့်မိတယ်။ ကျွန်မရဲ့ ကံကြမ္မာကို သူတို့ ဆုံးဖြတ်နိုင်လား။ ကျွန်မရဲ့ အနာဂတ်နဲ့ ကံကြမ္မာက ဘုရားလက်ထဲမှာ လုံးလုံးရှိတာ မဟုတ်လား။ ဆိုးယုတ်တဲ့ အန္တိခရစ် အင်အားစုကို အရမ်းကြောက်တာက ကျွန်မ မိုက်မဲတာ မဟုတ်လားပေါ့။ အဲဒါက ဘုရားနှုတ်ကပတ်တော် တစ်ပိုဒ်တွေ တွေးမိစေတယ်။ ဘုရားသခင်က ပြောသည်- “သူ၏အမျက်ဒေါသကို ဘုရားသခင်၏ဖော်ပြချက်က ဆိုးယုတ်သော စွမ်းအားခပ်သိမ်းသည် မတည်ရှိတော့မည့် သင်္ကေတတစ်ခုဖြစ်ပြီး ရန်လိုသည့် စွမ်းအားခပ်သိမ်းသည် ဖျက်ဆီးခံရမည့် သင်္ကေတတစ်ခုဖြစ်သည်။ ဤသည်မှာ ဘုရားသခင်၏ ဖြောင့်မတ်သည့် စိတ်သဘောထားဆိုင်ရာ အတုမရှိမှုနှင့် ဘုရားသခင့်အမျက်ဒေါသ၏ အတုမရှိမှုဖြစ်သည်။ ဘုရားသခင်၏ ဂုဏ်သိက္ခာနှင့် သန့်ရှင်းခြင်းတို့ စိန်ခေါ်ခံရသည့်အခါ၊ လူသားက တရားမျှတမှု၏ စွမ်းအားများကို ပိတ်ဆို့ထားပြီး ၎င်းတို့ကို မမြင်သည့်အခါ ဘုရားသခင်သည် သူ၏အမျက်ဒေါသကို စေလွှတ်လိမ့်မည်။ ဘုရားသခင်ကို ယှဉ်ပြိုင်သည့်၊ သူ့ကိုဆန့်ကျင်ပြီး သူ့ကိုရင်ဆိုင်သည့် စွမ်းအားခပ်သိမ်းသည် ဘုရားသခင်၏ အနှစ်သာရကြောင့် ဆိုးယုတ်ကာ ဖောက်ပြန်ပျက်စီးပြီး မတရားကြပေ။ ၎င်းတို့သည် စာတန်ထံမှလာပြီး စာတန်နှင့်သက်ဆိုင်၏။ ဘုရားသခင်သည် တရားမျှတပြီး အလင်းဖြစ်သည့်အပြင် အပြစ်အနာအဆာကင်းမဲ့စွာ သန့်စင်မွန်မြတ်သောကြောင့် ဘုရားသခင်၏ အမျက်ဒေါသကို ထုတ်လွှတ်လိုက်သောအခါ ဆိုးယုတ်၍ ဖောက်ပြန်ပျက်စီးပြီး စာတန်နှင့်သက်ဆိုင်သည့် အရာအားလုံးသည် ပျောက်ကွယ်သွားလိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အတုမရှိ ဘုရားသခင်ကိုယ်တော်တိုင် (၂)”) ဘုရားအိမ်တော်က လောကနဲ့ မတူဘူး— ဒီမှာ ဘုရားက အာဏာ ကိုင်စွဲထားတယ်။ သူက သမ္မာတရားဖြစ်ပြီး ဖြောင့်မတ်တယ်၊ အလင်းနဲ့ ကောင်းမြတ်တဲ့ အရာအားလုံး သင်္ကေတတစ်ခုဖြစ်တယ်။ အန္တိခရစ်တွေနဲ့ ဆိုးယုတ်တဲ့ လူတွေအားလုံး၊ ဒီမှောင်မိုက် ဆိုးယုတ်တဲ့ အင်အားစုတွေက ဒီမှာ စစ်မှန်တဲ့ ခြေကုပ်ယူမရဘဲ၊ ဘုရားရဲ့ အပြစ်ပေး၊ ကျိန်ဆဲတာ ခံရမှာပါ။ ကျွန်မ ဗျာများတာတွေအားလုံးက မလိုအပ်ပါဘူး။ အယောင်ဆောင် ခေါင်းဆောင်တွေနဲ့ အန္တိခရစ်တွေကလည်း ဘုရားလက်ထဲမှာပါပဲ။ သူတို့ ကျွန်မကို တကယ်နှင်ထုတ်ရင်တောင်၊ အဲဒီမှာ ကျွန်မအတွက် သင်ခန်းစာ ရှိမှာပဲ။ သူတို့ကို နောက်ထပ် ကြောက်နေလို့ မရတော့ဘဲ၊ သမ္မာတရားကို လက်တွေ့လုပ်ဆောင်ရမယ်၊ သူတို့ကို ရင်ဆိုင်ပြီး တိုင်ကြားရမယ်မှန်း ကျွန်မ သိလိုက်တယ်။ ဒါကြောင့် အစ်မကျန်းကို တိုင်ကြားချက်ရေးဖို့ ဆွေးနွေးရအောင်လို့ ဖုန်းခေါ်လိုက်တယ်၊ သူက ကျွန်မကို နှင်ထုတ်ဖို့ ဖန်ပင်းနဲ့ သူ့အဖွဲ့က စာရွက်စာတန်း လုပ်နေကြတယ်လို့ သူ ပြောတာ ကြားရတော့ ကျွန်မ အံ့ဩသွားတယ်။ ကျွန်မကို နှင်ထုတ်ဖို့ နည်းလမ်းတစ်ခု သူတို့ ရှာနိုင်တယ်ဆိုတာ ကျွန်မ သိနှင့်ပြီးသားဖြစ်ပေမဲ့၊ အဲဒီသတင်းကို ကြားလိုက်ရတာက အင်မတန် လန့်စရာဖြစ်ပြီး ကျွန်မ ဇောချွေးပြန်သွားတယ်။ အဲဒီဖုန်းခေါ်ဆိုမှု ပြီးတဲ့နောက်မှာ ဘုရားနှုတ်ကပတ်တော်တစ်ပိုဒ် ဖတ်ခဲ့တယ်။ ဘုရားသခင်က ပြောသည်- “အကယ်၍ အသင်းတော် တစ်ခုတွင် သမ္မာတရားကို လက်တွေ့လုပ်ဆောင်ရန် ဆန္ဒရှိသူ တစ်ဦးမျှ မရှိပါက၊ ထို့အပြင် ဘုရားသခင်အတွက် သက်သေခံနိုင်သောသူ တစ်ဦးမျှ မရှိပါက၊ ထိုအသင်းတော်ကို လုံးဝ သီးခြားဖြစ်သွားစေရမည်ဖြစ်ပြီး အခြားအသင်းတော်များနှင့် ထိုအသင်းတော်၏ ချိတ်ဆက်မှုများ ဖြတ်တောက်ရမည်။ ဤသည်ကို ‘သေခြင်းကို မြေမြှုပ်ခြင်း’ ဟုခေါ်သည်၊ ယင်းသည် စာတန်ကိုနှင်ထုတ်ခြင်းကို ဆိုလိုသည်။ အကယ်၍ အသင်းတော်တွင် ဒေသခံ ဗိုလ်ကျသူအချို့ ပါရှိပြီး ၎င်းတို့နောက်သို့ ချင့်ချိန်နိုင်စွမ်း လုံးဝကင်းမဲ့သည့် ‘ယင်ကောင်ငယ်များ’ လိုက်ပါက၊ ထို့အပြင် အသင်းသားများသည် သမ္မာတရားကို မြင်ပြီးနောက်တွင်ပင် ဤဗိုလ်ကျသူများ၏ အနှောင်အဖွဲ့များနှင့် ကြိုးကိုင်ခြယ်လှယ်မှုတို့ကို ငြင်းပယ်နိုင်စွမ်းမရှိသေးပါက၊ ထိုမိုက်မဲသူများ အားလုံးသည် အဆုံးတွင် ဖယ်ရှားခံရမည်ဖြစ်သည်။ ဤယင်ကောင်ငယ်များသည် မည်သည့် ဆိုးရွားသောအရာကိုမျှ မလုပ်ခဲ့ သော်ငြားလည်း၊ ၎င်းတို့သည် ပို၍ပင် လှည့်ဖြားတတ်ကာ၊ ပို၍ပင် ပါးနပ်ပြီး တိမ်းရှောင်တတ်၍၊ ဤကဲ့သို့သော လူတိုင်းသည် ဖယ်ရှားခံရမည်ဖြစ်သည်။ တစ်ဦးတစ်ယောက်မျှ ကြွင်းကျန်ရစ်မည် မဟုတ်။ စာတန်နှင့်သက်ဆိုင်သော သူများသည် စာတန်ထံ ပြန်သွားကြ ရမည်ဖြစ်သော်လည်း၊ ဘုရားသခင်နှင့်သက်ဆိုင်သော လူများကမူ သမ္မာတရားကို ဧကန်အမှန်ပင် ရှာဖို့ကြိုးစား ကြလိမ့်မည်။ ဤအရာကို သူတို့၏သဘာဝဗီဇများအရ သတ်မှတ်ပိုင်းခြားထားခြင်း ဖြစ်သည်။ စာတန်နောက်ကို လိုက်သောသူမှန်သမျှ ပျက်စီးပါလေစေ။ ထိုကဲ့သို့သော လူများကို မည်သည့်သနားခြင်းမျှ ပြသမည် မဟုတ်ပေ။ သမ္မာတရားကိုရှာသော သူများအား ထောက်ပံ့မှုများ ရရှိစေလော့၊ ပြီးလျှင်သူတို့၏စိတ်နှလုံးများ တင်းတိမ်ရောင့်ရဲသည်အထိ ဘုရားသခင်၏နှုတ်ကပတ်တော်တွင် နှစ်သက် ပျော်မွေ့ကြပါစေ။ ဘုရားသခင်သည် ဖြောင့်မတ်၏။ သူသည် မည်သူကိုမျှ မျက်နှာမလိုက်။ အကယ်၍ သင်သည် နတ်ဆိုးတစ်ကောင်ဖြစ်ပါက သမ္မာတရားကို လက်တွေ့ကျင့်သုံးဖို့ရန် သင် မတတ်စွမ်းနိုင်ပေ။ အကယ်၍ သင်သည် သမ္မာတရားကို ရှာဖွေသော သူတစ်ယောက်ဆိုပါက၊ စာတန်၏ ဖမ်းချုပ်ထားခြင်းကို ဧကန်အမှန် သင်ခံရမည် မဟုတ်ပေ။ ဤသည်ကား ယုံမှားဖွယ်ရာ လုံး၀မရှိပေ။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သမ္မာတရားကို လက်တွေ့မလုပ်ဆောင်သောသူများကို သတိပေးချက်”) ဘုရားနှုတ်ကပတ်တော်တွေ ဖတ်လိုက်တော့၊ ပုန်ကန်ပြစ်မှားမှုကို သည်းမခံတဲ့ ဘုရားရဲ့ သန့်ရှင်း၊ ဖြောင့်မတ်တဲ့ စိတ်သဘောထားကို တကယ် ခံစားရတယ်။ ဘုရားက အယောင်ဆောင် ခေါင်းဆောင်တွေနဲ့ အန္တိခရစ်တွေကို သူ့အမှုတော်ကို နှောင့်ယှက်ခွင့်၊ သူရွေးချယ်ထားသူတွေကို ထိခိုက်စေခွင့် ပြုမှာ မဟုတ်ဘူး။ အယောင်ဆောင် ခေါင်းဆောင်တွေနဲ့ အန္တိခရစ်တွေ ပေါ်လာတဲ့အခါ၊ သမ္မာတရားကို လက်တွေ့မလုပ်တဲ့သူတွေ၊ ဘုရားအိမ်တော်ရဲ့ အကျိုးစီးပွားတွေကို မထိန်းသိမ်းသူတွေကိုလည်း ဘုရားမုန်းတယ်။ နောင်တမရရင်၊ သူတို့အားလုံး ဖယ်ရှင်းခံရပြီး အပြစ်ပေးခံရမှာ သေချာတယ်။ ဖန်ပင်းရဲ့ ဂိုဏ်းကို ရင်ဆိုင်ရာမှာ၊ သမ္မာတရားကို ကျွန်မ လက်တွေ့မလုပ်နိုင်ခဲ့သလို၊ သူတို့ကို တိုင်ကြားဖို့ ရင်မဆိုင်နိုင်ခဲ့ဘူး၊ အဲဒါက ကျွန်မဟာ စာတန်ရဲ့ဘက်မှာ ရပ်တည်နေတာ၊ သူတို့ကို ဘုရားအိမ်တော်ထဲမှာ သောင်းကျန်းခွင့်ပေးနေတဲ့ သဘော မဟုတ်လား။ သူတို့ရဲ့ မကောင်းမှုမှာ ကျွန်မ ဝင်ပါနေခဲ့တာပဲ။ ကျွန်မက ဘုရားပိုင်တာကို စားသောက်ရင်းနဲ့ သူ ပေးသနားတဲ့ သမ္မာတရားကို မွေ့လျော်နေခဲ့ပေမဲ့၊ ဘုရားအိမ်တော်ရဲ့ အလုပ်ကို အန္တိခရစ်တွေ နှောင့်ယှက်နေတဲ့အခါမှာ၊ ဘုရားအိမ်တော်ရဲ့ အကျိုးစီးပွားတွေကို ကျွန်မ မထိန်းသိမ်းနိုင်ခဲ့ဘူး။ အဲဒါ ဘုရားကို ဆိုးရွားတဲ့ သစ္စာဖောက်မှုဖြစ်ပြီး သူ ရှုတ်ချတဲ့ အရာတစ်ခုပဲ။ “စာတန်နောက်ကို လိုက်သောသူမှန်သမျှ ပျက်စီးပါလေစေ။” လို့ ဘုရားပြောခဲ့တဲ့အတိုင်းပါပဲ။ အဲဒီအခါမှပဲ ကျွန်မ တကယ် ကြောက်သွားခဲ့တာ။ ကျွန်မ နောင်တမရရင်၊ သူတို့ ကျွန်မကို မနှင်ထုတ်ခဲ့ရင်တောင်၊ အယောင်ဆောင် ခေါင်းဆောင်တွေ၊ အန္တိခရစ်တွေနဲ့အတူ ကျွန်မ ရှုတ်ချ၊ ဖယ်ရှင်းခံရမှာကို သိခဲ့တယ်။ ဒါကြောင့် အဲဒီနောက်မှာ ဘုရားရှေ့ကို ကျွန်မ သွားဆုတောင်းတယ်။ “ဘုရားသခင်၊ ကိုယ်တော့်ဆီ ကျွန်မ နောင်တရချင်ပါတယ်။ ကိုယ့်ကိုယ်ကိုယ် ဆက်ပြီး အရမ်းကာကွယ်နေလို့ မဖြစ်ပါဘူး။ သမ္မာတရားကို လက်တွေ့လုပ်နိုင်အောင်၊ စာတန်ရဲ့ အမှောင် အင်အားစုတွေရဲ့ ဆွဲထားတာ မရအောင်၊ အသင်းတော်အလုပ်အတွက် ရပ်တည်ချက်ယူနိုင်အောင် ကျေးဇူးပြုပြီး ခွန်အားပေးတော်မူပါ။ သူတို့ ကျွန်မကို တကယ်နှင်ထုတ်ရင်တောင်၊ ကျွန်မ သိသမျှအားလုံးကို ရေးနေဦးမှာပါ”လို့ ပြောလိုက်တယ်။ အဲဒီနောက်မှာ၊ ညီအစ်မတစ်ယောက်ရဲ့ အကူအညီနဲ့၊ အထက်ခေါင်းဆောင်ဆီ ကျွန်မရဲ့ တိုင်ကြားချက်ကို တိုက်ရိုက်ပို့လိုက်တယ်။ စစ်ဆေးတာ လုပ်ခဲ့ပြီး သူတို့တွေဟာ အန္တိခရစ်ဖြစ်တယ်လို့ ဆုံးဖြတ်လိုက်ကြတယ်။ ဒါပေမဲ့ သူတို့တာဝန်တွေ ဆိုင်းငံ့ခံရပြီးတာတောင် သူတို့ လက်မလျှော့ခဲ့ကြဘူး။ သူတို့ရဲ့ အပေါင်းအသင်းတွေကို သေတဲ့အထိ သူတို့အတွက် တိတ်တဆိတ် တိုက်ခိုက်စေခဲ့ကြပြီး၊ သူတို့ မကောင်းမှုလုပ်တဲ့ သက်သေကို ဖုံးကွယ်ပေးအောင် ညီအစ်ကို မောင်နှမတွေကို လှည့်စားဖို့ ကြိုးစားခဲ့ကြတယ်။ အဲဒီတိုင်ကြားချက်ကို ကိုင်တွယ်ဖို့ လာတဲ့ ညီအစ်မတွေကိုတောင် သူတို့ ကြီးကြပ်ခဲ့ကြတယ်။ နောက်ဆုံးမှာ အဲဒီအန္တိခရစ် ဂိုဏ်းတစ်ခုလုံး အသင်းတော်ကနေ လုံးလုံးလျားလျား နှင်ထုတ်ခံလိုက်ရပြီး၊ ဖိနှိပ်ခံခဲ့ရတဲ့ ညီအစ်ကို မောင်နှမတွေဟာ အသင်းတော်ရဲ့ ပုံမှန် အသက်တာကို အသက်ရှင်နိုင်ပြီး သူတို့တာဝန်ကို ပြန်လုပ်နိုင်ခဲ့ကြတယ်။

ဒီအရာအားလုံးကတစ်ဆင့်၊ ကျွန်မ တကယ် အစစ်အမှန် မြင်ခဲ့ရတာက၊ ဘုရားရဲ့ ဖြောင့်မတ်တဲ့၊ ပုန်ကန်ပြစ်မှားလို့မရတဲ့ စိတ်သဘောထားနဲ့ ဘုရားအိမ်တော်မှာ အုပ်စိုးတာက သမ္မာတရား၊ ဘုရားသခင်နဲ့ ဖြောင့်မတ်ခြင်းဖြစ်တယ်ဆိုတာပဲ။ စာတန်က ဘယ်လိုပဲ ရက်စက်ပါစေ၊ ဘယ်လိုပဲ တန်ခိုးရှိမဲ့ပုံပေါ်ပါစေ၊ သူရွေးချယ်ထားတဲ့ လူတွေကို စုံလင်စေဖို့ ဘုရားသုံးတဲ့ တန်ဆာပလာ ဖြစ်နေတုန်းပါပဲ။ သိပ်ကောင်းတဲ့ စာပိုဒ်တစ်ခုကို ကျွန်မ သတိရတယ်။ အနန္တတန်ခိုးရှင် ဘုရားသခင် ပြောသည်မှာ- “စာတန်သည် မည်မျှ ရက်စက်ကြမ်းကြုတ်ကာ၊ ဆိုးယုတ်ပြီး မလိုမုန်းထားကြောင်း၊ ၎င်းသည် သမ္မာတရားကို စက်ဆုပ်ပြီး မုန်းတီးကြောင်း ငါတို့ အမြဲပြောကြသည်။ ဤအရာကို သင်မြင်နိုင်သလော။ ဝိညာဉ်ရေးရာ လောကတွင် မည်သည့်အရာကို စာတန် လုပ်ဆောင်သည်ကို သင်မြင်နိုင်သလော။ ၎င်းသည် မည်သို့ စကားပြောပြီး ပြုမူသည်၊ သမ္မာတရားနှင့် ဘုရားသခင်အပေါ် ၎င်း၏သဘောထား၊ ၎င်း၏ဆိုးယုတ်မှု တည်ရှိသည့်နေရာတို့ကို သင်မြင်နိုင်သလော— ဤအရာများထဲမှ တစ်ခုမျှ သင်မမြင်နိုင်ပေ။ သို့ဖြစ်၍ သင်၏စိတ်ထဲတွင် စာတန်သည် ဆိုးယုတ်ကြောင်း၊ ၎င်းသည် ဘုရားသခင်ကို အာခံကြောင်းနှင့် ၎င်းသည် သမ္မာတရားကို စက်ဆုပ်ကြောင်းတို့ကို မည်သို့ပြောနိုင်ပါစေ၊ ယင်းသည် ဖော်ပြချက်တစ်ခုသက်သက်သာ ဖြစ်သည်။ ယင်းတွင် စစ်မှန်သော ပုံရိပ်မရှိပေ။ ယင်းသည် အလွန်ပေါ့တန်ပြီး လက်တွေ့မကျပေ။ ယင်းသည် လက်တွေ့ကျသည့် ရည်ညွှန်းချက်အဖြစ် အသုံးပြု၍မရပေ။ သို့ရာတွင် အကြင်သူသည် အန္တိခရစ်တစ်ဦးနှင့် ဆက်သွယ်မှုရှိသည့်အခါ၊ စာတန်၏ဆိုးယုတ်မှု၊ ရက်စက်ကြမ်းကြုတ်သော စိတ်သဘောထားနှင့် သမ္မာတရားကို စက်ဆုပ်သော ၎င်း၏အနှစ်သာရတို့ကို အနည်းငယ် သာ၍ ရှင်းလင်းစွာ သူမြင်ပြီး စာတန်ကို သူ၏ သိနားလည်မှုသည် အနည်းငယ် သာ၍ ပြတ်သားကာ လက်တွေ့ကျသည်။ လူများ ဆက်သွယ်ပြီးမြင်ဖို့အတွက် ဤစစ်မှန်သော နမူနာများနှင့် အဖြစ်အပျက်များမရှိပါက၊ လူများနားလည်သည့် သမ္မာတရားများသည် မရှင်းလင်းပြတ်သားမည်မဟုတ်၊ ပေါ့တန်ကာ၊ လက်တွေ့ကျမည် မဟုတ်ပေ။ သို့ရာတွင် လူများက ဤအန္တိခရစ်များ၊ ဆိုးယုတ်သော လူများနှင့် တကယ့် ဆက်သွယ်မှုရှိသည့်အခါ ၎င်းတို့ မည်သို့ ဆိုးယုတ်မှုလုပ်ပြီး ဘုရားသခင်ကို ခုခံသည်ကို ၎င်းတို့မြင်တွေ့နိုင်ပြီး၊ စာတန်၏ သဘာဝနှင့် အနှစ်သာရတို့ကို ခွဲခြားနိုင်သည်။ ဤဆိုးယုတ်သောလူများနှင့် အန္တိခရစ်တို့သည် စာတန်ဝင်စားခြင်း ဖြစ်ကြောင်း— ၎င်းတို့သည် အသက်ရှင်နေသော စာတန်၊ အသက်ရှင်နေသော နတ်ဆိုးဖြစ်ကြောင်း ၎င်းတို့ မြင်ရသည်။ အန္တိခရစ်များ၊ ဆိုးယုတ်သော လူများနှင့် ဆက်သွယ်ခြင်းသည် ထိုသို့သော အကျိုးသက်ရောက်မှု ရှိနိုင်သည်။ စာတန်သည် ဆိုးယုတ်သော လူတစ်ဦး၊ သို့မဟုတ် အန္တိခရစ်အဖြစ် လူဝင်စားသောအခါ၊ ၎င်းဇာတိပကတိ ခန္ဓာ၏ စွမ်းဆောင်ရည်များသည် အလွန် ကြီးမားရုံသာမက၊ ဆိုးသော အရာများစွာကိုလည်း လုပ်ဆောင်နိုင်ဆဲဖြစ်သကဲ့သို့၊ အလွန် အန္တရာယ်ကြီးသောအရာများကို ဖြစ်စေကာ၊ အပြုအမူနှင့် လုပ်ဆောင်ချက်တို့၌ အလွန်ဆိုးယုတ်ပြီး အန္တရာယ်ပေးတတ်လေသည်။ သို့ဆိုလျှင် ဝိညာဉ်ရေးရာဆန်သော စာတန်သည်ရော အဘယ်သို့နည်း။ ၎င်းပြုသည့် ဆိုးယုတ်မှုသည် ဆိုးယုတ်သော လူများ၊ အန္တိခရစ်များနှင့် ဇာတိပကတိ၌ ရှင်သန်သော မကောင်းဆိုးဝါးများ အားလုံးပြုသည့် ဆိုးယုတ်မှုစုစုပေါင်းထက် အဆပေါင်း ရာချီ၊ သို့မဟုတ် ထောင်ချီ ကြီးမားဆဲ ဖြစ်လေသည်။ ထို့ကြောင့် ဆိုးယုတ်သော လူများနှင့် အန္တိခရစ်များနှင့် ဆက်သွယ်လာသည့် လူများရရှိသည့် သင်ခန်းစာများသည် စာတန်၏ မျက်နှာကို ခွဲခြားသိမြင်ခြင်းရဖို့နှင့် ရှင်းလင်းစွာ တွေ့မြင်နိုင်ဖို့ ကြီးမားသော အထောက်အကူ ဖြစ်လေသည်။ ယင်းတို့က လူများကို အပြုသဘောဆောင်သည့်အရာ အဘယ်အရာ ဖြစ်ပြီး အပျက်သဘောဆောင်သည့်အရာ အဘယ်အရာဖြစ်သည်၊ အဘယ်အရာကို ဘုရားသခင် စက်ဆုပ်ပြီး အဘယ်အရာက သူ့အဖို့ နှစ်လိုဖွယ်ရာဖြစ်သည်၊ အဘယ်အရာက သမ္မာတရားဖြစ်ပြီး အဘယ်အရာက ရယ်ဖွယ်ကောင်းမှုဖြစ်သည်၊ အဘယ်အရာက ဖြောင့်မတ်ပြီး၊ အဘယ်အရာက ဆိုးယုတ်သည်၊ ဘုရားသခင်သည် အဘယ်အရာ အတိအကျကို မုန်းတီးပြီး အဘယ်အရာကို သူချစ်သည်၊ ပြီးလျှင် အဘယ်လူများကို ဘုရားသခင် ပစ်ပယ်ပြီး သုတ်သင်ဖယ်ရှင်းကာ၊ အဘယ်လူများကို သူ ချီးမွမ်းပြီး ရယူသည်တို့ကို ခွဲခြားသိမြင်နိုင်ရန် သင်ယူစေသည်။ ဤမေးခွန်းများကို အယူဝါဒတစ်ခုတည်းဖြင့် နားလည်ဖို့ကြိုးစားခြင်းသည် အသုံးမတည့်ပေ။ အကြင်သူသည် အရာများစွာ၊ အထူးသဖြင့် ဆိုးယုတ်သောလူများနှင့် အန္တိခရစ်တို့၏ လှည့်စားခြင်းနှင့် အနှောင့်အယှက်တို့ကို တွေ့ကြုံရမည်။ အကြင်သူသည် စစ်မှန်သော ခွဲခြားသိမြင်နိုင်ခြင်း မရှိသေးသရွေ့၊ ဤသမ္မာတရားများစွာကို နားလည်နိုင်ခြင်း မရှိသကဲ့သို့၊ ဘုရားသခင် လိုအပ်သည့် အရာနှင့် သူ ရယူလိုသည့်အရာတို့ကို သာ၍ နက်ရှိုင်းပြီး လက်တွေ့ကျသော နားလည်မှု မရှိနိုင်ပေ။ ဤအရာက ဘုရားသခင်၏အလိုတော်ကို သာ၍ နားလည်မှုရစေသလော။ (ရစေပါသည်။) ယင်းက ဘုရားသခင်သည် သမ္မာတရားဖြစ်ကြောင်းနှင့် ချစ်ခင်ဖွယ်အကောင်းဆုံးဖြစ်သည်ကို သင်အား သာ၍ သေချာစေနိုင်သလော။ (သေချာစေနိုင်ပါသည်။) ဘုရားသခင်သည် လူများကို အမှုကိစ္စများ တွေ့ကြုံသည့်လမ်းကြောင်း၌ သင်ခန်းစာများ သင်ယူစေပြီး ခွဲခြားသိမြင်မှု ရရှိစေသည်၊ ပြီးလျှင် သူသည် လူအမျိုးအစားအသီးသီးအား ထုတ်ဖော်နေစဉ်တွင် သေချာပေါက်လည်း လေ့ကျင့်ပေးနေသည်။ အချို့သော လူများက ဆိုးယုတ်သောလူ သို့မဟုတ် အန္တိခရစ်တစ်ဦးကို တွေ့ဆုံသည့်အခါတွင် ၎င်းတို့သည် မဖော်ထုတ်ဝံ့ပေ၊ သို့မဟုတ် မခွဲခြားဝံ့ပေ၊ ပြီးလျှင် သူနှင့် မဆက်သွယ်ဝံ့ကြပေ။ ၎င်းတို့သည် အဆိပ်ရှိသည့် မြွေကို တွေ့မြင်ခဲ့ပြီးသည့်အလား ထိုသူတို့ကို ရှောင်ရှားဖို့သာ အာရုံစိုက်ရင်း ကြောက်ရွံ့နေကြသည်။ ထိုသို့သော လူများသည် သင်ခန်းစာယူဖို့ အလွန်ကြောက်လန့်ကြပြီး ခွဲခြားသိမြင်မှုရမည် မဟုတ်ပေ။ ဆိုးယုတ်သော လူတစ်ဦး၊ သို့မဟုတ် အန္တိခရစ်တစ်ဦးကို တွေ့ကြုံသည့် လူအချို့သည် ခွဲခြားသိမြင်မှုကို သင်ယူဖို့ ဒုက္ခမခံကြပေ။ ၎င်းတို့သည် ထိုသူတို့ကို မဆင်မခြင်ဆက်ဆံကြပြီး၊ အန္တိခရစ်တစ်ဦးကို ဖော်ထုတ်ပြီး ခွဲခြားသည့်အချိန်ရောက်သောအခါ၊ ၎င်းတို့ကို သုံး၍မရသကဲ့သို့ လက်တွေ့ကျသည့် မည်သည့်အရာကိုမျှ မလုပ်ဆောင်နိုင်ကြချေ။ အန္တိခရစ်တစ်ဦးသည် ဆိုးယုတ်မှုများစွာ လုပ်ဆောင်သည်ဟု လူအချို့က တွေ့ကြပြီး ပင်ကိုအားဖြင့် စက်ဆုပ်ကြသည်၊ သို့ရာတွင် ၎င်းတို့လုပ်ဆောင်နိုင်သည့်အရာ တစ်ခုမျှ မရှိ၊ ၎င်းတို့၌ လုပ်ဆောင်ခွင့်မရှိဟု ခံစားကြရသည်။ ၎င်းတို့သည် အန္တိခရစ်တို့၏ စိတ်ကြိုက် ဆော့ကစားခြင်းခံရသည်၊ အန္တိခရစ်တို့ကို သူတို့က နာခံရုံမျှသာ ရှိသည်။ ၎င်းတို့က ဤအရာကို ကြံ့ကြံခံပြီး ချုပ်တည်းထားကြသည်၊ ပြီးလျှင် အန္တိခရစ်တို့က မည်မျှ ဒေါသထွက်ပါစေ၊ ထိုသူတို့က ၎င်းတို့အား မည်သည့်အခါမျှ တိုင်ကြားခြင်း၊ သို့မဟုတ် ဖော်ထုတ်ခြင်း မရှိကြပေ။ ၎င်းတို့သည် လူသားများအနေဖြင့် မိမိတို့၏ တာဝန်နှင့် ဝတ္တရားတို့ကို လုပ်ဆောင်နိုင်ခြင်း မရှိခဲ့ကြပေ။ အတိုချုပ်အနေဖြင့်၊ ဆိုးယုတ်သူများနှင့် အန္တိခရစ်များက ထိခိုက်နစ်နာစေပြီး ၎င်းတို့ အလိုရှိသည့်အတိုင်း လုပ်ဆောင်ပါက၊ ယင်းက လူအမျိုးအစားမျိုးစုံကို ဖော်ထုတ်ပြီး သမ္မာတရားကို လိုက်စားကာ ဖြောင့်မတ်ခြင်း အသိစိတ်တစ်ခု ရှိသည့်သူများကို လေ့ကျင့်ဖို့လည်း အသုံးတော်ခံလေသည်၊ သို့မှသာ ၎င်းတို့သည် ခွဲခြားမှုနှင့် ထိုးထွင်းအမြင်တို့၌ တိုးတက်ကြီးထွားနိုင်ပြီး တစ်စုံတစ်ခုကို သင်ယူနိုင်ကာ၊ ဘုရားသခင်၏ အလိုတော်ကို နားလည်နိုင်ပေမည်။ ဘုရားသခင်၏ အလိုတော်ထဲမှ မည်သည့်အရာကို ၎င်းတို့ နားလည်သနည်း။ ၎င်းတို့သည် အန္တိခရစ်များ အမျိုးအစားကို ဘုရားသခင် မကယ်တင်ဘဲ၊ ၎င်းတို့၏ ဝန်ဆောင်မှု ပြီးဆုံးသည်အထိသာ အသုံးပြုသည်၊ ထို့နောက်တွင် ယင်းတို့သည် ဆိုးယုတ်သောလူများနှင့် စာတန်နှင့်သက်ဆိုင်သောသူများ ဖြစ်သည့်အတွက် ဖော်ထုတ်ပြီး သုတ်သင်ဖယ်ရှင်းကာ အဆုံး၌ အပြစ်ဒဏ်ပေးသည်ကို သိမြင်ရမည်။ ဘုရားသခင် ကယ်တင်သောသူများမှာ ဖောက်ပြန်ပျက်စီးသော စိတ်သဘောထားရှိသည့်တိုင် အပြုသဘောဆောင်သည့် အရာများကို ချစ်မြတ်နိုးပြီး ဘုရားသခင်သည် သမ္မာတရားဖြစ်ကြောင်းကို သိကာ သူ့၏အချုပ်အခြာအာဏာနှင့် စီစဉ်မှုများကို ကျိုးနွံနာခံပြီး ပြစ်မှားမှုတစ်ခုကို ကျူးလွန်မိကြောင်း ဝန်ခံလျက်၊ နောင်တရနိုင်သေးသောသူများ ဖြစ်လေသည်။ ဤလူများသည် ကိုင်တွယ်ဖြေရှင်းခြင်းနှင့် ပြုပြင်ခြင်း၊ တရားစီရင်ခံရခြင်းနှင့် ပြစ်တင်ဆုံးမခြင်းတို့ကို လက်ခံနိုင်ကြသည်။ ဘုရားသခင် မည်သို့ အမှုပြုသည်ဖြစ်စေ၊ ယင်းကို လက်ခံကာ ကျိုးနွံနာခံနိုင်ပြီး၊ ယင်းထံမှ တစ်စုံတစ်ခုကို သင်ယူနိုင်သောသူများ— ထိုသို့သောသူများသည် ဘုရားသခင်နောက်ကို အမှန်တကယ် လိုက်သည့်လူများ၊ သူ၏အမှုကို တွေ့ကြုံပြီး သူ၏ရယူခြင်းခံရသူများ ဖြစ်လေသည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၈)”) အဲဒီအန္တိခရစ်တွေရဲ့ အနိုင်ကျင့်တာ၊ ဖိနှိပ်တာ ခံရတော့၊ အနှစ်သာရအနေနဲ့ သူတို့ ဘယ်လို ဆိုးယုတ်၊ ရက်စက်တယ်ဆိုတာကို တကယ်တွေ့ခဲ့ရတယ်။ သူတို့ကို နားမထောင်တဲ့သူ၊ တိုင်ကြားတဲ့သူ၊ ဒါမှမဟုတ် သူတို့ရာထူးကို ခြိမ်းခြောက်နိုင်တဲ့သူ ဘယ်သူမဆိုကို သူတို့ ရှုတ်ချ၊ နှင်ထုတ်မှာပဲ။ ဒါ့အပြင်၊ သူတို့မှာ အသိစိတ်၊ ဆင်ခြင်တုံတရား နည်းနည်းမှ မရှိဘူး။ ဘယ်လောက် ဆိုးယုတ်တာ သူတို့ လုပ်ပါစေ၊ လူဘယ်လောက်ကိုပဲ သူတို့ ဖိနှိပ်ပါစေ၊ ဘယ်နှကြိမ် ကိုင်တွယ်ဖြေရှင်းခံရပါစေ၊ ဝမ်းနည်းတာ၊ နောင်တရတာ တစ်စက်မှ မရှိကြဘူး။ အန္တိခရစ်တွေက အနှစ်သာရအနေနဲ့ သမ္မာတရားကို မုန်းတီး၊ စက်ဆုပ်ကြမှန်း တွေ့ရတယ်။ ဘုရားရဲ့ ရန်သူတွေ၊ မြေကြီးပေါ် လူဝင်စားတဲ့ မကောင်းဆိုးဝါးတွေပဲ။ သူတို့ အာဏာတန်ခိုးကို ကြောက်ပြီး အန္တိခရစ်တစ်ယောက်ကို မဖော်ထုတ်ရဲဘူးဆိုရင်၊ ဘာပဲဖြစ်ဖြစ် နင်းချေခံရမှာပဲဆိုတာကိုလည်း ကျွန်မ ကိုယ်တိုင်ကိုယ်ကျ တွေ့ကြုံခဲ့ရတယ်။ ဘုရားဖက်မှာ ရှင်တို့ ရပ်တည်ရမယ်၊ သူတို့ကို တိုက်ခိုက်ဖို့ ဘုရားနှုတ်ကပတ်တော်နဲ့ သမ္မာတရားကို သုံးရမယ်။ သူတို့ကို အသင်းတော်ကနေ နှင်ထုတ်ဖို့ တိုင်ကြားပြီး ငြင်းပယ်ရမယ်။ အဲဒါက သူတို့ရဲ့ အာဏာကနေ လွတ်ဖို့၊ စာတန်အပေါ် အောင်နိုင်ဖို့ တစ်ခုတည်းသော နည်းလမ်းပဲ။ ဒီအရာအားလုံးကို ကျွန်မ သင်ယူခွင့်ရတာက ဘုရားရဲ့ အမှုတော်သက်သက်ကြောင့်ပါ။ ဘုရားကျေးဇူးတော်ပဲ။


၁၄။ ဘုရားသခင်ကို ယုံကြည်စဉ်တွင် လူပုဂ္ဂိုလ်တစ်ယောက်နောက်သို့လိုက်ခြင်းအား ဆင်ခြင်သုံးသပ်ခြင်း

ရှောင်လု တရုတ်နိုင်ငံ

၂၀၁၈၊ နိုဝင်ဘာလမှာ အထက်ခေါင်းဆောင်တစ်ယောက်ဖြစ်တဲ့ လီကျန်က ကျွန်မတို့အလုပ်ကို ကြီးကြပ်ဖို့ ကျွန်မတို့အသင်းတော်ဆီလာတယ်။ အဲဒီအချိန်တုန်းက အသင်းသားတစ်ယောက်က ခေါင်းဆောင်တွေအပေါ် တစ်ဖက်သတ်အမြင်တွေကို ဖြန့်ပြီး အသင်းတော်ကို နှောင့်ယှက်ဖို့ အုပ်စုတစ်စု ဖွဲ့နေတာ။ ကျွန်မတို့က သူ့ကို ခဏခဏ မိတ်သဟာယဖွဲ့တယ်။ ဒါပေမဲ့ သူက နောင်တမရဘူး။ သူ့ကို အန္တိခရစ်တစ်ယောက်အဖြစ် သတ်မှတ်သင့်သလားဆိုတာ ကျွန်မတို့ မသေချာဘူး။ အဲဒါနဲ့ လီကျန်ကို မေးကြတယ်။ ဒါကို ဘယ်လိုဆုံးဖြတ်ရမယ်ဆိုတာနဲ့ပတ်သက်ပြီး ကျွန်မတို့နဲ့ မိတ်သဟာယဖွဲ့ဖို့အတွက် အန္တိခရစ်တွေကို ဘယ်လို ရိပ်စားမိရမယ်ဆိုတာနဲ့ပတ်သက်တဲ့ သမ္မာတရားတွေကို လီကျန်က အသုံးပြုပြီး ကျွန်မတို့ကို ရှေ့ဆက်ရမယ့်လမ်းကို ပေးတယ်။ လီကျန်က ခေါင်းဆောင်အသစ်ဖြစ်နေတုန်းမှာ သူများတွေက နှစ်လနဲ့ မဖြေရှင်းရသေးတဲ့ အသင်းတော်က တချို့ ဖရိုဖရဲဖြစ်နေတာတွေကို သူက နှစ်ပတ်နဲ့ ဖြေရှင်းခဲ့တာကိုလည်း ကျွန်မတို့ စကားပြောကြရင်း ကျွန်မ သိလိုက်ရတယ်။ အခု အထက်ခေါင်းဆောင်တစ်ယောက်အနေနဲ့ သူက အသင်းတော်တွေအများကြီးရဲ့အလုပ်ကို ကြီးကြပ်ပြီး သူတို့ပြဿနာတွေအများကြီးကို ဖြေရှင်းခဲ့တယ်။ ကျွန်မ သတိမထားမိလိုက်ခင်မှာပဲကျွန်မက သူ့ကိုစပြီး အထင်ကြီးလေးစားလာတယ်။ အဲဒီနောက်တော့ ကျွန်မတွဲဖက်နဲ့ ကျွန်မက ကျွန်မတို့နားမလည်တဲ့ ပြဿနာတွေနဲ့ ကြုံရတယ်။ အဲဒါနဲ့ ကျွန်မတို့ကို လမ်းပြပေးဖို့ လီကျန်ကို စောင့်ခဲ့တယ်။ တစ်လကြာပြီးတော့ သူက နောက်ဆုံးမှာ ကျွန်မတို့အသင်းတော်ကို ပြန်လာတယ်။ ကျွန်မတို့ရင်ဆိုင်နေရတဲ့ ပြဿနာတွေနဲ့ အခက်အခဲတွေကို ကျွန်မ ချက်ချင်း မျှဝေလိုက်တယ်။ သူက ကိစ္စတွေကို အမြန်ဖြေရှင်းလိုက်ပြန်တယ်။ လီကျန်နဲ့ နည်းနည်းလောက်ကြုံရပြီးတဲ့နောက်မှာ ကျွန်မ သူ့ကို တကယ်ကို အထင်ကြီးခဲ့တယ်။ သူက အထက်ခေါင်းဆောင်ဖြစ်ဖို့ ထိုက်တန်တယ်၊ သမ္မာတရားကို နားလည်ပြီး ပိုင်းခြားသိမြင်မှုရှိတယ်လို့ ကျွန်မ ခံစားရတယ်။ ကျွန်မ လုံးဝ မဖြေရှင်းနိုင်တဲ့ပြဿနာတွေက သူ့အတွက် ကိုင်တွယ်ဖို့ လွယ်ကူတယ်။ ကျွန်မတို့ကို လမ်းပြဖို့အတွက် သူ ပိုပြီးတော့ ခဏခဏလာနိုင်ဖို့ မျှော်လင့်မိတယ်။ ကျွန်မ အံ့သြသွားရတာက လီကျန်က နှစ်လကြာပြီးတော့ အထုတ်ခံရတယ်။ သူက သူ့အလုပ်မှာ မာနထောင်လွှားပြီး အာဏာရှင်ဆန်တယ်။ သမ္မာတရားကို လက်မခံဘူး။ အသင်းတော်အလုပ်အတွက် အနှောင့်အယှက်ဖြစ်တယ်။ သူအထုတ်ခံရတာက ကျွန်မအတွက် စိတ်ကူးကြည့်လို့တောင်မရနိုင်ဘူး။ ဒါပေမဲ့ ဒါသူ့အတွက် ကောင်းနိုင်တယ်လို့လည်း ကျွန်မ တွေးမိတယ်။ သူ့ကိုယ်သူသိပြီးပြောင်းလဲနိုင်ရင် အရေးကြီးတဲ့အလုပ်ကို ပြန်ပြီး တာဝန်ယူနိုင်တယ်။ ဒါက သူ့အတွက် ဘုရားရဲ့ ကယ်တင်ခြင်းပဲ။ အဲဒါနဲ့ သူက အထုတ်ခံရပေမဲ့ ကျွန်မစိတ်နှလုံးထဲမှာ သူယူထားတဲ့နေရာက လုံးဝ မပြောင်းလဲဘူး။

သုံးလေးလကြာပြီးတဲ့နောက်မှာ အထုတ်ခံရပြီး ရှင်းလင်းခံရတဲ့လူတွေနဲ့ပတ်သက်တဲ့ ပစ္စည်းတွေကို စီစဉ်ဖို့ အသင်းတော်က ကျွန်မနဲ့ လီကျန်ကို တာဝန်ချပေးတယ်။ ကျွန်မ အရမ်းပျော်သွားတယ်။ သူ့ဆီကနေ ပိုပြီးတော့ သင်ယူဖို့အတွက် ဒီအခွင့်အရေးကို ကျွန်မ ကောင်းကောင်းအသုံးချချင်တယ်လေ။ နောက်ပိုင်းမှာ ကိစ္စတွေကို ကျွန်မတို့ ဆွေးနွေးတဲ့အခါမှာ သူက မိတ်သဟာယဖွဲ့ပြီး ဖြေရှင်းချက်တွေရှာဖို့အတွက် သက်ဆိုင်မှုရှိတဲ့ စည်းမျဉ်းတွေကို အမြဲတမ်းရှာနိုင်တယ်။ သူက ယုံကြည်မှုမှာ ပါဝင်ပြီးတဲ့နောက်မကြာခင်မှာပဲ ခေါင်းဆောင်ဖြစ်လာတာ၊ သူအလုပ်ကြိုးစားလို့ အလုပ်က ဘယ်လိုတိုးတက်လာတာ သူအထုတ်ခံရပြီးတဲ့နောက်မှာ သူ့ကိုယ်သူအကြောင်း ဘယ်လိုသင်ယူခဲ့တာတွေကိုလည်း အများကြီးပြောပြတယ်။ ပြီးတော့ အသင်းတော်က သူ့ကို အရေးကြီးတဲ့အလုပ်ကို ထပ်ပြီးပေးတယ်လို့ ပြောတယ်။ ဒါတွေအားလုံးကို ကြားရပြီး ကျွန်မက သူ့ကို ပိုပြီးတော့တောင် အထင်ကြီးလေးစားလာတယ်။ ကျွန်မ သူ့ဆီကို အမြဲတမ်းသွားပြီး မေးခွန်းတွေမေးတယ်။ သူက အမြဲတမ်း အဖြေတစ်ခုရှိတယ်။ အချိန်ကြာလာတော့ ကျွန်မက ကိုယ့်တာဝန်မှာ ဆုတောင်းပြီး ဘုရားကိုရှာဖွေတာကို အာရုံမစိုက်တော့ဘဲ အရာရာတိုင်းအတွက် လီကျန်ကိုပဲ အားကိုးတယ်။ သူပြောသမျှက မှန်တယ်လို့ ထင်တယ်။ ဒါပေမဲ့ အဲဒီအချိန်တုန်းက ကျွန်မက သူ့ကို အရမ်းအထင်ကြီးတယ်။ ကျွန်မက သူ့ကို မစဉ်းမစားနဲ့ အရမ်းမြှောက်စားပြီး သူနဲ့အတူလိုက်ပြီး မကောင်းမှုကြီးကို ကျူးလွန်မိလုနီးပါးဖြစ်ခဲ့တယ်။

တစ်နေ့မှာ ထုတ်ပယ်တဲ့ လျှောက်လွှာတစ်ခုကို ကျွန်မတွေ့တယ်။ အဲဒီမှာပြောထားတာက ကျန်းပင်က ခေါင်းဆောင်မဖြစ်ခင်မှာ သူက သူ့ရဲ့တွဲဖက်ပေါ် အမြင်စောင်းနေတာကြောင့် သူ့တွဲဖက်အကြောင်း ဝေဖန်တာတွေကို သူ့မိသားစုကို ပြောပြတယ်။ နောက်တော့ သူ့မိသားစုက ဒါတွေကို အဖွဲ့စုဝေးပွဲတစ်ခုမှာ ထပ်ပြောတယ်။ အဲဒီကိစ္စတစ်ခုအတွက် ကျန်းပင်က အန္တိခရစ်ဖြစ်တယ်လို့ အသင်းတော်ခေါင်းဆောင်က သတ်မှတ်တယ်။ ဒီလိုကိုင်တွယ်တာက စည်းမျဉ်းတွေနဲ့မညီဘူးလို့ သူ့မိသားစုက ခံစားရတယ်။ အဲဒါနဲ့ သူတို့က ဒါကို တင်ပြဖို့ စာတစ်စောင်ရေးကြတယ်။ ဒါပေမဲ့ နောက်တော့ အသင်းတော်ခေါင်းဆောင်က ကျန်းပင်ရဲ့ တစ်မိသားစုလုံးကို အန္တိခရစ်အုပ်စုတစ်ခုအဖြစ် သတ်မှတ်ပြီး သူတို့ကို သီးခြားခွဲထားလိုက်တယ်။ ကျန်းပင်ရဲ့ ထုတ်ပယ်တဲ့ စာရွက်စာတမ်းတွေကို ကြည့်ကြည့်တော့ သူက ဖောက်ပြန်ပျက်စီးတဲ့ စိတ်သဘောထားတစ်ခုနဲ့ အသက်ရှင်နေတာပဲဖြစ်ပြီး ဝေဖန်တာတွေ နည်းနည်းပြောခဲ့တာကိုပဲ ကျွန်မ တွေ့တယ်။ သူက ဂုဏ်အဆင့်အတန်းအတွက် ယှဉ်ပြိုင်နေတာ၊ သူ့ကိုယ်ပိုင်နယ်မြေကို တည်ဆောက်နေတာမဟုတ်ဘူး။ သူက အန္တိခရစ်မဟုတ်ဘူး။ ပြဿနာတစ်ခုကို ထောက်ပြဖို့အတွက်နဲ့ သူ့မိသားစုက အဲဒီအစီရင်ခံစာကို ရေးတယ်။ ဒါပေမဲ့ သူတို့က အုပ်စုမဖွဲ့ဘူး။ အသင်းတော်အလုပ်ကို မနှောင့်ယှက်ပါဘူး။ အန္တိခရစ်တွေလို့ သူတို့ကို မခေါ်သင့်ဘူး။ ပြီးတော့လည်း ကျွန်မက ကျန်းပင်နဲ့ အရင်သုံးလေးနှစ်က ဆက်ဆံခဲ့တယ်။ သူ့မှာ လက်ခံနိုင်လောက်တဲ့ လူ့သဘာဝရှိပြီး မကောင်းမှုလုပ်သူနဲ့မတူဘူး။ ခေါင်းဆောင်က သူ့ကို အန္တိခရစ်လို့ခေါ်ပြီး ထုတ်ပယ်တာ မှားနေသလားလို့ ကျွန်မ တွေးမိတယ်။ ဒါက အသေးအဖွဲ့ ကိစ္စမဟုတ်ဘူး။ ဒါကို သေချာစဉ်းစားတဲ့နေရာမှာ လီကျန်ရဲ့ အကူအညီကို ကျွန်မ လိုချင်တယ်။ ဒါပေမဲ့ အံ့သြစရာကောင်းတာက သူက တော်တော် ပြတ်ပြတ်သားသားပြောတယ်။ “ကျန်းပင်က သူ့တွဲဖက်အပေါ် ဝေဖန်အပြစ်တင်တယ်။ ဒါက မကောင်းမှုပဲ။ သူ့မိသားစုက သူ့ကိုယ်စား ပြောပေးတယ်။ ဒီတော့ သူတို့က အန္တိခရစ်အုပ်စုပဲ။ တခြားမကောင်းတာတစ်ခုခုလုပ်သလားဆိုတာကို ကျွန်မတို့ ကြည့်လို့ရတယ်” တဲ့။ သူက အရမ်းကောက်ချက်ချတာ မသင့်လျော်ဘူးလို့ ကျွန်မ ခံစားမိတယ်။ ဒါပေမဲ့ နောက်တော့ ကျွန်မ တွေးမိတယ်။ လီကျန်းက ဒီလောက်သေချာနေရင် သူက ကိစ္စတွေအပေါ် တကယ်ကို ကိုင်တွယ်နိုင်ရမယ်ပေါ့။ တကယ်တော့ သူက အထက်ခေါင်းဆောင်အဖြစ် ထမ်းဆောင်ခဲ့တယ်။ အတွေ့အကြုံတွေအများကြီးရှိပြီး ပိုင်းခြားသိမြင်မှု အရမ်းရှိတယ်။ သူက သမ္မာတရားကို သိပြီး ကျွန်မထက်ပိုပြီး ကောင်းကောင်းမြင်တာ ဖြစ်ရမယ်ပေါ့။ အဲဒါနဲ့ ကျွန်မ လေသံကိုပြောင်းပြီး ပြောလိုက်တယ်။ “ကျွန်မက ကျန်းပင်နဲ့ အဆက်အသွယ်မရှိတာ သုံးလေးနှစ်ရှိပြီ။ သူက တခြားမကောင်းမှုတွေကျူးလွန်သလားဆိုတာ ကျွန်မ မသိဘူး။ ဒါကို စုံစမ်းကြည့်ပြီး ဆုံးဖြတ်ရအောင်” ပေါ့။ သိပ်မကြာခင်မှာ ကျန်းပင်နဲ့ပတ်သက်တဲ့ သတင်းအချက်အလက်တွေ ပိုရလာတယ်။ သူက တခြားဘာမကောင်းမှုမှ မလုပ်ခဲ့ဘူး။ သူ့တွဲဖက်ကို ဝေဖန်အပြစ်တင်ပြီးတဲ့နောက်မှာ သူက သူ့ကိုယ်သူ သုံးသပ်ပြီး သင်ယူခဲ့တယ်။ သူ့မိသားစုက နေရာတကာမှာ ဝေဖန်တာတွေ မဖြန့်ဘူး။ ကျန်းပင်ကို သူများတွေ ထောက်ခံအောင် မလုပ်ဘူး။ သူတို့အပြုအမူကို အခြေခံရင် အန္တိခရစ်တွေအဖြစ် သတ်မှတ်ပြီး မထုတ်ပယ်သင့်ဘူး။ သူက တကယ်ကို အထင်အမြင်သေးတယ်။ ကျန်းပင်ကို အန္တိခရစ်အဖြစ် သတ်မှတ်တာက မမှားဘူးလို့ ထင်တယ်။ သူက ပြောသေးတယ်။ “အသင်းတော်မှာ အန္တိခရစ်တွေကိုထားထားပြီး သူတို့က မကောင်းမှုတွေဆက်လုပ်ပြီး အနှောင့်အယှက်ဖြစ်နေရင် သူတို့မကောင်းမှုထဲမှာ ကျွန်မတို့က တစ်စိတ်တစ်ပိုင်းပါနေတယ်” တဲ့။ နောက်အစ်မတစ်ယောက်ကလည်း လီကျန်းကို သဘောမတူဘူး။ သူတို့က အန္တိခရစ်အုပ်စုမဟုတ်ဘူး၊ ဖောက်ပြန်ပျက်စီးခြင်းတချို့ပြတာပဲရှိတယ်၊ အသင်းတော်ကို သူတို့ကို ပြန်ခေါ်သင့်တယ်လို့လည်း သူကပြောတယ်။ လီကျန်းက ယုံကြည်မှုရှိရှိနဲ့ ပြောတုန်းပဲ။ “ကျန်းပင်က အန္တိခရဟ်မဟုတ်ရင်တောင် မကောင်းမှုပြုသူပဲ။ သူက သူ့တွဲဖက်အကြောင်းကို သူ့မိသားစုဆီမှာ မကောင်းပြောပြီး သူ့မိသားစုက စုဝေးပွဲတစ်ခုမှာ ပြန်ပြောပြပြီး အစီရင်ခံစာတစ်စောင်ရေးတယ်။ ဒါက အသင်းတော်ကို နှောင့်ယှက်နေတာမဟုတ်ဘူးလား။ သူတို့ကို ပြန်ခေါ်လို့မဖြစ်ဘူး။ ဒါပေမဲ့ သူတို့မကောင်းမှုအကြောင်းကို ကျွန်မတို့ ပိုပြီးတော့ သင်ယူရမယ်” တဲ့။ ဒါပေမဲ့ လီကျန်းကပြောတာတွေကို ကြားပြီးတဲ့နောက်မှာ ကျွန်မက တွန့်ဆုတ်သလိုဖြစ်သွားတယ်။ ကျန်းပင်ကို ထုတ်သင့်တယ်ဆိုတာကို သူက အရမ်းသေချာနေတော့ ကျွန်မက ဒီအပေါ်မှာ အမြင်ကျဉ်းနေတာလား။ ကျန်းပင်က တကယ်ကို မကောင်းမှုပြုသူလားပေါ့။ လီကျန်းက ခေါင်းဆောင်ဖြစ်တာ တော်တော်ကြာပြီ။ ဒီတော့ ကိစ္စတွေအပေါ် ကျွန်မထက်ပိုပြီး ကျယ်ပြန့်တဲ့အမြင်ရှိရမယ် ပေါ့။ ကျွန်မက ပိုင်းခြားသိမြင်မှုမရှိဘူး၊ ကျန်းပင်လုပ်ခဲ့တာတွေကို ကျွန်မတို့ဆက်ပြီးကြည့်နေလို့ရတယ်လို့ ကျွန်မ တွက်လိုက်မိတယ်။ အဲဒါနဲ့ ကျွန်မက လုံးဝ စိတ်ချလက်ချမရှိပေမဲ့ ကိုယ့်ကိုယ်ကိုယ် အားတင်းလိုက်ပြီး ညီအစ်ကိုမောင်နှမတချို့ကို ဒါကို ဆက်ပြီး စစ်ဆေးခိုင်းလိုက်တယ်။ ဒါကို စီစဉ်ပြီးတဲ့နောက်မှာ ကျွန်မ တော်တော် စိတ်မအေးနိုင်ဖြစ်ပြီး ဝိညာဉ်ဆိုင်ရာမှောင်မိုက်မှုကို ခံစားရတယ်။ ဘယ်လိုခံစားရတယ်ဆိုတာကို ကျွန်မ တကယ် မဖော်ပြနိုင်ဘူး။ ကျွန်မ ဘုရားကို ဆုတောင်းတယ်။ ဒီအရာကနေ ကိုယ့်ကိုယ်ကိုယ်သိအောင် လမ်းပြဖို့၊ ဘုရားအလိုတော်နဲ့အညီ ဆောင်ရွက်နိုင်ဖို့ ဆုတောင်းတယ်။

ဆုတောင်းပြီးတော့ ဘုရားနှုတ်ကပတ်တော်ထဲက ဒါကို ကျွန်မ ဖတ်တယ်။ “အသင်းတော်တိုင်းနှင့် လူတစ်ဦးစီတိုင်းကို ဘုရားသခင် စောင့်ကြပ်သည်။ အသင်းတော်တွင် လူမည်မျှ တာဝန် ထမ်းဆောင်နေပါစေ၊ ဘုရားသခင်နောက်ကို လိုက်နေပါစေ၊ ဘုရားသခင်၏နှုတ်ကပတ်တော်များမှ ၎င်းတို့ သွေဖည်သည်နှင့် သန့်ရှင်းသောဝိညာဉ်တော်၏အလုပ်ကို ၎င်းတို့ဆုံးရှုံးသည်နှင့်တစ်ပြိုင်နက် ၎င်းတို့သည် ဘုရားသခင်၏အမှုတော်ကို မတွေ့ကြုံတော့ပေ။ ထိုသို့ဖြင့် ၎င်းတို့နှင့် ၎င်းတို့ ထမ်းဆောင်နေသည့် တာဝန်သည် ဘုရားသခင်၏အမှုတော်နှင့် ဆက်နွှယ်မှုမရှိတော့သကဲ့သို့၊ ဘုရားသခင်၏အမှုတော်၌ ပါဝင်ပတ်သက်ခြင်း မရှိတော့ချေ။ ထိုအခြေအနေတွင် ဤအသင်းတော်သည် ဘာသာရေးအုပ်စုတစ်စု ဖြစ်လာပြီးဖြစ်သည်။ ဤလူများသည် ကြီးမားသော အန္တရာယ်ရှိနေသည်ဟု သင်တို့ ဆိုမည် မဟုတ်လော။ ၎င်းတို့သည် ပြဿနာများဖြင့် ရင်ဆိုင်ရသည့်အခါ၊ မည်သည့်အခါမျှ သမ္မာတရားကို မရှာဖွေသကဲ့သို့၊ သမ္မာတရား၏ အခြေခံသဘောတရားများနှင့်အညီ မပြုမူကြဘဲ၊ လူသားများ၏ စီစဉ်မှုများနှင့် ကြိုးကိုင်ညွှန်ကြားမှုများကို ခံကြရသည်။ မိမိတို့၏တာဝန်ကို ထမ်းဆောင်နေစဉ်တွင်၊ မည်သည့်အခါမျှ ဆုမတောင်းသကဲ့သို့ သမ္မာတရား၏ အခြေခံသဘောတရားများကို မရှာဖွေကြသည့်သူများစွာပင် ရှိသည်။ ၎င်းတို့သည် အခြားသူများကိုသာ မေးမြန်းပြီး အခြားသူများ အရိပ်ပြသည့်အပေါ် လိုက်ပြုမူလျက် အခြားသူများ ပြောသည့်အတိုင်း လုပ်ဆောင်ကြသည်။ လူများက ၎င်းတို့အား မည်သည့်အရာကိုခိုင်းပါစေ၊ ယင်းမှာ ၎င်းတို့ လုပ်ဆောင်သည့်အရာဖြစ်သည်။ ၎င်းတို့၏ ပြဿနာများနှင့်ပတ်သက်၍ ဘုရားသခင်ထံ ဆုတောင်းခြင်းနှင့် သမ္မာတရားကို ရှာဖွေခြင်းတို့သည် မရေမရာသကဲ့သို့၊ ခက်ခဲသည်ဟု ၎င်းတို့ ခံစားကြရသည်။ ထို့ကြောင့် ၎င်းတို့သည် ရိုးရှင်း လွယ်ကူသော ဖြေရှင်းချက်တစ်ခုကို ရှာကြသည်။ အခြားသူများအပေါ် မှီခိုခြင်းနှင့် အခြားသူများ ပြောသည့်အရာကို လုပ်ဆောင်ခြင်းတို့သည် လွယ်ကူပြီး လက်တွေ့အကျဆုံး ဖြစ်သည်ဟု တွက်ဆသောကြောင့် အခြားသူများကို မေးမြန်းပြီး အရာရာတွင် ၎င်းတို့ပြောသည့်အတိုင်း လုပ်ဆောင်ရင်း အခြားသူများခိုင်းသည့်အရာကိုသာ တကယ်ကို လုပ်ဆောင်ကြလေသည်။ အကျိုးဆက်အနေဖြင့် နှစ်များစွာ ယုံကြည်ပြီးသည့်နောက်တွင်ပင် ပြဿနာတစ်ခုနှင့် ရင်ဆိုင်ရသည့်အခါ ၎င်းတို့သည် ဘုရားသခင်၏အလိုတော်နှင့် သမ္မာတရားကို ဆုတောင်းပြီး ရှာဖွေကာ ထို့နောက်တွင် သမ္မာတရားအား နားလည်ခြင်းကို စွမ်းဆောင်ရရှိပြီး ဘုရားသခင်၏အလိုတော်နှင့်အညီ ပြုမူကျင့်ကြံလျက် ဘုရားသခင်၏ရှေ့မှောက်သို့ ရောက်လာကြခြင်းမျိုး တစ်ခါမျှပင် မရှိဖူးပေ— ၎င်းတို့၌ ထိုကဲ့သို့သော အတွေ့အကြုံတစ်ခု မည်သည့်အခါမျှ မရှိဖူးပေ။ ထိုသို့သော လူများသည် ဘုရားသခင်အား ယုံကြည်မှုကို အမှန်တကယ် လက်တွေ့လုပ်ဆောင်ကြသလော။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို ကြောက်ရွံ့ခြင်းဖြင့်သာ ကယ်တင်ခြင်းလမ်းကြောင်းပေါ်တွင် လျှောက်လှမ်းနိုင်သည်) လူတစ်ယောက်ရဲ့ စိတ်နှလုံးထဲမှာ ဘုရားက နေရာမရှိတဲ့အခါ သူက သမ္မာတရားစည်းမျဉ်းတွေကို မရှာဖွေဘဲ တခြားလူတွေကိုပဲနားထောင်ပြီး သူတို့အစီအစဉ်တွေနောက်လိုက်တယ်ဆိုတာ ဘုရားနှုတ်ကပတ်တော်ကပြပါတယ်။ ဒါက ဘုရားအပေါ် ယုံကြည်ခြင်းကို လက်တွေ့လုပ်တာမဟုတ်ဘူး။ ဘုရားက ဒီလိုယုံကြည်မှုမျိုးကို အသိအမှတ်မပြုဘူး။ ဒါက အတိအကျကို ကျွန်မ အခြေအနေမဟုတ်ဘူးလား။ ကျန်းပင်ရဲ့ မိသားစုကိစ္စမှာ သူတို့က အန္တိခရစ်အုပ်စုဖြစ်တယ်ဆိုတာ သေချာတယ်လို့ လီကျန်းကပြောတယ်။ ဒါက အချက်အလက်တွေနဲ့မညီဘူးလို့ ကျွန်မ ခံစားရတယ်။ ဒါပေမဲ့ ကျွန်မက သူ့ကို အရမ်းအထင်ကြီးပြီး သမ္မာတရားစည်းမျဉ်းကို မရှာဖွေခဲ့ဘူး။ သူ ကျွန်မကို လုပ်ခိုင်းတာမှန်သမျှအတိုင်း ကျွန်မ လိုက်လုပ်တယ်။ ကျွန်မတို့စစ်ဆေးမှုရဲ့ ရလဒ်တွေကနေ သူတို့ကို မမှန်မကန်သတ်မှတ်ထားတယ်ဆိုတာ ကျွန်မ သဘောပေါက်လိုက်တယ်။ ဒါပေမဲ့ လီကျန်းက မလျှော့တမ်းလုပ်နေပုံကို ကျွန်မ မြင်ပြီး ကိုယ်ပိုင်အမြင်တွေကို လုံးဝ လျစ်လျူရှုထားလိုက်တယ်။ ကျွန်မက အနေရခက်ပေမဲ့ သမ္မာတရားစည်းမျဉ်းတွေကို မရှာနေသေးဘူး။ လီကျန်းပြောတာကိုပဲလုပ်ဖို့ ကိုယ့်ကိုယ်ကိုယ် ဖိအားပေးတယ်။ ကျွန်မ စိတ်နှလုံးထဲမှာ ဘုရားက နေရာမရှိပါဘူး။ ဒါက ဘယ်လိုလုပ် ယုံကြည်ခြင်းရှိတာဖြစ်မှာလဲ။ ကျွန်မ ခံစားရတာ ပိုပိုဆိုးလာတယ်။ ကျွန်မက ကိုယ့်ကိုယ်ကိုယ် အမြဲတမ်း စစ်မှန်တဲ့ယုံကြည်သူအဖြစ် ထင်တယ်။ လူတစ်ယောက်ကို မြတ်နိုးပြီး နာခံမယ်လို့ လုံးဝ စိတ်မကူးမိဘူး။ ကျွန်မ စိတ်မသက်မသာဖြစ်မိတယ်။ ကျွန်မက ဘုရားကို ရွံရှာစေပြီးနေပြီ။ ဒီတော့ နောင်တမရရင် တကယ်ကို အထုတ်ခံရနိုင်တယ်။ ဒီအတွေးကြောင့် ကျွန်မ ကြောက်လာတာနဲ့ ဆုတောင်းလိုက်တယ်။ ကျွန်မအခြေအနေကို ပြောင်းလဲဖို့အတွက် လမ်းပြဖို့ သမ္မာတရားကို ရှာဖွေပြီး ကျန်းပင်နဲ့ သူ့မိသားစုကို စည်းမျဉ်းရှိတဲ့နည်းလမ်းနဲ့ ဆက်ဆံနိုင်ဖို့ ဘုရားကို ဆုတောင်းတယ်။

အဲဒီနောက်တော့ ကျန်းပင်ရဲ့ ပြဿနာနဲ့ ဆက်စပ်တဲ့ သက်ဆိုင်မှုရှိတဲ့ သမ္မာတရားစည်းမျဉ်းတွေကို ရှာတယ်။ အန္တိခရစ်နဲ့ ပုံမှန်ဖောက်ပြန်ပျက်စီးတဲ့ စိတ်သဘောထားရှိသူကြား ကွာခြားချက်ကို သင်ယူရတယ်။ အန္တိခရစ်တွေရဲ့ အဓိကစရိုက်လက္ခဏာက သူတို့က သြဇာအာဏာကို ဘဝအဖြစ်မြင်တယ်။ ဘုရားရွေးချယ်ထားသူတွေကို အမြဲတမ်း ထိန်းချုပ်ချင်တယ်။ သြဇာအာဏာရဖို့ လူတွေကို အပြစ်ပေးတယ်။ သူတို့က မကောင်းမှုတွေအများကြီးလုပ်ပြီး ဘုရားအိမ်တော်ရဲ့အလုပ်ကို တော်တော်ကို နှောင့်ယှက်တယ်။ ပြီးတော့လည်း အန္တိခရစ်တွေက အနှစ်သာရမှာ လူ့သဘာဝအားလုံးကင်းမဲ့နေတဲ့ မကောင်းတဲ့လူတွေပဲ။ သူတို့က ဝန်ချဖို့မပြောနဲ့ နောင်တတောင်မရကြဘူး။ မကောင်းမှုတွေ ဘယ်လောက်ပဲလုပ်ခဲ့ပါစေပေါ့။ ပုံမှန် ဖောက်ပြန်ပျက်စီးတဲ့လူတွေက နာမည်နဲ့ ဂုဏ်အဆင့်အတန်းအတွက် ပြောဆိုလုပ်ဆောင်တာကို မထိန်းနိုင်ဘူး။ ဒါပေမဲ့ သူတို့က အသိစိတ်နဲ့ ဆင်ခြင်တုံတရားရှိတယ်။ သမ္မာတရားကို လက်ခံနိုင်ပြီး ကိုယ့်ကိုယ်ကိုယ် သုံးသပ်နိုင်တယ်။ လမ်းမှားကို လိုက်ပြီးတဲ့နောက်မှာ ညီအစ်ကိုမောင်နှမတွေရဲ့ ကိုင်တွယ်ဖြေရှင်းခြင်း၊ ဘုရားရဲ့ တရားစီရင်ခြင်းနဲ့ ပြစ်တင်ဆုံးမခြင်းတွေကတစ်ဆင့် နောင်တရနိုင်ကြတယ်။ ဘုရားနှုတ်ကပတ်တော်ကပြောသလိုပဲ။ “မည်သူဖြစ်ပါစေ၊ ၎င်းတို့ မကောင်းမှုမည်မျှ ကျူးလွန်ပြီးဖြစ်စေ၊ သို့မဟုတ် ၎င်းတို့ ပြုမိသည့် အမှားများ မည်မျှကြီးမားပါစေ၊ ၎င်းသည် အန္တိခရစ်တစ်ဦး ဟုတ်မဟုတ်၊ သို့မဟုတ် အန္တိခရစ်၏ စိတ်သဘောထားရှိသော သူတစ်ဦး ဟုတ်မဟုတ်တို့ကို ၎င်းတို့ သမ္မာတရားကို လက်ခံနိုင်ခြင်း ရှိမရှိ၊ ပြုပြင်ခြင်းနှင့် ကိုင်တွယ်ဖြေရှင်းခြင်းကို လက်ခံနိုင်ခြင်း ရှိမရှိနှင့် ၎င်းတို့ အမှန်တကယ် နောင်တရခြင်း ရှိမရှိတို့ပေါ်တွင် အခြေခံ၍ ဆုံးဖြတ်လေသည်။ ၎င်းတို့သည် သမ္မာတရားကို လက်ခံနိုင်ပါက၊ ပြုပြင်ခြင်းနှင့် ကိုင်တွယ်ဖြေရှင်းတို့ကို လက်ခံနိုင်ပါက၊ အမှန်တကယ် နောင်တရပြီး ဘုရားသခင်အတွက် အစေခံသော အသက်တာကို ဝမ်းမြောက်စွာ ပေးနိုင်ပါက၊ ၎င်းတို့၌ နောင်တရဖို့ ရည်ရွယ်ချက်အချို့ရှိပြီး ထိုသို့သော လူများကို အန္တိခရစ်များအဖြစ် အမျိုးအစားသတ်မှတ်၍ မရပေ။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၉- ၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၃)) အခု ကျန်းပင်က အန္တိခရစ်မဟုတ်ဘူး၊ သူ့မိသားစုကအန္တိခရစ်အုပ်စုမဟုတ်ဘူးဆိုတာ ကျွန်မ စိတ်နှလုံးထဲမှာ သိသွားပါတယ်။ ကျွန်မက ဆက်ပြီးတော့ ချီတုံချတုံဖြစ်နေပြီး လူတစ်ယောက်ကို မစဉ်းမစားနားထောင်နေလို့မဖြစ်ဘူး။

ကျွန်မ ဆက်ပြီးတော့ ရှာဖွေတယ်။ လီကျန်းနဲ့ ကျွန်မက အကြောင်းအရာတွေကိုမြင်တာ မတူတဲ့အခါမှာ ကျွန်မက ဘာလို့ စည်းမျဉ်းတွေကိုမရှာဘဲ မစဉ်းမစားနဲ့ သူ့အတိုင်းလိုက်လုပ်ခဲ့တာလဲ။ ဒီပြဿနာရဲ့ အရင်းအမြစ်က ဘာလဲပေါ့။ ဘုရားနှုတ်ကပတ်တော်ထဲက ဒါကို ကျွန်မ သတိရမိတယ်။ “သင် လေးစားအားကျသည်မှာ ခရစ်တော်၏နှိမ့်ချမှု မဟုတ်ဘဲ ထင်ရှားသည့် အဆင့်အတန်း ရှိသော သိုးထိန်းယောင်ဆောင်သူများကို ဖြစ်သည်။ သင်သည် ခရစ်တော်၏ ချစ်ခင်နှစ်လိုဖွယ်ကောင်းမှု၊ သို့မဟုတ် ဉာဏ်ပညာကို မကြည်ညိုဘဲ၊ ကမ္ဘာလောက၏ ဆိုးညစ်မှုတွင် မွေ့လျော်နေသည့်အကျင့်သီလမဲ့သူများကို ကြည်ညိုပေသည်။ ခေါင်းချရန် နေရာ မရှိသော ခရစ်တော်၏ နာကျင်မှုဝေဒနာကို သင် လှောင်သွေးသွမ်းသည်၊ သို့သော် လှူဖွယ်ပစ္စည်းများကို ရှာဖွေပြီး၊ သောက်စားပျော်ပါးမှုတွင် အသက်ရှင်သည့် အလောင်းကောင်များကို သင် လေးစားအားကျ၏။ သင်သည် ခရစ်တော်နှင့်အတူ ဆင်းရဲဒုက္ခခံစားရန် လိုလားမနေဘဲ၊ သင့်ကို ဇာတိပကတိ၊ စကားလုံးများနှင့် ထိန်းချုပ်မှုတို့ကိုသာ ပေးသည့် အဆင်အခြင်မဲ့သော အန္တိခရစ်များ၏ ရင်ခွင်ထဲသို့ ဝမ်းပန်းတသာ ခြေစုံပစ်ဝင်သည်။ ယခုတွင်ပင် သင်၏ နှလုံးသားသည် ၎င်းတို့ထံ၊ ၎င်းတို့၏ဂုဏ်သတင်းထံ၊ ၎င်းတို့၏ အဆင့်အတန်းထံ၊ ၎င်းတို့၏ လွှမ်းမိုးမှုထံသို့ လှည့်ထားဆဲ ဖြစ်သည်။ သို့တိုင်အောင် သင်သည် ခရစ်တော်၏အမှုကို လက်ခံရန် ခက်ခဲပြီး၊ ယင်းကို သင် လက်ခံလိုခြင်း မရှိသည့် သဘောထား တစ်ခုကို ဆက်လက် စွဲကိုင်လေသည်။ ဤသည်မှာ သင်သည် ခရစ်တော်ကို အသိအမှတ်ပြုရန် ယုံကြည်ခြင်း ကင်းမဲ့သည်ဟု ငါ ပြောရသည့် အကြောင်းရင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ အမှုတော်နှင့် ဘုရားသခင်ကို သိကျွမ်းခြင်း၊ သင်သည် ဘုရားသခင်ကို ယုံကြည်သူစစ်စစ်တစ်ယောက် ဖြစ်သလော) ဘုရားနှုတ်ကပတ်တော်ကို ဖတ်ရင်းနဲ့ ကျွန်မက ကိုယ့်ယုံကြည်မှုမှာ ခရစ်တော်က အထွပ်အထိပ်မဟုတ်ဘဲ ဂုဏ်အဆင့်အတန်းနဲ့ သြဇာအာဏာကို မြတ်နိုးတာကြောင့် လူတစ်ယောက်ကို မြတ်နိုးပြီး နာခံတယ်ဆိုတာကို ကျွန်မ တွေ့ခဲ့တယ်။ လီကျန်းက အထက်ခေါင်းဆောင်ဖြစ်ပြီး အလုပ်ကို ကြီးကြပ်တဲ့အခါမှာ ကောင်းတဲ့ဖြေရှင်းချက်တချို့ရှိတာကြောင့် သူက သမ္မာတရားကို သိတယ်လို့ ကျွန်မ ထင်ခဲ့တယ်။ အဲဒါနဲ့ သူ့ကို အထင်ကြီးပြီး လေးစားခဲ့တယ်။ ဒါကြောင့် ကျွန်မတို့ ပူးပေါင်းဆောင်ရွက်တဲ့နေရာမှာ ကျွန်မက ကိုယ်ပိုင်အမြင်တွေ၊ အယူအဆတွေမရှိတာပဲ။ ကျွန်မက သူ့စကားတွေကို လုံးဝ သမ္မာတရားအဖြစ်မှတ်ယူပြီး သူပြောသမျှ လုပ်တယ်။ ကျန်းပင်နဲ့ သူ့မိသားစုကို ထုတ်သင့်သလားဆိုတာမျိုး အရေးကြီးတာတစ်ခုကိုတောင် ကျွန်မက မစဉ်းမစားနဲ့ လီကျန်းနောက်လိုက်ခဲ့တယ်။ ဒါကြောင့် အဲဒီမိသားစုကို အသင်းတော်ကို ပြန်ခေါ်ဖို့ နှောင့်နှေးသွားပြီး သူတို့ရဲ့ အသက်ဝင်ရောက်မှုက နှောင့်နှေးသွားတယ်။ ဘုရားသခင်က လူတစ်ယောက်ချင်းစီတိုင်းရဲ့ ဘဝကို ချစ်မြတ်နိုးတယ်။ အယောင်ဆောင်ခေါင်းဆောင်တွေ ဖိနှိပ်တာခံရသူတွေက အသင်းတော်အသက်တာကို အကြာကြီး မရှင်သန်နိုင်ဘူး။ မှောင်မိုက်ထဲမှာ အသက်ရှင်ကြပြီး အကူအညီမဲ့ပြီး နာကျင်ကြရတယ်။ ဒါပေမဲ့ ကျွန်မက ဘုရားအလိုတော်ကို မထောက်ထားဘူး။ တခြားလူတွေရဲ့ အသက်တာတွေကို တာဝန်မယူဘူး။ ကျန်းပင်ရဲ့ မိသားစုကိစ္စမှာ ကျွန်မက လူတစ်ယောက်ကို အမြဲတမ်း နားထောင်တယ်။ ကျွန်မက အရမ်းကို ကမောက်ကမဖြစ်နေတာပါ။ အဲဒီဝိညာဉ်မှောင်မိုက်မှုနဲ့ နာကျင်မှုမရှိဘဲ ကျွန်မ နိုးထလာမှာမဟုတ်ဘဲ ဆက်ပြီးအမှားလုပ်နေမိမှာပဲ။ ကျွန်မ နောင်တရပြီး ဘုရားကို ဆုတောင်းတယ်။ “ဘုရားသခင် သမီး လူတစ်ယောက်ကို အရမ်းမြှောက်စားပြီး မနာခံချင်ပါဘူး။ ကိုယ်တော်ကို ကြီးမြတ်သူအဖြစ် ဂုဏ်ပြုပြီး သမ္မာတရားစည်းမျဉ်းတွေနဲ့အညီ လုပ်ဆောင်ချင်ပါတယ်။” နောက်ပိုင်းမှာ ကျွန်မ လီကျန်းကို မြင်တော့ ကျွန်မ ထင်မြင်ချက်ကို သူနဲ့ မျှဝေလိုက်တယ်။ သူက “နောက်မှ ဆွေးနွေးရအောင်” ဆိုပြီး တုံးတိကြီးပြောလိုက်တယ်။ ပြီးတော့ သူက ခေါင်းစဉ်ပြောင်းလိုက်တယ်။ သူက သူ့ကိုယ်ပိုင်အမြင်ကို ဆက်ကိုင်ထားပြီး သူများတွေရဲ့ ဘဝတွေကို ဂရုမစိုက်ဘူးဆိုတာ ကျွန်မ မြင်နိုင်တယ်။ ကျွန်မ အရမ်းစိတ်ဆိုးသွားတယ်။ ဘာပဲဖြစ်ဖြစ် ကျန်းပင်ရဲ့မိသားစုရဲ့ အခြေအနေကို ကျွန်မတို့ခေါင်းဆောင်ကို ပြောရမယ်လို့ ကျွန်မ စိတ်ပိုင်းဖြတ်လိုက်တယ်။ သုံးလေးရက်ကြာတော့ ခေါင်းဆောင်က အလုပ်တချို့လုပ်ဖို့ ရောက်လာပြီး လီကျန်းက ရှင်းလင်းရေးအလုပ်မှာ အာဏာရှင်ဆန်နေတယ်၊ သူက စည်းမျဉ်းတွေနဲ့ဆန့်ကျင်ပြီး လူတွေကို တစ်ဖက်သတ် သတ်မှတ်နေပြီး အသင်းတော်အလုပ်ကို တော်တော် နှောင့်ယှက်နေတယ်လို့ ထုတ်ဖော်ပြတယ်။ ပြီးတော့ သူက လီကျန်းကို ထုတ်လိုက်တယ်။ သိသလောက်တော့ ကျန်းပင်ရဲ့ကိစ္စမှာ လီကျန်းက သူမှားတယ်ဆိုတာ ကောင်းကောင်းသိတယ်။ ဒါပေမဲ့ ဝန်မခံချင်ဘူး။ ကျန်းပင်ကို အမှားရှာဖို့အတွက် သတင်းအချက်အလက်တွေယူဖို့ လူတွေကို သူကိုယ်တိုင်စီစဉ်ခဲ့ပြီး သူနဲ့ သူ့မိသားစုကို အန္တိခရစ်တွေအဖြစ် ထုတ်ပစ်ဖို့ လုံးဝ စိတ်ဆုံးဖြတ်ထားတာ။ ကျွန်မ အရမ်းစိတ်ဆိုးတာ။ သူ့အဆင့်အတန်းကို ကာကွယ်ဖို့ သူက ညီအစ်ကိုမောင်နှမတွေရဲ့ ဘဝတွေကို ဂရုမစိုက်ဘူး။ တော်တော်ကို ဆိုးပါတယ်။ လီကျန်းနဲ့ ကျွန်မရှိခဲ့တဲ့ အချိန်ကို ပြန်စဉ်းစားကြည့်တော့ သူက သူအလုပ်ကြိုးစားတာတွေအားလုံးကို အမြဲပြောနေတာ။ အဲဒါနဲ့ သူ့ကို သမ္မာတရားကို လိုက်စားသူအဖြစ် ကျွန်မက မှတ်ယူခဲ့တယ်။ ကျွန်မက သူ့လုပ်ရပ်တွေရဲ့ ရည်ရွယ်ချက်တွေ၊ အနှစ်သာရတွေကို သမ္မာတရားကို အခြေခံပြီး မစိစစ်ခဲ့ဘူး။ အတွေ့အကြုံကို တကယ်မျှဝေတယ်ဆိုတာ ဘုရားရဲ့ တရားစီရင်ခြင်းကတစ်ဆင့် ကိုယ်သိလာတာကို ပြောတဲ့သဘောပဲ။ ဘယ်သမ္မာတရားတွေကို ကိုယ်သိခဲ့ရတယ်၊ ဘုရားကို ကျေနပ်စေဖို့ သမ္မာတရားကို ဘယ်လိုလက်တွေ့လုပ်ခဲ့တယ်ဆိုတာကို ပြောခြင်းပဲ။ ဒါပေမဲ့ လီကျန်းက တကယ့်နားလည်မှုကို မပြောနိုင်ဘူး။ သူပြောပြတဲ့ အဲဒီခက်ခဲတဲ့ အချိန်တွေက အားလုံးက သူ့ကိုယ်သူ မြှင့်တင်ပြီး သက်သေခံဖို့၊ လေးစားခံရဖို့ပဲ။ သူက အန္တိခရစ်ရဲ့လမ်းကြောင်းပေါ် ရောက်နေတာ။ နောက်တော့ လီကျန်းအပေါ် ကျွန်မ နည်းနည်းရိပ်စားမိလာပြီး ကိုယ့်ကိုယ်ကိုယ် ပိုပြီးတော့တောင် မုန်းတီးလာတယ်။ ကျွန်မက ယုံကြည်သူဖြစ်တာ နှစ်ချီနေပြီ။ ဒါပေမဲ့ အကြောင်းအရာတွေကို ဘုရားနှုတ်ကပတ်တော်ကနေ မကြည့်ဘူး။ လူတွေရဲ့ ဆုကျေးဇူးတွေ၊ အစွမ်းအစတွေကိုပဲကြည့်ပြီး အဆင့်အတန်းနဲ့ သြဇာအာဏာကို မြတ်နိုးခဲ့တယ်။ ကျွန်မက လီကျန်းနောက်လိုက်ပြီး မကောင်းမှုလုပ်ပြီး ညီအစ်ကိုမောင်နှမတွေရဲ့ ဘဝတွေကို ဖျက်ဆီးလုနီးပါးဖြစ်ခဲ့တယ်။ ဒါဆိုရင် ပြန်ကယ်လို့ရမှာမဟုတ်ဘူး။ ကျွန်မက အရမ်းကို မမြင်မကန်းနဲ့ မိုက်မဲခဲ့တာပါ။ ဒီလိုစဉ်းစားမိပြီး ကျွန်မ ကြောက်လာတယ်။

နောက်ပိုင်းမှာ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ “တစ်စုံတစ်ယောက်ကို ညီအစ်ကိုမောင်နှမများက ခေါင်းဆောင်အဖြစ် ရွေးချယ်သောအခါ၊ သို့မဟုတ် အလုပ်တစ်ခုခု လုပ်ဆောင်ရန်ဖြစ်စေ၊ တာဝန်တစ်ခုခု ထမ်းဆောင်ရန်ဖြစ်စေ ဘုရားသခင်၏အိမ်တော်က ရာထူးတိုးမြှင့်ပေးသောအခါတွင် ဤသူသည် ဘုရားသခင်အပေါ် ကျိုးနွံနာခံနိုင်ပြီး ဘုရားသခင်ကို သစ္စာဖောက်မည်မဟုတ်ဟု အဓိပ္ပာယ်သက်ရောက်ရန် မဆိုထားနှင့်၊ ထိုသူ၌ ထူးခြားသော ဂုဏ်အဆင့်အတန်းသော်လည်းကောင်း၊ ကိုယ်ပိုင်လက္ခဏာသော်လည်းကောင်း ရှိသည်၊ သို့မဟုတ် ထိုသူနားလည်သည့် သမ္မာတရားများက အခြားလူများနားလည်သည့် သမ္မာတရားများထက် ပို၍နက်နဲပြီး ပို၍များပြားသည်ဟုပင် အဓိပ္ပာယ်သက်ရောက်ခြင်း မရှိပေ။ ထိုသူသည် ဘုရားသခင်ကို သိပြီး ဘုရားသခင်ကို ကြောက်ရွံ့သောသူဖြစ်သည်ဟူ၍လည်း မဆိုလိုပေ။ အမှန်တကယ်တွင် ဤမည်သည့်အရာကိုမျှ ၎င်းတို့မရရှိထားပေ။ ရာထူးတိုးမြှင့်ခြင်းနှင့် ပျိုးထောင်ခြင်းသည် အရိုးရှင်းဆုံးသော အဓိပ္ပာယ်ဖြင့် ရာထူးတိုးမြှင့်ခြင်းနှင့် ပျိုးထောင်ခြင်းမျှသာဖြစ်ပြီး ၎င်းတို့ ဘုရားသခင်၏ ကံစီမံခြင်းနှင့် တရားဝင်အောင်ပြုခြင်းကို ခံနေရခြင်းနှင့် မညီမျှချေ။ ထိုသူ၏ ရာထူးတိုးမြှင့်ခြင်းနှင့် ပျိုးထောင်ခြင်းမှာ ထိုသူသည် ရာထူးတိုးမြှင့်ခံရပြီး ပျိုးထောင်မှုကို စောင့်ဆိုင်းနေသည်ဟူ၍ ဆိုလိုခြင်း သက်သက်သာဖြစ်သည်။ ပြီးလျှင် ဤပျိုးထောင်ခြင်း၏ အဆုံးသတ်ရလဒ်က ဤလူသည် သမ္မာတရားကို လိုက်စားခြင်း ရှိမရှိနှင့် ၎င်းသည် သမ္မာတရား လိုက်စားခြင်း လမ်းကြောင်းကို ရွေးချယ်နိုင်စွမ်း ရှိမရှိတို့အပေါ်တွင် မူတည်လေသည်။ ထို့ကြောင့် အသင်းတော်ရှိ တစ်စုံတစ်ယောက်သည် ခေါင်းဆောင်ဖြစ်ရန်အတွက် ရာထူးတိုးမြှင့်ခံရပြီး ပျိုးထောင်ခံရသည့်အခါတွင် ထိုသူသည် အရိုးရှင်းဆုံးသော အဓိပ္ပာယ်ဖြင့် ရာထူးတိုးမြှင့်ပြီး ပျိုးထောင်ခံရခြင်းသာဖြစ်သည်။ ယင်းမှာ ထိုသူသည် အရည်အသွေးပြည့်မီသော ခေါင်းဆောင်တစ်ယောက်၊ သို့မဟုတ် ကျွမ်းကျင်မှုရှိသောသူတစ်ယောက် ဖြစ်နှင့်ပြီးဖြစ်ကြောင်း၊ ထိုသူသည် ခေါင်းဆောင်တစ်ယောက်၏ အလုပ်ကို တာဝန်ယူဆောင်ရွက်နိုင်စွမ်း ရှိနေပြီဖြစ်ပြီး တကယ့်အလုပ်ကို လုပ်ဆောင်နိုင်ကြောင်း အဓိပ္ပာယ်မသက်ရောက်ပေ။ ဤကဲ့သို့ မဟုတ်ပေ။ လူအများစုသည် ဤအရာများကို ရှင်းလင်းစွာ မမြင်ကြသလို၊ ရာထူးတိုးခံရပြီး ပျိုးထောင်ခြင်းခံရသည့်သူများကို အထင်ကြီးကြသည်၊ သို့ရာတွင် ဤသည်မှာ အမှားတစ်ခုဖြစ်သည်။ ၎င်းတို့သည် နှစ်ပေါင်းမည်မျှ ယုံကြည်ပြီးဖြစ်ပါစေ၊ ရာထူးတိုးခြင်း ခံရသည့်သူများသည် သမ္မာတရား၏ လက်တွေ့အရှိတရားကို အမှန်တကယ် ပိုင်ဆိုင်သလော။ သေချာပေါက် လုပ်ဆောင်နိုင်ခြင်းမျိုး မဟုတ်ပေ။ ၎င်းတို့သည် ဘုရားအိမ်တော်၏ အလုပ်အစီအစဉ်များကို အကောင်အထည်ဖော်နိုင်သလော။ သေချာပေါက် လုပ်ဆောင်နိုင်ခြင်းမျိုး မဟုတ်ပေ။ ၎င်းတို့၌ တာဝန်ယူစိတ်တစ်ခု ပိုင်ဆိုင်သလော။ ၎င်းတို့၌ သန္နိဋ္ဌာန် ရှိသလော။ ၎င်းတို့သည် ဘုရားသခင်ကို ကျိုးနွံနာခံနိုင်သလော။ အရေးကိစ္စတစ်ခုကို ကြုံတွေ့ရသည့်အခါတွင် ၎င်းတို့သည် သမ္မာတရားကို ရှာဖွေနိုင်သလော။ ဤအရာအားလုံးတို့ကို မသိရှိရပေ။ ဤလူများ၌ ဘုရားသခင်ကို ကြောက်ရွံ့သော စိတ်နှလုံးရှိသလော။ ဘုရားသခင်အပေါ် သူ၏ကြောက်ရွံ့မှုမှာ မည်မျှကြီးမားသနည်း။ အမှုအရာများကို ဆောင်ရွက်သည့်အခါတွင် သူ၏ ကိုယ်ပိုင်စိတ်ဆန္ဒနောက်ကို လိုက်တတ်သလော။ ၎င်းတို့သည် ဘုရားသခင်ကို ရှာဖွေနိုင်သလော။ ခေါင်းဆောင်တို့၏ အလုပ်ကို ဆောင်ရွက်သည့်အချိန်ကာလတွင် ထိုသူသည် ဘုရားသခင်၏ အလိုတော်ကို ရှာဖွေရန် ဘုရားသခင်ရှေ့မှောက်သို့ ပုံမှန်၊ မကြာခဏလာရောက်သလော။ ၎င်းတို့သည် သမ္မာတရား၏ လက်တွေ့အရှိတရားထဲသို့ ဝင်ရောက်မှုတွင် လူတို့ကို လမ်းပြနိုင်သလော။ ၎င်းတို့သည် ဤအရာများကို သေချာပေါက်ပင် ချက်ချင်းစွမ်းဆောင်နိုင်ခြင်းမရှိပေ။ ၎င်းတို့သည် လေ့ကျင့်ပေးခြင်းမခံထားရသေးဘဲ အတွေ့အကြုံ နည်းပါးလွန်းသည်။ ထို့ကြောင့် ဤအရာများကို မစွမ်းဆောင်နိုင်ပေ။ ဤအတွက်ကြောင့် တစ်စုံတစ်ယောက်ကို ရာထူးတိုးမြှင့်ပေးခြင်းနှင့် ပျိုးထောင်ခြင်းက ထိုသူသည် သမ္မာတရားကို နားလည်ပြီးဖြစ်သည်ဟု ဆိုလိုခြင်းမဟုတ်သကဲ့သို့ သူ၏ တာဝန်ကို ကျေနပ်ဖွယ် ဆောင်ရွက်နိုင်စွမ်းရှိပြီးဖြစ်သည်ဟု ဆိုခြင်းလည်း မဟုတ်ပေ။...ဤသို့ ငါပြောဆိုရာ၌ မည်သည့်အရာကို ဆိုလိုသနည်း။ ဘုရားအိမ်တော်ရှိ အရည်အချင်းရှိသူအမျိုးမျိုးကို ရာထူးတိုးမြှင့်ပေးခြင်း၊ ပျိုးထောင်ခြင်းတို့ကို မှန်ကန်စွာ ကိုင်တွယ်ရမည်၊ ဤသူတို့အပေါ်တွင် တောင်းဆိုမှုများ မပြင်းထန်ရဟု လူတိုင်းကို ပြောပြရန်ဖြစ်သည်။ ပြောစရာမလိုသည်မှာ ၎င်းတို့အပေါ် လူတို့၏ ထင်မြင်ချက်များသည် လက်တွေ့မကျခြင်းလည်း မဖြစ်ရပေ။ ၎င်းတို့ကို အလွန်အမင်း ကျေးဇူးတင်ခြင်း၊ သို့မဟုတ် အလွန်အမင်း ရိုသေလေးစားခြင်းမှာ မိုက်မဲသည်၊ ပြီးလျှင် ၎င်းတို့အပေါ် သင်၏ တောင်းဆိုမှုများ ပြင်းထန်ခြင်းသည်လည်း လူသားမဆန်ပေ၊ သို့မဟုတ် လက်တွေ့မကျပေ။ ဤသို့ဆိုလျှင် ၎င်းတို့အပေါ် ပြုမူရန် ကျိုးကြောင်းအသင့်ဆုံးနည်းလမ်းမှာ အဘယ်နည်း။ ၎င်းတို့ကို သာမန်လူများအဖြစ် မှတ်ယူရန်ဖြစ်သည်။ ရှာဖွေရန် လိုအပ်သည့် ပြဿနာတစ်ခုရှိသည့်အခါတွင် ၎င်းတို့နှင့် မိတ်သဟာယဖွဲ့ပြီး တစ်ယောက်၏ အားသာချက်ကို တစ်ယောက်သင်ယူရန်၊ အချင်းချင်း ဖြည့်စွက်ပေးရန်ဖြစ်သည်။” (နှုတ်ကပတ်တော်၊ အတွဲ (၄)၊ ခေါင်းဆောင်များနှင့် အမှုဆောင်များ၏ တာဝန်များ) ဘုရားနှုတ်ကပတ်တော်တွေက အရမ်းရှင်းတယ်။ ခေါင်းဆောင်အဖြစ် အရွေးခံရတာက အဲဒီလူက သမ္မာတရားကိုသိတယ်၊ တာဝန်ကို လုံလုံလောက်လောက် ထမ်းဆောင်နိုင်တယ်လို့ မဆိုလိုဘူး။ သူတို့လည်း ဖောက်ပြန်ပျက်စီးတာပဲ။ သူတို့ရဲ့ ကိုယ်ပိုင်အတွေ့အကြုံတွေ၊ စိတ်ထင်သလိုတွေနဲ့ လုပ်နိုင်တယ်။ စည်းမျဉ်းတွေကို ချိုးဖောက်နိုင်တယ်။ သမ္မာတရားစည်းမျဉ်းတွေနဲ့အညီ လူတွေကို ပိုင်းခြားသိမြင်ရမယ်။ ဘယ်သူ့နောက်ကိုမှ မစဉ်းမစားမလိုက်ရဘူး။ နောက်ပြီးတော့လည်း သမ္မာတရားအပေါ် ခေါင်းဆောင်တွေရဲ့ မိတ်သဟာယက အလင်းပေးနိုင်ပေမဲ့ အဲဒါက သန့်ရှင်းသောဝိညာဉ်တော်ရဲ့ ဉာဏ်အလင်းဖွင့်ပြမှုဖြစ်ပြီး ဒါကို ဘုရားသခင်ဆီကနေ လက်ခံရမယ်။ မစဉ်းမစားနဲ့ လူတစ်ယောက်ကို မြတ်နိုးပြီး မနာခံသင့်ဘူး။ ခေါင်းဆောင်ရဲ့အလုပ်မှာ အမှားတွေ၊ သတိမထားမိတာတွေရှိရင် ဒါမှမဟုတ် သူတို့က သမ္မာတရားစည်းမျဉ်းတစ်ခုခုကို ချိုးဖောက်ရင် ဒါကို မှန်မှန်ကန်ကန် ကိုင်တွယ်သင့်တယ်။ ချစ်ခြင်းနဲ့ ထောက်ပြပြီး ကူညီပေးနိုင်တယ်။ ဒါဆိုရင် သူတို့က ပြောင်းလဲနိုင်ပြီး စည်းမျဉ်းနဲ့အညီ လုပ်နိုင်တယ်။ ဒါပေမဲ့ ကျွန်မက အဆင့်အတန်းနဲ့ သြဇာအာဏာကို မြတ်နိုးတော့ လီကျန်းက အထက်ခေါင်းဆောင်ဖြစ်ခဲ့တာကြောင့် သမ္မာတရားကို ကျွန်မထက်ပိုသိရမယ်လို့ မှားပြီး ထင်ခဲ့တယ်။ ကျွန်မစဉ်းစားပုံက အရမ်းကို လွဲနေတာ။ သူက နှစ်တွေအကြာကြီး ခေါင်းဆောင်ဖြစ်ခဲ့ပြီး အလုပ်အတွေ့အကြုံတချို့ရှိတယ်။ သြဝါဒတချို့ကိုပြောနိုင်ပြီး တချို့ပြဿနာတွေကို ဖြေရှင်းနိုင်တယ်။ ဒါပေမဲ့ ဒါက သူသမ္မာတရားကိုနားလည်တယ်လို့ မဆိုလိုဘူး။ လီကျန်းကို ဒါနဲ့ယှဉ်ပြီး ကြည့်တဲ့အခါ သူ့မိတ်သဟာယနဲ့ နားလည်မှုက ကောင်းတဲ့ပုံပေါ်လေ့ရှိတယ်။ အကြောင်းအရာတွေကို နားမလည်တဲ့အခါ သမ္မာတရားကိုရှာသင့်တယ်၊ ကိုယ့်အမြင်တွေကို မဖက်တွယ်ထားသင့်ဘူးလို့ သူကပြောတယ်။ ဒါပေမဲ့ ပြဿနာတွေရင်ဆိုင်ရတဲ့အခါမှာ သူက အမြဲတမ်း သူ့ကိုယ်ပိုင်နည်းလမ်းနဲ့လုပ်တယ်။ သူများတွေရဲ့ အကြံတွေကို နည်းနည်းလေးမှ လက်မခံဘူး။ လုံးဝ မရှာဖွေဘူး။ သူက ဘာစစ်မှန်မှုမှမရှိဘဲ အယူဝါဒအကြောင်းပဲပြောတယ်။ သူ့မှာ ဆင်ခြင်သုံးသပ်တာ၊ သူ့ရဲ့ မာနကြီးတဲ့၊ ဆိုးယုတ်တဲ့ သဘာဝကို နားလည်တာ တစ်ခုမှမရှိဘူး။ သူ့ရဲ့ ကိုယ်ပိုင်အဆင့်အတန်းကို ထိန်းသိမ်းဖို့အတွက် လူတွေကို သာမန်ကာလျှံကာနဲ့ ထုတ်ဖို့ အသင့်ဖြစ်နေတယ်။ သူက အယောင်ဆောင်ခေါင်းဆောင်ဖြစ်ပြီး အန္တိခရစ်တစ်ယောက်ဖြစ်တယ်ဆိုတာ ရှင်းပါတယ်။

အဲဒီနောက်မှာ ကျန်းပင်နဲ့ သူ့မိသားစုက အသင်းတော်မှာ အရင်နေရာကို ပြန်ရသွားတယ်။ သူတို့က အသင်းတော်အသက်တာကို မရှင်သန်နိုင်တာ နှစ်နှစ်ကျော်ကြာပြီး သူတို့ ဒုက္ခခံခဲ့ရမယ့် ဝိညာဉ်ဆိုင်ရာဝေဒနာအားလုံးကို စဉ်းစားမိပြီး ကျွန်မ ဖော်ပြလို့မရအောင် ဆိုးဆိုးရွားရွား ခံစားမိတယ်။ သမ္မာတရားကို မရှာဖွေဘဲ လူတစ်ယောက်ကိုပဲ နားထောင်ခဲ့တဲ့အတွက် ကိုယ့်ကိုယ်ကိုယ် မုန်းမိတယ်။ ကျွန်မက သမ္မာတရားစည်းမျဉ်းတွေကို ရှာဖွေပြီး အသင်းတော်ဆီကို ချက်ချင်းပြန်ခေါ်ခဲ့ရင် သူတို့ရဲ့ အသက်ဝင်ရောက်မှုက အရမ်းနှောင့်နှေးမှာမဟုတ်ဘူး။ အဲဒီအချိန်မှာ လူတစ်ယောက်ကို မစဉ်းမစားနဲ့ ချစ်မြတ်နိုးတာက ကိုယ့်ကို သူနဲ့အတူလိုက်ပြီး မကောင်းမှုလုပ်ပြီး ဘုရားကို အာခံစေဖို့ ဖြစ်နိုင်ခြေရှိတယ်ဆိုတာ ကျွန်မ သဘောပေါက်ခဲ့တယ်။ ကျွန်မက မပြတ်မသားဖြစ်ပြီး မမြင်နိုင်ဖြစ်ခဲ့တာ၊ လူတစ်ယောက်နောက်လိုက်ပြီး အရမ်းကြီးမားတဲ့ မကောင်းမှုကိုလုပ်ခဲ့တာကိုလည်း မုန်းမိတယ်။ နောက်ပိုင်းမှာ ဘုရားနှုတ်ကပတ်တော်ထဲက ဒါကို ကျွန်မ ဖတ်တယ်။ “ဘုရားသခင်၌ ယုံကြည်ခြင်းကို ဖော်ပြဖို့ အရိုးရှင်းဆုံးသော နည်းလမ်းမှာ ဘုရားသခင်တစ်ပါးရှိသည်ကို ယုံကြည်ခြင်းနှင့် ဤအခြေခံအုတ်မြစ်ပေါ်တွင် သူ့နောက်လိုက်ခြင်း၊ သူ့ကိုနာခံခြင်း၊ သူ၏အုပ်စိုးမှု၊ စီစဉ်ညွှန်ကြားမှုနှင့် အစီအစဉ်များကို လက်ခံခြင်း၊ သူ၏နှုတ်ကပတ်တော်များကို နားထောင်ခြင်း၊ သူ၏နှုတ်ကပတ်တော်များနှင့်အညီ အသက်ရှင်ခြင်း၊ သူ၏နှုတ်ကပတ်တော်များနှင့်အညီ အရာရာကို လုပ်ဆောင်ခြင်း၊ စစ်မှန်သော ဖန်ဆင်းခံသတ္တဝါတစ်ဦး ဖြစ်ခြင်းနှင့် သူ့ကို ကြောက်ရွံ့ကာ မကောင်းမှုကို ရှောင်ကြဉ်ခြင်းတို့ ဖြစ်သည်။ ဤအရာသည်သာ ဘုရားသခင်၌ စစ်မှန်သော ယုံကြည်မှု ဖြစ်သည်။ ဘုရားသခင်နောက်လိုက်ဖို့မှာ ဤအရာကို ဆိုလိုသည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ အကြင်သူသည် ဘာသာတရားကို ယုံကြည်ခြင်း၊ သို့မဟုတ် ဘာသာရေးအခမ်းအနားများကို ပါဝင်လုပ်ဆောင်ခြင်းအားဖြင့် ကယ်တင်ခြင်းမခံရနိုင်ပေ) ယုံကြည်ခြင်းမှာ ဘုရားကို ကြောက်ရွံ့တာ ကြီးမြတ်သူအဖြစ် ကြည်ညိုတာ၊ သမ္မာတရားစည်းမျဉ်းတွေကို ရှာဖွေတာက ကျွန်မတို့ အနည်းဆုံး ထိန်းသိမ်းသင့်တဲ့အရာပဲဆိုတာ ဘုရားနှုတ်ကပတ်တော်က ကျွန်မကို ပြခဲ့တယ်။ ဘယ်သူပဲဖြစ်ပါစေ သူတို့ပြောတာက သမ္မာတရားနဲ့ညီရင် လိုက်လုပ်ပါ။ လူသားအယူအဆနဲ့ စိတ်ကူးတွေက ဘယ်အရာကိုမဆို သစ္စာရှိရှိနဲ့ ငြင်းပယ်ပါ။ အရာရာတိုင်းက ဘုရားနှုတ်ကပတ်တော်အတိုင်း သွားသင့်တယ်။ ဒါက စစ်မှန်တဲ့ ယုံကြည်မှုပဲ။ ဘုရားနောက်ကို တကယ်လိုက်နေတာပဲ။ ကျေးဇူတော်ပဲ။ ဘုရားသခင်နောက်ကိုလိုက်ဖို့ ကျွန်မရဲ့ အနာဂတ်လမ်းကြောင်းပေါ်မှာ ရှင်းလင်းနေသလို ခံစားမိတယ်။

တစ်နေ့မှာ ကျွန်မက အသင်းတော်ခေါင်းဆောင်ဖြစ်တဲ့ အစ်မဝမ်နဲ့ လူတွေကို လေ့ကျင့်ပေးတဲ့အကြောင်း ဆွေးနွေးတဲ့အခါ အစ်မကောင်းက အကြောင်းအရာတွေကို တွေ့ကြုံတဲ့နေရာမှာ တော်တယ်၊ သမ္မာတရားအပေါ် သူ့မိတ်သဟာယက လက်တွေ့ကျတယ်၊ သူ့ကို ခေါင်းဆောင်အဖြစ် ပျိုးထောင်ပေးလို့ရနိုင်တယ်လို့ သူကပြောတယ်။ ဒါပေမဲ့ အစ်မကောင်းနဲ့ ကျွန်မ ဆက်ဆံကြည့်တော့ သူက အစွမ်းအစနည်းပြီး သမ္မာတရားအပေါ် စစ်မှန်တဲ့ နားလည်မှုမရှိတာကို တွေ့ရတယ်။ သူက သူ့တာဝန်မှာ တော်တော်ကို မတက်မကြွဖြစ်ပြီး တစ်ကြိမ်မှာ လချီပြီး ရလဒ်ကောင်းတွေ မရဘူး။ သူက အလားအလာကောင်းတဲ့သူမဟုတ်ဘူး။ ဒါပေမဲ့ အစ်မဝမ်က သူ့ကို ထောက်ခံခဲ့တယ်ဆိုတော့ ကျွန်မက မှန်မှန်ကန်ကန်မမြင်တာလား တွေးမိတယ်။ အစ်မဝမ်က အသင်းတော်ခေါင်းဆောင်ဖြစ်တာ နှစ်တွေကြာပြီ။ ဒီတော့ သူ့ရဲ့ ပိုင်းခြားသိမြင်မှုက ကျွန်မထက် သာသင့်တယ်။ သူပြောတဲ့အတိုင်းပဲ ကျွန်မ လုပ်သင့်တယ်လို့ တွက်မိတယ်။ ဒါပေမဲ့ ဒီလိုစဉ်းစားကြည့်တော့ ကျွန်မ အပြစ်ရှိသလိုခံစားရတယ်။ ကျွန်မက အစ်မဝမ်ရဲ့ အဆင့်အတန်းနဲ့ ခေါင်းဆောင်အဖြစ် သူထမ်းဆောင်ခဲ့တဲ့နှစ်တွေကို အာရုံစိုက်နေတာကို သဘောပေါက်လိုက်တယ်။ ကျွန်မက အဆင့်အတန်းနဲ့ သြဇာအာဏာကို အရမ်းမြှောက်စားနေပြီး လူတစ်ယောက်နောက်ကို လိုက်နေတာမဟုတ်ဘူးလား။ ကျန်းပင်နဲ့ သူ့မိသားစုအကြောင်းကို ကျွန်မ စဉ်းစားတယ်။ ကျွန်မက သြဇာအာဏာကို မြတ်နိုးပြီး စည်းမျဉ်းတွေကို မထိန်းသိမ်းခြင်းရဲ့ အကျိုးဆက်တွေက ကျွန်မအတွက် စိတ်ဆင်းရဲစရာပဲ။ ဒီလိုအရာမျိုးကို ထပ်ပြီး ရင်ဆိုင်ရတာက ဘုရားဆီက စမ်းသပ်မှုပဲ။ ကျွန်မက စည်းမျဉ်းတွေကို မထိန်းသိမ်းနိုင်သေးရင်၊ မသင့်တော်တဲ့သူကို ရာထူးတိုးဖို့ ကူညီပေးခဲ့ရင် ညီအစ်ကိုမောင်နှမတွေရဲ့ အသက်ဝင်ရောက်မှုကို နှောင့်နှေးစေမှာပဲ။ အစ်မဝမ်က ခေါင်းဆောင်တစ်ယောက်ပဲ။ ဒါပေမဲ့ ဒါက သမ္မာတရားကို သူသိတယ်၊ လူတွေကို ပြည့်စုံအောင်နားလည်တယ်လို့ မဆိုလိုဘူး။ သူ့အကြံက ကျွန်မထည့်စဉ်းစားဖို့တစ်ခုသက်သက်ပဲ။ အစ်မကောင်းကို ပျိုးထောင်ပေးသင့်သလားဆိုတာကို စည်းမျဉ်းတွေအပေါ် အခြေခံပြီး ကျွန်မ စဉ်းစားရမယ်။ နောက်ပိုင်းမှာ အစ်မကောင်းအပေါ် အကဲဖြတ်ချက်တချို့ကို ကျွန်မ စုလိုက်တယ်။ သူက အစွမ်းအစနည်းပြီး လက်တွေ့အလုပ်ကိုမလုပ်ဘူး၊ ဒါကြောင့် အလားအလာကောင်းသူမဟုတ်ဘူးဆိုတာကို ဒါတွေက အတည်ပြုလိုက်တယ်။ ကျွန်မ ထင်မြင်ချက်ကို အစ်မဝမ်ကို ပြောပြလိုက်တယ်။ သူက သဘောတူတယ်။ ငြိမ်သက်ခြင်းရှိဖို့ တစ်ခုတည်းသောနည်းလမ်းက ဘယ်သူ့နောက်ကိုမှ မစဉ်းမစား မလိုက်ဘဲ သမ္မာတရားကို လက်တွေ့လုပ်ဖို့ပဲဆိုတာ ကျွန်မ စိတ်နှလုံးထဲကနေ ခံစားခဲ့ရတယ်။ ကျန်းပင်နဲ့ သူ့မိသားစုရဲ့ ဖြစ်ရပ်ဖြစ်ခဲ့တာ သုံးနှစ်ကျော်ပြီ။ ဒါပေမဲ့ ဒါက ကျွန်မ စိတ်နှလုံးထဲမှာ အမြဲတမ်းစွဲနေတယ်။ ဒီ မေ့မရနိုင်တဲ့ သင်ခန်းစာက ယုံကြည်ခြင်းရှိနေတုန်းမှာ လူတစ်ယောက်နောက်လိုက်ခြင်းရဲ့ အကျိုးဆက်တွေကို ကျွန်မကို မြင်ခွင့်ပေးတယ်။ သမ္မာတရားကို ရှာဖွေတာ၊ သမ္မာတရားနဲ့အညီ လုပ်ဆောင်တာက ဘုရားနောက်လိုက်ပြီး ဘုရားရဲ့ လက်ခံမှုကို ရဖို့ တစ်ခုတည်းသောနည်းလမ်းပဲဆိုတာကိုလည်း ကျွန်မ ကြုံတွေ့ခဲ့ရတယ်။


၁၅။ ဘုရားသခင်အတွက် ကျွန်မ၏ အနစ်နာခံခြင်းများထဲက ရောထွေးခြင်းများ

ကျန်းဖင် တရုတ်နိုင်ငံ

ပြီးခဲ့တဲ့ ဧပြီလက တစ်ရက်မှာ၊ နောက်ကျောညာဘက်ခြမ်းမှာ တော်တော်နာတာကို ရုတ်တရက် ခံစားရတယ်။ တစ်နည်းနည်းနဲ့ အကြောညှပ်သွားတာပဲလို့ ထင်လို့ သိပ်အလေးမထားခဲ့ဘူး။ ဆေးပလာစတာကပ်လိုက်ပြီး၊ ကောင်းသွားမယ်လို့ တွက်လိုက်တယ်။ ဒါပေမဲ့ ဆေးပလာစတာက ဘာမှအလုပ်မဖြစ်ဘူး။ ကျောနာတာက ပိုပြီးသာ ဆိုးလာတယ်။ အပ်နဲ့ထိုးခံထားရသလိုပဲ။ ရင်ဘတ်ကနေ နောက်ကျောအထိ တောက်လျှောက်စူးပြီးနာနေတာ။ အခြေအနေဆိုးလာတဲ့အခါမှာ တစ်ခုခုက ကျွန်မရဲ့ အသားတွေ၊ အရိုးတွေကို ကုတ်ဖဲ့နေသလို ခံစားရတယ်။ နာတာက တော်တော်ပြင်းတယ်။ ပြောပြလို့ကို မရဘူး။ နာလွန်းလို့ ညတော်တော်များများမှာ အိပ်လို့တောင်မရဘူး။ ကျွန်မကိုယ်က မခံနိုင်တော့ဘူးလို့ခံစားရပြီး ဆရာဝန်ကို သွားတွေ့ချင်ပေမဲ့ လူတချို့နဲ့ ဧဝံဂေလိမျှဝေဖို့တွေ့ဆုံပွဲတစ်ခု အခုလေးတင် ပြင်ဆင်ထားတာ။ ဆေးသွားစစ်ရင် သေချာပေါက် ကြန့်ကြာသွားမှာပဲ။ သူတို့နဲ့တွေ့ပြီး သုံးလေးရက်နေရင် သွားလိုက်မယ်၊ ပြီးတော့ အားလုံးက ဘုရားလက်ထဲမှာပဲရှိတာပဲလို့ တွေးလိုက်တယ်။ ကိုယ့်တာဝန်ကိုပဲ ဆက်လုပ်နေဖို့လိုပြီး၊ သုံးလေးရက်နေရင် ကောင်းသွားနိုင်ပါတယ်ပေါ့။ နာတဲ့အပေါ်မှာ အားတင်းထားလိုက်ပြီးတော့ အဲဒီတွေ့ဆုံပွဲပြီးတော့ ဆေးရုံကိုသွားလိုက်တယ်။ ကျွန်မနဲ့ တွေ့တဲ့ဆရာဝန်က ကျွန်မကို စိုးရိမ်တကြီးနဲ့ ပြောတယ်။ “ဝင်လာဖို့ကို ဘာလို့ အကြာကြီး စောင့်နေတာလဲ။ ဒါ ပေါ့သေးသေးကိစ္စမဟုတ်ဘူး။ ဒါက ဗိုင်းရပ်တစ်ခုကြောင့်ဖြစ်တဲ့ ရေယုန်ပဲ။ ပြီးတော့ ဒါက အတွင်းရေယုန်။ အရေပြားမှာတောင် ပြနေပြီ။ ချက်ချင်းကုသမှုမခံယူဘဲ ဗိုင်းရပ်က ရိုးတွင်းချဉ်ဆီထဲကိုဝင်သွားရင် သေတောင်သေနိုင်တယ်” တဲ့။ ကျွန်မ တော်တော်ကို အံ့သြမှင်သက်သွားတယ်။ ဒါ တော်တော် အခြေအနေဆိုးတယ်၊ အသက်တောင်ဆုံးရှုံးရနိုင်တယ်လို့ ကျွန်မ လုံးဝ စိတ်မကူးမိခဲ့ဘူး။ ကျွန်မ စဉ်းစားတာက၊ “လွန်ခဲ့တဲ့ သုံးလေးနှစ်မှာ ဧဝံဂေလိကို စိတ်အားထက်သန်စွာနဲ့ ဝေမျှပြီး တာဝန်ထမ်းဆောင်နေခဲ့တာ။ ဒါဆိုရင် ဘယ်လိုလုပ်ပြီး ငါက ဒီလိုဖြစ်ရတာလဲ။ ကျွန်မတာဝန်ကို ထမ်းဆောင်ဖို့ အိမ်နဲ့အလုပ်ကိုလည်း နောက်ချန်ထားခဲ့ပြီး ဒုက္ခခံပြီး အဖိုးအခ ပေးဆပ်ခဲ့တယ်။ ကွန်မြူနစ်ပါတီက ဖမ်းတာကိုခံရပြီး ရက်ရက်စက်စက်နှိပ်စက်တာခံရတာတောင်မှ ဘုရားသခင်ကို ငါလုံးဝ သစ္စာမဖောက်ခဲ့ဘူး။ ထောင်ကျပြီးတဲ့နောက်မှာ ကိုယ့်တာဝန်ကိုပဲ ဆက်ထမ်းဆောင်ခဲ့တယ်။ ဘုရားသခင်က ငါ့ကို ဘာလို့မကာကွယ်ပေးတာလဲ” ပေါ့။ ကျွန်မ စဉ်းစားရင်း ပိုပြီး စိတ်မကောင်းဖြစ်လာတယ်။ မျက်ရည်မကျအောင် ထိန်းထားပြီး နှလုံးသားမှာ ဗလာဖြစ်နေသလို ခံစားခဲ့ရတယ်။ ဒါက နာတာရှည် ရောဂါဆိုတော့ ထိန်းဖို့အတွက် တစ်ခုတည်းသောနည်းလမ်းက ဆေးသောက်ဖို့ပဲ။ အသင်းတော်မှာလည်း အလုပ်တွေက တော်တော်ရှုပ်နေတာ။ အဲဒါနဲ့ ဆေးကုသမှုခံယူရင်း ကိုယ့်တာဝန်ကိုပဲ ဆက်ထမ်းဆောင်နေခဲ့တယ်။ အပြင်မှာ ကျွန်မ စက်ဘီးစီးတဲ့အခါမှာ လမ်းမှာ ဘယ်လိုအဖုအထစ်ပဲတွေ့တွေ့ နာကျင်မှု ဝေဒနာခံစားရတယ်။ တစ်ခါတလေမှာ ကျွန်မ ချွေးတွေထွက်လာတယ်။ ရုတ်တရက် နာပြီး ငြိမ်ငြိမ်တောင် မရပ်နိုင်တဲ့ အချိန်တွေရှိတယ်။ တာဝန်ကနေ အိမ်ပြန်ရောက်တော့ လှဲနေလိုက်တယ်။ အင်အားတစ်စက်မှမရှိတော့ဘဲ လုံးဝ စကားမပြောနိုင်တော့သလို ခံစားရတယ်။

ဒါဟာ ဘုရားသခင်ရဲ့ ခွင့်ပြုချက်နဲ့ ကျွန်မအပေါ်မှာ ဖြစ်နေတယ်ဆိုတာ ကျွန်မ သိခဲ့ပါတယ်။ ကျွန်မ ဆုတောင်းပြီး ရှာဖွေတယ်။ ဘုရားအလိုတော်နဲ့မညီတဲ့ ဘယ်အရာကို ကျွန်မလုပ်မိနေနိုင်သလဲဆိုတာ ဆင်ခြင်တယ်။ ဒါပေမဲ့ ကျွန်မက ကိုယ့်အမှားကိုမြင်ပြီး ကိုယ့်တာဝန်ကို ဆက်ထမ်းဆောင်နေသရွေ့ ဘုရားသခင်က ကျွန်မကို ကုသကောင်း ကုသပေးမှာပဲ ဆိုတဲ့ ဒီမျှော်လင့်ချက်တစ်စကို ဖက်တွယ်ထားတုန်းပဲ။ ဒါပေမဲ့ ခဏလေးမှာပဲ နှစ်လကုန်သွားပြီး ဘာမှ သက်သာမလာဘူး။ ကျွန်မ စိတ်ပူလာတယ်။ ကျွန်မ နေမကောင်းတာ တော်တော်ကြာနေပြီ။ ဘယ်တော့မှ သက်သာမလာရင် ငါ ဘာလုပ်ရမလဲ ပေါ့။ ပြီးတော့ ကျွန်မတာဝန်ကို လုပ်တာ လုံးဝ မရပ်ခဲ့ပါဘူး။ ကျွန်မ နေမကောင်းဖြစ်နေတုန်းမှာတောင် ဧဝံဂေလိကို ဆက်ပြီး မျှဝေနေခဲ့တယ်။ ဒီတော့ ဘုရားက ငါ့ကို ဘာလို့ ပျောက်အောင်လုပ်မပေးတာလဲပေါ့။ ကျွန်မ စဉ်းစားကြည့်ရင် ပိုပြီး မတရားခံရသလိုခံစားမိပြီး ပိုစိတ်မကောင်းဖြစ်မိတယ်။ ကျွန်မ လုံးဝ မသက်သာလာရင် တာဝန်တစ်ခုကိုတောင် မထမ်းဆောင်နိုင်တော့တဲ့ နေ့ကို ရောက်ကောင်း ရောက်လာနိုင်တယ်။ ကောင်းမှုတွေ လုပ်နိုင်မှာမဟုတ်ဘူးဆိုတော့ အဲဒီလိုဆို ဘယ်လိုလုပ် ကယ်တင်ခံရတော့မလဲ ပေါ့။ ဒီနှစ်တွေတစ်လျှောက်မှာ ကျွန်မပေးဆပ်ခဲ့တဲ့အရာတိုင်းက အချည်းနှီးဖြစ်မှာလားလို့ တွေးမိတယ်။ ကျွန်မ ကျန်းမာရေးအတွက် အားအင်ချန်ထားသင့်ပြီး အခြေအနေဘယ်လိုရှိလဲကြည့်သင့်တယ်လို့ တွက်လိုက်မိတယ်။ အဲဒီနောက်မှာ ကျွန်မတာဝန်ကို စိတ်နှစ်ပြီး သိပ်မလုပ်တော့ဘူး။ ကျွန်မတို့ အုပ်စုတွေ့ဆုံပွဲတွေမှာ အလားအလာရှိတဲ့ ဧဝံဂေလိပစ်မှတ်တွေအကြောင်းကိုပဲ ဝတ်ကျေတမ်းကျေ မေးလိုက်ပြီး ဘယ်သူကမှ ကျွန်မအကူအညီကိုမလိုရင် အိမ်ပြန်ပြီး နားလိုက်တယ်။ ကျွန်မက ကိုယ့်ကိုယ်ကိုယ် ပင်ပန်းအောင်လုပ်မိပြီး ပိုပြီးနေမကောင်းဖြစ်မှာကို တကယ်ကို ကြောက်နေခဲ့တာ။ အဲဒီအချိန်ကာလမှာ ကျွန်မရဲ့ရောဂါအပေါ်ပဲ လုံးဝစိတ်ကရောက်နေပြီး တကယ်ကို စိတ်ဓာတ်ကျတဲ့ အခြေအနေမှာရှိနေတာ။ ဘုရားနှုတ်ကပတ်တော်တွေကနေ ဘာအလင်းမှမရသလို၊ စုဝေးပွဲတွေမှာ ကျွန်မရဲ့ မိတ်သဟာယက တော်တော် ခြောက်ကပ်နေခဲ့တယ်။ ဘုရားသခင်နဲ့ ကျွန်မ တကယ်ကိုဝေးကွာသလို ခံစားခဲ့ရတယ်။ ကျွန်မရဲ့ ဝေဒနာထဲကနေ ဘုရားကို ဆုတောင်းခဲ့တယ်။ “ဘုရားသခင် ကျွန်မတကယ်ကို စိတ်ဆင်းရဲနေရပြီး အရမ်းအားနည်းနေပါတယ်။ ကိုယ့်တာဝန်ကို လုပ်လိုစိတ် လုံးဝ မရှိပါဘူး။ ပြီးတော့ ကိုယ်တော်ကိုတောင် မကျေမချမ်း ဖြစ်မိပါတယ်။ ကျေးဇူးပြုပြီး ကိုယ်တော့်အလိုတော်ကို နားလည်ဖို့ကျွန်မကို လမ်းပြတော်မူပါ။ ကျွန်မ ကျိုးနွံနာခံပြီး ကိုယ့်ကိုယ်ကိုယ် ဆင်ခြင်သုံးသပ်ချင်သလို၊ သင်ခန်းစာတစ်ခုကို သင်ယူချင်ပါတယ်” ဆိုပြီးတော့ပေါ့။

ကျွန်မ ရှာဖွေရင်းနဲ့ ဒီ ဘုရားနှုတ်ကပတ်တော်အပိုဒ်ကို ဖတ်ခဲ့ရတယ်။ “ပထမဦးစွာ လူတို့သည် ဘုရားသခင်ကို စတင်ယုံကြည်သည့်အခါတွင်၊ ၎င်းတို့ထဲမှ မည်သူသည် မိမိတို့၏ ကိုယ်ပိုင် ရည်မှန်းချက်များ၊ ကြံရွယ်ချက်များနှင့် မျှော်မှန်းချက်များ မရှိသနည်း။ ၎င်းတို့၏ တစ်စိတ်တစ်ဒေသသည် ဘုရားသခင်၏ တည်ရှိခြင်းကို ယုံကြည်ပြီး ဘုရားသခင်၏ တည်ရှိခြင်းကို မြင်ဖူးသော်လည်း၊ ဘုရားသခင်၌ ၎င်းတို့၏ ယုံကြည်မှုတွင် ကြံရွယ်ချက်များ ပါရှိနေဆဲဖြစ်ပြီး ဘုရားသခင်ကို ယုံကြည်ရာတွင် ၎င်းတို့၏ အဆုံးစွန်သော ရည်မှန်းချက်မှာ သူ၏ကောင်းချီးမင်္ဂလာများနှင့် ၎င်းတို့ အလိုရှိသော အရာများကို ရရှိရန် ဖြစ်သည်။...အယောက်တိုင်းသည် ထိုသို့သော တွက်ချက်မှုများကို ၎င်းတို့၏ စိတ်နှလုံးအတွင်းတွင် စဉ်ဆက်မပြတ် ပြုတတ်ကြပြီး ဘုရားသခင်ထံ ၎င်းတို့၏ ကြံရွယ်ချက်များ၊ ရည်မှန်းချက်များနှင့် အပေးအယူဆိုင်ရာ စိတ်နေစိတ်ထားပါရှိသည့် တောင်းဆိုချက်များကို ပြုလုပ်ကြသည်။ ဆိုလိုသည်မှာ လူသားသည် သူ၏ စိတ်နှလုံးထဲတွင် ဘုရားသခင်ကို စဉ်ဆက်မပြတ် စစ်ဆေးနေသည်၊ ဘုရားသခင်နှင့်ပတ်သက်၍ အစီအစဉ်များကို စဉ်ဆက်မပြတ် ဖန်တီးနေပြီး၊ သူ၏ကိုယ်ပိုင် တစ်ကိုယ်ရေ အဆုံးသတ်အတွက် အရေးကိစ္စကို ဘုရားသခင်နှင့် အဆက်မပြတ် ငြင်းခုံနေသကဲ့သို့၊ ဘုရားသခင်ထံမှ ထွက်ဆိုချက်တစ်ခုကို နှိုက်ယူရန် ကြိုးစားနေသည်၊ ဘုရားသခင်က သူအလိုရှိသော အရာကို ပေးမည်၊ မပေးမည်ကို ကြည့်နေလေသည်။ တစ်ချိန်တည်းတွင် ဘုရားသခင်ကို လိုက်စားနေသည်နှင့်အမျှ၊ လူသားသည် ဘုရားသခင်ကို ဘုရားသခင်အဖြစ် သဘောမထားပေ။ လူသည် ဘုရားသခင်အပေါ် မရပ်မနား တောင်းဆိုချက်များ ပြုလုပ်ရင်းနှင့် ခြေလှမ်းတိုင်းတွင် သူ့ကို ဖိအားပေးလျက်၊ ရလေလိုလေ အိုတစ္ဆေ ဖြစ်လျက်၊ ဘုရားသခင်နှင့် အပေးအယူများ လုပ်ရန် အမြဲကြိုးစားပြီးဖြစ်သည်။ ဘုရားသခင်နှင့် အပေးအယူများ လုပ်ရန် ကြိုးစားနေသည်နှင့်အမျှ တစ်ချိန်တည်းတွင် လူသားသည် ဘုရားသခင်နှင့်ငြင်းခုံပြီး စမ်းသပ်မှုများ ၎င်းတို့အပေါ် ကျရောက်ချိန်တွင် သို့မဟုတ် အချို့သော အခြေအနေများ၌ ၎င်းတို့ မိမိတို့ကိုယ်ကိုယ် ရောက်ရှိနေသည်ကို သိချိန်တွင် မကြာခဏ အားနည်းလာကာ၊ မတုန်မလှုပ် ဖြစ်လာပြီး ၎င်းတို့၏ အလုပ်၌ ပေါ့ဆလာပြီး ဘုရားသခင်နှင့်ပတ်သက်၍ ညည်းညူမှုများ အပြည့်ရှိသည့် လူများပင် ရှိလေသည်။ လူက ဘုရားသခင်ကို ပထမဦးဆုံး စတင်ယုံကြည်ခဲ့ချိန်မှစ၍၊ သူသည် ဘုရားသခင်ကို ပေါင်းလန်အောင် များပြားခြင်းတစ်ခု၊ ဆွစ်တပ်မတော် စွယ်စုံသုံးဓားတစ်ခုအဖြစ် သဘောထားခဲ့ပြီး ဘုရားသခင်ထံမှ ကောင်းချီးမင်္ဂလာများနှင့် ကတိများကိုရရန် ကြိုးစားခြင်းမှာ သူ၏ ရှိရင်းစွဲ အခွင့်အရေးနှင့် တာဝန်ဝတ္တရားဖြစ်စဉ်တွင် ဘုရားသခင်၏ တာဝန်မှာ လူသားကို ကာကွယ်ကာ စောင့်ရှောက်ရန်နှင့် ထောက်ပံ့ရန် ဖြစ်သည့်အလား၊ သူ့ကိုယ်သူ ဘုရားသခင်၏ အကြီးဆုံးသော ကြွေးရှင်အဖြစ် သဘောထားခဲ့လေသည်။ ယင်းမှာ ဘုရားသခင်ကို ယုံကြည်သော သူအားလုံး၏ ‘ဘုရားသခင်အပေါ် ယုံကြည်မှု’ ၏ အခြေခံသိနားလည်မှုဖြစ်ပြီး၊ ယင်းမှာ ဘုရားသခင်၌ ယုံကြည်မှု အယူအဆနှင့်ဆိုင်သော ၎င်းတို့၏ အနက်ရှိုင်းဆုံးသော သိနားလည်မှု ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)”) ဘုရားနှုတ်ကပတ်တော်တွေကို တွေးဆကြည့်တဲ့အခါမှာ ကျွန်မ တကယ်ကို အပြစ်ရှိသလိုခံစားရတယ်။ ကျွန်မက ဘုရားသခင်ကို ကျွန်မ ယုံကြည်တဲ့ ဘုရားလို မဆက်ဆံဘဲ သူ့ဆီကနေ ကောင်းချီးတွေပဲ ရချင်ခဲ့တာ။ ကျွန်မက ယုံကြည်သူဖြစ်လာကတည်းက ဘုရားသခင်ကို စွယ်စုံသုံး ဓါးတစ်ချောင်းလို၊ ငွေတွင်းကြီးလို ဆက်ဆံနေခဲ့တာ။ ဘုရားအတွက် ကိုယ့်ကိုယ်ကိုယ် ဆက်ပြီး အသုံးတော်ခံနေသရွေ့ ဘုရားက ကျွန်မကို အသေအချာ ဘေးကင်းအောင် လုပ်ပေးမှာပဲ၊ ဖျားနာတာ၊ ကံဆိုးမိုးမှောင်ကျတာ လုံးဝ ရင်ဆိုင်ရမှာမဟုတ်ဘူး၊ ဘေးဒုက္ခမျိုးစုံကနေ လွတ်မြောက်မယ်လို့ ထင်ခဲ့တာ။ လှပတဲ့ ခရီးပန်းတိုင်တစ်ခုနဲ့အတူ နောက်ဆုံးမှာ ကယ်တင်ခြင်းခံရမယ်ပေါ့။ ကျွန်မတာဝန်ကို ထမ်းဆောင်ဖို့အတွက် ကျွန်မမိသားစုနဲ့ အလုပ်ကို နှစ်နဲ့ချီ နောက်ချန်ထားခဲ့တယ်။ အများကြီးတွေ ဒုက္ခခံပြီး ပေးဆပ်ခဲ့တယ်။ စီစီပီက ဖမ်းပြီး နှိပ်စက်ခံရတဲ့အချိန်မှာတောင်မှ ဘယ်တော့မှ နောက်မဆုတ်ခဲ့ဘူး။ ဒါပေမဲ့ ကျွန်မ နေမကောင်းဖြစ်တဲ့အခါ၊ အထူးသဖြင့် ကျွန်မ ကျန်းမာရေးပြဿနာတွေက ကြာနေတဲ့အခါမှာ ဘုရားကို အပြစ်တင်ပြီး သူ့ကို ကျိုးကြောင်းပြပြောဆိုဖို့ ကြိုးစားခဲ့တယ်။ ကျွန်မ ပေးဆပ်ခဲ့တဲ့အရာတိုင်းက အလကားပဲလို့ တွေးပြီး ကျွန်မရဲ့ ဆင်းရဲဒုက္ခအားလုံးကို တွက်ချက်နေခဲ့တယ်။ ကိုယ့်တာဝန်မှာ စပြီး အလုပ်ကိုသိပ်မလုပ်တော့ဘူး။ ကျွန်မ ယုံကြည်ခဲ့တဲ့ နှစ်တွေအားလုံးဟာ သမ္မာတရားကိုရပြီး ဘုရားကိုနာခံဖို့မဟုတ်ဘဲ ကျွန်မရဲ့ ဆင်းရဲဒုက္ခနဲ့ အလုပ်ကြိုးစားမှုတွေကို ဘုရားရဲ့ ကျေးဇူးတော်၊ ကောင်းချီးနဲ့ လဲလှယ်ဖို့ဖြစ်ခဲ့မှန်း ကျွန်မ မြင်ခဲ့တယ်။ လူသားရဲ့ အလဲအလှယ်လုပ်တဲ့သဘောကို ဘုရားအပေါ်မှာ အသုံးချချင်ခဲ့တယ်။ ဒါက ဘုရားကို လိမ်ညာပြီး အသုံးချနေတာပဲ မဟုတ်ဘူးလား။ ကျွန်မက တော်တော်အတ္တကြီးခဲ့ပြီး စက်ဆုပ်စရာဖြစ်ခဲ့တယ်။ ဘုရားသခင်က လူသားမျိုးနွယ်ကို ဘယ်လိုကယ်တင်နေတယ်ဆိုတာကို ကျွန်မ စဉ်းစားမိတယ်။ ကျွန်မတို့ကို အကျိုးဖြစ်စေဖို့အတွက် သူဟာ ကျွန်မတို့ကို နှုတ်ကပတ်တော်တွေ အများကြီးပေးခဲ့တယ်။ ကျွန်မတို့ရဲ့ ဖောက်ပြန်ပျက်စီးမှုကို ဖယ်ရှားနိုင်ပြီး ကယ်တင်ခံရအောင် သူ့ရဲ့အမှုတော်ကို ကြုံတွေ့ရဖို့ ကျွန်မတို့အတွက် အခြေအနေမျိုးစုံကိုတောင် ပြင်ဆင်ပေးတယ်။ ဒါပေမဲ့ ဘုရားသခင်ရဲ့ ချစ်ခြင်းကို ပြန်ပေးဆပ်ဖို့လိုမှန်း ကျွန်မ မသိခဲ့ဘူး။ အဲဒီအစား ဘုရားသခင်ကို ကျွန်မ အသုံးပြုခဲ့ပြီး အမြဲတမ်း တွက်ချက်နေခဲ့တယ်။ ကျွန်မလိုချင်တာကို သူမလုပ်တဲ့အခါ ကျွန်မတာဝန်မှာ ဟန်ဆောင်လုပ်ပြီးတော့ ဂရုမစိုက်တော့ဘူး။ ကျွန်မက ဘုရားသခင်နဲ့ပတ်သက်လို့ လုံးဝ စစ်မှန်မှု မရှိခဲ့ပါဘူး။ ကျွန်မက တကယ်ကို ဘာအသိစိတ်နဲ့ ဆင်ခြင်တုံတရားမှ မရှိခဲ့ဘူး။ ကျွန်မ ဘုရားရှေ့ကိုလာပြီး ဆုတောင်းတယ်။ “ဘုရားသခင် ကျွန်မဟာ ကျွန်မယုံကြည်ခြင်းမှာ ကိုယ်တော်ကို အသုံးပြုပြီး လိမ်ညာနေခဲ့ပါတယ်။ ကျွန်မဟာ အရမ်း တစ်ကိုယ်ကောင်းဆန်ပြီး အောက်တန်းကျပါတယ်။ လူသားနဲ့တောင် မတူသလောက်ပါဘဲ။ ဘုရားသခင်၊ ကျွန်မ ကိုယ်တော်ထံ နောင်တရချင်ပါတယ်။ ကျေးဇူးပြုပြီး ကျွန်မကို လမ်းပြတော်မူပါ” ဆိုပြီးတော့။

“သမ္မာတရားကို မကြာခဏတွေးဆခြင်းဖြင့် လမ်းကြောင်းကို ရရှိသည်” ဆိုတဲ့အထဲက အပိုဒ်တစ်ပိုဒ်ကို ဖတ်တယ်။ “လူတို့အား ဘုရားသခင်ပေးသည့် စမ်းသပ်မှုများမှာ ဝန်ထုပ်ဝန်ပိုးတစ်ခု ဖြစ်တတ်သည့် အချိန်များစွာ ရှိသည်။ ဘုရားသခင် သင့်ကိုပေးသော ဝန်ထုပ်မှာ မည်မျှပင် လေးလံပါစေ ယင်းကို သင် ထမ်းပိုးသင့်သည်၊ အဘယ်ကြောင့်ဆိုသော် ဘုရားသခင်သည် သင့်ကိုနားလည်ပြီး ယင်းကို သင်သယ်ဆောင်နိုင်ကြောင်း သိသောကြောင့် ဖြစ်သည်။ ဘုရားသခင် သင့်ကိုပေးသော ဝန်တာသည် သင့်ဝိညာဉ်ရင့်ကျက်မှု၊ သို့မဟုတ် သင့်ခံနိုင်ရည်၏ အကန့်အသတ်များကို ကျော်လွန်လိမ့်မည်မဟုတ်၊ သင် ဧကန်ပင် သယ်ဆောင်နိုင်လိမ့်မည်။ ဘုရားသခင် သင့်ကို မည်သို့သောဝန်ထုပ်မျိုး ပေးပါစေ သို့မဟုတ် သူသင့်ကို မည်သည့်စမ်းသပ်မှုမျိုး ပေးပါစေ၊ ဤအရာကို သတိရလော့- ဘုရားသခင်၏ အလိုတော်ကို သင် နားလည်သည်ဖြစ်စေ နားမလည်သည်ဖြစ်စေ၊ ဆုတောင်းပြီးနောက် သန့်ရှင်းသော ဝိညာဉ်တော်၏ ဉာဏ်ဖွင့်ပေးခြင်းနှင့် အလင်းပေးခြင်းကို သင် ရရှိသည်ဖြစ်စေ မရရှိသည်ဖြစ်စေ၊ ထို့ပြင် စမ်းသပ်မှုမှာ ဘုရားသခင် သင့်ကို ဆုံးမပဲ့ပြင်နေသည့် သို့မဟုတ် ပေးနေသည့် သတိပေးချက်တစ်ခု ဖြစ်နေပါစေ၊ ယင်းကို သင်နားမလည်လျှင်လည်း ကိစ္စမရှိပေ။ သင် ပြုလုပ်သင့်သည့် တာဝန်အား ပြုလုပ်နေခြင်းကို မရပ်တန့်ဘဲ ယင်းကို သစ္စာရှိစွာ သင် ဖက်တွယ်ထားနိုင်သရွေ့ ဤနည်းအားဖြင့် ဘုရားသခင်သည် ကျေနပ်မည်ဖြစ်ပြီး သင်သည်လည်း သက်သေရပ်တည်ပြီး ဖြစ်လိမ့်မည်။...ဘုရားသခင်၌ သင်၏ယုံကြည်ခြင်းနှင့် သမ္မာတရားကို လိုက်စားခြင်း၌ သင်က၊ ‘ဘုရားသခင်က ကျွန်ုပ်အပေါ် မည်သည့်ရောဂါ သို့မဟုတ် သဘောမတူဖွယ် ဖြစ်ရပ်များကို ကျရောက်ခွင့်ပြုပါစေ- ဘုရားသခင် မည်သည့်အရာကို လုပ်ဆောင်ပါစေ- ကျွန်ုပ်သည် နာခံပြီး ဖန်ဆင်းခံသတ္တဝါတစ်ယောက်အဖြစ် ကျွန်ုပ်၏ နေရာတွင် နေရမည်။ အခြားအရာအားလုံးထက်ပိုပြီး သမ္မာတရား၏ ဤရှုထောင့်ကို- နာခံခြင်း- ကျွန်ုပ် လက်တွေ့လုပ်ဆောင်ရမည်၊ ယင်းကို ကျွန်ုပ် အကောင်အထည်ဖော်ပြီး ဘုရားသခင်ကို နာခံခြင်း စစ်မှန်မှုတွင် အသက်ရှင်နေထိုင်သည်။ ထို့အပြင် ဘုရားသခင်က ကျွန်ုပ်ကို တာဝန်ပေးစေခိုင်းသည့် အရာနှင့် ကျွန်ုပ်ထမ်းဆောင်သင့်သည့် တာဝန်ကို ကျွန်ုပ် ဘေးမဖယ်၍မဖြစ်ပေ။ ကျွန်ုပ်၏ နောက်ဆုံးထွက်သက်တွင်ပင်၊ ကျွန်ုပ်သည် မိမိ၏တာဝန်ကို လက်ခံရမည်။’ ဟု ဆိုနိုင်သည်။ ဤသည်မှာ သက်သေခံချက်ပေးခြင်း မဟုတ်လော။ သင်၌ ဤသန္နိဌာန်မျိုးနှင့် ဤအခြေအနေမျိုး ရှိသည့်အခါ၊ သင်သည် ဘုရားသခင်နှင့်ပတ်သက်၍ ညည်းညူနိုင်သေးသလော။ မဟုတ်ပေ၊ သင် မညည်းညူနိုင်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ) ဘုရားနှုတ်ကပတ်တော်တွေကို တွေးဆရင်းနဲ့၊ ဘုရားအလိုတော်ကို ကျွန်မ နားလည်နိုင်ခဲ့တယ်။ ဘယ်လိုအခက်အခဲတွေကို ကျွန်မ ကြုံတွေ့တယ်ဆိုတာ အရေးမကြီးပါဘူး။ အားလုံးကို ဘုရားက ခွင့်ပြုထားတာပါ။ သူက ကျွန်မ လက်ခံပြီး နာခံသင့်တဲ့၊ သက်သေရပ်တည်သင့်တဲ့ ဝန်ထုပ်တစ်ခုကို ကျွန်မ ခံယူဖို့ ကျွန်မကို ပေးနေတာပါ။ ဘာပဲဖြစ်နေနေ ဘုရားသခင်ကို နာခံနိုင်တဲ့ ပေတရုအကြောင်းကို ကျွန်မ စဉ်းစားမိတယ်။ သူဟာ နာမကျန်းဖြစ်ခြင်းကို ခံရပြီး ဆင်းရဲချို့တဲ့ခြင်းနဲ့ အသက်ရှင်ရတယ်။ ဒါပေမဲ့ သူဟာ ဘုရားအပေါ် အမြဲတမ်း ဆက်ကပ်အပ်နှံပြီး ဘယ်တော့မှ မညည်းညူဘူး။ ပေတရုလို ဖန်ဆင်းခံတစ်ယောက်ရဲ့နေရာကို ကျွန်မ ယူဖို့လိုတယ်။ ဘုရားပြင်ဆင်တဲ့ ဘယ်အရာကိုမဆို ကျိုးနွံနာခံပြီး သင်ခန်းစာတစ်ခုကို တကယ်သင်ယူဖို့ လိုပါတယ်။ ကျွန်မ ဆေးတွေ ဆက်သောက်ရင်းနဲ့ ကျွန်မတာဝန်ကိုလည်း ထမ်းဆောင်နေခဲ့တယ်။ ကျွန်မရဲ့ ကျန်းမာရေးကြောင့် ဘောင်ခတ်ခံရသလို မခံစားခဲ့ဘူး။ သုံးလေးလလောက် တဖြည်းဖြည်းချင်း သက်သာလာပြီးနောက်မှာ ကျွန်မ ရောဂါက ပျောက်သွားတယ်။ ဘုရားသခင်ကို ကျွန် အရမ်းကျေးဇူးတင်ခဲ့တယ်။

စက်တင်ဘာလမှာပါ။ တစ်ရက်မှာ ကျွန်မ ဧဝံဂေလိ မျှဝေရာကနေ အိမ်ကိုပြန်လာတော့ သူ့ပုံစံက တစ်ခုခုဖိစီးနေသလိုပဲ။ သူက တစ်နေ့က ပုံမှန်ဆေးစစ်ဖို့အတွက် သွားခဲ့ပြီး ဆရာဝန်က သူ့ကို နောက်တစ်နေ့မှာ MRI သွားစစ်ဖို့ပြောတယ် ဆိုပြီး ကျွန်မကို ပြောပြတယ်။ ဒါကို ကြားရတာ ကျွန်မအတွက် တကယ်ကို စိတ်မအေးစရာပါပဲ။ ဘာလို့လဲဆိုရင် MRI သွားစစ်တာက ပုံမှန်လုပ်နေကျ မဟုတ်ဘူးလေ။ သူ ဆိုးရွားတာ တစ်ခုခုဖြစ်နေသလား ကျွန်မ တွေးမိတယ်။ အဲဒီညမှာ ကျွန်မ လူးလှိမ့်နေခဲ့တယ်။ လုံးဝ အိပ်မပျော်နိုင်ခဲ့ဘူး။ သိပ်အရေးမကြီးလောက်ပါဘူးလို့ စဉ်းစားပြီး ကိုယ့်ကိုယ်ကိုယ် ဖြေသိမ့်ဖို့ ကြိုးစားခဲ့တယ်။ သူလည်း ယုံကြည်သူတစ်ယောက်ပဲ။ ပြီးတော့ ကျွန်မက အိမ်အပြင်ထွက်ရတဲ့ တာဝန်တစ်ခုကိုလုပ်နေခဲ့ရတာဆိုတော့ ဘုရားသခင်က သူ့ကို စောင့်ရှောက်မှာပါ ပေါ့။ နောက်နေ့မှာ ကျွန်မ သူနဲ့ဆေးရုံကိုလိုက်သွားခဲ့တယ်။ အံ့သြစရာကောင်းတာက သူ့မှာ ပန်ကရိယ ကင်ဆာရှိနေတယ် တဲ့။ ကျွန်မ ဒီသတင်းကိုကြားတော့ လုံးဝကို မှင်သက်သွားတယ်။ ကင်ဆာဖြစ်တဲ့အပြင်ကို ပန်ကရိယကင်ဆာဆိုတော့ ကျွန်မ အရမ်း အံ့အားသင့်သွားခဲ့တယ်။ အဲဒါက ကုဖို့ တော်တော်ခက်ပြီး တော်တော်ကို ခပ်မြန်မြန်ဆိုးလာတတ်တယ်လို့ ကြားဖူးတယ်။ အဲဒါက သေဆုံးမှုနှုန်းကလည်း မြင့်ပြီး တချို့လူတွေဆိုရင် သုံးလေးလတောင် မခံဘူး။ သူ့ကိုကြည့်ရတာ ကျန်းကျန်းမာမာဖြစ်ပုံရပေမယ့် သုံးလေးလပဲ ကျန်နေနိုင်တယ်။ ကောင်းကင်ကြီးက ပြိုကျလာသလို ကျွန်မ ခံစားခဲ့ရတယ်။ ကျွန်မ စဉ်းစားတယ်၊ “ငါက အခုမှ သက်သာလာစပဲရှိသေးတယ်။ အခု ငါ့ယောက်ျားက ကင်ဆာဖြစ်နေပြီ။ ဘုရားက ငါတို့ကို ဘာလို့မကာကွယ်တာလဲ” ပေါ့။ ကျွန်မ အမျိုးသားရဲ့ ကင်ဆာအကြောင်းတွေးမိတဲ့အခါတိုင်း ကျွန်မ ငိုပဲငိုနေမိတယ်။ ကျွန်မရဲ့ စိတ်ဒုက္ခထဲမှာ ဘုရားကို ဆုတောင်းပြီး ကျွန်မ စိတ်နှလုံးကို ကြည့်ရှုစောင့်ရှောက်ဖို့၊ ဘုရားအလိုတော်ကို နားလည်အောင် လမ်းပြဖို့ တောင်းလျှောက်ခဲ့တယ်။

အဲဒီနောက်မှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ရတယ်။ “ဘုရားသခင်၌ သူတို့၏ ယုံကြည်ခြင်းတွင် လူတို့ ရှာဖွေကြသည့်အရာမှာ အနာဂတ်အတွက် ကောင်းချီးမင်္ဂလာများကို ရရှိရန်ဖြစ်သည်၊ ဤသည်မှာ သူတို့၏ ယုံကြည်ခြင်းထဲက သူတို့၏ ရည်ရွယ်ချက်ဖြစ်သည်။ လူအပေါင်း၌ ဤရည်ရွယ်ချက်နှင့် မျှော်လင့်ချက် ရှိကြသည်။ သို့သော်လည်း သူတို့၏သဘာဝဗီဇအတွင်းမှ ဖောက်ပြန်ပျက်စီးခြင်းကို စမ်းသပ်မှုများအားဖြင့် ဖြေရှင်းရမည်ဖြစ်သည်။ သင်တို့အနေဖြင့် သန့်စင်စေခြင်း မခံရသေးသော မည်သည့်ကဏ္ဍများတွင်မဆို ယင်းကဏ္ဍများ၌ စစ်ဆေးခြင်းကို သင်ခံရမည်၊ ဤသည်မှာ ဘုရားသခင်၏ အစီအစဉ်ဖြစ်သည်။ ဘုရားသခင်သည် သင့်အတွက် ပတ်ဝန်းကျင်တစ်ခုကို ဖန်တီးပေးသည်၊ သင်၏ဖောက်ပြန်ပျက်စီးခြင်းကို သင်သိနိုင်ရန် ထိုနေရာတွင် သင့်ကို မဖြစ်မနေ အစစ်ဆေးခံစေသည်။ အဆုံးတွင် သင်သည် သေလိုပြီး သင်၏အကြံအစည်များနှင့် အလိုဆန္ဒများကို စွန့်လွှတ်လိုသည့် အနေအထားအထိရောက်ကာ ဘုရားသခင်၏ အချုပ်အခြာအာဏာနှင့် အစီအစဉ်ကို ကျိုးနွံနာခံမည်ဖြစ်သည်။ ထို့ကြောင့် အကယ်၍ လူတို့သည် နှစ်အနည်းငယ် စစ်ဆေးခံရခြင်း မရှိပါက၊ အကယ်၍ ၎င်းတို့သည် အတိုင်းအတာတစ်ခုအထိ ဒုက္ခဆင်းရဲခြင်းကို မခံရပါက ၎င်းတို့သည် ၎င်းတို့၏အတွေးများနှင့် စိတ်နှလုံးများထဲမှ ဇာတိပကတိဖောက်ပြန်ပျက်စီးခြင်း၏ ချုပ်နှောင်မှုကို ဖယ်ရှားနိုင်မည် မဟုတ်ပေ။ သင်သည် စာတန်၏ ချုပ်နှောင်ခြင်းကို ခံနေရသေးသော မည်သည့်ကဏ္ဍများတွင်မဆို၊ သင်၏ ကိုယ်ပိုင် အလိုဆန္ဒများ၊ သင်၏လိုအင်များ ရှိနေသေးသော မည်သည့်ကဏ္ဍများတွင်မဆို သင်သည် ယင်းကဏ္ဍများတွင် ဒုက္ခဆင်းရဲခံသင့်သည်။ ဒုက္ခဆင်းရဲထဲ၌သာ သင်ခန်းစာများကို သင်ယူနိုင်ပြီး၊ ယင်းမှာ သမ္မာတရားကို ရနိုင်စွမ်းနှင့် ဘုရားသခင်၏ အလိုတော်ကို နားလည်နိုင်စွမ်းရှိခြင်းကို ဆိုလိုသည်။ အမှန်အားဖြင့် သမ္မာတရားများစွာကို နာကျင်သော စမ်းသပ်မှုများအား တွေ့ကြုံခြင်းဖြင့် နားလည်ကြခြင်း ဖြစ်သည်။ သက်သောင့်သက်သာရှိပြီး လွယ်ကူသော ပတ်ဝန်းကျင်တစ်ခု၌ ရှိသောအခါ၊ သို့မဟုတ် အခြေအနေများ ကောင်းမွန်နေသောအခါ၌ မည်သူမျှ ဘုရားသခင်၏ အလိုတော်ကို နားလည်နိုင်ခြင်း၊ ဘုရားသခင်၏ အနန္တတန်ခိုးနှင့် ဉာဏ်ပညာကို အသိအမှတ်ပြုနိုင်ခြင်း၊ သို့မဟုတ် ဘုရားသခင်၏ ဖြောင့်မတ်သော စိတ်သဘောထားကို နားလည်သဘောပေါက်ခြင်း ရှိနိုင်မည် မဟုတ်ပေ။ ထိုအရာမှာ ဖြစ်နိုင်လိမ့်မည် မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “စမ်းသပ်မှုများအလယ်၌ ဘုရားသခင်ကို ကျေနပ်စေသင့်သည့် နည်းလမ်း”) ဒီအရာအရ ကျွန်မ ကိုယ့်ကိုယ်ကိုယ် ဆင်ခြင်သုံးသပ်ခဲ့တယ်။ ကျွန်မ နေမကောင်းဖြစ်တုန်းက ဘုရားနှုတ်ကပတ်တော်ရဲ့ တရားစီရင်ခြင်းကတစ်ဆင့် ကျွန်မမှာ မှားယွင်းတဲ့ အမြင်ရှိတယ်၊ ကျွန်မက ကောင်းချီးတွေနောက်ကို လိုက်နေတယ်ဆိုတာကို သဘောပေါက်ခဲ့ပြီး ကျွန်မ သက်သာသည်ဖြစ်စေ၊ မသက်သာသည်ဖြစ်စေ ကျိုးနွံနာခံဖို့ အသင့်ဖြစ်နေခဲ့တယ်။ ကျွန်မက ကောင်းချီးနောက်လိုက်ချင်တဲ့ ကျွန်မရဲ့ စိတ်ဆန္ဒကို လက်လွတ်ပြီးပြီလို့ ထင်ခဲ့တာ။ ဒါပေမဲ့ ကျွန်မ အမျိုးသားက ကင်ဆာဖြစ်တော့ ကျွန်မ ဘုရားကို အပြစ်တင်ပြီး အထင်မလွဲဘဲမနေနိုင်ခဲ့ဘူး။ ကျွန်မတို့က ယုံကြည်သူတွေဆိုတော့ ဘုရားက ကျွန်မတို့ကို ကာကွယ်သင့်သလို ခံစားခဲ့ရတယ်။ ကောင်းချီးလိုချင်တဲ့ ကျွန်မရဲ့ ရည်ရွယ်ချက်က ဘယ်လောက် နက်နက်ရှိုင်းရှိုင်း အမြစ်တွယ်နေတယ်ဆိုတာ မြင်ခဲ့ရတယ်။ ဘုရားသခင်က ကျွန်မကို ဒီလိုမျိုး မဖော်ထုတ်ခဲ့ရင် ကျွန်မ ဒါကို လုံးဝ သဘောပေါက်မှာမဟုတ်ဘူး။ အဲဒီအခါ ကျွန်မ အမျိုးသားရဲ့ ရောဂါကနေ ကျွန်မသင်ယူဖို့လိုတဲ့ သင်ခန်းစာတစ်ခုရှိတယ်ဆိုတာ ကျွန်မ သဘောပေါက်ခဲ့ပြီး ဘုရားသခင်ကို အပြစ်တင်တာကို ကျွန်မ ရပ်ခဲ့လိုက်တယ်။ ကျွန်မ အမျိုးသား ကင်ဆာဖြစ်တဲ့အခါမှာ ကျွန်မက ဘာကြောင့် ဘုရားကို ညည်းညူပြီး အထင်မလွဲဘဲ မနေနိုင်ရသလဲဆိုတာ၊ ဘာလို့ ကျွန်မက ကောင်းချီးနဲ့ ကျေးဇူးတော်နောက်ကို လိုက်နေသေးလဲဆိုတာကို ကျွန်မ တည်တည်ငြိမ်ငြိမ်နဲ့ ဆင်ခြင်သုံးသပ်ခဲ့ပါတယ်။

နောက်ပိုင်းမှာ ဘုရားနှုတ်ကပတ်တော်ဖတ်တဲ့ ဗီဒီယိုတစ်ခုကို ကျွန်မ တွေ့ခဲ့ပါတယ်။ အနန္တတန်ခိုးရှင် ဘုရားသခင် ပြောသည်မှာ- “အန္တိခရစ်များ၏ အမြင်တွင်၊ ၎င်းတို့၏စိတ်များနှင့် အမှုကိစ္စများကို ၎င်းတို့ မြင်သည့်ပုံစံတွင်၊ ဘုရားသခင်နောက်ကို လိုက်ရာ၌ အကျိုးအမြတ်အချို့ ရှိရမည်ဟုဖြစ်ကာ၊ မက်လုံးမရှိဘဲ ၎င်းတို့ ရွှေ့ပြောင်းဖို့ အပင်ပန်းခံမည် မဟုတ်ပေ။ ပျော်မွေ့ခံစားဖို့ ကျော်ကြားမှု၊ အကျိုးအမြတ်၊ သို့မဟုတ် ဂုဏ်အဆင့်အတန်းတို့မရှိပါက၊ ဘုရားသခင်ကို ယုံကြည်ခြင်း၌ အကျိုးမရှိပေ။ လူတစ်ဦး ရရှိမည့် ပထမဆုံးအကျိုးခံစားခွင့်များမှာ ဘုရားသခင်၏ နှုတ်ကပတ်တော်များ၌ ပြောထားသည့် ကတိတော်များနှင့် ကောင်းချီးမင်္ဂလာများ ဖြစ်သည်၊ ပြီးလျှင် အသင်းတော်အတွင်း၌ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့ကိုလည်း ၎င်းတို့ ပျော်မွေ့ခံစားရလိမ့်မည်။ ဘုရားသခင်ကို ယုံကြည်သူများသည် အခြားသူများအလယ်တွင် ထင်ပေါ်ရမည် ဖြစ်ပြီး ထူးခြားရမည် ဖြစ်သည်။ မယုံကြည်သူများသည် ဤအရာများကို မရရှိသင့်သကဲ့သို့၊ ယုံကြည်သူများက ထိုအရာများကို ပျော်မွေ့ခံစားရမည်။ မဟုတ်လျှင်၊ ဤဘုရားသခင်သည် ဘုရားသခင် ဟုတ်မဟုတ်ဆိုသည်နှင့်ပတ်သက်၍ သံသယအချို့ ရှိ၏။ အန္တိခရစ်များ၏ ဆင်ခြင်တွေးခေါ်မှုစနစ်သည် ‘ဘုရားသခင်ကို ယုံကြည်သည့်သူများသည် ဘုရားသခင်၏ ကောင်းချီးမင်္ဂလာများနှင့် ကျေးဇူးတော်တို့ကို ပျော်မွေ့ခံစားရမည်’ ဟူသည့် စကားများကို အမှန်တရား မဖြစ်စေသလော။ (ဖြစ်စေပါသည်။) ဤစကားများသည် သမ္မာတရား ဖြစ်သလော။ ဤစကားများသည် သမ္မာတရား မဟုတ်ပေ၊ ယင်းတို့သည် အတွေးမှားဖြစ်သည်၊ ယင်းတို့သည် စာတန်၏ ဆင်ခြင်တွေးခေါ်မှုစနစ် ဖြစ်ပြီး သမ္မာတရားနှင့် မည်သည့်ဆက်နွှယ်မှုမျှ မရှိချေ။ ဘုရားသခင်က ‘ငါ့ကို လူများ ယုံကြည်ပါက၊ ၎င်းတို့သည် ဧကန်မုချ ကောင်းချီးမင်္ဂလာခံစားရမည် ဖြစ်သည်။ ဤသည်မှာ သမ္မာတရားဖြစ်၏’ ဟု ပြောဖူးသလော။ ဘုရားသခင်သည် ဤအရာကို မည်သည့်အခါမျှ မပြောဖူးသကဲ့သို့၊ မလုပ်ဆောင်ဖူးချေ။

ကောင်းချီးမင်္ဂလာများ၊ ဘေးဒုက္ခများနှင့် ပတ်သက်လာသည့်အခါ၊ ရှာဖွေ၍ရနိုင်သည့် သမ္မာတရား ရှိလေသည်။ လူများ လိုက်နာစောင့်ထိန်းသင့်သည့် အမြော်အမြင်ရှိသော စကားများသည် အဘယ်နည်း။ ယောဘက ‘ငါတို့သည် ဘုရားသခင်၏လက်တော်မှ သုခချမ်းသာကို ခံယူသည်ဖြစ်၍၊ ဒုက္ခဆင်းရဲကို မခံမယူရာသလော။’ (ယောဘဝတ္တု ၂:၁၀) ဟု ပြောခဲ့သည်။ ဤစကားများသည် သမ္မာတရား ဖြစ်သလော။ ဤသည်တို့သည် လူတစ်ဦး၏ စကားများဖြစ်သည်။ ယင်းတို့၏ တစ်စိတ်တစ်ဒေသသည် သမ္မာတရားနှင့် ကိုက်ညီလင့်ကစား၊ ယင်းတို့ကို သမ္မာတရား၏ အထွတ်အထိပ်နေရာသို့ မမြှင့်တင်ရ။ ယင်းတို့၏ မည်သည့်အပိုင်းသည် သမ္မာတရားနှင့် ကိုက်ညီသနည်း။ လူများသည် ကောင်းချီးမင်္ဂလာကို ခံစားရသည်ဖြစ်စေ၊ ဘေးဒုက္ခကို ခံစားရသည်ဖြစ်စေ အားလုံးသည် ဘုရားသခင်၏ လက်များထဲတွင် ရှိသည်၊ ယင်းသည် ဘုရားသခင်၏အုပ်စိုးမှုအောက်တွင်သာ ရှိသည်။ ဤသည်မှာ သမ္မာတရားဖြစ်သည်။ ဤသည်မှာ အန္တိခရစ်တို့ ယုံကြည်သည့်အရာ ဖြစ်သလော။ (မဟုတ်ပါ။) ၎င်းတို့သည် ဤအရာကို အဘယ်ကြောင့် မယုံကြည်ရသနည်း၊ ၎င်းတို့သည် ယင်းကို အဘယ်ကြောင့် လက်မခံရသနည်း။ ဘုရားသခင်ကို ယုံကြည်သူများအနေဖြင့် အန္တိခရစ်များသည် ကောင်းချီးမင်္ဂလာခံစားလိုကြပြီး ဘေးဒုက္ခကို ရှောင်ရှားလိုကြသည်။ ကောင်းချီးမင်္ဂလာ ခံစားနေရသည့်သူ၊ အကျိုးခံစားရပြီးသူ၊ ကျေးဇူးပြုခြင်းခံရပြီးသူ၊ ကြီးမားသော အကျိုးအမြတ်များကို လက်ခံရရှိပြီးသူနှင့်၊ သာ၍များသော ရုပ်ပိုင်းဆိုင်ရာ ဇိမ်ခံစရာများ၊ သာ၍ ကောင်းသည့် ရုပ်ပိုင်းဆိုင်ရာ ဆက်ဆံမှုတို့ကို လက်ခံရရှိပြီးသူတစ်ဦးကို ၎င်းတို့ တွေ့သည့်အခါ၊ ဤသည်မှာ ဘုရားသခင် လုပ်ဆောင်ခြင်းဖြစ်သည်ဟု ၎င်းတို့ ယုံကြည်ကြသည်။ မဟုတ်ပါက၊ ဤအရာများသည် ဘုရားသခင်၏ လုပ်ဆောင်ချက်များ မဟုတ်ပေ။ သွယ်ဝိုက်အဓိပ္ပာယ်မှာ ‘ကိုယ်တော်သည် ဘုရားသခင်ဖြစ်ပါက၊ ကိုယ်တော်သည် လူများကို ကောင်းချီးသာပေးနိုင်သည်။ ကိုယ်တော်သည် ၎င်းတို့ထံ ဘေးအန္တရာယ်များ သို့မဟုတ် ဆင်းရဲဒုက္ခကို ကျရောက်စေနိုင်ခြင်း မရှိ။ သို့မှသာလျှင် ကိုယ်တော့်ကို လူတို့ယုံကြည်ခြင်း၌ တန်ဖိုးနှင့် အကျိုးရှိပေသည်။ ကိုယ်တော့်နောက်ကို လိုက်ပြီးနောက်၊ လူများသည် ဘေးဒုက္ခ၏ ဖိစီးဝန်းရံခြင်းခံရဆဲဖြစ်ပါက၊ ၎င်းတို့ ဒုက္ခခံရဆဲဖြစ်ပါက၊ ၎င်းတို့သည် ကိုယ်တော့်ကို အဘယ်ကြောင့် ယုံကြည်သင့်သနည်း’ ဟူ၍ ဖြစ်သည်။ အရာရာသည် ဘုရားသခင်၏လက်တော်ထဲတွင် ရှိကြောင်း၊ ဘုရားသခင်က အားလုံးကို ဦးစီးကွပ်ကဲကြောင်းကို ၎င်းတို့ မဝန်ခံကြပေ။ ၎င်းတို့သည် ဤအရာကို အဘယ့်ကြောင့် ဝန်မခံရသနည်း။ အကြောင်းမှာ အန္တိခရစ်များသည် ဘေးဒုက္ခကို ကြောက်သောကြောင့် ဖြစ်သည်။ ၎င်းတို့က အကျိုးဖြစ်ထွန်းဖို့၊ မျက်နှာသာပေးခံရဖို့၊ ကောင်းချီးမင်္ဂလာပေးခံရဖို့တို့ကိုသာ လိုချင်ကြသည်။ ၎င်းတို့က ဘုရားသခင်၏ အချုပ်အခြာအာဏာကိုဖြစ်စေ၊ အစီအစဉ်များကိုဖြစ်စေ လက်ခံဖို့ ဆန္ဒမရှိဘဲ၊ ဘုရားသခင်ထံမှ အကျိုးအမြတ်များ လက်ခံရရှိဖို့သာ ဆန္ဒရှိကြပေသည်။ ဤသည်မှာ ၎င်းတို့၏ တစ်ကိုယ်ကောင်းဆန်ပြီး စက်ဆုပ်ရွံရှာဖွယ်ကောင်းသည် အမြင်ရှုထောင့် ဖြစ်လေသည်။” (အန္တိခရစ်တို့ကို ဖော်ထုတ်ခြင်း၌ “အသေးစိတ်ရှင်းလင်းချက် ၂- နောဧနှင့် အာဗြဟံတို့သည် ဘုရားသခင်၏ နှုတ်ကပတ်တော်များကို နားထောင်ခဲ့ပြီး သူ့ကို လိုက်နာခဲ့ပုံ (အပိုင်း ၁)”) “ဖောက်ပြန်ပျက်စီးသော လူသားအားလုံး ၎င်းတို့ကိုယ်တိုင်အတွက် အသက်ရှင်နေထိုင်ကြ၏။ မိမိကိုယ်သာ ကိုးကွယ်ရာ၊ ဤသည်မှာ လူ့သဘာဝ၏ အနှစ်ချုပ်ဖြစ်သည်။ ဘုရားသခင်ကို ယုံကြည်ခြင်းသည် မိမိအတွက် လုပ်ဆောင်ခြင်းဖြစ်ပြီး၊ ၎င်းတို့သည် အမှုအရာများကို စွန့်လွှတ်ကြသည်၊ သူ့အတွက် မိမိကိုယ်ကို အသုံးခံပြီး သူ့အပေါ် သစ္စာရှိကြသည်၊ သို့သော် ၎င်းတို့သည် ဤအရာအားလုံးကို မိမိကိုယ်ကျိုးအတွက် လုပ်ဆောင်ခြင်းသာဖြစ်၏။ အတိုချုပ်အားဖြင့် ယင်းမှာ မိမိအတွက် ကောင်းချီးမင်္ဂလာများ ရရှိရန် ရည်ရွယ်ချက်အတွက်ချည်းသာ ဖြစ်၏။ လူ့အဖွဲ့အစည်းတွင် အရာခပ်သိမ်းကို ကိုယ်ကျိုးအတွက် လုပ်ကြခြင်း ဖြစ်၏။ ကောင်းချီးမင်္ဂလာများ ရရှိရန်အတွက်သာ ဘုရားသခင်ကို ယုံကြည်ကြခြင်းဖြစ်၏။ ကောင်းချီးမင်္ဂလာများ ရရှိရန်အတွက် လူတို့သည် အရာခပ်သိမ်းကို စွန့်ပယ်ခြင်းဖြစ်ကာ များစွာသော ဒုက္ခကို ကြံ့ကြံ့ခံနိုင်ခြင်းဖြစ်သည်။ ဤအရာအားလုံးမှာ လူသား၏ ဖောက်ပြန်ပျက်စီးသော သဘောသဘာဝအပေါ် လက်တွေ့ကိုအခြေခံသော အထောက်အထားဖြစ်၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “အပြင်ပန်းပြောင်းလဲမှုများနှင့် စိတ်နေသဘောထားပြောင်းလဲမှုများကြားက ခြားနားချက်”) ကောင်းချီးနဲ့ ကံဆိုးမှုတွေအပေါ် အန္တိခရစ်ရဲ့ အမြင်ကို ဘုရားနှုတ်ကပတ်တော်က ဖွင့်ပြပါတယ်။ သူတို့တွေက သူတို့ယုံကြည်ခြင်းမှာ ကောင်းချီးတွေနောက်ကိုလိုက်ကြပြီး သူတို့ရဲ့ ယုံကြည်မှုကြောင့် ကောင်းချီးခံစားရသင့်တယ်လို့ ထင်ကြတယ်။ အဲဒီလိုမဖြစ်ရင် ယုံကြည်ခြင်းရှိတာက အဓိပ္ပာယ်မရှိဘူးလို့ ထင်ကြတယ်။ ဘုရားကိုတောင် အချိန်မရွေး သစ္စာဖောက််ပြီး ထားခဲ့နိုင်တယ်။ ကျွန်မကလည်း ယုံကြည်ခြင်းမှာ ဒီလိုမျိုးအမြင်ရှိတယ်ဆိုတာ သဘောပေါက်ခဲ့ပါတယ်။ ကျွန်မက ဒီအနစ်နာခံမှုတွေအားလုံးကို လုပ်ခဲ့တဲ့အတွက်၊ ဘုရားသခင်က ကျွန်မနဲ့ ကျွန်မမိသားစုကို ငြိမ်သက်ခြင်းနဲ့ ကျန်းမာရေးကောင်းမှုတွေ ကောင်းချီးပေးသင့်တယ်လို့ ထင်ခဲ့တယ်။ ဒါကြောင့် ကျွန်မဖြစ်စေ၊ ကျွန်မ အမျိုးသားဖြစ်စေ နေမကောင်းဖြစ်တဲ့အခါ ကျွန်မက ဘုရားကိုအပြစ်တင်ပြီး အထင်လွဲခဲ့တယ်။ မလျော်ကန်တဲ့ တောင်းဆိုမှုတွေတောင် ဘုရားအပေါ် လုပ်ခဲ့တယ်။ ကျွန်မရဲ့ ဗိုင်းရပ်နဲ့ ကျွန်မ အမျိုးသားရဲ့ ကင်ဆာကို ကုပေးစေချင်ခဲ့တယ်။ ကျွန်မ မကြိုက်တာတစ်ခုကို ဘုရားက လုပ်တာနဲ့တစ်ပြိုင်နက် ကျွန်မတာဝန်ကို စိတ်နှစ်ပြီး မလုပ်ချင်တော့ဘူး။ ကျွန်မရဲ့ ယုံကြည်ခြင်းအပေါ် အမြင်က ဘယ်လောက် အဓိပ္ပာယ်မရှိလဲဆိုတာ ကျွန်မ သဘောပေါက်ခဲ့ပါတယ်။ အမှန်တော့ ယုံကြည်သူတွေက မကောင်းတာတွေ မဖြစ်ဘူးလို့ ဘုရားက လုံးဝ မပြောခဲ့ပါဘူး။ သူက အရာရာတိုင်းအပေါ် အုပ်စိုးတယ်။ မွေးခြင်း၊ သေခြင်း၊ ဖျားနာခြင်း၊ ကျန်းမာရေး အားလုံးက သူ့လက်ထဲမှာပဲ။ ယုံကြည်သူတွေလည်း အတူတူပဲပေါ့။ ကျွန်မတို့ဟာ ဘုရားသခင်ဆီက ကောင်းချီးတွေတင်ရရှိတာမဟုတ်ဘဲ ဆင်းရဲဒုက္ခကိုလည်း ရရှိပါတယ်။ တာဝန်ကို ထမ်းဆောင်ခြင်းက ဖန်ဆင်းခံတစ်ယောက်လုပ်သင့်တဲ့ အခြေခံအကျဆုံးအရာတစ်ခုဖြစ်ပြီး ကောင်းချီးခံရခြင်း၊ မခံရခြင်းနဲ့ ဘာမှမဆိုင်ပါဘူး။ ဒါပေမဲ့ ကျွန်မက စာတန်ရဲ့ ဖောက်ပြန်ပျက်စီးစေခြင်းကို အရမ်းခံထားရပြီး “မိမိကိုယ်သာ ကိုးကွယ်ရာဖြစ်၏”၊ “ဆက်စပ်သည့်အကျိုးကျေးဇူးမရှိပါက မည်သည့်အခါမျှ စောစောမထပါနှင့်” ဆိုတာမျိုးတွေက ကျွန်မ လိုက်နာတဲ့ ဆိုးယုတ်တဲ့ အဆိပ်တွေဖြစ်နေခဲ့တယ်။ ကျွန်မက ကိုယ့်အကျိုးစီးပွားကို အမြဲတမ်းစဉ်းစားနေပြီး ဘုရားသခင်ကို ကျွန်မအတွက် အသုံးပြုစရာတစ်ခုအဖြစ် မြင်နေခဲ့တာပါ။ ကျွန်မရဲ့ ဆင်းရဲဒုက္ခနဲ့အလုပ်ကြိုးစားမှုတွေအတွက် အလဲအလှယ်အနေနဲ့ ဘုရားသခင်ဆီက ကောင်းချီးတွေကို ရယူချင်နေခဲ့တာ။ ကျွန်မရဲ့ ကိုယ်ပိုင်အကျိုးစီးပွားကို ထိခိုက်စေတဲ့အရာတစ်ခုခုကို ဘုရားသခင်က လုပ်တဲ့အခါမှာ ဘုရားအပေါ် ညည်းညူမှုတွေ၊ အထင်လွဲမှုတွေပြည့်ခဲ့ပြီး သူ့ကို ကျိုးကြောင်းပြပြောဆိုပြီး ဆန့်ကျင်တာတောင် လုပ်ခဲ့တယ်။ ကျွန်မက ဘယ်လို ယုံကြည်သူမျိုးလဲ။ ကျွန်မဟာ မယုံကြည်သူတစ်ယောက်၊ တစ်ကိုယ်ကောင်းဆန်သူ၊ ယုတ်ညံ့၊ သေးနုပ်သူတစ်ယောက်ပါ။ ကျွန်မ ဒါကို သဘောပေါက်တဲ့အခါမှာ တကယ်ကို ကြောက်ခဲ့မိတယ်။ ကျွန်မက ကျွန်မယုံကြည်ခြင်းမှာ သမ္မာတရားနောက်ကို လိုက်ဖို့ အာရုံမစိုက်ဘဲ ကျေးဇူးတော်နဲ့ ကောင်းချီးနောက်ကိုလိုက်ဖို့ပဲ အာရုံစိုက်ခဲ့မိတာကို မြင်ခဲ့ရတယ်။ ကျွန်မက ဘုရားကို ဆန့်ကျင်တဲ့ လမ်းကြောင်းပေါ်ရောက်နေခဲ့တာပါ။ အဲဒီနည်းလမ်းနဲ့ သမ္မာတရားကို ကျွန်မ ဘယ်တော့မှ ရမှာမဟုတ်သလို ကျွန်မရဲ့ ဖောက်ပြန်ပျက်စီးတဲ့ စိတ်သဘောထားက ပြောင်းလဲမှာမဟုတ်ဘူး။ နောက်ဆုံးမှာ ဖယ်ရှားခြင်းခံရမှာပဲ။ အဲဒီနောက် ဘုရားသခင်က ကျွန်မကို တရားစီရင်ပြီး ဖော်ထုတ်ဖို့အတွက် အဲဒီအခြေအနေကို အသုံးပြုနေတယ်ဆိုတာ ကျွန်မ အမှန်တကယ် မြင်ခဲ့ပါတယ်။ ဘုရားသခင်က ကျွန်မကို အဲဒီလို မဖော်ထုတ်ခဲ့ရင် ကျွန်မရဲ့ ဖောက်ပြန်ပျက်စီးခြင်းနဲ့ စွန်းထင်းနေတဲ့ ယုံကြည်ခြင်းကို ကျွန်မ မြင်မှာမဟုတ်ဘူး။ ကျွန်မက သန့်စင်ခံရပြီး ပြောင်းလဲဖို့ ဖြစ်နိုင်မှာမဟုတ်ဘူး။ ဘုရားရဲ့ ကယ်တင်ခြင်းအတွက် ဘုရားကို ကျွန်မ လှိုက်လှိုက်လှဲလှဲ ကျေးဇူးတင်ခဲ့ပါတယ်။

နောက်ပိုင်းမှာ “စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်” ဆိုတဲ့အထဲက ငါးပိုဒ်မြောက်မှာ ကျွန်မဖတ်တဲ့ နောက်ထပ်အပိုဒ်တစ်ခုရှိတယ်။ “ဘုရားသခင်အား ယုံကြည်ခြင်း ဟူသည် ဒုက္ခခံရခြင်း၊ သို့မဟုတ် သူ့အတွက် အမှုအရာအမျိုးမျိုးကို လုပ်ဆောင်ပေးခြင်းအကြောင်း ဖြစ်သည်ဟု သင်ထင်ကောင်းထင်နိုင်သည်။ ဘုရားသခင်အား ယုံကြည်ခြင်း၏ ရည်ရွယ်ချက်မှာ သင်၏ဇာတိပကတိ ငြိမ်သက်ခြင်းရှိရန်၊ သို့မဟုတ် သင့်ဘဝထဲရှိ အရာရာတိုင်း အဆင်ပြေချောမွေ့စွာ သွားနေရန်၊ သို့မဟုတ် အရာခပ်သိမ်း၌ သင်သက်သောင့်သက်သာရှိပြီး ငြိမ်သက်ခြင်းရှိရန် ဖြစ်သည်ဟု သင် ထင်ကောင်း ထင်လောက်ပေသည်။ သို့သော်လည်း ဤအရာများတစ်ခုကမျှ ဘုရားသခင်အပေါ် သူတို့၏ယုံကြည်မှု၌ လူတို့ အလေးထားသင့်သော ရည်ရွယ်ချက်များ မဟုတ်ချေ။ အကယ်၍ သင်သည် ဤရည်ရွယ်ချက်များအတွက် ယုံကြည်မိပါက၊ သင်၏အမြင်မှာ မမှန်ကန်သည့်အပြင်၊ သင့်အနေဖြင့် စုံလင်အောင်ပြုခြင်းခံရရန် တကယ်ပင် မဖြစ်နိုင်ချေ။ ဘုရားသခင်၏ လုပ်ဆောင်ချက်များ၊ ဘုရားသခင်၏ ဖြောင့်မတ်သောစိတ်သဘောထား၊ သူ၏ဉာဏ်ပညာ၊ သူ၏ နှုတ်ကပတ်တော်များ၊ သူ၏ အံ့သြဖွယ်ကောင်းခြင်းနှင့် ဉာဏ်မမီနိုင်ခြင်း အားလုံးတို့မှာ လူတို့နားလည်သင့်သော အရာများပင်ဖြစ်သည်။ သင်သည် ဤနားလည်မှုရှိလျက် ယင်းကို သင်၏စိတ်နှလုံးထဲမှ ပုဂ္ဂိုလ်ရေးရာ တောင်းဆိုချက်များ၊ မျှော်လင့်ချက်များနှင့် အယူအဆများ ဟူသမျှကို ဖယ်ရှားရန် အသုံးပြုသင့်သည်။ ဤအရာများကို သုတ်သင်ဖယ်ရှင်းခြင်းဖြင့်သာလျှင် သင်သည် ဘုရားသခင်တောင်းဆိုထားသော သတ်မှတ်ချက်များနှင့် ပြည့်မီနိုင်ပေမည်။ ထို့ပြင် ဤအရာ လုပ်ဆောင်ခြင်းဖြင့်သာလျှင် သင်သည် အသက်ကိုရရှိကာ ဘုရားသခင်ကို ကျေနပ်စေနိုင်မည်ဖြစ်သည်။ ဘုရားသခင်အား ယုံကြည်ခြင်း၏ ရည်ရွယ်ချက်သည် သူ့ကိုကျေနပ်စေရန်နှင့် သူတောင်းဆိုသော စိတ်သဘောထားဖြင့် အသက်ရှင်နေထိုင်ရန် ဖြစ်ပြီး၊ ထိုမှသာ သူ၏လုပ်ရပ်များနှင့် ဘုန်းတော်သည် မထိုက်တန်သော ဤလူအုပ်စုအားဖြင့် ထင်ရှားစေနိုင်မည် ဖြစ်သည်။ ဤသည်မှာ ဘုရားသခင်အား ယုံကြည်ခြင်းအတွက် မှန်ကန်သောအမြင်ဖြစ်ပြီး၊ သင်ရှာဖွေသင့်သော ပန်းတိုင်လည်းဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏) ဘုရားနှုတ်ကပတ်တော်တွေက ကျွန်မ ဘာကို လိုက်စားသင့်တယ်ဆိုတာကို ပြသခဲ့တယ်။ ကျွန်မယုံကြည်ခြင်းမှာ ကောင်းချီးတွေနဲ့ ဘယ်လို အကျိုးအမြတ်မျိုးနောက်ကိုမဆို မလိုက်သင့်ဘဲ ဘုရားကို တောင်းဆိုတာ၊ ပန်ကြားတာတစ်ခုမှမရှိဘဲ ယောဘလိုဖြစ်ဖို့ ဘုရားကို သိပြီး ဘုရား စိတ်ကျေနပ်စေဖို့ ကြိုးစားသင့်တယ်။ ယောဘက သူ့မှာရှိသမျှ အရာတိုင်းကို ဘုရားက ပေးထားတယ်ဆိုတာ ယုံကြည်ခဲ့တယ်။ ဒါကြောင့် ဘုရားသခင်က ပေးသည်ဖြစ်စေ၊ ယူသွားသည်ဖြစ်စေ၊ သူက ကောင်းချီးရသည်ဖြစ်စေ၊ ဆင်းရဲဒုက္ခရသည်ဖြစ်စေ ဘုရားသခင်ကို အကြွင်းမဲ့နာခံပြီး ဘုရားရဲ့ ဖြောင့်မတ်ခြင်းကို ချီးမွမ်းခဲ့ပါတယ်။ ဒါကြောင့် စာတန်က ယောဘကို စမ်းသပ်တဲ့အခါမှာ သူ့ပိုင်ဆိုင်မှုတွေအားလုံး ခိုးယူခံရတဲ့အခါ၊ သူ့သားသမီးတွေ သေသွားတဲ့အခါ သူ့တစ်ကိုယ်လုံးမှာ အနာစိမ်းတွေနဲ့ ပြည့်နေပြီး သူ့ကိုယ်ခန္ဓာကို အိုးခြမ်းပဲ့တွေနဲ့ ကုတ်ရင်း ပြာပုံပေါ် ထိုင်နေရတဲ့အခါမှာ ဘုရားကို လုံးဝ မညည်းညူဘဲ ဘုရားရဲ့ အမည်နာမကိုဆက်ပြီး ချီးမွမ်းနေခဲ့တယ်။ ဘုရားသခင်က ဘာပဲလုပ်ပါစေ၊ ယောဘဟာ ဘုရားကို နာခံရင်း၊ ကိုးကွယ်ရင်းနဲ့ ဖန်ဆင်းခံတစ်ယောက်ရဲ့နေရာမှာ ရပ်တည်နေခဲ့တယ်။ ဒါကြောင့် ယောဘရဲ့ ယုံကြည်ခြင်းဟာ ဘုရားရဲ့ ချီးမွမ်းခြင်းနဲ့ ထိုက်တန်ခဲ့တယ်။ ဒီနားလည်မှုက ကျွန်မကို လက်တွေ့လုပ်ဆောင်ဖို့ လမ်းကြောင်းတစ်ခုကို ပေးခဲ့တယ်။ ကျွန်မ အမျိုးသားက သက်သာသည်ဖြစ်စေ၊ မသက်သာသည်ဖြစ်စေ ကျွန်မ ဘုရားသခင်ကို မညည်းညူဘဲ ကျိုးနွံနာခံရမယ်။

နောက်ပိုင်းမှာ ဘုရားနှုတ်ကပတ်တော်ထဲက ဒါကို ကျွန်မ ဖတ်တယ်။ “ဘုရားသခင်သည် ဘုရားသခင်၏ ဖန်ဆင်းခံများအားလုံး၏ ဇာစ်မြစ်၊ ပေါ်ထွန်းမှု၊ သက်တမ်း၊ အဆုံးသတ်တို့အပြင်၊ လူသားမျိုးနွယ် တစ်ရပ်လုံး၌ ၎င်းတို့အသက်တာ၏ တာဝန်နှင့် ၎င်းတို့ လုပ်ဆောင်သည့် အခန်းကဏ္ဍတို့ကို အပြည့်အဝ စီစဉ်နှင့်ပြီးဖြစ်သည်။ မည်သူတစ်ဦးတစ်ယောက်ကမျှ ဤအရာများကို မပြောင်းလဲနိုင်ပေ။ ဤသည်မှာ ဖန်ဆင်းရှင်၏ ဩဇာအာဏာဖြစ်သည်။ ဖန်ဆင်းခံတိုင်း၏ ပေါ်ထွန်းမှု၊ ၎င်းတို့ အချိန်မည်မျှကြာ အသက်ရှင်သည်၊ ၎င်းတို့အသက်တာ၏ တာဝန်- ဤဥပဒေသများအားလုံး တစ်ခုချင်းစီတိုင်းကို ဘုရားသခင်က စီမံထားသည်မှာ အာကာသဗိမာန်တိုင်း၏ ပတ်လမ်းကို ဘုရားသခင် စီမံထားသကဲ့သို့ပင် ဖြစ်လေသည်။ ဤအာကာသဗိမာန်များသည် မည်သည့် ပတ်လမ်းကို လိုက်သည်၊ နှစ်ပေါင်းမည်မျှ လိုက်သည်၊ ၎င်းတို့ မည်သို့ ပတ်သည်၊ ၎င်းတို့ မည်သည့် ဥပဒေသများကို လိုက်နာသည်- ဤအရာများအားလုံးကို ဘုရားသခင်က လွန်လေပြီးသော အချိန်ကြာမြင့်စွာက စီမံထားခဲ့ကာ နှစ်ထောင်ပေါင်း၊ သောင်းပေါင်းများစွာ မပြောင်းလဲခဲ့ဘဲ ရှိလေသည်။ ဤသည်ကို ဘုရားသခင်က စီမံထားခြင်းဖြစ်ပြီး ဤသည်မှာ သူ၏ဩဇာအာဏာ ဖြစ်လေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို ရှာဖွေခြင်းအားဖြင့်သာ ဘုရားသခင်၏လုပ်ဆောင်ချက်များကို သိနိုင်သည်”) ကျွန်မတို့ရဲ့ ပန်းတိုင်၊ ဘဝသက်တမ်းနဲ့ ရလဒ်တွေအားလုံးက ဖန်ဆင်းရှင်ရဲ့ လက်ထဲမှာရှိတယ်ဆိုတာကို ဘုရားနှုတ်ကပတ်တော်ကနေ ကျွန်မ တွေ့ခဲ့ရပါတယ်။ ကျွန်မတို့ သေရမယ့်အချိန်ကို ဘုရားက သတ်မှတ်ထားပြီး ဘယ်သူကမှ အဲဒါကို မလွတ်မြောက်နိုင်ပါဘူး။ အဲဒီအချိန်မတိုင်ခင်မှာ ကျွန်မတို့က ကင်ဆာဖြစ်ရင်တောင်မှ သေမှာမဟုတ်သေးပါဘူး။ ဒါက ဘုရားရဲ့ သြဇာအာဏာဖြစ်ပြီး ဘယ်သူကမှ ဒါကို မပြောင်းလဲနိုင်ဘူး။ ဒါကို နားလည်သွားတော့ ကျွန်မ နည်းနည်းစိတ်အေးလာတယ်။ ကျွန်မ အမျိုးသားရဲ့ ကျန်းမာရေးက ဘုရားလက်ထဲမှာရှိတယ်ဆိုတာ ကျွန်မ သိခဲ့ပါတယ်။ ကျွန်မလုပ်နိုင်သမျှက ဘုရားစီစဉ်တဲ့အရာကို နာခံပြီး ကိုယ့်တာဝန်ကို ထမ်းဆောင်ဖို့ပါပဲ။ သူက ဆေးရုံမှာ ခဏလောက် ဓါတုကုထုံးခံယူခဲ့ရတယ်။ ပြီးတော့ အံ့သြစရာကောင်းတာက သူ့သွေးထဲမှာ ကင်ဆာဆဲလ်တွေမရှိတော့ဘူး။ ညွှန်ပြချက်တွေအားလုံးက ပုံမှန်ပဲ။ အကျိတ်ကလည်း တစ်ဝက်လျော့သွားတယ်။ ဆရာဝန်က သူ့လိုမျိုးဖြစ်တာ၊ ဒီလို ကောင်းကောင်း ထိန်းထားနိုင်တာ တော်တော်ရှားတယ်ဆိုပြီး ပြောတယ်။ ကျွန်မတို့သားကပြောတယ်။ သူ့အတန်းဖော်ရဲ့ အဖေက ဒီလိုကင်ဆာပဲဖြစ်တာ။ သူက ဓာတုကုထုံးတစ်ခါခံယူပြီး အဲဒါကို မခံနိုင်ဘူး၊ နောက်တော့ သုံးလေးလကြာပြီး ဆုံးသွားတယ် တဲ့။ ဒါတွေအားလုံးကို ကြားရတော့ ဘုရားကို အရမ်း ကျေးဇူးတင်မိတယ်။ ကျွန်မ အပျော်ဆုံးကတော့ ကျွန်မ အမျိုးသားက အမြဲ အမည်ခံသက်သက်ပဲ ယုံကြည်သူတစ်ယောက်ဖြစ်ခဲ့တာ။ ပိုက်ဆံနောက်ကိုပဲ အမြဲတမ်းလိုက်ခဲ့တယ်။ ဒါပေမဲ့ သူကင်ဆာဖြစ်ပြီးနောက်မှာ ဘုရားသခင်ရဲ့ အနန္တတန်ခိုးနဲ့ အချုပ်အခြာအာဏာအပေါ် သိနားလည်မှုတချို့ ရလာခဲ့ပြီးတဲ့နောက် ဘုရားရဲ့ လုပ်ဆောင်ချက်အပေါ် သူ့ရဲ့ သက်သေခံချက်ကို မိတ်ဆွေတွေ၊ ဆွေမျိုးတွေနဲ့ မျှဝေခဲ့တာပဲ။ လူသားမျိုးနွယ်ကို ကယ်တင်ဖို့ ဘုရားရဲ့အမှုတော်က ဘယ်လောက် လက်တွေ့ကျတယ်ဆိုတာ ကျွန်မ မြင်ခဲ့ပါတယ်။ အဲဒီအချိန်တုန်းက ဒါတွေအားလုံးကို ဖြတ်သန်းရတာဟာ တကယ်ကို နာကျင်ခံစားခဲ့ရပါတယ်။ ဒါပေမဲ့ ကျွန်မ သင်ခန်းစာတစ်ခုနဲ့ ကိုယ့်အကြောင်းကိုယ် သင်ယူခဲ့ရသလို၊ ယုံကြည်ခြင်းမှာ ကျွန်မရဲ့ လိုက်စားမှုကို ပြုပြင်ခဲ့တယ်။ ဒါဟာ ဘုရားရဲ့ ချစ်ခြင်းနဲ့ ကောင်းချီးပဲ။ “သင်ဘုရားအပေါ် ချစ်မေတ္တာစစ်ထားရှိရန် ကြိုးပမ်းသင့်တယ်” ဆိုတဲ့ ဘုရားနှုတ်ကပတ်တော် ဓမ္မသီချင်းတစ်ပုဒ်ကို ကျွန်မ တွေးမိတယ်။ “ယနေ့၊ လက်တွေ့ကျသော ဘုရားသခင်ကို ယုံကြည်ရန် လမ်းကြောင်းမှန်ပေါ်သို့ သင် ခြေချရမည်။ သင်သည် ဘုရားသခင်ကို ယုံကြည်ပါက၊ ကောင်းချီးမင်္ဂလာများကို သာမကဘဲ ဘုရားသခင်ကို ချစ်ခြင်းနှင့် သိကျွမ်းခြင်းကိုလည်း ရှာသင့်သည်။ ဘုရားသခင်၏ ဉာဏ်အလင်းပေးမှု လိုက်လျှောက်မှုအားဖြင့်၊ သင်ကိုယ်တိုင်၏ လိုက်လျှောက်မှုအားဖြင့် သင်သည် သူ၏နှုတ်ကပတ်တော်ကို စားသောက်နိုင်ပြီး ဘုရားသခင်ကို စစ်မှန်စွာ နားလည်နိုင်မည်ဖြစ်၍ သင့်နှလုံးသား၏ အနက်ရှိုင်းဆုံး နေရာမှလာသော ဘုရားသခင်ကိုချစ်ခြင်း အစစ်အမှန်သည်လည်း ရှိလာနိုင်မည်။ တစ်နည်းဆိုလျှင်၊ ဘုရားသခင်ကို သင်၏ ချစ်ခြင်းသည် အစစ်မှန်ဆုံးဖြစ်ပြီး၊ အဘယ်သူမျှ မဖျက်ဆီးနိုင် သို့မဟုတ် မတားဆီးနိုင်သည့် ချစ်ခြင်းမျိုးဖြစ်လျှင်၊ ယခုအချိန်တွင် သင်သည် ဘုရားသခင်ကို ယုံကြည်ခြင်း လမ်းမှန်ပေါ်တွင် ရှိနေသည်။ ထိုအရာက သင်သည် ဘုရားသခင်နှင့် သက်ဆိုင်ကြောင်း သက်သေပြသည်၊ အဘယ်ကြောင့်ဆိုသော် သင့်နှလုံးသားသည် ဘုရားသခင်၏ ပိုင်ဆိုင်ခြင်းကိုခံရပြီး အခြားမည်သည်အရာကမျှ သင့်ကို မပိုင်ဆိုင်နိုင်သောကြောင့် ဖြစ်သည်။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ)


၁၆။ သင်းအုပ်ဆရာ၏ ဆိုးယုတ်မှုကို ရိပ်စားမိခြင်း

ရှောင်ချီ မြန်မာနိုင်ငံ

စက်တင်ဘာ ၂၀၂၀မှာ အွန်လိုင်းမှာ အစ်မတစ်ယောက်နဲ့ ကျွန်တော် တွေ့ခဲ့ပါတယ်။ သူကပြောတယ်။ သခင်ယေရှုက အနန္တတန်ခိုးရှင် ဘုရားသခင်အဖြစ် ပြန်ကြွလာပြီးတော့ တရားစီရင်ခြင်းအမှုကို ပြုဖို့အတွက် သမ္မာတရားတွေကို ဖော်ပြနေတယ်တဲ့။ သခင်ပြန်ကြွလာတာကို ကြားတော့ ကျွန်တော် ပျော်သွားပြီး အွန်လိုင်းစုဝေးပွဲတွေစတက်ပြီး အနန္တတန်ခိုးရှင် ဘုရားသခင်ရဲ့ အမှုတော်ကို စူးစမ်းလေ့လာခဲ့ပါတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ပြီးတော့ စာတန်အားဖြင့် လူသားရဲ့ ဖောက်ပြန်ပျက်စီးခြင်းရဲ့ အရင်းအမြစ်၊ လူကို ကယ်တင်ဖို့အတွက် ဘုရားသခင်ရဲ့ အမှုတော်အဆင့်သုံးဆင့်၊ လူ့ဇာတိခံယူခြင်းရဲ့ နက်နဲမှုတွေ၊ ဘုရားသခင်ရဲ့ နောက်ဆုံးသောကာလ တရားစီရင်ခြင်းအမှုနဲ့ အရင်က တစ်ခါမှတောင်မကြားဖူးတဲ့ နောက်ထပ် သမ္မာတရားတွေကို ကျွန်တော် သိခဲ့ရတယ်။ စူးစမ်းရှာဖွေတဲ့အချိန်ကာလတစ်ခုကိုဖြတ်သန်းပြီးနောက်မှာ အနန္တတန်ခိုးရှင် ဘုရားသခင်ဟာ ပြန်ကြွလာတဲ့ သခင်ယေရှုဖြစ်တယ်ဆိုတာ သေချာသွားပြီး အနန္တတန်ခိုးရှင် ဘုရားသခင် အသင်းတော်မှာ ပါဝင်ခဲ့တယ်။ ဘုရားနှုတ်ကပတ်တော်ကို နေ့စဉ်ဖတ်ရခြင်းကရတဲ့ အာဟာရကို နှစ်သက်ပြီး ကျွန်တော် အရင်က တစ်ခါမှ မရခဲ့သလိုမျိုး ဝိညာဉ်ရေးဆိုင်ရာ အားပြည့်မှုကို ခံစားရတယ်။ နှိုင်းယှဉ်ကြည့်ရင် ကျွန်တော့် သင်းအုပ်ဆရာရဲ့ တရားဒေသနာတွေက အကြောင်းအရာဟောင်းတွေပဲဖြစ်ပြီး ခြောက်ကပ်ပြီး ပျင်းဖို့ကောင်းတယ်။ ဘာအလင်းမှမရှိဘူး။ စိတ်ဓာတ်ကို လုံးဝ မြှင့်တင်မပေးဘူး။ ဒါကြောင့် အသင်းတော်ဝတ်ပြုအစီအစဉ်တွေကို ကျွန်တော် မတက်တော့ဘူး။

နောက်တော့ ၂၀၂၁ခုနှစ်၊ ဖေဖော်ဝါရီလမှာ မြန်မာနိုင်ငံမှာ စစ်အာဏာသိမ်းမှုဖြစ်ပြီး အင်တာနက်တွေ ဖြတ်ခံရတယ်။ အွန်လိုင်းစုဝေးပွဲတွေကို ဆက်တက်လို့ မရနိုင်တော့ဘူး။ သိပ်မကြာခင်မှာပဲ ညီအစ်ကိုတချို့က ကျွန်တော့်ရွာကိုရောက်လာပြီး ဒေသခံစုဝေးပွဲတွေ ပြင်ဆင်ချင်တယ်လို့ ပြောတယ်။ အဲဒီအချိန်တုန်းက လာတက်တဲ့သူ အယောက် ၂၀ ရှိတယ်။ အံ့သြစရာကောင်းတာက စုဝေးပွဲ နည်းနည်းလောက်လုပ်ပြီးတဲ့နောက်မှာ တစ်ယောက်ယောက်က ကျွန်တော်တို့အကြောင်းကို ဒေသခံသင်းအုပ်ဆရာကို သတင်းပို့လိုက်တယ်။ ကျွန်တော်တို့က ဘုရားကျောင်းအစား အွန်လိုင်းစုဝေးပွဲတွေကိုပဲတက်ပြီး ဘုန်းကြီးတွေပြောတာကို နားမထောင်ဘူးလို့ သူက အသင်းတော်မှာရှိတဲ့လူတွေကို စပြောတယ်။ ကျွန်တော်တို့က ကိုယ်ပိုင် ဂိုဏ်းကွဲတစ်ခုဖွဲ့စည်းနေတယ်လို့ သူက လိမ်ပြောခဲ့တယ်။ ကျွန်တော်တို့နဲ့ ဘာကိစ္စမှ မပတ်သက်ဖို့ လူတိုင်းကို သူကပြောတယ်။ ကျွန်တော်တို့ရွာက လူတိုင်းနီးပါးက ခရစ်ယာန်တွေဖြစ်ပြီး သူတို့အားလုံးက သင်းအုပ်ဆရာကို ချစ်ခင်လေးစားပြီး သူပြောတာကို နားထောင်ကြတယ်။ သူ့ရဲ့ တိုက်ခိုက်မှုတွေနဲ့ ဝေဖန်မှုတွေကြောင့် အနန္တတန်ခိုးရှင် ဘုရားသခင်ကို ကျွန်တော်တို့ယုံကြည်တဲ့ သတင်းက မြို့ထဲကို အမြန်ပြန့်သွားတယ်။ လူတိုင်းက၊ ကျွန်တော်တို့ အမျိုးတွေ၊ သူငယ်ချင်းတွေနဲ့ အိမ်နီးချင်းတွေကတောင် ဒါ တော်တော်ဆိုးတယ်လို့ပြောပြီးတော့ ဘုရားကျောင်းမသွားလို့၊ သင်းအုပ်ဆရာကို နားမထောင်တော့လို့ဆိုပြီး ကျွန်တော်တို့ကို ဆူလာတယ်။ ကျွန်တော် သွားတဲ့နေရာတိုင်းမှာ လူတွေက ကျွန်တော့်ကို လက်ခါပြကြပြီး ကျွန်တော့်မိသားစုကလည်း အနန္တတန်ခိုးရှင် ဘုရားသခင်အပေါ် ကျွန်တော့်ယုံကြည်မှုကို လိုက်ပြီး ဆန့်ကျင်ကြတယ်။ ကျွန်တော် တော်တော်စိတ်နောက်ကျိသွားတယ်။ ကျွန်တော့် သူငယ်ချင်းတွေ၊ အိမ်နီးချင်းတွေနဲ့ ကျွန်တော်က အမြဲတမ်း တော်တော် ဆက်ဆံရေးကောင်းခဲ့တယ်။ အချင်းချင်း အမြဲတမ်း ကူညီခဲ့တယ်။ အခုတော့ သူတို့က ကျွန်တော့်ကို ပြဿနာတစ်ခုလို၊ ရန်သူတစ်ယောက်လို ဆက်ဆံကြတယ်။ ယုံကြည်မှုက တစ်ကိုယ်ရေ လွတ်လပ်ခွင့်ပါ။ ကျွန်တော်တို့က တရားမဝင်တာ ဘာမှမလုပ်ဘဲ ကျွန်တော်တို့ ယုံကြည်မှုကိုပဲ ကျင့်သုံးနေကြတာ။ ဘာလို့ သင်းအုပ်ဆရာက ကျွန်တော်တို့ကို ဝေဖန်ရှုတ်ချပြီးတော့ ရွာသားတွေကို ကျွန်တော်တို့ကို ငြင်းပယ်အောင်လုပ်တာလဲ။ ကျွန်တော် သတိမထားမိခင်မှာပဲ စိတ်ဓာတ်ကျသွားပြီး ဘုရားကို ဆုတောင်းခဲ့တယ်။ “ဘုရားသခင် သင်းအုပ်ဆရာက ကျွန်တော်တို့ကို ဒေါသတကြီး တိုက်ခိုက်နေပြီး ကျွန်တော်နဲ့ ရင်းနှီးတဲ့လူတိုင်းကတောင် ကျွန်တော့်ကို ငြင်းပယ်နေကြပါတယ်။ တော်တော်ကို စိတ်ဒုက္ခရောက်ရပါတယ်။ ဘုရားသခင် ဘာကြောင့် သူတို့က ဒီလိုဆက်ဆံကြလဲဆိုတာ ကျွန်တော် နားမလည်ပါဘူး။ ဒါကို ပိုနားလည်ပြီး စိတ်ဓာတ်မကျတော့အောင် ကျွန်တော့်ကို ဉာဏ်အလင်းပေးပြတော်မူပါ” ဆိုပြီးတော့။ နောက်တော့ ဘုရားနှုတ်ကပတ်တော်တစ်ပိုဒ်ကို စဉ်းစားမိတယ်။ အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်သည် သူ၏ အမှုကို ပြုသည်၊ ဘုရားသခင်သည် လူကို ပြုစုစောင့်ရှောက်သည်၊ ဤလူကို အလေးထားပြီး၊ စာတန်သည် တစ်ချိန်လုံး ဘုရားသခင်၏ ခြေလှမ်းတိုင်းကို ထက်ကြပ်မကွာ လိုက်လေသည်။ ဘုရားသခင် မျက်နှာသာပေးသည့်သူ မည်သူမဆိုကို စာတန်သည်လည်း တစ်လျှောက်လုံး နောက်ယောင်ခံရင်း စောင့်ကြည့်နေသည်။ ဤလူကို ဘုရားသခင် အလိုရှိပါက၊ စာတန်သည် အားလုံးကို ၎င်း၏ ကွယ်ဝှက်ထားသည့် ရည်မှန်းချက်များ ရရှိဖို့အလို့ငှာ ဘုရားသခင် လုပ်ဆောင်သည့် အမှုကို သွေးဆောင်ရန်၊ နှောင့်ယှက်ပြီး ဖျက်ဆီးရန် ဆိုးယုတ်သော နည်းလမ်းအမျိုးမျိုးကို အသုံးပြုရင်း၊ ဘုရားသခင်ကို တားဆီးဖို့ မိမိတတ်စွမ်းသမျှ အရာရာကို လုပ်ဆောင်မည် ဖြစ်သည်။ ဤရည်မှန်းချက်မှာ အဘယ်နည်း။ ၎င်းသည် ဘုရားသခင်အား ဘယ်သူ့ကိုမျှ မရစေချင်ပေ။ ဘုရားသခင် လိုချင်သမျှအားလုံးကို ၎င်းက မိမိကိုယ်တိုင်အတွက် လိုချင်သည်၊ ထိုအရာများက ၎င်းကို ကိုးကွယ်ကြဖို့၊ မကောင်းမှုလုပ်ရပ်များ ကျူးလွန်ရာတွင် ၎င်းကို ပူးပေါင်းကြဖို့အလို့ငှာ၊ ၎င်းက ထိုအရာများကို သိမ်းပိုက်ချင်သည်၊ ထိန်းချုပ်ချင်သည်၊ ထိုအရာများကို စီမံကွပ်ကဲချင်လေသည်။ ဤသည်မှာ စာတန်၏ ဘေးပြုတတ်သော စေ့ဆော်ချက် မဟုတ်လော။...ဘုရားသခင်နှင့် စစ်ဖြစ်ရင်းနှင့် ဘုရားသခင်နောက်တစ်လျှောက် နောက်ယောင်ခံလိုက်ရင်း၊ စာတန်၏ရည်မှန်းချက်မှာ ဘုရားသခင် ပြုလိုသည့် အမှုမှန်သမျှကို ဖြိုချရန်၊ ဘုရားသခင် ရရှိလိုသော သူများကို သိမ်းပိုက်ရန်နှင့် ထိန်းချုပ်ရန်၊ ဘုရားသခင် ရရှိလိုသောသူများကို လုံးဝ ကွယ်ပျောက်စေရန် ဖြစ်သည်။ အကယ်၍ ၎င်းတို့ မကွယ်ပျောက်ပါက၊ စာတန်၏အသုံးပြုခြင်းကို ခံရရန် စာတန်၏ ပိုင်ဆိုင်မှုများ ဖြစ်လာသည်- ဤသည်မှာ ၎င်း၏ ရည်မှန်းချက် ဖြစ်ပေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အတုမရှိ ဘုရားသခင်ကိုယ်တော်တိုင် (၄)”) ဒါကြောင့် သင်းအုပ်ဆရာဟာ နောက်ဆုံးသောကာလ ခရစ်တော်နောက်ကို ကျွန်တော်တို့ မလိုက်အောင်တားဆီးဖို့ ကြိုးစားနေတာဟာ တကယ်တော့ ဝိညာဉ်ရေးရာ တိုက်ပွဲပဲဆိုတာ ကျွန်တော် မြင်ခဲ့ရတယ်။ ဘုရားသခင်ဟာ နောက်ဆုံးသောကာလမှာ လူတွေကို တရားစီရင်ပြီး သန့်စင်ဖို့အတွက် သမ္မာတရားတွေကို ဖော်ပြပါတယ်။ ဒါဟာ စစ်မှန်တဲ့ယုံကြည်သူအုပ်စုတစ်စုကို ကယ်တင်ပြီး ရရှိဖို့ပါ။ ဒါပေမဲ့ စာတန်က ဘုရားသခင်ရဲ့ ရန်သူဖြစ်ပြီး လူတွေ ဘုရားကိုခွာပြီး သစ္စာဖောက်အောင်၊ စာတန်ရဲ့ သြဇာအောက်မှာ အသက်ရှင်အောင် ဘုရားအမှုတော်ကို ပိတ်ဆို့ပြီး ထိခိုက်စေဖို့အတွက် နည်းလမ်းမျိုးစုံကို အသုံးပြုတယ်။ ဒါဆိုရင် စာတန်က သူတို့ကို ထိန်းချုပ်နိုင်ပြီး အဆုံးမှာ သူတို့တွေဟာ စာတန်နဲ့အတူ ငရဲမှာ အပြစ်ဒဏ်ပေးခံရမယ်။ အသင်းတော်ဘုန်းကြီးတွေက တကယ်တမ်းမှာ စာတန်ရဲ့လက်ပါးစေတွေပဲဆိုတာ ကျွန်တော် မြင်ခဲ့တယ်။ သခင်ပြန်ကြွလာပြီဆိုတာကို သူတို့ကြားပေမဲ့ ဒါကို စူးစမ်းမယ့်အစား သူများတွေ ဒီလိုမလုပ်အောင် တားဆီးတယ်။ သူတို့တရားဒေသနာတွေက ဝိညာဉ်ပိုင်းဆိုင်ရာမှာ အားသာမဖြစ်တာ လူတွေကို စစ်မှန်တဲ့လမ်းလည်း ရှာခွင့်မပေးဘူး။ ကျွန်တော်တို့က ဘုရားကျောင်းကိုသွားပြီး သူတို့နောက်မလိုက်တော့တာကို မြင်တဲ့အခါ အနန္တတန်ခိုးရှင် ဘုရားသခင်ကို ကျွန်တော်တို့ သစ္စာဖောက်ပြီး သူတို့အသင်းတော်ဆီကို၊ သူတို့ထိန်းချုပ်မှုအောက်ကို ပြန်လာစေချင်တော့ ကျွန်တော်တို့ကို ရှုတ်ချပြီး အသေရဖျက်ကြတယ်။ ဒါဆိုရင် ကျွန်တော်တို့ဟာ ဘုရားသခင်ရဲ့ နောက်ဆုံးသောကာလ ကယ်တင်ခြင်းကို ဆုံးရှုံးရမယ်။ ဒါကို သဘောပေါက်ပြီး ကျွန်တော် ကိုယ့်ကိုယ်ကိုယ်ပြောလိုက်တယ်။ စာတန်ရဲ့လှည့်ကွက်တွေထဲရောက်လို့ မဖြစ်ဘူးပေါ့။ သူတို့နောက်ကိုလိုက်ဖို့အတွက် အနန္တတန်ခိုးရှင် ဘုရားသခင်ကို ကျွန်တော် မစွန့်နိုင်ဘူး။ ခိုင်ခိုင်မာမာ ရပ်တည်ရမယ် ပေါ့။

အဲဒီနောက်မှာ ယုံကြည်သူအသစ်တချို့နဲ့ ဘုရားသခင်ရဲ့ နောက်ဆုံးသောကာလ အမှုတော်ကို စူးစမ်းနေသူတွေက အားနည်းပြီး နောက်ဆုတ်သွားကြတယ်။ ကျွန်တော်တို့ဘေးက လူတိုင်းက ကန့်ကွက်နေပေမဲ့ ကျန်ခဲ့တဲ့ကျွန်တော်တို့တွေက စုဝေးပွဲတွေလုပ်တာကို မရပ်ခဲ့ဘူး။ သင်းအုပ်ဆရာက ဒါကိုသိသွားတော့ ဒေါသထွက်ပြီး အသင်းတော် တွဲဖက်အမှုဆောင်တချို့ကို ကျွန်တော့်အိမ်ကို ဆက်တိုက်လာခိုင်းပြီး သင်းအုပ်ဆရာအိမ်ကို ကျွန်တော် သွားဖို့ အတင်းပြောခိုင်းတယ်။ ကျွန်တော်က ဘုရားကို ကိုးကွယ်ပြီး မိတ်သဟာယဖွဲ့နေတာပဲ။ ဒါက ကျွန်တော့်လွတ်လပ်မှုပဲလို့ စဉ်းစားရင်းနဲ့ ဒါကို စိတ်တိုမိတယ်။ သင်းအုပ်ဆရာက ဘာကြောင့် ကျွန်တော့်ကို တားဆီးဖို့ ဆက်ပြီး ကြိုးစားနေတာလဲ ပေါ့။ ကျွန်တော် ဘာအမှားလုပ်တယ်လို့များ သူထင်လဲဆိုတာ သိရဖို့ သူပြောစရာရှိတာကို ကျွန်တော် နည်းနည်း သွားနားထောင်ကြည့်ချင်မိတယ်။ အဲဒီညနေမှာ တခြားညီအစ်ကိုမောင်နှမတချို့နဲ့အတူ သင်းအုပ်ဆရာအိမ်ကို ကျွန်တော်သွားလိုက်တယ်။ ဘုန်းကြီးတချို့က အဲဒီမှာ ရောက်နေတယ်။ သင်းအုပ်ဆရာကပြောတယ်။ “မင်းရဲ့ အွန်လိုင်းစုဝေးပွဲတွေအကြောင်း ငါကြားရတယ်။ မင်းရဲ့ ဘုန်းကြီးအနေနဲ့ တခြားလမ်းကြောင်းကို မလျှောက်ဖို့ သတိပေးရမှာ ငါတို့တာဝန်ပဲ” တဲ့။ ကျွန်တော် ပြန်ပြောလိုက်တယ်။ “သူတို့တရားဒေသနာတွေကို ကျွန်တော်တို့နားထောင်နေပေမဲ့ သခင့်ကို သစ္စာဖောက်နေတာ မဟုတ်ပါဘူး။ သခင်ယေရှုက ပြန်ကြွလာခဲ့ပြီး အမှုတော်အဆင့်သစ်တစ်ခုကို လုပ်ဆောင်နေပြီ” ကျွန်တော် ပြောလို့မပြီးခင်မှာပဲ သူက စိတ်ဆိုးမာန်ဆိုးနဲ့ ကြားဖြတ်ပြောတယ်။ “တော်တော့။ နောက်ထပ် ဒီလိုစကားကို ငါတို့ ထပ်နားထောင်မှာမဟုတ်ဘူး။ မင်း ဒီနေ့ ရွေးချယ်မှုတစ်ခုလုပ်ရမယ်။ တခြားဘုရားကို ဆက်ယုံနေမှာလား။ ငါတို့အသင်းတော်ကို ပြန်လာမှာလား” တဲ့။ သူကပြောရင်းနဲ့ ကျွန်တော်တို့နာမည်တွေအားလုံးရေးထားတဲ့ မှတ်စုစာအုပ်တစ်ခုကို ထုတ်လိုက်တယ်။ သူက အမိန့်ပေးတဲ့ပုံစံနဲ့ပြောတယ်။ “သူတို့ ဒေသနာတွေကို မင်း ဆက်နားထောင်မယ်ဆိုရင် မင်းနာမည်ဘေးမှာ ခြစ်လိုက်။ အဲဒီလိုမဟုတ်ဘူးဆိုရင် ဖျက်ပစ်လိုက်။ ငါပြောတာနားမထောင်ရင် မင်းတို့ ဒုက္ခရောက်လိမ့်မယ်။ မင်းတို့မိသားစုထဲမှာ မင်္ဂလာဆောင်တာ၊ သေတာ၊ မွေးတာ၊ အဲဒါတွေတစ်ခုမှ ငါတို့ လုံးဝ လုပ်ပေးမှာမဟုတ်ဘူး။ ဘာအစီအစဉ်ကိုမှ ငါတို့ ကူညီမှာမဟုတ်ဘူး” တဲ့။ ဘယ်သူကမှ ဘာမှမပြောဘူး။ ကျွန်တော်က ဘာမှမရေးရင် သင်းအုပ်ဆရာက ကျွန်တော့်ရဲ့ ယုံကြည်မှုလမ်းကို ပိတ်ပင်ဖို့ နည်းလမ်းရှာဦးမှာပဲလို့ စဉ်းစားရင်းနဲ့ ကျွန်တော် နည်းနည်းတွန့်ဆုတ်နေတယ်။ ကျွန်တော်က ကျွန်တော့်နာမည်ကို ခြစ်လိုက်ရင် ဘုန်းကြီးတွေက ဘယ်အစီအစဉ်မှာမှ ကျွန်တော့်မိသားစုကို ကူညီပေးမှာမဟုတ်ဘူး။ ဒါတွေက ရှေးဟောင်းရွာဓလေ့တွေ။ ဒါတွေက လူတိုင်းအတွက် တော်တော်အရေးကြီးပြီး လျစ်လျူရှုလို့မရဘူး။ ပြီးတော့ ရွာမှာရှိတဲ့သူတိုင်းက ဘုန်းကြီးတွေပြောတာ နားထောင်ကြတယ်။ သူတို့က ထွက်မလာဘူးဆိုရင် ဘယ်သူကမှလည်း လာမှာမဟုတ်ဘူး။ ဘယ်သူကမှ ကူညီမှာမဟုတ်ဘူး။ လူတိုင်းက ကျွန်တော့်ကို ငြင်းပယ်တော့မှာလား ပေါ့။ ဒါပေမဲ့ သခင်က ပြန်ကြွလာခဲ့ပြီဆိုတာ ကျွန်တော် သိနေတယ်။ ဒါဆို ကျွန်တော့်နာမည်ကို ဖျက်ပြီး အသင်းတော်ကို ပြန်ပူးပေါင်းရင် ဒါက ဘုရားကို ငြင်းပယ်ပြီး သစ္စာဖောက်တာမဟုတ်ဘူးလား။ အဲဒီအချိန်ခဏမှာ ကျွန်တော် ဘာလုပ်ရမှန်းမသိခဲ့ဘူး။ အဲဒါနဲ့ ဘုရားရဲ့လမ်းပြမှုအတွက် ဆုတောင်းလိုက်တယ်။ နောက်တော့ သခင်ယေရှုပြောခဲ့တာတစ်ခုကို သတိရမိတယ်။ “ထွန်ကိုင်းကို ကိုင်လျက်နောက်သို့ လှည့်၍ကြည့်သောသူမည်သည်ကား၊ ဘုရားသခင်၏ နိုင်ငံတော်နှင့် မထိုက်မတန်ဟု မိန့်တော်မူ၏။” (ရှင်လုကာခရစ်ဝင် ၉:၆၂) မှန်တယ်။ ကျွန်တော်က ယုံကြည်သူ၊ လိုက်လျှောက်သူတစ်ယောက်ပဲ။ ယုံကြည်ခြင်းမှာ ဘုရားကို ကျွန်တော်တို့ ကြောက်ရွံ့ရမယ်။ ဘုရားအမှုကို နာခံရမယ်။ သူ့နောက်ကို အမီလိုက်ရမယ်။ ဘုရားထက် သင်းအုပ်ဆရာကို ပိုတန်ဖိုးထားနေရင် ကိုယ့်ကိုယ်ကိုယ် ယုံကြည်သူလို့ ဘယ်လိုခေါ်နိုင်မလဲ။ နိုင်ငံတော်နဲ့ ကျွန်တော် ဘယ်လို သင့်တော်မှာလဲ။ အဲဒီမှာ ကျွန်တော် ဆုတောင်းလိုက်တယ်။ “ဘုရားသခင်၊ ကိုယ်တော့်အတွက် ဒီနေ့ သက်သေရပ်တည်ချင်ပါတယ်။ ဘာပဲဖြစ်ပါစေ။ ကိုယ်တော့်နောက်ကို လိုက်ချင်ပါတယ်” ဆိုပြီးတော့။ အဲဒီအခါ ကျွန်တော် ပိုပြီး စိတ်တည်ငြိမ်သွားပြီး ကျွန်တော့်နာမည်ဘေးမှာ ပြတ်ပြတ်သားသားနဲ့ အမှန်ခြစ်လိုက်တယ်။ တခြားလူတချို့ကလည်း သူတို့နာမည်တွေကို ခြစ်လိုက်တယ်။ အစ်မတစ်ယောက်ပဲ သူ့နာမည်ကို ဖျက်လိုက်တယ်။ သင်းအုပ်ဆရာက စိတ်ဆိုးပြီး ပြောတယ်။ “ဒါ မင်းတို့ရွေးချယ်မှုပဲ။ အခုကစပြီး ငါတို့က လမ်းကြောင်းတွေ မတူတော့ဘူး။ မင်းတို့ကိစ္စတွေက ငါတို့နဲ့ လုံးဝ မဆိုင်တော့ဘူး” တဲ့။

အိမ်ပြန်ရောက်ပြီးတဲ့နောက်မှာ ကျွန်တော့် စိုးရိမ်မှုတွေက ပြန်ပေါ်လာတယ်။ ပုံမှန်ဆိုရင် ကျွန်တော်တို့ရွာက မိသားစုတွေမှာ ဘာပဲဖြစ်ဖြစ် ကျွန်တော်တို့အတွက် ဆုတောင်းပေးဖို့နဲ့ ဘာသာရေးထုံးတမ်းတွေကို ဦးဆောင်ပေးဖို့ သင်းအုပ်ဆရာကို လုပ်ခိုင်းကြတယ်။ သင်းအုပ်ဆရာက ကျွန်တော်တို့ကို ဘာမှအရေးမစိုက်ရင် အဲဒါတွေ တစ်ခုမှ လုပ်နိုင်မှာမဟုတ်ဘူး။ လူတိုင်းက ကျွန်တော်တို့ကို ပစ်ပယ်ပြီး ကြိမ်းမောင်းကြမှာပဲ။ ကျွန်တော်တို့ ယုံကြည်မှုကို မကျင့်သုံးနိုင်အောင် တခြားဘာနည်းတွေကို သူတို့အသုံးချမယ်၊ အားလုံးက ဘယ်အချိန်မှာ အဆုံးသတ်သွားမယ်ဆိုတာ မသိခဲ့ဘူး။ အဲဒါတွေအားလုံးကို စဉ်းစားရတာ ကျွန်တော့်အတွက် တကယ်နာကျင်ရပါတယ်။ ဘယ်လိုဖြတ်သန်းရမယ်ဆိုတာ ကျွန်တော်မသိခဲ့ဘူး။ ချက်ချင်းပဲ ဆုတောင်းလိုက်တယ်။ “ဘုရားသခင် ကျွန်တော့်ရဲ့ ဝိညာဉ်ရင့်ကျက်မှုက တကယ်တမ်း ဘယ်လောက်နည်းပါးတယ်ဆိုတာ ကျွန်တော်မြင်ရပါတယ်။ သူများတွေရဲ့ အသရေဖျက်မှုနဲ့ ငြင်းပယ်မှုကို ကျွန်တော် အမြဲတမ်း စိုးရိမ်ခဲ့ပါတယ်။ ဒါကို ရင်ဆိုင်ဖို့ ကြောက်ရွံ့နေပြီး အားနည်းနေပါတယ်။ ဘုရားသခင် ဒါကိုဖြတ်သန်းဖို့ ကျွန်တော့်ကို လမ်းပြတော်မူပါ” ပေါ့။ အဲဒီနောက်မှာ ရေလောင်းခြင်းအတွက် အစ်မတစ်ယောက်ကို အွန်လိုင်းမှာရှာပြီး ကျွန်တော်ဖြတ်သန်းနေရတာကို သူ့ကို ပြောလိုက်တယ်။ သူက ဘုရားနှုတ်ကပတ်တော်တစ်ပိုဒ်ကို ကျွန်တော့်ဆီကို ပို့လိုက်တယ်။ အနန္တတန်ခိုးရှင် ဘုရားသခင် ပြောသည်မှာ- “ယောဘ၏ စမ်းသပ်မှုများ အဆုံးသတ်ပြီးနောက် သူ့ထံမှ သက်သေခံချက်ကို ရပြီးသည့်နောက်တွင်၊ ယောဘကဲ့သို့သော လူများ ပါဝင်သည့် အုပ်စုတစ်စု- သို့မဟုတ် တစ်စုထက်ပိုသော- အုပ်စုများကို ရယူမည်ဟု ဘုရားသခင် စိတ်ဆုံးဖြတ်ခဲ့သည်၊ သို့သော် စာတန်က ဘုရားသခင်နှင့် အလောင်းအစား လုပ်ခြင်းအားဖြင့် ယောဘအား စုံစမ်းနှောင့်ယှက်ကာ၊ တိုက်ခိုက်ခဲ့ပြီး နှိပ်စက်ညှဉ်းပန်းခဲ့သော နည်းလမ်းများကို အသုံးပြုလျက် အခြားမည်သည့်လူကိုမျှ တိုက်ခိုက်ရန် သို့မဟုတ် နှိပ်စက်ရန် စာတန်ကို မည်သည့်အခါမျှ တစ်ဖန် အခွင့်မပေးရန် ဘုရားသခင် စိတ်ဆုံးဖြတ်ခဲ့သည်။ ခွန်အားနည်းပြီး မိုက်မဲကာ မသိနားမလည်သော လူသားအပေါ် ထိုသို့သော အရာများကို တစ်ဖန်လုပ်ဆောင်ရန် စာတန်အား ဘုရားသခင် ခွင့်မပြုခဲ့ပေ- ယောဘကို စာတန် စုံစမ်းနှောင့်ယှက်ခဲ့ပြီးဖြစ်သည်မှာ လုံလောက်ခဲ့ပေသည်။ လူတို့ကို အလိုရှိသည့်အတိုင်း နှိပ်စက်ညှဉ်းပန်းရန် စာတန်အား ဘုရားသခင် အခွင့်မပေးခြင်းသည် ဘုရားသခင်၏ သနားခြင်းကရုဏာ ဖြစ်သည်။ ဘုရားသခင်အတွက်မူကား ယောဘသည် စာတန်၏ စုံစမ်းနှောင့်ယှက်ခြင်းနှင့် နှိပ်စက်မှုကို ခံခဲ့ပြီးသည်မှာ လုံလောက်ခဲ့သည်။ ဘုရားသခင်နောက်သို့ လိုက်သောလူများ၏ အသက်နှင့် အရာရာတိုင်းကို ဘုရားသခင်အုပ်စိုးပြီး စီစဉ်ညွှန်ကြားသည့်အတွက်၊ ထိုသို့သော အရာများကို တစ်ဖန်လုပ်ဆောင်ရန် စာတန်ကို ဘုရားသခင် ခွင့်မပြုခဲ့သကဲ့သို့၊ စာတန်သည် အလိုရှိသည်အတိုင်း ဘုရားသခင် ရွေးချယ်ထားသောသူများကို ကြိုးကိုင်ညွှန်ကြားရန် အခွင့်မရှိပေ- ဤအချက်နှင့်ပတ်သက်ပြီး သင်တို့ ရှင်းလင်းစွာ သိသင့်သည်။ ဘုရားသခင်သည် လူသား၏ အားနည်းချက်ကို ဂရုစိုက်ပြီး သူ၏မိုက်မဲခြင်းနှင့် မသိနားမလည်မှုကို နားလည်၏။ လူသားအနေဖြင့် အလျှင်း ကယ်တင်ခံရနိုင်ရန်အလို့ငှာ၊ ဘုရားသခင်သည် သူ့ကို စာတန်လက်သို့ လွှဲအပ်လိုက်ရသော်လည်း၊ စာတန်၏အရူးလုပ်ခြင်းနှင့် နှိပ်စက်ညှဉ်းပန်းခြင်းတို့အား လူသားခံရသည်ကို မြင်ရန် ဘုရားသခင် လိုလားခြင်းမရှိသကဲ့သို့၊ လူသား အမြဲတစေ ဆင်းရဲဒုက္ခ ခံစားရသည်ကိုလည်း ဘုရားသခင် မမြင်ချင်ပေ။ လူသားကို ဘုရားသခင်က ဖန်ဆင်းခဲ့ပြီး လူသားနှင့် ပတ်သက်၍ အရာရာတိုင်းကို ဘုရားသခင် အုပ်စိုးကာ စီစဉ်သည်မှာ ကောင်းကင်ဘုံက ချမှတ်ဆုံးဖြတ်ထားပြီး မြေကြီးက အသိအမှတ်ပြုထားခြင်း ဖြစ်သည်။ ဤသည်မှာ ဘုရားသခင်၏ တာဝန်ဖြစ်ပြီး အရာခပ်သိမ်းအပေါ် ဘုရားသခင် အုပ်စိုးသည့် ဩဇာအာဏာ ဖြစ်သည်။ ဘုရားသခင်သည် စာတန်အား လူသားကို သဘောရှိ ညှဉ်းပန်းရန်နှင့် နှိပ်စက်ရန် ခွင့်မပြုပေ၊ လူသားကို လမ်းလွှဲစေရန် အမျိုးမျိုးသော နည်းလမ်းများကို အသုံးပြုဖို့ စာတန်အား သူအခွင့်မပေးသည့်အပြင်၊ လူသားအပေါ် ဘုရားသခင်၏ အချုပ်အခြာ အာဏာကို ဝင်ရောက်နှောင့်ယှက်ရန် စာတန်အား အခွင့်မပေးသကဲ့သို့၊ လူသားမျိုးနွယ်ကို စီမံခန့်ခွဲပြီး ကယ်တင်သော ဘုရားသခင်၏ ကြီးမြတ်သည့် အမှုကို ထည့်မတွက်နှင့်ဦးတော့၊ အရာခပ်သိမ်းအပေါ် ဘုရားသခင် အုပ်စိုးသော ဥပဒေသများကို နင်းခြေရန်နှင့် ဖျက်ဆီးရန် ခွင့်မပြုပေ။ ဘုရားသခင် ကယ်တင်လိုသောသူများနှင့် ဘုရားသခင်အား သက်သေခံနိုင်သောသူများသည် ဘုရားသခင်၏ နှစ်ခြောက်ထောင် စီမံခန့်ခွဲမှု အစီအစဉ်နှင့်သက်ဆိုင်သည့် အမှု၏ အချက်အချာနှင့် ပုံဆောင်ခဲဖြစ်သည့်အပြင် သူ၏ နှစ်ခြောက်ထောင် အမှုထဲက သူ၏ကြိုးပမ်းမှုများ၏ အဖိုးအခလည်း ဖြစ်သည်။ ဘုရားသခင်သည် ဤလူများကို စာတန်အား သာမန်ကာလျှံကာ အဘယ်သို့ ပေးနိုင်မည်နည်း။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)”) ကျွန်တော်တို့က ဘာကိုပဲ ရင်ဆိုင်ရပါစေ အဲဒါကို ဘုရားက ဖြစ်ခွင့်ပြုခဲ့တယ်၊ အရာရာတိုင်းက ဘုရားလက်ထဲမှာရှိတယ်ဆိုတာ ဘုရားနှုတ်ကပတ်တော်ကနေ ကျွန်တော်မြင်ခဲ့ရပါတယ်။ သူ့ခွင့်ပြုချက်မပါဘဲနဲ့ စာတန်က ဘယ်လောက်ကြမ်းကြုတ်ပါစေ၊ ကျွန်တော်တို့ကို ဘယ်လောက်နာကျင်စေချင်ပါစေ သူဘာမှမလုပ်နိုင်ပါဘူး။ ဘုရားသခင်က အဲဒီ အနှောင့်အယှက်ပေးတဲ့အရာအားလုံးကို ဖြစ်ပျက်ခွင့်ပြုနေတာပါ။ ဘုရားက ကျွန်တော့်ကို စမ်းသပ်ပြီး ကယ်လည်းကယ်တင်နေတာပါ။ ကျွန်တော်က ယောဘလိုဖြစ်ပြီး အဲဒီအခြေအနေတစ်လျှောက် သက်သေခံဖို့ သူ မျှော်လင့်ပါတယ်။ ဒါဟာ အဲဒီပတ်ဝန်းကျင်မှာ ဘုရားကို ကျွန်တော်အမှီပြုနိုင်ဖို့ဖြစ်ပြီး ဘုရားအပေါ်မှာ စစ်မှန်တဲ့ယုံကြည်ခြင်း ဖြစ်လာနိုင်ဖို့အတွက် သူ့ရဲ့အမှုတော်နဲ့ နှုတ်ကပတ်တော်တွေကို တွေ့ကြုံနိုင်ဖို့လည်းဖြစ်ပါတယ်။ ဒါပေမဲ့ ကျွန်တော်က စာတန်ရဲ့ ပိုက်ကွန်ထဲမှာ မိနေခဲ့တာ။ ကိုယ့်ရဲ့ အပြန်အလှန် ဆက်ဆံရေးတွေကို ကာကွယ်ချင်ခဲ့ပြီး ငြင်းပယ်ပြီး အသရေဖျက်ခံရတာကို မလိုချင်ခဲ့ဘူး။ မကောင်းတာတစ်ခုခုဖြစ်မှာကို အမြဲတမ်း ကြောက်နေခဲ့တယ်။ ဘုရားအလိုတော်ကို ကျွန်တော်နားမလည်ခဲ့ဘူး။ ကျွန်တော်စိတ်လျှော့လိုက်ပြီး ဆုတောင်းတယ်။ “ဘုရားသခင်။ ကိုယ်တော်က ဒါတွေအားလုံးကို ခွင့်ပြုနေတယ်ဆိုတာ ကျွန်တော်နားလည်ပါပြီ။ ဒါတွေအားလုံးက ကျွန်တော့်ကို ကယ်တင်ပြီး သန့်စင်ဖို့၊ ကျွန်တော့်ယုံကြည်ခြင်းကို စုံလင်စေဖို့ ဖြစ်ပါတယ်။ ကိုယ်တော့်အတွက် သက်သေခံဖို့ အဆင်သင့်ဖြစ်ပါပြီ။ ဒါပေမဲ့ ကျွန်တော့်ဝိညာဉ်ရင့်ကျက်မှုက အရမ်းနည်းပါးပါတယ်။ ကျေးဇူးပြုပြီး ဒါကိုဖြတ်သန်းဖို့အတွက် ကျွန်တော့်ယုံကြည်ခြင်းကို ကူညီခွန်အားဖြည့်ပေးတော်မူပါ” ဆိုပြီးတော့။

ကျွန်တော်က အနန္တတန်ခိုးရှင် ဘုရားသခင်နောက်ကို လိုက်ဖို့ ရွေးချယ်ပြီးသွားပြီဆိုတော့ သင်းအုပ်ဆရာက ကျွန်တော့်ကို မနှောင့်ယှက်တော့ဘဲ ပုံမှန် စုဝေးနိုင်ပြီလို့ တွက်မိတယ်။ ဒါပေမဲ့ အဲဒီအစား သင်းအုပ်ဆရာရဲ့ ရန်လိုမှုနဲ့ ဝေဖန်မှုတွေကြောင့် တခြားရွာသားတွေက ဆက်ပြီး အနှောင့်အယှက်ပေးနေတယ်။ ကျွန်တော်တို့က ဘာသာရေးဓလေ့ထုံးတမ်းတွေကို မဆောင်ရွက်ဘူး။ ရွာစည်းမျဉ်းတွေကို ချိုးဖောက်တယ်လို့ ပြောရင်းနဲ့ ကျွန်တော်တို့ကို လှောင်ပြောင်ကြတယ်။ အသရေဖျက်တယ်။ ကျွန်တော်တို့မိသားစုတွေရှေ့မှာတင် အော်ဟစ်ကြတယ်။ ကျွန်တော်တို့ ကျွန်တော်တို့ယုံကြည်မှုကို ဆက်ထားရင် အစိုးရကိုတိုင်ပြီး ကျွန်တော်တို့ကို ဖမ်းခိုင်းမယ်ဆိုပြီး ပြောကြတယ်။ ကျွန်တော့်မိသားစုက စိတ်ဖိစီးမှုဒဏ် မခံနိုင်ဘူး။ သူတို့က ကျွန်တော့်ကို ယုံကြည်မှုကို စွန့်လွှတ်ဖို့ တွန်းအားပေးရင်း အမြဲတမ်းလိုလို အငြင်းအခုံတွေလုပ်တယ်။ သူများတွေလည်း သူတို့မိသားစုတွေရဲ့ ဖိအားပေးတာ ခံရတာပဲ။ တချို့တွေက အိမ်ကနှင်ထုတ်ခံရပြီး သူတို့အိမ်ကိုတောင် ဝင်လို့မရဘူး။ သင်းအုပ်ဆရာက ကျွန်တော်တို့က ဘုန်းကြီးတွေကို နားမထောင်တာ၊ ဘုရားကျောင်းကိုမသွားတာနဲ့တင် ပြဿနာတွေအများကြီးရှိနေတယ်လို့ပြောပြီး အလိမ်အညာတွေဖြန့်တယ်။ ကျွန်တော်တို့ကို ရေလောင်းဖို့လာတဲ့ အစ်ကိုနှစ်ယောက်ကိုလည်း သူက စစ်ဆေးမေးမြန်းချင်တယ်။ ကျွန်တော်က စိတ်ဆိုးပြီး စိတ်မထိန်းနိုင်ဖြစ်ခဲ့တာပေါ့။ ဘုန်းကြီးက တကယ်ကို အမှန်တရားကို ပြောင်းပြန်လှန်နေတာ။ သူတို့သာ မတိုက်ခိုက်ခဲ့ရင် ကျွန်တော်တို့မှာ အဲဒီပြဿနာတွေ လုံးဝ ရှိမှာမဟုတ်ဘူး။ နောက်ပိုင်းမှာ အစ်မတစ်ယောက်က အဲဒီရေလောင်းတဲ့အစ်ကိုနှစ်ယောက်ကို အန္တရာယ်ကင်းအောင်လို့ မလာတော့ဖို့ ပြောလိုက်တယ်။ လူတိုင်းက အဲဒီအချိန်မှာ အပျက်သဘောဆောင်နေကြပြီး အားနည်းနေကြတယ်။ ကျွန်တော်တို့က စုဝေးပွဲတွေလုပ်ဖို့၊ တာဝန်ထမ်းဆောင်ဖို့ကို စိတ်မပါကြဘူး။ ဒီလိုဖြစ်နေတာကို မြင်ရတော့ ကျွန်တော်လည်း နည်းနည်းအားနည်းလာတယ်။ ညီအစ်ကိုမောင်နှမတွေကို ဘယ်လိုကူညီပံ့ပိုးရမယ်ဆိုတာ မသိခဲ့ဘူး။ ဒီယုံကြည်မှုလမ်းကြောင်းက ခက်ခဲလွန်းတယ်လို့ ကျွန်တော်ရုတ်တရက် ခံစားမိတယ်။ နားမလည်နိုင်ခဲ့ဘူး။ ကျွန်တော်တို့က စုဝေးပြီး ဘုရားနှုတ်ကပတ်တော်တွေကို ဖတ်နေတဲ့ ယုံကြည်သူတွေသက်သက်ပါ။ ဘာလို့ ကျွန်တော်တို့ကို လွှတ်မပေးထားဘဲ လမ်းဆုံးပေါ် အတင်းတွန်းပို့ဖို့ ဆုံးဖြတ်ထားကြတာလဲ။ ကျွန်တော့်ရဲ့ ဝေဒနာထဲကနေ ဘုရားကို အော်ခေါ်ခဲ့တယ်။ “ဘုရားသခင် ကျွန်တော်အရမ်းအားနည်းနေပြီး ကျွန်တော့်ခံစားချက်တွေကို မငြိမ်သက်စေနိုင်ဘူး။ ဒီယုံကြည်ခြင်းလမ်းကြောင်းပေါ်မှာ ဘယ်လိုနေလို့ရမလဲ။ ကျေးဇူးပြုပြီး ဉာဏ်အလင်းပေးပြီး လမ်းပြတော်မူပါ” ဆိုပြီးတော့။ နောက်တော့ သခင်ယေရှုပြောခဲ့တာတစ်ခုကို သတိရမိတယ်။ “လောကီသားတို့သည် သင်တို့ကိုမုန်းလျှင်၊ သင်တို့ကို မမုန်းမှီ ငါ့ကိုမုန်းကြသည်ကို သိမှတ်ကြလော့။ သင်တို့သည် လောကီနှင့်ဆက်ဆံလျှင်၊ လောကီသားတို့သည် မိမိတို့နှင့်ဆက်ဆံသော သင်တို့ကို ချစ် ကြလိမ့်မည်။ သင်တို့သည် လောကီနှင့်မဆက်ဆံ၊ လောကီထဲက ငါရွေးကောက်သောသူဖြစ်သောကြောင့်၊ လောကီသားတို့သည် သင်တို့ကိုမုန်းကြ၏။” (ရှင်ယောဟန်ခရစ်ဝင် ၁၅:၁၈-၁၉) သူတို့ဟာ ဘုရားကြွလာခြင်းကို တကယ်မုန်းတီးလို့၊ ဘုရားကို အမှန်တကယ်တိုက်ခိုက်နေကြလို့ ကျွန်တော်တို့ကို မုန်းပြီး ဖိနှိပ်တာဆိုတာ ကျွန်တော် ရုတ်တရက် သဘောပေါက်သွားတယ်။ ဘုရားသခင်ဟာ နောက်ဆုံးသောကာလမှာ လူ့ဇာတိခံယူခဲ့ပြီး လူသားမျိုးနွယ်ကို သန့်စင်ပြီးကယ်တင်ဖို့ သူ့ရဲ့ တရားစီရင်ခြင်းအမှုအတွက် သမ္မာတရားတွေကို ဖော်ပြနေတယ်။ သူ့ရဲ့ ပေါ်ထွန်းခြင်းနဲ့ လုပ်ဆောင်မှုက လောကီလူသားတွေကို ထုတ်ဖော်ပြနေတယ်။ သူတို့ဟာ သမ္မာတရားကို မချစ်ဘူး။ မုန်းတီးကြတယ်။ ဘုရားကို မုန်းကြတယ်။ ကောင်းကင်ပေါ်က မရေရာတဲ့ ဘုရားကို ယုံကြည်ကြတယ်။ ဒါကြောင့် သူတို့ဟာ လူ့ဇာတိနဲ့ဘုရားသခင်ရဲ့ အမှုတော်နဲ့ နှုတ်ကပတ်တော်တွေကို ဝေဖန်ရှုတ်ချနေကြတာပါ။ သခင်ယေရှု အမှုပြုဖို့လာခဲ့တုန်းကလိုပေါ့။ ဂျူးခေါင်းဆောင်တွေက သူဖော်ပြတဲ့ သမ္မာတရားတွေကို လက်ခံဖို့ ငြင်းဆန်ပြီး သူ့ကို ရှုတ်ချပြီး စော်ကားဖို့အတွက် အစွမ်းကုန်လုပ်ဆောင်ကြတယ်။ ဂျူးယုံကြည်သူတွေကလည်း သူတို့နဲ့အတူလိုက်ပြီး သခင့်ကို ငြင်းဆန်ကြတယ်။ အဆုံးမှာ သူ့ကို ကားတိုင်မှာ သံနဲ့ရိုက်ခဲ့ကြတယ်။ ဒီလောကက တကယ်ကို ဆိုးယုတ်ပါတယ်။ ဒါပေမဲ့ လောကီငြင်းဆန်မှုတွေနဲ့ ဘာသာရေးအင်အားစုတွေရဲ့ ရှုတ်ချမှုတွေ ပိုများလေလေ၊ ဒါဟာ လမ်းမှန်ဖြစ်တယ်၊ ဘုရားရဲ့အမှုဖြစ်တယ်ဆိုတာ ရှင်းလေလေပါပဲ။ အဲဒါက ဒီလမ်းကြောင်းပေါ်မှာနေဖို့ ကျွန်တော့်ဆန္ဒကို နှစ်ဆတိုးစေတယ်။

ဘာတွေဖြစ်နေတယ်ဆိုတာကို ညီအစ်ကိုမောင်နှမတွေကသိတဲ့အခါမှာ အနန္တတန်ခိုးရှင် ဘုရားသခင်ရဲ့ ကျမ်းပိုဒ်တစ်ပိုဒ်ကို ကျွန်တော့်ဆီကို ပို့လိုက်တယ်။ အနန္တတန်ခိုးရှင် ဘုရားသခင် ပြောသည်မှာ- “စိတ်မပျက်နှင့်၊ အားမနည်းနှင့်၊ ထိုအခါ ငါသည် သင့်အတွက် အမှုအရာများကို ရှင်းလင်းစေမည်။ နိုင်ငံတော်သို့ သွားရာလမ်းသည် သိပ်ချောမွေ့ခြင်းမရှိ။ မည်သည့်အရာမျှ ထိုမျှ မရိုးရှင်းပေ။ ကောင်းချီးများ သင့်ထံ အလွယ်တကူ ရောက်လာသည်ကို သင် လိုချင်သည် မဟုတ်လော။ ယနေ့တွင် အယောက်တိုင်းသည် ခါးသီးသော စမ်းသပ်ခြင်းများ ရင်ဆိုင်ဖို့ ရှိလိမ့်မည်။ ထိုသို့သော စမ်းသပ်မှုများမရှိပါက၊ သင်တို့၌ ရှိသည့် ငါ့ကိုချစ်သော နှလုံးသားသည် တိုး၍ အားကောင်းလာလိမ့်မည် မဟုတ်သကဲ့သို့၊ သင်တို့သည် ငါ့အတွက် စစ်မှန်သော ချစ်ခြင်းမေတ္တာ ရှိလိမ့်မည်မဟုတ်။ ဤစမ်းသပ်မှုများတွင် အရေးမပါသော အခြေအနေများသာ ပါရှိလျှင်ပင်၊ အယောက်တိုင်း ၎င်းတို့ကို ကျော်ဖြတ်ရမည်။ စမ်းသပ်မှုများ၏ ခက်ခဲမှုက လူတစ်ဦးနှင့်တစ်ဦး ခြားနား လိမ့်မည်သာ ဖြစ်သည်။ စမ်းသပ်မှုများသည် ငါ့ထံမှလာသော ကောင်းချီးမင်္ဂလာများဖြစ်ပြီး၊ သင်တို့ထဲမှ မည်မျှသည် ငါ၏ ရှေ့သို့ မကြာခဏ လာပြီး ဒူးထောက်လျက် ကောင်းချီး မင်္ဂလာများကို တောင်းခံကြသနည်း။ မိုက်မဲသော ကလေးတို့။ အနည်းငယ်သော မင်္ဂလာရှိသည့် စကားများကို ငါ၏ ကောင်းချီးမင်္ဂလာများအဖြစ် သင်တို့ အမြဲ ယူဆ ကြသော်လည်း၊ ခါးသီးမှုသည် ငါ၏ ကောင်းချီးမင်္ဂလာများထဲမှ တစ်ခုဖြစ်သည်ကို သင်တို့ သတိမပြုမိကြပေ။ ငါ၏ ခါးသီးခြင်းကို မျှဝေခံစားသော သူတို့သည် ငါ၏ ချိုမြိန်ခြင်းကို သေချာပေါက် မျှဝေခံစားရလိမ့်မည်။ ယင်းမှာ သင်တို့အဖို့ ငါ၏ ကတိနှင့် ငါ၏ ကောင်းချီးမင်္ဂလာဖြစ်သည်။ ငါ၏ နှုတ်ကပတ်တော်များကို စားသောက်ရန်နှင့် မွေ့လျော်ရန် မတွန့်ဆုတ်နှင့်။ အမှောင် ကျော်လွန်သည့်အခါ၊ အလင်း စုရုံး၏။ အရုဏ်မတက်မီ အမှောင်ဆုံးဖြစ်၏။ ဤအချိန်ပြီးနောက် ကောင်းကင်သည် တဖြည်းဖြည်း လင်းလက်လာပြီး၊ ထို့နောက် နေ ပေါ်ထွက်ပေသည်။ ကြောက်ရွံ့ခြင်းမရှိနှင့် သို့မဟုတ် တွန့်ဆုတ်ခြင်း မဖြစ်နှင့်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အခန်း ၄၁” အစအဦး၌ ခရစ်တော်၏မိန့်မြွက်ချက်များ) ဒါကိုဖတ်တော့ ကျွန်တော်အရမ်းတို့ထိခံရတယ်။ ကျွန်တော်တို့က ဘုရားရဲ့ အမှုတော်အသစ်နောက်ကို လိုက်နေကြတာ။ ဘုန်းကြီးတွေရဲ့ တားဆီးတာကိုခံရပြီး တခြားရွာသားတွေရဲ့ မမျှတစွာ ဆက်ဆံမှုကိုခံရတယ်။ ဒါဟာ ရှောင်လွှဲလို့မရနိုင်ဘူး။ လူတွေဟာ စာတန်ကြောင့် အရမ်းကို ဖောက်ပြန်ပျက်စီးနေပြီး လောကဟာ အရမ်းမှောင်မိုက်ဆိုးယုတ်နေလို့ပါ။ သူတို့တွေထဲက တစ်ယောက်မှ ဘုရားကြွလာတာကို မကြိုဆိုကြဘူး။ ဘုရားနောက်ကိုလိုက်တာဟာ လွယ်ကူတဲ့အရာမဟုတ်ပါဘူး။ ဘုရားရဲ့နိုင်ငံတော်ထဲကို ဝင်ရပြီး သူ့ရဲ့ လက်ခံမှုကို ရဖို့ အဲဒီလို ဖိနှိပ်မှုနဲ့ အခက်အခဲမျိုးကို ကျွန်တော်တို့ ကြုံတွေ့ရမယ်။ ဘုရားက ကျွန်တော်တို့အတွက် အထောက်အပံ့ဖြစ်ပြီး ကျွန်တော်တို့နဲ့ အမြဲတမ်းအတူရှိတယ်။ ကျွန်တော့်အတွက် ဘာမှကြောက်စရာမရှိဘူး။ ဘုရားကိုသာ ဆုတောင်းပြီး အမှီပြုရမယ်။ သင်းအုပ်ဆရာရဲ့ အနှောင့်အယှက်တွေကို ကျော်လွှားဖို့ သူက ကျွန်တော်တို့ကို သေချာပေါက်လမ်းပြလိမ့်မယ်။ ရုပ်ရှင်နဲ့ ဗီဒီယိုတွေထဲမှာ ကျွန်တော် တွေ့ရတဲ့ တရုတ် ညီအစ်ကိုမောင်နှမတွေရဲ့ အတွေ့အကြုံတွေကို ကျွန်တော် စဉ်းစားမိတယ်။ သူတို့တွေက တရုတ်အစိုးရရဲ့ ဖိနှိပ်တာ၊ လိုက်ဖမ်းတာ၊ စောင့်ကြည့်တာကိုခံရပြီး အချိန်မရွေးအဖမ်းခံရတာမျိုးကို ရင်ဆိုင်နေရတယ်။ သူတို့မိသားစုတွေလည်း ငြိစွန်းကုန်ကြပြီး သူတို့ရဲ့ ပိုင်ဆိုင်တဲ့ပစ္စည်းတွေ၊ အလုပ်တွေ ဖယ်ရှားခံရတယ်။ သူတို့တွေ တော်တော်များများက ထောင်ကျပြီး ရက်ရက်စက်စက် နှိပ်စက်ခံရတယ်။ အများကြီး ဒုက္ခခံရတယ်။ ဒါပေမဲ့ သူတို့ဟာ ဘုရားကို အမှီပြုနိုင်ပြီး စာတန်ကိုအောင်နိုင်တဲ့ သက်သေကို ပေးနိုင်ကြတယ်။ ပြီးတော့ ဘုရားသခင်က သူ့ရဲ့ နှစ်ကြိမ်လူ့ဇာတိခံယူခြင်းမှာ ဘယ်လိုဒုက္ခခံခဲ့တယ်ဆိုတာကို ကျွန်တော် စဉ်းစားမိတယ်။ သခင်ယေရှုက လူသားမျိုးနွယ်ကိုရွေးနုတ်ဖို့ လူ့ဇာတိခံယူပြီး ကမ္ဘာကို ကြွလာတဲ့အချိန်မှာ သူဟာ ဂျူးတွေရဲ့ ရှုတ်ချစော်ကားခြင်းကို ခံရပြီး အဆုံးမှာ ကားစင်တင်ခံရတယ်။ နောက်ဆုံးသောကာလမှာ ဘုရားက နောက်တစ်ကြိမ် လူ့ဇာတိခံယူခဲ့ပြီ။ လူသားမျိုးနွယ်ကို ကယ်တင်ဖို့ သမ္မာတရားတွေကို ဖော်ပြနေတယ်။ သူဟာ စာတန်ရဲ့အစိုးရနဲ့ ဘာသာရေးလောကရဲ့ အန္တိခရစ်အင်အားစုတွေရဲ့ အာခံတာ၊ ရှုတ်ချတာ၊ ငြင်းပယ်တာ၊ စော်ကားတာကို ခံရတယ်။ ဘုရားသခင်ဟာ လူသားမျိုးနွယ်ကို ကယ်တင်ဖို့ အများကြီး ဒုက္ခခံတယ်။ ကျွန်တော့်ရဲ့ သေးနုပ်တဲ့ ဒုက္ခက ထုတ်ပြောဖို့တောင် မထိုက်တန်ပါဘူး။ ဘုရားသခင်က သန့်ရှင်းတယ်။ သူ့ရဲ့ ဒုက္ခအားလုံးက ကျွန်တော်တို့ ကယ်တင်ခြင်းအတွက်ဖြစ်ပါတယ်။ ကျွန်တော့်ရဲ့ ဒုက္ခဟာ သမ္မာတရားကို ကျွန်တော်ရရှိပြီး ကယ်တင်ခံရဖို့အတွက်ဖြစ်တယ်။ ဒါကြောင့် ဒါဟာ ကျွန်တော် ခံယူသင့်တဲ့အရာပါ။ အဲဒီအတွေ့အကြုံက ကျွန်တော့်အတွက် နာကျင်ရပေမဲ့ ဘုန်းကြီးတွေအပေါ် ကျွန်တော် သိမြင်မှုတချို့ရပြီး ဘုရားအပေါ် ယုံကြည်မှုပိုရှိလာတယ်။ ဘုရားဟာ ကျွန်တော်တို့ကို သမ္မာတရားပေးဖို့၊ ကျွန်တော်တို့ယုံကြည်မှုကို စုံလင်စေဖို့ ခက်ခဲတဲ့ ပတ်ဝန်းကျင်တွေကို တကယ် သုံးပါတယ်။ ဒါဟာ ဘုရားသခင်ဆီက ကောင်းချီးတစ်ခုပဲ။ ဘုရားအလိုတော်ကို သိရပြီးနောက်မှာ တော်တော်ပိုပြီး စိတ်တည်ငြိမ်သွားပြီး ကျွန်တော် စိတ်ဓာတ်ကျနေတာက လွတ် ထွက်လာခဲ့ပါတယ်။ အပျက်သဘောဆောင်တဲ့ အခြေအနေမှာ ပိတ်မိနေသေးတဲ့ ညီအစ်ကိုမောင်နှမအားလုံးအတွက် စုဝေးပွဲတစ်ခု အမြန်စီစဉ်လိုက်တယ်။ လူတိုင်းက ကျွန်တော်တို့မိတ်သဟာယကတစ်ဆင့် ဘုရားအလိုတော်ကို နားလည်နိုင်ကြတယ်။ ဘုရားနောက်ကိုဆက်လိုက်ဖို့အတွက် ယုံကြည်ခြင်းကိုရပြီး စိတ်ဓာတ်မကျတော့ဘူး။ သာမန်အသင်းတော်အသက်တာကို ကျွန်တော်တို့ စပြီး ဦးဆောင်ကြတယ်။ ဧဝံဂေလိမျှဝေပြီး သက်သေခံကြတယ်။ လူတိုင်းက စိတ်ပါလာကြတယ်။

ဒါပေမဲ့ ဘုန်းကြီးက ကျွန်တော်တို့ကို တားဆီးဖို့ အရာရာကို ဆက်ကြိုးစားနေတယ်။ တစ်ခါတော့ အစ်မတစ်ယောက်ရဲ့ အမျိုးသားက နေမကောင်းဖြစ်ပြီး သေသွားတဲ့အခါမှာ သင်းအုပ်ဆရာက ဆုတောင်းတာတွေ၊ အသုဘဓလေ့ထုံးတမ်းတွေကို ကူညီပေးအောင် သူ့ဆီကိုသွားပြီးတောင်းပန်ဖို့ သူ့ရဲ့ တစ်မိသားစုလုံးက ဖိအားပေးကြတယ်။ ဘုန်းကြီးက သူ့ကို အနန္တတန်ခိုးရှင် ဘုရားသခင်ကို ယုံကြည်မှုကို စွန့်လွှတ်ပြီး အသင်းတော်ဆီပြန်လာအောင်ဖိအားပေးဖို့ အဲဒီအခွင့်အရေးကို အသုံးချတယ်။ ကျွန်တော် အရမ်းစိတ်ဆိုးတာပေါ့။ သူက သူ့အမျိုးသားအတွက် ဝမ်းနည်းနေရတာကို ဘုန်းကြီးက သူ့ကိုအသင်းတော်ပြန်လာပြီး သူတို့နောက်ကိုလိုက်ဖို့ သက်သက်နဲ့ အနာကိုဆားသိပ်ထည့်နေပြီး အမှားလုပ်တာ ဝန်ခံဖို့ သူ့ကို ဖိအားပေးနေတယ်။ စက်ဆုပ်စရာကောင်းပါတယ်။ အထက်ပိုင်း သင်းအုပ်ဆရာတစ်ယောက်က ကျွန်တော်တို့ဆီကို လာစကားပြောပြီး ဘုရားကို ရှုတ်ချပြီး စော်ကားတာတွေ အများကြီးကို ပြောတယ်။ ကျွန်တော်တို့ယုံကြည်မှုကို စွန့်လွှတ်အောင် ထပ်ခါထပ်ခါ တိုက်တွန်းတယ်။ ဒါပေမဲ့ ကျွန်တော်တို့က သိမြင်မှုရှိနှင့်နေပြီဆိုတော့ မထိရောက်တော့ဘူး။ ဘုန်းကြီးနဲ့ ရွာခေါင်းဆောင်တွေက ကျွန်တော်တို့ ပြတ်သားနေတာကို တွေ့တော့ တခြားရွာသားတွေကို ကျွန်တော်တို့ကို အဆက်အသွယ်ဖြတ်ပြီး ကြဉ်ထားအောင် လုပ်တယ်။ “သူတို့က ငါတို့ပြောတာ နားမထောင်ချင်ဘူး။ ဒီတော့ သူတို့ကို ယုံကြည်ခွင့်ပေးထားလိုက်။ ခင်ဗျားတို့ကလေးတွေကို ကြည့်ထား။ ဒီလူတွေနဲ့ ဝေးရာမှာထား။ သူတို့နဲ့ ဆက်သွယ်တဲ့၊ သူတို့ယုံကြည်မှုကို မေးတဲ့သူက တစ်မိသားစုလုံး အမှုပတ်မှာပဲ။ သူတို့ကို ငါတို့ ဘာအတွက်နဲ့မှ ကူညီမှာမဟုတ်ဘူး”တဲ့။ ကျွန်တော်တို့ကို အဓိက စောင့်ကြည့်ဖို့အတွက် အသင်းတော်က လူငယ်တွေနဲ့ ဖွဲ့စည်းထားတဲ့ အထူးလူငယ်အုပ်စုတစ်စုကိုလည်း သူတို့ ပြင်ဆင်ကြတယ်။ ကျွန်တော်တို့နဲ့ အဆက်အသွယ်လုပ်တဲ့ ဘယ်သူမဆို မေးမြန်းဖို့အတွက် သင်းအုပ်ဆရာရဲ့ အိမ်ကို အခေါ်ခံရမယ်။ ဒါဟာ သူတို့ရဲ့ တကယ့် ဘုရားကိုဆန့်ကျင်တဲ့ သဘောသဘာဝတွေကို ပို ရှင်းရှင်းလင်းလင်း မြင်စေတယ်။ သူတို့ဟာ ယုံကြည်သူတွေကို ဘုရားရှေ့ကိုလာပြီး ဘုရားအသံကိုကြားဖို့ ခွင့်မပြုဘဲ သူတို့လက်ထဲမှာ တင်းကျပ်စွာ ထိန်းချုပ်ထားတယ်။ ဖာရိရှဲတွေအကြောင်းကို ကျွန်တော် တွေးမိတယ်။ သခင်ယေရှု ကြွလာတဲ့အခါမှာ သူ့ရဲ့အလုပ်နဲ့ စကားတွေမှာ ဩဇာအာဏာအပြည့်ပါတယ်။ ဒါပေမဲ့ သူတို့က မရှာဖွေ၊ မစူးစမ်းကြဘူး။ ယုံကြည်သူတွေက သခင်ယေရှုနောက်ကိုလိုက်ပြီး သူတို့ရဲ့ အဆင့်အတန်းနဲ့ အသက်မွေးမှု ဆုံးရှုံးရမှာကြောက်ပြီး သူ့ကိုရှုတ်ချဖို့အတွက် အစွမ်းကုန် ကြိုးစားပြီး ကားတိုင်မှာတောင် သံမှိုရိုက်ခဲ့တယ်။ လူတွေကို သူတို့ကိုပဲ ကိုးကွယ်ခွင့်ပေးပြီး၊ ဘုရားရဲ့သိုးတွေကို ဘုရားဆီကို ပြန်ပေးဖို့ ငြင်းဆန်ပြီး ယုံကြည်သူတွေကို သူတို့လက်ခုပ်ထဲမှာ ထားတယ်။ သူတို့တွေက ဆိုးယုတ်တဲ့ အစေခံတွေပဲ။ အခုခေတ် သင်းအုပ်ဆရာနဲ့ အကြီးအကဲတွေက သူတို့နဲ့ ဘာမှမကွာဘူး။ သူတို့ကိုရှုတ်ချတဲ့ သခင့်စကားတွေကို ကျွန်တော် သတိရတယ်။ “လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ ကောင်းကင်နိုင်ငံတော်၏ တံခါးကိုလူတို့ရှေ့မှာပိတ်ထား၍ မိမိတို့လည်းမဝင်၊ ဝင်လိုသောသူတို့ကိုလည်း ဆီးတား ကြ၏။” (ရှင်မဿဲခရစ်ဝင် ၂၃:၁၃) “လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ လူ တ ယောက်ကိုပင် ဘာသာသွင်းခြင်းငှါ ကုန်းကြောင်းရေကြောင်းပတ်ပတ်လှည့်လည်၍ ဘာသာသွင်းပြီးသောသူ ကိုလည်း၊ မိမိတို့ထက် နှစ်ဆသောငရဲသားဖြစ်စေကြ၏။” (ရှင်မဿဲခရစ်ဝင် ၂၃:၁၅) အခုခေတ်ဘုန်းကြီးတွေက အရင်က ဖာရိရှဲတွေလိုပဲ။ သူတို့တွေဟာ နိုင်ငံတော်ဆီလမ်းကြောင်းကို ပိတ်ဆို့နေတဲ့ ဆိုးယုတ်တဲ့ အစေခံတွေပဲ။ အနန္တတန်ခိုးရှင် ဘုရားသခင်ပြောသလိုပဲ။ “ခမ်းနားသည့် ဘုရားကျောင်းများထဲတွင် သမ္မာကျမ်းစာကို ဖတ်ရှုပြီး တစ်နေ့လုံး အာဂုံဆောင်သောသူများ ရှိသော်လည်း၊ ၎င်းတို့ထဲတွင် တစ်ဦးမျှ ဘုရားသခင်၏အမှု၏ ရည်ရွယ်ချက်ကို နားမလည်ပေ။ ၎င်းတို့ထဲတွင် တစ်ဦးမျှ ဘုရားသခင်ကို မသိနိုင်ကြပေ။ ၎င်းတို့ထဲမှ တစ်ဦးတစ်ယောက်မျှ ဘုရားသခင်၏ အလိုနှင့် ကိုက်ညီနိုင်ခြင်းမရှိပေ။ ၎င်းတို့အားလုံးသည် အသီးသီး ဘုရားသခင်ကို ဩဝါဒပေးရန် အမြင့်တွင် ရပ်တည်ကြရင်း၊ အသုံးမကျသောသူ၊ ဆိုးယုတ်သော လူများ ဖြစ်ကြသည်။ ၎င်းတို့သည် ဘုရားသခင်၏အောင်လံကို သယ်ဆောင်နေသည့် တစ်ချိန်တည်းမှာပင် ဘုရားသခင်ကို တမင် ဆန့်ကျင်ကြလေသည်။ ဘုရားသခင်၌ ယုံကြည်ခြင်းကို အခိုင်အမာဆိုလျက်၊ ၎င်းတို့သည် လူ့အသားကိုစားပြီး လူ့အသွေးကို သောက်ကြဆဲ ဖြစ်သည်။ ထိုသို့သောလူအားလုံးသည် လူသား၏ ဝိညာဉ်ကို ဝါးမျိုသည့် နတ်ဆိုးများ၊ မှန်ကန်သောလမ်းကြောင်းပေါ်သို့ ခြေလှမ်းရန် ကြိုးစားနေသူတို့၏ လမ်းတွင် တမင်သက်သက် တားဆီးသော မကောင်းဆိုးဝါးများ၏ ဦးသျှောင်နှင့် ဘုရားသခင်ကို ရှာဖွေသောသူတို့ကို ပိတ်ဆို့သော ခလုတ်တံသင်းများဖြစ်ကြ၏။ ၎င်းတို့သည် ‘ကောင်းမွန်သည့် ဖွဲ့စည်းမှု’ ရှိပုံရကြသော်လည်း၊ ၎င်းတို့သည် လူတို့အား ဘုရားသခင်ကို ဆန့်ကျင်ရန် လမ်းပြသည့် အန္တိခရစ်များသာဖြစ်သည်ကို ၎င်းတို့၏ နောက်လိုက်များက မည်သို့ သိကြမည်နည်း။ ၎င်းတို့သည် လူ့ဝိညာဉ်များကို ဝါးမျိုရန် ရည်မှန်းချက်တွင် နှစ်မြှုပ်ထားသော ရှင်သန်နေသည့် နတ်ဆိုးများဖြစ်သည်ကို ၎င်းတို့၏ နောက်လိုက်များက မည်ကဲ့သို့သိမည်နည်း။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်ကို မသိသောသူ အားလုံးသည် ဘုရားသခင်ကို ဆန့်ကျင်သောသူများ ဖြစ်ကြသည်”) ဘုန်းကြီးတွေက ဘုရားသခင်ရဲ့ အမှုတော်သစ်ကို မစူးစမ်းရုံတင်မကဘဲ တစ်ယောက်ယောက်က စူးစမ်းလေ့လာနေတာကို သူတို့ တွေ့တဲ့အခါ သူတို့ကို ပိတ်ပင်တားဆီးဖို့ အရာရာကို လုပ်ဆောင်ကြတယ်။ ယုံကြည်သူတွေက အနန္တတန်ခိုးရှင် ဘုရားသခင်နောက်ကို လိုက်ပြီး သူတို့ကို မကိုးကွယ်မှာ၊ မနာခံမှာ၊ သူတို့ကို လှူဖွယ်ပစ္စည်းတွေ မပေးမှာကို ကြောက်ကြတယ်။ သူတို့ဟာ လူတွေကို ထိန်းချုပ်ဖို့အတွက် ရှေးရွာဓလေ့တွေနဲ့ ရိုးရာထုံးတမ်းတွေကို အသုံးပြုနေတာပါ။ အသင်းတော်ဆီကို အတင်းပြန်သွားခိုင်းနေတာ။ သူတို့ဟာ ယုံကြည်သူတွေလို့ ပြောကြပေမဲ့ ဘုရားကို နည်းနည်းလေးမှ ကြောက်ရွံ့မှုမရှိကြဘူး။ သဘောသဘာဝအားဖြင့် သူတို့ဟာ ဘုရားနဲ့ သမ္မာတရားကို မုန်းတဲ့ နတ်ဆိုးတွေပဲ။ သူတို့ဟာ နိုင်ငံတော်ဆီသွားတဲ့ ကျွန်တော်တို့ လမ်းကြောင်းပေါ်မှာ အတားအဆီးတွေပဲ။ ကျွန်တော်တို့ဟာ ဘာသာရေးဘုန်းကြီးတွေရဲ့ ထိန်းချုပ်မှုကနေ တကယ်လတ်မြောက်နိုင်ဖို့အတွက် ကျွန်တော်တို့ သိမြင်မှုတွေ တိုးတက်လာအောင်ကူညီပေးဖို့ ဒီဖိနှိပ်မှုအားလုံးကို ဘုရားက ခွင့်ပြုတယ်ဆိုတာ သိခဲ့တယ်။ ဘုန်းကြီးရဲ့ တိုက်ခိုက်မှုတွေက ကျွန်တော့်ကို အပျက်သဘောဆောင်တဲ့ အခြေအနေမှာ မထားနိုင်ဘဲ တကယ်တမ်းမှာ ကျွန်တော့်ယုံကြည်မှုကို ပိုအားကောင်းစေခဲ့တယ်။ သူတို့ရဲ့ ချုပ်ချယ်မှုတွေကနေလည်း ကျွန်တော် လွတ်မြောက်နိုင်ခဲ့ပြီး ဧဝံဂေလိမျှဝေပြီး သက်သေခံတာကို ဆက်လုပ်နိုင်ခဲ့တယ်။ အချိန်ကြာလာတော့ ကျွန်တော့် သူငယ်ချင်းနဲ့ အမျိုးတချို့ကလည်း ဘုန်းကြီးရဲ့ အပြုအမူကို စပြီး သိမြင်လာတယ်။ သူတို့ထဲက တချို့က အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို လက်ခံခဲ့ကြတယ်။ စာတန်ရဲ့ လှည့်ကွက်တွေအပေါ်ကို အခြေခံပြီး ဘုရားသခင်ရဲ့ ဉာဏ်ပညာကို အသုံးချတယ်ဆိုတာ ဒါက ကျွန်တော့်ကို ပြပါတယ်။ သင်းအုပ်ဆရာတွေရဲ့ ဖိနှိပ်မှုနဲ့ ပိတ်ဆို့မှုတွေက ဆိတ်တွေကို သိုးတွေကနေ ခွဲခြားပေးတယ်။ တချို့တွေက ဘုန်းကြီးတွေလို ကျွန်တော်တို့ကို လိုက်ဆန့်ကျင်ပေမဲ့ တချို့ကတော့ သူတို့ရဲ့ တကယ့်အနှစ်သာရကို သိမြင်လာကြတယ်။ ဘုရားရဲ့အသံကို သူတို့ကြားပြီး ဘုရားဘက်ကို ခြေဦးလှည့်ကြတယ်။ ဘုရားရဲ့အမှုတော်က အံ့သြဖွယ်ပါပဲ။ လုံးဝ ဘယ်လိုအခြေအနေမျိုးမှာမဆို ဘုရားရဲ့ ကောင်းမွန်တဲ့အလိုတော်ရှိတယ်ဆိုတာ ဒီအတွေ့အကြုံက ကျွန်တော့်ကို သင်ကြားပေးခဲ့တယ်။ ဒါက ကျွန်တော်တို့ လိုအပ်တာပါပဲ။ အားလုံးက ကျွန်တော်တို့ကို ကယ်တင်ပြီး စုံလင်စေဖို့ပါ။ အနာဂတ်မှာ ဘာကိုပဲ ကျွန်တော် ရင်ဆိုင်ရပါစေ ဘုရားရဲ့ အစီအစဉ်တွေကို နာခံပြီး သူ့ကို အမှီပြုဖို့ အဆင့်သင့်ဖြစ်ပြီလို့ ကျွန်တော် စိတ်ပိုင်းဖြတ်ခဲ့တယ်။ အနန္တတန်ခိုးရှင် ဘုရားသခင်ကို ကျေးဇူးတင်ပါတယ်။


၁၇။ သိမ်ငယ်ခြင်း ခံစားချက်များနောက်ကွယ်တွင် မည်သည့်အရာ ကွယ်ဝှက်ထားသနည်း

ခေါင်းဆောင်အနေနဲ့ ကျွန်မ အလုပ်စလုပ်တော့၊ ညီမ ချင်းရှောင်နဲ့ တွဲလုပ်ရတယ်။ ချင်းရှောင်မှာ အစွမ်းအစကောင်းရှိပြီး သူ့အလုပ်မှာ ရဲရင့်၊ ပြတ်သားတယ်၊ ကျွန်မကတော့ စိတ်ထဲရှိတာ မပြောတတ်ဘူး၊ အောက်ကျို့တဲ့ ပင်ကိုစရိုက်ရှိပြီး၊ ကျွန်မအလုပ်အတွက် လိုတဲ့ ကျွမ်းကျင်မှုတွေနဲ့ပတ်သက်ပြီး ရှက်စရာကောင်းအောင်ကို တစ်ပိုင်းတစ်စပဲနားလည်တာကို မြင်ရတော့ ခေါင်းဆောင်တစ်ယောက်ဖြစ်ဖို့ ညံ့ပြီး အရည်အချင်းမပြည့်မီဘူးလို့ ခံစားရတယ်။ ကျွန်မက ဘေးမှာ ထိုင်နေတုန်း၊ ပြဿနာမျိုးစုံကို ချင်းရှောင်က ကျွမ်းကျွမ်းကျင်ကျင် မိတ်သဟာယပြုပြီး ကိုင်တွယ်ပုံကို သတိပြုမိပြီးတဲ့နောက်မှာ၊ ကျွန်မမှာ ရှိရမဲ့အရည်အချင်း မရှိဘူးလို့ ပိုလို့တောင် ခံစားရပြီး ပိုပြီး စိတ်ဓာတ်ကျလာတယ်။ လအတော်ကြာ အဲဒီအခြေအနေမှာ ကျွန်မ ရှိနေခဲ့တယ်။ နောက်ပိုင်းမှာ၊ အသင်းတော် ခေါင်းဆောင်အနေနဲ့ ကျွန်မ ဆက်အစေခံခဲ့တယ်။ ဒါပေမဲ့ ကျွန်မကို လီဆူးလို့ ခေါ်တဲ့ တွဲဖက်အသစ် ပေးထားတယ်။ လီဆူးက လှပ၊ ယဉ်ကျေး၊ စွမ်းဆောင်နိုင်ပြီး အတွေ့အကြုံရှိသလို၊ ခြုံငုံကြည့်ရင် အောင်မြင်ပြီး ပညာတတ် ခေါင်းဆောင်မိန်းကလေးရဲ့ ပုံစံကို ပြပြီး ကျွန်မကတော့ ယုံကြည်စိတ်ချမှုမရှိဘဲ စကားပြောခဲ့တာ၊ ဘာစိတ်ဆုံးဖြတ်ချက်မှ မရှိခဲ့တာ၊ ကျွန်မ မသိတဲ့ လူတွေနား ဒါမှမဟုတ် လူအစုအဖွဲ့တွေ အများကြီးရှိတဲ့ အခြေအနေတွေမှာဆိုရင် ခဏခဏ စိတ်ပူပြီး ထွက်သွားတတ်တာ ခေါင်းဆောင်တစ်ယောက်နဲ့တူတာ နည်းနည်းမှတောင် မရှိခဲ့တာတွေကို မြင်တော့ ကျွန်မ စိတ်ဓာတ်မကျဘဲ မနေနိုင်ခဲ့ဘူး။ စုဝေးပွဲတစ်ခုကနေ လီဆူး ပြန်လာတိုင်းမှာ၊ ညီအစ်ကို မောင်နှမတွေရဲ့ လက်တလော အခြေအနေတွေနဲ့ပတ်သက်လို့ သူတို့ကို သူ မေးမြန်းပြီး၊ သူတို့ ပြဿနာတွေကို ဖြေရှင်းဖို့ ဘုရားနှုတ်ကပတ်တော်တွေကို သုံးပြီး မိတ်သဟာယပြုခဲ့ပုံကို သူက ပွင့်ပွင့်လင်းလင်း ဆွေးနွေးသလို ညီအစ်ကို မောင်နှမအားလုံးက သူ့ကို လေးစားမှု ဘယ်လောက်ရှိကြတယ်ဆိုတာကို ပြောပြလေ့ရှိတယ်။ ဒါတွေကို သူ ပြောနေတုန်းမှာ၊ သူက သာယာကြည်နူးမှုနဲ့ အမြဲ တောက်ပရွှန်းစိုနေခဲ့တယ်။ လီဆူးက ကိုယ့်ကိုယ်ကိုယ် နည်းနည်း ဩဇာအာဏာကြီးအောင်လုပ်နေပုံရတယ်ဆိုတာကို သတိထားမိပေမဲ့ သူ့မှာ အစွမ်းအစကောင်းနဲ့ အလုပ်လုပ်နိုင်စွမ်းတွေရှိပြီး ပြဿနာတွေ ဖြေရှင်းနိုင်တာကို ထောက်တဲ့အခါ ရံဖန်ရံခါ ဖောက်ပြန်ပျက်စီးခြင်းကို ထုတ်ဖော်ပြတာတွေက ပြဿနာကြီးတစ်ခု မဟုတ်ဘူးလို့ ကျွန်မ ခံစားခဲ့တယ်။ ကျွန်မက သူနဲ့ ယှဉ်လို့မရဘူး၊ ကျွန်မမှာ သူ့ရဲ့ စိတ်ပြတ်သားမှုမျိုး မရှိဘူးလို့ တွေးမိတယ်။ အဲဒီနောက်မှာ၊ ပြဿနာတွေကို ကြုံရတဲ့အခါ၊ ကျွန်မ နောက်တွန့်ပြီး နောက်ဆုတ်တယ်။ ကိုယ့်ကိုယ်ကိုယ်မစွမ်းဆောင်နိုင်ဘူးလို့ တွေးတယ်၊ မိတ်သဟာယကို မပေးရဲခဲ့ဘူး။ တဖြည်းဖြည်းနဲ့ ကျွန်မအခြေအနေက ဆိုးသထက်ဆိုးလာခဲ့ပြီး၊ ကျွန်မမှာ ညံ့ဖျင်းတဲ့ အစွမ်းအစရှိတယ်၊ သမ္မာတရား စစ်မှန်မှု ကင်းမဲ့ပြီး၊ ခေါင်းဆောင်ဖြစ်ဖို့ အရည်အချင်းမရှိဘူးလို့ ပိုလို့တောင် ယုံကြည်ခဲ့တယ်။ အဲဒီ စိတ်ဓာတ်ကျတဲ့ အခြေအနေမှာ ကျွန်မ လူးလွန့်နေခဲ့ပြီး၊ ကျွန်မတာဝန်မှာ ဖြစ်သလိုပဲ လုပ်နေခဲ့မိတယ်။ သမ္မာတရားကို ရှာဖွေဖို့ ကျွန်မ အဆက်မပြတ် ပျက်ကွက်ခဲ့ပြီး၊ ကျွန်မရဲ့ အပျက်သဘောဆောင်တဲ့ မကောင်းတဲ့အချိန်ကနေ ကိုယ့်ကိုယ်ကိုယ် မဆွဲထုတ်နိုင်ခဲ့လို့၊ သိပ်မကြာခင်မှာပဲ ကျွန်မ အထုတ်ခံခဲ့ရတယ်။ တစ်နှစ်ကြာပြီးတော့၊ ညီအစ်ကို မောင်နှမတွေက ကျွန်မကို ခေါင်းဆောင်တစ်ယောက်အနေနဲ့ အစေခံဖို့အတွက် ထပ်ရွေးကြတယ်။ ညီမ ဝူဖန်နဲ့ ကျွန်မ တွဲလုပ်ရတယ်။ မကြာခင်မှာပဲ သူ့မှာ အစွမ်းအစကောင်းနဲ့ အလုပ်လုပ်နိုင်စွမ်းရှိတာကို ကျွန်မ သတိထားမိသလို၊ ကျွန်မတို့ အတူအလုပ်လုပ်တဲ့ အချိန်တိုင်းလိုလိုမှာ သူက ဦးဆောင်တဲ့ကဏ္ဍကို ယူတယ်။ အထူးသဖြင့် တစ်ကြိမ်မှာ၊ စုဝေးပွဲတစ်ခုကို ကျွန်မတို့ အတူဧည့်ခံတော့၊ ဝူဖန်က မိတ်သဟာယ အများစုကို လုပ်ခဲ့ပြီး၊ ညီအစ်ကို မောင်နှမတွေကလည်း သူတို့ကိုယ်ပိုင် မိတ်သဟာယနဲ့ အားတက်သရော ဝင်ပါကြတယ်။ ကျွန်မမှာတော့၊ မိတ်သဟာယပြုချင်ခဲ့ပေမဲ့၊ ထိထိရောက်ရောက် မိတ်သဟာယမပြုနိုင်မှာစိုးရိမ်လို့၊ စိတ်အနှောင့်အယှက်ဖြစ်တာကို ရှောင်ဖို့ ဘာမှမပြောဘဲ ပြီးသွားတယ်။ စုဝေးပွဲပြီးတော့ ကျွန်မ အတော်လေး စိတ်ဓာတ်ကျပြီး၊ ခေါင်းဆောင်တစ်ယောက်ဖြစ်ဖို့ ကျွန်မ အရည်အချင်း မရှိသေးဘူးလို့ပဲ တွေးခဲ့တယ်။ အလုပ်လုပ်ပေးသူတစ်ယောက်လို အထွေထွေ အရေးကိစ္စတွေနဲ့ ဆက်စပ်တဲ့ တာဝန်တစ်ခုခုကိုပဲ လုပ်ချင်ခဲ့ပြီး၊ ခေါင်းဆောင် မဖြစ်ချင်တာ့ဘူး။

တစ်နေ့တော့၊ ကျွန်မရဲ့ အခြေအနေကို ညီအစ်မနှစ်ယောက်၊ သုံးယောက်ဆီ ပြောပြခဲ့တယ်။ ကျွန်မရဲ့ အခြေအနေကို ချက်ချင်း မဖြေရှင်းရင် အတော် အန္တရာယ်များတယ်၊ ပြီးတော့ ကျွန်မအနေနဲ့ အချိန်တချို့ယူပြီး ဆင်ခြင်သုံးသပ်ဖို့လိုတယ်လို့ ညီအစ်မတစ်ယောက်က သတိပေးတယ်။ အဲဒီအခါမှပဲ ကိုယ့်ကိုယ်ကိုယ် သိတဲ့အသိစိတ်နည်းနည်း ကျွန်မ ရသွားတယ်။ “ငါ ဘာလို့ အရမ်းညိုးငယ်နေတာလဲ။ တိုးတက်အောင် ကြိုးပမ်းဖို့ စိတ်ပိုင်းဖြတ်ချက် နည်းနည်းမှတောင် ဘာလို့ မရှိရတာလဲ”ပေါ့။ နောက်နေ့တွေမှာ၊ ဘုရားဆီ ကျွန်မ မရပ်မနား ဆုတောင်းတယ်၊ ကျွန်မရဲ့ အခြေအနေကို နားလည်အောင်၊ ကျွန်မရဲ့ ဝမ်းနည်းညိုးငယ်မှုကနေ လွတ်မြောက်အောင် ကျွန်မကို လမ်းပြဖို့ သူ့ကိုတောင်းလျှောက်ရင်းနဲ့ပေါ့။ နောက်ပိုင်းမှာ၊ ဒီဘုရားနှုတ်ကပတ်တော်အပိုဒ်ကို အမှတ်မထင် တွေ့ခဲတယ်။ “ကလေးအရွယ်တွင် ၎င်းတို့၏ မိသားစုများနှင့် လူမှုရေး ပတ်ဝန်းကျင်များရှိ အခြားသူများက ‘ဤကလေးသည် နုံအသည်၊ ဉာဏ်ထိုင်းပြီး စကားပြော မပြေပြစ်သူတစ်ဦးဖြစ်သည်။ မိမိတို့ အနီးဝန်းကျင်ရှိ လူများကို အလွယ်တကူ ဘဝင်ကျစေနိုင်သည့် အလွန်စကားပြောကောင်းသော အခြားကလေးများကို ကြည့်ပါ။ ဤကလေးမှာမူ တစ်နေ့လုံး စူပုပ်၍သာ ရှိနေသည်။ လူများနှင့် ဆုံသည့်အခါ မည်သည့်အရာ ပြောရမည်ကို မသိပါ၊ တစ်စုံတစ်ရာ တလွဲလုပ်မိသည့်နောက်တွင် မည်သို့ ရှင်းပြရမည်၊ သို့မဟုတ် မိမိကိုယ်ကို မည်သို့ ရှင်းချက်ထုတ်ရမည်ကို မသိသကဲ့သို့ လူတို့ကို သဘောမကျအောင် မလုပ်နိုင်ပါ။ ဤကလေးသည် လူအတစ်ယောက်ဖြစ်သည်’ဟူသော အရာများကို ပြောဆိုရင်း ၎င်းတို့၏ သဘောမကျသော သုံးသပ်ချက်များကို ပေးရလောက်အောင် သာမန်ရုပ်ရည်ရှိကြကာ စိတ်ထဲရှိသမျှ မဖော်ပြတတ်သကဲ့သို့ ဉာဏ်သိပ်မထက်သည့် လူအချို့ရှိလေသည်။ မိဘများက ဤအရာကို ပြောကြသည်၊ ဆွေမျိုးများနှင့် မိတ်ဆွေများက ဤအရာကို ပြောကြပြီး ၎င်းတို့၏ ဆရာများကလည်း ဤအရာကို ပြောကြသည်။ ဤပတ်ဝန်းကျင်က ထိုသို့သော လူတစ်ဦးချင်းအပေါ် အတန်ငယ်၊ မမြင်နိုင်သော ဖိအားတစ်ခု ပေးလေသည်။ ဤပတ်ဝန်းကျင်များကို တွေ့ကြုံခြင်းမှတစ်ဆင့် ၎င်းတို့တွင် ပုံသေအတွေးအခေါ်တစ်မျိုးကို မရည်ရွယ်ဘဲ ဖြစ်ပေါ်လာသည်။ မည်သည့် ပုံသေအတွေးအခေါ်မျိုးနည်း။ ၎င်းတို့သည် ကြည့်မကောင်းကြောင်း၊ သိပ်နှစ်လိုဖွယ်မကောင်းကြောင်းနှင့် အခြားသူများသည် ၎င်းတို့ကို လုံးဝ မမြင်ချင်ကြကြောင်း တွေးထင်ကြလေသည်။ ၎င်းတို့အနေဖြင့် စာလေ့လာရာတွင် မတော်၊ ဉာဏ်ထိုင်းသည်ဟု ယုံကြည်ကြပြီး အခြားသူများရှေ့တွင် ဖွင့်ဟစကားပြောရန် အမြဲ ရှက်ကြလေသည်။ လူများက ၎င်းတို့ကို တစ်စုံတစ်ရာ ပေးသည့်အခါ ‘ငါသည် အဘယ်ကြောင့် အမြဲ အလွန် အားစေးမိနေသနည်း။ အဘယ်ကြောင့် အခြားသူများသည် အင်မတန် စကားပြောပြေပြစ်သူများဖြစ်ကြသနည်း။ ငါတကယ်ကို နုံအသည်’ဟု မိမိတို့ကိုယ်ကို တွေးလျက် ကျေးဇူးတင်စကားပြောရန် အလွန် ရှက်ကြလေသည်။ မသိစိတ်၏ စေ့ဆော်မှုအရ ၎င်းတို့သည် အသုံးမကျကြဟု ၎င်းတို့ တွေးမိကြသော်လည်း ထိုမျှအသုံးမကျခြင်း၊ ထိုမျှနုံအခြင်းကို အသိအမှတ်ပြုရန် မလိုမလားဖြစ်နေကြဆဲ ဖြစ်သည်။ ၎င်းတို့၏ စိတ်နှလုံးများတွင် ၎င်းတို့က ‘ငါသည် ထိုမျှ အမှန်တကယ် နုံအပါသလား။ ငါသည် ထိုမျှ ဆိုးပါသလား’ဟု မိမိတို့ကိုယ်ကို အမြဲ မေးကြလေသည်။ ၎င်းတို့၏ မိဘများက ၎င်းတို့ကို မနှစ်သက်သကဲ့သို့ ၎င်းတို့၏ ညီအစ်ကို မောင်နှမများ၊ ၎င်းတို့၏ ဆရာ၊ ဆရာမများ၊ သို့မဟုတ် ၎င်းတို့၏ အတန်းဖော်များကလည်း ၎င်းတို့ကို မနှစ်သက်ကြချေ။ ပြီးလျှင် ရံဖန်ရံခါ ၎င်းတို့၏ မိသားစုဝင်များ၊ ဆွေမျိုးများနှင့် မိတ်ဆွေများက ‘သူ အရပ်ပုသည်၊ သူ၏ မျက်လုံးများနှင့် နာခေါင်းက သေးပြီး ထိုသို့သော သွင်ပြင်များဖြင့် အရွယ်ရောက်သည့်အခါ သူ အောင်မြင်လိမ့်မည်မဟုတ်’ဟု ၎င်းတို့ကို ပြောဆိုကြလေသည်။ ထို့ကြောင့် မှန်ထဲကို ၎င်းတို့ ကြည့်သည့်အခါ ၎င်းတို့ မျက်လုံးများ ဧကန်အမှန် သေးငယ်သည်ကို မြင်ကြလေသည်။ ဤအခြေအနေတွင် ၎င်းတို့ စိတ်နှလုံး အတွင်းနက်နက် နေရာများရှိ အတိုက်အခံလုပ်ခြင်း၊ စိတ်မကျေနပ်ခြင်း၊ မလိုမလားဖြစ်ခြင်းနှင့် လက်မခံခြင်းတို့သည် ၎င်းတို့ကိုယ်ပိုင် အားနည်းချက်များ၊ ချို့တဲ့မှုများနှင့် ပြဿနာများကို လက်ခံခြင်းနှင့် အသိအမှတ်ပြုခြင်းအဖြစ်သို့ တဖြည်းဖြည်း ပြောင်းလဲသွားလေသည်။ ဤလက်တွေ့အရှိတရားကို ၎င်းတို့ လက်ခံနိုင်ကြသော်လည်း ၎င်းတို့ စိတ်နှလုံး၏ အတွင်းနက်နက် နေရာများတွင် ထပ်တလဲလဲဖြစ်သော စိတ်ခံစားမှုတစ်ခုက ဖြစ်ပေါ်လေသည်။ ဤစိတ်ခံစားမှုကို မည်သို့ ခေါ်ပါသနည်း။ သိမ်ငယ်မှု ဖြစ်သည်။ သိမ်ငယ်သော လူများသည် ၎င်းတို့၏ အားသာချက်များက မည်သည့်အရာဖြစ်သည်ကို မသိကြချေ။ ၎င်းတို့က နှစ်လိုဖွယ်မကောင်းကြောင်းသာ တွေးကြသည်၊ အမြဲ နုံအသည်ဟု ခံစားကြပြီး အမှုအရာများအား မည်သို့ ကိုင်တွယ်ဖြေရှင်းရမည်ကို မသိကြချေ။ တိုတိုပြောရလျှင် မည်သည့်အရာကိုမျှ ၎င်းတို့ လုပ်ဆောင်နိုင်ခြင်းမရှိ၊ ၎င်းတို့သည် ဆွဲဆောင်မှုမရှိ၊ လိမ္မာပါးနပ်ခြင်းမရှိသကဲ့သို့ တုံ့ပြန်ရာတွင် နှေးကွေးသည်ဟု ခံစားကြလေသည်။ ၎င်းတို့သည် အခြားသူများနှင့် ယဉ်၍ မထူးခြားသကဲ့သို့ ၎င်းတို့၏ စာလေ့လာမှုများတွင် ရမှတ်ကောင်းများ မရကြချေ။ ထိုသို့သော ပတ်ဝန်းကျင်တွင် ကြီးပြင်းလာပြီးနောက် သိမ်ငယ်မှုနှင့်ဆိုင်သည့် ဤပုံသေအတွေးအခေါ်က တဖြည်းဖြည်း ထိန်းချုပ်လေသည်။ ထိုအရာသည် သင်၏ စိတ်နှလုံးနှင့် ငြိတွယ်လာပြီး သင်၏ စိတ်ကို နေရာအပြည့်ယူ၍ စွဲကျန်နေသော စိတ်ခံစားမှုတစ်မျိုးအဖြစ်သို့ ပြောင်းသွားလေသည်။ သင် အရွယ်ရောက်နှင့်ပြီးသည်ဖြစ်စေ၊ လောကထဲသို့ ထွက်သွားပြီးသည်ဖြစ်စေ၊ အိမ်ထောင်ပြုပြီး သင်၏ အလုပ်အကိုင်ကို ထူထောင်သည်ဖြစ်စေ၊ ပြီးလျှင် သင်၏ လူမှုအဆင့်အတန်းက မည်သို့ပင်ဖြစ်ပါစေ သင်၏ ကြီးပြင်းသည့် ပတ်ဝန်းကျင်တွင် နေရာယူထားခဲ့သည့် ဤသိမ်ငယ်မှုနှင့်ဆိုင်သော ခံစားချက်ကို ဖယ်ရှားရန် မဖြစ်နိုင်ပေ။ ဘုရားသခင်ကို သင် စတင်ယုံကြည်ပြီး အသင်းတော်တွင် ပါဝင်သည့်နောက်တွင်ပင် သင်သည် သာမန် အသွင်အပြင်ရှိသည်၊ ညံ့ဖျင်းသည့် ဉာဏ်ရည် အစွမ်းအစရှိသည်၊ စိတ်ထဲရှိသမျှ မဖော်ပြတတ်သကဲ့သို့ မည်သည့်အရာကိုမျှ မလုပ်ဆောင်နိုင်ဟု တွေးနေဆဲဖြစ်သည်။ သင်က ‘ငါလုပ်နိုင်သည့်အရာကိုသာ ငါ လုပ်မည်။ ခေါင်းဆောင်ဖြစ်ရန် စိတ်ပြင်းပြဖို့ မလိုပါ၊ နက်နဲသော သမ္မာတရားများကို ငါလိုက်စားရန် မလိုအပ်ပါ။ အရေးပါမှု အနည်းဆုံးသူ ဖြစ်ခြင်းဖြင့်သာ ငါ ကျေနပ်မည်။ အခြားသူများအား ငါ့အပေါ် ဆက်ဆံချင်သလို ဆက်ဆံခွင့်ပေးမည်’ဟု တွေးသည်။ အန္တိခရစ်များနှင့် အယောင်ဆောင်ခေါင်းဆောင်များ ထွက်ပေါ်သည့်အခါ ၎င်းတို့ကို သင် မပိုင်းခြားမသိမြင်နိုင်၊ သို့မဟုတ် မဖော်ထုတ်နိုင်ဟုလည်းကောင်း၊ သင်သည် ယင်းကို လုပ်ဆောင်ခြင်းအတွက် မသင့်တော်ဟုလည်းကောင်း ခံစားရသည်။ သင်ကိုယ်တိုင်က အယောင်ဆောင် ခေါင်းဆောင်၊ သို့မဟုတ် အန္တိခရစ်တစ်ဦး မဖြစ်သရွေ့ လုံလောက်ပြီ၊ အနှောင့်အယှက်များနှင့် ဆူပူမှုများ သင် မဖြစ်စေသရွေ့ အဆင်ပြေသည်၊ ပြီးလျှင် သင်၏ ကိုယ်ပိုင်ရာထူးတွင် သင် ရပ်တည်နိုင်သရွေ့ လုံလောက်ပြီဟု သင် ခံစားသည်။ သင်၏ စိတ်နှလုံး အတွင်းနက်နက်နေရာများတွင် သင်သည် လုံလောက်အောင် တော်ခြင်းမရှိသကဲ့သို့ အခြားသူများလောက် မတော်ကြောင်း၊ အခြားသူများသည် ကယ်တင်ခြင်း ခံရသူများ ဖြစ်ကောင်းဖြစ်နိုင်ပြီး သင်သည် အလွန်ဆုံးအနေဖြင့် အစေခံသူတစ်ဦးဖြစ်သည်ဟု သင် ခံစားရသည်။ ထို့ကြောင့် သင်သည် သမ္မာတရား လိုက်စားခြင်း အလုပ်တာဝန်အတွက် စံမမီဟု ခံစားရသည်။ သမ္မာတရား မည်မျှ သင်နားလည်နိုင်သည်ဖြစ်စေ၊ သင် ရှိသည့် အစွမ်းအစမျိုးရှိပြီး သင် ပုံပန်းအတိုင်း ဖြစ်ရသည်မှာ ဘုရားသခင်က ကြိုတင်စီမံထားသဖြင့် ဖြစ်သည်ကို မြင်ရရာတွင် သူသည် အစေခံသူတစ်ဦးမျှသာ ဖြစ်ရန် သင့်ကို သူ ကြိုတင်စီမံထားခြင်း ဖြစ်ကောင်းဖြစ်နိုင်ကြောင်းနှင့် သင်သည် သမ္မာတရား လိုက်စားခြင်း၊ ခေါင်းဆောင်တစ်ဦး ဖြစ်လာခြင်း၊ တာဝန်နှင့်ဆိုင်သည့် ရာထူးတစ်ခုရှိသော တစ်စုံတစ်ဦး ဖြစ်လာခြင်း၊ သို့မဟုတ် ကယ်တင်ခံခြင်းနှင့် မည်သည့်ပတ်သက်မှုမျှ မရှိဟု ခံစားနေရဆဲ ဖြစ်သည်။ ထိုအစား သင်သည် အရေးမပါဆုံးသော လူတစ်ဦး ဖြစ်ရန် လိုလားနေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁)) ဘုရားနှုတ်ကပတ်တော်တွေကို ဆင်ခြင်ကြည့်တဲ့အခါ၊ ကျွန်မက သိမ်ငယ်တဲ့ ခံစားချက်တွေနဲ့ ချည်နှောင်ခံခဲ့ရတာကို သဘောပေါက်သွားတယ်။ ကျွန်မ ငယ်ငယ်ကတည်းက၊ ကျွန်မမှာ သာမန်ရုပ်ပဲ ရှိတယ်လို့ အမြဲ တွေးခဲ့တယ်။ စိတ်ထဲရှိတာကို မပြောပြတတ်ခဲ့ဘူး၊ အောက်ကျို့တဲ့ ပင်ကိုစရိုက်ရှိခဲ့တယ်။ ခဏခဏ ဝမ်းနည်းညိုးငယ်ပြီး၊ ရှက်ကြောက်တတ်သလို၊ မကောင်းတဲ့ သိမ်ငယ်မှု အစွဲအလမ်းတစ်ခုကို ခံစားခဲ့ရတယ်။ ကျွန်မရဲ့ လောကီ အသက်မွေးအလုပ်လုပ်တဲ့ အတောအတွင်းမှာလည်း အဲဒီပြဿနာ ရှိခဲ့တယ်။ ကျွန်မရဲ့ လုပ်ဖော်ကိုင်ဖက်တွေက အပြောကောင်းတယ်၊ မြှောင့်ပင့်ပြောတဲ့နေရာမှာ ကျွမ်းကြတယ်၊ သူတို့ရဲ့ အလုပ်သမားတွေကို စီမံခန့်ခွဲမှုမှာ ပြတ်သားပြီး၊ တချို့ဆိုရင် သူတို့အထက်လူကြီးတွေရဲ့ အထင်ကြီးတာတောင် ခံရတယ်။ ဆန့်ကျင်ဘက်အနေနဲ့ ကျွန်မက စိတ်ထဲရှိတာ မပြောတတ်ဘူး၊ ဌာနအသီးသီးနဲ့ ကောင်းမွန်တဲ့ ဆက်ဆံရေးကို ထိန်းသိမ်းနိုင်စွမ်းမရှိဘူး။ ကျွန်မအလုပ်မှာ ကိုယ့်ကိုယ်ကိုယ် ယုံကြည်မှုနဲ့ စိတ်ပြတ်သားမှု မရှိခဲ့သလို ထုတ်လုပ်ရေးနယ်ပယ်မှာ ပြဿနာတွေ ဖြစ်ပေါ်တဲ့အခါ၊ တခြားလူတွေက သူတို့ရဲ့ အဆက်အသွယ်တွေကို သုံးပြီး ပြဿနာ ပြေလည်သွားဖို့ မှန်ကန်တဲ့အရာတွေကို ပြောကြတယ်။ ဒါပေမဲ့ ကျွန်မက ဒီလိုမဟုတ်ဘူး။ ကိုယ့်ဘာသာ စကားကိုပြောမထွက်နိုင်ခဲ့ဘူး၊ ပြဿနာက မပြေမလည် ရှိနေပြီး၊ သန့်စင်ခန်းထဲ ကိုယ့်ဟာကိုယ် လှောင်ပိတ်ပြီး ငိုပဲငိုနေမိတယ်။ ယုံကြည်ခြင်းရှိလာပြီးတဲ့နောက်မှာ၊ ကျွန်မထက် ပိုပညာတတ်၊ အစွမ်းအစကောင်းရှိကြပြီး၊ သူတို့အလုပ်မှာ တည်ကြည်ခိုင်မာသလို ရဲရင့်ကြတဲ့ ညီအစ်ကို မောင်နှမတွေကို အားကျလာခဲ့တယ်။ ကျွန်မက သူတို့နဲ့ ယှဉ်လို့မရဘူးလို့ပဲ ခံစားရပြီး အတော် စိတ်ကျဉ်းကျပ်လာခဲ့တယ်။ အကျိုးဆက်အနေနဲ့ ကျွန်မ ခဏခဏ အပျက်သဘောဆောင်တယ်၊ တွ့န်ဆုတ်တယ်၊ ရှောင်တတ်ပြီး၊ သိမ်ငယ်တဲ့ခံစားချက်ကို ခံစားခဲ့ရတယ်။ ဒါက ချင်းရှောင်နဲ့ လီဆူးတို့နဲ့ ကျွန်မရဲ့ တွဲဖက်မှုမှာ ဖြစ်ခဲ့ပုံပဲ။ သူတို့က အပြောကောင်းပြီး အစွမ်းအစကောင်းနဲ့ အလုပ်လုပ်နိုင်စွမ်းရှိလို့၊ သူတို့ထက် ကျွန်မ နိမ့်ကျတယ်လို့ ခံစားခဲ့တယ်။ လီဆူးက သူ့ကိုယ်သူ ဩဇာအာဏာကြီးအောင်လုပ်နေတာကို သတိပြုမိတဲ့အခါ၊ အဲဒါကို သူ့အလုပ်မှာ သူ့ရဲ့ စိတ်ပြတ်သားမှု လက္ခဏာအနေနဲ့ သဘောထားပြီး၊ ပြဿနာတစ်ခုလို့တောင် ကျွန်မ မတွေးခဲ့ဘူး။ ဒီသိမ်ငယ်တဲ့ စိတ်ခံစားချက်မှာ ကျွန်မ နစ်နေခဲ့တယ်၊ ကျွန်မရဲ့ အခြေအနေက ဆက်ကျဆင်းနေခဲ့တယ်။ ကျွန်မတာဝန်မှာ ကျွန်မ ကောင်းကောင်း လုပ်မနေခဲ့ဘဲ နောက်ဆုံးမှာ အထုတ်ခံရတယ်။ ခေါင်းဆောင်အနေနဲ့ အစေခံဖို့ ညီအစ်ကို မောင်နှမတွေက ကျွန်မကို နောက်တစ်ခါထပ်ပြီးရွေးချယ်တာဖြစ်ပေမဲ့၊ ကျွန်မစိတ်ထဲမှာ သိမ်ငယ်နေတုန်းပဲဖြစ်သလို ကျွန်မကိုယ်ကျွန်မ အစွမ်းအစညံ့ဖျင်းတယ်၊ ဘာကိုမှ ကောင်းကောင်း လုပ်နိုင်စွမ်းမရှိသလို၊ အစေခံသူဖြစ်ဖို့ သေချာပြီး၊ ကယ်တင်ခြင်းရမှာ မဟုတ်ဘူးလို့ ယုံကြည်ခဲ့တယ်။ သိမ်ငယ်တဲ့ စိတ်ခံစားချက်တွေမှာ ကျွန်မ နက်နက်ရှိုင်းရှိုင်း ချည်နှောင်ခံရပြီး ပိတ်မိနေခဲ့တာကို ကျွန်မ သဘောပေါက်ခဲ့တယ်။ ဘုရားသခင်က လူသားမျိုးနွယ်ကို ကယ်တင်ဖို့အတွက် လူ့ဇာတိခံပြီး ဒုက္ခမျိုးစုံကို ခါးစီးခံခဲ့ပြီးတော့ သူ့ရဲ့ ကယ်တင်ခြင်းကျေးဇူးတော်ကို လူတွေ ပိုရနိုင်ဖို့၊ ကယ်တင်ခြင်းရပြီး ကပ်ဘေးတွေမှာ အသက်ရှင်ကျန်ရစ်ဖို့အတွက် ဆက်တိုက် သမ္မာတရားကို ဖော်ပြပြီး လူသားမျိုးနွယ်ကို ရေလောင်းတယ်၊ ပံ့ပိုးပေးတယ်ဆိုတာကို ကျွန်မ တွေးမိတယ်။ ဒီအခွင့်အရေးကို လူတွေက လွဲချော်သွားရင်၊ လာမဲ့ ကပ်ဘေးတွေနဲ့ ထာဝရ ပြစ်ဒဏ်ကို သူတို့ မလွဲမသွေ ရင်ဆိုင်ရမှာပဲ။ ဘုရားရဲ့ ရည်ရွယ်ချက်တွေကို ကျွန်မ နားမလည်ခဲ့ဘူး၊ အပျက်သဘောနဲ့ အထင်လွဲမှုမှာ နွံနစ်ပြီး၊ ကျွန်မ ကယ်တင်ခြင်း ရမှာမဟုတ်ဘူးဆိုတဲ့ အယူအဆကို ကြိတ်မှိတ်လက်ခံထားလိုက်တော့တယ်။ ကြိုးစားပြီး သမ္မာတရားကို လိုက်တောင်မလိုက်စားချင်ခဲ့ဘူး။ အရမ်းကိုပဲ ပုန်ကန်တတ်ခဲ့ပြီး ကျွန်မရဲ့ လုပ်ရပ်တွေက ဘုရားအတွက် ထိခိုက်နစ်နာစရာဖြစ်ခဲ့တယ်။ ဒီအရာအားလုံးကို သဘောပေါက်သွားတော့၊ အတော် အပြစ်ရှိသလို ခံစားရပြီး ဘုရားသခင်ကို အကြွေးတင်ခဲ့တယ်။ စိတ်ဓာတ်ကျခြင်းထဲမှာ ကျွန်မ ဆက်ပြီး နစ်မြောမနေနိုင်ခဲ့ဘူး။ ဒါကြောင့် ဘုရားဆီ ဆုတောင်းခဲ့တယ်။ “အို ဘုရားသခင်။ ကိုယ်တော့်ဆီ ကျွန်မ နောင်တရဖို့ အသင့်ပါပဲ။ သိမ်ငယ်ခြင်းနဲ့ ဆိုင်တဲ့ ဒီအပျက်သဘော ခံစားချက်တွေကနေ ကျွန်မကို ဦးဆောင်လမ်းပြပါ”လို့ပေါ့။

နောက်ပိုင်းမှာ၊ ဒီဘုရားနှုတ်ကပတ်တော်အပိုဒ်ကို အမှတ်မထင် တွေ့ခဲတယ်။ “နောက်ဆုံးအနေဖြင့် သင်တို့ကို ငါ ပြောပြလိုသည့် တစ်စုံတစ်ရာ ရှိ၏။ သင်၏ ကယ်တင်ခြင်း ရရှိမှုကို ထိခိုက်ကာ ကယ်တင်ခြင်းအတွက် သင်၏ မျှော်လင့်ချက်ကို ဖျက်ဆီးသည့် ခံစားချက် အသေးအဖွဲ သို့မဟုတ် ရိုးရှင်းသည့်၊ အရေးမပါသည့် စိတ်ခံစားချက်ကို ကျန်ရှိသည့် သင့်ဘဝအချိန်များတွင် တွယ်ငြိခွင့်မပေးနှင့်။ နားလည်သလော။ (နားလည်ပါသည်။) သင်၏ ဤစိတ်ခံစားမှုသည် အပျက်သဘောသာဆောင်ရုံသာမက သာ၍ တိကျစွာဆိုရလျှင် စင်စစ်အားဖြင့် ဘုရားသခင်နှင့် သမ္မာတရားကို ဆန့်ကျင်၏။ ဤသည်မှာ သာမန်လူ့သဘာဝအတွင်းရှိ စိတ်ခံစားမှုတစ်ခု ဖြစ်သည်ဟု သင် တွေးကောင်းတွေးမည်ဖြစ်သော်လည်း ဘုရားသခင်၏ အမြင်တွင် ဤသည်မှာ ရိုးရှင်းသည့် စိတ်ခံစားမှု ကိစ္စတစ်ခုသာ မဟုတ်ဘဲ ဘုရားသခင်ကို ဆန့်ကျင်ခြင်း နည်းလမ်းတစ်ခု ဖြစ်သည်။ ထိုအရာမှာ အပျက်သဘောဆောင်သော စိတ်ခံစားချက်များအားဖြင့် ထင်ရှားသည့်အပြင် ဘုရားသခင်၊ ဘုရားသခင်၏ နှုတ်ကပတ်တော်များနှင့် သမ္မာတရားကို အတိုက်အခံလုပ်ရန် လူတို့အသုံးပြုသော နည်းလမ်းတစ်ခု ဖြစ်သည်။ ထို့ကြောင့် သမ္မာတရားကို လိုက်စားရန် သင်အလိုရှိသည်ဟု ငါ ယူဆလျက် ဤအပျက်သဘောဆောင်သော စိတ်ခံစားမှုများကို သင် ထိန်းသိမ်းနေကာ ခေါင်းမာစွာ၊ မိုက်မဲစွာ ဘုရားသခင်ကို အတိုက်အခံလုပ်ပြီး သူနှင့် ပြိုင်ဆိုင်နေခြင်း ရှိမရှိဆိုသည်ကို မြင်ရန် သင့်ကိုယ်သင် စေ့စေ့စပ်စပ် ဆန်းစစ်လိမ့်မည်ဟု ငါ မျှော်လင့်သည်။ ဆန်းစစ်ခြင်းမှတစ်ဆင့် အဖြေကို သင် ရှာဖွေတွေ့ရှိပြီးဖြစ်ပါက၊ အသိတရားရလာပြီးဖြစ်ကာ ရှင်းလင်းသည့် အသိစိတ်တစ်ခု ရရှိပြီးဖြစ်ပါက ပထမဦးစွာ ဤစိတ်ခံစားမှုများကို လက်လွှတ်ရန် သင့်ကို ငါ တောင်းဆိုသည်။ ထိုအရာများကို ချစ်ခင်မြတ်နိုးခြင်း မရှိနှင့်၊ သို့မဟုတ် ဖက်တွယ်မထားနှင့်။ အကြောင်းမှာ ထိုအရာများက သင့်ကို ဖျက်ဆီးကြလိမ့်မည်၊ သင်၏ ခရီးပန်းတိုင်ကို ဖျက်ဆီးကြလိမ့်မည်ဖြစ်ပြီး သမ္မာတရား လိုက်စားခြင်းနှင့် ကယ်တင်ခြင်း ရရှိရာတွင် သင် ရှိထားသည့် အခွင့်အရေးနှင့် မျှော်လင့်ချက်တို့ကို ထိုအရာများက ဖျက်ဆီးလိမ့်မည်ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁)) ဒီစာပိုဒ်က ကျွန်မအပေါ် အရမ်းသက်ရောက်မှု ရှိခဲ့တယ်။ အရင်တုန်းက၊ အပျက်သဘောဆောင်တဲ့ ခံစားမှုတွေက ဆိုးရွားတဲ့ ပြဿနာ ဖြစ်စေမှန်း ကျွန် မလုံးဝ မတွေးမိခဲ့ဘူး။ ဘုရားရဲ့ စိစစ်မှုကို ဖတ်ရာကနေ၊ ကျွန်မ သဘောပေါက်သွားတယ်။ အပျက်သဘောဆောင်တဲ့ ခံစားမှု အခြေအနေမှာ အသက်ရှင်ခြင်းရဲ့ အနှစ်သာရက ဘုရားသခင်နဲ့ သမ္မာတရားကို ဆန့်ကျင်တယ်ဆိုတာပေါ့။ ဒီပြဿနာကို ကျွန်မ မဖြေရှင်းရင်၊ ကယ်တင်ခြင်းရမဲ့ အခွင့်အရေးတစ်ခုခုကို လက်လွှတ်ရမှာပဲ။ ဒီသိမ်ငယ်တဲ့ စိတ်ခံစားချက်နဲ့ အသက်ရှင်ခဲ့တဲ့ ကျွန်မရဲ့ နှစ်ကာလတွေကို ပြန်ဆင်ခြင်ကြည့်ခဲ့တယ်။ ပိုပါရမီရှိပြီး ကျွန်မထက် ပိုကြီးမားတဲ့ အစွမ်းအစနဲ့ အလုပ်လုပ်နိုင်စွမ်းရှိတဲ့ ညီအစ်ကို ဒါမှမဟုတ် ညီအစ်မတစ်ယောက်နဲ့ ကြုံရတာနဲ့တစ်ပြိုင်နက်၊ ကျွန်မ သိမ်ငယ်တယ်၊ စိတ်ဓာတ်ကျဆင်းသွားခဲ့တယ်။ အတိုက်အခံလုပ်တတ်လာပြီး ကျွန်မအခြေအနေရဲ့ လက်တွေ့အရှိတရားကို မကျေမနပ်ဖြစ်လာတယ်။ ကျွန်မရဲ့ အခြေအနေကို ရင်ဆိုင်ဖြေရှင်းပြီး အသိအမှတ်ပြုဖို့ မလိုမလားဖြစ်နေခဲ့ပြီး အစွမ်းမဲ့သလို ခံစားခဲ့တယ်။ တခြားလူတွေရဲ့ အားသာချက်တွေကနေ ဘယ်လို သင်ယူနိုင်မယ်၊ ဒါမှမဟုတ် ကျွန်မတာဝန်ကို ကောင်းကောင်းလုပ်နိုင်အောင် သူတို့နဲ့ဘယ်လို တွဲဖက်ရမယ်ဆိုတာကို ဒုက္ခခံမစဉ်းစားခဲ့ဘူး။ ဒီအစား ဘုရားသခင် ကျွန်မကို ပေးခဲ့တဲ့ အစွမ်းအစ၊ ဆုကျေးဇူးတွေနဲ့ စိတ်ပြတ်သားမှုမရှိခြင်းတွေအတွက် ဘုရားသခင်ကို ကျွန်မ အပြစ်တင်ခဲ့တယ်။ ကျွန်မက ဘုရားကို တိတ်တဆိတ် ဆန္ဒပြရင်းနဲ့ ထပ်တလဲလဲဖြစ်တဲ့ အပျက်သဘော အခြေအနေတစ်ခုမှာ အသက်ရှင်ခဲ့ပြီး၊ တစ်ခါတလေ ကိုယ့်တာဝန်ကိုတောင် မလုပ်ချင်ခဲ့ဘူး။ ဒီနှစ်တွေမှာ ကျွန်မရဲ့ ယုံကြည်ခြင်းမှာ သိမ်ငယ်တဲ့ စိတ်ခံစားချက်နဲ့ လှောင်ပိတ်ခံခဲ့ရပြီး၊ စိတ်ဓာတ်ကျပြီး မတက်မကြွဖြစ်တဲ့ အချိန်တွေထဲကို ခဏခဏ ကျဆင်းသွားခဲ့တယ်။ သမ္မာတရားကို လိုက်စားလိုစိတ်မရှိခဲ့သလို၊ အားထုတ်မှုတချို့ သုံးပြီး မတက်မကြွ အလိုက်သင့်လုပ်ရတာကို ကျေနပ်ခဲ့တယ်။ အကျိုးဆက်အနေနဲ့၊ ဘုရားကို ယုံကြည်နေရင်း ကျွန်မတာဝန်ကို အမြဲ ထမ်းဆောင်ပြီး၊ လက်တွေ့လုပ်ဖို့ အခွင့်အရေးတွေ အများကြီးရှိခဲ့ပေမဲ့၊ ဘဝမှာ ကျွန်မရဲ့ တိုးတက်မှုက နည်းပါးခဲ့တယ်။ ကျွန်မက အရင်အတိုင်းကို သနားစရာကောင်းပြီး နုံချာခဲ့တယ်။ ဘုရားရဲ့ အမှုတော်က အဆုံးသတ်လုနီးပါး ဖြစ်လာခဲ့ပြီဖြစ်သလို၊ သမ္မာတရားရဖို့ မရေမတွက်နိုင်တဲ့ အခွင့်အရေးတွေကို ကျွန်မ လွဲချော်ခဲ့ပြီးပြီ။ ပြီးတော့ ကျွန်မရဲ့ ဘဝက ဆုံးရှုံးမှုတွေ ခံစားခဲ့ရပြီးပြီ။ ကျွန်မရဲ့ အခြေအနေကို မပြောင်းလဲရင်၊ ကယ်တင်ခြင်းရဖို့ ကျွန်မရှိခဲ့တဲ့ အခွင့်အရေးတစ်ခုတလေကို ကျွန်မ ဖျက်ဆီးမိမှာပဲ။ ဒါကြောင့် ကျွန်မရဲ့ သိမ်ငယ်တဲ့ စိတ်ခံစားချက်နောက်မှာ ဘယ်ဖောက်ပြန်ပျက်စီးတဲ့ စိတ်သဘောထားတွေ ရှိနေတယ်ဆိုတာ နားလည်အောင် ကြိုးစားရင်းနဲ့ ဘုရားဆီ ဆုတောင်းခဲ့တယ်။

နောက်ပိုင်းမှာ၊ ဒီဘုရားနှုတ်ကပတ်တော်အပိုဒ်ကို အမှတ်မထင် တွေ့ခဲတယ်။ “သမ္မာတရားကို ရှာဖွေရမည့်အစား လူအများစုတွင် ၎င်းတို့၏ ကိုယ်ပိုင်သေးနုပ်သော လုပ်ငန်းစဉ်များရှိသည်။ ၎င်းတို့ကိုယ်တိုင်၏ အကျိုးစီးပွားများ၊ ဂုဏ်သိက္ခာ၊ အခြားသူများ၏ စိတ်ထဲတွင် ၎င်းတို့ရှိနေသည့် နေရာ သို့မဟုတ် အဆင့်အတန်းတို့သည် ၎င်းတို့အတွက် အလွန်အရေးကြီးသည်။ ၎င်းတို့ မြတ်နိုးသည်မှာ ဤအရာများသာ ဖြစ်သည်။ ၎င်းတို့သည် ဤအရာများကို လုံးဝ လက်မလွတ်စတမ်း ဖက်တွယ်ထားကြပြီး ၎င်းတို့၏ အသက်စင်စစ်တမျှ မှတ်ယူကြသည်။ ၎င်းတို့ကို ဘုရားသခင်က မည်သို့မြင်သည်၊ သို့မဟုတ် သဘောထားသည်မှာ သာမည အရေးကြီးသောအရာ ဖြစ်သည်။ အချိန်တစ်ခဏတွင် ၎င်းတို့သည် ယင်းကို လျစ်လျူရှုကြသည်။ အချိန်တစ်ခဏတွင် ၎င်းတို့သည် အဖွဲ့၏ အကြီးအကဲဖြစ်ခြင်းရှိမရှိ၊ အခြားလူတို့သည် ၎င်းတို့ကို အထင်ကြီးလေးစားပြီး ၎င်းတို့၏ စကားများသည် ဩဇာလွှမ်းမိုးနိုင်ခြင်း ရှိမရှိတို့ကိုသာ ထည့်တွက်စဉ်းစားသည်။ ၎င်းတို့ ဦးစွာအလေးထားသည့်ကိစ္စမှာ ထိုရာထူးကို နေရာယူရန်ဖြစ်သည်။ ၎င်းတို့သည် အဖွဲ့တစ်ခုတွင် ရှိသောအခါ လူအားလုံးနီးပါးက ဤအဆင့်အတန်းမျိုး၊ ဤအခွင့်အလမ်းမျိုးကို ရှာဖွေကြသည်။ ၎င်းတို့က အလွန်ပါရမီရှိပါက၊ အကြီးဆုံးသောသူဖြစ်ချင်ကြသည်မှာ အမှန်ဖြစ်၏။ ၎င်းတို့သည် အလယ်အလတ် အရည်အချင်းရှိလျှင် အဖွဲ့ထဲက ပိုမြင့်သော နေရာတွင် ရှိချင်ကြဆဲဖြစ်သည်။ ၎င်းတို့သည် အဖွဲ့တွင် နိမ့်သည့်နေရာ၌ရှိပြီး ပုံမှန်အစွမ်းအစနှင့် အရည်အချင်းရှိလျှင် ၎င်းတို့သည်သူတစ်ပါးက ၎င်းတို့အား အထင်ကြီး လေးစားသည်ကိုလည်း လိုချင်ကြလိမ့်မည်၊ မိမိတို့ကို အခြားသူများ အထင်သေးစေချင်ကြမည် မဟုတ်ပေ။ ဤလူတို့၏ ဂုဏ်သိက္ခာသည် ၎င်းတို့ သတ်မှတ်ထားသည့် စံနှုန်းဖြစ်သည်။ ဤအရာတို့ကို ၎င်းတို့က ကိုင်စွဲထားရသည်။ ၎င်းတို့တွင် သမာဓိမရှိနိုင်ကြသည့်အပြင် ဘုရားသခင်၏ နှစ်သက်သဘောကျမှု သို့မဟုတ် လက်ခံမှုကိုလည်း ၎င်းတို့မပိုင်ဆိုင်နိုင်ကြပေ။ သို့သော် ၎င်းတို့သည် အခြားသူများကြားတွင် ၎င်းတို့ရရှိဖို့ ကြိုးပမ်းထားသည့် အလေးထားခံရမှုကိုဖြစ်စေ၊ အဆင့်အတန်းကိုဖြစ်စေ၊ အထင်ကြီးမှုကိုဖြစ်စေ လုံးဝဥဿုံ အဆုံးရှုံးမခံနိုင်ကြ။ ဤသည်မှာ စာတန်၏ စိတ်သဘောထားပင် ဖြစ်သည်။ သို့ရာတွင် လူတို့သည် ဤအရာကို သတိမပြုမိကြပေ။ ၎င်းတို့သည် အဆုံးထိ ဤသိက္ခာ တစ်ပိုင်းတစ်စကို ဖက်တွယ်ထားရမည်ဆိုသည်မှာ ၎င်းတို့၏ ယုံကြည်မှုဖြစ်သည်။ ဤအချည်းနှီးဖြစ်ပြီး အပေါ်ယံဖြစ်သော အရာများကို အပြည့်အဝ စွန့်လွှတ်ပြီး ဘေးဖယ်လိုက်သည့်အခါမှသာ ၎င်းတို့သည် စစ်မှန်သော လူတစ်ဦးဖြစ်လာမည်ကို ၎င်းတို့ သတိမပြုမိကြပေ။ လူတစ်ဦးသည် စွန့်ပစ်သင့်သည့် ဤအရာများကို အသက်ကဲ့သို့ ကာကွယ်စောင့်ရှောက်နေလျှင် သူ့ဘဝကား ဆုံးပြီဖြစ်သည်။ မည်သည့်အရာကို ဆုံးရှုံးရတော့မည်ကို ၎င်းတို့ မသိကြပေ။ ထို့ကြောင့် ၎င်းတို့ ပြုမူဆောင်ရွက်သောအခါတွင် တစ်စုံတစ်ခုကို အစဉ်သဖြင့် ပြန်စွဲကိုင်ထားသည်။ မိမိတို့၏ ကိုယ်ပိုင်ဂုဏ်နှင့် အဆင့်အတန်းကို ကာကွယ်ရန် အစဉ် ကြိုးစားကြသည်။ ၎င်းတို့ကိုယ်တိုင်၏ ရည်ရွယ်ချက်ပန်းတိုင်များအတွက်သာ ပြောဆိုလျက် ၎င်းတို့၏ ကိုယ်ပိုင်အတုအယောင်ကာကွယ်မှုအတွက် ဤအရာတို့ကို ဦးစားပေးကြသည်။ ၎င်းတို့လုပ်သမျှ အရာရာတိုင်းသည် ၎င်းတို့ကိုယ်တိုင်အတွက်ဖြစ်သည်။ ထင်ပေါ်သည့်အရာ မှန်သမျှဆီသို့ ၎င်းတို့က အပြေးအလွှားသွားကြပြီး ၎င်းတို့က ထိုအရာနှင့်သက်ဆိုင်သည်ကို လူတိုင်းအား သိစေကြသည်။ အမှန်တကယ်တွင် ယင်းမှာ ၎င်းတို့နှင့် မည်သို့မျှ မသက်ဆိုင်ပေ။ သို့သော် ၎င်းတို့သည် မည်သည့်အခါမျှ အနောက်တွင် မကျန်ရစ်ခဲ့လိုပေ။ ၎င်းတို့ကို အခြားလူများက အထင်သေးကြမည်ကို အစဉ် ကြောက်ရွံ့ကြသည်။ ၎င်းတို့သည် အချည်းနှီးဖြစ်သည်၊ မည်သည့်အရာကိုမျှ လုပ်နိုင်စွမ်းမရှိ၊ မည်သည့်ကျွမ်းကျင်မှုမျှမရှိဟု အခြားလူတို့က ပြောမည်ကို ၎င်းတို့က အစဉ်သဖြင့် ကြောက်ရွံ့ကြသည်။ ဤအရာအားလုံးကို ၎င်းတို့၏ ဆိုးယုတ်သော စိတ်သဘောထားများက ညွှန်ကြားထားသည် မဟုတ်သလော။ သင်သည် သိက္ခာနှင့် အဆင့်အတန်းတို့ကဲ့သို့ အရာများကို စွန့်လွှတ်နိုင်သည့်အခါ ပို၍ သက်သောင့်သက်သာရှိပြီး လွတ်လပ်လိမ့်မည်။ သင်သည် ရိုးသားခြင်းသို့ ဦးတည်သည့်လမ်းကြောင်းပေါ်တွင် ခြေချမိလိမ့်မည်။ သို့သော် လူများစွာအတွက် ဤသည်မှာ ရရှိရန် မလွယ်ကူပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကို ဖတ်ရာကတစ်ဆင့် ကျွန်မ သဘောပေါက်သွားတယ်။ ကျွန်မရဲ့ ညံ့ဖျင်းတဲ့ အစွမ်းအစကြောင့် ဒါမှမဟုတ် ကျွန်မက စိတ်ထဲရှိတာ မပြောတတ်သလို သာမန်ရုပ်သွင်ရှိလို့ သိမ်ငယ်တဲ့ ခံစားချက်တွေကို ခံစားရတာမဟုတ်ဘဲ၊ အဲဒါထက် စာတန်က ကျွန်မရဲ့ လိုက်စားမှုနဲ့ ပတ်သက်ပြီး မှားတဲ့ အမြင်တချို့နဲ့ ကျွန်မခေါင်းထဲကို အယူတွေရိုက်သွင်းထားခဲ့လို့ပဲဆိုတာကိုပေါ့။ နာမည်ဂုဏ်သတင်းနဲ့ အဆင့်အတန်းကို ကျွန်မ အရမ်းအရေးထားခဲ့တယ်။ “လူသားသည် အထက်သို့ ရုန်းကန်ဆန်တက်သည်၊ ရေသည် နိမ့်ရာသို့ စီးဆင်း၏”၊ “သစ်ပင်ကသစ်ခေါက်များလိုသကဲ့သို့ လူသည် မိမိ၏ မာနလိုအပ်သည်” ဆိုတာနဲ့ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏”ဆိုတဲ့ စာတန်ဆန်တဲ့ အဆိပ်တွေရဲ့ လွှမ်းမိုးတာကို အမှုမဲ့အမှတ်မဲ့ ခံခဲ့ရတယ်။ နာမည်ဂုဏ်သတင်း၊ အဆင့်အတန်းနဲ့ တခြားလူတွေရဲ့ လေးစားမှုထက် အဘယ်အရာမှ ကျွန်မအတွက် အရေးမကြီးခဲ့ဘူး။ ဒီအရာတွေကို ရရှိခြင်းအားဖြင့်ပဲ အဓိပ္ပာယ်ရှိတဲ့၊ တန်ဖိုးရှိတဲ့ ဘဝတစ်ခုကို အသက်ရှင်နေတာဖြစ်မယ်လို့ ကျွန်မ တွေးခဲ့တယ်။ ကျွန်မရဲ့ လောကီ အသက်မွေးအလုပ်မှာ လိမ္မာပါးနပ်ပြီး ထက်မြက်တဲ့၊ စိတ်ထဲရှိတာပြောတတ်ပြီး၊ တခြားလူတွေနဲ့ ဆက်ဆံရာမှာကျွမ်းကျင်တဲ့၊ သူတို့ အထက်လူကြီးတွေရဲ့ အသိအမှတ်ပြုတာနဲ့ သဘောကျတာကို ခံရတဲ့ လုပ်ဖော်ကိုင်ဖက်တွေကို ကျွန်မ အမြဲ အားကျခဲ့တယ်။ ကျွန်မရဲ့ လုပ်ဖော်ကိုင်ဖက်တွေလိုပဲ ကျွန်မလည်း ကျွန်မရဲ့အထက်လူကြီးတွေ သဘောကျတာကို ခံချင်ခဲ့တယ်။ ဒါပေမဲ့ ကျွန်မမှာ သာမန်ပုံပန်းရှိလို့၊ စိတ်ထဲရှိတာ မပြောတတ်သလို၊ အဆက်အသွယ်လုပ်တဲ့နေရာမှာ မတော်လို့ နိမ့်ကျတယ်လို့ ကျွန်မ ခံစားခဲ့တယ်။ ပြဿနာတွေကို ကြုံရတဲ့အခါ၊ ကျွန်မရဲ့ လုပ်ဖော်ကိုင်ဖက်တွေကို မပြောပြဘူး။ အဲဒီအစား သန့်စင်ခန်းထဲမှာ ကိုယ့်ဘာသာ ပိတ်ထားပြီး ငိုဖို့ ရွေးခဲ့တယ်။ ကျွန်မရဲ့ ပြဿနာတွေကို တခြားတစ်ယောက်ယောက်ကသိရင်၊ ကျွန်မကို အထင်သေးပြီး အရိုအသေနည်းသွားမှာကို စိုးရိမ်ခဲ့တယ်။ အဲဒီအချိန်အတောအတွင်းမှာ ကျွန်မ အရမ်းဆင်းရဲဒုက္ခခံခဲ့ရတယ်။ ဘုရားကို ယုံကြည်မှုထားပြီးတဲ့နောက်မှာ၊ ဘာသာတရားမရှိသူတွေရဲ့ ရှုထောင့်နဲ့ ကျွန်မ ဆက်အသက်ရှင်ခဲ့တယ်။ ခေါင်းဆောင် ဒါမှမဟုတ် ကြီးကြပ်ရေးမှူးအနေနဲ့ အစေခံဖို့ဆိုရင် ခေါင်းဆောင်တစ်ယောက်ရဲ့ ဟန်ပန်ရှိရတယ်၊ ပြတ်သားမှုနဲ့ စကားပြောရမယ်၊ ထင်ရှားတဲ့ ပုံပန်းရှိရမယ်၊ အစီအစဉ်တွေကို ပြုလုပ်နိုင်စွမ်းရှိပြီး၊ အလုပ်လုပ်နိုင်စွမ်းကောင်းရမယ်လို့ တွေးနေခဲ့တယ်။ အဲဒီလိုနဲ့ သူတို့သွားတဲ့နေရာတိုင်းမှာ အလေးစားခံရမယ်၊ သူတို့ကိုယ်သူတို့ လူသိအောင်လုပ်နိုင်ပြီး အရမ်းအရေးထားခံရမယ်ပေါ့။ ကျွန်မတွဲဖက်ခဲ့ရတဲ့ ညီအစ်ကို မောင်နှမတွေက ကျွန်မထက် ပိုစွမ်းဆောင်နိုင်တာ၊ ခံယူချက်နဲ့ စကားပြောပြီး၊ ကောင်းမွန်တဲ့ အလုပ်လုပ်နိုင်စွမ်းရှိကြတာကို မြင်တဲ့အခါ၊ ကဏ္ဍတိုင်းမှာ ကျွန်မက စိတ်ပျက်စရာပဲလို့ပဲ တွေးခဲ့တယ်။ တခြားလူတွေရဲ့ လေးစားမှုကို ကျွန်မ မရနိုင်ခဲ့လို့၊ အရမ်းအရေးထားမခံခဲ့ရသလို၊ နာမည်ဂုဏ်သတင်းနဲ့ အဆင့်အတန်းအတွက် ကျွန်မဆန္ဒ မပြည့်ခဲ့လို့၊ ခေါင်းဆောင်အနေနဲ့ ကျွန်မ အစေမခံချင်တော့ဘဲ အဲဒီပတ်ဝန်းကျင်ကို ရှောင်ပြီး၊ မတူကွဲပြားတဲ့ လူတစ်စုမှာ ပါဝင်ဖို့ပဲ ဆန္ဒရှိခဲ့တယ်။ ဒါက ကျွန်မရဲ့ အားနည်းချက်တွေနဲ့ မစွမ်းဆောင်နိုင်မှုတွေပေါ်လွင်တာကို ရှောင်ရှားခွင့်ပေးမှာဖြစ်ပြီး သက်တူရွယ်သူတွေရဲ့ အထင်သေးတာကို ခံရမှာမဟုတ်ဘူးလို့ ကျွန်မထင်ခဲ့တယ်။ ဒီအရာအားလုံးကို ဆင်ခြင်သုံးသပ်တဲ့အခါ၊ စာတန်ရဲ့ အဆိပ်တွေက ကျွန်မစိတ်နှလုံးမှာ နက်နက်နဲနဲ အမြစ်တွယ်နှင့်ပြီးဖြစ်မှန်းကို သဘောပေါက်ခဲ့တယ်။ အဆင့်အတန်းနဲ့ တခြားလူတွေရဲ့ ရိုသေမှုနဲ့ လေးစားမှုကို ကျွန်မ ရှာခဲ့တယ်။ ဒါတွေကို အပြုသဘောဆောင်တဲ့အရာတွေလို မြင်ပြီးတော့နဲ့ပေါ့။ ကျွန်မရဲ့ တစ်ကိုယ်ရေ ဆန္ဒတွေ မပြည့်ဝတာနဲ့တစ်ပြိုင်နက်၊ ကျွန်မတာဝန်ကို လုပ်ချင်စိတ်မရှိတော့ဘူး၊ အပျက်သဘောဆောင်လာတယ်၊ ဆန့်ကျင်လိုပြီး၊ ဘုရားရဲ့ အချုပ်အခြာအာဏာနဲ့ အစီအစဉ်တွေကို မကျိုးနွံမနာခံနိုင်ခဲ့ဘူး။ ကျွန်မက စာတန်ရဲ့ နက်နက်ရှိုင်းရှိုင်း ဖျက်ဆီးတာကို အရမ်းခံခဲ့ရပြီး နာမည်ဂုဏ်သတင်းနဲ့ အဆင့်အတန်းအတွက် ကျွန်မရဲ့ လိုအင်ဆန္ဒ အရမ်းအားကောင်းခဲ့မှန်း အသိတရားရလာခဲ့တယ်။ အဲဒီလိုသာ ကျွန်မဆက်ဖြစ်ရင်၊ ဘုရားက ကျွန်မကို စက်ဆုပ်လာပြီး ဖယ်ရှားရှင်းလင်းမှာပဲ။ မှားတဲ့လမ်းကြောင်းကို ကျွန်မ ဆက်သွားဖို့ မလိုလားတော့သလို၊ ဘုရားဆီ နောင်တရဖို့၊ ဘုရားရဲ့ တောင်းဆိုချက်တွေအတိုင်း ကျွန်မတာဝန်ကို လက်တွေ့ကျကျလုပ်ပြီး၊ သူ့ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံဖို့ အသင့်ဖြစ်ခဲ့တယ်။

နောက်ပိုင်းမှာ၊ ဒီဘုရားနှုတ်ကပတ်တော် နောက်တစ်ပိုဒ်ကိုလည်း အမှတ်မထင် တွေ့ခဲတယ်။ “သိမ်ငယ်မှု ခံစားချက်များကို သင်၏ စိတ်နှလုံးတွင် နက်ရှိုင်းစွာ သွတ်သွင်းထားသည့်အခါ ထိုအရာများက သင့်အပေါ် နက်နဲသည့် သက်ရောက်မှုရှိသည်သာမက လူများနှင့် အမှုအရာများအပေါ် သင်၏ အမြင်များ၊ ပြီးလျှင် သင်၏ ကျင့်ကြံပြုမူခြင်းနှင့် လုပ်ဆောင်ချက်များအပေါ်လည်း စိုးမိုးလေသည်။ ထို့ကြောင့် သိမ်ငယ်မှု ခံစားချက်များ၏ စိုးမိုးခြင်းခံရသူများသည် လူများနှင့် အမှုအရာများကို မည်သို့ မြင်ကြပါသနည်း။ ၎င်းတို့သည် အခြားသူများကို မိမိတို့ထက် ပိုတော်သည်ဟု မှတ်ယူကြပြီး အန္တိခရစ်များကိုလည်း မိမိတို့ကိုယ်တိုင်ထက် တော်သည်ဟု ရှုမြင်ကြလေသည်။ အန္တိခရစ်များသည် ဆိုးယုတ်သော စိတ်သဘောထားများ ရှိကြပြီး လူ့သဘာဝ ညံ့ဖျင်းသော်လည်း ၎င်းတို့က ထိုအန္တိခရစ်များကို အတုယူကာ လေ့လာသင်ယူရမည့် စံနမူနာထားထိုက်သူများအဖြစ် သဘောထားကြဆဲ ဖြစ်သည်။ ၎င်းတို့က မိမိတို့ကိုယ်ကို ‘ကြည့်ပါ၊ သူတို့တွင် မကောင်းသည့် စိတ်သဘောထားနှင့် ဆိုးယုတ်သည့် လူ့သဘာဝတို့ ရှိကြသော်လည်း ဆုကျေးဇူးရှိပြီး အလုပ်တွင် ငါ့ထက် သာ၍ တတ်စွမ်းနိုင်ကြသည်။ သူတို့သည် အခြားသူများရှေ့တွင် မိမိတို့၏ စွမ်းရည်များကို အေးအေးဆေးဆေး ပြသနိုင်ကြပြီး အလွန်များသည့် လူတို့ရှေ့တွင် မျက်နှာပူခြင်း၊ သို့မဟုတ် ရင်တုန်ပန်းတုန်ဖြစ်ခြင်းမရှိဘဲ စကားပြောနိုင်ကြသည်။ သူတို့ တကယ်ကို သတ္တိရှိကြသည်။ ငါသည် သူတို့နှင့်ယှဉ်မရပါ။ ငါလုံလောက်အောင် သတ္တိမရှိပါ’ဟုပင် ဆိုကြသည်။ ဤအရာကို မည်သည့်အရာက ဖြစ်စေသနည်း။ အကြောင်းရင်း တစ်စိတ်တစ်ပိုင်းမှာ သင်၏ သိမ်ငယ်မှု ခံစားချက်များက လူတို့၏ အနှစ်သာရများအပေါ် သင်၏ အကဲဖြတ်မှုအပြင် အခြားသူတို့ကို ရှုမြင်ခြင်းနှင့် ပတ်သက်လာသည့်အခါ သင်၏ ရှုထောင့်အမြင်နှင့် ရှုထောင့်ကို ထိခိုက်ပြီးခြင်း ဖြစ်ပေသည်။ ဤသို့ ဖြစ်သည် မဟုတ်လော။ (ဟုတ်ပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁)) ဘုရားနှုတ်ကပတ်တော်တွေကို ဆင်ခြင်ကြည့်တဲ့အခါ သိမ်ငယ်တဲ့ စိတ်ခံစားချက်တွေက လူတွေနဲ့ အမှုအရာတွေပေါ် ကျွန်မတို့ ရှုမြင်ပုံကို လွှမ်းမိုးနိုင်မှန်း ကျွန်မ သဘောပေါက်ခဲ့တယ်။ ကျွန်မက သိမ်ငယ်တဲ့ စိတ်ခံစားချက်တွေထဲ နွံနစ်နေတုန်းမှာ၊ လူတွေရဲ့ အပြင်ပန်း သတိပြုမိနိုင်တဲ့ ဆုကျေးဇူးတွေ၊ အစွမ်းအစတွေ၊ စိတ်ပြတ်သားမှုနဲ့ စကားပြော၊ ပြုမူနိုင်စွမ်းတွေကိုပဲ အာရုံစိုက်ခဲ့ပုံကို ကျွန်မ သုံးသပ်ဆင်ခြင်ခဲ့တယ်။ ဒီလက္ခဏာတွေက လူတွေရဲ့ အစွမ်းအစကို ကျွန်မ အကဲဖြတ်တဲ့ စံနှုန်းတွေဖြစ်ခဲ့တယ်။ ဒါပေမဲ့ သူတို့ရဲ့ လူ့သဘာဝ၊ အနှစ်သာရနဲ့ သူတို့ လျှောက်တဲ့ လမ်းကြောင်းတွေကို ပိုင်းခြားသိမြင်ခြင်းအပေါ် ကျွန်မ အလေးထားဖို့ ပျက်ကွက်ခဲ့တယ်။ လီဆူးနဲ့ ကျွန်မ တွဲဖက်တုန်းက၊ သူ့ စိတ်ထဲက ရှိတာကို သူ ပြောနိုင်ပြီး၊ စိတ်ပြတ်ပြတ်သားသားနဲ့ သူ စကားပြောပြီး ပြုမူတဲ့ပုံစံတွေကိုပဲ ကျွန်မ သတိပြုမိခဲ့တယ်။ ဒါပေမဲ့ သူ့အပြုအမူတွေကို ပိုင်းခြားသိမြင်ခြင်းအပေါ် အလေးထားဖို့ ပျက်ကွက်ခဲ့တယ်။ ကျွန်မနဲ့မတူဘဲ သူ့မှာ အရင်းအနှီးရှိတယ်၊ ဒါကြောင့် ကိုယ့်ကိုယ်ကိုယ် ဩဇာအာဏာကြီးအောင်လုပ်ဖို့က သူ့အတွက် ပုံမှန်ပဲလို့တောင် တွေးခဲ့တယ်။ ကျွန်မ အရမ်း နားဝေတိမ်တောင်ဖြစ်ခဲ့တယ်။

နောက်ပိုင်းမှာ ကျွန်မ စမေးမိတယ်။ လူတွေရဲ့ အစွမ်းအစကို သူတို့ရဲ့ စိတ်ထဲရှိတာဖော်ပြနိုင်မှု၊ ဆုကျေးဇူးတွေ၊ စကားပြောမှာ ပြတ်သားမှုနဲ့ အလုပ်လုပ်နိုင်စွမ်းတွေပေါ် အခြေခံပြီး အကဲဖြတ်တာက အမှန်ကန်ဆုံး အကဲဖြတ်နည်းလမ်း ဟုတ်မဟုတ်ဆိုတာပေါ့။ နောက်တော့ ဒီဘုရားနှုတ်ကပတ်တော်အပိုဒ်ကို ကျွန်မ အမှတ်မထင် တွေ့ခဲ့တယ်။ “လူတို့၏ အစွမ်းအစများကို ငါတို့ မည်သို့ တိုင်းတာကြသနည်း။ ဤအရာကို လုပ်ဆောင်ရန် သင့်လျော်သည့် နည်းလမ်းမှာ သမ္မာတရားအပေါ် ၎င်းတို့၏ သဘောထားနှင့် သမ္မာတရားကို ၎င်းတို့ သဘောပေါက်နားလည်နိုင်ခြင်း ရှိမရှိ ဟူသည်တို့ကို ကြည့်ခြင်းအားဖြင့် ဖြစ်သည်။ လူအချို့သည် အထူးပြုပညာအချို့ကို အလွန်မြန်ဆန်စွာ သင်ယူနိုင်ကြသော်လည်း သမ္မာတရားကို ကြားသည့်အခါ ၎င်းတို့ မရှင်းမလင်း ဖြစ်လာကာ ငိုက်မြည်းသွားကြသည်။ ၎င်းတို့၏ စိတ်နှလုံးများတွင် ၎င်းတို့သည် နားဝေတိမ်တောင် ဖြစ်လာကြသည်၊ ၎င်းတို့ ကြားသည့်မည်သည့်အရာကိုမျှ နားမဝင်သကဲ့သို့ ကြားနေသည့်အရာကို နားလည်းမလည်ကြပေ။ ယင်းမှာ ညံ့ဖျင်းသည့် အစွမ်းအစ ဟူသည့်အရာဖြစ်သည်။ လူအချို့နှင့်ပတ်သက်၍ ၎င်းတို့တွင် ညံ့ဖျင်းသည့် အစွမ်းအစ ရှိကြောင်းကို ၎င်းတို့အား သင် ပြောပြသည့်အခါ လက်မခံကြပေ။ အလွန် ပညာတတ်ပြီး နှံ့စပ်ခြင်းက ၎င်းတို့အနေဖြင့် အစွမ်းအစကောင်း ရှိသည့်သဘော ဖြစ်သည်ဟု ၎င်းတို့ တွေးထင်ကြသည်။ ကောင်းမွန်သည့် ပညာရေးက မြင့်မားသည့် အစွမ်းအစကို ပြသသလော။ မပြသပေ။ လူတို့၏ အစွမ်းအစကို မည်သို့ တိုင်းတာသင့်သနည်း။ ဘုရားနှုတ်ကပတ်တော်များနှင့် သမ္မာတရားကို ၎င်းတို့ သဘောပေါက်နားလည်သည့် ပမာဏပေါ် အခြေခံ၍ တိုင်းတာသင့်ပေသည်။ ဤသည်မှာ ထိုအရာကို လုပ်ဆောင်ခြင်းနှင့်ဆိုင်၍ အတိကျအမှန်ကန်ဆုံးသော နည်းလမ်းဖြစ်သည်။ လူအချို့သည် ကျလောက်အောင် အပြောကောင်းကြသည်၊ ဉာဏ်ထက်ကြပြီး အခြားလူတို့ကို ကိုင်တွယ်ရာတွင် အထူးသဖြင့် ကျွမ်းကျင်ကြသည်။ သို့သော် တရားဒေသနာများကို နားထောင်ကြသည့်အခါ မည်သည့်အရာကိုမျှ ၎င်းတို့ လုံးဝ နားမလည်နိုင်ကြသကဲ့သို့ ဘုရားနှုတ်ကပတ်တော်များကို ဖတ်ရှုသည့်အခါ ယင်းတို့ကို သဘောပေါက်နားလည်ခြင်း မရှိကြချေ။ ၎င်းတို့၏ အတွေ့အကြုံဆိုင်ရာ သက်သေခံချက်အကြောင်းကို ၎င်းတို့ ပြောဆိုသည့်အခါ အတွေ့အကြုံနုသူများသာ ဖြစ်သည်ကို မိမိတို့ကိုယ်ကို ထုတ်ဖော်ကာ ၎င်းတို့တွင် ဝိညာဉ်ရေးရာ နားလည်သဘောပေါက်မှုမရှိကြောင်း အခြားသူတို့အား သိစေလျက် စကားများနှင့် အယူဝါဒများကို အမြဲ ပြောဆိုကြလေသည်။ ဤလူများသည် ညံ့ဖျင်းသည့် အစွမ်းအစရှိသည့် လူများ ဖြစ်သည်။ ထို့ကြောင့် ထိုသို့သောလူများသည် ဘုရားအိမ်တော်အတွက် အလုပ်လုပ်ရန် အရည်အချင်းရှိကြသလော။ (မရှိကြပါ။) အဘယ်ကြောင့်နည်း။ (၎င်းတို့တွင် သမ္မာတရား စည်းမျဉ်းများ ကင်းမဲ့သည်။) မှန်ပေ၏၊ ဤသည်မှာ ယခု သင်တို့ နားလည်သင့်သည့်အရာတစ်ခု ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို နားလည်သဘောပေါက်ခြင်းသည် မိမိ၏ တာဝန်ကို ကောင်းစွာ ဖြည့်ဆည်းခြင်းအဖို့ အရေးကြီးသည်) ဘုရားနှုတ်ကပတ်တော်တွေကို ဖတ်ရာကတစ်ဆင့် လူတွေရဲ့ အစွမ်းအစကို သူတို့ ပညာတတ်ပုံ၊ အပြင်ပန်း သတိထားမိနိုင်စရာ ဘယ်ဆုကျေးဇူးတွေ သူတို့ ပိုင်ဆိုင်တယ်၊ သူတို့ ဉာဏ်ထက်ပုံ၊ ဒါမှမဟုတ် သူတို့ စိတ်ထဲရှိတာ ဖော်ပြတတ်ပုံတွေပေါ် အခြေခံပြိး အကဲမဖြတ်သင့်ဘဲ၊ အဲဒါထက် ဘုရားနှုတ်ကပတ်တော်တွေအပေါ် မှန်ကန်တဲ့ သိနားလည်မှု သူတို့ ရနိုင်ပြီး၊ ဘုရားနှုတ်ကပတ်တော်တွေရဲ့ စစ်မှန်မှုကို သဘောပေါက်နိုင်ခြင်းရှိမရှိဆိုတဲ့အပေါ် အခြေခံပြီး အကဲဖြတ်သင့်မှန်းကို ကျွန်မ သင်ယူခဲ့ရတယ်။ ဆိုလိုတာက၊ ဘုရားသခင်ရဲ့ ရည်ရွယ်ချက်တွေကို သူ့နှုတ်ကပတ်တော်တွေကတစ်ဆင့် သူတို့ သဘောပေါက်နိုင်ပြီး၊ သူတို့ရဲ့ ဖောက်ပြန်ပျက်စီးတဲ့ စိတ်သဘောထားနဲ့ အနှစ်သာရကို ဘုရားနှုတ်ကပတ်တော်တွေကတစ်ဆင့် သိလာနိုင်ခြင်းရှိမရှိဆိုတာပေါ့။ လီဆူးမှာ ဆုကျေးဇူးတချို့ ရှိပေမဲ့၊ စိတ်ထဲရှိတာ ဖော်ပြတတ်ပြီး ပြတ်ပြတ်သားသား ပြုမူဆောင်ရွက်ခဲ့ပေမဲ့၊ သူ့ကိုယ်သူ စစ်မှန်တဲ့ သိနားလည်မှု ဒါမှမဟုတ် ဘုရားနှုတ်ကပတ်တော်တွေနဲ့ဆိုင်တဲ့ အတွေ့အကြုံဆိုင်ရာ သက်သေခံချက်တစ်ခုခုကို မဆွေးနွေးနိုင်ခဲ့ပုံကို ကျွန်မ တွေးမိတယ်။ နေရာအတော်များများမှာ ညီအစ်ကို မောင်နှမတွေက သူ့ကိုယ်သူ ဩဇာအာဏာကြီးအောင်လုပ်တဲ့ သူ့ရဲ့အပြုအမူကို ထောက်ပြခဲ့ကြတယ်။ ဒါပေမဲ့ သူက ပြဿနာကို အသိအမှတ်ပြုပေမဲ့လည်း အဲဒီလို အပြုအမူရဲ့ သဘောသဘာဝနဲ့ ဆိုးရွားတဲ့ အကျိုးဆက်တွေကို လုံးဝ သဘောမပေါက်ခဲ့ဘူး။ သူ့တာဝန်ကို လုပ်နေပေမဲ့၊ သူ့ကိုယ်သူ အမြဲ ဩဇာအာဏာကြီးအောင်လုပ်ပြီး တခြားလူတွေကို နှိမ်တောင်နှိမ်ခဲ့တယ်။ အထုတ်ခံရပြီးတဲ့နောက်မှာတောင် သူ့ကိုယ်သူ ချီးမြှောက်ပြီး ဒီပြဿနာကို မသုံးသပ်ခဲ့ဘူး၊ ပြဿနာကို သိတဲ့အသိမရခဲ့ဘူး။ ဒီအရာကနေ၊ လီဆူးက ဆုကျေးဇူးတချို့ ပိုင်ဆိုင်ခဲ့ပေမဲ့၊ အစွမ်းအစကောင်းရှိတဲ့သူတစ်ယောက်မဟုတ်မှန်း ကျွန်မ မြင်ခဲ့တယ်။ ပေါလုရဲ့ ပုံစံကို ဘုရားက စိစစ်ခဲ့ပုံကို ကျွန်မ တွေးမိတယ်။ ပေါလုက ဆုကျေးဇူးရှိတယ်၊ စာစောင်အများကြီး ရေးခဲ့ပြီး၊ လူအများကြီးဆီ ဧဝံဂေလိ ဖြန့်ခဲ့တယ်။ ဒါပေမဲ့ သူက သမ္မာတရားကို သဘောမပေါက်နိုင်ခဲ့ဘဲ နောက်ဆုံးမှာ သူ့ရဲ့ စာတန်ဆန်တဲ့၊ ဘုရားကို အတိုက်အခံလုပ်တဲ့ သဘာဝကို သတိမပြုမိနိုင်ခဲ့ဘူး။ အဲဒီလိုနဲ့၊ ပေါလုကို အစွမ်းအစကောင်းရှိတယ်လို့ ယူဆလို့ မရဘူး။ ဒီအရာအားလုံးကို သဘောပေါက်သွားတော့၊ ကျွန်မ နည်းနည်းပိုရှင်းသွားတယ်။ သမ္မာတရားကို ကျွန်မ နားမလည်ခဲ့သလို၊ ပညာကောင်းကောင်းတတ်တာ၊ စိတ်ထဲရှိတာကို ဖော်ပြတတ်ပြီး စိတ်ပြတ်သားတာက အစွမ်းအစကောင်းရှိတဲ့ သဘောဖြစ်ပြီး ဒီလက္ခဏာတွေ ကင်းမဲ့တာက ညံ့ဖျင်းတဲ့ အစွမ်းအစရဲ့ လက္ခဏာတစ်ခုပဲလို့ အမြဲတွေးခဲ့မှန်း တွေ့ရတယ်။ ရလဒ်အနေနဲ့၊ ကျွန်မက ကိုယ့်ကိုယ်ကိုယ် ခေါင်းဆောင် ဒါမှမဟုတ် အမှုဆောင်ဖြစ်ဖို့ အရည်အချင်းမပြည့်မီတဲ့ အစွမ်းအစညံ့ဖျင်းတဲ့ လူတစ်ယောက်အနေနဲ့ ခဏခဏ သတ်မှတ်ခဲ့တယ်။ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ကျွန်မသဘောပေါက်သွားတယ်၊ တစ်ယောက်ယောက်ရဲ့ အစွမ်းအစကို အကဲဖြတ်ဖို့၊ အဓိကအနေနဲ့ အဲဒီလူက ဘုရားနှုတ်ကပတ်တော်တွေကို ဘယ်လောက်ကောင်းကောင်း သဘောပေါက်တယ်၊ သမ္မာတရားကို သူ သဘောပေါက်နိုင်ခြင်းရှိမရှိဆိုတာနဲ့ သူ့တာဝန်ကို စည်းမျဉ်းအတိုင်း လုပ်နိုင်ခြင်း ရှိမရှိဆိုတာတွေကို ကြည့်သင့်တယ်ဆိုတာပေါ့။ လူတွေနဲ့ အမှုအရာတွေကို ရှုမြင်ဖို့ အမှန်ဆုံးနည်းလမ်းက ဘုရားနှုတ်ကပတ်တော်အတိုင်း ဖြစ်ပါတယ်။

နောက်ပိုင်းမှာ၊ နောက်ထပ် ဘုရားနှုတ်ကပတ်တော် နှစ်ပိုဒ် အမှတ်မထင်တွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ထို့ကြောင့် သင့်ကိုယ်သင် မည်သို့ မှန်ကန်တိကျစွာ အကဲဖြတ်ပြီး သိမြင်ကာ သိမ်ငယ်သော ခံစားချက်မှ ထွက်ပြေးလွတ်မြောက်နိုင်မည်နည်း။ မိမိနှင့်ဆိုင်သည့် အသိပညာရရှိခြင်း၊ သင်၏ လူ့သဘာဝ၊ အစွမ်းအစနှင့် ပါရမီတို့က မည်ကဲ့သို့ရှိဖြစ်ပြီး မည်သည့် အားသာချက်များ သင်၌ ရှိသည်ဆိုသည်တို့ကို သိရှိအောင်လုပ်ခြင်းအတွက် အခြေခံအကြောင်းရင်းအဖြစ် ဘုရားနှုတ်ကပတ်တော်များကို သင် ခံယူသင့်သည်။ ဥပမာအားဖြင့် သင်သည် သီချင်းဆိုခြင်းကို နှစ်သက်လေ့ရှိပြီး ကောင်းစွာ သီဆိုသော်လည်း သင်သည် ဂီတသံစဉ် အတက်အကျ ခွဲခြားနိုင်စွမ်း မရှိကြောင်းနှင့် သင်၏ သီဆိုခြင်းသည် ကီးမကိုက်ကြောင်း ပြောလျက် သင့်ကို လူအချို့က ဝေဖန်မြဲဝေဖန်ကာ သေးသိမ်စေသောကြောင့် ယခု သင်သည် ကောင်းစွာ သီချင်းဆိုနိုင်ခြင်းမရှိဟု ခံစားရပြီး အခြားသူများရှေ့တွင် ထိုသို့မလုပ်ဆောင်ဝံ့တော့ဟု ဆိုပါစို့။ ထိုလောကီဆန်သည့်လူစု၊ ထိုနားဝေတိမ်တောင်ဖြစ်သော လူများနှင့် သာမညောင်ည လူများက သင်နှင့်ပတ်သက်၍ မှန်ကန်တိကျမှုမရှိသော အကဲဖြတ်ချက်များနှင့် ‌ဝေဖန်သုံးသပ်မှုများကို ပြုလုပ်သောကြောင့် သင်၏ လူ့သဘာဝက ရထိုက်သည့် လုပ်ပိုင်ခွင့်များသည် လျော့ကျကာ သင်၏ ပါရမီသည် ချုပ်ထိန်းခြင်း ခံခဲ့ရသည်။ အကျိုးဆက်အနေဖြင့် သင်သည် သီချင်းတစ်ပုဒ်ကိုပင် မဆိုဝံ့သကဲ့သို့ သင့်အနီးအနားတွင် မည်သူမျှ မရှိသည့်အခါ သို့မဟုတ် မိမိတစ်ဦးတည်း ရှိသည့်အခါတွင်သာ သင်သည် လက်လွှတ်ပြီး သီချင်းအော်ဆိုဖို့ သတ္တိရှိလေသည်။ ယေဘုယျအားဖြင့် သင်သည် ဆိုးဆိုးရွားရွား သိုသပ်ချုပ်တည်းထားသောကြောင့် သင်တစ်ဦးတည်း မဟုတ်သည့်အခါ သီချင်း မဆိုဝံ့ချေ။ တစ်ဦးတည်း ရှိသည့်အခါတွင်သာ သင်သည် ကျယ်ကျယ်နှင့် ကြည်လင်စွာ သီချင်းဆိုနိုင်သည့်အချိန်ကို မွေ့လျော်ရင်း သီချင်း ဆိုဝံ့ပြီး ယင်းမှာ ကောင်းလိုက်သည့်၊ လွတ်မြောက်လိုက်သည့် အချိန်ပါတကား။ ထိုသို့ ဖြစ်သည် မဟုတ်လော။ သင့်ကို လူတို့လုပ်ဆောင်သည့် ထိခိုက်နစ်နာမှုကြောင့်၊ သင် အမှန်တကယ် လုပ်ဆောင်နိုင်သည့်အရာက မည်သည့်အရာ ဖြစ်သည်၊ မည်သည့်အရာတွင် သင် တော်ပြီး မည်သည့်အရာတွင် မတော်သည်ဆိုသည်တို့ကို သင် ရှင်းလင်းစွာ မသိ၊ မမြင်နိုင်ချေ။ ဤအခြေအနေမျိုးတွင် သင်သည် မှန်ကန်သည့် အကဲဖြတ်မှု ပြုလုပ်ပြီး ဘုရားနှုတ်ကပတ်တော်များအတိုင်း သင့်ကိုယ်သင် မှန်မှန်ကန်ကန် နှိုင်းဆချင့်ချိန်ရမည်ဖြစ်သည်။ သင် သိရှိပြီးသည့်အရာနှင့် သင်၏ အားသာချက်များ တည်ရှိသည့်နေရာကို သင် သတ်မှတ်သင့်ပြီး သင် လုပ်နိုင်သည့် မည်သည့်အရာကိုမဆို သွား၍ လုပ်ဆောင်သင့်သည်။ သင် မလုပ်နိုင်သည့် အရာများ၊ သင်၏ အားနည်းချက်များနှင့် ချို့တဲ့ခြင်းများအတွက်မူ ထိုအရာများကို သင် ဆင်ခြင်သုံးသပ်ကာ သိသင့်ပြီး သင်၏ အစွမ်းအစက မည်သည့်အရာနှင့်တူသည်ဆိုသည်ကိုလည်းကောင်း ထိုအရာက ကောင်းခြင်း၊ ဆိုးခြင်း ရှိမရှိဆိုသည်ကိုလည်းကောင်း မှန်ကန်တိကျစွာ အကဲဖြတ်ပြီး သိရှိသင့်သည်။ သင်၏ ကိုယ်ပိုင် ပြဿနာများအပေါ် နားမလည်နိုင်လျှင်ဖြစ်စေ၊ ရှင်းလင်းသည့် သိမြင်မှု မရရှိနိုင်လျှင်ဖြစ်စေ သင့်အနီးအနားရှိ သိနားလည်မှုရှိသည့်လူများကို သင့်အပေါ် အကဲဖြတ်ချက်ပြုလုပ်ရန် တောင်းဆိုသင့်သည်။ ၎င်းတို့ ပြောဆိုသည့်အရာ မှန်ကန်တိကျခြင်း ရှိသည်ဖြစ်စေ၊ မရှိသည်ဖြစ်စေ သင့်အဖို့ ကိုးကားပြီး ဆင်ခြင်စဉ်းစားရန် အနည်းဆုံးအနေဖြင့် တစ်စုံတစ်ခုကို သင့်အား ပေးမည်ဖြစ်ပြီး မိမိကိုယ်ကို အခြေခံကျသော အကဲဖြတ်ချက် သို့မဟုတ် သရုပ်ဖော်ခြင်းတစ်ခု ရရှိဖို့ သင့်ကို ထောက်ကူပေးမည်ဖြစ်သည်။ ထိုအခါ သင်သည် သိမ်ငယ်မှုကဲ့သို့သော အပျက်သဘောဆောင်သည့် စိတ်ခံစားမှုများနှင့်ဆိုင်သော ပဓာနကျသည့် ပြဿနာကို ဖြေရှင်းနိုင်ပြီး ထိုအရာများမှ တဖြည်းဖြည်း လွတ်လာလိမ့်မည်။ အကြင်သူသည် ထိုအရာများကို ပိုင်းခြားသိမြင်နိုင်ပါက၊ ထိုအရာများကို သတိပြုမိပြီး သမ္မာတရားကို ရှာဖွေနိုင်ပါက ထိုသို့သော သိမ်ငယ်မှု ခံစားချက်များသည် ဖြေရှင်းရန် လွယ်ကူပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁)) “ဘုရားသခင် မြင်တွေ့လိုသောအရာမှာ သင်သည် သမ္မာတရားလိုက်စားမှုကို လက်လျှော့ရန် မဟုတ်သကဲ့သို့ မိမိကိုယ်ကို မျှော်လင့်ချက်ပျက်သုဉ်းနေသည့် လူတစ်ဦး၏စိတ်ထားကို မြင်တွေ့လိုသည် မဟုတ်ပေ။ သင်သည် မှန်ကန်သော ဤအဖြစ်မှန်အားလုံးကို သဘောပေါက်သောအခါ သမ္မာတရားကို ပို၍ တည်ကြည်ခိုင်မာသော၊ ရဲရင့်သော၊ ယုံကြည်စိတ်ချသော ပုံစံဖြင့် သွား၍ လိုက်စားနိုင်ကာ ဘုရားသခင်သည် ဖြောင့်မတ်သော ဘုရားသခင်ဖြစ်ကြောင်း ရှင်းလင်းစွာ အသိအမှတ်ပြုသည်ကို ဘုရားသခင် မြင်တွေ့လိုသည်။ သင်သည် လမ်းဆုံးသို့ ရောက်လာသောအခါ သင့်အတွက် ဘုရားသခင်ချမှတ်ထားသည့် စံချိန်စံညွှန်းကို သင်ရောက်ရှိပြီး သင်သည် ကယ်တင်ခြင်းလမ်းမပေါ် ရှိနေသရွေ့ ဘုရားသခင်သည် သင့်အပေါ် လက်လျှော့မည်မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ အယူအဆများကို ဖြေရှင်းခြင်းအားဖြင့်သာ ဘုရားသခင်ကို ယုံကြည်ခြင်း၏ မှန်သော လမ်းကြောင်းကို စတင်နိုင်သည် (၂)) ဘုရားနှုတ်ကပတ်တော်မှာ၊ ကျွန်မရဲ့ သိမ်ငယ်တဲ့ ခံစားချက်တွေကို ဖြေရှင်းဖို့ လမ်းကြောင်းတစ်ခု တွေ့ခဲ့တယ်။ ကျွန်မအနေနဲ့ အမှုအရာတွေကို ဘုရားနှုတ်ကပတ်တော်အတိုင်း ရှုမြင်ရမယ်၊ ကျွန်မရဲ့ အားသာချက်နဲ့ အားနည်းချက်တွေအပေါ် မှန်ကန်တဲ့ သိနားလည်မှု ရရမယ်၊ ကိုယ်လုပ်နိုင်စွမ်းရှိတဲ့အရာကို အကောင်းဆုံး လုပ်ရမယ်၊ ပြီးတော့ ကျွန်မ သဘောမပေါက်တဲ့အရာ ဒါမှမဟုတ် မပြီးမြောက်နိုင်တဲ့အရာကို မှန်မှန်ကန်ကန် ကိုင်တွယ်ပြီး ဖြေရှင်းဖို့ သမ္မာတရားကို ရှာဖွေရမယ်။ ခေါင်းဆောင်နဲ့ ကြီးကြပ်ရေးမှူးအနေနဲ့ ပထမဆုံး ကျွန်မ စလုပ်ခဲ့ချိန်ကို ပြန်တွေးမိတယ်။ အစမှာ၊ လုံ့လရှိတဲ့ ပူးပေါင်းဆောင်ရွက်မှုကတစ်ဆင့် တကယ့်အလုပ်တချို့ကို ကျွန်မ လုပ်နိုင်ခဲ့ပေမဲ့၊ နောက်ပိုင်းမှာ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားနဲ့အသက်ရှင်လို့ အပျက်သဘောဆောင်တာကြောင့်၊ ကျွန်မတာဝန်မှာ ခိုကပ်ပြီး ရလဒ်တွေမကောင်းတာကြောင့် အထုတ်ခံခဲ့ရတယ်။ ကျွန်မရဲ့ ညံ့ဖျင်းတဲ့ အစွမ်းအစက ကျွန်မအထုတ်ခံရတဲ့ တစ်ခုတည်းသော အကြောင်းရင်း မဟုတ်ခဲ့တာ သေချာတယ်။ အမှန်တော့၊ ညီအစ်ကို မောင်နှမတွေအားလုံးက ကျွန်မမှာ သာမန်အစွမ်းအစရှိတယ်၊ အစွမ်းအစ မညံ့ဘူးလို့ ပြောခဲ့ပါတယ်။ တခြားညီအစ်ကို မောင်နှမတွေနဲ့ တွဲလုပ်တဲ့အခါ ကျွန်မက ဝီရိယရှိရှိ အလုပ်လုပ်ခဲ့ရင်၊ အလုပ်တစ်ခုခုကို ပြီးအောင်လုပ်နိုင်သေးတယ်လို့ပေါ့။ ဒီအရာအားလုံးကို သဘောပေါက်သွားတဲ့နောက်မှာ၊ ကျွန်မကိုယ်တိုင်အပေါ် မှန်ကန်တဲ့ သဘောထား ရခဲ့တယ်။ ကျွန်မမှာ အကောင်းဆုံး အစွမ်းအစမရှိခဲ့ဘူး။ ပြီးတော့ တချို့ကိစ္စတွေနဲ့ပတ်သက်တဲ့ စည်းမျဉ်းတွေကို သိပ်သဘောမပေါက်နိုင်ခဲ့ဘူး။ ဒါပေမဲ့ ကျွန်မ ချို့တဲ့နေတာတွေကို ဖာထေးဖို့အတွက် ညီအစ်ကိုမောင်နှမတွေဆီကနေ အမြဲတမ်းအကူအညီတောင်းလို့ရပြီး ကျွန်မရဲ့ အစွမ်းအစတိုးတက်ဖို့ အလုပ်ကြိုးစားလို့ရတယ်။ ဒီလိုနဲ့၊ တိုးတက်မှုတစ်ခုခုကို ကျွန်မ လုပ်နိုင်ခဲ့မှာပဲ။ ဒီအသိတရားတွေ ရသွားတဲ့နောက်မှာ၊ လက်တွေ့လုပ်ဆောင်မှု လမ်းကြောင်းတစ်ခု ကျွန်မ တွေ့ခဲ့ပြီး အများကြီး ပိုစိတ်အေးသွားတယ်။ သိမ်ငယ်တဲ့ စိတ်ခံစားချက်ရဲ့ ချည်နှောင်တာကို ခံဖို့ ကျွန်မ မလိုလားတော့သလို၊ ကျွန်မတာဝန်ကို ကောင်းကောင်းလုပ်ပြီး ဘုရားကို စိတ်ကျေနပ်စေဖို့ သမ္မာတရား လက်တွေ့လုပ်တာကို အာရုံစိုက်ဖို့ အသင့်ဖြစ်ခဲ့တယ်။

နောက်ပိုင်းမှာ တစ်ခါကျတော့၊ စာအလုပ်ကြီးကြပ်ရေးမှူးအနေနဲ့ အစေခံတဲ့ ရှောင်ယီလို့ခေါ်တဲ့ ညီအစ်မနဲ့ အဖွဲ့ငယ်စုဝေးပွဲတစ်ခုကို ကျွန်မ တက်ခဲ့တယ်။ ရှောင်ယီက ဘုရားနှုတ်ကပတ်တော်တွေအပေါ် သူ့မိတ်သဟာယကတစ်ဆင့် ဘုရားရဲ့ ရည်ရွယ်ချက်တွေကို ပြောပြနိုင်ခဲ့တယ်။ ပြီးတော့ သူ့ကိုယ်ပိုင် အတွေ့အကြုံကနေ သင်ခန်းစာတွေကို သူ့မိတ်သဟာယမှာ ပေါင်းစပ်နိုင်ခဲ့တယ်။ အဲဒါတွေအားလုံးက တက်ရောက်သူတွေအတွက် အတော်လေး မျက်စိဖွင့်ပေးရာရောက်တယ်။ သူ့မိတ်သဟာယတစ်လျှောက်မှာ ညီအစ်ကို မောင်နှမအားလုံးက ခေါင်းညိတ်ပြီး မှတ်စုတွေယူကြတယ်။ ဒါကို မြင်တော့ ကျွန်မ နောက်တစ်ကြိမ်ထပ်ပြီး မသိမသာ သိမ်ငယ်တဲ့ ခံစားချက်ရလာတယ်။ ရှောင်ယီက ကျွန်မထက် ပိုစွမ်းဆောင်နိုင်ပြီး ခေါင်းဆောင်အနေနဲ့ အစေခံဖို့ ပိုအရည်အချင်းပြည့်မီတယ်လို့ ခံစားနေမိတယ်။ ဒါပေမဲ့ ဒီသိမ်ငယ်တဲ့ စိတ်ခံစားချက်တွေ ပေါ်လာတော့ ဘုရားနှုတ်ကပတ်တော်တစ်ပိုဒ်ကို ကျွန်မ သတိရတယ်။ “သင် သိရှိပြီးသည့်အရာနှင့် သင်၏ အားသာချက်များ တည်ရှိသည့်နေရာကို သင် သတ်မှတ်သင့်ပြီး သင် လုပ်နိုင်သည့် မည်သည့်အရာကိုမဆို သွား၍ လုပ်ဆောင်သင့်သည်။ သင် မလုပ်နိုင်သည့် အရာများ၊ သင်၏ အားနည်းချက်များနှင့် ချို့တဲ့ခြင်းများအတွက်မူ ထိုအရာများကို သင် ဆင်ခြင်သုံးသပ်ကာ သိသင့်ပြီး သင်၏ အစွမ်းအစက မည်သည့်အရာနှင့်တူသည်ဆိုသည်ကိုလည်းကောင်း ထိုအရာက ကောင်းခြင်း၊ ဆိုးခြင်း ရှိမရှိဆိုသည်ကိုလည်းကောင်း မှန်ကန်တိကျစွာ အကဲဖြတ်ပြီး သိရှိသင့်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁)) အမှန်ပဲ၊ လူတိုင်းမှာ မတူတဲ့ အစွမ်းအစနဲ့ မတူတဲ့ အားသာချက်တွေ ရှိတယ်။ ဒါက ဘုရားရဲ့ အချုပ်အခြာအာဏာနဲ့ အစီအစဉ်တွေရဲ့ ရလဒ်ပဲ။ ကျွန်မမှာ ဘယ်အစွမ်းအစမျိုးရှိပါစေ၊ ကျွန်မတာဝန်နဲ့ ဝတ္တရားတွေကို ကျွန်မ အမြဲ ဖြည့်ဆည်းသင့်တယ်။ ကျွန်မမှာ အကောင်းဆုံး အစွမ်းအစမရှိခဲ့သလို၊ တခြားလူတွေလောက် စိတ်ထဲရှိတာ သိပ်မပြောတတ်ပေမဲ့ ဘုရားနှုတ်ကပတ်တော်နဲ့ဆိုင်တဲ့ သိနားလည်မှုနဲ့ အတွေ့အကြုံတချို့ ကျွန်မမှာ ရှိသရွေ့၊ မှန်ကန်တဲ့ ရည်ရွယ်ချက် ထားသင့်ပြီး၊ ကျွန်မတာဝန်ကို ကောင်းကောင်း ထမ်းဆောင်ဖို့ ကျွန်မရဲ့ သိနားလည်မှုကို မိတ်သဟာယပြုသင့်တယ်။ ဒါက ကျွန်မ လုပ်သင့်တဲ့အရာပါပဲ။ ဒါကို သဘောပေါက်ပြီးတဲ့နောက်မှာ၊ ကျွန်မ အများကြီး ခံစားရသက်သာသွားတယ်။ သိမ်ငယ်တဲ့ စိတ်ခံစားချက်တွေရဲ့ လွှမ်းမိုးတာ မခံရတော့ဘူး။ ဘုရားနှုတ်ကပတ်တော်အတိုင်း လက်တွေ့လုပ်ဆောင်ဖို့၊ ကျွန်မ နားလည်သမျှ အရာရာတိုင်းကို မိတ်သဟာယပြုပြီး ကျွန်မတာဝန်ကို ကောင်းကောင်း ထမ်းဆောင်ဖို့ အသင့်ဖြစ်ခဲ့တယ်။ အဲဒီနောက်မှာ၊ ဘုရားနှုတ်ကပတ်တော်တွေနဲ့ဆိုင်တဲ့ ကျွန်မရဲ့ သိနားလည်မှုနဲ့ အသိတွေကို ကျွန်မ မိတ်သဟာယပြုခဲ့တယ်။ ကျွန်မရဲ့ မိတ်သဟာယက ညီအစ်ကို မောင်နှမတွေအတွက် အကျိုးရှိပြီး အထောက်အကူဖြစ်ပုံကို မြင်ရတဲ့အခါ၊ ဘုရားကို ကျေးဇူးတင်မိပါတယ်။ ကျွန်မအနေနဲ့ တိုးတက်မှု ရှိပြီး ကျွန်မမှာရှိတဲ့အရာကို ရရှိခဲ့တာက ဘုရားနှုတ်ကပတ်တော်ရဲ့ ဉာဏ်အလင်းပေးခြင်းနဲ့ လမ်းပြမှုကတစ်ဆင့်သာ ဖြစ်ပါတယ်။


၁၈။ ကျွန်မ၏ မိဘများက အသင်းတော်မှ အထုတ်ခံရသောအခါ

အိုက်ယီး တရုတ်နိုင်ငံ

၂၀၁၈၊ အောက်တိုဘာလရဲ့ နေ့တစ်နေ့မှာ ကြီးကြပ်ရေးမှူးတစ်ယောက်က ညီမကိုပြောတယ်။ “ညီမ မိဘတွေက အသင်းတော်ကနေ ဖယ်ရှားခံရတယ်။ အသင်းတော်အလုပ်ကို နှောင့်ယှက်လို့ဆိုပြီး ကြားတယ်” လို့ ပြောတယ်။ ဒီသတင်းကိုကြားတော့ ညီမ ကြက်သေသေသွားတယ်။ ညီမနားတွေကို ယုံကို မယုံရဲဘူး။ ညီမမိဘတွေက အနှောင့်အယှက်ဖြစ်တာတွေ တချို့ကို လုပ်ခဲ့တယ်။ အရင်က ဒါကို ညီမသတိထားမိတယ်။ ဒါပေမဲ့ သူတို့ ဖယ်ထုတ်ခံရလောက်အောင် ဆိုးမယ်လို့ မထင်ခဲ့ဘူး။ အဲဒီအချိန်မှာ ကျွန်မ စိတ်နှလုံးက ယောက်ယက်ခတ်နေရင်းနဲ့ အဲဒီမှာပဲ ထိုင်နေမိတယ်။ အရင်တုန်းက ညီမရဲ့ အစ်မက အန္တိခရစ်ရဲ့ ကြံရာပါဖြစ်ပြီး မိတ်သဟာယဘယ်လောက်ဖွဲ့ဖွဲ့ နောင်တရဖို့ ငြင်းဆန်တယ်။ အသင်းတော်ကနေ ဖယ်ထုတ်ခံလိုက်ရတယ်။ အခု ကျွန်မ မိဘတွေလည်း အသင်းတော်ကနေ ဖယ်ရှားခံရတော့။ ဒီတော့ ညီမက တစ်မိသားစုလုံးမှာ တစ်ယောက်တည်းပဲ ကျန်ခဲ့တဲ့ ယုံကြည်သူတစ်ယောက်ပဲ။ အဲဒီအချိန်ခဏမှာ ညီမ အရမ်းကို အထီးကျန်သလို ခံစားရတယ်။ ညီမတို့တစ်မိသားစုလုံးက ယုံကြည်ခြင်းမှာ ပါဝင်လာတာ ဆယ်စုနှစ်နှစ်ခုကျော်ကြာပြီ။ ပြီးတော့ တစ်ချိန်လုံး စီစီပီက ဖိနှိပ်တာကို ခံရတယ်။ ညီမအဖေက ဧဝံဂေလိမျှဝေလို့ နှစ်ခါ အဖမ်းခံရတယ်။ ငါးနှစ် ထောင်ကျခဲ့တယ်။ ညီမအမေ၊ အစ်မနဲ့ ညီမက ရဲက ဖမ်းတာကို ရှောင်ဖို့အတွက် တကယ့်အိမ်မရှိဘဲ နေရာတကာ လှည့်သွားရတယ်။ ဒီနှစ်တွေအားလုံးမှာ အတက်အကျတွေ အများကြီးရှိခဲ့တယ်။ ဘုရားရဲ့ အမှုတော်က အဆုံးသတ်ခါနီးနေပြီ။ သူတို့က အသင်းတော်ကနေ ဘယ်လို ဖယ်ထုတ်ခံရတာလဲ။ ဒီနှစ်တွေတစ်လျှောက်မှာ သူတို့တွေက တကယ်ကို ခက်ခဲတဲ့ အချိန်တွေရှိခဲ့တယ်။ အများကြီး ဒုက္ခခံခဲ့ရတယ်။ အားလုံးက တကယ်ပဲ အလကားဖြစ်သွားတာလား။ ဒီလိုတွေးမိပြီး ညီမ မျက်ရည်တွေ မထိန်းနိုင်ခဲ့ဘူး။ ပြီးတော့ စိတ်နှလုံးထဲကနေ ဘုရားကို ကျိုးကြောင်းပြပြောဆိုဖို့ ကြိုးစားတယ်။ ညီမ မိဘတွေက သိပ်မပါဝင်ခဲ့တာ ဖြစ်ကောင်းဖြစ်နိုင်ပါတယ်။ ဒါပေမဲ့ သူတို့က ကောင်းကောင်ဒုက္ခခံပြီးပြီ။ သူတို့အနစ်နာခံတဲ့နှစ်တွေအားလုံးကို ထည့်တွက်ရင် နောင်တရဖို့ နောက်ထပ် အခွင့်အရေးတစ်ခု မရနိုင်ဘူးလား။ သူတို့က အစေခံသူတွေအနေနဲ့တောင် အသင်းတော်မှာ နေနိုင်ကြပါတယ်။ ညီမ ဒီလိုစဉ်းစာလေလေ၊ ညီမအတွက် နာကျင်ပြီး မှောင်မိုက်လေလေပဲ။ ပြီးတော့ ညီမတာဝန်အတွက် အားမရှိတော့ဘူး။ ညီမနဲ့တွဲလုပ်ရတဲ့ အစ်မက ညီမကို သတိပေးတယ်။ “ဒီလိုဟာမျိုးကို ကြုံရရင် ညီမက ဘုရားသခင်ဆီကနေ လက်ခံရမယ်။ စောဒကတက်လို့မရဘူး။ ဘုရားသခင် လုပ်သမျှက ဖြောင့်မတ်တယ်” တဲ့။ အဲဒီအချိန်က ဒီအကြောင်းပြချက်ကို နားလည်ပေမဲ့ ညီမစဉ်းစားပုံကို မပြောင်းနိုင်နေဘူး။

နှစ်ပတ်ကြာတော့ မိဘတွေ ဖယ်ထုတ်ခံရတဲ့ စာကို ဖတ်တယ်။ ညီမအဖေက အရမ်း မာနကြီးတယ်။ သူက အထွေထွေကိစ္စတွေကို ကိုင်တွယ်တဲ့အခါမှာ အမြဲတမ်း သူ့ကိုယ်ပိုင်နည်းလမ်းအတိုင်းလုပ်ပြီး သူ့တာဝန်ကို စည်းမျဉ်းနဲ့အညီ မလုပ်ဘူး။ ညီအစ်ကိုမောင်နှမတွေရဲ့ အကြံတွေကို လက်မခံဘူး။ ဒါကြောင့် လှူဖွယ်ပစ္စည်းတွေ တော်တော်ဆုံးရှုံးတာတွေ ဖြစ်သွားတယ်။ ပြီးတော့လည်း သူက သူ့လုံခြုံရေးအတွက ်အန္တရာယ်ရှိတာကို သိတဲ့အချိန်မှာ ဘုရားနှုတ်ကပတ်တော်စာအုပ်တွေကို ပို့တုန်းပဲ။ ညီအစ်ကိုမောင်နှမတွေပြောတာကို တစ်ခုမှ နားမထောင်ဘဲ သူ့သဘောအတိုင်းပဲ လုပ်တယ်။ အဲဒါနဲ့ နောက်ဆုံးကျ အဖမ်းခံရပြီး စာအုပ်တွေ ပို့လို့ဆိုပြီး ပြစ်ဒဏ်ချခံရတယ်။ ဘုရားနှုတ်ကပတ်တော်စာအုပ်တွေကို ရဲက သိမ်းသွားတယ်။ ဒါက အသင်းတော်အကျိုးစီးပွားအတွက် တကယ့် ထိုးနှက်ချက်တစ်ခုပဲ။ ပြီးတော့လည်း ညီမအစ်မက အထုတ်ခံရတဲ့အခါ ညီမအဖေက လိမ်လည်ပြီးပြောတယ်။ ခေါင်းဆောင်က သူ့ကို မကြည်လို့လုပ်တာကြောင့် ဖြစ်တာလို့ပြောတယ်။ ခေါင်းဆောင် ဖော်ပြတဲ့ တချို့ ဖောက်ပြန်ပျက်စီးမှုကိုလည်း သူက ပုံကြီးချဲ့ပြောပြီး သူ့ကို ဝေဖန်ပြီး ပြိုလဲစေဖို့ ခြိမ်းခြောက်တယ်။ ညီမအဖေက ညီအစ်ကိုမောင်နှမတွေရှေ့မှာ သူ့ကိုယ်သူ ဂုဏ်တင်ပြီး သက်သေခံတတ်တယ်။ ရလဒ်အနေနဲ့ သူတို့က သူ့ကို အထင်ကြီးလေးစားကြတယ်။ ဒါကြောင့် သူက ဒီလိုမျိုးတွေပြောတော့ တခြားလူတွေထဲက တချို့က အထင်မှားကြတာပေါ့။ သူတို့က သူ့ဘက်ကနေပြီး ခေါင်းဆောင်ကို အမြင်စောင်းလာကြတယ်။ ဒါကြောင့် အသင်းတော်အလုပ်က ရှေ့ဆက်မသွားတော့ဘူး။ ညီမအဖေရဲ့ အပြုအမူက အသင်းတော်အလုပ်ကို တော်တော်အနှောင့်အယှက်ဖြစ်တယ်။ သူက သူလုပ်ခဲ့တဲ့ မကောင်းမှုတွေအားလုံးအတွက် လုံးဝ နောင်တရတာမရှိဘူး။ နောက်ဆုံးတော့ မကောင်းမှုပြုသူအဖြစ် သတ်မှတ်ခံရပြီး အသင်းတော်က ဖယ်ရှားခံရတယ်။ ညီမအမေ ဖယ်ထုတ်ခံရတာက အဓိကက သူက ညီမအစ်မထုတ်ခံရတာကို မကျေမနပ်နဲ့ပြောနေတာ မရပ်လို့ဘဲ။ သူက ခေါင်းဆောင်နဲ့ပတ်သက်ပြီး သူမကျေနပ်တာတွေကို ညီအစ်ကိုမောင်နှမတွေကြားမှာ ဆက်ဖြန့်နေတယ်။ ပြီးတော့ သူက အမှန်တွေကို မလိမ့်တပတ်လုပ်တယ်။ နှင်အထုတ်ခံရတဲ့ တချို့လူတွေရဲ့ အမှုတွေကို စုဝေးပွဲတွေမှာ အမြဲတမ်း ငြင်းတယ်။ ခေါင်းဆောင်က သူတို့အပေါ် မမျှတဘူးလို့ပြောတယ်။ ဒါကြောင့် အသင်းတော်ရဲ့ အသက်တာကို တော်တော်အနှောင့်အယှက်ဖြစ်တယ်။ သူ့ကို သူများတွေက ခဏခဏ မိတ်သဟာယဖွဲ့ပြီးတဲ့နောက်မှာ သူက နောင်တမရဘူး။ နောက်ဆုံးတော့ သူ့ကို မကောင်းမှုပြုသူလို့ သတ်မှတ်ပြီး အသင်းတော်ကနေ ဖယ်ရှားလိုက်တယ်။ ညီမရဲ့ အမေနဲ့ အဖေရဲ့ မကောင်းမှုတွေကို ကြည့်ရင် စည်းမျဉ်းတွေကို အခြေခံပြီး သူတို့ကို ဖယ်ထုတ်သင့်တယ်ဆိုတာ ညီမ မြင်နိုင်ပါတယ်။ ဒါပေမဲ့ တကယ်ဖြစ်လာတာကို ညီမ တွေးမိတော့ ဘယ်လိုခံယူရမှန်းမသိဘူး။ တော်တော်နာကျင်နေရတယ်။ သူတို့ကို ဖယ်ရှားတဲ့အချက်တွေကိုဖတ်တဲ့အချိန်မှာ မလှုပ်မရှားနိုင်၊ အားနည်းပြီး။ ပြီးတော့ ဆက်တိုက်ငိုနေမိတယ်။ ဘုရားကိုလည်း စပြီးတော့ ကျိုးကြောင်းပြပြောဆိုတယ်။ “ဘုရားသခင် ကိုယ်တော်က လူသားတွေကို ချစ်ပါတယ်။ သမီးမိဘတွေက ယုံကြည်သူဖြစ်တာ နှစ် ၂၀၊ ၃၀ ကြာခဲ့ပြီး အများကြီး ဒုက္ခခံခဲ့ပါတယ်။ ကိုယ်တော်က သူတို့ပေးဆပ်ခဲ့တာမှန်သမျှကို တကယ် မအောက်မေ့တော့ဘူးလား” ပေါ့။ ညီမက အပျက်သဘောနဲ့ နားလည်မှုလွဲတာတွေထဲမှာ အသက်ရှင်နေခဲ့တယ်။ မိသားစုတွေ အကုန် ဖယ်ထုတ်ခံရတော့၊ ယုံကြည်သူအဖြစ် ညီမတစ်ယောက်တည်းနဲ့ ဒီလမ်းကြောင်းပေါ်မှာ ညီမ ဘယ်လိုနေနိုင်မလဲလို့ ခံစားမိတယ်။ အဲဒါနဲ့ နှစ်နှစ်ကျော်တဲ့အထိ ဒီ ဖရိုဖရဲဖြစ်နေတဲ့ အခြေအနေမှာ အသက်ရှင်ခဲ့တယ်။ နောက်ဆုံးတော့ ညီမတာဝန်မှာ ဘာမှမအောင်မြင်လို့ အထုတ်ခံလိုက်ရတယ်။ အဲဒီအချိန်မှာ ညီမက စိတ်ထဲမှာ အရမ်းနာကျင်ခံစားနေရတယ်။ မျက်ရည်တွေကျပြီး ထပ်ခါထပ်ခါ ဆုတောင်းတယ်။“ဘုရားသခင် သမီးမိဘတွေ အသင်းတော်က ဖယ်ရှားခံရတဲ့အပေါ်မှာ ကိုယ်တော့်အပေါ် အယူအဆတွေ၊ အထင်လွဲမှုတွေ ဖြစ်ခဲ့ပါတယ်။ ဒါ အန္တရာယ်ရှိတဲ့ အခြေအနေဆိုတာ သမီးသိပါတယ်။ ဒါပေမဲ့ ဒါကို လွတ်ချဖို့ ခွန်အားမရှိပါဘူး။ ဘုရားသခင် သမီးကို လမ်းပြကယ်တင်တော်မူပါ” ဆိုပြီးတော့။

နောက်တော့ တစ်ကြိမ်မှာ ညီမ ဘုရားဝတ်ပြုနေတုန်း ဒီဘုရားနှုတ်ကပတ်တော်အပိုဒ်ကို ဖတ်တယ်။ အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်က လူသားမျိုးနွယ်ကို ချစ်ကြောင်း သိသည့်အခါ၊ သူတို့က သူ့အား ချစ်ခြင်းမေတ္တာ၏ သင်္ကေတတစ်ခုအဖြစ် အဓိပ္ပာယ်ဖွင့်ကြသည်- လူတို့ မည်သည့်အရာကို လုပ်ပါစေ၊ ၎င်းတို့ မည်ကဲ့သို့ ပြုမူပါစေ၊ ဘုရားသခင်ကို ၎င်းတို့ မည်ကဲ့သို့ ပြုမူဆက်ဆံပြီး ၎င်းတို့သည် မည်မျှ မနာခံတတ်ကြပါစေ၊ ထိုအရာတစ်ခုမျှ အမှန်တကယ် အရေးမကြီးပေ၊ အကြောင်းမှာ ဘုရားသခင်၌ ချစ်ခြင်းမေတ္တာရှိပြီး သူ၏ ချစ်ခြင်းမေတ္တာသည် အကန့်အသတ်မဲ့ကာ တိုင်းတာ၍မရသောကြောင့် ဖြစ်သည်။ ဘုရားသခင်၌ ချစ်ခြင်းမေတ္တာ ရှိသောကြောင့်၊ သူသည် လူတို့ကို သည်းခံနိုင်ခြင်း ဖြစ်သည်၊ ထို့ပြင် ဘုရားသခင်၌ ချစ်ခြင်းမေတ္တာ ရှိသောကြောင့်၊ သူသည် လူတို့အပေါ် သနားကရုဏာ ရှိနိုင်ခြင်း၊ ၎င်းတို့၏ မရင့်ကျက်ခြင်းအပေါ် သနားကရုဏာရှိနိုင်ခြင်း၊ ၎င်းတို့၏ ပညာမဲ့ခြင်းအပေါ် သနားကရုဏာ ရှိနိုင်ခြင်းနှင့် ၎င်းတို့၏ နာခံမှုမရှိခြင်းအပေါ် သနားကရုဏာရှိနိုင်ခြင်းပင် ဖြစ်သည်။ ဤသည်မှာ အမှန်တကယ် ထိုကဲ့သို့ဖြစ်သလော။ အချို့လူ အတွက်မူကား ဘုရားသခင်၏ စိတ်ရှည်ခြင်းကို သူတို့ တစ်ကြိမ် သို့မဟုတ် အကြိမ်အနည်းငယ် ခံစားဖူးသောအခါ၊ သူသည် ၎င်းတို့အပေါ် ထာဝစဉ်သည်းခံပြီး သနားခြင်းကရုဏာ ထားလိမ့်မည်ဟု ယုံကြည်လျက်၊ သူတို့သည် ဘုရားသခင် အပေါ် ၎င်းတို့ကိုယ်တိုင်၏ သိနားလည်ခြင်းတွင် ဤအတွေ့အကြုံများကို အရင်းအဖြစ် သဘောထားကြမည်ဖြစ်ပြီး၊ ထို့နောက် ၎င်းတို့၏ ဘဝ တစ်လျှောက်လုံး သူတို့သည် ဘုရားသခင်၏ ဤစိတ်ရှည်ခြင်းကိုယူကာ ယင်းအား ဘုရားသခင် ၎င်းတို့ကိုဆက်ဆံသော စံနှုန်းအဖြစ် သတ်မှတ်ကြသည်။ ဘုရားသခင်၏ သည်းခံခြင်းကို တစ်ကြိမ်ခံစားပြီးနောက်တွင် ဘုရားသခင်ကို သည်းခံခြင်းအဖြစ် အစဉ်အမြဲအဓိပ္ပာယ်ဖွင့်ပြီး သူတို့၏စိတ်ထဲတွင် ဤသည်းခံခြင်းမှာ အကန့်အသတ်မဲ့၊ အကြွင်းမဲ့၊ လုံးလုံးလျားလျား မူမရှိခြင်းပင် ဖြစ်သည်ဟု အဓိပ္ပာယ်ဖွင့်ကြသော လူများလည်းရှိသည်။ ဤကဲ့သို့သော ယုံကြည်ချက်များမှာ မှန်ကန်သလော။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ စိတ်နေသဘောထားနှင့် သူ့အမှုတော်မှရရှိမည့် ရလဒ်များကို သိနားလည်ပုံ) “ဘုရားသခင်သည် လူအယောက်စီတိုင်းအပေါ် သူ၏ဆက်ဆံမှု၌ ဖြောင့်မတ်ပေသည်၊ ပြီးလျှင် လူတို့အား သိမ်းပိုက်ခြင်းနှင့် ကယ်တင်ခြင်း အမှုတို့အတွက် သူ၏လုပ်ကိုင်ပုံ၌ အလွန်စိတ်အားထက်သန်သည်။ ဤသည်မှာ သူ၏စီမံခန့်ခွဲမှု ဖြစ်သည်။ သူသည် လူတစ်ဦးချင်းစီကို နောက်ပြောင်ကျီစယ်စရာ အိမ်မွေးတိရစ္ဆာန် တစ်ကောင်ကဲ့သို့ မဟုတ်ဘဲ၊ အလေးအနက်ထား၍ ဆက်ဆံသည်။ လူသားများအတွက် ဘုရားသခင်၏ ချစ်ခြင်းမေတ္တာမှာ ပိုးမွေးသကဲ့သို့သော သို့မဟုတ် အလိုလိုက်ပြီး ပျက်စီးစေသော ချစ်ခြင်းမေတ္တာမျိုး မဟုတ်သကဲ့သို့ လူသားမျိုးနွယ်အပေါ် သူ၏ သနားခြင်းကရုဏာနှင့် သည်းခံခြင်းမှာ အလိုလိုက်ခြင်း သို့မဟုတ် အမှုမဲ့အမှတ်မဲ့ပြုခြင်း မဟုတ်ပေ။ ဆန့်ကျင်ဘက်အနေဖြင့် လူသားများအပေါ် ဘုရားသခင်၏ ချစ်ခြင်းမေတ္တာမှာ အမြတ်တနိုးထားခြင်း၊ သနားကြင်နာခြင်းနှင့် ဘဝကို အလေးထားခြင်းတို့ ပါဝင်သည်၊ သူ၏ သနားခြင်းကရုဏာနှင့် သည်းခံခြင်းသည် လူအပေါ် သူ၏မျှော်မှန်းချက်များကို သိရှိစေပြီး၊ ယင်းတို့မှာ လူသားတို့ အသက်ဆက်ရန်အတွက် လိုအပ်သောအရာပင် ဖြစ်သည်။ ဘုရားသခင်သည် အသက်ရှင်ပြီး အမှန်တကယ် တည်ရှိသည်၊ လူသားမျိုးနွယ်အပေါ် သူ၏သဘောထားမှာ စည်းစနစ်ကျပြီး တရားသေ စည်းမျဉ်းများ တစ်ပွေ့တစ်ပိုက် လုံးဝမဟုတ်ဘဲ၊ ၎င်းမှာ ပြောင်းလဲနိုင်သည်။ လူသားတို့အပေါ် သူ၏ ရည်ရွယ်ချက်များသည် အချိန်နှင့်အမျှ၊ အခြေအနေ ဖြစ်ပေါ်လာသည့်အပေါ် မူတည်ပြီး လူအယောက်စီတိုင်း၏ သဘောထားအလိုက် တဖြည်းဖြည်း ပြောင်းလဲလျက် အသွင်ပြောင်းနေ၏။ ထို့ကြောင့် သင်သည် ဘုရားသခင်၏ အနှစ်သာရမှာ ပြောင်းလဲခြင်းမရှိကြောင်း နှင့် သူ၏ စိတ်သဘောထားသည် မတူညီသော အချိန်များနှင့် မတူညီသော အခြေအနေများတွင် ထွက်ပေါ်လာလိမ့်မည် ဖြစ်ကြောင်းကို သင်၏ စိတ်နှလုံးထဲတွင် လုံးလုံးလျားလျား ရှင်းလင်းပြတ်သားမှုဖြင့် သိထားသင့်သည်။ ဤအရာမှာ လေးနက်သော ကိစ္စတစ်ခုဖြစ်သည်ဟု သင် ထင်ကောင်းထင်မည် မဟုတ်သည့်အပြင်၊ ဘုရားသခင်က အမှုအရာတို့ကို မည်ကဲ့သို့ ပြုသင့်ကြောင်း စိတ်ကူးရန် သင်၏ကိုယ်ပိုင် တစ်ကိုယ်ရေ အယူအဆများကို သင်အသုံးပြုကောင်း ပြုမည်။ သို့သော်လည်း သင့်ရှုထောင့်နှင့် ဖြောင့်ဖြောင့်ကြီး ဆန့်ကျင်သည့်အရာသည် မှန်ကန်သည့် အချိန်များရှိပြီး ဘုရားသခင်ကို ကြိုးစား၍ တွက်ချက်ရန် သင်၏ကိုယ်ပိုင် တစ်ကိုယ်ရေ အယူအဆများကို အသုံးပြုခြင်းဖြင့် သင်သည် သူ့ကို ဒေါသထွက်စေပြီးပြီ ဖြစ်သည်။ ဤသည်မှာ အဘယ်ကြောင့်ဆိုသော် ဘုရားသခင်သည် သူပြုမည်ဟု သင်ထင်သည့်နည်းအတိုင်း စီမံခန့်ခွဲခြင်း မဟုတ်သည့်အပြင်၊ ဤအကြောင်းအရာကို ဤသို့သူမှတ်ယူမည်ဟု သင်ပြောသည့်အတိုင်း မမှတ်ယူခြင်းကြောင့် ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ စိတ်နေသဘောထားနှင့် သူ့အမှုတော်မှရရှိမည့် ရလဒ်များကို သိနားလည်ပုံ) ဘုရားသခင်က ချစ်တတ်တယ်။ ဒါပေမဲ့ လူသားအပေါ် ဘုရားသခင်ရဲ့ ချစ်ခြင်းက စည်းမျဉ်းရှိတယ်ဆိုတာ ဘုရားနှုတ်ကပတ်တော်ကို ဖတ်ပြီးတဲ့နောက်မှာ ကျွန်မ နားလည်သွားတယ်။ ဒါက လူတွေမှာရှိသလိုမျိုး မျက်ကန်းဖြစ်တဲ့၊ စည်းမရှိတဲ့အချစ်မျိုးမဟုတ်ဘူး။ ဘုရားသခင်က ဖြောင့်မတ်တဲ့ ဘုရားဖြစ်တယ်။ လူတစ်ယောက်ချင်းစီရဲ့ လုပ်ရပ်တွေအပေါ်မှာ ရပ်တည်ချက်ရှိတယ်။ သမ္မာတရားကို ချစ်ပေမဲ့ ပြစ်မှားမှုတွေ ရှိသေးတဲ့ သူတွေအပေါ် ဘုရားသခင်က ချစ်ခြင်း၊ ညှာတာခြင်းရှိတယ်။ ဒါပေမဲ့ သမ္မာတရားကို စိတ်ကုန်ပြီး မုန်းတီးတဲ့၊ ဘုရားအမှုတော်ကို နှောင့်ယှက်တဲ့ အဲဒီမကောင်းတဲ့လူတွေအတွက်တော့ သူတို့ကို ရှုတ်ချပြီး ထုတ်ပစ်တယ်။ ဘုရားသခင်က ချစ်တတ်တယ်ဆိုတာနဲ့ သူက မကောင်းမှုပြုသူတွေကို သနားကရုဏာနဲ့ သည်းခံမှုပြနိုင်သလို၊ အသင်းတော်အလုပ်ကို နှောင့်ယှက်ခွင့်ပြုတယ်လို့ မဆိုလိုဘူး။ ညီမက ဘုရားရဲ့ အနှစ်သာရကို နားမလည်ခဲ့ဘဲ ဘုရားကို ကိုယ့်အယူအဆတွေနဲ့ ဘောင်ခတ်နေခဲ့တာပါ။ ဘုရားက လူသားတွေကို ချစ်တယ်၊ ဒါကြောင့် ဘုရားကို ယုံကြည်ပြီး နာခံသရွေ့၊ သူ့အတွက် အနစ်နာခံတာတွေလုပ်သရွေ့ ဘယ်လောက်ပဲ မကောင်းမှုလုပ်ပါစေ နောင်တရဖို့ အခွင့်အရေးတွေ ဆက်ပေးသင့်တယ်လို့ ညီမ ထင်ခဲ့တယ်။ ဒါကြောင့် ညီမ မိဘတွေ ဖယ်ထုတ်ခံရတော့ လက်မခံနိုင်ဘူး။ ဘုရားကို ကျိုးကြောင်းပြပြောဆိုပြီး အတိုက်အခံလုပ်တယ်။ အသင်းတော်ကနေ ညီမ မိဘတွေ ဖယ်ထုတ်မခံရခင်မှာ အသင်းတော်က သူတို့ကို အခွင့်အရေးတွေ အများကြီးပေးတယ်။ ဒါပေမဲ့ သူတို့က လုံးဝ နောင်တမရတော့ ဒီအခြေအနေကို ရောက်သွားတာပဲ။ ဘုရားရဲ့ စိတ်သဘောထားက ဖြောင့်မတ်ပြီး သန့်ရှင်းပါတယ်။ လူတွေက သူတို့ပြစ်မှားမှုတွေနဲ့ ဖောက်ပြန်ပျက်စီးမှုကို ပြသတာတွေကနေ နောင်တရချင်စိတ်ရှိသရွေ့ ဘုရားသခင်က အရမ်းညှာတာတတ်ပြီး သည်းခံပါတယ်။ ဒါပေမဲ့ ညီမရဲ့ မိဘတွေလို တကယ်နောင်တမရဘဲ မကောင်းမှုတွေအများကြီးလုပ်တဲ့၊ သူတို့မကောင်းမှုကို ပိုပြီးတော့တောင် အရှိန်မြှင့်တဲ့ လူတွေက တကယ်ကို အန္တိခရစ်တွေ၊ မကောင်းတဲ့လူတွေပဲ။ ဘုရားသခင်က ဒီလိုလူမျိုးတွေကို ဆက်ပြီး သက်ညှာမှု၊ သည်းခံမှုတွေ မပြနိုင်ဘူး။ အထူးသဖြင့်သူတို့က ယုံကြည်သူဖြစ်တာ ကြာနေတဲ့သူတွေဖြစ်ပြီး အများကြီးဒုက္ခခံတာကြောင့်အတွက်နဲ့ ညှာတာပြီး မဆက်ဆံနိုင်ဘူး။

နောက်ထပ် ဘုရားနှုတ်ကပတ်တော်တစ်ပိုဒ်ကို ညီမ ဖတ်တယ်။ “လူများက ဘုရားသခင်သည် ဖြောင့်မတ်သော ဘုရားသခင် ဖြစ်ပြီး လူသည် အဆုံးထိ ဘုရားသခင်နောက်သို့ လိုက်သမျှ ကာလပတ်လုံး၊ ဘုရားသခင်သည် အဖြောင့်မတ်ဆုံး ဖြစ်သည့်အတွက်၊ သူသည် လူသားအပေါ် ဧကန်မုချ သမာသမတ်ကျလိမ့်မည်ဟု ဆိုကြသည်။ လူသည် အဆုံးထိ သူ့နောက်သို့ လိုက်ပါက၊ ဘုရားသခင်သည် လူသားကို ဘေးဖယ်ထားနိုင်မည်လော။ ငါသည် လူသားအားလုံးအပေါ် သမာသမတ်ကျကာ လူအားလုံးအား ငါ၏ ဖြောင့်မတ်သော စိတ်သဘောထားဖြင့် တရားစီရင်သည်၊ သို့သော် လူသားနှင့်သက်ဆိုင်သည့် ငါပြုသော သတ်မှတ်ချက်များအဖို့ သင့်လျော်သည့် အခြေအနေများရှိပြီး၊ ၎င်းတို့ မည်သူဖြစ်သည်ကို ပဓာနမထားဘဲ၊ ငါတောင်းဆိုသောအရာကို လူသားအားလုံး ပြီးမြောက်ရမည်။ သင်၏ အရည်အချင်းများ မည်သို့ရှိသည် သို့မဟုတ် ယင်းတို့ကို သင် မည်မျှကြာ ကိုင်စွဲပြီးဖြစ်သည် ဆိုသည်ကို ငါ ဂရုမစိုက်ပေ။ သင်သည် ငါ၏ လမ်းခရီး၌ လျှောက်လှမ်းခြင်း ရှိမရှိဆိုသည်နှင့် သမ္မာတရားကို သင်ချစ်ခြင်း သို့မဟုတ် ဆာငတ်ခြင်း ရှိမရှိဆိုသည်တို့ကိုသာ ငါ ဂရုစိုက်သည်။ သင်သည် သမ္မာတရားမရှိဘဲ၊ ယင်းအစား ဂရုစိုက်ခြင်း သို့မဟုတ် အလေးထားခြင်းမရှိဘဲ လိုက်လျှောက်ရုံမျှ လိုက်လျှောက်ရင်း၊ ငါ၏ အမည်နာမကို အရှက်ရစေကာ ငါ၏လမ်းခရီးအတိုင်း မပြုမူပါက၊ ထိုအချိန်တွင် ငါသည် သင့်ကို ဒဏ်ခတ်မည်ဖြစ်ပြီး၊ သင်၏မကောင်းမှုအတွက် သင့်ကို ငါ အပြစ်ပေးမည်၊ ထိုအခါ သင်သည် ပြောစရာ မည်သည့်အရာ ရှိလိမ့်မည်နည်း။ ဘုရားသခင်သည် မဖြောင့်မတ်ဟု သင်ပြောနိုင်လိမ့်မည်လော။ ယနေ့တွင် ငါပြောပြီးသော စကားများကို သင် အသုံးပြုပါက၊ သင်သည် ငါလက်ခံသော လူစားမျိုးဖြစ်လိမ့်မည်။ ဘုရားသခင် နောက်လိုက်စဉ်တွင်၊ သင်သည် အမြဲ ဒုက္ခဆင်းရဲ ခံစားရသည်၊ သင်သည် သူ့နောက်သို့ အေးအတူပူအမျှ လိုက်လျှောက်ပြီး ဖြစ်ကာ၊ သူနှင့် အကောင်း အဆိုး အတူဝေမျှခံစားပြီးဖြစ်သည်ဟု သင်ဆိုသော်လည်း၊ သင်သည် ဘုရားသခင်ပြောခဲ့သည့် စကားများကို အသက်ရှင်နေထိုင်ခြင်း မရှိလေပြီ။ နေ့ရက်တိုင်းတွင် သင်သည် ဘုရားသခင်အတွက် အလုပ်များကာ ဘုရားသခင်အတွက် သင့်ကိုယ်သင် အသုံးခံရန်သာ ဆန္ဒရှိပြီး၊ အဓိပ္ပာယ်ရှိသော အသက်တာကို အသက်ရှင်နေထိုင်ရန် ဘယ်သောအခါမျှ သင် မစဉ်းစားဖူးပေ။ သင်က ‘မည်သို့ဆိုစေ၊ ဘုရားသခင်သည် ဖြောင့်မတ်သည်ဟု ကျွန်ုပ် ယုံကြည်သည်။ ကျွန်ုပ် သူ့အတွက် ဒုက္ခဆင်းရဲခံပြီးဖြစ်သည်၊ သူ့အတွက် အလုပ်များပြီးဖြစ်သကဲ့သို့၊ ကျွန်ုပ်ကိုယ်ကျွန်ုပ် သူ့အတွက် ဆက်ကပ် အပ်နှံထားပြီးဖြစ်ကာ၊ မည်သည့် အသိအမှတ်ပြုခြင်းကိုမျှ မရရှိသော်လည်း၊ ကျွန်ုပ် ကြိုးစားလုပ်ဆောင်ပြီးဖြစ်သည်။ သူသည် ကျွန်ုပ်ကို အောက်မေ့သတိရမည်မှာ သေချာပါသည်’ ဟုလည်း သင်ပြောသည်။ ဘုရားသခင် ဖြောင့်မတ်သည်မှာ အမှန်ဖြစ်၏။ သို့သော် ဤ ဖြောင့်မတ်ခြင်းသည် မည်သည့် မစင်ကြယ်ခြင်းနှင့်မျှ မစွန်းထင်းသကဲ့သို့၊ ယင်းသည် လူသားတို့၏ အလိုဆန္ဒ မပါရှိပေ၊ ပြီးလျှင် ဇာတိပကတိ သို့မဟုတ် လူသား၏ ကိစ္စတို့ဖြင့် စွန်းထင်းခြင်း မရှိပေ။ ပုန်ကန်တတ်ပြီး ဆန့်ကျင်သောသူအားလုံး၊ သူ၏လမ်းခရီးကို မလိုက်နာသောသူအားလုံးသည် အပြစ်ပေးခံရလိမ့်မည်။ မည်သူမျှ ခွင့်လွှတ်ခြင်းကို မခံရသကဲ့သို့၊ မည်သူ့ကိုမျှ ချမ်းသာမပေးပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဘုရားရဲ့ဖြောင့်မတ်ခြင်းက ညီမတို့ ထင်ထားသလို၊ ကိုယ်အသုံးခံတဲ့အတိုင်း ပြန်ရတယ်ဆိုတာမျိုး မဟုတ်မှန်း ဘုရားနှုတ်ကပတ်တော်ကနေသိရတယ်။ အလုပ်များတဲ့၊ ကိုယ့်ကိုယ်ကိုယ် အသုံးခံတဲ့၊ အလုပ်လုပ်ပြီး ဒုက္ခခံတဲ့ သူတွေကို ဘုရားက မျက်နှာသာပေးစရာမလိုပါဘူး။ ဘုရားသခင်အတွက်က “အလုပ်ကြိုးစားမှုအားလုံး အသိအမှတ်ပြုခံရဖို့ ထိုက်တန်တယ်” ဆိုတာမျိုးမရှိဘူး။ သူ့ရဲ့ ဒုက္ခနဲ့ လုပ်သက်က ဘယ်လောက်ကြီးတယ်ဆိုတာကို အခြေခံပြီး ဘုရားက လူတစ်ယောက်ရဲ့ ရလဒ်ကို မဆုံးဖြတ်ဘူး။ အပေါ်ယံ အနစ်နာခံတဲ့ ပမာဏကို ဘုရားက မကြည့်ဘူး။ အဓိကကျတာက သမ္မာတရားကို သူတို့ လိုက်စားပြီး လက်တွေ့လုပ်ဆောင်မှုရှိမရှိနဲ့ အသက်စိတ်သဘောထား ပြောင်းလဲသလားဆိုတာပဲ။ ဘုရားနှုတ်ကပတ်တော်ကို လုံးဝ လက်တွေ့မလုပ်ရင် ဘယ်လောက်ပဲ အတွေ့အကြုံရှိပါစေ၊ ဘယ်လောက်ဒုက္ခခံပါစေ ဘုရားချီးမွမ်းတာကို လုံးဝ ရမှာမဟုတ်ဘူး။ သူတို့လုပ်ခဲ့တဲ့ အမှားတွေအတွက် ဘုရားသခင်က ဖြောင့်မတ်စွာ အပြစ်ဒဏ်ပေးတာကို ခံရမှာပဲ။ ညီမက ဘုရားသခင်ရဲ့ ဖြောင့်မတ်ခြင်းကို အပေးအယူလုပ်တဲ့ စိတ်ထားနဲ့ တိုင်းတာနေတာပဲ။ ညီမမိဘတွေက သူတို့ယုံကြည်တဲ့နှစ်တွေမှာ အနစ်နာခံတာတွေလုပ်ပြီး တော်တော်လေး ဒုက္ခခံခဲ့တယ် ဒါကြောင့် ဘယ်လောက်ပဲ မကောင်းမှုလုပ်ခဲ့ပါစေ ဘုရားက သူတို့ကို နောင်တရဖို့ အခွင့်အရေးပိုပေးသင့်ပြီး ဖယ်ထုတ်မပစ်သင့်ဘူး၊ ဒါ သူတို့အပေါ် မမျှတဘူးလို့ ညီမက ထင်ခဲ့တယ်။ ညီမက အမှန်နဲ့အမှားကို တကယ် မခွဲခြားနိုင်ခဲ့ဘူး။ သခင်ရဲ့ ဧဝံဂေလိကို ဖြန့်ဖို့ ဥရောပတစ်ခုလုံး လှည့်လည်သွားလာခဲ့တဲ့ ပေါလုကို ညီမ တွေးမိတယ်။ သူက ခဏခဏ အဖမ်းခံရပြီး တော်တော်ဒုက္ခခံရတယ်။ ဒါပေမဲ့ သူ့အလုပ်မှာ သူက အမြဲတမ်း သူ့ကိုယ်သူ ဂုဏ်တင်ပြီး သက်သေခံတယ်။ အဆုံးမှာ သူက ခရစ်တော်လို အသက်ရှင်ခဲ့တယ်၊ သေခြင်းက ရရှိခြင်းပဲလို့ ပြောတယ်။ ရလဒ်အနေနဲ့ လူတွေက သူ့ကို နှစ်နှစ်ထောင်ကြာတဲ့အထိ တော်တော်မြှောက်စားခဲ့တယ်။ သူက လူတွေရဲ့ စိတ်နှလုံးထဲမှာ သခင်ယေရှုထက်မြင့်တဲ့နေရာမှာ နေရာယူထားတယ်။ ဒါကြောင့် သူက ဘုရားသခင်ရဲ့ စိတ်သဘောထားကို ပုန်ကန်ပြစ်မှားပြီး ဘုရားသခင်က အပြစ်ပေးတာကို ခံရတယ်။ ဘုရားသခင်က လူတွေရဲ့ အပြင်ပန်းအားထုတ်မှုပမာဏကို မကြည့်ဘဲ မကောင်းမှုလုပ်ပြီး နောင်တမရဘဲနဲ့ သူ့စိတ်သဘောထားကို ပုန်ကန်ပြစ်မှားတဲ့သူတွေအားလုံးကို သူတို့လုပ်ရပ်တွေနဲ့အညီ ဒဏ်ခတ်တယ်ဆိုတာ ဒီကနေ ညီမ မြင်ခဲ့တယ်။ ဥပမာ ညီမမိဘတွေက အများကြီးအားစိုက်ပြီး သူတို့ကိုယ်သူတို့ အများကြီး အသုံးခံတယ်။ ဒါပေမဲ့ သူတို့လုပ်သမျှက အသင်းတော်အလုပ်အတွက် အနှောင့်အယှက်ဖြစ်တယ်။ ကောင်းမွန်တဲ့ အသင်းတော်အသက်တာကို တမင်ဖျက်ဆီးတယ်။ ဒီလိုနဲ့ ညီအစ်ကိုမောင်နှမတွေရဲ့အသက်တာတွေက နစ်နာပြီး အသင်းတော်အကျိုးစီးပွားကို ထိခိုက်တယ်။ သူတို့ကို အသင်းတော်ကနေ ဖယ်ရှားတာက ဘုရားရဲ့ ဖြောင့်မတ်ခြင်းပဲ။ ဘုရားသခင်ရဲ့ ဖြောင့်မတ်ခြင်းကို ညီမ နားမလည်ခဲ့ဘူး။ အလုပ်ကြိုးစားတာက အသိအမှတ်ပြုခံရဖို့ ထိုက်တန်တယ်ဆိုတဲ့ အပေးအယူစိတ်ထားကိုပဲ ဖက်တွယ်ပြီး ဘုရားကို ကျိုးကြောင်းပြပြောဆိုတယ်။ မကျေမနပ်ပြောတယ်။ အချိန်အကြာကြီး အပျက်သဘောဆောင်တဲ့ အခြေအနေမှာ အသက်ရှင်ပြီး ဘုရားသခင်ကို ဆန့်ကျင်တယ်။ ညီမက တော်တော်ပုန်ကန်တတ်တာပဲ။ ဒါကို သဘောပေါက်ပြီး ညီမ စိတ်ညစ်ပြီး နောင်တတွေအများကြီးရပြီး ငိုရင်းနဲ့ ဆုတောင်းခဲ့တယ်။ “ဘုရားသခင် သမီးက ကိုယ်တော်ကို လုံးဝ မသိဘဲ ဒီနှစ်တွေအားလုံးမှာ ကိုယ်တော်ကို ယုံကြည်ခဲ့ပါတယ်။ သမီးက ကိုယ်တော်ရဲ့ ချစ်ခြင်းနဲ့ ဖြောင့်မတ်ခြင်းကို ကိုယ့်အယူအဆတွေ၊ စိတ်ကူးတွေနဲ့ တိုင်းတာခဲ့တယ်။ ကိုယ်တော်ကို ကျိုးကြောင်းပြပြောဆိုရင်း၊ စကားကတ်ပြောရင်းနဲ့ အမြဲတမ်း အငြင်းပွားခဲ့တယ်။ ဘုရားသခင်၊ သမီး မိဘတွေ ဖယ်ရှားခံရတာက ကိုယ်တော်ရဲ့ ဖြောင့်မတ်ခြင်းဖြစ်တယ်ဆိုတာ သမီး အခုမြင်နိုင်ပါတယ်” ဆိုပြီးတော့။ ဆုတောင်းပြီးတော့ ညီမ တော်တော်ပိုပြီး တည်ငြိမ်သွားသလို ခံစားရတယ်။

နောက်ပိုင်းမှာ ညီမက မိဘတွေအပေါ် ညီမရဲ့ ခံစားချက် ပြင်းလွန်းတာကြောင့် အသင်းတော်ကနေ သူတို့ဖယ်ထုတ်ခံရတာကို ပြန်သုံးသပ်ကြည့်မိတယ်။ ဒါကြောင့်ပဲ သူတို့ဖယ်ရှားခံရတဲ့သတင်းကို လက်ခံဖို့ ခက်နေခဲ့တာ။ အဲဒါနဲ့ ဘုရားနှုတ်ကပတ်တော်တချို့ကို ညီမစဉ်းစားမိသွားတယ်။ “ဘုရားသခင်သည် ဤကမ္ဘာကြီးကို ဖန်ဆင်းခဲ့ပြီး၊ အသက်ကို သူအပ်နှင်းပေးခဲ့သည့် သက်ရှိသတ္တဝါဖြစ်သော လူသားကို ထိုအထဲသို့ ခေါ်ဆောင်ခဲ့သည်။ ထို့နောက် လူသားသည် မိဘဆွေမျိုးများရှိလာပြီး တစ်ဦးတည်း မဟုတ်တော့ပေ။ လူသားသည် ဤရုပ်ဝတ္ထုကမ္ဘာကြီးကို စတင်တွေ့မြင်သည့်အချိန်မှစကာ သူသည် ဘုရားသခင်၏ စီမံမှု အတွင်းတွင်သာ တည်နေရန် သတ်မှတ်ခြင်းခံခဲ့ရသည်။ ဘုရားသခင်ထံမှ ဇီဝအသက်သည် သက်ရှိတစ်ဦးချင်းစီတိုင်းကို အရွယ်ရောက်သူအဖြစ် ကြီးထွားလာရန် တောက်လျှောက်ပံ့ပိုးပေးသည်။ ဤဖြစ်စဉ်အတွင်းတွင် လူသားသည် ဘုရားသခင်၏ စောင့်ရှောက်မှုအောက်၌ ကြီးထွားနေသည်ဟု မည်သူမျှ မခံစားရကြပေ၊ ယင်းအစား လူသားသည် သူ့မိဘ၏ ချစ်ခင်ကြင်နာသည့် စောင့်ရှောက်မှုအောက်တွင် ကြီးထွားလာပြီး၊ သူ၏ကြီးထွားမှုကို သူ့အသက်၏ပင်ကိုအသိစိတ်က လမ်းပြပေးသည်ဟု ၎င်းတို့ယုံကြည်ကြသည်။ အကြောင်းရင်းမှာ လူသားသည် သူ့အား အသက်ကို အပ်နှင်းပေးခဲ့သောသူကို မသိသောကြောင့်၊ သို့မဟုတ် ထိုအသက်သည် မည်သည့်အရပ်မှ လာသည်ကို မသိသောကြောင့် ဖြစ်သည်၊ အသက်၏ပင်ကိုအသိစိတ်က အံ့ဖွယ်တို့အား မည်ကဲ့သို့ ဖန်တီးပေးသည်ကို သာ၍ပင် မသိကြသောကြောင့်လည်းဖြစ်သည်။ လူသားသည် အစားအစာမှာ အသက်ဆက်ရန် အခြေခံဖြစ်ကြောင်း၊ ဇွဲရှိခြင်းသည် သူတည်ရှိနေခြင်း၏ အရင်းအမြစ်ဖြစ်ကြောင်းနှင့် သူ့စိတ်ထဲရှိ ယုံကြည်မှုများသည် သူဆက်လက်ရှင်သန်နိုင်ရန် မှီခိုနေရသည့် အရင်းအနှီးဖြစ်သည်ဟုသာ သိရှိကြသည်။ ဘုရားသခင်၏ ကျေးဇူးတော်နှင့် ထောက်မမှုတို့ကို လူသားသည် လုံး၀ သတိမမူမိပေ၊ ထို့ကြောင့် သူ့အပေါ် ဘုရားသခင်အပ်နှင်းပေးထားသော အသက်ကို သူဖြုန်းတီးပစ်သည်...ဘုရားသခင်က နေ့ရောညပါ စောင့်ရှောက်သည့် ဤလူသားတို့အထဲမှ တစ်ဦးတစ်ယောက်မျှပင် မိမိအသိနှင့်မိမိ ဘုရားသခင်ကို မဝတ်ပြုမကိုးကွယ်ကြပေ။ ဘုရားသခင်သည် သူမျှော်လင့်ချက်မထားထားသော လူသားအပေါ် သူစီစဉ်ထား သည့်အတိုင်း ဆက်လက် လုပ်ဆောင်လျက်ရှိသည်။ သူထိုသို့ ပြုလုပ်ရခြင်းမှာ တစ်နေ့တွင် လူသားသည် သူ၏အိပ်မက်မှ နိုးထကာ ဘဝ၏တန်ဖိုးနှင့် အဓိပ္ပာယ်၊ ဘုရားသခင်က သူ့ကိုပေးထားသည့် အရာအားလုံးအတွက် ပေးဆပ်ခဲ့ရသည့် အဖိုးအခနှင့် လူသားအနေဖြင့် သူ့ထံပြန်လှည့်လာစေရန် ဘုရားသခင်သည် စိတ်ထက်သန်သော ဂရုစိုက်မှုဖြင့် စောင့်ဆိုင်းနေသည်ကို ရုတ်တရက် နားလည်စေရန် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) “ဘုရားသခင်တစ်ပါးရှိသည်၊ သို့မဟုတ် ဘုရားသခင်က ကောင်းကင်၊ မြေကြီးနှင့် အရာခပ်သိမ်းကို ဖန်ဆင်းခဲ့သည်၊ သို့မဟုတ် လူသားကို ဘုရားသခင်က ဖန်ဆင်းခဲ့သည်ဟု မည်သည့်မယုံကြည်သူကမျှ ယုံကြည်ခြင်းမရှိပေ။ ‘လူသားအား အသက်ကို မိဘများက ပေးသည်။ သူသည် မိဘများအား လေးစားဂုဏ်ပြုသင့်သည်’ ဟု ပြောသောသူအချို့ပင် ရှိသည်။ ဤသို့သော အတွေးအမြင်သည် ဘယ်က လာသနည်း။ စာတန်ဆီက လာသလော။ လူသားကို ဤနည်းဖြင့် ပညာသင်ကြားပြီး ထင်ယောင်ထင်မှားဖြစ်စေကာ ဘုရား၏ ဖန်ဆင်းခြင်းနှင့် အချုပ်အခြာအာဏာကို ငြင်းဆန်စေခဲ့သည်မှာ နှစ်ထောင်ချီကြာနေပြီဖြစ်သော ရိုးရာယဉ်ကျေးမှုပင် ဖြစ်သည်။ စာတန်၏ လှည့်စားမှုနှင့် ထိန်းချုပ်မှုမရှိလျှင် လူသားမျိုးနွယ်သည် ဘုရားသခင်၏ အမှုတော်ကို စူးစမ်းစစ်ဆေးမည်ဖြစ်ပြီး သူ၏ နှုတ်ကပတ်တော်များကို ဖတ်ကြလိမ့်မည်။ ၎င်းတို့ကို ဘုရားသခင်က ဖန်ဆင်းထားကြောင်း၊ ၎င်းတို့၏ အသက်ကို ဘုရားသခင်က ပေးထားကြောင်း သိကြလိမ့်မည်။ ၎င်းတို့တွင် ရှိသမျှကို ဘုရားသခင်က ပေးထားခြင်းဖြစ်ပြီး ၎င်းတို့ကျေးဇူးတင်သင့်သည်မှာ ဘုရားသခင်ဖြစ်သည်ကို ၎င်းတို့သိကြလိမ့်မည်။ တစ်စုံတစ်ယောက်က ငါတို့ကို ကူညီစောင်မပေးလျှင် ငါတို့သည် ယင်းကို ဘုရားသခင်ထံမှ လက်ခံသင့်သည်။ အထူးသဖြင့် ငါတို့မိဘများသည် ငါတို့ကို မွေးဖွားပြီး ပျိုးထောင်ပေးခဲ့သည်။ ဤအရာအားလုံးကို ဘုရားသခင်က စီစဉ်ထားခြင်းဖြစ်သည်။ ဘုရားသခင်သည် အရာအားလုံးကို အုပ်စိုး၏။ လူသားသည် အစေခံခြင်းအတွက် တန်ဆာပလာတစ်ခုသာဖြစ်သည်။ လူတစ်ယောက်သည် ဘုရားသခင်အတွက် မိမိကိုယ်ကို အသုံးခံရန် သူ၏မိဘများကို ဘေးဖယ်ထားနိုင်လျှင်ဖြစ်စေ၊ သူ၏ အမျိုးသား (သို့မဟုတ် အမျိုးသမီး) နှင့် သားသမီးများကို ဘေးဖယ်ထားနိုင်လျှင်ဖြစ်စေ ထိုသူသည် ပိုမိုခိုင်မာလိမ့်မည်ဖြစ်ပြီး ဘုရားသခင်ရှေ့တွင် ပိုမိုကြီးမားသော ဖြောင့်မတ်ခြင်း အသိစိတ် ရှိလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ကိုယ်ပိုင်လွဲမှားသောအမြင်များကို သတိပြုခြင်းဖြင့်သာ အမှန်တကယ် ပြောင်းလဲနိုင်သည်) ဘုရားက လူ့အသက်ရဲ့ ဇာစ်မြစ်ဖြစ်ပြီး ညီမတို့ ပိုင်ဆိုင်သမျှကို ဘုရားသခင်ကပေးတယ်ဆိုတာ ဘုရားနှုတ်ကပတ်တော်ကနေ ညီမ သဘောပေါက်သွားတယ်။ ဘုရားသခင်ရဲ့စောင့်ရှောက်မှု၊ ကွယ်ကာမှုကြောင့်သာ ညီမတို့က ဒီနေ့ဒီအခြေအနေကို ရောက်လာတာပါ။ ညီမတို့အပေါ် ယဉ်ကျေးသိမ်မွေ့တဲ့၊ ကူညီပေးခဲ့တဲ့သူတိုင်းကိုတော့ ဘုရားသခင်ဆီကလာတယ်လို့ မှတ်ယူသင့်ပါတယ်။ ညီမက ဘုရားနှုတ်ကပတ်တော်အတိုင်း မလုပ်ခဲ့ဘူး။ ညီမမိဘတွေက ညီမအပေါ် ဘယ်လောက်ကောင်းတယ်ဆိုတာပဲ စဉ်းစားနေခဲ့တယ်။ ညီမမိဘတွေလုပ်သမျှတိုင်းရဲ့ နောက်ကွယ်မှာ ဘုရားရဲ့ အုပ်စိုးမှုနဲ့ အစီအစဉ်တွေရှိတာ၊ ဒီနေ့အထိ ညီမကို သယ်ဆောင်ပေးလာတာက ဘုရားရဲ့ ဂရုစိုက်မှု၊ ကွယ်ကာမှုနဲ့ လမ်းပြမှုဖြစ်တယ်ဆိုတာ ညီမ မမြင်ခဲ့ဘူး။ ဘုရားသခင်ကို သူ့ရဲ့ ဂရုစိုက်မှု၊ ကွယ်ကာမှုအတွက် ညီမ ကျေးဇူးမတင်ခဲ့ဘူး၊ သူ့ချစ်ခြင်းကို ပြန်မပေးဆပ်ခဲ့ဘူး။ ညီမမိဘတွေအပေါ် ခံစားချက်တွေကို ဘေးချမထားနိုင်လို့ ဘုရားကို အာခံပြီး သစ္စာဖောက်ခဲ့တယ်။ ညီမရဲ့ ယုံကြည်ခြင်းလမ်းကြောင်းကို ဆက်မလျှောက်နိုင်တော့တဲ့အထိပဲ။ ဒါကို ပြန်သုံးသပ်ကြည့်လေလေ၊ ညီမက အသိတရားမရှိဘဲ ဘုရားအပေါ် အရမ်းအကြွေးတင်တယ်လို့ ခံစားရလေလေပဲ။

နောက်ပိုင်းမှာ နောက်ထပ် ဘုရားနှုတ်ကပတ်တော်တစ်ပိုဒ်ကို ညီမ ဖတ်တယ်။ “ဘုရားသခင်၌ မယုံကြည်သည့် ခုခံသူများ မဟုတ်ပါက၊ မည်သူသည် စာတန်ဖြစ်သနည်း၊ မည်သူတို့မှာ မကောင်းဆိုးဝါးများ ဖြစ်ပြီး၊ မည်သူတို့မှာ ဘုရားသခင်၏ ရန်သူများ ဖြစ်သနည်း။ ၎င်းတို့သည် ဘုရားသခင်ကို မနာခံသောသူများ ဖြစ်ကြသည် မဟုတ်လော။ ၎င်းတို့သည် ယုံကြည်ခြင်း ရှိသည်ဟု အခိုင်အမာ ပြောဆိုသော်လည်း သမ္မာတရား ကင်းမဲ့သောသူများ မဟုတ်လော။ ၎င်းတို့သည် ကောင်းချီးမင်္ဂလာများ ရရန်မျှ ကြိုးစားကြသော်လည်း၊ ဘုရားသခင်အတွက် သက်သေမခံနိုင်သူများ ဖြစ်ကြသည် မဟုတ်လော။ သင်သည် ယနေ့ ထိုမကောင်းဆိုးဝါးများနှင့် ရောနှောဆဲဖြစ်ပြီး ၎င်းတို့အပေါ် အသိတရားနှင့် ချစ်ခြင်းမေတ္တာ ထားရှိနေနိုင်ဆဲ ဖြစ်သည်၊ သို့သော် ဤကိစ္စတွင် သင်သည် စာတန်အပေါ် ကောင်းသော ရည်ရွယ်ချက်များကို လက်ကမ်း ပေးနေခြင်း မဟုတ်လော။ သင်သည် မကောင်းဆိုးဝါးများနှင့် တစ်တန်းတစ်စားတည်း မဟုတ်လော။ အကယ်၍ ဤနေ့ရက်များတွင် လူတို့သည် အကောင်းနှင့်အဆိုးကို ခွဲခြားနိုင်ခြင်း မရှိသေးသကဲ့သို့၊ ဘုရားသခင်၏အလိုကို ရှာဖွေရန် မည်သည့်ရည်ရွယ်ချက်မျှ မရှိဘဲ သို့မဟုတ် ဘုရားသခင်၏ ရည်ရွယ်ချက်များကို မိမိတို့ကိုယ်ပိုင်အဖြစ် မည်သည့်နည်းနှင့်မျှ လက်သင့်ခံနိုင်ခြင်း မရှိဘဲ၊ ဆက်လက်၍ ကျိုးကြောင်းမမြင်ဘဲ ချစ်တတ်ပြီး သနားကရုဏာစိတ်ရှိနေပါက၊ ၎င်းတို့၏ အဆုံးသတ်များသည် ပို၍ပင် စုတ်ချာလိမ့်မည်။ လူ့ဇာတိ၌ ရှိသော ဘုရားသခင်ကို မယုံကြည်သောသူ မည်သူမဆိုသည် ဘုရားသခင်၏ ရန်သူ ဖြစ်သည်။ သင်သည် ရန်သူအပေါ် အသိစိတ်နှင့် ချစ်ခြင်းမေတ္တာ ထားရှိနိုင်ပါက၊ သင်၌ ဖြောင့်မတ်ခြင်းသဘော ကင်းမဲ့သည် မဟုတ်လော။ ငါ စက်ဆုပ်ရွံရှာပြီး ငါ သဘောမတွေ့သော သူတို့နှင့် သင်သည် သဟဇာတ ဖြစ်ပြီး၊ ၎င်းတို့အပေါ် ချစ်ခြင်းမေတ္တာ သို့မဟုတ် ပုဂ္ဂိုလ်ရေး ခံစားချက်များ ထားရှိနေသေးပါက၊ သင်သည် မနာခံသောသူဖြစ်သည် မဟုတ်လော။ သင်သည် တမင်တကာ ဘုရားသခင်ကို ဆန့်ကျင်နေခြင်း မဟုတ်လော။ ထိုသို့သော လူတစ်ဦးသည် သမ္မာတရားကို ပိုင်ဆိုင်သလော။ လူတို့သည် ရန်သူများအပေါ် အသိစိတ်၊ မကောင်းဆိုးဝါးများအတွက် ချစ်ခြင်းမေတ္တာနှင့် စာတန်အတွက် သနားကရုဏာ ထားရှိပါက၊ ၎င်းတို့သည် ဘုရားသခင်၏အမှုကို တမင်တကာ နှောင့်ယှက်နေကြသည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုရားနှုတ်ကပတ်တော်က ညီမရဲ့ အခြေအနေ အတိအကျကို ဖွင့်ပြတယ်။ ဘုရားသခင်က ညီမတို့ကို သူချစ်တာကို ချစ်ဖို့၊ သူမုန်းတာကို မုန်းဖို့ အလိုရှိပါတယ်။ သမ္မာတရားကို မုန်းပြီး ဘုရားသခင်ကို အာခံတဲ့သူတွေက အခြေခံအားဖြင့် ဘုရားကို မုန်းတီးစက်ဆုပ်တဲ့ မကောင်းတဲ့လူတွေပဲ။ ဒါကြောင့် ညီမတို့လည်း သူတို့ကို မုန်းတီးသင့်တယ်။ ညီမက ညီမမိဘတွေရဲ့ အနှစ်သာရကို ဘုရားနှုတ်ကပတ်တော်နဲ့အညီ ပိုင်းခြားသိမြင်ခြင်းမရှိဘူး။ အသင်းတော်အလုပ်ကို သူတို့ဘယ်လောက် ထိခိုက်ပါစေ ညီမက သူတို့ဘက်ကနေ ရပ်တည်တယ်၊ ဘုရားကို ကျိုးကြောင်းပြပြောဆိုပြီး အတိုက်အခံလုပ်တယ်။ ညီမတာဝန်ကိုတောင် စိတ်မပါတော့ဘူး။ ဒီအချိန်မှာ ဘုရားက ဘာလို့ အခုလိုပြောတယ်ဆိုတာ ညီမ နားလည်သွားတယ်။ “စိတ်ခံစားချက်သည် ဘုရားသခင်၏ ရန်သူ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များနှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၂၈)) ညီမက မကောင်းမှုပြုသူတွေအပေါ် ချစ်ခင်ပြီး ညှာတာနေတာက ဘာကြောင့်လဲဆိုရင် ညီမက စိတ်ခံစားချက်ထဲမှာပိတ်မိနေလို့ပဲ။ ဘုရားသခင်က သူတို့ကို နောင်တရဖို့အတွက် နောက်ထပ် အခွင့်အရေးပေးဖို့၊ အသင်းတော်မှာ နေခွင့်ပေးဖို့တောင် မျှော်လင့်နေခဲ့တယ်။ ညီမက အရမ်းကို မိုက်မဲခဲ့တာပါ။ မကောင်းတဲ့လူတွေက ဘာကိုပဲလုပ်လုပ် လုံးဝတကယ်နောင်တရမှာမဟုတ်ဘူး။ ဒါကို သူတို့အနှစ်သာရက သတ်မှတ်ထားတာ။ သူတို့ကို အသင်းတော်မှာထားတာက သူတို့ကို မကောင်းမှုဆက်လုပ်ဖို့၊ အသင်းတော်အလုပ်ကို နှောင့်ယှက်ဖို့ ခွင့်ပြုတာဖြစ်မှာပဲ။ ဒါဆိုရင် မကောင်းမှုပြုသူတွေဘက်ကရပ်ပြီး ဘုရားသခင်ကို ဆန့်ကျင်တာဖြစ်မှာပဲ။

နောက်ပိုင်းမှာ ညီမကို နည်းနည်း ဉာဏ်အလင်းဖွင့်ပေးတဲ့ ညီမဖတ်တဲ့ နောက်ထပ် ဘုရားနှုတ်ကပတ်တော်တစ်ပိုဒ်ရှိတယ်။ ဘုရားသခင်၏ နှုတ်ကပတ်တော်၌ ပြောထားသည်- “တစ်နေ့တွင် သမ္မာတရားအချို့ကို သင်နားလည်သွားသောအခါ သင်၏မိခင်က အကောင်းဆုံးသောပုဂ္ဂိုလ်ဖြစ်သည်၊ သို့မဟုတ် သင့်မိဘများက အကောင်းဆုံးသောသူများဖြစ်သည်ဟု ထင်မြင်တော့မည် မဟုတ်ပေ။ ၎င်းတို့သည်လည်း ဖောက်ပြန်ပျက်စီးသည့် လူသားမျိုးနွယ်ဝင်များ ဖြစ်သည်ကိုလည်းကောင်း၊ ၎င်းတို့၏ ဖောက်ပြန်ပျက်စီးသော စိတ်သဘောထားများမှာ အားလုံးအတူတူပင် ဖြစ်သည်ကိုလည်းကောင်း သင်သဘောပေါက်လိမ့်မည်။ ၎င်းတို့ကို ခွဲခြားပေးသောအရာမှာ သင်နှင့် ရုပ်ပိုင်းဆိုင်ရာ သွေးသားဆက်နွှယ်မှုသာ ဖြစ်သည်။ ၎င်းတို့သည် ဘုရားသခင်ကို မယုံကြည်လျှင် မယုံကြည်သူများနှင့် အတူတူပင်ဖြစ်၏။ သင်သည် ၎င်းတို့ကို မိသားစုဝင်ရှုထောင့်မှ၊ သို့မဟုတ် သွေးသားဆက်နွှယ်မှုရှုထောင့်မှ ကြည့်တော့မည်မဟုတ်ဘဲ သမ္မာတရားဘက်မှ ကြည့်မည်ဖြစ်သည်။ သင်ကြည့်ရှုသင့်သည့် အဓိကအချက်များမှာ အဘယ်အရာများနည်း။ ဘုရားသခင်ကို ယုံကြည်ခြင်းနှင့်ပတ်သက်၍ ၎င်းတို့၏ အမြင်များ၊ လောကအပေါ် ၎င်းတို့၏ အမြင်များ၊ အကြောင်းကိစ္စများကို ကိုင်တွယ်ရာတွင် ၎င်းတို့၏ အမြင်များ၊ အရေးကြီးဆုံးအနေဖြင့် ဘုရားသခင်အပေါ် ၎င်းတို့၏ သဘောထားများကို သင်ကြည့်ရှုသင့်သည်။ ဤအချက်များကို တိကျစွာကြည့်လျှင် ၎င်းတို့သည် လူကောင်းများလော၊ သို့မဟုတ် လူဆိုးများလောဆိုသည်ကို သင်ရှင်းလင်းစွာ မြင်နိုင်လိမ့်မည်။ ၎င်းတို့သည် သင်ကဲ့သို့ပင် ဖြစ်ကြောင်း၊ ဖောက်ပြန်ပျက်စီးသော စိတ်သဘောထားရှိသည့်သူများ ဖြစ်ကြောင်း၊ ထို့ထက်ပို၍ ၎င်းတို့သည် သင်စိတ်ကူးထင်မြင်ထားသကဲ့သို့ သင့်အပေါ် အမှန်တကယ်ချစ်သော ကြင်နာတတ်သူများ မဟုတ်ကြောင်း၊ ၎င်းတို့သည် သင့်ကို သမ္မာတရားထံသို့၊ သို့မဟုတ် ဘဝတွင် မှန်ကန်သော လမ်းကြောင်းဆီသို့ လုံးဝ မခေါ်ဆောင်ပေးနိုင်ကြောင်းတို့ကို တစ်နေ့တွင် သင်သည် ရှင်းရှင်းလင်းလင်း မြင်နိုင်ပါက၊ ထို့အပြင် သင့်အတွက် ၎င်းတို့လုပ်ဆောင်ပေးခဲ့သည့်အရာသည် သင့်အပေါ် ကြီးကြီးမားမား အကျိုးမပြုကြောင်း၊ ဘဝတွင် မှန်ကန်သော လမ်းကြောင်းကို လျှောက်လှမ်းဖို့အရေး၌ ထိုအရာက သင့်အတွက် လုံးဝ အရေးမပါကြောင်းတို့ကို သင်ရှင်းရှင်းလင်းလင်း မြင်နိုင်ပါက၊ ပြီးလျှင် ၎င်းတို့၏ လက်တွေ့လုပ်ဆောင်မှုနှင့် ထင်မြင်ချက်များစွာတို့သည် သမ္မာတရားနှင့် ဆန့်ကျင်နေကြောင်း၊ ၎င်းတို့သည် ဇာတိပကတိနှင့် သက်ဆိုင်ကြောင်း၊ ဤအတွက်ကြောင့် သင်သည် ၎င်းတို့ကို စက်ဆုပ်ရွံရှာကြောင်း၊ ၎င်းတို့အပေါ် မနှစ်သက်မှုနှင့် မုန်းတီးမှုတို့ ခံစားရကြောင်းတို့ကိုလည်း သင်တွေ့ရှိရပါက ဤအချက်အလက်များကို ထောက်ရှု၍ သင်သည် သင်၏ စိတ်နှလုံးတွင် ၎င်းတို့ကို မှန်မှန်ကန်ကန် ဆက်ဆံနိုင်လိမ့်မည်၊ ၎င်းတို့ကို သတိရလွမ်းဆွတ်တော့မည်မဟုတ်၊ စိုးရိမ်တော့မည်မဟုတ်၊ ၎င်းတို့နှင့် မခွဲနိုင်မခွာနိုင်ဖြစ်တော့မည်မဟုတ်ပေ။ ၎င်းတို့သည် မိဘများအဖြစ် ၎င်းတို့၏ တာဝန်ကို ပြီးမြောက်ခဲ့ပြီဖြစ်၍ သင်သည် ၎င်းတို့ကို အရင်းနှီးဆုံးလူများအဖြစ် ဆက်ဆံတော့မည်မဟုတ်၊ သို့မဟုတ် မြတ်နိုးကြည်ညိုတော့မည်မဟုတ်ပေ။ ထိုအစား သင်သည် ၎င်းတို့ကို သာမန်လူများအဖြစ် ဆက်ဆံလိမ့်မည်။ ထိုအချိန်တွင် သင်သည် စိတ်ခံစားမှုများ၏ ချည်နှောင်မှုမှ အပြည့်အဝ လွတ်မြောက်ပြီး သင်၏ စိတ်ခံစားမှုများနှင့် မိသားစုတွယ်တာမှုများမှ အမှန်တကယ် လွတ်မြောက်လာလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားကို ဖြေရှင်းမှသာလျှင် စစ်မှန်‌သော ပြောင်းလဲခြင်းကို ဖြစ်စေနိုင်သည်) ဒါကို ဖတ်ရတာ ညီမအတွက် အရမ်းတို့ထိစရာဖြစ်တယ်။ ညီမ မိဘတွေအပေါ် ညီမခံစားချက်တွေက အရမ်းပြင်းတော့ သူတို့က ညီမအပေါ် ဘယ်လောက်ကောင်းတယ်ဆိုတာပဲမြင်တယ်။ သမ္မာတရားနဲ့ ဘုရားအပေါ် သူတို့သဘောထားကို မမြင်ခဲ့ဘူး။ သူတို့ရဲ့ အနှစ်သာရ၊ သူတို့ရောက်နေတဲ့လမ်းကြောင်းကို ညီမ ရှင်းရှင်းလင်းလင်း မမြင်နိုင်ခဲ့ဘူး။ ဒါကြောင့် သူတို့ဖယ်ရှားခံရတဲ့ကိစ္စကို ကောင်းကောင်းမကိုင်တွယ်နိုင်တာပဲ။ ညီမက စိတ်ခံစားချက်ထဲမှာ ပိတ်မိနေတယ်။ ဘုရားကို ကျိုးကြောင်းပြပြောဆိုတယ်။ နှစ်နှစ်ကျော် စိတ်ဓာတ်ကျပြီး အတိုက်အခံဖြစ်တယ်။ ညီမအသက်တာက အရမ်းထိခိုက်သွားပြီး ပြစ်မှားမှုတွေကို ကျူးလွန်တယ်။ ညီမရဲ့ မာကျောတဲ့၊ ပုန်ကန်တဲ့ စိတ်နှလုံးကို တဖြည်းဖြည်းချင်း နိုးထစေပြီး ညီမရဲ့ အယူအဆတွေနဲ့ ဘုရားသခင်အပေါ် အထင်လွဲမှုတွေကို ဖျက်ပေးတာက ဘုရားနှုတ်ကပတ်တော်ရဲ့ ရေလောင်းမှုနဲ့ အာဟာရပါပဲ။ အခု ညီမ တော်တော်ပိုလွတ်လပ်ပြီး ညီမတာဝန်အတွက် အားအင်ရှိလာတယ်။ ဘုရားရဲ့ ကယ်တင်ခြင်းအတွက် ကျေးဇူးတော်ပါပဲ။


၁၉။ ကျွန်မ ဖွင့်မပြောရဲခဲ့တဲ့ အကြောင်းရင်း

ရှိတမ်း အမေရိကန်နိုင်ငံ

မနှစ်တုန်းက မေလအလယ်ပိုင်းမှာ ကျွန်မတို့ခေါင်းဆောင် ချန်းလန်က ကျွန်မကို အစ်မလူအကြောင်း အကဲဖြတ်ချက်တစ်ခု ရေးခိုင်းတယ်။ အစ်မလူက မာနကြီးတယ်၊ ကိုယ့်ကိုယ်ကိုယ် မှန်တယ်လို့ထင်တယ်၊ ခေါင်းဆောင်တွေ၊ အမှုဆောင်တွေကို အမြဲတမ်းဝေဖန်အပြစ်တင်နေတယ်လို့ သူကပြောတယ်။ သူက မှန်ကန်တဲ့သူမဟုတ်ဘူးပေါ့။ အစ်မလူအပေါ် ခေါင်းဆောင်ရဲ့ အကဲဖြတ်ချက်က ကျွန်မနဲ့မတူဘူး။ အရင်တုန်းက အစ်မလူနဲ့ ကျွန်မ ဆက်ဆံတော့ သူက ခေါင်းဆောင်ပြောသလို မဟုတ်ဘူး။ ဒါပေမဲ့ ကျွန်မက အမှန်အတိုင်းပြောလိုက်ရင် ကျွန်မက ပိုင်းခြားသိမြင်မှုမရှိဘူးလို့ ခေါင်းဆောင်ကပြောပြီး ကျွန်မအပေါ် အမြင်မကောင်းမှာကို စိုးရိမ်မိတယ်။ ဒါဆိုရင် နောက်ကျရင် သူက ကျွန်မကို အရေးကြီးတဲ့ ပရောဂျက်တွေ ချမပေးလောက်ဘူး။ အဲဒါနဲ့ ခေါင်းဆောင်ရဲ့ ဆန္ဒအတိုင်း ကျွန်မလုပ်လိုက်တယ်။ သူ့သုံးသပ်ချက်ကို လက်ခံလိုက်ပြီး အစ်မလူက သူများတွေကို ထင်ရာမြင်ရာ ဝေဖန်အပြစ်တင်နေတယ်လို့ ပြောလိုက်တယ်။ သိပ်မကြာခင်မှာပဲ အစ်မလူက လူစားလဲခံရတယ်။ နောက်ပိုင်းမှာ အစ်မလူက ချန်းလန်ကို လက်တွေ့အလုပ်လုပ်ဖို့ ပျက်ကွက်ပြီး အယောင်ဆောင်ခေါင်းဆောင်ဖြစ်တယ်ဆိုပြီးတော့ တိုင်တာကို ကျွန်မ တွေ့ရတယ်။ ဒါကြောင့် ချန်းလန်က သူက ခေါင်းဆောင်တွေ၊ အမှုဆောင်တွေကို ဝေဖန်အပြစ်တင်တာတွေလုပ်တယ်လို့ပြောပြီးတော့ သူ့ကို ဖိနှိပ်ပြီး အပြစ်ဒဏ်ပေးတယ်။ အဲဒီနောက်မှာ ချန်းလန်က အယောင်ဆောင်ခေါင်းဆောင်ဖြစ်တယ်လို့ ဖော်ထုတ်ခံရပြီး လူစားလဲခံလိုက်ရတယ်။ ဒါကို ကျွန်မကြားပြီးတဲ့နောက်မှာ အကဲဖြတ်ချက်ကိုရေးတုန်းက ကျွန်မအပြုအမူကို ပြန်စဉ်းစားပြီး နောင်တရမိတယ်။ ဘုရားနှုတ်ကပတ်တော်ကို ဖတ်ပြီး ကိုယ့်ကိုယ်ကိုယ် ဆင်ခြင်သုံးသပ်ပြီးတော့ ကျွန်မဟာ ခေါင်းဆောင်အမြင်ကောင်းအောင်လို့ လိမ်ညာပြီး အစ်မလူကို ရှုတ်ချတာကို သဘောတူခဲ့တယ်ဆိုတာ သဘောပေါက်သွားတယ်။ ကျွန်မက တကယ်ကို လူ့သဘာဝ ကင်းမဲ့ပါတယ်။ ကျွန်မ ဆင်ခြင်ကြည့်လေလေ၊ ကိုယ့်ကိုယ်ကိုယ် ရွံ့ပြီး မုန်းလေလေပဲ။ လူတိုင်းအတွက် သတိပေးချက်အနေနဲ့ ညီအစ်ကိုမောင်နှမတွေကို မျှဝေဖို့ ကျွန်မရဲ့ ကျရှုံးမှု အတွေ့အကြုံနဲ့ပတ်သက်ပြီး စာတစ်ပုဒ်ရေးဖို့ စဉ်းစားမိတယ်။ ဒါပေမဲ့ ကျွန်မ စိုးရိမ်တာတွေရှိနေတယ်။ ကျွန်မ စဉ်းစားတယ်။ “အကဲဖြတ်ချက်နဲ့ ဖောက်ပြန်ပျက်စီးတဲ့ အပြုအမူတွေနဲ့ပတ်သက်ပြီး ငါ့ရဲ့ မှားနေတဲ့ ရည်ရွယ်ချက်တွေအားလုံးကို ရေးလိုက်ရင် ညီအစ်ကိုမောင်နှမတွေက ငါ့ကို ဘယ်လိုထင်မလဲ။ သူတို့က ငါ့ကို အထင်သေးပြီး ပစ်ပယ်ရင် ငါ့ရဲ့ ဂုဏ်သတင်းက ဘာမှမရှိတော့အောင် ကျသွားမှာ။ သူတို့ရှေ့မှာ ငါ့မျက်နှာကို နောက်တစ်ခါပြဖို့ အရမ်းရှက်မိမှာပဲ” ပေါ့။ ကျွန်မက အစ်မလူနဲ့ အရမ်းနီးစပ်ခဲ့ဖူးတာ၊ သူက ပြဿနာတွေရှိရင် ကျွန်မကို ခဏခဏ ရင်ဖွင့်တာကိုလည်း စဉ်းစားမိတယ်။ ကျွန်မက ဖောက်ပြန်ပျက်စီးတဲ့ စိတ်သဘောထားတစ်ခုနဲ့ သူ့ကို ဒီလိုမျိုး အကဲဖြတ်ခဲ့တယ်ဆိုတာ သူသိသွားရင် ဘယ်လိုထင်မလဲ။ ကျွန်မကို စိတ်ပျက်ပြီး အဆက်အသွယ်ဖြတ်မှာလား။ အထက်ခေါင်းဆောင်ပိုင်းက သိသွားရင် ကျွန်မက စရိုက်လက္ခဏာညံ့တယ်လို့ပြောပြီး တခြားတာဝန်တစ်ခုကို ပြောင်းပြီးချပေးမှာလား။ ဒါတွေအားလုံးစဉ်းစားရင်းနဲ့ ကျွန်မ နေလို့မကောင်းဘူး။ ကျွန်မက တကယ်ရှက်စရာကောင်းတာတစ်ခုကို လုပ်မိခဲ့ပြီး ဒီအကြောင်းပြောဖို့က ခက်နေတယ်။ ကျွန်မလုပ်ခဲ့တာအတွက် ကျွန်မ ရင်မဆိုင်ချင်နေဘူး။ ထားပဲ ထားခဲ့လိုက်ချင်တော့တယ်။ ဒီအကြောင်းကို ကျွန်မ မရေးချင်ခဲ့ဘူး။

နောက်ပိုင်းမှာ ဒီကိစ္စကို ကျွန်မ သေချာစဉ်းစားကြည့်တယ်။ ကျွန်မရဲ့ ကျရှုံးတဲ့ အတွေ့အကြုံကို ကျွန်မက ဘာလို့ပြောချင်စိတ်မရှိတာလဲ။ ဘာလို့ဖွင့်ပြောပြီး ကိုယ့်ကိုယ်ကိုယ် ချပြချင်စိတ်မရှိတာလဲ။ ဘယ် ဖောက်ပြန်ပျက်စီးတဲ့ စိတ်သဘောထားရဲ့ ချုပ်ချယ်ခြင်းကို ငါခံနေရတာလဲ။ တစ်နေ့မှာ အတွေ့အကြုံသက်သေခံချက်ဗီဒီယိုတစ်ခုကို ကျွန်မ ကြည့်နေရင်းနဲ့ ဘုရားနှုတ်ကပတ်တော်တစ်ပိုဒ်ကို တွေ့တယ်။ “အခြေအနေမှာ မည်သို့ဖြစ်ပါစေ၊ ၎င်းတို့ မည်သည့်တာဝန်ကို ထမ်းဆောင်ပါစေ၊ အန္တိခရစ်သည် ၎င်းအနေဖြင့် အားမနည်းကြောင်း၊ ၎င်းသည် အစဉ် စိတ်ဓာတ်ကြံ့ခိုင်ကာ၊ ယုံကြည်စိတ်ချမှု အပြည့်ရှိ၍ လုံးဝ အပျက်သဘောမဆောင်ကြောင်း အသွင်အပြင်ကို ကြိုးစားပြီး ပြလိမ့်မည်။ ၎င်းတို့၏ စစ်မှန်သော ဝိညာဉ်ရင့်ကျက်မှုကိုဖြစ်စေ၊ ဘုရားအပေါ် စစ်မှန်သော သဘောထားကိုဖြစ်စေ မည်သည့်အခါမျှ မထုတ်ဖော်ပေ။ အမှန်တကယ်တွင် ၎င်းတို့၏စိတ်နှလုံး နက်ရှိုင်းရာတွင်၊ ၎င်းတို့ လုပ်နိုင်သည့်အရာ လုံးဝ မရှိဟု ၎င်းတို့ အမှန်တကယ် ယုံကြည်သလော။ ၎င်းတို့၌ အားနည်းခြင်း မရှိကြောင်း၊ အပျက်သဘောဆောင်ခြင်း မရှိကြောင်း၊ သို့မဟုတ် ဖောက်ပြန်ပျက်စီးမှု ပွင့်အန်ထွက်လာခြင်း မရှိကြောင်း ၎င်းတို့ အမှန်တကယ် ယုံကြည်ကြသလော။ လုံးဝ မယုံကြည်ပေ။ ၎င်းတို့သည် ဟန်ဆောင်ရာ၌ တော်သည်၊ အမှုကိစ္စများကို ကွယ်ဝှက်ထားရာ၌ ကျွမ်းကျင်ကြသည်။ ၎င်းတို့၏ ကြံ့ခိုင်ပြီး ဂုဏ်သရေရှိသည့်ဘက်ကို လူများအား ပြလိုကြသည်။ ၎င်းတို့၏အားနည်းပြီး စစ်မှန်သည့် ဘက်ကို ထိုသူတို့အား မမြင်စေလိုကြပေ။ ၎င်းတို့၏ရည်ရွယ်ချက်က သိသာထင်ရှားပေသည်။ ယင်းမှာ သိက္ခာရှိဖို့၊ လူများ၏စိတ်နှလုံးထဲ၌ ၎င်းတို့ရထားသည့်‌ နေရာကို ကာကွယ်ဖို့သက်သက်ပင် ဖြစ်သည်။ အခြားသူများအရှေ့တွင် ၎င်းတို့၏ကိုယ်ပိုင် အပျက်သဘောဆောင်ခြင်းနှင့် အားနည်းချက်တို့ကို ဖွင့်ဟလျှင်၊ ၎င်းတို့၏ ပုန်ကန်လိုစိတ်ရှိပြီး ဖောက်ပြန်ပျက်စီးသောဘက်ကို ထုတ်ဖော်ပြလျှင်၊ ဤသည်မှာ ၎င်းတို့၏ဂုဏ်အဆင့်အတန်းနှင့် ဂုဏ်သတင်းတို့အဖို့ ကြီးလေးသော ထိခိုက်မှု ဖြစ်လိမ့်မည် ဖြစ်ပြီး— ကောင်းကျိုးထက် ဆိုးကျိုးက ပိုဖြစ်စေသည်ဟု ၎င်းတို့ ထင်မြင်ကြသည်။ ထို့ကြောင့် ၎င်းတို့က မိမိတို့၏အားနည်းချက်၊ ပုန်ကန်လိုစိတ်နှင့် အပျက်သဘောဆောင်ခြင်းတို့ကို စိတ်ထဲတွင်သာ ထားရှိလိုကြသည်။ ပြီးလျှင် လူတိုင်းက ၎င်းတို့၏ အားနည်းပြီး ပုန်ကန်လိုသည့်ဘက်ကို တွေ့သည့်နေ့ရက်ကို ရောက်လာလျှင်၊ ၎င်းတို့က ဖောက်ပြန်ပျက်စီးပြီး လုံးဝ မပြောင်းလဲသည်ကို သူတို့ တွေ့မြင်သည့်အခါ၊ ၎င်းတို့က ဆက်လက် ဟန်ဆောင်ရမည် ဖြစ်သည်။ ၎င်းတို့က ဖောက်ပြန်ပျက်စီးသော စိတ်သဘောထား ရှိခြင်း၊ သာမန်လူတစ်ဦးဖြစ်ခြင်း၊ သေးငယ်ပြီး အရေးမပါသောသူတစ်ဦးဖြစ်ခြင်းကို ဝန်ခံလျှင်၊ လူများ၏ စိတ်နှလုံးထဲတွင် ၎င်းတို့၏နေရာကို ဆုံးရှုံးကာ လူတိုင်း၏ကြည်ညိုမှုနှင့် မြတ်နိုးမှုတို့ကို ဆုံးရှုံးပြီး၊ သို့ဖြစ်၍ လုံးလုံး ရှုံးနိမ့်ရလိမ့်မည်ဟု ထင်မြင်ကြသည်။ ထို့ကြောင့် မည်သည့်အရာပင် ဖြစ်ပါစေ၊ လူများကို ၎င်းတို့ ဖွင့်ပြောမည် မဟုတ်ဘဲ၊ မည်သည့်အရာဖြစ်ပါစေ၊ ၎င်းတို့၏အာဏာနှင့် ဂုဏ်အဆင့်အတန်းတို့ကို အခြားမည်သူတစ်ဦးကိုမျှ ပေးမည် မဟုတ်ပေ။ ထိုအစား ၎င်းတို့က ယှဉ်ပြိုင်ဖို့ အစွမ်းကုန်ကြိုးစားကာ၊ မည်သည့်အခါမျှ လက်လျှော့မည် မဟုတ်ပေ။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၉- ၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၁၀)) အန္တိခရစ်တွေက ဟန်လုပ်တဲ့နေရာမှာ ကျွမ်းကျင်တယ်ဆိုတာ ဘုရားနှုတ်ကပတ်တော်ကနေ ကျွန်မ သိခဲ့ရတယ်။ သူတို့ရဲ့ မကောင်းတဲ့အခြမ်းကို ဘယ်သူ့ကိုမှ မမြင်စေချင်ဘူး။ သူတို့ရဲ့ ဖောက်ပြန်ပျက်စီးမှုနဲ့ ပုန်ကန်မှုကို ဖွင့်မပြောဘူး။ သူတို့ရဲ့ ကျရှုံးမှုတွေ၊ အမှားတွေအကြောင်းပြောတာကို အမြဲတမ်း ရှောင်ကြတယ်။ သူတို့က လူတွေရဲ့ လေးစားမှုကိုရဖို့၊ သူတို့စိတ်နှလုံးထဲမှာ နေရာရဖို့အတွက် သူတို့ရဲ့ စရိုက်နဲ့ပတ်သက်ပြီး အပြုသဘောဆောင်တဲ့၊ ဇွဲရှိတဲ့၊ အထင်ကြီးလောက်တဲ့ ရှုထောင့်တွေကို အမြဲတမ်း ပြတယ်။ ကျွန်မအပြုအမူက အန္တိခရစ်နဲ့ ဘာမှမကွာဘူးဆိုတာ သဘောပေါက်သွားတယ်။ အယောင်ဆောင်ခေါင်းဆောင်နောက်လိုက်ပြီး အစ်မလူကို ရှုပ်ချခဲ့တဲ့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို သိမြင်လာခဲ့တယ်။ ဒါပေမဲ့ ကျွန်မက လူတိုင်းကို ဖွင့်ပြောချင်စိတ်မရှိဘူး။ ဒါက ကျရှုံးတဲ့ အတွေ့အကြုံဖြစ်နေလို့လေ။ အဲဒီအချိန်အတွင်းမှာ ကျွန်မရဲ့ ရည်ရွယ်ချက်တွေနဲ့ ဖောက်ပြန်ပျက်စီးမှုကို အများသိအောင်လုပ်ရင် ကျွန်မက ပိုင်းခြားသိမြင်မှုကင်းမဲ့ပြီး အလွယ်တကူ အလျှော့ပေးတာ၊ လူတစ်ယောက်ကို မာနထောင်လွှားတယ်၊ ကိုယ့်ကိုယ်ကိုယ် အမှန်ထင်တယ်၊ ထင်ရာမြင်ရာ အကဲဖြတ်တတ်တယ်လို့ ကျွန်မ ရှုတ်ချတာ၊ တကယ်တော့ အဲဒီလူက အယောင်ဆောင်ခေါင်းဆောင်ကို တင်ပြပြီး ဖော်ထုတ်ခဲ့တဲ့သူသာဖြစ်နေတာ၊ လူကောင်းကို လူဆိုးလို့ ကျွန်မ မှားပြီးဖော်ပြခဲ့တာ၊ အမှန်နဲ့အမှားမခွဲခြားတတ်တာတွေကို လူတိုင်းက မြင်မှာပဲ။ လူတိုင်းက ကျွန်မကို အထင်သေးပြီး ပစ်ပယ်ကြပြီးတော့ ကျွန်မတာဝန်ကိုတောင် ဆုံးရှုံးရနိုင်တာကို ကြောက်နေခဲ့တယ်။ ကျွန်မက သမ္မာတရားကို လက်တွေ့လုပ်ပြီး ရိုးသားဖို့ထက် ဂုဏ်သတင်းနဲ့ အဆင့်အတန်းကို ပိုပြီး တန်ဖိုးထားတာကို မြင်ခဲ့ပါတယ်။ ကျွန်မက သမ္မာတရားနဲ့ အပြုသဘောဆောင်တာတွေကို မချစ်တာ သက်သက်ပဲ။ အဲဒါထက် ကျွန်မက ဂုဏ်သတင်း၊ အဆင့်အတန်းနဲ့ ဟန်လုပ်ရတာကို ကြိုက်တယ်။ အန္တိခရစ်တစ်ယောက်လိုပဲ။ ကျွန်မက စိတ်မချရတဲ့သူပဲ။

နောက်ပိုင်းမှာ ကျွန်မ နောက်ထပ် ဘုရားနှုတ်ကပတ်တော်နှစ်ပိုဒ်ကို ဖတ်မိတယ်။ “လူတိုင်း အမှားလုပ်ကြသည်။ လူတိုင်း၌ အမှားများနှင့် ချို့ယွင်းချက်များရှိကြသည်။ ပြီးလျှင် စင်စစ်အားဖြင့် လူတိုင်း၌ တူညီသော ဖောက်ပြန်ပျက်စီးသည့် စိတ်သဘောထားရှိကြသည်။ သင်သည် အခြားသူများထက် သာ၍မြင့်မြတ်သည်၊ စုံလင်ပြီး ကြင်နာသည်ဟု သင့်ကိုယ်သင် မတွေးထင်လေနှင့်။ ယင်းမှာ လုံးလုံး ယုတ္တိမတန်ခြင်းဖြစ်ပေသည်။ လူများ၏ဖောက်ပြန်ပျက်စီးသော စိတ်သ‌ဘောထားများအပြင် လူ့ဖောက်ပြန်ပျက်စီးခြင်း၏အဖြစ်အနေနှင့် စရိုက်မှန်တို့က သင့်အဖို့ ရှင်းလင်းသွားသည်နှင့်တစ်ပြိုင်နက်၊ သင်၏ကိုယ်ပိုင်အမှားများကို ဖုံးကွယ်ရန် ကြိုးစားမည်မဟုတ်သကဲ့သို့ အခြားသူများက အမှားများ ပြုလုပ်သည့်အခါတွင် သူတို့အား သင်အကျပ်ရိုက်စေတော့မည် မဟုတ်ဘဲ၊ နှစ်ခုလုံးကို မှန်ကန်စွာ ရင်ဆိုင်လိမ့်မည်။ သို့မှသာ သင်သည် ထိုးထွင်းအမြင်ရှိပြီး မိုက်မဲသောအရာများကို လုပ်ဆောင်မည်မဟုတ်ပေ၊ ယင်းက သင့်ကို ဉာဏ်ပညာရှိသူတစ်ဦးဖြစ်စေလိမ့်မည်။ ဉာဏ်ပညာမရှိသူများသည် မိုက်မဲသူများဖြစ်ပြီး နောက်ကွယ်တွင် ခိုးကြောင်ခိုးဝှက်နေလျက် မိမိတို့၏ အသေးစားအမှားများကို တဝဲလည်လည် အစဉ်တွေးတောနေကြသည်။ မြင်ရသည်မှာ ရွံရှာစက်ဆုပ်ဖွယ် ဖြစ်သည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိကိုယ်ကိုယ် ပြုမူနေထိုင်ခြင်းတွင် ရှိထားသင့်သည့် အခြေခံသဘောတရားများ) “လူများသည် အခြားသူများက ၎င်းတို့အား အထင်ကြီးစေရန်နှင့် ၎င်းတို့၏ အမှားများ သို့မဟုတ် ချို့ယွင်းချက်များကို မမြင်နိုင်စေဖို့အလို့ငှာ၊ အစဉ် အယောင်ဆောင်သည့်အခါ၊ မိမိတို့ကိုယ်ကို အစဉ် ဖုံးဖိဖာထေးသည့်အခါ၊ အမြဲ ဟန်ဆောင်ကြသည့်အခါ၊ မိမိတို့၏ အကောင်းဆုံးဘက်ကို လူများအား တင်ဆက်ဖို့ အစဉ် ကြိုးစားနေသည့်အခါ၊ ယင်းက အဘယ်စိတ်သဘောထားဖြစ်သနည်း။ ဤသည်မှာ မာနထောင်လွှားခြင်း၊ ဟန်ဆောင်ခြင်း၊ သူတော်ကောင်း ယောင်ဆောင်ခြင်းဖြစ်သည်၊ ယင်းသည် စာတန်၏ စိတ်သဘောထား ဖြစ်သည်၊ ဆိုးယုတ်သည့်အရာတစ်ခုဖြစ်သည်။ ဆိုးယုတ်သောအစိုးရစနစ်၏ အဖွဲ့ဝင်များကို ကြည့်လော့။ ၎င်းတို့သည် နောက်ကွယ်တွင် မည်မျှတိုက်ခိုက်ပါစေ၊ မည်မျှရန်စပါစေ၊ မည်မျှသတ်ဖြတ်ပါစေ ဤအရာကို မည်သူကမျှ တိုင်ကြားခွင့်၊ သို့မဟုတ် ဖော်ထုတ်ခွင့်မရှိချေ။ ၎င်းတို့၏ မကောင်းဆိုးဝါး မျက်နှာကို လူများမြင်မည်ကို ကြောက်ကြသည်။ ယင်းကို ဖုံးကွယ်ဖို့ ၎င်းတို့တတ်နိုင်သမျှ အရာအားလုံး လုပ်ဆောင်ကြသည်။ လူပုံအလယ်တွင် ၎င်းတို့သည် လူများကို မည်မျှချစ်ကြောင်း၊ ၎င်းတို့သည် မည်မျှကြီးမြတ်ကာ၊ ဘုန်းကျက်သရေရှိပြီး မှန်ကန်ကြောင်းပြောလျက်၊ မိမိတို့ကိုယ်ကို ဖုံးဖိဖာထေးဖို့ အဆုံးစွန် လုပ်ဆောင်ကြသည်။ ဤသည်မှာ စာတန်၏သဘာဝ ဖြစ်သည်။ စာတန့်သဘာဝ၏ အဓိကအင်္ဂါရပ်မှာ လှည့်ကွက်နှင့် လှည့်ဖြားမှုဖြစ်သည်။ ဤလှည့်ကွက်နှင့် လှည့်ဖြားမှုတို့၏ ရည်မှန်းချက်သည် အဘယ်နည်း။ လူများကို လှည့်စားဖို့၊ ၎င်း၏အဖြစ်အနေနှင့် စရိုက်မှန်တို့ကို မမြင်အောင် သူတို့အား တားဆီးပြီး ထိုသို့ဖြင့် ၎င်း၏အုပ်စိုးမှု ကြာရှည်စေဖို့ ပန်းတိုင်ကို အောင်မြင်ရရှိဖို့ ဖြစ်သည်။ သာမန်လူများ၌ ထိုသို့သော အာဏာနှင့် ဂုဏ်အဆင့်အတန်း ရှိချင်မှရှိမည် ဖြစ်သော်လည်း ၎င်းတို့သည်လည်း အခြားသူများအား ၎င်းတို့ကို အကောင်းမြင်စေဖို့အပြင် လူများက သူတို့၏စိတ်နှလုံးထဲ၌ ၎င်းတို့အား မြင့်မားသော ထင်မြင်ယူဆချက်ရှိဖို့နှင့် ၎င်းတို့အား မြင့်မားသော ဂုဏ်အဆင့်အတန်း ပေးဖို့ကို ဆန္ဒရှိကြသည်။ ဤသည်မှာ ဖောက်ပြန်ပျက်စီးသည့် စိတ်သဘောထားဟူသည့်အရာ ဖြစ်ပေသည်။ သမ္မာတရားကို လူတို့က နားမလည်လျှင် ဤအရာကို သတိပြုမိနိုင်စွမ်းမရှိပေ။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိကိုယ်ကိုယ် ပြုမူနေထိုင်ခြင်းတွင် ရှိထားသင့်သည့် အခြေခံသဘောတရားများ) ဘယ်သူကမှ မပြည့်စုံဘူး၊ ကျွန်မတို့အားလုံးက အားနည်းချက်တွေရှိတယ်၊ အမှားတွေလုပ်နိုင်တယ်၊ ကျွန်မတို့ရဲ့ ဖောက်ပြန်ပျက်စီးတဲ့စိတ်သဘောထားတွေကို ပေါ်လွင်စေနိုင်တယ်ဆိုတာ ဘုရားနှုတ်ကပတ်တော်ကနေ ကျွန်မ သဘောပေါက်သွားတယ်။ တကယ် လူ့သဘာဝနဲ့ ဆင်ခြင်တုံတရားရှိတဲ့သူတွေက သူတို့ရဲ့ အားနည်းချက်တွေ၊ ပြဿနာတွေကို မှန်မှန်ကန်ကန် ရင်ဆိုင်နိုင်တယ်။ အမှားလုပ်ပြီးတဲ့နောက်မှာ သူတို့ဟာ သူတို့ရဲ့ ဖောက်ပြန်ပျက်စီးမှုကို ဖြေရှင်းဖို့ သူတို့အမှားတွေကို ရင်ဆိုင်ပြီး သမ္မာတရားကို ရှာဖွေနိုင်တယ်။ ကိုယ့်ပြဿနာတွေကို ရင်မဆိုင်နိုင်သူတွေ၊ အမှားတွေလုပ်ပြီး သူတို့ရဲ့ ဖောက်ပြန်ပျက်စီးမှုကို ပေါ်လွင်စေပြီးတဲ့နောက်မှာ သူတို့အမှားတွေကို ဝန်မခံနိုင်ဘဲ အမြဲတမ်း အယောင်ဆောင်သူတွေ၊ သူတို့ရဲ့ စရိုက်လက္ခဏာမှာ အပြစ်လုံးဝမရှိတဲ့ ရှုထောင့်တွေကိုပဲ ပြသူတွေက အထူးသဖြင့် မရိုးသားဘဲ သစ္စာဖောက်တတ်ကြတယ်။ ကျွန်မက စာတန်ရဲ့ ဖျက်ဆီးခြင်းကို တော်တော်ခံထားရတာ။ ဖောက်ပြန်ပျက်စီးတဲ့စိတ်သဘောထားမျိုးစုံ ဝန်းရံနေခဲ့တယ်။ အလုပ်လုပ်တဲ့အခါမှာ လမ်းလွဲမှုတွေ ကြုံရပြီး ဖောက်ပြန်ပျက်စီးမှုကို ပေါ်လွင်စေတာက သာမန်ပဲ။ ကျွန်မက ဖွင့်မပြောရင်တောင် အဲဒီဖောက်ပြန်ပျက်စီးတဲ့ စိတ်သဘောထားတွေက အထဲမှာ ပုံးကွယ်နေဦးမှာပဲ။ ဒါဆိုရင် ကျွန်မက ဖောက်ပြန်ပျက်စီးတဲ့သူ ဖြစ်နေဦးမှာမဟုတ်ဘူးလား။ ကျွန်မက အစ်မလူကို အကဲဖြတ်တော့ ခေါင်းဆောင်ရဲ့အမြင်မှာ ကျွန်မပုံရိပ်ကို ထိန်းသိမ်းဖို့အတွက် အယောင်ဆောင်ခေါင်းဆောင်နောက်လိုက်ပြီး အစ်မလူကို ဝေဖန်အပြစ်တင်ပြီး ရှုတ်ချခဲ့တယ်။ ဒါက ငြင်းလို့မရပါဘူး။ ကျွန်မက လူ့သဘာဝနဲ့ ဆင်ခြင်တုံတရားရှိသူဆိုရင် ဒီပြဿနာကို ရင်ဆိုင်မှာပဲ။ ဖောက်ပြန်ပျက်စီးမှုကို ကျွန်မ ဘယ်လိုပြသခဲ့တယ်၊ ဘုရားနှုတ်ကပတ်တော်တွေက ဖော်ထုတ်တာ၊ တရားစီရင်တာခံရတာကို ဘယ်လိုကြုံတွေ့ခဲ့ရတယ်ဆိုတာကို ဖွင့်ပြမှာပဲ။ ပြီးရင် ကျွန်မရဲ့ ဖောက်ပြန်ပျက်စီးတဲ့ စိတ်သဘောထားအကြောင်း ကျွန်မ သိခဲ့တာတွေကို ဆွေးနွေးမှာပဲ။ ကျွန်မရဲ့ တကယ့်အရှိအတိုင်းကို လူတိုင်းမြင်နိုင်ဖို့ ဒါတွေအားလုံးကို သူများတွေကို ဖွင့်ပြောမှာပဲ။ ဒါပေမဲ့ ကျွန်မက ဖောက်ပြန်ပျက်စီးမှုကို ပေါ်လွင်စေပြီးနောက်မှာ အမြဲတမ်း အယောင်ဆောင်တယ်။ ကျွန်မရဲ့ ဂုဏ်သတင်းနဲ့ သူများတွေရဲ့ စိတ်နှလုံးထဲက ပုံရိပ်ကို ကာကွယ်ဖို့ မျှော်လင့်ပြီးတော့ပေါ့။ ကျွန်မက ဘယ်လောက်ရှက်စရာကောင်းပြီး ရွံ့စရာကောင်းလိုက်သလဲ။ ကျွန်မ ဖွင့်ပြတဲ့ ဖောက်ပြန်ပျက်စီးမှုက အသေးအဖွဲပြဿနာတစ်ခုပဲလား၊ လူတွေအများကြီးမှာ အတွေ့ရများတဲ့၊ ပိုပြီးသိသာတဲ့ ဖောက်ပြန်ပျက်စီးတဲ့ စိတ်သဘောထားတစ်ခုလား ဒါဆိုရင် ဖွင့်ပြောရင်တောင် ကျွန်မရဲ့ ဂုဏ်သတင်းကို အရမ်းကြီးထိခိုက်မှာမဟုတ်ဘူး၊ ဒါဆို လူတွေရှေ့မှာ ကိုယ့်ကိုယ်ကိုယ် ချပြနိုင်တယ်လို့ ကျွန်မ အမြဲတမ်း စဉ်းစားမိတယ်။ ဒါပေမဲ့ ဒီတစ်ခါမှာ ကျွန်မက အယောင်ဆောင်ခေါင်းဆောင်နောက်လိုက်ပြီး လူတစ်ယောက်ကို ရှုတ်ချခဲ့တယ်။ ဒါက ကြီးလေးတဲ့ ပြစ်မှားမှုပဲ။ ထုတ်ပြောဖို့ လွယ်ကူတဲ့အရာမဟုတ်ဘူး။ ကျွန်မက မကောင်းတဲ့ စရိုက်ရှိပြီး သိက္ခာမဲ့တယ်လို့ လူတွေကိုပြပြီး ကျွန်မရဲ့ ဂုဏ်သတင်းက တော်တော်ကို ထိခိုက်မှာပဲ။ အဲဒါနဲ့ ကျွန်မက ဖွင့်ပြောချင်စိတ်မရှိဘဲ အယောင်ဆောင်ပြီးတော့ လူတွေကို လှည့်စားဖို့ အမြဲတမ်းကြိုးစားတယ်။ ကျွန်မက တကယ်ကို သစ္စာဖောက်ခဲ့တာပဲ။ အဲဒီအချိန်ကျမှပဲ ကျွန်မ သဘောပေါက်သွားတယ်။ ကျွန်မရဲ့ ဖောက်ပြန်ပျက်စီးမှုကို ဖွင့်ပြောချင်စိတ်မရှိတာက ကျွန်မရဲ့ မာနနဲ့ ဘဝင်မြင့်တဲ့လက္ခဏာတင်မဟုတ်ဘဲ ဒါက ကျွန်မရဲ့ အတွင်းက သစ္စာဖောက်ပြီး မကောင်းတဲ့ ဆိုးယုတ်တဲ့ စိတ်သဘောထားတွေကိုလည်း ပေါ်လွင်စေတယ်။

အဲဒီနောက်မှာ ကျွန်မ ဒီပြဿနာကို ဆက်ပြီး သုံးသပ်တယ်။ ပြီးတော့ ဒီဘုရားနှုတ်ကပတ်တော်အပိုဒ်ကို ကျွန်မဖတ်တယ်။ “တစ်စုံတစ်ခုဖြစ်ပျက်သောအခါ တစ်ယောက်ယောက်က ပေါ့ပါးစွာဖြင့် ထုတ်ဖော်ပြောဆိုခြင်း၊ သို့မဟုတ် ဖော်ပြခြင်းမရှိဘဲ အစဉ် နှုတ်ဆိတ်နေနိုင်သည်။ ဤသည်မှာ ထိုသူသည် ကျိုးကြောင်းသင့်သည်ဟု အဓိပ္ပာယ်မရပေ။ ထိုသို့ဖြစ်မည့်အစား ထိုသူသည် ကောင်းစွာ အယောင်ဆောင်ထားသည်၊ ဖုန်းကွယ်ထားသောအရာများ ရှိသည်၊ သူ၏ လိမ္မာပါးနပ်မှုက နက်နဲသည်ဆိုသည်ကို ပြ၏။ သင်သည် မည်သူ့ကိုမျှ ဖွင့်ဟခြင်းမရှိလျှင် ဘုရားသခင်ထံ ဖွင့်ဟနိုင်သလော။ ထို့ပြင် သင်သည် ဘုရားသခင်နှင့်ပင် စစ်မှန်မှုမရှိလျှင်၊ ဘုရားသခင်ကို မဖွင့်ဟနိုင်လျှင် သင်၏ စိတ်နှလုံးကို ဘုရားသခင်ထံ ပေးအပ်နိုင်သလော။ သေချာပေါက် မပေးအပ်နိုင်ပေ။ သင်သည် ဘုရားသခင်နှင့် စိတ်နှလုံး တစ်လုံးတစ်ဝတည်း မရှိနိုင်ဘဲ သင်၏ စိတ်နှလုံးကို ဘုရားသခင်နှင့် ဝေးကွာနေစေခြင်းဖြစ်သည်။ သင်တို့သည် အခြားလူများနှင့် မိတ်သဟာယဖွဲ့သည့်အခါတွင် ပွင့်လင်းပြီး စိတ်နှလုံးထဲတွင် အမှန်တကယ်ရှိသောအရာကို ပြောဆိုနိုင်သလော။ လူတစ်ယောက်သည် မိမိ၏စိတ်နှလုံးအတွင်း အမှန်တကယ်ရှိသည့်အရာကို အစဉ်ပြောဆိုလျှင်၊ မည်သည့်အခါမျှ လိမ်ညာခြင်း၊ သို့မဟုတ် ချဲ့ကားပြောဆိုခြင်းမရှိလျှင်၊ ရိုးသားစစ်မှန်လျှင်၊ တာဝန်ထမ်းဆောင်ရာတွင် ပေါ့ဆခြင်း၊ သို့မဟုတ် ဝတ်ကျေတမ်းကျေပြုခြင်း လုံးဝ မရှိလျှင်၊ မိမိနားလည်သည့် သမ္မာတရားကို လက်တွေ့လုပ်ဆောင်နိုင်လျှင် ဤလူသည် သမ္မာတရားကို ရရှိရန် မျှော်လင့်ချက်ရှိသည်။ လူတစ်ယောက်သည် သူ့ကို မည်သူမျှ ရှင်းလင်းစွာ မမြင်နိုင်ရန်အတွက် မိမိကိုယ်မိမိ ဖုံးကွယ်ပြီး စိတ်နှလုံးကို ဖုံးထားလျှင်၊ အခြားလူတို့ကို လှည့်စားရန် မှားယွင်းသော အမြင်ကို ပေးလျှင်၊ ထိုသူသည် ကြီးမားသောအန္တရာယ်ကျရောက်လေသည်။ ၎င်းတို့သည် အလွန် ဒုက္ခရောက်ကြသည်။ သမ္မာတရားကိုရရှိရန် ၎င်းတို့အတွက် အလွန်ခက်ခဲလိမ့်မည်။ ထိုသူကို ရိပ်စားမိပြီး ဖော်ထုတ်ခြင်းခံရမည် ဖြစ်သည်။ သင်သည် လူတစ်ယောက်၏ အလားအလာများကို သူ၏ နေ့စဉ် အသက်တာ၊ စကားများနှင့် လုပ်ရပ်များမှတစ်ဆင့် မြင်နိုင်သည်။ ဤလူသည် အစဉ် ဟန်ဆောင်နေလျှင်၊ အစဉ် သူများထက်သာသည့် ပုံစံပြုမူနေထိုင်လျှင် ဤလူသည် သမ္မာတရားကို လက်ခံသည့်သူမဟုတ်ပေ။ ထိုသူသည် အနှေးနှင့်အမြန် ထုတ်ဖော်ခံရပြီး ဖယ်ရှားခံရမည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ရာတွင် မိမိသည် သမ္မာတရားကို ရရှိနိုင်သည်) ဘုရားနှုတ်ကပတ်တော်တွေက ကျွန်မကို တော်တော်ထိတယ်။ အယောင်ဆောင်သူတွေက သူတို့ရဲ့ ကိုယ်ပိုင်ပြဿနာတွေကို ရင်မဆိုင်နိုင်တာ၊ အမှားတွေလုပ်တဲ့အခါမှာ ဖွင့်မပြောတာ၊ သူများတွေကို လှည့်စားပြီးတော့ အမြဲတမ်း ဖုံးကွယ်တာတွေက သူ ဖွင့်ပြတယ်။ သူတို့စိတ်နှလုံးတွေက ဘုရားကို ပိတ်ထားပြီး ဘုရားက မမြင်နိုင်ဘူး။ ဒီလိုလူတွေက အထူးသဖြင့် ဆိုးယုတ်ကြတယ်။ သူတို့က လုံးဝကို သစ္စာဖောက်ကြတယ်။ ဘုရားသခင်က ရိုးသားသူတွေကို နှစ်သက်ပြီး သစ္စာဖောက်သူတွေကို မုန်းတီးတယ်။ သစ္စာဖောက်သူတွေအားလုံးက နောက်ဆုံးမှာ ဖော်ထုတ်ခံရပြီး ထုတ်ပယ်ခံရတယ်။ အယောင်ဆောင်တာက ဂုဏ်သတင်းနဲ့ အဆင့်အတန်းကို တပ်မက်တဲ့ လက္ခဏာသက်သက်ပဲ၊ မကောင်းမှုတွေကျူးလွန်တဲ့၊ အသင်းတော်အလုပ်ကို နှောင့်ယှက်ပြီး သူများတွေကို ထိခိုက်စေတဲ့ မကောင်းမှုပြုသူ၊ ဒါမှမဟုတ် အန္တိခရစ်လိုမျိုးမဟုတ်ဘူးလို့ ကျွန်မ ထင်ခဲ့ဖူးတယ်။ အထုတ်ခံရဖို့ ဖြစ်လာမယ်လို့ ကျွန်မ မထင်ခဲ့ဘူး။ ဒါတွေအားလုံးက ကျွန်မရဲ့ အယူအတွေ၊ စိတ်ကူးတွေ သက်သက်ဖြစ်ပြီး ကျွန်မက အကြောင်းအရာတွေအပေါ် လွဲမှားတဲ့အမြင်ရှိနေတယ်ဆိုတာ ဘုရားနှုတ်ကပတ်တော်ကနေ ကျွန်မ သဘောပေါက်ခဲ့တယ်။ ကျွန်မက ကိုယ့်အသိတရားကို လျစ်လျူရှုပြီး မကောင်းမှုပြုသူကို အားပေးကူညီပြီးတော့ အယောင်ဆောင်ခေါင်းဆောင်နဲ့အတူ အစ်မလူကို ရှုပ်ချခဲ့တယ်။ ဘုရားသခင်က ကျွန်မရဲ့ ပြစ်မှားမှုကို ကောင်းကောင်းသတိထားမိနေပြီ။ ဒါပေမဲ့ ကျွန်မက နောက်ပိုင်းမှာ ဒါကို ထုတ်ပြောချင်စိတ်မရှိဘူး။ သူများတွေရဲ့ လေးစားမှုကိုရဖို့ ဆက်ပြီးဟန်ဆောင်နေဖို့ ကြိုးစားခဲ့တယ်။ ဒါက ကျွန်မ သမ္မာတရားကို မချစ်တာ၊ တကယ်နောင်တမရတာကို ဖော်ထုတ်ပြခဲ့တယ်။ ကျွန်မက သမ္မာတရားကို လက်တွေ့မလုပ်ခဲ့ဘူး၊ သစ္စာဖောက်တာ၊ လှည့်စားတာတွေတောင် လုပ်ခဲ့တယ်။ ဘုရားသခင်က ကျွန်မကို မုန်းတီးတာကို ဘယ်အရာက တားဆီးပေးမှာလဲ။ ဒီလိုဆက်လုပ်နေရင် ကျွန်မက သေချာပေါက် ဖော်ထုတ်ခံရပြီး အထုတ်ခံရမှာပဲ။ ဆင်ခြင်သုံးသပ်ခြင်းကတစ်ဆင့် ရိုးသားခြင်းကို လက်တွေ့လုပ်ဖို့ ပျက်ကွက်တာ၊ ဖွင့်မပြောတာက ပြင်းထန်တဲ့ အကျိုးဆက်တွေရှိတာကို ကျွန်မ မြင်ခဲ့တယ်။ ကျွန်မ တော်တော်ကြောက်သွားပြီး အခြေအနေကို ပြောင်းပစ်ဖို့ ကျွန်မ အမြန်အလုပ်လုပ်တယ်။

နောက်ပိုင်းမှာ ဘုရားနှုတ်ကပတ်တာ်တချို့ကို ကျွန်မ တွေ့မိတယ်။ “သင်သည် သင့်ကိုယ်သင် ဆင်ခြင်သုံးသပ်နိုင်ပြီး သိရှိနိုင်ရမည်။ ညီအစ်ကိုမောင်နှမများရှေ့တွင် သင့်ကိုယ်သင် ဖွင့်ဟပြီး ချပြရန်၊ သင်၏ အခြေအနေမှန်ကို မိတ်သဟာယဖွဲ့ပြရန် သတ္တိရှိရမည်။ သင်သည် သင်၏ ဖောက်ပြန်ပျက်စီးသော စိတ်သဘောထားကို မချပြရဲလျှင်ဖြစ်စေ၊ မစိစစ်ရဲလျှင်ဖြစ်စေ၊ သင်၏ အမှားများကို ဝန်မခံရဲလျှင်ဖြစ်စေ မိမိကိုယ်ကို သိသောသူဖြစ်ဖို့ မဆိုထားနှင့်၊ သမ္မာတရားကို လိုက်စားသူပင် မဟုတ်ပေ။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်) “လူတို့ မည်သည့်တာဝန်ကို ထမ်းဆောင်ကြသည်၊ မည်သည့်အရာကို လုပ်ဆောင်သည်ဖြစ်စေ၊ မည်သည့်အရာသည် သာ၍ အရေးကြီးသနည်း- ၎င်းတို့၏ ဘဝင်မြင့်ခြင်းနှင့် မာနလော၊ သို့မဟုတ် ဘုရားသခင်၏ ဘုန်းအသရေလော။ မည်သည့်အရာကို လူတို့ ရွေးချယ်သင့်သနည်း။ (ဘုရားသခင်၏ ဘုန်းအသရေဖြစ်ပါသည်။) မည်သည့်အရာသည် သာ၍ အရေးကြီးသနည်း- သင်၏ တာဝန်ဝတ္တရားများလော၊ သို့မဟုတ် သင်၏ ကိုယ်ပိုင်အကျိုးများလော။ သင်၏တာဝန်များကို ဖြည့်ဆည်းခြင်းသည် အရေးအကြီးဆုံးသောအရာ ဖြစ်ပြီး၊ သင်သည် ထိုအရာများအတွက် တာဝန်ရှိပေသည်။...သင်သည် သမ္မာတရားစည်းမျဉ်းများအတိုင်း လက်တွေ့လုပ်ဆောင်သောအခါ အပြုသဘောဆောင်သော သက်ရောက်မှုရှိလိမ့်မည်ဖြစ်ပြီး ဘုရားသခင်အတွက် သင် သက်သေခံလိမ့်မည်။ ယင်းမှာ စာတန်ကို အရှက်ရစေပြီး ဘုရားသခင်အတွက် သက်သေခံသည့် နည်းလမ်းတစ်ခုဖြစ်သည်။ ဘုရားသခင်အတွက် သက်သေခံရန်နှင့် စာတန်ကို စွန့်လွှတ်ပြီး ငြင်းပယ်ဖို့ သင်၏ စိတ်ပြတ်သားမှုကို စာတန်အား မြင်စေရန် အမျိုးမျိုးသော နည်းလမ်းများကို အသုံးပြုခြင်း- ဤသည်မှာ စာတန်ကို အရှက်ရစေခြင်းနှင့် ဘုရားသခင်အတွက် သက်သေခံခြင်းဖြစ်သည်။ ဤသည်မှာ အပြုသဘောဆောင်သောအရာတစ်ခုဖြစ်ပြီး ဘုရားအလိုတော်နဲ့ ကိုက်ညီသည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို ရယူခြင်းသည်သာလျှင် ဘုရားသခင်ကို အမှန်တကယ် ရယူခြင်းဖြစ်၏) ဘုရားနှုတ်ကပတ်တော်အတွင်းကနေ လက်တွေ့လုပ်ဆောင်မှုလမ်းကြောင်းတစ်ခုကို ကျွန်မ တွေ့တယ်။ ဘာဖောက်ပြန်ပျက်စီးမှုကို ကျွန်မ ပေါ်လွင်ပါစေ၊ ဘယ်အမှားတွေပဲ လုပ်ပါစေ ဒါတွေကို ဝန်ခံဖို့၊ ဖွင့်ပြောဖို့၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို မိတ်သဟာယဖွဲ့ပြီး စိစစ်ဖို့ ကျွန်မ သေချာရဲရင့်သင့်တယ်။ ဒါက စာတန်နဲ့ အဆက်အသွယ်ဖြတ်ဖို့၊ စာတန်ကို အရှက်ရစေဖို့ တကယ့်လုပ်ဆောင်မှုတွေကို အသုံးပြုဖို့။ ဘုရားသခင်အတွက် သက်သေခံဖို့ နည်းလမ်းပဲ။ ဒါက တကယ် နောင်တရခြင်းပဲ။ ဖွင့်ပြောပြီးတဲ့နောက်မှာ ကျွန်မရဲ့ ဘဝင်မြင့်မှု၊ မာန၊ ဂုဏ်သတင်းနဲ့ အဆင့်အတန်းက ထိခိုက်သွားသည်ဖြစ်စေ ကျွန်မ ကိုယ့်ကိုယ်ကိုယ် စွန့်လွှတ်သင့်တယ်။ သမ္မာတရားကို လက်တွေ့လုပ်ပြီး ဘုရားသခင်အတွက် သက်သေခံတာကို ဦးစားပေးသင့်တယ်။ အစ်မလူကို ကျွန်မ အကဲဖြတ်တာမှာ ကျွန်မက အမှန်တရားတွေကို ဆန့်ကျင်ပြီး အယောင်ဆောင်ခေါင်းဆောင်နောက်လိုက်ပြီး သူ့ကို ရှုတ်ချခဲ့တယ်။ ဒီအတွေ့အကြုံကနေ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို နည်းနည်းနားလည်လာတယ်။ ကျွန်မက ဖွင့်ပြောပြီး ညီအစ်ကိုမောင်နှမတွေရှေ့မှာ ကိုယ့်ကိုယ်ကိုယ် ချပြသင့်တယ်၊ ကျွန်မအပေါ် ဘုရားနှုတ်ကပတ်တော်က သက်ရောက်တာကို သက်သေခံသင့်တယ်ဆိုတာ ကျွန်မ သိခဲ့တယ်။ ဒါက ကျွန်မတာဝန်ပဲ။ ကျွန်မက ကိုယ့်ရဲ့ ဘဝင်မြင့်မှုနဲ့ ဂုဏ်သတင်းကို ကာကွယ်ဖို့အတွက် လူတိုင်းရှေ့မှာ ဖွင့်ပြောပြီး ကျွန်မအပေါ် ဘုရားရဲ့ ကယ်တင်ခြင်းကို သက်သေခံဖို့ ပျက်ကွက်ခဲ့ရင် ကျွန်မက စာတန်ရဲ့ လှည့်ကွက်ထဲ သက်ဆင်းပြီး ကျွန်မရဲ့ သက်သေခံချက်ကို ဆုံးရှုံးရမှာပဲ။ ပြီးတော့လည်း ကျွန်မရဲ့ ကျရှုံးမှုတွေကို ဆွေးနွေးရတာက ရှက်စရာကောင်းပြီး သက်သေခံချက်အမျိုးအစားမဟုတ်ဘူးဆိုတဲ့ ဒီအဓိပ္ပာယ်မရှိတဲ့ အယူအဆက အရင်တုန်းက ကျွန်မမှာ ရှိနေခဲ့တယ်။ နောက်ပိုင်းတော့ ကျွန်မက ကိုယ့်ရဲ့ ဘဝင်မြင့်မှုနဲ့ မာနကို လက်လွှတ်နိုင်သရွေ့၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားရဲ့ ချည်နှောင်ခြင်းမခံရသရွေ့ ကျွန်မရဲ့ ကျရှုံးမှုအတွေ့အကြုံနဲ့ပတ်သက်ပြီး မိတ်သဟာယမှာ ဖွင့်ပြောပြီး တကယ် နောင်တရသရွေ့ ဒါက တကယ်ကို သက်သေခံချက်အမျိုးအစားဖြစ်တယ်ဆိုတာ ကျွန်မ နားလည်သွားတယ်။ ဒါတွေအားလုံးကို ကျွန်မ သဘောပေါက်သွားတာနဲ့ ကျွန်မရဲ့ စိုးရိမ်မှုတွေအားလုံး ပျောက်သွားတယ်။

အဲဒီနောက်မှာ ကျွန်မရဲ့ အတွေ့အကြုံအကြောင်းကို လူတိုင်းကို မိတ်သဟာယမှာ ဖွင့်ပြောခဲ့တယ်။ ကျွန်မ အံ့သြသွားရတာက ညီအစ်ကိုမောင်နှမတွေကပြောတယ်။ “အစ်မအတွေ့အကြုံကို ကြားပြီးတဲ့နောက်မှာ ကျွန်တော်တို့က အစ်မကို မကောင်းမထင်ပါဘူး။ ကျွန်တော်တို့လည်း ဒီလို ဖောက်ပြန်ပျက်စီးတဲ့ စိတ်သဘောထားမျိုးကို ခဏခဏ ဖွင့်ပြတာပဲ။ ဒါပေမဲ့ ကျွန်တော်တို့က ချက်ချင်း သတိမထားမိလေ့ရှိပြီး လျစ်လျူရှုလိုက်ကြတယ်။ အစ်မက ဘုရားနှုတ်ကပတ်တော်ရဲ့ တရားစီရင်ခြင်းနဲ့ ဖွင့်ပြခြင်းကတစ်ဆင့် ကိုယ့်ရဲ့ ဖောက်ပြန်ပျက်စီးမှုကို သိမြင်ပြီး သူ့ရဲ့အနှစ်သာရကို နားလည်သွားတာက ကျွန်တော်တို့ကို စိတ်ဓာတ်မြှင့်တင်ပေးတယ်” တဲ့။ နောက်ပိုင်းမှာ ညီအစ်ကိုမောင်နှမတွေက ဘုရားနှုတ်ကပတ်တော်နှစ်ပိုဒ်နဲ့ပတ်သက်ပြီး ကျွန်မနဲ့အတူ မိတ်သဟာယဖွဲ့ကြတယ်။ လူတွေကို အရှိအတိုင်း အကဲမဖြတ်ခြင်းရဲ့ အကျိုးဆက်တွေကို ကျွန်မပိုပြီးနားလည်သွားအောင် သူတို့ ကူညီပေးကြတယ်။ လူတွေကို အရှိအတိုင်း အကဲမဖြတ်တာက သူတို့ကို မှားယွင်းပြီး စွပ်စွဲတာ၊ ဖယ်ကြဉ်တာ၊ ဖိနှိပ်တာပဲ။ လူတစ်ယောက်ကို ထင်ရာမြင်ရာ ရှုတ်ချပြီး ဒါကြောင့် သူက အပျက်သဘောဆောင်လာရင် ဒါမှမဟုတ် အယောင်ဆောင်ခေါင်းဆောင်တစ်ယောက်က လူတစ်ယောက်ကို အပြစ်ပေးဖို့အတွက် အခြေပြုချက်တွေအဖြစ် ဒီရှုတ်ချမှုကို အသုံးပြုပြီး သူ့တာဝန်ကို ဆက်ပြီးမလုပ်နိုင်ဖြစ်သွားစေရင် ဒါက အဲဒီလူကို ထိခိုက်ရုံတင်မကဘဲ ပြင်းထန်တဲ့အမှုတွေမှာဆိုရင် သူ့ကို ပျက်စီးသွားတာတောင် ဖြစ်စေနိုင်တယ်။ လူတွေကို အကဲဖြတ်တဲ့အခါမှာ ဘယ်စည်းမျဉ်းတွေကို လက်တွေ့လုပ်ရမယ်ဆိုတဲ့အပေါ်လည်း ကျွန်မ ရှင်းရှင်းလင်းလင်း နားလည်သွားတယ်။ နောက်ပိုင်းမှာ အစ်မလူက ဒါတွေအားလုံးကို သိသွားတော့ ကျွန်မကို မကောင်းမမြင်ပါဘူး။ ကျွန်မက သူ့ကို မေးခွန်းတွေသွားမေးရင် အရင်ကလိုပဲ ကျွန်မကို ရိုးရိုးသားသား ဖြေပေးတယ်။ ရလဒ်အနေနဲ့ ဘုရားအိမ်တော်က ကျွန်မကို တာဝန်ပြောင်းမပေးဘူး၊ ထုတ်မပစ်ဘူး။ ဒီရလဒ်တွေက ကျွန်မရဲ့ နဂိုက အယူအဆတွေ၊ စိတ်ကူးတွေကို ပြောင်းပြန်လှန်ပစ်လိုက်တယ်။ ကျွန်မ အရမ်းကို ရှက်မိတယ်။ ဒါတွေအားလုံးက ဘုရားရဲ့ သစ္စာရှိခြင်းနဲ့ ဖြောင့်မတ်ခြင်းကို ကျွန်မကို ပိုပြီး သတိထားမိစေတယ်။ ဘုရားနှုတ်ကပတ်တော်နဲ့အညီ လက်တွေ့လုပ်သရွေ့ လမ်းကြောင်းတစ်ခုရှိမှာပဲ။ ကျေးဇူးတော်ပါပဲ။


၂၀။ ငြူစူသော သဘောမူကား၊ အရိုး ဆွေးမြည့်ခြင်းအကြောင်းဖြစ်၏

ဆုဝမ် တရုတ်နိုင်ငံ

၂၀၂၀ ခုနှစ် နိုဝင်ဘာလမှာ၊ ရေလောင်းအဖွဲ့ ခေါင်းဆောင်အနေနဲ့ ကျွန်မ အရွေးခံရတယ်၊ ကျွန်မ အရမ်းပျော်မိခဲ့တယ်။ အဖွဲ့ခေါင်းဆောင်အနေနဲ့ ရွေးခံရတော့၊ သမ္မာတရားကို ကျွန်မ နားလည်တယ်၊ တခြားလူတွေထက် အသက်ဝင်ရောက်မှု ပိုကောင်းသလို ခံစားရတယ်။ ကျွန်မကို လူတိုင်း အထင်ကြီးအောင် ကိုယ့်တာဝန်ကို ကောင်းကောင်းလုပ်ချင်မိတယ်။ ခဏကြာတော့၊ တိုးတက်မှုတချို့ ကျွန်မ စဖြစ်စေခဲ့ပြီး၊ ညီအစ်ကို မောင်နှမတွေက ကျွန်မရဲ့ မိတ်သဟာယ ရှင်းလင်းတယ်၊ ပြဿနာတချို့ကို ဖြေရှင်းနိုင်တယ်လို့ ပြောကြတယ်။ ဒီချီးမွမ်းမှုက ကျွန်မကို ကိုယ့်ကိုယ်ကိုယ် တကယ် ကျေနပ်သွားစေတယ်။ ဒါပေမဲ့ တစ်လကြာပြီးတဲ့နောက်မှာ၊ အစ်မယုရောက်လာတော့ အရာရာ ပြောင်းလဲသွားတယ်။ သူက အရင်က ခေါင်းဆောင်ဖြစ်ခဲ့တာလေ၊ အမြင်ပွင့်စေတဲ့ မိတ်သဟာယ၊ အစွမ်းအစကောင်းနဲ့ အလုပ်ကျွမ်းကျင်မှု ရှိတယ်။ သူရောက်လာတာနဲ့ချက်ချင်း ကျွန်မတို့အလုပ်မှာ ပြဿနာတချို့ရှိတာကို မြင်သွားပြီး၊ ကိစ္စတွေနဲ့ပတ်သက်လို့ မိတ်သဟာယပြုဖို့ ဘုရားနှုတ်ကပတ်တော်တွေကို အမြန်ရှာတယ်။ နည်းနည်းကြာတော့၊ ညီအစ်ကို မောင်နှမတွေက မိတ်သဟာယအတွက် သူ့ကို ရှာကြတာတွေ့ရပြီး၊ ကျွန်မ စိတ်အနှောင့်အယှက် စဖြစ်လာတယ်။ ကျွန်မက အဖွဲ့ခေါင်းဆောင် ဖြစ်ခဲ့တော့၊ ကျွန်မရဲ့ ပြဿနာ ဖြေရှင်းနိုင်စွမ်းက သူ့ကို မမီရင်၊ သူတို့ ကျွန်မကို ဘာများထင်ကြမလဲ။ ကျွန်မက အဖွဲ့ခေါင်းဆောင်ကောင်း မဟုတ်ဘူး၊ ပြဿနာတွေကို မဖြေရှင်းနိုင်ဘူးလို့ ထင်ကြမလားပေါ့။ ဒီအတွေးက တကယ်ကို စိတ်အနှောင့်အယှက်ဖြစ်စရာဖြစ်ပြီး၊ အစ်မယုအပေါ် အမြင်စောင်းစေခဲ့တယ်။ သူက ပြစားနေပြီး ကျွန်မကို အဖွဲ့ခေါင်းဆောင်အနေနဲ့ မလေးစားဘူး၊ သူက တမင် ကျွန်မကို စိတ်အနှောင့်အယှက်ပေးနေသလို ခံစားရတယ်။ ကျွန်မ တွေးနေမိတာက အရင်တုန်းက သူ ခေါင်းဆောင်တစ်ယောက်ဖြစ်ပြီး အတွေ့အကြုံတချို့ရှိခဲ့ပေမဲ့၊ ကျွန်မအစွမ်းအစကလည်း မဆိုးဘူးဆိုတော့ သူ ကျွန်မထက်သာအောင် မလုပ်နိုင်ပါဘူးပေါ့။ သိက္ခာဆယ်ဖို့၊ စုဝေးပွဲတွေမှာ ဘုရားနှုတ်ကပတ်တော်တွေကို တွေးဆဖို့၊ သူ့ကို မိတ်သဟာယပြုဖို့ ကြိုးစားခဲ့တယ်။ ညီအစ်ကို မောင်နှမတွေက ပြဿနာတွေ ကြုံရတဲ့အခါ၊ ဖြေရှင်းဖို့ ဘုရားနှုတ်ကပတ်တော်တွေကို ကြိုးစားပြီး ရှာတယ်။ ဘယ်သူ့မှာ သမ္မာတရား စစ်မှန်မှု တကယ်ရှိလဲဆိုတာကို တခြားလူတွေ တွေ့နိုင်အောင် ကျွန်မ ဝေမျှနိုင်မယ့် အတွေ့အကြုံတစ်ခုခုကို ကြိုးစားပြီး စဉ်းစားခဲ့တယ်။ တခြားလူတွေနဲ့ အမြဲယှဉ်ပြိုင်တိုက်ခိုက်ရင်းနဲ့ မနာလိုတဲ့အခြေအနေမှာ အသက်ရှင်ခဲ့တယ်။

တစ်ခါတော့ စုဝေးပွဲတစ်ခုမှာ၊ ညီအစ်မတစ်ယောက်က သူ့တာဝန်မှာ ရင်ဆိုင်ရတဲ့ အခက်အခဲတချို့ ပြောလာခဲ့တယ်။ ကျွန်မတွေးမိတယ်၊ ကျွန်မအနေနဲ့ တုံ့ပြန်ရမယ်၊ သူ့ပြဿနာနဲ့ပတ်သက်ပြီး ကူညီဖို့ ဘုရားနှုတ်ကပတ်တော်တချို့ကို ရှာရမယ်လို့ပေါ့။ အဲဒီလိုနဲ့ တခြားလူတွေက ကျွန်မကို အစ်မယုလောက် မကောင်းဘူးလို့ မြင်မှာ မဟုတ်တော့ဘူးလေ။ ဒါပေမဲ့ လုပ်ချင်လေ၊ ကျွန်မပို စိတ်ရှုပ်လေပဲ။ သင့်တော်တဲ့ ကျမ်းပိုဒ်ကိုမတွေ့ဘဲ ကျွန်မ စာမျက်နှာကို ရှေ့နောက် လှန်နေမိတယ်။ နောက်ဆုံးမှာ အဲဒီညီအစ်မနဲ့ ဆွေးနွေးဖို့ ကျမ်းပိုဒ်တစ်ခု အစ်မယုက တွေ့သွားတယ်။ ကျရှုံးမှုတစ်ခုလို ကျွန်မ ခံစားရပြီး အရှက်နဲ့ မျက်နှာထူပူသွားတယ်။ တွင်းတစ်ခုသာရှာပြီး တွားဝင်လိုက်ချင်တယ်။ ကိုယ့်ကိုယ်ကိုယ် ပိုသက်သေပြချင်လေ၊ ကိုယ့်ကိုယ်ကိုယ် လှည့်စားမိလေပဲ။ ကျွန်မ ဘယ်လောက်ပဲ အလုပ်ကြိုးစားပါစေ၊ အစ်မယုကို လိုက်မမီနိုင်သလို ခံစားရတယ်။ ကျွန်မ တကယ်ကို စိတ်ဆင်းရဲနေမိတယ်။ အဲဒီတာဝန်ကို လုပ်ရင်းနဲ့ သိက္ခာဆုံးရှုံးသွားပြီ၊ တခြားလူတွေက ကျွန်မကို တကယ် ရိပ်စားမိသွားပြီဖြစ်သလို၊ ညီအစ်ကို မောင်နှမတွေက အစ်မယုကို ပိုအစွမ်းအစရှိတဲ့ ခေါင်းဆောင်အနေနဲ့ မြင်တာဖြစ်ရမယ်လို့ တွေးမိတယ်။ အဲဒီလိုဆိုရင်၊ သိက္ခာနည်းနည်း ဆယ်ဖို့ အချိန်မဆွဲဘဲ မြန်မြန် နှုတ်ထွက်သင့်တယ်ထင်တယ်ပေါ့။ ဒီလိုအတွေးမျိုးက ဘုရားအလိုတော်နဲ့ မကိုက်မှန်း တကယ်သိပေမဲ့၊ သူ့ကို မနာလိုမဖြစ်ဘဲ မနေနိုင်ခဲ့ဘူး။ ကျွန်မ နာကျင်ပြီး စိတ်မချမ်းမသာ ဖြစ်ခဲ့သလို၊ ဒီနာမည်နဲ့ အဆင့်အတန်း အနှောင်အဖွဲ့တွေကို ဘယ်လို လွတ်မြောက်ရမလဲ မသိခဲ့ဘူး။ ကျွန်မက နာမည်နဲ့ အဆင့်အတန်းကို အမြဲလိုက်စားတယ်လို့ တွေးရင်းနဲ့ ကိုယ့်ကိုယ်ကိုယ်ကိုလည်း ဘောင်ခတ်နေမိခဲ့တယ်။ ဒီတော့ အဲဒါက ကျွန်မ သဘာဝဖြစ်တာ သေချာပြီး ကျွန်မ ပြောင်းလဲနိုင်တော့ဘူး။ ကိုယ့်အခြေအနေနဲ့ပတ်သက်လို့ ညီအစ်ကို မောင်နှမတွေဆီ ဖွင့်ပြောချင်ခဲ့ပေမဲ့၊ သူတို့ကျွန်မကို အထင်သေးမှာ စိုးခဲ့တယ်။ ဒါ့အပြင် ကျွန်မ သူ့ကို မမီနိုင်ခဲ့တာကို ကျွန်မ ဝန်မခံချင်ခဲ့ဘူး။ ဒီတော့ စိတ်မချမ်းမသာဖြစ်နေခဲ့သလို၊ အစ်မယုအပေါ် ပိုပြီး မလိုမုန်းထားစိတ်တိုးခဲ့တယ်။ စုဝေးပွဲတွေမှာ သူ တက်ကြွခဲ့ပုံကို ကျွန်မ မြင်ခဲ့တော့၊ အဆင့်အတန်းအတွက် ကျွန်မနဲ့ ပြိုင်ဆိုင်ဖို့ ကြိုစားရင်းနဲ့ ကြွားဝါနေတယ်လို့ ကျွန်မ တွေးမိတယ်။ သူ့နဲ့ ကျွန်မ မဆက်ဆံချင်ခဲ့ဘူး။ ကျွန်မရဲ့ စိတ်ဓာတ်ကျခြင်းအားလုံးက အစ်မယုကြောင့်ဖြစ်တာလို့ ထင်အောင် တခြားညီအစ်မဆီ ကျွန်မရဲ့ အခြေအနေအကြောင်း ဖွင့်ပြောဖို့တောင် စဉ်းစားခဲ့တယ်။ သူက အစ်မယုကို ကျွန်မနဲ့အတူ ဝေဖန်အောင်လို့ သူ့ကို ကျွန်မဘက်မှာနေပြီး အစ်မယုကို အထင်သေးစေချင်ခဲ့တယ်။ ကျွန်မက သူ့ကို ဆန့်ကျင်အုပ်စုဖွဲ့နေခဲ့တာကို စိတ်ထဲကနေ သိပေမဲ့ အဲဒီအကြောင်း သိပ်မစဉ်းစားခဲ့ဘူး။ တစ်ညနေမှာ၊ ကျွန်မ ဘယ်လောက် စိတ်ဓာတ်ကျတယ်ဆိုတာ ညီအစ်မတစ်ယောက်ကို စပြောခဲ့တယ်။ အများအားဖြင့် ဘယ်ဘုရားနှုတ်ကပတ်တော်တွေကို ကျွန်မတို့ မိတ်သဟာယပြုသင့်တယ်ဆိုတာကို အကြံပေးတာက အစ်မယုပဲ၊ ဆုတောင်းခြင်းတွေကိုလည်း သူပဲ ဦးဆောင်တာ။ သူ ကျွန်မကို လျစ်လျူရှုတယ်လို့ ခံစားမိတယ်။ ကျွန်မ စိတ်ကျဉ်းကျပ်ပြီး၊ အဖွဲ့ခေါင်းဆောင်တစ်ယောက်တောင် မဖြစ်ချင်တော့ဘူးလို့ပေါ့။ အဲဒီအစ်မက ကျွန်မဘက်မှာနေမယ်လို့ ထင်ခဲ့ပေမဲ့၊ ကျွန်မက အစ်မယုကို ကောင်းကောင်း ဆက်ဆံသင့်တယ်လို့ သူပြောခဲ့တယ်။ ရက်နည်းနည်းကြာပြီးတဲ့နောက်မှာ၊ သူက အစ်မယုနဲ့ ကောင်းကောင်း အဆင်ပြေသွားတာကို ကျွန်မတွေ့ရပြီး အရမ်းကို စိတ်မသက်မသာ ခံစားခဲ့ရတယ်။ ကျွန်မ တွေးနေမိတာက သူ့ကို ကျွန်မအများကြီး ပြောပြပြီးပြီလေ၊ ဒီတော့ ဘာလို့ သူက အစ်မယုနဲ့ပတ်သက်လို့ ထင်မြင်ချက်တချို့ မရှိရတာလဲပေါ့။ အဲဒီအတွေးရှိလာတော့ ကျွန်မ အံ့ဩသွားတယ်။ ဘယ်လိုဖြစ်ပြီး ကျွန်မအဲဒီလိုတောင် တွေးမိရတာလဲ။ ကျွန်မက အုပ်စုဖွဲ့ဖို့၊ အစ်မယုကို ကြဉ်ဖို့ ကြိုးစားနေခဲ့တာ မဟုတ်လားပေါ့။ ကျွန်မ ပိုပိုပြီး ကြောက်လာသလို၊ ကိုယ့်ကိုယ်ကိုယ် စသုံးသပ်မိတယ်။

ဘုရားနှုတ်ကပတ်တော်တွေတချို့ကို ကျွန်မ တွေးမိတယ်- “မိမိတို့ထက် ပိုတော်သည့် တစ်စုံတစ်ဦးကို သူတို့တွေ့လျှင်၊ ၎င်းတို့ကို သူတို့ ဖိနှိပ်ကြသည်၊ ၎င်းတို့အကြောင်း ကောလာဟလတစ်ခုကို စတင်ကြသည်၊ သို့မဟုတ် အခြားလူတို့က ထိုသူတို့အပေါ် အထင်မကြီးကြစေဖို့နှင့် မည်သူမျှ အခြားတစ်ဦးတစ်ယောက်မျှထက် မတော်ဖို့ရန်အလို့ငှာ မသမာသော နည်းလမ်းအချို့ကို အသုံးပြုကြသည်၊ သို့ဆိုလျှင် ဤသည်မှာ မာနထောင်လွှားခြင်းနှင့် မိမိကိုယ်ကိုယ်မှန်သည်ဟု ထင်မှတ်ခြင်းအပြင်၊ ကောက်ကျစ်ခြင်း၊ လှည့်ဖြားတတ်ခြင်းနှင့် အန္တရာယ်များခြင်းတို့နှင့်ဆိုင်သည့် ဖောက်ပြန်ပျက်စီးသော စိတ်သဘောထား ဖြစ်ပြီး၊ ဤလူများသည် မိမိတို့၏ ရည်မှန်းချက်များ မရမချင်း မရပ်တန့်ကြပေ။...ပထမဦးစွာ၊ ဤကိစ္စရပ်များ၏ သဘောသဘာဝများနှင့်ဆိုင်သည့် ရှုထောင့်အမြင်မှနေ၍ ပြောရ လျှင်၊ ဤနည်းဖြင့် ပြုမူသည့် လူများသည် မိမိတို့ နှစ်သက်သည်အတိုင်း လုပ်ဆောင်နေကြခြင်းသက်သက် မဟုတ်လော။ ဘုရားသခင့် မိသားစု၏ အကျိုးများကို ၎င်းတို့ စဉ်းစားကြပါသလော။ ဘုရားသခင်၏ မိသားစု၏အမှုတော်က ဆုံးရှုံးမှု ခံစားရပါစေ၊ မိမိတို့၏ ခံစားချက်များကိုသာ ၎င်းတို့ စဉ်းစားကြပြီး မိမိတို့၏ ကိုယ်ပိုင်ရည်မှန်းချက်များကိုသာ ရရှိလိုကြသည်။ ဤသို့သော လူများသည် မာနထောင်လွှားပြီး မိမိကိုယ်ကိုယ်မှန်သည်ဟု ထင်မှတ်ကြရုံသာမက၊ တစ်ကိုယ်ကောင်းဆန်ကြပြီး စက်ဆုပ်စရာလည်း ဖြစ်ကြ၏၊ ဘုရားသခင်၏ ရည်ရွယ်ချက်ကို ၎င်းတို့ လုံးဝအရေးမထားကြသလို၊ ဤကဲ့သို့သော လူတို့သည် ဧကန်မုချ ဘုရားသခင်ကို ကြောက်ရွံ့သော စိတ်နှလုံးများ မပိုင်ဆိုင်ကြပေ။ ဤသည်မှာ အပြစ်ကိုသိခြင်း မရှိဘဲ၊ စိုးရိမ်ပူပင်ခြင်းတစ်ခုတစ်လေ မရှိဘဲ၊ စိုးရိမ်ကြောင့်ကြမှု သို့မဟုတ် ပူပန်မှု မရှိသလို အကျိုးဆက်များကို ထည့်သွင်းစဉ်းစားခြင်းမရှိဘဲ သူတို့လုပ်ချင်သည့်အရာတိုင်းကို လုပ်ဆောင်ပြီး လက်လွတ်စပယ် ပြုမူကြသည့် အကြောင်းရင်း ဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဘုရားသခင်ကို ယုံကြည်သောလမ်းမှန်သို့ မဝင်ရောက်မီ လူတို့၌ရှိသော သတ်မှတ်ချက်ငါးချက်”) အရင်က ဒီနှုတ်ကပတ်တော်တွေအရ ကိုယ့်အကြောင်း လုံးဝ မတွေးမိခဲ့ဘူး။ နောက်တော့ ဘုရားက ကျွန်မကိုယ်ပိုင်အခြေအနေကို ထုတ်ဖော်ပြနေမှန်း နောက်ဆုံးမှာ တွေ့လိုက်ရတယ်။ ကျွန်မ အရမ်းဆိုးယုတ်မယ်လို့ လုံးဝ စိတ်မကူးမိခဲ့ဘူး။ ကျွန်မက အစ်မယုကို မနာလိုဖြစ်လို့ တစ်ချိန်လုံး သူနဲ့ သဘောကွဲလွဲခဲ့တာ။ သူ့မိတ်သဟာယက ပိုကောင်းပြီး တခြားလူတွေရဲ့ လက်တွေ့ကျတဲ့ ပြဿနာတွေကို ဖြေရှင်းနိုင်ခဲ့တယ်။ အဲဒါနဲ့ပတ်သက်လို့ ကျွန်မ မပျော်ခဲ့ဘဲ ကိုယ့်ကို အရှက်ရစေတယ်လို့ ခံစားရတယ်။ တခြားလူတွေရဲ့ အမြင်မှာ ကိုယ့်ပုံရိပ်ကို မြှင့်တင်ချင်လို့၊ သူ့ထက်သာအောင်လုပ်ဖို့ အရာရာကို ကြိုးစားစဉ်းစားခဲ့တယ်။ အဲဒီလို မလုပ်နိုင်တော့၊ သူ့ကို မကျေမချမ်း ဖြစ်ခဲ့ပြီး၊ သူက ကြွားဝါပြီး ကျွန်မထက် သာအောင်လုပ်ပြဖို့ ကြိုးစားနေတယ်လို့ ဝေဖန်ခဲ့တယ်။ သူ့ကို လူတိုင်း အဆက်အသွယ်ဖြတ်ပြီး ဝေဖန်အောင်လို့ ကျွန်မက အုပ်စုဖွဲ့နေခဲ့တာ၊ သူ့အပေါ် မလိုမုန်းထားစိတ် ဖြန့်နေခဲ့တာပါ။ ကျွန်မ တကယ်မာနထောင်လွှားပြီး တစ်ယောက်ယောက်က ကျွန်မထက်တော်တာကို သည်းမခံနိုင်မှန်း တွေ့ရတယ်။ အဖွဲ့ခေါင်းဆောင်အနေနဲ့ ကိုယ့်ဂုဏ်ပုဒ်ကို ထိန်းသိမ်းဖို့ ဘာမဆိုလုပ်မှာ— ယုတ်မာပြီး ဆိုးယုတ်တာပဲ။ အဆင့်အတန်းအတွက်နဲ့ပဲ တခြားလူတွေကို တိုက်ခိုက်၊ ဖယ်ကြဉ်တဲ့ အန္တိခရစ်တွေနဲ့ ကျွန်မက ဘာများကွာလို့လဲ။ ကျွန်မက အသက်ဝင်ရောက်မှု ကင်းမဲ့သလို တခြားလူတွေရဲ့ ပြဿနာတွေကို မဖြေရှင်းနိုင်တာ သိသာတယ်။ အစ်မယုကို အကူအညီနဲ့ မိတ်သဟာယပေးခွင့်မပြုခဲ့ဘူး။ ကျွန်မက တခြားလူတွေရဲ့ အသက်ဝင်ရောက်မှုကို ကြန့်ကြာစေတာ၊ ညီအစ်ကို မောင်နှမတွေကို ထိခိုက်စေခဲ့တာ မဟုတ်လား။ ကျွန်မမှာ ဘာလူ့သဘာဝမှ မရှိခဲ့တာ။ ဒီအတွေးနဲ့ ပိုလို့တောင် အပြစ်ရှိပြီး ညီအစ်ကို မောင်နှမတွေကို တကယ်စိတ်ပျက်စေမိသလို ခံစားရတယ်။ နောက်တော့ ကျွန်မ သတ္တိမွေးလိုက်တယ်။ လတ်တလော အစ်မယုနဲ့ ထိပ်တိုက်တွေ့ချင်တဲ့ စိတ်အကြောင်း ဖွင့်ပြောပြီး သူ့ကို တောင်းပန်ဖို့လေ။ သူက သူမိတ်သဟာယ ဝေမျှနေတုန်းမှာ ကျွန်မ သိပ်မပျော်ခဲ့သလို စိတ်ကျဉ်းကျပ်ခဲ့တာကို သူ သိတယ်တဲ့။ ကျွန်မ ထိခိုက်မှာစိုးလို့ သူ သိပ်အများကြီး မဝေမျှချင်ခဲ့ဘူးလို့ ပြောတယ်။ ဒီတော့မှ ကျွန်မရဲ့ ယှဉ်ပြိုင်မှုက သူ့ကို အပျက်သဘောနဲ့ ထိခိုက်ခဲ့တာကို သဘောပေါက်သွားပြီး၊ ကျွန်မ စိတ်မကောင်းဖြစ်မိတယ်။ စုဝေးပွဲတွေက ဘုရားကို ဝတ်ပြုကိုးကွယ်ရမယ့်နေရာပဲ ်၊ နာမည်နဲ့ အကျိုးအမြတ်အတွက် တိုက်ခိုက်ရမယ့်နေရာ မဟုတ်မှန်း ကျွန်မ သိတယ်။ ဒါပေမဲ့ ကျွန်မစိတ်က နေရာမှန်မှာ မရှိခဲ့ဘူး— သူ့ကို ပြိုင်ဆိုင်ချင်ခဲ့တယ်။ အဲဒါက ဘုရားအိမ်တော်ရဲ့ အလုပ်ကို နှောင့်ယှက်ပြီး ညီအစ်ကို မောင်နှမတွေရဲ့ အသက်ဝင်ရောက်မှုကို တားဆီးခဲ့တာပဲ။ ကျွန်မ တကယ်ကို နောင်တနဲ့ပြည့်သွားတယ်။ ဒီလိုဆိုးယုတ်တဲ့ စိတ်သဘောထားမျိုးတွေနဲ့ အသက်ရှင်တာက တခြားလူတွေကို နာကျင်စေပြီး နောက်ဆုံးတော့ ခါးသီးမှုနဲ့ နာကျင်မှုမှာ ကျွန်မတို့ အသက်ရှင်ရတယ်။ သူများကို မနာလိုဖြစ်တာက ကိုယ်တွေကိုလည်း တကယ်ကို နာကျင်စေတယ်။

လက်တွေ့လုပ်ဆောင်ရမယ့် လမ်းကြောင်းကို ဆက်ရှာနေခဲ့တယ်။ ဒါကို ဘုရားနှုတ်ကပတ်တော်ထဲမှာ ဖတ်ရတယ်။ “အသင်းတော်ခေါင်းဆောင်တစ်ဦးဖြစ်ဖို့ရာ၊ အကြင်သူသည် ပြဿနာများကို ဖြေရှင်းဖို့ သမ္မာတရားကို အသုံးပြုရန် သင်ယူရုံသာမက၊ ပင်ကိုစွမ်းရည်ရှိသည့်လူများကိုလည်း ရှာဖွေပြီး ပျိုးထောင်ရမည်ဖြစ်သည်၊ ၎င်းတို့အား အကြင်သူသည် ဖိနှိပ်ခြင်း သို့မဟုတ် မနာလိုခြင်း လုံးလုံး မရှိရပေ။ တာဝန်ကို ထိုသို့ထမ်းဆောင်ခြင်းသည် စံနှုန်းနှင့်အညီဖြစ်သကဲ့သို့၊ ထိုသို့လုပ်ဆောင်သည့် ခေါင်းဆောင်များနှင့် အမှုတော်ဆောင်များသည်လည်း စံနှုန်းနှင့်ညီပေသည်။ သင်သည် အရာအားလုံးကို အခြေခံသဘောတရားများအတိုင်း တိုး၍ ပြုမူဆောင်ရွက်နိုင်ပါက၊ သင်သည် သင်၏သစ္စာစောင့်သိခြင်းနှင့် လျော်ညီအောင်နေလိမ့်မည်။ အခြားသူများသည် မိမိတို့ထက် ပို၍ သာလွန်ပြီး ပို၍ မြင့်မားမည်ကိုလည်းကောင်း၊ မိမိတို့ကိုယ်၌က ပစ်ပယ်ခြင်းခံရစဉ်တွင် အခြားသူများက ရိုသေကြည်ညိုခြင်း ခံရမည်ကိုလည်းကောင်း အစဉ် စိုးရွံနေသည့်သူအချို့ ရှိကြသည်။ ဤအရာက သူတို့ကို အခြားသူများအား တိုက်ခိုက်ပြီး ဖယ်ကြဉ်စေသည်။ ဤသည်မှာ မိမိတို့ကိုယ်တိုင်ထက် တတ်စွမ်းနိုင်သူတို့ကို မနာလိုဝန်တိုခြင်း ကိစ္စရပ်တစ်ခု မဟုတ်လော။ ထိုသို့သော အပြုအမူက တစ်ကိုယ်ကောင်းဆန်ပြီး စက်ဆုပ်ဖွယ် ဖြစ်သည် မဟုတ်လော။ ဤသည်မှာ မည်သည့် စိတ်သဘောထားမျိုး ဖြစ်ပါသနည်း။ ယင်းမှာ မလိုတမာစိတ် ဖြစ်၏။ မိမိအတွက်ကိုသာ စဉ်းစားခြင်း၊ မိမိ၏ကိုယ်ပိုင် စိတ်ဆန္ဒများကိုသာ ဖြည့်ဆည်းခြင်း၊ အခြားသူများ၏ တာဝန်ဝတ္တရားများအတွက် စာနာထောက်ထားမှု လုံးဝမပြခြင်း၊ သို့မဟုတ် ဘုရားအိမ်တော်၏ အကျိုးများကို မစဉ်းစားခြင်း- ဤသို့သော လူတို့သည် ဆိုးသော စိတ်သဘောထားတစ်ခု ပိုင်ဆိုင်ပြီး သူတို့အတွက် ဘုရားသခင်တွင် ချစ်ခြင်းမေတ္တာမရှိပါ။ ဘုရားသခင်၏ အလိုတော်ကို သင် အမှန်တကယ် အရေးထားနိုင်စွမ်းရှိပါက၊ အခြားလူတို့ကို မျှမျှတတ သင် ဆက်ဆံနိုင်လိမ့်မည်။ သင်သည် လူကောင်းတစ်ဦးကို ထောက်ခံအားပေးပြီး၊ ၎င်းအား အစွမ်းအစရှိဖို့ ပြုစုပျိုးထောင် ပေးကာ၊ ထိုသို့ဖြင့် ဘုရားသခင်၏အိမ်တော်၌ ပင်ကိုစွမ်းရည် ရှိသည့် နောက်ထပ်လူတစ်ဦး ရှိမည်ဆိုပါက၊ သင်၏အလုပ်သည် လုပ်ဆောင်ဖို့ သာ၍ လွယ်ကူလိမ့်မည် မဟုတ်လော။ သို့ဆိုလျှင် သင်သည် ဤတာဝန်၌ သင်၏ သစ္စာစောင့်သိခြင်းနှင့် လျော်ညီအောင်နေလိမ့်မည် မဟုတ်လော။ ဤသည်မှာ ဘုရားသခင် ရှေ့မှောက်၌ ကောင်းမှုတစ်ခုဖြစ်သည်။ ယင်းသည် ခေါင်းဆောင်ဖြစ်သည့်သူတစ်ဦး ပိုင်ဆိုင်သင့်သည့် အနည်းဆုံး အသိစိတ်နှင့် ဆင်ခြင်တုံတရား ဖြစ်ပေသည်။...သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ သင်၏ ကိုယ်ပိုင်အဆင့်အတန်း၊ သိက္ခာ၊ သို့မဟုတ် ဂုဏ်သတင်းကို မစဉ်းစားနှင့်။ လူ၏ အကျိုးစီးပွားများကိုလည်း ထည့်သွင်းမစဉ်းစားနှင့်။ သင်သည် ပထမဦးစွာ ဘုရားသခင်၏အိမ်တော်၏အကျိုးများကို စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏အလိုတော်ကို အရေးထားသင့်ပြီး၊ သင်၏ တာဝန်ကို ဖြည့်ဆည်းရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာရှိဖို့ သင် အစွမ်းကုန် လုပ်ဆောင်ပြီးခြင်း ရှိမရှိ၊ သင်၏ တာဝန်များကို ဖြည့်ဆည်းရန် အကောင်းဆုံး သင် လုပ်ဆောင်ပြီး သင်၏အရာအားလုံး ပေးပြီးခြင်း ရှိမရှိဆိုသည်အပြင်၊ သင်၏ တာဝန်နှင့် ဘုရားအိမ်တော်၏ အမှုကို စိတ်နှလုံးအကြွင်းမဲ့ဖြင့် ဆင်ခြင်ခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် ထည့်သွင်းစဉ်းစားရမည်။ ယင်းတို့ကို မကြာခဏ တွေးလော့၊ ပြီးလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ခေါင်းဆောင်တွေနဲ့ အမှုဆောင်တွေက ပါရမီရှိတဲ့လူတွေကို ဘယ်လို ခွဲခြားပြီး ပျိုးထောင်ပေးရမယ်ဆိုတာကို သင်ယူဖို့လိုသလို သူတို့ကို မနာလိုဖြစ်တာက ဘုရားမုန်းတဲ့အရာမှန်း ဘုရားနှုတ်ကပတ်တော်တွေက သွန်သင်ခဲ့တယ်။ အစ်မယုရဲ့ မိတ်သဟာယက ထိုးထွင်းအမြင်ရှိပြီး တကယ့်ပြဿနာတွေကို သူ ဖြေရှင်းနိုင်တယ်။ အဲဒါက အသင်းတော်ရဲ့ အလုပ်နဲ့ ညီအစ်ကို မောင်နှမတွေရဲ့ အသက်ဝင်ရောက်မှုအတွက် ကောင်းတယ်လေ။ ဘုရားအလိုတော်ကို ကျွန်မ စဉ်းစားရမှာဖြစ်ပြီး၊ သူ့နဲ့ အလုပ်ကောင်းကောင်းလုပ်ပြီး ကိုယ့်တာဝန်ကို လုပ်ဖို့ ကိုယ့်ရဲ့ ဂုဏ်နဲ့ အဆင့်အတန်းကို လက်လွှတ်ရမှာပါ။ အဖွဲ့ခေါင်းဆောင်အနေနဲ့ အရွေးခံရတာက ကျွန်မကို ဘုရားပေးတဲ့ လက်တွေ့လုပ်ဆောင်ဖို့ အခွင့်အရေးတစ်ခုပဲ။ အဲဒါက အရာရာကို ကျွန်မသိတယ်လို့ မဆိုလိုဘူး။ သမ္မာတရားအပေါ် ပေါ့တန်တဲ့ သိနားလည်မှုနဲ့ တခြားပြဿနာတချို့ရှိတာက ပုံမှန်ဖြစ်လို့၊ အစ်မယုဆီကနေ ကျွန်မ သင်ယူသင့်တယ်။ ဒါပေမဲ့ ကိုယ့်ကိုယ်ကိုယ် အဖွဲ့ခေါင်းဆောင်အနေနဲ့ ကျွန်မ တွေးနေမိခဲ့တယ်၊ ပြဿနာတိုင်းကို ဆန်းစစ်ပြီး ဖြေရှင်းသင့်တယ်၊ တခြားတစ်ယောက်ယောက်ထက် ဘယ်လိုမှ စွမ်းဆောင်ရည်လျှော့လို့မဖြစ်ဘူးလို့ တွေးခဲ့တယ်။ ဒီတော့ အစ်မယုနဲ့ ကျွန်မ အမြဲပြိုင်ဆိုင်နေခဲ့ပြီး၊ သူ့ထက်ကောင်းအောင် ကျွန်မ မလုပ်နိုင်တော့ စိတ်မချမ်းမသာဖြစ်ခဲ့တယ်။ ကျွန်မ အရမ်းကို မိုက်မဲခဲ့တာ။ ခေါင်းဆောင်တွေက ပြဿနာတိုင်းကို ဖြေရှင်းနိုင်ရမယ်လို့ ဘုရားက လုံးဝ မတောင်းဆိုခဲ့ဘူး။ ရိုးသားတဲ့လူတွေဖြစ်ဖို့၊ ကျွန်မတို့ နားလည်တာကိုပဲ မိတ်ဿဟာယပြုပြီး နားမလည်တဲ့ အရာ ဘယ်အရာကိုမဆို ညီအစ်ကို မောင်နှမတွေနဲ့ဆွေးနွေးစေချင်တာ။ အဲဒါ ဘုရားအလိုတော်ပဲ။ ဘုရားအလိုတော်ကို နားလည်သွားတဲ့နောက် အစ်မယုအပေါ် အရမ်းမနာလိုဖြစ်တဲ့ ခံစားချက် ရပ်သွားပြီး၊ သူ့မှာရှိတဲ့ စိတ်ကူးကောင်းတစ်ခုတစ်လေကို လက်ခံပြီး အကောင်အထည်ဖော်လာနိုင်တယ်။ စုဝေးပွဲတွေမှာ ပြဿနာတွေ ယူလာတဲ့ ဘယ်သူကိုမဆို မိတ်သဟာယပြုပြီး ကူညီပေးဖို့ ကျွန်မတို့ အတူတူ အလုပ်လုပ်ခဲ့ကြသလို၊ အဲဒီလိုနဲ့ ပြဿနာတွေ အများကြီး ပြေလည်သွားတယ်။

အဲဒါတွေအားလုံး ပြီးသွားတဲ့နောက်၊ ကျွန်မ ပြောင်းလဲသွားပြီ၊ နာမည်နဲ့ အဆင့်အတန်းကို သိပ်အာရုံမစိုက်တော့ဘူးလို့ ထင်ခဲ့တာ။ ဒါပေမဲ့ ကျွန်မက စာတန်ကြောင့် အရမ်းကို နက်နက်ရှိုင်းရှိုင်း ဖောက်ပြန်ပျက်စီးခဲ့တာလေ။ သင့်တော်တဲ့ အခြေအနေ ဖြစ်လာတဲ့အခါ၊ အဲဒီဘက်ကို ကျွန်မ မပြဘဲ မနေနိုင်ခဲ့ဘူး။ ၂၀၂၁ ခုနှစ် ဇူလိုင်လမှာ၊ အဖွဲ့ခေါင်းဆောင်တာဝန်ကို မကိုင်တွယ်နိုင်တဲ့အတွက် ကျွန်မ အထုတ်ခံရတယ်။ ကျွန်မနေရာကို အစားထိုးဖို့ အစ်မယု အရွေးခံရတယ်။ ဒါက အပြုသဘောဆောင်တဲ့ အပြောင်းအလဲမှန်း စိတ်ထဲမှာ သိခဲ့ပြီး သူက အလုပ်ကို တကယ်ပိုကောင်းအောင် လုပ်နိုင်မယ်လို့ ခံစားမိတယ်။ သူ့ကို ရွေးကောက်တာက ညီအစ်ကို မောင်နှမတွေရဲ့ အသက်တာတွေကို အကျိုးပြုမှာပဲ။ ဒါပေမဲ့ နောက်တော့ သူ့တာဝန်အတွက် ဘယ်လောက် ဝန်ထုပ်တွေ သူ ထမ်းထားခဲ့ရတယ်၊ အဖွဲ့သားတွေ ကြုံရတဲ့ ဘယ်အခက်အခဲတွေကိုမဆို သူ မြန်မြန်ဆန်ဆန် ကိုင်တွယ်နိုင်ခဲ့တယ်ဆိုတာကို ကျွန်မ တွေ့ခဲ့ရတယ်။ အသင်းတော် အသက်တာထဲက အမှားတွေအကြောင်း အကျဉ်းချုပ်ကိုလည်း သူ စိတ်ကူးရခဲ့တယ်။ အဲဒါက ကျွန်မအတွက် ခံစားချက်တချို့ ဖြစ်သွားစေတယ်။ အစ်မယုက သူ့ရဲ့ အဖွဲ့ခေါင်းဆောင်လုပ်ရတဲ့အချိန်မှာ ပိုပြီးမြောက်ခဲ့ရင်၊ အဲဒါက ကျွန်မကို အကြည့်ရဆိုးစေမှာ မဟုတ်လား။ လူတိုင်း ကျွန်မကို ဘာများထင်ကြမလဲ။ ကျွန်မ အသုံးမကျသလို အစွမ်းအစမရှိဘူးလို့ သူတို့ ထင်ကြမှာ သေချာတယ်ပေါ့။ အဲဒီလိုတွေးလိုက်တော့၊ အသင်းတော် ရှင်သန်တက်ကြွလာခြင်းအတွက် မျှော်လင့်ချက် မထားတော့ဘူး။ အရင်က၊ ဘုရားနှုတ်ကပတ်တော်အကြောင်း မိတ်သဟာယပြုတာဖြစ်ဖြစ်၊ ကျွန်မတို့အလုပ်ထဲက ပြဿနာတွေအကြောင်း ပြောတာပဲဖြစ်ဖြစ်၊ ကျွန်မ တက်ကြွခဲ့ပြီး လူတိုင်း ဝင်ပါအောင် ကူပေးခဲ့တယ်။ ဒါပေမဲ့ အခုတော့ စုဝေးပွဲတွေမှာ ကျွန်မက နောက်ဆုံး စကားပြောတဲ့သူ ဖြစ်လာခဲ့ပြီး၊ တစ်ခါတ်လေ ဉာဏ်အလင်းပေးမှုတချို့ ရတဲ့အခါ၊ အဲဒီအကြောင်း ကျွန်မ မပြောချင်ခဲ့ဘူး။ ကျွန်မတို့ မိတ်သဟာယအဆုံးမှာ စိတ်မပါဘဲ စကားနည်းနည်းပြောလိုက်တယ်။ အစ်မယုက ဆက်ပြောခိုင်းတဲ့အခါ၊ ကျွန်မ ထပ်မဝေမျှချင်ခဲ့ဘူး။ အတော်ကြာအောင်၊ ညီအစ်ကို မောင်နှမတွေကို သူတို့တာဝန်ထဲက အခက်အခဲတချို့က မကောင်းတဲ့အခြေအနေမှာ ရှိစေခဲ့ပြီး၊ အဲဒါကို ချက်ချင်းကိုင်တွယ်ဖြေရှင်းဖို့ အစ်မယုက အရမ်းအလုပ်များခဲ့တယ်။ ကျွန်မက အကူအညီမပေးခဲ့သလို၊ အဲဒီ ခက်ခဲတဲ့ အခြေအနေမှာတောင်၊ “နင်လည်း အဲဒီလောက် အံ့ဩစရာကောင်းတဲ့ ခေါင်းဆောင် မဟုတ်ပါဘူးလေ၊ ငါ့ထက် မတော်ပါဘူး”လို့ တွေးရင်းနဲ့ ပျော်နေခဲ့တယ်။ တခြားလူတွေ အခြေအနေမကောင်းတာ၊ အသင်းတော် အသက်တာ ဒုက္ခခံနေရတာကို မြင်ပြီး၊ အဲဒီအတိုင်း ဆက်ဖြစ်ဖို့တောင် မျှော်လင့်မိခဲ့တယ်။ နောက်တော့ ဒီပြဿနာတွေကို အစ်မယုက ဖြေရှင်းဖို့ အချိန်ကို မြန်မြန်ဆန်ဆန် ဖန်တီးနိုင်ခဲ့တာကို တွေ့ရတယ်။ ကျွန်မ တကယ်ကို သဘောမကျဖြစ်သွားတယ်။ သူ့ကို နှစ်သက်တာ လျော့သထက် လျော့သွားတယ်။ သူပြောတဲ့အရာတိုင်း၊ သူ ဖော်ပြတဲ့ ထင်မြင်ချက်တိုင်းကို ကြားတောင် မကြားချင်တော့တဲ့ အထိ ကျွန်မ ဖြစ်သွားခဲ့တာ။ စုဝေးပွဲတွေမှာ သူ မိတ်သဟာယပြုနေတုန်းမှာ ကျွန်မက လှည့်ပြီး တခြားဘက်ကို ကြည့်နေခဲ့တယ်။ ကျွန်မရဲ့မနာလိုမှုက ပိုဆိုးလာတာ၊ ပိုအဆိပ်အတောက် ဖြစ်လာတာ၊ သူ့ကိုရော ကျွန်မရဲ့အသင်းတော် အသက်တာကိုပါ ထိခိုက်နိုင်တာကို ကျွန်မ သိတယ်။ ကျွန်မ အဲဒီအတိုင်း ဆက်မဖြစ်ချင်ခဲ့ပေမဲ့ အဲဒါကို မရှောင်လွှဲနိုင်ခဲ့ဘူး။ နာကျင်ခြင်းနဲ့ ဘုရားဆီ ဆုတောင်းခဲ့တယ်၊ “ဘုရားသခင်၊ အစ်မယုကို ကျွန်မ မနာလိုမဖြစ်ချင်ပေမဲ့၊ ကိုယ့်ကိုယ်ကိုယ် မထိန်းနိုင်ပါဘူး။ နာမည်နဲ့ အဆင့်အတန်းရဲ့ အန္တရာယ်တွေကို တွေ့နိုင်အောင်၊ ကျွန်မရဲ့ ဖောက်ပြန်ပျက်ဆီးခြင်း အနှောင်အဖွဲ့တွေကနေ လွတ်အောင်လို့၊ ကျေးဇူးပြုပြီး ကျွန်မကို ကယ်တင်တော်မူပါ” လို့ပေါ့။ ဆုတောင်းပြီးတဲ့နောက်၊ တခြားလူတွေအားလုံးနဲ့ ကျွန်မ ဖြတ်သန်းခဲ့ရတာကို မျှဝေခဲ့တယ်။ အစ်မယုက သူနဲ့ပတ်သက်လို့ ကျွန်မ အဲဒီလို ခံစားခဲ့တာကို လုံးဝ စိတ်မကူးမိသလို အရမ်း စိတ်မကောင်း ဖြစ်မိတယ်လို့ ပြောတယ်။ သူ အဲဒီလိုပြောတာ ကြားရတော့ ကျွန်မ အရမ်းအပြစ်ရှိသလို ခံစားရတယ်။ ကျွန်မတို့ အချင်းချင်း သိတာ တော်တော် ကြာပြီ၊ ကျွန်မက သူ့ကို အရမ်းမနာလိုဖြစ်ခဲ့ပြီး ကွယ်ရာမှာ သူ့ကို ဝေဖန်နေခဲ့ပေမဲ့၊ သူက ဘာကိုမှ ရေးကြီးခွင်ကျယ် လုပ်မနေခဲ့ဘူးလေ။ ကျွန်မကို ကူညီဖို့ သူက ဂရုစိုက်ပေးနေတယ်၊ သမ္မာတရားအပေါ် မိတ်သဟာယပြုပေးနေခဲ့တယ်။ သူ့အပေါ် အဲဒီလိုသဘောထားနေခဲ့တာက ကျွန်မရဲ့ အရမ်းကို မလိုမုန်းထားစိတ်နဲ့ လူမဆန်တာပါပဲ။

နောက်တော့ စုဝေးပွဲတစ်ခုမှာ၊ ဘုရားဆီက ဒီနှုတ်ကပတ်တော်တွေကို ဖတ်ခဲ့ရတယ်။ “အန္တိခရစ်တို့သည် မိမိတို့၏ ကိုယ်ပိုင် အဆင့်အတန်းနှင့် ဂုဏ်သတင်းကို အခြားမည်သည့်အရာမဆိုထက်ပို၍ အရေးကြီးသည်ဟု သဘောထားကြသည်။ ဤလူတို့သည် မရိုးသားခြင်း၊ ဒုက္ခပေးခြင်း၊ ကောက်ကျစ်ခြင်းတို့ရှိရုံမကဘဲ ဆိုးသောသဘာဝလည်း ရှိသည်။ ၎င်းတို့သည် မိမိတို့၏ ဂုဏ်အဆင့်အတန်းကို ထိခိုက်နိုင်ခြေရှိသည်ကို သတိပြုမိသောအခါ၊ သို့မဟုတ် လူတို့၏ စိတ်နှလုံးထဲတွင် ၎င်းတို့၏ နေရာကို ဆုံးရှုံးရသောအခါ၊ ဤလူတို့၏ ထောက်ခံမှုနှင့် ချစ်ခင်မှုတို့ကို ၎င်းတို့ ဆုံးရှုံးရသောအခါ၊ လူတို့သည် ၎င်းတို့အား ကြည်ညိုလေးစားခြင်း၊ အထင်ကြီးခြင်းမရှိတော့ဘဲ လူပုံအလယ်တွင် ၎င်းတို့ အရှက်ရသောအခါ ၎င်းတို့သည် မည်သည့်အရာကို ပြုကြသနည်း။ ၎င်းတို့က ရုတ်တရက် ပြောင်းလဲကြသည်။ ၎င်းတို့၏ ဂုဏ်အဆင့်အတန်းကို ဆုံးရှုံးရသည်နှင့် တစ်ပြိုင်နက် မည်သည့်အရာကိုမျှ မလုပ်ချင်ကြတော့ပေ။ ၎င်းတို့လုပ်သမျှ အရာတိုင်းသည် မကောင်းမကန်းဖြစ်ကြသည်။ ၎င်းတို့၏ တာဝန်ကို ထမ်းဆောင်ရာတွင် စိတ်မဝင်စားကြပေ။ သို့သော် ဤသည်မှာ အဆိုးဆုံး သရုပ်သကန်မဟုတ်ပေ။ အဆိုးဆုံး သရုပ်သကန်မှာ အဘယ်နည်း။ ဤလူတို့သည် ၎င်းတို့၏ ဂုဏ်အဆင့်အတန်းကို ဆုံးရှုံးရပြီး မည်သူမျှ ၎င်းတို့ကို မလေးစားလျက် မည်သူကမျှ ၎င်းတို့၏ သွေးဆောင်ခြင်းကို မခံရသည်နှင့်တစ်ပြိုင်နက် မနာလိုခြင်းနှင့် လက်စားချေခြင်းအပြင် မုန်းတီးခြင်းပါ ထွက်ပေါ်လာသည်။ ၎င်းတို့သည် ဘုရားသခင်အား ကြောက်ရွံ့ခြင်းမရှိရုံမက နာခံခြင်း တစ်ပိုင်းတစ်စမျှ မရှိပေ။ ထို့အပြင် ၎င်းတို့၏ စိတ်နှလုံးတွင် ၎င်းတို့သည် အသင်းတော်၊ ဘုရားသခင်၏ အိမ်တော်၊ ခေါင်းဆောင်များနှင့် အမှုဆောင်များကို မုန်းတတ်သည်။ ၎င်းတို့၏ စိတ်နှလုံးတွင် အသင်းတော်အလုပ်သည် ပြဿနာများကို ကြုံတွေ့စေရန်၊ ရပ်တန့်သွားစေရန် တောင့်တကြသည်။ ၎င်းတို့သည် ဘုရားသခင်၏ အိမ်တော်အပေါ်၊ ညီအစ်ကိုမောင်နှမတို့အပေါ် ရယ်မောလိုကြသည်။ ၎င်းတို့သည် သမ္မာတရားကိုလိုက်စားပြီး ဘုရားသခင်ကို ကြောက်ရွံ့သောမည်သူကိုမဆိုကိုလည်း မုန်းတီးကြသည်။ ၎င်းတို့၏ တာဝန်တွင် သစ္စာရှိပြီး အဖိုးအခပေးရန် လိုလားသူ မည်သူကိုမဆို ၎င်းတို့က တိုက်ခိုက်ပြီး လှောင်ပြောင်ကြသည်။ ဤသည်မှာ အန္တိခရစ်တစ်ယောက်၏ စိတ်သဘောထားဖြစ်သည်။ ယင်းသည် မဆိုးယုတ်သလော။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၂)”) အန္တိခရစ်တွေက ဉာဏ်များတယ်၊ ဆိုးယုတ်ပြီး ရက်စက်တဲ့ သဘာဝရှိတယ်လို့ ဘုရားက ကျွန်မတို့ကို ပြတယ်။ သူတို့ရဲ့ အဆင့်အတန်း၊ တခြားလူတွေရဲ့ ထောက်ခံချက် ဆုံးရှုံးသွားရင်၊ သူတို့ မနာလိုဖြစ်လာကြပြီး ကလဲ့စားချေချင်လာကြတယ်။ သူတို့တာဝန်မှာ အိုးနင်းခွက်နင်း ဖြစ်သလိုလုပ်ကြရုံမက၊ အသင်းတော်အလုပ်မှာ ကိစ္စတွေ အားရစရာမရှိဖြစ်နေတာကို လိုချင်ကြတယ်။ ဘုရားအိမ်တော်နဲ့ ညီအစ်ကို မောင်နှမတွေကို လှောင်ရယ်စရာတစ်ခု ဖြစ်စေချင်ကြတယ်။ ဘုရားက သူ့နှုတ်ကပတ်တော်ထဲမှာ အန္တိခရစ်တွေကို ဖော်ပြပုံလို အခြေအနေမျိုးမှာ အတိအကျ ကျွန်မ ရှိခဲ့တာကို သဘောပေါက်လိုက်တယ်။ ထုတ်ပယ်ခံရပြီးတဲ့နောက်မှာ၊ အစ်မယုက သူ့တာဝန်မှာ ဘာဝန်ထုပ်ရှိတယ်၊ ပြဿနာတွေကို ကိုင်တွယ်နိုင်တယ်ဆိုတာကို ကျွန်မ မြင်ခဲ့ရတယ်။ သူ အလုပ်ကောင်းကောင်းလုပ်ပြီး အသင်းတော် အသက်တာ တိုးတက်ခဲ့ရင်၊ သူ ကျွန်မထက် ဘယ်လောက်ပိုတော်တာကို သိသာမှာ ကြောက်ခဲ့တယ်။ ကိုယ့်အဆင့်အတန်းနဲ့ ပုံရိပ်ကို ကာကွယ်ဖို့၊ အသင်းတော်အသက်တာ အားရစရာ မရှိဖြစ်မှာကို တောင့်တနေခဲ့တာ။ ကျွန်မမှာရှိတဲ့ သိပ်ကိုရှင်းလင်းတဲ့ ထိုးထွင်းအမြင်တွေကို မဝေမျှချင်ခဲ့ဘူး။ အစ်မယုက ပြဿနာတွေကို အချိန်မီ ဖြေရှင်းမနေခဲ့တာကို မြင်တဲ့အခါ၊ ကျွန်မ ပျော်ခဲ့တယ်၊ သူ့ကို ကျွန်မ လှောင်ရယ်ခဲ့တယ်။ သူနဲ့ပတ်သက်လို့ ဘာတစ်ခုမှ မကြိုက်ခဲ့သလို၊ သူ့ကို လုံးဝ ငြင်းပယ်ခဲ့တာ။ အန္တိခရစ်ရဲ့ ရက်စက်တဲ့ စိတ်သဘောထားကို ကျွန်မ ပြနေခဲ့တာပဲ။ အသင်းတော်အသက်တာက ညီအစ်ကို မောင်နှမတွေရဲ့ အသက်ဝင်ရောက်မှုကို တိုက်ရိုက် သက်ရောက်မှုရှိမှန်း၊ သူတို့ အခြေအနေကောင်းမှာ ရှိပြီး အသက်ဝင်ရောက်မှု ရှိတဲ့အခါမှပဲ သူတို့တာဝန်ကို ကောင်းကောင်းလုပ်နိုင်ကြမှန်း ကျွန်မသိတယ်။ ဒါပေမဲ့ တခြားလူတွေရဲ့ အမြင်မှာ ကျွန်မရဲ့ အဆင့်အတန်းကို ကျွန်မ ထိန်းသိမ်းချင်ခဲ့တယ်၊ ဒါကြောင့် အသင်းတော် အသက်တာကို ကျွန်မ မထိန်းသိမ်းနိုင်ရုံမက၊ လူတွေရဲ့ ပြဿနာတွေ ပြေလည်မသွားတာ၊ သူတို့တာဝန်ကနေ ဘာအကျိုးမှမရှိတာကို မြင်ရတာ သဘောကျခဲ့တယ်။ ကျွန်မက တကယ်ကို ယုတ်မာပြီး ဆိုးယုတ်တာပါ။ လူတစ်ယောက်ကို ဘုရားအိမ်တော်က ရာထူးတိုးပေးတဲ့အခါ၊ ဒါမှမဟုတ် ထုတ်ပယ်တဲ့အခါ၊ အလုပ်ရဲ့အကျိုးအတွက်ပဲ။ ကျွန်မက ကိုယ့်အလုပ်ကို မကိုင်တွယ်နိုင်ခဲ့လို့ အထုတ်ခံခဲ့ရတာဖြစ်ပြီး၊ နောက်တော့ ပိုတော်တဲ့ သင့်တော်သူက အဲဒီအလုပ်ကို ယူခဲ့တာပဲ။ ကျွန်မက အဲဒါနဲ့ပတ်သက်လို့ မပျော်မရွှင်ဖြစ်ခဲ့ပြီး၊ သူနဲ့ လိုက်ဖက်ညီညီ အလုပ်မလုပ်ခဲ့သလို၊ သူ့ကို အထင်တောင်သေးခဲ့တယ်၊ နှောင့်ယှက်ပြီး နာကျင်စေခဲ့တယ်။ ကျွန်မ လူတောင်ဟုတ်ရဲ့လား။ အဲဒီအတွေးနဲ့ ကျွန်မ နောင်တအပြည့်ဖြစ်သွားသလို၊ ကျွန်မမျက်ရည်တွေ စကျလာတယ်။ ကျွန်မ ဘယ်လောက်ရက်စက်ခဲ့ပုံကို မုန်းမိပြီး ဘုရားရှေ့မှာ အသက်မရှင်ထိုက်မှန်း ကျွန်မသိတယ်။ ဒီကျမ်းချက်ကို ကျွန်မ သတိရသွားတယ်- “ငြူစူသော သဘောမူကား၊ အရိုး ဆွေးမြည့်ခြင်းအကြောင်းဖြစ်၏။” (သုတ္တံကျမ်း ၁၄:၃၀) သိပ်မှန်တာပဲ။ မနာလိုခြင်းက မုန်းတီးမှုကို ဖြစ်စေပြီး လူတွေကို ရူးသွပ်တဲ့ အရာတွေ လုပ်စေနိုင်တယ်။

အဲဒီညမှာ၊ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့တယ်။ “ဘုရားသခင် ကာကွယ်ပေးလိုသည့်အရာများနှင့် ပတ်သက်သောအခါတွင် သင်သည် ယင်းတို့ကို အစဉ်သဖြင့် အနှောင့်အယှက်ပေးပြီး အလျဉ်ပြတ်စေကာ ဖြိုဖျက်နေလျှင်၊ သင်သည် ယင်းတို့ကို အစဉ်သဖြင့် စက်ဆုပ်ရွံရှာပြီး သင်၌ သင်ကိုယ်တိုင်၏ အယူအဆများ၊ အတွေးများရှိလျှင် ဤသည်မှာ မည်သည်ကို သွယ်ဝိုက်ညွှန်းဆိုသနည်း။ ဤသည်မှာ သင်သည် ဘုရားသခင်နှင့် အချည်းနှီး ငြင်းခုံလိုကြောင်း၊ သူနှင့် မတူသည့်ဘက်တွင် နေလိုကြောင်းအပြင် ဘုရားအိမ်တော်၏ အလုပ်နှင့် အကျိုးစီးပွားတို့ကို ဦးစားမပေးကြောင်းကို ညွှန်ပြသည်။ သင်သည် ယင်းကို လျော့ပါးစေရန် အစဉ်သဖြင့် ကြိုးစားနေသည်၊ အစဉ်သဖြင့် ဖျက်လိုဖျက်ဆီး လုပ်ဆောင်လိုသည်၊ အစဉ်သဖြင့် ယင်းထံမှ အမြတ်ထုတ်လိုသည်၊ ထို့ပြင် အခက်အခဲများဖြစ်စေပြီး မကောင်းသောအရာများကို လုပ်ဆောင်ရန် အစဉ် ကြိုးစားနေသည်။ ဤကဲ့သို့သောအရာမျိုးတွင် ဘုရားသခင်သည် သင့်အပေါ် အမျက်ဒေါသထွက်မည်လော၊ သို့မဟုတ် မထွက်မည်လော။ (ထွက်ပါမည်။) ဤအမျက်ဒေါသသည် မည်သည့်ပုံစံဖြစ်မည်နည်း။ (ကျွန်ုပ်တို့ကို သူအပြစ်ဒဏ်ပေးပါလိမ့်မည်။) သူသည် သေချာပေါက် အပြစ်ဒဏ်ပေးလိမ့်မည်။ ဘုရားသခင်သည် သင့်ကို ခွင့်လွှတ်မည်မဟုတ်။ ခွင့်လွှတ်ပေးမည့် အလားအလာဟူ၍ လုံးဝမရှိပေ။ အဘယ်ကြောင့်ဆိုသော် သင်လုပ်ဆောင်ခဲ့သော မကောင်းသည့်အရာများသည် အသင်းတော်အလုပ်ကို လျော့ပါးစေကာ အသရေပျက်စေပြီး ထိခိုက်စေသည်၊ ၎င်းတို့သည် ဘုရားအိမ်တော်၏ အလုပ်နှင့် အကျိုးစီးပွားချင်း ဝိရောဓိဖြစ်ပြီး ကြီးမားသော မကောင်းမှုဖြစ်ကာ ဘုရားသခင်ကို ဆန့်ကျင်သည့်အပြင် ဘုရားသခင်၏ စိတ်သဘောထားကို တိုက်ရိုက် ပုန်ကန်ပြစ်မှားခြင်းဖြစ်သည်။ ထို့ကြောင့် ဘုရားသခင်က သင့်အပေါ် မည်သို့အမျက်ဒေါသမထွက်ဘဲ နေနိုင်မည်နည်း။ လူအချို့သည် ၎င်းတို့၏ ညံ့ဖျင်းသော အစွမ်းအစကြောင့် အလုပ်တစ်ခုကို မလုပ်ဆောင်နိုင်ဘဲ အသေးစား မကောင်းမှုများကို မတော်တဆ ကျူးလွန်မိလျှင် ဘုရားသခင်သည် ၎င်းတို့မကောင်းမှုများ၏ ပြင်းထန်မှုနှင့်အညီ သင့်လျော်သည့် ပုံစံတစ်ခုဖြင့် ၎င်းတို့ကို ကိုင်တွယ်ဖြေရှင်းကောင်း ဖြေရှင်းနိုင်သည်။ သို့ရာတွင် သင်ကိုယ်တိုင်၏ အကျိုးစီးပွားအတွက် သင်သည် မနာလိုမှုနှင့် အငြင်းပွားမှုများကို တမင်သက်သက် လုပ်ဆောင်လျှင်၊ သိလျက်ဖြင့် ပြစ်မှားကျူးလွန်လျှင်၊ ဘုရားသခင်၏ အလုပ်ကို အနှောင့်အယှက်ပေး၊ အလျဉ်ပြတ်စေပြီး ဖျက်ဆီးသောအရာအချို့ကို လုပ်ဆောင်လျှင် သူ၏စိတ်သဘောထားကို သင်ပုန်ကန်ပြစ်မှားပြီး ဖြစ်လိမ့်မည်။ သူသည် သင့်အပေါ် ညှာတာမည်လော။ ဘုရားသခင်သည် သူ၏နှစ်ခြောက်ထောင် စီမံခန့်ခွဲမှုအစီအစဉ်ဆိုင်ရာ အလုပ်ထဲသို့ ဤနေရာတွင်ပင် သူ၏ သွေး၊ ချွေး၊ မျက်ရည်တို့ကို ထည့်သွင်းပြီးဖြစ်သည်။ သင်သည် သူ့ကို ဆန့်ကျင်လုပ်ဆောင်ပြီး သူ့အိမ်တော်၏ အကျိုးစီးပွားများကို တမင်တကာ ထိခိုက်စေကာ မိမိ၏ ကိုယ်ပိုင်အကျိုးစီးပွားကို ရရှိအောင် သူ့အိမ်တော်၏ အကျိုးစီးပွားများကို စတေးခံ၍ ကြိုးစားအားထုတ်လျှင်၊ တစ်ကိုယ်ရေကျော်ကြားမှုနှင့် ဂုဏ်အဆင့်အတန်းကို ရှာဖွေလျှင်၊ ဘုရားအိမ်တော်၏ အလုပ်ကို ဖျက်ဆီးမိမည်၊ သို့မဟုတ် နှောင့်နှေးစေပြီး ပျက်စီးပျက်စီးကြောင်း လုပ်မိမည်ကို ဂရုမစိုက်လျှင်၊ ထို့အပြင် ဘုရားအိမ်တော်အဖို့ ပစ္စည်းဥစ္စာနှင့် ဘဏ္ဍာရေးဆိုင်ရာ ဆုံးရှုံးမှုများ ကြီးမားစွာ ဖြစ်ပေါ်စေလျှင် သင်တို့ကဲ့သို့သောသူသည် ခွင့်လွှတ်ခံရသင့်သည်ဟု ဆိုမည်လော။ (မဆိုပါ။)” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၁)”) ဘုရားနှုတ်ကပတ်တော်တွေကနေ သူ့ရဲ့ ပုန်ကန်ပြစ်မှားမရတဲ့ စိတ်သဘောထား သိစိတ်တစ်ခု ရခဲ့တယ်။ လူတိုင်းနဲ့ပတ်သက်တဲ့ ကိုယ့်အဆင့်အတန်းကို ထိန်းချင်ခဲ့တယ်။ ဒီတော့ အစ်မယုကို ဆန့်ကျင်ခဲ့ပြီး သူ အထင်သေးခံရဖို့ကိုတောင် မျှော်လင့်မိခဲ့တယ်။ အသင်းတော်ရဲ့ အလုပ်ကို ကျွန်မ ထိခိုက်ခဲ့တာပဲ။ တခြားလူတစ်ယောက်ကိုပဲ ကျွန်မ ဆန့်ကျင်နေခဲ့တာမဟုတ်ဘဲ၊ ဘုရားကို ဆန့်ကျင်မိနေခဲ့တာပဲ။ ဘုရားအိမ်တော်ရဲ့ အကျိုးစီးပွားတွေကို ကိုယ့်ရည်မှန်းချက်တွေ ရဖို့ အာမခံပစ္စည်းလို ကိုင်စွဲနေမိခဲ့တာ။ ဘုရားက ကျွန်မတို့တွေ သမ္မာတရားကို ရမယ်၊ ကျွန်မတို့ရဲ့ စိတ်သဘောထားတွေ ပြောင်းလဲပြီး သူ့ရဲ့ ကယ်တင်ခြင်းခံရမယ်ဆိုတာကိုပဲ မျှော်လင့်ရင်းနဲ့ လူသားမျိုးနွယ်ကို ကယ်တင်ဖို့ အင်မတန် ကြီးမားတဲ့ အဖိုးအခ ပေးပြီးပြီလေ။ ညီအစ်ကို မောင်နှမတွေက ကောင်းမွန်တဲ့ အသင်းတော် အသက်တာနဲ့ ခေါင်းဆောင်ကောင်း ရှိတဲ့အခါမှပဲ သမ္မာတရားရဲ့ စစ်မှန်မှုထဲ ဝင်ရောက်ပြီး ဘုရားရဲ့ ကယ်တင်ခြင်းကို သူတို့ ရနိုင်တာ။ ကျွန်မက အဖန်ဆင်းခံတစ်ယောက်၊ ဘုရားနောက်လိုက်တစ်ယောက်ဖြစ်ပေမဲ့၊ ဘုရားအလိုတော်ကို လုံးဝ စဉ်းစားမနေခဲ့ဘူး။ အသင်းတော် အသက်တာ ဒုက္ခရောက်နေတာကို မြင်တဲ့အခါ အဲဒါကို ကျွန်မပျော်ခဲ့တယ်။ အဲဒီအတိုင်း ကိစ္စတွေ ဆက်ဖြစ်ဖို့တောင် မျှော်လင့်ခဲ့တယ်။ ကျွန်မ ဘယ်လိုလုပ် အရမ်း စက်ဆုပ်စရာဖြစ်ပြီး ဆိုးယုတ်နိုင်ခဲ့ရတာလဲ။ ဘုရားရဲ့ စီမံခန့်ခွဲမှု အစီအစဉ် မပြီးစီးမှာ၊ ဘုရားအိမ်တော်ရဲ့ အလုပ် ထိခိုက်ပျက်စီးမှာ၊ လူတိုင်း ဘုရားကို သစ္စာဖောက်ပြီး၊ သူ့ရဲ့ ကယ်တင်ခြင်း ဆုံးရှုံးသွားမှာနဲ့ နောက်ဆုံးမှာ စာတန်နဲ့အတူ ငရဲထဲသွားမှာကို စာတန်က မျှော်လင့်နေတာ။ အဲဒီလိုတွေးပြီး ပြုမူခြင်းအားဖြင့်၊ ကျွန်မက စာတန်လိုဘဲ ဘုရားအိမ်တော်ရဲ့ အလုပ်ကို နှောင့်ယှက်နေခဲ့တာ မဟုတ်လား။ ဘုရားရဲ့ စိတ်သဘောထားက ပုန်ကန်ပြစ်မှားမှုကို သည်းခံမှာ မဟုတ်ဘူး။ နောင်တရဖို့ ကျွန်မ ဆက်ငြင်းနေရင်၊ တစ်ချိန်ချိန်မှာ ပိုကြီးမားတဲ့ ဆိုးယုတ်မှုကိုတောင် လုပ်မိသွားမှာ၊ ဘုရားရဲ့ စိတ်သဘောထားကို ပုန်ကန်ပြစ်မှားမိပြီး၊ သူ့ရဲ့ ဖယ်ရှင်းသုတ်သင်ခံရမှာကို ကျွန်မ သိခဲ့တယ်။ အဲဒီအချိန်မှာ နာမည်နဲ့ အဆင့်အတန်းနောက် လိုက်တာက ကောင်းတဲ့ လမ်းကြောင်းမဟုတ်မှန်း ကျွန်မ တကယ် နားလည်သွားတယ်။ ဘုရားပြောခဲ့တာကို ကျွန်မ သတိရမိတယ်- “လူတို့သည် ကျော်ကြားမှုနှင့် အမြတ်အစွန်းအတွက်သာ စဉ်းစားတတ်တော့သည် အထိဖြစ်အောင်၊ ၎င်းတို့၏ အတွေးများကို ထိန်းချုပ်ရန်အတွက် စာတန်သည် ကျော်ကြားမှုနှင့် အမြတ်အစွန်းကို အသုံးပြု၏။ ၎င်းတို့သည် ကျော်ကြားမှုနှင့် အမြတ်အစွန်းအတွက် ရုန်းကန်လှုပ်ရှား ကြ၏၊ ကျော်ကြားမှုနှင့် အမြတ်အစွန်းအတွက် အခက်အခဲများကို ခံကြ၏၊ ကျော်ကြားမှုနှင့် အမြတ်အစွန်း အတွက် အရှက်ရခြင်းများကို ကြံ့ကြံ့ခံကြ၏၊ ကျော်ကြားမှု နှင့် အမြတ်အစွန်း အတွက် ၎င်းတို့တွင် ရှိသမျှအရာတိုင်းကို စွန့်လွှတ်ကြသကဲ့သို့၊ ကျော်ကြားမှုနှင့် အမြတ်အစွန်းတို့အတွက် မည်သို့သော အကဲဖြတ်မှု၊ ဆုံးဖြတ်မှုကိုမဆို ၎င်းတို့က ပြုလုပ်ကြလိမ့်မည်။ ဤနည်းလမ်းဖြင့် စာတန်သည် လူတို့အား မမြင်နိုင်သော အချုပ်အနှောင်တို့နှင့် ချည်နှောင်ပြီး လူတို့သည် ၎င်းတို့ကို တွန်းလှန်ရန် အင်အားမရှိသလို သတ္တိလည်းမရှိကြပေ။ ၎င်းတို့သည် ဤအချုပ်အနှောင်တို့အား အမှုမဲ့အမှတ်မဲ့ သယ်ဆောင်ကြပြီး ကြီးစွာသော အခက်အခဲဖြင့် ရှေ့သို့ဆက်ကာသာ ရုန်းကြရ၏။ ဤကျော်ကြားမှုနှင့် အမြတ်အစွန်း အတွက် အလို့ငှာ၊ လူသားမျိုးနွယ်သည် ဘုရားသခင်ကို ရှောင်ကြဉ်၍၊ ကိုယ်တော်အား သစ္စာဖောက်ပြီး၊ တိုး၍ ဆိုးယုတ် လာကြသည်။ ထို့ကြောင့် ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားခြင်းနှင့် အမြတ်အစွန်း အကြားတွင် ဖျက်ဆီးခံကြရ၏။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အတုမရှိ ဘုရားသခင်ကိုယ်တော်တိုင် (၆)”) နာမည်နဲ့ အဆင့်အတန်းနောက်လိုက်တဲ့ ပြဿနာကို ကျွန်မ အလေးအနက် မထားခဲ့ဘဲ၊ တခြားလူတွေ ကျွန်မကို လေးပဲလေးစားစေချင်တယ်လို့ တွေးခဲ့တယ်။ ညီအစ်ကို မောင်နှမတွေ၊ ဘုရားအိမ်တော်ရဲ့ အကျိုးစီးပွားတွေကို လုံးဝ မထိုက်ခိုက်စေခဲ့ဘူးပေါ့။ ဒါပေမဲ့ ဘုရားနှုတ်ကပတ်တော်တွေနဲ့ အချက်အလက်တွေ ပြတာက နာမည်နဲ့ အဆင့်အတန်းဟာ လူတွေကို နာကျင်စေဖို့၊ ခက်ခဲကျပ်တည်းသွားစေဖို့ စာတန်သုံးတဲ့ တန်ဆာပလာတွေဖြစ်တယ်ဆိုတာပဲ။ အဲဒါတွေက ကျွန်မအပေါ် စာတန်ထားတဲ့ အချုပ်အနှောင်တွေ။ အချိန်ကျလာတဲ့အခါ၊ အဲဒါက ကျွန်မကို ထိန်းချုပ်သွားပြီး၊ ဘုရားကို ဆန့်ကျင်တဲ့ အလုပ် မလုပ်ဘဲ မနေနိုင်ခဲ့ဘူး။ သမ္မာတရားကို ကျွန်မ မလိုက်စားသလို၊ ဘုရားရဲ့ တရားစီရင်ခြင်းနဲ့ ပြစ်တင်ဆုံးမခြင်းတွေကို လက်မခံဘဲ၊ အဲဒီအရာတွေနောက် ဆက်လိုက်နေမိခဲ့ရင်၊ ကျွန်မ ကိုယ့်ကိုယ်ကိုယ် တကယ်အဆုံးစီရင်မိမှာ။ ရှေးခေတ်ကတည်းက၊ အဆင့်အတန်းနဲ့ အာဏာနောက်လိုက်ရာမှာ၊ လူတွေရဲ့ အကောင်းဆုံး မိတ်ဆွေတွေက ခါးတီးတဲ့ ရန်သူတွေ ဖြစ်လာခဲ့ကြသလို၊ သူတို့ အချစ်ရဆုံးသူတွေက အချင်းချင်း အပိုင်ကြံပြီး ရက်စက်လာကြတယ်။ ကျွန်မလည်း အစ်မယုအပေါ် အဲဒီအတိုင်းဖြစ်ခဲ့တာ။ ကိုယ့်အဆင့်အတန်းအကြောင်းပဲ စဉ်းစားရင်းနဲ့၊ သူ့ကို ကျွန်မ နောက်ထပ် သည်းမခံနိုင်ခဲ့ဘူး။ ကျွန်မရာထူးကို သူ ခိုးနေခဲ့သလို တွေးခဲ့တာ၊ ဒါကြောင့် သူနဲ့ ကျွန်မ ယှဉ်ပြိုင်ချင်ခဲ့ပြီး၊ ကျွန်မ သူ့ထက်သာအောင် မလုပ်နိုင်တဲ့အခါ၊ သူ့ကို ဝေဖန်ဖို့ အုပ်စုဖွဲ့ချင်ခဲ့တယ်။ အသင်းတော် အသက်တာ အဆင်မပြေဖြစ်နေတာကို မြင်တဲ့အချိန်မှာ ကျွန်မက ကာကွယ်ဖို့ ကြိုးစားမနေခဲ့ဘူး။ သူ့ကို ကျွန်မ လှောင်ရယ်လို့ရအောင် သူ ကျရှုံးတာကို မြင်ဖို့ စိတ်ပြင်းပြရင်းနဲ့ အေးတိအေးစက် လက်ပိုက်ကြည့်ခဲ့တယ်။ ဘုရားအိမ်တော်ရဲ့ အလုပ် ထိခိုက်တာကိုတောင် မြင်ဖို့ လိုလားနေခဲ့တာ။ နာမည်နဲ့ အဆင့်အတန်းနောက် လိုက်ခြင်းအားဖြင့် ကျွန်မက ဘုရားကို ဆန့်ကျင်တဲ့လမ်းကြောင်းပေါ် ရှိခဲ့မှန်း တွေ့ခဲ့ရတယ်။ အဲဒီအချိန်မှာ ကျွန်မစိတ်နှလုံးထဲ ကြောက်သလိုမျိုး ခံစားရတယ်။ ပြီးတော့ ကျွန်မ နောင်တမရခဲ့ဘဲ နာမည်နဲ့ အဆင့်အတန်းနောက် ဆက်လိုက်နေခဲ့ရင်၊ ဘုရားအိမ်တော်ရဲ့ အလုပ်ကို ဆက်နှောင့်ယှက်နေခဲ့ရင်၊ အနည်းဆုံးအနေနဲ့ ကိုယ့်တာဝန်ကို ဆုံးရှုံးသွားနိုင်ပေမဲ့၊ အဆိုးဆုံးအနေနဲ့ အန္တိခရစ်ဖြစ်လာနိုင်ပြီး အသင်းတော်ကနေ နှင်ထုတ်ခံရနိုင်တယ်။ ကယ်တင်ခြင်းရဖို့ ကျွန်မရဲ့ အခွင့်အရေး ဆုံးရှုံးသွားမှာပဲ။ ဒါကို ကျွန်မတွေ့လိုက်တာနဲ့ ဘုရားကို အရမ်းကျေးဇူးတင်မိတယ်။ နာမည်နဲ့ အဆင့်အတန်းရဲ့ အနှစ်သာရ ဒါမှမဟုတ် အဲဒါတွေကို လိုက်စားခြင်းက ဖြစ်စေတဲ့ အန္တရာယ်ကို ကျွန်မ လုံးဝ မမြင်ခဲ့သလို၊ အဲဒီလိုက်စားမှုကို ကျွန်မ လက်လွှတ်ဖို့ လုံးဝ တကယ် လိုလားနေခဲ့တာ မဟုတ်ဘူး။ ဒီတစ်ခါတော့ ဘုရားက စာတန်ရဲ့ အာဏာတန်ခိုးအောက် အသက်ရှင်ခြင်းရဲ့ နာကျင်မှုကို ကိုယ်တိုင် တွေ့ကြုံဖို့၊ အဲဒီနောက်လိုက်နေတဲ့ ကျွန်မရဲ့ အကျည်းတန်တဲ့ အမှန်တရားကို မြင်အောင် ကျွန်မအတွက် တကယ့်အခြေအနေတစ်ကို ပြင်ဆင်ပေးနေခဲ့တယ်။ ဘုရားနှုတ်ကပတ်တော်ရဲ့ တရားစီရင်ခြင်းကတစ်ဆင့်၊ သူ့ရဲ့ ပုန်ကန်ပြစ်မှားမရတဲ့ စိတ်သဘောထားကိုလည်း တွေ့ကြုံနိုင်ခဲ့တယ်။ အရင်က အပျက်သဘောဆောင်ပြီး အားနည်းခဲ့တယ်၊ ပြောင်းလဲဖို့ အရမ်းဖောက်ပြန်ပျက်စီးလွန်းသလို ခံစားရပြီး သမ္မာတရားလိုက်စားဖို့ စိတ်ချယုံကြည်မှု မရှိခဲ့ဘူး။ ဒါပေမဲ့ နောက်တော့ နာမည်နဲ့ အဆင့်အတန်းကို ကျွန်မ အရမ်းတန်ဖိုးထားလွန်းပေမဲ့၊ သမ္မာတရားနဲ့ ကိုယ်ရေးကိုယ်တာ ပြောင်းလဲမှုကို လိုက်စားချင်သရွေ့၊ သမ္မာတရားကို နားလည်အောင်၊ အဲဒီအချုပ်အနှောင်တွေကို စွန့်ပစ်ပြီး ကယ်တင်ခြင်းလမ်းကြောင်းပေါ် ရောက်အောင် ဘုရားက ကျွန်မကို လမ်းပြမှာ ဖြစ်မှန်း ကျွန်မ နားလည်သွားတယ်။

နောက်တော့ ဘုရားနှုတ်ကပတ်တော်ထဲမှာ ဒါကို ဖတ်ရတယ်။ “လူတို့သည် သူတစ်ပါးတို့ထက် သာရန် အစဉ်ကြိုးစားသောအခါ၊ သူတစ်ပါးတို့ရှေ့ရောက်ရန် အစဉ်ကြိုးစားသောအခါ၊ လူအုပ်စုထဲမှ ထင်ပေါ်ရန် အစဉ်ကြိုးစားသောအခါ ယင်းသည် မည်သည့်စိတ်သဘောထားဖြစ်သနည်း။ (မာနထောင်လွှားသော စိတ်သဘောထားဖြစ်ပါသည်။) ဤသည်မှာ ဘုရားသခင်၏ ဝန်ထုပ်ဝန်ပိုးကို သတိပြုခြင်းမဟုတ်ပေ။ ဘုရားသခင်က သင့်ကို ဤနည်းဖြင့် သတိပြုရန် မတောင်းဆိုပေ။ ဤသည်မှာ မိမိတို့ ယှဉ်ပြိုင်နေကြခြင်းဖြစ်သည်ဟု လူအချို့က ဆိုကြသည်။ ယှဉ်ပြိုင်ခြင်းသည် ယင်းကိုယ်၌က အပျက်သဘောဆောင်သောအရာတစ်ခု ဖြစ်သည်။ ယင်းသည် စာတန်၏ မာနထောင်လွှားသော စိတ်သဘောထားကို ထုတ်ဖော်ပြခြင်း၊ ထင်ရှားပြသခြင်းတစ်ခုဖြစ်သည်။ သင့်တွင် ဤသို့သော စိတ်သဘောထားတစ်ခုရှိသောအခါ သင်သည် သူတစ်ပါးတို့ကို အောက်ခြေတွင်ထားရန် အစဉ်ကြိုးစားနေသည်၊ ၎င်းတို့ရှေ့ရောက်ရန် အစဉ်ကြိုးစားနေသည်၊ ဖြတ်စားလျှပ်စား အစဉ်လုပ်နေသည်၊ လူတို့ထံမှ ရယူရန် အစဉ်ကြိုးစားနေသည်။ သင်သည် အလွန်အမင်း မနာလိုဖြစ်သည်၊ မည်သူ့ကိုမျှ မနာခံ၊ ထို့ပြင် အသိအမှတ်ပြုခြင်းခံရရန် အစဉ်ကြိုးစားနေသည်။ ဤသည်မှာ ပြဿနာဖြစ်၏။ ဤသည်မှာ စာတန်လုပ်ဆောင်သည့်ပုံစံဖြစ်သည်။ သင်သည် ဘုရားသခင်၏ ဖန်ဆင်းခံတစ်ယောက် အမှန်တကယ် ဖြစ်လိုလျှင် ဤသို့သောအရာများအတွက် မကြိုးပမ်းနှင့်။ ယှဉ်ပြိုင်ခြင်း၊ မိမိ၏ အရည်အချင်းများကို ကြွားလုံးထုတ်ခြင်း၊ ဤအရာတို့သည် ကောင်းသောအရာများမဟုတ်ပေ။ နာခံရန် သင်ယူခြင်းကသာ အသိစိတ်ကို ထင်ရှားစေသည်။” “သင်တို့ကိုယ်သင်တို့ ပြုမူနေထိုင်ခြင်းအတွက် သင်တို့၏ အခြေခံသဘောတရားများမှာ အဘယ်နည်း။ သင်သည် သင့်အတွက် သင့်တော်သည့် ရာထူးအဆင့်အတန်းကို ရှာဖွေပြီး သင်၏ ရာထူးအဆင့်အတန်းအတိုင်း ခိုင်မာစွာ ရပ်တည်လျက် သင်၏ရာထူးအဆင့်အတန်း အတိုင်း ပြုမူနေထိုင်သင့်သည်။ ဥပမာအားဖြင့် အသက်မွေးဝမ်းကျောင်းတစ်ခုတွင် ကျွမ်းကျင်ပြီး ထိုအသက်မွေးဝမ်းကျောင်း၏ အခြေခံသဘောတရားများကို နားလည်သဘောပေါက်နိုင်သူများ ရှိကြသည်၊ ပြီးလျှင် ၎င်းတို့သည် ဤကိစ္စနှင့်စပ်လျဉ်း၍ နောက်ဆုံး စစ်ဆေးမှုများ ပြုလုပ်သင့်သည်။ အခြားလူတိုင်းကို ၎င်းတို့၏စိတ်ကူးများပေါ်တွင် အခြေခံ၍ တစ်ခုခု လုပ်ဆောင်စေပြီး ဤတာဝန်ကို ပိုမိုကောင်းမွန်အောင် ထမ်းဆောင်စေလျက် စိတ်ကူးများနှင့် ထိုးထွင်းအမြင်များကို ပေးနိုင်သည့်သူများရှိသည်။— သို့ဆိုလျှင် ၎င်းတို့သည် စိတ်ကူးများကို ထောက်ပံ့ပေး သင့်သည်။ သင့်အတွက် သင့်တော်သည့် ရာထူး အဆင့်အတန်းကို သင် ရှာဖွေနိုင်ပြီး၊ သင်၏ ညီအစ်ကိုမောင်နှမများနှင့် သဟဇာတဖြစ်အောင် သင် အလုပ်လုပ်နိုင်ပါက၊ သင်သည် သင်၏တာဝန်ကို ဖြည့်ဆည်းနေလိမ့်မည်ဖြစ်ကာ၊ သင်၏ ရာထူး အဆင့်အတန်းအတိုင်း သင့်ကိုယ်သင် ပြုမူနေထိုင် လိမ့်မည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “မိမိကိုယ်ကိုယ် ပြုမူနေထိုင်ခြင်းတွင် ရှိထားသင့်သည့် အခြေခံသဘောတရားများ”) ဒါက လက်တွေ့လုပ်ဆောင်မှု လမ်းကြောင်းတစ်ခု ပေးတယ်။ ဘုရားက လူတိုင်းကို မတူညီတဲ့ ဆုကျေးဇူးနဲ့ အစွမ်းအစ ပေးထားတာပဲ။ သူ့အစီအစဉ်တွေကို ကျွန်မတို့ ကျိုးနွံနာခံပြီး ကိုယ့်နေရာမှာ ကျွန်မတို့ရဲ့ အစွမ်းတွေကို ပြဖို့ ဘုရားက မျှော်လင့်တာပါ။ အစ်မယုက ကျွန်မထက် ပိုအရည်အချင်းပြည့်မီပြီး တကယ့်ပြဿနာတွေကို ကိုင်တွယ်နိုင်တယ်။ သူက ပိုထိရောက်တဲ့ အဖွဲ့ခေါင်းဆောင်ဖြစ်ပြီး အဲဒါ ကောင်းတဲ့အရာပါ။ သူ့ရဲ့ အားသာချက်တွေကနေ ကျွန်မ သင်ယူပြီး ကိုယ့်တာဝန်ကို ကောင်းကောင်း လုပ်ဖို့လိုတယ်။ အဲဒါက တစ်ခုတည်းသော ကျိုးကြောင်းဆီလျော်တဲ့ ချဉ်းကပ်မှုပဲ။ ဒါပေမဲ့ အရည်အချင်း မပြည့်မီသူလို့ အခေါ်ခံရမှာကို ကြောက်ခဲ့တယ်။ ကျွန်မ မာနထောင်လွှားခဲ့ပြီး ကိုယ့်ကိုယ်ကိုယ် နားမလည်ခဲ့ဘူး။ ကိုယ့်နေရာကို ကိုယ်မသိခဲ့ဘူး။ အစ်မယုက အသက်ဝင်ရောက်မှုကို အာရုံစိုက်ခဲ့ပြီး တခြားလူတွေအတွက် ချစ်ခြင်းမေတ္တာ ရှိခဲ့တယ်။ ကျွန်မထဲက ပြဿနာတွေကို သူ သတိထားမိချိန်မှာ သူက တကယ်ကို အထောက်အကူလည်း ဖြစ်ခဲ့တယ်၊ ဒီတော့ သူနဲ့ အလုပ်လုပ်ခွင့်ကို ကျွန်မ တန်ဖိုးထားသင့်ပြီး၊ ဘုရားပြင်ဆင်ပေးတဲ့ အဲဒီပတ်ဝန်းကျင်မှာ ကိုယ့်ကိုယ်ကိုယ် သိကျွမ်းတာကို အာရုံစိုက်သင့်တယ်။ အဲဒါက ကျွန်မရဲ့ အသက်ဝင်ရောက်မှုကို အထောက်အကူ ဖြစ်မှာပဲ။ အဲဒီတွေးခေါ်မှု အလေ့အထက ကျွန်မကို လွတ်လပ်တဲ့ ခံစားချက်တစ်ခု ပေးတယ်။ အဲဒီနောက်မှာ သူ့အပေါ် ကျွန်မရဲ့ မနာလိုမှုကို ကျွန်မ လက်လွှတ်လိုက်ပြီး၊ စုဝေးပွဲတွေမှာ တက်တက်ကြွကြွ ပါဝင်ခဲ့သလို၊ သူနဲ့ ပူးပေါင်းလုပ်ဆောင်ခဲ့တယ်။ မိတ်သဟာယမှာရော၊ သူများတွေကို ကူညီဖို့ပါ အကောင်းဆုံးနဲ့ အစွမ်းကုန် လုပ်တယ်။ အဲဒီလို လက်တွေ့လုပ်ဆောင်လိုက်တာက အရင်က ကျွန်မ လုံးဝ မရှိခဲ့ဖူးတဲ့ အေးချမ်းတဲ့ခံစားချက် ပေးခဲ့တယ်။ ဘုရားက ကျွန်မတို့ဘေးမှာ စွမ်းဆောင်ရည်ရှိတဲ့ ညီအစ်ကို မောင်နှမတွေကို ထားထားတယ်။ ဒါမှ ကျွန်မတို့က သူတို့ရဲ့ အားသာချက်တွေကနေ သင်ယူပြီး ကိုယ့်အားနည်ချက်တွေကို ထေမိနိုင်အောင်ပေါ့။ အဲဒီအခါ ဘဝမှာ ကျွန်မတို့မြန်မြန် ကြီးထွားမှာပေါ့။ အဲဒါ တန်ဖိုးဖြတ်မရတဲ့ ကောင်းချီးတစ်ခုပဲ။

ဒီအတွေ့အကြုံက ကျွန်မရဲ့ ဖောက်ပြန်ပျက်စီးတဲ့ သဘာဝအပေါ် ပိုသိနားလည်မှု ပေးခဲ့တယ်။ စာတန်က ကျွန်မကို ဘယ်လောက် နက်နက်ရှိုင်းရှိုင်း ဖောက်ပြန်ပျက်စီးစေပြီးပြီလဲဆိုတာ၊ ကိုယ့်နာမည်နဲ့ အဆင့်အတန်းအတွက် ကျွန်မ ဘာမဆိုလုပ်ပုံ၊ တကယ်ကို ယုတ်မာခဲ့မှန်း မြင်ခဲ့ရတယ်။ ဘုရားရဲ့ ကယ်တင်ခြင်းကိုလည်း ကျွန်မ တွေ့ကြုံခဲ့ရတယ်။ အဆင့်အတန်းအတွက် အဲဒီကြိုးပမ်းမှုမှာ၊ အဲဒီမနာလိုမှုမှာ ပိတ်မိတာက တကယ်ကို နာကျင်စရာဖြစ်ပြီး၊ ကျွန်မလုပ်နေတာတွေရဲ့ အနှစ်သာရကို ဖော်ပြခဲ့တာ၊ ပိုပြီး လွတ်လွတ်လပ်လပ် အသက်ရှင်နိုင်အောင် ဖောက်ပြန်ပျက်စီးခြင်း အနှောင်အဖွဲ့တွေကနေ ကျွန်မကို လွှတ်ပေးတာက ဘုရားနှုတ်ကပတ်တော်တွေရဲ့ တရားစီရင်ခြင်းဖြစ်ခဲ့တယ်။ ဘုရားရဲ့ ကယ်တင်ခြင်းအတွက် ကျွန်မ လှိုက်လှိုက်လှဲလှဲ ကျေးဇူးတင်မိပါတယ်။


၂၂။ ကျွန်ုပ်ကို ဖော်ထုတ်သည့် သုံးသပ်ချက်တစ်ခု

ရှိတမ်း အမေရိကန်နိုင်ငံ

၂၀၂၁ ခုနှစ်၊ မေလလယ်မှာ ခေါင်းဆောင်ဖြစ်တဲ့ အစ်မချန်က ကျွန်မကို စကားလာပြောပြီး အစ်မလုအကြောင်း အများကြီးသိထားလား၊ တခြားလူတွေအပေါ် သူမျှတရဲ့လား၊ ဝေဖန်စီရင်တတ်ပုံပေါ်လားလို့ မေးတယ်။ သူ့မျက်နှာထားက သိပ်တင်းနေတာ၊ အစ်မလုက ဘာဖြစ်နေလဲလို့ ကျွန်မချက်ချင်းမေးလိုက်ရော။ အစ်မလုက အရမ်းမောက်မာပြီး ခေါင်းဆောင်အတော်များများကို အယောင်ဆောင် ခေါင်းဆောင်တွေဆိုပြီး ဝေဖန်စီရင်တာတွေ ပြောတယ်လို့ သူပြောတယ်။ အစ်မလုက စကားပြောကောင်းတဲ့အပြင် စုဝေးပွဲတွေမှာ သူ့ကိုယ်ပိုင်အသိပညာအကြောင်း ပြောပြနိုင်ပေမဲ့ တကယ်တော့ သူ့ကိုယ်သူ လုံးဝ သိတာမဟုတ်ဘူးလို့လည်း ပြောတယ်။ ညီအစ်ကို မောင်နှမအများစုက သူ့ကို ရှင်းရှင်းလင်းလင်း မမြင်ဘဲ သူ့မိတ်သဟာယကို နှစ်သက်ကြတယ်တဲ့။ အသင်းတော်ကနေ နှင်ထုတ်ခံခဲ့ရတဲ့ အန္တိခရစ်တချို့လည်း အဲဒီအတိုင်း လုပ်ခဲ့ကြတာကို ကျွန်မချက်ချင်းတွေးမိရော။ အဲဒါက အန္တိခရစ်တွေ ပြုမူတဲ့နည်းလမ်း မဟုတ်လား။ ဒီခေါင်းဆောင်၊ ဟိုခေါင်းဆောင်က အယောင်ဆောင်ပဲလို့ ပြောတာက သိပ်ကိစ္စမရှိသေးဘူး၊ ဒါပေမဲ့ အတော်များများကို အယောင်ဆောင်လို့ပြောတာက မောက်မာရာကျတယ်လေ။ ပြီးခဲ့တဲ့နှစ် ခေါင်းဆောင်တွေ ရွေးကောက်ပွဲကို ကျွန်မသတိရသွားတယ်၊ အဲဒီတုန်းက အစ်မလုနဲ့ တခြားညီအစ်မက သင့်တော်သူတစ်ယောက်အကြောင်းကို တိတ်တိတ်လေး ဆွေးနွေးနေခဲ့ကြတာ၊ အဲဒီညီအစ်မက ဂုဏ်နဲ့ အဆင့်အတန်းကို ဂရုစိုက်တယ်၊ ဟန်ပြလုပ်ပြီး တကယ့်အလုပ် မလုပ်ဘူးတဲ့။ အစ်မလုအပေါ် ကျွန်မစပြီး အမြင်မစောင်းဘဲ မနေနိုင်ခဲ့ဘူး၊ သူတကယ်ဝေဖန်စီရင်တတ်တာပဲလို့လည်း တွေးခဲ့တယ်။

နောက်တော့ ခေါင်းဆောင်က ကျွန်မကို အစ်မလုနဲ့ပတ်သက်ပြီး သုံးသပ်ချက်ရေးခိုင်းရော။ တစ်လောက သူနဲ့ ထိတွေ့ဆက်ဆံခဲ့တာကိုလည်း သတိရမိတယ်၊ တချို့ကိစ္စတွေမှာ သူ့ကို လူတွေထောက်ပြတဲ့အခါ အစတော့ သူခုခံကာကွယ်ပေမဲ့ နောက်တော့ သုံးသပ်ဆင်ခြင်ပြီး အပြောင်းအလဲနဲ့ ဝင်ရောက်မှုတချို့ ရှိခဲ့တယ်။ သမ္မာတရားကို သူလက်ခံခဲ့တာ။ သူနဲ့ စကားပြောတဲ့အခါ ကိုယ့်ကိုယ်ကိုယ် သူသုံးသပ်ပြီး သိတာ၊ သူဆုတောင်းတာ၊ သမ္မာတရားရဲ့ စည်းမျဉ်းတွေကို ရှာပြီး ဝင်ရောက်ဖို့ ဘုရားနှုတ်ကပတ်တော်တွေကို ရှာတွေ့တာ ကျွန်မမြင်ရတယ်။ သက်သေခံချက်နှစ်ခုကိုလည်း သူရေးခဲ့တာ။ သူ့ကို သမ္မာတရား ရှာတဲ့သူလို့ ကျွန်မထင်ခဲ့တယ်။ ဒါပေမဲ့ သူမောက်မာတယ်၊ စကားချိုပြီး ဆွယ်ဟောတတ်တယ်၊ တကယ်လှည့်စားတတ်ပြီး ခေါင်းဆောင်တွေကို ထမင်းစားရေသောက် ဝေဖန်စီရင်တတ်တယ်လို့ ခေါင်းဆောင်ပြောတာ တွေးမိတော့ သူဟာ သမ္မာတရားကို လက်ခံရှာဖွေနိုင်သူ တစ်ယောက်ပါလို့ ပြောလိုက်ရင် ကျွန်မက ချင့်ချိန်နိုင်စွမ်းမရှိဘူး၊ လူနုံလူအပဲလို့ ခေါင်းဆောင်က ပြောမလားပေါ့။ ကျွန်မအပေါ် သူ့အထင်အမြင်က မကောင်းတော့ရင် တာဝန်တချို့ လုပ်နိုင်မဲ့ အခွင့်အရေးကို ကျွန်မဆုံးရှုံးနိုင်တယ်လေ။ အဲဒီစိတ်နဲ့ အစ်မလုက သမ္မာတရားလက်ခံဖို့ ရုန်းကန်နေရပြီး ပြဿနာတွေနဲ့ ထောက်ပြခံရတဲ့အခါ သူ့ကိုယ်သူ ရှင်းချက်ထုတ်လေ့ရှိတယ်လို့ သုံးသပ်ချက်မှာ ကျွန်မပြောလိုက်တယ်။ နေ့စဉ်အသက်တာမှာ သူထုတ်ဖော်ပြခဲ့တဲ့ ဖောက်ပြန်ပျက်စီးခြင်းတချို့ကိုလည်း ရေးလိုက်တယ်။ သမ္မာတရားကို သူအထင်အရှား ရှာဖွေပုံတချို့အကြောင်းလည်း ရေးခဲ့ပေမဲ့ သူဟာ သမ္မာတရားကို ရှာဖွေသူ တကယ်ဟုတ်၊ မဟုတ် မသေချာဘူးဆိုတဲ့ မှတ်ချက်တစ်ခု ကျွန်မထပ်ဖြည့်လိုက်တယ်။ သုံးသပ်ချက်ရေးပြီးတဲ့နောက် ကျွန်မနည်းနည်းဘဝင်မကျဖြစ်ခဲ့ရတာ။ အစ်မလုနဲ့ပတ်သက်လို့ ကျွန်မရဲ့အတွေ့အကြုံက ခေါင်းဆောင်ပြောပြသလို လုံးဝမဟုတ်ခဲ့ဘူးလေ။ သူ့မှာ မောက်မာတဲ့ စိတ်သဘောထား နည်းနည်းတော့ ရှိပါတယ်။ တစ်ခါတလေ ခပ်ဘွင်းဘွင်းနဲ့ လက်ခံဖို့ခက်တာတွေကို ပြောတတ်တယ်။ ဒါပေမဲ့ သူ့စိတ်ရင်းက မဆိုးပါဘူး၊ ဘုရားအိမ်တော်ရဲ့ အကျိုးစီးပွားကိုလည်း သူထိန်းသိမ်းတယ်။ သမ္မာတရား စည်းမျဉ်းတွေကို တခြားလူတွေ ချိုးဖောက်နေတာ သူမြင်တော့ ထုတ်ပြောရဲလောက်အောင်ကို သတ္တိရှိခဲ့တာ။ ဥပမာအနေနဲ့ ညီအစ်မတစ်ယောက်က သူ့တာဝန်မှာ အိုးနင်းခွက်နင်းလုပ်နေပြီး အလုပ်တိုးတက်မှု ထိခိုက်တာ သူမြင်တော့ သူတို့ရဲ့ဆက်ဆံရေးကို သူဘေးချိတ်နိုင်ပြီး အချိန်မဆွဲဘဲ ထောက်ပြခဲ့သလို ခေါင်းဆောင်ကိုလည်း အဲဒီအကြောင်းအားလုံး သူပြောခဲ့တာလေ။ အစ်မလုရဲ့ လုပ်နေကျ အပြုအမူကို ကြည့်ရရင် သူက ဘုရားအိမ်တော်ရဲ့ အကျိုးစီးပွားတွေကို ထိန်းသိမ်းပြီး မှန်ကန်တဲ့သူပဲ။ ဒါပေမဲ့ အဲဒီခေါင်းဆောင်က တစ်မျိုးပြောနေတာ။ ခေါင်းဆောင်က အမြင်စောင်းနေတာများလားလို့ တွေးမိတယ်။ အစ်မလုအကြောင်း သုံးသပ်ချက်တွေကို လိုက်ကောက်ထားတယ်ဆိုတော့ သူ့တာဝန်ကနေ အထုတ်ခံရမလား၊ အသင်းတော်ကနေ ဖယ်ရှားခံရမလားလို့ ကျွန်မတွေးမိရော။ အဲဒီအကြောင်း ပိုတွေးလေ၊ ပိုဘဝင်မကျဖြစ်လေပဲ။ ဒါကြောင့် အစ်မလုနဲ့ သူ့ပြဿနာတွေအကြောင်း မိတ်သဟာယပြုပြီးပြီလား၊ အဲဒါတွေကို သူနားလည်ရဲ့လားလို့ ခေါင်းဆောင်ကို ကျွန်မမေးလိုက်တယ်။ ဒါပေမဲ့ ခေါင်းဆောင်က အစ်မလုဟာ အရင်ကလည်း ခေါင်းဆောင်တွေကို ဝေဖန်စီရင်လေ့ရှိခဲ့ပြီး အခုလည်း အဲဒါကို စလုပ်နေပြန်တာလို့ပြောရင်း မေးခွန်းကို ရှောင်လွှဲခဲ့တယ်။ အစ်မလုကြောင့် ခေါင်းဆောင်တစ်ယောက်က နုတ်ထွက်ဖို့ စဉ်းစားနေလို့ အစ်မလုက အနှောင့်အယှက်တစ်ခု ဖြစ်လာနေပြီလို့ သူပြောတာ။ ခေါင်းဆောင်ဆီက ဒါကို ကြားတော့ ပြဿနာအပေါ် သူပိုပြီး ကောင်းကောင်းနားလည်တယ်၊ ကျွန်မသာ ချင့်ချိန်နိုင်စွမ်း မရှိဘဲ အစ်မလုရဲ့ အပြင်ပန်း အပြုအမူနဲ့ အလှည့်စားခံလိုက်ရတာလို့ တွက်မိလိုက်တယ်။ ကျွန်မ တခြားဘာမှ မပြောတော့ဘူး။

နောက်နှစ်ရက်အကြာမှာ အခြေအနေကို အထက်ခေါင်းဆောင်တစ်ယောက်က ကြည့်ပြီး ပြောလာရော။ အစ်မလုက ခေါင်းဆောင်တွေကို ကြုံရာ ဝေဖန်စီရင်နေတာမဟုတ်ဘဲ အယောင်ဆောင် ခေါင်းဆောင်တွေကို မှန်မှန်ကန်ကန် ဖော်ထုတ်နေခဲ့တာတဲ့လေ။ အစ်မချန်က အစ်မလုတိုင်တန်းတာ ခံထားရတော့ ခေါင်းဆောင်တွေကို ကြုံရာ ဝေဖန်စီရင်နေတယ်လို့ အစ်မလုကို ရှုတ်ချရင်း ဒေါသတကြီး ရမ်းနေခဲ့တာ၊ အစ်မလုရဲ့ တာဝန်ကို သူ့သဘောနဲ့သူ ရပ်ဆိုင်းလိုက်တာပဲ။ အစ်မလုတိုင်တန်းခဲ့တဲ့ အယောင်ဆောင် ခေါင်းဆောင် တော်တော်များများက အကုန်ထုတ်ခံလိုက်ရပြီး အစ်မလုလည်း သူ့တာဝန်ကို ပြန်ရသွားတယ်။ ဒါကိုကြားတော့‌ ကျွန်မရင်တုန်သွားတာ၊ လန့်လည်း လန့်သွားတယ်။ နည်းနည်းနေမထိထိုင်မထိလည်း ဖြစ်ရတယ်။ အစ်မလုက မောက်မာတယ်၊ ခေါင်းဆောင်တွေကို လက်လွတ်စပယ် ဝေဖန်စီရင်တယ်၊ သမ္မာတရားကို သိပ်ကောင်းကောင်း လက်မခံဘူးဆိုပြီး သူ့ကို ခေါင်းဆောင်နဲ့အတူ ကျွန်မရှုတ်ချခဲ့တာလေ။ အစ်မလုကို ကျွန်မလည်း ရှုတ်ချနေခဲ့တာ။ ဒါက စိုးရိမ်ရတဲ့ ပြဿနာကြီးလေ။ ဒါဟာ ပေါ့သေးသေးကိစ္စမဟုတ်ဘူး၊ ကိုယ့်ကိုယ်ကိုယ် တကယ်သုံးသပ်သင့်တယ်လို့ ကျွန်မခံစားလိုက်ရတယ်။ ဒါကြောင့် ကိုယ့်ကိုယ်ကိုယ် နားလည်အောင် လမ်းပြဖို့ တောင်းလျှောက်ရင်း ဘုရားကို ဆုတောင်းခဲ့တယ်။ နောက်တာ့ ဘုရားနှုတ်ကပတ်တော်ထဲမှာ ဒါဖတ်မိရော။ “လူသားဘဝ၏ မှန်ကန်သော လမ်းကြောင်းကို လျှောက်လှမ်းရန်အတွက် သင်သည် အနည်းဆုံး ဂုဏ်သိက္ခာနှင့် လူသားပုံသဏ္ဌာန်တစ်ခုနှင့် နေထိုင်ရမည်။ သင့်အပေါ် သူတစ်ပါးတို့ ယုံကြည်အောင်၊ အထင်ကြီးလေးစားအောင် ပြုလုပ်ရမည်ဖြစ်ပြီး သင်၏ပင်ကိုစရိုက်နှင့် တည်ကြည်မှုသည် သြဇာညောင်းပြီး သင်သည် ပြောသည့်အတိုင်း လုပ်ဆောင်သည်ဟု ၎င်းတို့ခံစားရအောင် သင်ပြုလုပ်ရမည်။...ဂုဏ်သိက္ခာရှိသောသူတို့၏ ပင်ကိုအရည်အသွေးတို့သည် အခြားလူများနှင့် အစဉ်သဖြင့် လုံးလုံးလျားလျား သဟဇာတဖြစ်ခြင်းမရှိပေ။ သို့သော် ၎င်းတို့သည် ရိုးသားကြကာ အဆုံးတွင် အခြားလူတို့သည် ၎င်းတို့ကို အထင်ကြီးကြဆဲဖြစ်၏။ အဘယ်ကြောင့်ဆိုသော် ၎င်းတို့သည် သမ္မာတရားကို လက်တွေ့လုပ်ဆောင်နိုင်သည်၊ ရိုးသားသည်၊ ၎င်းတို့၌ ဂုဏ်သိက္ခာရှိသည်၊ တည်ကြည်မှုနှင့် ပင်ကိုစရိုက်သည်၊ ၎င်းတို့သည် အခြားလူတို့ကို မည်သည့်အခါမျှ အသုံးမချ၊ လူတို့တွင် ပြဿနာအချို့ရှိသောအခါ ကူညီကြသည်၊ အသိစိတ်နှင့် ဆင်ခြင်တုံတရားရှိသော အခြားလူတို့နှင့် အဆင်ပြေကြသည်၊ ထို့ပြင် သူတစ်ပါးတို့အပေါ် မည်သည့်အခါမျှ မဆင်မခြင် အကဲဖြတ်ခြင်းများ မပြုလုပ်ကြပေ။ အခြားလူတို့ကို အကဲဖြတ်သောအခါ၊ သို့မဟုတ် အခြားလူတို့နှင့် ဆွေးနွေးသောအခါ ၎င်းတို့က တိကျစွာ ပြောဆိုကြသည်၊ ၎င်းတို့သိသည့်အရာကို ပြောသည်၊ တစ်စုံတစ်ခုကို ၎င်းတို့မသိသောအခါတွင် ပေါ့ပေါ့တန်တန်မပြောဆိုသကဲ့သို့ မှန်ကန်တိကျမှုမရှိသော အပိုဆာဒါးများကို ထည့်မပြောပေ။ ၎င်းတို့ပြောသည့်အရာများကို ယုံကြည်စိတ်ချရမှုရှိသည်ဟု မှတ်ယူနိုင်ပြီး ထည့်သွင်းစဉ်းစားနိုင်သည်။ ပင်ကိုစရိုက်ရှိသောသူတို့၏ စကားများနှင့် လုပ်ဆောင်မှုများသည် တန်ဖိုးရှိပြီး လူတို့၏ ယုံကြည်မှုနှင့် ထိုက်တန်သည်။ ဤအရာကို ဂုဏ်သိက္ခာဟု ခေါ်ဆို၏။ ပင်ကိုစရိုက်မရှိသောလူတို့ကို မည်သူကမျှ အထင်မကြီးပေ။ ၎င်းတို့၏ စကားများနှင့် လုပ်ဆောင်မှုများကို မည်သူကမျှ အာရုံမစိုက်ပေ။ ၎င်းတို့ကို မည်သူကမျှ အလေးအနက် မထားကြသည့်အပြင် မည်သူကမျှ ၎င်းတို့ကို မယုံကြည်ကြချေ။ အဘယ်ကြောင့်ဆိုသော် ၎င်းတို့သည် လိမ်ညာမှုများကို အလွန်အကျွံပြောဆိုကြပြီး မှန်ကန်သည့်အရာများကို သိပ်မပြောကြသောကြောင့် ဖြစ်သည်။ ၎င်းတို့သည် လူတို့နှင့် ထိတွေ့ဆက်ဆံသောအခါနှင့် အခြားလူတို့အတွက် အမှုကိစ္စများ လုပ်ဆောင်ပေးသောအခါ မရိုးမသားဖြစ်ပြီး တည်ကြည်မှု ကင်းမဲ့ကြသည်၊ ၎င်းတို့တွင် တည်ကြည်မှုမရှိသည့်အပြင် မည်သူကမျှ ၎င်းတို့ကို မနှစ်သက်ပေ။ ယခုအခါ သင်တို့၏စိတ်ထဲတွင် သင်တို့၏ယုံကြည်မှုနှင့် ထိုက်တန်သောသူ တစ်ယောက်ယောက်ကို သင်တို့တွေ့ရှိပြီးပြီလော။ သင်သည် သူတစ်ပါးတို့၏ ယုံကြည်မှုနှင့် ထိုက်တန်သည်ဟု သင့်ကိုယ်သင် ထင်မြင်သလော။ သင့်အပေါ် အခြားလူတို့ယုံကြည်လာအောင် သင်ပြုလုပ်နိုင်သလော။ ဥပမာအားဖြင့် တစ်စုံတစ်ယောက်က သင်သည် အခြားတစ်ယောက်အပေါ် မည်သို့ထင်မြင်သည်ကို မေးပြီး သင့်အနေဖြင့် ‘ငါ့ကို သူတို့မေးသည်မှာ ကောင်းသည်။ ငါသည် လူတစ်ယောက်ကို လုံးဝ ထင်ရာမြင်ရာ အကဲဖြတ်မည်မဟုတ်၊ သို့မဟုတ် ထင်မြင်ချက်ပေးမည်မဟုတ်။ ငါသိသည့်အရာကို သူတို့အား ငါသေချာပေါက် ပြောမည်။ သို့သော် ငါလုံးဝမသိသည့်အရာများအကြောင်းကို ငါသေချာပေါက် ပြောမည်မဟုတ်။ ငါသေချာသည့်အရာကို သူတို့အား ငါပြောမည်။ သို့သော် ငါခန့်မှန်းသည့်အရာ၊ သို့မဟုတ် စိတ်ကူးထင်မြင်သည့်အရာနှင့်ပတ်သက်၍မူ မှန်ကန်တိကျမှုမရှိသော အပိုဆာဒါးများကို လုံးဝထည့်မည်မဟုတ်၊ ထိုကဲ့သို့သောအရာများကို ငါလုံးဝပြောမည်မဟုတ်။ ယင်းသည် ငါကိုယ်တိုင်၏ ဝေဖန်အကဲဖြတ်မှုဖြစ်လျှင်၊ သို့မဟုတ် ပုံစံတစ်မျိုးရှိသောအရာတစ်ခုကို ငါမြင်တွေ့ပြီးဖြစ်လျှင် “ကျွန်ုပ်၏အကဲဖြတ်မှုအပေါ် အခြေခံရလျှင်” ဟူ၍သော်လည်းကောင်း၊ “ကျွန်ုပ်၏လေ့လာစောင့်ကြည့်မှုများနှင့် ကျွန်ုပ်ရှာဖွေတွေ့ရှိထားသည့် အရာအပေါ် အခြေခံရလျှင်” ဟူ၍သော်လည်းကောင်း သေချာပေါက် ပြောပြီး စကားစမည်။ ဤသို့ဖြင့် ၎င်းတို့သည် ငါ၏ရိုးသားမှုနှင့် ငါ၏သဘောထားကို သတိပြုမိနိုင်ရန်နှင့် ငါ့ကို ယုံကြည်နိုင်ရန်အတွက် ဖြစ်သည်’ ဟူ၍ စဉ်းစားသည်ဆိုပါစို့။ သင်တို့သည် ဤသို့ လုပ်ဆောင်နိုင်စွမ်းရှိသလော။ (မလုပ်ဆောင်နိုင်ပါ။) ဤသို့ဆိုလျှင် သင်တို့သည် သူတစ်ပါးတို့အပေါ် လုံလောက်စွာ ရိုးသားခြင်းမရှိကြောင်း၊ သင်တို့ပြုမူဆောင်ရွက်ရာတွင် ရိုးသားသော စိတ်နှလုံးတစ်ခု၊ သို့မဟုတ် ရိုးသားသော သဘောထားတစ်ခုမရှိကြောင်း ဤအရာက သက်သေပြသည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ရိုသားခြင်းအားဖြင့်သာ စစ်မှန်သော လူသားပုံသဏ္ဌာန်ကို အသက်ရှင်နေထိုင်နိုင်သည်”) ဘုရားနှုတ်ကပတ်တော်ကနေ နားလည်လိုက်တာက တည်ကြည်၊ ရိုးသားသူတွေက တခြားလူတွေကို မှန်မှန်ကန်ကန်၊ ဓမ္မဓိဋ္ဌာန်ကျကျ အကဲဖြတ်သလို နှုတ်မသရမ်းတတ်ဘူးဆိုတာပဲ။ သူတို့သိတာကိုပဲ ပြောပြီး ဘာမှထပ်မပြောကြဘူး။ သူတို့ကို ယုံကြည်လို့ရတယ်။ ဒါပေမဲ့ မတည်ကြည်တဲ့သူတွေကတော့ သူတို့ရဲ့ အကဲဖြတ်မှုတွေမှာ ကိုယ်ရေးကိုယ်တာ ရည်ရွယ်ချက်တွေ ပါတယ်၊ သူတို့ထင်တဲ့ အရာတိုင်းကို လေပန်းတာပဲ။ အမှန်တွေကိုတောင် လိုရာဆွဲပြောတယ်၊ သူတို့ရည်မှန်းတာတွေရဖို့ ပြောင်းပြန်လှန်ပစ်တယ်။ ဒီလူစားမျိုးက အရမ်းကို လိမ်တတ်တယ်၊ အမှန်ပြောတာ အရမ်းနည်းပြီး ယုံလို့မရဘူး။ ဂုဏ်သိက္ခာနဲ့ သမာဓိ တကယ်ကို မရှိကြတာ။ အစ်မလုအပေါ် ကျွန်မရဲ့ အကဲဖြတ်ချက်ကို ပြန်တွေးမိတယ်။ ခေါင်းဆောင်က သူ့ကို မောက်မာပြီး ဝေဖန်စီရင်တတ်တယ်လို့ ရှုတ်ချနေတာ ကြားတော့ သူမှန်၊ မမှန် ကျွန်မချင့်ချိန်တာ တစ်ခုမှမရှိခဲ့သလို အစ်မလုတိုင်ခဲ့တဲ့ ခေါင်းဆောင်တွေက အယောင်ဆောင်တွေဟုတ်၊ မဟုတ်လည်း မသိခဲ့ဘူး။ ခေါင်းဆောင်နဲ့ ကျွန်မရမ်းသန်းပြီး သဘောတူခဲ့မိတယ်။ အစ်လုအပေါ် ခေါင်းဆောင်ရဲ့ ထင်မြင်ချက်က ကျွန်မရဲ့အတွေ့အကြုံနဲ့ မကိုက်မှန်း သဘောပေါက်ခဲ့ပြီး နေမထိထိုင်မထိ ခံစားခဲ့ရပေမဲ့ ကျွန်မက ချင့်ချိန်နိုင်စွမ်း မရှိဘူးလို့ သူပြောပြီး ကျွန်မအပေါ် မကောင်းထင်မှာ၊ ဒီလိုနဲ့ အရေးကြီးတဲ့ တာဝန်တွေကို ကျွန်မထပ်မရတော့မှာ စိုးခဲ့တယ်။ ဒါကြောင့် အစ်မလုအပေါ် အပျက်သဘောဆောင်တဲ့ အကဲဖြတ်ချက်ကို ရေးခဲ့မိတာပဲ။ သူ့ကို အပြစ်ရှိတယ်လို့ ယိုးစွပ်ရင်း အမှန်တရားတွေကို ကျွန်မဆန့်ကျင်ခဲ့မိတာ။ အဲဒါ သူ့ကို ဖယ်ကြဉ်ပြီး ဖိနှိပ်တာပဲ၊ တကယ်ကို မလိုမုန်းထားတဲ့ စိတ်သဘောထားကို ထုတ်ဖော်ပြနေတာ။ အစ်မလုက အယောင်ဆောင် ခေါင်းဆောင်တွေကို သူတို့ရဲ့အဆင့်အတန်းနဲ့ ဘောင်ခတ်မခံဘဲ တိုင်ကြား၊ ဖော်ထုတ်တာက ဖြောင့်မတ်တဲ့အရာပါ။ ကျွန်မကတော့ သူ့ကို မထောက်ခံခဲ့ရုံမက ခေါင်းဆောင်နဲ့အတူ ရှုတ်ချနေခဲ့မိတယ်၊ ကောင်းတာကို ဆိုးတဲ့အရာလို့ ပြောနေခဲ့တာ။ အဲဒါက အစ်မလုကို တကယ်ထိခိုက်စေခဲ့တယ်။ ဒါက မကောင်းမှုကို ကျူးလွန်တာ၊ စာတန်ရဲ့ အကူလို ပြုမူတာပဲ။ ကျွန်မနောင်တအပြည့်နဲ့ ကိုယ့်ကိုယ်ကိုယ် အပြစ်တင်မိရော။ အစ်မလုအပေါ် တကယ်မတရားပြုမိတယ် ခံစားရလို့ သူနဲ့ မတွေ့ရဲခဲ့ဘူး။ ဘုရားဆီ ကျွန်မဆုတောင်းလိုက်တယ်၊ “ဘုရားသခင်၊ သမီး လူ့သဘာဝ ကင်းမဲ့နေပါတယ်။ အစ်မလုကို ဖိနှိပ်ရှုတ်ချရင်းနဲ့ အယောင်ဆောင် ခေါင်းဆောင်နောက် လိုက်ခဲ့မိတယ်။ ကိုယ်တော့်ရှေ့မှာ ပြစ်မှားမှုတစ်ခု ကျုးလွန်မိပါပြီ။ ဘုရားသခင်၊ သမီးမှားပါတယ်၊ နောင်တရချင်ပါတယ်...” ဆိုပြီးပေါ့။

ကိုယ့်ကိုယ်ကိုယ် ပိုပြီးနားလည်အောင် ကူညီပေးခဲ့တဲ့ ဘုရားနှုတ်ကပတ်တော် ကျမ်းနောက်နှစ်ပိုဒ်ကို ကျွန်မဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “အန္တိခရစ်များသည် ၎င်းတို့ပြောသမျှ နှင့် လုပ်ဆောင်သမျှ၌ ခရစ်တော်ထံမှ အရိပ်နိမိတ်များကို ယူပြီး သူ၏ နှုတ်ကပတ်တော်များရှိ အဓိပ္ပာယ်များကို အာရုံစိုက် နားစွင့်လျက်၊ သူ၏ လေသံကို နားထောင်လျက် လူများကို ၎င်းတို့ ဆက်ဆံရာတွင ခရစ်တော်နှင့် တစ်ပုံစံတည်း အံကျဖြစ်သည်။ ၎င်းတို့စကားပြောသည့်အခါ၊ စကားတစ်လုံးမျှ စစ်မှန်ခြင်း သို့မဟုတ် ရိုးသားခြင်း မရှိပေ။ ၎င်းတို့သည် အနှစ်သာရ မဲ့သော စကားများနှင့် အယူဝါဒတို့ကို ပြောဖို့သာ သိကြသည်။ ၎င်းတို့၏အမြင်တွင် သာမန်လူ တစ်ဦးသာ ဖြစ်သည့်ဤလူကို လှည့်စားဖို့နှင့် လိမ်ညာဖို့ ၎င်းတို့ကြိုးစားကြသည်။ ၎င်းတို့သည် မြွေတစ်ကောင် တွန့်လိမ်သွားသကဲ့သို့ အကွေ့အဝိုက်များပြီး သွယ်ဝိုက်သော နည်းလမ်းဖြင့် စကားပြောကြသည်။ ၎င်းတို့ စကားများ၏ ဟန်ပန်နှင့် ဦးတည်ရာတို့သည် ဖရဲသီးအနွယ်တစ်ခုက တိုင်ပေါ် တက်နေသကဲ့သို့ ဖြစ်သည်။ တစ်စုံတစ်ဦးသည် ကောင်းသော အစွမ်းအစရှိပြီး ရာထူးတိုးခြင်း ခံရနိုင်သည်ဟု သင်ပြောသည့်အခါ၊ ၎င်းတို့က ၎င်းတို့မည်မျှ တော်ကြောင်းနှင့် ၎င်းတို့ထဲ၌ ထင်ရှားသည့်အရာနှင့် ပေါ်လွင်သည့်အရာကို ချက်ချင်းပြောကြသည်။ ပြီးလျှင် သင်က တစ်စုံတစ်ဦးသည် ဆိုးသည်ဟု ပြောသည့်အခါ၊ ၎င်းတို့သည် မည်မျှ ဆိုးပြီး မကောင်းကြောင်း၊ ၎င်းတို့သည် အသင်းတော်၌ မည်မျှ ဆူပူလှုပ်ရှားမှုများနှင့် အနှောင့်အယှက်များ ဖြစ်စေကြောင်းတို့ကို အလျင်အမြန် ပြောပေသည်။ သင်သည် တစ်စုံတစ်ခုနှင့်ပတ်သက်ပြီး သမ္မာတရားကို သင်ယူလိုသည့်အခါ၊ ၎င်းတို့၌ ပြောစရာ တစ်စုံတစ်ခုမျှ မရှိပေ။ ၎င်းတို့သည် သင် ဆုံးဖြတ်ချက်ချဖို့ကို စောင့်ဆိုင်းရင်း၊ သင်၏ စကားများရှိ အဓိပ္ပာယ်ကို အာရုံစိုက် နားစွင့်ရင်း၊ သင်၏ရည်ရွယ်ချက်များကို နားလည်ဖို့ ကြိုးစားရင်း၊ မလိမ့်တပတ်လုပ်သည်။ ၎င်းတို့ပြောသည့်အရာ မှန်သမျှသည် မြှောက်လုံးပင့်လုံး၊ သူတစ်ပါးစိတ်ကျေနပ်စေဖို့ အပြင်းအထန်ကြိုးစားခြင်းနှင့် ခယဝယ လုပ်ခြင်းတို့ ဖြစ်ကြသည်။ ၎င်းတို့၏နှုတ်မှ သမ္မာတရား၏ စကားတစ်လုံးမျှ မထွက်လာပေ။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် သမ္မာတရားကို စက်ဆုပ်ရွံရှာသည်၊ အခြေခံသဘောတရားများကို လူသိရှင်ကြား မထီမဲ့မြင်ပြုပြီး ဘုရားသခင့်အိမ်တော်၏ စီစဉ်မှုများကို လျစ်လျူရှုကြသည် (အပိုင်း ၂)”) “အန္တိခရစ်၏ လူ့သဘာဝသည် မရိုးသားပေ။ ယင်းမှာ ၎င်းတို့သည် အနည်းငယ်မျှပင် ရိုးသားဖြောင့်မတ်ခြင်းမရှိဟု ဆိုလိုသည်။ ၎င်းတို့ပြောဆိုသမျှ၊ လုပ်ဆောင်သမျှတိုင်းသည် ၎င်းတို့၏ ကိုယ်ပိုင်ရည်ရွယ်ချက်များ၊ ပန်းတိုင်များနှင့် ရောယှက်နေပြီး ၎င်းတို့၏ ပြောဆိုခြင်းမရှိသော၊ ပြောဆို၍မကောင်းသော လှည့်ကွက်များ၊ နည်းလမ်းများ၊ ရည်ရွယ်ချက်များနှင့် လျှို့ဝှက်ပူးပေါင်း ကြံစည်မှုများအားလုံးကို ဖုန်းကွယ်ထားသည်။ ၎င်းတို့စကားပြောဆိုပုံသည် အလွန်ပင်ရောထွေးနေသည်မှာ မည်သည့်စကားက မှန်ပြီး မည်သည့်စကားကမှားသည်၊ မည်သည့်အရာက ဟုတ်သည်၊ မဟုတ်သည်ကိုသိရန် မဖြစ်နိုင်ပေ။ ၎င်းတို့သည် မရိုးသားသောကြောင့် ၎င်းတို့စိတ်သည် အလွန်အမင်း ရှုပ်ထွေးသည်။ အလည့်အပြောင်းများ၊ လှည့်ကွက်များဖြင့် ပြည့်နှက်နေသည်။ ၎င်းတို့ပြောသည့် မည်သည့်အရာကမျှ တည်ကြည်ခြင်း မရှိပေ။ ၎င်းတို့က တစ်သည် တစ်ဖြစ်သည်၊ နှစ်သည် နှစ်ဖြစ်သည်၊ ဟုတ်လျှင်ဟုတ်သည်။ မဟုတ်လျှင်မဟုတ်ဟု မပြောပေ။ ယင်းအစား အမှုကိစ္စအားလုံးတွင် အကြောင်းနှင့် အကျိုးဆက်တို့ကို စဉ်းစားလျက်၊ ရှုထောင့်တိုင်းမှနေ၍ ကောင်းသည့်အချက်များနှင့် ချွတ်ယွင်းချက်များကို ချိန်ဆလျက် ၎င်းတို့သည် ဝေ့ဝိုက်နေပြီး ၎င်းတို့စိတ်ထဲတွင် အမှုကိစ္စများကို အကြိမ်ရေအနည်းငယ် လုပ်ဆောင်သည်။ ထို့နောက်တွင် ၎င်းတို့သည် မိမိတို့ဘာသာစကားဖြင့် အမှုကိစ္စများကို ကြိုးကိုင်ခြယ်လှယ်သည်မှာ ၎င်းတို့ပြောသမျှအရာတိုင်းက အလွန်ပင် ကို့ရို့ကားရားနိုင်သည်။ ရိုးသားသောသူတို့သည် ၎င်းတို့ပြောသည့်အရာကို မည်သည့်အခါမျှ နားမလည်သကဲ့သို့၊ ၎င်းတို့ လိမ်လည်လှည့်စားသည်ကို အလွယ်တကူခံရသည်။ ပြီးလျှင် ဤသို့သောလူများနှင့်စကားပြောသော မည်သူမဆိုသည် အလွန်ပင် ပင်ပန်းမောပန်းသည့် အတွေ့အကြုံကိုရကြသည်။ ၎င်းတို့က တစ်သည် တစ်ဖြစ်သည်။ နှစ်သည် နှစ်ဖြစ်သည်ဟု မည်သည့်အခါမျှ မပြောဆိုကြပေ။ ၎င်းတို့စဉ်းစားနေသည့်အရာကို မည်သည့်အခါမျှမပြောပေ။ အမှုအရာများကို မည်သည့်အခါမျှ အရှိအတိုင်း မဖော်ပြပေ။ ၎င်းတို့ပြောသမျှတိုင်းသည် နားလည်၍မရနိုင်သကဲ့သို့၊ ၎င်းတို့လုပ်ရပ်များ၏ ပန်းတိုင်နှင့် ရည်ရွယ်ချက်များသည် အလွန်ပင် ရှုပ်ထွေးသည်။ ပြီးလျှင် ၎င်းတို့သည် ပြောဆိုပြီးနောက်တွင် မိမိတို့ကိုယ်ကိုယ် ဖော်ထုတ်မိလျှင်၊ သို့မဟုတ် အခြားလူများက သိရှိသွားလျှင် မိမိတို့ကိုယ်ကိုယ် ဖုန်းကွယ်ဖို့အတွက် အခြားအလိမ်အညာတစ်ခုကို အလျင်အမြန် ဖန်တီးကြသည်။...သူတစ်ပါးတို့နှင့် ဤလူများဆက်ဆံသည့် စည်းမျဉ်းနှင့် နည်းလမ်းမှာ လူတို့အား မုသားများဖြင့် လှည့်စားခြင်းဖြစ်သည်။ ၎င်းတို့သည် မျက်နှာများပြီး မိမိတို့၏ ပရိသတ်နှင့် သင့်တော်သည့်အတိုင်း ပြောဆိုသည်။ အခြေအနေက တောင်းဆိုလာသည့် မည်သည့်ကဏ္ဍကိုမဆို ဆောင်ရွက်ကြသည်။ ၎င်းတို့သည် ချောမွေ့ပြီး အထင်ကြီးလောက်စရာ ဖြစ်သည်။ ၎င်းတို့နှုတ်သည် လိမ်ညာမှုများနှင့် ပြည့်နေပြီး ယုံကြည်စိတ်ချ၍မရပေ။ ၎င်းတို့နှင့် အချိန်ခဏကြာ အဆက်အသွယ်ရှိသည့် မည်သူမဆိုသည် တိုး၍ လှည့်စားခံရ၊ သို့မဟုတ် နှောင့်ယှက်ခံရပြီး ပံ့ပိုးမှု၊ ကူညီမှု၊ သို့မဟုတ် စာရိတ္တမြှင့်တင်ပေးမှုကို လက်မခံနိုင်ပေ။” (အန္တိခရစ်တို့ကို ဖော်ထုတ်ခြင်း၌ “အသေးစိတ်ရှင်းလင်းချက် ၄- အန္တိခရစ်များ၏ ထူးခြားသော လက္ခဏာနှင့် ၎င်းတို့၏ စိတ်သဘောထားနှင့်သက်ဆိုင်သည့် အဖြစ်အနေတို့ကို အနှစ်ချုပ်ခြင်း (အပိုင်း ၁)”) အန္တိခရစ်တွေက သူတို့စကားနဲ့ လုပ်ရပ်တွေမှာ လှည့်ကွက်တွေ အမြဲသိုထားကြမှန်း ဘုရားနှုတ်ကပတ်တော်တွေက ထုတ်ဖော်ပြတယ်၊ သူတို့က ယုံကြည်လက်ခံနိုင်စရာ တစ်ခုမှမရှိဘဲ လူတွေကို လှည့်စားရင်း စကားကို ဝေ့လည်ကြောင်ပတ်ပြောကြတာ။ ခရစ်တော်နဲ့ ဆက်ဆံရာမှာတောင် အရိပ်အကဲ ကြည့်ရင်းနဲ့ ဖော်လံဖားလုပ်ရင်း သဲလွန်စတွေကို ရှာကြတယ်။ သူတို့နဲ့ပတ်သက်လို့ စစ်မှန်ရိုးသားတာ မရှိဘူး။ သူတို့က တကယ်မယုံကြည်ရသလို ဆိုးယုတ်ကြတယ်။ ကျွန်မက ခရစ်တော်နဲ့ တိုက်ရိုက်မဆက်ဆံဖူးပေမဲ့ နိမိတ်တွေကို နားစွင့်တယ်၊ အရိပ်အကဲဖတ်ပြီး တခြားလူတွေ လိုချင်တာကို မှန်းဆတယ်လေ။ အန္တိခရစ်ရဲ့ စိတ်သဘောထားကို ကျွန်မပြနေခဲ့တာပဲ။ အရင်သုံး၊ လေးလတုန်းကလည်း အစ်မလုအပေါ် ကျွန်မရဲ့အကဲဖြတ်ချက်ကို ခေါင်းဆောင်က တောင်းခဲ့သေးတယ်။ အဲဒီတုန်းကတော့ အစ်မလုအပေါ် အပျက်သဘောဆောင်တဲ့ ထင်မြင်ချက် သူ့မှာ ရှိတယ်လို့ မထင်ခဲ့ဘူး၊ အစ်မလုကို ရာထူးတိုးပေးချင်လို့ပဲနေမှာလို့ တွေးခဲ့တာ။ ဒါကြောင့် ပြဿနာတွေနဲ့ ရင်ဆိုင်ရတဲ့အခါ အစ်မလုက သမ္မာတရားကို ရှာဖွေလက်ခံနိုင်တယ်၊ ဖြောင့်မတ်စိတ်ရှိပြီး အသင်းတော်ရဲ့ အကျိုးစီးပွားကို ထိန်းသိမ်းနိုင်တယ်လို့ ကျွန်မပြောခဲ့တယ်။ ပြောရရင် သူ့အားနည်းချက်တွေ သိပ်မထည့်ဘဲ အားသာချက်တွေအကြောင်း ရေးခဲ့တာ။ ဒါပေမဲ့ အစ်မလုကို ခေါင်းဆောင်က ဝေဖန်ပြီး သူ့အပြုအမူနဲ့ပတ်သက်လို့ အချက်အလက်တွေ လိုက်စုနေတော့ အစ်မလုအပေါ် သူနဲ့မတူတဲ့ အတွေ့အကြုံ ကျွန်မမှာ ရှိမှန်း သိလိုက်ရတယ်၊ ဒါပေမဲ့ ကျွန်မက ချင့်ချိန်နိုင်စွမ်း မရှိဘူးဆိုပြီး သူပြောမှာစိုးလို့ အစ်မလုက မောက်မာပြီး ဝေဖန်စီရင်တတ်သလို သမ္မာတရားကို လက်ခံဖို့ ရုန်းကန်ရတယ်လို့ ပြောရင်း သူနဲ့ သဘောတူခဲ့တယ်။ လူတစ်ယောက်တည်းကိုပဲ အကဲဖြတ်နေခဲ့တာဖြစ်ပေမဲ့ သူ့အကြောင်း လုံးဝမတူတဲ့အရာတွေကို ပြောခဲ့တာ။ ကျွန်မ နည်းနည်းမှ မမျှတခဲ့ဘူး၊ ဓမ္မဓိဋ္ဌာန် မကျခဲ့ဘူး။ ကျွန်မတို့အပေါ် သခင်ယေရှုသွန်သင်ခဲ့တာကို တွေးမိတယ်၊ “သင်၏စကားမှာ ဟုတ်သည်ကို အဟုတ်၊ မဟုတ်သည်ကို မဟုတ်ဖြစ်စေလော့။” (ရှင်မဿဲ ၅:၃၇) ဒါပေမဲ့ သူ့အကြောင်း ကျွန်မရေးတော့ ခေါင်းဆောင်ကို အထင်အမြင်ကောင်း ပေးချင်လို့ သူဘာလိုချင်တယ်ဆိုတာကို မှန်းဆနေမိခဲ့တယ်။ ဒီတော့ ကျွန်မရဲ့ ထင်မြင်ချက်တွေမှာ ဝေ့လည်ကြောင်ပတ်လုပ်နေခဲ့တယ်၊ ကိစ္စတွေကို ရိုးရိုးရှင်းရှင်း မကြည့်ခဲ့ဘူး။ ကျွန်မပြောသမျှ၊ လုပ်သမျှက ရိုးသား၊ စစ်မှန်တဲ့ စကားတစ်လုံးမှမရှိဘဲ ကိုယ်ရေးကိုယ်တာ ရည်ရွယ်ချက်တွေနဲ့ စွန်းထင်းခဲ့တယ်။ ကျွန်မတကယ်ကို ဉာဏ်များပြီး ဆိုးယုတ်ခဲ့တာ။ ကိုယ့်စကားနဲ့ လုပ်ရပ်တွေမှာ ကျွန်မက စည်းကမ်းမရှိဘူး၊ မယုံကြည်ထိုက်၊ စိတ်မချထိုက်ဘူးဆိုတာကို ကျွန်မတွေ့ခဲ့ရတယ်။ ကိုယ့်သိက္ခာကို လုံးဝဆုံးရှုံးသွားခဲ့တာ။ ကိုယ့်ကိုယ်ကိုယ် ပိုပိုပြီး စက်ဆုပ်မိလာတယ်။ အရင်ကဆို အယောင်ဆောင် ခေါင်းဆောင်တွေနဲ့ အန္တိခရစ်တွေက တခြားလူတွေကို သူတို့နာမည်နဲ့ အဆင့်အတန်းအတွက် အနိုင်ကျင့်နေတာ တွေ့တဲ့အခါ ကျွန်မ မခံမရပ်နိုင်ဖြစ်ခဲ့တာ။ အဲဒီလိုမကောင်းမှုမျိုးကို ကျွန်မလုပ်မိမယ်လို့ လုံးဝစိတ်မကူးမိခဲ့ဘူး။ ကိုယ့်ကိုယ်ပိုင် ရည်မှန်းချက်နဲ့ အကျိုးစီးပွားတွေကို ကာကွယ်ဖို့အတွက်လေးနဲ့ မလိမ့်တပတ်ပြောခဲ့တာ။ လူကောင်းကို လူဆိုးတစ်ယောက်လို ကျွန်မတလွဲတင်ပြမိခဲ့တယ်။ ဘုရားအိမ်တော်ရဲ့ အကျိုးစီးပွားတွေကို ကာကွယ်ခဲ့တဲ့ တည်ကြည်တဲ့သူကို ဝေဖန်စီရင်တတ်သူလို ကျွန်မဖော်ပြခဲ့မိတယ်။ လူကောင်းကို အပြစ်ရှိတယ်လို့ ယိုးစွပ်ပြီး မတရားပြုနေခဲ့တာပဲ။ အစ်မလုကို ရှုတ်ချ၊ ဖိနှိပ်ရင်း အယောင်ဆောင် ခေါင်းဆောင်ဘက်မှာ ရပ်တည်ခဲ့မိတယ်။ ကျွန်မစိတ်နှလုံးမှာ မလိုမုန်းထားစိတ်ရှိမှန်း သဘောပေါက်လိုက်တယ်။

တစ်ခါတော့ စုဝေးပွဲလုပ်နေတုန်း ညီအစ်မတစ်ယောက်က ပြောလာတယ်။ အစ်မလုအပေါ် သုံးသပ်ချက်တွေကို ခေါင်းဆောင်က လိုက်စုချင်နေတာ သူကြားတယ်၊ အစ်မလုက ခေါင်းဆောင်ဖော်ပြသလို မဟုတ်မှန်း သူခံစားရတယ်လို့လေ။ သူက ခေါင်းဆောင်ကို ရမ်းသန်းနားမထောင်ခဲ့ဘဲ ခေါင်းဆောင်ပြောတာ၊ လုပ်တာအပေါ် ချင့်ချိန်နိုင်စွမ်း ရှိခဲ့တယ်။ အထက်ခေါင်းဆောင်တွေကိုလည်း အဲဒီအကြောင်း သူပြောပြလိုက်ပြီး အစ်မလု အဲဒီလိုဆက်ဆံခံနေရတာကို ရပ်တန့်ပစ်ခဲ့တယ်။ ကျွန်မတို့အတွက် အဲဒီအခြေအနေကို ဘုရားပြင်ဆင်ပေးခဲ့တာ။ အဲဒီညီအစ်မက သမ္မာတရားကို ရှာနိုင်ခဲ့တယ်၊ ဘုရားကို ကြောက်ရွံ့စိတ်ရှိခဲ့ပြီး တဲ့တိုးပြောခဲ့တယ်။ အစ်မလုအတွက် ရပ်တည်ခဲ့ပြီး ဘုရားအိမ်တော်ရဲ့ အကျိုးစီးပွားတွေကို သူထိန်းသိမ်းခဲ့တာ။ ဒါပေမဲ့ ကျွန်မက အယောင်ဆောင် ခေါင်းဆောင်ရဲ့ အလိမ်အညာတွေ၊ လှည့်ကွက်တွေကို ထောက်ခံမိခဲ့တယ်။ စာတန်ရဲ့ လက်ပါးစေလို ပြုမူရင်း ခေါင်းဆောင်ရဲ့ မထိန်းနိုင်တဲ့ မကောင်းမှုကို အားပေးနေခဲ့တယ်။ အဲဒါကိုတွေ့တော့ ကိုယ့်ကိုယ်ကိုယ် တကယ်မုန်းမိရော။ အဲဒီနောက် အစ်မလုအကြောင်း အဲဒီလိုတွေ ဟိုခေါင်းဆောင်ကပြောတော့ ကျွန်မဘာလို့ သိပ်ကိုလွယ်လွယ်နဲ့ အလျှော့ပေးမိခဲ့တာလဲလို့ တွေးမိတယ်။ အဲဒါက ဝေဖန်စီရင်တတ်တာဟာ ဘာလဲဆိုတဲ့ သမ္မာတရားကို ကျွန်မအပြည့်အဝ နားမလည်ခဲ့လို့ပဲ။ အမှန်တော့ တစ်ယောက်ယောက်က ဝေဖန်စီရင်တတ်လားဆိုတာကို ကြည့်ရာမှာ အဓိကအချက်က သူ့ရည်ရွယ်ချက်တွေက ဘာလဲဆိုတာနဲ့ သူတို့တိုင်တဲ့ ပြဿနာတွေက အစစ်ဟုတ်၊ မဟုတ် သိဖို့ပဲ။ စည်းမျဉ်းတွေကို ဆန့်ကျင်ပြီး တကယ့်အလုပ် မလုပ်တဲ့ အယောင်ဆောင် ခေါင်းဆောင်တွေကို ရှာတွေ့ပြီးတဲ့နောက် သူတို့ကို ပိုင်းခြားမြင်ဖို့ သမ္မာတရားကို နားလည်တဲ့ တခြားလူတွေနဲ့ မိတ်သဟာယပြုတဲ့အပြင် ရည်ရွယ်ချက်က အသင်းတော်အလုပ်ကို ထိန်းသိမ်းဖို့ဖြစ်တယ်ဆိုရင် အဲဒါ ဝေဖန်စီရင်နေတာ မဟုတ်ဘဲ ဖြောင့်မတ်တည်ကြည်နေတာပါ။ တကယ်ကို ဝေဖန်စီရင်တတ်သူတွေက ကိုယ်ပိုင်ရည်ရွယ်ချက်တွေရှိတယ်၊ အမှန်တွေကို လိုရာဆွဲပြောတယ်၊ လူတွေကို အသရေဖျက်ပြီး တိုက်ခိုက်တယ်။ တခြားလူတွေအပေါ် ထိန်းချုပ်ဖို့ အကြောင်းအရာတွေ ရှာကြတယ်၊ ဒါမှမဟုတ် ဖောက်ပြန်ပျက်စီးမှုတချို့ ပြတဲ့လူတွေကို ရေးကြီးခွင့်ကျယ်လုပ်ပြီး သိမ်းကျုံးဝေဖန်ကြတယ်။ အဲဒါတွေအားလုံးက ဖိနှိပ်၊ ရှုတ်ချနေတာ။ ဝေဖန်စီရင်နေတာပဲ။ ဝေဖန်စီရင်တာက ဘာလဲဆိုတာကို ကျွန်မရှင်းရှင်းနားမလည်ခဲ့ဘူး၊ ခေါင်းဆောင်တစ်ယောက်ရဲ့ ပြဿနာတွေကို ကျွန်မတို့ ရှာတွေ့ရင် သူ့ကို တိုက်ရိုက်ပြောပြရမယ်၊ ဒါမှမဟုတ် အထက်ခေါင်းဆောင်ဆီ တိုင်ကြားရမယ်၊ အဲလိုမလုပ်ဘဲ ညီအစ်ကို မောင်နှမတွေနဲ့ သီးသန့်ပြောရင် အဲဒါ ဝေဖန်စီရင်တာပဲလို့ ကျွန်မတလွဲထင်ခဲ့မိတယ်။ ကျွန်မက ဆက်စပ်အကြောင်းအရာ၊ နောက်ကွယ်မှာ တကယ်ရှိတဲ့အရာကို ကြည့်မနေခဲ့ဘူး။ အစ်မလုက တချို့ခေါင်းဆောင်တွေ တကယ့်အလုပ်ကို မလုပ်ကြဘူး၊ အယောင်ဆောင် ခေါင်းဆောင်တွေဖြစ်တယ်လို့ ပြောရင်း တခြားညီအစ်မတွေနဲ့ သီးသန့်ပြောတာကို ကျွန်မကြားရတော့ သူဝေဖန်စီရင်နေတာဆိုပြီး တွေးခဲ့လို့ သူ့ကို ကြုံရာ ရှုတ်ချမိခဲ့တယ်။ သူပြောတဲ့အရာက လက်တွေ့အရှိတရားကို ထင်ဟပ်နေခြင်း ရှိ၊ မရှိဆိုတာကို မတွေးခဲ့ဘူး။ ဒါပေမဲ့ အချက်အလက်တွေက သူဟာ အမှန်တရားကို တိုင်ကြားနေခဲ့မှန်း ပြခဲ့တယ်။ အမှန်တရားကို ပြောပြီး ဘုရားအိမ်တော်ရဲ့ အကျိုးစီးပွားတွေကို သူကာကွယ်ရဲခဲ့တယ်။ အဲဒါက ဖြောင့်မတ်ခြင်းကို ထိန်းသိမ်းတာ၊ ဝေဖန်စီရင်နေတာ မဟုတ်ဘူး။ အပြင်ပန်းမှာ အားလုံးက တော်တော်လေး တူပေမဲ့ ရည်ရွယ်ချက်တွေကို ကြည့်လိုက်တဲ့အခါ လုံးဝကို ကွဲပြားနေတာ။ သမ္မာတရားရဲ့ စည်းမျဉ်းတွေ၊ ဘုရားနှုတ်ကပတ်တော်တွေကို လိုက်နာခြင်းအပြင် အခြေအနေရဲ့ ဆက်စပ်အကြောင်းအရာကို ကြည့်ခြင်းအားဖြင့် လူတွေကို ကျွန်မတို့ အပုပ်ချတာ လျော့သွားနိုင်မှာပဲ။

ကျွန်မရဲ့ ဒီကျရှုံးမှုကနေ သင်ခန်းစာတချို့ သင်ယူလိုက်ရတယ်။ နောင်သုံးသပ်ချက်တွေမှာ ကြောက်ရွံ့စိတ်ကို ကျွန်မထိန်းထားရမယ်၊ တခြားလူတွေကို ရမ်းသန်းနားမထောင်ရဘူး။ ဘုရားနှုတ်ကပတ်တော်တွေအတိုင်း ကိစ္စတွေရဲ့ အဖြစ်အနှစ်ကို သိမြင်ဖို့ အမှန်တရားတွေနောက် လိုက်ရမယ်။ သမ္မာတရားအရ ကိစ္စတွေကို ချက်ချင်း ရှင်းရှင်းလင်းလင်း မမြင်နိုင်ရင် အနည်းဆုံးတော့ တဲ့တိုးပြောရမယ်၊ မျက်နှာလုပ်ပြီး ကိစ္စတွေကို လိုရာဆွဲ မပြောရဘူး။ ဘုရားနှုတ်ကပတ်တော်တွေက ပြောတယ်၊ “ဘုရားသခင်၏ လမ်းခရီးနောက်သို့ လိုက်ပါ။ ‘ဘုရားသခင်၏ လမ်းခရီး’ ဆိုသည်မှာ မည်သည်ကို ရည်ညွှန်းသနည်း။ ဘုရားသခင်ကို ကြောက်ရွံ့ရိုသေပြီး မကောင်းသောအကျင့်ကို ရှောင်ခြင်းဖြစ်သည်။ ဘုရားသခင်ကို ကြောက်ရွံ့ရိုသေပြီး မကောင်းသောအကျင့်ကို ရှောင်ခြင်းဆိုသည်မှာ အဘယ်နည်း။ ဥပမာအားဖြင့် သင်သည် တစ်စုံတစ်ယောက်ကို အကဲဖြတ်သောအခါ ယင်းသည် ဘုရားသခင်ကို ကြောက်ရွံ့ရိုသေပြီး မကောင်းသောအကျင့်ကို ရှောင်ခြင်းနှင့် ဆက်နွှယ်သည်။ သင်ထင်မြင်သည့်အရာနှင့် သင်မြင်တွေ့ထားသည့်အရာအတိုင်း အတိအကျ သင်ပြောဆိုသည့်အခါ သင်ရိုးသားနေခြင်းဖြစ်သည်။ အခြားသောအရာအားလုံးထက် ရိုးသားရန် လက်တွေ့လုပ်ဆောင်ခြင်းက ဘုရားသခင်၏ လမ်းခရီးနောက်သို့ လိုက်ခြင်းကို ဆိုလိုသည်။ ဤသည်မှာ ဘုရားသခင်က လူတို့ကို သွန်သင်သောအရာဖြစ်သည်။ ဤသည်မှာ ဘုရားသခင်၏ လမ်းခရီးဖြစ်သည်။ ဘုရားသခင်၏ လမ်းခရီးဆိုသည်မှာ အဘယ်နည်း။ ဘုရားသခင်ကို ကြောက်ရွံ့ရိုသေပြီး မကောင်းသောအကျင့်ကို ရှောင်ခြင်းဖြစ်သည်။ ရိုးသားခြင်းသည် ဘုရားသခင်ကို ကြောက်ရွံ့ရိုသေပြီး မကောင်းသောအကျင့်ကို ရှောင်ခြင်း၏ တစ်စိတ်တစ်ပိုင်းဖြစ်သလော။ (ဖြစ်ပါသည်။) ယင်းသည် ဘုရားသခင်၏ လမ်းခရီးနောက်သို့ လိုက်ခြင်းဖြစ်သလော။ (ဖြစ်ပါသည်။) သင်သည် မရိုးသားလျှင် သင်မြင်တွေ့ထားသည့်အရာနှင့် သင်ထင်မြင်သည့်အရာသည် သင့်နှုတ်က ထွက်လာသည့်အရာနှင့် မတူညီပေ။ တစ်စုံတစ်ယောက်က သင့်ကို ‘ထိုလူအပေါ် သင်၏ ထင်မြင်မှုမှာ မည်သို့ရှိသနည်း။ ထိုလူသည် ဘုရားအိမ်တော်၏ အလုပ်အတွက် တာဝန်ယူမှုရှိသလော’ ဟု မေးလာသည်။ သင်က ‘ထိုသူသည် အလွန်တော်၏။ ကျွန်ုပ်ထက်ပို၍ တာဝန်ယူမှုရှိသည်။ သူ၏အစွမ်းအစသည် ကျွန်ုပ်ထက်ပို၍ ကောင်းပြီး သူ၏လူ့သဘာဝသည်လည်း ကောင်းမွန်၏၊ ရင့်ကျက်၏’ ဟု သင်ပြန်ပြောသည်။ သို့သော် သင့်စိတ်နှလုံးတွင် မည်သည့်အရာကို စဉ်းစားနေသနည်း။ သင်အမှန်တကယ် စဉ်းစားနေသည်မှာ ဤလူသည် အမှန်ပင် အစွမ်းအစရှိသည်၊ သို့သော် စိတ်မချရ၊ အတော်အတန် ကောက်ကျစ်ပြီး အလွန်ပင် တွက်ချက်တတ်ကြောင်း ဖြစ်သည်။ ဤသည်မှာ သင်၏စိတ်တွင် သင်အမှန်တကယ် စဉ်းစားနေသည့်အရာဖြစ်သည်။ သို့သော် စကားပြောဆိုရမည့်အချိန် ရောက်လာသောအခါ ‘ငါအမှန်အတိုင်းပြော၍မရ။ မည်သူ့ကိုမျှ စိတ်ဆိုးအောင် လုပ်၍မဖြစ်’ ဟု သင့်စိတ်၌ ပေါ်လာသည်။ ထို့ကြောင့် သင်က အခြားအရာတစ်ခုခုကို အလျင်အမြန်ပြောလိုက်သည်။ ၎င်းတို့နှင့်ပတ်သက်၍ ပြောဆိုရန် ကောင်းမွန်သည့်အရာများကို သင်ရွေးချယ်လိုက်ပြီး သင်ပြောဆိုသည့် မည်သည့်အရာကမျှ သင်အမှန်တကယ်ထင်မြင်သည့်အရာ မဟုတ်ပေ။ အားလုံးက အလိမ်အညာများနှင့် သူတော်ကောင်းဟန်ဆောင်ခြင်းသာ ဖြစ်သည်။ ဤသည်မှာ ဘုရားသခင်၏ လမ်းခရီးနောက်သို့ သင်လိုက်သည်ဟု ညွှန်ပြသလော။ (မညွှန်ပြပါ။) သင်သည် နတ်ဆိုးတို့၏ လမ်းခရီးဖြစ်သော စာတန်၏ လမ်းကြောင်းကို လျှောက်နေခြင်းဖြစ်သည်။ ဘုရားသခင်၏ လမ်းခရီးမှာ အဘယ်နည်း။ (ရိုးသားခြင်းဖြစ်ပါသည်။) သင်က ထိုသို့သော စကားတို့ကို အခြားလူတစ်ယောက်အား ပြောဆိုသော်လည်း ဘုရားသခင်ကလည်း နားထောင်နေသည်၊ ကြည့်ရှုနေသည်၊ သင်၏အတွင်းကျဆုံးသော စိတ်နှလုံးကို စိစစ်နေသည်။ ဤသို့သော စိစစ်မှုမျိုးကို လူတို့စွမ်းဆောင်နိုင်သလော။ အလွန်ဆုံးအနေဖြင့် သင်သည် အမှန်အတိုင်းမပြောသည်ကို လူတို့မြင်နိုင်သည်။ အပြင်ပန်းတွင်ရှိသောအရာကို ၎င်းတို့ မြင်နိုင်သည်။ ဘုရားသခင်သာလျှင် သင့်စိတ်နှလုံးအတွင်းထဲသို့ မြင်နိုင်၏။ ဘုရားသခင်သာလျှင် သင်စဉ်းစားနေသည့်အရာ၊ သင်စီစဉ်နေသည့်အရာ၊ သင့်စိတ်နှလုံးတွင် မည်သည့်အကြံအစည်များ၊ မည်သည့်ဖောက်ပြန်သော နည်းလမ်းများ၊ မည်သည့်မရိုးသားသော အတွေးများရှိသည်တို့ကို မြင်နိုင်သည်။ အမှန်အတိုင်း သင်မပြောသည်ကို မြင်တွေ့သည့်အခါ သင့်အပေါ် ဘုရားသခင်၏ ထင်မြင်ချက်မှာ အဘယ်နည်း၊ သင့်အပေါ် သူ၏တန်ဖိုးဖြတ်မှုမှာ အဘယ်နည်း။ ဤအရာတွင် သင်သည် အမှန်အတိုင်းမပြောခဲ့သောကြောင့် ဘုရားသခင်၏ လမ်းခရီးနောက်သို့ မလိုက်ခဲ့ကြောင်းဟူ၍ပင် ဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဘုရားသခင်ကို ယုံကြည်ခြင်းတွင် အရေးကြီးဆုံးအပိုင်းသည် သမ္မာတရားကို လက်တွေ့လုပ်ဆောင်ခြင်းဖြစ်သည်”) ဖြစ်ပျက်သမျှတိုင်းက ဘုရားကို ကျွန်မတို့ ကြောက်ရွံ့ပြီး မကောင်းမှုကို ရှောင်ကြဉ်နိုင်ခြင်း ရှိ၊ မရှိဆိုတာနဲ့ ဆက်နွှယ်မှန်း ဘုရားနှုတ်ကပတ်တော်တွေကနေ ကျွန်မသဘောပေါက်သွားတယ်။ ကျွန်မတို့ရဲ့ စိတ်နှလုံးတွေကို ဘုရားက မြင်တယ်။ ဘုရားက ကျွန်မတို့ တွေးသမျှ၊ လုပ်သမျှတိုင်းကို မြင်နိုင်တယ်။ သုံးသပ်ချက်တွေမှာ စိတ်ခံစားချက်တွေနဲ့ မသွားဘဲ၊ ကျွန်မတို့ကိုယ်ပိုင် ရည်ရွယ်ချက်တွေရဲ့ ထိန်းချုပ်တာမခံဘဲ အချက်အလက်တွေကနေ အမှန်တရားကို ရှာရင်း၊ ကျွန်မတို့ သိတာကိုပဲ ပြောရင်းနဲ့ ဘုရားသတ်မှတ်ချက်တွေအတိုင်း ရိုးသားရင်း ကြောက်ရွံ့တဲ့စိတ်နှလုံးကို ကျွန်မတို့ ထိန်းထားသင့်တယ်။ တစ်ယောက်ယောက်ရဲ့ သဘာဝကို ကျွန်မတို့ ရှင်းရှင်းလင်းလင်း မမြင်နိုင်ရင်၊ စည်းမျဉ်းတွေကို သဘောမပေါက်နိုင်ရင် သူ့ကို ထင်ရာမြင်ရာ မဝေဖန်မိဖို့၊ ရမ်းသန်းတံဆိပ်မကပ်မိဖို့ ကျွန်မတို့ ပိုပြီး ရှာဖွေ၊ ဆုတောင်းသင့်တယ်။ ပြီးတော့ အသင်းတော် စင်ကြယ်သန့်ရှင်းရေး အလုပ်အကြောင်း ကျွန်မတွေးမိတယ်။ ကိုယ်ရေးကိုယ်တာ ရည်ရွယ်ချက်တွေရှိတာ၊ အမှန်တရားအပေါ် အခြေမပြုနိုင်တာ၊ လူတွေကို ဓမ္မဓိဋ္ဌာန်ကျကျ မသုံးသပ်နိုင်တာက တခြားလူတွေကို အမြင်မှားစေနိုင်တယ်။ ဆိုးရွားတဲ့ ကိစ္စတွေမှာဆိုရင် တစ်ယောက်ယောက်က မတရားခံရပြီး မှားယွင်းနှင်ထုတ်ခံရနိုင်တယ်။ ဒါမှမဟုတ် စိတ်ခံစားချက်အရ စကားပြောတာ၊ မယုံကြည်သူ၊ မကောင်းမှုပြုသူကို ကာကွယ်တာက ဖယ်ရှားသင့်တဲ့လူတစ်ယောက်ကို အသင်းတော်မှာ နောက်ထပ်အန္တရာယ်ပေးနိုင်အောင် ဆက်နေခိုင်းတဲ့သဘော ဖြစ်သွားနိုင်တယ်။ တာဝန်အပြောင်းအလဲတွေအတွက်လည်း ဒီစည်းမျဉ်းပဲ။ သုံးသပ်ချက်တစ်ခုက မှားသွားရင် လူတော်တွေ ရာထူးတိုး၊ ပျိုးထောင်ပေးခံရတာကို တားဆီးမိနိုင်သလို လူဆိုးတွေက သူတို့ရာထူးမှာ ဆက်ရှိသွားနိုင်တယ်။ ဒါက တခြားလူတွေရဲ့ အသက်ဝင်ရောက်မှုကို ကြန့်ကြာစေရုံတင် မဟုတ်ဘဲ ဘုရားအိမ်တော်ရဲ့ အလုပ်ကိုလည်း ထိခိုက်စေတယ်။ အကဲဖြတ်ချက်တွေကို တစ်သမတ်တည်းဖြစ်တဲ့ အပြုအမူအပေါ် အခြေခံထားဖို့လိုမှန်းလည်း ကျွန်မသဘောပေါက်ခဲ့တယ်။ တစ်ယောက်ယောက်ကို မျှမျှတတ သုံးသပ်ဖို့ဆိုရင် သူတို့အပေါ် တံဆိပ်ကပ်ရင်း သူတို့ရဲ့ အားနည်းချက်တို့၊ ဖောက်ပြန်ပျက်စီးခြင်းကို ထုတ်ဖော်ပြတဲ့ အခိုက်အတန့်တို့ကိုပဲ အာရုံစိုက်လို့ မရဘူး။ ဒါကို နားလည်သွားတဲ့နောက် ကိုယ့်ကိုယ်ကိုယ် စသတိပေးနေလိုက်တယ်၊ သုံးသပ်ချက်တွေမှာ မှန်မှန်ကန်ကန်၊ မျှမျှတတနဲ့ ဓမ္မဓိဋ္ဌာန်ကျကျ လုပ်ဖို့ ဘုရားကို ကြောက်ရွံ့တဲ့ စိတ်နှလုံး ထိန်းထားရမယ်ဆိုတာပေါ့။

နောက်ပိုင်းမှာ အလုပ်လိုအပ်ချက်တွေကြောင့် အစ်မလုအပေါ် နောက်ထပ်သုံးသပ်ချက်တစ်ခု ကျွန်မရေးခဲ့ရတယ်။ ကျွန်မကို စစ်ဆေးဖို့၊ သမ္မာတရားကို ကျွန်မလက်တွေ့လုပ်ဆောင်ပြီး စည်းမျဉ်းတွေထဲ ဝင်ရောက်နိုင်ခြင်းရှိ၊ မရှိ ကြည့်ဖို့၊ သူ့ကို မျှမျှတတ အကဲဖြတ်ဖို့ ဒါကို ဘုရားက ပြင်ဆင်ထားမှန်း ကျွန်မသိတယ်။ ဒါကြောင့် ဘုရားရှေ့မှာ ကိုယ့်စိတ်ကို ငြိမ်အောင်ထားပြီး ဆုတောင်းလိုက်တယ်။ ကျွန်မစိတ်နှလုံးကို စစ်ဆေးပြီး ရိုးသားအောင် ကူညီပေးဖို့ တောင်းလျှောက်ရင်းပေါ့။ အမှန်ကို အမှန်အတိုင်း ကျွန်မပြောရမယ်၊ စိတ်ခံစားချက်၊ ကိုယ့်ကိုယ်ပိုင် ရည်ရွယ်ချက်တွေကို အမှီမပြုရဘူး။ ကိုယ်သိတာကို ပြောပြီး မသိတာကို မသိဘူးလို့ ဝန်ခံရမယ်။ အဲဒါကို လက်တွေ့လုပ်ဆောင်လိုက်တော့ ကျွန်မအများကြီး စိတ်သက်သာရာရသွားတယ်။ အစ်မလုအပေါ် ဒီသုံးသပ်ချက်ကြောင့် ကျွန်မရဲ့ လှည့်ဖြား၊ ဉာဏ်များပြီး ဖောက်ပြန်ပျက်စီးတဲ့ ကိုယ်ပိုင်စိတ်သဘောထား၊ ဖုံးကွယ်ထားတဲ့ ရည်ရွယ်ချက်တွေနဲ့ ကျွန်မပြောဆို၊ ပြုမူရင် မသိလိုက်ဘဲ လူတွေကို နာကျင်စေပြီး ဝေဖန်ရင်း မကောင်းမှုလုပ်မိမှာဖြစ်မှန်း သိမြင်သွားတယ်။ ဘုရားနှုတ်ကပတ်တော်နဲ့ အသက်ရှင်တာ၊ ဘုရားသွန်သင်တဲ့နည်းလမ်းအတိုင်း အမှုကိစ္စတွေ လုပ်တာ၊ ရိုးသားတဲ့လူတစ်ယောက် ဖြစ်တာတွေကပဲ စစ်မှန်တဲ့ လူသားသဏ္ဌာန်နဲ့ အသက်ရှင်နေထိုင်ဖို့၊ ဘုရားရဲ့ လက်ခံမှုကို ရဖို့ တစ်ခုတည်းသော နည်းလမ်းဖြစ်မှန်းလည်း တွေ့ခဲ့ရတယ်။


၂၃။ စည်းမျဉ်းမပါဘဲနှင့် တာဝန်တစ်ခု အကျိုးမဖြစ်ထွန်းနိုင်

ရှူချင်း တရုတ်နိုင်ငံ

မနှစ်တုန်းက ဖေဖော်ဝါရီလမှာ ကျွန်တော်က အသင်းတော်တစ်ခုဆီကို ခေါင်းဆောင်အဖြစ် ရွှေ့ပြောင်းရတယ်။ အဲဒီအသင်းတော်မှာရှိတဲ့ အလုပ်ကဏ္ဍတွေအားလုံးက သိပ်ထိရောက်မှုမရှိတာကို ကျွန်တော် သတိထားမိပြီး တွေးမိတယ်။ ဒီအသင်းတော်ကိုလာဖို့ “ငါ့ကိုစီစဉ်ခဲ့တဲ့ခေါင်းဆောင်တွေက ငါ့ကို အရမ်းတန်ဖိုးထားပြီး ဒီအသင်းတော်ရဲ့အလုပ်ကို ငါပြောင်းလဲပစ်နိုင်တယ်လို့ ထင်တာဖြစ်ရမယ်။ ဒီတော့ ငါကောင်းကောင်းလုပ်ပြီး လက်တွေ့အလုပ်ကိုလုပ်နိုင်တယ်၊ ငါ့ကိုရွေးတာမှန်တယ်ဆိုတာကို ခေါင်းဆောင်တွေမြင်အောင်လုပ်ရမယ်” ပေါ့။ နောက်တော့ အလုပ်အခြေအနေအကြောင်းသိအောင်လို့ အသင်းတော်က အဖွဲ့တစ်ခုစီတိုင်းကိုသွားပြီး ညီအစ်ကိုမောင်နှမတွေရဲ့တာဝန်မှာ သူတို့ပြဿနာတွေနဲ့ အခက်အခဲတွေကို ကျွန်တော် ဖြေရှင်းတယ်။ ညီအစ်ကိုမောင်နှမတချို့က မကောင်းတဲ့အခြေအနေမှာရှိနေတော့ ကျွန်တော် သူတို့ကို ချစ်ချစ်ခင်ခင်ကူညီပံ့ပိုးပေးတယ်။ အလုပ်တွေမှာ မသင့်တော်တဲ့သူတွေကို ကျွန်တော် တွေ့တော့ ကျွန်တော့် လုပ်ဖော်ကိုင်ဖက်နဲ့ ဆွေးနွေးပြီးစည်းမျဉ်းတွေနဲ့အညီ သူတို့ကို ရွှေ့ပြောင်းတယ်၊ လူစားလဲတယ်။ အချိန်နည်းနည်းကြာပြီးတဲ့နောက်မှာ အသင်းတော်အလုပ်က အတော်အတန် တိုးတက်လာတယ်။ ကျွန်တော် အရမ်းပျော်သွားပြီး “ကြည့်ရတာ ငါက လက်တွေ့အလုပ်တချို့ကို လုပ်နိုင်တုန်းပဲ။ ဒီတော့ ငါအလုပ်ဆက်ကြိုးစားပြီး ပိုကောင်းတဲ့ရလဒ်တွေထွက်အောင်လုပ်ရမယ်။ ဒါဆို ငါက အလုပ်လုပ်ဖို့ အရည်အချင်းရှိတယ်လို့ ညီအစ်ကိုမောင်နှမတွေကမြင်ပြီး ငါက ခေါင်းဆောင်ကောင်းပဲလို့ ပြောကြမှာပဲ” ဆိုပြီးတော့ပဲ တွေးနေမိတယ်။ 

တစ်နေ့မှာ ကျွန်တော်တို့ အလုပ်တချို့ဆီကို သွားနေတုန်း ရေလောင်းအလုပ်ရဲ့ ထိရောက်မှုက သိသိသာသာလျော့ကျနေပြီး လူသစ်တချို့က အစည်းအဝေးတွေကို မလာတာကို သတိထားမိတယ်။ ကျွန်တော် စဉ်းစားမိတယ်။ “တခြားအလုပ်တွေအားလုံးက အခု ပိုပြီးထိရောက်တယ်။ ဒါပေမဲ့ ရေလောင်းအလုပ်ထိရောက်မှုက လျော့ကျလာတယ်။ ရေလောင်းအလုပ်က အဘက်ဘက်ကရလဒ်တွေကို ထိခိုက်တာခံလို့မဖြစ်ဘူး။ မဟုတ်ရင် ငါက မလုပ်ကိုင်နိုင်တဲ့ ခေါင်းဆောင်ဖြစ်တယ်လို့ လူတိုင်းကပြောကြမယ်။ ဒါဆိုရင် သူတို့စိတ်ထဲက ငါ့ပုံရိပ်ကို ထိခိုက်မှာပဲ” ပေါ့။ အဲဒါနဲ့ ကျွန်တော် ရေလောင်းအမှုထမ်းတွေဆီ အမြန်သွားတယ်။ စူးစမ်းကြည့်တယ်။ အဖွဲ့ခေါင်းဆောင် အစ်မဝူက လူသစ်တွေရဲ့ အစည်းအဝေးတွေ၊ တာဝန်တွေကို စီစဉ်တဲ့အခါမှာ သူတို့အခက်အခဲတွေကို ထည့်မစဉ်းစားတာကို သိလိုက်ရတယ်။ တချို့လူသစ်တွေက အလုပ်လုပ်ရတဲ့အချိန်မှာ သူက သူတို့အတွက် အစည်းအဝေးတွေ စီစဉ်တယ်။ ဒီတော့ သူတို့က အစည်းအဝေးတွေ မတက်နိုင်တော့ဘူးပေါ့။ ပြီးတော့ လူသစ်တချို့က အခက်အခဲတွေရှိတယ်။ သူတို့က တာဝန်နဲ့မကိုက်ဘူးလို့မြင်ပြီး အပျက်သဘောဆောင်နေကြတယ်။ ဒါကိုကြားရတော့ ကျွန်တော် နည်းနည်းစိတ်ဆိုးတယ်။ ကျွန်တော်စဉ်းစားတာပေါ့။ “လူသစ်တွေအတွက် အစည်းအဝေးတွေ၊ တာဝန်တွေစီစဉ်တဲ့အခါမှာ သူတို့အခြေအနေတွေကို ထည့်စဉ်းစားဖို့လိုတယ်လို့ ငါ သူ့ကိုရှင်းရှင်းလင်းလင်းပြောခဲ့တယ်။ ဘာလို့ သူက ပြောင်းလွယ်ပြင်လွယ်မရှိတာလဲ။ အယူအဆကို ကျွမ်းကျင်ပြီး ကောင်းကောင်းအသုံးပြုတာမျိုး ဘာလို့မလုပ်နိုင်တာလဲ။ သူက လူသစ်တွေကိုရေလောင်းဖို့ အစွမ်းအစရှိပုံမရဘူး။ ငါတို့ရှိနေတဲ့ မကောင်းတဲ့အလုပ်ရလဒ်တွေအားလုံးက သူနဲ့ ဆက်စပ်နေတယ်။ သူတစ်ယောက်တည်းကနေ အသင်းတော်တစ်ခုလုံးရဲ့ အလုပ်ကို ထိခိုက်ခွင့်ပေးလို့မဖြစ်ဘူး။ သူ့ကို ချက်ချင်းထုတ်ပစ်ရမယ် ပေါ့။ “ငါ သူ့ကို မထုတ်ရင် အလုပ်ရလဒ်က ဘယ်တော့မှ တိုးတက်မှာမဟုတ်ဘူး။ ဘုရားအိမ်တော်ရဲ့အလုပ်ကို နှောင့်နှေးစေရုံမကဘဲ ငါက အလုပ်ကို မလုပ်နိုင်ဘူး၊ တကယ့်ပြဿနာတွေကို မဖြေရှင်းနိုင်ဘူးလို့ ငါ့အထက်လူကြီးတွေ၊ ညီအစ်ကိုမောင်နှမတွေက ထင်ကြမှာပဲ။ ငါ့ရဲ့ အရည်အချင်းကို လူတွေသံသယရှိနေလို့ မဖြစ်ဘူး” ပေါ့။ အဲဒါနဲ့ အစည်းအဝေးပြီးတဲ့နောက်မှာ အစ်မဝူကို ထုတ်ဖို့အတွက် ကျွန်တော့်အလုပ်ဖော်နဲ့ သင်းထောက်တွေကို တင်ပြလိုက်တယ်။ ရေလောင်းသင်းထောက်ကပြောတယ်။ “အစ်မဝူက အရင်တုန်းက လူသစ်တွေကိုရေလောင်းတာမှာ ထိရောက်မှုရှိတယ်။ အခုတလောမှာ သူက မကောင်းတဲ့အခြေအနေမှာရှိနေနိုင်တယ်။ လူသစ်တွေကို လေ့ကျင့်နေတုန်းမှာ ဒါက နည်းနည်းအလျင်စလိုဖြစ်သွားနိုင်တယ်။ ဒါပါပဲ။ သူ့အခြေအနေကို ကျွန်တော်တို့ စုံစမ်းစစ်ဆေးသင့်ပြီး သူ့ကို မိတ်သဟာယပြုပြီး ကူညီပေးသင့်တယ်။ အချိန်နည်းနည်းကြာပြီးတော့ သူက မပြောင်းလဲရင် သူ့ကို ထုတ်လို့ရတာပေါ့” တဲ့။ ဒါပေမဲ့ အဲဒီအချိန်တုန်းက ကျွန်တော်စဉ်းစားသမျှက ကျွန်တော့်ဂုဏ်သတင်းနဲ့အဆင့်အတန်းကို ထိခိုက်နိုင်တယ်ဆိုတာပဲ။ ကျွန်တော် တွေးမိတယ်။ “အစ်မဝူက လူသစ်တွေကိုရေလောင်းတာကို အခုမှစလုပ်တာမဟုတ်ဘူး။ ဒါကို အရင်ကလည်း သူ့ကို သတိပေးခဲ့တယ်။ သူက သတိပေးပြီး ကူညီတာကို လက်မခံဘူးထင်တယ်။ သူ့ကို အချိန်မီ မထုတ်ရင် နှောင့်နှေးတာ၊ အလုပ်ကို ထိခိုက်တာဖြစ်ရင် တာဝန်က ငါ့ဆီပဲ အမြဲတမ်းပြန်လာမှာ။ ဒီတော့ ဘာပဲဖြစ်ဖြစ် ဒီတစ်ခါ ငါ့ကိုသူတို့သဘောတူအောင်လုပ်ပြီး အစ်မဝူကို ထုတ်ပစ်ဖို့ လိုတယ်” ပေါ့။ အဲဒါနဲ့ ကျွန်တော်က စိတ်ဆိုးဆိုးနဲ့ ပြောလိုက်တယ်။ “အစ်မဝူက သူ့တာဝန်မှာ မထိရောက်ဘူး။ ဒါဟာ သူက အရည်အချင်းမရှိဘူး၊ ဒီတာဝန်အတွက် မသင့်တော်ဘူးဆိုတာ သက်သေပြတာပဲ။ သူ့ကိုဆက်ထားပြီး အလုပ်ရလဒ်က မတိုးတက်ရင် အစ်ကိုတို့ထဲက ဘယ်သူက ဒီတာဝန်ကို ခံမှာလဲ ကျွန်တော်မပါဘဲ သူ့ကို ကူညီပေးလိုက်တော့” ဆိုပြီးတော့။ ကျွန်တော့်သဘောထားကို သူတို့မြင်တော့ ကျွန်တော့်အလုပ်ဖော်နဲ့ သင်းထောက်တွေက ဘာမှမပြောဘူး။ 

နောက်ပိုင်းမှာ အစ်မဝူက လူစားလဲခံရပြီးတဲ့နောက်မှာ တော်တော်အပျက်သဘောဆောင်လာတယ်လို့ ကြားရတယ်။ သူက လူသစ်တွေကိုရေလောင်းပေးနေတာ နှစ်တွေကြာနေပြီး ရလဒ်ကလည်း သင့်တင့်မှုရှိတယ်လို့ ခံစားရတယ်။ အသင်းတော်က ရေလောင်းအမှုထမ်းတွေ နည်းနေတာကြောင့် သူက ယုံကြည်ခြင်းမှာ အသစ်ဖြစ်နေတဲ့ လူသစ်တွေကို လေ့ကျင့်ပေးနေတာ။ ပြီးတော့ အစည်းအဝေးနေရာတချို့ကို သူက ပေါင်းလိုက်တယ်။ အဲဒီတော့ လူသစ်တွေအားလုံးရဲ့ အခက်အခဲတွေကို ဂရုစိုက်ဖို့ သူက အရမ်းအလုပ်ရှုပ်နေတဲ့အချိန်မှာ ပြဿနာဖြစ်တာ။ ဒီလိုမျိုး အထုတ်ခံရနိုင်တယ်လို့ သူမထင်ခဲ့ဘူး။ ဒီတော့ ကျွန်တော်တို့က သူ့ကို စည်းမျဉ်းမပါဘဲနဲ့ ထုတ်လိုက်တယ်၊ ခဏတာ အပြုအမူကို အခြေခံပြီး ဒီလိုလုပ်လိုက်တယ်၊ သူ့ရဲ့ ပြောင်းလဲမှုမရှိတဲ့ အပြုအမူအပေါ် မျှမျှတတ အကဲဖြတ်တာမျိုးမဟုတ်ဘူးလို့ သူခံစားမိတယ်။ ဒါပေမဲ့ ဒါကို ကျွန်တော်ကြားတော့ သမ္မာတရားကို ရှာဖွေပြီး ကိုယ့်ကိုယ်ကိုယ် ဆင်ခြင်တာ မလုပ်ရုံမကဘဲ အစ်မဝူရဲ့ ဝိညာဉ်ရင့်ကျက်မှုက နည်းလွန်းတယ်၊ သူ့ကိုယ်သူမသိနိုင်ဘူး၊ သင်ခန်းစာတွေမယူနိုင်ဘူးလို့ ခံစားမိခဲ့တယ်။ အဲဒါနဲ့ လုံးဝ အလေးအနက်မထားခဲ့ဘူး။ 

အစ်မဝူအထုတ်ခံရပြီးတဲ့နောက်မှာ အစ်မလျူကို အဖွဲ့ခေါင်းဆောင်အဖြစ် ရွေးခဲ့ပါတယ်။ “ကျွန်တော်က အခု ရေလောင်းအလုပ်က ပိုပြီး ထိရောက်သင့်တယ်” ဆိုပြီး ပျော်ပျော်ရွှင်ရွှင်နဲ့ တွေးမိခဲ့တယ်။ ဒါပေမဲ့ အချိန်နည်းနည်းကြာတော့ အစ်မလျူရဲ့ အလုပ်လုပ်တဲ့ အရည်အချင်းက အတော်လေးညံ့တာကို တွေ့ရတယ်။ ပြီးတော့ သူက အစ်မဝူလောက် တာဝန်မသိတတ်ဘူး။ လူသစ်တွေရဲ့ အခြေအနေတွေကို အချိန်မီ နားမလည်နိုင်ဘူး။ သူတို့ပြဿနာတွေကို ဘယ်လိုဖြေရှင်းရမယ်ဆိုတာ မသိဘူး။ ရလဒ်အနေနဲ့ အချိန်နည်းနည်းကြာပြီးတဲ့နောက်မှာ ရေလောင်းအလုပ်က မတိုးတက်လာသေးဘူး။ ကျွန်တော် စိတ်မအေးနိုင်ဖြစ်လာတယ်။ အစ်စမဝူကို ထုတ်လိုက်တာ မှားပြီလား တွေးမိတယ်။ ဒါပေမဲ့ အခြေအနေက ဒီလိုဖြစ်လာတော့ အစ်မလျူရဲ့ ရလဒ်တွေတိုးတက်လာမလားကြည့်ဖို့ သူ့ကို ပိုပြီး မိတ်သဟာယဖွဲ့ပြီး ကူညီပေးဖို့ ဆုံးဖြတ်လိုက်တယ်။ 

အသင်းတော်ကို လူသစ်တွေ ပိုရောက်လာတော့ ပထမဦးစားပေးက ရေလောင်းအမှုထမ်းတွေကို ပိုပြီး မြန်မြန်လေ့ကျင့်ပေးဖို့ပဲ။ အဲဒါနဲ့ သင့်တော်သူတွေကို အမြန်စရှာတယ်။ အစ်မချန်းကို ကျွန်တော်စဉ်းစားမိတယ်။ သူက အထုတ်ခံရပြီး သီးခြားခွဲထားပြီး ကိုယ့်ကိုယ်ကိုယ် ဆင်ခြင်နေတုန်းပဲရှိသေးတယ်။ သူက အရင်က ဧဝံဂေလိဟောဖူးပြီး ရလဒ်တချို့ရတယ်။ ဒီတော့ သူ့ကို လေ့ကျင့်ပေးချင်ခဲ့တယ်။ သူက ခင်ဖို့ကောင်းပြီး လူတွေနဲ့ ဆက်ဆံတာတော်တယ်၊ ဒီတော့ သူ့ကို လေ့ကျင့်ပေးရင် ရေလောင်းအလုပ် ပြဿနာတွေက ကိုင်တွယ်ပြီးဖြစ်မယ်၊ ကျွန်တော့်အထက်လူကြီးတွေက ကျွန်တော့်မှာ အစွမ်းအစကောင်းရှိပြီး ခေါင်းဆောင်ကောင်းတစ်ယောက်ဖြစ်တယ်လို့ သေချာပေါက်ပြောမယ်လို့ပဲ ထင်ခဲ့တာ။ အဲဒါနဲ့ အစ်မချန်းကို ပျိုးထောင်ပေးတဲ့နေရာမှာ အာရုံစိုက်ဖို့ ရေလောင်းသင်းထောက်ကို ကျွန်မ ပြောခဲ့တယ်။ ရေလောင်းသင်းထောက်က ကသိကအောက်ဖြစ်ပြီး ပြောတယ်။ “ကိစ္စတွေကို ဒီလိုစီစဉ်ဖို့ ကျွန်တော်တို့ စဉ်းစားပါတယ်။ ဒါပေမဲ့ အစ်မချန်းက အထုတ်ခံရပြီးတဲ့နောက်မှာ ကိုယ့်ကိုယ်ကိုယ် သိမြင်မှုမရှိသေးဘူး။ သူ ဧဝံဂေလိဟောတဲ့အခါမှာ ကျော်ကြားမှုနဲ့ အကျိုးအမြတ်အတွက် ယှဉ်ပြိုင်တယ်။ မနာလိုမှုတွေ၊ အငြင်းပွားမှုတွေ ဖြစ်အောင်လုပ်တယ်။ ဒါကြောင့် သူများတွေက သူတို့တာဝန်ကို ပုံမှန်ထမ်းဆောင်ဖို့ မဖြစ်နိုင်တော့ဘူး။ အခု လူသစ်တွေကိုရေလောင်းဖို့ သူ့ကို လေ့ကျင့်ပေးရင် သူက ကောက်ကျစ်ဆိုးယုတ်တာတွေပိုလုပ်ပြီး အနှောင့်အယှက်ပိုဖြစ်မှာမဟုတ်ဘူးလား။ ရေလောင်းတာက ဘုရားအိမ်တော်မှာ အရေးကြီးဆုံးတာဝန်တစ်ခုပဲ။ ဒါအတွက် လေ့ကျင့်ထားတဲ့သူတွေက လူ့သဘာဝကောင်းရှိပြီး ဘုရားအိမ်တော်ရဲ့အလုပ်ကို အနှောင့်အယှက်မပေးရဘူး။ စည်းမျဉ်းနဲ့အညီ ကိစ္စတွေကို လုပ်ရမယ်” တဲ့။ သူ့စကားတွေကြောင့် ကျွန်တော် စိတ်ပူသွားတယ်။ ကျွန်တော် စဉ်းစားတယ်။ “အစ်မချန်းက ခင်ဖို့ကောင်းပြီး အစွမ်းအစရှိတယ်။ လူသစ်တွေကို ရေလောင်းဖို့ သူ့ကို လေ့ကျင့်ပေးတာက အလုပ်ကိုပိုပြီးထိရောက်အောင် အမြန်လုပ်ပေးမှာသေချာတယ်။ သူက စစ်မှန်တဲ့နောင်တမရှိတဲ့ပုံစံရှိလို့ဆိုပြီး သူ့ကိုအခု လေ့ကျင့်မပေးဖို့ ဆုံးဖြတ်ရင် ငါ့ခေါင်းဆောင်တွေက ငါ့အလုပ်အရည်အချင်းကို မြင်နိုုင်မှာမဟုတ်ဘူး။ မဖြစ်ဘူး။ ငါဖြစ်ချင်တာကို လုပ်ဖို့ သူ့ကို လက်ခံအောင်လုပ်ရမယ်။ အလျှော့ပေးလိုက်လို့မဖြစ်ဘူး” ပေါ့။ အဲဒါနဲ့ ကျွန်တော် ရေလောင်းသင်းထောက်ကို ကိုင်တွယ်ဖြေရှင်းပြီး ပြောတယ်။ “အခုက စည်းကမ်းတွေကို မစဉ်းမစားနာခံရမယ့်အချိန်လား။ အရင်တုန်းက ပြစ်မှားခဲ့တဲ့သူတွေကို နောင်တရဖို့ အခွင့်အလမ်းပေးသင့်တယ်လို့လည်း စည်းမျဉ်းတွေမှာ ပြောတယ်။ အစ်မချန်းက ဖော်ရွေပြီး လူသစ်တွေကို ရေလောင်းဖို့ အစွမ်းအစရှိတယ်။ ဒီတော့ သူ့ကို လေ့ကျင့်ပေးလို့ရတယ်။ သူ့ကို အနီးကပ်စောင့်ကြည့်ပြီး အနှောင့်အယှက်တွေဖြစ်အောင်လုပ်ခွင့်မပေးဖို့ပဲ လိုတာ။ အစ်မချန်းက အစွမ်းအစကောင်းရှိပြီး အမြန်သင်ယူတယ်။ နောက်ထပ် ကျွမ်းကျင်တဲ့ရေလောင်းသူတစ်ယောက်ရှိတာဟာ အသင်းတော်အတွက် ပြဿနာတွေအများကြီး ပြေလည်စေလိမ့်မယ်။ သူ့ကို သွားခေါ်ပြီး အစည်းအဝေးဆီကို ခေါ်လိုက်” ဆိုပြီးတော့။ ရေလောင်းသင်းထောက်က ကျွန်တော့်ရဲ့ ခေါင်းမာတဲ့သဘောထားကိုမြင်တဲ့အခါ ဘာမှဆက်မပြောတော့ဘူး။ 

ဒါပေမဲ့ သုံးလေးရက်ကြာတော့ ရေလောင်းသင်းထောက်က သတင်းပို့တယ်။ အစ်မချန်းက လူသစ်တွေကို ရေမလောင်းခင်မှာ သူတို့ရဲ့ အယူအဆတွေ၊ ရှုပ်ထွေးမှုတွေကို မစုံစမ်းဘူး၊ ပစ်မှတ်ထားထားတဲ့ မိတ်သဟာယကို မဖွဲ့ဘူးတဲ့။ အဲဒီအစား သူ့ကိုယ်ပိုင်စိတ်ကူးတွေကို အခြေခံပြီး မိတ်သဟာယဖွဲ့ဖို့ အတင်းပြောတယ်။ အဲဒါကြောင့် လူသစ်နှစ်ယောက်က ဆန့်ကျင်ပြီး၊ အာခံပြီးတော့ မယုံကြည်တော့ဘူး။ အဲဒီအချိန်မှာ ကျွန်တော် နည်းနည်း စိတ်မသက်မသာဖြစ်တယ်။ အစ်မချန်းရဲ့ အစွမ်းအစနဲ့ဆိုရင် ဒီလိုဟာမျိုးကို မလုပ်သင့်ဘူး။ နောက်ပိုင်းမှာ အစ်မချန်းကို ကျွန်တော် စကားပြောတော့ သူက အပြင်ပန်းမှာပဲ သူ့တာဝန်တွေမှာ ကြိုတင်စီမံမှုရှိတယ်ဆိုတာ သဘောပေါက်လိုက်တယ်။ သူ့ရဲ့ အရင်က ပြစ်မှားမှုတွေအပေါ် နားလည်မှုမရှိဘူး။ ပြီးတော့ သူ့ရဲ့ ရေလောင်းအလုပ်မှာ ဒီလိုအရေးကြီးတဲ့ပြဿနာပေါ်ပြီးတဲ့နောက်မှာ သူ့ကိုယ်သူ ဆင်ခြင်ပြီး သင်ခန်းစာယူတာ လုံးဝမရှိဘူး။ သူက ထုံထိုင်းတယ်။ ကျွန်တော်က သူ့ကို ပျိုးထောင်တဲ့နေရာမှာ နည်းနည်းအလျင်လိုသွားတာဖြစ်နိုင်တယ်၊ သူ့ကို ဆက်ပြီး သီးခြားခွဲထားပြီး ဆင်ခြင်ဖို့လိုတာဖြစ်နိုင်တယ်ဆိုတာကို အခုမှ ကျွန်တော်နည်းနည်း သတိထားမိလာတယ်။ ဒါပေမဲ့ နောက်ထပ်စဉ်းစားကြည့်တော့လည်း အစ်မချန်းက အစွမ်းအစကောင်းရှိပြီး ခေါင်းဆောင်တစ်ယောက်ဖြစ်ခဲ့တယ်။ ဒီတော့ သူ့ကို ပိုပြီးကူညီလိုက်ရင် သူက အမြန်နားလည်ပြီး အခြေအနေကို ပြောင်းလဲနိုင်သင့်တယ်ပေါ့။ ကျွန်တော် လုပ်ရမှာက သူ့ကို လေ့ကျင့်ပေးပြီး ရေလောင်းတဲ့အလုပ်ရလဒ်တွေကို တိုးတက်စေဖို့ပဲ။ ပြီးရင် ခေါင်းဆောင်တွေက ကျွန်တော့်ကို လက်ခံလိမ့်မယ် ပေါ့။ 

အဲဒါနဲ့ ကျွန်တော်က ရလဒ်ကောင်းတွေ မျှော်လင့်နေတဲ့အချိန်မှာ တစ်မနက်မှာ ကျွန်တော့် လုပ်ဖော်ကိုင်ဖက်က ပြောတယ်။ “အစ်ကိုက တာဝန်ကို စည်းမျဉ်းတွေနဲ့အညီမထမ်းဆောင်ဘူးလို့ ညီအစ်ကိုမောင်နှမတွေက စာရေးပြီးပြောတယ်။ အစ်ကိုက သီးခြားခွဲထားတုန်းဖြစ်တဲ့ အစ်မချန်းကို ရေလောင်းအလုပ်လုပ်ဖို့ အတင်းစီစဉ်ခဲ့တယ်။ ဒီအချိန်အတွင်းမှာ အစ်မချန်းက လူသစ်တွေကို ရေလောင်းတဲ့အခါမှာ ပြဿနာတွေ အများကြီးဖြစ်တယ်။ ဒါပေမဲ့ သူက မဆင်ခြင်ခဲ့ဘူး။ သူ့ကိုယ်သူ မသိခဲ့ဘူး။ သူ့ရဲ့ အပြောင်းအလဲမရှိတဲ့ အပြုအမူကို ကြည့်ပြီး သူက ပျိုးထောင်ပေးဖို့အတွက် လုံးဝ မသင့်တော်ဘူး။ သူ့ကိုဆက်ပြီး သီးခြားခွဲထားပြီး ဆင်ခြင်စေဖို့ အကြံပြုကြတယ်” တဲ့။ ကျွန်တော့်လုပ်ဖော်ကိုင်ဖက်ပြောတာကို ကြားရတော့ ကျွန်တော် ရင်ထိတ်သွားတယ်။ “သွားပြီ။ ငါတော့ သွားပြီပေါ့။ ဒါက မှတ်ချက်ပေးတာသက်သက်မဟုတ်ဘူး။ စည်းမျဉ်းတွေနဲ့အညီမလုပ်လို့ ကျွန်တော့်ကို ဖော်ထုတ်ဖို့ တရားဝင် အစီရင်ခံစာပဲ။ ကျွန်တော် ဘုရားကို ယုံခဲ့တာနှစ်တွေကြာနေပြီ။ ဘယ်သူတိုင်တာမှ မခံရဖူးဘူး။ ညီအစ်ကိုမောင်နှမတွေက ကျွန်တော့်ကို အခုဘယ်လိုထင်ကြမလဲ” ပေါ့။ အဲဒီအချိန်တုန်းက ကျွန်တော် တော်တော်ရှက်မိတယ်။ ကျွန်တော့်ခွက်ကို ကောက်ကိုင်လိုက်ပြီး ရေကို သုံးလေးခါလောက်သောက်လိုက်ပြီး ကိုယ့်ကိုယ်ကိုယ် စိတ်ငြိမ်အောင် ကြိုးစားလိုက်တယ်။ ဒါပေမဲ့ ကျွန်တော့် နှလုံးက မုန်တိုင်းရှိတဲ့ပင်လယ်လို လှိုင်းထန်နေတယ်။ “ငါ့ခေါင်းဆောင်တွေက အဲဒီစာအကြောင်းအရာတွေကို သိသွားရင် ငါက တာဝန်တွေကို စည်းမျဉ်းနဲ့အညီမလုပ်ဘူး၊ အသင်းတော်အလုပ်ကို နှောင့်ယှက်နေတယ်ဆိုပြီး ပြောကြမယ်။ ဒီအတွက် ငါ့ကို ထုတ်ပစ်ကြမှာလား” ပေါ့။ ကျွန်တော့်စိတ်က ကသောင်းကနင်းဖြစ်နေတယ်။ နောက်ဆုံးတော့ ကျွန်တော် လေလျော့နေတဲ့ဘောလုံးလို ထိုင်ခုံတစ်ခုံပေါ် ပစ်ထိုင်ချလိုက်တယ်။ ကျွန်တော့် အလုပ်ဖော်က ကျွန်တော့်အခြေအနေကိုမြင်တော့ ပြောတယ်။ “ညီအစ်ကိုမောင်နှမတွေက စောင့်ကြည့်ပြီး ဖော်ထုတ်တာက ကျွန်မတို့အတွက် အထောက်အကူဖြစ်တယ်။ အခု ဘုရားသခင်ဆီကနေ လက်ခံရရှိသင့်တယ်” တဲ့။ ဘုရားသခင်ဆီကနေ လက်ခံရရှိဖို့ ကျွန်တော့်နှုတ်နဲ့ ကတိပေးခဲ့ပေမဲ့ ကျွန်တော့်စိတ်ကို ငြိမ်အောင်မထိန်းနိုင်ဘူး။ တစ်နေ့လုံး မစားနိုင်၊ မသောက်နိုင်ခဲ့ဘူး။ ဒီစာမှာ ကျွန်တော့်အပြုအမူရဲ့ အမှန်တရားတွေ ဖော်ထုတ်ခံရတဲ့ အတွေးက ကျွန်တော့်နှလုံးသားကို စူးနစ်စေတယ်။ ကျွန်တော် ဒူးထောက်ပြီး ဘုရားကို ဆုတောင်းခဲ့တယ်။ “ဘုရားသခင် ဒီအရာကို ကျွန်တော့်အပေါ် ဖြစ်ပျက်စေတာမှာ ကိုယ်တော့်မှာ ကောင်းတဲ့ရည်ရွယ်ချက်တွေရှိတာကို သိပါတယ်။ ကိုယ်တော့်အလိုတော်ကိုနားလည်ပြီး ဒီကနေ သင်ခန်းစာယူဖို့ လမ်းပြတော်မူပါ” ပေါ့။ 

နောက်ပိုင်းမှာ ကျွန်တော် ဆင်ခြင်ရင်း၊ ရှာဖွေရင်းနဲ့ ဘုရားနှုတ်ကပတ်တော်နည်းနည်းဖတ်တယ်။ “အန္တိခရစ်များသည် မည်သည့်အရာကို လုပ်ဆောင်နေသည်ဖြစ်စေ ၎င်းတို့၏ ကိုယ်ပိုင်ရည်မှန်းချက်များ၊ ရည်ရွယ်ချက်များရှိသည်။ ၎င်းတို့၏ ကိုယ်ပိုင်အစီအစဉ်နှင့်အညီ အစဉ် ပြုမူဆောင်ရွက်နေကြသည်။ ဘုရားအိမ်တော်၏ အစီအစဉ်များနှင့် အလုပ်အပေါ် ၎င်းတို့၏ သဘောထားမှာ ‘သင်က အစီအစဉ်များ ထောင်ချီ၍ ရှိနိုင်သည်။ သို့သော် ကျွန်ုပ်တွင် စည်းမျဉ်းတစ်ခုရှိသည်’ ဟူ၍ ဖြစ်သည်။ ဤအရာအားလုံးကို အန္တိခရစ်၏ သဘာဝဖြင့် သတ်မှတ်ဆုံးဖြတ်သည်။ အန္တိခရစ်တစ်ယောက်သည် ၎င်းတို့၏ စိတ်နေစိတ်ထားကို ပြောင်းလဲပြီး သမ္မာတရားစည်းမျဉ်းများနှင့်အညီ ပြုမူဆောင်ရွက်နိုင်သလော။ ဤသည်မှာ လုံးဝ ဖြစ်နိုင်မည်မဟုတ်ပေ။...၎င်းတို့သည် မည်သည့်တာဝန်ကို ထမ်းဆောင်ပါစေ စည်းမျဉ်းတစ်ခုတည်းကိုသာ အစဉ် ကိုင်စွဲထားသည်။ အကျိုးအမြတ်အချို့ကို ၎င်းတို့ စုဆောင်းရမည် ဟူ၍ဖြစ်သည်။ အန္တိခရစ်များ အနှစ်သက်ဆုံးသော အလုပ်အမျိုးအစားမှာ ၎င်းတို့အဖို့ မည်သည့်ဆုံးရှုံးမှုမျှ မရှိသည့်အခါ၊ ဆင်းရဲဒုက္ခမခံရသည့်၊ အဖိုးအခမပေးဆပ်ရသည့်အခါနှင့် ၎င်းတို့၏ ဂုဏ်သတင်းနှင့် အဆင့်အတန်းအတွက် အကျိုးအမြတ်ရှိသည့်အခါတွင် ဖြစ်သည်။ အနှစ်ချုပ်လျှင် အန္တိခရစ်များသည် မည်သည့်အရာကို လုပ်ဆောင်သည်ဖြစ်စေ ၎င်းတို့၏ ကိုယ်ပိုင်အကျိုးစီးပွားများကို အရင်ဦးဆုံး ထည့်စဉ်းစားပြီး အရာအားလုံးကို သေချာစဉ်းစားတွေးတောပြီးမှသာ ဆောင်ရွက်ကြသည်။ ၎င်းတို့သည် ညှိုနှိုင်းခြင်းမရှိဘဲ သမ္မာတရားကို မှန်ကန်စွာ၊ ရိုးသားစစ်မှန်စွာ၊ အပြည့်အဝ လိုက်နာခြင်းမရှိဘဲ စိစိစစ်စစ်ရှိစွာနှင့် အခြေအနေပေါ်မူတည်၍ ဆောင်ရွက်ကြသည်။ ဤသည်မှာ မည်သည့်အခြေအနေဖြစ်သနည်း။ ဤသည်မှာ ၎င်းတို့၏ ဂုဏ်အဆင့်အတန်းနှင့် ဂုဏ်သတင်းကို အကာအကွယ်ပေးရမည်ဖြစ်ပြီး၊ မည်သည့်ဆုံးရှုံးမှုကိုမျှ မခံရစေခြင်းဖြစ်သည်။ ဤအခြေအနေနှင့် ကိုက်ညီပြီးမှသာ ၎င်းတို့သည် မည်သည့်အရာလုပ်ဆောင်ရမည်ကို ဆုံးဖြတ်ပြီး ရွေးချယ်သည်။ ဆိုလိုသည်မှာ အန္တိခရစ်တို့သည် သမ္မာတရားစည်းမျဉ်းများ၊ ဘုရားသခင်၏ စေခိုင်းချက်များနှင့် ဘုရားအိမ်တော်၏ အလုပ်၊ သို့မဟုတ် ၎င်းတို့ရင်ဆိုင်ရသည့်အရာတစ်ခုကို မည်သို့ကိုင်တွယ်ရမည်ဆိုသည်ကို အလေးအနက် စဉ်းစားကြသည်။ ၎င်းတို့သည် ဘုရားသခင်၏ အလိုတော်ကို မည်သို့ဖြည့်ဆည်းရမည်၊ ဘုရားအိမ်တော်၏ အကျိုးစီးပွားများကို ထိခိုက်ခြင်းမှ မည်သို့ထိန်းသိမ်းကာကွယ်ရမည်၊ ဘုရားသခင်ကို မည်သို့ ကျေနပ်စေရမည်၊ သို့မဟုတ် ညီအစ်ကိုမောင်နှမတို့အား မည်သို့ အကျိုးဖြစ်စေရမည်တို့ကို မစဉ်းစားပေ။ ဤအရာတို့သည် ၎င်းတို့ ထည့်စဉ်းစားသည့် အရာများမဟုတ်ပေ။ အန္တိခရစ်များ သည် မည်သည့်အရာကို ထည့်စဉ်းစားသနည်း။ ၎င်းတို့၏ ကိုယ်ပိုင် အဆင့်အတန်းနှင့် ဂုဏ်သတင်းတို့ ထိခိုက်ခြင်းရှိမရှိနှင့် ၎င်းတို့၏ ဂုဏ်သိက္ခာ နိမ့်ကျခြင်းရှိမရှိတို့ဖြစ်သည်။ သမ္မာတရားစည်းမျဉ်းများအတိုင်း တစ်စုံတစ်ခုကို လုပ်ဆောင်ခြင်းသည် အသင်းတော်အလုပ်ကို အကျိုးဖြစ်စေပြီး ညီအစ်ကိုမောင်နှမများအတွက် အကျိုးရှိစေသော်လည်း ၎င်းတို့၏ ဂုဏ်သတင်းကို ထိခိုက်စေပြီး လူများစွာတို့အား ၎င်းတို့၏ တကယ့် ဝိညာဉ်ရင့်ကျက်မှုကို နားလည်သဘောပေါက်မိစေပြီး ၎င်းတို့တွင် မည်သည့်သဘာဝနှင့် အနှစ်သာရမျိုး ၎င်းတို့ ရှိသည်ကိုသိစေလျှင် ၎င်းတို့သည် သမ္မာတရားစည်းမျဉ်းများအရ သေချာပေါက် လုပ်ဆောင်မည်မဟုတ်ပေ။ လက်တွေ့အလုပ်အချို့ကို လုပ်ဆောင်ခြင်းသည် ၎င်းတို့ကို လူများက ပို၍ အထင်ကြီးစေလျှင် လေးစားစေလျှင်၊ အားကျစေလျှင်၊ ၎င်းတို့၏ စကားများအား သြဇာအာဏာကို သယ်ဆောင်စေပြီး ပိုများသော လူတို့အား ၎င်းတို့ကို နာခံကြစေလျှင် ထိုနည်းအတိုင်းလုပ်ဆောင်ရန် ရွေးချယ်ကြလိမ့်မည်။ ဤသို့မဟုတ်လျှင် ၎င်းတို့သည် ဘုရားအိမ်တော်၏ အကျိုးစီးပွားများ သို့မဟုတ် ညီအစ်ကိုမောင်နှမများ၏ အကျိုးစီးပွားကို မည်သို့မျှ လုံးဝ ထည့်စဉ်းစားမည်မဟုတ်ဘဲ ၎င်းတို့၏ ကိုယ်ပိုင်အကျိုးစီးပွားများကို စွန့်ပစ်ဖို့ ရွေးချယ်မည်မဟုတ်ပေ။ ဤသည်မှာ အန္တိခရစ်များ၏ သဘာဝနှင့် အနှစ်သာရဖြစ်သည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၃)”) ဘုရားနှုတ်ကပတ်တော်မှာ ထုတ်ဖော်ပြတာကနေ အန္တိခရစ်တွေလုပ်သမျှက သူတို့ကိုယ်ပိုင်ဂုဏ်သတင်းနဲ့ အဆင့်အတန်းကို ကာကွယ်ဖို့ပဲဆိုတာ ကျွန်တော် နားလည်ခဲ့တယ်။ သူတို့ရဲ့ ဂုဏ်သတင်းနဲ့ အဆင့်အတန်းမပါတဲ့ ကိစ္စတွေမှာ သမ္မာတရားစည်းမျဉ်းတွေနဲ့အညီ သူတို့ ဆောင်ရွက်နိုင်တယ်။ ဒါပေမဲ့ သမ္မာတရားစည်းမျဉ်းတွေနဲ့ ဆောင်ရွက်တာက သူတို့ဂုဏ်သတင်းနဲ့ အဆင့်အတန်းကို ခြိမ်းခြောက်ရင် အန္တိခရစ်တွေက စည်းမျဉ်းတွေကို ပြောင်ပြောင်တင်းတင်း ချိုးဖောက်ပြီး ကိုယ်ပိုင်စိတ်ကူးတွေအရ ထင်ရာမြင်ရာ လုပ်ဆောင်ကြတယ်။ သူတို့ကိုယ်ပိုင်အကျိုးစီးပွားတွေကို ကာကွယ်ဖို့အတွက် ဘုရားအိမ်တော်ရဲ့ အကျိုးစီးပွားတွေကို ထိခိုက်စေဖို့ကို ပိုနှစ်သက်ကြတယ်။ ခေါင်းဆောင်ဖြစ်ကတည်းက ကျွန်တော်လုပ်ခဲ့တာကို ပြန်ဆင်ခြင်ကြည့်ပြီး ဘုရားနှုတ်ကပတ်တော်က ထုတ်ဖော်ပြတဲ့ အန္တိခရစ်တွေနဲ့ အတူတူပဲဆိုတာ မြင်ခဲ့ပါတယ်။ ကျွန်တော်က အရည်အချင်းရှိပြီး လက်တွေ့အလုပ်ကိုလုပ်နိုင်တယ်ဆိုတာ သက်သေပြဖို့ အောင်မြင်မှုတစ်ခုကို အမြန်ပြချင်ခဲ့တယ်။ အဲဒီနည်းနဲ့ ကျွန်တော့်ရဲ့ အထက်လူကြီးတွေ၊ ညီအစ်ကိုမောင်နှမတွေက ကျွန်တော့်ကို ခေါင်းဆောင်ဖြစ်စေတာက မှန်တဲ့ရွေးချယ်မှုဖြစ်တယ်ဆိုတာ မြင်နိုင်ဖို့အတွက်ပေါ့။ ဒါကြောင့် ကျွန်တော်က လူတွေကို ရွေးချယ်အသုံးပြုတဲ့အခါမှာ သမ္မာတရားစည်းမျဉ်းတွေကို လုံးဝ မရှာဖွေခဲ့ဘူး။ ဘုရားအိမ်တော်ရဲ့အလုပ်ကို ဘယ်လိုအကျိုးဖြစ်စေရမယ်ဆိုတာ မစဉ်းစားခဲ့ဘူး။ သူများတွေရဲ့ အကြံကို နားမထောင်ဘူး။ ကိုယ့်ဘာသာဆုံးဖြတ်ဖို့ မလျှော့တမ်းလုပ်ခဲ့တယ်။ အစ်မဝူက လူသစ်တွေရဲ့ တကယ့်အခြေအနေတွေကို အခြေခံပြီး သူတို့အတွက် အစည်းအဝေးတွေ၊ တာဝန်တွေကို စီစဉ်မပေးတာကို ကျွန်တော် မြင်တော့ သူ့အခြေအနေနဲ့ အခက်အခဲတွေကို ကျွန်တော် မမေးခဲ့ဘူး။ ဒီအမှားကိုပဲ သူလုပ်နေတာကိုရှောင်နိုင်ဖို့အတွက် ပြဿနာရဲ့ အရင်းအမြစ်ကိုရှာပြီး စည်းမျဉ်းတွေထဲကို ဝင်ရောက်ဖို့ သူနဲ့အတူတူမလုပ်ခဲ့ဘူး။ သူက တာဝန်မှာ ရလဒ်တွေမထွက်ဘူး၊ ဒီတော့ ကျွန်တော့်ဂုဏ်သတင်းနဲ့ အဆင့်အတန်းကို ထိခိုက်မယ်လို့ ကျွန်တော် တွေးတယ်။ အဲဒါနဲ့ ကျွန်တော်သူ့ကို မျှတမှုမရှိဘဲ တံဆိပ်ကပ်ခဲ့တယ်။ ဖယ်ရှားခဲ့တယ်။ ထုတ်ပစ်ချင်ခဲ့တယ်။ ကျွန်တော့်ဂုဏ်သတင်းနဲ့ အဆင့်အတန်းကို ကာကွယ်ဖို့အတွက် စည်းမျဉ်းတွေနဲ့ တွဲဖက်အမှုဆောင်တွေရဲ့ အကြံကို လျစ်လျူရှုခဲ့ပြီး အစ်မဝူကို အတင်းဖယ်ရှားခဲ့တယ်။ ဒါတောင်မှပဲ ကျွန်တော်က သူ့အတွက် ချစ်ခြင်း၊ စိတ်ရှည်ခြင်းမရှိခဲ့ဘူး။ သူ့တာဝန်ကို ဖြည့်ဆည်းတာမှာ အခက်အခဲတွေရှိတာကို ကျွန်တော် သိတယ်။ ဒါပေမဲ့ သူ့ကို ကူညီဖို့ ကျွန်တော် မိတ်သဟာယမဖွဲ့ခဲ့ဘူး။ သူ့ကို တိုက်ရိုက်ပဲ ထုတ်ပစ်ခဲ့တယ်။ ကျွန်တော်က သွေးအေးလူသတ်သမားလိုပါပဲ။ တကယ်ကို လူသားမဆန်တာပါ။ သူ့ကို ကျွန်တော် ထုတ်ပြီးတဲ့နောက်မှာ ကျွန်တော် ရွေးတဲ့ အစ်မအသစ်က အလုပ်ကို မလုပ်နိုင်တာကြောင့် ရေလောင်းတဲ့အလုပ်ကို တိုက်ရိုက်ထိခိုက်ခဲ့တယ်။ အဲဒါတောင်မှပဲ ကျွန်တော်က ကိုယ့်ကိုယ်ကိုယ် ဆင်ခြင်ဖို့ မသိခဲ့ဘူး။ ကျွန်တော်က ပါရမီရှိသူတွေကို ပျိုးထောင်ပြီး ရေလောင်းအလုပ်ကို တိုးတက်စေဖို့ဆိုတဲ့ ခေါင်းစဉ်နဲ့ အသင်းတော်အလုပ်ကို နှောင့်ယှက်တဲ့သူတစ်ယောက်ကို ဆက်ပြီး ရာထူးတိုးပေးခဲ့တယ်။ ကျွန်တော်က ကိစ္စတွေကို အဆက်အစပ်မရှိဆွဲယူပြီး သူ့ကို နောင်တရဖို့ အခွင့်အရေးပေးသင့်တယ်လို့တောင် ပြောခဲ့တယ်။ ရေလောင်းသင်းထောက်က စည်းမျဉ်းတွေနောက်ကို မစဉ်းမစားလိုက်တဲ့အတွက် ကျွန်တော် ကိုင်တွယ်ဖြေရှင်းခဲ့တာကြောင့် သူက ကျွန်တော့်ကို ချေပဖို့ ကြောက်သွားတယ်။ ရလဒ်ကတော့ အစ်မချန်းက လုံးဝ မသင့်တော်ဘဲ ရေလောင်းအလုပ်ကို ထိခိုက်စေခဲ့တယ်။ ကျွန်တော်က ကိုယ်ပိုင်ဂုဏ်သတင်းနဲ့ အဆင့်အတန်းအတွက် တာဝန်မှာ ဖြတ်လမ်းတွေ လိုက်နိုင်တယ်၊ စည်းမျဉ်းတွေနဲ့ သူများတွေရဲ့ သတိပေးချက်တွေကို လျစ်လျူရှုတယ်၊ အတိုင်ခံရပြီး ဖော်ထုတ်ခံရတာတောင်မှ ကျွန်တော် စိတ်ပူတာက ခေါင်းဆောင်တွေက ကျွန်တော့်ကို ဘယ်လိုမြင်မလဲပဲဖြစ်တယ်ဆိုတာ ကျွန်တော် တွေ့မြင်ခဲ့ပါတယ်။ ကျွန်တော့် ကျရှုံးမှုတွေအတွက် အကြောင်းပြချက်တွေကို ဆင်ခြင်စဉ်းစားမကြည့်ခဲ့ဘူး။ ကျွန်တော့်ဂုဏ်သတင်းနဲ့ အဆင့်အတန်းကို ခေါင်းမာမာနဲ့ ကာကွယ်ခဲ့တယ်။ ကိုယ်ပိုင်အကျိုးစီးပွားတွေကို ကာကွယ်ဖို့အတွက် ဘုရားအိမ်တော်ရဲ့ အကျိုးစီးပွားတွေကိုပဲ ထိခိုက်ခွင့်ပြုတယ်။ ကျွန်တော် ပြသလိုက်တာက အန္တိခရစ်ရဲ့ စိတ်သဘောထားပဲ။ 

နောက်ပိုင်းမှာ ကျွန်တော် ရှာဖွေရင်းနဲ့ ဘုရားနှုတ်ကပတ်တော်ကိုဖတ်တယ်။ “တစ်စုံတစ်ဦးက ၎င်းသည် သမ္မာတရားကို ချစ်ကြောင်းနှင့် ၎င်းသည် သမ္မာတရားကို လိုက်စားကြောင်း ပြောသော်လည်း၊ အနှစ်သာရအားဖြင့် ၎င်းတို့လိုက်စားသည့် ပန်းတိုင်သည် ဂုဏ်အဆင့်အတန်း ရဖို့၊ မိမိကိုယ်ကို ထင်ပေါ်ဂုဏ်တက်စေဖို့၊ ကြွားဝါဖို့၊ လူများက ၎င်းကို အထင်ကြီးစေဖို့၊ မိမိ၏တစ်ကိုယ်ရေ အကျိုးစီးပွားကို ရရှိဖို့ဖြစ်ပြီး ၎င်း၏တာဝန်ကို ထမ်းဆောင်ခြင်းသည် ဘုရားသခင်ကို နာခံဖို့ဖြစ်စေ၊ စိတ်ကျေနပ်စေဖို့ဖြစ်စေ မဟုတ်ဘဲ၊ ထိုအစား ဂုဏ်သိက္ခာနှင့် ဂုဏ်အဆင့်အတန်းကို ရရှိဖို့ ဖြစ်ပါက ၎င်း၏လိုက်စားမှုသည် လျော်ကန်ခြင်းမရှိပေ။ ထိုသို့ဖြစ်၍ အသင်းတော်၏အလုပ်နှင့်ပတ်သက်ပါက ၎င်းတို့ ၏ လုပ်ရပ်များသည် အဟန့်အတားတစ်ခုဖြစ်သလော၊ သို့မဟုတ် ၎င်းတို့သည် ရှေ့ဆက်တိုးတက်ဖို့ ကူညီပေးသလော။ ၎င်းတို့သည် အဟန့်အတားဖြစ်သည်မှာ သိသာထင်ရှားပေသည်။ ၎င်းတို့သည် ရှေ့ဆက်တိုးတက်အောင် မလုပ်ပေ။ အသင်းတော်၏ အလုပ်ကို လုပ်ဆောင်သည့် အောင်လံတံခွန် လွှင့်သော်လည်း မိမိတို့၏ကိုယ်ပိုင် သိက္ခာနှင့် ဂုဏ်အဆင့်အတန်းကို လိုက်စားကာ၊ မိမိတို့၏ကိုယ်ပိုင် လုပ်ငန်းကို လုပ်ဆောင်ပြီး၊ မိမိတို့၏ကိုယ်ပိုင် အုပ်စုလေး၊ မိမိတို့၏ကိုယ်ပိုင် နိုင်ငံလေးကို ဖန်တီးသူအားလုံး— ဤလူအမျိုးအစားသည် မိမိ၏တာဝန်ကို ထမ်းဆောင်နေခြင်းလော။ ၎င်းတို့ လုပ်သမျှ အလုပ်အားလုံးသည် အသင်းတော်၏အလုပ်ကို အထူးသဖြင့် အဆက်ပြတ်စေကာ၊ နှောင့်ယှက်ပြီး၊ ထိခိုက်စေသည်။ အဆင့်အတန်းနှင့် သိက္ခာတို့ကို ၎င်းတို့ လိုက်စားခြင်း၏ အကျိုးဆက်မှာ အဘယ်နည်း။ ပထမဦးစွာ ဤသည်မှာ ဘုရားသခင် ရွေးချယ်ထားသောသူများက ဘုရားသခင်၏ နှုတ်ကပတ်တော်ကို စားသောက်ပုံနှင့် သမ္မာတရားကို နားလည်ပုံကို ထိခိုက်သည်။ ၎င်းတို့၏ အသက်ဝင်ရောက်မှုကို တားဆီးသည်။ ယင်းက ၎င်းတို့အား ဘုရားသခင်ကို ယုံကြည်ခြင်း၌ မှန်ကန်သော လမ်းကြောင်းသို့ ဝင်ရောက်ခြင်းမှ တားဆီးပြီး လမ်းမှားသို့ ဆိုက်ရောက်စေသည်— ယင်းသည် ရွေးချယ်ခံရသူများကို ဘေးဖြစ်စေပြီး ၎င်းတို့အား ပျက်စီးစေသည်။ ပြီးလျှင် ယင်းက အဆုံးတွင် အသင်းတော်၏ အလုပ်ကို အဘယ်အရာ ဖြစ်စေသနည်း။ ဖြိုဖျက်ခြင်း၊ နှောင့်ယှက်ခြင်းနှင့် အဟန့်အတားတို့ ဖြစ်စေသည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၁)”) ဘုရားနှုတ်ကပတ်တော်ကိုဖတ်ပြီးတဲ့နောက်မှာ တာဝန်ကိုထမ်းဆောင်တယ်ဆိုတဲ့ခေါင်းစဉ်အောက်မှာ တစ်ကိုယ်ရေဂုဏ်သတင်းနဲ့ အဆင့်အတန်းနောက်ကို ကျွန်တော်တို့လိုက်တဲ့အခါ ဒါရဲ့ အနှစ်သာရက စာတန်ရဲ့ အစေခံအဖြစ် ပြုမူပြီး ဘုရားအိမ်တော်ရဲ့အလုပ်ကို နှောင့်ယှက်ဖို့ပဲ။ ဘုရားနှုတ်ကပတ်တော်က ကျွန်တော့်လုပ်ရပ်တွေရဲ့ အနှစ်သာရကို ဖွင့်ပြတယ်။ ဘုရားသခင်က ကျွန်တော် သူ့အလိုတော်ကို ထောက်ထားနိုင်တယ်၊ ညီအစ်ကိုမောင်နှမတွေကို ကောင်းကောင်းရေလောင်းနိုင်တယ်၊ အသက်ဝင်ရောက်မှုမှာရှိတဲ့ သူတို့အခက်အခဲတွေနဲ့ ပြဿနာတွေကိုဖြေရှင်းနိုင်တယ်၊ အသင်းတော်ရဲ့ အလုပ်အမျိုးမျိုးကို လုပ်ဖို့ သင့်တော်တဲ့သူတွေကို ရာထူးတိုးပေးပြီး လေ့ကျင့်ပေးနိုင်တယ်၊ အသင်းတော်အလုပ် ပုံမှန်တိုးတက်တာ သေချာအောင်လုပ်ပေးနိုင်တယ်လို့ မျှော်လင့်ပြီး ကျွန်တော့်ကို ခေါင်းဆောင်အဖြစ် ဘုရားသခင်က ချီးမြှောက်ခဲ့တာပါ။ ဒါပေမဲ့ ဘုရားသခင်ရဲ့ အလိုတော်နဲ့ တောင်းဆိုချက်တွေကို ကျွန်တော် ထည့်မစဉ်းစားခဲ့ဘူး။ ခေါင်းဆောင်အဖြစ် ကျွန်တော့်တာဝန်ကို မဖြည့်ဆည်းခဲ့ဘူး။ လူတွေကို ကျွန်တော် ရွေးပြီး အသုံးပြုတဲ့အခါမှာ ကိုယ်ပိုင်အကျိုးစီးပွားတွေကိုပဲ ထည့်စဉ်းစားတယ်။ ရလဒ်အနေနဲ့ လူသစ်တွေကို ပံ့ပိုးပေးဖို့ ပျက်ကွက်ရုံမကဘဲ ရေလောင်းတဲ့အလုပ်ကို နှောင့်နှေးစေခဲ့တယ်။ ဒါကြောင့် လူသစ်တွေကို နုတ်ထွက်စေခဲ့တယ်။ ကျွန်တော်က ဘယ်လိုလုပ် တာဝန်ထမ်းဆောင်နေတာဖြစ်မှာလဲ။ ဘုရားအိမ်တော်ရဲ့ အလုပ်ကို နှောင့်ယှက်နေတာ၊ မကောင်းမှုလုပ်နေတာပဲ။ ဒီလိုဖြစ်တာတောင် ကျွန်တော် သတိမထားမိခဲ့ဘူး။ အရမ်းတစ်ကိုယ်ကောင်းဆန်ပြီး ထုံထိုင်းခဲ့တာပါ။ အသင်းတော်ကနေ ထုတ်ပယ်ခံရတဲ့ အန္တိခရစ်တွေနဲ့ ကောက်ကျစ်ဆိုးယုတ်တဲ့လူတွေကို ကျွန်တော် တွေးမိတယ်။ သူတို့က ကိုယ်ပိုင်အကျိုးအမြတ်အတွက် အမြဲတမ်း လျှို့ဝှက်ကြံစည်နေကြတာ။ သူတို့ရဲ့ ဂုဏ်သတင်းနဲ့ အဆင့်အတန်းကို ထိန်းသိမ်းဖို့ သမ္မာတရားစည်းမျဉ်းတွေကို လျစ်လျူရှုကြတယ်။ သူတို့တာဝန်တွေကို ထင်ရာမြင်ရာ၊ နိုင်လိုမင်းထက်ပြုမူကြတယ်။ ဘုရားအိမ်တော်ကို အရမ်းကို နှောင့်ယှက်ကြတယ်။ နောက်ဆုံးမှာ သူတို့ရဲ့ များလှတဲ့ ကောက်ကျစ်ဆိုးယုတ်မှုတွေကြောင့် ဘုရားသခင်က မုန်းတီးပြီး ထုတ်ပယ်တာကို ခံရတယ်။ ကျွန်တော်လုပ်ခဲ့တာနဲ့ ဒီအန္တိခရစ်တွေရဲ့ လုပ်ရပ်တွေကြားမှာ အနှစ်သာရအရ ကွာခြားမှုမရှိပါဘူး။ ဒါကို သတိထားမိတော့ ကျွန်တော် ဇောချွေးတွေပြန်လာပြီး ဘုရားကိုဆုတောင်းခဲ့ပါတယ်။ “ဘုရားသခင် ကျွန်တော်က တာဝန်မှာ ပေါ့ဆခဲ့ပါတယ်။ ကျော်ကြားမှု၊ အဆင့်အတန်းနဲ့ အလျင်အမြန်အောင်မြင်မှုနောက်ကို လိုက်ခဲ့ပြီး လမ်းမှားလိုက်ခဲ့ပါတယ်။ ဘုရားသခင် ကိုယ်တော့်ထဲမှာ နောင်တရလိုပါတယ်။ ကျွန်တော့်ကို ဦးဆောင်လမ်းပြတော်မူပါ” ဆိုပြီးတော့။ 

နောက်ပိုင်းမှာ ဆင်ခြင်ခြင်းနဲ့ ရှာဖွေခြင်းကတစ်ဆင့် ကျွန်တော်တို့တာဝန်မှာ ထိရောက်ဖို့အတွက် ကျွန်တော်တို့မှာ မှန်ကန်တဲ့ ရည်ရွယ်ချက်တွေရှိရမယ်၊ သမ္မာတရားကိုရှာဖွေတာကို အာရုံစိုက်ပြီး စည်းမျဉ်းတွေနဲ့အညီ ဆောင်ရွက်ရမယ်ဆိုတာ သဘောပေါက်ခဲ့ပါတယ်။ အဲဒီအခါမှသာ ဘုရားရဲ့လမ်းပြမှုကိုရနိုင်ပြီး ရလဒ်တွေကို အဆက်မပြတ် တိုးတက်စေနိုင်မယ်။ ဘုရားနှုတ်ကပတ်တော်တချို့ကို ကျွန်တော် စဉ်းစားမိတယ်။ “လူများသည် ဘုရားသခင်ထံမှ တာဝန်ပေးစေခိုင်းချက်တစ်ခုကို လက်ခံသည့်အခါ၊ မိမိတို့၏တာဝန်များကို ဖြည့်ဆည်းပြီး မိမိတို့၏ သာသနာကို အဆုံးသတ်ဖို့အလို့ငှာ ဘုရားသခင်၏အလိုတောကို ၎င်းတို့ အရင်ဦးဆုံး နားလည်ရမည်။ ဤတာဝန်ပေးစေခိုင်းချက်သည် ဘုရားသခင်ထံမှ လာသည်ကို သင်သိရမည်။ ဤသည်မှာ သူ၏အလိုတော်ဖြစ်ပြီး၊ ယင်းကို သင်လက်ခံသင့်သည်။ သတိမူရမည်ဖြစ်ပြီး သာ၍ အရေးကြီးသည်မှာ ယင်းကို ကျိုးနွံနာခံရမည်။ ထို့အပြင် ဤတာဝန်ကို ထမ်းဆောင်သောအခါ ဘုရားသခင်ရွေးချယ်ထားသောသူများနှင့် ဘုရားအိမ်တော်၏ အလုပ်အတွက် အကျိုးဖြစ်စေရန်အလို့ငှာ မည်သည့် သမ္မာတရားများကို သင်နားလည်ဖို့လိုသည်၊ မည်သည့်စည်းမျဉ်းများကို လိုက်နာသင့်သည်၊ မည်သို့လက်တွေ့လုပ်ဆောင်သင့်သည်တို့နှင့် ပတ်သက်၍ အဖြေရှာသင့်သည်။ ဤအရာများသည် သင်လက်တွေ့လုပ်ဆောင်ပုံ၏ စည်းမျဉ်းများဖြစ်သင့်သည်။ ဘုရားသခင်၏ အလိုတော်ကို သင်နားလည်သည်နှင့်တစ်ပြိုင်နက် ဤတာဝန်မျိုးကို ထမ်းဆောင်ခြင်းအတွက် သမ္မာတရားကို နားလည်ဖို့ ရှာဖွေ၊ ကြိုးစားရာတွင် မည်သည့်အချိန်မျှ ဖြုန်းတီးမနေဘဲ ချက်ချင်းလုပ်ဆောင်သင့်သည်။ ဤသမ္မာတရားများကို သင်နားလည်သည်နှင့် ယင်းတို့ကို လက်တွေ့လုပ်ဆောင်ရန်အတွက် စည်းမျဉ်းများနှင့် လမ်းကြောင်းကို သတ်မှတ်သင့်သည်။ ‘စည်းမျဉ်းများ’ ဆိုသည်မှာ မည်သည်ကို ရည်ညွှန်းသနည်း။ အထူးသဖြင့် စည်းမျဉ်းများဆိုသည်မှာ သမ္မာတရားကို လက်တွေ့လုပ်ဆောင်ခြင်း၏ စံနှုန်းများနှင့် အကျိုးတရားများကို ရရှိရန် လိုက်နာရမည့် အရာများကို ရည်ညွှန်းသည်။ လူတို့သည် စည်းမျဉ်းကို နားလည်သဘောပေါက်ရမည်။ စည်းမျဉ်းသည် အရေးပါဆုံး၊ အခြေခံအကျဆုံးသော အရာဖြစ်သည်။ သင်၏တာဝန်ကို ထမ်းဆောင်ခြင်းနှင့်သက်ဆိုင်သော အခြေခံစည်းမျဉ်းများကို သင်နားလည်သည်နှင့် ဤသည်မှာ ဤတာဝန်ကိုထမ်းဆောင်ခြင်းအတွက် လိုအပ်သော စံနှုန်းများကို သင်နားလည်ပြီးဖြစ်သည်ဆိုသည့် သက်သေဖြစ်သည်။ စည်းမျဉ်းကို နားလည်ခြင်းသည် သမ္မာတရားကို လက်တွေ့လုပ်ဆောင်နိုင်ခြင်းနှင့် ညီမျှသည်။ ထို့ကြောင့် သမ္မာတရားကို လက်တွေ့လုပ်ဆောင်ရန် ဤအရည်အချင်းသည် မည်သည့်အခြေခံအုတ်မြစ်ပေါ်တွင် တည်ဆောက်ထားသနည်း။ ဘုရားသခင်၏ အလိုတော်နှင့် သမ္မာတရားကို သိနားလည်ခြင်းအပေါ်တွင်ဖြစ်သည်။ ဘုရားသခင် ခိုင်းစေသည့်အရာကို သတိထားမိခြင်းမျှသည် သမ္မာတရားကို နားလည်ခြင်းအဖြစ် မှတ်ယူသလော။ မမှတ်ယူပေ။ ဤသို့ဆိုလျှင် သမ္မာတရားကို နားလည်ခြင်းအဖြစ် မှတ်ယူရန် မည်သည့်စံနှုန်း လိုအပ်သနည်း။ သင်တာဝန်ကို ထမ်းဆောင်ခြင်း၏ အဓိပ္ပာယ်နှင့် တန်ဖိုးကို သင်နားလည်ရမည်။ ဤအရာနှစ်ခုကို နားလည်ခြင်းသည် သင့်တာဝန်ကို ထမ်းဆောင်ခြင်းနှင့်ဆိုင်သည့် သမ္မာတရားကို နားလည်ခြင်းဖြစ်သည်။ ထို့အပြင် သမ္မာတရားကို သင်နားလည်သည်နှင့် သင့်တာဝန်ကို ထမ်းဆောင်ခြင်းစည်းမျဉ်းများနှင့် လက်တွေ့လုပ်ဆောင်မှု လမ်းကြောင်းကို နားလည်အောင်ပြုလုပ်ရမည်။ ဤတာဝန်ကို ထမ်းဆောင်ခြင်းအတွက် စည်းမျဉ်းများကို သင်နားလည်ပြီး အသုံးချနိုင်ကာ လိုအပ်သည့်အခါ် ဉာဏ်ပညာကိုလည်း ကျင့်သုံးနိုင်လျှင် သင်သည် ဤတာဝန်ကို ထမ်းဆောင်ရာတွင် ထိရောက်မှုရှိမည်မှာ သေချာသည်။ စည်းမျဉ်းကို နားလည်သဘောပေါက်ပြီး စည်းမျဉ်းအတိုင်း အမှုအရာများကို လုပ်ဆောင်သောအခါ သမ္မာတရားကို လက်တွေ့လုပ်ဆောင်ခြင်းအဖြစ် အကျုံးဝင်လိမ့်မည်။ လူသားအယူအဆများ စွန်းထင်းမနေဘဲ ဘုရားသခင်၏ တောင်းဆိုချက်များကို အကြွင်းမဲ့ နာခံမှုဖြင့်၊ ပြီးလျှင် ဘုရားအိမ်တော်၏ အလုပ်အစီအစဉ်များအတိုင်း ဆောင်ရွက်ကာ ဘုရားနှုတ်ကပတ်တော်များနှင့် အပြည့်အဝ ကိုက်ညီလျှင် သင်၏ တာဝန်ထမ်းဆောင်ခြင်းသည် စံနှုန်းနှင့် အပြည့်အဝကိုက်ညီသည်။ သင်၏ ထိရောက်မှုနှင့် ဘုရားသခင် တောင်းဆိုသည့်အရာများကြားတွင် ကွာဟမှုအချို့ ရှိကောင်းရှိနိုင်သော်လည်း ဤသည်ကို ဘုရားသခင်၏ သတ်မှတ်ချက်များနှင့် ညီသည်ဟု မှတ်ယူဆဲဖြစ်လိမ့်မည်။ သင်၏ တာဝန်ထမ်းဆောင်ခြင်းသည် စည်းမျဉ်းနှင့် အပြည့်အဝကိုက်ညီပြီး၊ ဆက်ကပ်အပ်နှံလျက် သင်ထမ်းဆောင်ခဲ့လျှင်၊ သင်သည် အပြည့်အဝ အားစိုက်ထုတ်လျှင် သင်၏ တာဝန်ထမ်းဆောင်ခြင်းသည် ဘုရားသခင်၏ အလိုတော်နှင့် အပြည့်အဝ ကိုက်ညီသည်။ သင်သည် သင်၏ စိတ်နှလုံး၊ အစွမ်းရှိသမျှဖြင့် ဘုရားသခင်၏ ဖန်ဆင်းခံတစ်ယောက်၏ တာဝန်ကိုထမ်းဆောင်ခြင်းအား ရရှိပြီးဖြစ်သည်။ ယင်းမှာ သမ္မာတရားကို လက်တွေ့လုပ်ဆောင်ခြင်းအားဖြင့် ရရှိသော အကျိုးတရားဖြစ်သည်။” (အန္တိခရစ်တို့ကို ဖော်ထုတ်ခြင်း၌ “လူတို့ကို စည်းရုံးရန် ၎င်းတို့ကြိုးစားကြသည်”) ဘုရားနှုတ်ကပတ်တော်တွေက အရမ်းရှင်းတယ်။ ဘုရားသခင်ရဲ့ စေခိုင်းချက်ကို လက်ခံဖို့အတွက် ဘုရားအလိုတော်ကို ကျွန်တော်တို့ အရင်ဆုံးရှာရမယ်။ ဝင်ရောက်ဖို့အတွက် ကျွန်တော်တို့တာဝန်ရဲ့ စည်းမျဉ်းတွေကို ရှာရမယ်။ သမ္မာတရားကိုနားလည်ပြီး ဘုရားကို နာခံရမယ်။ တာဝန်မှာ သမ္မာတရားစည်းမျဉ်းတွေကို တင်းတင်းကျပ်ကျပ် လိုက်နာရမယ်။ ဒါ့အပြင် တာဝန်ထမ်းဆောင်တဲ့အခါမှာ ဘုရားအိမ်တော်ရဲ့ အကျိုးစီးပွားတွေကို ထည့်စဉ်းစားရမယ်။ ကိုယ့်ကိုယ်ကိုယ် မကြာခဏစစ်ဆေးပြီး ကိုယ်ပိုင်အကျိုးအမြတ်အတွက် မကြံစည်ရဘူး။ ဒါက ကိုယ်ပိုင်စိတ်ကူးတွေ ရောနှောနေတာကို လျော့ကျစေပြီး တာဝန်မှာ လုပ်မိတဲ့ အမှားတွေကို လျော့ကျစေတယ်။ ကျွန်တော်က ကိုယ့်တာဝန်မှာ ကိုယ်ပိုင်ရည်မှန်းချက်နဲ့ ဆန္ဒတွေအတွက်ပဲ လုပ်ဆောင်ခဲ့ပုံကို စဉ်းစားမိတယ်။ သမ္မာတရားစည်းမျဉ်းတွေကို ကျွန်တော် ရှာဖွေခဲတယ်။ နည်းနည်းလောက်သိရင်တောင်မှ မနာခံဘူး။ ရေလောင်းအမှုထမ်းကို ရွေးတဲ့နေရာမှာ အဓိကလိုအပ်တဲ့ အရည်အချင်းတွေက သမ္မာတရားကို ရှင်းရှင်းလင်းလင်း မိတ်သဟာယဖွဲ့ဖို့၊ စိတ်ရှည်ဖို့၊ တာဝန်သိတတ်ဖို့ပဲ။ အစ်မဝူက တာဝန်ကို သိတတ်တယ်။ လူသစ်တွေအပေါ် ချစ်ခင်ပြီး စိတ်ရှည်တယ်။ လူသစ်တွေမှာ ဘာအခြေအနေတွေ၊ အခက်အခဲတွေရှိပါစေ သူက တက်တက်ကြွကြွနဲ့ မိတ်သဟာယဖွဲ့ပြီး ပြဿနာတွေကို ဖြေရှင်းနိုင်တယ်။ လူသစ်တွေကို ရေလောင်းတဲ့ စည်းမျဉ်းတချို့ကိုလည်း သူနားလည်တယ်။ အရင်တုန်းက သူက သူ့တာဝန်မှာ ထိရောက်မှုရှိတယ်။ အခု သူမကိုင်တွယ်နိုင်တဲ့ အခက်အခဲတချို့ကြောင့် သူက အမှားနည်းနည်းပဲလုပ်မိတယ်။ ဒီအခြေအနေမှာ ကျွန်တော်တို့က ချစ်ခြင်းနဲ့ မိတ်သဟာယပြုပြီး ကူညီပေးသင့်တယ်။ ကိုင်တွယ်ဖြေရှင်းတာ၊ ပြုပြင်တာ၊ ဖော်ထုတ်ပြီး အပြစ်တင်တာ လုပ်သင့်တယ်။ ပေါ့ပေါ့တန်တန်နဲ့ ထုတ်မပစ်သင့်ဘူး။ ပြီးတော့လည်း အစ်မချန်းက အပြင်ပန်းမှာ စိတ်အားထက်သန်ပြီး ဖော်ရွေတာကို ကျွန်တော် တွေ့တဲ့အချိန်မှာ သူက ပျိုးထောင်ပေးဖို့အတွက် သင့်တော်တယ်လို့ စိတ်ကူးမိခဲ့တယ်။ ဒါပေမဲ့ ဒါက စည်းမျဉ်းတွေနဲ့မညီဘူးဆိုတာ ကျွန်တော် သဘောပေါက်သွားတယ်။ မကောင်းမှုလုပ်ပြီး ဘုရားအိမ်တော်ရဲ့အလုပ်ကို နှောင့်ယှက်တဲ့ မကောင်းတဲ့လူ့သဘာဝရှိတဲ့လူတွေကို ပျိုးထောင်မပေးရဘူး။ နာမည်နဲ့ အဆင့်အတန်းကိုလိုချင်တဲ့ အစ်မချန်းရဲ့ ဆန္ဒက ပြင်းပြတယ်။ အရင်တုန်းက အဲဒါတွေအတွက် သူ ကြိုးစားခဲ့တယ်။ အသင်းတော်အလုပ်ကို နှောင့်ယှက်ခဲ့တယ်။ အထုတ်ခံပြီး၊ သီးခြားခွဲထားခံရပြီးနောက်မှာ သူ့ရဲ့ အရင်က ပြစ်မှားမှုတွေကို အမှန်တကယ်နားလည်မှု လုံးဝ မပြဘူး။ သူ့တာဝန်မှာ လမ်းမှားကို လိုက်နေဆဲပဲ။ အသင်းတော်အလုပ်ကို နှောင့်ယှက်တဲ့အရာတွေကို အချိန်မရွေးလုပ်နိုင်တယ်။ ဒီလိုလူတွေက အရေးကြီးတဲ့ ပျိုးထောင်မှုအတွက် ပစ်မှတ်မဖြစ်နိုင်ဘူး။ လူတွေကို ထုတ်ပယ်တဲ့၊ အသုံးပြုတဲ့ စည်းမျဉ်းတွေကို ကျွန်တော် နားမလည်ခဲ့ဘူး၊ ဒါကြောင့် အမှုကိစ္စတွေကို ကျွန်တော် ရည်မှန်းချက်နဲ့ ဆန္ဒနဲ့ လုပ်ခဲ့တယ်၊ ဒါကြောင့် ဘုရားအိမ်တော်ရဲ့အလုပ်ကို နှောင့်ယှက်ပြီး နှောင့်နှေးအောင်လုပ်ခဲ့တယ်၊ အစ်မချန်းကိုလည်း ထိခိုက်နစ်နာစေပြီး ပျက်စီးစေခဲ့တယ်ဆိုတာကို မြင်ခဲ့ပါတယ်။ ဒါတွေကို ကျွန်တော် သဘောပေါက်တဲ့အခါမှာ ကျွန်တော့်ကို တိုင်ကြားပြီး ဖော်ထုတ်ဖို့ စာကိုရေးတဲ့ ညီအစ်ကိုမောင်နှမတွေကို စီစဉ်ပေးတဲ့အတွက် ဘုရားကို ကျွန်တော် ကျေးဇူးတင်ခဲ့ပါတယ်။ ဒါကြောင့်ပဲ ကျွန်တော့်ရဲ့ မကောင်းတဲ့လမ်းကြောင်းကို ဆက်လျှောက်ခြင်းကို ရပ်တန့်စေခဲ့တယ်။ 

နောက်ပိုင်းမှာ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်တော်ဖတ်တယ်။ “သင်သည် ဘုရားသခင်၏ အိမ်တော်ထဲတွင် မည်သည့်အရာကို လုပ်ဆောင်စေကာမူ သင်၏ကိုယ်ပိုင်လုပ်ငန်းကို လုပ်ဆောင်နေခြင်း မဟုတ်ပါ။ ယင်းမှာ ဘုရားအိမ်တော်၏အလုပ်၊ ဘုရားသခင်၏အလုပ် ဖြစ်သည်။ သင်သည် ဤအသိနှင့် နားလည်သဘောပေါက်မှု ကို စိတ်ထဲအမြဲတမ်း မွေးထားရမည်ဖြစ်ပြီး ‘ဤအရာသည် ကျွန်ုပ်၏ ကိုယ်ပိုင်အရေးကိစ္စ မဟုတ်ပါ။ ကျွန်ုပ်သည် ကျွန်ုပ်၏တာဝန်ကို လုပ်ဆောင်နေပြီး ကျွန်ုပ်၏ဝတ္တရားကို ဆောင်ရွက်နေခြင်း ဖြစ်သည်။ အသင်းတော်အလုပ်ကို လုပ်ဆောင်နေခြင်းဖြစ်သည်။ ဤသည်မှာ ကျွန်ုပ်အား ဘုရားသခင် အပ်နှံခဲ့သောတာဝန်ဖြစ်ပြီး ကျွန်ုပ်သည် ဘုရားသခင်အတွက် လုပ်ဆောင်နေခြင်းဖြစ်သည်။ ဤသည်မှာ ကျွန်ုပ်၏ တာဝန်ဖြစ်ပြီး ကျွန်ုပ်၏ ကိုယ်ပိုင်ကိုယ်ရေးကိုယ်တာကိစ္စမဟုတ်ပေ’ ဟု ပြောရမည်ဖြစ်သည်။ ဤသည်မှာ လူတို့နားလည်သင့်သည့် ပထမဆုံးအရာဖြစ်သည်။ သင်သည် တာဝန်တစ်ခုကို သင်၏ ကိုယ်ပိုင်စီးပွားရေးအလုပ်အဖြစ် သဘောထားပြီး၊ ဆောင်ရွက်သည့်အခါတွင် သမ္မာတရားစည်းမျဉ်းများကို မရှာဖွေသကဲ့သို့၊ သင်၏ ကိုယ်ပိုင်ရည်ရွယ်ချက်များ၊ အမြင်များ၊ လုပ်ငန်းစဉ်များနှင့်အညီ ဆောင်ရွက်လျှင် သင်သည် အမှားများပြုလုပ်နိုင်ခြေ အလွန်များသည်။ ထို့ကြောင့် သင်သည် သင်၏တာဝန်နှင့် သင်၏ကိုယ်ပိုင် တစ်ကိုယ်ရေကိစ္စများကြား အလွန်ရှင်းလင်းသော ကွာခြားမှုကို ပြုလုပ်ပြီး ဤသည်မှာ တာဝန်တစ်ခုဖြစ်သည်ကို သတိမူမိလျှင် မည်သို့ သင်ဆောင်ရွက်သင့်သနည်း။ (ဘုရားသခင်တောင်းဆိုသည့်အရာကို ရှာဖွေပြီး စည်းမျဉ်းများကို ရှာဖွေရမည်။) မှန်သည်။ သင့်ထံ တစ်စုံတစ်ခုဖြစ်ပျက်ပြီး သမ္မာတရားကို သင်နားမလည်ပါက၊ သင့်တွင် စိတ်ကူးအချို့ရှိသော်လည်း မရှင်းလင်းဆဲဖြစ်ပါက အတူမိတ်သဟာယဖွဲ့ရန် သမ္မာတရားကိုနားလည်သော ညီအစ်ကိုမောင်နှမတစ်ယောက်ကို ရှာရမည်။ ဤသည်မှာ သမ္မာတရားကို ရှာဖွေခြင်းဖြစ်သည်။ အခြားအရာအားလုံးထက် ဤသည်မှာ သင့်တာဝန်အပေါ် ထားရှိသင့်သည့် သဘောထားဖြစ်သည်။ သင်က သင့်လျော်သည်ဟု ထင်သည့်အရာအပေါ် အခြေခံ၍ အမှုအရာများကို ဆုံးဖြတ်ပြီးနောက် တူကိုထုကာ အမှုပိတ်သိမ်းပြီဟု ပြောဆိုခြင်းကို မလုပ်ဆောင်သင့်ပေ။ ဤအရာက ပြဿနာများကို အလွယ်တကူ ဖြစ်စေသည်။ တာဝန်တစ်ခုသည် သင်၏ကိုယ်ပိုင် တစ်ကိုယ်ရေးကိုယ်တာကိစ္စမဟုတ်ပေ။ အကြီးစားဖြစ်စေ၊ အသေးစားဖြစ်စေ ဘုရားအိမ်တော်၏ အရေးကိစ္စများသည် မည်သူမျှ၏ ကိုယ်ရေးကိုယ်တာ အရေးကိစ္စမျှမဟုတ်ပေ။ တာဝန်တစ်ခုနှင့် ဆက်နွှယ်သရွေ့ သင်၏ သီးသန့်အရေးကိစ္စမဟုတ်ပေ။ ယင်းသည် သင်၏ ကိုယ်ရေးကိုယ်တာကိစ္စမဟုတ်ပေ။ ယင်းသည် သမ္မာတရားနှင့် သက်ဆိုင်ပြီး စည်းမျဉ်းနှင့် သက်ဆိုင်သည်။ ဤသို့ဆိုလျှင် သင်တို့လုပ်ဆောင်သင့်သည့် ပထမဆုံးအရာမှာ အဘယ်နည်း။ သမ္မာတရားကို ရှာဖွေသင့်ပြီး စည်းမျဉ်းများကို ရှာဖွေသင့်သည်။ သမ္မာတရားကို နားမလည်လျှင် စည်းမျဉ်းများကို အရင်ဦးဆုံး ရှာဖွေသင့်သည်။ သမ္မာတရားကို နားလည်နှင့်ပြီးသားဖြစ်လျှင် စည်းမျဉ်းများကို ခွဲခြားဖော်ထုတ်ခြင်းက လွယ်ကူလိမ့်မည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။”) ဘုရားနှုတ်ကပတ်တော်က ကျွန်တော့်ကို လက်တွေ့လုပ်ဆောင်မှုလမ်းကြောင်းပေးတယ်။ တာဝန်တွေက ဘုရားဆီက စေခိုင်းချက်ပဲ။ တစ်ကိုယ်ရေ အရေးကိစ္စမဟုတ်ဘူး။ ဒါကြောင့် တစ်ကိုယ်ရေအကျိုးစီးပွားတွေကို ဖြည့်ဆည်းဖို့ ကျွန်တော်တို့ ကြိုက်သလိုလုပ်လို့မရဘူး။ အရာရာမှာ သမ္မာတရားစည်းမျဉ်းတွေကိုရှာပြီး ဘုရားသခင်ရဲ့ တောင်းဆိုချက်တွေနဲ့အညီ လက်တွေ့လုပ်ဆောင်ရမယ်။ ကိုယ်ကနားမလည်ရင် သူများတွေနဲ့ မိတ်သဟာယဖွဲ့ပြီး ပိုပြီး ရှာဖွေသင့်တယ်။ သူများတွေက ဘယ်လိုထင်ပါစေ ကိုယ်လုပ်ဖို့လိုတာက ဘုရားရဲ့ စိစစ်မှုကိုလက်ခံပြီး အကောင်းဆုံးလုပ်ဖို့ပဲ။ တစ်ခါတလေမှာ ကိုယ့်အလုပ်မှာ အမှားတွေရှိပြီး ရလဒ်ကောင်းတွေကို အမြန်မရဘူးဆိုရင်တောင် အမှုကိစ္စတွေကို ဘုရားရှေ့မှာလုပ်ရင်၊ သူများတွေ မြင်ဖို့အတွက်မဟုတ်ရင် ကိုယ်ကလမ်းမှန်ကိုလျှောက်နေတာပဲ။ ဘုရားက လမ်းပြပြီး ကောင်းချီးပေးလိမ့်မယ်။ နောက်ပိုင်းမှာ ညီအစ်ကိုမောင်နှမတွေကို ကျွန်တော့်အကြောင်းကို ဖွင့်ပြောခဲ့တယ်။ ဂုဏ်သတင်းနဲ့ အဆင့်အတန်းအတွက် တာဝန်ကို ကျွန်တော် လုပ်ဆောင်ခဲ့ပုံ၊ အမြန်အောင်မြင်ချင်တဲ့ ကျွန်တော့်ဆန္ဒ၊ လူတွေကိုအသုံးပြုတဲ့ စည်းမျဉ်းကို ချိုးဖောက်မှု၊ သူများတွေကို ကိုင်တွယ်ဖြေရှင်းပြီး ဆူငေါက်ဖို့အတွက် ထင်ရာမြင်ရာ လုပ်ဆောင်ပြီး ကျွန်တော့်နေရာကို အသုံးပြုခြင်းတွေကိုပါ ဖော်ထုတ်ခဲ့တယ်။ ဒါတွေက သူတို့ကို ထိခိုက်စေတယ်လေ။ သူတို့ကို ကျွန်တော် အလေးအနက် တောင်းပန်ပြီး ကျွန်တော့်ကိုပိုပြီး စောင့်ကြည့်ဖို့ ပြောခဲ့တယ်။ ဒီလို လက်တွေ့လုပ်ဆောင်တဲ့အခါမှာ ညီအစ်ကိုမောင်နှမတွေက ကျွန်တော့်ကို အထင်မသေးဘဲ အားပေးကြတယ်။ ကျွန်တော်တို့တာဝန်တွေကို ထမ်းဆောင်ဖို့ အချင်းချင်းကြီးကြပ်ပြီး အတူအလုပ်လုပ်နိုင်တယ်လို့ ပြောတ်။ 

သိပ်မကြာခင်မှာ တစ်ခုဖြစ်လာတယ်။ ဧဝံဂေလိသင်းထောက်က သူ့မိသားစုရဲ့ တားဆီးမှုကြောင့် သူ့တာဝန်ကို ယာယီမလုပ်နိုင်ဘူး။ ဒီသတင်းကိုကြားတော့ ကျွန်တော် နည်းနည်းစိတ်ပူတယ်။ ကျွန်တော် စဉ်းစားတယ်။ “အခု အသင်းတော်တိုင်းက ဧဝံဂေလိဟောဖို့ အစွမ်းကုန်လုပ်နေကြတယ်။ ဒီတော့ ဒီအချိန်မှာ ဧဝံဂေလိသင်းထောက်က တာဝန်မထမ်းဆောင်နိုင်ရင် ငါတို့အလုပ်ကို အရမ်းထိခိုက်မှာပဲ။ ငါ သူ့ကို အချိန်မီ လူစားမလဲရင် ငါတို့ရလဒ်တွေက လုံးဝ တိုးတက်မှာမဟုတ်ဘူး။ ငါက အရည်အချင်းမရှိဘူး၊ ဒီအလုပ်အတွက် မသင့်တော်ဘူးလို့ ငါ့အထက်လူကြီးတွေက သေချာပေါက်ထင်မှာပဲ” ပေါ့။ အဲဒါနဲ့ ဧဝံဂေလိသင်းထောက်ကို ရွှေ့ပြောင်းပြီး သူ့နေရာကိုယူဖို့ တစ်ယောက်ယောက်ကို ရှာရမလားဆိုတာကို ကျွန်တော့်အလုပ်ဖော်နဲ့ ဆွေးနွေးတယ်။ ကျွန်တော့်အလုပ်ဖော်က ပြောတယ်။ “ဧဝံဂေလိသင်းထောက်က အမြဲတမ်း တာဝန်သိတတ်ခဲ့ပြီး လုပ်ကိုင်နိုင်တဲ့ အမှုဆောင်တစ်ယောက်ပါ။ ဧဝံဂေလိအလုပ်ရလဒ်တွေက ကောင်းပါတယ်။ မိသားစု အတားအဆီးကို ကိုင်တွယ်ဖို့ ခဏတာမတတ်နိုင်တဲ့အတွက်နဲ့ သူ့ကို ပြောင်းရွှေ့လိုက်ရင် စည်းမျဉ်းတွေကို ဆန့်ကျင်နေမှာပဲ” တဲ့။ ကျွန်တော့်ကိစ္စကို ငြင်းတော့မလို့လုပ်တုန်းမှာ အစ်မဝူကို ကျွန်တော် အတင်းလူစားလဲဖို့ လုပ်ခဲ့ပုံကို ချက်ချင်းတွေးမိတယ်။ ကျွန်တော်က ဂုဏ်သတင်းနဲ့ အဆင့်အတန်းကို ထပ်ပြီး ကာကွယ်ဖို့လုပ်နေတာမဟုတ်ဘူးလား။ စည်းမျဉ်းတွေနဲ့အညီ တာဝန်ကိုထမ်းဆောင်သင့်တယ်ဆိုတာ ကျွန်တော့်အလုပ်ဖော်က သတိပေးတယ်။ နောက်ထပ် အကြီးစားအမှားတစ်ခုကို ကျွန်တော် လုပ်မိတော့မလို့။ စိတ်နှလုံးထဲကနေ ဘုရားကို ကျေးဇူးတင်ရင်းနဲ့ ကျွန်တော့်အလုပ်ဖော်ကို ပြောလိုက်တယ်။ “ကျွန်တော့် ရည်ရွယ်ချက်တွေက မှားနေတယ်။ ကျွန်တော်က ကိုယ့်ဂုဏ်သတင်းကိုကာကွယ်ဖို့ စည်းမျဉ်းတွေမပါဘဲ သူ့ကို ရွှေ့ပြောင်းနေတယ်။ သူက တကယ် တာဝန်သိတတ်ပါတယ်။ ပြီးတော့ မှန်ကန်တဲ့သူတစ်ယောက်ပါ။ သူ့အလုပ်ကို အခု မလုပ်နိုင်ရင် ကျွန်တော်တို့က ဝင်ပြီးတော့ ဧဝံဂေလိအလုပ်ကို လုပ်မယ်။ သူ့အခြေအနေကိုလည်း ပိုသိအောင်လုပ်ပြီး သူ့ကို ကူညီပံ့ပိုးဖို့ ကြိုးစားရအောင်” ဆိုပြီးတော့။ ကျွန်တော်ပြောတာ ကြားပြီးတဲ့နောက်မှာ ကျွန်တော့်အလုပ်ဖော်က ခေါင်းညိတ်သဘောတူတယ်။ ဒီလိုလက်တွေ့လုပ်ဆောင်တာ ကျွန်တော် စိတ်အေးရတယ်။ 

အခု ကျွန်တော့်တာဝန်ကို ထမ်းဆောင်တဲ့အခါမှာ ကိုယ့်ကိုယ်ကိုယ် ခဏခဏမေးတယ်။ “ဒီနေ့ သမ္မာတရားစည်းမျဉ်းတွေနဲ့အညီ ငါ တာဝန်ထမ်းဆောင်ခဲ့သလား။ လူတွေနဲ့ ဆက်ဆံတဲ့နေရာမှာ ဖောက်ပြန်ပျက်စီးတဲ့ စိတ်သဘောထားနဲ့ ကိစ္စတွေကို လုပ်ဆောင်ခဲ့သလား” ပေါ့။ စည်းမျဉ်းတွေနဲ့ ဘုရားအလိုတော်နဲ့ မကိုက်ညီတာတစ်ခုခုလုပ်ခဲ့ရင် ဒါကိုပြောင်းဖို့အတွက် ဘုရားကို အကူအညီတောင်းဖို့ ဆုတောင်းတယ်။ ကျွန်တော် ဒီလို လက်တွေ့လုပ်ဆောင်တဲ့အခါမှာ ဘုရားရဲ့ကောင်းချီးတွေကို မြင်ရတယ်။ အသင်းတော်အလုပ်က နည်းနည်းတိုးတက်လာတယ်။ ညီအစ်ကိုမောင်နှမတွေက သူတို့တာဝန်တွေကို တက်တက်ကြွကြွထမ်းဆောင်နိုင်တယ်။ ကျေးဇူးတော်ပဲ။ 


၂၄။ ကျွန်မကလွဲ၍ လူတိုင်း ရာထူးတိုးပြီးနောက်တွင်

လီဖေး အီတလီနိုင်ငံ

၂၀၂၁ခုနှစ်၊ ဇန်နဝါရီလမှာ ကျွန်မတာဝန်ယူရတဲ့ ပရောဂျက်က အပြီးသတ်တော့မယ်။ ညီအစ်ကိုမောင်နှမတွေကို တခြားတာဝန်တွေကို တဖြည်းဖြည်းချင်းပြောင်းပေးနေတယ်။ အဆုံးသတ်အလုပ်ကိုလုပ်ဖို့ ကျွန်မနဲ့ အလုပ်ဖော်နည်းနည်းပဲ ကျန်တဲ့အထိပေါ့။ အဲဒီအချိန်တုန်းက ကျွန်မက လက်ရှိ ရှိနေတဲ့ကျွန်မအလုပ်ကို အပြီးလုပ်ပြီး တာဝန်ကို နောက်ဆုံးအထိ ကိုင်စွဲထားဖို့ စဉ်းစားနေတာ။ အံ့သြစရာကောင်းတာက တစ်နေ့မှာ ကျွန်မရဲ့အလုပ်ဖော်တစ်ယောက်က ခေါင်းဆောင်အဖြစ် ရာထူးတိုးသွားတာကို ကျွန်မ ရုတ်တရက် သိလိုက်ရတယ်။ သူက ဧဝံဂေလိအလုပ်ကို ဦးဆောင်ရမှာ။ ဒီကိစ္စကြောင့် ကျွန်မ အနေအထိုင်ရခက်သွားပြီး မကျေမနပ်ဖြစ်သွားတယ်။ ဘာလို့ ကျွန်မက ခေါင်းဆောင်ရာထူးမတိုးတာလဲ။ ကျွန်မလည်း ခေါင်းဆောင်၊ ဒါမှမဟုတ် ကြီးကြပ်သူအဖြစ် အစေမခံနိုင်ဘူးလားပေါ့။ ဒါပေမဲ့ နောက်တော့ ကျွန်မ စဉ်းစားမိတယ်။ “သူက ပိုပြီးလုပ်နိုင်တဲ့အမှုဆောင်တစ်ယောက်ဖြစ်လို့ သူအရင်ဆုံး ရာထူးတိုးခံရတာနေမှာပါ။ ပြီးတော့လည်း ဒီမှာရှိတဲ့ ငါ့အလုပ်ကလည်း မပြီးသေးဘူး။ ငါ့အလုပ်ဖော်တွေကလည်း သူတို့တာဝန်တွေကို ဒီမှာ ဆက်လုပ်နေတာ။ ဒီတော့ အလုပ်ပြီးသွားတာနဲ့ ငါတို့အတွက် တာဝန်အသစ်တွေကို စီစဉ်ပေးဖို့ များတယ်” ပေါ့။ ဒါပေမဲ့ မကြာခင်မှာပဲ ကျွန်မရဲ့ တခြားအလုပ်ဖော်သုံးယောက်ကလည်း အသင်းတော်ခေါင်းဆောင်အဖြစ် ရာထူးတိုးခံရတယ်၊ ဒါမှမဟုတ် လူသစ်အသင်းတော်တွေကို ဦးဆောင်ရတယ်။ ဒီသတင်းကိုကြားရတော့ ကျွန်မ ပိုပြီး အနေရခက်သွားတယ်။ သူတို့အားလုံးက ခေါင်းဆောင်တွေ၊ အမှုဆောင်တွေဖြစ်သွားကြပေမဲ့ ကျွန်မက လုံးဝ နေရာမရွေ့ဘူး။ သူတို့လုပ်နေတဲ့အလုပ်တွေအားလုံးကို ကျွန်မ လွှဲပြောင်းယူရတယ်။ အဆုံးထိ ဒါတွေအားလုံးကို တာဝန်ယူရမယ့်ပုံပဲ။ ကျွန်မလည်း အဖွဲ့ထဲမှာ အလုပ်လုပ်ခဲ့ပါတယ်။ ဒီတော့ ကျွန်မအစားဘာလို့ သူတို့အားလုံး ရာထူးတိုးသွားတာလဲ။ ကျွန်မ တကယ် အဲဒီလောက်ဆိုးလို့လား။ သူတို့က ကျွန်မထက်သာတယ်လို့ ညီအစ်ကိုမောင်နှမတွေက ထင်ပုံပဲ။ အခု ကျွန်မက ကျွန်မအလုပ်ဖော်တွေအားလုံးထဲမှာ အဆိုးဆုံးပဲ။ ကျွန်မက ပျိုးထောင်ပေးဖို့ မတန်ဘူးလို့ ခေါင်းဆောင်တွေက ထင်တာလား။ ကျွန်မအပေါ် တစ်ဖက်သတ်အမြင်တွေရှိနေတာလား ပေါ့။ သူတို့အလုပ်ကို ကျွန်မ တကယ်ကိုတာဝန်မယူချင်ခဲ့ဘူး။ ပိုပြီး တာဝန်ယူလေလေ တခြားအလုပ်အမျိုးအစားတွေကို ပိုပြီးမလုပ်နိုင်လေလို့ ခံစားမိတယ်။ ကျွန်မအလုပ်ပြီးသွားတဲ့အချိန်မှာ ကျွန်မအလုပ်ဖော်တွေက နည်းနည်းလေ့ကျင့်ပြီးနေကြပြီ။ သူတို့က သူတို့အလုပ်ကို ရင်းနှီးပြီး စည်းမျဉ်းတချို့ကို ကျွမ်းကျင်သွားမှာပဲ။ ဒါပေမဲ့ ကျွန်မကတော့ လုံးဝ လူသစ်ပဲဖြစ်နေမှာ။ နောက်ပိုင်းမှာ ကျွန်မက ဧဝံဂေလိဟောဖို့၊ လူသစ်တွေကို ရေလောင်းဖို့ စေလွှတ်ခံရပြီး ကျွန်မရဲ့ အရင်ကအလုပ်ဖော်က ကျွန်မရဲ့ ကြီးကြပ်သူဖြစ်လာရင် ဒီလောက်ကြီးတဲ့ ကွာဟမှုက တော်တော်ရှက်စရာကောင်းမှာပဲ ပေါ့။ ကျွန်မ တွေးကြည့်လေလေ၊ ခံစားရတာ ဆိုးလေလေပဲ။ ညီအစ်ကိုမောင်နှမတွေက သူတို့တာဝန်တွေကို ကျွန်မ လွှဲပြောင်းယူဖို့ ပြောတော့ ကျွန်မ တော်တော်ဆန့်ကျင်မိတယ်။ ကျွန်မ စိတ်ဆိုးပြီး မလုပ်ချင်ခဲ့ဘူး။ နှစ်ရက်ကျော်ကြာတဲ့အထိ သူတို့ ကျွန်မကို လွှဲပေးတဲ့တာဝန်တွေကို ဘယ်လိုလုပ်ရမယ်ဆိုတာ သင်ဖို့ မကြိုးစားဘူး။ ကျွန်မရဲ့ ကိုယ်ပိုင်အလုပ်ကို သိပ်ဂရုမစိုက်ခဲ့ဘူး။ အချိန်ဆွဲပြီး အလုပ်ကို နောက်ဆက်တွဲ ဆက်မလုပ်ခဲ့ဘူး။ ဘယ်ပြဿနာတွေက ဖြေရှင်းဖို့လိုတယ်၊ ကိစ္စတွေကို ဘယ်လိုကောင်းအောင်လုပ်ရမယ်ဆိုတာ မစဉ်းစားခဲ့ဘူး။ ဘုရားသခင် စီစဉ်တဲ့ ပတ်ဝန်းကျင်ကို နာခံဖို့ ကိုယ့်ကိုယ်ကိုယ် ပြောခဲ့ပေမဲ့ ကျွန်မက မတက်မကြွဖြစ်တာ၊ စိတ်မပါတာ၊ စိတ်မဝင်စားတာတွေ ဖြစ်နေတုန်းပဲ။ ဆုတောင်းတဲ့အခါမှာ ဘာပြောရမှန်းမသိဘူး။ ဘုရားနှုတ်ကပတ်တော်တွေကို ကျွန်မရဲ့ စိတ်နှလုံးနဲ့ မဖတ်ခဲ့ဘူး။ နည်းနည်းတော့ သတိထားမိတယ်။ ကျွန်မ ဘုရားရှေ့ကိုလာပြီး ဆုတောင်းတယ်။ “ဘုရားသခင် အခုရက်ပိုင်းမှာ သမီးအလုပ်ဖော်ရဲ့အလုပ်ကို လွှဲယူဖို့ အရမ်းဆန့်ကျင်မိနေပါတယ်။ သမီးအခြေအနေက မမှန်တာကို သိပါတယ်။ ဒါကြောင့် ကိုယ့်ကိုယ်ကိုယ်သိဖို့အတွက် သမီးကို လမ်းပြတော်မူပါ” ဆိုပြီးတော့။

ဆုတောင်းပြီးတဲ့နောက်မှာ ကျွန်မအခြေအနေအပေါ် နည်းနည်းသတိထားမိစေတဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ ဘုရားသခင်၏ နှုတ်ကပတ်တော်၌ ပြောထားသည်- “ယခုအခါတွင် သင်တို့အားလုံးသည် သင်တို့တာဝန်များကို အချိန်ပြည့် ထမ်းဆောင်သူများဖြစ်သည်။ သင်တို့သည် မိသားစု၊ အိမ်ထောင်၊ သို့မဟုတ် ချမ်းသာကြွယ်ဝမှု၏ ချုပ်ချယ်ခြင်း၊ သို့မဟုတ် ချည်နှောင်ခြင်းကို မခံရပေ။ သင်တို့သည် ယင်းမှ ထွက်မြောက်ပြီးဖြစ်သည်။ သို့ရာတွင်သင်တို့၏ ခေါင်းထဲတွင် ပြည့်နေသော အယူအဆများ၊ စိတ်ကူးခြင်းများ၊ အသိပညာများ၊ တစ်ကိုယ်ရေ ရည်ရွယ်ချက်နှင့် ဆန္ဒများသည် နဂိုပုံစံကနေ မပြောင်းလဲဘဲ တည်ရှိနေသည်။ ထို့ကြောင့် ဂုဏ်သတင်း၊ အဆင့်အတန်း၊ သို့မဟုတ် ၎င်းတို့ကို ထိတွေ့မှုပေးနိုင်သောအရာပါဝင်သော အရာတစ်ခုခုတွင် ဥပမာအားဖြင့် ဘုရားသခင်၏ အိမ်တော်သည် ပါရမီရှိသူ အမျိုးမျိုးတို့ကို ပြုစုပျိုးထောင်ရန် စီစဉ်သည်ဟု လူတို့က ကြားသည့်အခါ လူတိုင်း၏ စိတ်နှလုံးက ကြိုတင်မျှော်မှန်းကြပြီး သင်တို့တစ်ဦးချင်းစီတိုင်းက မိမိကိုယ်ကိုယ်အတွက် အစဉ်နာမည်တစ်ခုရရှိလိုပြီး အသိအမှတ်ပြုခြင်း ခံရလိုသည်။ လူတိုင်းက အဆင့်အတန်းနှင့် ဂုဏ်သတင်းအတွက် ယှဉ်ပြိုင်လိုကြသည်။ ၎င်းတို့သည် ဤအရာကို ရှက်ကြသည်။ သို့သော် ဤသို့မပြုလုပ်လျှင် ၎င်းတို့က မကျေနပ်ကြချေ။ ၎င်းတို့သည် လူတစ်ယောက်က ထင်ပေါ်သည်ကို မြင်သည့်အခါ မနာလိုမုန်းတီးပြီး မကျေမနပ်ဖြစ်ကြသည်။ ဤသည်မှာ မမျှတဟု ခံစားကြသည်။ ‘အဘယ်ကြောင့် ငါက မထင်ပေါ်နိုင်သနည်း။ အဘယ်ကြောင့် အခြားလူတို့က ဂုဏ်ကျက်သရေကို အမြဲ ရရှိသနည်း။ အဘယ်ကြောင့် ငါ့အလှည့် လုံးဝ မရောက်သနည်း။’ ဟု စဉ်းစားကြသည်။ ထို့နောက် ၎င်းတို့သည် မကျေမချမ်းမှု ခံစားရ ပြီးနောက်တွင် ယင်းကို ၎င်းတို့က ချုပ်တည်းရန် ကြိုးစားသော်လည်းမတတ်နိုင်ပေ။ ၎င်းတို့သည် ဘုရားသခင်ထံ ဆုတောင်းပြီး တစ်ခဏမျှ သက်သာသလို ခံစားရသော်လည်း နောက်ပိုင်းတွင်၊ ဤကဲ့သို့သော ကိစ္စရပ်မျိုးကို တစ်ဖန် ကြုံရသည့်အခါ၊ ၎င်းတို့သည် ယင်းကို မကျော်လွှားနိုင်ပေ။ ဤအရာက ရင့်ကျက်မှုမရှိသည့် ဝိညာဉ်အသက်တာ အခြေအနေကို ပြသသည် မဟုတ်လော။ လူတို့သည် ထိုသို့သော အခြေအနေတွေထဲ ကျဆင်းရသောအခါ ၎င်းတို့သည် စာတန်၏ ထောင်ချောက်အတွင်းသို့ ကျဆင်းပြီးဖြစ်သည် မဟုတ်လော။ ဤသည်တို့မှာ လူသားများကို ချည်နှောင်သော စာတန်၏ ဖောက်ပြန်ပျက်စီးသည့် သဘာဝ၏ အချုပ်အနှောင်များ ဖြစ်ကြသည်။...သင် ပိုမို ကြိုးပမ်းလေလေ၊ အမှောင်ထုက သင့်ကို ဝိုင်းရံ လေလေ ဖြစ်လိမ့်မည်ဖြစ်ပြီး၊ မနာလို ဝန်တိုမှုနှင့် မုန်းတီးမှုတို့ကို သာ၍ သင်ခံစားရလေလေဖြစ်ကာ သင်၏ ရယူလိုသည့်စိတ်ဆန္ဒက ပို၍သာ သန်မာလာလိမ့်မည်ဖြစ်သည်။ သင်၏ ရယူလိုသည့်ဆန္ဒ ပိုမိုသန်မာလေလေ၊ ထိုသို့လုပ်ဆောင်နိုင်စွမ်း လျော့နည်းလေလေ ဖြစ်လိမ့်မည်ဖြစ်ပြီး ရရှိမှုလျော့နည်းသည်နှင့်အမျှ သင်၏ မုန်းတီးမှု တိုးပွားလေလေ ဖြစ်လိမ့်မည်။ သင်၏ မုန်းတီးမှု တိုးပွားသည်နှင့်အမျှသင်သည် အတွင်း၌ ပိုတိုး၍ မှောင်မိုက်လေလေ ဖြစ်မည်။ အတွင်း၌ သင် မှောင်မိုက်လေလေ၊ သင်၏တာဝန်ကို ပိုမိုညံ့ဖျင်းစွာ သင်ဆောင်ရွက်လေလေဖြစ်ပြီး၊ သင်၏တာဝန်ကို ပိုမိုညံ့ဖျင်းစွာ သင်ဆောင်ရွက်လေလေ၊ ဘုရားသခင်၏ အိမ်တော်အတွက် သင် အသုံးဝင်မှု လျော့နည်းလေလေ ဖြစ်လိမ့်မည်။ ဤသည်မှာ ချိတ်ဆက်ထားသော ရုန်းမထွက်နိုင်သည့် ဝဲသြဃ ဖြစ်သည်။ သင်သည် သင်၏တာဝန်ကို မည်သည့်အခါတွင်မျှ ကောင်းစွာ မဆောင်ရွက်နိုင်ပါက၊ တဖြည်းဖြည်း ထုတ်ပယ်ခံရလိမ့်မည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားနှုတ်ကပတ်တော်က ကျွန်မအခြေအနေကို ဖွင့်ပြတယ်။ ဂုဏ်သတင်းနဲ့ အဆင့်အတန်းကိုလိုချင်တဲ့ ကျွန်မဆန္ဒက မပြည့်တာကြောင့် ဒီရက်တွေအတွင်းမှာ ကျွန်မ အရမ်းအာခံပြီး မကျေမနပ်ဖြစ်နေတာပါ။ ကျွန်မ အလုပ်ဖော်တွေက ရာထူးတိုးတာကို ကျွန်မမြင်တော့ ကျွန်မစိတ်နှလုံးက နိုးကြွလာတယ်။ ကျွန်မလည်း ရာထူးတိုးခံရဖို့ မျှော်လင့်တယ်။ ဂုဏ်အဆင့်အတန်းကို ရပြီး လူတွေအထင်ကြီးတာ ခံရဖို့ပေါ့။ ဒါပေမဲ့ ကျွန်မခေါင်းဆောင်တွေက ကျွန်မကို ရာထူးတိုးပေးဖို့ မရည်ရွယ်ဘဲ ကျွန်မအလုပ်ဖော်တွေရဲ့အလုပ်ကို လွှဲပြောင်းယူခိုင်းတာကို ကျွန်မသိတဲ့အချိန်မှာ ကျွန်မအလုပ်ဖော်တွေကို မနာလိုဖြစ်ခဲ့တယ်။ ခေါင်းဆောင်တွေက ကျွန်မကို တစ်ဖက်သတ်အမြင်တွေထားတယ်၊ ကျွန်မကို အထင်တောင်သေးတယ်လို့ ကျွန်မ ယုံကြည်ခဲ့တယ်။ ခေါင်းဆောင်တွေရဲ့ အမြင်မှာ ကျွန်မက အဆိုးဆုံးဖြစ်နေတာ၊ ကျွန်မက လုံးဝ ဘာရာထူးမှမရှိဘဲ ကျွန်မအလုပ်ဖော်တွေအားလုံးက ခေါင်းဆောင်တွေ၊ ကြီးကြပ်သူတွေအဖြစ် ရာထူးတိုးခံရတာတွေကို တွေးမိတော့ ကျွန်မ စိတ်ဆင်းရဲပြီး မကျေမနပ်ဖြစ်တယ်။ ကျွန်မရဲ့ ဒေါသကို ကျွန်မတာဝန်အပေါ်တောင် ဖွင့်ချခဲ့တယ်။ ကျွန်မကိုပေးထားတဲ့ တာဝန်တွေမှာဖြစ်ပျက်နေတာတွေကို ဂရုမစိုက်ခဲ့ဘူး။ ကိုယ်ပိုင်အလုပ်ကို စိတ်ထည့်ပြီးမလုပ်ခဲ့ဘူး။ ကျွန်မက ဒီပုန်ကန်တဲ့အခြေအနေမှာအသက်ရှင်နေတာကို မြင်ရတာကို ဘုရားက မုန်းတီးတယ်။ ဒါကြောင့် ဆုတောင်းတဲ့အခါ ကျွန်မ စကားလုံးမရှိခဲ့ဘူး။ ဘုရားနှုတ်ကပတ်တော်ကနေ ဉာဏ်အလင်းဖွင့်ပြမှုမရှိဘူး။ ကျွန်မတာဝန်မှာ ပိုဆိုးလာတယ်။ ဂုဏ်အဆင့်အတန်းအတွက် ယှဉ်ပြိုင်တာက မှောင်မိုက်ခြင်းဆီကို ခေါ်ဆောင်သွားတဲ့ ရုန်းမထွက်နိုင်တဲ့စက်ဝန်းတစ်ခုဖြစ်တယ်လို့ ဘုရားနှုတ်ကပတ်တော်ကပြောတယ်။ ကျွန်မက အဲဒီထဲမှာရှိနေတာ။ ဒီအချိန်ကာလကို ပြန်စဉ်းစားကြည့်တော့ ကျွန်မတာဝန်ကို အဆုံးထိ ကိုင်စွဲထားမယ်ဆိုတဲ့ ကျွန်မရဲ့ ကျိန်ဆိုမှုကို ပြန်အမှတ်ရမိတယ်။ ဒါပေမဲ့ သူများတွေ ရာထူးတိုးခံရတာကို မြင်ရပြီး ဂုဏ်အဆင့်အတန်းလိုချင်တဲ့ ကျွန်မဆန္ဒ မပြည့်တာနဲ့ တစ်ပြိုင်နက် တာဝန်မှာ စိတ်ဝင်စားမှုမရှိတော့ဘူး။ ဂုဏ်အဆင့်အတန်းလိုချင်တဲ့ ကျွန်မဆန္ဒက ပြင်းလွန်းတယ်။ ကျွန်မအခြေအနေကို ဖြေရှင်းဖို့အတွက် သမ္မာတရားကို အမြန်ရှာဖွေခဲ့ပါတယ်။

အဲဒီနောက်မှာ ကျွန်မအခြေအနေကို ဖြေရှင်းပေးတဲ့ ရာထူးတိုးခြင်းနဲ့ပျိုးထောင်ပေးခြင်းကို ဘယ်လိုမြင်ရမယ်ဆိုတဲ့ ဘုရားနှုတ်ကပတ်တော်တစ်ပိုဒ်ကို ကျွန်မဖတ်တယ်။ ဘုရားသခင်၏ နှုတ်ကပတ်တော်၌ ပြောထားသည်- “သင်သည် မိမိကိုယ်ကို ခေါင်းဆောင်ဖြစ်ရန် သင့်တော်သည်၊ ပါရမီ၊ အစွမ်းအစနှင့် ခေါင်းဆောင်မှုအတွက် လူ့သဘာဝတို့ကို ပိုင်ဆိုင်သည်ဟု ထင်သည့်တိုင်အောင် ဘုရားသခင်၏အိမ်တော်က သင့်ကို ရာထူးမတိုးပေးဘဲ ညီအစ်ကိုမောင်နှမများက သင့်ကို မတင်မြှောက်လျှင် ဤကိစ္စကို သင်မည်သို့ ကိုင်တွယ်သင့်သနည်း။ ဤတွင် သင် လက်တွေ့လုပ်ဆောင်နိုင်သည့် လမ်းကြောင်းတစ်ခုရှိသည်။ သင်သည် မိမိကိုယ်ကို နှံ့နှံ့စပ်စပ်သိရမည်။ သင်သည် အမှန်တကယ်ပင် သင်၏ လူ့သဘာဝ၌ ပြဿနာတစ်ခုရှိမရှိ၊ သို့မဟုတ် သင်၏ ဖောက်ပြန်ပျက်စီးသော စိတ်သဘောထား၏ အချို့သွင်ပြင်လက္ခဏာများက လူတို့ကို သဘောမကျဖြစ်စေခြင်း ရှိမရှိ၊ သင်သည် သမ္မာတရား စစ်မှန်မှုကို မပိုင်ဆိုင်ဘဲ သူတစ်ပါးတို့အတွက် လက်မခံနိုင်ဖွယ်ဖြစ်ခြင်း ရှိမရှိ၊ သို့မဟုတ် သင်ထမ်းဆောင်သည့်တာဝန်သည် ကျေနပ်ဖွယ်မရှိခြင်း ဖြစ်မဖြစ်တို့ကို ကြည့်ရှုလော့။ ဤအရာအားလုံးကို သင် ဆင်ခြင်ကြည့်ရမည်ဖြစ်ပြီး အတိအကျ မည်သည့်နေရာတွင် လိုအပ်ချက်ရှိသည်ကို ကြည့်ရမည်။ အချိန်အနည်းငယ် ဆင်ခြင်ပြီးနောက် သင်၏ ပြဿနာက မည်သည့်နေရာတွင်ရှိသည်ကို တွေ့ပြီးနောက်တွင် ယင်းကို ဖြေရှင်းရန် သမ္မာတရားကို ချက်ချင်းရှာဖွေပြီး သမ္မာတရားစစ်မှန်မှုသို့ ဝင်ရောက်ရမည်။ ပြောင်းလဲမှုတစ်ခုကို ရရှိဖို့၊ ကြီးထွားဖို့ ကြိုးပမ်းရမည်။ ဤသို့ဖြင့် သင့်အနီးမှလူများက မြင်သောအခါ ၎င်းတို့က ‘ယခုတစ်လောတွင် သူသည် ယခင်ကထက်ပို၍ ကောင်းမွန်နေသည်။ သူသည် အဆက်မပြတ် အလုပ်လုပ်ပြီး သူ၏ အလုပ်အကိုင်ကို အလေးအနက်ထားသည်။ အထူးသဖြင့် သမ္မာတရားစည်းမျဉ်းများအပေါ် အာရုံစိုက်သည်။ ကိစ္စများကို စိတ်မြန်လက်မြန်မလုပ်၊ သို့မဟုတ် ဂရုမစိုက်ဘဲ ဝတ်ကျေတမ်းကျေ မလုပ်ဆောင်ပေ။ သူ၏ အလုပ်နှင့်ပတ်သက်ပြီး ပို၍ တာဝန်ကျေပွန်ကာ တာဝန်သိတတ်သည်။ သူသည် အနည်းငယ် ကြွားဝါပြောဆိုလေ့ရှိခဲ့သည်။ သို့သော် ယခုအခါတွင် သူသည် အလွန်ပင်ပို၍ အပြောအဆိုသိုသိပ်ပြီး ခြယ်လှယ်လွန်းခြင်းမရှိတော့ပေ။ သူမည်သည့်အရာလုပ်နိုင်သည်ကို မကြွားဝါပေ။ တစ်စုံတစ်ခုကို ပြီးစီးသောအခါ တစ်ခုခုကို မှားယွင်းစွာ လုပ်ဆောင်မိမည်စိုးသောကြောင့် ယင်းကို ထပ်ခါထပ်ခါ ဆင်ခြင်ကြည့်သည်။ အမှုအရာများကို လုပ်ဆောင်သောအခါတွင် သူသည် ပို၍ သတိရှိသည်။ ယခုအခါတွင် သူ၏ စိတ်နှလုံး၌ ဘုရားသခင်ကို ကြောက်ရွံ့သည်။ အထူးသဖြင့် ပြဿနာအနည်းငယ်ကို ဖြေရှင်းရန် သမ္မာတရားကို မိတ်သဟာယဖွဲ့နိုင်သည်။ သူသည် အမှန်တကယ်ပင် ကြီးထွားရင့်ကျက်လာပြီဖြစ်သည်။’ ဟု ပြောဆိုကြလိမ့်မည်။ သင့်အနီးတွင် ရှိသောသူတို့သည် သင်နှင့် အချိန်အတန်ကြာ ဆက်ဆံပြီးသောအခါ သင်သည် သိသိသာသာပြောင်းလဲပြီး ကြီးထွားရင့်ကျက်လာပြီဖြစ်သည်ကို ၎င်းတို့ တွေ့ကြလိမ့်မည်။ သင်၏ နေ့စဉ်အသက်တာနှင့် သူတစ်ပါးတို့အပေါ် သင်၏ ပြုမူဆောင်ရွက်မှုတွင်၊ သင်၏အလုပ်အပေါ် သင်၏ သဘောထားတွင်၊ သမ္မာတရားစည်းမျဉ်းများကဲ့သို့သောအရာများကို သင် ကိုင်တွယ်ဆက်ဆံရာတွင်၊ သင်သည် ယခင်ကထက်ပို၍ အားစိုက်ထုတ်ကြောင်း၊ သင်၏ပြောဆိုပြုမူမှုများတွင် ပို၍ စည်းကမ်းရှိကြောင်းကို တွေ့ကြလိမ့်မည်။ ညီအစ်ကိုမောင်နှမများက ဤအရာအားလုံးကိုမြင်ပြီး အလေးအနက်ထားလျှင် နောက်တစ်ကြိမ်ရွေးကောက်ပွဲတွင် သင်သည် ကိုယ်စားလှယ်လောင်းအဖြစ် ယှဉ်ပြိုင်ကောင်း ယှဉ်ပြိုင်နိုင်လိမ့်မည်။ ကိုယ်စားလှယ်လောင်းတစ်ယောက်အနေဖြင့် သင်သည် မျှော်လင့်ချက်တစ်ခုရှိလိမ့်မည်။ အရေးကြီးတာဝန်အချို့ကို သင် အမှန်တကယ် ထမ်းဆောင်နိုင်လျှင် ဘုရားသခင်၏ ကောင်းချီးကို သင်ရရှိလိမ့်မည်။ သင်သည် အမှန်တကယ် ဝန်ထုပ်ဝန်ပိုးထမ်းရွက်ပြီး တာဝန်သိစိတ်ရှိလျှင်၊ ဝန်ထုပ်ကို သယ်ဆောင်လိုလျှင် သင့်ကိုယ်သင် အလျင်အမြန် လေ့ကျင့်လော့။ သမ္မာတရားအား လက်တွေ့လုပ်ဆောင်ခြင်းကို အာရုံစိုက်ပြီး စည်းမျဉ်းနှင့်အညီ ဆောင်ရွက်လော့။ သင်သည် ဘဝအတွေ့အကြုံရှိပြီး သက်သေခံချက် စာများရေးနိုင်သည်နှင့် သင်သည် အမှန်တကယ် ကြီးထွားရင့်ကျက်လိမ့်မည်။ သင်သည် ဘုရားသခင်အတွက် သက်သေခံနိုင်လျှင် သန့်ရှင်းသောဝိညာဉ်တော်၏ အလုပ်ကို သေချာပေါက် ရနိုင်သည်။ သန့်ရှင်းသောဝိညာဉ်တော်က အလုပ်လုပ်လျှင် ဘုရားသခင်က သင့်အား မျက်နှာသာပေးပြီး ကြည့်ရှုလိမ့်မည်။ သန့်ရှင်းသောဝိညာဉ်တော်က သင့်ကို လမ်းပြလျက်ဖြင့် သင်၏ အခွင့်အလမ်းသည် မကြာခင်တွင် ထွက်ပေါ်လာမည်။ ယခုတွင် သင်သည် ဝန်ထုပ်ဝန်ပိုးရှိနိုင်သည်။ သို့သော် သင်၏ ဝိညာဉ်ရင့်ကျက်မှုသည် မလုံလောက်ဘဲ သင်၏ ဘဝအတွေ့အကြုံက နည်းပါးလွန်းသည်။ ထို့ကြောင့် သင်သည် ခေါင်းဆောင်ဖြစ်လာခဲ့လျှင်ပင် သင်သည် လဲကျဖို့ ဖြစ်နိုင်ခြေရှိပေမည်။ အသက်ဝင်ရောက်မှုကို သင်လိုက်စားရမည်။ သင်၏ လွန်ကျူးသောဆန္ဒများကို ဖြေရှင်းရမည်။ ဘုရားသခင်က မည်သည့်အရာကို စီစဉ်ညွှန်ကြားသည်ဖြစ်စေ၊ စီစဉ်သည်ဖြစ်စေ မကျေမနပ်ဖြစ်သော စကားများမရှိဘဲ နောက်လိုက်တစ်ယောက် လိုလိုလားလားဖြစ်ပြီး ဘုရားသခင်ကို ရိုးသားစွာ နာခံလာရမည်။ ဤဝိညာဉ်ရင့်ကျက်မှုကို သင်ပိုင်ဆိုင်သောအခါ သင်၏ အခွင့်အလမ်းက ရောက်လာလိမ့်မည်။ လေးလံသောဝန်ကို သင် ထမ်းလိုခြင်း၊ သင့်တွင် ဤဝန်ထုတ်ဝန်ပိုးရှိခြင်းသည် ကောင်းသောအရာတစ်ခုဖြစ်သည်။ ဤသည်မှာ သင့်တွင် အပြုသဘောဆောင်သော၊ တက်ကြွသော စိတ်နှလုံးရှိသည်၊ ဘုရားသခင်၏ အလိုတော်နောက်သို့ လိုက်ချင်ပြီး ဘုရားသခင်၏ ရည်ရွယ်ချက်များကို ထောက်ထားလိုသည်ကို ပြသည်။ ဤသည်မှာ ရည်မှန်းချက်မဟုတ်ဘဲ စစ်မှန်သည့် ဝန်ထုပ်ဝန်ပိုးဖြစ်သည်။ ယင်းသည် သမ္မာတရားကိုလိုက်စားသူတို့၏ တာဝန်ဖြစ်ပြီး ၎င်းတို့လိုက်စားမှု၏ ရည်ရွယ်ချက်ဖြစ်သည်။ သင်သည် တစ်ကိုယ်ကောင်းမဆန်ဘဲ သင်၏ကိုယ်ကျိုးအတွက် မဟုတ်ဘဲ ဘုရားသခင်ကို သက်သေခံပြီး ဘုရားသခင်ကို ကျေနပ်စေဖို့ဖြစ်လျှင် သင်လုပ်ဆောင်နေသည့်အရာသည် ဘုရားသခင် ကောင်းချီးအပေးဆုံးအရာဖြစ်သည်။ ဘုရားသခင်သည် သင့်အတွက် သင့်တော်သော အစီအစဉ်များကို လုပ်ဆောင်လိမ့်မည်။...ဘုရားသခင်၏ အလိုတော်သည် သူ့အတွက် သက်သေခံနိုင်သောလူများကို ပို၍ ရရှိရန်ဖြစ်သည်။ ဤသည်မှာ သူ့ကိုချစ်သောသူအားလုံးကို စုံလင်စေရန်၊ သူနှင့် စိတ်နှလုံးတစ်လုံးတစ်ဝတည်းရှိသော လူတစ်စုကို အမြန်ဆုံး ပြုလုပ်ရန်အတွက်ဖြစ်သည်။ ထို့ကြောင့် ဘုရားသခင်၏ အိမ်တော်တွင် သမ္မာတရားကို လိုက်စားသူအားလုံးသည် ကြီးမားသော အလားအလာများရှိကြသည်။ ဘုရားသခင်ကို ရိုးသားစွာချစ်သောသူများ၏ အလားအလာသည် အကန့်အသတ်မရှိပေ။ ဘုရားသခင်၏ အလိုတော်ကို လူတိုင်း နားလည်သင့်သည်။ ဤဝန်ထုပ်ဝန်ပိုးကို ရရှိခြင်းသည် အမှန်တကယ်ပင် အပြုသဘောဆောင်သောအရာဖြစ်သည်။ အသိစိတ်နှင့် ဆင်ခြင်တုံတရားရှိသောသူတို့ ပိုင်ဆိုင်သင့်သည့် အရာတစ်ခုဖြစ်သည်။ သို့သော် လေးလံသောဝန်ကို လူတိုင်းက မလွဲမသွေ ခံယူနိုင်လိမ့်မည်မဟုတ်ပေ။ ဤခြားနားချက်က မည်သည့်နေရာမှ လာသနည်း။ သင်၏ အားသာချက်များ၊ သို့မဟုတ် လုပ်ကိုင်နိုင်စွမ်းက မည်သည့်အရာဖြစ်စေ၊ သင်၏ ဉာဏ်ရည်က မည်မျှမြင့်သည်ဖြစ်စေ အရေးပါသည့်အရာမှာ သင်၏ လိုက်စားမှုနှင့် သင်လျှောက်သည့်လမ်းကြောင်း ဖြစ်သည်။” (အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း) ကိုယ်က ရာထူးတိုးခံရပြီး ပျိုးထောင်ခံရမလားဆိုတာ ကိုယ့်ရဲ့ လိုက်စားမှုနဲ့ လမ်းကြောင်းအပေါ်မူတည်တယ်ဆိုတာ ဘုရားနှုတ်ကပတ်တော်ကနေ ကျွန်မ မြင်ခဲ့ပါတယ်။ သမ္မာတရားကိုလိုက်စားပြီး အမှန်တကယ် တာဝန်ခံယူရင် အစွမ်းအစနဲ့ ပါရမီတချို့ရှိရင် ဘုရားအိမ်တော်က အခွင့်အရေးပေးမယ်။ ရာထူးတိုးပြီး ပျိုးထောင်ပေးမယ်။ အရေးကြီးတဲ့ တာဝန်တွေကို ပေးလိမ့်မယ်။ ဒါပေမဲ့ လူတွေက သမ္မာတရားကို မလိုက်စားဘဲ လမ်းမှားလိုက်ရင် ခေါင်းဆောင်ဖြစ်လာရင်တောင် ကြာရှည်ခံမှာမဟုတ်ဘူး။ ဒီလိုလူတွေက ရာထူးတိုးဖို့အတွက် မသင့်တော်ဘူး။ ဘုရားနှုတ်ကပတ်တော်နဲ့ ကိုယ့်ကိုယ်ကိုယ် ယှဉ်ကြည့်ပြီး ရှက်မိတယ်။ ကျွန်မက ကျိုးကြောင်းမသင့်ခဲ့ဘဲ ကိုယ့်ကိုယ်ကိိုယ်နဲ့ ကျွန်မရဲ့ တကယ့် ဝိညာဉ်ရင့်ကျက်မှုကို အမှန်တကယ် သိမြင်မှုမရှိခဲ့ဘူးဆိုတာ မြင်ခဲ့ပါတယ်။ ကျွန်မက အထူးသဖြင့် လုပ်နိုင်ကိုင်နိုင်ပြီး တော်တယ်၊ ကျွန်မ အလုပ်ဖော်တွေ ရာထူးတိုးရင်၊ ကျွန်မလည်း ရာထူးတိုးခံရသင့်တယ်လို့ ထင်ခဲ့တယ်။ ကျွန်မက သမ္မာတရားကို လိုက်စားတဲ့သူတစ်ယောက်ဖြစ်သလား၊ ကျွန်မလူ့သဘာဝက အရည်အချင်းပြည့်မီသလား၊ အလုပ်ရဲ့တာဝန်ကို ခံနိုင်သလားဆိုတာကို ကျွန်မ မကြည့်ခဲ့ဘူး။ အဒီအစား ကျွန်မက မစဉ်းမစားနဲ့ ယှဉ်ကြည့်ခဲ့ပြီး ရာထူးတိုးခံရဖို့ အားထုတ်တယ်။ တကယ်တမ်းတော့ ကျွန်မက ဘုရားသခင်ရဲ့ အလိုတော်ကို လုံးဝ မထောက်ထားခဲ့ဘူး။ အသင်းတော်အလုပ်ကို မျှဝေမလုပ်ချင်ခဲ့ဘဲ တာဝန်တွေကို မဖြည့်ဆည်းချင်ခဲ့ဘူး။ ကျွန်မက ကျွန်မအလုပ်ဖော်တွေထက် ပိုမဆိုးဘူးဆိုတာ သက်သေပြချင်ခဲ့တယ်။ ပိုများတဲ့လူတွေရှေ့မှာ ကြွားဝါပြီး သူများတွေ ကျွန်မကို အထင်ကြီးအောင်လုပ်ဖို့ မြင့်မားတဲ့ အဆင့်အတန်းကို ရချင်ခဲ့တယ်။ ကျွန်မက တာဝန်ကို ကိုယ်ပိုင်ရည်မှန်းချက်တွေ၊ ဆန္ဒတွေနဲ့ ထမ်းဆောင်ခဲ့တာ။ ဒါကြောင့် ကျွန်မက ခေါင်းဆောင်ဖြစ်လာရင်တောင် ဂုဏ်အဆင့်အတန်းနောက်ကို လိုက်နေဦးမှာပဲ။ ဂုဏ်သတင်းနဲ့ အဆင့်အတန်းအတွက် အလုပ်လုပ်တာက တာဝန်တစ်ခုကို ကောင်းကောင်းလုပ်ဖို့ မဖြစ်နိုင်ဘူး။ ကျွန်မ ခေါင်းဆောင်မဖြစ်တာက ကျွန်မအတွက် ကာကွယ်ပေးခြင်းပဲ။ ရာထူးမတိုးတာကို ရင်ဆိုင်ရတဲ့အခါမှာ စစ်မှန်တဲ့ အသိစိတ်ရှိသူတစ်ယောက်က ကိုယ်ပိုင်တာဝန်ကို ကောင်းကောင်းထမ်းဆောင်ဖို့ ကျေနပ်ရောင့်ရဲမှာပဲဆိုတာကိုလည်း ကျွန်မ နားလည်ခဲ့ပါတယ်။ သူတို့ရဲ့ အားနည်းချက်တွေကိုလည်း ဆင်ခြင်ပြီး သူတို့ပြဿနာတွေကို ဖြေရှင်းဖို့ သမ္မာတရားကိုရှာဖွေကြမယ်။ တိုးတက်မှုရှိပြီး ပြောင်းလဲဖို့ ကြိုးပမ်းကြလိမ့်မယ်။ ဘုရားနှုတ်ကပတ်တော်အပေါ် အခြေခံပြီး ကိုယ့်ကိုယ်ကိုယ် ဆင်ခြင်စဉ်းစားရင်းနဲ့ ကျွန်မက တကယ်တမ်းမှာ သာမန်အစွမ်းအစရှိပြီး သမ္မာတရားကို လိုက်စားသူမဟုတ်ဘူးဆိုတာ မြင်ခဲ့ပါတယ်။ ကျွန်မက နေ့စဉ်တာဝန်တွေ ပြီးအောင်လုပ်ဖို့နဲ့တင် ကျေနပ်နေပြီး ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ အာရုံမစိုက်ခဲ့ဘူး။ ဒါကြောင့် ဘုရားသခင်ကို နှစ်များစွာ ယုံကြည်ပြီးတဲ့နောက်မှာ ကျွန်မက ယှဉ်ပြိုင်တတ်နေတုန်းပဲ။ ကျွန်မရဲ့ ဂုဏ်သတင်းနဲ့ အဆင့်အတန်းအတွက် ခဏခဏ စိတ်ပူနေတုန်းပဲ။ အဆင့်အတန်းကို မရတဲ့အခါမှာ ကျွန်မဒေါသကို ကျွန်မတာဝန်အပေါ် ဖွင့်ချပြီး အလုပ်ကို လျစ်လျူရှုခဲ့တယ်။ ကျွန်မက ဘယ်သမ္မာတရားစစ်မှန်မှုမှ လုံးဝ မရှိခဲ့ပါဘူး။ ဒါတောင်မှပဲ ကျွန်မက ရာထူးတိုးချင်တယ်။ ကိုယ့်ကိုယ်ကိုယ် နည်းနည်းလေးမှ သိမြင်မှုမရှိခဲ့ဘူး။ ကျွန်မ ရာထူးတိုးဖို့နောက်ကို ဆက်မလိုက်သင့်ဘူးဆိုတာ သိသွားတယ်။ အဲဒီအစား ကျွန်မ နာခံသင့်ပြီး တာဝန်ကို လက်တွေ့ကျကျထမ်းဆောင်သင့်တယ်။ ဒါက ကျွန်မပိုင်ဆိုင်သင့်တဲ့ အသိစိတ်ပါပဲ။ ဒါကို သဘောပေါက်တော့ ကျွန်မ စိတ်အနှောင့်အယှက်မဖြစ်တော့ဘူး။ လက်ရှိ ရှိနေတဲ့အလုပ်အပေါ်မှာ ပုံမှန်တိုးတက်မှုတွေ စရှိလာခဲ့တယ်။ အဆုံးသတ်အလုပ်ကို ပိုအသေးစိတ်ပြီး ပိုပြီး နှံ့နှံ့စပ်စပ်လုပ်ဖို့နည်းလမ်းကိုလည်း ကျွန်မ စစဉ်းစားတယ်။ နောင်တမရဘဲ ပြီးအောင်လုပ်နိုင်ဖို့ပေါ့။ တာဝန်ရဲ့ လမ်းလွဲမှုတွေ၊ အမှားတွေ၊ ညီအစ်ကိုမောင်နှမတွေရဲ့ အကျိုးအမြတ်တွေကိုလည်း စစ်ဆေးကြည့်တယ်။ ဒီလိုလက်တွေ့လုပ်ဆောင်ပြီး ကျွန်မ စိတ်အေးပြီး စိတ်ချလက်ချဖြစ်တယ်။

အချိန်နည်းနည်းကြာတော့ လူသစ်အသင်းတော်တချို့ကို အချိန်ပိုင်း ကြီးကြပ်ဖို့ အသင်းတော်က ကျွန်မအတွက် စီစဉ်ခဲ့တယ်။ ဒီအစီအစဉ်ကို ကျွန်မ ကြားတော့ ခံစားချက်တွေက ရောထွေးနေတယ်။ ကျွန်မက ချို့ယွင်းချက်တွေ အများကြီးရှိတယ်လို့ ခံစားမိပြီး လူသစ်တွေကို ရေလောင်းခြင်းအားဖြင့် ကျွန်မရဲ့ လေ့ကျင့်မှုကို စမယ်ပေါ့။ ဒါပေမဲ့ အသင်းတော်က ကျွန်မကို ကြီးကြပ်သူအဖြစ်လုပ်ခိုင်းပြီး ပျိုးထောင်ဖို့အတွက် အခွင့်အရေးတစ်ခုပေးခဲ့တယ်။ ခေါင်းဆောင်တွေက ကျွန်မအပေါ် တစ်ဖက်သတ်အမြင်တွေရှိပြီး ကျွန်မကို တမင်သက်သက် ရာထူးတိုးမပေးတာဆိုပြီး သူတို့ကို မှန်းဆပြီး အထင်လွဲခဲ့တယ်။ ဒါပေမဲ့ တကယ်တမ်းတော့ သူတို့က လူတွေကို ရွေးချယ်ပြီး အသုံးပြုတဲ့စည်းမျဉ်းတွေနဲ့ အသင်းတော်အလုပ်ရဲ့ လိုအပ်ချက်တွေအပေါ် အခြေခံပြီး အမှုကိစ္စတွေကို အကဲဖြတ်တာပါ။ ကျွန်မက ဂုဏ်အဆင့်အတန်းအတွက် ယှဉ်ပြိုင်တဲ့ အခြေအနေတစ်မှာ အသက်ရှင်နေတာကြောင့် ဒီလိုတွေးမိတာပါ။ ဒါကြောင့် ကျွန်မက ကျိုးကြောင်းမသင့်ခဲ့တာ။ စဉ်းစားကြည့်ရတာ တော်တော်ရှက်စရာကောင်းပါတယ်။ ကြီးကြပ်သူအဖြစ် လက်တွေ့လုပ်ဆောင်ရင်းနဲ့ ကျွန်မ ဖိအားတွေ အများကြီးခံရတယ်။ ကျွန်မတာဝန်ကို ကောင်းကောင်းလုပ်ဖို့အတွက် သမ္မာတရားနဲ့ ကောင်းကောင်းပြင်ဆင်ထားချင်ခဲ့တယ်။ နောက်ပိုင်းနေ့တွေမှာ ကျွန်မနားမလည်တဲ့အရာတွေကို ကြုံရတဲ့အခါ ကျွန်မအလုပ်ဖော်တွေနဲ့ အဖြေတွေရှာတယ်။ ကျွန်မအချိန်တွေအားလုံးနီးပါးကို အသင်းတော်အလုပ်နဲ့ ကုန်ဆုံးတယ်။ ဒါပေမဲ့ အချိန်နည်းနည်းကြာတော့ ကျွန်မ ကြီးကြပ်တဲ့ အသင်းတော်အလုပ်က သိပ်မထိရောက်ဘူး။ အဲဒီအခါကျမှ ကျွန်မက ချို့ယွင်းချက်တွေ အများကြီးရှိတာကို သိလိုက်ရတယ်။ ဂုဏ်အဆင့်အတန်းရှိရင်တောင်မှ ကိုယ်က သမ္မာတရားမရှိရင် ကောင်းကောင်းလုပ်ဖို့ မဖြစ်နိုင်ဘူးဆိုတာကိုလည်း သဘောပေါက်လိုက်တယ်။ ဒါကြောင့် ကျွန်မက အရင်က အမြဲတမ်းပဲ ခေါင်းဆောင်ဖြစ်ချင်ခဲ့တာကို ပိုပြီးတော့တောင် ရှက်မိတယ်။ အဲဒီအချိန်အတွင်းမှာ ကျွန်မကို သူများတွေလေးစားအောင် ဘယ်လိုလုပ်ရမယ်ဆိုတာကို မစဉ်းစားတော့ဘဲ ကျွန်မတာဝန်ကိုပဲ ကောင်းကောင်းထမ်းဆောင်ချင်တယ်။ ကျွန်မတာဝန်အပေါ် ပိုပြီး လက်တွေ့ကျတဲ့ သဘောထားရှိခဲ့တယ်။ ဒီတော့ ကျော်ကြားမှုနဲ့ အဆင့်အတန်းကို ကျွန်မ လိုက်စားတာက နည်းနည်းပြောင်းသွားတယ်၊ တာဝန်ကို မှန်မှန်ကန်ကန်ထမ်းဆောင်ဖို့ အာရုံစိုက်နိုင်တယ်လို့ ကျွန်မ ယုံကြည်ခဲ့တယ်။ ဒါပေမဲ့ နောက်ထပ်ပတ်ဝန်းကျင်တစ်ခုက ကျွန်မအပေါ် ကျရောက်လာတဲ့အခါ ကျွန်မ ထပ်ပြီး ဖော်ထုတ်ခံရတယ်။

၂၀၂၁ခုနှစ်၊ ဇွန်လမှာ အလုပ်ပိုများပြီး ပြီးရမယ့်အချိန်အရမ်းနီးကပ်တဲ့ နောက်ထပ်ပရောဂျက်တစ်ခုကို တာဝန်ယူဖို့ အသင်းတော်ကကျွန်မကို စီစဉ်ပေးတယ်။ အခက်အခဲတွေ အများကြီးကို ရင်ဆိုင်ရပေမဲ့ ကျွန်မတို့အားလုံးအလုပ်ကြိုးစားကြပြီး သုံးလေးလကြာပြီးတဲ့နောက်မှာ ကျွန်မတို့အလုပ်က ပိုပြီး ထိရောက်လာတယ်။ အရင်နှစ်ကအလုပ်ထက် နှစ်ဆပိုပြီးခဲ့တယ်။ ကျွန်မ တော်တော်ဂုဏ်ယူမိတယ်။ ကျွန်မတို့ ဒီရလဒ်တွေကိုရတဲ့နေရာမှာ ကျွန်မက တစ်စိတ်တစ်ပိုင်းပါဝင်ခဲ့တယ် ဒါကြောင့် ခေါင်းဆောင်တွေက တစ်ယောက်ယောက်ကို ရာထူးတိုးပေးချင်ရင် ကျွန်မကို စဉ်းစားဖို့ ဖြစ်နိုင်ခြေရှိတယ်လို့ ခံစားမိခဲ့တယ်။ မျှော်လင့်မထားဘဲနဲ့ နောက်သုံးလေးရက်မှာ ခေါင်းဆောင်တွေက လူတွေကို ရာထူးတိုးပေးပြီး လေ့ကျင့်ပေးဖို့ ဆွေးနွေးနေတာကို ကျွန်မ ကြားရတယ်။ ပြီးတော့ ကျွန်မ သိခဲ့ဖူးတဲ့ ညီအစ်ကိုမောင်နှမတွေရဲ့ နာမည်တွေကို ရံဖန်ရံခါ ကြားနေရတယ်။ ဒီသတင်းကိုကြားရတော့ ကျွန်မစိတ်နှလုံးက မကျေမနပ်ဖြစ်သွားပြီး ကျွန်မစိတ်တွေက အပြင်းအထန်လှုပ်ရှားလာပြန်တယ်။ “သူတို့က နေရာတိုင်းမှာ ရာထူးတိုးပြီး ပျိုးထောင်ပေးဖို့ လူတွေကို ရှာနေတဲ့ပုံစံပဲ။ အတော်အတန်သင့်တော်တဲ့ ဘယ်သူကိုမဆို သူတို့ ထည့်စဉ်းစားမှာပဲ။ ငါက တာဝန်မှာ ထိရောက်မှှုရှိနေတာ။ ဒီလို လူနည်းနေတာကို ခေါင်းဆောင်တွေက ဘာလို့ ငါ့ကို ရာထူးမတိုးပေးသေးတာလဲ။ ခေါင်းဆောင်တွေက ငါ့အကြောင်းသိပြီးတော့ ငါက သမ္မာတရားကို လိုက်စားသူမဟုတ်ဘူးလို့ ဆုံးဖြတ်ခဲ့တာလား ငါက အပြင်ပိုင်းကိစ္စတွေကိုပဲ ကိုင်တွယ်နိုင်တဲ့သူလို့ ထင်ကြတာလား။ သူတို့က ဒီလိုထင်တာဆိုရင် ငါက ရာထူးတိုးပြီး ပျိုးထောင်ခံရဖို့ အခွင့်အရေးကို ရပါဦးမလား” ပေါ့။ ဒီအတွေးကြောင့် ကျွန်မ စိတ်မသက်မသာဖြစ်ပြီး အနာဂတ်အတွက် အားလျော့နေမိတယ်။ ဘယ်လောက်ပဲ လိုက်စားပါစေ ကျွန်မတာဝန်မှာ ဘယ်တော့မှ တိုးတက်ဖို့အခွင့်အလမ်းရှိမှာမဟုတ်ဘူးလို့ ခံစားမိခဲ့တယ်။ ခေါင်းဆောင်တွေအပေါ်လည်း တစ်ဖက်သတ်အမြင်ဖြစ်လာခဲ့တယ်။ တစ်ခါတလေမှာ ခေါင်းဆောင်တွေက ကျွန်မကို စကားပြောတဲ့အခါ ကျွန်မက လျစ်လျူရှုလိုက်တယ်။ ကျွန်မက တတ်နိုင်သမျှ အနည်းဆုံးပဲပြောပြီး ကျွန်မဘေးက ညီအစ်မတွေကိုတောင် မမြင်ချင်တော့ဘူး။ အမြဲတမ်း သုန်မှုန်နေပြီး စကားတွေအများကြီးမပြောချင်ခဲ့ဘူး။ တစ်ချိန်လုံး တစ်ယောက်တည်းပဲ နေချင်ခဲ့တယ်။ မသိစိတ်ကနေ တာဝန်ခံယူတာမရှိတော့ဘူး။ ဘယ်လောက်ပဲကောင်းအောင်လုပ်လုပ် ခေါင်းဆောင်တွေက ကျွန်မ အားစိုက်မှုနဲ့ မြုပ်နှံမှုကို မမြင်နိုင်ဘူးလို့ ခံစားမိခဲ့တယ်။ ဒီတော့ ဘာလို့ ကြိုးစားလုပ်နေမှာလဲ ပေါ့။ ဖြစ်ရုံလောက်ပဲ လုပ်တော့မယ်ပေါ့။

တစ်နေ့မှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ “အန္တိခရစ်တို့၏စိတ်နှလုံးထဲတွင် ဘုရားသခင်ကို ယုံကြည်ခြင်းနှင့် သမ္မာတရားကို လိုက်စားခြင်းတို့သည် အဆင့်အတန်းနှင့် ဂုဏ်ဒြပ်တို့ကို လိုက်စားခြင်းဖြစ်ကြောင်း ၎င်းတို့က ယုံကြည်ကြသည်ဟု။ အဆင့်အတန်းနှင့် ဂုဏ်ဒြပ်တို့ကို လိုက်စားခြင်းက သမ္မာတရားကို လိုက်စားခြင်းလည်းဖြစ်ပြီး အဆင့်အတန်းနှင့် ဂုဏ်ဒြပ်တို့ကို ရရှိခြင်းက သမ္မာတရားနှင့် အသက်ကို ရရှိခြင်းဖြစ်သည်ဟု ယုံကြည်ကြကြောင်း ဆိုနိုင်သည်။ ၎င်းတို့ အလွန်စိတ်ပျက်ကြသည်၊ ၎င်းတို့သည် ဂုဏ်သိက္ခာ၊ သို့မဟုတ် ဂုဏ်အဆင့်အတန်းမရှိ၊ မည်သူကမျှ ၎င်းတို့ကို မလေးစား၊ သို့မဟုတ် မကြည်ညို၊ သို့မဟုတ် မနာခံဟု ၎င်းတို့က ခံစားရလျှင် ၎င်းတို့အလွန် မချင့်မရဲဖြစ်ကြသည်။ ဘုရားသခင်၌ ယုံကြည်ခြင်းသည် အဓိပ္ပာယ်မရှိ၊ ယင်းတွင် တန်ဖိုးမရှိဟု ၎င်းတို့ ယုံကြည်ကြသည်၊ ‘ဘုရားသခင်၌ ထိုသို့သော ယုံကြည်ခြင်းသည် ကျရှုံးမှုတစ်ခု ဖြစ်သလော။ မျှော်လင့်ချက်မရှိဖြစ်သလော။’ ဟု မိမိတို့ကိုယ်ကိုယ် ဆိုကြသည်။ ၎င်းတို့သည် ဤအရာများကို ၎င်းတို့စိတ်နှလုံးထဲတွင် စဉ်းစားနှိုင်းချိန်ပြီးလုပ်ဆောင်ကြသည်။ ဘုရားအိမ်တော်တွင် ၎င်းတို့ကိုယ်တိုင်အတွက် နေရာတစ်နေရာကို မည်သို့ ရရှိအောင် ကြိုးစားနိုင်မည်၊ အသင်းတော်တွင် မြင့်မြတ်သည့် ဂုဏ်သတင်းကို မည်သို့ရရှိနိုင်သည်ကို စဉ်းစားနှိုင်းချိန်ပြီးလုပ်ဆောင်ကြသည်။ ဤသို့ဖြင့် ၎င်းတို့ စကားပြောသည့်အခါ လူတို့က နားထောင်ရန်၊ ၎င်းတို့လုပ်ဆောင်သည့်အခါ ပံ့ပိုးကြရန်၊ ၎င်းတို့သွားသည့်နေရာတိုင်းသို့ လိုက်ရန်ဖြစ်ပြီး ဤသို့ဖြင့် အသင်းတော်တွင် ပြောဆိုခွင့်ရှိရန်၊ ဂုဏ်သတင်းတစ်ခုရှိရန်၊ ဤသို့ဖြင့် အကျိုးအမြတ်များကို ခံစားရရန်၊ ဂုဏ်အဆင့်အတန်းရှိရန်ဖြစ်သည်။ ဤအရာများကို ၎င်းတို့ မကြာခဏ တွေးဆကြသည်။ ဤအရာများသည် ထိုသို့သောသူများ လိုက်စားသည့်အရာများဖြစ်သည်။ ၎င်းတို့က ထိုကဲ့သို့သော အရာများအကြောင်း အဘယ့်ကြောင့် အစဉ်တွေးတောနေကြသနည်း။ ဘုရားသခင်၏နှုတ်ကပတ်တော်များကို ဖတ်ရှုပြီးသည့်နောက် တရားဒေသနာများကို ကြားပြီးသည့်နောက်တွင်၊ ဤအရာအားလုံးကို ၎င်းတို့ အမှန်တကယ် နားမလည်ကြသလော။ ဤအရာအားလုံးကို ၎င်းတို့ အမှန်တကယ် မသိမြင်နိုင်ကြသလော။ ဘုရားသခင်၏ နှုတ်ကပတ်တော်များနှင့် သမ္မာတရားတို့သည် ၎င်းတို့၏ အယူအဆများ၊ စိတ်ကူးများနှင့် ထင်မြင်ယူဆချက်တို့ကို အမှန်တကယ် မပြောင်းလဲနိုင်သလော။ ထိုသို့လုံးဝ မဟုတ်ပေ။ ပြဿနာသည် ၎င်းတို့နှင့် စတင်သည်။ သမ္မာတရားကို ၎င်းတို့ မချစ်သောကြောင့် လုံးလုံးလျားလျား ဖြစ်ပေသည်။ ၎င်းတို့စိတ်နှလုံးတွင် သမ္မာတရားကို စိတ်ကုန်နေသောကြောင့်ဖြစ်သည်။ ရလဒ်အနေဖြင့် ၎င်းတို့သည် သမ္မာတရားကို လုံးလုံး လက်ခံလိုခြင်းမရှိပေ။ ဤအရာကို ၎င်းတို့၏ သဘာဝနှင့် အနှစ်သာရတို့ဖြင့် ဆုံးဖြတ်ခြင်းဖြစ်သည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၃)”) အန္တိခရစ်တွေဟာ ကျော်ကြားမှုနဲ့ အဆင့်အတန်းကို ချစ်မြတ်နိုးတယ်၊ ဘယ်အရာမဆိုထက် ပိုအရေးကြီးတယ်လို့မြင်တယ်ဆိုတာ ဘုရားနှုတ်ကပတ်တော်ကနေ ကျွန်မ မြင်ခဲ့ပါတယ်။ အဆင့်အတန်းကို သူတို့ မရတဲ့အခါမှာ ဘုရားသခင်ကို ယုံကြည်ခြင်းက ငြီးငွေ့ဖွယ်ကောင်းတယ်လို့ မြင်ကြတယ်။ ဘုရားသခင်အပေါ် သူတို့ရဲ့ ယုံကြည်မှုနဲ့ တာဝန်တွေမှာ ရိုးသားစစ်မှန်မှုမရှိကြဘူး။ သမ္မာတရားကို နားလည်ဖို့အတွက်လည်း ဒါတွေကို မလုပ်ဆောင်ကြဘူး။ အဲဒီအစား ကျော်ကြားမှုနဲ့ ဂုဏ်အဆင့်အတန်းကိုရဖို့၊ သူတို့ကို လူတွေ အထင်ကြီးလေးစားအောင်လုပ်ဖို့ ဒါတွေကို လုပ်ဆောင်ကြတယ်။ ဒါဟာ အန္တိခရစ်တွေရဲ့ စိတ်သဘောထားတွေက အထူးသဖြင့် ဆိုးယုတ်တယ်ဆိုတာ ပြတယ်။ ရာထူးတိုးပြီး ပျိုးထောင်ခံရတာကို ကျွန်မ အမြဲတမ်းလိုက်စားပုံကို စဉ်းစားမိတယ်။ အဲဒီလိုမလုပ်တဲ့အချိန်မှာ ကျွန်မက မတက်မကြွဖြစ်ပြီး စိတ်မပါတော့ဘူး။ ကျော်ကြားမှုနဲ့ ဂုဏ်အဆင့်အတန်းကို ကျွန်မ လိုက်စားတာကို ကျွန်မ ထိန်းလို့ရမနေတော့ဘူး။ အန္တိခရစ်က ပြသတဲ့အရာနဲ့ အတူတူပါပဲ။ ကျောင်းတက်နေတုန်းမှာ “လူသားသည် အထက်သို့ ရုန်းကန်ဆန်တက်သည်။ ရေသည် နိမ့်ရာသို့ စီးဆင်း၏” “ဗိုလ်ချုပ်ကြီးတစ်ဦးဖြစ်ရန် စိတ်မကူးသော စစ်သားတစ်ဦးသည် စစ်သားဆိုးတစ်ဦးဖြစ်သည်”ဆိုတာနဲ့ အဲဒါတွေနဲ့ ဆင်တူတဲ့ ဆိုးယုတ်တဲ့ အဆိပ်တွေကို အသက်ရှင်သန်ရေး နိယာမတွေအဖြစ်ယူခဲ့တာကြောင့် အကောင်းဆုံးအဆင့်တွေရဖို့ ကျွန်မ အားထုတ်ခဲ့ပုံကို စဉ်းစားမိတယ်။ ကျွန်မက ပထမနေရာမရရင် အနည်းဆုံးတော့ ဂုဏ်ပြုထိုက်တဲ့ ကျေင်းသားဖြစ်အောင်လုပ်ခဲ့ပြီး အတန်းဖော်တွေ၊ ဆရာတွေက ချီးကျူးတာကို ရခဲ့တယ်။ ဘုရားကို ယုံကြည်ပြီးတဲ့နောက်မှာ ခေါင်းဆောင်ဖြစ်ဖို့ကို ကျွန်မပန်းတိုင်အဖြစ် လိုက်စားခဲ့တယ်။ ဂုဏ်အဆင့်အတန်းရှိရင် ဘုရားအိမ်တော်မှာ နေရာတစ်ခုရှိနိုင်တယ်၊ ကျွန်မကို လူတွေသိအောင်လုပ်နိုင်တယ်၊ ကျွန်မကို လူတွေပိုပြီး အထင်ကြီးလေးစားအောင်လုပ်နိုင်တယ် ကျွန်မစကားတွေကို အရေးပါအောင်လုပ်နိုင်တယ်လို့ ထင်ခဲ့တယ်။ ဒါကြောင့် အသင်းတော်အလုပ်မှာ လူတွေကို အရေးတကြီးလိုအပ်ပြီး ခေါင်းဆောင်တွေက ကျွန်မကို ထည့်မစဉ်းစားတဲ့ပုံစံရှိတဲ့အခါမှာ ကျွန်မက မတက်မကြွဖြစ်ပြီး စိတ်ဆင်းရဲခဲ့တယ်။ တာဝန်ထမ်းဆောင်ဖို့ တွန်းအားမရှိတော့ဘူး။ ဘုရားသခင်အပေါ် ကျွန်မရဲ့ ယုံကြည်ခြင်းမှာ ဦးတည်ချက်နဲ့ ပန်းတိုင်မရှိဘူးလို့တောင် ခံစားမိခဲ့တယ်။ ကျော်ကြားမှုနဲ့ အဆင့်အတန်းနောက်ကိုလိုက်တာက ကျွန်မဘဝဖြစ်လာတာကို မြင်ခဲ့တယ်။ နေ့တိုင်း ဒါက ကျွန်မဘဝနဲ့ ကျွန်မရဲ့လုပ်ရပ်တွေကို ထိန်းချုပ်တယ်။ ဒီတော့ ဘယ်အုပ်စုထဲမှာ ကျွန်မရောက်နေပါစေ သူများတွေက လေးစားပြီး ချီးမွမ်းတာကိုအမြဲတမ်း ခံချင်ခဲ့ပြီး နောက်မှာကျန်နေရတာကို မုန်းခဲ့တယ်။ ခေါင်းဆောင်တွေက ကျွန်မကို အသိအမှတ်ပြုတဲ့အခါ၊ အထင်ကြီးတဲ့အခါ၊ အရေးကြီးအလုပ်လုပ်ဖို့ ရာထူးတိုးပေးတဲ့အခါမှာ အရမ်း ကျေနပ်ခဲ့တယ်။ ဒါပေမဲ့ သူတို့ရဲ့ အသိအမှတ်ပြုမှု၊ ရာထူးတိုးပေးမှုမရှိရင် အပျက်သဘောဆောင်လာပြီး အကျင့်ပျက်လာတယ်။ တာဝန်တွေကို ဖြစ်သလိုလုပ်ပြီး စိတ်မဝင်စားတော့ဘူး။ လက်တောင်လျှော့လိုက်ချင်ခဲ့တယ်။ အခု ဘုရားသခင်အပေါ် ကျွန်မရဲ့ ယုံကြည်မှုက ရိုးသားစစ်မှန်မှုမရှိဘူး၊ ဂုဏ်အဆင့်အတန်းအတွက်ပဲဖြစ်တယ်ဆိုတာ ရှင်းရှင်းလင်းလင်း မြင်ခဲ့ပါတယ်။ ကျွန်မရဲ့ ဂုဏ်အဆင့်အတန်းကမြင့်တဲ့အခါမှာ အားမာန်တက်ကြွပြီး ကြိုးစားအားထုတ်တယ်။ ဒါပေမဲ့ ဂုဏ်အဆင့်အတန်းကို မရနိုင်တဲ့အခါ ကျွန်မ လိုက်စားတဲ့နေရာမှာ ဦးတည်ချက်နဲ့ ပန်းတိုင်ပျောက်သွားတယ်။ ကျော်ကြားမှုနဲ့ အဆင့်အတန်းကို ကျွန်မ လိုက်စားတာက ကျွန်မရဲ့ ရိုးတွင်းချဉ်ဆီထဲမှာ ဖြစ်တည်လာတာကို မြင်ခဲ့တယ်။ ဒီလိုမျိုး အခြေအနေကို ကျွန်မ ကြုံရတဲ့အခါတိုင်း အပျက်သဘောဆောင်ပြီး အားနည်းလာတယ်။ ပုန်ကန်တဲ့ အခြေအနေမှာ အသက်ရှင်ပြီး တာဝန်ထမ်းဆောင်ဖို့ ရည်ရွယ်ချက်မရှိဘူး။ ဒီလိုဆက်သွားနေရင် ကျွန်မ တော်တော်အန္တရာယ်ရှိတယ်ဆိုတာ ရုတ်တရက် သဘောပေါက်လိုက်တယ်။

အဲဒီနောက်မှာ ဘုရားနှုတ်ကပတ်တော်ကို ကျွန်မ ဖတ်တယ်။ “လူအချို့သည် ဂုဏ်အဆင့်အတန်းနှင့် သြဇာတိက္ကမကို အမှန်တကယ် ချစ်မြတ်နိုးကြသည်။ ယင်းတို့ကို နက်နက်ရှိုင်းရှိုင်း တွယ်တာလျက် မစွန့်နိုင်ပေ။ ၎င်းတို့သည် ရာထူးအဆင့်အတန်းနှင့် သြဇာတိက္ကမမရှိဘဲ အသက်ရှင်ရာ၌ ပျော်ရွှင်မှုနှင့် မျှော်လင့်ချက်မရှိ၊ အဆင့်အတန်းနှင့် ဂုဏ်သိက္ခာအတွက် အသက်ရှင်သည့်အခါမှသာ ဤဘဝတွင် မျှော်လင့်ချက်ရှိသည်ဟု၊ အနည်းငယ်မျှကျော်ကြားရန်အတွက်ပင် ဆက်လက်၍ ယှဉ်ပြိုင်ကြိုးစားဦးမည်၊ မည်သည့်အခါမျှ အရှုံးမပေးဟု အစဉ် ခံစားကြသည်။ ဤသည်မှာ သင့်တွင် ရှိသော အတွေးအမြင်ဖြစ်လျှင် သင်၏ စိတ်နှလုံးသည် ဤသို့သောအရာများဖြင့် ပြည့်နေလျှင် သင်သည် သမ္မာတရားကိုချစ်ပြီး လိုက်စားခြင်းကို မစွမ်းဆောင်နိုင်ပေ။ ဘုရားသခင်အပေါ် သင်၏ ယုံကြည်ခြင်းတွင် မှန်ကန်သောဦးတည်ချက်နှင့် ရည်ရွယ်ချက်ကင်းမဲ့သည်။ သင့်ကိုယ်သင် သိမြင်မှုကို လိုက်စားခြင်း၊ ဖောက်ပြန်ပျက်စီးမှုကို စွန့်ပစ်ခြင်းနှင့် လူ၏ ပုံရိပ်ကို အသက်ရှင်နေထိုင်ခြင်းတို့ကို မစွမ်းဆောင်နိုင်ပေ။ သင်၏ တာဝန်ကို ထမ်းဆောင်သောအခါ အရေးကိစ္စများကို လျစ်လျူရှုသည်။ သင်သည် မည်သည့်တာဝန်သိစိတ်မျှမရှိဘဲ မကောင်းမှုကို မကျူးလွန်ခြင်း၊ ပြဿနာမဖြစ်စေခြင်း၊ အထုတ်မခံရခြင်းတို့ဖြင့်သာ ကျေနပ်နေသည်။ ဤသို့သောလူတို့သည် တာဝန်ကို လက်ခံနိုင်ဖွယ်ဖြစ်သည့် စံနှုန်းဖြင့် ထမ်းဆောင်နိုင်သလော။ ၎င်းတို့သည် ဘုရားသခင်၏ ကယ်တင်ခြင်းကို ခံရနိုင်သလော။ မဖြစ်နိုင်ပေ။ သင်သည် ဂုဏ်သတင်းနှင့် အဆင့်အတန်းအတွက် လုပ်ဆောင်သောအခါ သင်က ‘ကြွားဝါခြင်းက မကောင်းမှု မဟုတ်။ ငါသည် ငါ၏တာဝန်ကို ထမ်းဆောင်နေခြင်းဖြစ်သည်။ ငါလုပ်ဆောင်သည့်အရာသည် မကောင်းမှုမဟုတ်ဘဲ အနှောင့်အယှက်မပါဝင်သရွေ့ ငါ၏ ရည်ရွယ်ချက်က မှားလျှင်ပင် မည်သူကမျှ မမြင်နိုင်၊ သို့မဟုတ် ငါ့အား မရှုတ်ချနိုင်ပေ။’ ဟု ထင်မြင်ဆဲဖြစ်သည်။ ဘုရားသခင်က အရာအားလုံးကို စိစစ်သည်ကို သင်မသိပေ။ သင်သည် သမ္မာတရားကို လက်မခံလျှင်၊ သို့မဟုတ် လက်တွေ့မလုပ်ဆောင်လျှင်၊ ဘုရားသခင်၏ ရွံရှာခြင်း၊ ငြင်းပယ်ခြင်းကို ခံရလျှင် သင့်အတွက် အားလုံးပြီးဆုံးသွားပြီဖြစ်သည်။ ဘုရားသခင်ကို မကြောက်ရွံ့သောသူအားလုံးတို့သည် မိမိတို့ကိုယ်ကို တော်သည်ဟု ထင်မြင်ကြသည်။ အမှန်တကယ်တွင် ၎င်းတို့သည် ဘုရားသခင်ကို မည်သည့်အချိန်တွင် ပုန်ကန်ပြစ်မှားခဲ့သည်ကိုပင် မသိကြပေ။ လူအချို့မှာ ဤအရာတို့ကို ရှင်းလင်းစွာ မမြင်နိုင်ပေ။ ၎င်းတို့က ‘ငါသည် ပို၍ အလုပ်လုပ်ရန်၊ တာဝန်ကိုပို၍ ယူရန်အတွက်သာ ဂုဏ်သတင်းနှင့် အဆင့်အတန်းကို လိုက်စားခြင်းဖြစ်သည်။ ဤသည်မှာ ဘုရားအိမ်တော်၏ အလုပ်အပေါ် ကြားဝင်ခြင်း၊ သို့မဟုတ် နှောင့်ယှက်ခြင်းမပါဝင်ပေ။ ဘုရားအိမ်တော်၏ အကျိုးစီးပွားကို သေချာပေါက် မထိခိုက်ပေ။ ဤသည်မှာ အကြီးစား ပြဿနာတစ်ခုမဟုတ်။ ဘုရားသခင် တောင်းဆိုသောအရာမှာ များပြားခြင်းမရှိ။ လူတို့မလုပ်နိုင်သည့်၊ လုပ်မည်မဟုတ်သည့် အရာများကို လုပ်ဆောင်ရန် ဘုရားသခင်က လူတို့ကို အတင်းအကျပ်မခိုင်းပေ။ ငါသည် အဆင့်အတန်းကိုချစ်ပြီး ငါ၏ အဆင့်အတန်းကို ကာကွယ်ကောင်းကာကွယ်နိုင်သည်။ သို့သော် ယင်းသည် မကောင်းသော လုပ်ဆောင်မှုမဟုတ်ပေ။’ ဟု ထင်မြင်ကြသည်။ အပေါ်ယံတွင် ဤသို့သောလိုက်စားမှုသည် မကောင်းမှုတစ်ခု ဖြစ်သည့်ပုံစံမရှိပေ။ သို့သော် အဆုံးတွင် မည်သို့ ဖြစ်စေသနည်း။ ဤသို့သောလူတို့သည် သမ္မာတရားကို ရလိမ့်မည်လော။ ၎င်းတို့သည် ကယ်တင်ခြင်းကို ရရှိမည်လော။ လုံးဝ မရရှိပေ။ ထို့ကြောင့် ဂုဏ်သတင်းနှင့် အဆင့်အတန်းကို လိုက်စားခြင်းသည် မှန်ကန်သောလမ်းကြောင်းမဟုတ်ပေ။ ယင်းသည် သမ္မာတရားကို လိုက်စားခြင်း၏ ဆန့်ကျင်ဘက် ဦးတည်ရာသို့ သွားသည်။ အနှစ်ချုပ်လျှင် သင့်လိုက်စားမှု၏ ဦးတည်ချက်၊ သို့မဟုတ် ပစ်မှတ်က မည်သည့်အရာဖြစ်စေ၊ အဆင့်အတန်းနှင့် ဂုဏ်သိက္ခာကို လိုက်စားခြင်းအား ဆင်ခြင်သုံးသပ်ခြင်းမရှိလျှင်၊ ဤအရာများကို ဘေးချထားရန် အလွန်ခက်ခဲသည်ဟု မြင်လျှင် ယင်းတို့သည် သင်၏ အသက်ဝင်ရောက်မှုအပေါ် သက်ရောက်လိမ့်မည်။ သင်၏ စိတ်နှလုံးတွင် ဂုဏ်အဆင့်အတန်းက နေရာတစ်နေရာရှိနေသရွေ့ ယင်းသည် သင်၏ ဘဝဦးတည်ချက်နှင့် သင်ကြိုးပမ်းသော ပန်းတိုင်များကို လုံးဝ ထိန်းချုပ်ပြီး လွှမ်းမိုးလိမ့်မည်။ ဤသို့ဆိုလျှင် သင်သည် သမ္မာတရားစစ်မှန်မှုသို့ ဝင်ရောက်ရန်၊ သင်၏ စိတ်သဘောထားပြောင်းလဲမှုကို ရရှိခြင်းနှင့်ပတ်သက်ပြီး မည်သည့်အရာကိုမျှ မပြောဆိုရန် သင့်အတွက် အလွန် ခက်ခဲလိမ့်မည်။ သင်သည် အဆုံးတွင် ဘုရားသခင်၏ လက်ခံမှုကို ရနိုင်ခြင်း ရှိမရှိဆိုသည်မှာ အခြားကိစ္စတစ်ခုဖြစ်သည်မှာ မှန်သည်။ ထို့အပြင် သင်၏ အဆင့်အတန်းကို လိုက်စားခြင်းအား မည်သည့်အခါမျှ ဘေးဖယ်မထားနိုင်လျှင်၊ သင်၏ တာဝန်ကို လုံလောက်စွာ ထမ်းဆောင်နိုင်ရန် သင်၏ အရည်အချင်းအပေါ် သက်ရောက်လိမ့်မည်။ ဤသည်မှာ ဘုရားသခင်၏ လက်ခံနိုင်ဖွယ် ဖန်ဆင်းခံတစ်ယောက်ဖြစ်လာရန် သင့်အတွက် အလွန်ခက်ခဲစေလိမ့်မည်။ အဘယ်ကြောင့် ငါ ဤသို့ပြောသနည်း။ လူတို့သည် ဂုဏ်အဆင့်အတန်းကို လိုက်စားသောအခါတွင် ဘုရားသခင်က အမုန်းတီးဆုံးဖြစ်သည်။ အဘယ်ကြောင့်ဆိုသော် အဆင့်အတန်းကိုလိုက်စားခြင်းသည် ဆိုးယုတ်သော စိတ်သဘောထားတစ်ခုဖြစ်သည်။ ယင်းက လမ်းမှားတစ်ခုဖြစ်သည်။ စာတန်၏ ဖောက်ပြန်ပျက်စီးခြင်းမှ မွေးဖွားလာသည်။ ယင်းသည် ဘုရားသခင်ရှုတ်ချသည့်အရာဖြစ်သည်။ ဘုရားသခင် တရားစီရင်ပြီး သန့်စင်သည့် အရာပင်ဖြစ်သည်။ အဆင့်အတန်းကို လူတို့ လိုက်စားသောအခါတွင် ဘုရားသခင်က အမှန်းတီးဆုံးဖြစ်သည်။ သို့တိုင်အောင် သင်သည် ခေါင်းမာစွာဖြင့် အဆင့်အတန်းအတွက် ယှဉ်ပြိုင်သည်။ ယင်းကို မပျက်မကွက် ချစ်မြတ်နိုးပြီး ကာကွယ်သည်။ သင်ကိုယ်တိုင်အတွက် ရယူဖို့ အစဉ် ကြိုးစားသည်။ သဘာဝအရ ဤအရာအားလုံးသည် ဘုရားသခင်ကို ဆန့်ကျင်ခြင်းမရှိသလော။ ဘုရားသခင်က ရာထူးအဆင့်အတန်းကို လူတို့အတွက် မစီမံခဲ့ချေ။ ဘုရားသခင်သည် လူတို့အား သမ္မာတရား၊ လမ်းခရီးနှင့် အသက်ကို ပေးအပ်ပြီး— ၎င်းတို့အား ရာထူးအဆင့်အတန်းနှင့် သြဇာတိက္ကမရှိပြီး လူထောင်ပေါင်းတို့၏ ကြည်ညိုခံရသောသူတစ်ဦး မဟုတ်ဘဲ— နောက်ဆုံးတွင် ဘုရားသခင်၏ လက်ခံနိုင်ဖွယ် ဖန်ဆင်းခံတစ်ဦး၊ ဘုရားသခင်၏ သေးငယ်ပြီး အရေးမပါသော ဖန်ဆင်းခံတစ်ဦး ဖြစ်လာစေသည်။ ထို့အတွက်ကြောင့် ယင်းကို မည်သည့်ရှုထောင့်မှ ကြည့်သည်ဖြစ်စေ ရာထူးအဆင့်အတန်းကို လိုက်စားခြင်းက တစ်ဖက်ပိတ်လမ်းဖြစ်သည်။ ရာထူးအဆင့်အတန်းကို လိုက်စားခြင်းအတွက် သင်၏အကြောင်းပြချက်က အဘယ်မျှ ကျိုးကြောင်းဆီလျော်သည်ဖြစ်စေ ဤလမ်းကြောင်းက လမ်းကြောင်းမှားတစ်ခုပင် ဖြစ်နေဆဲဖြစ်ကာ ဘုရားသခင်၏ ချီးကျူးခြင်းကို မခံရပေ။ သင်သည် အဘယ်မျှ ခက်ခက်ခဲခဲကြိုးစားသည်ဖြစ်စေ၊ သို့မဟုတ် အဖိုးအခကို အဘယ်မျှ ကြီးကြီးမားမားပေးဆပ်သည်ဖြစ်စေ ရာထူးအဆင့်အတန်းကို အလိုရှိပါက ဘုရားသခင်သည် သင့်ကို ပေးမည်မဟုတ်ပေ။ အကယ်၍ ယင်းကို ဘုရားသခင်မပေးပါက ယင်းကိုရရှိရန် ကြိုးစားရာတွင် သင် ကျရှုံးလိမ့်မည်ဖြစ်ပြီး၊ အကယ်၍ သင် ဆက်လက်ကြိုးစားနေပါက ရလဒ်တစ်ခုတည်းသာရှိလိမ့်မည်။ သင်သည် ဖော်ထုတ်ခံရပြီး ထုတ်ပယ်ခံရမည်။ ဤသည်မှာ လမ်းဆုံးတစ်ခုဖြစ်သည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၃)”) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ကျွန်မ ကြောက်လန့်သွားပြီး ဒါ ကျွန်မကို ဘုရားသခင် သတိပေးတာပဲလို့ ခံစားမိတယ်။ ကျွန်မရဲ့ ဂုဏ်အဆင့်အတန်းကို မြတ်နိုးနေဆဲဖြစ်ပြီး ဘဝက ဂုဏ်အဆင့်အတန်းနဲ့ အရေးကြီးတဲ့ကဏ္ဍတွေမပါရင် မျှော်လင့်ချက်မရှိဘူးလို့ ထင်ရင် ဒီလို လိုက်စားခြင်းက ဂုဏ်အဆင့်အတန်းအတွက် ယှဉ်ပြိုင်ခြင်းဖြစ်ပြီး ဘုရားသခင်ကို ဆန့်ကျင်ခြင်းပဲ။ ကိုယ့်ကိုယ်ကိုယ် ဦးစီးစီမံတာမဟုတ်ဘဲ ဖန်ဆင်းခံတစ်ယောက်ရဲ့နေရာကနေ ကိုယ့်တာဝန်ကို မထမ်းဆောင်ဘူး။ ဒါကြောင့် ဒီလမ်းကို ဆက်သွားနေရင် လမ်းရှိမှာမဟုတ်တော့ဘူး။ အဆုံးမှာ ငရဲကို ပို့ခံရပြီး အပြစ်ဒဏ်ပေးခံရမှာပါ။ ကြောက်ရွံ့တုန်လှုပ်ရင်းနဲ့ ဒီဘုရားနှုတ်ကပတ်တော်အပိုဒ်ကို တစ်ခါတည်း သုံးလေးခေါက်လောက်ဖတ်လိုက်တယ်။ ဘုရားသခင်ရဲ့ ဖြောင့်မတ်တဲ့ စိတ်သဘောထားကို ပုန်ကန်ပြစ်မှားလို့မရနိုင်ဘူးဆိုတာ ကျွန်မစိတ်နှလုံးထဲကနေ ခံစားလိုက်ရတယ်။ လူသားတွေမှာ ဖောက်ပြန်ပျက်စီးတဲ့ စိတ်သဘောထားတွေရှိတယ်၊ ဒါကြောင့် ကျော်ကြားမှုနဲ့ ဂုဏ်အဆင့်အတန်းနောက်လိုက်တာသာ သာမန်ပဲ၊ လူတိုင်းက သူတို့ဂုဏ်အဆင့်အတန်းကို တိုးတက်ဖို့ ကြိုးစားတယ်၊ မကြိုးစားတဲ့သူတွေက ရည်မှန်းချက်မရှိဘူး၊ ပန်းတိုင်၊ ဒါမှမဟုတ် စိတ်ပြတ်သားမှုမရှိဘူးလို့ ကျွန်မ ထင်လေ့ရှိခဲ့တယ်။ ဒါကြောင့် ဒီနယ်ပယ်မှာ ကျွန်မရဲ့ ဖောက်ပြန်ပျက်စီးမှုကို အလေးအနက်မထားခဲ့ဘူး။ တစ်ခါတလေမှာ ဒီအတိုင်းပဲ အပျက်သဘောဆောင်မိတယ်။ သုံးလေးရက်ကြာပြီးရင် ကောင်းသွားလိမ့်မယ်လို့ ထင်ခဲ့တာ။ အဲဒါက ကျွန်မအလုပ်ကို အရမ်း မနှောင့်နှေးသွားစေဘူး။ ကျွန်မက အလွန်အကျွံ ဘာမှမလုပ်ခဲ့ဘူး။ ဒီတော့ ပြဿနာက ကြီးတယ်လို့ မထင်ခဲ့ဘူး။ ဒါပေမဲ့ ဂုဏ်အဆင့်အတန်းနောက်လိုက်တာက လမ်းဆုံးပဲလို့ ဘုရားက ရှင်းရှင်းလင်းလင်း ပြောခဲ့တယ်။ ချင့်ချိန်စဉ်းစားပြီး ကျွန်မ တစ်ခုကို နားလည်သွားတယ်။ ကျော်ကြားမှုနဲ့ ဂုဏ်အဆင့်အတန်းနောက်လိုက်တာက ဆိုးယုတ်တဲ့ စိတ်သဘောထားတစ်ခုပဲ။ ဘုရားကို အာခံတဲ့ လမ်းကြောင်းဖြစ်တယ်။ ဒီလိုမျိုး လိုက်စားတာက ဘုရားကို ဆန့်ကျင်ပြီး ဂုဏ်အဆင့်အတန်းအတွက် ဘုရားကို ယှဉ်ပြိုင်တာပဲ။ ဒီလိုလုပ်တဲ့သူတွေဟာ ဘုရားကို အာခံတဲ့အတွက် ဘုရားရဲ့ အပြစ်ဒဏ်ပေးတာကို ခံရမယ်။ ကောင်းကင်တမန်မင်းအကြောင်း ကျွန်မ တွေးမိတယ်။ သူ့ရဲ့ အဆင့်အတန်းက မြင့်နေပြီ။ ဒါပေမဲ့ မကျေနပ်ဘူး။ ဘုရားသခင်ရဲ့ အဆင့်အတန်းကို အရမ်းလိုချင်ပြီး ဘုရားသခင်နဲ့ ညီတူညီမျှဖြစ်ချင်တယ်။ အဆုံးမှာ ဘုရားသခင်က သူ့ကို လေထဲကို ပစ်ချလိုက်တယ်။ ကျွန်မက အသင်းတော်မှာ တချို့အလုပ်တွေကို ဦးဆောင်နေရပြီ။ ကျွန်မရဲ့ အစွမ်းအစနဲ့ ဝိညာဉ်ရင့်ကျက်မှုကို ကြည့်ရင် ဒီလိုအရေးကြီးတဲ့အလုပ်ကို ယူဖို့ မထိုက်တန်ပါဘူး။ ဒါတောင်မှ ကျွန်မက မကျေနပ်ဘူး။ ကျွန်မရဲ့ ကိုယ်ပိုင်တာဝန်မှာ အကောင်းဆုံး ရလဒ်တွေကို ရဖို့ မကြိုးပမ်းခဲ့ဘူး။ အဲဒီအစား ကျွန်မက ကြွားဝါပြီး ကျွန်မကို လူတွေအထင်ကြီးလေးစားအောင်လုပ်ဖို့ ပိုမြင့်တဲ့အလုပ်ကို လုပ်ချင်ခဲ့တယ်။ ကျွန်မက ကောင်းကင်တမန်မင်းလိုပဲ မဟုတ်ဘူးလား။ ပြီးတော့ ကျော်ကြားမှုနဲ့ ဂုဏ်အဆင့်အတန်းအတွက် ကြိုးစားတဲ့ ကျွန်မရဲ့ အခြေအနေမှာ အသက်ရှင်နေတဲ့အခါ ကျွန်မစိတ်ကူးသလို သုံးလေးရက်လောက်ပဲ အပျက်သဘောဆောင်တာမဟုတ်ဘူး။ အဆုံးမှာ အလုပ်ကို နှောင့်နှေးစေတယ်။ ဂုဏ်အဆင့်အတန်းကို မရတဲ့အခါမှာ နုတ်ထွက်ဖို့ အဆင်သင့်ဖြစ်နေတဲ့အဆင့် ဘုရားအိမ်တော်ရဲ့အလုပ်ကို အလေးအနက်မထားတဲ့အဆင့် တာဝန်ကို စိတ်မဝင်စားဘဲ တတ်နိုင်သမျှ ဖြစ်သလိုလုပ်ပြီး အချိန်ဆွဲတဲ့ အဆင့် ဘုရားအိမ်တော်ရဲ့အလုပ်က ထိခိုက်သလားဆိုတာကို လုံးဝ ဂရုမစိုက်တဲ့အဆင့်ထိ ရောက်ခဲ့တယ်။ ဘုရားသခင်ရဲ့ အစီအစဉ်တွေကို ကျွန်မ နာခံဖို့ မလိုလားခဲ့ဘူး။ ဂုဏ်အဆင့်အတန်းအတွက် အမြဲတမ်း ကြိုးစားတယ်။ မရခဲ့ရင် မတက်မကြွဖြစ်ပြီး ရန်လိုလာတယ်။ ကျွန်မက ဘုရားကို အာခံတဲ့လမ်းကြောင်းကို လျှောက်နေတာပါ။ ဘုရားသခင်က ကျွန်မကို ဘယ်လို မမုန်းဘဲ နေမှာလဲ။ ဒီလိုတွေးရင်းနဲ့ ကျွန်မ ကြောက်ပြီး နောင်တရလာတယ်။ နောင်တရချင်ပြီး ကျော်ကြားမှုနဲ့ ဂုဏ်အဆင့်အတန်းနောက်ကို မလိုက်ချင်တော့ပါဘူးဆိုတာပြောဖို့ ဘုရားကို အမြန်ဆုတောင်းလိုက်တယ်။

နောက်ပိုင်းမှာ ကျော်ကြားမှုနဲ့ ဂုဏ်အဆင့်အတန်းရဲ့ ချည်နှောင်မှုတွေကနေ လွတ်မြောက်ဖို့ နည်းလမ်းကို ဘုရားနှုတ်ကပတ်တော်ထဲကနေ ကျွန်မ တွေ့ပြီး ဖန်ဆင်းခံတစ်ယောက်က ဘာကို လိုက်စားသင့်သလဲဆိုတာကို နားလည်ခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “ဖန်ဆင်းခံတစ်ခုအနေနှင့် လူသားသည် သူ၏ကိုယ်ပိုင်အနေအထားကို ထိန်းသိမ်းပြီး အသိဉာဏ်ရှိရှိပြုမူရမည်။ ဖန်ဆင်းရှင်က တာဝန်ပေးစေခိုင်းထားသည့်အရာကို တာဝန်သိတတ်စွာနှင့် စောင့်ရှောက်ရမည်။ စည်းကျော်၍ မလုပ်ရ၊ သို့မဟုတ် မိမိတတ်နိုင်သည့် နယ်ပယ်ထက် ကျော်၍မလုပ်ရ၊ သို့မဟုတ် ဘုရားသခင် စက်ဆုပ်သည့် အရာများကို မလုပ်ရ။ ကြီးမြတ်ရန်၊ သို့မဟုတ် အာဂလူသားဖြစ်ရန်၊ သို့မဟုတ် အခြားလူများထက်ကျော်လွန်ရန် မလုပ်ရသကဲ့သို့ ဘုရားဖြစ်အောင်လည်း မကြိုးစားရ။ ဤသည်မှာ လူတို့ဆန္ဒမပြုသင့်သည့် အရာဖြစ်သည်။ ကြီးမြတ်ရန်၊ သို့မဟုတ် အာဂလူသားဖြစ်ရန် ကြိုးစားလုပ်ဆောင်ခြင်းက အဓိပ္ပာယ်မရှိပေ။ ဘုရားဖြစ်ရန် ကြိုးစားလုပ်ဆောင်ခြင်းက ပို၍ပင် ဆိုးဝါးသည်။ ဤသည်မှာ ရွံ့ရှာစက်ဆုပ်ဖွယ်ဖြစ်ပြီး ယုတ်ညံ့၏။ ချီးကျူးထိုက်ပြီး အရာအားလုံးထက် ဖန်ဆင်းခံတို့ စွဲကိုင်ထားသင့်သည့် အရာမှာ စစ်မှန်သည့် ဖန်ဆင်းခံဖြစ်ရန်ဖြစ်၏။ ဤသည်မှာ လူအားလုံး လိုက်လျှောက်သင့်သည့် တစ်ခုတည်းသော ပန်းတိုင်ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အတုမရှိ ဘုရားသခင်ကိုယ်တော်တိုင် (၁)”) အဆင့်အတန်းနဲ့ ကြီးမြတ်တဲ့လူဖြစ်ဖို့ လိုက်စားတာဟာ ဘုရားသခင်မုန်းတီးတဲ့ အရာတစ်ခုပဲလို့ ဘုရားနှုတ်ကပတ်တော်က ရှင်းရှင်းလင်းလင်း ပြောပါတယ်။ လူတွေရှိသင့်တဲ့ တကယ့်လိုက်စားမှုက စစ်မှန်တဲ့ ဖန်ဆင်းခံတစ်ယောက်ဖြစ်ခြင်းပဲ။ ဘုရားနှုတ်ကပတ်တော်ကို ဖတ်ပြီးတဲ့နောက်မှာ ဘာကိုလိုက်စားသင့်တယ်ဆိုတာ ကျွန်မ သိသွားတယ်။ ကျွန်မက ဖန်ဆင်းခံတစ်ယောက်ဖြစ်ပြီး ဘယ်အလုပ်ကို ကျွန်မ တာဝန်ယူနိုင်တယ်ဆိုတာ ဘုရားက အသိဆုံးပဲ။ ဘယ်ရာထူးမှာကျွန်မရှိနေပါစေ ဘုရားသခင်လိုချင်တာက ဖန်ဆင်းခံတစ်ယောက်ရဲ့ ကဏ္ဍကို လက်တွေ့ကျတဲ့ပုံစံနဲ့ ထမ်းဆောင်ပြီး ကျွန်မတာဝန်ကို မှန်မှန်ကန်ကန်ဖြည့်ဆည်းဖို့ပဲ။ ကျွန်မရဲ့ ရည်မှန်းချက်တွေနဲ့ ဆန္ဒတွေကို လက်လွတ်ဖို့ ဘုရားကို ကျွန်မ ဆုတောင်းဖို့လိုတယ်။ ဘယ်တာဝန်ကိုပဲ ကျွန်မ ထမ်းဆောင်ရပါစေ ဘုရားသခင်ရဲ့ အစီအစဉ်တွေကို ကျွန်မ နာခံရမယ်။ ကိုယ်ပိုင်တာဝန်တွေကို ဖြည့်ဆည်းပြီး ကျွန်မတာဝန်မှာ ထိရောက်မှုရှိဖို့ ကြိုးပမ်းရမယ်။ ဒါက ဖန်ဆင်းခံတစ်ယောက်လုပ်ဆောင်သင့်တဲ့အရာပဲ။ အဲဒီနောက်မှာ ကျွန်မ ရာထူးတိုးခံရမလားဆိုတာကို ထည့်မစဉ်းစားတော့ဘူး။ အဲဒီအစား အကောင်းဆုံးရလဒ်တွေကိုရဖို့ ဘယ်လိုပိုပြီးတော့ ထိရောက်အောင်လုပ်ရမယ်ဆိုတာကို သတိရှိရှိနဲ့ ချင့်ချိန်စဉ်းစားတယ်။ ပြဿနာတွေ ပေါ်လာတဲ့အခါ ဖြေရှင်းဖို့ နည်းလမ်းတွေကို စဉ်းစားတယ်။ အချိန်တစ်ခုကြာပြီးတဲ့နောက်မှာ အခက်အခဲတချို့ကို ကျော်လွှားဖို့အတွက် ညီအစ်ကိုမောင်နှမတွေနဲ့ အတူ အလုပ်လုပ်တယ်။ ကျွန်မတို့အလုပ် ထိရောက်မှုကလည်း တိုးတက်လာတယ်။

နောက်နေ့တွေမှာ ကျွန်မရဲ့ အရင်က အလုပ်ဖော်တွေက ခေါင်းဆောင်တွေ၊ ကြီးကြပ်သူတွေအဖြစ် ရာထူးတိုးခံရတယ်ဆိုတာကို ရံဖန်ရံခါ ကြားနေရတုန်းပဲ။ သူများတွေက ရာထူးတိုးခံရတာကြောင့် သူတို့ကို လူသိများအောင်လုပ်နိုင်တယ်၊ ကျွန်မကတော့ အရင်နေရာမှာပဲ ပိတ်မိနေတယ်လို့ ခံစားမိတာကြောင့် ကျွန်မ နည်းနည်း စိတ်ပျက်မိပေမဲ့ ဒါဟာ ဂုဏ်အဆင့်အတန်းလိုချင်တဲ့ ကျွန်မဆန္ဒကြောင့်ဖြစ်တယ်ဆိုတာ အမြန်သဘောပေါက်လိုက်တယ်။ အဲဒါနဲ့ အမြန်ဆုတောင်းပြီး ကိုယ့်ကိုယ်ကိုယ် စွန့်ပစ်တယ်။ ဘုရားနှုတ်ကပတ်တော်ကို တွေးတယ်။ “ဘုရားသခင်က ရာထူးအဆင့်အတန်းကို လူတို့အတွက် မစီမံခဲ့ချေ။ ဘုရားသခင်သည် လူတို့အား သမ္မာတရား၊ လမ်းခရီးနှင့် အသက်ကို ပေးအပ်ပြီး— ၎င်းတို့အား ရာထူးအဆင့်အတန်းနှင့် သြဇာတိက္ကမရှိပြီး လူထောင်ပေါင်းတို့၏ ကြည်ညိုခံရသောသူတစ်ဦး မဟုတ်ဘဲ— နောက်ဆုံးတွင် ဘုရားသခင်၏ လက်ခံနိုင်ဖွယ် ဖန်ဆင်းခံတစ်ဦး၊ ဘုရားသခင်၏ သေးငယ်ပြီး အရေးမပါသော ဖန်ဆင်းခံတစ်ဦး ဖြစ်လာစေသည်။” အဲဒီမှာ ကျွန်မပန်းတိုင်တွေက ကျွန်မစိတ်နှလုံးထဲမှာ ရှင်းလင်းသွားတယ်။ ဂုဏ်အဆင့်အတန်းကို ဘုရားသခင်က လူတွေအတွက် ကြိုတင်ပြဌာန်းထားတာမဟုတ်ဘူးဆိုတာ ကျွန်မ မြင်ခဲ့တယ်။ ကိုယ့်တာဝန်က ဘာပဲဖြစ်နိုင်ပါစေ ကိုယ်က တာဝန်ထမ်းဆောင်နေတာပဲ။ ဒါက သင့်တော်တဲ့နေရာမှာ ကိုယ်ပိုင်အားသာချက်တွေနဲ့ အရည်အချင်းတွေကို အသုံးပြုနေတာလည်းဖြစ်တယ်။ ခေါင်းဆောင်ဖြစ်တာက အဆင့်အတန်းရှိတယ်ဆိုတဲ့ သဘောမဟုတ်ဘူး။ ပိုမြင့်တဲ့၊ ပိုနိမ့်တဲ့ရာထူးတွေမရှိဘူး။ လူတွေအတွက် ဘုရားသခင်ရဲ့ သတ်မှတ်ချက်တွေက အရည်အသွေးပြည့်မီတဲ့ ဖန်ဆင်းခံတွေဖြစ်လာပြီး ဘုရားသခင်ရဲ့ အစီအစဉ်တွေကို လိုက်နာဖို့ပဲ။ ဒါတွေကသာ မှန်ကန်တဲ့ လိုက်စားမှုတွေပဲ။ လူတွေက ဘုရားသခင်ကို မနာခံနိုင်ရင်၊ တာဝန်တွေကို မထိန်းသိမ်းနိုင်ရင် လှေကားပေါ်တက်ပြီး ဂုဏ်အဆင့်အတန်းကိုရယူတာကိုပဲ လိုက်စားရင် ဒါဟာ ရှက်စရာပါပဲ။ ကျွန်မဘေးက ညီအစ်ကိုမောင်နှမတွေ ရာထူးတိုးတာကို မြင်ပြီး ကြားရတာဟာ ကျွန်မအတွက် ဘုရားသခင်ရဲ့ စမ်းသပ်မှုဖြစ်တယ်ဆိုတာကိုလည်း ကျွန်မ နားလည်ခဲ့တယ်။ ဘုရားသခင်က ကျွန်မ သဘောထားကို စောင့်ကြည့်နေတာပါ။ ဆုတောင်းပြီး ဘုရားနှုတ်ကပတ်တော်ကို ဖတ်ခြင်းအားဖြင့် ဒါတွေကို ကျွန်မ မှန်မှန်ကန်ကန် လက်ခံရရှိနိုင်တယ်။ အပျက်သဘောမဆောင်တော့ဘူး။ တာဝန်ကို မှန်မှန်ကန်ကန် ထမ်းဆောင်နိုင်တယ်။ ဒါတွေကို ဖြတ်သန်းပြီးတဲ့နောက်မှာ ဘုရားရဲ့ ကောင်းတဲ့ ရည်ရွယ်ချက်တွေကို ကျွန်မ သဘောပေါက်ခဲ့တယ်။ ကျွန်မက ဂုဏ်အဆင့်အတန်းကို ချစ်ပြီး တကယ်ပဲ ခေါင်းဆောင်ဖြစ်လာရင် အန္တိခရစ်ရဲ့လမ်းကြောင်းကို ကိုယ်တိုင်မသိဘဲ လျှောက်နေမိမှာပဲ။ ကိုယ့်ကိုယ်ကိုယ်ပဲ ဖျက်ဆီးပစ်နိုင်တယ်။ အခု ကျွန်မ နာခံနိုင်ပြီး တာဝန်မှာ လက်တွေ့ကျလာတယ်။ ဒါတွေက ဘုရားနှုတ်ကပတ်တော်ရဲ့ တရားစီရင်ခြင်းရဲ့ သက်ရောက်မှုတွေပဲ။ ကျေးဇူးတော်ပဲ။


၂၅။ ကျွန်မမိသားစု၏ဖိနှိပ်မှု- သင်ယူခဲ့ရသည့် အတွေ့အကြုံတစ်ခု

ဝူဝင် ကနေဒါနိုင်ငံ

ရှင်တို့သိတဲ့အတိုင်းပဲ ကျွန်မစယုံကြည်ခါစတုန်းက အမျိုးသားက ကျွန်မကို မတားခဲ့သလို၊ သူနဲ့လည်း ကျွန်မ ဧဝံဂေလိတရား မျှဝေခဲ့ပါတယ်။ ဒါပေမဲ့ သူက ငွေရှာဖို့ကိုပဲအရမ်းအာရုံစိုက်နေတော့ ယုံကြည်မှုမှာ ဝင်မပေါင်းချင်ခဲ့ဘူး။ နောက်ပိုင်း ကျွန်မရဲ့အပြုအမူတစ်ခုလုံး ပြောင်းလဲသွားသလို၊ အများကြီး ပိုပြီး ဒေါသမထွက်တတ်တော့တာကို သူ သတိထားမိတော့၊ သူလည်း တကယ်ကို အားပေးလာခဲ့ပါတယ်။ ဒါပေမဲ့ ၁ နှစ်ကြာတော့ သူကျွန်မကို စတားဆီးလာတယ်။ တရက် သူအလုပ်က ပြန်လာတော့ “မင်းယုံကြည်နေတာ အရှေ့အရပ်မှ လျှပ်ပြက်ခြင်းနော်၊ ဟုတ်တယ်မလား ငါဒီနေ့ မိုက်ခ်ကို အိမ်ပြန်လိုက်ပို့တော့ သူက သူ့အသင်းတော်က ဆရာတွေအားလုံးက အဲဒါဟာ မှန်တဲ့ လမ်းခရီးမဟုတ်ဘူး၊ အဲဒါရဲ့ တရားဒေသနာတွေက နက်နဲပြီး လှည့်စားခံရဖို့ လွယ်တယ်လို့ ပြောတယ်။ မိုက်ခ်က အဲဒီဒေသနာတွေကို မင်း နားမထောင်သင့်ဘူးလို့ ငါ့ကိုသတိပေးသွားတယ်”လို့ ပြောလာပါတယ်။ မိုက်ခ်က သူ့သူဌေးဖြစ်သလို၊ သခင့်ကို ယုံကြည်တာကြာပြီဖြစ်တဲ့ ယုံကြည်သူတစ်ယောက်လည်း ဖြစ်တယ်။ သူက တကယ်ကိုပါရမီပါပြီး ကျွန်မအမျိုးသားကလည်း သူ့ကို အရမ်းလေးစားတာပါ။ ကျွန်မအမျိုးသားက မိုက်ခ်မှန်တယ်လို့ ထင်နေတာ သိလိုက်ရတော့ ကျွန်မလည်းသူ့ကို ယုံကြည်ခြင်းကိစ္စတွေကို သူနားမလည်သလို၊ သူများပြောတာကိုပဲ သံယောင်လိုက်လို့ မရဘူးလို့ ပြောလိုက်ပါတယ်။ သူခဏလောက် တုံ့ဆိုင်းသွားသလို ဖြစ်ပြီးတော့ တခြားဘာမှ ထပ်မပြောတော့ပါဘူး။

ပြီးတော့ နောက်တခေါက်မှာ သူကျွန်မကို ပြင်းပြင်းထန်ထန်ပြောလာတယ်- “ငါ အွန်လိုင်းမှာ တချို့တလေ လေ့လာပြီးပြီ၊ ပြီးတော့ မင်းရဲ့ အနန္တတန်ခိုးရှင် ဘုရားသခင် ကို ကွန်မြူနစ်ပါတီက နှိမ်နှင်းနေတာပဲ။ ပြီးတော့ လူတွေကလည်း အနန္တတန်ခိုးရှင်ဘုရားသခင် နဲ့ပတ်သက်ပြီး အများကြီးပြောနေကြတယ်။ သူက ဘုရားသခင်မဟုတ်တဲ့ လူတစ်ယောက်ပဲဖြစ်ပြီးတော့ အဲဒီ အနန္တတန်ခိုးရှင်ဘုရားသခင် အသင်းတော်ကလည်း လူတွေဆီကနေ ငွေတွေ အမြတ်ထုတ်နေတာတဲ့။ အဲဒီအသင်းတော်က လူတွေနဲ့ မင်းတွေ့ဖို့သွားတာတွေကို ငါခွင့်မပြုနိုင်ဘူး။ မင်းလိမ်ခံရတော့မှာ ငါစိတ်ပူတယ်” တဲ့လေ။ ကျွန်မဒီစကားကြားလိုက်ရတော့ တကယ်စိတ်တိုပြီး ပြန်ပြောလိုက်ပါတယ် “ရှင်က အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေကို မဖတ်ကြည့်ရသေးသလို၊ အသင်းတော်အကြောင်းလည်း နားမလည်ဘူး။ အွန်လိုင်းကောလာဟလတချို့ပေါ် အခြေခံပြီး ဘယ်လိုများ ထင်ရာမြင်ရာ ဆုံးဖြတ်နိုင်ရတာလဲ။ ရှင်သိတာပဲ၊ ခရစ်ယာန်တွေအကုန်လုံးက သခင်ယေရှုကို ယုံကြည်ကြပြီး သူက စစ်မှန်တဲ့ ဘုရားသခင်ဆိုတာ သိကြတာပဲ။ လွန်ခဲ့တဲ့ နှစ် ၂၀၀၀ က သခင်ယေရှု အမှုပြုနေခဲ့ချိန်မှာ၊ သူ့ကိုလည်းလူတော်တော်များများက ရှံ့ချငြင်းပယ်ခဲ့ကြတာပဲလေ။ သူက သာမန်လူတစ်ယောက်၊ လက်သမားရဲ့ သားပဲဖြစ်တယ်လို့ ပြောခဲ့ကြတယ်။ သခင်ယေရှုက အပြင်ပန်းမှာ သာမန်လူနဲ့ တူပေမယ့် သူ့မှာ ဘုရားဖြစ်တဲ့ အနှစ်သာရရှိပြီး သမ္မာတရားကို ဖော်ပြနိုင်သလို၊ လူသားမျိုးနွယ်ကို ရွေးနုတ်နိုင်တယ်လေ။ သူက လူ့ဇာတိ ယူတင်ဝတ်ဆင်ထားတဲ့ ဘုရားရဲ့ဝိညာဉ်တော်၊ လူသားမျိုးနွယ်အတွက် ကယ်တင်ရှင်ပဲဖြစ်ပါတယ်။ တကယ်လို့ကျွန်မတို့က ကွန်မြူနစ်ပါတီပြောတာကို နားထောင်ပြီး အပြင်ပန်းမှာ သာမန်လူနဲ့တူတဲ့သူ တစ်ယောက်ယောက်ကို ဘုရားမဟုတ်ဘူးလို့ပြောရင် အဲဒါက သခင်ယေရှုခရစ်တော်ကို ငြင်းပယ်တာ ဖြစ်မှာမဟုတ်ဘူးလား။ သခင်ယေရှုလိုပဲ အနန္တတန်ခိုးရှင်ဘုရားသခင်က မထူးခြားတဲ့ပုံဖြစ်ပေမယ့်၊ သမ္မာတရားကို ဖော်ပြနိုင်ပြီး ဘုရားရဲ့အသံကို ဖော်ပြနိုင်တာပဲ။ အခုဆို ကျွန်မ အနန္တတန်ခိုးရှင်ဘုရားသခင် နှုတ်ကပတ်တော်တွေကို အများကြီး ဖတ်ထားပြီးပြီ။ သူတို့က သမ္မာကျမ်းနဲ့ပတ်သက်တဲ့ နက်နဲမှုမျိုးစုံ ထုတ်ဖော်ပြသလို၊ စာတန်က လူသားမျိုးနွယ်ကို ဘယ်လို ဖောက်ပြန်ပျက်စီးစေတယ်၊ ဘုရားက လူသားမျိုးနွယ်ကို ဘယ်လို ကယ်တင်တယ်ဆိုတဲ့အကြောင်း ကမ္ဘာကြီးထဲက မှောင်မိုက်၊ ဆိုးယုတ်မှုတွေ အားလုံးရဲ့ ရင်းမြစ်နဲ့ လူသားရဲ့ ဖောက်ပြန်ပျက်စီးခြင်းနဲ့ပတ်သက်တဲ့ အမှန်တရားကို ပြောပြတယ်။ အပြစ်တရားက နေလွတ်မြောက်ဖို့၊ ဘုရားရဲ့ ကယ်တင်တာ ခံရပြီးတော့ ကောင်းကင်နိုင်ငံတော်ထဲ ဝင်ရောက်ဖို့ လမ်းကြောင်းကိုလည်း ပြပေးတယ်။ ဘယ်လောက်နာမည်ကြီး၊ ကြီးမြတ်နေပါစေ ဘယ်သူကမှ ဒီသမ္မာတရားတွေကို မဖော်ပြနိုင်ဘူး။ ဘယ်လိုလူသားကများ သမ္မာတရားကို ဖော်ပြနိုင်လို့လဲ။ ဘယ်သူကများ ရွေးနှုတ်ခြင်းနဲ့ ကယ်တင်ခြင်းအမှုကို လုပ်နိုင်မှာလဲ။ ဘယ်သူမှမလုပ်နိုင်ဘူးလေ။ ဒါက အနန္တတန်ခိုးရှင်ဘုရားသခင်ဟာတကယ်ပဲ လူသားမျိုးနွယ်ဆီ ကြွလာတဲ့ လူ့ဇာတိခံ ဘုရားသခင်ဖြစ်မှန်း သက်သေပြနေတာပဲ။” ကျွန်မသူ့ကိုပြောလိုက်သေးတယ်၊ အနန္တတန်ခိုးရှင် ဘုရားသခင် အသင်းတော်က ဘယ်တုန်းကမှ အလှူမခံခဲ့ဘူးဆိုတာကိုပါပဲ။ ဘုရားနှုတ်ကပတ်တော် စာအုပ်တိုင်းကို အခမဲ့ဖြန့်ဝေပေးနေတာပဲလေ။ အသင်းတော်ဟာ လူတွေရဲ့ ပိုက်ဆံကိုပဲလိုချင်တာဆိုတဲ့ စီစီပီရဲ့ ပြောဆိုချက်က အသရေဖျက်တာ စစ်စစ်ပဲ။ သူအဲဒီမုသားတွေရဲ့ လှည့်စားတာ လုံးဝ ခံလို့မဖြစ်ဘူးလို့ သူ့ကို ကျွန်မ ပြောခဲ့ပါတယ်။ တခွန်းမှမပြောဘဲ ထွက်သွားတယ်လေ။

နောက်တခါကျတော့ ကျွန်မဧဝံဂေလိဝေမျှရာကနေ ပြန်လာတဲ့အခါ သူ ဒေါသတကြီးနဲ့ “မင်းတို့အသင်းတော်က မိသားစုကိုပါ စွန့်ပစ်နေကြတယ်လို့ ပါတီက ပြောတာ အွန်လိုင်းမှာ တွေ့လိုက်ရတယ်။ မင်း ခုတစ်လော အပြင်သွားတာ များတယ်နော်။ ထွက်သွားဖို့ အဆင်သင့်ပြင်နေတာလား” လို့ပြောလာပါတယ်။ ကျွန်မလည်း၊ “ကျွန်မက အိမ်ကိုကောင်းကောင်း ဂရုစိုက်ပါတယ် ရှင်ဒီစကားကို ဘယ်လိုပြောရက်တာလဲ။ ကျွန်မက ဧဝံဂေလိဝေမျှဖို့ အပြင်သွားတာ ဒါမှ လူတွေက ကယ်တင်ရှင်ရောက်လာပြီဆိုတာသိပြီး သူ့ရဲ့ ကယ်တင်ခြင်းကို လက်ခံနိုင်မှာပေါ့။ ရှင်သိသားပဲ လူတွေ တစ်ချိန်လုံး ဘယ်လောက်တောင် ပိုပြီး ဖောက်ပြန်ပျက်စီးလာသလဲဆိုတာနဲ့ ဆိုးယုတ်တဲ့ ရေပန်းစားမှုတွေနောက်ကိုလိုက်ပြီး အပြစ်တရားထဲမှာ နေနေကြတာကို။ ရှင့်သူငယ်ချင်းတွေကိုကြည့်လေ အားလုံး လောင်းကစားလုပ်ရင်လုပ် မလုပ်ရင် ပြည့်တန်ဆာလိုက်စားကြတာပဲ။ အကျင့်သိက္ခာရှိတဲ့သူ တစ်ယောက်တောင်ရှိရဲ့လား” လို့ပြောလိုက်ပါတယ်။ “ကမ္ဘာကြီးက အရမ်းဆိုးယုတ်လာပြီ။ လူတိုင်း ဘုရားသခင်ကို ငြင်းပယ်ခုခံနေကြပြီး ဖောက်ပြန်ပျက်စီးမှုကလည်း အထွတ်အထိပ်ရောက်နေပြီ။ နောက်ဆုံးသောကာလမှာ ကပ်ဆိုးကြီးတွေက ဖောက်ပြန်ပျက်စီးတဲ့လူသားမျိုးနွယ်အားလုံးကို ဆေးကြောပစ်မယ်လို့ သမ္မာကျမ်းကပရောဖက်ပြုထားတာပဲ။ အခုဆို ကပ်ဆိုးကြီးက တိုးပွားလာပြီ။ လူတွေက အနန္တတန်ခိုးရှင် ဘုရားသခင်ရဲ့ ပြစ်ဒဏ်စီရင်မှု၊ ပြစ်တင်ဆုံးမမှုကို လက်ခံပြီး၊ အပြစ်နဲ့ ဖောက်ပြန်ပျက်စီးမှုကို စွန့်ပစ်မှသာ ကပ်ဆိုးတွေတစ်လျှောက် ဘုရားရဲ့ ကာကွယ်ပေးတာခံရမှာဖြစ်ပြီး သူ့ရဲ့နိုင်ငံတော်ကို ဝင်နိုင်မှာဖြစ်တယ်။ အနန္တတန်ခိုးရှင်ဘုရားသခင်ကိုယုံကြည်သူတွေက ဘုရားက လူတွေကိုဘယ်လောက်အလျှင်စလို ကယ်တင်ချင်လဲဆိုတာကို နားလည်ကြပြီး ကျွန်မတို့က ဇာတိပကတိ ကာမဂုဏ်တွေကို လက်လွှတ်ဖို့၊ ဘုရားရဲ့ နိုင်ငံတော်ဧဝံဂေလိတရားကို ကြိုးစား မျှဝေ သက်သေခံဖို့ လိုလားနေကြတာပါ။ ဒါက ဘုရားအလိုတော်ကို လုပ်ဆောင်ခြင်းဖြစ်ပြီး ဖြောင့်မတ်တဲ့အရာဖြစ်သလို ကောင်းမှုလုပ်တာပဲဖြစ်တယ်။ ဒါပေမဲ့ ကွန်မြူနစ်ပါတီက လူတွေကို ယုံကြည်မှု ရှိခွင့်မပေးဘူး၊ ဧဝံဂေလိတရားကို မျှဝေခွင့် ဒါမှမဟုတ် ဘုရားကို သက်သေခံခွင့် မပေးသလို၊ အရူးလိုမျိုး ခရစ်ယာန်တွေကိုလိုက်ဖမ်း၊ နှိပ်စက်နေတော့တာပဲလေ။ အဲဒါကပဲ ခရစ်ယာန်တော်တော်များများကို သူတို့ မိသားစုတွေဆီကနေ အတင်းထွက်သွားခိုင်းပြီး၊ ပြန်မလာနိုင်အောင် လုပ်တာပဲ။ တချို့ဆို ဖမ်းဆီးထောင်ချခံရတာ သေတဲ့အထိ နှိပ်စက်ခံရတာမျိုး ရှိတယ်။ ဒါတွေအားလုံးက ကွန်မြူနစ်ပါတီရဲ့ ခရစ်ယာန်တွေအပေါ် နှိပ်စက်မှုကြောင့် မဟုတ်ဘူးလား။ ဒါပေမဲ့ သူတို့က ခံရသူကိုအပြစ်တင်ပြီး ယုံကြည်သူတွေက မိသားစုကိုစွန့်ပယ်နေကြတယ်လို့ ပြောနေကြတာပဲ။ အဲဒါ လိုရာဆွဲ မမှန်မကန် ပြောတာတွေ၊ အမှန်တရားကို ပြောင်းပြန်လှန်တာ မဟုတ်လား။ ယုံကြည်မှုရှိတာက မှန်ကန်သင့်မြတ်တဲ့ကိစ္စပဲ။ ကမ္ဘာအနှံ့မှာ ယုံကြည်သူတွေ အများကြီးပဲ။ ယုံကြည်ခြင်းက မိသားစုကိုဖျက်ဆီးတာမျိုး ဘယ်မှာရှိလို့လဲ။ တရုတ်ပြည်ကွန်မြူနစ်ပါတီက ဆိုးယုတ်တယ် လိမ်တာကလွဲပြီး တခြားမလုပ်ပါဘူး။ ဒါပေမဲ့ ရှင်က မရွံရှာတဲ့အပြင် အဲဒီအလိမ်တွေကိုပါ ယုံနေတာပေါ့။ ကျွန်မတို့က မိသားစုတွေကို ဖျက်စီးနေတယ်လို့ပြောနေပြီး သူတို့နဲ့ ရှင်သဘောတူနေတာပဲ။ ဒါက အမှားအမှန်ကို ဝေခွဲမရဖြစ်နေတာ”လို့ ပြောလိုက်တယ်။ သူက ကွန်မြူနစ်ပါတီရဲ့ အလိမ်အညာတွေ လှည့်စားတာခံရတော့၊ ကျွန်မပြောတာ နားမထောင်တော့ဘူးလေ။ သူက ဒေါသတကြီးနဲ့ “ငါဂရုမစိုက်ဘူး။ ကြိုက်တာယုံလို့ရတယ်။ အနန္တတန်ခိုးရှင်ဘုရားသခင်တော့ မယုံနဲ့” လို့ပြောပါရော။ သူ ဒီအရာအပေါ် အရမ်းစိတ်ပိုင်းဖြတ်ထားတာ မြင်ရတော့ ရုတ်တရက် ကျွန်မ နည်းနည်းတော့ လန့်သွားတာပေါ့။ လက်ထပ်လာတာလည်း ဆယ်စုနှစ်တခုကျော်ပြီ ကိစ္စတွေအများကြီး အတူတူကျော်ဖြတ်ခဲ့ကြပြီးပြီ။ အမြဲတမ်း အရာရာကိုဆွေးနွေးတိုင်ပင်ပြီး အချင်းချင်းဖေးမခဲ့ကြတယ်။ ဘာကွဲလွဲမှု ကြီးကြီးမားမားမှ မဖြစ်ခဲ့ဘဲနဲ့ပေါ့။ ကျွန်မရဲ့ အနန္တတန်ခိုးရှင်ဘုရားသခင်အပေါ်ယုံကြည်မှုကြောင့် သူကျွန်မကိုအရမ်းဒေါသထွက်နေတာမြင်ရတာ တကယ်ကို စိတ်ပျက်စရာကောင်းပါတယ်။ ဘုရားရဲ့အလိုတော်ကို ကျွန်မ နားလည်သွားအောင် လမ်းပြပေးဖို့ ကျွန်မ တိတ်တိတ်လေး ဆုတောင်းခဲ့ပါတယ်။ ဆုတောင်းပြီးတဲ့နောက်မှာ ဘုရားနှုတ်ကပတ်တော်ထဲက ဒီကိုးကားချက်လေးကို မှတ်မိခဲ့ပါတယ် “လူများအတွင်း၌ ဘုရားသခင် လုပ်ဆောင်သည့် အဆင့်တိုင်းတွင် အပြင်ပန်းသဏ္ဌာန်မှာ လူများ၏ စီစဉ်မှုမှ ထွက်ပေါ်လာသကဲ့သို့ လူများကြားထဲ၌ ဆက်သွယ် လှုပ်ရှားမှုများအနေနှင့် သို့မဟုတ် လူများ၏ ကြားဝင်ပြုလုပ်မှုများအနေနှင့် ဖြစ်ပေါ်သည်။ သို့သော်လည်း နောက်ကွယ်မှာတော့ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူများ၌ ဘုရားသခင် အတွက် သူတို့၏ သက်သေခံမှုမှာ ခိုင်မြဲစွာ ရပ်တည်ဖို့ လိုအပ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်”) ဒါက အပေါ်ယံမှာ ကျွန်မအမျိုးသားက ကျွန်မရဲ့ယုံကြည်ခြင်းကို တားဆီးနေပုံပေါ်ပေမယ့်၊ တကယ်တော့ စာတန်ရဲ့ကြားဝင်လှုံ့ဆော်မှုက နောက်ကွယ်မှာရှိနေတာကို နားလည်စေခဲ့တယ်။ စာတန်က လူတွေကို ရာသက်ပန် အုပ်စိုးပြီး ပိုင်ဆိုင်ချင်တာလေ။ ကျွန်မကို ဘုရားရှေ့မှောက်သွားပြီး ကိုးကွယ်မှာကို မလိုလားလို့၊ ကျွန်မကိုတားဖို့ အရာရာ ကြိုးစားနေခဲ့တာပဲ၊ ကျွန်မအမျိုးသားကို လှည့်စားဖို့ အွန်လိုင်းက အလိမ်အညာတွေနဲ့ကောလာဟလ တွေကိုသုံးပြီး ကျွန်မကို တားဆီးရအောင် သူ့ကို အသုံးချဖို့ ကြိုးစားနေတာ၊ ဒါမှ ကျွန်မအမျိုးသားအပေါ် ခံစားချက်တွေကြောင့် စစ်မှန်တဲ့လမ်းခရီးကို ကျွန်မ လက်လွှတ်ပြီး ဘုရားကို သစ္စာဖောက်မိမှာလေ။ စာတန်က တော်တော်ဆိုးယုတ်ပြီး ကောက်ကျစ်တာပဲ။ ဒါကိုသိပြီးတော့ ကျွန်မဆုံးဖြတ်လိုက်တာက စာတန်ဘာပဲလုပ်လုပ် ကျွန်မယုံကြည်မှုကို ထိန်းသိမ်းမယ်၊ ဘုရားနောက်လိုက်ပြီးတော့ စာတန်ကို ဘယ်တော့မှ အရှုံးမပေးဘူး ဆိုတာပဲ။ ဒါကြောင့် ကျွန်မ သူ့ကိုပြောလိုက်တယ် “ကျွန်မဘုရားကိုယုံကြည်ပြီး ဘုရားနောက်လိုက်မယ်။ ဒါက မှန်ကန်တဲ့လမ်းခရီးပဲ။ ဒါ ကျွန်မရဲ့ရွေးချယ်မှု ပြီးတော့ ရှင့်မှာ ဝင်စွက်ဖက်ပိုင်ခွင့်မရှိဘူး” လို့လေ။ သူဒေါသတကြီးနဲ့ တခွန်းမှမပြောဘဲ ထွက်သွားတယ်။

တရက်မှာ ကျွန်မ ဘုရားနှုတ်ကပတ်တော် ဓမ္မတေးတွေ နားထောင်နေတာ သူတွေ့သွားတော့ မျက်နှာကြီးတင်းပြီး ဒေါသတကြီးနဲ့ “အနန္တတန်ခိုးရှင်ဘုရားသခင်ကို မယုံပါနဲ့လို့ ငါပြောခဲ့တယ်။ ဘာလို့ တစ်ခါမှ နားမထောင်တာလဲ။ မိုက်ခ်ဆိုလည်း ယုံကြည်သူဖြစ်တာ နှစ်ချီနေပြီ သူက တကယ့်ကို ဆက်ကပ်တဲ့ခရစ်ယာန်ပဲ။ သူက အရှေ့အရပ်မှ လျှပ်ပြက်ခြင်းဆိုတာ မှန်တဲ့လမ်းခရီးမဟုတ်မှန်းပြောသွားတယ် ဒါကြောင့် မင်းဘုရားကိုယုံကြည်ချင်ရင် မိုက်ခ်တို့ရဲ့အသင်းတော်ကိုသွား။ အကြီးကြီးပဲ နာမည်လည်းကြီးတယ်။ မင်းနဲ့အပတ်တိုင်း ဘုရားကျောင်းတက်ပေးမယ်။ ပြီးရင် မိုက်ခ်ကလည်း မင်းနဲ့စကားပြောဖို့ သူ့တရားဟောဆရာခေါ်ပေးလို့ရတယ်”တဲ့လေ။ ကျွန်မက သူ့ကို၊ “ရှင်က မိုက်ခ်ပြောတာကို ဘာလို့ အရမ်းသေချာနေရတာလဲ ဘာလို့ သင်းအုပ်ဆရာတွေကို အထင်ကြီးရတာလဲ သင်းအုပ်ဆရာတွေက အရည်အချင်းတွေရှိပြီး လူသိများတာကိုပဲ ရှင်မြင်ပေမယ့်၊ သူတို့ တကယ် ဘာဟောလဲဆိုတာ ရှင်ဂရုမစိုက်ဘူးလေ။ အနန္တတန်ခိုးရှင်ဘုရားသခင်ကို လက်မခံဘဲနဲ့ သမ္မာတရားရဲ့ အနှစ်သာရ သူတို့ ရှိမှာမဟုတ်ဘူး။ သူတို့က အရင်ကလိုပဲ သမ္မာကျမ်းစာအသိပညာတွေအကြောင်းပဲ ပြောကြတာ။ သခင့်နှုတ်ကပတ်တော်တွေကို လက်တွေ့ဘယ်လိုလုပ်ဆောင်ရမယ်၊ လူတွေရဲ့ အပြစ်တရားပြည့်နှက်မှုကို ဘယ်လိုဖြေရှင်းရမယ်ဆိုတာနဲ့ပတ်သက်လို့ သူတို့ ပြောစရာဘာမှမရှိကြဘူး။ အဲဒီအသင်းတော်ကိုသွားတက်တာက ကျွန်မအတွက် ဘာမှအလုပ်ဖြစ်မှာ မဟုတ်ဘူး။ ကျွန်မ အနန္တတန်ခိုးရှင်ဘုရားသခင် အသင်းတော်ရဲ့ တွေ့ဆုံပွဲတွေကို နှစ်သက်တယ်။ အဲဒါတွေက အားဖြစ်စေတယ်။ တွေ့ဆုံပွဲတိုင်းမှာ သမ္မာတရားကို ပိုပြီးနားလည်လာတယ် ပြီးတော့ ပုံမှန်လူ့သဘာဝကို ဘယ်လို အသက်ရှင်နေထိုင်ရမလဲဆိုတာကိုသင်ယူရတယ်။ ရှင်ကိုယ်တိုင်ပြောခဲ့တာပဲ ကျွန်မယုံကြည်မှုရရှိပြီးကတည်းက ကျွန်မမှာ အပြောင်းအလဲတချို့ တွေ့ရတယ်ဆို။ ဒီတော့ ဘာလို့ အမှန်တရားတွေကို လက်မခံနိုင်ဘဲ ကွန်မြူနစ်ပါတီရဲ့အလိမ်တွေကိုပဲ ဆက်တိုက်ယုံကြည်ပြီး ကျွန်မကို တားဆီးနေရတာလဲ” လို့ပြောလိုက်တယ်။ သူအဲဒါကို မငြင်းနိုင်တော့ ကျွန်မကို ခြိမ်းခြောက်တာက “နင်ငါပြောတာ နားမထောင်ဘူးပေါ့လေ။ ဒီလိုဆက်လုပ်နေမယ်ဆိုရင် မင်းမှာရှိသမျှ ပိုက်ဆံတွေနဲ့ ဘဏ်အကောင့်တွေကို ငါ့ကို လွှဲပေးရလိမ့်မယ် ပြီးတော့ အိမ်ကို ငါ့နာမည်နဲ့ လွှဲပြောင်းပေးရလိမ့်မယ်” တဲ့လေ။ သူဒီလိုပြောတာကြားရတော့ ကျွန်မနှလုံးသားကို ဓားနဲ့ထိုးလိုက်သလိုပါပဲ။ ကျွန်မတို့ အိမ်ထောင်သက်တမ်းတစ်လျှောက်လုံးမှာ၊ ငွေရဖို့ ကျွန်မတကယ်ကို ခြုံခြံချွေတာပြီး အလုပ်ကြိုးစားခဲ့တာပါ။ အိမ်တလုံးအတူဝယ်ဖို့ အရစ်ကျငွေချေတာက မလွယ်ခဲ့ပါဘူး။ ကျွန်မကိုယ်ကျွန်မတောင် အဝတ်အစား အသစ်တစုံ ဝယ်ခွင့်မပေးခဲ့ဘူး။ အိမ်အတွက် ဘာမှမချန်ခဲ့ဘူး။ သနားအကြင်နာမဲ့တဲ့ စကားမျိုး သူပြောလာတော့ ကျွန်မ အရမ်းအံ့ဩသွားတယ်။ ဒီလောက်နှစ်တွေအကြာကြီးနေမှ ကျွန်မရဲ့ယုံကြည်မှုကြောင့်နဲ့ ကျွန်မတို့ဆက်ဆံရေးကို ဘယ်လိုဖြစ်ပြီး အဆုံးသတ်ရမှာလဲ။ ကျွန်မမှာ ငွေနဲ့ ဥစ္စာပစ္စည်းတွေ တခုမှမရှိခဲ့ရင်၊ သူကျွန်မကို နှင်ထုတ်ရင် ဘယ်လိုလုပ်မလဲ။ ကျွန်မနှလုံးသားကို ဓားနဲ့မွှေနေသလိုခံစားရပါတယ်။ အိပ်ခန်းထဲသွားပြီး ကျွန်မ စငိုမိခဲ့တယ်။ မျက်ရည်တွေနဲ့ ဘုရားကိုဆုတောင်းခဲ့တာက “ဘုရားသခင်၊ ကျွန်မ အခုနာကျင်နေရပြီး တကယ်အားနည်းနေသလို ခံစားရပါတယ်။ ဒီလိုကိစ္စမျိုးကို ဘယ်လိုဖြတ်ကျော်ရမလဲ မသိတော့ပါဘူး။ ကျေးဇူးပြုပြီး အရှင့်ရဲ့အလိုတော်ကို နားလည်အောင် လမ်းပြပေးပါ”လို့လေ။

နောက်တော့ ဘုရားနှုတ်ကပတ်တော်အချို့ကို တွေးမိခဲ့တယ်၊ “ယခင်က လူတို့အားလုံးသည် ဘုရားသခင်၏ ရှေ့မှောက်၌ ၎င်းတို့၏ ဆုံးဖြတ်ချက်များကို ချမှတ်ရန်လာပြီး ‘ဘုရားသခင်ကို အခြားမည်သူမျှ မချစ်လျှင်ပင် သူ့ကို ကျွန်ုပ်ချစ်ရမည်။’ ဟု ပြောကြမည်ဖြစ်သည်။ သို့သော် ယခုတွင် စစ်ဆေးခြင်းက သင့်အပေါ် ကျရောက်ပြီး ဤအရာက သင်၏အယူအဆများနှင့် တစ်ထပ်တည်းမကျသဖြင့် သင်သည် ဘုရားသခင်အပေါ် ယုံကြည်ခြင်း ပျောက်ဆုံးလေသည်။ ဤသည်မှာ စစ်မှန်သော ချစ်ခြင်းမေတ္တာဖြစ်သလော။ ယောဘ၏ လုပ်ဆောင်ချက်များ အကြောင်းကို သင် အကြိမ်ပေါင်းများစွာ ဖတ်ခဲ့ပြီးပြီ၊ ယင်းတို့ကို သင်မေ့သွားပြီလော။ စစ်မှန်သော ချစ်ခြင်းမေတ္တာသည် ယုံကြည်ခြင်းအထဲမှသာ ရုပ်လုံးပေါ်လာနိုင်သည်။ သင်ကြုံရသော စစ်ဆေးခြင်းများအားဖြင့် သင်သည် ဘုရားသခင် အပေါ် စစ်မှန်သော ချစ်ခြင်းမေတ္တာ ဖြစ်ပေါ်လာပြီး၊ သင်၏ လက်တွေ့ အတွေ့အကြုံများထဲတွင် ဘုရားသခင်၏အလိုတော်ကို သင် အရေးထားနိုင်သည်မှာ သင်၏ယုံကြည်ခြင်းအားဖြင့် ဖြစ်သည်၊ ထို့ပြင် သင်ကိုယ်တိုင်၏ ဇာတိပကတိကို စွန့်လွှတ်ပြီး အသက်ကို ရရှိအောင် အားထုတ်သည်မှာလည်း သင်၏ယုံကြည်ခြင်းအားဖြင့် ဖြစ်သည်။ ဤသည်မှာ လူတို့ ပြုသင့်သောအရာဖြစ်သည်။ အကယ်၍ ဤအရာကိုပြုပါက သင်သည် ဘုရားသခင်၏ လုပ်ရပ်များကို မြင်နိုင်မည်ဖြစ်သော်လည်း၊ သင်၌ ယုံကြည်ခြင်းကင်းမဲ့ပါက သင်သည် ဘုရားသခင်၏ လုပ်ရပ်များကို မြင်နိုင်မည်မဟုတ် သို့မဟုတ် သူ၏အမှုကို တွေ့ကြုံနိုင်မည် မဟုတ်ပေ။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်”) ဘုရားနှုတ်ကပတ်တော်တွေက ကျွန်မကို ခွန်အားတချို့ပေးခဲ့တယ်။ ဖိနှိပ်မှု နဲ့အခက်အခဲ ရင်ဆိုင်ရတဲ့အခါမှာ ဘုရားလိုချင်တာက စစ်မှန်တဲ့ယုံကြည်မှုနဲ့ ချစ်ခြင်းတရားပါပဲ။ ဘာကို ဖြတ်သန်းနေရပါစေ၊ ဘယ်လောက်ပဲခံစားရပါစေ ကျွန်မတို့ ကိုယ်တော်ဆီကနေ လမ်းလွှဲသွားလို့ မဖြစ်ဘူး။ နောက်ဆုံးသောကာလမှာ ဘုရားရဲ့ အသံကို ကြားရတာ ကျွန်မ အရမ်းကံကောင်းမှန်း သိပါတယ်။ သခင်ပြန်ကြွလာတာကို ကြိုဆိုနိုင်ပြီး ဘုရားရဲ့ပေါ်ထွန်းခြင်းကို သက်သေခံရတာ၊ ဘုရားဖော်ပြတဲ့ အဲဒီသမ္မာတရားအားလုံးရဲ့ အနှစ်သာရကို ခံစားရတာက ကျွန်မအတွက် ဘုရားရဲ့ ချစ်ခြင်းမေတ္တာသက်သက်ပါပဲ။ ခရစ်တော်နောက်လိုက်ဖို့ ဆင်းရဲဒုက္ခခံတာက တန်ဖိုးနဲ့အဓိပ္ပာယ်ရှိပါတယ်။ ဒါက ဖြောင့်မတ်မှုအတွက်ပါပဲ။ ဘုရားနောက်လိုက်ပြီး သူ့အတွက် သက်သေခံခဲ့ကြတဲ့ သခင်ယေရှုရဲ့ တမန်တော်တွေနဲ့ တပည့်တော်တွေအကြောင်း တွေးမိတယ်။ သူတို့ကို ရောမအစိုးရက ရက်ရက်စက်စက် နှိပ်စက်ပြီး၊ ဘာသာရေးခေါင်းဆောင်တွေရဲ့ ရှုံ့ချတာနဲ့ ဖိနှိပ်မှုတွေကို ခံခဲ့ရတယ်။ တချို့ဆိုရင် သခင့်အတွက် အသက်တွေတောင်ပေးရင်းနဲ့ မာတုရတောင် ဖြစ်ခဲ့ကြတယ်။ ကျွန်မဒီနေ့ခံစားနေရတဲ့ အသေးအမွှားလေးက အရင်က သန့်ရှင်းသူတွေ တွေကြုံခဲ့ရတာနဲ့ယဉ်ရင် ဘာမှမဟုတ်ပါဘူး။ ကျွန်မ ကိုယ့်ကိုယ်ကိုယ်အတွက် ဝမ်းမနည်းဘဲ သင်ယူသင့်တယ်လေ။ ကျွန်မ ဘာပဲဖြစ်ဖြစ် နောက်ဆုံးအထိ ဘုရားနောက် လိုက်ဦးမှာပါပဲ။ ဒီအတွေးနဲ့ပဲ မျက်ရည်တိတ်ပြီး အိပ်ခန်းထဲကထွက်သွားပြီးတော့ အမျိုးသားကိုပြောလိုက်ပါတယ် “ကျွန်မတို့ လက်ထပ်ထားကြတာ ဆယ်စုနှစ်တစ်ခုကျော်သွားပြီဖြစ်သလို၊ ကျွန်မလည်းအိမ်အတွက် အများကြီးလုပ်ပေးခဲ့ပြီးပြီ။ အခုရှင်က ကျွန်မပိုက်ဆံတွေနဲ့ ပိုင်ဆိုင်မှုတွေအားလုံးကို ယူသွားချင်ပြီ စစ်မှန်တဲ့လမ်းခရီးကို လက်လွှတ်အောင်လို့ ငွေကြေးအရ ထိန်းချုပ်ချင်နေပြီပေါ့။ ကျွန်မရှင့်စကားကို နားမထောင်မှာ မဟုတ်ဘူး။ ဘုရားနောက်ပဲလိုက်မယ်” လို့ပြောခဲ့တယ်။ ကျွန်မ ဒီလိုပြောတာကြားရတော့ သူဒေါသတကြီးနဲ့ ထွက်သွားခဲ့တယ်။ သူစိတ်လွတ်သွားသလိုမျိုး၊ ကျွန်မဆီက အမ်ပီသရီးစက်လေးကို လုယူပြီး ကျွန်မရဲ့ ကိုယ်ရေးကိုယ်တာ ပစ္စည်းတွေအားလုံးကို ဖျက်ဆီးခဲ့တယ်။ ကျွန်မရဲ့ သက်သေခံ စာရွက်စာတမ်းတွေ၊ ရတနာတွေ ဘဏ်ကဒ်နဲ့ ငွေသားတွေအားလုံး ယူသွားတယ်လေ။ နောက်တော့ ဖုန်းကိုယူပြီး ကြမ်းပြင်ပေါ် အားပါပါ လွင့်ပစ်လိုက်ပြီးတော့၊ ခွေးခြေခုံတစ်ခုကို ကောက်ယူပြီး ဖုန်းကို တစ်စစီ ရိုက်ခွဲပစ်လိုက်တယ်။ သူက ကျွန်မရဲ့အပြင်လောကနဲ့အဆက်အသွယ်အားလုံးကို အဲဒီနည်းနဲ့ဖြတ်ဖို့ကြိုးစားခဲ့တာပါ။

နောက်တော့ အိမ်ကို ကျွန်မမိဘတွေ၊ ညီအစ်မတွေနဲ့ ခဲအိုတွေကိုပါ ခေါ်လိုက်ပြီးတော့ အားလုံးက အုပ်စုလိုက် အနိုင်ကျင့်ကျတာပေါ့။ ညီအစ်မတွေကလည်း ကွန်မြူနစ်ပါတီက ဖန်တီးထားတဲ့ အနန္တတန်ခိုးရှင်ဘုရားအသင်းတော်အကြောင်း အွန်လိုင်းက အသရေဖျက်တာတွေ မျိုးစုံကို မြင်ထားကြတယ်။ ပြီးတော့ ကွန်မြူနစ်ပါတီက ဇာတ်လမ်းဆင်ထားတဲ့ ကျောက်ယွမ်အမှုနဲ့ပတ်သက်တဲ့ ကိစ္စတွေကို ကျွန်မကို ပြတယ်။ ကျွန်မလည်း- “အားလုံးသိပြီးသားပါ။ ကျောက်ယွမ်အမှုကို ကွန်မြူနစ်ပါတီရဲ့ ခုံရုံးမှာ စစ်ပြီး အဲဒီသံသယရှိသူတွေကလည်း သူတို့ဟာ အနန္တတန်ခိုးရှင်ဘုရားသခင် အသင်းတော်ကပါလို့ မပြောခဲ့ကြပါဘူး။ သူတို့ တရားရုံးမှာ ရှင်းရှင်းလင်းလင်းပြောသွားတာက သူတို့ တခါမှ အသင်းတော်နဲ့ မဆက်သွယ်ဖူးဘူးတဲ့လေ။ ဒါပေမဲ့ ကွန်မြူနစ်ပါတီကတော့ သူတို့က အသင်းသားတွေပဲဆိုပြီး မရမက ဆုံးဖြတ်လိုက်တယ်။ ဒါက အသင်းတော်ကို အမှုဆင်နေတာပဲ မဟုတ်ဘူးလား။ အဲဒါက သူတို့လုပ်ကြံထားတဲ့ မမှန်ကန်တဲ့ အမှုဆိုတာ ရှင်းနေတာပဲ မဟုတ်လား။ ကွန်မြူနစ်ပါတီက ဘုရားမဲ့ဝါဒီဖြစ်ပြီး၊ ဘာသာရေးယုံကြည်မှုတွေကို အာဏာရပြီးကတည်းက ဖိနှိပ်လာကြတာ နင်လည်းသိတာပဲ။ အနန္တတန်ခိုးရှင်ဘုရားသခင် အသင်းတော်ကို ဆန့်ကျင်ပြောတဲ့ အရာတွေကို ဘယ်လိုများယုံနိုင်ရတာလဲ” လို့ပြောလိုက်တယ်။ ဒါပေမဲ့ ကျွန်မညီမနှစ်ယောက်က အဲဒီအလိမ်တွေရဲ့ လှည့်စားတာ ခံလိုက်ရပြီး၊ ကွန်မြူနစ်ပါတီကဖြန့်ထားတဲ့ ကောလာဟလတွေကို ဆန်းစစ်ဆင်ခြင်တာမျိုး မလုပ်ကြဘူးလေ။ သူတို့ပြောတာက “ဒါတွေအားလုံးက အဓိကသတင်းငှာနတွေ ပြောတာတွေပဲ။ ဘယ်လိုလုပ် မမှန်ဘဲနေမလဲ” တဲ့။ ကျွန်မလည်း ပြောလိုက်ပါတယ် “တရုတ်မီဒီယာတွေအားလုံးကို ကွန်မြူနစ်ပါတီက ထိန်းချုပ်ထားပြီး စီစီပီပြောတဲ့အတိုင်း လိုက်ပြောနေရတာ။ ကွန်မြူနစ်ပါတီ ပြောခိုင်းတဲ့အတိုင်း ပြောကြရပြီးတော့ အမှန်အတိုင်း သတင်း မကြေညာရဲကြဘူးလေ။ နိုင်ငံခြားမီဒီယာအများကြီးကိုလည်း ကွန်မြူနစ်ပါတီက ဝယ်ထားပြီးတော့ သူတို့ပြောချင်တာကိုပဲ ပြောကြတာ။ အခုအဲဒီလိုဖြစ်နေတာ ရှင်မမြင်နိုင်ဘူးလား။ အမှန်တရားတွေက သူတို့ဘာသာ စကားပြောပြီး၊ ပညာရှိဆိုတာ ကောလာဟလတွေကို နားမထောင်ဘူး။ နင်တို့မျက်လုံးတွေဖွင့်ပြီး အဲဒီကောလာဟလတွေကို မျက်စိမှိတ်နားထောင်နေတာမျိုးမလုပ်တော့ဖို့ အကြံပေးချင်တယ်”လို့ပြောလိုက်တာပေါ့။ သူတို့မှာ ပြောစရာစကား မရှိကြတော့ဘူးလေ။ အမေကလည်း ဒေါသတကြီးနဲ့ “နင်ငါတို့ပြောတာနားမထောင်ချင်ဘူးပဲ အနန္တတန်ခိုးရှင်ဘုရားသခင်ကို လက်လွှတ်ဖို့က နင့်အတွက် တကယ်ပဲ အဲဒီလောက်ခက်ခဲဲနေလို့လား။ နင့်ယုံကြည်မှုကြောင့် တစ်မိသားစုလုံး နင့်ကို စိတ်ပူနေရပြီ။ ဘာလို့ငါတို့အကြံကို နားထောင်ဖို့လက်မခံတာလဲ” လို့ပြောလာပါရော။ ပြီးတော့ သူ စငိုတယ်။ အမေအရမ်းစိတ်မကောင်းဖြစ်နေတာမြင်ရတော့ ကျွန်မအတွက် တကယ်ခက်ခဲခဲ့ပါတယ်။ သူတယောက်တည်း ကျွန်မတို့၃ ယောက်ကို ပျိုးထောင်ခဲ့တာဆိုတော့ သူ့အတွက်လည်း မလွယ်ဘူးလေ။ အခုဆို သူအသက်ကြီးပြီဆိုတော့ ကျွန်မနဲ့ပတ်သက်လို့ သူ့ကို စိတ်မပူစေချင်တော့ဘူး။ ဒီအတွေးနဲ့ပဲ ကျွန်မမျက်ရည်ဝိုင်းခဲ့ရပါတယ်။ နောက်တော့ ညီမလေးက “နင်အမေ့ကိုဘာလုပ်လိုက်လဲ ကြည့်ပါဦး။ သူ့ကိုလိုချင်လား အနန္တတန်ခိုးရှင်ဘုရားသခင်ကိုလိုချင်လား”လို့ မေးလာပါတယ်။ နောက်အစ်မတစ်ယောက်ကလည်း အေးစက်စက်နဲ့ “နင့်ဘာသာရေးကို ဆက်ထိန်းချင်တယ်ဆိုရင်လည်း ငါတို့ နင့်ကို မိသားစုဝင်လို မဆက်ဆံမိတဲ့အတွက် အပြစ်တင်လို့မရဘူးနော်။ ငါတို့ နင့်ကို ပြစ်မှုအတွက် ရဲနဲ့တိုင်မယ် မင်းလှည့်စားခံထားရတဲ့အကြောင်းပေါ့ ပြီးရင် မင်းကို တရုတ်ပြည်ကို ပို့လိုက်လိမ့်မယ်။ မမေ့နဲ့ နင် နေဒါလာဖို့ စရိတ်ခံပေးခဲ့တာ ငါပါ” လို့ ပြောလာတယ်။ သူတို့ ဒါတွေအကုန် ပြောတာကြားရတော့ အရမ်းဒေါသထွက်မိတယ်။ ကျွန်မရဲ့ယုံကြည်မှုကို စွန့်လွှတ်ဖို့ သူတို့ ဖိအားပေးကြိုးစားကြမယ်ဆိုတာ တခါမှ မတွေးခဲ့မိဖူးဘူး ပြီးတော့ ဒီလို မလိုမုန်းထားတဲ့ စက်ဆုပ်စရာ နည်းတွေနဲ့တောင် ကျွန်မကို ခြိမ်းခြောက်ကြသေးတယ်လေ။ ကျွန်မ အလှည့်စားခံလို့ မဖြစ်ဘူး။ ကျွန်မက ကနေဒါနိုင်ငံသားဖြစ်နှင့်နေပြီဆိုတော့ သူတို့ ထင်ရာမြင်ရာ ဒဏ်ငွေရိုက်ပြီး နှင်ထုတ်လို့လည်းမရဘူးလေ။ တခါမှမတွေးခဲ့မိဖူးဘူး ကျွန်မရဲ့ သွေးသားရင်းအစ်မက ဒီလိုစကားမျိုး ကျွန်မကို ပြောလာလိမ့်မယ်ဆိုတာ။ စိတ်မကောင်းဖြစ်ပြီး ငိုနေတာ မရပ်နိုင်ခဲ့ပါဘူး။

နောက်တော့ အသင်းတော်ဓမ္မတေးတပုဒ်ကို သတိရမိခဲ့တယ်။ “လမ်းတစ်လျှောက် ကိုယ်တော် အဖော်ပြု”- “ကိုယ်တော်၏ နှုတ်ကပတ်တော်များနှင့် အမှုတော်က ကျွန်ုပ်ကို လမ်းပြ၊ ကိုယ်တော်၏ ချစ်ခြင်းက ကိုယ်တော့်နောက်လိုက်ရန် ကျွန်ုပ်ကို ဆွဲခေါ်ပေ။ နေ့တိုင်း ကိုယ်တော်၏ နှုတ်ကပတ်တော်များကို ကျွန်ုပ် အလွန်နှစ်သက်၊ ကိုယ်တော်သည် ကျွန်ုပ်၏ စဉ်ဆက်မပြတ် အဖော်ဖြစ်ပေ။ ကျွန်ုပ် အပျက်သဘောဆောင်ကာ အားနည်းချိန်၊ ကိုယ်တော်၏ နှုတ်ကပတ်တော်များက ကျွန်ုပ်၏ အာဟာရ နှင့် ခွန်အားဖြစ်ပေ။ အနှောင့်အယှက်များနှင့် ကျရှုံးမှုများကို ကျွန်ုပ်ခံစားရချိန်၊ ကိုယ်တော်၏ နှုတ်ကပတ်တော်များက ကျွန်ုပ်ကို ကူညီထူမသည့် လက်ဖြစ်ပေ။ စာတန်အားဖြင့် ကျွန်ုပ် အဝိုင်းခံရချိန်၊ ကိုယ်တော်၏ နှုတ်ကပတ်တော်များက ကျွန်ုပ်ကို သတ္တိနှင့် ဉာဏ်ပညာပေးသည်။ စမ်းသပ်မှုများနှင့် စစ်ဆေးခြင်းတို့ကို ကျွန်ုပ် ကြုံရချိန်၊ ကိုယ်တော်၏ နှုတ်ကပတ်တော်များက သက်သေခံရန် ကျွန်ုပ်ကို လမ်းပြပေ။ ကိုယ်တော်၏ နှုတ်ကပတ်တော်များက ကျွန်ုပ်ကို အဖော်ပြုကာ လမ်းပြပေ၊ ကျွန်ုပ်၏ နှလုံးသား နွေးထွေးကာ ငြိမ်းအေးသည်။ ကိုယ်တော်၏ ချစ်ခြင်း အလွန်စစ်မှန်၊ ကျွန်ုပ်၏ နှလုံးသား ကျေးဇူးတင်ရှိခြင်းများဖြင့် ပြည့်ပေ။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ) ကျွန်မသိလိုက်တယ်၊ ကျွန်မကိုနားမလည်နိုင်တဲ့ ဖိနှိပ်တတ်တဲ့ မိသားစုနဲ့တောင်မှ ဘုရားက အမြဲတမ်း ကျွန်မဘက်မှာရှိနေခဲ့ပါတယ်။ နှုတ်ကပတ်တော်တွေရဲ့ လမ်းပြမှုနဲ့ အသိဉာဏ်ပွင့်လင်းစေခြင်းနဲ့အတူ၊ စာတန်ရဲ့ လှည့်ကွက်တွေကို ကျွန်မ ရိပ်စားမိနိုင်ခဲ့ပြီး ဘုရားကနှစ်သိမ့်ခဲ့သလို၊ ခွန်အားနဲ့ ယုံကြည်မှုကို နှုတ်ကပတ်တော်တွေကတဆင့် ပေးခဲ့တယ်။ အဲဒီလိုတွေးမိလိုက်တော့လည်း အရမ်း စိတ်မချမ်းမြေ့ မဖြစ်တော့ဘူး။ ကျွန်မမှတ်မိတဲ့ တခြားအပိုဒ်တစ်ခုရှိသေးတယ်။ “စိတ်မပျက်နှင့်၊ အားမနည်းနှင့်၊ ထိုအခါ ငါသည် သင့်အတွက် အမှုအရာများကို ရှင်းလင်းစေမည်။ နိုင်ငံတော်သို့ သွားရာလမ်းသည် သိပ်ချောမွေ့ခြင်းမရှိ။ မည်သည့်အရာမျှ ထိုမျှ မရိုးရှင်းပေ။ ကောင်းချီးများ သင့်ထံ အလွယ်တကူ ရောက်လာသည်ကို သင် လိုချင်သည် မဟုတ်လော။ ယနေ့တွင် အယောက်တိုင်းသည် ခါးသီးသော စမ်းသပ်ခြင်းများ ရင်ဆိုင်ဖို့ ရှိလိမ့်မည်။ ထိုသို့သော စမ်းသပ်မှုများမရှိပါက၊ သင်တို့၌ ရှိသည့် ငါ့ကိုချစ်သော နှလုံးသားသည် တိုး၍ အားကောင်းလာလိမ့်မည် မဟုတ်သကဲ့သို့၊ သင်တို့သည် ငါ့အတွက် စစ်မှန်သော ချစ်ခြင်းမေတ္တာ ရှိလိမ့်မည်မဟုတ်။ ဤစမ်းသပ်မှုများတွင် အရေးမပါသော အခြေအနေများသာ ပါရှိလျှင်ပင်၊ အယောက်တိုင်း ၎င်းတို့ကို ကျော်ဖြတ်ရမည်။ စမ်းသပ်မှုများ၏ ခက်ခဲမှုက လူတစ်ဦးနှင့်တစ်ဦး ခြားနား လိမ့်မည်သာ ဖြစ်သည်။...ငါ၏ ခါးသီးခြင်းကို မျှဝေခံစားသော သူတို့သည် ငါ၏ ချိုမြိန်ခြင်းကို သေချာပေါက် မျှဝေခံစားရလိမ့်မည်။ ယင်းမှာ သင်တို့အဖို့ ငါ၏ ကတိနှင့် ငါ၏ ကောင်းချီးမင်္ဂလာဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အခန်း ၄၁” အစအဦး၌ ခရစ်တော်၏မိန့်မြွက်ချက်များ) ဒါကို တွေးဆရင်းနဲ့ ကျွန်မနားလည်သွားတာက ကောင်းကင်နိုင်ငံတော်ဆီသွားတဲ့လမ်းဆိုတာ ဘယ်သူမှရှောင်လွှဲမရနိုင်တဲ့ အခက်အခဲတွေနဲ့ ပြည့်နေတာပါ။ မိသားစုဆီက ဒီလိုဖိနှိပ်မှုနဲ့ ထိုးနှက်မှုတွေက စာတန်ရှေ့မှာ သက်သေခံဖို့ ကျွန်မအတွက် အခွင့်အရေးတခုပါပဲ။ အဲဒါက ကျွန်မကို ဘုရားမြှင့်တင်ပြီး ကောင်းကြီးပေးနေတာပါ သက်တောင့်သက်သာ ပတ်ဝန်းကျင်ကနေ ဘယ်တော့မှ မရနိုင်မယ့်အရာပေါ့။ အဲဒီဆင်းရဲဒုက္ခက တန်ဖိုးနဲ့အဓိပ္ပာယ်ရှိပါတယ်။ ဒါက စစ်မှန်တဲ့လမ်းဆိုတာ၊ ဘုရားရဲ့လုပ်ဆောင်ချက်ဆိုတာ သေချာသွားတော့၊ ဖိနှိပ်မှုနဲ့ ဒုက္ခတွေ ဘယ်လောက်ရင်ဆိုင်ရပါစေ ဘုရားနောက်ဆက်လိုက်ဖို့ အဆင်သင့်ဖြစ်နေခဲ့တယ်။

ကျွန်မနောက်မဆုတ်တာကို တွေ့ရတော့ သူ့မျက်လုံးတွေက ဒေါသရိပ်တွေနဲ့ နီမြန်းနေတယ်။ နောက်တော့ ဒေါသတကြီးနဲ့ “မင်းကိုမင်းသူငယ်ချင်းက ပြောင်းလဲလိုက်တာ ငါသိတယ်။ သူက မင်းဆီက ပိုက်ဆံပဲလိုချင်တာ။ ငါသူ့ကိုစက်ဆုပ်တယ်။ ယုံချင်ယုံ မယုံချင်နေ ထောင်ကျမယ်ဆိုရင်တောင် ငါသူ့ကိုသတ်မှာပဲ” လို့ပြောလာတယ်လေ။ သူဒီလိုပြောတာကြားရတော့ ကျွန်မ လုံးဝ လန့်သွားပြီး တကယ်ကြောက်သွားခဲ့တာ။ တုန်နေတာကလွဲပြီး ဘာမှမလုပ်နိုင်ခဲ့ဘူး။ ကျွန်မနဲ့ ဒီလောက် နှစ်တွေအကြာကြီး အတူနေခဲ့တဲ့သူက အရမ်းရက်စက်သွားလိမ့်မယ်လို့ တခါမှစိတ်မကူးခဲ့မိဖူးဘူး။ သူက ဘယ်လို လင်ယောက်ျားမျိုးလဲ။ သူက ဘုရားနဲ့ သမ္မာတရားကိုမုန်းနေတဲ့ နတ်ဆိုးဆိုတာ ရှင်းနေတာပဲလေ။ ကျွန်မရဲ့ ယုံကြည်မှုကိုတားဖို့အတွက်နဲ့ အရမ်းဆိုးရွားတဲ့ကိစ္စကို သူပြောလိုက်တယ်။ သူ့ရဲ့ မကောင်းတဲ့ဘက်ကို တွေ့လိုက်ရပြီးတဲ့နောက်မှာ သူ ကျွန်မသူငယ်ချင်းကို သတ်လိုက်မှာ တကယ်ကြောက်နေခဲ့တာ။ ကျွန်မအမေ ကျွန်မကို ဒီလိုပြောမှပဲ ဣန္ဒြေဆည်ခွင့်ရခဲ့တယ်၊ “နင်တို့နှစ်ယောက် ရန်ဖြစ်တော့မယ့်ပုံပဲ။ အဝတ်အစားတချို့ထုပ်ပြီး ငါ့အိမ်မှာပဲ ရက်ပိုင်းလောက် လိုက်နေလိုက်။ နင်အပြင်နဲ့ အဆက်အသွယ်လုပ်လို့မရသလို၊ အလုပ်လည်းသွားလို့မရဘူး။ အိမ်မှာပဲနေပြီး နင်လုပ်ခဲ့တာကိုပြန်စဉ်းစား”တဲ့လေ။ သူဒီလိုပြောတာကြားရတော့ ကျွန်မစိုးရိမ်သွားတာပေါ့။ အမျိုးသားကလည်း ဒေါသထွက်နေတာ၊ သူ ဘာလုပ်မယ်ဆိုတာ ဘယ်သူသိမှာလဲ။ သူ ကျွန်မဖုန်းကိုခွဲလိုက်တော့ သူငယ်ချင်းကိုလည်း သတိပေးလို့မရတော့ဘူးလေ။ အခုဆို ဘယ်သူနဲ့မှ ဆက်သွယ်ွေ့ခွင့်ပေးတော့မှာ မဟုတ်သလို အလုပ်သွားခွင့်တောင် မပေးဘူးလေ။ အဲဒါ အိမ်အကျယ်ချူပ်ကျနေတာပဲမလား။ အသင်းတော်နဲ့ ဘယ်လိုဆက်သွယ်ပြီး၊ အသင်းတော်အသက်တာကိုပါ ဘယ်လိုဦးဆောင်ရမှန်းမသိခဲ့တော့ပါဘူး။ နှလုံးသားထဲကနေ ကျွန်မကိုလမ်းပြပေးဖို့ ဘုရားကို အရေးတကြီး ဆုတောင်းလိုက်ပါတယ်။ နောက်တော့ ဘာသာရေးဆိုင်ရာအခွင့်အရေးကို အနောက်တိုင်းနိုင်ငံတွေမှာကာကွယ်ပေးထားမှန်း သတိရမိတယ်။ လူတွေ လွတ်လပ်စွာယုံကြည်လို့ရတယ်လေ။ ကျွန်မ ညီအစ်မတွေက အသရေဖျက်ဖို့ ကျွန်မကို ရဲတိုင်ချင်နေကြတာပဲ ဒီတော့ ကျွန်မလည်း ရဲဆီမှာ အမှုဖွင့်လို့ရတယ်လေ။ တစ်ခုက သူငယ်ချင်းကိုကာကွယ်ပေးဖို့ပါ နောက်တခုက ရဲတွေပါလာပြီဆိုရင် သူတို့ ထပ်ပြဿနာမရှာရဲတော့ဘူးပေါ့။ ဒါကြောင့် အမေ့ကိုပြောလိုက်ပါတယ် “အမေ့အိမ်ကိုလည်း မသွားချင်ဘူး ရဲဆီမှာ တိုင်ချက်သွားဖွင့်ချင်တယ်” လို့လေ။ ဒီလိုပြောတော့ သူတို့ မှင်သက်သွားပြီး ဘာမှမပြောကြတော့ဘူး။ ရဲစခန်းကိုသွားဖို့ ကျွန်မချက်ချင်းပဲ ထွက်သွားလိုက်တယ်။ ရဲစခန်းလည်းရောက်တော့ ကျွန်မမိသားစုက ကျွန်မရဲ့ယုံကြည်မှုအတွက်ကျွန်မကို ဖိနှိပ်နေတဲ့အကြောင်း အကျဉ်းချုပ်ရှင်းပြလိုက်တယ်။ အနောက်တိုင်းနိုင်ငံမှာ ဒီလိုကိစ္စဖြစ်တယ်ဆိုတာကို သူတို့သိပ်တောင်မယုံနိုင်ကြဘူး။ သူတို့က တကယ်ကိုယ်ချင်းစာတတ်ပါတယ် ကျွန်မကို အိမ်ပြန်လိုက်ပို့ပေးတယ်။ ကျွန်မအမျိုးသားနဲ့ မိသားစုကိုလည်း “ကျွန်တော်တို့နိုင်ငံမှာ ဘာသာရေးလွတ်လပ်ခွင့်ရှိပါတယ် သူ့ရဲ့ယုံကြည်မှုရော သူ့ရဲ့ တကိုယ်ရည်လွတ်လပ်မှုကိုရော ခင်ဗျားတို့ ဝင်စွက်ဖက်လို့မရပါဘူး။ သူအလုပ်သွားချင်တယ်ဆိုရင် ခင်ဗျားတို့တားခွင့်မရှိဘူး။ ဒါ့အပြင် သက်သေခံစာရွက်စာတမ်းဆိုတာ ကိုယ်ရေးကိုယ်တာ ပစ္စည်းတွေပါ သူ့ကိုပြန်ပေးလိုက်ပါ” လို့ သတိပေးသွားပါတယ်။ ရဲဆီက ဒီလိုစကားကြားပြီးတော့ သူတို့ကျွန်မကို ဖိအားမပေးရဲတော့ပါဘူး။ ဘုရားကို ကျေးဇူးအရမ်းတင်ပါတယ် ပြီးတော့ ကျွန်မအတွက် ထွက်ပေါက်တခုဖွင့်ပေးတဲ့အတွက် ကျေးဇူးတင်ရပါတယ်။

အမျိုးသားကိုလည်း ဥပဒေကြောင်းအရ ရပ်ခိုင်းထားတော့ သူကျွန်မကို တိုက်ရိုက် လာမလုပ်ရဲတော့ဘူး။ ဒါပေမဲ့ လက်မလျှော့သေးဘဲ ကျွန်မယုံကြည်မှုကိုလက်လျှော့အောင် ဖိအားပေးဖို နည်းလမ်းတွေကို ကြိုးစားစဉ်းစားနေတော့တာပါပဲ။ ၂ ရက်လောက်ကြာတော့ အိမ်ကို သူ့နာမည်နဲ့လွှဲပေးဖို့ စပြီး အတင်းပြောလာပါတယ်။ သူဒီလိုပြောလာတော့ ကျွန်မစိတ်ပူမိတာပေါ့။ လွန်ခဲ့တဲ့ ၂ရက်ကပဲ ကျွန်မရဲ့ ငွေသားတွေနဲ့ လက်ဝတ်ရတနာအားလုံး သူယူသွားပြီး အခုတော့ အိမ်ကိုပါ သူ့နာမည်နဲ့လွှဲပေးစေချင်နေပြီ။ တကယ်လို့ သူကျွန်မကိုနှင်ထုတ်လိုက်ရင် ကျွန်မ လက်ဗလာနဲ့ ကျန်ခဲ့မှာလေ။ ပြီးတော့ ကျွန်မမိဘနဲ့ ညီမတွေလည်း ကျွန်မကို ခေါ်ထားမှာမဟုတ်တော့ဘူး။ အဲဒါတွေ အားလုံးတွေးမိတော့ ထပ်ပြီးစိတ်မကောင်းဖြစ်မိပေမယ့် ဘုရားနှုတ်ကပတ်တော်တွေကို သတိရမိခဲ့တယ်။ “ဘုရားသခင်သည် သူ၏ အမှုကို ပြုသည်၊ ဘုရားသခင်သည် လူကို ပြုစုစောင့်ရှောက်သည်၊ ဤလူကို အလေးထားပြီး၊ စာတန်သည် တစ်ချိန်လုံး ဘုရားသခင်၏ ခြေလှမ်းတိုင်းကို ထက်ကြပ်မကွာ လိုက်လေသည်။ ဘုရားသခင် မျက်နှာသာပေးသည့်သူ မည်သူမဆိုကို စာတန်သည်လည်း တစ်လျှောက်လုံး နောက်ယောင်ခံရင်း စောင့်ကြည့်နေသည်။ ဤလူကို ဘုရားသခင် အလိုရှိပါက၊ စာတန်သည် အားလုံးကို ၎င်း၏ ကွယ်ဝှက်ထားသည့် ရည်မှန်းချက်များ ရရှိဖို့အလို့ငှာ ဘုရားသခင် လုပ်ဆောင်သည့် အမှုကို သွေးဆောင်ရန်၊ နှောင့်ယှက်ပြီး ဖျက်ဆီးရန် ဆိုးယုတ်သော နည်းလမ်းအမျိုးမျိုးကို အသုံးပြုရင်း၊ ဘုရားသခင်ကို တားဆီးဖို့ မိမိတတ်စွမ်းသမျှ အရာရာကို လုပ်ဆောင်မည် ဖြစ်သည်။ ဤရည်မှန်းချက်မှာ အဘယ်နည်း။ ၎င်းသည် ဘုရားသခင်အား ဘယ်သူ့ကိုမျှ မရစေချင်ပေ။ ဘုရားသခင် လိုချင်သမျှအားလုံးကို ၎င်းက မိမိကိုယ်တိုင်အတွက် လိုချင်သည်၊ ထိုအရာများက ၎င်းကို ကိုးကွယ်ကြဖို့၊ မကောင်းမှုလုပ်ရပ်များ ကျူးလွန်ရာတွင် ၎င်းကို ပူးပေါင်းကြဖို့အလို့ငှာ၊ ၎င်းက ထိုအရာများကို သိမ်းပိုက်ချင်သည်၊ ထိန်းချုပ်ချင်သည်၊ ထိုအရာများကို စီမံကွပ်ကဲချင်လေသည်။ ဤသည်မှာ စာတန်၏ ဘေးပြုတတ်သော စေ့ဆော်ချက် မဟုတ်လော။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အတုမရှိ ဘုရားသခင်ကိုယ်တော်တိုင် (၄)”) “အကယ်၍ ၎င်းတို့သည် အကယ်တင်ခံရရန် ဆန္ဒရှိကြပြီး ဘုရားသခင်၏ လုံးဝ ရယူခြင်းကို ခံလိုပါက၊ ဘုရားသခင် နောက်လိုက်သောသူ အားလုံးသည် စာတန်ထံမှ စုံစမ်းနှောင့်ယှက်ခြင်းများနှင့် တိုက်ခိုက်မှုများကို အကြီး အသေးနှစ်ခုလုံး ရင်ဆိုင်ကြရမည်ဖြစ်သည်။ ဤစုံစမ်းနှောင့်ယှက်ခြင်းများနှင့် တိုက်ခိုက်မှုများမှ လွတ်ပေါ်လာသော သူများနှင့် စာတန်ကို အပြည့်အဝ ရှုံးနိမ့်စေနိုင်သောသူများသည် ဘုရားသခင်၏ ကယ်တင်ခြင်းကို ခံရသောသူများ ဖြစ်ကြသည်။ ဆိုလိုသည်မှာ ဘုရားသခင်ထံ ကယ်တင်ခံရသော သူများသည် ဘုရားသခင်၏ စမ်းသပ်မှုများကို ကြုံရပြီးသောသူများနှင့် စာတန်၏ စုံစမ်းနှောင့်ယှက်မှုနှင့် တိုက်ခိုက်ခြင်းကို အကြိမ်အရေအတွက် ပြောမပြနိုင်အောင် များစွာခံခဲ့ပြီးသောသူများ ဖြစ်သည်။ ဘုရားသခင်ထံ ကယ်တင်ခံရသောသူများသည် ဘုရားသခင်၏ အလိုနှင့် သတ်မှတ်ချက်များကို နားလည်ပြီး ဘုရားသခင်၏ အချုပ်အခြာအာဏာနှင့် အစီအစဉ်များကို သဘောတူညီနိုင်သကဲ့သို့၊ ၎င်းတို့သည် စာတန်၏ စုံစမ်းနှောင့်ယှက်မှုများအလယ်တွင် ဘုရားသခင်ကို ကြောက်ရွံ့ခြင်းနှင့် မကောင်းမှုကို ရှောင်ကြဉ်ခြင်း လမ်းခရီးကို မစွန့်ပစ်ကြချေ။ ဘုရားသခင်ထံ ကယ်တင်ခံရသော သူများသည် ရိုးသားမှုကို ပိုင်ဆိုင်ကြသည်၊ ၎င်းတို့သည် ကြင်နာစိတ်ရှိကြသည်၊ အချစ်နှင့် အမုန်းကြား ပိုင်းခြားသိမြင်ကြသည်၊ ၎င်းတို့သည် တရားသော အသိစိတ်တစ်ခုရှိပြီး ဆင်ခြင်တုံတရား ရှိကြကာ ၎င်းတို့သည် ဘုရားသခင်ကို အလိုရှိကြပြီး ဘုရားသခင်နှင့် သက်ဆိုင်သည့် အရာခပ်သိမ်းကို တန်ဖိုးထားတတ်ကြသည်။ ထိုသို့သော လူများသည် စာတန်အားဖြင့် ချုပ်နှောင်မခံရပေ၊ စောင့်ကြည့်မခံရပေ၊ စွပ်စွဲမခံရ သို့မဟုတ် နှိပ်စက်မခံရပေ။ ၎င်းတို့သည် လုံးဝ လွတ်လပ်ကြသည်၊ လုံးဝ ချုပ်ချယ်မှုကင်းပြီး လွတ်မြောက်ကြသည်။ ယောဘသည် ထိုသို့သော လွတ်မြောက်ခြင်း ရှိသည့် လူသားတစ်ဦးသာဖြစ်ပြီး ဤသည်မှာ ဘုရားသခင်သည် အဘယ်ကြောင့် သူ့အား စာတန်လက်သို့ လွှဲအပ်ခဲ့ပြီးဖြစ်သည့် အကြောင်းရင်း၏ ရည်ရွယ်ချက် အတိအကျ ဖြစ်ပေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)”) ယောဘက စာတန်ရဲ့စွပ်စွဲမှုနဲ့ သွေးဆောင်ဖျားယောင်းမှုတွေကို ကျော်ဖြတ်နိုင်သွားတဲ့ အကြောင်းရင်းက သူ့မှာစစ်မှန်တဲ့ ယုံကြည်မှု၊ နာခံမှုနဲ့ ဘုရားအပေါ် ကြောက်ရွံ့မှုတွေ ရှိလို့ပဲ။ ဘုရားရဲ့ အလုံးစုံအုပ်စိုးမှုနဲ့ သူ့မှာရှိသမျှအားလုံးကို ဘုရားကပေးထားတယ်လို့ ယုံကြည်ခဲ့တယ်လေ။ ဒါကြောင့် ဘုရားပေးတာဖြစ်ဖြစ် ပြန်ယူတာဖြစ်ဖြစ် လက်ခံပြီး ကျိုးနွံနာခံနိုင်ခဲ့တာပါ။ ယောဘက သူ့ရဲ့ပိုင်ဆိုင်မှု၊ သားသမီးတွေနဲ့ တစ်ကိုယ်လုံးအနှံ့ အနာစိမ်းတွေနဲ့တောင် ပြည့်သွားချိန်မှာ ဘုရားကိုအပြစ်မတင်သေးဘဲ သူ့ရဲ့နာမကို ချီးမွမ်းခဲ့တယ်လေ။ သူ့အမျိုးသမီးက သူ့ကို ဒီလိုပြောခဲ့တယ်၊ “သင်သည် ဖြောင့်မတ်သောတရားကို စွဲလမ်းသေးသလော။ ဘုရားသခင်ကို စွန့်ပယ် ၍ သေလော့ဟုဆို၏။” (ယောဘဝတ္ထု ၂:၉) ပြီးတော့ သူဒေါသတကြီးနဲ့ပြောလိုက်တာက “မိန်းမမိုက်ပြောတတ်သကဲ့သို့ သင်သည်ပြော၏။ အဘယ်သို့နည်း။ ငါတို့သည် ဘုရား သခင်၏လက်တော်မှ သုခချမ်းသာကို ခံယူသည်ဖြစ်၍၊ ဒုက္ခဆင်းရဲကို မခံမယူရာသလောဟုဆို၏။” (ယောဘဝတ္တု ၂:၁၀) ယောဘရဲ့ ထွက်ဆိုချက်က တကယ်ပဲ ကျွန်မအတွက် အားတက်စရာဖြစ်ခဲ့တယ်။ ကျွန်မ သူ့လိုဖြစ်ချင်တယ်။ အမျိုးသား ဘယ်လောက်ပဲဖိနှိပ်၊ သူဘယ်လောက်ပဲ ကျွန်မဆီက ပိုင်ဆိုင်မှုတွေ ယူသွားပါစေ အိမ်ကနှင်ထုတ်လို့ လက်ဗလာနဲ့ ထွက်သွားရရင်တောင်မှ ဘုရားနောက်ကို ယုံကြည်မှုနဲ့လိုက်ပြီး သက်သေထူပြီး စာတန်ကိုအရှက်ရအောင် ကျွန်မ လုပ်နေဦးမှာပါ။

နောက်ရက်ကျတော့ ကျွန်မတို့ အပေါင်စာချုပ်ကို လွှဲပြောင်းဖို့ ဘဏ်ကိုသွားတဲ့အခါ အဲဒါက ချေးငွေအသစ်ဖြစ်ပြီးတော့ အပေါင်စာချုပ်အသစ်လိုချင်ရင်၊ တကယ်ကိုရှုပ်ထွေးတဲ့ လုပ်ငန်းဆောင်တာတွေဖြစ်ပြီး အရှုံးလည်းရှိနိုင်တာကို စဉ်းစားသင့်တဲ့အကြောင်း ပြောလာပါတယ်။ သူ အကြံပြုပေးခဲ့တာက လုံးဝ ဖြစ်နိုင်ရင် နောက်ငါးနှစ်ကြာမှ ပြောင်းလိုက်ပါလားလို့ပေါ့။ ကျွန်မအမျိုးသားက ဘာမှမလုပ်နိုင်တော့၊ လက်လျှော့သွားပါတယ်။ ဘုရားကို နှလုံးသားထဲက ကျေးဇူးတင်ပါတယ် ပြီးတော့ နှုတ်ကပတ်တော်တွေ ဘယ်လောက်စစ်မှန်လဲဆိုတာ တကယ်ခံစားရပါပြီ “လူသား၏ နှလုံးသားနှင့် စိတ်ဝိညာဉ်ကို ဘုရားသခင်သည် လက်၌ကိုင်ဆောင်ထားပြီး၊ လူသား၏ ဘဝတစ်ခုလုံးကို ဘုရားသခင်သည် သူ၏မျက်လုံးများဖြင့် ကြည့်ရှုလျက်ရှိသည်။ သင်သည် ဤအချက်ကို ယုံသည်ဖြစ်စေ၊ မယုံသည်ဖြစ်စေ၊ သက်ရှိဖြစ်ဖြစ်၊ သက်မဲ့ဖြစ်ဖြစ် အရာအားလုံးသည် ဘုရားသခင်၏ အကြံအစည်များနှင့်အညီ ရွေ့လျားပြောင်းလဲကာ ပြန်လည်စတင်ပြီး ကွယ်ပျောက်သွားရမည်ဖြစ်သည်။ ဤသည်မှာ အရာအားလုံးကို ဘုရားသခင်တာဝန်ယူသည့် နည်းလမ်းဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်သည် လူ့အသက်၏ အရင်းအမြစ်ဖြစ်သည်”) အဲဒီကိစ္စပြီးတော့ ညီအစ်ကိုမောင်နှမတွေနဲ့ ပြန်ပြီး အဆက်အသွယ်ရခဲ့ပါတယ်။ သူသိသွားတော့ အမျိုးသားက မေးပါတယ် ကျွန်မ တွေ့ဆုံပွဲတွေ ဆက်သွားဦးမှာလားဆိုပြီးတော့လေ။ ကျွန်မလည်းပြန်မေးလိုက်တာပေါ့ “ကျွန်မကို ထပ်တားဖို့ စီစဉ်နေတာလား။ အဲဒီလိုသာဆို ကျွန်မအိမ်ပြောင်းပြီး တခြားနေရာနေလို့ရပါတယ်။ အသင်းတော်က ကျွန်မကို လှည့်ဖြားပြီး၊ ကျွန်မက မိသားစုကိုပစ်သွားမှာ စိတ်ပူနေတာမလား။ အသင်းတော်နဲ့အတူရှိနေသမျှ ဒီနှစ်တွေထဲမှာ သူတို့ ကျွန်မဆီက ပိုက်ဆံလိမ်ယူခဲ့လို့လား။ ကျွန်မတို့ယုံကြည်သူတွေက မိသားစုတွေကိုပစ်သွားတယ်ဆိုတဲ့ ကောလာဟလကရော အမှန်လို့လား”လို့ပေါ့။ သူ မှင်သက်သွားပြီး ခဏနေတော့ ပြောလာတယ်။ “မင်းမှန်တယ်။ အသင်းတော်က မင်းဆီကပိုက်ဆံယူတာလည်း မတွေ့သလို မင်းကလည်း ငါတို့ကိုပစ်မသွားပါဘူး။ ငါအဲဒီကောလာဟလတွေကို အရမ်း ယုံလွယ်ခဲ့မိတယ် မင်းအလိမ်ခံရမှာစိုးလို့ တားပေးချင်ခဲ့တာပါ။ မင်းယုံကြည်ချင်ရာကို ယုံလို့ရပါတယ်” တဲ့။ ကျွန်မအရမ်းပျော်သွားတာပေါ့။ သူကျွန်မကို တားကတည်းက တွေ့ဆုံပွဲတွေကို ပုံမှန်မသွားဖြစ်ခဲ့ဘူး ပြီးတော့ သူ ကျွန်မကို ဆွဲမထားတော့မှာ သိလိုက်ရပြီလေ။ နောက်တော့ သူကျွန်မတို့ငွေကြေးစာရင်းကို စီစဉ်ရတာ အရမ်းခေါင်းကိုက်စရာ ဖြစ်သလို သူနဲ့ သိပ်မကိုက်ဘူးလို့ စပြီး ခံစားလာရတယ်။ ဒီတော့ သူကျွန်မကို စီစဉ်ပေးဖို့ အားလုံးပေးထားလိုက်တယ်။ အပေါင်စာချုပ်ကို သူ့နာမည်နဲ့ထားဖို့ ဘယ်တော့မှ လာမပြောတော့ဘူး။

မိသားစုရဲ့ ဖိနှိပ်မှုခံရတဲ့ ကျွန်မရဲ့ဒီအတွေ့အကြုံက ကွန်မြူနစ်ပါတီ ဘယ်လောက်ဆိုးယုတ်လဲဆိုတာကို ပြသခဲ့ပါတယ်။ အဲဒါက တရုတ်ပြည်ကခရစ်ယာန်တွေကို အရူးအမူး ဖမ်းဆီးဖိနှိပ်နေတာတင် မဟုတ်ဘူး အွန်လိုင်းမှာ အလိမ်အညာတွေဖြန့်ပြီး အနန္တတန်ခိုးရှင်ဘုရားသခင် အသင်းတော်ကို အသရေဖျက်တယ်၊ တစ်ကမ္ဘာလုံးက အသင်းတော်ကို ဆန့်ကျင်လာအောင် အရူးလုပ်ဖို့ကြိုးစားနေပြီးတော့ အဲဒါနဲ့ပဲ ဘုရားကို တိုက်ခိုက်နေတာ၊ ဒီတော့ အားလုံး ငရဲမှာပဲ နောက်ဆုံးကျတော့ အပြစ်ဒဏ်ခံရမှာပေါ့။ ကွန်မြူနစ်ပါတီက ဘုရားကိုခုခံနေတဲ့ လူတွေကိုလမ်းလွဲရောက် အောင်လုပ်ပြီး ဝါးမျိုနေတဲ့ ဆိုးယုတ်တဲ့ မကောင်းဆိုးဝါပါပဲ။ စာတန်က အရမ်းကို ဆိုးယုတ်ပါတယ် ဒါပေမဲ့ ဘုရားရဲ့ အမျော်အမြင်က စာတန်ရဲ့အကြံတွေအပေါ် ကျင့်သုံးတာပါ။ စာတန်က အဲဒီဖိနှိပ်မှုတွေကိုအသုံးချပြီး ကျွန်မကို ဘုရားအပေါ်သစ္စာဖောက်ပြီး ကယ်တင်ခြင်းခံရမယ့်အခွင့်အရေး ဆုံးရှုံးအောင် လုပ်ချင်နေခဲ့ပေမယ့် သူ လုံးဝ မတွေးခဲ့မိတာက ဒါကပဲ ကျွန်မကို ချင့်ချိန်နိုင်စွမ်း တိုးတက်စေပြီး သူ့ရဲ့ အကျည်းတန်မှုကို တကယ် မြင်စေခဲ့တယ်ဆိုတာပါပဲ။ ကျွန်မ သူ့ကို စိတ်ထဲကနေ ကျိန်ဆဲပြီး ငြင်းပယ်ထားပြီးသားပါ ပြီးတော့ ဘုရားအပေါ်ယုံကြည်မှုကပိုအားကောင်းလာပါတယ်။ ကျေးဇူးတော်ပဲ။


၂၆။ ဧဝံဂေလိကို ကောင်းစွာ ဟောပြောရာတွင် တာဝန်ယူမှုသည် အဓိကကျ၏

မာရီ အိုင်ဗရီကို့စ်နိုင်ငံ

အစ်မက ကိုယ့်တာဝန်တွေကို အလေးအနက် မထားဘဲ၊ တော်တော်ကို ပေါ့လျော့ခဲ့ဖူးတယ်။ များသောအားဖြင့် ပေါ့ပေါ့တန်တန်ပဲ လုပ်ခဲ့တယ်။ အစ်မက အလားအလာရှိတဲ့ ဧဝံဂေလိ လက်ခံသူတွေကို တရားတွေ နာကြဖို့ ဖိတ်တော့ဖိတ်တယ်။ ဒါပေမဲ့ သူတို့ နာကြားမိတာတွေကို ဘယ်လိုခံစားမိလဲဆိုတာနဲ့ပတ်သက်ပြီး မမေးချင်၊ မဆွေးနွေးချင်ဘူး။ တရား လာနာဖို့ လူတွေအများကြီး ဖိတ်တယ်ဆိုတာ ကိုယ့်တာဝန်ကို ကောင်းအောင် လုပ်နေတာလို့ပဲ ထင်မိတယ်။ ပြီးတော့ ဒါက အစ်မအတွက် ပိုပြီးလွယ်တယ်လေ။ သူတို့နဲ့ စကားပြောဖို့က ခက်တယ်လို့ မြင်မိတယ်။ အချိန်ကုန်တာတင်မကဘူး၊ သူတို့မေးခွန်းတွေကို ဖြေရတာက မသက်သာဘူး။ ဒါနဲ့ အစ်မက သူတို့နဲ့ မထိတွေ့ချင်ဘူးပေါ့။ သူတို့ကို ဧဝံဂေလိအမှုထမ်းတွေက စကားပြောလိမ့်မယ်၊ အဲဒါဆို လုံလောက်ပြီလို့ အစ်မက ထင်တာ။ အစ်မက သူတို့အခြေအနေကို မသိလည်း အရေးမကြီးဘူးပေါ့လေ။ စည်းဝေးပွဲတစ်ခုကျတော့ ကြီးကြပ်သူက ပြောတယ်၊ “လူတွေကို တရားတွေ လာပြီးနာဖို့ ဖိတ်တဲ့အခါ၊ နောက်ပိုင်းမှာ သူတို့တွေ ဘယ်လိုအခြေအနေ ရှိတယ်ဆိုတာကို သိဖို့လိုတယ်။ စည်းဝေးပွဲတွေကို လာကြရဲ့လား၊ ပြောတာတွေကို နားလည်ရဲ့လားဆိုတာ ကြည့်ပေးဖို့။ သူတို့အမြင်တွေကို နားထောင်ဖို့လိုတယ်။ သူတို့ကို ချစ်ခြင်းမေတ္တာနဲ့ ကူညီပေးဖို့ အစွမ်းကုန် ကြိုးစားဖို့လိုတယ်။ ဒါကလည်း ငါတို့ရဲ့တာဝန်ပဲ” တဲ့။ ဒါပေမဲ့ အစ်မလည်း အဲဒီတုန်းက သဘောမပေါက်ခဲ့ဘူး။ ကသီလင်တ များတယ်လို့ပဲ ထင်တာ။ ဒါနဲ့ အဲဒီလောက်ကြီး မပေးဆပ်ခဲ့ဘူး၊ သိပ်ပြီး ခက်ခဲပင်ပန်းတာတွေကို သည်းမခံခဲ့ဘူး။ အစ်မက အလွယ်ဆုံးလမ်းကို ရွေးခဲ့တာ။ အကျိုးရလဒ်တွေ ရမရဆိုတာလည်း လုံးဝ မစဉ်းစားခဲ့ဘူး။ တစ်ခါကျတော့ ကြီးကြပ်သူက ပြောတယ်။ တချို့လူတွေက တရားနာတဲ့လူတွေကို အများကြီး ဖိတ်ပေမဲ့၊ အဲဒီလူတွေထဲမှာ အမှန်တကယ် ရှာဖွေ၊ စုံစမ်းတဲ့သူက မရှိသလောက်ပဲတဲ့။ အစ်မလည်း အဲဒီလို ဖိတ်တဲ့လူတွေထဲမှာ ပါမှန်း သိတယ်။ အစ်မက အပေါ်ယံအလုပ်ကိုပဲ စိတ်ဝင်စားတာ၊ တကယ့်ရလဒ်တွေ ဘာမှ မရခဲ့ဘူးလေ။ နောက်တော့ ကြီးကြပ်သူက အစ်မရဲ့အလုပ်ကို စစ်ဆေးဖို့ လာရော၊ “အလားအလာရှိတယ်ဆိုတဲ့ ဒီက ဧဝံဂေလိ လက်ခံသူတွေ အခြေအနေ ဘယ်လိုရှိလဲ” ဆိုပြီး မေးတယ်။ အစ်မလည်း ရှက်ရှက်နဲ့ ဘာပြောရမှန်း မသိဘူး။ အစ်မက သူတို့တွေတော်တော်များများနဲ့ အဆက်အသွယ်မရှိဘူး။ တရား လာမနာကြတဲ့ တချို့လူတွေကိုလည်း မဆက်သွယ်ထားဘူး။ အစ်မက သူတို့ကို အဲဒီအတိုင်းပဲ ပစ်ထားလိုက်တာ။

ကြီးကြပ်သူနဲ့ စကားပြောပြီးတော့ အစ်မလည်း စပြီး ဆင်ခြင်မိတယ်။ ဘုရား မိန့်ဆိုတာတွေကို မြင်သွားတယ်၊ “လူတို့ကို လုပ်ဆောင်ရန် ဘုရားသခင် ခိုင်းစေသောအရာအားလုံးနှင့် ဘုရားအိမ်တော်ရှိ အလုပ်အမျိုးအစား အားလုံးကို လူတို့က လုပ်ဆောင်ရန်လိုအပ်သည်။ အားလုံးက လူတို့၏ တာဝန်များအဖြစ် အကျုံးဝင်သည်။ မည်သည့်အလုပ်ကို လူတို့လုပ်ဆောင်သည်ဖြစ်စေ ဤသည်မှာ ၎င်းတို့ထမ်းဆောင်သင့်သည့် တာဝန်ဖြစ်သည်။ တာဝန်များသည် အလွန်ကျယ်ပြန့်သည့် နယ်ပယ်တစ်ခုကို ခြုံငုံပြီး၊ နေရာများစွာ ပါဝင်သည်။ သို့သော် မည်သည့်တာဝန်ကို သင်ထမ်းဆောင်သည်ဖြစ်စေ ရိုးရှင်းစွာဆိုရလျှင် ဤသည်မှာ သင်၏ ဝတ္တရားဖြစ်သည်။ သင်လုပ်ဆောင်နေသင့်သည့် အရာတစ်ခုဖြစ်သည်။ မည်သည့်တာဝန်ကို ထမ်းဆောင်သည်ဖြစ်စေ ကောင်းစွာလုပ်ဆောင်ရန် သင်ကြိုးပမ်းသရွေ့ ဘုရားသခင်က သင့်ကို ချီးမွမ်းလိမ့်မည်။ ဘုရားသခင်ကို အမှန်တကယ် ယုံကြည်သူတစ်ယောက်အဖြစ် အသိအမှတ်ပြုလိမ့်မည်။ သင် မည်သူဖြစ်စေ သင်၏ တာဝန်ကို အစဉ်သဖြင့် ရှောင်ကြဉ်ရန်၊ သို့မဟုတ် ကွယ်ဝှက်ရန် ကြိုးစားနေလျှင် ပြဿနာတစ်ခုရှိသည်။ လျှော့ပြောရလျှင်၊ သင်သည် အလွန်ပျင်းရိပြီး အလွန်လှည့်ဖြားတတ်သည်၊ သင်သည် အချောင်ခိုပြီး အားလပ်ချိန်ကို နှစ်သက်ကာ အားထုတ်မှုကို စက်ဆုပ်သည်။ ပို၍လေးနက်စွာ ဆိုရလျှင် သင်သည် သင့်တာဝန်ကို ထမ်းဆောင်လိုစိတ်မရှိ၊ သင်၌ ဆက်ကပ်မှုမရှိ၊ နာခံမှုမရှိပါပေ။ သင်သည် ဤသေးငယ်သော အလုပ်တာဝန်ထဲ၌ပင် လုံ့လမစိုက်ထုတ်နိုင်လျှင် မည်သည့်အရာ လုပ်နိုင်သနည်း။ မည်သည့်အရာကို သင် ကောင်းမွန်စွာ လုပ်ဆောင်နိုင်စွမ်း ရှိသနည်း။ အကယ်၍ လူတစ်ဦးသည် အမှန်တကယ် ဆက်ကပ်ပြီး သူ၏တာဝန်သိစိတ်ရှိပါက၊ ယင်းကို ဘုရားသခင် တောင်းဆိုနေသရွေ့၊ ထို့ပြင် ယင်းကို ဘုရားသခင်၏အိမ်တော်မှ လိုအပ်နေသရွေ့ သူ့အား ခိုင်းစေသည့်အရာတိုင်းကို မရွေးဘဲ သူလုပ်ဆောင်လိမ့်မည်။ ဤသည်မှာ မိမိတတ်နိုင်ပြီး လုပ်ဆောင်သင့်သည့်အရာမှန်သမျှကို တာဝန်ယူပြီး ပြီးမြောက်အောင် ဆောင်ရွက်ရန် မိမိတာဝန်ကို ထမ်းဆောင်ခြင်းစည်းမျဉ်းများထဲမှ တစ်ခုမဟုတ်လော။ (ဟုတ်ပါသည်။)” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၁၀- ၎င်းတို့သည် သမ္မာတရားကို စက်ဆုပ်ရွံရှာသည်၊ အခြေခံသဘောတရားများကို လူသိရှင်ကြား မထီမဲ့မြင်ပြုပြီး ဘုရားသခင့်အိမ်တော်၏ စီစဉ်မှုများကို လျစ်လျူရှုကြသည် (အပိုင်း ၄)) “သင်က နာခံပြီး ရိုးသားလျှင် တာဝန်တစ်ခုကို သင်ဆောင်ရွက်သောအခါ သင်သည် ပေါ့ဆပြီး ဝတ်ကျေတမ်းကျေ လုပ်ခြင်းမရှိပေ။ ခိုကတ်ရန် နည်းလမ်းများကို မရှာဖွေပေ။ သင်၏ ကိုယ်နှင့်ဝိညာဉ် အစွမ်းရှိသမျှ လုပ်ဆောင်သည်။ အတွင်း၌ မှားယွင်းသော အခြေအနေရှိခြင်းသည် အပျက်သဘောဆောင်မှုကို ဖြစ်ပေါ်စေပြီး လူတို့ကို စိတ်ဓာတ်ခွန်အား ပျောက်ဆုံးစေသောကြောင့် ၎င်းတို့သည် ပေါ့ဆပြီး ဖြစ်ကတတ်ဆန်းနိုင်လာသည်။ မိမိတို့၏စိတ်နှလုံးထဲတွင် မိမိတို့၏အခြေအနေသည် မမှန်ကန်ကြောင်း ကောင်းစွာ သိသော်လည်း၊ ဤအရာကို သမ္မာတရားအား ရှာဖွေခြင်းအားဖြင့် ပြင်ဆင်ရန် မကြိုးစားသေးသည့် လူများ၊ ဤသို့သောလူတို့သည် သမ္မာတရားကို ချစ်ခြင်းမရှိဘဲ တာဝန်ထမ်းဆောင်ရန် အနည်းငယ်မျှသာ ဆန္ဒရှိသည်။ ၎င်းတို့သည် အားထုတ်မှုတစ်ခုခုပြုလုပ်ရန်၊ သို့မဟုတ် ဆင်းရဲဒုက္ခခံရန် စိတ်မပါကြဘဲ ခိုကတ်ဖို့ နည်းလမ်းများကို အစဉ်ရှာဖွေနေကြသည်။ အမှန်တကယ်တွင် ဘုရားသခင်သည် ဤအရာအားလုံးကို မြင်ပြီးသားဖြစ်သည်။ ဤသို့ဆိုလျှင် ဤလူတို့ကို ဘုရားသခင်က အဘယ်ကြောင့် အလေးမထားသနည်း။ ဘုရားသခင်သည် သူရွေးချယ်ထားသောသူတို့က နိုးထပြီး ၎င်းတို့ကို အရှိအတိုင်း ခွဲခြားဖော်ထုတ်စေရန်၊ ၎င်းတို့ကို ဖော်ထုတ်ပြီး ထုတ်ပယ်စေရန် စောင့်ဆိုင်းနေခြင်းဖြစ်သည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၁၀- ၎င်းတို့သည် သမ္မာတရားကို စက်ဆုပ်ရွံရှာသည်၊ အခြေခံသဘောတရားများကို လူသိရှင်ကြား မထီမဲ့မြင်ပြုပြီး ဘုရားသခင့်အိမ်တော်၏ စီစဉ်မှုများကို လျစ်လျူရှုကြသည် (အပိုင်း ၄)) ဘုရားရဲ့နှုတ်ကပတ်တော်တွေထဲမှာ အစ်မ မြင်သွားတာက၊ ကိုယ့်အလုပ်ကို တာဝန်ယူတတ်တဲ့လူတွေဟာ အလုပ်တွေ ပြီးဖို့အတွက် တခြားလူတွေက ကြီးကြပ်ပေးဖို့ မလိုဘူး။ ကိုယ့်တာဝန်အတွက် အစွမ်းကုန် ကြိုးစားတယ်။ ဒါပေမဲ့ ကိုယ့်တာဝန်ကို အလေးအနက် မထားတဲ့လူတွေကျတော့ အပေါ်ယံပဲ ဟန်ဆောင်လုပ်ကြတယ်။ လူတွေအမြင်မှာ သူတို့က အလုပ်တွေအများကြီး လုပ်ထားသလိုလို ထင်ရရင်တောင်၊ အဲဒါက အပေါ်ယံသက်သက်ပဲ၊ တကယ့် အကျိုးရလဒ်တွေ မရကြသေးဘူး။ သူတို့က လူတွေကို လှည့်စားနေတာပဲ။ ဘုရားနှုတ်ကပတ်တော်တွေက အစ်မရဲ့အခြေအနေကို ဖော်ထုတ်ပြတာပဲ။ အစ်မက အလားအလာရှိတဲ့ ဧဝံဂေလိ လက်ခံသူတွေကို တရားတွေ လာပြီးနာဖို့ ဖိတ်ပြီဆိုရင် ပျော်တယ်။ ဘာလို့လဲဆိုတော့ အစ်မ ဖိတ်လိုက်တဲ့ လူတွေအများကြီးကို မြင်ကြရင်၊ လူတိုင်းက အစ်မကို တာဝန်သိတဲ့လူတစ်ယောက်ပဲလို့ ထင်ကြမှာကိုး။ ဒါပေမဲ့ တကယ်တမ်းကျတော့ အဲဒီလူတွေ နောက်ပိုင်းမှာ ဘယ်လိုအခြေအနေရှိလဲဆိုတာကို သိဖို့လိုပြီဆိုရင်၊ အစ်မက တန်ရာတန်ကြေး မပေးဆပ်ချင်ဘူး။ အချိန်တွေ၊ အားစိုက်တာတွေ မလုပ်ချင်ဘူး။ အဲဒီအလုပ်ကို ဧဝံဂေလိအမှုထမ်းတွေဆီပဲ လွှဲပေးလိုက်ချင်တာ။ လွယ်တဲ့လမ်း ရွေးရတာကို ကြိုက်ခဲ့တာ။ အခက်အခဲ နည်းပြီး အသက်သာဆုံးဆိုတဲ့ လမ်းဆိုရင် အစ်မက အဲဒီလမ်းကိုပဲ ရွေးလိုက်တာ။ အခြေအနေတွေ ခက်ခဲလာပြီဆိုလည်း ဖြတ်လမ်းတွေ သုံးလိုက်တယ်။ တစ်ခုခု ခက်ခဲသလိုဖြစ်လာတယ်၊ အများကြီး အားစိုက်ရတော့မယ်ဆိုရင်၊ အစ်မက လက်လျှော့ချင်သွားရော။ အဲဒီလောက်ကို အပျင်းထူခဲ့တာ။ တရားတွေ နာပြီးသွားရင် အလားအလာရှိတဲ့ ဧဝံဂေလိ လက်ခံသူတွေမှာ ဘယ်လိုမေးခွန်းတွေ ရှိမလဲ၊ စည်းဝေးပွဲတွေကို ဆက်ပြီး လာကြရဲ့လား၊ မလာဘူးဆိုလည်း ဘာကြောင့် မလာတာလဲဆိုတာတွေကို စုံစမ်းဖို့၊ အစ်မက အပင်ပန်းမခံနိုင်ခဲ့ဘူး။ ကိုယ့်အလုပ်မှာ တကယ်ကို တာဝန်မဲ့ခဲ့တာ။ ကြိုးစားအားထုတ်တာတွေ မရှိခဲ့ဘူး။ ဒါပေမဲ့ ကိုယ့်အလုပ်မှာ အကျိုးဖြစ်ထွန်းသလိုလို ပုံစံမျိုးတော့ ဖြစ်ချင်သေးတာ။ အစ်မက တော်တော် ဉာဏ်များပြီး မရိုးသားခဲ့တာပါ။ ယုံကြည်ထိုက်တဲ့လူ မဟုတ်ခဲ့ဘူး။ အစ်မလည်း ဟိုတုန်းက ကိုယ် ကြုံခဲ့တာလေးကို သတိရသွားတယ်။ ငယ်ငယ်က ကျောင်းမှာ အဆင့်တွေ မကောင်းဘူးဆိုရင်၊ အဲဒီအတန်းကိုပဲ ပြန်တက်ရတာလေ။ ဒါပေမဲ့ အဲဒီလိုဖြစ်လည်း အစ်မက စာမကြိုးစားသေးဘူး။ ကြိုးစားရတာနဲ့စာရင် လွယ်တဲ့အလုပ်ကိုပဲ အမြဲတမ်း ရွေးခဲ့တာ။ အစ်မက ပျင်းခဲ့တာပဲ။ အဲဒါက အစ်မရဲ့သဘာဝ တစ်စိတ်တစ်ပိုင်းပဲလေ။ ဒါကို နားလည်သွားတော့၊ အစ်မလည်း ကိုယ့်အလုပ်အတွက် ပိုပြီး စဉ်းစားဆင်ခြင်လာတယ်၊ လုပ်ပုံလုပ်နည်းတွေကို ပြောင်းလဲလာတယ်။ အလားအလာရှိတဲ့ အဲဒီ ဧဝံဂေလိလက်ခံသူတွေနဲ့လည်း ပြောဆိုဆက်ဆံလာတယ်။ ဧဝံဂေလိအမှုထမ်းတွေနဲ့လည်း ဆွေးနွေးပြီး၊ သူတို့အကူအညီကို ယူတယ်။ ဒီလိုလုပ်လိုက်တော့ နည်းနည်း ပိုပြီး ထိရောက်လာတယ်။

နောက်တော့ လမ်းမှန်ကို လက်ခံဖို့ အသင့်ဖြစ်နေတဲ့လူတွေကို ရေလောင်းသူတွေဆီ လွှဲပေးလိုက်တယ်။ ဒါပေမဲ့ စည်းဝေးပွဲတွေဆီ ဆက်ပြီးလာတဲ့လူတွေ အများကြီး မရှိသေးဘူး။ အလုပ်တွေများလွန်းလို့၊ စည်းဝေးပွဲတွေကို မလာနိုင်တဲ့လူတစ်ယောက်လည်း ရှိတယ်။ ပြီးတော့ သူ့အမေကလည်း ဆုံးပြီးစဖြစ်နေတယ်။ သူ့ခမျာ ဝမ်းနည်းပက်လက်နဲ့ လောကကြီးကို ရှောင်ဖယ်သွားတာ။ အစ်မလည်း စကားနည်းနည်းပါးပါး ပြောပေးတာကလွဲရင်၊ သူ့ကို ဘယ်လို မိတ်သဟာယပြုပေးရမှန်း မသိဘူး။ ပြီးတော့ တချို့လူတွေမှာ ပြဿနာတွေ ကြုံပြီဆိုရင်၊ အဲဒါတွေကို ကူပြီးဖြေရှင်းပေးဖို့ ဘုရားရဲ့ ဆိုင်ရာဆိုင်ရာ နှုတ်ကပတ်တော်တွေကို အစ်မက မရှာတတ်ခဲ့ဘူး။ ဒါက အစ်မအတွက် မလွယ်ကူဘူးလေ။ အစ်မက လူတွေကို တရားတွေ လာပြီးနာကြဖို့ ဖိတ်ရတာကိုပဲ ပိုသဘောကျတာ။ အဲဒါက ပိုလွယ်တာကိုး။ သူတို့နဲ့ စကားပြောရတာကို တကယ် သဘောမကျဘူး။ သူတို့က အစ်မ မဖြေနိုင်မယ့် မေးခွန်းတွေ မေးလာမှာကို အစ်မ ကြောက်တယ်။ အဲဒါကြောင့် သူတို့ကို ရှောင်တာတွေ၊ ပစ်ထားတာတွေပဲ လုပ်ခဲ့မိတာ။ နောက်ထပ် နှစ်ဝက်လောက် ကြာတော့၊ အစ်မ ဖိတ်ခဲ့တဲ့လူတွေထဲမှာ ဘုရားရဲ့နောက်ဆုံးသောကာလ အမှုတော်ကို လက်ခံသွားတာ ခြောက်ယောက်ပဲရှိပြီး တခြားညီအစ်ကိုမောင်နှမတွေကျတော့ လူတွေအများကြီး ကူးပြောင်းလာကြတာကို တွေ့ရတယ်။ အစ်မလည်း ရှက်လည်းရှက်၊ နောင်တတွေလည်း ရမိတယ်။ ဒီခြောက်လလုံးလုံး အစ်မက ကိုယ့်တာဝန်တွေမှာ ပေါ့ဆခဲ့တာကိုး။ အချိန်တွေသာ နောက်ပြန်လှည့်လို့ရရင် အစ်မ ပေါ့ဆမိတော့မှာ မဟုတ်ဘူး။ သူများတွေက လူတွေအများကြီးကို ဘုရားရဲ့အိမ်တော်ဆီ ပို့ဆောင်ပေးသွားတယ်ဆိုတဲ့ အချက်က ဒါဟာ ဖြစ်နိုင်တယ်ဆိုတာကို ပြနေတာလေ။

အနန္တတန်ခိုးရှင် ဘုရားသခင် မိန့်ဆိုတာတွေကို အစ်မ မြင်သွားတယ်၊ “ဧဝံဂေလိ ဖြန့်ဝေရာတွင် သင်၏တာဝန်ကို ဖြည့်ဆည်းပြီး သင် ဧဝံဂေလိဖြန့်ဝေသည့်သူတိုင်းကို စိတ်ပါလက်ပါ ကိုင်တွယ်ဖြေရှင်းရမည်။ ဘုရားသခင်သည် လူများကို ဖြစ်နိုင်သမျှ အကြီးမားဆုံး အတိုင်းအတာအထိ ကယ်တင်ပြီး၊ သင်သည် ဘုရားသခင်၏ အလိုတော်ကို အလေးဂရုပြုမည်။ စစ်မှန်သော လမ်းခရီးကို ရှာဖွေပြီး ဆင်ခြင်စဉ်းစားနေသည့် မည်သူ့ကိုမျှ ပေါ့ပေါ့တန်တန် လျစ်လျူမရှုရပေ။ ထို့အပြင် ဧဝံဂေလိဖြန့်ဝေရာတွင် စည်းမျဉ်းများကို သင်နားလည်ရမည်။ မှန်သောလမ်းကို သုံးသပ်ဆင်ခြင်နေကြသည့် လူတိုင်း၏ ဘာသာရေးနောက်ခံ၊ ၎င်းတို့၏ အစွမ်းအစအတိုင်းအတာ၊ ၎င်းတို့၏ လူ့သဘာဝ အရည်အချင်းတို့ကဲ့သို့သော အရာများကို သင် လေ့လာစောင့်ကြည့်ပြီး နားလည်ရမည်၊ သဘောပေါက်ရမည်။ သမ္မာတရားကို ဆာငတ်သောသူ၊ ဘုရားနှုတ်ကပတ်တော်များကို နားလည်သောသူ၊ သမ္မာတရားကို လက်ခံနိုင်သောသူကို တွေ့ရှိလျှင် ထိုသူကို ဘုရားသခင်က ကြိုတင်သတ်မှတ်ပြီးဖြစ်သည်။ ၎င်းတို့နှင့် သမ္မာတရားကို မိတ်သဟာယဖွဲ့ပြီး ၎င်းတို့ကို ရရှိရန် အစွမ်းကုန် ကြိုးစားသင့်၏။ ဤသည်မှာ ၎င်းတို့၌ မကောင်းသော လူ့သဘာဝနှင့် ဆိုးရွားသော အကျင့်စရိုက် မရှိမှသာ၊ ၎င်းတို့၏ဆာငတ်မှုက ဟန်ဆောင်ခြင်း မဟုတ်မှသာ၊ အစဉ် ငြင်းခုံနေခြင်းနှင့် ၎င်းတို့၏ အယူအဆများကို ဖက်တွယ်ထားခြင်း မရှိမှသာဖြစ်သည်။ ဤသို့ရှိခဲ့လျှင် ၎င်းတို့ကို ဘေးဖယ်လိုက်ပြီး လက်လျှော့သင့်သည်။ မှန်သောလမ်းကို သုံးသပ်ဆင်ခြင်နေသည့် လူအချို့သည် နားလည်နိုင်စွမ်းရှိပြီး အစွမ်းအစ ကြီးကြသော်လည်း မာနထောင်လွှားကာ မိမိကိုယ်ကို မှန်ကန်သည်ဟု ယူမှတ်၍ ဘာသာရေးအယူအဆများကို တစ်သဝေမတိမ်း လိုက်နာကြ၏။ ထို့ကြောင့် ဤအရာကို ကူညီဖြေရှင်းပေးရန် သမ္မာတရားကို ၎င်းတို့အား မိတ်သဟာယပြုပေးသင့်သည်။ မည်သို့မိတ်သဟာယပြုပေးသည်ဖြစ်စေ သမ္မာတရားကို ၎င်းတို့လက်မခံဘဲ ရှိနေမှသာလျှင် လက်လျှော့သင့်သည်။ တတ်နိုင်သမျှနှင့် လုပ်သင့်သည့်အရာအားလုံးကို လုပ်ထားပြီးဖြစ်လိမ့်မည် ဖြစ်သောကြောင့်တည်း။ အတိုချုပ်အားဖြင့် သမ္မာတရားကို အသိအမှတ်ပြုပြီး လက်ခံနိုင်သူ မည်သူမဆိုကို ပေါ့ပေါ့တန်တန်ဖြင့် လက်မလျှော့လိုက်နှင့်။ မှန်သောလမ်းကို ၎င်းတို့သုံးသပ်ဆင်ခြင်နိုင်ပြီး သမ္မာတရားကို ရှာဖွေနိုင်သရွေ့ ၎င်းတို့ကို ဘုရားနှုတ်ကပတ်တော်များ ပို၍ ဖတ်ပြကာ သမ္မာတရားကို ပို၍ မိတ်သဟာယဖွဲ့ပေးရန်၊ ဘုရားသခင်၏ အမှုတော်ကို သက်သေခံပြီး ၎င်းတို့၏ အယူအဆများကို ဖြေရှင်းပေးရန် တတ်နိုင်သမျှ လုပ်ဆောင်သင့်သည်။ ဤနည်းအားဖြင့် ၎င်းတို့ကို ရရှိနိုင်ပြီး ဘုရားသခင်ရှေ့သို့ ခေါ်ဆောင်လာနိုင်ရန်အတွက်ဖြစ်သည်။ ဤသည်မှာ ဧဝံဂေလိဖြန့်ဝေခြင်း စည်းမျဉ်းများနှင့် ညီသောအရာဖြစ်၏။ သို့ဖြစ်လျှင် ၎င်းတို့ကို မည်သို့ရရှိနိုင်သနည်း။ ၎င်းတို့နှင့် ထိတွေ့ဆက်ဆံခြင်း ဖြစ်စဉ်တွင်၊ ဤပုဂ္ဂိုလ်သည် အစွမ်းအစကောင်းမွန်ပြီး လူ့သဘာဝကောင်းမွန်ကြောင်း သင်တွေ့ရှိပါက၊ သင့်တာဝန်ကို ဖြည့်ဆည်းရန် တတ်နိုင်သမျှ လုပ်ဆောင်ရမည်။ သင်သည် အဖိုးအခအချို့ ပေးဆပ်ရမည်ဖြစ်ပြီး အချို့သောနည်းလမ်းများနှင့် နည်းစနစ်များကို အသုံးပြုရမည်။ ၎င်းတို့ကို ရရှိဖို့ဖြစ်သရွေ့၊ မည်သည့်နည်းလမ်းများနှင့် နည်းစနစ်များကို သင် အသုံးပြုပါစေ အရေးမကြီးပေ။ အချုပ်အားဖြင့်ဆိုရသော် ၎င်းတို့ကို ရရှိရန်အလို့ငှာ သင့်တာဝန်ကို ဖြည့်ဆည်းရမည်၊ ချစ်ခြင်းမေတ္တာကို အသုံးပြုကာ အရာရာကို အစွမ်းကုန် လုပ်ဆောင်ရမည်ဖြစ်သည်။ သင်နားလည်သဘောပေါက်သည့် သမ္မာတရားအားလုံးကို မိတ်သဟာယပြုပြီး သင်လုပ်ဆောင်သင့်သည့် အရာအားလုံးကို လုပ်ဆောင်ရမည်ဖြစ်သည်။ ဤလူကို မရရှိခဲ့လျှင်ပင် သင်သည် လိပ်ပြာလုံသောစိတ်ဖြင့် ကျန်ရစ်လိမ့်မည်ဖြစ်သည်။ ဤသည်မှာ သင်လုပ်ဆောင်နိုင်သည့်အရာနှင့် လုပ်သင့်သည့်အရာအားလုံးကို လုပ်ဆောင်ခြင်း ဖြစ်သည်။ အကယ်၍ သင်သည် သမ္မာတရားကို ရှင်းရှင်းလင်းလင်း မိတ်သဟာယ မပြုသကဲ့သို့၊ ထိုလူသည် မိမိ၏ အယူအဆများကို ဆက်လက် ဖက်တွယ်ထားပါက၊ အကယ်၍ သင်သည် စိတ်မရှည်ဘဲ သင့်သဘောအလျောက် ဤလူကို စွန့်လွှတ်ပါက၊ သင်သည် သင်၏ တာဝန်များကို လျစ်လျူရှုနေခြင်း ဖြစ်လိမ့်မည်။ ပြီးလျှင် သင့်အတွက်မှာမူ ဤအရာသည် အစွန်းအထင်းတစ်ခု ဖြစ်လိမ့်မည်။ လူအချို့က ‘ဤအစွန်းအထင်းရှိခြင်းသည် ကျွန်ုပ်အား ဘုရားသခင် ပြစ်တင်ရှုတ်ချခြင်းကို ခံရပြီးဖြစ်သည်ဟု ဆိုလိုသလော’ ဟု ပြောကြသည်။ ထိုကဲ့သို့ကိစ္စများသည် လူများက ဤအရာများကို တမင်တကာနှင့် လုပ်နေကျအတိုင်း လုပ်ခြင်း ရှိမရှိဆိုသည့်အပေါ် မူတည်ပေသည်။ ရံဖန်ရံခါ ပြစ်မှားခြင်းများအတွက် ဘုရားသခင်သည် လူတို့ကို ပြစ်တင်ရှုတ်ချခြင်း မရှိချေ။ ၎င်းတို့ နောင်တရဖို့သာ လိုအပ်ပါသည်။ သို့သော် ၎င်းတို့သည် သိလျက်နှင့် အမှားလုပ်ပြီး နောင်တရဖို့ ငြင်းဆိုသည့်အခါ ဘုရားသခင်၏ ပြစ်တင်ရှုတ်ချခြင်းကို ခံရပေသည်။ စစ်မှန်သောလမ်းခရီးကို ရှင်းရှင်းလင်းလင်း သိသည့်တိုင် တမင်တကာ အပြစ်ပြုသောအခါတွင် ဘုရားသခင်သည် သူတို့ကို မည်သို့ ပြစ်တင်ရှုတ်ချခြင်း မရှိဘဲ နေနိုင်မည်နည်း။ သမ္မာတရား၏ စည်းမျဉ်းများနှင့်အညီ ကြည့်လျှင်၊ ဤသည်မှာ တာဝန်မဲ့ခြင်း၊ ပေါ့ဆခြင်းနှင့် ဝတ်ကျေတမ်းကျေပြုခြင်း ဖြစ်သည်။ အနည်းဆုံးအနေဖြင့် သင်၏တာဝန်ကို သင်မဖြည့်ဆည်းရသေးသကဲ့သို့၊ ယင်းမှာ ဘုရားသခင်က သင့်အမှားများကို စီရင်သည့်ပုံဖြစ်သည်။ သင်သည် နောင်တရရန် ငြင်းဆိုပါက အပြစ်စီရင်ခြင်းကို ခံရမည်။ ထို့ကြောင့် ထိုသို့သောအမှားများကို လျှော့ချရန်၊ သို့မဟုတ် ရှောင်ရှားရန်၊ လူများသည် မိမိတို့၏တာဝန်များကို ဖြည့်ဆည်းဖို့ အစွမ်းကုန် လုပ်ဆောင်သင့်သည်။ စစ်မှန်သောလမ်းခရီးကို ချင့်ချိန်စဉ်းစားနေသည့် လူများက ရှိသည့် မေးခွန်းများအားလုံးကို တက်ကြွစွာ ဖြေရှင်းဖို့ ကြိုးစားပြီး အရေးပါသောမေးခွန်းများကို ရွှေ့ဆိုင်းခြင်း၊ သို့မဟုတ် နှောင့်နှေးခြင်း လုံးဝမပြုသင့်ချေ။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဧဝံဂေလိတရား ဖြန့်ဝေခြင်းသည် ကျင့်ဝတ်သိက္ခာအရ ယုံကြည်သူများအားလုံး မဖြစ်မနေလုပ်ရမည့် တာဝန်တစ်ခုဖြစ်သည်) ဘုရားနှုတ်ကပတ်တော်တွေကြောင့် အစ်မ တကယ် စဉ်းစားမိလာတယ်။ စိတ်ထဲမှာလည်း အရမ်းခံစားရတယ်။ ဘုရားက အစ်မကို တာဝန်ပေးစေခိုင်းထားတာပဲ။ အဲဒါကို အစွမ်းရှိသရွေ့ လုပ်ဆောင်ဖို့ အစ်မကို မျှော်လင့်ထားတာ။ ဒါပေမဲ့ လူတွေကို ဘုရားဆီ ပို့ပေးရမယ့် ကိုယ့်တာဝန်မှာ အစ်မက ပေးဆပ်ရတာတွေ မလုပ်ချင်ခဲ့ဘူး။ တကယ်ကို အပျင်းထူပြီး၊ ကိုယ့်တာဝန်မှာ လျော့ရဲလွန်းခဲ့တယ်။ အစ်မက ဘုရား မိန့်ဆိုတဲ့အတိုင်း မလုပ်ခဲ့ဘူး။ လမ်းမှန်ကို စုံစမ်းတဲ့သူတွေအားလုံးကို အလေးအနက်ထားပြီး၊ ဂရုမစိုက်ခဲ့ဘူး၊ ကိုယ့်တာဝန်တွေကို မကျေပွန်ခဲ့ဘူး။ လူတွေအများကြီးကို တရားနာဖို့ ဖိတ်လိုက်ရုံနဲ့ လုံလောက်ပြီ၊ အဲဒီနောက်ပိုင်း ဆက်ဖြစ်တာတွေက ကိုယ့်အလုပ် မဟုတ်ဘူးလို့ပဲ ထင်ခဲ့တာ။ အစ်မအမြင်မှာ သူတို့တွေက ရေလောင်းသူတွေရဲ့တာဝန်ပဲပေါ့လေ။ သူတို့တွေ စည်းဝေးပွဲတွေကို လာကြလား၊ မလာဘူးလားဆိုတာက ကိုယ့်ပြဿနာ မဟုတ်ဘူး၊ ကိုယ့်တာဝန် မဟုတ်ဘူးပေါ့။ အဲဒါကြောင့် သူတို့တွေ စည်းဝေးပွဲတွေကို မလာကြတဲ့အခါ၊ အစ်မက သူတို့တွေ အထောက်အပံ့ဖြစ်မယ့် ဘုရားနှုတ်ကပတ်တော်တွေကို ရှာဖို့ အစွမ်းကုန် မကြိုးစားမိဘူး။ သူတို့ပြဿနာတွေက အစ်မအတွက် ဖြေရှင်းဖို့ ခက်တယ်လို့ပဲ ထင်ခဲ့တယ်။ အဲဒါကြောင့် သူတို့ကို လက်လျှော့လိုက်ချင်တာ။ ဒါပေမဲ့ တကယ်တော့ သူတို့က ဧဝံဂေလိဟောပြောဖို့အတွက် စည်းမျဉ်းတွေနဲ့ ကိုက်ညီနေသရွေ့၊ အစ်မက အလေးအနက် ဂရုစိုက်ခဲ့သင့်တာ။ သူတို့တွေကို တရားနာဖို့ ဖိတ်ခဲ့တာက အစ်မပဲလေ။ ပုံမှန်အခြေအနေတွေမှာ အစ်မက သူတို့ကို နောက်ပိုင်းမှာ ဆက်ပြီး ပြောဆိုဆက်ဆံနေဖို့ လိုတယ်။ ဒါပေမဲ့ အစ်မ မလုပ်ခဲ့ဘူး။ ရေလောင်းသူတွေဆီ လွှဲပေးပြီး အဲဒီအတိုင်း ထားလိုက်တော့တယ်။ အစ်မက တကယ်ကို တာဝန်ယူစိတ်မရှိခဲ့ဘူး။ ဘုရားအလိုတော်ကို အလေးထားတာလည်း မရှိခဲ့ဘူး။ အစ်မလည်း ကိုယ့်ပြဿနာကို လက်ခံမိသွားတော့၊ ကိုယ့်သဘောထားကို ပြောင်းပစ်ဖို့ ဆုံးဖြတ်လိုက်တယ်။ ဒါပေမဲ့ အဲဒါကို ကိုယ်တစ်ယောက်တည်း မလုပ်နိုင်မှန်း သိတယ်။ ဆုတောင်းဖို့လိုတယ်၊ ဘုရားရဲ့အကူအညီကို တောင်းဖို့လိုတယ်လေ။ အဲဒီနောက်ပိုင်း အလားအလာရှိတဲ့ ဧဝံဂေလိလက်ခံသူတွေနဲ့ ဆုံမိပြီဆိုရင်၊ အစ်မက ဘုရားကို မကြာမကြာ ဆုတောင်းတော့တာပဲ။ သူတို့ကို ဘုရားဆီ ကူပြီးပို့ဆောင်ပေးဖို့၊ အစ်မအနေနဲ့ အလုပ်ကြိုးစားချင်စိတ်၊ အမှန်တကယ် ပေးဆပ်ချင်စိတ်တွေ ရှိအောင်၊ ဟိုအရင်လို ကိုယ့်တာဝန်ကို မလျော့ရဲအောင် ကူညီပေးဖို့ပေါ့။ ဘုရားရဲ့နောက်ဆုံးသောကာလ အမှုတော်ကို လူတွေ လက်ခံအောင် ဘယ်လိုလုပ်ရမလဲဆိုတာလည်း အစ်မက ကိုယ့်ကြီးကြပ်သူကို မေးတယ်။ သူက အစ်မကို နည်းလမ်းတချို့ မျှဝေပေးတယ်။ အစ်မလည်း ကိုယ် ဘာတွေ မလုပ်မိသေးတာလဲဆိုတာ သိချင်တော့၊ စပြီး ဆင်ခြင်ကြည့်တယ်။ အစ်မက ကိုယ့်အလုပ်မှာ သမ္မာတရားကို မရှာဖွေဘူး၊ ကိုယ့်ညီအစ်ကိုမောင်နှမတွေဆီကနေ မသင်ယူဘူးဆိုတာတွေကို နားလည်သွားတယ်။ တချို့လူတွေက စည်းဝေးပွဲတွေကို မလာကြတော့ဘူးဆိုရင်၊ အစ်မက အကြောင်းရင်းကို မသိချင်ခဲ့ဘူး။ သူတို့ကို လက်လျှော့လိုက်ဖို့ကိုပဲ ရွေးချယ်လိုက်တာ။ ကိုယ့်တာဝန်အပေါ် အစ်မရဲ့သဘောထားက လျော့ရဲလွန်းခဲ့တာပါ။

အစ်မလည်း ဘုရား မိန့်ဆိုပြတာကို စဉ်းစားမိသွားတယ်လေ၊ “ဘုရားသခင်၏ တာ၀န်ပေးစေခိုင်းချက်များကို သင် မည်သို့ ယူမှတ်သည်မှာ အလွန့်အလွန် အရေးကြီးသည်။ ဤအရာသည် အလွန်လေးနက်သော ကိစ္စရပ်တစ်ခု ဖြစ်သည်။ လူတို့အပေါ် ဘုရားသခင် အပ်နှံထားသည့်အရာကို သင် မပြည့်စုံစေနိုင်လျှင်၊ သင်သည် သူ၏ မျက်မှောက်တော်တွင် အသက်ရှင်ရန် မသင့်တော်သကဲ့သို့၊ အပြစ်ပေးခံရသင့်ပေသည်။ ဘုရားသခင် အပ်နှံသည့် မည်သည့် တာဝန်များကိုမဆို ပြည့်စုံစေသင့်သည်မှာ၊ ကောင်းကင်က ချမှတ်ထားပြီး မြေကြီးက အသိအမှတ်ပြုထားခြင်းဖြစ်သည်။ ဤသည်မှာ ၎င်းတို့၏ အထွတ်အထိပ် တာဝန်ဖြစ်ပြီး၊ ၎င်းတို့၏ တကယ့် အသက်တမျှပင် အရေးကြီးပေသည်။ ဘုရားသခင်၏ တာ၀န်ပေး စေခိုင်းချက်များကို သင် အလေးအနက်မထားလျှင်၊ သင်သည် သူ့ကို အဆိုးရွားဆုံးသော နည်းလမ်းဖြင့် သစ္စာဖောက်နေခြင်း ဖြစ်သည်၊ ဤတွင်၊ သင်သည် ယုဒထက် ပိုမိုကြေကွဲဝမ်းနည်းဖွယ်ကောင်းပြီး ကျိန်ဆဲခံရသင့်ပေသည်။ လူတို့သည် ၎င်းတို့အပေါ် ဘုရားသခင် အပ်နှံသည့်အရာကို ရှုမြင်ပုံနှင့်ပတ်သက်၍ အကုန်အစင် သိနားလည်မှုတစ်ခု ရရှိရမည်ဖြစ်ပြီး၊ အနည်းဆုံးအနေဖြင့်၊ လူသားမျိုးနွယ်ကို သူ အပ်နှံသည့် တာဝန်ပေးစေခိုင်းချက်များသည် ဘုရားသခင်ထံမှ ချီးမြှောက်ခြင်းများနှင့် အထူး မျက်နှာသာပေးခြင်းများ ဖြစ်သည်၊ ၎င်းတို့သည် ဂုဏ်ကျက်သရေအရှိဆုံးသော အရာများ ဖြစ်သည်ကို သဘောပေါက်ရမည်။ အခြားအရာအားလုံးကို စွန့်ပစ်နိုင်သည်- လူတစ်ဦးသည် မိမိ၏ အသက်ကို စွန့်လွှတ်ရမည်ဖြစ်လျှင်ပင်၊ သူသည် ဘုရားသခင်၏ တာဝန်ပေးစေခိုင်းချက်ကို ဖြည့်ဆည်းမြဲ ဖြည့်ဆည်းရမည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူ့သဘာဝကို သိရှိရန် နည်းလမ်း) ဘုရားနှုတ်ကပတ်တော်တွေကို ဖတ်ပြီးတော့မှ အစ်မလည်း ရှက်မိတယ်။ ဘုရားရဲ့ဖန်ဆင်းမှုတစ်ခု ဖြစ်တဲ့ အစ်မက ကိုယ့်တာဝန်ကို ကောင်းကောင်း ထမ်းဆောင်သင့်တာပါ။ ဒါက အစ်မရဲ့အထူးတာဝန်ပဲ၊ အစ်မ အသက်ရှင်နေတဲ့ အကြောင်းရင်းပဲ။ အစ်မက ဒါကို မလုပ်နိုင်ဘူးဆိုရင်၊ ကိုယ် ဖန်ဆင်းခံထားရတဲ့ လုပ်ငန်းတာဝန်အတွက် ဆုံးရှုံးမှုဖြစ်သွားမယ်။ ဘုရားရှေ့မှောက် နေထိုင်ဖို့လည်း ထိုက်တန်တော့မှာ မဟုတ်ဘူး။ နောက်ဆုံးမှာ ဘုရားက အစ်မကို ရွံရှာပြီး ပစ်ပယ်လာလိမ့်မယ်။ နိုင်ငံတော်ဧဝံဂေလိတရားကို ဖြန့်ဝေတာက ဘုရားရဲ့ အရေးတကြီးအဖြစ်ဆုံး ဆန္ဒပဲ။ ဘုရားက အစ်မကို ကိုယ့်တာဝန်မှာ အစွမ်းကုန် ပေးဆပ်စေချင်တာ၊ ပေါ့ပေါ့တန်တန် လုပ်စေချင်တာ မဟုတ်ဘူး။ ဘုရားက နောဧကို သင်္ဘောကြီး ဆောက်ခိုင်းတဲ့အကြောင်းကို အစ်မ စဉ်းစားကြည့်တယ်။ တော်တော်ကြီး ခက်ခဲတဲ့အလုပ် ဖြစ်ပေမဲ့၊ နောဧက လက်မလျှော့ခဲ့ဘူး။ သင်္ဘောကြီးကို ဘယ်အချိန် အပြီးဆောက်ရမလဲ၊ ရေလွှမ်းမိုးမှုကြီး ဘယ်တော့ လာမလဲဆိုတာကို သူက ဘုရားကို မမေးခဲ့ဘူး။ ဘုရားရဲ့ညွှန်ကြားချက်တွေကို လိုက်နာပြီး သင်္ဘောကို ဆောက်လိုက်တာပဲ။ ဒါကို သတိရသွားတော့မှ အစ်မလည်း နားလည်သွားတယ်။ ငါ့တာဝန်အပေါ် ငါ့သဘောထားကို ပြောင်းလဲပစ်ဖို့ လိုတယ်၊ နောဧကို နမူနာယူဖို့နဲ့ ကိုယ့်တာဝန်ကို ထမ်းဆောင်တဲ့အခါ အစွမ်းကုန်လုပ်ဖို့ လိုတယ်ပေါ့။ တစ်ခါကျတော့ စည်းဝေးပွဲတစ်ခုမှာ သူများတွေက သူတို့ဟောပြောတဲ့ အတွေ့အကြုံတွေ၊ အလားအလာရှိတဲ့ ဧဝံဂေလိလက်ခံသူတွေရဲ့ကိစ္စတွေကို ဖြေရှင်းပေးဖို့ ဘုရားနှုတ်ကပတ်တော်တွေကို ဘယ်လိုအသုံးချတယ်ဆိုတာတွေ မျှဝေနေကြရော။ သူတို့ပြောတာတွေ နားထောင်ပြီးသွားတော့ အစ်မ တော်တော် အားတက်သွားတယ်။ ထပ်ပြီးတော့ အပျင်းမထူချင်တော့ဘူး။ တာဝန်ယူချင်လာတယ်။ ကိုယ့်တာဝန်အတွက် ရှိသမျှခွန်အားတွေ အကုန်သုံးချင်သွားတယ်။

စည်းဝေးပွဲတွေကို ဘယ်သူတွေ မလာဘူးလဲဆိုတာကို အစ်မ မကြာမကြာ စောင့်ကြည့်မိလာတယ်၊ မလာတဲ့သူတွေကို ချက်ချင်း ဆက်သွယ်ပြီး၊ ဘုရားနှုတ်ကပတ်တော်တွေနဲ့ မိတ်သဟာယပြုပေးတယ်။ အစ်မက အယောက်တိုင်းကို ဂရုစိုက်ဖို့ ကြိုးစားလိုက်တော့၊ သူတို့တွေအများစုက စည်းဝေးပွဲတွေကို ပုံမှန် လာကြတယ်။ သုံးလေးရက်လောက် မလာတော့တဲ့ လူတစ်ယောက်ကို မှတ်မိသေးတယ်။ အစ်မက သူ့ဆီ စာလေး ပို့လိုက်တာပေါ့။ ဒါပေမဲ့ သူက တစ်ရက်နှစ်ရက်လောက်အထိ မတုံ့ပြန်တော့၊ အစ်မလည်း စိတ်ပူလာရော။ အစ်မက အခြေအနေကို မေးဖို့၊ အစ်ကိုဒါလီဆိုတဲ့ ရေလောင်းပေးတဲ့လူဆီ ဖုန်းဆက်တယ်။ အဲဒီတစ်ယောက်က အလုပ်မှာ အခက်အခဲတွေ ကြုံသွားရတယ်ဆိုပြီး သူက ပြောပြတယ်။ ဒါနဲ့ သူက ဘုရားနှုတ်ကပတ်တော်တချို့ မျှဝေပေးလိုက်တယ်တဲ့။ ဒါကို ကြားရတော့ မလုံလောက်သေးဘူးလို့ အစ်မ ခံစားရတယ်။ အဲဒါနဲ့ အစ်ကိုဒါလီကိုပဲ အဲဒီမိန်းကလေးဆီ ဖုန်းဆက်ပြီး မိတ်သဟာယပြုပေးဖို့ ပြောလိုက်ရော။ အံ့ဩဖို့ကောင်းတာက၊ မိတ်သဟာယ ပေးပြီးတဲ့နောက်မှာ သူက အဲဒီနေ့မှာတင် စည်းဝေးပွဲတက်ဖို့ သဘောတူတယ်။ ဟိုအရင် မလာမိတာတွေကိုလည်း တောင်းပန်တယ်။ နောက် သိပ်မကြာဘူး၊ သူက အသင်းတော်ထဲကိုပါ ဝင်တယ်။ အစ်မလည်း ပျော်လို့မဆုံးဘူး။ ဘုရားကိုလည်း တော်တော် ကျေးဇူးတင်မိတယ်။

ဘုရားက ဒီလိုပြောထားတာတွေကိုလည်း အစ်မ တွေ့ရတယ်။ “သင်သည် အသိစိတ်နှင့် ဆင်ခြင်တုံတရားတို့ကို အမှန်တကယ်ပိုင်ဆိုင်လျှင်၊ အမှုအရာများကို သင်လုပ်ဆောင်သည့်အခါ၊ ယင်းတို့ထဲ သင့်စိတ်နှလုံး အနည်းငယ်အပြင် ကြင်နာမှု၊ တာဝန်နှင့် စဉ်းစားဆင်ခြင်ခြင်း အနည်းငယ်တို့ကို သင် ပိုထည့်မည်ဆိုလျှင်၊ သင်သည် လုံ့လပို၍ စိုက်ထုတ်နိုင်လိမ့်မည်ဖြစ်သည်။ သင်သည် လုံ့လပို၍ စိုက်ထုတ်သည့်အခါ၊ သင်ဆောင်ရွက်သည့် တာဝန်များ၏ ရလဒ်များ တိုးတက်လိမ့်မည်ဖြစ်၏။ သင်၏ ရလဒ်များ ပိုကောင်းလာလိမ့်မည်ဖြစ်ပြီး အခြားလူများနှင့် ဘုရားသခင်နှစ်ဦးလုံးကို သင် ကျေနပ်စေနိုင်လိမ့်မည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) “သင်သည် အပြုသဘောဆောင်သည့်ဘက်မှ ဝင်ရောက်မှုကို ရယူရမည်။ မလှုပ်မယှက် စောင့်စားနေခဲ့လျှင် သင်သည် အပျက်သဘောဆောင်နေဆဲသာ ဖြစ်သည်။ သင်သည် ငါနှင့် ပူးပေါင်းဆောင်ရွက်မှုကို ဖန်တီးယူရာ၌ လိုလားတက်ကြွနေရမည် ဖြစ်သည်။ လုံ့လဝီရိယရှိပြီး ဘယ်သောအခါမျှ မပျင်းရိလေနှင့်။ ငါနှင့် အမြဲတစေ မိတ်သဟာယဖွဲ့ပြီး၊ ငါနှင့် ပို၍ပင် နက်ရှိုင်းသော ရင်းနှီးကျွမ်းဝင်ခြင်းကို ရယူလော့။ အကယ်၍ သင်နားမလည်ပါက၊ မြန်ဆန်သော ရလဒ်များ ရရှိရန် ဆန္ဒမစောလေနှင့်။ ငါသည် သင့်အား မပြောပြဘဲ နေမည် မဟုတ်။ သင်သည် ငါ့မျက်မှောက်တွင်ရှိစဥ် ငါ့အပေါ် အမှီပြုခြင်း ရှိမရှိနှင့်၊ ငါ့အပေါ် သင်၏ မှီခိုအားထားမှုတွင် သင်သည် ယုံကြည်စိတ်ချခြင်း ရှိမရှိကို ငါမြင်တွေ့လိုခြင်း ဖြစ်သည်။ သင်သည် အစဉ်အမြဲ ငါနှင့် နီးကပ်စွာ ရှိနေပြီး၊ အမှုအရာခပ်သိမ်းကို ငါ့လက်ထဲတွင် ထားရှိရမည်။ အချည်းနှီး ပြန်လှည့်မသွားနှင့်။ သင်သည် အချိန်ကာလတစ်ခုအထိ သတိမမူမိဘဲ ငါနှင့် နီးကပ်စွာရှိနေပြီးနောက်တွင် သင့်အား ငါ၏ ရည်ရွယ်ချက်များကို ထုတ်ဖော်ပြသမည်။ သင်သည် ယင်းတို့ကို သဘောပေါက်နားလည်လျှင် ငါနှင့် အမှန်တကယ် မျက်နှာချင်းဆိုင် တွေ့ဆုံရမည်ဖြစ်ပြီး၊ သင်သည် ငါ၏ မျက်နှာကို အမှန်တကယ် တွေ့ရှိပြီး ဖြစ်လိမ့်မည်။ သင်သည် အတွင်းထဲ၌ များစွာသော ရှင်းလင်းမှုနှင့် တည်ကြည်ခိုင်မာမှုကို ရရှိလိမ့်မည်ဖြစ်ပြီး၊ သင်၌ မှီခိုအားထားစရာ တစ်စုံတစ်ရာ ရှိလိမ့်မည်ဖြစ်သည်။ ထို့နောက် သင်သည် လုပ်နိုင်စွမ်းနှင့် ယုံကြည်စိတ်ချမှုကိုလည်း ပိုင်ဆိုင်လိမ့်မည် ဖြစ်ပြီး၊ သင်သည် ရှေ့ဆက်ရမည့် လမ်းကြောင်း ရှိလိမ့်မည်ဖြစ်သည်။ အရာအားလုံးမှာ သင့်အတွက် လွယ်ကူပေလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ အမှုတော်နှင့် ဘုရားသခင်ကို သိကျွမ်းခြင်း၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၉)) ဟိုအရင်ကတော့ အစ်မက ကိုယ့်တာဝန်မှာ လျော့ရိလျော့ရဲနေခဲ့တာ။ လုပ်ရဲကိုင်ရဲတာတွေ မရှိခဲ့ဘူး။ အလားအလာရှိတဲ့ ဧဝံဂေလိလက်ခံသူတွေကို အရေးမထားဘဲ ပစ်ထားလိုက်တာချည်းပဲ။ အစ်မတို့ရင်ထဲမှာ ရှိတဲ့အရာက သိပ်ပြီး အရေးကြီးတယ်ဆိုတာကို ဘုရားနှုတ်ကပတ်တော်တွေရဲ့ လမ်းပြမှုနဲ့ အစ်မ နားလည်သွားတာပါ။ လူတွေကို ချစ်ခြင်းမေတ္တာနဲ့ ဆက်ဆံပြီး၊ ရိုးသားမှုနဲ့ မိတ်သဟာယ ပေးတဲ့အခါမှာ၊ ဘုရားရဲ့လမ်းပြမှုကို အစ်မတို့ မြင်လာကြလိမ့်မယ်။ ဒါကို နားလည်သွားတော့ အစ်မလည်း ဘုရားကို ဆုတောင်းတယ်၊ ကိုယ့်တာဝန်ကို ကျေပွန်ဖို့အတွက်ရော၊ ကိုယ်တော့်နှုတ်ကပတ်တော်တွေကို သတိရှိရှိ လက်တွေ့လုပ်ဆောင်ဖို့အတွက်ရော ကူညီပေးဖို့ တောင်းလျှောက်လိုက်တယ်။ နောက်ပိုင်းမှာ အစ်မက အဲဒီအလားအလာရှိတဲ့ ဧဝံဂေလိလက်ခံသူတွေနဲ့ ပြောဆိုရတာကို အားတက်သရော ဖြစ်လာတယ်။ သူတို့က ဟောပြောပေးဖို့ စည်းမျဉ်းတွေနဲ့ ကိုက်ညီတယ်ဆိုရင်၊ အစ်မက သူတို့တွေ ဘုရားရဲ့အမှုတော်ကို လက်ခံတဲ့အထိ သူတို့အခြေအနေကို ဆက်ပြီးလေ့လာတယ်။ အစ်မ ဒီလိုလုပ်လာတော့၊ ဘုရားက အစ်မကို တဖြည်းဖြည်း လမ်းပြပေးနေတယ်လို့ ခံစားရတယ်။ ကိုယ့်တာဝန်ကို ဘယ်လိုထမ်းဆောင်မလဲဆိုတာကို နားလည်အောင် ကူညီပေးနေသလိုပဲ။ စိတ်နှလုံးထဲမှာလည်း တော်တော် တည်ငြိမ်အေးဆေးသွားတယ်။ ဘုရားကျေးဇူးတော်ကို ချီးမွမ်းပါတယ်။


၂၇။ ပြုပြင်ကာ ကိုင်တွယ်ဖြေရှင်းခံရခြင်းမှ ကျွန်ုပ် ရရှိခဲ့သည့်အရာ

ဝေရံ အီတလီနိုင်ငံ

၂၀၁၈ ခုနှစ် နိုဝင်ဘာမှာ ဗီဒီယိုအလုပ်ကို ကျွန်မ စကြီးကြပ်တယ်။ အလုပ်ပမာဏများလို့ နေ့တိုင်း တုန်လှုပ်နေခဲ့ရတယ်။ ပြဿနာမျိုးစုံကို ဖြေရှင်းပြီး တခြားလူတွေရဲ့ အလုပ်ကို လိုက်လုပ်ပေးရင်း အလုပ်များခဲ့တယ်။ ကိုယ့်ကိုယ်ကိုယ် စိတ်ဖြေလျှော့လို့မရဘူး။ အချိန်နည်းနည်းကြာတော့ အစ်မလျူက ကျွန်မတို့ ဗီဒီယိုတွေကို မကြာခဏ အကြံပေးပြီး၊ ဒီပြဿနာတွေက ကျွန်မတို့ အားထုတ်မှု မရှိလို့ဖြစ်တာလို့ ပြောတယ်။ သူ့ဆီက ဒီစာတွေကို တွေ့တော့ ကျွန်မ အရမ်းအတိုက်အခံဖြစ်မိတယ်။ အမှားနည်းအောင် အကောင်းဆုံး ကျွန်မတို့ လုပ်ခဲ့ပြီးသားဖြစ်သလို အလုပ်မှာ အဲဒီလောက်ရတာက သိပ်ဆိုးတာမှ မဟုတ်တာပဲလေ။ အသေးအမွှား ကိစ္စတွေကို ချစ်တီးခေါင်း သန်းရှာလုပ်ပြီး လုပ်ငန်းစဉ်ကို သူက အချိန်ဆွဲနေတာပဲ မဟုတ်လား။ သူ့အကြံပြုချက်တွေကို ကျွန်မ လုံးဝ နှလုံးမသွင်းခဲ့ဘူး။ သူက ဘာမှမဟုတ်တာကို ရေးကြီးခွင့်ကျယ်လုပ်ပြီး အလုပ်ကို နှောင့်နှေးစေတယ်လို့ တွေးပြီးပေါ့။ တစ်နေ့မှာ၊ စကားပြောဖို့ အစ်မလျူနဲ့ ချိန်းလိုက်တယ်။ သူ့ရဲ့ ချစ်တီးခေါင်းသန်းရှာလုပ်တာက အလုပ်တိုးတက်မှု ထိခိုက်နေပုံနဲ့ ပတ်သက်လို့ မိတ်သဟာယပြုဖို့ စည်းမျဉ်းတချို့ကို ကျွန်မ ပေါင်းစပ်လိုက်တယ်။ မိတ်သဟာပြုပြီးတဲ့နောက်မှာပဲ သူက ပြင်းထန်တဲ့လေသံနဲ့၊ “အဲဒါ ပြဿနာရဲ့ စည်းမျဉ်းရှုထောင့်တစ်ခုပဲ။ ဒါပေမဲ့ သတိပေးလိုက်မယ်နော်။ စည်းမျဉ်းတွေက ကိုယ့်တာဝန်မှာ ဖြစ်ကတတ်ဆန်းနိုင်ပြီး တာဝန်မဲ့အပြုအမူအတွက် ဆင်ခြေတစ်ခု ဖြစ်တယ်လို့ မထင်လိုက်နဲ့။ ဒါတွေက မတူတဲ့အရာနှစ်ခုပဲ။ အဲဒါတွေကို မရောလိုက်နဲ့”လို့ပြောတော့ ကျွန်မ အံ့ဩသွားတယ်။ သူပြောတာကို ကြားတော့ ကျွန်မ ဘာမှမပြောပေမဲ့၊ စိတ်ထဲမှာတော့ တွေးမိတယ်။ “ကိုယ့်တာဝန်မှာ ကျွန်မ ပေါ့တန်ပြီး တာဝန်မဲ့တယ်လို့ ရှင်ဆိုလိုတာ မဟုတ်လား။ ရှင်က အပြစ်မရှိအပြစ်ရှာပြီး ကိစ္စတွေကို နှေးကွေးစေတာတောင် ကျွန်မကို ဝေဖန်နေတယ်။ ပြဿနာသေးသေးလေးတွေက ဘာအရေးကြီးလို့လဲ။ အဲဒါတွေက ဗီဒီယိုရဲ့ အရည်အသွေးကို လုံးဝ မထိခိုက်သလို၊ ကျွန်မတို့ စွမ်းဆောင်ရရှိတာက တော်တော်ကို ကောင်းနှင့်ပြီးသားပဲလေ။ ကျွန်မတို့ အလုပ်ပမာဏ ဘယ်လောက်များတယ်ဆိုတာ ရှင်မသိဘဲ၊ ပြဿနာသေးလေးတွေကို ရွေးပြီးတော့ ကျွန်မကို ဒီလိုပြောလာတယ်ပေါ့။ အရမ်းမာနထောင်လွှားတာပဲ”လို့ပေါ့။ အဲဒီနောက်မှာ အစ်မလျူကို ကျွန်မ မဆက်ဆံချင်တော့ဘူး။ သူ ထောက်ပြတဲ့ ကိစ္စတစ်ခုဖြစ်သရွေ့၊ ကျွန်မ ဆန့်ကျင်ပြခဲ့ပြီး၊ ကိစ္စတွေကို ကိုင်တွယ်တဲ့အခါ ကျွန်မ စိတ်ခံစားချက်တွေ ပါခဲ့တယ်။

အဲဒီနောက် လဝက်တိုင်းနီးပါး၊ အလုပ်ပြဿနာတွေနဲ့ပတ်သက်လို့ တုံ့ပြန်ချက် အကျဉ်းချုပ်ကို အစ်မလျူက ကျွန်မတို့အတွက် ပြင်ဆင်တယ်။ တစ်ခါ၊ ဒီတုံ့ပြန်ချက်ကို ခေါင်းဆောင်နဲ့တောင် သူ ဝေမျှခဲ့တယ်။ ဒါကို ကြားတော့၊ ကျွန်မ ဒေါသထွက်သွားတယ်။ ကျွန်မတို့ အမှားတချို့လုပ်မိပေမဲ့၊ လတိုင်း အဲဒီလောက် အလုပ်ပမာဏမျိုးနဲ့ အသေးအမွှားကိစ္စတွေ မှန်မှန်ကန်ကန် လုပ်မထားမိတာက သာမန်ပဲ မဟုတ်လား။ ခေါင်းဆောင်ကို ပြောဖို့ တကယ်ပဲ လိုလို့လား။ ရှင်က အသေးအမွှားကိစ္စတွေကို စွဲလမ်းတယ်၊ ရှင့်စံနှုန်းတွေက မြင့်လွန်းတယ်။ ကျွန်မတို့ကို ရှင်က စက်တွေလို သဘောထားနေတာလား။ ကျွန်မတို့ တစ်ခါမှ အမှားလုပ်လို့မရဘူးလားပေါ့။ တွေးလေ၊ ကျွဲမြီးတိုလာလေပဲ။ ခေါင်းဆောင်က ကျွန်မဆီ စကားပြောဖို့လာတော့၊ အစ်မလျူက အရမ်းကို မာနထောင်လွှားတယ်လို့ ပြောပြီး သူ့ကို တိုက်ရိုက် လက်ညိုးထိုးလိုက်တယ်။ သူ့ကိုယ်သူမသိဘဲ ကျွန်မတို့ပြဿနာတွေကိုပဲ ထောက်ပြတယ်လို့ပေါ့။ ကျွန်မမှာ ကိုယ့်ကိုယ်ကိုယ် သိစိတ်မရှိတာ ခေါင်းဆောင်ကမြင်ပြီး၊ အစ်မလျူကို ကျွန်မ ကောင်းကောင်း ဆက်ဆံဖို့ လိုတယ်လို့ မိတ်သဟာယပြုတယ်။ ကိုယ့်ကိုယ် သုံးသပ်ပြီး သင်ခန်းစာယူဖို့ ပြောတယ်။ ဒါပေမဲ့ ခေါင်းဆောင်ရဲ့ စကားတွေက လျစ်လျူရှုခံရတယ်။ အစ်မလျူက သူ့တုံ့ပြန်ချက်မှာ ဖော်ပြတဲ့ ပြဿနာတွေ ဖြေရှင်းတာကို ကျွန်မ အချိန်ဆွဲလိုက်ပြီး၊ နောင်မှာ အလားတူ ပြဿနာမျိုးကို ဘယ်လို ရှောင်ရှားရမယ်ဆိုတာကို တွေးဖို့ အားမထုတ်ခဲ့ဘူး။ အဲဒီတုန်းက အစ်မက ကောင်းတဲ့ အခြေအနေမှာ မရှိတာ သိခဲလား။ ရေးတေးတေး သိလိုက်ပြီး သင်ခန်းစာယူပြီး ဒီကိစ္စမှာ ကိုယ့်ကိုယ်ကိုယ် သိတဲ့အသိရဖို့ တောင်းလျှောက်ရင်း ဆုတောင်းခြင်းနဲ့ ဘုရားကို ရှာခဲ့တယ်။

တစ်နေ့ ဝတ်ပြုနေချိန်မှာ၊ ဘုရားနှုတ်ကပတ်တော် တချို့ ဖတ်ရတယ်။ အဲဒါက ကျွန်မရဲ့ အခြေညအနေအပေါ် အသိတချို့ ရစေခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “လူများသည် အမှန်နှင့် အမှားအကြောင်း စကားကြောရှည်သည့်အခါ၊ ကိစ္စတစ်ခုချင်းစီသည် မှန်သည၊ မှားသည်ကို ရှင်းလင်းစေဖို့ ၎င်းတို့ ကြိုးစားကြသည်။ ထိုကိစ္စသည် ရှင်းလင်းသွားပြီးဖြစ်ကာ၊ မည်သူက မှန်ပြီး မည်သူက မှားသည်ကို နားလည်သည်အထိ ၎င်းတို့ မရပ်နားကြချေ။ ၎င်းတို့သည် ထိုသို့သောအရာများကို အစွဲအလမ်းကြီးနေကြသည်၊ အဖြေမရှိသည့် အရာများအတွက် အစွဲအလမ်းကြီးနေကြသည်။ ဤကဲ့သို့ ပြုမူခြင်း၏ ရည်ရွယ်ချက်မှာ အဘယ်နည်း။ ယင်းမှာ နောက်ဆုံးတွင် အမှန်နှင့် အမှားအကြောင်းကို ပြောဖို့ဖြစ်သလော။ (မဟုတ်ပါ။) အမှားက အဘယ်မှာနည်း။ ဤအရာနှင့် သမ္မာတရားကို လက်တွေ့လုပ်ဆောင်ခြင်းတို့ကြားတွင် ဆက်သွယ်မှု တစ်ခုတလေ ရှိသလော။ (ဆက်သွယ်မှု မရှိပါ။) ဆက်သွယ်မှု မရှိပါဟု သင် အဘယ်ကြေင့် ပြောသနည်း။ အမှန်နှင့် အမှားအကြောင်း ပြောခြင်းသည် သမ္မာတရား၏ စည်းမျဉ်းများကို လိုက်နာခြင်း မဟုတ်ပေ။ ယင်းက သမ္မာတရား၏ စည်းမျဉ်းများအကြောင်း ဆွေးနွေးခြင်း၊ သို့မဟုတ် မိတ်သဟာယပြုခြင်း မဟုတ်ချေ။ ထိုအစား လူများသည် မည်သူကမှန်ပြီး မည်သူက မှားသည်ကိုလည်းကောင်း၊ မည်သူက မှန်ကန်ပြီး မည်သူက မှားယွင်းခဲ့သည်ကိုလည်းကောင်း၊ မည်သူက အကျိုးအကြောင်းဆီလျော်ပြီး မည်သူက အကျိုးအကြောင်း မဆီလျော်ခဲ့သည်ကိုလည်းကောင်း၊ မည်သူ၌ အကြောင်းပြချက်ကောင်းရှိပြီး မည်သူ၌ မရှိသည်ကိုလည်းကောင်း၊ မည်သူက ပို၍အဓိပ္ပာယ်ရှိသည်ကိုလည်းကောင်း အစဉ်သဖြင့် ပြောဆိုကြသည်။ ဤသည်မှာ ၎င်းတို့ ဆန်းစစ်သည့်အရာဖြစ်သည်။ ဘုရားသခင်က လူများကို စမ်းသပ်သည့်အခါ၊ ၎င်းတို့က ဘုရားသခင်ကို ကျိုးကြောင်းပြပြောဆိုဖို့ အစဉ်သဖြင့် ကြိုးစားကြသည်။ ၎င်းတို့သည် အကြောင်းပြချက်အချို့၊ သို့မဟုတ် အခြားအရာများကို အစဉ်သဖြင့် ပြောဆိုကြသည်။ ဘုရားသခင်သည် ထိုသို့သော အရာများကို သင်နှင့် ဆွေးနွေးသလော။ ဘုရားသခင်သည် ဖြစ်ခဲ့သည့်အခြေအနေကို မေးမြန်းသလော။ ဘုရားသခင်သည် သင်ထောက်ပြခဲ့သည့် အကြောင်းပြချက်များနှင့် အကြောင်းတရားများအကြောင်း မေးမြန်းသလော။ မမေးမြန်းပေ။ သင့်ကို ဘုရားသခင် စမ်းသပ်သည့်အခါ၊ သင်၌ နာခံသည့်သဘောထား၊ သို့မဟုတ် ခုခံသည့်သဘောထား ရှိသလားဆိုသည်ကို မေးမြန်းသည်။ သမ္မာတရားကို သင်နားလည်ခဲ့ခြင်း ရှိမရှိ၊ သင်သည် နာခံခဲ့ခြင်း ရှိမရှိကိုသာ ဘုရားသခင်က မေးမြန်းသည်။ ဤသည်မှာ ဘုရားသခင် မေးမြန်းသည့်အရာသာ ဖြစ်သည်၊ အခြားတစ်ခုမျှ မရှိပါ။ သင် နာခံမှုမရှိခြင်းအတွက် အကြောင်းပြချက်က အဘယ်အရာဖြစ်သည်ကို ဘုရားသခင်က သင့်အား မမေးမြန်းပါ။ သင်၌ ကောင်းမွန်သော အကြောင်းပြချက် ရှိခဲ့ခြင်း ရှိမရှိကို ဘုရားသခင်က မကြည့်ပါ။ ထိုသို့သော အရာများကို သူ လုံးဝ အလေးမထားပါ။ ဘုရားသခင်သည် သင် နာခံခဲ့ခြင်း ရှိမရှိကိုသာ ကြည့်သည်။ သင် အသက်ရှင်သည် ပတ်ဝန်းကျင်နှင့် ဆက်စပ်အခြေအနေတို့က မည်သည့်အရာဖြစ်ခဲ့ပါစေ၊ သင်၏စိတ်နှလုံးထဲ၌ နာခံခဲ့ခြင်း ရှိမရှိ၊ သင်၌ နာခံသည့် သဘောထား ရှိမရှိတို့ကိုသာ ဘုရားသခင်က စေ့စေ့စပ်စပ် ကြည့်ရှုစစ်ဆေးသည်။ ဘုရားသခင်က သင်နှင့် အမှားအမှန်အကြောင်း စကားရည်မလုပေ။ သင်၏ အကြောင်းပြချက်များက မည်သည့်အရာဖြစ်ခဲ့သည်ကို ဘုရားသခင် ဂရုမစိုက်ပေ။ သင်သည် အမှန်တကယ် နာခံခဲ့ခြင်း ရှိမရှိကိုသာ ဘုရားသခင်က ဂရုစိုက်သည်။ ဤသည်မှာ ဘုရားသခင် သင့်အား တောင်းဆိုသမျှအရာ ဖြစ်သည်။ အမှန်နှင့် အမှားအကြောင်း လေကြောရှည်နေသည့် လူစားမျိုး၊ စကားစစ်ထိုးရသည်ကို နှစ်သက်သည့် လူစားမျိုးတို့သည် ၎င်းတို့၏စိတ်နှလုံးထဲ၌ သမ္မာတရား စည်းမျဉ်းများ ရှိကြသလော။ (မရှိပါ) အဘယ်ကြောင့် မရှိရသနည်း။ ၎င်းတို့သည် သမ္မာတရား စည်းမျဉ်းများအပေါ် အာရုံစိုက်မှု တစ်ခုတလေ ရှိဖူးသလော။ ယင်းတို့အတွက် ၎င်းတို့ ကြိုးပမ်းဖူးသလော။ ယင်းတို့ကို ၎င်းတို့ ရှာဖူးသလော။ ၎င်းတို့သည် ယင်းတို့ကို မည်သည့်အခါမျှ အာရုံမစိုက်ဖူးချေ၊ သို့မဟုတ် ယင်းတို့အတွက် မကြိုးစားဖူးပေ၊ သို့မဟုတ် ယင်းတို့ကို မရှာဖွေဖူးပေ။ ယင်းတို့သည် ၎င်းတို့၏ စိတ်နှလုံးထဲတွင် လုံးလုံး မရှိပေ။ အကျိုးဆက်အနေဖြင့် ၎င်းတို့သည် မှန်သည့်အရာနှင့် မှားသည့်အရာတို့ကြားတွင်သာ အသက်ရှင်နိုင်သည်၊ ၎င်းတို့၏ စိတ်နှလုံးများတွင် ရှိသည့်အရာများမှာ အမှန်နှင့် အမှား၊ မှန်ကန်ခြင်းနှင့် မမှန်ကန်ခြင်း၊ ယိုးမယ်ဖွဲ့ခြင်းများ၊ အကြောင်းပြချက်များ၊ ကျိုးကြောင်းပြချက်များ၊ ငြင်းခုံချက်များသာဖြစ်သည်။ ထို့နောက် မကြာမီတွင် ၎င်းတို့ အချင်းချင်း တိုက်ခိုက်ကာ၊ စွပ်စွဲပြီး ရှုတ်ချကြလေသည်။ ဤကဲ့သို့ လူများ၏ စိတ်သဘောထားမှာ ၎င်းတို့သည် အမှန်နှင့် အမှားအား စကားရည်လုရသည်ကို နှစ်သက်သည်၊ လူများကို စွပ်စွဲရခြင်းနှင့် ရှုတ်ချရခြင်းတို့ကို ၎င်းတို့က နှစ်သက်ကြသည်။ ဤကဲ့သို့သော လူများသည် သမ္မာတရားကို ချစ်ခြင်း၊ သို့မဟုတ် လက်ခံခြင်း မရှိကြချေ။ ၎င်းတို့သည် ဘုရားသခင်ကို စမ်းသပ်ကာ ကျိုးကြောင်းပြ ငြင်းခုံနိုင်ဖွယ်ရှိသည်၊ ဘုရားသခင်နှင့်ပတ်သက်၍ ခိုင်ခိုင်မာမာ ပြုမူပြောဆိုခြင်းနှင့် ဘုရားသခင်ကို ခုခံခြင်းတို့ပင် ပြုကြသည်။ အဆုံး၌ ၎င်းတို့သည် အပြစ်ဒဏ်ပေးခံရခြင်းဖြင့် အဆုံးသတ်လိမ့်မည်။” (နှုတ်ကပတ်တော်၊ အတွဲ (၄)၊ ခေါင်းဆောင်များနှင့် အမှုဆောင်များ၏ တာဝန်များ) ဘုရားရဲ့ ထုတ်ဖော်ပြချက်ကနေ၊ တွေ့ရတာက အခြေအနေတစ်ခုမှာ အမှား၊ အမှန်အကြောင်း အမြဲပြောသူတွေဟာ ပထမဆုံး အဲဒါကို စေ့စေ့စပ်စပ် စုံစမ်းစစ်ဆေးကြလိမ့်မယ်။ ဘယ်သူမှန်တယ်၊ မှားတယ်၊ ဘယ်သူက ဆင်ခြင်တုံတရားရှိတယ် ဆိုတာတွေပေါ့။ တခြားလူတွေကို ဝေ့လည်ကြောင်ပတ် ပြောနိုင်ရင်၊ ကိုယ့်ကိစ္စနဲ့ကိုယ် စငြင်းခုံကြတော့တာပဲ၊ တခြားလူတွေပေါ် အာရုံစိုက်ကြတယ်၊ သမ္မာတရားကို မရှာ၊ ကိုယ့်ကိစ္စကိုယ် မဆင်ခြင်မသုံးသပ်ဘဲ၊ မလိုက်မနာဖြစ်လာတယ်၊ ဆန့်ကျင်တတ်လာပြီး တခြားလူတွေကို တိုက်တောင်တိုက်ခိုက်ကြတယ်။ သူတို့အတွက် ဘုရားချခင်းပေးတဲ့ အခြေအနေတွေကို ကျိုးနွံနာခံခြင်း မရှိကြဘူး။ ဒီလိုကျွန်မ ပြုမူခဲ့ပုံကို တွေးမိတယ်။ ကျွန်မတို့အလုပ်မှာရှိတဲ့ ပြဿနာတချို့ကို အစ်မလျူက ထောက်ပြတော့၊ ဒီပြဿနာတွေ ရှိတာ ကျွန်မသိပေမဲ့၊ ကိုယ့်ကိုယ်ကိုယ် မှန်ကြောင်းပြဖို့ အကြောင်းပြချက်နဲ့ ဆင်ခြေတွေ ရှာခဲ့တယ်။ ကျွန်မတို့ အလုပ်ပမဏာကို စဉ်းစားကြည့်ရင်း အလုပ်ရဲ့ စံနှုန်းက အဆင်ပြေနှင့်ပြီးသားဖြစ်သလို အသေးအမွှား ပြဿနာတွေကို ရှောင်လို့ရတယ်လို့ တွေးရင်းနဲ့ပေါ့။ ပြဿနာတွေကို သူ မထောက်ပြအောင်လို့ သူ့ကို စည်းမျဉ်းတွေနဲ့ ချေပဖို့တောင် ကြိုးစားခဲ့တယ်။ သူ့ရဲ့ မျှော်လင့်ချက်တွေက အရမ်းမြင့်လွန်းပြီး၊ ပြဿနာတွေက အရေးမပါသလို၊ မဖြေရှင်းရင်တောင် ကိစ္စရှိမှာ မဟုတ်ဘူးလို့ တွေးရင်းနဲ့ပေါ့။ ပေါ့ဆပြီး တာဝန်မဲ့တဲ့အတွက် အစ်မလျူက ကျွန်မကို ဝေဖန်တော့၊ အဲဒါကို ဘုရားဆီက ကျွန်မ လက်မခံခဲ့ရုံမက၊ သူ့ကို အမြင်စောင်းခဲ့ပြီး၊ အပြစ်မရှိအပြစ်ရှာတယ်လို့ တွေးခဲ့တယ်။ သူက ပြင်းပြင်းထန်ထန် ပြောပြီး သူ့စကားတွေက ကျွန်မမာနကို ထိခိုက်တော့၊ သူ့စိတ်သဘောထားက မာနထောင်လွှားတယ်လို့ တံဆိပ်ကပ်လိုက်ပြီး ခေါင်းဆောင်ရှေ့မှာတောင် ဝေဖန်ခဲ့တယ်။ ခေါင်းဆောင်ကို ကိုယ်ဘက်ပါအောင်နဲ့ သူ့ကို မကောင်းမြင်အောင် ကြံစည်နေခဲ့တာ။ ခေါင်းဆောင်က ကျွန်မကို ကူညီတဲ့အခါ၊ နားမထောင်ချင်ခဲ့ဘူး။ ဘုရားဆီက အခြေအနေတွေကို ကျွန်မ လက်ခံမနေခဲ့ဘူး၊ ကိုယ့်ပြဿနာတွေကို သုံးသပ်မနေခဲ့ဘူး။ အဲဒါထက် ကိုယ်မှန်ကြောင်းပြတာတွေ၊ ဆင်ခြေတွေလုပ်ပြီး ဘယ်သူမှားတယ်၊ မှန်တယ် ငြင်းခုံခဲ့တယ်။ ကျွန်မပြသမျှက နာခံတဲ့ သဘောထား တစ်စက်မှမရှိဘဲ တဇောက်ကန်းလုပ်နေတာပဲ။ ကိုယ့်ကိုယ်ကိုယ် ယုံကြည်သူလို့ ဘယ်လိုလုပ် ခေါ်လို့ရမှာလဲ။ မယုံကြည်သူလို ပြုမူနေခဲ့တာ။

နောက်ပိုင်းမှာ ဘုရားအလိုတော်ကို ထပ်နားလည်စေခဲ့တဲ့ ဘုရားနှုတ်ကပတ်တော်နောက်တစ်ပိုဒ် ဖတ်ခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “မည်သည့်အရာကိုမဆို လုပ်ဆောင်ရာတွင် သမ္မာတရားကို ရှာဖွေခြင်းနှင့် သမ္မာတရားကို လက်တွေ့လုပ်ဆောင်ခြင်းပါဝင်သည်။ တစ်စုံတစ်ခုသည် သမ္မာတရားပါဝင်သရွေ့ လူတို့၏ လူ့သဘာဝနှင့် ၎င်းတို့၏ သဘောထားပါဝင်သည်။ အချိန်တော်တော်များများတွင် လူတို့သည် အမှုအရာများကို စည်းမျဉ်းမရှိဘဲ လုပ်ဆောင်သောအခါ ဤသည်မှာ ထိုအရာများနောက်ကွယ်ရှိ စည်းမျဉ်းများကို ၎င်းတို့နားမလည်သောကြောင့်ဖြစ်သည်။ သို့သော် အချိန်တော်တော်များများတွင် လူတို့သည် စည်းမျဉ်းများကို နားမလည်ရုံတင်မကဘဲ နားလည်ချင်စိတ်လည်းမရှိပေ။ ၎င်းတို့သည် ထိုအရာများကို အနည်းငယ်သိနိုင်သော်လည်း ၎င်းတို့၏ တာဝန်ကို ကောင်းကောင်းလုပ်လိုခြင်းမရှိသေးပေ။ ဤစံနှုန်းသည် ၎င်းတို့၏ စိတ်နှလုံးတွင်မရှိသကဲ့သို့ ဤသတ်မှတ်ချက်သည်လည်း မရှိပေ။ ထို့ကြောင့် အမှုအရာများကို ကောင်းစွာလုပ်ဆောင်ရန် ၎င်းတို့အတွက် အလွန်ခက်ခဲသည်။ သမ္မာတရားနှင့်ကိုက်ညီပြီး ဘုရားသခင်ကို ကျေနပ်စေသောနည်းလမ်းဖြင့် အမှုအရာများကို လုပ်ဆောင်ရန် ၎င်းတို့အတွက် အလွန်ခက်ခဲသည်။ လူတို့သည် ၎င်းတို့၏ တာဝန်ကို လက်သင့်ခံနိုင်စွာ ထမ်းဆောင်နိုင်ခြင်းရှိမရှိ၏ အဓိကအချက်သည် ၎င်းတို့ရှာဖွေသည့်အရာနှင့် အပြုသဘောဆောင်သောအရာများကို ၎င်းတို့ ချစ်ခြင်းရှိမရှိအပေါ်တွင် မူတည်သည်။ လူတို့သည် အပြုသဘောဆောင်သောအရာများကို မနှစ်သက်လျှင် သမ္မာတရားကို လက်ခံရန် ၎င်းတို့အတွက် မလွယ်ကူပေ။ ဤသည်မှာ အလွန်ပင် ဒုက္ခပေးသည်။ ၎င်းတို့သည် တာဝန်တစ်ခုကို ထမ်းဆောင်သော်လည်း ၎င်းတို့သည် အစေခံနေခြင်းသာဖြစ်သည်။ သင်သည် သမ္မာတရားကို နားလည်သည်ဖြစ်စေ၊ နားမလည်သည်ဖြစ်စေ၊ စည်းမျဉ်းကို သဘောပေါက်နိုင်သည်ဖြစ်စေ၊ သဘောမပေါက်နိုင်သည်ဖြစ်စေ သင်၏တာဝန်ကို အသိတရားနှင့်ထမ်းဆောင်လျှင် သင်သည် အနည်းဆုံးအနေဖြင့် ပျမ်းမျှရလဒ်ကို ရရှိလိမ့်မည်။ ဤသည်ကသာ အလုပ်ဖြစ်လိမ့်မည်။ ထို့နောက်တွင် သင်သည် သမ္မာတရားကို ရှာဖွေနိုင်ပြီး အမှုအရာများကို သမ္မာတရားစည်းမျဉ်းများနှင့်အညီ လုပ်ဆောင်နိုင်လျှင် သင်သည် ဘုရားသခင်တောင်းဆိုသည့်အတိုင်း အပြည့်အဝလုပ်ဆောင်နိုင်မည်ဖြစ်ပြီး ဘုရားသခင်၏အလိုတော်ကို ကျေနပ်စေလိမ့်မည်။ ဘုရားသခင်က မည်သည့်အရာကို တောင်းဆိုသနည်း။ (ကျွန်ုပ်တို့တာဝန်ကို ပြီးမြောက်အောင်လုပ်ဆောင်ရန် စိတ်နှလုံးနှင့် ခွန်အားရှိသမျှ ပေးဆပ်ရန်ဖြစ်သည်။) ‘သင်၏ စိတ်နှလုံးနှင့် ခွန်အားရှိသမျှ ပေးဆပ်ခြင်း’ ကို မည်သို့ အနက်အဓိပ္ပာယ်ပြန်သနည်း။ လူတို့သည် မိမိတို့တာဝန်ကို ထမ်းဆောင်ခြင်းတွင် ၎င်းတို့၏ စိတ်တစ်ခုလုံးကို နှစ်မြုပ်လုပ်ကိုင်လျှင် ၎င်းတို့၏ စိတ်နှလုံးရှိသမျှကို ပေးဆပ်နေခြင်းဖြစ်သည်။ ၎င်းတို့သည် ၎င်းတို့၏တာဝန်ကို ထမ်းဆောင်သည့်အခါတွင် ရှိသမျှ ခွန်အား အားလုံးကို အသုံးပြုလျှင် ၎င်းတို့၏ ခွန်အားရှိသမျှကို ပေးဆပ်နေခြင်းဖြစ်သည်။ သင်၏ စိတ်နှလုံးနှင့် ခွန်အားရှိသမျှကို ပေးဆပ်ရန် လွယ်ကူသလော။ ဤသည်မှာ အသိစိတ်နှင့် ဆင်ခြင်တုံတရားမရှိဘဲ မလွယ်ကူပေ။ လူတို့သည် စိတ်နှလုံးမရှိလျှင်၊ အသိဉာဏ်ကင်းမဲ့ပြီး ဆင်ခြင်သုံးသပ်ရန် မစွမ်းဆောင်နိုင်လျှင်၊ ပြဿနာတစ်ခုနှင့် ရင်ဆိုင်ရသောအခါ၊ သမ္မာတရားကို မရှာဖွေသကဲ့သို့၊ နည်းလမ်းများ၊ နည်းစနစ်များမရှိလျှင် ၎င်းတို့သည် ၎င်းတို့၏ စိတ်နှလုံးရှိသမျှကို ပေးဆပ်နိုင်သလော။ သေချာပေါက် မပေးဆပ်နိုင်ပေ။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူသည် ဘုရားသခင်၏ စီမံခန့်ခွဲမှုအစီအစဉ်၏ အကြီးမားဆုံးသော အကျိုးခံစားရသူဖြစ်သည်) ဘုရားနှုတ်ကပတ်တော်ကို တွေးဆပြီးတော့၊ သူ့အလိုတော်ကို ကျွန်မ နားလည်သွားတယ်။ လူတွေက သူတို့တာဝန်တွေမှာ ပြီးပြည့်စုံနေဖို့ ဘုရားမတောင်းဆိုဘူး။ ဒါပေမဲ့ သူတို့ အကောင်းဆုံး ကြိုးစားခြင်း ရှိမရှိဆိုတာနဲ့ သူတို့သဘောထားက တာဝန်မှာ တိုးတက်ဖို့ ကြိုးစားတဲ့ သဘောထားလားဆိုတာ ကြည့်တယ်။ လူတွေရဲ့ စိတ်နှလုံးကို ဘုရားက ဆန်းစစ်တယ်။ ဘုရားနှုတ်ကပတ်တော်နဲ့ နှိုင်းယှဉ်ပြီး တာဝန်အပေါ် ကျွန်မရဲ့ သဘောထားကို သုံးသပ်ခဲ့တယ်။ စဉ်းစားပြီး အာရုံစိုက်စရာ အများကြီးနဲ့ ကျွန်မမှာ အလုပ်ပမာဏများပြီး၊ အလုပ်မှာ ပြဿနာအသေးအမွှားတွေ ဖြစ်တာ ပုံမှန်ပဲလို့ အမြဲ ကျွန်မ ခံစားခဲ့တယ်။ တစ်ခါတလေ အဲဒီပြဿနာတွေကို ရှောင်ရှားလို့ရတာ သိရင်တောင် ကိစ္စတွေ တိုးတက်ဖို့ အားမထုတ်ချင်ခဲ့ဘူး၊ အဲဒါက ပြဿနာတွေ ရှည်ကြာပြီး မပြေမလည် ဖြစ်သွားစေခဲ့တယ်။ ဒါပေမဲ့ တကယ်တော့ ကိုယ့်တာဝန်မှာ အမှားတစ်ခု လုံးဝ မလုပ်ဖို့ ဘုရားက မတောင်းဆိုပါဘူး။ ကျွန်မရဲ့ ပေါ့ဆပြီး တာဝန်မဲ့တဲ့ သဘောထားကိုပဲ သူ စက်ဆုပ်တာပါ။ အစ်မလျူက ပြဿနာကို ထောက်ပြပြီး ကျွန်မအာရုံစိုက်အောင် ဆွဲဆောင်ခဲ့တာပဲ။ အချိန်မီ ပြုပြင်ပြီး ကိုယ့်တာဝန်ကို ကောင်းကောင်း လုပ်ဖို့ ကူညီနေခဲ့တာ။ ဒါကို သဘောပေါက်လိုက်တာနဲ့၊ ကျွန်မအခြေအနေက အတော်အတန် တိုးတက်သွားတယ်။ အဲဒီနောက်မှာ၊ တခြားလူတွေနဲ့ မိတ်သဟာယပြုပြီး ပေါင်းရုံးခဲ့သလို၊ ဘယ်လို ပြောင်းလဲရမယ်ဆိုတာ ကျွန်မ တွေးခဲ့တယ်။ နောက်တစ်ခါ တစ်ယောက်ယောက်က ပြဿနာကို ထောက်ပြတဲ့အခါ၊ ကျွန်မ အာမခံတော့သလို၊ ဝတ်ကျေတမ်းကျေ မလုပ်ဘဲ၊ အဲဒါကို လူတိုင်းနဲ့ ဖြေရှင်းခဲ့တယ်။

ကိုယ့်ကိုယ်ကိုယ်လည်း သုံးသပ်မိတယ်။ အစ်မလျူရဲ့ အကြံပြုချက်တွေကို ကျွန်မ ဘာလို့ အရမ်းဆန့်ကျင်ခဲ့တာလဲပေါ့။ နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ဖတ်ပြီး ကိုယ့်ကိုယ်ကိုယ် သိစိတ်တချို့ ရခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “ကိုင်တွယ်ဖြေရှင်းခြင်းနှင့် ပြုပြင်ခြင်းတို့အပေါ် အန္တိခရစ်များ၏ သမားရိုးကျ သဘောထားမှာ လက်ခံဖို့ကိုဖြစ်စေ၊ ဝန်ခံဖို့ကိုဖြစ်စေ ပြင်းပြင်းထန်ထန် ငြင်းဆန်ကြခြင်းဖြစ်သည်။ ၎င်းတို့သည် မကောင်းမှုများကို မည်မျှ လုပ်ဆောင်သည်ဖြစ်စေ၊ ဘုရားအိမ်တော်၏အလုပ်နှင့် ဘုရားသခင်ရွေးချယ်ထားသောသူတို့၏ အသက်ဝင်ရောက်မှု ကို မည်မျှ ထိခိုက်နစ်နာမှုများ ပြုလုပ်သည်ဖြစ်စေ ၎င်းတို့သည် နောင်တ စိုးစဉ်းမျှ မခံစားရသကဲ့သို့ တစ်စုံတစ်ခု အကြွေးတင်သည်ဟုလည်း မခံစားကြရပေ။ ဤအမြင်ရှုထောင့်မှကြည့်ပါက အန္တိခရစ်များ၌ လူ့သဘာဝ ရှိသလော။ လုံးဝ မရှိပေ။ ၎င်းတို့သည် ဘုရားသခင် ရွေးချယ်ထားသောသူတို့အပေါ် နစ်နာမှုမျိုးစုံ ဖြစ်ပေါ်စေသည်။ ထိခိုက်မှုကို အသင်းတော်၏အလုပ်အပေါ် ဖြစ်ပေါ်စေသည်။ ဘုရားသခင်ရွေးချယ်ထားသောသူတို့သည် ဤအရာကို ရှင်းလင်းစွာ မြင်နိုင်သည်။ ၎င်းတို့သည် အန္တိခရစ်များ၏ မကောင်းမှုများကို မြင်ပြီးဖြစ်သည်။ သို့တိုင်အောင် အန္တိခရစ်များသည် ဤအချက်ကို လက်မခံကြ၊ သို့မဟုတ် အသိအမှတ်မပြုကြပေ။ ၎င်းတို့သည် မှားယွင်းနေသည်၊ သို့မဟုတ် ၎င်းတို့၌ တာဝန်ရှိသည်ကို ဝန်ခံရန် ခေါင်းမာစွာ ငြင်းဆန်ကြသည်။ ဤသည်မှာ ၎င်းတို့သည် သမ္မာတရားကို စိတ်ကုန်နေသည်ကို ညွှန်ပြနေခြင်းမဟုတ်သလေ။ အန္တိခရစ်များသည် ဤအတိုင်းအတာအထိ သမ္မာတရားကို စိတ်ကုန်ကြသည်။ ပြီးလျှင် ကောက်ကျစ်ဆိုးယုတ်မှုများကို မည်မျှ ကျူးလွန်ပါစေ ၎င်းတို့သည် ဝန်ခံရန် ငြင်းဆန်ကြသည်။ အဆုံးထိ အလျှော့မပေးဘဲ ရှိကြသည်။ ဤသည်မှာ အန္တိခရစ်များသည် ဘုရားအိမ်တော်၏ အလုပ်ကို မည်သည့်အခါမျှ အလေးအနက်မထားသည်ကို၊ သို့မဟုတ် သမ္မာတရားအား လက်မခံသည်ကိုသက်သေပြသည်။ ၎င်းတို့သည် ဘုရားသခင်ကို မယုံကြည်ရသေးပေ။ ၎င်းတို့သည် စာတန်၏ လက်ပါးစေများဖြစ်သည်။ ဘုရားအိမ်တော်၏ အလုပ်ကို နှောင့်ယှက်ဖျက်ဆီးရန်လာကြသည်။ အန္တိခရစ်များ၏ စိတ်နှလုံးတွင် ဂုဏ်သတင်းနှင့် ဂုဏ်အဆင့်အတန်းသာရှိကြသည်။ ၎င်းတို့က ၎င်းတို့၏ အမှားကို အသိအမှတ်ပြုရမည်ဆိုလျှင် ၎င်းတို့သည် တာဝန်ခံယူမှုကို လက်ခံရမည်၊ ထို့နောက်တွင် ၎င်းတို့၏ ဂုဏ်အဆင့်အတန်းနှင့် ဂုဏ်သတင်းသည် အလွန်အမင်း ထိခိုက်ခံရမည်ဟု ယုံကြည်ကြသည်။ ရလဒ်အနေဖြင့် ၎င်းတို့သည် ‘သေသည်အထိ ငြင်းပါ’ ဆိုသည့် သဘောထားတစ်ခုဖြင့် ခုခံသည်။ လူတို့က မည်သည့် ထုတ်ဖော်ပြခြင်း၊ ဆန်းစစ်ခြင်းကို ပြုလုပ်ပါစေ ၎င်းတို့က ငြင်းဆန်ရန် အစွမ်းကုန်လုပ်ဆောင်ကြသည်။ ၎င်းတို့၏ ငြင်းဆန်မှုသည် တမင်သက်သက် ဟုတ်သည်ဖြစ်စေ၊ မဟုတ်သည်ဖြစ်စေ အတိုချုပ်အနေဖြင့် တစ်ဖက်တွင် ဤသည်မှာ အန္တိခရစ်များ၏ သမ္မာတရားကို မုန်းတီးခြင်း၊ စိတ်ကုန်ခြင်းသဘာဝ၊ အနှစ်သာရကို ထုတ်ဖော်ပြသည်။ အခြားတစ်ဖက်တွင် ယင်းက အန္တိခရစ်များသည် မိမိတို့၏ ကိုယ်ပိုင် အဆင့်အတန်း၊ ဂုဏ်သတင်းနှင့် အကျိုးစီးပွားများအား မည်မျှ တန်ဖိုးထားသည်ကို ပြပေသည်။ ထိုအတောအတွင်းတွင် ဘုရားအိမ်တော်နှင့် အသင်းတော်၏ အကျိုးစီးပွားများအပေါ် ၎င်းတို့၏ သဘောထားမှာ အဘယ်နည်း။ ပမာမထားခြင်းနှင့် တာဝန်ယူဖို့ ငြင်းဆန်ခြင်း သဘောထားတစ်ခု ဖြစ်သည်။ ၎င်းတို့သည် ဆင်ခြင်တုံတရားနှင့် အသိစိတ်အားလုံး ကင်းမဲ့ကြသည်။ အန္တိခရစ်များ၏ တာဝန်ကို ခေါင်းရှောင်ခြင်းက ဤပြဿနာများကို သရုပ်ဖော်နေသလော။ တစ်ဖက်တွင် တာဝန်ကိုရှောင်ခြင်းသည် ၎င်းတို့၏ သမ္မာတရားကို စိတ်ကုန်ပြီး မုန်းတီးသည့် အနှစ်သာရနှင့် သဘာဝကို သက်သေပြသည်။ အခြားတစ်ဖက်တွင် ၎င်းတို့၏ အသိစိတ်၊ ဆင်ခြင်တုံတရားနှင့် လူ့သဘာဝကင်းမဲ့မှုကို ပြသည်။ ၎င်းတို့၏ ဝင်ရောက်စွက်ဖက်မှုနှင့် မကောင်းမှုလုပ်ဆောင်ခြင်းကြောင့် ညီအစ်ကိုမောင်နှမများ၏ အသက်ဝင်ရောက်မှုကို မည်မျှထိခိုက်ပါစေ ၎င်းတို့သည် မိမိတို့ကိုယ်ကို အပြစ်တင်စိတ် မခံစားရသကဲ့သို့ ဤအရာအားဖြင့် မည်သည့်အခါမျှလည်း စိတ်သောက မရောက်နိုင်ချေ။ ဤသည်မှာ မည်သည့်သတ္တဝါမျိုး ဖြစ်သနည်း။ ၎င်းတို့အမှား၏ တစ်စိတ်တစ်ပိုင်းကို ဝန်ခံခြင်းသည်ပင် ၎င်းတို့သည် အသိစိတ်နှင့် ဆင်ခြင်တုံတရားအနည်းငယ်ရှိသည်ဟု မှတ်ယူရလိမ့်မည်။ သို့သော်လည်း အန္တိခရစ်များတွင် လူ့သဘာဝ စိုးစဉ်းမျှပင် မရှိချေ။ သို့ဆိုလျှင် ယင်းတို့သည် အဘယ်အရာဖြစ်သည်ဟု သင်တို့ဆိုမည်နည်း။ အန္တိခရစ်များ၏ အနှစ်သာရသည် မာရ်နတ်ဖြစ်သည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၉- ၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၃)) ကိုယ့်ကိုယ်ကိုယ် ဘုရားနှုတ်ကပတ်တော်နဲ့ နှိုင်းပြီးတော့ သုံးသပ်ခဲ့တယ်။ ကျွန်မက ကိုယ့်တာဝန်မှာ သိသိသာသာ ပေါ့ဆပြီး သတိမမူတာတွေ၊ ပြဿနာတွေ ရှိပေမဲ့၊ အပြစ်ရှိတဲ့စိတ်၊ နောင်တ မခံစားခဲ့ဘူး။ ပြုပြင်တာ၊ ကိုင်တွယ်ဖြေရှင်းတာတွေ ရင်ဆိုင်ရပြီး သတိပေးခံရတော့၊ လက်မခံခဲ့ဘူး။ ကိုယ်မှန်ကြောင်းပြပြီး အရေးမစိုက်ဖို့ အကြောင်းပြချက်တွေ အမြဲရှာခဲ့တယ်။ ကိုယ့်အမှားတွေကို ဝန်ခံဖို့ လိုလားမနေခဲ့တာ။ အမှားကို ဝန်ခံတာက ကျွန်မကို မြင်မကောင်း ဖြစ်စေမယ်၊ တခြားလူတွေကို ကျွန်မအပေါ် အထင်သေးစေပြီး ကျွန်မရဲ့ဂုဏ်သတင်း၊ အဆင့်အတန်းနဲ့ ပုံရိပ်ကို ထိခိုက်မယ်လို့ တွေးခဲ့တယ်။ လုံးဝက ကြောင်းကျိုးမဆီလျော်ခဲ့တာပဲ။ သမ္မာတရားကို စိတ်ကုန်တဲ့ စိတ်သဘောထားကို ထုတ်ဖော်ပြနေခဲ့တာ။ ပြဿနာတွေကို အချိန်မီ ပြုပြင်ပြီး ကိုယ့်တာဝန်ကို ပိုပြီး ကောင်းကောင်း လုပ်နိုင်အောင်လို့ တခြားလူတွေက ကိုယ့်တာဝန်မှာ ကျွန်မချို့တဲ့နေပုံကို မြင်စေဖို့ အကြံတွေ ပေးခဲ့ကြတယ်။ ဒါပေမဲ့ ဘုရားဆီက ဒါကို ကျွန်မ လုံးဝ လက်မခံခဲ့သလို၊ ကိုယ့်ကိုယ်ကိုယ် မသုံးသပ်ခဲ့ဘူး။ ဒါကြောင့် တာဝန်မှာ ပေါ့ဆတဲ့ ပြဿနာက လုံးဝ ပြေလည်မသွားခဲ့သလို၊ တခြားလူတွေကိုလည်း သူတို့တာဝန်မှာ ပေါ့ဆစေပြီး အမှားတွေ လုပ်စေရင်းနဲ့ ကြီးကြပ်သူအဖြစ် ကျွန်မကဏ္ဍကို ကျွန်မ လုံးဝ မဖြည့်ဆည်းခဲ့ဘူး။ ဒီအချိန်၊ နောက်ဆုံး တွေ့လိုက်ရတာက သမ္မာတရားကို စိတ်ကုန်တဲ့ ဒီဆိုးယုတ်တဲ့ စိတ်သဘောထားကို မဖြေရှင်းတာက ကျွန်မအတွက် သမ္မာတရားနဲ့ တခြားလူတွေရဲ့ အကြံပြုချက်တွေကို လက်ခံရခက်စေတယ်။ ဆက်ပြီး နောင်တမရ၊ ဒီဖောက်ပြန်ပျက်စီးတဲ့ စိတ်သဘောထားကို မဖြေရှင်းရင်၊ ကျွန်မတာဝန်မှာရှိတဲ့ ပြဿနာတွေ၊ အားနည်းချက်တွေ တိုးပွားပြီး နောက်ဆုံးမှာ ကျွန်မ မကောင်းမှု လုပ်မိမယ်၊ ဘုရားကို ဆန့်ကျင်ပြီး ဘုရားရဲ့ စက်ဆုပ်၊ ထုတ်ပယ်တာ ခံရမှာပဲ။ ဒါကို သဘောပေါက်တာက ကျွန်မအတွက် တကယ်ကို စိတ်မချမ်းသာစရာဖြစ်ပြီး အခုကစလို့ တာဝန်မှာ သမ္မာတရားကို လက်တွေ့လုပ်ပြီး ဖောက်ပြန်ပျက်စီးခြင်းမှာ အသက်မရှင်ဖို့ လိုလားနေရင်း နောင်တနဲ့ ဘုရားဆီ ဆုတောင်းခဲ့တယ်။

နောက်ပိုင်းမှာ သမ္မာတရားကို စိတ်ကုန်တဲ့ စိတ်သဘောထားကို ဖြေရှင်းလို့ လမ်းကြောင်းပေးတဲ့ ဘုရားနှုတ်ကပတ်တော် နောက်တစ်ပိုဒ် ကျွန်မ ဖတ်ခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “သင်သည် သမ္မာတရားကို နားမလည်သောအခါ တစ်စုံတစ်ယောက်က သင့်ကို အကြံတစ်ခုပေးလျှင်၊ သမ္မာတရားနှင့်အညီ မည်သို့လုပ်ဆောင်ရမည်ကို သင့်အား ပြောပြလျှင်၊ ပထမဆုံး သင်လုပ်ဆောင်သင့်သည်မှာ လက်ခံပြီး လူတိုင်းကို အတူတကွမိတ်သဟာယဖွဲ့ရန် တောင်းဆိုဖို့ဖြစ်သည်။ ဤသည်မှာ မှန်ကန်သည့်လမ်းကြောင်းဖြစ်သလော၊ သမ္မာတရားစည်းမျဉ်းများနှင့်ညီသလောဆိုသည်ကို ကြည့်ရန်ဖြစ်သည်။ သမ္မာတရားနှင့်ညီသည်ဟု သင်သေချာသိရှိလျှင် ဤနည်းဖြင့် လက်တွေ့လုပ်ဆောင်လော့။ သမ္မာတရားနှင့်မညီဟု သင်သေချာသိရှိလျှင် လက်တွေ့မလုပ်ဆောင်နှင့်။ ထိုမျှ ရိုးရှင်းသည်။ သင်သည် လူများစွာထံမှ သမ္မာတရားကို ရှာဖွေသင့်သည်။ လူတိုင်းကပြောသည့်အရာကို နားထောင်ပြီး အားလုံးကို အလေးအနက် ခံယူသင့်သည်။ နားမထောင်ခြင်း၊ သို့မဟုတ် လူတို့ကို ပစ်ပယ်ခြင်း မလုပ်ဆောင်နှင့်။ ဤသည်မှာ သင်၏တာဝန်တွင် ပါဝင်သည်။ ထို့ကြောင့် လေးနက်စွာ မှတ်ယူသင့်သည်။ ဤသည်မှာ မှန်ကန်သော သဘောထားနှင့် အခြေအနေဖြစ်သည်။ သင်သည် မှန်ကန်သော အခြေအနေရှိသောအခါ သမ္မာတရားအပေါ် စိတ်ကုန်ပြီး ရန်လိုသော စိတ်သဘောထားကို ပြတော့မည်မဟုတ်ပေ။ ဤနည်းဖြင့် လက်တွေ့လုပ်ဆောင်ခြင်းသည် သင်၏ ဖောက်ပြန်ပျက်စီးသည့် စိတ်သဘောထား၏ နေရာကို ယူပြီး သမ္မာတရားကို လက်တွေ့လုပ်ဆောင်ခြင်းဖြစ်သည်။ ဤနည်းဖြင့် သမ္မာတရားကို လက်တွေ့လုပ်ဆောင်ခြင်း၏ အကျိုးသက်ရောက်မှုမှာ အဘယ်နည်း။ (သန့်ရှင်းသောဝိညာဉ်တော်၏ လမ်းပြမှုရှိသည်။) သန့်ရှင်းသောဝိညာဉ်တော်၏ လမ်းပြမှုရှိခြင်းသည် တစ်ချက်ဖြစ်သည်။ တစ်ခါတစ်ရံတွင် ထိုကိစ္စသည် အလွန်ရိုးရှင်းပြီး သင်၏ ကိုယ်ပိုင်အသိဉာဏ်ကို အသုံးပြုခြင်းအားဖြင့် ရရှိနိုင်သည်။ လူတို့က သင့်အား အကြံများပေးပြီး သင်က နားလည်ပြီးဖြစ်သည်နှင့်တစ်ပြိုင်နက် သင်သည် အမှုအရာများကို ကောင်းစွာပြင်ဆင်ပြီး ရိုးရှင်းစွာဖြင့် စည်းမျဉ်းနှင့်အညီ ရှေ့ဆက်သည်။ လူသားများအတွက်မူ ဤအရာသည် အသေးအဖွဲဖြစ်သည့်ပုံစံရှိသည်။ သို့သော် ဘုရားသခင်၏ အမြင်တွင် ဤသည်မှာ အရေးကြီးသည်။ အဘယ်ကြောင့် ကျွန်ုပ် ဤသို့ပြောသနည်း။ သင်သည် ဤနည်းဖြင့် လက်တွေ့လုပ်ဆောင်သောအခါ သင်သည် သမ္မာတရားကို လက်တွေ့လုပ်ဆောင်နိုင်ကြောင်း၊ သမ္မာတရားကို စိတ်ကုန်သောသူမဟုတ်ဘဲ၊ သမ္မာတရားကို ချစ်သောသူတစ်ဦး ဖြစ်ကြောင်းကို ဘုရားသခင်က မြင်ပြီး တစ်ချိန်တည်းတွင် သင်၏ စိတ်နှလုံးကို မြင်သည့်အခါ၊ ဘုရားသခင်သည် သင်၏ စိတ်သဘောထားကိုလည်း မြင်သည်။ ဤသည်မှာ အရေးကြီးသည်။ သင်သည် တာဝန်တစ်ခုကို ထမ်းဆောင်ပြီး ဘုရားသခင်ရှေ့တွင် အမှုအရာများကို လုပ်ဆောင်သောအခါ သင် အသက်ရှင်နေထိုင်သည့်အရာနှင့် ဖွင့်ပြသောအရာတို့သည် လူတို့တွင်တွေ့ရှိသင့်သော သမ္မာတရား၏ စစ်မှန်မှုဖြစ်သည်။ ဘုရားသခင်ရှေ့မှောက်တွင် သင်လုပ်ဆောင်သမျှရှိ သင်၏ သဘောထား၊ အတွေးများနှင့် အခြေအနေတို့သည် အရေးကြီးဆုံးဖြစ်သည်။ ယင်းတို့သည် ဘုရားသခင်က စိစစ်သောအရာများဖြစ်သည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်၏ ရှေ့မှောက်၌ မကြာခဏ အသက်ရှင်ခြင်းသည်သာလျှင် အကြင်သူသည် သူနှင့် ပုံမှန်ဆက်ဆံရေးကို ရရှိနိုင်သည်) ဘုရားနှုတ်ကပတ်တော်တွေက လက်တွေ့လုပ်ဆောင်မှု လမ်းကြောင်း ထောက်ပြတယ်။ ညီအစ်ကို မောင်နှမတွေက အကြံတွေပေးပြီး ပြဿနာတွေ ထောက်ပြတဲ့အခါ၊ ပထမဆုံး လက်ခံပြီး နာခံတဲ့ သဘောထားရှိသင့်တယ်။ ဘယ်လိုဆောင်ရွက်ရမယ် မသိတဲ့အခါ၊ အထင်သေး၊ မဆန့်ကျင်သင့်ဘဲ၊ ပထမဆုံး လက်ခံပြီးတော့ သမ္မာတရားကို နားလည်တဲ့သူတစ်ယောက်ဆီက မိတ်သဟာယကို ကျွန်မ ရှာသင့်တယ်၊ ပြီးတော့ စည်းမျဉ်းတွေကို ကောင်းကောင်း နားလည်တာနဲ့ လက်တွေ့လုပ်သင့်တယ်။ ဒါက ကိုယ့်တာဝန်ကို ဘုရားအလိုတော်အတိုင်း ဆောင်ရွက်တာပဲ။ ပြဿနာတွေ၊ ကျွန်မအလုပ်မှာရှိတဲ့ အားနည်းချက်တွေကို တခြားလူတွေက သတိထားမိပြီး ထောက်ပြတဲ့အခါ ကျွန်မကို အကြံတွေပေးပြီး ကိုင်တွယ်ဖြေရှင်းတဲ့အခါ အဲဒါဟာ သူတို့က ဘုရားအိမ်တော်အလုပ်အတွက် တာဝန်ယူတာ သက်သက်ဖြစ်တယ်၊ ကျွန်မကို ရွေးပြောတာ၊ အခက်တွေ့အောင် လုပ်တာ မဟုတ်ဘူး။ အဲဒါကို ဘုရားဆီက ကျွန်မ အသိအမှတ်ပြုပြီး နာခံ၊ လက်ခံသင့်တယ်။ ကိုယ့်ပြဿနာတွေကို သုံးသပ်ပြီး အချိန်မီ ပြောင်းလဲ ပြုပြင်သင့်တယ်။ အဲဒါက ကျွန်မအလုပ်အတွက် တဖြည်းဖြည်း တိုးတက်ဖို့နဲ့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားက အသင်းတော်အလုပ်ကို နှောင့်ယှက်တာ ရှောင်ရှားဖို့ တစ်ခုတည်းသော နည်းလမ်းပဲ။

တစ်နေ့မှာ၊ အစ်မလျူက ကျွန်မတို့ ဗီဒီယိုနဲ့ ပတ်သက်လို့ ပြဿနာတချို့ကို ထောက်ပြတဲ့ စာပို့တယ်။ အဲဒါကို မြင်တော့၊ ကျွန်မ ဆန့်ကျင်သလို ခဏ ခံစားရတယ်။ တခြားလူတွေနဲ့ ဒီပြဿနာတွေကို ကျွန်မ ဆွေးနွေးပြီး ကိုင်တွယ်ပြီးသားလေ။ အဲဒါတွေကို သူ ဘာလို့ထပ်တင်ပြနေတာလဲပေါ့။ ခုခံတဲ့အနေနဲ့ တစ်ခုခု ပြောလိုက်ချင်ခဲ့ပေမဲ့၊ အဲဒီအကြောင်းကို တွေးကြည့်တော့၊ သူထောက်ပြတယ်ဆိုရင်၊ အလုပ်နဲ့ ပတ်သက်ပြီး သတိမမူမိတာတွေ၊ အားနည်းချက်တွေ ရှိတာ ဖြစ်ရမယ်။ ဒါကြောင့် အဲဒီအကြောင်းကို ကျွန်မ အစ်လျူကို အရင်မေးလိုက်တယ်။ ခြေခြေမြစ်မြစ် သိနားလည်မှု ရပြီးတဲ့နောက်မှာ၊ ညီအစ်ကို မောင်နှမတွေနဲ့ပဲ ဒီပြဿနာတွေကို ဆွေးနွေးခဲ့ပေမဲ့ နောက်ပိုင်းမှာ သူတို့အလုပ်ကို အချိန်မီ လိုက်မကြည့်ခဲ့မှန်း နောက်ဆုံးမှာ ကျွန်မ သဘောပေါက်သွားတယ်။ ကျွန်မအလုပ်အပေါ် ကျွန်မ အလိုက်တသိမလုပ်ခဲ့သလို တာဝန်မယူခဲ့မှန်းဘဲ ပြဿနာတွေကို မဖြေရှင်းခင် တခြားလူတွေ ထောက်ပြတာကိုပဲ စောင့်ဆိုင်းနေခဲ့မှန်းလည်း သဘောပေါက်သွားတယ်။ ဒါကြောင့် ကျွန်မတို့ ဗီဒီယိုမှာ ဘာပြဿနာတွေ ရှိနေသေးလဲဆိုတာကို တခြားလူတွေကို အရင်မေးပြီး အဲဒါတွေကို အချိန်မီ ကျွန်မ မိတ်သဟာယပြု ဖြေရှင်းခဲ့တယ်။ အချိန်ကာလတစ်ခုကြားပြီးတဲ့နောက်မှာ၊ ပြဿနာတွေ နည်းသထက်နည်းသွားတာ သိသာတယ်။ ကျွန်မ စိတ်အေးသွားပြီး တာဝန်မှာ စိတ်သက်သာရာရသွားတယ်။ တခြားလူတွေရဲ့ အကြံပြုချက်တွေကို လက်ခံခြင်း၊ သမ္မာတရားကို ရှာဖွေပြီး ပြဿနာတွေကို ဖြေရှင်းခြင်းအားဖြင့်ပဲ ကျွန်မတာဝန်ကို ကျွန်မ ကောင်းကောင်း လုပ်နိုင်မှန်းလည်း စိတ်နှလုံးမှာ ခံစားရတယ်။


၂၈။ မနာလိုခြင်းက သင့်ကို လွှမ်းမိုးမသွားစေနှင့်

လီဖန်း တရုတ်နိုင်ငံ

ကျွန်မက ၂၀၁၇ နွေရာသီမှာ အသင်းတော်ခေါင်းဆောင်အဖြစ် ထမ်းဆောင်ခဲ့ပါတယ်။ အလုပ်လိုအပ်ချက်တွေကြောင့် အထက်ခေါင်းဆောင်က အစ်မယန်နဲ့ အစ်မဝမ်ကို ကျွန်မနဲ့အတူတူလုပ်ဖို့ စီစဉ်တယ်။ သူတို့ကို ကူညီပေးဖို့ သူက ကျွန်မကိုပြောတယ်။ အချိန်တစ်ခုလောက်ကြာပြီးတော့ ဒီအစ်မနှစ်ယောက်က တာဝန်ခံယူတတ်ပြီး တိုးတက်တာမြန်တာကို ကျွန်မ တွေ့ရတယ်။ တချို့ကိစ္စတွေကို ကျွန်မ စိတ်ပူစရာမလိုဘူး။ ဒီနှစ်ယောက်က အဲဒီကိစ္စတွေကို ဆွေးနွေးပြီး ကိုင်တွယ်နိုင်တယ်။ အစတော့ ဒါနဲ့ပတ်သက်ပြီး ကျွန်မ တော်တော်ပျော်တယ်။ ဒါပေမဲ့ နည်းနည်းကြာလာတော့ ကျွန်မ မကြိုက်လာတော့ဘူး။ ကျွန်မက ခေါင်းဆောင်ပဲ။ ဒီတော့ အသင်းတော်ကိစ္စ အကြီးအငယ်တွေကို အရင်ဆုံး ကျွန်မနဲ့ တကယ်ဆွေးနွေးသင့်တယ်။ ဒါပေမဲ့ အခု သူတို့က ကျွန်မကို စကားမပြောဘဲ အစီအစဉ်တချို့လုပ်တယ်။ သူတို့က ကျွန်မကို အလေးအနက်မထားတော့ဘူး။ ဒီလိုဆက်ဖြစ်နေရင် ကျွန်မက ခေါင်းဆောင်အမည်ခံပဲဖြစ်နေမှာ။

စုဝေးပွဲတစ်ခုမှာ ကြီးကြပ်သူတစ်ယောက်က ကျွန်မနဲ့အတူလုပ်တဲ့ အစ်မနှစ်ယောက်အကြောင်းပြောတယ်။ သူကပြောတယ်။ “သူတို့က တကယ်ကို တာဝန်ခံယူတတ်ကြတယ်။ အရင်က ကျွန်မတို့က ရေလောင်းသူတွေ အမြဲတမ်း နည်းနေတာ။ ဒါပေမဲ့ သူတို့လာကတည်းက ချိန်ညှိုတာတွေကို အမြန်လုပ်ပြီးသွားပြီး အဖွဲ့က တော်တော်ထိရောက်လာတယ်” တဲ့။ ကျွန်မက နှုတ်ကတော့ ဘုရားကျေးဇူးတော်ချီးမွမ်းလိုက်တယ်။ ဒါပေမဲ့ စိတ်ထဲမှာ သိပ်မကျေနပ်ဘူး။ ကျွန်မ မျက်နှာက ထူပူနေတာကို ခံစားရတယ်။ တကယ်တမ်းမှာ တခြားလူတွေက ကျွန်မထက် သူတို့အကြောင်းကိုပိုပြီး တွေးကြပုံရတယ်။ ကျွန်မက ခေါင်းဆောင်ဖြစ်တာ သုံးလေးနှစ်ရှိပြီ။ ဒါပေမဲ့ သူတို့က သုံးလေးရက်ပဲရှိသေးတယ်။ သူတို့က ကျွန်မထက် တော်နေတာလား။ ကျွန်မ လက်မခံချင်ခဲ့ဘူး။ အဲဒီနောက်မှာ ကြီးကြပ်သူကပြောတာကို ကျွန်မ ဘာမှ မကြားတော့ဘူး။ စုဝေးပွဲပြီးတဲ့နောက်မှာ ကျွန်မ အိမ်ကို ဖြည်းဖြည်းချင်းပြန်လာခဲ့တယ်။ အဲဒီညမှာ အိပ်ရာပေါ်မှာလှဲပြီး လူးလှိမ့်နေရင်းနဲ့ အိပ်မပျော်နိုင်ဘူး။ ကြီးကြပ်သူကပြောခဲ့တာကို စဉ်းစားမိတိုင်း ကျွန်မ တော်တော်စိတ်ညစ်တယ်။ ကျွန်မက နှစ်တွေအကြာကြီးခေါင်းဆောင်ဖြစ်ပြီးတဲ့နောက်မှာ အခုမှစပြီး လေ့ကျင့်တဲ့ အဲဒီအစ်မတွေနဲ့ မယှဉ်နိုင်နေသေးဘူး။ အထက်ခေါင်းဆောင်သိသွားရင် ကျွန်မကို ဘယ်လိုထင်မလဲ။ ကျွန်မက အရည်အချင်းမရှိဘူး၊ ခေါင်းဆောင်အဖြစ် ကောင်းကောင်းမသင့်တော်ဘူးလို့ ပြောမှာလား။ သူများတွေက ကျွန်မကို အထင်ကြီးလေးစားလေ့ရှိတယ်။ ဒါပေမဲ့ အခု အဲဒီအစ်မတွေက ပိုတော်တယ်လို့ လူတိုင်းက ထင်ကြတယ်။ နောက်ပိုင်းမှာ သူတို့က ကျွန်မအစား အဲဒီအစ်မတွေကို ပံ့ပိုးကြမှာလား။ အစ်မယန်နဲ့ အစ်မဝမ်က ကျွန်မရဲ့ ထင်ပေါ်မှုကို ခိုးယူသွားလို့ ခံစားမိတယ်။ သူတို့အပေါ် ကျွန်မ မနာလိုမှုတွေ၊ မကျေနပ်ချက်တွေ ပြည့်နေခဲ့တယ်။ ကျွန်မစိတ်တွေက အဲဒီအချိန်အတွင်းမှာ အရမ်းလှုပ်ရှားနေတာ။ ကျွန်မရာထူးက စိတ်မချရမှာကို ကြောက်နေမိတယ်။ ကျွန်မ ကိုယ့်ကိုယ်ကိုယ် တိတ်တိတ်လေး အားပေးတယ်။ ကျွန်မ ကောင်းကောင်းလုပ်ရမယ်၊ ကျွန်မတို့ ပရောဂျက်တွေအားလုံး ကောင်းကောင်းပြီးဖို့ ကြိုးပမ်းရမယ်၊ ဒါမှ ကျွန်မက သူတို့အတွက် လုံးဝ ဒုတိယမဟုတ်ဘူးဆိုတာ လူတိုင်းက မြင်မယ်ပေါ့။ အဲဒီနောက်မှာ ကျွန်မက နေ့တိုင်း စောစောထပြီး ညဉ့်နက်တဲ့အထိနေတယ်။ ဘယ်အရေးကြီးတဲ့အလုပ်မဆို ကျွန်မက ရှေ့ထွက်ပြီး ပေါ်လာတဲ့ ဘယ်ပြဿနာကိုမဆို အမြန်ဖြေရှင်းတယ်။ အဲဒီအစ်မတွေက ရှေ့ဆုံးရောက်နေမှာ စိုးပြီးတော့ပေါ့။ တစ်ခါတလေမှာ သူတို့တွေက အမှားတွေလုပ်ပြီး သိက္ခာကျဖို့တောင် ကျွန်မ မျှော်လင့်မိတယ်။ တစ်နေ့တော့ အသင်းတော်စာအုပ်တွေကို စစ်နေတုန်းမှာ ပို့လိုက်တာနဲ့ လက်ခံရရှိတဲ့အရေအတွက်က မကိုက်တာကို တွေ့ရတယ်။ သူတို့က စာအုပ်တွေ ဖြန့်တာ၊ လက်ခံတာတွေကို ကိုင်တွယ်နေတာ။ အကြောင်းရင်းကို သူတို့ အလောတကြီးနဲ့ လိုက်ရှာနေတာကိုမြင်ရတော့ ကျွန်မက သူတို့ကို မကူညီရုံမကဘဲ သူတို့ကံမကောင်းတဲ့အပေါ်မှာ ပျော်မွေ့နေပြီး “ရှင်တို့က အရမ်း လုပ်ကိုင်နိုင်တယ်လို့ ကျွန်မထင်ထားတာ။ အခု ဘာလုပ်ကြမလဲ” ဆိုပြီး စဉ်းစားနေတယ်။ ကျွန်မက အပြစ်ဖော်ဆုံးမတဲ့လေသံနဲ့ပြောလိုက်တယ်။ “အသင်းတော်စာအုပ်တွေမှာ ပြဿနာဖြစ်တာက အရေးကြီးတယ်” ပေါ့။ သူတို့အတွက် ဒါကို ကြားရတာ အရမ်းစိတ်ဖိစီးစရာဖြစ်ပြီး သူတို့အခြေအနေအပေါ် သက်ရောက်သွားတယ်။ ကျွန်မက တိတ်တိတ်လေး ပျော်နေတာပေါ့။ “ဒီလို အမှားကြီးလုပ်ပြီးတဲ့နောက်မှာ သူတို့တွေက ပိုတော်တယ်လို့ ခေါင်းဆောင်က ထင်မှာလား ကြည့်ကြတာပေါ့။ သူတို့က အပျက်သဘောဆောင်တဲ့အခြေအနေမှာ နေနေရင် ငါ့ရာထူးအပေါ် ဘယ်ခြိမ်းခြောက်မှုကိုမှ စိုးရိမ်စရာမလိုဘူး” ပေါ့။ အဲဒီအချိန်တုန်းက ကျွန်မ နည်းနည်းအပြစ်ရှိသလိုခံစားရပြီး ဒါက စည်းကျော်နေတာပဲဆိုတာ သဘောပေါက်တယ်။ ဒါပေမဲ့ ဒါကို တကယ် ဆင်ခြင်သုံးသပ်မကြည့်ခဲ့ဘူး။

နောက်ပိုင်းမှာ အစ်မဝမ်ရဲ့တာဝန်က အကြောင်းကြောင်းကြောင့် ပြောင်းသွားပြီး ကျွန်မနဲ့ အစ်မယန်က အတူတူလုပ်ဖို့ ဖြစ်သွားတယ်။ တစ်နေ့တော့ အလုပ်ဆွေးနွေးမှုတစ်ခုမှာ အထက်ခေါင်းဆောင်က အစ်မယန်ရဲ့ ထင်မြင်ချက်ကို အမြဲတမ်းမေးနေပြီး ကျွန်မကတော့ တစ်ဖက်မှာ ထိုင်နေရင်း ပစ်ပယ်ခံထားရသလို ခံစားနေရတာကို ကျွန်မ သတိပြုမိတယ်။ သူက ပိုငယ်ပြီးတော့ အစွမ်းအစပိုရှိတယ်လို့ ခေါင်းဆောင်က ထင်နိုင်တယ်၊ ဒီတော့ သူ့ကို လေ့ကျင့်ပေးချင်တယ်လို့ ကျွန်မ မှန်းဆမကြည့်ဘဲ မနေနိုင်ခဲ့ဘူး။ အဲဒီလိုတွေးမိပြီး ကျွန်မ ဝမ်းနည်းသွားတယ်။ အရင်က ခေါင်းဆောင်က ကိစ္စတွေကို ကျွန်မနဲ့ အမြဲတမ်းဆွေးနွေးတယ်။ ဒါပေမဲ့ အခု သူက အစ်မယန်ကို တန်ဖိုးထားတယ်။ ဒါဆို သူက ကျွန်မထက်ပိုတော်တဲ့ပုံစံဖြစ်မသွားဘူးလား။ ကျွန်မရဲ့ မနာလိုမှုက ထပ်ပြီး ပေါ်လာပြန်တယ်။ အဲဒီအချိန်အတွင်းမှာ သူ့အလုပ်မှာ အမှားတွေကို ကျွန်မ သတိထားမိတဲ့အချိန်တိုင်းမှာ ကျွန်မက သူ့ကို ဆူတယ်။ တစ်ခါတလေဆိုရင် သူ့အပေါ် အေးတိအေးစက် ဆက်ဆံတယ်။ စုဝေးပွဲတိုင်းမှာ ကျွန်မက လူတိုင်းရဲ့ ပြဿနာတွေကို ဖြေရှင်းနိုင်အောင်လို့ ကျွန်မက ဦးဆောင်တဲ့သူဖြစ်အောင် သေချာလုပ်တယ်။ သူ့ကို မိတ်သဟာယဖွဲ့ဖို့ အခွင့်အရေးမပေးဘူး။ သူ့အခြေအနေက ပိုပိုဆိုးလာပြီး သူက အသင်းတော်အလုပ်အတွက် တာဝန်မခံတော့ဘူး။ တချို့ကိစ္စတွေက အချိန်မှန်မကိုင်တွယ်တော့ အသင်းတော်အလုပ်ကို ထိခိုက်တယ်။ အဲဒီအချိန်တုန်းက ကျွန်မ အပြစ်ရှိသလိုတော့ ခံစားရပါတယ်။ ကျွန်မက သူ့ရဲ့ အပျက်သဘောဆောင်တဲ့ အခြေအနေနဲ့ အများကြီးဆိုင်တယ်လို့ ခံစားရတယ်။ ဒါပေမဲ့ ကိုယ့်ကိုယ်ကိုယ် သုံးသပ်မကြည့်ခဲ့ဘူး။ ဘုရားရဲ့ ပဲ့ပြင်ဆုံးမမှုက ကျွန်မအပေါ် ရောက်မလာခင်အထိ ကိုယ့်အခြေအနေအပေါ် ဘာနားလည်မှုမှမရှိခဲ့ဘူး။

တစ်နေ့တော့ ကျွန်မ ရုတ်တရက် နေမကောင်းဖြစ်ပြီး အဖျားတက်လာတယ်။ နောက်တော့ ချောင်းဆိုးလာတယ်။ ကျွန်မရဲ့ ပန်းနာရောဂါက ပြန်ထလာတယ်လို့ ထင်မိတယ်။ ဒါပေမဲ့ အစ်မတစ်ယောက်က ကျွန်မကို သတိပေးတယ်။ “အခုရက်ပိုင်းမှာ စုဝေးပွဲတွေမှာ မိတ်သဟာယဖွဲ့တာ အစ်မတစ်ယောက်ပဲဖြစ်နေတာကို ကျွန်မ သတိထားမိတယ်။ အစ်မယန်က စကားတစ်ခွန်းမှ မပြောနိုင်ဘူး။ အစ်မ ကိုယ့်ကိုယ်ကိုယ် တကယ်သုံးသပ်ကြည့်သင့်တယ်။ ဒီလိုဆက်လုပ်နေတာက အန္တရာယ်ရှိတယ်” တဲ့။ ကျွန်မက ဒါကို လက်မခံရုံမကဘဲ ကျွန်မကိစ္စကို ငြင်းဖို့ အကုန်လုပ်ခဲ့တယ်။ “အစ်မက သူ့အကြောင်းကိုမသိဘူး။ သူက စကားပြောတာ သိပ်မကောင်းဘူး။ ကျွန်မ မိတ်သဟာယမဖွဲ့ရင် စုဝေးပွဲတွေမှာ တစ်ခါတလေ တိတ်ဆိတ်နေတာပဲ” ပေါ့။ သူက ဘာမှထပ်မပြောတော့ဘူး။ နောက်ပိုင်းမှာ ကျွန်မ ချောင်းဆိုးတာက ပိုပိုဆိုးလာပြီး ဘယ်ဆေးသောက်သောက် မပျောက်ဘူး။ ကျွန်မ ဘယ်လောက်ပဲ လုပ်ချင်လုပ်ချင်၊ စုဝေးပွဲတွေမှာ မိတ်သဟာယမဖွဲ့နိုင်ဘူး။ ကျွန်မ စစ်ဆေးကြည့်ဖို့ ဆရာဝန်ဆီသွားတယ်။ ကျွန်မက ပြင်းထန်တဲ့ အသက်ရှုလမ်းကြောင်းရောဂါနဲ့ တီဘီရောဂါရှိတယ်လို့ ဆရာဝန်ကပြောတယ်။ ဒါတွေက တော်တော်ပြင်းတဲ့ရောဂါတွေဖြစ်ပြီး ထိန်းချုပ်ဖို့အတွက် တစ်နှစ် ဆေးသောက်ရတယ်လို့ ပြောတယ်။ ကျွန်မက ဒါကိုကြားတော့ အံ့အားသင့်နေရင်းနဲ့ အဲဒီမှာ ထိုင်နေပြီး တော်တော်စိတ်ဒုက္ခရောက်နေမိတယ်။ ကျွန်မက အရင်က တီဘီရောဂါရှိခဲ့ပြီး ကုရ တော်တော်ခက်တယ်။ ဘယ်လိုပြန်ဖြစ်လာတာလဲ၊ ဘယ်လို ဒီလောက်ဆိုးသွားတာလဲဆိုတာ ကျွန်မ မသိခဲ့ဘူး။ တီဘီက ကူးဆက်တတ်တယ်ဆိုတော့ ကျွန်မက ညီအစ်ကိုမောင်နှမတွေနဲ့ ဆက်သွယ်လို့မရဘူး။ ဒီတော့ ကျွန်မတာဝန်ကို ထမ်းဆောင်လို့မရနိုင်တဲ့သဘောပေါ့။ ကျွန်မယုံကြည်တဲ့နှစ်တွေအားလုံးမှာ တာဝန်ထမ်းဆောင်ခဲ့တယ်။ ကိုယ့်ကိုယ်ကိုယ် အသုံးခံဖို့အတွက် မိသားစုနဲ့အလုပ်ကိုတောင် ထားခဲ့တယ်။ အထူးသဖြင့် အဲဒီအချိန်မှာ အလုပ်က တော်တော်ရှုပ်ပြီး ကျွန်မက အားလုံးအရှေ့မှာ ရောက်နေတာ။ ကျွန်မက ဘာလို့ ပြင်းထန်တဲ့ရောဂါကို ရတာလဲ။ ဘုရားအလိုတော်က ဘာလဲ။ ကျွန်မ စဉ်းစားလေလေ ပိုဆိုးလေလေပဲ။ ကျွန်မရဲ့ ဂွမ်းကပ်စောင်အောက်မှာ ပုန်းပြီး ငိုနေမိတယ်။ တစ်ခါတော့ ကျွန်မ မျက်ရည်တွေကျပြီး ဘုရားကို ဆုတောင်းတယ်။ “ဘုရားသခင် သမီး အရမ်းနာကျင်ရပါတယ်။ ဒါကို ဘယ်လိုဖြတ်သန်းရမယ်ဆိုတာ မသိပါဘူး။ ဒီဖျားနာခြင်းကနေ သင်ခန်းစာယူနိုင်ဖို့အတွက် ကိုယ်တော့် အလိုတော်ကို နားလည်ဖို့ သမီးကို ဉာဏ်အလင်းဖွင့်ပြတော်မူပါ” ဆိုပြီးတော့။

တစ်နေ့တော့ ကျွန်မ ဝတ်ပြုနေရင်းနဲ့ ဒီ ဘုရားနှုတ်ကပတ်တော်တွေကို ဖတ်တယ်။ ဘုရားသခင်က ပြောသည်- “များသောအားဖြင့် သင်သည် ပြင်းထန်သော အဖျားရောဂါ သို့မဟုတ် တစ်မူထူးခြားသော ရောဂါတစ်ခုခုဖြင့် ဖိစီးနှိပ်စက်ခံရပြီး သင့်ကို ဝေဒနာကြီးစွာ ဖြစ်စေသောအခါ ဤအရာများက မတော်တဆဖြစ်ပျက်ခြင်း မဟုတ်ပေ။ သင်သည် ဖျားနာသည်ဖြစ်စေ ကျန်းမာသည်ဖြစ်စေ၊ ထိုအရာအားလုံး၏ နောက်ကွယ်၌ ဘုရားသခင်၏အလိုတော်ရှိသည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်အား ယုံကြည်ခြင်းတွင် သမ္မာတရားကို ရရှိခြင်းသည် အရေးပါဆုံးဖြစ်၏) ဒါကို ဆင်ခြင်စဉ်းစားရင်းနဲ့ ဘုရားသခင်က ကျွန်မကို အရမ်းနေမကောင်းဖြစ်စေတာက ထင်ရာမြင်ရာလုပ်တာ လုံးဝမဟုတ်ဘဲ သေချာပေါက် ဘုရားအလိုတော်ပါနေတာကို ကျွန်မ သဘောပေါက်ခဲ့တယ်။ ကျွန်မ ကိုယ့်ကိုယ်ကိုယ် သေချာဆင်ခြင်သုံးသပ်ကြည့်ခဲ့တယ်။ ထပ်ခါထပ်ခါ ဆုတောင်းရှာဖွေတယ်။ ကျွန်မ ဆင်ခြင်သုံးသပ်ရင်းနဲ့ အစ်မယန်ကို ကျွန်မ အမြဲတမ်း မနာလိုဖြစ်နေတာ၊ မပြောင်းလဲဘဲနဲ့ နာမည်နဲ့ အကျိုးအမြတ်အတွက် ယှဉ်ပြိုင်တဲ့ အခြေအနေမှာ အသက်ရှင်နေတာက သူ့ကို စိတ်ကျဉ်းကျပ်စေပြီး ဒါကြောင့် အသင်းတော်အလုပ်ကို ထိခိုက်ခဲ့တယ်ဆိုတာ ကျွန်မ ရုတ်တရက် သဘောပေါက်သွားတယ်။ ကျွန်မ အပြစ်ရှိသလိုခံစားရပြီး နောင်တတွေအများကြီးရမိတယ်။ ဘုရားနှုတ်ကပတ်တော်ထဲက ဒါကို ကျွန်မ ဖတ်တယ်။ “ရက်စက်သော လူသားမျိုးနွယ်ပါတကား။ မသိကျိုးကျွန်ပြုခြင်းနှင့် လျှို့ဝှက်ကြံစည်ခြင်း၊ တစ်ဦးကိုတစ်ဦးမှ အလစ်သုတ်ခြင်းနှင့် လုယူခြင်း၊ ကျော်စောမှုနှင့် အခွင့်အလမ်းအတွက် အလုအယက်ကြိုးပမ်းခြင်း၊ အပြန်အလှန် သတ်ဖြတ်နေခြင်း၊ ဤအရာများက မည်သည့်အချိန်မှ ပြီးဆုံးမည်နည်း။ ဘုရားသခင်သည် နှုတ်ကပတ်တော်များ သိန်းသန်းချီ မြွက်ဆိုထားစေကာမူ မည်သူကမျှ အသိတရား မရကြပါ။ လူတို့သည် သူတို့၏မိသားစု၊ သူတို့၏ သားသမီးများ၊ သူတို့၏အလုပ်အကိုင်၊ အနာဂတ်တက်လမ်း၊ ရာထူးနေရာ၊ အပေါ်ယံ ဂုဏ်ပကာသနနှင့် ငွေကြေးတို့အလို့ငှာ၊ အစားအစာ၊ အဝတ်အစားနှင့် အသွေးအသားအလို့ငှာသာ လုပ်ဆောင်ကြလေသည်။ သို့သော် မိမိ၏လုပ်ဆောင်ချက်များက အမှန်တကယ် ဘုရားသခင်အတွက် ဖြစ်သောသူ တစ်စုံတစ်ယောက် ရှိသလော။ ဘုရားသခင်အတွက် လုပ်ဆောင်သောသူများကြားမှာပင် ဘုရားသခင်ကို သိကျွမ်းသောသူ အနည်းငယ်သာရှိ၏။ မိမိကိုယ်ပိုင် အကျိုးစီးပွားအတွက် မလုပ်ဆောင်သောသူ မည်မျှရှိသနည်း။ မိမိကိုယ်ပိုင်ရာထူးနေရာအား ကာကွယ်ရန်အလို့ငှာ အခြားသူများကို မဖိနှိပ်သူ၊ ခွဲခြားမဆက်ဆံသူ မည်မျှရှိသနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ အမှုတော်နှင့် ဘုရားသခင်ကို သိကျွမ်းခြင်း၊ ဆိုးညစ်သောသူများသည် အပြစ်ဒဏ်ပေးခြင်းကို မုချခံကြရလိမ့်မည်) “အခြားသူများသည် မိမိတို့ထက် ပို၍ သာလွန်ပြီး ပို၍ မြင့်မားမည်ကိုလည်းကောင်း၊ မိမိတို့က ပစ်ပယ်ခြင်းခံရစဉ်တွင် အခြားသူများက ရိုသေကြည်ညိုခြင်း ခံရမည်ကိုလည်းကောင်း အစဉ် စိုးရွံနေသည့်သူအချို့ ရှိကြသည်။ ဤအရာက သူတို့ကို အခြားသူများအား တိုက်ခိုက်ပြီး ဖယ်ကြဉ်စေသည်။ ဤသည်မှာ မိမိတို့ကိုယ်တိုင်ထက် တတ်စွမ်းနိုင်သူတို့ကို မနာလိုဝန်တိုခြင်း ကိစ္စရပ်တစ်ခု မဟုတ်လော။ ထိုသို့သော အပြုအမူက တစ်ကိုယ်ကောင်းဆန်ပြီး စက်ဆုပ်ဖွယ် ဖြစ်သည် မဟုတ်လော။ ဤသည်မှာ မည်သည့် စိတ်သဘောထားမျိုး ဖြစ်ပါသနည်း။ ယင်းမှာ မလိုတမာစိတ် ဖြစ်၏။ မိမိအတွက်ကိုသာ စဉ်းစားခြင်း၊ မိမိ၏ကိုယ်ပိုင် စိတ်ဆန္ဒများကိုသာ ဖြည့်ဆည်းခြင်း၊ အခြားသူများအတွက် စာနာထောက်ထားမှု လုံးဝမပြခြင်း၊ သို့မဟုတ် ဘုရားအိမ်တော်၏ အကျိုးများကို မစဉ်းစားခြင်း- ဤသို့သော လူတို့သည် ဆိုးသော စိတ်သဘောထားတစ်ခု ပိုင်ဆိုင်ပြီး သူတို့အတွက် ဘုရားသခင်တွင် ချစ်ခြင်းမေတ္တာမရှိပါ။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ရာတွင် မိမိသည် သမ္မာတရားကို ရရှိနိုင်သည်) ဘုရားနှုတ်ကပတ်တော်ကို ဖတ်ရတာ ကျွန်မအတွက် တကယ်ကို စိတ်ထိခိုက်စရာပဲ။ သူက ကျွန်မအခြေအနေကို အတိအကျ ဖွင့်ပြနေတာ။ အဲဒီအစ်မနှစ်ယောက်က သူတို့တာဝန်ကို ကျွမ်းကျွမ်းကျင်ကျင်လုပ်နေပြီး အသင်မြန်တာကို ကျွန်မ မြင်ရတာကြောင့် ပြီးတော့ ကိစ္စတွေကို ကျွန်မနဲ့ မဆွေးနွေးဘဲ ကိုင်တွယ်တာကြောင့် ကျွန်မက အနေရခက်ပြီး သူတို့က ကျွန်မကို လျစ်လျူရှုတယ်လို့ ထင်ခဲ့တယ်။ အဲဒီကြီးကြပ်သူက သူတို့ကို တာဝန်မှာ ထိရောက်မှုရှိလို့ဆိုပြီး ချီးမွမ်းတော့ သူတို့က ကျွန်မရာထူးအတွက် ခြိမ်းခြောက်မှုတစ်ခုဖြစ်ပြီး ကျွန်မရဲ့ ထင်ပေါ်မှုကို ခိုးယူချင်တယ်လို့ ပိုပြီးတော့တောင် ခံစားမိခဲ့တယ်။ ကျွန်မက သူတို့ထက်သာတယ်လို့ သက်သေပြပြီး ကျွန်မရာထူးကို စိတ်ချရစေဖို့အတွက် စုဝေးပွဲတွေမှာ မိတ်သဟာယဖွဲ့ပြီး သူများတွေရဲ့ ပြဿနာတွေကို ဖြေရှင်းတဲ့အခါမှာ ကျွန်မက ထင်ပေါ်မှုကို အမိအရဖမ်းဆုပ်ခဲ့တယ်။ သူတို့ကို မိတ်သဟာယဖွဲ့ဖို့ အခွင့်အရေးမပေးခဲ့ဘူး။ စာအုပ်တွေကို ညီတူညီမျှဖြစ်အောင်လုပ်နေတုန်းမှာ တစ်ခုခုက မရှင်းလင်းတဲ့အခါ အကြောင်းရင်းကို တွေ့ဖို့ သူတို့ကို ကူမယ့်အစား သူတို့စိတ်ဒုက္ခရောက်တာကို ပျော်ပြီးတော့ မထိတထိရှုတ်ချတဲ့ မှတ်ချက်တွေပေးခဲ့တယ်။ ဒါကြောင့် သူတို့က ဖိအားဖြစ်ပြီး အပျက်သဘောထဲမှာ ရှင်သန်ကြတယ်။ ကျွန်မက တော်တော် အငြိုးထားတာပဲ။ ဒီလိုစဉ်းစားမိပြီး ကျွန်မ အပြစ်ရှိသလိုခံစားရပြီး နောင်တရမိတယ်။ မျက်ရည်ကျရင်းနဲ့ ဘုရားကို ဆုတောင်းတယ်။ “အို ဘုရားသခင်။ သမီးက ဒါကို ကောင်းကောင်းလုပ်ပြီး ကိုယ်တော့် ချစ်ခြင်းကို ပြန်ပေးဆပ်ဖို့ ပျက်ကွက်ရုံမကဘဲ အရည်အချင်းရှိသူတွေကို မနာလိုဖြစ်ပြီး နာမည်နဲ့ အကျိုးအမြတ်အတွက် ယှဉ်ပြိုင်ခဲ့တယ်။ သမီးရဲ့ အပြုအမူက ကိုယ်တော့် အတွက် အော်ဂလီဆန်စရာ၊ ရွံရှာစရာဖြစ်ခဲ့ပါတယ်။ ဘုရားသခင် သမီးနောင်တရပြီး ပြောင်းလဲချင်ပါတယ်” ဆိုပြီးတော့။ ဒီ ဘုရားနှုတ်ကပတ်တော်တွေကို ကျွန်မဖတ်တယ်။ “ပြဿနာတစ်ခုကို ထိပ်တိုက်ရင်ဆိုင်ရသောအခါ၊ လူအချို့သည် အခြားသူများထံမှ အဖြေကို အမှန်တကယ် ရှာဖွေသော်လည်း၊ အခြားလူတစ်ဦးသည် သမ္မာတရားနှင့်အညီ စကားပြောဆိုသည့်အခါ၊ ၎င်းတို့သည် လက်မခံကြချေ၊ ၎င်းတို့ မနာခံနိုင်ကြသကဲ့သို့၊ ၎င်းတို့၏ စိတ်နှလုံးထဲတွင် ‘သူ့ထက် ငါ ပုံမန်အားဖြင့် ပိုကောင်းပါတယ်။ သူ့ရဲ့ အကြံပြုချက်ကို ငါနားထောင်ရင်၊ ဒီတစ်ခါ သူက ငါ့ထက် ပိုသာသလို ထင်ရလိမ့်မယ် မဟုတ်လား။ မဖြစ်ဘူး၊ ဒီကိစ္စနဲ့ပတ်သက်ပြီး သူပြောတာကို ငါ နားမထောင်နိုင်ဘူး။ ငါ ကြိုက်သလို ငါလုပ်မယ်’ ဟု တွေးကြသည်။ ထို့နောက် အခြားလူ၏ အမြင်ရှုထောင့်ကို ငြင်းပယ်ရန် အကြောင်းပြချက်နှင့် ဆင်ခြေတစ်ခုကို သူတို့ ရှာကြသည်။ လူတစ်ယောက်သည် လူတို့၏ စိတ်ထဲရှိ သူ၏ ကိုယ်ပိုင်နေရာကို ကာကွယ်ရန်အတွက် သူ့ထက်ပိုသာလွန်သောသူကို မြင်ပြီး ထိုသူအကြောင်း ကောလာဟလများဖြန့်လျက်၊ သို့မဟုတ် ထိုသူကို အပုပ်ချပြီး ထိုသူ၏ ဂုဏ်သတင်းကို လျော့ပါးစေရန် စက်ဆုပ်ဖွယ်ကောင်းသော နည်းလမ်းများကို အသုံးချလျက်၊ ထိုသူကို အထင်အမြင်သေးစွာဖြင့်ပင် ဆက်ဆံလျက် ထိုသူကို ပြိုလဲစေရန် ကြိုးစားသောအခါတွင် ဤသည်မှာ မည်သို့သော စိတ်သဘောထားအမျိုးအစားဖြစ်သနည်း။ ဤသည်မှာ မာနထောင်လွှားခြင်းနှင့် စိတ်ကြီးဝင်ခြင်း သက်သက်မဟုတ်ပေ။ စာတန်၏ စိတ်သဘောထားဖြစ်သည်။ ဤသည်မှာ မလိုမုန်းထားသော စိတ်သဘောထားဖြစ်သည်။ ဤလူက သူ့ထက်ပိုသာလွန်ပြီး ထက်မြက်သောသူတို့ကို တိုက်ခိုက်ပြီး ဖယ်ကြဉ်နိုင်ခြင်းသည် အန္တရာယ်ရှိပြီး ဆိုးယုတ်သည်။ လူတို့ကို ပြိုလဲအောင်ပြုလုပ်ရန် ၎င်းတို့သည် မည်သို့မျှ ရပ်တန့်မည်မဟုတ်ကြောင်းက ၎င်းတို့ထဲတွင် အလွန်ပင် နတ်ဆိုးရှိနေသည်ကို ပြသည်။ စာတန်၏ စိတ်သဘောထားဖြင့် အသက်ရှင်လျက် ၎င်းတို့သည် လူတို့ကို သေးသိမ်စေရန်၊ ချောက်ချရန်၊ လူတို့အတွက် အခက်အခဲဖြစ်စေရန် လုပ်ဆောင်တတ်ကြသည်။ ဤသည်မှာ မကောင်းမှုလုပ်ဆောင်ခြင်း မဟုတ်လော။ ဤသို့အသက်ရှင်လျက်ဖြင့် ၎င်းတို့ အဆင်ပြေသည်၊ လူကောင်းဖြစ်သည်ဟု ထင်ကြဆဲဖြစ်သည်။ သို့တိုင်အောင် ၎င်းတို့ထက် ပိုမိုသာလွန်သောသူကို မြင်သောအခါ ၎င်းတို့သည် ထိုသူတို့ကို အခက်အခဲဖြစ်စေရန်၊ ထိုသူတို့ကို အားလုံး နင်းချေပစ်ရန် လုပ်ဆောင်တတ်ကြသည်။ ဤတွင် ပြဿနာက အဘယ်နည်း။ ထိုသို့ ဆိုးယုတ်သော လုပ်ရပ်များကို ကျူးလွန်နိုင်စွမ်းရှိသည့်လူများသည် မသမာသကဲ့သို့၊ ဇွတ်တရွတ်နိုင်သည် မဟုတ်လော။ ထိုသို့သော လူများသည် မိမိတို့၏ ကိုယ်ကျိုးစီးပွားများကိုသာ တွေးတောသည်၊ မိမိတို့၏ ကိုယ်ပိုင်ခံစားချက်များကို ဆင်ခြင်စဉ်းစားသည်။ ၎င်းတို့သည် မိမိတို့၏ ကိုယ်ပိုင်လိုအင်များ၊ ရည်မှန်းချက်များနှင့် ပန်းတိုင်များကို စွမ်း‌ဆောင်ရရှိဖို့ကိုသာ အလိုရှိကြသည်။ အသင်းတော်၏အလုပ်အပေါ် ၎င်းတို့က မည်မျှ ထိခိုက်နစ်နာစေသည်ကို ဂရုမစိုက်ပေ။ ၎င်းတို့သည် လူတို့စိတ်ထဲရှိ ၎င်းတို့၏ အဆင့်အတန်းနှင့် ၎င်းတို့၏ ကိုယ်ပိုင် ဂုဏ်သတင်းကို ကာကွယ်ရန် ဘုရားအိမ်တော်၏ အကျိုးစီးပွားများကို စွန့်လွှတ်ဖို့ ပို၍ နှစ်သက်ကြသည်။ ဤသို့သောလူတို့သည် မာနထောင်လွှားခြင်း၊ မိမိကိုယ်ကို အမှန်ဟုထင်မြင်ခြင်း၊ တစ်ကိုယ်ကောင်းဆန်ပြီး ယုတ်မာခြင်းမရှိသလော။ ဤသို့သာသူတို့သည် မာနထောင်လွှားပြီး မိမိကိုယ်ကို အမှန်ဟု ထင်မြင်ရုံသာမက အလွန့်အလွန် တစ်ကိုယ်ကောင်းဆန်ပြီး ယုတ်မာသည်။ ၎င်းတို့သည် ဘုရားသခင်၏ အလိုတော်ကို လုံးဝ သတိမထားပေ။ ဤသို့သောသူတို့သည် ဘုရားသခင်အပေါ် ကြောက်ရွံ့ခြင်း တစ်ခုတလေရှိသလော။ ဘုရားသခင်အပေါ် စိုးစဉ်းမျှပင် ကြောက်ရွံ့ခြင်း မရှိပေ။ ဤအတွက်ကြောင့် ၎င်းတို့က အပြစ်ကို သိမြင်စိတ် လုံးဝမရှိဘဲ၊ စိုးရိမ်ပူပန်ခြင်း လုံးဝမရှိဘဲ၊ ထိတ်လန့်ခြင်း၊ သို့မဟုတ် စိတ်ပူခြင်းလုံးဝ မရှိဘဲ လက်လွတ်စပယ် လုပ်ဆောင်ကာ အလိုရှိသလို ဆောင်ရွက်ကြခြင်းဖြစ်သည်။ ဤသည်မှာ ၎င်းတို့ မကြာခဏ လုပ်ဆောင်သည့်အရာနှင့် အမြဲ ပြုမူကြပုံ ဖြစ်သည်။ ထိုသို့သော အပြုအမူ၏ သဘာဝမှာ အဘယ်နည်း။ သက်သက်သာသာ ပြောရမည်ဆိုလျှင်၊ ထိုသို့သော လူများသည် အလွန့်အလွန် မနာလိုတတ်ကြပြီး ပုဂ္ဂိုလ်ရေး ကျော်ကြားမှုနှင့် အဆင့်အတန်းအတွက် အလွန် အားကောင်းသည့် လိုအင်ဆန္ဒတစ်ခု ရှိကြလေသည်။ ၎င်းတို့သည် အလွန် လှည့်ဖြားတတ်ကြပြီး သစ္စာဖောက်ဖျက် တတ်ကြသည်။ သာ၍ ပြင်းထန်စွာ ပြောရလျှင်၊ ပြဿနာ၏ အနှစ်သာရမှာ ထိုသို့သော လူများ၏ စိတ်နှလုံးများသည် ဘုရားသခင်ကို စိုးစဉ်းမျှပင် မကြောက်ရွံ့ကြချေ။ ဘုရားသခင်ကို သူတို့ မကြောက်ပါ၊ မိမိတို့ကိုယ်ကိုယ် အရေးပါဆုံးအဖြစ် ယုံကြည်ကြပြီး၊ မိမိတို့ကိုယ်ကိုယ်၏ လက္ခဏာသွင်ပြင်တိုင်းကို ဘုရားသခင်ထက် ပိုမြင့်ပြီး သမ္မာတရားထက် ပိုမြင့်သည်ဟု သူတို့မှတ်ယူကြသည်။ သူတို့၏ စိတ်နှလုံးများထဲတွင်၊ ဘုရားသခင်သည် ဖော်ပြဖို့ မထိုက်တန်ဘဲ အရေးမပါဖြစ်ကာ၊ သူတို့၏ စိတ်နှလုံးများထဲတွင် ဘုရားသခင်သည် လုံးဝ အဆင့်အတန်း တစ်ခုတစ်လေမျှ မရှိပါ။ ၎င်းတို့၏နှလုံးသားများထဲတွင် ဘုရားသခင်အတွက် နေရာမရှိသောသူများနှင့် ဘုရားသခင်ကို မကြောက်ရွံ့သောသူများက သမ္မာတရားကို လက်တွေ့လုပ်ဆောင်နိုင်ကြသလော။ လုံးဝ မလုပ်ဆောင်နိုင်ပေ။ ထို့ကြောင့် သူတို့သည် ထုံးစံအတိုင်း အလုပ်ရှုပ်ပြီး အားအင်အတော်များများ အသုံးပြုကြကာ ပျော်ရွှင်မြူးထူးစွာ သွားလာကြသောအခါ သူတို့ မည်သည့်အရာ ပြုလုပ်နေကြသနည်း။ ထိုကဲ့သို့သောလူတို့က ဘုရားသခင်အတွက် အသုံးတော်ခံရန် အရာရာတိုင်းကို စွန့်လွှတ်ပြီး များစွာဒုက္ခခံခဲ့ကြပြီဟုပင် ကြွေးကြော်ကြ၏၊ သို့သော်လည်း အမှန်မှာမူ သူတို့လုပ်ဆောင်ချက်များအားလုံး၏ စေ့ဆော်မှု၊ အခြေခံသဘောတရားနှင့် ရည်ရွယ်ချက်တို့မှာ ၎င်းတို့၏ ကိုယ်ပိုင်အဆင့်အတန်းနှင့် ဂုဏ်သိက္ခာအတွက်၊ ၎င်းတို့၏ အကျိုးစီးပွားအားလုံးကို ကာကွယ်ရန်အတွက် ဖြစ်သည်။ ဤသို့သောလူမျိုးကို ဆိုးဝါးသည်ဟု သင်တို့ ဆိုမည်လော၊ မဆိုမည်လော။ ဘုရားသခင်ကို နှစ်ပေါင်းများစွာ ယုံကြည်ပြီးဖြစ်သော်လည်း၊ ဘုရားသခင်ကို မကြောက်ရွံ့သောသူသည် မည်သည့် လူစားမျိုး ဖြစ်သနည်း။ ၎င်းတို့သည် မာနထောင်လွှားခြင်း မရှိသလော။ ၎င်းတို့သည် စာတန်မဟုတ်သလော။ မည်ကဲ့သို့သော အရာများက ဘုရားသခင်ကို ကြောက်ရွံ့ခြင်းမရှိသနည်း။ တိရစ္ဆာန်များမှလွဲ၍၊ ဆိုးညစ်သူများနှင့်၊ အန္တိခရစ်များ၊ နတ်ဆိုးများ၏အမျိုးများနှင့် စာတန်တို့ ဖြစ်ပေသည်။ ၎င်းတို့သည် သမ္မာတရားကို လုံးဝ လက်မခံကြပေ။ ၎င်းတို့သည် ဘုရားသခင်ကို ကြောက်ရွံ့ခြင်း ကင်းမဲ့နေကြသည်။ ၎င်းတို့သည် မည်သည့်မကောင်းမှုကိုမဆို လုပ်ဆောင်နိုင်စွမ်းရှိသည်။ ၎င်းတို့သည် ဘုရားသခင်နှင့် ဘုရားသခင်ရွေးချယ်ထားသောသူများ၏ ရန်သူများဖြစ်သည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို ယုံကြည်ခြင်းနှင့်သက်ဆိုင်သည့် မှန်ကန်သော လမ်းကြောင်းပေါ် စတင်ရန် ပြည့်စုံရမည့် သတ်မှတ်ချက် ငါးချက်) ဘုရားနှုတ်ကပတ်တော်ကိုဖတ်ရတာက ဘုရားက ကျွန်မနဲ့ မျက်နှာချင်းဆိုင်ပြီး ကျွန်မကို တရားစီရင်နေသလို ခံစားရတယ်။ နှစ်ချီပြီးကြာနေတဲ့ ခေါင်းဆောင်အနေနဲ့ ကျွန်မက သူများတွေထက်သာသင့်တယ်၊ ပိုပြီးအဆင့်မြင့်သင့်တယ်လို့ ထင်ခဲ့တယ်။ ဒီတော့ ကျွန်မက ကျွန်မထက်ပိုလုပ်နိုင်တဲ့ ဘယ်သူကိုမဆို မနာလိုဖြစ်ပြီး ဖယ်ကြဉ်တယ်။ အဲဒီအစ်မနှစ်ယောက်က အစွမ်းအစရှိပြီး တာဝန်ခံယူတယ်၊ ရလဒ်တွေရတယ်ဆိုတာ ကျွန်မသိတယ်။ ဒါက အသင်းတော်အလုပ်အတွက်၊ ညီအစ်ကိုမောင်နှမတွေရဲ့ အသက်ဝင်ရောက်မှုအတွက် ကောင်းတယ်။ ဒါပေမဲ့ ကျွန်မက ဒါတွေကို လုံးဝ ထည့်မစဉ်းစားဘူး။ ကိုယ့်နာမည်နဲ့ အဆင့်အတန်းကိုပဲ ဂရုစိုက်တယ်။ ကျွန်မက သူတို့နဲ့ တိတ်တဆိတ် တိုက်ပွဲဝင်တယ်။ သူတို့အလုပ်မှာ အမှားတွေ၊ သတိမထားမိတာတွေကို ရှာပြီး သူတို့ကို စိတ်ညစ်အောင်၊ အမြင်မကောင်းအောင် လုပ်တယ်။ သူတို့ကို မကောင်းတဲ့အခြေအနေရောက်စေပြီး တာဝန်ခံယူမှုမရှိဖြစ်သွားစေတယ်။ အသင်းတော်အလုပ်လည်း ထိခိုက်တယ်။ ကိုယ့်အဆင့်အတန်းကို ထိန်းသိမ်းဖို့အတွက် ကျွန်မက အဲဒီပိုပြီးပါရမီရှိတဲ့သူတွေကို မနာလိုဖြစ်ပြီး တကယ့်အလုပ်ကို လုပ်နိုင်တဲ့အစ်မတွေကို စိတ်ဓာတ်ကျအောင်လုပ်ခဲ့တယ်။ ဒါက အသင်းတော်အလုပ်ကို နှောင့်ယှက်ပြီး ဘုရားအိမ်တော်ရဲ့ အကျိုးစီးပွားတွေကို ထိခိုက်နေတာပဲ။ ကျွန်မက ဘာလူ့သဘာဝမှမရှိဘဲ ဆိုးယုတ်တဲ့ စိတ်သဘောထားတစ်ခုကို ဖွင့်ပြနေခဲ့တာပါ။ စာတန်က လူတွေ ကောင်းကောင်းလုပ်နေတာကို မကြည့်နိုင်ဘူး။ ဒါပေမဲ့ လူတွေ စိတ်ဓာတ်ကျပြီး ဘုရားကို သစ္စာဖောက်တာကို အရမ်းမြင်ချင်တယ်။ ကျွန်မက မကောင်းမှုလုပ်ပြီး ဘုရားကို ဆန့်ကျင်နေရင်းနဲ့ လုံးဝ စာတန်ရဲ့ လက်ပါးစေအဖြစ် လုပ်နေတာပါ။ အသင်းတော်ခေါင်းဆောင်တစ်ယောက်အနေနဲ့ ဘုရားအလိုတော်ကို ကျွန်မ ထည့်စဉ်းစားသင့်ပြီး အသင်းတော်အတွက် ပိုပြီးပါရမီရှိတဲ့သူတွေကို ပျိုးထောင်ပေးသင့်တယ်။ ဒါပေမဲ့ အဲဒီအစား ပါရမီရှိသူတွေကို ပျိုးထောင်ပေးဖို့ ပျက်ကွက်ရုံတင်မကဘဲ ကျွန်မက မနာလိုဖြစ်ပြီး ဖိနှိပ်တယ်။ ဒါက ဘယ်လိုလုပ်ပြီး တာဝန်ထမ်းဆောင်တာဖြစ်မှာလဲ။ ကျွန်မက မကောင်းမှုလုပ်ပြီး ဘုရားကို ဆန့်ကျင်နေတာပါ။ ကျွန်မ ကိုယ့်ကိုယ်ကိုယ် တကယ်ကို မုန်းတီးခဲ့တယ်။ ကျွန်မက လူသားတောင်မဟုတ်ဘဲ အသက်ရှင်ဖို့ မထိုက်တန်ဘူးလို့ ခံစားမိတယ်။

တစ်နေ့မှာ ကျွန်မက အစ်မတစ်ယောက်ကို ဖွင့်ပြောပြပြီး ကျွန်မရဲ့ မနာလိုမှုကို မိတ်သဟာယပြုခဲ့တယ်။ သူက ကျွန်မပြောတာကို သေချာနားထောင်ပြီးတော့ ဒါဝိဒ်အပေါ် ရှောလုရဲ့ မနာလိုခြင်းဥပမာကို ကျွန်မနဲ့ မျှဝေတယ်။ သူက ပြောတယ်။ “ဘုရားသခင်က စစ်ပွဲတွေအောင်နိုင်ဖို့ ဒါဝိဒ်ကို အသုံးပြုပြီး ဣသရေလတွေအားလုံးက သူ့ကို ပံ့ပိုးကြတာကို ရှောလုကမြင်တော့ သူက ဒါဝိဒ်ကို မနာလိုဖြစ်ပြီး သူ့ကိုသတ်ဖို့ သူ့နောက်ကိုလိုက်တယ်။ နောက်ဆုံးကျ သူက ဘုရားရဲ့ဒေါသကို ဆွမိပြီး ဘုရားဖျက်ဆီးတာခံရတယ်” တဲ့။ ဒါကို ကြားတော့ ကျွန်မ တုန်လှုပ်သွားတယ်။ ကျွန်မရဲ့ လတ်တလောအပြုအမူတွေအားလုံးကို တွေးကြည့်တယ်။ အဲဒီအစ်မနှစ်ယောက်က သူတို့တာဝန်မှာ ရလဒ်တွေရတာကို မြင်ပြီး ကျွန်မက သူတို့ကို မနာလိုဖြစ်ပြီး အချိန်တိုင်းမှာ သူတို့ကို ပိတ်ပင်တယ်။ ဒါက လူတွေနဲ့ အဆင်မပြေတာမဟုတ်ဘဲ ဘုရားကို ဆန့်ကျင်နေတာပါ။ ဒါက ရှောလုလိုပဲမဟုတ်ဘူးလား။ ဒီလိုမြင်ရတော့ တော်တော်ကြောက်ဖို့ကောင်းတယ်။ ကျွန်မရဲ့ မကောင်းတဲ့လမ်းကြောင်းကို ရပ်လိုက်တာက ဘုရားရဲ့ အချိန်မီ ပဲ့ပြင်ဆုံးမမှုပဲဆိုတာ ကျွန်မ သဘောပေါက်သွားတယ်။ ကျွန်မက ဒီလိုဆက်သွားနေရင် အကျိုးဆက်တွေက မတွေးရဲစရာပဲ။ နောက်ပိုင်းမှာ ကျွန်မ ဒါကို ထပ်ခါထပ်ခါစဉ်းစားတယ်။ ဘုရားသခင်က မနာလိုတာကို မကြိုက်ဘူးဆိုတာ ကောင်းကောင်းသိပြီးတော့ ကျွန်မက ဘာလို့သူများတွေကို ဘေးထွက်ခိုင်းနေတာကို မရပ်နိုင်တာလဲ။ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ “အန္တိခရစ်တစ်ဦး၏ အနှစ်သာရနှင့်သက်ဆိုင်သည့် အသိသာဆုံးသော ဝိသေသလက္ခဏာများထဲမှ တစ်ခုမှာ ၎င်းတို့သည် ၎င်းတို့ကိုယ်တိုင်၏ အာဏာရှင်စနစ်ကို အုပ်ချုပ်မင်းလုပ်နေသည့် အာဏာရှင်များကဲ့သို့ဖြစ်သည်- ၎င်းတို့သည် မည်သူ့ကိုမျှ နားမထောင်ပေ၊ ၎င်းတို့သည် လူတိုင်းကို အထင်သေးပြီး၊ လူတို့၏ အားသာချက်များ၊ သို့မဟုတ် လူတို့ပြောဆိုလုပ်ဆောင်သည့်အရာ၊ သို့မဟုတ် ၎င်းတို့ ရှိသည့် အသိအမြင်၊ ထင်မြင်ချက်များက မည်သို့ရှိသည်ဖြစ်စေ ၎င်းတို့က အရေးမစိုက်ပေ။ မည်သူကမျှ ၎င်းတို့နှင့်အတူ အလုပ်လုပ်ရန်၊ သို့မဟုတ် ၎င်းတို့လုပ်ဆောင်သည့်အရာမှန်သမျှတွင် ပါဝင်ရန် အရည်အချင်း မပြည့်မီသည့်အလား ဖြစ်သည်။ ဤသည်မှာ အန္တိခရစ်တစ်ဦး၏ စိတ်သဘောထားမျိုးဖြစ်သည်။ ဤသည်မှာ ညံ့ဖျင်းသော လူ့သဘာဝရှိခြင်းဖြစ်သည်ဟု လူအချို့က ပြောကြသည်— ဤသည်မှာ ထူးမခြားနားသော ညံ့ဖျင်းသည့်လူ့သဘာဝမျှသာ မည်သို့လျှင် ဖြစ်နိုင်မည်နည်း။ ဤသည်မှာ လုံးလုံး ဆိုးယုတ်သည့် စိတ်သဘောထားတစ်ခု ဖြစ်ပေသည်။ ဤစိတ်သဘောထားမျိုးသည် အလွန့်အလွန် ခက်ထန်သည်။ ၎င်းတို့၏ စိတ်သဘောထားသည် အလွန့်အလွန် ခက်ထန်သည်ဟု ငါ အဘယ့်ကြောင့် ပြောသနည်း။ အန္တိခရစ်တို့သည် အသင်းတော်နှင့် ဘုရားအိမ်တော်၏ အကျိုးစီးပွားများကို လုံးလုံး ၎င်းတို့၏ကိုယ်ပိုင်အဖြစ်၊ အခြားမည်သူမျှ ဝင်ရောက်စွက်ဖက်ခြင်းမရှိဘဲ ၎င်းတို့သာ လုံးလုံး စီမံခန့်ခွဲသင့်သည့် ကိုယ်ရေးကိုယ်တာ ပိုင်ဆိုင်မှုအဖြစ် ယူဆကြသည်။ အသင်းတော်အလုပ်ကို လုပ်ဆောင်သောအခါတွင် ၎င်းတို့စဉ်းစားသည့် တစ်ခုတည်းသောအရာမှာ ၎င်းတို့၏ ကိုယ်ပိုင်အကျိုးစီးပွား၊ ဂုဏ်အဆင့်အတန်းနှင့် ၎င်းတို့၏ ကိုယ်ပိုင် ပုံရိပ်တို့ဖြစ်သည်။ ၎င်းတို့သည် အစွမ်းအစရှိသော၊ မိမိတို့၏ အတွေ့အကြုံနှင့် သက်သေခံချက်ကို ပြောဆိုနိုင်သောသူတစ်ဦးတစ်လေကို ၎င်းတို့၏ အဆင့်အတန်းနှင့် ဂုဏ်သိက္ခာအား ခြိမ်းခြောက်ခွင့်ပြုဖို့ မဆိုထားနှင့်။ မည်သူ့ကိုမျှ ၎င်းတို့၏ အကျိုးစီးပွားကို ထိခိုက်ခွင့်မပြုပေ။...လူတစ်ယောက်က အလုပ်အနည်းငယ်ဖြင့် အသိအမှတ်ပြုခံရအောင် လုပ်သည့်အခါ၊ သို့မဟုတ် ဘုရားသခင် ရွေးချယ်ထားသောသူများကို အကျိုးဖြစ်စေရန်၊ စိတ်ဓာတ်မြှင့်တင်ပေးရန်၊ ပံ့ပိုးရန်အတွက် စစ်မှန်သည့်အတွေ့အကြုံနှင့်သက်သေခံချက်များကို ပြောဆိုနိုင်ပြီး လူတိုင်းထံမှ အလွန်ချီးကျူးမှုကို ရရှိသောအခါ အန္တိခရစ်များ၏ စိတ်နှလုံးတွင် မနာလိုခြင်းနှင့် မုန်းတီးခြင်းကြီးထွားလာသည်။ ထိုသူတို့ကို ဖယ်ကြဉ်ပြီး အားနည်းအောင်ပြုလုပ်ဖို့ ကြိုးစားကြသည်။ ထို့အပြင် အန္တိခရစ်များသည် ထိုသူများက ၎င်းတို့၏ ဂုဏ်အဆင့်အတန်းကို ခြိမ်းခြောက်ခြင်းမှ ကာကွယ်ရန် ထိုသို့သောလူများကို မည်သည့်အခြေအနေတွင်ဖြစ်စေ မည်သည့်အလုပ်ကိုမျှ တာဝန်ယူလုပ်ဆောင်ခွင့်မပြုပေ။...အန္တိခရစ်များက ‘ကျွန်ုပ်သည် ဤအရာကို သည်းညည်းခံမည် မဟုတ်။ သင်သည် ကျွန်ုပ်နှင့်ယှဉ်ပြိုင်ဖို့ ကျွန်ုပ်၏ အဖွဲ့ထဲတွင် အခန်းကဏ္ဍတစ်ခု လိုချင်သည်။ ယင်းမှာ မဖြစ်နိုင်ပေ၊ စဉ်းတောင်မစဉ်းစားလေနှင့်။ သင်သည် ကျွန်ုပ်ထက် သာ၍ တတ်နိုင်စွမ်းသည်၊ ကျွန်ုပ်ထက် သာ၍ ရှင်းလင်းစွာ ပြောဆိုနိုင်သည်၊ ကျွန်ုပ်ထက် သာ၍ ပညာတတ်ပြီး ကျွန်ုပ်ထက် လူကြိုက်များသည်။ သင်က ကျွန်ုပ်ကို သင်နှင့်အတူ အလုပ်လုပ်စေလိုပါသလား။ ကျွန်ုပ်၏ ထင်ရှားကျော်ကြားမှုနှင့် ဩဇာအာဏာကို သင် လုယူသွားပါက ကျွန်ုပ် မည်သို့လုပ်ရမည်နည်း။’ ဟု မိမိတို့ဘာသာ တွေးကြသည်။ ၎င်းတို့သည် ဘုရားသခင် အိမ်တော်၏ အကျိုးစီးပွားများကို ဆင်ခြင်ထောက်ထားနေခြင်းလော။ မဟုတ်ပေ။ ၎င်းတို့သည် မည်သည့်အရာကို စဉ်းစားနေကြသနည်း။ ၎င်းတို့၏ ကိုယ်ပိုင်ဂုဏ်အဆင့်အတန်းအား မည်သို့ ထိန်းသိမ်းထားရမည်ကိုသာ စဉ်းစားကြသည်။ ၎င်းတို့သည် တကယ့်အလုပ်ကို လုပ်ဆောင်နိုင်စွမ်း မရှိသည်ကို မိမိတို့ကိုယ်ကိုယ် သိကြသော်လည်း သမ္မာတရားကို လိုက်စားသော အစွမ်းအစကောင်းရှိသည့်လူများကို ပျိုးထောင်ခြင်း၊ သို့မဟုတ် ရာထူးတိုးပေးခြင်း မပြုကြပေ။ ၎င်းတို့ ရာထူးတိုးပေးသည့်သူများမှာ ၎င်းတို့ကို မြှောက်ပင့်ပြောဆိုသူများ၊ သူတစ်ပါးတို့ကို ကိုးကွယ်တတ်သူများ၊ စိတ်နှလုံးထဲတွင် ၎င်းတို့ကို ချီးမွမ်းပြီး လေးစားသောသူများ၊ လူလည်ဖြစ်သူများ၊ သမ္မာတရားကို နားလည်ခြင်းမရှိဘဲ ခွဲခြားသိမြင်နိုင်စွမ်းမရှိသော သူများသာ ဖြစ်သည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရာသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) အန္တိခရစ်တွေကို ဘုရားသခင်က ဘုရားအိမ်တော်ကို နည်းနည်းလေးမှ ထည့်မစဉ်းစားဘဲ သြဇာအာဏာအားလုံးကို ရချင်တယ်လို့ ဖော်ထုတ်တယ်။ သူတို့က အသင်းတော်ကို သူတို့ထိန်းချုပ်မှုအောက်ရအောင်လုပ်ပြီး ဘယ်သူ့ကိုမှ ပါဝင်ခွင့်မပေးဘူး။ သူတို့ဂုဏ်အဆင့်အတန်းကို ခြိမ်းခြောက်တဲ့ ဘယ်သူကိုမဆို သူတို့က ဖယ်ကြဉ်ပြီး ဖိနှိပ်တယ်။ သူများတွေရဲ့ အားသာချက်တွေ၊ အကျိုးကျေးဇူးတွေကို ဖုံးကွယ်ဖို့ အရမ်းလုပ်တယ်။ ကျွန်မက အန္တိခရစ်တစ်ယောက်လို ပြုမူနေတာပါ။ ကျွန်မရဲ့ အဆင့်အတန်းကို ခိုင်မာစေဖို့ ကျွန်မက အာဏာကို တစ်ဦးတည်းမောင်ပိုင်စီးချင်ပြီး အသင်းတော်မှာ အဆုံးအဖြတ်ပေးခွင့်ရှိသူတစ်ဦးတည်းဖြစ်ချင်တယ်။ “ဂူတစ်ဂူထဲ၌ ခြင်္သေ့နှစ်ကောင်မအောင်း”၊ “ကောင်းကင်နှင့်မြေကြီးတစ်လျှောက်လုံးတွင် ငါသည်သာ အရှင်သခင်ဖြစ်၏” ဆိုတာတွေကို ကိုင်စွဲထားပြီးတော့ပေါ့။ ဘယ်သူ့ကိုမှ ကျွန်မကို ကျော်တက်ခွင့်မပြုဘူး။ ကျွန်မက အဲဒီအစ်မတွေကို ပြိုင်ဘက်တွေအဖြစ် ဆက်ဆံခဲ့တယ်။ သူတို့ကို ပုတ်ခပ်ပြောဖို့အတွက် အခွင့်အရေးတွေ အမိအရဖမ်းဆုပ်ပြီး သူတို့အမှားတွေမှာ ပျော်နေတယ်။ ကျွန်မမှာ ဒီလို ကြမ်းတမ်းတဲ့ စိတ်သဘောထားရှိပြီး အန္တိခရစ်ရဲ့လမ်းကြောင်းပေါ် ရောက်နေခဲ့တာပါ။ ကျွန်မက နောင်တရပြီး မပြောင်းလဲရင် သူတို့လို အဆုံးသတ်မှာမဟုတ်ဘူးလား။ ဒီအချိန်မှာ ဘုရားရဲ့ ပဲ့ပြင်ဆုံးမမှု၊ ဘုရားနှုတ်ကပတ်တော်ရဲ့ တရားစီရင်မှုနဲ့ ဖွင့်ပြမှုတွေမပါဘဲ ကျွန်မလုပ်ရပ်တွေရဲ့ သဘာဝက ဘယ်လောက်ဆိုးတယ်ဆိုတာ လုံးဝ မြင်မှာမဟုတ်ဘူးဆိုတာကို ကျွန်မ မြင်ခဲ့တယ်။ အချိန်ခဏလောက်အထိ ကျွန်မနောင်တတွေ၊ အပြစ်ရှိသလိုတွေ အများကြီးခံစားရပြီး ကိုယ့်ကိုယ်ကိုယ် တော်တော်မုန်းခဲ့တယ်။ အရင်က ကျွန်မတာဝန်ကိုထမ်းဆောင်ဖို့ အခွင့်အရေးကို တန်ဖိုးမထားခဲ့တာကို နောင်တရပြီး ဘုရားအပေါ် တော်တော်အကြွေးတင်သလို ခံစားမိတယ်။

အဲဒီနောက်တော့ နောက်ထပ် ဘုရားနှုတ်ကပတ်တော်တွေကို ကျွန်မဖတ်တယ်။ “အသင်းတော်ခေါင်းဆောင်တစ်ဦးဖြစ်ခြင်းသည် ပြဿနာများကို ဖြေရှင်းဖို့ သမ္မာတရားကို အသုံးပြုရန် သင်ယူရုံမျှသာမကဘဲ၊ ပါရမီရှိသောသူများကို ရှာဖွေပြီး ပျိုးထောင်ပေးခြင်းလည်းဖြစ်သည်။ ၎င်းတို့ကို သင်သည် လုံးဝ မနာလိုခြင်း၊ သို့မဟုတ် ဖိနှိပ်ခြင်းမရှိရပေ။ ဤနည်းဖြင့် လက်တွေ့လုပ်ဆောင်ခြင်းသည် အသင်းတော်အလုပ်အတွက် အကျိုးရှိစေသည်။ သင်သည် သင်လုပ်သမျှအလုပ်အားလုံးတွင် သင်နှင့် ကောင်းစွာပူးပေါင်းဆောင်ရွက်ရန်အတွက် သမ္မာတရားကို လိုက်စားသူအချို့အား ပျိုးထောင်နိုင်လျှင်၊ အဆုံး၌ သင်တို့အားလုံးသည် အတွေ့အကြုံဆိုင်ရာ သက်သေခံချက်များရှိလျှင် သင်သည် အရည်အချင်းပြည့်မီသည့် ခေါင်းဆောင်တစ်ယောက်ဖြစ်လိမ့်မည်။ သင်သည် အရာအားလုံးကို အခြေခံသဘောတရားများအတိုင်း တိုး၍ ပြုမူဆောင်ရွက်နိုင်ပါက၊ သင်သည် သင်၏သစ္စာစောင့်သိခြင်းနှင့် လျော်ညီအောင်နေလိမ့်မည်။...ဘုရားသခင်၏ အလိုတော်ကို သင် အမှန်တကယ် အရေးထားနိုင်စွမ်းရှိပါက၊ အခြားလူတို့ကို မျှမျှတတ သင် ဆက်ဆံနိုင်လိမ့်မည်။ သင်သည် လူကောင်းတစ်ယောက်ကို အကြံပြုထောက်ခံပေးပြီး သင်တန်းတက်စေကာ တာဝန်တစ်ခုကို ထမ်းဆောင်စေပြီး ဤနည်းအားဖြင့် ဘုရားအိမ်တော်တွင် ပါရမီရှိသူတစ်ယောက်ကို ဖြည့်သွင်းပါက သင်၏အလုပ်သည် လုပ်ဆောင်ဖို့ သာ၍ လွယ်ကူလိမ့်မည် မဟုတ်လော။ သို့ဆိုလျှင် သင်သည် ဤတာဝန်၌ သင်၏ သစ္စာစောင့်သိခြင်းနှင့် လျော်ညီအောင်နေလိမ့်မည် မဟုတ်လော။ ဤသည်မှာ ဘုရားသခင် ရှေ့မှောက်၌ ကောင်းမှုတစ်ခုဖြစ်သည်။ ယင်းသည် ခေါင်းဆောင်ဖြစ်သည့်သူတစ်ဦး ပိုင်ဆိုင်သင့်သည့် အနည်းဆုံး အသိစိတ်နှင့် ဆင်ခြင်တုံတရား ဖြစ်ပေသည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ရာတွင် မိမိသည် သမ္မာတရားကို ရရှိနိုင်သည်) ဘုရားနှုတ်ကပတ်တော်တွေကနေ ခေါင်းဆောင်တွေ၊ အမှုဆောင်တွေက ပါရမီရှိတဲ့သူတွေကို ရှာတွေ့ပြီး လေ့ကျင့်ပေးဖို့ အာရုံစိုက်ရမယ်ဆိုတာ ကျွန်မ သိခဲ့ရတယ်။ ကိုယ်ပိုင်အကျိုးစီးပွားတွေအတွက် သူတို့ကို ဖိနှိပ်ပြီး မနာလိုဖြစ်တာက ဘုရားကို ရွံရှာစေတယ်။ စိတ်ထဲမှာ အဲဒီအစ်မတွေနဲ့ ကျွန်မရဲ့ အရင်က ပူးပေါင်းဆောင်ရွက်တုန်းက နောင်တတွေနဲ့အတူ နောင်ကျရင် ကျွန်မက ဘယ်သူနဲ့လုပ်သည်ဖြစ်စေ ဘုရားအိမ်တော်ရဲ့ အကျိုးစီးပွားတွေကို ဦးစားပေးပြီး ကျွန်မရှာတွေ့တဲ့ ပါရမီရှိသူတိုင်းကို ချက်ချင်း ထောက်ခံပေးမယ်၊ ဘုရားက ကျွန်မကိုပေးတဲ့ စေခိုင်းချက်အပေါ် ကျွန်မတာဝန်ကို ဖြည့်ဆည်းမယ်လို့ စိတ်ပိုင်းဖြတ်ခဲ့ပါတယ်။ နောက်ပိုင်း စုဝေးပွဲတစ်ခုမှာ ကျွန်မက သူများတွေကို ကျွန်မရဲ့ ဖောက်ပြန်ပျက်စီးမှုကို ဖွင့်ပြပြီး စိစစ်ခဲ့တယ်။ သူများတွေနဲ့ အလုပ်လုပ်တဲ့အခါမှာ အသင်းတော်အလုပ်ကို ကြားဝင်နှောင့်ယှက်ဖို့ ဘာကိုမှမလုပ်ဖို့ ကိုယ့်ကိုယ်ကိုယ် အမြဲတမ်း သတိပေးတယ်။ အချိန်နည်းနည်းကြာတော့ ကျွန်မ ကျန်းမာရေးက တိုးတက်လာပြီး အသင်းတော်မှာ ဗီဒီယိုထုတ်လုပ်ရေးကို ကျွန်မ စလုပ်လာတယ်။

မကြာခင်မှာ တခြားအစ်မတစ်ယောက်ကို ကျွမ်းကျင်မှုသင်တန်းနည်းနည်းပေးဖို့ အသင်းတော်က ကျွန်မကို စီစဉ်တယ်။ သူက အစွမ်းအစကောင်းရှိပြီး သင်ယူတာ မြန်တယ်။ ကျွန်မစဉ်းစားတယ်။ “သူက တော်တယ်ဆိုရင် ငါ့နေရာကို သူယူမှာလား။ ငါက အဲဒီအစ်မထက် သင်ယူတာနှေးတယ်လို့ ခေါင်းဆောင်ကမြင်ရင် ငါ့ကို အထင်သေးမှာလား” ပေါ့။ ဒီလိုတွေတွေးမိပြီး သူ့ကို လေ့ကျင့်တဲ့နေရာမှာ ကျွန်မ စိတ်နှစ်မထားချင်ဘူး။ နောက်တော့ ကျွန်မက မှန်ကန်တဲ့ အခြေအနေမှာရှိမနေတာကို သဘောပေါက်လိုက်တယ်။ အဲဒါနဲ့ ကျွန်မ အမြန်ဆုတောင်းပြီး ကျွန်မစိတ်နှလုံးကို စောင့်ရှောက်ဖို့ ဘုရားကို ဆုတောင်းတယ်။ ဘုရားသခင်ပြောတာတစ်ခုကို ကျွန်မ သတိရတယ်။ “ဘုရားအိမ်တော်၏ အကျိုးများကို သင် ပထမဦးဆုံး စဉ်းစားသင့်သည်၊ ဘုရားသခင်၏ အလိုတော်နှင့် အသင်းတော အလုပ်တို့ကို စဉ်းစားသင့်ပြီး၊ ဤအရာများကို ဦးစားပေးသင့်၏။ ထို့နောက်တွင်မှ၊ သင့်အဆင့်အတန်း၏ တည်ငြိမ်မှု သို့မဟုတ် အခြားသူများက သင့်ကို မည်သို့ မြင်သည်တို့နှင့်ပတ်သက်၍ သင် စဉ်းစားနိုင်သည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ရာတွင် မိမိသည် သမ္မာတရားကို ရရှိနိုင်သည်) ဒီလိုစဉ်းစားရင်းနဲ့ ကျွန်မရဲ့ မမှန်ကန်တဲ့စဉ်းစားပုံကို စွန့်လွှတ်ပြီး သူ့ကိုလေ့ကျင့်ပေးဖို့ အကောင်းဆုံးလုပ်ခဲ့တယ်။ သူက သုံးလေးရက်ပဲကြာပြီးတဲ့နောက်မှာ သူ့တာဝန်ကို သူ့ဘာသာ လုပ်နိုင်တယ်။ အတူတူအလုပ်လုပ်ရင်းနဲ့ ကျွန်မတို့တာဝန်က ထိရောက်မှုကလည်း နည်းနည်းတိုးတက်လာတယ်။ လိုက်ဖက်ညီညီနဲ့ ပူးပေါင်းဆောင်ရွက်တာက တကယ့်လွတ်လပ်မှုနဲ့ ငြိမ်းချမ်းမှုကို သယ်ဆောင်ပေးတယ်ဆိုတာ ကျွန်မ ကိုယ်တိုင် ကြုံတွေ့ခဲ့ရတယ်။ ဘုရားရဲ့ ကောင်းချီးတွေကို ယူဆောင်ပေးတယ်။ ကျွန်မရဲ့ ဒီပြောင်းလဲမှုက လုံးဝ ဘုရားရဲ့လုပ်ဆောင်မှုကြောင့် ရရှိခဲ့တာပါ။ ကျေးဇူးတော်ပဲ။


၂၉။ ကျွန်ုပ်အဘယ်ကြောင့် အမြဲ ဟန်ဆောင်နေသနည်း

၂၀၂၁ ခုနှစ်၊ ဩဂုတ်လတွင် လူသစ်များအား ရေလောင်းခြင်းကို ကျွန်မစလေ့ကျင့်ခဲ့သည်။ ကျွန်မ၏ အင်္ဂလိပ်အသံထွက်က သိပ်စံမမီသောကြောင့် သူတို့နှင့် မိတ်သဟာယပြုသည့်အခါ ကျွန်မအား အထင်သေးမည်ကို စိုးခဲ့သည်။ ထို့ကြောင့် အစပိုင်း၌ စာရေးခြင်းမှတစ်ဆင့်သာ ကျွန်မဆက်သွယ်ခဲ့သည်။ သို့သော် ထိုသို့အမြဲလုပ်ခြင်းက ရေလောင်းခြင်း တိုးတက်မှုကို ထိခိုက်ခဲ့သည်။ စုဝေးပွဲတစ်ခုတွင် ညီအစ်မတစ်ယောက်က သူ့အင်္ဂလိပ်စကားမှာ သိပ်မကောင်းသော်လည်း လူသစ်များနှင့် နှုတ်ဖြင့် မိတ်သဟာယဖွဲ့ပြီး သူတို့၏ အယူအဆများနှင့် အခက်အခဲများကို အချိန်မီ ကိုင်တွယ်ဖြေရှင်းနိုင်ချင်သောကြောင့် ဘာသာပြန် ဆော့ဖ်ဝဲလ်ကို သုံးကြောင်း၊ ညီအစ်ကို မောင်နှမများကို ကူပြီး ဘာသာပြန်ခိုင်းကြောင်း ပြောသည်။ ထိုနည်းဖြင့် သူတို့နှင့် တတ်နိုင်သမျှ နှုတ်နှင့် မိတ်သဟာယပြုနိုင်ခဲ့သည်ဟု ဆိုသည်။ မိမိတာဝန်အပေါ် ကျွန်မထားသည့် သဘောထားနှင့် နှိုင်းကြည့်သည့်အခါ ကျွန်မရှက်မိ၏။ သူသည် အင်္ဂလိပ်စကား သိပ်ကောင်းကောင်း မပြောနိုင်သော်လည်း လူသစ်များနှင့် နှုတ်ဖြင့် စကားပြောဖို့ နည်းလမ်းများ ရှာခဲ့သည်။ ကျွန်မ၏ ပြဿနာမှာ ကျွန်မသည် လေသံဝဲသော်လည်း နေ့စဉ်စကားပြောရာတွင်မူ အဆင်ပြေသည်။ ကျွန်မ၏ အင်္ဂလိပ်စကားက ချို့တဲ့သည်ဟု သူတို့ထင်မည်ကို စိုးရိမ်၍သာ သူတို့နှင့် စကားမပြောချင်ခဲ့ခြင်း ဖြစ်သည်။ ယင်းက ရေလောင်းရာတွင် ကျွန်မပြီးမြောက်နိုင်သည့်အရာအပေါ် တိုက်ရိုက် သက်ရောက်မှုရှိခဲ့သည်။ ပိုများသည်ထက်များသည့် လူသစ်များက ဘုရား၏ နောက်ဆုံးသော ကာလအမှုတော်ကို လက်ခံနေကြသည်။ ထို့ကြောင့် ရေလောင်းသည့်အလုပ်ကို ကျွန်မတို့ အရှိန်မြှင့်ပြီး သူတို့ကို ဖြစ်နိုင်သမျှမြန်မြန် မှန်သည့်လမ်းခရီးပေါ် အခြေခံအုတ်မြစ် ကူတည်ဆောက်ပေးရန် လိုသည်။ သို့သော် ကျွန်မ၏ နာမည်ဂုဏ်သတင်းနှင့် အဆင့်အတန်းကိုသာ ကျွန်မစဉ်းစားခဲ့သည်။ လူသစ်များကို ချက်ချင်း မည်သို့ ရေလောင်းရမည်ကို မစဉ်းစားခဲ့ပါ။ ဘုရား၏ အလိုတော်ကို နည်းနည်းမျှ မစဉ်းစားခဲ့ပါ။ ထို့ကြောင့် ကျွန်မဆုတောင်းလိုက်၏။ ဘုရားအပေါ် မှီခိုပြီး တကယ့် စကားအပြောအဆိုဖြင့် သူတို့ကို ဆက်သွယ်ပြောဆိုရန် ကြိုးစားဖို့ အသင့်ဖြစ်သွားသည်။ ထို့နောက်တွင် ကိုယ်ရင်းနှီးပြီးသား လူသစ်များနှင့် အစပြုရင်း အင်္ဂလိပ်စကားပြောကို စလေ့ကျင့်ခဲ့၏။ အတန်ကြာပြီးနောက်တွင် တကယ် စကားစမြည်ပြောရန် သိပ်မကြောက်တော့ပါ။ တစ်ခါတွင် လူသစ်တစ်ဦးနှင့် ကျွန်မစကားစမြည်ပြောနေစဉ်၌ ပြေပြေပြစ်ပြစ် ပြောပြနိုင်ရုံမက သူ၏ ပြဿနာလည်း ပြေလည်သွားသည်ကို သတိရမိသေးသည်။ ကျွန်မအတွက် ယုံရခက်ကြီး ဖြစ်ခဲ့ရသည်။ ရက်အနည်းငယ်ကြာ စာပို့နေသည်ထက် နှုတ်ဖြင့် တစ်ကြိမ်မျှ ဆွေးနွေးခြင်းက ပိုထိရောက်နိုင်မည်မှန်း လုံးဝ မတွေးမိခဲ့ပါ။

ပိုများသည်ထက်များသည့် အသင်းသားအသစ်များက အသင်းတော်တွင် ပါဝင်လာသည်နှင့်အမျှ ရေလောင်းသည့်အလုပ်ကို ကြီးကြပ်ရန် အစ်မကျန်းနှင့် ကျွန်မကို ခေါင်းဆောင်က တွဲခိုင်းသည်။ ထိုအရာကိုကြားတော့ ကျွန်မတကယ် အံ့ဩမိ၏။ ရေလောင်းအလုပ်အား မည်သို့လုပ်ရမည်ကို ကျွန်မလေ့လာမိရုံသာ ရှိသေးသည်လေ။ ဘုရားအမှုတော်နှင့် ပတ်သက်၍ ကျွန်မနားမလည်သော သမ္မာတရားများစွာ ရှိနေဆဲဖြစ်ပြီး ကျွန်မ၏ အင်္ဂလိပ်စာအဆင့်ကလည်း တော်တော်ကို သာမန်သာ ဖြစ်နေသေးသည်။ ထိုတာဝန်မျိုးကို ကျွန်မမည်သို့ယူနိုင်မည်နည်း။ လူသစ်များကို အစ်မကျန်းရေလောင်းနေသည်မှာ ကျွန်မထက် ပိုကြာနေပြီ ဖြစ်၏။ ထို့ကြောင့် သူသည် အဘက်ဘက်တွင် အတွေ့အကြုံ ပိုရှိသည်။ အင်္ဂလိပ်စကားကိုလည်း တော်တော်လေး ပြောတတ်သည်။ သူနှင့် ကျွန်မလက်တွဲလုပ်ရပါက ကျွန်မ၏ တကယ့် စွမ်းဆောင်ရည်များကို ထောက်ဆလျှင် နှုတ်ဟလိုက်သည်နှင့် ကျွန်မချို့တဲ့ပုံကို သူမြင်သွားမည် မဟုတ်ပါလား။ သမ္မာတရားအပေါ် ကျွန်မ၏ မိတ်သဟာယက မရှင်းလင်းကြောင်း၊ ထိုတာဝန်အတွက် ကျွန်မမသင့်တော်ကြောင်း သူပြောကောင်း ပြောလာနိုင်သည်။ ထိုအရာအပေါ် စိုးရိမ်ပူပန်နေစဉ်တွင်ပင် အစ်မကျန်းက ကျွန်မနှင့် အလုပ်ကိစ္စ ဆွေးနွေးဖို့ ရောက်လာပြီး ကျွန်မ၏အင်္ဂလိပ်စကား ဘယ်လိုနေလဲဟု မေးလာ၏။ ကျွန်မလည်း ချက်ချင်းပင် “ကျွန်မရဲ့ အင်္ဂလိပ်စကားက ဘာမှမကောင်းဘူး။ နားတော့ နားလည်ပေမဲ့ သိပ်ကောင်းကောင်း မပြောတတ်ဘူး။ စာရေးဆက်သွယ်တာတော့ အဆင်ပြေတယ်” ဟု ပြောလိုက်သည်။ သူက “အဲဒါဆိုရင် အစ်မက လူသစ်တွေနဲ့ စုဝေးပွဲအချိန်တွေ သတ်မှတ်ဖို့ တာဝန်ယူလိုက်။ ကျွန်မကတော့ သူတို့ကို မိတ်သဟာယပြုဖို့ တာဝန်ယူလိုက်မယ်။ ကျွန်မတို့ အတူအလုပ်လုပ်လို့ရပါတယ်” ဟူ၍ ပြန်ဖြေ၏။ ပြဿနာလွတ်သွားပြီဟု ကျွန်မခံစားရပြီး အင်္ဂလိပ်စကားကို သိပ်ကောင်းကောင်း မပြောနိုင်ဟု ပြောလိုက်ခြင်းက သိပ်ကောင်းသည့် ဆင်ခြေပဲဟု တွေးမိသည်။ ထိုသို့ဆိုလျှင် စုဝေးပွဲများ၌ ကျွန်မစကားထပြောရတော့မည် မဟုတ်ပါ။ ကိုယ့်နှုတ်ကို ပိတ်ထားသရွေ့ ကိုယ့်အမှားနှင့် အားနည်းချက်များက လုံးဝ သိသာလာမည် မဟုတ်ပါ။ သို့ဆိုလျှင် အစ်မကျန်းက လူသစ်များကို ရေလောင်းနေချိန်တွင် ကျွန်မနားထောင်ကာ သင်ယူလို့ရမည်ဖြစ်ပြီး အတန်ငယ်ကြာပြီးနောက် ကိစ္စများကို နားလည်သည်နှင့် သူတို့ကို နှုတ်ဖြင့် ဆက်သွယ်ပြောဆို၍ ရနိုင်မည်ဖြစ်သည်။ ထိုအခါ ကျွန်မကို သူတို့ရိပ်စားမိမည် မဟုတ်ပါ။

လူသစ်များကို အစ်မကျန်းနှင့်အတူ ပထမဆုံးအကြိမ် ကျွန်မရေလောင်းချိန်တွင် ပြေပြစ်သည့် အင်္ဂလိပ်စကားဖြင့် သူတို့နှင့် သူအပြန်အလှန် ဆက်ဆံနေသည်ကို သတိထားမိသည်။ သို့သော် ကျွန်မကမူ “ဟဲလို” ဟုသာ ပြောပြီး တခြားမည်သည့်အရာကိုမျှ မပြောရဲခဲ့ပါ။ စုဝေးပွဲများနှင့် မိတ်သဟာယပြီးသွားသည့်အခါ ယုံကြည်သူအသစ်များ၏ ပြဿနာများကို နားလည်ရန်နှင့် ထိုပြဿနာများကို အမြန်ဆုံး ဖြေရှင်းပေးရန် သူတို့နှင့် ကျွန်မစကားပြောမည်ဟု အစ်မကျန်းနှင့် ကျွန်မတို့ သဘောတူထားကြသည်။ သို့သော် ကျွန်မက ဝန်လေးနေခဲ့၏။ အစ်မကျန်းနှင့် သူတို့၏ ပထမဆုံး ဆက်ဆံရေးတွင် သူ၏အင်္ဂလိပ်စကား မည်မျှကောင်းပုံနှင့် သမ္မာတရားအပေါ် သူရှင်းရှင်းလင်းလင်း မိတ်သဟာယပြုနိုင်ပုံတို့ကို သူတို့မြင်သွားကြပြီဖြစ်၍ ထို့နောက်တွင် ကျွန်မကို သူတို့စကားလာပြောသည့်အခါ ကျွန်မက ထစ်ထစ်ငေါ့ငေါ့ ဖြစ်နေသည်ကို ကြားသွားကြလျှင် အတိုင်းသား ကွာခြားနေသည်ကို သူတို့သိသွားကြလိမ့်မည်ဟု ကျွန်မခံစားခဲ့ရ၏။ ထိုအခါ ကျွန်မကို သူတို့ မည်သို့ထင်ကြမည်နည်း။ ထိုအကြောင်းကို တွေးပြီးရင်း တွေးနေမိပြီး မက်ဆေ့များရေး၍ ဆက်သွယ်ဖို့သာ ဆုံးဖြတ်လိုက်သည်။ ထို့နောက်တွင် ကျွန်မအနည်းငယ် ပိုသိကျွမ်းသည့် ယုံကြည်သူအသစ်များကို နှုတ်ဖြင့် အဆက်အသွယ်အချို့ လုပ်ခြင်းမှလွဲ၍ အခြားယုံကြည်သူအသစ်များကို စာရေးပြီးသာ ဆက်သွယ်ပြောဆိုခဲ့သည်။ သို့သော် ယင်းမှာ ပိုနှေးကွေးသည့် ဆက်သွယ်ပြောဆိုနည်းဖြစ်သည်။ မကြာခဏဆိုသလိုပင် ကျွန်မမက်ဆေ့ပို့သည့် အချိန်၌ သူတို့က အွန်လိုင်းပေါ်တွင် ရှိမနေကြသကဲ့သို့ သူတို့ပြန်ဖြေချိန်တွင်လည်း ကျွန်မသတိမထားမိပါ။ ပြဿနာအချို့ကိုဆိုလျှင် မိနစ်နည်းငယ်မျှ စကားပြောလိုက်ရုံနှင့် ဖြေရှင်း၍ရနိုင်၏၊ သို့သော် စာရေးပို့နေလျှင် နှစ်ရက်မျှ ကြာပြီးနောက်တွင်ပင် မည်သည့်ရလဒ်မျှ မထွက်ဘဲ ဖြစ်နေနိုင်၏။ ကျွန်မတို့ လုပ်ခဲ့သည့် အလုပ်ကို ပြန်ဆန်းစစ်သည့်အခါမှသာ ကျွန်မတာဝန်ယူထားသည့် ယုံကြည်သူအသစ် ထက်ဝက်နီးပါးက စုဝေးပွဲများကို ပုံမှန် မတက်နေမှန်း တွေ့ရသည်။ ကျွန်မအံ့ဩသွား၏။ ယင်းမှာ မည်သို့ဖြစ်နိုင်ရသနည်း။ အစ်မကျန်းက “ယုံကြည်သူအသစ်တွေကို အစ်မက ဘာလို့ အမြဲ စာရေးပို့နေရတာလဲ။ သူတို့ကို ဘာလို့ တစ်ခါမှ တိုက်ရိုက် စကားမပြောတာလဲ” ဟု ကျွန်မကို မေးသည်။ ကျွန်မသူ့ကို မပြောပြချင်သောကြောင့် တအင်းအင်း တအဲအဲသာ လုပ်ပြလိုက်သည်။ သူတို့ ပြဿနာနှင့် အခက်အခဲများကို ဖြေရှင်းပေးရန် သူတို့နှင့် တိုက်ရိုက်စကားပြောလိုက်ပါက အချို့သည် စုဝေးပွဲများ ပုံမှန် စတက်လာကြမည်ကို ကျွန်မသိသည်။ သို့သော် ကျွန်မ၏ အားနည်းချက်များကို ပြမိမည်စိုး၍ စာရေးပို့ခြင်းကိုသာ အားကိုးခဲ့၏။ ယင်းက ဤအကျိုးဆက်ကို ဖြစ်စေခဲ့ခြင်း ဖြစ်သည်။

ထိုညတွင် ကျွန်မမအိပ်နိုင်ခဲ့ဘဲ ဟိုလူးသည်လှိမ့် လုပ်နေမိခဲ့ပြီး ထိုအကြောင်းတွေးလေ၊ ပိုဆိုးဆိုးရွားရွား ခံစားရလေဖြစ်ခဲ့သည်။ ယုံကြည်သူအသစ်များ၏ စိတ်ရှုပ်ထွေးမှုများနှင့် အယူအဆများကို ချက်ချင်း မဖြေရှင်းပေးလျှင် သူတို့ အချိန်မရွေး နောက်ဆုတ်သွားနိုင်သည်။ ယင်းမှာ ဆိုးရွားသည့် တာဝန်ပျက်ကွက်မှုတစ်ခု ဖြစ်၏။ သုံးမိနစ် စကားစမြည်ပြောပြီး ဖြေရှင်း၍ရသည့် အရာတစ်ခုကို ကျွန်မအဘယ်ကြောင့် မရမက စာရေး၍ ဆက်သွယ်နေခဲ့သနည်း။ ကျွန်မက အင်္ဂလိပ်စကား မပြောနိုင်ခြင်း မဟုတ်သကဲ့သို့ မကြာသေးမီအချိန်က နှုတ်ဖြင့် ဆက်သွယ်ပြောဆိုနိုင်ခဲ့သည်ပင်။ အဘယ်ကြောင့် ကျွန်မ ထိုသို့ မလုပ်တော့သနည်း။ ကျွန်မကောင်းကောင်းမွန်မွန် ရေမလောင်းခဲ့သောကြောင့် လူသစ်အချို့ စုဝေးပွဲများ ပုံမှန် မတက်နေကြပုံကို တွေးရင်း ကျွန်မမိမိကိုယ်ကျွန်မ တကယ် အပြစ်တင်နေမိခဲ့သည်။ ကျွန်မနောင်တနှင့် အလွန်ပြည့်သွား၏။ မိမိကိုယ်ကို သိရှိဖို့ လမ်းပြပေးပါရန် တောင်းလျှောက်ရင်း ဘုရားထံ ဆုတောင်းခဲ့သည်။ ထို့နောက်တွင် ဘုရားနှုတ်ကပတ်တော်ထဲ၌ ဤအရာကို ဖတ်ခဲ့ရ၏။ “လူတို့ကိုယ်တိုင်သည် ဖန်ဆင်းခံများ ဖြစ်၏။ ဖန်ဆင်းခံများသည် အရာခပ်သိမ်း တတ်စွမ်းနိုင်ခြင်းအား စွမ်းဆောင်ရရှိနိုင်သလော။ စုံလင်ခြင်းနှင့် အပြစ်အနာအဆာကင်းခြင်းကို ၎င်းတို့ ရရှိနိုင်ပါသလော။ အရာရာတိုင်းတွင် ကျွမ်းကျင်မှုကို ရရှိနိုင်သလော၊ အရာရာတိုင်းကို နားလည်လာနိုင်ပြီး အရာရာတိုင်းကို ထိုးဖောက်သိမြင်နိုင်ပြီး အရာရာကို စွမ်းဆောင်နိုင်သလော။ မဖြစ်စေနိုင်ပေ။ သို့သော် လူသားများထဲတွင် ဖောက်ပြန်ပျက်စီး စိတ်သဘောထားများနှင့် ဆိုးရွားသော အားနည်းချက်တစ်ခု ရှိ၏။ ကျွမ်းကျင်မှု သို့မဟုတ် အတတ်ပညာတစ်ခု သူတို့ သင်ယူသည်နှင့်တစ်ပြိုင်နက် သူတို့ တတ်စွမ်းနိုင်ကြသည်၊ သူတို့က အဆင့်အတန်းနှင့် တန်ဖိုးရှိသူများ ဖြစ်ကြပြီး ကျွမ်းကျင်အတတ်ပညာရှင်များ ဖြစ်ကြသည်ဟု လူတို့က ခံစားကြရသည်။ ၎င်းတို့သည် မည်သို့ပင် ထူးခြားမှုမရှိသည်ဖြစ်စေ ၎င်းတို့အားလုံးသည် နာမည်ကြီးသော၊ သို့မဟုတ် ထူးခြားသော ပုဂ္ဂိုလ်တစ်ဦးအဖြစ် ပြရုပ်တင်လိုကြသည်။ အသေးစား နာမည်ကြီးသူတစ်ယောက်ယောက်အဖြစ် ပြောင်းလဲလိုကြသည်။ ပြီးလျှင် ချို့ယွင်းချက်တစ်ခုမှမရှိဘဲ ၎င်းတို့က စုံလင်ပြီး အပြစ်အနာအဆာကင်းသည်ဟု လူတို့ကို ထင်စေလိုကြသည်။ သူတစ်ပါးတို့၏အမြင်တွင် ၎င်းတို့သည် ကျော်ကြားလာကာ အာဏာကြီးသည့် သို့မဟုတ် ထင်ရှားသောပုဂ္ဂိုလ်တစ်ဦးဖြစ်လိုပြီး စွမ်းအားကြီးလိုကြသည်။ မလုပ်နိုင်သည့်အရာမရှိဘဲ မည်သည့်အရာကိုမဆို စွမ်းဆောင်နိုင်လိုကြသည်။ ၎င်းတို့သည် အခြားလူတို့၏ အကူအညီကို ရှာဖွေလျှင် ၎င်းတို့သည် မစွမ်းဆောင်နိုင်၊ အားနည်းသည်၊ နိမ့်ကျသည် ဆိုသည့်ပုံပေါ်မည်၊ လူတို့သည် ၎င်းတို့အား အထင်သေးကြမည်ဟု ခံစားကြရသည်။ ဤအကြောင်းကြောင့် ၎င်းတို့သည် အစဉ်သဖြင့် လှည့်ဖြား၍ ဟန်ပြလိုကြသည်။ လူအချို့ကို တစ်စုံတစ်ခု လုပ်ခိုင်းသည့်အခါ မည်သို့လုပ်ဆောင်ရသည်ကို ၎င်းတို့ အမှန်တကယ် မသိသော်ငြားလည်း သိသည်ဟု ပြောကြသည်။ ထို့နောက်တွင် ၎င်းတို့သည် ထိုအကြောင်းကို တိတ်တဆိတ် ရှာဖွေကြပြီး မည်သို့လုပ်ဆောင်ရမည်ကို သင်ယူဖို့ ကြိုးစားကြသော်လည်း နှစ်ရက်သုံးရက် လေ့လာပြီးသည့်နောက် မည်သို့လုပ်ရမည်ကို ၎င်းတို့နားမလည်ကြသေး။ ၎င်းတို့ အခြေအနေမည်သို့ရှိသည်ကို အမေးခံရသည့်အခါ ၎င်းတို့က ‘မကြာမီ ပြီးမည်၊ မကြာမီပြီးမည်’ ဟု ပြောကြသည်။ သို့ရာတွင် ၎င်းတို့၏စိတ်နှလုံးထဲ၌ ‘မရသေးဘူး။ ငါ ဘာမျှ မသိ။ ငါ ဘာလုပ်ရမည်ကိုလည်း မသိ။ လျှို့ဝှက်ချက်ကို ငါ ပြောလိုက်၍ မဖြစ်၊ ဆက်၍ ဟန်ဆောင်ရမည်၊ ငါ၏ အားနည်းချက်များနှင့် မသိနားမလည်မှုများကို လူတို့အား မြင်ခွင့်ပေး၍ မဖြစ်။ ငါ့ကို အထင်သေးခွင့်ပြု၍ မဖြစ်’ ဟု ၎င်းတို့ တွေးနေကြသည်။ ဤသည်မှာ အဘယ်ပြဿနာနည်း။ ဤသည်မှာ မည်သို့ပင်ဖြစ်စေ သိက္ခာဆည်ရန် ကြိုးစားသည့် အသက်ရှင်နေစဉ်ဖြစ်သော ငရဲဖြစ်သည်။ ဤသည်မှာ မည်သို့သော စိတ်သဘောထားမျိုးနည်း။ ဤသို့သောသူများ၏ မာနထောင်လွှားမှုသည် အကန့်အသတ်မရှိပေ။ ၎င်းတို့သည် အသိစိတ်အားလုံး ပျောက်ဆုံးပေပြီ။ ၎င်းတို့သည် လူတိုင်းကဲ့သို့ မဖြစ်လိုပေ။ သာမန်၊ ပုံမှန်လူများ မဖြစ်လိုကြဘဲ မဟာလူသားများ၊ ထူးခြားသော ပုဂ္ဂိုလ်များ၊ သို့မဟုတ် အစွမ်းထက်သူများ ဖြစ်လိုကြသည်။ ဤသည်မှာ အလွန်ကြီးမားသော ပြဿနာတစ်ရပ် ဖြစ်သည်။ အားနည်းချက်များ၊ ချို့ယွင်းချက်များ၊ မသိနားမလည်မှု၊ မိုက်မဲမှုနှင့် ပုံမှန်လူ့သဘာဝအတွင်းမှ သိနားလည်မှု ကင်းမဲ့ခြင်းနှင့် စပ်လျဉ်း၍ ယင်းတို့အားလုံးကို သူတို့ ဖုံးကွယ်ပြီး အခြားသူများကို မြင်ခွင့်မပေးဘဲ မိမိတို့ကိုယ်ကို ဆက်လက် အယောင်ဆောင်ကြလေသည်။... ထိုသို့သော လူတို့သည် အမြဲ စိတ်ကူးယဉ်တတ်ကြသည် မဟုတ်လော။ သူတို့ အိပ်မက်မက်နေကြခြင်း မဟုတ်လော။ သူတို့သည် မိမိကိုယ်ကို အဘယ်သူများ ဖြစ်ကြသည်ကို မသိကြသလို ပုံမှန်လူ့သဘာဝကို မည်သို့ အသက်ရှင်နေထိုင်ရမည်ကိုလည်း မသိကြ။ လက်တွေ့ကျသည့် လူသားများကဲ့သို့ တစ်ကြိမ်မျှ သူတို့ လုံးဝ မပြုမူဖူးကြ။ သင်၏နေ့ရက်များကို စိတ်ကူးယဉ်ခြင်းဖြင့် အချိန်ဖြုန်းကာ အိုးနင်းခွက်နင်းဖြင့် ပြီးသွားလျက်၊ မည်သည့်အရာကိုမျှ အသိတရားရှိရှိ လက်တွေ့ကျသော စိတ်နေစိတ်ထားဖြင့် မလုပ်ဆောင်ဘဲ မိမိ၏ ကိုယ်ပိုင်စိတ်ကူးများဖြင့် အစဉ်သဖြင့် အသက်ရှင်နေထိုင်လျှင် ဤသည်မှာ ပြဿနာဖြစ်လေသည်။ အသက်တာတွင် သင် ရွေးချယ်သည့် လမ်းကြောင်းသည် မမှန်ကန်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို ယုံကြည်ခြင်းနှင့်သက်ဆိုင်သည့် မှန်ကန်သော လမ်းကြောင်းပေါ် စတင်ရန် ပြည့်စုံရမည့် သတ်မှတ်ချက် ငါးချက်) ဘုရားနှုတ်ကပတ်တော်များကို သေချာတွေးကြည့်သည့်အခါ ကျွန်မသည် ဟန်ဆောင်နေခဲ့ပြီး မိမိကိုယ်ကို ဖုံးကွယ်နေခဲ့သည်ကို ကျွန်မမြင်နိုင်ခဲ့၏။ ကျွန်မ၏ အင်္ဂလိပ် စကားပြောက သိပ်မကောင်းသောကြောင့် ယုံကြည်သူအသစ်များ အထင်သေးမည်ကို စိုးခဲ့သည်။ ထို့ကြောင့် သူတို့နှင့် စကားလက်ဆုံ မပြောရဲခဲ့ပါ။ အစ်မကျန်းနှင့် ကျွန်မတို့ အလုပ်အတူစလုပ်ပြီးနောက်တွင် သူ့အင်္ဂလိပ်စကားက တကယ်ကောင်းပြီး သမ္မာတရားအပေါ် သူ၏ မိတ်သဟာယပြုချက်ကလည်း ကျွန်မထက် ပိုရှင်းမှန်း တွေ့ခဲ့ရသည်။ နှိုင်းယှဉ်ကြည့်လျှင် ကျွန်မက အလွန်အမင်း ချို့တဲ့ပုံ ပေါ်နေမည်ကို စိုးရိမ်ခဲ့ပြီး ကျွန်မအား သူရိပ်မိသွားမည်ကို စိုးရိမ်ခဲ့သည်။ ထို့ကြောင့် ပို၍ပင် ကျွန်မဟန်ဆောင်ခဲ့၏။ ကျွန်မ၏ အင်္ဂလိပ်စကားအကြောင်း အစ်မကျန်း မေးလာသည့်အခါ နှုတ်နှင့် မိတ်သဟာယမပြုရစေရန် ဆင်ခြေရှာရင်း လုံးဝမကောင်းပါဟု ကျွန်မ တမင်ပြောခဲ့သည်။ ကျွန်မတို့နှစ်ယောက် အတူရေလောင်းကြသည့် အခါတိုင်း စကားဝိုင်းတွင် ကျွန်မဝင်မပါခဲ့ပါ။ မိမိတာဝန်ကို မလုပ်ခဲ့ပါ။ လူသစ်များကို ရေလောင်းနေချိန်တွင်လည်း တကယ့်စကားစမြည်များ ပြောမည့်အစား သူတို့ကို မက်ဆေ့သာ ပို့လိုက်သည်။ ဤသို့ဖြင့် လူသစ်အများအပြား၏ ပြဿနာများက အချိန်မီ ပြေလည်သင့်သည်အတိုင်း မပြေလည်ဘဲ ဖြစ်သွား၏။ ထို့ကြောင့် သူတို့သည် ဆက်၍ အပျက်သဘောဆောင်နေပြီး စုဝေးပွဲများ မတက်ကြတော့ပါ။ ကျွန်မကြောင့် အလုပ်က ကြန့်ကြာနေခဲ့ခြင်း ဖြစ်သည်။ ကျွန်မ၏ အားနည်းချက်များ ထုတ်ဖော်ပြခံရမည် စိုး၍ မိမိကိုယ်ကို အရှိအတိုင်း လုံးဝ မနေခဲ့ပါ။ နောက်ကွယ်တွင် ကိစ္စများကို တိတ်တဆိတ် သင်ယူပြီး လူမြင်ကွင်းထဲ ပြန်လာကာ အံ့ဩစရာ ဖြစ်ချင်ခဲ့ပေသည်။ မာနထောင်လွှားလွန်းသည့် ကျွန်မပင်။ ကျွန်မ၏ ချွတ်ယွင်းချက်နှင့် အားနည်းချက်များကို မှန်မှန်ကန်ကန် မရင်ဆိုင်နိုင်ခဲ့ဘဲ ထင်ပေါ်ပြီး တခြားလူအားလုံးနှင့် မတူစေရန် ဟန်ဆောင်ခဲ့ရသည်။ ယင်းမှာ ဘုရားထုတ်ဖော်ပြသည့်အတိုင်းသာ ဖြစ်၏။ “၎င်းတို့သည် လူတိုင်းကဲ့သို့ မဖြစ်လိုပေ။ သာမန်၊ ပုံမှန်လူများ မဖြစ်လိုကြဘဲ မဟာလူသားများ၊ ထူးခြားသော ပုဂ္ဂိုလ်များ၊ သို့မဟုတ် အစွမ်းထက်သူများ ဖြစ်လိုကြသည်။ ဤသည်မှာ အလွန်ကြီးမားသော ပြဿနာတစ်ရပ် ဖြစ်သည်။” ကျွန်မ၏ အင်္ဂလိပ်စကားပြော စွမ်းရည်များက မကောင်းသကဲ့သို့ ရေလောင်းအလုပ် မလုပ်သည်မှာလည်း ကြာပြီဖြစ်သောကြောင့် အတွေ့အကြုံ သိပ်မရှိခဲ့ပါ။ နိုင်ငံခြားသား ယုံကြည်သူအသစ်များကို ရေလောင်းခွင့်ဆိုသည်မှာ ဘုရားက ကျွန်မကို ချီမနေခြင်း ဖြစ်သည်။ သို့သော် ကျွန်မတာဝန်ကို ကောင်းကောင်း လုပ်မည့်အစား လူတိုင်း ကျွန်မကို အထင်ကြီး၊ လေးစားဖို့ ကိုယ့်အပြစ်အနာအဆာများကို ဖုံးကွယ်ပြီး မည်သည့်အရာကိုမဆို လုပ်နိုင်သကဲ့သို့ ပြုမူချင်ခဲ့သည်။ ကျွန်မတွင် ဆင်ခြင်တုံတရား၊ မိမိကိုယ်ကို သိသည့်အသိ လုံးဝ မရှိခဲ့ပါ။ ဟန်ဆောင်ခြင်းနှင့် မိမိကိုယ်ကို ဖုံးကွယ်ခြင်းတို့ ရပ်ရမည်ကို ကျွန်မသိခဲ့သည်။ အခြားလူများ မည်သည့်အရာကို တွေးပါစေ ကျွန်မ၏ ဝင့်ဝါမှုကို လက်လွှတ်ရမည်၊ ကျွန်မတာဝန်၊ ဝတ္တရားများကို ထမ်းဆောင်ရပါမည်။ ယင်းမှာ ကျွန်မလက်တွေ့လုပ်သင့်သည့် အရာဖြစ်သည်။

ကျွန်မကို လက်တွေ့လုပ်ဆောင်မှု လမ်းကြောင်း ပေးခဲ့သည့် ဘုရားနှုတ်ကပတ်တော် နောက်ထပ် နှစ်ပိုဒ် ဖတ်ခဲ့သည်။ အနန္တတန်ခိုးရှင် ဘုရားသခင် ပြောသည်မှာ “ယင်းမှာ မည်သည့်ပြဿနာပင်ဖြစ်ပါစေ ဖြစ်ပေါ်လာသည့် မည်သည့်ပြဿနာကိုမဆို ဖြေရှင်းဖို့ သင် သမ္မာတရားကို ရှာဖွေရမည်ဖြစ်ပြီး မည်သည့်နည်းလမ်းနှင့်မျှ သင်ဟန်မဆောင်ရ၊ သို့မဟုတ် အခြားသူများအတွက် အယောင်ဆောင်မလှည့်စားရ။ သင်၏အားနည်းချက်များ၊ သင်၏ချို့ယွင်းချက်များ၊ သင်၏အမှားများ၊ သင်၏ဖောက်ပြန်ပျက်စီးသော စိတ်သဘောထားများ ယင်းတို့အားလုံးနှင့်ပတ်သက်၍ လုံးဝ ပွင့်ပွင့်လင်းလင်းရှိပြီး မိတ်သဟာယပြုလော့။ ယင်းတို့ကို အတွင်း၌ မသိမ်းထားနှင့်။ သင့်ကိုယ်သင် မည်သို့ဖွင့်ဟဖို့ကို သင်ယူခြင်းသည် အသက်ဝင်ရောက်ခြင်း၏ ပထမခြေလှမ်းဖြစ်ပြီး၊ ယင်းမှာ အောင်နိုင်ဖို့ အခက်ဆုံးဖြစ်သည့် ပထမဆုံး အခက်အခဲတစ်ခု ဖြစ်သည်။ ယင်းကို သင်အောင်နိုင်ပြီးသည်နှင့် သမ္မာတရားကို ဝင်ရောက်ခြင်းသည် လွယ်ကူပေသည်။ ဤခြေလှမ်းကို လှမ်းခြင်းက အဘယ်သဘောကို ဆောင်သနည်း။ ယင်းက သင်၏စိတ်နှလုံးကို ဖွင့်ပြီး ကောင်းသည်ဖြစ်စေ၊ ဆိုးသည်ဖြစ်စေ၊ အပြုသဘောဆောင်သည်ဖြစ်စေ၊ အပျက်သဘောဆောင်သည်ဖြစ်စေ သင်၌ရှိသမျှ အားလုံးကို ပြခြင်းကို ဆိုလိုလေသည်။ ဘုရားသခင်ထံမှ မည်သည့်အရာမျှ မကွယ်ဝှက်ဘဲ၊ မည်သည့်အရာမျှ မဖုံးကွယ်ဘဲ၊ မမျိုသိပ်ဘဲ လှည့်စားမှုနှင့် လှည့်ကွက်ကင်းကာ အခြားသူများကို အလားတူ ပွင့်လင်းပြီး ရိုးသားရင်း၊ အခြားသူများနှင့် ဘုရားသခင် မြင်ဖို့ရာ သင့်ကိုယ်သင် ထုတ်ဖော်ပြခြင်း ဖြစ်သည်။ ဤနည်းအားဖြင့် သင်သည် အလင်းတွင် အသက်ရှင်ပြီး ဘုရားသခင်က သင့်ကို စေ့စေ့စပ်စပ် ကြည့်ရှုစစ်ဆေးမည်သာမက၊ အခြားလူများက သင်သည် စည်းမျဉ်းနှင့်အညီ ပွင့်လင်းမြင်သာသည့် အတိုင်းအတာတစ်ခုဖြင့် ပြုမူကြောင်း မြင်နိုင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) “ဘုရားသခင်၏ မျက်မှောက်တွင် သင်သည် မိမိကိုယ်ကို မည်မျှ ဟန်ဆောင်သည်ဖြစ်စေ၊ သင့်ကိုယ်သင် မည်သို့ ဖုံးကွယ်သည်ဖြစ်စေ၊ သို့မဟုတ် သင့်ကိုယ်သင့်အတွက် မည်သည့်အရာကို လုပ်ကြံဖန်တီးသည်ဖြစ်စေ သင်၏ အစစ်မှန်ဆုံး အတွေးများနှင့် သင်၏ အနက်ရှိုင်းဆုံး၊ အတွင်းကျကျ အစိတ်အပိုင်းများတွင် ကွယ်ဝှက်ထားသည့် အရာများအားလုံးအပေါ် ဘုရားသခင်က ရှင်းရှင်းလင်းလင်း နားလည်သဘောပေါက်လေသည်။ မိမိ၏ကွယ်ဝှက်ထားသည့် စိတ်အတွင်း၌ဖြစ်သောအရာများက ဘုရားသခင်၏ စိစစ်မှုကို လွတ်မြောက်နိုင်သည့်သူ မည်သူမျှ မရှိပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘဝ ကြီးထွားတိုးတက်ခြင်း၏ အညွှန်းခြောက်ခု) ဘုရားနှုတ်ကပတ်တော်များကို တွေးဆရင်း ကျွန်မသဘောပေါက်လိုက်သည်။ ကျွန်မ၏ ဖောက်ပြန်ပျက်စီးသည့် စိတ်သဘောထားကို ဖြေရှင်းရန် ပထမခြေလှမ်းက ဖွင့်ပြောဖို့၊ ဟန်ဆောင်ခြင်းနှင့် အယောင်ဆောင်ခြင်းကို ရပ်ဖို့၊ ကျွန်မ၏ ချွတ်ယွင်းချက်၊ အပြစ်အနာအဆာများနှင့် ဖောက်ပြန်ပျက်စီးခြင်းတို့ကို ဖွင့်ချပြဖို့ သင်ယူခြင်း ဖြစ်သည်။ ညီအစ်ကို မောင်နှမများနှင့် ဘုရားရှေ့တွင် ရိုးရှင်း၊ ရိုးသားသည့် လူတစ်ယောက် ကျွန်မဖြစ်ရမည်။ ထိုအခါ တာဝန်တွင် သက်သောင့်သက်သာဖြစ်ပြီး လွတ်မြောက်နိုင်မည်ဖြစ်သည်။ ဤအရာကို နားလည်သည့်အခါ သမ္မာတရားကို လက်တွေ့လုပ်ဖို့ ယုံကြည်ချက်နှင့် ခွန်အားတို့ ရသွား၏။ ထို့ကြောင့် ခေါင်းဆောင်နှင့် အစ်မကျန်းကို ထွက်ရှာပြီး ကိုယ့်အခြေအနေနှင့် သိနားလည်မှုကို ပွင့်ပွင့်လင်းလင်း ပြောပြလိုက်သည်။ သူတို့က ကျွန်မကို အထင်မသေးဘဲ သူတို့ကိုယ်ပိုင် အတွေ့အကြုံအကြောင်း ကျွန်မကို စိတ်ရှည်ရှည် မိတ်သဟာယပြုပေးပြီး ပြဿနာကို နားလည်အောင် ကူညီပေးကြသည်။ ထို့နောက်တွင် လူသစ်များကို ရေလောင်းသည့်အခါ မိမိဝင့်ဝါမှု၏ ချုပ်ထိန်းခြင်းကို မခံတော့ဘဲ လူသစ်များကို နှုတ်နှင့် အဆက်အသွယ်လုပ်ခြင်းအပေါ် စအာရုံစိုက်ခဲ့သောကြောင့် သူတို့၏ စိတ်ရှုပ်ထွေးမှုများကို ပိုပြီး မြန်မြန်ဆန်ဆန် ကူဖြေရှင်းနိုင်ခဲ့သည်။ ရှင်းပြဖို့၊ အသံထွက်ဖို့ခက်သည့်အရာတစ်ခုနှင့် ကြံရသည့်အခါ အဘိဓ္ဓာန်ကို ယူကြည့်သည်၊ ဘာသာပြန် ဆော့ဖ်ဝဲလ်ကို သုံးလိုက်သည်။ အချိန်ကြာလာသည်နှင့်အမျှ ကျွန်မ၏ အင်္ဂလိပ်စကားပြောက တိုးတက်လာသည်။ ညီအစ်ကို မောင်နှမများနှင့် ပွင့်ပွင့်လင်းလင်း မိတ်သဟာယပြုပြီး စစ်မှန်ခြင်းအားဖြင့် ကျွန်မ၏ ဖောက်ပြန်ပျက်စီးခြင်းနှင့် အပြစ်အနာအဆာများအကြောင်း သင်ယူနိုင်ပြီး အခြေအနေဆိုးထဲ ရှိသည့်အခါ အမြန် ပြောင်းလဲနိုင်ကြောင်း တွေ့ကြုံခဲ့ရသည်။ ဘုရားပြောသည့်အတိုင်းသာ ဖြစ်ပါ၏။ “သင့်ကိုယ်သင် မည်သို့ဖွင့်ဟဖို့ကို သင်ယူခြင်းသည် အသက်ဝင်ရောက်ခြင်း၏ ပထမခြေလှမ်းဖြစ်ပြီး၊ ယင်းမှာ အောင်နိုင်ဖို့ အခက်ဆုံးဖြစ်သည့် ပထမဆုံး အခက်အခဲတစ်ခု ဖြစ်သည်။ ယင်းကို သင်အောင်နိုင်ပြီးသည်နှင့် သမ္မာတရားကို ဝင်ရောက်ခြင်းသည် လွယ်ကူပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဤအရာအားလုံးကို ဖြတ်သန်းရပြီးနောက်တွင် ကျွန်မဖွင့်ပြောလာနိုင်ပြီဖြစ်ပြီး အပြောင်းအလဲအချို့ တွေ့ကြုံခဲ့ရပြီဟု ထင်မိခဲ့သည်။ နောက်ပိုင်းတွင် ထပ်တူပြဿနာ ပြန်ပေါ်လာသည့်အခါ ကျွန်မအံ့ဩသွားရ၏။

တစ်ကြိမ်တွင် ယုံကြည်သူအသစ်အနည်းငယ်က မိသားစုဝင်နှင့် မိတ်ဆွေအချို့ကို ဧဝံဂေလိ ဝေမျှချင်သောကြောင့် ထိုသို့ဝေမျှခြင်းနှင့်ပတ်သက်သည့် စည်းမျဉ်းများကို ခေါင်းဆောင်နှင့် ကျွန်မက ရှင်းပြပေးခဲ့သည်။ ကျွန်မကိုယ်ကျွန်မ မိတ်ဆက်ပြီးရုံသာ ရှိသေးသည်၊ ကျွန်မပြောသည်ကို နားမလည်ကြောင်း သူတို့ထဲမှ တစ်ယောက်က ပြောလာ၏။ ထို့ကြောင့် အဖွဲ့ခေါင်းဆောင်က ကျွန်မ၏ အသံထွက် သိပ်မကောင်းပါဟု ပြောရင်း အမြန်ကူရှင်းပြလိုက်သည်။ ထို့နောက် လူသစ်များနှင့် သူစကားစပြောတော့၏။ သူတို့ ပြေပြေပြစ်ပြစ် စကားပြောနေကြသည်ကို နားထောင်ရင်း အပြင်လူတစ်ယောက်လို ကျွန်မ တကယ်ခံစားခဲ့ရသည်။ ကျွန်မမျက်နှာ နီရဲလာနေသည်ကို ခံစား၍ ရသည်။ အလွန် အနေရခက်ပြီး အလွန် ရှက်ကိုးရှက်ကန်းဖြစ်ရသည်။ အဖွဲ့ခေါင်းဆောင်ကို ကျွန်မထံမှ သင်ယူခွင့်နှင့် လက်တွေ့အလေ့အကျင့်အချို့ ရယူခွင့် ပေးချင်ခဲ့သော်လည်း မိမိကိုယ်ကိုပင် ကျွန်မကောင်းကောင်း မိတ်မဆက်နိုင်ခဲ့ပါ။ အဖွဲ့ခေါင်းဆောင်နှင့် ထိုလူသစ်များက ကျွန်မကို ဘာများထင်ကြမည်နည်း။ ကျွန်မ၏ အင်္ဂလိပ်စကားက ဆိုးရွားသည်၊ အလုပ်တွင် အရည်အချင်းလည်း မပြည့်မီဟု သူတို့ ထင်ကောင်း ထင်သွားကြပေမည်။ ထို့နောက်တွင် ကိစ္စများကို လိုက်ကြီးကြပ်သည့်အခါ မည်သူက ကျွန်မစကားကို နားထောင်တော့မည်နည်း။ ဤအတွေးများက ကျွန်မကို မချင့်မရဲစေ၏၊ တကယ် စိတ်ဓာတ်ကျမိသည်။ အသင်းတော် ခေါင်းဆောင်သည်လည်း ထိုအဖွဲ့ထဲ၌ ပါနေ၍ သူအွန်လိုင်းတက်ပြီး မည်သည့်အရာ ဖြစ်နေကြောင်း မြင်သွားကာ ကျွန်မ၏ အင်္ဂလိပ်စာက ညံ့ကြောင်း၊ ကျွန်မအလုပ်ပြီးအောင် မလုပ်နိုင်ကြောင်း တွေးပြီး ထုတ်ပစ်မည်ကို စိုးရွံ့မိခဲ့သည်။ ကျွန်မကို သိမသွားစေချင်သောကြောင့် အားနည်းချက်များကို ကျွန်မ ထပ်ဖုံးကွယ်မိပြန်သည်။ စာရေးပို့ခြင်းဖြင့် ဆက်သွယ်ပြီး အဖွဲ့လိုက် ဆွေးနွေးခြင်းကို တစ်ဦးချင်း စကားစမြည်ပြောခြင်းများအဖြစ် ပြောင်းလိုက်သည်။ အချိန်အချို့ကြာပြီးနောက်တွင် ကျွန်မတကယ်ကို ခြေကုန်လက်ပန်း စကျလာသည်။ ကျွန်မ၏ အသံထွက်ဆိုးပုံကို လူတိုင်း သိသွားပြီး ကျွန်မအပေါ် အထင်သေးကြမည်ကို ကြောက်ခဲ့၏။ ထိုအခြေအနေတွင် နေ့တိုင်း အသက်ရှင်နေမိပြီး မိမိတာဝန်ကို မည်သို့ ကောင်းကောင်း လုပ်ရမည်ကို တွေးဖို့ အချိန်နှင့် အင်အား မရှိခဲ့ပါ။ မိမိစိတ်ဝိညာဉ်ထဲတွင် ပိုပိုပြီး မှောင်မိုက်မှုကို ခံစားလာရကာ ဘုရား၏ လမ်းပြမှုကို လုံးဝ မခံစားနိုင်ခဲ့ပါ။ ကျွန်မတာဝန်တွင်လည်း မည်သည့်ဦးတည်ချက်မျှ မရှိခဲ့ပါ။ အန္တရာယ်များသည့် အခြေအနေတွင် ရောက်နေကြောင်းကို သိခဲ့သော်လည်း မကျော်ဖြတ်နိုင်ခဲ့ပါ။ ထို့ကြောင့် ထိုအရာမှ လွတ်အောင် ကျွန်မကို လမ်းပြပေးဖို့ ဘုရားကို တောင်းလျှောက်ရင်း စိတ်နှလုံးထဲတွင် ဆုတောင်းလိုက်သည်။

တစ်နေ့တွင် “ဟန်ဆောင်မှု နောက်ကွယ်” ဆိုသည့် သက်သေခံချက် ဗီဒီယိုတစ်ခု ကြည့်ရပြီး ထိုအထဲမှ ဘုရားနှုတ်ကပတ်တော်အချို့က ကျွန်မစိတ်ထဲ နက်နက်ရှိုင်းရှိုင်း စွဲထင်ကျန်ရစ်ခဲ့၏။ အနန္တတန်ခိုးရှင် ဘုရားသခင် ပြောသည်မှာ “လူများသည် အခြားသူများက ၎င်းတို့အား အထင်ကြီးစေရန်နှင့် ၎င်းတို့၏ အမှားများ သို့မဟုတ် ချို့ယွင်းချက်များကို မမြင်နိုင်စေဖို့အလို့ငှာ၊ အစဉ် အယောင်ဆောင်သည့်အခါ၊ မိမိတို့ကိုယ်ကို အစဉ် ဖုံးဖိဖာထေးသည့်အခါ၊ အမြဲ ဆိုက်ထုတ်ကြသည့်အခါ၊ မိမိတို့၏ အကောင်းဆုံးဘက်ကို လူများအား တင်ဆက်ဖို့ အစဉ် ကြိုးစားနေသည့်အခါ ယင်းက အဘယ်သို့သော စိတ်သဘောထားမျိုး ဖြစ်သနည်း။ ဤသည်မှာ မာနထောင်လွှားခြင်း၊ ဟန်ဆောင်ခြင်း၊ သူတော်ကောင်း ယောင်ဆောင်ခြင်းဖြစ်သည်၊ ယင်းသည် စာတန်ဆန်သော စိတ်သဘောထား ဖြစ်သည်၊ ကောက်ကျစ်ဆိုးယုတ်သည့်အရာတစ်ခု ဖြစ်သည်။ စာတန်ဆန်သော အစိုးရစနစ်၏ အဖွဲ့ဝင်များကို ကြည့်လော့။ ၎င်းတို့သည် အမှောင်ထဲတွင် မည်မျှတိုက်ခိုက်ပါစေ၊ မည်မျှရန်စပါစေ၊ မည်မျှသတ်ဖြတ်ပါစေ ထိုသူတို့ကို မည်သူကမျှ တိုင်ကြားခွင့်၊ သို့မဟုတ် ဖော်ထုတ်ခွင့်မရှိချေ။ ၎င်းတို့၏ မကောင်းဆိုးဝါး မျက်နှာကို လူများမြင်မည်ကို ကြောက်ကြသည်။ ယင်းကို ဖုံးကွယ်ဖို့ ၎င်းတို့တတ်နိုင်သမျှ အရာအားလုံး လုပ်ဆောင်ကြသည်။ လူပုံအလယ်တွင် ၎င်းတို့သည် လူများကို မည်မျှချစ်ကြောင်း၊ ၎င်းတို့သည် မည်မျှကြီးမြတ်ကာ၊ ဘုန်းကျက်သရေရှိပြီး မမှားနိုင်ကြောင်းပြောလျက် မိမိတို့ကိုယ်ကို ဖုံးဖိဖာထေးဖို့ အဆုံးစွန် လုပ်ဆောင်ကြသည်။ ဤသည်မှာ စာတန်၏သဘာဝ ဖြစ်သည်။ စာတန့်သဘာဝ၏ အထင်ရှားဆုံးအင်္ဂါရပ်မှာ လှည့်ကွက်နှင့် လှည့်ဖြားမှုဖြစ်သည်။ ဤလှည့်ကွက်နှင့် လှည့်ဖြားမှုတို့၏ ရည်မှန်းချက်သည် အဘယ်နည်း။ လူများကို လှည့်စားဖို့၊ ၎င်း၏အဖြစ်အနေနှင့် စရိုက်မှန်တို့ကို မမြင်အောင် သူတို့အား တားဆီးပြီး ထိုသို့ဖြင့် ၎င်း၏အုပ်စိုးမှု ကြာရှည်စေဖို့ ပန်းတိုင်ကို အောင်မြင်ရရှိဖို့ ဖြစ်သည်။ သာမန်လူများ၌ ထိုသို့သော အာဏာနှင့် ဂုဏ်အဆင့်အတန်း ရှိချင်မှရှိမည် ဖြစ်သော်လည်း ၎င်းတို့သည်လည်း အခြားသူများအား ၎င်းတို့ကို အလေးပေးသောအမြင် စွဲကိုင်စေဖို့အပြင် လူများက သူတို့၏စိတ်နှလုံးထဲ၌ ၎င်းတို့အား မြင့်မားသော ထင်မြင်ယူဆချက်ရှိဖို့နှင့် ၎င်းတို့အား မြင့်မားသော ဂုဏ်အဆင့်အတန်းဆီသို့ မြှင့်တင်ပေးဖို့ကို ဆန္ဒရှိကြသည်။ ဤသည်မှာ ဖောက်ပြန်ပျက်စီးသည့် စိတ်သဘောထား ဖြစ်ပေသည်။ သမ္မာတရားကို လူတို့က နားမလည်လျှင် ဤအရာကို သတိပြုမိနိုင်စွမ်းမရှိပေ။...အမှားပြုလုပ်ခြင်း၊ သို့မဟုတ် မိမိကိုယ်ကို အယောင်ဆောင်ခြင်းတွင် မည်သည့်အရာက စိတ်သဘောထားနှင့် သက်ဆိုင်သနည်း။ အယောင်ဆောင်ခြင်းသည် စိတ်သဘောထားနှင့်ဆိုင်သည်။ ယင်းသည် မာနထောင်လွှားသော စိတ်သဘောထား၊ ကောက်ကျစ်ဆိုးယုတ်မှု၊ လှည့်စားမှုတို့ ပါဝင်သည်။ ဘုရားသခင်က အလွန်အမင်း စက်ဆုပ်ရွံရှာသည်။...သင်သည် ဟန်ဆောင်ဖို့၊ သို့မဟုတ် မိမိကိုယ်ကို ရှင်းချက်ထုတ်ဖို့ မကြိုးစားပါက၊ သင်၏ အမှားများကို ဝန်ခံနိုင်ပါက သင်သည် ရိုးသားပြီး ဉာဏ်ပညာရှိသည်ဟု လူတိုင်းက ပြောကြလိမ့်မည်။ ပြီးလျှင် သင့်ကို အဘယ်အရာက ဉာဏ်ပညာရှိစေသနည်း။ လူတိုင်း အမှားလုပ်ကြသည်။ လူတိုင်း၌ အမှားများနှင့် ချို့ယွင်းချက်များရှိကြသည်။ ပြီးလျှင် စင်စစ်အားဖြင့် လူတိုင်း၌ တူညီသော ဖောက်ပြန်ပျက်စီးသည့် စိတ်သဘောထားရှိကြသည်။ သင်သည် အခြားသူများထက် သာ၍မြင့်မြတ်သည်၊ စုံလင်ပြီး ကြင်နာသည်ဟု သင့်ကိုယ်သင် မတွေးထင်လေနှင့်။ ယင်းမှာ လုံးလုံး ယုတ္တိမတန်ခြင်းဖြစ်ပေသည်။ လူ၏ဖောက်ပြန်ပျက်စီးသော စိတ်သ‌ဘောထားများအပြင် လူ့ဖောက်ပြန်ပျက်စီးခြင်း၏အဖြစ်အနေနှင့် အမှန်တရားတို့က သင့်အဖို့ ရှင်းလင်းသွားသည်နှင့်တစ်ပြိုင်နက် သင်၏ကိုယ်ပိုင်အမှားများကို ဖုံးကွယ်ရန် ကြိုးစားမည် မဟုတ်သကဲ့သို့ အခြားလူများ၏ အမှားကို ဆုပ်ကိုင်အသုံးချခြင်းကိုလည်း လုပ်ဆောင်မည်မဟုတ်ပေ။ သင်သည် နှစ်ခုလုံးကို မှန်ကန်စွာ ရင်ဆိုင်နိုင်လိမ့်မည်။ သို့မှသာ သင်သည် ထိုးထွင်းအမြင်ရှိလာပြီး ရူးနှမ်းသောအရာများကို လုပ်ဆောင်မည်မဟုတ်ပေ၊ ယင်းက သင့်ကို ဉာဏ်ပညာရှိစေလိမ့်မည်။ ဉာဏ်ပညာမရှိသူများသည် မိုက်မဲသူများဖြစ်ပြီး နောက်ကွယ်တွင် ခိုးကြောင်ခိုးဝှက် လုပ်နေလျက် မိမိတို့၏ အသေးစားအမှားများကို တဝဲလည်လည် အစဉ်တွေးတောနေကြသည်။ တွေ့ကြုံရသည်မှာ ရွံရှာစက်ဆုပ်ဖွယ် ဖြစ်သည်။ အမှန်တွင် သင်လုပ်ဆောင်နေသည့် အရာသည် အခြားလူများအဖို့ ချက်ချင်း သိသာထင်ရှားသော်လည်း သင်သည် ပေါ်တင် သရုပ်ဆောင်နေဆဲဖြစ်သည်။ အခြားသူများအဖို့ ယင်းမှာ ကပြက်ကချော် ဖျော်ဖြေတင်ဆက်ခြင်း၏ အသွင်မျိုး ဖြစ်သည်။ ဤသည်မှာ မရူးနှမ်းသလော။ ယင်းမှာ အမှန်တကယ် ရူးနှမ်းပေသည်။ ရူးနှမ်းသောလူများ၌ မည်သည့် ဉာဏ်ပညာမျှ မရှိပေ။ ဒေသနာမည်မျှကို ၎င်းတို့ကြားပါစေ ၎င်းတို့သည် သမ္မာတရားကို နားမလည်ဆဲဖြစ်သည်၊ သို့မဟုတ် မည်သည့်အရာကိုမျှ အရှိအတိုင်း မမြင်ဆဲဖြစ်သည်။ ၎င်းတို့သည် အခြားလူတိုင်းနှင့် ကွဲပြားခြားနားပြီး ဂုဏ်သိက္ခာရှိသည်ဟု ထင်မြင်ကြကာ၊ ၎င်းတို့သည် အမြဲပင် ဘဝင်မြင့်ကြသည်။ ဤသည်မှာ မာနကြီးခြင်းနှင့် မိမိကိုယ်ကို မှန်သည်ဟု ထင်မြင်ခြင်းဖြစ်သည်။ ဤသည်မှာ မိုက်မဲခြင်းဖြစ်သည်။ အရူးများသည် ဝိညာဉ်ရေးရာနားလည်မှု မရှိသည်မဟုတ်လော။ သင်ရူးနှမ်းပြီး ဉာဏ်ပညာမရှိသည့် အရေးကိစ္စများသည် သင်၌ ဝိညာဉ်ရေးရာ နားလည်မှုမရှိသော အရေးကိစ္စ၊ သမ္မာတရားကို သင် အလွယ်တကူနားမလည်နိုင်သော အရေးကိစ္စများ ဖြစ်လေသည်။ ဤသည်မှာ ထိုကိစ္စ၏ လက်တွေ့အရှိတရားပင် ဖြစ်၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပြုမူနေထိုင်ခြင်းတွင် ရှိထားသင့်သည့် စည်းမျဉ်းများ) ဘုရားနှုတ်ကပတ်တော်များကို အနည်းငယ် တွေးကြည့်မိသည်။ ဤသည်မှာ ကျွန်မအတွက် တကယ်ကို အံ့အားသင့်စရာ ဖြစ်သည်။ ဟန်ဆောင်ခြင်းနှင့် အမှားလုပ်ခြင်းက အနှစ်သာရအားဖြင့် မတူပါ။ ကျွန်မသည် အင်္ဂလိပ်စာ မကျွမ်းကျင်သောကြောင့် အမှားလုပ်မိသည့်အခါ သင်ယူပြီး လေ့ကျင့်၍ ရပေသည်။ ကျွန်မ၏ တကယ့် စွမ်းဆောင်ရည်များကို အခြားလူများ မမြင်စေရန် အမြဲဟန်ဆောင်၊ ဖုံးကွယ်ခြင်း နောက်ကွယ်တွင် ကွယ်ဝှက်နေသည်မှာ မာနထောင်လွှားမှု၊ ကောက်ကျစ်မှု၊ ဆိုးယုတ်မှုနှင့် ဆိုင်သည့် ဖောက်ပြန်ပျက်စီးသော စိတ်သဘောထားများဖြစ်သည်။ ယင်းမှာ ဘုရားအတွက် စက်ဆုပ်စရာ၊ ရွံရှာစရာ ဖြစ်သည်။ ထိုတာဝန်အား မည်သို့လုပ်ရမည်ကို ကျွန်မလေ့ကျင့်နေဆဲဖြစ်သောကြောင့် အမှားများ၊ သတိမမူမိခြင်းများနှင့် ဖောက်ပြန်ပျက်စီးမှုကို ဖော်ပြမိခြင်းများက ရှောင်လွဲ၍ မရပါ။ ထိုအရာများက ရှက်ရမည့်အရာများ မဟုတ်ဘဲ သမ္မာတရားကို ရှာဖွေခြင်းအားဖြင့် ဖြေရှင်း၍ ရပါသည်။ သို့သော် ရေလောင်းသည့် အလုပ်အတွက် တာဝန်ယူလိုက်ကတည်းက ကြီးကြပ်ရေးမှူးနေရာမှာ မိမိကိုယ်ကို ထားပြီး သာမန်လူထက် ကျွန်မပိုတော်ရမည်၊ မဟုတ်ပါက လူသစ်များက အထင်သေးကြမည်ဟု တွေးနေခဲ့သည်။ ကျွန်မပြောနေသည်ကို နားမလည်ပါဟု ယုံကြည်သူအသစ်က ပြောသည့်အခါ ကျွန်မ၏ ချွတ်ယွင်းချက်များ ပေါ်သွားပြီဖြစ်ကြောင်း၊ ကျွန်မ၏ ပုံရိပ် ပျက်စီးသွားသောကြောင့် ယုံကြည်သူအသစ်များက ကျွန်မကို အထင်သေးပြီး ကျွန်မစကား နားထောင်ကြမည် မဟုတ်ကြောင်း ခံစားခဲ့သည်။ ကျွန်မချို့တဲ့နေသည်ကို ခေါင်းဆောင်က မြင်ပြီး ကျွန်မမစွမ်းဆောင်နိုင်၊ အလုပ်ကို တာဝန်မယူနိုင်ဟု တွေးကာ ထုတ်ပယ်လိုက်မည်ကို ပို၍ပင် ကျွန်မပူပန်ခဲ့သည်။ မိမိ၏ ချွတ်ယွင်းချက်များကို ဖုံးဖိရန်၊ မိမိ၏ အဆင့်အတန်းနှင့် ပုံရိပ်ကို ကာကွယ်ရန် နည်းလမ်းကို တွေးခဲ့သည်၊ ဘုရားအိမ်တော်၏ အလုပ်ကို ကြန့်ကြာစေမိသည်အထိ လုပ်ခဲ့သည်။ နှုတ်ဖြင့် ဆွေးနွေးခြင်းကို စာအခြေပြု ဆွေးနွေးခြင်းအဖြစ် ပြောင်းလိုက်ပြီး အလုပ်အကြောင်း ဆက်သွယ်ပြောဆိုဖို့ အဖွဲ့လိုက် အစည်းအဝေးကို တစ်ဦးချင်း စကားစမြည်ပြောခြင်းအဖြစ် ပြောင်းလိုက်သည်။ ယင်းက ရေလောင်းသည့်အလုပ်ကို နှောင့်နှေးစေခဲ့၏။ သတိထားလျက်ရှိသည့် အခြေအနေတွင်လည်း အသက်ရှင်နေမိပြီး ဘုရားနှင့် ပိုပိုပြီး ဝေးကွာလာခဲ့သည်။ ကျွန်မအလွန်ဉာဏ်များလိုက်သည့် ဖြစ်ခြင်း။ ဆိုးယုတ်သည့် သဘာဝကို တရားစီရင်၊ ဖော်ထုတ်သည့် ဘုရားနှုတ်ကပတ်တော် အပိုင်းကို ဖတ်ရခြင်းက ကျွန်မကို အထူးတုန်လှုပ်သွားစေခဲ့သည်။ ဆိုးယုတ်သည့် သဘာဝ၏ အပေါ်လွင်ဆုံး သွင်ပြင်လက္ခဏာမှာ လိမ်လည်လှည့်စားမှုနှင့် လှည့်ဖြားမှုဖြစ်ကြောင်း၊ ထိုအရာက အထူးသဖြင့် ဆိုးယုတ်ကြောင်း ဘုရားက ပြောသည်။ အဆင်းနီသော နဂါးကြီးသည် ဟန်ဆောင်၊ လှည့်ဖြားရာတွင် အထူးသဖြင့် တော်သကဲ့သို့ သူ့ကို လူများ လေးစားကြည်ညိုပြီး နောက်ကလိုက်စေရန် “ကြီးမြတ်၊ ကျက်သရေရှိပြီး မှန်ကန်သည့်” သူ၏ ပုံရိပ်ကို အမြဲ ဗန်းတင်ပြောသည်၊ အားလုံးက သူ၏ အာဏာရှင်စနစ် ခိုင်မာစေဖို့ အားထုတ်ခြင်းသာ ဖြစ်သည်။ သို့သော် နောက်ကွယ်တွင် သူလုပ်သည့် ဆိုးယုတ်မှုများ အားလုံးကို ဖုံးဖိဖို့ တတ်နိုင်သမျှ လုပ်သည်၊ ထိုသို့ဖြင့် လောကလူများကို လှည့်စား၊ လှည့်ဖြားနေတော့သည်။ မိမိကိုယ်ကို သုံးသပ်ရင်း ကျွန်မအပေါ် အခြားလူများ အကောင်းမြင်ကြစေရန်၊ ကျွန်မ၏ ကောင်းသည့်ဖက်ကိုသာ မြင်ကြစေရန် ကျွန်မဟန်ဆောင်နေခဲ့မိသည်ကို တွေ့ရသည်။ ယင်းမှာ တကယ်ကို ဉာဏ်များပြီး ဆိုးယုတ်လှ၏၊ အဆင်းနီသော နဂါးကြီးကဲ့သို့ ထပ်တူစိတ်သဘောမျိုးကို ကျွန်မထုတ်ဖော်ပြနေခဲ့မှန်း တွေ့ရသည်။ လှည့်ဖြားခြင်းနှင့် ဟန်ဆောင်ခြင်းအားဖြင့် အခြားလူများ၏ ရိုသေမှုနှင့် လေးစားမှုကို ရခြင်းသည် အဘယ်ကောင်းကျိုးရှိပါသနည်း။ မိမိ၏ အားနည်းချက်များ၊ ချွတ်ယွင်းချက်များကို ဖုံးကွယ်ခြင်းအားဖြင့်၊ ဘုရားနှင့် အခြားလူများကို လှည့်စားရန် လှည့်ကွက်များ ကစားခြင်းအားဖြင့် မိမိကိုယ်ကို မတိုးတက်စေခဲ့ရုံမက အသင်းတော်၏ အလုပ်ကိုလည်း ဆိုးဆိုးရွားရွား နှောင့်နှေးစေခဲ့သည်။ ယင်းမှာ အလွန် မိုက်မဲပေသည်။ ယုံကြည်သူအသစ်များစွာက ဘုရားနှုတ်ကပတ်တော်များကို ဖတ်ပြီး လူသားမျိုးနွယ်ကို ကယ်တင်ရန်ဖြစ်သည့် ဘုရား၏ အလိုတော်ကို သင်ယူနေကြသည်။ ကပ်ဘေးများ တိုးလာနေပြီး ကမ္ဘာ့ကပ်ရောဂါက ဆိုးသည်ထက် ဆိုးလာနေသည်ကို သူတို့မြင်နိုင်ကြသလို ဘုရား၏ နောက်ဆုံးသော ကာလအမှုတော်ကို လက်ခံခြင်းသည် လူတို့ရှင်သန်ဖို့ တစ်ခုတည်းသော လမ်းကြောင်းဖြစ်သည်ကို သိကြသည်။ သူတို့၏ မိသားစုနှင့် မိတ်ဆွေများကို ဧဝံဂေလိ ဝေမျှချင်ကြသည်၊ ဘုရား၏ ကယ်တင်ခြင်း ရနိုင်ရန် သူတို့ကို ဘုရားရှေ့သို့ ခေါ်သွားချင်ကြသည်။ သို့သော် ကျွန်မကမူ သူတို့အသက်တာများနှင့် ပတ်သက်၍ နည်းနည်းမျှ မပူပန်ခဲ့ပါ။ ကျွန်မ၏ ကိုယ်ပိုင် တန်ဖိုးမဲ့သည့် ဝင့်ဝါမှုကို ထိန်းသိမ်းဖို့အတွက် ဧဝံဂေလိ ဝေမျှခြင်းနှင့် ပတ်သက်သည့် ညီအစ်ကို မောင်နှမများ၏ မေးခွန်းများကို ကျွန်မ ချက်ချင်း မကိုင်တွယ်ခဲ့ပါ။ ထို့ကြောင့် လူများစွာတို့၏ မှန်သည့်လမ်းခရီးကို စုံစမ်းစစ်ဆေးခြင်းနှင့် ဘုရားဘက် လှည့်လာခြင်းတို့က ကြန့်ကြာသွားခဲ့ရသည်။ ယင်းက ကျွန်မကို ဧဝံဂေလိအလုပ်အတွက် အတားအဆီးတစ်ခု၊ ခလုတ်တံသင်းတစ်ခု ဖြစ်သွားစေခဲ့သည် မဟုတ်ပါလား။ ဤအရာကို သုံးသပ်ရင်း ကျွန်မသည် ဖောက်ပြန်ပျက်စီးသော မိမိစိတ်သဘောထားနှင့် အသက်ရှင်နေခဲ့မိကြောင်း၊ တာဝန်တစ်ခုကို လုပ်နေပုံပေါ်သော်လည်း အမှန်တွင် ဘုရားကို ခုခံနေမိကာ ဘုရားအိမ်တော်၏ အလုပ်ကို ကြန့်ကြာစေပြီး ညီအစ်ကို မောင်နှမများကို နစ်နာအောင် လုပ်နေမိခြင်းဖြစ်ကြောင်း သဘောပေါက်သွားသည်။ မိမိကိုယ်ကို မုန်းမိပြီး စိတ်နှလုံးထဲမှ မိမိကိုယ်ကို အော်ဂလီဆန်မိသည်။ ဘုရားကို အလွန်အကြွေးတင်မိပြီး ညီအစ်ကို မောင်နှမများကိုလည်း ထိခိုက်စေခဲ့မိသည်ဟု ခံစားရသည်။ နောင်တရရန် ဘုရားဆီ ကျွန်မဆုတောင်းပြီး သမ္မာတရားကို တစိုက်မတ်မတ် လိုက်စားကာ မိမိတာဝန်ကိုလုပ်ဖို့ ကိုယ့်ကိုယ်ကိုယ် သတိပေးခဲ့သည်။

တစ်ကြိမ်၊ ကျွန်မ၏ ဝိညာဉ်ရေး ဝတ်ပြုဆုတောင်းချိန်၌ ဤဘုရားနှုတ်ကပတ်တော်အပိုဒ်ကို ဖတ်ခဲ့ရ၏။ “သင်၏ ဂုဏ်သတင်း၊ ပုံရိပ်နှင့် အဆင့်အတန်းတို့ကို ကာကွယ်ရန် မည်သည့်နည်းလမ်းများကိုမျှ အသုံးပြုရန် မလိုသကဲ့သို့ သင်၏ အမှားများကို ဖုံးကွယ်ရန်၊ သို့မဟုတ် ဟန်ဆောင်ရန်လည်း မလိုအပ်ပေ။ ဤအသုံးမဝင်သော အားစိုက်ထုတ်မှုများကို သင် ဆောင်ရွက်ရန် မလိုပေ။ ဤအရာများကို သင် လက်လွှတ်နိုင်ပါက သင်သည် အလွန်ပင် သက်သောင့်သက်သာ ဖြစ်လိမ့်မည်။ သင်သည် ဘောင်ခတ်မှုများ၊ သို့မဟုတ် နာကျင်မှု မရှိဘဲ အသက်ရှင်လိမ့်မည် ဖြစ်ပြီး သင်သည် အလင်းတွင်သာ လုံးဝ အသက်ရှင်လိမ့်မည်။ သင်မိတ်သဟာယပြုသည့်အချိန်တွင် မည်သို့ဖွင့်ဟပြောဆိုရမည်ကို သင်ယူခြင်းသည် အသက်ဝင်ရောက်မှုတွင် ပထမ အဆင့်ဖြစ်သည်။ ဆက်လက်၍ မည်သည့်အရာက မှားသည်၊ ဘုရားသခင်က မည်သည့်အရာကို မနှစ်သက်သည်ကို မြင်ရန် သင်၏ အတွေးများနှင့် လုပ်ရပ်များကို စိစစ်ဖို့ သင်ယူရန်လိုပြီး ၎င်းတို့ကို ချက်ချင်း ပြောင်းပြန်လှန်ကာ၊ ပြုပြင်ဖို့ လိုအပ်သည်။ ထိုအရာများကို ပြုပြင်ခြင်း၏ ရည်ရွယ်ချက်မှာ အဘယ်နည်း။ ယင်းမှာ သင့်အတွင်းရှိ စာတန်နှင့်သက်ဆိုင်သော အရာများကို ဖယ်ရှားပြီး ၎င်းတို့ကို သမ္မာတရားနှင့် အစားထိုးနေစဉ်တွင်၊ သမ္မာတရားကို လက်ခံပြီး စတင် နားလည်သဘောပေါက်ဖို့ ဖြစ်သည်။ ယခင်က သင်သည် အရာရာကို သင်၏ လှည့်ဖြားတတ်သော စိတ်သဘောထားအတိုင်း လုပ်ဆောင်ခဲ့သည်၊ ယင်းက လိမ်ညာခြင်းနှင့် လှည့်စားခြင်း ဖြစ်သည်။ မလိမ်ညာဘဲ မည်သည့်အရာမျှ သင်လုပ်ဆောင်၍ မရနိုင်ဟု သင်ခံစားရသည်။ ယခုအခါ သမ္မာတရားကို သင်နားလည်ပြီး အမှုကိစ္စများကို စာတန် လုပ်ဆောင်သည့် နည်းလမ်းများအား ရွံရှာသောကြောင့် ထိုနည်းအတိုင်း သင် မပြုမူတော့ချေ၊ သင်သည် ရိုးသားသည့်၊ သန့်စင်သည့်၊ ကျိုးနွံနာခံသည့် စိတ်အနေအထားနှင့် လုပ်ဆောင်သည်။ သင်သည် မည်သည့်အရာကိုမျှ ထိမ်ချန်ထားခြင်းမရှိလျှင်၊ ဟန်လုပ်ခြင်း၊ အယောင်ဆောင်ခြင်း၊ သို့မဟုတ် အမှုကိစ္စများကို ဖုံးဖိခြင်းမရှိလျှင်၊ ညီအစ်ကိုမောင်နှမများထံသို့ မိမိကိုယ်ကို ဖွင့်ချလျှင် သင်၏ အတွင်းအကျဆုံး အယူအဆများနှင့်အတွေးများကို မဖုံးကွယ်ဘဲ ယင်းအစား သင်၏ ရိုးသားသော သဘောထားကို အခြားလူတို့ မြင်ခွင့်ပေးလျှင်၊ ဤသို့ဆိုလျှင် သမ္မာတရားသည် သင့်အတွင်း၌ တဖြည်းဖြည်းချင်း အမြစ်တွယ်လိမ့်မည်။ နည်းနည်းချင်း အသီးအပွင့်ဖြစ်ထွန်းလိမ့်မည်။ အကျိုးရလဒ်များ ထွက်ရှိလိမ့်မည်။ သင်၏ စိတ်နှလုံးသည် တိုး၍ ရိုးသားလျှင်၊ ဘုရားဘက်သို့ တိုး၍ လှည့်လျှင်၊ သင်သည် သင့်တာဝန်ကို ထမ်းဆောင်သည့်အခါတွင် ဘုရားအိမ်တော်၏ အကျိုးစီးပွားများကို ကာကွယ်ဖို့ သိပြီး ဤအကျိုးစီးပွားများကို သင် မကာကွယ်နိုင်သောအခါ သင် လိပ်ပြာမလုံလျှင် ဤသည်မှာ သမ္မာတရားက သင့်အပေါ်၌ သက်ရောက်မှုရှိပြီး သင်၏ဘဝ ဖြစ်လာခဲ့ပြီဆိုသည့် သက်သေဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်များက ကျွန်မအား တိကျသည့် လက်တွေ့လုပ်ဆောင်မှု လမ်းကြောင်း ပေးခဲ့သည်။ ရိုးရှင်း၊ ရိုးသားသည့် နှလုံးသားနှင့် မိမိတာဝန်ကို ကျွန်မလုပ်ရပါမည်။ ပြီးလျှင် ကျွန်မ၏ ဝိညာဉ်ရင့်ကျက်မှုက မည်မျှကြီးသည်ဖြစ်စေ၊ သေးသည်ဖြစ်စေ၊ ကျွန်မတွင် မည်သည့်အပြစ်အနာအဆာ၊ အားနည်းချက်များ ရှိပါစေ ဟန်ဆောင်၍ မဖြစ်ပါ။ လူတိုင်းကို မိမိ၏သဘောသဘာဝ အစစ်အမှန် ပြရပါမည်။ အမှားလုပ်မိလျှင်ပင် ဖွင့်ပြောရမည် ဖြစ်သည်။ ထိုသို့အသက်ရှင်ခြင်းက သိပ်မပင်ပန်းရသကဲ့သို့ ဘုရားကလည်း လက်ခံပါသည်။ အမှန်တွင် ကျွန်မ၏ ပြဿနာနှင့် အားနည်းချက်များမှာ ဖုံးကွယ်ဖို့ ကျွန်မကြိုးစားရုံနှင့် ပျောက်သွားမည် မဟုတ်ပါ။ ထို့ကြောင့် ထိုအရာများကို ကျွန်မ တည်တည်ငြိမ်ငြိမ် ရင်ဆိုင်သင့်သည်၊ မိမိချို့တဲ့သည့်အရာကို အသိအမှတ်ပြုပြီး ရိုးသားသည့်လူ ဖြစ်သင့်သည်။ တစ်ခုခုကို နားမလည်ပါက တဖြည်းဖြည်း တိုးတက်နိုင်ရန် မေးခွန်းများ မေးပြီး ပိုသင်ယူရမည်။ ထို့အပြင် ကြီးကြပ်ရေးမှူး ကျွန်မလုပ်ရန် ခေါင်းဆောင်က စီစဉ်ပေးခြင်းသည် အဆင့်အတန်းတစ်ခုမဟုတ်ဘဲ ဘုရားထံမှ ကျွန်မလက်ခံရသည့် စေခိုင်းချက်နှင့် တာဝန်တစ်ခု ဖြစ်သင့်ပါသည်။ ကြီးကြပ်သူတစ်ဦးဟူသည့် ကိုယ်ပိုင်လက္ခဏာကို လက်လွှတ်ပြီး မိမိတာဝန်ကို ဦးစားပေးရန် လိုပါသည်။ အခြားသူများ မည်သည့်အရာကို တွေးပါစေ၊ မည်သည့်အရာကို ပြောပါစေ မိမိရည်ရွယ်ချက်များကို ပြုပြင်ရမည်၊ မိမိကိုယ်ပိုင်နေရာကို သိပြီး ဖန်ဆင်းခံတစ်ဦး၏ တာဝန်ကို လုပ်ရမည် ဖြစ်သည်။

ထိုအချိန်မှစပြီး ကျွန်မ၏ မာနကို လက်လွှတ်ကာ သူတို့တာဝန်များတွင် ရှိကြသည့် ပြဿနာများကို ကူဖြေရှင်းပေးရန် နှုတ်နှင့် ဆက်သွယ်ပြောဆိုဖို့အတွက် လူသစ်များကို ကျွန်မထွက်ရှာခဲ့သည်။ ကျွန်မ၏ အင်္ဂလိပ် စကားပြော စွမ်းရည်များကိုလည်း ပိုလေ့ကျင့်ခဲ့သလို အသံထွက်လည်း တိုးတက်အောင် လုပ်ခဲ့၏၊ ကျွန်မနားမလည်သည့်ကိစ္စများကို ကြုံရသည့်အခါ ညီအစ်ကို မောင်နှမများကို မေးပြီး သူတို့၏ အားသာချက်များမှ သင်ယူသည်။ တစ်ကြိမ် ယုံကြည်သူအသစ်အနည်းငယ်နှင့် အွန်လိုင်းစုဝေးပွဲ ကျွန်မလုပ်သည့်အခါ အချင်းချင်း စတင်နှုတ်ဆက်နေစဉ်တွင်ပင် လူသစ်တစ်ဦးက ကျွန်မ၏ အသံထွက်ကို ထပ်တလဲလဲ ပြုပြင်ပေးသော်လည်း သူ့နာမည်ကို ကျွန်မအသံထွက်မမှန်ဘဲ ဖြစ်နေသည်။ ကျွန်မအနည်းငယ်ရှက်သွားပြီး အဘယ်ကြောင့် သူက ထိုအသံထွက်ကို အလေးအနက် ထားလွန်းနေရသနည်း။ လူအားလုံးက နားထောင်နေသဖြင့် တစ်ခါ အမှားပြင်ပေးပြီးလျှင် တော်ပြီလေဟု တွေးမိသည်။ ထိုအချိန်တွင် ဘုရားပြောသည့်အရာတစ်ခုကို ကျွန်မသတိရသွားသည်။ “သင်၏ ဂုဏ်သတင်း၊ ပုံရိပ်နှင့် အဆင့်အတန်းတို့ကို ကာကွယ်ရန် မည်သည့်နည်းလမ်းများကိုမျှ အသုံးပြုရန် မလိုသကဲ့သို့ သင်၏ အမှားများကို ဖုံးကွယ်ရန်၊ သို့မဟုတ် ဟန်ဆောင်ရန်လည်း မလိုအပ်ပေ။ ဤအသုံးမဝင်သော အားစိုက်ထုတ်မှုများကို သင် ဆောင်ရွက်ရန် မလိုပေ။ ဤအရာများကို သင် လက်လွှတ်နိုင်ပါက သင်သည် အလွန်ပင် သက်သောင့်သက်သာ ဖြစ်လိမ့်မည်။ သင်သည် ဘောင်ခတ်မှုများ၊ သို့မဟုတ် နာကျင်မှု မရှိဘဲ အသက်ရှင်လိမ့်မည် ဖြစ်ပြီး သင်သည် အလင်းတွင်သာ လုံးဝ အသက်ရှင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) မှန်ပါသည်။ ကျွန်မမှားသည့်အခါ ကျွန်မမှားပေသည်။ အဘယ်ကြောင့် အမြဲ ဖုံးကွယ်ချင်ရသနည်း။ မိမိတာဝန်အပေါ် စိတ်နှစ်ထားမည့်အစား မိမိဝင့်ဝါမှုအပေါ် စိတ်နှစ်ထားနေမိ၏၊ ထိုစိတ်ဖိစီးမှုမျိုးဖြင့် မိမိတာဝန်ကို ကောင်းကောင်းလုပ်ဖို့ဆိုသည်မှာ မဖြစ်နိုင်ပေ။ ထို့ကြောင့် ကျွန်မ၏ မာနကို လက်လွှတ်ရန်နှင့် မိမိတာဝန်အပေါ် အာရုံစိုက်နေရန် လမ်းပြဖို့ ဘုရားကို တောင်းလျှောက်ရင်း ကျွန်မကိုယ်ကျွန်မ စိတ်တည်ငြိမ်ထားပြီး ဆုတောင်းလိုက်သည်။ ဆုတောင်းပြီးနောက်တွင် ရှက်မိသလို မခံစားရတော့ပါ။ ကျွန်မ၏ အသံထွက် လွဲနေသောကြောင့်လည်း အလွန်စိတ်မကျဉ်းကျပ်တော့ပါ။ ထို့နောက်တွင် ကျွန်မ၏ မာနကို လက်လွှတ်လိုက်ပြီး လူသစ်ကို ကျွန်မ၏ အသံထွက်နှင့် ပတ်သက်၍ ကူညီခိုင်းလိုက်သည်။ အတန်ငယ် ကြာပြီးနောက်တွင် ကျွန်မနှင့် ယခင်က လက်တွဲလုပ်ခဲ့သည့် ညီအစ်မက “အစ်မအင်္ဂလိပ်စာကို ဘယ်ပုံဘယ်နည်းနဲ့ လေ့ကျင့်ခဲ့တာတုံး။ ယုံကြည်သူအသစ်တွေနဲ့ အစ်မက တကယ်ကို ချောချောမောမာ ဆက်သွယ်ပြောဆိုတတ်တာပဲ။ အချင်းချင်း မတွေ့ရတဲ့ ဒီသုံး၊ လေးလအတွင်းမှာ အစ်မအများကြီး တိုးတက်သွားတာပဲ” ဟု ပြောလာသည်။ ဤသည်မှာ ကျွန်မအတွက် တကယ်ကို တို့ထိစရာ ဖြစ်ခဲ့ပြီး ယင်းမှာ လုံးဝ ဘုရား၏ ကျေးဇူးတော်နှင့် ကောင်းချီးဖြစ်မှန်း သိခဲ့သည်။ ဤအတွေ့အကြုံမျိုးကို ကျွန်မပိုရလေ၊ မိမိအခြေအနေမှန်ကို ဖွင့်ပြောခြင်း၊ ဟန်ဆောင်မည့်အစား၊ မိမိကိုယ်ကို ဖုံးကွယ်မည့်အစား မိမိတာဝန်ကိုသာ တစိုက်မတ်မတ် လုပ်ခြင်းက ကျွန်မစိတ်နှလုံးကို အေးချမ်းစေသည့် လက်တွေ့လုပ်ဆောင်မှုဖြစ်မှန်း ပိုခံစားရလေ ဖြစ်သည်။ ဘုရားကျေးဇူးတော်ပင် ဖြစ်ပါ၏။


၃၀။ ဖော်ရွေတတ်ခြင်းသည် ကောင်းသောလူ့သဘာဝအတွက် သင့်လျော်သောစံတစ်ခု ဖြစ်ပါသလား

လီရှန် ဖိလစ်ပိုင်နိုင်ငံ

ငယ်ငယ်တုန်းကတော့ ကျွန်မကို ပြောလို့ဆိုလို့ရတယ်၊ ယဉ်ကျေးတယ်လို့ လူတွေက အမြဲပြောကြတယ်။ တိုတိုပြောရရင် လိမ္မာတဲ့ကလေးပေါ့။ ကျွန်မက သူများတွေကို စိတ်ဆိုးခဲတယ်။ ဘာပြဿနာမှလည်း မရှာခဲ့ဖူးဘူး။ ယုံကြည်ခြင်းထဲ ဝင်ရောက်လာပြီးတော့လည်း၊ ကျွန်မက တခြားညီအစ်ကိုမောင်နှမတွေနဲ့ တော်တော်ကို ဖော်ဖော်ရွေရွေပါပဲ။ သည်းခံတယ်၊ စိတ်ရှည်တယ်၊ ချစ်ခင်တတ်တယ်။ တစ်ခါတုန်းက တချို့သက်ကြီးပိုင်း အသင်းဝင်တွေကို ကွန်ပျူတာအသုံးပြုနည်း သင်ပေးခဲ့ရတာကို ကျွန်မ မှတ်မိတယ်။ ကျွန်မက သူတို့ကို စိတ်ရှည်ရှည်နဲ့ ထပ်ခါထပ်ခါ သင်ပေးခဲ့တာ။ တစ်ခါတလေ သူတို့က သင်ယူတာ နှေးကွေးပြီး၊ ကျွန်မလည်း နည်းနည်း စိတ်အနှောင့်အယှက် ဖြစ်လာရင်တောင်၊ စိတ်မရှည်တာကို မပြမိဖို့ ကြိုးစားခဲ့တယ်။ သူများတွေက ကျွန်မမှာ ချစ်ခြင်းမေတ္တာ မရှိဘူးလို့ ပြောမှာကို ကြောက်လို့လေ။ အကျိုးဆက်အနေနဲ့၊ ညီအစ်ကိုမောင်နှမတွေက ကျွန်မကို ကောင်းတဲ့လူ့သဘာဝ ရှိတယ်လို့ မကြာမကြာ ပြောကြတယ်။ ကျွန်မရဲ့ခေါင်းဆောင်ကလည်း ကျွန်မကို လူသစ်တွေကို ရေလောင်းပေးဖို့ ရွေးချယ်လိုက်တယ်၊ အဲဒီတာဝန်ကို စိတ်ရှည်ပြီး ကြင်နာတတ်တဲ့ လူတွေပဲ ကောင်းကောင်းမွန်မွန် လုပ်နိုင်တာတဲ့။ အဲဒါကို ကြားရတဲ့အချိန်မှာ ကျွန်မ အရမ်း ကိုယ့်ကိုယ်ကိုယ်ကျေနပ်သွားတယ်။ ဖော်ရွေကြင်နာတတ်တာက ကောင်းတဲ့လူ့သဘာဝ လက္ခဏာတစ်ခုပဲဆိုတာကို ပိုပြီးတော့ သေချာသွားတယ်။

နောက်တော့ အစ်မလိမင်နဲ့ ကျွန်မက အသင်းတော်မှာ ခေါင်းဆောင်တွေအဖြစ် တွဲလုပ်ရတယ်။ အချိန်တစ်ခုစာလောက် အတူတူတွဲလုပ်ကြပြီးတော့၊ ကျွန်မ မြင်မိတာက၊ လိမင်က အကြောင်းကိစ္စတွေကို သူ့စိတ်ကြိုက် လုပ်ချင်တယ်။ နည်းနည်းလည်း ဒေါသစိတ်ရှိတယ်။ အကြောင်းကိစ္စတွေက သူ့စိတ်ကြိုက် မဖြစ်ဘူးဆိုရင်၊ သူက ခဏခဏ ဒေါသဖြစ်လာရော။ ပြီးတော့လည်း သူက သူ့အလုပ်မှာ ရှင်းရှင်းလင်းလင်း မရှိဘူး။ မကြာမကြာ လှည့်ဖြားတတ်တယ်။ စည်းမျဉ်းတွေနဲ့အညီ မလုပ်ဆောင်ဘူး။ အသင်းတော်ရဲ့အလုပ်ကိုလည်း မကာကွယ်ဘူး။ သူက ညီအစ်ကိုမောင်နှမတွေကို ဆက်သွယ်ဖို့ အချိန်တော်တော်ကြာတဲ့အထိ သူ့ဆဲလ်ဖုန်းကိုပဲ ဆက်သုံးနေတာ။ ဒီဟာကြောင့် ရဲတွေက ကျွန်မတို့ကို စောင့်ကြည့်နိုင်သွားမယ်၊ အသင်းတော်အတွက်လည်း ဒုက္ခရောက်စေနိုင်တယ်ဆိုတာ ကျွန်မ သိတယ်။ သူ့ကို ပိတ်ပင်ဖို့ ကျွန်မလည်း ခဏခဏ စဉ်းစားမိတယ်။ ဒါပေမဲ့ ထုတ်ပြောတော့မယ်ဆိုလိုက်တိုင်း ကျွန်မ နောက်တွန့်သွားရော။ သူ့ပြဿနာကို တိုက်ရိုက် ထောက်ပြလိုက်ရင်၊ သူက ကျွန်မကို အပြင်ပန်းမှာ လူကောင်းတစ်ယောက်လို ပြုမူပေမဲ့၊ ကျွန်မရဲ့စကားတွေ၊ လုပ်ရပ်တွေမှာကျတော့ တော်တော် မငဲ့ညှာတတ်ဘူး၊ ဒီတော့ ပေါင်းရသင်းရ ခက်တယ်ဆိုပြီး၊ ထင်လာနိုင်တယ်လို့ ကျွန်မက ယူဆမိတယ်လေ။ အဲဒါကို သေချာစဉ်းစားကြည့်ပြီးတော့၊ ကျွန်မလည်း အလျှော့ပေးဖို့နဲ့၊ သူ့ဆဲလ်ဖုန်းကို သုံးနေလား မသုံးနေဘူးလားဆိုတာပဲ မေးကြည့်ဖို့ ဆုံးဖြတ်လိုက်တယ်။ သူ သုံးနေတယ်ဆိုတာကို ဝန်မခံတော့ဘူးဆိုတဲ့ အချိန်ကျမှ၊ သူ လိမ်နေမှန်း ကျွန်မ သိသွားတယ်။ ဒါပေမဲ့ ကျွန်မတို့ကြားမှာ စိတ်ဝမ်းကွဲတာ ဖြစ်လာလိမ့်မယ်၊ သူလည်း ကျွန်မကို အထင်သေးလာလိမ့်မယ်ဆိုပြီး စိုးရိမ်ရင်းနဲ့၊ သူ့ကို မဖော်ထုတ်ခဲ့ဘူး၊ မဟန့်တားမိခဲ့ဘူး။ နောက်ပိုင်းမှာ လိမင်ရဲ့ပြဿနာတွေက ပိုပိုပြီး စိုးရိမ်စရာဖြစ်လာတယ်လို့ ကျွန်မ မြင်မိတယ်။ တစ်ခါကျတော့ ညီအစ်ကိုမောင်နှမတချို့က ကျွန်မကို ပြောကြရော၊ စည်းဝေးပွဲတွေမှာ သူ့အမျိုးသားက ဩဝါဒတွေအကြောင်းကို ကြွားဖို့အတွက်ပဲ အမြဲပြောဆိုနေတယ်၊ လက်တွေ့ပြဿနာတွေကို မဖြေရှင်းဘူးတဲ့။ သူများတွေကိုလည်း သူ့ကို လေးစားကြအောင်ဆိုပြီး သူ ဘယ်လောက် ဒုက္ခခံခဲ့တယ်၊ သူ့တာဝန်မှာ ဘယ်လောက် ပေးဆပ်ခဲ့တယ်ဆိုတဲ့အကြောင်းတွေ ပြောတယ်တဲ့။ စုံစမ်းကြည့်ပြီးတဲ့အခါမှာ သူက ခေါင်းဆောင်တစ်ယောက်ဖြစ်ဖို့ မသင့်တော်ဘူး၊ ထုတ်ပယ်သင့်တယ်လို့ ဆုံးဖြတ်လိုက်ကြရော။ ကျွန်မက လိမင်ကို ဒီအကြောင်း ပြောပြလိုက်တော့၊ သူက ညီအစ်ကိုမောင်နှမတွေရဲ့အကဲဖြတ်ချက်က မမှန်ကန်ဘူး၊ သူ့အမျိုးသားအတွက် မမျှတဘူးလို့ ပြောရင်းနဲ့၊ အရမ်း စိတ်ဆိုးလာတယ်။ ကျွန်မတို့က ဘာဖြစ်လို့ ပြဿနာကို သတင်းပို့သူတွေကို မစစ်ဆေးဘဲ၊ သူ့အမျိုးသားကိုပဲ စုံစမ်းစစ်ဆေးရတာလဲဆိုပြီးတော့တောင် သူက မေးခွန်းထုတ်သေးတာ။ ကျွန်မလည်း တုန်လှုပ်သွားတယ်။ လိမင်ဆီမှာ အဲဒီလို ညံ့ဖျင်းတဲ့သဘောထားမျိုး ရှိလိမ့်မယ်လို့ လုံးဝ မထင်ခဲ့ဘူး။ ကျွန်မလည်း ကိစ္စတွေ ချောမွေ့သွားအောင် ကြိုးစားကြည့်မယ်ဆိုပြီး သူ့ကို ပြောပြတယ်၊ “ဒီကိစ္စမှာ အစ်မစိတ်နှလုံးကို ငြိမ်သက်အောင်လုပ်ပြီး၊ ဘုရားအလိုတော်ကို ရှာဖွေပါ။ ကိုယ့်စိတ်ခံစားချက်တွေက ကိုယ့်ကို မလွှမ်းမိုးမိအောင် ကြိုးစားပါ” ပေါ့။ ဒါပေမဲ့ သူက ကျွန်မကို လုံးဝ နားမထောင်ဘူး။ အလျှော့ကို မပေးတော့တာ။ လိမင်က ခေါင်းမာမာနဲ့ တားဆီးတာတွေကြောင့်၊ သူ့အမျိုးသားရဲ့ပြဿနာကို မဖြေရှင်းဘဲ ထားလိုက်ရတယ်။ အဲဒီနောက်မှာ စည်းဝေးပွဲတစ်ခု လုပ်နေတုန်း၊ လိမင်က ညီအစ်ကိုမောင်နှမတွေကို အပြစ်တင်ဆုံးမတယ်။ ညီအစ်မတစ်ယောက်ဆို မျက်ရည်ကျတဲ့အထိတောင် ဖြစ်သွားတယ်။ လိမင်ရဲ့ပြဿနာက တော်တော် ဆိုးရွားလာခဲ့တာပါ။ တခြားသူတွေက သူ့အမျိုးသားကို မျှမျှတတနဲ့ အရှိအတိုင်း အကဲဖြတ်ပြီး၊ အဖြစ်မှန်တွေကိုပဲ ဖော်ထုတ်ပြကြတာ။ ဒါပေမဲ့ ဒါက သူ့အကျိုးစီးပွားကို ခြိမ်းခြောက်တာဆိုတော့၊ သူက စိတ်ဆိုးပြီး အဲဒီလူတွေကို နင့်နင့်သီးသီး ပြောဆိုတာပဲ။ သူ့မှာ ယုတ်ညံ့တဲ့လူ့သဘာဝ ရှိနေတာပါ။ ကျွန်မလည်း သူ့ပြဿနာကို အပေါ်က ကျွန်မတို့ခေါင်းဆောင်ဆီ တင်ပြချင်ခဲ့တာပါ။ ဒါပေမဲ့ ကျွန်မ စဉ်းစားတယ်၊ “အဲဒါဆို သတင်းပေးဘဝ ရောက်ပြီး သူ့နောက်ကျော ဓားနဲ့ထိုးနေတာ မဟုတ်ဘူးလား။ ပြီးတော့ ငါက သူ့ကို တိုင်ကြားလိုက်ရင်၊ ခေါင်းဆောင်က သူ့ကို မိတ်သဟာယပေးဖို့ လှမ်းခေါ်မှာဆိုတော့၊ သူ့ကို တိုင်တဲ့လူက ငါဖြစ်မှန်း သူ သိသွားရင်၊ သူ ငါ့ကို ဘယ်လို ထင်လာမလဲ။ ငါက သူ့ကို နောက်ကွယ်မှာ မတရားသဖြင့် ပြောနေတယ်၊ ငါ့မှာ ယုတ်ညံ့တဲ့လူ့သဘာဝ ရှိတယ်လို့ ပြောမှာမဟုတ်ဘူးလား” ပေါ့။ ဒါကို နားလည်ရင်းနဲ့ ကျွန်မလည်း သူ့ကို တိုင်ကြားဖို့ ရှောင်လိုက်မိတယ်။ ဒါပေမဲ့ နည်းနည်း ချုပ်တည်းလိုက်ရတာမျိုးပဲ။ မချိတင်ကဲဖြစ်ရတယ်။ ကိုယ့်ကို အနိုင်ကျင့်တဲ့လူတစ်ယောက်က ရန်လုပ်တာကို ခံနေရသလိုမျိုးပဲ။

နောက်တော့ တခြားလူတွေက သူ့ကို တိုင်ကြားကြတာနဲ့၊ လိမင်လည်း နောက်ဆုံး ထုတ်ပယ်ခံရတယ်။ နောက်ဆက်တွဲအနေနဲ့ အပေါ်ကခေါင်းဆောင်က ကျွန်မကိုပါ ဖော်ထုတ်တော့တာပဲ။ “အပြင်ပန်းမှာတော့ ခင်ဗျားက လူတိုင်းနဲ့ အဆင်ပြေသလို ထင်ရပေမဲ့၊ ခင်ဗျားမှာ ဘုရားရှင်အပေါ် စစ်မှန်တဲ့ သစ္စာစောင့်သိခြင်း မရှိဘူး။ လိမင်ရဲ့ပြဿနာကို သတိပြုမိတဲ့အချိန်မှာ ဘာဖြစ်လို့ သူ့ကို ဖော်ထုတ်ပြီး မဟန့်တားခဲ့တာလဲ။ အဲဒီလို အရေးကြီးတဲ့ကိစ္စမျိုးကို ဘာလို့ အစီရင်မခံဘဲနေရတာလဲ။ ခင်ဗျားက အသင်းတော်ရဲ့အလုပ်ကို ကာကွယ်ချင်လား၊ မကာကွယ်ချင်ဘူးလား” တဲ့။ ကိုယ့်ခေါင်းဆောင်က ကိုင်တွယ်ဖြေရှင်းတာကို ခံလိုက်ရတော့မှပဲ ကျွန်မလည်း သတိဝင်သွားတယ်။ ဘုရားကို ဆုတောင်းပြီး ဆင်ခြင်လာမိတယ်။ ဘုရားနှုတ်ကပတ်တော် ကျမ်းပိုဒ်တစ်ခုကိုလည်း အမှတ်မထင် တွေ့တယ်။ အဲဒီမှာ မိန့်ဆိုတာက၊ “ကောင်းမွန်သော လူ့သဘာဝ ရှိခြင်းအတွက် စံနှုန်းရှိရမည်။ ယင်းသည် တော်သင့်ရုံ လမ်းကြောင်းကို လျှောက်လှမ်းခြင်း၊ အခြေခံသဘောတရားများကို မလိုက်နာခြင်း၊ မည်သူကိုမျှ စိတ်အနှောင့်အယှက်မဖြစ်စေဖို့ ကြိုးပမ်းအားထုတ်မှု၊ သင် သွားသည့် နေရာတိုင်းတွင် မျက်နှာလို မျက်နှာရ လုပ်ခြင်း၊ သင် တွေ့ဆုံသည့် လူတိုင်းကို ပြေပြစ်စွာ ဆက်ဆံခြင်းနှင့် လူတိုင်းကို သင့်အား အကောင်းပြောစေခြင်းတို့ မပါဝင်ပေ။ ဤသည်မှာ စံနှုန်းမဟုတ်။ ထိုသို့ဆိုလျှင် မည်သည်မှာ စံနှုန်းဖြစ်သနည်း။ ဘုရားသခင်နှင့် သမ္မာတရားကို ကျိုးနွံနာခံနိုင်ခြင်း ဖြစ်သည်။ မိမိ၏တာဝန်၊ လူ၊ ဖြစ်ရပ်၊ အမှုအရာမျိုးစုံတို့ကို စည်းမျဉ်းများနှင့် တာဝန်သိစိတ်တို့ဖြင့် ချဉ်းကပ်ခြင်း ဖြစ်သည်။ ဤသည်မှာ အားလုံးမြင်နိုင်လောက်အောင် ရိုးရှင်းပေသည်။ လူတိုင်းက မိမိတို့၏စိတ်နှလုံးထဲတွင် ဤအရာနှင့်ပတ်သက်၍ ရှင်းလင်းကြသည်။ ထို့အပြင် ဘုရားသခင်က လူများ၏ စိတ်နှလုံးများကို ရှာဖွေပြီး ၎င်းတို့၏အခြေအနေ တစ်ခုချင်းစီတိုင်းကို သိသည်။ ၎င်းတို့ မည်သူဖြစ်ပါစေ၊ မည်သူမျှ ဘုရားသခင်ကို မလှည့်စားနိုင်ပေ။ အချို့သော လူတို့သည် ကောင်းမွန်သော လူ့သဘာဝကို ၎င်းတို့ ပိုင်ဆိုင်ကြကြောင်း၊ ၎င်းတို့သည် အခြားသူများအကြောင်း မည်သည့်အခါမျှ မကောင်းမပြောကြောင်း၊ အခြားမည်သူမဆို၏ အကျိုးစီးပွားများကို မည်သည့်အခါမျှ မထိခိုက်စေကြောင်း အမြဲ ကြွားဝါကြပြီး အခြားသူများ၏ ပိုင်ဆိုင်မှုကို ၎င်းတို့ မည်သည့်အခါမျှ ငမ်းငမ်းတက်မလိုချင်ဖူးကြောင်း အခိုင်အမာ ပြောဆိုကြလေသည်။ အကျိုးစီးပွားနှင့်ပတ်သက်၍ ငြင်းခုံမှုဖြစ်သည့်အခါတွင် အခြားသူများကို အခွင့်ကောင်းယူခြင်းထက် ၎င်းတို့သာ ဆုံးရှုံးနစ်နာခံပြီး လူတိုင်းက သူတို့ကို လူကောင်းများဟု ထင်သည်ကို နှစ်သက်လေသည်။ သို့သော် ဘုရားသခင်၏ အိမ်တော်ထဲ၌ ၎င်းတို့၏တာဝန်ကို ထမ်းဆောင်နေချိန်တွင်၊ ၎င်းတို့သည် အစဉ် မိမိတို့ကိုယ်တိုင်အတွက် ကြံစည်လျက်၊ ဉာဏ်များကာ စိတ်မချရပေ။ ၎င်းတို့သည် မည်သည့်အခါတွင်မျှ ဘုရားသခင့်အိမ်တော်၏ အကျိုးကျေးဇူးများကို မတွေးကြ၊ ဘုရားသခင်က အရေးတကြီးဖြစ်သည်ဟု သဘောထားသောအရာကို အရေးတကြီးဖြစ်သည်ဟု ၎င်းတို့ လုံးဝ သဘောမထားကြ သို့မဟုတ် ဘုရားသခင် တွေးသကဲ့သို့ မတွေးကြပေ၊ ပြီးလျှင် ၎င်းတို့၏ တာဝန်များကို ထမ်းဆောင်ရန် ၎င်းတို့၏ ကိုယ်ပိုင် အကျိုးစီးပွားများကို လုံးဝ ဘေးမဖယ်ထားနိုင်ကြပေ။ ၎င်းတို့၏ အကျိုးစီးပွားများကို ၎င်းတို့ လုံးဝ မစွန့်လွှတ်ကြချေ။ မကောင်းမှုပြုသူများက မကောင်းမှု ကျူးလွန်နေကြသည်ကို ၎င်းတို့ မြင်သည့်အချိန်တွင်ပင်၊ ထိုသူတို့ကို မဖော်ထုတ်ကြချေ။ ၎င်းတို့သည် မည်သည့်ကိုယ်ကျင့်တရားများ တစ်ခုတလေမျှ မရှိကြပေ။ ဤသည်မှာ မည်သည့် လူ့သဘာဝမျိုးဖြစ်သနည်း။ ကောင်းသောလူ့သဘာဝမဟုတ်ပေ။ ထိုသို့သောလူများ ပြောသည့်အရာကို အာရုံမစိုက်လေနှင့်။ သူအသက်ရှင် နေထိုင်သည့်အရာ၊ သူ ထုတ်ဖော်ပြသည့်အရာနှင့် သူ၏ တာဝန်များကို ဆောင်ရွက်ချိန်တွင် သူ၏သဘောထား မည်သည့်အရာ ဖြစ်သည် ဆိုသည့်အပြင် သူ၏ အတွင်းပိုင်းအခြေအနေ မည်သည့်အရာ ဖြစ်ပြီး သူ မည်သည့်အရာ ချစ်သည်ကို သင် မြင်ရမည်။ ၎င်းတို့၏ ကိုယ်ပိုင်ကျော်ကြားမှုနှင့် အကျိုးအမြတ်ကို ၎င်းတို့ချစ်ခြင်းသည် ဘုရားသခင်အပေါ် ၎င်းတို့သစ္စာရှိခြင်းထက် ပိုလွန်ပါက၊ ၎င်းတို့၏ ကိုယ်ပိုင် ကျော်ကြားမှုနှင့် အကျိုးအမြတ်ကို ချစ်ခြင်းသည် ဘုရားအိမ်တော်၏ အကျိုးစီးပွားများထက် သာလွန်ပါက၊ သို့မဟုတ် ၎င်းတို့၏ ကိုယ်ပိုင် ကျော်ကြားမှုနှင့် အကျိုးအမြတ်များကို ချစ်ခြင်းသည် ဘုရားသခင်ကို ၎င်းတို့ပြသည့် အရေးထားမှုထက် သာလွန်ပါက၊ ထိုသို့သောလူများသည် လူ့သဘာဝကို ပိုင်ဆိုင်ကြသလော။ ၎င်းတို့သည် လူ့သဘာဝရှိသည့်သူများ မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ရာတွင် မိမိသည် သမ္မာတရားကို ရရှိနိုင်သည်) ဘုရားနှုတ်ကပတ်တော်တွေကတစ်ဆင့် ကျွန်မ နားလည်သွားတယ်။ လူတစ်ယောက်ရဲ့လူ့သဘာဝကို အကဲဖြတ်နိုင်ဖို့ဆိုတာက သူတို့မှာ နူးညံ့တဲ့စိတ်ထား ရှိရဲ့လား၊ လူတွေရဲ့နောက်ကွယ်မှာ ပြောဆိုတတ်လား၊ ဒါမှမဟုတ် သူများတွေနဲ့ သင့်သင့်မြတ်မြတ် ပေါင်းသင်းနိုင်ရဲ့လားဆိုတဲ့ အပြင်ပန်းလက္ခဏာတွေကို အခြေခံလို့ မရဘူး။ တကယ်တမ်းက ဘုရားရှင်နဲ့ သမ္မာတရားအပေါ် သူတို့ရဲ့သဘောထား၊ သူတို့ရဲ့တာဝန်မှာ စိတ်ချယုံကြည်ရရဲ့လား၊ ပြီးတော့ ကိစ္စရပ်တွေနဲ့ ရင်ဆိုင်ရတဲ့အခါ၊ ဘုရားနဲ့အတူ ရပ်တည်ပြီး၊ သမ္မာတရားနဲ့ စည်းမျဉ်းတွေနဲ့အညီ လုပ်ဆောင်ရဲ့လားဆိုတာတွေကို အခြေခံရမယ်။ ဟိုအရင်ကတော့ ကျွန်မမှာ ကောင်းမွန်တဲ့လူ့သဘာဝ ရှိတယ်လို့ ထင်ခဲ့မိတာ။ ကျွန်မက အပြင်ပန်းအရ ကြင်နာတတ်တယ်။ ချိုသာတဲ့ ပင်ကိုစရိုက်လည်း ရှိတယ်ပေါ့။ ဒါပေမဲ့ လိမင်က ညီအစ်ကိုမောင်နှမတွေကို ဆက်သွယ်ဖို့ သူ့ဆဲလ်ဖုန်းကို သုံးနေမှန်း ကျွန်မ မြင်မိတဲ့အခါ၊ အဲဒါက အသင်းတော်ရဲ့လုံခြုံရေးကို ထိခိုက်စေတယ်လေ၊ သူ့ကို လူသိရှင်ကြား တိုက်ရိုက်ပြောလိုက်ရင်၊ ကျွန်မတို့ဆက်ဆံရေး ပျက်စီးနိုင်တယ်လို့ ကျွန်မက စိုးရိမ်မိတာ။ ဒီတော့ သူ့ကို အလိမ္မာနဲ့ သိမ်သိမ်မွေ့မွေ့ပဲ သတိပေးလိုက်မိတယ်။ သူက သူ့အပြုအမူကို ဝန်မခံတဲ့အခါမှာလည်း ကျွန်မက သူ့ကို မဖော်ထုတ်ခဲ့ဘူး၊ မဟန့်တားခဲ့ဘူး။ ကိုယ့်ဘာသာ တွေးလိုက်တာက၊ “တစ်ခုခု မှားယွင်းခဲ့ရင်၊ ငါက သူ့ကို သတိမပေးခဲ့ပါဘူးလို့ သူ ပြောလို့မရဘူး” ပေါ့လေ။ ဒီလို လုပ်ပုံလုပ်နည်းက ကိုယ့်ပုံရိပ်ကို မထိခိုက်တဲ့အပြင်၊ တစ်ခုခု မှားယွင်းခဲ့ရင်လည်း ကိုယ်က တာဝန်ကနေ လွတ်တယ်ပေါ့။ ကျွန်မက ကိုယ့်ကိုယ်ကျိုးတွေ၊ ဂုဏ်အဆင့်အတန်းနဲ့ ပုံရိပ်ကိုပဲ စဉ်းစားပြီး၊ အသင်းတော်ရဲ့အလုပ်နဲ့ ညီအစ်ကိုမောင်နှမတွေရဲ့လုံခြုံရေးကိုကျတော့ လုံးဝ ဂရုမစိုက်ခဲ့ဘူး။ တော်တော် တစ်ကိုယ်ကောင်းဆန်ခဲ့တာ၊ သစ္စာဖောက်ခဲ့တာပါ။ လိမင်က သူ့အမျိုးသားရဲ့ကိစ္စမှာ စိတ်ခံစားချက်တွေ ဖြစ်ပြီး၊ တခြားသူတွေကို နင့်နင့်သီးသီး ပြောတာတွေကို မြင်ရတဲ့အချိန်မှာ၊ ကျွန်မက ဒါကို အပေါ်က ကျွန်မတို့ခေါင်းဆောင်ဆီ ချက်ချင်း အစီရင်ခံခဲ့သင့်တာပါ။ ဒါပေမဲ့ သူ့ကို နောက်ကျော ဓားနဲ့ထိုးနေတယ်လို့ ထင်မှာကို စိုးရိမ်တာနဲ့၊ ကျွန်မက တိတ်တိတ်ပဲနေခဲ့မိတာ။ ဒါက အသင်းတော်ရဲ့အလုပ်ကို အပျက်သဘော လွှမ်းမိုးမှု ရှိခဲ့တယ်။ ညီအစ်ကိုမောင်နှမတွေကိုလည်း ထိခိုက်နစ်နာစေခဲ့ပါတယ်။ ကျွန်မရဲ့လူ့သဘာဝက ဘယ်ရောက်သွားသလဲ။ ဘုရားနှုတ်ကပတ်တော်တွေရဲ့ တရားစီရင်မှုနဲ့ ဖော်ထုတ်ပြမှုမှာ ကိုယ့်လုပ်ရပ်တွေကို သုံးသပ်ဆင်ခြင်ရင်းနဲ့၊ ကျွန်မမှာ တော်တော် အပြစ်ရှိသလို ခံစားမိတယ်။ ကိုယ့်မှာ ကောင်းတဲ့လူ့သဘာဝ ရှိတယ်လို့ပဲ အမြဲ ထင်ခဲ့တာ။ ဒါပေမဲ့ ဘုရားနှုတ်ကပတ်တော်တွေရဲ့ ထုတ်ဖော်ခြင်းကြောင့်ရော၊ အဖြစ်မှန်တွေကတစ်ဆင့် ဖော်ထုတ်ခံရတာကြောင့်ရော၊ ကိုယ့်ကိုယ်ကိုယ် သိမြင်နားလည်မှုက လုံးလုံး ပြောင်းလဲသွားတယ်။ အပြင်ပန်းအရ ကျွန်မက သဘောကောင်းတယ်။ ဒါပေမဲ့ အဲဒီသဘောကောင်းခြင်းနောက်ကွယ်မှာ ရွံစရာကောင်းတဲ့ ရည်ရွယ်ချက်တစ်ခု ရှိခဲ့တယ်။ ကျွန်မက ကိုယ်ကျိုးကိုပဲ ဂရုစိုက်ခဲ့တာ၊ အသင်းတော်ရဲ့အလုပ်ကို လုံးဝ မကာကွယ်ခဲ့ဘူး။ အယောင်ဆောင် သဘောကောင်းခြင်းကို အပေးအယူလုပ်ပြီး၊ လူတိုင်း ကျေနပ်အောင် ကြိုးစားခဲ့တာ။ ကျွန်မက ဟန်ပြ ဘာသာရေးကိုင်းရှိုင်းတဲ့လူ၊ ဖောက်ပြန်တဲ့လူတစ်ယောက်ပဲ။ အဲဒီနောက်ပိုင်းမှာ ကျွန်မလည်း ကိုယ့်ကိုယ်ကိုယ် ကောင်းတဲ့လူ့သဘာဝ ရှိတဲ့လူတစ်ယောက်အဖြစ် ပုံမဖော်ရဲတော့ဘူး။

နောက်တော့ ဘုရားနှုတ်ကပတ်တော်ကျမ်းပိုဒ် နောက်တစ်ခုကို အမှတ်မထင် တွေ့ပြန်ရော။ “ချဉ်းကပ်ရလွယ်ပြီး ဖော်ရွေခြင်းကဲ့သို့သော ‘ကောင်းသော’ အပြုအမူ၏ နောက်ကွယ်ရှိ အနှစ်သာရကို စကားတစ်ခွန်းဖြင့် ဖော်ပြနိုင်သည်။ အယောင်ဆောင်ခြင်းဖြစ်သည်။ ဤသို့သော ‘ကောင်းသော’ အပြုအမူသည် ဘုရားသခင်၏ နှုတ်ကပတ်တော်များမှ ပေါက်ဖွားလာခြင်းမဟုတ်သကဲ့သို့ သမ္မာတရားကို လက်တွေ့လုပ်ဆောင်ခြင်း၊ သို့မဟုတ် စည်းမျဉ်းနှင့်အညီ ဆောင်ရွက်ခြင်း၏ ရလဒ်တစ်ခုလည်းမဟုတ်ပေ။ မည်သည့်အရာက ယင်းကို ဖြစ်ပေါ်စေသနည်း။ ယင်းသည် လူတို့၏ ရည်ရွယ်ချက်များ၊ အကြံအစည်များမှလာသည်။ ၎င်းတို့၏ ဟန်ဆောင်ခြင်း၊ အယောင်ဆောင်ခြင်း၊ လှည့်စားခြင်းမှ လာသည်။ ဤ ‘ကောင်းသော’ အပြုအမူများကို လူတို့က ဖက်တွယ်ထားသောအခါတွင် ရည်ရွယ်ချက်မှာ ၎င်းတို့အလိုရှိသောအရာများကို ရရှိရန်ဖြစ်သည်။ ဤသို့မဟုတ်လျှင် ၎င်းတို့သည် မည်သည့်အခါမျှ ဤနည်းလမ်းဖြင့် မိမိတို့ကိုယ်ကို ထိခိုက်စေပြီး ၎င်းတို့၏ ကိုယ်ပိုင်ဆန္ဒများကို ဆန့်ကျင်ကာ အသက်ရှင်လိမ့်မည်မဟုတ်ပေ။ ၎င်းတို့၏ ကိုယ်ပိုင်ဆန္ဒများကို ဆန့်ကျင်ကာ အသက်ရှင်ခြင်းဆိုသည်မှာ မည်သည့်အရာကို ဆိုလိုသနည်း။ ယင်းသည် ၎င်းတို့၏ စစ်မှန်သော သဘာဝက လူတို့ ထင်မြင်သကဲ့သို့ ကောင်းမွန်စွာ ပြုမူဆောင်ရွက်ခြင်း၊ ရိုးသားဖြောင့်မတ်ခြင်း၊ သိမ်မွေ့ခြင်း၊ ကြင်နာခြင်း၊ ကိုယ့်ကျင့်တရားကောင်းခြင်းတို့ မဟုတ်ပေ။ ၎င်းတို့သည် အသိစိတ်၊ ဆင်ခြင်တုံတရားဖြင့် အသက်မရှင်ပေ။ ထိုအစား ရည်ရွယ်ချက်၊ သို့မဟုတ် တောင်းဆိုမှုတစ်ခုခုကိုရရှိရန် အသက်ရှင်ကြသည်။ လူသား၏စစ်မှန်သော သဘာဝသည် အဘယ်နည်း။ ယင်းသည် ပေါ့တန်ပြီး မသိနားမလည်ခြင်းဖြစ်သည်။ ဘုရားသခင် ချပေးသော တရားတော်များနှင့် ပညတ်တော်များမရှိဘဲ အပြစ်တရားသည် အဘယ်အရာဖြစ်သည်ကို လူတို့ လုံးဝ သိမည်မဟုတ်ပေ။ ဤသည်မှာ လူသားမျိုးနွယ်က ဖြစ်လေ့ရှိခဲ့သည့်အရာမဟုတ်လော။ ဘုရားသခင်က တရားတော်များ၊ ပညတ်တော်များကို ထုတ်ပြန်ခဲ့သောအခါမှသာ လူတို့တွင် အပြစ်တရားနှင့်သက်ဆိုင်သော အယူအဆအချို့ရှိကြသည်။ သို့သော် ၎င်းတို့သည် အမှန်နှင့်အမှား၊ သို့မဟုတ် အပြုသဘောနှင့် အပျက်သဘောဆောင်သောအရာများနှင့်ပတ်သက်ပြီး အယူအဆမရှိကြသေးပေ။ ဤသို့ဖြစ်လျက် ၎င်းတို့သည် ပြောဆိုပြုမူခြင်းအတွက် မှန်ကန်သော စည်းမျဉ်းများကို မည်သို့ သတိပြုမိနိုင်မည်နည်း။ ၎င်းတို့သည် မည်သည့်ပြုမူပုံနည်းလမ်းများ၊ မည်သည့်ကောင်းသောအပြုအမူများကို သာမန်လူ့သဘာဝတွင် တွေ့ရှိသင့်သည်ကို သိနိုင်သလော။ မည်သည့်အရာက အမှန်တကယ် ကောင်းမွန်သော အပြုအမူကို ဖြစ်ပေါ်စေသည်၊ လူသားပုံသဏ္ဌာန်တစ်ခုနှင့် အသက်ရှင်နေထိုင်ရန်အတွက် မည်သည့်လမ်းခရီးကို လိုက်လျှောက်သင့်သည်တို့ကို ၎င်းတို့ သိနိုင်သလော။ မသိနိုင်ပေ။ လူတို့၏ ဆိုးယုတ်သော သဘာဝကြောင့်၊ ၎င်းတို့၏ ဗီဇကြောင့် ၎င်းတို့သည် သင့်တင့်လျောက်ပတ်စွာ အသက်ရှင်ရန်၊ ဂုဏ်သိက္ခာဖြင့် အသက်ရှင်ရန် ဟန်ဆောင်ပြီး အယောင်ဆောင်ခြင်းသာ ပြုလုပ်နိုင်သည်။ ဤအတွက်ကြောင့် ယဉ်ကျေးသိမ်မွေ့ပြီး အသိတရားရှိခြင်း၊ ရည်မွန်ခြင်း၊ ယဉ်ကျေးခြင်း၊ လူကြီးကို လေးစားပြီး လူငယ်ကို ဂရုစိုက်ခြင်း၊ ဖော်ရွေပြီး ချဉ်းကပ်ရလွယ်ခြင်းတို့ကဲ့သို့သော လှည့်စားမှုများဖြစ်ပေါ်လာကြသည်။ ဤနည်းအားဖြင့် ဤလှည့်စားမှုလှည့်ကွက်များနှင့် နည်းလမ်းများထွက်ပေါ်လာသည်။ ဤသို့ ထွက်ပေါ်လာသည်နှင့် လူတို့သည် ဤလှည့်စားမှုတစ်ခု၊ နှစ်ခုကို ရွေးချယ်ပြီး ဖက်တွယ်ထားကြသည်။ လူအချို့က ဖော်ရွေပြီး ချဉ်းကပ်ရလွယ်ခြင်းကို ရွေးချယ်ကြသည်။ လူအချို့က ယဉ်ကျေးသိမ်မွေ့ပြီး အသိတရားရှိခြင်း၊ ရည်မွန်ခြင်းကို ရွေးချယ်ကြသည်။ အချို့က ယဉ်ကျေးခြင်း၊ လူကြီးကို လေးစားပြီး လူငယ်ကို စောင့်ရှောက်ခြင်းကို ရွေးချယ်သည်။ အချို့က ဤအရာများအားလုံးကို ရွေးချယ်သည်။ သို့တိုင်အောင် ငါသည် ဤသို့သော ‘ကောင်းသော’ အပြုအမူများရှိသည့်လူများကို ဝေါဟာရတစ်ခုဖြင့် အဓိပ္ပာယ်သတ်မှတ်သည်။ ထိုဝေါဟာရသည် အဘယ်နည်း။ ‘ချောမွေ့သော ကျောက်ခဲများ’ ဖြစ်သည်။ ချောမွေ့သော ကျောက်ခဲများသည် အဘယ်နည်း။ မြစ်ကမ်းပါးတွင် နှစ်ပေါင်းများစွာ ရေများဖြတ်သန်းစီးဆင်းခြင်းအားဖြင့် ချွန်သော အစွန်းထွက်များတိုက်စားပြီး ပြောင်နေသော ချောမွေ့သော ကျောက်ခဲများဖြစ်သည်။ ၎င်းတို့သည် တက်နင်းလျှင် မနာကျင်နိုင်သော်လည်း ဂရုမစိုက်လျှင် လူတို့သည် ထိုအရာများအပေါ်တွင် ချော်လဲနိုင်သည်။ ပုံသဏ္ဌာန်နှင့်၊ အသွင်အပြင်တို့တွင် ဤကျောက်ခဲများသည် အလွန်လှပသည်။ သို့သော် အိမ်သို့ယူသွားပြီးသည်နှင့် ၎င်းတို့သည် အလွန်ပင် အသုံးမဝင်တော့ပေ။ သင်သည် ၎င်းတို့ကို လွှင့်မပစ်ရက်ပေ။ သို့သော် သိမ်းဆည်းထားရန်လည်း အဓိပ္ပာယ်မရှိပေ။ ဤသည်မှာ ‘ချောမွေ့သော ကျောက်ခဲ’ ဖြစ်သည်။ ငါ့အတွက် ဤကောင်းသောအပြုအမူများဟု သိရသောအရာများရှိသော လူတို့သည် အပေါ်ယံဖြစ်သည်။ ၎င်းတို့သည် အပြင်ပန်းတွင် ကောင်းသည့်ဟန်ဆောင်သည်။ သို့သော် သမ္မာတရားကို လုံးဝ လက်မခံပေ။ ၎င်းတို့သည် ကြားကောင်းသောအရာများကိုပြောကြသည်။ သို့သော် စစ်မှန်သည့် မည်သည့်အရာကိုမျှ မလုပ်ဆောင်ပေ။ ၎င်းတို့သည် အခြားမဟုတ်ဘဲ ချောမွေ့သောကျောက်ခဲများဖြစ်ကြသည်။ သင်သည် ၎င်းတို့ကို သမ္မာတရားနှင့် စည်းမျဉ်းများအကြောင်း မိတ်သဟာယဖွဲ့လျှင် ၎င်းတို့သည် သင့်အား နူးညံ့သိမ်မွေ့သော အမူအကျင့်နှင့် ယဉ်ကျေးခြင်းအကြောင်းကို ပြောလိမ့်မည်။ သင်သည် ၎င်းတို့အား အန္တိခရစ်များကို ပိုင်းခြားသိမြင်ခြင်းအကြောင်းပြောလျှင် ၎င်းတို့သည် သင့်အား အသက်ကြီးသူများကို ရိုသေပြီး ငယ်သူကို ဂရုစိုက်ခြင်း၊ ယဉ်ကျေးသိမ်မွေ့ခြင်း၊ အသိတရားရှိခြင်းအကြောင်း ပြောလိမ့်မည်။ သင်သည် ၎င်းတို့ကို မိမိ၏ အပြုအမူတွင် စည်းမျဉ်းရှိရမည်၊ မိမိတာဝန်တွင် စည်းမျဉ်းများကိုရှာပြီး တစ်ဇွတ်ထိုးမလုပ်ဆောင်ရဟု ပြောလျှင် ၎င်းတို့၏ သဘောထားသည် မည်သို့ဖြစ်မည်နည်း။ ၎င်းတို့က ‘သမ္မာတရားစည်းမျဉ်းတွေနဲ့အညီ ပြုမူတာက တခြားကိစ္စပဲ။ ကျွန်တော်က ယဉ်ကျေးသိမ်မွေ့ပြီး အသိတရားပဲရှိချင်တာ။ ကျွန်တော့်အပြုအမူတွေကို သူများတွေ လက်ခံစေချင်တာ။ အသက်ကြီးသူကို ကျွန်တော် ရိုသေပြီး ငယ်သူကို ဂရုစိုက်သရွေ့၊ အခြားလူတွေက လက်ခံသရွေ့ လုံလောက်ပြီ’ ဟု ပြောလိမ့်မည်။ ၎င်းတို့သည် အပြုအမူကောင်းများကိုသာ ဂရုစိုက်ကြပြီး သမ္မာတရားကို အာရုံမစိုက်ကြပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်း အဓိပ္ပာယ် (၃)) ဘုရားနှုတ်ကပတ်တော်တွေကနေ ကျွန်မ သဘောပေါက်သွားတာက၊ အစဉ်အလာယဉ်ကျေးမှုအရ ကောင်းတယ်လို့ မှတ်ယူတဲ့ ဖော်ရွေမှု၊ ခင်မင်တတ်မှုဆိုတဲ့ အပြုအမူတွေဟာ အနှစ်သာရအရတော့ ဟန်ဆောင်မှုသက်သက်ပါပဲ။ ဒီလိုပြုမူတဲ့သူတွေဟာ လူတွေရဲ့လေးစားမှုကို ရဖို့၊ သူတို့ကို ချီးမွမ်းလေးစားအောင် လူတွေကို လှည့်စားဖို့အတွက်၊ အတုအယောင် ဟန်ပန်တစ်ခုနဲ့ အယောင်ဆောင်နေကြတာပဲ။ ကျိတ်ကြံတာတွေ၊ ဖောက်ပြန်တာတွေချည်းပါပဲ။ ဒီလို ပြုမူတယ်ဆိုတာ လူလိမ်တစ်ယောက် ဖြစ်သွားတာပဲ။ ကျွန်မ ထပ်ပြီး နားလည်သွားသေးတယ်။ လူကောင်းတစ်ယောက်ဖြစ်ဖို့ ဒီလောက်နှစ်တွေအများကြီး ကြိုးစားလာခဲ့တာတောင်၊ ကျွန်မအနေနဲ့ အရမ်း တစ်ကိုယ်ကောင်းဆန်ပြီး ဖောက်ပြန်မိနေသေးတဲ့ အကြောင်းအရင်းက ဒါတွေအားလုံးရဲ့နောက်ကွယ်မှာ မကောင်းတဲ့ ရည်ရွယ်ချက်တွေ ရှိခဲ့တာကြောင့်ပဲ။ ကျွန်မကို ချီးမွမ်းလေးစားကြအောင်ဆိုပြီး လူတွေကို ကျွန်မအပေါ် အထင်အမြင်ကောင်း ရှိစေချင်ခဲ့တယ်။ ကျွန်မက ငယ်ငယ်လေးကတည်းက အစဉ်အလာယဉ်ကျေးမှုအရ ကောင်းတဲ့အပြုအမူကို တန်ဖိုးထားအောင် ပုံစံသွင်း ပညာပေးခံခဲ့ရတာ။ အပြုအမူကောင်း ရှိတာကြောင့် ကိုယ့်ပတ်ဝန်းကျင်က လူတွေရဲ့ချီးကျူးမှုကို ရလိမ့်မယ်လို့ တွေးခဲ့တာ။ ယုံကြည်ခြင်းထဲ ဝင်ရောက်ပြီးတော့လည်း၊ ဖော်ရွေ ခင်မင်တတ်သူတစ်ယောက် ဖြစ်အောင် ဆက်ပြီး ကြိုးစားခဲ့တယ်။ ညီအစ်ကိုမောင်နှမတွေကြားမှာလည်း ကောင်းတဲ့ပုံရိပ်တစ်ခုနဲ့ အဆင့်အတန်းတစ်ခုကို ဆက်ထိန်းထားခဲ့တယ်။ အထူးသဖြင့် လိမင်နဲ့အတူ တွဲလုပ်ရတဲ့အချိန်ပေါ့။ သူက သူ့ဖုန်းကို အကြိမ်တော်တော်များများ သုံးပြီး စည်းမျဉ်းတွေကို ချိုးဖောက်နေတယ်၊ ညီအစ်ကိုမောင်နှမတွေကို အန္တရာယ်ပေးနေတယ်၊ အသင်းတော်ရဲ့အကျိုးကို လျစ်လျူရှုနေတယ်ဆိုတာ ကျွန်မ မြင်တယ်။ ဒီတော့ ကျွန်မက သူ့ကို ဖော်ထုတ်ပြီး ဟန့်တားခဲ့သင့်တယ်။ ဒါပေမဲ့ သူက ကျွန်မအပေါ် မကောင်းတဲ့အမြင် ဖြစ်လာမှာကို စိုးရိမ်တာနဲ့၊ ကျွန်မက မသိချင်ယောင်ဆောင်လိုက်တာ။ လိမင်က သူ့အမျိုးသားကို ကာကွယ်နေတယ်၊ ညီအစ်ကိုမောင်နှမတွေကိုတောင် ဖိနှိပ်တယ်၊ ပြီးတော့လည်း ဒါက သာမန် ဖောက်ပြန်ပျက်စီးမှုကိစ္စတစ်ခု မဟုတ်မှန်း၊ ကျွန်မ ရှင်းရှင်းလင်းလင်း မြင်ခဲ့တာပါ။ သူ့လူ့သဘာဝက ယုတ်ညံ့တယ်၊ သူက သင့်တော်တဲ့ ခေါင်းဆောင်တစ်ယောက် မဟုတ်ဘူး။ သူ့ကို ချက်ချင်းပဲ တိုင်ကြားခဲ့သင့်တာပါ။ ဒါပေမဲ့ အဲဒီအစား ကျွန်မက ကိုယ့်အဆင့်အတန်းနဲ့ ပုံရိပ်ကို ထပ်ပြီးကာကွယ်ဖို့အတွက် နှုတ်ဆိတ်နေဖို့ကိုပဲ ရွေးချယ်မိတယ်။ ကိုယ့်ပုံရိပ်ကို ကာကွယ်ဖို့အတွက် ကျွန်မက ကိုယ့်ကို ကျွေးတဲ့လက်ကို ပြန်ကိုက်လိုက်တာ။ အသင်းတော်ရဲ့အကျိုးကို လုံးဝ မကာကွယ်ခဲ့ဘူး။ ဖော်ရွေ ခင်မင်စရာဖြစ်အောင် ကြိုးစားတယ်ဆိုတာ ပျက်စီးတဲ့ ကိုယ့်စိတ်သဘောထားကို ပြောင်းလဲအောင် အထောက်အကူ မပေးတဲ့အပြင်၊ တကယ်တော့ ကိုယ့်ကို ပိုပိုပြီး ဖောက်ပြန်လာစေတယ်ဆိုတာကို ကျွန်မ လေးလေးနက်နက် သတိမူမိလာတယ်။ သမ္မာတရားကို လက်တွေ့လုပ်ဆောင်ရမယ့်အစား၊ ကျွန်မက အပြုအမူကောင်းဖို့ပဲ ချိန်ရွယ်ခဲ့တာ။ ရွံစရာကောင်းတဲ့ ကိုယ့်ရည်ရွယ်ချက်တွေကို ဖုံးကွယ်ဖို့၊ ပြီးတော့ ကိုယ့်မှာ သမ္မာတရားရဲ့စစ်မှန်မှု ရှိတယ်၊ ချစ်ခင်ကြင်နာတတ်တယ်လို့ လူတိုင်းက ထင်ကြဖို့အတွက် ဟန်ဆောင်ပုံရိပ်တစ်ခုကို ထုတ်ပြနေခဲ့တာ။ ကျွန်မကို ယုံကြည်လာအောင်၊ လေးစားထောက်ခံမှုတွေ ပေးလာအောင် သူတို့ကို အရူးလုပ်နေခဲ့တာပါ။ ကျွန်မက ဟန်ပြ ဘာသာရေးကိုင်းရှိုင်းတဲ့ ဖာရိရှဲတွေရဲ့ လမ်းကြောင်းပေါ် ရောက်ပြီး၊ ဘုရားကို ခုခံနေခဲ့တာပဲ။ အဲဒီလို ဆက်သွားခဲ့မယ်ဆိုရင်၊ ဘုရားက ကျွန်မကို ပြစ်တင်ရှုတ်ချပြီး ဖယ်ရှားသွားလိမ့်မယ်။

နောက်တော့ ကျွန်မလည်း နောက်ထပ် ဘုရားနှုတ်ကပတ်တော်ကျမ်းပိုဒ်နှစ်ခုကို ဖတ်မိတယ်။ “လူတို့က သူတို့၏ ကိုယ်ပိုင်အကျိုးစီးပွားကို အစဉ်တွေးသောအခါ၊ သူတို့၏ ကိုယ်ပိုင်သိက္ခာနှင့် ပကာသနကို ကာကွယ်ရန် အစဉ်ကြိုးစားသောအခါ၊ ဖောက်ပြန်ပျက်စီးသော စိတ်သဘောထားကို ပြသော်လည်း ပြုပြင်ရန်အတွက် သမ္မာတရားကို မရှာသောအခါတွင် အကျိုးဆက်မှာ အဘယ်နည်း။ ၎င်းတို့တွင် အသက်သို့ ဝင်ရောက်မှုမရှိခြင်း၊ စစ်မှန်သော အတွေ့အကြုံနှင့် သက်သေခံချက်မရှိခြင်းဖြစ်သည်။ ဤသည်မှာ အန္တရာယ်ရှိသည်မဟုတ်လော။ သင်သည် သမ္မာတရားကို မည်သည့်အခါမျှ လက်တွေ့မလုပ်လျှင်၊ အတွေ့အကြုံနှင့် သက်သေခံချက် တစ်ခုတစ်လေ ကင်းမဲ့လျှင်၊ အချိန်ကျသောအခါ ဖော်ထုတ်ခံရပြီး ထုတ်ပယ်ခံရမည်ဖြစ်သည်။ အတွေ့အကြုံနှင့် သက်သေခံချက်မရှိသောလူတို့သည် ဘုရားအိမ်တော်တွင် မည်သို့အသုံးဝင်သနည်း။ ၎င်းတို့သည် မည်သည့်တာဝန်ကိုမဆို ညံ့ဖျင်းစွာ ပြုလုပ်ကြမည်မှာ သေချာသည်။ မည်သည့်အရာကိုမျှ ကောင်းမွန်စွာ မလုပ်ဆောင်နိုင်ပေ။ ၎င်းတို့သည် အမှိုက်များသာ မဟုတ်လော။ လူတို့သည် ဘုရားကို နှစ်များစွာ ယုံကြည်ပြီးနောက် သမ္မာတရားကို မည်သည့်အခါမျှ လက်တွေ့မလုပ်ဆောင်လျှင် ၎င်းတို့သည် မယုံကြည်သူများထဲတွင် ပါဝင်သည်။ ဆိုးယုတ်သည်။ သင်သည် သမ္မာတရားကို မည်သည့်အခါမျှ လက်တွေ့မလုပ်ဆောင်လျှင်၊ သင်၏ ပြစ်မှားမှုများသည် အစဉ်ပို၍ များပြားလာလျှင် သင်၏အဆုံးသတ်သည် သတ်မှတ်ပြီးဖြစ်သည်။ သင်၏ ပြစ်မှားမှုအားလုံး၊ သင်လျှောက်သည့် မှားယွင်းသောလမ်းကြောင်း၊ နောင်တရရန် ငြင်းဆန်မှု၊ ဤအရာအားလုံးသည် မကောင်းမှုအမြောက်အများအဖြစ် စုပေါင်းသွားသည်ကို ရှင်းလင်းစွာ မြင်နိုင်သည်။ ထို့ကြောင့် သင်၏ အဆုံးသတ်မှာ သင်သည် ငရဲသို့ကျမည်၊ အပြစ်ဒဏ်ပေးခံရမည်ဖြစ်သည်။ ဤသည်မှာ အသေးအဖွဲကိစ္စတစ်ခုဟု သင်တို့ ထင်သလော။ သင်သည် အပြစ်ဒဏ်ပေးခြင်းမခံရသေးလျှင် ဤသည်မှာ မည်မျှကြောက်စရာကောင်းသည်ကို သိမည်မဟုတ်ပေ။ ထိုနေ့ရက်ရောက်လာပြီး ဘေးဒုက္ခကို သင် အမှန်တကယ် ရင်ဆိုင်ရသောအခါ၊ သေခြင်းနှင့် ရင်ဆိုင်ရသောအခါ နောင်တရရန် အလွန်နောက်ကျသွားလိမ့်မည်။ ဘုရားအပေါ် သင်၏ ယုံကြည်ခြင်းတွင် သင်သည် သမ္မာတရားကို လက်မခံလျှင်၊ ဘုရားသခင်ကို နှစ်များစွာ ယုံကြည်ခဲ့သော်လည်း သင့်တွင် ပြောင်းလဲခြင်းမရှိလျှင်၊ နောက်ဆုံးအကျိုးဆက်မှာ သင်သည် ထုတ်ပယ်ခံရမည်၊ စွန့်ပစ်ခံရမည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) “လူတို့သည် ဘုရားသခင်၏ နှုတ်ကပတ်တော်များနှင့်အညီ ဆောင်ရွက်ပြုမူသည့်အခါမှသာ မှန်ကန်သော အခြေခံအုတ်မြစ်ရှိသည်။ ၎င်းတို့သည် ဘုရားသခင်၏ နှုတ်ကပတ်‌တော်များအတိုင်း ပြုမူနေထိုင်ခြင်းမရှိဘဲ ကောင်းစွာပြုမူဖို့ ဟန်ဆောင်ခြင်းအပေါ်သာ အာရုံစိုက်လျှင်၊ အကျိုးဆက်အနေဖြင့် ၎င်းတို့သည် လူကောင်းများ ဖြစ်လာနိုင်သလော။ လုံးဝ မဖြစ်နိုင်ပေ။ ကောင်းသောအပြုအမူသည် လူတို့၏ အနှစ်သာရကို မပြောင်းလဲနိုင်ပေ။ သမ္မာတရားနှင့် ဘုရားနှုတ်ကပတ်တော်များကသာ လူတို့၏ စိတ်သဘောထားများ၊ အတွေးများ၊ ထင်မြင်ချက်များကို ပြောင်းလဲနိုင်ပြီး ၎င်းတို့၏ အသက်ဖြစ်လာနိုင်သည်။...လူတို့စကားနှင့် လုပ်ရပ်များ၏ အခြေခံအကြောင်းရင်းသည် မည်သည့်အရာ ဖြစ်သင့်သနည်း။ ဘုရားသခင်၏ နှုတ်ကပတ်တော်များ ဖြစ်သည်။ သို့ဆိုလျှင် လူတို့၏ စကားနှင့် လုပ်ရပ်များအတွက် ဘုရားသခင်၏ သတ်မှတ်ချက်များနှင့် စံနှုန်းများမှာ အဘယ်နည်း။ (ထိုအရာများသည်လူတို့အဖို့ အပြုသဘောဆောင်ရမည် ဖြစ်သည်။) မှန်ပေသည်။ အခြေခံအကျဆုံးအားဖြင့် သင်သည် သမ္မာတရားကို ပြောရမည်၊ ရိုးသားစွာ စကားပြောပြီး အခြားသူများကို အကျိုးပြုရမည် ဖြစ်သည်။ အနည်းဆုံးအနေဖြင့် စကားသည် လူတို့ကို တည်ဆောက်ပေးရမည်ဖြစ်ပြီး လှည့်စားရမည်မဟုတ်၊ လူတို့၏ အားနည်းချက်များကို မလှောင်ရ၊ မလှည့်စားရ၊ မသရော်ရ၊ မစော်ကားရ၊ ဘောင်မခတ်ရ၊ မနာကျင်စေရ၊ မဖော်ထုတ်ရ၊ သို့မဟုတ် လူတို့ကို မလှောင်ပြောင်ရပေ။ ဤသည်မှာ ပုံမှန် လူ့သဘာဝ၏ ဖော်ပြချက်ဖြစ်သည်။ လူ့သဘာဝ၏ သူတော်ကောင်းတရား ဖြစ်သည်။...ထို့အပြင် အထူးဖြစ်ရပ်များတွင် အခြားသူများအနေဖြင့် သမ္မာတရားနှင့်ဆိုင်သော အသိကို ရရှိကာ နောင်တရလိုစိတ်ရှိဖို့အလို့ငှာ သူတို့၏ အမှားများကို တိုက်ရိုက်ဖော်ထုတ်ပြီး ကိုင်တွယ်ဖြေရှင်းကာ ပြုပြင်ဖို့ လိုအပ်သည်။ ထိုအခါမှသာ မျှော်လင့်ထားသော အကျိုးကို ရရှိပေသည်။ ဤသို့လက်တွေ့လုပ်ဆောင်ခြင်းနည်းလမ်းသည် လူတို့အတွက် အလွန်အကျိုးဖြစ်သည်။ ဤသည်မှာ ၎င်းတို့အတွက် တကယ့်အကူအညီဖြစ်ပြီး ၎င်းတို့အတွက် အပြုသဘောဆောင်သည် မဟုတ်လော။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်း အဓိပ္ပာယ် (၃)) ဘုရားနှုတ်ကပတ်တော်တွေကြောင့် ကျွန်မလည်း လန့်သွားတယ်။ လူတစ်ယောက်ဟာ အခြေအနေတွေ တစ်ခုပြီးတစ်ခုအတွင်းမှာ ကိုယ်ကျိုးကိုပဲ ထိန်းသိမ်းဖို့ ရွေးချယ်ပြီး၊ သမ္မာတရားကို ဘယ်တော့မှ လက်တွေ့မလုပ်ဆောင်ဘူးဆိုရင်၊ သူတို့ဆီမှာ ပြစ်မှားခြင်းတွေ ပိုပိုပြီး စုပုံလာလိမ့်မယ်။ နောက်ဆုံးမှာ စေ့စေ့စပ်စပ် ဖော်ထုတ်ခံရပြီး၊ ဘုရားရဲ့ဖယ်ရှားခြင်းကို ခံရလိမ့်မယ်။ ကိုယ့်ညီအစ်ကိုမောင်နှမတွေရဲ့ လုံခြုံမှု ခြိမ်းခြောက်ခံရပြီး၊ အသင်းတော်ရဲ့အလုပ်လည်း ထိခိုက်နေတာကို မြင်မိတဲ့အချိန်မှာတောင်၊ ကျွန်မက စည်းမျဉ်းတွေကို မထိန်းသိမ်းခဲ့ဘူး။ အသင်းတော်ရဲ့အလုပ်ကို မကာကွယ်ခဲ့ဘူး။ အဲဒီအစား လူကောင်းတစ်ယောက်ဆိုတာမျိုး ဖြစ်အောင် အမြဲကြိုးစားနေမိတယ်။ ကျွန်မက သူများတွေရဲ့လေးစားထောက်ခံမှုကို ရခဲ့တယ်ဆိုရင်တောင်၊ ဘုရားရဲ့အမြင်မှာ ကျွန်မက မကောင်းမှုလုပ်တဲ့သူပဲ။ နောက်ဆုံးမှာ ဘုရားရဲ့ရွံရှာခြင်းကို ခံရပြီး၊ အပြစ်ဒဏ်ပေးခံရလိမ့်မယ်။ ကျွန်မလည်း ဒီအကျိုးဆက်တွေကို နားလည်မိတဲ့အချိန်မှာ ကြောက်သွားတာပေါ့။ ကိုယ့်ရဲ့ လွဲမှားတဲ့ လိုက်စားမှုကို ပြုပြင်ဖို့လည်း အသင့်ပြင်မိတယ်။ ဘုရားနှုတ်ကပတ်တော်တွေက မှန်ကန်တဲ့ လက်တွေ့လုပ်ဆောင်မှု လမ်းကြောင်းကိုလည်း ပြပေးလိုက်တာပါ။ ဘုရားနှုတ်ကပတ်တော်တွေနဲ့အညီ ပြုမူပြောဆိုခြင်းအားဖြင့်သာ ကျွန်မတို့က အကျိုးခံစားရပြီးတော့၊ သူများတွေကိုလည်း စာရိတ္တမြှင့်ပေးနိုင်မယ်။ ကျွန်မတို့အနေနဲ့ ဘယ်လိုပြောဆိုတယ်၊ လေသံပြင်းပြင်း လေသံပျော့ပျော့နဲ့ ပြောဆိုတတ်လား၊ ဒါမှမဟုတ် ကိုယ့်စကားတွေက ဘယ်လို လိမ္မာပါးနပ်သလဲဆိုတာတွေက အရေးမကြီးပါဘူး။ အရေးကြီးဆုံးက ညီအစ်ကိုမောင်နှမတွေအတွက် စာရိတ္တမြင့်မားစေတဲ့ နည်းလမ်းမျိုးနဲ့ ပြောဆိုဖို့ပါပဲ။ သမ္မာတရားကို လက်ခံနိုင်တဲ့၊ သင့်တော်တဲ့လူတစ်ယောက် ဖြစ်နေသရွေ့၊ ကျွန်မတို့က သူတို့ကို မေတ္တာနဲ့ ကူညီသင့်တယ်။ သူတို့က သမ္မာတရားကို နားမလည်ဘူး၊ အလုပ်ကိုလည်း ထိခိုက်စေတယ်ဆိုရင်၊ ကျွန်မတို့က လမ်းပြမှုနဲ့ အထောက်အပံ့ပေးဖို့အတွက် သူတို့ကို မိတ်သဟာယဖွဲ့ပေးလို့ရတယ်။ မိတ်သဟာယပေးပြီးတဲ့နောက်မှာ အမှန်တကယ် တိုးတက်မှု မရှိသေးဘူးဆိုရင်၊ ကျွန်မတို့က သူတို့ပြဿနာရဲ့ အနှစ်သာရကို ဖော်ထုတ်ပြရင်း၊ ကိုင်တွယ်ဖြေရှင်းပြီး ပြုပြင်ပေးနိုင်တယ်။ အဲဒါက ပြင်းထန်သလိုရှိတယ်၊ လူတွေရဲ့ခံစားချက်တွေကို လျစ်လျူရှုတယ်လို့ ထင်ရတယ်ဆိုရင်တောင်၊ ဒီလိုပြုမူပုံနည်းလမ်းက သူတို့ကို အမှန်တကယ် အကျိုးပြုနိုင်တယ်၊ ထောက်ပံ့ပေးနိုင်တယ်။ သူတို့တွေက အသင်းတော်ရဲ့အလုပ်ကို နှောင့်ယှက်နေတဲ့ အန္တိခရစ်တွေ၊ မကောင်းမှုလုပ်တဲ့သူတွေ ဖြစ်နေရင်လည်း၊ အသင်းတော်ရဲ့အလုပ်ကို ထိန်းသိမ်းဖို့နဲ့ ညီအစ်ကိုမောင်နှမတွေ လှည့်စားနှောင့်ယှက် မခံရအောင် ကာကွယ်ဖို့အတွက်၊ အဲဒီလူတွေကို ဖော်ထုတ်ဟန့်တားဖို့ဖြစ်ဖြစ်၊ ကိုယ့်အထက်လူကြီးတွေဆီ တိုင်ကြားဖို့ဖြစ်ဖြစ်၊ ကျွန်မတို့က မားမားရပ်တည်သင့်တယ်။ အဲဒီလိုလုပ်ခြင်းအားဖြင့်သာ ကျွန်မတို့က သမ္မာတရားကို တကယ် လက်တွေ့လုပ်ဆောင်နေတာ။ စစ်မှန်တဲ့ လူ့သဘာဝနဲ့ ကြင်နာမှုကို ထင်ရှားစေတာပါ။ ကျွန်မလည်း ကိုယ့်မှာရှိတဲ့ မှားယွင်းတဲ့အမြင်တစ်ခုကို ပြင်ခဲ့ရသေးတယ်။ စည်းမျဉ်းတွေ ချိုးဖောက်တဲ့အတွက် လူတစ်ယောက်ကို တိုင်ကြားတယ်ဆိုတာ အတင်းပြောတာပဲ၊ နောက်ကျော ဓားနဲ့ထိုးတာပဲ၊ သစ္စာမဲ့တာပဲဆိုပြီး ကျွန်မက ထင်ခဲ့တာပါ။ ဒါက လွဲမှားတဲ့အမြင်တစ်ခုပဲ။ အဲဒီလိုလုပ်တာက တကယ်တော့ အသင်းတော်ရဲ့အလုပ်ကို ကာကွယ်တာပါ။ ကောင်းမှုတစ်ခုပါ။ အမှန်တကယ်တော့ ညီအစ်ကိုမောင်နှမတွေကို ချုပ်ကိုင်နေတဲ့၊ ထိခိုက်နေစေတဲ့ ပြဿနာတစ်ခုက လိမင်မှာ ရှိနေမှန်း ကျွန်မ မြင်မိတဲ့အချိန်မှာ၊ ဒါက အသင်းတော်ရဲ့အလုပ်နဲ့ သက်ဆိုင်တဲ့ စည်းမျဉ်းကိစ္စတစ်ခုဆိုတော့၊ ကျွန်မအနေနဲ့ အဲဒါကို အထက်ကခေါင်းဆောင်ဆီ ချက်ချင်း ပြောဆိုခဲ့သင့်တာပါ။ တိုင်တောင် တိုင်ကြားခဲ့သင့်တာ။ ဒါက နောက်ကျောကို ဓားနဲ့ထိုးနေတာ မဟုတ်ပါဘူး။ အသင်းတော်ရဲ့အလုပ်ကို ကာကွယ်နေတာပါပဲ။ ဒါကို သဘောပေါက်ပြီးတော့မှ၊ ကိုယ့်ရဲ့ပူပန်မှုတွေ တော်တော်များများက ပျောက်ကွယ်သွားတယ်။ ပိုပြီး စိတ်သက်သာရာရသွားတယ်။

နောက်ပိုင်းမှာ ညီအစ်ကိုတစ်ယောက်က အမြဲတစေ လျော့ရိလျော့ရဲ လုပ်နေတယ်၊ အခက်အခဲမှန်သမျှ ရှောင်နေတယ်လို့ တစ်ယောက်က တိုင်တယ်။ တခြားသူတွေကလည်း ဒါကို ထောက်ပြကြတော့၊ သူ့ကို လေးငါးကြိမ်လောက် ကိုင်တွယ်ဖြေရှင်းပြီးတော့လည်း၊ သူက လုံးဝ လက်ခံမလာသေးဘူး။ ကျွန်မတို့လည်း စည်းမျဉ်းတွေအပေါ် အခြေခံပြီး၊ သူကတော့ ထုတ်ပယ်ဖို့ လိုတယ်၊ သူ့ကိုယ်သူ ဆင်ခြင်နိုင်အောင်၊ သူ့ပြဿနာတွေကို ကျွန်မတို့က ရှင်းရှင်းလင်းလင်း ဆွေးနွေးသင့်တယ်လို့ ဆုံးဖြတ်ကြတယ်။ အဲဒီအချိန်မှာ ကျွန်မ စဉ်းစားတယ်၊ “လူတစ်ယောက်ရဲ့ပြဿနာတွေကို ခွဲခြားသုံးသပ်တယ်ဆိုတာ အဲဒီလူကို စော်ကားသလို ဖြစ်နိုင်တယ်။ ငါ့တွဲဖက်ကိုပဲ သူနဲ့ မိတ်သဟာယပေးခိုင်းလိုက်တာ အဆင်ပြေနိုင်တယ်။ ငါလည်း ကင်းကင်းရှင်းရှင်း နေလို့ရတယ်။ မဟုတ်ရင် သူက ငါ့အပေါ် မကောင်းတဲ့ အထင်အမြင် ရှိလာနိုင်တယ်” ပေါ့။ ဒါပေမဲ့ ကျွန်မက ကိုယ့်အဆင့်အတန်းနဲ့ ပုံရိပ်ကို ကာကွယ်ဖို့၊ ထပ်ပြီး ကြိုးစားနေပြန်ပြီဆိုတာ ရုတ်တရက် နားလည်သွားတယ်။ ဘုရားနှုတ်ကပတ်တော်တွေကို ပြန်သတိရလိုက်တယ်။ ဘာတွေလဲဆိုတော့၊ “မိမိတို့၏ တာဝန်ကို ဖြည့်ဆည်းနေသည့်သူများ အားလုံးအတွက်မူ၊ သမ္မာတရားကို ၎င်းတို့၏နားလည်ခြင်းသည် မည်မျှ နက်နဲပါစေ၊ သို့မဟုတ် မည်မျှပေါ့တန်ပါစေ သမ္မာတရား စစ်မှန်မှုထဲသို့ ဝင်ရောက်ဖို့ အရိုးရှင်းဆုံး လက်တွေ့လုပ်ဆောင်ခြင်း နည်းလမ်းမှာ အရာအားလုံး၌ ဘုရားသခင့် အိမ်တော်၏ အကျိုးစီးပွားများကို တွေးဖို့ရန်နှင့် တစ်ကိုယ်ကောင်းဆန်သော စိတ်ဆန္ဒများ၊ တစ်ဦးချင်းစီ၏ ရည်ရွယ်ချက်များ၊ ကြံရွယ်ချက်များ၊ မာနနှင့် ဂုဏ်အဆင့်အတန်းတို့ကို လက်လွှတ်ဖို့ ဖြစ်သည်။ ဘုရားသခင့် အိမ်တော်၏ အကျိုးစီးပွားများကို ဦးစားပေးလော့— ဤသည်မှာ အနည်းဆုံး လုပ်ဆောင်သင့်သည့် အရာဖြစ်၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာလွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေက ကျွန်မကို လက်တွေ့လုပ်ဆောင်မှုလမ်းတစ်ခု ပြပေးတာပါ။ ပြဿနာတွေနဲ့ ရင်ဆိုင်ရပြီဆိုရင်၊ ကျွန်မတို့က ကိုယ့်ဆန္ဒတွေနဲ့ ဂုဏ်ဒြပ်ကို ဘေးဖယ်ထားရမယ်။ အသင်းတော်ရဲ့အကျိုးကို ဦးစားပေးရမယ်။ ဘုရားအလိုတော်ကို အလေးထားရမယ်။ ဒါက ပွင့်လင်းရိုးရှင်းတဲ့ တစ်ခုတည်းသော ပြုမူလုပ်ဆောင်ပုံပဲ။ ဘုရားရဲ့ချီးကျူးခြင်းကိုလည်း ခံရလိမ့်မယ်။ ကျွန်မလည်း ဘုရားရဲ့တောင်းဆိုချက်တွေကို နားလည်မိမိချင်း၊ တက်ကြွသွားတယ်။ အဲဒါနဲ့ ဘုရားနှုတ်ကပတ်တော်တွေနဲ့အညီ အဲဒီညီအစ်ကိုရဲ့အပြုအမူကို အသေးစိတ် ခွဲခြားသုံးသပ်တယ်။ ဒီလိုမျိုး လက်တွေ့လုပ်ဆောင်ပြီးသွားတော့၊ ကျွန်မ တော်တော်ကို ငြိမ်းငြိမ်းချမ်းချမ်း ဖြစ်သွားတာ။ သမ္မာတရားကို လက်တွေ့လုပ်ဆောင်ခြင်းအားဖြင့်သာ ကျွန်မတို့အနေနဲ့ စစ်မှန်တဲ့ ငြိမ်းချမ်းပျော်ရွှင်မှုကို ရနိုင်တယ်လို့ နားလည်သွားတယ်။

ဒီအတွေ့အကြုံနောက်ပိုင်းမှာ ကျွန်မလည်း ဘုရားရှင်ကို ကျေးဇူးတင်မဆုံး ဖြစ်ခဲ့ရတယ်။ ဖော်ရွေပျူငှာတတ်ခြင်းအပေါ် အစဉ်အလာယဉ်ကျေးမှုရဲ့ အလေးထားမှုက ဘယ်လို အဓိပ္ပာယ်မဲ့တယ်၊ လူတွေအပေါ် ဘယ်လိုထိခိုက်မှု ဖြစ်စေတယ်ဆိုတာကို၊ ကျွန်မ မြင်လာအောင် ဘုရားရဲ့နှုတ်ကပတ်တော်က ကူညီခဲ့တာပါ။ အစဉ်အလာယဉ်ကျေးမှုရဲ့ ချုပ်ချယ်မှုတွေကို ချိုးဖောက်ထွက်ရာကနေ ရလာတဲ့ လွတ်လပ်ငြိမ်းအေးမှုတွေကိုလည်း ကျွန်မကို တွေ့ကြုံခံစားခွင့်ပေးခဲ့တာပါ။ ဘုရားရဲ့ကယ်တင်ခြင်းအတွက် ကျေးဇူးတော်ကို ချီးမွမ်းပါတယ်။ 


၃၂။ သမ္မာတရားအပေါ် သစ္စာရှိပါ။ စိတ်ခံစားချက်အပေါ် သစ္စာမရှိပါနှင့်

ကျားဟောင် တရုတ်နိုင်ငံ

ဇူလိုင်၊ ၂၀၁၇ခုနှစ်မှာ ခေါင်းဆောင်တစ်ယောက်ဆီကနေ ကျွန်မ စာစောင်ရတယ်။ အသင်းတော်က မယုံကြည်သူတွေကို ရှင်းထုတ်နေတယ်လို့ပြောပြီး ကျွန်မမောင်ရဲ့ အပြုအမူအကြောင်းကို ကျွန်မကို ရေးခိုင်းတယ်။ ကျွန်မ တော်တော်အံ့သြသွားပြီး စိတ်လှုပ်ရှားသလိုဖြစ်သွားတယ်။ သူတို့ ကျွန်မမောင်ကို နှင်ထုတ်ချင်တာလားပေါ့။ ဒီလိုမဟုတ်ရင် ကျွန်မကို ဘာလို့ သူ့အကြောင်းရေးခိုင်းမှာလဲပေါ့။ သူက အားလပ်ချိန်မှာ ဘုရားနှုတ်ကပတ်တော်တွေမဖတ်ဘူး၊ စုဝေးပွဲတွေမတက်ဘူး။ ဒါပေမဲ့ သူ့သူငယ်ချင်းတွေနဲ့ အမြဲတမ်း အပြင်ထွက်ပျော်ပါးနေပြီး မကောင်းတဲ့ ရေပန်းစားမှုတွေနောက်လိုက်နေတယ်၊ ယုံကြည်ခြင်းကိစ္စတွေမှာ ဘာစိတ်ဝင်စားမှုမှ မရှိဘူးဆိုတာ ကျွန်မသိတယ်။ ကျွန်မကိုလည်း ဘာသာရေးအပေါ်မှာ အရမ်းအာရုံမစိုက်ဖို့၊ သူ့လိုပဲ လောကထဲကို ထွက်ဖို့ သူက ပြောတယ်။ ကျွန်မက သူနဲ့ မိတ်သဟာယဖွဲ့တယ်။ ဒါပေမဲ့ နားမထောင်ဘူး။ စိတ်ဆိုးပြီးတော့တောင် ပြောတယ်။ “တော်ပါတော့။ နင်က အမြဲတမ်းဒီအကြောင်းတွေပဲ ပြောနေတယ်။ ငါဂရုမစိုက်ဘူး” တဲ့။ ပြီးတော့ သူက အိပ်ရာထဲပဲ ဝင်သွားတယ်။ ညီအစ်ကိုမောင်နှမတွေက သူ့ကို ခဏခဏ မိတ်သဟာယဖွဲ့ပေးကြပြီး ဘုရားနှုတ်ကပတ်တော်ကိုဖတ်ပြီး စုဝေးပွဲတွေသွားဖို့ အကြံဉာဏ်ပေးကြတယ်။ ဒါပေမဲ့ သူက လက်မခံဘူး။ သူက ဘုရားနောက်လိုက်ရတာ စိတ်ကျဉ်းကြပ်တယ်၊ စုဝေးဖို့အတွက် သူက အမြဲတမ်းအချိန်ယူနေရတယ်ဆိုပြီး ပြောတယ်။ သူက အစကတည်းက ကျွန်မတို့အမေကို အလိုက်အထိုက်နေပေးဖို့အတွက် အသင်းတော်ကို စိတ်မပါဘဲ ဝင်ခဲ့တာ။ သူက အမြဲတမ်း ဒီလိုပဲ။ သူက တကယ်ပဲ မယုံကြည်သူဖြစ်တဲ့ပုံစံပါပဲ။ သူ့ကို အသင်းတော်ကနေ ထုတ်လိုက်ရင် ဒါက စည်းမျဉ်းတွေနဲ့ ညီမှာပဲ။ ဒါပေမဲ့ ကျွန်မတို့က အမြဲတမ်း ရင်းနှီးခဲ့ကြတယ်။ ကျွန်မတို့ငယ်ငယ်ကတည်းက သူက ကျွန်မအတွက် ကောင်းတဲ့အစားအစာတချို့ကို အမြဲတမ်းချန်ထားပေးတာ။ ပြီးတော့ တစ်ယောက်ယောက်က သူ့ကို ပေးတဲ့ပိုက်ဆံဘယ်လောက်ဖြစ်ဖြစ် တစ်ဝက်ကို ကျွန်မကို ပေးတယ်။ တစ်ခါတော့ ဆရာတစ်ယောက်က ကျောင်းမှာ ကျွန်မကို ကျောင်းဆင်းခွင့်မပေးတဲ့ ပြစ်ဒဏ်ပေးတယ်။ သူက အရမ်းစိတ်မကောင်းဖြစ်ပြီး ငိုတာ။ ကျွန်မတို့ရွာမှာ တခြားဘယ်မွေးချင်းကမှ ကျွန်မတို့လောက် မရင်းနှီးကြဘူး။ ဒီလိုစဉ်းစားမိပြီး ကျွန်မ သူ့ပြဿနာတွေကို မရေးနိုင်နေဘူး။ ဒီနှောင်ကြိုးကို ကျွန်မ မဖျက်ချင်ခဲ့ဘူး။ သူ့အပြုအမူနဲ့ပတ်သက်ပြီး ကျွန်မ ရိုးသားလိုက်ပြီး အသင်းတော်က အဆုံးမှာ သူ့ကို နှင်ထုတ်လိုက်ရင် ကယ်တင်ခြင်းအတွက် ဘာအခွင့်အရေးမှ သူ ရှိမှာမဟုတ်ဘူး။ ဒါဆိုရင် ကျွန်မက ရက်စက်ပြီး အကြင်နာမဲ့သလိုဖြစ်မှာမဟုတ်ဘူးလား။ သူ့အကြောင်းကို ကျွန်မရေးထားတာကို သူသိသွားပြီး ကျွန်မကို ဘယ်တော့မှ စကားမပြောတော့ဘူးဆိုရင် ဘယ်လိုလုပ်မလဲ။ နည်းနည်းပိုကောင်းတာတစ်ခုခုရေးဖို့ ကျွန်မ ဆုံးဖြတ်လိုက်တယ်။ သူက တစ်ခါတလေမှာ ဘုရားနှုတ်ကပတ်တော်ကို ဖတ်တယ်ပေါ့။ စုဝေးပွဲတွေ မသွားပေမဲ့ သူ့စိတ်နှလုံးထဲမှာ ယုံကြည်တယ်ပေါ့။ ဒါဆိုရင် သူ အချိန်နည်းနည်းရသွားမှာပဲ။ ပြီးရင် ခေါင်းဆောင်က ဒါကို မြင်ရင် သူနဲ့ထပ်ပြီး မိတ်သဟာယဖွဲ့ဖို့ များတယ်။ အသင်းတော်မှာနေဖို့ သူ အခွင့်အရေး ရချင်ရနိုင်တယ်ပေါ့။ ဒါပေမဲ့ ကျွန်မက သူ့အပြုအမူနဲ့ပတ်သက်ပြီး မရိုးမသားလုပ်ရင် ဒါက လိမ်ညာပြီး အမှန်ကို ဖုန်းကွယ်တာဖြစ်မှာပဲ။ ဒါက ညီအစ်ကိုမောင်နှမတွေကို အမြင်မှားစေပြီး အသင်းတော်အလုပ်ရဲ့ ပုံမှန်တိုးတက်မှုကို အနှောင့်အယှက်ပေးမှာပဲ။ တစ်ဖက်မှာက အသင်းတော်အလုပ်ရှိနေပြီး တခြားတစ်ဖက်မှာက ကျွန်မမောင်ရှိနေတယ်။ ဘာလုပ်ရမလဲပေါ့။ ကျွန်မ တော်တော်စိတ်မကောင်းဖြစ်နေပြီး တာဝန်ထမ်းဆောင်ဖို့အတွက် စိတ်မလျှော့နိုင်နေဘူး။ သူ့အကြောင်းရေးဖို့ စဉ်းစားမိရင် ကျွန်မစိတ်က ဗလာဖြစ်သွားပြီး ဘယ်လိုစရေးရမှန်းတောင်မသိဘူး။ ကျွန်မ စဉ်းစားလေလေ ကသောင်းကနင်းဖြစ်လေလေပဲ။ အဲဒါနဲ့ ကျွန်မ တိတ်တဆိတ်ဆုတောင်းလိုက်တယ်။ “ဘုရားသခင် သမီးမောင်အပေါ် အကဲဖြတ်ချက်မှာ သမီး မျှတမှုရှိချင်ပါတယ်။ ဒါပေမဲ့ အခု စိတ်ခံစားချက်ရဲ့ ချည်နှောင်ခြင်းကို ခံရပြီး သမီး မလုပ်နိုင်ပါဘူး။ သမီးရဲ့ ချဉ်းကပ်ပုံမှာ စိတ်ခံစားချက်ရဲ့ အုပ်စိုးခြင်းကို မခံရဘဲ ကိုယ်တော့်နှုတ်ကပတ်တော်နောက်လိုက်ဖို့ လမ်းပြတော်မူပါ” ဆိုပြီးတော့။

ဆုတောင်းပြီးတဲ့နောက်မှာ ဒီ ဘုရားနှုတ်ကပတ်တော်အပိုဒ်ကို ကျွန်မ ဖတ်တယ်။ “လုံးဝ မယုံကြည်သော မိမိတို့၏ ကလေးများနှင့် ဆွေမျိုးများကို ဘုရားကျောင်းထဲသို့ ဆွဲခေါ်လာသူများ အားလုံးသည် အလွန်တရာ အတ္တကြီးပြီး ၎င်းတို့သည် ကြင်နာမှုကို ထုတ်ဖော်ပြနေကြခြင်းသာ ဖြစ်သည်။ ဤလူများသည် ၎င်းတို့ ယုံကြည်သည် မယုံကြည်သည်ကို ပဓာနမထားဘဲ၊ ပြီးလျှင် ယင်းမှာ ဘုရားသခင်၏ အလိုတော် ဟုတ်သည် မဟုတ်သည်ကို ပဓာနမထားဘဲ၊ ချစ်ခင်ခြင်းအပေါ်သာ အာရုံစိုက်ကြသည်။ အချို့သည် မိမိတို့၏ ဇနီးများကို ဘုရားသခင်ရှေ့မှောက်သို့ ခေါ်ဆောင်လာကြသည်၊ သို့မဟုတ် မိမိတို့၏ မိဘများကို ဘုရားသခင် ရှေ့မှောက်သို့ ဆွဲခေါ်လာပြီး၊ ဤအရာနှင့်ပတ်သက်၍ သန့်ရှင်းသော ဝိညာဉ်တော်က သဘောတူသည်ဖြစ်စေ မတူသည်ဖြစ်စေ၊ သို့မဟုတ် ၎င်းတို့အထဲတွင် အမှုပြုနေသည်ဖြစ်စေ မပြုသည်ဖြစ်စေ၊ ၎င်းတို့သည် ဘုရားသခင်အတွက် ကျိုးကြောင်းမမြင်စွာ ‘ပင်ကိုစွမ်းရည် ရှိသည့် လူများအဖြစ် ခံယူသည်။’ ဤမယုံကြည်သူများ အပေါ် ကြင်နာမှုကို လက်ကမ်းပေးခြင်းမှ မည်သည့်အကျိုးကျေးဇူး ရနိုင်ခြေရှိသနည်း။ သန့်ရှင်းသော ဝိညာဉ်တော်၏မျက်မှောက် မပါရှိသော ၎င်းတို့သည် ဘုရားသခင် နောက်လိုက်ရန် ရုန်းကန်ကြလျှင်ပင်၊ ၎င်းတို့သည် တစ်ဦးတစ်ယောက်က ယုံကြည်မည်ကဲ့သို့ ကယ်တင်ခြင်းမခံရနိုင်ဆဲ ဖြစ်သည်။ ကယ်တင်ခြင်းကို ရရှိနိုင်သူတို့သည် ရရှိဖို့ အမှန်တကယ် လွယ်ကူသည် မဟုတ်ပေ။ သန့်ရှင်းသော ဝိညာဉ်တော်၏အမှုနှင့် စမ်းသပ်မှုများကို မကြုံရသေးသကဲ့သို့၊ လူ့ဇာတိခံ ဘုရားသခင်၏ စုံလင်စေခြင်းကို မခံရသေးသော သူတို့သည် စုံလင်စေခြင်း ခံရနိုင်စွမ်း လုံးဝ မရှိကြပေ။ သို့ဖြစ်ရာ ဘုရားသခင်ကို အမည်ခံအားဖြင့် စတင် လိုက်လျှောက်သည့် အခိုက်အတန့်မှ၊ ဤလူတို့သည် သန့်ရှင်းသော ဝိညာဉ်တော်၏မျက်မှောက် ကင်းမဲ့လေသည်။ ၎င်းတို့၏ အနေအထားများနှင့် တကယ့် အခြေအနေများအရ၊ ၎င်းတို့သည် တကယ်ကို စုံလင်စေခြင်း မခံရနိုင်ပေ။ ထိုသို့ဖြင့် သန့်ရှင်းသော ဝိညာဉ်တော်သည် ၎င်းတို့အပေါ် အားအင်များစွာ မစိုက်ထုတ်ရန် ဆုံးဖြတ်သကဲ့သို့၊ ၎င်းတို့ကို မည်သည့် အသိဉာဏ်ပွင့်လင်းစေခြင်းမျှ မပေးပေ၊ သို့မဟုတ် မည်သည့်နည်းနှင့်မျှ ၎င်းတို့ကို လမ်းမပြပေ။ သူသည် ၎င်းတို့ကို အတူတကွ လိုက်လျှောက်ရုံမျှသာ ခွင့်ပြုပြီး ၎င်းတို့၏ရလဒ်ကို နောက်ဆုံးတွင် ထုတ်ဖော်ပြလိမ့်မည်- ဤသည်မှာ လုံလောက်ပေ၏။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်”) ကျွန်မမောင်ကို အသင်းတော်မှာထားပြီး ကယ်တင်ခြင်းရဖို့ အခွင့်အရေးကို သူ့ကိုပေးဖို့အတွက် သူ့အကြောင်းကို ကောင်းတာတွေပြောချင်တာဟာ လိုရာဆွဲတွေးတာဖြစ်တယ်ဆိုတာ ဘုရားနှုတ်ကပတ်တော်ကနေ ကျွန်မ သိခဲ့ရတယ်။ ဘုရားနောက်ကို အမှန်တကယ် မလိုက်သူတွေ အမည်ခံသက်သက် ယုံကြည်သူတွေက ကယ်တင်ခြင်းမခံရနိုင်ဘူးဆိုတာ ဘုရားနှုတ်ကပတ်တော်က ကျွန်မတို့ကို ရှင်းရှင်းလင်းလင်း ပြောပြပါတယ်။ သမ္မာတရားကိုချစ်ပြီး လက်ခံနိုင်သူတွေကို ဘုရားက ကယ်တင်တယ်။ အဲဒီလိုလူမျိုးကသာ သန့်ရှင်းသောဝိညာဉ်တော်ရဲ့ တည်ရှိမှုနဲ့ အလုပ်ကို ရရှိနိုင်တယ်။ သမ္မာတရားကို နားလည်ပြီး ရရှိနိုင်တယ်။ အသက်စိတ်သဘောထားပြောင်းလဲနိုင်တယ်။ အဆုံးမှာ ဘုရားရဲ့ ကယ်တင်ခြင်းကို ခံရနိုင်ပြီး ကျန်ရှိနေနိုင်တယ်။ အနှစ်သာရအရ မယုံကြည်သူတွေက သမ္မာတရားကို လက်မခံနိုင်ဘူး။ မုန်းတီးကြတယ်။ သူတို့က သမ္မာတရားကို လုံးဝ လက်မခံဘူး။ သူတို့ယုံကြည်တာ ဘယ်လောက်ကြာပါစေ ဘဝအပေါ် သူတို့ရဲ့ ရှုထောင့်၊ အမြင်တွေနဲ့ တန်ဖိုးတွေက ဘယ်တော့မှ မပြောင်းလဲဘူး။ သူတို့က မယုံကြည်သူတွေလိုပါပဲ။ ဘုရားသခင်က သူတို့ကို အသိအမှတ်မပြုဘူး။ သန့်ရှင်းသောဝိညာဉ်တော်ရဲ့ ဉာဏ်အလင်းဖွင့်ပြမှု၊ လမ်းပြမှုကို ဘယ်တော့မှ မရဘူး။ သူတို့က အဆုံးထိ လိုက်လျှောက်နိုင်တယ်။ ဒါပေမဲ့ သူတို့စိတ်သဘောထားကို ဘယ်တော့မှ ပြောင်းလဲမှာမဟုတ်ဘူး။ ကယ်တင်ခြင်းမခံရနိုင်ဘူး။ ကျွန်မမောင်အကြောင်းကို စဉ်းစားကြည့်တော့ သူက သမ္မာတရားကို မချစ်ဘူး။ မုန်းတီးတယ်။ သူက မယုံကြည်သူတွေနဲ့ အမြဲတမ်း ပါတီလုပ်နေပြီး ဘုရားနှုတ်ကပတ်တော်ကို မဖတ်ဘူး။ စုဝေးပွဲတွေ မသွားဘူး။ ဘာမှ ရစရာမရှိဘူးလို့ ထင်ပြီး တာဝန်ကိုလည်း သူက မထမ်းဆောင်ချင်ဘူး။ ယုံကြည်ခြင်းအသက်တာက ပျင်းစရာကောင်းတယ်၊ ယုံသည်ဖြစ်စေ၊ မယုံသည်ဖြစ်စေ အတူတူပဲလို့ သူက အမြဲတမ်းစောဒကတက်တယ်။ ဘယ်သူ့ရဲ့ မိတ်သဟာယကိုမှ သူက နားမထောင်ဘူး။ မိတ်သဟာယတွေအများကြီးပြောရင် သူက စိတ်ရှုပ်တယ်။ သူ့အပြုအမူကို အခြေခံကြည့်ရင် သူက အမည်ခံယုံကြည်သူ၊ မယုံကြည်သူတစ်ယောက်ပဲ။ ဘုရားက သူ့ကို လုံးဝ အသိအမှတ်ပြုမှာမဟုတ်ဘူး။ သန့်ရှင်းသောဝိညာဉ်တော်ရဲ့အလုပ်ကို သူဘယ်တော့မှ ရမှာမဟုတ်ဘူး။ သမ္မာတရားအပေါ် နားလည်မှုကို ရမှာမဟုတ်ဘူး။ အသင်းတော်မှာ သူ့ကိုထားဖို့အတွက် ကျွန်မက သူ့ကို ဘယ်လောက်ကောင်းအောင်ပဲ ဖော်ပြနေပါစေ သူက ဘယ်တော့မှ ကယ်တင်ခြင်းခံရမှာမဟုတ်ဘူး။ သူက မယုံကြည်သူဖြစ်ပြီး ဘုရား သူ့ကို ကယ်တင်မှာမဟုတ်ဘူးဆိုတာ ကျွန်မ စိတ်ဆုံးဖြတ်ပြီးဆိုတော့ ကျွန်မ စိတ်ခံစားချက်ထဲမှာ ပိတ်မိနေပြီး အသင်းတော်မှာ သူနေရဖို့ သူ့ကို ကာကွယ်ရင် ဒါက ဘုရားကို ဆန့်ကျင်သလိုဖြစ်မှာမဟုတ်ဘူးလား။ ကျွန်မက အချက်အလက်တွေအပေါ် အခြေခံပြီး ကျွန်မ အကဲဖြတ်ချက်ကို မျှမျှတတ၊ တိတိကျကျ မရေးဘဲ သူများတွေကို အမြင်မှားစေတာကြောင့် အထုတ်ခံသင့်ရတဲ့သူက အချိန်မီ အထုတ်မခံရရင် ဒါက အသင်းတော်အလုပ်ကို နှောင့်နှေးစေမှာမဟုတ်ဘူးလား။ ကျွန်မ ခံစားချက်တွေကို လက်လွတ်ရမယ်၊ စည်းမျဉ်းတွေနောက်လိုက်ရမယ်၊ ကျွန်မမောင်အကြောင်းကို တိတိကျကျရေးရမယ်၊ ဒါကသာ ဘုရားအလိုတော်နဲ့ ကိုက်ညီမယ်ဆိုတာ ကျွန်မ သိခဲ့တယ်။ သူ့အပြုအမူအကြောင်းရေးပြီးတဲ့နောက်မှာ ကျွန်မစိတ်ထဲမှာ ပေါ့သွားပြီး အသင်းတော်က နောက်ဆုံးမှာ သူ့ကို ထုတ်လိုက်ပါတယ်။ အဲဒီရလဒ်ကို ကျွန်မ စိတ်ငြိမ်ငြိမ်နဲ့ လက်ခံနိုင်ခဲ့တယ်။ ဘုရားနှုတ်ကပတ်တော်ရဲ့ ဉာဏ်အလင်းဖွင့်ပြမှုနဲ့ လမ်းပြမှုကြောင့် ကျွန်မ စိတ်ခံစားချက်ကြောင့် ကျွန်မမောင်ကို မကာကွယ်ခဲ့ဘဲ သူ့ကို မျှမျှတတနဲ့ အရှိအတိုင်း အကဲဖြတ်နိုင်ခဲ့တယ်။ ဘုရားသခင်ကို ကျွန်မ တကယ် ကျေးဇူးတင်မိတယ်။

နောက်တော့ ၂၀၂၁ခုနှစ်၊ ဇူလိုင်လမှာ အသင်းတော်ခေါင်းဆောင်တစ်ယောက်က ကျွန်မကို ကျွန်မအမေအပေါ် အကဲဖြတ်ချက်တစ်ခုရေးခိုင်းတယ်။ ကျွန်မ စဉ်းစားတယ်။ သူက လတ်တလောမှာ စည်းမျဉ်းအပေါ် အခြေခံပြီး ဧဝံဂေလိကို မမျှဝေဘဲ အသင်းတော်ကို အန္တရာယ်ဖြစ်စေလုနီးပါး ဖြစ်ခဲ့တယ်။ သူများတွေက ပြဿနာကို ထောက်ပြတဲ့အခါမှာ သူက လက်မခံဘူး။ သူက အမှန်နဲ့အမှားကို မပြီးနိုင်အောင် စကားများနေပြီး သူတို့အတွက် စိတ်ကျဉ်းကျပ်စေတယ်။ သူက ဒီလိုမျိုး ပြဿနာတွေဖြစ်အောင်ဆွတာက ပထမအကြိမ်၊ ဒုတိယအကြိမ်လည်းမဟုတ်တော့ဘူး။ စုဝေးပွဲတစ်ခုမှာ ခေါင်းဆောင်က တခြားအစ်မတစ်ယောက်ကို ဘုရားနှုတ်ကပတ်တော်ဖတ်ခိုင်းတယ်။ သူ့ကိုမဖတ်ခိုင်းဘူး။ ခေါင်းဆောင်က သူ့ကို ဖိနှိပ်နေတယ်၊ အယောင်ဆောင်ခေါင်းဆောင်ဖြစ်တယ်လို့ သူက ပြောလာတယ်။ သူက စုဝေးပွဲတစ်ခုမှာ သက်သက်ပြဿနာရှာနေတာကို အစ်မတစ်ယောက်က သတိထားမိပြီး အသံကိုလျှော့ပြီး ပတ်ဝန်းကျင်ကို သတိထားဖို့ပြောတယ်။ အဲဒီအစ်မက အမှန်နဲ့အမှားအပေါ် မလိုအပ်ဘဲငြင်းခုံနေတယ်လို့ ကျွန်မ အမေကပြောပြီး အဲဒီအစ်မ အဲဒီလိုထပ်လုပ်ရင် သူက ပြန်မလာတော့ဘူး။ သူက ဘယ်အသေးအဖွဲကိစ္စကိုမဆို ငြင်းခုံနေပြီးတော့ စုဝေးပွဲတွေမှာ ပြဿနာရှာတဲ့သူတစ်ယောက်ပဲ။ သူက အသင်းတော်အသက်တာအပေါ် အနှောင့်အယှက်ဖြစ်နေပြီ။ သူများတွေက သူ့ကို ခဏခဏ မိတ်သဟာယဖွဲ့ပြီး ပြုပြင်ခဲ့ကြတယ်။ သူ့ကိုယ်သူအကြောင်းသိပြီး နောင်တရဖို့ မျှော်လင့်ပြီးတော့ပေါ့။ ဒါပေမဲ့ သူက ဘာကိုမှ နားမဝင်ဘူး။ သူက အမှန်ကိုတောင် လှည့်ပတ်ပြောခဲ့တယ်။ လူတွေက သူပြောခဲ့တဲ့ အမှားလေးတစ်ခုကို ဖမ်းပြောကြတယ်လို့ ပြောတယ်။ သူက သမ္မာတရားကို လက်မခံဘူး။ ဒါနဲ့ပတ်သက်ပြီး စည်းမျဉ်းတွေမှာ စုဝေးပွဲတွေအတွက် သူ့ကို အုပ်စုဘီမှာ ထားသင့်တယ်လို့ ပြောတယ်။ ညီအစ်ကိုမောင်နှမတွေရဲ့ အသင်းတော်အသက်တာကို ပိုအနှောင့်အယှက်ပေးပြီး ထိခိုက်တာတွေ သူ မလုပ်အောင်ပေါ့။ အသင်းတော်အတွက် သူ့အပေါ် ကျွန်မရဲ့ အကဲဖြတ်ချက်ကို တတ်နိုင်သမျှ အမြန်ဆုံးရေးရမယ်ဆိုတာ ကျွန်မ သိခဲ့တယ်။ ဒါပေမဲ့ သူများတွေက သူ့ကိုဘယ်လိုမြင်ကြလဲဆိုတဲ့အပေါ်မှာ သူက ဘယ်လောက်ဂရုစိုက်တယ်၊ သမ္မာတရားကို လက်ခံဖို့ သူ့ရဲ့ စိတ်မပါပုံနဲ့ သူ့ရဲ့ ပေါက်ကွဲတတ်တဲ့ ဒေါသအကြောင်းတွေကို စဉ်းစားမိတယ်။ သူက ပဋိပက္ခတွေမှာ ဝင်ပါလေ့ရှိပြီး သူ့ကိုဝေဖန်တဲ့ ဘယ်သူကိုမဆို မခေါ်တော့ဘူး။ သူ့အကြောင်းကို ကျွန်မရေးခဲ့တာကိုသိရင် သူက ခံနိုင်ပါ့မလား။ သူ့အကြောင်းကို ဒီလိုပြောတာက သူကိုယ်တိုင်ရဲ့ မိသားစုဖြစ်တယ်ဆိုတာ သူသိရင် သူ့အတွက် ရှက်စရာဖြစ်နေမလားပေါ့။ သူက စိတ်ဓာတ်ကျပြီး သူ့ယုံကြည်မှုကို စွန့်လွှတ်နိုင်တယ်ပေါ့။ ကျွန်မ တော်တော်စိတ်မကောင်းဖြစ်ပြီး သူ ကျွန်မအပေါ် ချစ်ခြင်းနဲ့ ဂရုစိုက်မှုပြခဲ့တဲ့နည်းလမ်းတွေအားလုံးကို စဉ်းစားနေမိတယ်။ ကျွန်မ ငယ်ငယ်တုန်းက ညသန်းခေါင်ကြီးမှာ ကိုယ်တွေအရမ်းပူနေတုန်းက သူ့ကျောပေါ်ကို ကျွန်မကိုတင်ပြီး နောက်တစ်ရွာမှာရှိတဲ့ ဆရာဝန်ဆီကိုသယ်သွားတယ်။ ကျွန်မ အရမ်းကိုယ်ပူနေတော့ ဆရာဝန်က ကျွန်မကို လက်မခံချင်ဘူး။ အဲဒါနဲ့ အဲဒီညမှာပဲ မြို့ဆေးရုံကိုကျွန်မကို သယ်သွားတယ်။ သူက ကျွန်မဘဝမှာ အရာရာကို အစီအစဉ်ကျအောင် ကူညီပေးခဲ့တယ်။ အသေးစိတ်အချက်တိုင်းကို ဂရုစိုက်ပေးတယ်။ သူက ကျွန်မကို မွေးခဲ့ပြီး ပြုစုပျိုးထောင်ပေးခဲ့တာ။ သူက ကျွန်မနဲ့ ဧဝံဂေလိဝေမျှပြီး ဘုရားရှေ့ကို ကျွန်မကို ခေါ်ဆောင်ပေးခဲ့တာ။ ကျွန်မ တာဝန်မှာ သူက ကူညီပံ့ပိုးပေးတတ်တယ်။ ကျွန်မအပေါ် အရမ်းကောင်းခဲ့တာလေ။ ကျွန်မက သူ့မကောင်းမှုကို၊ မယုံကြည်သူ အပြုအမူတွေကို ထုတ်ဖော်လိုက်ရင် ဒါဟာ ကျွန်မက အသိစိတ်မရှိတာမဟုတ်ဘူးလား။ သူ့အတွက် နစ်နာမှာမဟုတ်ဘူးလားပေါ့။ ကျွန်မက ကျွန်မအမေအတွက် အကဲဖြတ်ချက်ကို ကိုယ်တိုင်ရေးပြီး အသင်းတော်အသက်တာကို သူနှောင့်ယှက်နေတာကို ဖော်ထုတ်တာကို သူများတွေသိရင် ကျွန်မကိုယ်တိုင်ရဲ့အမေအပေါ် ရက်စက်တဲ့အတွက်ဆိုပြီး အဝေဖန်ခံရနိုင်တယ်။ သွေးအေးပြီး ကျေးဇူးမသိတတ်တဲ့ သမီးမိုက်လို့ ခေါ်နိုင်တယ်။ ကျွန်မအမေက သမ္မာတရားကို လက်ခံသူတစ်ယောက်မဟုတ်ဘူးဆိုတာ ကျွန်မ သိပါတယ်။ ဒါပေမဲ့ သူက ကျွန်မကို အရမ်းပဲ ဂရုစိုက်တာ။ ပြီးတော့ တကယ်တမ်းတော့လည်း သူက ကျွန်မအမေဖြစ်နေတယ်လေ။ အဲဒါနဲ့ ကျွန်မအမေအပေါ် အကဲဖြတ်ချက်ရေးဖို့ကို ရှောင်နေချင်ခဲ့တယ်။ ခေါင်းဆောင်က ကျွန်မကို ဆက်ပြီးဖိအားပေးတယ်။ ဒါပေမဲ့ ကျွန်မက လုပ်လိုက်မယ်လို့ သာမန်ပဲ ပြောထားတယ်။ ပြီးတော့ ဆက်ပြီး ရွှေ့ဆိုင်းထားတယ်။ အရင်တုန်းက ကျွန်မတို့က ယုံကြည်သူမိသားစုတွေဖြစ်ခဲ့ကြတယ်။ ပျော်စရာကောင်းပါတယ်။ ဓမ္မသီချင်းတွေဆိုပြီး အတူတူဆုတောင်းတယ်။ ဘုရားနှုတ်ကပတ်တော်ကိုဖတ်ပြီး ကျွန်မတို့ ခံစားချက်တွေအကြောင်းပြောကြတယ်။ တစ်ခါတလေမှာ ဒီအမှတ်တရတွေက ကျွန်မ စိတ်ထဲမှာ ပေါ်လာတယ်။ ဒါပေမဲ့ ကျွန်မမောင်က အထုတ်ခံလိုက်ရပြီ။ ပြီးတော့ ကျွန်မအမေက အုပ်စုဘီကို အပြောင်းခံရဖို့ ရင်ဆိုင်နေရပြီ။ ကျွန်မ တော်တော်စိတ်ဆင်းရဲပြီး ဒီအခြေအနေကို ဘယ်လိုရင်ဆိုင်ရမယ်ဆိုတာ မသိခဲ့ဘူး။ ဘယ်လိုက်စားမှုကိုမဆိုလုပ်ဖို့ ကျွန်မမှာ ယုံကြည်ခြင်းမရှိခဲ့ဘူး။ ကျွန်မတာဝန်အပေါ် ဘာစိတ်ခွန်အားမှ မရှိခဲ့ဘူး။ သူများတွေရဲ့ ပြဿနာတွေကို ကူညီဖို့အတွက် အားထုတ်မှုတစ်ခုခုကိုလုပ်ဖို့ တာဝန်ခံယူမှုမရှိခဲ့ဘူး။ ကျွန်မက စုဝေးပွဲတွေမှာ အလိုက်အထိုက်ပဲနေခဲ့တယ်။ စိတ်လွတ်နေပြီးတော့ ဘာကိုမှ မိတ်သဟာယမဖွဲ့နိုင်ဘူး။ ကျွန်မက အဲဒီလိုနဲ့ နေ့တိုင်းပဲ ဝတ်ကျေတန်းကျေလုပ်ပြီး တော်တော်ကို ဒုက္ခခံခဲ့ရတာ။ ကျွန်မက ကောင်းတဲ့ အခြေအနေမှာရှိမနေတာကို ကျွန်မသိခဲ့ပါတယ်။ အဲဒါနဲ့ ဘုရားရှေ့ကိုလာပြီး ဆုတောင်းခဲ့တယ်။ စိတ်ခံစားချက်ရဲ့ ဆွဲထားခြင်းကို မခံရဖို့အတွက် အဲဒီ အပျက်သဘောတရားတွေကနေ ထွက်ဖို့ လမ်းပြဖို့ ဘုရားကို ဆုတောင်းလိုက်တယ်။

နောက်ပိုင်းမှာ ဘုရားနှုတ်ကပတ်တော်နှစ်ပိုဒ်ကို ကျွန်မ ဖတ်တယ်။ “အဘယ်ပြဿနာများက စိတ်ခံစားချက်များနှင့် ဆက်နွှယ်သနည်း။ နံပါတ်တစ်မှာ သင်၏ကိုယ်ပိုင် မိသားစုကို သင်အကဲဖြတ်ပုံ၊ ၎င်းတို့ လုပ်သည့်အရာများကို သင်တုံ့ပြန်ပုံ ဖြစ်သည်။ ‘၎င်းတို့လုပ်ဆောင်သည့်အရာများ’ တွင် ၎င်းတို့သည် အသင်းတော်အလုပ်ကို ကြားဖြတ်ဝင်ရောက် နှောင့်ယှက်သောအခါ၎င်းတို့က လူများ၏ နောက်ကွယ်၌ ဝေဖန်ပုတ်ခတ်သည့်အခါ၊ မယုံကြည်သူများ၏ အမှုအရာများကို ၎င်းတို့ လုပ်ဆောင်သည့်အခါ စသည်တို့ ပါဝင်သည်။ သင်သည် သင့်မိသားစု လုပ်ဆောင်သည့်အရာများအပေါ် သမာသမတ်ကျနိုင်သလော။ သင့်ကို သင့်မိသားစုအား စာအရေးအသားဖြင့် အကဲဖြတ်ခိုင်းမည်ဆိုလျှင်၊ သင်၏စိတ်ခံစားချက်များကို ဘေးဖယ်ထားလျက်၊ ဓမ္မဓိဋ္ဌာန်ကျကျနှင့် မျှတစွာ သင် အကဲဖြတ်မည်လော။ ဤသည်မှာ မိသားစုဝင်များကို သင်မည်သို့ရင်ဆိုင်သင့်သည်ဆိုသည်နှင့် ဆက်နွှယ်သည်။ သင်နှင့် ရင်းနှီးခဲ့သည့်သူများ၊ သို့မဟုတ် သင့်ကို ယခင်က ကူညီခဲ့သည့်သူပေါ် သင် သံယောဇဉ်တွယ်တာသလော။ သင်သည် ၎င်းတို့၏ လုပ်ရပ်များနှင့် အပြုအမူတို့နှင့်ပတ်သက်၍ ဓမ္မဓိဋ္ဌာန်ကျကာ၊ သမာသမတ်ရှိပြီး တိကျမှန်ကန်မည်လော။ ၎င်းတို့က အသင်းတော်အလုပ်ကို နှောင့်ယှက်ပြီး ကြားဖြတ်ဝင်ရောက်သည်ကို သင်တွေ့ရသည့်အခါ၊ ၎င်းတို့အား သင် ချက်ချင်း တိုင်ကြားမည်လော၊ သို့မဟုတ် ဖော်ထုတ်မည်လော။” (အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း (၂)) “ဥပမာ၊ ဆိုကြပါစို့။ သင်၏ ဆွေမျိုးများ၊ သို့မဟုတ် မိဘများသည် ဘုရားသခင်ကို ယုံကြည်သူများဖြစ်ကြပြီး မကောင်းမှုပြုသောကြောင့်၊ ဝင်ရောက်စွက်ဖက်သောကြောင့်၊ သို့မဟုတ် သမ္မာတရားကို လုံးဝ လက်မခံသောကြောင့် ၎င်းတို့သည် ရှင်းလင်းခံရသည်။ အဘယ်ကြောင့်ဖြစ်သည်ကို နားမလည်ဘဲ သင်အလွန်အမင်း စိတ်မကောင်းဖြစ်ရလေသည်။ ဤသို့ဆိုလျှင် သင်သည် ဘုရားသခင်ကို ဆုတောင်းပြီး သမ္မာတရားကို ရှာဖွေသင့်သည်။ ဤဆွေမျိုးများသည် မည်သို့သောလူအမျိုးအစားဖြစ်သည်ကို ဘုရားနှုတ်ကပတ်တော်အပေါ် အခြေခံပြီး အကဲဖြတ်လော့။ သင်သည် သမ္မာတရားကို အမှန်တကယ်နားလည်လျှင် ၎င်းတို့ကို တိကျစွာ အဓိပ္ပာယ် သတ်မှတ်နိုင်လိမ့်မည်။ ထို့ကြောင့် ဘုရားသခင်သည် မည်သည့်အခါမျှ မမှားသည်ကို၊ ဖြောင့်မတ်သောဘုရားဖြစ်သည်ကို သင် မြင်လိမ့်မည်။ ဤသို့ဆိုလျှင် သင်သည် တိုင်တန်းညည်းညူခြင်း ရှိမည်မဟုတ်ပေ။ ဘုရားသခင်၏ အစီအစဉ်များကို နာခံနိုင်မည်ဖြစ်ပြီး သင်၏ ဆွေမျိုးများ၊ သို့မဟုတ် မိဘများကို ကာကွယ်ရန် ကြိုးစားလိမ့်မည်မဟုတ်ပေ။...ထို့ကြောင့် လူတို့သည် ဘုရားသခင်နှင့် သဟဇာတဖြစ်ခြင်းကို ရရှိဖို့ဆိုလျှင် ရှေးဦးစွာ အကြောင်းကိစ္စများအပေါ် ၎င်းတို့၏ အမြင်သည် ဘုရားသခင်၏ နှုတ်ကပတ်တော်များဖြင့် ကိုက်ညီရမည်။ လူများနှင့် အမှုအရာများကို ဘုရားနှုတ်ကပတ်တော်အပေါ် အခြေခံပြီး ရှုမြင်နိုင်ရမည်။ ဘုရားနှုတ်ကပတ်တော်များက သမ္မာတရားဖြစ်သည်ကို လက်ခံနိုင်ရမည်။ လူသား၏ ရိုးရာအယူအဆများကို ဘေးဖယ်ထားနိုင်ရမည်။ ဤသို့ဖြစ်သည့်အခါ သင်သည် မည်သည့်လူများ၊ သို့မဟုတ် အမှုကိစ္စများကို ရင်ဆိုင်ရပါစေ ဘုရားသခင်နှင့် တူညီသောအမြင်နှင့် ရှုထောင့်ကို ထိန်းသိမ်းနိုင်လိမ့်မည်။ ပြီးလျှင် သင်၏ အမြင်နှင့် ရှုထောင့်သည် သမ္မာတရားနှင့် ညီညွတ်လိမ့်မည်။ ဤသို့ဖြစ်လျှင် သင်၏ အမြင်များနှင့် လူတို့ကို သင်ချဉ်းကပ်သည့်နည်းသည် ဘုရားသခင်အတွက် ရန်လိုခြင်း ရှိမည်မဟုတ်ပေ။ ပြီးလျှင် သင်သည် ဘုရားသခင်အပေါ် နာခံခြင်းနှင့် ဘုရားသခင်နှင့် သဟဇာတဖြစ်ခြင်းကို စွမ်းဆောင်နိုင်လိမ့်မည်။ ဤသို့သောလူတို့သည် ဘုရားသခင်ကို မည်သည့်အခါမျှ အာခံနိုင်မည်မဟုတ်ပေ။ ၎င်းတို့သည် ဘုရားသခင်ရယူလိုသည့် လူများပင် ဖြစ်ကြသည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ပေါလု၏ သဘောသဘာဝနှင့် အနှစ်သာရကို ထိုးထွင်းသိမြင်နည်း”) ကျွန်မတို့က အကြောင်းကိစ္စတွေ၊ လူတွေကို ဇာတိပကတိဆိုင်ရာ၊ စိတ်ခံစားချက်ဆိုင်ရာ ရှုထောင့်ကနေ ကြည့်လို့မရဘူးဆိုတာ ဘုရားနှုတ်ကပတ်တော်က ကျွန်မကို ပြသခဲ့ပါတယ်။ ကျွန်မတို့ဟာ ဘုရားနှုတ်ကပတ်တော်နဲ့ သမ္မာတရားနဲ့အညီ သူတို့ရဲ့ သဘာဝနဲ့ အနှစ်သာရကို ရှင်းရှင်းလင်းလင်း ရိပ်စားမိရမယ်။ လူတွေကို ကျွန်မတို့က အဲဒီနည်းနဲ့ ကြည့်ရင် ချစ်ခင်မှုရဲ့ ထိန်းချုပ်ခြင်းကို မခံရဖို့များတယ်။ ကျွန်မက စိတ်ခံစားချက်ဆိုင်ရာ ရှုထောင့်ကနေပဲ အကြောင်းကိစ္စတွေကို အကဲဖြတ်နေပြီး သူက ကျွန်မအမေဖြစ်နေတာ၊ ကျွန်မကို ဘယ်လိုချစ်ပြီး ဂရုစိုက်တာဆိုတာတွေကို စဉ်းစားနေတော့ ဒီအကဲဖြတ်ချက်ကို ရေးဖို့ ဘောပင်ကို မကိုင်နိုင်ခဲ့ဘူး။ ဒါပေမဲ့ လူတွေရဲ့ သဘာဝနဲ့ အနှစ်သာရကို အခြေခံပြီး လူတွေအပေါ် ရိပ်စားမိဖို့လိုတယ်၊ ပြီးတော့ ဒါတွေကို ရှင်းရှင်းလင်းလင်းမြင်တာဟာ စည်းမျဉ်းတွေကို အသုံးချပြီး စိတ်ခံစားချက်တွေက စိုးမိုးတာကိုမခံရဖို့ တစ်ခုတည်းသောနည်းလမ်းဖြစ်တယ်လို့ ဘုရားက ပြောပါတယ်။ ဒါဆို ကျွန်မအမေက တကယ်တမ်း ဘယ်လိုလူမျိုးလဲ။ သူက ပုံမှန်ဆိုရင် တော်တော်စိတ်အားထက်သန်ပြီး နေ့စဉ်ဘဝမှာ ဂရုစိုက်မှုရှိပါတယ်။ ဒါပေမဲ့ ဒါက သူဟာ နွေးထွေးတဲ့ စိတ်နှလုံးရှိတယ်ဆိုတဲ့ သဘောသက်သက်ပဲ။ သူက ကျွန်မကို ဂရုစိုက်တယ်။ ဒါက အမေတစ်ယောက်ရဲ့ တာဝန်ကို ဖြည့်ဆည်းတဲ့သဘောသက်သက်ပဲ။ ဒါပေမဲ့ သဘာဝအရ သူက မာနကြီးတယ်။ သူ့ဂုဏ်သတင်းကို အရမ်းကို ကာကွယ်တတ်ပြီး သမ္မာတရားကို လုံးဝ လက်မခံဘူး။ သူ့ပြဿနာတွေကို ထောက်ပြပြီး သူ့ကို ဝေဖန်တဲ့ဘယ်သူမဆိုအပေါ် တစ်ဖက်သတ်အမြင်ဖြစ်ပြီး အတိုက်အခံဖြစ်တယ်။ ဒါကို စိတ်ကောက်တယ်။ အခြေအနေဆိုးတဲ့အခါမှာ သူက ချက်ချင်းပဲ သူတို့နဲ့ ပဋိပက္ခဖြစ်ပြီး သူ့ကို ဖော်ထုတ်တဲ့ဘယ်သူကိုမဆိုဆန့်ကျင်တယ်။ ဒါကြောင့် သူများတွေက စိတ်ကျဉ်းကျပ်ရတယ်။ သူ့အပြုအမူကို အခြေခံကြည့်ရင် သူက ညီအစ်ကိုမောင်နှမတွေနဲ့ဆက်ပြီး စုဝေးနေရင် သူက အသင်းတော်အသက်တာကို သေချာပေါက်နှောင့်ယှက်ပြီး သူများတွေရဲ့ အသက်ဝင်ရောက်မှုကို နှောင့်နှေးစေမှာပဲ။ စည်းမျဉ်းတွေနဲ့အညီ သူ့ကို အုပ်စုဘီကို ရွှေ့လိုက်ရင် လူတိုင်းက စုဝေးပွဲ ကောင်းကောင်းလုပ်နိုင်မယ်။ ပြီးတော့ အဲဒီအစီအစဉ်က သူ့အတွက် သတိပေးချက်တစ်ခုဖြစ်မယ်။ သူက တကယ်ပဲ ဆင်ခြင်ပြီး သူ့ကိုယ်သူသိရင် သူ့ဘဝအတွက် ကောင်းနိုင်တယ်။ ဒါပေမဲ့ သူက အတိုက်အခံလုပ်ရင်၊ ဒါကို လက်မခံရင်၊ ယုံကြည်ခြင်းကိုတောင် စွန့်ခွာရင် ဖော်ထုတ်ခံရပြီး ဖယ်ရှားခံရမှာပဲ။ ဒါဆိုရင် သူ့သဘာဝနဲ့ အနှစ်သာရကို၊ သူက ဂျုံပင်လား၊ တောပင်လားဆိုတာကို၊ သူနေတောင်နေသင့်ရဲ့လားဆိုတာကို ကျွန်မ ပိုပြီး ရှင်းရှင်းလင်းလင်းသိမှာပဲ။ အဲဒီအချိန်မှာ ဘုရားအလိုတော်ကို ကျွန်မ နားလည်ခဲ့တယ်။ ကျွန်မက ပိုင်းခြားသိမြင်မှုကိုရပြီး ဘုရားနှုတ်ကပတ်တော်တွေကို အခြေခံပြီး လူတွေရဲ့ သဘာဝနဲ့ အနှစ်သာရကို သိဖို့ သင်ယူဖို့အတွက် ကူညီပေးဖို့ ဘုရားက ဒီအခြေအနေကို ပြင်ဆင်ခဲ့တာပါ။ ကျွန်မလုပ်ရပ်တွေမှာ စိတ်ခံစားချက်ကို ဘေးချထားပြီး လူတွေကို စည်းမျဉ်းနဲ့အညီ ဆက်ဆံနိုင်ဖို့အတွက်ပေါ့။

နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မဖတ်တယ်။ “ဘုရားသခင်၌ မယုံကြည်သည့် ခုခံသူများ မဟုတ်ပါက၊ မည်သူသည် စာတန်ဖြစ်သနည်း၊ မည်သူတို့မှာ မကောင်းဆိုးဝါးများ ဖြစ်ပြီး၊ မည်သူတို့မှာ ဘုရားသခင်၏ ရန်သူများ ဖြစ်သနည်း။ ၎င်းတို့သည် ဘုရားသခင်ကို မနာခံသောသူများ ဖြစ်ကြသည် မဟုတ်လော။ ၎င်းတို့သည် ယုံကြည်ခြင်း ရှိသည်ဟု အခိုင်အမာ ပြောဆိုသော်လည်း သမ္မာတရား ကင်းမဲ့သောသူများ မဟုတ်လော။ ၎င်းတို့သည် ကောင်းချီးမင်္ဂလာများ ရရန်မျှ ကြိုးစားကြသော်လည်း၊ ဘုရားသခင်အတွက် သက်သေမခံနိုင်သူများ ဖြစ်ကြသည် မဟုတ်လော။ သင်သည် ယနေ့ ထိုမကောင်းဆိုးဝါးများနှင့် ရောနှောဆဲဖြစ်ပြီး ၎င်းတို့အပေါ် အသိတရားနှင့် ချစ်ခြင်းမေတ္တာ ထားရှိနေနိုင်ဆဲ ဖြစ်သည်၊ သို့သော် ဤကိစ္စတွင် သင်သည် စာတန်အပေါ် ကောင်းသော ရည်ရွယ်ချက်များကို လက်ကမ်း ပေးနေခြင်း မဟုတ်လော။ သင်သည် မကောင်းဆိုးဝါးများနှင့် တစ်တန်းတစ်စားတည်း မဟုတ်လော။ အကယ်၍ ဤနေ့ရက်များတွင် လူတို့သည် အကောင်းနှင့်အဆိုးကို ခွဲခြားနိုင်ခြင်း မရှိသေးသကဲ့သို့၊ ဘုရားသခင်၏အလိုကို ရှာဖွေရန် မည်သည့်ရည်ရွယ်ချက်မျှ မရှိဘဲ သို့မဟုတ် ဘုရားသခင်၏ ရည်ရွယ်ချက်များကို မိမိတို့ကိုယ်ပိုင်အဖြစ် မည်သည့်နည်းနှင့်မျှ လက်သင့်ခံနိုင်ခြင်း မရှိဘဲ၊ ဆက်လက်၍ ကျိုးကြောင်းမမြင်ဘဲ ချစ်တတ်ပြီး သနားကရုဏာစိတ်ရှိနေပါက၊ ၎င်းတို့၏ အဆုံးသတ်များသည် ပို၍ပင် စုတ်ချာလိမ့်မည်။ လူ့ဇာတိ၌ ရှိသော ဘုရားသခင်ကို မယုံကြည်သောသူ မည်သူမဆိုသည် ဘုရားသခင်၏ ရန်သူ ဖြစ်သည်။ သင်သည် ရန်သူအပေါ် အသိစိတ်နှင့် ချစ်ခြင်းမေတ္တာ ထားရှိနိုင်ပါက၊ သင်၌ ဖြောင့်မတ်ခြင်းသဘော ကင်းမဲ့သည် မဟုတ်လော။ ငါ စက်ဆုပ်ရွံရှာပြီး ငါ သဘောမတွေ့သော သူတို့နှင့် သင်သည် သဟဇာတ ဖြစ်ပြီး၊ ၎င်းတို့အပေါ် ချစ်ခြင်းမေတ္တာ သို့မဟုတ် ပုဂ္ဂိုလ်ရေး ခံစားချက်များ ထားရှိနေသေးပါက၊ သင်သည် မနာခံသောသူဖြစ်သည် မဟုတ်လော။ သင်သည် တမင်တကာ ဘုရားသခင်ကို ဆန့်ကျင်နေခြင်း မဟုတ်လော။ ထိုသို့သော လူတစ်ဦးသည် သမ္မာတရားကို ပိုင်ဆိုင်သလော။ လူတို့သည် ရန်သူများအပေါ် အသိစိတ်၊ မကောင်းဆိုးဝါးများအတွက် ချစ်ခြင်းမေတ္တာနှင့် စာတန်အတွက် သနားကရုဏာ ထားရှိပါက၊ ၎င်းတို့သည် ဘုရားသခင်၏အမှုကို တမင်တကာ နှောင့်ယှက်နေကြသည် မဟုတ်လော။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်”) ဘုရားနှုတ်ကပတ်တော်တွေက ကျွန်မအခြေအနေကို အတိအကျ ဖော်ပြတယ်။ ကျွန်မအမေက ဘုရားကို ယုံကြည်တာ နှစ်ချီနေပေမဲ့ သမ္မာတရားကို လက်မခံဘူး၊ သူများတွေက သူ့ကိုကူညီဖို့၊ ပြုပြင်ပြီး ကိုင်တွယ်ဖြေရှင်းဖို့ ကြိုးစားတဲ့အခါမှာ သူက ဘုရားဆီကနေ လက်မခံနိုင်ဘူးဆိုတာ ကျွန်မ သိခဲ့တယ်။ သူက အမြဲတမ်းပဲ အကြောင်းအရာတွေအပေါ် မလိုအပ်ဘဲ ငြင်းခုံနေပြီး အသင်းတော်အသက်တာကို နှောင့်ယှက်နေတယ်။ စာတန်ရဲ့ လက်ပါးစေလို ပြုမူနေတာပါ။ ဒါပေမဲ့ ကျွန်မက ထပြီးတော့ သူ့ကို မဖော်ထုတ်ဘဲ ကာကွယ်ပေးနေခဲ့တာ။ ကျွန်မက သူ့ကို မဖော်ထုတ်ရင်၊ ဒီအကဲဖြတ်ချက်ကို မရေးရင် ဒါက အသိတရားရှိတာပဲလို့ ထင်ခဲ့တယ်။ ဒါက တကယ်တမ်းတော့ စာတန်အတွက် ချစ်ခြင်းနဲ့ အသိစိတ်ရှိခြင်းပါ။ ဘုရားအိမ်တော်ရဲ့ အလုပ်၊ ညီအစ်ကိုမောင်နှမတွေရဲ့ အကျိုးစီးပွားတွေကို နည်းနည်းမှ မစဉ်းစားပါဘူး။ ကျွန်မက စာတန်ဘက်ကနေ ရပ်နေပြီး စာတန်အတွက် စကားပြောနေတာပါ။ ဒါက “တမင်တကာ ဘုရားသခင်ကို ဆန့်ကျင်နေခြင်း” လို့ ဘုရားက ခေါ်ဆိုတဲ့အရာမဟုတ်လား။ ကျွန်မ ချစ်ခြင်းမှာ စည်းမျဉ်းမရှိခဲ့ဘူး။ အမှန်နဲ့ အမှားကိုမသိခဲ့ဘူး။ ဒါက ရှုပ်ထွေးနေတဲ့ ချစ်ခြင်းပါပဲ။ ကျွန်မက ကျွန်မအမေကို လုံးဝ ကာကွယ်နေပြီး သူ့ကို အသင်းတော်အသက်တာကို ဆက်နှောင့်ယှက်ခွင့်ပေးနေခဲ့တာ။ သူ့ရဲ့ မကောင်းမှုထဲမှာ ကျွန်မလည်း တစ်စိတ်တစ်ပိုင်းပါတယ်။ ကျွန်မက သူများတွေနဲ့ကိုယ့်ကိုယ်ကိုယ် ထိခိုက်နေတာပါ။ ကျွန်မက ကျွန်မရဲ့ ချစ်ခင်မှုကြောင့် မမြင်နိုင်ဖြစ်ခဲ့ပြီး ကျွန်မခြေကို ချုပ်ထားခဲ့တာ။ ဒီအကဲဖြတ်ချက်ကိုရေးဖို့ ခေါင်းဆောင်က ကျွန်မကို ခဏခဏ တိုက်တွန်းတယ်။ ဒါပေမဲ့ ကျွန်မက ရွှေ့ဆိုင်းနေပြီး အသင်းတော်အလုပ်ကို နှောင့်နှေးစေတယ်။ ဒါကို ကျွန်မ သတိထားမိတော့ တော်တော်အပြစ်ရှိသလိုခံစားမိခဲ့တယ်။ ကျွန်မက ဒီလိုအခြေအနေမျိုးမှာ ဘာကြောင့် မထိန်းနိုင်ဘဲ စိတ်ခံစားချက်က ဆွဲထားတာကိုခံရသလဲဆိုတာကိုလည်း ကျွန်မ တွေးမိတယ်။ ဒီနေရာမှာ တကယ့်ပြဿနာက ဘာလဲပေါ့။ ဆုတောင်းပြီး ရှာဖွေဖို့အတွက် ဘုရားရှေ့ကို ကျွန်မ လာခဲ့တယ်။ စိတ်ခံစားချက်ရဲ့နှောင်ကြိုးတွေကို စွန့်ပစ်ဖို့လမ်းကြောင်းကို ရှာတွေ့ဖို့အတွက် ကျွန်မကို လမ်းပြဖို့ဆုတောင်းတယ်။

ကျွန်မ ဆုတောင်းပြီးတော့ ဘုရားနှုတ်ကပတ်တော်တစ်ပိုဒ်ကို ဖတ်တယ်။ ဘုရားသခင်၏ နှုတ်ကပတ်တော်၌ ပြောထားသည်- “လူတို့သည် အခြားသူများကို အဘယ်အခြေခံသဘောတရားဖြင့် ဆက်ဆံဖို့ ဘုရားနှုတ်ကပတ်တော်များက တောင်းဆိုထားသနည်း။ ဘုရားသခင် ချစ်သည့်အရာကို ချစ်ပြီး ဘုရားသခင် မုန်းသည့်အရာကို မုန်းလော့။ ဤသည်မှာ လိုက်နာစောင့်ထိန်းသင့်သည့် အခြေခံသဘောတရားဖြစ်သည်။ သမ္မာတရား လိုက်စားပြီး သူ၏အလိုတော်ကို နာခံနိုင်သည့်သူများကို ဘုရားသခင်ချစ်သည်။ ငါတို့ချစ်သင့်သည့် လူများလည်း ရှိသည်။ ဘုရားသခင်၏အလိုတော်ကို မနာခံနိုင်သည့်၊ ဘုရားသခင်ကို မုန်းတီးပြီး ဆန့်ကျင်ပုန်ကန်သည့်သူများ— ဤလူများကို ဘုရားသခင်က စက်ဆုပ်ရွံရှာသကဲ့သို့၊ ငါတို့သည်လည်း ၎င်းတို့ကို စက်ဆုပ်ရွံရှာသင့်သည်။ ဤသည်မှာ ဘုရားသခင်က လူသားကို တောင်းဆိုသည့်အရာဖြစ်သည်။...လူပုဂ္ဂိုလ်တစ်ဦးသည် ဘုရားသခင်၏ကျိန်ဆဲခြင်း ခံရသော်လည်း၊ ၎င်းတို့သည် သင်တို့၏မိဘ၊ သို့မဟုတ် ဆွေမျိုးဖြစ်ပြီး သင်သိသမျှ အတော်အတန် သဘောကောင်းပါက၊ ထိုလူကို သင် မမုန်းနိုင်သည်ကို တွေ့ရလိမ့်မည်၊ ပြီးလျှင် သင်တို့ကြားတွင် များစွာသော ရင်းနှီးမှုနှင့် နီးစပ်သော ပေါင်းသင်းဆက်ဆံရေးပင် ရှိနိုင်သည်။ ၎င်းတို့ကို ဘုရားသခင်က စက်ဆုပ်ရွံရှာသည်ကို ကြားရခြင်းက သင့်ကို သောကရောက်စေသည်၊ ၎င်းတို့က သင့်အပေါ် အတော်အတန် ကောင်းသည်ဟု တွေးလျက်၊ သင်သည် ၎င်းတို့ကို မမုန်းနိုင်ပေ။ သင်သည် ၎င်းတို့နှင့် ကိုယ်ရေးကိုယ်တာ ပေါင်းသင်းဆက်ဆံရေးကို ထိန်းသိမ်းထားပြီး ၎င်းတို့ကို လက်မလွှတ်လိုပေ။ ယင်းမှာ အဘယ်ကြောင့်နည်း။ သင်သည် စိတ်ခံစားချက်၏ ထိန်းချုပ်ခြင်းခံရသောကြောင့် ဖြစ်သည်။ ထိုလူသည် သင့်အပေါ် ကောင်းပြီး သင့်ကို မည်သည့်အခါမျှ နာကျင်အောင် မလုပ်ဖူးသောကြောင့် သင်သည် ၎င်းတို့ကို မမုန်းနိုင်ပေ။ ၎င်းတို့က သင့်အား နာကျင်စေသည့်အခါမှသာလျှင် ၎င်းတို့ကို သင်မုန်းတီးနိုင်သည်။ ထိုအမုန်းတရားသည် သမ္မာတရား စည်းမျဉ်းများနှင့် ကိုက်ညီမည်လော။ ၎င်းတို့သည် မိဘ၊ သို့မဟုတ် ဆွေးမျိုးဖြစ်သောကြောင့်၊ ၎င်းတို့ကို သင်မုန်းလျှင်၊ သင်သည် သားသမီးဝတ်မကျေပွန်သောသူ၊ အသိတရား မရှိသလို၊ လူပင် မဟုတ်သူအဖြစ် လူ့အဖွဲ့အစည်း၏ အထင်အမြင်သေးခြင်းနှင့် ပုတ်ခတ်ဝေဖန်ခြင်းတို့ကို ခံရမည်ဟု တွေးလျက်၊ သင်သည် အစဉ်အလာအယူအဆများဖြင့်လည်း ထိန်းချုပ်ခံရသည်။ သင်သည် ဘုရားသဘောသဘာဝ၏ ပြစ်တင်ရှုတ်ချခြင်းနှင့် အပြစ်ဒဏ်ပေးခြင်းတို့ကို ခံစားရမည်ဟု တွေးထင်သည်။ သင်သည် ၎င်းတို့ကို မုန်းလိုလျှင်ပင်၊ သင်၏အသိစိတ်က သင့်ကို အခွင့်ပေးမည် မဟုတ်ပေ။ သင်၏ အသိစိတ်သည် ဤနည်းလမ်းဖြင့် အဘယ်ကြောင့် လုပ်ဆောင်သနည်း။ ယင်းမှာ သင့်အနေဖြင့် သင်၏ မိဘများအားဖြင့် သွန်သင်ခြင်း ခံရသည့်၊ လူမှုထုံးတမ်းဓလေ့က သင့်ထဲသို့ ထည့်သွင်းပေးလိုက်ပြီး သင့်ကို ပေးခဲ့သည့် တွေးခေါ်နည်းတစ်ခု ဖြစ်သည်။ ယင်းသည် အပြုသဘောဆောင်သည့် အရာဖြစ်ကြောင်း၊ သင်၏ ဘိုးဘေးများထံမှ အမွေရပြီးဖြစ်သည့် အရာတစ်ခုဖြစ်ပြီး အစဉ် ကောင်းမြတ်သော အရာတစ်ခုဖြစ်ကြောင်း သင့်ကို တလွဲ ယုံကြည်စေလျက်၊ သင်၏စိတ်နှလုံးထဲတွင် ထိုအရာက အလွန် နက်ရှိုင်းစွာ အမြစ်တွယ်နေသည်။ သင်သည် ယင်းကို ဦးစွာ သင်ယူခဲ့ပြီး ယင်းက သင့်အား ဘုရားသခင်၏ နှုတ်ကပတ်တော်များကို လက်တွေ့မလုပ်ဆောင်နိုင်အောင်၊ ဘုရားသခင် ချစ်သည့်အရာကို မချစ်နိုင်အောင်၊ ဘုရားသခင် မုန်းသည့်အရာကို မမုန်းနိုင်အောင်ဖြစ်သွားစေလျက်၊ သင်၏ ယုံကြည်ခြင်းနှင့် သမ္မာတရားကို လက်ခံခြင်းတို့၌ ကြီးမားသော ခလုတ်တံသင်းနှင့် အနှောင့်အယှက်တို့ကို ဖန်တီးရင်း ကြီးစိုးမြဲ ကြီးစိုးနေသည်။ သင်၏အသက်သည် ဘုရားသခင်ထံမှ လာပြီး၊ သင့်မိဘများထံမှ လာခြင်း မဟုတ်ကြောင်း သင်၏ စိတ်နှလုံးထဲတွင် သိပြီး သင်၏မိဘများက ဘုရားသခင်ကို မယုံကြည်ရုံသာမက ဘုရားသခင်ကို ခုခံကြောင်း သင်မြင်ပြီး ဖြစ်သည်။ ဘုရားသခင်က ၎င်းတို့ကို မုန်းပြီး၊ သင်သည် ဘုရားသခင်ကို ကျိုးနွံနာခံသင့်သည်၊ သူ့ဘက်တွင် ရပ်တည်သင့်သည်၊ သို့သော်လည်း သင်သည် မုန်းချင်လျှင်ပင် ၎င်းတို့ကို သင်ကိုယ်တိုင်မုန်းကို မမုန်းနိုင်ပေ။ သင်သည် ထိုတောင်ကို မကျော်နိုင်ပေ၊ သင်၏စိတ်နှလုံးကို မတင်းနိုင်ပေ၊ ပြီးလျှင် သင်သည် သမ္မာတရားကို လက်တွေ့မလုပ်ဆောင်နိုင်ပေ။ ဤအရာ၏ ဇာစ်မြစ်မှာ အဘယ်နည်း။ စာတန်က သင့်အား ဘုရားသခင်၏ နှုတ်ကပတ်တော်များကို လက်မခံနိုင်အောင် ဖြစ်သွားစေလျက်၊ သင်၏ အတွေးအခေါ်များ၊ သင်၏ စိတ်နှင့် သင်၏နှလုံးသားတို့ကို ချည်နှောင်ရန် ဤရိုးရာ ထုံးတမ်းဓလေ့မျိုးနှင့် လူ့ကျင့်ဝတ်ဆိုင်ရာ အယူအဆမျိုးတို့ကို အသုံးပြုသည်။ သင်သည် ဤအရာများကို စိတ်စွဲနေပြီး ဘုရားသခင်၏ နှုတ်ကပတ်တော်များကို လက်ခံနိုင်စွမ်းမရှိ ဖြစ်စေသည်။ ဘုရားသခင်၏ နှုတ်ကပတ်တော်များကို သင် လက်တွေ့လုပ်ဆောင်လိုလျှင်ပင်၊ ဤအရာများက သင့်အတွင်း၌ အကြီးအကျယ် နှောင့်ယှက်ဒုက္ခပေးပြီး သင့်ကို ဘုရားသခင်၏ နှုတ်ကပတ်တော်များနှင့် ဘုရားသခင် တောင်းဆိုသည့် အရာတို့ကို ဆန့်ကျင်စေပြီး သင်သည် ဤဖိနှိပ်ချုပ်ချယ်ခြင်းကို ကိုယ်တိုင် ဖယ်ရှားဖို့ငှာ မစွမ်းသာပေ။ အချိန်အတန်ကြာ ရုန်းကန် ပြီးသည့်နောက်တွင် သင်သည် မတတ်သာသည့်အဆုံး အပေးအယူ လုပ်ရလေသည်။ လူ့ကျင့်ဝတ်ဆိုင်ရာ အစဉ်အလာ အယူအဆများသည် မှန်ကန်ပြီး သမ္မာတရားနှင့် ကိုက်ညီသည်ဟု ယုံကြည်ဖို့ သင်ပိုနှစ်သက်သည်၊ ထို့ကြောင့် သင်သည် ဘုရားသခင်၏ နှုတ်ကပတ်တော်များကို ပစ်ပယ်သည်၊ သို့မဟုတ် စွန့်လွှတ်သည်။ သင်သည် ဤကမ္ဘာလောကတွင် အသက်ရှင် နေထိုင်နေဆဲ ဖြစ်ပြီး အသက်ရှင်ဖို့အတွက် ဤလူများအပေါ် မှီခိုရဦးမည်ဟု ခံစားလျက်၊ ဘုရားသခင်၏ နှုတ်ကပတ်တော်များကို သမ္မာတရားအဖြစ် လက်မခံနိုင်သလို၊ ကယ်တင်ခံရခြင်းနှင့် ပတ်သက်၍ မည်သည့်အရာမျှ သင်မတွေးပေ။ လူ့အဖွဲ့အစည်း၏ တန်ပြန်စွပ်စွဲချက်ကို သည်းခံနိုင်ခြင်းမရှိဘဲ၊ ကိုယ်ကျင့်တရားဆိုင်ရာ ရိုးရာ အယူအဆများနှင့် စာတန်၏ စွမ်းအားတို့၌ လွင့်မျောလိုက်ပါလျက်၊ ဘုရားသခင်ကို ပုန်ကန်ပြစ်မှားပြီး သမ္မာတရားကို လက်တွေ့မလုပ်ဆောင်ဖို့ ပို၍ နှစ်သက်ရင်း၊ သမ္မာတရားနှင့် ဘုရားသခင်၏နှုတ်ကပတ်တော်များကို စွန့်လွှတ်ဖို့သာ သင် ရွေးချယ်လိုက်မည်။ လူသည် သနားစဖွယ် မကောင်းသလော။ သူသည် ဘုရားသခင်၏ကယ်တင်ခြင်းကို မလိုအပ်သလော။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သင်၏လွဲမှားသောအယူအဆကြောင့် ပေါ်ပေါက်သည့်အမြင်များကို သတိပြုခြင်းဖြင့်သာ သင့်ကိုယ်သင် သိနိုင်မည်”) ဘုရားသခင်က ကျွန်မတို့ကို သူချစ်တာကိုချစ်ဖို့၊ သူမုန်းတာကိုမုန်းဖို့အလိုရှိတယ်ဆိုတာ ဘုရားနှုတ်ကပတ်တော်ကနေ ကျွန်မ မြင်ခဲ့ရပါတယ်။ သခင်ယေရှုကလည်း တစ်ခါက ပြောခဲ့တယ်။ “ငါ့အမိ၊ ငါ့ညီကား အဘယ်သူနည်းဟု မေးတော်မူ၏။...ကောင်းကင်ဘုံ၌ ရှိတော်မူသော ငါ့အဘ၏အလိုတော်ကိုဆောင်သောသူသည် ငါ့ညီ၊ ငါ့နှမ၊ ငါ့အမိ ဖြစ်သတည်းဟု မိန့်တော်မူ၏။” (ရှင်မဿဲခရစ်ဝင် ၁၂:၄၈၊၅၀) သမ္မာတရားကို လိုက်စားပြီး လက်ခံနိုင်တဲ့သူတွေကို ဘုရားက ချစ်တယ်။ သူတို့တွေကသာ ညီအစ်ကိုမောင်နှမတွေဖြစ်ပြီး ကျွန်မ ချစ်သင့်တဲ့သူတွေ၊ ချစ်ခြင်းနဲ့ ကူညီသင့်သူတွေဖြစ်တယ်။ သမ္မာတရားကို မုန်းတီးပြီး ဘယ်တော့မှ လက်တွေ့မလုပ်ဆောင်တဲ့သူတွေအားလုံးက မယုံကြည်သူတွေဖြစ်တယ်။ ညီအစ်ကိုမောင်နှမတွေမဟုတ်ဘူး။ သူတို့တွေက မိသားစုဖြစ်ရင်တောင် သမ္မာတရားစည်းမျဉ်းတွေကို အခြေခံပြီး သူတို့ကို ကြည့်ပြီး ဖော်ထုတ်သင့်တယ်။ ဒါက ကိုယ့်မိဘတွေအပေါ် သားသမီးဝတ်မကျေတာ၊ သူတို့ကို ဂရုမစိုက်တာမဟုတ်ပါဘူး။ သူတို့ရဲ့ သဘာဝနဲ့ အနှစ်သာရနဲ့အညီ သူတို့ကို ကျိုးကြောင်းသင့်စွာ၊ မျှတစွာ ဆက်ဆံသင့်တယ်ဆိုတဲ့ အဓိပ္ပာယ်ပဲ။ ဒါပေမဲ့ “အရေးကြီးတော့ သွေးနီးသည်”၊ “လူသားသည် သက်မဲ့မဟုတ်ပါ။ သူသည် စိတ်ခံစားမှုများနှင့် မည်သို့ကင်းနိုင်မည်နည်း” ဆိုတာတွေက ကျွန်မ နှစ်မြုပ်သွားခဲ့တဲ့ ဆိုးယုတ်တဲ့ အဆိပ်တွေပါ။ ကျွန်မက စည်းမျဉ်းနဲ့ မကိုက်ညီခဲ့ဘူး။ ဇာတိပကတိ ချစ်ခင်မှုတွေကို အခြေခံပြီး ကျွန်မ မိသားစုကို ကာကွယ်ပြီး သူတို့ဘက်မှာ နေခဲ့တယ်။ ကျွန်မမောင်အကြောင်းရေးတဲ့အချိန်မှာ သူက မယုံကြည်သူဖြစ်တယ်ဆိုတာ သူကိုယ်တိုင်ပြသခဲ့ပြီး အသင်းတော်ကနေ ထုတ်ပယ်သင့်တယ်ဆိုတာ ကျွန်မ သိခဲ့တယ်။ ဒါပေမဲ့ ကျွန်မက ချစ်ခင်မှုတွေထဲမှာ ပိတ်မိနေပြီး အမှန်ကို မရေးချင်ခဲ့ဘူး။ အချက်အလက်တွေကို ဖုံးကွယ်ပြီး သူများတွေကို လှည့်စားချင်ခဲ့တယ်။ ခေါင်းဆောင်က ကျွန်မအမေအကြောင်းရေးခိုင်းတဲ့အခါမှာ သူက အသင်းတော်အသက်တာအတွက် အနှောင့်အယှက်ဖြစ်စေတယ်ဆိုတာ၊ ခေါင်းဆောင်က သူ့ကို ဖော်ထုတ်ပြီး ကန့်သတ်အောင် ကူညီပေးဖို့အတွက် တိကျပြီး အရှိတိုင်းဖြစ်တဲ့ အကဲဖြတ်ချက်ကို ရေးသင့်တယ်ဆိုတာ ကျွန်မ သိခဲ့ပါတယ်။ ဒါပေမဲ့ သူ့ကို ကျွန်မအမေအနေနဲ့ စဉ်းစားပြီး၊ ကျွန်မအပေါ် ဘယ်လောက်ကောင်းတယ်ဆိုတာ စဉ်းစားပြီး ရေးလိုက်ရင် ကျွန်မက အမြဲတမ်း အပြစ်ရှိသလိုခံစားရပြီး ဒီလိုမျိုးနဲ့ အသက်ရှင်နိုင်မှာမဟုတ်တာကို ကြောက်ခဲ့တယ်။ ကျွန်မက ရက်စက်ပြီး သွေးအေးတယ်လို့ သူများတွေက ထင်မှာကိုလည်း ကျွန်မ ကြောက်ခဲ့တယ်။ စိုးရိမ်ကြောင့်ကြမှုတွေအပြည့်နဲ့ ကျွန်မက ဆက်ပြီး ရွှေ့ဆိုင်းနေခဲ့တယ်။ ဒီဆိုးယုတ်တဲ့ အဆိပ်တွေက ကျွန်မ စိတ်နှလုံးထဲမှာ နက်နက်နဲနဲ အမြစ်တွယ်နေတာကြောင့် ချစ်ခင်မှုထဲမှာ ပိတ်မိနေခဲ့တယ်။ ကျွန်မက သူများတွေအပေါ် စည်းမျဉ်းနဲ့အညီမလုပ်ခဲ့ဘူး။ အသင်းတော်အလုပ်ကို မထိန်းသိမ်းခဲ့ဘူး။ ကျွန်မက စာတန်ဘက်မှာရပ်နေပြီး ဘုရားကိုပုန်ကန်ပြီး အာခံနေခဲ့တာပါ။ ကျွန်မအမေနဲ့ မောင်က မယုံကြည်သူတွေပဲ။ သူတို့အပြုအမူကို ဖော်ထုတ်တာက မှန်ကန်တဲ့လုပ်ဆောင်မှုတစ်ခုပဲ။ ဒါဟာ အသင်းတော်အလုပ်ကို ကာကွယ်ပြီး ဘုရားသခင်ရဲ့ သတ်မှတ်ချက်တွေကို နာခံတာပါ။ ဒါဟာ ဘုရားချစ်တာကိုချစ်ပြီး ဘုရားမုန်းတာကို မုန်းတာပါပဲ။ သမ္မာတရားကို လက်တွေ့လုပ်ဆောင်ခြင်း သက်သေတစ်ခုလည်းဖြစ်ပါတယ်။ ဒါပေမဲ့ ကျွန်မက သမ္မာတရားကို လက်တွေ့လုပ်ဆောင်ပြီး စာတန်ကို ဖော်ထုတ်တာကို အပျက်သဘောဆောင်တဲ့အရာအဖြစ် မြင်ခဲ့ပြီး ဒါဟာ နှလုံးသားမရှိတာပဲ၊ အသိတရားမရှိတာပဲ၊ သစ္စာဖောက်တာပဲလို့ ထင်ခဲ့တယ်။ ကျွန်မက တော်တော်ရှုပ်ထွေးနေခဲ့တာ။ အမှန်နဲ့အမှား၊ အကောင်းနဲ့အဆိုးကို ရှုပ်ထွေးနေခဲ့တာပါ။ ကျွန်မက စိတ်ခံစားချက်ကြောင့် စိတ်ကျဉ်းကျပ်သလိုတောင်ဖြစ်ပြီး စိတ်ဓာတ်ကျနေတာ။ တာဝန်ကို မလုပ်ချင်နေဘူး။ ဘုရားသခင်ရဲ့ အချိန်မီ ဉာဏ်အလင်းဖွင့်ပြမှုနဲ့လမ်းပြမှုမပါရင် ကျွန်မရဲ့ ချစ်ခင်မှုကြောင့် ကျွန်မ ခြေကုန်လက်ပမ်းကျသွားမှာပဲ။ စိတ်ခံစားချက်ထဲမှာ အသက်ရှင်တာက ကျွန်မရဲ့ အဆုံးသတ်ဖြစ်လုနီးပါးဖြစ်ခဲ့တယ်။ တော်တော် အန္တရာယ်ကြီးတယ်။

ကျွန်မအမေအကြောင်းရေးဖို့ ကျွန်မ တွန့်ဆုတ်ခဲ့တဲ့နေရာမှာ နောက်ထပ် အယူလွဲတာတစ်ခုရှိတယ်ဆိုတာကို နောက်ပိုင်းမှာ ကျွန်မ ဆင်ခြင်သိခဲ့တယ်။ သူက ကျွန်မကို အမြဲတမ်း ပြုစုပျိုးထောင်ပေးခဲ့တယ်လို့ ကျွန်မ ခံစားမိတယ်။ ဒါကြောင့် သူ့ကို ဖော်ထုတ်တဲ့ ဘယ်လိုစကားမဆို ကျွန်မ အသိစိတ်ကို တကယ်ကို ဒုက္ခပေးတယ်။ ဒါနဲ့ပတ်သက်ပြီး ကျွန်မအမြင်ကိုပြောင်းလဲပေးခဲ့တဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့ပါတယ်။ ဘုရားသခင်၏ နှုတ်ကပတ်တော်၌ ပြောထားသည်- “ဘုရားသခင်သည် ဤကမ္ဘာကြီးကို ဖန်ဆင်းခဲ့ပြီး၊ အသက်ကို သူအပ်နှင်းပေးခဲ့သည့် သက်ရှိသတ္တဝါဖြစ်သော လူသားကို ထိုအထဲသို့ ခေါ်ဆောင်ခဲ့သည်။ ထို့နောက် လူသားသည် မိဘဆွေမျိုးများရှိလာပြီး တစ်ဦးတည်း မဟုတ်တော့ပေ။ လူသားသည် ဤရုပ်ဝတ္ထုကမ္ဘာကြီးကို စတင်တွေ့မြင်သည့်အချိန်မှစကာ သူသည် ဘုရားသခင်၏ စီမံမှု အတွင်းတွင်သာ တည်နေရန် စီရင်ခြင်းခံခဲ့ရသည်။ ဘုရားသခင်ထံမှ ဇီဝအသက်သည် သက်ရှိတစ်ဦးချင်းစီတိုင်းကို အရွယ်ရောက်သူအဖြစ် ကြီးထွားလာရန် တောက်လျှောက်ပံ့ပိုးပေးသည်။ ဤဖြစ်စဉ်အတွင်းတွင် လူသားသည် ဘုရားသခင်၏ စောင့်ရှောက်မှုအောက်၌ ကြီးထွားနေသည်ဟု မည်သူမျှ မခံစားရကြပေ၊ ယင်းအစား လူသားသည် သူ့မိဘ၏ ချစ်ခင်ကြင်နာသည့် စောင့်ရှောက်မှုအောက်တွင် ကြီးထွားလာပြီး၊ သူ၏ကြီးထွားမှုကို သူ့အသက်၏ပင်ကိုအသိစိတ်က လမ်းပြပေးသည်ဟု ၎င်းတို့ယုံကြည်ကြသည်။ အကြောင်းရင်းမှာ လူသားသည် သူ့အား အသက်ကို အပ်နှင်းပေးခဲ့သောသူကို မသိသောကြောင့်၊ သို့မဟုတ် ထိုအသက်သည် မည်သည့်အရပ်မှ လာသည်ကို မသိသောကြောင့် ဖြစ်သည်၊ အသက်၏ပင်ကိုအသိစိတ်က အံ့ဖွယ်တို့အား မည်ကဲ့သို့ ဖန်တီးပေးသည်ကို သာ၍ပင် မသိကြသောကြောင့်လည်းဖြစ်သည်။ လူသားသည် အစားအစာမှာ အသက်ဆက်ရန် အခြေခံဖြစ်ကြောင်း၊ ဇွဲရှိခြင်းသည် သူတည်ရှိနေခြင်း၏ အရင်းအမြစ်ဖြစ်ကြောင်းနှင့် သူ့စိတ်ထဲရှိ ယုံကြည်မှုများသည် သူဆက်လက်ရှင်သန်နိုင်ရန် မှီခိုနေရသည့် အရင်းအနှီးဖြစ်သည်ဟုသာ သိရှိကြသည်။ ဘုရားသခင်၏ ကျေးဇူးတော်နှင့် ထောက်မမှုတို့ကို လူသားသည် လုံး၀ သတိမမူမိပေ၊ ထို့ကြောင့် သူ့အပေါ် ဘုရားသခင်အပ်နှင်းပေးထားသော အသက်ကို သူဖြုန်းတီးပစ်သည်...ဘုရားသခင်က နေ့ရောညပါ စောင့်ရှောက်သည့် ဤလူသားတို့အထဲမှ တစ်ဦးတစ်ယောက်မျှပင် မိမိအသိနှင့်မိမိ ဘုရားသခင်ကို မဝတ်ပြုမကိုးကွယ်ကြပေ။ ဘုရားသခင်သည် သူမျှော်လင့်ချက်မထားထားသော လူသားအပေါ် သူစီစဉ်ထား သည့်အတိုင်း ဆက်လက် လုပ်ဆောင်လျက်ရှိသည်။ သူထိုသို့ ပြုလုပ်ရခြင်းမှာ တစ်နေ့တွင် လူသားသည် သူ၏အိပ်မက်မှ နိုးထကာ ဘဝ၏တန်ဖိုးနှင့် အဓိပ္ပာယ်၊ ဘုရားသခင်က သူ့ကိုပေးထားသည့် အရာအားလုံးအတွက် ပေးဆပ်ခဲ့ရသည့် အဖိုးအခနှင့် လူသားအနေဖြင့် သူ့ထံပြန်လှည့်လာစေရန် ဘုရားသခင်သည် စိတ်ထက်သန်သော ဂရုစိုက်မှုဖြင့် စောင့်ဆိုင်းနေသည်ကို ရုတ်တရက် နားလည်စေရန် ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်သည် လူ့အသက်၏ အရင်းအမြစ်ဖြစ်သည်”) အပြင်ပန်းကကြည့်ရင် ကျွန်မအမေက ကျွန်မကို မွေးဖွားခဲ့ပြီး ပျိုးထောင်ခဲ့တယ်၊ ဘဝမှာ ကျွန်မကို ဂရုစိုက်တာ သူပဲဖြစ်ခဲ့တဲ့ ပုံစရှိပါတယ်။ ဒါပေမဲ့ တကယ်တမ်းကတော့ လူသားဘဝရဲ့ အရင်းအမြစ်က ဘုရားသခင်ဖြစ်ပြီး ကျွန်မ ခံစားရသမျှအားလုံးကို ဘုရားက ပေးထားခဲ့တာပါ။ ဘုရားက ကျွန်မကိုပေးခဲ့တဲ့ ဒီအသက်ကြောင့်သာ ကျွန်မက အသက်ရှင်နေတာ။ ဘုရားက ကျွန်မကို အသက်ပေးခဲ့ပြီး ဒီလောကထဲကို ခေါ်ဆောင်ခဲ့တာ။ ပြီးတော့ ကျွန်မမိသားစုနဲ့ အိမ်အတွက် သူ စီစဉ်ခဲ့တယ်။ ဘုရားအသံကိုကြားပြီး ဘုရားရှေ့ကိုလာဖို့အတွက် ကျွန်မကို အခွင့်ပေးခဲ့တာက ဘုရားရဲ့ အစီအစဉ်တွေပါပဲ။ ကျွန်မက ကျိုးကြောင်းသင့်မှုရှိတယ်ဆိုရင် ဘုရားကို ကျေးဇူးတင်သင့်ပါတယ်။ ပြီးတော့ အကြောင်းအရာတွေဖြစ်ပျက်တဲ့အခါမှာ ဘုရားကို ကျေနပ်စေဖို့၊ ဘုရားရဲ့ချစ်ခြင်းကို ပြန်ပေးဆပ်ဖို့ သမ္မာတရားကို တကယ် လက်တွေ့လုပ်ဆောင်သင့်ပါတယ်။ လောကီမိသားစုဘက်ကနေရပ်တည်ပြီး စာတန်အတွက် လုပ်ဆောင်ပြီးတော့ အသင်းတော်အလုပ်ကို နှောင့်နှေးအောင်မလုပ်သင့်ဘူး။ ဒါကို သဘောပေါက်တာဟာ ကျွန်မကို လုံးဝ လှုပ်နှိုးလိုက်တာပါပဲ။ နောင်တရဖို့အတွက် ဘုရားရှေ့ကို လာရမယ်။ ကျွန်မ ခံစားချက်တွေနောက်ကို ဆက်လိုက်နေလို့ မဖြစ်ဘူးလေ။ ကျွန်မအမေအကြောင်းရေးဖို့ အသင်းတော်က ကျွန်မကို တောင်းဆိုတယ်။ ဒါကြောင့် အချက်အလက်တွေနဲ့အညီ သူ့အပြုအမူကို တိတိကျကျ ရေးသင့်တယ်။ ပြီးရင် အသင်းတော်က ဒါကို ကိုင်တွယ်ဖို့ ဘယ်လိုပဲ ဆုံးဖြတ်ပါစေ လက်ခံသင့်တယ်။ ဒါကြောင့် အသင်းတော်အသက်တာအတွက် အနှောင့်အယှက်ဖြစ်စေတဲ့ ကျွန်မအမေရဲ့ အပြုအမူကို တိတိကျကျ ချပြလိုက်တယ်။

တစ်လကြာပြီးတဲ့နောက်မှာ ကျွန်မက အသင်းတော်ခေါင်းဆောင်အဖြစ် အရွေးခံရတယ်။ တချို့အသင်းဝင်တွေက ကျွန်မအမေကို ရှင်းရှင်းလင်းလင်းမမြင်သေးဘူးဆိုတာ ကျွန်မ သိရတယ်။ ကျွန်မ စဉ်းစားတယ်။ ကျွန်မအမေက အသင်းတော်အသက်တာအပေါ် အနှောင့်အယှက်ဖြစ်နေတာကို သူတို့ကို ပြောပြသင့်တယ်။ ဒါမှ သူတို့က ရိပ်စားမိပြီး စည်းမျဉ်းတွေနဲ့အညီ သူ့ကို ဆက်ဆံနိုင်မယ်ပေါ့။ ဒါပေမဲ့ ကျွန်မ ပြောတော့မလို့လုပ်နေတုန်းမှာပဲ စိတ်ထဲမှာ နည်းနည်း ဒွိဟဖြစ်နေခဲ့တယ်။ ကျွန်မက သူ့ကို ဖော်ထုတ်စစ်ဆေးခဲ့ပြီး သူတို့က သူ့ကို ရိပ်စားမိသွားရင် သူ့ကို တမျိုးမြင်ကြမှာလား။ ဒါဆိုရင် သူက စိတ်မကောင်းဖြစ်မှာလားပေါ့။ ကျွန်မ ဘာမှ မပြောချင်ခဲ့ဘူး။ ကျွန်မက စိတ်ခံစားချက်နဲ့ အသက်ရှင်နေပြန်ပြီဆိုတာ သတိထားမိလိုက်တယ်။ ဘုရားချစ်တာကို ချစ်ပြီး ဘုရားမုန်းတာကို မုန်းသင့်တယ်ဆိုတဲ့ ဘုရားနှုတ်ကပတ်တော်တွေကို ကျွန်မ သတိရမိတယ်။ ကျွန်မအမေက အသင်းတော်အသက်တာမှာ ပြဿနာတွေကို ဖြစ်ပေါ်စေပြီး ဒါက ဘုရားမုန်းတဲ့အရာတစ်ခုပဲ။ ကျွန်မက ချစ်ခင်မှုကြောင့် သူ့ကို ဆက်ကာကွယ်ပေးနေလို့မဖြစ်ဘူး။ သူများတွေ ရိပ်စားမိအောင်လို့ သမ္မာတရား စည်းမျဉ်းတွေအပေါ် အခြေခံပြီး ဒါကိုဖော်ထုတ်စိစစ်ဖို့က ကျွန်မတာဝန်ပဲ။ အဲဒါနဲ့ သူက အသင်းတော်အသက်တာကို ဘယ်လိုအနှောင့်အယှက်ပေးခဲ့တယ်ဆိုတာကို အသေးစိတပြောပြခဲ့ပြီး သူများတွေက နည်းနည်းရိပ်စားမိလာကြပြီး သင်ခန်းစာတချို့ သင်ယူခဲ့ကြရတယ်။ နောက်ဆုံးမှာ လူအများစုက သူ့ကို အုပ်စုဘီထဲကိုရွှေ့ဖို့ မဲပေးကြတယ်။ ကျွန်မ ဒီလို လက်တွေ့လုပ်ဆောင်ပြီးတဲ့နောက်မှာ တကယ်ကို သက်သောင့်သက်သာဖြစ်ပြီး စိတ်အေးချမ်းသွားတယ်။

ကျွန်မကို သမ္မာတရားကို နားလည်အောင် စည်းမျဉ်းတွေကို ရှာတွေ့ပြီး ကျွန်မ မိသားစုဝင်တွေကို ဘယ်လိုဆက်ဆံရမယ်ဆိုတာကို သိအောင် ကူညီပေးခဲ့တဲ့ ဘုရားနှုတ်ကပတ်တော်ရဲ့ လမ်းပြမှုနဲ့ ဉာဏ်အလင်းဖွင့်ပြမှုအတွက် ဘုရားကို ကျွန်မ စိတ်နှလုံးထဲကနေ ကျေးဇူးတင်ခဲ့ပါတယ်။ ဒါမပါရင် ကျွန်မက စိတ်ခံစားချက်ထဲမှာ ပိတ်မိနေပြီး ဘုရားကို ဆန့်ကျင်ပြီးလုပ်နေဦးမှာပဲ။ ဘုရားအိမ်တော်မှာရှိတဲ့ လူတွေနဲ့ အကြောင်းကိစ္စတွေအတွက် အရာအားလုံးကို သမ္မာတရားစည်းမျဉ်းတွေအပေါ် အခြေခံပြီး လုပ်ဆောင်ရမယ်ဆိုတာ ဒီအတွေ့အကြုံက ကျွန်မကို တကယ်ကို ပြသခဲ့ပါတယ်။ ဒါက ဘုရားအလိုတော်နဲ့ ညီတယ်။ စိတ်ထဲမှာ ငြိမ်းအေးခြင်းရဖို့နည်းလမ်းတစ်ခုလည်းဖြစ်ပါတယ်။ ကျေးဇူးတော်ပါပဲ။


၃၃။ ကိုဗစ်ရောဂါရခြင်းက ကျွန်ုပ်ကို ထုတ်ဖော်ခဲ့သည်

ဒီပြီးခဲ့တဲ့ သုံးလေးနှစ်မှာ၊ ကိုရိုနာဗိုင်းရပ်စ် ကပ်ရောဂါက ကမ္ဘာတစ်ဝှမ်း ပျံ့နှံ့ခဲ့တော့၊ ရောဂါပိုး ကူးစက်ခံရတဲ့လူတွေ ပိုများသထက်များခဲ့ပြီး သူတို့ထဲက အတော်များများ သေဆုံးသွားကြတယ်။ ကျွန်မ ကိုယ့်ဘာသာ တွေးမိတယ်။ “ဘုရားအမှုတော် အဆုံးသတ်ပြီးရင် ကပ်ဘေးကြီး ရောက်လာမှာဖြစ်သလို၊ မကောင်းမှုလုပ်ပြီး ဘုရားကို အာခံတဲ့သူအားလုံး ကပ်ဘေးထဲကျပြီး ဖျက်ဆီးခံရမယ်။ ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမခြင်းတွေကို လက်ခံပြီး သန့်စင်ခံရသူတွေပဲ ဘုရားရဲ့ ကွယ်ကာခြင်းကို ရနိုင်ပြီး၊ ဘုရားရဲ့နိုင်ငံတော်ထဲကို ဝင်နိုင်တယ်။ ငါ့ရဲ့ ဧဝံဂေလိဖြန့်တာ၊ တာဝန်ထမ်းဆောင်တာတွေကို အရှိန်မြှင့်ပြီး ကောင်းမှုတွေကို ပိုပြင်ဆင်ရမယ်။ အဲဒီအခါမှပဲ ကောင်းတဲ့ အဆုံးသတ်နဲ့ ခရီးပန်းတိုင်ကို ငါ ရမှာပဲ”လို့ပေါ့။ ပြီးတော့လည်း “ဘုရားရဲ့ နောက်ဆုံးသောကာလ အမှုတော်ကို လက်ခံပြီးတဲ့နောက်မှာ၊ ဧဝံဂေလိဖြန့်ဖို့ ငါ့အလုပ်ကို ငါ စွန့်လွှတ်ခဲ့တယ်။ အကြိမ်အတော်များများ အဖမ်းခံခဲ့ရသလို၊ ညီအစ်ကို မောင်နှမတွေကို၊ ဒါမှမဟုတ် အသင်းတော်ကို ငါ လုံးဝ သစ္စာမဖောက်ခဲ့ဘူး။ နောက်ပိုင်းမှာ၊ အရင်လိုပဲ ဧဝံဂေလိကို ငါ ဆက်ဖြန့်ခဲ့တယ်။ ပြီးတော့ ဒီနှစ်တွေမှာ လူအတော်များများကို ငါ ရထားပြီးပြီ။ ငါ အသက် ၇၀ ရှိနေပြီဖြစ်ပေမဲ့ ငါက အသင်းတော်တချို့ရဲ့ ဧဝံဂေလိကို ကြီးကြပ်နေရတုန်းပဲဖြစ်ပြီး သူတို့ရဲ့ ရလဒ်တွေက မဆိုးဘူး။ ငါ့တာဝန်ကို မှန်မှန်ကန်ကန် မလျှော့တမ်းလုပ်သရွေ့၊ အနာဂတ်မှာ ဘုရားက ငါ့ကို သေချာပေါက် ကယ်မှာပဲ”လို့ တွေးမိတယ်။ ဒါကို တွေးမိတော့၊ ကျွန်မ စိတ်နှလုံးမှာ ဝမ်းမြောက်ပြီး၊ ကိုယ့်တာဝန်မှာ အရမ်းတက်ကြွခဲ့တယ်။

၂၀၂၂ ခုနှစ် ဒီဇင်ဘာလထဲက ရက်တစ်ရက်မှာ မနက်မှာ ကျွန်မ အိပ်ရာထတော့၊ လည်ချောင်းက ယားကျိကျိနဲ့ ချောင်းဆိုးပြီး ကိုယ်နည်းနည်းပူနေတယ်။ လတ်တလောမှာ ကျွန်မက ကိုဗစ်ရောဂါရှိတဲ့သူနဲ့ ထိတွေ့ခဲ့တာရှိတယ်ဆိုတော့ ကျွန်မလည်း ကူးစက်ခံခဲ့ရတာဖြစ်မယ်လို့ သံသယရှိသွားတယ်။ ဒါပေမဲ့ ရောဂါလက္ခဏာတွေက အဲဒီတုန်းက သိပ်မဆိုးခဲ့သလို၊ ကျွန်မ ခံနိုင်သေးတယ်။ ဒါကြောင့် အဲဒါကို ကျွန်မ သိပ်အလေးအနက်မထားခဲ့ဘူး။ အိမ်မှာ နှစ်ရက်လောက် အနားယူပြီးတော့ ကျွန်မ နည်းနည်း သက်သာသွားတယ်။ အဲဒီအချိန်မှာ ကျွန်မ အတော်လေး ဝမ်းသာခဲ့တယ်။ ဒီနှစ်တွေမှာ ဘုရားကို ကျွန်မ ယုံကြည်ခဲ့ပြီး အသင်းတော်မှာ ကိုယ့်တာဝန်ကို အမြဲ လုပ်နေခဲ့တဲ့အတွက်၊ ဘုရားက ကျွန်မကို မြန်မြန် နာလံထူခွင့်ပေးခဲ့တာပဲ။ ဒါကြောင့် ဧဝံဂေလိကို ကျွန်မ အထူးဖြန့်ဝေပြီး ကောင်းမှုတွေကို ပိုပြင်ဆင်သင့်တယ်လို့ တွေးမိတယ်။ ဒါပေမဲ့ မမျှော်လင့်ဘဲ၊ ကျွန်မ နေမကောင်းဖြစ်တာက နောက်ပိုင်းမှာ ပိုဆိုးလာတယ်။ တစ်နေ့၊ ဧဝံဂေလိ ဖြန့်ပြီးတော့ ကျွန်မ ပြန်လာတဲ့အချိန်မှာ ရုတ်တရက် ကျွန်မရဲ့ ခန္ဓာကိုယ်တစ်ခုလုံး အားနည်းသွားတယ်။ ကျွန်မ အဖျားကြီးနေပြီး ခေါင်းလည်းမူးတယ်။ နောက်တစ်နေ့မှာ၊ အဖျားက လျော့မသွားဘဲ ကြီးနေတုန်းပဲ။ အဲဒီအချိန်မှာ ကျွန်မက၊ “ငါ နေမကောင်းဖြစ်တုန်းက၊ မညည်းဘဲ တာဝန်ကို ပုံမှန်အတိုင်း ဆက်လုပ်နေခဲ့တယ်။ ဘုရားရဲ့ ကွယ်ကာမှုကို ငါ ရခဲ့သင့်တာ။ ဒါဆို ဘာလို့ ငါ ရုတ်တရက် ပိုဆိုးသွားတာလဲ။ ကိုရိုနာဗိုင်းရပ်စ် ဖြစ်ကတည်းက၊ ကမ္ဘာတစ်ဝှမ်းမှာ လူအများကြီး သေပြီးပြီ။ သူတို့ထဲက အတော်များများက သက်ကြီးရွယ်အိုတွေ။ ငါ အခြေအနေဆက်ဆိုးနေရင်၊ ငါလည်း သေမှာလား”လို့ တွေးရင်းနဲ့ လန့်လာတယ်။ အဲဒီနှစ်ရက်သုံးရက်အတွင်းမှာ၊ ကျွန်မရဲ့ အဖျားကျအောင်လို့ ဆေးတချို့သောက်တယ်။ ဒါပေမဲ့ အဖျားက မြင့်တဲ့ဘက်မှာ ရှိနေတုန်းပဲ။ ကျွန်မက မောနေပြီး အဆက်မပြတ် ချောင်းဆိုးတယ်။ အထူးသဖြင့် ကျွန်မသိတဲ့ သက်ကြီးရွယ်အိုတွေ ကိုဗစ်ကြောင့် ဆုံးပါးကြတဲ့အကြောင်းကို ကြားတော့၊ ကျွန်မ နည်းနည်း ကြောက်ပြီး စိုးရိမ်သောကဖြစ်တယ်။ “ဘုရားအမှုတော် မကြာခင် ပြီးဆုံးတော့မှာ။ အခု ငါ သေသွားရင်၊ ကယ်တင်ခံရဦးမှာလား။ ဒီနှစ်တွေမှာ ငါ အသုံးခံခဲ့တာတွေအားလုံး အချည်းနှီးဖြစ်သွားမှာလား။ အသင်းတော်မှာ ဘာတာဝန်မှ မလုပ်တဲ့ လူတချို့ရှိတယ်။ ဘယ်လိုဖြစ်ပြီး သူတို့က ကူးစက်မခံရသေးတာလဲ။ ဒီအချိန်မှာ ငါကတော့ ကိုယ့်မိသားစုနဲ့ အသက်မွေးအလုပ်ကို စွန့်ပြီး၊ ကိုယ့်တာဝန်ကို အမြဲ ထမ်းဆောင်ခဲ့တယ်။ ဆင်းရဲဒုက္ခအများကြီးခံစားပြီး အဖိုးအခ အတော်လေး ပေးခဲ့တယ်။ ဘာလို့ ဘုရားက ငါ့ကို မကွယ်ကာခဲ့တာလဲ”လို့ တွေးရင်းနဲ့ပေါ့။ ဒါကို တွေးမိတော့၊ ကျွန်မ စိတ်ဓာတ်မကျဘဲ မနေနိုင်ခဲ့ဘူး။ ကျွန်မ ဘာကိုမှ မပြောခဲ့ဘဲ ကိုယ့်တာဝန်ကို ဆက်လုပ်ခဲ့ပေမဲ့၊ ကျွန်မစိတ်နှလုံးက တက်ကြွမှု ပျောက်ဆုံးသွားခဲ့ပြီဖြစ်သလို ကျွန်မတာဝန်မှာ ဆင်းရဲဒုက္ခမခံချင်ခဲ့ဘူး၊ အဖိုးအခ မပေးချင်ခဲ့ဘူး။ တခြား အသင်းတော်နှစ်ခုသုံးခုရဲ့ ဧဝံဂေလိ အလုပ်ကို ကျွန်မကို ကြီးကြပ်ခိုင်းဖို့နဲ့ပတ်သက်ပြီး ခေါင်းဆောင်က ကျွန်မကို စကားပြောတဲ့အချိန်မှာ၊ ကျွန်မ အဲဒါနဲ့ပတ်သက်လို့ သိပ်ပြီး ဝမ်းမသာခဲ့ဘူး။ ကျွန်မကိုယ်ကျွန်မ ကျန်းမာအောင်နေတာက ပိုအရေးကြီးတယ်လို့ ထင်ခဲ့တယ်။ ကျွန်မမှာ ကိစ္စအများကြီးကို စိုးရိမ်နေရရင်၊ ကျွန်မရဲ့ခန္ဓာကိုယ်က အဲဒါကို ခံနိုင်မှာ မဟုတ်ဘူးလေ။ နောက်ပြီးတော့ ပြီးခဲ့တဲ့ ကိုဗစ်ရောဂါဝေဒနာကနေ ကျွန်မ လုံးဝ သက်သာသွားတာ မဟုတ်သေးဘူး။ ကျွန်မ ထပ်ကူးစက်ခံလိုက်ရရင်၊ ဒါကို ကျွန်မ တကယ် မကျော်နိုင်လောက်ဘူး။ အဲဒီနောက် ကျွန်မတာဝန်ကို လုပ်ရာမှာ၊ ကျွန်မ ချမ်းပြီး ချောင်းဆိုးတဲ့အခါတိုင်း ကိစ္စတွေ ပိုဆိုးသွားမှာကို ကျွန်မ စိုးရိမ်ပြီး ခဏခဏ စိတ်ပူပြီး ကြောက်နေခဲ့တယ်။ ကျွန်မအခြေအနေ မမှန်မှန်း သိခဲ့ပြီး ဘုရားဆီ ဆုတောင်းခဲ့တယ်။ “ဘုရားသခင်။ ကိုယ်တော် ကျွန်မကို ဒီရောဂါ ရှိခွင့်ပေးခဲ့တယ်။ ဒါပေမဲ့ ကိုယ်တော့်ကို ကျွန်မ တောင်းဆိုမှုတွေလုပ်ပြီး၊ လုံးဝ မကျိုးနွံမနာခံနိုင်ခဲ့ဘူး။ ကိုယ့်တော်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျိုးနွံနာခံဖို့နဲ့ သမ္မာတရားကို ရှာပြီး အဲဒီကနေ သင်ခန်းစာယူဖို့ ကျွန်မကို ကျေးဇူးပြုပြီး လမ်းပြတော်မူပါ”လို့ပေါ့။

ဆုတောင်းပြီးတော့ ဘုရားနှုတ်ကပတ်တော်တချို့ ဖတ်ခဲ့တယ်။ “လူတို့သည် ဘုရားသခင် စီစဉ်ညွှန်ကြားသည့် ပတ်ဝန်းကျင်များနှင့် သူ၏ အချုပ်အခြာအာဏာတို့ကို မရိပ်စားမိနိုင်သည့်အခါ၊ နားလည်၊ လက်ခံခြင်း၊ သို့မဟုတ် ကျိုးနွံနာခံခြင်း မရှိနိုင်သည့်အခါ၊ မိမိတို့၏ နေ့စဉ်ဘဝများတွင် အခက်အခဲအမျိုးမျိုးကို လူတို့ ရင်ဆိုင်ရသည့်အခါ၊ သို့မဟုတ် ဤအခက်အခဲများသည် ပုံမှန်လူတို့ ခံနိုင်သည့်အရာကို ကျော်လွန်သည့်အခါ၊ ၎င်းတို့သည် စိုးရိမ်မှုနှင့် ပူပန်သောကမျိုးစုံကို မသိစိတ်၏စေ့ဆော်မှုအရ ခံစားရပြီး စိတ်ဖိစီးမှုပင် ခံစားကြရသည်။ မနက်ဖြန်၊ သို့မဟုတ် ဖိန်းနွှဲခါက မည်ကဲ့သို့ဖြစ်မည်၊ သို့မဟုတ် အနည်းငယ်သော နှစ်ကာလအတွင်း အမှုအရာများ မည်သို့ဖြစ်မည်၊ သို့မဟုတ် ၎င်းတို့၏ အနာဂတ်က မည်သို့ဖြစ်မည်ဆိုသည်တို့ကို ၎င်းတို့ မသိကြသောကြောင့် အမှုအရာမျိုးစုံနှင့်ပတ်သက်၍ စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို ခံစားကြလေသည်။ အမှုအရာမျိုးစုံနှင့်ပတ်သက်၍ စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို လူတို့ ခံစားရသည့် အခြေအနေမှာ မည်သည့်အရာ ဖြစ်သနည်း။ ဘုရားသခင်၏ အချုပ်အခြာအာဏာကို ၎င်းတို့ မယုံကြည်ခြင်း ဖြစ်သည်။ ဆိုလိုသည်မှာ ဘုရားသခင်၏ အချုပ်အခြာအာဏာကို ၎င်းတို့ မယုံကြည်နိုင်သကဲ့သို့ မရိပ်စားမိနိုင်ခြင်း ဖြစ်သည်။ မိမိတို့ ကိုယ်ပိုင် မျက်စိများဖြင့် ထိုအရာကို မြင်လျှင်ပင် နားလည်ကြမည်မဟုတ်၊ သို့မဟုတ် ယုံကြည်ကြမည် မဟုတ်ပေ။ ဘုရားသခင်က ၎င်းတို့၏ ကံကြမ္မာအပေါ် အချုပ်အခြာအာဏာ စွဲကိုင်ကြောင်း ၎င်းတို့ မယုံကြည်ကြ။ ၎င်းတို့၏ အသက်တာများက ဘုရားသခင်၏ လက်ထဲတွင်ရှိသည်ကို ၎င်းတို့ မယုံကြည်ကြ။ ထို့ကြောင့် ဘုရားသခင်၏ အချုပ်အခြာအာဏာနှင့် အစီအစဉ်များအပေါ် မယုံကြည်မှုက ၎င်းတို့ စိတ်နှလုံးများတွင် ထွက်ပေါ်ပြီးနောက် အပြစ်တင်မှု ဖြစ်ပေါ်ကာ ၎င်းတို့ ကျိုးနွံနာခံနိုင်ခြင်း မရှိကြချေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၃)) “နာမကျန်းမှုတစ်ခု ရှိသည့်လူများသည် ‘အို ငါ၏ တာဝန်ကို ကောင်းစွာ ထမ်းဆောင်ရန် ငါစိတ်ပိုင်းဖြတ်ထားသော်လည်း ဤနာမကျန်းမှု ငါ ရလေပြီ။ အန္တရာယ်မှ ကွယ်ကာရန် ဘုရားသခင်ကို ငါတောင်းလျှောက်ပြီး ဘုရားသခင်၏ ကွယ်ကာမှုဖြင့် ငါစိုးရွံ့ရန် မလိုပါ။ သို့သော် ငါ၏ တာဝန်များကို ထမ်းဆောင်နေချိန် ငါ ခြေကုန်လက်ပန်း ကျသွားသည့်အခါ ငါ၏ ရောဂါ ပြန်ထလိမ့်မည်လား။ ငါ၏ ရောဂါ အမှန်တကယ် ထလာခဲ့လျှင် မည်သည့်အရာကို ငါ လုပ်ရမည်နည်း။ ခွဲစိတ်မှုခံရန် ဆေးရုံတက်ဖို့ ငါ လိုအပ်ပါက ထိုအတွက် ပေးရမည့် ငွေ ငါ့မှာမရှိပါ။ ထို့ကြောင့် ငါ၏ ကုသမှုအတွက် ပေးဖို့ ငွေမချေးလျှင် ငါ၏ ရောဂါ သာ၍ပင် ဆိုးသွားလိမ့်မည်လော။ တကယ်ကို ဆိုးလာလျှင် ငါသေလိမ့်မည်လော။ ထိုသို့သော သေခြင်းကို ပုံမှန်သေခြင်းတစ်ခုအဖြစ် မှတ်ယူနိုင်မည်လော။ ငါ အမှန် သေဆုံးလျှင် ငါ ထမ်းဆောင်ပြီးဖြစ်သည့် တာဝန်များကို ဘုရားသခင် အောက်မေ့လိမ့်မည်လော။ ကောင်းမှုများ လုပ်ဆောင်ပြီးဖြစ်သည်ဟု ငါ မှတ်ယူခံရလိမ့်မည်လော။ ငါသည် ကယ်တင်ခြင်းကို ရရှိမည်လော’ဟု မကြာခဏ စဉ်းစားကြသည်။...ဤအရာများကို ၎င်းတို့ စဉ်းစားသည့်အခါတိုင်းတွင် ၎င်းတို့၏ စိတ်နှလုံးများ၌ နက်နဲသည့် ပူပန်သောကတစ်ခု ထွက်ပေါ်နေသည်ကို ခံစားကြရသည်။ မိမိတို့၏ တာဝန်ကို ထမ်းဆောင်ခြင်းအား မည်သည့်အခါတွင်မျှ ၎င်းတို့ ရပ်တန့်ခြင်း မရှိကြသကဲ့သို့ လုပ်သင့်သည့်အရာကို အမြဲ လုပ်ကြသော်လည်း မိမိတို့၏ နာမကျန်းမှု၊ မိမိတို့၏ ကျန်းမာရေး၊ အနာဂတ်အကြောင်းနှင့် မိမိတို့၏ အသက်တာနှင့် သေခြင်းတို့အကြောင်း စဉ်ဆက်မပြတ် စဉ်းစားနေကြသည်။ နောက်ဆုံးတွင် ‘ဘုရားသခင်က ငါ့ကို အနာငြိမ်းစေလိမ့်မည်၊ ဘုရားသခင်က ငါ့ကို ဘေးကင်းလုံခြုံစေလိမ့်မည်။ ငါ့ကို ဘုရား စွန့်ပစ်မည် မဟုတ်သကဲ့သို့ ငါ နေမကောင်းဖြစ်သည်ကို မြင်လျှင် ဘုရားသခင်က ရပ်နေပြီး မည်သည့်အရာမျှ မလုပ်ဆောင်ဘဲ နေမည်မဟုတ်’ဟု ဆန္ဒရှိစွာ တွေးတောလျက် ကောက်ချက်ချလိုက်ကြသည်။ ထိုသို့သော အတွေးများအတွက် အခြေခံအကြောင်းရင်း မရှိသကဲ့သို့ ထိုအရာများကို အယူအဆတစ်မျိုးအဖြစ်ပင် ပြော၍ ရနိုင်သည်။ ထိုသို့သော အယူအဆများနှင့် ဤကဲ့သို့သော စိတ်ကူးများဖြင့် လူတို့သည် ၎င်းတို့၏ လက်တွေ့ကျသော အခက်အခဲများကို လုံးဝ ဖြေရှင်းနိုင်လိမ့်မည် မဟုတ်သကဲ့သို့ ၎င်းတို့၏ အတွင်းကျကျ စိတ်နှလုံးများတွင် ၎င်းတို့၏ ကျန်းမာရေး၊ နာမကျန်းမှုများနှင့်ပတ်သက်၍ ရေးတေးတေး စိတ်ဖိစီး၊ သောကရောက်ပြီး စိုးရိမ်ကြလေသည်။ ဤအရာများအတွက် မည်သူက တာဝန်ယူမည်၊ သို့မဟုတ် ၎င်းတို့အတွက် တစ်ဦးတလေက တာဝန်ယူမည်၊ မယူမည်ကို ၎င်းတို့ လုံးဝ မသိကြချေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၃)) လူတွေက ဘုရားရဲ့ အနန္တတန်ခိုးနဲ့ အချုပ်အခြာအာဏာကို တကယ် နားမလည်ကြသလို အမြဲ သေမှာကို ကြောက်ကြတယ်လို့ ဘုရားက ဖော်ထုတ်ခဲ့တယ်။ ဒါကြောင့် သူတို့က စိုးရိမ်ပြီး ပူပန်နေရတဲ့ အပျက်သဘောဆောင်တဲ့ စိတ်ခံစားမှုတွေထဲမှာ အသက်ရှင်ကြတာပဲ။ ကျွန်မ အခြေအနေက ဘုရားဖော်ထုတ်ခဲ့တဲ့ အခြေအနေမျိုး အတိအကျပဲ။ ကိုဗစ်ရောဂါရပြီးတဲ့နောက်မှာ ပထမတော့ အမြန် သက်သာသွားတယ်။ ဒါကြောင့် ကျွန်မ ဝမ်းသာပြီး ဘုရားကို သူ့ရဲ့ ဂရုစိုက်မှုနဲ့ ကွယ်ကာမှုအတွက် ကျေးဇူးတင်ခဲ့တယ်။ နောက်ပိုင်းမှာ၊ ကျွန်မ အခြေအနေ ဆိုးလာပြီး၊ အဖျားကြီးတဲ့အခါ ကျွန်မ ကြောက်လာတယ်။ ကျွန်မက အသက်ကြီးတော့၊ ကျွန်မရောဂါ ပိုဆိုးသွားရင် ဒီရောဂါပိုးကြောင့် သေသွားနိုင်တယ်လို့ စိုးရိမ်နေမိခဲ့တယ်။ ကျွန်မ စိတ်ဓာတ်ကျပြီး အသက်ရှင်တယ်။ ကိုယ့်တာဝန်ကို လုပ်တဲ့အခါ အားမရှိဘူး။ အထူးသဖြင့် ခေါင်းဆောင်က ကျွန်မကို တခြားအသင်းတော် တော်တော်များများရဲ့ ဧဝံဂေလိ အလုပ်ကို ကြီးကြပ်စေချင်တဲ့အခါမှာ၊ ကျွန်မရဲ့ တာဝန်က အရမ်းပင်ပန်းခက်ခဲရင်၊ ကျွန်မအခြေအနေ ပိုဆိုးသွားပြီး ကိုဗစ်ကြောင့် ကျွန်မ သေသွားရမှာကို ကြောက်ခဲ့တယ်။ ဒါကြောင့် လက်မခံရဲခဲ့ဘူး။ ဒီရောဂါအလယ်မှာ စိုးရိမ်သောက၊ ကြောက်ရွံ့မှုနဲ့ ခဏခဏ အသက်ရှင်ခဲ့တယ်။ လုပ်သင့်တဲ့ တာဝန်ကို လုပ်ဖို့ မှန်ကန်တဲ့ စိတ်အခြေအနေမှာတောင် မရှိခဲ့ဘူး။ ဘုရားသခင်က အရာရာအပေါ် အချုပ်အခြာအာဏာရှိပြီး ထိန်းချုပ်တဲ့ ဖန်ဆင်းရှင်ဖြစ်တယ်။ ကျွန်မနေမကောင်းဖြစ်တဲ့အချိန်၊ နာလန်ထူတဲ့အချိန်၊ ကျွန်မဘဝ အဆုံးသတ်ချိန်၊ ဒါတွေအားလုံး ဘုရားလက်ထဲမှာရှိတယ်။ သူ့ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျွန်မ ကျိုးနွံနာခံသင့်တယ်။ ဒါပေမဲ့ ဘုရားရဲ့ အချုပ်အခြာအာဏာကို ကျွန်မ ယုံကြည်ချက်မရှိခဲ့ဘူး၊ အရာရာကို သူ ထိန်းချုပ်တယ်ဆိုတာကို မယုံခဲ့ဘူး။ ပူပန်မှုနဲ့ ကြောက်ရွံ့မှုထဲမှာ အမြဲ အသက်ရှင်နေခဲ့တယ်။ ကျွန်မ အရမ်းမိုက်မဲခဲ့တာပဲ။ ဘုရားက ဒီရောဂါကို ခံစားခွင့်ပေးခဲ့ပြီးပြီ။ ကျွန်မအနေနဲ့ သမ္မာတရားကို ရှာဖွေပြီး အဲဒီကနေ သင်ခန်းစာတွေ ယူသင့်တယ်။ ဒီအပျက်သဘောဆောင်တဲ့ စိတ်ခံစားမှုနဲ့ အမြဲ အသက်ရှင်ရင်၊ တစ်နေ့မှာ သေခြင်းကို ကျွန်မတကယ် ရင်ဆိုင်တွေ့ရတဲ့အခါ ကျွန်မ ညည်းညူဦးမှာ၊ ဘုရားကို အထင်လွဲပြီး အပြစ်တင်နေမိဦးမှာပဲ။ တစ်ချိန်တည်းမှာပဲ သူ့ကို အာခံတဲ့ စကားတွေတောင် ပြောနေမိမှာ။ အဲဒါကို သူ အရမ်းမုန်းပြီး ရှုတ်ချမှာပဲ။ ဒါကို တွေးမိတော့ ကျွန်မ ကြောက်လာတယ်။ ပြီးတော့ အရေးတကြီးဖြစ်တဲ့ စိတ်လည်းခံစားရတယ်။ သမ္မာတရားကို ရှာပြီး ဒီအခြေအနေကို ဖြေရှင်းချင်တယ်။

ကျွန်မ ရှာဖွေကြည့်ရင်းနဲ့ ဘုရားနှုတ်ကပတ်တော်တစ်ပိုဒ်ကို ဖတ်ရတယ်။ “မည်သည့်အကြောင်းရင်းအရ သင်သည်- ဖန်ဆင်းခံသတ္တဝါ တစ်ဦး- ဘုရားသခင်ကို တောင်းဆိုမှုများပြုသနည်း။ လူများသည် ဘုရားသခင်ကို တောင်းဆိုမှုများ ပြုဖို့ အရည်အချင်းမပြည့်မီပေ။ ဘုရားသခင်ကို တောင်းဆိုမှုများပြုခြင်းထက် သာ၍မလျော်ကန်သည့်အရာ မည်သည့်အရာမျှမရှိပေ။ ဘုရားသခင်၏အလိုတော်သည် သူပြုသင့်သည့်အမှုကို ပြုမည်ဖြစ်ပြီး ကိုယ်တော်၏စိတ်သဘောထားသည် ဖြောင့်မတ်ပေသည်။ ဖြောင့်မတ်ခြင်းတရားသည် တရားမျှတခြင်း သို့မဟုတ် ကျိုးကြောင်းဆီလျော်ခြင်း မည်သို့မျှ မဟုတ်ပေ၊ ယင်းသည် သာတူညီမျှရေးဝါဒ မဟုတ်၊ သို့မဟုတ် သင်လုပ်ဆောင် ပြီးစီးသည့် အလုပ်နှင့်အညီ သင်ရသင့်ရထိုက်သောအရာကို ခွဲဝေသတ်မှတ်ပေးခြင်း မဟုတ်ပေ၊ သို့မဟုတ် သင် လုပ်ဆောင်ပြီးစီးသည့် မည်သည့်အလုပ်မဆိုအတွက် ပေးချေခြင်း သို့မဟုတ် သင်၏ အားစိုက်ထုတ်ခြင်းအရ ပေးထိုက်သောအရာကို ပေးခြင်း မဟုတ်ပေ။ ဤအရာသည် ဖြောင့်မတ်ခြင်း မဟုတ်ပေ။ သမာသမတ်ကျပြီး သင့်မြတ်လျော်ကန်ခြင်းမျှသာ ဖြစ်သည်။ လူနည်းစုကသာလျှင် ဘုရားသခင်၏ ဖြောင့်မတ်သော စိတ်သဘောထားကို သိကျွမ်းနိုင်စွမ်း ရှိသည်။ ယောဘက ဘုရားသခင် အကြောင်းသက်သေခံပြီးနောက်တွင် ကိုယ်တော်က သူ့ကို သုတ်သင်ရှင်းလင်းလိုက်သည် ဆိုပါစို့။ ဤသည်မှာ ဖြောင့်မတ်ပါမည်လော။ စင်စစ်အားဖြင့် ဖြောင့်မတ်ပေလိမ့်မည်။ ဤအရာကို ဖြောင့်မတ်ခြင်းဟု အဘယ်ကြောင့် ခေါ်သနည်း။ ဖြောင့်မတ်ခြင်းကို လူတို့က မည်သို့ရှုမြင်ကြသနည်း။ တစ်စုံတစ်ခုသည် လူတို့၏ အယူအဆများနှင့်ကိုက်ညီလျှင် ဘုရားသခင်သည် ဖြောင့်မတ်သည်ဟု ၎င်းတို့ပြောရန် အလွန်လွယ်ကူသည်။ သို့ရာတွင် ထိုအရာသည် ၎င်းတို့၏အယူအဆများနှင့် ကိုက်ညီသည်ဟု မမြင်ပါက၊ ယင်းသည် ၎င်းတို့ နားလည်နိုင်သည့် တစ်စုံတစ်ရာ မဟုတ်ပါက ၎င်းတို့အနေဖြင့် ဘုရားသခင်သည် ဖြောင့်မတ်သည်ဟု ပြောရန် ခက်ခဲပေလိမ့်မည်။ ဘုရားသခင်သည် ယောဘကို ထိုအချိန်က ဖျက်ဆီးခဲ့ပါက၊ လူများက သူသည် ဖြောင့်မတ်သည်ဟု ပြောပြီးဖြစ်လိမ့်မည် မဟုတ်ပေ။ အမှန်တွင် လူများသည် ဖောက်ပြန်ပျက်စီးပြီးဖြစ်စေ မပျက်စီးပြီးဖြစ်စေ၊ ၎င်းတို့သည် အလွန့်အလွန် ဖောက်ပြန်ပျက်စီးပြီးဖြစ်စေ၊ မပျက်စီးပြီးဖြစ်စေ ဘုရားသခင် ၎င်းတို့ကို ဖျက်ဆီးသည့် အချိန်တွင် သူ၏လုပ်ရပ်အတွက် အကျိုးသင့်အကြောင်းသင့် ရှင်းပြဖို့ လိုသလော။ သူသည် မည်သည့်အကြောင်းရင်းအရ ထိုသို့လုပ်ဆောင်သည်ကို လူများကို ရှင်းပြဖို့ လိုအပ်သင့်သလော။ ဘုရားသခင်က သူပြဋ္ဌာန်းထားသည့် စည်းကမ်းများကို လူတို့အား ပြောပြရမည်လော။ မလိုအပ်ပေ။ ဘုရားသခင်၏အမြင်တွင် တစ်စုံတစ်ဦးသည် ဖောက်ပြန်ပျက်စီးပြီး ဘုရားကို ဆန့်ကျင်နိုင်ခြေ ရှိသည့်အပြင် အဘယ်တန်ဖိုးမျှ မရှိလျှင် ထိုသူကို ဘုရားက မည်သို့ကိုင်တွယ်သည်ဖြစ်စေ သင့်တော်နေပေလိမ့်မည်၊ ပြီးလျှင် အားလုံးသည် ဘုရားသခင်၏ အစီအစဉ်များဖြစ်သည်။ သင်သည် ဘုရားသခင်၏အမြင်တွင် သဘောမကျဖြစ်စေပါက၊ ပြီးလျှင် သင်၏သက်သေခံချက်ပြီးသည့်နောက် သူ့အတွက် သင်သည် အသုံးမတည့်တော့သောကြောင့် သင့်ကို ဖျက်ဆီးခဲ့သည် ဟု သူပြောခဲ့ပါက၊ ဤသည်မှာရော သူ၏ဖြောင့်မတ်ခြင်း ဖြစ်မည်လော။ ဖြောင့်မတ်ခြင်း ဖြစ်ပေမည်။...ဘုရားသခင် ပြုသောအမှုအားလုံးသည် ဖြောင့်မတ်သည်။ ယင်းသည် လူတို့သည် ဘုရားသခင်၏ ဖြောင့်မတ်ခြင်းတရားကို သိမှတ်နားလည်ခြင်း မရှိနိုင်သော်လည်း ၎င်းတို့သည် မိမိတို့သဘောရှိ ဝေဖန်တိက မပြုသင့်ပေ။ ဘုရားပြုသော အမှုတစ်စုံတစ်ရာသည် လူတို့အတွက် ကျိုးကြောင်းမဆီလျော်သကဲ့သို့ ထင်ရလျှင်၊ သို့မဟုတ် ၎င်းတို့၌ ထိုအရာနှင့်ပတ်သက်၍ အယူအဆများရှိပြီး ယင်းကြောင့် ဘုရားသခင်သည် မဖြောင့်မတ်ဟု ၎င်းတို့ပြောလျှင် သင်သည် အကျိုးသင့် အကြောင်းသင့် မရှိဆုံးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကို ဆင်ခြင်ရင်းနဲ့ အရင်တုန်းက၊ ဘုရားရဲ့ ဖြောင့်မတ်တဲ့ စိတ်သဘောထားကို ကျွန်မ တကယ် နားမလည်ခဲ့တာကို သဘောပေါက်လိုက်တယ်။ ကျွန်မတာဝန်ကို လုပ်နေတုန်းမှာ ဘုရားအတွက် ကိုယ့်ကိုယ်ကိုယ် အသုံးခံခဲ့တဲ့အတွက်၊ ဘုရားရဲ့ ဂရုစိုက်မှုနဲ့ ကွယ်ကာမှုရသင့်ပြီး၊ ရောဂါ ဒါမှမဟုတ် သေခြင်းနဲ့တောင် မရင်ဆိုင်သင့်ဘူးလို့ ကျွန်မ အမြဲတွေးခဲ့တယ်။ ဒါက ဘုရားရဲ့ ဖြောင့်မတ်ခြင်းပဲလို့ ကျွန်မ တွေးခဲ့တယ်။ ဒီမှားယွင်းတဲ့ အမြင်ရဲ့ လွှမ်းမိုးမှုအောက်မှာ၊ ဘုရားကို နှစ်အတော်များများ ယုံကြည်ခဲ့ပြီးပြီဖြစ်တဲ့အတွက် ဆင်းရဲဒုက္ခအများကြီး ခံစားပြီး အဖိုးအခ အတော်များများ ပေးခဲ့ပြီးပြီဖြစ်သလို၊ ကိုဗစ်ရောဂါ ရပြီးတဲ့နောက်မှာ ကိုယ့်တာဝန်ကိုတောင် မဆုတ်မနစ်လုပ်ခဲ့ပြီးပြီဖြစ်တဲ့အတွက် ဘုရားက ကျွန်မကို ဘေးကင်းအောင် ထိန်းသိမ်းသင့်တယ် ဒါမှမဟုတ် အနာရောဂါကနေ မြန်နိုင်သမျှမြန်မြန် နာလန်ထူအောင် ကူညီသင့်တယ်လို့ အမြဲ တွေးခဲ့တယ်။ ဒါပေမဲ့ ကိစ္စတွေက ကျွန်မမျှော်လင့်တဲ့အတိုင်း မဖြစ်တဲ့အခါ၊ ဘုရားကို အထင်လွဲပြီး ညည်းညူခဲ့တယ်။ ကိုယ့်တာဝန်ကို လုပ်တဲ့အခါ အားမရှိခဲ့ဘူး။ အထူးသဖြင့် ကျွန်မက စိတ်ထက်ထက်သန်သန်နဲ့ ကိုယ့်ကိုယ်ကို အမြဲ အသုံးခံပြီး ကိုယ့်တာဝန်ကို လုပ်ခဲ့ပေမဲ့ ကူးစက်ခံရတဲ့အချိန်မှာ ဘာတာဝန်မှမလုပ်တဲ့ ညီအစ်ကို မောင်နှမတချို့က ကိုဗစ်မရတာကို မြင်တဲ့အခါ၊ ဒါ မမျှတဘူးလို့ ခံစားပြီး ဘုရားက မဖြောင့်မတ်ဘူးလို့ တွေးခဲ့တယ်။ ကိုယ့်တာဝန်အတွက် ကိုယ့်ကိုယ်ကိုယ် မဆက်ကပ်တော့သလို၊ နောက်ထပ် အသင်းတော်အလုပ် အနည်းငယ်ကို ကြီးကြပ်ဖို့တောင် မလိုမလားဖြစ်နေခဲ့တယ်။ နဂိုက ဘုရားသခင်ကို နှစ်ချီယုံကြည်ပြီး ကိုယ့်တာဝန်မှာ အမြဲ မဆုတ်မနစ်လုပ်ပြီးတဲ့နောက်မှာ၊ ဘုရားအပေါ် ကျိုးနွံနာခံမှု နည်းနည်း ရှိခဲ့တယ်လို့ ထင်ခဲ့ပေမဲ့၊ သေခြင်းကို ရင်ဆိုင်ရတာနဲ့တစ်ပြိုင်နက်၊ ကျွန်မရဲ့ ပုန်ကန်မှုနဲ့ အတိုက်အခံလုပ်တာတွေက ပေါ်လာတယ်။ ကျွန်မမှာ ကျိုးနွံနာခံမှု ဘာဆိုဘာမှ မရှိခဲ့ပါဘူး။ ဘုရားနှုတ်ကပတ်တော်တွေကနေ ရေလောင်းပေးတာနဲ့ ထောက်ပံ့တာတွေ အများကြီး ခံစားခဲ့ရတယ်။ ကျွန်မတာဝန်ကို ထမ်းဆောင်တာ၊ ကိုယ့်ကိုယ်ကို နည်းနည်း အသုံးခံတာတွေက ကျွန်မ လုပ်သင့်တဲ့အရာတွေပဲလေ။ ဒါပေမဲ့ အဲဒါတွေကို ဘုရားနဲ့ အပေးအယူလုပ်ပြီး အရောင်းအဝယ်တွေလုပ်ဖို့ အရင်းအနှီးအနေနဲ့ သုံးတဲ့အထိ ကျွန်မ ဖြစ်ခဲ့တယ်။ ကျွန်မဆန္ဒတွေ မပြည့်တော့ ဘုရားအပေါ် စောဒကတက်ခဲ့တယ်။ ကျွန်မ တကယ်ကို အရမ်းကျိုးကြောင်းမသင့်ခဲ့တာပဲ။ ဘုရားက ဖန်ဆင်းရှင်ဖြစ်တယ်။ ဘုရားက ဘာပဲလုပ်ပါစေ၊ လူတွေကို ဘယ်လိုပဲ ဆက်ဆံပါစေ၊ အားလုံးက ဖြောင့်မတ်ပြီး၊ အားလုံးမှာ သူ့ရဲ့ ရည်ရွယ်ချက် ရှိတယ်။ ဘုရားလုပ်တဲ့အရာတွေကို ကျွန်မရဲ့ အယူအဆနဲ့ စိတ်ကူးတွေပေါ် အခြေခံပြီး ကျွန်မ မဝေဖန်ရပါဘူး။ ဘုရားနှုတ်ကပတ်တော်တစ်ပိုဒ်ကို ကျွန်မ တွေးမိတယ်။ “သင့်ကိုယ်သင်အတွက် ဆုံးဖြတ်၍မရနိုင်သည့် အရာများနှင့်ပတ်သက်၍ စိတ်ဖိစီး၊ သောကရောက်ပြီး စိုးရိမ်ခြင်းသည် မိုက်မဲသည် မဟုတ်လော။ (မိုက်မဲပါသည်။) လူတို့သည် မိမိတို့ဘာသာ ဖြေရှင်းနိုင်သည့် အရာများကို ဖြေရှင်းခြင်းအား အစပြုသင့်ပြီး မိမိတို့ဘာသာ မလုပ်ဆောင်နိုင်သည့် အရာများအတွက်မူ ဘုရားသခင်ကို စောင့်ဆိုင်းသင့်၏။ လူတို့သည် ဘုရားသခင်ကို တိတ်ဆိတ်စွာ ကျိုးနွံနာခံပြီး ၎င်းတို့ကို ကွယ်ကာရန် တောင်းလျှောက်သင့်သည်။ ဤသည်မှာ လူတို့ရှိသင့်သည့် တွေးခေါ်မှု အလေ့အထဖြစ်သည်။ နာမကျန်းဖြစ်ခြင်းက အမှန်တကယ် ထိုးနှက်ပြီး သေခြင်းက အမှန်တကယ် နီးကပ်လာသည့်အခါတွင် လူတို့သည် ကျိုးနွံနာခံသင့်ပြီး ဘုရားသခင်ကို စောဒကမတက်သင့်၊ သို့မဟုတ် မပုန်ကန်သင့်၊ သို့မဟုတ် ဘုရားသခင်ကို ပြစ်မှားစော်ကားသည့်အရာများ၊ သို့မဟုတ် သူ့ကို တိုက်ခိုက်သည့်အရာများအား မပြောဆိုသင့်ပေ။ ထိုအစား လူတို့သည် အဖန်ဆင်းခံများအဖြစ် ရပ်တည်ပြီး ဘုရားသခင်ထံမှ လာသည့်အရာအားလုံးကို တွေ့ကြုံကာ အသိအမှတ်ပြုသင့်သည်။ ၎င်းတို့သည် အမှုအရာများကို ၎င်းတို့ကိုယ်တိုင်အတွက် ရွေးချယ်ရန် မကြိုးစားသင့်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၄)) ဘုရားနှုတ်ကပတ်တော်တွေကို ဆင်ခြင်ရင်းနဲ့ ကိုယ့်ကိုယ်ကိုယ် ပိုလို့တောင် အပြစ်တင်မိပြီး ရှက်မိတယ်။ ဘုရားရဲ့ တောင်းဆိုချက်တွေကို ပြည့်မီဖို့ ကျွန်မ တော်တော်အလှမ်းဝေးခဲ့တယ်။ ကျွန်မရဲ့ ကျန်းမာရေး၊ ကျွန်မရဲ့ သေခြင်းနဲ့ တခြား ကျွန်မနဲ့ဆိုင်တဲ့ အရာရာတိုင်းကို ဘုရားက စီစဉ်ညွှန်ကြားထားတာပဲလေ။ ကိုဗစ်ရောဂါက ကျွန်မရဲ့ အသက်ကို ယူသွားရင်၊ ဒါက ဘုရားခွင့်ပြုတဲ့အရာတစ်ခု ဖြစ်မှာဖြစ်သလို၊ ကျွန်မ သေသည်ဖြစ်စေ၊ ရှင်သည်ဖြစ်စေ၊ သူ့ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံသင့်တယ်။ ဒါက ဖန်ဆင်းခံတစ်ယောက် ပိုင်ဆိုင်သင့်တဲ့ အနည်းဆုံး ဆင်ခြင်တုံတရား ပမာဏပဲ။ ဒါကြေောင့် ကျွန်မ ဒူးထောက်ပြီး ဘုရားဆီ ဆုတောင်းလိုက်တယ်။ “ဘုရားသခင်၊ ကျွန်မ အရမ်းပုန်ကန်တတ်ပါတယ်။ ကျွန်မရဲ့ ရောဂါ သက်သာသည်ဖြစ်စေ၊ မသက်သာသည်ဖြစ်စေ၊ ကိုယ်တော်ရဲ့ အစီအစဉ်တွေကို ကျိုးနွံနာခံဖို့ ကျွန်မ လိုလားပါတယ်။ ကိုယ်တော်နဲ့ပတ်သက်လို့ ကျွန်မ စောဒကတက်မှာမဟုတ်တော့သလို၊ ကိုယ်တော့်အပေါ် ကျိုးကြောင်းမသင့်တဲ့ တောင်းဆိုမှုတွေ လုပ်တော့မှာ မဟုတ်ပါဘူး”လို့ပေါ့။

နောက်ပိုင်းမှာ ကျွန်မ ကိုယ့်ကိုယ်ကိုယ် သုံးသပ်ခဲ့တယ်။ “ရောဂါ ဒါမှမဟုတ် ကပ်ဘေးကို ငါ ရင်မဆိုင်ရတုန်းက၊ ငါ့တာဝန်မှာ ငါ တက်ကြွနိုင်တယ်။ ငါတို့က ဘာပဲဖြစ်ဖြစ်၊ ဘုရားရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ငါတို့ အမြဲ ကျိုးနွံနာခံရမယ်ဆိုပြီး ညီအစ်ကို မောင်နှမတွေနဲ့ ခဏခဏ မိတ်သဟာယပြုနိုင်တယ်။ ဒါဆို ငါ့ရောဂါ ပိုဆိုးသွားတဲ့အခါ ဘုရားကို ငါ ဘာလို့ အထင်လွဲ၊ စောဒကတက်ပြီး ငါ့တာဝန်ကို လုပ်ဖို့တောင် အားမရှိတော့တာလဲ။ ဒီပုန်ကန်မှုနဲ့ အာခံမှုတွေကို ငါဘာလို့ ထုတ်ဖော်ပြခဲ့တာလဲ။” ရှာဖွေနေတုန်းမှာ၊ ဘုရားနှုတ်ကပတ်တော်တစ်ချို့ ကျွန်မ ဖတ်ရတယ်။ “အန္တိခရစ်တို့သည် မိမိတို့၏ တာဝန်ကို ထမ်းဆောင်ရန် မဆုံးဖြတ်မီတွင် မိမိတို့၏ ရှေ့ရေးများ၊ ကောင်းချီးများ ရရှိခြင်း၊ ပန်းတိုင်ကောင်းတစ်ခုအပြင် သရဖူတစ်ခုတို့အပေါ် မျှော်လင့်ချက်များဖြင့် ၎င်းတို့၏ စိတ်နှလုံးများထဲတွင် ပြည့်လျှံလျက်ရှိကြသည်။ ပြီးလျှင် ဤအရာများကို ကြိုးပမ်းရရှိရာတွင် ၎င်းတို့၌ အဆုံးစွန်သော ယုံကြည်ချက်ရှိကြ၏။ ၎င်းတို့သည် ဘုရားအိမ်တော်သို့ ထိုသို့သော ရည်ရွယ်ချက်များနှင့် ပြင်းပြသောဆန္ဒတို့ဖြင့် မိမိတို့၏ တာဝန်ကို ထမ်းဆောင်ရန် လာကြသည်။ သို့ဖြစ်၍ တာဝန်ကို ၎င်းတို့၏ထမ်းဆောင်မှုသည် ဘုရားသခင် တောင်းဆိုသော မှန်ကန်ခြင်း၊ စစ်မှန်သော ယုံကြည်ခြင်းနှင့် သစ္စာစောင့်သိခြင်းတို့ ပါဝင်သလော။ လူတိုင်းသည် မိမိတို့၏ တာဝန်ကို မထမ်းဆောင်မီတွင် လုံးလုံးလျားလျား အပေးအယူလုပ်ခြင်း စိတ်ဓာတ်တစ်ခု ထားသိုသောကြောင့် ၎င်းတို့၏ စစ်မှန်သော သစ္စာစောင့်သိခြင်း၊ ယုံကြည်ခြင်း သို့မဟုတ် မှန်ကန်ခြင်းတို့ကို ယခုအခြေအနေတွင် မမြင်နိုင်သေးချေ။ လူတိုင်းက အကျိုးစီးပွားများဖြင့် တွန်းအားပေးခံရသည့်အပြင် မိမိတို့၏ ပြည့်လျှံသော ရည်မှန်းချက်များနှင့် လိုအင်ဆန္ဒများကို ကြိုတင်သတ်မှတ်ခြင်းကို အခြေပြု၍လည်း မိမိတို့၏ တာဝန်ကို ထမ်းဆောင်ရန် ဆုံးဖြတ်ချက်ချကြသည်။ မိမိတို့၏ တာဝန်ကို ထမ်းဆောင်ရာတွင် အန္တိခရစ်တို့၏ ရည်ရွယ်ချက်မှာ အဘယ်နည်း။ အပေးအယူလုပ်ရန်၊ အလဲအထပ်လုပ်ရန် ဖြစ်၏။ ဤသည်တို့မှာ တာဝန်ထမ်းဆောင်ရန်အတွက် ၎င်းတို့ သတ်မှတ်ထားသော လိုအပ်ချက်များ ဖြစ်သည်ဟု ဆိုနိုင်သည်။ ‘ငါ၏ တာဝန်ကို လုပ်ဆောင်လျှင် ငါသည် ကောင်းချီးများ ရရှိပြီး ခရီးပန်းတိုင်ကောင်းကို ပိုင်ဆိုင်ရမှဖြစ်မည်။ လူသားမျိုးနွယ်အတွက် ပြင်ဆင်ပေးထားသည်ဟု ဘုရား ပြောသည့် ကောင်းချီးများနှင့် အကျိုးအမြတ်များ အားလုံးကို ငါရမှဖြစ်မည်။ ယင်းတို့ကို ငါမရနိုင်လျှင် ဤတာဝန်ကို ငါလုပ်ဆောင်မည် မဟုတ်’ ဟူ၍ ဖြစ်သည်။ ၎င်းတို့သည် ထိုသို့သော ရည်ရွယ်ချက်များ၊ ရည်မှန်းချက်များနှင့် အလိုဆန္ဒများဖြင့် မိမိတို့၏ တာဝန်ကို ထမ်းဆောင်ရန် ဘုရားအိမ်တော်သို့ လာကြ၏။ ၎င်းတို့သည် ရိုးသားမှုအချို့ အမှန်တကယ် ရှိသည့်ပုံပေါ်သည်။ ယုံကြည်သူအသစ်များနှင့် တာဝန်ကို စတင်ထမ်းဆောင်ခါစသာ ရှိသေးသူများအတွက်မူ ယင်းကို စိတ်အားထက်သန်မှုဟုလည်း ခေါ်ဆိုနိုင်သည်မှာ အမှန်ပင်။ သို့ရာတွင် ဤအရာ၌ စစ်မှန်သော ယုံကြည်မှု၊ သို့မဟုတ် သစ္စာစောင့်သိမှု မရှိပေ။ ထိုစိတ်အားထက်သန်မှု အတိုင်းအတာသာ ရှိ၏။ ယင်းကို ရိုးသားမှုဟု ခေါ်၍မရနိုင်ပေ။ မိမိတို့၏ တာဝန်ကို ထမ်းဆောင်ခြင်းအပေါ် အန္တိခရစ်တို့၌ ရှိသော ဤသဘောထားကို သုံးသပ်ကြည့်ရလျှင် ယင်းမှာ အလုံးစုံ အပေးအယူဆန်ပြီး ကောင်းချီးများ ရရှိခြင်း၊ ကောင်းကင်နိုင်ငံတော်ကို ဝင်ရောက်ခြင်း၊ သရဖူ ရရှိခြင်းနှင့် ဆုလာဘ်များ လက်ခံရရှိခြင်းတို့ကဲ့သို့ အကျိုးအမြတ်များကို ရလိုသည့် ၎င်းတို့၏ အလိုဆန္ဒများဖြင့် ပြည့်နေသည်။ သို့ဖြစ်၍ အပြင်ပန်းတွင် အန္တိခရစ်များစွာတို့သည် နှင်ထုတ်ခြင်းမခံရမီတွင် မိမိတို့၏ တာဝန်ကို ထမ်းဆောင်နေကာ သာမန်လူတစ်ဦးထက်ပင် သာ၍ စွန့်လွှတ်ပြီး သာ၍ ဒုက္ခခံစားသည်ဟု ထင်ရသည်။ ၎င်းတို့ အသုံးခံသည့်အရာနှင့် ၎င်းတို့ အဖိုးအခပေးသည့်အရာတို့သည် ပေါလုနှင့်တူညီပြီး ၎င်းတို့ ပြေးလွှားလှုပ်ရှားကြသည်မှာလည်း ပေါလုထက် မနည်းခဲ့ပေ။ ဤသည်မှာ လူတိုင်းမြင်နိုင်သည့်အရာဖြစ်သည်။ ဒုက္ခခံစားပြီး အဖိုးအခပေးရန် ၎င်းတို့၏ အပြုအမူနှင့် ၎င်းတို့၏ စိတ်စွမ်းအားအရ ၎င်းတို့သည် မည်သည့်အရာမျှ မရရှိခြင်း မဖြစ်အပ်‌ချေ။ သို့ရာတွင် ဘုရားသခင်သည် လူတစ်ဦးအပေါ် သူ၏ အပြင်ပန်းအပြုအမူအရ ကြည့်ခြင်းမဟုတ်ဘဲ သူ၏ အနှစ်သာရ၊ သူ၏ စိတ်သဘောထား၊ သူထုတ်ဖော်သည့်အရာနှင့် သူလုပ်ဆောင်သမျှ၏ သဘာဝနှင့် အနှစ်သာရတို့အရ ကြည့်ခြင်းဖြစ်သည်။ လူတို့က အခြားသူများအား ဝေဖန်သုံးသပ်ပြီး ဆက်ဆံသည့်အခါတွင် ထိုလူတို့၏ အပြင်ပန်းအပြုအမူ၊ ထိုသူတို့ မည်မျှဒုက္ခခံစားသည်၊ ပြီးလျှင် မည်သည့်အဖိုးအခကို ပေးသည်တို့အပေါ်တွင်သာ အခြေပြုပြီး ထိုသူတို့သည် မည်သူဖြစ်သည်ကို ဆုံးဖြတ်ကြသည်။ ပြီးလျှင် ဤသည်မှာ ကြီးလေးသော အမှားတစ်ခုဖြစ်၏။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) ဘုရားဖော်ထုတ်တဲ့အရာကတစ်ဆင့်၊ ကျွန်မ နောက်ဆုံးမှာ နားလည်သွားတယ်။ ဒီနှစ်တွေအတွင်းမှာ ကျွန်မတာဝန်ကို လုပ်နေခဲ့ပြီး ကိုယ့်ကိုယ်ကို စိတ်ထက်ထက်သန်သန်နဲ့ အသုံးခံနေခဲ့တုန်းက ကျွန်မက ဖန်ဆင်းခံအနေနဲ့ ဘုရားရဲ့ ရည်ရွယ်ချက်တွေအပေါ်နဲ့ တာဝန်ထမ်းဆောင်တဲ့အပေါ်ကို တကယ်ထောက်ထားခဲ့တာမဟုတ်သလို အဲဒါက ကျွန်မရဲ့ ရိုးသားစစ်မှန်မှု ဒါမှမဟုတ် ဘုရားအပေါ် သစ္စာစောင့်သိမှုကနေ လာတာ မဟုတ်ဘူး။ အဲဒါထက် ကျွန်မတာဝန်ထမ်းဆောင်တာကို ကောင်းချီးတွေ ရဖို့ဆိုတဲ့ ကျွန်မဆန္ဒကို ဖြည့်ဆည်းဖို့ အသုံးပြုတဲ့ တန်ဆာပလာတစ်ခုနဲ့ အပေးအယူတစ်ခုအနေနဲ့ ပြောင်းလဲခဲ့တယ်။ အနာဂတ်မှာ ကျွန်မ ရှင်သန်ပြီး ထာဝရ ကောင်းချီးတွေ မွေ့လျော်ခံစားဖို့ အဲဒါကို လုပ်နေခဲ့တာပဲ။ ကပ်ဘေးတွေက တစ်ခုပြီးတစ်ခု ဖြစ်ပွားနေပြီး ဘုရားအမှုတော် ပြီးလုနီးပါးဖြစ်နေတာကို မြင်တဲ့အခါ၊ ကိုယ့်ကိုယ်ကို ဂုဏ်ပြုခဲ့တယ်။ ကျွန်မက ဘုရားအတွက် စွန့်လွှတ်ပြီး ကိုယ့်ကိုယ်ကို အသုံးခံခဲ့သလို ကိုယ့်တာဝန်ကို ထမ်းဆောင်ခဲ့တော့ သူ့ရဲ့ ကွယ်ကာမှုကို သေချာပေါက်ရပြီး နောက်ဆုံးမှာ အသက်ရှင်ကျန်ရစ်မှာပဲလို့ တွေးနေရင်းနဲ့ပေါ့။ ဒါပေမဲ့ ကျွန်မ ကိုဗစ်ရောဂါကို ရပြီး ကျွန်မရဲ့ အခြေအနေ ပိုဆိုးသွားတဲ့အခါ၊ ကျွန်မ အသက်ကြီးတဲ့အတွက် ဒီဗိုင်းရပ်စ်ကြောင့် သေသွားနိုင်တယ်လို့ စိုးရိမ်ခဲ့တယ်။ ဒါကြောင့် ကျွန်မ စိတ်ပျက်အားလျော့ပြီး ကျွန်မရဲ့ ယုံကြည်ခြင်း ပျောက်ဆုံးခဲ့တယ်။ ဘုရားနဲ့ ကျိုးကြောင်းသင့်ပြောဖို့ ကျွန်မရဲ့ အရင်းအနှီးလို့ ခေါ်တဲ့အရာကိုတောင် စသုံးခဲ့တယ်။ ကျွန်မတာဝန်မှာ အရမ်း ဆင်းရဲဒုက္ခခံပြီး၊ ဧဝံဂေလိ ဖြန့်တဲ့အခါ ရလဒ်တွေ ဖြစ်စေခဲ့လို့ ဘုရားက ကျွန်မကို ကွယ်ကာသင့်တယ်လို့ တွေးရင်းနဲ့ပေါ့။ ကျွန်မရဲ့ လွန်ကဲတဲ့ အလိုဆန္ဒတွေ မပြည့်ခဲ့တဲ့အခါ၊ ဘုရားက ကျွန်မကို မကွယ်ကာခဲ့သလို၊ မမျှမတ ဆက်ဆံနေခဲ့တယ်လို့ တွေးပြီး၊ ကျွန်မတာဝန်ကို လုပ်တဲ့အခါ အားမရှိခဲ့ဘူး။ အမှန်တရားတွေ ထုတ်ဖော်ပြခံရတဲ့အခါ၊ ဘုရားကို ကျွန်မ စယုံကြည်ကတည်းက၊ ကောင်းချီးတွေရဖို့ ယုံကြည်နေခဲ့တာဖြစ်မှန်း ကျွန်မ နောက်ဆုံးမှာ တွေ့ခဲ့ရတယ်။ ဘုရားကို ကျွန်မ ယုံကြည်တယ်၊ ကျွန်မတာဝန်ကို ထမ်းဆောင်တာက လုံးဝ သဘာဝကျပြီး လျော်ကန်သင့်မြတ်တယ်လို့ ကျွန်မ အကြိမ်ကြိမ် ပြောခဲ့ပေမဲ့၊ တကယ်တော့၊ ဘုရားကို ကျွန်မ အသုံးချပြီး လိမ်လည်လှည့်စားနေခဲ့တာပဲ။ ကျွန်မ တကယ်ကို တစ်ကိုယ်ကောင်းဆန်ပြီး လှည့်စားတတ်ခဲ့တာပဲ။ ကျေးဇူးတော်ခေတ်အတွင်းမှာ ဧဝံဂေလိ ဖြန့်ရင်း၊ ဆင်းရဲဒုက္ခအများကြီး ခံစားပြီး လူအများကြီးကို ပြောင်းလဲစေခဲ့တဲ့ ဥရောပအနှံ့သွားခဲ့တဲ့ ပေါလုကို တွေးမိတယ်။ ဒါပေမဲ့ သူ့ရဲ့ အသုံးခံခြင်းနဲ့ ဆင်းရဲဒုက္ခတွေက ကောင်းကင်နိုင်ငံထဲဝင်ပြီး ဆုလာဘ်တွေ ရနိုင်အောင်လို့ လုပ်ခဲ့တာချည်းပါပဲ။ အဲဒါ အပေးအယူဆန်ပြီး လိမ်လည်လှည့်ဖြားတာပဲ။ သူ့ရဲ့ အသုံးခံခြင်းကို ဘုရားက အသိအမှတ်မပြုရုံမက အရမ်း စက်ဆုပ်မုန်းတီးတယ်။ အဆုံးမှာ၊ ဘုရားရဲ့ ကောင်းချီးပေးတာခံရမဲ့အစား၊ ပေါလုက အပြစ်ပေးခံခဲ့ရတယ်။ ဘုရားရဲ့ စိတ်သဘောထားက ဖြောင့်မတ်ပြီး သန့်ရှင်းတယ်။ ကျွန်မတို့ရဲ့အဆုံးသတ်နဲ့ ခရီးပန်းတိုင်တွေကို သူ ဆုံးဖြတ်တဲ့အခါ၊ အပေါ်ယံမှာ ကျွန်မတို့ ဘယ်လောက် ဆင်းရဲဒုက္ခခံပြီး အလုပ်လုပ်တယ် ဒါမှမဟုတ် ကျွန်မတို့ ဘယ်လောက် အပြုအမူကောင်း ပြတယ်ဆိုတဲ့အပေါ် အခြေခံပြီး သူ အကဲမဖြတ်ဘူး။ အဲဒါထက် သမ္မာတရားကို ကျွန်မတို့ ရရှိပြီးခြင်းရှိမရှိဆိုတာနဲ့ ကျွန်မတို့ စိတ်သဘောာထား ပြောင်းလဲခြင်းရှိမရှိဆိုတဲ့အပေါ် အခြေခံတယ်။ ကျွန်မအနေနဲ့ အလုပ်များပြီး ကိုယ့်ကိုယ်ကို အသုံးခံခြင်းအတွက် အပြန်အလှန်အနေနဲ့ ကောင်းမွန်တဲ့ အဆုံးသတ်နဲ့ ခရီးပန်းတိုင်ကို အမြဲ လိုချင်ခဲ့ရင်၊ သမ္မာတရားကို မလိုက်စားဘဲနေရင် ဒါမှမဟုတ် ကျွန်မရဲ့ ဖောက်ပြန်ပျက်စီးမှုကို မသန့်စင်စေရင်၊ ကျွန်မရဲ့ အဆုံးသတ်က ပေါလုလိုပဲ ဖြစ်မှာ။ ဘုရားရဲ့ ဖယ်ရှားရှင်းလင်းပြီး အပြစ်ပေးတာခံရမှာပဲ။ ပေါလုရဲ့ ကျရှုံးမှုက ကျွန်မအတွက် နှိုးဆော်မှုနဲ့ သတိပေးချက်တစ်ခုအဖြစ် အသုံးဝင်ပါတယ်။ အဲဒီနောက်မှာ ဘုရားက ကျွန်မတို့ဆီကနေ ဘာကိုမှ သတ်မှတ်တာ၊ တောင်းဆိုတာတွေ လုံးဝ မလုပ်ဘဲ လူသားမျိုးနွယ်ကို ကယ်တင်ခြင်းအတွက် အပြည့်အဝ စိတ်နှစ်ပြီး အားကုန်စိုက်ထုတ်တာ၊ အဖိုးအခအားလုံး ပေးဆပ်တာကို ကျွန်မ တွေးမိတယ်။ ဘုရားက အရမ်းကို ကိုယ်ကျိုးမငဲ့ပါဘူး။ ဒီအချိန်မှာ ကျွန်မကတော့ ဘုရားရဲ့ ရည်ရွယ်ချက်တွေကို လုံးဝ ထည့်မစဉ်းစားဘဲ ဘုရားသခင် ပေးအပ်ခဲ့တဲ့ အရာရာတိုင်းကို မွေ့လျော်ခံစားခဲ့တယ်။ ကောင်းမွန်တဲ့ ခရီးပန်းတိုင်ရဖို့ဆိုတဲ့ ရည်ရွယ်ချက်အတွက် ကျွန်မတာဝန်ကို ထမ်းဆောင်နေချိန်မှာ ဘုရားနဲ့ အပေးအယူတွေတောင် လုပ်ခဲ့တယ်။ ကျွန်မ တကယ်ကို တစ်ကိုယ်ကောင်းဆန်ပြီး စက်ဆုပ်စရာ ဖြစ်ခဲ့တယ်။ ဘုရားကို အသုံးချလို့ရပြီး လိမ်လည်လှည့်စားလို့ရတဲ့ သူတစ်ယောက်လို သဘောထားခဲ့တယ်။ ကျွန်မက ကိုယ့်ကိုယ်ကိုယ် အသုံးခံတဲ့ပုံစံကို ကြည့်ရင် ဘုရားက ဘယ်လိုလုပ် မစက်ဆုပ်၊ မမုန်းတီးဘဲ နေနိုင်မလဲ။ ဒါကို နားလည်သွားတဲ့အခါ၊ ကျွန်မ ကိုယ့်ကိုယ်ကို အပြစ်တင်ပြီး ဘုရားကို အကြွေးတင်မိတယ်။ ကျွန်မစိတ်နှလုံးမှာ ဘုရားဆီ ဆုတောင်းခဲ့တယ်။ ကောင်းချီးတွေ ရဖို့ သူနဲ့ အပေးအယူတွေ မလုပ်ချင်တော့သလို၊ အဲဒီအစား သမ္မာတရားကို မှန်မှန်ကန်ကန် လိုက်စားချင်တယ်၊ ဖန်ဆင်းခံအနေနဲ့ ကျွန်မတာဝန်ကို ထမ်းဆောင်ပြီး သူ့ကို စိတ်ကျေနပ်စေချင်တယ်လို့ ပြောရင်းနဲ့ပေါ့။

နောက်ပိုင်းမှာ၊ အတော်လေး တို့ထိစရာဖြစ်တယ်လို့ ကျွန်မ မြင်တဲ့ ဘုရားနှုတ်ကပတ်တော်နောက်တစ်ပိုဒ် ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “မည်သည့်တာဝန်ကို ထမ်းဆောင်သည်ဖြစ်စေ ထိုတာဝန်သည် မိမိတို့လုပ်ဆောင်နိုင်သည့် အသင့်လျော်ဆုံးသောအရာဖြစ်သည်။ လူသားမျိုးနွယ်ကြားတွင် အလှပဆုံး၊ တရားအမျှတဆုံးသောအရာ ဖြစ်သည်။ ဖန်ဆင်းခံများအနေဖြင့် လူတို့သည် မိမိတို့တာဝန်ကို ထမ်းဆောင်သင့်သည်။ ထိုအခါမှသာ ဖန်ဆင်းရှင်၏ လက်ခံအတည်ပြုခြင်းကို ၎င်းတို့ ရရှိနိုင်သည်။ ဖန်ဆင်းခံတို့သည် ဖန်ဆင်းရှင်၏ စိုးမိုးမှုအောက်တွင် အသက်ရှင်ပြီး ဘုရားသခင် ပံ့ပိုးသည့်အရာအားလုံးနှင့် ဘုရားသခင်ဆီကလာသည့် အရာရာတိုင်းကို ၎င်းတို့ လက်ခံသည်။ ထို့ကြောင့် ၎င်းတို့၏ တာဝန်ဝတ္တရားများကို ထမ်းဆောင်သင့်သည်။ ဤသည်မှာ လုံးဝ သဘာဝကျပြီး ခိုင်လုံသည်။ ဘုရားသခင်က စီမံခဲ့ခြင်း ဖြစ်သည်။ လူတို့အတွက် ဖန်ဆင်းခံတစ်ယောက်၏ တာဝန်ကို ထမ်းဆောင်ခြင်းသည် ကမ္ဘာမြေပေါ်တွင် နေထိုင်စဉ် လုပ်ဆောင်သည့် မည်သည့်အရာမဆိုထက်ပို၍တရားမျှတသည်၊ လှပသည်၊ မြင့်မြတ်သည်ကို ဤအရာမှ မြင်နိုင်သည်။ ဖန်ဆင်းခံတစ်ဦးနှင့်ဆိုင်သည့် တာဝန်ကို ထမ်းဆောင်ခြင်းထက် လူသားမျိုးနွယ်ကြားတွင် မည်သည့်အရာကမျှ ပို၍အဓိပ္ပာယ်မရှိ၊ သို့မဟုတ် ပို၍တန်ဖိုးမရှိသည့်အပြင် မည်သည့်အရာကမျှ ဖန်ဆင်းခံဖြစ်သူတစ်ဦး၏ အသက်တာအတွင်းသို့ သာ၍ကြီးမားသော အဓိပ္ပာယ်နှင့် အနှစ်သာရကို မဆောင်ကြဉ်းပေ။ ကမ္ဘာမြေပေါ်တွင် ဖန်ဆင်းခံတစ်ယောက်၏ တာဝန်ကို အမှန်တကယ်၊ ရိုးသားစွာ ထမ်းဆောင်သော လူအုပ်စုသာလျှင် ဖန်ဆင်းရှင်ကို ကျိုးနွံနာခံသောသူများဖြစ်သည်။ ဤအုပ်စုသည် လောကီ၌ ရေပန်းစားသောအရာများနောက်သို့ မလိုက်ပေ။ ၎င်းတို့သည် ဘုရားသခင်၏ ခေါင်းဆောင်မှုနှင့် လမ်းပြမှုကို ကျိုးနွံနာခံသည်။ ဖန်ဆင်းရှင်၏ နှုတ်ကပတ်တော်များကိုသာ နားထောင်သည်။ ဖန်ဆင်းရှင် ဖော်ပြသော သမ္မာတရားများကို လက်ခံသည်။ ဖန်ဆင်းရှင်၏ နှုတ်ကပတ်တော်များအတိုင်း အသက်ရှင်သည်။ ဤသည်မှာ အမှန်ကန်ဆုံး၊ အထူးကဲဆုံးသော သက်သေခံချက်ဖြစ်သည်။ ဤသည်မှာ ဘုရားသခင်အပေါ် ယုံကြည်ခြင်း၏ အကောင်းဆုံး သက်သေခံချက် ဖြစ်သည်။ ဖန်ဆင်းခံတစ်ဦးအနေဖြင့် ဖန်ဆင်းခံတစ်ဦးနှင့်ဆိုင်သည့် တာဝန်ကို ကောင်းမွန်စွာ ထမ်းဆောင်နိုင်ခြင်း၊ ဖန်ဆင်းရှင်ကို ကျေနပ်မှုပေးနိုင်ခြင်းသည် လူသားမျိုးနွယ်ကြားတွင်အလှပဆုံးသောအရာဖြစ်ပြီး၊ ယင်းသည် လူအားလုံးက ချီးမွမ်းရန်အတွက် ပုံပြင်တစ်ခုအဖြစ် ဖြန့်သင့်သည့်အရာ ဖြစ်သည်။ ဖန်ဆင်းရှင်က ဖန်ဆင်းခံများထံ အပ်နှံထားသော မည်သည့်အရာကိုမဆို ၎င်းတို့က အကြွင်းမဲ့လက်ခံသင့်သည်၊ ယင်းသည် လူသားမျိုးနွယ်အတွက်ပျော်ရွှင်ခြင်းနှင့် အထူးအခွင့်အရေး နှစ်မျိုးလုံးနှင့်ဆိုင်သော ကိစ္စဖြစ်ပြီး ဖန်ဆင်းခံတစ်ဦး၏တာဝန်ကို ကောင်းမွန်စွာ ထမ်းဆောင်နိုင်စွမ်းရှိသော သူများအားလုံးအတွက် မည်သည့်အရာကမျှ ပို၍ လှပဖွယ်၊ သို့မဟုတ် အောက်မေ့ဂုဏ်ပြုထိုက်ဖွယ် မကောင်းပေ၊ ဤသည်မှာ အပြုသဘောဆောင်သောအရာပင် ဖြစ်သည်။...ဖန်ဆင်းခံတစ်ဦးအနေဖြင့် ဖန်ဆင်းရှင် ရှေ့မှောက်သို့ လာသည့်အခါ၊ မိမိတာဝန်ကို ထမ်းဆောင်သင့်သည်။ ဤသည်မှာ လုပ်ဆောင်ရန် အလွန်သင့်တော်သည့် အရာတစ်ခုဖြစ်ပြီး ဤတာဝန်ကို ဖြည့်ဆည်းသင့်သည်။ ဖန်ဆင်းခံများက မိမိတို့၏ တာဝန်ကို ထမ်းဆောင်ခြင်းအပေါ်တွင် အခြေခံပြီး ဖန်ဆင်းရှင်သည် လူသားမျိုးနွယ်အကြားတွင် သာ၍ပင် ကြီးမြတ်သော အမှုတော်ကို ဆောင်ရွက်ပြီးဖြစ်ကာ လူတို့အပေါ် အမှု၏နောက်ထပ်တစ်ဆင့်ကို သူ ဆောင်ရွက်ပြီးဖြစ်သည်။ ပြီးလျှင် ယင်းမှာ အဘယ်အမှုနည်း။ လူသားမျိုးနွယ်သည် ၎င်းတို့၏ တာဝန်များကို ထမ်းဆောင်နေစဉ် သူ့ထံမှ သမ္မာတရားကို ရရှိပြီး ထိုသို့အားဖြင့် ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားဖို့နှင့် သန့်စင်ခြင်းခံရဖို့ ခွင့်ပြုလျက် သူက ၎င်းတို့အား သမ္မာတရားကို ပေးသည်။ ထိုသို့ဖြင့် ၎င်းတို့သည် ဘုရားသခင်၏ ရည်ရွယ်ချက်များကို စိတ်ကျေနပ်စေလာပြီး၊ အသက်တာ၌ လမ်းကြောင်းမှန်ပေါ် စတင်လျှောက်လှမ်းကာ အဆုံး၌ ၎င်းတို့သည် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်နိုင်ကြသည်၊ စုံလင်သော ကယ်တင်ခြင်းကို ရရှိနိုင်ပြီး စာတန်၏ ဒုက္ခပေးမှုများကို မခံရတော့ပေ။ ဤသည်မှာ မိမိတို့၏တာဝန်ကို ထမ်းဆောင်ခြင်းအားဖြင့် အဆုံးသတ်၌ ဘုရားသခင်က လူသားမျိုးနွယ်တို့အား စွမ်းဆောင်ရရှိစေလိုမည့်အကျိုးတရားဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) ဘုရားနှုတ်ကပတ်တော်တွေကို ဖတ်ပြီးတော့ ကျွန်မ နားလည်သွားတယ်။ ဖန်ဆင်းခံတွေက သူတို့တာဝန်တွေကို ဖန်ဆင်းရှင်ရှေ့မှာ တာဝန်ယူတာက အဓိပ္ပာယ်အရှိဆုံးနဲ့ အကောင်းဆုံးသောအရာပဲ။ အဲဒါက မိဘတွေအပေါ် သားသမီးတွေက သားသမီးဝတ်ကျေပွန်တာနဲ့တူတယ်။ ဘာအပေးအယူမှ မရှိဘဲ၊ တောင်းဆိုချက် ဘာဆိုဘာမှမရှိဘဲ လူတွေ ဖြည့်ဆည်းသင့်တဲ့ တာဝန်နဲ့ ဝတ္တရားတစ်ခုပဲ။ ပိုအရေးကြီးတာက၊ ကျွန်မတို့ တာဝန်တွေကို လုပ်ဆောင်ရာမှာ၊ ကျွန်မတို့ရဲ့ ဖောက်ပြန်ပျက်စီးခြင်းတွေနဲ့ အားနည်းချက်တွေကို ထုတ်ဖော်ပြတဲ့ အခြေအနေအမျိုးမျိုးကို ဘုရားက ခင်းကျင်းပေးတယ်။ ဒီလိုနဲ့ ကျွန်မတို့ကို သမ္မာတရား ရှာဖွေခွင့်၊ ကိုယ့်ကိုယ်ကိုယ် နားလည်ခွင့်၊ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖြေရှင်းခွင့်၊ စာတန်ရဲ့ ဖောက်ပြန်ပျက်စီးခြင်းနဲ့ အန္တရာယ်တွေကို မခံစားရတော့ဘဲ လူတွေနဲ့ ကိစ္စတွေကို သူ့နှုတ်ကပတ်တော်တွေပေါ် အခြေခံပြီး အကဲဖြတ်ခွင့်ပေးပြီး၊ နောက်ဆုံးမှာ ကယ်တင်ခြင်းရရှိခွင့် ပေးပါတယ်။ ဒါက ဘုရားရဲ့ ရည်ရွယ်ချက်ပဲ။ နှစ်ကာလတစ်လျှောက်မှာ၊ ကျွန်မ အကြိမ်တော်တော်များများ ရဲတွေဖမ်းတာ ခံခဲ့ရတယ်။ ကျွန်မရဲ့ နာကျင်မှုအလယ်မှာ၊ ကျွန်မကို ယုံကြည်ခြင်းနဲ့ ခွန်အားပေးပြီး အဲဒီမကောင်းဆိုးဝါးတွေရဲ့ ရက်စက်မှုကို အောင်မြင်ခွင့်ပေးရင်းနဲ့ ဉာဏ်အလင်းပေး၊ လမ်းပြခဲ့တာက ဘုရားနှုတ်ကပတ်တော်တွေပဲ။ ပြီးတော့ ကျွန်မတာဝန်မှာ မာနထောင်လွှားတဲ့ စိတ်သဘောထားကို ထုတ်ဖော်ပြရင်းနဲ့ ကျွန်မကိုယ်ကျွန်မ ချီးမြှောက်ပြီး ကြွားဝါတဲ့အခါ၊ ကျွန်မကို ရိုက်နှက်၊ ဆုံးမပဲ့ပြင်ဖို့ အခြေအနေတွေကို ဘုရားက ဖြစ်ပေါ်စေခဲ့တယ်။ ဘုရားနှုတ်ကပတ်တော်တွေက ဖော်ထုတ်တဲ့အရာကတစ်ဆင့်၊ ကိုယ့်ကိုယ်ကိုယ် သိနားလည်မှုတချို့ ရခဲ့သလို၊ ဘုရားထံမှာ ချက်ချင်းနောင်တရနိုင်ခဲ့တယ်။ ဒီအရာအားလုံးက ဘုရားရဲ့ ကယ်တင်ခြင်းပါပဲ။ ကျွန်မအပေါ် ဘုရားက အများကြီး အသုံးခံခဲ့ပြီးပြီ။ ဒါပေမဲ့ ကျွန်မက သမ္မာတရားကို မလိုက်စားခဲ့ဘူး၊ သူ့မေတ္တာကို ပြန်မဆပ်ခဲ့ဘူး။ ကျွန်မတာဝန်ကို လုပ်နေချိန်မှာ ကောင်းချီးတွေကိုပဲ အာရုံစိုက်နေခဲ့တယ်။ ကျွန်မမှာ အသိစိတ် ဘာဆိုဘာမှ တကယ်ကို မရှိခဲ့တာပါ။ ဒီတစ်ခါ နေမကောင်းဖြစ်တော့၊ သမ္မာတရားကို ရှာပြီး ကိုယ့်ကိုယ်ကို သုံးသပ်ဆင်ခြင်ပြီးတဲ့နောက်မှာ၊ ဒီနှစ်တွေအားလုံးမှာ ကောင်းချီးရဖို့ပဲ ကိုယ့်တာဝန်ကို လုပ်နေခဲ့တဲ့ ကျွန်မရဲ့ စက်ဆုပ်စရာ ရည်ရွယ်ချက်ကို နောက်ဆုံးမှာ ရှင်းရှင်းလင်းလင်း မြင်သွားတယ်။ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားအပေါ် သိနားလည်မှုတချို့လည်း ရခဲ့တယ်။ ဒီအရာအားလုံးက ကျွန်မကို ဘုရား ကယ်တင်တာပါပဲ။ အခု၊ ဘုရားက ကျွန်မကို ထွက်သက်ဝင်သက် ပေးခဲ့ပြီး အသက်ရှင်ခွင့်ပေးခဲ့တယ်။ ဒါက သူ့ရဲ့ သနားကရုဏာနဲ့ ကျေးဇူးတော်ပဲ။ ကောင်းချီးတွေ ရဖို့ဆိုတဲ့ ကျွန်မရဲ့ ရည်ရွယ်ချက်ကို စွန့်ပြီး ကျွန်မတာဝန်ကို ကောင်းကောင်း လုပ်ရမယ်။

နောက်ပိုင်းမှာ ဘုရားနှုတ်ကပတ်တော် ပိုပြီး ဖတ်ခဲ့တယ်။ “ဤကမ္ဘာတွင် မွေးဖွားလာသည့် လူတိုင်း အတွက်၊ မွေးဖွားခြင်းက လိုအပ်ပြီး သေဆုံးခြင်းက ရှောင်လွှဲလို့မရနိုင်ပေ။ မည်သူမှ အမှုအရာများ၏ ဖြစ်စဉ်ကို မကျော်လွန်နိုင်ပါ။ လူတစ်ယောက်က ဤကမ္ဘာကမှ နာကျင်မှုမရှိဘဲ ထွက်ခွာဖို့ ဆန္ဒရှိလျှင်၊ ဘဝ၏ နောက်ဆုံးဆုံမှတ်ကို ဝန်လေးမှု သို့မဟုတ် စိုးရိမ်မှုမရှိဘဲ ရင်ဆိုင်နိုင်ဖို့ ဆန္ဒရှိပါက၊ တစ်ခုတည်းသော နည်းလမ်းမှာ နောင်တများကို မချန်ထားရစ်ဖို့ဖြစ်သည်။ နောင်တများမပါဘဲ စွန့်ခွာဖို့ တစ်ခုတည်းသောနည်းလမ်းမှာ ဖန်ဆင်းရှင်၏ အချုပ်အခြာအာဏာကို သိဖို့၊ သူ၏ သြဇာအာဏာကို သိဖို့နှင့် ဤအရာများကို ကျိုးနွံနာခံဖို့ ဖြစ်ပေသည်။ ဤနည်းဖြင့်သာ လူသား၏ ခိုက်ရန်ဒေါသ၊ မကောင်းမှု၊ စာတန်၏ ကျေးကျွန်ဘဝမှ ဝေးရာတွင် နေနိုင်ပေသည်။ ဤနည်းဖြင့်သာ ဖန်ဆင်းရှင်၏ လမ်းပြခြင်းနှင့်ကောင်းကြီးပေးမှုခံရသည့် ယောဘ၏ဘဝကဲ့သို့သော ဘဝတစ်ခု၊ လွတ်လပ်ပြီး အချုပ်အနှောင်ကင်းသည့်ဘဝတစ်ခု၊ တန်ဖိုးရှိပြီး အဓိပ္ပါယ်ရှိသည့်ဘဝတစ်ခု၊ ရိုးသားပြီး ပွင့်လင်းသည့် ဘဝတစ်ခုကို အသက်ရှင်၏။ ဤနည်းဖြင့်သာ ယောဘကဲ့သို့ ဖန်ဆင်းရှင်၏ စမ်းသပ်မှုများနှင့် ပိတ်ပင်မှုများ၊ ဖန်ဆင်းရှင်၏ စီစဉ်ညွှန်ကြားမှုများနှင့် စီစဉ်မှုများကို ကျိုးနွံနာခံနိုင်ပေသည်။ ဤနည်းဖြင့်သာ ယောဘပြုသကဲ့သို့ မိမိ၏ဘဝတစ်ခုလုံး ဖန်ဆင်းရှင်ကို ကိုးကွယ်နိုင်ပြီး သူ၏ချီးကျူးခြင်းကို ရရှိနိုင်ကာ သူ၏ အသံကို ကြားပြီး၊ သူ ပေါ်ထွန်းသည်ကို မြင်နိုင်၏။ ဤနည်းဖြင့်သာ ယောဘကဲ့သို့ နာကျင်မှုမရှိ၊ စိုးရိမ်မှုမရှိ၊ နောင်တများမရှိဘဲ ပျော်ရွှင်စွာ အသက်ရှင်နေထိုင်ပြီး သေဆုံး နိုင်သည်။ ဤနည်းဖြင့်သာ ယောဘကဲ့သို့ အလင်းထဲတွင် အသက်ရှင်နေထိုင်ကာ ဘဝဆုံမှတ်တိုင်းကို အလင်းထဲတွင် ဖြတ်သန်းနိုင်သည်၊ မိမိ၏ခရီးကို ချောမွေ့စွာနှင့် အလင်းထဲတွင် ပြီးဆုံးနိုင်သည်၊ ဖန်ဆင်းခံတစ်ယောက်အနေဖြင့် ဖန်ဆင်းရှင်၏ အချုပ်အခြာအာဏာကို တွေ့ကြုံဖို့၊ သင်ယူဖို့နှင့် သိမြင်လာဖို့ ဖြစ်သော မိမိ၏ တာဝန်ကို အောင်မြင်စွာ ပြီးဆုံးနိုင်ပြီး အလင်းထဲတွင် သေဆုံးနိုင်ပေသည်၊ ပြီးလျှင် ဖန်ဆင်းခံ လူသားအနေဖြင့် သူ၏ချီးကျူးခြင်းခံရလျက် ဖန်ဆင်းရှင်၏ နံဘေးတွင် အမြဲထာဝရရပ်တည်နိုင်ပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားနှုတ်ကပတ်တော်တွေ ဖတ်ပြီးတဲ့နောက်မှာ ကျွန်မစိတ်နှလုံးက ပိုတောက်ပသွားတယ်။ အရင်က၊ ကျွန်မ အသက်ကြီးပြီး၊ ကျွန်မရဲ့ ရောဂါက ပိုဆိုးသထက်ဆိုးနေခဲ့တော့၊ အချိန်မရွေး အသက်ဆုံးရှုံးမဲ့ အန္တရာယ်ရှိသလို၊ ကိုဗစ်ကြောင့် ကျွန်မ သေဆုံးသွားခဲ့ရင်၊ ကောင်းမွန်တဲ့ အဆုံးသတ်နဲ့ ခရီးပန်းတိုင် ရှိမှာမဟုတ်ဘူးလို့ ကျွန်မ အမြဲ တွေးခဲ့တယ်။ ဘုရားနှုတ်ကပတ်တော်တွေကနေ ကျွန်မ နားလည်သွားတယ်။ အမှန်တော့၊ လူတိုင်းက သေမှာ။ ဒါပေမဲ့ လူတွေရဲ့ သေခြင်းတွေမှာ ကွဲပြားတဲ့ သဘောသဘာဝတွေရှိတယ်။ လူတချို့ရဲ့ သေခြင်းတွေက ဘုရားရဲ့ ထုတ်ဖော်ပြီး ဖယ်ရှားရှင်းလင်းတာကို သူတို့ခံရတယ်ဆိုတာကို ပြတယ်။ တစ်ချိန်တည်းမှာပဲ တခြားလူတွေရဲ့ ခန္ဓာကိုယ်တွေက အပေါ်ယံမှာ သေပေမဲ့ သူတို့ ဝိညာဉ်တွေက ကယ်တင်ခံရမယ်ဆိုတာပေါ့။ ဥပမာအနေနဲ့ ဘုရားကို စစ်မှန်တဲ့ ယုံကြည်ခြင်းရှိပြီး၊ စမ်းသပ်မှုတွေအလယ်မှာတောင် ဘုရားကို ထောမနာပြုပြီး ဘုရားရှေ့မှာ စစ်မှန်တဲ့ သက်သေခံချက်ရှိတဲ့၊ ဖန်ဆင်းခံအနေနဲ့ သူ့တာဝန်ကို ပြီးစီးနိုင်ခဲ့တဲ့ ယောဘကို ကြည့်။ ယောဘသေတော့၊ သူ့မှာ ဘာသောက၊ ကြောက်ရွံ့မှုမှ မရှိခဲ့ဘူး။ အဲဒီအစား လောကကို သူ စွန့်ခွာခဲ့ချိန်မှာ ကျေနပ်ပြီး ကျေးဇူးတင်ခဲ့တယ်။ သူ့ခန္ဓာကိုယ် သေသွားခဲ့ပေမဲ့ သူ့ဝိညာဉ်က ကယ်တင်ခြင်းခံခဲ့ရတယ်။ သူ့ဘဝတစ်ခုလုံး ဘုရားကို ချစ်ပြီး စိတ်ကျေနပ်စေဖို့ အားထုတ်ခဲ့သလို၊ စမ်းသပ်မှုတွေနဲ့ အတိဒုက္ခတွေကို ရင်ဆိုင်ရာမှာ သေတဲ့အထိ ကျိုးနွံနာခံနိုင်ခဲ့တဲ့ ပေတရုလည်း ရှိသေးတယ်။ နောက်ဆုံးမှာ၊ သူက ဘုရားအတွက် ဇောက်ထိုး ကားစင်တင်ခံခဲ့ရတယ်။ ကောင်းမွန်တဲ့ သက်သေခံချက် ခံပြီး ဘုရားရဲ့ အသိအမှတ်ပြုတာကို ရခဲ့တယ်။ အခု ကျွန်မ နားလည်သွားတယ်။ ကိုယ့်ရဲ့ ခန္ဓာသေခြင်းဆိုတာ မကောင်းတဲ့ အဆုံးသတ်နဲ့ ခရီးပန်းတိုင်ရမယ်လို့ မဆိုလိုဘူးဆိုတာပေါ့။ အရေးကြီးတာက သမ္မာတရားကို လိုက်စားနိုင်ခြင်းရှိမရှိနဲ့ ကိုယ့်ဘဝတစ်သက်တာအတွင်းမှာ ဖန်ဆင်းခံအနေနဲ့ ကိုယ့်တာဝန်ကို ဖြည့်ဆည်းနိုင်ခြင်း ရှိမရှိဆိုတာပဲ။ ဒါက လူတစ်ယောက်က နောက်ဆုံးမှာ ကောင်းမွန်တဲ့ အဆုံးသတ်နဲ့ ခရီးပန်းတိုင် ရှိမရှိဆိုတာကို ဆုံးဖြတ်ပေးတဲ့ သော့ချက်စစ်စစ်ပဲ။ ကျွန်မ လုပ်သင့်တဲ့အရာက ဖန်ဆင်းခံအနေနဲ့ ကျွန်မရဲ့ နေရာမှာ ခိုင်ခိုင်မာမာ ရပ်တည်ပြီး၊ ဘုရားရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံဖို့ပဲ။ ကျွန်မ အသက်ရှင်သရွေ့၊ သမ္မာတရား လိုက်စားပြီး ကျွန်မတာဝန်ကို လုပ်ဆောင်ရာမှာ စည်းမျဉ်းတွေအတိုင်း အမှုအရာတွေကို လုပ်ရင်းနဲ့ ဘုရားအပေါ် မှီခိုပြီး ကျွန်မတာဝန်ကို ကောင်းကောင်း လုပ်ရမယ်။ အဲဒီလိုနဲ့ ကျွန်မတာဝန်ကို လုံလုံလောက်လောက်လုပ်ပြီး ဘုရားရဲ့ စိတ်နှလုံးကို နှစ်သိမ့်ပေးရမယ်။ ဒါကို နားလည်သွားတဲ့အခါ၊ ကျွန်မ အများကြီး ပိုစိတ်ငြိမ်သွားသလို၊ ကျွန်မရဲ့ ရောဂါကြောင့် စိတ်မကျဉ်းကျပ်တော့ဘူး။ ကျွန်မ မမျှော်လင့်ခဲ့တာကတော့ ရက်အတော်ကြာပြီးတဲ့နောက်မှာ ကျွန်မအခြေအနေ သက်သာလာခဲ့တာပါပဲ။

ကိုဗစ်ရောဂါရတဲ့ ဒီအတွေ့အကြုံက ကျွန်မရဲ့ ယုံကြည်ခြင်းမှာ မမှန်တဲ့ အမြင်တွေ ရှိတယ်ဆိုတာ၊ ကောင်းချီးတွေ ရဖို့နဲ့ ဘုရားနဲ့ အပေးအယူတွေလုပ်ဖို့ အရာရာကို ကျွန်မ လုပ်ဆောင်ခဲ့တာဆိုတာတွေကို မြင်အောင် ကူညီခဲ့တယ်။ ကောင်းချီးတွေရဖို့ဖြစ်တဲ့ ကျွန်မရဲ့ အလိုဆန္ဒတချို့ကို လက်လွှတ်ပြီး၊ ကျွန်မတာဝန်ကို လုပ်ဆောင်ခြင်းအတွက် ကျွန်မရဲ့ ရည်ရွယ်ချက်တွေကို ပြုပြင်နိုင်ခဲ့တာက ကျွန်မကို ကယ်တင်တဲ့ ဘုရားရဲ့ နည်းလမ်းပါပဲ။


၃၄။ အပျက်သဘောဆောင်ခြင်းနှင့် တာဝန်များတွင် ခိုကတ်ခြင်းနောက်ကွယ်၌ ရှိသည့်အရာ

တုန်းရွှင် တရုတ်နိုင်ငံ

ခေါင်းဆောင်က ကျွန်မကို အဖွဲ့စုဝေးပွဲ နှစ်ခုသုံးခုကို ကြီးကြပ်ခိုင်းတယ်။ လက်တွေ့တချို့လုပ်ပြီးတဲ့နောက်မှာ၊ စည်းမျဉ်းတချို့ကို နားလည်လာခဲ့ပြီး၊ လူတွေ ဖြတ်သန်းရတဲ့ အခြေအနေတချို့ကို ပိုင်းခြားသိမြင်ဖို့ သင်ယူခဲ့တယ်။ ဒီတာဝန်က သမ္မာတရား အများကြီး သင်ယူဖို့ ကျွန်မကို ကူညီပြီး၊ မြန်မြန်ဆန်ဆန် တိုးတက်စေတယ်လို့ ခံစားရတယ်။ ဒါပေမဲ့ နောက်ပိုင်းမှာ ရဲတွေက အထွေထွေရေးရာ သင်းထောက်ကို စတင်နောက်ယောင်ခံလိုက်ခဲ့ပြီး သူက တခြားလူတွေနဲ့ အဆက်အသွယ်တစ်ခုမှ မရှိနိုင်ခဲ့ဘူး။ ဒီတော့ ခေါင်းဆောင်က ကျွန်မကို အထွေထွေရေးရာ ကိုင်တွယ်ဖို့ စီစဉ်ပေးတယ်။ အဲဒီအချိန်အတောအတွင်းမှာ၊ ညီအစ်ကို မောင်နှမတွေက တစ်ယောက်ပြီး တစ်ယောက် အဖမ်းခံနေခဲ့ရတယ်။ စာအုပ်တွေကို သယ်ပို့တာ၊ ညီအစ်ကို မောင်နှမတွေကို ခိုလှုံခွင့်ပေးဖို့ ဧည်ခံတဲ့ အိမ်အသစ်တွေရှာတာစတဲ့၊ တာဝန်ယူရမဲ့ ကိစ္စတွေ အများကြီးရှိတယ်။ ကျွန်မက ဒီကိစ္စတွေအားလုံးကို စီစဉ်ရင်းနဲ့ နေ့တိုင်းနီးပါး ဟိုသည် ပြေးလွှားနေခဲ့တယ်။ နည်းနည်းကြာလာတော့၊ ကျွန်မ ဒေါပွပြီး စိတ်မကျေနပ်သလိုမျိုး မခံစားဘဲ မနေနိုင်ခဲ့ဘူး။ အဲဒါက ခြေကျင်သွားလာလုပ်ရတဲ့ အလုပ်ဖြစ်ပြီး၊ ဟိုသည်ပြေးရင်းနဲ့ အချိန်ရှိသမျှကုန်သွားရတော့ သမ္မာတရားကို မရနိုင်တော့ဘူးလို့ပေါ့။ အဲဒီလိုသာ ဆက်ဖြစ်ရင် ကျွန်မ ကယ်တင်ခံရပါ့မလား။ အထွေထွေ ရေးရာအလုပ်ကို ကျွန်မ ပိုဆန့်ကျင်မိပြီး၊ မလုပ်ချင်တော့ဘူး။

ဧည့်ခံတဲ့ အိမ်တွေမှာ ပစ္စည်းတွေ ကျွန်မ ချတဲ့အခါ ညီအစ်ကို မောင်နှမတွေက စုဝေးပွဲမှာ မိတ်သဟာယပြုနေကြတာကို အကြိမ်အတော်များများ တွေ့ခဲ့တယ်။ တကယ် မတရားခံရသလို ခံစားရပြီး၊ ခေါင်းဆောင်ကိုတောင် မကျေမချမ်းဖြစ်မိတယ်။ အထွေထွေရေးရာကို ဘာလို့ ကျွန်မကို ကြီးကြပ်ခိုင်းတာလဲပေါ့။ သူတို့က သမ္မာတရားကို အတူ မိတ်သဟာယပြုကြတယ်၊ အများကြီး သင်ယူကြပြီး မြန်မြန်ဆန်ဆန် ကြီးထွားကြပေမဲ့၊ ကျွန်မက တောက်တိုမယ်ရတွေပဲ လုပ်နေရတယ်။ သမ္မာတရားကို ဘယ်လိုလုပ် ရနိုင်မှာလဲ။ သမ္မာတရား မရှိရင် အသက်ရှိမှာ မဟုတ်ဘူး၊ ကယ်တင်ခံရနိုင်မှာ မဟုတ်ဘူး။ ငါဆုံးရှုံးနေပြီ မဟုတ်လားပေါ့။ အဲဒီအကြောင်းတွေးလေ၊ စိတ်မကောင်းဖြစ်လေဖြစ်ပြီး၊ ကိုယ့်တာဝန်အတွက် ဘာတက်ကြွမှုမှ မရှိတော့ဘူး။ တစ်ခါ ညီအစ်မတစ်ယောက်ရဲ့ အိမ်မှာ လုံခြုံရေး စိတ်မချရတော့၊ အဲဒီက စာအုပ်တွေကို ဘေးကင်းလုံခြုံတဲ့ နေရာဆီ အမြန်ဆုံး ပြောင်းရွှေ့ဖို့ လိုလာရော။ ကျွန်မ တွေးမိတယ်။ “ဘာလို့ အထွေထွေ အလုပ်တွေ အရမ်းများရတာလဲ။ အဲဒါ အချိန်နဲ့ ခွန်အားယူရပေမဲ့ သမ္မာတရားကို မရနိုင်ဘူး။ ဒီအရာအားလုံးကို အချည်းနှီး ငါ လုပ်နေတာမဟုတ်လား”ပေါ့။ အဲဒီလို တွေးလိုက်တဲ့အခါ ကျွန်မ မလုပ်ချင်တော့ဘူး။ ဒါပေမဲ့ အခြေအနေက အရေးပေါ်ဖြစ်ခဲ့လို့ စာအုပ်တွေကို သွားကူရွေ့ပေးခဲ့ရတယ်။ မမျှော်လင့်ဘဲ၊ အဲဒီက ပြီးသွားတာနဲ့ ချက်ချင်း စာအုပ်တွေ သိမ်းထားတဲ့ နောက်တစ်အိမ်နဲ့ပတ်သက်လို့ တစ်ခုခု ဖြစ်လာတယ်။ အဲဒီစာအုပ်တွေကို ရွေ့နေတုန်းမှာပဲ၊ အစကနေ အဆုံးထိ စုစည်း၊ ထုပ်ပိုးတဲ့ လုပ်ငန်းစဉ်ကို ပြန်လုပ်ခဲ့ရပြီး၊ တစ်နေ့လုံး အလုပ်လုပ်ပြီးတဲ့နောက်မှာ မကျေနပ်ချက်တွေနဲ့ ကျွန်မ ပြည့်သွားခဲ့တယ်။ ဖတ်ဖတ်မောပြီး အိမ်ကို အစ်မပြန်သွားတော့၊ ခေါင်းဆောင်နဲ့ ရေလောင်းသင်းထောက်တို့က အလုပ်ကိစ္စ ဆွေးနွေးနေတုန်းပဲ။ ခေါင်းဆောင်က ကျွန်မကို မေးတယ်။ “အစ်မက ညီအစ်မတစ်ယောက်ကို ဧည့်ခံတဲ့ အိမ်သစ်ဆီ ခေါ်ရုံခေါ်သွားခဲ့တာ မဟုတ်လား။ ဘာလို့ တစ်နေ့လုံးကြာတာလဲ”တဲ့။ သူအဲဒီလိုပြောတာ ကြားတော့ မတရားခံရသလို တကယ်ခံစားခဲ့ရတယ်။ သူတို့အားလုံး သမ္မာတရားနဲ့ စည်းမျဉ်းတွေကို မိတ်သဟာယပြုနေတုန်းမှာ ကျွန်မက ဟိုသည်ပြေးနေခဲ့တာလေ။ အထွေထွေရေးရာကိုပဲ တာဝန်ယူပြီး ကျွန်မ ဘာရနိုင်မှာလဲ။ ကျွန်မ ဘယ်လောက်ပဲ လုပ်ပါစေ၊ အမျှော်လင့်နိုင်ဆုံးက အစေခံအနေနဲ့ ကျွန်မ အဆုံးသတ်ရမှာ မဟုတ်လား။ လူတိုင်းနဲ့ နှုတ်ကပတ်တော်ဖတ်၊ စုဝေးပြီး မိတ်သဟာယပြုရင်းနဲ့ အလုပ်ကိစ္စဆွေးနွေးပြီး အထဲမှာ နေနိုင်ခဲ့ရင်၊ ကောင်းမှာပဲ မဟုတ်လား။ ပိုလွယ်မှာဖြစ်ပြီး သမ္မတရားကို ရနိုင်ခဲ့မှာဖြစ်လို့ အနာဂတ်မှာ ကျွန်မ ကယ်တင်ခံရမှာပဲ။ အဲဒီအကြောင်းတွေးလေ ကျွန်မ ပိုပိုပြီး ပိုစိတ်အနှောင့်အယှက်ဖြစ်လေဖြစ်ပြီး၊ စိတ်မချမ်းမသာဖြစ်ရသလို လုံးဝ ပင်ပန်းနွှမ်းနယ်သွားရတယ်။ အဲဒါကို ကျွန်မ ဆက်တွေးနေမိတယ်။ ဘာလို့ ငါက အထွေထွေရေးရာကို ကြီးကြပ်ခဲ့ရတာလဲ။ ဘုရားက ငါ့ကို အစေခံတစ်ယောက် ဖြစ်စေချင်ခဲ့တာလား။ ဒီလိုဆက်ဖြစ်ရင်၊ ငါက တောက်တိုမယ်ရအတွက်ပဲ ကောင်းမှာ မဟုတ်လား။ ဘာကို ငါရရှိနိုင်မှာလဲပေါ့။

နောက်နေ့မှာ ကိုင်တွယ်ဖို့ လိုတဲ့ အထွေထွေ အလုပ်တွေ အများကြီးရှိနေသလို၊ ကျွန်မရဲ့ မကျေနပ်ချက်တွေကို မချုပ်တည်းနိုင်ခဲ့ဘူး။ ကျွန်မ သိပ်ကောင်းတဲ့ အခြေအနေမှာ ရှိမနေခဲ့တာကို ခေါင်းဆောင်က သတိထားမိပြီး ကိုယ့်ကိုယ်ကိုယ် သုံးသပ်ဖို့နဲ့ ဒီအရာကနေ သင်ယူဖို့ သတိပေးတယ်။ ဒါ ကျွန်မအတွက် နည်းနည်း သတိပေးချက် ဖြစ်သွားခဲ့တယ်။ အထွေထွေ ရေးရာတွေကို စီမံနေတဲ့ အဲဒီကာလအတောအတွင်းမှာ၊ ကျွန်မက အလုပ်လုပ်နေပေမဲ့၊ စိတ်ထဲမှာ အာခံနေမိတယ်။ ကိုယ့်တာဝန်ကို စံရွေးချင်ပြီး မကျေမချမ်းဖြစ်နေခဲ့တယ်။ ဘုရားက ကျွန်မအပေါ် မမျှတဘူးလို့တောင် တွေးခဲ့တာ။ ကျွန်မ အန္တရာယ်များတဲ့ အခြေအနေမှာ ရှိခဲ့တာ သဘောပေါက်လိုက်တယ်။ ကျွန်မ ဆက်အတိုက်အခံလုပ်နေလို့ မဖြစ်ဘူး။ သမ္မတရားရှာပြီး ဘုရားဆီ နောင်တရရမယ်။

ဘုရားနှုတ်ကပတ်တော်မှာ တစ်ခုခု ဖတ်ခဲ့ရတယ်။ “သင် မည်သည့် တာဝန် ထမ်းဆောင်နေပါစေ သင် နားလည်ရမည့် စည်းမျဉ်းများနှင့် သင် လက်တွေ့လုပ်ဆောင်ရမည့် သမ္မာတရားများမှာ အတူတူပင် ဖြစ်သည်။ သင်သည် ခေါင်းဆောင်တစ်ဦးအဖြစ်၊ သို့မဟုတ် အလုပ်သမားတစ်ဦးအဖြစ် စေခိုင်းခံရသည်ဖြစ်စေ၊ သို့မဟုတ် သင်သည် အိမ်ရှင်တစ်ဦးအဖြစ် ဟင်းများကို ချက်ပြုနေသည်ဖြစ်စေ သို့မဟုတ် အပြင်ပန်းကိစ္စရပ်အချို့ကို တာဝန်ယူရန်၊ သို့မဟုတ် ကာယလုပ်အားအချို့ လုပ်ဆောင်ရန် သင်သည် စေခိုင်းခံရသည်ဖြစ်စေ ဤတာဝန်အမျိုးမျိုးကို ထမ်းဆောင်ရာတွင် လိုက်နာစောင့်ထိန်းသင့်သည့် သမ္မာတရား စည်းမျဉ်းများအားလုံးသည် အတူတူပင်ဖြစ်သည်။ ယင်းတို့သည် သမ္မာတရားနှင့် ဘုရားနှုတ်ကပတ်တော်များတွင် အခြေပြုရမည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရား၏အခြေခံသဘောတရားများကို ရှာဖွေခြင်းဖြင့်သာ မိမိ၏တာဝန်ကို ကောင်းစွာ ထမ်းဆောင်နိုင်သည်) “ကယ်တင်ခံရခြင်းသည် မည်သည့်အရာကို ဆိုလိုသည်ကို လူများစွာတို့က ရှင်းရှင်းလင်းလင်း မသိကြပေ။ ဘုရားသခင်ကို နှစ်များ ပို၍ ယုံကြည်လေ၊ ၎င်းတို့ကယ်တင်ခြင်းခံရဖို့ ပို၍ ဖြစ်နိုင်လေဟု လူအချို့က ယုံကြည်ကြသည်။ လူအချို့ကမူ ဝိညာဉ်ရေးရာ အယူဝါဒများ ၎င်းတို့ ပိုနားလည်လေ၊ ၎င်းတို့ကယ်တင်ခြင်းခံရဖို့ ပို၍ ဖြစ်နိုင်လေဟု ယုံကြည်ကြသည်၊ သို့မဟုတ် အချို့က ခေါင်းဆောင်များနှင့် အမှုဆောင်များသည် သေချာ‌ပေါက် ကယ်တင်ခြင်းခံရမည်ဟု တွေးထင်ကြသည်။ ဤအရာ အားလုံးသည် လူသား၏ အယူအဆများနှင့် စိတ်ကူးတို့ ဖြစ်ကြသည်။ ဤအရာ၏ အဓိကသော့ချက်မှာ ကယ်တင်ခြင်းသည် အဘယ်အရာကို ဆိုလိုကြောင်း လူများနားလည်ရမည် ဖြစ်သည်။ ကယ်တင်ခံရဖို့ဟူသည်မှာ အဓိကအားဖြင့် အပြစ်မှ လွတ်မြောက်ဖို့နှင့် စာတန်၏စွမ်းအားမှ လွတ်မြောက်ဖို့၊ ပြီးလျှင် ဘုရားသခင်ထံသို့ စစ်မှန်စွာ ပြန်လှည့်ပြီး ဘုရားသခင်ကို နာခံဖို့တို့ကို ဆိုလိုသည်။ အပြစ်နှင့် စာတန်၏ စွမ်းအားတို့မှ လွတ်မြောက်ဖို့ သင်သည် အဘယ်အရာကို ပိုင်ဆိုင်ရမည်နည်း။ သမ္မာတရား ဖြစ်သည်။ လူများသည် သမ္မာတရားကို ရရှိဖို့ မျှော်လင့်ပါက၊ ၎င်းတို့သည် ဘုရားသခင်၏ နှုတ်ကပတ်တော်များစွာဖြင့် ပြင်ဆင်ရမည်၊ ၎င်းတို့သည် သမ္မာတရားကို နားလည်နိုင်ပြီး သမ္မာတရား၏ လက်တွေ့အရှိတရားကို ဝင်ရောက်နိုင်ဖို့အလို့ငှာ ထိုနှုတ်ကပတ်တော်များကို တွေ့ကြုံပြီး လက်တွေ့လုပ်ဆောင်နိုင်ရမည်။ သို့မှသာလျှင် ၎င်းတို့ ကယ်တင်ခြင်း ခံရနိုင်သည်။ အကြင်သူက ကယ်တင်ခံရနိုင်ခြင်း ရှိမရှိသည် ဘုရားသခင်ကို မည်မျှ ကြာအောင်ယုံကြည်ခဲ့သည်၊ မည်မျှ အသိပညာရှိသည်၊ ၎င်းတို့သည် ဆုကျေးဇူးများ၊ သို့မဟုတ် အထူးကျွမ်းကျင်မှုများကို ပိုင်ဆိုင်ခြင်း ရှိမရှိ၊ သို့မဟုတ် ၎င်းတို့ မည်မျှဒုက္ခခံသည်တို့နှင့် မသက်ဆိုင်ပေ။ ကယ်တင်ခြင်းနှင့် တိုက်ရိုက် ဆက်နွှယ်မှုရှိသည့် တစ်ခုတည်းသော အရာမှာ လူတစ်ဦးအနေဖြင့် သမ္မာတရားကို ရနိုင်ခြင်း ရှိမရှိ ဖြစ်ပေသည်။ ထို့ကြောင့် ယနေ့ သင်သည် သမ္မာတရားမည်မျှကို စစ်မှန်စွာ နားလည်ပြီးဖြစ်သနည်း။ ပြီးလျှင် ဘုရားသခင်၏ နှုတ်ကပတ်တော် မည်မျှက သင်၏ဘဝ ဖြစ်လာပြီး ဖြစ်သနည်း။ ဘုရားသခင်၏ သတ်မှတ်ချက်များ အားလုံးထဲမှ သင်သည် မည်သည့်အရာကို ဝင်ရောက်မှု ရရှိပြီးဖြစ်သနည်း။ သင်၏ ဘုရားသခင်ကို ယုံကြည်သည့် နှစ်များအတောအတွင်းတွင် ဘုရားနှုတ်ကပတ်တော်၏ စစ်မှန်မှုထဲသို့ ဝင်ရောက်ခြင်း မည်မျှကို သင်စွမ်း‌ဆောင် ရရှိပြီးဖြစ်သနည်း။ သင်မသိပါက၊ သို့မဟုတ် ဘုရားနှုတ်ကပတ်တော်၏ စစ်မှန်မှု တစ်ခုတလေထဲ ဝင်ရောက်ခြင်းကို သင် စွမ်းဆောင် ရရှိပြီးခြင်း မရှိပါက၊ ရှင်းရှင်းပြောရလျှင် သင်သည် ကယ်တင်ခြင်း မျှော်လင့်ချက် မရှိပေ။ သင်သည် ကယ်တင်ခြင်းခံရဖို့ မဖြစ်နိုင်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားနှုတ်ကပတ်တော်ကို တန်ဖိုးထားခြင်းသည် ဘုရားသခင်အပေါ် ယုံကြည်ခြင်းတွင် အခြေခံအုတ်မြစ်ဖြစ်သည်) ရေလောင်းတဲ့အလုပ်ဖြစ်ဖြစ်၊ အသင်းတော်ထဲက အထွေထွေ အရေးကိစ္စတွေပဲဖြစ်ဖြစ် လူတွေ လုပ်သင့်တဲ့ တာဝန်တွေဖြစ်မှန်း ဘုရားနှုတ်ကပတ်တော်ကနေ တွေ့ခဲ့ရတယ်။ ကျွန်မတို့ ကိုယ့်တာဝန်ကို လုပ်တာနဲ့အမျှ သမ္မာတရား လိုက်စားပြီး အသက်ဝင်ရောက်မှုတချို့ ရှိဖို့ ဘုရားက မျှော်လင့်တယ်။ ကျွန်မတို့ တာဝန်တွေ ကွဲပြားနိုင်ပေမဲ့၊ ကိုယ့်တာဝန်မှာ လက်တွေ့လုပ်တဲ့ သမ္မာတရား စည်းမျဉ်းတွေကတော့ အတူတူပဲ။ အားလုံးက ဘာတာဝန်ပဲ လုပ်ပါစေ၊ ဖောက်ပြန်ပျက်စီးခြင်းကို ပြကြတယ်။ ဖောက်ပြန်ပျက်စီးခြင်း ပြတဲ့အခါ သမ္မာတရားကို ရှာပြီးတော့ ကျွန်မတို့ နောင်တရ၊ ပြောင်းလဲသရွေ့၊ ဘဝမှာ တိုးတက်မှု ဖြစ်စေနိုင်တယ်။ အဲဒီအခါ သမ္မာတရား ရနိုင်ပြီး ကယ်တင်ခံရနိုင်တယ်။ ဒါပေမဲ့ ကိစ္စတွေ ဖြစ်လာတဲ့အခါ ဘာသင်ခန်းစာမှ မယူရင်၊ ဒါမှမဟုတ် ကျွန်မတို့လုပ်တဲ့အရာက သမ္မာတရားကို လက်တွေ့လုပ်တာ၊ စိတ်သဘောထား ပြောင်းလဲတာနဲ့ မဆက်နွှယ်ရင်၊ အဲဒါကို အလုပ်လုပ်နေတယ်လို့ပဲ ဘုရားက မြင်ပြီး၊ ဘုရားရဲ့ ကယ်တင်ခြင်းမပြောနဲ့ သမ္မာတရားတောင် ရမှာ မဟုတ်ဘူး။ ဒါပေမဲ့ အထွေထွေ အရေးကိစ္စတွေကို ကိုင်တွယ်ပြီးတော့ ကျွန်မ သမ္မာတရား ရနိုင်မှာမဟုတ်သလို၊ ဘယ်လောက်လုပ်လုပ် အလွန်ဆုံးအနေနဲ့ အစေခံတစ်ယောက်ပဲ ဖြစ်မှာလို့ ကျွန်မ တလွဲယုံကြည်ခဲ့တယ်။ ခေါင်းဆောင်၊ အဖွဲ့ခေါင်းဆောင် ဖြစ်ခြင်း၊ သမ္မာတရားကို မိတ်သဟာယပြုပြီး တခြားလူတွေကို ထောက်ပံ့ပေးခြင်း၊ နေ့တိုင်း ဘုရားနှုတ်ကပတ်တော်တွေကို ဖတ်ပြီး မိတ်သဟာယပြုခြင်းအားဖြင့်၊ ဘဝမှာ မြန်မြန်ဆန်ဆန် တိုးတက်ပြီး၊ သမ္မာတရား ရနိုင်မှာဖြစ်သလို ကယ်တင်ခံရနိုင်မယ်လို့ ထင်ခဲ့တာ။ ကျွန်မ အဓိပ္ပာယ်မရှိတာပဲ မဟုတ်လား။ အမှန်တော့၊ သမ္မာတရားကို တကယ် လိုက်စားသူတစ်ယောက်က ဘာတာဝန်ပဲ လုပ်နေပါစေ၊ သူရင်ဆိုင်ရတဲ့ အရာတွေကနေ သင်ယူနိုင်ပြီးတော့ နောက်ပိုင်းမှာ စစ်မှန်၊ လက်တွေ့ကျတဲ့ အကျိုးအမြတ်တွေ ဖန်တီးနိုင်တယ်။ အဲဒါက ကျွန်မတွေ့ခဲ့တဲ့ သက်သေခံချက် ဗီဒီယိုတွေလိုပေါ့။ တချို့ ညီအစ်ကို မောင်နှမတွေက အထွေထွေ အရေးကိစ္စတွေ ကိုင်တွယ်ကြပေမဲ့၊ ဘုရားနှုတ်ကပတ်တော်တွေကို လက်တွေ့လုပ်နိုင်ကြတယ်။ သမ္မာတရားရှာပြီး ဖောက်ပြန်ပျက်စီးခြင်းကို ထုတ်ဖော်ခံရပြီးတဲ့နောက်မှာ ဖြေရှင်းနိုင်ကြတယ်။ အတွေ့အကြုံတစ်ခုပြီးတော့ သူတို့ ပြောင်းလဲနိုင်ပြီး သူတို့ကိုယ်ပိုင် စစ်မှန်တဲ့ သက်သေခံချက် ဝေမျှနိုင်ကြတယ်။ ပြီးတော့ တခြားလူတွေအတွက် ဘုရားနှုတ်ကပတ်တော်တွေ မကြာခဏ ဖတ်ပြီး သူတို့ ပြဿနာတွေ ကူဖြေရှင်းပေးပေမဲ့၊ သူတို့ ဟောတာကို တကယ် လက်တွေ့မလုပ်ဘဲ အယူဝါဒကိုပဲ ပြောကြပြီး နောက်ဆုံးမှာ ဖော်ထုတ်ပြီး၊ ထုတ်ပယ်ခံရတဲ့ ခေါင်းဆောင်တချို့ ရှိတယ်။ ဒီအရာတွေက တကယ် ဖြစ်နေတာ၊ ဟုတ်တယ်မလား။ လူတွေက မတူတဲ့ တာဝန်တွေလုပ်လို့ ဘုရားက မျက်နှာသာမပြဘူး။ သမ္မာတရားကို မလိုက်စားတဲ့ လူတွေက အစေခံမှုကိုပဲ ပေးကြတဲ့သူတွေပဲ။ သမ္မာတရား လိုက်စားသူတစ်ယောက်က ဘယ်တာဝန်မဆိုကနေ ဆုလာဘ် ခံစားရလိမ့်မယ်။ ဘုရားက ဖြောင့်မတ်ပြီး ဘယ်သူ့ကိုမှ မျက်နှာသာမပေးဘူး။ ဒါပေမဲ့ ကျွန်မက ကျွန်မရဲ့ လွဲမှားတဲ့ စိတ်ကူးတွေမှာ ပိတ်မိပြီး တာဝန်တွေကို စံရွေးချင်ခဲ့တယ်။ အထွေထွေ အရေးကိစ္စတွေ ကိုင်တွယ်တာကို ကျွန်မ ဆန့်ကျင်ခဲ့တယ်။ မလုပ်ချင်ခဲ့တယ်။ ခေါင်းဆောင်ကိုတောင် မကျေမချမ်းစဖြစ်တယ်။ အဲဒီအလုပ်မျိုး ကျွန်မကို တာဝန်ပေးတယ်လို့ မခံမရပ်နိုင်ဖြစ်တယ်။ သမ္မာတရား လိုက်စားမနေခဲ့ဘူး။ ဖောက်ပြန်ပျက်စီးခြင်းကို ပြပေမဲ့ ကိုယ့်ကိုယ်ကိုယ် မသုံးသပ်၊ မဖြေရှင်းခဲ့ဘူး။ ဒါတောင် အပျက်သဘောဆောင်တယ်၊ သူတပါးပေါ် ညည်းပြီး အပြစ်ပုံချတယ်။ ဘုရားက ကျွန်မကို အစေခံမှုပဲ လုပ်စေတယ်လို့ တွေးခဲ့တယ်။ သူ့ကို အထင်လွဲခဲ့တယ်။ ကျွန်မက တကယ်လက်တွေ့ကျတဲ့ ပတ်ဝန်းကျင်မှာ ရှိခဲ့ပေမဲ့ သင်ခန်းစာ မယူခဲ့ဘူး။ မကျေနပ်ချက်တွေ ပြည့်ခဲ့တယ်။ ဆင်ခြင်တုံတရားမဲ့လိုက်တာ။ ဘာသမ္မာတရားမှ မရဘဲ ကျွန်မ အဲဒီလိုသာ ဆက်ဖြစ်ရင်၊ တကယ့် အစေခံသူတစ်ယောက် ကျွန်မ ဖြစ်လာတော့မှာပဲ။ အထွေထွေ ရေးရာအလုပ်တချို့ ရောက်လာပေမဲ့ ဘုရားဆီကနေ အဲဒါကို ကျွန်မ လက်မခံနိုင်ခဲ့သလို မကျိုးနွံနိုင်ခဲ့ဘူး။ ညီအစ်ကို မောင်နှမတွေရဲ့ ပြဿနာတွေကို မပြောနဲ့ ကိုယ့်ကိုယ်ပိုင် ပြဿနာတွေကို မဖြေရှင်းနိုင်ခဲ့ဘူး။ အဲဒီအခြေအနေမှာ ရေလောင်းတဲ့အလုပ်ကို ကျွန်မ လုပ်ချင်ခဲ့တာ။ အဲဒါ ယုတ္တိမတန်တာ မဟုတ်လား။ ဘုရားပြောခဲ့တဲ့ အရာတစ်ခုကို တွေးမိတယ်။ “နောက်ဆုံးတွင် လူတို့အနေဖြင့် ကယ်တင်ခြင်းကို ရနိုင်မရနိုင်ခြင်းက သူတို့ မည်သည့်တာဝန်ကို ဖြည့်ဆည်းသည် ဟူသည့်အပေါ် မူတည်ခြင်း မရှိဘဲ၊ သူတို့သည် သမ္မာတရားကို နားလည်ပြီး ရရှိနိုင်ခြင်း ရှိမရှိနှင့် အဆုံးတွင် ၎င်းတို့သည် ဘုရားသခင်အပေါ် အလုံးစုံ နာခံနိုင်ခြင်းရှိမရှိ၊ ဘုရားသခင်၏ စီစဉ်မှုအောက်တွင် မိမိတို့ကိုယ်ကို ထားရှိပြီး ၎င်းတို့၏ အနာဂတ်နှင့် ကံတရားကို ထည့်မစဉ်းစားဘဲအရည်အသွေးပြည့်မီသည့် ဖန်ဆင်းခံတစ်ယောက်ဖြစ်လာခြင်းရှိမရှိအပေါ်တွင် မူတည်သည်။ ဘုရားသခင်သည် ဖြောင့်မတ်ပြီး သန့်ရှင်းသည်။ ဤသည်မှာ လူသားမျိုးနွယ်ခပ်သိမ်းကို သူတိုင်းတာသည့် စံနှုန်း ဖြစ်သည်။ ဤအခြေခံသဘောတရားမှာ ပြောင်းလဲ၍ မရသည့်အပြင်၊ ဤသည်ကို သင်မှတ်ထားရမည်။ ဤစံနှုန်းကို သင်၏ စိတ်တွင် ကမ္ပည်းထိုးထားပြီး အခြားလမ်းကြောင်းတစ်ခုခု ရှာဖွေခြင်း သို့မဟုတ် မစစ်မှန်သည့် အရာအချို့ကို လိုက်စားခြင်းအကြောင်း မစဉ်းစားနှင့်။ ကယ်တင်ခြင်းရရှိလိုသောသူ အားလုံးနှင့်သက်ဆိုင်သည့် ဘုရားသခင် ရှိသော သတ်မှတ်ချက်များနှင့် စံနှုန်းများမှာ ထာဝရ ပြောင်းလဲခြင်း မရှိပေ။ သင် မည်သူမည်ဝါ ဖြစ်စေကာမူ ယင်းတို့က အမြဲတမ်း ဤအတိုင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော် ဖတ်ပြီး သဘောပေါက်သွားတယ်။ အထွေထွေရေးရာကို ကိုင်တွယ်တာဖြစ်စေ၊ ခေါင်းဆောင်အနေနဲ့ အစေခံတာဖြစ်စေ အဓိကအချက်က ကိုယ့်တာဝန်ကို ထမ်းရင်းနဲ့ သမ္မာတရားကို လိုက်စားဖို့ပဲ။ ကယ်တင်ခံရနိုင်တဲ့ လူတွေက ဘုရားပြင်ဆင်တဲ့ ပတ်ဝန်းကျင်မှာ သမ္မာတရား ရှာနိုင်ပြီး၊ သူတို့ကိုယ်သူတို့ နားလည်နိုင်၊ နောင်တရပြီး ပြောင်းလဲနိုင်သူတွေပဲ။ ဒီအရာကို နားလည်တော့ ကျွန်မစိတ်နှလုံး လင်းလက်သွားတယ်။

နောက်ပိုင်းမှာ ကိစ္စတွေကို ကျွန်မ ထပ်ပြီး သေချာ စစဉ်းစားတယ်။ အထွေထွေ အရေးကိစ္စတွေကို တာဝန်ပေးခံရတော့ ဘာလို့ ကျွန်မ စိတ်ပျက်ပြီး အလုပ်မလုပ်ချင်ခဲ့ရတာလဲပေါ့။ ဒါကို ဘုရားနှုတ်ကပတ်တော်တွေမှာ ဖတ်ရတယ်။ “ဘုရားသခင်၌ လူသားမျိုးနွယ်၏ ယုံကြည်မှုနှင့်ပတ်သက်၍ ဝမ်းနည်းဖွယ် အကောင်းဆုံးသော အရာမှာ၊ လူသည် ဘုရားသခင်၏ အမှုအလယ်တွင် မိမိကိုယ်တိုင်၏ စီမံခန့်ခွဲမှုကို ဦးစီးဦးရွက်ပြုသော်လည်း၊ ဘုရားသခင်၏ စီမံခန့်ခွဲမှုကို အလေးဂရုမပြုခြင်း ဖြစ်သည်။ လူသား၏အကြီးမားဆုံးသော ကျရှုံးမှုသည် ဘုရားသခင်ကို ကျိုးနွံနာခံဖို့နှင့် ကိုးကွယ်ရန် ကြိုးစားနေသည့် တစ်ချိန်တည်းတွင်၊ လူသားသည် မိမိ၏ ကိုယ်ပိုင်အကြိုက်နှစ်သက်ဆုံး ခရီးပန်းတိုင်ကို တည်ဆောက်နေကာ အကြီးမားဆုံး ကောင်းချီးမင်္ဂလာနှင့် အကောင်းဆုံး ခရီးပန်းတိုင်ကို မည်သို့ ရရှိမည်ကို ကြံစည်နေပုံတွင် တည်ရှိလေသည်။ ၎င်းတို့မည်မျှ သနားဖွယ်ကောင်းသည်၊ မုန်းတီးဖွယ်ကောင်းပြီး၊ ရင်နင့်ဖွယ်ကောင်းသည်ကို နားလည်လျှင်ပင်၊ မည်မျှက ၎င်းတို့၏ စံများနှင့် မျှော်လင့်ချက်များကို အဆင်သင့် စွန့်လွှတ်နိုင်သနည်း။ ပြီးလျှင် မည်သူသည် ၎င်း၏ ကိုယ်ပိုင်ခြေလှမ်းများကို ရပ်တန့်နိုင်ပြီး မိမိတို့အတွက်သာ စဉ်းစားခြင်းမှ ရပ်တန့်နိုင်သနည်း။ ဘုရားသခင်သည် သူ၏စီမံခန့်ခွဲမှုကို ပြီးပြည့်စုံစေအောင် သူနှင့်အတူ နီးကပ်စွာ ပူးပေါင်းလုပ်ဆောင်မည့်သူများ လိုအပ်ပေသည်။ သူ၏ စီမံခန့်ခွဲခြင်း အမှုအဖို့ စိတ်နှင့် ခန္ဓာတစ်ခုလုံးကို ဆက်ကပ်ခြင်းအားဖြင့် သူ့ကို ကျိုးနွံနာခံမည့်သူများကို သူ လိုအပ်လေသည်။ သူသည် အနည်းငယ်ပေးပြီး ဆုလာဘ်ချီးမြှင့်ခံရဖို့ စောင့်ဆိုင်းသူများကို လိုအပ်ဖို့ မဆိုထားနှင့်၊ နေ့စဉ် သူ့ထံမှ တောင်းခံရန် လက်ဖြန့်သည့်လူများကို မလိုအပ်ပေ။ မဖြစ်စလောက် ပံ့ပိုးမှုပြုလုပ်ပြီးနောက် မိမိတို့၏ အောင်ဆုများ အပေါ် အခြေပြုသောသူတို့ကို ဘုရားသခင်က စက်ဆုပ်ရွံရှာသည်။ သူ၏ စီမံခန့်ခွဲခြင်း အမှုကို သဘောမကျဖြစ်ကာ ကောင်းကင်ဘုံသို့ သွားခြင်းနှင့် ကောင်းချီးမင်္ဂလာများ ရရှိခြင်းအကြောင်းကိုသာ ဆွေးနွေးလိုကြသည့် သွေးအေးသူများကို သူ မုန်းသည်။ သူသည် လူသားမျိုးနွယ်ကို ကယ်တင်ရာတွင် သူ လုပ်ဆောင်သည့် အမှုက ပေးသည့် အခွင့်အရေးကို ကောင်းကောင်း အသုံးချသူများအတွက် သာ၍ ကြီးမားသည့် စက်ဆုပ်ရွံရှာမှု ရှိလေသည်။ ယင်းမှာ အဘယ့်ကြောင့်ဆိုသော် ဤလူတို့သည် ဘုရားသခင်က သူ၏စီမံခန့်ခွဲခြင်း အမှုမှတစ်ဆင့် မည်သည့်အရာ စွမ်းဆောင်လိုပြီး မည်သည့်အရာ ရရှိလိုသည်ကို လုံးဝ ဂရုမစိုက်ဖူးကြသောကြောင့် ဖြစ်သည်။ ၎င်းတို့သည် ကောင်းချီးမင်္ဂလာများ ရရှိရန် ဘုရားသခင်၏အမှုက ပေးသည့် အခွင့်အရေးအား ၎င်းတို့ မည်သို့အသုံးချနိုင်သည်ဆိုသည်ကိုသာ စိတ်ဝင်စားကြလေသည်။ ၎င်းတို့၏ မျှော်လင့်ချက်များနှင့် ကံကြမ္မာတို့ဖြင့် လုံးလုံးလျားလျား နစ်မြုပ်လျက်၊ ၎င်းတို့သည် ဘုရားသခင်၏ စိတ်နှလုံးနှင့် ပတ်သက်၍ ဂရုမစိုက်ကြပေ။ ဘုရားသခင်၏ စီမံခန့်ခွဲခြင်း အမှုကို သဘောမကျသကဲ့သို့၊ လူသားမျိုးနွယ်ကို ဘုရားသခင် မည်သို့ ကယ်တင်သည်ဆိုသည်နှင့် သူ၏ အလိုကို အနည်းငယ်မျှပင် စိတ်ဝင်စားခြင်း မရှိသောသူတို့သည် ဘုရားသခင်၏ စီမံခန့်ခွဲခြင်းအမှုမှ ခွဲထွက်သည့် နည်းလမ်းဖြင့် မိမိတို့ကိုယ်ကိုယ်အား ကျေနပ်စေသည့် အရာကိုသာ လုပ်ဆောင်နေကြလေသည်။ ၎င်းတို့၏အပြုအမူကို ဘုရားသခင်က နှစ်သက်လက်ခံဖို့မဆိုထားနှင့်၊ ဘုရားသခင်က အောက်မေ့ခြင်း မရှိသကဲ့သို့ လက်ခံခြင်းလည်း မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၃)- ဘုရားသခင်၏ စီမံခန့်ခွဲမှုအလယ်၌သာ လူသားသည် ကယ်တင်ခြင်း ခံရနိုင်သည်) ဘုရားနှုတ်ကပတ်တော်က ကျွန်မရဲ့ အခြေအနေကို ထုတ်ဖော်ပြတယ်။ ကျွန်မက ကိုယ့်တာဝန်မှာ မှန်ကန်တဲ့ ရည်ရွယ်ချက် မရှိခဲ့လို့ အထွေထွေ အရေးကိစ္စတွေကို ကိုင်တွယ်ဖို့ ချီတုံချတုံ ဖြစ်ခဲ့တာပဲ။ ကောင်းချီးခံစားနိုင်ဖို့ အဲဒါကို လုပ်နေခဲ့တာပဲ။ ကိုယ့်စိတ်နှလုံးထဲမှာ အရှုံး၊ အမြတ်ကို အမြဲ ရေတွက်နေပြီးတော့ပေါ့။ တစ်ခုခုက ကျွန်မကို အကျိုးပြုမဲ့အခါ ဘယ်အဖိုးအခမဆို ထက်ထက်သန်သန် ပေးခဲ့တယ်။ ဒါပေမဲ့ အထွေထွေ အရေးကိစ္စတွေကို တာဝန်ပေးခံရပြီး အစေခံပဲ ဖြစ်နိုင်မှာကို တွေ့တာနဲ့ အဲဒါကို ဆုံးရှုံးနစ်နာမှုကြီးတစ်ခုလို ခံစားတော့တာ။ မျက်မှောင်ကြုတ်ပြီး ညည်းခဲ့တယ်။ အလုပ်တချို့လုပ်ခဲ့ပေမဲ့၊ အဲဒါနဲ့ ပတ်သက်လို့ မကျေမချမ်းဖြစ်ခဲ့တယ်။ “မိမိကိုယ်သာ ကိုးကွယ်ရာဖြစ်၏”၊ “အမြဲ အောင်မြင်အောင် လုပ်ပါ”၊ “ဆုလာဘ်မရှိဘဲ လုံးဝ မလုပ်နှင့်” ဆိုတဲ့ ဆိုယုတ်တဲ့ အတွေးအခေါ်တွေနဲ့ အမြဲ ရှင်သန်ခဲ့တယ်။ “ဆုလာဘ်”က အမြဲ ဦးစားပေးဖြစ်ခဲ့ပြီး၊ ဘုရားအတွက် ကိုယ့်ကိုယ်ကိုယ် အသုံးခံတဲ့တာတောင်မှ သူနဲ့ အပေးအယူတစ်ခု လုပ်နေခဲ့တာပဲ။ အစကနေ အဆုံးထိ၊ ကိုယ့်တာဝန်ကို ဘယ်လိုကောင်းကောင်း လုပ်ရမယ် မတွေးခဲ့ဘူး။ အဲဒီလို ခက်ခဲတဲ့ အခြေအနေမှာတောင် ကျွန်မ ပထမဆုံး ထည့်စဉ်းစားတာက ညီအစ်ကို မောင်နှမတွေနဲ့ အသင်းတော် ပစ္စည်းဥစ္စာကို ကာကွယ်ဖို့၊ အားလုံး ဘေးကင်းလုံခြုံရာ အမြန်ဆုံး ရွေ့ဖို့ မဟုတ်ခဲ့ဘဲ၊ အဲဒါထက် အဲဒီအလုပ်လုပ်တာက တန်မတန်၊ ကိုယ့်ရဲ့ ခရီးပန်းတိုင်အတွက် အကျိုးရှိမလားဆိုတာပဲဖြစ်ခဲ့တယ်။ အသိစိတ်၊ ဆင်ခြင်တုံတရားတစ်ခုမှ မရှိဘဲ အရမ်းတစ်ကိုယ်ကောင်းဆန်ပြီး၊ ဆိုးယုတ်အောင် စာတန်က ကျွန်မကို ဖောက်ပြန်ပျက်စီးစေခဲ့ပုံကို တွေ့ရတယ်။ ကျွန်မ အရမ်းအကြင်နာမဲ့ခဲ့တယ်။ ကိုယ့်အတွက်ပဲ ကြည့်ခဲ့တယ်။ ကျွန်မက အသင်းသားတစ်ယောက်ဖြစ်လို့ ဘယ်ပရောဂျက်ကိုမဆို ပြီးစီးဖို့လိုတဲ့အခါ၊ အသင်းတော်ရဲ့ အကျိုးစီးပွားတွေကို ကာကွယ်ဖို့ ပူးပေါင်းလုပ်သင့်တယ်။ ဒါပေမဲ့ ကျွန်မက လုပ်သမျှမှာ ရည်မှန်းချက်ကို တကယ်ဇောင်းပေးလုပ်ခဲ့တယ်။ အရမ်းအလုပ်ကြိုးစားပြီးတော့ ကောင်းချီးမခံစားရရင် တကယ် ဆုံးရှုံးနစ်နာသလိုမျိုး ခံစားခဲ့တယ်။ ကျွန်မခေါင်းထဲမှာ ဘယ်လို ကောင်းချီးခံစားပြီး၊ အောင်မြင်မလဲဆိုတာနဲ့ ပြည့်နေခဲ့တယ်။ ယုံကြည်ခြင်းမှာ ကျွန်မအားထုတ်ခဲ့တဲ့ နှစ်တွေအတွက် အရင်းခံအကြောင်းက ကောင်းချီးရလိုစိတ်တစ်ခုပဲ ဆိုတာကို အဖြစ်မှန်တွေက ပြခဲ့တယ်။ အဲဒါက ဘုရားပြောခဲ့တဲ့ အရာတစ်ခုကို သတိရစေတယ်။ “တစ်ပါးသူများကို ကြင်နာမှုပြသသော လူသားများပင်လျှင် ကျေးဇူးဆပ်ခံရသည်၊ သို့သော် သင်တို့အကြားတွင် ထိုသို့သောအမှုကို ဆောင်ရွက်ခဲ့သည့် ခရစ်တော်ကမူ လူသား၏ ချစ်ခြင်းကိုလည်းမရ၊ သူ၏ တုံ့ပြန်မှုဆုလာဘ်နှင့် ကျိုးနွံနာခံမှုကိုလည်း မရခဲ့ပေ။ ဤသည်မှာ ကြေကွဲဖွယ်ကောင်းသော အရာတစ်ခုမဟုတ်သလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်နှင့် သဟဇာတမဖြစ်သောသူများသည် အကယ်စင်စစ် ဘုရားသခင်၏ ရန်ဘက်များဖြစ်ကြသည်) ဘုရားနှုတ်ကပတ်တော်တွေကို ရင်ဆိုင်ရတော့ ပိုလို့တောင် နောင်တရပြီး စိတ်မကောင်းဖြစ်ရတယ်။ ကျွန်မက ဘုရားနှုတ်ကပတ်တော် အများကြီးကို စားသောက်ခဲ့ပြီးပြီ၊ ဘုရားရဲ့ ကျေးဇူးတော်နဲ့ ကောင်းချီးတွေ အများကြီး မွေ့လျော်ခဲ့ပြီးပြီဖြစ်ပေမဲ့၊ ကိုယ့်တာဝန်ကို ကောင်းကောင်း လုပ်ပြီး ဘုရားမေတ္တာ ပြန်ဆပ်ဖို့ လုံးဝ မတွေးခဲ့ဘူး။ ယူဖို့ကိုပဲ စွဲစွဲမြဲမြဲ အာရုံစိုက်ခဲ့တယ်။ ကောင်းမွန်တဲ့ ခရီးပန်းတိုင်တစ်ခု ပေးစေလိုပြီးတော့ မတင်းတိမ်နိုင်ဘဲ ကောင်းချီးအတွက် ဘုရားကို ကျွန်မ လက်လှမ်းနေခဲ့တာပဲ။ အဲဒါကို မရတော့ စိတ်ချဉ်ပေါက်ပြီး၊ အသေးဆုံး တာဝန်ကို လုပ်ရတဲ့အခါ မကျေနပ်ချက်တွေ ပြည့်ခဲ့တယ်။ ကျွန်မရဲ့ အသိစိတ်နဲ့ ဆင်ခြင်တုံတရားက အရမ်းထုံသွားပြီး ဘုရားအတွက် တကယ် နာကျင်စရာဖြစ်ခဲ့တယ်။ အဲဒီအကြောင်းကို တွေးရင်းနဲ့ ပိုလို့တောင် အကြွေးတင်ပြီး အပြစ်ရှိတဲ့စိတ် ခံစားခဲ့ရတယ်။ အသိစိတ်နဲ့ လူ့သဘာဝ အရမ်းကင်းမဲ့တဲ့အတွက် ကိုယ့်ကိုယ်ကိုယ် မုန်းမိတယ်။

နောက်ပိုင်းမှာ ဘုရားနှုတ်ကပတ်တော်တွေမှာ တခြားတစ်ခုခုကို ဖတ်ခဲ့တယ်။ “ဘုရားသခင်၏ အိမ်တော်တွင် သင် လုပ်ဆောင်ရန်အတွက် မည်သည့်အရာကို စီစဉ်ပေးသည်ဖြစ်စေ၊ ယင်းက ဆင်းရဲဒုက္ခ၊ သို့မဟုတ် ပင်ပန်းသောအလုပ်ဖြစ်စေ၊ သင် နှစ်သက်သည်ဖြစ်စေ၊ မနှစ်သက်သည်ဖြစ်စေ ယင်းသည် သင်၏ တာဝန်ဖြစ်သည်။ သင်သည် ထိုအလုပ်အား ဘုရားသခင်က သင့်အားပေးအပ်သည့်စေခိုင်းချက်နှင့် တာဝန်တစ်ခုအဖြစ် မှတ်ယူနိုင်လျှင် သင်သည် လူကို ကယ်တင်သည့် သူ၏ အမှုနှင့် သက်ဆိုင်သည်။ သင်လုပ်ဆောင်သည့်အရာနှင့် သင်ထမ်းဆောင်သော တာဝန်သည် လူကို ကယ်တင်ခြင်းဖြစ်သည့် ဘုရားသခင်၏ အမှုနှင့် သက်ဆိုင်ပြီး သင်သည် ဘုရားသခင်က သင့်အားပေးအပ်သည့် စေခိုင်းချက်ကို လေးနက်စွာ၊ ရိုးသားစစ်မှန်စွာ လက်ခံနိုင်လျှင် ဘုရားသခင်သည် သင့်အား မည်သို့ မှတ်ယူမည်နည်း။ ဘုရားသခင်သည် သင့်အား သူ၏ မိသားစုဝင်အဖြစ် မှတ်ယူလိမ့်မည်။ ဤသည်မှာ ကောင်းချီးဖြစ်သလော၊ ကျိန်ဆဲခြင်းဖြစ်သလော။ (ကောင်းချီးဖြစ်သည်။) ဤသည်မှာ ကြီးမြတ်သော ကောင်းချီးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။) ဒီစာပိုဒ်က ကျွန်မအတွက် တကယ်ကို တို့ထိစရာ ဖြစ်ခဲ့တယ်။ တစ်ယောက်ယောက်က တာဝန်တစ်ခု လုပ်ဖို့ လိုလားနေသရွေ့၊ ဘုရားက အခွင့်အရေး ပေးမှာပဲ။ အသင်းတော်ထဲမှာရှိတဲ့ အလုပ်အားလုံးက အဓိပ္ပာယ်ရှိတယ်၊ အထင်ကြီးလောက်စရာမရှိတဲ့ အလုပ်တွေတောင်မှပေါ့။ အဲဒါတွေအားလုံးကို ကိုယ့်တာဝန်နဲ့ ဝတ္တရာလို လက်ခံပြီး တာဝန်ယူသင့်တယ်။ ကိုယ့်တာဝန်မှာ သမ္မာတရား လိုက်စားဖို့ ကြိုးစားပြီး၊ ဘုရားတောင်းဆိုတာနဲ့အညီ ကောင်းကောင်းမွန်မွန် လုပ်ရင်၊ ကယ်တင်ခြင်းမှာ အခွင့်အရေးရှိလိမ့်မယ်။ ကိုယ့်တာဝန်ကို အပေးအယူတစ်ခုလို၊ ကောင်းချီးအတွက် လဲလှယ်ဖို့ အရင်းအနှီးလို၊ ဘုရားနိုင်ငံတော်ထဲဝင်ဖို့ လက်မှတ်လို သဘောထားရင်၊ လိုက်စားမှုနဲ့ လမ်းကြောင်းအပေါ် ကိုယ့်ရဲ့အမြင်တွေက မှားနေလို့ ဘယ်လောက်အလုပ်ကြိုးစားပါစေ၊ သမ္မာတရားထဲကို လုံး‌ဝ ဝင်ရောက်မှာ မဟုတ်ဘူး။ တာဝန်တစ်ခုလုပ်ပြီး ဘုရားရဲ့ အမှုတာ်အပေါ် အစေခံမှုပေးဖို့ အခွင့်အရေးတစ်ခု ရှိပြီးတာက ဘုရားရဲ့ ချီးမြှောက်ခြင်းနဲ့ ကြီးမားတဲ့ ကောင်းချီးတစ်ခုပဲ။ ဒီတော့ ကိုယ့်တာဝန်နဲ့ ပတ်သက်လို့ ကျွန်မ ဘယ်လိုလုပ် ဇီဇာကြောင်နိုင်မှာလဲ။ အဲဒါကို လက်ခံပြီး ကျိုးနွံနာခံသင့်တယ်။ အဲဒါက အဖန်ဆင်းခံအနေနဲ့ ကျွန်မ လုပ်သင့်ခဲ့တဲ့ အရာပဲ။ ဒါပေမဲ့ ဝန်းရံထားတဲ့ ကောင်းချီးတွေကို ကျွန်မ မမြင်ခဲ့သလို၊ ဒီတာဝန်ကတစ်ဆင့် သမ္မာတရား လိုက်စားဖို့ ကျွန်မရဲ့ အခွင့်အရေးကို တန်ဖိုးမထားခဲ့ဘူး။ တာဝန်ကို အလုပ်ကြိုးစားမှုလို၊ ဘုရားနဲ့ အပေးအယူလုပ်ရာမှာ စျေးစစ်ဖို့ လက်မှတ်လိုမျိုး သဘောထားခဲ့တယ်။ ဘုရားကိုလည်း အထင်လွဲပြီး အပြစ်တင်ခဲ့တယ်။ အရမ်း မျက်ကန်းဖြစ်ခဲ့တာ။ ဒါကို သဘောပေါက်တော့၊ အထွေထွေ အရေးကိစ္စတွေ ကိုင်တွယ်တာကို ကျွန်မ မဆန့်ကျင်တော့ဘူး။ အဲဒီတာဝန်ကို လက်ခံပြီး ကောင်းကောင်း လုပ်ဖို့ တကယ် ကျေနပ်ခဲ့တယ်။

ကျွန်မ ဖတ်ခဲ့တဲ့ နောက်တစ်ပိုဒ်ရှိသေးတယ်။ “လူတို့သည် မိမိတို့၏တာဝန်များကို လုပ်ဆောင်ရာ၌ ဘုရားသခင်၏ အလုပ်ကို တွေ့ကြုံရန်၊ သမ္မာတရားအား သိနားလည်ခြင်းနှင့် လက်ခံခြင်းကို တဖြည်းဖြည်းရယူရန်နှင့် ထို့နောက်တွင် သမ္မာတရားကို လက်တွေ့လုပ်ဆောင်ရန် သမ္မာတရား လိုက်စားခြင်းကို အသုံးပြုကြသည်။ ထို့နောက် ထိုသို့အားဖြင့် ၎င်းတို့သည် မိမိတို့၏ ဖောက်ပြန်ပျက်စီးသော စိတ်သဘောထားကို ဖယ်ရှားသည့်အခြေအနေ၊ စာတန်၏ ဖောက်ပြန်ပျက်စီးသော စိတ်သဘောထား၏ အနှောင်အဖွဲ့များနှင့် ထိန်းချုပ်မှုကို ဖယ်ရှားသည့် အခြေအနေတစ်ခုသို့ ရောက်ရှိလေသည်၊ ထို့ကြောင့် ၎င်းတို့သည် သမ္မာတရား၏စစ်မှန်မှုရှိသူတစ်ဦးနှင့် သာမန်လူ့သဘာဝရှိသူများ ဖြစ်လာလေသည်။ သင့်တွင် သာမန်လူ့သဘာဝရှိသည့်အခါမှသာ သင်၏တာဝန်ထမ်းဆောင်မှုနှင့် သင်၏ လုပ်ရပ်များသည် လူတို့အတွက် တည်ဆောက်စရာဖြစ်ပြီး ဘုရားသခင်အတွက် ကျေနပ်ဖွယ်ဖြစ်လိမ့်မည်။ လူတို့သည် ၎င်းတို့၏တာဝန်ထမ်းဆောင်မှုအတွက် ဘုရားသခင်က ချီးမွမ်းခြင်းကို ခံရသည့်အခါမှသာ ၎င်းတို့သည် ဘုရားသခင်၏ လက်ခံနိုင်ဖွယ်ဖြစ်သော ဖန်ဆင်းခံ ဖြစ်နိုင်ကြသည်။ ထို့ကြောင့် သင်တို့၏ တာဝန်ကို ထမ်းဆောင်ခြင်းနှင့် ပတ်သက်လျှင် ယခုတွင် သင်တို့သည် ဆက်ကပ်အပ်နှံရာ၌ အသုံးခံပြီး ယူဆောင်လာသောအရာများမှာ သင်တို့ တတ်မြောက်ပြီးဖြစ်သော အမျိုးမျိုးသော ကျွမ်းကျင်မှုများ၊ သင်ယူမှုနှင့် အသိပညာများဖြစ်သော်လည်း သင်တို့၏ တာဝန်ကို ထမ်းဆောင်စဉ်တွင် သမ္မာတရားကို နားလည်နိုင်သည့်လမ်းကြောင်းနှင့် မိမိတာဝန်ကို ထမ်းဆောင်ခြင်းသည် မည်သည့်အရာဖြစ်ကြောင်း၊ ဘုရားရှေ့သို့ လာရောက်ခြင်းသည် မည်သည့်အရာဖြစ်ကြောင်း၊ ဘုရားသခင်အတွက် စိတ်နှလုံးအကြွင်းမဲ့ အသုံးခံခြင်းသည် မည်သည့်အရာဖြစ်ကြောင်းတို့ကို သိရှိနိုင်သည့် လမ်းကြောင်းကို ပေးအပ်သည်မှာ ဤအရာများပင် အတိအကျဖြစ်လေသည်။ ဤလမ်းကြောင်းမှတစ်ဆင့် သင်၏ ဖောက်ပြန်ပျက်စီးသော စိတ်သဘောထားကို မည်သို့ ဖယ်ရှားရမည်၊ သင့်ကိုယ်သင် မည်သို့ စွန့်လွှတ်ရမည်၊ မာနထောင်လွှားပြီး မိမိကိုယ်ကို မှန်သည်ဟု မမှတ်ယူရန် မည်သို့ပြုရမည်၊ သမ္မာတရားနှင့် ဘုရားသခင်ကို မည်သို့နာခံရမည်တို့ကို သိလိမ့်မည်။ ဤနည်းအားဖြင့်သာ ကယ်တင်ခြင်းကို ရရှိနိုင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို ရရှိရန်၊ အနီးအနားတွင်ရှိသော လူများ၊ ကိစ္စရပ်များနှင့် အမှုအရာများမှ သင်ယူရမည်) တာဝန်တစ်ခု လုပ်တာက ကိုယ့်စိတ်သဘောထားကို ပြောင်းလဲပြီး သမ္မာတရားရဖို့ လမ်းကြောင်းပဲဆိုတာကို ဘုရားနှုတ်ကပတ်တော်က‌နေ သိခဲ့ရတယ်။ အဲဒါက ကောင်းချီးခံစားတာ၊ အကျိုးကျေးဇူးတွေ ရတာနဲ့ မဆိုင်ဘူး။ ကိုယ်ဘာတာဝန်ပဲ လုပ်ပါစေ၊ သမ္မာတရား လိုက်စားပြီး စိတ်သဘောထား ပြောင်းလဲမှုကို လိုက်စားတာက တစ်ခုတည်းသော မှန်ကန်တဲ့ လမ်းကြောင်းပဲ။ အထွေထွေရေးရာ အလုပ်ကနေ ဘာမှ ကျွန်မ မသင်ယူခဲ့တဲ့ အကြောင်းရင်းက သမ္မာတရားကို ကျွန်မ လိုက်စားမနေခဲ့လို့၊ အသက်ဝင်ရောက်မှုနဲ့ ပတ်သက်လို့ အလုပ်လုပ်မနေခဲ့လို့ပဲ။ အဲဒါက ကိုယ်လုပ်တဲ့ တာဝန်နဲ့ ဘာမှ မဆိုင်ဘူး။ ကျွန်မက အထွေထွေရေးရာအလုပ်ကို ပင်ပန်းခက်ခဲတဲ့ အလုပ်လို့ပဲ တွေးခဲ့တာ။ ဖောက်ပြန်ပျက်စီးခြင်းကို ပြတော့၊ သမ္မာတရား လိုက်စားပြီး ဖြေရှင်းတာကို အာရုံမစိုက်ခဲ့ဘူး။ ကျွန်မက သနားစရာဖြစ်ခဲ့ပြီး ကိုယ့်တာဝန်မှာ အချောင်ခိုခဲ့တယ်။ အလုပ်ကို လုပ်ခဲ့ပေမဲ့၊ ဘာတစ်ခုမှ မရခဲ့ဘူး။ ကျွန်မရဲ့ စိတ်သဘောထား လုံးဝ မပြောင်းလဲခဲ့ဘူး။ အဲဒီလိုသာ ဆက်ဖြစ်ရင် ကျွန်မ ကယ်တင်ခံရမဲ့ နည်းလမ်း မရှိဘူး။ အဲဒါကို သဘောပေါက်တာက ကျွန်မကို လက်တွေ့လုပ်ဆောင်မှု လမ်းကြောင်း ပေးခဲ့တယ်။ အထွေထွေ ရေးရာကိစ္စတွေကို ကိုင်တွယ်တာဖြစ်စေ၊ ညီအစ်ကို မောင်နှမတွေကို ရေလောင်း၊ ထောက်ပံ့တာဖြစ်စေ၊ အလုပ်တာဝန်တစ်ခုလို အဲဒါကို ကျွန်မ ဆက်သဘောထားနေလို့ မဖြစ်ဘူး။ ဆုတောင်းပြီး သမ္မာတရား စည်းမျဉ်းတွေ ရှာဖွေတာကို ကျွန်မ အာရုံစိုက်ရမယ်။ ဖောက်ပြန်ပျက်စီးခြင်း ပြမိတဲ့အခါ၊ ကိုယ့်ကိုယ်ကိုယ် သုံးသပ်ပြီး ဖြေရှင်းဖို့ သမ္မာတရားကို ရှာရမယ်။ အတန်ကြာ ဒီလို လက်တွေ့လုပ်ပြီးတဲ့နောက်မှာ၊ မသိလိုက်ခင်မှာပဲ၊ ကိုယ်ကိုယ်ကိုယ် ပိုနားလည်လာသလို၊ လက်တွေ့ကျတဲ့ သမ္မာတရား သိနားလည်မှုကို ပိုရခဲ့တယ်။

ကျွန်မ သတိရမိတယ်။ သူ စီစဉ်တဲ့ အရာတိုင်းမှာ ပါဝင်ဖို့ ကျွန်မကို အမြဲ တောင်းဆိုလေ့ရှိခဲ့တဲ့ ညီအစ်မတစ်ယောက်ရှိတယ်။ သူ့ဘာသာ လုပ်နိုင်တဲ့ ရိုးရှင်းတဲ့ အရာတွေနဲ့ ပတ်သက်ပြီးတော့တောင် ကျွန်မကို အကူအညီတောင်းခဲ့တာ။ နောက်တစ်ခါ သူ အကူအညီ တောင်းတော့၊ ကျွန်မ ကိုယ့်စိတ်ထားကို ပြင်ပြီး၊ လုပ်ရမဲ့အလုပ်များလို့ဆိုပြီးတော့ အတိုက်အခံမလုပ်ခဲ့ဘူး။ ကျွန်မတို့ အတူအလုပ်လုပ်ရင်းနဲ့ သူ့တာဝန်မှာ တကယ့်ဝန်ထုပ်ကို သူမထမ်းသလို၊ သက်သာမှုတွေကို မက်မောတာ ကျွန်မ သတိထားမိတယ်။ ဒါကို သူ့ဆီ ကျွန်မ ထောက်ပြချင်ခဲ့ပေမဲ့၊ ကျွန်မနဲ့ အဆင်ပြေဖို့ခက်တယ်လို့ သူခံစားရမှာ စိုးလို့၊ သူ့ရဲ့ဇာတိကို ထောက်ထားခဲ့မိတယ်။ ကျန်တာကို ကျွန်မ ရှင်းလို့ရတယ်လို့ တွက်ခဲ့တယ်။ အဲဒါကို မပြောပြခဲ့ဘူး။ သူ့ကို မိတ်သဟာယမပြုခဲ့ဘူး။ နောက်ပိုင်း၊ ဘုရားနှုတ်ကပတ်တော်ကို ဖတ်ပြီး ကိုယ့်ကိုယ့်ကိုယ် သုံးသပ်ပြီးတော့ ကျွန်မက လူ့အကြိုက်လိုက်သူဖြစ်မှန်း သဘောပေါက်သွားတယ်။ ကျွန်မက ထောက်ထားပြီး နားလည်တတ်ပုံရပေမဲ့၊ အမှန်တော့၊ ကိုယ်ပိုင်ရည်ရွယ်ချက်ရှိပြီး အဲဒါက ကျွန်မအပေါ် သူ ထင်မြင်ချက်ကောင်းဖို့ပဲ။ အဲဒါက သူ့ဘဝကို အကျိုးပြုမှာ မဟုတ်သလို၊ ကျွန်မအပေါ် အမြဲ မှီခိုစေမှာပဲ။ အဲဒီအချိန်မှာ သူ့ကို ကျွန်မ ဖွင့်ပြောပြီး ကျွန်မရဲ့ ဖောက်ပြန်ပျက်စီးမှုအကြောင်း ပြောပြခဲ့သလို၊ သူကိုယ်တိုင်ရဲ့ ပြဿနာတွေကိုလည်း ပြောပြခဲ့တယ်။ အဲဒီနောက်တော့ သူက အပြောင်းအလဲတချို့လုပ်ပြီး၊ သူ့တာဝန်မှာ ပိုထိရောက်လာသလို ကျွန်မအပေါ် မှိခိုတာ လျော့လာခဲ့တယ်။ ကိုယ်က ဘာတာဝန်ပဲ လုပ်ပါစေ၊ သမ္မာတရားကို သင်ယူပြီး ဝင်ရောက်လို့ရတယ်ဆိုတာကို ဒီအတွေ့အကြုံတွေက သင်ပေးခဲ့တယ်။ ဘုရားက တကယ်ကို ဘယ်သူ့ကိုမှ မျက်နှာသာမပြဘူး။ ကျွန်မ ဘာအလုပ်ပဲလုပ်ပါစေ၊ ဘာအခြေအနေပဲ ရင်ဆိုင်ရပါစေ၊ သမ္မာတရားကို ရှာနိုင်ပြီး လက်တွေ့လုပ်တာက အရေးကြီးတဲ့အရာဖြစ်မှန်းကိုလည်း ကျွန်မ သဘောပေါက်ခဲ့တယ်။


၃၅။ ကျွန်မ အရမ်းမာနထောင်လွှားရတဲ့ အကြောင်းရင်း

ချန်ရှင်း တောင်ကိုရီးယားနိုင်ငံ

တစ်နေ့မှာ အသင်းတော်ခေါင်းဆောင်နှစ်ယောက်က ကျွန်မကို ပြဿနာတစ်ခုပြောပြတယ်။ ဧဝံဂေလိအလုပ်ကို ဦးဆောင်တဲ့ အစ်မကျန်းက သူလုပ်တာတွေမှာ စည်းမျဉ်းနဲ့မညီဘူး၊ ကိစ္စတွေကို အသင်းတော်ခေါင်းဆောင်တွေနဲ့ မဆွေးနွေးဘူး၊ ဧဝံဂေလိမျှဝေဖို့အတွက် လူတွေကို ကြုံသလို တာဝန်ခွဲပေးတယ် ဒါကြောင့် ညီအစ်ကိုမောင်နှမတွေဆီမှာ လက်ရှိ ရှိနေတဲ့ အလုပ်ကို ထိခိုက်တယ်၊ အသင်းတော်အလုပ်အတွက် အနှောင့်အယှက်ဖြစ်တယ်ဆိုပြီး သူတို့ကပြောတယ်။ ကျွန်မက သေချာမစဉ်းစားဘဲ ပြောလိုက်တယ်။ “အစ်မကျန်းက အလုပ်ကလိုအပ်ချက်တွေနဲ့ကိုက်အောင် လူတွေရဲ့ တာဝန်တွေကို ဒီလိုပြောင်းလိုက်တာဖြစ်မယ်” ပေါ့။ ခေါင်းဆောင်တစ်ယောက်ကပြောတယ်။ “အစ်မကျန်းက အစွမ်းအစနည်းပြီး သူ့အလုပ်မှာ အရည်အချင်းမရှိဘူး။ အမှုထမ်းတွေကို စီစဉ်တာတွေကို ကောင်းကောင်းမလုပ်ထားဘူး။ တခြားလူတွေက ဒါကို မကျေနပ်ကြဘူး။ ဒီဟာကြောင့် တချို့လူတွေက အပျက်သဘောဆောင်ပြီး ကျွန်မတို့ ဧဝံဂေလိအလုပ်ကို ထိခိုက်တယ်။ သူက ဒီအလုပ်ကို စီမံဖို့ မသင့်တော်ဘူးမို့လား” တဲ့။ သူက အထုတ်ခံရတော့မှာကို ကျွန်မကြားတော့ တော်တော်စိတ်အနှောင့်အယှက်ဖြစ်ပြီး ပြန်ပြောလိုက်တယ်။ “ဘာလဲ။ အစ်မကျန်းက ဧဝံဂေလိအလုပ်ကို ဦးမဆောင်ရင် ပိုတော်တဲ့တစ်ယောက်ယောက်ကို ရှာနိုင်မှာလား။ သင့်တော်တဲ့သူ တစ်ယောက်ယောက်ရှိလား။ အစ်မပြောတဲ့ ဒီပြဿနာတွေက ရှိနေတာ သေချာပါတယ်။ ဒါပေမဲ့ အရမ်းအရေးပါတာမျိုးမဟုတ်ပါဘူး။ သူက ဧဝံဂေလိအလုပ်မှာ ရလဒ်တွေရှိတယ်။ ဒီအသေးအဖွဲကိစ္စတွေအတွက်နဲ့ သူ့ကို ထုတ်လို့မရဘူး။ အသင်းတော်အလုပ်ကို ကျွန်မတို့ ကာကွယ်ရမယ်” ပေါ့။ အသင်းတော်ခေါင်းဆောင်တွေကို ငြင်းနေရင်းနဲ့ ကျွန်မစဉ်းစားနေတာက သူတို့က ကြေးများတယ်။ ဘယ်သူကမှ မပြည့်စုံပါဘူး ပေါ့။ ကျွန်မတို့အားလုံးက ဖောက်ပြန်ပျက်စီးပြီး အားနည်းချက်ရှိတယ်။ ဒါကြောင့် လူတွေကို အကုန်မှန်အောင်လုပ်ဖို့ တောင်းဆိုတာ သင့်တော်သလား။ ဘာလို့ အလုပ်ရလဒ်တွေကို ဦးစားမပေးတာလဲ။ ကျွန်မတို့က သူ့ကိုထုတ်လိုက်ပြီး အလုပ်အောင်မြင်မှုတွေက လျော့ကျသွားရင် ဘယ်လိုလုပ်မလဲ။ ဒါဆိုရင် ကျွန်မက အယောင်ဆောင်ခေါင်းဆောင်တစ်ယောက်လို လက်တွေ့အလုပ်မလုပ်နိုင်သလိုဖြစ်သွားနိုင်တယ်။ ဒါဆိုရင် သူများတွေက ကျွန်မကို ဘယ်လိုထင်မလဲ။ အထက်ခေါင်းဆောင်က သိသွားရင် ကျွန်မကို ထုတ်မှာလား။ အသင်းတော်ခေါင်းဆောင်နှစ်ယောက်က ကျွန်မ ချေပတာကြောင့် ဆွံ့အသွားပြီး ဘာမှမတတ်နိုင်တော့ဘဲ ပြောတယ်။ “လောလောဆယ်တော့ သူ့ကို ဒီနေရာမှာ ဆက်ထားလိုက်ရအောင်” တဲ့။ သုံးလေးရက်ကြာတော့ အထက်ခေါင်းဆောင်က ကျွန်မကို အွန်လိုင်းကနေ ဆက်သွယ်တယ်။ အစ်မကျန်းက သူ့တာဝန်မှာ ဘယ်လိုအခြေအနေရှိလဲလို့ ကျွန်မကို မေးတယ်။ ကျွန်မက ပြောတယ်။ “သူလုပ်တာ အဆင်ပြေပါတယ်။ သူ့အလုပ်မှာ တစ်ချို့ကိစ္စတွေကို အောင်မြင်တယ်။ တကယ်ပြီးအောင်လုပ်ပါတယ်” ပေါ့။ အဲဒီမှာ ခေါင်းဆောင်က ကျွန်မကို ပြန်မေးတယ်။ “ဒါဆို အစ်မပြောပြတဲ့ ဒီအောင်မြင်မှုတွေက ဘာတွေလဲ။ သူက ဧဝံဂေလိအလုပ်ကတစ်ဆင့် တကယ်တမ်း လူဘယ်လောက်ရပြီးပြီလဲဆိုတာ တကယ်ကြည့်ပြီးပြီလား။ သူက သူ့အရေအတွက်တွေကို မှားပြောနေတာ အစ်မသိလား။ သူက အစွမ်းအစနည်းပြီး သိပ်အရည်အချင်းမရှိဘူး။ ပြဿနာတွေကို မဖြေရှင်းနိုင်ဘူး။ အဲဒါတွေကို သတိထားမိလား။ သူက လူတွေကို စည်းမျဉ်းမပါဘဲ တာဝန်ခွဲပေးနေပြီး ဧဝံဂေအလုပ်ကို အနှောင့်အယှက်ဖြစ်နေတာ အစ်မသိလား” တဲ့။ မေးခွန်းတွေ တစ်ခုပြီးတစ်ခုရင်ဆိုင်ရပြီး ကျွန်မနှလုံးက တဒုံးဒုံးခုန်နေပြီးတော့ ကျွန်မစိတ်က ဗလာဖြစ်သွားတယ်။ ကျွန်မက မေးခွန်းတစ်ခုမှ မဖြေနိုင်တာကို တွေ့ပြီး ခေါင်းဆောင်က ဆက်ပြောတယ်။ “အစ်မက ဆိုးဆိုးရွားရွားကို ကိုယ့်ကိုယ်ကိုယ် ယုံကြည်နေတယ်။ ကိုယ့်ကိုယ်ကိုယ် ယုံကြည်လွန်းတဲ့သူတွေအားလုံးက ကိုယ့်ကိုယ်ကိုယ် မသိကြဘူး။ အစ်မက ကိုယ့်ကိုယ်ကိုယ် တကယ်သိရင် ဘာလို့ ကိုယ့်ကိုယ်ကိုယ် မစွန့်ပစ်တာလဲ။ ဘာလို့ ကိုယ့်ကိုယ်ကိုယ် မငြင်းဆန်တာလဲ။ တခြားလူတွေက ဒီပြဿနာတွေကို ရှင်းရှင်းလင်းလင်း ထုတ်ပြောတယ်။ ဒါပေမဲ့ အစ်မက လက်မခံဘူး။ အစ်မက ဘယ်လောက်ထိ မာနကြီးနေတာလဲ။ သမ္မာတရားရဲ့ စစ်မှန်မှုရှိရဲ့လား။ သမ္မာတရားရဲ့ စစ်မှန်မှုတကယ်ရှိတဲ့သူက ကိုယ့်ကိုယ်ကိုယ် မယုံကြည်ဘူး။ တခြားလူတွေပြောတာမှန်ရင် နားထောင်နိုင်တယ်။ သမ္မာတရားကို လက်ခံပြီး နာခံနိုင်တယ်။ ဒါက သာမန်လူ့သဘာဝရှိတဲ့သူပဲ။ ဘယ်လိုလူမျိုးက အရမ်းမာနကြီးပြီး ကိုယ့်ကိုယ်ကိုယ် ယုံကြည်တာလဲ။ သူတို့က သမ္မာတရားကို လက်ခံနိုင်သလား။ မာနကြီးတဲ့သူတွေက သမ္မာတရားကို လက်မခံဘူး။ သမ္မာတရားကို လုံးဝ နာခံမှာမဟုတ်ဘူး။ မာနကြီးတဲ့၊ ကိုယ့်ကိုယ်ကိုယ် ယုံကြည်တဲ့သူတွေက သူတို့ကိုယ်သူတို့ မသိကြဘူး။ သူတို့တွေက ကိုယ့်ကိုယ်ကိုယ် မစွန့်ပစ်နိုင်ကြဘူး။ သမ္မာတရားကို တကယ်ကို လက်တွေ့မလုပ်နိုင်ဘူး၊ သမ္မာတရားစည်းမျဉ်းတွေကို မထိန်းသိမ်းနိုင်ဘူး။ သူများတွေနဲ့ ကောင်းကောင်း အဆင်မပြေနိုင်ဘူး။ မာနကြီးတဲ့သူတွေက စိတ်သဘောထားမပြောင်းလဲတဲ့သူတွေပဲ။ မာနကြီးတဲ့သူတွေအားလုံးက လုံးဝမပြောင်းလဲဘဲကျန်ရှိနေတဲ့ အသက်ကြီးတဲ့ စာတန်တွေပဲဆိုတာ ဒါတွေကနေ မြင်နိုင်ပါတယ်။ အစ်မက ဒီလိုလူမျိုးဟုတ်မဟုတ်ဆိုတာ ကိုယ့်ကိုယ်ကိုယ် နည်းနည်းပြန်ဆန်းစစ်ကြည့်သင့်တယ်” တဲ့။ အဲဒီအချိန်တုန်းက ကျွန်မက ကြက်သေသေနေတယ်။ မိုးကြိုးပစ်ခံလိုက်ရသလို ခံစားမိတယ်။ အွန်လိုင်းကနေဆင်းပြီးနောက်မှာ အဲဒီမှာပဲထိုင်နေမိတယ်။ သူပြောခဲ့တာကို ကျွန်မစိတ်ထဲမှာ အပြန်အလှန် စဉ်းစားတယ်။ “သမ္မာတရားကို လက်မခံဘူး”၊ “သမ္မာတရားကို နာခံမှာမဟုတ်ဘူး”၊ “သူများတွေနဲ့ ကောင်းကောင်း အဆင်မပြေနိုင်ဘူး”၊ “စိတ်သဘောထားမပြောင်းလဲတဲ့သူတွေပဲ”၊ “လုံးဝမပြောင်းလဲဘဲကျန်ရှိနေတဲ့ အသက်ကြီးတဲ့စာတန်တွေပဲ” ဒါကို ကျွန်မ စဉ်းစားလေလေ၊ ခံစားရတာ ဆိုးလေလေပဲ။ ကျွန်မ မျက်ရည်တွေကို မထိန်းနိုင်ခဲ့ဘူး။ ကျွန်မ နာကျင်ရင်းနဲ့ မျက်ရည်တွေနဲ့ ဆုတောင်းလိုက်တယ်။ “ဘုရားသခင် သမီးက သမ္မာတရားကို လက်မခံတဲ့ မာနကြီးတဲ့၊ ကိုယ့်ကိုယ်ကိုယ်ယုံကြည်တဲ့သူတစ်ယောက်ဆိုတာ လုံးဝ မစဉ်းစားမိပါဘူး။ ကိုယ့်ကိုယ်ကိုယ် ပြန်သုံးသပ်ပြီး သိမြင်ဖို့ သမီးကို လမ်းပြတော်မူပါ” ဆိုပြီးတော့။

နောက်တော့ တစ်နေ့မှာ ကျွန်မ ဘုရားဝတ်ပြုနေရင်းနဲ့ ဘုရားနှုတ်ကပတ်တော်ထဲက ဒါကို ကျွန်မဖတ်တယ်။ “မာနထောင်လွှားခြင်းသည် လူသား၏ ဖောက်ပြန်ပျက်စီးသော စိတ်သဘောထား၏ အရင်းအမြစ်ဖြစ်သည်။ လူတို့သည် ပို၍ မာနထောင်လွှားလေ သူတို့သည် ပို၍ ဆင်ခြင်တုံတရားမဲ့လေဖြစ်ကာ၊ သူတို့ ပို၍ ဆင်ခြင်တုံတရားမဲ့လေ ဘုရားသခင်ကို ပို၍ဆန့်ကျင်လေ ဖြစ်တတ်သည်။ ဤပြဿနာက အဘယ်မျှ ဆိုးရွားလိုက်သနည်း။ မာနထောင်လွှားသော စိတ်သဘောထားနှင့် လူတို့သည် အခြားလူတိုင်းကို သူတို့၏အောက်၌ ရှိသည်ဟု ယူဆကြသည့်အပြင်၊ အဆိုးဆုံးမှာ သူတို့သည် ဘုရားကိုပင် တင်စီးနေကြပြီး သူတို့၏ စိတ်နှလုံးအတွင်းတွင် ဘုရားသခင်ကို ကြောက်ရွံ့ခြင်း မရှိချေ။ လူတို့သည် ဘုရားသခင်၌ ယုံကြည်သက်ဝင်ပြီး သူ့ကို လိုက်လျှောက်ကြသည့်ပုံ ပေါ်သော်လည်း၊ သူတို့သည် သူ့ကို ဘုရားသခင်အဖြစ် လုံးဝမဆက်ဆံကြချေ။ သူတို့သည် သမ္မာတရားကို ပိုင်ဆိုင်ထားသည်ဟု အမြဲထင်မြင်ကြပြီး မိမိကိုယ်ကိုယ် အလွန်အထင်ကြီးတတ်ကြသည်။ ဤသည်မှာ မာနထောင်လွှားသော စိတ်သဘောထား၏ အနှစ်သာရနှင့် အရင်းအမြစ်ဖြစ်ပြီး၊ ယင်းက စာတန်ထံမှ လာလေသည်။ ထို့ကြောင့် မာနထောင်လွှားခြင်း ပြဿနာကို ဖြေရှင်းရမည်။ လူတစ်ဦးသည် အခြားလူများထက် ပိုသာသည်ဟူသော ထင်မြင်ချက်မှာ အသေးအဖွဲကိစ္စ ဖြစ်သည်။ အရေးပါသောအချက်မှာ လူတစ်ဦး၏ မာနထောင်လွှားသော စိတ်သဘောထားက ဘုရားသခင်၊ သူ၏အုပ်ချုပ်မှုနှင့် သူ၏စီမံချက်များအပေါ် နာခံခြင်းမှ သူ့ကို ဟန့်တားနေခြင်းပင် ဖြစ်သည်၊ ထိုကဲ့သို့သောသူသည် အခြားသူများအပေါ် အာဏာရှိရေးအတွက် ဘုရားသခင်နှင့်ယှဉ်ပြိုင်လိုစိတ် အမြဲရှိနေသည်။ ထိုကဲ့သို့သောလူက ဘုရားသခင်အားချစ်ခြင်း သို့မဟုတ် သူ့အားနာခံခြင်းကို မဆိုထားနှင့်၊ ဘုရားသခင်အားကြောက်ရွံ့ခြင်း စိုးစဉ်းမျှ မရှိပေ။ ထောင်လွှားကာ စိတ်ကြီးဝင်သူများ၊ အထူးသဖြင့် အင်မတန် ထောင်လွှားလွန်းသဖြင့် အသိဉာဏ်ပျောက်သွားသူများသည် ဘုရားသခင်၌ ယုံကြည်ခြင်းတွင် ကိုယ်တော်ကို မနာခံနိုင်ရုံမက မိမိတို့ကိုယ်ကိုယ် ဂုဏ်တင်ကာ သက်သေပင် ခံလိုက်သေးသည်။ ထိုသို့သောလူများသည် ဘုရားသခင်ကို အဆန့်ကျင်ဆုံးဖြစ်ပြီး ဘုရားသခင်ကို လုံးဝ မကြောက်ပေ။ အကယ်၍ လူတို့သည် ဘုရားသခင်ကို ကြောက်ရွံ့သောအဆင့်ဆီ ရောက်လိုလျှင် သူတို့သည် သူတို့၏ ထောင်လွှားသော စိတ်သဘောထားများကို ပထမဦးစွာ ဖြေရှင်းရမည်။ သင်၏ ထောင်လွှားသောစိတ်သဘောထားကို စေ့စပ်သေချာစွာ ဖြေရှင်းလေလေ၊ ဘုရားသခင်ကို ကြောက်ရွံ့လေလေ ဖြစ်သည်။ ထိုအခါမှသာ သင်သည် ကိုယ်တော်ကိုနာခံနိုင်ကာ သမ္မာတရားကို ရနိုင်ပြီး ကိုယ်တော်ကို သိလေသည်။ သမ္မာတရားကို ရရှိသည့်သူများသာလျှင် စစ်မှန်သော လူသားဖြစ်သည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေက ကျွန်မအတွက် တော်တော်ကို ဉာဏ်အလင်းပွင့်လင်းစေတယ်။ ဟုတ်တယ်။ မာနထောင်လွှားတာက ဖောက်ပြန်ပျက်စီးခြင်းရဲ့ အရင်းအမြစ်ပဲ။ မာနထောင်လွှားပြီးတော့ ကျွန်မက သူများတွေကို အထင်သေးရုံမကဘူး။ ပိုဆိုးတာက ဘုရားကိုတောင် အထင်သေးခဲ့တယ်။ အမှုကိစ္စတွေပေါ်လာတဲ့အခါမှာ ဘုရားရှေ့ကို လာပြီး ဘုရားလိုတော်ကို ရှာတာ၊ သမ္မာတရားစည်းမျဉ်းတွေကိုရှာတာ မလုပ်ခဲ့ဘူး။ ကိုယ့်နည်းလမ်းအတိုင်းလုပ်ပြီး လူတိုင်းကို ကျွန်မကို နားထောင်စေချင်ခဲ့တယ်။ အစ်မကျန်းရဲ့ ပြဿနာတွေနဲ့ပတ်သက်ပြီး ကျွန်မအပေါ် အသင်းတော်ခေါင်းဆောင်ရဲ့ မှတ်ချက်ကို ပြန်တွေးကြည့်တယ်။ ကျွန်မက လုံးဝ စဉ်းစားမကြည့်ဘဲ သူတို့ပြောသမျှကို ပြန်ချေပတယ်။ အစ်မကျန်းက စည်းမျဉ်းအတိုင်းမလုပ်ဘူး၊ အသင်းတော်ခေါင်းဆောင်တွေကို မပြောဘဲ လူတွေကို ကြုံသလို တာဝန်ခွဲပေးတယ် ဒါကြောင့်မို့ လူတွေက ဘယ်တာဝန်ကို လုပ်သင့်တယ်ဆိုတာ မသိတဲ့အထိ အနှောင့်အယှက်တွေဖြစ်သွားတယ်လို့ သူတို့ကပြောတယ်။ ကျွန်မက ဒီပြဿနာကို လုံးဝ ငြင်းဆန်နေပြီး လုံးဝ နားမထောင်ဘူး။ အစ်မကျန်းကို ကျွန်မ လုံးဝ ကာကွယ်ပေးတယ်။ ဧဝံဂေလိအလုပ်က လူတွေကို အရေးတကြီးလိုအပ်လို့ သူကဒီလိုလုပ်ခဲ့တာ၊ လိုအပ်လို့လုပ်ခဲ့တာလို့ ပြောတယ်။ သူက အစွမ်းအစနည်းပြီး သူ့အလုပ်မှာ အရည်အချင်းမရှိဘူး ဧဝံဂေလိအလုပ်ကို စီမံဖို့ ကောင်းကောင်းမသင့်တော်ဘူးလို့ အသင်းတော်ခေါင်းဆောင်တွေကပြောတယ်။ ကျွန်မက စည်းမျဉ်းကို အခြေခံပြီး တကယ့်အခြေအနေကို မရှာကြည့်ခဲ့ဘူး။ သူ့ကို ပြောင်းသင့်မပြောင်းသင့် မစဉ်းစားခဲ့ဘူး။ အဲဒီအစား အတိုက်အခံဖြစ်ပြီး စိတ်အနှောင့်အယှက်ဖြစ်ခဲ့တယ်။ ဘာလို့ သူက ဦးမဆောင်သင့်တာလဲ၊ သူ့ထက်သာတဲ့ ကြီးကြပ်ရေးမှူးကို ရှာနိုင်သလားဆိုပြီး အသင်းတော်ခေါင်းဆောင်တွေကို ကျွန်မ မေးခဲ့တယ်။ ကျွန်မက သူတို့ကို ပြန်ခုခံပြီး ဖိနှိပ်ခဲ့တယ်။ ဒီပြဿနာကို ထုတ်ပြောတာဟာ အသင်းတော်ခေါင်းဆောင်တွေက တာဝန်သိတတ်ပြီး အသင်းတော်အလုပ်ကို ထိန်းသိမ်းနေတာပါ။ ဒါပေမဲ့ ကျွန်မက သမ္မာတရားကို သူတို့ထက်ပိုနားလည်တယ်၊ ပိုပြီး အသိအမြင်ရှိတယ်၊ သူတို့က သမ္မာတရားအပေါ် နားလည်မှုနည်းတယ်၊ ကိစ္စတွေကို မှန်မှန်ကန်ကန်မမြင်နိုင်ဘူး၊ ဒါကြောင့် သူတို့ပြောတာ နားထောင်စရာမလိုဘူးလို့ ကျွန်မ အမြဲတမ်း ခံစားမိခဲ့တယ်။ ကျွန်မက အရမ်းမာနကြီးပြီး ကိုယ့်ကိုယ်ကိုယ် ယုံကြည်နေခဲ့တာပဲ။ ကျွန်မက ခေါင်းမာမာနဲ့ ကိုယ့်နည်းအတိုင်းလုပ်တယ်။ သမ္မာတရားကို လက်ခံဖို့ ငြင်းဆန်တယ်။ မှန်ကန်တဲ့ ဖော်ပြချက်တစ်ခုကိုတောင် လက်မခံဘူး။ သူတို့ပြောသမျှတစ်ခုစီတိုင်းကို ပြန်ချေပတယ်။ သူတို့အမြင်တွေကို ထုတ်ပြောတာ ရပ်သွားတဲ့အထိ ငြင်းတယ်။ ကျွန်မက အသိစိတ်လုံးဝမရှိတော့အထိ မာနထောင်လွှားပြီး ဘုရားသခင်ကို ကြောက်ရွံ့ခြင်းလုံးဝ မရှိခဲ့ဘူး။ ကျွန်မက လူတွေကို စည်းမျဉ်းနဲ့အညီ အသုံးမပြုဘဲ အသင်းတော်အလုပ်ကို ထိခိုက်နေပြီ။ ပြီးတော့ ကျွန်မအမှားတွေကို အသိအမှတ်မပြုနိုင်ရုံမကဘဲ ဒါကို အသင်းတော်ခေါင်းဆောင်တွေကပြောတော့ သူတို့အပေါ်ကို အပြစ်ပုံချတယ်။ ကြေးများပြီး အစ်မကျန်းကို မမျှမတဆက်ဆံလို့ဆိုပြီး သူတို့ကို အပြစ်တင်တယ်။ ကျွန်မက စိတ်သဘောထားဆိုင်ရာပြောင်းလဲမှုလုံးဝမရှိတဲ့၊ လုံးဝ မပြောင်းလဲဘဲရှိတဲ့ အသက်ကြီးတဲ့ စာတန်ပဲမဟုတ်ဘူးလား။ ဒီလိုပုံစံနဲ့ ဘယ်လိုလုပ် သူများတွေနဲ့ ကောင်းကောင်း အဆင်ပြေပြီး လိုက်ဖက်ညီညီနဲ့ ပူးပေါင်းလုပ်ကိုင်နိုင်မှာလဲ။ ဒီလိုစဉ်းစားကြည့်တော့ ကျွန်မ တော်တော်အပြစ်ရှိသလို ခံစားရတယ်။ နောင်တရပြီး အစ်မကျန်းရဲ့ အခြေအနေကို ချက်ချင်းကိုင်တွယ်ချင်စိတ်ရှိပြီးတော့ ကျွန်မ ဘုရားကိုဆုတောင်းခဲ့တယ်။ ကိစ္စတွေကို တကယ်တမ်းစူးစမ်းကြည့်ပြီးတဲ့နောက်မှာ အစ်မကျန်းက သူ့အလုပ်နဲ့ပတ်သက်တဲ့ အစီရင်ခံစာတွေမှာ လှည့်စားတတ်ပြီး ကိစ္စတွေကို ရှုပ်ထွေးအောင်လုပ်တာကို တွေ့ရတယ်။ ပြီးတော့ သူက ရေလောင်းသူတွေကို တာဝန်ချမပေးတော့ ယုံကြည်သူအသစ်တွေ တော်တော်များများက စုဝေးပွဲတွေကို မတက်နေကြဘူး။ အစ်မကျန်းက အစွမ်းအစနည်းပေမဲ့ မာနကြီးပြီး အာဏာရှင်ဆန်တယ်။ သူ့အလုပ်ကို ဘယ်သူနဲ့မှ မဆွေးနွေးဘူး။ ပြဿနာတွေ ပေါ်လာတဲ့အခါမှာ သူက မဖြေရှင်းနိုင်ဘူး။ သူများတွေရဲ့ အကြံကို မယူဘူး။ ဒါကြောင့် ပြဿနာတွေအများကြီးက တော်တော်ကြာတဲ့အထိ မကိုင်တွယ်ဖြစ်ဘူး။ ဒါကြောင့် ဧဝံဂေလိအလုပ်တိုးတက်မှုက နှောင့်နှေးသွားတယ်။ ဒီအမှန်တရားတွေကို ရင်ဆိုင်ရပြီး နောက်ဆုံးမှာ ကျွန်မက လူမှားပြီး ရွေးချယ်ခဲ့တယ်ဆိုတာ အသိအမှတ်ပြုသွားတယ်။ အသင်းတော်ခေါင်းဆောင်တွေက သူ့ကို လူစားလဲဖို့ အကြံပေးတော့ ကျွန်မက သဘောမတူခဲ့ဘူး။ သူတို့ကိုတောင် အရမ်းအပြစ်တင်ပြီး ဖိနှိပ်ခဲ့တယ်။ ကျွန်မ တွေးကြည့်လေလေ စိတ်ညစ်လေလေပဲ။ အရမ်းမာနထောင်လွှားပြီး ကိုယ့်ကိုယ်ကိုယ် ယုံကြည်လို့ ကျွန်မ ကိုယ့်ကိုယ်ကိုယ် မုန်းတီးမိတယ်။ ဘုရားသခင်ရှေ့လာပြီး ဆုတောင်းလိုက်တယ်။ ကျွန်မပြဿနာရဲ့ အနှစ်သာရကို နားလည်အောင် လမ်းပြဖို့ ဘုရားကို ဆုတောင်းတယ်။

အဲဒီနောက်တော့ ကျွန်မရဲ့ မာနကြီးတဲ့ပြဿနာကို ကိုင်တွယ်တဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ အနန္တတန်ခိုးရှင် ဘုရားသခင် ပြောသည်မှာ- “မာနထောင်လွှားခြင်းနှင့် မိမိကိုယ်ကိုယ်အမှန်ဟု မှတ်ယူခြင်းသည် လူများ၏ အသိသာဆုံးသော ဆိုးယုတ်သော စိတ်သဘောထားဖြစ်သည်၊ ပြီးလျှင် ၎င်းတို့သည် သမ္မာတရားကို လက်ခံနိုင်ခြင်း မရှိပါက၊ ၎င်းတို့ သန့်စင်ခြင်းခံရဖို့ မဖြစ်နိုင်ပေ။ လူတို့သည် မာနထောင်လွှားပြီး မိမိကိုယ်ကိုယ် အမှန်ထင်သည့် စိတ်သဘောထားများရှိကြသည်။ ၎င်းတို့ မှန်ကန်သည်ဟု အစဉ်ယုံကြည်ကြသည်။ ၎င်းတို့ထင်မြင်သည့်အရာ၊ ပြောဆိုသည့်အရာနှင့် ထင်မြင်ချက်ရှိသည့်အရာအားလုံးတွင် ၎င်းတို့၏ ကိုယ်ပိုင်အမြင်နှင့် စိတ်ထားက မှန်ကန်သည်၊ အခြားမည်သူမဆိုက ပြောသည့်အရာတိုင်းက ၎င်းတို့ပြောသကဲ့သို့ ကောင်းမွန်ခြင်း၊ မှန်ကန်ခြင်းမရှိဟု အစဉ် ယုံကြည်ကြသည်။ ၎င်းတို့၏ ကိုယ်ပိုင်ထင်မြင်ချက်များကိုသာ အစဉ် စွဲကိုင်ထားကြပြီး အခြားမည်သူမဆိုက ပြောသည့်အရာတိုင်းကို နားမထောင်ကြပေ။ အခြားလူတို့ပြောသည့်အရာက မှန်ကန်ပြီး သမ္မာတရားနှင့် ကိုက်ညီသည့်အခါတွင်ပင် ၎င်းတို့က လက်မခံကြပေ။ နားထောင်နေသည့်ပုံစံမျှသာရှိပြီး မည်သည့်အရာကိုမျှ လက်မခံပေ။ လုပ်ဆောင်ရန် အချိန်ကျရောက်လာသောအခါ၎င်းတို့က ကိုယ်ပိုင်နည်းလမ်းဖြင့် သွားဆဲဖြစ်သည်။ ၎င်းတို့သည် မှန်ကန်ပြီး ခိုင်လုံမှုရှိသည်ဟု အစဉ်သဖြင့် ထင်ကြသည်။ သင်သည် မှန်ကန်ပြီး ခိုင်လုံကောင်း ခိုင်လုံနိုင်သည်၊ သို့မဟုတ် ပြဿနာများမရှိဘဲ မှန်ကန်သည့်အရာကို သင်လုပ်ကောင်းလုပ်နိုင်သည်။ သို့သော် သင် ထုတ်ဖော်ပြသော စိတ်သဘောထားမှာ အဘယ်နည်း။ ယင်းသည် မာနထောင်လွှားခြင်းဖြစ်ပြီး မိမိကိုယ်ကို အမှန်ဟုထင်မြင်ခြင်း မဟုတ်သလော။ သင်က ဤမာနထောင်လွှားပြီး မိမိကိုယ်ကို အမှန်ထင်သော စိတ်သဘောထားကို မပစ်ပယ်နိုင်လျှင် ယင်းက သင်၏ တာဝန်ထမ်းဆောင်မှုကို ထိခိုက်မည်လော။ သမ္မာတရားကို လက်တွေ့လုပ်ဆောင်ရန် သင်၏ အရည်အချင်းကို ထိခိုက်မည်လော။ ဤမာနထောင်လွှားပြီး မိမိကိုယ်ကို အမှန်ထင်သော စိတ်သဘောထားကို သင် မဖြေရှင်းနိုင်လျှင် နောင်တွင် ကြီးမားသော အနှောင့်အယှက်များကို ကြုံရနိုင်ခြေရှိသည်။ ကြုံရမည်မှာ သံသယရှိစရာမလိုပေ။ ဤသည်မှာ ရှောင်လွှဲ၍ မရနိုင်ပေ။ လူ၌ ထင်ရှားပြသသောဤအရာများကို ဘုရားသခင်က မြင်နိုင်ပါသလား။ အလွန့်အလွန်ပင် ကောင်းစွာ မြင်နိုင်သည်။ ဘုရားသခင်သည် လူသား၏ အတွင်းကျဆုံး ဖြစ်တည်မှုကို ဆန်းစစ်လေ့လာရုံမကဘဲ ၎င်းတို့၏ နှုတ်ထွက်စကားတိုင်း၊ လုပ်ရပ်တိုင်းကို အစဉ် စောင့်ကြည့်နေသည်။ ဘုရားသခင်က သင့်၌ ထင်ရှားပြသသော ဤအရာများကို မြင်သောအခါ မည်သို့ပြောမည်နည်း။ ဘုရားသခင်က ‘သင်သည် ခေါင်းမာသည်။ သင်က မှားယွင်းနေသည်ကို မသိသောအခါ သင်၏ ထင်မြင်ချက်အတိုင်းလုပ်ဆောင်ခြင်းက နားလည်ပေးနိုင်သည်။ သို့သော် သင်က မှားယွင်းနေသည်ကို အပြည့်အဝ ကောင်းစွာ သိသောအခါတွင် သင်၏ ထင်မြင်ချက်အတိုင်း လုပ်ဆောင်ဆဲဖြစ်ပြီး နောင်တရရန် ငြင်းဆန်လျှင် သင်သည် ခေါင်းမာ၍ အသက်ကြီးသော အရူးတစ်ယောက်ဖြစ်ပြီး ဒုက္ခရောက်လိမ့်မည်။ မည်သူ၏ အကြံပြုချက်ဖြစ်ပါစေ သင်က အပျက်သဘောဆောင်ပြီး ရန်မူလိုသော သဘောထားနှင့် တုံ့ပြန်လျှင်၊ သမ္မာတရားကို လုံးဝ လက်မခံလျှင်၊ သင်၏ စိတ်နှလုံး၌ ရန်ငြိုး၊ ပိတ်ထားခြင်း၊ ငြင်းဆန်ခြင်းမှလွဲ၍ အခြားမရှိလျှင် သင်သည် ရယ်ဖွယ်ရာ၊ အဓိပ္ပာယ်မရှိသော အရူးတစ်ယောက်ဖြစ်သည်။ သင့်ကို ကိုင်တွယ်ဖြေရှင်းရန် ခက်ခဲလွန်းသည်။’ သင်သည် ကိုင်တွယ်ဖြေရှင်းရန် အလွန်ခက်ခဲသည်မှာ မည်သို့ဖြစ်သနည်း။ သင်နှင့်ပတ်သက်၍ ခက်ခဲသည့်အရာမှာ သင်၏အပြုအမူသည် အမှုကိစ္စများကို မှားယွင်းသော လုပ်ဆောင်ပုံလုပ်ဆောင်နည်း သို့မဟုတ် မှားယွင်းသော အပြုအမူ မဟုတ်ပေ၊ ထိုထက် ယင်းက စိတ်သဘောထားတစ်မျိုးမျိုးကို ထုတ်ဖော်ပြခြင်း ဖြစ်သည်။ ယင်းက အဘယ်စိတ်သဘောထားမျိုးကို ထုတ်ဖော်ပြသနည်း။ သင်သည် သမ္မာတရားကို စိတ်ကုန်ပြီး မုန်းတီးသည်။ သမ္မာတရားကို မုန်းတီးမှုဖြင့် သင့်အား သတ်မှတ်ပြီးသည်နှင့် တစ်ပြိုင်နက် ဘုရားသခင်က မြင်သည့်အတိုင်းဆိုလျှင် သင်သည် ဒုက္ခတွေ့လေပြီ။ ဘုရားသခင်က သင့်ကို ပစ်ပစ်ခါခါ ငြင်းပယ်သည်။ ဘုရားသခင်က သင့်ကို အလေးမထားပေ။ လူများအဖို့ ဖြစ်နိုင်သည့်အဆိုးရွားဆုံးအရာမှာ ၎င်းတို့က ‘ဤလူ၏ စိတ်သဘောထားသည် မကောင်းချေ— ၎င်းသည် တစ်ယူသန်ပြီး ခေါင်းမာသည်။ မထီတရီပြုသည်။ ၎င်းနှင့် သင့်မြတ်ဖို့ ခက်ခဲသည်၊ သမ္မာတရားကို မချစ်သကဲ့သို့၊ ယင်းကို မည်သည့်အခါမျှ လက်ခံလိမ့်မည်၊ လက်တွေ့လုပ်ဆောင်လိမ့်မည် မဟုတ်ချေ’ ဟု ပြောကောင်းပြောနိုင်သည်။ ဖြစ်နိုင်သည့်အဆိုးဆုံးအရာမှာ လူတိုင်းက သင့်အား ဤအကဲဖြတ်မှုမျိုး ပေးလိမ့်မည် ဖြစ်သော်လည်း၊ ထိုသို့သော အကဲဖြတ်ခြင်းတစ်ခုသည် သင်၏ကံကြမ္မာကို ဆုံးဖြတ်ပေးနိုင်မည်လော။ လူတို့သည် သင့်ကို အကဲဖြတ်ခြင်းတစ်ခု ပေးခြင်းအားဖြင့် သင်၏ကံကြမ္မာကို ဆုံးဖြတ်၍ရနိုင်မည် မဟုတ်ပေ၊ သို့ရာတွင် သင်မမေ့သင့်သော အရာတစ်ခုရှိပြီး၊ ယင်းမှာ ဘုရားသခင်သည် လူသား၏စိတ်နှလုံးထဲသို့ မြင်ပြီး၊ တစ်ချိန်တည်းမှာပင် လူသားတစ်ဦး ပြောသမျှနှင့် လုပ်သမျှကိုလည်း သူစောင့်ကြည့်ပေသည်။ ဘုရားသခင်က သင်နှင့်ပတ်သက်၍ ဤစိစစ်သတ်မှတ်ချက်ကို ပြုလုပ်ပြီး သင်၌ ဖောက်ပြန်ပျက်စီးသော စိတ်သဘောထား တစ်စုံတစ်ခုရှိကာ၊ အတော်အတန် မနာခံကြောင်း ပြောရုံမျှပြောခြင်းထက်၊ သင်သည် သမ္မာတရားကို မုန်းတီးသည်ဟု ပြောလျှင်— ဤသည်မှာ ကြီးလေးသော ပြဿနာတစ်ခုဖြစ်သလော။ (ဖြစ်သည်။) ထိုအခြေအနေတွင် သင့်အတွက် ပြဿနာရှိလေသည်။ ဤပြဿနာသည် သင့်ကို လူများက မြင်သည့်ပုံစံ၊ သို့မဟုတ် ၎င်းတို့က သင့်ကို အကဲဖြတ်သည့်ပုံစံနှင့် မသက်ဆိုင်ဘဲ၊ သမ္မာတရားကို မုန်းတီးသည့် သင်၏ ဤဖောက်ပြန်ပျက်စီးသော စိတ်သဘောထားကို ဘုရားသခင် မြင်သည့်ပုံစံနှင့် သက်ဆိုင်ပေသည်။ သို့ဆိုလျှင်၊ သင့်ကို ဘုရားသခင်က မည်သို့ မြင်မည်နည်း။ ဘုရားသခင်ကသင့်ကို သမ္မာတရားကို မုန်းတီးပြီး မချစ်သောသူသာဖြစ်ပြီး အခြားမည်သည့်အရာမျှမဟုတ်ဟူ၍သာ အမျိုးအစားခွဲသတ်မှတ်မည်လော။ ဤမျှ ရိုးရှင်းသလော။ သမ္မာတရားသည် အဘယ်က လာသနည်း။ သမ္မာတရားသည် အဘယ်သူကို ကိုယ်စားပြုသနည်း။ (ယင်းက ဘုရားသခင်ကို ကိုယ်စားပြုပါသည်။) သို့ဆိုလျှင် သင်သည် ဤအရာကို နှိုက်နှိုက်ချွတ်ချွတ် စဉ်းစားဖို့ ကြိုးစားခွင့်ရှိသည်၊ တစ်စုံတစ်ဦးက သမ္မာတရားကို မုန်းတီးလျှင်၊ ဤအရာက ဘုရားသခင်အတွက် အဘယ်သို့ ထင်ရမည်နည်း။ (၎င်းတို့သည် ဘုရားသခင်၏ရန်သူဖြစ်ပါသည်။) ဤသည်မှာ အရေးကြီးကိစ္စဖြစ်မည် မဟုတ်လော။ သမ္မာတရားအပေါ် မုန်းတီးသည့်သူတစ်ဦးသည် ၎င်း၏စိတ်နှလုံးထဲ၌ ဘုရားသခင်ကို မုန်းတီးမည် ဖြစ်သည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်၏ ရှေ့မှောက်၌ မကြာခဏ အသက်ရှင်ခြင်းသည်သာလျှင် အကြင်သူသည် သူနှင့် ပုံမှန်ဆက်ဆံရေးကို ရရှိနိုင်သည်) ဘုရားနှုတ်ကပတ်တော် ဖွင့်ပြချက်က ကျွန်မအပေါ် တော်တော်သက်ရောက်မှုရှိသွားတယ်။ ကျွန်မရဲ့ မာနထောင်လွှားမှုနဲ့ ကိုယ့်ကိုယ်ကိုယ် အမှန်ထင်မှုရဲ့ အကျည်းတန်တဲ့ ဖောက်ပြန်ပျက်စီးခြင်းကို ကျွန်မ မြင်သွားတယ်။ ကျွန်မ နည်းနည်းလေးမှ လက်မခံတဲ့ ကျွန်မ ရွေးခဲ့တဲ့သူတစ်ယောက်နဲ့ပတ်သက်ပြီး အစ်မနှစ်ယောက်က အကြံနည်းနည်းပေးခဲ့တယ်။ ကျွန်မက မှန်တယ်လို့ ခံစားမိခဲ့တယ်။ ကျွန်မက သူတို့ကို စကားပြောဖို့ အခွင့်အရေးတောင်မပေးခဲ့ဘဲ သူတို့ကို ဆက်တိုက်ဆူနေပြီး ပိတ်ပင်တားဆီးတယ်။ မာနထောင်လွှားတဲ့အရာတွေအများကြီးပြောပြီး သူတို့ကို ငြင်းခုံပြီးအနိုင်ယူတယ်။ သူတို့က နောက်ဆုတ်သွားတယ်။ ဒါက ကျွန်မရဲ့ ချဉ်းကပ်မှုနဲ့ အပြုအမူမှာရှိတဲ့ အမှားတစ်ခုသက်သက်မဟုတ်ပါဘူး။ ဒါက သမ္မာတရားကို စိတ်ကုန်ပြီး မုန်းတီးတဲ့ ဆိုးယုတ်တဲ့ စိတ်သဘောထားတစ်ခုပါ။ အဲဒီခေါင်းဆောင်တွေကို ကျွန်မပြန်ပြောတုန်းက ကျွန်မပြောဆိုပြုမူပုံကို စဉ်းစားကြည့်တော့ တီကောင်ကိုစားသလို ကျွန်မအတွက် ရွံရှာမိတယ်။ အရမ်းကိုရှက်မိပြီး ငကြောင်တစ်ယောက်လို အရှက်ခွဲခံရသလို ခံစားမိတယ်။ ဘုရားသခင်ရဲ့ အမြင်မှာ သမ္မာတရားကို စိတ်ကုန်ပြီး မုန်းတီးတာက ဘုရားကို မုန်းတီးပြီး ဘုရားရဲ့ ရန်သူဖြစ်တာပဲ။ ဘုရားရဲ့ ရန်သူအားလုံးက နတ်ဆိုးတွေပဲ။ အထက်ခေါင်းဆောင်က ကျွန်မကို လုံးဝ မပြောင်းလဲတဲ့ အသက်ကြီးတဲ့စာတန်အဖြစ် ဖော်ထုတ်တာက လုံးဝ တိကျပါတယ်။ ဒါက ကျွန်မရဲ့ သဘာဝနဲ့ အနှစ်သာရပဲ။ ပြဿနာတွေကို ရင်ဆိုင်ရပြီး ကျွန်မက အတိုက်အခံပဲဖြစ်နေတယ်။ အာခံတယ်။ သမ္မာတရားကို လက်မခံဘူး။ ကျွန်မရဲ့ ဖောက်ပြန်ပျက်စီးတဲ့၊ ဆိုးယုတ်တဲ့ စိတ်သဘောထားအတိုင်း တာဝန်ထမ်းဆောင်တယ်။ ကျွန်မက ဘုရားကို အာခံပြီး သူ့စိတ်သဘောထားကို ပုန်ကန်ပြစ်မှားမိတာ မဖြစ်ဘဲ ဘယ်နေမလဲ။ ပြီးတော့ ဝေဖန်တာကို ကျွန်မ ဘယ်လိုရှောင်နိုင်မလဲ။ ဒီအချိန်မှာ ဒီလိုပုံစံနဲ့ ပြုပြင်ခံရပြီး ကိုင်တွယ်ဖြေရှင်းခံရတာက ဘုရားသခင်ရဲ့ ဖြောင့်မတ်ခြင်းပဲဆိုတာ ကျွန်မ သဘောပေါက်သွားတယ်။ ဖော်ထုတ်ခံရပြီး ဝေဖန်ခံရတာက ကျွန်မရဲ့ မာနကို ဒဏ်ရာရစေပြီး ကျွန်မအတွက် ခက်ခဲပေမဲ့ ကျွန်မရဲ့ မာနထောင်လွှားတဲ့ သဘာဝကို မြင်သွားစေတယ်။ ဘုရားသခင်အပေါ် ကြောက်ရွံ့မှု နည်းနည်းရှိသွားတယ်။

နောက်ပိုင်းမှာ ကျွန်မရဲ့ ကိုယ်ပိုင်အခြေအနေအပေါ် နားလည်မှုနဲ့ ပိုင်းခြားသိမြင်မှုနည်းနည်းပေးတဲ့ ဘုရားနှုတ်ကပတ်တော်တချို့ကို ကျွန်မဖတ်တယ်။ အနန္တတန်ခိုးရှင် ဘုရားသခင် ပြောသည်မှာ- “အန္တိခရစ်များသည် မည်သည့်အရာကို လုပ်ဆောင်နေသည်ဖြစ်စေ ၎င်းတို့၏ ကိုယ်ပိုင်ရည်မှန်းချက်များ၊ ရည်ရွယ်ချက်များရှိသည်။ ၎င်းတို့၏ ကိုယ်ပိုင်အစီအစဉ်နှင့်အညီ အစဉ် ပြုမူဆောင်ရွက်နေကြသည်။ ဘုရားအိမ်တော်၏ အစီအစဉ်များနှင့် အလုပ်အပေါ် ၎င်းတို့၏ သဘောထားမှာ “သင်က အစီအစဉ်များ ထောင်ချီ၍ ရှိနိုင်သည်။ သို့သော် ကျွန်ုပ်တွင် စည်းမျဉ်းတစ်ခုရှိသည်” ဟူ၍ ဖြစ်သည်။ ဤအရာအားလုံးကို အန္တိခရစ်၏ သဘာဝဖြင့် သတ်မှတ်ဆုံးဖြတ်သည်။ အန္တိခရစ်တစ်ယောက်သည် ၎င်းတို့၏ စိတ်နေစိတ်ထားကို ပြောင်းလဲပြီး သမ္မာတရားစည်းမျဉ်းများနှင့်အညီ ပြုမူဆောင်ရွက်နိုင်သလော။ ဤသည်မှာ လုံးဝ ဖြစ်နိုင်မည်မဟုတ်ပေ။ အထက်မှ ၎င်းတို့ကို အတင်းခိုင်းစေမှသာ ၎င်းတို့သည် စိတ်မပါစွာဖြင့်၊ အားစိုက်မှုဖြင့် အနည်းငယ် လုပ်ဆောင်နိုင်သည်။ မည်သည့်အရာကိုမျှ ၎င်းတို့မလုပ်လျှင် ဖော်ထုတ်ခံရပြီး လူစားထိုးခံရမည်ဖြစ်သည့်အချိန်မှသာ လက်တွေ့အလုပ်အနည်းငယ်ကို လုပ်ဆောင်နိုင်ကြသည်။ ဤသည်မှာ သမ္မာတရားကို လက်တွေ့လုပ်ဆောင်ခြင်းအပေါ် အန္တိခရစ်များတွင်ရှိသော သဘောထားဖြစ်သည်။ ၎င်းတို့အတွက် အကျိုးရှိသောအခါတွင်၊ လူတိုင်းက ၎င်းတို့ကို ယင်းအတွက် ချီးကျူးလေးစားမည်ဖြစ်သောအခါတွင် ၎င်းတို့သည် သေချာပေါက် မဖြစ်မနေလုပ်ကြပြီး၊ အမြင်ကောင်းစေရန်အတွက် အပေါ်ယံ အားစိုက်မှုအချို့လုပ်ဆောင်ကြလိမ့်မည်။ သမ္မာတရားကို လက်တွေ့လုပ်ဆောင်ခြင်းသည် ၎င်းတို့အတွက် အကျိုးမရှိလျှင်၊ မည်သူကမျှ မမြင်သကဲ့သို့ အထက်ခေါင်းဆောင်များ မရှိလျှင် ထိုသို့သောအချိန်များတွင် ၎င်းတို့သည် သမ္မာတရားကို လက်တွေ့လုပ်ဆောင်မည်မဟုတ်သည်မှာ မေးစရာမလိုပေ။ သမ္မာတရားကို ၎င်းတို့ လက်တွေ့လုပ်ဆောင်ခြင်းသည် ဆက်စပ်သည့် အခြေအနေအပေါ်တွင်၊ အချိန်ပေါ်တွင်၊ လူအများရှေ့တွင် လုပ်ဆောင်ရခြင်း၊ သို့မဟုတ် ကွယ်ရာတွင် လုပ်ဆောင်ရခြင်း ရှိမရှိ၊ အကျိုးအမြတ်က မည်မျှ ကြီးမားသည် ဆိုသည်တို့အပေါ်တွင် မူတည်သည်။ ၎င်းတို့သည် ထိုသို့သောအရာများနှင့်ပတ်သက်လာသည့်အခါ ထူးကဲစွာ ကျွမ်းကျင်လိမ္မာပြီး ဖြတ်ထိုးဉာဏ်ကောင်းသည်။ မည်သည့်အကျိုးအမြတ်မှမရရှိခြင်း၊ သို့မဟုတ် မိမိတို့ကိုယ်ကို ပြသမှုမပြုခြင်းသည် လက်မခံနိုင်ဖွယ်ဖြစ်သည်။ ၎င်းတို့၏ အားထုတ်မှုများ အသိအမှတ်မပြုခံရလျှင်၊ ၎င်းတို့ မည်မျှ လုပ်ဆောင်ပါစေ မည်သူကမျှ မမြင်လျှင် ၎င်းတို့သည် မည်သည့်အလုပ်ကိုမျှ မလုပ်ဆောင်ပေ။ အလုပ်ကို ဘုရားအိမ်တော်မှ တိုက်ရိုက်စီစဉ်ထားပြီး ၎င်းတို့က ယင်းကို လုပ်ဆောင်ဖို့မှလွဲ၍ အခြားရွေးချယ်စရာမရှိလျှင် ဤသည်မှာ ၎င်းတို့၏ အဆင့်အတန်းနှင့် ဂုဏ်သတင်းအတွက် အကျိုးရှိမရှိကို ထည့်သွင်းစဉ်းစားကြဆဲဖြစ်သည်။ ၎င်းတို့၏ အဆင့်အတန်းအတွက် ကောင်းပြီး ၎င်းတို့၏ ဂုဏ်သတင်းကို တိုးတက်စေနိုင်လျှင် ၎င်းတို့သည် ဤအလုပ်ကို အစွမ်းရှိသမျှ လုပ်ဆောင်ကြပြီး ကောင်းစွာ လုပ်ဆောင်ကြသည်။ တစ်ချက်ခုတ် နှစ်ချက်ပြတ်ဖြစ်သည်ဟု ၎င်းတို့က ခံစားကြရသည်။ ယင်းက ၎င်းတို့၏ အဆင့်အတန်း၊ သို့မဟုတ် ဂုဏ်သတင်းအတွက် အကျိုးမရှိလျှင်၊ ဆိုးဝါးစွာလုပ်ဆောင်ခြင်းက ၎င်းတို့ကို နာမည်ပျက်စေနိုင်မည်ဆိုလျှင် ထိုအရာမှ လွတ်မြောက်ရန်အတွက် နည်းလမ်း၊ ဆင်ခြေတစ်ခုခုကို စဉ်းစားကြသည်။ ၎င်းတို့သည် မည်သည့်တာဝန်ကို ထမ်းဆောင်ပါစေ စည်းမျဉ်းတစ်ခုတည်းကိုသာ အစဉ် ကိုင်စွဲထားသည်။ အကျိုးအမြတ်အချို့ကို ၎င်းတို့ စုဆောင်းရမည် ဟူ၍ဖြစ်သည်။ အန္တိခရစ်များ အနှစ်သက်ဆုံးသော အလုပ်အမျိုးအစားမှာ ၎င်းတို့အဖို့ မည်သည့်ဆုံးရှုံးမှုမျှ မရှိသည့်အခါ၊ ဆင်းရဲဒုက္ခမခံရသည့်၊ အဖိုးအခမပေးဆပ်ရသည့်အခါနှင့် ၎င်းတို့၏ ဂုဏ်သတင်းနှင့် အဆင့်အတန်းအတွက် အကျိုးအမြတ်ရှိသည့်အခါတွင် ဖြစ်သည်။ အနှစ်ချုပ်လျှင် အန္တိခရစ်များသည် မည်သည့်အရာကို လုပ်ဆောင်သည်ဖြစ်စေ ၎င်းတို့၏ ကိုယ်ပိုင်အကျိုးစီးပွားများကို အရင်ဦးဆုံး ထည့်စဉ်းစားပြီး အရာအားလုံးကို သေချာစဉ်းစားတွေးတောပြီးမှသာ ဆောင်ရွက်ကြသည်။ ၎င်းတို့သည် ညှိုနှိုင်းခြင်းမရှိဘဲ သမ္မာတရားကို မှန်ကန်စွာ၊ ရိုးသားစစ်မှန်စွာ၊ အပြည့်အဝ လိုက်နာခြင်းမရှိဘဲ စိစိစစ်စစ်ရှိစွာနှင့် အခြေအနေပေါ်မူတည်၍ ဆောင်ရွက်ကြသည်။ ဤသည်မှာ မည်သည့်အခြေအနေဖြစ်သနည်း။ ဤသည်မှာ ၎င်းတို့၏ ဂုဏ်အဆင့်အတန်းနှင့် ဂုဏ်သတင်းကို အကာအကွယ်ပေးရမည်ဖြစ်ပြီး၊ မည်သည့်ဆုံးရှုံးမှုကိုမျှ မခံရစေခြင်းဖြစ်သည်။ ဤအခြေအနေနှင့် ကိုက်ညီပြီးမှသာ ၎င်းတို့သည် မည်သည့်အရာလုပ်ဆောင်ရမည်ကို ဆုံးဖြတ်ပြီး ရွေးချယ်သည်။ ဆိုလိုသည်မှာ အန္တိခရစ်တို့သည် သမ္မာတရားစည်းမျဉ်းများ၊ ဘုရားသခင်၏ စေခိုင်းချက်များနှင့် ဘုရားအိမ်တော်၏ အလုပ်၊ သို့မဟုတ် ၎င်းတို့ရင်ဆိုင်ရသည့်အရာများကို မည်သို့ကိုင်တွယ်ရမည်ဆိုသည်ကို အလေးအနက် စဉ်းစားကြသည်။ ၎င်းတို့သည် ဘုရားသခင်၏ အလိုတော်ကို မည်သို့ဖြည့်ဆည်းရမည်၊ ဘုရားအိမ်တော်၏ အကျိုးစီးပွားများကို ထိခိုက်ခြင်းမှ မည်သို့ထိန်းသိမ်းကာကွယ်ရမည်၊ ဘုရားသခင်ကို မည်သို့ ကျေနပ်စေရမည်၊ သို့မဟုတ် ညီအစ်ကိုမောင်နှမတို့အား မည်သို့ အကျိုးဖြစ်စေရမည်တို့ကို မစဉ်းစားပေ။ ဤအရာတို့သည် ၎င်းတို့ ထည့်စဉ်းစားသည့် အရာများမဟုတ်ပေ။ အန္တိခရစ်များသည် မည်သည့်အရာကို ထည့်စဉ်းစားသနည်း။ ၎င်းတို့၏ ကိုယ်ပိုင် အဆင့်အတန်းနှင့် ဂုဏ်သတင်းတို့ ထိခိုက်ခြင်းရှိမရှိနှင့် ၎င်းတို့၏ ဂုဏ်သိက္ခာ နိမ့်ကျခြင်းရှိမရှိတို့ဖြစ်သည်။ သမ္မာတရားစည်းမျဉ်းများအတိုင်း တစ်စုံတစ်ခုကို လုပ်ဆောင်ခြင်းသည် အသင်းတော်အလုပနှင့် ညီအစ်ကိုမောင်နှမများအတွက် အကျိုးရှိစေသော်လည်း ၎င်းတို့၏ ဂုဏ်သတင်းကို ထိခိုက်စေပြီး လူများစွာတို့အား ၎င်းတို့၏ တကယ့် ဝိညာဉ်ရင့်ကျက်မှုကို နားလည်သဘောပေါက်မိစေပြီး ၎င်းတို့တွင် မည်သည့်သဘာဝနှင့် အနှစ်သာရမျိုး ရှိသည်ကိုသိစေလျှင် ၎င်းတို့သည် သမ္မာတရားစည်းမျဉ်းများအရ သေချာပေါက် လုပ်ဆောင်မည်မဟုတ်ပေ။ လက်တွေ့အလုပ်ကို လုပ်ဆောင်ခြင်းသည် ၎င်းတို့ကို လူများက ပို၍ အထင်ကြီးစေလျှင် လေးစားစေလျှင်၊ အားကျစေလျှင်၊ သို့မဟုတ် ၎င်းတို့၏ စကားများအား သြဇာအာဏာကို သယ်ဆောင်စေပြီး ပိုများသော လူတို့အား ၎င်းတို့ကို နာခံကြစေလျှင် ထိုနည်းအတိုင်းလုပ်ဆောင်ရန် ရွေးချယ်ကြလိမ့်မည်။ ဤသို့မဟုတ်လျှင် ၎င်းတို့သည် ဘုရားအိမ်တော်၊ သို့မဟုတ် ညီအစ်ကိုမောင်နှမများ၏ အကျိုးစီးပွားများကို ထည့်သွင်းစဉ်းစားခြင်းကြောင့် ၎င်းတို့၏ ကိုယ်ပိုင်အကျိုးစီးပွားများကို လျစ်လျူရှုရန် ရွေးချယ်ခြင်းကို မည်သည့်အခါမျှ ပြုလုပ်လိမ့်မည်မဟုတ်ပေ။ ဤသည်မှာ အန္တိခရစ်များ၏ သဘာဝနှင့် အနှစ်သာရဖြစ်သည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၉- ၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၃)) သူများတွေက အစ်မကျန်းရဲ့ ပြဿနာတွေကိုပြောတဲ့အခါမှာ အတိုက်အခံလုပ်ပြီး ကသိကအောက်ဖြစ်တာ၊ သူ့ကို လူစားလဲဖို့ သဘောမတူတာက မာနထောင်လွှားတဲ့ စိတ်သဘောထားတစ်ခုသက်သက်ကြောင့်မဟုတ်ဘူးဆိုတာ ဘုရားနှုတ်ကပတ်တော်က ကျွန်မကို ပြခဲ့တယ်။ အဲဒီနောက်မှာ ပုန်းကွယ်နေတာက ကျွန်မရဲ့ တစ်ကိုယ်ကောင်းဆန်တဲ့၊ ယုတ်မာတဲ့ ရည်ရွယ်ချက်တွေပဲ။ ကျွန်မက ကိုယ့်ရဲ့ ဂုဏ်သတင်းနဲ့ အဆင့်အတန်းကို ကာကွယ်နိုင်ဖို့ ခေါင်းဆောင်တွေရဲ့ အကြံတွေကို လက်ခံဖို့ ငြင်းဆန်ခဲ့တယ်။ အဲဒီခေါင်းဆောင်နှစ်ယောက်က အစ်မကျန်းရဲ့ ပြဿနာတွေနဲ့ပတ်သက်ပြီး မှန်တယ်။ သူက ကြီးကြပ်ရေးမှူးဖြစ်ဖို့ မသင့်တော်တာ ရှင်းတယ်။ ဧဝံဂေလိအလုပ်က သူ့ကြောင့် နှောင့်နှေးနေပြီ။ ကျွန်မက သူ့ကို ချက်ချင်း ထုတ်လိုက်သင့်တယ်။ ဒါပေမဲ့ ကျွန်မက ကိုယ့်နာမည်နဲ့ အဆင့်အတန်းကို ထိန်းသိမ်းဖို့အတွက် ဒါကို တားဆီးဖို့ အကြောင်းပြချက်မျိုးစုံရှာခဲ့တယ်။ ရလဒ်အနေနဲ့ အသင်းတော်ခေါင်းဆောင်နှစ်ယောက်က ကိစ္စတွေကို ဘယ်လို မှန်မှန်ကန်ကန် စီစဉ်ရမယ်ဆိုတာ မသိဘူး။ ဒါကြောင့် ကျွန်မတို့ဧဝံဂေလိအလုပ်က နည်းနည်းပိုပြီး ထိခိုက်သွားတယ်။ ကျွန်မရဲ့ မာနထောင်လွှားတာ၊ အသင်းတော်အလုပ်ကို ထိန်းသိမ်းဖို့ပျက်ကွက်တာ ကိုယ့်နာမည်နဲ့ အဆင့်အတန်းကိုပဲ ထည့်စဉ်းစားတာတွေက ကျွန်မတို့ ဧဝံဂေလိအလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုကို ထိခိုက်သွားတယ်။ ကျွန်မက အသင်းတော်အလုပ်ကို နှောင့်ယှက်နေတာပါ။ ကျွန်မက အသင်းတော်အလုပ်ကို ထိန်းသိမ်းဖို့ နှုတ်နဲ့ပဲပြောတယ်။ ဒါပေမဲ့ တကယ်တမ်းတော့ ကျွန်မက ကိုယ့်ဂုဏ်သတင်းနဲ့ အဆင့်အတန်းကို ထိန်းသိမ်းနေတာပဲ။ ကျွန်မရဲ့ ရပ်တည်မှုကို ကာကွယ်နိုင်သရွေ့ ကျွန်မရွေးခဲ့တဲ့သူတစ်ယောက်က ပြဿနာတွေရှိပြီး အသင်းတော်အလုပ် နှောင့်နှေးနေရင်တောင် ကျွန်မက မျက်ကွယ်ပြုလိုက်တယ်။ ကျွန်မက ကိုယ်ပိုင်အဆင့်အတန်းကို ကာကွယ်နိုင်မယ်ဆိုရင် အသင်းတော်ရဲ့ အကျိုးစီးပွားထိခိုက်တာကို ကြည့်နေဖို့ အဆင်သင့်ဖြစ်နေခဲ့တယ်။ ဒါက အန္တိခရစ်ရဲ့ အပြုအမူမဟုတ်ဘူးလား။ ဘုရားနှုတ်ကပတ်တော်ရဲ့ တရားစီရင်ခြင်းနဲ့ ဖွင့်ပြခြင်းကတစ်ဆင့် ကျွန်မရဲ့ ဘုရားကိုဆန့်ကျင်တဲ့ သဘာဝနဲ့ အနှစ်သာရကို မြင်ခဲ့တယ်။ ကျွန်မရဲ့ စက်ဆုပ်စရာ၊ ဆိုးယုတ်တဲ့ ရည်ရွယ်ချက်တွေကို ရှင်းရှင်းလင်းလင်း မြင်ခဲ့ပါတယ်။ ဒီအချိန်မှာ ကျွန်မ ကြောက်သလိုဖြစ်လာတယ်။ ဘုရားသခင်ဆီမှာ နောင်တရချင်တဲ့စိတ်၊ မာနထောင်လွှားမှုကြောင့် မကောင်းမှုလုပ်ပြီး ဘုရားကို အာခံတာကို ရပ်ချင်တဲ့စိတ်ဖြစ်လာတယ်။

တစ်ခါတော့ ကျွန်မ ဘုရားဝတ်ပြုနေတုန်းမှာ ကျွန်မကို လက်တွေ့လုပ်ဖို့ လမ်းကြောင်းတစ်ခုပေးတဲ့ ဘုရားနှုတ်ကပတ်တော်တစ်ပိုဒ်ကို ဖတ်တယ်။ “ကွဲလွဲသောခံယူချက်ကို အခြားလူတို့က ဖွင့်ဟလာသောအခါ ဖြစ်ပေါ်လေသည်၊ ထင်ရာမြင်ရာနှင့် ကမူးရှုးထိုးလုပ်ခြင်းမှ ရှောင်ကြဉ်ရန် မည်သည့် လက်တွေ့လုပ်ဆောင်မှုကို သင်ထားရှိနိုင်သနည်း။ သင်သည် ဦးစွာ နှိမ့်ချခြင်းသဘောထား ရှိရမည်၊ သင်က မှန်ကန်သည်ဟု ယုံကြည်သောအရာကို ဘေးဖယ်ထားရမည်ဖြစ်ပြီး လူတိုင်းကို မိတ်သဟာယပြုရန် အခွင့်ပေးရမည် ဖြစ်သည်။ သင်၏နည်းလမ်းက မှန်ကန်သည်ဟု သင်ယုံကြည်လျှင်ပင်၊ ယင်းကို ထပ်တလဲလဲ မလျှော့တမ်း မပြောသင့်ပေ။ ယင်းသည် ရှေ့တစ်လှမ်းတက်ခြင်းမျိုး ဖြစ်သည်။ ယင်းက သမ္မာတရားကို ရှာဖွေခြင်း၊ သင့်ကိုယ်သင် ငြင်းပယ်ခြင်းနှင့် ဘုရားသခင်၏အလိုတော်ကို ဖြည့်ဆည်းခြင်းဟူသော သဘောထားကို ပြသသည်။ သင့်တွင် ဤသဘောထား ရှိသောအခါ၊ သင်သည် သင့်ကိုယ်ပိုင်ခံယူချက်ကို မစောင့်ထိန်းတော့သည်နှင့် တစ်ပြိုင်နက်၊ သင် ဆုတောင်းသင့်သည်။ ဘုရားသခင်ထံမှ သမ္မာတရားကို ရှာဖွေသင့်ပြီး ဘုရားသခင်၏ နှုတ်ကပတ်တော်များ၌ အခြေခံကို ရှာသင့်သည်— ဘုရားသခင်၏နှုတ်ကပတ်တော်များအရ မည်သို့ပြုမူရမည်ကို ဆုံးဖြတ်သင့်သည်။ ဤသည်မှာ အသင့်တော်ဆုံးနှင့် တိကျအမှန်ကန်ဆုံး လက်တွေ့လုပ်ဆောင်မှု ဖြစ်သည်။ လူများသည် လူတိုင်း အတူတကွ မိတ်သဟာယပြုဖို့နှင့် အဖြေတစ်ခုရှာဖို့ သမ္မာတရားကို ရှာဖွေပြီး ပြဿနာကို တင်ပြသည့်အချိန်သည် သန့်ရှင်းသောဝိညာဉ်တော်က ဉာဏ်အလင်းပေးခြင်းကို ထောက်ပံ့ပေးသည့်အချိန်ဖြစ်သည်။ ဘုရားသခင်က လူများကို စည်းမျဉ်းများအတိုင်း ဉာဏ်အလင်းပေးသည်၊ သင်၏သဘောထားကို သူက ဆင်ခြင်သုံးသပ်သည်။ သင်၏အမြင်သည် မှန်သည်ဖြစ်စေ၊ မှားသည်ဖြစ်စေ သင်ယုံကြည်သည့်အတိုင်း ခေါင်းမာစွာနှင့် ရပ်တည်လျှင်၊ ဘုရားသခင်သည် သင့်ထံမှ သူ၏မျက်နှာကို ကွယ်ဝှက်လိမ့်မည်ဖြစ်ပြီး သင့်ကို လျစ်လျူရှုလိမ့်မည်။ သင့်ကို ရှေ့မဆက်နိုင်အောင် ဖြစ်စေလိမ့်မည်၊ သင့်ကို ဖော်ထုတ်ပြီး သင်၏အကျည်းတန်သော အခြေအနေကို ဖော်ထုတ်လိမ့်မည်။ အခြားတစ်ဘက်တွင်၊ သင်၏ သဘောထားသည် မှန်ကန်ပါက၊ သင်ကိုယ်တိုင်၏ နည်းလမ်းအတွက် မရမကပြောဆိုခြင်း မရှိသည်သာမက၊ မိမိကိုယ်ကိုယ် ဖြောင့်မတ်သည်ဟု မယူမှတ်သကဲ့သို့ ထင်ရာမြင်ရာနှင့် မဆင်မခြင်မလုပ်ဘဲ သမ္မာတရားကို ရှာဖွေခြင်းနှင့် လက်ခံခြင်း သဘောထားတစ်ခု ရှိပါက၊ ဤအရာကို လူတိုင်းနှင့် သင် မိတ်သဟာယပြုပြီး၊ သန့်ရှင်းသော ဝိညာဉ်တော်က သင်တို့အလယ် အမှုပြုဖို့ အဆင်သင့်ရှိသည့်အခါတွင်၊ သူသည် တစ်စုံတစ်ဦး၏ စကားများအားဖြင့် သင့်ကို သိနားလည်မှုဆီသို့ ဦးဆောင်လမ်းပြကောင်း လမ်းပြလိမ့်မည်ဖြစ်သည်။ တစ်ခါတစ်ရံ သင့်ကို သန့်ရှင်းသော ဝိညာဉ်တော်က ဉာဏ်အလင်းပေးသည့်အခါတွင်၊ သူသည် ကိစ္စရပ်တစ်ခု၏ အဓိကအချက်ကို စကားအနည်းငယ် သို့မဟုတ် စကားစုအနည်းငယ်ဖြင့်၊ သို့မဟုတ် သင့်ကို အသိစိတ်တစ်ခုပေးခြင်းအားဖြင့် နားလည်အောင် သင့်ကို ဦးဆောင်လေသည်။ ထိုခဏချင်းတွင် သင် ဖက်တွယ်နေခဲ့ပြီးဖြစ်သည့် မည်သည့်အရာမဆို မှားယွင်းသည်ကို သင် နားလည်ပြီး ထိုခဏချင်းတွင်ပင် လုပ်ဆောင်ရန် အသင့်တော်ဆုံး နည်းလမ်းကို သင် နားလည်လေသည်။ ထိုသို့သော အဆင့်ကို ရောက်ရှိပြီးနောက်၊ သင်သည် မကောင်းမှု လုပ်ဆောင်ခြင်းနှင့် အမှားတစ်ခု၏ အကျိုးဆက်များကို ခံရခြင်းတို့အား အောင်အောင်မြင်မြင် ရှောင်ရှားပြီးဖြစ်ပါသလော။ ထိုသို့သောအရာတစ်ခုကို မည်သို့ စွမ်းဆောင်ရရှိသနည်း။ ဤအရာကို သင်၌ ဘုရားသခင်ကို ကြောက်ရွံ့သည့် စိတ်နှလုံးရှိသည့်အခါနှင့် သင်သည် သမ္မာတရားကို နာခံသော စိတ်နှလုံးဖြင့် ရှာဖွေသည့်အခါတို့တွင်သာ ရရှိလေသည်။ သန့်ရှင်းသော ဝိညာဉ်တော်၏ ဉာဏ်အလင်းပေးခြင်းကို သင်လက်ခံရရှိပြီး လက်တွေ့လုပ်ဆောင်ဖို့ စည်းမျဉ်းများကို သတ်မှတ်ပြီးသည်နှင့် တစ်ပြိုင်နက်၊ သင်၏ လက်တွေ့လုပ်ဆောင်မှုသည် သမ္မာတရားနှင့် ကိုက်ညီလိမ့်မည် ဖြစ်ကာ၊ သင်သည် ဘုရားသခင်၏အလိုတော်ကို ဖြည့်ဆည်းနိုင်လိမ့်မည် ဖြစ်သည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်က ကျွန်မကို လက်တွေ့လုပ်ဖို့ လမ်းကြောင်းတစ်ခုပေးတယ်။ ကျွန်မတာဝန်မှာ မကောင်းမှု မကျူးလွန်ဖို့၊ အသင်းတော်အလုပ်ကို မနှောင့်ယှက်ဖို့အတွက် အဓိကကျတာက ပြဿနာတွေ ပေါ်လာတဲ့အခါ သမ္မာတရားကိုရှာဖွေတဲ့ သဘောထား၊ ဘုရားကို ကြောက်ရွံ့တဲ့ စိတ်နှလုံးရှိဖို့ သူများတွေနဲ့ ပူးပေါင်းဆောင်ရွက်ဖို့ မတူတဲ့အမြင်တွေကို ကြုံရတဲ့အခါမှာ အရင်ဆုံး ကိုယ့်ကိုယ်ကိုယ်ဘေးဖယ်ပြီး ဆုတောင်းဖို့၊ ရှာဖွေဖို့ပဲ။ ဒါက သန့်ရှင်းသောဝိညာဉ်တော်ရဲ့ လုပ်ဆောင်မှုကိုရဖို့၊ ကိစ္စတွေကို မှန်မှန်ကန်ကန်လုပ်ပြီး အမှားတွေကို အနည်းဆုံးဖြစ်စေဖို့ တစ်ခုတည်းသောနည်းလမ်းပဲ။ ဒါကို နားလည်သွားတော့ ကျွန်မအတွက် ဉာဏ်အလင်း ပွင့်စေတယ်။ ဘယ်လိုရှေ့ဆက်ရမယ်ဆိုတာ ကျွန်မ သိသွားတယ်။ အဲဒီနောက်မှာ အစ်မကျန်းကို ကျွန်မ ထုတ်လိုက်ပြီး ကြီးကြပ်ရေးမှူးအသစ်တစ်ယောက် ရွေးလိုက်တယ်။ အချိန်နည်းနည်းကြာတော့ ဧဝံဂေလိအလုပ်က သိသိသာသာ တိုးတက်လာတယ်။ ဒါပေမဲ့ ဒီရလဒ်တွေကို မြင်တော့ ပိုပြီးတော့တောင် နောင်တရပြီး အပြစ်ရှိသလို ခံစားမိတယ်။ အရင်က ကျွန်မရဲ့ မာနထောင်လွှားမှုကို မုန်းမိတယ်။ ပြီးတော့ အစ်မကျန်းကို ကျွန်မက သူ့နေရာမှာပဲ စိတ်လိုလက်ရထားတာကြောင့် အသင်းတော်အလုပ်ကို အနှောင့်အယှက်ဖြစ်သွားပြီး ပြစ်မှားမှုတစ်ခုကို ကျူးလွန်ခဲ့တာကို မုန်းတီးမိတယ်။ အရာရာမှာ သမ္မာတရားကို ရှာဖွေပြီး ကိုယ်ပိုင်နည်းလမ်းနဲ့ မသွားတော့ဖို့ မာနထောင်လွှားမှုနဲ့ အသက်မရှင်တော့ဖို့ မျှော်လင့်ရင်းနဲ့ ကျွန်မ ဆုတောင်းလိုက်တယ်။

သိပ်မကြာခင်မှာပဲ နောက်ထပ် အခြေအနေတစ်ခုကို ကျွန်မ ကြုံရတယ်။ ဧဝံဂေလိသင်းထောက်တချို့နဲ့ အလုပ်ဆွေးနွေးတာမှာ ကျွန်မက အကြံနည်းနည်းပေးတယ်။ ကျွန်မပါးစပ်က စကားထွက်တာနဲ့ တစ်ပြိုင်နက် လူတိုင်းက ဝင်ပြီး အတိုက်အခံပြောကြတယ်။ ကျွန်မက နည်းနည်း ရှက်သွားပြီး တွေးမိတယ်။ ငါပြောသမျှက လုံးဝ မှားနေတာလား။ နင်တို့အားလုံးက အကုန်လုံးမှန်နေတာလား။ ငါ့အမြင်တွေအားလုံးက အပယ်ခံရရင် သူများတွေက ခေါင်းဆောင်တစ်ယောက်အနေနဲ့ ငါ့ကို ဘယ်လိုမြင်ကြမလဲ။ ငါက သမ္မာတရားကို နားမလည်ဘူး၊ လက်တွေ့ကျတာ မရှိဘူးလို့ သေချာပေါက် ထင်ကြမှာပဲ။ အဲဒီနောက်မှာ သူတို့က ကျွန်မပြောတာ နားထောင်ပါ့မလား။ လူတိုင်းအမြင်မှာ ငါက ခေါင်းဆောင်တစ်ယောက်ရဲ့ ဂုဏ်သိက္ခာရှိပါဦးမလား။ ဒီလိုစဉ်းစားမိပြီး ကျွန်မက ကိုယ့်သိက္ခာအတွက် ပြောဆိုပြီး သူများတွေရဲ့ အမြင်ကို ငြင်းချင်လာပြန်တယ်။ နောက်တော့ ကျွန်မက မှန်ကန်တဲ့ အခြေအနေမှာ ရှိမနေတာကို သတိထားမိပြီး တော်တော်အပြစ်ရှိသလို ခံစားမိတယ်။ ကျွန်မစိတ်နှလုံးထဲမှာ ဘုရားသခင်ကို တိတ်တဆိတ် ဆုတောင်းတယ်။ “ဘုရားသခင် သူတို့မှန်တယ်ဆိုတာ သမီးသိပါတယ်။ ဒါပေမဲ့ သမီးမာနက ထိခိုက်သွားပြီး ကိုယ့်ဂုဏ်သတင်းနဲ့ အဆင့်အတန်းကို ကာကွယ်ချင်လာပြန်ပါတယ်။ သမီးကို စောင့်ရှောက်ပြီး သူတို့ရဲ့ မှန်ကန်တဲ့ အကြံတွေကို လက်ခံဖို့ သမ္မာတရားစည်းမျဉ်းတွေနောက်လိုက်ပြီး ဖောက်ပြန်ပျက်စီးခြင်းနဲ့ အသက်မရှင်ဖို့ ကူညီတော်မူပါ” ဆိုပြီးတော့။ ကျွန်မ ဆုတောင်းပြီးတော့ ဘုရားသခင်ဆီက ဒီနှုတ်ကပတ်တော်တွေကို ဖတ်တယ်။ “အကြင်သူသည် မိမိလုပ်ဆောင်သမျှကို အခြားသူများနှင့် ဆွေးနွေးရမည်။ အခြားလူတိုင်း ပြောစရာရှိသည့်အရာကို ဦးစွာ နားထောင်လော့။ အများစု၏ အမြင်က မှန်ကန်ပြီး သမ္မာတရားနှင့် ကိုက်ညီလျှင်၊ သင် လက်ခံပြီး ယင်းကို ကျိုးနွံနာခံသင့်သည်။ သင် မည်သည့်အရာကို လုပ်ဆောင်ပါစေ၊ စကားကြီး စကားကျယ်များကို မပြောနှင့်။ စကားကြီးစကားကျယ်များ ပြောခြင်းသည် မည်သည့်လူအုပ်စုတွင်မဆို မည်သည့်အခါမျှ ကောင်းမွန်သည့််အရာ မဟုတ်ပေ။...ပါဝင်ဖို့နှင့် ပူးပေါင်းဆောင်ရွက်ဖို့၊ အကြံပြုချက်များပေးဖို့နှင့် သင်၏အမြင်များကို ဖော်ပြဖို့သည် သင်၏ တာဝန်နှင့် လုပ်ပိုင်ခွင့်ဖြစ်သည်။ သို့ရာတွင် အဆုံးသတ် ဆုံးဖြတ်ချက် ချပြီးသည့်အခါ၊ လူတိုင်းကို သင်ပြောသည့်အတိုင်း လုပ်စေပြီး သင်၏အလိုအတိုင်း ပြုမူစေလျက်၊ အဆုံးသတ် ဆုံးဖြတ်ချက်ကို သင်တစ်ဦးတည်းသာ ချမှတ်ပါက၊ သင်သည် စည်းမျဉ်းများကို ချိုးဖောက်နေခြင်း ဖြစ်သည်။...မည်သည့်အရာမျှ သင့်အတွက် မရှင်းလင်းသကဲ့သို့၊ သင်၌ မည်သည့်အမြင်မျှ မရှိလျှင်၊ နားထောင်ပြီး နာခံဖို့၊ သမ္မာတရားကို ရှာဖွေဖို့ သင်ယူလော့။ ဤသည်မှာ သင်ထမ်းဆောင်သင့်သည့် တာဝန်ဖြစ်သည်။ ဤသည်မှာ အပြောအဆိုအမူအရာ ပွင့်လင်းခြင်း သဘောထားဖြစ်သည်။ တစ်စုံတစ်ဦးတွင် မိမိ၏ကိုယ်ပိုင် အမြင်များမရှိသော်လည်း မိုက်မဲသည့်ပုံပေါက်မည်၊ မိမိကိုယ်ကိုယ် အသိအမှတ်ပြုခံရအောင် မလုပ်နိုင်မည်၊ အရှက်ရမည်ကို အစဉ် စိုးရွံ့နေလျှင်၊ အခြားသူများ၏ ပယ်ချခြင်းခံရပြီး ထိုသူတို့၏ စိတ်နှလုံးထဲတွင် ဂုဏ်အဆင့်အတန်း မရှိသောကြောင့် ထင်ပေါ်စေရန် အစဉ်ကြိုးစားပြီး အခြားသူများအား လက်ခံစေမည့် လက်တွေ့အရှိတရားနှင့် မကိုက်ညီသည့် အဓိပ္ပာယ်မဲ့သော တင်ပြချက်များပြုလုပ်ရင်း၊ စကားကြီးစကားကျယ်များ အစဉ်ပြောလျှင်၊ ထိုလူသည် မိမိ၏တာဝန်ကို ထမ်းဆောင်နေခြင်း ဟုတ်သလော။ (မဟုတ်ပါ။) ၎င်းသည် မည်သည့်အရာကို လုပ်ဆောင်နေသနည်း။ ၎င်းတို့သည် ဖျက်လိုဖျက်ဆီးလုပ်နေခြင်း ဖြစ်သည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေက ဉာဏ်အလင်းပွင့်လင်းစေတယ်။ အလုပ်မှာ ပါဝင်လုပ်ကိုင်တာ၊ အမြင်တွေ၊ အကြံတွေပြောပြတာက ကျွန်မတာဝန်နဲ့ ဝတ္တရားရဲ့ အစိတ်အပိုင်းတစ်ခုပဲ။ ဒါပေမဲ့ လူတိုင်းကို ကျွန်မဖြစ်စေချင်တာကို လုပ်ခိုင်းပြီး ကျွန်မကို နားထောင်ခိုင်းတာက မာနထောင်လွှားတာ သက်သက်ပဲ။ အလုပ်အကြောင်းဆွေးနွေးတာတွေမှာ လူတိုင်းက သူတို့အမြင်ကို ဖော်ပြခွင့်ရှိတယ်။ သမ္မာတရားစည်းမျဉ်းတွေနဲ့ညီပြီး အသင်းတော်အလုပ်ကို အကျိုးဖြစ်စေတဲ့ဟာအတိုင်း လုပ်သင့်တယ်။ ဒါက သမ္မာတရားကို လက်ခံတတ်တဲ့ သဘောထားပဲ။ အဲဒီနောက်မှာ ကျွန်မ သမ္မာတရားကို စပြီး အာရုံစိုက်တယ်။ အလုပ်ဆွေးနွေးတာတွေမှာ မတူတဲ့ အမြင်တွေထွက်လာရင် သဘောတူညီချက်တစ်ခုရပြီး လက်တွေ့အကောင်အထည်ဖော်နိုင်ဖို့ လူတွေရဲ့ စိတ်ကူးတွေကို ဆက်ပြီး မေးတယ်။ ကျွန်မ မှတ်မိသေးတယ်။ တစ်ခါတုန်းက အလုပ်တစ်ခုကို ကျွန်မဘာသာ လုပ်ပြီးသွားပြီးတော့ နည်းနည်း စိတ်မအေးနိုင်ဖြစ်နေတယ်။ ကျွန်မက သဘောတူညီချက်ရဖို့ ကျွန်မတွဲဖက်တွေနဲ့ စကားမပြောရသေးဘူး၊ ဒါ မှန်ကန်တဲ့နည်းလမ်းမဟုတ်ဘူးဆိုတာ ဆုတောင်းခြင်း၊ ဆင်ခြင်ခြင်းကတစ်ဆင့် သဘောပေါက်သွားတယ်။ ကျွန်မက မာနထောင်လွှားတယ်၊ ဆုံးဖြတ်ချက်မချခင်မှာ ကိစ္စတွေကို မဆွေးနွေးဘူး၊ ကျွန်မက ဒီလိုပုံစံနဲ့ ကျိုးကြောင်းမသင့်ဖြစ်နေတယ် အဲဒီနောက်မှာ ကျွန်မ ပြောင်းလဲပြီး ကိစ္စတွေကို ဒီပုံစံနဲ့ မလုပ်တော့ဘူးဆိုပြီး မိတ်သဟာယမှာ လူတိုင်းကို ဖွင့်ပြောခဲ့တယ်။ ကျွန်မကို စောင့်ကြည့်ဖို့ကိုလည်း လူတိုင်းကို ကျွန်မ ပြောတယ်။ ဒီပုံစံနဲ့ ကိုယ့်ကိုယ်ကိုယ် ဘေးဖယ်ပြီး သမ္မာတရားကို လက်တွေ့လုပ်တာက ကျွန်မကို ငြိမ်ချမ်းစေသလို ခံစားရတယ်။

နောက်ထပ် အလုပ်ဆွေးနွေးတာတွေမှာ ကျွန်မ ဒီလို လက်တွေ့လုပ်ပြီး တကယ် မတော်တဆထိခိုက်တာတွေလုံးဝမရှိဘဲ နောက်ဆုံးမှာ ကိစ္စတွေက ပိုပြီးအဆင်ပြေလာတယ်။ ဘုရားသခင်ကို အရမ်း ကျေးဇူးတင်မိတယ်။ ဒီအရာကနေတစ်ဆင့် တာဝန်တစ်ခုမှာ မာနမကြီးဘဲ သူများတွေနဲ့ ကောင်းကောင်းပူးပေါင်းလုပ်ကိုင်ခြင်းအားဖြင့် သန့်ရှင်းသောဝိညာဉ်တော်ရဲ့အလုပ်ကို ရနိုင်တယ်၊ ကိစ္စတွေကို ပြီးမြောက်ဖို့ ပိုပြီးဖြစ်နိုင်ခြေရှိတယ်ဆိုတာ ကျွန်မ ကြုံတွေ့ခဲ့ရတယ်။ အခု ကျွန်မရဲ့ မာနထောင်လွှားတဲ့၊ ကိုယ့်ကိုယ်ကိုယ် အမှန်ထင်တဲ့ ဖောက်ပြန်ပျက်စီးတဲ့ စိတ်သဘောထားကို နည်းနည်း နားလည်လာတယ်။ သမ္မာတရားကို လက်တွေ့လုပ်နိုင်ပြီး နည်းနည်းပြောင်းလဲသွားတယ်။ ဒါက ဘုရားရဲ့ ချစ်ခြင်းနဲ့ ကယ်တင်ခြင်းပဲ။ ဘုရားရဲ့ တရားစီရင်ခြင်း၊ ပြစ်တင်ဆုံးမခြင်း၊ ပြုပြင်ခြင်းနဲ့ ကိုင်တွယ်ဖြေရှင်းခြင်းကသာ လူတွေကို ပြောင်းလဲသန့်စင်နိုင်တယ်။


၃၇။ လူလည်ကျပြီး လှည့်စားတတ်ခြင်းမှ ရရှိခဲ့သည့် နာကျင်စရာ သင်ခန်းစာ

အန်းန အီတာလီ

၂၀၂၀မှာ ကျွန်မက အသင်းတော်မှာ ဒီဇိုင်းအလုပ်လုပ်တယ်။ အဓိကက ပုံကြမ်းဆွဲတာပေါ့။ အချိန်နည်းနည်းကြာတော့ ပုံကြမ်းဆွဲရတာက တခြားအလုပ်ထက်ပိုပြီး ဖြည်းဖြည်းချင်းလုပ်ရတာကို တွေ့မိတယ်။ ကျွန်မကို ကြီးကြပ်တဲ့သူက တခြားအလုပ်ကိုလည်း ကြီးကြပ်နေရတာဆိုတော့ ကျွန်မတို့အလုပ်တွေကို အနီးကပ် လိုက်မကြည့်ဘူး။ ကျွန်မက စပြီး ခိုကပ်လာတယ်။ ဘယ်သူကမှ ကျွန်မကို အမြန်မလုပ်ခိုင်းဘူးဆိုတော့ အလှည့်ကျတာဝန်တွေပဲလုပ်တယ်။ ကျွန်မက နေ့တိုင်း ဘာမှမလုပ်ဘဲ မနေသရွေ့၊ ပုံနည်းနည်းပြီးနေသရွေ့ ဘာမှမဖြစ်ဘူးလို့ တွေးမိတယ်။ ဘာပဲဖြစ်ဖြစ် ဒါ သက်သာတဲ့အလုပ်ပဲ။ ကျွန်မက အမြန်လုပ်ဖို့၊ ဒုက္ခခံဖို့ လုံးဝမလိုပါဘူး ပေါ့။ ကျွန်မက အဖွဲ့မှာ အဓိကလူပဲ။ စည်းမျဉ်းတွေ၊ အလုပ်တွေအားလုံးနဲ့ ရင်းနှီးတယ်။ ဒီတော့ ကျွန်မက ဒီတာဝန်မှာ ရှိနေဖို့ သေချာတယ်၊ နောက်ဆုံးမှာ ကယ်တင်ခြင်းခံရမယ်လို့ တွေးမိတာပေါ့။ ဒီလိုအမြင်မျိုးရှိနေပြီး ကျွန်မက ကိုယ့်တာဝန်မှာ နေ့စဉ်ပန်းတိုင်၊ အစီအစဉ်တွေ ရှိမနေဘူး။ ကျွန်မ တတ်နိုင်သလောက်ပဲလုပ်ပြီးတော့ ဘယ်လောက်ပဲပြီးပြီး ထားလိုက်တယ်။ ကျွန်မက ဒိတိုင်းငြိမ်နေတဲ့ပုံစံလုံးဝမရှိဘူး။ ဒါပေမဲ့ လုံးဝ သက်သက်သာသာနေတယ်။ ပုံဆွဲတဲ့အခါ အာရုံစိုက်ရတာ တော်တော်ခက်တယ်။ ကျွန်မ ချက်တင်လုပ်တဲ့ ဆော့ဝဲမှာ ပေါ်လာတဲ့ မက်ဆေ့မှန်သမျှကို ချက်ချင်းစစ်တယ်။ အရေးကြီးတာ၊ အမြန်လိုတာရှိနေသည်ဖြစ်စေ ကျွန်မက စာပြန်တာတွေ၊ တခြားကိစ္စတွေကို လုပ်နေတာ။ ကျွန်မက ကိုယ်တိုင်သတိမထားမိဘဲ အချိန်တော်တော်များများဖြုန်းတီးပစ်တယ်။ တစ်ခါတလေမှာ ကျွန်မတို့က မနက်ပိုင်းစုဝေးပွဲရှိတယ်။ အချိန်ကို ကောင်းကောင်းအသုံးပြုရင် ပုံသုံးပုံပြီးနိုင်တယ်။ ဒါပေမဲ့ ပထမတစ်ခုပြီးသွားတော့ ကျွန်မက တော်တော်ကျေနပ်အားရသွားတယ်။ မနက်ပိုင်းစုဝေးပွဲလုပ်တာနဲ့ နေ့တစ််ဝက်ကုန်သွားပြီဆိုတော့ ပုံနှစ်ပုံဆွဲတာ လုံလောက်ပြီလို့ တွေးလိုက်တယ်။ အဲဒါနဲ့ ကျွန်မက အချိန်ဆွဲနေပြီးတော့ နောက်ဆုံးကျ နှစ်ပုံပဲပြီးတယ်။ ဒါတင်မဟုတ်ဘူး။ ကျွန်မက ပိုတဲ့အချိန်ကို သတင်းတွေကြည့်တယ်။ ကိုယ့်ရဲ့အသက်ဝင်ရောက်မှုကို မစဉ်းစားဘူး။ ကိုယ့်တာဝန်မှာ ဘာပြဿနာတွေရှိလဲဆိုတာ မစဉ်းစားဘူး။ အဲဒီအချိန်အတွင်းမှာ ကျွန်မက ကိုယ့်တာဝန်မှာပဲ အပင်ပန်းခံလုပ်တယ်။ ဘုရားနှုတ်ကပတ်တော်ဖတ်ဖို့၊ ကိုယ့်ကိုယ်ကိုယ်သုံးသပ်ဖို့ အာရုံမစိုက်ဘူး။ ဖောက်ပြန်ပျက်စီးမှုကို ပြပေမဲ့ ဒါကို ဖြေရှင်းဖို့ သမ္မာတရားကို မရှာဖွေဘူး။ ကျွန်မအလုပ်မှာ သီးသန့်အခက်အခဲတစ်ခုခုမရှိဘူး၊ ဒီဇိုင်းတွေလုပ်တာ အသင့်အတင့်ပြီးတယ်၊ ဒီတော့ ကျွန်မတာဝန်မှာ လုပ်တာ အဆင်ပြေပါတယ်ဆိုပြီး တွေးမိတယ်။

အလုပ်တွေက ဆက်တိုက်များလာတယ်။ ဒါပေမဲ့ ကျွန်မတို့ ပုံဆွဲတဲ့နှုန်းက နှေးလွန်းတော့ အလုပ်က စုပုံလာရော။ တကယ်ကို တစ်လလုံး နှောင့်နှေးသွားတဲ့ ဒီဇိုင်းတစ်ခုရှိတယ်။ ကြီးကြပ်ရေးမှူးက ဒီအကြောင်းကိုသိသွားပြီး ကျွန်မတို့ရဲ့ နေ့စဉ်အလုပ်ရလဒ်ကို လေ့လာကြည့်တော့ ကျွန်မတို့ အထွက်နှုန်းက ဘယ်လောက်နိမ့်ကျနေလဲဆိုတာ သူသဘောပေါက်သွားပြီး ကျွန်မတို့ကို ကိုယ့်တာဝန်မှာ ပျင်းလို့၊ လျစ်လျူရှုလို့ဆိုပြီး တော်တော် ကြမ်းကြမ်းတမ်းတမ်း ကိုင်တွယ်ဖြေရှင်းတယ်။ အလုပ်က စုပုံလာတာကို မြင်တာတောင်မှ ကျွန်မတို့က အရေးတကြီးဖြစ်တဲ့စိတ်တစ်ခုမရှိဘူး။ ဘယ်သူကမှ ဒါကို မတင်ပြဘူး။ ကျွန်မတို့က ပေါ့ဆတယ်။ တာဝန်မခံဘူး။ တာဝန်မှာ အချိန်ဆွဲကြတယ်။ ဒါက ဧဝံဂေလိအလုပ်အတွက် အနှောင့်အယှက်ဖြစ်သွားတယ်။ ကြီးကြပ်ရေးမှူးက ဒီလိုပြောတော့ ကျွန်မ တော်တော်အံ့အားသင့်သွားတယ်။ ကျွန်မက အကြမ်းဖျင်းအနေနဲ့ တော်တော်အလုပ်ရှုပ်နေပြီး အလုပ်အများကြီးပြီးတယ်လို့ ခံစားရတယ်။ ဂရုစိုက်တွက်ချက်ကြည့်တော့ ဘာလို့ အရမ်းနည်းနေရတာလဲ ပေါ့။ ဒါဆိုရင် ကျွန်မက အသင်းတော်ကို တွယ်ကပ်နေတဲ့ ကပ်ပါးကောင်ဖြစ်မသွားဘူးလား။ ဒီလိုဆက်ဖြစ်နေရင် ကျွန်မက အလုပ်ကထုတ်ခံရပြီး စွန့်ပစ်ခံရမှာပဲ။ အဲဒီနောက်တော့ ကြီးကြပ်ရေးမှူးရဲ့ ကြီးကြပ်မှုအောက်မှာ ကျွန်မတာဝန်မှာ ကျွန်မရဲ့ ထိရောက်မှုက နည်းနည်းတိုးတက်လာတယ်။ ဒါပေမဲ့ လုပ်ဖို့ရှိသေးတဲ့ ဒီဇိုင်းတွေအားလုံးကို မြင်ရတာ စိတ်မချမ်းသာဘူး။ အထူးသဖြင့် ကြီးကြပ်ရေးမှူးက အလုပ်ကို ပိုပြီးအနီးကပ်လိုက်ကြည့်တယ်။ တစ်ခါတလေမှာ အသေးစိတ်မေးခွန်းတွေမေးပြီး ကျွန်မတို့ အခက်အခဲဖြစ်တဲ့နေရာကို ကြည့်တယ်။ ကျွန်မတို့က ထပ်ပြီး ဖြစ်သလိုလုပ်နေတာကို သတိထားမိရင် သူက ပိုပြီး ကြမ်းတဲ့လေသံနဲ့ ကျွန်မတို့ကို ပြောတယ်။ ကျွန်မက စိတ်ရှုပ်တာပေါ့။ ပြောရတာလွယ်ပေမဲ့ လုပ်ရတာ ခက်တယ်။ သူက အရမ်းတောင်းဆိုလွန်းနေတယ်လို့ ကျွန်မ ခံစားရတယ်။ ဒီ ဒီဇိုင်းတွေကိုလုပ်ရတာ လွယ်တယ်လို့ သူထင်နေတာလားပေါ့။ ကျွန်မက အခုတောင် ကြိုးစားလုပ်နေရတာ။ ဒီလိုတောင်းဆိုတာတွေ ဆက်တိုက်လုပ်နေရင် ဘယ်လိုလုပ်မလဲ။ ကျွန်မက တန်ခိုးရှိတဲ့သူမဟုတ်ဘူးလေ။ ကျွန်မက အတိုက်အခံဖြစ်တဲ့ အခြေအနေမှာ ရှိနေတော့ ဒုက္ခခံချင်စိတ်၊ အဖိုးအခပေးဆပ်ချင်စိတ်ရှိမနေဘူး။ အမြန်လုပ်ဖို့အတွက် ကျွန်မ အပေါ်ယံအားစိုက်တာတွေက ကြီးကြပ်ရေးမှူးမြင်ဖို့အတွက်ပဲ။ အရမ်းနှေးနေရင် ကိုင်တွယ်ဖြေရှင်းခံရမှာ ကြောက်တယ်လေ။ ကျွန်မက တရွတ်တိုက်ဆွဲခေါ်ခံရသလို ခံစားရပြီး နေ့တိုင်း တအားပင်ပန်းနေတာ။ ပုံတွေအကုန်လုံးကို တစ်ခါတည်းပြီးသွားနိုင်ရင် ဘယ်လောက်ကောင်းမလဲဆိုတာကို ခဏခဏ စိတ်ကူးယဉ်ကြည့်တယ်။ တခြားအစ်မတွေရဲ့ တာဝန်တွေက အရမ်းသက်သာတယ်လို့ တွေးပြီး သူတို့တွေကိုတောင် အားကျမိတယ်။ နေ့တိုင်းလုပ်ဖို့အတွက် အဆုံးမရှိတဲ့ ဒီဇိုင်းတွေရှိနေတဲ့ ကျွန်မအလုပ်နဲ့ မတူဘူး ပေါ့။ ခက်ခဲပြီး ပင်ပန်းတယ်။ နှေးနှေးလုပ်ရင် ကိုင်တွယ်ဖြေရှင်းခံရမှာ။ ချပေးတဲ့အလုပ်က မကောင်းဘူးလို့ ကျွန်မ တွေးမိတယ်။ ကျွန်မက မှန်ကန်တဲ့ အခြေအနေမှာ ရှိမနေတော့ အချိန်ခဏလောက်အထိ အမြဲတမ်း အိပ်ချင်နေတယ်။ ညမှာ အများကြီးအိပ်ရပါတယ်။ ဒါပေမဲ့ နေ့ပိုင်းမှာ ကျွန်မက အိပ်တစ်ဝက်၊ နိုးတစ်ဝက်ဖြစ်နေတယ်။ ဒီဇိုင်းတွေကိုလုပ်ဖို့ ကျွန်မ အားတင်းထားရတယ်။ အဲဒီနောက်တော့ ကျွန်မနဲ့အတူလုပ်နေတဲ့ အစ်မနှစ်ယောက်က သူတို့အလုပ်မှာ ပြဿနာနည်းနည်းရှိတာကို ကျွန်မ သတိထားမိတယ်။ သူတို့ထဲကတစ်ယောက်က စည်းမျဉ်းတွေကို နားမလည်ဘဲ အသေးအဖွဲကိစ္စတွေကို ကြေးများနေတော့ တိုးတက်မှုက နှောင့်နှေးနေတယ်။ တခြားတစ်ယောက်ကျတော့ အမြဲတမ်း ဖြစ်သလိုလုပ်တယ်။ ဒါပေမဲ့ ကျွန်မက အဲဒါတွေကို ပေါ့ပေါ့ပါးပါးပဲ ထောက်ပြပြီး ဆက်ပြီး လိုက်မကြည့်တော့ဘူး။ ခေါင်းဆောင်ကိုလည်း ပြောမပြခဲ့ဘူး။ ကျွန်မတို့ အဖွဲ့ခေါင်းဆောင်က ပြဿနာတွေကို တွေ့သွားပြီး ကိုင်တွယ်တယ်။ ဒါပေမဲ့ အလုပ်က နှောင့်နှေးနေပြီ။

တစ်ရက်ကျတော့ ခေါင်းဆောင်က မျှော်လင့်မထားဘဲ ကျွန်မကို လာရှာပြီး ပြောတယ်။ “အစ်မက ဝတ်ကျေတန်းကျေလုပ်တယ်။ လူလည်ကျပြီး လှည့်စားတတ်တယ်။ ကိုယ့်တာဝန်ကို မသိတတ်ဘူး။ တစ်ယောက်ယောက်က တွန်းအားပေးမှပဲ အားစိုက်လုပ်တယ်။ အစ်မက ဘုရားအတွက် ကိုယ့်ကိုယ်ကိုယ်တကယ်အသုံးခံနေတာမဟုတ်ဘူး။ အစ်မရဲ့ အပြုအမူကို အခြေခံပြီး အစ်မကို ထုတ်လိုက်ပြီ။ ဒါပေမဲ့ ဆန္ဒရှိရင်တော့ ဒီဇိုင်းအလုပ်ကို အစ်မ အချိန်ပိုင်းလုပ်လို့ရတယ်။ နောက်ကျရင် အစ်မက နောင်တရတဲ့ပုံစံတွေ တကယ်ပြရင် အစ်မကို ပြန်ခေါ်မယ်” တဲ့။ ခေါင်းဆောင်က ကျွန်မကို ဖော်ထုတ်လိုက်တော့ ကျွန်မ ဆွံ့အသွားတယ်။ ဒါက တကယ်ပဲ ကျွန်မတာဝန်မှာ ကျွန်မလုပ်နေတဲ့ပုံစံပဲ။ ဒါပေမဲ့ အဲဒီအခြေအနေက ကျွန်မအတွက် အရမ်းကို ရုတ်တရက်ကြီးဖြစ်သွားသလို ခံစားရတယ်။ ဒီ လက်တွေ့အရှိတရားကို ချက်ချင်းလက်မခံနိုင်ဘူး။ ကျွန်မကြောင့် အလုပ်နှောင့်နှေးသွားပြီး တကယ့်ထိခိုက်မှုဖြစ်သွားတာကို ကျွန်မ အသိအမှတ်ပြုခဲ့ပါတယ်။ ကျွန်မ တော်တော်စိတ်ဆင်းရဲပြီး နောင်တတွေ၊ ကိုယ့်ကိုယ်ကိုယ် အပြစ်တင်တာတွေနဲ့ပဲ ပြည့်နေခဲ့တယ်။ ဘုရားရဲ့ ဖြောင့်မတ်တဲ့ စိတ်သဘောထားက လူသားရဲ့ ပုန်ကန်ပြစ်မှားမှုကို လုံးဝသည်းမခံဘူးဆိုတာ ခံစားရတယ်။ ဘုရားသခင်က လူတစ်ယောက်ကို ကြည့်တဲ့အခါမှာ သူက ဘယ်လိုကောင်းကောင်းပြုမူတဲ့ပုံစံရှိတယ်၊ ဘယ်လိုအလုပ်ရှုပ်တဲ့ပုံစံရှိတယ်ဆိုတာကို မကြည့်ပါဘူး။ သမ္မာတရားနဲ့ သူ့တာဝန်အပေါ် သူ့ရဲ့သဘောထားကို ကြည့်တာပါ။ ဒါပေမဲ့ ကျွန်မက ကိုယ့်တာဝန်အပေါ် တော်တော်ပေါ့လျော့တဲ့သဘောထားရှိတယ်။ ဖြစ်သလိုလုပ်တယ်။ အချိန်ဆွဲတယ်။ သူများတွေက ကျွန်မကို အမြဲတမ်း တွန်းနေရတယ်။ ကျွန်မက ကိုင်တွယ်ဖြေရှင်းခံရပြီးတဲ့နောက်မှာ မပြောင်းလဲခဲ့ဘူး။ ဟိုးအရင်ကတည်းက ဘုရားက ကျွန်မကို ရွံရှာခဲ့တယ်။ အထုတ်ခံရတာက ဘုရားရဲ့ ပြစ်တင်ဆုံးမမှုနဲ့ ပဲ့ပြင်ဆုံးမှုပါ။ ကျွန်မ ကိုယ့်ကိုယ်ကိုယ်ပဲ အပြစ်တင်မိတယ်။ ကိုယ်စိုက်တဲ့အတိုင်း ရိတ်နေရတာပဲ။ ကျွန်မရဲ့ အရင်က ပြစ်မှားမှုတွေကို ဖာထေးဖို့အတွက် နာခံပြီး ကိုယ့်ကိုယ်ကိုယ် တကယ်ပြန်သုံးသပ်ပြီး နောင်တရဖို့ အသင့်ဖြစ်နေခဲ့တယ်။ ဒါပေမဲ့ ကျွန်မ နားမလည်တာတစ်ခုက အစတော့ ကျွန်မက ကောင်းကောင်းလုပ်ချင်တယ်၊ ဒါဆို ဘာကြောင့် ကျွန်မတာဝန်ကို ဒီလိုပုံစံလုပ်မိသွားရတာလဲ။ အကြောင်းရင်းက ဘာလဲ။ ကျွန်မ ခေါင်းရှုပ်နေရင်းနဲ့ ဘုရားကို ဆုတောင်းတယ်။ ကျွန်မပြဿနာကို နားလည်အောင် ဉာဏ်အလင်းဖွင့်ပြဖို့ ဆုတောင်းပါတယ်။

နောက်တော့ ကျွန်မ ဘုရားဝတ်ပြုနေတုန်းမှာ ဒီဘုရားနှုတ်ကပတ်တော်အပိုဒ်ကို ဖတ်ပါတယ်။ “အမှန်တကယ်တွင် သင်၏ တာဝန်ကို ကျေပွန်စွာ၊ တာဝန်သိတတ်စွာ ထမ်းဆောင်လျှင် သင်၏ အတွေ့အကြုံများကိုပြောပြီး ဘုရားသခင်အတွက် သက်သေခံနိုင်ဖို့ ငါးနှစ်၊ သို့မဟုတ် ခြောက်နှစ်ပင်ကြာမည် မဟုတ်ဘဲအမျိုးမျိုးသော အသင်းတော် အလုပ်များသည် အလွန်ကောင်းသော ရလဒ်များရရှိသည့်အဖြစ်သို့ ဆောင်ရွက်ခြင်းခံရလိမ့်မည်။ သို့သော် သင်တို့သည် ဘုရားသခင်၏ အလိုတော်ကို သတိရှိဖို့ မလိုလားသကဲ့သို့ သမ္မာတရားဆီသို့လည်း မကြိုးပမ်းပေ။ မည်သို့ပြုလုပ်ရမည်ကို သင်တို့မသိသည့် အရာအချို့ရှိသည်။ ထို့ကြောင့် ညွှန်ကြားချက်အတိအကျကို သင်တို့ကို ငါပေးသည်။ သင်တို့က စဉ်းစားရန်မလိုပေ။ နားထောင်ပြီး ထိုအရာနှင့်ပတ်သက်၍ ဆက်လက် လုပ်ဆောင်ရန်သာ လိုသည်။ ယင်းမှာ သင်ခံယူရမည့် အနည်းငယ်သော တာဝန်သာဖြစ်သည်။ သို့သော် ယင်းသည်ပင်လျှင် သင်တို့ မလုပ်နိုင်ပေ။ သင်တို့၏ သစ္စာစောင့်သိမှုသည် မည်သည့်နေရာတွင်ရှိသနည်း။ မည်သည့်နေရာတွင်မျှ မတွေ့ရပေ။ သင်တို့လုပ်သမျှမှာ ကြား၍ကောင်းသောအရာများကို ပြောခြင်းသာဖြစ်သည်။ သင်၏ စိတ်နှလုံးတွင် မည်သည့်အရာကို လုပ်သင့်သည်ကို သိသည်။ သို့သော် သင်သည် သမ္မာတရားကို လက်တွေ့မလုပ်ဆောင်ခြင်းသာ ဖြစ်သည်။ ဤသည်မှာ ဘုရားသခင်ကို ဆန့်ကျင်ပုန်ကန်ခြင်းဖြစ်သည်။ အခြေခံအရင်းအမြစ်တွင် ယင်းသည် သမ္မာတရားကို ချစ်ခြင်းကင်းမဲ့ခြင်းဖြစ်သည်။ သမ္မာတရားနှင့်အညီ မည်သို့ဆောင်ရွက်ရမည်ကို သင်တို့၏ စိတ်နှလုံးထဲတွင် အပြည့်အဝကောင်းစွာ သိသည်။ လက်တွေ့မလုပ်ဆောင်ခြင်းသာဖြစ်သည်။ ဤသည်မှာ အရေးကြီးသော ပြဿနာတစ်ခုဖြစ်သည်။ သင်သည် သမ္မာတရားကို လက်တွေ့လုပ်ဆောင်ခြင်းမရှိဘဲ ယင်းကို စိုက်ကြည့်နေခြင်း ဖြစ်သည်။ သင်သည် ဘုရားသခင်ကို နာခံသူ လုံးဝ မဟုတ်ပေ။ ဘုရားအိမ်တော်တွင် တာဝန်တစ်ခုထမ်းဆောင်ရန် သင် အနည်းဆုံးလုပ်ဆောင်ရမည့်အရာမှာ သမ္မာတရားကို ရှာဖွေကာ လက်တွေ့လုပ်ဆောင်ပြီး စည်းမျဉ်းများနှင့်အညီ ဆောင်ရွက်ရန်ဖြစ်သည်။ သင်၏ တာဝန်ကို ထမ်းဆောင်ရာတွင် သမ္မာတရားကို လက်တွေ့မလုပ်ဆောင်နိုင်လျှင် သမ္မာတရားကို မည်သည့်နေရာတွင် သင် လုပ်ဆောင်နိုင်သနည်း။ ပြီးလျှင် မည်သည့်သမ္မာတရားကိုမျှ သင် လက်တွေ့မလုပ်ဆောင်လျှင် သင်က မယုံကြည်သူတစ်ယောက် ဖြစ်သည်။ သင်သည် သမ္မာတရားကို လက်တွေ့လုပ်ဆောင်ဖို့ မဆိုထားနှင့်။ သမ္မာတရားကို လက်မခံဘဲ ဘုရားအိမ်တော်တွင် ကြုံရာကျပန်းသာပြုလုပ်နေလျှင် သင်၏ ရည်ရွယ်ချက်သည် အမှန်တကယ်တွင် အဘယ်နည်း။ သင်သည် ဘုရားသခင်၏ အိမ်တော်ကို သင်အငြိမ်းစားယူသည့်အိမ်၊ သို့မဟုတ် အလှူဂေဟာတစ်ခုအဖြစ် ပြုလုပ်လိုသလော။ ဤသို့ဆိုလျှင် သင်သည် မှားယွင်းနေပြီဖြစ်သည်။ ဘုရားသခင်၏ အိမ်တော်သည် ကပ်ပါးရပ်ပါးများကို၊ အပျင်းခိုသူများကို မစောင့်ရှောက်ပေ။ ညံ့ဖျင်းသော လူ့သဘာဝရှိသူ၊ မိမိတို့၏ တာဝန်ကို ဝမ်းမြောက်စွာ မထမ်းဆောင်သူ၊ တာဝန်ထမ်းဆောင်ရန် မသင့်တော်သူမည်သူမဆို အားလုံး ဖယ်ရှားခံရမည်။ သမ္မာတရားကို လက်မခံသည့် မယုံကြည်သူအားလုံး ထုတ်ပယ်ခြင်းခံရမည်။ လူအချို့သည် သမ္မာတရားကို နားလည်သော်လည်း ၎င်းတို့၏ တာဝန်များကို ထမ်းဆောင်ရာတွင် ယင်းကို လက်တွေ့မလုပ်ဆောင်ပေ။ ပြဿနာတစ်ခုကို မြင်သောအခါ မဖြေရှင်းသကဲ့သို့၊ တစ်စုံတစ်ခုသည် ၎င်းတို့၏ တာဝန်ဖြစ်သည်ကို သိသောအခါတွင်လည်း အစွမ်းကုန်မလုပ်ဆောင်ပေ။ သင်စွမ်းဆောင်နိုင်သော တာဝန်များကိုပင် မဆောင်ရွက်လျှင် သင်၏ တာဝန်ကိုထမ်းဆောင်ခြင်းတွင် မည်သည့်တန်ဖိုး၊ သို့မဟုတ် မည်သည့်သက်ရောက်မှု ရှိနိုင်သနည်း။ ဤနည်းဖြင့် ဘုရားသခင်ကို ယုံကြည်ခြင်းသည် အဓိပ္ပာယ်ရှိသလော။ သမ္မာတရားကို နားလည်သော်လည်း လက်တွေ့မလုပ်ဆောင်နိုင်သော၊ ခံယူသင့်သော အခက်အခဲများကို မခံနိုင်သောသူ၊ ထိုသို့သောသူသည် တာဝန်ထမ်းဆောင်ရန် မသင့်တော်ပေ။ တာဝန်ထမ်းဆောင်သောသူအချို့သည် အမှန်တကယ်ပင် အစာစားရန်အတွက်သာ တာဝန်ထမ်းဆောင်ကြသည်။ ၎င်းတို့သည် သူတောင်းစားများဖြစ်သည်။ ၎င်းတို့သည် ဘုရားသခင်၏ အိမ်တော်တွင် အလုပ်အနည်းငယ်လုပ်လျှင် နေစရာ၊ စားစရာ စားရိတ်ငြိမ်းလိမ့်မည်၊ အလုပ်ရှာရန်မလိုအပ်ဘဲ ထောက်ပံ့ခံရလိမ့်မည်ဟု ထင်ကြသည်။ ဤသို့သော အပေးအယူမျိုးရှိသလော။ ဘုရားအိမ်တော်သည် ငပျင်းများကို မပံ့ပိုးပေ။ သမ္မာတရားကို အနည်းငယ်မျှပင် လက်တွေ့မလုပ်ဆောင်သော၊ မိမိတို့၏ တာဝန်ထမ်းဆောင်ရာတွင် အစဉ်သဖြင့် ပေါ့ဆပြီး ဝတ်ကျေတမ်းကျေပြုသောမည်သူမဆိုက ဘုရားသခင်ကို ယုံကြည်သည်ဟု ဆိုလျှင် ဘုရားသခင်က ၎င်းတို့အား အသိအမှတ်ပြုမည်လော။ ဤသို့သောသူအားလုံးသည် မယုံကြည်သူများဖြစ်ပြီး ဘုရားသခင်မြင်သည့်အတိုင်း မကောင်းမှုပြုသူများဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏တာဝန်ကို ကောင်းစွာထမ်းဆောင်ဖို့ရာ အကြင်သူသည် အသိစိတ်နှင့် ဆင်ခြင်တုံတရားတို့ အနည်းဆုံး ပိုင်ဆိုင်ရမည်) ဘုရားနှုတ်ကပတ်တော်ကို သေချာစဉ်းစားကြည့်ရင်းနဲ့ သူက ကျွန်မရှေ့တည့်တည့်မှာ ကျွန်မကို ဖွင့်ပြနေသလို ခံစားရတယ်။ ကျွန်မတာဝန်ကို ကျွန်မလုပ်တဲ့ပုံစံကို သူက အတိအကျ ဖော်ပြတယ်။ ဖြစ်ခဲ့တာတွေကို တစ်ခုပြီးတစ်ခု ပြန်စဉ်းစားကြည့်တယ်။ ကြီးကြပ်ရေးမှူးက အလုပ်ကို သိပ်ပြီးလိုက်မစစ်တာကို ကျွန်မ သတိထားမိတော့ ဒါကို အခွင့်ကောင်းယူပြီး မရိုးမသားလုပ်တယ်။ ကောက်ကျစ်တယ်။ ကျွန်မက ငြိမ်နေတဲ့ပုံစံမရှိပေမဲ့ အလုပ်တွေသိပ်မပြီးဘူး။ အားလပ်ချိန်မှာ ကျွန်မက ကိုယ့်တာဝန်မှာ ဘာပြဿနာတွေရှိတဲ့အကြောင်း၊ ကျွန်မရဲ့ အသက်ဝင်ရောက်မှုအကြောင်းတွေကို မစဉ်းစားဘူး။ သိချင်စိတ်နဲ့ သတင်းတွေပဲ ကြည့်နေတယ်။ ကျွန်မစိတ်နှလုံးထဲမှာ မှန်ကန်တာ ဘာမှမရှိဘူး။ ကျွန်မက အလုပ်တိုးတက်မှုကို နှောင့်နှေးအောင်လုပ်နေတာကို လုံးဝ သတိမထားမိဘူး။ ကြီးကြပ်ရေးမှူးက ပြုပြင်တာ၊ ကိုင်တွယ်ဖြေရှင်းတာကို ခံရပြီးတဲ့နောက်မှာ ကျွန်မရဲ့ အလုပ်ထိရောက်မှုက နည်းနည်းတိုးတက်သွားတယ်။ ဒါပေမဲ့ ကျွန်မက အထုတ်မခံရဖို့အတွက်နဲ့ပဲ အားစိုက်ဖို့ ကိုယ့်ကိုယ်ကိုယ် တွန်းအားပေးနေတာပါ။ ကျွန်မက သူကြီးကြပ်ကွပ်ကဲတာကို အတိုက်အခံဖြစ်ပြီး မကျေနပ်ဘူး။ ကိုယ့်တာဝန်ကို လုပ်ရတာကိုတောင် စိတ်ရှုပ်လာတယ်။ ဒါက ကျေးဇူးအတင်မခံရတဲ့၊ ခက်တဲ့အလုပ်တစ်ခုလို ခံစားမိခဲ့တယ်။ ကျွန်မနဲ့အတူလုပ်တဲ့ အစ်မတစ်ယောက်က ဖြစ်သလိုလုပ်နေပြီး အလုပ်က နှောင့်နှေးနေတာကို သိပေမဲ့ ကျွန်မက မျက်ကွယ်ပြုတယ်။ ကျွန်မကကိုယ့်တာဝန်အပေါ်မှာ ဘာရိုးသားမှုမှမရှိတာကို သဘောပေါက်ခဲ့ပါတယ်။ ကျွန်မက သမ္မာတရားကို လုံးဝ လက်တွေ့မလုပ်ဘူး။ ဘုရားအလိုတော်ကို ထည့်မစဉ်းစားဘူး။ ကိုယ်ခန္ဓာသက်သောင့်သက်သာဖြစ်ဖို့ပဲ ဂရုစိုက်ခဲ့တယ်။ ကျွန်မက အသင်းတော်ဆီကနေ အလကားစားရဖို့ ကြည့်နေတဲ့ ကပ်ပါးကောင်တစ်ကောင်ပါပဲ။ ကျွန်မက အသိစိတ်၊ ဆင်ခြင်တုံတရားမရှိပါဘူး။ ဗိုက်ဝအောင်စားပြီး ကောင်းချီးတွေရဖို့ပဲ ဂရုစိုက်တဲ့ အဲဒီမယုံကြည်သူတွေနဲ့ ကျွန်မအပြုအမူက ဘာမှမကွာဘူး။ တာဝန်ကို ကျွန်မ ဒီလိုပုံစံနဲ့လုပ်နေတာက ကျွန်မက အလုပ်ကို နားမလည်လို့၊ သင့်တော်တဲ့ ကျွမ်းကျင်မှုမရှိလို့ မဟုတ်ပါဘူး။ ကျွန်မက လူ့သဘာဝကင်းမဲ့ပြီး သမ္မာတရားကို မလိုက်စားတာကြောင့်ပါ။ ပြီးတော့ ဇာတိပကတိ သက်သာတာကို တပ်မက်လို့ပါ။ ကျွန်မက အသင်းတော်မှာ တာဝန်ထမ်းဆောင်ဖို့ လုံးဝ မထိုက်တန်ပါဘူး။

ကျွန်မ ကိုယ့်ကိုယ်ကိုယ်သုံးသပ်ရင်းနဲ့ ဘုရားနှုတ်ကပတ်တော်တချို့ကို ဖတ်တယ်။ “ဘုရားသခင်ရွေးချယ်ထားသောလူအားလုံးသည် ယခုအခါတွင် ၎င်းတို့၏ တာဝန်များကို လက်တွေ့လုပ်ဆောင်နေကြသည်။ ဘုရားသခင်သည် လူအုပ်စုတစ်စုကို စုံလင်စေပြီး အခြားအုပ်စုကို ထုတ်ပယ်ရန်အတွက် လူတို့၏ တာဝန်ထမ်းဆောင်မှုကို အသုံးပြုသည်။ လူအမျိုးအစားတစ်ခုစီတိုင်းအား ထုတ်ဖော်ပြသည်မှာ တာဝန်ထမ်းဆောင်မှုဖြစ်ပြီး လှည့်စားသူ၊ မယုံကြည်သူနှင့် မကောင်းသောသူအမျိုးအစား တစ်မျိုးချင်းစီသည် ၎င်းတို့၏တာဝန်ကို ထမ်းဆောင်ရာတွင် ထုတ်ဖော်ခံရပြီး ထုတ်ပယ်ခံရသည်။ မိမိတို့၏ တာဝန်ကို သစ္စာရှိစွာထမ်းဆောင်သောသူတို့သည် ရိုးသားသူများ ဖြစ်ကြသည်။ အစဉ်သဖြင့် ပေါ့ဆပြီး ဝတ်ကျေတမ်းကျေပြုသူများသည် လှည့်စားတတ်ပြီး ပါးနပ်သောသူများဖြစ်ကြသည်။ ၎င်းတို့သည် မယုံကြည်သူများဖြစ်ကြသည်။ မိမိတို့၏တာဝန်များကို ထမ်းဆောင်ရာတွင် အနှောင့်အယှက်နှင့်၊ အဖျက်အဆီးများ ဖြစ်စေသောသူများသည် ဆိုးယုတ်သောသူများဖြစ်ပြီး ၎င်းတို့သည် အန္တိခရစ်များ ဖြစ်ကြသည်။...လူအားလုံးတို့သည် သူတို့၏ တာဝန်ကိုထမ်းဆောင်ရာတွင် ထုတ်ဖော်ခြင်းခံရသည်။ လူတစ်ယောက်ကို တာဝန်တစ်ခုသာ ချပေးလော့။ မကြာခင်တွင် ထိုသူသည် ရိုးသားသူ၊ သို့မဟုတ် လှည့်စားသူဖြစ်မဖြစ်၊ သမ္မာတရားကို ချစ်သောသူဖြစ်မဖြစ်ကို ထုတ်ဖော်ပြခြင်းခံရလိမ့်မည်။ သမ္မာတရားကို ချစ်သောသူတို့သည် တာဝန်များကို ရိုးသားစစ်မှန်စွာ ထမ်းဆောင်နိုင်ပြီး ဘုရားအိမ်တော်၏ အလုပ်ကို ထိန်းသိမ်းနိုင်သည်။ သမ္မာတရားကို မချစ်သောသူတို့သည် ဘုရားအိမ်တော်၏အလုပ်ကို အနည်းငယ်မျှပင် မထိန်းသိမ်းကြပေ။ ၎င်းတို့သည် မိမိတို့တာဝန်များကို ထမ်းဆောင်ရာတွင် တာဝန်မသိတတ်ကြပေ။ ဤသည်မှာ မြင်ရန်မျက်လုံးရှိသူတို့အဖို့ မြင်သာပေသည်။ မိမိတို့၏ တာဝန်ကို ညံ့ဖျင်းစွာ ထမ်းဆောင်သောသူ မည်သူမဆိုသည် သမ္မာတရားကို ချစ်သူ၊ သို့မဟုတ် ရိုးသားသူမဟုတ်ပေ။ ၎င်းတို့အားလုံးသည် ထုတ်ဖော်ခံရပြီး စွန့်ပစ််ခြင်းခံရမည့် ပစ်မှတ်များဖြစ်သည်။ လူတို့သည် မိမိတို့တာဝန်ကို ကောင်းစွာထမ်းဆောင်ရန် တာဝန်သိစိတ်နှင့် ဝန်ထုပ်ဝန်ပိုး ထမ်းရွက်လိုစိတ်ရှိရမည်။ ဤနည်းအားဖြင့် အလုပ်သည် ကောင်းမွန်စွာ ပြီးမြောက်မည်မှာ သံသယရှိစရာမလိုပေ။ မဖြစ်သင့်သည့်တိုင်၊ လူတစ်ယောက်သည် တာဝန်သိစိတ်၊ သို့မဟုတ် ဝန်ထုပ်ဝန်ပိုးထမ်းရွက်လိုစိတ်မရှိ ဖြစ်လျှင်၊ အရာရာကို လုပ်ဆောင်ရန်အတွက် လှုံ့ဆော်နေရလျှင်၊ အစဉ်သဖြင့် အလျင်လိုနေပြီး ဝတ်ကျေတမ်းကျေပြုလျှင်၊ ပြဿနာများပေါ်ပေါက်သောအခါ အပြစ်ကို လွှဲချရန် ကြိုးစားကာ ပြဿနာများကို ကြာရှည်စေပြီး မပြေလည်ဘဲရှိနေလျှင် အလုပ်ကို ကောင်းစွာပြီးမြောက်နိုင်ဦးမည်လော။ ဤသို့သော တာဝန်ထမ်းဆောင်မှုသည် ထိရောက်မှုရှိနိုင်သလော။ ၎င်းတို့သည် ၎င်းတို့အတွက် စီစဉ်ပေးသော မည်သည့်အလုပ်ကိုမျှ လုပ်ဆောင်လိုမည် မဟုတ်ပေ။ အလုပ်တွင် အကူအညီလိုအပ်နေသော အခြားလူများအား ၎င်းတို့မြင်သည့်အခါ အရေးစိုက်မည်မဟုတ်ပေ။ အမိန့်ပေးသည့်အခါမှသာ၊ မဖြစ်မနေ လုပ်ဆောင်ရမည့်အချိန်ရောက်ပြီး ရွေးချယ်စရာမရှိတော့သည့်အခါမှသာ ၎င်းတို့က အနည်းငယ် လုပ်ဆောင်ကြလိမ့်မည်။ ဤသည်မှာ ၎င်းတို့သည် မိမိတို့၏တာဝန်ကို ထမ်းဆောင်နေခြင်းဖြစ်မည် မဟုတ်ပေ။ ငှားရမ်းထားသော အလုပ်သမားဖြစ်လိမ့်မည်။ ငှားရမ်းထားသော အလုပ်သမားသည် တစ်ရက်စာ လုပ်ခအတွက် တစ်ရက်စာ၊ တစ်နာရီလုပ်ခအတွက် တစ်နာရီစာ လုပ်ကိုင်ရင်း အလုပ်ရှင်တစ်ယောက်အတွက် အလုပ်လုပ်သည်။ ၎င်းတို့သည် လုပ်ခရရှိရန် စောင့်မျှော်လျက်ရှိသည်။ ၎င်းတို့သည် သူဌေးက မမြင်သည့် မည်သည့်အလုပ်ကိုမဆို လုပ်ရန် ကြောက်ရွံ့ကြသည်။ ၎င်းတို့သည် ၎င်းတို့လုပ်ဆောင်သည့် မည်သည့်အရာမဆိုအတွက် ဆုချီးမြှင့်ခြင်းမခံရမည်ကို ကြောက်ရွံ့ကြသည်။ ၎င်းတို့သည် အယောင်ပြအတွက်သာ အစဉ် အလုပ်လုပ်ကြသည်။ ဤသည်မှာ ၎င်းတို့သည် သစ္စာမရှိဟု ဆိုလိုသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားခြင်းအားဖြင့်သာ စစ်မှန်သော လူသားအဖြစ် အသက်ရှင်နိုင်သည်) “ဘုရားသခင်ကို ယုံကြည်ခြင်းသည် အသက်တာတွင် မှန်ကန်သောလမ်းကြောင်းကို လျှောက်ခြင်းဖြစ်ပြီး သမ္မာတရားကို လိုက်စားရမည်။ ဤသည်မှာ ဝိညာဉ်၏၊ အသက်၏ အရေးကိစ္စဖြစ်ပြီး မယုံကြည်သူများ၏ ကြွယ်ဝချမ်းသာမှုနှင့် ဂုဏ်ကျက်သရေတို့နောက်လိုက်ခြင်း၊ မိမိအတွက် ထာဝရအမည်တွင်ရန် ကြိုးစားခြင်းတို့နှင့် ကွာခြားသည်။ ဤသည်တို့မှာ မတူညီသောလမ်းများဖြစ်သည်။ မယုံကြည်သူများသည် ၎င်းတို့၏ အလုပ်အကိုင်များတွင် အလုပ်ကို မည်သို့နည်းနည်းလုပ်ပြီး ပိုက်ဆံများများရအောင် လုပ်နိုင်မည်ဆိုသည်ကိုလည်းကောင်း၊ ဝင်ငွေပိုရရှိရန် ၎င်းတို့ အသုံးချနိုင်သည့် မယုံကြည်ရသော လှည့်ကွက်များကိုလည်းကောင်း စဉ်းစားကြသည်။ မည်သို့ချမ်းသာအောင်လုပ်ပြီး ၎င်းတို့မိသားစုကို ကြွယ်ဝအောင်လုပ်ရမည်ကို တစ်နေကုန် စဉ်းစားကြသည်။ ၎င်းတို့၏ ပန်းတိုင်ကို ရရှိရန်အတွက် မသမာသောနည်းများကိုပင် ထုတ်သုံးကြသည်။ ဤသည်မှာ မကောင်းမှုလမ်းကြောင်းဖြစ်သည်။ စာတန်၏ လမ်းကြောင်းဖြစ်သည်။ မယုံကြည်သူများလျှောက်သည့် လမ်းကြောင်းဖြစ်သည်။ ဘုရားသခင်ကို ယုံကြည်သူများလျှောက်သည့်လမ်းကြောင်းသည် သမ္မာတရားကို လိုက်စားပြီး အသက်ကိုရရှိသည့် လမ်းကြောင်းဖြစ်သည်။ ဘုရားသခင်နောက်လိုက်ပြီး သမ္မာတရားကို ရရှိသည့်လမ်းကြောင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားခြင်းအားဖြင့်သာ စစ်မှန်သော လူသားအဖြစ် အသက်ရှင်နိုင်သည်) မယုံကြည်သူတွေ အလုပ်လုပ်တာက အပေးအယူတစ်ခုပဲ။ ပိုက်ဆံရဖို့အတွက်၊ ကိုယ့်အကျိုးစီးပွားအတွက်ပဲဆိုတာ ဘုရားနှုတ်ကပတ်တော်ကနေ ကျွန်မ တွေ့ခဲ့ပါတယ်။ သူတို့က ဘာမှမလုပ်ဘဲနဲ့တောင် ပိုက်ဆံရချင်တာ။ တစ်ယောက်ယောက်က သူတို့အလုပ်ကို စစ်ရင် သူတို့က ဟန်လုပ်ပြီး အလုပ်နည်းနည်းလုပ်တယ်။ ဒါပေမဲ့ ဘယ်သူကမှ ကြည့်မနေတဲ့အချိန်မှာ သူတို့က စိတ်မချရဘူး။ လှည့်စားတတ်တယ်။ သူတို့အလုပ်က ဘယ်အခြေအနေမှာပဲ ရောက်နေပါစေ စိတ်မပူကြဘူး။ ပိုက်ဆံပဲ လိုချင်ကြတာ။ ကျွန်မကလည်း လုံးဝ ဒီလိုပဲဆိုတာ သဘောပေါက်သွားတယ်။ ကျွန်မတာဝန်မှာ ဖိအား၊ အခက်အခဲတစ်ခုမှမရှိတဲ့အခါမှာ၊ ဒုက္ခမခံရတဲ့အခါ၊ အဖိုးအခမပေးဆပ်ရတဲ့အခါမှာ ဒီတာဝန်က တကယ်ကို မဆိုးဘူးပဲလို့ ခံစားမိတယ်။ ကျွန်မက ဒီအတိုင်းထိုင်မနေသရွေ့၊ အလုပ်တချို့ပြီးနိုင်သရွေ့ အထုတ်မခံရဘူး၊ အသင်းတော်မှာ နေဖို့ အရည်အချင်းပြည့်မီမယ်၊ နောက်ဆုံးမှာ ကယ်တင်ခြင်းခံရမယ်လို့ တွေးတယ်။ တစ်ချက်ခုတ်၊ နှစ်ချက်ပြတ်ပေါ့။ ကျွန်မက တော်တော် ပျင်းရိနေတဲ့ပုံစံမရှိဘူး။ သူများတွေက ဘာပြဿနာမှမမြင်ကြဘူး။ ဒါပေမဲ့ ကျွန်မက အားကုန်မလုပ်ဘူး။ အလုပ်နည်းနည်းနဲ့ပဲ ကျေနပ်ရောင့်ရဲနေတာ။ ကျန်တဲ့အချိန်တွေမှာ ကျွန်မက အရေးမပါတဲ့ အချက်အလက်တချို့ကို ကြည့်တယ်။ ဆန်းသစ်တဲ့ဟာတချို့ကို ရှာဖို့ အရေးမကြီးတာတွေကို စစ်ကြည့်နေတယ်။ အမြဲတမ်း အချိန်ဖြုန်းနေတာပါ။ ဒါက မယုံကြည်သူတစ်ယောက်က သူဌေးတစ်ယောက်အတွက် အလုပ်လုပ်နေတာနဲ့ ဘာမှမကွာဘူး။ အလုပ်က နှောင့်နှေးနေတော့ ကျွန်မက အရေးမကြီးသလို နေပြီး အရေးတကြီးဖြစ်တဲ့စိတ် တစ်ခုမှမရှိခဲ့ဘူး။ ကိုင်တွယ်ဖြေရှင်းခံရပြီး ဖော်ထုတ်ခံရတော့ ကျွန်မက သိက္ခာနည်းနည်းဆည်ပြီး အထုတ်မခံရဖို့အတွက် နည်းနည်းပိုအားစိုက်လိုက်တယ်။ ဒါပေမဲ့ စံသတ်မှတ်ချက်တွေ ထုတ်လိုက်တာနဲ့ ကျွန်မက အတိုက်အခံဖြစ်ပြီး စောဒကတက်တယ်။ ပိုလွယ်ပြီး ပိုသက်သာတဲ့တာဝန်တစ်ခုကို ပြောင်းချင်တယ်။ ကျွန်မက တာဝန်ထမ်းဆောင်နေတဲ့ပုံစံရှိပေမဲ့ ကြီးကြပ်ရေးမှူးမြင်ဖို့အတွက် တာဝန်ကို ပြီးအောင်လုပ်နေတာသက်သက်ပဲ။ ကိုယ့်တာဝန်အပေါ်၊ ဘုရားအပေါ်မှာ ရိုးသားမှုမရှိဘူး။ ကောင်းကင်နိုင်ငံတော်ရဲ့ ကောင်းချီးနဲ့ လဲလှယ်ဖို့အတွက် သေးငယ်တဲ့ အဖိုးအခကိုပဲ ကျွန်မက ပေးဆပ်ချင်တယ်။ ဒါက ဘုရားသခင်နဲ့ အပေးအယူတစ်ခုလုပ်ဖို့ ကြိုးစားနေတာပဲ။ တာဝန်ထမ်းဆောင်တဲ့ ဒီနှစ်တွေအားလုံးပြီးတဲ့နောက်မှာ ကျွန်မက စိတ်မချရတဲ့၊ ကောက်ကျစ်တဲ့သူအဖြစ် ဖော်ထုတ်ခံရမယ်လို့ လုံးဝ စိတ်မကူးမိခဲ့ဘူး။ ဘုရားသခင်က ကျွန်မကို ပေးခဲ့တာတွေနဲ့ ဘုရားနှုတ်ကပတ်တော်ရဲ့ အာဟာရကို ကျွန်မ ခံစားခဲ့တယ်။ ဒါပေမဲ့ ကျွန်မက ကိုယ့်တာဝန်မှာ သက်သာလွယ်ကူတာကိုပဲ ရှာတယ်။ ဒုက္ခမရောက်စေတဲ့ဟာမှန်သမျှကို လုပ်တယ်။ အသင်းတော်အလုပ်နဲ့ ဘုရားရဲ့ အရေးတကြီးဖြစ်တဲ့ အလိုတော်ကို လုံးဝ ထည့်မစဉ်းစားဘူး။ ကျွန်မက ဘုရားအပေါ်ကြောက်ရွံ့ခြင်းမရှိပါဘူး။ ဒါက ဘယ်လိုလုပ်ပြီး တာဝန်ထမ်းဆောင်တာဖြစ်မှာလဲ။ ကျွန်မက အသင်းတော်အလုပ်ကို နှောင့်နှေးအောင်လုပ်တယ်ဆိုတာ ရှင်းပါတယ်။ ကျွန်မက အသင်းတော်ကနေ အလကားရယူနေတဲ့ အခွင့်အရေးသမားတစ်ယောက်ဖြစ်ခဲ့တယ်။ ကျွန်မ ပြန်သုံးသပ်ရင်းနဲ့ သဘောပေါက်သွားတယ်။ ကျွန်မ အရမ်းတစ်ကိုယ်ကောင်းဆန်နေတာက “မိမိကိုယ်သာ ကိုးကွယ်ရာဖြစ်၏”၊ “အရာရှိတစ်ဉီး ဖြစ်လာခြင်းမှာ အစားကောင်းနှင့် ဝတ်ကောင်းစားလှများအတွက် ဖြစ်သည်”၊ “ဘဝသည် တိုတောင်း၏။ ဘဝတွင် ပျော်နိုင်တုန်းပျော်ပါ” ဆိုတာမျိုး ဆိုးယုတ်တဲ့ အတွေးအခေါ်တွေကို ကိုင်စွဲနေတာကြောင့်ပဲ။ ဒါတွေက ကျွန်မရဲ့ တကယ့်ဘဝဖြစ်လာတယ်။ ဒါတွေနဲ့ အသက်ရှင်နေရင်းနဲ့ ကျွန်မက ကိုယ့်လုပ်ရပ်တွေမှာ ကိုယ့်ရဲ့ဇာတိပကတိအတွက်ပဲ ထည့်စဉ်းစားတယ်။ ကျွန်မတို့ဘဝမှာ ကိုယ့်ကိုယ်ကိုယ် ကြင်နာရမယ်၊ ကိုယ့်ကိုယ်ကို ပင်ပန်းအောင်လုပ်ပြီး အလုပ်အရမ်းလုပ်တာက မတန်ဘူးလို့ ခံစားမိခဲ့တယ်။ လွတ်လပ်ပြီး လွယ်ကူတာက အရမ်းကောင်းတယ်။ စိတ်ပူပြီး ပင်ပန်းတာက ဆုံးရှုံးရတဲ့ အခြေအနေတစ်ခုပဲ။ ကျွန်မက ကိုယ့်တာဝန်မှာ အဲဒီသဘောထား အမြဲတမ်းရှိတယ်။ ဝတ်ကျေတန်းကျေလုပ်ပြီး နှေးကွေးတယ်။ ဒါကြောင့်နောက်ဆုံးကျတော့ အသင်းတော်အလုပ်က နှောင့်နှေးပြီး ကိုယ်ပိုင်သိက္ခာက ပျက်စိးသွားတာပဲ။ ကျွန်မက ယုံကြည်သူတစ်ယောက်ဖြစ်ပေမဲ့ ဘုရားနှုတ်ကပတ်တော်တွေကို လက်တွေ့လု့ပ်ရမယ့်အစား စာတန်ရဲ့ အတွေးမှားတွေအတိုင်း အသက်ရှင်တယ်။ ပိုပြီးတော့ တစ်ကိုယ်ကောင်းဆန်လာပြီး ကောက်ကျစ်လာတယ်။ စာရိတ္တပျက်လာတယ်။ ကျွန်မက ဂုဏ်သိက္ခာမရှိဘူး။ ယုံကြည်ဖို့ မထိုက်တန်ပါဘူး။ အလုပ်မှာ မယုံကြည်သူတစ်ယောက်အတွက်တောင်မှ ကိစ္စတွေကို ဒီလို အခွင့်အရေးယူတတ်တဲ့ စိတ်ထားနဲ့ ချဉ်းကပ်ရင် ခဏလောက်တော့ ရချင်ရနိုင်ပေမဲ့ နည်းနည်းကြာလာရင် သူများတွေက ရိပ်စားမိလာမှာပဲ။ ပြီးတော့ ကျွန်မက အသင်းတော်မှာ၊ လူတွေရဲ့ စိတ်နှလုံးကို မြင်တဲ့ ဘုရားရှေ့တည့်တည့်မှာ တာဝန်ထမ်းဆောင်နေတာပါ။ ကျွန်မက လှည့်ကွက်တွေ၊ လှည့်စားတာတွေလုပ်တယ်။ ကျွန်မကို ခဏလောက်အထိ မသိကြပေမဲ့ ဘုရားသခင်က အကုန်လုံးကို လုံးဝ ရှင်းရှင်းလင်းလင်း မြင်တယ်။ ကျွန်မက သူ့အတွက် လုံးဝ အမှန်တကယ် အသုံးမခံနေဘဲ ဖြစ်ရုံလောက်ပဲလုပ်တယ်ဆိုတာ သူမြင်တယ်။ ဒီအချိန်မှာ ကျွန်မ တွေးမိတယ်။ ကျွန်မက အလုပ်မှာ အမြဲတမ်း အိပ်ချင်ပြီး နုံးနေတာ၊ ဘုရားရဲ့ တည်ရှိမှုကို မခံစားရတာ မဆန်းဘူးပေါ့။ ဒါဟာ ကျွန်မက လူလည်ကျပြီး လှည့်စားတတ်တာကြောင့်ပဲ။ ဒါကို ဘုရားက စက်ဆုပ်ရွံရှာတယ်။ သူက ဟိုးအရင်ကတည်းက သူ့မျက်နှာကို ကျွန်မဆီကနေ ပုံးကွယ်နေပြီ။ သန့်ရှင်းသောဝိညာဉ်တော်ရဲ့အလုပ်မရှိတော့ ကျွန်မက အရမ်းထုံထိုင်းလာတယ်။ ဒါကြောင့် အလုပ်ကို ဘယ်လောက် ကောင်းကောင်းသိပါစေ၊ ဘယ်လောက် အတွေ့အကြုံရှိပါစေ ကျွန်မလုပ်တာ ကောင်းမှာမဟုတ်ဘူး။

နောက်ပိုင်းမှာ တာဝန်တစ်ခုမှာ ဝတ်ကျေတန်းကျေလုပ်တဲ့ သဘာဝကို ကျွန်မအတွက် ရှင်းလင်းပြပေးတဲ့ နောက်ထပ် ဘုရားနှုတ်ကပတ်တော်တွေကို ကျွန်မဖတ်တယ်။ ဘုရားရဲ့ စိတ်သဘောထားကို ချိုးဖောက်လို့မရနိုင်ဘူးဆိုတာကိုလည်း ကျွန်မ မြင်နိုင်ခဲ့တယ်။ ဘုရားသခင်က ပြောသည်- “ဘုရားသခင်၏ တာ၀န်ပေးစေခိုင်းချက်များကို သင် မည်သို့ ယူမှတ်သည်မှာ အလွန့်အလွန် အရေးကြီးသည်။ ဤအရာသည် အလွန်လေးနက်သော ကိစ္စရပ်တစ်ခု ဖြစ်သည်။ လူတို့အပေါ် ဘုရားသခင် အပ်နှံထားသည့်အရာကို သင် မပြည့်စုံစေနိုင်လျှင်၊ သင်သည် သူ၏ မျက်မှောက်တော်တွင် အသက်ရှင်ရန် မသင့်တော်သကဲ့သို့၊ အပြစ်ပေးခံရသင့်ပေသည်။ ဘုရားသခင် အပ်နှံသည့် မည်သည့် တာဝန်များကိုမဆို ပြည့်စုံစေသင့်သည်မှာ၊ ကောင်းကင်က ချမှတ်ထားပြီး မြေကြီးက အသိအမှတ်ပြုထားခြင်းဖြစ်သည်။ ဤသည်မှာ ၎င်းတို့၏ အထွတ်အထိပ် တာဝန်ဖြစ်ပြီး၊ ၎င်းတို့၏ တကယ့် အသက်တမျှပင် အရေးကြီးပေသည်။ ဘုရားသခင်၏ တာ၀န်ပေး စေခိုင်းချက်များကို သင် အလေးအနက်မထားလျှင်၊ သင်သည် သူ့ကို အဆိုးရွားဆုံးသော နည်းလမ်းဖြင့် သစ္စာဖောက်နေခြင်း ဖြစ်သည်၊ ဤတွင်၊ သင်သည် ယုဒထက် ပိုမိုကြေကွဲဝမ်းနည်းဖွယ်ကောင်းပြီး ကျိန်ဆဲခံရသင့်ပေသည်။ လူတို့သည် ၎င်းတို့အပေါ် ဘုရားသခင် အပ်နှံသည့်အရာကို ရှုမြင်ပုံနှင့်ပတ်သက်၍ အကုန်အစင် သိနားလည်မှုတစ်ခု ရရှိရမည်ဖြစ်ပြီး၊ အနည်းဆုံးအနေဖြင့်၊ လူသားမျိုးနွယ်ကို သူ အပ်နှံသည့် တာဝန်ပေးစေခိုင်းချက်များသည် ဘုရားသခင်ထံမှ ချီးမြှောက်ခြင်းများနှင့် အထူး မျက်နှာသာပေးခြင်းများ ဖြစ်သည်၊ ၎င်းတို့သည် ဂုဏ်ကျက်သရေအရှိဆုံးသော အရာများ ဖြစ်သည်ကို သဘောပေါက်ရမည်။ အခြားအရာအားလုံးကို စွန့်ပစ်နိုင်သည်- လူတစ်ဦးသည် မိမိ၏ အသက်ကို စွန့်လွှတ်ရမည်ဖြစ်လျှင်ပင်၊ သူသည် ဘုရားသခင်၏ တာဝန်ပေးစေခိုင်းချက်ကို ဖြည့်ဆည်းမြဲ ဖြည့်ဆည်းရမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူ့သဘာဝကို သိရှိရန် နည်းလမ်း) “တစ်ကြိမ်တွင် ငါသည် လူတစ်ယောက်ကို တစ်စုံတစ်ခုလုပ်ဆောင်ရန် အပ်နှံခဲ့သည်။ ထိုသူအား အလုပ်အကြောင်းကို ငါရှင်းပြသောအခါ သူသည် သူ၏ မှတ်စုစာအုပ်တွင် သေချာမှတ်သားသည်။ မှတ်သားရာတွင် သူသည် မည်မျှ ဂရုစိုက်သည်ကို ငါမြင်သည်။ သူသည် အလုပ်အတွက် တာဝန်ခံယူသည့်စိတ်၊ ဂရုစိုက်ပြီး တာဝန်သိတတ်သောသဘောထားကို ခံစားရသည့်ပုံစံရှိသည်။ ထိုသူအား အလုပ်ကို ပေးအပ်ပြီးသည့်နောက်တွင် အခြေအနေကို သိရရန် ငါစောင့်နေခဲ့သည်။ နှစ်ပတ်ကြာသွားပြီးသည့်တိုင် အကြောင်းမပြန်သေးပေ။ ထို့ကြောင့် ငါသည် ထိုသူအား မိမိဘာသာ လိုက်ရှာပြီး သူ့အား ငါပေးအပ်ခဲ့သောအလုပ်က မည်သို့အခြေအနေရှိသည်ကို မေးမြန်းသည်။ သူက ‘အိုး၊ ကျွန်တော် မေ့သွားတယ်။ ဘာအလုပ်လဲဆိုတာ ထပ်ပြောပြပါဦး။’ ဟုဆိုသည်။ သူ၏ အဖြေနှင့်ပတ်သက်၍ သင်တို့ မည်သို့ခံစားရသနည်း။ ဤသည်မှာ အလုပ်တစ်ခု လုပ်ဆောင်သောအခါတွင် ထိုသူရှိသော သဘောထားမျိုးဖြစ်သည်။ ငါက ‘ဒီလူက တကယ်ကို မယုံကြည်ထိုက်ဘူး။ ငါ့နားက အမြန်ထွက်သွားတော့။ မင်းကို ထပ်ပြီး မမြင်ချင်ဘူး။’ ဟု တွေးမိသည်။ ဤသည်မှာ ငါခံစားရသည့် ပုံစံဖြစ်သည်။ ထို့ကြောင့် သင်တို့ကို ငါ အမှန်တရားတစ်ခု ပြောပြမည်။ သင်သည် ဘုရားနှုတ်ကပတ်တော်များကို လူလိမ်တစ်ယောက်၏ လိမ်ညာမှုများနှင့် မည်သည့်အခါမျှ မဆက်စပ်ရပေ။ ဤသို့လုပ်ဆောင်ခြင်းသည် ဘုရားသခင်အတွက် စက်ဆုပ်စရာဖြစ်သည်။ ကတိတည်သည်၊ ပြောသည့်အတိုင်းလုပ်သည်ဟု ဆိုသောသူအချို့ရှိသည်။ ဤသို့ဆိုလျှင် ဘုရားနှုတ်ကပတ်တော်များနှင့် ပတ်သက်လာလျှင် ဘုရားနှုတ်ကပတ်တော်များကို ၎င်းတို့ကြားသည့်အခါတွင် ထိုနှုတ်ကပတ်တော်များက ပြောသည့်အတိုင်း ၎င်းတို့လုပ်နိုင်သလော။ ၎င်းတို့၏ ပုဂ္ဂိုလ်ရေးကိစ္စများကို လုပ်ဆောင်ကဲ့သို့ ဂရုတစိုက် ဆောင်ရွက်နိုင်သလော။ ဘုရားသခင်၏ စာကြောင်းတိုင်းသည် အရေးကြီးသည်။ သူသည် ပေါ့ပေါ့တန်တန် မပြောပေ။ လူတို့သည် သူပြောသည့်အရာကို ဆောင်ရွက်ပြီး အကောင်အထည်ဖော်ရမည်။ ဘုရားသခင်က စကားပြောသောအခါ သူသည် လူတို့နှင့် တိုင်ပင်နေခြင်းဖြစ်သလော။ သေချာပေါက် မဟုတ်ပေ။ သူသည် သင့်အား ရွေးချယ်ဖြေဆိုရသော မေးခွန်းများမေးနေခြင်းဖြစ်သလော။ သေချာပေါက် မဟုတ်ပေ။ ဘုရားနှုတ်ကပတ်တော်နှင့် စေခိုင်းချက်သည် အမိန့်များဖြစ်ကြောင်း၊ လူသားသည် ယင်းတို့ပြောသည့်အတိုင်း ပြုမူပြီး ဆောင်ရွက်ရမည်ဖြစ်ကြောင်းကို သင် နားလည်သဘောပေါက်နိုင်လျှင် သင်သည် ယင်းတို့ကို ဆောင်ရွက် အကောင်အထည်ဖော်ရန် ဝတ္တရားရှိသည်။ ဘုရားနှုတ်ကပတ်တော်များသည် ဟာသသက်သက်ဖြစ်သည်၊ မိမိနှစ်သက်သလို လုပ်ဆောင်နိုင်သည့်၊ သို့မဟုတ် မလုပ်ဆောင်၍ရသည့် သာမန်ကာလျှံကာ မှတ်ချက်များဖြစ်သည်ဟု သင်က ထင်မြင်ပြီး ယင်းတို့ကို ဤသို့မှတ်ယူလျှင် သင်သည် အသိစိတ်လုံးဝမရှိဘဲ လူတစ်ယောက်ဟု ခေါ်ရန် မထိုက်တန်ပေ။ ဘုရားသခင်က သင့်ကို မည်သည့်အခါမျှ နောက်တစ်ဖန် စကားပြောဆိုမည်မဟုတ်ပေ။ လူတစ်ယောက်သည် ဘုရားသခင်၏ တောင်းဆိုချက်များ၊ ဘုရားသခင်၏ အမိန့်များနှင့် စေခိုင်းချက်တို့နှင့် ပတ်သက်လာလျှင် ကိုယ်ပိုင်ရွေးချယ်မှုများ အစဉ်ပြုလုပ်ပြီး ဝတ်ကျေတမ်းကျေ သဘောထားတစ်ခုဖြင့် ဆက်ဆံလျှင် သူသည် ဘုရားသခင် စက်ဆုပ်သည့်သူမျိုးဖြစ်သည်။ သင့်အား ငါက တိုက်ရိုက်အမိန့်ပေးသည့်၊ စေခိုင်းသည့်အရာများတွင် သင်သည် သင့်အား ကြီးကြပ်ပြီး တိုက်တွန်းရန်၊ သင့်အား ကြပ်မတ်စစ်ဆေးရန် ငါကို အစဉ်လိုအပ်နေပြီး ငါအား အစဉ်စိုးရိမ်စေပြီး မေးမြန်းစုံစမ်းမှုများပြုလုပ်စေနေလျှင်၊ နေရာတိုင်းတွင် သင့်အား ငါစစ်ဆေးရန် လိုအပ်နေလျှင် သင်သည် ထုတ်ပယ်ခံရသင့်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၃ (အပိုင်း ၂)) ဖန်ဆင်းခံတစ်ယောက်က ဘုရားသခင်ပြောသမျှ၊ သူတောင်းဆိုသမျှကို ဆောင်ရွက်ရမယ်၊ လိုက်နာရမယ်ဆိုတာကို ဘုရားနှုတ်ကပတ်တော်တွေကနေ ကျွန်မ သိခဲ့ရတယ်။ ကျွန်မတို့က ဘုရားနှုတ်ကပတ်တော်ကို အလေးအနက်မထားဘဲ အလုပ်မှာ သူများတွေက ကြီးကြပ်တာ၊ သတိပေးတာတွေကို အမြဲတမ်းလိုအပ်နေရင် တစ်ယောက်ယောက်က တွန်းအားပေးမှ စိတ်မပါတပါနဲ့ နည်းနည်းပဲလုပ်ရင် ဒါက အခြေခံအားဖြင့် ဘုရားကို လှည့်စားလိမ်ညာနေတာပဲ။ ဘုရားသခင်အတွက် ဒါက စက်ဆုပ်ရွံရှာဖွယ်ဖြစ်တယ်။ ဒီလိုလူမျိုးက ဘုရားနှုတ်ကပတ်တော်ကို ကြားဖို့၊ အသင်းတော်မှာ နေဖို့ မထိုက်တန်ဘူး။ ထုတ်ပစ်သင့်တယ်။ ဘုရားနှုတ်ကပတ်တော်တွေကို စဉ်းစားကြည့်တော့ ကျွန်မ တော်တော်ကြောက်သွားတယ်။ အထူးသဖြင့် သူ ဒီလိုပြောတဲ့အပိုင်းမှာပေါ့။ “ဒီလူက တကယ်ကို မယုံကြည်ထိုက်ဘူး။ ငါ့နားက အမြန်ထွက်သွားတော့။ မင်းကို ထပ်ပြီး မမြင်ချင်ဘူး။” အရင်က ကျွန်မတာဝန်မှာ လုပ်ခဲ့တဲ့ မကောင်းမှုတွေကို နောင်တရပြီး အပြစ်ရှိသလို ခံစားမိပြီး မျက်ရည်တွေက မျက်နှာမှာ ဆက်တိုက်စီးကျလာနေတယ်။ ကျွန်မတာဝန်အပေါ် ကျွန်မသဘောထားကို ပြန်ကြည့်ကြည့်တော့ ဘုရား ဖော်ထုတ်ခဲ့သလိုပါပဲ။ အရမ်းကို ပေါ့ပေါ့တန်တန်ပါပဲ။ ဒီအချိန်က နိုင်ငံတော်ဧဝံဂေလိတရားကို ချဲ့ထွင်ဖို့ အရမ်းအရေးပါတဲ့ ကာလပဲ။ တခြားညီအစ်ကိုမောင်နှမတွေအားလုံးက အရမ်းကို တာဝန်ထမ်းဆောင်ချင်နေကြတာ။ ဒါပေမဲ့ ကျွန်မက ဇာတိပကတိ သက်သာတာတွေကို တပ်မက်နေတယ်။ ကိုယ့်တာဝန်မှာ အေးအေးဆေးဆေး၊ ဝတ်ကျေတန်းကျေလုပ်တယ်။ ထိရောက်ဖို့ မကြိုးစားဘဲနဲ့ အစေခံရတာနဲ့တင် ရောင့်ရဲနေတယ်။ ဒါက ကျွန်မရဲ့ အလုပ်ရလဒ်တွေကို ထိခိုက်သွားတယ်။ ကျွန်မက လျော့ရဲတဲ့ဖြစ်တယ်။ တာဝန်မှာ ပျက်ကွက်တယ်။ အချိန်ဖြုန်းတယ်။ ကိုယ့်ကျေနပ်မှုအတွက်ပဲ စဉ်းစားတယ်။ အသင်းတော်က ကျွန်မကို ဒီလောက်အရေးကြီးတဲ့ တာဝန်ကို အပ်နှံခဲ့တယ်။ ဒါပေမဲ့ ကျွန်မက လုံးဝ တန်ဖိုးမထားဘူး။ အလေးအနက်မထားဘူး။ ကျွန်မက ဒါကို အသင်းတော်ကိုမှီပြီး အသက်ရှင်ဖို့ အရင်းအနှီး၊ အလဲအလှယ်ပစ္စည်းအဖြစ် မြင်ခဲ့တယ်။ ဒုက္ခခံတာ၊ အဖိုးအပေးဆပ်တာ လုံးဝမရှိဘူး။ အလုပ်ကို ဘယ်လိုတိုးတက်အောင်လုပ်ရမယ်ဆိုတာ မစဉ်းစားဘူး။ ကျွန်မက တတ်နိုင်သလောက် အနည်းဆုံးပဲလုပ်တယ်။ ကိုယ့်တိုးတက်မှုက ဘယ်လောက်နှေးနေတယ်၊ ဘုရားအလိုတော်က ဘယ်လောက်အရေးတကြီးဖြစ်နေတယ်ဆိုတာကို ဂရုမစိုက်ဘူး။ ကိုယ့်ကိုယ်ကိုယ် မပင်ပန်းအောင်ဘဲ ဂရုစိုက်ခဲ့တယ်။ ကျွန်မက ကိုယ့်တာဝန်မှာ လျစ်လျူရှုပြီး အလေးမထားခဲ့ပါဘူး။ အလုပ်ဖြစ်ရုံလောက်ပဲ လုပ်ချင်ပြီး ဖြစ်နိုင်သမျှ အချိန်ဆွဲတယ်။ ဘုရားသခင်က ကျွန်မ စိတ်နှလုံးထဲမှာ ဘယ်နေရာမှမရှိပါဘူး။ ကျွန်မက သူ့အပေါ်ကြောက်ရွံမှုလုံးဝ မရှိဘူး။ ကိုယ့်တာဝန်အပေါ် အရမ်းကို ပေါ့ဆတာက ကျွန်မက ခွေးထက်တောင် နိမ့်ကျမသွားဘူးလား။ ခွေးတွေက သူတို့ပိုင်ရှင်တွေအပေါ် သစ္စာရှိတယ်။ သူတို့ပိုင်ရှင်က သူတို့အနားမှာရှိသည်ဖြစ်စေ၊ မရှိသည်ဖြစ်စေ သူတို့တာဝန်ကို ထမ်းဆောင်ပြီး သူတို့ပိုင်ရှင်ရဲ့အိမ်ကို စောင့်ရှောက်တယ်။ ကျွန်မလုပ်တဲ့ ပုံစံကို အခြေခံကြည့်ရင် ဒီတာဝန်ကို ဆက်ပြီးထမ်းဆောင်ဖို့ မထိုက်တန်ပါဘူး။ အဲဒီနေ့ကစပြီး ကျွန်မ နောင်တရပြီး ကျွန်မအကြွေးတင်ခဲ့တာတွေအတွက် ပေးဆပ်မယ်လို့ ကျိန်ဆိုခဲ့တယ်။

နောက်တော့ ဘုရားဝတ်ပြုရင်းနဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ အဲဒါက နောက်ကျရင် တာဝန်ကို ဘယ်လိုထမ်းဆောင်ရမယ်ဆိုတဲ့ လမ်းကြောင်းတစ်ခု ပေးခဲ့ပါတယ်။ ဘုရားသခင်၏ နှုတ်ကပတ်တော်၌ ပြောထားသည်- “ဘုရားသခင်က သင်္ဘောဆောက်ဖို့ သူ၏ အမိန့်ကို ထုတ်ပြန်ပြီးသည်နှင့်တစ်ပြိုင်နက် နောဧသည် သူ၏စိတ်နှလုံး၌ မည်သည့်အရာကို စဉ်းစားခဲ့သနည်း။ ‘ယနေ့မှစ၍ သင်္ဘောတည်ဆောက်ခြင်းကဲ့သို့ မည်သည့်အရာကမျှ အရေးမပါပေ။ မည်သည့်အရာကမျှ ဤအရာလောက် အရေးကြီးပြီး အလျင်မလိုပေ။ ဖန်ဆင်းရှင်၏ စိတ်နှလုံးမှ စကားများကို ငါကြားခဲ့ပြီဖြစ်သည်။ သူ၏အရေးတကြီးဖြစ်သော အလိုတော်ကို ငါခံစားခဲ့ရပြီဖြစ်သည်။ ထို့ကြောင့် ငါနှောင့်နှေး၍မဖြစ်။ ဘုရားသခင်ပြောဆိုပြီး စေခိုင်းထားသည့် သင်္ဘောကို ငါအလျင်အမြန်ဆုံး တည်ဆောက်ရမည်။’ ဟု သူတွေးသည်။ နောဧ၏ သဘောထားမှာ အဘယ်နည်း။ လျစ်လျူမရှုဝံ့ခြင်းဖြစ်သည်။ ပြီးလျှင် သူသည် မည်သည့်ပုံစံဖြင့် သင်္ဘောကို အကောင်အထည်ဖော်ခဲ့သနည်း။ နှောင့်နှေးခြင်းမရှိဘဲ ဖြစ်သည်။ သူသည် ဘုရားသခင်ပြောဆိုသည့်၊ ညွှန်ကြားသည့် အသေးစိတ်အချက်အလက်တစ်ခုစီကို ပေါ့ဆခြင်း၊ သို့မဟုတ် ဝတ်ကျေတမ်းကျေပြုခြင်း လုံးဝ မရှိဘဲ၊ အလျင်မြန်ဆုံးဖြင့်၊ သူ၏အားအင်အလုံးစုံဖြင့် ဆောင်ရွက်ခဲ့ပြီး အကောင်အထည်ဖော်ခဲ့သည်။ အနှစ်ချုပ်အားဖြင့် ဖန်ဆင်းရှင်၏ တောင်းဆိုမှုအပေါ် နောဧ၏ သဘောထားသည် နာခံခြင်း ဖြစ်သည်။ ယင်းကို အရေးမစိုက်ခြင်း မရှိသကဲ့သို့၊ စိတ်မပါခြင်းလည်း မရှိပေ။ ဤအစား သူသည် အသေးစိတ်အချက်အလက်တိုင်းကို မှတ်တမ်းတင်လျက် ဖန်ဆင်းရှင်၏ အလိုတော်ကို နားလည်ရန် လုံ့လဝီရိယရှိစွာ ကြိုးစားခဲ့သည်။ ဘုရားသခင်၏ အရေးတကြီးဖြစ်သော အလိုတော်ကို သူသဘောပေါက်ခဲ့သည့်အခါ ပို၍လျင်မြန်စွာပြုလုပ်ရန်၊ သူ့အပေါ် ဘုရားသခင်အပ်နှံခဲ့သည့်အရာကို အလျင်အမြန်ဆုံး ပြီးမြောက်စေရန် ဆုံးဖြတ်ခဲ့သည်။ ‘အလျင်အမြန်ဆုံး’ ဆိုသည်မှာ မည်သည့်အရာကို ဆိုလိုသနည်း။ ယင်းသည် ယခင်က တစ်လကြာမည့် အလုပ်များကို တတ်နိုင်သမျှ အချိန်အနည်းဆုံးဖြင့် ပြီးမြောက်စေခြင်း၊ အချိန်မဆွဲခြင်း၊ အချိန်ရွှေ့ပြီး လုပ်ဆောင်ခြင်းတို့မရှိဘဲ၊ ပရောဂျက်တစ်ခုလုံးကို အစွမ်းကုန် မနားတမ်းဆောင်ရွက်ရင်း သတ်မှတ်ချိန်ထက် သုံးရက်၊ သို့မဟုတ် ငါးရက်ခန့် ကြိုတင်ကာ ပြီးစီးအောင် လုပ်ဆောင်ခြင်းကို ဆိုလိုသည်။ အလုပ်တစ်ခုစီကို ဆောင်ရွက်စဉ်တွင် ပုံမှန်အားဖြင့် သူသည် ဆုံးရှုံးမှုများနှင့် အမှားများကို နည်းနိုင်သမျှနည်းစေရန်၊ ထပ်ခါထပ်ခါပြုလုပ်ရသည်အထိ မည်သည့်အလုပ်ကိုမျှ မလုပ်ဆောင်ရန် အစွမ်းကုန် ကြိုးစားလိမ့်မည်။ တာဝန်နှင့် လုပ်ငန်းစဉ်တိုင်းကို အချိန်မီ ပြီးမြောက်အောင် ပြုလုပ်ပြီးမည်ဖြစ်ပြီး ကောင်းစွာ လုပ်ဆောင်ကာ အရည်အသွေးကို သေချာစေလိမ့်မည်။ ဤသည်မှာ အချိန်မဆွဲခြင်းကို ဖော်ပြခြင်း အစစ်အမှန်ဖြစ်သည်။ ထို့ကြောင့် သူသည် အချိန်မဆွဲဘဲ လုပ်ဆောင်နိုင်ခြင်း၏ မရှိမဖြစ်လိုအပ်ချက်မှာ အဘယ်နည်း။ (ဘုရားသခင်၏ အမိန့်ကို သူ နားညောင်းခဲ့သည်။) မှန်သည်။ ထိုအရာသည် သူ၏ အချိန်မဆွဲဘဲနေနိုင်ခဲ့ခြင်းအတွက် မရှိမဖြစ် လိုအပ်ချက်နှင့် အကြောင်းအရာဖြစ်သည်။ ဤသို့ဆိုလျှင် နောဧသည် အဘယ်ကြောင့် အချိန်မဆွဲဘဲ လုပ်ဆောင်နိုင်ခဲ့သနည်း။ နောဧသည် စစ်မှန်သောနာခံမှုကို ပိုင်ဆိုင်သည်ဟု အချို့လူတို့က ဆိုကြသည်။ ထိုသို့ဆိုလျှင် ဤသို့စစ်မှန်သောနာခံမှုကို သူ့အား ရရှိခွင့်ပေးသည့် မည်သည့်အရာကို သူပိုင်ဆိုင်ခဲ့သနည်း။ (သူသည် ဘုရားသခင်၏ အလိုတော်ကို အလေးထားပါသည်။) မှန်ပေသည်။ နှလုံးသားရှိခြင်းဆိုသည်မှာ ဤအရာကို ဆိုလိုသည်။ နှလုံးသားရှိသောသူတို့သည် ဘုရားသခင်၏ အလိုတော်ကို အလေးထားနိုင်ကြသည်။ နှလုံးသားမရှိသောသူတို့သည် အနှစ်မရှိသည့် အခွံ၊ လူပြက်များဖြစ်ကြသည်။ ‘ဤသည်မှာ ဘုရားသခင်အတွက် မည်မျှအရေးတကြီးဖြစ်သည်ကို ငါဂရုမစိုက်။ ငါအလိုရှိသည့်အရာကို လုပ်ဆောင်မည်။ မည်သို့ပင်ဖြစ်စေ ငါသည် အလဟဿနေထိုင်ခြင်းမဟုတ်၊ ပျင်းရိခြင်းမဟုတ်’ ဟူ၍ ၎င်းတို့သည် ဘုရားအလိုတော်ကို အလေးထားရကောင်းမှန်း မသိကြ။ ဤသို့သောသဘောထားမျိုး၊ ဤသို့သော အပျက်သဘောဆောင်ခြင်းမျိုး၊ တက်ကြွမှု လုံးဝမရှိခြင်း- ဤသည်မှာ ဘုရားသခင်၏အလိုတော်ကို အလေးမထားသလို ဘုရားအလိုတော်ကို မည်သို့ အလေးထားရမည်ကိုလည်း နားလည်သည့်သူတစ်ဦး မဟုတ်ပေ။ ဤဖြစ်ရပ်တွင် ၎င်းတို့သည် စစ်မှန်သည့် ယုံကြည်ခြင်းကို ပိုင်ဆိုင်သလော။ သေချာပေါက် မပိုင်ဆိုင်ပေ။ နောဧသည် ဘုရားအလိုတော်ကို အလေးထားသည်။ သူ့တွင် စစ်မှန်သော ယုံကြည်ခြင်းရှိပြီး၊ ထိုသို့ဖြင့် ဘုရားသခင်၏ တာဝန်ပေးစေခိုင်းချက်ကို ပြီးစီးအောင် ဆောင်ရွက်နိုင်ခဲ့သည်။ ထို့ကြောင့် ဘုရားသခင်၏ တာဝန်ပေးစေခိုင်းချက်ကို လက်ခံပြီး အားထုတ်မှုအချို့ ပြုလိုခြင်းမျှဖြင့် မလုံလောက်ပေ။ သင်သည် ဘုရားသခင်၏ အလိုတော်ကိုလည်း အလေးထားရမည်။ အစွမ်းကုန် ဆောင်ရွက်ပြီး ဆက်ကပ်အပ်နှံရမည်ဖြစ်သည်။ ယင်းက လူတို့တွင် အသိစိတ်နှင့် ဆင်ခြင်တုံတရားရှိဖို့ လိုအပ်လေသည်။ ယင်းသည် လူတို့တွင် ရှိရမည့်အရာဖြစ်ပြီး နောဧတွင် တွေ့ရှိရသည့်အရာဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၃ (အပိုင်း ၂)) နောဧက ဘုရားသခင်ရဲ့ လက်ခံမှုကို ရတာဟာ သူက ဘုရားအပေါ်စစ်မှန်တဲ့ ယုံကြည်ခြင်းရှိပြီး ဘုရားအလိုတော်ကို အရေးထားလို့ဖြစ်တယ်ဆိုတာ ဘုရားနှုတ်ကပတ်တော်ကနေ ကျွန်မ မြင်တွေ့ခဲ့ပါတယ်။ ဘုရားရဲ့ စေခိုင်းမှုကို သူရရှိပြီးတဲ့အခါမှာ သင်္ဘောကြီးကို တည်ဆောက်ဖို့ကို ဉီးစားပေးလုပ်တယ်။ သူ့ကိုယ်ခန္ဓာဒုက္ခကို၊ ဘယ်လောက်ခက်ခဲမယ်ဆိုတာကို သူ မစဉ်းစားဘူး။ အဲဒီ စက်မှုအကြိုခေတ်ကာလမှာ ဒီလောက်ကြီးတဲ့ သင်္ဘောကြီး တည်ဆောက်ဖို့က ရုပ်ပိုင်း၊ စိတ်ပိုင်းဆိုင်ရာ အားထုတ်မှုအများကြီးလိုမှာပဲ။ ပြီးတော့ သူများတွေ လှောင်ပြောင်တာကို ခံခဲ့ရတယ်။ ဒီအခြေအနေတွေအောက်မှာ နောဧက ဘုရားရဲ့စေခိုင်းချက်ကို ပြီးအောင်လုပ်ဖို့ နှစ် ၁၂၀အထိ စိတ်ဓာတ်ခိုင်ခိုင်မာမာနဲ့ နေခဲ့တယ်။ နောက်ဆုံးတော့ ဘုရားရဲ့ စိတ်နှလုံးကို သက်သာစေခဲ့တယ်။ နောဧက ဘုရားအတွက် သူ့ကိုယ်သူ တကယ်အသုံးခံခဲ့ပြီး ဘုရားရဲ့ ယုံကြည်မှုနဲ့ ထိုက်တန်ခဲ့ပါတယ်။ ဒါပေမဲ့ ကျွန်မကကျတော့ ဘယ်သူမှ ကျွန်မကို တွန်းအားပေးတာ၊ စောင့်ကြည့်တာမရှိရင် ဒီအခွင့်အရေးကို ပျင်းရိဖို့၊ မရိုးသားဖို့၊ အသွေးအသား သက်သာတာကို တပ်မက်ဖို့ အသုံးချခဲ့တယ်။ အလုပ်မှာ အချိန်ဆွဲတယ်။ ကျွန်မကြောင့် ဘယ်လောက်နှောင့်နှေးတာတွေဖြစ်သလဲဆိုတာ လုံးဝ အရေးမစိုက်ဘူး။ ကျွန်မက တကယ်ကို လူ့သဘာဝမရှိဘူး။ ဘုရားရဲ့ ကယ်တင်ခြင်းနဲ့ မထိုက်တန်ပါဘူး။ အခုတော့ ကျွန်မ သိသွားပြီ။ တာဝန်ထမ်းဆောင်တာဟာ နောဧက သင်္ဘောကို တည်ဆောက်သလိုဖြစ်သင့်တယ်။ အမှန်တကယ်လုပ်ဖို့ လိုတယ်။ ရှေ့ဆက်ဖို့အတွက်၊ ပိုပြီးထိရောက်အောင် လုပ်ဖို့အတွက် စက္ကန့်တိုင်းကို အသုံးချရမယ်။ ဘယ်သူကမှ ကျွန်မကို တွန်းအားမပေးဘူး၊ မစစ်ဘူးဆိုရင်တောင် တာဝန်သိတတ်ပြီး တတ်နိုင်သမျှလုပ်ဖို့ လိုပါတယ်။ ဒါက အသိတရားနဲ့ လူ့သဘာဝရှိတဲ့သူတစ်ယောက်ဖြစ်ဖို့ တစ်ခုတည်းသောနည်းလမ်းပဲ။

အဲဒီနောက်တော့ ကျွန်မအချိန်ကို စပြီး စီစဉ်တယ်။ ဒီဇိုင်းအလုပ်ကို မလုပ်တဲ့အချိန်မှာ ကျွန်မရဲ့ အားလပ်ချိန်ကို တခြားတာဝန်မှာ ကူညီပေးဖို့ အသုံးပြုတယ်။ ကိုယ့်အခြေအနေကို အနီးကပ်စောင့်ကြည့်တယ်။ ကျွန်မ အချိန်ဇယားက တကယ်ကို နေ့တိုင်း ပြည့်နေပေမဲ့ တော်တော်ငြိမ်းချမ်းပါတယ်။ အရင်ကထက် ကျွန်မတာဝန်ကို ပိုပြီး စိတ်နှစ်လုပ်ခဲ့တယ်။ တစ်ခါတလေမှာ အလုပ်က ပြီးခါနီးဖြစ်ပြီး အားလျော့ချင်စိတ်ဖြစ်လာတဲ့အခါ ဒါမှမဟုတ် ကျွန်မက ကောင်းကောင်းအချိတ်အဆက်မိအောင် မလုပ်လို့ ပုံကြမ်းဆွဲတာက နှောင့်နှေးနေတဲ့အခါ ကျွန်မက ကိုယ့်ကိုယ်ကိုယ် အလိုလိုက်ချင်လာတယ်။ ကျွန်မက အဖွဲ့ဝင်မဟုတ်ဘူး၊ ဘယ်သူကမှ ကျွန်မကို ရှေ့ဆက်ဖို့ တွန်းအားမပေးဘူးလို့ စဉ်းစားတယ်။ ပြီးတော့လည်း ကျွန်မက တခြားအလုပ်ကို ကူပေးနေတာဆိုတော့ ဒီဇိုင်းအလုပ် နည်းနည်းပိုနှေးသွားတာက အကျိုးအကြောင်းသင့်ပါတယ်ပေါ့။ ဒါကို စဉ်းစားရင်းနဲ့ ကျွန်မက မှန်ကန်တဲ့ အခြေအနေမှာ ရှိမနေတာကို သတိထားမိပြီး ဒါကို ဖြေရှင်းဖို့အတွက် သမ္မာတရားကို အမြန်ရှာဖွေတယ်။ ဘုရားနှုတ်ကပတ်တော်ထဲက ဒါကို ကျွန်မ ဖတ်တယ်။ “လူများက ၎င်းတို့၏တာဝန်ကို ထမ်းဆောင်သည့်အခါတွင် အမှန်တကယ်ပင် ၎င်းတို့သည် ၎င်းတို့လုပ်ဆောင်သင့်သည့်အရာကို လုပ်ဆောင်နေကြသည်။ သို့သော် သင်သည် ဘုရားသခင် ရှေ့မှောက်တွင် ယင်းကို လုပ်ဆောင်ပါက၊ သင်သည် ရိုးသားသည့် သဘောထားနှင့် စိတ်နှလုံးပါလျက် တာဝန် ထမ်းဆောင်ပြီး ဘုရားကိုနာခံပါက ဤသဘောထားသည် သာ၍ မှန်ကန်လိမ့်မည် မဟုတ်လော။ ထို့ကြောင့် သင်သည် သင်၏နေ့စဉ်အသက်တာတွင် ဤသဘောထားကို မည်သို့ လက်တွေ့ကျင့်သုံးသင့်သနည်း။ သင်သည် ‘ဘုရားသခင်ကို စိတ်နှလုံးပါလျက် ရိုးသားမှုဖြင့် ဝတ်ပြုကိုးကွယ်ခြင်း’ ကို သင်၏လက်တွေ့အရှိတရား ဖြစ်စေရမည်။ သင်ခိုကပ်ချင်ပြီး ဟန်ပြသာ လုပ်ချင်သည့်အချိန်တိုင်း၊ စိတ်မချရသည့်နည်းလမ်းနှင့် ပြုမူချင်ပြီး အပျင်းထူချင်သည့် အချိန်တိုင်းနှင့် သင်အာရုံပျံ့လွင့်သည့်အချိန် သို့မဟုတ် သင့်ကိုယ်သင် ပျော်လိုက်ချင်သည့်အချိန်တိုင်းတွင် ထိုအရာကို ခြေသိမ်းခေါင်းပိုက် သင်စဉ်းစားဆင်ခြင်သင့်၏- ‘ဤသို့ပြုမူခြင်းဖြင့် ငါသည် ယုံကြည်စိတ်ချ၍မရ ဖြစ်နေသလော။ ဤသည်မှာ ငါ၏တာဝန်ကို စိတ်ပါလက်ပါ လုပ်ဆောင်ခြင်းလော။ ဤအရာကို လုပ်ဆောင်ခြင်းဖြင့် ငါသစ္စာပျက်နေသလော။ ဤအရာကို လုပ်ဆောင်ခြင်းဖြင့် ငါ့ကို ဘုရားသခင် အပ်နှင်းထားသည့် တာဝန်ပေးစေခိုင်းချက်နှင့် လျော်ညီအောင် အသက်ရှင်ဖို့ ငါပျက်ကွက်နေခြင်းလော။’ ဤသည်မှာ သင့်ကိုယ်သင် သုံးသပ်ဆင်ခြင်သင့်သည့်ပုံ ဖြစ်သည်။ သင်သည် သင်၏တာဝန်တွင် အစဉ်ပေါ့ဆပြီး ဝတ်ကျေတမ်းကျေပြုကာ သစ္စာမရှိသကဲ့သို့၊ သင်သည် ဘုရားသခင်ကို နာကျင်စေခဲ့သည်ကို သိလာနိုင်လျှင် မည်သည့်အရာကို ပြုလုပ်သင့်သနည်း။ သင်က ‘ဤတွင် တစ်ခုခုမှားနေသည်ကို ထိုအခိုက်အတန့်တွင် ငါခံစားရသည်။ သို့သော် ယင်းကို ပြဿနာအဖြစ် ငါ သဘောမထားခဲ့ပေ။ ပေါ့ဆစွာဖြင့် ဖော့ပြောလိုက်သည်။ ယခုမှသာ ငါသည် တကယ်ကို ပေါ့ဆပြီး ဝတ်ကျေတမ်းကျေပြုသည်၊ ငါ၏ တာဝန်ကို စံမီအောင် မထမ်းဆောင်ခဲ့ဆိုသည်ကို သဘောပေါက်ခဲ့သည်။ ငါသည် အမှန်ပင် အသိစိတ်နှင့် ဆင်ခြင်တုံတရားကင်းမဲ့သည်’ ဟု ပြောဆိုသင့်သည်။ သင်သည် ပြဿနာကို တွေ့ရှိပြီး သင့်ကိုယ်သင် အနည်းငယ်သိလာသည်။ ထို့ကြောင့် ယခုအခါတွင် သင့်ကိုယ်သင် ပြောင်းလဲရမည်။ သင့်တာဝန်ကို ထမ်းဆောင်ခြင်းအပေါ် သင်၏ သဘောထားက မှားယွင်းသည်။ သင်သည် အပိုအလုပ်တစ်ခုကဲ့သို့ ယင်းကို ဂရုမစိုက်။ ယင်းကို စိတ်နှစ်မြုပ်လုပ်ကိုင်ခြင်းမရှိ။ သင်သည် ဤသို့ ထပ်မံ၍ ပေါ့ဆပြီး ဝတ်ကျေတမ်းကျေပြုလျှင် ဘုရားကို ဆုတောင်းပြီး ဘုရားသခင်ကို သင့်အား ပဲ့ပြင်ဆုံးမကာ ရိုက်နှက်ဆုံးမစေရမည်။ မိမိတာဝန်ကို ထမ်းဆောင်ရာတွင် ဤသို့သော စိတ်ရှိရမည်။ ထိုမှသာ အမှန်တကယ် နောင်တရနိုင်သည်။ မိမိ၏ အသိစိတ်ကရှင်းလင်းပြီး တာဝန်ကို ထမ်းဆောင်ခြင်းအပေါ် မိမိသဘောထားက ပြောင်းလဲမှသာ မိမိကိုယ်ကို ပြောင်းလဲပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်၏နှုတ်ကပတ်တော်ကို မကြာခဏ ဖတ်ရှုပြီး သမ္မာတရားကို တစိမ့်စိမ့် စဉ်းစားဆင်ခြင်ခြင်း၌သာလျှင် ရှေ့ဆက်ရာ လမ်းကြောင်းရှိသည်) ဘုရားနှုတ်ကတော်ကို ဖတ်တော့ လက်တွေ့လုပ်ဖို့ လမ်းကြောင်းက ပိုရှင်းလင်းသွားတယ်။ တာဝန်တစ်ခုက ဘုရားက ကျွန်မတို့ကို ပေးတဲ့ စေခိုင်းချက်တစ်ခုပဲ။ တစ်ယောက်ယောက်က ကျွန်မတို့ကို ကြီးကြပ်ခြင်းရှိသည်ဖြစ်စေ၊ မရှိသည်ဖြစ်စေ ဘုရားရဲ့ စိစစ်မှုကို လက်ခံပြီး အားကုန်လုပ်သင့်ပါတယ်။ နည်းနည်းလောက်လုပ်ဖို့အတွက် တစ်ယောက်ယောက်က တွန်းအားပေးဖို့ အမြဲတမ်းလိုနေတာက ဆက်ကပ်အပ်နှံမှုမရှိတာပဲ။ သူများတွေကတောင် ဒါကို အရမ်းဆိုးလွန်းတယ်လို့ မြင်ကြတယ်။ ကျွန်မ ဒီလိုဆက်လုပ်နေလို့ မဖြစ်တော့ဘူး။ ဘုရားသခင်အပေါ်ကြောက်ရွံ့ခြင်းရှိပြီး သူ့ရဲ့ စိစစ်မှုကို လက်ခံရမယ်။ ကျွန်မကို တွန်းအားပေးဖို့ သူများတွေကို မလိုအပ်ဘဲ ကိုယ့်တာဝန်မှာ တက်ကြွသင့်တယ်။ တာဝန်နှစ်ခုလုံးမှာ အရမ်းအလုပ်များပြီး ကျွန်မက အဖိုးအခပေးဆပ်ဖို့ လိုတဲ့အခါမှာ ကျွန်မ အချိန်ဇယားကို ကြိုဆွဲပြီး ကျွန်မ တတ်နိုင်သမျှ အကောင်းဆုံးလုပ်တယ်။ ဖြစ်လိုမလုပ်ဖို့ ကြိုးစားတယ်။ ကိစ္စတွေကို ဒီလို ချဉ်းကပ်တဲ့အခါမှာ အချိန်နည်းနည်းကြာတော့ ကျွန်မ တာဝန်မှာ ရလဒ်နည်းနည်း စမြင်လာရတယ်။ အရင်ကထက်ပိုအားစိုက်ခဲ့ပြီး အားနည်းနည်းသုံးတယ်။ ဒါပေမဲ့ လုံးဝ မပင်ပန်းဘူး။ စိတ်အေးပြီး ငြိမ်သက်ခြင်းရှိတယ်။ ကျွန်မတာဝန်မှာ အခက်အခဲတွေကို ကြုံရတဲ့အခါမှာ သမ္မာတရားကို ရှာဖွေခြင်းကတစ်ဆင့် မျှော်လင့်မထားတဲ့ အကျိုးအမြတ်တွေရခဲ့တယ်။ ကျွန်မရဲ့ နည်းပညာပိုင်း ကျွမ်းကျင်မှုနဲ့ အသက်ဝင်ရောက်မှုမှာပါ တိုးတက်မှုရှိလာတယ်။

၂၀၂၁၊ ဇွန်လရဲ့ နေ့တစ်နေ့မှာ ခေါင်းဆောင်က ကျွန်မနဲ့ စကားပြောဖို့ ရောက်လာတယ်။ ကျွန်မကို ဒီဇိုင်းအလုပ်လုပ်ဖို့ ပြန်ပြီး တာဝန်ပေးတယ်လို့ပြောတယ်။ ကျွန်မ အရမ်းစိတ်လှုပ်ရှားပြီး ဘာပြောရမှန်းတောင်မသိဘူး။ ဘုရားသခင်ကို လှိုက်လှိုက်လှဲလှဲ ကျေးဇူးတင်မိတယ်။ ကျွန်မတာဝန်အပေါ် ဒီပြောင်းလဲမှုက ကျွန်မက ဘယ်လောက် ပျင်းတယ်၊ တစ်ကိုယ်ကောင်းဆန်တယ်၊ ယုတ်မာတယ်ဆိုတာကို ပြခဲ့ပြီး ကိုယ့်ကိုယ်ကိုယ် တကယ်ကို မုန်းမိတယ်။ ဘုရားအပေါ် ကြောက်ရွံ့မှုနည်းနည်းရှိလာတယ်။ တစ်ခါတလေမှာ ကျွန်မက ပျင်းရိနေတုန်းပဲ။ အဲဒီမှာ ဘုရားကို ဆုတောင်းပြီး ကျွန်မစိတ်နှလုံးကို စောင့်ကြည့်ဖို့၊ ဝတ်ကျေတန်းကျေလုပ်ပြီး မရိုးမသားလုပ်တဲ့အခါ၊ ကောက်ကျစ်တဲ့အခါမှာ ကျွန်မကို ချက်ချင်း ဖော်ထုတ်၊ အပြစ်ဖော်ဆုံးမပြီး ပဲ့ပြင်ဆုံးမဖို့ ဘုရားသခင်ကို ဆုတောင်းတယ်။ ဒါကို လက်တွေ့စလုပ်ကတည်းက ကျွန်မက လူလည်ကျပြီး လှည့်စားတတ်တာတွေ တော်တော်နည်းသွားပြီး ကျွန်မတာဝန်မှာ ပိုကောင်းတဲ့ရလဒ်တွေ ရလာတယ်။ ဒါက နည်းနည်းပိုပင်ပန်းတယ်။ ဒါပေမဲ့ တော်တော်ကို ကျေနပ်အားရမိတယ်။ နောက်ပိုင်းမှာ ခေါင်းဆောင်က ကျွန်မကို ပြောတယ်။ ကျွန်မက တာဝန်ကို အရင်ကထက် တော်တော်ပိုပြီး ကောင်းအောင်လုပ်လာတယ်တဲ့။ ဒီလိုကြားရတော့ ကျွန်မ တကယ်ကို စိတ်ထဲမှာ ခံစားရပြီး အားလည်းတက်တယ်။ ကျွန်မလုပ်တာ မလုံလောက်သေးဘူး၊ ဆက်ပြီး ကြိုးစားလုပ်ဖို့လိုတယ်ဆိုတာ ကျွန်မ သိခဲ့တယ်။ ဘုရားသခင်က ကျွန်မကို ပြစ်တင်ဆုံးမပြီး ပဲ့ပြင်ဆုံးမတဲ့အတွက် ကျေးဇူးတင်တယ်။ အဲဒါက ကျွန်မတာဝန်အပေါ် ကျွန်မသဘောထားပြောင်းအောင် ကူညီပေးပါတယ်။


၃၈။ ကျရှုံးမှုများမှ သင်ယူခဲ့တဲ့ သင်ခန်းစာများ

အရင်က သခင်ယေရှုကို ယုံကြည်တုန်းက ကျမ်းစာဖတ်ပြီး သခင်ရဲ့ ဧဝံဂေလိတရားကို မကြာခဏ ဝေမျှဖြစ်ခဲ့တယ်။ အနန္တတန်ခိုးရှင် ဘုရားသခင်ကို ယုံကြည်ပြီးတဲ့နောက် ကိုယ်တော်ရဲ့ နှုတ်ကပတ်တော်တွေကို ဖတ်ရှုပြီး အနန္တတန်ခိုးရှင် ဘုရားသခင်က လူကို သန့်စင်ဖို့နဲ့ ကယ်တင်ဖို့ လူတွေကို တရားစီရင်ခြင်းအမှုကို ပြုရအောင် နောက်ဆုံးသောကာလမှာ သမ္မာတရားဖော်ပြခဲ့တာကို ကျွန်မ သိခဲ့ရပါတယ်။ အဲဒါကြောင့် ဧဝံဂေလိကို ဖြန့်ဝေဖို့ ကျွန်မရဲ့တာဝန်မှာ ပိုလို့တောင် တက်ကြွလာတော့တယ်။ လက်တွေ့လုပ်ဆောင်တာကတစ်ဆင့် ဘုရားသခင်ရဲ့အလုပ်ကို သက်သေခံတဲ့ သမ္မာတရားအကြောင်း ကျွန်မ ပိုနားလည်လာတယ်။ ဧဝံဂေလိဟောပြောခြင်းရဲ့ စည်းမျဉ်းတွေကို နားလည်သဘောပေါက်လို့ အတွေ့အကြုံတချို့ကို ရရှိပြီးနောက် ကျွန်မရဲ့တရားဟောတဲ့အလုပ်က အရမ်းကို ထိရောက်မှုရှိလာတယ်။ ကျွန်မက တရားဟောရာမှာ အရမ်းတော်တယ်၊ ဧဝံဂေလိ လက်ခံဖို့အလားအလာရှိသူတွေရဲ့ အယူအဆတွေကို သဘောပေါက်ပြီး အဲဒါတွေကို ဖြေရှင်းဖို့ မိတ်သဟာယပြုနိုင်တယ်လို့ ညီအစ်ကိုမောင်နှမအားလုံးက ပြောကြတယ်။ သူတို့ ခက်ခဲတယ်လို့ မြင်တဲ့ ပြဿနာတွေက ကျွန်မအတွက် အဲဒီလောက် အခက်အခဲမရှိဘူး။ နောက်ပိုင်းမှာတော့ ကျွန်မဧဝံဂေလိတရား ဟောပြောနေတုန်း ရဲကဖမ်းဆီးပြီး ထောင်ဒဏ်တစ်နှစ်ချမှတ်တာ ခံခဲ့ရတယ်။ ကျွန်မထောင်က ထွက်လာပြီးနောက် ဧဝံဂေလိ ဟောပြောတာကို အမြန်စခဲ့တယ်။ ကျွန်မရဲ့ ညီအစ်ကိုမောင်နှမ အတော်များများက ဧဝံဂေလိဟော‌ပြောနည်းကို သင်ယူခါစပဲ ရှိသေးပြီး သူတို့မှာ ရလဒ်ကောင်းတွေလည်း မရကြဘူး။ အဲဒါကြောင့် ခေါင်းဆောင်က ကျွန်မကို ဧဝံဂေလိဟောပြောရာမှာ ကြီးကြပ်စေခဲ့တယ်။ ဧဝံဂေလိ လက်ခံဖို့ အလားအလာရှိသူတွေ ထားလေ့ရှိတဲ့ အယူအဆတချို့ကို ကျွန်မရဲ့ ညီအစ်ကိုမောင်နှမတွေနဲ့အတူ ခွဲခြားစိတ်ဖြာခဲ့ပြီး မိတ်သဟာယကတစ်ဆင့် အဲဒါတွေကို ဘယ်လိုဖြေရှင်းရမယ်ဆိုတာ ရှင်းပြခဲ့တယ်။ တစ်ခါတလေ ကျွန်မတို့က ဘာသာရေးအယူအဆအများကြီးရှိတဲ့ ဧဝံဂေလိ လက်ခံဖို့ အလားအလာရှိသူတွေနဲ့ ကြုံတွေ့ရတယ်။ ညီအစ်ကိုမောင်နှမတွေက သူတို့နဲ့ အကြိမ်ပေါင်းအများကြီး မိတ်သဟာယဖွဲ့ပေမဲ့ အကျိုးရလဒ်မရှိခဲ့ဘူး။ ဒါပေမဲ့ ကျွန်မက သူတို့နဲ့ မိတ်သဟာယဖွဲ့တဲ့အခါ သူတို့ရဲ့ အယူအဆတွေကို အမြန် ဖြေရှင်းလိုက်နိုင်တယ်။ အချိန်ကြာလာတာနဲ့အမျှ ကျွန်မတို့အသင်းတော်ရဲ့ ဧဝံဂေလိအလုပ်က ပိုပို ကောင်းမွန်တဲ့ရလဒ်တွေကို ရရှိခဲ့တယ်။ အဲဒီနောက် တဖြည်းဖြည်းနဲ့ ကျွန်မကိုယ်ကျွန်မ ချီးမြှောက်လာတယ်။ ကျွန်မမှာ တကယ်ကို မြင့်မားတဲ့ အစွမ်းအစရှိတယ်လို့ ထင်လာတယ်။ အဲဒီအပြင် တခြားညီအစ်ကိုမောင်နှမတွေ မဖြေရှင်းနိုင်တဲ့ ပြဿနာတွေကို အလွယ်တကူ ဖြေရှင်းနေနိုင်တဲ့အတွက်။ ကျွန်မက ရှားပါးတဲ့ ပါရမီရှိသူလို့ ထင်လာပြီး ကိုယ့်ကိုယ်ကိုယ် ပိုပိုပြီး အထင်ကြီး လာတယ်။ သူများရဲ့ ဂရုတစိုက်မရှိမှုနဲ့ အစွမ်းအစညံ့ဖျင်းမှုတို့ကို အထင်အမြင်သေးလာခဲ့တယ်။

တစ်ချိန်မှာ လူသစ်တွေကို ရေလောင်းတဲ့ ညီအစ်မတစ်ယောက် ကျွန်မဆီကို ရောက်လာတယ်။ လူသစ်တစ်ယောက်က မေးခွန်းတစ်ချို့မေးလာလို့ ကျွန်မကို သူတို့နဲ့ မိတ်သဟာယဖွဲ့စေချင်တဲ့အကြောင်း ပြောတယ်။ ကျွန်မက သူ့ကိုအရမ်းကို စိတ်တိုသွားပြီး တွေးမိတယ်။ “ဒီလောက် ရိုးရှင်းတဲ့ ပြဿနာတစ်ခုကိုတောင် နင်ဘာဖြစ်လို့ မဖြေရှင်းနိုင်တာလဲ။ နင်က ကိုယ့်တာဝန်မှာ ဒီလောက်တောင် ဂရုမစိုက်ဘဲနေလား။ ဒီလောက် ဝန်တာမယူဘဲနေလား။ နင့်အစွမ်းအစက ညံ့လွန်းလို့ လူသစ်တစ်ယောက်ရဲ့ အယူအဆကိုတောင် မရှင်းပေးနိုင်ဘူးလား” လို့ပေါ့။ အဲဒါကြောင့် ကျွန်မက သူ့ကို “လူသစ်တစ်ယောက်တောင် ကောင်းကောင်း ရေမလောင်းနိုင်ရင် နင်ဘာအသုံးဝင်လဲ” ဆိုပြီး ဒေါသနဲ့ ဝေဖန်လိုက်တယ်။ ကျွန်မရဲ့ညီအစ်မက ခေါင်းကိုပဲ ငုံ့ပြီး ဘာကိုမှ ပြန်မပြောခဲ့ဘူး။ သူ့ရဲ့ မျက်လုံးက မျက်ရည်တွေ စီးကျလာတယ်။ အဲဒီလိုပြောဆိုတာက မမှန်ကန်ဘူးဆိုတာကို ကျွန်မသိပါတယ်။ ဒါပေမဲ့ ကျွန်မတွေးခဲ့တယ်။ “သူ့ကို မကြမ်းရင် သူက စိတ်ထဲမှတ်မှာ မဟုတ်ဘူး၊ တိုးတက်မှာလည်း မဟုတ်ဘူး။” အဲဒီနောက်ပိုင်း၌ သူ့မှာ ပြဿနာရှိလာတဲ့အခါ ကျွန်မဆီကို မလာရဲတော့ဘူး။ သူက အပျက်သဘောဆောင်ပြီး ဘောင်ခတ်တာခံခဲ့ရတယ်။ သူ့ရဲ့ တာဝန်ကို ထမ်းဆောင်ဖို့နဲ့ လူသစ်တွေကို ရေလောင်းဖို့ သူ့ရဲ့ အစွမ်းအစက ညံ့ဖျင်းလွန်းတယ်လို့ ခံစားရတယ်။ သူ့အနေနဲ့ ဘယ်လိုခံစားနေရမလဲဆိုတာကို ကျွန်မသိပေမဲ့ ကျွန်မကိုယ်ကျွန်မ ပြန်လည်သုံးသပ်တာမျိုး မရှိခဲ့ဘူး။ သူ့ကိုမိတ်သဟာယဖွဲ့ဖို့ ဒါမှမဟုတ် ကူညီဖို့ မကြိုးစားခဲ့ဘူး။ ကျွန်မစိတ်ထဲမှာ သူ့ကို နှိမ်နေမိတယ်။ သူက ဒီလောက် ရိုးရှင်းတဲ့ ပြဿနာတွေကိုတောင် မဖြေရှင်းနိုင်တဲ့အချိန်မှာ ဒီအလုပ်ကို သူ့ကို လုပ်ခိုင်းရတာ ကိစ္စတွေ နှောင့်နှေးအောင် လုပ်နေတာ မဟုတ်ဘူးလား။ ဒါကြောင့် အဲဒီနောက်မှာ သူ့ကို လူသစ်တွေကို ရေမလောင်းခိုင်တော့ဘူး။ နောက်တစ်ခေါက်မှာ အသင်းခေါင်းဆောင်တစ်ယောက်နဲ့ ကျွန်မက လူသစ်တွေအတွက် စုဝေးပွဲတစ်ခု ပြုလုပ်ခဲ့တယ်။ ဒါပေမဲ့ ခေါင်းဆောင် မိတ်သဟာယဖွဲ့ပြီးသွားတာတောင် လူသစ်တွေရဲ့ ပြဿနာတွေကို မဖြေရှင်းနိုင်ခဲ့ဘူး။ ကျွန်မတွေးမိတယ်။ “နင်က ခေါင်းဆောင်ဖြစ်ပြီး လူသစ်တွေကိုတောင် ရေမလောင်းနိုင်ဘူးလား” လို့ပေါ့။ အဲဒါကြောင့် ကျွန်မက အစပြုပြီး သူတို့ကို မေးလိုက်တယ်။ “ညီအစ်မ အခုပဲပြောလိုက်တဲ့အကြောင်းအရာကို အားလုံးပဲ နားလည်သဘောက်ပေါက်ပါရဲ့လား” ဆိုပြီးတော့လေ။ သူတို့က ခေါင်းခါပြပြီး မရှင်းမလင်း ဖြစ်နေသေးတယ်လို့ ပြောကြတယ်။ အဲဒီနောက်မှာ ကျွန်မက သူတို့ကို ဘုရားသခင်ရဲ့ အမှုတော် အဆင့်သုံးဆင့်ကို အသေးစိတ် ပြောပြခဲ့တယ်။ သူတို့က ဝမ်းသာအားရ နားထောင်ကြပြီး သူတို့ တော်တော်များများက “အစ်မက ဒီလိုရှင်းပြတော့ ကျွန်မတို့ နားလည်ပါပြီ” လို့ ပြောကြတယ်။ သူတို့က ကျွန်မအပေါ် အဲဒီလိုသဘောထားတာကို မြင်တွေ့ရတော့ ကျွန်မအရမ်းကို ပျော်ရွှင်မိတယ်။ ဧဝံဂေလိဟောတာနဲ့ ရေလောင်းတဲ့အမှုတို့မှာ အသင်းခေါင်းဆောင်ထက်တောင် ပိုကောင်းအောင်လုပ်နိုင်တယ်လို့ ကျွန်မခံစားရတယ်။

အဲဒီနောက်မှာ ကျွန်မက အဆက်မပြတ် ကြွားဝါပြီး သူများကို နှိမ်ခဲ့တယ်။ ကျွန်မရဲ့ စိတ်သဘောထားက ပိုပိုပြီး မာနထောင်လွှားလာတယ်။ အလုပ်နဲ့ပတ်သက်တဲ့ ကိစ္စရပ်တိုင်းမှာ ကြီးကြီးငယ်ငယ် ကျွန်မရဲ့ ဆန္ဒအတိုင်းပဲ လုပ်ခဲ့တယ်။ ကျွန်မက ညီအစ်ကိုမောင်နှမတွေထက် ပိုတော်တယ်လို့ ထင်ခဲ့ပြီး သူတို့နဲ့ ဆွေးနွေးရင်တောင် ကျွန်မရဲ့ သဘောအတိုင်းပဲ ဖြစ်မှာမို့လို့ ကိုယ့်ဘာသာ ဆုံးဖြတ်လိုက်ပြီး အချိန်ဖြုန်းတာကို ရှောင်လိုက်တာက ကောင်းမှာပဲ။ တရားဟောတာနဲ့ ရေလောင်းတဲ့အလုပ်မှာလည်း တခြားလူတွေအားလုံးက ကျွန်မအောက်မှာပဲ ရောက်နေသလို ခံစားရပြီး အားလုံးကို ကျွန်မကိုယ်တိုင်လုပ်ရင် ပိုကောင်းမယ်လို့ ထင်ခဲ့တယ်။ အဲဒါကြောင့် တရားဟောတာနဲ့ ရေလောင်းတဲ့အလုပ်ကိုပါ တစ်ပြိုင်တည်း စလုပ်ခဲ့တယ်။ အလုပ်မျိုးစုံကို ကျွန်မတစ်ယောက်တည်း တာဝန်ယူလုပ်ခဲ့တယ်။ ကျွန်မက အရမ်းကို အလုပ်တွေများလိုက်တာဆိုတာ ကျွန်မခြေထောက်နဲ့ မြေကြီးတောင် မထိအောင်ဖြစ်နေတယ်။ ဒါပေမဲ့ ကျွန်မက ဘယ်သူ့ကိုမှ လေ့ကျင့်မပေးဘဲ သူများကို လက်တွေ့လုပ်ဆောင်ခွင့်မပေးဘူးဆိုတာကို ခေါင်းဆောင်သိသွားပြီး ကျွန်မကို ပြုပြင်ခဲ့တယ်။ သူက ပြောပြတယ်။ “အရာရာကို ညီမတစ်ယောက်တည်း တာဝန်ယူနေတာပဲ။ မာနထောင်လွှားနေတယ်လို့ မထင်ဘူးလား” တဲ့။ ပြုပြင်တာနဲ့ အပြစ်တင်တာကို ရင်ဆိုင်ရတာတောင်မှ အဲဒါကို အရေးကြီးတယ်လို့ ကျွန်မ မထင်ခဲ့ဘူး။ နေ့တိုင်း မိုးလင်းမိုးချုပ် တရားဟောတာ၊ လူသစ်တွေကို ရေလောင်းတာတွေနဲ့ပဲ အလုပ်ရှုပ်နေတယ်လို့ ခံစားခဲ့ရတယ်။ ကျွန်မသဘောအရတော့ အဲဒါက ကိုယ့်တာဝန်အတွက် ဝန်တာထမ်းတာကို ပြတယ်ပေါ့။ ကျွန်မရဲ့ အစွမ်းအစနဲ့ လုပ်ရည်ကိုင်ရည်မှာ ကောင်းတယ်၊ အဲဒီအပြင် ရလဒ်ကောင်းတွေ ရသရွေ့တော့ ကျွန်မရဲ့မာနထောင်လွှားမှုက ပြဿနာမဟုတ်လို့ထင်တယ်။ အဲဒီနောက်မှာတော့ ကျွန်မက ကိုယ့်နည်းကိုယ့်ဟန်နဲ့ပဲ ဆက်လုပ်နေလိုက်တယ်။ ဘယ်လိုအကြောင်းပဲ ဖြစ်လာပါစေ သူများနဲ့မပြောတော့ဘဲ ကိုယ်ကိုယ်တိုင်ပဲ ဖြေရှင်းလိုက်တယ်။ ညီအစ်ကိုမောင်နှမတချို့က ဘောင်ခတ်ခံထားရသလို ခံစားနေကြရတယ်။ သူတို့က သိပ်မတော်ဘူးလို့ ထင်ပြီး အပျက်သဘောဆောင်ခြင်းမှာ နေထိုင်ခဲ့ကြတယ်။ တခြားသူတွေက ကျွန်မအပေါ် အထူးတလည် မှီခိုလာကြတယ်။ သူတို့ရဲ့ တာဝန်တွေမှာ ဘယ်ဝန်တာမှ မယူဘဲ ကျွန်မရဲ့ညွှန်ကြားချက်ကို အမြဲစောင့်မျှော်နေကြတယ်။ အဲဒါဟာ ဧဝံဂေလိအလုပ်နဲ့ ရေလောင်းတဲ့အလုပ်ကို ထိခိုက်ခဲ့တယ်လေ။ သိပ်မကြာခင် အချိန်အတွင်းမှာပဲ ကျွန်မရဲ့ မျက်လုံးတွေက မျက်ရည်ထွက်တဲ့ နာတာရှည်ရောဂါဖြစ်လိုက်တာ တစ်ခါတလေ မမြင်ရလောက်အောင်ကို ဆိုးရွားလာတယ်။ ကျွန်မရဲ့ မျက်ရည်ပြွန်တွေက ပိတ်ဆို့နေပြီး ခွဲစိတ်ဖို့ လိုအပ်တယ်လို့ ဆရာဝန်မှ ပြောပါတယ်။ ကျွန်မအိမ်ကို လမ်းလျှောက်ပြန်လာရင်း စတွေးမိတယ်။ “ရုတ်တရက်ကြီး ဒီလိုမျက်စိရောဂါဖြစ်ရတဲ့နောက်ကွယ်မှာ ဘုရားသခင်ရဲ့ ရည်ရွယ်ချက်ရှိရမယ်။ ဘုရားသခင်ကို ငါ တစ်နည်းနည်းနဲ့ စော်ကားမိသွားလား။” အဲဒီအချိန်မှာ ကျွန်မရဲ့ တာဝန်ကို ထမ်းဆောင်တုန်း ကျွန်မ ရှိနေခဲ့တဲ့ အခြေအနေကို စပြီး ပြန်သုံးသပ်မိတယ်။ ကျွန်မရဲ့ ပြဿနာကို နားလည်နိုင်အောင် ကျွန်မကို ဉာဏ်အလင်းပေးဖို့ တောင်းလျှောက်ရင်း စိတ်နှလုံးထဲကနေ ဘုရားသခင်ဆီကို ဆုတောင်းခဲ့တယ်။

အိမ်ပြန်ရောက်တဲ့အခါ ဘုရားသခင်ရဲ့ ဒီနှုတ်ကပတ်တော်တွေကို ဖတ်ခဲ့ရတယ်။ “အလုပ်အနည်းငယ်လုပ်ပြီး အသင်းတော်ကို အလွန်ကောင်းစွာ ဦးဆောင်ခဲ့သောသူအချို့က ၎င်းတို့သည် အခြားလူများထက် သာလွန်သည်ဟု ထင်ကြသည်။ ‘ဘုရားသခင်က ငါ့အား အဘယ်ကြောင့် အရေးကြီးသော နေရာတွင်ထားသနည်း။ အဘယ်ကြောင့် ငါ၏ နာမည်ကို သူ အမြဲပြောသနည်း။ အဘယ်ကြောင့် ငါ့ကိုသူအမြဲ စကားပြောလျက်ရှိသနည်း။ ငါ့တွင် အစွမ်းအစရှိသောကြောင့်၊ သာမန်လူများ၏ အထက်တွင်ရှိသောကြောင့် ဘုရားသခင်က ငါ့ကို အထင်ကြီးသည်။ ဘုရားသခင်က ငါ့အား ပို၍ကောင်းစွာဆက်ဆံသည်ကိုပင် သင်တို့ မနာလိုဖြစ်ကြသည်။ သင်တို့သည် မနာလိုဖြစ်စရာ မည်သည့်အရာရှိသနည်း။ ငါသည် မည်မျှအလုပ်လုပ်သည်၊ မည်မျှအနစ်နာခံသည်ဆိုသည်ကို သင်တို့ မမြင်နိုင်သလော။ ဘုရားသခင်က မည်သည့်ကောင်းသောအရာများကို ငါ့အား ပေးသည်ဖြစ်စေ သင်တို့ မနာလိုမဖြစ်သင့်ပေ။ အဘယ်ကြောင့်ဆိုသော် ငါသည် ထိုအရာများနှင့် ထိုက်တန်သောကြောင့်ဖြစ်သည်။ ငါသည် နှစ်များစွာ အလုပ်လုပ်ခဲ့ပြီး များစွာ ဒုက္ခခံခဲ့သည်။ ငါသည် နာမည်ရဖို့ ထိုက်တန်ပြီး အရည်အချင်းပြည့်မီသည်’ ဆိုသကဲ့သို့သော စကားများကို မကြာခဏ ဖြန့်သည်။ ‘ဘုရားသခင်က ငါ့အား တွဲဖက်အမှုဆောင်အစည်းအဝေးကို ပါဝင်ခွင့်ပြုပြီး သူ၏ မိတ်သဟာယကို နားထောင်ခွင့်ပြုသည်။ ငါ့တွင် ဤအရည်အချင်းရှိသည်။ သင်တို့တွင် ရှိသလော။ ရှေးဦးစွာ ငါ့တွင် မြင့်မားသော အစွမ်းအစရှိသည်။ သင်တို့ထက်ပို၍ သမ္မာတရားကို လိုက်စားသည်။ ထို့အပြင် ငါသည် သင်တို့ထက်ပို၍ အသုံးခံသည်။ အသင်းတော်အလုပ်ကို ပြီးအောင်လုပ်နိုင်သည်။ သင်တို့ လုပ်နိုင်သလော’ ဟု ပြောသော အခြားလူများရှိသည်။ ဤသည်မှာ မာနထောင်လွှားခြင်းဖြစ်သည်။ လူတို့၏ တာဝန်ထမ်းဆောင်မှုနှင့် ၎င်းတို့၏ အလုပ်၏ ရလဒ်သည် မတူညီပေ။ အချို့မှာ ရလဒ်ကောင်းများရပြီး အခြားလူများကမူ မကောင်းသောရလဒ်များရှိသည်။ လူအချို့မှာ မွေးရာပါ အစွမ်းအစကောင်းရှိပြီး သမ္မာတရားကို ရှာဖွေနိုင်ကြသည်။ ထို့ကြောင့် ၎င်းတို့တာဝန်များ၏ ရလဒ်သည် လျင်မြန်စွာ တိုးတက်လာသည်။ ဤသည်မှာ ၎င်းတို့၏ ကောင်းသော အစွမ်းအစကြောင့်ဖြစ်သည်။ ဤအရာကို ဘုရားသခင်က ကြိုတင်စီမံထားခြင်းဖြစ်သည်။ သို့သော် တာဝန်ထမ်းဆောင်ခြင်းတွင် မကောင်းသောရလဒ်ပြဿနာကို မည်သို့ ဖြေရှင်းမည်နည်း။ သင်သည် သမ္မာတရားကို စဉ်ဆက်မပြတ် ရှာဖွေပြီး အလုပ်ကြိုးစားရမည်။ ဤသို့ဆိုလျှင် သင်သည်လည်း တဖြည်းဖြည်းချင်းဖြင့် ရလဒ်ကောင်းများ ရရှိနိုင်သည်။ သမ္မာတရားအတွက် ကြိုးပမ်းသရွေ့၊ သင်၏ အရည်အချင်းရှိသမျှ စွမ်းဆောင်ရရှိသရွေ့ ဘုရားသခင်က လက်ခံလိမ့်မည်။ သို့သော် သင်၏ အလုပ်ရလဒ်များက ကောင်းသည်ဖြစ်စေ၊ မကောင်းသည်ဖြစ်စေ မှားယွင်းသော အယူအဆများမရှိသင့်ပေ။ ‘ငါသည် ဘုရားသခင်နှင့် တန်းတူရည်တူသည်အထိ အရည်အချင်းပြည့်မီသည်’၊ ‘ငါသည် ဘုရားသခင်က ပေးသောအရာကို ခံစားဖို့ အရည်အချင်းပြည့်မီသည်’၊ ‘ငါသည် ဘုရားသခင်က ငါ့အား ချီးမွမ်းစေရန်အတွက် အရည်အချင်းပြည့်မီသည်’၊ ‘ငါသည် အခြားလူများကို ဦးဆောင်ဖို့ အရည်အချင်းပြည့်မီသည်’၊ သို့မဟုတ် ‘ငါသည် အခြားလူများကို ဩဝါဒခြွေဖို့ အရည်အချင်းပြည့်မီသည်’ ဟူ၍ မစဉ်းစားနှင့်။ သင်သည် အရည်အချင်းပြည့်မီသည်ဟု မပြောနှင့်။ လူတို့တွင် ဤအတွေးများမရှိသင့်ပေ။ သင့်တွင် ဤအတွေးများရှိနေလျှင်မူ သင်သည် သင်နှင့် ထိုက်တန်သောနေရာတွင်မရှိ၊ လူသားတစ်ယောက် ပိုင်ဆိုင်သင့်သည့် အခြေခံအသိတရားပင် သင့်တွင်မရှိဆိုသည်ကို သက်သေပြသည်။ ဤသို့ဆိုလျှင် သင်၏ မာနထောင်လွှားသော စိတ်သဘောထားကို မည်သို့ စွန့်ပစ်နိုင်မည်နည်း။ သင်မစွန့်ပစ်နိုင်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မာနထောင်လွှားသော သဘာဝတစ်ခုသည် ဘုရားသခင်အပေါ် လူသား၏ခုခံခြင်း၏ အရင်းအမြစ်၌ ရှိသည်) ဘုရားနှုတ်ကပတ်တော်တွေက ကျွန်မရဲ့ အခြေအနေကို ဖော်ထုတ်ပြလိုက်တယ်။ ကျွန်မရဲ့ အပြုအမူက ကျွန်မရဲ့ မာနထောင်လွှားတဲ့ သဘာဝရဲ့ စိုးမိုးတာခံထားရတယ်ဆိုတာ ကျွန်မ သဘောပေါက်လိုက်တယ်။ ဟောပြောတာနဲ့ ရေလောင်းတာတို့မှာ ရလဒ်တွေရလာတဲ့အခါ ကျွန်မအားတက်လာခဲ့တယ်။ ကျွန်မရဲ့ လုပ်ကိုင်နိုင်စွမ်းနဲ့ အစွမ်းအစမှာ တော်တော် ကောင်းတယ်လို့ ထင်မှတ်ခဲ့ပြီး ကျွန်မက ဧဝံဂေလိအလုပ်အတွက် မရှိမဖြစ်လိုအပ်တယ်လို့ ထင်မှတ်ခဲ့တယ်။ အဲဒီအရည်အချင်းတွေကို အရင်းအနှီးအဖြစ် မှတ်ယူခဲ့တယ်။ ကျွန်မက မာနထောင်လွှားလွန်းလိုက်တာ တခြားလူတိုင်းကို ဂရုမစိုက်တဲ့အထိ ဖြစ်ခဲ့တယ်။ ကျွန်မက သူများကို ဒေါသနဲ့ ဝေဖန်ပြောဆိုပြီး ဘောင်ခတ်ရင်း သူတို့ထက် သာသလို ပြုမူခဲ့တယ်။ ညီအစ်မက လူအသစ်တွေကို ရေလောင်းဖို့ အခက်အခဲရှိတုန်းက ပြဿနာကို ဖြေရှင်းဖို့ သူ့ကို မကူညီခဲ့ဘူး။ သူ့ကို အပြစ်တင်ဖို့ ကျွန်မရဲ့ဂုဏ်အဆင့်အတန်းကို သုံးခဲ့တယ်။ အသင်းခေါင်းဆောင်နဲ့အတူ ကျွန်မက လူသစ်တွေကို အတူရေလောင်းပေးချိန်မှာ အသင်းခေါင်းဆောင်က အဲဒီသူတို့ရဲ့ ပြဿနာတွေကို မဖြေရှင်းနိုင်တဲ့အခါ မိတ်သဟာယမှာ ပါဝင်ပူးပေါင်းရမဲ့အစား ခေါင်းဆောင်ကို အထင်သေးခဲ့ပြီး လူသစ်တွေရှေ့မှာ သူ့ထက်သာအောင် တမင်လုပ်ပြခဲ့တယ်။ အလုပ်မှာ ပြဿနာတွေ ပေါ်လာတဲ့အခါ သမ္မာတရားစည်းမျဉ်းတွေကို ရှာဖွေတာ ဒါမှမဟုတ် ညီအစ်ကိုမောင်နှမတွေနဲ့ ဆွေးနွေးတိုင်ပင်တာတို့ကို မလုပ်ခဲ့ဘူး။ ကျွန်မမှာ အကြောင်းအရာတွေကို ရှင်းရှင်းလင်းလင်း သိမြင်နိုင်တဲ့ အတွေ့အကြုံတွေ ရှိတယ်လို့ တွေးထင်ခဲ့မိတယ်။ ကျွန်မက အရာရာတိုင်းကို ကိုယ်တိုင် ဆုံးဖြတ်နိုင်ပြီး တာဝန်ယူနိုင်တယ်။ သူများတွေကို လက်တွေ့လုပ်ဆောင်ဖို့ အခွင့်အရေးမပေးခဲ့ဘဲ ကျွန်မက ပြုပြင်ခံရတာတောင် အဲဒါကို ပြဿနာတစ်ခုအဖြစ် မမှတ်ယူခဲ့ဘူး။ ကျွန်မတာဝန်မှာ ဝန်တာထမ်းနေတယ်လို့ပဲ တွေးထင်ခဲ့တယ်။ ရာထူးကြီးလို့ပဲလို့ ယူဆပြီး ပြုပြင်ပေးတာကို လက်မခံခဲ့ဘူး။ ကျွန်မက အရမ်းကိုမာနထောင်လွှားခဲ့တယ်။ စိတ်ထဲမှာ ဘုရားသခင်ကို ကြောက်ရွံ့တာ၊ နာခံတာ မရှိခဲ့ဘူး။ ကျွန်မက ဧဝံဂေလိအလုပ်ကို ကြီးကြပ်ခဲ့တယ်။ ကျွန်မအနေနဲ့ ဧဝံဂေလိတရားဟောဖို့ ညီအစ်ကိုမောင်နှမတွေကို လေ့ကျင့်ပေးခဲ့သင့်တယ်။ ဒါပေမဲ့ အဲဒီအစား ကျွန်မက သူတို့ကို အထင်အမြင်သေးတာ၊ နှိမ်တာတို့ လုပ်ပြီး အရာရာတိုင်းကို ကိုယ်တိုင်ပဲ လုပ်ဆောင်ခဲ့တယ်။ ရလဒ်အနေနဲ့ သူတို့က ကျွန်မကြောင့် ဘောင်ခတ်ခံရတာကို ခံစားခဲ့ရတယ်။ တချို့က ကျွန်မကို တကယ်ပဲ မှီခိုကြပြီး သူတို့တာဝန်မှာ ဝန်တာမထမ်းနိုင်ဖြစ်လာကြပြီး ဧဝံဂေလိအလုပ်အပေါ် ထိခိုက်မှုရှိလာတယ်။ ဒါဟာ ကျွန်မရဲ့ တာဝန်ကို ထမ်းဆောင်နေတာ မဟုတ်ဘူး။ ဒါဟာ မကောင်းမှုပြုနေတာ၊ ဧဝံဂေလိအလုပ်ကို ဟန့်တားနေတာပဲ။ အရင်က ကျွန်မက ငါက အရာရာကို ကိုယ်တိုင်လုပ်ပြီး ငါ့တာဝန်က ဝန်တာတွေကို ထမ်းနေတာပဲလို့ တွေးခဲ့တယ်။ တကယ်တမ်းမှာတော့ ကျွန်မက မာနထောင်လွှားနေတာပဲ။ ကိုယ့်ကိုယ်ကိုယ် သူများအထက်မှာထားပြီး သူတို့ကိုတော့ အရေးမကြီးသလို ဆက်ဆံတယ်။ အရာရာကို ချုပ်ကိုင်ပြီး ဘုရားသခင်နဲ့ သူများတွေအတွက် မစဉ်းစားဘဲ ကိုယ့်ရဲ့ မာနထောင်လွှားတဲ့ စိတ်သဘောထားနဲ့ တဇွတ်ထိုး၊ မဆင်မခြင် ပြုမူခဲ့တယ်။ ဒါဟာ ကောင်းကင်တမန်မင်းရဲ့ စိတ်သဘောထား မဟုတ်ဘူးလား။ ကျွန်မက နောင်တမရရင် ဘုရားသခင်ရဲ့ ပစ်ပယ်တာနဲ့ ဖယ်ရှားရှင်းလင်းတာကို ခံရမယ်။ ဒါကိုတွေးရင်း ဘုရားသခင်က ကျွန်မကို ဒီရောဂါနဲ့ ရိုက်နှက်ပြီး ဆုံးမပဲ့ပြင်နေတယ်ဆိုတာကို သဘောပေါက်လိုက်တယ်။ တကယ်လို့ ဘုရားသခင်က ကျွန်မအတွက် ဒီအခြေအနေကို မဖန်တီးပေးခဲ့ရင် ကျွန်မက မာနထောင်လွှားနေတဲ့ စိတ်သဘောထားအတွင်းမှာ ဆက်လက် လုပ်ဆောင်နေမယ်။ ဘုရားသခင်ရဲ့ စိတ်သဘောထားကို ပုန်ကန်ပြစ်မှားပြီး အပြစ်ဒဏ်ပေးတာကို ခံရရင်း ဆက်မကောင်းမှုပြုမိခဲ့ပြီးဖြစ်မှာပဲ။ ကျွန်မသတိပြုမိပြီးတဲ့အခါ ဘုရားသခင်ဆီကို ငိုကြွေးရင်း ဆုတောင်းခဲ့တယ်။ “အို ဘုရားသခင်၊ ကျွန်မက အရမ်းကို မာနထောင်လွှားတာဟာ လူ့သဘာဝဖြစ်ဖြစ်၊ အသိစိတ်ဖြစ်ဖြစ် မရှိဘူး။ ကျွန်မ ကိုယ်တော့်ရှေ့မှောက်မှာ အသက်ရှင်ဖို့ မထိုက်တန်ဘူး။ ဘုရားသခင်၊ ကိုယ်တော့်ကို ခုခံချင်တာ ဒါမှမဟုတ် ပုန်ကန်ချင်တာ မရှိတော့ပါဘူး။ ကျွန်မ နောင်တရချင်ပါတယ်။” အဲဒီနောက်မှာတော့ ကျွန်မရဲ့အခြေအနေကို ညီအစ်ကိုမောင်နှမတွေနဲ့ ပွင့်ပွင့်လင်းလင်းပြောပြခဲ့တယ်။ ကိုယ့်ရဲ့ မာနထောင်လွှားတဲ့ စိတ်သဘောထားကြောင့် သူတို့ကို ကျွန်မ ဘယ်လိုထိခိုက်ခဲ့တယ်ဆိုတာကို ဖော်ထုတ်၊ စိစစ်ပြီးတော့ တောင်းပန်ခဲ့တယ်။ အဲဒီနောက်မှာ ကျွန်မတာဝန်ကို ထမ်းဆောင်ရာမှာ ပိုပြီးတော့ နှိမ့်ချတတ်လာတယ်။ ကျွန်မက ညီအစ်ကို မောင်နှမတွေနဲ့ အရာရာကို တိုင်ပင်ဆွေးနွေးခဲ့ပြီး သိပ်မကြာခင်မှာပဲ ကျွန်မရဲ့ရောဂါဝေဒနာကလည်း သက်သာသွားတယ်။ ကျွန်မရဲ့စိတ်နှလုံးသားထဲကနေ ဘုရားသခင်ကို ကျေးဇူးတင်ခဲ့တယ်။

အချိန်တစ်ခုကြာပြီးတော့ ဧဝံဂေလိအလုပ်မှာ လိုအပ်တဲ့အတွက် အသင်းတော်က ကျွန်မကို တခြားနေရာတစ်ခုမှာ ဧဝံဂေလိဖြန့်ဝေဖို့ တာဝန်ပေးခဲ့တယ်။ ကျွန်မကိုယ်ကျွန်မ နောက်တစ်ကြိမ် မချီးမြှောက်ဘဲ မနေနိုင်ခဲ့ဘူး။ ကျွန်မက ဧဝံဂေလိဟောပြောရာမှာ ကောင်းကောင်း လုပ်ဆောင်ခဲ့ပုံရတယ်။ ဒါမှမဟုတ်ရင် သူတို့က ဧဝံဂေလိဖြန့်ဝေဖို့ ကျွန်မကို တခြားနေရာကို ဘာလို့ပို့မလဲ။ တစ်ရက်မှာ ကျွန်မက ဧဝံဂေလိ လက်ခံဖို့ အလားအလာရှိသူနှစ်ယောက်ကို ဧဝံဂေလိဟောပြောဖို့ သွားခဲ့တယ်။ အဲဒါဟာ ခက်ခဲလိမ့်မယ်လို့ ကျွန်မ မထင်ခဲ့မိဘူး၊ အဲဒါကြောင့် သူတို့ရဲ့ အခြေအနေ ဒါမှမဟုတ် အဓိကအယူအဆတို့ကို ကြိုတင်နားလည်ဖို့ မကြိုးစားဖြစ်ခဲ့ဘူး။ အဲဒီအစား အရင်က လုပ်ခဲ့တဲ့အတိုင်း ဘုရားသခင်ရဲ့ အမှုတော် အဆင့်သုံးဆင့်ကို တိုက်ရိုက် သက်သေခံပြခဲ့တယ်။ သူတို့က အဲဒီအကြောင်းကို ကြားကြားချင်းမှာပဲ ကျွန်မက အနန္တတန်ခိုးရှင် ဘုရားသခင်ကို ယုံကြည်သူဖြစ်တာကို သိသွားလို့ သူတို့က ကျွန်မကို သတိထား ရှောင်ကြလေတယ်။ သူတို့က နောက်ထပ်တစ်ခုမှ ကြားချင်စိတ် မရှိကြဘူး။ အဲဒီအချိန်မှာတော့ ကျွန်မအံ့အားသင့်သွားတယ်။ ကျွန်မအနေနဲ့ ဒီလောက်အဝေးကြီး လာခဲ့ရပြီး ဧဝံဂေလိအလုပ်ကို မြန်မြန်ဆန်ဆန် ချဲ့ထွင်နိုင်မယ်လို့ ထင်ခဲ့တယ်။ ကျွန်မ ဒီလောက်မြန်မြန် ကျရှုံးလိမ့်မယ်လို့ မထင်ခဲ့ဖူးဘူး။ အခုအခါမှာတော့ ဧဝံဂေလိအလုပ်ကို ကျွန်မ ဘယ်လိုချဲ့ထွင်မလဲ။ ဒါပေမဲ့ ကျွန်မက အရှုံးမပေးချင်သေးဘူး။ ဒါဟာ ဆယ်ခါရံတစ်ခါလောက် ကြုံရတဲ့ ပြဿနာ ဖြစ်ကောင်းဖြစ်နိုင်ပြီး ဒီတစ်ခေါက်ပဲ အမှားလုပ်လိုက်မိတာ ဖြစ်နိုင်တယ်။ ကျွန်မက ဧဝံဂေလိဖြန့်ဝေနေခဲ့တာဟာ နှစ်ပေါင်းအများကြီးကြာပြီဖြစ်လို့ လူတွေရနိုင်မယ်လို့ သေချာပေါက်ထင်ခဲ့တယ်။ ဒါပေမဲ့ ကျွန်မရောက်သွားတဲ့နေရာတိုင်းမှာ ကျရှုံးခဲ့တယ်။ ကျွန်မက အရမ်းကို မချင့်မရဲဖြစ်ပြီး မျှော်လင့်ချက်ကင်းမဲ့တဲ့ အခြေအနေကိုတောင် ရောက်နေတယ်။ အဲဒီနောက်မှာတော့ ကျွန်မ အထုတ်ခံလိုက်ရတယ်။ ကျွန်မရဲ့ဟောပြောချက်က ထိရောက်မှုလုံးဝမရှိတာကို တွေးမိတဲ့အခါ ကျွန်မကို နာကျင်စေတယ်။ ကျွန်မက အသုံးမကျသလို ခံစားရတယ်။ ဒီအတိုင်း ဆက်သွားမယ်ဆိုရင် ကျွန်မ ဖယ်ရှားရှင်းလင်းခံရမှာ မဟုတ်ဘူးလား။ ကျွန်မဧဝံဂေလိကို စိတ်ထက်ထက်သန်သန် ဟောပြောခဲ့တဲ့နေ့ရက်တွေကို လွမ်းဆွတ်နေမိတယ်။ အလုပ်က ခက်ခဲပြီး ပင်ပန်းပေမဲ့ အဲဒီလို ရလဒ်ကောင်းတွေ ရရှိခဲ့လို့ ပျော်ရွှင်ခဲ့တယ်။ ဒါပေမဲ့ အခုတော့ ဒီရလဒ်တွေကို ကျွန်မ ဘာလို့မရနိုင်တာလဲ။ အဲဒီအကြောင်းကို တွေးတောပြီးနောက် ရင်ထဲမှာ သည်းမခံနိုင်အောင် ဝေဒနာတစ်ခု ခံစားလိုက်ရတယ်။ ကျွန်မရဲ့ နာကျင်မှုမှာ ဘုရားသခင်ဆီကို အကြိမ်ကြိမ် ဆုတောင်းခဲ့တယ်။ “အို ဘုရားသခင်၊ ဒီအခြေအနေကနေ ဘယ်လိုသင်ခန်းစာတွေကို သင်ယူရမှာပါလဲ။ ကျေးဇူးပြုပြီး ကျွန်မကို ဉာဏ်အလင်းပွင့်စေပြီး ကိုယ့်ကိုယ်ကိုယ် နားလည်အောင် လမ်းညွှန်ပေးပါ။”

ရှာဖွေနေတုန်းမှာပင် ဘုရားနှုတ်ကပတ်တော် ဒီအပိုဒ်ကို ကျွန်မတွေ့ခဲ့တယ်။ “တစ်စုံတစ်ဦးတွင် ဆုကျေးဇူးရှိသည့်အခါ သို့မဟုတ် ပါရမီတစ်ခု ရှိသည့်အခါ ၎င်းတို့သည် တစ်စုံတစ်ရာတွင် ပင်ကိုအားဖြင့် ပိုတော်ကြသည် သို့မဟုတ် အခြားသူများနှင့် နှိုင်းယှဉ်ရာတွင် တစ်နည်းနည်းဖြင့် ထူးချွန်ကြသည်ဟု ဆိုလိုပေသည်။ ဥပမာအားဖြင့် သင်သည် အခြားသူများထက် အနည်းငယ် သာ၍ မြန်ဆန်စွာ တုံ့ပြန်ကောင်းတုံ့ပြန်နိုင်သည်၊ အခြားသူများထက် အနည်းငယ် ပို၍ လျင်မြန်စွာ အမှုကိစ္စများကို နားလည်ကောင်း နားလည်နိုင်သည်၊ အတတ်ပညာဆိုင်ရာ ကျွမ်းကျင်မှုအချို့ကို သင် ကျွမ်းကျင်ပိုင်နိုင်ပြီး ဖြစ်နိုင်သည် သို့မဟုတ် သင်သည် အပြောကောင်းသော ဟောပြောသူတစ်ဦး ဖြစ်ကောင်းဖြစ်နိုင်သည်၊ စသည်တို့ ဖြစ်သည်။ ဤသည်တို့မှာ လူတစ်ဦး ရှိကောင်းရှိနိုင်သည့် ဆုကျေးဇူးများနှင့် ပါရမီများဖြစ်သည်။ သင့်ထံတွင် အချို့သော ပါရမီများနှင့် စွမ်းရည်များရှိလျှင် ယင်းတို့ကို သင် နားလည်ပြီး ကိုင်တွယ်ပုံသည် အလွန်အရေးကြီး၏။ အခြားမည်သူတွင်မျှ သင်၏ ပါရမီများနှင့် ဆုကျေးဇူးများမရှိသောကြောင့် သင်သည် အစားထိုး၍ မရနိုင်သောသူ ဖြစ်သည်ဟူ၍ လည်းကောင်း၊ သင်၏ ဆုကျေးဇူးများနှင့် ပါရမီများကို သင်၏ တာဝန်ထမ်းဆောင်ရန် သင် အသုံးပြုလျှင် သမ္မာတရားကို သင် လက်တွေ့လုပ်ဆောင်နေသည်ဟူ၍လည်းကောင်း သင် တွေးထင်လျှင် ဤအမြင်သည် မှန်သလော၊ မှားသလော။ (မှားပါသည်။) မှားသည်ဟု သင် အဘယ်ကြောင့် ပြောသနည်း။ ပါရမီများနှင့် ဆုကျေးဇူးများမှာ အတိအကျ အဘယ်အရာများ ဖြစ်ကြသနည်း။ ယင်းတို့ကို သင် မည်သို့ နားလည်သင့်သနည်း၊ အသုံးပြုကာ ကိုင်တွယ်ဖြေရှင်းသင့်သနည်း။ အမှန်တရားမှာ သင့်ထံတွင် မည်သည့် ဆုကျေးဇူး သို့မဟုတ် ပါရမီရှိသည်ဖြစ်စေ သင့်ထံတွင် သမ္မာတရားနှင့် အသက်ရှိသည်ဟု မဆိုလိုပေ။ လူတို့တွင် ဆုကျေးဇူးနှင့် ပါရမီအချို့ ရှိလျှင် ဤဆုကျေးဇူးများနှင့် ပါရမီများကို အသုံးပြုရသည့် တာဝန်တစ်ခု ထမ်းဆောင်ရန်မှာ ၎င်းတို့အတွက် သင့်တော်သော်လည်း ယင်းက သမ္မာတရားကို ၎င်းတို့ လက်တွေ့လုပ်ဆောင်နေခြင်း ဖြစ်သည်ဟု မဆိုလိုသကဲ့သို့ အမှုအရာများကို စည်းမျဉ်းများအတိုင်း လုပ်ဆောင်နေခြင်း ဖြစ်သည်ဟုလည်း မဆိုလိုပေ။ ဥပမာအနေဖြင့် သီဆိုခြင်းအတွက် ဆုကျေးဇူးဖြင့် သင် မွေးဖွားလျှင် သီဆိုရန် သင်၏ အစွမ်းအစသည် သမ္မာတရားကို လက်တွေ့လုပ်ဆောင်ခြင်းအား ကိုယ်စားပြုသလော။ သင်သည် စည်းမျဉ်းများအတိုင်း သီဆိုသည်ဟု ဆိုလိုသလော။ မဆိုလိုပေ။ ဥပမာအားဖြင့် သင့်ထံတွင် စကားလုံးများအတွက် သဘာဝကျသော ပါရမီရှိပြီး စာရေးသားရာတွင် တော်သည်ဟု ဆိုကြပါစို့။ သင်သည် သမ္မာတရားကို နားမလည်လျှင် သင်၏ ရေးသားခြင်းသည် သမ္မာတရားနှင့် ကိုက်ညီနိုင်သလော။ သင့်ထံတွင် အတွေ့အကြုံဆိုင်ရာ သက်သေခံချက်ရှိသည်ဟု သေချာပေါက် ဆိုလိုသလော။ (မဆိုလိုပါ။) သို့ဆိုလျှင် ဆုကျေးဇူးများနှင့် ပါရမီများသည် သမ္မာတရားနှင့် ကွဲပြားပြီး နှိုင်းယှဉ်၍မရပေ။ သင့်ထံတွင် မည်သည့် ဆုကျေးဇူးရှိသည်ဖြစ်စေ သင်သည် သမ္မာတရားကို မလိုက်စားလျှင် သင်၏ တာဝန်ကို သင် ကောင်းစွာ ထမ်းဆောင်မည်မဟုတ်။ လူအချို့သည် မိမိတို့၏ ဆုကျေးဇူးများကို မကြာခဏ ကြွားလုံးထုတ်ကြပြီး အခြားသူများထက် ၎င်းတို့ ပိုတော်သည်ဟု ယေဘုယျအားဖြင့် ခံစားကြသောကြောင့် အခြားလူများကို အထင်သေးကာ မိမိတို့တာဝန်များကို ထမ်းဆောင်နေချိန် အခြားသူများနှင့် ပူးပေါင်းလုပ်ဆောင်ရန် မလိုမလားဖြစ်နေကြသည်။ ၎င်းတို့သည် အမြဲ ကြီးကြပ်လိုကြပြီး အကျိုးဆက်အနေဖြင့် မိမိတို့တာဝန်များကို ထမ်းဆောင်နေချိန်တွင် စည်းမျဉ်းများကို မကြာခဏ ချိုးဖောက်မိကြပြီး ၎င်းတို့၏ အလုပ်လုပ်ခြင်း ခရီးရောက်မှုကလည်း အလွန် နည်းပါးလေသည်။ ဆုကျေးဇူးများက ၎င်းတို့ကို မာနထောင်လွှားစေကာ မိမိကိုယ်ကို မှန်သည်ဟု မှတ်ယူစေပြီးဖြစ်သည်။ အခြားသူတို့အပေါ် အထင်သေးစေကာ အခြားသူများထက် ၎င်းတို့ ပိုတော်သည်ဟူ၍ လည်းကောင်း၊ ၎င်းတို့လောက် မည်သူမျှမတော် ဟူ၍လည်းကောင်း အမြဲ ခံစားစေပြီးဖြစ်သကဲ့သို့ ဤအရာကြောင့် ကိုယ့်ကိုယ်ကိုယ် ဟုတ်လှပြီဟု ၎င်းတို့ ဘဝင်ခိုက်လာကြလေသည်။ ဤလူများသည် မိမိတို့ ဆုကျေးဇူးများ၏ ဖျက်ဆီးခြင်းကို ခံရပြီမဟုတ်လော။ ဧကန်အမှန် ခံရကြပြီဖြစ်သည်။ ဆုကျေးဇူးရှိပြီး ပါရမီများရှိသော လူများသည် မာနထောင်လွှားပြီး မိမိကိုယ်ကို မှန်သည်ဟု မှတ်ယူရန် အလားအလာအများဆုံး ဖြစ်သည်။ ၎င်းတို့သည် သမ္မာတရားကို မလိုက်စားဘဲ မိမိတို့၏ ဆုကျေးဇူးများဖြင့် အမြဲ အသက်ရှင်လျှင် ယင်းမှာ အလွန် အန္တရာယ်များသောအရာတစ်ခု ဖြစ်သည်။ ဘုရားအိမ်တော်တွင် လူတစ်ဦးက မည်သည့်တာဝန်ကို ထမ်းဆောင်သည်ဖြစ်စေ၊ မည်သည့်ပါရမီမျိုး ၎င်း ပိုင်ဆိုင်သည်ဖြစ်စေ သမ္မာတရားကို မလိုက်စားလျှင် မိမိတို့တာဝန်ကို ကောင်းမွန်စွာ ဖြည့်ဆည်းရန် ၎င်းတို့ သေချာပေါက် ပျက်ကွက်လိမ့်မည် ဖြစ်သည်။ လူတစ်ဦးတွင် မည်သည့် ဆုကျေးဇူးများနှင့် ပါရမီများ ရှိသည်ဖြစ်စေ ထိုတာဝန်မျိုးကို ကောင်းစွာ ထမ်းဆောင်သင့်ပေသည်။ ၎င်းတို့အနေဖြင့် သမ္မာတရားကိုလည်း နားလည်နိုင်ပြီး စည်းမျဉ်းများအတိုင်း အမှုအရာများကို လုပ်ဆောင်နိုင်လျှင် ၎င်းတို့၏ ဆုကျေးဇူးများနှင့် ပါရမီများသည် ထိုတာဝန်ကို ထမ်းဆောင်ရာတွင် ဆောင်ရွက်ရမည့် ကဏ္ဍတစ်ခု ရှိလိမ့်မည်ဖြစ်သည်။ သမ္မာတရားကို လက်မခံသကဲ့သို့ သမ္မာတရား စည်းမျဉ်းများကို မရှာဖွေဘဲ အမှုအရာများကို လုပ်ဆောင်ရန် မိမိတို့၏ ဆုကျေးဇူးများကိုသာ မှီခိုသောသူတို့သည် မိမိတို့တာဝန်များကို ထမ်းဆောင်ခြင်းမှ မည်သည့်ရလဒ်ကိုမျှ စွမ်းဆောင်ရရှိမည် မဟုတ်သကဲ့သို့ ဖယ်ရှားရှင်းလင်းခြင်းခံရမည့် အန္တရာယ် ရှိပေသည်။...ဆုကျေးဇူးရှိပြီး ပါရမီရှိသည့်လူများက ၎င်းတို့သည် အလွန်တော်ကြောင်း၊ ၎င်းတို့သည် အရာအားလုံးကို နားလည်ကြောင်း တွေးထင်ကြသော်လည်း ထိုဆုကျေးဇူးများနှင့် ပါရမီတို့သည် သမ္မာတရားကို ကိုယ်စားမပြုကြောင်း၊ ဤအရာများသည် သမ္မာတရားနှင့် မည်သည့်ဆက်စပ်မှုမျှ မရှိကြောင်းကို မသိကြချေ။ လူတို့သည် ၎င်းတို့၏ လုပ်ရပ်များတွင် မိမိတို့၏ ဆုကျေးဇူးများနှင့် စိတ်ကူးများကို မှီခိုသည့်အခါတွင် ၎င်းတို့၏ အတွေးများနှင့် ထင်မြင်ချက်များသည် မကြာခဏဆိုသလို သမ္မာတရားနှင့် ဆန့်ကျင်လေသည်။ သို့ရာတွင် ဤအရာကို ၎င်းတို့ မတွေ့မြင်နိုင်ကြချေ။ ၎င်းတို့က ‘ကျွန်တော် ဘယ်လောက် ပါးနပ်သလဲဆိုတာကို ကြည့်။ အင်မတန်တော်တဲ့ ရွေးချယ်မှုတွေကို ကျွန်တော် လုပ်ခဲ့တယ်။ အရမ်းကို အမြော်အမြင်ရှိတဲ့ ရွေးချယ်မှုတွေပဲ။ ခင်ဗျားတို့ထဲက ဘယ်သူမှ ကျွန်တော်နဲ့ ယှဉ်လို့မရဘူး’ ဟု တွေးကြဆဲဖြစ်သည်။ ၎င်းတို့သည် အတ္တအပြည့်နှင့် မိမိကိုယ်ကိုယ် သဘောကျသည့် အခြေအနေတစ်ခုတွင် အစဉ်အမြဲ အသက်ရှင်ကြလေသည်။ ၎င်းတို့၏ စိတ်နှလုံးများကို တည်ငြိမ်စေကာ ဘုရားသခင်က ၎င်းတို့အား မည်သည့်အရာ တောင်းဆိုသည်၊ သမ္မာတရားက မည်သည့်အရာဖြစ်သည်ဆိုသည်နှင့် သမ္မာတရားစည်းမျဉ်းများက မည်သည့်အရာများဖြစ်သည် ဆိုသည်တို့ကို ချင့်ချိန်စဉ်းစားဖို့ ၎င်းတို့အတွက် ခက်ခဲပေသည်။ ထို့ကြောင့် ၎င်းတို့အတွက် သမ္မာတရားကို နားလည်ရန် ခက်ခဲပြီး ၎င်းတို့သည် တာဝန်များကို ထမ်းဆောင်သော်လည်း သမ္မာတရားကို လက်တွေ့မလုပ်ဆောင်နိုင်ကြသောကြောင့် သမ္မာတရား စစ်မှန်မှုကို ဝင်ရောက်ဖို့လည်း ၎င်းတို့အတွက် အလွန်ခက်ခဲလေသည်။ တိုတိုပြောရလျှင် လူတစ်ဦးသည် သမ္မာတရားကို မလိုက်စားနိုင်သကဲ့သို့ သမ္မာတရားကို လက်မခံနိုင်လျှင် ၎င်းတွင် မည်သည့် ဆုကျေးဇူးရှိသည်ဖြစ်စေ၊ မည်သည့်ပါရမီရှိသည်ဖြစ်စေ မိမိတာဝန်ကို ကောင်းစွာ ထမ်းဆောင်နိုင်လိမ့်မည် မဟုတ်။ ဤအရာနှင့်ပတ်သက်၍ သံသယအနည်းငယ်မျှ မရှိနိုင်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူများ အသက်ရှင်ဖို့ အမှီပြုသည့်အရာ အတိအကျမှာ အဘယ်နည်း) ဘုရားနှုတ်ကပတ်တော်တွေကို တွေးတောဆင်ခြင်ပြီးနောက်မှာ ပါရမီထူးနဲ့ ဆုကျေးဇူးတွေရှိတာက ကိုယ့်မှာ သမ္မာတရားရှိတယ်လို့ မဆိုလိုကြောင်း နားလည်သွားရတယ်။ သမ္မာတရားကို နားမလည်ဘဲ ဒါမှမဟုတ် စည်းမျဉ်းတွေကို မရှာဖွေဘဲ တာဝန်ကို ထမ်းဆောင်ပြီး ကိုယ့်ရဲ့ပါရမီနဲ့ ဆုကျေးဇူးတို့ကို အရင်းအနှီးအဖြစ် အမြဲသုံးတာက အချိန်ကြာလာတာနဲ့အမျှ ကိုယ့်ကို ပိုပြီးမာနထောင်လွှားလာစေမယ်။ ကျွန်မ တာဝန်ကို စထမ်းဆောင်တုန်းကတည်းက ကျွန်မရဲ့ဆုကျေးဇူးတွေနဲ့ အသက်ရှင်နေထိုင်ခဲ့တာကို သတိပြုမိတယ်။ ကျွန်မက သမ္မာကျမ်းစာကို ကောင်းကောင်းသိနားလည်ပြီး ဧဝံဂေလိ ဟောပြောတာ အတွေ့အကြုံတွေရှိတယ်၊ ဒါကြောင့် ဒီအရာတွေကို အရင်းအနှီးအဖြစ် သဘောထားပြီး ပိုပို မာနထောင်လွှားလာတယ်။ တခြားလူတိုင်းကို ကျွန်မ အထင်သေးခဲ့တယ်။ သူတို့အားလုံးကို အရေးမပါသလို သဘောထားခဲ့တယ်။ ကျွန်မ မာနထောင်လွှားတဲ့အတွက် ခေါင်းဆောင်က ပြုပြင်ခဲ့ပေမဲ့ ကျွန်မ လက်သင့်မခံခဲ့ဘူး။ ကျွန်မရဲ့ဆုကျေးဇူးတို့ကို အရင်းအနှီးအဖြစ် အသုံးပြုနေတုန်းပဲ။ သူ့ရဲ့ အကြံပြုချက်တွေကို ငြင်းဆန်ခဲ့တယ်။ ဟောပြောတဲ့အခါ သမ္မာတရားစည်းမျဉ်းတွေကို မရှာဖွေခဲ့ဘူး။ ကြီးမြတ်တဲ့အရာတွေကို စွမ်းဆောင်ရရှိဖို့ ကြိုးစားရင်း ဆုကျေးဇူးတွေနဲ့ အတွေ့အကြုံတို့ကို မှီခိုခဲ့တယ်။ ရလဒ်အနေနဲ့ ကျွန်မ ကအကြိမ်ကြိမ် ကျရှုံးလာတယ်။ ဒါပေမဲ့ အဲဒီနောက်မှာပဲ ကျွန်မရဲ့ စိတ်သဘောထားကို ပြဿနာတစ်ခုလို့ မထင်ခဲ့ဘူး။ ပြန်လည်သုံးသပ်တာ မလုပ်ခဲ့ဘူး။ ကျွန်မမှာ ဆုကျေးဇူးတွေနဲ့ အတွေ့အကြုံတွေ ရှိတဲ့အတွက် ကျွန်မတာဝန်ကို ကောင်းကောင်း ထမ်းဆောင်နိုင်တယ်လို့ ကျွန်မ အရှက်မရှိ တွေးခဲ့တယ်။ ကျွန်မက မာနထောင်လွှားပြီး ယုတ္တိမတန်တဲ့သူပဲဖြစ်တယ်။ ပေါလုအကြောင်းကို ကျွန်မတွေးမိတယ်။ သူက ဉာဏ်ရည်ထက်မြက်ပြီး အဟောအပြောကောင်းတဲ့ ဆုကျေးဇူးကို ပိုင်ဆိုင်ထားတယ်။ သူက သမ္မာကျမ်းစာကို လေးနက်တဲ့အသိပညာရှိပြီး ဧဝံဂေလိဟောပြောတာရယ်၊ လူတွေကိုပြောင်းလဲတာရယ်မှာ ထူးချွန်တယ်။ ဒါပေမဲ့ သူက အဲဒီအရာအားလုံးကို အရင်းအနှီးအနေနဲ့ အသုံးပြုခဲ့တယ်။ သူရဲ့စိတ်သဘောထားက ပိုပိုပြီး မာနထောင်လွှားလာတယ်၊ သူက တခြားလူတွေကို လျစ်လျူရှုခဲ့တယ်။ သူက တမန်တော်တွေနဲ့ တန်းတူဖြစ်ကြောင်း ခံယူပြီး ဆုလာဘ်တွေနဲ့ သရဖူအတွက်ပဲ အလုပ်လုပ်ခဲ့တယ်။ သူက အသက်ရှင်တော်မူတဲ့ ခရစ်တော်ဖြစ်တယ်လို့တောင် ဆိုခဲ့တယ်။ နောက်ဆုံးမှာ ဘုရားသခင်က အပြစ်ဒဏ်ပေးတာကိုခံခဲ့ရတယ်။ ဆုကျေးဇူးတွေရှိတာက သမ္မာတရားစစ်မှန်မှုကို သင်ပိုင်ဆိုင်တယ်လို့ မဆိုလိုဘူးဆိုတာ သူရဲ့ဇာတ်လမ်းက ဖော်ပြခဲ့တယ်။ သမ္မာတရားကို မလိုက်စားရင် သင့်ရဲ့ ဖောက်ပြန်ပျက်စီးတဲ့ စိတ်သဘောထားက ပြောင်းလဲမှာ မဟုတ်ဘူး၊ သင့်အနေနဲ့ ထုတ်ဖော်ခံရပြီး ဖယ်ရှားရှင်းလင်းခံရမယ်။ နောက်ပိုင်းမှာတော့ ဘုရားနှုတ်ကပတ်တော် နောက်တစ်ပိုဒ်ကို ကျွန်မတွေ့ခဲ့ပြီး အဲဒါက နားလည်မှုတချို့ ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင်တို့၏တာဝန်ကို ထမ်းဆောင်နေစဉ်တွင် သင်တို့သည် ဘုရားသခင်၏ လမ်းညွှန်မှုနှင့် သန့်ရှင်းသောဝိညာဉ်တော်၏ ဉာဏ်အလင်းပေးခြင်းကို သတိပြုမိနိုင်ကြသလော။ (သတိပြုမိနိုင်ပါသည်။) အကယ်၍ သင်သည် သန့်ရှင်းသောဝိညာဉ်တော်၏ အလုပ်ကို သတိပြုနိုင်သည့်တိုင် သင့်ကိုယ်သင် အထင်ကြီးနေသေးကာ စစ်မှန်မှုကို ပိုင်ဆိုင်သည်ဟု ယူဆပါက ဤနေရာတွင် ဘာဖြစ်နေသနည်း။ (ကျွန်ုပ်တို့ တာဝန်ကို ကျွန်ုပ်တို့ ထမ်းဆောင်ခြင်းသည် အသီးအပွင့်အချို့ ဖြစ်ထွန်းသည့်အခါ ဂုဏ်ပြုခြင်းတစ်ဝက်သည် ဘုရားသခင်နှင့် သက်ဆိုင်ပြီး တစ်ဝက်က ကျွန်ုပ်တို့နှင့် သက်ဆိုင်သည်ဟု ထင်မြင်ကြမည်။ ထို့နောက်တွင်ကျွန်ုပ်တို့၏ ပူးပေါင်းဆောင်ရွက်ခြင်းထက် သာ၍ အရေးကြီးသည့်အရာ မရှိဟုလည်းကောင်း၊ ထိုအရာမပါဘဲ ဘုရားသခင်၏ ဉာဏ်အလင်းပေးခြင်းသည်လည်း မဖြစ်နိုင်ဟုလည်းကောင်း တွေးထင်လျက် ကျွန်ုပ်တို့၏ ပူးပေါင်းဆောင်ရွက်ခြင်းကို အကန့်အသတ်မရှိသော အတိုင်းအတာတစ်ခုအထိ ပုံကြီးချဲ့ကြသည်။) သို့ဆိုလျှင် ဘုရားသခင်သည် သင့်ကို အဘယ့်ကြောင့် ဉာဏ်အလင်းပေးသနည်း။ ဘုရားသခင်သည် အခြားသူများကိုရော ဉာဏ်အလင်းပေး၍ ရနိုင်သလော။ (ရနိုင်ပါသည်။) ဘုရားသခင်သည် တစ်စုံတစ်ဦးကို ဉာဏ်အလင်းပေးသည့်အခါ ယင်းက ဘုရားသခင်၏ ကျေးဇူးတော်ကြောင့် ဖြစ်သည်။ ပြီးလျှင် သင်၏အပိုင်းတွင် အနည်းငယ်သော ထိုပူးပေါင်းဆောင်ရွက်ခြင်းက အဘယ်နည်း။ ယင်းမှာ သင် နာမည်ကောင်းရဖို့ ထိုက်တန်သည့် အရာတစ်ခုဖြစ်သလော။ သို့မဟုတ် ယင်းမှာ သင်၏တာဝန်နှင့် ဝတ္တရားဖြစ်သလော။ (ယင်းသည် ကျွန်ုပ်တို့၏ တာဝန်နှင့် ဝတ္တရားတို့ ဖြစ်ပါသည်။) ယင်းသည် သင်တို့၏ တာဝန်နှင့် ဝတ္တရားဖြစ်သည်ဟု သင် သတိပြုမိသည့်အခါ သင်သည် မှန်ကန်သော စိတ်နေစိတ်ထားရှိပြီး ယင်းအတွက် နာမည်ကောင်းယူဖို့ ကြိုးစားလိမ့်မည် မဟုတ်ချေ။ အကယ်၍ သင်သည် ‘ဤသည်မှာ ကျွန်ုပ်၏ ကူညီထောက်ပံ့မှုဖြစ်သည်။ ဘုရားသခင်၏ ဉာဏ်အလင်းပေးခြင်းသည် ကျွန်ုပ်၏ ပူးပေါင်းဆောင်ရွက်ခြင်း မရှိဘဲ ဖြစ်နိုင်ခဲ့မည်လော။ ဤလုပ်ငန်းသည် လူ၏ ပူးပေါင်းဆောင်ရွက်ခြင်းကို တောင်းဆိုသည်။ အောင်မြင်မှုအများစုသည် ကျွန်ုပ်တို့၏ ပူးပေါင်းဆောင်ရွက်ခြင်းကြောင့်သာ ဖြစ်သည်’ ဟု အစဉ်အမြဲ ထင်မှတ်ပါက၊ သင်မှားယွင်းပေသည်။ သန့်ရှင်းသော ဝိညာဉ်တော်က သင့်အား ဉာဏ်အလင်းမပေးခဲ့ပါက၊ မည်သူကမျှ သမ္မာတရား စည်းမျဉ်းများကို သင့်ထံ မိတ်သဟာယမပြုခဲ့ပါက မည်သို့ ပူးပေါင်းဆောင်ရွက်နိုင်မည်နည်း။ ဘုရားသခင် တောင်းဆိုသည့်အရာကို သင် သိမည်မဟုတ်သကဲ့သို့ လက်တွေ့လုပ်ဆောင်မှုလမ်းကြောင်းကိုလည်း သင် သိမည် မဟုတ်ပေ။ သင်သည် ဘုရားသခင်ကို ကျိုးနွံနာခံပြီး ပူးပေါင်းဆောင်ရွက်လိုလျှင် မည်သို့ပြုရမည်ကို သင် သိမည်မဟုတ်ပေ။ သင်၏ ဤ ‘ပူးပေါင်းဆောင်ရွက်ခြင်း’ သည် အနှစ်မဲ့သော စကားများသာ မဟုတ်လော။ စစ်မှန်သော ပူးပေါင်းဆောင်ရွက်ခြင်းမရှိဘဲ သင်သည် သင်၏ကိုယ်ပိုင် အကြံဉာဏ်များအတိုင်း ပြုမူဆောင်ရွက်နေခြင်းသာ ဖြစ်ပေသည်။ ထိုအခြေအနေတွင် သင်ထမ်းဆောင်သည့် တာဝန်သည် စံနှုန်းမီသလော။ လုံးဝမမီပေ၊ ယင်းက လက်ရှိအရေးကိစ္စကို ရည်ညွှန်းပေသည်။ အရေးကိစ္စမှာ အဘယ်နည်း။ လူတစ်ယောက်က မည်သည့်တာဝန်ကို ထမ်းဆောင်ပါစေ သူသည် ရလဒ်များရရှိခြင်း၊ တာဝန်ကို စံနှုန်းနှင့် ကိုက်ညီစွာ ထမ်းဆောင်ခြင်း၊ ဘုရားသခင်၏ လက်ခံမှုကို ရရှိခြင်းရှိမရှိသည် ဘုရားသခင်၏ လုပ်ရပ်များအပေါ်တွင် မူတည်သည်။ သင်သည် သင့်တာဝန်ဝတ္တရားများကို ထမ်းဆောင်လျှင်ပင် ဘုရားသခင်က အလုပ်မလုပ်လျှင်၊ ဘုရားသခင်က သင့်အား ဉာဏ်အလင်းဖွင့်ပြပြီး လမ်းမပြလျှင် သင်၏ လမ်းကြောင်း၊ သင်၏ ဦးတည်ချက်၊ သို့မဟုတ် သင်၏ ပန်းတိုင်များကို သိမည်မဟုတ်ပေ။ အဆုံးတွင် မည်သည့်ရလဒ်ကို ရရှိသနည်း။ ထိုအချိန်တစ်လျှောက်လုံး ပင်ပန်းစွာလုပ်ဆောင်ပြီးနောက် သင်သည် သင်၏တာဝန်ကို မှန်ကန်စွာ ထမ်းဆောင်ပြီးဖြစ်မည် မဟုတ်သကဲ့သို့ သမ္မာတရားနှင့် အသက်ကိုလည်း ရရှိပြီးဖြစ်မည်မဟုတ်ပေ။ အားလုံးက အချည်းနှီးသာ ဖြစ်လိမ့်မည်။ ထို့ကြောင့် သင်၏တာဝန်က စံနှုန်းနှင့်ညီစွာ ထမ်းဆောင်ခြင်း၊ သင်၏ ညီအစ်ကိုမောင်နှမများကို ပြုပြင်တည်ဆောက်ပေးခြင်း၊ ဘုရားသခင်၏ လက်ခံမှုကို ရရှိခြင်းအားလုံးသည် ဘုရားသခင်အပေါ်တွင် မူတည်သည်။ လူများသည် ၎င်းတို့ ကိုယ်တိုင်ကိုယ်ကျ တတ်နိုင်စွမ်းသည့် အရာများ၊ ၎င်းတို့ လုပ်ဆောင်သင့်သည့် အရာများ၊ ၎င်းတို့၏ ပင်ကိုစွမ်းရည်များအတွင်း ရှိသည့် အရာများကိုသာ လုပ်ဆောင်နိုင်သည်။ ထို့ထက်ပို၍ မည်သည့်အရာမျှ မလုပ်ဆောင်နိုင်ပါ။ ထို့နောက် အဆုံးတွင် သင့်တာဝန်များကို ထိရောက်သောပုံစံဖြင့် ထမ်းဆောင်ခြင်းသည် ဘုရားနှုတ်ကပတ်တော်များ၏ လမ်းပြမှုနှင့် သန့်ရှင်းသော ဝိညာဉ်တော်၏ ဉာဏ်အလင်းဖွင့်ပြမှုနှင့် ခေါင်းဆောင်မှုအပေါ်တွင် မူတည်သည်။ သို့မှသာ သင်သည် သမ္မာတရားကို နားလည်နိုင်ပြီး သင့်အား ဘုရားသခင် ပေးသောလမ်းကြောင်းနှင့် သူ သတ်မှတ်ထားသော စည်းမျဉ်းများနှင့်အညီ ဘုရားသခင်၏ စေခိုင်းချက်ကို ပြီးမြောက်စေနိုင်သည်။ ဤသည်မှာ ဘုရားသခင်၏ ကျေးဇူးတော်နှင့် ကောင်းချီးမင်္ဂလာဖြစ်ပြီး ယင်းကို လူတို့ မမြင်နိုင်ပါက သူတို့သည် မျက်ကန်းနေကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိကိုယ်ကိုယ် ပြုမူနေထိုင်ခြင်းတွင် ရှိထားသင့်သည့် အခြေခံသဘောတရားများ) ဘုရားနှုတ်ကပတ်တော်တွေကို ဖတ်ရှုပြီး ကျွန်မ နားလည်သွားတယ်။ ဧဝံဂေလိ ဟောပြောတာနဲ့ လူသစ်တွေကို ရေလောင်းပေးတဲ့အခါ ကျွန်မရရှိခဲ့တဲ့ ရလဒ်တွေက ကျွန်မကြောင့်မဟုတ်ခဲ့ဘူး။ ဘုရားသခင်ရဲ့ကျေးဇူးတော်နဲ့ သန့်ရှင်းသောဝိညာဉ်တော်ရဲ့ လမ်းညွှန်မှုကြောင့်ပဲ။ အကယ်၍ ဘုရားသခင်ရဲ့နှုတ်ကပတ်တော်တွေက သမ္မာတရားစည်းမျဉ်း အားလုံးနဲ့ မိတ်သဟာယမပြုခဲ့ရင်၊ ကျွန်မတို့ကို လမ်းညွှန်မှုနဲ့ လက်တွေ့လုပ်ဆောင်ခြင်းလမ်းကြောင်းကို မပေးခဲ့ရင် ဘယ်အရာကိုများ ကျွန်မနားလည်နိုင်ပါဦးမလဲ။ သန့်ရှင်းသော ဝိညာဉ်တော်ရဲ့ ဉာဏ်အလင်းပေးတာနဲ့ ဘုရားနှုတ်ကပတ်တော်တွေရဲ့ လမ်းညွှန်မှု မရှိဘဲနဲ့ ကျွန်မက ဘယ်လောက်ပဲ စကားပြောကောင်းပါစေ၊ အစွမ်းအစမြင့်မားပါစေ၊ ကျမ်းစာနဲ့ဘယ်လောက်ပင်ရင်းနှီးနေပါစေ အဲဒီဘာသာရေးသမားတွေရဲ့ အယူအဆတွေကို ဘယ်အခါမျှ ဖြေရှင်းပေးမှာမဟုတ်ဘူး။ အမှန်တရားတွေရဲ့ ထုတ်ဖော်ခြင်းမှာ ကျွန်မအဲဒီအရာကို မြင်ခဲ့တယ်။ သန့်ရှင်းသောဝိညာဉ်တော်ရဲ့ ဉာဏ်အလင်းပေးတာမပါရင် ကျွန်မက ဘယ်အရာကိုမျှ မဖြေရှင်းနိုင်တဲ့ ဘယ်သူတစ်ယောက်တစ်ယောက်ကိုမျှ မပြောင်းလဲနိုင်တဲ့ အရူးတစ်ယောက်ပဲ။ ကျွန်မရဲ့တာဝန်မှာ ရလဒ်တွေ ရရှိတာက ကျွန်မရဲ့ အစွမ်းအစကောင်းပြီး လုပ်နိုင်စွမ်းရှိလို့ပဲဆိုပြီး ကျွန်မ အမြဲ တွေးခဲ့တယ်။ ဒါပေမဲ့ လက်တွေ့မှာတော့ ကျွန်မက ဘုရားသခင်ရဲ့ အလုပ်ကို နားမလည်ပါ ဒါမှမဟုတ် ကိုယ့်ကိုယ်ကိုယ်လည်း မသိခဲ့ဘူး။ အဲဒီအရာတွေကို ကြွားဝါဖို့ အရင်းအနှီးအဖြစ် အမြဲအသုံးပြုခဲ့တယ်။ ဒီအရာမှာ ကျွန်မအရမ်းကို အရှက်သိက္ခာကင်းမဲ့ခဲ့တယ်။

နောက်ပိုင်းမှာ ကျွန်မက ဘုရားနှုတ်ကပတ်တော်တွေကို ပိုဖတ်ရှုခဲ့တယ်။ “ဘုရားသခင်သည် လူသားမျိုးနွယ်ကို ချစ်၏၊ လူသားမျိုးနွယ်ကို ဂရုစိုက်ပြီး၊ လူသားမျိုးနွယ်အတွက် ပူပန်မှုကို ပြသည့်အပြင်၊ လူသားမျိုးနွယ်အတွက် စဉ်ဆက်မပြတ် ရပ်တန့်ခြင်း မရှိဘဲ ထောက်ပံ့ပေးလျက်ရှိသည်။ ဤသည်မှာ အပိုအလုပ်ဖြစ်ပြီး နာမည်ကောင်းများစွာ ရထိုက်သည့်အရာ ဖြစ်သည် သို့မဟုတ် များစွာ ချီးကျူးထိုက်သည့်အရာတစ်ခုဟု သူ၏နှလုံးသားတွင် ဘုရားသခင်သည် လုံးဝ မခံစားရပေ။ လူသားမျိုးနွယ်ကို ကယ်တင်ခြင်း၊ ထောက်ပံ့ခြင်းနှင့် အရာရာ ပေးအပ်ခြင်းသည် လူသားမျိုးနွယ်ကို ဧရာမ အထောက်အကူပြုခြင်းတစ်ခု ဖြစ်သည်ဟုလည်း သူမခံစားရချေ။ သူသည် လူသားမျိုးနွယ်ကို သူ၏ ကိုယ်ပိုင်နည်းလမ်း၊ သူ၏အနှစ်သာရနှင့် သူ၏အရာအားလုံးနှင့်ဖြစ်ခြင်းတို့မှတစ်ဆင့် တိတ်ဆိတ်စွာနှင့် ငြိမ်သက်စွာ သက်သက် ထောက်ပံ့ ပေးလေသည်။ လူသားမျိုးနွယ်သည် သူ့ထံမှ မည်မျှထောက်ပံ့မှုနှင့် မည်မျှအကူအညီတို့ကို ရရှိသည် ဖြစ်စေ၊ ဘုရားသခင်သည် ချီးကျူးမှုရဖို့ လုံးဝ မစဉ်းစား သို့မဟုတ် မကြိုးစားပေ။ ဤအရာကို ဘုရားသခင်၏ အနှစ်သာရက သတ်မှတ်ပေးထားပြီး ဘုရားသခင်၏ စိတ်သဘောထား၏ စစ်မှန်သည့် ဖော်ပြချက်လည်း အတိအကျ ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၁)) ဘုရားနှုတ်ကပတ်တော်တွေကို ဖတ်ရှုပြီး ကျွန်မ တို့ထိတာခံခဲ့ရတယ်။ ဘုရားသခင်ရဲ့ စိတ်သဘောထားက အလွန်အံ့သြဖွယ်ကောင်းတယ်။ စာတန်ရဲ့ ပြင်းပြင်းထန်ထန် ဖောက်ပြန်ပျက်စီးစေတာ ခံထားရတဲ့ ကျွန်မတို့ကို ကယ်တင်ဖို့ ဘုရားသခင်က လူဇာတိနှစ်ကြိမ်ခံယူခဲ့တယ်။ ကိုယ်တော်က အလုပ်အများကြီးလုပ်ခဲ့ပြီး အများကြီး စကားပြောခဲ့တယ်။ ကြီးစွာသော အရှက်ခွဲခြင်းနဲ့ နာကျင်မှုတို့ကို ကြံ့ကြံ့ခံခဲ့တယ်။ ဒါပေမဲ့ ဘုရားသခင်က အဲဒါကို လူသားမျိုးနွယ်ကို လုံးဝ မဖော်ပြခဲ့ဘူး။ ဒါကို နာမည်ကောင်းရရေးအတွက်လို့ ဘယ်တုန်းကမှ မခံစားခဲ့ဘူး။ ဘုရားသခင်ရဲ့ အနှစ်သာရက မာနထောင်လွှားတဲ့ အရိပ်အယောင်ကို မပြဘူး။ အဲဒီအစား သူ့အလုပ်သူပြီးအောင် တိတ်တဆိတ်ပဲ အလုပ်လုပ်တယ်။ ဘုရားသခင်ရဲ့ နှိမ့်ချတတ်မှုက ချီးမွမ်းနှစ်လိုစရာကောင်းတယ်။ ကျွန်မက ပုရွက်ဆိတ်တစ်ကောင်လောက်တောင် ကောင်းမွန်တာမရှိဘူး။ ကျွန်မရဲ့တာဝန်မှာ ရလဒ်ကောင်းတချို့ရခဲ့ပြီး အံ့ဩစရာကောင်းတယ်လို့ ကျွန်မခံစားခဲ့ရတယ်။ ကျွန်မက အများကြီး စွမ်းဆောင်ရရှိခဲ့ပြီလို့ထင်ခဲ့ပြီး သူများတွေကို အထင်သေးခဲ့တယ်။ သူများအပေါ် ဩဝါဒခြွေနေချိန်မှာ ကျွန်မ ပြုမူပုံ၊ ကျွန်မရဲ့ လေသံနဲ့ အမူအရာတို့ကို ကျွန်မတွေးမိတဲ့အခါမှာ ရွံရှာစက်ဆုပ်မိပါတယ်။ ဒီအရာအားလုံးကို ဘုရားသခင်က ကျွန်မကို ထုတ်ဖော်ပြီး ပြုပြင်ဖို့ မစီစဉ်ထားရင် ကျွန်မရဲ့ မာနထောင်လွှားတဲ့သဘော သဘာဝက အသင်းတော်ရဲ့အလုပ်ကို အနှောင့်အယှက်ပေးပြီး အဖျက်အမှောင့်လုပ်ခဲ့မိမှာပဲ။ ဒါပေမဲ့ ဘုရားသခင်က အဲဒီဆိုးယုတ်တဲ့လမ်းကို ဆင်းနေတဲ့ ကျွန်မကို တားဆီးခဲ့ပြီး နောင်တရဖို့၊ ပြောင်းလဲဖို့ ခွင့်ပြုခဲ့တယ်။ ဘုရားသခင်က ကျွန်မကို ကယ်တင်ခဲ့တယ်။ ကျွန်မက ကိုယ်တော့်ကို အရမ်းကို ကျေးဇူးတင်မိပါတယ်။ အဲဒါကြောင့် ဘုရားသခင်ဆီကို ဆုတောင်းခဲ့တယ်၊ “ဘုရားသခင်၊ ကျွန်မရဲ့ မာနထောင်လွှားတဲ့ စိတ်သဘောထားနဲ့ အသက်မရှင်ချင်ပါဘူး။ ကျွန်မကို လမ်းပြပြီး ကယ်တင်တော်မူပါ၊ လူသားတစ်ယောက်အနေနဲ့ အသက်ရှင်နေထိုင်ဖို့ ကူညီတော်မူပါ” ဟူ၍ ဖြစ်တယ်။

အချိန်တစ်ခုကြာပြီးတော့ ကျွန်မရဲ့အခြေအနေက အနည်းငယ်တိုးတက်လာတယ်။ ကျွန်မရဲ့ခေါင်းဆောင်မှ လူသစ်တွေကို ရေလောင်းဖို့ ထပ်မံစီစဉ်ပေးတယ်။ တစ်ကြိမ်မှာ ကျွန်မရဲ့ညီအစ်မတစ်ယောက်က လူသစ်တစ်ယောက်ကို ရေလောင်းဖို့ အခက်အခဲရှိနေပြီး ဘယ်လိုလုပ်ရမှန်းမသိ ဖြစ်နေတယ်။ အဲဒါကြောင့် သူက ကျွန်မဆီကို မိတ်သဟာယဖွဲ့ဖို့ လာခဲ့တယ်။ သူက အဲဒီလူသစ်ရဲ့ပြဿနာရဲ့အရင်းအမြစ်ကို ကောင်းစွာ ဆုပ်ကိုင်ထားတာ မရှိကြောင်း ပေါ်လွင်လာတဲ့အခါ ကျွန်မ သူ့အပေါ် အထင်အမြင်သေးတာကို စတင်ခံစားလာရတယ်။ ကျွန်မတွေးခဲ့တယ်။ “နင့်အစွမ်းအစက တော်တော်နည်းတာပဲ။ လူသစ်ရဲ့ပြဿနာတွေကိုတောင် မတွေ့ဘူးလား။ လူတိုင်းက နင့်လိုသာလူသစ်တွေကို ရေလောင်းရင် ဘုရားကျောင်းရဲ့အလုပ်တွေက နှောင့်နှေးကုန်တော့မှာ မဟုတ်လား” လို့ပေါ့။ ဒါပေမဲ့ ဒီတစ်ကြိမ်မှာ ကျွန်မရဲ့ မာနထောင်လွှားတဲ့ စိတ်သဘောထားကို ထုတ်ဖော်တာကို သတိထားမိခဲ့တယ်။ အဲဒါကြောင့် ကျွန်မကိုယ်ကျွန်မ ပုန်ကန်ပြီး ဘုရားသခင်ဆီကို ဆုတောင်းခဲ့တယ်။ နောက်ပိုင်းမှာ ဘုရားသခင်ရဲ့ ဒီနှုတ်ကပတ်တော်တွေကို ဖတ်ရှုခဲ့တယ်။ “သင်သည် အတတ်ပညာပိုင်းဆိုင်ရာ အသိပညာကို ကောင်းစွာ တတ်မြောက်ထားသူဖြစ်သောကြောင့် သင်၏ အရည်အချင်းများကို ဟန်ပန်ထုတ်ခြင်း သို့မဟုတ် အမွှမ်းတင်ခြင်း မပြုရပေ။ လူတိုင်းက မိမိတို့၏တာဝန်များကို ကောင်းစွာ အတူတကွ ထမ်းဆောင်နိုင်စေရန်အတွက် သင်၏ စွမ်းရည်များနှင့် အသိပညာတို့ကို လူသစ်များအား လိုလားတက်ကြွစွာ သင်ကြားပေးသင့်သည်။ သင်သည် ကျွမ်းကျင်မှုအရ သင့်အလုပ်အကိုင်နှင့်ပတ်သက်၍လည်းကောင်း၊ ဦးဆောင်မှုနှင့်ပတ်သက်၍လည်းကောင်း အသိပညာအရှိဆုံး ဖြစ်ကောင်းဖြစ်နိုင်သော်လည်း ယင်းသည် သင့်အား ဘုရားသခင်ပေးထားသည့် ဆုကျေးဇူးတစ်ခုဖြစ်၍ သင်၏ တာဝန်ထမ်းဆောင်ရန် ယင်းကို အသုံးပြုသင့်ပြီး သင်၏ အားသာချက်များကို အသုံးချသင့်ပေသည်။ သင်သည် မည်မျှပင် ကျွမ်းကျင်သည်ဖြစ်စေ၊ ပါရမီရှိသည်ဖြစ်စေ၊ လုပ်ငန်းကို တစ်ဦးတည်း တာဝန်ယူ လုပ်ဆောင်နိုင်ခြင်း မရှိချေ။ လူတိုင်းသည် အသက်မွေးဝမ်းကြောင်းဆိုင်ရာ စွမ်းရည်များနှင့် အသိပညာကို နားလည်သဘောပေါက်နိုင်လျှင် တာဝန်တစ်ရပ်ကို ပိုမိုထိရောက်စွာ ထမ်းဆောင်နိုင်သည်။ ဆိုရိုးစကားရှိသည်မှာ စွမ်းဆောင်နိုင်သော လူတစ်ဦးသည် အခြားလူသုံးဦး၏ ပံ့ပိုးမှုကို လိုအပ်၏။ လူတစ်ဦးသည် မည်မျှအရည်အချင်းရှိပါစေ အခြားသူတစ်ဦးတစ်ယောက်၏ အကူအညီမပါဘဲ မလုံလောက်ချေ။ ထို့ကြောင့် မည်သူမျှ မာနမထောင်လွှားသင့်၊ မည်သူကမျှ မိမိဘာသာ လုပ်ဆောင်ဖြစ်စေ၊ ဆုံးဖြတ်ချက်ချရန်ဖြစ်စေ ဆန္ဒမရှိသင့်ပေ။ လူတို့သည် ဇာတိပကတိကို ပုန်ကန်၍ မိမိတို့၏ ကိုယ်ပိုင်အယူအဆနှင့် ထင်မြင်ချက်များကို ဘေးဖယ်ကာ အခြားလူတိုင်းနှင့် သဟဇာတဖြစ်အောင် လုပ်ဆောင်သင့်သည်။ အတတ်ပညာပိုင်းဆိုင်ရာ အသိပညာရှိသူ မည်သူမဆိုသည် ဤစွမ်းရည်များနှင့် အသိပညာကို ကျွမ်းကျင်နိုင်စေဖို့အတွက်လည်း အခြားသူများကို ကြင်နာစွာ ကူညီသင့်သည်။ ဤသည်မှာ တာဝန်ထမ်းဆောင်ခြင်းအတွက် အကျိုးရှိသည်။...အကယ်၍ သင်သည် ဘုရားသခင်၏ရည်ရွယ်ချက်များကို အလေးထားပြီး သူ့အိမ်တော်၏ အလုပ်ကို သစ္စာစောင့်သိဖို့ လိုလိုလားလားရှိနေပါက၊ အခြားသူများလည်း သင်ယူပြီး နားလည်သဘောပေါက်နိုင်ရန်၊ ၎င်းတို့၏တာဝန်များကို ပိုကောင်းအောင် ထမ်းဆောင်နိုင်ရန် သင်သည် သင်၏အားသာချက်များနှင့် ကျွမ်းကျင်မှုများအားလုံးကို ပူဇော်ဆက်ကပ်သင့်သည်။ ဤသည်မှာ ဘုရားသခင်၏ ရည်ရွယ်ချက်များနှင့် ကိုက်ညီသည့်အရာဖြစ်၏။ ထိုကဲ့သို့သော လူများ၌သာ လူ့သဘာဝရှိကာ ဘုရားသခင်က ချစ်မြတ်နိုးပြီး ကောင်းချီးပေးလေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) ဘုရားနှုတ်ကပတ်တော်တွေက ကျွန်မကို လက်တွေ့လုပ်ဆောင်ခြင်းလမ်းကြောင်းကို ပြသခဲ့တယ်။ ကျွန်မရဲ့ညီအစ်မက လူသစ်တွေကိုရေလောင်းဖို့ လေ့ကျင့်နေဆဲဖြစ်တယ်။ သူ့အနေနဲ့ ပြဿနာတချို့ကို နားလည်နိုင်တာ ရှိရှိမရှိရှိ၊ ဖြေရှင်းနိုင်တာ ရှိရှိမရှိရှိ၊ အဲဒါက ပုံမှန်ပဲ။ ကျွန်မ သူ့ကိုကူညီဖို့ အကောင်းဆုံးကြိုးစားသင့်ပြီး အဲဒီပြဿနာတွေကို ဘယ်လိုဖြေရှင်းရမယ်ဆိုတာကိုပါ သင်ကြားပေးသင့်တယ်။ အဲဒါကြောင့် သူနဲ့ ကျွန်မ မိတ်သဟာယပြုပေးခဲ့ပြီး သက်ဆိုင်ရာ ဘုရားနှုတ်ကပတ်တော် အပိုဒ်တွေကို ကျွန်မတို့ အတူတကွ ရှာဖွေခဲ့ကြတယ်။ နောက်ပိုင်းမှာ လူသစ်တွေရဲ့ပြဿနာတွေ ပြေလည်သွားပြီး သူက ဧဝံဂေလိကိုဟောပြောဖို့ ဆန္ဒရှိလာခဲ့တယ်။ ကျွန်မနဲ့ညီအစ်မတို့ အရမ်းကို ပျော်ရွှင်ခဲ့ကြတယ်။ နောက်ပိုင်းမှာတော့ ညီအစ်ကိုမောင်နှမတွေနဲ့ အလုပ်အတူတူတွဲလုပ်တဲ့အခါ ပိုနှိမ့်ချတတ်လာခဲ့တယ်။ တစ်ခါတလေမှာ ဧဝံဂေလိဟောပြောပြီး လူသစ်တွေကို ရေလောင်းတဲ့အခါ သူတို့က ဧဝံဂေလိကို လက်ခံဖို့ အလားအလာရှိသူတွေနဲ့ လူသစ်တွေရဲ့ ပြဿနာတွေကို မဖြေရှင်းနိုင်ဘူး။ ဒါပေမဲ့ ကျွန်မ သူတို့ကို နောက်ထပ် မနှိမ်တော့ဘူး။ အဲဒီအစား ကျွန်မတို့က မိတ်သဟာယဖွဲ့ပြီး စည်းမျဉ်းတွေကို အတူ ရှာဖွေကြတယ်။ သူတို့က တခြားရွေးချယ်စရာ အကြံပြုချက်တွေကို ကမ်းလှမ်းတဲ့အခါ ကိုယ့်ကိုယ်ကိုယ် သတိရှိရှိနဲ့ ငြင်းပယ်ပြီး သူတို့ပြောတာကို နားထောင်တယ်။ သူတို့အပေါ် စိုးမိုးတာ ဒါမှမဟုတ် အထင်အမြင်သေးတာတွေကို ထပ်မလုပ်တော့ဘူး။ အဲဒီလိုလုပ်တာက ကျွန်မရဲ့စိတ်နှလုံးကို ငြိမ်သက်ခြင်းနဲ့ လွတ်မြောက်ခြင်းတို့ကို ယူဆောင်လာပေးပါတယ်။


၄၀။ ချုပ်နှောင်ခံရခြင်း

လီမော့ တရုတ်နိုင်ငံ

၂၀၀၄ ခုနှစ်မှာ၊ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို ကျွန်မ လက်ခံခဲ့ပြီး၊ သိပ်မကြာခင်မှာ၊ ဧဝံဂေလိ ဖြန့်ဝေတဲ့အတွက် ကျွန်မ တိုင်ကြားခံလိုက်ရတယ်။ အဲဒီနေ့မှာ ကျွန်မ ဆေးရုံမှာ အလုပ်လုပ်နေတာဖြစ်ပြီး၊ ဆေးရုံဥက္ကဌက ကျွန်မကို ရှာနေတယ်လို့ ကျွန်မရဲ့ လုပ်ဖော်ကိုင်ဖက်က ပြောတယ်။ ဥက္ကဌရုံးခန်းထဲ ကျွန်မ သွားခဲ့ပြီး ဝတ်စုံဝတ်ထားတဲ့ ရဲနှစ်ယောက် အဲဒီမှာ ရပ်နေတာ တွေ့လိုက်ရတယ်။ သူတို့က ကျွန်မကို ပြောတယ်၊ “အရှေ့အရပ်က လျှပ်ပြက်ခြင်းကို မင်းယုံကြည်ပြီး ဧဝံဂေလိကို နေရာတကာ ဟောနေတယ်လို့ တစ်ယောက်ယောက်က တိုင်ထားတယ်။ အရှေ့အရပ်က လျှပ်ပြက်ခြင်းက နိုင်ငံတော်ရဲ့ အဓိက ဖြိုခွင့်ရမယ့် ပစ်မှတ်တစ်ခုဖြစ်ပြီး၊ အရှေ့အရပ်က လျှပ်ပြက်ခြင်း ယုံကြည်သူအားလုံးဟာ ထောင်ချခံရမယ့် နိုင်ငံရေး ရာဇဝတ်သားတွေပဲ”လို့ပေါ့။ ဘုရားကို ကျွန်မ ဆက်ယုံကြည်ရင်၊ ကျွန်မကို အချိန်မရွေး အလုပ်ကနေ ထုတ်ပစ်လို့ရသလို၊ ကျွန်မ အလုပ်သွားရင်တောင် လုပ်ခရမှာမဟုတ်ဘူး။ ကျွန်မ ယောက်ျားရဲ့ အလုပ်နဲ့ ကျွန်မသားရဲ့ တက္ကသိုလ်တက်ဖို့၊ စစ်သားတစ်ယောက်ဖြစ်လာဖို့၊ ဒါမှမဟုတ် နိုင်ငံခြားသွားဖို့ အရည်အချင်းပြည့်မီတာတောင် ထိခိုက်မယ်လို့လည်း ပြောပြီး ကျွန်မကို ခြိမ်းခြောက်ကြတယ်။ တကယ်လို့ တစ်နေ့မှာ ကျွန်မ ဧဝံဂေလိ ဟောနေတာ သူတို့ မိရင်၊ ကျွန်မ ထောင်ထဲသွားရမယ်လို့ သူတို့ ပြောတယ်။ အဲဒီတုန်းက၊ ကျွန်မ နည်းနည်း စိုးရိမ်သွားတယ်။ ကျွန်မ တွေးမိတာက၊ “ငါ့ရဲ့ ဘုရားယုံကြည်မှုကို ငါမစွန့်ရင်၊ ရဲတွေက အလွတ်ပေးမှာ မဟုတ်ဘူး။ ငါ့အလုပ်ကို ငါ ဆုံးရှုံးပြီး ငါ့ယောက်ျားရဲ့ စီးပွားရေး ထိခိုက်ရင်၊ အနာဂတ်မှာ ငါတို့ ဘယ်လို အသက်ရှင်ရမှာလဲ။ ငါ အဖမ်းခံရပြီး ထောင်ထဲအပို့ခံရရင်၊ ငယ်ရွယ်တဲ့ ငါ့သားလေးကို ဘယ်သူ စောင့်ရှောက်ပေးမှာလဲ။ ငါ့ရဲ့ ဘုရားကို ယုံကြည်မှုကြောင့် ငါ့သားလေးရဲ့ အနာဂတ်ထိခိုက်ရင်၊ သူ့ကို ငါ အကြွေးအများကြီး တင်သွားမှာ...” ဆိုပြီးပေါ့။ အဲဒီအကြောင်း တွေးလေ၊ ကျွန်မ ပိုစိတ်မကောင်းဖြစ်လေပဲ။ ကျွန်မကို ကွယ်ကာဖို့ ဘုရားကို ဟစ်ခေါ်ခဲ့တယ်။ အဲဒီအချိန်မှာ၊ ဘုရားနှုတ်ကပတ်တော် တစ်ပိုဒ် တွေးမိလိုက်တယ်။ “ကမ္ဘာကြီးထဲသို့ သင်ငိုယိုကာ ရောက်ရှိလာသည့်အချိန်မှစ၍ သင်သည် သင်၏တာဝန်ကို စတင်ဖြည့်ဆည်းရပေတော့သည်။ ဘုရားသခင်၏ အစီအစဉ်နှင့် သူ၏ချမှတ်ဆုံးဖြတ်မှုအတွက် သင်၏ကဏ္ဍကို သင်ဆောင်ရွက်ပြီး သင့်ဘဝ၏ ခရီးစဉ်ကို စတင်ရတော့သည်။ သင့်နောက်ကြောင်းနှင့် သင့်ရှေ့ဆက်ခရီးတို့ မည်သို့ပင် ဖြစ်နေစေကာမူ မည်သူတစ်ဦးတစ်ယောက်ကမျှ ကောင်းကင်ဘုံ၏ စီစဉ်ညွှန်ကြားမှုများနှင့် စီစဉ်ခြင်းများကို မရှောင်နိုင်သကဲ့သို့၊ မိမိကံတရားကို ထိန်းချုပ်နိုင်သူလည်း မရှိပေ၊ အကြောင်းမှာ အရာခပ်သိမ်းကို အုပ်စိုးတော်မူသော ဘုရားသခင်တစ်ပါး တည်းသာလျှင် ထိုသို့သောအရာများကို လုပ်နိုင်သောကြောင့်ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်သည် လူ့အသက်၏ အရင်းအမြစ်ဖြစ်သည်”) ဘုရားနှုတ်ကပတ်တော်ကို ကျွန်မ ဆင်ခြင်ပြီးတဲ့နောက် နားလည်လိုက်တာက- လူတိုင်းရဲ့ ကံကြမ္မာဟာ ဘုရားရဲ့ အချုပ်အခြာ အာဏာအောက်မှာရှိတယ်ဆိုတာပါပဲ။ ကျွန်မ မိသားစုဆီ ဖြစ်ပျက်သမျှက ဘုရားလက်ထဲမှာ ရှိပြီး၊ ဘယ်သူကမှ ဆုံးဖြတ်ပေးလို့ မရဘူး။ ဘုရားက ဖန်ဆင်းရှင်ဖြစ်ပြီး၊ ဘုရားကို လူတွေ ယုံကြည်ပြီး ကိုးကွယ်တာ သဘာဝဖြစ်သလို မှန်ကန်တယ်။ ရဲတွေက ကျွန်မကို ခြိမ်းခြောက်ဖို့၊ မှန်တဲ့လမ်းခရီးကို အတင်းစွန့်ပစ်စေပြီး ဘုရားကို သစ္စာဖောက်စေဖို့ ကျွန်မယောက်ျားနဲ့ ကျွန်မရဲ့ အလုပ်၊ ပြီးတော့ ကျွန်မသားရဲ့ အနာဂတ်ကို အသုံးချချင်တာ။ အရမ်း စက်ဆုပ်စရာကောင်းတာပဲ။ အဲဒီတုန်းက အနာဂတ်မှာ ကျွန်မဘဝ ဘာပဲဖြစ်လာပါစေ၊ စာတန်နဲ့ ကျွန်မ လုံးဝ အပေးအယူ လုပ်မှာမဟုတ်ဘူးဆိုပြီး စိတ်ပိုင်းဖြတ်ခဲ့တယ်။ အဲဒီနောက် ကျွန်မ ညီအစ်ကို မောင်နှမတွေအကြောင်း ကျွန်မကို သတင်းပို့ခိုင်းပေမယ့်၊ ကျွန်မ ငြင်းလိုက်ပြီး ရဲတွေက ထွက်သွားဖို့ပဲ ရှိတော့တယ်။

အဲဒီနောက်ပိုင်းမှာ၊ ရဲတွေက ကျွန်မ ဘုရားကို ယုံကြည်သေးလား၊ ဧဝံဂေလိ ဖြန့်သေးလာ မေးဖို့ ဆေးရုံကို မကြာခဏ လာကြတယ်။ တစ်ခါတလေ လူနာတစ်ယောက်ကို ကျွန်မ ခွဲစိပ်နေတာ ဖြစ်ပေမယ့်၊ ဘယ်လိုပဲ အရေးတကြီးဖြစ်နေပါစေ၊ နှောင့်ယှက်ခံလိုက်ရတာပါပဲ။ အဲဒါက ကျွန်မကို စဒေါသထွက်စေတယ်။ “ငါ ဘုရားကို ယုံကြည်ပြီး မှန်တဲ့လမ်းကြောင်းကို လိုက်လျှောက်ရုံလိုက်လျှောက်တာလေ၊ မကောင်းတာ တစ်ခုမှ မလုပ်ခဲ့တာပဲ၊ ဒီတော့ ငါ့အလုပ်ကိုတောင် အေးအေးဆေးဆေး လုပ်လို့မရအောင် ရဲတွေက ဘာလို့ ငါ့ကို နှောင့်ယှက်ဖို့ အမြဲလာကြတာလဲ။” ကျွန်မအပေါ် အတောမသတ်တဲ့ စုံစမ်းစစ်ဆေးမှုက ဆေးရုံတစ်ခုလုံးကို အုတ်အော်သောင်းတင်း ဖြစ်သွားစေခဲ့တယ်။ ကျွန်မရဲ့ လုပ်ဖော်ကိုင်ဖက်တွေက ကျွန်မကို အန္တရာယ်များတဲ့သူလို မြင်ကြတယ်။ တချို့က ကျွန်မနောက်ကွယ်မှာ ကျွန်မအကြောင်းပြောကြပြီး၊ တချို့က တိုက်ရိုက်မေးကြတယ်၊ “ဘုရားကို ယုံကြည်နေတုန်း ရှင် ဘာလုပ်ခဲ့တာလဲ။ ရှင့်ကို စုံစမ်းစစ်ဆေးဖို့ ရဲတွေ ဘာလို့ အမြဲ လာကြတာလဲ။ ရှင့်ရဲ့ ဘုရားကိုယုံကြည်မှုက ရဲတွေကို ကျွန်မတို့တံခါးဝဆီ တည့်တည့်ပို့နေတယ်။ ဒါက ဆိုးရွားတဲ့ကိစ္စတစ်ခုပဲ”ဆိုပြီးပေါ့။ ကျွန်မအပေါ် ဥက္ကဌရဲ့ သဘောထားလည်း ပြောင်းသွားတယ်။ သူ ကျွန်မကို အလေးအနက် အမြဲထားခဲ့ပေမယ့်၊ အဲဒါဖြစ်ပြီးတဲ့နောက်၊ ကျွန်မကို မြင်တိုင်း၊ အမြဲမေးတယ်၊ “မင်း အပြင်ထွက်ပြီး သွားတရားမဟောပါဘူးနော်၊ ဟုတ်လား” တဲ့။ ကျွန်မကို အမြဲဆက်သွယ်လို့ရအောင် ကျွန်မဖုန်းကို ၂၄ နာရီ ဖွင့်မြဲဖွင့်ထားဖို့လည်း ပြောတယ်။ တစ်ခါ၊ ဥက္ကဌက ကျွန်မကို ပြောတယ်၊ “ရဲတွေက မင်းရဲ့ ဘုရားကိုယုံကြည်မှုနဲ့ပတ်သက်ပြီး မင်းကို ရှာရင်းနဲ့ ဒီကို အကြိမ်အများကြီး လာသွားပြီးပြီ။ ဘုရားကို မယုံကြည်နဲ့တော့။ မင်းအလုပ်ကို မင်း အမြဲ ကောင်းကောင်းလုပ်ခဲ့သလို၊ မင်းအပေါ် လူတိုင်းရဲ့ ထင်မြင်ချက်က ကောင်းတယ်။ မင်းရဲ့ ဘုရားကိုယုံကြည်မှုနဲ့ပတ်သက်ပြီး ကိုယ့်အနာဂတ်ကို မဖျက်ဆီးလိုက်နဲ့။ မတန်ပါဘူး။ မင်း အဖမ်းခံရရင်၊ ဒါမှမဟုတ် ပိုဆိုးတာ ဖြစ်သွားရင်၊ မင်းရဲ့ သူ‌ဌေးအနေနဲ့ ငါ့အတွက်လည်း ရှင်းပြဖို့ လွယ်မှာ မဟုတ်ဘူး...” လို့ပေါ့။ အဲဒီအချိန်အတောအတွင်းမှာ၊ ကျွန်မသူဌေးရဲ့ အမြဲ စောင့်ကြည့်မှုနဲ့ လုပ်ဖော်ကိုင်ဖက်တွေရဲ့ ထူးဆန်းတဲ့ အကြည့်တွေကို နေ့တိုင်း ရင်ဆိုင်ရပြီး ကျွန်မ စိတ်မချမ်းသာသလို မသက်မသာဖြစ်ခဲ့တယ်။ ယုံကြည်ခြင်းနဲ့ ခွန်အားကို တောင်းဖို့ ဘုရားဆီ ဆုတောင်းခဲ့ပြီး၊ အဲဒီအခြေအနေထဲမှာ ခိုင်ခိုင်မာမာရပ်နိုင်အောင် ကူညီဖို့ တောင်းလျှောက်ခဲ့တယ်။ နောက်တော့၊ ဘုရားနှုတ်ကပတ်တော် တစ်ပိုဒ်ကို ကျွန်မ ဖတ်ရတယ်၊ “အဆင်းနီသောနဂါးကြီးသည် ဘုရားသခင်ကို ညှဉ်းပန်းနှိပ်စက်ပြီး၊ သူသည် ဘုရားသခင်၏ရန်သူ ဖြစ်၏။ သို့ဖြစ်၍ ဤပြည်၌ ဘုရားသခင်ကို ယုံကြည်သူများသည် အရှက်ကွဲခြင်းနှင့် ဖိနှိပ်ခြင်းတို့ကို ဤသို့ ခံကြရပြီး...ယင်းသည် ဘုရားသခင်ကို ဆန့်ကျင်သော ပြည်တွင် စတင်သောကြောင့် ဘုရားသခင်၏အမှုအားလုံးသည် ကြီးမားသော အတားအဆီးများကို ရင်ဆိုင်ရပြီး၊ ဘုရားသခင်၏နှုတ်ကပတ်တော်များစွာ ပြီးမြောက်ခြင်းသည် အချိန်ကြာလေသည်။ ဤအကြောင်းကြောင့်၊ ဘုရားသခင်၏နှုတ်ကပတ်တော်၏ အကျိုးဆက်အဖြစ်၊ လူတို့သည် စစ်ဆေးခံကြရကာ ယင်းသည် ဒုက္ခဆင်းရဲ၏ အစိတ်အပိုင်းလည်း ဖြစ်ပေသည်။ အဆင်းနီသောနဂါးကြီး၏ ပြည်တွင် သူ၏အမှုကို ဆောင်ရွက်ရန် ဘုရားသခင်အတွက် အလွန်တရာ ခဲယဉ်းလေသည်- သို့သော် ဘုရားသခင်သည် သူ၏ဉာဏ်ပညာနှင့် သူ၏ အံ့ဘွယ်လုပ်ဆောင်ချက်များကို ထင်ရှားစေလျက်၊ ပြီးလျှင် ဤလူစုကို စုံလင်စေရန် ဤအခွင့်အရေးကို အသုံးပြုရင်း၊ သူ၏ အမှု အဆင့်တစ်ခုကို ဘုရားသခင် လုပ်ဆောင်သည်မှာ ဤအခက်အခဲမှတစ်ဆင့် ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်၏အမှုသည် လူသားထင်သကဲ့သို့ ရိုးရှင်းပါသလော”) ဘုရားနှုတ်ကပတ်တော်တွကနေ၊ သူ့အလိုတော်ကို ကျွန်မနားလည်ခဲ့တယ်။ တရုတ်ပြည်က ကွန်မြူနစ်ပါတီ အုပ်စိုးတဲ့ နိုင်ငံတစ်ခုဖြစ်ပြီး၊ ဘုရားကို အဆိုးရွားဆုံး ဆန့်ကျင်တဲ့ နေရာပဲ။ တရုတ်ပြည်မှာ ဘုရားကိုယုံကြည်သူတွေဟာ မလွဲမသွေ နှိပ်စက်ခံရပြီး အရှက်ခွဲခံရမှာပါ၊ ဒါပေမယ့် ဘုရားက ကျွန်မတို့ရဲ့ ယုံကြည်ခြင်းကို စုံလင်စေဖို့ ကွန်မြူနစ်ပါတီကို အစေခံသူတစ်ဦးအနေနဲ့ အသုံးပြုပြီး၊ ဒီလိုနဲ့ အောင်မြင်သောသူတစ်စုကို ဖန်တီးတယ်။ ဒါက ဘုရားရဲ့ ဉာဏ်ပညာဖြစ်ပါတယ်။ ဘုရားကို ယုံကြည်ပြီး မှန်တဲ့ လမ်းကြောင်းလျှောက်လို့ ကျွန်မ ဘယ်လို ရဲတွေရဲ့ နှောင့်ယှက်တာနဲ့ စောင့်ကြည့်တာ ခံရသလို၊ လုပ်ဖော်ကိုင်ဖက်တွေနဲ့ မိတ်ဆွေတွေဆီက အရှက်ခွဲတာနဲ့ ဝေဖန်တာကိုလည်း ကြံ့ကြံ့ခံခဲ့ရပုံကို ကျွန်မ တွေးမိခဲ့သလို၊ ဒါဟာ ဖြောင့်မတ်ခြင်းတရားအတွက် ညှဉ်းပန်းနှိပ်စက် ခံရတာဖြစ်ပြီး၊ ကျက်သရေရှိတဲ့ အရာတစ်ခုမှန်း ကျွန်မ သဘောပေါက်လိုက်တယ်။ ဒါကို ကျွန်မ နားလည်လိုက်တာနဲ့၊ အရမ်း စိတ်မချမ်းမြေ့တာ မဖြစ်တော့သလို၊ ကျွန်မကို ကွန်မြူနစ်ပါတီက တားဆီးပြီး နှိပ်စက်ဖို့ ဘယ်လို ကြိုးစားပါစေ၊ အဆုံးထိ ဘုရားနောက်လိုက်မယ်လို့ ကျွန်မ ကိုယ့်ကိုယ်ကိုယ် ကတိပြုလိုက်တယ်။

အဲဒီအတောအတွင်း၊ ကျွန်မ ယောက်ျားက စီးပွားရေးနဲ့ပတ်သက်ပြီး တခြားနယ်ကို ရောက်နေခဲ့တယ်။ သူ ကျွန်မနဲ့ပတ်သက်လို့ စိုးရိမ်ပူပန်မှာစိုးလို့ ကျွန်မ သူ့ကို လုံးဝ မပြောခဲ့ဘူး။ ၂၀၀၅ ခုနှစ် ဇန်နဝါရီလမှာ၊ ကျွန်မယောက်ျားက သူ့ရဲ့ အလုပ်ကိစ္စ ခရီးသွားရာကနေ ပြန်လာခဲ့ပြီး၊ အဲဒီအကြောင်း သူသိသွားတော့၊ သူ အရမ်းကို လှန့်သွားတယ်။ စိုးရိမ်တဲ့ မျက်နာနဲ့ သူ ကျွန်မကို ပြောတယ်၊ “အနန္တတန်ခိုးရှင် ဘုရားသခင်ကို ယုံကြည်သူတွေဟာ နိုင်ငံရေး ရာဇဝတ်သားတွေ ဖြစ်သလို အချိန်မရွေး ဖမ်းပြီး ထောင်ချလို့ရတယ်လို့ အစိုးရက ပြောတယ်။ ပြီးတော့ စီစီပီက မင်းကို ဖမ်းမိရင်၊ မင်းကို မသေမရှင်ဖြစ်အောင် ရိုက်နှက်ပြီး မင်းမိသားစုရဲ့ ဘဝတွေကို ဖျက်ဆီးမှာ”တဲ့။ ကျွန်မတို့ သားလေးရဲ့ အနာဂတ်နဲ့ သူ့စီးပွားရေး နှစ်ခုလုံးကို ထိခိုက်မယ်လို့ သူက ပြောပြီး၊ အနန္တတန်ခိုးရှင် ဘုရားသခင်ကို ယုံကြည်တာ ရပ်လိုက်ဖို့ ကျွန်မကို တောင်းဆိုခဲ့တယ်။ ကျွန်မတွေးမိတယ်၊ “သခင့်ကို ငါ့ယောက်ျား ယုံကြည်တာက အမည်ခံသက်သက်ပါပဲ။ သူ ဘာကိုမှ တကယ်နားမလည်ဘူးပဲ။ သူ တချို့တလေ ပူပန်တာတာက ပုံမှန်ပါပဲ။ ကွန်မြူနစ်ပါတီက ဘုရားကိုယုံကြည်သူတွေဖြစ်တဲ့ ငါတို့ကို အရမ်းပဲ နှိပ်စက်သလို၊ ငါတို့ မိသားစုဝင်တွေနောက်တောင် လိုက်ကြတယ်။ ဘယ်သူ မကြောက်ဘဲနေမှာလဲ”လို့ပေါ့။ တစ်ချိန်လုံး စီးပွားရေးကိစ္စနဲ့ အဝေးကို သူခရီးသွားနေခဲ့ပုံကိုလည်း ကျွန်မ တွေးမိတယ်။ သူ့ဆီ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို သက်သေခံဖို့ အချိန်မရှိခဲ့ဘူး။ ဒီတော့ သူနဲ့အတူ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို ပိုဖတ်ဖို့ ဒီအခွင့်အရေးကို ကျွန်မ အသုံးချသင့်တယ်။ သူနဲ့ ကျွန်မ မိတ်သဟာယအများကြီး လုပ်ခဲ့တယ်။ သူ လုံးဝ နားမထောင်ခဲ့ဘူး။ သူက ဝတ်ကျေတမ်းကျေနဲ့၊ “ငါတို့ ဘဝက အဆင်ပြေနေတာပဲလေ၊ ဒီတော့ သခင်ယေရှုရဲ့ ကျေးဇူးတော်ကိုပဲ မွေ့လျော်ခံစားလိုက်ရအောင်ပါ။ တရားစီရင်တဲ့ အမှုတော်ကို လက်ခံစရာမလိုပါဘူး”လို့ပြောတယ်။ ကျွန်မ အဖမ်းခံရရင် ငြိစွန်းသွားမှာကို သူ ကြောက်နေခဲ့လို့၊ ဘုရားကို ယုံကြည်ရာကနေ ကျွန်မကို တားဖို့ သူ စကြိုးစားတယ်။ အဲဒီနောက်၊ ကျွန်မကို သူ အရမ်းကို နီးနီးကပ်ကပ် စစောင့်ကြည့်ခဲ့တယ်။ အလုပ်နားပြီးတဲ့နောက် အချိန်မီ အိမ်ပြန်မလာခဲ့ရင်၊ ကျွန်မ ဘယ်မှာရှိတယ်ဆိုတာ ဖုန်းခေါ်မေးပြီး အိမ်ပြန်လာဖို့ တိုက်တွန်းတယ်။ ပြီးတော့ ထူးထူးခြားခြား ညဘက်မှာ သူ့မိတ်ဆွေတွေကို အပြင်သွားပြီး တွေ့တာ ရပ်လိုက်တယ်။ အဲဒီအစား၊ ကျွန်မကို စောင့်ကြည်ရင်းနဲ့ အိမ်မှာ ထိုင်ပဲထိုင်နေတယ်။ အစည်းအဝေးတွေ သွားဖို့ ကျွန်မအတွက် ထွက်ရမယ့်အချိန်ရောက်တဲ့အခါ၊ ကိစ္စတွေနဲ့ပတ်သက်လို့ သူ့ကို တမင်ကူခိုင်းတယ်။ ဘုရားကို ယုံကြည်တာ၊ ကျွန်မတာဝန်ကို ထမ်းဆောင်တာကနေ ကျွန်မကို တားဖို့ အခြေခံအားဖြင့် နည်းလမ်းရှိသမျှ သူ ကြိုးစားခဲ့တယ်။ အစတော့၊ အရမ်းဘောင်ခတ်ခံရတယ်လို့ ခံစားခဲ့ရပေမယ့်၊ နောက်ပိုင်းမှာ၊ ဘုရားနှုတ်ကပတ်တော် တစ်ပိုဒ်ကို ကျွန်မ သတိခဲ့တယ်။ ဘုရားသခင်က ပြောသည်- “သင်၏အတွင်း၌ ငါ၏သတ္တိကို သင် ပိုင်ဆိုင်ရမည် ဖြစ်ပြီး၊ မယုံကြည်သော ဆွေမျိုးများနှင့် ရင်ဆိုင် လာရသည့်အခါတွင် သင်သည် ကိုယ်ကျင့်တရားများ ရှိရမည်။ သို့သော် ငါ့အတွက် သင်သည် မည်သည့် အမှောင်အင်အားစုကိုမျှလည်း အလျှော့မပေးရ။ စုံလင်သော လမ်းကို လျှောက်လှမ်းရန် ငါ၏ဉာဏ်ပညာကို အမှီပြုလော့။ စာတန်၏ မည်သည့် လျှို့ဝှက်ကြံစည်ခြင်းကိုမျှ ထိန်းချုပ်ခွင့် မပေးနှင့်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အခန်း ၁၀” အစအဦး၌ ခရစ်တော်၏မိန့်မြွက်ချက်များ) ဘုရားနှုတ်ကပတ်တော်ကို တွေးဆရင်းနဲ့၊ ကျွန်မ နားလည်လိုက်တာက၊ အပြင်ပန်းမှာ ကျွန်မယောက်ျားက ကျွန်မရဲ့ ဘုရားယုံကြည်မှုကို တားဆီးဖို့ ကြိုးစားနေပေမယ့်၊ ဒါရဲ့နောက်ကွယ်မှာ စာတန်ရဲ့ လှည့်ကွက်တွေရှိပြီး၊ စာတန်ကို ကျွန်မ အလျှော့ပေးလို့မဖြစ်ဘူးဆိုတာပဲ။ နောက်ပိုင်းမှာ၊ ကျွန်မယောက်ျားရဲ့ စောင့်ကြည့်မှုကို ရှောင်ရှားဖို့ ဆင်ခြေတွေ ကျွန်မ ရှာခဲ့ပြီး၊ အစည်းအဝေးတွေ သွားခဲ့သလို ကျွန်မတာဝန်တွေကို တိတ်တဆိတ် ဖြည့်ဆည်းခဲ့တယ်။ တစ်ချိန်တည်းမှာပဲ၊ ကျွန်မယောက်ျားက အနန္တတန်ခိုးရှင် ဘုရားရဲ့ အမှုတော်ကို ရှာဖွေပြီး စုံစမ်းစစ်ဆေးမယ်လို့ မျှော်လင့်ရင်းနဲ့ သူ့ကို စကားပြောဖို့ အခွင့်အရေးတွေလည်း ရှာခဲ့တယ်။ ဒါပေမယ့် ကျွန်မ ယောက်ျားက ဘုန်းတော်ကြီးတွေနဲ့ သီလရှင်တွေက စယုံတဲ့အခါ သူလည်း ယုံကြည်မယ်လို့ ပြောပြီး အဲဒါကို ထပ်သလဲလဲ ရှောင်ရှားခဲ့တယ်။ ကျွန်မကိုလည်း အဖမ်းခံရပြီး ထောင်ထဲအပို့ခံရတာ မဖြစ်အောင် အစည်းအဝေးတွေ မသွားဖို့၊ ဧဝံဂေလိ မဖြန့်ဖို့ တောင်းဆိုခဲ့တယ်။ ကျွန်မယောက်ျားက သမ္မာတရား ဒါမှမဟုတ် သခင့်ရဲ့ ကြွလာခြင်းကို လက်ခံဖို့ လုံးဝ စိတ်မဝင်စားမှန်း ကျွန်မ တွေ့လိုက်ရတယ်။ ဒါကြောင့် အဲဒီအကြောင်း သူ့ကိုပြောတာ ကျွန်မ ရပ်လိုက်တယ်။ ကျွန်မ တွေးမိတာက၊ “ဘာပဲဖြစ်ဖြစ်၊ ဘုရားကို ငါ ယုံကြည်ပြီး ငါ့တာဝန်ကို ဖြည့်ဆည်းရမယ်။ သူ့ကြောင့် ငါ ဘောင်ခတ်ခံရလို့ မဖြစ်ဘူး” ဆိုတာပါပဲ။

အရင်တုန်းက၊ တရုတ်နှစ်သစ်ကူး‌ပြီးရင် စီးပွားရေးကိစ္စနဲ့ သူ ခရီးသွားခဲ့ပေမယ့်၊ အဲဒီနှစ်မှာ ဘယ်ကိုမှ မသွားခဲ့ဘူး။ တစ်နေ့၊ သူ မြေပေါ် ရုတ်တရက် ဒူးထောက်ပြီး၊ ငိုရင်းနဲ့ ကျွန်မကို တောင်းပန်တယ်၊ “အစည်းအဝေးတွေနဲ့ ဧဝံဂေလိ ဟောဖို့ မင်း မကြာခဏ အပြင်ထွက်တယ်။ မင်း အဖမ်းခံရပြီး ထောင်ထဲအပို့ခံရရင်၊ အနာဂတ်မှာ ငါတို့ ဘယ်လိုအဆင်ပြေမှာလဲ။ ဒီမိသားစုနဲ့ ငါတို့ သားလေးကို ဘာဖြစ်သွားမလဲ။ ငါတို့ မိသားစုနဲ့ ငါတို့ သား အနာဂတ်နဲ့ပတ်သက်ပြီး မင်း တွေးမှဖြစ်မယ်...”ဆိုပြီးပေါ့။ ဒီနှစ်တွေတစ်လျှောက်လုံးမှာ၊ ကျွန်မယောက်ျား ငိုတာ ကျွန်မလုံးဝ မတွေးခဲ့ဖူးဘူး။ ဒူးထောက်ပြီး သူ ငိုနေသလို ကျွန်မကို တောင်းပန်နေတာ မြင်ရတော့၊ ကျွန်မ စိတ်မသက်မသာ ခံစားရသလို ကျွန်မလည်း စငိုမိတယ်။ သူ့ကို နှစ်သိမ့်ဖို့ ကျွန်မပြောလိုက်တယ်၊ “အရာရာ ဘုရားလက်ထဲမှာ ရှိပါတယ်။ ကျွန်မ အဖမ်းခံရသည်ဖြစ်စေ၊ အနာဂတ်မှာ ကျွန်မတို့ သား ဘာဖြစ်ပါစေ၊ အဲဒါတွေအားလုံးက ဘုရားလက်ထဲမှာပါ။ ကျွန်မတို့ လုပ်နိုင်သမျှက ကိစ္စတွေကို တွေ့ကြုံဖို့ ဘုရားကို အားကိုးဖို့ပါ။ ကျွန်မတို့ အရမ်းကြီး မစိုးရိမ်သင့်ဘူး” လို့ပေါ့။ ကျွန်မယောက်ျားက မျက်လုံးတွေမှာ မျက်ရည်တွေနဲ့ သူ့ခေါင်းကို ခါပြီးပြောတယ်၊ “ရဲတွေက မင်းကို သိထားနှင့်ပြီးပြီ။ ဒီလို မင်း ဆက်ယုံကြည်နေရင်၊ အနှေးနဲ့အမြန် အဖမ်းခံရမှာပဲ။ အဲဒါဆိုရင် အရာရာ ပျက်စီးသွားမှာ”တဲ့။ ကျွန်မယောက်ျား အဲလောက် မချိတင်ကဲဖြစ်တာ မြင်တော့၊ ကျွန်မ အရမ်းဝမ်းနည်းသလို မကျေမချမ်းလည်း ဖြစ်မိတယ်။ ဒီအရာအားလုံးကို ကွန်မြူနစ်ပါတီ လုပ်တာ။ ဘုရားရဲ့ နောက်ဆုံးသော ကာလ ကယ်တင်ခြင်းကို လူတွေ လက်ခံပြီး ကပ်ဘေးကို ရှင်သန်နိုင်အောင်လို့ ကျွန်မတို့က ဘုရားကိုယုံကြည်ပြီး ဧဝံဂေလိ ဟောတာလေ။ ဒါက လူတွေကို ကယ်တင်တာဖြစ်ပြီး နောက်ထပ် ဘာမှမပိုဘူး၊ ဒါပေမယ့် ကွန်မြူနစ်ပါတီက ကျွန်မတို့ကို တားဆီး၊ နှောင့်ယှက်ဖို့ ကသုတ်ကရက် ကြိုးစားတယ်။ သူတို့က ဘုရားကို ဆန့်ကျင်တဲ့ စာတန်နဲ့ မကောင်းဆိုးဝါး တစ်စုပါပဲ။ ဘုရားနှုတ်ကပတ်တော်တွေက ပြောတယ်၊ “ရှေးကာလ၏ ဘိုးဘေး များလော။ ချစ်မြတ်နိုးရသော ခေါင်းဆောင်များလော။ ၎င်းတို့ အားလုံးသည် ဘုရားသခင်အား ဆန့်ကျင်ကြ၏။ ၎င်းတို့၏ ဝင်ရောက်စွက်ဖက်မှုသည် ကောင်းကင်အောက်ရှိ အရာခပ်သိမ်းကို မှောင်မိုက်ခြင်း နှင့် ပရမ်းပတာဖြစ်ခြင်း အခြေအနေတစ်ခုတွင် ချန်ထားပြီးဖြစ်၏။ ဘာသာရေး လွတ်လပ်မှုလော။ နိုင်ငံသားများ၏ တရားဝင် ရပိုင်ခွင့်များနှင့် အကျိုးစီးပွားများလော။ ယင်းတို့သည် အပြစ်ဖုံးကွယ်ခြင်းအတွက် လှည့်စားမှုများသာ ဖြစ်ကြသည်။...ဘုရားသခင်၏ အမှုအဖို့ ထိုသို့သော ထိုးဖောက်၍ မရနိုင်သည့် အတားအဆီးကို အဘယ်ကြောင့် ထူထောင်ရသနည်း။ ဘုရားသခင်၏ လူစုကို လှည့်ဖြားရန် အဘယ်ကြောင့် အမျိုးမျိုးသော လှည့်ကွက်များကို အသုံးချသနည်း။ စစ်မှန်သော လွတ်လပ်မှု၊ တရားဝင် ရပိုင်ခွင့်နှင့် အကျိုးစီးပွားတို့မှာ အဘယ်မှာနည်း။ တရားမျှတခြင်းကား အဘယ်မှာနည်း။ ကိုယ်စိတ်ချမ်းသာခြင်းကား အဘယ်မှာနည်း။ နွေးထွေးမှုကား အဘယ်မှာနည်း။ ဘုရားသခင်၏ လူများအား လှည့်စားရန် အဘယ်ကြောင့် လှည့်ဖြားတတ်သော အကြံအစည်များကို အသုံးပြုသနည်း။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အမှုတော်နှင့် ဝင်ရောက်ခြင်း (၈)”) အပြင်ပန်းအနေနဲ့ ကွန်မြူနစ်ပါတီက ဘာသာရေး လွတ်လပ်ခွင့်ကို အားပေးပေမယ့်၊ တကယ်တော့ ဘုရားယုံကြည်သူတွေကို ဖိနှိပ်၊ ဖမ်းဆီးဖို့ နည်းမျိုးစုံ သူတို့ သုံးနေကြတာ၊ ပြီးတော့ လူတွေကို ဘုရားကို အတင်းငြင်းပယ်ခိုင်းပြီး သစ္စာဖောက်ခိုင်းဖို့ အလုပ်နဲ့ မိသားစုကိုတောင် သူတို့ အသုံးချကြတယ်။ အရမ်း စက်ဆုပ်စရာကောင်းလိုက်တာ။ ကွန်မြူနစ်ပါတီရဲ့ နှိပ်စက်မှုကြောင့် မဟုတ်ရင်၊ ကျွန်မယောက်ျားက ကြောက်ရာကနေ ကျွန်မကို တားဖို့ ကြိုးစားမှာ မဟုတ်ဘူး။ ကွန်မြူနစ်ပါတီရဲ့ မကောင်းတဲ့လက် အလှမ်းမီတဲ့ ဘယ်နေရာမဆို ဘေးဒုက္ခရောက်ရတာပဲ။ အဲဒီအချိန်မှာ၊ ကျွန်မယောက်ျားက ကွန်မြူနစ်ပါတီနောက် လိုက်နေခဲ့သလို၊ သူ့အလုပ်နဲ့ မိသားစုကို ကာကွယ်ဖို့ ကျွန်မရဲ့ ဘုရားယုံကြည်မှုကို စွန့်ဖို့ ကျွန်မကို တိုက်တွန်းနေလို့ ကျွန်မ သူပြောတာကို နားမထောင်နိုင်ခဲ့ဘူး။

အဲဒီနောက်၊ ကျွန်မယောက်ျားက အွန်လိုင်းမှာ ကွန်မြူနစ်ပါတီရဲ့ အနန္တတန်ခိုးရှင် ဘုရားသခင် အသင်းတော်အပေါ် အသရေဖျက်တဲ့စကား အများကြီးကိုလည်း ဖတ်တယ်၊ အခြေခံအားဖြင့် စီးပွားရေးကိစ္စ ခရီးသွားတာတွေ သူ ရပ်လိုက်ပြီး ကျွန်မကို စောင့်ကြည့်ဖို့ အိမ်မှာနေတယ်။ ကျွန်မ ဘယ်သူနဲ့ ဆက်သွယ်ပြီး ဘယ်သူ့ကို ဖုန်းဆက်တယ်ဆိုတာ သိရဖို့လည်း ဟိုဟိုသည်သည် မေးတယ်။ ကျွန်မရဲ့ ခြောက်လတာ ဖုန်းခေါ်ဆိုမှု မှတ်တမ်းကို ထုတ်ယူဖို့ ဆက်သွယ်ရေး ကုမ္ပဏီကိုတောင် သွားခဲ့တယ်။ အဲဒီနောက် ဖုန်းနံပါတ်တွေနဲ့ပတ်သက်လို့ တစ်ခုပြီးတစ်ခု ကျွန်မကို မေးတယ်။ ကျွန်မကို စောင့်ကြည့်ဖို့၊ နေ့တိုင်း အလုပ်ဆီ ကျွန်မကို ကြိုပို့ခဲ့ပြီး၊ ကျွန်မ သွားတဲ့နေရာတိုင်း နောက်ကလိုက်တယ်။ ကျွန်မ လွတ်လပ်မှု တစ်ခုမှ လုံးဝ မရှိဘဲ၊ အချည်နှောင်ခံရသလို ခံစားရတယ်။ အသင်းတော် အသက်တာကို ကျွန်မ အသက်ရှင်လို့မရသလို၊ ကျွန်မတာဝန်ကို မဖြည့်ဆည်းနိုင်ခဲ့ဘူး၊ အဲဒါက ကျွန်မကို အရမ်းဝမ်းနည်းစေခဲ့တယ်၊ ဒါကြောင့် ကျွန်မ ယောက်ျားရဲ့ အမှတ်တမဲ့ဖြစ်တာကို အပြင်ခိုးထွက်ပြီး ဧဝံဂေလိ ဟောဖို့ ကျွန်မ အခွင့်ကောင်းယူခဲ့တယ်။ ကျွန်မယောက်ျားက သိသွားတဲ့နောက်၊ သူက ဒေါသတကြီးနဲ့၊ “မင်းကို ဒီလို ငါစောင့်ကြည့်နေတုန်းမှာတောင် အပြင်ထွက်ပြီး ဧဝံဂေလိ ဟောနိုင်နေတုန်းပဲဆိုရင်၊ ငါ မင်းကို တကယ် ကူညီလို့မရတော့ဘူး။ အခု ကွန်မြူနစ်ပါတီက အာဏာကို ကိုင်ထားတာ၊ ဒီတော့ ဒီလို မင်း ဆက်ယုံကြည်နေရင်၊ အနှေးနဲ့အမြန် အဖမ်းခံရပြီး ငါတို့ မိသားစု ပြိုကွဲသွားမှာပဲ။ ဒါကြောင့် ကွာရှင်းလိုက်ရအောင်ပါ။ ငါတို့ ကွာရှင်းလိုက်တာနဲ့ မင်း ယုံချင်တာ ယုံလို့ရသလို အဲဒါက ငါတို့ သားလေပဲဖြစ်ဖြစ် တခြား ဘယ်သူ့ကိုမှ ထိခိုက်မှာ မဟုတ်ဘူး” လို့ပြောတယ်။ သူ ကျွန်မကို ကွာရှင်းချင်တာ ကြားရတဲ့အခါ၊ ကျွန်မ မယုံနိုင်ခဲ့ဘူး။ ကျွန်မ လုပ်ခဲ့သမျှက ဘုရားကို ယုံကြည်တာလေ။ ကွာရှင်းဖို့အထိ ဘယ်လိုရောက်သွားရတာလဲ။ ကျွန်မတို့ အတူနေခဲ့တဲ့ နှစ်တွေအားလုံးက ဘာအတွက်မှ အရေးမပါခဲ့ဘူးလား။ ကျွန်မ ကိုယ်တိုင်ရဲ့ ပြည့်စုံကောင်းမွန်တဲ့ မိသားစုက ကွန်မြူနစ်ပါတီကြောင့် အစိတ်စိတ်အမြွှာမြွှာ ပြိုကွဲမယ့်ပုံကို တွေးမိတော့ ကျွန်မ စိတ်မချမ်းမြေ့ဖြစ်ရပြီး ကျွန်မ လက်ခံလို့မရနိုင်တဲ့ အမှန်တရားတစ်ခု ဖြစ်ခဲ့တယ်။ ဘုရားဆီ ကျွန်မ ဆုတောင်းတယ်၊ “ဘုရားသခင်၊ ဒီပတ်ဝန်းကျင်မှာ ကျွန်မ ခိုင်ခိုင်မာမာ ရပ်နိုင်အောင် ကျေးဇူးပြုပြီး ယုံကြည်ခြင်းနဲ့ ခွန်အား ပေးတော်မူပါ”လို့ပေါ့။ ကျွန်မ ဆုတောင်းပြီးတဲ့နောက်၊ ဒီဘုရားနှုတ်ကပတ်တော်ကို သတိရခဲ့တယ်၊ “အမှု၏ ဤအဆင့်တွင် ငါတို့ထံမှ အဆုံးစွန် ယုံကြည်ခြင်းနှင့် ချစ်ခြင်းတို့ လိုအပ်ပေသည်။ အမှု၏ ဤအဆင့်သည် ယခင်အဆင့်များအားလုံးမှ ကွဲပြားခြားနားသည့်အတွက်၊ အနည်းငယ်မျှသော သတိလက်လွတ်ဖြစ်ခြင်းမှ ငါတို့ ခလုတ်တိုက်မိကောင်း ခလုတ်တိုက်မိနိုင်သည်။ ဘုရားသခင် စုံလင်နေစေသည့် အရာမှာ မြင်၍မရနိုင်သကဲ့သို့၊ လက်ဆုပ်လက်ကိုင်ပြ၍လည်း မရသည့် လူသားမျိုးနွယ်၏ ယုံကြည်ခြင်း ဖြစ်သည်။ ဘုရားသခင် လုပ်ဆောင်သည့်အရာမှာ နှုတ်ကပတ်တော်များကို ယုံကြည်ခြင်း၊ ချစ်ခြင်းနှင့် အသက်တို့အဖြစ်သို့ ပြောင်းလဲခြင်းဖြစ်သည်။ လူတို့သည် ယောဘ၏ယုံကြည်ခြင်းထက် သာ၍ ကြီးမားသော ယုံကြည်ခြင်းကို ပိုင်ဆိုင်သည့်အဆင့်သို့ ရောက်ရှိကြသည်အထိ ရာပေါင်းများစွာသော စစ်ဆေးခြင်းများကို ကြံ့ကြံ့ခံရမည်။ ၎င်းတို့သည် ဘုရားသခင်ကို မည်သည့်အခါမျှ စွန့်ခွာခြင်းမရှိဘဲ၊ မယုံကြည်နိုင်လောက်သော ဆင်းရဲဒုက္ခနှင့် ညှဉ်းဆဲမှုအမျိုးမျိုးကို သည်းခံကြရမည်။ သေသည်အထိ ၎င်းတို့ နာခံမှုရှိပြီး၊ ဘုရားသခင်၌ ကြီးမားသည့်ယုံကြည်ခြင်း ရှိသောအခါတွင်၊ အမှု၏ ဤအဆင့်သည် ပြီးစီးပေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “လမ်းကြောင်း... (၈)”) ဘုရားနှုတ်ကပတ်တော်ကို ကျွန်မ ဆင်ခြင်တဲ့နောက် နားလည်လိုက်တာက၊ သူ့ရဲ့ နောက်ဆုံးသော ကာလ အမှုတော်မှာ၊ ဘုရားက လူတွေရဲ့ ယုံကြည်ခြင်းကို စုံလင်စေဖို့ သူ့နှုတ်ကပတ်တော်တွေနဲ့ စမ်းသပ်မှု၊ စစ်ဆေးမှု အမျိုးမျိုးကို အသုံးပြုတယ်ဆိုတာပါပဲ။ ယောဘပေါ် စာတန်ရဲ့စုံစမ်းနှောင့်ယှက်ခြင်းကို တွေးမိတယ်။ သူက သူ့သားသမီးတွေနဲ့ ကျန်းမာရေးကို ညတွင်းချင်း ဆုံးရှုံးခဲ့ပြီးတဲ့နောက် ဆိုးရွားတဲ့ အနာစိမ်းတွေနဲ့ ပြည့်သွားခဲ့တယ်။ အဲဒီလောက် ကြီးမားတဲ့ စမ်းသပ်မှုအလယ်မှာ၊ ယောဘက ဘုရားကို လုံးဝ စောဒကမတက်ခဲ့ဘဲ၊ ဘုရားရဲ့ နာမကို ဆက်ချီးမွမ်းခဲ့တယ်။ သူ့ရဲ့ စမ်းသပ်မှုထဲမှာ အခိုင်အမာ ရပ်တည်ပြီး ဘုရားအတွက် သက်သေခံခဲ့တယ်။ အဲဒီနောက် ကိုယ့်အကြောင်းကိုယ် ကျွန်မ တွေးမိတယ်၊ ကွန်မြူနစ်ပါတီရဲ့ နှိပ်စက်ညှဉ်းပန်းမှုကြောင့် ကျွန်မ မိသားစု ပြိုကွဲနေသလို၊ ကျွန်မက စောဒကတက်နှင့်နေပြီ။ ကျွန်မရဲ့ ဝိညာဉ်ရင့်ကျက်မှုက တကယ်ကို သေးငယ်ပြီး သက်သေခံချက် လုံးဝ မရှိတာကို တွေ့ရတယ်။ အဲဒါကို တွေးမိတော့၊ ကျွန်မ အရမ်းနောင်တရမိတယ်၊ ဒါကြောင့် ကျွန်မယောက်ျားက ကျွန်မကို ကွာရှင်းခဲ့ရင်တောင် ကျွန်မရဲ့ ဘုရားယုံကြည်မှုကို စွန့်မှာမဟုတ်ဘူးဆိုပြီး ကတိပြုဖို့ ဘုရားဆီ ကျွန်မ ဆုတောင်းခဲ့တယ်။

မမျှော်လင့်ဘဲနဲ့၊ ရက်နည်းနည်းကြာပြီးတဲ့နောက်၊ ကျွန်မ ယောက်ျားက ကျွန်မကို တောင်းပန်ပြီး သူမှားသွားတယ်လို့ ပြောတယ်။ ကွာရှင်းတာကို မပြောသင့်သလို ကွန်မြူနစ်ပါတီရဲ့ ဖိအားပေးတာ သူခံစားခဲ့ရတယ်လို့ ပြောတယ်။ ခဏကြာပြီးတဲ့နောက်၊ ကျွန်မယောက်ျားက ကျွန်မကို ရုတ်တရက်ပြောတယ်၊ “မင်းကို ငါ မဖျောင်းဖျနိုင်မှတော့၊ ငါ မင်းနဲ့အတူ အနန္တတန်ခိုးရှင် ဘုရားသခင်ကို ယုံကြည်မယ်”တဲ့။ အဲဒီတုန်းက ကျွန်မလည်း အတော်လေး အံ့ဩသွားတယ်။ သူ အဲဒါကို တကယ်ကို အသေအချာ စဉ်းစားပြီးပြီပဲလို့ တွေးမိလို့၊ ကျွန်မတို့နှစ်ယောက် အိမ်မှာ ဘုရားနှုတ်ကပတ်တော်ကို အတူ ဖတ်ခဲ့ကြတယ်။ တစ်ပတ်ကြာပြီးတဲ့နောက်၊ အစည်းအဝေးကို သူ့ကို ခေါ်သွားဖို့ ကျွန်မကို သူတောင်းဆိုတယ်။ သူ့ အပြုအမူက နည်းနည်း ထူးဆန်းနေမှန်း တွေးမိလို့ ကျွန်မ လက်မခံခဲ့ဘူး။ သူ ကျွန်မဘက်လှည့်ပြီး၊ “အစည်းအဝေးကို ငါ့ကို မင်း ခေါ်မသွားရင်၊ ငါ မယုံတော့ဘူး”လို့ ပြောတော့ ကျွန်မ အံ့ဩသွားတယ်။ ကျွန်မ စိတ်ပြောင်းအောင် ဖျောင်းဖျဖို့ သူ ဒါကိုလုပ်တာလို့လည်း ပြောတယ်။ အဲဒီအခါမှပဲ ကျွန်မယောက်ျားက ဘုရားကို ယုံကြည်ဟန်ဆောင်နေခဲ့ပြီး၊ သူ့ရဲ့ ရည်ရွယ်ချက်က ကျွန်မကို စောင့်ကြည့်၊ ထိန်းချုပ်ဖို့ ကျွန်မတို့ရဲ့ အစည်းအဝေး ကျင်းပတဲ့နေရာကို ရှာတွေ့ဖို့ဖြစ်မှန်း ကျွန်မ သဘောပေါက်လိုက်တယ်။ အဲဒီလို ကိစ္စတစ်ခုကို ကျွန်မ ယောက်ျားက လုပ်မယ်မှန်း ကျွန်မ တကယ် မျှော်လင့်မထားခဲ့ဘူး။ အဲဒီနောက်၊ ကျွန်မတို့နှစ်ယောက်က အေးတိအေးစက် စစ်ပွဲတစ်ခု ဖြစ်ခဲ့ကြတယ်။ တစ်နေ့မှာ၊ ကျွန်မကို ဘုရားနှုတ်ကပတ်တော်ကို အိမ်မှာ ဖတ်နေတုန်း၊ ကျွန်မယောက်ျားက၊ “ငါ ဒီလို ဘယ်လိုမှထပ် အသက်မရှင်နိုင်တော့ဘူး။ ငါတို့နှစ်ယောက် ဘယ်လိုလုပ် ဒီအထိ ရောက်ရတာလဲ” လို့ပြောရင်းနဲ့ တံခါးကို ရုတ်တရက် စထုနေခဲ့တယ်။ ကျွန်မ တံခါးကို ဖွင့်လိုက်ပြီး၊ သူက အရူးတစ်ယောက်လို ကျွန်မဆီ ပြေးလာ၊ ကျွန်မ လည်ပင်းကို ဖမ်းကိုင်ပြီး အော်တယ်၊ “အနန္တတန်ခိုးရှင် ဘုရားသခင်ကို ယုံကြည်ဖို့ မင်း ဘာလို့ အရမ်း စိတ်ပိုင်းဖြတ်ထားရတာလဲ။ ငါတို့ မိသားစုနဲ့ သားလေက မင်းအတွက် အရေးမကြီးဘူးလား။ သူတို့က မင်းယုံကြည်တဲ့ ဘုရားထက် တကယ်ကို ပိုအရေးမပါဘူးပေါ့”တဲ့။ ကျွန်မ အရမ်းကို ဆိုးဆိုးဝါးဝါး မွန်းကျပ်ပြီး အသက်မရှူနိုင်လို့၊ ကျွန်မကို ကယ်ဖို့ ဘုရားဆီ အသည်းအသန် ဟစ်အော်ခဲ့တယ်။ ကျွန်မ ရုန်းလိုက်တော့ သူက လွတ်ပေးလိုက်တယ်။ အဲဒီတုန်းက၊ ကျွန်မ အရမ်းစိတ်ထိခိုက်ပြီး အရမ်းလည်း စိတ်ပျက်ခဲ့တယ်။ နောက်ပိုင်းမှာ၊ ဘုရားနှုတ်ကပတ်တော် တစ်ပိုဒ်ကို ကျွန်မ ဖတ်ရတယ်။ “လင်ယောက်ျားသည် သူ၏ဇနီးမယားကို အဘယ်ကြောင့် ချစ်သနည်း။ ဇနီးမယားသည် သူမ၏ လင်ယောက်ျားကို အဘယ်ကြောင့် ချစ်သနည်း။ သားသမီးများက သူတို့၏မိဘများအပေါ် အဘယ်ကြောင့် သားသမီးဝတ် ကျေပွန်ကြသနည်း။ မိဘများက ၎င်းတို့၏ သားသမီးများအပေါ် အဘယ်ကြောင့် အလွန် ချစ်ကြသနည်း။ လူများသည် အမှန်တကယ်တွင် မည်သည့် ရည်ရွယ်ချက်မျိုးများကို သိုထားကြသနည်း။ ၎င်းတို့၏ အကြံမှာ မိမိတို့၏ ကိုယ်ပိုင် အစီအစဉ်များနှင့် တစ်ကိုယ်ကောင်းဆန်သော ဆန္ဒများကို ဖြည့်ဆည်းရန် ဖြစ်သည် မဟုတ်လော။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်”) ဘုရာနှုတ်ကပတ်တော်ကို ကျွန်မ ဆင်ခြင်ရင်းနဲ့၊ ကိုယ့်ကိုယ်ကိုယ် မေးမိတယ်၊ “ငါ့ယောက်ျားက ငါ့ကို တကယ်ချစ်ရဲ့လား”လို့ပေါ့။ ကျွန်မတို့ရဲ့ အိမ်ထောင်သက် နှစ်ကာလအားလုံးကို ပြန်တွေးကြည့်တယ်။ ကျွန်မတို့မိသားစုအတွက် ကျွန်မစတေးခဲ့တာတွေနဲ့ ပတ်သက်ပြီး ဘယ်သူမဆိုထက် ကျွန်မယောက်ျားက ရှင်းရှင်းလင်းလင်း ပိုသိသလို၊ ငယ်ငယ်ကတည်းက သခင့်ကို ကျွန်မ ယုံကြည်ခဲ့ပြီး သခင့်ရဲ့ ကြွလာခြင်းကို စောင့်မျှော်နေခဲ့မှန်း သူ သိတယ်၊ ဒါပေမယ့် သခင့်ကို ကျွန်မ လက်ခံတော့၊ သူ ကျွန်မကို အားမပေးခဲ့ရုံမက၊ သူ့ရဲ့ အကျိုးစီးပွားတွေကို ကာကွယ်ဖို့ ကွန်မြူနစ်ပါတီနဲ့အတူ ရပ်တည်ပြီး ကျွန်မကို ဆန့်ကျင်ခဲ့တယ်၊ ကွာရှင်းတာနဲ့ ကျွန်မကို ခြိမ်းခြောက်ပြီး ရက်ရက်စက်စက် အသက်ရှူတောင် ကျပ်စေခဲ့တယ်။ ကျွန်မတို့ကြားမှာ လင်နဲ့မယားကြားက အနိမ်ဆုံး လေးစားမှုလေးတောင် မရှိဘူး။ ဒါကို ဘယ်လိုလုပ် စစ်မှန်တဲ့ အချစ်လို့ ခေါ်လို့ရမှာလဲ။ ကျွန်မယောက်ျားက သခင်ယေရှုကို ယုံကြည်ပေမယ့်၊ ကျေးဇူးတော်ကို တောင်းဆိုဖို့ နည်းလမ်းတစ်ခုအနေနဲ့ပဲ အဲဒီလို လုပ်ခဲ့ပုံကိုလည်း ကျွန်မ တွေးမိတယ်။ သခင့် ကြွလာခြင်းကို သူ လုံးဝ စောင့်မျှော်နေခဲ့တာ မဟုတ်ဘူး။ သမ္မာတရားကို ဖော်ပြပြီး ကယ်တင်ခြင်း အမှုကို လုပ်ဆောင်ဖို့ နောက်ဆုံးသော ကာလမှာ ဘုရားကြွလာတဲ့အခါ၊ ကွန်မြူနစ်ပါတီနဲ့ စာတန် အစိုးရရဲ့ ဖမ်းတာခံရမှာ ကြောက်ရာကနေ၊ ဘုရားရဲ့ အမှုသစ်ကို သူ လက်မခံခဲ့သလို၊ ကျွန်မကို ယုံကြည်မှုရပ်အောင် ဖိအားပေးရာမှာ ကွန်မြူနစ်ပါတီနောက်လိုက်ခဲ့တယ်။ ကျွန်မယောက်ျားက ဘုရားကို စစ်မှန်တဲ့ ယုံကြည်သူ လုံးဝ မဟုတ်မှန်း ကျွန်မ တွေ့လိုက်ရတယ်။ သူက မယုံကြည်သူတစ်ယောက်ပဲ။ ဘုရားသခင်၏ နှုတ်ကပတ်တော်၌ ပြောထားသည်- “ယုံကြည်သူများနှင့် မယုံကြည်သူများသည် သဟဇာတ မဖြစ်ကြပေ။ ယင်းထက် ၎င်းတို့သည် တစ်ဦးနှင့် တစ်ဦး ဆန့်ကျင်ကြသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်”) ကျွန်မယောက်ျားနဲ့ ကျွန်မက လျှောက်တဲ့လမ်း လုံးဝ မတူဘူး၊ ဒီတော့ ကျွန်မကို ဘောင်ခတ်ခွင့် သူ့ကို ပေးလို့ မဖြစ်ဘူး။

အဲဒီနောက်၊ ကျွန်မကို ဘုရားယုံကြည်တာ ရပ်အောင် ဖိအားပေးဖို့ ကျွန်မယောက်ျားက ကျွန်မကို ကွာရှင်းခြင်းနဲ့ နောက်ထပ် အကြိမ်ရေတချို့ ခြိမ်းခြောက်ခဲ့တယ်။ ကျွန်မ မိသားစုကို တကယ် ဆုံးရှုံးရမှာ တွေးမိတဲ့အခါ၊ အဲဒါကို လက်လွတ်ဖို့ ကျွန်မ မခံနိုင်သေးဘူး။ အဲဒီအချိန်မှာ၊ ကျွန်မကို လမ်းပြဖို့ ဘုရားကို နေ့တိုင်း တောင်းလျှောက် ဆုတောင်းခဲ့တယ်။ တစ်နေ့မှာ၊ ဘုရားနှုတ်ကပတ်တော် တစ်ပိုဒ်ကို ကျွန်မတွေ့တယ်။ “ပုံမှန်ဖြစ်ပြီး ဘုရားသခင်ကို ချစ်ဖို့ အားထုတ်သည့် သူတစ်ဦးဖြစ်သည်နှင့်အမျှ၊ ဘုရားသခင်၏ လူများထဲမှ တစ်ဦးဖြစ်လာဖို့ နိုင်ငံတော်ထဲသို့ ဝင်ရောက်ခြင်းသည် သင်တို့၏ စစ်မှန်သော အနာဂတ်ဖြစ်ပြီး၊ အဆုံးစွန်သော တန်ဖိုးနှင့် အရေးပါမှုရှိသည့် အသက်တာ တစ်ခု ဖြစ်သည်။ မည်သူမျှ သင်တို့ထက် သာ၍ကောင်းချီးမခံစားရပေ။ ဤအရာကို အဘယ်ကြောင့် ငါပြောသနည်း။ အဘယ်ကြောင့်ဆိုသော် ဘုရားသခင်ကို မယုံကြည်သော သူတို့သည် ဇာတိပကတိအတွက် အသက်ရှင်ကြပြီး စာတန်အတွက် အသက်ရှင်ကြသည်၊ သို့သော် ယနေ့တွင် သင်တို့သည် ဘုရားသခင်အတွက် အသက်ရှင်ကြပြီး ဘုရားသခင်၏အလိုကို လုပ်ဆောင်ရန် အသက်ရှင်ကြပေသည်။ ယင်းမှာ သင်တို့၏ အသက်တာများသည် အဆုံးစွန် အရေးပါမှု ရှိသည်ဟု ငါ ပြောရသည့် အကြောင်းရင်း ဖြစ်သည်။ ဘုရားသခင်၏ ရွေးချယ်ခြင်းခံရသော ဤလူအုပ်စုသည်သာ အဆုံးစွန် အရေးပါမှုရှိသည့် အသက်တာဖြင့် အသက်ရှင်နိုင်ကြသည်။ ကမ္ဘာမြေပေါ်ရှိ အခြားမည်သူမျှ ထိုသို့သော တန်ဖိုးနှင့် အဓိပ္ပာယ် ရှိသည့် အသက်တာတစ်ခုကို အသက်မရှင်နိုင်ကြပေ။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်၏ အသစ်ဆုံးသောအမှုကို သိပြီး သူ၏ ခြေလှမ်းများနောက် လိုက်လော့”) ပျော်ရွင်တဲ့ မိသားစုတစ်ခု၊ ကျွန်မ ယောက်ျားနဲ့ နှစ်သက်စရာ ဆက်ဆံရေးတစ်ခုရှိတာ၊ ပြီးတော့ ကျွန်မရဲ့ ရုပ်ဝတ္ထုလိုအပ်ချက်တွေ ဖြည့်ဆည်းခံရတာက ပျော်ရွှင်ခြင်း အဓိပ္ပာယ်ဖွင့်ဆိုချက်ဖြစ်ပြီး အဲဒီလို အသက်ရှင်တာက အဓိပ္ပာယ်ရှိတယ်လို့ ကျွန်မ တွေးလေ့ရှိခဲ့တယ်။ ဒါပေမယ့် အခု ရှင်းရှင်းလင်းလင်း တွေ့ရတာက၊ လင်နဲ့ မယားကြားက အချစ်လို့ခေါ်တဲ့အရာက အချင်းချင်းရဲ့ ကိုယ်ပိုင် အကျိုးစီးပွားတွေကို မထိခိုက်တဲ့အပေါ်မှာပဲ အခြေပြုထားတယ်ဆိုတာပဲ။ “အိမ်ထောင်သည် စုံတွဲတွေဟာ အခက်အခဲက တစ်ကောင်ချင်း ကိုယ့်နည်းကိုယ့်ဟန်နဲ့ ပျံသန်းစေတဲ့အချိန်ထိ အချစ်ငှက်လေးတွေ ဖြစ်တယ်”ဆိုတဲ့ ဆိုရိုးစကားလိုပါပဲ။ အရင်တုန်းက၊ ကျွန်မမိသားစုနဲ့ ယောက်ျားအတွက် ကျွန်မ အလုပ်ကြိုးစားခဲ့ချိန်မှာ၊ ကျွန်မယောက်ျားက ကျွန်မကို အရမ်းဂရုစိုက်ခဲ့ပေမယ့်၊ အခု ဘုရားကို ကျွန်မယုံကြည်ပြီး၊ သူ့အကျိုးစီးပွားတွေ အန္တရာယ်ရှိတာကို တွေ့တော့၊ သူ ကျွန်မကို စနှိပ်ကွပ်ပြီး ကွာရှင်းချင်ခဲ့တယ်။ တဲ့တိုး ပြောရရင်၊ လင်နဲ့မယားကြားနဲ့ အချစ်လို့ခေါ်တဲ့အရာက တစ်ယောက်နဲ့တစ်ယောက် အသုံးချတာ သက်သက်ပါပဲ။ အဲဒီလို အသက်တာမှာ ဘာပျော်ရွှင်ခြင်း ရှိနိုင်မှာလဲ။ ပြီးခဲ့တဲ့ လအနည်းငယ်အတွင်း သူ ကျွန်မကို စောင့်ကြည့်ခဲ့ပုံနဲ့ အစည်းအဝေးသွားတာ၊ ကိုယ့်တာဝန်ကို ထမ်းဆောင်တာကနေ သူ ကျွန်မကို တားမြစ်ခဲ့ပုံကို တွေးမိတယ်။ ကျွန်မရဲ့ ညီအစ်ကို မောင်နှမတွေကို ကျွန်မ မတွေ့နိုင်ခဲ့ဘူး၊ အိမ်မှာ ဘုရားနှုတ်ကပတ်တော် ဖတ်တဲ့အခါ ကျွန်မစိတ်နှလုံး မအေးချမ်းခဲ့ဘူး။ ပြီးတော့ ကျွန်မ အပြင်ထွက် ဧဝံဂေလိ ဟောတဲ့အခါ ကျွန်မယောက်ျားကို ကိုင်တွယ်ဖို့ နည်းလမ်းတွေ စဉ်းစားရတယ်။ လွတ်လပ်မှု လုံးဝ မရှိခဲ့တာ။ မမြင်ရတဲ့ ကြိုးတစ်ချောင်နဲ့ အချည်ခံရပြီး အသက်ရှူကျပ်ရသလိုဖြစ်ခဲ့တယ်၊ ကိစ္စတွေက ဒီအတိုင်း ဆက်ဖြစ်ရင်၊ ကျွန်မဘဝ ဆင်းရဲဒုက္ခခံရရုံမက၊ သမ္မာတရားနဲ့ ဘုရားရဲ့ ကယ်တင်ခြင်း ရဖို့ အခွင့်အရေးလည်း ဆုံးရှုံးသွားမှာပါ။ မတန်ပါဘူး။ ဒါဟာ မိသားစုဘဝနဲ့ဆိုင်တဲ့ လင်မယား အချစ်က စစ်မှန်တဲ့ ပျော်ရွှင်ခြင်းမဟုတ်မှန်း ရှင်းရှင်းလင်းလင်း ကျွန်မ ပိုပိုပြီး သဘောပေါက်လိုက်တဲ့အချိန်ပေါ့။ သမ္မာတရားကို လိုက်စားခြင်းနဲ့ အဖန်ဆင်းခံတစ်ယောက်ရဲ့ တာဝန်တွေကို လုပ်ဆောင်ခြင်းအားဖြင့်ပဲ အဓိပ္ပာယ်ရှိတဲ့ ဘဝကို ကျွန်မ ရှင်သန်နိုင်မှာပါ။ သခင်ယေရှုရဲ့ နှုတ်ကပတ်တော်တွေကိုလည်း ကျွန်မ အမှတ်ရခဲ့တယ်၊ “အကြင်သူသည် ငါ့ကိုချစ်သည်ထက် မိဘကိုသာ၍ချစ်၏။ ထိုသူသည် ငါနှင့်မထိုက်မတန်။ အကြင်သူ သည် ငါ့ကို ချစ်သည်ထက် သားသမီးကို သာ၍ချစ်၏။ ထိုသူသည် ငါနှင့်မထိုက်မတန်။ အကြင်သူသည် မိမိလက်ဝါးကပ်တိုင်ကို ထမ်း၍ ငါ့နောက်သို့မလိုက်၊ ထိုသူသည် ငါနှင့် မထိုက် မတန်။” (ရှင်မဿဲခရစ်ဝင် ၁၀:၃၇-၃၈) ခေတ်ကာလတစ်လျှောက်က သန့်ရှင်းသူတွေ အများကြီးနဲ့ ဘုရားစေခိုင်းချက်တာဝန်ကို ဆောင်ရွက်ဖို့ သူတို့အိမ်တွေနဲ့ အလုပ်တွေကို သူတို့ စွန့်လွှတ်ပြီး ဧဝံဂေလိဖြန့်ဖို့နဲ့ ဘုရားကို သက်သေခံဖို့ သမုဒ္ဒရာတွေကို ဖြတ်ခရီးနှင်ခဲ့ကြပုံ၊ ဆင်းရဲဒုက္ခကို ကြံ့ကြံ့ခံပြီး သူတို့ အသက်တွေကိုတောင် စွန့်ခဲ့ကြပုံတွေကို ကျွန်မ တွေးမိခဲ့တယ်။ သူတို့ရဲ့ သက်သေခံချက်က ဘုရားရဲ့ ထောက်ခံမှုကို ရခဲ့တယ်။ နောက်ဆုံးသော ကာလမှာ ကျွန်မ မွေးဖွားမယ်ဆိုပြီး ဘုရားက စီမံခဲ့သလို၊ သူ့ရဲ့ ကယ်တင်ခြင်းကို ကျွန်မ ရနိုင်အောင် သူ့ဆီလာဖို့ ကျွန်မကို ရွေးချယ်ခဲ့တယ်။ ဒါက အရမ်းအရမ်းကို ရှားပါးတဲ့ အခွင့်အရေးဖြစ်ပြီး ကျွန်မအတွက် ဘုရားရဲ့ ကျေးဇူးတော်နဲ့ ချီးမြှောက်ခြင်းပဲ။ ကျွန်မယောက်ျားရဲ့ ဖိအားတွေကြောင့် ကျွန်မတာဝန်တွေကို ကောင်းကောင်း မထမ်းဆောင်နိုင်ရင်၊ ဘုရားကို အရမ်းပဲ ကျွန်မ အကြွေးတင်မိမှာဖြစ်သလို၊ ကျွန်မမှာ အသိစိတ်ရှိမှာ မဟုတ်ဘူး။ အဲဒါ အသိတရားရလိုက်တော့၊ ကျွန်မအနေနဲ့ အရင်က သန့်ရှင်းသူတွေလိုပဲ လုပ်ဆောင်ပြီး အရာရာကို စွန့်လွှတ်မယ်၊ ဘုရားနောက်လိုက်ပြီး၊ အဖန်ဆင်းခံတစ်ယောက်ရဲ့ တာဝန်တွေကို ထမ်းဆောင်မယ်ဆိုတဲ့ ကျမ်းသစ္စာဆိုလိုက်တယ်။

တစ်ညမှာ၊ အစည်းအဝေးကနေ ကျွန်မ အိမ်ရောက်တာနဲ့ တံခါးကို ဖွင့်လိုက်တော့ ကျွန်မရဲ့ လုပ်ဖော်ကိုင်ဖက်တွေနဲ့ ကျွန်မယောက်ျားရဲ့ မိတ်ဆွေနဲ့ ဆွေမျိုးတွေအပါအဝင်၊ လူတွေအများကြီး အိမ်ကိုလာကြတာတွေ့လိုက်ရပြီး၊ ကျွန်မကို သူတို့တွေ့လိုက်တာနဲ့၊ ဘုရားကို ယုံကြည်တာ ရပ်အောင် ကျွန်မကို ဖျောင်းဖျဖို့ စကားကျယ်ကျယ်ပြောတယ်။ တချို့က၊ ကွန်မြူနစ်ပါတီက အနန္တတန်ခိုးရှင် ဘုရားသခင် ယုံကြည်သူတွေအများကြီးကို ခုတလော ဖမ်းပြီး တချို့က ထောင်ဒဏ် အနည်းဆုံး ၁၀ နှစ်ချခံရတာကို တီဗွီမှာ ထုတ်လွှင်နေတာတွေ တွေ့ရတယ်လို့ ပြောတယ်။ တခြားလူတွေက၊ အနန္တတန်ခိုးရှင် ဘုရားသခင်ကို ယုံကြည်သူတွေဟာ အဖမ်းခံရရင်၊ ထောင်ဒဏ်ပဲချခံရမှာမဟုတ်ဘူး၊ အများကြီး အချုပ်ခန်းမှာ ဒုက္ခိတဖြစ်သွားတယ်၊ ဒါမှမဟုတ် အသတ်ခံရပြီး သူတို့ မိသားစုတွေလည်း ဒုက္ခခံစားရတယ်လို့ပြောကြတယ်။ တချို့ကလည်း အသင်းတော်ကို အသရေဖျက်ဖို့ ကွန်မြူနစ်ပါတီဆီက အတွေးမှားတွေနဲ့ ကောလာဟလတွေကို ထပ်ပြောကြပြီး၊ ဘုရားကို ယုံကြည်သူတွေက သူတို့မိသားစုတွေကို စွန့်ပစ်တယ်လို့ ပြောကြတယ်။ ဒါတွေအားလုံးကို ကြားရတာ ကျွန်မကို အရမ်းဒေါသထွက်စေတယ်။ ကွန်မြူနစ်ပါတီရဲ့ နှိပ်စက်ညှဉ်းပန်မှုကြောင့်သာ မဟုတ်ရင်၊ ကျွန်မမိသားစုနဲ့ မိတ်ဆွေတွေက ဒီလို ကျွန်မကို ဆန့်ကျင်၊ တိုက်ခိုက်ကြမှာ မဟုတ်ဘူး။ အမှန်တရားတွေကို မသိတဲ့သူတွေက သူတို့နဲ့အတူ ဘုရားသခင်ကို ခုခံပြီး ဘုရားရဲ့ ရှုတ်ချတာ ခံရအောင်၊ ပြီးတော့ နောက်ဆုံးမှာ သူတို့နဲ့ ဖျက်ဆီးခံရအောင်လို့ ကွန်မြူနစ်ပါတီက အချက်အလက်တွေကို လိုရာဆွဲ မမှန်မကန်ပြောပြီး ကောလာဟလတွေကို ဖြန့်တာပဲ။ အဲဒါ မကောင်းမှုသက်သက်ပဲ။ ဒါတွေအားလုံး စိတ်ထဲမှာတွေးရင်းနဲ့ သူတို့ကို ကျွန်မ ချေပတယ်၊ “ဘုရားကို ယုံကြည်တာ ဘာမှန်း နားမလည်ရင်၊ အဲဒါနဲ့ပတ်သက်လို့ အဓိပ္ပာယ်မရှိတာတွေ မပြောပါနဲ့။ ဒီအန္တရာယ်တွေရှိပေမယ့် ကျွန်မ ဘာလို့ ဘုရားကို မရမကယုံကြည်နေလဲ သိကြလား။ ဘာလို့လဲဆိုတော့ ကယ်တင်ရှင် ကြွလာပြီးပြီဖြစ်သလို လူတွေကို ကယ်တင်ဖို့၊ စာတန်ရဲ့ စွမ်းအားကနေ ကျွန်မတို့ကို လွတ်မြောက်စေဖို့နဲ့ ကပ်ဘေးကို လွတ်စေဖို့ သမ္မာတရားအများကြီး ဖော်ပြပြီးပြီ ဖြစ်လို့ပဲ။ ဒါက အရမ်းအရမ်းကို ရှားပါးတဲ့ အခွင့်အရေးပဲ။ ကွန်မြူနစ်ပါတီက လူတွေကို ဘုရားကို ယုံကြည်ခွင့်မပေးဘူး၊ ဘုရားကို ယုံကြည်သူတွေကို ကသုတ်ကရက် ဖိနှိပ်ပြီး နှိပ်စက်တယ်၊ လူအများကြီးကို ဖမ်းပြီး ထောင်ချတယ်။ အိမ်ကို မပြန်နိုင်တဲ့သူတွေ အများကြီးရှိတယ်၊ အများအပြားက ဒုက္ခိတဖြစ်သွားကြသလို သေတဲ့အထိ အရိုက်ခံရပြီး၊ မိသားစုတွေ ပြိုကွဲခဲ့ရတဲ့ ခရစ်ယာန်တွေ အများကြီး ရှိတယ်။ အဲဒါတွေအားလုံးက ကွန်မြူနစ်ပါတီ လုပ်တာ မဟုတ်လား။ သိသိသာသာပဲ ဘုရားကို ယုံကြည်တဲ့လူတွေကို နှိပ်စက်ပြီး ခရစ်ယာန်မိသားစုတွေကို ပြိုကွဲစေတာ ကွန်မြူနစ်ပါတီဖြစ်ပေမယ့်၊ သူတို့က အကြောင်းအရာကို ပြောင်းပြီး ဘုရားကိုယုံကြည်သူတွေက သူတို့ မိသားစုတွေကို စွန့်ပစ်တယ်လို့ ပြောကြတယ်။ အဲဒါက အမှန်နဲ့ အမှားကို လှည့်တာ မဟုတ်လား။ ရှင်တို့က စီစီပီကို မမုန်းရုံမက၊ ဘုရားကို ယုံကြည်ရာကနေ ကျွန်မကို တားဖို့ ကြိုးစားနေကြတယ်။ အမှန်နဲ့ အမှားကြားက ခြားနားချက်ကို ရှင်တို့ သိကြရဲ့လား။ ဘုရားကို ယုံကြည်မှု လမ်းကြောင်းက ကျွန်မရဲ့ ကိုယ်ပိုင် ရွေးချယ်မှုပဲ။ ထောင်ထဲသွားရမယ်ဆိုရင်တောင်၊ အနန္တတန်ခိုးရှင် ဘုရားသခင်နောက်လိုက်ဖို့ ကျွန်မ စိတ်ပိုင်းဖြတ်ထားတယ်”လို့ပေါ့။ ကျွန်မကို သူတို့ မဖျောင်းဖျနိုင်မှန်း တွေ့တော့၊ သူတို့လုပ်နိုင်သမျှက ထွက်သွားဖို့ပဲလို့ ဆုံးဖြတ်လိုက်ကြတယ်။ ကျွန်မ ယောက်ျားက ခိုကိုးရာမဲ့စွာနဲ့ ကျွန်မကို ပြောတယ်၊ “ဘယ်သူမှ မင်းစိတ်ကို မပြောင်းလဲနိုင်တဲ့ပုံပဲ၊ ဒီတော့ ကွာရှင်းလိုက်ကြတာပေါ့။ မင်းက အနန္တတန်ခိုးရှင် ဘုရားသခင်ကို ယုံပြီး အစိုးက မင်းလိုလူတွေကို နှိမ်နှင်းတာတွေ လုပ်နေတယ်။ အဲဒါဖြစ်တဲ့အခါ၊ မင်းအလုပ်ကို မင်း ထိန်းနိုင်မှာမဟုတ်သလို မင်းရဲ့ အသက်ကိုတောင် ထိန်းနိုင်မှာ မဟုတ်ဘူး။ ဒါပေမယ့် ငါတို့ အသက်တွေကို ငါတို့ ထိန်းသိမ်းချင်တယ်၊ ဒီတော့ တခြားရွေးစရာ မရှိတဲ့ပုံပဲ။ ကွန်မြူနစ်ပါတီက လူတွေကို မဖြစ်နိုင်တဲ့ အကျဉ်းအကျပ်တွေထဲ တွန်းပို့တယ်”လို့ပေါ့။ ဒါကို ကြားပြီးတဲ့နောက် နည်းနည်း ဝမ်းနည်းမိပေမယ့်၊ ရွေးချယ်ရမယ့် အချိန်ရောက်လာပြီဆိုတာကို ကျွန်မ ရှင်းရှင်းလင်းလင်း သိသွားတယ်။ ကျွန်မက ဘုရားကို ယုံကြည်ဖို့၊ ဘုရားနောက်လိုက်ဖို့ နဲ့ သမ္မာတရားနဲ့ အသက်ရဖို့ ရွေးချယ်ခဲ့ပြီး၊ ကျွန်မယောက်ျားက သူ့အလုပ်နဲ့ အနာဂတ်ကို ကာကွယ်ဖို့ ကွန်မြူနစ်ပါတီနောက်လို့ဖို့ ရွေးခဲ့တယ်။ ကျွန်မတို့ ကိုယ့်ရဲ့ သီးခြားလမ်းတွေကိုပဲ သွားနိုင်ကြတယ်။ အဲဒီအချိန်မှာ၊ ဘုရားဆီ ကျွန်မဆုတောင်းခဲ့တယ်၊ “ဘုရားသခင်၊ ကျွန်မ ကိုယ့်ဘာသာ ဘယ်ပတ်ဝန်းကျင်မျိုးမှာပဲ ရှိပါစေ၊ ကိုယ်တော့်နောက် အဆုံးထိ လိုက်မှာပါ”လို့ပေါ့။

နောက်နေ့မနက်မှာ၊ ကွာရှင်းပြတ်ဆဲခြင်း လုပ်ထုံးလုပ်နည်းတွေ အပြီးလုပ်ဖို့ ကျွန်မယောက်ျားနဲ့ ကျွန်မ ပြည်သူ့ရေးရာငှာနကို သွားကြပြီး၊ အိမ်ထောင်သက် ၁၂ နှစ်တာကာလကို အဆုံးသတ်လိုက်ကြတယ်။ အဲဒီကတည်းက၊ ကျွန်မ ပုံမှန်အတိုင်း အစည်းအဝေးတွေ သွားနိုင်ခဲ့ပြီး ကိုယ့်တာဝန်တွေကို ထမ်းဆောင်နိုငခဲ့သလို၊ အရမ်းတည်ကြည်ခိုင်မာပြီး အေးချမ်းတာ ခံစားခဲ့ရတယ်။ တစ်ခုတည်းသော အဓိပ္ပာယ်ရှိတဲ့ ဘဝဆိုတာ အဖန်ဆင်းခံတစ်ယောက်ရဲ့ တာဝန်ကို ထမ်းဆောင်ခြင်းဖြစ်တယ်လို့ ကျွန်မ ထင်တယ်။


၄၂။ မကောင်းမှုပြုသူကို ရိပ်စားမိခြင်းမှ ကျွန်တော်ရရှိခဲ့သည့်အရာ

ကျန်းယိ ဂျပန်နိုင်ငံ

၂၀၁၅၊ သြဂုတ်လမှာ အစ်မချန်းက လက်တွေ့အလုပ်ကိုမလုပ်လို့ အထုတ်ခံရတာကို ကျွန်တော် သိလိုက်ရတယ်။ သူက ကျော်ကြားမှုနဲ့ အဆင့်အတန်းအတွက် သူများတွေနဲ့ ယှဉ်ပြိုင်တယ်။ ညီအစ်ကိုမောင်နှမတွေကြားမှာ သူ့အလုပ်ဖော်အကြောင်း ဝေဖန်တာတွေကို ဖြန့်တယ်။ ဒါတွေကြောင့် အသင်းတော်အလုပ်က အနှောင့်အယှက်ဖြစ်သွားတယ်။ အစ်မချန်းက အထုတ်ခံရပြီးတဲ့နောက်မှာ မိတ်သဟာယဖွဲ့တာ၊ ပြုပြင်ပြီး ကိုင်တွယ်ဖြေရှင်းတာတွေကတစ်ဆင့် သူ့ရဲ့ ပြစ်မှားမှုနဲ့ ဖောက်ပြန်ပျက်စီးတဲ့စိတ်သဘောထားကို နည်းနည်းနားလည်လာတယ်။ သူက အရမ်းကို နောင်တရပြီး အပြစ်ရှိတယ်လို့ခံစားရတယ်။ နောင်တရချင်စိတ်ရှိနေတာပေါ့။ ကျွန်တော့်ရဲ့ အလုပ်ဖော်လီကျင်က တစ်ခါတုန်းက အစ်မချန်းရဲ့ အလုပ်ဖော်ဖြစ်ခဲ့တယ်။ အစ်မချန်းက အယောင်ဆောင်ခေါင်းဆောင်အဖြစ် သတ်မှတ်ခံရတာကို သူကြားတော့ သူကပြောတယ်။ “အစ်မချန်းက ခေါင်းဆောင်ဖြစ်ပြီးတဲ့နောက်မှာ သူက လူတိုင်းထက်သာသလိုနေတယ်။ ကျွန်မက သူ့ကိုစကားပြောတော့ သူက ဂရုမစိုက်လေ့ရှိတယ်။ သူက သူများတွေကို အမြဲတမ်း အလေးမထားဘူး။ ပြီးတော့ အရမ်းမာနကြီးတယ်။ သူက ဂုဏ်အဆင့်အတန်းရဖို့ အုပ်စုတွေတောင်ဖွဲ့ပြီး သဘောထားကွဲလွဲအောင် သွေးထိုးတယ်။ အန္တိခရစ်ကသာ ဒီလိုဟာမျိုးတွေကို လုပ်နိုင်တာ။ သူ့ကို အယောင်ဆောင်ခေါင်းဆောင်လို့ခေါ်တာ မလုံလောက်ဘူး။ သူ့ကို အန္တိခရစ်အဖြစ် သတ်မှတ်သင့်တယ်” တဲ့။ သူက အစ်မချန်းကို ပြန်ပြင်ပြီးသတ်မှတ်ဖို့ အထက်ခေါင်းဆောင်တွေကိုတောင် မေးဖို့ စီစဉ်တယ်။ တခြားအလုပ်ဖော် ရှောင်မင်ကလည်း လီကျင်ပြောသမျှကို သဘောတူတယ်။ အဲဒီအချိန်တုန်းက ကျွန်တော် စဉ်းစားတယ်။ “အစ်မချန်းက ကိုယ့်ဘာသာကိုယ် ကြီးကျယ်တယ်။ သူ့ရဲ့ မာနကြီးတဲ့ စိတ်သဘောထားက တော်တော်ဆိုးတယ်။ ဒါပေမဲ့ သူက ကြီးကြီးမားမား မကောင်းတာ ဘာမှမလုပ်ဘူး။ အမြဲတမ်း အနှောင့်အယှက်လုပ်တာတွေလည်းမရှိဘူး။ ပြီးတော့ သူ အထုတ်ခံရပြီးတော့ သူက နောင်တရပြီး သုံးသပ်နိုင်တယ်။ သူ့ကိုယ်သူသိနိုင်တယ်။ သူက သမ္မာတရားကို လုံးဝ လက်မခံတဲ့သူမဟုတ်ဘူး။ သူ့ရဲ့ ပြစ်မှားမှုနဲ့ ခဏတာ ဖောက်ပြန်ပျက်စီးမှုကိုပဲ အခြေခံပြီး သူ့ကို အန္တိခရစ်လို့ သတ်မှတ်ရင် ဒါက လွန်သွားမှာမဟုတ်ဘူးလား။ ဒီလိုမှားပြီး ဆုံးဖြတ်ရင် လူကောင်းတစ်ယောက်ကို မမျှမတ နစ်နာစေတာဖြစ်မှာပဲ” ပေါ့။ အဲဒါနဲ့ ကျွန်တော့်အမြင်ကို သူတို့နဲ့ မျှဝေလိုက်တယ်။ ဒါပေမဲ့ လီကျင်က ကျွန်တော်ပြောတာကို လက်မခံဘဲ ဆက်ပြောတယ်။ “အစ်မချန်းရဲ့ တချို့အပြုအမူတွေကို အစ်ကိုက နားမလည်ဘူး။ စည်းမျဉ်းတွေကို ကျွန်မတို့ စွဲကိုင်ထားရမယ်။ အန္တိခရစ်တစ်ယောက်ကိုမှ အလွတ်ပေးလို့မဖြစ်ဘူး” တဲ့။ အဲဒီအချိန်တုန်းက ကျွန်တော် နည်းနည်း စိတ်မသက်သာဘူး။ ဒါပေမဲ့ လီကျင်နောက်ထပ်လုပ်လိုက်တာကြောင့် ကျွန်တော်ပိုပြီးတော့တောင် အံ့သြသွားတယ်။

နောက်တော့ လီကျင်က ရှောင်မင်ကို အစ်မချန်အပေါ် အကဲဖြတ်ချက်တွေကို စုဖို့ပြောတယ်။ သူက အထက်ခေါင်းဆောင်တွေကို မမေးဘဲ ဒီလိုလုပ်လိုက်တာ။ နောက်တော့ သူက အစ်မချန်းအကြောင်းသိအောင်လုပ်ပြီး စိစစ်ဖို့ လူတိုင်းအတွက် စုဝေးပွဲတစ်ခုကို သူ့ဘာသာကျိတ်ပြီးစီစဉ်တယ်။ စုဝေးပွဲမှာ လီကျင်က အစ်မချန်းက အရင်က မာနကြီးပြီးပြုမူတာကို ထပ်ပြောပြပြီး အစ်မချန်းက ထင်ရာမြင်ရာလုပ်တယ်ဆိုတာကိုလည်း အလေးပေးပြောတယ်။ ဒါပေမဲ့ အစ်မချန်းက ဒီဖောက်ပြန်ပျက်စီးမှုကို ခဏပဲလား၊ အမြဲတမ်း ဖွင့်ပြနေတာလားဆိုတာကို သူက မပြောဘူး။ အစ်မချန်းက နောက်ပိုင်းမှာ သမ္မာတရားကို လက်ခံနိုင်ခဲ့သလား၊ နောင်တရခဲ့သလားဆိုတာကိုလည်း သူကမပြောဘူး။ ဒါတွေတစ်ခုမှ သူက မပြောဘူး။ စုဝေးပွဲပြီးတော့ အစ်မတစ်ယောက်က ဒီစုဝေးပွဲက အစ်မချန်းကို လူသိရှင်ကြားရှုတ်ချဖို့ ရည်ရွယ်တာဆိုတာ သတိထားမိပြီး ရှောင်မင်ကို သတိပေးဖို့ သူက သေချာရှင်းပြတယ်။ “ဒီလိုလုပ်ပြီးတော့ ဘာကိုရအောင် ကြိုးစားနေတာလဲ။ ဒါက ဘုရားအလိုတော်နဲ့ ညီရဲ့လား။ လုံလောက်တဲ့ သက်သေမရှိဘဲနဲ့ သူများတွေကို တစ်ဖက်သတ် ခွဲခြားသတ်မှတ်လို့မရဘူး။ ဘုရားကို ဒီလိုပုန်ကန်ပြစ်မှားဖို့က အရမ်းလွယ်တယ်” တဲ့။ ရှောင်မင်ကဒါကိုကြားပြီးတော့ နည်းနည်းကြောက်သွားတယ်။ အစ်မချန်းကို ဒီလိုဆက်ဆံတာက လွန်တယ်လို့ သူကလည်း ထင်တယ်။ အဲဒါနဲ့ သူက ကျွန်တော်နဲ့ လီကျင်ကို သူ့သံသယတွေနဲ့ပတ်သက်ပြီးပြောပြတယ်။ သူက စိတ်ဆိုးပြီး ပြန်ပြောတယ်။ “သမ္မာတရားကို ကျွန်မတို့ လက်တွေ့လုပ်ချင်တဲ့အခါတိုင်းမှာ စာတန်ကနှောင့်ယှက်တယ်” တဲ့။ နောက်ဆုံးမှာ သူက အစ်မချန်းရဲ့ အပြုအမူကို ထပ်ပြီး စစ်ဆေးတယ်။ ပြီးတော့ အစ်မချန်းက သူ့အလုပ်ဖော်ကို မနာလိုလို့ အုပ်စုဖွဲ့တယ်၊ သူ့ကို ဝေဖန်အပြစ်တင်ပြီး ဖိနှိပ်တယ်လို့ အလေးပေးပြောတယ်။ သူက ထင်ရာမြင်ရာလုပ်တယ်။ ကိစ္စတွေကို သူများတွေနဲ့ မဆွေးနွေးဘူး၊ လူတွေကို ထင်သလိုထုတ်ပစ်တယ်လို့လည်း လီကျင်က ပြောတယ်။ လီကျင်ပြောတဲ့အပြုအမူတွေက တော်တော်ဆိုးတယ်။ ဒီတော့ ရှောင်မင်က လက်ခံယုံကြည်သွားပြီး လီကျင်ဘက်ကနေ နေပြန်တယ်။ ဒီတစ်ခါမှာ ကျွန်တော်လည်း နည်းနည်း မသေချာဖြစ်သွားတယ်။ လီကျင်ရဲ့အမြင်က မှန်နေရင်ရော ဘယ်လိုလုပ်မလဲ။ အထူးသဖြင့် လီကျင်က ယုတ္တိရှိတဲ့ပုံစံရှိတဲ့ မိတ်သဟာယဖွဲ့ဖို့အတွက် အန္တိခရစ်တွေက အုပ်စုတွေဖွဲ့တာကို ဖွင့်ပြတဲ့ ဘုရားနှုတ်ကပတ်တော်ကို အသုံးပြုတာကို ကျွန်တော်ကြားတဲ့အချိန်မှာ ပိုပြီးတော့တောင် ခေါင်းရှုပ်သွားတယ်။ သူစိစစ်တာက မှန်နိုင်တယ်လို့ ခံစားမိတယ်။ အထက်ခေါင်းဆောင်က သူ့ကို မရိပ်စားမိနိုင်ဖြစ်ပြီး အန္တိခရစ်တစ်ယောက်ကို အယောင်ဆောင်ခေါင်းဆောင်လို့ မှားပြီး အကဲဖြတ်ပြီးတော့ သူ့ကို အသင်းတော်မှာ ဆက်နေခွင့်ပေးတာများဖြစ်နိုင်မလား။ ဒါမှန်တယ်ဆိုရင် ကျွန်တော်က အန္တိခရစ်ကို မရိပ်စားမိဘဲ အန္တိခရစ်ဘက်ကနေ ပြောပေးတော့သူ ဖြစ်မသွားဘူးလား။ ကျွန်တော့်ရာထူးကို ထိန်းမထားနိုင်လောက်ဘူး။ အန္တိခရစ်ကို ခုခံကာကွယ်ပေးတယ်လို့ စွပ်စွဲခံရမယ်။ ဒါဆိုရင် ကျွန်တော့်ဂုဏ်သတင်းက ပျက်စီးသွားမှာပဲ။ လီကျင်နဲ့ ရှောင်မင်ဘက်ကနေ ရပ်တည်တာ ပိုကောင်းနိုင်တယ်လို့ ကျွန်တော် တွေးမိတယ်။ ဒါဆိုရင် ကျွန်တော် မှားနေရင် ကျွန်တော်တစ်ယောက်တည်းရဲ့ အမှားဖြစ်မှာမဟုတ်ဘူး။ ဒါဆို မှားတယ်လို့ ပေါ်လွင်သွားပြီး အပြစ်တွေအကုန် ကိုယ့်ဘာသာခံရမှာထက် ပိုကောင်းမှာပဲ။ ကျွန်တော်က သူတို့နဲ့ သဘောတူမလို့လုပ်တုန်းမှာပဲ နည်းနည်း စိတ်မသက်မသာဖြစ်မိတယ်။ အခြေအနေတွေက မရှင်းသေးတော့ လူတစ်ယောက်ရဲ့ စကားကို ဒီအတိုင်းနားထောင်လို့မဖြစ်ဘူးဆိုပြီး တွေးမိတယ်။ အစ်မချန်းက အန္တိခရစ်တစ်ယောက်မဟုတ်ဘဲနဲ့ ကျွန်တော်က သူများတွေနောက်လိုက်ပြီး သူ့ကို မဆင်မခြင်နဲ့ ခွဲခြားသတ်မှတ်လိုက်ရင် ကျွန်တော်က လူတစ်ယောက်ကို တစ်ဖက်သတ်ရှုတ်ချပြီး ဖျက်ဆီးနေတာဖြစ်မှာပဲ။ ဒါက ဘုရားကို ပုန်ကန်ပြစ်မှားတဲ့အရာတစ်ခုပဲ။ ပြစ်မှားမှုတစ်ခုပြုပြီးတာနဲ့ လုံးဝ ပြန်ဖျက်လို့မရနိုင်ဘူး။ ကျွန်တော့်ရဲ့ အပြစ်တင်တဲ့ ခံစားချက်ကြောင့် လီကျင်နောက်မလိုက်ခဲ့ဘူး။

အဲဒီနောက်တော့ အန္တိခရစ်တွေကို ဘယ်လိုရိပ်စားမိရမယ်ဆိုတဲ့အကြောင်း သမ္မာတရားကို ကျွန်တော်ရှာတယ်။ ကျွန်တော် ဖတ်ရတဲ့ ဘုရားနှုတ်ကပတ်တော်မှာ “အန္တိခရစ်တစ်ယောက်၏ စိတ်သဘောထားသာ ရှိသောသူကို အန္တိခရစ်အဖြစ် အမျိုးအစား သတ်မှတ်၍ မရပေ။ အန္တိခရစ်များ၏ သဘာဝနှင့် အနှစ်သာရ ရှိသောသူများသာ အန္တိခရစ်အစစ်များဖြစ်သည်။ ဤနှစ်ခု၏ အပြင်ပန်းလူ့သဘာဝတွင် ကွဲပြားမှုများရှိသည်မှာ အမှန်ပင် ဖြစ်သည်။ မတူညီသော လူ့သဘာဝအမျိုးအစားများ၏ အုပ်စိုးမှုနှင့် လည်ပတ်မှုအောက်တွင် သမ္မာတရားနှင့်ပတ်သက်၍ ထိုလူများခံယူသော ရပ်တည်ချက်များသည်လည်း မတူညီပေ။ သမ္မာတရားနှင့်ပတ်သက်၍ လူတို့ခံယူသော ရပ်တည်ချက်များသည် မတူညီသောအခါ ၎င်းတို့ရွေးချယ်သောလမ်းများက မတူညီကြပေ။ လူတို့ရွေးချယ်သောလမ်းများက မတူညီသောအခါ ၎င်းတို့၏ လုပ်ရပ်များမှ ထွက်လာသော စည်းမျဉ်းများနှင့် အကျိုးဆက်များကလည်း မတူညီကြပေ။ အန္တိခရစ်တစ်ယောက်၏ စိတ်သဘောထားရှိသောသူသည် အလုပ်တွင် အသိစိတ်ရှိသောကြောင့်၊ ဆင်ခြင်တုံတရားရှိသောကြောင့်၊ ရှက်စိတ်ရှိပြီး သမ္မာတရားကို ချစ်သောကြောင့် နှိုင်းယှဉ်ပြီးပြောရလျှင် သူ၏ ဖောက်ပြန်ပျက်စီးသော စိတ်သဘောထားကို သူဖွင့်ပြသောအခါတွင် သူ၏ စိတ်နှလုံး၌ ယင်းအတွက် ပြစ်တင်ရှုတ်ချမှုရှိသည်။ ထိုသို့သော အချိန်များတွင် သူသည် သူ့ကိုယ်သူ ဆင်ခြင်သုံးသပ်နိုင်ပြီး သူ့ကိုယ်သူ သိမြင်နိုင်သည်။ သူ၏ ဖောက်ပြန်ပျက်စီးသော စိတ်သဘောထားနှင့် သူ၏ ဖောက်ပြန်ပျက်စီးမှုအား ထုတ်ဖော်ပြခြင်းကို ဝန်ခံနိုင်သည်။ ဤနည်းအားဖြင့် သူသည် ဇာတိပကတိနှင့် သူ၏ ဖောက်ပြန်ပျက်စီးသော စိတ်သဘောထားကို စွန့်လွှတ်နိုင်သွားပြီး သမ္မာတရားကို လက်တွေ့လုပ်ဆောင်ကာ ဘုရားသခင်ကို နာခံနိုင်လာသည်။ သို့ရာတွင် အန္တိခရစ်တစ်ယောက်အတွက်မူ ဤသို့ မဟုတ်ပေ။ ၎င်းတို့သည် ရှက်စိတ်ရှိရန် မဆိုထားနှင့်၊ အလုပ်တွင် အသိတရားသော်လည်းကောင်း၊ တာဝန်သိသော အသိစိတ်သော်လည်းကောင်း မရှိသောကြောင့် ၎င်းတို့၏ ဖောက်ပြန်ပျက်စီးသော စိတ်သဘောထားကို ၎င်းတို့ဖွင့်ပြသောအခါ ၎င်းတို့၏ ထုတ်ဖော်ပြချက်သည် မှန်ကန်သလော၊ မှားယွင်းသလော၊ သို့မဟုတ် ၎င်းတို့တွင် ရှိသည့်အရာသည် ဖောက်ပြန်ပျက်စီးသော စိတ်သဘောထား ဖြစ်သလော၊ သာမန်လူ့သဘာဝ ဖြစ်သလော၊ သို့မဟုတ် သမ္မာတရားနှင့် အမှန်တကယ် ကိုက်ညီသလောဆိုသည်တို့ကို ဘုရားနှုတ်ကပတ်တော်နှင့်အညီ မတိုင်းတာပေ။ ဤအရာများကို ၎င်းတို့ ဆင်ခြင်သုံးသပ်ခြင်း မရှိပေ။ ဤသို့ဆိုလျှင် ၎င်းတို့သည် မည်သို့ပြုမူကြသနည်း။ ၎င်းတို့ဖွင့်ပြသည့် ဖောက်ပြန်ပျက်စီးသော စိတ်သဘောထားနှင့် ၎င်းတို့ရွေးချယ်သည့် လမ်းသည် မှန်ကန်သော အရာများဖြစ်သည်ဟု အမြဲ ခံယူထားကြသည်။ ၎င်းတို့လုပ်သမျှသည် မှန်ကန်ကြောင်း၊ ၎င်းတို့ပြောသမျှသည် မှန်ကန်ကြောင်း ထင်ကြသည်။ ၎င်းတို့သည် မိမိတို့ကိုယ်ကို ကာကွယ်ရန် စိတ်အလွန်ထက်သန်ကြ၏။ ထို့ကြောင့် ၎င်းတို့လုပ်မိနိုင်သည့် အမှားတစ်ခုသည် မည်မျှကြီးပါစေ၊ ၎င်းတို့ဖွင့်ပြနိုင်သည့် ဖောက်ပြန်ပျက်စီးသော စိတ်သဘောထားက မည်မျှပြင်းထန်ပါစေ ၎င်းတို့သည် အကြောင်းအရာ၏ လေးနက်မှုကို သိမြင်လိမ့်မည် မဟုတ်ပေ။ ပြီးလျှင် ၎င်းတို့ဖွင့်ပြသည့် ဖောက်ပြန်ပျက်စီးသော စိတ်သဘောထားကို သေချာပေါက် သိမြင်လိမ့်မည် မဟုတ်ပေ။ ၎င်းတို့သည် ဘုရားသခင်နှင့် သမ္မာတရားအား နာခံခြင်း လမ်းကြောင်းကို ရွေးချယ်ရန်အတွက် ၎င်းတို့၏ ဆန္ဒများကို ဘေးဖယ်ထားခြင်း၊ ၎င်းတို့၏ ရည်မှန်းချက်ကို စွန့်လွှတ်ခြင်း၊ သို့မဟုတ် ၎င်းတို့၏ ဖောက်ပြန်ပျက်စီးသော စိတ်သဘောထားကို ဆန့်ကျင်ပုန်ကန်ခြင်းတို့ ပြုလိမ့်မည် မဟုတ်သည်မှာ အမှန်ပင် ဖြစ်သည်။ အန္တိခရစ်တစ်ယောက်၏ စိတ်သဘောထားရှိသောသူသည် သမ္မာတရားကို နားလည်ပြီး လက်တွေ့လုပ်ဆောင်ရန်၊ ကယ်တင်ခြင်းရရန် အခွင့်အလမ်းရှိသော်လည်း အန္တိခရစ်တစ်ယောက်၏ အနှစ်သာရရှိသော လူစားမျိုးကမူ သမ္မာတရားကို နားမလည်နိုင်၊ သို့မဟုတ် လက်တွေ့မလုပ်ဆောင်နိုင်သကဲ့သို့ ကယ်တင်ခြင်းလည်း မရရှိနိုင်ကြောင်းကို ဤမတူညီသော ရလဒ်နှစ်မျိုးမှတစ်ဆင့် မြင်နိုင်သည်။ ဤသည်မှာ ဤနှစ်ခုကြားရှိ ကွာခြားချက်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၅- အန္တိခရစ်များ၏ ထူးခြားသော လက္ခဏာနှင့် ၎င်းတို့၏ စိတ်သဘောထားနှင့်သက်ဆိုင်သည့် အဖြစ်အနေတို့ကို အနှစ်ချုပ်ခြင်း (အပိုင်း ၂)) “အတိတ်က ခေါင်းဆောင်နှင့် အမှုဆောင်အချို့သည် အန္တိခရစ် စိတ်သဘောထားအချို့ကို မကြာခဏ ထုတ်ဖော်ပြကြသည်- ၎င်းတို့သည် အကြောင်းမဲ့ ထင်ရာမြင်ရာပြုကြသည်၊ ယင်းမှာ ၎င်းတို့ပြောသည့်အတိုင်း လုပ်နိုင်လျှင်လုပ်၊ မလုပ်နိုင်ရင်ထွက်ဟုသာ အမြဲတမ်း ဖြစ်သည်။ သို့သော် ၎င်းတို့သည် သိသာသည့် မကောင်းမှုတစ်ခုကိုမျှ မကျူးလွန်ကြဘဲ ၎င်းတို့၏ လူ့သဘာဝကလည်း ဆိုးဝါးခြင်းမရှိပေ။ ပြုပြင်ခြင်းနှင့် ကိုင်တွယ်ဖြေရှင်းခံရခြင်းအားဖြင့်၊ ညီအစ်ကိုမောင်နှမများက ၎င်းတို့ကို ကူညီခြင်းအားဖြင့်၊ ပြောင်းရွှေ့ခံရခြင်း၊ လူစားထိုးခံရခြင်းအားဖြင့်၊ အချိန်တစ်ခုအထိ အပျက်သဘောဆောင်ခြင်းအားဖြင့် ၎င်းတို့သည် ယခင်က ၎င်းတို့ ဖွင့်ပြခဲ့သည့်အရာများမှာ ဖောက်ပြန်ပျက်စီးသော စိတ်သဘောထားများ ဖြစ်သည်ကို နောက်ဆုံးတွင် သိမြင်လာကြသည်။ နောင်တရချင်စိတ် ရှိလာကြပြီး ‘မည်သည့်အရာဖြစ်ပါစေ၊ အရေးကြီးဆုံးမှာ ကျွန်ုပ်၏ တာဝန်ကို ထမ်းဆောင်ရာတွင် မလျှော့တမ်းလုပ်ဆောင်ရန်ဖြစ်သည်။ ကျွန်ုပ်သည် အန္တိခရစ်၏ လမ်းကြောင်းကို လျှောက်နေခဲ့သော်လည်း၊ အန္တိခရစ်အဖြစ် အမျိုးအစားသတ်မှတ် မခံရသေးပေ။ ဤသည်မှာ ဘုရားသခင်၏ ကြင်နာမှုဖြစ်သည်။ ထို့ကြောင့် ကျွန်ုပ်၏ယုံကြည်မှု၌ ကျွန်ုပ်သည် ကောင်းမြတ်ရမည်၊ အလွန်စိတ်အားထက်သန်စွာ ကျွန်ုပ် လိုက်စားရမည်။ သမ္မာတရားကို လိုက်စားခြင်း လမ်းကြောင်းတွင် အမှားတစ်စုံတစ်ရာမျှ မရှိ။’ ဟူ၍ စဉ်းစားကြသည်။ တဖြည်းဖြည်းချင်းဖြင့် ၎င်းတို့သည် မိမိတို့ဘာသာ ပြောင်းလဲကြသည်။ ထို့နောက်တွင် နောင်တရကြသည်။ ၎င်းတို့ထဲတွင် သရုပ်သကန်ကောင်းများရှိသည်၊ ၎င်းတို့၏တာဝန်ကို ထမ်းဆောင်သည့်အချိန်တွင် ၎င်းတို့သည် သမ္မာတရား၏ အခြေခံသဘောတရားများကို ရှာဖွေနိုင်ပြီး အခြားသူများနှင့် ထိတွေ့သည့်အချိန်တွင်လည်း သမ္မာတရား၏ အခြေခံသဘောတရားများကို ရှာဖွေနိုင်ကြလေသည်။ အချက်တိုင်းတွင် ၎င်းတို့သည် သာ၍ ကောင်းမွန်သော ဦးတည်ချက်ကို ရှေးရှုနေကြသည်။ သို့ဆိုလျှင် ၎င်းတို့ ပြောင်းလဲပြီးဖြစ်သည် မဟုတ်သလော။ ဤသည်မှာ အန္တိခရစ်၏လမ်းကြောင်းကို လျှောက်ခြင်းမှ သမ္မာတရားကို လက်တွေ့လုပ်ဆောင်ခြင်းနှင့် လိုက်စားခြင်း လမ်းကြောင်းသို့ ပြန်လှည့်ခြင်း ဖြစ်သည်။ ၎င်းတို့အတွက် ကယ်တင်ခြင်းရရှိရန် မျှော်လင့်ချက်နှင့် အခွင့်အရေးတစ်ခုရှိသည်။ ၎င်းတို့သည် တစ်ချိန်က အန္တိခရစ်တစ်ဦး၏ သရုပ်သကန်အချို့ကို ပြသခဲ့သောကြောင့် သို့မဟုတ် အန္တိခရစ်များ၏ လမ်းကြောင်းကို လျှောက်ခဲ့သောကြောင့် ထိုသို့သော သူတို့ကို အန္တိခရစ်များအဖြစ် သင် အမျိုးအစား သတ်မှတ်နိုင်သလော။ မသတ်မှတ်နိုင်ပေ။ အန္တိခရစ်များသည်နောင်တရမည့်အစား သေဖို့သာ ပြုလုပ်ကြမည်ဖြစ်သည်။ ၎င်းတို့တွင် ရှက်စိတ်ဟူ၍ ဘာမျှမရှိ။ ၎င်းတို့သည် စိတ်သဘောထား ကြမ်းတမ်းပြီး ဆိုးယုတ်ကြ၏။ ထို့ပြင် သမ္မာတရားကို အလွန်အမင်း စိတ်ကုန်ကြ၏။ သမ္မာတရားကို အလွန်စိတ်ကုန်သောသူတစ်ယောက်သည် သမ္မာတရားကို လက်တွေ့လုပ်ဆောင်နိုင်သလော၊ သို့မဟုတ် နောင်တရနိုင်သလော။ ယင်းသည် ဖြစ်နိုင်လိမ့်မည် မဟုတ်ပေ။ သမ္မာတရားကို ၎င်းတို့ အကြွင်းမဲ့ စိတ်ကုန်ခြင်းက မည်သည့်အခါမျှ ၎င်းတို့နောင်တရမည် မဟုတ်သည်ကို သေချာစေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) အန္တိခရစ်စစ်စစ်တွေက ကြမ်းတမ်းတဲ့ စိတ်သဘောထား၊ အဆိပ်ရှိတဲ့ လူ့သဘာဝရှိပြီး မကောင်းမှုပြုသူတွေဖြစ်တယ်။ သူတို့မှာ အသိတရားမရှိ၊ အရှက်မရှိဘူး။ ဘယ်လောက်ပဲ မကောင်းမှုလုပ်ပါစေ အသင်းတော်အလုပ်အပေါ်၊ သူများတွေရဲ့ အသက်ဝင်ရောက်မှုအပေါ် ဘယ်လောက်ပဲ သူတို့က ထိခိုက်ပါစေ သူတို့အသိစိတ်က အလေးမထားဘူး။ သူတို့က သမ္မာတရားကို အရမ်းကို စိတ်ကုန်ပြီး မုန်းတီးကြတယ်။ လုံးဝ လက်မခံဘူး။ သူတို့အမှားကို ဘယ်တော့မှ ဝန်မခံဘူး၊ ဒါမှမဟုတ် ဘယ်လောက်ပဲ မကောင်းမှုတွေလုပ်ခဲ့ပါစေ နောင်တမရဘူး။ ဒါပေမဲ့ အန္တိခရစ်စိတ်သဘောထားနဲ့လူတွေက လူ့သဘာဝမှာ မဆိုးဘူး၊ အနှစ်သာရမှာ မကောင်းမှုပြုသူတွေမဟုတ်ဘူး။ သူတို့မှာ တစ်ခါတလေ အန္တိခရစ်ပုံစံတွေရှိပေမဲ့ တစ်ဖက်သတ်လုပ်တာ၊ တစ်ယောက်တည်းလုပ်တာ၊ သဘောထားမတူတဲ့သူကို ငြင်းပယ်တာမျိုးတွေရှိပေမဲ့ ပြုပြင်ခြင်း၊ ကိုင်တွယ်ဖြေရှင်းခြင်းကတစ်ဆင့်၊ ထုတ်ပယ်တာ၊ ညှိုနှိုင်းတာကတစ်ဆင့် သမ္မာတရားကို သူတို့ ရှာဖွေနိုင်တယ်။ ကိုယ့်ကိုယ်ကိုယ် သုံးသပ်နိုင်တယ်။ သူတို့ရဲ့ ဆိုးယုတ်မှုတွေအတွက် နောင်တရနိုင်တယ်။ အဲဒီနောက်မှာ တကယ်နောင်တရပြီး ပြောင်းလဲနိုင်တယ်။ တချို့ အယောင်ဆောင်ခေါင်းဆောင်တွေက သုံးလေးခါအထုတ်ခံရပြီးတဲ့နောက်မှာ ကိုယ့်ကိုယ်ကိုယ် ပြန်သုံးသပ်ပြီး နားလည်နိုင်တယ်။ နောက်ဆုံးမှာ သမ္မာတရားကို လိုက်စားခြင်းလမ်းကြောင်းကို လျှောက်နိုင်တယ်။ အန္တိခရစ်တွေနဲ့ ဆင်တဲ့ တချို့အပြုအမူတွေကြောင့် သူတို့ကို အန္တိခရစ်တွေလို့ ဆုံးဖြတ်ရင် သူတို့ကို မျှတမှုမရှိဘဲ စွပ်စွဲနေတာပဲ။ အဲဒီနောက်မှာ အစ်မချန်းရဲ့ အပြုအမူတွေနဲ့ပတ်သက်ပြီး လီကျင်စုထားတဲ့ဖိုင်တွေကို ကျွန်တော် ပြန်ဖတ်တယ်။ အများစုက ဖောက်ပြန်ပျက်စီးမှုကို ပြတာသက်သက်ပဲဆိုတာ တွေ့ရတယ်။ မာနထောင်လွှားတာ၊ သူများတွေကို အထင်သေးတာ၊ ကိစ္စတွေကို ထင်ရာမြင်ရာလုပ်တာ တွဲဖက်အမှုဆောင်တွေနဲ့ မဆွေးနွေးဘဲ လူတွေကို ပြောင်းရွှေ့တာ၊ အဲဒါမျိုးတွေပေါ့။ သူက သူ့အလုပ်ဖော်ကို ဝေဖန်အပြစ်တင်ဖို့ ညီအစ်ကိုမောင်နှမတွေကိုလည်း စည်းရုံးတယ်။ ဒါကြောင့် အသင်းတော်အသက်တာကို အနှောင့်အယှက်ဖြစ်တယ်။ ဒါက သေချာပေါက်ကို မကောင်းမှုတစ်ခုပဲ။ ဒါပေမဲ့ ဒါက သူလုပ်နေကျ အပြုအမူမဟုတ်ဘူး။ အရင်တုန်းက သူက သူများတွေကို လုံးဝ ဖိနှိပ်တာ၊ ဝေဖန်အပြစ်တင်တာမရှိဘူး။ သူအထုတ်ခံရပြီးတော့ သူ့ရဲ့ ပြစ်မှားမှုနဲ့ ဖောက်ပြန်ပျက်စီးတဲ့ စိတ်သဘောထားကို ပြန်သုံးသပ်နိုင်တယ်။ သူ့ကိုယ်သူမုန်းတီးပြး နောင်တရနိုင်တယ်။ သူက ပြောင်းလဲဖို့၊ သမ္မာတရားကို လက်ခံဖို့ ငြင်းဆန်တဲ့သူမဟုတ်ဘူး။ ဒါကို အခြေခံကြည့်ရင် သူက အန္တိခရစ်ပုံစံနည်းနည်းပဲရှိတယ်။ အန္တိခရစ်အနှစ်သာရတစ်ခုမဟုတ်ဘူး။ သူက ဒီပြစ်မှားမှုကြောင့် အန္တိခရစ်လို့ အမည်တပ်ခံရရင် ကိစ္စတွေကို ပုံကြီးချဲ့တာဖြစ်မှာပဲ။ သမ္မာတရားစည်းမျဉ်းတွေနဲ့ ညီမှာမဟုတ်ဘူး။ သူ့ကို ဖိနှိပ်ပြီး ရှုပ်ချနေတာဖြစ်မှာပဲ။ ဒါဆိုရင် မကောင်းမှုတစ်ခုပဲ။

အဲဒီနောက်တော့ အထက်ခေါင်းဆောင်တွေက ကျွန်တော်တို့ကို ဖောက်ပြန်ပျက်စီးတဲ့ပုံစံတွေနဲ့ အနှစ်သာရကြား ကွာခြားချက်နဲ့ပတ်သက်ပြီး ထပ်ပြောတယ်။ ကျွန်တော် စဉ်းစားတယ်။ “အခု လီကျင် နားလည်သင့်ပြီ။ ဒါကို ဖက်တွယ်ထားမှာမဟုတ်တော့ဘူး” ပေါ့။ မျှော်လင့်မထားဘဲ စုဝေးပွဲပြီးတော့ လီကျင်က ကျွန်တော်တို့ကိုပြောတယ်။ “အထက်ခေါင်းဆောင်ပိုင်းက အစ်မချန်းကို ကာကွယ်ပေးနေတာ။ သူတို့က အစ်မချန်းရဲ့ အပြုအမူတွေရဲ့ အနှစ်သာရအတိုင်း ပြဿနာတွေကို မကြည့်ဘူး။ အစ်မချန်းက အစွမ်းအစနည်းနည်းရှိတယ်လို့ သူတို့က ထင်ပြီး ကာကွယ်ပေးနေတာလား မသိပါဘူး” တဲ့။ ကျွန်တော် စဉ်းစားတယ်။ “လီကျင်က ဘာလို့ အစ်မချန်းရဲ့ ဒီပြစ်မှားမှုတစ်ခုကို ဆုပ်ကိုင်ထားပြီး လက်မလွတ်နိုင်ရတာလဲ။ ခေါင်းဆောင်တွေက အခုပဲ ရှင်းရှင်းလင်းလင်း မိတ်သဟာယဖွဲ့လိုက်တာမဟုတ်ဘူးလား။ အစ်မချန်းရဲ့ အပြုအမူက ဖောက်ပြန်ပျက်စီးမှုကို ပြတာသက်သက်ပဲ။ ယာယီ ပြစ်မှားမှုတစ်ခုပဲ။ သူ့ကို အန္တိခရစ်လို့ လုံးဝ သတ်မှတ်လို့မရဘူး” ပေါ့။ ဒါပေမဲ့ လီကျင်နဲ့ သူ့အုပ်စုက လက်မခံနိုင်ဘူး။ ခေါင်းဆောင်တွေက အစ်မချန်းကို မကိုင်တွယ်ရင် နောက်ထပ် အထက်ပိုင်းကို တိုင်မယ်လို့လည်း သူကပြောတယ်။ လီကျင်ရဲ့ သဘောထားက အရမ်းခေါင်းမာတယ်။ တခြားအလုပ်ဖော်နှစ်ယောက်ကလည်း သူ့ဘက်ကရှိတယ်။ သူတို့နဲ့ သဘောမတူတာ ကျွန်တော်တစ်ယောက်ပဲရှိတယ်။ ဒါကြောင့် ကျွန်တော် တော်တော်စိတ်ဒုက္ခရောက်တယ်။ ကိစ္စတွေကို ခေါင်းဆောင်တွေက ကိုင်တွယ်ပုံကို ကျွန်တော်က ဆက်ပြီး လက်ခံနေရင် ကျွန်တော်က အဆင့်အတန်းကို ကိုးကွယ်တယ်၊ ပိုင်းခြားသိမြင်မှုမရှိဘူး၊ ခေါင်းဆောင်တွေပြောသမျှကို သံယောင်လိုက်တယ်လို့ လီကျင်နဲ့ သူ့အုပ်စုက ပြောမှာလား။ ဒါပေမဲ့ ကျွန်တော်က သူတို့အမြင်ကို သဘောတူရင် လူတစ်ယောက်ကို မစဉ်းမစားနဲ့ ရှုပ်ချနေတာဖြစ်မှာမဟုတ်ဘူးလား။ ကျွန်တော့်ရဲ့ အကောင်းဆုံးရွေးချယ်စရာက ဘယ်လိုပိုင်းခြားသိမြင်ရမယ်ဆိုတာ မသိဘူးလို့ပြောဖို့ပဲလို့ ကျွန်တော် စဉ်းစားမိတယ်။ ဒါဆိုရင် ကျွန်တော့်ရဲ့ တကယ့်အမြင်တွေကို သူတို့ သိမှာမဟုတ်ဘူး။ ကျွန်တော်က ပိုင်းခြားသိမြင်မှုမရှိဘူး၊ အန္တိခရစ်ဘက်ကနေ ရပ်တည်တယ်လို့ ပြောမှာမဟုတ်ဘူး။ အဲဒါနဲ့ စကားထစ်ရင်းနဲ့ ပြောလိုက်တယ်။ “အစ်မချန်းရဲ့အပြုအမူကို ကျွန်တော် ကောင်းကောင်းမသိဘူး။ ဒါကြောင့် သူ့ကို ဘယ်လိုအမျိုးအစားခွဲရမှန်းမသိဘူး” ပေါ့။ ကျွန်တော်က သူ့နောက်မလိုက်တာကို မြင်တော့ လီကျင်ရဲ့ အမူအရာက ချက်ချင်းပြောင်းသွားတယ်။ အဲဒီနောက်မှာ သူတို့က အစ်မချန်းကို တိုင်ဖို့ဆွေးနွေးတဲ့အခါ ကျွန်တော့်ကို တမင်ရှောင်ကြတယ်။ ကျွန်တော်က အကြဉ်ခံထားရသလိုခံစားရတယ်။ အဲဒါက တော်တော်အနေရခက်တယ်။ “ငါ အမှားတစ်ခုခုလုပ်ခဲ့သလား။ သူတို့က ဘာလို့ငါ့ကို ဒီလိုဆက်ဆံနေတာလဲ” ပေါ့။ ဒါက ကျွန်တော့်အတွက် စိတ်အနှောင့်အယှက်ဖြစ်ပြီး တာဝန်ထမ်းဆောင်တဲ့နေရာမှာ စိတ်မတည်ငြိမ်နိုင်ဘူး။ ကျွန်တော်က သမ္မာတရားကို နားလည်တာ အရမ်းနည်းလွန်းတယ်။ ပိုင်းခြားသိမြင်မှုမရှိဘူးလို့ သူတို့ပြောမှာကို စိတ်ပူမိတယ်။ ဒီအတွက်နဲ့ ကျွန်တော့်ကို ဆက်ပြီးတော့ ငြင်းပယ်ကြမှာလား။ ကျွန်တော်ဒါကို တွေးမိတော့ ကျွန်တော့်နှလုံးသားကပိုပြီးတော့တောင် နှစ်မြုပ်သွားတယ်။ “ထားလိုက်တော့။ ငါ့အကြံတွေကို နားမထောင်ဘူး။ ငါ့ကို မပါစေချင်ဘူးဆိုရင် ငါလည်း မလိုအပ်ဘဲ ငါ့ကိုယ်ငါ ဝင်မပါတော့ဘူး။ သူတို့ကို စိတ်ဆိုးအောင်လုပ်တဲ့အတွက် ငါ့ကို ထုတ်ဖို့ အကြောင်းပြချက်တွေ ဖန်တီးမှာမဟုတ်တော့ဘူး။ အစ်မချန်းကို သူတို့ ကြိုက်သလို ဆက်ဆံနိုင်တယ်။ ငါ့အလုပ်မဟုတ်ဘူး” ပေါ့။ ဒါပေမဲ့ ကျွန်တော်က အဲဒီလိုရွေးချယ်ပြီးတော့ ကျွန်တော့်စိတ်နှလုံးထဲမှာ အပြစ်တင်မှုကို ခံစားရတယ်။ “ငါက ထွက်ပြေးနေတာမဟုတ်ဘူးလား။ ငါက အသင်းတော်အလုပ်ကို ကာကွယ်ပေးနေတာမဟုတ်ဘူး” ပေါ့။ နောက်ပိုင်းမှာ ကျွန်တော့်အခြေအနေကို ခေါင်းဆောင်တွေကို ဖွင့်ပြောပြီး မိတ်သဟာယဖွဲ့တယ်။ သူတို့က ကျွန်တော့်ကို သတိပေးတယ်။ ဘုရားအလိုတော်ကို ရှာဖွေပြီး အသင်းတော်အလုပ်ကို ထိန်းသိမ်းဖို့၊ ကျွန်တော်က မတက်မကြွနဲ့ နောက်ဆုတ်သွားရင်၊ လီကျင်က ကျွန်တော့်ကို သီးခြားခွဲထားလို့ လွတ်မြောက်တာတောင် ဖြစ်ချင်ရင် ကျွန်တော်က ကိုယ့်တာဝန်ကို လျစ်လျူရှုနေတာဖြစ်မှာပဲ ပေါ့။ ခေါင်းဆောင်ပြောတာကို ကြားပြီးတဲ့နောက်မှာ ကျွန်တော်က ကိုယ့်အကျိုးစီးပွားတွေကိုပဲ ထည့်စဉ်းစားနေတယ်ဆိုတာ သဘောပေါက်သွားတယ်။ အစ်မချန်းက အဖိနှိပ်ခံနေရတာကို ကျွန်တော်မြင်တယ်။ ဒါပေမဲ့ ဂရုမစိုက်ခဲ့ဘူး။ ဖယ်ကြဉ်ခံရမှာကို ရှောင်ဖို့အတွက် ထွက်ပြေးချင်ခဲ့တယ်။ ကျွန်တော်က အရမ်းတစ်ကိုယ်ကောင်းဆန်ပြီး စက်ဆုပ်စရာပါပဲ။ နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်တော် ဖတ်တယ်။ အဲဒီအခါကျမှ ကျွန်တော့်သဘာဝကို နည်းနည်းပိုပြီး ရှင်းရှင်းလင်းလင်း မြင်သွားတယ်။ ဘုရားသခင်က ပြောသည်- “လူတို့သည် ၎င်းတို့်တာဝန်အပေါ် တာဝန်ယူမှုမရှိသောအခါ၊ ပေါ့ဆပြီး ဝတ်ကျေတန်းကျေပုံစံဖြင့် လုပ်ဆောင်သောအခါ၊ မည်သူနှင့်မဆို သဘောတူသူ အဖြစ်ပြုမူပြီး ဘုရားအိမ်တော်၏ အကျိုးစီးပွားများကို မကာကွယ်သောအခါတွင် ယင်းသည် မည်သည့်စိတ်သဘောထားဖြစ်သနည်း။ ဤသည်မှာ ဉာဏ်များခြင်းဖြစ်သည်။ စာတန်၏ စိတ်သဘောထားဖြစ်သည်။ အသက်ရှင်သန်ဖို့အတွက် လူသား၏ အတွေးအခေါ်များထဲတွင် အပေါ်လွင်ဆုံးဖြစ်သောအချက်သည် ဉာဏ်နီဉာဏ်နက်များခြင်းပင်ဖြစ်၏။ လူတို့သည် ၎င်းတို့ဉာဏ်နီဉာဏ်နက်မများလျှင် သူတို့ကိုယ်သူတို့ ကာကွယ်နိုင်မည်မဟုတ်ဘဲ အခြားသူများအား စိတ်မကျေမနပ်ဖြစ်စေတတ်သောသူဖြစ်မည်ဟု တွေးထင်ကြ၏။ ၎င်းတို့သည် မည်သူ့ကိုမှ မနာကျင်စေဘဲ သို့မဟုတ် ‌စိတ်မကျေမနပ်မဖြစ်စေဘဲ အတော်အသင့် ဉာဏ်နီဉာဏ်နက်များရမည်၊ ထိုသို့အားဖြင့် သူတို့ကိုယ်သူတို့ လုံခြုံအောင် ထိန်းသိမ်းကြကာ သူတို့၏ အသက်မွေးဝမ်းကျောင်းအား ကာကွယ်ကြပြီး လူထုကြားတွင် ခိုင်ခံ့သောအခြေကုပ် ရယူနိုင်ကြသည်ဟု သူတို့ထင်မှတ်ကြ၏။ မယုံကြည်သူများအားလုံးက စာတန်၏ အတွေးအခေါ်ဖြင့် အသက်ရှင်ကြသည်။ ၎င်းတို့အားလုံးသည် မှန်ပါ့သမားများဖြစ်ပြီး မည်သူ့ကိုမျှ စိတ်ဆိုးအောင် မပြုလုပ်ကြပေ။ သင်သည် ဘုရားအိမ်တော်သို့ လာသည်။ ဘုရားနှုတ်ကပတ်တော်ကို ဖတ်သည်။ ဘုရားအိမ်တော်၏ တရားဒေသနာများကို နားထောင်သည်။ ဤသို့ဆိုလျှင် သင်သည် အဘယ်ကြောင့် အစဉ်သဖြင့် မှန်ပါ့သမား လုပ်နေရသနည်း။ မှန်ပါ့သမားများသည် ၎င်းတို့၏ အကျိုးစီးပွားကိုသာ ကာကွယ်သည်။ အသင်းတော်၏ အကျိုးစီးပွားကို မကာကွယ်ပေ။ တစ်ယောက်ယောက်က မကောင်းမှုပြုလုပ်ပြီး အသင်းတော်၏ အကျိုးစီးပွားအား ထိခိုက်နစ်နာစေသည်ကို ၎င်းတို့မြင်သောအခါ လျစ်လျူရှုကြသည်။ ၎င်းတို့သည် မှန်ပါ့သမားများ ဖြစ်လိုကြသည်။ မည်သူ့ကိုမျှ စိတ်ဆိုးအောင်မပြုပေ။ ဤသည်မှာ တာဝန်မသိတတ်ခြင်းဖြစ်သည်။ ဤသို့သော လူစားမျိုးသည် ဉာဏ်များလွန်းပြီး မယုံကြည်ထိုက်ပေ။ လူအချို့သည် ၎င်းတို့၏ ကိုယ်ပိုင်ပကာသနနှင့် ဂုဏ်သတင်းကို ကာကွယ်ရန်၊ ၎င်းတို့၏ နာမည်ကောင်းနှင့် ဂုဏ်အဆင့်အတန်းကို ထိန်းသိမ်းရန်အတွက် မည်မျှပင် ပေးဆပ်ရပါစေ သူတစ်ပါးတို့အား ကူညီပြီး ၎င်းတို့မိတ်ဆွေများအတွက် အနစ်နာခံရန် လိုလားကြသည်။ သို့သော် ဘုရားအိမ်တော်၏ အကျိုးစီးပွား၊ သမ္မာတရားနှင့် တရားမျှတမှုကို ကာကွယ်ဖို့ လိုလာသောအခါတွင်မူ ၎င်းတို့သည် ထိုသို့သော ကောင်းမွန်သည့် ရည်ရွယ်ချက်များ မထားရှိကြပေ။ ထိုရည်ရွယ်ချက်များက လုံးဝ ပျောက်ကွယ်သွားသည်။ ၎င်းတို့သည် သမ္မာတရားကို လက်တွေ့လုပ်ဆောင်သင့်သောအခါတွင် မလုပ်ဆောင်ကြပေ။ ဘာများ ဖြစ်နေသနည်း။ ၎င်းတို့၏ သိက္ခာနှင့် ဂုဏ်သတင်းကို ကာကွယ်ရန်အတွက် ၎င်းတို့သည် မည်သည့်အဖိုးအခကိုမဆို ပေးဆပ်ပြီး မည်သည့်အရာကိုမဆို ဒုက္ခခံကြလိမ့်မည်။ သို့သော် တကယ့်အလုပ်ကို လုပ်ဆောင်ရန်၊ အပြုသဘောဆောင်သောအရာများကို ကာကွယ်ရန်၊ ဘုရားသခင်ရွေးချယ်ထားသောလူများကို ကာကွယ်ပြီး ပံ့ပိုးပေးရန် လိုအပ်လာသောအခါတွင်မူ ၎င်းတို့သည် မည်သည့်အဖိုးအခကိုမဆို ပေးဆပ်ပြီး မည်သည့်အရာကိုမဆို ဒုက္ခခံရန် အဘယ်ကြောင့် အားအင်မရှိကြတော့သနည်း။ ဤသည်မှာ မယုံကြည်နိုင်လောက်အောင်ပင် ဖြစ်သည်။ အမှန်တကယ်တွင် ၎င်းတို့၌ သမ္မာတရားကို စိတ်ကုန်သော စိတ်သဘောထားမျိုး ရှိကြသည်။ ၎င်းတို့၏ စိတ်သဘောထားသည် သမ္မာတရားကို စိတ်ကုန်သည်ဟု အဘယ်ကြောင့်ဆိုသနည်း။ အဘယ်ကြောင့်ဆိုသော် တစ်စုံတစ်ခု၌ ဘုရားကို သက်သေခံခြင်း၊ သမ္မာတရားကို လက်တွေ့လုပ်ဆောင်ခြင်း၊ ဘုရားရွေးချယ်ထားသောလူများကို ကာကွယ်ခြင်း၊ စာတန်၏ လှည့်စားမှုများကို ဆန့်ကျင်တိုက်ခိုက်ခြင်း၊ သို့မဟုတ် အပြုသဘောဆောင်သောအရာများကို ကာကွယ်ခြင်းတို့ ပါဝင်သောအခါတိုင်းတွင် ၎င်းတို့သည် ထွက်ပြေးပုန်းကွယ်ကြပြီး မှန်ကန်သင့်လျော်သောအရာကို မလုပ်ဆောင်ကြပေ။ ၎င်းတို့၏ သူရဲကောင်းဆန်သော အပြုအမူနှင့် ဆင်းရဲဒုက္ခကို ခါးစည်းခံသည့် စိတ်ဓာတ်သည် အဘယ်မှာနည်း။ ထိုအရာများကို မည်သည့်နေရာတွင် ၎င်းတို့ အသုံးပြုကြသနည်း။ ဤသည်မှာ မြင်ရန် လွယ်ကူသည်။ တစ်ယောက်ယောက်က ၎င်းတို့ကို ဝေဖန်ပြီး ၎င်းတို့အနေဖြင့် အလွန်တစ်ကိုယ်ကောင်းမဆန်သင့်၊ စက်ဆုပ်ဖွယ် မဖြစ်သင့်ကြောင်း၊ မိမိတို့ကိုယ်ကို မကာကွယ်သင့်ကြောင်း ပြောလျှင်ပင် ၎င်းတို့က အမှန်တကယ် ဂရုစိုက်ခြင်းမရှိပေ။ ၎င်းတို့က ‘ထိုအရာများကို ငါမလုပ်။ ထိုအရာများက ငါနှင့် သက်ဆိုင်ခြင်းမရှိ။ ထိုသို့ပြုမူခြင်းသည် ငါ၏ ကျော်ကြားမှုနှင့် အဆင့်အတန်းအတွက် မည်သည့်ကောင်းကျိုးရှိမည်နည်း’ ဟု ဆိုကြသည်။ ၎င်းတို့သည် သမ္မာတရားကို လိုက်စားသူမဟုတ်ပေ။ ၎င်းတို့သည် ကျော်ကြားမှုနှင့် အဆင့်အတန်းကို ရှာဖွေလိုကြ၏။ ၎င်းတို့အား ဘုရားသခင် ပေးအပ်ထားသော အလုပ်ကို လုပ်ဆောင်ခြင်းမရှိပေ။ ထို့ကြောင့် ၎င်းတို့သည် အသင်းတော်အလုပ်ကို လုပ်ဆောင်ရန် လိုအပ်သောအခါ ထွက်ပြေးဖို့ကို ရွေးချယ်ကြသည်။ ၎င်းတို့၏ စိတ်နှလုံးတွင် အပြုသဘောဆောင်သောအရာများကို မနှစ်သက်ကြပေ။ သမ္မာတရားကို စိတ်မဝင်စားကြပေ။ ဤသည်မှာ သမ္မာတရားကို ၎င်းတို့စိတ်ကုန်နေကြောင်း ရှင်းလင်းစွာ ပြနေသည်။ သမ္မာတရားကို ချစ်ပြီး သမ္မာတရား စစ်မှန်မှုကိုပိုင်ဆိုင်သော သူတို့သည်သာ ဘုရားအိမ်တော်၏ အလုပ်နှင့် ရွေးချယ်ထားသော သူတို့က လိုအပ်သောအခါ ရှေ့ထွက်လုပ်ဆောင်နိုင်သည်။ ၎င်းတို့သည်သာ ဘုရားသခင်ကို သက်သေခံပြီး သမ္မာတရားကို မိတ်သဟာယဖွဲ့ရန် ရဲရင့်စွာဖြင့် ထရပ်ကာ တာဝန်ကို မဖြစ်မနေလုပ်ဆောင်နိုင်သည်၊ ဘုရားသခင်ရွေးချယ်ထားသောသူတို့ကို လမ်းမှန်ပေါ်သို့ ခေါ်ဆောင်ပေးကာ ဘုရားသခင်၏အလုပ်အပေါ် နာခံမှုကို ၎င်းတို့အား ရရှိစေသည်။ ဤသည်သာ တာဝန်သိသည့် သဘောထားဖြစ်ပြီး ဘုရားအလိုတော်ကို ဂရုစိုက်ခြင်းနှင့်ဆိုင်သည့် သရုပ်သကန် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူတစ်ယောက်၏စိတ်သဘောထားကိုသိခြင်းသည် ၎င်းပြောင်းလဲခြင်း၏ အခြေခံအုတ်မြစ်ဖြစ်၏) ဘုရားနှုတ်ကပတ်တော်ကတစ်ဆင့် ကျွန်တော်က အရမ်းကို ကောက်ကျစ်ပြီး လှည့်စားတာကို မြင်ရတယ်။ လီကျင်နဲ့ တခြားလူတွေက အစ်မချန်းကို အန္တိခရစ်အဖြစ် ခွဲခြားသတ်မှတ်ချင်တယ်။ ကျွန်တော်က သိသိသာသာပဲ သူတို့နဲ့ သဘောမတူဘူး။ သူတို့က အစ်မချန်းကို မမျှမတနဲ့ တစ်ဖက်သတ်ရှုတ်ချနေတယ်ဆိုတာကိုလည်း ကျွန်တော် သိတယ်။ ဒါပေမဲ့ ကျွန်တော်က သူတို့ကို စိတ်ဆိုးအောင်လုပ်မိပြီး သူတို့က ရှုတ်ချတာ၊ ထုတ်တာကို ခံရမှာကို ကြောက်ခဲ့တယ်။ ကျွန်တော့်ရဲ့ အဆင့်အတန်းနဲ့ သိက္ခာကို ကာကွယ်ဖို့ ကျွန်တော့်စကားတွေကို ပြောင်းလိုက်ပြီး မရောရာတာတစ်ခုကို ပြောလိုက်တယ်။ ကျွန်တော်က မှန်ကန်တဲ့ အမြင်ကို လုံးဝ ကိုင်မထားရဲခဲ့ဘူး။ အရာရာမှာ ကျွန်တော်က ကိုယ့်အကျိုးစီးပွားအတွက် ကြံစည်ပြီး ကိုယ့်ကိုယ်ကိုယ် ကာကွယ်ဖို့ ကြိုးစားတယ်။ အသင်းတော်အလုပ်ကို မကာကွယ်ဘူး။ အသင်းတော်အလုပ်ကို သူတို့ ဘယ်လောက်နှောင့်ယှက်နိုင်တယ်ဆိုတာ ထည့်မစဉ်းစားခဲ့ဘူး။ အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုပါဝင်တဲ့ အကြီးစားကိစ္စတစ်ခုမှာ ကျွန်တော်က ဘယ်သူမှ စိတ်မဆိုးအောင်၊ မထိခိုက်အောင် ခေါင်းရှုပ်ချင်ယောင်ဆောင်ခဲ့တယ်။ ကျွန်တော့်ရာထူးကို ထိန်းသိမ်းဖို့အတွက် ရေစုန်မျှောလိုက်ပြီး စည်းမျဉ်းတွေကို ဆန့်ကျင်ပြီးပြောခဲ့တယ်။ ကျွန်တော်က တကယ်ပဲ ကောက်ကျစ်လွန်းပါတယ်။ ကျွန်တော်က ကောက်ကျစ်ရုံတင်မကဘူး။ သမ္မာတရားကိုလည်း စိတ်ကုန်တယ်။ သမ္မာတရားကို လက်တွေ့လုပ်ဆောင်ပြီး အသင်းတော်အလုပ်ကို ကာကွယ်တာက ဖြောင့်မတ်ပြီး အပြုသဘောဆောင်တဲ့အလုပ်ဆိုတာ ကျွန်တော် သိတယ်။ ဒါပေမဲ့ ကျွန်တော့်ကိုယ်ပိုင်အကျိုးစီးပွားတွေ ခြိမ်းခြောက်ခံရမှာကိုမြင်တော့ လက်တွေ့မလုပ်ခဲ့ဘူး။ ဖြောင့်မတ်ခြင်းကို ထိန်းသိမ်းတဲ့အတွက် ဒုက္ခခံရမယ်လို့တောင် ထင်ခဲ့တယ်။ ဒါက အတိအကျကို အပြုသဘောဆောင်တာတွေနဲ့ သမ္မာတရားကို မကြိုက်တာမဟုတ်ဘူးလား။ ကျွန်တော် တော်တော်နောင်တရပြီး အပြစ်ရှိသလို ခံစားရတယ်။

အဲဒီနောက်မှာ ခေါင်းဆောင်တွေက ကျွန်တော့်ကို အသိပေးတယ်။ အစ်မချန်းအထုတ်ခံရပြီးတဲ့နောက်မှာ လီကျင်က သူ့ကို အန္တိခရစ်ဆိုပြီး တိုင်နေတယ်၊ သူ နှင်အထုတ်မခံရခင်အထိ ရပ်မှာမဟုတ်ဘူး၊ ဒါက သာမန် ဖောက်ပြန်ပျက်စီးမှုကို ပြတာမဟုတ်တော့ဘူးတဲ့။ လီကျင်ရဲ့ ရည်ရွယ်ချက်က တကယ်ပဲ အန္တိခရစ်ကို ရိပ်စားမိပြီး အသင်းတော်အလုပ်ကို ထိန်းသိမ်းဖို့အတွက်ဖြစ်တယ်၊ ဒါပေမဲ့ သူက တိတိကျကျ မရိပ်စားမိနိုင်တာဆိုရင် ခေါင်းဆောင်တွေက သမ္မာတရားစည်းမျဉ်းတွေကို မိတ်သဟာယပြုပြီးတဲ့နောက်မှာ သူ့အမှားတွေကို မြင်နိုင်ပြီး အစ်မချန်းရဲ့ ပြစ်မှားမှုကို မှန်မှန်ကန်ကန် မြင်နိုင်သင့်တယ်။ အဲဒီအစား သူက မိတ်သဟာယကို လုံးဝ လက်မခံဘူး၊ အစ်မချန်းကို လက်မလွတ်ဘူး။ ဒါက လူတွေကို ဖိနှိပ်ပြီး အပြစ်ဒဏ်ပေးတဲ့ အနှစ်သာရရှိတယ်။ ခေါင်းဆောင်က ကျွန်တော့်ကို လီကျင်ကို စုံစမ်းစစ်ဆေးပြီး ဒီကိစ္စရဲ့ အမှန်တရားကို သိအောင်လုပ်ဖို့ ပြောတယ်။ ကျွန်တော်က သဘောတူလိုက်တယ်။ ဒါပေမဲ့ ဒီကိစ္စကို သူများတွေကို ကျွန်တော် မေးတော့မယ့်အချိန်မှာ နောက်ဆုတ်ချင်လာပြန်တယ်။ ဒီအချိန်မှာ လီကျင်ကို မရိပ်စားမိတာက ရှောင်မင်တင်မဟုတ်ဘူး။ အသင်းတော်က တချို့ ညီအစ်ကိုမောင်နှမတွေတောင် သူ့ဘက်ကနေတယ်။ ဒီကိစ္စရဲ့ အမှန်တရားကို ကျွန်တော်က လျှို့ဝှက်ပြီးသိအောင်လုပ်ပြီးတော့ ကျွန်တော်စုံစမ်းတဲ့အကြောင်းကို သူတို့က လီကျင်ကို ပြောလိုက်ရင် လီကျင်နဲ့ သူ့အုပ်စုက ကျွန်တော့်ကို ဖယ်ထုတ်ဖို့ ကြိုးစားမှာမဟုတ်ဘူးလား။ ဒါကို ကျွန်တော် တွေးမိတာနဲ့ တစ်ပြိုင်နက် ထပ်ပြီး စိတ်ကဒွိဟဖြစ်လာတယ်။ နောက်ပိုင်းမှာ ဘုရားနှုတ်ကပတ်တော်ကို ကျွန်တော် သတိရတယ်။ “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့- သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ စိတ်ခံစားမှုများကို ဘေးဖယ်ကာ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ ရည်ရွယ်ချက်များ ပြည့်စုံစေခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏အလိုကို လုပ်ဆောင်သောသူ တစ်စုံတစ်ဦးလော။ ဤမေးခွန်းများကို သင့်ကိုယ်သင် မေးပြီး ၎င်းတို့နှင့်ပတ်သက်၍ မကြာခဏ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားနှုတ်ကပတ်တော်က ကျွန်တော့်စိတ်နှလုံးကို လှုံ့ဆော်တယ်။ ဘုရားရဲ့ မေးခွန်းတွေကို ရင်ဆိုင်ရတဲ့အခါမှာ ကျွန်တော်က ကြောက်တတ်တဲ့ ငကြောက်တစ်ယောက်လို ခံစားမိတယ်။ အမှုကိစ္စတွေ ဖြစ်တဲ့အခါတိုင်းမှာ ကျွန်တော်က ထွက်ပြေးချင်တယ်။ ဘုရားရဲ့ ဝန်ထုပ်ဝန်ပိုးကို လုံးဝ မထောက်ထားဘူး။ သူများတွေကို စိတ်ဆိုးအောင်လုပ်မိပြီး ကိုယ့်ကိုယ်ကိုယ်ထိခိုက်မှာကြောက်ပြီး အသင်းတော်အလုပ်ကို မကာကွယ်ခဲ့ဘူး။ ကျွန်တော် အရမ်းတစ်ကိုယ်ကောင်းဆန်ပြီး စက်ဆုပ်စရာကောင်းပါတယ်။ ဘုရားနှုတ်ကပတ်တော်က ကျွန်တော့်ကို နိုးထစေတယ်။ ဘုရားက ကျွန်တော့်ကို စမ်းသပ်ဖို့ ဒီပတ်ဝန်းကျင်ကို ပြင်ဆင်ပေးတယ်။ လီကျင်ရဲ့ အပြုအမူက အသင်းတော်အသက်တာမှာ အနှောင့်အယှက်ဖြစ်နေတယ်။ ကျွန်တော်က အခု ထပြီးမဖြေရှင်းရင် လီကျင်ကြောင့် အသင်းတော်အလုပ်က ပိုပြီးတော့တောင် ထိခိုက်မှာပဲ။ ကျွန်တော် သတ္တိနည်းတာ၊ ကြောက်တာတွေက ဘုရားအပေါ် ယုံကြည်ခြင်းကင်းမဲ့တာပဲ။ အရာရာတိုင်းက ဘုရားလက်ထဲမှာရှိတာကို ကျွန်တော် မယုံခဲ့ဘူး။ ဒါကြောင့် သူများတွေဖိနှိပ်တာ ခံရမှာကို ကျွန်တော် အမြဲတမ်းကြောက်ခဲ့တယ်။ ဘုရားသခင်က ဖြောင့်မတ်တယ်။ ဘုရားအိမ်တော်မှာ သမ္မာတရားက အုပ်စိုးတယ်။ အပျက်သဘောဆောင်သူတွေ၊ မကောင်းမှုပြုသူတွေက ဒီမှာ လုံးဝ အခြေမချနိုင်ဘူး။ ဒါပေမဲ့ ကျွန်တော့်ယုံကြည်ခြင်းက သေးငယ်လွန်းတယ်။ အဲဒါနဲ့ ကျွန်တော် ဘုရားရှေ့လာပြီး ဆုတောင်းတယ်။ “ဘုရားသခင် ကျွန်တော့်စိတ်နှလုံးထဲမှာ ကြောက်ရွံ့ခြင်း၊ သတ္တိနည်းခြင်းရှိနေပါတယ်။ အသင်းတော်အလုပ်ကို ကာကွယ်ပေးဖို့အတွက် ကျွန်တော်ထရပ်နိုင်ဖို့ ကျွန်တော့်ကိုယုံကြည်ခြင်းပေးတော်မူပါ” ဆိုပြီးတော့။ ဆုတောင်းပြီးတဲ့နောက်မှာ အတော်လေးဖြောင့်မှန်ပြီး ပိုင်းခြားသိမြင်မှုတချို့ရှိတဲ့ အဖွဲ့ခေါင်းဆောင်တစ်ယောက်ကို ကျွန်တော် စဉ်းစားမိတယ်။ အဲဒါနဲ့ ဒီကိစ္စကို စုံစမ်းတဲ့နေရာမှာ ကျွန်တော်နဲ့အတူလုပ်ဖို့ သူ့ကိုပြောတယ်။ အစ်မချန်းရဲ့ အန္တိခရစ်ပုံစံတွေနဲ့ပတ်သက်ပြီး လီကျင်ရဲ့ တိုင်ကြားမှုတွေကို ကျွန်တော်တို့ စစ်ဆေးအတည်ပြုပြီးတဲ့နောက်မှာ ကျွန်တော်တို့တွေ့လိုက်ရတဲ့အပေါ် မအံ့သြဘဲ မနေနိုင်ခဲ့ဘူး။ ဒီတိုင်ကြားချက်တချို့က အဖြစ်မှန်မဟုတ်တာကို တွေ့လိုက်ရတယ်။ တချို့နေရာတွမှာ သူက ဖောက်ပြန်ပျက်စီးမှုကို ပြတယ်။ ဒါပေမဲ့ ဒါတွေက အနှစ်သာရပြဿနာတွေမဟုတ်ဘူး။ ဒါတွေကို အခြေခံပြီး အစ်မချန်းကို အန္တိခရစ်အဖြစ်ရှုတ်ချတာက သူက အစ်မချန်းကိုဖိနှိပ်ဖို့ အချက်အလက်တွေကို မလိမ့်တပတ်လုပ်နေတာမဟုတ်ဘူးလား။ လီကျင်က အစ်မချန်းအပေါ် အလျှော့မပေးတာကို အထွေထွေအရေးကိစ္စနဲ့ဆိုင်တဲ့ သင်းထောက်ကလည်း မြင်ပြီးတော့ သူ့ကို မကောင်းမှုမလုပ်ဖို့ အသိပေးပြီး သတိပေးတယ်။ ဒါပေမဲ့ လီကျင်က စိတ်မဝင်စားဘူး။ အစ်မချန်းကို အန္တိခရစ်အဖြစ် ရှုတ်ချဖို့ အော်ဟစ်တောင်းဆိုနေတုန်းပဲ။ လီကျင်က အစ်မချန်းကို အရမ်းမုန်းပြီး အထုတ်ခံရစေချင်တယ်ဆိုတာ ကျွန်တော်တို့ မြင်ခဲ့တယ်။ အဲဒါနဲ့ အစ်မချန်းနဲ့ လီကျင်ရဲ့ လက်တွဲဆက်ဆံရေးကို ကျွန်တော်တို့ စပြီးစူးစမ်းကြည့်တယ်။ သူတို့တွေက တွဲဖက်တွေဖြစ်တဲ့အချိန်တုန်းက အစ်မချန်းရဲ့ အစွမ်းအစနဲ့ အလုပ်အရည်အချင်းက သူ့ထက် တော်တော်ပိုသာတာကြောင့် အထက်အဆင့်ခေါင်းဆောင်တွေက အစ်မချန်းကို အရေးကြီးတဲ့အလုပ်တော်တော်များများအပ်တာကို ကျွန်တော်တို့ တွေ့ရတယ်။ လီကျင်က အစ်မချန်းက သူ့ရဲ့ထင်ပေါ်မှုကို ခိုးယူတယ်လို့ ထင်တယ်။ အဲဒါနဲ့ သူက အစ်မချန်းကို မနာလိုဖြစ်ပြီး မကျေမနပ်ဖြစ်တယ်။ အစ်မချန်းက သူ့အလုပ်မှာ ပြဿနာတွေကိုလည်း ခဏခဏ ထောက်ပြတယ်။ အဲဒါနဲ့ လီကျင်က အစ်မချန်းက သူ့အပေါ် အထင်သေးတယ်လို့ ခံစားရပြီး သူ့အပေါ် အာဃာတ ထားလာတယ်။ သူက လက်စားချေဖို့ အခွင့်အရေးကို အမြဲတမ်းရှာနေတယ်။ အစ်မချန်းက စည်းမျဉ်းတွေကို ချိုးဖောက်ပြီး အယောင်ဆောင်ခေါင်းဆောင်အဖြစ် ပေါ်လွင်လာတာတွေဖြစ်တော့ လီကျင်က အစ်မချန်းကို အန္တိခရစ်အဖြစ် သတ်မှတ်ပြီး သူ့ကို ထုတ်ပစ်ဖို့ အခွင့်အရေးကို ယူချင်တယ်။ အစတုန်းက ကျွန်တော်က အစ်မချန်းကို သူရှုတ်ချတာက သမ္မာတရားကို သူ နားမလည်လို့ဆိုပြီး အမြဲတမ်း ခံစားမိတယ်။ အခုတော့ လီကျင်ရဲ့ လက်စားချေဖို့ ဆန္ဒက အရမ်းပြင်းပြီးတော့ သူက သူနဲ့အတူ အစ်မချန်းကို ရှုတ်ချဖို့အတွက် လူတွေကို စိတ်ရှုပ်ထွေးအောင်လုပ်ပြီး စည်းရုံးဖို့အတွက် အချက်အလက်တွေကို ပုံဖျက်နေတာပဲဆိုတာ ကျွန်တော် မြင်သွားတယ်။ ဒါရဲ့ အနှစ်သာရက တော်တော်ဆိုးယုတ်တယ်။

အဲဒီနောက်မှာ ဘုရားနှုတ်ကပတ်တော် ဖွင့်ပြခြင်းကတစ်ဆင့် လီကျင်ရဲ့ အနှစ်သာရကို ကျွန်တော် ပိုပြီး ရှင်းရှင်းလင်းလင်း မြင်သွားတယ်။ ဘုရားသခင်က ပြောသည်- “အမြင်မတူသူတစ်ဦးဆိုသည်မှာ အဘယ်နည်း။ အမြင်မတူသူအဖြစ် အန္တိခရစ်မြင်သောသူများက မည်သူများဖြစ်သနည်း။ အနည်းဆုံးအနေဖြင့် ၎င်းတို့သည် အန္တိခရစ်ကို ခေါင်းဆောင်အဖြစ် အလေးအနက် မမှတ်ယူသောသူများ ဖြစ်သည်။ အန္တိခရစ်များကို အထင်ကြီး လေးစားခြင်းမရှိသော၊ သို့မဟုတ် မကိုးကွယ်သော၊ အန္တိခရစ်များကို သာမန်လူအဖြစ် ဆက်ဆံသောသူများ ဖြစ်သည်။ ဤသည်မှာ အမျိုးအစားတစ်မျိုးဖြစ်သည်။ ထို့နောက်တွင် သမ္မာတရားကို ချစ်သော၊ သမ္မာတရားကို လိုက်စားသော၊ မိမိတို့၏ စိတ်သဘောထား ပြောင်းလဲအောင် ကြိုးပမ်းအားထုတ်သော၊ ဘုရားသခင်အတွက် ချစ်ခြင်းကို လိုက်စားသောသူများ ရှိကြသည်။ ၎င်းတို့သည် အန္တိခရစ်တစ်ယောက်နှင့် မတူညီသော လမ်းကို လျှောက်ကြသည်။ ၎င်းတို့သည် အန္တိခရစ်၏ အမြင်တွင် အမြင်မတူသူများ ဖြစ်သည်။ ထို့အပြင် အန္တိခရစ်အား ကိုယ်ပိုင်အကြံများပေးပြီး ဖော်ထုတ်ရဲသော၊ သို့မဟုတ် ကိုယ်ပိုင်ရှုထောင့်အမြင်က အန္တိခရစ်များ၏ ရှုထောင့်အမြင်နှင့်မတူသော မည်သူမဆိုကို အန္တိခရစ်များက အမြင်မတူသူများအဖြစ် မြင်ကြသည်။ ပြီးလျှင် အခြားအမျိုးအစားတစ်ခုရှိသည်။ အစွမ်းအစနှင့် အရည်အချင်းတွင် အန္တိခရစ်နှင့် ညီမျှသောသူများ၊ ပြောဆိုပြုမူနိုင်စွမ်းက အန္တိခရစ်နှင့် ထပ်တူညီသောသူများ၊ သို့မဟုတ် ၎င်း၏ အထက်တွင်ရှိပြီး ၎င်းကို ခွဲခြားဖော်ထုတ်နိုင်သည်ဟု အန္တိခရစ်မြင်သောသူများ ဖြစ်သည်။ ဤသည်မှာ အန္တိခရစ်တစ်ယောက်အတွက် လက်မခံနိုင်စရာဖြစ်သည်။ ၎င်း၏ အဆင့်အတန်းအပေါ် ခြိမ်းခြောက်မှုတစ်ခုဖြစ်သည်။ ဤသို့သောသူများသည် အန္တိခရစ်အတွက် အကြီးမားဆုံးသော သဘောထားကွဲလွဲသူများ ဖြစ်သည်။ အန္တိခရစ်သည် ဤသို့သောသူများကို လျစ်လျူမရှုရဲပေ၊ သို့မဟုတ် အနည်းငယ်မျှပင် လျှော့မပေးရဲပေ။ အန္တိခရစ်က ၎င်းတို့ကို ခလုတ်ဆူးငြောင့်များအဖြစ် သတ်မှတ်သည်။ အန္တိခရစ်သည် ၎င်းတို့ကို အချိန်ပြည့်သတိထားပြီး ကာကွယ်သည်။ သူလုပ်ဆောင်သမျှတွင် ၎င်းတို့ကို ရှောင်ကြဉ်သည်။ အန္တိခရစ်က အမြင်မတူသူတစ်ယောက်သည် သူ့ကို ရွေးထုတ်ပြီး ဖော်ထုတ်တော့မည်ကို မြင်သောအခါ အထူးပင် ထိတ်လန့်သည်။ ဤသို့သော အမြင်မတူသူတစ်ယောက်ကို အသည်းအသန် ဖယ်ကြဉ်ပြီး တိုက်ခိုက်သည်။ ထိုအမြင်မတူသူက အသင်းတော်မှ ဖယ်ရှားမခံရမချင်း သူကျေနပ်မည် မဟုတ်သည်အထိပင် ဖြစ်သည်။...အန္တိခရစ်တစ်ဦးအတွက်မူ အမြင်မတူသူသည် သူ၏ဂုဏ်အဆင့်အတန်းနှင့် အာဏာအတွက် ခြိမ်းခြောက်မှုတစ်ခု ဖြစ်သည်။ ၎င်းတို့၏ ဂုဏ်အဆင့်အတန်းနှင့် အာဏာကို ခြိမ်းခြောက်သည့်သူ မည်သူမဆို၊ ထိုသူသည် မည်သူဖြစ်နေပါစေ၊ အန္တိခရစ်တို့က သူတို့ကို ထိန်းဖို့ မည်သည့်အရာမဆို လုပ်လိမ့်မည်။ ဤလူများကို နာခံအောင် အမှန်တကယ် မလုပ်နိုင်လျှင်၊ သို့မဟုတ် သူတို့၏ကိုယ်ပိုင် အင်အားစုထဲသို့ ပါဝင်ပေါင်းစည်းအောင် မလုပ်နိုင်လျှင် အန္တိခရစ်တို့သည် သူတို့ကို ဖြုတ်ချလိမ့်မည်၊ သို့မဟုတ် သုတ်သင်လိမ့်မည်။ အဆုံး၌ အန္တိခရစ်တို့သည် အကြွင်းမဲ့ အာဏာရရှိဖို့နှင့် ထင်ရာစိုင်းဖို့ဟူသည့် မိမိတို့၏ ပန်းတိုင်ကို စွမ်းဆောင်ရရှိလိမ့်မည်။ ဤသည်မှာ မိမိတို့၏ ဂုဏ်အဆင့်အတန်းနှင့် အာဏာကို ထိန်းသိမ်းဖို့ အန္တိခရစ်များ အသုံးပြုနေကျ နည်းနိဿယများထဲမှ တစ်ခုဖြစ်သည်— ၎င်းတို့သည် အမြင်မတူသူများကို တိုက်ခိုက်ပြီး ကြဉ်ထားသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၂- အမြင်မတူသူများကို ၎င်းတို့ တိုက်ခိုက်ကာ ကြဉ်ထားကြ၏) “ကြမ်းကြုတ်ရက်စက်သော လူတစ်ဦးသည် စေတနာထားသည့် တိုက်တွန်းအားပေးခြင်းမျိုး၊ စွပ်စွဲခြင်းမျိုး၊ သွန်သင်ခြင်းမျိုး၊ သို့မဟုတ် အကူအညီမျိုး တစ်ခုတလေကို ကြုံရသည့်အခါ၊ ၎င်းတို့၏ သဘောထားသည် နှိမ်ချစွာ ကျေးဇူးတင်ရှိခြင်း၊ သို့မဟုတ် လက်ခံခြင်း မဟုတ်ဘဲ၊ ထိုအစား အမျက်ဒေါသထွက်ပြီး အလွန်အမင်း မုန်းတီးခြင်း၊ ရန်လိုခြင်းနှင့် လက်စားချေခြင်းအတွက် အလိုဆန္ဒတို့ပင် ဖြစ်လေသည်။...၎င်းတို့က မုန်းတီးမှုကြောင့် အခြားလူအပေါ် လက်တုံ့ပြန်သောအခါ အာဃာတဟောင်းတစ်ခုရှိသောကြောင့်မဟုတ်ဘဲ ထိုသူက သူ၏အမှားများကို ဖော်ထုတ်ခဲ့သောကြောင့်ဖြစ်သည်မှာ မှန်ပေသည်။ ဤသည်မှာ မည်သူက ထိုသို့လုပ်ဆောင်သည်ဖြစ်စေ၊ အန္တိခရစ်နှင့် ၎င်းတို့ ဆက်ဆံရေးက မည်သို့ရှိသည်ဖြစ်စေ၊ ၎င်းတို့ကို ဖော်ထုတ်သည့်လုပ်ရပ်မျှက ၎င်းတို့၏ မုန်းတီးမှုကို ဖြစ်ပေါ်စေနိုင်ပြီး ၎င်းတို့၏ လက်စားချေမှုအား လှုံ့ဆော်နိုင်သည်ကို ပြသည်။ မည်သူဖြစ်စေ၊ ထိုသို့လုပ်ဆောင်သူသည် သမ္မာတရားကို နားလည်သူဖြစ်စေ၊ ခေါင်းဆောင်၊ သို့မဟုတ် အမှုဆောင်ဖြစ်စေ၊ သို့မဟုတ် ဘုရားသခင် ရွေးချယ်ထားသောသူများထဲမှ သာမန်အဖွဲ့ဝင်တစ်ယောက်ဖြစ်စေ အရေးမကြီးပေ။ တစ်စုံတစ်ယောက်က အန္တိခရစ်ကို ဖော်ထုတ်၊ ပြုပြင်ပြီး ကိုင်တွယ်ဖြေရှင်းလျှင် ၎င်းတို့သည် ထိုသူကို ရန်သူအဖြစ် ဆက်ဆံမည်ဖြစ်ပြီး ‘တစ်စုံတစ်ယောက်က ငါ့ကို ကိုင်တွယ်ဖြေရှင်းလျှင် သူတို့အပေါ် ကြမ်းတမ်းမည်။ တစ်စုံတစ်ယောက်က ငါ့ကို ကိုင်တွယ်ဖြေရှင်းလျှင်၊ ပြုပြင်လျှင်၊ ငါ၏ လျှို့ဝှက်ချက်များကို ဖော်ထုတ်လျှင်၊ ဘုရားအိမ်တော်မှ ထုတ်ပယ်ခံရအောင် ပြုလုပ်လျှင်၊ ငါ၏ ကောင်းချီးဝေစုကို လုယူလျှင်၊ ထိုသူတို့ကို ငါ မည်သည့်အခါမျှ အလွတ်ပေးမည်မဟုတ် ဟူ၍ပင် ပွင့်လင်းစွာ ပြောဆိုလိမ့်မည်။ ငါသည် အပြင်လောက၌လည်း ထိုကဲ့သို့ပင် ဖြစ်သည်— မည်သူမျှ ငါ့ကို ပြဿနာမရှာရဲ၊ ငါ့ကို ဒုက္ခပေးရဲသည့်သူ မမွေးလာသေး’ ဟူ၍ ပြောသောသူများပင် ရှိကြသည်။ ဤသည်တို့မှာ အန္တိခရစ်များက ပြုပြင်ခံရပြီး ကိုင်တွယ်ဖြေရှင်းခံရခြင်းကို ရင်ဆိုင်ရသည့်အခါတွင် ပြောဆိုသည့် စိတ်ဆိုးသော စကားလုံးအမျိုးအစားဖြစ်သည်။ ဤစိတ်ဆိုးသော စကားများကို ၎င်းတို့ ပြောဆိုသည့်အခါ သူတစ်ပါးတို့ကို ခြိမ်းခြောက်ရန်မဟုတ်သကဲ့သို့ မိမိတို့ကိုယ်ကိုယ် ကာကွယ်ရန် ထွက်ပေါက်ရှာခြင်းလည်း မဟုတ်ပေ။ ဤသည်မှာ စစ်မှန်သည့် ကောက်ကျစ်ဆိုးယုတ်မှု အတိတ်နိမိတ်များဖြစ်ပြီး၊ ၎င်းတို့တတ်နိုင်သည့် မည်သည့်နည်းလမ်းကိုမဆို အောက်တန်းကျစွာ လုပ်ဆောင်နိုင်သည်။ ဤသည်မှာ အန္တိခရစ်များ၏ ရက်စက်သော စိတ်သဘောထားဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉- ၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၈)) ဘုရားနှုတ်ကပတ်တော် ဖွင့်ပြခြင်းကြောင့်သာ လီကျင်ရဲ့ ရည်ရွယ်ချက်တွေကို ကျွန်တော် ရှင်းရှင်းလင်းလင်း မြင်သွားတာပါ။ သူက အသင်းတော်အလုပ်ကို ကာကွယ်ပေးချင်ပြီး အန္တိခရစ်ကို လွတ်မထားချင်ဘူးလို့ပြောတယ်။ ဒါပေမဲ့ သူက တစ်ကိုယ်ရေလက်စားချေဖို့အတွက် အများပိုင်တရားရေးကို အသုံးပြုနေတာပါ။ အစ်မချန်းက သူ့အလုပ်မှာ လမ်းလွဲတာတွေကို ထောက်ပြတာသက်သက်နဲ့ သူက မကျေမနပ်ဖြစ်တယ်။ ဒါကြောင့် ဒီလို မလိုအပ်ဘဲ ချဲ့ကားပြောဖို့အတွက် အစ်မချန်းအထုတ်ခံရတာကို အသုံးပြုခဲ့တယ်။ အစ်မချန်းကို အန္တိခရစ်အဖြစ် သတ်မှတ်ဖို့ သူ့ရဲ့ ယာယီပြစ်မှားမှုကို ဆုပ်ကိုင်ပြီးအသုံးချခဲ့တယ်။ ခေါင်းဆောင်တွေက ဖောက်ပြန်ပျက်စီးမှုနဲ့ မကောင်းမှုလုပ်ဆောင်မှုကြား ကွာခြားချက်ကို ရှင်းရှင်းလင်းလင်း မိတ်သဟာယဖွဲ့ပြီးတဲ့နောက်မှာ သူက လက်မလွတ်ဘူး။ အစ်မချန်းနဲ့ပတ်သက်တဲ့ အချက်အလက်ကို စုစည်းဖို့ နည်းလမ်းတိုင်းကို ကြိုးစားနေတုန်းပဲ။ သူက ချဲ့ကားပြောပြီး အစ်မချန်းကို လက်လွတ်စပယ် ရှုတ်ချတယ်။ အစ်မချန်းကို ဖယ်ရှားဖို့ သူကြိုးစားတဲ့နေရာမှာ သူရှုတ်ချတာကို ဝင်ပါဖို့အတွက် ညီအစ်ကိုမောင်နှမတွေကိုလှည့်စားပြီး စည်းရုံးတယ်။ ခေါင်းဆောင်တွေက သူမျှော်လင့်သလိုမျိုး အစ်မချန်းကို မကိုင်တွယ်တော့ သူက မကျေမနပ်ဖြစ်လာတယ်။ ခေါင်းဆောင်တွေက အစ်မချန်းကို ကာကွယ်ပေးနေတယ်ဆိုပြီးတော့ ဝေဖန်အပြစ်တင်တာတွေကိုလည်း တွဲဖက်အမှုဆောင်တွေကြားမှာ ဖြန့်တယ်။ ဒီလိုနဲ့ လူတချို့ကို သူ့ဘက်မှာနေပြီး ခေါင်းဆောင်တွေကို အမြင်စောင်းလာအောင် လှည့်စားတာပေါ့။ ကျွန်တော်က အစ်မချန်းနဲ့ပတ်သက်ပြီး တခြားအမြင်တစ်ခုကို ထုတ်ပြတော့ သူက ကျွန်တော့်ကို ငြင်းပယ်ပြီး သီးခြားခွဲထားတယ်။ ညီအစ်ကိုမောင်နှမတချို့က သူ့ကို သတိပေးပြီး အသိပေးတဲ့အခါမှာ သူက လက်မခံရုံတင်မကဘဲ ဒါ စာတန်ရဲ့ နှောင့်ယှက်မှုလို့ပြောတယ်။ ဒီအချက်တွေကနေ လီကျင်ဟာ သမ္မာတရားကို မုန်းတီးပြီး တော်တော်ကြမ်းတမ်းတဲ့ စိတ်သဘောထားရှိတယ်ဆိုတာ ကျွန်တော်တို့ တွေ့ရတယ်။ တစ်ယောက်ယောက်က သူ့ကို ရိပ်မိတာ၊ သူ့အဆင့်အတန်းအပေါ် ခြိမ်းခြောက်လာတာဖြစ်ရင် သူက အဲဒီလူတွေကို ရန်လိုလာတယ်။ သူတို့ကို တိုက်ခိုက်တယ်။ ဖယ်ကြဉ်တယ်။ အပြစ်ပေးတယ်။ လက်တုံ့ပြန်တယ်။ လီကျင်က မကောင်းမှုပြုသူတစ်ယောက်ပဲ။ အဲဒီနောက်တော့ ကျွန်တော်သိရတဲ့ အချက်တွေကို ခေါင်းဆောင်တွေဆီ တင်ပြလိုက်တယ်။ နောက်တော့ ခေါင်းဆောင်တွေက လီကျင်ကို ထုတ်လိုက်ပြီး သူ့ကို သီးခြားခွဲထားလိုက်တယ်။ သူ့အပြုအမူကို စောင့်ကြည့်လေ့လာတယ်။ သူက နောက်ထပ် နှောင့်ယှက်တာတွေလုပ်လာရင် ထုတ်ပစ်ဖို့အတွက်ပေါ့။ မိတ်သဟာယကတစ်ဆင့် ရှောင်မင်ကလည်း လီကျင်ကို ရိပ်စားမိသွားတယ်။ သူက လီကျင်နောက်လိုက်ပြီး မကောင်းမှုလုပ်တာကို မြင်တော့ အရမ်းနောင်တရပြီး သူ့ကိုယ်သူ မုန်းတယ်။

ဒါက ဖြစ်ခဲ့တာ တော်တော်ကြာပြီဆိုပေမဲ့ ဒီလိုဖြစ်နေတုန်းမှာ ကျွန်တော်က ကိုယ့်အကျိုးစီးပွားကို ကာကွယ်ဖို့အတွက် အသင်းတော်အလုပ်က ဆုံးရှုံးမှုတွေဖြစ်တာကိုပဲ ကြည့်နေလိမ့်မယ်ဆိုတာကို စဉ်းစားမိတော့ တော်တော်ရှက်မိတယ်။ ဘုရားသခင်က ကျွန်တော့်ကို ကူညီပြီး မိတ်သဟာယဖွဲ့ဖို့ ညီအစ်ကိုမောင်နှမတွေကို စီစဉ်ပေးတာမရှိဘူးဆိုရင် အသင်းတော်အလုပ်ကို ကာကွယ်ဖို့ သတ္တိတောင်ရှိမှာမဟုတ်ဘူး။ လက်တွေ့လုပ်ဆောင်မှု စည်းမျဉ်းတွေကို ကျွန်တော့်ကိုပေးတာက ဘုရားနှုတ်ကပတ်တော်ပါ။ သမ္မာတရား ဘယ်လောက်ကိုပဲ ကျွန်တော်နားလည်ပါစေ အသင်းတော်ရဲ့ အကျိုးစီးပွားတွေပါနေရင် ကျွန်တော်က ထရပ်ပြီး ဒါတွေကို ကာကွယ်ရမယ်။ ဒါက ရှောင်လို့မရတဲ့ တာဝန်တစ်ခုပဲ။


၄၃။ ဘုရားသခင်ကို ကျွန်ုပ်ယုံကြည်၏- လူကို အဘယ်ကြောင့် ကိုးကွယ်ရမည်နည်း

ယိုရှင်း တောင်ကိုရီးယားနိုင်ငံ

အသင်းတော်ရဲ့ ဧဝံဂေလိအလုပ်အတွက် ကျွန်မ တာဝန်ယူခဲ့ရတဲ့အချိန်တုန်းက ကျွန်မတို့အဖွဲ့လုပ်တာ သိပ်မကောင်းဘူး။ ကျွန်မ တော်တော်စိတ်ညစ်နေတာ။ နောက်တော့ ဝူပိန်က ကျွန်မတို့အသင်းတော်ကို ပြောင်းလာတယ်။ သူက ယုံကြည်သူဖြစ်တာ နှစ်နှစ်ဆယ်ကျော်နေပြီးတော့ ဘုရားအတွက် အနစ်နာခံမှုတွေအများကြီးလုပ်တာ၊ လုံးဝ အရှုံးမပေးဘဲနဲ့ နေရာတကာမှာ တရားဟောခဲ့ပြီး အန္တရာယ်တွေအများကြီးကို ဖြတ်သန်းခဲ့တာတွေကို ကျွန်မ ကြားရတယ်။ သူ့ကို တော်တော်အထင်ကြီးလေးစားခဲ့တယ်။ သိပ်မကြာခင်မှာပဲ ဧဝံဂေလိအလုပ်မှာ ဝူပိန်ကို ကျွန်မနဲ့အတူတွဲလုပ်ဖို့ ခေါင်းဆောင်ကစီစဉ်တော့ ကျွန်မ ပျော်သွားတယ်။ ကျွန်မတို့နဲ့အတူ သူ ပထမဆုံးအကြိမ်စုဝေးတာက ကျွန်မစိတ်ထဲမှာ တော်တော်စွဲထင်သွားတယ်။ သူက ဧဝံဂေလိဖြန့်ဝေဖို့သွားတဲ့အခါမှာ ဘာသာရေးခေါင်းဆောင်တွေရဲ့ နှောင့်ယှက်မှုကို ဘယ်လိုကြုံတွေ့ခဲ့ရတာတွေ၊ သူတို့နဲ့ ဘယ်လိုမိတ်သဟာယဖွဲ့၊ ငြင်းခုံပြီး သူတို့က ဘာမှမပြောနိုင်အောင်ဖြစ်သွားတာတွေ၊ ဘာသာရေးအယူအဆတွေနဲ့ ကျမ်းစာဆိုင်ရာအသိပညာအများကြီးရှိသူတွေနဲ့ ဘယ်လိုမိတ်သဟာယဖွဲ့ခဲ့ပြီး သူတို့ရှုပ်ထွေးနေတာတွေကို ဖြေရှင်းပေးခဲ့တာတွေကို သူကပြောပြတယ်။ ဧဝံဂေလိဟောရာမှာ သူတို့တွေ့ခဲ့ရတဲ့ အခက်အခဲတွေအများကြီးအကြောင်း မတူတဲ့နယ်ပယ်တွေမှာ ဧဝံဂေလိဖြန့်ဖို့အတွက် သူနဲ့ တခြားညီအစ်ကိုမောင်နှမတွေ ပေးဆပ်ခဲ့ရတဲ့အဖိုးအခအကြောင်း၊ အထက်ပိုင်းခေါင်းဆောင်တွေက သူ့ကို တန်ဖိုးထားပြီး ပျိုးထောင်ခဲ့ပြီး အရေးကြီးတဲ့တာဝန်တွေကိုပေးခဲ့တဲ့အကြောင်းတွေကိုလည်း ပြောပြတယ်။ ကျွန်မ အထင်အကြီးဆုံးကတော့ လူသားအတွက် ဘုရားရဲ့ချစ်ခြင်းကို သူပြောတဲ့အချိန်မှာ သူ့မျက်လုံးမှာမျက်ရည်တွေပြည့်လာတယ်။ ဘုရားအလိုတော်ကို ကျွန်မတို့ ထည့်စဉ်းစားရမယ်၊ ဆင်းရဲဒုက္ခတွေဘယ်လောက်ပဲ ရင်ဆိုင်ရပါစေ၊ နောက်ဆုံးသောကာလ ဧဝံဂေလိကိုဖြန့်ဝေရမယ်၊ ဒါ ကျွန်မတို့တာဝန်ပဲလို့ပြောတယ်။ အဲဒီအချိန်တုန်းကတော့ ကျွန်မအတွက်တော့ သူက ဘုရားအတွက်ချစ်ခြင်းတွေပြည့်နေသလိုပဲ။ ချက်ချင်းပဲ ကျွန်မသူ့ကို လေးစားသလိုမျိုး ဖြစ်သွားတယ်။ သူက ယုံကြည်ခြင်းရှိတာ တော်တော်ကြာပြီ၊ ကျွန်မတို့ထက် သမ္မာတရားတွေကို ပိုနားလည်တယ်၊ ပိုများတဲ့ ဝိညာဉ်ရင့်ကျက်မှုရှိတယ်၊ ဒါကြောင့် သူ့ဆီကနေ သင်ယူသင့်တယ်လို့ ကျွန်မ ခံစားမိခဲ့တယ်။ အဲဒီနောက်မှာ တာဝန်တွေကို အတူတူစလုပ်ကြတယ်။

ဝူပိန်က ဒုက္ခကို တော်တော်ခံနိုင်ရည်ရှိပြီး အလုပ်ကို ဆက်လုပ်ဖို့အတွက် ညတွေအများကြီး မအိပ်ဘဲနေပြီး ပြဿနာတွေကိုဖြေရှင်းတာကို ကျွန်မတို့အတူလုပ်ရင်းနဲ့ သတိထားမိတယ်။ ကျွန်မအလုပ်မှာ အမှားတွေ၊ သတိမထားမိလိုက်တာတွေကို သူက ထောက်ပြပြီး လက်တွေ့လုပ်ဆောင်မှုလမ်းကြောင်းတွေကို မိတ်သဟာယဖွဲ့တယ်။ သူများတွေနဲ့ ဧဝံဂေလိမျှဝေတဲ့အခါမှာ သူက ဥပမာတွေပေးပြီး တင်စားမှုတွေကို အသုံးပြုတယ်။ သူပြောတာတွေက တော်တော်ပြတ်သားတယ်။ လူတွေ မရှင်းတာတွေကို ဖြေရှင်းပေးနိုင်တယ်။ စုဝေးပွဲတွေမှာ သူ့အလုပ်ရဲ့ မလုံလောက်မှုကို သူပြောတဲ့အခါမှာ သူ ဘုရားအပေါ် ဘယ်လောက်အကြွေးတင်တယ်ဆိုတာကိုပြောရင်းနဲ့ မျက်ရည်တွေဝဲလာတယ်။ တစ်ခါတလေမှာ ရေလောင်းတဲ့အမှုထမ်းတွေက သူ့ကို မေးစရာတွေရှိရင် သူက အမြန်အချိန်ယူပြီး ကူညီပေးတယ်။ ကျွန်မ နေမကောင်းဖြစ်နေတာကို သူမြင်တဲ့အခါမှာလည်း တော်တော်ဂရုစိုက်တယ်။ အဲဒီအချိန်တုန်းကတော့ ကျွန်မက သူ့ကို ပိုပိုပြီး နှစ်သက်လာတာပေါ့။ နောက်ပိုင်းမှာ သူက အသင်းတော်ခေါင်းဆောင်အဖြစ် အရွေးခံတယ်။ သူ့မှာ သမ္မာတရားစစ်မှန်မှုရှိတယ်လို့ ကျွန်မ ပိုပြီးတော့တောင် ခံစားမိတယ်။ သူ့ကိုပိုပြီးတော့ကို အထင်ကြီးလေးစားခဲ့တာပေါ့။ သူက အသင်းတော်နေရာအနှံ့မှာ အမြဲတမ်း အပြေးအလွှားသွားနေပြီး ညီအစ်ကိုမောင်နှမတွေရဲ့ ပြဿနာတွေကို ကူဖြေရှင်းပေးနေတာကို တွေ့ရတယ်။ သူက အသင်းတော်မှာ တကယ်ကိုအရေးကြီးတဲ့နေရာမှာရှိတယ်၊ သေချာပေါက် သူမရှိလို့မဖြစ်ဘူးဆိုပြီး ခံစားမိခဲ့တယ်။ ပြဿနာတွေကို ကျွန်မ ကြုံရတဲ့အခါမှာ မိတ်သဟာယအတွက် ကျွန်မ သူ့ကိုရှာပြီး သူ့အမြင်နဲ့ သူပြောတာတွေကို အလောတကြီးနဲ့ မှတ်သားတယ်။ ပြီးရင် သူအကြံပေးတာမှန်သမျှကို လက်တွေ့အကောင်အထည်ဖော်တယ်။ သူ့အပြုအမူတချို့ကိုတောင် ကျွန်မ အတုခိုးတယ်။ သူက ခဏခဏ ညမအိပ်ဘဲနေတာကို ကျွန်မ မြင်တော့ ဒါက ကိုယ့်တာဝန်တွေအတွက် ဒုက္ခခံတာဖြစ်ပြီး စိတ်နှစ်မြုပ်လုပ်ကိုင်တာပဲလို့ တွေးမိတယ်၊ အဲဒါနဲ့ ကျွန်မလည်း ညမအိပ်ဘဲနေတာမျိုးပေါ့။ တစ်ခါတလေမှာ အရေးတကြီးဖြစ်တာ ဘာမှမရှိဘဲ အိပ်ရာစောစောဝင်လို့ရတယ်။ ဒါပေမဲ့ ဝူပိန်က မအိပ်ဘဲနေတာကို တွေ့တော့ ကျွန်မလည်း မအိပ်ဘဲနေလိုက်တယ်။ သူက ကိုင်တွယ်ဖြေရှင်းခံပြီးရတဲ့နောက်မှာ စိတ်ဓာတ်ခိုင်ခိုင်မာမာနေပြီး တာဝန်နဲ့အလုပ်ရှုပ်နေတုန်းပဲဆိုတာ တွေ့ရတယ်။ ဒါဟာ ဝိညာဉ်ရင့်ကျက်မှုနဲ့ စစ်မှန်မှှုရှိတာလို့ ကျွန်မ ထင်ခဲ့တယ်။ ကျွန်မက ကိုင်တွယ်ဖြေရှင်းခံရတဲ့အချိန်မှာ တော်တော်စိတ်မကောင်းဖြစ်ပြီး ဘုရားဝတ်ပြုပြီး ပြန်ဆင်ခြင်ကြည့်ချင်တာ။ ဒါပေမဲ့ ဝူပိန်ရဲ့ အပြူအမူကို ပြန်စဉ်းစားကြည့်တော့ ကိုယ့်ကိုယ်ကိုယ်အကြောင်းပိုသိအောင်သင်ယူဖို့ အာရုံမစိုက်ဘဲနဲ့ တာဝန်ကိုပဲ အမြန်ပြန်လုပ်တယ်။ ကျွန်မက နည်းနည်းလေးမှ သတိမထားမိဘဲနဲ့ ဝူပိန်ကို ကိုးကွယ်မြတ်နိုးနေတဲ့ အခြေအနေမှာအသက်ရှင်နေတာပါ။ နောက်တော့ ဝူပိန်ကို ကျွန်မ တဖြည်းဖြည်းချင်း နည်းနည်းသိမြင်နိုင်လာတဲ့ အခြေအနေတချို့ကို ဘုရားက ပြင်ဆင်ပေးတယ်။

သူက အသင်းတော်ခေါင်းဆောင်ဖြစ်နေတုန်းမှာ အရမ်းကို ကိုယ်တိုင်လုပ်ပြီး ဘယ်လောက်များတဲ့အလုပ်မဆို လုပ်နိုင်တယ်။ ဒါပေမဲ့ ကျွန်မတို့အလုပ်မှာ ပြဿနာတွေက ယင်ကောင်တွေလိုပဲ ပွားလာတယ်။ အသင်းတော်အလုပ်ရဲ့ ထိရောက်မှုက တဖြည်းဖြည်းချင်း ကျလာတယ်။ တစ်ရက်မှာ ရေလောင်းသင်းထောက် အစ်မယန်က ကျွန်မကိုပြောတယ်။ ဝူပိန်ရဲ့အလုပ်မှာ ပြဿနာတချို့ကို သူတွေ့တယ်တဲ့။ ညီအစ်ကိုမောင်နှမတွေကို လက်တွေ့လုပ်ဆောင်ဖို့ခွင့်မပြုဘဲ အရာရာတိုင်းကို ဦးဆောင်လုပ်နေတယ်၊ ပါရမီရှိသူတွေကို ပျိုးထောင်မပေးဘူးတဲ့။ သူက သင်းထောက်နဲ့ အဖွဲ့ခေါင်းဆောင်တွေရဲ့အလုပ်ကို လုပ်နေတာ။ ဒီတော့ ဘယ်သူကမှ လက်တွေ့လုပ်ဆောင်ဖို့ အခွင့်အရေးမရှိတော့ဘူး။ ကြာလာတော့ လူတိုင်းက သူတို့လုံးဝ အသုံးမကျတော့သလို ခံစားလာရတယ်။ ပြီးတော့ ဝူပိန်ကိုလည်း တော်တော်လေးစားကြတယ်။ ဒါက ကောင်းတဲ့ပတ်ဝန်းကျင်တစ်ခုမဟုတ်ဘူးလေ။ အစ်မယန်ကပြောတယ်။ လူတိုင်းက သူတို့အမှားတွေကို သိပြီး ပိုမြန်တဲ့တိုးတက်မှုတွေလုပ်နိုင်ဖို့အတွက် သူများတွေကို လက်တွေ့လုပ်ဆောင်ဖို့ အခွင့်အရေးပိုပေးဖို့နဲ့ပတ်သက်ပြီး ဝူပိန်ကို သူတစ်ခုခုပြောချင်တယ်တဲ့။ ဒါဆိုရင် သူတို့ပါရမီတွေကိုလည်း သူတို့အသုံးပြုနိုင်တယ်၊ တာဝန်မှာ သူတို့ရဲ့ စွမ်းဆောင်မှုက သေချာပေါက်တိုးတက်လာမယ်တဲ့။ အစ်မယန်ရဲ့ စိတ်ကူးကို ကျွန်မ တော်တော်ထောက်ခံတယ်။ အဲဒါနဲ့ ဝူပိန်ကိုပြောဖို့အတွက် သူနဲ့ လိုက်သွားလိုက်တယ်။ ဒါပေမဲ့ အံ့သြစရာကောင်းတာက ဝူပိန်က အရမ်းကို မကျေမနပ်ဖြစ်နေတယ်။ သူက မျက်နှာမကြည်ဖြစ်ပြီး ကျွန်မတို့နဲ့ သဘောမတူဘူး။ သူကပြောတယ်။ တခြားလူတွေက ပြဿနာတွေများလွန်းတယ်။ သူတို့ကို သင်ပေးရင် အလုပ်ရှုပ်ပြီး နှောင့်နှေးကုန်မယ်တဲ့။ ကိစ္စတွေကို သူ့ဘာသာလုပ်တာက ပိုကောင်းပြီး ပိုထိရောက်တယ်တဲ့။ သူက အပြောကောင်းကောင်းနဲ့ ရှင်းပြခဲ့ပြီး အဲဒီအချိန်မှာ ကျွန်မက ဘာပြောရမှန်းမသိဘူး။ ဒါပေမဲ့ ဒါကို နောက်ကျတော့မှ ပြန်တွေးကြည့်တော့ သူက ကိစ္စတွေကို မှန်မှန်ကန်ကန်မကိုင်တွယ်ဘူးလို့ ကျွန်မ ခံစားမိတယ်။ လူတွေကို ဒီနည်းနဲ့ ပျိုးထောင်လို့မရဘူးလေ။ ညီအစ်ကိုမောင်နှမတွေက လေ့ကျင့်ရမှာမဟုတ်ဘူး။ သူ့ကိုပဲ မှီခိုနေရမှာ။ ဒီနည်းနဲ့ အလုပ်က ကောင်းကောင်းပြီးမှာမဟုတ်ဘူး။ ဒါပေမဲ့ နောက်တော့ ကျွန်မ စဉ်းစားတယ်။ ကျွန်မတို့က သမ္မာတရားကို နားမလည်ဘူး။ ဒီတော့ ပြဿနာတွေကို ဖြေရှင်းဖို့အတွက် သူနဲ့အတူလိုက်လုပ်တာက အသုံးဝင်မှာမဟုတ်ဘူး။ ကျွန်မတို့ကြောင့် နှောင့်နှေးနေမှာပဲပေါ့။ သူက သမ္မာတရားကို ပိုနားလည်တယ်။ ဒီတော့ သူ့ကို ကိုင်တွယ်ခိုင်းသင့်တယ်ပေါ့။ အဲဒါနဲ့ ဝူပိန်က နေ့တိုင်း ဆက်အလုပ်ရှုပ်နေပြီး ပြဿနာတွေအများကြီးကတော့ ဆက်ရှိနေတယ်။ ညီအစ်ကိုမောင်နှမတွေက တာဝန်မှာ အရမ်းကို မတက်မကြွဖြစ်ပြီး ပြဿနာတွေကို ဖြေရှင်းဖို့ သူ့ကိုပဲစောင့်တယ်။ လူအများစုက အချိန်ပြည့် စိတ်ဓာတ်ကျနေတယ်။ နောက်ပိုင်းမှာ အထက်ပိုင်းခေါင်းဆောင်က ကျွန်မတို့အသင်းတော်မှာ ပြဿနာတွေအများကြီးရှိတာကို တွေ့သွားပြီး ဝူပိန်အပေါ် အကဲဖြတ်ချက်တွေကို စုဆောင်းခဲ့တယ်။ သူက တောတော်မာနကြီးပြီး အာဏာရှင်ဆန်တယ်၊ ဘာအကြံပေးချက်တွေကိုမှ လက်မခံဘူးဆိုတာကို ပြနေတယ်။ သူက ကိုယ့်ကိုယ်ကိုယ်လည်း အာဏာရှိအောင်လုပ်တယ်။ အမြဲတမ်း ကြွားဝါပြီး တခြားလူတွေကိုသူ့ရှေ့ရောက်အောင်လုပ်တယ်။ သူက ချက်ချင်းပဲ အထုတ်ခံလိုက်ရတယ်။ ကျွန်မတို့က ပိုင်းခြားသိမြင်မှုမရှိဘူး၊ ဝူပိန်ကို မစဉ်းမစားနဲ့ အရမ်းမြှောက်စားနေတယ်လို့လည်း ခေါင်းဆောင်ကပြောတယ်။ တာဝန်တွေမှာ သမ္မာတရားစည်းမျဉ်းတွေကိုရှာဖို့ ဘယ်သူကိုမဆို ကိုးကွယ်နေတာမလုပ်ဖို့ပြောတယ်။ အဲဒီမှာ ကျွန်မ သဘောပေါက်သွားတယ်။ ကျွန်မက လူသားတစ်ယောက်ကို ချစ်မြတ်နိုးတဲ့ အခြေအနေမှာ ရှင်သန်နေတာပဲ။ ဒါကြောင့် ကျွန်မက ဘုရားနဲ့ ပုံမှန်ဆက်ဆံရေးမရှိခဲ့ဘူး။ ရှစ်ခုမြောက်စီမံဆိုင်ရာအမိန့်ကို ကျွန်မ စဉ်းစားမိတယ်။ “ဘုရားသခင်ကို ယုံကြည်သောလူတို့သည် ဘုရားသခင်ကို နာခံကာ ကိုးကွယ်သင့်သည်။ မည်သည့်လူကိုမျှ မချီးမြှောက် သို့မဟုတ် မကြည်ညိုနှင့်။ သင်သည် ဘုရားသခင်အား ပထမနေရာ ပေးပြီး သင် ကြည်ညိုသောသူများကို ဒုတိယနေရာ ပေးကာ သင့်ကိုယ်သင် တတိယနေရာ ပေးခြင်း မပြုရ။ မည်သည့်လူမျှ သင်၏ စိတ်နှလုံးတွင် နေရာ မယူသင့်သကဲ့သို့၊ လူတို့ကို- အထူးသဖြင့် သင် ကြည်ညို လေးစားသူများကို- ဘုရားသခင်နှင့် တန်းတူဟု မယူဆသင့်ပေ။ ဤသည်မှာ ဘုရားသခင်ဖို့ သည်းမခံနိုင်ဖွယ်ရာ ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်”) ကျွန်မ နည်းနည်းကြောက်မိတယ်။ ဘုရားရဲ့ စိတ်သဘောထားကို ပုန်ကန်ပြစ်မှားမိသလိုမျိုးပေါ့။ ဝူပိန်နဲ့ ဆက်ဆံပြီးကတည်းက သူ့ကို ကျွန်မ လေးစားခဲ့တာ တာဝန်မှာ သမ္မာတရားစည်းမျဉ်းတွေကို မရှာဘဲ သူ့ကိုပဲ အားကိုးနေခဲ့တာတွေကို ကျွန်မ စဉ်းစားတယ်။ ကျွန်မရဲ့ ဘယ်ပြဿနာတိုင်းမဆို သူ့ကိုပဲ ရှာပြီး သူပြောသမျှ လုပ်ခဲ့တယ်။ သူ့ကို တော်တော်ကို အထင်ကြီးလေးစားခဲ့ပြီး စိတ်နှလုံးထဲမှာ ဘုရားအတွက် နေရာမရှိခဲ့ဘူး။ အသင်းတော်မှာသူမရှိဘဲနဲ့ ကျွန်မတို့အလုပ်က မပြီးနိုင်ဘူးလို့ ခံစားမိခဲ့တယ်။ ဘုရားရဲ့လမ်းပြမှုနှင့် သမ္မာတရားစည်းမျဉ်းမပါဘဲနဲ့ လုပ်လို့ရနေသလိုမျိုးပေါ့။ ဒါပေမဲ့ ကျွန်မတို့က သူရှိနေမှရတာ။ ကျွန်မက ယုံကြည်သူတောင်ဟုတ်ရဲ့လား။ ဒါက လူတစ်ယောက်ကိုပဲ ကိုးကွယ်ပြီး နာခံနေတာမဟုတ်ဘူးလား။ ဒါကို ဘုရားက အရမ်းရွံရှာပါတယ်။ တာဝန်မှာ သန့်ရှင်းသောဝိညာဉ်တော်ရဲ့အလုပ်ကို ကျွန်မ မရနိုင်တာလည်း မဆန်းဘူးလေ။ ပြီးတော့ ဒီလောက်အချိန်ကြာပြီးတဲ့နောက်မှာ ဘာတိုးတက်မှုမှ မတွေ့ရဘူး။ ကျွန်မအခြေအနေကို ပြောင်းလဲပြီး လူတွေကို ချစ်ခင်တာကိုရပ်ဖို့ ဆန္ဒရှိပြီးတော့ ဘုရားကို ဆုတောင်းခဲ့ပါတယ်။

အဲဒီနောက်မှာ ဝူပိန်ရဲ့ သရုပ်မှန်ကို တကယ်ပြသခဲ့တဲ့အရာတချို့ ဖြစ်လာတယ်။ သူက အထုတ်ခံရြ့ပီးတဲ့နောက်မှာ တခြားလူတွေတော်တော်များများက သူ့ကို နှစ်သက်ကြတာကို ကောင်းကောင်းသိပေမဲ့ သူက စုဝေးပွဲတွေမှာ မစိစစ်ဘူး၊ သူ့ကိုယ်သူသိအောင်မလုပ်သေးဘူး။ အဲဒီအစား သူက တကယ်ကို မတရားခံရသလိုမျိုး ပြုမူတယ်။ သူက သူ့အလုပ်ဖော်အစ်မကျောက်ကို လေးစားပြီး သူပြောသမျှကိုနားထောင်တယ်လို့ပြောတယ်။ သူက အစ်မကျောက်ကို အပြစ်ဖို့လိုက်တာကိုတွေ့ရတော့ ကျွန်မ အံ့အားသင့်သွားတယ်။ ခေါင်းဆောင်က သူ့ပြဿနာတွေကို ရှင်းရှင်းလင်းလင်း ဖွင့်ပြပြီး စိစစ်ခဲ့တယ် ဒါဆိုရင် သူက ဘာလို့ ကိုယ့်ကိုယ်ကိုယ် နားလည်မှုတစ်ခုမှမရှိတာလဲ၊ တာဝန်ခံယူမှုလုံးဝမရှိတာလဲလို့ စဉ်းစားမိတယ်။ ဒါက သမ္မာတရားကို လက်မခံတာကို ပြနေတာပဲ။ နောက်ပိုင်းမှာ ခေါင်းဆောင်က သူ့ကို ကျွန်မနဲ့အတူ ဧဝံဂေလိအလုပ်လုပ်ဖို့ နေရာပြန်ချပေးခဲ့တယ်။ ကျွန်မက သူ့ကို အရင်ကလို မလေးစားတော့ပေမဲ့ တော်တော်ပျော်သွားတယ်။ ပိန်လှီနေတဲ့ ကုလားအုတ်က မြင်းထက်ကြီးတယ်လို့ပြောကြတယ်လေ။ ဝူပိန်က ကျွန်မထက်တော်တော်သာတယ်လို့ ခံစားမိနေတုန်းပဲ။ ဒါပေမဲ့ အဲဒီနောက်မှာ သူက ကျွန်မအလုပ်မှာ အရင်ကလို ပေါ့ပေါ့ပါးပါးနဲ့ ဖော်ရွေတာမရှိတော့ဘဲ တော်တော်ကြမ်းလာတယ်။ အလုပ်အကြောင်း ဆွေးနွေးတဲ့အခါ သူက ကျွန်မရဲ့ ဘာအကြံပြုချက်ကိုမှ နားမထောင်ဘဲ ခဏခဏ ချက်ချင်းပဲ ငြင်းဆန်တယ်။ ကျွန်မကို ခဏခဏရှောင်တယ်။ သူနဲ့အရင်ကလုပ်ခဲ့တဲ့အစ်မနဲ့ပဲ ကိစ္စတွေကို သွားဆွေးနွေးတယ်။ ကျွန်မက တော်တော်စိတ်ကျဉ်းကျပ်ပြီး ငြင်းပယ်ခံရသလို ခံစားမိတယ်။ အချိန်ခဏလောက်အထိ ကျွန်မတို့က တာဝန်မှာ ဘာမှ အောင်မြင်မှုရှိမနေဘူး။ အဲဒါနဲ့ ကျွန်မတို့ ညှိုနှိုင်းဆောင်ရွက်တဲ့နေရာမှာ ကျွန်မတွေ့တဲ့ ဒီပြဿနာတွေကို သူ့ဆီကို သွားပြောလိုက်တယ်။ သူက ဘာကိုမှ လက်မခံဘဲ သူ့မှာ အပြစ်မရှိသလိုမျိုးခံစားတော့ ကျွန်မ အံ့အားသင့်သွားတယ်။ သူက ကျွန်မကိုပြောတယ်။ “ကျွန်မ တဲ့တိုးပဲပြောမယ်။ စိတ်မဆိုးနဲ့နော်။ ကျွန်မက အစ်မနဲ့အလုပ်လုပ်တာ အသားမကျနေဘူး။ အစ်မလုပ်တဲ့ပုံစံကို တကယ်တမ်း ကျွန်မ မကြိုက်ဘူး။ စိတ်ညစ်ရတယ်” တဲ့။ သူဒီလိုပြောတာကို ကြားရတော့ ကျွန်မ စိတ်ဓာတ်ကျသွားတယ်။ ကျွန်မက သူ့ကို နှောင့်နှေးအောင်လုပ်နေသလိုမျိုးလည်း ခံစားမိတယ်။

ဒီပြဿနာတွေအကြောင်းကို ခေါင်းဆောင်က ကြားပြီးတဲ့နောက်မှာ သူက ဝူပိန်ကို မာနကြီးပြီး သမ္မာတရားကို လက်မခံတဲ့အတွက် ကိုင်တွယ်ဖြေရှင်းခဲ့တယ်။ နောက်တော့ စုဝေးပွဲတစ်ခုမှာ ဝူပိန်က လူတိုင်းရှေ့မှာပြောတယ်။ ကိုင်တွယ်ဖြေရှင်းခံရတာက ဘုရားရဲ့ချစ်ခြင်းပဲတဲ့။ ပြီးတော့ ငိုတယ်။ သူ့တာဝန်ကို ကောင်းကောင်းမလုပ်တဲ့အတွက် ဘုရားကို အကြွေးတင်သလို ခံစားရတယ်လို့ ပြောတယ်။ သူက တကယ်ပဲ သူ့ကိုယ်သူ သိသွားတဲ့ပုံစံရှိတယ်။ ဒါပေမဲ့ ကျွန်မတို့တွေချည်းပဲ ဆက်ဆံကြတဲ့အခါမှာ သူ့ရဲ့ အပျက်သဘောတွေကို ရင်ဖွင့်တယ်။ သူ့အတွက်က အဆုံးသတ်သွားပြီ၊ တာဝန်ထမ်းဆောင်ဖို့ စိတ်မပါတော့ဘူးလို့ အမြဲတမ်းပြောတယ်။ ကျွန်မ မိတ်သဟာယကို ဘယ်တစ်ခုမှ နားမထောင်ဘူး။ အထူးသဖြင့် ခေါင်းဆောင်က တချို့ညီအစ်ကိုမောင်နှမတွေက တိုးတက်လာပြီး တာဝန်မှာ ကောင်းကောင်းလုပ်တယ်လို့ ပြောတဲ့အချိန်မှာ သူက ပိုပြီး စိတ်ဓာတ်ကျတယ်။ ခေါင်းဆောင်က သူ့ထက် သူများတွေကိုပိုပြီး တန်ဖိုးထားတယ်လို့ ထင်တယ်။ သူများတွေက သူ့ကိုလှောင်ရယ်နေကြလားဆိုပြီး သူက ကျွန်မကို အမြဲတမ်းပဲ တစ်ယောက်ချင်းတွေ့ပြီးမေးတယ်။ ဒီအကြောင်းပြောတိုင်း ကျွန်မ တော်တော်စိတ်ရှုပ်မိတယ်။ သူ စိတ်ဖိစီးပြီး ရုပ်ပိုင်းရော၊ စိတ်ပိုင်းရော အဆင်မပြေဘူးဆိုတာ ကျွန်မ မြင်နိုင်ပါတယ်။ ဒါပေမဲ့ သူက စုဝေးပွဲတွေမှာ စိတ်ဓာတ်ခိုင်မာနေသလို ပြုမူတယ်။ သမ္မာတရားကိုလက်ခံပြီး ဘုရားအလိုတော်ကို ဂရုစိုက်တဲ့ပုံစံနေပြတယ်။ တော်တော်ပင်ပန်းမယ့်ပုံပါပဲ။ တစ်ခါတလေ ကိုယ့်ကိုယ်ကိုယ် မေးတယ်။ ဒီလူက ငါအရမ်းမြတ်နိုးခဲ့တဲ့လူလားပေါ့။ သူက သမ္မာတရားစစ်မှန်မှုရှိတဲ့သူနဲ့ မတူဘူး။ သူက နာမည်နဲ့ ဂုဏ်အဆင့်အတန်းကို အရမ်းအာရုံစိုက်နေပြီး သမ္မာတရားကို လုံးဝ လက်မခံဘူး။ ပြဿနာတွေ ပေါ်လာတဲ့အခါ သူ့ကိုယ်သူ သိအောင်မလုပ်ဘဲ အဲဒီအစား ဟန်ဆောင်ပြုမူတယ်။ သူ့ကြည့်ရတာ မူမမှန်ဘူး။ အဲဒီနောက်မှာ သူ့အခြေအနေက ဆက်ပြီးယိုယွင်းလာတယ်။ ခေါင်းဆောင်က သူနဲ့ သုံးလေးကြိမ် မိတ်သဟာယဖွဲ့တယ်။ သူက လက်ခံတဲ့ပုံစံရှိတယ်။ ဒါပေမဲ့ လုံးဝ မပြောင်းလဲဘူး။ သူက တခြားလူတွေကိုတောင် မုန်းပြီး အဆိပ်ပါတဲ့အကြည့်တွေနဲ့ ကြည့်တယ်။ ခေါင်းဆောင်က သူ့ကို ကိုင်တွယ်ဖြေရှင်းခဲ့ပြီး သူ့ပြဿနာတွေကို ဖော်ထုတ်တယ်။ ဒါပေမဲ့ သူက စိတ်နှလုံးထဲမှာ ဘုရားကို မုန်းတီးပြီး အပြစ်တင်ခဲ့တယ်။ ဘုရားရဲ့ ပခုံးပေါ်ကို အပြစ်တွေပုံချတာကို သူ့ကိုယ်သူ မရပ်တန့်နိုင်ခဲ့ဘူး။ သူ့မှာ ကြမ်းတမ်းတဲ့ သဘာဝရှိတယ်၊ ဘုရားနဲ့ သမ္မာတရားကို မုန်းတီးတယ်ဆိုတာ ကျွန်မ တွေ့ခဲ့ပါတယ်။ သူက နတ်ဆိုးတစ်ကောင်၊ အန္တိခရစ်တစ်ယောက်ပဲ။ နောက်ပိုင်းမှာ သူ့ကို အသင်းတော်အသက်တာမှာ ရှင်သန်ခွင့်၊ တာဝန်ထမ်းဆောင်ခွင့်မပေးတော့ဘူး။

သူထွက်သွားပြီးတဲ့နောက်မှာ ကျွန်မ အချိန်တော်တော်ကြာအထိ ကိုယ့်ကိုယ်ကိုယ် အခြေမချနိုင်ဘူး။ ကျွန်မ တွေးမိတယ်။ သူ့လိုဖြစ်ချင်တဲ့အထိတောင် သူ့ကို ဘာလို့အရမ်း ကိုးကွယ်ခဲ့တာလဲပေါ့။ စကားပြောကောင်းတဲ့သူ၊ ဘုရားအတွက် ဒုက္ခခံပြီး စွန့်လွှတ်ပြီး အရာရာကို အသုံးခံနိုင်တဲ့သူ၊ ဘုရားကို သစ္စာမဖောက်ဘဲ အဖမ်းခံရပြီး အနှိပ်စက်ခံရတဲ့သူတစ်ယောက်ယောက်ကို ကျွန်မတွေ့တိုင်းမှာ သူတို့ကို တော်တော် ချစ်မြတ်နိုးတယ်။ ဒီလူတွေကို ကျွန်မ ဘာကြောင့် ကိုးကွယ်နေတာလဲ။ ကျွန်မက ဘယ်အယူအဆရဲ့ အုပ်စိုးတာခံနေရတာလဲပေါ့။ နောက်တော့ ဘုရားနှုတ်ကပတ်တော်နှစ်ပိုဒ်ကို ကျွန်မတွေ့တယ်။ “အချို့လူတို့သည် အခက်အခဲများကို သည်းခံနိုင်ခြင်း၊ အဖိုးအခကို ပေးနိုင်ခြင်း၊ အပြင်ပန်းတွင် အလွန်ဣန္ဒြေရခြင်း၊ ကောင်းစွာ လေးစားခံရခြင်း ရှိကြပြီး အခြားသူများ၏ လေးစားမှုကို အကျိုးခံစားကြသည်။ ဤကဲ့သို့ အပြင်ပန်း အပြုအမူမျိုးသည် သမ္မာတရားကို လက်တွေ့လုပ်ဆောင်ခြင်း အဖြစ် ယူဆနိုင်သည်ဟု သင်တို့ဆိုမည်လော။ လူတစ်ဦးက ဤသို့သော လူတို့သည် ဘုရားသခင်၏ အလိုတော်ကို ဖြည့်ဆည်းနေသည်ဟု ဆုံးဖြတ်နိုင်သလော။ လူတို့သည် ဤကဲ့သို့ လူပုဂ္ဂိုလ်မျိုးကို မြင်ရပြီး ၎င်းတို့သည် ဘုရားသခင်ကို ကျေနပ်စေသည်၊ သမ္မာတရားကို လက်တွေ့လုပ်ဆောင်သော လမ်းကြောင်းကို လျှောက်လှမ်းကြသည်၊ ဘုရားသခင်၏ လမ်းအတိုင်း သွားကြသည်ဟု ကြိမ်ဖန်များစွာ ထင်ကြသည်မှာ အဘယ်ကြောင့်နည်း။ လူအချို့သည် အဘယ်ကြောင့် ဤကဲ့သို့ တွေးကြသနည်း။ ၎င်းအတွက် ရှင်းပြချက် တစ်ခုသာ ရှိသည်။ ယင်းမှာ မည်သည့်ရှင်းပြချက်နည်း။ ယင်းမှာ မြောက်မြားစွာသော လူတို့အတွက် သမ္မာတရားကို လက်တွေ့လုပ်ဆောင်ခြင်း၊ ဘုရားသခင်ကို ကျေနပ်စေခြင်းနှင့်၊ သမ္မာတရား စစ်မှန်မှု အမှန်တကယ်ရှိခြင်းမှာ အဘယ်နည်း ဟူသော မေးခွန်းတချို့က သိပ်မရှင်းလင်းခြင်းပင် ဖြစ်သည်။ ထို့ကြောင့် အပြင်ပန်းအားဖြင့် ဝိညာဉ်ရေးပြည့်ဝသယောင်၊ မြင့်မြတ်သယောင် ခံ့ညားပြီး ကြီးမြတ်သယောင် ထင်ရသောသူများ၏ လှည့်စားခြင်းကို မကြာခဏခံရသော လူအချို့ရှိလေသည်။ ကျမ်းဟောင်းတရားများ နှင့် အယူဝါဒများကို ကျွမ်းကျင်စွာ ပြောဆိုနိုင်သောသူများနှင့် ၎င်းတို့၏ အဟောအပြောနှင့် လုပ်ရပ်များမှာ လေးစားထိုက်သယောင် ထင်ရသောသူများနှင့်ပတ်သက်၍၊ ၎င်းတို့၏ လှည့်စားခြင်းကို ခံရသူများသည် ၎င်းတို့လုပ်ရပ်များ၏ အနှစ်သာရ၊ ၎င်းတို့လုပ်ဆောင်ချက်များ၏ နောက်ကွယ်မှ နိယာမများ၊ ၎င်းတို့၏ ရည်မှန်းချက်ပန်းတိုင်များမှာ မည်သည်တို့ဖြစ်ကြောင်းကို မည်သည့်အခါမျှ ကြည့်ရှုစစ်ဆေးခြင်း မပြုလုပ်ဖူးကြပေ။ ထို့အပြင် သူတို့သည် ထိုလူတို့က ဘုရားသခင်ကို အမှန်တကယ် နာခံခြင်းရှိ မရှိကို မည်သည့်အခါမျှ စစ်ဆေးကြည့်ရှုခြင်း မရှိခဲ့ကြသည့်အပြင်၊ ထိုလူတို့သည် ဘုရားသခင်ကို စစ်မှန်စွာ ကြောက်ရွံ့ပြီး မကောင်းမှုကို ရှောင်သောသူ ဟုတ်မဟုတ်ကို မည်သည့်အခါမျှ မစိစစ်ခဲ့ကြဖူးပေ။ သူတို့သည် ထိုလူတို့၏ လူသားဖြစ်ခြင်းအနှစ်သာရကို မည်သည့်အခါမျှ သတိပြုမိခဲ့ခြင်း မရှိပေ။ ထို့ထက် ထိုသူတို့နှင့် သိကျွမ်းလာသည့် ပထမခြေလှမ်းမှစတင်ကာ သူတို့သည် တဖြည်းဖြည်းချင်း ထိုလူတို့ကို အားကျခြင်း၊ ကြည်ညိုလေးစားခြင်း ဖြစ်လာပြီး၊ အဆုံးတွင် ထိုလူတို့သည် သူတို့၏ ကိုးကွယ်ရာပုဂ္ဂိုလ်များ ဖြစ်လာတော့သည်။ ထိုမျှမက လူအချို့၏ စိတ်ထဲတွင်ကား သူတို့ဆည်းကပ်သော ကိုးကွယ်ရာ ပုဂ္ဂိုလ်များ၊ ၎င်းတို့၏ မိသားစုများနှင့် အလုပ်များကို စွန့်လွှတ်နိုင်ကြသည်ဟု သူတို့ ယုံကြည်သောသူများနှင့် အပေါ်ယံတွင် အဖိုးအခပေးနိုင်ဟန်ရှိသောသူများ၊ ထိုပုဂ္ဂိုလ်များမှာ ဘုရားသခင်ကို အမှန်တကယ် ကျေနပ်စေသောသူများနှင့် အဆုံးသတ်ကောင်းများနှင့် ခရီးဆုံး ပန်းတိုင်ကောင်းများကို အမှန်တကယ် ရရှိနိုင်သောသူများပင် ဖြစ်ကြသည်။ သူတို့၏ စိတ်ထဲတွင်မူ ဤကိုးကွယ်ရာ ပုဂ္ဂိုလ်များမှာ ဘုရားသခင် ချီးမွမ်းသောသူများ ဖြစ်ကြသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်၏ စိတ်နေသဘောထားနှင့် သူ့အမှုတော်မှရရှိမည့် ရလဒ်များကို သိနားလည်ပုံ”)

“လူတို့အား ဤသို့ပညာမဲ့သော လုပ်ရပ်များနှင့် ရှုထောင့်အမြင်များ သို့မဟုတ် တစ်ဖက်သတ်ဆန်သော ထင်မြင်ချက်များနှင့် ကျင့်သုံးမှုများကို ရရှိစေသော အဓိကအကြောင်းရင်း တစ်ခုသာရှိပြီး ထိုအကြောင်းကို သင်တို့အား ငါ ယနေ့ပြောမည်- အကြောင်းရင်းမှာ လူတို့သည် ဘုရားသခင်နောက်သို့ လိုက်လျှောက်ခြင်း၊ နေ့စဉ် သူ့ထံ ဆုတောင်းခြင်းနှင့် သူ၏ မိန့်မြွက်ချက်များကို နေ့စဉ်ဖတ်ရှုခြင်း ပြုကောင်းပြုနိုင်သော်လည်း၊ ၎င်းတို့သည် ဘုရားသခင်၏ အလိုတော်ကို အမှန်တကယ် နားမလည်ကြပေ။ ပြဿနာ၏ အကြောင်းရင်းမှာ ဤနေရာတွင်ရှိသည်။ အကယ်၍ တစ်စုံတစ်ဦးသည် ဘုရားသခင်၏ စိတ်နှလုံးကို သိနားလည်ခြင်း၊ သူနှစ်သက်သောအရာ၊ သူစက်ဆုပ်ရွံရှာသောအရာ၊ သူအလိုရှိသောအရာ၊ သူငြင်းပယ်သောအရာ၊ မည်ကဲ့သို့ လူအမျိုးအစားကို သူချစ်ကြောင်း၊ မည်ကဲ့သို့ လူအမျိုးအစားကို သူမနှစ်သက်ကြောင်း၊ လူတို့အပေါ် သူ၏တောင်းဆိုမှုများ ပြုရာတွင် မည်သည့်စံနှုန်းမျိုးကို သူအသုံးပြုကြောင်းနှင့်၊ သူတို့ကို စုံလင်အောင်ပြုလုပ်ပေးရန်အတွက် မည်သည့်နည်းလမ်းမျိုးကို သူကျင့်သုံးကြောင်း သိနားလည်ပါက၊ ထိုလူထံ၌ သူကိုယ်တိုင်၏ တစ်ကိုယ်ရေ ထင်မြင်ချက်များ ရှိနိုင်ဦးမည်လော။ ဤသို့သော လူတို့က အခြားသူတစ်ဦးကို အမှန်ပင် ကိုးကွယ်နိုင်သလော။ သာမန်လူတစ်ဦးသည် ၎င်းတို့၏ ကိုးကွယ်ရာ ပုဂ္ဂိုလ် ဖြစ်လာနိုင်သလော။ ဘုရားသခင်၏ အလိုတော်ကို နားလည်သော လူတို့က ထို့ထက် အနည်းငယ်ပို၍ ဆင်ခြင်တုံတရားရှိသော အမြင်ရှုထောင့်ကို ပိုင်ဆိုင်ပါသည်။ ၎င်းတို့သည် ဖောက်ပြန်ပျက်စီးသော လူတစ်ဦးကို ထင်ရာမြင်ရာ ပုဂ္ဂိုလ်ရေးကိုးကွယ်မည် မဟုတ်သည့်အပြင်၊ သမ္မာတရားအား လက်တွေ့လုပ်ဆောင်သည့် လမ်းကြောင်းကို လျှောက်စဉ် ရိုးရှင်းသော စည်းမျဉ်းများ သို့မဟုတ် နိယာမများ အနည်းငယ်ကို ထင်ရာမြင်ရာ လိုက်နာစောင့်ထိန်းခြင်းသည် သမ္မာတရားကို လက်တွေ့ကျင့်ဆောင်ခြင်းသဘော သက်ရောက်သည်ဟုလည်း ၎င်းတို့ ယုံကြည်ကြလိမ့်မည် မဟုတ်ပေ။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်၏ စိတ်နေသဘောထားနှင့် သူ့အမှုတော်မှရရှိမည့် ရလဒ်များကို သိနားလည်ပုံ”) ဘုရားနှုတ်ကပတ်တော်တွေက ကျွန်မအတွက် ကွက်တိပဲ။ ဒီနှစ်တွေအားလုံးမှာ ကျွန်မယုံကြည်ခြင်းမှာ မှားယွင်းတဲ့ အမြင်ရှုထောင့်ရှိတာကို တွေ့ခဲ့ပါတယ်။ ယုံကြည်သူဖြစ်တာ ကြာနေတာ၊ စိတ်ထက်ထက်သန်သန်နဲ့ အဖိုးအခပေးဆပ်ပြီး အလုပ်တွေအများကြီးလုပ်တာက သမ္မာတရားကို လက်တွေ့လုပ်ဆောင်တာဖြစ်ပြီး သမ္မာတရားစစ်မှန်မှုရှိတာပဲလို့ ကျွန်မ ထင်ခဲ့တာ။ အဲဒီလိုလူမျိုးက ဘုရားကို ဝမ်းမြောက်စေပြီး ဘုရားအိမ်တော်မှာ ခြေကုပ်ရနိုင်တယ်လို့ ထင်ခဲ့တယ်။ အဲဒါကြောင့် ဝူပိန်နဲ့ ကျွန်မ ဆက်ဆံတဲ့အခါမှာ သူက ဘုရားကို ယုံကြည်တာ နှစ်ချီနေပြီး အနစ်နာခံမှုတွေ အများကြီးလုပ်တာ၊ ဧဝံဂေလိဖြန့်ဝေဖို့အတွက် အများကြီးဒုက္ခခံပြီး မိတ်သဟာယမှာ တော်တော်စကားပြောကောင်းတာတွေကို တွေ့ရတော့ ကျွန်မက သူ့ရဲ့ ခမ်းနားတဲ့ပုံရိပ်နဲ့ အထင်ကြီးစရာအပြုအမူတွေရဲ့ စည်းရုံးတာကို ခံရပြီး သူ့ကို ကိုးကွယ်ခဲ့တာပဲ။ ကျွန်မက ဘယ်လောက်မိုက်မဲပြီး မသိနားမလည်သလဲဆိုတာ ကျွန်မမှာ ဘယ်လောက်အဓိပ္ပာယ်မရှိတဲ့ အမြင်ရှိခဲ့သလဲဆိုတာကို နောက်ဆုံးမှာ မြင်ခဲ့ပါတယ်။ လူတစ်ယောက်က တာဝန်မှာ အနစ်နာခံမှုတွေလုပ်ပြီး ဒုက္ခခံနိုင်ရင် ဒါက အပေါ်ယံကောင်းတဲ့အပြုအမူသက်သက်ပဲ။ ဒါကြောင့် သူတို့မှာ လူ့သဘာဝကောင်းရှိတယ်၊ သမ္မာတရားကို ချစ်တယ်၊ သမ္မာတရားစစ်မှန်မှုရှိတယ်လို့ အဓိပ္ပာယ်မရဘူး။ ဝူပိန်က ယုံကြည်သူဖြစ်တာ နှစ် ၂၀ ကျော်ပြီ။ အနစ်နာခံမှုတွေအများကြီးလုပ်ခဲ့ပြီး စကားပြောကောင်းသူဖြစ်တယ်။ ဒါပေမဲ့ ဒါတွေကို သူက တစ်ကိုယ်ရေအရင်းအနှီးအဖြစ် အသုံးပြုတယ်။ အမြဲတမ်းကြွားဝါပြီး လူတွေကို သူ့ရှေ့ရောက်အောင်လုပ်တယ်။ သူက သမ္မာတရားကို လုံးဝ လက်မခံနိုင်ဘူး။ လက်တွေ့မလုပ်ဆောင်နိုင်ဘူး။ ဝေဖန်မှုတွေ၊ ကျရှုံးမှုတွေဘယ်လောက်ပဲ ရင်ဆိုင်ရပါစေ သူက ကိုယ့်ကိုယ်ကိုယ် ဘယ်တော့မှ မဆင်ခြင်ကြည့်ဘူး။ စစ်မှန်တဲ့ နောင်တတစ်ခုမှမရှိဘူး။ သူက တန်ဖိုးထားခံရပြီး အဆင့်အတန်းရှိတဲ့အချိန်မှာ တာဝန်အတွက် သူက အားအင်တွေရှိတယ်။ တစ်ညလုံး မအိပ်ဘဲနေနိုင်ပြီး အစွမ်းကုန်လုပ်နိုင်တယ်။ ဒါပေမဲ့ သူ အထုတ်ခံရတဲ့အချိန်မှာ တာဝန်အတွက် အားအင်တွေအားလုံး ပျောက်သွားတယ်။ သူက တစ်ချိန်လုံး အတိုက်အခံဖြစ်ပြီး ညည်းညူနေတယ်။ အပျက်သဘောဆောင်မှုတွေကို တိတ်တဆိတ် ရင်ဖွင့်နေတယ်။ ဒါပေမဲ့ အပေါ်ယံမှာတော့ သူက ဘုရားကို အကြွေးတင်တယ်လို့ပြောပြီး တကယ်နောင်တရပုံပဲ။ သူက ဘုရားအလိုတော်ကို ဂရုစိုက်တယ် ဝိညာဉ်ရင့်ကျက်မှုနဲ့ စစ်မှန်မှုရှိတယ်လို့ သူများတွေ ခံစားရအောင်လုပ်တယ်။ ဒီတော့ လူတိုင်းက သူ့ကို အထင်ကြီးလေးစားကြတယ်။ ပြုပြင်ခံရပြီး ကိုင်တွယ်ဖြေရှင်းခံရပြီးတဲ့နောက်မှာ ဒါက ဘုရားရဲ့ချစ်ခြင်းဖြစ်တယ်လို့ လူတိုင်းက သူပြောပြတယ်။ ဒါပေမဲ့ သူက ဘုရားကို တိတ်တဆိတ် အပြစ်တင်ပြီး မုန်းတီးတယ်။ သူက သမ္မာတရားနဲ့ ဘုရားကိုမုန်းတဲ့ အန္တိခရစ်မဟုတ်ဘူးလား။ အခုတော့ ကျွန်မ သိပြီ။ ယုံကြည်ခြင်း အကြာကြီးရှိခဲ့တာ၊ အနစ်နာခံတာတွေလုပ်ပြီး စကားပြောကောင်းတာ အတွေ့အကြုံရှိပြီး တန်ဖိုးအထားခံရတာတွေက သမ္မာတရားစစ်မှန်မှှုရှိတယ်လို့ မဆိုလိုပါဘူး။ ဘုရားကို ဝမ်းမြောက်စေဖို့ဆိုတာ ပိုမဖြစ်နိုင်ဘူး။ လူတစ်ယောက်က ယုံကြည်တာ ဘယ်လောက်ကြာပါစေ၊ ဘယ်လောက် အလုပ်ကြိုးစားခဲ့ပါစေ သမ္မာတရားကို လက်တွေ့မလုပ်ဆောင်ရင်၊ ဆိုးယုတ်တဲ့ စိတ်သဘောထားတွေကို မပြောင်းလဲရင် ဘုရားကို အရမ်းကို အာခံနေတုန်းဖြစ်ပြီး အဆုံးမှာ ဖယ်ရှားခံရမှာပဲ။ ဒါက သခင်ယေရှုပြောခဲ့တာကို ပြည့်စုံစေပါတယ်။ “ထိုနေ့၌ကား၊ သခင်၊ သခင်၊ အကျွန်ုပ်တို့သည် ကိုယ်တော်အခွင့်နှင့် ဆုံးမဩဝါဒပေးပါပြီ မဟုတ် လော။ ကိုယ်တော်အခွင့်နှင့် နတ်ဆိုးတို့ကို နှင်ထုတ်ပါပြီ မဟုတ်လော။ ကိုယ်တော်အခွင့်နှင့် များစွာသော တန်ခိုးတို့ကို ပြပါပြီမဟုတ်လောဟု အများသော သူတို့သည် လျှောက်ကြလိမ့်မည်။ ထိုသို့လျှောက်ကြသောအခါ သင်တို့ကို ငါအလျင်းမသိ၊ အဓမ္မအမှုကို ပြုသောသူတို့၊ ငါ့ထံမှ ဖယ်ကြဟု ထိုသူတို့အား အတိအလင်း ငါပြောမည်။” (ရှင်မဿဲခရစ်ဝင် ၇:၂၂-၂၃) နောက်ပိုင်းမှာ ဘုရားနှုတ်ကပတ်တော်ကို ကျွန်မ စဉ်းစားမိတယ်။ “သင်၏ ကြိုးစားလုပ်ဆောင်မှု မည်မျှပင် ချီးမွမ်းထိုက်သည်၊ သင်၏ အရည်အချင်းများ မည်မျှ အထင်ကြီးစရာဖြစ်သည်၊ သင်သည် ငါ့နောက်သို့ မည်မျှ နီးကပ်စွာ လိုက်သည်၊ သင်သည် မည်မျှ ကျော်ကြားသည်၊ သို့မဟုတ် သင်၏ သဘောထားကို သင် မည်မျှတိုးတက်စေပြီးဖြစ်သည်တို့ကို ငါဂရုမစိုက်ပေ။ သင်သည် ငါ၏တောင်းဆိုချက်များကို မဖြည့်ဆည်း သေးသရွေ့၊ ငါ၏ချီးမွမ်းခြင်းကို သင် လုံးဝ ရရှိနိုင်မည် မဟုတ်။ သင်တို့၏ ထိုစိတ်ကူးများနှင့် တွက်ချက်မှုများအားလုံးကို အမြန်ဆုံး ပယ်ဖျက်ပြီး ငါ၏သတ်မှတ်ချက်များကို လေးလေးနက်နက် စတင်သဘောထားလော့။ သို့မဟုတ်လျှင် ငါ၏အမှုကို အဆုံးတိုင်စေရန်အလို့ငှာ အယောက်တိုင်းကို ပြာအဖြစ်သို့ ငါပြောင်းလဲပစ်မည်ဖြစ်ပြီး၊ အဆိုးဆုံးအနေဖြင့် ငါ၏နှစ်ပေါင်းများစွာ အမှုနှင့် ဆင်းရဲဒုက္ခခံစားခြင်းကို အချည်းနှီးအဖြစ်သို့ ပြောင်းလဲပစ်မည် ဖြစ်သည်၊ အကြောင်းမှာ ငါ၏နိုင်ငံတော်ထဲသို့ ငါ၏ရန်သူများနှင့် ဆိုးယုတ်မှုအနံ့ထွက်ကာ စာတန်၏သွင်ပြင်ရှိသော လူတို့ကို ငါမခေါ်ဆောင်နိုင်သည့်အတွက်၊ သို့မဟုတ် ၎င်းတို့ကို နောက်တစ်ခေတ်ထဲသို့ ခေါ်ဆောင်မသွားနိုင်သည့်အတွက်ပင်တည်း။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “လွန်ကျူးခြင်းအပြစ်များက လူသားကိုငရဲသို့ ဦးဆောင်လမ်းပြလိမ့်မည်”) “ငါသည် လူတစ်ဦးစီ၏ ပန်းတိုင်ကို အသက်၊ ဝါရင့်ခြင်း၊ ဒုက္ခခံရသည့်ပမာဏနှင့် အနည်းဆုံးအနေဖြင့် ၎င်းအပေါ် သနားစိတ်ပေါ်စေသည့် အတိုင်းအတာတို့ကို အခြေပြု၍ ဆုံးဖြတ်ခြင်း မဟုတ်ဘဲ၊ သမ္မာတရားကို ၎င်းတို့ ပိုင်ဆိုင်ခြင်း ရှိမရှိအပေါ်တွင် မူတည်၍ ဆုံးဖြတ်ခြင်းဖြစ်၏။ ဤအရာမှတစ်ပါး တခြားရွေးချယ်စရာ မရှိ။ ဘုရားသခင်၏ အလိုတော်ကို မလိုက်သူအားလုံး အပြစ်ပေးခြင်း ခံရမည်ကို သင်တို့ သဘောပေါက်ရမည်။ ဤသည်မှာ မပြောင်းလဲနိုင်သော အချက်ဖြစ်၏။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့”) ဘုရားနှုတ်ကပတ်တော်တွေက ကျွန်မအတွက် အရမ်းကို တို့ထိစရာဖြစ်ပါတယ်။ လူတစ်ယောက်ရဲ့ ပန်းတိုင်ကို သူ့ရဲ့အားထုတ်မှုအရ သူက ဘယ်လောက်ကောင်းကောင်းပြုမူတယ်၊ အလုပ်ဘယ်လောက်ပြီးတယ်ဆိုတဲ့အပေါ်မှာ ဘုရားက သတ်မှတ်တာမဟုတ်ဘဲ သမ္မာတရားရှိမရှိအပေါ်မှာ သတ်မှတ်ပါတယ်။ ဘုရားက လူတွေကို အပြင်ပန်းမှာရှိတဲ့အပေါ်မှာ တရားစီရင်တာမဟုတ်ဘဲ အနှစ်သာရကို ကြည့်ပါတယ်။ သမ္မာတရားကို ချစ်သလား၊ လက်တွေ့လုပ်ဆောင်နိုင်သလား ဘုရားကိုနာခံပြီး ဘုရားအလိုတော်ကိုလိုက်လျှောက်သလားဆိုတာကို ကြည့်တယ်။ ဘုရားသခင်က တကယ်ပဲ ဖြောင့်မတ်ပြီး သန့်ရှင်းတဲ့ စိတ်သဘောထားရှိတယ်ဆိုတာ ကျွန်မ မြင်ခဲ့ပါတယ်။ သူ့မှာ ဘာခံစားချက်ရဲ့ ကြားဝင်နှောင့်ယှက်မှုမှမပါဘဲ လူတွေကို တရားစီရင်ဖို့အတွက် စံနှုန်းတွေ၊ စည်းမျဉ်းတွေရှိပါတယ်။ လူတစ်ယောက်က စိတ်အားထက်သန်တာနဲ့၊ နည်းနည်းပါဝင်ပံ့ပိုးတာ၊ ဒုက္ခခံတာနဲ့ ဖြောင့်မတ်တယ်၊ ကောင်းတယ်လို့ ဘုရားက မဆုံးဖြတ်ပါဘူး။ တစ်ဖက်ကနေကြည့်ရင် လူတစ်ယောက်ကယုံကြည်သူဖြစ်တာ ဘယ်လောက်ကြာပါစေ၊ အလုပ်တွေ ဘယ်လောက်လုပ်ခဲ့ပါစေ၊ ဘယ်လောက် လူသိများပါစေ သမ္မာတရားကို လက်တွေ့မလုပ်ဆောင်ရင်၊ စိတ်သဘောထားမပြောင်းလဲရင် ဘုရားရဲ့ ဖယ်ရှားခြင်းကိုခံရဖို့ သေချာတယ်။ ဒါကို ကျွန်မ နားလည်တာနဲ့ ကျွန်မက ဘယ်လောက် မသိနားမလည်ဖြစ်ပြီး သနားဖို့ကောင်းခဲ့သလဲဆိုတာ တကယ်ကို မြင်ခဲ့ပါတယ်။ ကျွန်မရဲ့ ယုံကြည်တဲ့နှစ်တွေမှာ သမ္မာတရားကို မလိုက်စားခဲ့ဘူး။ ဘုရားအလိုတော်ကို နားမလည်ခဲ့ဘူး။ ကျွန်မရဲ့ ကိုယ်ပိုင်အယူအဆတွေအပေါ်မှာ ယုံကြည်ခြင်းကို အခြေခံထားပြီး တခြားလူတွေကို ဆက်ကိုးကွယ်နေတယ်။ ကျွန်မက ဘယ်လောက် မမြင်မကန်းဖြစ်ပြီး မိုက်မဲသလဲဆိုတာ မြင်ခဲ့ပါတယ်။ နောက်ပိုင်းမှာ ဒီဘုရားနှုတ်ကပတ်တော်အပိုဒ်ကို ကျွန်မ ဖတ်တယ်။ “လူသားမျိုးနွယ် အားလုံးထဲတွင် အခြားသူများအတွက် စံနမူနာအနေနှင့် အစေခံနိုင်သောသူ တစ်ဉီးတစ်ယောက်မျှ မရှိ၊ အဘယ်ကြောင့်ဆိုသော် လူများအားလုံးမှ တစ်ယောက်နှင့်တစ်ယောက်ကို ခွဲခြားသိမြင်ရန် မဆိုစလောက်မျှသာ ရှိသောကြောင့်၊ အခြေခံအားဖြင့် အတူတူပင် ဖြစ်ကြ၍ တစ်ယောက်နှင့်တစ်ယောက် ကွဲပြားခြားနားခြင်း မရှိသောကြောင့် ဖြစ်သည်။ ဤအကြောင်းရင်းကြောင့်၊ လူသားတို့သည် ယနေ့တွင်ပင် ငါ၏အမှုများကို အပြည့်အဝ သိနိုင်စွမ်း မရှိကြသေးပေ။ ငါ၏ပြစ်တင်ဆုံးမခြင်းသည် လူသားမျိုးနွယ်အားလုံးအပေါ်သို့ ကျရောက် လာသောအခါမှသာလျှင်၊ မိမိတို့ကိုယ်မိမိ မသိလိုက်ဘဲနှင့် ငါ၏အမှုများကို သတိပြုမိလာကြကာ၊ ငါ၏ လုပ်ဆောင်ချက်များမပါဘဲ သို့မဟုတ် မည်သူ့ကိုမျှ အတင်းအကျပ် မစေခိုင်းရဘဲနှင့်၊ လူသားသည် ငါ့ကို သိကျွမ်းလာကြလိမ့်မည် ဖြစ်ပြီး၊ ထိုသို့အားဖြင့် ငါ၏အမှုများကို မျက်မြင်တွေ့ လာကြမည်ဖြစ်သည်။ ဤသည်မှာ ငါ၏အစီအစဉ် ဖြစ်၏၊ ယင်းမှာ ငါထင်ရှားစေသော ငါ့အမှုများ၏ လက္ခဏာရပ်တစ်ခု ဖြစ်ကာ၊ ယင်းသည် လူသားသိသင့်သောအရာ ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အခန်း ၂၆” စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ) ဘုရားနှုတ်ကပတ်တော်တွေက လုံးဝ ရှင်းပါတယ်။ လူတွေက စာတန်ရဲ့ ဖျက်ဆီးခြင်းကိုခံရပြီး ကျွန်မတို့မှာ စာတန်ရဲ့ အနှစ်သာရရှိတယ်။ ဆိုးယုတ်တဲ့စိတ်သဘောထားကလွဲပြီး တခြားဘာမှမပြဘူး။ ကျွန်မတို့ထဲက ဘယ်သူကမှ ကိုးကွယ်ဖို့မထိုက်တန်ပါဘူး။ ဒါကို အရင်ကသာ ကျွန်မ နားလည်ခဲ့ရင် တခြားဘယ်သူ့ကိုမှ ကျွန်မ ကိုးကွယ်မှာ၊ ပုဂ္ဂိုလ်ရေးကို ကိုးကွယ်မှာမဟုတ်ဘူး။

အဲဒီနောက် သိပ်မကြာခင်မှာပဲ ကျွန်မ အထုတ်ခံရတယ်။ ကျွန်မတာဝန်မှာ ဘာမှ အောင်မြင်မှုမရှိနေလို့လေ။ အဲဒီအချိန်တုန်းက ကျွန်မ အများကြီးစဉ်းစားတယ်။ ဘာကြောင့် ကျရှုံးခဲ့သလဲဆိုတာ ပြန်ဆင်ခြင်ကြည့်တယ်။ ဝူပိန်ကို ကိုးကွယ်တဲ့ အခြေအနေမှာ ပိတ်မိနေခဲ့တာကို ကျွန်မ တွေးမိတယ်။ သူက အချိန်အတော်ကြာ ယုံကြည်ခြင်းရှိခဲ့တယ်၊ ဧဝံဂေလိကို နှစ်ချီပြီး တရားဟောခဲ့တယ်၊ အများကြီး ဒုက္ခခံတယ်၊ အလုပ်အတွေ့အကြုံတွေအများကြီးရှိတယ်၊ ဒီတော့ သူက သမ္မာတရားကို နားလည်ပြီး စစ်မှန်မှုရှိရမယ်လို့ ထင်နေခဲ့တယ်။ ဒါကြောင့် ကျွန်မက သူ့အပြုအမူကို အတုခိုးဖို့ အမြဲတမ်းကြိုးစားပြီး သူ့ကို မေးခွန်းတွေအကုန် သွားမေးတာပေါ့။ သူဘာပဲပြောပြော ကျွန်မက မစဉ်းစားဘဲ လက်ခံပြီး သူပြောသမျှကို လုပ်တယ်။ ဘုရားက ကျွန်မစိတ်နှလုံးထဲမှာ လုံးဝ နေရာမရှိခဲ့ပါဘူး။ ပြဿနာတွေကို ကြုံရတဲ့အခါမှ သမ္မာတရားကို မရှာခဲ့ပြီး စည်းမျဉ်းနဲ့အညီမလုပ်ခဲ့ပါဘူး။ လူတစ်ယောက်ကိုပဲ၊ ဝူပိန်ကိုပဲ နားထောင်နေခဲ့တာ။ ကျွန်မက ဘုရားနောက်လိုက်နေတာမဟုတ်ဘဲ လူ့နောက်လိုက်နေခဲ့တာပေါ့။ ဘုရားပြောသလိုပါပဲ။ “သင် လေးစားအားကျသည်မှာ ခရစ်တော်၏နှိမ့်ချမှု မဟုတ်ဘဲ ထင်ရှားသည့် အဆင့်အတန်း ရှိသော သိုးထိန်းယောင်ဆောင်သူများကို ဖြစ်သည်။ သင်သည် ခရစ်တော်၏ ချစ်ခင်နှစ်လိုဖွယ်ကောင်းမှု၊ သို့မဟုတ် ဉာဏ်ပညာကို မကြည်ညိုဘဲ၊ ကမ္ဘာလောက၏ ဆိုးညစ်မှုတွင် မွေ့လျော်နေသည့်အကျင့်သီလမဲ့သူများကို ကြည်ညိုပေသည်။ ခေါင်းချရန် နေရာ မရှိသော ခရစ်တော်၏ နာကျင်မှုဝေဒနာကို သင် လှောင်သွေးသွမ်းသည်၊ သို့သော် လှူဖွယ်ပစ္စည်းများကို ရှာဖွေပြီး၊ သောက်စားပျော်ပါးမှုတွင် အသက်ရှင်သည့် အလောင်းကောင်များကို သင် လေးစားအားကျ၏။ သင်သည် ခရစ်တော်နှင့်အတူ ဆင်းရဲဒုက္ခခံစားရန် လိုလားမနေဘဲ၊ သင့်ကို ဇာတိပကတိ၊ စကားလုံးများနှင့် ထိန်းချုပ်မှုတို့ကိုသာ ပေးသည့် အဆင်အခြင်မဲ့သော အန္တိခရစ်များ၏ ရင်ခွင်ထဲသို့ ဝမ်းပန်းတသာ ခြေစုံပစ်ဝင်သည်။ ယခုတွင်ပင် သင်၏ နှလုံးသားသည် ၎င်းတို့ထံ၊ ၎င်းတို့၏ဂုဏ်သတင်းထံ၊ ၎င်းတို့၏ အဆင့်အတန်းထံ၊ ၎င်းတို့၏ လွှမ်းမိုးမှုထံသို့ လှည့်ထားဆဲ ဖြစ်သည်။ သို့တိုင်အောင် သင်သည် ခရစ်တော်၏အမှုကို လက်ခံရန် ခက်ခဲပြီး၊ ယင်းကို သင် လက်ခံလိုခြင်း မရှိသည့် သဘောထား တစ်ခုကို ဆက်လက် စွဲကိုင်လေသည်။ ဤသည်မှာ သင်သည် ခရစ်တော်ကို အသိအမှတ်ပြုရန် ယုံကြည်ခြင်း ကင်းမဲ့သည်ဟု ငါ ပြောရသည့် အကြောင်းရင်း ဖြစ်သည်။ သင့်အနေဖြင့် ယနေ့ထိ ခရစ်တော်နောက်သို့ လိုက်ရသည်အကြောင်းရင်းမှာ သင်သည် အခြားရွေးစရာ မရှိခဲ့သောကြောင့်သာ ဖြစ်သည်။ ဟိတ်ဟန်ကြီးသော ပုံရိပ်တသီတတန်းသည် သင့်နှလုံးသားတွင် အစဉ်အမြဲ လွှမ်းမိုးနေသည်။ ၎င်းတို့၏ စကားလုံးတိုင်းနှင့် လုပ်ရပ်တိုင်းကို သင်တို့ မမေ့လျော့နိုင်ကြသကဲ့သို့၊ ၎င်းတို့၏ ဩဇာညောင်းသော စကားလုံးများနှင့် လက်ရာများကို သင်မမေ့နိုင်ပေ။ သင်တို့၏နှလုံးသားတွင် ၎င်းတို့သည် အစဉ်အမြဲ အမြင့်ဆုံးနှင့် ထာဝရ သူရဲကောင်းများ ဖြစ်ကြသည်။ သို့ရာတွင် ယနေ့၏ ခရစ်တော်အတွက်မူ ထိုသို့မဟုတ်ပေ။ သူသည် သင်၏နှလုံးသားတွင် အစဉ်ထာဝရ အရေးမပါသကဲ့သို့၊ အစဉ်ထာဝရ ရိုသေလေးစားခြင်း မခံထိုက်ပေ။ အကြောင်းမှာ သူသည် အလွန်သာမန် ဖြစ်လွန်းပြီး၊ နည်းပါးလွန်းသည့် ဩဇာအရှိန်အဝါရှိကာ မြင့်မြတ်မှုမှ အလွန် အလှမ်းဝေးသောကြောင့် ဖြစ်ပေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သင်သည် ဘုရားသခင်ကို ယုံကြည်သူစစ်စစ်တစ်ယောက် ဖြစ်သလော”) ဘုရားနှုတ်ကပတ်တော်တွေက ကျွန်မရဲ့ တကယ့်အခြေအနေကို ဖွင့်ပြတယ်။ ကျွန်မရဲ့ ယုံကြည်တဲ့နှစ်တွေကို ပြန်စဉ်းစားကြည့်တော့ အစွမ်းအစရှိပြီး ဆုကျေးဇူးရှိတဲ့၊ ကူညီပံ့ပိုးပေးကြတဲ့၊ တန်ဖိုးအထားခံရတဲ့ ကျွန်မနားကလူတွေကိုပဲ ကျွန်မက မြှောက်စားနေခဲ့တာ။ ကျွန်မက ဘုရားအလိုတော်ကို လုံးဝ မရှာဖွေဘဲ၊ ဘုရားက အလိုရှိတဲ့အရာဖြစ်သလား၊ သမ္မာတရားစည်းမျဉ်းတွေနဲ့ ကိုက်ညီသလားဆိုတာ မရှာဖွေဘဲ သူတို့ရဲ့ စကားတိုင်းနဲ့ လုပ်ရပ်တိုင်းကို အတုယူစရာတွေအဖြစ် မြင်ခဲ့တယ်။ ကျွန်မက သူများတွေကို မစဉ်းမစားနဲ့ ကိုးကွယ်ပြီး နာခံခဲ့တယ်။ သူတို့လိုတောင် ဖြစ်ချင်ခဲ့တယ်။ ကျွန်မက တစ်ချိန်လုံး လမ်းမှားပေါ်မှာရှိနေခဲ့ပြီး ကျွန်မ တတ်နိုင်သလောက် ဒုက္ခခံပြီး အလုပ်လုပ်ဖို့ အားထုတ်နေခဲ့တာပါ။ တာဝန်မှာ ကျွန်မက အစွမ်းအစနဲ့ အတွေ့အကြုံကို အားကိုးတယ်။ သမ္မာတရားစည်းမျဉ်းတွေကို ရှာဖို့နဲ့၊ ကျွန်မကိုယ်တိုင်ရဲ့ အသက်ဝင်ရောက်မှုမှာ လုံးဝ အာရုံမစိုက်ခဲ့ဘူး။ ဒါကြောင့် ကျွန်မရဲ့ ယုံကြည်တဲ့နှစ်တွေမှာ သမ္မာတရားကို သိပ်မသင်ယူခဲ့ရဘူး။ ကျွန်မဘဝက ဒုက္ခခံခဲ့ရတယ်။ ကျွန်မက ဘယ်လောက် မသိနားမလည်ဖြစ်ပြီး သနားစရာကောင်းသလဲဆိုတာ တကယ်ကို ခံစားခဲ့ရပါတယ်။ ဘုရားက ကျွန်မတို့ကို နှုတ်ကပတ်တော်တွေအများကြီးပေးခဲ့တယ်။ ဒါပေမဲ့ ကျွန်မက တစ်ခုမှ စိတ်ထဲမှာ သိပ်မထားခဲ့ဘူး။ ဒါပေမဲ့ ဝူပိန်ပြောသမျှ၊ သူ့မှာရှိသမျှ ထင်မြင်ချက်တိုင်းကို စိတ်ထဲမှာ ရှင်းရှင်းလင်းလင်း သိမ်းထားပြီး ချက်ချင်းဆောင်ရွက်တယ်။ ကျွန်မတာဝန်မှာ သူ့အပေါ် အမြဲတမ်းအားကိုးတယ်။ ဒါပေမဲ့ ဘုရားသခင်က ကျွန်မစိတ်နှလုံးထဲမှာ နေရာမရှိခဲ့ဘူး။ ဒီဝူပိန်နဲ့ပတ်သက်တဲ့ ကိစ္စတစ်ခုလုံးကို ကျွန်မ နှံ့နှံ့စပ်စပ် ဖော်ထုတ်ခံခဲ့ရတယ်။ အထူးသဖြင့် သူ အထုတ်ခံရတဲ့အချိန်မှာ သူ့ပြဿနာတွေက ပွင့်လင်းမြင်သာလာပြီး ကျွန်မ သိသွားတယ်။ ဒါပေမဲ့ ကျွန်မတို့ ပြန်ပြီး အတူတူအလုပ်လုပ်တဲ့အခါ ကျွန်မစိတ်ထဲမှာ သူ့ရဲ့ ဒီခမ်းနားပြီး လေးစားဖွယ်ဖြစ်တဲ့ ပုံရိပ်က ရှိနေတုန်းပဲ။ တာဝန်တွေမှာ သူ့ကို အမှီပြုနေတုန်းပဲ။ ပိန်လှီနေတဲ့ ကုလားအုတ်တောင် မြင်းထက်ကြီးတယ်လို့ ထင်နေတုန်းပဲ။ သူ့မှာ ပြဿနာတချို့ရှိရင်တောင် ကျွန်မထက်သာတယ်လို့ ခံစားမိခဲ့တယ်။ ဒါ ကိစ္စတွေကို ကျွန်မမြင်တဲ့ပုံစံပဲ။ လူတစ်ယောက်ကို ကျွန်မ အလွန်အကျွံကိုးကွယ်ခဲ့တယ်။ ကျွန်မရဲ့ ဆက်ဆံရေးတွေမှာ သမ္မာတရားစည်းမျဉ်းတွေကို မရှာခဲ့ဘူး။ ပိုင်းခြားသိမြင်မှုမရှိခဲ့ဘူး။ ဆိုးယုတ်တဲ့ မုသားတွေကို အခြေခံထားပြီး အကြောင်းအရာတွေကို ကြည့်နေခဲ့တာပါ။ ဝူပိန်ရဲ့ ပြဿနာတွေက နောက်ပိုင်းမှာ ပိုပိုပြီး ပွင့်လင်းမြင်သာလာတယ်။ ကျွန်မက ဘာပိုင်းခြားသိမြင်မှုမှမရှိသေးဘူး။ သူ့နောက်ကိုပဲ ဆက်လိုက်နေပြီး သူချုပ်ချယ်ထားတာကို ခံရတုန်းပဲ။ ဒါကြောင့် ကျွန်မက အပျက်သဘောဆောင်တဲ့၊ ဆင်းရဲဒုက္ခဖြစ်တဲ့အခြေအနေမှာ အမြဲတမ်းရှိနေခဲ့တယ်။ ကျွန်မက ဒီလိုခံရသင့်ပါတယ်။ ဝူပိန်ကို ကျွန်မက အထင်ကြီးလေးစားနေပြီး တာဝန်မှာ သူ့ကို အားကိုးနေခဲ့တယ်။ ဒါပေမဲ့ အဲဒီအတွက် ကျွန်မက ဘာရလဲ။ လှည့်စားခြင်း၊ ချုပ်ခြယ်ခြင်း၊ ငြင်းပယ်ခြင်းတွေပဲ။ ကျွန်မက စိတ်ဆင်းရဲနေရပြီး စိတ်ကျဉ်းကျပ်နေခဲ့တယ်။ ဘုရားနဲ့အဝေးကို သွားနေခဲ့တယ်။ ကျွန်မက ယုံကြည်ခြင်းရှိပေမဲ့ ဘုရားကို အားမကိုးဘူး၊ အထင်ကြီးမလေးစားခဲ့ဘူး။ သမ္မာတရားကို လုံးဝ မလိုက်စားခဲ့ဘူး။ လူတစ်ယောက်ကိုပဲ ကိုးကွယ်ပြီး နာခံခဲ့တယ်။ ကျွန်မက ဘာသိမြင်မှုမှမရှိတဲ့ ငအတစ်ယောက်ပါပဲ။ အဲဒီအချိန်မှာ ကျွန်မ ကျရှုံးပြီး လဲပြိုခဲ့တယ်။ ဒါက ဘုရားရဲ့ ဖြောင့်မတ်ခြင်းနဲ့ ကျွန်မအတွက် ကယ်တင်ခြင်းပါပဲ။ ဒီဖွင့်ပြခြင်းကြောင့် ကျွန်မရောက်နေတဲ့ လမ်းမှားကို ကျွန်မ သေချာကြည့်ဖြစ်ခဲ့ပြီး ကျွန်မရဲ့ ကိုယ်ပိုင် လွဲမှားတဲ့အယူအဆကို စစ်ဆေးခဲ့တယ်။ ဒီပြဿနာတွေကို ဖြေရှင်းဖို့အတွက် သမ္မာတရားကို ရှာဖွေနိုင်လာတယ်။ သမ္မာတရားကို လိုက်စားခြင်းရဲ့ အရေးကြီးမှုကိုလည်း ကျွန်မ ကြုံတွေ့ခဲ့ပါတယ်။ ဘုရားပြောခဲ့တဲ့ “သမ္မာတရားကို လိုက်စားရှာဖွေခြင်း မရှိသောသူများသည် တကယ့်အဆုံးထိတိုင် မလိုက်လျှောက်နိုင်ကြချေ” ဆိုတာ အရမ်းစစ်မှန်တယ်။ သမ္မာတရားကို မလိုက်စားတဲ့သူတွေက ဘုရားက ဖော်ထုတ်ပြီး ဖယ်ရှားခြင်းခံရမှာသေချာပါတယ်။ ကျွန်မကိုယ်တိုင်ရဲ့ ကျရှုံးတဲ့ အတွေ့အကြုံနဲ့ ကျွန်မလေးစားတဲ့သူရဲ့ ကျရှုံးမှုက ဒါရဲ့ အကောင်းဆုံးသက်သေပဲ။

နှစ်လကြာပြီးနောက်မှာ ကျွန်မက ဧဝံဂေလိအလုပ်အတွက် ဝမ်လီနဲ့ တွဲရတယ်။ သူက သူ့ယုံကြည်ခြင်းရပြီးတဲ့နောက်မှာ တာဝန်ထမ်းဆောင်ဖို့အတွက် သူ့ရဲ့အရမ်းကောင်းတဲ့အလုပ်ကို စွန့်လွှတ်ခဲ့တယ်၊ အလုပ်ကို တကယ်ကို မနားမနေလုပ်ပြီး သိပ်ကောင်းတဲ့ အစွမ်းအစရှိတယ်လို့ အရင်က ကျွန်မ ကြားဖူးတယ်။ သူက ဧဝံဂေလိအလုပ်တွေအများကြီးလုပ်ခဲ့ပြီး အတွေ့အကြုံရှိသူတစ်ယောက်ပေါ့။ ကျွန်မ သူနဲ့သိတာ နည်းနည်းကြာပြီ။ အသင်းတော်အလုပ်ကို သူတော်တော်ဂရုစိုက်တာကို တွေ့ရတယ်။ စုဝေးပွဲတွေမှာ မိတ်သဟာယဖွဲ့တာမှာ သူက တော်တော်တက်ကြွတယ်။ အခြေအနေက ဘယ်လိုရှိပါစေ၊ လူအရေအတွက်ဘယ်လောက်ရှိပါစေ စိတ်ကျဉ်းကျပ်ပုံမရဘူး။ သူက သိပ်ကောင်းတဲ့ဟန်ပန်နဲ့၊ ဘာကြောက်ရွံ့မှုမှမရှိဘဲ စကားပြောတယ်။ ပြဿနာနဲ့ကြုံရတဲ့ ဘယ်သူကိုမဆို ကူညီဖို့အတွက် တက်တက်ကြွကြွနဲ့ မိတ်သဟာယဖွဲ့တယ်။ လူတိုင်းက သူ့ကို တော်တော်ခင်ကြတယ်။ သူက သမ္မာတရားကို တကယ်ကို လိုက်စားတယ်လို့ ကျွန်မ ခံစားရပြီး အထင်ကြီးလေးစားခဲ့ပါတယ်။ သူနဲ့အတူလုပ်ဖို့ အခွင့်အရေးရတာကို ကျွန်မ ပျော်ခဲ့တယ်။ ဒါပေမဲ့ ကျွန်မရဲ့ အရင်က ကျရှုံးမှုကို သတိရမိတယ်။ ဝူပိန်ရဲ့ အစွမ်းအစနဲ့ ဆုကျေးဇူးတွေကို တန်ဖိုးထားပြီး သူ့ကို ကိုးကွယ်နာခံခဲ့တာကို သတိရမိတယ်။ ကျွန်မက လမ်းမှားကိုလျှောက်ခဲ့ပြီး ကျွန်မဘဝအတွက် နစ်နာခဲ့ပါတယ်။ ဝမ်လီနဲ့ ကျွန်မ ဆက်ဆံတဲ့နေရာမှာ အကြောင်းအရာတွေကို ကြည့်ဖို့အတွက် လွဲမှားတဲ့အယူအဆတွေကို အားကိုးလို့မရဘူး၊ သမ္မာတရားစည်းမျဉ်းတွေနဲ့အညီ သူ့ကို ချဉ်းကပ်ရမယ်ဆိုတာ ကျွန်မ သိခဲ့တယ်။ ဝမ်လီက အစွမ်းအစကောင်းရှိပြီး ဧဝံဂေလိဖြန့်ဝေတာမှာ အတွေ့အကြုံရှိတယ်။ ဒီတော့ ကျွန်မမှာ မရှိတဲ့ဟာကို ဖာထေးဖို့အတွက် သူ့ဆီကနေ အများကြီးသင်ယူနိုင်တယ်။ ဒါပေမဲ့ သူကလည်း ဖောက်ပြန်ပျက်စီးတဲ့ လူတစ်ယောက်၊ ဖောက်ပြန်ပျက်စီးတဲ့စိတ်သဘောထားနဲ့ ချွတ်ယွင်းချက်တွေရှိတဲ့သူတစ်ယောက်ပဲ။ သူ့ကို ကိုးကွယ်ပြီး အားကိုးလို့မဖြစ်ဘူး။ သူက သူ့တာဝန်တွေမှာ ပြဿနာတွေ၊ အမှားတွေရှိရင် သူ့နောက်ကို မစဉ်းမစားနဲ့ လိုက်လို့မဖြစ်ဘူး။ ကျွန်မက ပိုင်းခြားသိမြင်မှုကို ထိန်းသိမ်းပြီး သမ္မာတရားစည်းမျဉ်းကို အခြေခံပြီး သူ့ကို ဆက်ဆံသင့်ပါတယ်။ နောက်ပိုင်းတော့ ကျွန်မတို့ အလုပ်ဆွေးနွေးပွဲမှာ ဝမ်လီရဲ့ အကြံပြုချက်တွေအများစုက လက်တွေ့မကျတာကို သတိထားမိတယ်။ အဲဒါတွေက အလုပ်ဖြစ်မှာမဟုတ်ဘူးလို့ ကျွန်မနဲ့ တခြားအစ်မတချို့က ခံစားမိတယ်။ ဒါပေမဲ့ သူက တော်တော်ကို တင်းခံနေတယ်။ ကျွန်မတို့ သဘောမတူတဲ့ ဘယ်အရာကိုမဆို သူက မပြီးနိုင်တော့ဘဲ သူ မပြီးနိုင်တဲ့အခါမှာ ကျွန်မတို့က အကြာကြီးချောင်ပိတ်မိနေတယ်။ ဒါကြောင့် ကျွန်မတို့အလုပ်တိုးတက်မှုက တော်တော်နှေးသွားတယ်။ တဖြည်းဖြည်းနဲ့ ဝမ်လီက တော်တော်မာနကြီးပြီး ခေါင်းမာတာကို ကျွန်မ တွေ့ရတယ်။ သူ့အကြံပြုချက်တွေ ငြင်းပယ်ခံရရင် သူက စိတ်တိုလာတယ်။ သူက စူပုပ်နေပြီး သူများတွေအတွက် စိတ်ကျဉ်းကျပ်ရတာပေါ့။ ဧဝံဂေလိအဖွဲ့မှာ သူက အနှောင့်အယှက်ဖြစ်နေတယ်။ အလုပ်တိုးတက်မှုကို တားဆီးနေတယ်။ သူ့အပြုအမူအကြောင်းကို ခေါင်းဆောင်ကို ကျွန်မ ပြောလိုက်တယ်။ ဒီအကြောင်းကို သိပြီးတဲ့နောက်မှာ ခေါင်းဆောင်က သူ့ပြဿနာတွေကို ဖော်ထုတ်ပြီး စိစစ်လေ့လာခဲ့တယ်။ ဒါပေမဲ့ သူက လက်ခံဖို့ ငြင်းဆန်နေတုန်းပဲ။ အဲဒီနောက်မှာ သူ့တာဝန်က ပြောင်းသွားတယ်။ အဲဒီလိုဖြစ်ပြီးတဲ့နောက်မှာ ကျွန်မ တော်တော်စိတ်ငြိမ်းချမ်းသွားတယ်။ နောက်ဆုံးတော့ ကျွန်မရဲ့ လွဲမှားတဲ့အယူအဆတွေပြောင်းသွားပြီလို့ ခံစားမိတယ်။ အရင်လိုလူတွေကို မကိုးကွယ်၊ နောက်မလိုက်တော့ဘူး။ အဲဒီသင်ခန်းစာတွေကို သင်ယူနိုင်အောင်လို့ ပိုင်းခြားသိမြင်မှုကို ရရှိစေတဲ့ ဒီအခြေအနေတွေကို ပြင်ဆင်ပေးတဲ့ ဘုရားကိုလည်း တကယ်ကျေးဇူးတင်မိတယ်။ ကျေးဇူးတော်ပဲ။


၄၅။ တာဝန်ခံယူမှုကို ကြောက်ခြင်း၏ နောက်ကွယ်မှ အကြောင်းရင်းများ

ခေါင်ရင့် ဂျပန်နိုင်ငံ

ညီမက အသင်းတော်မှာ ရေလောင်းတဲ့အလုပ်ကို ဦးဆောင်ရတယ်။ အနန္တတန်ခိုးရှင်ဘုရားသခင်ရဲ့ နောက်ဆုံးသောကာလအမှုတော်ကို လူတွေပိုလက်ခံလာတော့ ညီမတို့ အသင်းတော်က အသင်းတော်သုံးခု ကွဲသွားတယ်။ ညီမက အဲဒီထဲကတစ်ခုကို ဦးဆောင်ရတယ်။ အသင်းတော် ကွဲသွားပြီးတဲ့နောက်မှာ ပုံမှန်မစုဝေးကြတဲ့ လူသစ်တော်တော်များများကို ညီမအသင်းတော်ဆီလွှဲပေးထားတာကို တွေ့ရတယ်။ ညီမ တွေးမိတယ်။ ညီမတို့က ရေလောင်းဝန်ထမ်းနည်းနေတော့ ကောင်းကောင်း မစုဝေးကြတဲ့ ဒီလူတွေအကုန်လုံးကို ပံ့ပိုးပေးဖို့က အချိန်နဲ့ အားအင်တွေ အများကြီးလိုမှာပဲ။ သူတို့က ကောင်းကောင်းရေလောင်းမခံရလို့ ထွက်သွားကြရင် ညီမက မလုပ်နိုင်ဘူး၊ အစွမ်းအစနည်းတယ်လို့ ညီအစ်ကိုမောင်နှမတွေက ပြောနိုင်တယ်။ ဒါဆိုရင် တော်တော်ရှက်ဖို့ကောင်းမှာပဲ။ ပြီးရင် ညီမက ပြုပြင်ပြီး ကိုင်တွယ်ဖြေရှင်းခံရမယ်။ ဒါမှမဟုတ် သူတို့ထွက်သွားတာကို တာဝန်ခံရမယ်။ ညီမက ဦးမဆောင်ရဘဲ ရေလောင်းဝန်ထမ်းတစ်ယောက်ပဲဆိုရင် ဒီလို တာဝန်ခံရမှာမဟုတ်ဘူးပေါ့။ ဖိအားတွေ အများကြီးရှိသလို ခံစားမိတယ်။ ဝန်ထုပ်အကြီးကြီးကို ထမ်းထားရသလိုမျိုးပေါ့။ ညီမ စိတ်ထဲမှာ လေးလံနေတယ်။ ခေါင်းဆောင်က ညီမတို့ကို ရေလောင်းသူတွေ နည်းနေတာကို ကိုင်တွယ်ဖို့ လူတွေကိုပိုပြီး ပျိုးထောင်ပေးစေချင်တာ။ ဒါပေမဲ့ ယုံကြည်သူအသစ်ဘယ်လောက်က ကောင်းကောင်းမစုဝေးဘူးဆိုတာကိုမြင်တော့ ညီမတော်တော် အခက်ကြုံခဲ့ရတယ်။ ညီမက လူတွေကို အမြန်လေ့ကျင့်ပေးနိုင်မှာမဟုတ်ဘူးလို့ ခံစားမိပြီး စိတ်ပျက်မိတယ်။ အဲဒီနောက်တော့ ညီမက အလုပ်မှာ တော်တော် အပျက်သဘောဆောင်လာတယ်။ ညီမလေ့ကျင့်ပေးပြီး ရေလောင်းပေးသင့်တဲ့သူတွေကို လေ့ကျင့်တာ၊ ရေလောင်းတာ မလုပ်ပေးဘူး။ ဒါကြောင့် အလုပ်က ထိခိုက်တာပေါ့။ တော်တော် စိတ်မချမ်းမသာဖြစ်ပြီး အပြစ်ရှိသလိုခံစားရပြီး ဘုရားကို ဆုတောင်းလိုက်တယ်။ “ဘုရားသခင်၊ သမီးက ဝိညာဉ်ရင့်ကျက်မှုနည်းပါးနေပါတယ်။ ဒီအသင်းတော်သစ်မှာ အခက်အခဲတွေ၊ ပြဿနာတွေ ဘယ်လောက်များတယ်ဆိုတာကို မြင်တော့ သမီး လှည့်ထွက်သွားချင်ပါတယ်။ ဒါက ကိုယ်တော့်အလိုတော်မဟုတ်ဘူးဆိုတာ သမီးသိပါတယ်။ ဒီအလုပ်ကို သမီး လုပ်နိုင်ဖို့အတွက် ကိုယ့်ကိုယ်ကိုယ် သုံးသပ်တဲ့နေရာမှာ သမီးရဲ့ မမှန်ကန်တဲ့ အခြေအနေကို ပြောင်းလဲတဲ့နေရာမှာ လမ်းပြတော်မူပါ” ဆိုပြီးတော့။

ညီမ ဘုရားဝတ်ပြုရင်းနဲ့ ဘုရားနှုတ်ကပတ်တော်တစ်ပိုဒ်ကို ဖတ်တယ်။ အနန္တတန်ခိုးရှင် ဘုရားသခင် ပြောသည်မှာ- “လူအချို့သည် မိမိတို့၏ တာဝန်ကို ထမ်းဆောင်စဉ်တွင် တာဝန်ခံယူရမည်ကို ကြောက်ရွံ့ကြသည်။ အသင်းတော်က ၎င်းတို့ကို အလုပ်တစ်ခုလုပ်ရန် ပေးသောအခါ ၎င်းတို့သည် ထိုအလုပ်အတွက် ၎င်းတို့ တာဝန်ခံဖို့ လိုအပ်ခြင်းရှိမရှိကို ရှေးဦးစွာ ထည့်စဉ်းစားကြသည်။ တာဝန်ခံဖို့ လိုအပ်လျှင် ၎င်းတို့က အလုပ်ကို လက်ခံမည်မဟုတ်ပေ။ တာဝန်တစ်ခုကို ထမ်းဆောင်ရန်အတွက် ၎င်းတို့၏ သတ်မှတ်ချက်များမှာ ပထမအနေဖြင့် ပေါ့ပေါ့ပါးပါးအလုပ်ဖြစ်ရမည်။ ဒုတိယအနေဖြင့် အလုပ်ရှုပ်ခြင်း၊ သို့မဟုတ် ပင်ပန်းခြင်းမရှိရပေ။ တတိယအနေဖြင့် မည်သည့်အရာကို လုပ်ဆောင်သည်ဖြစ်စေ ၎င်းတို့အနေဖြင့် မည်သည့်တာဝန်ကိုမျှ ခံယူခြင်းမရှိရပေ။ ဤသည်မှာ ၎င်းတို့တာဝန်ယူဆောင်ရွက်မည့် တစ်ခုတည်းသော တာဝန်အမျိုးအစားဖြစ်သည်။ ဤသည်မှာ မည်သို့သော လူစားမျိုးဖြစ်သနည်း။ စိတ်မချရသော၊ လှည့်စားသောသူ မဟုတ်သလော။ ထိုသူသည် အနည်းဆုံးသော တာဝန် ပမာဏကိုပင် တာဝန်မခံလိုပေ။ သစ်ရွက်များက သစ်ပင်ပေါ်မှ ကြွေကျသောအခါ မိုးပြိုမည်ကို စိုးရိမ်သည်။ ဤသို့သောသူတစ်ယောက်သည် မည်သည့်တာဝန်ကို ထမ်းဆောင်နိုင်သနည်း။ သူ့အား ဘုရားအိမ်တော်တွင် မည်သို့ အသုံးချ၍ ရနိုင်သနည်း။ ဘုရားအိမ်တော်၏ အလုပ်သည် စာတန်အား ရင်ဆိုင်တိုက်ခိုက်ခြင်းအမှုအပြင် နိုင်ငံတော် ဧဝံဂေလိတရားအား ဖြန့်ခြင်းနှင့်လည်း သက်ဆိုင်သည်။ မည်သည့်တာဝန်က တာဝန်ခံယူခြင်း မလိုအပ်သနည်း။ ခေါင်းဆောင်ဖြစ်ခြင်းသည် တာဝန်ခံရသည်ဟု သင်တို့ ဆိုမည်လော။ ၎င်းတို့၏ တာဝန်များသည် ပို၍ပင် မကြီးသလော။ ၎င်းတို့သည် ပို၍ပင် တာဝန်မခံယူရသလော။ သင်သည် ဧဝံဂေလိဖြန့်ဝေခြင်း၊ သက်သေခံခြင်း၊ ဗီဒီယိုများ ပြုလုပ်ခြင်းတို့ကဲ့သို့သောအရာများကို လုပ်ဆောင်သည်။ လက်တွေ့တွင် သင်လုပ်ဆောင်သည့်အလုပ်သည် မည်သည့်အရာဖြစ်စေ သမ္မာတရား စည်းမျဉ်းများနှင့် သက်ဆိုင်သရွေ့ တာဝန်ခံယူဖို့ လိုအပ်သည်။ သင်၏ တာဝန်ထမ်းဆောင်ခြင်းက စည်းမျဉ်းနှင့်မညီလျှင် ဘုရားအိမ်တော်၏ အလုပ်ကို ထိခိုက်မည်။ သင်သည် တာဝန်ခံယူရန် ကြောက်ရွံ့လျှင် မည်သည့်တာဝန်ကိုမျှ ထမ်းဆောင်၍မရပေ။ မိမိ၏ တာဝန်ထမ်းဆောင်ခြင်း၌ တာဝန်ယူရန် ကြောက်ရွံ့သောသူသည် သတ္တိနည်းသောသူဖြစ်သလော၊ သို့မဟုတ် ၎င်းတို့၏ စိတ်သဘောထားနှင့်ပတ်သက်၍ ပြဿနာတစ်ခုရှိသလော။ ကွာခြားချက်ကို သင် ပြောနိုင်ရမည်။ အမှန်က ဤသည်မှာ သတ္တိနည်းသည့် ပြဿနာတစ်ခုမဟုတ်ပေ။ ထိုသူသည် ချမ်းသာကြွယ်ဝမှုနောက်သို့ လိုက်လျှင်၊ သို့မဟုတ် မိမိကိုယ်ကျိုးစီးပွားတစ်ခုအတွက် လုပ်ဆောင်နေလျှင် အဘယ်သို့ အလွန်ရဲရင့်နိုင်ရသနည်း။ မည်သည့်စွန့်စားမှုကိုမဆို ၎င်းတို့ ပြုလုပ်လိမ့်မည်။ သို့သော် အသင်းတော်အတွက်၊ ဘုရားအိမ်တော်အတွက် အမှုအရာများကို ၎င်းတို့ လုပ်ဆောင်သည့်အခါ လုံးဝ စွန့်စားမှုမပြုလုပ်ပေ။ ဤသို့သော လူတို့သည် တစ်ကိုယ်ကောင်းဆန်ပြီး ယုတ်မာသည်။ အားလုံးထဲတွင် သစ္စာအမဲ့ဆုံး ဖြစ်သည်။ တာဝန်ထမ်းဆောင်ခြင်းတွင် တာဝန်မခံယူသူ မည်သူမဆိုသည် ၎င်းတို့၏ သစ္စာစောင့်သိမှုနှင့်ပတ်သက်၍ မပြောနှင့်၊ ဘုရားသခင်ကို အနည်းငယ်မျှပင် ရိုးသားစစ်မှန်ခြင်းမရှိ။ မည်သို့သော သူမျိုးသည် တာဝန်ခံယူရဲသနည်း။ မည်သို့သောသူမျိုးသည် လေးသောဝန်ကို ထမ်းရန် သတ္တိရှိသနည်း။ အရေးကြီးဆုံးဖြစ်သော၊ အရေးပါဆုံးဖြစ်သောအလုပ်ကို မြင်သောအခါ ဘုရားအိမ်တော်၏ အလုပ်တွင် အရေးပါသော အချိန်အခိုက်အတန့်၌ ဦးဆောင်ပြီး ရှေ့သို့ ရဲရင့်စွာသွားသောသူ၊ ကြီးလေးသော တာဝန်ကို ခံယူပြီး ကြီးစွာသော ဒုက္ခဆင်းရဲကို ခံယူရန် မကြောက်သောသူဖြစ်သည်။ ဤသည်မှာ ဘုရားသခင်အပေါ် သစ္စာရှိသူတစ်ယောက်၊ ခရစ်တော်၏ စစ်သားကောင်းတစ်ယောက် ဖြစ်သည်။ ၎င်းတို့၏ တာဝန်ကို ယူရန် ကြောက်သောသူတိုင်းက ထိုသို့ဖြစ်ခြင်းမှာ သမ္မာတရားကို နားမလည်သောကြောင့်ဖြစ်သည်မှာ မှန်ပါသလား။ မမှန်ပါ။ ဤသည်မှာ ၎င်းတို့၏ လူ့သဘာဝတွင်ရှိသော ပြဿနာဖြစ်သည်။ ၎င်းတို့တွင် တရားမျှတမှု၊ သို့မဟုတ် တာဝန်ခံယူမှုအသိစိတ်မရှိပေ။ ၎င်းတို့သည် တစ်ကိုယ်ကောင်းဆန်ပြီး ယုတ်မာသောသူများ ဖြစ်သည်။ ဘုရားသခင်အပေါ် ရိုးသားစစ်မှန်သော ယုံကြည်သူများမဟုတ်ပေ။ ၎င်းတို့သည် သမ္မာတရားကို အနည်းငယ်မျှပင် လက်မခံပေ။ ဤအကြောင်းပြချက်များကြောင့် ၎င်းတို့သည် ကယ်တင်ခြင်း မခံရနိုင်ပေ။ ဘုရားသခင်ကို ယုံကြည်သူများသည် သမ္မာတရားကို ရရှိရန် ကြီးစွာသော အဖိုးအခကို ပေးဆပ်ရမည်။ သမ္မာတရားကို လက်တွေ့လုပ်ဆောင်ရာတွင် အတားအဆီးများစွာကို ကြုံတွေ့ရမည်။ အမှုအရာများကို စွန့်လွှတ်ရမည်။ ၎င်းတို့၏ ဇာတိပကတိ အကျိုးစီးပွားများကို စွန့်လွှတ်ရမည်။ ဆင်းရဲဒုက္ခအချို့ကို သည်းခံရမည်။ ထိုအခါမှသာ ၎င်းတို့သည် သမ္မာတရားကို လက်တွေ့လုပ်ဆောင်နိုင်မည်။ ဤသို့ဆိုလျှင် တာဝန်ယူရန် ကြောက်သောသူသည် သမ္မာတရားကို လက်တွေ့လုပ်ဆောင်နိုင်သလော။ သေချာပေါက် မလုပ်ဆောင်နိုင်ပေ။ သမ္မာတရားကို ၎င်းတို့ ရရှိခြင်းနှင့်ပတ်သက်ပြီး ပို၍ပင် ပြောစရာမရှိပေ။ ၎င်းတို့သည် သမ္မာတရားကို လက်တွေ့လုပ်ဆောင်ရန်၊ ၎င်းတို့၏ အကျိုးစီးပွား ဆုံးရှုံးခြင်းကို ခံရရန်ကြောက်ရွံ့ကြသောကြောင့် ဖြစ်သည်။ ၎င်းတို့သည် အရှက်ခွဲခံရခြင်း၊ ချိုးနှိမ်ခြင်း၊ ဝေဖန်အပြစ်တင်ခြင်းကို ကြောက်ရွံ့ကြသည်။ ၎င်းတို့သည် သမ္မာတရားကို လက်တွေ့မလုပ်ဆောင်ရဲပေ။ ထို့ကြောင့် သမ္မာတရားကို ၎င်းတို့ မရရှိနိုင်ပေ။ ဘုရားသခင်ကို နှစ်မည်မျှ ယုံကြည်သည်ဖြစ်စေ သူ၏ ကယ်တင်ခြင်းကို ၎င်းတို့ မရရှိနိုင်ပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈ (အပိုင်း ၁)) ဘုရားနှုတ်ကပတ်တော်ထဲမှာ ဖွင့်ပြထားတဲ့ဟာကို မြင်ရတော့ ညီမ အနေရခက်သွားတယ်။ ကိုယ့်တာဝန်မှာ တာဝန်ခံဖို့ကြောက်တဲ့သူတွေက တစ်ကိုယ်ကောင်းအဆန်ဆုံး၊ အယုတ်မာဆုံး၊ အလှည့်စားဆုံးပဲလို့ ဘုရားက ပြောတယ်။ သူတို့တွေက သမ္မာတရားကို လက်တွေ့မလုပ်နိုင်ဘူး။ ကယ်တင်ခြင်းရဖို့ မဖြစ်နိုင်ဘူး။ ညီမက အဲဒီလိုမျိုး ပြုမူနေတာ။ ပုံမှန်မစုဝေးတဲ့ လူသစ်တွေနဲ့ လေ့ကျင့်ပေးဖို့ သင့်တော်တဲ့သူနည်းနည်းကို ညီမ တွေ့တော့ ဘုရားအလိုတော်ကို ဘယ်လို အလေးထားရမယ်၊ လမ်းမှန်ပေါ်မှာ အမြန် အုတ်မြစ်ချနိုင်ဖို့အတွက် အလားအလာရှိတဲ့ သင့်တော်သူတွေကို ဘယ်လိုပျိုးထောင်ပြီး ယုံကြည်သူအသစ်တွေကို ကောင်းကောင်းရေလောင်းပေးရမယ်ဆိုတာကို မစဉ်းစားဘူး။ ညီမက သူတို့ကို ဝန်ထုပ်ဝန်ပိုးတစ်ခုလို မှတ်ယူနေတာ။ သူတို့ကို ပံ့ပိုးပေးဖို့အတွက် အချိန်နဲ့ အားအင် ဘယ်လောက်ကုန်မယ်၊ ညီမက ကောင်းကောင်းမလုပ်ရင် သူများတွေက ညီမကို အထင်သေးမယ်ဆိုတာတွေကို တွေးနေတယ်။ ညီမက ပြုပြင်ခံရပြီး ကိုင်တွယ်ဖြေရှင်းခံရမယ်၊ ဒီထက်ပိုဆိုးရင် အပြစ်တင်ခံရမယ်ပေါ့။ ရလဒ်မရှိနိုင်မဲ့ ပင်ပန်းတဲ့အလုပ်ဖြစ်ပုံရပြီး ညီမက အတိုက်အခံဖြစ်နေတာပေါ့။ ကိုယ့်ကိုယ်ကိုယ်သာ အတင်းတွန်းနေတာ အပျက်သဘောဆောင်နေတယ်။ ညီမက တာဝန်မသိတတ်တော့ လေ့ကျင့်ပေးသင့်တဲ့သူတွေကို လေ့မကျင့်ပေးဘူး။ တချို့ကတော့ ပုံမှန်မလာကြတော့ဘူး။ ဘုရားရဲ့ နောက်ဆုံးသောကာလ ဧဝံဂေလိတရားက အခုဆိုရင် အမြန် ပျံ့နှံ့လာနေပြီ။ ဘုရားဘက်ကိုလှည့်တဲ့သူတွေ ပိုများလာနေပြီ။ ယုံကြည်သူအသစ်တွေကို ကောင်းကောင်း ရေလောင်းပံ့ပိုးပေးဖို့က ချက်ချင်းအာရုံစိုက်ရမယ့် ဘုရားရဲ့ ဆန္ဒပဲ။ ဒါပေမဲ့ ညီမက ကိုယ့်အကျိုးအတွက်ပဲ စဉ်းစားတယ်။ ဘုရားအလိုတော်ကို မစဉ်းစားဘူး။ လူသစ်တွေရဲ့ အသက်ဝင်ရောက်မှုကိုလည်း မစဉ်းစားဘူး။ ညီမက တော်တော်တစ်ကိုယ်ကောင်းဆန်ပြီး ဘုရားအတွက် စိတ်ပျက်စရာပါပဲ။ တခြား အသင်းတော်သစ်တွေမှာ သူများတွေက သူတို့ရဲ့အကျိုးအမြတ်တွေ၊ ဆုံးရှုံးမှုတွေကို မစဉ်းစားဘဲ အသင်းတော်အလုပ်ကို ထိန်းသိမ်းနိုင်တယ်ဆိုတာ ညီမ သတိထားမိတယ်။ ဘယ်လောက်ပဲ ခက်ခက် ယုံကြည်သူအသစ်တွေကို ရေလောင်းဖို့ အစွမ်းကုန် လုပ်ကြတယ်။ သူတို့တွေက သူတို့တာဝန်အပေါ် ဆက်ကပ်တဲ့ စစ်မှန်တဲ့ ယုံကြည်သူတွေပဲ။ ညီမ ရှက်ပြီး သိက္ခာကျသလို ခံစားမိတယ်။ ညီမကိုယ်တိုင်ရဲ့ အကျိုးအတွက် စဉ်းစားပြီး အသင်းတော်အလုပ်ကို နှောင့်နှေးအောင်လုပ်နေတာကို ရပ်ရမယ်။ ဒီတာဝန်ကို ထမ်းရွက်ပြီး လူသစ်တွေကို အစွမ်းကုန် ကောင်းကောင်းရေလောင်းပေးဖို့ လိုတယ်ပေါ့။ အဲဒီနောက်တော့ ညီမ တက်တက်ကြွကြွနဲ့ ပူးပေါင်းလုပ်ကိုင်လာတယ်။ ပျိုးထောင်ပေးလို့ရနိုင်တဲ့ လူတချို့ကို ရေလောင်းပေးဖို့အတွက် အားစိုက်တယ်။ ဘုရားအလိုတော်ကို သူတို့ နားလည်သွားတာနဲ့ သူတို့လည်း သူတို့တာဝန်မှာ တက်ကြွလာတယ်။ ကိုယ့်အလုပ်ကို လုပ်ပြီး ယုံကြည်သူအသစ်တွေကို အတူပံ့ပိုးပေးဖို့ အလုပ်အတူလုပ်ကြတယ်။ အချိန်နည်းနည်းကြလာတော့ လူသစ်အတော်များများ ပုံမှန် စုဝေးလာကြတယ်။ ညီမ တော်တော်ပျော်ပြီး ဘုရားကို ကျေးဇူးတင်ခဲ့တယ်။

ဒါပေမဲ့ သိပ်မကြာဘူး။ အရင် အခြေအနေမျိုး ထပ်ပြီးကြုံရတယ်။ တစ်နေ့တော့ ခေါင်းဆောင်က ညီမကို ပြောတယ်။ “ရှီယွမ်အသင်းတော်က တည်ထောင်တာ မကြာသေးဘူး။ ယုံကြည်သူအသစ်တချို့က ပုံမှန်မစုဝေးကြဘူး။ ပြီးတော့ ရေကောင်းကောင်းလောင်းတတ်တဲ့သူတွေ နည်းနေတယ်။ အလုပ်က တိုးတက်တာ နှေးနေတယ်။ အဲဒီအသင်းတော်ကို ညီမကို အပ်ပါတယ်” တဲ့။ ခေါင်းဆောင်က ဒီလိုပြောတော့ ဒီအခြေအနေနောက်ကွယ်မှာ ဘုရားအလိုတော်ရှိတယ်ဆိုတာ ညီမ သဘောပေါက်လိုက်တယ်။ အရင်တစ်ခါ အသင်းတော်ကို ခွဲလိုက်တော့ ညီမက တာဝန်ယူရမှာကြောက်လို့ အသင်းတော်အလုပ် နှောင့်နှေးသွားတယ်။ ဒီတစ်ကြိမ်တော့ ညီမ နာခံပြီး တာဝန်ကို ကောင်းကောင်းထမ်းဆောင်ရမယ်ပေါ့။ ဒါပေမဲ့ ရှီယွမ်အသင်းတော်ရဲ့ လက်ရှိအခြေအနေကို ထပ်ကြည့်လိုက်တော့ ညီမ တွေဝေသွားတယ်။ ညီမ ဦးဆောင်နေတဲ့ အသင်းတော်က ပိုအဆင်ပြေလာခါစပဲ ရှိသေးသလို လုပ်စရာအလုပ်တွေ အများကြီးရှိတယ်။ တခြားအသင်းတော်တစ်ခုကို တာဝန်ယူဖို့က အချိန်တွေ၊ အားအင်တွေ အများကြီးကုန်မယ်။ ညီမက ရှီယွမ်ကို လုံလုံလောက်လောက် ပံ့ပိုးမပေးနိုင်သလို ညီမရဲ့ လက်ရှိအသင်းတော်အလုပ်ကိုလည်း ဂရုမစိုက်နိုင်ရင် သူများတွေက ညီမကို ဘယ်လို ထင်မလဲပေါ့။ အသင်းတော်တစ်ခုကိုပဲ စီမံရတာက အရမ်းအလုပ်များမှာမဟုတ်ဘူး။ ကိုယ့်အလုပ်ကို ကောင်းကောင်းအားစိုက်လုပ်ဖို့ အာရုံစိုက်နိုင်တယ် ပေါ့။ ဒါဆိုရင် လူတိုင်းက ညီမကို လေးစားကြမယ်၊ ညီမက ရာထူးတောင် တိုးနိုင်တယ်ပေါ့။ ဒီလိုစဉ်းစားရင်းနဲ့ ရှီယွမ်အသင်းတော်ကို ကြီးကြပ်ရတာ ကသီလင်တများမယ်လို့ ခံစားမိတယ်။ ညီမအတွက် အကျိုးရှိမှာမဟုတ်တော့ ဒါကို လက်မခံချင်ဘူး။ ဒါပေမဲ့ ညီမက ဒါကို ငြင်းပြီး ဘယ်သူကမှ တာဝန်မယူရင် အသင်းတော်အလုပ်ကို ထိခိုက်မှာပဲ။ ညီမ စဉ်းစားရကျပ်သွားတယ်။ ညီမ ဘယ်အခြေအနေမျိုးကိုရောက်နေတယ်ဆိုတာ ခေါင်းဆောင်ကမြင်ပြီး ညီမကို ဘုရားနှုတ်ကပတ်တော်တစ်ပိုဒ် မျှဝေပေးတယ်။ “သင်သည် အတတ်ပညာဆိုင်ရာ အလုပ်တစ်မျိုးမျိုးကို အလွန်ကျွမ်းကျင်ပြီး အခြားလူများထက် အချိန်အနည်းငယ် ပိုကြာမြင့်စွာ လုပ်ဆောင်နေခြင်းဖြစ်လျှင် ပို၍ ခက်ခဲသောအလုပ်များကို သင့်အား တာဝန်ပေးသင့်သည်။ ဤတာဝန်ကို ဘုရားသခင်ထံမှ သင် လက်ခံရယူပြီး နာခံသင့်သည်။ ‘ဘာကြောင့် လူတွေက ငါ့အတွက် အမြဲတမ်း ခက်ခဲအောင် လုပ်နေတာလဲ။ လွယ်တဲ့အလုပ်မှန်သမျှ တခြားလူတွေကို ပေးတယ်။ ငါ့ကျတော့ ခက်တာတွေပေးတယ်။ ငါ့ဘဝကို ခက်ခဲအောင်လုပ်ဖို့ သက်သက်ကြိုးစားနေတာမဟုတ်ဘူးလား’ ဟူ၍ ပြောကာ ကြေးများပြီး စောဒကမတက်နှင့်။ ‘သင့်ဘဝကို ခက်ခဲအောင်လုပ်ဖို့ ကြိုးစားနေသည်’ ဆိုသည်မှာ မည်သည့်အရာကို ဆိုလိုသနည်း။ အလုပ်အစီအစဉ်များသည် တစ်ဦးချင်းစီအတွက် အံဝင်ခွင်ကျဖြစ်အောင် စီမံပေးထားသည်။ လုပ်နိုင်သောသူများသည် အလုပ်ကို ပို၍ လုပ်သင့်သည်။ သင်သည် များစွာ သင်ယူခဲ့ပြီး ဘုရားသခင်က သင့်အား များစွာ ပေးခဲ့သည်။ ထို့ကြောင့် သင့်အတွက် ပို၍လေးလံသော ဝန်ကိုပေးခြင်းမှာ မှန်ကန်သင့်တော်ပေ၏။ ဤသည်မှာ သင့်အတွက် ခက်ခဲစေရန် လုပ်ဆောင်ခြင်းမဟုတ်ပေ။ သင့်ကိုပေးသော ဝန်ထုပ်ဝန်ပိုးသည် သင့်အတွက် အံဝင်ခွင်ကျပင် ဖြစ်သည်။ ဤသည်မှာ သင့်တာဝန်ဖြစ်၏။ ထို့ကြောင့် မိမိစိတ်ကြိုက် ရွေးချယ်ရန်သော်လည်းကောင်း၊ ငြင်းရန်သော်လည်းကောင်း၊ ခေါင်းရှောင်ရန်သော်လည်းကောင်း မကြိုးစားနှင့်။ ဤသည်မှာ ခက်ခဲသည်ဟု အဘယ်ကြောင့် သင်ထင်သနည်း။ အမှန်တကယ်တွင် သင်သည် ဤအရာကို စိတ်နှစ်ထားလျှင် ဖြစ်မြောက်အောင် လုပ်နိုင်စွမ်း အပြည့်အဝ ရှိလိမ့်မည်။ ဤတာဝန်ကို ခက်ခဲသည်ဟု သင်ခံစားရခြင်း၊ သင့်အနေဖြင့် မမျှမတ ဆက်ဆံခံရသည့်အလား၊ အကျပ်ရိုက်အောင် တမင်ပြုလုပ်ခံထားရသည့်အလား ခံစားရခြင်းသည် ဖောက်ပြန်ပျက်စီးသည့် စိတ်သဘောထားတစ်ခု ပွင့်အန်ထွက်လာခြင်း ဖြစ်သည်။ ဤသည်မှာ မိမိတာဝန်ကို ထမ်းဆောင်ဖို့ ငြင်းဆန်ခြင်းဖြစ်ပြီး ဘုရားသခင်ထံမှ လက်မခံခြင်းဖြစ်သည်။ ယင်းသည် သမ္မာတရားကို လက်တွေ့လုပ်ဆောင်ခြင်းမဟုတ်ပေ။ သင်သည် သင့်တာဝန်ကို မိမိစိတ်ကြိုက် ရွေးချယ်ယူပြီး အနေချောင်ကာ လွယ်ကူသောတာဝန်ကို၊ သင့်အား အမြင်ကောင်းစေသော တာဝန်ကို လုပ်ဆောင်သောအခါ ဤသည်မှာ စာတန်၏ ဖောက်ပြန်ပျက်စီးသော စိတ်သဘောထားဖြစ်သည်။ သင်သည် သင့်တာဝန်ကို လက်ခံခြင်းနှင့် နာခံခြင်းကို မစွမ်းဆောင်နိုင်လျှင် ဤသည်မှာ ဘုရားသခင်အပေါ် သင်ပုန်ကန်နေဆဲ ဖြစ်သည်ကိုလည်းကောင်း၊ သင်ပြန်လည်ခုခံနေကာ ငြင်းဆန်နေပြီး ရှောင်နေသည်ကိုလည်းကောင်း သက်သေပြ၏။ ယင်းသည် ဖောက်ပြန်ပျက်စီးသည့် စိတ်သဘောထားတစ်ခုဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဒီအပိုဒ်ကြောင့် ညီမ စိတ်ထိခိုက်ရတယ်။ ခေါင်းဆောင်က ညီမကို တခြားအသင်းတော်ကို တာဝန်ယူခိုင်းပြီး ညီမအတွက် အခက်အခဲဖြစ်အောင် လုပ်ဖို့ ကြိုးစားနေတာမဟုတ်ဘူး။ ညီမက ရေလောင်းတဲ့အလုပ်ကို လုပ်နေတာ နည်းနည်းကြာပြီ။ ဒီတော့ ညီမက နည်းနည်းပိုပြီး အနစ်နာခံရင် ဒါကို စီမံနိုင်လောက်တယ်။ ညီမက အရမ်း တစ်ကိုယ်ကောင်းဆန်ပြီး ကိုယ့်အကျိုးအတွက်ပဲ စဉ်းစားနေပြီး ပိုပြီးတော့ အနစ်နာခံချင်စိတ်မရှိဘူး။ ညီမလုပ်တာ မကောင်းရင် သိက္ခာကျမှာလည်း ကြောက်နေတယ်။ ဒီတော့ ဒါကို တာဝန်မယူချင်ဘဲ ငြင်းဆန်ခဲ့တယ်။ ညီမက လုံးဝ နာခံခြင်းမရှိပါဘူး။ အသင်းတော်က ညီမကို ယုံကြည်သူအသစ်တွေကို ရေလောင်းတာလိုမျိုး အရေးကြီးတဲ့ ကိစ္စတစ်ခုကို အပ်နှံတာက ဘုရားရဲ့ ကျေးဇူးတော်နဲ့ ချီးမြှောက်ခြင်းပဲ။ ညီမက ဒါကို အကြွင်းမဲ့ နာခံပြီး အတတ်နိုင်ဆုံး လုပ်သင့်တယ်။ ဒါ အသိစိတ်နဲ့ ဆင်ခြင်တုံတရားရှိတဲ့သူတစ်ယောက်က လုပ်မဲ့အရာပဲ။ ဘုရားကို အမှီပြုပြီး ဘုရားနဲ့ တကယ် ပူးပေါင်းလုပ်ရင် အလုပ်ကို ကောင်းကောင်းလုပ်ဖို့အတွက် ဘုရားက ညီမကို လမ်းပြမှာပဲဆိုတာ ညီမသိတယ်။ နောက်တော့ ညီမစိတ်နှလုံးထဲကနေ ဘုရားကို ဆုတောင်းပြီး ကိုယ့်စိုးရိမ်မှုတွေ လွှတ်ချပြီး ဒီတာဝန်ကို ယူဖို့ အသင့်ဖြစ်နေခဲ့တယ်။

နောက်ပိုင်းမှာ ညီမ နည်းနည်း ဆင်ခြင်သုံးသပ်ပြီး ရှာဖွေကြည့်တယ်။ ညီမက ဘာလို့ တာဝန်တွေကို အမြဲတမ်းငြင်းပြီး ဝန်ထုပ်ကို လုံးဝ မထမ်းချင်ရတာလဲပေါ့။ ဘုရားနှုတ်ကပတ်တော်ထဲက တစ်ခုကို ညီမ ဖတ်ရတယ်။ “အန္တိခရစ်များသည် မည်သည့်အရာကို လုပ်ဆောင်သည်ဖြစ်စေ ၎င်းတို့၏ ကိုယ်ပိုင်အကျိုးစီးပွားများကို အရင်ဦးဆုံး ထည့်စဉ်းစားပြီး အရာအားလုံးကို သေချာစဉ်းစားတွေးတောပြီးမှသာ ဆောင်ရွက်ကြသည်။ ၎င်းတို့သည် ညှိနှိုင်းခြင်းမရှိဘဲ သမ္မာတရားကို မှန်ကန်စွာ၊ ရိုးသားစစ်မှန်စွာ၊ အပြည့်အဝ လိုက်နာခြင်းမရှိဘဲ စိစိစစ်စစ်ရှိစွာနှင့် အခြေအနေပေါ်မူတည်၍ ဆောင်ရွက်ကြသည်။ ဤသည်မှာ မည်သည့်အခြေအနေဖြစ်သနည်း။ ဤသည်မှာ ၎င်းတို့၏ ဂုဏ်အဆင့်အတန်းနှင့် ဂုဏ်သတင်းကို အကာအကွယ်ပေးရမည်ဖြစ်ပြီး၊ မည်သည့်ဆုံးရှုံးမှုကိုမျှ မခံရစေခြင်းဖြစ်သည်။ ဤအခြေအနေနှင့် ကိုက်ညီပြီးမှသာ ၎င်းတို့သည် မည်သည့်အရာလုပ်ဆောင်ရမည်ကို ဆုံးဖြတ်ပြီး ရွေးချယ်သည်။ ဆိုလိုသည်မှာ အန္တိခရစ်တို့သည် သမ္မာတရားစည်းမျဉ်းများ၊ ဘုရားသခင်၏ စေခိုင်းချက်များနှင့် ဘုရားအိမ်တော်၏ အလုပ်၊ သို့မဟုတ် ၎င်းတို့ရင်ဆိုင်ရသည့်အရာများကို မည်သို့ကိုင်တွယ်ရမည်ဆိုသည်ကို အလေးအနက် စဉ်းစားကြသည်။ ၎င်းတို့သည် ဘုရားသခင်၏ အလိုတော်ကို မည်သို့ဖြည့်ဆည်းရမည်၊ ဘုရားအိမ်တော်၏ အကျိုးစီးပွားများကို ထိခိုက်ခြင်းမှ မည်သို့ထိန်းသိမ်းကာကွယ်ရမည်၊ ဘုရားသခင်ကို မည်သို့ ကျေနပ်စေရမည်၊ သို့မဟုတ် ညီအစ်ကိုမောင်နှမတို့အား မည်သို့ အကျိုးဖြစ်စေရမည်တို့ကို မစဉ်းစားပေ။ ဤအရာတို့သည် ၎င်းတို့ ထည့်စဉ်းစားသည့် အရာများမဟုတ်ပေ။ အန္တိခရစ်များသည် မည်သည့်အရာကို ထည့်စဉ်းစားသနည်း။ ၎င်းတို့၏ ကိုယ်ပိုင် အဆင့်အတန်းနှင့် ဂုဏ်သတင်းတို့ ထိခိုက်ခြင်းရှိမရှိနှင့် ၎င်းတို့၏ ဂုဏ်သိက္ခာ နိမ့်ကျခြင်းရှိမရှိတို့ဖြစ်သည်။ သမ္မာတရားစည်းမျဉ်းများအတိုင်း တစ်စုံတစ်ခုကို လုပ်ဆောင်ခြင်းသည် အသင်းတော်အလုပ်နှင့် ညီအစ်ကိုမောင်နှမများအတွက် အကျိုးရှိစေသော်လည်း ၎င်းတို့၏ ဂုဏ်သတင်းကို ထိခိုက်စေပြီး လူများစွာတို့အား ၎င်းတို့၏ တကယ့် ဝိညာဉ်ရင့်ကျက်မှုကို နားလည်သဘောပေါက်မိစေပြီး ၎င်းတို့တွင် မည်သည့်သဘာဝနှင့် အနှစ်သာရမျိုး ရှိသည်ကိုသိစေလျှင် ၎င်းတို့သည် သမ္မာတရားစည်းမျဉ်းများအရ သေချာပေါက် လုပ်ဆောင်မည်မဟုတ်ပေ။ လက်တွေ့အလုပ်ကို လုပ်ဆောင်ခြင်းသည် ၎င်းတို့ကို လူများက ပို၍ အထင်ကြီးစေလျှင် လေးစားစေလျှင်၊ အားကျစေလျှင်၊ သို့မဟုတ် ၎င်းတို့၏ စကားများအား သြဇာအာဏာကို သယ်ဆောင်စေပြီး ပိုများသော လူတို့အား ၎င်းတို့ကို နာခံကြစေလျှင် ထိုနည်းအတိုင်းလုပ်ဆောင်ရန် ရွေးချယ်ကြလိမ့်မည်။ ဤသို့မဟုတ်လျှင် ၎င်းတို့သည် ဘုရားအိမ်တော်၊ သို့မဟုတ် ညီအစ်ကိုမောင်နှမများ၏ အကျိုးစီးပွားများကို ထည့်သွင်းစဉ်းစားခြင်းကြောင့် ၎င်းတို့၏ ကိုယ်ပိုင်အကျိုးစီးပွားများကို လျစ်လျူရှုရန် ရွေးချယ်ခြင်းကို မည်သည့်အခါမျှ ပြုလုပ်လိမ့်မည်မဟုတ်ပေ။ ဤသည်မှာ အန္တိခရစ်များ၏ သဘာဝနှင့် အနှစ်သာရဖြစ်သည်။ ဤသည်မှာ တစ်ကိုယ်ကောင်းဆန်ပြီး ယုတ်မာသည်မဟုတ်လော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို နားလည်ပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် စိတ်ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ လူသားအတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ ဤသို့ဆိုလျှင် စာတန်၏ အဆိပ်ဆိုသည်မှာ အဘယ်နည်း။ ယင်းကို မည်သို့ ဖော်ပြနိုင်သနည်း။ ဥပမာအားဖြင့်၊ သင်က ‘လူများ အဘယ်သို့ အသက်ရှင်နေထိုင်သင့်သနည်း။ လူများသည် အဘယ်အရာအတွက် အသက်ရှင်သင့်သနည်း’ ဟု မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သည်’ ဟု ဖြေကြလိမ့်မည်။ ဤတစ်ခုတည်းသော စကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ အတွေးအခေါ်နှင့် တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ လူများသည် အဘယ်အရာနောက်သို့ လိုက်သည်ဖြစ်စေ၊ မိမိတို့ကိုယ်တိုင်အတွက်သာ လုပ်ဆောင်ခြင်းဖြစ်သည်— ထို့ကြောင့် ၎င်းတို့သည် မိမိတို့ကိုယ်ကိုအတွက်သာ အသက်ရှင်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက် ဒဿနအမြင်ဖြစ်ပြီး ယင်းက လူသား၏ သဘာဝကိုလည်း ကိုယ်စားပြုလေသည်။ ဤစကားများသည် ဖောက်ပြန်ပျက်စီးသော လူသားမျိုးနွယ်၏ သဘာဝ၊ ဖောက်ပြန်ပျက်စီးသော လူသားမျိုးနွယ်၏ ဆိုးယုတ်သော သဘာဝ၏ အမှန်တကယ် ပြယုဂ်ဖြစ်လာနှင့်ပြီးဖြစ်သည်။ ဤဆိုးယုတ်သော သဘာဝသည် ဖောက်ပြန်ပျက်စီးသော လူသားမျိုးနွယ်၏ ဖြစ်တည်မှုအတွက် အခြေခံအချက်ဖြစ်လာနှင့်ပြီးဖြစ်သည်။ နှစ်ထောင်ချီကြာသည်အထိ ဖောက်ပြန်ပျက်စီးသော လူသားမျိုးနွယ်သည် လက်ရှိအချိန်ကာလအထိ စာတန်၏ အဆိပ်ဖြင့် အသက်ရှင်ခဲ့ပြီးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပေတရု၏လမ်းကြောင်းအတိုင်း လျှောက်လှမ်းနည်း) ဘုရားနှုတ်ကပတ်တော်ထဲမှာ အဖြေကို ညီမတွေ့သွားတယ်။ လေးလံတဲ့ဝန်ကို မထမ်းချင်တဲ့ အဓိကအကြောင်းရင်းက ညီမက အန္တိခရစ်ရဲ့ စိတ်သဘောထားနဲ့ အသက်ရှင်နေပြီး တစ်ကိုယ်ကောင်းဆန်၊ လှည့်စားတတ်လို့ပဲ။ ညီမလုပ်တဲ့အရာ တစ်ခုချင်းစီတိုင်းကို ကိုယ့်အကျိုးစီးပွားနဲ့ ဆက်စပ်ကြည့်တယ်။ ညီမရဲ့ တစ်ကိုယ်ရေ အကျိုးစီးပွားကို ထိခိုက်လို့မရဘူးဆိုတဲ့ ကြိုတင်သတ်မှတ်ချက်တစ်ခုနဲ့ပေါ့။ ဘုရားအလိုတော်ကို ထည့်မစဉ်းစားဘူး၊ ဒါမှမဟုတ် အသင်းတော်အလုပ်ကို မထိန်းသိမ်းဘူး။ ညီမရဲ့ အသင်းတော်အသစ်က လူသစ်တွေအများကြီးက ပုံမှန် မစုဝေးကြတာကို ညီမမြင်တော့ ညီမတာဝန်မှာရှိတဲ့ ညီမရဲ့ အောင်မြင်မှုကို ထိခိုက်ပြီး ညီမရဲ့ ဂုဏ်ကို ထိခိုက်လာမှာကို ကြောက်ခဲ့တယ်။ ခေါင်းဆောင်က ရှီယွမ်အသင်းတော်ကို ကြီးကြပ်ပေးဖို့ပြောတော့ အဲဒီက ယုံကြည်သူအသစ်တွေ အမြန်ရေလောင်းမခံရရင် ဘာသာရေးသင်းအုပ်ဆရာတွေရဲ့ နှောင့်ယှက်တာခံရပြီး ထွက်သွားနိုင်တာ ညီမ သိတယ်။ ဒါပေမဲ့ အဲဒီက ရေလောင်းအလုပ်ကို လက်မခံချင်ခဲ့ဘူး။ ညီမက ကိုယ့်အတွက် ကောင်းကျိုးတွေနဲ့ ဆိုးကျိုးတွေကို ချင့်ချိန်နေတယ်။ ညီမ တာဝန်ယူနေရတဲ့ အလုပ်ကိုပဲ ဘယ်လိုပြီးအောင်လုပ်ရမယ်ဆိုတာ စဉ်းစားတယ်။ ဒါဆိုရင် အရမ်း ဖိအားများမှာမဟုတ်ဘူး။ အများကြီး ဒုက္ခခံဖို့ လိုမှာမဟုတ်ဘူးပေါ့။ နောက်ဆုံးမှာ ညီမက တစ်ခုခုဖြစ်မြောက်သွားရင် သူများတွေက သဘောကျပြီး မကောင်းမြင်တာခံရမယ် ပေါ့။ ညီမက “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” ဆိုတဲ့ ဆိုးယုတ်တဲ့ အဆိပ်နဲ့ အသက်ရှင်နေခဲ့တာပဲ။ ဘာနဲ့ပဲ ရင်ဆိုင်ရပါစေ ကိုယ့်ဂုဏ်သတင်းအတွက် ကောင်းမှာလားဆိုတာကို အရင်ဆုံးတွေးတယ်။ ညီမအကျိုးစီးပွား ထိခိုက်မယ်ဆိုရင် အသင်းတော်အလုပ်အတွက် ကောင်းမယ်ဆိုရင်တောင် မလုပ်ချင်ဘူး။ ညီမက အတိုက်အခံလုပ်ပြီး ငြင်းတယ်။ ဘုရားအပေါ် မရိုးသားဘူး၊ ဒါမှမဟုတ် လုံးဝ မနာခံဘူး။ ဘုရားရဲ့ နောက်ဆုံးသောကာလအမှုတော်ကို လက်ခံတာ မကြာသေးတဲ့သူတွေက သမ္မာတရားကို မသိသေးဘူး။ သူတို့တွေက သူတို့ကို လှည့််စားပြီး အဝေးကို တွန်းပို့မဲ့ သင်းအုပ်ဆရာတွေရဲ့ ကြားဝင်စွက်ဖက်မှုတွေကို ယုံလွယ်တယ်။ ဒါကြောင့် အသင်းတော်က သူတို့တွေကို ရေလောင်းပြီး ပံ့ပိုးပေးဖို့ ညီမကို တာဝန်ပေးတယ်။ ဒီလိုအဓိကကျတဲ့ တာဝန်ကို ရင်ဆိုင်ရတော့ ညီမက တာဝန်ယူပြီး ကိုယ့်တာဝန်ကို မဖြည့်ဆည်းချင်ဘူး။ ကိုယ်လုပ်တာမကောင်းရင် ညီမ ဂုဏ်ထိခိုက်မှာကို ကြောက်တယ်။ ဒါက အန္တိခရစ်လို စိတ်သဘောထားမျိုးပဲ။ တစ်ကိုယ်ကောင်းဆန်တယ်။ စက်ဆုပ်စရာကောင်းတယ်။ ကိုယ်ကျိုးပဲကြည့်တယ်။ ညီမ အရမ်းနောင်တရပြီး အပြစ်ရှိတယ်လို့ ခံစားမိတယ်။ ဘုရားအပေါ်ကို တကယ်ကို အကြွေးတင်သလို ခံစားရပြီး ဘုရားဆီမှာ နောင်တရချင်ခဲ့တယ်။

နောက်တော့ နောက်ထပ် ဘုရားနှုတ်ကပတ်တော်တွေ ဖတ်တယ်။ “လူတစ်ဦး၏အကျင့်များကို ကောင်းသည် ဆိုးသည်ဟူ၍ အကဲဖြတ်သော စံနှုန်းမှာအဘယ်နည်း။ ယင်းမှာ ၎င်းတို့သည် ၎င်းတို့၏အတွေးများ၊ ဖော်ပြချက်များနှင့် အပြုအမူများ၌ သမ္မာတရားကို လက်တွေ့လုပ်ဆောင်ခြင်းနှင့် သမ္မာတရား စစ်မှန်မှုအတိုင်း အသက်ရှင်နေထိုင်ခြင်းအကြောင်း သက်သေခံချက် ရှိမရှိအပေါ် မူတည်၏။ အကယ်၍ သင်၌ ဤစစ်မှန်မှု မရှိပါက၊ သို့မဟုတ် ဤအရာအတိုင်း အသက်ရှင်နေထိုင်ခြင်းမရှိပါက၊ သင်သည် မကောင်းမှုပြုသူဖြစ်သည်မှာ သံသယဖြစ်ဖွယ်မရှိ။ ဘုရားသခင်က ဒုစရိုက်ပြုသူများကို အဘယ်သို့ မြင်သနည်း။ သင့်အတွေးများနှင့် အပြင်ပန်းအပြုအမူများက ဘုရားသခင်အတွက် သက်သေမခံသကဲ့သို့ ယင်းတို့က စာတန်အား အရှက်ကွဲစေခြင်း သို့မဟုတ် စာတန်အား အနိုင်ယူခြင်းလည်း မပြုချေ၊ ထို့အစား ဘုရားသခင်ကို သူတို့ အရှက်ရစေပြီး၊ ဘုရားသခင်ကို အရှက်ရစေသည့် လက္ခဏာများနှင့် ပွထနေသည်။ သင်သည် ဘုရားသခင်အတွက် သက်သေခံနေခြင်း မရှိ၊ ဘုရားသခင်အဖို့ မိမိကိုယ်ကို အသုံးခံနေခြင်း မရှိသကဲ့သို့ ဘုရားသခင်အတွက် သင်၏ တာဝန်နှင့် ဝတ္တရားတို့ကို ဖြည့်ဆည်းနေခြင်းလည်း မရှိပါပေ၊ ထိုအစား သင့်ကိုယ်ပိုင်အကျိုးအတွက် သင်ပြုမူနေသည်။ ‘သင့်ကိုယ်ပိုင်အကျိုးအတွက်’ ဆိုသည်မှာ မည်သည့်အရာကို ဆိုလိုသနည်း။ အတိအကျဆိုလျှင် စာတန်အတွက်ကို ဆိုလိုသည်။ ထို့ကြောင့် နောက်ဆုံးတွင် ဘုရားသခင်က ‘အဓမ္မအမှုကို ပြုသောသူတို့၊ ငါ့ထံမှ ဖယ်ကြ’ ဟု ဆိုလိမ့်မည်။ ဘုရားသခင်၏ အမြင်တွင် ကောင်းမှုများကို သင် မပြုလုပ်သေးဘဲ၊ တကယ်တမ်းတွင် သင့်အမူအကျင့်မှာ ဆိုးယုတ်မှုသို့ ပြောင်းသွားပြီဖြစ်သည်။ ဘုရားသခင်၏ လက်ခံမှုကို မရရှိနိုင်မည့်အပြင် သင်သည် စီရင်ခြင်းခံရလိမ့်မည်။ ဘုရားသခင်၌ ထိုသို့သော ယုံကြည်မှု ရှိသည့်သူတစ်ဦးသည် အဘယ်အရာကို ရရှိဖို့ ကြိုးစားသနည်း။ ထိုသို့သော ယုံကြည်မှုသည် အဆုံး၌ အချည်းနှီးဖြစ်မည် မဟုတ်လော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာလွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေက တော်တော်ရှင်းတယ်။ ညီမတို့ ဘယ်လောက် ဒုက္ခခံတယ်ဆိုတာ ဘုရားက မကြည့်ဘူး။ ညီမတို့ စိတ်ထဲမှာ ဘာရှိတယ်၊ တာဝန်ထမ်းဆောင်တော့ ဘာတွေ ဖော်ပြတယ်၊ သမ္မာတရားကို လက်တွေ့လုပ်တဲ့ သက်သေခံချက်ရှိမရှိဆိုတာ ကြည့်တယ်။ လူတစ်ယောက်က သူ့တာဝန်မှာရှိတဲ့ ရည်ရွယ်ချက်က ဘုရားကို ကျေနပ်စေဖို့ မဟုတ်ဘူးဆိုရင် သူက သမ္မာတရားကို လက်တွေ့လုပ်နေတာမဟုတ်ဘူး။ ဒါဆိုရင် သူက ဘယ်လောက်ပဲ ပေးဆပ်ပါစေ ဘုရားက ဒါကို မကောင်းမှုလုပ်ပြီး သူ့ကို ဆန့်ကျင်နေတယ်လို့ မြင်တယ်။ ဒီအချိန်ကာလမှာ ညီမရဲ့ စိတ်ဓာတ်က ထုတ်ဖော်ပြတဲ့အရာကို စဉ်းစားကြည့်တော့ ညီမက ကိုယ့်အကျိုးစီးပွားအတွက်ပဲ အမြဲတမ်း စဉ်းစားပြီး စီစဉ်တယ်။ ကိုယ့်တာဝန်ကျတော့ ရှောင်ချင်တယ်။ ညီမက စိတ်မပါတပါနဲ့ လက်ခံခဲ့ပေမဲ့ တာဝန်မယူဘူး။ လေ့ကျင့်ပေးသင့်တဲ့သူတွေကို မလေ့ကျင့်ပေးဘူး။ ပြီးတော့ တချို့ ယုံကြည်သူအသစ်တွေက သူတို့ကို ညီမ အချိန်မီ ရေလောင်းမပေးတော့ ပုံမှန် မစုဝေးကြဘူး။ ညီမ ရည်ရွယ်ချက်တွေနဲ့ အပြုအမူတွေက ဘုရားအတွက် ရွံစရာဖြစ်ခဲ့တယ်။ ဘုရားအမြင်မှာ ညီမက မကောင်းမှုလုပ်ပြီး သူ့ကို အာခံနေတာပဲ။ ညီမက နှစ်တွေအကြာကြီး ယုံကြည်သူဖြစ်ခဲ့ပြီး ဘုရားဆီကနေ သမ္မာတရားရဲ့ အာဟာရကို အများကြီး ခံစားခဲ့တယ်။ ဒါပေမဲ့ ဘုရားရဲ့ ချစ်ခြင်းကို ပြန်ပေးဆပ်ဖို့ တစ်ခါမှ မတွေးခဲ့ဘူး။ အသင်းတော်အလုပ်က ပံ့ပိုးပေးဖို့ အလိုအပ်ဆုံးအချိန်မှာ ညီမက လေးလံတဲ့ ဝန်ကို မထမ်းချင်ခဲ့ဘူး။ ညီမက တာဝန်မထမ်းဆောင်ဘူး။ ဘုရားကို မကျေနပ်စေဘူး။ ညီမက တကယ်ကို အသိတရား၊ ဒါမှမဟုတ် လူ့သဘာဝတစ်ခုမှ မရှိပါဘူး။ ညီမ တိတ်တိတ်လေး ဆုတောင်းလိုက်တယ်။ “ဘုရားသခင်၊ သမီးတာဝန်မှာ သမီးက အသင်းတော်အလုပ်ကို လုံးဝ မကာကွယ်ဘဲ ကိုယ့်နာမည်နဲ့ အဆင့်အတန်းနောက်ကို လိုက်နေပါတယ်။ သမီးက အရမ်း တစ်ကိုယ်ကောင်းဆန်ပါတယ်။ သမီးတာဝန်ကို ကောင်းကောင်းမလုပ်ပါဘူး။ ကိုယ်တော့်အပေါ်မှာ အရမ်းကို အကြွေးတင်ပါတယ်။ ဘုရားသခင်၊ သမီးကို နောက်ထပ် အခွင့်အရေးပေးတဲ့အတွက် ကျေးဇူးတင်ပါတယ်။ သမီး နောင်တရချင်ပါတယ်။ ဒီဝန်ထုပ်ကို ယူချင်ပါတယ်။ အရင်က ပြစ်မှားမှုတွေအတွက် ပေးဆပ်ဖို့ ညီမတာဝန်ကို အစွမ်းကုန် လုပ်ဆောင်ချင်ပါတယ်” ဆိုပြီးတော့။

နောက်ပိုင်းမှာ ညီမကို လက်တွေ့လုပ်ဖို့ လမ်းကြောင်းပေးခဲ့တဲ့ ဘုရားနှုတ်ကပတ်တော်တစ်ပိုဒ်ကို ဖတ်တယ်။ ဘုရားသခင်က ပြောသည်- “မိမိတို့၏ တာဝန်ကို ဖြည့်ဆည်းနေသည့်သူများ အားလုံးအတွက်မူ၊ သမ္မာတရားကို ၎င်းတို့၏နားလည်ခြင်းသည် မည်မျှ နက်နဲပါစေ၊ သို့မဟုတ် မည်မျှပေါ့တန်ပါစေ သမ္မာတရား စစ်မှန်မှုထဲသို့ ဝင်ရောက်ဖို့ အရိုးရှင်းဆုံး လက်တွေ့လုပ်ဆောင်ခြင်း နည်းလမ်းမှာ အရာအားလုံး၌ ဘုရားသခင့် အိမ်တော်၏ အကျိုးစီးပွားများကို တွေးဖို့ရန်နှင့် တစ်ကိုယ်ကောင်းဆန်သော စိတ်ဆန္ဒများ၊ တစ်ဦးချင်းစီ၏ ရည်ရွယ်ချက်များ၊ ကြံရွယ်ချက်များ၊ မာနနှင့် ဂုဏ်အဆင့်အတန်းတို့ကို လက်လွှတ်ဖို့ ဖြစ်သည်။ ဘုရားသခင့် အိမ်တော်၏ အကျိုးစီးပွားများကို ဦးစားပေးလော့— ဤသည်မှာ အနည်းဆုံး လုပ်ဆောင်သင့်သည့် အရာဖြစ်၏။ မိမိ၏ တာဝန်ကို ဆောင်ရွက်နေသည့် လူတစ်ဦးသည် ဤမျှလောက်ပင် မလုပ်ဆောင်နိုင်လျှင်၊ မိမိ၏ တာဝန်ကို လုပ်ဆောင်နေပါသည်ဟု ၎င်းကို အဘယ်သို့ ပြောနိုင်မည်နည်း။ ဤသည်မှာ လူတစ်ဦး၏ တာဝန်ကို လုပ်ဆောင်နေခြင်း မဟုတ်ပေ။ ဘုရားအိမ်တော်၏ အကျိုးများကို သင် ပထမဦးဆုံး စဉ်းစားသင့်သည်၊ ဘုရားသခင်၏ အလိုတော်နှင့် အသင်းတော အလုပ်တို့ကို စဉ်းစားသင့်ပြီး၊ ဤအရာများကို ဦးစားပေးသင့်၏။ ထို့နောက်တွင်မှ၊ သင့်အဆင့်အတန်း၏ တည်ငြိမ်မှု သို့မဟုတ် အခြားသူများက သင့်ကို မည်သို့ မြင်သည်တို့နှင့်ပတ်သက်၍ သင် စဉ်းစားနိုင်သည်။ ယင်းကို ဤအဆင့်များအဖြစ်သို့ ပိုင်းခြားလိုက်ပြီး အပေးအယူအချို့ ပြုလုပ်သည့်အခါ၊ အနည်းငယ် ပိုမို လွယ်ကူသွားသည်ဟု သင် မခံစားရသလော။ ခဏတာ ဤအရာကို သင် လက်တွေ့လုပ်ဆောင်လျှင်၊ ဘုရားသခင်ကို စိတ်ကျေနပ်စေခြင်းမှာ ခက်ခဲခြင်းမရှိဟု သင် ခံစားလာရလိမ့်မည်။ ထို့အပြင်၊ သင်၏ တာဝန်များကို သင်ဖြည့်ဆည်းနိုင်သင့်သည်၊ သင်၏ တာဝန်များနှင့် ဝတ္တရားများကို ဆောင်ရွက်နိုင်သင့်သည်၊ သင်၏ တစ်ကိုယ်ကောင်းဆန်သော စိတ်ဆန္ဒများကို ဘေးဖယ်ထားနိုင်သင့်သည်၊ သင်၏ ကိုယ်ပိုင် ရည်ရွယ်ချက်များနှင့် ကြံရွယ်ချက်များကို ဘေးဖယ်ထားနိုင်သင့်သည်၊ ဘုရားသခင်၏ အလိုတော်ကို အရေးထားနိုင်ပြီး ဘုရားအိမ်တော်၏ အကျိုးများ၊ အသင်းတော်အလုပ်နှင့် သင်ထမ်းဆောင်သင့်သည့် တာဝန်တို့ကို ဦးစားပေးနိုင်သင့်သည်။ ဤအရာကို တစ်ခဏကြာ ကြုံတွေ့ပြီးနောက်တွင်၊ ဤသည်မှာ ပြုမူကျင့်ကြံရန် ကောင်းမွန်သော နည်းလမ်းတစ်ခု ဖြစ်သည်ဟု သင်ခံစားရလိမ့်မည်။ ယင်းမှာ ယုတ်ညံ့သောလူတစ်ဦး သို့မဟုတ် အသုံးမကျသောလူတစ်ဦး မဖြစ်ဘဲ ရိုးရိုးစင်းစင်းနှင့် ရိုးသားစွာ အသက်ရှင်ခြင်း ဖြစ်ပြီး၊ စက်ဆုပ်ဖွယ်‌ကောင်းခြင်းနှင့် ယုတ်မာခြင်းထက် မျှမျှတတ နှင့် သိက္ခာရှိရှိ အသက်ရှင်ခြင်း ဖြစ်သည်၊ ဤသည်မှာ လူတစ်ဦး အသက်ရှင်၊ ပြုမူသင့်သည့်ပုံဖြစ်သည်ဟု သင်ခံစားရလိမ့်မည်။ တဖြည်းဖြည်းနှင့်၊ သင်၏ ကိုယ်ပိုင်အကျိုးစီးပွားများကို အလိုဖြည့်ဖို့ သင်၏ စိတ်နှလုံးအတွင်းရှိ လိုအင်ဆန္ဒသည် သာ၍ လျော့ပါးသွားပေလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာလွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်ကနေ လက်တွေ့လုပ်ဖို့ လမ်းကြောင်းတစ်ခုကို ညီမ တွေ့သွားတယ်။ တစ်ခုခုဖြစ်လာတဲ့အခါ ကိုယ့်အကျိုးစီးပွားကို လက်လွှတ်ပြီး အသင်းတော်အကျိုးစီးပွားကို ရှေ့တန်းတင်ဖို့ပဲ။ ဘုရားနှုတ်ကပတ်တော်က ပြောတာကို ညီမ လုပ်ချင်ခဲ့တယ်။ ကိုယ့်အကျိုးစီးပွားကို ထိခိုက်မလား၊ မထိခိုက်ဘူးလားဆိုတာ၊ သူများတွေက ညီမကို ဘယ်လိုထင်မလဲဆိုတာ စဉ်းစားနေတာတွေကို ရပ်ချင်ခဲ့တယ်။ ညီမရဲ့ တာဝန်တွေကို ထမ်းဆောင်ပြီး အလုပ်ကို လုပ်ရမယ်။ ညီမက ခက်တဲ့အလုပ်တွေကို လုံးဝ မလုပ်ချင်ဘူး၊ အထင်သေးခံရမှာ၊ ကောင်းကောင်းမလုပ်ရင် ကိုင်တွယ်ဖြေရှင်းခံရမှာကို ကြောက်တာတွေကိုလည်း သဘောပေါက်သွားတယ်။ လူကို ကယ်တင်ဖို့ ဘုရားရဲ့ ကောင်းတဲ့ ရည်ရွယ်ချက်တွေကို ညီမ နားမလည်ခဲ့ဘူး။ ပိုခက်တဲ့အလုပ်တွေကို ညီမကို ပေးတာက ဘုရားရဲ့ ကျေးဇူးတော်ပါ။ ညီမက ဘုရားကို ကိုးစားတတ်အောင်၊ ပြဿနာတွေဖြေရှင်းဖို့ သမ္မာတရားရှာတတ်အောင် ဘုရားက ဒီအခက်အခဲကို သုံးနေတာပါ။ ညီမရဲ့ တာဝန်တစ်လျှောက်မှာ လေးလံတဲ့ ဝန်ကို ထမ်းရတာ၊ ပြုပြင်ခံရပြီး ကိုင်တွယ်ဖြေရှင်းခံရတာ၊ ဒါမှမဟုတ် အခက်အခဲတွေကို ရင်ဆိုင်ရတဲ့အခါမှာ ဖော်ထုတ်ခြင်းခံရတာတွေအားလုံးက ကောင်းတဲ့အရာတွေပဲ။ ဒါတွေက ကိုယ့်အမှားနဲ့ ပျော့ကွက်တွေကို ပိုပြီး မြင်ခွင့်ပေးတယ်။ ကိုယ့်အားနည်းချက်တွေကို ဖာထေးနိုင်ဖို့ သမ္မာတရား ရှာပြီး သမ္မာတရားနဲ့ ကိုယ့်ကိုယ်ကိုယ် ပြင်ဆင်တဲ့နေရာမှာ ပိုအာရုံစိုက်နိုင်တယ်။ ဒါက သမ္မာတရားအပေါ် ညီမရဲ့ နားလည်မှုနဲ့ အသက်တာမှာ တိုးတက်ဖို့အတွက် အကျိုးရှိတယ်။ ဒါ ဘုရားရဲ့ ချစ်ခြင်းပဲ။

ဘုရားအလိုတော်ကို ညီမ နားလည်တာနဲ့ ညီမတာဝန်အပေါ် သဘောထားက ပြောင်းသွားတယ်။ အသင်းတော်နှစ်ခုရဲ့ အလုပ်ကို စီမံဖို့က ကိုယ့်အရည်အချင်းတွေကိုပဲ အားကိုးလို့မရဘူးဆိုတာ ညီမမြင်သွားတယ်။ ညီမလုပ်နိုင်တဲ့အရာက အကန့်အသတ်ရှိတယ်။ ဒါကြောင့် လူတွေကို လေ့ကျင့်တဲ့နေရာမှာ အာရုံစိုက်ရမယ်။ ဘုရားအလိုတော်ကို သိတဲ့ ညီအစ်ကိုမောင်နှမတွေ ပိုများလာတာနဲ့ သူတို့က တာဝန်တွေကို ယူနိုင်တယ်။ ဒါဆိုရင် အလုပ်က ပိုလွယ်သွားမှာပဲ။ ဒါဆို ညီမက အရေးပါတဲ့တာဝန်တွေအပေါ်မှာ ကိုယ့်စွမ်းအားကို အာရုံစိုက်နိုင်တယ်။ အဲဒါနဲ့ ရေလောင်းအမှုထမ်းတွေနဲ့ လေ့ကျင့်ဖို့ လူတွေကို ညီမ ဆွေးနွေးပြီး အတည်ပြုခဲ့တယ်။ ပြီးတော့ သူတို့ရဲ့ တကယ့်အခက်အခဲတွေနဲ့ ပြဿနာတွေကို ဖြေရှင်းဖို့အတွက် စုဝေးပွဲတွေလုပ်ပြီး ဘုရားနှုတ်ကပတ်တော်ကို မိတ်သဟာယဖွဲ့ဖို့ လုပ်တယ်။ တချို့ ညီအစ်ကိုမောင်နှမတွေက ဘုရားအမှုတော်ကို နားလည်သွားကြတော့၊ ယုံကြည်ခြင်းရပြီး တာဝန်ထမ်းဆောင်ချင်ကြတော့ ညီမ အံ့ဩမိတယ်။ ညီမတို့ အတူတူအလုပ်လုပ်ကြတော့ ညီမက တာဝန်မှာ တော်တော်ပိုပြီး ထိရောက်မှုရှိလာတယ်။ တချို့ ပရောဂျက်တွေက ဘယ်လောက်မှ မကြာဘဲ ပြီးသွားတယ်။ သူတို့လည်း အလေ့အကျင့်နည်းနည်းရပြီး သူတို့တာဝန်အတွက် ပိုပြီး အားရှိလာကြတယ်။ အချိန်ခဏကြာ ရေလောင်းပြီး ပံပိုးပေးခံရပြီးတဲ့နောက်မှာ ယုံကြည်သူအသစ်တော်တော်များများက ဘုရားအမှုတော်ကို နည်းနည်းနားလည်လာကြတယ်။ လမ်းမှန်ပေါ်မှာ အုတ်မြစ်ချပြီး စုဝေးပွဲတွေကို တက်တက်ကြွကြွနဲ့ တက်ကြတယ်။ ဒါတွေအားလုံးကို မြင်ရတာ ညီမစိတ်ထဲမှာ တော်တော်ခံစားရတယ်။ ကိုယ်ပိုင်အကျိုးစီးပွားတွေကို လက်လွှတ်ပြီး ဝန်ထုပ်ဝန်ပိုးထမ်းရွက်ပြီးတော့ တာဝန်ထမ်းဆောင်ဖို့ အကောင်းဆုံး ကြိုးစားပြီးတဲ့နောက်မှာ ကိုယ်တိုင် သတိမထားမိခင်မှာဘဲ နည်းနည်းတိုးတက်မှုရှိလာပြီး ညီမတာဝန်မှာ တော်တော်ပိုပြီး အောင်မြင်လာတယ်။ အခုတော့ ညီမ တာဝန်ယူဖို့ မကြောက်တော့ဘူး။ ဘုရားကို ကျေနပ်စေဖို့အတွက် သမ္မာတရားကို လက်တွေ့လုပ်ပြီး တာဝန်ထမ်းဆောင်ချင်တယ်။ 


၄၆။ တစ်ဇွတ်ထိုးပြုလုပ်ခြင်းသည် သူတစ်ပါးနှင့် မိမိကိုယ်ကို ထိခိုက်စေသည်

ဟော်ရှီး သြစတြေးလျတိုက်

ကျွန်မက ရေလောင်းတဲ့အလုပ်ကို ကြီးကြပ်ဖို့အတွက် ၂၀၂၀ခုနှစ်၊ ဧပြီလမှာ အသင်းတော်ခေါင်းဆောင်တစ်ယောက်အဖြစ် အရွေးခံခဲ့ရတယ်။ ယုံကြည်သူအသစ်တချို့က လတ်တလော စုဝေးပွဲတ ပုံမှန်မတက်တာ၊ နောက်ကျမှရောက်ပြီး စောပြန်ကြတာကို သတိထားမိတယ်။ တချို့တွေက ကျောင်းနဲ့ အလုပ်နဲ့ အလုပ်ရှုပ်နေကြပြီး အချိန်ရတဲ့အခါလာမယ်လို့ ပြောကြတယ်။ တချို့ကကျတော့ စီစီပီနဲ့ ဘာသာရေးလောကရဲ့ အလိမ်အညာတွေကိုခံရပြီး မလာကြဘူး။ သူတို့ကို စကားပြောဖို့ ကျွန်မတို့ ကြိုးစားတယ်။ ဒါပေမဲ့ တချို့က ဖုန်းမကိုင်ဘူး။ သူတို့က ပျောက်သွားလုနီးပါးပဲ။ ကျွန်မက တွေးတယ်။ သူတို့ကို ကျွန်မတို့ စကားပြောဖို့ ကြိုးစားတယ်။ သူတို့က မတက်ချင်ဘူး။ ဒီတော့ ကျွန်မတို့မှာ တာဝန်မရှိဘူး။ ပစ်ထားလိုက်ဖို့ အချိန်ရောက်ပြီ ပေါ့။ ပြီးတော့လည်း ဘုရားက လူတွေဆီကနေ အကောင်းဆုံးကို လိုချင်တာ။ နောက်ထပ်လူတွေပိုလိုချင်တာမဟုတ်ဘူး။ စစ်မှန်တဲ့ယုံကြည်ခြင်းရှိသူတွေ၊ သမ္မာတရားကိုချစ်သူတွေကို သူက ကယ်တင်တာ။ သူတို့မှာ စစ်မှန်တဲ့ယုံကြည်ခြင်းမရှိရင် ကျွန်မတို့က ဘယ်လောက်ပဲ အားထုတ်ပါစေ ထူးမှာမဟုတ်ဘူး ပေါ့။ အဲဒါနဲ့ ဆုမတောင်းဘဲ၊ မရှာဖွေဘဲနဲ့ ကျွန်မခေါင်းဆောင်နဲ့ မဆွေးနွေးဘဲနဲ့ အဲဒီလူသစ်တွေကို ကျွန်မထုတ်ပစ်ဖို့ ဆုံးဖြတ်လိုက်တယ်။ တချို့လူတွေဆီကို ကျွန်မ သွားပြီး စကားပြောဖို့ ကြိုးစားပေမဲ့ သူတို့က စုဝေးပွဲတွေကို ဝင်မပါချင်ကြဘူး။ ဒီတော့ ကျွန်မ အကဲဖြတ်တာ မှန်တယ်လို့ ပိုပြီးတော့ သေချာသွားသလို ခံစားမိခဲ့တယ်။ ယုံကြည်သူအသစ်တွေအများကြီးက နှစ်လအတွင်းမှာ ဆက်တိုက်အထုတ်ခံလိုက်ရတာကို အစ်မတစ်ယောက်က သတိထားမိပြီး ဒီလိုလုပ်တာက တကယ် သင့်တော်ရဲ့လားဆိုတာ ကျွန်မကို မေးတယ်။ ကျွန်မတို့က ခေါင်းဆောင်နဲ့ မိတ်သဟာယပြုပြီး စည်းမျဉ်းတွေကို သင်ယူနိုင်တာပဲတဲ့။ ကျွန်မက ဒါက အရင်တုန်းက ဒီလိုကိစ္စမျိုးကို ကျွန်မတို့ ကိုင်တွယ်တဲ့ပုံစံပဲလေဆိုပြီး တွေးမိတယ်။ သူတို့နဲ့ စကားပြောဖို့ ကြိုးစားတယ်။ ဆက်သွယ်လို့တောင်မရဘူး။ တချို့ကလည်း ယုံကြည်သူဖြစ်ဖို့ စိတ်မဝင်စားကြတော့ဘူး။ စည်းမျဉ်းတွေကို ရှာဖို့ မလိုဘူးပေါ့။ အဲဒါနဲ့ သူ့အကြံပြုချက်ကို ကျွန်မ ငြင်းပယ်လိုက်တယ်။ အဲဒီနောက်မှာ ကျွန်မ နည်းနည်း အနေရခက်နေမိတယ်။ ဒါက တကယ်ပဲ မှန်ကန်တဲ့လုပ်ရပ်ပဲလားဆိုတာ တွေးနေမိတယ်။ ဒါပေမဲ့ နောက်တော့ ဒါ မမှားနိုင်ပါဘူးလို့ ကျွန်မတွက်မိတယ်။ ဘာကြောင့်လဲဆိုရင် ကျွန်မတို့က သူတို့ကို ပံ့ပိုးပေးတယ်။ သူတို့က စုဝေးပွဲတွေကို မလာချင်ကြရင်၊ ကျွန်မတို့အမှားမဟုတ်ဘူးပေါ့။ သူတို့က စစ်မှန်တဲ့ယုံကြည်သူတွေကို မဟုတ်တာလို့ ကျွန်မ တွေးမိတယ်။ ကျွန်မ အနေရခက်နေပေမဲ့ ဘာဆုတောင်းမှု၊ ရှာဖွေမှုမှ မလုပ်ခဲ့ဘူး။ ပြီးတော့ လတိုင်းပဲ လူသစ်တချို့ကို ကျွန်မ လက်လွှတ်ခဲ့တယ်။

နောက်တော့ ခေါင်းဆောင်က ဒီနေရာမှာ ကျွန်မ စည်းမျဉ်းတွေမလိုက်နာတာကို သိသွားပြီး ကျွန်မကို တော်တော်ကို ကြမ်းကြမ်းတမ်းတမ်း ဝေဖန်တယ်။ ကျွန်မက ဘာစည်းမျဉ်းမှမသိဘူး။ မရှာဖွေဘူး။ ကျွန်မလုပ်ချင်သလိုပဲ မစဉ်းမစားလုပ်ခဲ့တယ်လို့ ပြောတယ်။ သူက ပြောသေးတယ်။ သူတို့ တစ်ယောက်ချင်းစီတိုင်းက ဘုရားရှေ့ကိုလာဖို့က အရမ်းခက်တယ်၊ တခြားအသင်းတော်တွေက ညီအစ်ကိုမောင်နှမတွေက သူတို့ကို အစွမ်းကုန် ပံ့ပိုးနေကြတာ၊ ဒါပေမဲ့ ကျွန်မကတော့ သူတို့ကို အေးအေးဆေးဆေးနဲ့ ဘေးဖယ်ထုတ်ပစ်နေတယ်ပေါ့။ ကျွန်မက ချစ်ခင်ဖွယ်ပံ့ပိုးမှုတွေ မပေးဘဲနဲ့ သူတို့ကို ဘောင်ခတ်နေပြီး ဒါဟာ တကယ်ကို တာဝန်မသိတတ်ခဲ့တာပါ။ ပြီးတော့ သူက ကျွန်မကိုမေးတယ်။ သူတို့က ဘာလို့ စုဝေးပွဲတွေ မတက်တာလဲ၊ သူတို့မှာ ဘယ်လိုအယူအဆတွေ၊ ပြဿနာတွေရှိတာလဲ၊ ကျွန်မက အဲဒါတွေကို မိတ်သဟာယကနေတစ်ဆင့် ဖြေရှင်းဖို့ ကြိုးစားသလား၊ သူတို့ကို ကူညီဖို့ တခြားနည်းတွေ စဉ်းစားကြည့်ဖို့ ကြိုးစားသလားပေါ့။ သူ့မေးခွန်းတွေကို ကျွန်မ တစ်ခုမှ မဖြေနိုင်ဘူး။ ဒါပေမဲ့ ယုံကြည်သူအသစ်တွေကို ကျွန်မ လက်လွှတ်လိုက်တဲ့ မြင်ကွင်းတွေက ကျွန်မ စိတ်ထဲမှာ ရုပ်ရှင်လိုမျိုး တစ်ခုပြီးတစ်ခုပေါ်လာနေတယ်။ အဲဒီမှာ ကျွန်မက နောက်ဆုံး သဘောပေါက်လိုက်တယ်။ သူတို့အပေါ် တာဝန်မသိတတ်ခဲ့ဘူး၊ သူတို့ကို ချစ်ခြင်းနဲ့ အမှန်တကယ် ကူညီပြီးမထောက်ပံ့ပေးခဲ့ဘူးဆိုတာပေါ့။ သူတို့ရဲ့ မဖြေရှင်းရသေးတဲ့ အယူအဆတွေက ဘာတွေဖြစ်တယ်၊ စုဝေးပွဲတွေကို သူတို့ဘာကြောင့်မလာတယ်ဆိုတဲ့အပေါ်မှာ ကျွန်မ ရှင်းရှင်းလင်းလင်း မသိခဲ့ဘူး။ သူတို့က စုဝေးပွဲတွေကိုမလာတာ နည်းနည်းကြာနေပြီဆိုတော့ စိတ်ဝင်စားမှုမရှိတော့ဘူးလို့ ကျွန်မ တွက်လိုက်ပြီး အရေးမစိုက်တော့ဘူး။ ကျွန်မက ယုံကြည်သူအသစ်တွေရဲ့ ဘဝတွေအတွက် တာဝန်မယူနိုင်ခဲ့ဘဲ၊ စည်းမျဉ်းတွေနဲ့ ဆန့်ကျင်ပြီး သူတို့ကို သာမန်ကာလျှံကာ ငြင်းပယ်ခဲ့တာ မြင်ခဲ့တယ်။ ကျွန်မက တကယ်ကို လူ့သဘာဝကင်းမဲ့ခဲ့ပါတယ်။ အဲဒါနဲ့ ဆုတောင်းဖို့ ဘုရားရှေ့ကို ကျွန်မ လာခဲ့တယ်။ ဘုရားအလိုတော်ကို နားလည်၊ ကိုယ့်ကိုယ်ကိုယ် ဆင်ခြင်သုံးသပ်၊ ကိုယ့်အကြောင်းကိုယ် သင်ယူနိုင်ဖို့အတွက် ဉာဏ်အလင်းပေးပြီး လမ်းပြဖို့ ဆုတောင်းလိုက်တယ်။

အဲဒီနောက်မှာ ဒီ ဘုရားနှုတ်ကပတ်တော်အပိုဒ်ကို ကျွန်မ တွေ့တယ်။ “သင်ဧဝံဂေလိဖြန့်ဝေသည့် လူများနှင့်ပတ်သက်ပြီး သင်သတိထားရမည်။ တစ်စုံတစ်ယောက်ကို သင် ဧဝံဂေလိဖြန့်ဝေသည့် အချိန်တိုင်းသည် ကလေးမွေးဖွားခြင်းနှင့်တူသည်။ ၎င်းတို့၏ အသက်တာသည် အလွန်ပင် ကျိုးပဲ့လွယ်သည်။ ကျွန်ုပ်တို့၏ သည်းခံစိတ်ရှည်မှု၊ အဆုံးစွန်ချစ်ခြင်းကို ၎င်းတို့ လိုအပ်သည်။ ထို့အပြင် နည်းလမ်းနှင့် ချဉ်းကပ်မှုအချို့ လိုအပ်သည်။ အရေးကြီးဆုံးမှာ လူသားမျိုးနွယ်၏ ကယ်တင်ခြင်းအတွက် ဘုရားသခင်ဖော်ပြခဲ့သော သမ္မာတရားအားလုံးကို ၎င်းတို့အား သိရှိစေရမည်။ ၎င်းတို့ကို အကျိုးအမြတ်များ ရရှိစေဖို့၊ ဖြစ်နိုင်သမျှ များပြားသော အတိုင်းအတာအထိ ဘုရားသခင်၏ အသံတော်ကို နားလည်သောသူများကို ဘုရားသခင်ရှေ့မှောက်သို့ ပြန်လာခွင့်ပြုရန်ဖြစ်သည်။ ယင်းသည် လူတိုင်း၏ တာဝန်နှင့် ဝတ္တရားဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဧဝံဂေလိတရား ဖြန့်ဝေခြင်းသည် ယုံကြည်သူများအားလုံး သမစိတ္တဖြစ်သည့် တာဝန်တစ်ခုဖြစ်သည်”) “လူအချို့သည် အစွမ်းအစနည်းပြီး ဘုရားသခင်ကို မယုံကြည်သည်မှာ အလွန်ကြာပြီဖြစ်သည်။ ၎င်းတို့သည် သမ္မာတရားကို နားမလည်သော်လည်း ဘုရားသခင်ကို စစ်မှန်ရိုးသားစွာ ယုံကြည်သည်။ ၎င်းတို့သည် အစွမ်းအစနည်းပြီး သမ္မာတရားကို နားမလည်သောကြောင့်လည်းကောင်း၊ တစ်ခုခုဖြစ်ပျက်သည့်အခါ သမ္မာတရားကို မရှာဖွေသောကြောင့်လည်းကောင်း သူတို့သည် မကြာခဏ အပျက်သဘောဆောင်ခြင်းဖြစ်ပြီး ဘုရားသခင်ကို ယုံကြည်ရခြင်းတွင် အခက်အခဲများစွာပါဝင်သည်၊ ၎င်းတို့သည် အရည်အချင်းမပြည့်မီကြဟု ခံစားကြရသည်။ ၎င်းတို့သည် ကယ်တင်ခြင်းမခံရနိုင်ဟု အစဉ် စိတ်ပူနေပြီး တစ်ခါတစ်ရံတွင် ဆန္ဒအလျောက် အရှုံးပေးကာ လက်လျှော့ကြသည်။ ယင်းမှာ သူတို့ကိုယ်သူတို့ ဖယ်ရှားခြင်းနှင့် အတူတူဖြစ်သည်။ ၎င်းတို့၏ စိတ်နှလုံးတွင်၊ ‘မည်သို့ပင်ဖြစ်စေ ဘုရားသခင်အပေါ် ငါ၏ ယုံကြည်ခြင်းအတွက် ဘုရားသခင်သည် ငါ့အား မချီးမွမ်းပေ။ နှစ်သက်ခြင်းလည်း မရှိပေ။ ပြီးလျှင် ငါ့မှာ စုဝေးရာသို့ သွားရန် အချိန်မရှိ။ ငါ၏ မိသားစုသည် ဆင်းရဲပြီး ငါသည် ပိုက်ဆံရှာဖို့လိုသည်’ စသဖြင့် စဉ်းစားကြသည်။ ဤအရာအားလုံးသည် ၎င်းတို့ စုဝေးရာသို့ မသွားနိုင်သည့် အကြောင်းပြချက် ဖြစ်လာသည်။ သင်သည် မည်သို့ဖြစ်ပျက်နေသည်ကို သိရှိရန် အမြန်မပြုလုပ်လျှင်၊ ၎င်းတို့က သမ္မာတရားကို မချစ်၊ ဘုရားသခင်ကို မချစ်၊ တာဝန်ထမ်းဆောင်ရာတွင် စိတ်ဝင်စားမှုမရှိ၊ ဇာတိပကတိ၏ သက်သာမှုကို တပ်မက်သည်၊ လောကီအရာများနောက်ကိုလိုက်ပြီး ထိုအရာများကို မစွန့်လွှတ်နိုင်ဟု သင် ထင်မြင်လိမ့်မည်။ ဤအတွက်ကြောင့် ၎င်းတို့ကို သင်် လက်လွတ်မိလိုက်လိမ့်မည်။ အမှန်တွင် ၎င်းတို့ အပျက်သဘောဆောင်လာသည်မှာ ၎င်းတို့၏ အခက်အခဲများကြောင့်ဖြစ်သည်။ ဤပြဿနာများကို သင်ဖြေရှင်းနိုင်လျှင် ၎င်းတို့ အလွန်အပျက်သဘောဆောင်လိမ့်မည်မဟုတ်ဘဲ ဘုရားသခင်နောက်သို့ လိုက်နိုင်လိမ့်မည်။ ၎င်းတို့သည် အားနည်းပြီး အပျက်သဘောဆောင်သောအခါ လူတို့၏ ပံ့ပိုးမှုကို လိုအပ်သည်။ ၎င်းတို့ကို သင်ကူညီလျှင် ၎င်းတို့သည် ကိုယ့်ခြေထောက်ပေါ်ကိုယ် ရပ်တည်နိုင်ကြလိမ့်မည်။ သို့သော် ၎င်းတို့ကို လျစ်လျူရှုလျှင် ၎င်းတို့အတွက် အရှုံးပေးရန် လွယ်ကူလိမ့်မည်။ ဤသည်မှာ အသင်းတော်အလုပ်ကိုလုပ်သောလူတို့က ချစ်ခြင်းမေတ္တာရှိမရှိ၊ ဤဝန်ထုတ်ဝန်ပိုးကို သယ်ဆောင်ခြင်းရှိမရှိအပေါ်တွင် မူတည်သည်။ အချို့လူတို့က စုဝေးပွဲကို မကြာခဏ မလာခြင်းသည် ၎င်းတို့က ဘုရားသခင်ကို အမှန်တကယ် မယုံကြည်ခြင်းဖြစ်သည်ဟု မဆိုလိုပေ။ ယင်းသည် ရိုးသားမှုကင်းမဲ့သည့် သဘောမသက်ရောက်ပေ။ ၎င်းတို့က ယုံကြည်လိုခြင်းမရှိသကဲ့သို့ ဇာတိပကတိ၏ သာယာမှုကို တပ်မက်သည်ဟု မဆိုလိုသကဲ့သို့၊ ၎င်းတို့၏ မိသားစုနှင့်အလုပ်ကို ဘေးဖယ်ထားနိုင်ခြင်းမရှိဟု အဓိပ္ပာယ်မရပေ။ ၎င်းတို့ကို အလွန်အကျွံ စိတ်ခံစားမှုရှိသည်၊ သို့မဟုတ် ငွေကိုတပ်မက်သည်ဟု အကဲဖြတ်ခြင်းကို ပို၍ပင် မပြုလုပ်သင့်ပေ။ ဤကိစ္စများတွင် လူတို့၏ ဝိညာဉ်ရင့်ကျက်မှုနှင့် ရည်မှန်းချက်မှာ မတူကွဲပြားနေခြင်းသာဖြစ်သည်။ အချို့လူများအတွက် သမ္မာတရားကို လိုက်စားခြင်းသည် အထူးသဖြင့် အရေးကြီးသည်။ ၎င်းတို့သည် ဆင်းရဲဒုက္ခခံလိုကြသည်။ ဤအရာများကို စွန့်လွှတ်နိုင်ကြသည်။ အချို့လူများမှာ ယုံကြည်ခြင်း အနည်းငယ်သာရှိပြီး၊ အမှန်တကယ် အခက်အခဲများကို ရင်ဆိုင်ရသည့်အခါတွင် ၎င်းတို့သည် စွမ်းအားမဲ့ပြီး လမ်းဘေးတွင် လဲပြိုကြသည်။ ၎င်းတို့ကို မည်သူကမျှ မကူညီ၊ မပံ့ပိုးလျှင် ၎င်းတို့သည် အရှုံးပေးကြလိမ့်မည်။ ရပ်တန့်လိုက်ကြလိမ့်မည်။ ဤသို့သောအချိန်များတွင် လူတို့၏ ပံ့ပိုးမှု၊ ဂရုစိုက်မှုနှင့် ကူညီမှုကို ၎င်းတို့လိုအပ်သည်။ ၎င်းတို့က မယုံကြည်သူဖြစ်ပြီး သမ္မာတရားအတွက် ချစ်ခြင်း ကင်းမဲ့လျှင်၊ မကောင်းသောသူဖြစ်လျှင်၊ ဤသို့ဖြစ်လျှင် ၎င်းတို့ကို လျစ်လျူရှု၍ရနိုင်သည်။ ၎င်းတို့သည် ကောင်းသောသူများဖြစ်ပြီး သဘောပေါက်လက်ခံလွယ်ကာ အလွန်ကောင်းသော အစွမ်းအစရှိလျှင် ၎င်းတို့ကို ကူညီပံ့ပိုးသင့်သည်။” (ဘုရားသခင်၏ မိတ်သဟာယဖွဲ့ခြင်း)

ဒါက ဘာကိုဆိုလိုတယ်ဆိုတာ ကျွန်မစဉ်းစားမိတဲ့အချိန်မှာ တော်တော် ရှက်မိတယ်။ ဘုရားသခင်က နောက်ဆုံးသောကာလမှာ လူ့ဇာတိခံပြီး ကျွန်မတို့ကယ်တင်ခြင်းအတွက် ကျွန်မတို့ကြားမှာ စကားပြောပြီးအလုပ်လုပ်ဖို့ ကြွလာခဲ့တယ်။ ကျွန်မတို့က စာတန်ရဲ့ ဖျက်ဆီးခြင်းကို ဘယ်လောက်နက်နက်နဲနဲခံထားရတယ်ဆိုတာ၊ ကျွန်မတို့က ပုန်ကန်မှု၊ အာခံမှုတွေ ပြည့်နေတယ်ဆိုတာ သူသိပါတယ်။ တစ်ယောက်ချင်းစီတိုင်းကို ကယ်တင်ဖို့အတွက် သူ အစွမ်းကုန်လုပ်ဆောင်တယ်။ ဘုရားသခင်က လူတစ်ယောက်ကို မျှော်လင့်ချက်ရေးရေးလေးပဲ ရှိရင်တောင် သာမန်ကာလျှံကာ ငြင်းပယ်မှာမဟုတ်ဘူး။ ဘုရားသခင်က လူသားအတွက် သက်ညှာမှုနဲ့ သည်းခံခြင်းတွေနဲ့ ပြည့်လျှံနေတာပါ။ ကျွန်မတို့အတွက် သူ့ချစ်ခြင်းက သိပ်ကြီးမြတ်တယ်။ အဲဒီယုံကြည်သူအသစ်တွေက မွေးကင်းစကလေးငယ်လေးတွေလိုပဲ။ သမ္မာတရားကို နားမလည်ဘူး။ စစ်မှန်တဲ့လမ်းပေါ်မှာ အခြေခံအုတ်မြစ်မရှိသေးဘူး။ သူတို့ဟာ အသက်တာမှာ ကျိုးပဲ့လွယ်တယ်။ သူတို့အတွက် ကြီးမားတဲ့ချစ်ခြင်းနဲ့ သည်းခံခြင်းရှိဖို့ ဘုရားသခင်က ကျွန်မတို့ကို တောင်းဆိုပါတယ်။ သူတို့မှာ စစ်မှန်တဲ့ယုံကြည်ခြင်းနဲ့ လူ့သဘာဝကောင်းရှိသရွေ့ သူတို့က အားနည်းနေရင်တောင်၊ ဘာသာရေးအအယူအဆတွေရှိပြီး စုဝေးပွဲတွေတက်ဖို့ အရမ်းအလုပ်ရှုပ်နေရင်တောင် ကျွန်မတို့က သူတို့ကို သာမန်ကာလျှံကာနဲ့ ထုတ်ပစ်လို့မရပါဘူး။ သူတို့က စုဝေးပွဲတွေကိုမလာလို့ စစ်မှန်တဲ့ ယုံကြည်သူတွေမဟုတ်ဘူးလို့ တွေး၊ ဘာမဟုတ်တာလေးနဲ့ သူတို့ကို ထုတ်လိုက်ပြီး လုံးဝ လျစ်လျူရှုပစ်လိုက်လို့ မရပါဘူး။ ဒါဟာ သူတို့ကို ဖျက်ဆီးပစ်လိုက်တာပဲ။ ကျွန်မက ယုံကြည်ခြင်းမှာ လူသစ်ဖြစ်နေတုန်းက အိမ်မှာ အလုပ်ရှုပ်နေလို့ ကောင်းကောင်းမွန်မွန် မစုဝေးခဲ့ဘူး။ ဒါပေမဲ့ ညီအစ်ကိုမောင်နှမတွေက တကယ်ကို နားလည်ပေးပြီး ကျွန်မရဲ့ အလုပ်ချိန်နဲ့သင့်တော်အောင် စုဝေးပွဲအချိန်တွေကို ပြောင်းပေးတယ်။ ပြီးတော့ ကျွန်မနဲ့ မမောမပန်း မိတ်သဟာယဖွဲ့ပေးကြတယ်။ သူတို့ရဲ့ ကူညီပံ့ပိုးမှုကြောင့် သမ္မာတရားကို လိုက်စားခြင်းရဲ့ အရေးကြီးပုံကို ကျွန်မ မြင်ခဲ့တယ်။ ကျွန်မအတွက် ဘုရားရဲ့ချစ်ခြင်းနဲ့ သည်းခံခြင်းကို ကျွန်မ ခံစားရနိုင်တယ်။ အဲဒီနောက်မှာ စုဝေးပွဲတွေကို ကျွန်မ ပုံမှန်တက်နိုင်ပြီး တာဝန်ယူနိုင်ခဲ့တယ်။ ကျွန်မက သမ္မာတရားကို မချစ်ဘူး၊ မယုံကြည်သူဖြစ်တယ်လို့ တွေးပြီးတော့ ညီအစ်ကိုမောင်နှမတွေက အဲဒီအချိန်တုန်းက ကျွန်မကို အထင်အမြင်သေးခဲ့ရင် ဟိုးအရင်ကတည်းက ကျွန်မကို လက်လျှော့လိုက်ကြမှာပဲ။ ဒီနေ့ ဒီနေရာမှာ ကျွန်မ လုံးဝ ရှိနေမှာမဟုတ်ဘူး။ ကျွန်မက ဘုရားအလိုတော်ကို လုံးဝ ထည့်မတွက်ဘူး၊ လူသစ်တွေရဲ့ အခက်အခဲတွေကို နားလည်မပေးဘူးဆိုတာ ကျွန်မ မြင်ခဲ့တယ်။ သူတို့ကို ကျွန်မ မနှစ်သက်ခဲ့ဘဲ မကျေမနပ်ဖြစ်ခဲ့တယ်။ သူတို့က ကိစ္စအမျိုးမျိုးနဲ့ အလုပ်ရှုပ်နေတယ်၊ အယူအဆတွေများလွန်းတယ်လို့ တွေးမိတယ်။ အဲဒါနဲ့ သူတို့ကို ဘောင်ခတ်ပြီး ပစ်ပယ်ခဲ့တယ်။ သူတို့ကို ကူညီဖို့အတွက် အဖိုးအခထပ်မပေးဆပ်ချင်ခဲ့ဘူး။ ကျွန်မက သိပ်ဆိုးတဲ့ လူ့သဘာဝရှိခဲ့ပြီး ယုံကြည်သူအသစ်တွေရဲ့ အသက်တာအတွက် နည်းနည်းလေးမှ တာဝန်မယူခဲ့ဘူး။ ကျွန်မ ဘုရားသခင်ကို ဆုတောင်းတယ်။ “ဘုရားသခင် သမီး ကိုယ်တော့်ထံမှာ နောင်တရချင်ပါတယ်။ သမီးရဲ့ အမှားတွေကို တတ်နိုင်သမျှ အမြန်ဆုံး ပြုပြင်ဖို့၊ ဒီလူတွေကို ချစ်ခြင်းနဲ့ ကူညီပံ့ပိုးဖို့ သမီးကို လမ်းပြတော်မူပါ” ဆိုပြီးတော့။

အဲဒီနောက်တော့ ဒီလူသစ်တွေကို ကူညီပံ့ပိုးဖို့အတွက် တခြားအသင်းသားတွေနဲ့ ကျွန်မ စသွားခဲ့တယ်။ သူတို့အခက်အခဲတွေကို ကျွန်မတို့ သိအောင်လုပ်ခဲ့ပြီး သူတို့နဲ့အတူ စိတ်ရှည်ရှည်နဲ့ မိတ်သဟာယဖွဲ့တယ်။ သူတို့ထဲက တချို့က စုဝေးပွဲတွေကို ပြန်လာကြတယ်။ သူတို့ထဲကတစ်ယောက်က အလုပ်အရမ်းရှုပ်နေပြီး စုဝေးပွဲလာဖို့ ခက်နေတယ်။ သူကပြောတယ်။ “ကျွန်မ စိတ်နှလုံးထဲကနေ ယုံကြည်နေသရွေ့ ဘုရားသခင်က ကျွန်မကို လုံးဝ စွန့်ပစ်မှာမဟုတ်ဘူး” တဲ့။ သူက ပိုက်ဆံရှာတဲ့နေရာမှာ အာရုံစိုက်နေပြီး စစ်မှန်တဲ့ ယုံကြည်ခြင်းမရှိဘူးလို့ အရင်က ကျွန်မ ထင်ခဲ့တာ။ ဒါပေမဲ့ သူ့အကြောင်းကို နားလည်သွားတော့ ကျွန်မတို့က သူ့အတွက်အဆင်မပြေတဲ့အချိန်တွေ သတ်မှတ်ထားတာကြောင့် စုဝေးပွဲကို သူမလာတာဆိုတာ တွေ့ခဲ့ပါတယ်။ စည်းဝေးပွဲအချိန်တွေကို သူနဲ့အဆင်ပြေအောင် ညှိပြီး မိတ်သဟာယပြုပေးခဲ့တယ်။ နောက်ဆုံးသောကာလမှာ လူသားမျိုးနွယ်ကို သန့်စင်ကယ်တင်ဖို့ ဘုရားက သမ္မာတရားကို သုံးတယ်၊ စစ်မှန်တဲ့ ယုံကြည်သူတွေက စုဝေးပြီး ဘုရားနှုတ်ကပတ်တော်ကို မိတ်သဟာယဖွဲ့ဖို့၊ သမ္မာတရားကို လိုက်စားပြီးရဖို့၊ ဖောက်ပြန်ပျက်စီးမှုတွေကို စွန့်ဖို့၊ အသက်တာမှာ ပြောင်းလဲမှုကို ကြုံဖို့လိုတယ်၊ ဒါမှ ဘုရားရဲ့ ကယ်တင်ခြင်းနဲ့ လက်ခံမှုကို ရဖို့ တစ်ခုတည်းသောနည်းလမ်းဆိုတာ သူနားလည်ဖို့ပေါ့။ စုဝေးပွဲတွေမပါဝင်ဘဲနဲ့ ယုံကြည်ခြင်းရှိတာ၊ စိတ်နှလုံးထဲမှာပဲ ယုံကြည်ပြီး ဘုရားကို အသိအမှတ်ပြုတာ၊ ဝါသနာတစ်ခုလို ဆက်ဆံတာဟာ ဘုရားအမြင်မှာ မယုံကြည်သူတစ်ယောက်လိုပါပဲ။ အဆုံးထိ ယုံကြည်ရင်တောင်မှ ဘုရားရဲ့လက်ခံမှုကို လုံးဝရမှာမဟုတ်ဘူး။ မိတ်သဟာယကနေတစ်ဆင့် သူ့မှာ မှားယွင်းတဲ့အမြင်ရှုထောင့်ရှိတယ်ဆိုတာကို သဘောပေါက်သွားပြီး စုဝေးပွဲတွေကို ပြန်ပါဝင်ချင်လာတယ်။ ဒီယုံကြည်သူအသစ်တွေအားလုံးက တစ်ယောက်ပြီးတစ်ယောက် စုဝေးပွဲတွေမှာပါဝင်ဖို့ ပြန်လာကြတာကို ကျွန်မမြင်တော့ ကျွန်မ စိတ်ညစ်မိပြီး နောင်တတွေအရမ်းရနေခဲ့တယ်။ ကျွန်မက လူတွေကို စိတ်ကူးပေါက်သလို ထုတ်ပစ်နေတာပဲ။ ကယ်တင်ခြင်းနဲ့ပတ်သက်တဲ့ သူတို့အခွင့်အရေးကို ကျွန်မ ဖျက်ဆီးလုနီးနီးဖြစ်ခဲ့တယ်။ အဲဒီလိုဆိုရင် ကြီးလေးတဲ့ မကောင်းမှုဖြစ်မှာပဲ။

တစ်နေ့မှာ ခေါင်းဆောင်က ကျွန်မကို မေးတယ်။ “အစ်မက ရေလောင်းတဲ့အလုပ်ကို စတာဝန်ယူကတည်းက အစ်မရဲ့ တာဝန်မသိတတ်မှုကြောင့် လူသစ်ဘယ်နှစ်ယောက်ကို အစ်မ လက်လွှတ်ပြီးပြီလဲ။ သူတို့ကို လက်လွှတ်လိုက်တဲ့အခါမှာ သမ္မာတရား စည်းမျဉ်းတွေကို အစ်မရှာခဲ့လား” တဲ့။ ကျွန်မ သူ့ကို ဘာပြောရမှန်းမသိဘူး။ ပြီးတော့ သူက ကျွန်မကို ဘုရားနှုတ်ကပတ်တော်တစ်ပိုဒ် ပို့ပေးတယ်။ “သင်မည်သည့်အရာကို လုပ်ဆောင်ပါစေ၊ အဘယ်ကြောင့် သင်လုပ်ဆောင်နေသည်၊ ဤအရာကို လုပ်ဆောင်ရန် မည်သည့် ရည်ရွယ်ချက်က သင့်ကို ညွှန်ကြားသည်၊ ယင်းကို လုပ်ဆောင်ရာတွင် မည်သည့် အဓိပ္ပါယ်ရှိသည်ဆိုသည်၊ ထိုကိစ္စရပ်၏ သဘောသဘာဝမှာ မည်သည့်အရာဖြစ်သည်နှင့် သင်လုပ်ဆောင်နေသည့်အရာက အပြုသဘောဆောင်သည့်အရာ သို့မဟုတ် အပျက်သဘောဆောင်သည့်အရာ ဟုတ်မဟုတ် ဆိုသည်တို့ကို ဦးစွာပထမ သင်နားလည်သင့်၏။ ဤကိစ္စရပ်အားလုံးကို သင် ရှင်းရှင်းလင်းလင်း သိနားလည်ရမည်၊ ကိုယ်ကျင့်တရားနှင့် ပြုမူနိုင်ရန် ဤအရာက အတော်လေး လိုအပ်ပေသည်။ သင်၏ တာဝန်ကို ဖြည့်ဆည်းဖို့ တစ်စုံတစ်ရာကို သင်လုပ်ဆောင်နေပါက၊ သင် တွေးဆသင့်၏- ကျွန်ုပ်၏ တာဝန်ကို ဝတ်ကျေတမ်းကျေသာ လုပ်ဆောင် မနေဖို့ရန်အလို့ငှာ ကျွန်ုပ်၏ တာဝန်ကို ကျွန်ုပ် မည်သို့ ကောင်းစွာ ဖြည့်ဆည်းသင့်သနည်း။ ဤကိစ္စရပ်တွင် သင် ဘုရားသခင်ကို ဆုတောင်းပြီး တိုးဝင်ချဉ်းကပ်သင့်၏။ ဘုရားသခင်ထံ ဆုတောင်းခြင်းသည် တိုးဝင်ချဉ်းကပ်ခြင်းဟူသည်မှာ ဤကိစ္စရပ်တွင် သမ္မာတရား၊ လက်တွေ့လုပ်ဆောင်ဖို့ နည်းလမ်း၊ ဘုရားသခင်၏ ရည်ရွယ်ချက်နှင့် ဘုရားသခင်ကို မည်သို့စိတ်ကျေနပ်စေရမည်ကို ရှာဖွေခြင်းတို့ ဖြစ်သည်။ ဆုတောင်းခြင်းသည် ဤအကျိုးများကို ရရှိဖို့ဖြစ်သည်။ ယင်းမှာ ဘာသာရေး ထုံးတမ်းဓလေ့အချို့ မဟုတ်ပေ။ ဤသည်မှာ သင် လုပ်ဆောင်သမျှတိုင်းတွင် ဘုရားသခင်ထံ တိုးဝင်ချဉ်းကပ်ပုံ ဖြစ်သည်။ ယင်းတွင် ဘာသာရေး အခမ်းအနားတစ်ခု သို့မဟုတ် အပြင်ပန်း လုပ်ရပ်တစ်ခု ဆောင်ရွက်ခြင်း မပါဝင်ပေ၊ ဘုရားသခင်၏ အလိုတော်အား ရှာဖွေပြီးနောက် သမ္မာတရားနှင့်အညီ လက်တွေ့လုပ်ဆောင်ခြင်း ရည်ရွယ်ချက်အတွက် ယင်းကို လုပ်ဆောင်ခြင်းဖြစ်သည်။ သင် မည်သည့်အရာကိုမျှ မလုပ်ဆောင်ရသေးခြင်း မဟုတ်သည့်အချိန်တွင် ‘ဘုရားသခင်ကို ကျေးဇူးတင်ပါသည်’ ဟု သင် အမြဲဆိုသော်လည်း၊ လုပ်ဆောင်ဖို့ အချိန်ကျလာသည့်အခါ၊ သမ္မာတရားကို လုံးဝ မရှာဘဲယင်းကို သင် လိုချင်သည့် နည်းလမ်းအတိုင်း လက်လုပ်ဆောင်ဆဲ ဖြစ်လျှင်၊ ဤ‘ဘုရားသခင်ကို ကျေးဇူးတင်ပါသည်’မှာ မန္တန်တစ်ခု၊ ဝိညာဉ်ရေးရာပြည့်ဝခြင်း အတုအယောင်သာ ဖြစ်သည်။ ကျေးဇူးတင်ရှိခြင်းမျိုးသည် အပြင်ပန်း လုပ်ရပ်တစ်ခုသာ ဖြစ်၏။ သင်၏ တာဝန်ကို ဖြည့်ဆည်းနေချိန် သို့မဟုတ် တစ်စုံတစ်ရာ လုပ်ဆောင်နေချိန်တွင်၊ သင် အမြဲ စဉ်းစားသင့်၏- ‘ဤတာဝန်ကို ကျွန်ုပ် မည်သို့ ဖြည့်ဆည်းသင့်သနည်း။ ဘုရားသခင်၏ အလိုတော်မှာ အဘယ်နည်း။’ ယင်းမှာ သင်လုပ်နေသည့် အရာမှတစ်ဆင့် ဘုရားသခင်ထံသို့ တိုးဝင်ချဉ်းကပ်ဖို့ ဖြစ်သည်။ ပြီးလျှင်၊ ထိုသို့လုပ်ဆောင်ခြင်းဖြင့်၊ သင်၏ လုပ်ရပ်များအတွက် အခြေခံသဘောတရားများနှင့် သမ္မာတရားကို ရှာဖွေပြီး သင်၏ စိတ်နှလုံးတွင် ဘုရားသခင်၏ အလိုတော်ကို ရှာဖွေရန်၊ သင်လုပ်သမျှတွင် ဘုရားသခင်၏ နှုတ်ကပတ်တော်များမှ၊ သို့မဟုတ် သမ္မာတရား၏ အခြေခံသဘောတရားများမှ လမ်းလွဲမသွားရန် ဖြစ်သည်။ ဤသည်သာ ဘုရားသခင်ကို အမှန်တကယ် ယုံကြည်သောသူဖြစ်သည်။ လူတို့သည် မည်သည့်အရာကို လုပ်ဆောင်သည်ဖြစ်စေ မိမိ၏ ကိုယ်ပိုင်စိတ်ကူးနောက်သို့လိုက်လျှင်၊ အမှုကိစ္စများကို အလွန်ရိုးရှင်းသော ဝေါဟာရများဖြင့် စဉ်းစားလျှင်၊ ကိုယ်ကျေနပ်သလို လုပ်ဆောင်လျှင်၊ သမ္မာတရားကို မရှာဖွေလျှင်၊ အခြေခံသဘောတရားလုံးဝ မရှိလျှင်၊ ၎င်းတို့၏ စိတ်နှလုံးထဲတွင် ဘုရားသခင် တောင်းဆိုသည့်အရာနှင့်အညီ၊ သို့မဟုတ် ဘုရားသခင်ကို ကျေနပ်စေသည့်နည်းလမ်းဖြင့် မည်သို့ဆောင်ရွက်ရမည်ကို လုံးဝ မစဉ်းစားလျှင်၊ မိမိတို့၏ ကိုယ်ပိုင်စိတ်ဆန္ဒနောက်ကိုသာ ခေါင်းမာမာနှင့် လိုက်ဖို့ကိုသာသိလျှင် ဘုရားသခင်သည် ၎င်းတို့၏ စိတ်နှလုံးထဲတွင် နေရာမရှိပေ။ လူအချို့က ‘အခက်အခဲ ကြုံမှသာ ဘုရားကို ငါဆုတောင်းသည်။ သို့သော် သက်ရောက်မှုတစ်ခုခုရှိသည်ဟု မခံစားရသေးပေ။ ထို့ကြောင့် များသောအားဖြင့် ငါ့တွင် အမှုကိစ္စများ ဖြစ်ပျက်သည့်အခါ ယခုအခါတွင် ဘုရားကို ငါဆုမတောင်းပေ။ ဘုရားထံ ဆုတောင်းခြင်းသည် အသုံးမဝင်သောကြောင့် ဖြစ်သည်။’ ဟု ပြောဆိုကြသည်။ ဤကဲ့သို့သော လူတို့၏ စိတ်နှလုံးထဲတွင် ဘုရားသခင်က လုံးလုံး မတည်ရှိပေ။ အချိန်အများစုတွင် ၎င်းတို့သည် မည်သည့်အရာကို လုပ်ဆောင်သည်ဖြစ်စေ သမ္မာတရားကို မရှာဖွေကြပေ။ ၎င်းတို့သည် မိမိတို့၏ ကိုယ်ပိုင်စိတ်ကူးများနောက်သာလိုက်ပြီး စိတ်ကျေနပ်သလို လုပ်ဆောင်ကြသည်။ ဤသို့ဆိုလျှင် ၎င်းတို့၏ လုပ်ရပ်များတွင် အခြေခံသဘောတရားများ ရှိသလော။ သေချာပေါက်မရှိပေ။ ၎င်းတို့သည် အရာရာကို ရိုးရှင်းစွာ မြင်ကြပြီး စိတ်ကျေနပ်သလို လုပ်ဆောင်ကြသည်။ လူတို့က ၎င်းတို့ကို သမ္မာတရား၏ အခြေခံသဘောတရားများကို မိတ်သဟာယ ဖွဲ့သည့်အခါတွင်ပင် ယင်းတို့ကို ၎င်းတို့က လက်မခံနိုင်ကြပေ။ အဘယ်ကြောင့်ဆိုသော် ၎င်းတို့၏ လုပ်ရပ်များတွင် မည်သည့်အခါမျှ အခြေခံသဘောတရားတစ်ခုမှ မရှိခဲ့သောကြောင့် ဖြစ်သည်။ ပြီးလျှင် ၎င်းတို့၏ စိတ်နှလုံးထဲတွင် ဘုရားသခင်က နေရာမရှိပေ။ ၎င်းတို့၏ စိတ်နှလုံးထဲတွင် ၎င်းတို့မှလွဲ၍ မည်သူမျှ မရှိပေ။ ၎င်းတို့၏ ရည်ရွယ်ချက်များက ကောင်းသည်ဟုလည်းကောင်း၊ မကောင်းမှုကို ကျူးလွန်ခြင်းမရှိဟူ၍ လည်းကောင်း၊ သမ္မာတရားကို ၎င်းတို့က ချိုးဖောက်နေသည်ဟု သတ်မှတ်၍ မရနိုင်ဟုလည်းကောင်း ၎င်းတို့က ခံစားမိကြသည်။ မိမိတို့၏ ကိုယ်ပိုင်ရည်ရွယ်ချက်များအတိုင်း လုပ်ဆောင်ခြင်းသည် သမ္မာတရားကို လက်တွေ့လုပ်ဆောင်ခြင်း ဖြစ်သည်၊ ထိုသို့လုပ်ဆောင်ခြင်းသည် ဘုရားသခင်ကို နာခံခြင်း ဖြစ်သည်ဟု ထင်မြင်ကြသည်။ အမှန်မှာမူ ဤကိစ္စတွင် ၎င်းတို့သည် အမှန်တကယ် ရှာဖွေခြင်း၊ သို့မဟုတ် ဘုရားသခင်ထံ ဆုတောင်းခြင်းမရှိပေ။ ၎င်းတို့သည် ဘုရားသခင်ကို ကျေနပ်စေရန်အတွက် ဘုရားသခင် တောင်းဆိုသည့်အရာကို နာခံရန် အစွမ်းကုန် မကြိုးစားကြရသေးပေ။ ၎င်းတို့တွင် ဤမှန်ကန်သည့်အခြေအနေ၊ ဤစိတ်ဆန္ဒမရှိကြပေ။ ဤသည်မှာ လူတို့၏ လက်တွေ့လုပ်ဆောင်မှုတွင် အကြီးမားဆုံးအမှားဖြစ်သည်။ သင်က ဘုရားသခင်ကို ယုံကြည်သည့်တိုင် ဘုရားသခင်က သင်၏ စိတ်နှလုံးထဲတွင် မရှိလျှင် သင်က ဘုရားသခင်ကို လှည့်စားရန် ကြိုးစားနေခြင်းမဟုတ်လော။ ဘုရားသခင်အပေါ် ဤသို့ ယုံကြည်မှုမျိုးသည် မည်သည့်သက်ရောက်မှုရှိသနည်း။ မည်သည့်အရာကို သင်ရရှိနိုင်သနည်း။ ဘုရားသခင်အပေါ် ဤသို့ ယုံကြည်ခြင်း၏ ရည်ရွယ်ချက်မှာ အဘယ်နည်း။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဘုရားသခင်၏အလိုကို ရှာဖွေခြင်းမှာ သမ္မာတရားကို လက်တွေ့ကျင့်ဆောင်ရန်အတွက် ဖြစ်၏”) ဘုရားနှုတ်ကပတ်တော်က ကျွန်မရဲ့ အခြေအနေနဲ့ အပြူအမူကို အတိအကျဖော်ပြတယ်။ အဲဒီယုံကြည်သူအသစ်တွေကို ကျွန်မ လက်လွှတ် လိုက်တဲ့အချိန်မှာ ကျွန်မ ဆုမတောင်းခဲ့ဘူး။ သမ္မာတရားကို မရှာခဲ့ဘူး။ ခေါင်းဆောင်နဲ့တောင် မဆွေးနွေးခဲ့ဘူး။ အတွေ့အကြုံအရ မစဉ်းမစား ပြုမူခဲ့တယ်။ ကျွန်မက အရင်က လူသစ်တွေကို ရေလောင်းခဲ့တယ်၊ သူတို့က စုဝေးပွဲတွေကို လချီပြီး မတက်ရင် ကျွန်မတို့က လက်လွှတ်လိုက်တာပဲ၊ ဒီတော့ ဒီလူတွေ ပြန်မလာရင် ငါလည်း ဒီလိုပဲမလုပ်သင့်ဘူးလားဆိုပြီး စဉ်းစားခဲ့တယ်။ ကျွန်မမှာ ဘယ်သူက သမ္မာတရားရှာဖွေသူမဟုတ်ဘူး၊ ဘယ်သူက မယုံကြည်သူဖြစ်တယ်ဆိုတာနဲ့ပတ်သက်ပြီး ရှင်းလင်းတဲ့မြင်ရှိတယ်လို့ ထင်ခဲ့တယ်။ ဒါကြောင့် သူတို့ကို သာမန်ကာလျှံကာနဲ့ ဘောင်ခတ်ပြီး ငြင်းပယ်ခဲ့တယ်။ ဒါနဲ့ပတ်သက်ပြီး ကျွန်မ အနေရခက်တဲ့အချိန်မှာတောင် ဆုမတောင်းဘူး၊ မရှာဖွေဘူး။ ကျွန်မတွဲဖက်က ဒါကိုထုတ်ပြောလာတာကိုလည်း လုံးဝ မတွေးခဲ့ဘဲ ကိုယ်ဖြစ်ချင်တဲ့အတိုင်းပဲ လုပ်ခဲ့တယ်။ ကျွန်မက မမှားနိုင်ဘူးလို့ တွေးရင်းနဲ့ ကိုယ့်အယူအဆတွေနဲ့ စိတ်ကူးတွေကို သမ္မာတရားစည်းမျဉ်းတွေလိုမျိုး မှတ်ယူခဲ့တယ်။ တခြားလူတွေအကြောင်းဘာမှမတွေးခဲ့ဘူး။ ဘုရားကို ကျွန်မစိတ်နှလုံးထဲမှာ မထားခဲ့ဘူး။ ကျွန်မက အရမ်းကို တစ်ဇွတ်ထိုးလုပ်လွန်းပါတယ်။ ယုံကြည်သူအသစ်တွေက စစ်မှန်တဲ့ ယုံကြည်ခြင်းရှိမရှိဆိုတာကို စုဝေးပွဲတွေကို သူတို့လာမလာနဲ့ ကျွန်မ အကဲဖြတ်ခဲ့တယ်။ သူတို့က ခဏလောက် ပေါ်မလာကြဘူး၊ ပြန်လာကြမှာ မဟုတ်ဘူးဆိုရင် သူတို့ကို လက်လွှတ်လို့ရတယ်လို့ ထင်ခဲ့တယ်။ သူတို့က စုဝေးပွဲတွေကို မလာပေမဲ့ ဘယ်သူတွေက စစ်မှန်တဲ့ ယုံကြည်သူတွေလဲ၊ မယုံကြည်သူတွေလဲဆိုတာကို ခွဲခြားခဲ့သင့်တယ်။ ကျွန်မ လက်လျှော့လိုက်တဲ့ တချို့တွေက သူတို့တွေ ယုံကြည်သူတွေဖြစ်လာကြဖို့ မျှော်လင့်နေတဲ့ မိသားစုဝင်တွေနဲ့အတူ စိတ်မပါဘဲ လိုက်လုပ်နေကြတာ။ ဒါပေမဲ့ သူတို့က တကယ်စိတ်ပါဝင်စားလို့ မဟုတ်ပါဘူး။ ဘုရားနှုတ်ကပတ်တော်ကိုဖတ်ရတာ၊ စုဝေးပွဲတွေသွားရတာကို သူတို့မကြိုက်ဘူး။ တချို့က ကျော်ကြားမှု၊ စည်းစိမ်နဲ့ မကောင်းတဲ့ ရေပန်းစားတဲ့အရာတွေနောက်ကို ဆက်လိုက်နေကြတာ။ သူတို့က ဘုရားနောက်လိုက်ဖို့ နည်းနည်းလေးမှ စိတ်မဝင်စားကြဘူး။ ဘုရားနှုတ်ကပတ်တော်နဲ့ပတ်သက်ပြီး ဘယ်လိုမိတ်သဟာယမျိုးကိုမဆို မုန်းတီးပြီး အာခံကြတယ်။ ဒီလူတွေက သဘာဝအရကို သမ္မာတရားကို မုန်းကြတယ်။ ဒါကြောင့် သူတို့က မယုံကြည်သူစစ်စစ်တွေဘဲ။ အဲဒီလိုလူတွေက စုဝေးပွဲတွေကို မတက်ရင် သူတို့ကို လက်လွှတ်လို့ရတယ်။ တချို့လူသစ်တွေက လူ့သဘာဝကောင်းရှိပြီး စစ်မှန်တဲ့ ယုံကြည်ခြင်းရှိကြတယ်။ ဒါပေမဲ့ သူတို့က အခုမှစတာဆိုတော့ သမ္မာတရားနဲ့ စုဝေးပွဲတွေရဲ့ အရေးပါပုံကို နားမလည်ကြဘူး။ သူတို့က စိတ်နှလုံးထဲမှာ ဘုရားကို ယုံဖို့ပဲလိုတယ်။ စုဝေးပွဲတွေက အရေးမပါဘူးလို့ ထင်ကြတယ်။ ဒါကြောင့် ဒါကိုလုံးဝ မစဉ်းစားဘဲ တတ်နိုင်တဲ့အခါလာပြီးတော့ မလာနိုင်ရင် ထားလိုက်တော့တယ်။ တချို့ကတော့ လက်တွေ့အခက်အခဲတွေ ကြုံရတယ်။ အလုပ်နဲ့ စုဝေးပွဲအချိန်ကြား အဆင်မပြေဖြစ်နေတာမျိုးပေါ့။ ဒါကြောင့် သူတို့က မလာချင်ဘူး။ ကျွန်မတို့လုပ်ဖို့လိုတာက သူတို့အခက်အခဲတွေနဲ့ပတ်သက်ပြီး သူတို့ကို မိတ်သဟာယပြု၊ ကူညီပြီး သူတို့အယူအဆတွေကို ဖြေရှင်းဖို့ ဘုရားနှုတ်ကပတ်တော်ကို အသုံးပြုရမယ်။ လူသားကိုကယ်တင်ဖို့ဖြစ်တဲ့ ဘုရားအလိုတော်ကို နားလည်အောင်လုပ်ပေးရမယ်။ တစ်ချိန်တည်းမှာပဲ သူတို့ အလုပ်ချိန်တွေနဲ့ကိုက်ဖို့အတွက် စုဝေးပွဲအချိန်တွေကို ညှိုရမယ်။ ကျွန်မက သူတို့ရဲ့ တကယ့်အခြေအနေတွေကြားမှာ ခွဲခြားမနေခဲ့ဘူး။ ကျွန်မတာဝန်မှာ စည်းမျဉ်းနဲ့အညီမလုပ်ခဲ့ဘူး။ သမ္မာတရားကို နားမလည်ဘဲ ကိစ္စတွေကို ကိုယ်ပိုင်နည်းလမ်းနဲ့ ခေါင်းမာမာနဲ့လုပ်ခဲ့တယ်။ ဝိညာဉ်တွေကို တစ်ခုပြီးတစ်ခု လမ်းဘေးကို ပေါ့ပေါ့တန်တန် လွှင့်ပစ်နေတယ်။ ကျွန်မက မကောင်းမှုလုပ်နေတာ၊ ဘုရားရဲ့ စီမံခန့်ခွဲမှုအလုပ်ကို နှောင့်ယှက်နေတာပါ။

ဘုရားရဲ့ နောက်ဆုံးသောကာလအမှုတော်ကို လက်ခံခဲ့တဲ့ ယုံကြည်သူအသစ်တိုင်းအတွက် ဘုရားက မယုံနိုင်လောက်တဲ့ အဖိုးအခပေးခဲ့တယ်။ ညီအစ်ကိုမောင်နှမတွေကလည်း စိတ်ရှည်ချစ်ခင်စွာနဲ့ သူတို့ကို ဧဝံဂေလိကို သုံးလေးကြိမ်ဝေမျှခဲ့တယ်။ ဒါပေမဲ့ သမ္မာတရားကိုတောင် မရှာဘဲနဲ့ ကျွန်မက ဘုရားသခင်ကယ်တင်မယ့်လူတွေမဟုတ်ဘူးဆိုပြီး ဘောင်ခတ်ခဲ့တယ်။ ကျွန်မက တကယ်ကို ကျိုးကြောင်းမသင့်လောက်အောင် မာနကြီးပါတယ်။ စုဝေးပွဲတွေကိုမလာတာက သူတို့ရဲ့ ပြဿနာမဟုတ်ဘူး။ ဒါက ဘာကြောင့်လဲဆိုရင် ကျွန်မက သူတို့ရင်ဆိုင်နေရတဲ့အရာကို မသိလို့၊ ကျွန်မ လုပ်သင့်တဲ့အတိုင်း သူတို့ကို ကူညီပံ့ပိုးတာမျိုး မရှိလို့ပဲ။ ကျွန်မက လူသစ်တွေကို လက်လျှော့ဖို့ ဆင်ခြေအနေနဲ့ ဘုရားက လူတွေရဲ့ အကောင်းဆုံးကိုလိုချင်တာ၊ နောက်ထပ်လူတွေလိုချင်တာမဟုတ်ဘူးဆိုတဲ့ စကားကိုလည်း သုံးခဲ့တယ်။ ဒါပေမဲ့ အဲဒါရဲ့ တကယ့်အဓိပ္ပာယ်က ဘုရားရဲ့နိုင်ငံတော်က စစ်မှန်တဲ့ယုံကြည်ခြင်းရှိပြီး သမ္မာတရားကိုချစ်တဲ့သူတွေကို လိုအပ်တယ်၊ ဘုရားက မယုံကြည်သူတွေ၊ မကောင်းမှုလုပ်သူတွေ၊ အန္တိခရစ်တွေကို မကယ်တင်ဘူးဆိုတာပဲ။ ဒါပေမဲ့ စုဝေးပွဲတွေ မတက်တဲ့ယုံကြည်သူသစ်တွေကို ဘုရားက မကယ်တင်မယ့်သူတွေအဖြစ် ကျွန်မ အကဲဖြတ်ခဲ့တယ်။ ဘုရားနှုတ်ကပတ်တော်တွေကို ကျွန်မက အဓိပ္ပာယ်ကောက်လွဲနေတာပါ။ ကျွန်မက သူတို့အတွက် ဘာလက်တွေ့မိတ်သဟာယနဲ့ အကူအညီမှ မပေးခဲ့ဘူး။ အဖိုးအခပေးဆပ်ပြီး ကျွန်မလုပ်သင့်တာကို မလုပ်ခဲ့ဘူး။ သူတို့က သမ္မာတရားကို တကယ်ဂရုစိုက်သလား၊ မစိုက်ဘူးလား၊ သူတို့တွေက တကယ့် မယုံကြည်သူတွေလားဆိုတဲ့အပေါ်မှာလည်း ကျွန်မ နားလည်မှုမရှိခဲ့ဘူး။ သူတို့ကို မစဉ်းမစားနဲ့ တစ်ဖက်သတ် ငြင်းပယ်ခဲ့တယ်။ ခေါင်းဆောင်က ကျွန်မကို ပြုပြင်ပြီး ကိုင်တွယ်ဖြေရှင်းတာမလုပ်ခဲ့ရင် ကျွန်မက ဒီလူတွေအားလုံးရဲ့ ကယ်တင်ခြင်းအခွင့်အရေးကို ဖျက်ဆီးနေတာဆိုတာကို ကျွန်မ မြင်မှာမဟုတ်ဘူး။ ကျွန်မအပြုအမူက ဘယ်လောက်မုန်းတီးဖွယ်ဖြစ်တယ်ဆိုတာ မြင်ခဲ့ပါတယ်။ စည်းမျဉ်းတွေကို ကျွန်မ မသိခဲ့ဘူး။ ဘာရှာဖွေမှုမှ မလုပ်ခဲ့ဘူး။ ကျွန်မရဲ့ ဆိုးယုတ်တဲ့ စိတ်သဘောထားအတိုင်းပဲ ပြုမူခဲ့တယ်။ ဒါတွေက ပြစ်မှားမှုတွေပါပဲ။ ကျွန်မဟာ နောင်တရပြီး ပြောင်းလဲရမယ်၊ မဟုတ်ရင် ဘုရားက ကျွန်မကို သေချာပေါက် ရွံရှာမှာပဲဆိုတာ သိခဲ့တယ်။

အသင်းတော်ခေါင်းဆောင်အနေနဲ့ ကျွန်မအတွက် ဘုရားအလိုတော်က ယုံကြည်ခြင်းမှာ အသစ်ဖြစ်နေတဲ့ အဲဒီညီအစ်ကိုမောင်နှမတွေကို ရေလောင်းပြီး ပျိုးထောင်ဖို့၊ သူတို့အယူအဆတွေနဲ့ ပြဿနာတွေကို ကူညီဖြေရှင်းပေးဖို့ဖြစ်တယ်။ ဒီလိုနဲ့ ဘုရားအမှုတော်ကို သူတို့သင်ယူနိုင်ပြီး စစ်မှန်တဲ့လမ်းပေါ်မှာ ပိုပြီးမြန်မြန်ဆန်ဆန် အမြစ်တွယ်နိုင်ဖို့အတွက်ပေါ့။ ဒါပေမဲ့ ကျွန်မက ကျွန်မဖြစ်ချင်သလိုလုပ်နေခဲ့တယ်။ ကျွန်မက ကိုယ်ပိုင်နည်းလမ်းနဲ့ သွားနေရုံတင်မဟုတ်ဘဲ သူများတွေကို လမ်းလွဲစေတဲ့၊ မျက်ကန်းတွေကို ဦးဆောင်နေတဲ့ မျက်ကန်းတစ်ယောက်ပဲ။ ဒါကြောင့် ညီအစ်ကိုမောင်နှမတွေကလည်း ယုံကြည်သူအသစ်တွေကို စိတ်ကူးပေါက်သလို ငြင်းပယ်ခဲ့ပြီး သူတို့ရဲ့ ကယ်တင်ခြင်းအခွင့်အရေးကို ဖျက်ဆီးခဲ့တယ်။ ကျွန်မက မကောင်းမှုလုပ်နေခဲ့တာပါ။ ကိုယ်ပိုင်နည်းလမ်းနဲ့လုပ်တဲ့ အကျိုးဆက်တွေက ဘယ်လောက်ဆိုးသလဲဆိုတာကို မြင်တော့ ကျွန်မ တော်တော်ကြောက်သွားတယ်။ ကိုယ့်ကိုယ်ကိုယ်လည်း မုန်းတီးခဲ့တယ်။ အဲဒီအချိန်က ကျွန်မက ဘုရားကို ဘာကြောင့်ဆုမတောင်းခဲ့လဲ။ သမ္မာတရားစည်းမျဉ်းတွေကိုမရှာခဲ့လဲပေါ့။ ခေါင်းဆောင်ကို ဘာလို့ မဆက်သွယ်ခဲ့လဲ။ ဘာကြောင့် ဒီလိုဝံ့ကြွားတဲ့ပုံစံနဲ့ ပြုမူခဲ့တာလဲပေါ့။ ကျွန်မ ဘုရားကိုဆုတောင်းပြီး ဘုရားနှုတ်ကပတ်တော်တစ်ပိုဒ်ကို ဖတ်တယ်။ “သင်၏စိတ်နှလုံးထဲတွင် သင်သည် သမ္မာတရားကို အမှန်တကယ် နားလည်ပါက၊ သမ္မာတရားကို လက်တွေ့လုပ်ဆောင်ကာ ဘုရားသခင်ကို နာခံဖို့နည်းလမ်းအား သင်သိလိမ့်မည် ဖြစ်ပြီး သမ္မာတရား လိုက်စားခြင်း လမ်းကြောင်းပေါ်ကို သင် အလိုအလျောက် စတင်လိမ့်မည် ဖြစ်သည်။ သင်လျှောက်သည့် လမ်းကြောင်းသည် မှန်ကန်သည့် လမ်းကြောင်းဖြစ်ပြီး ဘုရားသခင်၏ အလိုတော်နှင့် ကိုက်ညီပါက၊ သန့်ရှင်းသောဝိညာဉ်တော်၏ အလုပ်သည် သင့်ကို စွန့်ခွာလိမ့်မည် မဟုတ်ချေ— ထိုအခြေအနေတွင် ဘုရားသခင်အား သင် သစ္စာဖောက်ဖို့အလားအလာ နည်းသည်ထက် နည်းလာပေလိမ့်မည်။ သမ္မာတရားမရှိပါက မကောင်းမှုပြုရန် လွယ်ကူပြီး မရည်ရွယ်ဘဲ ယင်းကို သင်လုပ်မိလိမ့်မည် ဖြစ်သည်။ ဥပမာ၊ သင့်တွင် မာနထောင်လွှားပြီး စိတ်ကြီးဝင်သော စိတ်သဘောထားတစ်ခုရှိလျှင် ဘုရားသခင်ကို မဆန့်ကျင်ရန် ပြောဆိုခံရခြင်းသည် ထူးခြားမှုမရှိပေ။ သင်သည် ကိုယ့်ကိုယ်ကိုယ် မထိန်းနိုင်ပေ။ သင်ထိန်းချုပ်နိုင်သည်ထက် ကျော်လွန်သည်။ သင်သည် ရည်ရွယ်ချက်ရှိရှိဖြင့် လုပ်ဆောင်မည်မဟုတ်ပေ။ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မောက်မာခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်စေလိမ့်မည်ဖြစ်ပြီး အစဉ်တစိုက် မိမိကိုယ်ကို ပြစားဝင့်ဝါလိမ့်မည် ဖြစ်သည်။ ယင်းတို့က သင့်အား အခြားသူများကို အထင်အမြင်သေးစေမည်၊ သင့်စိတ်နှလုံးထဲတွင် သင်ကိုယ်တိုင်မှလွဲ၍ အခြားမည်သူကိုမျှ ထားမည် မဟုတ်ချေ။ ယင်းတို့က သင်သည် အခြားလူများထက်ရော၊ ဘုရားသခင်ထက်ပါ သာလွန်သည်ဟု သင့်ကိုယ်သင် တွေးစေပေမည်၊ ပြီးလျှင် နောက်ဆုံးတွင် သင့်အား ဘုရားသခင်၏နေရာတွင် ထိုင်ဖို့ဖြစ်စေပြီး လူများအား သင့်အတွေးများ၊ အကြံဉာဏ်များနှင့် အယူအဆများကို သမ္မာတရားအဖြစ် ကြည်ညိုလေးစားစေလျက်၊ သင့်ကို ကျိုးနွံနာခံဖို့ တောင်းဆိုစေမည် ဖြစ်သည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် မည်မျှများပြားလှသော ဒုစရိုက်မှုကို ပြုကြသည်ကို ကြည့်လော့။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်”) ဒါကို ကျွန်မ အကြိမ်တော်တော်များများဖတ်ဖူးတယ်။ ဒါပေမဲ့ ဒီအတွေ့အကြုံပြီးတော့မှ ကျွန်မအတွက် အရမ်းကို တို့ထိစရာဖြစ်ခဲ့တယ်။ ကျွန်မက အသင်းတော်ခေါင်းဆောင်အဖြစ် ထမ်းဆောင်တာ သိပ်မကြာသေးဘူး။ သမ္မာတရားစစ်မှန်မှုတစ်ခုမှ မရှိခဲ့ဘူး။ သမ္မာတရားစည်းမျဉ်းတွေအများကြီးကို ကျွန်မ နားမလည်ခဲ့ဘူး။ ဒါပေမဲ့ ကျွန်မက အရာရာကို နားလည်နေသလိုမျိုး ကိုယ့်ကိုယ်ကိုယ် အထင်ကြီးခဲ့တယ်။ ယုံကြည်သူအသစ်တွေကို သူတို့ပြုမူတဲ့ပုံစံကိုပဲ ကျွန်မ ကြည့်ခဲ့ပြီး သူတို့ရဲ့ အနှစ်သာရကို မကြည့်ခဲ့ဘူး။ ကျွန်မက တကယ်ကို ထူးခြားတယ်ထင်ခဲ့လို့ ဆုမတောင်းခဲ့ဘူး။ မရှာဖွေဘူး။ ခေါင်းဆောင်ကို မပြောခဲ့ဘူး။ ကျွန်မတွဲဖက်ရဲ့ အကြံကိုတောင် မယူခဲ့ဘူး။ ကျွန်မက မယုံနိုင်လောက်အောင် မာနထောင်လွှားခဲ့တယ်။ ကျွန်မက စည်းမျဉ်းတွေကို နားမလည်လို့၊ အဲဒီသမ္မာတရားတွေကို မရှာဖွေလို့ဆိုပြီး ခေါင်းဆောင်က ဝေဖန်ခဲ့တယ်။ သူက တစ်ရာရာခိုင်နှုန်းမှန်ပါတယ်။ ယုံကြည်သူအသစ်တွေကို ဘယ်လိုဆက်ဆံရမယ်ဆိုတာနဲ့ပတ်သက်တဲ့ စည်းမျဉ်းတွေ အများကြီးရှိတယ်။ လူတွေကို ချစ်ခြင်းနဲ့ ကူညီခြင်းစည်းမျဉ်း၊ လူတွေကို မျှမျှတတဆက်ဆံခြင်းစည်းမျဉ်းတွေလိုပေါ့။ လူတွေရဲ့ အယူအဆတွေကို ဖြေရှင်းခြင်းအကြောင်း သမ္မာတရားတွေနဲ့ စတာတွေလေ။ ကျွန်မက ဘုရားကို နည်းနည်းလေးပဲ ကြောက်ရွံ့ပြီး ကိုယ့်ကိုယ်ကိုယ် အရမ်းမသေချာနေခဲ့ဘဲ ဒီစည်းမျဉ်းတွေကို တကယ်ထည့်စဉ်းစားခဲ့မယ်ဆိုရင် ကျွန်မက အရမ်းခေါင်းမာပြီး ကျွန်မတို့အလုပ်အပေါ် လုံးဝ အနှောင့်အယှက်ဖြစ်စေခဲ့မှာမဟုတ်ဘူး။ ကိုယ့်မာနထောင်လွှားတဲ့ စိတ်သဘောထားနဲ့အသက်ရှင်လို့ ကျွန်မ မကောင်းမှုလုပ်ပြီး ဘုရားကို အာခံတယ်ဆိုတာ သဘောပေါက်ခဲ့ပါတယ်။ ကိုယ့်ကိုယ်ကိုယ် ပိုပိုပြီး မုန်းတီးခဲ့ပြီး ဘုရားရဲ့ စီရင်ခြင်းနဲ့ တကယ်ထိုက်တန်တယ်လို့ ခံစားမိခဲ့တယ်။ ကျွန်မရဲ့ မာနထောင်လွှားတဲ့ စိတ်သဘောထားကို ဖြေရှင်းဖို့အတွက် သမ္မာတရားကိုရှာဖွေရမယ်လို့လည်း ကျိန်ဆိုခဲ့တယ်။

အဲဒီနောက်မှာ ကျွန်မဖတ်ခဲ့တဲ့ ကျမ်းပိုဒ်တချို့ရှိပါတယ်။ “အသင်းတော်၏ ခေါင်းဆောင်များနှင့် အမှုထမ်းများသည် သူတို့၏ အလုပ်၌ အရာနှစ်ခုကို အာရုံစိုက်ရမည်- တစ်ခုမှာ ထိုအလုပ်၏ လုပ်ထုံးလုပ်နည်းများမှ သတ်မှတ်ထားသည့် အခြေခံသဘောတရားများနှင့် အညီ သူတို့၏ အလုပ်ကို အတိအကျ လုပ်ဆောင်ရန်ဖြစ်ပြီး ထိုအခြေခံသဘောတရားများကို မည်သည့်အခါမျှ မချိုးဖောက်ဘဲ၊ သူတို့ စိတ်ကူးနိုင်လောက်သည့် အရာ သို့မဟုတ် သူတို့၏ ကိုယ်ပိုင် မည်သည့် စိတ်ကူးများအပေါ်မျှ သူတို့၏အလုပ်ကို အခြေမခံဘဲ လုပ်ဆောင်ရန်ဖြစ်သည်။ သူတို့ လုပ်ဆောင်သမျှတိုင်းတွင် သူတို့သည် ဘုရားအိမ်တော်၏ အမှုတော်အပေါ် အလေးထားခြင်းကို ပြသင့်ပြီး၊ ယင်း၏အကျိုးကို အမြဲ ရှေ့တန်းတင်သင့်သည်။ နောက်ထပ် အချက်မှာ- ပြီးလျှင် ဤအရာသည် အရေးအပါဆုံးဖြစ်သည်- အရာခပ်သိမ်းတွင် သန့်ရှင်းသောဝိညာဉ်တော်၏ လမ်းပြမှုအား လိုက်လျှောက်ခြင်းကို သူတို့ အာရုံစိုက်ရမည် ဖြစ်ကာ၊ အရာရာတိုင်းကို ဘုရားသခင်၏ နှုတ်ကပတ်တော်များနှင့် တိကျစွာ လိုက်နာခြင်းအားဖြင့် လုပ်ဆောင်ရမည် ဖြစ်သည်။ အကယ်၍ သင်သည် သန့်ရှင်းသောဝိညာဉ်တော်၏ လမ်းပြမှုကို ဆန့်ကျင်နိုင်စွမ်း ရှိသေးသည်ဆိုပါက၊ သို့မဟုတ် သင်သည် သင့်ကိုယ်ပိုင်ထင်မြင်ချက်များကို ဇွတ်တရွတ်လိုက်လျှောက်ကာ အမှုများကို သင့်ကိုယ်ပိုင် စိတ်ကူးစိတ်သန်းအရ လုပ်ဆောင်သည်ဆိုပါက၊ သင်၏ လုပ်ဆောင်ချက်များသည် ဘုရားသခင်အပေါ် အပြင်းထန်ဆုံးသော ဆန့်ကျင်မှုတစ်ခုကို ဖြစ်စေလိမ့်မည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ခေါင်းဆောင်များနှင့် အမှုထမ်းများ အတွက် အလုပ်၏ အဓိက အခြေခံသဘောတရားများ”) “သင်သည် သမ္မာတရား၏အခြေခံသဘောတရားများကို ချိုးဖောက်ပြီး ဘုရားသခင်ကို သဘောမကျဖြစ်စေသည့် အရာတစ်ခုခုကို ပြုလုပ်မိပြီးသည့်အချိန်တွင်၊ သင့်ကိုယ်သင် မည်သို့ဆင်ခြင်သုံးသပ်ကာ သိဖို့ကြိုးစားသင့်သနည်း။ ထိုအရာကို သင် လုပ်ဆောင်တော့မည့်အချိန်တွင်၊ သူ့ထံ သင် ဆုတောင်းခဲ့ပါသလော။ ‘ဤကိစ္စရပ်ကို ဘုရားသခင်၏ ရှေ့မှောက်သို့ ယူဆောင်ခဲ့ပါက၊ ယင်းကို သူ မည်သို့ ရှုမြင်မည်နည်း။ ယင်းနှင့်ပတ်သက်၍ သူ သိခဲ့ပါက၊ သူ ပျော်ရွှင်မည်လော သို့မဟုတ် ဒေါသထွက်မည်လော။ ယင်းကို သူ စက်ဆုပ်ရွံရှာမည်လော။’ ဟု သင် တွေးဆဖူးပါသလော။ ယင်းကို သင် အဖြေမရှာခဲ့ပေ၊ ဟုတ်ပါသလော။ အခြားသူများက သင့်ကို အသိပေးခဲ့လျှင်ပင်၊ ကိစ္စရပ်သည် အရေးမကြီး၊ ပြီးလျှင် ယင်းသည် မည်သည့် အခြေခံသဘောတရားများနှင့်မျှ မဆန့်ကျင်သကဲ့သို့ အပြစ်မဟုတ်ဟု သင် တွေးထင်ဦးမည် ဖြစ်သည်။ အကျိုးဆက်အနေဖြင့်၊ သင်သည် ဘုရားသခင်၏ စိတ်သဘောထားကို ပုန်ကန်ပြစ်မှားပြီး ကြီးမားသည့် အမျက်ဒေါသထွက်စေဖို့ သူ့ကို ဆွပေးခဲ့သည်မှာ သင့်ကို သူ စက်ဆုပ်ရွံရှာသည့်အဆင့်အထိပင် ဖြစ်ပေသည်။ ဤသည်မှာ လူတို့၏ ပုန်ကန်မှုဖြစ်သည်။ ထို့ကြောင့် သင်သည် အရာအားလုံးတွင် သမ္မာတရားကို ရှာဖွေသင့်သည်။ ဤသည်မှာ သင်လိုက်လျှောက်ရမည့် အရာဖြစ်သည်။ သင်သည် ဆောင်ရွက်ခြင်း မရှိမီ ရှာဖွေကာ ဆန်းစစ်ခဲ့ပြီးဖြစ်ကာ ကိစ္စရပ်ကို ရှင်းလင်းစွာ မြင်ခဲ့ပြီးဖြစ်ပါက၊ ယင်းကို သင် ရှင်းလင်းစွာ နားလည်ပြီးဖြစ်မည် မဟုတ်လော။ လူတို့၏အခြေအနေသည် မကောင်းခြင်း၊ သို့မဟုတ် အပျက်သဘောဆောင်ခြင်း ရှိသည့်အချိန်များ ရှိနိုင်သော်ငြားလည်း၊ ၎င်းတို့သည် မိမိတို့ လုပ်ဆောင်ခြင်းငှာ စီစဉ်နေကြသည့် အရာရာတိုင်းကို ဆုတောင်းခြင်း၌ ဘုရားသခင်၏ ရှေ့မှောက်သို့ တည်ကြည်စွာ ယူဆောင်ပြီးသည့်နောက်၊ ဘုရားသခင်၏နှုတ်ကပတ်တော်များအရ သမ္မာတရားကို ရှာဖွေပါက၊ မည်သည့် ကြီးမားသော အမှားများကိုမျှ ၎င်းတို့ ပြုလုပ်မိလိမ့်မည် မဟုတ်ပေ။ သမ္မာတရားကို လက်တွေ့လုပ်ဆောင်နေချိန်တွင်၊ အမှားများ ပြုလုပ်မိခြင်းကို ရှောင်ရှားဖို့ လူတို့အတွက် ခက်ခဲ၏၊ သို့သော် အမှုအရာများကို သင် လုပ်ဆောင်ချိန်တွင် ယင်းတို့ကို သမ္မာတရားနှင့်အညီ မည်သို့ လုပ်ဆောင်ရမည်ကို သင် သိရှိသော်လည်း၊ သမ္မာတရားနှင့်အညီ ယင်းတို့ကို ဆောင်ရွက်ခြင်းမရှိပါက၊ ပြဿနာမှာ သင်သည် သမ္မာတရားကို မချစ်ခြင်း ဖြစ်ပေသည်။ သမ္မာတရားကို ချစ်ခြင်းမရှိဘဲ၊ လူတစ်ဦး၏ စိတ်သဘောထားသည် ပြောင်းလဲလိမ့်မည်မဟုတ်။ သင်သည် ဘုရားသခင်၏ အလိုကို တိကျမှန်ကန်စွာ သဘောမပေါက်နိုင်သကဲ့သို့၊ မည်သို့ လက်တွေ့လုပ်ဆောင်ရမည်ကို မသိရှိပါက၊ အခြားသူများနှင့် သင် မိတ်သဟာယပြုပြီး သမ္မာတရားကို ရှာဖွေသင့်ပေသည်။ ပြီးလျှင် အခြားသူများလည်း ရုန်းကန်နေရပါက၊ သင်တို့သည် ဘုရားသခင်၏ အချိန်ကို စောင့်မျှော်ရင်း၊ ထွက်ပေါက်ဖွင့်ပေးဖို့ သူ့ကို စောင့်ဆိုင်းရင်း၊ အတူတကွ ဆုတောင်းပြီး ဘုရားသခင်ထံ ရှာဖွေသင့်သည်။ သင်သည် သင့်အား ထွက်ပေါက်ကောင်းပေးနိုင်သည့် ဖြေရှင်းချက်တစ်ခုကို တွက်မိကောင်း တွက်မိနိုင်ပြီး ဤသည်မှာ သန့်ရှင်းသော ဝိညာဉ်တော်၏ ဉာဏ်အလင်းပေးခြင်းမှ ပေါက်ဖွားလာခြင်း ဖြစ်ကောင်း ဖြစ်နိုင်သည်။ နောက်ဆုံးတွင် သင်သည် ယင်းကို ဤနည်းဖြင့် ဆောင်ရွက်ရာတွင် အမှားအနည်းငယ် ပြုလုပ်မိပြီဟု သိရပါက၊ ယင်းကို အလျင်အမြန် အမှန်ပြင်သင့်ပြီး၊ ထို့နောက် ဘုရားသခင်သည် ဤအမှားကို အပြစ်တစ်ခုအဖြစ် မှတ်ယူမည် မဟုတ်ပေ။ သင်သည် ဤကိစ္စရပ်ကို လက်တွေ့လုပ်ဆောင်နေချိန်တွင် မှန်ကန်သော ရည်ရွယ်ချက်များ ရှိခဲ့ပြီး၊ ယင်းကို သမ္မာတရားနှင့်အညီ သင် လက်တွေ့လုပ်ဆောင်နေခဲ့ကာ အခြေခံသဘောတရားများကို တကယ်ကို ရှင်းရှင်းလင်းလင်း မသိခဲ့ဘဲ၊ သင်၏ လုပ်ဆောင်ချက်များက အမှားအချို့ကို အကျိုးဆက်ဖြစ်ပေါ်စေခဲ့ပါက၊ ဤသည်မှာ အပြစ်ဒဏ်လျော့ပေါ့ သက်သာစေသော အခြေအနေတစ်ခု ဖြစ်ခဲ့ပေသည်။ သို့သော်၊ ယနေ့ခေတ်တွင် လူများစွာတို့သည် အလုပ်လုပ်ဖို့ ၎င်းတို့၏ ကိုယ်ပိုင် လက်နှစ်ဖက်ကို အားကိုးရုံမျှအားကိုးကြပြီး ဟိုဒင်း ဒီဒင်းကို လုပ်ဆောင်ဖို့ ၎င်းတို့၏ ကိုယ်ပိုင်ဉာဏ်များအပေါ် မှီခိုကြကာ ဤမေးခွန်းများကို သုံးသပ်ဆင်ခြင်ခြင်း တစ်ခုတစ်လေ ပေးခဲလှပေသည်။ ဤနည်းဖြင့် လက်တွေ့လုပ်ဆောင်ခြင်းသည် ဘုရားသခင်၏ အလိုနှင့် ကိုက်ညီပါသလော။ ယင်းကို ဤနည်းဖြင့် ငါ လုပ်ဆောင်ပါက ဘုရားသခင် ပျော်ရွှင်မည်လော။ ယင်းကို ဤနည်းဖြင့် လုပ်ဆောင်ပါက၊ ငါ့ကို ဘုရားသခင် ယုံကြည်မည်လော။ ယင်းကို ဤနည်းဖြင့် လုပ်ဆောင်ပါက၊ သမ္မာတရားကို ငါ လက်တွေ့လုပ်ဆောင်နေမည်လော။ ဤကိစ္စရပ်ကို ဘုရားသခင် ကြားသိပါက၊ သူက ‘ဤအရာကို သင် မှန်ကန်စွာနှင့် အလိုက်အထိုက်အားဖြင့် လုပ်ဆောင်လေပြီ။ ထိန်းထားလော့။’ ဟု ပြောနိုင်မည်လော။ သင် လုပ်ဆောင်သမျှကို သေချာစွာ သင် ဆန်းစစ်နိုင်သလော။ သင်သည် ထိုသို့လုပ်ဆောင်ခြင်းကို ဘုရားသခင် ချစ်မြတ်နိုးခြင်း ရှိမရှိ၊ သို့မဟုတ် ဘုရားသခင် ရွံရှာစက်ဆုပ်ခြင်း ရှိမရှိ၊ ပြီးလျှင် ဤအရာကို သင် လုပ်ဆောင်သည့်အခါ၊ ဘုရားသခင် ရွေးချယ်ထားသောသူများသည် ယင်းကို အဘယ်အရာ တွေးမည်၊ မည်သို့အကဲဖြတ်မည်တို့ကို တွေးဆလျက် သင်လုပ်ဆောင်သည့် အရာအားလုံးအပေါ် ဆင်ခြင်သုံးသပ်ဖို့အတွက် ဘုရားသခင်၏ နှုတ်ကပတ်တော်များနှင့် ဘုရားသခင်၏သတ်မှတ်ချက်များကို အခြေခံအဖြစ် အသုံးပြုနိုင်ခြေရှိသလော။...ထိုသို့သော အရာများကို ချင့်ချိန်စဉ်းစားခြင်း၊ သင့်ကိုယ်သင် ဤမေးခွန်းများ မေးခြင်းနှင့် ရှာဖွေခြင်းတို့၌ အချိန်ပိုကုန်ဆုံးသည့်အခါ၊ သင်၏ အမှားများသည် သေးငယ်သထက် သေးငယ်လာလိမ့်မည် ဖြစ်သည်။ ဤပုံစံဖြင့် ဤအရာကို လုပ်ဆောင်ခြင်းက သင်သည် အမှုအရာများကို ဘုရားသခင် တောင်းဆိုသည့် ဦးတည်ချက်နှင့်အညီ၊ ပြီးလျှင် သမ္မာတရား၏ အခြေခံသဘောတရားနှင့်အညီ လုပ်ဆောင်နေသောကြောင့် သင်သည် သမ္မာတရားကို ရိုးသားစစ်မှန်စွာ ရှာဖွေသော လူတစ်ဦးဖြစ်ပြီး ဘုရားသခင်ကို ကြောက်ရွံ့သော သူတစ်ဦးဖြစ်သည်ကို သက်သေပြပေသည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဘုရားသခင်၏အလိုကို ရှာဖွေခြင်းမှာ သမ္မာတရားကို လက်တွေ့ကျင့်ဆောင်ရန်အတွက် ဖြစ်၏”)

သူ့နှုတ်ကပတ်တော်တွေက ကျွန်မကို လက်တွေ့လုပ်ဆောင်မှုလမ်းကြောင်းတစ်ခုပေးတယ်။ ခေါင်းဆောင်နဲ့ အမှုဆောင်တွေက အလုပ်အစီအစဉ်တွေနဲ့ သမ္မာတရားစည်းမျဉ်းတွေအရ တင်းတင်းကျပ်ကျပ်လုပ်ဖို့၊ သန့်ရှင်းသောဝိညာဉ်တော်ရဲ့လမ်းပြမှုနောက်ကိုလိုက်ဖို့ အမြဲသေချာဖို့လိုတယ်။ ကျွန်မတို့တာဝန်မှာ ဆုတောင်းပြီးရှာဖွေဖို့၊ ဘုရားသခင်ကို ကြောက်ရွံ့တဲ့စိတ်နှလုံးကို ထိန်းသိမ်းဖို့၊ ကိုယ်ပိုင်စိတ်ကူးတွေ၊ အယူအဆတွေ၊ အရင်က အတွေ့အကြုံတွေအတိုင်းမလုပ်ဖို့၊ ကျွန်မတို့ ဖြစ်ချင်သလို မလုပ်ဖို့လည်း လိုအပ်ပါတယ်။ တကယ်ကို ကိုယ့်ကိုယ်ကိုယ် မစဉ်းမစားယုံကြည်လို့ မရဘဲ သမ္မာတရားစည်းမျဉ်းတွေကို ရှာရမယ်။ တစ်ခုခုကို ကျွန်မတို့ နားမလည်တဲ့အခါမှာ မဆောင်ရွက်ခင်မှာ စည်းမျဉ်းတွေကို နားလည်ဖို့ ရှာဖွေပြီး သူများတွေနဲ့ မိတ်သဟာယပြုသင့်တယ်။ ဒါက ဘုရားအလိုတော်ပဲ။ ဒီအတွေ့အကြုံက ကျွန်မကို တကယ်ကို သင်ခန်းစာတစ်ခုသင်ပေးခဲ့တယ်။ ဘုရားသခင်က အမှုအရာတွေကို ပြင်ဆင်ပြီး ခေါင်းဆောင်က ကျွန်မကို ဝေဖန်အောင်မလုပ်ခဲ့ရင် ကျွန်မလုပ်ရပ်တွေရဲ့ အကျိုးဆက်က ဘယ်လောက်ဆိုးမလဲဆိုတာ ကျွန်မ နားလည်ဦးမှာမဟုတ်ဘူး။ အဲဒီအချိန်ကနေစပြီး စည်းမျဉ်းတွေအရ သမ္မာတရားကိုရှာဖွေပြီး တာဝန်ထမ်းဆောင်ရမယ်လို့ ကိုယ့်ကိုယ်ကိုယ် ပြောခဲ့ပါတယ်။ နောက်ပိုင်းမှာ အသင်းသားသစ်တချို့က စုဝေးပွဲတွေကို မလာတော့ဘူး။ ကျွန်မလည်း လျှောက်တွေးပြီး သူတို့ကို အလျင်စလို ပစ်ပယ်တာမျိုး မလုပ်ရဲခဲ့ဘူး။ သူတို့ထဲကတစ်ယောက်ကို ပံ့ပိုးမှုပေးဖို့ ကျွန်မတို့ ခဏခဏဆက်သွယ်ပြီး သူ့အခြေအနေကို ခေါင်းဆောင်နဲ့လည်း ဆွေးနွေးခဲ့တယ်။ သူက မယုံကြည်သူတစ်ယောက်ဖြစ်တယ်ဆိုတာ ကျွန်မတို့သေချာသွားပြီး သူ့ကို လက်လွှတ်လိုက်တယ်။ တခြားတစ်ယောက်က ဘုရားသခင်ကို ယုံကြည်တာ နှစ်နှစ်မပြည့်သေးတဲ့အစ်မတစ်ယောက်ပေါ့။ သူက ဘုရားနှုတ်ကပတ်တော်တွေဖတ်ရတာကို နှစ်သက်ပြီး သူ့တာဝန်မှာ အကောင်းဆုံးလုပ်တယ်။ လူတွေရဲ့ ဖောက်ပြန်ပျက်စီးမှုကို တရားစီရင်ပြီး ဖော်ထုတ်တဲ့ ဘုရားနှုတ်ကပတ်တော်တွေကို သူဖတ်တဲ့အခါမှာ အဲဒါတွေကို သူ့ကိုယ်သူနဲ့ ယှဉ်ကြည့်တယ်။ သူက မျှော်လင့်ချက်မရှိလောက်အောင် ပျက်စီးနေသလို ခံစားရပြီး လက်လျှော့နေခဲ့တယ်။ ဘုရားရဲ့ ကယ်တင်ခြင်းက စာတန်ဖျက်ဆီးတာခံထားရတဲ့ ကျွန်မတို့တွေအတွက်ဖြစ်တယ်၊ ဘုရားသခင်က ကျွန်မတို့ အခက်အခဲတွေနဲ့ အားနည်းချက်တွေကို မိခင်တစ်ယောက်လိုနားလည်တယ်၊ သမ္မာတရားကို ကျွန်မတို့ လိုက်စားတာကို လက်မလျှော့သရွေ့ ဘုရားသခင်က ကျွန်မတို့ကို လက်လျှော့လိုက်မှာမဟုတ်ဘူး၊ ဘာကြောင့်လဲဆိုရင် ဘုရားသခင်က လူသားကို တတ်နိုင်သမျှ ကယ်တင်တယ်ဆိုတာကို သူမြင်နိုင်ဖို့အတွက် ကျွန်မတို့တွေအတူတူ သူ့ကို ဘုရားနှုတ်ကပတ်တော်ကို မိတ်သဟာယဖွဲ့ပေးခဲ့တယ်။ ကျွန်မတို့က ဒီလိုပြောတဲ့အခါမှာ သူ့မျက်နှာမှာ မျက်ရည်တွေနဲ့ ပြည့်နေပြီး ဘုရားရဲ့ ချစ်ခြင်းကို သူခံစားရနိုင်တယ်။ ကျွန်မတို့ သူ့ကို သုံးလေးကြိမ်လောက် ကူညီပေးခဲ့ပြီး အခု သူက ပုံမှန်ပြန်ပြီး စုဝေးနေပြီ။

ဒီအတွေ့အကြုံက ဖောက်ပြန်ပျက်စီးတဲ့ လူသားမျိုးနွယ်ကို ကယ်တင်ဖို့ ဘုရားရဲ့ ထက်သန်တဲ့ ရည်ရွယ်ချက်တွေနဲ့ မယုံနိုင်စရာကောင်းတဲ့ချစ်ခြင်းကို တကယ်ပြသခဲ့ပါတယ်။ ပြီးတော့ ဘုရားနှုတ်ကပတ်တော်ရဲ့ တရားစီရင်ခြင်းနဲ့ ပြစ်တင်ဆုံးမခြင်းကတစ်ဆင့် ကျွန်မရဲ့ မာနထောင်လွှားတဲ့ စိတ်သဘောထားအပေါ် နားလည်မှုတချို့ရခဲ့ပြီး တာဝန်ကို ကိုယ်ပိုင်နည်းလမ်းနဲ့လုပ်တာရဲ့ အန္တရာယ်နဲ့ အကျိုးဆက်တွေကို မြင်ခဲ့တယ်။ နောက်ဆုံးတော့ ကျွန်မ ဘုရားသခင်အပေါ် ကြောက်ရွံ့မှုတချို့ရရှိခဲ့ပါတယ်။ အခု ဘုရားရဲ့ လမ်းပြမှုကြောင့်သာ ကျွန်မတာဝန်ကို စည်းမျဉ်းတွေနဲ့အညီ လုပ်နိုင်လာပါတယ်။ ကျေးဇူးတော်ပဲ။


၉၇။ ကျွန်ုပ်၏ သင်းအုပ်ဆရာ၏ စရိုက်မှန်ကို ကျွန်ုပ် မြင်ရပြီ

နိုရာ ဖိလစ်ပိုင်နိုင်ငံ

ကျွန်တော် ခရစ်ယာန် ဖြစ်စတုန်းက သင်းအုပ် ချင်နဲ့ သူ့မိန်းမက ကျွန်တော့်ကို အရမ်းအထင်ကြီးခဲ့တာ မှတ်မိသေးတယ်။ ကျွန်တော့်ကို ချီးမွမ်းတဲ့ အဖွဲ့ခေါင်းဆောင်နဲ့ ဆန်းဒေးစကူး ဆရာ လုပ်ခိုင်းခဲ့ပြီး၊ ကျွန်တော့်အပေါ် အမြဲအရမ်း ဂရုစိုက်ခဲ့ကြတယ်။ ပြဿနာ၊ အားနည်းချက် တစ်ခုခု ကျွန်တော် ရှိတဲ့အချိန်တိုင်း သူတို့ ဆုတောင်းပေးခဲ့ကြတယ်။ တခြား အသင်းသားတွေအပေါ်လည်း သူတို့ ဂရုစိုက်ကြတယ်။ တစ်ယောက်ယောက် စိတ်ပျက်၊ အားနည်းတဲ့အခါတိုင်း သူတို့ကို ကူညီဖို့ ကျမ်းစာနဲ့ မိတ်သဟာယ ပြုကြတယ် သူတို့က တကယ်ကို ချစ်ခင်စရာကောင်းသလို သူတို့ရှိတာ ကျွန်တော်တို့ ကံကောင်းတယ်လို့လည်း ခံစားမိခဲ့တယ်။ ကျွန်တော့် စိတ်ထဲမှာ၊ သူတို့က ဝိညာဉ်ရေး မိခင် ဖခင်တွေလို့ ကျွန်တော် အမြဲ ခံစားခဲ့တယ်။

နောက်တော့ ၂၀၁၈ မှာ၊ အန္တတန်ခိုးရှင် ဘုရားသခင် အသင်းတော် အွန်လိုင်းကနေ ညီအစ်ကို မောင်နှမတစ်ချို့နဲ့ တွေ့ခဲ့တယ်။ သူတို့ သက်သေခံချက်ကို ကြားပြီးတဲ့နောက်၊ သခင်ယေရှု ပြန်ကြွလာခဲ့ပြီး အနန္တတန်ခိုးရှင် ဘုရားသခင်အဖြစ် လူ့ဇာတိခံလာခဲ့ပြီမှန်း သိခဲ့ရတယ်။ သူဟာ “ဘုရားသခင်၏အိမ်တော်သားတို့ကို ရှေ့ဦးစွာစစ်ကြော စီရင်ရသော အချိန်ရှိပြီ” လို့ဆိုတဲ့ ရှင်ပေတရုဩဝါဒစာပဌမစောင် ၄:၁၇ ထဲက ပရောဖက်ပြုချက်ကို ပြည့်စုံစေရင်းနဲ့ နောက်ဆုံးသော ကာလမှာ လူသားမျိုးနွယ်ကို တရားစီရင်၊ သန့်စင်စေဖို့ သမ္မာတရား ဖော်ပြနေတယ်။ ကျွန်တော် အရမ်းဝမ်းသာသွားတယ်၊ နောက်ဆုံးသော ကာလ အနန္တတန်ခိုးရှင် ဘုရားရဲ့ အမှုကို မိသားစုနဲ့အတူ ကျွန်တော် လေ့လာခဲ့တယ်။ အနန္တတန်ခိုးရှင် ဘုရားရဲ့ နှုတ်ကပတော်တွေကို ဖတ်ရာကနေ အဲဒါတွေက ဘုရားရဲ့ အသံတော်ဖြစ်မှန်း၊အနန္တတန်ခိုးရှင် ဘုရားက ပြန်ကြွလာတဲ့ သခင်ယေရှုမှန်း ကျွန်တော်တို့အားလုံး သေချာလာခဲ့တယ်။ နောက်ဆုံးသော ကာလ အနန္တတန်ခိုးရှင် ဘုရားရဲ့ အမှုကို အားလုံး လက်ခံခဲ့ကြတယ်။ အဲဒီနောက်၊ သင်းအုပ် ချင်ကို ကျွန်တော် တွေးမိခဲ့တယ်။ သခင့်ရဲ့ ကြွလာခြင်းကို စောင့်နေဖို့ သူ အမြဲပြောခဲ့တာလေ။ ဒါကြောင့် သခင် ပြန်ကြွလာခဲ့ပြီဆိုတာ သူကြားရင် အရမ်းဝမ်းသာမှာပဲလို့ ကျွန်တော် ထင်ခဲ့တာပေါ့။ သူ့ကို သတင်းကောင်းပြောဖို့ ဆုံးဖြတ်လိုက်တယ်။

တစ်ခါ ဝတ်ပြုအစည်းအဝေးတွင်းမှာ၊ သင်းအုပ် ချင်က၊ “နောက်ဆုံးသော ကာလမှာ ကျွန်တော်တို့ ရှိနေပြီး သခင်က အချိန်မရွေး ပြန်လာနိုင်တယ်။ ကျွန်တော်တို့ ဆုတောင်းပြီး နိုးကြားရမယ်”လို့ ပြောခဲ့တယ်။ ဒါကို သူပြောတာ ကြားရတော့ ကျွန်တော် အရမ်း စိတ်လှုပ်ရှားသွားတယ်၊ ဒါကြောင့် ကျွန်တော်က ချက်ချင်း၊ “သခင် ပြန်ကြွလာပြီလို့ သက်သေခံနေတဲ့ အွန်လိုင်းက ညီအစ်ကို မောင်နှမတစ်ချို့နဲ့ ကျွန်တော် ခုတလော ဆုံရတယ်။ သူတို့နဲ့ ဝတ်ပြုစည်းဝေးတွေ ကျွန်တော် အတူတက်နေခဲ့တာ၊ တကယ်ကို အသိဉာဏ်ပွင့်စေတယ်” လို့ ကြားဖြတ်ပြောလိုက်တယ်။ သူက၊ “အွန်လိုင်း ဝတ်ပြုစည်းဝေးတွေက ကောင်းပါတယ်၊ ပြီးတော့ သခင့်ရဲ့ နှုတ်ကပတ်တော်တွေကို ပိုပြီး နားလည်စေတယ်” လို့ သူ ဖြေခဲ့တယ်။ နောက်တော့ သူ့ရဲ့ ဒေသနာကိုပဲ ဆက်ဟောခဲ့တယ်။ “သင်းအုပ်ချင်က တကယ်ကို သမ္မာတရား ရှာဖွေသူပဲ၊ နောက်ဆုံးသော ကာလ ဘုရားသခင်ရဲ့ ဧဝံဂေလိကို သူနဲ့ ချက်ချင်း မျှဝေရမယ်”လို့ တွေးရင်း ကျွန်တော် ကျေနပ်မိခဲ့တယ်။ အံ့ဩစရာက နောက်ရက် အနည်းငယ်မှာ သင်းအုပ်ချင်နဲ့ သူ့ဇနီး ကျွန်တော့်အိမ်ကို ရောက်လာခဲ့တယ်။ ဝင်လာတာနဲ့ သင်းအုပ်ချင်က မျက်နှာပေါ်မှာ ခက်ထန်တဲ့ အကြည့်နဲ့ ကျွန်တော့်ကို၊ “အွန်လိုင်းစည်းဝေးပွဲကို ခင်ဗျား ပြောခဲ့တယ်။တစ်ခြားအသင်းတော်မှာ တက်လိုက်ပြီလား” လို့ မေးခဲ့တယ်။ သူ ဘယ်လောက် စိတ်ဆိုးနေမှန်း မြင်ရတော့ ကျွန်တော် နည်းနည်း မှင်တက်မိသွားတယ်။ ကျွန်တော် မဖြေလိုက်နိုင်ခင်မှာ၊ ကျွန်တော့် အမေက၊ “ဟုတ်တယ်၊ သင်းအုပ်ရေ။ အနန္တတန်ခိုးရှင် ဘုရားသခင် အသင်းတော်ကို ကျွန်မတို့ လေ့လာနေခဲ့ကြတာလေ။ အဲဒီလိုနဲ့ သခင် ပြန်ကြွလာပြီမှန်း ကျွန်မတို့ သိလိုက်ရတယ်။ သူက သမ္မာတရား အများကြီး ဖော်ပြနေပြီး ဘုရားအိမ်တော်က အစပြုတဲ့ တရားစီရင်ခြင်း အမှုကို လုပ်ဆောင်နေတယ်”လို့ ပျော်ရွှင်စွာ ပြောလိုက်တယ်။ သင်းအုပ်ချင်က၊ “သခင် ပြန်လာပြီ ဟုတ်လား၊ မဖြစ်နိုင်တာ။ ကျမ်းစာက၊ ‘ကြည့်ရှုလော့၊ မိုးတိမ်နှင့်တကွ ကြွလာတော်မူသည်ဖြစ်၍ ကိုယ်တော်ကို ထိုးဖောက်သောသူတို့နှင့် ရှိသမျှသော သူတို့သည် ကိုယ်တော်ကို ရှုမြင်ရကြလိမ့်မည်။ မြေကြီးသား အမျိုးမျိုး ရှိသမျှတို့သည် ကိုယ်တော်ကြောင့်၊ ငိုကြွေး မြည်တမ်းရကြလိမ့်မည်’ (ဗျာဒိတ်ကျမ်း ၁:၇) လို့ ရှင်းရှင်းလင်းလင်း ပရောဖက်ပြုထားတယ်။ နောက်ဆုံးသော ကာလမှာ သခင်က အယောက်တိုင်းမြင်ဖို့ မိုးတိမ်စီး ပြန်ကြွလာမှာ။ သူ ပြန်ကြွလာနှင့်ပြီဆိုရင်၊ သူ့ကို ဘာလို့ မမြင်ရသေးတာလဲ” လို့ ခက်ခက်ထန်ထန် ပြန်ဖြေလိုက်တယ်။ ကျွန်တော့် အမေက၊ “သခင် ပြန်ကြွလာတာနဲ့ဆိုင်တဲ့ ကျမ်းစာ ပရောဖက်ပြုချက်တွေ အများကြီးပါ။ မိုးတိမ်းစီးပြီး ပွင့်ပွင့်လင်းလင်း သူ ကြွလာတာအပြင်၊ တိတ်တဆိတ် သူ ကြွလာတာနဲ့ပတ်သက်တဲ့ ကျမ်းချက်တွေလည်း ရှိတယ်။ ဗျာဒိတ်ကျမ်း ၁၆:၁၆၊ ‘အသံတော်ကား၊ သူခိုးကဲ့သို့ ငါလာ၏၊’ ဗျာဒိတ်ကျမ်း ၃:၃၊ ‘စောင့်၍မနေလျှင်၊ သူခိုးကဲ့သို့ သင်တို့ရှိရာသို့ ငါ လာမည်’ ဆိုသလိုပေါ့။ ပြီးတော့၊ ရှင်မဿဲခရစ်ဝင် ၂၅:၆၊ ‘သန်းခေါင်ယံ၌ ကြည့်ပါ။ မင်္ဂလာဆောင် လုလင်သည် လာပြီ။ ခရီးဦးကြိုပြုခြင်းငှာ ထွက်သွားကြကုန်ဟု ကြွေးကြော်လျှင်။’ ဆိုတာရောပဲ။ သူခိုးလို သူ လာတယ်လို့ ပြောတာက ဘယ်သူမှ မသိဘဲ တိတ်တိတ်လေး သူ ပြန်လာတာကို ဆိုလိုတာပါ။ သခင်က မိုးတိမ်စီးပြီး ပွင့်ပွင့်လင်းလင်းသာ ကြွလာရင်၊ အယောက်တိုင်းက သူ့ကို မြင်မှာလေ။ အဲဒါက ဘယ်လိုလုပ် သူခိုးလို ဖြစ်မှာလဲ၊ ပြီးတော့ မင်္ဂလာဆောင် လုလင်လာပြီလို့ ဘယ်သူ အော်စရာ လိုမှာလဲ” လို့ပြောလိုက်တယ်။ မခံချိမခံသာ ဖြစ်ရင်းနဲ့ သင်းအုပ်ချင်က၊ “သခင် တိတ်တဆိတ် ကြွလာတယ်ဆိုတဲ့ ခင်ဗျားရဲ့ ပြောဆိုချက်က မိုးတိမ်စီး ကြွလာမယ့် ပရောဖက်ပြုချက်တွေနဲ့ ဆန့်ကျင်တယ်မဟုတ်လား။ ဒါ ကျမ်းစာနဲ့ မကိုက်ပါဘူး။ သခင် မိုးတိမ်စီး ကြွလာတာကို မမြင်ရသေးဘူး၊ အဲဒါ သူ ကြွမလာသေးတာကို သက်သေပြတာပဲ။ ကျွန်တော်တို့ ယုံကြည်မှာ မဟုတ်ဘူး” လို့ ပြောတယ်။

ကြည့်ရတာ သူ တကယ် နားမလည်ခဲ့ပုံပဲ၊ ဒါကြောင့် ကျွန်တော်က၊ “သင်းအုပ် ချင်ရေ၊ လူ့ဇာတိနဲ့ တိတ်တဆိတ် သူကြွလာမယ့် ပရောဖက်ပြုချက်တွေနဲ့ ပွင့်ပွင့်လင်းလင်း မိုးတိမ်စီး ကြွလာမယ့် ပရောဖက်ပြုချက်တွေဟာ တကယ်တော့ မဆန့်ကျင်ပါဘူး။ သူ့ရဲ့ ပြန်ကြွလာခြင်းက အဆင့်နှစ်ဆင့်နဲ့ ဖြစ်တယ်။ ပထမဆုံး၊ လူ့ဇာတိနဲ့ တိတ်တဆိတ် ကြွလာတယ်၊ လူသားမျိုးနွယ်ကို တရားစီရင်ပြီး သန့်စင်ဖို့ သမ္မာတရားတွေ ဖော်ပြပြီး၊ ကပ်ဘေးတွေ မတိုင်မီ အောင်မြင်သူအုပ်စုကို ဖန်တီးတယ်။ အဲဒါ ပြီးတာနဲ့၊ တိတ်တဆိတ်နဲ့ပြုတဲ့ သူ့အမှု ပြီးဆုံးပြီးတော့ ကပ်ဘေးတွေ သူ စေလွှတ်မယ်၊ ကောင်းသူကို ဆုပေးပြီး မကောင်းသူကို အပြစ်ပေးမယ်။ ဘုရားရဲ့ ရန်သူတွေ၊ စာတန်နဲ့ဆိုင်သူတွေ အားလုံးကို သူ ဖျက်ဆီးမယ်။ ကပ်ဘေးကြီးတွေ ပြီးမှပဲ တိုင်းနိုင်ငံနဲ့ လူမျိူးတွေဆီ ပွင့်ပွင့်လင်းလင်း သူ ပေါ်ထွန်းမှာပါ သူ ဒီမှာ တိတ်တဆိတ် အမှုပြုနေတုန်း ဘုရားအသံတော်ကို ကြားပြီး သူ့အမှုကို လေ့လာသူတွေအားလုံးဟာ ဘုရားပလ္လင်တော်ရှေ့ကို လာကြတယ်၊ နောက်ဆုံးသော ကာလ သူ့ရဲ့ တရားစီရင်ခြင်းကို လက်ခံပြီး သူတို့ရဲ့ ဖောက်ပြန်ပျက်စီးခြင်း သန့်စင်ခံရတယ်။ နောက်ဆုံးမှာ ဘုရားနိုင်ငံတော်ထဲကို သူတို့ ခေါ်ဆောင်ခံရတယ်။ သူတို့က ကျမ်းစာ ပရောဖက်ပြုထားတဲ့ ပညာရှိ သတို့သမီးတွေ ဖြစ်တယ်။ သူ ဒီမှာ တိတ်တဆိတ် အမှုပြုနေတုန်း ဘုရားအသံကို နားမထောင်တဲ့သူတွေနဲ့ အနန္တတန်ခိုးရှင် ဘုရားသခင်ကို ရှုတ်တောင်ရှုတ်ချပြီး ငြင်းပယ်သူတွေဟာ မိုက်မဲတဲ့ သတို့သမီးတွေပဲ။ သူတို့ဟာ ဘုရားရဲ့ နောက်ဆုံးသော ကာလ အမှုကနေ ဖော်ထုတ်ခံရတဲ့ မယုံကြည်သူတွေ၊ အန္တိခရစ်တွေနဲ့ မကောင်းမှုပြုသူတွေပါ။ ဘုရားက ပွင့်ပွင့်လင်းလင်း မိုးတိမ်စီး ကြွလာတဲ့အခါ သူတို့ ဆန့်ကျင်ခဲ့တဲ့ အနန္တတန်ခိုးရှင် ဘုရားက တကယ်တော့ ပြန်ကြွလာတဲ့ သခင်ယေရှုမှန်း သူတို့ မြင်မှာဖြစ်ပေမယ့်၊ သူတို့ နောင်တက အရမ်းနောက်ကျသွားမယ်။ ကပ်ဘေးတွေရဲ့ ခေါ်ဆောင်တာခံရပြီး ငိုကြွေးရင်း အပြစ်ပေးခံရမယ် လို့ ပြောလိုက်တယ်။ ဒါက သခင်ပြောတဲ့အရာကို ပြည့်စုံစေမယ်- ‘ကြည့်ရှုလော့။ မိုးတိမ်နှင့်တကွ ကြွလာတော်မူသည်ဖြစ်၍ ကိုယ်တော်ကို ထိုးဖောက်သော သူတို့နှင့် ရှိသမျှသောသူတို့သည် ကိုယ်တော်ကို ရှုမြင်ရကြလိမ့်မည်။ မြေကြီးသား အမျိုးမျိုး ရှိသမျှတို့သည် ကိုယ်တော်ကြောင့် ငိုကြွေးမြည်တမ်းရကြလိမ့်မည်။’ (ဗျာဒိတ်ကျမ်း ၁:၇) ဒါက တိတ်တဆိတ် သခင်ကြွလာမယ့် ပရောဖက်ပြုချက်နဲ့ ပွင့်ပွင့်လင်းလင်း ကြွလာမယ့် ပရောဖက်ပြုချက်နှစ်ခုလုံး ပြည့်စုံမယ့်ပုံစံပဲ။” အဲဒီနောက် ကျွန်တော့် အမေက လေးလေးနက်နက်နဲ့၊ “သင်းအုပ်ရေ၊ သူ ပြောတာမှန်တယ်။ ကျမ်းစာက လူသား ကြွလာတာကို အကြိမ်အများကြီး ဖော်ပြထားတယ်။ ဥပမာအနေနဲ့- ‘လျှပ်စစ်သည် အရှေ့မှပြက်၍အနောက်တိုင်အောင် ထွန်းလင်းသကဲ့သို့၊ လူသားသည် ကြွလာတော် မူလတံ့။’ (ရှင်မဿဲခရစ်ဝင် ၂၄:၂၇) ‘ကောင်းကင်တဘက်မှ ပြက်သောလျှပ်စစ်သည် ကောင်းကင်အနှံ့အပြား ထွန်းလင်းသကဲ့သို့၊ လူသား သည် မိမိနေ့ရက်၌ ဖြစ်တော်မူလတံ့။ ထိုသို့မဖြစ်မှီ သူသည် များစွာသောဆင်းရဲဒုက္ခကို၎င်း၊ ယခုလူမျိုး၏ ငြင်းပယ်ခြင်းကို၎င်း ခံရမည်။’ (ရှင်လုကာခရစ်ဝင် ၁၇:၂၄-၂၅) ‘လူသား’ ဆိုတာ လူ့ဇာတိခံ ဘုရားကို ရည်ညွှန်းတယ်၊ သခင်ယေရှုက လူသား ဖြစ်ခဲ့သလိုပေါ့။ သူက လူသားဆီက မွေးဖွားပြီး လူ့သဘာဝ ပိုင်ဆိုင်ခဲ့တာလေ။ သခင်က သူ့ရဲ့ ဝိညာဉ်ပုံသဏ္ဍာန်နဲ့ ပြန်လာရင်၊ လူသားလို့ အခေါ်ခံရမှာ မဟုတ်ဘူး။ ပြီးတော့ သခင်က ဝိညာဉ်နဲ့ ဘုရားအဖြစ် ပြန်လာရင်၊ သူ့ကို ဘယ်သူ ငြင်းပယ်၊ ဆန့်ကျင်ဝံ့မှာလဲ။ သူက ‘ထိုသို့မဖြစ်မှီ သူသည် များစွာသောဆင်းရဲဒုက္ခကို၎င်း၊ ယခုလူမျိုး၏ ငြင်းပယ်ခြင်းကို၎င်း ခံရမည်’ သခင်ယေရှုက အနန္တတန်ခိုးရှင် ဘုရားအနေနဲ့ ပြန်ကြွလာနှင့်ပြီးပါပြီ။ အနန္တတန်ခိုးရှင် ဘုရားရဲ့ နှုတ်ကပတ်တော်တွေကို ရှင် တစ်ချက် ကြည့်သင့်တယ်” လို့ ပြောလိုက်တယ်။ စကားပြောနေတုန်းမှာ အမေက သင်းအုပ်အတွက် အနန္တတန်ခိုးရှင် ဘုရားနှုတ်ကပတ်တော် ကျမ်းတစ်အုပ်ကို ယူလိုက်တယ်။ သင်းအုပ်က အဲဒါကို ကြည့်ဖို့ ငြင်းရုံမက စိတ်ဆိုးမာန်ဆိုးနဲ့ ပစ်ချလိုက်ပြီး၊ “ဒါက ဘုရားနှုတ်ကပတ်တော် လုံးဝ မဟုတ်ဘူး။ ဘုရားနှုတ်ကပတ်တော်တွေက ကျမ်းစာထဲမှာပဲ ရှိပြီး၊ ကျမ်းစာပြင်ပမှာ ဘာတစ်ခုမှ မရှိဘူး” လို့ အော်ဟစ်ခဲ့တယ်။

ပင်ကိုစရိုက်မဟုတ်တဲ့ သင်းအုပ် ချင်ရဲ့ အပြုအမူကို မြင်တော့ ကျွန်တော် အံ့အားသင့်သွားခဲ့တယ်။ ပြီးတော့ သူ့ မျက်နှာတောင် ဒေါသနဲ့ နီရဲနေခဲ့တာ။ သူက အမြဲ သိပ်ကြင်နာတတ်တာလေ— ရုတ်တရက် လုံးဝ တခြားလူတစ်ယောက် ဖြစ်သွားသလိုပဲ။ ကျွန်တော် နည်းနည်း စကြောက်လာတယ်၊ ဒါကြောင့် ကျွန်တော့်ကို ယုံကြည်ချက်ပေးဖို့နဲ့ မိတ်သဟာယပြုမြဲပြုအောင် လမ်းပြဖို့ ဘုရားဆီ တိတ်တဆိတ် မြန်မြန် ဆုတောင်းခဲ့တယ်။ အဲဒါက နည်းနည်း ကျွန်တော့်ကို စိတ်ငြိမ်သွားစေခဲ့တယ်။ အရမ်းကို ညင်ညင်သာသာနဲ့ ကျွန်တော်က သူ့ကို၊ “သင်းအုပ် ချင်၊ ကျမ်းစာထဲမှာ ဘုရားနှုတ်ကပတ်တော်တွေ ရှိပြီး တခြားဘယ်နေရာမှာမှ မရှိဘူးဆိုတဲ့ ခင်ဗျားပြောဆိုချက်အတွက် ကျမ်းဆိုင်ရာ အခြေပြုချက် မရှိပါဘူး။ ဒါက အချက်အလက်တွေနဲ့ မကိုက်ပါဘူး။ ရှင်ယောဟန် ခရစ်ဝင်ကျမ်းထဲမှာ ပြောထားတယ်၊ ‘ယေရှုပြုတော်မူသော အခြားအမှုအရာအများ ရှိ သေး၏။ ထိုအမှုအရာရှိသမျှတို့ကို အသီးအခြားရေးထားလျှင်၊ မြေကြီးမဆံ့နိုင်အောင် ကျမ်းစာများပြားလိမ့်မည် ဟု ထင်မှတ်ခြင်းရှိ၏။’ (ရှင်ယောဟန်ခရစ်ဝင် ၂၁:၂၅) သခင်ယေရှုက ကမ္ဘာမြေပေါ် သူ အမှုပြုပြီး တရားဟောခဲ့တဲ့ သုံးနှစ်ခွဲအတွင်းမှာ အများကြီး ပြောခဲ့ပေမယ့်၊ ခရစ်ဝင်ကျမ်း လေးကျမ်းထဲမှာ မှတ်သားထားတဲ့အရာကို ပြောဖို့ နာရီးနည်းနည်းပဲ ကြာမှာလေ။ ဒါက ကျမ်းစာထဲမှာ သခင်ယေရှုရဲ့ စကားတွေအားလုံး မှတ်သားထားဖို့ မဖြစ်နိုင်တာကို ပြတာပဲ။ ဒါ့အပြင်၊ ကျမ်းစာကို ပြုစုခဲ့သူတွေ ချန်ထားခဲ့တဲ့ အရာတွေ ရှိတယ်။ ဒါကြောင့် တစ်ချို့ ပရောဖက်တွေရဲ့ ပရောဖက်ပြုချက်တွေ ကျမ်းစာထဲ မရောက်ခဲ့ဘူး။ အဲဒီအထဲမှာ ကျမ်းစာမှာ မပါတဲ့ ပရောဖက် ဧဇရ သိရှိစေခဲ့တဲ့ ဘုရားနှုတ်ကပတ်တော်အချို့ ပါဝင်တယ်။ ဆိုလိုတာက ကျမ်းစာပြင်ပမှာ ဘုရားနှုတ်ကပတ်တော်တွေ မရှိဘူးဆိုတဲ့ အချက်က တကယ် မခိုင်မာဘူးဆိုတာပဲ” လို့ ပြောလိုက်တယ်။

ကျွန်တော့် အမေကလည်း လေးလေးနက်နက်နဲ့၊ “ဘုရားနှုတ်ကပတ်တော်အချို့ ကျမ်းစာပြင်ပမှာ ချန်ထားခံခဲ့ရရုံမက၊ နောက်ဆုံးသော ကာလမှာလည်း ဘုရားနှုတ်ကပတ်တော်တွေ ရှိတယ်။ သခင်ယေရှုက ပရောဖက်ပြုခဲ့တယ်- ‘သင်တို့အား ငါပြောစရာစကားအများရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။’ (ရှင်ယောဟန်ခရစ်ဝင် ၁၆:၁၂-၁၃) ဗျာဒိတ်ကျမ်းမှာလည်း အကြိမ်အများကြီး ပရောဖက်ပြုထားတယ်- ‘ဝိညာဉ်တော်သည် အသင်းတော်တို့အား အဘယ်သို့ မိန့်တော်မူသည်ကို နားရှိသောသူ မည်သည် ကား ကြားပါစေ။’ (ဗျာဒိတ်ကျမ်း ၂-၃) သိုးသငယ်က စာစောင် ဖွင့်နေတာကိုလည်း ဖော်ပြထားတယ်။ ဒါတွေအားလုံးက သူ ပြန်ကြွလာချိန်မှာ ပိုများတဲ့ နှုတ်ကပတ်တော်တွေ သခင် မိန့်မြွက်မယ့် ပရောဖက်ပြုချက်တွေပဲ။ ကျမ်းစာပြင်ပမှာ ဘုရားနှုတ်ကပတ်တော် တစ်ခုမှ မရှိနိုင်ရင်၊ ဒီပရောဖက်ပြုချက်တွေ ဘယ်လို ပြည့်စုံမှာလဲ။ အနန္တတန်ခိုးရှင် ဘုရားက လူသားမျိုးနွယ်ကို သန့်စင်ပြီး အပြည့်အဝ ကယ်တင်တဲ့ သမ္မာတရားအားလုံးကို ဖော်ပြရင်း၊ တရားစီရင်ခြင်း အမှုကို လုပ်ဆောင်နေတယ်။ သူက ဘုရားရဲ့ စီမံခန့်ခွဲမှု အစီအစဉ်ရဲ့ နက်နဲမှုအားလုံးကို ဖော်ပြပြီးပြီ၊ လူသားရဲ့ ဖောက်ပြန်ပျက်စီးခြင်း အမှန်တရားနဲ့ ဘုရားကို ခုခံခြင်း အရင်းအမြစ်ကို ဖော်ထုတ်၊ စီရင်ပြီးပြီ။ စစ်မှန်တဲ့ နောင်တလမ်းနဲ့ နိုင်ငံတော်ထဲ အဝင်လမ်းကို ကျွန်တော်တို့ကို သူ ပေးပြီးပြီ။ အသင်းတော်တွေကို စကားပြောတဲ့ သန့်ရှင်းသော ဝိညာဉ်တော်နဲ့ စာစောင်ကို ဖွင့်နေတဲ့ သိုးသငယ်အကြောင်း ဗျာဒိတ်ကျမ်းမှာ ပရောဖက်ပြုထားတာက အနန္တတန်ခိုးရှင် ဘုရားရဲ့ နှုတ်ကပတ်တော်တွေကို ရည်ညွှန်းတာပဲ။ ဒီနှုတ်ကပတ်တော်သစ်တွေကို ကျမ်းစာထဲမှာ ဘယ်လိုလုပ် ကြိုတင် မှတ်သားနိုင်မှာလဲ။ ကျမ်းစာပြင်ပမှာ ဘုရားနှုတ်ကပတ်တော်တစ်ခုမှ မရှိဘူးဆိုတဲ့ ပြောဆိုချက်က အရမ်း ထင်ရာမြင်ရာ ဖြစ်မနေဘူးလား။ ဘုရားသခင်က ဖန်းဆင်းခြင်း အရှင်ဖြစ်ပြီး အမြဲစီးတဲ့ အသက်ရေသောက်မြစ် ဖြစ်တယ်။ ဒါပေမယ့် ကျမ်းစာမှာ မှတ်ထားတဲ့ ဘုရားရဲ့ အမှုနဲ့ စကားတွေဟာ တကယ် နည်းတယ်။ ကျွန်မတို့ရဲ့ အယူအဆတွေအပေါ် အခြေခံပြီး ကျမ်းစာနယ်ပယ်တွင်းမှာ ဘုရားကို ဘောင်ခတ်လို့မဖြစ်ဘူး။ အဲဒါက ဘုရားရဲ့ ကိုယ်ပိုင် အမှုနဲ့ နှုတ်ကပတ်တော်တွေကို ငြင်းပယ်ရင်းနဲ့ သမ္မာတရားကို ငြင်းပယ်တာ ဖြစ်မှာပဲ”လို့ ပြောလိုက်တယ်။

ဒါက သင်းအုပ်ချင်ကို တကယ် စိတ်ဆိုးသွားစေပေမယ့်၊ သူ မချေပနိုင်ခဲ့ဘူး။ သူက၊ “ဒါကို မလေ့လာဖို့ ခင်ဗျားတို့ကို ခွင့်မပြုတာက ခင်ဗျားတို့ ကောင်းဖို့ပါ။ ခင်ဗျားတို့က အသက်တာ မရင့်ကျက်သလို လှည့်စားခံရနိုင်တယ်။ ချက်ချင်း ကိုယ်တော့်ကို ဝန်ချတောင်းပန်လိုက်ပါ” လို့ပဲ ပြောတယ်။ ကျွန်တော်က မြန်မြန်ပဲ၊ “သင်းအုပ် ချင်၊ ကျွန်တော်တို့က အနန္တတန်ခိုးရှင် ဘုရားရဲ့ နှုတ်ကပတ်တော် အများကြီးကို အလေးအနက် ရှာဖွေပြီး ဖတ်ရှုရာကနေပဲ အနန္တတန်ခိုးရှင် ဘုရားက ပြန်ကြွလာတဲ့ သခင်ယေရှု ဖြစ်တယ်လို့ ကောက်ချက်ချလိုက်ပြီးပြီ။ ခင်ဗျားက သူ့ရဲ့ နှုတ်ကပတ်တော်တွေကို မဖတ်ရသေးတော့၊ သံသယနဲ့ အယူအဆတစ်ချို့ရှိတာ မဆန်းပါဘူး။ သခင်ယေရှု ပြောခဲ့သည်မှာ- ‘တောင်းကြလော့။ တောင်းလျှင်ရမည်။ ရှာကြလော့။ ရှာလျှင်တွေ့မည်။ တံခါးကိုခေါက်ကြလော့။ ခေါက်လျှင်ဖွင့်မည်။’ (ရှင်မဿဲခရစ်ဝင် ၇:၇) ခင်ဗျားအနေနဲ့ အနန္တတန်ခိုးရှင် ဘုရားရဲ့ နှုတ်ကပတ်တော်တွေကို ရှာပြီး ဖတ်ဖို့ လိုလားနေသရွေ့၊ ခင်ဗျားရဲ့ မရှင်းမလင်းတာတွေအားလုံး ပပျောက်သွားနိုင်ပါတယ်” လို့ ပြောလိုက်တယ်။ ကျွန်တော် ပြောပြီးတာနဲ့ သူ့မိန်းမက အသင်းတော်က ညီအစ်ကို မောင်နှမတွေအတွက် ဆက်သွယ်ရမယ့် အချက်အလက်ကို တောင်းခဲ့ပြီး၊ နောက်ပိုင်းမှာ လေ့လာကြည့်မယ်လို့ ပြောခဲ့တယ်။ သူ ပြောတဲ့အတိုင်း၊ ကျွန်တော် ပေးလိုက်တယ်။ အဲဒါကကို ကြည့်ပြီးတော့ သူတို့ ဒေါသတကြီးနဲ့ ထွက်သွားကြတယ်။

သူတို့နှစ်ယောက် ထွက်သွားတော့ ကျွန်တော် ခဏ စိတ်မသက်မသာ ဖြစ်ခဲ့တယ်။ သူတို့ကို သဘောကောင်းပြီး နှိမ့်ချတဲ့ လူတွေလို့ အမြဲ ထင်မိခဲ့တာလေ။ သခင့်ရဲ့ ပြန်ကြွလာခြင်းကို စောင့်မျှော်ဖို့ မကြာခဏ သူတို့ ပြောခဲ့ကြတယ်၊ ဒါပေမယ့် သခင့်ရဲ့ ပြန်ကြွလာခြင်း သတင်းကို ကြားတော့ သူတို့ လုံးဝ စိတ်မဝင်စားကြဘူး။ ကျမ်းစကားတွေကိုပဲ ခေါင်းမာမာ ဖက်တွယ်ခဲ့ကြတယ်။ သူတို့ ဟောတာကို ဘာလို့ သူတို့ လက်တွေ့မလုပ်ဆောင်ကြတာလဲ။ ကျွန်တော် တကယ်စိတ်ပျက်ပြီး စိတ်ညစ်သွားခဲ့ပေမယ့်၊ ဘုရားရဲ့ နောက်ဆုံးသောကာလ အမှုကို သူတို့ လေ့လာဆန်းစစ်မယ်လို့ မျော်လင့်ရင်းနဲ့ သူတို့အတွက် တိတ်တဆိတ် ဆုတောင်းခဲ့တယ်။ သူတို့ရဲ့ အယူအဆတွေကို လက်လွှတ်စေမယ်၊ အနန္တတန်ခိုးရှင် ဘုရားရဲ့ နှုတ်ကပတ်တော်တွေကို လေ့လာစေပြီး၊ သခင့်ကို မြန်မြန် ကြိုဆိုစေမယ်လို့ မျှော်လင့်ရင်း၊ ကျမ်းစာအကြောင်း နက်နဲမှုကို ဖွင့်ပြခြင်း ဧဝံဂေလိ ရုပ်ရှင်လင့်တစ်ခုကိုလည်း သူတို့ဆီ ပေးပို့ခဲ့တယ်။ ကျွန်တော် မျှော်လင့်ချက် အပြည့်ဖြစ်ခဲ့ပေမယ့်၊ တကယ်ကို မမျှော်လင့်ထားတဲ့ အရာတစ်ခု ဖြစ်ခဲ့တယ်။ သူတို့က ကျွန်တော့်ကို ဝေးဝေးနေစေဖို့ အနန္တတန်ခိုးရှင် ဘုရားသခင် အသင်းတော်ကို အသရေဖျက်နေတဲ့ ကောလာဟလ မျိုးစုံ ပို့ခဲ့တယ်။ ကျွန်တော် မထိခိုက်တာကို မြင်တော့၊ အနန္တတန်ခိုးရှင် ဘုရားသခင် အသင်းသားတွေကို တိုက်ခိုက်တဲ့ စာတိုတွေ ပို့ကြတယ်။ ဖေ့စ်ဘုတ်ပေါ်လည်း သူတို့ရှိကြပြီး တခြားလူတွေ စစ်မှန်တဲ့ လမ်းကို မရှာအောင် လှည့်စားပြီး တားဖို့ အနန္တတန်ခိုးရှင် ဘုရားသခင် အသင်းတော်ကို အသရေဖျက်၊ တိုက်ခိုက်တဲ့ ကောလာဟလ အများကြီး တင်ကြတယ်။ ပြီးတော့ အဲဒီမှာတင် ရပ်မသွားဘူး။ ကျွန်တော့်ကို ဝေဖန်၊ အပုပ်ချရင်းနဲ့ ညီအစ်ကို မောင်နှမတွေကို ကျွန်တော်နဲ့ မပတ်သက်ဖို့ တစ်အိမ်တက် တစ်အိမ်ဆင်း သတိသွားပေးကြတယ်။ လူအများကြီးက ကျွန်တော့်အပေါ် အထင်မှားကြပြီး ကျွန်တော်နဲ့ ကင်းကင်း နေခဲ့ကြတယ်။ တစ်ချို့က ကျွန်တော့်ကို စွပ်စွဲတဲ့ စာတိုတွေ ပို့ပြီး လမ်းကြုံတဲ့ချိန်ဆို ကျွန်တော့်ကို တစ်ချို့က စကားမပြောချင်ကြဘူး။ တစ်ချို့ဆိုရင် သူတို့ဆီ ကျွန်တော် အလည်သွားတဲ့အခါ တံခါးတောင် မဖွင့်ပေးကြဘူး။ ဒါက ကျွန်တော့်အတွက် တကယ်ကို စိတ်မကောင်းစရာပါ။ အရင်က ဒီညီအစ်ကို မောင်နှမတွေနဲ့ ကျွန်တော် ရင်းနှီးခဲ့ပေမယ့် ခုသူတို့က သင်းအုပ်ဆရာရဲ့ အလိမ်အညာတွေ မိပြီး ကျွန်တော့်ကို ရှောင်ဖယ်၊ ပစ်ပယ်ကြတယ်။ ဒါတွေအားလုံးကို တစ်ချိန်က ကျွန်တော် အရမ်း အထင်ကြီးခဲ့တဲ့ သင်းအုပ်ဆရာ လုပ်ခဲ့တယ်ဆိုတာ ကျွန်တော် မယုံနိုင်ခဲ့ဘူး။ ကျွန်တော့် ဆင်းရဲဒုက္ခခံနေခဲ့ရပြီး စိတ်ထဲမှာ အရမ်းအားနည်းခဲ့တယ်။ ကျွန်တော် နားမလည်နိုင်ဘူး။ ကျွန်တော် ဘာအမှားမှ မလုပ်ခဲ့ဘူးလေ။ ဘုရားရဲ့ နောက်ဆုံးသော ကာလ အမှုတော်ကိုပဲ လက်ခံခဲ့တာပါ။ သင်းအုပ်ဆရာက ဘာလို့ ကျွန်တော့်ကို အဲဒီလို ဆက်ဆံရတာလဲ။

အဲဒါနဲ့ပတ်သက်လို့ အနန္တတန်ခိုးရှင် ဘုရားသခင် အသင်းတော်က ညီမတစ်ယောက် သိသွားတဲ့အခါ၊ ကျွန်တော့်ကို အကူအညီနဲ့ ဖေးမမှု သူ ပေးခဲ့ပြီး ဘုရားနှုတ်ကပတ်တော် ကျမ်းတစ်ပိုဒ်ကို ကျွန်တော့်အတွက် ဖတ်ပြခဲ့တယ်။ “လူများအတွင်း၌ ဘုရားသခင် လုပ်ဆောင်သည့် အဆင့်တိုင်းတွင် အပြင်ပန်းသဏ္ဌာန်မှာ လူများ၏ စီစဉ်မှုမှ ထွက်ပေါ်လာသကဲ့သို့ လူများကြားထဲ၌ ဆက်သွယ် လှုပ်ရှားမှုများအနေနှင့် သို့မဟုတ် လူများ၏ ကြားဝင်ပြုလုပ်မှုများအနေနှင့် ဖြစ်ပေါ်သည်။ သို့သော်လည်း နောက်ကွယ်မှာတော့ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူများ၌ ဘုရားသခင် အတွက် သူတို့၏ သက်သေခံမှုမှာ ခိုင်မြဲစွာ ရပ်တည်ဖို့ လိုအပ်သည်။ ယောဘ စမ်းသပ်ခံခဲ့ရသည့် အချိန်ကို ကြည့်ကြည့်ပါ။ ဥပမာ- နောက်ကွယ်မှာက စာတန်က ဘုရားသခင်နှင့် အလောင်းအစား လုပ်နေခြင်းဖြစ်သည်။ ယောဘအပေါ်မှာ ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုဖြစ်ပြီး လူသားတို့၏ ကြားဝင်လုပ်ဆောင်မှု ဖြစ်သည်။ သင်တို့အတွင်းမှာ ဘုရားသခင် ပြုလုပ်သည့် အလုပ်အဆင့်တိုင်း၏ နောက်ကွယ်တွင် ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်မှာ အားလုံးက တိုက်ပွဲပင်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်”) အဲဒီနောက် သင်းအုပ်ဆရာက နှောင့်ယှက်နေတာနဲ့ တစ်ခြား အသင်းသားတွေ ကျွန်တော့်ကို အဆက်အသွယ်ဖြတ်နေကြတာက စာတန်စုံစမ်းမှုတွေထဲက တစ်ခုပဲဆိုတာ ကျွန်တော်နားလည်သွားတယ်။ စာတန်က မှန်တဲ့ လမ်းကို ကျွန်တော် စွန့်၊ ဘုရားသခင်ကို သစ္စာဖောက်ပြီး သူ့ရဲ့ နောက်ဆုံးသော ကာလ ကယ်တင်ခြင်း ဆုံးရှုံးမှာကို လိုချင်ခဲ့တာ။ စာတန်က အရမ်း စက်ဆုပ်စရာပါ။ “အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုမှန်း ငါ သေချာနှင့်မှတော့၊ ဘယ်လို အခက်အခဲတွေပဲ ရင်ဆိုင်ရပါစေ၊ ငါ သူ့နောက်ကို အဆုံးထိ မဆုတ်မနှစ် လိုက်ရမယ်”လို့ ကျွန်တော် တွေးမိခဲ့တယ်။

နောက်တော့ ညီအစ်မက ဒီမိတ်သဟာယကို ဝေမျှခဲ့တယ်- “ကျွန်မတို့ကို တစ်ခြားသူတွေအပေါ် ထိုးထွင်းသိမြင်မှု သင်ပေးဖို့ ဘုရားက ဒီအခြေအနေတွေကို အသုံးပြုတယ်။ သခင့်ရဲ့ ကြွလာခြင်းအပေါ် လူတွေယူတဲ့ နည်းလမ်းက သမ္မာတရားနဲ့ ဘုရားအပေါ် သူတို့ရဲ့ သဘောထားကို ပြပြီး သူတို့ရဲ့ အနှစ်သာရကို ထုတ်ဖော်ပြတယ်။” အဲဒီနောက် နောက်ထပ် ဘုရား နှုတ်ကပတ်တော်ကျမ်းပိုဒ်ကို သူ ဖတ်ပြပါတယ်။ “ဖာရိရှဲတို့က ယေရှုကို ဆန့်ကျင်ခဲ့သည့် အကြောင်းရင်း၏ အရင်းအမြစ်ကို သင်တို့ သိလိုပါသလော။ ဖာရိရှဲတို့၏ အနှစ်သာရကို သင်တို့သိရှိရန် ဆန္ဒရှိသလော။ ၎င်းတို့သည် မေရှိယနှင့် ပတ်သက်သည့် စိတ်ကူးယဉ်မှုများနှင့် ပြည့်နှက်ခဲ့ကြသည်။ ထို့အပြင်၊ မေရှိယလာမည်ဟုသာ ၎င်းတို့ယုံကြည်ခဲ့ကြသော်လည်း၊ အသက် သမ္မာတရားကို မလိုက်စားခဲ့ကြချေ။ ထို့ကြောင့် ၎င်းတို့သည် အသက်၏လမ်းခရီးနှင့် သက်ဆိုင်သည့် အသိမရှိသကဲ့သို့၊ သမ္မာတရား၏လမ်းခရီးက မည်သည့်အရာဖြစ်သည်ကို မသိကြသည့်အတွက်၊ ယနေ့တွင်ပင် ၎င်းတို့သည် မေရှိယကို စောင့်ဆိုင်းဆဲဖြစ်၏။ ထိုသို့ မိုက်မဲသည့်၊ ခေါင်းမာပြီး မသိနားမလည်သော သူတို့သည် ဘုရားသခင်၏ ကောင်းချီး မင်္ဂလာကို ရရှိနိုင်မည်ဟု သင်တို့ မည်သို့ဆိုနိုင်မည်နည်း။ မေရှိယကို ၎င်းတို့ မည်သို့ ရှုမြင်နိုင်မည်နည်း။ ၎င်းတို့သည် သန့်ရှင်းသော ဝိညာဉ်တော်၏ အမှု ဦးတည်ရာကို မသိကြသောကြောင့်၊ ယေရှုပြောသည့် သမ္မာတရား၏လမ်းခရီးကို မသိကြသောကြောင့်၊ ထို့အပြင် မေရှိယကို ၎င်းတို့ နားမလည်ခဲ့ကြသောကြောင့် ယေရှုကို ဆန့်ကျင်ခဲ့ကြခြင်း ဖြစ်သည်။ ၎င်းတို့သည် မေရှိယကို လုံးဝ မမြင်ဖူးကြသကဲ့သို့၊ မေရှိယနှင့် အဖော်ပြုခြင်း လုံးဝမရှိကြသည့်အတွက်၊ မေရှိယ၏ အနှစ်သာရကို ဖြစ်နိုင်သမျှ မည်သည့်နည်းနှင့်မဆို ဆန့်ကျင်နေစဉ်တွင် မေရှိယ၏ နာမမျှကိုသာ ဖက်တွယ်နေခြင်းတည်းဟူသော အမှားကို ပြုမိခဲ့ကြ၏။ ဤဖာရိရှဲတို့သည် အနှစ်သာရအားဖြင့် ခေါင်းမာကြသည်၊ မာနထောင်လွှားပြီး၊ သမ္မာတရားကို မနာခံခဲ့ကြချေ။ ၎င်းတို့၏ ဘုရားသခင်ကို ယုံကြည်ခြင်း အခြေခံသဘောတရားမှာ- သင်၏ဟောပြောမှု မည်မျှ နက်နဲသည်‌ဖြစ်စေ၊ သင်၏ သြဇာအာဏာ မည်မျှ မြင့်မားသည်ဖြစ်စေ၊ မေရှိယဟု အခေါ်မခံရပါက သင်သည် ခရစ်တော်မဟုတ်ဟူ၍ ဖြစ်သည်။ ဤယုံကြည်မှုသည် မဖြစ်နိုင်သကဲ့သို့ ရယ်ဖွယ်ကောင်းသည် မဟုတ်လော။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ယေရှု၏ဝိညာဉ်ခန္ဓာကို သင်တွေ့မြင်သည့်အချိန်တွင် ဘုရားသခင်သည် ကောင်းကင်နှင့်မြေကြီးကို အသစ်တစ်ဖန် ပြုလုပ်ပြီးဖြစ်လိမ့်မည်”) အဲဒီနောက် ဘုရားဆီက ဒီနှုတ်ကပတ်တော်တွေအရ နောက်ထပ် မိတ်သဟာယ သူ မျှဝေခဲ့ပြီး ခရစ်ယာန်ဘုန်းကြီးရဲ့ အပြုအမူအပေါ် နည်းနည်း ရှင်းလင်းခဲ့တယ်။ ကျမ်းစာကို သူတို့ ကောင်းကောင်း သိမှတော့၊ နှစ်ကာလကြာ သခင့်ကို အစေခံဖို့ အလုပ်ကြိုးစားခဲ့မှတော့၊ လူထုအပေါ် ချစ်ခင်တတ်နေခဲ့ပြီး သခင့်ရဲ့ ပြန်ကြွလာခြင်းအတွက် နိုးကြားဖို့ ကျွန်တော့်တို့ကို အမြဲ ပြောနေခဲ့မှတော့ အဲဒါက သမ္မာတရားကို သူတို့ ချစ်ပြီး သခင့်ကြွလာခြင်းကို တောင့်တတာပဲလို့ ကျွန်တော် အမြဲ ထင်ခဲ့တာ။ ဒါပေမယ့် အစစ်အမှန်က ကျွန်တော် တွေးထားသလို လုံးဝ မဟုတ်ခဲ့တာကို ပြနေတယ်။ သူတို့ရဲ့ နှိမ့်ချ၊ ချစ်ခင်တတ်တဲ့ ပုံပန်းက လူတွေကို လှည့်စား၊ လှည့်ဖြားဖို့ မျက်နှာစာတစ်ခုပဲဖြစ်ပြီး သူတို့က သူတော်ကောင်း အယောင်ဆောင် ဖာရိရှဲတွေက မခြားပါဘူး။ ဖာရိရှဲတွေလည်း တကယ် ဘုရားတရား ကိုင်းရှိုင်းပုံ ပေါ်ခဲ့တာပဲလေ။ နေ့တိုင်း တရားဇရပ်တွေမှာ ကျမ်းစာတွေ သူတို့ ရှင်းပြကြတယ်၊ အခြားလူတွေ မြင်အောင်လို့ လမ်းပေါ်မှာ ဆုတောင်းခဲ့ကြတယ်။ သူတို့အားလုံးက မေရှိယ ကြွလာဖို့ စောင့်နေခဲ့ကြပေမယ့်၊ သခင်ယေရှု တကယ် ပေါ်ထွန်းခဲ့တဲ့အခါ၊ သမ္မာတရားတွေကို ဖော်ပြပြီး သိသိသာသာ ဘုရားဆီက အားလုံးလာတဲ့ နိမိတ်လက္ခဏာတွေနဲ့ အံ့ဖွယ်ရာတွေ အများကြီးကို ပြခဲ့ချိန်မှာ၊ အဲဒီအကြောင်းကို ဖာရိရှဲတွေက မသိချင်ခဲ့ကြဘူး။ ကျမ်းဆိုင်ရာ ပညတ်တရားတွေကို သူတို့ ခေါင်းမာမာ စွဲကိုင်ခဲ့ကြပြီး ဘုရားရဲ့ အမှုကို ရှုတ်ချဖို့ ကျမ်းစကားတွေကို သုံးခဲ့ကြတယ်။ သခင်ယေရှု ကားစင်တင်ခံစေဖို့ သူတို့ ကူခဲ့ကြပြီး ဘုရားရဲ့ အပြစ်ပေးတာခံခဲ့ရတယ်။ ကျွန်တော့် သင်းအုပ်ဆရာလည်း အဲဒီအတိုင်း အတိအကျပဲ။ သခင့်ကို နှိမ့်နှိမ့်ချချ အစေခံပြီး သူ့ရဲ့ ကြွလာခြင်းကို စောင့်ဆိုင်းနေပုံပေါ်ခဲ့ပေမယ့်၊ အနန္တတန်ခိုးရှင် ဘုရားက သမ္မာတရား ဖော်ပြနေပြီး တရားစီရင်ခြင်း အမှု ပြုနေတာကို သိလျက်နဲ့ အဲဒါကို လုံးဝ မစစ်ဆေးခဲ့ဘူးလေ။ သူက သူ့ကိုယ်ပိုင် အယူအဆတွေနဲ့ ကျမ်းစကားရင်းတွေကိုပဲ ဖက်တွယ်ထားခဲ့တယ်။ ဘုရားရဲ့ အမှုသစ်ကို ဆန့်ကျင်၊ ရှုတ်ချရင်းနဲ့ပေါ့။ မိုးတိမ်စီးပြီး ကြွမလာခဲ့ရင်၊ သခင်ယေရှု မဟုတ်သလို ကျမ်းစာထဲမှာ ရေးမထားတဲ့အရာ ဘယ်အရာမဆိုဘုရားရဲ့ အမှု မဖြစ်နိုင်ဘူး၊ စသဖြင့် သူ ပြောတယ်။ စစ်မှန်တဲ့ လမ်းကို လေ့လာစစ်ဆေးရာကနေ အခြားသူတွေကို တားဖို့ သူ တတ်နိုင်သမျှ လုပ်ခဲ့တယ်။ သူနဲ့ သူ့မိန်းမက သခင့်ရဲ့ ကြွလာခြင်းကို အစစ်အမှန် လုံးဝ တောင့်တမနေခဲ့ကြဘူး။ ဒါပေမယ့် သမ္မာတရားနဲ့ ဘုရားသခင်ရဲ့ ပေါ်ထွန်းခြင်းနဲ့ အမှုကို အထင်သေးတဲ့ ခေတ်သစ် ဖာရိရှဲတွေပဲ သခင်ယေရှုက ဖာရိရှဲတွေကို၊ “လျှို့ဝှက်သော ကျမ်းပြုဆရာ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ အဖြူသုတ်သော သင်္ချိုင်းတွင်းနှင့် တူကြ၏။ ထိုတွင်းသည် အပြင်၌တင့်တယ်စွာတကား။ အတွင်း၌ကား လူသေအရိုး၊ အညစ်အကြေးအမျိုးမျိုးနှင့် ပြည့်လျက်ရှိ၏။ ထိုအတူ သင်တို့သည်အပြင်၌ လူတို့ရှေ့မှာဖြောင့်မတ်ဟန်ရှိ၏။ အတွင်း၌ကား လျှို့ဝှက်ခြင်း၊ မတရားသဖြင့်ကျင့်ခြင်းနှင့် ပြည့်လျက်ရှိ၏။” (ရှင်မဿဲခရစ်ဝင် ၂၃:၂၇-၂၈) လို့ပြောပြီး ရှုတ်ချနေခဲ့တာကို သတိရသွားစေတယ်။ ဒီအရာအားလုံးကို နားလည်လိုက်တာက ခရစ်ယာန် ဘုန်းကြီး ပြုမူတတ်ပုံအပေါ် ထိုးထွင်းသိခြင်မှုတစ်ချို့ ပေးခဲ့တယ်။ ဒါပေမယ့် နောက်ထပ် ဖြစ်ခဲ့တဲ့အရာက သူတို့ရဲ့ စရိုက်မှန်ကို ရှင်းရှင်းလင်းလင်း ပြသွားခဲ့တယ်။

တစ်နေ့လည်မှာ၊ ကျွန်တော့် အရင်အသင်းတော်က အကြီးအကဲ ဝန်နဲ့ ညီအစ်မနှစ်ယောက် ကျွန်တော့် အိမ်နား ရောက်လာပြီး၊ စကားတစ်ခွန်းမှမပြောဘဲ ကျွန်တော့်ကို အေးတိအေးစက် စိုက်ကြည့်ကြတယ်။ အဲဒီနောက် အကြီးအကဲ ဝန်က သူ့ဖုန်းကို ထုတ်၊ နံပါတ်တစ်ခုနှိပ်ပြီး ကျွန်တော့်ကို ပေးတယ်။ ကျွန်တော် ယူလိုက်တော့၊ သင်းအုပ် ချင်က မကောင်းတဲ့အရာမျိုးစုံ စိတ်ဆိုးမာန်ဆိုး ပြောနေတာကို ကြားခဲ့ရပြီး၊ သူက ကျွန်တော့်ကို၊ “ငါတို့ အသင်းသားတွေကို မဆက်သွယ်ဖို့နဲ့ ငါတို့ အသင်းတော်ထဲမှာ အနန္တတန်ခိုးရှင် ဘုရားရဲ့ ဧဝံဂေလိ မဖြန့်ဖို့ မင်းကို တားမြစ်ထားတယ်။ ငါ့သိုးတွေကို မခိုးနဲ့” လို့ သတိပေးခဲ့တယ်။ ကျွန်တော် ဒေါသထွက်သွားပြီး၊ သူ့ကို၊ “အံ့ဩဖို့ကောင်းတဲ့ သခင့်ရဲ့ ပြန်ကြွလာခြင်း သတင်းကို ကျွန်တော် ဘာလို့ မမျှဝေရမှာလဲ။ လူတွေကို စစ်မှန်တဲ့ လမ်း ရှာဖွေရာကနေ ဘာလို့ တားဖို့ ကြိုးစားနေတာလဲ။ သူတို့က ဘုရားရဲ့ သိုးတွေပါ။ ဘာလို့ ဘုရားရဲ့ အသံကို ကြားခွင့်မပေးမှာလဲ” လို့ ပြောလိုက်တယ်။ ဖုန်းချလိုက်ပြီးတော့၊ အကြီးအကဲ ဝန်နဲ့ တစ်ခြားလူတွေက ကျွန်တော့်ကို ဩဝါဒခြွေပြီး ထွက်သွားကြတယ်။ အဲဒီနောက် သင်းအုပ်က ကျွန်တော့် မိသားစုကို နှောင့်ယှက်မြဲ နှောင့်ယှက်နေခဲ့ပြီး၊ အသင်းတော်ထဲမှာ ကျွန်တော်တို့ရဲ့ နာမည်တွေကို ပွင့်ပွင့်လင်းလင်း အပုပ်ချခဲ့တယ်။ ကျွန်တော့် မိသားစုက အားနည်းသလို အပျက်သဘောမျိုး ဆောင်လာခဲ့ပြီး တိုက်ခိုက်တာကို မခံနိုင်ခဲ့ဘူး။ သင်းအုပ်ရဲ့ ဆိုးယုတ်တဲ့ လုပ်ရပ်တွေက ကျွန်တော့်ကို အရမ်း ဒေါသထွက်စေခဲ့တယ်။ နောက်ထပ် အနန္တတန်ခိုးရှင် ဘုရားရဲ့ နှုတ်ကပတ်တော်တွေကို ကျွန်တော် ဖတ်ခဲ့ပါတယ်။ “ခမ်းနားသည့် ဘုရားကျောင်းများထဲတွင် သမ္မာကျမ်းစာကို ဖတ်ရှုပြီး တစ်နေ့လုံး အာဂုံဆောင်သောသူများ ရှိသော်လည်း၊ ၎င်းတို့ထဲတွင် တစ်ဦးမျှ ဘုရားသခင်၏အမှု၏ ရည်ရွယ်ချက်ကို နားမလည်ပေ။ ၎င်းတို့ထဲတွင် တစ်ဦးမျှ ဘုရားသခင်ကို မသိနိုင်ကြပေ။ ၎င်းတို့ထဲမှ တစ်ဦးတစ်ယောက်မျှ ဘုရားသခင်၏ အလိုနှင့် ကိုက်ညီနိုင်ခြင်းမရှိပေ။ ၎င်းတို့အားလုံးသည် အသီးသီး ဘုရားသခင်ကို ဩဝါဒပေးရန် အမြင့်တွင် ရပ်တည်ကြရင်း၊ အသုံးမကျသောသူ၊ ဆိုးယုတ်သော လူများ ဖြစ်ကြသည်။ ၎င်းတို့သည် ဘုရားသခင်၏အောင်လံကို သယ်ဆောင်နေသည့် တစ်ချိန်တည်းမှာပင် ဘုရားသခင်ကို တမင် ဆန့်ကျင်ကြလေသည်။ ဘုရားသခင်၌ ယုံကြည်ခြင်းကို အခိုင်အမာဆိုလျက်၊ ၎င်းတို့သည် လူ့အသားကိုစားပြီး လူ့အသွေးကို သောက်ကြဆဲ ဖြစ်သည်။ ထိုသို့သောလူအားလုံးသည် လူသား၏ ဝိညာဉ်ကို ဝါးမျိုသည့် နတ်ဆိုးများ၊ မှန်ကန်သောလမ်းကြောင်းပေါ်သို့ ခြေလှမ်းရန် ကြိုးစားနေသူတို့၏ လမ်းတွင် တမင်သက်သက် တားဆီးသော မကောင်းဆိုးဝါးများ၏ ဦးသျှောင်နှင့် ဘုရားသခင်ကို ရှာဖွေသောသူတို့ကို ပိတ်ဆို့သော ခလုတ်တံသင်းများဖြစ်ကြ၏။ ၎င်းတို့သည် ‘ကောင်းမွန်သည့် ဖွဲ့စည်းမှု’ ရှိပုံရကြသော်လည်း၊ ၎င်းတို့သည် လူတို့အား ဘုရားသခင်ကို ဆန့်ကျင်ရန် လမ်းပြသည့် အန္တိခရစ်များသာဖြစ်သည်ကို ၎င်းတို့၏ နောက်လိုက်များက မည်သို့ သိကြမည်နည်း။ ၎င်းတို့သည် လူ့ဝိညာဉ်များကို ဝါးမျိုရန် ရည်မှန်းချက်တွင် နှစ်မြှုပ်ထားသော ရှင်သန်နေသည့် နတ်ဆိုးများဖြစ်သည်ကို ၎င်းတို့၏ နောက်လိုက်များက မည်ကဲ့သို့သိမည်နည်း။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်ကို မသိသောသူ အားလုံးသည် ဘုရားသခင်ကို ဆန့်ကျင်သောသူများ ဖြစ်ကြသည်”) အနန္တတန်ခိုးရှင် ဘုရားရဲ့ နှုတ်ကပတ်တော်တွေက၊ ခရစ်ယာန်ဘုန်းကြီးရဲ့ စရိုက်မှန်နဲ့ ဘုရားသခင်အပေါ် သူတို့ခုခံတတ်တာကို သိသာရှင်းလင်းသွားစေခဲ့တယ်။ သူတို့ကို့ ကျွန်တော်တို့ကို ဘုရားရဲ့ ဧဝံဂေလိ မဖြန့်စေခြင်းအားဖြင့် ဘုရားရဲ့ သိုးစုကို ကာကွယ်သလို ပြုမူကြပေမယ့်၊ တကယ်တမ်းတော့ လူတိုင်းက အနန္တတန်ခိုးရှင် ဘုရားနောက်လိုက်ပြီး သူတို့ကို ဘယ်သူမှ နားမထောင်တော့မှာကို ကြောက်နေကြတာ။ အဲဒါဆို သူတို့အဆင့်အတန်းကို ဆုံးရှုံးမှာလေ။ အဲဒါက စစ်မှန်တဲ့လမ်းကို လေ့လာဆန်းစစ်ရာကနေ ယုံကြည်သူတွေကို တားဖို့ သူတို့ တတ်နိုင်သမျှ လုပ်ရတဲ့အကြောင်းရင်းပဲ။ အဲဒါက သခင်ယေရှုရဲ့ စကားတွေကို တွေးမိသွားစေတယ်- “လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ ကောင်းကင်နိုင်ငံတော်၏ တံခါးကို လူတို့ရှေ့မှာပိတ်ထား၍ မိမိတို့လည်းမဝင်၊ ဝင်လိုသောသူတို့ကိုလည်း ဆီးတား ကြ၏။” (ရှင်မဿဲခရစ်ဝင် ၂၃:၁၃) “လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ လူတယောက်ကိုပင် ဘာသာသွင်းခြင်းငှါ ကုန်းကြောင်းရေကြောင်းပတ်ပတ်လှည့်လည်၍ ဘာသာသွင်းပြီးသောသူ ကိုလည်း၊ မိမိတို့ထက် နှစ်ဆသောငရဲသားဖြစ်စေကြ၏။” (ရှင်မဿဲခရစ်ဝင် ၂၃:၁၅) ခရစ်ယာန် ဘုန်းကြီးတွေက သူတို့ကိုယ်တိုင် စစ်မှန်တဲ့ လမ်းကို ရှာဖို့ငြင်းရုံမက၊ အနန္တတန်ခိုးရှင် ဘုရားရဲ့ နောက်ဆုံးသော ကာလ အမှုကို အပုပ်ချပြီး ရှုတ်ချဖို့နဲ့ ယုံကြည်သူတွေကို လှည့်စားဖို့ အရာရာ လုပ်ဆောင်ခဲ့ကြတယ်။ အမှန်တရားတွေကို မသိကြတဲ့ လူအများကြီးက အနန္တတန်ခိုးရှင် ဘုရားကို ရှုတ်ချရာမှာ သူတို့နဲ့ သဘောတူကြတယ်။ သူတို့က အတူတူ အပြစ်ပေးခံရအောင်လို့၊ အဲဒီလူတွေကို သူတို့လိုပဲ ငရဲသားတွေအဖြစ် ပြောင်းလဲနေကြတာ မဟုတ်လား။ သူတို့က ရိုးတွင်းထိ တကယ်ကို မလိုမုန်းထားစိတ်ရှိကြတာပဲ။ ဘာသာရေး လောကထဲက ခရစ်ယာန်ဘုန်းကြီးတွေက သမ္မာတရားကို မုန်းကြတယ်။ ဘုရားရဲ့ နောက်ဆုံးသော ကာလ အမှုကို ဆန့်ကျင်၊ ရှုတ်ချပြီး ဘုရားရဲ့ သိုးတွေကို သူတို့ကိုယ်တိုင်ရဲ့ ခြံတွေထဲမှာ အရှက်မဲ့စွာနဲ့ ပိတ်ထားကြတယ်၊ သူရွေးချယ်ထားတဲ့ လူတွေနဲ့ပတ်သက်လို့ ဘုရားကို တိုက်ခိုက်ကြတယ်။ သူတို့က လွန်ခဲ့တဲ့ အနှစ် ၂၀၀၀ က သခင်ယေရှု ကျိန်ဆဲခဲ့တဲ့ ဖာရိရှဲတွေနဲ့ အတူတူပါပဲ။ သူတို့က ဆိုးယုတ်တဲ့ အစေခံတွေ၊ ဘုရားက သူ့ရဲ့ နောက်ဆုံးသော ကာလအမှုမှာ ဖော်ထုတ်တဲ့ အန္တိခရစ်တွေပါပဲ။ သူတို့ရဲ့ ဘီလူးသရဲစီးတဲ့၊ ဘုရားကို ဆန့်ကျင်တဲ့ သဘာဝနဲ့ သမ္မာတရား မုန်းတီးမှုကို ကျွန်တော် အပြည့်အဝနဲ့ ရှင်းရှင်းလင်းလင်း မြင်သွားခဲ့တယ်။ သူတို့ ဘယ်လိုပဲ တားဖို့ ကြိုးစားပါစေ အနန္တတန်ခိုးရှင် ဘုရားနောက် စိတ်ချယုံကြည်စွာ လိုက်ဖို့ ကျွန်တော် ဆုံးဖြတ်လိုက်တယ်။ ကျွန်တော့် မိသားစုထဲက အယောက်တိုင်းကလည်း အနန္တတန်ခိုးရှင် ဘုရားရဲ့ နှုတ်ကပတ်တော်တွေကို ဖတ်လို့ ထိုးထွင်းသိမြင်မှု ရခဲ့ကြပြီး သူတို့ရဲ့ ဘောင်ခတ်တာကို သိပ်မခံစားရတော့ဘူး။

ကျွန်တော့်ကို သူတို့ နှောက်ယှက်မြဲနှောက်ယှက်ပြီး အပုပ်ချနေခဲ့ချိန်ကို ပြန်တွေးကြည့်တော့၊ ကျွန်တော် နည်းနည်း ဒုက္ခခံခဲ့ရပေမယ့်၊ အဲဒါက ခရစ်ယာန်ဘုန်းကြီးနဲ့ ပတ်သက်လို့ ထိုးထွင်းသိမြင်မှု ပေးခဲ့တယ်။ သူတို့ရဲ့ စရိုက်မှန်ကို ကျွန်တော် မြင်ခဲ့တယ်— သူတိုက သမ္မာတရားကို မုန်းပြီး ဘုရားကို ဆန့်ကျင်တယ်။ သူတို့ရဲ့ လှည့်စားတာ၊ ဘောင်ခတ်တာကို ကျွန်တော် လုံးဝ ခံမှာမဟုတ်တော့ဘူး။ ဖာရိရှဲတွေ၊ အန္တိခရစ်တွေနဲ့ ဝိညာဉ်ရေး တိုက်ပွဲမှာ၊ ဘုရားကို ကျွန်တော်တို့ ဆုတောင်း၊ မှီခိုရင်၊ သမ္မာတရားကို ကျွန်တော်တို့ နားလည်ပြီး စာတန်ရဲ့ စုံစမ်းမှုတွေကို အောင်မြင်အောင် လမ်းပြဖို့ သူ့နှုတ်ကပတ်တော်တွေကို ဘုရားအသုံးပြုမယ်ဆိုတာကိုလည်း ကျွန်တော် သင်ယူခဲ့ရတယ်။ အဲဒီ အတွေ့အကြုံကြောင့် ကျွန်တော့် ယုံကြည်ခြင်း တိုးပွားခဲ့တယ်။ အနန္တတန်ခိုးရှင် ဘုရားသခင်ကို ကျေးဇူးတင်ပါတယ်။


၄၈။ လမ်းပျောက်ပြီးနောက် စဉ်းစားဆင်ခြင်ခြင်း

ရှင်းကြည် တရုတ်နိုင်ငံ

၂၀၁၉ခုနှစ်၊ သြဂုတ်လရဲ့ နေ့တစ်နေ့မှာ ခေါင်းဆောင်က ကျွန်မကို မြို့ပြင်က အစ်မတစ်ယောက်ကို သွားခေါ်ခိုင်းတဲ့ စာတစ်စောင်ပို့တယ်။ အဲဒီအစ်မရဲ့ အိမ်လိပ်စာက အိမ်နီးချင်းအသင်းတော်ရဲ့ ဧရိယာအတွင်းမှာရှိတာကို တွေ့ရတယ်။ ကျွန်မ စဉ်းစားတယ်။ “ငါတို့အသင်းတော်ဆီကို ဘာလို့ပြောင်းလာတာလဲ။ ပိုနီးတဲ့နေရာကို ဘာလို့မသွားတာလဲ” ပေါ့။ ဒါပေမဲ့ ထပ်စဉ်းစားကြည့်တော့ ကျွန်မတို့အသင်းတော်က အလုပ်မျိုးစုံအတွက် နောက်ထပ်လူတွေလိုနေတယ်ဆိုတော့ သူ့ကိုသွားခေါ်ပြီး ကြည့်ကြည့်ဖို့ ဆုံးဖြတ်လိုက်တယ်။ သူ့တာဝန်က ဘာပဲဖြစ်ဖြစ် ကျွန်မတို့က နောက်ထပ် အကူအညီလိုတယ်လေ။ နောက်တော့ အဲဒီအစ်မနာမည်က ကျုယန်ဆိုပြီး စာမှာပြောထားတာကိုတွေ့တယ်။ ကျွန်မ ရုတ်တရက် သတိရသွားတယ်။ “အစ်မကျုယန်ကို အရင်သုံးလေးနှစ်က တွေ့ခဲ့တယ်။ သူက အသက်လေးဆယ်ထဲမှာရှိနေပြီး ကိစ္စတွေကို ကောင်းကောင်းနားလည်တယ်။ သူဆိုရင်တော့ ငါတို့အသင်းတော်မှာ ခေါင်းဆောင်၊ ဒါမှမဟုတ် အမှုဆောင်တစ်ယောက်တောင် ဖြစ်လာနိုင်တယ်။ ဒါဆိုရင် နောက်ထပ် ကူညီတဲ့သူထပ်ရမှာပဲ” ပေါ့။ ဒီလိုတွေးပြီး ကျွန်မ တော်တော်ပျော်သွားတယ်။ သူက အဝေးကြီးမှာနေတာကို ကျွန်မ ဂရုမစိုက်တော့ဘဲ အသင်းတော်ဆီကို ချက်ချင်းပဲ ခေါ်ချင်တယ်။

စာထဲက လိပ်စာကို အသုံးပြုပြီး အစ်မကျုယန်ရဲ့အိမ်ကိုရှာတွေ့ပြီးတော့ တံခါးကို ခေါက်လိုက်တယ်။ ဒါပေမဲ့ တံခါးဖွင့်တဲ့သူက တော်တော်အသက်ကြီးနေပြီ။ ကျွန်မ မှတ်မိတဲ့ ကျုယန်မဟုတ်ဘူး။ ကျွန်မက အမြန်ပြောလိုက်တယ်။ “ဆောရီးပါ။ တံခါးမှားခေါက်မိသွားတယ်” ပေါ့။ ကျွန်မက ပြန်ဖို့ လှည့်ထွက်လိုက်ပေမဲ့ သူက ကျွန်မနောက်လိုက်ပြီး စိတ်ထက်သန်ပြီး မေးတယ်။ “ဘယ်သူ့ကို ရှာနေတာလဲ” တဲ့။ ကျွန်မက ကျုယန်ကိုရှာနေတာလို့ ပြောလိုက်တယ်။ သူက “အဲဒါ ကျွန်မပဲ” လို့ အမြန်ပြောတယ်။ ကျွန်မ သူ့နောက်ကနေ အိမ်ထဲလိုက်သွားလိုက်တယ်။ ကျွန်မတို့ စကားပြောကြရင်းနဲ့ သူက စီစီပီဖမ်းတာခံရပြီး ထောင်ထဲမှာ သုံးနှစ်ကျော်နေခဲ့ရတယ်ဆိုတာ သိလိုက်ရတယ်။ သူလွတ်လာပြီးတော့ ရဲတွေက သူ့ကို စောင့်ကြည့်နေတုန်းပဲ။ ဒါကြောင့် သူက သူ့ဇာတိမြို့မှာ စုဝေးပွဲတွေ မတက်နိုင်ဘူး။ အသင်းတော်အသက်တာကို ပြန်စနိုင်ဖို့အတွက် သူ့သားအိမ်ကိုလာဖို့ကလွဲပြီး ရွေးချယ်စရာမရှိဘူး။ သူ့အခြေအနေကို သိပြီးတော့ ကျွန်မ တော်တော်စိတ်ပျက်သွားတယ်။ ကျွန်မ စဉ်းစားတယ်။ “ငါသိတဲ့ ကျုယန်သာဖြစ်ခဲ့ရင်။ အသင်းတော်မှာ သူပါဝင်ရင် ငါ့မှာ သိပ်တော်တဲ့ အကူတစ်ယောက်ရှိမှာပဲ။ ဒီကျုယန်က ဖမ်းဆီးခံရတဲ့ မှတ်တမ်းရှိပြီး ရဲတွေက သူ့ကို စောင့်ကြည့်နေတုန်းပဲ။ ဒါက အသင်းတော်မှာ ဘာတာဝန်ကိုမှ သူ မလုပ်နိုင်ဘူးဆိုတဲ့ သဘောပဲ။ ကျွန်မတို့အသင်းတော်က အမှုထမ်းကနည်းနေတာ။ အခု တစ်ယောက်ယောက်က သူနဲ့သွားပြီး တစ်ယောက်ချင်း စုဝေးဖို့လိုတယ်။ သူနဲ့ဆက်သွယ်တဲ့ ညီအစ်ကိုမောင်နှမတွေကိုပါ ရဲက ပစ်မှတ်ထားရင် ဆုံးရှုံးရတာတွေက တော်တော်ဆိုးမှာပဲ။ မဖြစ်ဘူး။ ငါတို့အသင်းတော်ထဲ ဝင်ခွင့်ပြုလို့မရဘူး။ ငါပြန်ရင် ခေါင်းဆောင်ဆီကို စာရေးပြီး အနီးတဝိုက်က အသင်းတော်ဆီပြောင်းခိုင်းလိုက်မယ်” ပေါ့။ သူ့အခြေအနေကို သိပြီးတဲ့နောက်မှာ ကျွန်မ ပြန်ဖို့ အဆင်သင့်ဖြစ်နေပြီ။ သူ့မှာ ပြဿနာ၊ အခက်အခဲတစ်ခုခုရှိသလားဆိုပြီး ကျွန်မ မမေးဘူး။ သူက ကျွန်မကို အရေးတကြီးမေးတယ်။ “ညီမက ဘယ်တော့ပြန်လာမှာလဲ” တဲ့။ ကျွန်မက ဝတ်ကျေတမ်းကျေပဲ ပြောလိုက်တယ်။ “ဒီမှာပဲ စောင့်နေပါ။ တချို့ကိစ္စတွေ ဆွေးနွေးပြီးရင် ကျွန်မ ပြန်လာမယ်” ပေါ့။

အပြန်လမ်းမှာ လမ်းလျှောက်ရင်းနဲ့ ကိုယ့်ကိုယ်ကိုယ် ညည်းညူမိတယ်။ “ခေါင်းဆောင်က သူလုပ်နေတဲ့ဟာကို မကျွမ်းကျင်ဘူး။ ကျုယန်က အိမ်နီးချင်းအသင်းတော်နဲ့ အရမ်းနီးတယ်။ အဲဒီအသင်းတော်က တစ်ယောက်ယောက်က ဘာလို့သူ့ကို သွားမခေါ်တာလဲ။ ငါတို့အတွက်က အရမ်းဝေးတယ်။ နောက်ကျရင် သူ့ကိုသွားတွေ့ဖို့ အချိန်တော်တော်ကုန်မယ်” ပေါ့။ ကျွန်မ မြောက်ဘက်ကို လမ်းဆက်လျှောက်ရင်းနဲ့ စိတ်နှလုံးထဲမှာ ညည်းတွားမိတယ်။ ကျွန်မဆက်သွားရင်းနဲ့ လမ်းပျောက်နေတာကို သတိထားမိတယ်။ လမ်းမေးကြည့်တော့ ကျွန်မက ဆန့်ကျင်ဘက်လမ်းဖြစ်တဲ့ မြို့ပြင်ဘက်ကိုသွားနေတာကို သိလိုက်ရတယ်။ ကျွန်မလည်း တွေးမိတယ်။ “ငါ ဒီလမ်းကို အရင်က လျှောက်ခဲ့ဖူးတယ်။ ဘယ်လိုဖြစ်ပြီး လမ်းပျောက်တာလဲ” ပေါ့။ အဲဒီအချိန်တုန်းက ဒါကို ကျွန်မ သိပ်မစဉ်းစားခဲ့ဘူး။ အိမ်ပြန်ရောက်တော့ ကျုယန်ကို အနီးတဝိုက်က အသင်းတော်ဆီပြောင်းဖို့ ခေါင်းဆောင်ကို အကြံပေးတဲ့စာရေးတယ်။

စာပို့ပြီးတဲ့နောက်နေ့တွေမှာ ကျွန်မ အမြဲတမ်း စိတ်မအေးနိုင်ဖြစ်တယ်။ တစ်ခုခုမှားနေသလိုမျိုးပေါ့။ ဘုရားနှုတ်ကပတ်တော်ဖတ်တဲ့အချိန်မှာ ကိုယ့်ကိုယ်ကိုယ် စိတ်ငြိမ်အောင်မထားနိုင်သလို တရားဒေသနာနဲ့ မိတ်သဟာယကိုလည်း အာရုံမစိုက်နိုင်ဘူး။ ဘုရားအလိုတော်နဲ့ ဆန့်ကျင်တာတစ်ခုကို ကျွန်မလုပ်ခဲ့တာဖြစ်နိုင်တယ်ဆိုတာ သဘောပေါက်လိုက်တယ်။ အဲဒါနဲ့ ဘုရားကို အမြန်ဆုတောင်းရှာဖွေပြီး ကိုယ့်ကိုယ်ကိုယ်သိဖို့ ဉာဏ်အလင်းဖွင့်ပြီး လမ်းပြပေးဖို့ ဆုတောင်းလိုက်တယ်။ ဆုတောင်းပြီးတဲ့နောက်မှာ အရင်နေ့က ကျွန်မ လမ်းပျောက်သွားတာကို ရုတ်တရက်သတိရတယ်။ ကျုယန်ကို အသင်းတော်ကို ဝင်ခွင့်ပေးတာနဲ့ ပတ်သက်ရင် ကျွန်မဂရုစိုက်သမျှက ကိုယ့်အကျိုးစီးပွားပဲဆိုတာ သဘောပေါက်သွားတယ်။ ကျွန်မအတွက် ကောင်းတယ်ဆိုရင် ကျွန်မကလုပ်မယ်။ မကောင်းဘူးဆိုရင် အတိုက်အခံလုပ်၊ ငြင်းဆန်ပြီး ညည်းညူတယ်။ ကျွန်မအစ်မရဲ့ ဘဝကို ကျွန်မ လုံးဝ ဂရုမစိုက်ပါဘူး။ နောက်ပိုင်းမှာ ဘုရားနှုတ်ကပတ်တော်ကို ဖတ်ပြီးတဲ့အခါမှ ကျွန်မပြဿနာကို နည်းနည်းနားလည်လာတယ်။ ဘုရားသခင်၏ နှုတ်ကပတ်တော်၌ ပြောထားသည်- “လူတစ်ယောက်၏ ကိုယ်ကျိုးစီးပွားများနှင့်သက်ဆိုင်သော အကြောင်းကိစ္စများသည် အရာအားလုံးတွင် ၎င်းတို့ကို ထုတ်ဖော်အပြဆုံးဖြစ်သည်။ ကိုယ်ကျိုးစီးပွားများသည် လူတိုင်း၏ ဘဝနှင့် နီးကပ်စွာ ဆက်စပ်နေသည်။ တစ်ရက်ချင်းစီတိုင်းတွင် လူတစ်ယောက်က ထိတွေ့သည့်အရာရာတိုင်းသည် သူ၏ ကိုယ်ကျိုးစီးပွားများပါဝင်သည်။ ဥပမာအနေဖြင့် သင်သည် တစ်စုံတစ်ခုကို ပြောဆိုသည့်အခါ၊ သို့မဟုတ် အကြောင်းကိစ္စတစ်ခုအကြောင်း ပြောသည့်အခါ မည်သည့်ကိုယ်ကျိုးစီးပွားများ ပါဝင်သနည်း။ လူနှစ်ယောက်က တစ်စုံတစ်ခုကို ဆွေးနွေးသည့်အခါတွင် မည်သူက စကားပြောကောင်းစွာ ပြောဆိုနိုင်ပြီး မည်သူက မပြောဆိုနိုင်သည်တွင်လည်းကောင်း၊ ထို့အပြင် မည်သူက လေးစားခံရပြီး မည်သူက အထင်သေးခံရသည် တွင်လည်းကောင်း ကိုယ်ကျိုးစီးပွားများ ပါဝင်သည်။...ဤအရာအပြင် လူတစ်ယောက်၏ ကိုယ်ကျိုးစီးပွားကို လိုက်စားမှု၌ မည်သည့်အရာ ပါဝင်သနည်း။ လူတို့သည် အမှုအရာများကို လုပ်ဆောင်သောအခါ ၎င်းတို့သည် အစဉ်သဖြင့် မည်သည့်အရာက ၎င်းတို့အတွက် မည်သည့်အရာက အကျိုးရှိမည် မရှိမည်၊ မည်သည့်အရာက ၎င်းတို့၏ ကိုယ်ကျိုးစီးပွားများကို တိုးပွားစေမည်၊ သို့မဟုတ် အနည်းဆုံး ၎င်းတို့၏ ကိုယ်ကျိုးစီးပွားများကို ထိခိုက်ခြင်းကို တားဆီးပေးမည်၊ မည်သည့်အရာက ၎င်းတို့ကို အကြီးမြတ်ဆုံးဂုဏ်နှင့် အကောင်းဆုံးသော ရုပ်ပိုင်းဆိုင်ရာပြုစုမှုကို ရရှိစေလိမ့်မည်၊ မည်သည့်အရာက ၎င်းတို့ကို မည်သည့်ကိစ္စတွင်မဆို အကြီးမြတ်ဆုံးသော အကျိုးအမြတ်ခံစားခွင့်ရသူဖြစ်စေမည်တို့နှင့်ပတ်သက်ပြီး တိုင်းတာနေကြသည်။ ချိန်ဆသည်။ တွေးတောသည်။ ဦးနှောက်ခြောက်ခံစဉ်းစားကြသည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၁)”) “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို နားလည်ပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် စိတ်ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ လူသားအတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ ဤသို့ဆိုလျှင် စာတန်၏ အဆိပ်ဆိုသည်မှာ အဘယ်နည်း။ ယင်းကို မည်သို့ ဖော်ပြနိုင်သနည်း။ ဥပမာအားဖြင့်၊ သင်က ‘လူများ အဘယ်သို့ အသက်ရှင်နေထိုင်သင့်သနည်း။ လူများသည် အဘယ်အရာအတွက် အသက်ရှင်သင့်သနည်း’ ဟု မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သည်’ ဟု ဖြေကြလိမ့်မည်။ ဤတစ်ခုတည်းသော စကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ အတွေးအခေါ်နှင့် တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ လူများသည် အဘယ်အရာနောက်သို့ လိုက်သည်ဖြစ်စေ၊ မိမိတို့ကိုယ်တိုင်အတွက်သာ လုပ်ဆောင်ခြင်းဖြစ်သည်— ထို့ကြောင့် ၎င်းတို့သည် မိမိတို့ကိုယ်ကိုအတွက်သာ အသက်ရှင်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက်နှင့် ဒဿနအမြင်ဖြစ်ပြီး ယင်းက လူသား၏ သဘာဝကိုလည်း ကိုယ်စားပြုလေသည်။ ဤစကားများသည် ဖောက်ပြန်ပျက်စီးသော လူသားမျိုးနွယ်၏ သဘာဝ၊ ဖောက်ပြန်ပျက်စီးသော လူသားမျိုးနွယ်၏ ဆိုးယုတ်သော သဘာဝ၏ အမှန်တကယ် ပြယုဂ်ဖြစ်လာနှင့်ပြီးဖြစ်သည်။ ဤဆိုးယုတ်သော သဘာဝသည် ဖောက်ပြန်ပျက်စီးသော လူသားမျိုးနွယ်၏ ဖြစ်တည်မှုအတွက် အခြေခံအချက်ဖြစ်လာနှင့်ပြီးဖြစ်သည်။ နှစ်ထောင်ချီကြာသည်အထိ ဖောက်ပြန်ပျက်စီးသော လူသားမျိုးနွယ်သည် လက်ရှိအချိန်ကာလအထိ စာတန်၏ အဆိပ်ဖြင့် အသက်ရှင်ခဲ့ပြီးဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ပေတရု၏လမ်းကြောင်းအတိုင်း လျှောက်လှမ်းနည်း”) ဘုရားနှုတ်ကပတ်တော်က ကျွန်မအခြေအနေကို ဖွင့်ပြတယ်။ ကျွန်မက အထူးသဖြင့် တစ်ကိုယ်ကောင်းဆန်ပြီး စက်ဆုပ်စရာဖြစ်တယ်ဆိုတာ မြင်ခဲ့ပါတယ်။ အရာရာမှာ ကျွန်မက ကိုယ့်အကျိုးစီးပွားကိုပဲ စဉ်းစားတယ်။ ကျွန်မအတွက် အကျိုးအမြတ် တိုးပွားအောင် နည်းလမ်းတွေပဲ ရှာချင်တယ်။ ညီအစ်ကိုမောင်နှမတွေအတွက် လုံးဝမစဉ်းစားခဲ့ဘူး။ အသင်းတော်အလုပ်အတွက်ဆိုတာ ထားလိုက်တော့။ အစ်မကျုယန်ကို သွားခေါ်ဖို့ ခေါင်းဆောင်က ကျွန်မကို ခိုင်းတော့ သူက အသင်းတော်အတွက် အလုပ်လုပ်နိုင်တယ်၊ ကျွန်မအလုပ်ပေါ့သွားပြီး ပိုပြီးထိရောက်အောင်လုပ်ဖို့ နောက်ထပ် ကူညီသူတစ်ယောက်ရှိလာမယ်၊ ဒါဆိုရင် ကျွန်မက အမြင်ပိုကောင်းမယ်လို့ တွေးမိတယ်။ ဒါကြောင့် သူ့ကို ပြန်ခေါ်ဖို့ မစောင့်နိုင်ခဲ့ဘူး။ ဒါပေမဲ့ သူက ကျွန်မသိတဲ့အစ်မမဟုတ်မှန်းတွေ့တော့ သူက လုံခြုံရေးအတွက် အန္တရာယ်ရှိတာကို သိရတော့ သူက တာဝန်ကို မထမ်းဆောင်နိုင်ရုံတင်မကဘဲ တစ်ယောက်ယောက်က သူနဲ့ တစ်ယောက်ချင်း စုဝေးဖို့လိုမှာကို ကျွန်မ သတိထားမိတယ်။ သူက ကျွန်မတို့ရဲ့ ဖြစ်ထွန်းမှုကို တိုးတက်စေတာ၊ ကျွန်မကိုအမြင်ကောင်းစေတာ မဖြစ်ရုံမကဘဲ ကျွန်မတို့လုံခြုံရေးအတွက် အန္တရာယ်ရှိနိုင်တယ်လို့ တွေးမိတယ်။ ကျွန်မက ဒါကိုဆန့်ကျင်ပြီး ခေါင်းဆောင်ရဲ့ အစီအစဉ်က ကျိုးကြောင်းမသင့်ဘူးလို့ ညည်းညူတယ်။ ဒါကြောင့် သူ့ကို အိမ်နီးချင်းအသင်းတော်တစ်ခုဆီ ပို့လွှတ်လိုက်ဖို့ ကျွန်မ အမြန်ကြိုးစားတယ်။ “မိမိကိုယ်သာ ကိုးကွယ်ရာဖြစ်၏” ဆိုတဲ့ ဆိုးယုတ်တဲ့ အဆိပ်နဲ့ အသက်ရှင်တာဟာ ကျွန်မကို ပိုပိုပြီး တစ်ကိုယ်ကောင်းဆန်ပြီး စက်ဆုပ်ဖွယ်ဖြစ်စေတယ်ဆိုတာ မြင်ခဲ့ပါတယ်။ ကျွန်မက စိတ်နှလုံးမှာ ကိုယ့်အကျိုးစီးပွားပဲရှိပြီး ဂရုစိုက်သမျှက ကိုယ့်ကိုယ်ကိုယ်ပဲ။ ကျွန်မတို့စိတ်နှလုံးထဲမှာရှိတာကို ဘုရားကမြင်တယ်။ ကျွန်မ အတွေးတွေကို ဘုရားက ဘယ်လိုလုပ် မမုန်းဘဲ နေမလဲ။ အစ်မကျုယန်က အိမ်နီးချင်းအသင်းတော်ဆီပြောင်းရွှေ့ခံရတာကို ကျွန်မ တွေးကြည့်တော့ ကျွန်မ သူ့အပေါ် အကြွေးတင်သလို ခံစားမိတယ်။ ဘုရားနှုတ်ကပတ်တော်ကို လက်တွေ့လုပ်ဆောင်ပြီး ကိုယ်ပိုင်အကျိုးစီးပွားတွေကို ထည့်စဉ်းစားလို့မရတော့ဘူးဆိုတာ သိခဲ့ပါတယ်။

အချိန်ခဏလောက်ကြာတော့ ခေါင်းဆောင်ဆီကနေ နောက်စာတစ်စောင်ရတယ်။ ညီအစ်ကိုမောင်နှမတချို့က စီစီပီဆီကနေ ပြေးနေရတယ်။ ကျွန်မတို့အသင်းတော်ကိုလာဖို့ သူတို့အတွက် စီစဉ်ပေးဖို့လိုတယ်။ ဒီတစ်ခါတော့ ကျွန်မရဲ့ ကိုယ်ပိုင်အကျိုးစီးပွားကို ထည့်တွက်လို့ မရတော့ဘူး။ အသင်းတော်အသက်တာကို သူတို့ ရရှိဖို့အတွက် တာဝန်တွေကို သူတို့ ထမ်းဆောင်နိုင်သလားဆိုတာ မကြည့်ဘဲ သူတို့ကို လက်ခံဖို့ ကျွန်မ အဆင့်သင့်ဖြစ်နေတယ်။ ခေါင်းဆောင်က ကျွန်မကိုပေးတဲ့ လိပ်စာတွေဆီကို သွားပြီး ကျွန်မတို့အသင်းတော်ကနေ ကြိုဆိုလိုက်တယ်။ လိုအပ်တဲ့ အစီအစဉ်တွေ လုပ်ခဲ့တယ်။ ဒီလို လက်တွေ့လုပ်ဆောင်ပြီးတဲ့နောက်မှာ ကျွန်မ တော်တော်ငြိမ်းချမ်းပြီး စိတ်အေးမိတယ်။

နောက်ပိုင်းမှာ ရဲတွေက ကျွန်မကိုလည်း စောင့်ကြည့်နေကြတယ်။ ဒါကြောင့် ကျွန်မက လုံခြုံရေးအတွက် အန္တရာယ်ရှိပြီး သူများတွေနဲ့ ဆက်သွယ်လို့မရခဲ့ဘူး။ စုဝေးပွဲတွေ မတက်နိုင်ဘူး။ တာဝန်မထမ်းဆောင်နိုင်ဘူး။ ဒါက ကျွန်မအတွက် သိပ်ခက်ခဲတဲ့ အချိန်ပဲ။ ညီအစ်ကိုမောင်နှမတွေနဲ့ စုဝေးပြီး တာဝန်တွေထမ်းဆောင်နိုင်တဲ့အချိန်က နေ့ရက်တွေကို ခဏခဏ သတိရတယ်။ ညီအစ်ကိုမောင်နှမတွေကို နောက်တစ်ခါ ပြန်တွေ့ဖို့ သမ္မာတရားကို အတူမိတ်သဟာယဖွဲ့ပြီး စိတ်နှလုံးထဲမှာရှိတာတွေကိုပြောဖို့ မျှော်လင့်မိတယ်။ အသင်းတော်အသက်တာနဲ့ ညီအစ်ကိုမောင်နှမတွေကို တောင့်တပြီး ကျွန်မ စိတ်ဆင်းရဲရတယ်။ အဲဒီအခါကျမှ စီစီပီက လိုက်ဖမ်းတဲ့ ညီအစ်ကိုမောင်နှမတွေက အသင်းတော်အသက်တာမရနိုင်တဲ့အခါ၊ ညီအစ်ကိုမောင်နှမတွေနဲ့ မဆက်သွယ်နိုင်တဲ့အခါ သူတို့ဘယ်လိုခံစားရတယ်ဆိုတာ ကျွန်မ နားလည်သွားတယ်။ အိမ်နီးချင်းအသင်းတော်ဆီကို ကျွန်မပို့လွှတ်လိုက်တဲ့ အစ်မကျုယန်ကို ကျွန်မ တွေးမိတယ်။ အဲဒီအချိန်တုန်းက သူက တာဝန်တွေကို မထမ်းဆောင်နိုင်တော့ အသင်းတော်အလုပ်အတွက် အကူအညီဖြစ်မှာမဟုတ်ဘူးလို့ ကျွန်မ ထင်ခဲ့တယ်။ ဒါပေမဲ့ စီစီပီက သုံးနှစ်ကျော်ထောင်ချတာကို ခံထားရတာ လွတ်လာပြီးတဲ့နောက်မှာ စောင့်ကြည့်ခံနေရသေးတာ ညီအစ်ကိုမောင်နှမတွေကို မဆက်သွယ်နိုင်တာ၊ အသင်းတော်အသက်တာကို မရှင်သန်နိုင်တာတွေကို ကြည့်ရင် သူ ဘယ်လောက်စိတ်ဆင်းရဲပြီး နာကျင်နေရမယ်ဆိုတာ ကျွန်မ မစဉ်းစားခဲ့ဘူး။ စုဝေးပွဲတွေတက်ဖို့ သူ့ဇာတိမြို့ကနေ ကျွန်မတို့ အသင်းတော်ကို သူ မဖြစ်မနေလာရတယ်။ သူက ညီအစ်ကိုမောင်နှမတွေနဲ့ အဆက်အသွယ်ရှိဖို့ ဒီလိုလုပ်တာပါ။ ဒါပေမဲ့ နှစ်သိမ့်တဲ့ စကားတစ်ခွန်းတောင်မပြောဘဲ၊ နည်းနည်းလေးမှ မကြင်နာဘဲ သူ့ကို ငြင်းဆန်ခဲ့တယ်။ ကျွန်မ စဉ်းစားကြည့်လေလေ၊ အပြစ်ရှိသလို ခံစားရလေလေပဲ။ ဘာလို့ ကျွန်မက အရမ်းအေးစက်ပြီး အကြင်နာမဲ့ရတာလဲ။ ကျွန်မမှာ လူ့သဘာဝ လုံးဝမရှိပါဘူး။

နောက်ပိုင်းမှာ အန္တိခရစ်တွေကို ဖွင့်ပြတဲ့ ဘုရားနှုတ်ကပတ်တော်ကို ကျွန်မ ဖတ်ရပြီး ကျွန်မပြဿနာကို ပိုပြီးရှင်းရှင်းလင်းလင်းမြင်အောင် ကူညီပေးခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “အန္တိခရစ်တို့၏ မသိမသာအန္တရာယ်ရှိခြင်းနှင့် အဆိပ်ရှိခြင်းတို့၏ အဓိကသရုပ်သန်များသည် ၎င်းတို့လုပ်သမျှတိုင်းတွင် ရည်ရွယ်ချက်တစ်ခုရှိခြင်းဖြစ်သည်။ ၎င်းတို့စဉ်းစားသည့် ပထမဆုံးသောအရာမှာ ၎င်းတို့၏ ကိုယ်ပိုင်အကျိုးစီးပွားများဖြစ်သည်။ ၎င်းတို့၏ နည်းလမ်းများသည် စက်ဆုပ်ဖွယ်ဖြစ်သည်။ ရိုင်းစိုင်းသည်။ ယုတ်ညံ့သည်။ စိတ်ဆင်းရဲဖွယ်ဖြစ်ပြီး ကလိမ်ကကျစ်ကျသည်။ အမှုအရာများကို ၎င်းတို့လုပ်ဆောင်သည့်နည်းတွင်၊ လူများကို ၎င်းတို့ဆက်ဆံသည့်နည်းလမ်းတွင်၊ ၎င်းတို့ဆက်ဆံသည့် စည်းမျဉ်းများတွင် ရိုးသားစစ်မှန်မှုမရှိပေ။ လူတို့ကို ၎င်းတို့ဆက်ဆံသည့်နည်းသည် လူတို့အပေါ် အခွင့်အရေးယူရန်၊ ခြယ်လှယ်ရန်ဖြစ်သည်။ လူတို့သည် ၎င်းတို့အတွက် အသုံးဝင်သောတန်ဖိုးမရှိတော့လျှင် လူတို့ကို စွန့်ပစ်လိုက်သည်။ သင်သည် ၎င်းတို့အတွက် အသုံးဝင်သောတန်ဖိုးရှိလျှင် ၎င်းတို့က သင့်အား ဂရုစိုက်သည့်ဟန်ဆောင်သည်။ ‘သင် မည်သို့ အခြေအနေရှိသနည်း။ အခက်အခဲတစ်စုံတစ်ရာရှိသလော။ ပြဿနာတစ်စုံတစ်ခုရှိလျှင် ပြောပါ။ သင့်အတွက် ကျွန်ုပ်ရှိသည်။ ကျွန်ုပ်တို့သည် အလွန်ကောင်းသည့် ဆက်ဆံရေးရှိသည်မှာ ကံကောင်းလိုက်လေခြင်း။’ ဟူ၍ ဖြစ်သည်။ ၎င်းတို့သည် အလွန် အာရုံစိုက်သည့်ပုံစံရှိသည်။ သို့တိုင်အောင် သင်သည် ၎င်းတို့အတွက် အသုံးဝင်သောတန်ဖိုးတစ်ခုခုမရှိတော့သည့် နေ့ရက်အချိန်ရောက်လာလျှင် ၎င်းတို့က သင့်ကို စွန့်ပစ်လိမ့်မည်။ သင်ကို ဘေးဖယ်လိမ့်မည်ဖြစ်ပြီး သင်နှင့် လုံးဝ မတွေ့ခဲ့ဖူးသကဲ့သို့ သင့်ကို ဆက်ဆံလိမ့်မည်။ သင်သည် အမှန်တကယ်ပင် ပြဿနာတစ်ခုရှိပြီး အကူအညီတောင်းရန်အတွက် ၎င်းတို့ကို သွားရောက်ရှာဖွေလျှင် ၎င်းတို့၏ သဘောထားသည် ရုတ်တရက်ပြောင်းလဲသွားသည်။ ၎င်းတို့၏ စကားများသည် အစက သင့်ကိုကူညီရန် ၎င်းတို့ကတိပေးခဲ့သောအချိန်ကကဲ့သို့ မချိုသာတော့ပေ။ ဤသည်မှာ အဘယ်ကြောင့်နည်း။ သင်သည် ၎င်းတို့အတွက် အသုံးဝင်သောတန်ဖိုးမရှိတော့သောကြောင့်ဖြစ်သည်။ ထို့ကြောင့် ၎င်းတို့သည် သင့်အပေါ် မည်သည့်အာရုံမျှမစိုက်တော့ပေ။ ဤမျှနှင့် မပြီးသေးပေ။ သင်သည် တစ်စုံတစ်ခုကို မှားယွင်းလုပ်ဆောင်ခဲ့သည်ကို ၎င်းတို့ သိရှိလျှင်၊ သို့မဟုတ် ခုတုံးအဖြစ် ၎င်းတို့အသုံးပြုနိုင်သောအရာတစ်ခုကို တွေ့ရှိလျှင် သင့်အပေါ်သို့ အေးစက်စွာ အဆိုးမြင်လာသည်။ သင့်ကို ရှုတ်ချခြင်းပင်ပြုလုပ်နိုင်သည်။ ဤသည်မှာ မည်သို့သောလုပ်ရပ်ဖြစ်သနည်း။ ဤသည်မှာ ကြင်နာခြင်း၊ ရိုးသားခြင်းကို ဖော်ပြခြင်းဖြစ်သလော။ အန္တိခရစ်များသည် သူတစ်ပါးတို့အပေါ် ၎င်းတို့၏ အပြုအမူများတွင် ဤမသိမသာ အန္တရာယ်ဖြစ်စေတတ်ပြီး အဆိပ်ရှိခြင်းမျိုးကို ထင်ရှားပြသသောအခါ လူ့သဘာဝတစ်စွန်းတစ်စပါဝင်သလော။ ၎င်းတို့သည် လူတို့အပေါ် အနည်းငယ်မျှပင် ရိုးသားစစ်မှန်မှုရှိသလော။ လုံးဝ မရှိပေ။ ၎င်းတို့လုပ်သမျှတိုင်းသည် ၎င်းတို့၏ ကိုယ်ပိုင်အကျိုးအမြတ်၊ မာနနှင့် ဂုဏ်သတင်းအတွက်၊ သူတစ်ပါးတို့ကြားတွင် မိမိတို့ ဂုဏ်အဆင့်အတန်းနှင့် ကျော်ကြားမှုရရန်အတွက်ဖြစ်သည်။ ၎င်းတို့ တွေ့ဆုံသည့်လူတိုင်းတွင် ၎င်းတို့သည် ထိုသူတို့အပေါ် အခွင့်အရေးယူနိုင်လျှင် ယူမည်ဖြစ်သည်။ ၎င်းတို့ အခွင့်အရေးမယူနိုင်သည့်သူများအပေါ်တွင် ၎င်းတို့သည် အထင်သေးပြီး အရေးမစိုက်ပေ။ သင်သည် သင့်ဘာသာ ၎င်းတို့ကို ချဉ်းကပ်လျှင်ပင် ၎င်းတို့က သင့်ကို လျစ်လျူရှုသည်။ ၎င်းတို့သည် သင့်ကို မမြင်နိုင်သကဲ့သို့ပင်ဖြစ်သည်။ သို့သော် ၎င်းတို့က သင့်ကိုလိုအပ်သောနေ့ကိုရောက်လာလျှင် သင့်အပေါ် ၎င်းတို့၏ သဘောထားသည် ရုတ်တရက်ပြောင်းလဲသွားသည်။ ၎င်းတို့သည် နားလည်ရခက်စွာဖြင့် အလွန်အာရုံစိုက်ပြီး ဖော်ရွေတတ်လာသည်။ သင့်အပေါ် ၎င်းတို့၏ သဘောထားသည် အဘယ်ကြောင့် ပြောင်းလဲသွားသနည်း။ (သင်၌ အသုံးဝင်သောတန်ဖိုး ရှိသောကြောင့်ဖြစ်သည်။) မှန်သည်။ သင့်တွင် အသုံးဝင်သောတန်ဖိုးရှိသည်ကို မြင်ပြီး ၎င်းတို့၏ သဘောထားက ပြောင်းလဲသည်။” (အန္တိခရစ်တို့ကို ဖော်ထုတ်ခြင်း၌ “အသေးစိတ်ရှင်းလင်းချက် ၄- အန္တိခရစ်များ၏ ထူးခြားသော လက္ခဏာနှင့် ၎င်းတို့၏ စိတ်သဘောထားနှင့်သက်ဆိုင်သည့် အဖြစ်အနေတို့ကို အနှစ်ချုပ်ခြင်း (အပိုင်း ၁)”) ဘုရားနှုတ်ကပတ်တော်က ဖွင့်ပြတာကို မြင်တဲ့အခါမှာ ကျွန်မ စိတ်ဆင်းရဲပြီး အပြစ်ရှိသလို ခံစားရတယ်။ ကျွန်မလုပ်ခဲ့တာက အန္တိခရစ်နဲ့ အတူတူပဲ။ အခြေအနေတိုင်းမှာ ကျွန်မက ရည်ရွယ်ချက်တစ်ခုရှိနေပြီး ကိုယ့်အကျိုးစီးပွားကိုပဲ ထည့်စဉ်းစားတယ်။ ပြောဆိုဆက်ဆံတဲ့နေရာမှာ ကျွန်မက အမြဲတမ်း တွက်ချက်ပြီး လူတွေကို အသုံးပြုတယ်။ ညီအစ်ကိုမောင်နှမတွေအပေါ် ချစ်ခြင်းမရှိဘူး။ ရိုးသားခြင်း၊ ကြင်နာခြင်းမရှိခဲ့ဘူး။ အစ်မကျုယန်က စီစီပီက စောင့်ကြည့်တာကို အကြာကြီးခံနေရပြီး အသင်းတော်အသက်တာကို မရရှိနိုင်ဘူး။ သူ့အခြေအနေကို ကျွန်မ နားလည်ပြီး သူ့ကို ချစ်ခြင်းနဲ့ ကူညီပံ့ပိုးသင့်တယ်။ စုဝေးပွဲတွေတက်ပြီး သူလုပ်နိုင်တဲ့တာဝန်ကို ထမ်းဆောင်ဖို့ သူ့အတွက် အမြန်ဆုံး စီစဉ်ပေးသင့်ပါတယ်။ ဒါပေမဲ့ ကျွန်မက သူ့ကြောင့်ဖြစ်တဲ့ လုံခြုံရေးအန္တရာယ်ကို စိတ်ပူနေတယ်။ အသင်းတော်မှာ သူ့ကို လက်ခံတာက အသင်းတော်အလုပ်ကို ကူဖို့အတွက် ဘာမှဖြစ်မှာမဟုတ်ဘူး၊ သူ့ကို ကူညီဖို့အတွက် နောက်ထပ်အားစိုက်ပြီး အဖိုးအခပေးဆပ်ရမယ်လို့ ထင်ခဲ့တယ်။ အဆိုးဆုံးအနေနဲ့ သူ့ကြောင့် တခြားညီအစ်ကိုမောင်နှမတွေရဲ့ လုံခြုံရေးအတွက် အန္တရာယ်ရှိနိုင်တယ်။ ဒါဆိုရင် အသင်းတော်အလုပ်ကို ထိခိုက်မယ်ပေါ့။ အဲဒါနဲ့ သူ အသင်းတော်အသက်တာကို ရနိုင်၊ မရနိုင်ကို ကျွန်မ လုံးဝ ဂရုမစိုက်ခဲ့ဘူး။ သူ့အခြေအနေ၊ အခက်အခဲတွေနဲ့ပတ်သက်ပြီး မေးခွန်းတစ်ခုမှ မမေးခဲ့ဘူး။ သူ့ကိုပဲ ဖယ်ထုတ်ချင်ပြီး အသင်းတော်ထဲကို ဝင်ခွင့်မပေးချင်ခဲ့ဘူး။ ကျွန်မက အရမ်း ဥပေက္ခာပြုပြီး တစ်ကိုယ်ကောင်းဆန်ပါတယ်။ တကယ်ကို လူ့သဘာဝ လုံးဝ မရှိခဲ့ပါဘူး။ ကျွန်မ မနေနိုင်ဘဲ ကိုယ့်ကိုယ်ကိုယ် မေးလိုက်တယ်။ “အသေးအဖွဲကိစ္စမှာတောင် ငါ့အစ်မအတွက် စဉ်းစားမပေးနိုင်ဘူး။ ငါ့မှာ သူ့အပေါ် ချစ်ခြင်း၊ ကြင်နာခြင်းမရှိဘူး။ ဒါဆိုရင် အရင်တုန်းက ညီအစ်ကိုမောင်နှမတွေကို ငါကူညီတာက ဘယ်လိုလုပ် ရိုးသားစစ်မှန်နိုင်မလဲ” ပေါ့။ ဆင်ခြင်စဉ်းစားခြင်းကတစ်ဆင့် အချိန်တော်တော်များများမှာ ညီအစ်ကိုမောင်နှမတွေကို ကျွန်မကူညီတာက ကျွန်မက အသင်းတော်ခေါင်းဆောင်ဖြစ်နေလို့ပဲဆိုတာ တွေ့ရတယ်။ သူတို့ကို ကောင်းကောင်းပံ့ပိုးပြီး လူတိုင်းရဲ့ အခြေအနေက ပုံမှန်ဖြစ်အောင် သေချာလုပ်ပေးခြင်းအားဖြင့် တာဝန်မှာ ရလဒ်တွေရနိုင်ပြီး ပုံရိပ်ကောင်းတစ်ခုကို ကျွန်မ တင်ပြဖို့ သေချာစေတယ်လို့ ထင်ခဲ့တယ်။ အခုမှပဲ ကျွန်မလုပ်ရပ်တွေက ဘုရားအလိုတော်ကို မထောက်ထားဘူး၊ ခေါင်းဆောင်အနေနဲ့ ကျွန်မတာဝန်ကို မဖြည့်ဆည်းနေခဲ့ဘူးဆိုတာ သဘောပေါက်သွားတယ်။ အဲဒီအစား ကျွန်မက ကိုယ့်ရဲ့ ဂုဏ်သတင်းနဲ့ အဆင့်အတန်းကို ကာကွယ်နေခဲ့တယ်။ အပြင်ပန်းမှာ ကျွန်မက တာဝန်ထမ်းဆောင်နေတယ်ပေါ့။ ဒါပေမဲ့ တကယ်တမ်းတော့ တာဝန်ထမ်းဆောင်တဲ့အယောင်ဆောင်ပြီး ကိုယ့်အကျိုးစီးပွားကို စောင့်ရှောက်နေတာပါ။ ဂုဏ်သတင်းနဲ့ အဆင့်အတန်းကို လိုက်စားရာမှာ သူများတွေကို ခုတုံးလုပ်ခဲ့တယ်။ ကျွန်မလုပ်ခဲ့တာက ဘုရားအတွက် ရွံရှာဖွယ်ပါပဲ။ ကျွန်မက ဘုရားကို အာခံတဲ့ လမ်းကြောင်းကို လျှောက်နေတာပါ။ အသင်းတော်အသက်တာကို လက်လွတ်ဆုံးရှုံးရတဲ့ နာကျင်မှုကို မတွေ့ကြုံရသေးရင် စုဝေးပွဲတွေနဲ့ အသင်းတော်အသက်တာမရှိဘဲ ညီအစ်ကိုမောင်နှမတွေခံရတဲ့ ဝေဒနာနဲ့ ဒုက္ခတွေကို ကျွန်မ လုံးဝ သိမှာမဟုတ်ဘူး။ ကျွန်မရဲ့ အန္တရာယ်ရှိပြီး ကြမ်းတမ်းတဲ့ အန္တိခရစ်စိတ်သဘောထားကို လုံးဝ သတိထားမိမှာမဟုတ်ဘူး။

နောက်ပိုင်းမှာ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မဖတ်တယ်။ “လူများက မိမိတို့၏ကိုယ်ပိုင် အကျိုးစီးပွားများကို လိုက်စားခြင်းနှင့် ပတ်သက်သည့် ပြဿနာမှာ ၎င်းတို့ လိုက်စားသည့် ပန်းတိုင်များသည် စာတန်၏ပန်းတိုင်များ ဖြစ်နေခြင်းပင် ဖြစ်သည်— ယင်းတို့သည် ယုတ်မာပြီး မတရားသည့်ပန်းတိုင်များ ဖြစ်သည်။ လူများသည် ဂုဏ်သိက္ခာနှင့် ဂုဏ်အဆင့်အတန်းကဲ့သို့သော တစ်ကိုယ်ရေ အကျိုးစီးပွားများကို လိုက်စားသည့်အခါ၊ ၎င်းတို့သည် စာတန်၏တန်ဆာပလာတစ်ခု အမှတ်တမဲ့ ဖြစ်လာသည်၊ ၎င်းတို့သည် စာတန်အတွက် လမ်းကြောင်းတစ်ခု ဖြစ်လာသည်၊ ထို့အပြင် ၎င်းတို့သည် စာတန်၏ပြယုဂ်ဖြစ်လာသည်။ ၎င်းတို့သည် အသင်းတော်တွင် အပျက်သဘောဆောင်သော ကဏ္ဍကို ပါဝင်လုပ်ဆောင်ကြသည်။ အသင်းတော်၏ အလုပ်၊ အသင်းတော် ပုံမှန်အသက်တာနှင့် ဘုရားသခင် ရွေးချယ်ထားသောလူများ၏ ပုံမှန်လိုက်စားမှုတို့အပေါ် ၎င်းတို့ဖြစ်စေသည့် အကျိုးသက်ရောက်မှုသည် နှောင့်ယှက်ဖို့နှင့် ထိခိုက်စေဖို့ ဖြစ်သည်။ ၎င်းတို့၌ အပျက်သဘောဆောင်သည့် အကျိုးသက်ရောက်မှု ရှိပေသည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၁)”) ကျွန်မတို့က သမ္မာတရားကို လက်တွေ့မလုပ်ဘဲ တာဝန်ထမ်းဆောင်ပြီး ဂုဏ်သတင်းနဲ့ အဆင့်အတန်းကို ကာကွယ်ရင် ကျွန်မတို့ပေးဆပ်တဲ့ အဖိုးအခက ဘယ်လောက်ကြီးပါစေ ကျွန်မတို့ဟာ အသင်းတော်မှာ အပျက်သဘောဆောင်တဲ့နေရာမှာပဲ အမြဲတမ်း လုပ်နေပြီး စာတန်ရဲ့ ထွက်ပေါက်တစ်ခုဖြစ်နေမှာပဲဆိုတာ ဒီဘုရားနှုတ်ကပတ်တော်ဖွင့်ပြချက်ကြောင့် ကျွန်မ သဘောပေါက်သွားတယ်။ အသင်းတော်အလုပ်အတွက် အနှောင့်အယှက်တွေပဲဖြစ်စေပြီး ညီအစ်ကိုမောင်နှမတွေရဲ့ အသက်ဝင်ရောက်မှုကို ထိခိုက်မှာပဲ။ အသင်းတော်အသက်တာမှာ ပါဝင်ဖို့အတွက်နဲ့ သူ့ဇာတိမြို့ကနေ ကျွန်မတို့ဆီကို မဖြစ်မနေလာခဲ့ရတဲ့ အစ်မကို တွေးမိတယ်။ သူက ဘုရားကို ရိုးရိုးသားသားယုံကြည်ပြီး ဘုရားနှုတ်ကပတ်တော်ကို တောင့်တတယ်။ ကျွန်မမှာ လူ့သဘာဝနည်းနည်းလေးတောင်ရှိရင် သူ့ကို ဒီလို ဆက်ဆံမှာမဟုတ်ဘူး။ ကျွန်မက အသင်းတော်ခေါင်းဆောင်ဖြစ်ခဲ့တယ်။ ဒါပေမဲ့ အစ်မကျုယန် ဒုက္ခရောက်နေတော့ ကျွန်မ မကူညီခဲ့ဘူး။ ဥပေက္ခာပြုပြီး အကြင်နာမဲ့ပြီးတော့ သူ့ကို တခြားအသင်းတော်ကို ပို့လွှတ်လိုက်တယ်။ ကျွန်မလုပ်ခဲ့တာကို စဉ်းစားလေလေ၊ ကိုယ့်ကိုယ်ကိုယ် မုန်းလေလေပဲ။ အဲဒီအစ်မကို ကျွန်မ အကြွေးတင်ပြီး ဘုရားကို ပိုလို့တောင် အကြွေးတင်သလို ခံစားရတယ်။ ကျွန်မ ဘုရားရှေ့လာပြီး ဆုတောင်းတယ်။ “ဘုရားသခင် အမှုကိစ္စတွေကို လုပ်တဲ့အခါမှာ ကိုယ့်အကျိုးစီးပွားကိုပဲ သမီး ထည့်စဉ်းစားပြီး ညီအစ်ကိုမောင်နှမတွေအပေါ် ချစ်ခြင်းမရှိပါဘူး။ သမီးက အရမ်းတစ်ကိုယ်ကောင်းဆန်ပြီး ကြမ်းတမ်းတယ်။ ဘုရားသခင် သမီးနောင်တရချင်ပါတယ်” ဆိုပြီးတော့။

နောက်ပိုင်းမှာ ဘုရားနှုတ်ကပတ်တော်ကို ကျွန်မဖတ်တယ်။ လူသားမျိုးနွယ်အတွက် ဘုရားရဲ့ ကိုယ်ကျိုးမကြည့်တဲ့ ပံ့ပိုးဂရုစိုက်မှုကို ကျွန်မ မြင်ရတယ်။ ကျွန်မရဲ့ တစ်ကိုယ်ကောင်းဆန်မှုနဲ့ ကြမ်းတမ်းမှုအတွက် ပိုပြီးတော့တောင် ရှက်မိတယ်။ ဘုရားသခင်၏ နှုတ်ကပတ်တော်၌ ပြောထားသည်- “သင်သည် ဘုရားနှုတ်ကပတ်တော်မည်မျှကို ကြားပြီးဖြစ်စေ၊ သမ္မာတရားမည်မျှကို သင်လက်ခံနိုင်ပြီး နားလည်ပြီးသည်ဖြစ်စေ၊ စစ်မှန်မှုမည်မျှကို သင် အသက်ရှင်နေထိုင်ပြီးသည်ဖြစ်စေ၊ သို့မဟုတ် ရလဒ်မည်မျှကို သင် ရရှိပြီးသည်ဖြစ်စေ သင်နားလည်ရမည့် အချက်တစ်ခုရှိသည်။ ဘုရားသခင်၏ သမ္မာတရား၊ လမ်းခရီးနှင့် အသက်ကိုလူတစ်ယောက်ချင်းစီတိုင်းအား အခမဲ့ အပ်နှင်းထားပြီး ဤသည်မှာ လူတစ်ယောက်ချင်းစီတိုင်းအဖို့် မျှတမှုရှိသည်။ လူတို့က ဘုရားသခင်ကို ယုံကြည်ခဲ့သည်မှာ မည်မျှကြာပြီဖြစ်သောကြောင့်၊ သို့မဟုတ် မည်မျှဒုက္ခခံခဲ့သောကြောင့်ဟူ၍ လူတစ်ယောက်ကို အခြားလူတစ်ယောက်ထက်ပိုပြီး မည်သည့်အခါမျှ ဘုရားသခင်က မျက်နှာသာပေးမည်မဟုတ်ပေ။ လူတစ်ယောက်သည် ဘုရားသခင်အပေါ် ယုံကြည်ခဲ့သည်မှာ မည်မျှကြာပြီဖြစ်သောကြောင့်၊ သို့မဟုတ် မည်မျှ ဒုက္ခခံပြီးဖြစ်သောကြောင့်ဟူ၍ ထိုသူကို ဘုရားသခင်က မည်သည့်အခါမျှ မျက်နှာသာ သို့မဟုတ် ကောင်းချီးပေးမည်မဟုတ်ပေ။ လူတို့၏ အသက်အရွယ်၊ အသွင်အပြင်၊ လိင်၊ မိသားစုနောက်ခံ စသည်ဖြင့်တို့ကြောင့်လည်း ဘုရားသခင်သည် မည်သူ့ကိုမျှ တစ်မျိုးတစ်မည် ဆက်ဆံမည်မဟုတ်ပေ။ လူတစ်ယောက်ချင်းစီတိုင်းသည် ဘုရားသခင်ထံမှ တူညီစွာ ရရှိသည်။ တစ်စုံတစ်ယောက်ကို ပို၍ လျော့နည်းပြီးရရှိရန်၊ သို့မဟုတ် တစ်စုံတစ်ယောက်ကို ပို၍များစွာ ရရှိစေရန် ဘုရားသခင်က မလုပ်ဆောင်ပေ။ ဘုရားသခင်သည် လူတစ်ယောက်ချင်းစီတိုင်းအပေါ် တရားမျှတသည်။ ဘုရားသခင်သည် လူသားအတွက် အချိန်မီ၊ အချိုးကျကျ ထောက်ပံ့သည်။ လူတို့ကို ဆာလောင်ခြင်း၊ အေးစက်ခြင်း၊ ရေငတ်ခြင်းမဖြစ်စေသကဲ့သို့၊ ဘုရားသခင်သည် လူသား၏ စိတ်နှလုံး၏ လိုအပ်ချက်အားလုံးကို ဖြည့်ဆည်းသည်။ ဘုရားသခင်က ဤအရာများကို လုပ်ဆောင်သောအခါ လူတို့ထံမှ မည်သည့်အရာကို ဘုရားသခင် တောင်းဆိုသနည်း။ ဘုရားသခင်သည် ဤအရာများကို လူတို့ထံ ပေးအပ်သည်။ ထို့ကြောင့် ဘုရားသခင်သည် တစ်ကိုယ်ကောင်းဆန်ခြင်းတစ်ခုခုရှိသလော။ (မရှိပါ။) ဘုရားသခင်သည် လုံးဝ တစ်ကိုယ်ကောင်းဆန်ခြင်းမရှိပေ။ ဘုရားသခင်၏ နှုတ်ကပတ်တော်များနှင့် လုပ်ဆောင်မှုအားလုံးသည် လူသားမျိုးနွယ်၏ အကျိုးအတွက်ဖြစ်ပြီး၊ လူသားမျိုးနွယ်က ဘုရားသခင်ထံမှ စစ်မှန်သောဘဝကို ရရှိရန်အလို့ငှာ၊ လူသားမျိုးနွယ်၏ ဆင်းရဲဒုက္ခများနှင့် အခက်အခဲများအားလုံးကို ဖြေရှင်းရန် ရည်ရွယ်သည်။ ဤသည်မှာ အမှန်တရားတစ်ခုဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “လူသည် ဘုရားသခင်၏ စီမံခန့်ခွဲမှုအစီအစဉ်၏ အကြီးမားဆုံးသော အကျိုးခံစားရသူဖြစ်သည်”) ဘုရားက လူတိုင်းအတွက် ကိုယ်ကျိုးမကြည့်ဘဲ ပံ့ပိုးပေးတယ်။ ကျွန်မတို့ တစ်ယောက်ချင်းစီတိုင်းမှာ ဘုရားက အရမ်းအလုပ်လုပ်ပြီး ဘာကိုမှ ပြန်ပြီး မမျှော်လင့်ဘူး။ ကျွန်မတို့တွေ သမ္မာတရားကို လိုက်စားဖို့၊ စိတ်သဘောထားပြောင်းလဲဖို့၊ တကယ့်လူ့သားပုံသဏ္ဍန်ကို အသက်ရှင်နေထိုင်ဖို့ပဲ မျှော်လင့်တယ်။ ဒါပေမဲ့ ညီအစ်ကိုမောင်နှမတွေအပေါ် ကျွန်မ ဆက်ဆံတာက သူတို့အသုံးဝင်သလားဆိုတဲ့အပေါ် အခြေခံတယ်။ သူတို့က အသုံးဝင်ရင် ကျွန်မက ဘယ်အဖိုးအခမဆို ပေးဖို့ လိုလားတယ်။ မဟုတ်ရင်တော့ ကျွန်မက အလေးမထားဘူး။ အကျိုးအမြတ်မရှိရင် ကျွန်မက စိတ်ရှုပ်မခံဘူး။ ကျွန်မက တစ်ကိုယ်ကောင်းဆန်ပြီး စက်ဆုပ်ဖွယ်ဖြစ်ပါတယ်။ သခင်ယေရှု ပြောခဲ့သည်မှာ- “ငါအမှန်ဆိုသည်ကား၊ သင်တို့သည် ဤသူတည်းဟူသော ငါ့ညီတို့တွင် အငယ်ဆုံးသောသူတစ်ယောက်အား ပြုကြသမျှတို့ကို ငါ့အား ပြုကြပြီ။” (ရှင်မဿဲခရစ်ဝင် ၂၅:၄၀) ဟုတ်တယ်။ အသင်းတော်မှာ မထင်ပေါ်ဆုံး ညီအစ်ကိုမောင်နှမတွေတောင် အကူအညီရသင့်ပါတယ်။ ဘုရားကို သူတို့ စစ်မှန်စွာ ယုံကြည်သရွေ့ မကောင်းမှုပြုသူတွေ၊ အန္တိခရစ်တွေ၊ မယုံကြည်သူတွေ မဖြစ်သရွေ့ပေါ့။ သူတို့ကို ချစ်ချစ်ခင်ခင်နဲ့ ကူညီတာဟာ ဘုရားအလိုတော်ကို ထောက်ထားတာဖြစ်ပြီး ဘုရားရဲ့ လက်ခံမှုကို ရပါတယ်။ အထူးသဖြင့် စီစီပီက အလိုရှိပြီး လိုက်ဖမ်းနေတဲ့၊ အိမ်မပြန်နိုင်တဲ့ ညီအစ်ကိုမောင်နှမတွေအတွက် သူတို့ကို ကောင်းကောင်းဆက်ဆံပြီး ဘေးကင်းအောင် သေချာလုပ်ပေးဖို့ လိုတယ်။ ဒါက ပိုပြီးတော့တောင် ကောင်းတဲ့အမှုပါပဲ။ ညီအစ်ကိုမောင်နှမတွေအပေါ် လူတစ်ယောက်ရဲ့သဘောထားက သူတို့လူ့သဘာဝကို ပြတယ်။ ကျွန်မ အရမ်းနောင်တရမိတယ်။ ကျွန်မမှာ တာဝန်ထမ်းဆောင်ဖို့ နောက်ထပ်အခွင့်အရေးရှိရင် တစ်ကိုယ်ကောင်းဆန်ပြီး စက်ဆုပ်စရာကောင်းလို့ မဖြစ်တော့ဘူး။ ညီအစ်ကိုမောင်နှမတွေနဲ့ ဆက်ဆံတဲ့အခါ ကိုယ့်အကျိုးစီးပွားကိုပဲ ထည့်စဉ်းစားလို့မဖြစ်တော့ဘူး။ ညီအစ်ကိုမောင်နှမတွေကို ကူညီဖို့ လူ့သဘာဝနဲ့ အသိစိတ်ပိုင်ဆိုင်တဲ့သူဖြစ်ဖို့ အကောင်းဆုံးလုပ်ရမယ်။

ဒီနှစ် ဇန်နဝါရီလမှာ နောက်ထပ်တာဝန်တစ်ခုကို နောက်ဆုံးတော့ စလုပ်ရတယ်။ လုံခြုံရေးအန္တရာယ်ရှိတဲ့ အစ်မတစ်ယောက်ကို ပံ့ပိုးဖို့ ခေါင်းဆောင်က ကျွန်မကို စီစဉ်ပေးတယ်။ ကျွန်မ တွေးတယ်။ “ငါ အကုန်ဖြတ်သန်းပြီးတဲ့နောက်မှာ နောက်ဆုံးတော့ တာဝန်တစ်ခုရှိလာပြီ။ ဒီအစ်မနဲ့ အဆက်အသွယ်လုပ်ရင် ငါအမှုပတ်သွားရင် ဘာဖြစ်လာမှာလဲ” ပေါ့။ ဒီအချိန်မှာ ကျွန်မက မှန်ကန်တဲ့ အခြေအနေမှာရှိမနေဘူးဆိုတာ သဘောပေါက်ပြီး ဘုရားရှေ့ကို အမြန်လာပြီး ကျွန်မ ကိုယ့်ကိုယ်ကိုယ် စွန့်ပစ်ကောင်းစွန့်ပစ်နိုင်ပါတယ်လို့ ဆုတောင်းတယ်။ ကျွန်မ အစ်မကို ကူညီပံ့ပိုးဖို့ အကောင်းဆုံးလုပ်ချင်ပါတယ်လို့ ပြောလိုက်တယ်။ သူနဲ့စုဝေးပြီး ဘုရားနှုတ်ကပတ်တော်ကို မိတ်သဟာယဖွဲ့တာကြောင့် သူ့ရဲ့ အပျက်သဘောဆောင်တဲ့အခြေအနေက တဖြည်းဖြည်းချင်း ပြောင်းလဲလာတယ်။ သူက ဘုရားကို သက်သေခံတဲ့ ဆောင်းပါးတစ်ခု ရေးချင်လာတယ်။ ကျွန်မအစ်မကို ကူညီဖို့ အစွမ်းကုန်လုပ်တဲ့အခါ ကျွန်မ တော်တော်ငြိမ်းချမ်းတယ်။

အရင်တုန်းက ကျွန်မက ဆင်းရဲဒုက္ခကို တောင့်ခံနိုင်တယ်၊ တာဝန်မှာ ကြိုးစားလုပ်နိုင်တယ်၊ လူ့သဘာဝကောင်းရှိတယ် ညီအစ်ကိုမောင်နှမတွေအပေါ် ချစ်ခြင်းရှိတယ်လို့ ခံစားမိတယ်။ အချက်အလက်တွေက ပြတာကတစ်ဆင့်၊ ဘုရားနှုတ်ကပတ်တော်ရဲ့ တရားစီရင်ခြင်းနဲ့ ထုတ်ဖော်ပြခြင်းကတစ်ဆင့် ကျွန်မက အကျိုးအမြတ်ရဖို့ပဲ ရှာဖွေတယ်ဆိုတာ နောက်ဆုံးမှာ မြင်ခဲ့ပါတယ်။ တစ်ကိုယ်ကောင်းဆန်တယ်။ ဥပေက္ခာပြုတယ်။ ကျွန်မစိတ်နှလုံးမှာ ရိုးသားခြင်း၊ ကြင်နာခြင်းမရှိဘူး။ ကျွန်မက လူသားမဆန်တော့တဲ့အထိ စာတန်ရဲ့ ဖျက်ဆီးခြင်းကို ခံခဲ့ရတယ်။ ညီအစ်ကိုမောင်နှမတွေကို လူ့သဘာဝနဲ့ အသိစိတ်နဲ့ ဘယ်လိုဆက်ဆံရမယ်ဆိုတာကို ဘုရားနှုတ်ကပတ်တော်ရဲ့ တရားစီရင်ခြင်းနဲ့ ဖွင့်ပြခြင်းကြောင့် ကျွန်မ နားလည်သွားတယ်။ ကိုယ့်အကျိုးစီးပွားကို အမြဲတမ်းရှာမနေဘဲ သူများတွေနဲ့ အဆင်ပြေဖို့ ညီအစ်ကိုမောင်နှမတွေကို ပံ့ပိုးကူညီရာမှာ ရိုးသားစစ်မှန်ဖို့ ကူညီပေးပါတယ်။ ကျေးဇူးတော်ပါပဲ။


၄၉။ မိမိတာဝန်အပေါ် မှန်ကန်သော သဘောထားတစ်ခု

မီလန် ဖိလစ်ပိုင်နိုင်ငံ

ကျွန်မက အဲဒီနောက်မှာ တော်တော်စိတ်မကောင်းဖြစ်တယ်။ လက်မခံနိုင်ခဲ့ဘူး။ အထူးသဖြင့် ဘုရားသခင်ရဲ့ နောက်ဆုံးသောကာလအမှုတော်ကို လူတွေပိုလက်ခံလာကြပြီး ရေလောင်းဖို့ အရေးတကြီးလိုအပ်နေတာကို မြင်ရတဲ့အခါမှာပေါ့၊ အဲဒီအချိန်မှာပဲ ကျွန်မတာဝန်ကို အပြောင်းခံရတော့ ကျွန်မ ထုတ်ခံလိုက်ရပြီလားလို့ တွေးမိတယ်။ သူများတွေသိသွားရင် ကျွန်မကို ဘယ်လိုထင်ကြမလဲ၊ ကျွန်မက အစွမ်းအစမရှိဘူး၊ ငြီးငွေ့စရာအလုပ်တွေ၊ ကြုံရာကျပန်းအလုပ်တွေပဲလုပ်နိုင်ပြီး အနာဂတ်မရှိဘူးလို့ သူတို့တွေက ထင်မှာကို ကျွန်မ စိုးရိမ်မိတယ်။ အစကတော့ တခြားလူတိုင်းလိုပဲ ယုံကြည်သူအသစ်တွေကို ကျွန်မက ရေလောင်းတယ်။ ဒါပေမဲ့ အခု ကျွန်မက အထွေထွေကိစ္စတွေ၊ ဝေယျာဝစ္စအလုပ်လေးတွေပဲကိုင်တွယ်နေရတော့ ဒီလိုတာဝန်မျိုးမှာဘာအဓိပ္ပာယ်ရှိမလဲ။ ဘယ်လောက်ကောင်းအောင်လုပ်လုပ်၊ ကျွန်မက အစေခံသူဖြစ်ပြီး နောက်ဆုံးကျ ထုတ်ခံရမှာပဲပေါ့။ ဒါပေမဲ့ အဲဒီအချိန်တုန်းက ဘုရားအလိုတော်ကို မရှာဖွေခဲ့ဘဲ ဒါနဲ့ပတ်သက်ပြီး ပိုပိုပြီးစိတ်မကျေမနပ်ဖြစ်လာတယ်။ ကိုယ့်တာဝန်တွေကိုကောင်းကောင်းပြီးအောင်မလုပ်ဘဲ စိတ်နှစ်မထားဘဲနဲ့ အပေါ်ယံပဲလုပ်ပြီး ကျေနပ်ရောင့်ရဲနေခဲ့တယ်။ တစ်ခါတလေမှာ ညနေပိုင်းမှာလုပ်ဖို့ ကိစ္စတွေအများကြီးရှိတယ်။ ဒါပေမဲ့ ကျွန်မက အစောကြီး အိပ်ငိုက်တယ်။ အဲဒီမှာ ရေလောင်းတာကို ဦးဆောင်တဲ့အစ်မက ကျွန်မကို စာပို့ပြီး အရင်က အလုပ်စာရွက်စာတမ်းတချို့ကို ကူပြီး စုပေးဖို့ ပြောတယ်။ ဒါကိုဖတ်ရတော့ ကျွန်မ တော်တော် အတိုက်အခံဖြစ်တယ်။ ကျွန်မက လူသစ်တွေကို ရေမလောင်းတော့ဘူးဆိုတော့ ဒီကိစ္စတွေအတွက် တာဝန်မရှိဘူးပေါ့။ ဘာလို့ ကျွန်မကို ဒီလိုလုပ်ခိုင်းတာလဲပေါ့။ ဒါပေမဲ့ ကျွန်မ ငြင်းလို့မရဘူးဆိုတော့ စိတ်မပါဘဲနဲ့ သဘောတူလိုက်ရတယ်။ ဒါပေမဲ့ နောက်တစ်နေ့မှာ တခြားရေလောင်းတဲ့အစ်မတစ်ယောက်က ကျွန်မကို တစ်ခုကူလုပ်ခိုင်းတယ်။ ကျွန်မ စဉ်းစားတယ်။ အထွေထွေကိစ္စတွေက တကယ်ပဲ ကြုံရာကျပန်းအလုပ်တွေပဲ။ ဘယ်သူမဆို ငါ့ကို ဘာလုပ်ရမယ်ဆိုတာ ပြောနိုင်တယ်။ ဒါက တကယ်တမ်း ငါ့နယ်ပယ်မဟုတ်ဘူး။ ဒါဆို ဘာလို့ ငါ့ကို ကူခိုင်းတာလဲ ပေါ့။ ကျွန်မ သဘောမတူချင်ဘူး။ ဒါပေမဲ့ သဘောမတူဘူးဆိုရင် ကျွန်မက အသင်းတော်အလုပ်ကို မပံ့ပိုးဘူးလို့ သူထင်မှာကို ကြောက်မိတယ်။ ဘာမှမတတ်နိုင်တော့ဘဲ လုပ်မယ်လို့ ပြောလိုက်ရတယ်။

သုံးလေးရက်ကြာတဲ့အထိ ကျွန်မ ကိုယ့်ကိုယ်ကိုယ် လုံးဝ နားမလည်ဘူး။ ဘုရားသခင်ဆီက အဲဒီတာဝန်ပြောင်းလဲမှုကို ကျွန်မ လက်မခံနိုင်ဘဲ ခေါင်းဆောင်ကို အတိုက်အခံဖြစ်နေပြီးတော့ သူက ကျွန်မအတွက် အခက်အခဲဖြစ်အောင်လုပ်နေတယ်လို့ ခံစားမိတယ်။ အရင်က ကျွန်မနဲ့တွဲလုပ်တဲ့ အစ်မတစ်ယောက်ကို ပြောလိုက်တယ်။ ရည်ရွယ်ချက်ရှိရှိပုံစံမျိုးနဲ့ပေါ့။ “ကျွန်မရဲ့ ရေလောင်းတဲ့အလုပ်မှာ အလကားနေနေတဲ့အချိန် တစ်ခါမှမရှိခဲ့ဘဲ ကျွန်မလုပ်ရမယ့်အလုပ်တိုင်းကို လုပ်တယ်။ ပြဿနာတွေပေါ်လာတော့ ခေါင်းဆောင်က ကျွန်မကို လုံးဝ မကူဘူး။ ဒါပေမဲ့ ကျွန်မကို ချက်ချင်း ထုတ်ပစ်လိုက်တယ်။ ထားလိုက်တော့။ အထုတ်ခံရတယ်ဆိုတော့ ကျွန်မအတွက် သင်ခန်းစာတစ်ခုရှိရမယ်” ပေါ့။ အဲဒါကို ကြားပြီးတော့ ခေါင်းဆောင်က ကျွန်မအပေါ် မတရားဘူးလို့ သူလည်း ထင်သွားတယ်။ ဒါပေမဲ့ အဲဒီအချိန်တုန်းက အထွေထွေကိစ္စတွေကိုင်တွယ်ပြီး သူများတွေရဲ့ အထင်ကြီးမှုကို ဆုံးရှုံးရတာကို စဉ်းစားကြည့်တော့ မတရားခံရသလို ခံစားမိတယ်။ အထွေထွေကိစ္စတွေကို ကိုင်တွယ်ဖို့ ဘာလို့ ကျွန်မကို တာဝန်ချပေးတာလဲ။ ကျွန်မက ကြုံရာကျပန်းအလုပ်တွေကိုပဲ လုပ်နိုင်တာလား။ ပျိုးထောင်ပေးဖို့ မတန်ဘူးလားပေါ့။ အဲဒီအချိန်ကစပြီး ကျွန်မက အသုံးဝင်မှာမဟုတ်ဘူး၊ အဆုံးအထိ ကိုယ့်ယုံကြည်ခြင်းကို ထားထားရင်တောင် အထုတ်ခံရမှာပဲလို့ ခံစားမိတယ်။ ဒီအတွေးတွေကြောင့် ကျွန်မ ပိုပိုပြီး စိတ်ဆင်းရဲလာတယ်။ ကျွန်မအခြေအနေက မမှန်ကန်တာကို သဘောပေါက်ပြီး ဘုရားရှေ့လာပြီး ဆုတောင်းတယ်။ “ဘုရားသခင် သမီးမှာ ဘာတွေမှားယွင်းနေတာလဲ။ ဒါကလည်း တာဝန်တစ်ခုပဲ။ ဒါဆိုရင် အထွေထွေကိစ္စတွေကို ကိုင်တွယ်ရတာကို ဘာလို့ ဒီလောက် မကျေမနပ်ဖြစ်ရတာလဲ။ ဘုရားသခင် သမီး ကိုယ့်ကိုယ်ကိုယ်နားလည်ပြီး ဖောက်ပြန်ပျက်စီးခြင်းထဲမှာရှင်သန်တာကို ရပ်တန့်ဖို့ သမီးကို ဉာဏ်အလင်းဖွင့်ပြပြီး လမ်းပြတော်မူပါ” ဆိုပြီးတော့။

ဆုတောင်းပြီးတော့ တာဝန်မှာ ပြောင်းလဲမှုအပေါ် အန္တိခရစ်တွေရဲ့သဘောထားအကြောင်း ဘုရားနှုတ်ကပတ်တော်တွေကို တွေးမိတယ်။ ဘုရားသခင်၏ နှုတ်ကပတ်တော်၌ ပြောထားသည်- “သင့်အတွက် မည်သည့်တာဝန်က သင့်လျော်သည်ဆိုသည်ကို သင်၏ ကိုယ်ပိုင်အားသာချက်များအပေါ်တွင် အခြေခံသင့်သည်။ တစ်ခါတစ်ရံတွင် အသင်းတော်မှ သင့်အတွက် စီစဉ်သည့်တာဝန်သည် သင်ကျွမ်းကျင်သည့်အရာ၊ သို့မဟုတ် သင်လုပ်ဆောင်လိုသည့်အရာတစ်ခုမဟုတ်လျှင် သင်သည် ဤအရေးကိစ္စကို ထုတ်ဖော်ပြောဆိုနိုင်ပြီး ဆွေးနွေးပြောဆိုခြင်းမှတစ်ဆင့် ဖြေရှင်းနိုင်သည်။ သို့သော် သင်သည် တာဝန်ကို ထမ်းဆောင်နိုင်ပြီး ယင်းမှာ သင်ထမ်းဆောင်သင့်သည့်တာဝန်ဖြစ်သည့်တိုင်၊ သင်သည် ဒုက္ခခံရမည်ကို ကြောက်သည့်အတွက် သက်သက်ဖြင့် မလုပ်ဆောင်လိုလျှင် လူတစ်ယောက်အနေဖြင့် သင့်တွင် ပြဿနာတစ်ခုရှိသည်။ သင်သည် နာခံလိုစိတ်ရှိပြီး သင်၏ ဇာတိပကတိကို စွန့်လွှတ်နိုင်လျှင် သင်သည် ဆင်ခြင်တုံတရားရှိသည်ဟု ဆိုနိုင်သည်။ သို့ရာတွင် မည်သည့်တာဝန်များက ပို၍ သိက္ခာရှိသည်ဟု သင်က အစဉ်တွက်ချက်ဖို့ ကြိုးစားပြီး၊ တာဝန်အချို့က အခြားလူများ သင့်ကို အထင်သေးစေလိမ့်မည်ဟု ယူဆလျှင်၊ ဤသည်မှာ သင့်တွင် ဖောက်ပြန်ပျက်စီးသော စိတ်သဘောထားတစ်ခုရှိသည်ကို သက်သေပြသည်။ သင်သည် တာဝန်များအပေါ် သင်၏ နားလည်မှုတွင် အဘယ်ကြောင့် အလွန် အမြင်စောင်းနေရသနည်း။ တာဝန်တစ်ခုသည် သင်၏ ကိုယ်ပိုင်စိတ်ကူးများကို အခြေခံပြီး ရွေးချယ်သောအရာဖြစ်လျှင် ထိုတာဝန်ကို သင်ကောင်းစွာထမ်းဆောင်နိုင်၍များ ဖြစ်နိုင်သလော။ ဤသည်မှာ သေချာပေါက် မမှန်ကန်ပေ။ ဤနေရာတွင် အရေးကြီးဆုံးမှာ သင်၏ ဖောက်ပြန်ပျက်စီးသောစိတ်သဘောထားကို ဖြေရှင်းခြင်းဖြစ်သည်။ မဖြေရှင်းလျှင် သင်နှစ်သက်သောတာဝန်ဖြစ်လျှင်ပင် ထိုတာဝန်ကို ကောင်းစွာထမ်းဆောင်နိုင်လိမ့်မည်မဟုတ်ပေ။ လူအချို့သည် စည်းမျဉ်းမရှိဘဲ ၎င်းတို့၏ တာဝန်များကို ထမ်းဆောင်ကြသည်။ ၎င်းတို့၏ တာဝန်ထမ်းဆောင်ခြင်းသည် ၎င်းတို့၏ ကိုယ်ပိုင်နှစ်သက်မှုများအပေါ်တွင် အစဉ် အခြေခံသည်။ ထို့ကြောင့် ၎င်းတို့သည် အခက်အခဲများကို မည်သည့်အခါမျှ မဖြေရှင်းနိုင်ကြပေ။ ၎င်းတို့ထမ်းဆောင်သည့်တာဝန်တိုင်းတွင် အစဉ်သဖြင့် ဖြစ်သလိုလုပ်ဆောင်သည်။ နောက်ဆုံးတွင် ၎င်းတို့သည် ထုတ်ပယ်ခံရသည်။ ဤသို့သောလူများသည် ကယ်တင်ခံရနိုင်သလော။...မကောင်းမှုပြုသူများနှင့် အန္တိခရစ်များသည် ၎င်းတို့၏တာဝန်များအပေါ် မည်သည့်အခါမျှ မှန်ကန်သောသဘောထားမရှိပေ။ ၎င်းတို့သည် ပြောင်းရွှေ့ခံရသောအခါ မည်သည့်အရာကို စဉ်းစားကြသနည်း။ ‘ငါသည် အစေခံသူသာဖြစ်သည်၊ သင့်အမိန့်အတိုင်း အစေခံသည့်သူ၊ ငါ့ကို မလိုအပ်တော့သောအခါ အဝေးသို့စေလွှတ်၍ရ်သောသူဖြစ်သည်ဟု သင်ထင်သလော။ ငါ့ကို ဤသို့ဆက်ဆံသည်ကို ခွင့်ပြုမည်မဟုတ်။ ငါသည် ခေါင်းဆောင်၊ သို့မဟုတ် အမှုဆောင်ဖြစ်ချင်သည်။ အကြောင်းမှာ ယင်းကသာ ဤနေရာတွင် လေးစားထိုက်သော အလုပ်ဖြစ်သောကြောင့်ဖြစ်သည်။ သင်သည် ငါ့ကို ခေါင်းဆောင်၊ သို့မဟုတ် အမှုဆောင်ဖြစ်ခွင့်မပြုဘဲ ငါ့အား ဖြည့်ဆည်းမှုများ လုပ်ဆောင်စေလိုသေးလျှင် မေ့ပစ်လိုက်ပါ။’ ဟု ဖြစ်သည်။ ဤသည်မှာ မည်သို့သော သဘောထားမျိုးဖြစ်သနည်း။ နာခံခြင်းဖြစ်သလော။ ၎င်းတို့တာဝန်တွင် လွှဲပြောင်းခံရခြင်းနှင့်ပတ်သက်သည့် ဤသဘောထားကို မည်သည့်အရာက တွန်းအားပေးသနည်း။ စိတ်မြန်လက်မြန်လုပ်ခြင်း၊ ၎င်းတို့၏ ကိုယ်ပိုင်အယူအဆများနှင့် ၎င်းတို့၏ ဖောက်ပြန်ပျက်စီးသောစိတ်သဘောထားတို့ မဟုတ်လော။ ဤနည်းဖြင့် ချဉ်းကပ်ခြင်း၏ အကျိုးဆက်များမှာ အဘယ်နည်း။ ပထမဦးစွာ ၎င်းတို့သည် ၎င်းတို့၏ နောက်တာဝန်တွင် ဆက်ကပ်ပြီး ရိုးသားစစ်မှန်နိုင်မည်လော။ ၎င်းတို့ ဤသို့ ပြုလုပ်နိုင်မည်မဟုတ်ပေ။ ၎င်းတို့သည် အပြုသဘောဆောင်သော သဘောထားရှိလိမ့်မည်လော။ မည်သို့သော အခြေအနေမျိုးတွင် ၎င်းတို့ ရှိလိမ့်မည်နည်း။ (စိတ်ပျက်လက်ပျက်ဖြစ်သည့် အခြေအနေတွင်ရှိမည်။) စိတ်ပျက်လက်ပျက်ဖြစ်ခြင်း၏ အနှစ်သာရသည် အဘယ်နည်း။ အာခံခြင်းဖြစ်သည်။ အာခံသော၊ စိတ်ပျက်သော စိတ်ခံစားချက်၏ အဆုံးစွန်ရလဒ်မှာ အဘယ်နည်း။ ဤသို့ခံစားရသောသူတစ်ယောက်သည် မိမိတာဝန်ကို ကောင်းစွာ ထမ်းဆောင်နိုင်သလော။ (မထမ်းဆောင်နိုင်ပါ။) လူတစ်ယောက်သည် အစဉ်သဖြင့် အပျက်သဘောဆောင်ပြီး အာခံနေလျှင် ထိုသူသည် တာဝန်ထမ်းဆောင်ရန် သင့်တော်သလော။ မည်သည့်တာဝန်ကို ထမ်းဆောင်သည်ဖြစ်စေ ကောင်းမွန်စွာ မထမ်းဆောင်နိုင်ပေ။ ဤသည်မှာ ရုန်းမထွက်နိုင်သည့် သံသရာဖြစ်ပြီး ကောင်းမွန်စွာ အဆုံးသတ်လိမ့်မည်မဟုတ်ပေ။ ဤသည်မှာ အဘယ်ကြောင့်နည်း။ ဤသို့သောလူတို့သည် ကောင်းမွန်သော လမ်းကြောင်းပေါ်တွင် မရှိပေ။ ၎င်းတို့သည် သမ္မာတရားကို မရှာဖွေပေ။ မနာခံပေ။ ၎င်းတို့သည် ၎င်းတို့အပေါ် ဘုရားသခင်၏ မိသားစု၏ သဘောထားနှင့် ချဉ်းကပ်မှုကို မှန်မှန်ကန်ကန် နားမလည်နိုင်ပေ။ ဤသည်မှာ ပြဿနာဖြစ်သည်မဟုတ်လော။ ဤသည်မှာ တာဝန်တွင် လုံးဝ သင့်လျော်သောပြောင်းလဲမှုဖြစ်သည်။ သို့သော် အန္တိခရစ်များက ဤသည်မှာ ၎င်းတို့ကို ညှဉ်းပန်းရန် လုပ်ဆောင်ခြင်းဖြစ်ကြောင်း၊ ၎င်းတို့သည် လူသားကဲ့သို့ ဆက်ဆံခံရခြင်းမရှိကြောင်း၊ ဘုရားသခင်၏ မိသားစုသည် ချစ်ခြင်းကင်းမဲ့ကြောင်း၊ ၎င်းတို့သည် စက်ယန္တရားကဲ့သို့ ဆက်ဆံခံရကြောင်း၊ လိုအပ်သည့်အခါတွင် ခေါ်ပြီး မလိုအပ်သည့်အခါတွင် ဘေးသို့အကန်ခံရကြောင်း ဆိုကြသည်။ ဤသည်မှာ မလိမ့်တပတ်လုပ်ထားသော တွေးခေါ်ပုံမဟုတ်လော။ ဤသို့သောအရာမျိုးကိုပြောဆိုသူသည် အသိစိတ်၊ သို့မဟုတ် ဆင်ခြင်တုံတရားရှိသလော။ ၎င်းတို့တွင် လူ့သဘာဝမရှိပေ။ ၎င်းတို့သည် လုံးဝ ကျိုးကြောင်းသင့်သောကိစ္စကို လိုရာဆွဲ၍ မမှန်မကန်ပြောသည်။ ၎င်းတို့သည် လုံးဝ သင့်လျော်သော လက်တွေ့လုပ်ဆောင်မှုကို အပျက်သဘောဆောင်သောအရာတစ်ခုအဖြစ် လှည့်ပြောင်းပစ်သည်။ ဤသည်မှာ အန္တိခရစ်တစ်ယောက်၏ မကောင်းမှုမဟုတ်သလော။ ဤမျှဆိုးယုတ်သောသူ တစ်ယောက်သည် သမ္မာတရားကို နားလည်နိုင်သလော။ လုံးဝ နားမလည်နိုင်ပေ။ ဤသည်မှာ အန္တိခရစ်တစ်ယောက်၏ ပြဿနာဖြစ်သည်။ ၎င်းတို့အပေါ် ဖြစ်ပျက်သည့် မည်သည့်အရာမဆိုနှင့်ပတ်သက်သည့် တွေးခေါ်ပုံကို မလိမ့်တပတ်လုပ်လိမ့်မည်။ ၎င်းတို့သည် အဘယ်ကြောင့် လှည့်ပတ်သည့်နည်းလမ်းဖြင့် စဉ်းစားသနည်း။ အဘယ်ကြောင့်ဆိုသော် ၎င်းတို့သည် သဘာဝအားဖြင့် အလွန့်အလွန် ဆိုးယုတ်သောကြောင့်၊ အနှစ်သာရတွင် ဆိုးယုတ်သောကြောင့်ဖြစ်သည်။ အန္တိခရစ်တစ်ဦး၏ သဘာဝနှင့် အနှစ်သာရသည် အဓိကအားဖြင့် ဆိုးယုတ်မှုဖြစ်သည့်အပြင်၊ ၎င်းတို့၏ ရက်စက်ကြမ်းတမ်းမှုက နောက်ကလိုက်သည်။ ဤအရာတို့သည် ၎င်းတို့၏ အဓိက စရိုက်လက္ခဏာများဖြစ်သည်။ အန္တိခရစ်တို့၏ မကောင်းသောသဘာဝသည် ၎င်းတို့ကို မည်သည့်အရာကိုမဆို မှန်ကန်စွာ နားလည်သဘောပေါက်ခြင်းကို ပိတ်ပင်တားဆီးသည်။ ထိုအစား ၎င်းတို့သည် အရာရာကို လိုရာဆွဲပြောပြီး အဓိပ္ပာယ်ကောက်လွဲသည်။ ၎င်းတို့သည် အလွန်အကျွံပြုလုပ်သည်။ စကားကပ်ပြောသည်။ အမှုအရာများကို မှန်ကန်စွာ မကိုင်တွယ်နိုင်ပေ၊ သို့မဟုတ် သမ္မာတရားကို မရှာဖွေနိုင်ပေ။ ထို့အပြင် ၎င်းတို့သည် အမှုအရာများကို တက်ကြွစွာ အာခံပြီး လက်စားချေသည်၊ သို့မဟုတ် ၎င်းတို့၏ ကိုယ်ပိုင်အယူအဆများနှင့် အပျက်သဘောဆောင်မှုကိုပင် ဖြန့်ဝေကာ ဘုရားအိမ်တော်၏ အလုပ်ကို နှောင့်ယှက်ရန်အတွက် အခြားလူများကို လှုံ့ဆော်ပြီး သွေးဆောင်သည်။ ၎င်းတို့သည် နာကြည်းချက်အချို့ကို တိတ်တဆိတ်ဖြန့်ဝေသည်။ ဘုရားအိမ်တော်တွင် လူတို့ကို ဆက်ဆံပုံ၊ ဘုရားအိမ်တော်၏ စီမံခန့်ခွဲခြင်းအတွက် စည်းကမ်းများ၊ အချို့ခေါင်းဆောင်များက အမှုအရာများကို လုပ်ဆောင်ပုံတို့ကို ဝေဖန်အပြစ်တင်ပြီး ထိုခေါင်းဆောင်များကို ရှုတ်ချသည်။ ဤသည်မှာ မည်သည့်စိတ်သဘောထားမျိုးဖြစ်သနည်း။ ယင်းသည် ရက်စက်ကြမ်းတမ်းသည်။” (အန္တိခရစ်တို့ကို ဖော်ထုတ်ခြင်း၌ “ရာထူးဂုဏ်သိန် မရှိသောအခါ၊ သို့မဟုတ် ကောင်းချီးရရန် မျှော်လင့်ချက်မရှိသောအခါ ၎င်းတို့က နောက်ဆုတ်ချင်ကြသည်”) ဘယ်အရာကိုမဆို ရင်ဆိုင်ရာမှာ အန္တိခရစ်တွေက ဘုရားအလိုတော်ကို မှန်မှန်ကန်ကန် နားမလည်နိုင်ဘဲ ကိစ္စတွေကို အမြဲတမ်း မှားယွင်းပြီးမှတ်ယူတယ်ဆိုတာ ဘုရားနှုတ်ကပတ်တော်ကနေ ကျွန်မ မြင်ခဲ့ပါတယ်။ သူတို့က ရာထူးချခံရတယ်၊ သူတို့အတွက် အခက်အခဲဖြစ်အောင်လုပ်တယ်လို့ ထင်ပြီးတော့ တာဝန်မှာ ရိုးရိုးလေး ပြောင်းလဲတာတစ်ခုကို ဆိုးယုတ်တဲ့ အမြင်နဲ့ ချဉ်းကပ်ကြတယ်။ ဘုရားအိမ်တော်က သူတို့ကို စက်ရုပ်တွေလိုမျိုး လှည့်ပတ်ခိုင်းနေတယ်လို့တောင် ခံစားကြတယ်။ သူတို့တွေဟာ အပျက်သဘောဆောင်ပြီး အတိုက်အခံဖြစ်တယ်။ ဘုရားအိမ်တော်ရဲ့အလုပ်ကို လျစ်လျူရှုပြီး သူတို့တာဝန်ကို အချိန်မရွေး စွန့်ပစ်နိုင်တယ်။ အန္တိခရစ်တွေက ဒီလိုဆိုးယုတ်ပြီး ကြမ်းတမ်းတဲ့ သဘာဝရှိကြတယ်။ ဒါပေမဲ့ ကျွန်မက ဒီလိုပုံစံအတိုင်းအတိအကျပဲ ပြုမူနေတယ်ဆိုတာ မြင်ခဲ့ပါတယ်။ ထုတ်ခံရပြီးတဲ့နောက်မှာ ကျွန်မက ဘယ်လို ကျရှုံးခဲ့သလဲဆိုတာကို ဆင်ခြင်ကြည့်ပြီး တာဝန်အသစ်မှာ ဒီအခွင့်အရေးကို တန်ဖိုးထားသင့်တယ်။ ဒါပေမဲ့ ကျွန်မက ဆင်ခြင်တောင် မကြည့်ခဲ့ဘူး။ ခေါင်းဆောင်က ကျွန်မအပေါ် ဖိနေတာ၊ အထွေထွေကိစ္စတွေကို ကိုင်တွယ်ရတာက အဆင့်အတန်းနိမ့်ပြီး ရှက်စရာကောင်းတယ်၊ ကျွန်မက ကြုံရာကျပန်းအလုပ်တွေလုပ်နေရတာ၊ အစေခံသူတစ်ယောက်ဖြစ်တယ်၊ ပျိုးထောင်ပေးဖို့ မထိုက်တန်ဘူး၊ ဒါကြောင့် ကျွန်မမှာ အနာဂတ်မရှိဘူးလို့ ခံစားမိခဲ့တယ်။ ကျွန်မက ဒါကို မနာခံနိုင်ခဲ့ဘဲ အရမ်းကို မတရားခံရတယ်လို့တောင် ခံစားမိပြီး ဒီတာဝန်အပေါ် အရမ်း အတိုက်အခံဖြစ်ခဲ့တယ်။ အမြဲတမ်း အားလျော့နေပြီး အပေါ်ယံပဲလုပ်တယ်။ အလေလိုက်နေခဲ့တယ်။ ကျွန်မက ဘုရားနဲ့ ဖက်ပြိုင်နေပြီး ဘုရားကို ဆန့်ကျင်ဖို့ ဒီအပျက်သဘောဆောင်မှုမျိုးကို အသုံးပြုနေတာပါ။ ရေလောင်းတဲ့အစ်မတွေက ကျွန်မဆီကို ကူဖို့အတွက်လာတော့ ပူးပေါင်းဆောင်ရွက်ချင်စိတ်မရှိဘဲ နာကြည်းချက်တွေနဲ့ ပြည့်နေခဲ့တယ်။ သူတို့က ကျွန်မကို အမိန့်တွေလျှောက်ပေးတယ်၊ ပင်ပင်ပန်းပန်းလုပ်ခိုင်းပြီး ကြုံရာကျပန်းအလုပ်တွေ လုပ်ခိုင်းတယ်လို့ ထင်ခဲ့တယ်။ ကျွန်မက တော်တော် အဓိပ္ပာယ်မရှိဖြစ်ပြီး ဆိုးယုတ်ပါတယ်။ ကျွန်မက မတရားခံရတဲ့ ခံစားချက်တွေကို ထွက်ပေါက်ရှာချင်ခဲ့တယ်။ အဲဒါနဲ့ အရင်က လုပ်ဖော်ကိုင်ဖက်ကို နာကြည်းချက်တွေ ထုတ်ပြောပြီး ခေါင်းဆောင်အကြောင်းကို တိုင်ပြောတယ်။ ဒါက သူ့အပေါ် သက်ရောက်သွားပြီး သူကလည်း ခေါင်းဆောင်အပေါ် အမြင်စောင်းသွားတယ်။ တာဝန်မှာ အဲဒီအပြောင်းအလဲက ကျွန်မကို အပြည့်အဝ ဖော်ထုတ်လိုက်တယ်။ ကျွန်မကို အမြင်ကောင်းစေတဲ့တာဝန်ကိုပဲ လိုချင်ပြီး ကျွန်မက ကိုယ့်တာဝန်ကို လုံးဝ ကိုယ့်နှစ်သက်မှုအပေါ် အခြေခံပြီး လုပ်ခဲ့တာပါ။ နိမ့်ကျတဲ့ အဆင့်အတန်းတစ်ခုနဲ့ သူများတွေက ကျွန်မကို အထင်ကြီးမှာမဟုတ်ဘူး၊ ကောင်းချီးရဖို့ မျှော်လင့်ချက်မရှိဘူးလို့ ခံစားမိခဲ့တယ်။ အဲဒါနဲ့ အပျက်သဘောဆောင်ပြီး အချိန်ဆွဲလုပ်တယ်။ ဘုရားကို ဆန့်ကျင်တယ်။ ကိုယ့်တာဝန်မှာတောင် ကိုယ့်ဒေါသကို ထွက်ပေါက်ရှာတယ်။ ကိုယ်ပိုင်တစ်ဖက်သတ်အမြင်နဲ့ အယူအဆတွေကို ဖြန့်ပြီး တခြားလူတစ်ယောက်ကို ကျွန်မအတွက် ယှဉ်ပြိုင်ပေးဖို့ ကိုယ့်ဘက်ကိုတောင် ပါအောင်လုပ်ခဲ့တယ်။ ဒါက ဘယ်လိုလုပ်ပြီး အန္တိခရစ်နဲ့ ကွာခြားဦးမှာလဲ။ ကျွန်မက တကယ်တမ်း ဘာလူ့သဘာဝနဲ့ အသိစိတ်မှမရှိဘူးဆိုတာ၊ အရမ်းကြမ်းတမ်းတဲ့ သဘာဝရှိတယ်ဆိုတာ ကျွန်မ ဆင်ခြင်ကြည့်ပြီး မြင်ခဲ့ပါတယ်။

နောက်တော့ ဘုရားနှုတ်ကပတ်တော်တချို့ဖတ်တယ်။ “လူအချို့သည် ၎င်းတို့၏ တာဝန်ကို မှန်ကန်စွာ မထမ်းဆောင်ပေ။ ၎င်းတို့သည် အစဉ်သဖြင့် ပေါ့ဆပြီး ဝတ်ကျေတန်းကျေလုပ်ကာ အနှောင့်အယှက်၊ အတားအဆီးများဖြစ်ပေါ်စေသည်။ နောက်ဆုံးတွင် ၎င်းတို့သည် အစားထိုးခံရသည်။ သို့သော် အသင်းတော်မှ မထုတ်ပယ်ခံရပေ။ ယင်းမှာ ၎င်းတို့ကို နောင်တရရန် အခွင့်အရေးပေးခြင်းဖြစ်သည်။ လူတိုင်းက ဖောက်ပြန်ပျက်စီးသော စိတ်သဘောထားရှိကြသည်။ လူတိုင်းတွင် ဝေခွဲမရဖြစ်သော၊ သို့မဟုတ် စိတ်ရှုပ်ထွေးသောအချိန်များ၊ ဝိညာဉ်ရင့်ကျက်မှုနည်းပါးသောအချိန်များ ရှိကြသည်။ သင့်အား အခွင့်အရေးပေးရခြင်း၏ ရည်ရွယ်ချက်မှာ ဤအရာအားလုံးကို သင်ပြောင်းလဲနိုင်ရန်ဖြစ်သည်။ သင် မည်သို့ပြောင်းလဲနိုင်သနည်း။ သင်သည် သင်၏ ယခင်ကအမှားများကို ဆင်ခြင်သုံးသပ်ပြီး သိမြင်လာရမည်။ ဆင်ခြေများမပေးနှင့်။ အယူအဆများ မဖြန့်နှင့်။ သင်သည် ဘုရားသခင်ကို နားလည်မှုလွဲပြီး အခြားသူများသည်လည်း သင်နှင့်အတူ ဘုရားသခင်ကို အနက်အဓိပ္ပာယ်ကောက်လွဲရန်အလို့ငှာ၊ ဤအထင်လွဲမှုများကို အခြားလူများထံသို့ သာမန်ကာလျှံကာ လက်ဆင့်ကမ်းပေးလျှင်၊ သင်သည် အယူအဆများရှိပြီး လူတိုင်းက သင်နှင့်အတူ အယူအဆများရှိရန်နှင့် သင်နှင့်အတူ ဘုရားသခင်အား ကျိုးကြောင်းပြပြောဆိုဖို့ ကြိုးစားရန်အလို့ငှာ ယင်းတို့ကို လည့်လှည်ဖြန့်ဝေပါက၊ ဤသည်မှာ လူများကို အုံကြွလာစေရန်ပြုလုပ်ခြင်းမဟုတ်သလော။ ဤသည်မှာ ဘုရားသခင်ကို ဆန့်ကျင်ခြင်းမဟုတ်သလော။ ဘုရားသခင်ကို ဆန့်ကျင်ခြင်းမှ ကောင်းသည့်အရာတစ်စုံတစ်ခု ရှိလာနိုင်သလော။ သင်သည် ကယ်တင်ခြင်းခံရနိုင်သေးသလော။ ဘုရားသခင်သည် သင့်ကို ကယ်တင်လိမ့်မည်ဟု သင်မျှော်လင့်သည်။ သို့သော် သင်က ဘုရားသခင်ကို အာခံပြီး ဆန့်ကျင်သည်။ ဘုရားသခင်က သင့်ကို ကယ်တင်နိုင်ဦးမည်လော။ ဤမျှော်လင့်ချက်များကို မေ့ထားလိုက်ပါ။ သင်သည် အမှားတစ်ခုကို လုပ်ဆောင်သောအခါ ဤအမှားတစ်ခုကြောင့် ဘုရားသခင်က သင့်ကို တာဝန်မခံခိုင်းသကဲ့သို့ သင့်ကို မထုတ်ပယ်ပါ။ ဘုရားအိမ်တော်က သင့်ကို အခွင့်အရေးတစ်ခုပေးပြီး၊ သင့်ကို ဆက်လက်၍ တာဝန်ထမ်းဆောင်ရန်၊ နောင်တရရန် အခွင့်ပေးသည်။ ဤသည်မှာ ဘုရားသခင်က သင့်ကိုပေးသော အခွင့်အလမ်းဖြစ်သည်။ သင့်တွင် အသိစိတ်နှင့် ဆင်ခြင်တုံတရားရှိလျှင် ဤအရာကို တန်ဖိုးထားသင့်သည်။ လူအချို့သည် တာဝန်ထမ်းဆောင်သောအခါ အစဉ်သဖြင့် ပေါ့ဆပြီး ဝတ်ကျေတန်းကျေပြုသည်။ ၎င်းတို့ လူစားထိုးခံရသည်။ အချို့မှာ ပြောင်းရွှေ့ခံရသည်။ ဤသည်မှာ ၎င်းတို့က ထုတ်ပယ်ခံရသည်ဆိုသည့် အဓိပ္ပာယ်ဖြစ်သလော။ ဘုရားသခင်က ထိုသို့မပြောလျှင် သင့်တွင် အခွင့်အရေးရှိသေးသည်။ ဤသို့ဆိုလျှင် မည်သည့်အရာကို သင်လုပ်ဆောင်သင့်သနည်း။ သင်သည် သင့်ကိုယ်သင် ဆင်ခြင်သုံးသပ်သင့်ပြီး သိမြင်လာသင့်သည်။ စစ်မှန်သည့် နောင်တရသင့်သည်။ ဤသည်မှာ လမ်းကြောင်းဖြစ်သည်။ သို့သော် ယင်းမှာ လူအချို့လုပ်ဆောင်သည့်အရာမဟုတ်ပေ။ ၎င်းတို့က ပြန်လည်တိုက်ခိုက်သည်။ ‘ကျွန်ုပ်သည် မှား၍ပြောဆိုမိပြီး တစ်စုံတစ်ယောက်ကို စိတ်ဆိုးမိစေသောကြောင့် ဤတာဝန်ကို ထမ်းဆောင်ခွင့်မရပါ’ ဟူ၍ စတင်ပြောဆိုသည်။ ၎င်းတို့သည် မိမိတို့ကိုယ်ကိုယ်၌ရှိသော ပြဿနာကို မရှာဖွေပေ။ ဆင်ခြင်သုံးသပ်ခြင်းမရှိပေ။ သမ္မာတရားကို မရှာဖွေပေ။ ဘုရားသခင်၏ အစီအစဉ်များနှင့် စီစဉ်ညွှန်ကြားမှုများကို မနာခံသကဲ့သို့၊ ၎င်းတို့သည် အယူအဆများဖြန့်ဝေခြင်းအားဖြင့် ဘုရားသခင်ကို ဆန့်ကျင်ကြသည်။ ၎င်းတို့သည် စာတန်ဖြစ်မလာသလော။ စာတန်လုပ်ဆောင်သည့်အရာများကို သင်လုပ်ဆောင်သောအခါ သင်သည် ဘုရားသခင်၏ နောက်လိုက်တစ်ယောက်မဟုတ်တော့ပေ။ သင်သည် ဘုရားသခင်၏ ရန်သူတစ်ယောက်ဖြစ်လာပြီဖြစ်သည်။ ဘုရားသခင်သည် သူ၏ ရန်သူကို ကယ်တင်နိုင်သလော။ မကယ်တင်နိုင်ပေ။ ဘုရားသခင်သည် ဖောက်ပြန်ပျက်စီးသော စိတ်သဘောထားရှိသည့်လူများကို ကယ်တင်သည်။ တကယ့်လူများကို ကယ်တင်သည်။ နတ်ဆိုးများ၊ သူ၏ ရန်သူများကို မကယ်တင်ပေ။ သင်သည် ဘုရားသခင်ကို ဆန့်ကျင်လုပ်ဆောင်ကာ ဘုရားသခင်အား မကျေမနပ်ပြောဆိုပြီး၊ ဘုရားသခင်အား အနက်အဓိပ္ပာယ်ကောက်လွဲသောအခါ၊ ဘုရားသခင်အပေါ် ဝေဖန်အပြစ်တင်သောအခါ၊ ဘုရားသခင်နှင့်ပတ်သက်ပြီး အယူအဆများ ဖြန့်ဝေသောအခါတွင် သင်သည် ဘုရားသခင်အား အလုံးစုံ ဆန့်ကျင်သည်။ သင်သည် ဘုရားသခင်အား ဆန့်ကျင်ကန့်ကွက်နေခြင်းဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သမ္မာတရား၏အခြေခံသဘောတရားများကို ရှာဖွေခြင်းဖြင့်သာ မိမိ၏တာဝန်ကို ကောင်းစွာ ထမ်းဆောင်နိုင်သည်”) ဘုရားနှုတ်ကပတ်တော်ဖတ်ရတာ ကျွန်မအတွက် တို့ထိစရာဖြစ်တယ်။ ဒီတာဝန်ကို ကျွန်မ ဆုံးရှုံးခဲ့ပေမဲ့ ဘုရားသခင်က ကျွန်မ တာဝန်ထမ်းဆောင်ဖို့ အခွင့်အလမ်းကို ဖယ်ရှားပစ်နေတာမဟုတ်ဘူး။ ကျွန်မက သမ္မာတရားကို မလိုက်စားနိုင်ဘူး၊ အထုတ်ခံရမယ်လို့ ဘုရားက မပြောဘူး။ တခြားတာဝန်တစ်ခုကိုယူဖို့ စီစဉ်ပေးခဲ့ပြီး ကိုယ့်ကိုယ်ကိုယ် အမှန်တကယ် ဆင်ခြင်ပြီး နားလည်ဖို့ အခွင့်အရေးကို ပေးတယ်။ ဒါပေမဲ့ ဘုရားအလိုတော်ကို နားမလည်ဘဲ ကျွန်မက ဒီအပြောင်းအလဲဟာ အဆင့်အတန်းကို ဆုံးရှုံးရတာပဲ၊ သိက္ခာဆုံးရှုံးတာပဲ၊ ကျွန်မမှာ အနာဂတ်ရှိမှာမဟုတ်ဘူးလို့ ထင်ခဲ့တယ်။ အပျက်သဘောဆောင်ပြီး ဘုရားကိုဆန့်ကျင်တယ်။ ကျွန်မက အရမ်းကို ပုန်ကန်တတ်ပြီး ကျိုးကြောင်းမသင့်ခဲ့တာပါ။ ယုံကြည်သူအသစ်တွေကို ကျွန်မ ရေလောင်းတော့ ကျွန်မမှာ အစွမ်းအစကောင်းမရှိတာကြောင့် အတွေးအမြင် သမ္မာတရား အမျိုးမျိုးကို ရှင်းရှင်းလင်းလင်း မိတ်သဟာယမဖွဲ့နိုင်ဘဲ သူတို့မေးခွန်းတွေက မပြေလည်ခဲ့ဘူး။ ဒါပေမဲ့ ကျွန်မကို သူများတွေ အထင်သေးမှာကြောက်ပြီးတော့ ဟန်လုပ်ပြီး ဖွင့်မပြောခဲ့ဘူး။ ကျွန်မ ကြုံရတဲ့ အခက်အခဲနဲ့ပတ်သက်ပြီး အကူအညီ မရှာခဲ့ဘူး။ ခေါင်းဆောင်က အဲဒီတာဝန်အတွက် စည်းမျဉ်းတွေနဲ့ နည်းလမ်းတွေကို ကျွန်မနဲ့ မိတ်သဟာယဖွဲ့ပေးတယ်။ ဒါပေမဲ့ ကျွန်မက အဲဒါတွေအကြောင်း သိရုံနဲ့ ကျေနပ်နေခဲ့တယ်။ နောက်ကျတော့ ဒါတွေကို ဘယ်လိုလက်တွေ့လုပ်ရမယ်၊ အသုံးချရမယ်ဆိုတာ မစဉ်းစားခဲ့ဘူး။ ဒါကြောင့်မို့ အများကြီး မိတ်သဟာယဖွဲ့ပြီးတဲ့နောက်မှာ စည်းမျဉ်းတွေအများကြီး နားမလည်ခဲ့ဘူး။ ကျွန်မရဲ့ ရေလောင်းတဲ့အလုပ်က ဘယ်တော့မှ ရလဒ်ကောင်းတွေ မရခဲ့ဘူး။ ကျွန်မက မကောင်းတဲ့ အစွမ်းအစရှိရုံမကဘဲ အရမ်း မာနထောင်လွှားပြီး သမ္မာတရားကို ရှာဖို့ စိတ်ဆန္ဒမရှိခဲ့ဘူး။ ကျွန်မ ကျွမ်းကျင်မှုတွေကို တကယ် တိုးတက်အောင်လုပ်မနေခဲ့ဘဲ ကျွန်မတာဝန်ယူရတဲ့အလုပ်မှာ ဘာတိုးတက်မှုမှမရှိခဲ့ဘူး။ ဒါကြောင့် ကျွန်မကို ထုတ်ဖို့ လိုအပ်ခဲ့တယ်။ ဒါပေမဲ့ ကျွန်မက ကိုယ့်ရဲ့ ဖောက်ပြန်ပျက်စီးမှုနဲ့ အမှားတွေကို အသိအမှတ်မပြုဘူး။ ကျွန်မ အထုတ်ခံရတာကို မခံမရပ်နိုင်ဖြစ်ပြီး လက်ခံဖို့ ငြင်းဆန်ခဲ့တယ်။ ဘုရားသခင်က ကျွန်မကို ထုတ်ဖော်နေတာ၊ အမြင်ဆိုးအောင်လုပ်နေတာ၊ ထုတ်ပစ်နေတာလို့တောင် အထင်လွဲခဲ့တယ်။ ဒါဟာ အဓိပ္ပာယ်မရှိဖြစ်ပြီး လုံးဝကို ကျိုးကြောင်းမသင့်တာပါ။ ကျွန်မရဲ့ မကောင်းတဲ့ အစွမ်းအစနဲ့ လူသစ်တွေကို ရေလောင်းတာမှာ ဖြစ်မြောက်မှုကင်းမဲ့တာကြောင့် ကျွန်မက အမြဲတမ်း စိတ်ကျဉ်းကျပ်ပြီး မလုံလောက်သလို ခံစားရတယ်။ အရမ်းကို စိတ်ဖိစီးခဲ့တယ်။ ဒီတာဝန်ကို ကျွန်မ ဆက်လုပ်နေရင် ကျွန်မရဲ့ ကိုယ်ပိုင်ဘဝကို ထိခိုက်ရုံတင်မကဘဲ ဘုရားအိမ်တော်ရဲ့အလုပ်လည်း နှောင့်နှေးလိမ့်မယ်။ ကျွန်မရဲ့ အစွမ်းအစနဲ့ အားသာချက်တွေကို အခြေခံပြီး ခေါင်းဆောင်က ကျွန်မလုပ်နိုင်တဲ့၊ ပြီးအောင်လုပ်နိုင်တဲ့ တာဝန်တစ်ခုကို ပေးခဲ့တယ်။ ဒါက စည်းမျဉ်းကိုလိုက်နာတာဖြစ်ပြီး ကျွန်မဘဝအပေါ် တာဝန်သိတတ်တာပါ။ ဒါပေမဲ့ ဘယ်အရာက ကျွန်မအတွက် ကောင်းသလဲဆိုတာ ကျွန်မ မသိခဲ့ဘူး။ ကိုယ့်ကိုယ်ကိုယ်သိဖို့ ဆင်ခြင်မကြည့်ခဲ့ဘဲ တန်ပြန်တိုက်ခိုက်ပြီး ခေါင်းဆောင်ကို သူ့နောက်ကွယ်ကနေ ဝေဖန်ပြီးတော့ အပျက်သဘောတွေကို ဖြန့်ခဲ့တယ်။ ကျွန်မက သူနဲ့ပတ်သက်ပြီး အမှားတွေရှာနေတဲ့ပုံစံပဲရှိပေမဲ့ တကယ်တော့ ကျွန်မက ဘုရားကို ဆန့်ကျင်ပြီးလုပ်နေတာပါ။ ဒီနည်းနဲ့ ဖော်ထုတ်ခံရပြီးတော့ ကျွန်မက အစွမ်းအစမရှိရုံတင်မကဘဲ အရမ်းကို ဖောက်ပြန်ပျက်စီးတဲ့ စိတ်သဘောထားလည်းရှိတယ်ဆိုတာ မြင်ခဲ့တယ်။ ကျွန်မက နာခံသင့်တဲ့အတိုင်း မနာခံဘဲ ကိုယ့်တာဝန်ကို အလေးအနက်မလုပ်ဘူးဆိုရင် ဖော်ထုတ်ခံရပြီး ထုတ်ပယ်ခံရမှာပါ။

ဆင်ခြင်ကြည့်ရင်းနဲ့ ကျွန်မကိုင်စွဲထားတဲ့ မှားနေတဲ့အမြင်ကိုလည်း ရှာတွေ့ခဲ့တယ်။ တာဝန်မှာမှာ မတူတဲ့ အဆင့်တွေရှိတယ်၊ နိမ့်တာ၊ မြင့်တာတွေရှိတယ် ခေါင်းဆောင်ဖြစ်တာ၊ ရေလောင်းသူဖြစ်တာကသာ တကယ့်တာဝန်ဖြစ်တယ်၊ အစေခံတာဝန်တွေနဲ့ အထွေထွေကိစ္စတွေက အကျုံးမဝင်ဘူးလို့ ထင်ခဲ့တယ်။ ဒါက အဆင့်အတန်းနိမ့်တဲ့အလုပ်ဖြစ်တယ်၊ အများဆုံးအနေနဲ့ အစေခံတာဖြစ်တယ် ဒါဆိုရင် နောက်ဆုံးကျ အထုတ်ခံရမယ်လို့ ထင်ခဲ့တယ်။ ဒါကြောင့် အထွေထွေကိစ္စတွေကို ကိုင်တွယ်ဖို့ တာဝန်ချပေးတာကို ကြားရတော့ ကျွန်မက နိမ့်ကျသလို၊ စက်တစ်ခုလို ဆက်ဆံခံရသလို ခံစားမိတယ်။ ဒါကို အရမ်းအတိုက်အခံဖြစ်ပြီး ကိုယ့်တာဝန်ကိုလုပ်ဖို့ စိတ်အားတောင် မရှိခဲ့ဘူး။ ဒါပေမဲ့ ဘုရားအိမ်တော်မှာ တာဝန်တွေအားလုံးက လူသားမျိုးနွယ်ကို ကယ်တင်ဖို့ ဘုရားရဲ့ စီမံခန့်ခွဲမှုအစီအစဉ်တွေအတွက်ပဲ။ ခေါင်းဆောင်ဖြစ်စေ၊ ရေလောင်းသူဖြစ်စေ၊ အထွေထွေကိစ္စတွေကို ကိုင်တွယ်တာဖြစ်စေ အားလုံးက ဘုရားရဲ့ စေခိုင်းချက်ဖြစ်ပြီး ပူးပေါင်းဆောင်ရွက်ဖို့ လိုတယ်။ စက်တစ်ခုလိုပေါ့။ အစိတ်အပိုင်းတစ်ခုတိုင်းက သူ့ရည်ရွယ်ချက်နဲ့သူရှိတယ်။ ဒါကြောင့် တာဝန်တွေမှာ ကြီးမြတ်တာ၊ သေးငယ်တာ၊ မြင့်တာ၊ နိမ့်တာ၊ မြင့်မြတ်တာ၊ နိမ့်ကျတာမရှိဘူး။ မတူတဲ့ တာဝန်တွေပဲရှိတယ်။ ဘယ်တာဝန်ကိုပဲ သူတို့လုပ်ဆောင်ပါစေ လူတိုင်းမှာသင်ယူဖို့ သင်ခန်းစာတွေ၊ ဝင်ရောက်သင့်တဲ့ သမ္မာတရားတွေရှိတယ်။ သမ္မာတရားကို ကျွန်မတို့ လိုက်စားသရွေ့ ဘုရားသခင်ရဲ့ ကယ်တင်ခြင်းကို ကျွန်မတို့ အားလုံးခံရနိုင်တယ်။ ဒါပေမဲ့ ကျွန်မက အမြဲတမ်း စဉ်းစားတာ မှားနေတယ်။ အထွေထွေကိစ္စတွေကို ကိုင်တွယ်တာက အလုပ်ကြမ်း၊ ကြုံရာကျပန်းအလုပ်၊ အစေခံတာပဲလို့ ခံစားမိတယ်။ ကျွန်မရဲ့တာဝန် ပြောင်းလဲတဲ့အပေါ်မှာ ဒီတိမ်းစောင်းနေတဲ့၊ ဆိုးယုတ်တဲ့ အမြင်ကို အသုံးချပြီး ဘုရားအလိုတော်ကို အထင်လွဲခဲ့တယ်။ ဒါဟာ ဘုရားသခင်အတွက် ရွံရှာမုန်းတီးဖွယ်ရာပါပဲ။

ဒီဟာကြောင့် ဘုရားနှုတ်ကပတ်တော်တချို့ကို ကျွန်မ သတိရမိတယ်။ “ဘုရားသခင်၏အလိုဆန္ဒမှာ လူတိုင်း စုံလင်စေခြင်းခံရဖို့၊ နောက်ဆုံးတွင် သူ၏ရယူခြင်းခံရဖို့၊ သူ၏ လုံးဝသန့်စင်စေခြင်းကို ခံရဖို့နှင့် သူချစ်သော လူများဖြစ်လာကြရန် ဖြစ်၏။ သင်တို့ ခေတ်နောက်ကျန်နေသည် သို့မဟုတ် အရည်အချင်း ညံ့ဖျင်းသည်ဟု ငါပြောသည် မပြောသည်မှာ အရေးမကြီးပေ— ဤအရာအားလုံးမှာ အမှန်တရားဖြစ်၏။ ငါ ဤသို့ပြောဆိုခြင်းမှာ ငါသည် သင်တို့ကို ကယ်တင်ရန် လိုလားခြင်းမရှိဖို့ မဆိုထားနှင့်၊ သင့်ကို စွန့်ပစ်ရန် ငါရည်ရွယ်သည်၊ ငါသည် သင်တို့၌ မျှော်လင့်ချက် ကုန်ဆုံးသည်ကို သက်သေမပြပေ။ ယနေ့တွင် ငါသည် သင်တို့၏ ကယ်တင်ခြင်းအမှုကို လုပ်ဆောင်ရန် ကြွလာပြီဖြစ်သည်၊ ဆိုလိုသည်မှာ ငါ လုပ်ဆောင်သည့်အမှုသည် ကယ်တင်ခြင်းအမှု၏ အဆက် ဖြစ်ပေသည်။ လူတိုင်း စုံလင်စေခြင်း ခံရမည့် အခွင့်အရေးရှိ၏- သင်သည် လိုလားခြင်းရှိမှသာ၊ သင်သည် လိုက်စားရှာဖွေခြင်းရှိမှသာ၊ အဆုံးတွင် သင်သည် ဤရလဒ်ကို ရရှိနိုင်လိမ့်မည် ဖြစ်ပြီး၊ သင်တို့ထဲမှ တစ်ဦးမျှ စွန့်ပစ်ခံရမည် မဟုတ်ပေ။ သင်သည် အရည်အချင်းညံ့ဖျင်းပါက၊ သင်နှင့်သက်ဆိုင်သည့် ငါ၏ သတ်မှတ်ချက်များသည် သင်၏ညံ့ဖျင်းသည့် အရည်အချင်းနှင့်အညီ ဖြစ်လိမ့်မည်။ သင်သည် အရည်အချင်းမြင့်မားပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏မြင့်မားသည့် အရည်အချင်းနှင့်အညီ ဖြစ်လိမ့်မည်။ သင်သည် မသိနားမလည်ဖြစ်ကာ စာမတတ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏ စာမတတ်ခြင်းနှင့်အညီ ဖြစ်လိမ့်မည်။ သင်သည် စာတတ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင် စာတတ်မြောက်သည့် အချက်နှင့်အညီ ဖြစ်လိမ့်မည်။ သင်သည် သက်ကြီးရွယ်အို တစ်ဦးဖြစ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏ အသက်နှင့်အညီ ဖြစ်လိမ့်မည်။ သင်သည် ဧည့်ဝတ်ပျူငှာနိုင်စွမ်း ရှိပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် ဤတတ်စွမ်းနိုင်မှုနှင့်အညီ ဖြစ်လိမ့်မည်။ သင်သည် ဧည့်ဝတ်ပျူငှာမှုမပေးနိုင်ဘဲ၊ ဧဝံဂေလိတရား ဖြန့်ဝေခြင်းဖြစ်စေ၊ အသင်းတော်ကို စောင့်ရှောက်ခြင်းဖြစ်စေ၊ အခြားသော အထွေထွေအရေးကိစ္စများကို အာရုံစိုက်လုပ်ဆောင်ခြင်း ဖြစ်စေ၊ တာဝန်တချို့ကိုသာ လုပ်ဆောင်နိုင်သည်ဟု သင်ဆိုပါက သင့်ကို ငါ၏စုံလင်စေခြင်းသည် သင်ဆောင်ရွက်သည့် တာဝန်နှင့်အညီ ဖြစ်လိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “လူ၏သာမန်ဘဝကို နဂိုအတိုင်း ပြန်ဖြစ်လာစေခြင်းနှင့် သူ့ကို အံ့သြဖွယ်ကောင်းသော ခရီးပန်းတိုင်သို့ ခေါ်ဆောင်သွားခြင်း”) ကျွန်မ တကယ်ကို တို့ထိခံရတယ်။ ဒါပေမဲ့ တစ်ချိန်တည်းမှာပဲ ရှက်မိတယ်။ ဘုရားအလိုတော်ကို နားမလည်ဘဲ ဘုရားကို ကျွန်မ အထင်လွဲပြီး အပြစ်တင်ခဲ့တယ်။ တကယ်တော့ ဘုရားသခင်က အစွမ်းအစနည်းတဲ့လူတွေကို မကယ်တင်ဘူးလို့ လုံးဝမပြောခဲ့ဘူး။ သူတို့ရဲ့ အစွမ်းအစ၊ ဘယ်တာဝန်ကို သူတို့လုပ်တယ်ဆိုတာက ဘုရားက သူတို့ကို ဘယ်လိုဆက်ဆံတယ်ဆိုတာကို အဆုံးအဖြတ်မပေးဘူး။ သူတို့က သမ္မာတရားကို ချစ်ပြီးလိုက်စားသလားဆိုတာကို ကြည့်တယ်။ လူတွေကယ်တင်ခံရနိုင်မလားဆိုတာ ဒါက အဓိကသော့ချက်ပဲ။ အရင်တုန်းက ဘုရားအိမ်တော်က ထုတ်လိုက်တဲ့ မကောင်းမှုလုပ်သူတစ်ယောက်အကြောင်း တွေးမိတယ်။ သူက အစွမ်းအစရှိပုံရပြီး သူ့တာဝန်က လေးစားစရာကောင်းတယ်။ ဒါပေမဲ့ သူက အမြဲတန်း ဂုဏ်အဆင့်အတန်းနောက်လိုက်တယ်။ သူများတွေကို ဖိနှိပ်ပြီး မတူတဲ့အမြင်ရှိသူတွေကို ဖယ်ကြဉ်တယ်။ သူက ထပ်ခါထပ်ခါ ပြုပြင်ခံရပြီး ကိုင်တွယ်ဖြေရှင်းခံရတယ်။ ဒါပေမဲ့ နောင်တမရဘူး။ နောက်ဆုံးတော့ သူ အထုတ်ခံလိုက်ရတယ်။ အခုနှစ်တွေမှာ ဖော်ထုတ်ခံရပြီး ထုတ်ပယ်ခံရတဲ့ အယောင်ဆောင်ခေါင်းဆောင်တွေနဲ့ အန္တိခရစ်တွေက အများအားဖြင့် အစွမ်းအစတွေ၊ ဆုကျေးဇူးတွေ ရှိပုံရတယ်။ ဒါပေမဲ့ သမ္မာတရားကို မလိုက်စားကြဘူး။ သူတို့က အမြဲတမ်း နာမည်နဲ့ အဆင့်အတန်းနောက်လိုက်ကြပြီး ဘုရားကို ဆန့်ကျင်တဲ့လမ်းပေါ်မှာရှိကြတယ်။ လူတစ်ယောက်ရဲ့ အစွမ်းအစက ဘယ်လောက်ကြီးမားပုံပေါ်ပါစေ၊ အဆင့်အတန်းက ဘယ်လောက်မြင့်နိုင်ပါစေ သူက သမ္မာတရားကို မလိုက်စားရင် ဘုရားသခင်က ဖော်ထုတ်ပြီး ထုတ်ပယ်တာကို တစ်ချိန်ချိန်တော့ ခံရမှာပဲ။ တာဝန်တွေက ထူးခြားမှုမရှိတဲ့ သာမန်အစွမ်းအစပဲရှိတဲ့ ညီအစ်ကိုမောင်နှမတချို့ကိုလည်း ကျွန်မ တွေးမိတယ်။ ဒါပေမဲ့ သူတို့က ဖန်ဆင်းခံတစ်ယောက်ရဲ့နေရာကို ယူပြီး စိတ်နှစ်ပြီးလုပ်ကြတယ်။ ဖောက်ပြန်ပျက်စီးမှုကို ဖွင့်ပြတဲ့အခါမှာ သူတို့က ဆုတောင်းပြီးရှာဖွေဖို့၊ ဘုရားနှုတ်ကပတ်တော်ကတစ်ဆင့် ကိုယ့်ကိုယ်ကိုယ်ဆင်ခြင်ပြီး သိမြင်ဖို့ ဘုရားရှေ့ကို လာကြတယ်။ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေက အချိန်ကြာလာရင် ပြောင်းလဲနိုင်တယ်။ ဒါကို စဉ်းစားမိတော့ ဘုရားရဲ့ စိတ်သဘောထားက ဘယ်လောက်ဖြောင့်မတ်တယ်ဆိုတာ ကျွန်မ ခံစားရနိုင်တယ်။ ဘုရားက ဘယ်သူ့ကိုမှ မမျှမတ မဆက်ဆံပါဘူး။ ကျွန်မတို့ အစွမ်းအစရဲ့ အရည်အသွေးနဲ့ မသက်ဆိုင်ဘဲ၊ ဘယ်တာဝန်ကိုပဲ ကျွန်မတို့လုပ်ပါစေ ဘုရားက လူတိုင်းကို ညီတူညီမျှ ပျိုးထောင်ပြီး ရေလောင်းပေးတယ်။ ဘုရားနှုတ်ကပတ်တော်ကို ကြုံတွေ့ပြီး သမ္မာတရားစစ်မှန်မှုထဲကို ဝင်ရောက်ဖို့ ကျွန်မတို့အတွက် အခြေအနေတွေ ပြင်ဆင်ပေးတယ်။ လူသားကို ကယ်တင်ဖို့ ဘုရားရဲ့လုပ်ဆောင်မှုက အရမ်းလက်တွေ့ကျတယ်။ ဘုရားအလိုတော်ကို နားလည်ပြီးတဲ့နောက်မှာ ကျွန်မက လက်ရှိတာဝန်ကို အရမ်း အတိုက်အခံမဖြစ်တော့ဘဲ နာခံပြီး ထမ်းဆောင်ချင်ခဲ့တယ်။

နောက်ပိုင်းမှာ ဘုရားနှုတ်ကပတ်တော်တချို့ကို ကျွန်မ ဖတ်တယ်။ “ယနေ့တွင်၊ ဘုရားသခင်၏ အိမ်တော်၌ တာဝန်တစ်ခုကို သင် ထမ်းဆောင်သည့်အခါ၊ ကြီးသည်ဖြစ်စေ ငယ်သည်ဖြစ်စေ၊ ရုပ်ပိုင်းဆိုင်ရာ အားထုတ်မှုပါဝင်သည်ဖြစ်စေ၊ သင်၏ ဦးနှောက် အသုံးပြုခြင်း ပါဝင်သည်ဖြစ်စေ၊ ယင်းကို အသင်းတော် ပြင်ပတွင် လုပ်ဆောင်သည်ဖြစ်စေ အသင်းတော် အတွင်းတွင် လုပ်ဆောင်သည်ဖြစ်စေ၊ သင် ထမ်းဆောင်သည့် တာဝန်သည် မတော်တဆ မဟုတ်ပေ။ ဤသည်မှာ အဘယ်သို့ သင်၏ ရွေးချယ်မှု ဖြစ်သနည်း။ယင်းကို ဘုရားသခင်က ညွှန်ကြားထားခြင်း ဖြစ်သည်။ သင် တို့ထိခံရပြီး ဤသာသနာနှင့် တာဝန် အသိစိတ်ရှိကာ ဤတာဝန်ကို ထမ်းဆောင်နိုင်သည်မှာ ဘုရားသခင်၏ စေခိုင်းချက်တာဝန်ကြောင့်သာ ဖြစ်သည်။ မယုံကြည်သူများထဲတွင်၊ ဆွဲဆောင်မှုရှိသည့်၊ ဉာဏ်ရည်ဉာဏ်စွမ်းရှိသည့် သို့မဟုတ် တတ်စွမ်းနိုင်သည့်သူများစွာ ရှိသည်။ သို့သော် ဘုရားသခင်က ၎င်းတို့ကို အခွင့်အရေးပေးသလော။ မပေးပေ။ ဘုရားသခင်က ၎င်းတို့ကို မရွေးချယ်ခဲ့ပေ။ ဘုရားသခင်က ဤလူစုဖြစ်သည့် သင်တို့ကိုသာ အခွင့်အရေးပေး၏။ သူသည် သင့်အား အခန်းကဏ္ဍမျိုးစုံကို တာဝန်ယူစေသည်၊ သူ၏ စီမံခန့်ခွဲခြင်း အမှုထဲတွင် တာဝန်နှင့် ဝတ္တရားမျိုးစုံကို ဆောင်ရွက်စေပြီး၊ နောက်ဆုံးတွင် ဘုရားသခင်၏ စီမံခန့်ခွဲခြင်း အစီအစဉ် အဆုံးသတ်လာချိန်တွင်၊ ဤသည်မှာ ဘုန်းအသရေနှင့် ဂုဏ်ပြုခြင်း ဖြစ်လေမည်တည်း။ ထို့ကြောင့်၊ ယနေ့ ၎င်းတို့၏ တာဝန်ကို ထမ်းဆောင်နေစဉ်တွင်၊ လူတို့သည် အခက်အခဲအနည်းငယ် ခံစားရချိန်တွင်၊ အမှုအရာများကို ၎င်းတို့ စွန့်လွှတ်ပြီး မိမိတို့ကိုယ်ကိုယ် အသုံးတော်ခံရသည့်အချိန်တွင်၊ အဆင့်အတန်း၊ ကျော်ကြားမှုနှင့် လောက၌ အခွင့်အလမ်းများကို ၎င်းတို့ ဆုံးရှုံးရချိန်တွင်၊ ၎င်းတို့တွင် ဤအရာများ မရှိတော့သည့်အခါတွင် ယင်းမှာ ဘုရားသခင်က ထိုအရာများကို ၎င်းတို့ထံမှ ယူဆောင်သွားပြီးဖြစ်သည့်အလား ဖြစ်သည်- သို့သော် ၎င်းတို့သည် သာ၍ အဖိုးတန်ကာ သာ၍ တန်ဖိုးကြီးသော တစ်စုံတစ်ရာကို ရရှိကြပြီး ဖြစ်သည်။ ဘုရားသခင်ထံမှ မည်သည့်အရာကို ၎င်းတို့ ရရှိကြပြီနည်း။ လူတို့သည် သမ္မာတရားနှင့် အသက်ကိုရရှိခြင်းမှာ တာဝန်ထမ်းဆောင်ခြင်းမှ တစ်ဆင့်ဖြစ်သည်။ သင်၏ တာဝန်ကို ကောင်းမွန်စွာ သင် ထမ်းဆောင်ပြီးသည့်အခါမှသာ၊ သင့်အတွက် ဘုရားသခင်၏ စေခိုင်းချက်တာဝန်ကို သင် ပြီးစီးပြီးသည့်အခါ၊ သင်၏ အသက်တာတစ်ခုလုံးကို သင်၏ သာသနာနှင့် ဘုရားပေးသော စေခိုင်းချက်တာဝန်အတွက် အသက်ရှင်ပြီး၊ လှပသော သက်သေခံချက်တစ်ခုရှိပြီးအကျိုးရှိသော အသက်တာတစ်ခုကို သင် အသက်ရှင်ချိန်တွင်- ထိုအခါမှသာ သင်သည် စစ်မှန်သော လူတစ်ဦး ဖြစ်ပေသည်။ သင်သည် စစ်မှန်သော လူတစ်ဦးဖြစ်သည်ဟု ငါ အဘယ်ကြောင့် ပြောရသနည်း။ ဘုရားသခင်က သင့်ကို ရွေးချယ်ပြီးဖြစ်သောကြောင့်၊ သူသည် သူ၏ စီမံခန့်ခွဲမှုထဲတွင် ဘုရားသခင်၏ အဖန်ဆင်းခံ သတ္တဝါတစ်ဦး၏ တာဝန်ကို သင့်အား ထမ်းဆောင်ခွင့်ပေးပြီးဖြစ်ကာ သင်၏ အသက်တာအဖို့ သာ၍ ကြီးမားသော တန်ဖိုး သို့မဟုတ် အဓိပ္ပာယ် မရှိနိုင်ပေ။” (နောက်ဆုံးသော ကာလ ခရစ်တော်၏ ဟောပြောချက်များ) “ဘုရားသခင်ရှေ့တွင် သင်ရှိသည့်အခါ သင်ပြောသည့်အရာ၊ သို့မဟုတ် ကတိပြုသည့်အရာကို ဘုရားသခင်က မကြည့်ပေ။ သင်လုပ်ဆောင်သည့်အရာကို ကြည့်သည်။ သို့သော် သင်၏ လုပ်ရပ်များသည် မည်မျှမြင့်သည်၊ နက်နဲသည်၊ သို့မဟုတ် အင်အားကြီးသည်ကို ဘုရားသခင်က ဂရုမစိုက်ပေ။ သင်သည် သေးငယ်သောအရာတစ်ခုကို လုပ်ဆောင်လျှင်ပင် ဘုရားသခင်က သင်၏ လုပ်ရပ်များတွင် ရိုးသားစစ်မှန်မှုကို မြင်လျှင် ဘုရားသခင်က ‘ဤလူသည် ငါ့အား ရိုးသားစစ်မှန်စွာ ယုံကြည်သည်။ သူသည် မည်သည့်အခါမျှ ချဲ့ကားပြောဆိုခြင်းမရှိ။ သူ၏ ရာထူးနှင့်အညီ ပြုမူနေထိုင်သည်။ သူသည် ဘုရားအိမ်တော်အဖို့ ကြီးမားစွာ ပံ့ပိုးခြင်းမလုပ်နိုင်သော်လည်း၊ အစွမ်းအစနည်းပါးနိုင်သော်လည်း သူလုပ်သမျှတွင် တည်ကြည်ခိုင်မာသည်။ သူသည် ရိုးသားစစ်မှန်မှုရှိသည်’ ဟု ပြောဆိုလိမ့်မည်။ ဤ ‘ရိုးသားစစ်မှန်မှု’ တွင် မည်သည့်အရာပါဝင်သနည်း။ ဘုရားသခင်ကို ကြောက်ရွံ့ခြင်း၊ နာခံခြင်းအပြင် စစ်မှန်သောယုံကြည်ခြင်းနှင့် ချစ်ခြင်းပါဝင်သည်။ ဘုရားသခင်မြင်လိုသော အရာရာတိုင်းပါဝင်သည်။ အခြားလူများအဖို့် ဤသို့သောသူများသည် ထူးခြားမှုမရှိနိုင်ပေ။ အစားအစာပြုလုပ်သောသူ၊ သို့မဟုတ် သန့်ရှင်းရေးလုပ်သောသူတစ်ယောက်၊ သာမန်တာဝန်တစ်ခုကို ထမ်းဆောင်သောသူတစ်ယောက်လည်း ဖြစ်နိုင်သည်။ ဤသို့သောလူများသည် အခြားလူများအဖို့ ထူးခြားမှုမရှိပေ။ ၎င်းတို့သည် ကြီးမြတ်သည့်မည်သည့်အရာကိုမျှ မအောင်မြင်ခဲ့ပေ။ ၎င်းတို့တွင် လေးစားထိုက်သော၊ အထင်ကြီးစရာဖြစ်သော၊ သို့မဟုတ် အားကျစရာဖြစ်သောအရာတစ်ခုမျှ မရှိပေ။ ၎င်းတို့သည် သာမန်လူများသာဖြစ်သည်။ သို့တိုင်အောင် ဘုရားသခင်အလိုရှိသောအရာအားလုံးကို ၎င်းတို့တွင် တွေ့ရှိရသည်။ အားလုံးက ၎င်းတို့တွင် အသက်ရှင်နေထိုင်ပြီး၊ ၎င်းတို့သည် ဘုရားသခင်ထံ အရာအားလုံး ပေးအပ်သည်။ ဘုရားသခင်သည် နောက်ထပ် မည်သည့်အရာကိုလိုချင်သည်ဟု သင်တို့ထင်သနည်း။ ဘုရားသခင်သည် ကျေနပ်လေသည်။” (နောက်ဆုံးသော ကာလ ခရစ်တော်၏ ဟောပြောချက်များ) ဘယ်တာဝန်ကိုပဲ ကျွန်မ ရပါစေ အဲဒါက ဘုရားရဲ့ စည်းကမ်းနဲ့ အစီအစဉ်တွေဆီကဆိုတာ ဘုရားနှုတ်ကပတ်တော်က ကျွန်မကို ပြတယ်။ ဒါကို ကျွန်မစိတ်နှလုံးနဲ့ နာခံပြီး ချဉ်းကပ်သင့်ပါတယ်။ ကျွန်မအစွမ်းအစက ဘာပဲဖြစ်ပါစေ၊ ဘယ်လောက်ထိ ကျွန်မ လုပ်နိုင်ပါစေ ကျွန်မရှိသမျှတိုင်းကို အသုံးချပြီး အစွမ်းကုန်လုပ်သင့်တယ်။ ဒါက ဘုရားအလိုတော်ပဲ။ ဒါက ကျွန်မတာဝန်ကို တကယ်ထမ်းဆောင်တာပဲ။

အထွေထွေကိစ္စတွေကို ခဏလောက် ကိုင်တွယ်ပြီးတဲ့နောက်မှာ ကျွန်မစိတ်ကူးသလို ငြီးငွေ့စရာအလုပ် လုံးဝမဟုတ်ဘူးဆိုတာ တွေ့ရတယ်။ ဒီတာဝန်မှာ နားလည်ပြီး ဝင်ရောက်ဖို့အတွက် စည်းမျဉ်းတွေ အများကြီးရှိတယ်။ ထမ်းဆောင်တဲ့အချိန်တစ်လျှောက်မှာ စစ်မှန်ပြီး သမ္မာတရားရှာဖွေတဲ့ စိတ်နှလုံးရှိဖို့လိုတယ်။ အလေ့အကျင့်တချို့ရပြီးတဲ့နောက်မှာ အထွေထွေကိစ္စတွေ ကိုင်တွယ်တာကနေ ကျွန်မ အများကြီးရခဲ့တယ်။ ကျွမ်းကျင်မှုတချို့ ရလာခဲ့ပြီး စည်းမျဉ်းတချို့ကို နားလည်လာတယ်။ လူသားမျိုးနွယ်အပေါ် ဘုရားသခင်ရဲ့ ကယ်တင်ခြင်းက ဘယ်လောက်လက်တွေ့ကျတယ်ဆိုတာလည်း ကြုံတွေ့ခဲ့တယ်။ ဒီတာဝန်ပြောင်းတာက တာဝန်တွေအပေါ် ကျွန်မရှိခဲ့တဲ့ မမှန်ကန်တဲ့ အမြင်ကို ပြောင်းလဲသွားစေခဲ့တယ်။ ဘုရားရဲ့ အစီအစဉ်တွေကို နာခံပြီး ကိုယ့်တာဝန်မှာ အကောင်းဆုံးလုပ်ဖို့ လိုလားလာခဲ့ပါတယ်။ ကျေးဇူးတော်ပါပဲ။


၅၀။ ခေါင်းဆောင်တစ်ဦးဖြစ်ရန် ငြင်းဆန်ခြင်းနောက်ကွယ်၌ တည်ရှိသောအရာ

၂၀၂၂ ခုနှစ် ဇန်နဝါရီမှာ ကျွန်မက အသင်းတော် ခေါင်းဆောင်အနေနဲ့ အစေခံဖို့ အရွေးခံရပြီး၊ ဗီဒီယိုထုတ်လုပ်ရေးကို ကြီးကြပ်တာကို အဓိက ဦးဆောင်ဖို့ အထားခံရတယ်။ အဲဒီတုန်းက ကျွန်မ တော်တော်လေး ဒွိဟဖြစ်တယ်။ တစ်ဖက်ကကြည့်ရင် ကျွန်မမှာ နည်းပညာပိုင်း ကျွမ်းကျင်မှုတွေမရှိလို့၊ ကျွန်မ ကျိုးနွံနာခံပေမဲ့ အလုပ်ကို ကောင်းကောင်း မလုပ်နိုင်ရင် ထုတ်ဖော်ခံရပြီး အထုတ်ခံရမှာကို စိုးရိမ်ခဲ့တယ်။ တခြားတစ်ဖက်ကကြည့်ရင်လည်း၊ ဒီတာဝန်ကို လုပ်ဖို့ ကျွန်မငြင်းရင်၊ အတော့်ကို လိပ်ပြာလုံမှာ မဟုတ်ဘူး။ ဒါကြောင့် ဘုရားဆီကို ကျွန်မ ဆုတောင်းပြီး ဘုရားရဲ့ ရည်ရွယ်ချက်ကို နားလည်အောင် ကျွန်မကို လမ်းပြဖို့ တောင်းလျှောက်ခဲ့တယ်။ အဲဒီနေ့မှာ ညီအစ်ကို တစ်ယောက်နဲ့ တွေ့ဖြစ်တယ်။ သူက ကျွန်မအခြေအနေကို ကြားတော့ ကျွန်မကို ဒီလိုမိတ်သဟာယပြုပေးတယ်။ “ခေါင်းဆောင်အနေနဲ့ အစ်မ အစေမခံချင်တဲ့ အဓိက အကြောင်းရင်းက အစ်မကိုယ်ပိုင် ရှေ့ရေးနဲ့ ကံကြမ္မာကို ထောက်ထားလို့ပဲ။ အစ်မက တကယ့်အလုပ်မလုပ်နိုင်ဘဲ ထုတ်ဖော်ခံရပြီး အထုတ်ခံရမှာကို စိုးရိမ်တယ်။ ခေါင်းဆောင်တွေက ထုတ်ဖော်ခံရပြီး ဖယ်ရှားရှင်းလင်းခံရတတ်လို့ ခေါင်းဆောင်ဖြစ်ဖို့က အန္တရာယ်များတယ်ဆိုတဲ့ မှားပြီးတော့ အဓိပ္ပာယ်မရှိတဲ့ ရှုထောင့်လည်း အစ်မမှာ ရှိတယ်။ အစ်မက ဘုရားကို သတိထားနေပြီး အထင်လွဲတယ်။ တကယ်တော့၊ ခေါင်းဆောင်အတော်များများ ထုတ်ဖော်ခံရပြီး ဖယ်ရှားရှင်းလင်းခံရတဲ့ အကြောင်းရင်းက သူတို့ အဲဒီရာထူးမှာရှိလို့မဟုတ်ဘဲနဲ့၊ သမ္မာတရားကို လိုက်စားပြီး မှန်တဲ့ လမ်းကြောင်းကို လျှောက်ဖို့ ပျက်ကွက်ကြသလို၊ အဆင့်အတန်းကို အမြဲရှာပြီး မကောင်းတာတွေလုပ်ရင်းနဲ့ ရမ်းကားကြလို့ပဲ” တဲ့။ ဒီညီအစ်ကိုရဲ့ မိတ်သဟာက ကျွန်မရဲ့ တွေးခေါ်ပုံကို တိတိကျကျ ဖော်ထုတ်ခဲ့ပြီး၊ ကျွန်မအခြေအနေနဲ့ဆိုင်တဲ့ အသိတချို့ကို ရအောင် ကူညီပေးခဲ့တယ်။ အဲဒီနောက်မှာ ကျွန်မအခြေအနေနဲ့ ဆက်စပ်တဲ့ ဘုရားနှုတ်ကပတ်တော်တွေကို စားသောက်ဖို့ ရှာခဲ့တယ်။

တစ်နေ့မှာ၊ ဘုရားနှုတ်ကပတ်တော်နှစ်ပိုဒ်ကို အမှတ်မထင် တွေ့ခဲ့တယ်။ “၎င်းတို့၏တာဝန်အတွက် ရိုးရှင်းသော ပြင်ဆင်ချက်တစ်ခုကို ပြုပြီးသည့်အခါ၊ လူတို့သည် နာခံသည့် သဘောထားဖြင့် ဖြေကြားသင့်သည်။ ဘုရားသခင်၏ အိမ်တော်က ၎င်းတို့ကို ပြောသည့်အတိုင်း လုပ်ဆောင်သင့်သည်။ ၎င်းတို့တတ်နိုင်သည့်အရာကို လုပ်ဆောင်ကာ၊ မည်သည့်အရာကို လုပ်ပါစေ၊ ၎င်းတို့ တတ်စွမ်းသမျှ၊ စိတ်နှလုံးနှင့် ခွန်အားရှိသမျှဖြင့် လုပ်ဆောင်လော့။ ဘုရားသခင် ပြုပြီးသည့်အရာသည် အမှားမရှိပါ။ ဤသို့သော ရိုးရှင်းသည့် သမ္မာတရားကို လူများက အသိတရားနှင့် အသိစိတ် အနည်းငယ်ဖြင့် လက်တွေ့လုပ်ဆောင်နိုင်သည်။ သို့သော် ယင်းသည် အန္တိခရစ်များ၏ အရည်အချင်းများထက် ကျော်လွန်သည်။ တာဝန်များကို ချိန်ညှိခြင်းနှင့်ပတ်သက်လျှင် အန္တိခရစ်များသည် ချက်ချင်း အကြောင်းပြချက်များ၊ တစ်ပတ်ရိုက်ခြင်း၊ အာခံခြင်းများ ပြုမည်ဖြစ်ပြီး စိတ်အတွင်းတွင် ယင်းကို လက်ခံရန် ငြင်းဆန်ကြသည်။ ၎င်းတို့၏ စိတ်နှလုံးတွင် မည်သည့်အရာရှိသနည်း။ မသင်္ကာမှုနှင့် သံသယရှိသည်။ ထို့နောက် ၎င်းတို့သည် နည်းလမ်းပေါင်းစုံသုံးလျက် သူတစ်ပါးတို့ကို စုံစမ်းစစ်ဆေးကြသည်။...၎င်းတို့သည် ရိုးရှင်းသောအရာကို အဘယ်ကြောင့် အလွန်ရှုပ်ထွေးစေကြသနည်း။ အကြောင်းပြချက်တစ်ခုသာရှိသည်။ အန္တိခရစ်များသည် ဘုရားအိမ်တော်၏ အစီအစဉ်များကို မည်သည့်အခါမျှ မနာခံကြပေ။ ၎င်းတို့သည် ၎င်းတို့၏ တာဝန်၊ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့ကို ၎င်းတို့၏ ကောင်းချီးရရှိရန် မျှော်လင့်ချက်နှင့် အနာဂတ် ခရီးပန်းတိုင်တို့ဖြင့် နီးကပ်စွာ ချိတ်ဆက်ထားကြသည်။ ၎င်းတို့၏ ဂုဏ်သတင်းနှင့် အဆင့်အတန်း ဆုံးရှုံးသွားသည်နှင့် ကောင်းချီးများ၊ ဆုလာဘ်များရရှိရန် မျှော်လင့်ချက်မရှိတော့သကဲ့သို့ပင်ဖြစ်သည်။ ဤအရာများက ၎င်းတို့၏ ဘဝများကို ဆုံးရှုံးရသကဲ့သို့ ခံစားရသည်။ ၎င်းတို့က ‘ငါသည် ဂရုစိုက်ရမည်။ ပေါ့ဆ၍ မရပေ။ ဘုရားအိမ်တော်၊ ညီအစ်ကိုမောင်နှမများ၊ ခေါင်းဆောင်များ၊ အမှုဆောင်များနှင့် ဘုရားသခင်ကိုပင် အားကိုး၍မရပေ။ ၎င်းတို့ထဲမှ မည်သူ့ကိုမျှ ငါ ယုံကြည်၍မရပေ။ သင် အားအကိုးနိုင်ဆုံးသောသူနှင့် ယုံကြည်ရန် အထိုက်တန်ဆုံးသောသူမှာ သင်ကိုယ်တိုင်ဖြစ်သည်။ သင်သည် သင့်ကိုယ်သင်အတွက် အစီအစဉ်များ မပြုလုပ်နေလျှင် သင့်အား မည်သူက ဂရုစိုက်မည်နည်း။ သင်၏ အနာဂတ်ကို မည်သူက ထည့်စဉ်းစားမည်နည်း။ ကောင်းချီးများအား သင်လက်ခံရရှိခြင်းရှိမည်၊ မရှိမည်ကို မည်သူက ထည့်စဉ်းစားမည်နည်း။ ထို့ကြောင့် ငါသည် ငါ၏အကျိုးအတွက် အစီအစဉ်များနှင့် တွက်ချက်မှုများကို သေချာလုပ်ဆောင်ရမည်။ အမှားများပြုလုပ်၍မရ၊ သို့မဟုတ် အနည်းငယ်မျှပင် ပေါ့ဆ၍ မရပေ။ မဟုတ်လျှင် တစ်စုံတစ်ယောက်က ငါ့အပေါ် အခွင့်အရေးယူဖို့ ကြိုးစားလျှင် မည်သည့်အရာကို ငါလုပ်ဆောင်ရမည်နည်း’ ဟု တွေးကြသည်။ ထို့ကြောင့် ၎င်းတို့သည် တစ်စုံတစ်ယောက်က ၎င်းတို့အား ပိုင်းခြားသိမြင်မည်၊ သို့မဟုတ် ရိပ်စားမိမည်ကိုလည်းကောင်း၊ ဤသို့ဖြင့် ၎င်းတို့သည် ထုတ်ပယ်ခံရပြီး ၎င်းတို့၏ ကောင်းချီးရရှိဖို့အိပ်မက်က ပျက်စီးသွားမည်ကိုလည်းကောင်း ကြောက်ရွံ့လျက် ဘုရားအိမ်တော်၏ ခေါင်းဆောင်များနှင့် အမှုဆောင်များကို သတိထားကာကွယ်ကြသည်။ ၎င်းတို့သည် ကောင်းချီးများ ရရှိရန် မျှော်လင့်ချက်ကို ထားရှိဖို့အလို့ငှာ မိမိတို့၏ ဂုဏ်သတင်းနှင့် အဆင့်အတန်းကိုထိန်းသိမ်းရမည်ဟု ထင်ကြသည်။ ကောင်းကြီးခံစားရခြင်းသည် ကောင်းကင်ဘုံထက်ကြီးမြတ်သည်၊ အသက်ထက် ပိုကြီးမြတ်သည်၊ သမ္မာတရားကို လိုက်စားခြင်း၊ စိတ်သဘောထားဆိုင်ရာ ပြောင်းလဲခြင်း၊ သို့မဟုတ် တစ်ကိုယ်ရေ ကယ်တင်ခြင်းထက်ပို၍ အရေးကြီးသည်၊ မိမိတာဝန်ကို ကောင်းစွာလုပ်ဆောင်ခြင်း၊ စံနှုန်းနှင့် ကိုက်ညီသော ဖန်ဆင်းခံတစ်ယောက်ဖြစ်ခြင်းထက် ပို၍အရေးကြီးသည်ဟု အန္တိခရစ်တစ်ယောက်က မြင်သည်။ ၎င်းတို့သည် စံနှုန်းနှင့် ကိုက်ညီသော ဖန်ဆင်းခံတစ်ယောက်ဖြစ်ခြင်း၊ မိမိတို့တာဝန်ကို ကောင်းစွာထမ်းဆောင်ပြီး ကယ်တင်ခံရခြင်းသည် ပြောဆိုဖို့ပင် သို့မဟုတ် မှတ်ချက်ပေးဖို့ပင် ထိုက်တန်မှုသိပ်မရှိသည့် သေးနုပ်သောအရာများဖြစ်သည်ဟု ထင်မြင်သော်လည်း၊ ကောင်းကြီးရရှိခြင်းကမူ ၎င်းတို့၏ တစ်ဘဝလုံးတွင် မည်သည့်အခါမျှ မေ့၍မရနိုင်သော တစ်ခုတည်းသောအရာဖြစ်သည်။ မည်သည့်အရာကို ၎င်းတို့ ကြုံတွေ့ရသည်ဖြစ်စေ၊ ကြီးသည်ဖြစ်စေ၊ သေးငယ်သည်ဖြစ်စေ ၎င်းတို့သည် ယင်းကို ကောင်းချီးခံစားရခြင်းနှင့် ဆက်စပ်ပြီး အလွန်အမင်း သတိထားပြီး အာရုံစိုက်ကြသည်။ ပြီးလျှင် အစဉ်သဖြင့် မိမိတို့ကိုယ်တိုင်အတွက် ထွက်ပေါက်တစ်ခု ထားထားကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၂- ရာထူးဂုဏ်သိမ် မရှိသောအခါ၊ သို့မဟုတ် ကောင်းချီးရရန် မျှော်လင့်ချက်မရှိသောအခါ ၎င်းတို့က နောက်ဆုတ်ချင်ကြသည်) “ဖန်ဆင်းခံတစ်ဦးအနေဖြင့် ဖန်ဆင်းရှင် ရှေ့မှောက်သို့ လာသည့်အခါ၊ မိမိတာဝန်ကို ထမ်းဆောင်သင့်သည်။ ဤသည်မှာ လုပ်ဆောင်ရန် အလွန်သင့်တော်သည့် အရာတစ်ခုဖြစ်ပြီး ဤတာဝန်ကို ဖြည့်ဆည်းသင့်သည်။ ဖန်ဆင်းခံများက မိမိတို့၏ တာဝန်ကို ထမ်းဆောင်ခြင်းအပေါ်တွင် အခြေခံပြီး ဖန်ဆင်းရှင်သည် လူသားမျိုးနွယ်အကြားတွင် သာ၍ပင် ကြီးမြတ်သော အမှုတော်ကို ဆောင်ရွက်ပြီးဖြစ်ကာ လူတို့အပေါ် အမှု၏နောက်ထပ်တစ်ဆင့်ကို သူ ဆောင်ရွက်ပြီးဖြစ်သည်။ ပြီးလျှင် ယင်းမှာ အဘယ်အမှုနည်း။ လူသားမျိုးနွယ်သည် ၎င်းတို့၏ တာဝန်များကို ထမ်းဆောင်နေစဉ် သူ့ထံမှ သမ္မာတရားကို ရရှိပြီး ထိုသို့အားဖြင့် ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားဖို့နှင့် သန့်စင်ခြင်းခံရဖို့ ခွင့်ပြုလျက် သူက ၎င်းတို့အား သမ္မာတရားကို ပေးသည်။ ထိုသို့ဖြင့် ၎င်းတို့သည် ဘုရားသခင်၏ ရည်ရွယ်ချက်များကို စိတ်ကျေနပ်စေလာပြီး၊ အသက်တာ၌ လမ်းကြောင်းမှန်ပေါ် စတင်လျှောက်လှမ်းကာ အဆုံး၌ ၎င်းတို့သည် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်နိုင်ကြသည်၊ စုံလင်သော ကယ်တင်ခြင်းကို ရရှိနိုင်ပြီး စာတန်၏ ဒုက္ခပေးမှုများကို မခံရတော့ပေ။ ဤသည်မှာ မိမိတို့၏တာဝန်ကို ထမ်းဆောင်ခြင်းအားဖြင့် အဆုံးသတ်၌ ဘုရားသခင်က လူသားမျိုးနွယ်တို့အား စွမ်းဆောင်ရရှိစေလိုမည့်အကျိုးတရားဖြစ်သည်။...ထိုသို့သော လှပပြီး ကြီးမြတ်သော အရာကို အန္တိခရစ်မျိုးများက အရောင်းအဝယ် တစ်ခုအဖြစ်သို့ မလိမ့်တစ်ပတ်လုပ်ကြသည်၊ ယင်းတွင် ၎င်းတို့က ဘုရားသခင်၏ လက်တော်မှ သရဖူနှင့် ဆုလာဘ်များကို တောင်းခံကြလေသည်။ ထိုသို့သော အရောင်းအဝယ် လုပ်ခြင်းတစ်ခုသည် အလွန်လှပပြီး တရားမျှတသည့် အရာတစ်ခုကို အကျည်းတန်ဆုံးနှင့် ကောက်ကျစ်ဆိုးယုတ်မှု အရှိဆုံး အရာတစ်ခုအဖြစ်သို့ ပြောင်းလဲသွားစေသည်။ ဤသည်မှာ အန္တိခရစ်များ ပြုသည့် အရာမဟုတ်လော။ ဤအရာကို အကဲဖြတ်သည့်အခါ၊ အန္တိခရစ်များသည် ကောက်ကျစ်ဆိုးယုတ်သလော။ ၎င်းတို့သည် တကယ့်ကို အတော်အတန် ဆိုးယုတ်ပေသည်။ ဤသည်မှာ ၎င်းတို့ ကောက်ကျစ်ဆိုးယုတ်မှု၏ သရုပ်သကန်တစ်ခု ဖြစ်ပေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) အန္တိခရစ်တွေက ကောင်းချီးတွေရဖို့ပဲ ယုံကြည်ကြတဲ့ပုံကို ဘုရားနှုတ်ကပတ်တော်တွေက ဖော်ထုတ်တယ်။ ဘယ်အခြေအနေကို သူတို့ကြုံရပါစေ၊ သူတို့ရဲ့ ခရီးပန်းတိုင်နဲ့ ကောင်းချီးတွေကိုကြည့်ပြီး အမြဲစဉ်းစားကြတယ်။ သူတို့တာဝန်မှာ ပြင်ဆင်ချက်တစ်ခုလို ရိုးရှင်းတဲ့အရာတစ်ခုနဲ့ ရင်ဆိုင်ရတဲ့အချိန်မှာတောင် သူတို့ တကယ် မကျိုးနွံမနာခံနိုင်ကြဘူး။ ဒါပေမဲ့ အဲဒီဆုံးဖြတ်ချက်က သူတို့ရဲ့ အနာဂတ်ရှေ့ရေးကို ဘယ်လိုထိခိုက်မယ်ဆိုတာကို အချိန်ယူစဉ်းစားပြီး ချိန်ဆကြတယ်။ ပြင်ဆင်ချက်တွေက သူတို့ရဲ့ အကျိုးစီးပွားကို ဖြည့်ဆည်းပြီး ကောင်းချီးတွေ ရခွင့်ပေးရင်၊ သူတို့ လက်ခံတယ်။ ဒါပေမဲ့ ပြင်ဆင်ချက်တွေက သူတို့ရှေ့ရေးနဲ့ ကံကြမ္မာကို ခြိမ်းခြောက်ရင်၊ အဲဒါကို ခေါင်းရှောင်ဖို့ နည်းလမ်းကို ရှာကြတယ်။ ခြေလှမ်းမှားသွားရင်၊ ထုတ်ဖော်ခံရမယ်၊ ဖယ်ရှားရှင်းလင်းခံရပြီး ကောင်းချီးတွေ ရမဲ့မျှော်လင့်ချက်မရှိမှာကို ကြောက်ကြတယ်။ အန္တိခရစ်တွေရဲ့ သဘာဝက တကယ် ကောက်ကျစ်ဆိုးယုတ်ပြီး လှည့်ဖြားတတ်တာကို ကျွန်မ မြင်ခဲ့ရတယ်။ ကျွန်မတာဝန် ပြင်ဆင်ခံခဲ့ရတဲ့အပေါ် ကျွန်မရဲ့ သဘောထားက အန္တိခရစ်တစ်ယောက်လိုပဲဆိုတာကို သုံးသပ်မိတယ်။ ကျွန်မက အသင်းတော် ခေါင်းဆောင်အနေနဲ့ အရွေးခံရတာကို ကြားရတော့၊ ကျွန်မ ပထမဆုံးတွေးတာက ကျွန်မကိုယ်ပိုင် အနာဂတ် ရှေ့ရေး၊ အဆုံးသတ်နဲ့ ခရီးပန်းတိုင်တွေပဲ။ ကျွန်မကို အကျိုးပြုမလားဆိုတာ မြင်ရဖို့ တာဝန်ကို ကျွန်မ စိစစ်ပြီး၊ ခေါင်းဆောင်အနေနဲ့ စပြီး အစေမခံခင်မှာတောင် ကျွန်မတာဝန်ကို ကောင်းကောင်းထမ်းဆောင်ဖို့ ပျက်ကွက်တာရဲ့ ဖြစ်နိုင်ခြေရှိတဲ့ အကျိုးဆက်တွေအားလုံးကို ကျွန်မ စဉ်းစားပြီးနေပြီ။ ဘုရားအပေါ် ကျွန်မက သံသယနဲ့ မယုံသင်္ကာဖြစ်တာတွေနဲ့ ပြည့်ခဲ့ပြီး နည်းနည်းမှ မကျိုးနွံမနာခံခဲ့ဘူး။ တာဝန်ကနေလွတ်အောင်လို့ အဆင့်မြင့်ပုံရတဲ့ ဆင်ခြေတချို့ကိုတောင် အကြံထုတ်ခဲ့တယ်။ ကျွန်မမှာ ခေါင်းဆောင်ဖြစ်ဖို့ အစွမ်းအစမရှိသလို၊ အလုပ်ကိုလည်း နှောင့်နှေးစေတယ်လို့ ပြောနိုင်ခဲ့တယ်။ အပြင်ပန်းမှာတော့၊ ကျွန်မက အဆင့်အတန်းကို မလိုက်စားသလို အတော်လေး ကျိုးကြောင်းသင့်သလိုမျိုး ထင်ရနိုင်ပေမဲ့၊ ဒီအရာအားလုံးနောက်မှာ ပြောမထွက်နိုင်တဲ့ ရည်ရွယ်ချက်တစ်ခု ရှိနေခဲ့တယ်။ ခေါင်းဆောင်ရဲ့ တာဝန်တွေနဲ့ မကောင်းမကန်း လုပ်မိရင် ထုတ်ဖော်ခံရပြီး ဖယ်ရှားခံရမဲ့ အန္တရာယ်ကို ကျွန်မ ယူဖို့ လန့်နေခဲ့တာပဲ။ အဲဒီလိုနဲ့ ကျွန်မရဲ့ အနာဂတ်ရှေ့ရေး သေချာအောင် အဲဒီတာဝန်ကို ခေါင်းရှောင်ချင်ခဲ့တယ်။ ဘုရားရဲ့ ရည်ရွယ်ချက်က သမ္မာတရားကို ကျွန်မတို့ နားလည်အောင်၊ စစ်မှန်မှုထဲ ဝင်ရောက်အောင်၊ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားပြီး ကယ်တင်ခြင်း ရရှိအောင် ကူညီဖို့အတွက် တာဝန်တွေကို ကောင်းကောင်းလုပ်တာကို လက်တွေ့လုပ်ရမဲ့ အခွင့်အရေးတွေကို ပေးဖို့ပဲ။ အဲဒီလို နှစ်သက်စရာ အခွင့်အရေးကို ကျွန်မကို ပေးတဲ့အခါ၊ ဘုရားရဲ့ ကျေးဇူးတော်အတွက် ကျေးဇူးတင်ဖို့ ကျွန်မ ပျက်ကွက်ခဲ့ရုံမက၊ ဘုရားကို တကယ် အထင်လွဲပြီး မယုံသင်္ကာဖြစ်ခဲ့သလို၊ အပေးခံရတဲ့ တာဝန်ကို ခေါင်းရှောင်ပြီး ငြင်းပယ်ချင်ခဲ့တယ်။ ကျွန်မ တကယ်ကို တစ်ကိုယ်ကောင်းဆန်ပြီး လှည့်ဖြားတတ်ခဲ့တာပဲ။

ရှေ့ဆက်ပြီးတော့ ကျွန်မရဲ့ မှားပြီး အဓိပ္ပာယ်မရှိတဲ့ ရှုထောင့်နဲ့ ဆက်စပ်တဲ့ နောက်ထပ် ဘုရားနှုတ်ကပတ်တော်တွေကို ရှာခဲ့တယ်။ ဒီစာပိုဒ်တွေကို ကျွန်မ တွေ့ခဲ့တယ်။ “ငါ့ကိုပြောလော့၊ ဖောက်ပြန်ပျက်စီးသော လူတို့ အဆင့်အတန်း ရသည်နှင့်တစ်ပြိုင်နက် ၎င်းတို့ မည်သူပင် ဖြစ်ပါစေ၊ ၎င်းတို့သည် အန္တိခရစ်များ ဖြစ်လာကြသလော။ ဤသည်မှာ အကြွင်းမဲ့ဖြစ်သလော။ (သမ္မာတရားကို ၎င်းတို့ မလိုက်စားလျှင်၊ ၎င်းတို့ အန္တိခရစ်များ ဖြစ်လာကြလိမ့်မည်ဖြစ်၏၊ သို့သော် သမ္မာတရားကို ၎င်း လိုက်စားလျှင် ဖြစ်ကြလိမ့်မည်မဟုတ်။) ယင်းက လုံးဝ မှန်ကန်ပေသည်။ လူများသည် သမ္မာတရားကို မလိုက်စားလျှင်၊ ၎င်းတို့သည် အန္တိခရစ်များ ဖြစ်လာဖို့ သေချာပေသည်။ ပြီးလျှင် အန္တိခရစ်တို့၏ လမ်းကြောင်းကို လျှောက်သော သူများအားလုံးသည် ဂုဏ်အဆင့်အတန်းကြောင့် ထိုသို့ပြုလုပ်ရခြင်းဖြစ်သည်မှာ မှန်ကန်သလော။ မဟုတ်ပေ၊ ယင်းမှာ ၎င်းတို့သည် သမ္မာတရားကို မချစ်သောကြောင့်၊ မှန်ကန်သောလူများ မဟုတ်သောကြောင့် အဓိက ဖြစ်သည်။ ၎င်းတို့၌ ဂုဏ်အဆင့်အတန်း ရှိသည်ဖြစ်စေ၊ မရှိသည်ဖြစ်စေ၊ သမ္မာတရားကို မလိုက်စားသည့်လူများအားလုံးသည် အန္တိခရစ်တို့၏ လမ်းကြောင်းကို လျှောက်ကြသည်။ ၎င်းတို့သည် ဒေသနာမည်မျှကို ကြားပြီးဖြစ်စေ၊ ထိုသို့သော လူများသည် သမ္မာတရားကို လက်မခံကြပေ။ ၎င်းတို့သည် လမ်းကြောင်းအမှန်ကို မလျှောက်ကြသော်လည်း မရိုးဖြောင့်သော လမ်းကြောင်းဆီသို့သွားရန် ဆုံးဖြတ်ထားကြပေသည်။ ဤသည်မှာ လူတို့ စားသည့်ပုံနှင့် ဆင်ဆင်တူ၏။ အချို့သည် မိမိတို့၏ ကိုယ်ခန္ဓာကို အာဟာရဖြည့်တင်းပေးနိုင်ပြီး မိမိတို့၏ သာမန်တည်ရှိမှုကို ထောက်ပံ့ပေးနိုင်သည့် အစားအစာကို မစားသောက်ကြဘဲ၊ နောက်ဆုံးတွင် မိမိကိုယ် ဆိုးကျိုးဖြစ်စေလျက်၊ ဘေးဖြစ်စေသော အရာများကိုသာ မလျှော့တမ်း စားသုံးကြသည်။ ဤသည်မှာ လူတို့ မိမိတို့ကိုယ်တိုင် ပြုလုပ်ကြသည့် ရွေးချယ်မှုတစ်ခု မဟုတ်လော။ ဖယ်ရှားရှင်းလင်းခြင်းခံရပြီးသည့်နောက်တွင် ခေါင်းဆောင်များနှင့် အမှုတော်ဆောင်အချို့က ‘ခေါင်းဆောင် ဖြစ်အောင်မလုပ်နဲ့၊ ပြီးတော့ ဂုဏ်အဆင့်အတန်း ရှိအောင်မလုပ်နဲ့။ လူတွေက ဂုဏ်အဆင့်အတန်းရတဲ့ တဒင်္ဂတွင်းမှာ အန္တရာယ်ရှိကြပြီး ဘုရားသခင်က သူတို့ကို ထုတ်ဖော်လိမ့်မယ်။ သူတို့ ထုတ်ဖော်ခံရတာနဲ့တစ်ပြိုင်နက် သူတို့ဟာ သာမန် ယုံကြည်သူတွေဖြစ်ဖို့တောင် အရည်အချင်းပြည့်မီမှာ မဟုတ်သလို၊ ဘာကောင်းချီးမင်္ဂလာမှ လုံးဝ ရမှာ မဟုတ်ဘူး။’ ဟု ပြောလျက် အယူအဆများ ဖြန့်ဝေကြသည်။ ထိုသို့ပြောစရာလော။ အညှာတာဆုံးဆိုရလျှင်၊ ယင်းက ဘုရားသခင်ကို နားလည်မှုလွဲခြင်းအား ဖော်ပြပါသည်။ ကုန်ကုန်ပြောရလျှင်၊ ယင်းသည် သူ့ကို ပြစ်မှားစော်ကားခြင်း ဖြစ်၏။ သင်သည် မှန်ကန်သော လမ်းကြောင်းကို မလျှောက်ပါက၊ သမ္မာတရားကို မလိုက်စားသကဲ့သို့၊ ဘုရားသခင်၏လမ်းခရီးကို လိုက်မလျှောက်ဘဲ၊ ထိုအစား အန္တိခရစ်များ၏ လမ်းကြောင်းကို မလျှော့တမ်း လျှောက်ပြီး ပေါလု၏လမ်းကြောင်းတွင် အဆုံးသတ်ကာ၊ နောက်ဆုံး၌ ပေါလုကဲ့သို့ အဆုံးသတ်ဖြစ်သည့် အလားတူ အဆုံးသတ်ကို ကြုံရ၍၊ ဘုရားသခင်ကို စောဒကတက်ဆဲဖြစ်ပြီး ဘုရားသခင်ကို မဖြောင့်မတ်ဟု ဝေဖန်အကဲဖြတ်နေဆဲဖြစ်ပါက၊ သင်သည် စစ်မှန်သော အန္တိခရစ်အမျိုးတစ်ဦးသာ မဟုတ်လော။ ထိုသို့သော အပြုအမူသည် ကျိန်ဆိုခြင်းခံရသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဂုဏ်အဆင့်အတန်း၏ စုံစမ်းသွေးဆောင်ခြင်းနှင့် ချည်နှောင်မှုကို ဖြေရှင်းရန်နည်းလမ်း) “လူအချို့က ‘ဦးဆောင်သူမည်သူမဆို မိုက်မဲပြီး မသိနားမလည်ကြသည့်အပြင် ကိုယ့်ဒုက္ခကိုယ်ရှာနေကြသည်။ အဘယ့်ကြောင့်ဆိုသော် ခေါင်းဆောင်တစ်ဦးအဖြစ် ထမ်းဆောင်ခြင်းအားဖြင့် လူတို့သည် ဘုရားသခင်မြင်တွေ့အောင် ဖောက်ပြန်ပျက်စီးခြင်းကို မလွှဲသာမရှောင်သာ ထုတ်ဖော်ကြ၍ဖြစ်သည်။ အကယ်၍ ၎င်းတို့သည် ဤအလုပ်ကို မလုပ်ခဲ့လျှင် ဖောက်ပြန်ပျက်စီးခြင်း မြောက်မြားစွာ ထုတ်ဖော်ခံရမည်လော’ ဟု ထင်ကြသည်။ အဓိပ္ပာယ်မဲ့သော စိတ်ကူးပါတကား။ အကယ်၍ သင်သည် ခေါင်းဆောင်တစ်ဦးအဖြစ် မထမ်းဆောင်လျှင် ဖောက်ပြန်ပျက်စီးခြင်းကို သင်မထုတ်ဖော်ဘဲ နေမည်လော။ ခေါင်းဆောင်တစ်ဦးဖြစ်ခြင်း ဟူသည်မှာ သင်သည် ဖောက်ပြန်ပျက်စီးခြင်း လျှော့‌ပေါ့၍ ပြသလျှင်ပင် ကယ်တင်ခြင်းကို သင်ရရှိပြီးပြီဖြစ်သည်ဟု ဆိုလိုခြင်းမဟုတ်လော။ ဤဆွေးနွေးချက်အရ ခေါင်းဆောင်များအဖြစ် အစေမခံသောသူတို့ အားလုံးသည် ဆက်လက်ရှင်သန်ပြီး ကယ်တင်ခြင်းခံရနိုင်သူများ ဖြစ်ကြသလော။ ဤစကားသည် ရယ်ဖွယ်ကောင်းလွန်းသည် မဟုတ်လော။ ခေါင်းဆောင်များအဖြစ် အစေခံသော လူတို့သည် ဘုရားသခင်ရွေးကောက်ထားသော လူတို့အား ဘုရားသခင်၏ နှုတ်ကပတ်တော်ကို စားသောက်ရန်နှင့် ဘုရားသခင်၏ အလုပ်ကို တွေ့ကြုံရန်အတွက် လမ်းပြကြသည်။ ဤသတ်မှတ်ချက်နှင့် စံချိန်စံညွှန်းသည် မြင့်မားသောကြောင့် ခေါင်းဆောင်များသည် ပထမဆုံးအနေဖြင့် လေ့ကျင့်မှုကို အစပြုသောအခါ ဖောက်ပြန်ပျက်စီးသော အခြေအနေအချို့ကို ထုတ်ဖော်ကြမည်မှာ မလွဲပေ။ ဤသည်မှာ ပုံမှန်ဖြစ်ပြီး ဘုရားသခင်က ယင်းကို ပြစ်တင်ရှုတ်ချခြင်း မပြုပေ။ သို့သော် ဘုရားသခင်သည် ယင်းကို ပြစ်တင်ရှုတ်ချခြင်း မပြုသည်သာမက သူသည် ဤလူတို့ကို ဉာဏ်ပွင့်စေခြင်း၊ အလင်းပေးခြင်းနှင့် လမ်းပြခြင်းကိုလည်း ပြုလုပ်ပြီး ၎င်းတို့အပေါ် အပိုဝန်ထုပ်ဝန်ပိုးများ တင်ပေးသည်။ ၎င်းတို့သည် ဘုရားသခင်၏ လမ်းပြခြင်းနှင့် အလုပ်ကို ကျိုးနွံနာခံနိုင်သရွေ့ အသက်တာ၌ သာမန်လူတို့ထက် ပို၍မြန်မြန်ဆန်ဆန် တိုးတက်ကြမည် ဖြစ်သည်။ အကယ်၍ ၎င်းတို့သည် သမ္မာတရားကို လိုက်စားသောလူများ ဖြစ်လျှင် ဘုရားသခင်၏ စုံလင်အောင်ပြုခြင်းခံရသည့် လမ်းကြောင်းပေါ် အစပျိုးနိုင်လေသည်။ ဤသည်မှာ ဘုရားသခင် ကောင်းချီးအပေးဆုံးအရာ ဖြစ်၏။ လူအချို့က ဤအရာကို မမြင်နိုင်ကြဘဲ အမှန်တရားများကို လွဲချော်ကြသည်။ လူ၏ သိနားလည်မှုအရ ခေါင်းဆောင်တစ်ဦးသည် အဘယ်မျှပြောင်းလဲသည်ဖြစ်စေ ဘုရားသခင် ဂရုစိုက်မည်မဟုတ်ချေ။ သူသည် ခေါင်းဆောင်များနှင့် အမှုဆောင်များက ဖောက်ပြန်ပျက်စီးခြင်း အဘယ်မျှ ထုတ်ဖော်သည်ကိုသာ ကြည့်မည်ဖြစ်ပြီး ဤအရာအပေါ်မူတည်၍သာ ၎င်းတို့ကို ပြစ်တင်ရှုတ်ချမည် ဖြစ်သည်။ ထို့ပြင် ခေါင်းဆောင်များနှင့် အမှုဆောင်များ မဟုတ်သောသူတို့အတွက်မူ ၎င်းတို့သည် ဖောက်ပြန်ပျက်စီးခြင်း အနည်းငယ်ကိုသာ ထုတ်ဖော်သောကြောင့် ၎င်းတို့ မပြောင်းလဲလျှင်ပင် ဘုရားသခင်က ထိုသူတို့ကို ပြစ်တင်ရှုတ်ချမည် မဟုတ်ပေ ဟူ၍ဖြစ်သည်။ ဤသည်မှာ အဓိပ္ပာယ်မဲ့သည် မဟုတ်လော။ ယင်းသည် ဘုရားသခင်အပေါ် ပြစ်မှားစော်ကားခြင်း မဟုတ်လော။ သင်သည် ဘုရားသခင်ကို သင့်စိတ်နှလုံးထဲတွင် အလွန် ပြင်းထန်စွာ ခုခံလျှင် သင်သည် ကယ်တင်ခြင်းခံရနိုင်မည်လော။ သင်သည် ကယ်တင်ခြင်းခံရနိုင်မည် မဟုတ်ပေ။ ဘုရားသခင်သည် လူတို့၏ အဆုံးသတ်များကို ၎င်းတို့၌ သမ္မာတရားနှင့် စစ်မှန်သော သက်သေခံချက် ရှိမရှိအပေါ် အဓိကအားဖြင့် အခြေခံ၍ အဆုံးအဖြတ်ပေးကာ ယင်းမှာ ၎င်းတို့သည် သမ္မာတရားလိုက်စားသော လူများဟုတ်မဟုတ်အပေါ် အဓိကအားဖြင့် မူတည်၏။ ၎င်းတို့သည် သမ္မာတရားကို အမှန်တကယ် လိုက်စားပြီး ပြစ်မှားခြင်းတစ်ခု ကျူးလွန်သည့်အတွက် တရားစီရင်ခြင်းနှင့် ပြစ်တင်ဆုံးမခြင်း ခံရပြီးနောက် အမှန်တကယ် နောင်တရနိုင်ပါက ဘုရားသခင်အား ပြစ်မှားစော်ကားသည့် စကားများ ပြောဆိုခြင်း သို့မဟုတ် အရာများ ပြုလုပ်ခြင်း မရှိသရွေ့ ၎င်းတို့သည် သေချာပေါက် ကယ်တင်ခြင်းကို ရရှိနိုင်စွမ်းရှိမည်။ သင်တို့၏ စိတ်ကူးစိတ်သန်းများအရ အဆုံးတိုင်အောင် ဘုရားသခင်နောက်လိုက်သော သာမန်ယုံကြည်သူများအားလုံး ကယ်တင်ခြင်းရရှိနိုင်ပြီး ခေါင်းဆောင်များအဖြစ် အစေခံသူတို့အားလုံး ဖယ်ရှားရှင်းလင်းခြင်းခံရမည်ဖြစ်သည်။ အကယ်၍ သင်တို့သည် ခေါင်းဆောင်တစ်ဦးဖြစ်ဖို့ တောင်းဆိုခံရလျှင် ယင်းကို မလုပ်ဆောင်ခြင်းသည် အဆင်ပြေမည် မဟုတ်ကြောင်း၊ ခေါင်းဆောင်တစ်ဦးအဖြစ် အစေခံဖို့ဆိုလျှင် ဖောက်ပြန်ပျက်စီးခြင်းကို မရည်ရွယ်ဘဲ သင် ထုတ်ဖော်မိမည်ဖြစ်ကြောင်း၊ ထို့ပြင် ယင်းမှာ သင့်ကိုယ်သင် ခေါင်းဖြတ်စက်ဖြင့် ကွပ်မျက်ခံခြင်းနှင့်ပင် တူမည်ဟု သင်တို့ထင်မိမည်။ ဤအရာအားလုံးမှာ ဘုရားသခင်နှင့်ပတ်သက်၍ သင်တို့၏ အထင်မြင်လွဲမှားခြင်းများကြောင့် ဖြစ်ရသည်မဟုတ်လော။ အကယ်၍ လူတို့၏ အဆုံးသတ်များကို ၎င်းတို့ထုတ်ဖော်သည့် ဖောက်ပြန်ပျက်စီးခြင်းအပေါ် အခြေခံ၍ အဆုံးအဖြတ် ပေးလျှင် မည်သူမျှ ကယ်တင်ခံမည်မဟုတ်ချေ။ ဤသည်မှာ မှန်ကန်ပါက ဘုရားသခင်အနေဖြင့် ကယ်တင်ခြင်းအလုပ် လုပ်ဆောင်ခြင်း၏ ရည်ရွယ်ချက်က မည်သည့်အရာ ဖြစ်တော့မည်နည်း။ ဤသည်မှာ တကယ်ကို စစ်မှန်လျှင် ဘုရားသခင်၏ ဖြောင့်မတ်ခြင်းက မည်သည့်နေရာ၌ ရှိတော့မည်နည်း။ လူသားမျိုးနွယ်သည် ဘုရားသခင်၏ ဖြောင့်မတ်သော စိတ်နေသဘောထားကို မြင်တွေ့နိုင်မည်မဟုတ်ချေ။ ထို့အတွက်ကြောင့် သင်တို့အားလုံးသည် ဘုရားသခင်၏ ရည်ရွယ်ချက်များကို အထင်မြင်လွဲမှားသွားပြီဖြစ်ကာ ယင်းက သင်တို့၌ ဘုရားသခင်နှင့် ပတ်သက်၍ စစ်မှန်သော သိနားလည်မှုမရှိကြောင်း ပြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကတစ်ဆင့်၊ အယောင်ဆောင် ခေါင်းဆောင်တွေနဲ့ အန္တိခရစ်တွေက ခေါင်းဆောင်တွေအနေနဲ့ အစေခံနေခဲ့ကြလို့ ထုတ်ဖော်ခံရပြီး ဖယ်ရှားရှင်းလင်းခံခဲ့ရတာမဟုတ်ဘဲ သူတို့က အဆင့်အတန်းရပြီးတဲ့နောက်မှာ သမ္မာတရား လိုက်စားပြီး မှန်တဲ့လမ်းကြောင်းလျှောက်ဖို့ ပျက်ကွက်ခဲ့ကြလို့ပဲ ဖြစ်တယ်ဆိုတာကို ကျွန်မ သိလိုက်ရတယ်။ ဒါ့အပြင်၊ အသင်းတော်အလုပ်ကိုလည်း သူတို့ နှောင့်ယှက်ပြီး အဖျက်အမှောင့်လုပ်ကြသလို၊ တခြားလူတွေက သူတို့ကို ဘယ်လိုပဲ ပြုပြင်ပါစေ နောင်တရကြမှာ မဟုတ်ဘူး။ ဒါက သူတို့ ထုတ်ဖော်ခံရပြီး ဖယ်ရှားရှင်းလင်းခံရတဲ့ တကယ့်အကြောင်းရင်းပဲ။ ဘုရားက ဖောက်ပြန်ပျက်စီးမှု ထုတ်ဖော်ပြတာတစ်ခု ဒါမှမဟုတ် အမှားတစ်ခုထဲပေါ် အခြေခံပြီး လူတွေကို မရှုတ်ချဘူး။ ဘုရားသခင်က လူတွေရဲ့ သဘာဝ အနှစ်သာရနဲ့ သူတို့လျှောက်တဲ့ လမ်းကြောင်းကို ထည့်တွက်တယ်။ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားကို အချိန်အတော်များများမှာ ထုတ်ဖော်ပြပြီး၊ ပြစ်မှားမှုတချို့ ကျူးလွန်ပေမဲ့၊ သမ္မာတရားကို ကျွန်မတို့ ရှာပြီး တကယ် နောင်တရသရွေ့၊ ဘုရားက ကျွန်မတို့ကို နောက်ထပ် အခွင့်အရေးပေးမှာပဲ။ ဘုရားက သမ္မာတရားကို မနှစ်မြို့သလို မုန်းတီးပြီး ဘယ်လောက်ပဲ ပြစ်မှားမှုကျူးလွန်ပါစေ နောင်တလုံးဝ မရတဲ့ အန္တိခရစ်တွေနဲ့ ဆိုးယုတ်တဲ့လူတွေကိုပဲ ဖယ်ရှားရှင်းလင်းတာ။ အရင်က ဘုရားရဲ့ ထုတ်ဖော်ခံရပြီး ဖယ်ရှားရှင်းလင်းခံရတဲ့ အယောင်ဆောင် ခေါင်းဆောင်တွေနဲ့ အန္တိခရစ်တွေကို တွေးမိတယ်။ တချို့က စကားတွေနဲ့ အယူဝါဒတွေကိုပဲ ပြောပြီး အမိန့်တွေပဲ ပေးတယ်။ ဒါပေမဲ့ တကယ့် ပြဿနာတွေကို ဖြေရှင်းဖို့ ပျက်ကွက်ပြီး၊ သူတို့အဆင့်အတန်းရဲ့ အကျိုးကျေးဇူးတွေကို တပ်မက်ကြတယ်။ နောက်ဆုံးမှာ၊ သူတို့က အယောင်ဆောင် ခေါင်းဆောင်တွေအနေနဲ့ သတ်မှတ်ခံရပြီး အထုတ်ခံရတယ်။ တခြားလူတွေက အလုပ်လုပ်နေတုန်းမှာ အဆင့်အတန်းနဲ့ နာမည်ဂုဏ်သတင်းကိုပဲ ရှာကြတယ်။ ကျော်ကြားမှုအတွက် တခြားလူတွေနဲ့ ပြိုင်ဆိုင်ကြတယ်။ လူတွေကို ထင်ရာမြင်ရာ ဖိနှိပ်ပြီး ညဉ်းဆဲကြတယ်။ အလုပ်အစီအစဉ်ကို အပြင်းအထန် ဆန့်ကျင်ပြီး၊ သူတို့ ကိုယ်ပိုင် အစီအစဉ်တွေကို လိုက်နာကြတယ်။ “အမှီအခိုကင်းတဲ့ နိုင်ငံ”ကို ထူထောင်ကြတယ်။ လူတွေကို ထောင်ဖမ်းတယ်၊ နောင်တရဖို့ လုံးဝ ငြင်းပြီး၊ နောက်ဆုံးမှာ၊ အန္တိခရစ် မကောင်းဆိုးဝါးတွေအနေနဲ့ ထုတ်ဖော်ခံရပြီး နှင်ထုတ်ခံခဲ့ရတယ်။ ဒါတွေက ထုတ်ဖော်ခံရပြီး ဖယ်ရှားရှင်းလင်းခံရတဲ့ လူစားမျိုးတွေပဲ။ ဒါကို သဘောပေါက်တော့၊ ကျွန်မ နားလည်လာတယ်။ လူတွေက သူတို့လုပ်တဲ့ တာဝန်ပေါ်အခြေခံပြီး ထုတ်ဖော်ခံရ၊ ဖယ်ရှားရှင်းလင်းခံရတာ မဟုတ်ဘဲ၊ အဲဒါထက် သမ္မာတရားကို သူတို့ လိုက်စားခြင်း ရှိမရှိနဲ့ သူတို့ရဲ့ လူ့သဘာဝ အနှစ်သာရ ကောင်းသလား၊ ဆိုးသလားဆိုတဲ့အပေါ် အခြေခံတယ်။ တစ်ယောက်ယောက်က သမ္မာတရားကို မလိုက်စားသလို၊ မကောင်းတဲ့ လူ့သဘာဝရှိရင်၊ သူက ခေါင်းဆောင်မဟုတ်ရင်တောင်၊ သူ့တာဝန်တွေကို ကောင်းကောင်း လုပ်မှာ မဟုတ်ဘူး။ အလုပ်လုပ်နေတုန်းမှာ ပေါ့ဆရင်၊ ဝတ်ကျေတမ်းကျေလုပ်ပြီး လက်ခံနိုင်စရာ အလုပ်ကိုတောင် မထမ်းဆောင်ရင်၊ နောက်ဆုံးမှာ ဖယ်ရှားရှင်းလင်းခံရဦးမှာပဲ။ အသင်းတော်က လူတွေကို အရမ်းစည်းကမ်းရှိတဲ့ ပုံစံနဲ့ ကိုင်တွယ်ပြီး စီစဉ်တယ်၊ ဘုရားရဲ့ စိတ်သဘောထားက ဖြောင့်မတ်တယ်ဆိုတာနဲ့ အသင်းတော်ကို သမ္မာတရားနဲ့ ဖြောင့်မတ်ခြင်းက အုပ်စိုးတယ်ဆိုတာတွေကို ကျွန်မ သဘောပေါက်သွားတယ်။ ဒါပေမဲ့ ဒီအမှန်တရားကို ကျွန်မ မမြင်ခဲ့သလို၊ ခေါင်းဆောင်ဖြစ်တာက ကျွန်မကို ဒုက္ခပေးမယ်လို့ အလွဲလွဲအမှားမှား တွေးခဲ့မိတယ်။ ကျွန်မရဲ့ အမြင်တွေက အရမ်းအဓိပ္ပာယ်မဲ့လွန်းတယ်။

တစ်ခါ ဝတ်ပြုဆုတောင်းနေတုန်းမှာ၊ ဒီဘုရားနှုတ်ကပတ်တော်ပိုဒ်ကို အမှတ်တမဲ့ တွေ့ခဲ့တယ်။ “လူ၏တာဝန်နှင့် သူ ကောင်းချီးခံစားရခြင်း သို့မဟုတ် ကျိန်ခြင်းခံရခြင်း ရှိမရှိဆိုသည်တို့ကြားတွင် အချင်းချင်း ဆက်နွှယ်နေမှု မရှိပေ။ တာဝန်သည် လူက ဖြည့်ဆည်းသင့်သည့်အရာ ဖြစ်သည်။ ယင်းသည် ကောင်းကင်ဘုံက လာသည့် သူ၏ဘဝပေးတာဝန်ဖြစ်ပြီး ဆုလာဘ်၊ အခြေအနေများ သို့မဟုတ် အကြောင်းရင်းများပေါ်တွင် မမူတည်သင့်ပေ။ ထိုအခါမှသာ သူ၏တာဝန်ကို သူ လုပ်ဆောင်နေခြင်း ဖြစ်သည်။ ကောင်းချီးမင်္ဂလာ ခံစားရဖို့ဟူသည်မှာ တစ်စုံတစ်ဦးသည် တရားစီရင်ခြင်းကို ကြုံရပြီးနောက် စုံလင်စေခြင်းခံရကာ ဘုရားသခင်၏ ကောင်းချီးမင်္ဂလာများကို မွေ့လျော်ရခြင်း ဖြစ်သည်။ ကျိန်ခြင်းအမင်္ဂလာခံရဖို့ဟူသည်မှာ ပြစ်တင်ဆုံးမခြင်းနှင့် တရားစီရင်ခြင်းတို့ကို ကြုံရပြီးနောက် တစ်စုံတစ်ဦး၏ စိတ်သဘောထား မပြောင်းလဲခြင်း ဖြစ်သည်၊ ယင်းမှာ ၎င်းတို့သည် စုံလင်စေခြင်းကို မတွေ့ကြုံရဘဲ အပြစ်ပေးခံရသည့်အချိန် ဖြစ်သည်။ ၎င်းတို့ ကောင်းချီးပေး ခံရသည်ဖြစ်စေ၊ ကျိန်ခြင်းခံရသည်ဖြစ်စေ၊ ဖန်ဆင်းခံသတ္တဝါများသည် ၎င်းတို့ လုပ်ဆောင်သင့်သည့်အရာကို လုပ်ဆောင်ရင်းနှင့် လုပ်ဆောင်နိုင်သည့်အရာကို လုပ်ဆောင်ရင်း၊ ၎င်းတို့၏တာဝန်ကို ဖြည့်ဆည်းသင့်ကြပေသည်။ ဤသည်မှာ ဘုရားသခင်နောက်ကိုလိုက်သည့် လူတစ်ဦးက အနည်းဆုံး လုပ်ဆောင်သင့်သည့်အရာ ဖြစ်သည်။ သင်သည် ကောင်းချီးမင်္ဂလာ ခံစားရရန်သာ သင်၏တာဝန်ကို မလုပ်ဆောင်သင့်သကဲ့သို့၊ ကျိန်ခြင်း ခံရမည်ကို ကြောက်ရွံ့ခြင်းအတွက် ဆောင်ရွက်ရန် မငြင်းဆန်သင့်ပေ။ ဤအရာတစ်ခုကို သင်တို့အား ငါပြောပါရစေ။ သူ၏တာဝန်နှင့်သက်ဆိုင်သည့် လူ၏ စွမ်းဆောင်မှုသည် သူလုပ်ဆောင်သင့်သည့်အရာ ဖြစ်ပြီး သူသည် သူ၏တာဝန်ကို ဆောင်ရွက်နိုင်စွမ်း မရှိပါက ဤသည်မှာ သူ၏ ပုန်ကန်မှုဖြစ်သည်။ လူသည် တဖြည်းဖြည်း ပြောင်းလဲသည်မှာ သူ၏တာဝန်ကို လုပ်ဆောင်ခြင်း ဖြစ်စဉ်မှတစ်ဆင့်ဖြစ်ပြီး သူ၏ သစ္စာစောင့်သိမှုကို ပြသသည်မှာ ဤဖြစ်စဉ်မှတစ်ဆင့် ဖြစ်ပေသည်။ ထိုသို့ဖြင့် သင်သည် သင်၏တာဝန်ကို ပို၍ လုပ်ဆောင်နိုင်လေ၊ သာ၍ များသည့် သမ္မာတရားကို သင် ရရှိလေဖြစ်လိမ့်မည် ဖြစ်ပြီး သင်၏ဖော်ပြချက်သည် သာ၍ စစ်မှန်လာလေ ဖြစ်လိမ့်မည် ဖြစ်သည်။ ၎င်းတို့၏တာဝန်ကို လုပ်ဆောင်ရာတွင် ဟန်ဆောင်လုပ်ပြရုံမျှလုပ်ပြပြီး သမ္မာတရားကို မရှာဖွေသောသူတို့သည် အဆုံးတွင် ဖယ်ရှားရှင်းလင်းခြင်းကို ခံရလိမ့်မည်၊ အဘယ့်ကြောင့်ဆိုသော် ထိုသို့သော လူတို့သည် ၎င်းတို့၏ တာဝန်ထမ်းဆောင်ခြင်း၌ သမ္မာတရားအား လက်တွေ့လုပ်ဆောင်ခြင်း မရှိကြသကဲ့သို့၊ ၎င်းတို့၏ တာဝန်ကို ဖြည့်ဆည်းခြင်းတွင် သမ္မာတရားကို လက်တွေ့မလုပ်ဆောင်ကြသည့် အတွက် ဖြစ်သည်။ ၎င်းတို့သည် မပြောင်းမလဲ ရှိနေသူများဖြစ်ပြီး ကျိန်ခြင်းကို ခံကြရလိမ့်မည်။ ၎င်းတို့၏ ဖော်ပြချက်များသည် မစင်ကြယ်သည်သာမက၊ ၎င်းတို့ ဖော်ပြသည့် အရာတိုင်းသည် ဆိုးယုတ်လေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံ ဘုရားသခင်၏အမှုတော်နှင့် လူ၏တာဝန်ကြား ကွဲပြားခြားနားမှု) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ပိုတောင်ရှင်းသွားတယ်။ ကိုယ်လုပ်တဲ့တာဝန်နဲ့ ကိုယ် ကောင်းချီးခံစားရမလား၊ ကျိန်ခြင်းခံရမလားဆိုတာတွေကြားမှာ ဆက်နွှယ်နေတာ မရှိဘူး။ ကျွန်မတို့တာဝန်တွေကို ကျွန်မတို့ ဖြည့်ဆည်းသင့်တာဟာ ကျွန်မတို့က ဖန်ဆင်းခံတွေဖြစ်တယ်ဆိုတဲ့ အချက်နဲ့ဆိုင်တယ်။ တစ်ယောက်ယောက်က သူ့တာဝန်ကို မဖြည့်ဆည်းနိုင်ရင်၊ ဖန်ဆင်းခံလို့ ခေါ်လို့မရဘူး။ သားသမီးတွေက သူတို့မိဘတွေကို သားသမီးဝတ်ကျေဖို့က မှန်ကန်ပြီး သင့်တော်တဲ့အတိုင်းပါပဲ။ နောက်ဆုံးမှာ မိဘတွေက သူတို့ကို ဥစ္စာပစ္စည်းပိုင်ဆိုင်ခွင့်ပေးသည်ဖြစ်စေ၊ မပေးသည်ဖြစ်စေ၊ သားသမီးတွေက သူတို့ရဲ့ တာဝန်နဲ့ ဝတ္တရားတွေကို ဖြည့်ဆည်းသင့်တယ်။ ကျွန်မအတွက်တော့၊ ကျွန်မတာဝန်အပေါ် ဘယ်သဘောထားမျိုး ရှိခဲ့လဲ။ ခေါင်းဆောင်တာဝန်ကို ပိုယူရမှာဖြစ်ပြီး၊ မကောင်းမကန်း လုပ်မိရင် အဲဒါက ကျွန်မရဲ့ ရှေ့ရေးနဲ့ ကံကြမ္မာတွေကို ခြိမ်းခြောက်မယ်ဆိုတာ တွေးမိတဲ့အခါ၊ တာဝန်ကို ခေါင်းရှောင်ပြီး ငြင်းလိုက်ဖို့ ဆင်ခြေတွေ ရှာချင်ခဲ့တယ်။ တာဝန်ကို ကျွန်မ ဖြည့်ဆည်းသင့်တဲ့ တာဝန် ဒါမှမဟုတ် ဝတ္တရားအနေနဲ့ နည်းနည်းမှ ကျွန်မ သဘောမထားခဲ့ဘူး။ အဲဒီအစား၊ တာဝန်တွေကို အပေးအယူတစ်မျိုးလို ကြည့်ခဲ့ပြီး၊ အဲဒါတွေက ကျွန်မကို ကောင်းချီးတွေ ဖြစ်စေမလား၊ ကျိန်ခြင်းတွေ ဖြစ်စေမလားဆိုတဲ့အပေါ် အခြေခံပြီး ရွေးခဲ့တယ်။ ကိုယ့်တာဝန်နဲ့ ပတ်သက်ပြီး ဖန်ဆင်းခံမှာရှိသင့်တဲ့ အသိစိတ် နည်းနည်းမှ မရှိခဲ့ဘူး။ နောက်ပြီးတော့ ကျွန်မက အတတ်ပညာရှင်မဟုတ်သလို၊ ဗီဒီယိုထုတ်လုပ်ရေးမှာ နည်းပညာကျွမ်းကျင်မှုတွေ မရှိလို့၊ ကျွန်မတာဝန်ကို ကောင်းကောင်း လုပ်နိုင်မှာမဟုတ်ဘူးလို့ အမှားမှားအယွင်းယွင်း ယုံကြည်ခဲ့မိတယ်။ ဒါပေမဲ့ ဘုရားက ရှင်းရှင်းလင်းလင်း ပြောတယ်။ “အမှန်တကယ်တွင် ခေါင်းဆောင်တစ်ယောက်အနေဖြင့် အလုပ်များကို စီစဉ်ပေး၍ ပြီးသွားပြီးနောက်တွင် အလုပ်၏ တိုးတက်မှုကို နောက်ဆက်တွဲ ဆက်လုပ်ရမည် ဖြစ်သည်။ သင်သည် ဤအလုပ်နယ်ပယ်ကို မရင်းနှီးလျှင်ပင်၊ ဤကိစ္စနှင့်ပတ်သက်ပြီး မည်သည့်သိမြင်မှုမျှ မရှိလျှင်ပင် ထိုအလုပ်ကို လုပ်ဆောင်ရန် နည်းလမ်းရှာနိုင်သည်။ စိစစ်မှုကို ဆောင်ရွက်ပြီး အကြံပြုချက်များပေးရန် ယင်းကို အမှန်တကယ် နားလည်သဘောပေါက်သော၊ အဆိုပါ အတတ်ပညာကို နားလည်သောသူတစ်ဦးကို သင်ရှာဖွေနိုင်သည်။ သူတို့၏ အကြံပြုချက်များမှ သင့်တင့်လျောက်ပတ်သော စည်းမျဉ်းများကို သင် ရှာဖွေဖော်ထုတ်နိုင်သည်။ ဤသို့ဖြင့် သင်သည် အလုပ်ကို နောက်ဆက်တွဲ ဆက်လုပ်နိုင်လိမ့်မည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၄)) ဘုရားနှုတ်ကပတ်တော်တွေက ကျွန်မရဲ့ အယူအဆတွေကို တိုက်ရိုက်ချေပခဲ့တယ်။ ခေါင်းဆောင်ဖြစ်ဖို့ နယ်ပယ်တစ်ခုမှာ နည်းပညာ ကျွမ်းကျင်မှုအားလုံးကို တတ်ကျွမ်းဖို့လိုတယ်လို့ ဘုရားက လုံးဝ မတောင်းဆိုခဲ့ဘူး။ ကျွန်မတို့က နယ်ပယ်တစ်ခုမှာ အတတ်ပညာဆိုင်ရာ အတွေ့အကြုံမရှိရင်တောင်၊ ကျွန်မတို့နဲ့ ပူးပေါင်းလုပ်ပေးဖို့ နည်းပညာဆိုင်ရာ အသိပညာရှိတဲ့ ညီအစ်ကို မောင်နှမတွေကို အမြဲတမ်း ရှာလို့ရသလို၊ ဒီပုံစံနဲ့ စည်းမျဉ်းတွေကို ရှာလို့ရတယ်။ အဲဒီလိုနဲ့ ကျွန်မတို့က အလုပ်ကို လုပ်နိုင်ဦးမှာပဲ။ တစ်ခုခုကို ကျွန်မတို့ တကယ် နားမလည်နိုင်ရင်၊ အထက်ခေါင်းဆောင်ဆီကနေ အကူအညီတောင်းလို့ရတယ်။ ဒါပေမဲ့ ကျွန်မက စိတ်အကြွင်းမဲ့လုပ်ပြီး အစွမ်းကုန် ကြိုးစားပေမဲ့ ကျွန်မရဲ့ ဝိညာဉ်ရင့်ကျက်မှုက အရမ်းကို နည်းလွန်းရင်၊ ကျွန်မရဲ့ အစွမ်းအစက ချို့တဲ့နေပြီး ဒီအလုပ်နဲ့ကို မကိုက်ရင်၊ ကျွန်မ နုတ်ထွက်ပြီး တခြားတာဝန်တစ်ခုကို ယူလို့ရတယ်လေ။ ဘုရားရဲ့ ရည်ရွယ်ချက်ကို သဘောပေါက်ပြီးတော့ အဲဒီကိစ္စနဲ့ပတ်သက်လို့ ကျွန်မ အများကြီး အမြင်ပိုရှင်းသွားပြီး၊ ကျွန်မရဲ့ စိုးရိမ်စိတ်နဲ့ သောကတွေကို ဖယ်ထားလိုက်တယ်။

နောက်တော့၊ ဒီလိုပြောတဲ့ ဘုရားနှုတ်ကပတ်တော် နောက်ထပ်နှစ်ပိုဒ်ကို ကျွန်မ အမှတ်တမဲ့ တွေ့ခဲ့တယ်။ “ဘုရားသခင် ညွှန်ကြားခဲ့သကဲ့သို့ နောဧလုပ်ဆောင်ခဲ့ချိန်တွင်၊ ဘုရားသခင်၏ ရည်ရွယ်ချက်များက မည်သည့်အရာဖြစ်သည်ကို သူ မသိခဲ့ပေ။ ဘုရားသခင်က မည်သည့်အရာ ပြီးမြောက်လိုခဲ့သည်ကို သူမသိခဲ့ပေ။ ဘုရားသခင်သည် သူ့ကို အမိန့်တစ်ခုသာပေးခဲ့ပြီး တစ်စုံတစ်ရာကို လုပ်ဆောင်ဖို့ ညွှန်ကြားခဲ့ကာ၊ ရှင်းပြချက် သိပ်မရှိဘဲ နောဧသည် ရှေ့ဆက်ပြီး လုပ်ဆောင်ခဲ့သည်။ သူသည် ဘုရားသခင်၏လိုအင်ဆန္ဒများကို နားလည်ဖို့ တိတ်တဆိတ် မကြိုးစားခဲ့သကဲ့သို့၊ ဘုရားသခင်ကို မခုခံခဲ့ပေ သို့မဟုတ် သစ္စာမရှိခြင်းကို မပြသခဲ့ပေ။ သူသည် ဖြူစင်ပြီး ရိုးရှင်းသည့် စိတ်နှလုံးနှင့် လျော်ညီစွာ သွားရောက်၊ လုပ်ဆောင်ခဲ့ခြင်းသာ ဖြစ်သည်။ ဘုရားသခင်က သူ့ကို မည်သည့်အရာ လုပ်ဆောင်စေခဲ့သည်ဖြစ်စေ၊ သူ လုပ်ဆောင်ခဲ့ပြီး၊ ဘုရားသခင်၏ နှုတ်ကပတ်တော်ကို ကျိုးနွံနာခံခြင်းနှင့် နားထောင်ခြင်းတို့သည် သူ လုပ်ဆောင်ခဲ့သည့် အရာ၌ သူ၏ ယုံကြည်မှုကို ကျောထောက် နောက်ခံပြု ခဲ့ပေသည်။ ယင်းမှာ ဘုရားသခင် ပေးအပ်သည့်အရာနှင့် ပတ်သက်၍ ရိုးရိုးတန်းတန်းနှင့် ရိုးရှင်းစွာ သူကိုင်တွယ်ခဲ့သည့်ပုံ ဖြစ်သည်။ သူ၏ အနှစ်သာရ၊ သူ၏အပြုအမူများ၏ အနှစ်သာရသည် ကျိုးနွံနာခံခြင်းဖြစ်ပြီး၊ ဝေဖန်သုံးသပ်ခြင်း မဟုတ်၊ ခုခံခြင်း မဟုတ်သည့်အပြင်၊ မိမိ၏ ပုဂ္ဂိုလ်ရေး အကျိုးအမြတ်များ သို့မဟုတ် သူ၏ အမြတ်အစွန်းများ နှင့် ဆုံးရှုံးမှုများကို တွေးခြင်း မဟုတ်ပေ။ ထို့အပြင် ဘုရားသခင်သည် ကမ္ဘာလောကကို ရေလွှမ်းမိုးခြင်းဖြင့် ဖျက်ဆီးမည်ဟုပြောသည့်အချိန်တွင်၊ မည်သည့် အချိန်တွင် ဖြစ်မည် သို့မဟုတ် မည်သည့်အရာများ ဖြစ်လာမည် ဆိုသည်ကို နောဧ မမေးခဲ့သကဲ့သို့၊ ကမ္ဘာလောကကို ဘုရားသခင်က မည်သို့ ဖျက်ဆီးမည် ဆိုသည်ကို ဘုရားသခင်အား သူ သေချာပေါက် မမေးခဲ့ပေ။ ဘုရားသခင် ညွှန်ကြားခဲ့သည့်အတိုင်းသာ သူလုပ်ဆောင်ခဲ့သည်။ ဘုရားသခင်က ထိုအရာကို မည်သို့မည်ပုံ လုပ်စေလိုသည်ဖြစ်စေ၊ မည်သည့်အရာနှင့် လုပ်စေလိုသည်ဖြစ်စေ၊ ဘုရားသခင် စေခိုင်းခဲ့သည့် အတိုင်း အတိအကျ သူလုပ်ခဲ့ပြီး ချက်ချင်း စတင် လုပ်ဆောင်ခဲ့သည်။ ဘုရားသခင်ကို ကျေနပ်စေလိုသည့် သဘောထားတစ်ခုဖြင့် သူသည် ဘုရားသခင်၏ ညွှန်ကြားချက်များအတိုင်း ပြုမူခဲ့သည်။ ကပ်ဘေးမှ မိမိကိုယ်ကိုယ် ရှောင်လွှဲစေဖို့ ထိုအရာကို သူလုပ်ခဲ့ခြင်း ဖြစ်သလော။ မဟုတ်ပေ။ ကမ္ဘာကြီး ဖျက်ဆီးခြင်းမခံရမီတွင် မည်မျှကြာမည်ဆိုသည်ကို ဘုရားသခင်အား သူမေးခဲ့သလော။ မမေးခဲ့ပေ။ သင်္ဘောကို တည်ဆောက်ဖို့ အချိန်မည်မျှ ကြာမည်ဆိုသည်ကို ဘုရားသခင်အား သူမေးခဲ့သလော သို့မဟုတ် သူ သိခဲ့သလော။ ယင်းကိုလည်း သူမသိခဲ့ပေ။ သူသည် ရိုးရိုးရှင်းရှင်း ကျိုးနွံနာခံခဲ့သည်၊ နားထောင်ခဲ့ပြီး လျော်ညီစွာ ဆောင်ရွက်ခဲ့ခြင်းသာဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၁)) “ရိုးသားသောလူတစ်ယောက်၏ သရုပ်သကန်များက မည်သည်တို့နည်း။ ပထမအချက်မှာ ဘုရားသခင်၏နှုတ်ကပတ်တော်များအကြောင်း သံသယမရှိခြင်းဖြစ်သည်။ ၎င်းသည် ရိုးသားသော လူတစ်ယောက်၏ သရုပ်သကန်များအနက်မှ တစ်ခုဖြစ်သည်။ ဤသည်မှလွဲ၍ အရေးအကြီးဆုံး သရုပ်သကန်မှာ ကိစ္စအားလုံးတွင် သမ္မာတရားကို ရှာဖွေပြီး လက်တွေ့လုပ်ဆောင်ခြင်း ဖြစ်သည်။ ဤသည်မှာ အရေးအပါဆုံးဖြစ်သည်။ သင်သည် ရိုးသားသည်ဟု ဆိုသော်လည်း အစဉ်သဖြင့် ဘုရားနှုတ်ကပတ်တော်ကို စိတ်ထဲတွင် မထားဘဲ သင် အလိုရှိသမျှကို လုပ်ဆောင်သည်။ ဤသည်မှာ ရိုးသားသူတစ်ယောက်ဖြစ်ကြောင်း သရုပ်သကန် ဖြစ်သလော။ သင်က ‘ငါ့အစွမ်းအစက ညံ့သော်လည်း ငါ့ထံတွင် ရိုးသားသည့် စိတ်နှလုံးရှိသည်’ ဟု ဆိုသည်။ သို့တိုင်အောင် တာဝန်တစ်ခုသည် သင့်အပေါ်သို့ ကျရောက်သောအခါ သင်သည် ကောင်းစွာ မလုပ်ဆောင်လျှင် ဒုက္ခခံရမည်ကိုလည်းကောင်း၊ တာဝန်ခံရမည်ကိုလည်းကောင်း ကြောက်သည်။ ထို့ကြောင့် သင်၏တာဝန်ကို ရှောင်ရန်အတွက် ဆင်ခြေများပေးသည်။ သို့မဟုတ် အခြားလူတစ်ယောက်ကို လုပ်ဆောင်ဖို့ အကြံပြုသည်။ ဤသည်မှာ ရိုးသားသူတစ်ယောက် ဖြစ်ကြောင်း သရုပ်သကန်ဖြစ်သလော။ မဖြစ်သည်မှာ သိသာထင်ရှား၏။ ဤသို့ဆိုလျှင် ရိုးသားသူတစ်ယောက်က မည်သို့ ပြုမူသင့်သနည်း။ ဘုရားသခင်၏ အစီအစဉ်များကို နာခံသင့်သည်။ မိမိထမ်းဆောင်ရမည့် တာဝန်တွင် သစ္စာစောင့်သိခြင်းရှိရမည်။ ဘုရားသခင်၏ ရည်ရွယ်ချက်များကို ဖြည့်ဆည်းဖို့ ကြိုးပမ်းရမည်။ ဤအရာသည် နည်းလမ်းအချို့ဖြင့် သူ့ဘာသာသူ ပေါ်လွင်ထင်ရှားလေသည်။ တစ်ခုမှာ ရိုးသားသော နှလုံးသားတစ်ခုဖြင့် မိမိတာဝန်ကို လက်ခံခြင်း၊ သင်၏ ဇာတိပကတိ အကျိုးစီးပွားများကို မစဉ်းစားခြင်း၊ ဤအရာနှင့်ပတ်သက်ပြီး စိတ်မပါ့တပါ မဖြစ်ခြင်း၊ သို့မဟုတ် သင်၏ ကိုယ်ပိုင်အကျိုးအမြတ်အတွက် ကြံစည်မှုမရှိခြင်းဖြစ်သည်။ ယင်းတို့သည် ရိုးသားမှု၏ သရုပ်သကန်များဖြစ်သည်။ အခြားတစ်ခုမှာ သင်၏ တာဝန်ကို ကောင်းစွာ ထမ်းဆောင်ခြင်း၌ စိတ်နှလုံး အကြွင်းမဲ့၊ အစွမ်းသတ္တိရှိသမျှ ထည့်ထားခြင်း၊ အမှုအရာများကို မှန်မှန်ကန်ကန် လုပ်ဆောင်ခြင်း၊ ဘုရားသခင်ကို ကျေနပ်စေရန်အတွက် သင်၏တာဝန်အပေါ် သင်၏ စိတ်နှလုံးနှင့် ချစ်ခြင်းကို မြုပ်နှံခြင်းတို့ဖြစ်သည်။ ဤအရာတို့သည် ရိုးသားသူတစ်ယောက်က မိမိတာဝန်ကို ထမ်းဆောင်စဉ်တွင် ရှိသင့်သည့် သရုပ်သကန်များဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကနေ ကျွန်မ သိရတာက နောဧအနေနဲ့ ဘုရားနှုတ်ကပတ်တော် အများကြီး မကြားခဲ့သလို၊ အရင်က သင်္ဘောမဆောက်ခဲ့ဖူးပေမဲ့၊ ဘုရားရဲ့ တာဝန်ပေးစေခိုင်းချက်နဲ့ရင်ဆိုင်ရတဲ့အခါ၊ အဲဒါကို သူ မစိစစ်၊ မဆန်းစစ်ခဲ့ဘူး။ ပြီးတော့ ဘုရားရဲ့ အလိုဆန္ဒတွေကို မှန်းဆဖို့ မကြိုးစားခဲ့ဘူး။ အဲဒါထက် သူက ဒီအတိုင်း နာခံခဲ့တယ်။ အဲဒါက သူ့ကိုယ်ပိုင် အကျိုးစီးပွားတွေကို ဘယ်လိုထိခိုက်မလဲ မစဉ်းစားဘဲ ဘုရားက သူ့ကို လုပ်ခိုင်းတဲ့ ဘယ်အရာကိုမဆို ကျိုးနွံနာခံပြီး လုပ်ခဲ့တယ်။ နောဧရဲ့ အပြစ်ကင်းခြင်းနဲ့ ရိုးသားမှုက ကျွန်မအပေါ် နက်ရှိုင်းတဲ့ သက်ရောက်မှုရှိခဲ့ပြီး၊ ကျွန်မ အတော့်ကို ကသိကအောက်ဖြစ်ပြီး ရှက်မိတယ်။ ညီအစ်ကို မောင်နှမတွေက ကျွန်မကို သူတို့ရဲ့ ခေါင်းဆောင်အနေနဲ့ ရွေးခဲ့ပေမဲ့ အဲဒီလို အရေးကြီးတဲ့ တာဝန်နဲ့ ရင်ဆိုင်ရတဲ့အခါ ကျွန်မတွေးနိုင်သမျှက ကျွန်မကိုယ်ပိုင် အကျိုးစီးပွားဖြစ်ခဲ့ပြီး၊ အဲဒီတာဝန်ကို ယူလိုက်ရင် ကျွန်မအပေါ် ကျရောက်နိုင်တဲ့ ဖြစ်နိုင်တဲ့ အကျိုးဆက်အားလုံးကိုတောင် စဉ်းစားခဲ့ပုံကို ကျွန်မ တွေးမိတယ်။ ကျွန်မ ဘယ်လို လှည့်ဖြားတတ်ခဲ့ပုံကို မြင်ခဲ့တယ်။ ကျွန်မရဲ့ လူ့သဘာဝက နောဧလိုလူတစ်ယောက်နဲ့ ယှဉ်လို့မရဘူး။ အဲဒီလို သဘောထားနဲ့ ကျွန်မတာဝန်ကို ဘယ်လိုလုပ် ကောင်းကောင်းလုပ်ဖို့ ဖြစ်နိုင်မှာလဲ။ ကျွန်မ တွေ့မိတဲ့ ဘုရားနှုတ်ကပတ်တော်တစ်ပိုဒ်မှာ ပြောထားတာက “မည်သို့သော သူမျိုးသည် တာဝန်ခံယူရဲသနည်း။ မည်သို့သောသူမျိုးသည် လေးသောဝန်ကို ထမ်းရန် သတ္တိရှိသနည်း။ အရေးကြီးဆုံးဖြစ်သော၊ အရေးပါဆုံးဖြစ်သောအလုပ်ကို မြင်သောအခါ ဘုရားအိမ်တော်၏ အလုပ်တွင် အရေးပါဆုံးသော အချိန်အခိုက်အတန့်၌ ဦးဆောင်ပြီး ရှေ့သို့ ရဲရင့်စွာသွားသောသူ၊ ကြီးလေးသော တာဝန်ကို ခံယူပြီး ကြီးစွာသော ဒုက္ခဆင်းရဲကို ခံယူရန် မကြောက်သောသူဖြစ်သည်။ ဤသည်မှာ ဘုရားသခင်အပေါ် သစ္စာရှိသူတစ်ယောက်၊ ခရစ်တော်၏ စစ်သားကောင်းတစ်ယောက် ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘုရားနှုတ်ကပတ်တော်တွေက ကျွန်မကို အရမ်း တို့ထိခဲ့တယ်။ ကျွန်မကိုယ်ပိုင် အနာဂတ်ရှေ့ရေးကို စဉ်းစားနေတာ ရပ်ရမယ်ဆိုတာ ကျွန်မ သဘောပေါက်ခဲ့တယ်။ ကျွန်မက ခေါင်းဆောင်အနေနဲ့ အရွေးခံခဲ့ရတဲ့အတွက် ဘုရားရဲ့ ရည်ရွယ်ချက်ကို ကျွန်မ စဉ်းစားသင့်တယ်။ ဒီလိုကြီးမြတ်တဲ့ တာဝန်ကို ယူရဲသင့်ပြီး၊ ကျွန်မတာဝန်ကို ရိုးသား၊ ဖြူစင်တဲ့ စိတ်နှလုံးနဲ့ ချဉ်းကပ်ရာမှာ နောဧကို အတုယူသင့်တယ်။ အစမှာတော့၊ ကျွန်မတာဝန်မှာ ဘယ်ကနေ စရမှန်း မသိလို့ ဘုရားဆီ ခဏခဏ ဆုတောင်းခဲ့တယ်။ ပြီးတော့ ကျွန်မရဲ့ တွဲဖက် ညီအစ်မဆီကနေ စိတ်ရှည်တဲ့ ထောက်ပံ့မှုနဲ့ တခြားညီအစ်ကို မောင်နှမတွေဆီကနေ အားပေးမှုတွေလည်း ရခဲ့တယ်။ တစ်ခါတလေ အခက်အခဲတွေ ကြုံရတဲ့အခါ၊ သူတို့အလုပ်မှာ ရလဒ်ကောင်းတွေ ရခဲ့ကြတဲ့ ညီအစ်ကို မောင်နှမတွေကို အကူအညီတောင်းပြီး၊ သူတို့က သူတို့သဘောပေါက်ခဲ့တဲ့ စည်းမျဉ်းတွေနဲ့ သူတို့ အသုံးပြုခဲ့တဲ့ ထိရောက်တဲ့နည်းလမ်းတစ်ခုခုကို ကျွန်မနဲ့ ရက်ရက်ရောရော မျှဝေကြတယ်။ ကျွန်မ အရမ်း တို့ထိခံခဲ့ရတယ်။ တဖြည်းဖြည်းနဲ့ စည်းမျဉ်းတချို့နဲ့ လက်တွေ့လုပ်ဆောင်မှု လမ်းကြောင်းတချို့ကို ကျွန်မ စပြီးသဘောပေါက်ခဲ့သလို၊ ကျွန်မတာဝန်မှာ ပိုထိရောက်လာခဲ့တယ်။ ဘုရားရဲ့ လမ်းပြမှုကို ကျွန်မ တကယ် ခံစားရပြီး ဘုရားကို အထူးကျေးဇူးတင်မိတယ်။ ကျွန်မမှာ ချို့ယွင်းချက်တွေ အများကြီး ရှိသေးသလို ကြီးလေးတဲ့ တာဝန်ကို ထမ်းရမှာ သိပေမဲ့၊ နောက်မတွန့်ချင်တော့ဘူး။ တိုးတက်အောင် ကြိုးပမ်းဖို့ ဘုရားကို ကျွန်မ မှီခိုတော့မယ်။


၅၁။ သူ့ထက်ငါ အနိုင်လုသောလောကကို နှုတ်ဆက်ခြင်း

ရှီးဖန် တောင်ကိုရီးယားနိုင်ငံ

လွန်ခဲ့တဲ့ နှစ်နှစ်က လူသစ်တွေကို ရေလောင်းပေးတဲ့ တာဝန် ကျွန်မ ယူခဲ့တယ်။ အဲဒါ ဘုရားဆီက ဂုဏ်ပြုခြင်းတစ်ခုလို့ ကျွန်မ ခံစားခဲ့တယ်။ အဲဒါက တကယ်အရေးကြီးတဲ့ တာဝန်မှန်းလည်း သိခဲ့တယ်၊ ဒါကြောင့် လူသစ်တွေကို ကောင်းကောင်း ရေလောင်းနိုင်ဖို့၊ သူတို့ကို မှန်တဲ့ လမ်းခရီးပေါ် မြန်မြန် ခြေချအောင် ကူညီပေးနိုင်ဖို့၊ သမ္မာတရားထဲကို ပိုအားစိုက်ချင်ခဲ့တယ်။ အချိန်ရတဲ့အခါတိုင်း ကိုယ့်ကိုယ်ကိုယ် သမ္မာတရားနဲ့ ပြင်ဆင်ဖို့ ဘုရားနှုတ်ကပတ်တော်တွေ ဖတ်ခဲ့ပြီး၊ စုဝေးပွဲတွေမှာ၊ ယုံကြည်သူသစ်တွေရဲ့ မေးခွန်းတွေနဲ့ ပြဿနာတွေကို လေးလေးနက်နက် တွေးဆပြီး မိတ်သဟာယနဲ့ အဖြေတစ်ခုအတွက် ဘုရားနှုတ်ကပတ်တော်တွေကို ရှာကြည့်ခဲ့တယ်။ တစ်ခုခုကို နားမလည်၊ မဖြေရှင်းနိုင်တဲ့အခါ ညီအစ်ကို မောင်နှမတွေနဲ့ ကျွန်မ ရှာဖွေခဲ့တယ်။ အချိန်ကြာလာတာနဲ့အမျှ၊ တခြားသူတွေက သူတို့ ပြဿနာတွေနဲ့ပတ်သက်ပြီး မိတ်သဟာယအတွက် ကျွန်မကို စရှာခဲ့ကြတယ်။ ကျွန်မ တွေးမိခဲ့တာက ကျွန်မက ရေလောင်းတာကို စိမ်းနေပေမယ့် လူတိုင်းက ကျွန်မကို အထင်ကြီးနှင့်ကြပြီလို့ပေါ့။ ကျွန်မ တကယ်ပျော်ပြီး တာဝန်အတွက် ပိုပြီးတောင် စိတ်ဓာတ်တက်ကြွခဲ့တယ်။

နောက်ပိုင်းမှာ၊ ခေါင်းဆောင်က ကျွန်မနဲ့အတူ အလုပ်လုပ်ဖို့ အစ်မချင်ကို တာဝန်ပေးခဲ့တယ်။ နည်းနည်းကြာတဲ့နောက် သူ့တာဝန်မှာ တာဝန်တွေအများကြီး ယူထားတာကို ကျွန်မတို့အလုပ်ထဲမှာ ပြဿနာတွေကို ဖော်ထုတ်တဲ့နေရာမှာ တော်တာကို သိလိုက်ရတယ်။ စုဝေးပွဲတွေမှာ သူ့ရဲ့ မိတ်သဟာယက တကယ်ကို ရှင်းလင်းပြီး စနစ်ကျသလို၊ ပြဿနာတချို့ကိုလည်း ဖြေရှင်းနိုင်ခဲ့တယ်။ လူတိုင်းက သူ့ကို တကယ်နှစ်သက်ကြပြီး၊ ပြဿနာတွေ ရှိတဲ့အခါ သူ့ကို မိတ်သဟာယအတွက် ရှာခဲ့ကြတယ်။ ဒီအရာအားလုံကို မြင်တော့ ကျွန်မ စိုးရိမ်မိတယ်- “အစ်မ ချင်က တော်တော်လေး စခါစဖြစ်ပေမယ့် တခြားသူတွေက သူ့ကို အရမ်း အထင်ကြီးနှင့်နေကြပြီ။ အကူညီလိုတဲ့အခါ၊ သူတို့က သူ့ကိုပဲ စရှာပြီး ငါ့ကို မရှာဘဲနေကြမှာလား။ ငါက သူ့ကို မမီဘူးလို့ သူတို့ ထင်ကြမှာလား။ ဟင့်အင်း၊ ငါ့အနေနဲ့ နောက်လိုက်နေရာက နေတာ မဟုတ်မှန်း၊ ပြဿနာတွေကို ကိုင်တွယ်ဖြေရှင်းနိုင်စွမ်း ရှိသေးမှန်းကို လူတိုင်း မြင်အောင် ငါ အလုပ်ပိုကြိုးစားရမယ်။ အဲဒါက လူတိုင်းရဲ့ စိတ်ထဲမှာ ငါ့နေရာကို ထိန်းသိမ်းဖို့ တစ်ခုတည်းသော နည်းလမ်းပဲလို့ပေါ့။” ကျွန်မ အပြင်ထွက်ပြီး ညီအစ်ကို မောင်နှမတွေရဲ့ အခြေအနေနဲ့ အခက်အခဲတွေကို စမေးခဲ့ပြီး၊ စုဝေးပွဲမခင်တိုင်းမှာ ဘုရားနှုတ်ကပတ်တော်တွေကို ရှာတွေ့အောင် အလုပ်လုပ်ပြီး အဲဒါတွေကို မှတ်သားတယ်။ စုဝေးပွဲတွေ အတောအတွင်းမှာ၊ လူတိုင်းက ကျွန်မ ပိုအစွမ်းအစရှိတယ်လို့ ထင်အောင် အစ်မ ချင်ထက် ဘယ်လို ကောင်းအောင် မိတ်သဟာယပေးရမယ်ဆိုတာကို အာရုံရောက်နေခဲ့တယ်။ ကျွန်မ အံ့ဩသွားရတာက၊ တစ်နေ့မှာ အစ်မချင်က အဖွဲ့ခေါင်းဆောင်နေနဲ့ အစေခံသွားမှာဖြစ်တယ်လို့ ခေါင်းဆောင်က ပြောခဲ့တာပါပဲ။ ကျွန်မ ကြက်သေသေသွားခဲ့တယ်။ “ငါ နားကြားမှားတာလား။ အစ်မ ချင်က အဖွဲ့ခေါင်းဆောင် ဖြစ်တော့မယ်ပေါ့။ ဘာလို့ ဒီလိုဖြစ်သွားရတာလဲ။ ငါက သူ့ထက် ဒီတာဝန်ယူထားတာ ပိုကြာတယ်လေ။ တခြားလူတွေ သိသွားတဲ့အခါ ဘယ်လို ထင်ကြမလဲ။ သူက ငါ့ထက် ပိုတော်တယ်လို့ ထင်ကြမလား။ ငါ့ မျက်နှာကို ဘယ်လို ပြန်ပြရမလဲ” လို့ ကျွန်မ တွေးမိခဲ့တယ်။ အဲဒါကို တွေးလေလေ၊ မတရားခံရတယ်လို့ ခံစားရလေလေဖြစ်ပြီး၊ အဲဒီ အမှန်တရားကို လက်ကို မခံနိုင်ခဲ့ပါဘူး။ ကျွန်မက တကယ် မှောင်မိုက်ပြီး၊ စိတ်မချမ်းမြေ့စရာ နေရာမှာ ရှိခဲ့တာပါ။ အဲဒီလို မတွေးသင့်မှန်း၊ အဲဒါက နာမည်နဲ့ အဆင့်အတန်းအတွက် အသက်ရှင်တာ ဖြစ်မှန်း ကျွန်မ သိခဲ့ပေမယ့်၊ ကိုယ့်ကိုယ်ကိုယ် မထိန်းချုပ်နိုင်ခဲ့ဘူး။ ဒါက လုံးဝ အဆင်ပြေပါတယ်၊ ပြီးတော့ ငါ လုပ်ဖို့ လိုအပ်သမျှက သိပ်အများကြီး မစိုးရိမ်ဘဲ၊ ငါ့အလုပ်ကို ကောင်းကောင်းလုပ်ဖို့ဖြစ်တယ်လို့ ကိုယ့်ကိုယ်ကိုယ် နှစ်သိမ့်ဖို့လည်း ကြိုးစားခဲ့ပါတယ်။ အဲဒီတုန်းက၊ သမ္မာတရားကို တကယ် မရှာခဲ့သလို၊ ဒီရှုထောင့်မှာ ကိုယ့်ကိုယ်ကိုယ်အပေါ် မသုံးသပ်မိခဲ့ဘူး။

ဒါနဲ့ တစ်နေ့မှာ၊ အစ်မကျန်းရဲ့ မိသားစုက စီစီပီ ကောလာဟလနဲ့ အလိမ်အညာတွေရဲ့ သိမ်းသွင်းတာ ခံလိုက်ရပြီမှန်း သိလိုက်ရတယ်။ ပြီးတော့ သူတို့က သူ့ကို ယုံကြည်ရာကနေ တားဆီးဖို့ ကြိုးစားနေခဲ့ကြတယ်။ သူက နောက်ဆုတ်ပြီး စုဝေးပွဲတွေကို မတက်တော့ဘူး။ သူနဲ့ မိတ်သဟာယပြုဖို့ မျှော်လင့်ချက်နဲ့ သူ့ကို ကျွန်မ ဆက်သွယ်ခဲ့ပေမယ့်၊ သူက အစ်မချင်နဲ့ ဆက်သွယ်ပြီးတဲ့အကြောင်း၊ သူတို့က ရှာဖွေပြီး မိတ်သဟာယပြုနှင့်ပြီးတဲ့အကြောင်း ပြောခဲ့တယ်။ ဒါကို ကြားရတာ ကျွန်မအတွက် စိတ်ပျက်စရာလိုမျိုး ဖြစ်ခဲ့တယ်။ အစ်မကျန်းက သူ့ပြဿနာတွေနဲ့ ကျွန်မဆီ အ‌မြဲ လာနေကျလေ၊ ဒါပေမဲ့ ခုတော့၊ သူက အဲဒီအစား အစ်မချင်ဆီ တည့်တည့်ပြေးသွားခဲ့တယ်။ ကျွန်မ မတော်ဘူးလို့ သူ ထင်ခဲ့တာများလား။ လူတိုင်းက ကျွန်မနဲ့ပတ်သက်တာ အားလုံး မေ့လိုက်ကြတော့မှာလား။ ဒီအတွေးက ကျွန်မကို တကယ် စိတ်ဓာတ်ကျစေခဲ့တယ်။ ကျွန်မရဲ့ ထင်ပေါ်မှုကို ခိုးတာ အစ်မချင်ပဲလို့ ကျွန်မ တွေးခဲ့ပြီး သူ့မပေါ် ကျွန်မ မလိုမုန်းထားစိတ် ဖြစ်လာခဲ့တယ်။ သူ့စာတိုတွေကို ပြန်ဖြေဖို့ သိပ်အဆင်သင့် မဖြစ်တော့သလို၊ တစ်ခါတစ်ရံ “ဟုတ်တာပေါ့” ဆိုတဲ့ မြန်ဆန်တဲ့ အဖြေကိုပဲ ပြန်ပေးခဲ့တယ်။ ပြီးတော့ ညီအစ်ကို မောင်နှမတချို့နဲ့ အွန်လိုင်း စုဝေးပွဲမှာ တစ်ကြိမ် ကျွန်မတို့ တွေ့ခဲ့ကြတယ်။ အစ်မချင်က ညီအစ်မတစ်ယောက်ရဲ့ မေးခွန်းကို ဖြေတဲ့အနေနဲ့ မိတ်သဟာယပြုပေးခဲ့တယ်။ အဲဒါကို တစ်ခုမှ ကျွန်မ မခံယူနိုင်ခဲ့ဘူး၊ သူ့ရဲ့ မိတ်သဟာယက အများအာရုံစိုက်တာကို ခိုးသွားမှာပဲ စိုးရိမ်မိနေခဲ့တယ်။ တခြားလူတွေက ကျွန်မလည်း ကျွန်မတာဝန်ကို အလေးအနက်ထားသလို ပြဿနာတွေကို ဖော်ထုတ်နိုင်မှန်း မြင်အောင်လို့ မိတ်သဟာယမျှဝေဖို့ အခွင့်အရေးတစ်ခုကိုပဲ ကျွန်မ လိုချင်ခဲ့တယ်။ အစ်မချင်ပြီးသွားတော့၊ မေးခွန်းထုတ်ခဲ့တဲ့ ညီအစ်မက အစ်မချင်တဲ့ မိတ်သဟာယက လက်တွေ့ကျတဲ့ ပြဿနာကို မဖြေရှင်းခဲ့ဘူးလို့ ပြောခဲ့တယ်။ သူ အခက်အခဲတွေ့နေတာကို မြင်တော့ ကျွန်မ အရမ်းဝမ်းသားသွားခဲ့တယ်။ ကျွန်မက၊ “တကယ့် ပြဿနာကို မဖြေရှင်းဘဲ နင် စကားတွေအများကြီး ပြောခဲ့တယ်။ အဲဒါက မထိရောက်ဘူး။ အခု နင်က ပြောစရာ ဖြစ်သွားပြီ။ တခြားလူတွေ ချက်ချင်း ပြောနိုင်တယ်။ လူတိုင်းက နင့်ထက် ငါ့မိတ်သဟာယက ပိုကောင်းတာကို မြင်အောင် ကောင်းကောင်းပြဖို့ ဒီအခွင့်အရေးကို ငါ မလွတ်တမ်း ယူဖို့ လိုတယ်”လို့ တွေးနေမိခဲ့တယ်။ မိတ်သဟာယကို ကျွန်မ ချက်ချင်း စဝေမျှခဲ့တယ်။ ကျွန်မ ပြီးသွားတော့၊ ကျွန်မအနေနဲ့ ဒီညီအစ်မရဲ့ မေးခွန်းကို လုံး‌ဝနားမလည်သလို၊ ကျွန်မရဲ့ အဖြေက လိုရင်းနဲ့ အတော်ဝေးနေခဲ့မှန်း သိသာလာခဲ့တယ်။ သတိပေးချက်တစ်ခုကိုတောင် ပို့ပေးခဲ့တယ်။ အဲဒီတုန်းက အရူးတစ်ယောက်လို ခံစားခဲ့ရပြီး၊ အပေါက်တစ်ခုထဲသာ ဝင်ပုန်းနေလိုက်ချင်တယ်။ အဲဒီနောက်မှာပဲ တစ်ခုခု အရေးပေါ်ဖြစ်လာလို့ ဖုန်းခေါ်တာကနေ ကျွန်မ ထွက်လိုက်တယ်။ အဲဒီနောက်၊ သူတို့ အွန်လိုင်း စုဝေးပွဲမှာ ရှိနေခဲ့ကြတုန်းပဲဆိုတာကို ကျွန်မ သိခဲ့ရပြီး၊ မလိုမုန်းထားတဲ့ အတွေး စိတ်ထဲ ပေါ်လာခဲ့တယ်- “နင်တို့ ဒီလို ဆက်ပြောနေရင်၊ ဘယ်လောက်ကြာမလဲဆိုတာ ဘယ်သူသိမှာလဲ။ စုဝေးပွဲမှာ ငါ မရှိနိုင်ရင်၊ ဘယ်သူမှ ရှိလို့မရဘူး၊ မဟုတ်ရင် မင်းတို့ပဲ လုပ်ပြနေတာ ဖြစ်မယ်” လို့ ပေါ့။ ဒါကြောင့် တကယ်ကို ဘာမှမတွေးဘဲ၊ ဒီစာတိုကို ကျွန်မ ပို့လိုက်တယ်- “စုဝေးပွဲ အချိန်ကုန်သွားပြီ၊ ကိစ္စတွေကို အချိန်ဆွဲနေဖို့ မလိုဘူး။ ဘယ်ပြဿနာကိုမဆို နောက်မှ ဆွေးနွေးလို့ရတယ်” လို့ပေါ့။ မိနစ်အနည်းငယ်အတွင်းမှာ သူတို့အားလုံး လိုင်းပိတ်လိုက်ကြတယ်။ ကျွန်မ တကယ်ကို နေမထိထိုင်မထိ ခံစားရပြီး ကွန်ပြူတာရှေ့မှာ ထိုင်နေခဲ့တယ်။ ကျွန်မ ဝေမျှခဲ့တဲ့ မိတ်သဟာယနဲ့ပတ်သက်လို့ အရမ်းရှက်နေမိပြီး၊ အစ်မချင်ရဲ့ အရာမရောက်မှုကို ကျွန်မ အကြိုက်တွေ့ခဲ့ပုံကို ပြန်တွေးတော့ အားနာမိတယ်။ ကျွန်မ ဘာလုပ်နေတာလဲ။ တာဝန်ကို ကောင်းကောင်း လုပ်ဖို့ သူနဲ့ အလုပ်အတူလုပ်ဖို့ ကျွန်မ မကြိုးစားဘဲ သူ့ကို နှိမ်ဖို့ ကြိုးစားရင်းနဲ့ ပွင့်ပွင့်လင်းလင်းရော တိတ်တဆိတ်ပါ မနာလိုတဲ့ ပြဿနာထဲမှာ ကျွန်မ ရှိနေခဲ့တယ်။ အဲဒါက ကျွန်မတာဝန်ကို လုပ်ဆောင်တာရော ဟုတ်ရဲ့လား။ ကျွန်မရဲ့ ခံစားချက်တွေကို ငြိမ်အောင် မထိန်းနိုင်ခဲ့ဘူး။

အဲဒီနောက် ကျွန်မနဲ့ပတ်သက်လို့ ဘာများမှားတာလဲဆိုပြီး ကိုယ့်ကိုယ်ကိုယ် သုံးသပ်ခဲ့တယ်။ အရာရာမှာ အစ်မချင်နဲ့ ကိုယ့်ကိုယ်ကိုယ် စဉ်ဆက်မပြတ် နှိုင်းယှဉ်နေတာက အသက်ရှင်ဖို့ ခြေကုန်လက်ပန်းကျ၊ စိတ်မချမ်းမြေ့စရာ နည်းလမ်းပါပဲ။ ဘုရားနှုတ်ကပတ်တော်တွေကနေ ဘာအသိဉာဏ်ပွင့်လင်းမှုကိုမှ ကျွန်မ မရခဲ့ဘူး၊ ဆုတောင်းရာမှာ ဟန်ဆောင်လုပ်ပြရုံလုပ်ပြနေခဲ့တယ်၊ စုဝေးပွဲတွေက ခြောက်ကပ်၊ငြီးငွေ့စရာကောင်းပြီး အလင်းပြမှု မရှိဘူး။ ကျွန်မရဲ့ စိတ်နှလုံးက အမှောင်နဲ့ပြည့်နေခဲ့တယ်။ နာကျင်မှုနဲ့၊ ဘုရားရှေ့ကို ဆုတောင်းဖို့ ကျွန်မ လာခဲ့တယ်- “ဘုရားသခင်၊ ကျွန်မ ကိုယ့်ကိုယ်ကိုယ်နဲ့ သူများတွေကို ယှဉ်ပြိုင်ရင်း၊ နှိုင်းယှဉ်ရင်း၊ သူတို့ရဲ့ လေးစားမှုကို လိုချင်ရင်းနဲ့၊ နာမည်နဲ့အဆင့်အတန်းအတွက် အသက်ရှင်နေမိခဲ့ပါတယ်။ ဒါမှန်တဲ့ အခြေအနေမဟုတ်မှန်း သိပေမယ့် ကျွန်မ မလွတ်မြောက်နိုင်ပါဘူး။ ဘုရားသခင်၊ ကိုယ့်ကိုယ်ကိုယ် သိဖို့ ကျွန်မကို လမ်းပြတော်မူပါ” လို့ပေါ့။

တစ်ရက်၊ စုဝေးပွဲတစ်ခုမှာ ဒီဘုရားနှုတ်ကပတ်တော်တွေကို တွေ့ခဲ့တယ်- “အန္တိခရစ်အမျိုးအစားများက တာဝန်ထမ်းဆောင်သောအခါ မည်သည့်အရာဖြစ်ပြီး မည်သည့်အုပ်စုထဲ၌ သူတို့ရှိနေကြသည်ဖြစ်စေ သူတို့သည် ထူးခြားသော အပြုအမူပုံစံကို လက်တွေ့ပြကြသည်— သူတို့သည် လူတို့ကို အမြဲတမ်းဘောင်ခတ်ပြီး ထိန်းချုပ်လေ့ရှိကြသည်။ လူတို့ကို အမြဲတမ်း ဦးဆောင်လိုပြီး အပြီးသတ်ပြောပိုင်ခွင့် ရှိလိုကြသည်။ သူတို့သည် အမြဲပင် တွေ့မြင်ခံရလိုပြီး ရေပန်းစားလိုကြသည်။ သူတို့အပေါ် လူတို့၏အကြည့်များနှင့် အာရုံစိုက်မှုကို ပို၍ လိုချင်ကြသည်။ အန္တိခရစ်များသည် အဖွဲ့တစ်ခုတွင် ပါဝင်တိုင်း အဖွဲ့ဝင်အရေအတွက် မည်မျှရှိသည်ဖြစ်စေ၊ အဖွဲ့ဝင်များက မည်သူတို့ဖြစ်သည်ဖြစ်စေ၊ ထိုသူတို့၏ အလုပ်အကိုင်၊ သို့မဟုတ် ကိုယ်ပိုင်လက္ခဏာက မည်သို့ဖြစ်သည်ဖြစ်စေ အန္တိခရစ်များသည် မည်သူက စကားပြောကောင်းသည်၊ မည်သူက အထင်ကြီးစရာ ကောင်းသည်၊ မည်သူက အလွန်အရည်အချင်းပြည့်မီပြီး မည်သူ၌ အရင်းအနှီး အများဆုံးရှိသည်ကို ဦးစွာ တွေ့အောင်ရှာမည် ဖြစ်သည်။ သူတို့သည် မည်သူ့ကို သူတို့ကျော်နိုင်ပြီး မည်သူ့ကို သူတို့မကျော်နိုင်သည်၊ သူတို့ထက် မည်သူက သာလွန်ပြီး မည်သူက သိမ်ငယ်သည်ကို တွေ့အောင်ရှာကြသည်။ ဤသည်တို့မှာ သူတို့တန်ဖိုးဖြတ်သည့် ပထမဆုံးသော အရာများ ဖြစ်ကြသည်။ သူတို့သည် အခြေအနေကို လျင်မြန်စွာ အကဲဖြတ်ပြီးနောက် သူတို့လက်အောက်၌ ရှိသောသူတို့ကို ဘေးဖယ်ပြီး လျစ်လျူရှုကာ သူတို့၏အလုပ်ကို အစပြုကြသည်။ သူတို့ထက် သာလွန်သည်ဟု သတ်မှတ်သောသူ၊ သြဇာတိက္ကမနှင့် အဆင့်အတန်း အတန်အသင့် ရှိသောသူ၊ ဆုကျေးဇူးအချို့ ရှိသောသူနှင့် အတော်ပင် စွမ်းဆောင်နိုင်သော သူများထံ သူတို့ဦးစွာသွားကြသည်။ မိမိတို့ကိုယ်ကိုနှင့် သူတို့ဦးစွာ ချိန်ကိုက်နှိုင်းယှဉ်သောလူများမှာ ဤသူတို့ပင် ဖြစ်သည်။ အကယ်၍ ဤလူတို့ထဲမှ တစ်ဦးဦးသည် ညီအစ်ကိုမောင်နှမများ၏ အထင်ကြီးလေးစားခြင်းကို ခံရပါက၊ ဘုရားသခင်ကို ယုံကြည်သည်မှာ ကာလကြာမြင့်ပြီဖြစ်ပါက၊ သို့မဟုတ် နာမည်ကောင်းရထားသည်ဆိုပါက ထိုသူတို့မှာ သူတို့၏ မနာလိုမှုပစ်မှတ်များ ဖြစ်လာကြပြီ ဖြစ်သည်။ သူတို့၏ ပြိုင်ဘက်များ ဖြစ်လာကြပြီ ဖြစ်သည်။ ထို့နောက် အန္တိခရစ်များသည် အထင်ကြီးခံရသော၊ အဆင့်အတန်းရှိပြီး သူတို့၏စကားက ညီအစ်ကိုမောင်နှမများကို လိုက်နာစေနိုင်သော ဤလူတို့ လုပ်နိုင်သည့်အရာနှင့် ကျွမ်းကျင်ပိုင်နိုင်ထားသည့်အရာတို့ကို ကြည့်လျက် သူတို့နှင့် မိမိတို့ကိုယ်ကို တိတ်တခိုး နှိုင်းယှဉ်ကြသည်။ အန္တိခရစ်များသည် စောင့်ကြည့်လေ့လာရင်း ဤလူတို့က အတတ်ပညာတစ်ခုခုတွင် ပညာရှင်ဖြစ်ကြောင်း၊ လူတိုင်းက သူတို့ကို အလေးပေးကြောင်း၊ အဘယ်ကြောင့်ဆိုသော် ထိုသူတို့က ဘုရားသခင်ကို ယုံကြည်လာခဲ့သည်မှာ ပို၍ကြာမြင့်ခဲပြီ ဖြစ်သောကြောင့်၊ သို့မဟုတ် အခြားအကြောင်းရင်း တစ်ခုခုကြောင့် ဖြစ်ကြောင်း သဘောပေါက်ကြသည်။ အန္တိခရစ်များသည် ထိုသို့သော ‘သားကောင်’ ကို ရှာဖွေတွေ့ရှိပြီး ထိုသို့သော ပြိုင်ဘက်တစ်ဦးကို သိမှတ်ထားကာ အကြောင်းရင်းကို တွေ့ရှိထားပြီဆိုပါက တိုက်ပွဲအစီအစဉ်တစ်ခုကို ဖော်ထုတ်ကြမည် ဖြစ်သည်။ သူတို့သည် သူတို့၏ပြိုင်ဘက်နှင့် ဘက်မညီသည့်နေရာကို ကြည့်မည်ဖြစ်ပြီး ယင်းက သူတို့အစပျိုးမည့်နေရာ ဖြစ်သည်။ အကယ်၍ သူတို့သည် အတတ်ပညာတစ်ခုတွင် တစ်ဘက်လူလောက် မကျွမ်းကျင်ပါက သတင်းအချက်အလက်မျိုးစုံကို ရှာဖွေပြီး အခြားသူများထံ ကျိုးကျိုးနွံနွံဖြင့် လမ်းညွှန်ချက်ကို တောင်းခံလျက် ထိုအတတ်ပညာကို လေ့လာကြမည်ဖြစ်သည်။ သူတို့သည် ထိုအတတ်ပညာနှင့် ဆက်စပ်သော အလုပ်မျိုးတိုင်း၌ ပါဝင်ကာ တဖြည်းဖြည်းနှင့် အတွေ့အကြုံရယူပြီး သူတို့၏ကိုယ်ပိုင်စွမ်းရည်ကို ပျိုးထောင်ကြမည် ဖြစ်သည်။ သူတို့၏ပြိုင်ဘက်ကို ရင်ဆိုင်ရန် အရင်းအနှီးရှိပြီဟု သူတို့ယူဆသည့်နှင့်တစ်ပြိုင်နက် သူတို့၏ ‘အသိအမြင်ကြွယ်သော ရှုထောင့်အမြင်များ’ ကို သိသာစေရန် မကြာခဏ မတ်တတ်ရပ်ကြမည် ဖြစ်သည်။ သူတို့သည် မိမိတို့၏ ပြိုင်ဘက်ကို မိုက်မဲသည့်ပုံပေါက်စေရန်နှင့် ထိုသူတို့၏ ဂုဏ်သတင်းများကို မှေးမှိန်သွားစေရန်အတွက် မကြာခဏပင် ထိုသူတို့ကို တမင်သက်သက် ငြင်းဆိုပြီး သေးသိမ်စေကြသည်။ ထိုသို့အားဖြင့် သူတို့သည် ကျန်သောသူများနှင့် မတူသည့်အပြင် သူတို့၏ ပြိုင်ဘက်ထက် ပို၍ ထူးခြားပြောင်မြောက်ကြောင်း လက်တွေ့ပြနိုင်ကြလေသည်။ သာမန်လူက ဤအရာများကို သတိထားမိနိုင်သလော။ ထိုဖြစ်စဉ်တစ်လျှောက်လုံး သူတို့ ဘာလုပ်နေကြသည်ကို သိသောသူမှာ အန္တိခရစ်များကိုယ်တိုင်နှင့် ဘုရားသခင်သာလျှင် ဖြစ်သည်။ သာမန်လူတို့က သူတို့၏ စိတ်အားထက်သန်မှု၊ သူတို့၏ လေ့လာလိုက်စားမှု၊ သူတို့၏ ဒုက္ခဆင်းရဲ၊ သူတို့ပေးဆပ်သော တန်ဖိုးနှင့် ကောင်းမွန်ပုံရသော သူတို့၏ အမူအကျင့်တို့ကိုသာ မြင်တတ်ကြသည်။ သို့တစေ ထိုကိစ္စရပ်၏ အမှန်တရားကိုမူ သူတို့၏ စိတ်နှလုံးများထဲ၌ နက်နက်ရှိုင်းရှိုင်း ဖုံးကွယ်ထားသည်။ သူတို့၏ အဓိကရည်ရွယ်ချက်က အဘယ်နည်း။ ယင်းမှာ ရာထူးဂုဏ်ဒြပ် ရရှိရန်ဖြစ်သည်။ သူတို့သတိမထားမိသော်လည်း သူတို့လုပ်သမျှ၊ သူတို့အားသွန်ခွန်စိုက် လုပ်ဆောင်မှုမှန်သမျှနှင့် သူတို့ပေးဆပ်သော တန်ဖိုးမှန်သမျှက ရည်ရွယ်ထားသော ပစ်မှတ်မှာမူ သူတို့အနေဖြင့် မည်သည့်အခါမျှ မမေ့လျော့နိုင်သည့်အပြင် မည်သည့်အခါမျှ မစွန့်လွှတ်နိုင်သည့် သူတို့၏စိတ်နှလုံးထဲရှိ ရာထူးဂုဏ်ဒြပ်ဟူသော ထိုအရာပင် ဖြစ်လေသည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၃)”) ကျွန်မအတွက် ဘုရားနှုတ်ကပတ်တော်တွေက လိုရင်းရောက်ပြီး မအီမသာ ခံစားရတယ်။ ကျွန်မရဲ့ အတွေးနဲ့ ခံစားချက်တွေကို ရှင်းရှင်းကြီး ဘုရားက မြင်နိုင်မှန်းလည်း ခံစားရတယ်။ အဲဒါကို တွေးကြည့်တော့၊ ရေလောင်းပေးတဲ့ တာဝန်ကို ယူကတည်းက၊ ကြွားဖို့ အခွင့်အရေးတစ်ခုလို ကျွန်မ သဘောထားခဲ့မိတယ်။ သူတပါးရဲ့ ပြဿနာတွေကို ဖြေရှင်းပေးတာကို သူတို့ရဲ့ လေးစားမှုနဲ့ လက်ခံမှုရဖို့ နည်းလမ်းတစ်ခုအနေနဲ့ အသုံးပြုချင်ခဲ့တယ်။ ခေါင်းဆောင်က ကျွန်မနဲ့ အလုပ်လုပ်ဖို့ အစ်မချင်ကို တာဝန်ပေးလိုက်တဲ့နောက်၊ ကျွန်မ အလေးထားတာက တာဝန်ကို ကျွန်မတို့ အတူ ဘယ်လိုကောင်းကောင်း လုပ်ရမယ်ဆိုတာ မဟုတ်ခဲ့ဘဲ၊ သူ့ကို ယှဉ်ပြိုင်တာ၊ ကိုယ့်ကိုယ်ကိုယ် သူနဲ့ နှိုင်းတာ ဖြစ်နေခဲ့တယ်။ ညီအစ်ကို မောင်နှမတွေက အကူအညီအတွက် ဘယ်သူ့ကို ရှာတယ်၊ ကျွန်မတို့ထဲမှ ဘယ်သူက ပိုသိက္ခာရှိတယ်၊ အခြားသူတွေကြားမှာ ပိုအဆင့်အတန်းရှိတယ်ဆိုတာကို ကျွန်မ စိတ်စွဲနေခဲ့တယ်။ အစ်မချင်ကို လူတိုင်းက အထင်ကြီးကြပုံကို မြင်တော့ ကျွန်မ ခြိမ်းခြောက်ခံရသလို ခံစားရပြီး၊ ဘေးဖယ်ခံထားရသလို ခံစားခဲ့ရတယ်၊ ဒါကြောင့် သူ့ကို ပြိုင်ရမယ့်သူတစ်ယောက်လို စမြင်ခဲ့တယ်။ သူ့ကို နိုင်ချင်ခဲ့တယ်၊ ကျွန်မ ပြောဆို၊ လုပ်ဆောင်တဲ့ အရာရာတိုင်းမှာ သူ့ထက် သာချင်ခဲ့ပြီး၊ ကျွန်မ ပိုတော်တယ်လို့ တခြားသူတွေ ထင်အောင် အရာရာကို ကြိုးစားခဲ့တယ်။ ကျွန်မက ရည်မှန်းချက်နဲ့ တပ်မက်မှုရဲ့ သိမ်းသွင်းတာ ခံခဲ့ရပြီဖြစ်သလို၊ ကျွန်မရဲ့ အဆင့်အတန်း လိုက်စားရာမှာ သူ့ရဲ့ ကျရှုံးမှုကိုတောင် ကျွန်မ အကြိုက်တွေ့ခဲ့တယ်။ ကျွန်မတာဝန်ကို ကျွန်မ လုပ်နေပုံပေါ်ခဲ့ပေမယ့်၊ ဘယ်လို ကောင်းကောင်းလုပ်ရမယ်၊ စုဝေးပွဲတွေကနေ အကျိုးအများဆုံးရအောင် ဘယ်လိုလုပ်ရမယ်၊ ညီအစ်ကို မောင်နှမတွေကို သူတို့ပြဿနာတွေနဲ့ပတ်သက်ပြီး ဘယ်လို့ ကူညီရမယ်ဆိုတဲ့အပေါ် နည်းနည်းမှ မတွေးခဲ့ပါဘူး။ ကျွန်မလုပ်တဲ့အရာ တစ်ခုစီတိုင်းက ဂုဏ်သတင်းနဲ့ အဆင့်အတန်းအတွက် ဖြစ်ခဲ့တယ်။ အဲဒါက အန္တိခရစ် စိတ်သဘောထားတစ်ခု မဟုတ်လား။ အန္တိခရစ်တွေက အဆင့်အတန်းနဲ့ ဂုဏ်သိက္ခာကို အားလုံးထက် ဦးစားပေးကြတယ်။ သူတို့ထက် သာတဲ့သူ ဘယ်သူကိုမဆို သူတို့က မနာလိုဖြစ်တယ်၊ တိုက်ခိုက်ပြီး ကိုယ့်ကိုယ်ကိုယ်နဲ့ နှိုင်းကြတယ်။ အဆင့်အတန်းအတွက် ဘယ်သူကိုမဆို နင်းခြေဖို့၊ နှိမ်ပြီး သွားပုပ်လေလွင့်ပြောဖို့၊ သူတို့ကိုယ်သူတို့ ချီးမြှောက်ပြီး ကြွားဖို့ ဘာအတွက်ကြောင့်မှ သူတို့ ရပ်မှာ မဟုတ်ဘူး။ ကျွန်မ လုပ်သမျှတိုင်းမှာ၊ ကျွန်မရဲ့ ဖုံးကွယ်ထားတဲ့ ရည်ရွယ်ချက်တွေက အန္တိခရစ်ရဲ့ဟာနဲ့ တူတယ် မဟုတ်လား။ အဲဒီလို ရည်မှန်းချက်မျိုးနဲ့ တာဝန်ကို လုပ်တာက ဘုရားကို ဆန့်ကျင်နေတဲ့ အန္တိခရစ်ရဲ့ လမ်းကြောင်းကို လျှောက်နေတာပဲ။ ဒါကို နားလည်တော့၊ ကျွန်မ နောင်တနဲ့ မွှန်ထူသွားပြီး ပြောင်းလဲရမယ်ဆိုတာ သိခဲ့တယ်။ ဖောက်ပြန်ပျက်စီးတဲ့ စိတ်သဘောထားကို ကျွန်မ ဖြေရှင်းဖို့ သမ္မာတရားကို တကယ်ရှာဖွေပြီး ကိုယ့်ကိုယ်ကိုယ် သုံးသပ်ရမယ်။

အင်း၊ ဒါနဲ့ပတ်သက်လို့ နည်းနည်း တွေးဆပြီး ရှာဖွေခဲ့သလို ဘုရားသခင်ဆီ ဆုတောင်းခဲ့ပါတယ်။ ကျွန်မ တကယ် နောင်တရနိုင်ဖို့ အကြောင်းရင်းကို နားလည်အောင် လမ်းပြဖို့ သူ့ကို တောင်းလျှောက်ခဲ့တယ်။ တစ်ရက်မှာ ကျွန်မ ဖတ်မိခဲ့တဲ့ ဘုရားနှုတ်ကပတ်တော် ကျမ်းပိုဒ်တစ်ပိုဒ် ရှိတယ်။ အနန္တတန်ခိုးရှင် ဘုရားသခင် ပြောသည်မှာ- “အများပြည်သူ၊ သို့မဟုတ် အစိုးရ ရာထူးနေရာ များတွင် သေးငယ်သော ရုံးခန်း၌ဖြစ်စေ၊ ကြီးမားသော အဖွဲ့အစည်း၌ဖြစ်စေ စာတန်၏စခန်းထဲ၌ သူတို့ကျင့်ကြံပြုမူသည့် အခြေအနေမှာ အဘယ်နည်း။ သူတို့၏လုပ်ဆောင်ချက်များအတွက် အခြေခံသဘောတရားများနှင့် လမ်းညွှန်ချက်များမှာ အဘယ်နည်း။ အယောက်တိုင်းက ထင်ရာစိုင်းကြပြီး အယောက်တိုင်းက မိမိလုပ်ချင်ရာ လုပ်ကြသည်။ သူတို့သည် မိမိကိုယ်ကျိုးအတွက် ပြုမူကြပြီး ကိုယ့်အားကိုယ်ကိုးကြသည်။ သြဇာအာဏာရှိသူ မည်သူမဆို အပြီးသတ်ပြောပိုင်ခွင့် ရှိကြသည်။ သူတို့သည် အခြားသူများကို ထည့်မတွေးပေးကြဘဲ သူတို့စိတ်ကြိုက်လုပ်ကြကာ ကျော်ဇောမှု၊ အခွင့်အလမ်းနှင့် ရာထူးဂုဏ်ဒြပ်အတွက် ကြိုးပမ်းကြသည်။ အကယ်၍ သင်တို့သည် သမ္မာတရားကို နားလည်း မလည်သကဲ့သို့ လက်တွေ့လည်း မလုပ်ဆောင်ပါက သင်တို့အား ဘုရားသခင်၏ နှုတ်ကပတ်တော်များနှင့် ထောက်ပံ့ပေးမထားသော အခြေအနေတွင် ထိုသူတို့နှင့် ခြားနားရော ခြားနားပါဦးမည်လော။ လုံးဝမခြားနား၊ ထိုသူတို့နှင့် လုံးဝတူညီနေမည် ဖြစ်သည်။ သင်တို့သည် မယုံကြည်သူများ တိုက်ခိုက်သကဲ့သို့ပင် တိုက်ခိုက်ကြမည် ဖြစ်သည်။ သင်တို့သည် မယုံကြည်သူများ ရုန်းကန်သကဲ့သို့ပင် ရုန်းကန်ကြမည် ဖြစ်သည်။ နံနက်မှ ညတိုင်အောင် မနာလို၊ ငြင်းခုန်ကာ လျှို့ဝှက်ကြံစည် လုပ်ကြံကြမည် ဖြစ်သည်။ ဤပြဿနာ၏ အရင်းအမြစ်ကား အဘယ်နည်း။ ယင်းမှာ လူတို့ကို ဖောက်ပြန်ပျက်စီးသော စိတ်သဘောထားများက စိုးမိုးထားသောကြောင့်သာလျှင် ဖြစ်သည်။ ဖောက်ပြန်ပျက်စီးသော စိတ်သဘောထားများ၏ ကြီးစိုးမှုမှာ စာတန်၏ ကြီးစိုးမှုပင် ဖြစ်သည်။ ဖောက်ပြန်ဖျက်ဆီးခံရသော လူသားမျိုးနွယ်က ဆိုးယုတ်သော စိတ်သဘောထားအတွင်း၌ ခြွင်းချက်မရှိ နေထိုင်သည်။ ထို့ကြောင့် သင်သည် တန်ခိုးအာဏာနှင့် အကျိုးအမြတ်ရအောင် ကြိုးပမ်းမှုများထဲ ပါဝင်ဖို့အတွက် ကောင်းမြတ်လွန်းသည်၊ သို့မဟုတ် နှိမ့်ချလွန်းပြီး ရိုးသားလွန်းသည်ဟု မထင်မှတ်သင့်ချေ။ အကယ်၍ သမ္မာတရားကို နားမလည်၊ ဘုရားသခင်၏ ဦးဆောင်မှုကို မခံရပါက သင်သည် ခြွင်းချက်မဟုတ်သည်မှာ အသေအချာဖြစ်ပြီး သင်၏ ရိုးဖြောင့်မှု၊ သို့မဟုတ် ကြင်နာမှုကြောင့်ဖြစ်စေ၊ သင်၏ ငယ်ရွယ်မှုကြောင့်ဖြစ်စေ သင့်ကိုယ်ပိုင် ဂုဏ်သတင်းနှင့် အဆင့်အတန်းအတွက် တိုက်ပွဲဝင်ခြင်းနှင့် ယင်းတို့ကို အမိအရယူခြင်းမှ သင့်ကိုယ်သင် မည်သည့်နည်းနှင့်မျှ ကာကွယ်လိမ့်မည် မဟုတ်ချေ။ တိုက်ပွဲဝင်ခြင်း၊ အမိအရယူခြင်း၊ ရုန်းကန်ကြိုးစားခြင်း— ဤအရာများအားလုံးမှာ စာတန်၏ ဆိုးညစ်သော သဘာဝဆိုင်ရာ သင်္ကေတဖြစ်သော အမူအကျင့်များပင် ဖြစ်သည်။ ခြွင်းချက်မရှိ၊ လူတိုင်းက ကျော်ဇောမှု၊ အခွင့်အလမ်းနှင့် ရာထူးဂုဏ်ဒြပ်အတွက် မည်သည့်အခြေအနေမျိုးဖြစ်ဖြစ် တိုက်ပွဲဝင်၊ လုံးထွေးပြီး ကျော်နင်းကြပေသည်။ လူတို့သည် ဤရည်မှန်းချက် အောင်မြင်ရန် အားထုတ်မှုများ၌ သူတို့၏ ဖောက်ပြန်ပျက်စီးသော စိတ်သဘောထားများကို ထုတ်ဖော်ကြသည်။ ထို့ကြောင့် သင်သည် သမ္မာတရားကို နားမလည်၊ သမ္မာတရားကို လက်မခံ၊ အခြေခံသဘောတရားပေါ် အခြေပြု၍ မကျင့်ကြံနိုင်သရွေ့ ဤဖောက်ပြန်ပျက်စီးသော စိတ်သဘောထားများက သင့်စိတ်ကူးများကို ခြယ်လှယ်ပြီး သင့်လုပ်ဆောင်ချက်များကို သတ်မှတ်ပေးမည် ဖြစ်သည်။ ဤအရာမှ သင်မလွတ်မြောက်နိုင်ပေ။ ယခုတွင် သင်သည် ဘုရားသခင့်အိမ်တော်ထဲ၌ မိမိတာဝန်ကို ထမ်းဆောင်သောအခါ အတော်ပင် နာခံတတ်သည်၊ အတော်ပင် ဒူပေနာပေခံနိုင်သော စိတ်နှလုံးရှိသည်၊ အတော်ပင် လေးနက်တည်ကြည်ပြီးလျှင် သင်၌ တာဝန်သိစိတ် အတော်ပင် ရှိသည်၊ သို့မဟုတ် သင့်ကိုယ်ပိုင် ရာထူးဂုဏ်ဒြပ်အတွက် ပူပန်မှုကို ဘေးဖယ်ထားနိုင်ပြီး တိုက်ပွဲဝင်ခြင်းကို မကြာခဏပင် အောင့်ထားနိုင်သည်၊ နူးညံ့သိမ်မွေ့ခြင်းနှင့် ငြိမ်းချမ်းသော ပူးပေါင်းဆောင်ရွက်ခြင်းကို တတ်နိုင်စွမ်းကာ ရှာဖွေစောင့်စားနိုင်ပေသည်။ လူတစ်ဦးသည် ထိုသဘောထားမျိုး ရအောင် မည်သို့စွမ်းဆောင်သနည်း။ ဤသည်မှာ ဘုရားသခင်၏ ထောက်ပံ့မှု၊ လမ်းညွှန်မှုတို့နှင့် သက်ဆိုင်သည်။ ၎င်းတို့မပါလျှင် လူတို့က ဤအရာများကို နားမလည်ပေ။ ကလေးဘဝမှ စတင်၍ လူတို့ကို ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟု သင်ပေးကြသည်။ များစွာသော မိဘတို့က သူတို့၏ သားသမီးများကို— ‘နံပါတ်တစ်ဖြစ်ရန် ကြိုးစားဖို့လိုသည်။ ပထမဖြစ်ဖို့ မကြိုးစားလျှင် အသုံးမကျသော ငကြောက်ဖြစ်ပြီး လူတိုင်းက အထင်သေးကာ အနိုင်ကျင့်ကြလိမ့်မည်’ ဟု သင်ပေးကြသည်။ သားသမီးများ အနည်းငယ် အသက်ကြီးလာသောအခါ သူတို့မိဘများ မသင်ပေးဘဲ မိမိဘာသာ ဤအတိုင်း စဉ်းစားတတ်ကြသည်။ သူတို့ဘယ်သွားသွား တိုက်ခိုက်ကြမည် ဖြစ်သည်။ မတိုက်ခိုက်လျှင် လူနှုံလူအများ ဖြစ်မည်ဟု သူတို့ထင်ကြသည်။ အကယ်၍ သူတို့သည် လူအုပ်စုတစ်စုအတွင်း၌ အများလက်ခံနိုင်စွမ်း အနည်းငယ်ကို မတည်ဆောက်နိုင်သကဲ့သို့ သြဇာတိက္ကမ နည်းနည်းမျှ မရှိပါက သူတို့ကိုယ်သူတို့ အသုံးမကျသူများဟု ခံစားကြသည်။ ထို့ကြောင့် စိတ်ကူးစိတ်သန်း၊ အယူအဆများနှင့် အသိပညာတို့ထက် ကျော်လွန်၍ လူ၌ရှိသမျှမှာ ဖောက်ပြန်ပျက်စီးသော စိတ်သဘောထားပင် ဖြစ်သည်။ မိမိတို့၏ အဖြစ်အနေမှာ ဖောက်ပြန်ပျက်စီးသော စိတ်သဘောထားဖြစ်သည့် လူသားမျိုးနွယ်က စာတန်၏ပုံသဏ္ဌာန်အတိုင်း အသက်ရှင် နေထိုင်ကြသည်။ ပြုမူကျင့်ကြံမှုနှင့် လုပ်ရပ်တိုင်းက စာတန်၏ စိတ်သဘောထားနှင့် စာတန်၏ အကြံအစည်များ၌ ဗဟိုပြုသည်။ ဤအရာမှ မည်သူမျှ မလွတ်မြောက်နိုင်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “မိမိကိုယ်ကိုယ် ပြုမူနေထိုင်ခြင်းတွင် ရှိထားသင့်သည့် အခြေခံသဘောတရားများ”) ဘုရားနှုတ်ကပတ်တော်တွေကို ဖတ်ရှုပြီးတဲ့နောက်၊ နာမည်နဲ့ အကျိုးအမြတ်အတွက် တိုက်ခိုက်ရာကနေ ကိုယ့်ကိုယ်ကိုယ် မတားနိုင်တဲ့ အကြောင်းရင်းကို မြင်ခဲ့ရတယ်။ အဲဒါက ကျွန်မဟာ ဆိုးယုတ်တဲ့ ရှုထောင့်နဲ့ အဆိပ်တွေနဲ့ ပြည့်နှက်ပြီး ဖောက်ပြန်ပျက်စီးခြင်း ခံရလို့၊ အိမ်နဲ့ ကျောင်းမှာ “မိမိကိုယ်သာ ကိုးကွယ်ရာဖြစ်၏”၊ “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏”၊ ပြီးတော့ “အနာမခံလျှင် အသာမစံရ” တို့လို ဟာတွေကို သင်ခဲ့ရလို့ပါ။ ဒါကြောင့် ဘယ်အဖွဲ့မှာပဲ ကျွန်မ ရှိပါစေ တခြားလူတွေရဲ့ လေးစားတာကို လိုချင်ခဲ့ပြီး၊ လေးစားခံရပြီး လက်ခံခြင်းခံရတဲ့ ခံစားချက်ကို ကျွန်မ အကြိုက်တွေ့ခဲ့မိတယ်။ အဲဒါကပဲ ဂုဏ်တက်စေတဲ့၊ တန်ဖိုးရှိတဲ့ ဘဝလို့ ထင်ခဲ့တယ်။ တစ်ယောက်ယောက်အောက်မှာ ရှိတာက တန်ဖိုးမဲ့သလို၊ မျက်နှာပြလို့မရသလို ကျွန်မကို ခံစားရစေတယ်။ ဘုရားအိမ်တော်မှာ ကျွန်မရဲ့ တာဝန်ကို လုပ်ရင်းနဲ့ ကျွန်မက တခြားသူတွေရဲ့ လေးစားမှုကို အားထုတ်ရင်းနဲ့ ဒီဆိုးယုတ်တဲ့ စိတ်ကူးတွေနဲ့ အယူအဆတွေကို လိုက်နာတုန်းပါပဲ။ ဒါပေမဲ့ ညီအစ်ကို မောင်နှမတွေနဲ့ တာဝန် လုပ်ဆောင်တာက ကျွန်မတို့ ပိုထိရောက်နိုင်ဖို့ အပြန်အလှန် အားပေးပြီး အချင်းချင်း လိုအပ်တဲ့အရာအတွက် ဖာထေးတာ ဖြစ်တယ်။ ကျွန်မတို့အနေနဲ့ ကူညီသူတွေ၊ အချင်းအချင်း လုပ်ဖော်ကိုင်ဖက်တောင် ပိုဖြစ်သင့်တယ်။ ဒါပေမဲ့ ကျွန်မက အစ်မချင်ကို ကျွန်မရဲ့ ပြိုင်ဘက်အနေနဲ့ သဘောထားနေခဲ့မိတယ်၊ သူ့ထက် ဘယ်လိုသာရမလဲဆိုတာကို စိတ်စွဲခဲ့တယ်။ မသာနိုင်တဲ့အခါ၊ စုဝေးပွဲမှာ သူ့ရဲ့ မိတ်သဟာယကို နှောင့်ယှက်ဖို့ ကောက်ကျစ်တဲ့နည်းကို ကျင့်သုံးခဲ့တယ်။ ဒီလူမဆန်တဲ့ အရာတွေကို လုပ်တာက ဘယ်မကောင်းတဲ့၊ မလိုမုန်းထားတဲ့ စိတ်သဘောထား ကျွန်မ ရှိလဲဆိုတာကို ပြခဲ့တယ်။ အဆင့်အတန်း တက်တာနဲ့ အလေးစားခံရတာက တစ်ခုတည်းသော ဂုဏ်တက်စေတဲ့ အသက်ရှင်နည်းလို့ ကျွန်မ အမြဲ ထင်ခဲ့တယ်။ ဒီဆိုးယုတ်တဲ့ အဆိပ်တွေနဲ့ ရှင်သန်တော့၊ ကျွန်မရဲ့ ရည်မှန်းချက်က ကြီးသည်ထက် ကြီးထွားပြီး ကျွန်မရဲ့ ရှုထောင့်အမြင်က ငယ်သည်ထက် ငယ်သွားတာဟာ ကျွန်မရဲ့ အပြုအမူက သူတစ်ပါးအတွက် လက်မခံနိုင်စရာဖြစ်ပြီး၊ အထူးသဖြင့် ဘုရားသခင်အတွက် စက်ဆုပ်စရာ ဖြစ်တဲ့အထိပါပဲ။ အဲဒီအထဲမှာ ဂုဏ်သိက္ခာ ဘယ်မှာရှိလို့လဲ။ စာတန်ရဲ့ အဆိပ်တွေကြောင့် ကျွန်မ ဘယ်လို နက်နက်ရှိုင်းရှိုင်း ဖောက်ပြန် ပျက်စီးခဲ့ပြီလဲ ဆိုတာကို နောက်ဆုံးမှာ မြင်ခဲ့ရတယ်။ အပြုသဘောဆောင်တဲ့အရာတွေနဲ့ အပျက်သဘောဆောင်တဲ့အရာတွေကြား ခြားနားချက်ကို ကျွန်မ မခွဲနိုင်ခဲ့သလို၊ အသိစိတ်နဲ့ ဆင်ခြင်တုံတရားလည်း ဆုံးရှုံးခဲ့ရတယ်။ အသင်းတော်ကနေ နှင်ထုတ်ခံခဲ့ရတဲ့ အန္တိခရစ်တွေက သမ္မာတရားကို လုံးဝ မလိုက်စားခဲ့ဘဲ နာမည်နဲ့ အဆင့်အတန်းတွေကိုပဲ လိုက်စားခဲ့ပြီး၊ နောက်ဆုံးမှာ သူတို့ အဖော်ခံရပြီး ဖယ်ရှားခံခဲ့ရတယ်။ ဒီအရာတွေကို အမြဲ လိုက်စားတာက ဘုရားသခင် ဆန့်ကျင်ခြင်း၊ ပျက်ဆီးခြင်း လမ်းကြောင်းတစ်ခုပါ။ အဲဒီနည်လမ်းနဲ့ အသက်ရှင်ခြင်းရဲ့ အကျိုးဆက်တွေ ဘယ်လောက် ထိတ်လန့်စရာဖြစ်တယ်ဆိုတာနဲ့ ဘုရားရဲ့ နှုတ်ကပတ်တော်တွေက ကျွန်မကို မဖော်ထုတ်ဘဲနဲ့၊ ကျွန်မ ကိုယ့်ကိုယ်ကိုယ် လုံးဝ သိမှာမဟုတ်မှန်း မြင်ခဲ့ရတယ်၊ ပြီးတော့ ဘယ်လိုမကောင်းမှုမျိုး ကျွန်မ လုပ်မိမယ်မှန်း ဘယ်သူသိလို့လဲ။

တစ်မနက်မှာ၊ နောက်ထပ် ကျမ်းတစ်ပိုဒ်ကို ကျွန်မ ဖတ်မိခဲ့တယ်- “လူသားတို့အား ဘုရားသခင် တောင်းဆိုသောအရာသည် အလုပ်တာဝန်များကို အရေအတွက်တစ်ခုထိ ပြီးစီးနိုင်စွမ်းရှိခြင်း သို့မဟုတ် ဧရာမတာဝန်ယူမှုများကို ပြီးမြောက်ခြင်း မဟုတ်သကဲ့သို့ ကိုယ်တော်သည် ၎င်းတို့အား တာဝန်ကြီးတစ်ခုခုကို စတင်ပြုလုပ်စေလိုသည်လည်း မဟုတ်ပေ။ ဘုရားသခင်က လိုချင်သည်မှာ လူတို့သည် လက်တွေ့ကျသော နည်းလမ်းဖြင့် ၎င်းတို့တတ်နိုင်သမျှအားလုံးကို လုပ်နိုင်စွမ်းရှိရန်နှင့် ဘုရားသခင်၏ နှုတ်ကပတ်တော်များနှင့်အညီ နေထိုင်ရန် ဖြစ်သည်။ ဘုရားသခင်သည် သင့်ကို ကြီးမြတ်ခြင်း သို့မဟုတ် မြင့်မြတ်ခြင်း ရှိစေလိုသည် မဟုတ်သကဲ့သို့၊ သူသည် သင့်အား အံ့သြဖွယ်ရာတစ်ခုခုကို ဖြစ်ပွားစေလိုသည်လည်း မဟုတ်၊ ထို့ပြင် သင့်အထဲ၌ နှစ်လိုဖွယ် အံ့အားသင့်စရာများကို တွေ့လိုခြင်းလည်း မဟုတ်ပေ။ ထိုသို့သောအရာများကို မြင်တွေ့လိုသည်လည်း မဟုတ်ပေ။ ကိုယ်တော်သည် ထိုကဲ့သို့သော အရာများကို အလိုရှိသည် မဟုတ်ပေ။ ဘုရားသခင် အလိုရှိသမျှအားလုံးမှာ သင့်အနေဖြင့် ကိုယ်တော်၏ နှုတ်ကပတ်တော်များကို နားထောင်ရန်နှင့် နားဆင်ပြီးသည်နှင့် တစ်ပြိုင်နက်၊ ၎င်းတို့ကို နှလုံးသွင်းရန်နှင့် လက်တွေ့ကျသောနည်းလမ်းဖြင့် သင် လက်တွေ့လုပ်ဆောင်ရင်း ၎င်းတို့ကို အလေးဂရုပြုရန်ဖြစ်သည်။ ဤသို့ဖြင့် ဘုရားသခင်၏ နှုတ်ကပတ်တော်များသည် သင်၏ အသက်ရှင်နေထိုင်မှုနှင့် သင်၏အသက်တာ ဖြစ်လာစေရန် ဖြစ်သည်။ ဤအကြောင်းကြောင့် ဘုရားသခင် စိတ်ကျေနပ်လိမ့်မည်။ သင်သည် နာမည်ဂုဏ်သတင်းကြီးမှု၊ မြင့်မြတ်မှုနှင့် ဂုဏ်သိက္ခာကို အစဉ်ရှာဖွေနေသည်။ သင်သည် ဂုဏ်သရေကို အစဉ်ရှာဖွေသည်။ ဘုရားသခင်သည် ၎င်းအဖြစ်ကိုတွေ့ပါက မည်သို့ခံစားရမည်နည်း။ ကိုယ်တော်သည် ၎င်းကို စက်ဆုပ်ပြီး မကြည့်လိုပေ။ သင်သည် နာမည်ဂုဏ်သတင်းကြီးမှု၊ မြင့်မြတ်မှု စသောအရာများနောက်ကို လိုက်လေလေဖြစ်ပြီး၊ အခြားသူများထက် သာလွန်သော၊ အောင်မြင်သော၊ ထူးချွန်သော၊ ဂရုပြုထိုက်သောသူ ဖြစ်လိုလေလေ၊ ဘုရားသခင်သည် သင့်အားစက်ဆုပ်လေလေ ဖြစ်သည်။ သင်သည် သင့်ကိုယ်သင် ဆန်းစစ်ခြင်းမရှိလျှင်၊ ဘုရားသခင်သည် သင့်ကို စက်ဆုပ်ရွံရှာပြီး စွန့်ပစ်လိမ့်မည်။ ဘုရားသခင် စက်ဆုပ်သောသူ မဖြစ်လေနှင့်။ ဘုရားသခင် ချစ်သောသူတစ်ဦး ဖြစ်အောင်နေလော့။ ဤသို့ဆိုလျှင် ဘုရားသခင်၏ချစ်ခြင်းမေတ္တာကို အကြင်သူသည် မည်သို့ ရရှိနိုင်သနည်း။ သမ္မာတရားကို မှန်မှန်ကန်ကန် လက်ခံခြင်းအားဖြင့်၊ ဖန်ဆင်းခံတစ်ဦး၏ နေရာတွင် ရပ်တည်ခြင်းအားဖြင့်၊ ရိုးသားသောသူတစ်ဦးဖြစ်ပြီး မိမိ၏တာဝန်များကို ထမ်းဆောင်ဖို့ ဘုရားနှုတ်ကပတ်တော်အပေါ် ခိုင်မာစွာ မှီခိုခြင်းအားဖြင့်၊ ပြီးလျှင် စစ်မှန်သော လူသားပုံသဏ္ဌာန်ကို အသက်ရှင်နေထိုင်ခြင်းအားဖြင့် ဖြစ်ပေသည်။ ဤသည်မှာ လုံလောက်ပေသည်။ ရည်မှန်းချက်များဖြစ်စေ၊ အခြေအမြစ်မရှိသော စိတ်ကူးယဉ်မျှော်မှန်းချက်များကိုဖြစ်စေ စိတ်ထဲမထည့်ထားလေနှင့်၊ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့ကို မရှာဖွေနှင့်၊ သို့မဟုတ် လူကြားထဲတွင် ထင်ပေါ်အောင် မလုပ်နှင့်။ ထို့အပြင် လူသားတို့အလယ်တွင် သာလွန်ပြီး အခြားသူများအား ၎င်းတို့ကို ကိုးကွယ်စေသည့် ထင်ရှားကျော်ကြားသူတစ်ဦး၊ သို့မဟုတ် စွမ်းအားရှင်တစ်ဦး ဖြစ်ဖို့ မကြိုးစားနှင့်။ ယင်းမှာ ဖောက်ပြန်ပျက်စီးသော လူသားမျိုးနွယ်၏ အလိုဆန္ဒဖြစ်ပြီး ယင်းမှာ စာတန်လျှောက်သော လမ်းကြောင်းဖြစ်သည်။ ဘုရားသခင်သည် ထိုသို့သော ဖန်ဆင်းခံလူသားများကို မကယ်တင်ပေ။ အကယ်၍ လူအချို့က ကျော်ကြားမှု၊ အကျိုးအမြတ်များနှင့် ဂုဏ်အဆင့်အတန်းတို့ကို လိုက်စားဆဲဖြစ်ပြီး နောင်တရဖို့ ငြင်းဆန်နေဆဲဖြစ်ပါက၊ ၎င်းတို့အတွက် ကုစားမှု မရှိပေ၊ ပြီးလျှင် ၎င်းတို့အတွက် အဆုံးသတ် တစ်ခုတည်းသာ ရှိသည်။ သုတ်သင်ဖယ်ရှင်းခံရဖို့ ဖြစ်ပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်”)

ဘုရားနှုတ်ကပတ်တွေကနေ၊ ဘုရားသခင်က လူတွေကို ကျော်ကြားဖို့၊ ကြီးမြတ်ဖို့၊ မယုံနိုင်စရာ တစ်ခုခုကို ပြီးမြောက်ဖို့ မတောင်းဆိုမှန်း ကျွန်မ သဘောပေါက်သွားတယ်။ ဘုရားသခင်က သူ့ရဲ့ နှုတ်ကပတ်တော်တွေကို လက်တွေ့လုပ်ဆောင်စေချင်ရုံသာ ဖြစ်ပြီး၊ အဖန်ဆင်းခံ တစ်ဦးရဲ့ တာဝန်နဲ့ ဝတ္တရားကို ဖြည့်ဆည်းစေချင်တာ ဖြစ်တယ်။ အဲဒါက ဘုရားအမြင်မှာ ဘုရားကို ကျေနပ်အားရစေတဲ့ ဂုဏ်သိက္ခာနဲ့ထိုက်သန်တဲ့ တစ်ခုတည်းသော လူစားမျိုး ဖြစ်တယ်။ ဒါပေမဲ့ ကျွန်မ လိုက်စားတာက အဖန်ဆင်းခံတစ်ယောက်ရဲ့ တာဝန်ကို လုပ်ဖို့ မဟုတ်ခဲ့ဘူး။ တစ်လျှောက်လုံး၊ လူတွေ ကျွန်မကို အထင်ကြီးဖို့နဲ့ လက်ခံဖို့၊ တခြားသူတွေထဲမှာ အဆင့်အတန်း ရရှိဖို့၊ ဘုရားတောင်ဆိုတဲ့အရာရဲ့ ဖြောင့်ဖြောင့်ကြီးကို ဆန့်ကျင်ဘက် ဖြစ်ခဲ့တယ်။ ဘုရားအတွက် ကျွန်မတို့ရဲ့ စိတ်နှလုံးတွေက သူ့ကို ကိုးကွယ်ချီးမြှောက်တဲ့ ဗိမာန်တော်တွေ ဖြစ်သင့်တယ်။ ပြဿနာတွေကို ရင်ဆိုင်ရာမှာ၊ ကျွန်မတို့ ဆုတောင်းပြီး ဘုရားအပေါ် မှီခိုသင့်တယ်၊ သူ့နှုတ်ကပတ်တော်တွေနဲ့ အသက်ရှင်သင့်တယ်။ ဒါပေမဲ့ လူတွေက ကျွန်မကို အထင်ကြီးပြီး ကြည်ညိုဖို့ သူတို့ စိတ်နှလုံးထဲမှာ နေရာတစ်ခု ကျွန်မ အမြဲ ရှာခဲ့တယ်။ ကျွန်မက ဘုရားရဲ့ စိတ်သဘောထားကို ပုန်ကန်ပြစ်မှားရင်းနဲ့၊ သူ့နေရာအတွက် တိုက်ခိုက်နေခဲ့တာပါ။ သမ္မာတရား စစ်မှန်မှု ကျွန်မ လုံးဝ ကင်းမဲ့ခဲ့တယ်။ ကျွန်မ နားမလည်၊ မဖြေရှင်းနိုင်ခဲ့ဘဲ အယူဝါဒတချို့ကိုပဲ လေပန်းနိုင်ခဲ့တဲ့ အရာတွေ အများကြီးရှိခဲ့တယ်။ ကျွန်မက တော်တော့် ထူးချွန်တယ်လို့ထင်ပြီး ကိုယ့်ကိုယ်ကိုယ် အထင်ကြီးမိတုန်းပါပဲ။ အရှက်မရှိ ချီးမွမ်းတာကို ခံချင်ခဲ့ပြီး တခြားသူတွေရဲ့ ကြည်ညိုတာ ခံချင်ခဲ့တယ်၊ ပြီးတော့ မဖြစ်ခဲ့တဲ့အခါ အဲဒီအတွက် တိုက်ခိုက်ခဲ့တယ်။ ကျွန်မ ကိုယ့်ကိုယ်ကိုယ် လုံးဝ မသိခဲ့သလို အရှက်မရှိခဲ့တာပါ။ ဘုရားက ဖန်ဆင်းခြင်း အရှင်ဖြစ်ပြီး လုံးဝ အထွတ်အထိပ်ဖြစ်တယ်။ သူဟာ လူသားမျိုးနွယ်ကို ကယ်တင်ဖို့ သမ္မာတရား ဖော်ပြရင်းနဲ့ ကိုယ်တိုင်ကိုယ်ကျ လူ့ဇာတိခံပြီး ကမ္ဘာမြေကို ကြွလာပြီဖြစ်တယ်။ အင်မတန် ကြီးမားတဲ့ အလုပ်ကို သူ လုပ်ပြီးခဲ့ပေမယ့် မကြွားဝါဘဲ နေဆဲဖြစ်သလို၊ ကိုယ့်ကိုယ်ကိုယ် ဘုရားအနေနဲ့ နေရာမယူဘဲ ရှိနေတုန်းပဲ။ သူက ကွယ်ဝှက်ပြီး နှိမ့်ချတယ်။ ဘုရားရဲ့ အနှစ်သာရက သိပ်ချစ်စရာကောင်းတယ်။ ဒီအတွေးက ကျွန်မကို ပိုလို့တောင် အရှက်ရစေတယ်၊ ပိုလို့ စိတ်ပျက်စေခဲ့တယ်။ ကျွန်မရဲ့ ဇာတိပကတိကို စွန့်လွှတ်ပြီး သမ္မာတရားကို လက်တွေ့လုပ်ဆောင်ဖို့ ဆုံးဖြတ်လိုက်တယ်။ ဘုရားရှေ့ ကျွန်မလာပြီး ဆုတောင်းခဲ့တယ်- “အို ဘုရားသခင်၊ ကျွန်မရဲ့ ရိုင်းစိုင်းတဲ့ ရည်မှန်းချက်ကို ထိန်းချုပ်လို့မရပါဘူး။ အထင်ကြီးခံရဖို့ ကြိုးစားရင်းနဲ့ ကျွန်မ အမြဲ လုံးပန်းနေတယ်၊ ကိုယ့်ကိုယ်ကိုယ် တခြားသူတွေနဲ့ နှိုင်းနေမိပါတယ်။ ဒါက ကောင်းတဲ့ လမ်းကြောင်းမဟုတ်သလို ကိုယ်တော့်ကို စက်ဆုပ်စေပါတယ်။ ဒီနည်းနဲ့ ကျွန်မ နောက်ထပ် အသက်မရှင်ချင်တော့ပါဘူး။ ကိုယ်တော့် နှုတ်ကပတ်တော်တွေအတိုင်း ကျွန်မ အသက်ရှင်ပြီး တာဝန်ကို ကောင်းကောင်း လုပ်ချင်ပါတယ်။ ကျေးဇူးပြုပြီး လမ်းပြတော်မူပါ” လို့ပေါ့။ အဲဒီနောက်၊ အစ်မချင်ကို ကျွန်မ ရှာပြီး သူ့ဆီ ကျွန်မရဲ့ အခြေအနေနဲ့ ဖောက်ပြန်ပျက်စီးခြင်းကို ဖွင့်ဟခဲ့တယ်။ အတွဲညီညီ ပူးပေါင်းလုပ်ဆောင်ခြင်းရဲ့ အရေးပါမှုအပေါ် ကျွန်မတို့ မိတ်သဟာယ ပြုခဲ့ကြတယ်။ အဲဒီအခိုက်အတန့်မှာ ကျွန်မ အရမ်း တည်ငြိမ်ပြီး ပေးချမ်းသလို ခံစားခဲ့ရတယ်။

အဲဒီအချိန်ကစပြီး၊ ကျွန်မတို့အတူလုပ်တဲ့ အလုပ်မှာ အစ်မချင်နဲ့ ပြိုင်ချင်တဲ့ ဆန္ဒတွေ ရှိတုန်းပဲဖြစ်ပေမယ့်၊ အဲဒါကို မြင်ပြီး မြန်မြန် ဆုတောင်းလိုက်တယ်၊ ဇာတိပကတိကို စွန့်လွှတ်ပြီး ဘုရားနှုတ်ကပတ်တော်တွေကို လိုက်လျှောက်လိုက်တယ်။ တစ်ကြိမ် စုဝေးပွဲတစ်ခုကို ဧည်ခံဖို့ အစ်မချင်အလှည့် ဖြစ်တဲ့အချိန်မှာ၊ သူက ပြင်ဆင်ဖို့ အရမ်းအလုပ်များနေတာ ကျွန်မ မြင်ခဲ့ရတယ်၊ ဒါကြောင့် တခြားသူတွေရဲ့ ပြဿနာတွေကို ဖြေရှင်းဖို့ ဘုရား နှုတ်ကပတ်တော်တချို့ကို ကျွန်မ ရှာခဲ့တယ်။ ကျွန်မက၊ “ဒီကျမ်းပိုဒ်တွေကို တွေးခဲ့တာ ငါပဲ။ စုဝေးပွဲက အဆင်ချောရင်၊ အလုပ်အားလုံးကို လုပ်တာက အစ်မချင်ဖြစ်တယ်လို့ ညီအစ်ကို မောင်နှမတွေက ထင်ကြမလား။ သူက ငါ့ထက် ပိုဝန်တာထားတယ်လို့ ထင်ကြမလား။ ဒီတစ်ခုကို ငါ ဧည့်ခံသင့်တယ် ထင်တယ်” လို့ တွေးမိခဲ့တယ်။ ဒါပေမဲ့၊ ဘာကိုပြောရမယ်ဆိုတာ သိဖို့ ကြိုးစားနေတုန်းမှာပဲ၊ ဒါဟာ နာမည်နဲ့ အကျိုးအမြတ်အတွက် ကျွန်မ ပြန်တိုက်ခိုက်နေတာဖြစ်မှန်း ကျွန်မ သဘောပေါက်သွားတယ်။ ဒီဘုရားနှုတ်ကပတ်တော်တွေ စိတ်ထဲရောက်လာခဲ့တယ်- “သင်သည် အခြားသူတို့ကို ထောက်ခံဖို့ နှင့် သူတို့ကို ထင်ပေါ်ခွင့်ပေးဖို့ရန် ဤအရာများကို လက်လွှတ်ဖို့နှင့် ဘေးဖယ်ထားဖို့ သင်ယူရမည်။ ထင်ပေါ်ဖို့ သို့မဟုတ် ဂုဏ်အသရေကို ရရှိရန် အခွင့်အရေးတစ်ခုကို သင် ကြုံရသည့်အခိုက်တွင် အခွင့်အရေးယူဖို့ မကြိုပမ်းနှင့်၊ သို့မဟုတ် လောမကြီးနှင့်။ စွန့်လွှတ်ဖို့ရန် သင် သင်ယူရမည်၊ သို့သော် သင်၏ တာဝန်ကို ဆောင်ရွက်ခြင်းအား နှောင့်နှေးရမည်မဟုတ်။ တိတ်တဆိတ် မထင်ပေါ်ခြင်းဖြင့် အလုပ်လုပ်ပြီး သင်၏ တာဝန်ကို သစ္စာစောင့်သိစွာ ဆောင်ရွက်စဉ် အခြားသူများကို မကြွားဝါသော လူတစ်ဦး ဖြစ်လော့။ သင်၏ သိက္ခာနှင့် အဆင့်အတန်းတို့ကို သင် လက်လွှတ်လေလေ၊ ပြီးလျှင် သင်၏ ကိုယ်ပိုင် အကျိုးစီးပွားများကို သင် လက်လွှတ်လေလေ၊ ပိုငြိမ်းချမ်းမှုရှိလေလေ ဖြစ်လာလိမ့်မည်ဖြစ်ပြီး သင်၏ စိတ်နှလုံးအတွင်း၌ နေရာပိုပွင့်လာလေလေဖြစ်ကာ သင်၏အခြေအနေ ပိုတိုးတက်လာလေလေ ဖြစ်လိမ့်မည်။ သင် ပိုမိုကြိုးပမ်းပြီး ယှဉ်ပြိုင်လေလေ၊ သင်၏ အခြေအနေက ပိုမိုမှောင်မိုက်လေလေ ဖြစ်လိမ့်မည်။ သင်မယုံလျှင် စမ်းကြည့်လော့။ ဤအခြေအနေမျိုးကို သင် ပြောင်းလဲလိုပြီး ဤအရာများအားဖြင့် အထိန်းအချုပ်မခံလိုလျှင်၊ ယင်းတို့ကို သင် ဦးစွာ ဘေးဖယ်ထားပြီး စွန့်လွှတ်ရမည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားနှုတ်ကပတ်တော်တွေက ကျွန်မကို လက်တွေ့လုပ်ဆောင်ဖို့ လမ်းကြောင်း ပေးခဲ့တယ်။ ကြွားဝါဖို့ ဘယ်အခွင့်အရေးကိုမဆို လက်လွှတ်ဖို့၊ စွန့်လွှတ်ဖို့ ကျွန်မတို့ သင်ယူရမှာဖြစ်ပြီး၊ တခြားလူတွေကို ထင်ပေါ်ခွင့်ပေးရမယ်။ ကျွန်မတို့ မကြွားရပေမယ့်၊ တခြားသူတွေ လေးစားတာ မခံရပေမယ့် စိတ်ထဲမှာတော့ အရမ်း လွတ်လပ်တယ်။ ဖောက်ပြန်ပျက်စီးခြင်းရဲ့ ထိန်းချုပ်တာ မခံရသလို ဘုရားရဲ့ လက်ခံမှုကို ကျွန်မတို့ ရရှိကြတယ်။ အဲဒါ အကြီးမားဆုံး ဆုလာဘ်ပဲ။ ဒါနဲ့ သူ့ကို ကျွန်မက၊ “မနက်ဖြန် ဆက်ဆက်သွားပြီး ဧည့်ခံလိုက်ပါ။ မိတ်သဟာယနဲ့ ပတ်သက်လို့ ကျွန်မ ကူပါ့မယ်” လို့ ပြောတဲ့ စာတိုတစ်ခု ပို့လိုက်တယ်။ နောက်နေ့ စုဝေးပွဲမှာ၊ ကျွန်မ ဘယ်လိုပုံပေါ်လဲ ဆိုတာကို မတွေးခဲ့ဘဲ၊ လူတွေရဲ့ ပြဿနာတွေနဲ့ပတ်သက်လို့ ဘုရားနှုတ်ကပတ်တော်တွေအပေါ် ဘယ်လို မိတ်သဟာယပြုရမလဲဆိုတာကိုပဲ တွေးခဲ့တယ်။ အစ်မ ချင်နဲ့ ကျွန်မက တစ်ယောက်စီ ကိုယ့်အပိုင်းကို မျှဝေရင်းနဲ့ အတူတူ မိတ်သဟာယပြုပေးခဲ့ကြတယ်။ နောက်ပိုင်းမှာ၊ စုဝေးပွဲက သူတို့အတွက် တကယ် အကျိုးရှိတယ်လို့ လူတိုင်း ပြောခဲ့ကြတယ်။ ဒီအတွက် ဘုရားကို ကျေးဇူးတင်မိခဲ့ပြီး၊ သမ္မာတရားကို လက်တွေ့လုပ်ဆောင်တဲ့ ဝမ်းမြောက်ခြင်းကို ခံစားခဲ့ရတယ်။


၅၃။ ဘုရားသခင်၏ နှုတ်ကပတ်တော်က ကျွန်မ၏ ခုခံပြောဆိုမှုနှင့် အထင်လွဲမှုများကို ဖယ်ရှားခဲ့သည်

လီကျင့် တရုတ်နိုင်ငံ

ကျွန်မ အသင်းတော် ခေါင်းဆောင်ဖြစ်ခဲ့တဲ့ ၂၀၁၄ ခုနှစ်မှာ၊ ကျွန်မက ကိုယ့်တာဝန်မှာ အတော်အတန် ထိရောက်ခဲ့ပြီး အတွေ့အကြုံတချို့ ရှိခဲ့တယ်။ ဒီတော့ သမ္မာတရား နားလည်သလိုမျိုး ကျွန်မ ခံစားခဲ့ရတယ်။ ကိစ္စတွေ ဖြစ်လာတော့၊ မကြာခဏ သမ္မာတရားရဲ့ စည်းမျဉ်းတွေကို မရှာဘဲ ထင်ရာမြင်ရာ လုပ်ခဲ့တယ်။ အဲဒီတုန်းက၊ အသင်းတော်နှစ်ပါးရဲ့ ခေါင်းဆောင်တွေမှာ မကောင်းတဲ့ လူ့သဘာဝရှိပြီး တခြားလူတွေကို ဖိနှိပ်သလို၊ စိတ်ကျဉ်းကျပ်စေတယ်လို့ လူတချို့က တိုင်တယ်။ ကျွန်မ နားထောင်တယ်၊ တိုင်ကြားချက်တွေကို ယုံခဲ့ပြီး အချက်အလက်တွေကို မစစ်ဆေးဘဲ၊ လက်တွေ့အလုပ်လုပ်နိုင်တဲ့ ခေါင်းဆောင်တစ်ယောက်ကို ထုတ်လိုက်ပြီး၊ တခြားခေါင်းဆာင်တစ်ယောက်ကို အမှားအမှားအယွင်းယွင်း နှင်ထုတ်လုနီးပါး ဖြစ်ခဲ့တယ်။ အဲဒါက အသင်းတော်နှစ်ပါးလုံးရဲ့ အလုပ်ကို ဆိုးဆိုးရွားရွား ထိခိုက်ခဲ့တယ်။ တာဝန်ကို ထင်ရာမြင်ရာ လုပ်တဲ့အတွက်၊ သမ္မာတရားရဲ့ စည်းမျဉ်းတွေအတိုင်း မဆောင်ရွက်သလို၊ လူတွေကို ဆန္ဒရှိသလို ထုတ်ပယ်တဲ့အတွက် အထက်လူကြီးတွေက ကျွန်မကို ပြင်းပြင်းထန်ထန် ကိုင်တွယ်ဖြေရှင်းခဲ့တယ်။ ဒါပေမဲ့ ကိုယ့်ကိုယ်ကိုယ် ကျွန်မ သိပ်သိတာ မရှိခဲ့ဘူး၊ ငြင်းခုံပြီး ကိုယ်မှန်ကြောင်းရှင်းပြခဲ့သလို၊ လူတိုင်း သူတို့တာဝန်မှာ အမှားတွေလုပ်ကြတာပဲလို့ တွေးခဲ့တယ်။ သမ္မာတရားကို ကျွန်မ လက်မခံ၊ စည်းမျဉ်းတွေကို ဆန့်ကျင်ပြီး ကိစ္စတွေကို မကြာခဏ လုပ်၊ ထင်ရာမြင်ရာ ပြုမူပြီး ကျွန်မအလုပ်က လက်တွေ့အကျိုးတရား မရှိတာကြောင့်၊ အထက်လူကြီးတွေရဲ့ ထုတ်ပယ်တာ ခံခဲ့ရတယ်။ အထုတ်ခံရပြီးတဲ့နောက်မှာ၊ ကျွန်မအတွက် ဘာတာဝန်မှ သူတို့ မစီစဉ်ပေးဘဲ၊ အိမ်မှာ ဝိညာဉ်ရေးရာ သုံးသပ်တာ လုပ်ဖို့ ပြောတယ်။ အဲဒီတုန်းက ဘုရားအလိုတော်ကို နားမလည်ခဲ့သလို၊ အရမ်းအပျက်သဘောဆောင်ခဲ့တယ်။ ဘုရားကို နှစ်ချီ ယုံကြည်ခဲ့တယ်၊ ကိုယ့်အိမ်ထောင်ရေးကို ထားခဲ့တယ်၊ အလုပ်ထွက်လိုက်ပြီး၊ နာမကျန်းဖြစ်ပေမဲ့ ကိုယ့်တာဝန်ကို မကြာခဏ လုပ်ခဲ့တယ်လို့ တွေးမိတယ်။ အကျိူး မရခဲ့ရင်တောင်၊ အနည်းဆုံးတော့ ကြိုးစားအလုပ်လုပ်ခဲ့ပြီးပြီပေါ့။ အထုတ်ခံရတာက ဆိုးလှပေမဲ့၊ အခုတော့ တာဝန်ကို လုံးဝ လုပ်လို့မရဘူးလို့ အပြောခံရတယ်။ အမှားနှစ်ခုပဲ ကျွန်မလုပ်ခဲ့တာလေ၊ ဒီတော့ ဒီလို ကိုင်တွယ်ဖြေရှင်းခံရတာက ပြင်းထန်လွန်းတယ်လို့ တွေးမိတယ်၊ အထူးသဖြင့် ခေါင်းဆောင်နဲ့ အမှုဆောင်တွေ မဟုတ်တဲ့သူတွေ သူတို့တာဝန်လုပ်နေကြတုန်းပဲ ဆိုတာကို မြင်တဲ့အခါ၊ ခေါင်းဆောင်ဖြစ်ခဲ့တဲ့ ကျွန်မကျတော့ ဘာတာဝန်မှ လုံးဝ မရှိဘူးလေ။ ကျွန်မတွေးမိတယ်၊ “ကြည့်ရတာ ငါ ခေါင်းဆောင် မဖြစ်နိုင်တဲ့ပုံပဲ။ ခေါင်းဆောင်ဖြစ်ဖို့ မြင့်မားတဲ့ စံတွေနဲ့ တင်းကျပ်တဲ့ သတ်မှတ်ချက်တွေ ရှိတယ်။ နည်းနည်းလေး သတိမမူမိရင်တောင် ဘုရားကို ယုံကြည်တဲ့ ဘဝက အဆုံးသတ်သွားနိုင်တယ်။ အစေခံတစ်ယောက်တောင် မဖြစ်နိုင်ရင်၊ အဆုံးသတ်နဲ့ ခရီးပန်းတိုင် ဘယ်လိုလုပ် ရှိနိုင်မှာလဲ။ အနာဂတ်မှာ ဘာပဲဖြစ်ဖြစ် ငါ ခေါင်းဆောင် ထပ်ဖြစ်တော့မှာ မဟုတ်ဘူး”လို့ပေါ့။ အဲဒီနောက် နှစ်နဲ့ချီ၊ အသင်းတော်ထဲမှာ စာအလုပ်ကို အမြဲ လုပ်ခဲ့ရတယ်။ ခေါင်းဆောင်၊ အမှုဆောင်အနေနဲ့ ရွေးကောက်ပွဲအတွက် ဝင်ပြိုင်ဖို့ အခွင့်အရေးတွေ ရှိခဲ့ပေမဲ့၊ ပါဝင်တာကို ကျွန်မ အမြဲရှောင်ရှားခဲ့တယ်။ အဲဒီတုန်းက ကျွန်မပြဿနာကို သဘောမပေါက်ခဲ့ဘူး။ ကိစ္စတွေကို ဒီလိုလုပ်တာက အမြော်အမြင်ရှိတယ်လို့ ထင်ခဲ့တယ်။

၂၀၂၀ ခုနှစ် မေလေမှာ ညီအစ်ကို မောင်နှမတွေက ရွေးကောက်ပွဲအတွက် ဝင်ပြိုင်ဖို့ ကျွန်မကို ထောက်ခံခဲ့ကြတယ်၊ သဘောကွဲလွဲမှုက စိတ်ကို လွှမ်းမိုးသွားတယ်။ စာအလုပ်မှာ ကျွန်မ ကောင်းကောင်းလုပ်နေခဲ့ပြီး၊ ရွေးကောက်ပွဲမှာ ဝင်မပါချင်ခဲ့ဘူး။ ခေါင်းဆောင်အနေနဲ့ အရွေးခံခဲ့ရရင်၊ သတင်းဆိုးပဲ ဖြစ်မှာ။ ခေါင်းဆောင်ဖြစ်ရတာ ခက်တယ်၊ ဘယ်သူမှ အသိအမှတ်မပြုတဲ့ အလုပ်ပဲလို့ တွေးမိတယ်။ အဲဒါကို မဖြစ်မနေ ကောင်းကောင်လုပ်ရတယ်။ အမှားတွေ လုပ်မိရင်၊ ခေါင်းဆောင်က အမြဲ တာဝန်ခံရတာလေ။ “လူတိုင်းက အကျိုးခံစားရပြီး တစ်ယောက်တည်းကသာ အပြစ်တင်ခံရသည်” ဆိုတဲ့စကားရပ်က အံကိုက်ပဲ။ အရင် ကျွန်မ ခေါင်းဆောင်ဖြစ်တုန်းက အပြစ်ကျူးလွန်ခဲ့တယ်။ ပြန်ပြီး ခေါင်းဆောင်အနေနဲ့ အစေခံပြီး စည်းမျဉ်းတွေကို ဆန့်ကျင်တာတစ်ခုခု လုပ်မိခဲ့ရင်၊ ဘုရားအိမ်တော်ရဲ့ အလုပ်ကို ကြီးကြီးမားမား ထိခိုက်နစ်နာစေခဲ့ရင်၊ အညှာတာဆုံးအနေနဲ့ ကျွန်မ ထုတ်ပယ်ခံရမယ်၊ အဆိုးဆုံးအနေနဲ့ နှင်ထုတ်ခံရမယ်၊ အဲဒီနောက် ကယ်တင်ခြင်းရဖို့ အခွင့်အရေး ဆုံးရှုံးသွားမှာပဲ။ ဒါကိုတွေးမိတော့၊ ကျွန်မ နှလုံးရောဂါက ခုတလော ဆိုးလာခဲ့လို့ ရွေးကောက်ပွဲမှာ ပါနိုင်မှာ မဟုတ်ဘူးလို့ ပြောလိုက်တယ်။ အဲဒီတုန်းက နည်းနည်း အပြစ်ရှိသလို ခံစားရတယ်။ ရွေးကောက်ပွဲကို ကျွန်မ ရှောင်နေတာ မဟုတ်လားပေါ့။ ဒါပေမဲ့ နောက်တော့ ခေါင်းဆောင်ဖြစ်တာနဲ့ ကျွန်မ တကယ်မကိုက်သလို၊ ခုတလော ကျွန်မနှလုံးက တော်တော်လေး မသက်မသာဖြစ်လို့ ကျွန်မမှာ မသွားဖို့ အကြောင်းပြချက်ရှိတယ်လို့ တွေးမိတယ်။ ဒီအတွေးနဲ့ ခံစားခဲ့ရတဲ့ စိုးရိမ်ပူပန်မှု နည်းနည်းနဲ့ အပြစ်ရှိတဲ့စိတ်က ပျောက်သွားတယ်။ တစ်လကြာပြီးတဲ့နောက်မှာ၊ စာထဲမှာ ခေါင်းဆောင်က ကျွန်မကို ကိုယ်စားလှယ်လောင်းအနေနဲ့ ညီအစ်ကို မောင်နှမတွေက ထပ်ရွေးခဲ့တယ်လို့ ပြောတယ်။ ဖတ်ပြီးတဲ့နောက်မှာ ကျွန်မ စတွေးမိတယ်၊ “ဘာလို့ ကိုယ်စားလှယ်လောင်းအနေနဲ့ ငါ့ကို သူတို့ ထောက်ခံပေးကြတာလဲ။ ခေါင်းဆောင်ဖြစ်ရတာ အန္တရာယ်များတယ်။ လုပ်စရာများသလို ပြဿနာတွေ များတယ်၊ ပြီးတော့ အချိန်မရွေး ထုတ်ဖော်ခံရနိုင်တယ်။ ငါ့အနီးအနားက လူတချို့က သူတို့ ခေါင်းဆောင်မဖြစ်တဲ့အချိန် ပြဿနာတစ်ခုမှ မရှိတဲ့ပုံရပေမဲ့၊ ဖြစ်လိုက်တာနဲ့ အယောင်ဆောင် ခေါင်းဆောင်အနေနဲ့ ထုတ်ဖော်ခံရပြီး ထုတ်ပယ်ခံရတုန်းမှာပဲ တခြားလူတွေလည်း ဆိုးယုတ်သူတွေ၊ အန္တိခရစ်တွေအနေနဲ့ ပေါ်လွင်သွားပြီး နှင်ထုတ်ခံရတယ်။ အဆင့်အတန်းက လူတွေကို တကယ်ပဲ ထုတ်ဖော်ပြနိုင်တဲ့ပုံပဲ”လို့ပေါ့။ ဒါကြောင့် ရွေးကောက်ပွဲမှာ ဝင်အရွေးမခံဖို့ ကျွန်မ ဆုံးဖြတ်လိုက်တယ်။ ဒါပေမဲ့ ခေါင်းဆောင်က သတ်မှတ်ထားတဲ့ အချိန်မှာ ကျွန်မ ရောက်ရမယ်လို့ ပြောလို့ အင်တင်တင်နဲ့ သွားခဲ့ရတယ်။ အစည်းအဝေးလုပ်တဲ့ နှစ်ရက်သုံးရက်အတွင်းမှာ၊ ပြောစရာသိပ်မရှိခဲ့ဘူး။ မဲပေးဖို့အချိန်ရောက်လာတော့၊ အချိန်အတော်ကြာ ရုန်းကန်ခဲ့ရတယ်။ နောက်ဆုံးမှာ လူတိုင်းကို ပြောလိုက်တယ်၊ “ကျွန်မ ရှောင်တယ်။ ရွေးကောက်ပွဲမှာ မဲပေးမှာ ဝင်အရွေးခံမှာ မဟုတ်ဘူး” လို့ပေါ့။

အိမ်ရောက်ပြီး သိပ်မကြာဘူး၊ ကျွန်မရဲ့ ရောဂါ ပြန်ဖြစ်လာတယ်။ ဝမ်းလျှောပြီး အဖျားတက်လို့ ဆေးသောက်တာ မသက်သာဘူး။ ရက်တော်တော်များများ ကြာပြီးတော့ ကျွန်မအခြေအနေ နောက်ဆုံး တိုးတက်ခဲ့တယ်။ အဲဒီနောက်မှာ လက်နဲ့ လည်ပင်းက အနီစက်တွေနဲ့ ပြည့်သွားတယ်။ ပိုဆိုးသထက် ဆိုးလာခဲ့တယ်၊ ဒါကြောင့် ချွေးစထွက်လာတာနဲ့ တစ်ကိုယ်လုံး နာကျင်ကိုက်ခဲလာတယ်။ ရက်အနည်းငယ်ကြာပြီးနောက်မှာ ဒီရောဂါဝေဒနာတွေကြောင့် ကျွန်မ လုံးဝ ခြေကုန်လက်ပန်းကျသွားခဲ့တယ်။ ဒီရောဂါဟာ တိုက်ဆိုင်မှုမဟုတ်ဘဲ၊ ဘုရားရဲ့ ဆုံးမပဲ့ပြင်မှုဖြစ်မှန်း ကျွန်မ နားလည်ခဲ့ပေမဲ့ ဘယ်လိုဆင်ခြင်ရမယ်မှန်း မသိခဲ့ဘူး။ ကိုယ့်ကိုယ်ကိုယ် သိပြီး သင်ခန်းစာ သင်ယူရအောင် လမ်းပြဖို့ တောင်းလျှောက်ရင်းနဲ့ ဘုရားကို ဆုတောင်းခဲ့တယ်။

နောက်ပိုင်းမှာ နာမကျန်းခြင်းကို ကျွန်မ ခံစားနေရမှန်း ခေါင်းဆာင်ကသိတော့၊ ရွေးကောက်ပွဲအပေါ် ကျွန်မသဘောထားကို သုံးသပ်ဖို့ သတိပေးခဲ့ပြီး ကျွန်မအခြေအနေနဲ့ စပ်လျဉ်းတဲ့ ဘုရားနှုတ်ကပတ်တော်တစ်ပိုဒ်ကို ရှာတွေ့ခဲ့တယ်။ “ဆိုးယုတ်သော သဘာဝကြောင့်၊ လူများသည် ဂုဏ်အဆင့်အတန်း ရသည်နှင့်တစ်ပြိုင်နက်၊ ထို့နောက်တွင် ၎င်းတို့သည် အန္တရာယ်ရှိကြသည်။ ထို့ကြောင့် မည်သည့်အရာကို လုပ်ဆောင်သင့်သနည်း။ ၎င်းတို့တွင် လိုက်လျှောက်ဖို့ လမ်းကြောင်း မရှိသလော။ ဤအမှန်တရားကို ပြောင်းလဲ၍ မရနိုင်သလော။ ငါ့ကိုပြောလော့၊ ဖောက်ပြန်ပျက်စီးသော လူတို့ အဆင့်အတန်း ရသည့် တစ်ခဏတွင်၊ ၎င်းတို့ မည်သူပင် ဖြစ်ပါစေ၊ ၎င်းတို့သည် အန္တိခရစ်များ ဖြစ်လာကြသလော။ ဤသည်မှာ အကြွင်းမဲ့ဖြစ်သလော။ (သမ္မာတရားကို ၎င်းတို့ မလိုက်စားလျှင်၊ ၎င်းတို့ အန္တိခရစ်များ ဖြစ်လာကြလိမ့်မည်ဖြစ်၏၊ သို့သော် သမ္မာတရားကို ၎င်း လိုက်စားလျှင် ဖြစ်ကြလိမ့်မည်မဟုတ်။) ယင်းက လုံးဝ မှန်ကန်ပေသည်။ လူများသည် သမ္မာတရားကို မလိုက်စားလျှင်၊ ၎င်းတို့သည် အန္တိခရစ်များ ဖြစ်လာဖို့ သေချာပေသည်။ ပြီးလျှင် အန္တိခရစ်တို့၏ လမ်းကြောင်းကို လျှောက်သော သူများအားလုံးသည် ဂုဏ်အဆင့်အတန်းကြောင့် ထိုသို့ပြုလုပ်ရခြင်းဖြစ်သည်မှာ မှန်ကန်သလော။ မဟုတ်ပေ၊ ယင်းမှာ ၎င်းတို့သည် သမ္မာတရားကို မချစ်သောကြောင့်၊ မမှန်ကန်သောကြောင့် အဓိက ဖြစ်သည်။ ၎င်းတို့၌ ဂုဏ်အဆင့်အတန်း ရှိသည်ဖြစ်စေ၊ မရှိသည်ဖြစ်စေ၊ သမ္မာတရားကို မလိုက်စားသည့်လူများအားလုံးသည် အန္တိခရစ်တို့၏ လမ်းကြောင်းကို လျှောက်ကြသည်။ ၎င်းတို့သည် ဒေသနာမည်မျှကို ကြားပြီးဖြစ်စေ၊ ထိုသို့သော လူများသည် သမ္မာတရားကို လက်မခံကြပေ။ ၎င်းတို့သည် လမ်းကြောင်းအမှန်ကို မလျှောက်ကြပေ၊ ထိုသို့ဖြင့် ၎င်းတို့သည် မရိုးဖြောင့်သော လမ်းကြောင်းကို မလွဲဧကန် လျှောက်ကြပေသည်။ ဤသည်မှာ လူတို့ စားသည့်ပုံနှင့် ဆင်ဆင်တူ၏- အချို့သည် မိမိတို့၏ ကိုယ်ခန္ဓာကို အာဟာရဖြည့်တင်းပေးနိုင်ပြီး မိမိတို့၏ သာမန်တည်ရှိမှုကို ထောက်ပံ့ပေးနိုင်သည့် အစားအစာကို မစားသောက်ကြဘဲ၊ နောက်ဆုံးတွင် မိမိကိုယ် ဆိုးကျိုးဖြစ်စေလျက်၊ ဘေးဖြစ်စေသော အရာများကိုသာ မလျှော့တမ်း စားသုံးကြသည်။ ဤသည်မှာ လူတို့ မိမိတို့ကိုယ်တိုင် ပြုလုပ်ကြသည့် ရွေးချယ်မှုတစ်ခု မဟုတ်လော။ ဖယ်ရှားခြင်းခံရပြီးသည့်နောက်တွင် ခေါင်းဆောင်များနှင့် အမှုတော်ဆောင်အချို့က ‘ခေါင်းဆောင် ဖြစ်အောင်မလုပ်နဲ့၊ ပြီးတော့ ဂုဏ်အဆင့်အတန်း ရှိအောင်မလုပ်နဲ့။ လူတွေက ဂုဏ်အဆင့်အတန်းရတဲ့ တဒင်္ဂတွင်းမှာ အန္တရာယ်ရှိကြပြီး၊ ဘုရားသခင်က သူတို့ကို ဖော်ထုတ်လိမ့်မယ်။ သူတို့ ဖော်ထုတ်ခံရတာနဲ့တစ်ပြိုင်နက်၊ သူတို့ဟာ သာမန် ယုံကြည်သူတွေဖြစ်ဖို့တောင် အရည်အချင်းပြည့်မီမှာ မဟုတ်သလို၊ ဘာကောင်းချီးမင်္ဂလာမှ လုံးဝ ရမှာ မဟုတ်ဘူး။’ ဟု ပြောလျက် အယူအဆများ ဖြန့်ဝေကြသည်။ ထို့သို့ပြောစရာလော။ အညှာတာဆုံးဆိုရလျှင်၊ ယင်းက ဘုရားသခင်ကို နားလည်မှုလွဲခြင်းအား ဖော်ပြပါသည်။ ကုန်ကုန်ပြောရလျှင်၊ ယင်းသည် သူ့ကို ပြစ်မှားစော်ကားခြင်း ဖြစ်၏။ သင်သည် မှန်ကန်သော လမ်းကြောင်းကို မလျှောက်ပါက၊ သမ္မာတရားကို မလိုက်စားသကဲ့သို့၊ ဘုရားသခင်၏လမ်းခရီးကို လိုက်မလျှောက်ဘဲ၊ ထိုအစား အန္တိခရစ်များ၏ လမ်းခရီးကို မလျှော့တမ်းသွားပြီး ပေါလု၏လမ်းကြောင်းတွင် အဆုံးသတ်ကာ၊ နောက်ဆုံး၌ ပေါလုကဲ့သို့ အဆုံးသတ်ဖြစ်သည့် အလားတူ အဆုံးသတ်ကို ကြုံရ၍၊ ဘုရားသခင်ကို အပြစ်တင်ဆဲဖြစ်ပြီး ဘုရားသခင်ကို မဖြောင့်မတ်ဟု ဝေဖန်အကဲဖြတ်နေဆဲဖြစ်ပါက၊ သင်သည် စစ်မှန်သော အန္တိခရစ်အမျိုးတစ်ဦးသာ မဟုတ်လော။ ထိုသို့သော အပြုအမူသည် ကျိန်ဆိုခြင်းခံရသည်။ လူများသည် သမ္မာတရားကို နားမလည်သည့်အခါ၊ ၎င်းတို့၏ အယူအဆများနှင့် စိတ်ကူးများအားဖြင့် အစဉ် အသက်ရှင်သန်ကြပြီး ဘုရားသခင်ကို မကြာခဏ နားလည်မှုလွဲကာ ဘုရားသခင်၏ လုပ်ဆောင်ချက်များသည် ၎င်းတို့၏အယူအဆများနှင့် မကိုက်ညီဟု ခံစားကြရသည်၊ ယင်းက ၎င်းတို့၌ အပျက်သဘောဆောင်သည့် စိတ်ခံစားချက်များကို ဖြစ်ပေါ်စေသည်။ ဤအရာဖြစ်ပျက်သည်မှာ လူများ၌ ဖောက်ပြန်ပျက်စီးသော စိတ်သဘောထားများ ရှိသောကြောင့် ဖြစ်သည်။ ၎င်းတို့၏ ယုံကြည်ခြင်းက အလွန် သေးနုပ်ကာ၊ ၎င်းတို့၏ ဝိညာဉ်ရင့်ကျက်မှုက အလွန် နုနယ်ပြီး နည်းပါးလွန်းသော သမ္မာတရားကိုသာ ၎င်းတို့ နားလည်သောကြောင့် ၎င်းတို့က အပျက်သဘောဆောင်သော အရာများပြောကာ ညည်းညူကြသည်— ယင်းတို့အားလုံးက ခွင့်လွှတ်ဖွယ်ရာဖြစ်သော်လည်း၊ ဘုရားသခင်၏ အောက်မေ့သတိရခြင်းကို မခံရပေ။ သို့သော် လမ်းကြောင်းအမှန်ကို မလျှောက်သည့်သူ၊ ဘုရားသခင်ကို လှည့်စား၊ ခုခံပြီး သစ္စာဖောက်ကာ ဘုရားသခင်နှင့် ဆန့်ကျင်တိုက်ခိုက်သော လမ်းကြောင်းကို အထူးသဖြင့် လျှောက်သည့် သူများရှိပေသည်။ ဤလူများသည် အဆုံးတွင် ဘုရားသခင်၏ အပြစ်ဒဏ်ပေးခြင်းနှင့် ကျိန်ဆဲခြင်းတို့ကို ခံကြရကာ၊ ထာဝရအပြစ်ဒဏ်နှင့် ပျက်စီးခြင်းထဲသို့ ထိုးဆင်းကြသည်။ ၎င်းတို့သည် မည်သို့များ ဤအခြေအနေသို့ ရောက်ရှိကြသနည်း။ အကြောင်းမှာ ၎င်းတို့သည် မိမိတို့ကိုယ်ကိုယ် မည်သည့်အခါမျှ ဆင်ခြင်သုံးသပ်ခြင်းနှင့် သိမြင်ခြင်း မရှိသောကြောင့် ဖြစ်သည်။ အကြောင်းမှာ ၎င်းတို့သည် သမ္မာတရားကို လုံးဝ လက်မခံဘဲ မဆင်မခြင်ပြုကာ၊ တစ်ဇွတ်ထိုးနိုင်ပြီး နောင်တရဖို့ ခေါင်းမာစွာ ငြင်းဆန်ကာ ၎င်းတို့ ဖော်ထုတ်ခံရပြီး ဖယ်ရှားခံကြရပြီးသည့်နောက် ဘုရားသခင်သည် မဖြောင့်မတ်ဟုဆိုလျက်၊ ဘုရားသခင်နှင်ပတ်သက်၍ ညည်းညူကြသောကြောင့် ဖြစ်သည်။ ထိုသို့သော လူများသည် ကယ်တင်ခြင်းကို ခံရနိုင်သလော။ (မခံရနိုင်ပါ။) ၎င်းတို့ ကယ်တင်ခြင်း မခံရနိုင်ပါ။ သို့ဖြစ်၍ ဖယ်ရှားခြင်းခံရသည့် လူတိုင်းသည် လုံးလုံး ကယ်တင်ခြင်းမခံရနိုင်လောက်အောင် ဖြစ်ကြသည်မှာ မှန်ကန်သလော။ ၎င်းတို့သည် လုံးဝ ရွေးနုတ်မရနိုင်လောက်အောင် ဖြစ်သည်ဟု ပြော၍မရပေ။ အလွန်နည်းပါးသော သမ္မာတရားများကို နားလည်သူ၊ ငယ်ရွယ်ပြီး အတွေ့အကြုံမရှိသူများလည်း ရှိကြသည်— ခေါင်းဆောင်များ၊ သို့မဟုတ် အမှုတော်ဆောင်များ ဖြစ်လာပြီး ဂုဏ်အဆင့်အတန်း ရှိလာသည်နှင့်၊ ၎င်းတို့သည် မိမိတို့၏ ဖောက်ပြန်ပျက်စီးသော စိတ်သဘောထား၏ လမ်းညွှန်ခြင်းကို ခံရကာ ဂုဏ်အဆင့်အတန်းကို လိုက်စားပြီး ဂုဏ်အဆင့်အတန်းကို အရသာတွေ့သောကြောင့် အန္တိခရစ်တို့၏ လမ်းကြောင်းကို အလိုလို လျှောက်ကြသည့် သူများလည်း ရှိသည်။ ထုတ်ဖော်ခြင်းနှင့် တရားစီရင်ခြင်းတို့ကို ခံရပြီးသည့်နောက်၊ ၎င်းတို့သည် နိနေဝေမြို့သားများကဲ့သို့ ဆိုးယုတ်ခြင်းကို စွန့်လွှတ်လျက်၊ ၎င်းတို့ လျှောက်ခဲ့ဖူးသကဲ့သို့ ဆိုးယုတ်သည့် လမ်းကြောင်းကို မလျှောက်တော့ဘဲ၊ မိမိတို့ကိုယ်ကိုယ် ဆင်ခြင်သုံးသပ်နိုင်ပြီး အမှန်တကယ် နောင်တရပါက၊ ကယ်တင်ခြင်းခံရဖို့ အခွင့်အရေး ရှိသေးသည်။ သို့ရာတွင် ထိုသို့သော အခွင့်အရေးတစ်ခု၏ သတ်မှတ်ချက်များမှာ အဘယ်နည်း။ ဖော်ထုတ်ခြင်းနှင့် ပိုင်းခြားသိမြင်ခြင်းကို ခံရပြီးသည့်နောက်၊ ၎င်းတို့က အမှန်တကယ် နောင်တရကာ၊ သမ္မာတရားကို လက်ခံနိုင်ကြပါက— ယင်းမှာ ၎င်းတို့၌ မျှော်လင့်ချက်အချို့ ရှိနေသေးသည့်သဘောဖြစ်သည်။ ၎င်းတို့သည် မိမိတို့ကိုယ်ကိုယ် ဆင်ခြင်သုံးသပ်နိုင်စွမ်း မရှိသကဲ့သို့၊ အမှန်တကယ် နောင်တရဖို့ ရည်ရွယ်ချက် မရှိပါက၊ ၎င်းတို့သည် လုံးလုံး ဖယ်ရှားခြင်း ခံရလိမ့်မည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဖောက်ပြန်ပျက်စီးသော စိတ်သဘောထားများကို ဖြေရှင်းရန် တိကျသည့် လက်တွေ့လုပ်ဆောင်မှုလမ်းကြောင်းတစ်ခု ရှိရမည်”) ဘုရားနှုတ်ကပတ်တော်တွေ ဖတ်ပြီးနောက်မှာ၊ ခေါင်းဆောင်က သတိပေးတယ်၊ “ခေါင်းဆောင်အနေနဲ့ ထုတ်ဖော်ပြခံရဖို့၊ အစားထိုးခံရဖို့ စွန့်ပစ်ခံရဖို့ လွယ်တယ်လို့ နင် အမြဲ ခံစားတယ်။ ဒီအမြင်က မှန်ရဲ့လား။ လူတွေ နောက်ဆုံးမှာ ထုတ်ဖော်ခံရပြီး စွန့်ပစ်ခံရခြင်း ရှိမရှိက သမ္မာတရားကို သူတို့ လိုက်စားခြင်း ရှိမရှိနဲ့ သူတို့လျှောက်တဲ့ လမ်းကြောင်းပေါ် မူတည်တယ်။ သူတို့ ခေါင်းဆောင်တွေဖြစ်တာ ကိစ္စမရှိဘူး။ လူတစ်ယောက်က သမ္မာတရား မလိုက်စား၊ ခေါင်းဆောင်အနေနဲ့ မှန်တဲ့ လမ်းကြောင်း မလျှောက်ရင်၊ မကောင်းမှုကို ကျိုးလွန်၊ ဘုရားအိမ်တော်ရဲ့ အလုပ်ကို နှောင့်ယှက်ပြီး နောင်တရဖို့ ငြင်းရင်၊ သေချာပေါက် ထုတ်ဖော်ခံရပြီး စွန့်ပစ်ခံရမှာပဲ။ ဒါပေမဲ့ လူတချို့အတွက်၊ သူတို့တာဝန်တွေမှာ အမှားတွေလုပ်ပြီး ပြစ်မှားမှုတွေ ကျူးလွန်ရင်တောင် သမ္မာတရားကို လက်ခံနိုင်ရင်၊ ကိုယ့်ကိုယ်ကိုယ် သုံးသပ်ပြီး တကယ့်နောင်တရှိနိုင်ရင်၊ ဘုရားအိမ်တော်က အခွင့်အရေးပေးမှာပါ။ သူတို့မှာ ညံ့ဖျင်းတဲ့ အစွမ်းအစရှိပြီး ခေါင်းဆောင်ဖြစ်တာနဲ့ မကိုက်ရင်တောင်၊ သင့်တော်တဲ့ တာဝန်ဆီ ရွှေ့ပြောင်းခံရပြီး ပေါ့ပေါ့တန်တန် ထုတ်ပယ်၊ စွန့်ပစ်ခံရမှာ မဟုတ်ဘူး။ ဘုရားအိမ်တော်မှာရှိတဲ့ ခေါင်းဆောင် အားလုံးထဲမှာ၊ တချို့က ဘာကြောင့် သမ္မာတရားကို တိုးသိပြီး သူတို့တာဝန်မှာ ပိုတော်သွားကြတာလဲ။ ဘာလို့ တချို့လူတွေက ဆိုးယုတ်တာတွေ လုပ်ပြီး၊ အဲဒီနောက် အယောင်ဆောင် ခေါင်းဆောင်တွေ၊ အန္တိခရစ်တွေအနေနဲ့ ထုတ်ဖော်ခံရပြီး စွန့်ပစ်ခံရတာလဲ။ သူတို့ရဲ့ ကျရှုံးမှုတွေက ခေါင်းဆောင်ဖြစ်တာနဲ့ ပတ်သက်မှုတစ်ခုခု ရှိလား။ ပြီးတော့ ဘုရားအိမ်တော်က မကောင်းမှုပြုသူ အတော်များများကို ထုတ်ဖော်ပြီး စွန့်ပစ်ခဲ့တယ်၊ အတော်များများက ခေါင်းဆောင်မဟုတ်ခဲ့ကြဘူး။ သမ္မာတရားကို မုန်းလို့၊ လမ်းကြောင်းမှန်ကို မလျှောက်လို့၊ သူတို့ တာဝန်တွေမှာ သောင်းကျန်းပြီး အဟန့်အတားနဲ့ အနှောင့်အယှက်တွေ ဖြစ်စေလို့ သူတို့ စွန့်ပစ်ခံရတာ။ ဒါက ခေါင်းဆောင်ဖြစ်တာနဲ့ တစ်ခုခု ပတ်သက်လား”တဲ့။

အဲဒီတုန်းက ဒီအရာအားဖြင့် ကျွန်မ နည်းနည်း တို့ထိခံခဲ့ရတယ်။ “မှန်တယ်၊ ခေါင်းဆောင်တွေအားလုံးက အဆင့်အတန်းရှိတာနဲ့ ဖော်ထုတ်ခံရပြီး စွန့်ပစ်ခံရတာ မဟုတ်ဘူး။ သူတို့ အဆင့်အတန်း ရပြီးတဲ့နောက်မှာ၊ လမ်းကြောင်းမှန်ကို မလျှောက်ကြလို့၊ သမ္မာတရားကို မလိုက်စားလို့၊ အဆင့်အတန်းရဲ့ အကျိုးကျေးဇူးတွေကိုပဲ မက်မောကြလို့၊ ထင်ရာမြင်ရာ လုပ်၊ သောင်းကျန်းပြီး အဟန့်အတားနဲ့ အနှောင့်အယှက်တွေ ဖြစ်စေကြလို့ အဲဒီလို ဖြစ်ခဲ့တာပဲ။ ဒါက ထုတ်ဖော်ခံရပြီး စွန့်ပစ်ခံရတဲ့ အယောင်ဆောင် ခေါင်းဆောင်နဲ့ အန္တိခရစ်တွေ ဖြစ်စေတာပဲ” တဲ့။ ပြီးတဲ့ခဲ့ တစ်ချိန်တုန်းက ထုတ်ပယ်ခံခဲ့ရတဲ့ အစ်ကိုဝူအကြောင်း တွေးမိတယ်။ ခေါင်းဆောင်အနေနဲ့ သူ အမြဲ မာနထောင်လွှား၊ ကြွားဝါခဲ့တယ်၊ သူ့တွဲဖက်တွေကို စိတ်ကျဉ်းကျပ်စေပြီး၊ တာဝန်ကို ပုံမှန် မလုပ်နိုင်အောင် ဖြစ်စေရင်းနဲ့ အရာခပ်သိမ်းမှာ သူ့တွဲဖက်တွေကို သေးသိမ်စေပြီး ကြဉ်ခဲ့တယ်။ သူ့ခေါင်းဆောင်တွေက သူ့ကို အကြိမ်တော်တော်များများ မိတ်သဟာယပြုခဲ့ပေမဲ့ လုံးဝ မပြောင်းလဲ့ခဲ့သလို၊ နောက်တော့ အထုတ်ခံလိုက်ရတယ်။ ခေါင်းဆောင်အနေနဲ့ အရင်နှစ်တွေကို ကျွန်မ သုံးသပ်မိတယ်။ ကျွန်မ ထင်ရာမြင်ရာ ပြုမူခဲ့တယ်။ ညီအစ်ကို မောင်နှမတွေက အသင်းတော် ခေါင်းဆောင်နှစ်ယောက်ကို တိုင်ကြားတော့၊ စည်းမျဉ်းတွေအတိုင်း မစုံစမ်းခဲ့သလို မှန်ကြောင်း မစစ်ဆေးခဲ့ဘူး။ အဲဒီအစား သူတို့ကို ထုတ်ပယ်ပြီး နှင်ထုတ်တဲ့အထိ လုပ်ရင်းနဲ့ ကြောင်းကျိုးမမြင်ဘဲ ရှုတ်ချခဲ့တယ်။ အကျိုးဆက်အနေနဲ့ ခေါင်းဆောင်တွေကို ထိခိုက်နစ်နာစေခဲ့သလို အသင်းတော်ကိုလည်း ပရမ်းပတာ ဖြစ်စေခဲ့တယ်။ အဲဒီအကြောင်း အခုတွေးတော့၊ ကျွန်မလုပ်ခဲ့သမျှက မကောင်းမှန်း တွေ့ရတယ်။ ဘုရားအိမ်တော်ရဲ့ အလုပ်နဲ့ တခြားလူတွေရဲ့ ကယ်တင်ခံရဖို့ အခွင့်အရေးကို ကျွန်မ ဖျက်ဆီးနေခဲ့တာပဲ။ ကံကောင်းထောက်မလို့၊ ကျွန်မရဲ့ မတရားသလို မမှန်ကန်တဲ့ ဆုံးဖြတ်ချက်တွေ အသိခံလိုက်ရပြီး ပြောင်းပြန်ဖြစ်သွားခဲ့တယ်။ မဟုတ်ရင် အကျိုးဆက်တွေက ဆိုးကုန်မှာ။ ကျွန်မရဲ့ ထုတ်ပယ်ခံရခြင်းက အဆင့်အတန်း၊ ခေါင်းဆောင်ဖြစ်တာနဲ့ တကယ်ကို ဘာမှမပတ်သက်မှန်း သဘောပေါက်သွားတယ်။ အဲဒါက ကျွန်မစိတ်သဘောထား မာနထောင်လွှားလွန်းလို့ပဲ။ သမ္မာတရားကို ကျွန်မ မရှာဖွေခဲ့ဘူး၊ ထင်ရာမြင်ရာ ပြုမူပြီး အသင်းတော်အလုပ်ကို လက်လွတ်စပယ် နှောင့်ယှက်ခဲ့တယ်၊ ပြုပြင်ခံရပြီး ကိုင်တွယ်ဖြေရှင်းခံချိန်မှာ ကိုယ့်ကိုယ်ကိုယ် မသုံးသပ်၊ နောင်တမရခဲ့ဘူး။ ဒါကြောင့် ကျွန်မ အထုတ်ခံခဲ့ရတာ။ ဒါက စည်းမျဉ်းတွေနဲ့ ကိုက်သလို ဘုရားရဲ့ ဖြောင့်မတ်ခြင်းလည်း ဟုတ်တယ်။ ဒါပေမဲ့ ကိုယ့်ကိုယ်ကိုယ် ကျွန်မ မသိခဲ့ဘူး၊ ဘုရားကို အထင်လွဲပြီး ကြိုတင်ကာကွယ်တဲ့ အခြေအနေမှာ အသက်ရှင်ခဲ့တယ်။ ခေါင်းဆောင်ဖြစ်လို့၊ ဘုရားအိမ်တော်ရဲ့ သတ်မှတ်ချက်တွေ အရမ်းမြင့်လို့ ထုတ်ဖော်ခံရတာဖြစ်ပြီး၊ အမှားနှစ်ခုအတွက်ပဲ ကျွန်မ ထုတ်ပယ်ခံခဲ့ရတာလို့ တွေးခဲ့တယ်။ ကျွန်မက အရမ်း အဓိပ္ပာယ်မဲ့သလို ယုတ္တိမတန် ဖြစ်ခဲ့တယ်။ ခုမှပဲ သဘောပေါက်သွားတယ်၊ ကျွန်မ အချိန်မီ အထုတ်ခံရပြီး ကိုယ့်လမ်းကြောင်းမှာ အတားဆီးမခံခဲ့ရရင်၊ ကျွန်မရဲ့ မာနထောင်လွှားတဲ့ စိတ်သဘောထားကို ထောက်ဆရင်၊ အများကြီး ပိုကြီးမားတဲ့ မကောင်းမှု လုပ်ခဲ့မိမှာပဲ။ ကျွန်မရဲ့ ထုတ်ပယ်ခံရခြင်းက ကျွန်မအတွက် ဘုရားရဲ့ ကွယ်ကာမှုဖြစ်ပြီး၊ ကိုယ့်ကိုယ်ကိုယ် သုံးသပ်ဖို့ အခွင့်အရေးကောင်း တစ်ခုလည်း ဖြစ်ခဲ့တယ်။ အရင်က ကျွန်မရဲ့ တွဲဖက်ဖြစ်ခဲ့တဲ့ အစ်မဝမ်ကို တွေးမိတယ်။ သူ အထုတ်ခံခဲ့ရပေမဲ့၊ သူ့ရဲ့ ကျရှုံးမှုနောက်မှာ၊ သူ့ကိုယ်သူ သုံးသပ်နိုင်ခဲ့တယ်၊ သင်ခန်းစာ သင်ယူနိုင်ခဲ့ပြီး ဘုရားဆီ နောင်တရနိုင်ခဲ့တယ်။ နောက်ပိုင်းမှာ ခေါင်းဆောင် ထပ်ဖြစ်တော့၊ သူ ပြုမူချိန်မှာ သမ္မာတရားရဲ့စည်းမျဉ်း‌တွေကို ရှာဖွေနိုင်ခဲ့ပြီး သိသာတဲ့ တိုးတက်မှု ပြုလုပ်ခဲ့တယ်။ ဒီအကြောင်းကို တွေးပြီးတဲ့နောက်မှာ ကျွန်မ နားလည်သွားတယ်၊ လူတွေက အဆင့်အတန်းရှိလို့ စွန့်ပစ်ခံရတာမဟုတ်ဘူးဆိုတာပဲ။ သူတို့ကိုယ်ပိုင် ဖောက်ပြန်ပျက်စီးတဲ့ သဘောထားတွေနဲ့ သူတို့ကိုယ်သူတို့ လုပ်တာ။ ဖောက်ပြန်ပျက်စီးတဲ့ သဘောထားတွေ ဖြေရှင်းမခံရရင်၊ ခေါင်းဆောင်တွေ မဟုတ်သလို ခေါင်းဆောင်ရဲ့ အဆင့်အတန်းနေရာကနေ မကောင်းမှု မလုပ်ရင်တောင်၊ သမ္မာတရားကို မလိုက်စားလို့ စွန့်ပစ်ခံရဦးမှာပဲ။

ဒါကို သဘောပေါက်လိုက်တာနဲ့ ကျွန်မရဲ့ အခြေအနေက စပြောင်းလဲလာတယ်၊ ဒါပေမဲ့ ပူပန်တာတချို့ ရှိနေတုန်းပဲ၊ “သမ္မာတရားအပေါ် ငါ့ရဲ့သိနားလည်မှုက ပေါ့တန်သလို၊ ခေါင်းဆောင်တွေက ကိစ္စအများကြီးကို ဆုံးဖြတ်ဖို့လိုတယ်။ ငါ့ရဲ့ မသင့်တော်ရဲ့ အစီအစဉ်တွေက ဘုရားအိမ်တော်ရဲ့ အလုပ်ကို နှောင့်ယှက်ရင်၊ ပြစ်မှားတာတွေ ကျူးလွန်မိနိုင်တယ်။ ခေါင်းဆောင်မဟုတ်သလို အဲဒီလိုအလုပ်တွေနဲ့ မထိတွေ့ရရင်၊ မကောင်းမှု လုပ်မိမှာ မဟုတ်ဘူး၊ ဒီကစ္စတွေကြောင့် ဘုရားကို ခုခံမိမှာ မဟုတ်ဘူး။ ရွေးကောက်ပွဲမှာ ဝင်မပြိုင်ရင် အကောင်းဆုံးပဲလို့ တွေးနေမိတုန်းပဲ”လို့ပေါ့။ ဒီအချိန်မှာ၊ ဘုရားနှုတ်ကပတ်တော်တစ်ပိုဒ် ဖတ်ခဲ့ရတယ်။ “ဘုရားသခင်သည် ၎င်းတို့အား အေးစက်စက်ဖြင့် ချန်လှပ်ထားပြီ ဖြစ်သည့်အလား၊ ဘုရားသခင်သည် ၎င်းတို့အား စွန့်ပစ်ထားပြီ သို့မဟုတ် ကျောခိုင်းသွားပြီဖြစ်သည့်အလား တစ်ဦးတစ်ယောက် ခံစားနေသည်ကို ငါမမြင်ချင်ပေ။ ငါမြင်ချင်သမျှမှာ အယောက်တိုင်းသည် သမ္မာတရားကို လိုက်စားခြင်းနှင့် ဘုရားသခင်ကို နားလည်ရန် ကြိုးပမ်းခြင်း လမ်းထက်တွင် ဒွိဟများ၊ ဝန်ထုပ်ဝန်ပိုးများ မရှိဘဲ၊ မယိမ်းယိုင်သော စိတ်ပိုင်းဖြတ်မှုဖြင့် ရဲဝံ့စွာ ရှေ့သို့ချီခြင်း ဖြစ်သည်။ သင်သည် မည်သို့သော အမှားများကို ကျူးလွန်ပြီးသည်ဖြစ်စေ၊ မည်မျှ လမ်းလွဲပြီးသည်ဖြစ်စေ၊ သို့မဟုတ် မည်မျှ ဆိုးရွားစွာ ဖောက်ဖျက်ထားသည်ဖြစ်စေ၊ ဘုရားသခင်ကို သိနားလည်ခြင်းအား သင်၏လိုက်စား ရှာဖွေမှုတွင် ဤအရာများကို သင်နှင့်အတူ သယ်ဆောင်သွားရမည့် ဝန်ထုပ်ဝန်ပိုးများ သို့မဟုတ် အပို ဝန်စည်စလယ်များ ဖြစ်မလာစေနှင့်။ ရှေ့သို့သာ ဆက်၍ ချီတက်လော့။ ဘုရားသခင်သည် လူ၏ ကယ်တင်ခြင်းကို သူ၏ စိတ်နှလုံးထဲတွင် အမြဲ ထိန်းသိမ်းထား၏။ ဤသည်မှာ ဘုရားသခင်၏ အနှစ်သာရတွင် အဖိုးတန်ဆုံး အစိတ်အပိုင်းဖြစ်၏။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အတုမရှိ ဘုရားသခင်ကိုယ်တော်တိုင် (၆)”) ဘုရားနှုတ်ကပတ်တော်ကြောင့် ကျွန်မ အရမ်းတို့ထိခံခဲ့ရတယ်။ ခဏတာ ကျရှုံးမှုတွေနဲ့ အပြစ်တွေနဲ့ပတ်သက်လို့ ဘုရားက လူတွေကို ကယ်တင်ခြင်းအပေါ် လက်မလျှော့ဘူး။ အဲဒီအစား နောင်တရဖို့ အခွင့်အရေးတွေ သူ ပေးတယ်။ ကိုယ့်တာဝန်မှာ အမှားတွေလုပ်ပြီး ပြစ်မှားတာက ကြောက်လန့်စရာ တစ်ခုခု မဟုတ်ဘူး။ လူတွေ ပြောင်းလဲနိုင်သရွေ့၊ ဘုရားက သူတို့ကို ဆက်လမ်းပြတယ်။ ကျွန်မမှာ ပြစ်မှားတာတချို့ ရှိပေမဲ့၊ ဘုရားက ကျွန်မကို မစွန့်ပစ်ခဲ့တာကို ပြန်သတိရမိတယ်။ ကျွန်မကို ရိုက်နှက်ပြီး ဆုံးမပဲ့ပြင်ရုံပဲ့ပြင်ခဲ့တယ်။ ပြီးတော့ ကျွန်မကို ဖော်ထုတ်ပြီး ကိုင်တွယ်ဖြေရှင်းဖို့၊ ခေါင်းဆောင်မှု အခန်းကဏ္ဍကနေ ဖယ်ရှားပြီး ကိုယ့်ကိုယ်ကိုယ် သုံးသပ်စေဖို့ လူတွေကို သုံးခဲ့တယ်။ ဒါပေမဲ့ ကျွန်မက ဘုရားကို သတိထားပြီး အထင်လွဲတဲ့ အခြေအနေမှာ အသက်ရှင်ခဲ့သလို၊ ခေါင်းဆောင်၊ အမှုဆောင်ဖြစ်ဖို့ လိုလားမနေခဲ့လို့၊ ကျွန်မကို အကြိမ်တော်တော်များများ မိတ်သဟာပြုပေးဖို့ တခြားလူတွေကို ဘုရားက သုံးပြီး ပြောင်းလဲဖို့ စောင့်ဆိုင်းခဲ့တယ်။ အစကနေ၊ ဘုရားက ကျွန်မကို သည်းခံ၊ စိတ်ရှည်နေခဲ့တာဖြစ်သလို၊ သမ္မာတရားကို ကျွန်မ လက်ခံပြီး နောင်တရမယ်ဆိုတဲ့ မျှော်လင့်ချက်နဲ့ လုံလောက်တဲ့ အချိန်နဲ့ အခွင့်အရေးတွေ ပေးခဲ့တယ်။ ကျွန်မ တွေးခဲ့သလို အပြစ်တစ်ခုအတွက် သူက ကျွန်မကို ရှုတ်ချပြီး မစွန့်ပစ်ခဲ့ဘူး။ ဒါကို သဘောပေါက်သွားတော့၊ ကျွန်မ နောင်တရပြီး အပြစ်ရှိသလို ခံစားရလို့ ဘုရားဆီ ဆုတောင်းခဲ့တယ်၊ “ဘုရားသခင်။ ကျွန်မ အရမ်း ပုန်ကန်မိပါတယ်။ ကိုယ်တော့်ကို ကျွန်မ အထင်လွဲပြီး သတိမထားချင်တော့ပါဘူး။ အခု ကျွန်မ နောင်တရချင်ပါတယ်။ ကျေးဇူးပြုပြီး ကျွန်မရဲ့ မမှန်တဲ့ အခြေအနေကို ပြောင်းလဲနိုင်လို့ လမ်းပြတော်မူပါ”လို့ပေါ့။

နောက်တော့ တွေးမိတယ်၊ ဘုရားကို ကျွန်မ ဘာလို့ အထင်လွဲပြီး သတိထားခဲ့လဲ။ ဖြစ်ရတဲ့ အကြောင်းရင်းမြစ်က ဘာလဲပေါ့။ ဒီအချိန်မှာ ခေါင်းဆောင်က ကျွန်မအဖို့ အရမ်းအထောက်အကူဖြစ်ခဲ့တဲ့ ဘုရားနှုတ်ကပတ်တော်တစ်ပိုဒ် ပို့ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “အကယ်၍ သင်တို့သည် လိမ်လည်လှည့်ဖျားတတ်လျှင် လူတိုင်းနှင့် ကိစ္စတိုင်းကို သတိထားပြီး သံသယဝင်နေမည်ဖြစ်၍ ငါ့အပေါ်၌ထားသော သင်တို့၏ ယုံကြည်ခြင်းသည် သံသယအုတ်မြစ်အပေါ်၌ တည်ထားသည့် ယုံကြည်ခြင်း ဖြစ်နေလိမ့်မည်။ ထိုသို့သော ယုံကြည်ခြင်းကို မည်သည့်အခါမျှ ငါအသိအမှတ်ပြုနိုင်မည် မဟုတ်ပေ။ စစ်မှန်သော ယုံကြည်ခြင်း မရှိသော သင့်တွင် စစ်မှန်သော ချစ်ခြင်းမေတ္တာ သာ၍ပင် ကင်းမဲ့နေသည်။ အကယ်၍ သင်သည် ဘုရားသခင်ကို သံသယဝင်တတ်သည့်အပြင် သင်ဆန္ဒရှိသည့်အတိုင်း သူ့အကြောင်းကို ထင်ကြေးပေးတတ်လျှင် သင်သည် လူတို့ထဲတွင် အလိမ်လည် အလှည့်ဖျားတတ်ဆုံးသူဖြစ်သည်မှာ သံသယဖြစ်စရာ မလိုပေ။ ခွင့်မလွှတ်နိုင်သော အပြစ်များဖြင့် ပြည့်နေသော၊ သေးသိမ်သည့် စရိုက်လက္ခဏာရှိသော၊ တရားမျှတမှုနှင့် ဆင်ခြင်တုံတရား ကင်းမဲ့သော၊ တရားမျှတသောသဘော ကင်းမဲ့သော၊ ရက်စက်သည့် နည်းပရိယာယ်များ ပြုတတ်သော၊ ဖောက်ပြန်ပြီး ကောက်ကျစ်သော၊ ဆိုးယုတ်မှုနှင့် အမှောင်ထုကို နှစ်သက်သော စသည့်စရိုက်လက္ခဏာများရှိသူ လူသားနှင့် ဘုရားသခင်တူနိုင်မတူနိုင်ကို သင်မှန်းဆသည်။ လူတို့၌ ဘုရားသခင်နှင့်ပတ်သက်သည့် အသိပညာ စိုးစဉ်းမျှပင် မရှိသောကြောင့် ၎င်းတို့တွင် ထိုသို့သောအတွေးများရှိခြင်းဖြစ်သည် မဟုတ်လော။ ထိုသို့သော ယုံကြည်ခြင်းသည် အပြစ်နှင့်ဘာမျှမထူး။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “မြေကြီးပေါ်ရှိ ဘုရားသခင်ကို သိရှိနိုင်ပုံ”) ကျွန်မရဲ့ သဘာဝက အရမ်းလှည့်ဖြားတတ်လို့ ဘုရားကို အထင်လွဲပြီး သတိထားခဲ့တာဖြစ်မှန်း ဘုရားနှုတ်ကပတ်တော်က သဘောပေါက်သွားစေခဲ့တယ်။ ကျွန်မ အထုတ်ခံရပြီးတဲ့နောက်မှာ၊ ကျရှုံးမှုဆီ ဦးတည်တဲ့ လျှောက်ခဲ့တဲ့ လမ်းကြောင်းနဲ့ပတ်သက်လို့ မစဉ်းစားခဲ့ဘူး၊ ကိုယ့်အမှားတွေကို ထပ်လုပ်တာ ရှောင်ဖို့ သင်ခန်းစာ မသင်ယူခဲ့ဘူး။ ဆန့်ကျင့်ဖက်အနေနဲ့၊ ခေါင်းဆောင်ဖြစ်တာက ကျွန်မ အလွယ်တကူ ထုတ်ဖော်ခံရပြီး စွန့်ပစ်ခံရမဲ့ သဘောပဲလို့ တွေးခဲ့တယ်။ “ခေါင်းဆောင်” ဆိုတဲ့ ဘွဲ့နာမက ကျွန်မကို ထိခိုက်နစ်နာစေခဲ့တာလို့ တွေးခဲ့တယ်။ ဘုရားကို မမှန်တာတစ်ခုလုပ်တဲ့အတွက် လူတွေကို သေခြင်းကို စီရင်မဲ့ လောကီမင်းတစ်ပါးလိုတောင် ဘုရားကို စိတ်ကူးခဲ့မိတယ်။ ဒါကြောင့် ရွေးကောက်ပွဲတွေကို တွေးမိတာနဲ့ ကြောက်လန့်ခဲ့တယ်။ ခေါင်းဆောင်အနေနဲ့ အရွေးခံခဲ့ရရင်၊ ထုတ်ဖော်ခံရပြီး ကိုယ့်ရဲ့ ရည်မှန်းချက် ဆုံးရှုံးမှာလို့ ကြောက်ခဲ့တယ်။ ဒါကြောင့် အမြဲ သတိထားပြီး ဘုရားရဲ့ မျက်မှောက်မှာ ခုခံကာကွယ်တတ်နေခဲ့တာပဲ။ ကျွန်မအပေါ် ဘုရားရဲ့ ချီးမြှောက်ခြင်းကို မလိုမုန်းထားသလို တွေးခဲ့ပြီး၊ ရွေးကောက်ပွဲတွေမှာ ဝင်ပြိုင်တာကို ရှောင်ရှား၊ ငြင်းဆိုဖို့ ဆင်ခြေတစ်ခုပြီးတစ်ခု လုပ်ခဲ့တယ်။ အရမ်း လှည့်ဖြားတတ်ခဲ့တာ။ သမ္မာတရားကို နားလည်ပြီး ဘုရားရဲ့ စေခိုင်းချက်ကို သယ်ပိုးနိုင်အောင်လို့ ခေါင်းဆောင်တွေနဲ့ အမှုဆောင်တွေကို ဘုရားအိမ်တော်က လက်တွေ့လုပ်ဆောင်မဲ့ အခွင့်အရေး ပေးဖို့ လေ့ကျင့်ပေးတယ်။ ဒါပေမဲ့ ဘုရားက ကျွန်မကို ထုတ်ဖော်ပြီး စွန့်ပစ်မဲ့ သဘောလို့ တွေးခဲ့တယ်။ ဘုရားကို ကျွန်မ အထင်လွဲပြီး ပြစ်မှားစော်ကားနေခဲ့တာ။ ဘုရားကို ယုံကြည်ပေမဲ့ မဖြောင်မတ်တဲ့သူရဲ့ ရှုထောင့်အမြင်ကနေ ကိစ္စတွေကို ကျွန်မ အမြဲ မြင်နေခဲ့တာ၊ ဘုရားကို သံသယထားပြီး သတိထားနေခဲ့တာပဲ။ ဒီအရာမှာ ကျွန်မ ဖော်ထုတ်တာက ဆိုးညစ်ပြီး ဆိုးယုတ်တဲ့ စိတ်သဘောထားတွေပဲ။ ဒီလိုယုံကြည်မှုက ဘုရားကို ခုခံနေတာ မဟုတ်လား။

နောက်ပိုင်းမှာ ဘုရားနှုတ်ကပတ်တော် ဖတ်ပြီးတော့ သူ့အလိုတော်ကို ပိုနားလည်သွားတယ်။ ဘုရားသခင်၏ နှုတ်ကပတ်တော်၌ ပြောထားသည်- “တစ်ခါတစ်ရံတွင် ဘုရားသခင်သည် သင့်ကို ချပြဖို့၊ သို့မဟုတ် ဆုံးမပဲ့ပြင်ဖို့ အရေးကိစ္စအချို့ကို အသုံးပြုသည်။ သို့ဆိုလျှင် ဤသည်မှာ သင်သည် သုတ်သင်ဖယ်ရှင်းခြင်းကို ခံရပြီးဖြစ်သည်ဟု ဆိုလိုသလော။ သင်၏အဆုံးသတ်သည် ရောက်လာပြီး ဖြစ်သည်ဟု ဆိုလိုသလော။ မဟုတ်ပေ။...အမှန်မှာမူ အခြေအနေများစွာတွင် လူများ၏ စိုးရိမ်ပူပန်မှုသည် ၎င်းတို့၏ အကျိုးစီးပွားများမှ အရင်းခံလာသည်။ ယေဘုယျအားဖြင့် ပြောရလျှင် ၎င်းတို့တွင် မည်သည့်ရလဒ်မျှ မရရှိမည်ကို ကြောက်ရွံ့ခြင်း ဖြစ်သည်။ ၎င်းတို့က ‘ဘုရားသခင်က ငါ့ကို ချခင်းပြပြီး၊ ဖယ်ရှားကာ၊ ငြင်းပယ်လျှင် မည်သို့လုပ်မည်နည်း’ ဟု မိမိဘာသာတွေးကြသည်။ ဤသည်မှာ ဘုရားသခင်ကို သင်၏နားလည်မှုလွဲခြင်း ဖြစ်သည်။ ဤသည်တို့မှာ သင်၏အတွေးများသာ ဖြစ်သည်။ ဘုရားသခင်၏ရည်ရွယ်ချက်မှာ မည်သည့်အရာဖြစ်သည်ကို သင်သဘောပေါက်ရမည်။ လူများကို သူ၏ ဖွင့်ချခြင်းက ၎င်းတို့အား ဖယ်ရှားပစ်ဖို့ လုပ်ဆောင်ခြင်း မဟုတ်ပေ။ လူများအား ၎င်းတို့၏ အားနည်းချက်များ၊ အမှားများနှင့် ၎င်းတို့သဘာဝ၏ အနှစ်သာရတို့ကို ဖော်ထုတ်ဖို့၊ ၎င်းတို့အား မိမိတို့ကိုယ်ကိုယ် သိစေဖို့နှင့် စစ်မှန်သော နောင်တရနိုင်စွမ်း ရှိဖို့အလို့ငှာ ဖွင့်ချခြင်း ဖြစ်သည်။ သို့ဖြစ်၍ ချခင်းပြခြင်းသည် လူများ၏ အသက်တာများ ကြီးထွားဖို့ ကူညီရန်အလို့ငှာ ဖြစ်သည်။ နားလည်မှုစစ်စစ် မရှိဘဲနှင့်၊ လူများသည် ဘုရားသခင်ကို တလွဲအဓိပ္ပာယ်ကောက်နိုင်ပြီး၊ အပျက်သဘောဆောင်ကာ အားနည်းလာနိုင်သည်။ ၎င်းတို့သည် မျှော်လင့်ချက်ပင် ပျက်သုဉ်းသွားနိုင်သည်။ အမှန်မှာမူ ဘုရားသခင်၏ ဖွင့်ချခံရခြင်းက လူများသည် ဖယ်ရှားခြင်းခံရမည်ဟု သေချာပေါက် မဆိုလိုပေ။ ယင်းမှာ သင့်ကို အသိပညာပေးဖို့နှင့် နောင်တရစေဖို့ ဖြစ်သည်။ မကြာခဏဆိုသကဲ့သို့ လူများသည် ပုန်ကန်လိုစိတ်ရှိပြီး ဖောက်ပြန်ပျက်စီးခြင်း ပေါ်ထွက်မှုများ ရှိသည့်အခါ ဖြေရှင်းချက်တစ်ခုရှာဖို့ သမ္မာတရားကို မရှာဖွေသောကြောင့် ဘုရားသခင်က ဆုံးမပဲ့ပြင်ခြင်းကို ကျင့်သုံးရမည်ဖြစ်သည်။ ပြီးလျှင် တစ်ခါတစ်ရံတွင် သူက လူများ၏ အကျည်းတန်မှုနှင့် သနားဖွယ်ကောင်းမှုတို့ကို ဖော်ထုတ်လျက်၊ ၎င်းတို့အား မိမိတို့ကိုယ်ကိုယ် သိခွင့်ပေးလျက်၊ လူများကို ဖွင့်ချသည်၊ ယင်းက ၎င်းတို့၏ အသက်တာကို ကြီးထွားဖို့ ထောက်ကူပေးသည်။ လူများကို ဖွင့်ချခြင်း၌ သွယ်ဝိုက်အဓိပ္ပာယ် နှစ်မျိုးရှိသည်။ ဆိုးညစ်သော လူများအတွက်မူ ဖွင့်ချခြင်းက ၎င်းတို့ ဖယ်ရှားခံရခြင်း ဖြစ်သည်ဟု အဓိပ္ပာယ်ရသည်။ သမ္မာတရားကို လက်ခံနိုင်သည့် လူများအတွက်မူ ယင်းက အသိပေးခြင်းနှင့် သတိပေးခြင်းဖြစ်သည်။ ဤကဲ့သို့ ဆက်လက် ပြုမူဆောင်ရွက်ခြင်းသည် အန္တရာယ်ရှိလိမ့်မည် ဖြစ်သောကြောင့်၊ ၎င်းတို့အား မိမိတို့ကိုယ်ကိုယ် ဆင်ခြင်သုံးသပ်စေဖို့၊ ၎င်းတို့၏ စစ်မှန်သော အခြေအနေကို မြင်စေဖို့နှင့် ထိန်းရကျောင်းရမခက်တော့ဘဲ၊ မဆင်မခြင် မဖြစ်စေတော့ဖို့ ဖြစ်သည်။ ဤနည်းဖြင့် လူများကို ဖွင့်ချခြင်းက မိမိတို့၏တာဝန်ကို ထမ်းဆောင်သည့်အခါ၊ ၎င်းတို့သည် မိမိတို့၏တာဝန်ကို လက်ခံနိုင်ဖွယ် စံနှုန်းတစ်ခုဖြင့် ထမ်းဆောင်ပြီးဖြစ်သည်ဟု တွေးလျက်၊ နားဝေတိမ်တောင်နှင့် ပေါ့ဆမနေဘဲ၊ မတုန်မလှုပ်မဖြစ်ဘဲ၊ အနည်းငယ်မျှ ထိရောက်ခြင်းဖြင့်သာ ကျေနပ်မနေဖို့အလို့ငှာ ၎င်းတို့အား သတိပေးရန် ဖြစ်သည်။ အမှန်မှာမူ ဘုရားသခင် တောင်းဆိုသည့်အရာနှင့် တိုင်းတာကြည့်သည့်အခါ၊ အလွန် စံမမီကြသော်လည်း၊ ၎င်းတို့က စိတ်ကြီးဝင်ဆဲဖြစ်ပြီး မိမိဘာသာ အားရကျေနပ်ဆဲဖြစ်ကာ၊ ၎င်းတို့ အဆင်ပြေသည်ဟု တွေးနေကြသည်။ ထိုသို့သော အခြေအနေများတွင် ဘုရားသခင်သည် လူများကို ဆုံးမပဲ့ပြင်ကာ၊ သတိပေးပြီး သတိရစေလိမ့်မည်။ တစ်ခါတစ်ရံတွင်၊ ဘုရားသခင်က ၎င်းတို့၏ အကျည်းတန်မှုကို ဖွင့်ချပြသည်။ ယင်းက သတိပေးချက်အနေဖြင့် သိသိသာသာ အသုံးခံလေသည်။ ထိုသို့သော အချိန်ကာလများတွင် သင်သည် သင့်ကိုယ်သင် ဆင်ခြင်သုံးသပ်သင့်သည်။ သင်၏တာဝန်ကို ဤကဲ့သို့ ထမ်းဆောင်ခြင်းက မလုံလောက်ပေ၊ ယင်း၌ ပုန်ကန်လိုစိတ် ပါဝင်ပတ်သက်နေသည်၊ ယင်းက အပျက်သဘောဆောင်သည့်အရာ အလွန်အမင်း ပါဝင်နေသည်။ လုံးလုံး ဝတ်ကျေတမ်းကျေပြုခြင်း ဖြစ်ပြီး၊ သင်နောင်တမရလျှင်၊ အပြစ်ဒဏ်ပေးခြင်း ခံရလိမ့်မည်။ ဘုရားသခင်က သင့်အား ဆုံးမပဲ့ပြင်ပြီး ဖွင့်ချသည့်အခါ၊ ဤအရာက သင်သည် ဖယ်ရှားခြင်းခံရလိမ့်မည်ဟု သေချာပေါက် မဆိုလိုပေ။ ဤကိစ္စကို မှန်ကန်စွာ ချဉ်းကပ်သင့်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်ခြင်းအားဖြင့်သာ စိတ်သဘောထားတွင် ပြောင်းလဲမှုများ ရှိနိုင်သည်”) ဘုရားနှုတ်ကပတ်တော်တွေကို ဖတ်တော့ ကျွန်မ အရမ်းတို့ထိခံခဲ့ရတယ်။ ရှက်ပြီး အပြစ်ရှိသလိုလည်း ခံစားရတယ်။ ကျွန်မတို့ ကိုယ့်ကိုယ်ကိုယ် သိနိုင်ဖို့၊ နောင်တရပြီး ပြောင်းလဲနိုင်ဖို့ ဘုရားက လူတွေကို ထုတ်ဖော်၊ ကိုင်တွယ်ဖြေရှင်းပြီး ပဲ့ပြင်ဆုံးမတယ်။ ဘုရားက ကျွန်မကို ကယ်တင်ဖို့ အစစ်အမှန် ကြိုးစားနေခဲ့တာ၊ ဒါပေမဲ့ ကျွန်မအပေါ် ပြုပြင်၊ ကိုင်တွယ်ဖြေရှင်းပြီး ကျရှုံးတာတွေ ရောက်လာတော့၊ ဘုရားရဲ့ ကောင်းတဲ့ ရည်ရွယ်ချက်ကို မမြင်ခဲ့ဘူး။ “အမြင့်ရောက်လေ၊ အကျနာလေပင်” ဆိုတာနဲ့၊ “ထိပ်ဆုံးတွင် အထီးကျန်၏” ဆိုတာတွေလို စာတန်ရဲ့ အတွေးမှားတွေနဲ့ အလိမ်အညာတွေကို မရမက ဖက်တွယ်ခဲ့တယ်။ ဘုရားအိမ်တော်မှာ ခေါင်းဆောင်ဖြစ်တာက လောကီ အရာရှိတစ်ယောက်လိုပဲဖြစ်ပြီး၊ ကိုယ့်ရာထူးမြင့်လေ၊ ထုတ်ဖော်ခံရပြီး စွန့်ပစ်ခံရဖို့ အန္တရာယ်မြင့်လေပဲလို့ တွေးခဲ့တယ်။ ဒီနှစ်တွေအားလုံးမှာ၊ ဘုရားကို ကျွန်မ အထင်လွဲပြီး သတိထားနေတာနဲ့အမျှ၊ ကျွန်မစိတ်နှလုံးကို ဘုရားအဖို့ ပိတ်ထားနေခဲ့တယ်။ ကျွန်မအတွက် ဘုရားရဲ့ စေခိုင်းချက်နဲ့ ပတ်ဝန်းကျင်ကို ထပ်တလဲလဲ ငြင်းခဲ့တယ်၊ ရွေးကောက်ပွဲတွေကို ရှောင်ရှားပြီး၊ ကိုယ့်တာဝန်မှာ အရမ်းကို သတိထား၊ ပူပန်နေခဲ့တယ်။ ဒါကြောင့် အစွမ်းကုန် မလုပ်နိုင်ခဲ့သလို၊ ဘုရားဆီ ကိုယ့်စိတ်နှလုံးကို လုံးဝ မပေးနိုင်ခဲ့ဘူး။ ပြီးတော့ မယုံကြည်သူတစ်ယောက်လို သမ္မာတရားအပေါ် မပူမနွေး သဘောထား အမြဲထားခဲ့တယ်။ စာတန်ရဲ့ အန္တရာယ်ပေးတာ ခံရရင်းနဲ့ စာတန်ရဲ့ ထောင်ချောက်မှာ ကျွန်မ မိနေခဲ့ပြီး၊ အဲဒါက ကိုယ့်ဘဝမှာ ဖြစ်စေတဲ့ ထိခိုက်နစ်နာမှုကြီးကိုတောင် မသိခဲ့ဘူး။ အခု၊ ကျွန်မက အန္တရာယ်ရောက်လုနီးနီး ဖြစ်လို့၊ ဘုရားကို အထင်လွဲပြီး နာကျင်စေလို့ မဖြစ်တော့ဘူး။ ဘုရားဆီ တိတ်တဆိတ် ကျွန်မ ဆုတောင်းတယ်။ “ဘုရားသခင်၊ ကိုယ်တော့်ထံ ကျွန်မ နောင်တရပြီး ရွေးကောက်ပွဲတွေကို မှန်မှန်ကန်ကန် သဘောထားချင်ပါတယ်။ ကျွန်မ အရေးခံရသည်ဖြစ်စေ၊ မခံရသည်ဖြစ်စေ၊ ကိုယ်တော်ရဲ့ အစီအစဉ်တွေကို ကျိုးနွံနာခံပါ့မယ်” လို့ပေါ့။

ရွေးကောက်ပွဲအတွက် အချိန်ရောက်လာတော့၊ ကျွန်မ ဒွိဟဖြစ်နေတုန်းပဲ၊ “သူတို့ ငါ့ကို တကယ်ရွေးလိုက်ရင်၊ ငါ လက်ခံပြီး နာခံရမှာ၊ ဒါပေမဲ့ ‘သံကိုထုဖို့ တူမာဖို့လိုတယ်’ဆိုတဲ့ ဆိုရိုးစကားလိုပဲ၊ ငါ့ အရည်အချင်းနဲ့ အစွမ်းအစက အကန့်အသတ်ရှိလို့ တစ်ယောက်ယောက်ကို လုပ်ခွင့်ပေးလိုက်တာ အကောင်းဆုံးပဲ။ အဲဒီလိုနဲ့ ထပ်ပြီး ထုတ်ဖော်ပြခံရစရာ လိုမှာ မဟုတ်ဘူး” လို့ပေါ့။ ကျွန်မရဲ့ အကျပ်အတည်းထဲမှာ၊ ဘုရားနှုတ်ကပတ်တော်ကို ရုတ်တရက် တွေးမိတယ်။ “ဘုရားသခင်၏လူများသည် နိုင်ငံတော်၌ မိမိတို့၏တာဝန်ကို ထမ်းဆောင်ပြီး ဘုရားသခင်၏ အဖန်ဆင်းခံများက မိမိတို့၏တာဝန်ကို ဖန်ဆင်းရှင်၏ ရှေ့မှောက်တွင် ထမ်းဆောင်သည့်အခါ၊ ၎င်းတို့၌ ဘုရားသခင်ကို ကြောက်ရွံ့သည့် စိတ်နှလုံး ရှိသင့်ပြီး၊ တည်ငြိမ်စွာဖြင့် ရှေ့ဆက်ကာ၊ သူရဲဘောမနည်းသင့်၊ မတွန့်ဆုတ်သင့်၊ အသည်းမငယ်သင့်ပေ။ မိမိ၏တာဝန်ကို ထမ်းဆောင်ခြင်းသည် ရှက်ဖွယ်ဖြစ်သလော။” (နောက်ဆုံးသော ကာလ ခရစ်တော်၏ ဟောပြောချက်များ) ဘုရားနှုတ်ကပတ်တော်က ကျွန်မကို ချက်ချင်း နိုးထစေခဲ့တယ်။ ဟုတ်တယ်။ အရေးကြီးတဲ့အချိန်မှာ၊ ကျွန်မက နောက်ဆုတ်ပြီး ထွက်ပြေးလွတ်မြောက်ချင်ခဲ့တယ်။ ရွေးကောက်ပွဲအကြောင်း ကျွန်မ အမြဲ ပူပန်နေခဲ့တယ်။ ကျွန်မရဲ့ သတ္တနဲ့ သိက္ခာက ဘယ်မှာလဲ။ ကျွန်မက ဘုရားပြောသလိုပဲ သတ္တိနည်းပြီး ကြောက်တတ်ခဲ့တာပဲ။ အဖန်ဆင်းခံတစ်ယောက်အတွက် ကိုယ့်တာဝန်ကို ထမ်းဆောင်တာ မှန်ပြီး သင့်တော်တယ်။ ဂုဏ်ယူစရာပဲလေ။ ဒါပေမဲ့ ကျွန်မက နောက်တွန့်ပြီး ရှက်စရာ သူရဲဘောနည်းခြင်းထဲမှာ ပုန်းကွယ်ခဲ့တယ်။ အရမ်းမိုက်မဲပြီး သနားစရာပဲ။ ကျွန်မ ဘုရားဘက်လှည့်ရမယ်၊ ရိုရှင်း ရိုးသားတဲ့ လူတစ်ယောက် ဖြစ်ရမယ်၊ ကိုယ့်အဆုံးသတ်နဲ့ ခရီးပန်းအတိုင်း စိုးရိမ်နေတာ ရပ်ပြီး ကိုယ့်စိတ်နှလုံးကို ဘုရားကို ပေးရမယ်။ ကျွန်မ အရွေးခံရသည်ဖြစ်စေ၊ မခံရသည်ဖြစ်စေ၊ ဘုရားကို နာခံတဲ့ သဘောထား ရှိရမယ်။ အရွေးခံခဲ့ရရင်၊ လက်ခံ၊ နာခံပြီး ကိုယ့်တာဝန်ကို ကောင်းကောင်း ထမ်းဆောင်ရမယ်။ ဒါကို စိတ်ထဲမှာ သဘောပေါက်တဲ့အခါ၊ ကိုယ့်စိတ်နှလုံးကနေ ဝန်ထုပ်ကြီးတစ်ခု ပျောက်ပြယ်သွားသလို ခံစားရပြီး စိတ်သက်သာရာရသွားတယ်။

ရလဒ်တွေ ထွက်လာတော့၊ ကျွန်မနဲ့ တခြားညီအစ်မတစ်ယောက် အရွေးခံခဲ့ရတယ်။ ဒီတစ်ခါ၊ ကျွန်မ မခုခံတတ်တော့သလို အထင်လွဲမနေတော့ဘူး။ ပြီးတော့ ကိုယ့်တာဝန်ကို ကောင်းကောင်း မထမ်းဆောင်ရင် စွန့်ပစ်ခံရမှာကို မကြောက်တော့ဘူး။ အဲဒီအစား အခွင့်အရေးကို မြတ်နိုးတန်ဖို့ထားပြီး ကျွန်မရဲ့ အရင်က အပြစ်တွေအတွက် ထေမိဖို့ ကိုယ့်တာဝန်ကို အစွမ်းကုန် ထမ်းဆောင်ဖို့ လိုလားနေခဲ့တယ်။ နောက်ပိုင်းမှာ၊ ဘုရားနှုတ်ကပတ်တော် နောက်တစ်ပိုဒ်ဖတ်ခဲ့တယ်။ “သင်တို့သည် အန္တိခရစ်တို့၏ လမ်းကြောင်းအား လျှောက်မိမည်ကို စိုးရွံ့သလော။ (စိုးရွံ့မိပါသည်။) အကြောက်တရားသည် သူ့ချည်းသက်သက် အသုံးတည့်သလော။ အသုံးမတည့်ပေ— အကြောက်တရားချည်းသက်သက်က ပြဿနာကို မပြုပြင်ပေးနိုင်ပေ။ ကြောက်ရွံ့ခြင်းက ပုံမှန်ဖြစ်ပါသည်။ စိတ်နှလုံးထဲတွင် ကြောက်ရွံ့ခြင်းက အကြင်သူသည် သမ္မာတရားချစ်သူတစ်ဦး ဖြစ်ကြောင်း၊ သမ္မာတရားအပေါ် အားထုတ်ကြိုးပမ်းလိုပြီး သမ္မာတရားကို လိုက်စားဖို့ လိုလားသူတစ်ဦးဖြစ်ကြောင်း ပြသည်။ သင်သည် စိတ်နှလုံးထဲ၌ ကြောက်ရွံ့လျှင်၊ သမ္မာတရားကို ရှာဖွေသင့်ပြီး လက်တွေ့လုပ်ဆောင်မှု လမ်းကြောင်းကို ရှာသင့်သည်။ အခြားသူများနှင့် လိုက်ဖက်ညီစွာ ပူးပေါင်းဆောင်ရွက်ဖို့ သင်ယူခြင်းအားဖြင့် သင် စတင်ရမည်။ ပြဿနာတစ်ခုရှိလျှင်၊ လူတိုင်းက စည်းမျဉ်းများအပြင်၊ ဖြေရှင်းချက်နှင့် စပ်လျဉ်းသည့် တိကျသော တွေးခေါ်မြော်မြင်မှုနှင့် အစီအစဉ်တို့ကို သိနိုင်ဖို့အလို့ငှာ၊ ပြဿနာကို မိတ်သဟာယနှင့်လည်းကောင်း၊ ဆွေးနွေးခြင်းဖြင့်လည်းကောင်း ဖြေရှင်းလော့။ ဤအရာက သင့်ကို အာဏာရှင်ဆန်ကာ တစ်ဖက်သတ်ဆန်ဆန် ပြုမူလုပ်ဆောင်ခြင်းမှ တားဆီးသည် မဟုတ်လော။ ထို့အပြင် သင့်အနေဖြင့် အဖွဲ့ကို ကြီးကြပ်ခွင့်ပြုဖို့နှင့် သင့်အား ကူညီခွင့်ပြုဖို့ကို သင်ယူရမည်။ ဤအရာက သည်းခံခြင်းနှင့် သဘောထားကြီးမှု လိုအပ်သည်။...ကြီးကြပ်မှုကို လက်ခံဖို့ သေချာပေါက် လိုအပ်‌သော်လည်း အဓိကအချက်မှာ မိမိကိုယ်ကိုယ် အစဉ်မပြတ် ဆင်ခြင်သုံးသပ်လျက်၊ ဘုရားသခင်ထံ ဆုတောင်းဖို့နှင့် သူ့အပေါ် မှီခိုကိုးစားဖို့ဖြစ်သည်။ အထူးသဖြင့် မှားယွင်းသောလမ်းကို သင်လျှောက်ပြီးဖြစ်သည့်အခါ၊ သို့မဟုတ် တစ်စုံတစ်ခုကို မမှန်မကန်ပြုပြီးသည့်အခါ၊ သို့မဟုတ် သင်သည် အာဏာရှင်ဆန်ပြီး တစ်ဖက်သတ်ဆန်သော လုပ်ရပ်ကို လုပ်ဆောင်တော့မည်ဖြစ်ပြီး အနီးရှိ တစ်စုံတစ်ဦးက ယင်းကို ဖော်ပြပြောဆိုပြီး သင့်ကို သတိပေးသည့်အခါ၊ ယင်းကို သင် လက်ခံဖို့ လိုအပ်ပြီး သင့်ကိုယ်သင် အမြန်ဆင်ခြင်သုံးသပ်ကာ သင်၏အမှားကို ဝန်ခံဖို့နှင့် ယင်းကို ပြုပြင်ဖို့ လိုအပ်သည်။ ဤအရာက သင့်အား အန္တိခရစ်တို့၏ လမ်းကြောင်းပေါ် ခြေချခြင်းမှ တားဆီးနိုင်သည်။ သင့်ကို ဤနည်းအားဖြင့် ကူညီပြီး သတိပေးသူ တစ်စုံတစ်ဦးရှိပါက၊ သင်သည် ယင်းကို မသိလိုက်ဘဲ ထိန်းသိမ်းနေခြင်း ဖြစ်သည်မဟုတ်လော။ သင် ထိန်းသိမ်းနေသည်— ယင်းမှာ သင်၏ထိန်းသိမ်းထားခြင်းဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်”) မမှန်တဲ့ လမ်းကြောင်း လျှောက်တာကို ရှောင်ရှားဖို့ လက်တွေ့လုပ်ဆောင်မှု စည်းမျဉ်းကို ဘုရားနှုတ်ကပတ်တော်က ထောက်ပြခဲ့တယ်။ အဲဒါက ဘာပဲဖြစ်ဖြစ် သမ္မာတရားကို ရှာဖွေဖို့၊ ညီအစ်ကို မောင်နှမတွေနဲ့ ကိစ္စတွေကို ဆွေးနွေးဖို့၊ လက်တွဲညီညီ ပူးပေါင်းလုပ်ဆောင်ဖို့၊ သမ္မာတရားရဲ့ စည်းမျဉ်းနဲ့ ကိုယ့်တာဝန်ကို ထမ်းဆောင်ဖို့၊ ကိုယ့်ရဲ့ မာနထောင်လွှားတဲ့ စိတ်သဘောထားနဲ့ ထင်ရာမြင်ရာ မပြုမူဖို့၊ ဆုံးဖြတ်ပိုင်ခွင့်ကို မတောင်းဆိုဘဲ၊ ကိုယ့်တာဝန်မှာ ညီအစ်ကို မောင်နှမတွေရဲ့ ကြီးကြပ်မှုကို လက်ခံဖို့ပဲ။ အန္တိခရစ် လမ်းကြောင်းလျှောက်ပြီး ထုတ်ဖော်ခံရတာကို ကြောက်လို့ ကိုယ့်တာဝန်ကို မလုပ်နိုင်ရင်၊ ပြဿနာတွေကို ဖြေရှင်းမှာမဟုတ်သလို၊ သမ္မာတရားရပြီး ကယ်တင်ခံရမဲ့ ကိုယ့်အခွင့်အရေးကို ဖျက်ဆီးမိမှာပဲ။ အဲဒါက အစာနင်မှာကြောက်လို့ ကိုယ့်ကိုယ်ကိုယ် ငတ်ပြတ်စေတာနဲ့တူတယ်။ နောက်ပိုင်းမှာ ကျွန်မရဲ့ အရင်ကျရှုံးမှုနဲ့ဆိုင်တဲ့ သင်ခန်းစာတွေ သင်ယူခဲ့ပြီး၊ ကျွန်မတာဝန်မှာ အများကြီး ပိုမှန်တဲ့ သဘောထား ရှိခဲ့တယ်။ လူတိုင်းနဲ့ ကိစ္စတွေကို သတိရှိရှိ ဆွေးနွေးပြီး သူတို့နဲ့ ကောင်းကောင်း အလုပ်လုပ်နိုင်ခဲ့တယ်။ သမ္မာတရားရဲ့ စည်းမျဉ်းတွေကို ကျွန်မတို့ အတူတူ ရှာခဲ့ကြတယ်။ အချိန်တချို့ကုန်သွားပြီးတော့၊ ဘုရားရဲ့ လမ်းပြမှုကို ကျွန်မ မြင်ခဲ့ရပြီး၊ ကျွန်မရဲ့ တာဝန်တွေက ရလဒ်တချို့ ဖြစ်စေခဲ့တယ်။

ဒီအတွေ့အကြုံကတစ်ဆင့်၊ ဘုရားက ကျွန်မရဲ့ အပြစ်တွေကြောင့် ကျွန်မကို စွန့်ပစ်တာမဟုတ်သလို၊ သူ့အပေါ် သတိထားနေတဲ့အတွက် ကျွန်မကို စွန့်လွှတ်ခဲ့တာ မဟုတ်မှန်း တွေ့ခဲ့တယ်။ အဲဒီအစား၊ ဘုရားရဲ့ အလိုတော်ကို နားလည်နိုင်အောင်၊ သူ့ကို အထင်မလွဲတော့အောင်၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားအပေါ် သုံးသပ်ဖို့ ဘုရားရှေ့မှောက်လာအောင် ကျွန်မကို စေ့ဆော်ဖို့ လူတွေ၊ ကိစ္စတွေနဲ့ အမှုအရာတွေကို သူ စီစဉ်ခဲ့တယ်။ ဘုရားကျေးဇူးတော်ပဲ။


၅၅။ လူ့အကြိုက်လိုက်သူများ၏ နောက်ကွယ်က လက်တွေ့အရှိတရား

စုကြယ် တရုတ်နိုင်ငံ

ပြီးခဲ့တဲ့ အောက်တိုဘာလက ကျွန်မနဲ့ အရင်က အတူအလုပ်လုပ်ခဲ့ဖူးတဲ့ ဝမ်လီနဲ့တွဲပြီး ရုပ်ပုံဒီဇိုင်းရေးဆွဲတဲ့အဖွဲ့ကို ကြီးကြပ်ဖို့ အသင်းတော်က ကျွန်မကို တာဝန်ပေးခဲ့တယ်။ သူက သူ့ရဲ့ပုံရိပ်ကိုပဲ အာရုံစိုက်ပြီး၊ သူ့ကို စိတ်အနှောင့်အယှက်ပေးတဲ့ ဘယ်သူ့ကိုမဆို သူက ပြဿနာလုပ် တယ်။ ဒါပေမယ့် ကျွန်မနဲ့သူက ဘာပြဿနာ ကြီးကြီးမားမားမှ မရှိဘဲ အဆင်ပြေကြတယ်။ ကျွန်မတို့မှာ ကောင်းမွန်တဲ့ဆက်ဆံရေးတစ်ခု ရှိခဲ့တယ်။ အခု ကျွန်မတို့ တာဝန်တစ်ခုကို နောက်တစ်ကြိမ် အတူလုပ်ဆောင်နေကြပြီ။ ကျွန်မတို့ရဲ့ ပူးပေါင်းဆောင်ရွက်မှုကို ချောမွေ့ စေချင်ခဲ့တယ်။ နောက်တော့ သူက အဖွဲ့ဝင်တွေအကြောင်း ကျွန်မကို အသေးစိတ်ရှင်းပြတယ်။ အစ်မရှင်းအကြောင်း ပြောတဲ့အခါမှာ သူက ဒေါသတကြီးနဲ့ “သူက ကောင်းမွန်တဲ့ လူ့သဘာဝမရှိသလို၊ အရမ်းလည်း မာနထောင်လွှားတယ်။ သူက အကြံပြုချက်တွေကို လက်မခံရုံတင်မက ဘူး၊ ကျွန်မရဲ့ပြဿနာတွေအကြောင်းကိုလည်း အမြဲပြောတယ်။ သူက အဖွဲ့ထဲမှာ အပြုသဘောဆောင်တဲ့ အခန်းကဏ္ဍက မနေဘူး။ ကျွန်မက သူ့အကြောင်း ခေါင်းဆောင်ကို စာရေးအကြောင်းကြားခဲ့သလို အခြားလူတွေရဲ့ အကဲဖြတ်မှုတွေကိုလည်း စုဆောင်းပေးခဲ့တယ်။ သူ အထုတ်ခံရတော့မှာ” လို့ ကျွန်မကို ပြောပြတယ်။ အကဲဖြတ်မှုတွေကို ကျွန်မဖတ်ကြည့်တယ်၊ ပြီးတော့ အများစုပြောတာက အစ်မရှင်းက သူ့ရဲ့တာဝန်မှာ အားသာချက်တွေရှိပြီး အစွမ်းအစကောင်းရှိပေမယ့် သူက မာနနည်းနည်းထောင်လွှားသလို၊ တစ်ခါတစ်လေ သူ့ရဲ့ကိုယ်ပိုင်အမြင်ကိုပဲ ဖက်တွယ်နေတတ်တယ်။ ဒါပေမယ့် သူက ကောင်းတဲ့မိတ်သဟာယနဲ့ ဆိုရင် ကိစ္စတွေကို လက်ခံနိုင်တယ်ဆိုပြီးတော့ ပေါ့။ အားလုံးခြုံပြီးပြောရရင်တော့ သူ့ကို ပျိုးထောင်ပေးသင့်တယ်။ သူ့အပေါ် ဝမ်လီရဲ့ အကဲဖြတ်မှုဟာ ဓမ္မဓိဋ္ဌာန်မကျသလို မျှတမှု လည်း မရှိဘူး၊ သူ့ကို သာမန်ကာလျှံကာ တာဝန်က မထုတ်ပယ်သင့်ဘူးလို့ ကျွန်မ စဉ်းစားမိတယ်။ အစ်မရှင်းက ဝမ်လီ့ကို အကြည့်ရဆိုးစေတဲ့ တုံ့ပြန်ချက်ပေးလိုက်မိလို့ သူ့အပေါ် အမြင်စောင်းသွားပြီး သူ့ရဲ့တာဝန်ကနေ ဖယ်ရှားပစ်ချင်တာများလား။ အဲဒီလိုဆိုရင် ဝမ်လီက သူ့ကိုယ်သူ ပြန်ပြီး ဆင်ခြင်သုံးသပ်သင့်တယ်။ အဲဒီပြဿနာကို ကျွန်မ သူ့ကို ထောက်ပြချင် တယ်၊ ဒါပေမယ့် သူက သိက္ခာဆယ်ဖို့ကို အရမ်းဂရုစိုက်လွန်းတော့၊ အဲဒီနောက်မှာ ငါ့ကို မုန်းသွားမလားဆိုပြီး ကျွန်မ စဉ်းစားမိတယ်။ အဲဒါကြောင့် ကိစ္စတွေ အချိုးမကျဖြစ်သွားရင် ကျွန်မတို့ ဘယ်လိုလုပ်ပြီး အဆင်ပြေတော့ မှာလဲ။ ဒါကြောင့် “အစ်မရှင်းက ယုံကြည်သူ အသစ်တစ်ယောက် ဖြစ်တယ်၊ ပြီးတော့ သူက ခေါင်းလည်းနည်းနည်းမာတယ်။ ဒါပေမယ့် သူ့ကို တာဝန်ကနေ ထုတ်ပယ်ပစ်ရလောက်အောင် သူ့ရဲ့ပြဿနာက မကြီးဘူး။ ဒါကြောင့် မိတ်သဟာယကတစ်ဆင့် သူ့ကို ကူညီကြရအောင်” လို့ ကျွန်မက ပါးပါးနပ်နပ်နဲ့ သူ့ကို ပြောလိုက်တယ်။ သူ့ရဲ့ပြောဆိုပြုမူပုံတွေ အကုန်လုံးပြောင်းသွား တယ်၊ ပြီးတော့ သူက စိတ်အနှောင့်အယှက်ဖြစ်ပုံ နဲ့ “သူက ခေါင်းမာတာ မဟုတ်ဘူး၊ သူ့မှာ မကောင်းတဲ့စိတ်သဘောထားရှိတယ်။ ကျွန်မလည်း အစ်မလိုပဲ ထင်ခဲ့တယ်၊ ဒါပေမယ့် ကျွန်မ အခု ချင့်ချိန်နိုင်စွမ်း ရှိသွားပြီ။ ဘုရားသခင်ရဲ့နှုတ်ကပတ်တော်တွေကို အခြေခံ ပြီး သူ့ကို ဖယ်ရှားပစ်သင့်တယ်။ သူ့ကို အစ်မ ကူညီချင်ရင် ကူညီပါ။ သူ့ရဲ့အလုပ်တွေကို အစ်မ တာဝန်ယူပေးလို့ရ တယ်” လို့ ပြောတယ်။ ကျွန်မ တကယ်ကို ဘာလုပ်ရမှန်း မသိဘူး။ ကျွန်မက အဖွဲ့ထဲကို အခုမှဝင်တာဖြစ်ပြီး ဘာကိုမှ သိပ်မရင်းနှီးသေးဘူး။ ဒါပေမယ့် သူက သူ့ရဲ့တာဝန်ဝတ္တရားတွေကို ကျွန်မအပေါ် အတင်းပေးနေတယ်၊ ဒါက ကျွန်မတို့ရဲ့အလုပ်ကို နှောင့်နှေးစေနိုင် တယ်။ ဒါဟာ တော်တော်လေးတာဝန်မဲ့တဲ့အရာတစ်ခု ကို လုပ်တာပဲ။ ကျွန်မရဲ့အတွေးတွေကို သူနဲ့ ပိုပြီးမျှဝေချင်ပေ မယ့် သူ ဘယ်လောက်အေးတိအေးစက်နိုင်တာကို တွေ့လိုက်ရတော့ ဒီပဋိပက္ခဟာ ကျွန်မတို့ရဲ့ဆက်ဆံရေးအပေါ် အနှောင့်အယှက်ဖြစ်မှာ ကြောက်တာကြောင့် ကျွန်မ ပါးစပ်ပိတ်ပြီးပဲ နေလိုက်တော့တယ်။

ရက်နည်းနည်းလောက်ကြာတော့ ကျွန်မတို့အလုပ်ရဲ့ လိုအပ်ချက်တွေကြောင့် နေရာတွေကို ပြောင်းဖို့ ကျွန်မတို့ အဆင်သင့်ပြင်ကြတယ်။ ဝမ်လီက “ကျွန်မတို့ အစ်မရှင်းကို မခေါ်ဘဲ နေရအောင်။ သူ ဒီမှာနေပြီး ဆင်ခြင်သုံးသပ်သင့်တယ်” လို့ ရုတ်တရက် ကျွန်မကို ပြောတယ်။ ထူးဆန်းတယ်လို့ ကျွန်မထင်ခဲ့တယ်။ သူ့ကို ဒီမှာ တစ်ယောက်တည်း ထားခဲ့တာဟာ သူ့ကို အဆက်ဖြတ်ဖို့ နည်းတစ်နည်း မဟုတ်လား။ သူ့ကို တာဝန်က ဖယ်ရှားလိုက်တာနဲ့ ဘာထူးလို့ လဲ။ အစ်မရှင်းက အဓိက အခန်းကဏ္ဍတစ်ခုကနေ ပါဝင်တယ်။ အဲဒါက ကျွန်မတို့ရဲ့အလုပ်ကို နှောင့်နှေးစေမှာ ဖြစ်ပြီး သူ့အပေါ်လည်း မတရားဘူး။ ကျွန်မ စိုးရိမ်သွားတယ်။ ဝမ်လီက ဖောက်ပြန်ပျက်စီးခြင်းနဲ့ ဆောင်ရွက်နေတာဖြစ်ပြီး၊ သူ့ရဲ့အာဏာကို အလွဲသုံးစားလုပ်ပြီး အစ်မရှင်းကို ပယ်ထုတ်နေ တာဖြစ်တဲ့အတွက် ကျွန်မ သူ့ကို ဖော်ထုတ်ချင် ခဲ့တယ်။ ဒါပေမယ့် ပြီးခဲ့တဲ့ ရက်အနည်းငယ်က အစ်မရှင်းနဲ့ ကျွန်မတို့ ဆွေးနွေးတော့ သူက လုံးဝအာခံတတ်ပြီး ကျွန်မအပေါ် မကောင်းတဲ့သဘောထားရှိတယ်၊ ဒါကြောင့် ပြဿနာကို ကျွန်မ ပိုပြီး တိုက်ရိုက် အသေးစိတ်ဆွေးနွေးလိုက်ရင် ကျွန်မက အစ်မရှင်းကို အကာအကွယ်ပေးပြီး သူ အခက်တွေ့အောင် လုပ်နေတယ်လို့ ပြောပြီး ကျွန်မအပေါ် စိတ်ခုလာမှာ စိုးရိမ်တယ်။ အဲဒါက ကျွန်မတို့ကြား ကွာဟသွားစေခဲ့ပြီး သူက ကျွန်မကို မကျေမချမ်းနဲ့ ပယ်ထုတ်လိုက် ရင် ကျွန်မတို့အတူ အလုပ်ကို ဘယ်လိုလုပ်နိုင်တော့ မှာလဲ။ ကျွန်မ တွန့်ဆုတ်သွားပြီး ကျွန်မပြောမယ့်အရာ ကို မျိုသိပ်လိုက်တယ်။ မေ့လိုက်တော့မယ်လို့ ကျွန်မ ဆုံးဖြတ်လိုက် တယ်။ အမှန်တရားဟာ နာကျင်စေလို့ ကျွန်မ အရမ်းတိုက်ရိုက်မပြောသင့်ဘူး။ ကျွန်မအနေနဲ့ ဖော့ပြောသင့်တယ်။ ဒါကြောင့် “သူ့ရဲ့တာဝန်ကို ပြောင်းဖို့ ဘာတစ်ခုမှ ခေါင်းဆောင်က အတည်မပြုသေး ဘူး။ သူ့ကို ဒီမှာ ထားခဲ့ဖို့ သင့်တော်ပါ့မလား။ သူ့ကို တာဝန်က မထုတ်ခင် ခေါင်းဆောင်ရဲ့ခွင့်ပြုချက်ကို ကျွန်မတို့ မစောင့်သင့်ဘူးလား။ သူ့ကို ကျွန်မတို့နဲ့ လိုက်လာပါစေ။ ကျွန်မတို့အနေနဲ့ အလုပ်ဆက်လုပ်ဖို့လည်း အဲဒီနည်းက ကောင်းမယ်” လို့ ကျွန်မက ထစ်ထစ်ငေါ့ငေါ့နဲ့ ပြောလိုက်တယ်။ ကျွန်မ အဲဒီလိုပြောပြီးတဲ့နောက် ဝမ်လီက အတင်းမလုပ်တော့ဘူး။ သူ့ရဲ့ပြဿနာကို ကျွန်မ ရှင်းရှင်းလင်းလင်း မကိုင်တွယ်ခဲ့ဘူးဆိုတာကို ကျွန်မသိတယ်၊ ပြီးတော့ အစ်မရှင်းကို သူ ဆက်ပြီးပစ်မှတ်ထား နေမှာကို ကျွန်မစိုးရိမ်မိတယ်။ အဲဒါနဲ့ပတ်သက်ပြီး အပြစ်ရှိသလို ခံစားရပေ မယ့် ကျွန်မတို့ဟာ လုပ်ဖော်ကိုင်ဖက်တွေ ဖြစ်တဲ့အတွက် ကျွန်မ ဒီအတိုင်းပဲ ဆက်ကြည့်နေ လိုက်ပြီး သူ အမှားကြီးတစ်ခု မလုပ်မိအောင် သူ့ကို တားရမယ်လို့ ကျွန်မစဉ်းစားလိုက်တယ်။ သူက တမင်တကာ ဆက်ပြီး ဖယ်ကြဉ်နေတယ်။ တစ်ခါက အသင်းတော်က သင်တန်းတက်ဖို့ လူတစ်ယောက်လိုတယ်။ အစ်မရှင်းက သင်ယူတတ်မြောက်တဲ့နေရာမှာ အရမ်းမြန်တာကြောင့် သူ့ကို သင်တန်းကိုလွှတ်ပြီး၊ သူပြန်လာတဲ့အခါ မှာ တခြားသူတွေကိုလည်း ပြန်သင်ခိုင်းတာ အကောင်းဆုံးရွေးချယ်မှုပဲလေ။ ဒါပေမယ့် ဝမ်လီက ကျွန်မတို့ရဲ့အလုပ်တွေကို ကောင်းကောင်းမသိသေးတဲ့ အစ်မလျူကို အတင်းလွှတ်လိုက်တယ်။ အစ်မရှင်းက ဝမ်လီနဲ့ မတူတဲ့အမြင်တွေကို အကြိမ်ပေါင်းများစွာ ဖော်ပြခဲ့မှန်း အခြားညီအစ်ကိုမောင်နှမတွေ ဆီကနေ သိခဲ့ရပြီး၊ အစ်မရှင်းရဲ့ အကြံဉာဏ်တွေက ပိုပြီးကောင်းတယ်လို့ အားလုံးက ခံစားကြရပေ မယ့် ဝမ်လီက အဲဒါတွေကို လက်မခံဘဲ သူ့ကိုသာ နားထောင်ဖို့ အစ်မရှင်းကို အတင်းအကျပ်ပြော ခဲ့တယ်။ တွေ့ဆုံပွဲတစ်ခုမှာ အစ်မရှင်းက သူ့ရဲ့ပြဿနာ တွေကို တင်ပြလာတဲ့အခါ၊ ဝမ်လီက စိတ်ဆိုးသွားပြီး သူ့ကို လျစ်လျူရှုလိုက် တယ်။ အစ်မရှင်းက သူ့ရဲ့တာဝန်တွေမှာ ပြဿနာတွေ ရှိတဲ့အခါ ဝမ်လီက သူ့ကို မကူညီဘဲ သူ့အလုပ်မှာ အကျပ်ရိုက်စေပြီး၊ သူ့အတွက် အခက်အခဲတွေဖြစ်စေတယ်။ ဒါတွေအားလုံးကို ကြားရတဲ့အခါမှာ ကျွန်မ တကယ်ကသိကအောက်ဖြစ်ရတယ်။ ဝမ်လီဟာ အမြဲအငြိုးထားပြီး အစ်မရှင်းကို ဖယ်ထုတ်တယ်။ တကယ်ဆိုးရွားလာတယ်။ ဒါက အသင်းတော်ရဲ့အလုပ်ကို အနှောင့်အယှက်ဖြစ်စေပြီး ထိခိုက်လာတယ်။ ဝမ်လီနဲ့ ကျွန်မ ပြောမှဖြစ်တော့မယ်လို့ ကျွန်မသိတယ်။ အင်း။ အဲဒီနေ့မှာ ကျွန်မ သတ္တိမွေးလိုက်ပြီး၊ “အစ်မရှင်းအပေါ် ထားတဲ့အငြိုးတွေ အစ်မ လက်မလွှတ်သေးဘူး မဟုတ်လား။ အစ်မရှင်းက အသစ်အဆန်းတွေကို သင်ယူတဲ့ နေရာမှာ တော်တယ်။ အစ်မက သူ့ကို ပေးမသွားဘူး၊ ဒါဟာ သူ့အပေါ် အစ်မ မကောင်းမြင်နေတာပဲဖြစ်မယ်” လို့ ပြောလိုက်တယ်။ ဒါကို ကျွန်မပြောလိုက်တဲ့အခါမှာ သူ့မျက်နှာက မှောင်မည်းသွားပြီး ဒေါသတကြီးနဲ့ “သူ့အပေါ် မကောင်းမြင်တာကို ကျွန်မ လက်လွှတ်လိုက်ပြီးပြီ၊ ဒါပေမယ့် အခု အစ်မကို ကျွန်မ အကောင်းမမြင်တော့ဘူး။ အစ်မရှင်းရဲ့အဖွဲ့ဟာ သူ့တို့ရဲ့အလုပ်မှာ ဘာမှ မအောင်မြင်ဘူး၊ အဲဒါ သူ့ရဲ့ပြဿနာပဲ။ သူ့ကို ကျွန်မတို့ ဖယ်ရှားပစ်သင့်တယ်လို့ အစ်မကို အစောကြီးကတည်းက ပြောပေမယ့် အစ်မက သဘောမတူခဲ့ဘူး” လို့ ပြောတယ်။ သူက သူ့ကိုယ်သူ လုံးဝမသိဘူး။ အဖွဲ့က ကောင်းကောင်း မလုပ်ကိုင်တဲ့အခါမှာ အဖွဲ့ခေါင်းဆောင်တစ်ယောက်အနေနဲ့ သူ့ကိုယ်သူမကြည့်ဘဲ နှပ်လွှတ်လိုက်တယ်။ ကျွန်မလည်း ဒေါသထွက်လာပြီး သူ့လုပ်ရပ်တွေ ရဲ့ သဘာဝကို ရှင်းရှင်းလင်းလင်းဖော်ထုတ် လိုက်ချင်ခဲ့တယ်။ ဒါပေမယ့် သူက ဘယ်လောက်အာခံတတ်တာကို တွေ့လိုက်ရတော့ ကျွန်မ တွန့်ဆုတ်သွားတယ်။ အမှန်တရားကို အမှန်ကို နည်းနည်းပဲ သူ့ကို ပြောလိုက်ပေမယ့်၊ သူက ကောင်းကောင်းမွန်မွန် လက်မခံဘူး။ သူ့ပြဿနာတွေ အားလုံးကိုသာ ငါဖော်လိုက် ရင် သူ ကျိန်းသေပွင့်ထွက်သွားမှာပဲ။ အဲဒီလိုဆိုရင် ငါတို့ရဲ့ဆက်ဆံရေးကို ကျိန်းသေထိခိုက်မှာပဲ။ ဘာမှ ထပ်မပြောတာဘဲ ပိုကောင်းတယ်၊ ဒါ့အပြင် သူ့ကို ငါနည်းနည်းဆုံးမပြီးပါပြီလေ လို့ ကျွန်မ စဉ်းစားလိုက်တယ်။ သူက လက်ခံမှာမဟုတ်တဲ့အတွက် မေ့ပစ်လိုက် ဖို့ ကျွန်မ ဆုံးဖြတ်လိုက်တယ်။ အဲဒီနောက်ပိုင်းမှာ အစီအစဉ်တွေ ပြောင်းသွား တယ်၊ အခြားအလုပ်အတွက် ကျွန်မကို အဓိကကြီးကြပ်ခိုင်းလိုက်တယ်။ အံ့ဩစရာကောင်းတာက တစ်လကြာပြီးတဲ့ နောက်မှာ ဝမ်လီရဲ့အလုပ်ဟာ ရပ်တန့်နေပြီး၊ အဖွဲ့ဝင်တွေ ကလည်း အားနည်းပြီး စိတ်ဓာတ်ကျနေကြ တယ်။ တာဝန်မှာ သူတို့ကောင်းကောင်းမလုပ်ကြတာကို သူက တွေ့တော့ သူတို့ကို ကိုင်တွယ်ဖြေရှင်းပေမယ့် ဘာလမ်းညွှန်ချက်မှ မပေးဘူးလို့ သူတို့က ပြောတယ်။ သူ့ကြောင့် ဘောင်ခတ်ခံရသလို အားလုံး ခံစားကြရပြီး အရမ်းအပျက်သဘောဆောင် တာဟာ သူတို့ရဲ့တာဝန်တွေကိုတောင် သိပ်မလုပ် နိုင်ကြဘူး။ အစ်မရှင်းရဲ့အလုပ်ကို သူလမ်းညွှန်ချက်မပေး တာ လနဲ့ချီနေပြီလို့လည်း သူတို့က ပြောတယ်။ သူတို့အားလုံးက မျက်ရည်တွေ ဝဲနေကြတယ်။ ကျွန်မ ဒီအတိုင်း ဆက်ငြိမ်မနေနိုင်တော့ဘူး။ ဝမ်လီရဲ့ပြဿနာတွေကို အချိန်အကြာကြီးတုန်း က တွေ့ခဲ့ရပေမယ့် ဒီပြဿနာတွေရဲ့ သဘာဝအကြောင်း သူ့ကို ကျွန်မ ထောက်မပြခဲ့ဘူး။ သူ့ရဲ့ကိုယ်ပိုင်ဖောက်ပြန်ပျက်စီးနေတဲ့ စိတ်သဘောထားကို သူနားမလည်ဘဲ လူတွေကို မလိုမုန်းထားစိတ်နဲ့ ပယ်ထားပြီး အဖွဲ့ရဲ့အလုပ်တွေကလည်း ရပ်တန့်လုနီးပါး ဖြစ်လာတယ်။ ကျွန်မမှာ အရမ်းအပြစ်ရှိသလို ခံစားရတယ်။ ကျွန်မ အိမ်ပြန်ရောက်တဲ့အခါမှာ အန္တိခရစ်တွေ ကို ဖော်ထုတ်တဲ့ ဘုရားနှုတ်ကပတ်တော် စာပိုဒ်တစ်ပိုဒ်ကို ကျွန်မ ဖတ်လိုက် တယ်- “ပုံပန်းသဏ္ဌာန်အားလုံးတွင် အန္တိခရစ်၏ စကားတို့သည် အထူးသဖြင့် ကြင်နာသည့်၊ ယဉ်ကျေးမှုရှိသည့်၊ ဂုဏ်ရှိသည့်ပုံပေါ်သည်။ စည်းမျဉ်းများကို ချိုးဖောက်သည့် မည်သူမဆို၊ ဝင်ရောက်စွက်ဖက် နှောင့်ယှက်တတ်သည့်သူ၊ ကိုင်တွယ်ဖြေရှင်းခြင်း မခံရသည့်သူ၊ ပြုပြင်ခြင်း၊ သို့မဟုတ် ဖော်ထုတ်ခံရခြင်းမရှိသည့် မည်သူမဆို၊ ၎င်းတို့သည် မည်သူပင်ဖြစ်စေ အန္တိခရစ်သည် ၎င်းတို့က ကိစ္စအားလုံးတွင် သဘောထားကြီးသည်ဟု လူတို့အား ထင်မြင်စေလျက် မျက်ကွယ်ပြုကြသည်။ လူတို့၏ ဖောက်ပြန်ပျက်စီးမှုနှင့် စက်ဆုပ်ဖွယ်အမှုတိုင်းသည် အကောင်းမြင် ခံရပြီး သည်းခံပေးသည်။ အန္တိခရစ်သည် ဒေါသစိတ်မရှိပေ။ ဒေါသ၊ အမျက်ကြောင့်၊ သို့မဟုတ် ထိုသူက အမှားတစ်ခုလုပ်မိသောကြောင့် လူတို့အား မနာကျင်စေပေ။ ၎င်းတို့သည် သည်းညည်းခံပြီး စိတ်ရှည်သည်၊ မည်သူ့ကိုမျှ နာကျင်စေမည်၊ ခြိမ်းခြောက်မည် မဟုတ်ဟု ၎င်းတို့က ပြသချင်ကြသည်။ သို့သော် ၎င်းတို့၏ ဖုံးကွယ်ထားသော ရည်ရွယ်ချက်မှာ သူတို့ကိုယ်သူတို့ မျက်နှာရစေရန်၊ ၎င်းတို့၏ လုပ်ဆောင်မှုများ၊ ၎င်းတို့၏ အပြုအမူ၊ ၎င်းတို့၏ စရိုက်လက္ခဏာတို့အပေါ် လူများက အထင်ကြီးပြီး လက်ခံအောင်ပြုလုပ်ရန်ဖြစ်သည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၁၀)”) ဒါက ကျွန်မအတွက် အရမ်းစိတ်ထိခိုက်စေ တယ်။ ဘုရားအိမ်တော်ရဲ့အလုပ်ကို လူတွေက နှောင့်ယှက်နေတာကို တွေ့ရတဲ့အခါမှာ အန္တိခရစ် တွေက သူတို့ရဲ့ကောင်းတဲ့ပုံရိပ်ကို ထိန်းသိမ်းဖို့အတွက် ဘာမှ ဝင်မလုပ်ဘူး၊ သူတို့ဟာ အရမ်းတစ်ကိုယ် ကောင်းဆန်ပြီး စက်ဆုပ်စရာကောင်းတယ်။ ကျွန်မက အန္တိခရစ်တစ်ယောက်လို လုပ်နေတာ ကို ကျွန်မ သဘောပေါက်သွားတယ်။ ကျွန်မကို ဝမ်လီနဲ့အတူလုပ်ဖို့အတွက် ဘုရားအိမ်တော်က စီစဉ်ထားခဲ့တယ်၊ တစ်ယောက်ရဲ့အားနည်းချက်ကို တစ်ယောက် ကူညီနိုင်ဖို့အတွက်နဲ့ တစ်ယောက်ကို တစ်ယောက် စောင့်ကြည့်နေနိုင်ဖို့အတွက် ဖြစ်သလို ဘုရားအိမ်တော်ရဲ့အလုပ်ကို အတူတကွ ထိန်းသိမ်းသွားဖို့အတွက် ဖြစ်တယ်။ ဒါပေမယ့် သူနဲ့ ကျွန်မရဲ့ “ကောင်းမွန်တဲ့” ဆက်ဆံရေးကို ကာကွယ်ဖို့၊ သူနဲ့ ကျွန်မရဲ့ “သဘောကောင်းတဲ့” ပုံရိပ်ကို ထိန်းသိမ်းဖို့အတွက် အစ်မရှင်းအပေါ် သူ့ရဲ့ ဘေးဖယ်ပြီး ဖိနှိပ်တတ် တဲ့ ဆက်ဆံရေးကို မဖော်ထုတ်ရဲခဲ့ဘူး။ အခြားသူတွေအပေါ် သူ့ရဲ့ဆက်ဆံရေးကို သူ့ရဲ့ဖောက်ပြန်ပျက်စီးမှုက ထိန်းချုပ်နေတာ ဖြစ်ပြီး အလုပ်အပေါ် ထိခိုက်မှုရှိနေတာကို ကျွန်မတွေ့ပေမယ့်၊ သမ္မာတရားရဲ့မူတွေနဲ့အညီ ဝင်ရောက်ပြီး ခေါင်းဆောင်တစ်ယောက်ကို သတင်းပို့တာမျိုး ကျွန်မ မလုပ်ခဲ့ဘူး။ သူက ကျွန်မကို သဘောမကျမှာ၊ ပြီးတော့ ကျွန်မတို့ နှစ်ယောက်ကြား ကွာဟမှုဖြစ်သွားမှာ ကို ကျွန်မစိုးရိမ်ခဲ့တယ်။ တစ်ခုခုပြောဖို့ ကျွန်မ သတ္တိရှိတဲ့အခါမှာ ကျွန်မက နောက်တွန့်နေတုန်းပဲဖြစ်ပြီး၊ သူ့အပြုအမူတွေရဲ့သဘာဝကို တိုက်ရိုက် ရှင်းရှင်းလင်းလင်း မထောက်ပြခဲ့ဘူး။ ကျွန်မက သူ့ကို အမြဲထွက်ပေါက်တစ်ခုပေးခဲ့ တယ်။ ညီအစ်ကိုမောင်နှမတွေကို သူဘာလုပ်နေတယ် ဆိုတာ ကျွန်မ တိတိကျကျတွေ့ရပြီး အဲဒါတွေဟာ ဘုရားအိမ်တော်ရဲ့အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှု တွေကို အရမ်းနှောင့်နှေးစေခဲ့တယ်။ ကျွန်မက သဘောကောင်းသူလို ဟန်ဆောင်ပြီး ဘယ်သူ့ကိုမှ ထိခိုက်အောင် မလုပ်တဲ့ပုံ ဖမ်းနေတာက၊ အမှန်တကယ်တော့ ယုံလို့မရသလို၊ ဉာဏ်များ တဲ့ ရည်ရွယ်ချက်တွေကနေ လာမှန်း နောက်ဆုံးမှာ ကျွန်မသိလိုက်တယ်။ ကျွန်မလုပ်ခဲ့တဲ့အရာအားလုံးဟာ ကျွန်မကိုယ်ကျွန်မ ကာကွယ်ဖို့ဖြစ်ပြီး အားလုံးဟာ ကျွန်မရဲ့နာမည်နဲ့ဂုဏ်ဒြပ်ကို ထိန်းသိမ်းဖို့ပဲ ဖြစ်တယ်။ ကြင်နာတဲ့သွင်ပြင်နဲ့ စိတ်နှလုံးသားတွေကို သိမ်းသွင်းဖို့၊ အခြားသူတွေကို အမိဖမ်းဖို့ပဲ ဖြစ် တယ်။ ကျွန်မက အန္တိခရစ်တစ်ယောက်ရဲ့ ဆိုးယုတ်တဲ့ စိတ်သဘောထားကို ဖော်ထုတ်ပြသနေတာပဲ ဖြစ်တယ်။ ကျွန်မရဲ့လုပ်ရပ်တွေကို ပြန်သုံးသပ်တဲ့အခါမှာ တကယ်အပြစ်ရှိသလို ကျွန်မ ခံစားရပြီး၊ အရမ်းမယုံကြည်ရသလို ဉာဏ်နီဉာဏ်နက်များ ခဲ့တဲ့အတွက် ကျွန်မကိုယ်ကျွန်မ မုန်းမိတယ်။ ဒီလိုအရေးကြီးတဲ့တာဝန်တစ်ခုကို ဆောင်ရွက်ဖို့ ဘုရားသခင်က ကျွန်မကို မြှင့်တင်ပေးခဲ့ပေမယ့် ကျွန်မက တာဝန်မဲ့ပြီး ပြဿနာတွေကို တွေ့တဲ့ အခါမှာ မူတွေနဲ့အညီ ကျွန်မ မလုပ်ဆောင်ခဲ့ဘူး။ ဘုရားအိမ်တော်ရဲ့အလုပ်ကို ကျွန်မက ထိခိုက်စေ ခဲ့ပြီး အခြားလူတွေရဲ့ဘဝတွေကိုလည်း နှောင့်နှေးစေခဲ့တယ်။ ကျွန်မကို ကျွေးတဲ့လက်ကို ကျွန်မပြန်ကိုက်နေ တာပဲဖြစ်တယ်။ ကျွန်မအတွက် ဘုရားသခင်ရဲ့ စေခိုင်းချက်ကို ကျွန်မ မကျေပွန်ခဲ့ဘူး။ အဲဒါ အရမ်းလွန်လွန်း တယ်။ ဘုရားသခင်ရှေ့မှောက်ကို ဆုတောင်းဖို့နဲ့ နောင်တရဖို့အတွက် ကျွန်မလာပြီး၊ ဘုရားသခင်ကို ပုန်ကန်ပြီး နာကျင်စေအောင် လုပ်တာကို ရပ်ဖို့အတွက် ကျွန်မ အဆင်သင့်ဖြစ် နေပြီ။ သမ္မာတရားကို ကျွန်မ လက်တွေ့လုပ်ဆောင်ပြီး ဘုရားအိမ်တော့်ရဲ့အလုပ်ကို ကာကွယ်သွားမှာဖြစ်တယ်။

နောက်တစ်နေ့မှာ အစ်မရှင်းအဖွဲ့ရဲ့ အခြေအနေ အကြောင်း ကျွန်မ ထုတ်ပြောလိုက်တာနဲ့၊ ဝမ်လီရဲ့ ပြောဆိုပြုမူပုံတွေ ပြောင်းသွားပြီး အစ်မရှင်းက အခြားသူတွေကို ဆွဲချနေတယ်လို့ သူက စပြီး မကျေမနပ်ပြောတယ်။ သူက ကိုယ့်အကြောင်းကိုယ် မသိဘူးဆိုတာနဲ့ တုံ့ပြန်ပြောဆိုတာတွေကို လက်မခံနိုင်ဘူးဆိုတာ ကျွန်မတွေ့လိုက်ရတယ်။ ကသိကအောက်နည်းနည်းဖြစ်သွားတယ်လို့ ခံစားလိုက်ရတယ်။ ကျွန်မအနေနဲ့ စပြောရုံပဲရှိသေးတယ်၊ သူက စိတ်ဆိုးသွားပြီ။ သူ့ရဲ့ပြဿနာတွေ အားလုံးကို ကျွန်မထုတ်ပြောလိုက်ရင် ကျွန်မအပေါ် သူ စိတ်အနှောင့်အယှက်ဖြစ်သွား မှာ ကျိန်းသေတယ်လို့ ကျွန်မစဉ်းစားမိတယ်။ ကျွန်မပြောသင့်လား။ ကျွန်မတွန့်ဆုတ်သွားပြီး ဘောင်ခတ်ခံရသလို ခံစားရတော့ ကျွန်မ တိတ်တိတ်ကလေးဆုတောင်းလိုက်တယ်၊ ပြီးတော့ ဘုရားသခင်က ကျွန်မတို့ကို ဘယ်လိုရိုးသားဖြောင့်မတ်စေချင်ပြီး ဘုရားအိမ်တော်ရဲ့ အကျိုးအမြတ်ကို ထိန်းသိမ်း စေချင်တယ်ဆိုတာကို ကျွန်မ စဉ်းစားမိလိုက် တယ်။ အဲဒါက ကျွန်မကို သတ္တိနည်းနည်းရှိစေခဲ့တယ်။ သူ ဘယ်လိုပဲထင်ထင် ကျွန်မအနေနဲ့ ကျွန်မရဲ့ ရိုးသားတဲ့အမြင်ကို မျှဝေရမှာပဲဆိုတာ ကျွန်မသိတယ်။ ဒါကြောင့် သူက အစ်မရှင်းကို ဘယ်လိုဖိနှိပ်နေ တယ်ဆိုတာကို ကျွန်မ ပြင်းပြင်းထန်ထန်နဲ့ မျှမျှတတ ပြောလိုက်တယ်၊ ပြီးတော့ အဲဒါရဲ့သဘာဝနဲ့အကျိုးဆက်တွေနဲ့ ပတ်သက်ပြီး မိတ်သဟာယဖွဲ့လိုက်တယ်။ ဒါပေမယ့် သူက ဘာတစ်ခုမှ လက်မခံဘူး။ အသေးစိတ်အချက်အလက်တွေနဲ့ပတ်သက်လို့ သူဆက်ပြီး ငြင်းနေတယ်။ အမှန်တရားကို လက်ခံဖို့ ဒါမှမဟုတ် သူ့ကိုယ်သူသိဖို့ ငြင်းဆန်ခဲ့တယ်။ သူ့ရဲ့ပြဿနာဟာ ဘယ်လောက်လေးနက်တယ် ဆိုတာနဲ့ အဲဒီတာဝန်မှာ သူဆက်နေနိုင်မှာ မဟုတ်ဘူးဆိုတာ ကျွန်မသိလိုက်ရတော့ အဲဒါကို ကျွန်မ ခေါင်းဆောင်နဲ့မျှဝေလိုက်တယ်။ သူ့အနေနဲ့ ဝမ်လီနဲ့ ဒီအကြောင်းကို အကြိမ်ပေါင်းများစွာ မိတ်သဟာယဖွဲ့ပြီးပြီဖြစ် ပေမယ့် သူက မပြောင်းလဲသေးဘူး။ သူ့ရဲ့အပြုအမူတွေဟာ အလုပ်အတွက် သူ မသင့်တော်ဘူးဆိုတာကို ပြသနေတယ်။ သူက ကောင်းတဲ့လူ့သဘာဝမရှိသလို အမှန်တရားကိုလည်း လက်မခံတာကြောင့် သူ့ကို ထုတ်ပစ်ရမှာဖြစ်တယ်တဲ့။ သူက အဲဒါကို ကျွန်မကို လုပ်စေချင်ခဲ့တယ်။ ကျွန်မ ရင်တွေတုန်လာတယ်၊ ပြီးတော့ သူ့ရဲ့ပြဿနာတွေကို ငါဖော်ထုတ်လိုက်က တည်းက ငါ့အပေါ် သူ့ရဲ့သဘောထား ပြောင်း သွားတယ်။ ငါကိုယ်တိုင် သူ့ကို အလုပ်ထုတ်ပစ်လိုက်ရင် သူ့ကို အရမ်းစော်ကားရာကျနေမယ်။ အဲဒီနောက်မှာ သူ ငါ့ကို မုန်းများသွားမလား။ ခေါင်းဆောင်ကို ငါက သတင်းပို့တယ်လို့ သူထင်ခဲ့ရင် သူ့ကို ငါက ပစ်မှတ်ထားနေခဲ့ တယ်လို့ သူထင်သွားမှာလားလို့ စဉ်းစားမိ တယ်။ ကျွန်မရဲ့စိတ်ထဲမှာ ဒွိဟဖြစ်ပြီး သူ့ကို ဘယ်လို ရင်ဆိုင်ရမလဲဆိုတာ ကျွန်မ မသိဘူး။ ဒါနဲ့ပတ်သက်လို့ ကျွန်မ ဗျာများနေတုန်းမှာ၊ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ ဖတ်လိုက်တယ်- “လူအများစုသည် သမ္မာတရားကို လိုက်စားပြီး လက်တွေ့လုပ်ဆောင်ရန် ဆန္ဒရှိကြသော်လည်း၊ များသောအားဖြင့် ၎င်းတို့သည် ထိုသို့ လုပ်ဆောင်ရန် ဆုံးဖြတ်ချက်နှင့် စိတ်ဆန္ဒ ရှိရုံမျှရှိကြလေသည်။ သမ္မာတရားသည် ၎င်းတို့၏အသက် မဖြစ်လာသေးပေ။ အကျိုးဆက်အနေဖြင့်၊ ဆိုးယုတ်သော အင်အားစုများကို ၎င်းတို့ အမှတ်မထင်တွေ့ရသည့်အခါ သို့မဟုတ် ကောက်ကျစ်စဉ်းလဲပြီး ဆိုးသွမ်းသော လူတို့က ဒုစရိုက်မှုများ ကျူးလွန်နေသည် သို့မဟုတ် ခေါင်းဆောင် အတုအယောင်များနှင့် အန္တိခရစ်တို့က အခြေခံသဘောတရားများကို ချိုးဖောက်သည့် နည်းလမ်းဖြင့် အမှုအရာများ လုပ်ဆောင်နေကြ၍ ထိုသို့ဖြင့် ဘုရားသခင်၏အိမ်တော်၏ အမှုကို ဆုံးရှုံးမှုများဖြစ်စေပြီး ဘုရားသခင်ရွေးကောက်ထားသူတို့ကို အန္တရာယ်ဖြစ်စေသည်ကို ကြုံရသည့်အခါ၊ ၎င်းတို့သည် ထရပ်ပြီး ထုတ်ပြောဖို့သတ္တိ မရှိတော့ပေ။ သင်တို့ သတ္တိမရှိသည့်အချိန်ဆိုသည်မှာ မည်သည့်အရာကို ဆိုလိုသနည်း။ သင်တို့ ကြောက်တတ်သည် သို့မဟုတ် စိတ်ထဲရှိသမျှ မဖော်ပြတတ်ဟု ဆိုလိုသလော။ သို့မဟုတ် သင်က နားမလည်သကဲ့သို့၊ ထုတ်ပြောရဲခြင်း မရှိသောကြောင့် ဖြစ်သလော။ ဤအရာများထဲမှ မည်သည့်အရာမျှ မဟုတ်ပေ။ ယင်းမှာ သင်သည် ဖောက်ပြန်ပျက်စီးသော စိတ်သဘောထား အမျိုးအစား အချို့၏ ထိန်းချုပ်ခြင်းကို ခံရနေခြင်း ဖြစ်သည်။ ဤစိတ်သဘောထားများထဲမှ တစ်ခုမှာ ကလိမ်ကကျစ်အပြုအမူ ဖြစ်သည်။ သင်က၊ ‘ကျွန်ုပ် ထုတ်ပြောလိုက်လျှင်၊ ကျွန်ုပ်ကို မည်သို့ အကျိုးပြုမည်နည်း။ ကျွန်ုပ် ထုတ်ပြောလိုက်ပြီး တစ်စုံတစ်ဦးကို သဘောမကျဖြစ်စေပါက၊ အနာဂတ်တွင် ကျွန်ုပ်တို့ မည်သို့ အဆင်ပြေမည်နည်း’ ဟု တွေးရင်း၊ သင့်ကိုယ်သင် ဦးစွာပထမ စဉ်းစားလေသည်။ ဤသည်မှာ ကလိမ်ကကျစ် စိတ်နေစိတ်ထားဖြစ်၏၊ မှန်သည်လော။ ဤသည်မှာ ကလိမ်ကကျစ် စိတ်သဘောထား၏ အကျိုးဆက်မဟုတ်လော။ နောက်ထပ်တစ်ခုမှာ တစ်ကိုယ်ကောင်းဆန်ပြီး စက်ဆုပ်ဖွယ် စိတ်သဘောထားတစ်ခု ဖြစ်သည်။ သင်က၊ ‘ဘုရားအိမ်တော်၏ အကျိုးစီးပွားများ ဆုံးရှုံးခြင်းတစ်ခုသည် ငါနှင့် အဘယ်ပတ်သက်စရာ ရှိသနည်း။ အဘယ်ကြောင့် ငါ ဂရုစိုက်သင့်သနည်း။ ထိုအရာသည် ငါနှင့် မည်သို့မျှ မပတ်သက်ပါ။ ယင်းကို ငါမြင်ကာ ဖြစ်ပျက်နေသည်ကို ကြားလျှင်ပင်၊ မည်သည့်အရာကိုမျှ လုပ်ဆောင်ဖို့ မလိုအပ်ပါ။ ယင်းသည် ငါ၏ တာဝန် မဟုတ်- ငါသည် ခေါင်းဆောင်တစ်ဦး မဟုတ်’ဟု တွေးသည်။ ထိုသို့သော အရာများသည် သင်၏ မသိစိတ်မှ ပေါက်ဖွားသည့်အလား၊ ပြီးလျှင် သင်၏ စိတ်နှလုံးတွင် ယင်းတို့က အမြဲတမ်းနေရာများ ယူထားကြသည့်အလား- သင်၏ အတွင်းတွင် ရှိကြလေသည်၊ ယင်းတို့သည် လူသား၏ ဖောက်ပြန်ပျက်စီးသည့် စာတန်ဆန်သော စိတ်သဘောထားများ ဖြစ်သည်။...သင်သည် သင်ကိုယ်တိုင်၏ ဆိုးယုတ်သော စိတ်သဘောထားများ၏ ထိန်းချုပ်ခြင်းကို အလုံးစုံ ခံထားရသည်။ သင်ပြောသည့်၊ လုပ်ဆောင်သည့်အရာအပေါ်တွင် သင်သည် ဩဇာမရှိပေ။ သင်အလိုရှိလျှင်ပင် သမ္မာတရားကို သင်မပြောဆိုနိုင်ပေ၊ သို့မဟုတ် သင်အမှန်တကယ်ထင်သည့်အရာကို မပြောနိုင်ပေ။ သင်အလိုရှိလျှင်ပင် သမ္မာတရားကို သင်လက်တွေ့မလုပ်ဆောင်နိုင်ပေ။ သင်အလိုရှိလျှင်ပင် သင်၏ တာဝန်များကို မဖြည့်ဆည်းနိုင်ပေ။ သင်ပြောသမျှ၊ လုပ်သမျှ၊ လက်တွေ့လုပ်ဆောင်သမျှ အရာတိုင်းသည် မုသားဖြစ်သည်။ သင်သည် ပေါ့ပေါ့တန်တန်နိုင်ပြီး ဝတ်ကျေတမ်းကျေလုပ်သည်။ သိသာထင်ရှားစွာပင်၊ သင်သည် သင်၏ ဆိုးယုတ်သော စိတ်သဘောထား၏ ချည်နှောင်ခြင်း၊ ထိန်းချုပ်ခြင်းကို အလုံးစုံ ခံထားရသည်။ သင်သည် သမ္မာတရားကို လက်ခံပြီး သမ္မာတရားအတွက် ကြိုးပမ်းလိုစိတ်ရှိနိုင်သည်။ သို့သော် ဤသည်မှာ သင့်အပေါ်တွင် မမူတည်ပေ။ သင်သည် ဖောက်ပြန်ပျက်စီးသော ဇာတိပကတိ၏ ရုပ်သေးရုပ်တစ်ရုပ်ကလွဲ၍ အခြားမည်သည့်အရာမျှ မဟုတ်ပေ။ သင်သည် စာတန်၏ တန်ဆာပလာတစ်ခုဖြစ်လာသည်။ သင်၏ ဆိုးယုတ်သော စိတ်သဘောထားက သင့်ကိုပြောဆိုသည့်အရာမှန်သမျှကို သင်လုပ်ဆောင်ပြောဆိုသည်။ သင်၏စိတ်နှလုံးထဲတွင် သင်က ‘ဤတစ်ကြိမ်တွင် ငါကြိုးစားလုပ်ပြီး ဘုရားသခင်ထံ ဆုတောင်းမည်။ ဘုရားအိမ်တော်၏အလုပ်ကို နှောင့်ယှက်သည့်၊ မိမိတို့၏တာဝန်၌ တာဝန်မဲ့သည့်သူများအား ငါ၏ထင်မြင်ချက်ကို ထုတ်ဖော်ပြောပြီး အပြစ်ဖော်ဆုံးမဖို့ လိုသည်။ ဤတာဝန်ကို ငါယူရမည်’ ဟု တွေးသည်။ ထို့ကြောင့် ကြီးစွာသော အခက်အခဲဖြင့် သင်သည် သတ္တိမွေးပြီး ရဲရဲတင်းတင်း ထုတ်ပြောခဲ့သည်။ အကျိုးဆက်အနေဖြင့် အခြားသူကစားပွဲကိုရိုက်လိုက်ပြီး ဒေါသထွက်သည်နှင့်တစ်ပြိုင်နက် သင်သည် နောက်ပြန်တွန့်သွားလေသည်။ သင်သည် အမှန်တကယ် ကြီးကြပ်သူရော ဟုတ်၏လော။ သင့်သန္နိဋ္ဌာန်နှင့် စိတ်ကြံ့ခိုင်မှုတို့က အဘယ်အသုံးတည့်နေခဲ့သနည်း။ ယင်းတို့သည် အသုံးတည့်မနေခဲ့ချေ။ သင်တို့အားလုံးသည် ဤအခြေအနေများကို အကြိမ်ပေါင်းများစွာ သေချာပေါက် ကြုံတွေ့ပြီးဖြစ်ကာ သင်သည် သင်လုပ်နိုင်သည့်အရာ မည်သည့်အရာမျှမရှိဟု ခံစားရလျက် ပထမဆုံးအခက်အခဲတွင် သင့်ကိုယ်သင် ဆင်ခြေပေးသည်။ သင်သည် သမ္မာတရားကို ချစ်သူမဟုတ်၊ သင်သည် လုံးဝ ဖယ်ရှားခံရပြီးဖြစ်သည်ဟု မိမိကိုယ်ကို ယုံကြည်လျက် သင့်ကိုယ်သင် အရှုံးပေးလိုက်သည်။ သင်သည် သမ္မာတရားကို မချစ်သည်မှာ မှန်သော်လည်း သင်သည် သမ္မာတရားကို လိုက်စားနေခဲ့သလော။ သင်သည် သမ္မာတရားကို လက်တွေ့လုပ်ဆောင်နေခဲ့သလော။...သင်သည် သမ္မာတရားကို လက်တွေ့လုပ်ဆောင်ဖို့ မဆိုထားနှင့်၊ သမ္မာတရားကို မည်သည့်အခါမျှ မရှာဖွေပေ။ သင်၏ စိတ်ပိုင်းဖြတ်ချက်များကို တိုးမြှင့်ရင်း၊ စိတ်ဆုံးဖြတ်ချက်များကို ပြုလုပ်ရင်းနှင့် ကျမ်းသစ္စာများ ကျိန်ဆိုရင်း၊ ဆုတောင်းမြဲ ဆုတောင်းနေသည်။ ထို့ကြောင့် ဤအရာများအားလုံးမှ မည်သည့်အရာ ဖြစ်လာပြီနည်း။ သင်သည် မှန်ပါ့သမားဖြစ်နေဆဲ ဖြစ်သည်- သင်သည် မည်သူ့ကိုမျှ ရန်မစပေ၊ မည်သူ့ကိုမျှ မစော်ကားပေ။ ကိစ္စတစ်ခုက သင်နှင့် မသက်ဆိုင်လျှင်၊ သင်သည် ဝေးဝေးနေပြီး စဉ်းစားလိမ့်မည်။ ‘ငါနှင့် မည်သို့မျှ မသက်ဆိုင်သည့် အရာများနှင့် ပတ်သက်၍ မည်သည့်အရာကိုမျှ ငါ ပြောမည်မဟုတ်သည့်အပြင်၊ ဤအရာသည် ခြွင်းချက်မရှိ ဖြစ်သည်။ တစ်ခုတစ်လေက ငါ၏ အကျိုးစီးပွားများ၊ ငါ၏မာန၊ သို့မဟုတ် ငါ၏ မိမိကိုယ်ကို လေးစားမှုကို ထိခိုက်စေပါက၊ ယင်းတို့ထဲမှ တစ်ခုမျှကို ငါသည် အရေးထားမည် မဟုတ်ပေ၊ ထိုအရာအားလုံးကို သတိရှိရှိ ချဉ်းကပ်မည်ဖြစ်သည်။ ငါ မဆင်မခြင် ပြုရမည်မဟုတ်။ ထောင်ထွက်သည့် သံချောင်းက ဦးစွာပထမ ထိုးနှက်ခံရတတ်၏၊ ငါသည် ဤမျှမိုက်မဲခြင်း မရှိ။’ သင်သည် ဆိုးသွမ်းမှု၊ ကလိမ်ကကျစ်ကျခြင်း၊ တင်းမာခြင်းနှင့် သမ္မာတရားကို စက်ဆုပ်ခြင်းနှင့်ဆိုင်သော သင်၏ ဖောက်ပြန်ပျက်စီးသည့် စိတ်သဘောထား၏ ထိန်းချုပ်မှုအောက်တွင် လုံးဝ ရှိနေ၏။ ၎င်းတို့သည် သင့်ကို ဖျက်ဆီးနေပြီး မျောက်ဘုရင် ဝတ်ဆင်ခဲ့သည့် ရွှေကွင်းထက်ပင် သင့်အတွက် ခံရပ်ရန် သာ၍ ခက်ခဲစေပြီဖြစ်သည်။ ဖောက်ပြန်ပျက်စီးသော စိတ်သဘောထား၏ ထိန်းချုပ်မှုအောက်တွင် အသက်ရှင်ခြင်းသည် အလွန် ခြေကုန်လက်ပန်းကျစရာဖြစ်ပြီး ဒုက္ခကြီးလှပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်”) ဘုရားသခင်ရဲ့နှုတ်ကပတ်တော်တစ်ခုချင်းစီက နှလုံးသားကို တန်းထိတယ်။ ဝမ်လီနဲ့ပတ်သက်လို့၊ သူ့ကို စိတ်အနှောင့်အယှက်ဖြစ်အောင် လုပ်မိမှာ ကျွန်မ အမြဲကြောက်ခဲ့ပြီး၊ သမ္မာတရားကို လက်တွေ့မလုပ်ဝံ့ခဲ့သလို၊ တကယ့်ဖြစ်ရပ်မှန် တွေကို မထုတ်ဖော်ဝံ့ခဲ့ဘူး။ ဆိုးယုတ်တာ၊ ဉာဏ်နီဉာဏ်နက်များတာနဲ့ အမှန်ရားကို မုန်းတီးတာနဲ့ဆိုင်တဲ့ ဒီဆိုးယုတ်တဲ့ စိတ်သဘောထားတွေက ကျွန်မကို ထိန်းချုပ် ထားခဲ့တယ်။ “သဟဇာတဖြစ်ခြင်းသည် ဘဏ္ဍာသိုက်တစ်ခု ဖြစ်သည်၊ သည်းခံစိတ်ရှည်ခြင်းက ဂုဏ်ရည် တစ်ခုဖြစ်သည်”၊ “အခြားသူများကို မည်သည့် အခါမျှ မစော်ကားပါနှင့်၊ သို့မဟုတ် ၎င်းတို့၏ ချွတ်ယွင်းချက်များအတွက် အပြစ်မတင်ပါနှင့်”၊ “တစ်စုံတစ်ရာ မှားယွင်းသည်ကို သိသည့်အခါ၊ နည်းနည်းပြောသည်က ပိုကောင်း၏” နဲ့ “ပွင့်လင်းခြင်းသည် အခြားသူများကို စိတ်အနှောင့်အယှက်ဖြစ်စေသည်”။ ဒီဆိုးယုတ်တဲ့ လောကီဒဿနတွေဟာ ကျွန်မဘဝအတွက် ဥပဒေတွေ ဖြစ်လာတယ်။ ကျွန်မတွေ့တဲ့ ပြဿနာတွေအကြောင်း ကျွန်မ ထုတ်မပြောရဲခဲ့သလို ဘုရားအိမ်တော်ရဲ့ အလုပ်ကို ကာကွယ်ဖို့ မူတွေနဲ့အညီ မလုပ်ရဲခဲ့ ဘူး။ ကျွန်မက သူရဲဘောကြောင်နေခဲ့တာ။ ခေါင်းဆောင်က ကျွန်မကို ဝမ်လီကို ထုတ်စေချင် တဲ့အခါ၊ ကျွန်မအတွက် ရှင်းလင်းတာက အဲဒါကို ချက်ချင်းလုပ်ရမှာဖြစ်ပြီး၊ ဒါမှ ဘုရားအိမ်တော်ရဲ့အလုပ်တွေ မနှောင့်နှေးတော့ မှာလေ။ ဒါပေမယ့် သူ့ကို စိတ်အနှောင့်အယှက်ဖြစ်အောင် လုပ်မိမှာ စိုးပြီး၊ ကျွန်မ ပြောမထွက်ဘူး။ ကြည့်ရတာ ကျွန်မက သဘောကောင်းပုံပေါ်ပြီး ဘယ်သူ့ကိုမှ မနာကျင်စေလိုတဲ့ပုံပေါက်ပေမယ့်၊ အမှန်တော့ ကျွန်မက အခြားသူတွေနဲ့ပတ်သက် လို့ ကောင်းတဲ့ပုံရိပ်တစ်ခုအတွက် ဘုရားအိမ်တော်ရဲ့ အကျိုးစီးပွားတွေကို လဲလှယ်ပြီး ရောင်းစားနေခဲ့တာ ဖြစ်တယ်။ ကျွန်မက ဝမ်လီကို အလှည့်တိုင်းမှာ အကာအကွယ်ပေးနေပြီး သူ့ကို ဘုရားအိမ်တော် ရဲ့အလုပ်ကို နှောင့်ယှက်ခွင့်ပေးနေခဲ့တယ်။ ဘုရားသခင်ရဲ့အိမ်တော်မှာ ဝရုန်းသုန်းကား သောင်းကျန်းနေတဲ့ စာတန်အတွက် ကျွန်မက ဒိုင်းတစ်ခုလို့ဖြစ်ခဲ့တာပဲ။ ကျွန်မက သူတော်ကောင်းယောင်ဆောင်ပြီး ဉာဏ်နီဉာဏ်နက်များတဲ့လူတစ်ယောက် ဖြစ်တယ်။ အဲဒီဆိုးယုတ်တဲ့ ဒဿနတွေဟာ လူတွေကို လမ်းမှားရောက်စေပြီး ထိခိုက်စေတဲ့ အတွေးမှား တွေပဲ ဖြစ်တယ်။ ဒီလူ့အဖွဲ့အစည်းဟာ အရမ်းမှောင်မည်းပြီး ဆိုးယုတ်တယ်၊ ဘာကြောင့်လဲဆိုတော့ လူတွေဟာ ဆိုးယုတ်တဲ့ ဒဿနတွေနဲ့ အသက်ရှင်ကြလို့ပဲ။ သူတို့ဟာ သူရဲဘောကြောင်လာပြီး အလင်းကို မုန်းကြတယ်။ ဘယ်သူကမှ မားမားမတ်မတ်ရပ်ပြီး ဖြောင့်မတ် မှုကို ထိန်းသိမ်းပြီးတော့ အမှန်တရားကို မဖော်ထုတ်ရဲကြဘူး။ ဒါပေမယ့် မျက်နှာချိုသွေးပြီး လေနှင်ရာ ပါလေ့ရှိ တဲ့သူတွေကတော့ ဦးစားပေးခံရပြီး တန်ခိုးအာဏာရကြတယ်။ တရားမျှတမှုမရှိသလို ဖြောင့်မတ်မှုမရှိဘူး။ လူတိုင်းဟာ စစ်မှန်ရိုးသားမှုလုံးဝမရှိဘဲ တစ်ယောက်ကိုတစ်ယောက် လှည့်စားနေကြ တယ်။ ဒါဟာ စာတန်ရဲ့ဖောက်ပြန်ပျက်စီးမှုဆီကနေ လာတာပဲဖြစ်တယ်။ ဒီဆိုးယုတ်တဲ့ဒဿနတွေဟာ လူသားအယူအဆတွေနဲ့ ကိုက်ညီပေမယ့် အမှန်တကယ်တော့ အဲဒါတွေဟာ လူတွေကို လှည့်စားပြီး ဖောက်ပြန်ပျက်စီးအောင်လုပ်ဖို့ စာတန်က အသုံးပြုတဲ့ လိမ်ညာမှုတွေပဲဖြစ်တယ်။ အဲဒါတွေနဲ့ အသက်ရှင်တာက ကျွန်မတို့ကို ပိုပြီးတစ်ကိုယ်ကောင်းဆန်၊ ဆိုးယုတ်စေပြီး ဉာဏ်နီဉာဏ်နက်များစေတယ်။ အဲဒါဟာ ဆိုးယုတ်ပြီး လူမဆန်တဲ့ အသက်ရှင် နည်းပဲ။

“သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်” ထဲက ဘုရားသခင်ရဲ့နှုတ်ကပတ် တော်စာပိုဒ်တစ်ပိုဒ်ကို ကျွန်မ ဖတ်လိုက်တယ်။ “သင်သည် မည်သည့်အရာကိုမျှ ထိန်းထားခြင်းမရှိလျှင်၊ ဟန်လုပ်ခြင်း၊ အယောင်ဆောင်ခြင်း၊ ဟန်ဆောင်လှည့်စားခြင်းမရှိလျှင်၊ ညီအစ်ကိုမောင်နှမများထံသို့ မိမိကိုယ်ကို ဖွင့်ချလျှင် သင်၏ အတွင်းအကျဆုံး အတွေးများနှင့် ချင့်ချိန်မှုများကို မဖုံးကွယ်ဘဲ ယင်းအစား သင်၏ ရိုးသားသော သဘောထားကို အခြားလူတို့ မြင်ခွင့်ပေးလျှင်၊ ဤသို့ဆိုလျှင် သမ္မာတရားသည် သင့်အတွင်း၌ တဖြည်းဖြည်းချင်း အမြစ်တွယ်လိမ့်မည်။ နည်းနည်းချင်း အသီးအပွင့်ဖြစ်ထွန်းလိမ့်မည်။ အကျိုးရလဒ်များ ထွက်ရှိလိမ့်မည်။ သင်၏ စိတ်နှလုံးသည် တိုး၍ ရိုးသားလျှင်၊ ဘုရားဘက်သို့ တိုး၍ လှည့်လျှင်၊ သင်သည် သင့်တာဝန်ကို ထမ်းဆောင်သည့်အခါတွင် ဘုရားအိမ်တော်၏ အကျိုးစီးပွားများကို ကာကွယ်ဖို့ သိပြီး ဤအကျိုးစီးပွားများကို သင် မကာကွယ်နိုင်သောအခါ သင် လိပ်ပြာမလုံလျှင် ဤသည်မှာ သမ္မာတရားက သင့်အပေါ်၌ သက်ရောက်မှုရှိပြီး သင်၏ဘဝ ဖြစ်လာခဲ့ပြီဆိုသည့် သက်သေဖြစ်သည်။ သမ္မာတရားက သင်၏ အသက်ဖြစ်လာသည့်အခါ၊ တစ်စုံတစ်ဦးက ဘုရားသခင်ကို ပြစ်မှားစော်ကားပါက၊ ဘုရားသခင်ကို ကြောက်ရွံ့ခြင်း မရှိပါက၊ မိမိတို့၏ တာဝန်ကို ဖြည့်ဆည်းရာတွင် ပေါ့ဆပါက၊ အသင်းတော်၏အလုပ်ကို နှောင့်ယှက်ဖြစ်စေခြင်း သို့မဟုတ် ဟန့်တားခြင်းတို့ကို ဖြစ်စေပြီး ဤအရာကို မြင်သည့်အခါ သင်သည် လိုအပ်သည့်အခါ ယင်းကို ခွဲခြားသိမြင်ပြီး ဖော်ထုတ်ကာ၊ သမ္မာတရား အခြေခံသဘောတရားနှင့်အညီ ယင်းကို ချဉ်းကပ်နိုင်ပေသည်။...သမ္မာတရားသည် သင်၏ စိတ်နှလုံးတွင် ဩဇာလွမ်းမိုးပြီး သင်၏အသက် ဖြစ်လာသည့်အခါ၊ မတုန်မလှုပ်၊ အပျက်သဘောဆောင်သည့် သို့မဟုတ် ဆိုးယုတ်သည့် တစ်စုံတစ်ရာ ထွက်ပေါ်ခြင်းကို သင် မြင်သည့်အခါ သင့်စိတ်နှလုံးထဲက တုန့်‌ပြန်မှုသည် လုံးဝ ကွဲပြား၏။ ပထမဦးစွာ၊ သင်သည် အပြစ်တင်မှုနှင့် စိုးရိမ်ပူပန်မှု အသိစိတ်တစ်ခု ခံစားရပြီးနောက် ‘ကျွန်ုပ်အနေဖြင့် အလဟဿနေမြဲနေပြီး မသိကျိုးကျွန် မပြုနိုင်။ ကျွန်ုပ် ထရပ်ပြီး စကားပြောရမည်၊ ကျွန်ုပ် ထရပ်ပြီး တာဝန်ယူရမည်’ ဟူသည့် ခံစားချက်က ချက်ချင်း လိုက်လာသည်။ ထိုအခါ သင်သည် ထရပ်ပြီး ယင်းတို့ကို ဖော်ထုတ်ရင်း၊ ဘုရားသခင်၏ အိမ်တော်၏ အကျိုးစီးပွားများကို ကာကွယ်ပေးရန်နှင့် ဘုရားသခင်၏ အလုပ်ကို အနှောင့်အယှက် ပေးခံရခြင်းမှ တားဆီးရန် ကြိုးပမ်းရင်း ဤဆိုးယုတ်သော လုပ်ရပ်များကို သင် ရပ်တန့်နိုင်သည်။ သင်သည် ဤသတ္တိနှင့် စိတ်ဆုံးဖြတ်ချက် ရှိပြီး ကိစ္စရပ်ကို လုံးဝ သိနားလည်နိုင်စွမ်း ရှိလိမ့်မည်သာမက၊ ဘုရားသခင်၏အမှုနှင့် သူ၏အိမ်တော် အကျိုးစီးပွားများအတွက် ယူသင့်သည့် တာဝန်ကိုလည်း သင် ဖြည့်ဆည်းလိမ့်မည် ဖြစ်ပြီး ထိုသို့ဖြင့် သင်၏ တာဝန်သည် ကျေပွန်လိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ) ဒါကိုဖတ်လိုက်ရတော့ ကျွန်မမှာ အပြစ်ရှိတယ် လို့ ခံစားရသလို စိတ်အားထက်သန်မှုလည်း ရရှိလာတယ်။ နှစ်ပေါင်းများစွာ ယုံကြည်ခဲ့ပြီးတဲ့နောက်၊ ဘုရားသခင်ပေးတဲ့ အာဟာရကနေတစ်ဆင့် သမ္မာတရားကို ခံစားနေခဲ့ရပေမယ့်၊ ဘုရားသခင်အိမ်တော်ရဲ့ မူတွေ၊ အကျိုးစီးပွား တွေကို ကျွန်မ မထိန်းသိမ်းနိုင်ခဲ့ဘူး။ အဲဒါဟာ အရမ်းလွန်လွန်းတယ်။ လူ့အကြိုက်လိုက်သူတစ်ယောက်လိုဖြစ်တဲ့ ကျွန်မရဲ့မျက်နှာဖုံးကို ချွတ်ပစ်လိုက်ရတယ်။ ဆိုးယုတ်၊ ဉာဏ်နီဉာဏ်နက်များပြီး ဖောက်ပြန် ပျက်စီးနေတဲ့ စိတ်သဘောထားနဲ့ ကျွန်မ ဆက်မနေနိုင်တော့ဘဲ သမ္မာတရားကို လက်တွေ့လုပ်ဆောင်ပြီး အသင်းတော်ရဲ့အကျိုးစီးပွားတွေကို ထိန်းသိမ်း ရမှာ ဖြစ်တယ်။ အဲဒီနောက်မှာ ဝမ်လီဆီကို ကျွန်မသွားစကား ပြောပြီး သူ့ကို အလုပ်ထုတ်လိုက်တယ်။ မိတ်သဟာယမှာလည်း ကျွန်မ ဖွင့်ပြောပြလိုက် ပြီး၊ အမှန်တရားကို လက်ခံဖို့ ငြင်းပယ်တာ၊ လူတွေကို ဖိနှိပ်တာနဲ့ အသင်းတော်ရဲ့အလုပ်ကို ထိခိုက်စေတာနဲ့ဆိုင်တဲ့ သူ့ရဲ့လုပ်ဆောင်ချက် တစ်ခုချင်းစီအကြောင်းကို ကျွန်မပြောပြလိုက် တယ်။ အလွယ်တကူလက်ခံလို့ရတဲ့ ကောင်းမွန်တဲ့ အရာတွေကို ထည့်ပြီးမပြောတော့ဘူး။ သူ့ရဲ့ဖောက်ပြန်ပျက်စီးနေတဲ့စိတ်သဘောထား ကို သူနားလည်သွားပြီး အမှန်တကယ် နောင်တရသွားဖို့ သူ့ရဲ့ပြဿနာ တွေကို ဖော်ထုတ်ပြီး သူ့ကို ကျွန်မ တကယ်ကူညီချင်ခဲ့တယ်။ ကျွန်မပြောပြီးသွားတဲ့အခါမှာ သူက အရမ်းစိတ်မချမ်းမသာဖြစ်သွားတာကြောင့် ငိုပြီး ဘုရားသခင်အိမ်တော်ရဲ့ အစီအစဉ်တွေကို လက်ခံဖို့နဲ့ အမှန်တကယ်ဆင်ခြင် သုံးသပ်ပြီး သင်ခန်းစာယူဖို့ သူ အဆင်သင့်ဖြစ်တဲ့ကြောင်း ပြောတယ်။ အဲဒီနောက်မှာ ညီအစ်ကိုမောင်နှတွေဟာ တဖြည်းဖြည်းနဲ့ ပြန်လည်ထူထောင်လာကြပြီး အဖွဲ့ရဲ့အလုပ်ကလည်း တဖြည်းဖြည်းနဲ့ ရလဒ်တွေ စပြီးရလာတယ်။ သမ္မာတရားကို လက်တွေ့လုပ်ဆောင်ရာကနေ ငြိမ်သက်ခြင်းနဲ့စိတ်အေးချမ်းမှုကို ကျွန်မ တကယ်ခံစားရတယ်။ အလင်းထဲမှာနေဖို့ အဲဒါဟာ တစ်ခုတည်းသော နည်းလမ်းပဲ။

နောက်ပိုင်းမှာ အပြောင်းအလဲတွေ ရှိလာတာ ကြောင့် အခြားအစ်မတချို့နဲ့အတူ လူသစ်တွေကို ကျွန်မ စပြီးရေလောင်းပေးတယ်။ အစ်မရန်က သူ့တာဝန်အတွက် ဝန်ထုပ်ဝန်ပိုး မရှိပေမယ့် ပေါ့ဆပြီး တာဝန်မဲ့တာ၊ အဲဒါက ကျွန်မတို့ရဲ့အလုပ်အပေါ် ထိခိုက်မှုရှိတယ်ဆိုတာကို ကျွန်မတွေ့လိုက်ရ တယ်။ အဲဒါနဲ့ပတ်သက်လို့ ကျွန်မစိုးရိမ်လာပြီး သူပြောင်းလဲလို့ရအောင် ထောက်ပြချင်ခဲ့ပေမယ့်၊ တစ်ယောက်နဲ့တစ်ယောက် အခုမှစတွေ့တာဖြစ် ပြီး တော်တော်လေးလည်း အဆင်ပြေနေတော့ သူ့ရဲ့တာဝန်တွေမှာ သူတာဝန်မဲ့တဲ့အကြောင်းကို ကျွန်မတိုက်ရိုက်ပြောလိုက်ရင် ကျွန်မအပေါ် စိတ်အနှောင့်အယှက်ဖြစ်သွားမလားလို့ ကျွန်မ စိုးရိမ်မိခဲ့တယ်။ ကျွန်မက လူ့အကြိုက်လိုက်သူလို ပြန်ပြီးစဉ်းစား မိနေတာကို ကျွန်မအသိတရားရလိုက်တာကြောင့် မြန်မြန်ဆုတောင်းလိုက်တယ်။ အဲဒီနောက်မှာ ဘုရားနှုတ်ကပတ်တော် ဖတ်ရွတ်တဲ့ ဗွီဒီယိုတစ်ခုကို ကျွန်မကြည့် လိုက်တယ်။ အနန္တတန်ခိုးရှင် ဘုရားသခင် ပြောသည်မှာ- “‘ယေဟောဝါ ဘုရားသခင်က ဥယျာဉ်ထဲရှိသည့် ခပ်သိမ်းသောအပင်တို့ကို သင်သည် လွတ်လပ်စွာ စားသုံး နိုင်၏။ သို့သော် အကောင်း၊ အဆိုး သိကျွမ်းရာအပင်ကို သင်သည် မစားရ။ သင်စားသောနေ့တွင် ဧကန်မုချ သေရမည်ဟု လူကို အမိန့်ပေးတော်မူ၏။’...ဘုရားသခင်ပြောခဲ့သည့် ဤနှုတ်ကပတ်တော် အကျဉ်းချုပ်ထဲတွင် ဘုရားသခင်၏ စိတ်သဘောထားနှင့်သက်ဆိုင်သည့်အရာ တစ်ခုတလေကို သင်တွေ့နိုင်ပါသလော။ ဘုရားသခင်၏ ဤနှုတ်ကပတ်တော်များသည် မှန်ကန်ပါသလော။ လှည့်ဖြားမှု တစ်ခုတစ်လေ ရှိသလော။ မမှန်ကန်မှုတစ်ခုတစ်လေ ရှိသလော။ ခြိမ်းခြောက်မှု တစ်ခုတလေ ရှိပါ၏လော။ (မရှိပါ။) လူသားက မည်သည့်အရာစား၍ရသည်ဆိုသည်နှင့် မည်သည့်အရာကို စား၍မရဆိုသည်တို့ကို ဘုရားသခင်သည် ရိုးရိုးသားသား၊ မှန်မှန်ကန်ကန်၊ စိတ်ရင်းအမှန်နှင့် လူကို ပြောပြခဲ့သည်။ ဘုရားသခင်သည် ရှင်းရှင်းလင်းလင်းနှင့် ထင်ထင်ရှားရှား ပြောဆိုခဲ့သည်။ ဤနှုတ်ကပတ်တော်များထဲတွင် ဖုံးကွယ်ထားသည့် အဓိပ္ပာယ်တစ်ခုတလေ ရှိသလော။ ဤနှုတ်ကပတ်တော်များသည် တိကျပြတ်သားသည် မဟုတ်လော။ ထင်ကြေးပေးစရာ တစ်ခုတစ်လေ လိုအပ်သလော။ (မလိုအပ်ပါ။) မှန်းဆချက် မလိုပေ။ ၎င်းတို့၏ အဓိပ္ပာယ်သည် တစ်ချက်ကြည့်ရုံမျှဖြင့် သိသာပေသည်။ ၎င်းတို့ကို ဖတ်ရှုရာတွင်၊ ၎င်းတို့၏ အဓိပ္ပါယ်နှင့် ပတ်သက်၍ လုံးဝ ရှင်းလင်းပေသည်။ ဆိုလိုသည်မှာ၊ ဘုရားသခင် ပြောလိုသောအရာနှင့် သူဖော်ပြလိုသော အရာများသည် သူ၏ စိတ်နှလုံးမှ လာပေသည်။ ဘုရားသခင် ဖော်ပြသည့် အရာများသည် ရှင်းလင်း၏၊ ရိုးစင်းပြီး ပြတ်သားလေသည်။ ခိုးကြောင်ခိုးဝှက် ရည်ရွယ်ချက်များ မရှိသကဲ့သို့ ကွယ်ဝှက်ထားသော မည်သည့် အဓိပ္ပာယ်မျှလည်း မရှိပေ။ လူသားအနေဖြင့် မည်သည့်အရာကို စား၍ရသည်၊ မည်သည့်အရာကို စား၍မရဆိုသည်ကို ပြောပြရင်း သူသည် လူသားကို တိုက်ရိုက် ပြောဆိုခဲ့၏။ ဆိုလိုသည်မှာ၊ ဘုရားသခင်၏ ဤနှုတ်ကပတ်တော်များမှတစ်ဆင့် ဘုရားသခင်၏ စိတ်နှလုံးက ရှင်းလင်းပြီး မှန်ကန်သည်ကို လူသားက မြင်နိုင်ပေသည်။ ဤတွင် မုသားအရိပ်အယောင်တစ်ခုမျှ မရှပေ။ ယင်းမှာ စားကောင်းသည့်အရာကို သင်စား၍မရဟု ပြောဆိုခြင်း၊ သို့မဟုတ် သင် စား၍မရသည့်အရာများနှင့် ပတ်သက်ပြီး ‘လုပ်ကြည့်ပြီး မည်သည့်အရာ ဖြစ်ပျက်သည်ကို ကြည့်လော့’ ဟု သင့်ကိုပြောနေခြင်း မဟုတ်ပေ။ ဤသည်မှာ ဘုရားသခင် ရည်ရွယ်သောအရာ မဟုတ်ပေ။ သူ၏ စိတ်နှလုံးတွင် ဘုရားသခင်၏တွေးသည့် အရာမှန်သမျှသည် သူပြောသည့် အရာဖြစ်၏။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အတုမရှိ ဘုရားသခင်ကိုယ်တော်တိုင် (၄)”) အာဒံနဲ့ဧဝကို ဘုရားသခင်ပြောတဲ့အရာက လုံးဝရှင်းပါတယ်။ သူက ရိုးသားဖြောင့်မတ်ပြီး ဘာကိုမှ ဖုံးကွယ်မထားဘူး။ ဘုရားသခင်ရဲ့အနှစ်သာရဟာ အရမ်းသန့်ရှင်း တယ်။ နောက်ဆုံးသောကာလမှာ ဘုရားသခင်က လူသားကို တရားစီရင်ပြီး ပြစ်တင်ဆုံးမဖို့ အတွက် သမ္မာတရားကို ဖော်ပြတယ်။ သူ့ရဲ့နှုတ်ကပတ်တော်တွေဟာ စာတန်ကြောင့် ဖြစ်တဲ့ ကျွန်မတို့ရဲ့ ဖောက်ပြန်ပျက်စီးတဲ့ သဘာဝကို တိုက်ရိုက်ဖော်ထုတ်ပြီး ခွဲခြမ်းစိတ်ဖြာပြသလို ကျွန်မတို့ရဲ့အတွင်းထဲက အကျည်းတန်မှုနဲ့ ဖြောင့်မတ်မှုမရှိတာတွေကို ထုတ်ဖော်ပြသ တယ်။ အဲဒါတွေဟာ ရှင်းလင်းပြီး ဘာကိုမှ ဖုံးကွယ်မထားဘူး။ သူ့ရဲ့နှုတ်ကပတ်တော်တွေဟာ ကြမ်းတမ်းနိုင်ပေ မယ့် မေတ္တာအပြည့်ပါပြီး၊ ကျွန်မတို့အနေနဲ့ ကိုယ့်ကိုယ်ကိုယ်သိဖို့၊ စာတန်ကို စွန့်လွှတ်ဖို့နဲ့ စစ်မှန်တဲ့လူသားအသွင်နဲ့ အသက်ရှင်နေထိုင် သွားဖို့ ကျွန်မတို့ကို သန့်စင်ပြီး ပြုပြင်ပြောင်းလဲ ဖို့အတွက် ဖြစ်တယ်။ စာတန်ဟာ အဲဒါနဲ့ လုံးဝဆန့်ကျင်ဘက်ပဲ။ သူဟာ ကွေ့ရှောင်ပြီး ဖုံးဖိထားသလို ဆိုးယုတ်ပြီး ပြောချင်တာကို ဘယ်တော့မှ တိုက်ရိုက်မပြောဘူး။ အာဒံနဲ့ဧဝက အပြစ်လုပ်ပြီး ဘုရားကို သစ္စာဖောက်အောင် အစမှာ နားထောင်လို့ကောင်းတဲ့အရာတွေ၊ မမှန်ကန်တဲ့အရာတွေကို ပြောတယ်။ ကျွန်မက ဆိုးယုတ်တဲ့ဒဿနတွေနဲ့ အသက်ရှင် နေခဲ့ပြီး၊ စာတန်အတိုင်းပဲ ဆိုးယုတ်ပြီး ဉာဏ်နီဉာဏ်နက် များတဲ့စိတ်သဘောထားတွေကို ပြသနေခဲ့တယ်။ အခြားလူ‌တွေနဲ့ ကျွန်မရဲ့ဆက်ဆံရေးနဲ့ သူတို့ ကျွန်မအပေါ်ရှိတဲ့အမြင်ကို ကာကွယ်ဖို့အတွက် ကျွန်မက အတွေးတစ်မျိုး၊ အပြောတစ်မျိုးလုပ် ပြီး မြွေတစ်ကောင်လို ကလိမ်ကကျစ်ကျသလို၊ အသံပေးလိုက် တွန့်ဆုတ်လိုက် ဖြစ်နေတယ်။ ကျွန်မ ဘာကိုပြောဖို့ ကြိုးစားနေတယ်ဆိုတာကို ဘယ်သူမှ နားမလည်နိုင်ဘူး။ ကျွန်မကို အရမ်းကို ယုံကြည်လို့မရဘူး။ ကျွန်မက လူသားတစ်ယောက်ဆိုတာထက် စာတန်နဲ့ ပိုတူနေတယ်။ ဒါကို အသိတရားရလိုက်တော့ ကျွန်မကိုယ်ကျွန်မ စက်ဆုပ်ရွံရှာမိပြီး လူ့အကြိုက်လိုက်သူတစ်ယောက်၊ မြေခွေး တစ်ကောင်လို မဖြစ်ချင်တော့ဘူး။ ကျွန်မအနေနဲ့ သမ္မာတရားကို လက်တွေ့လုပ် ဆောင်ပြီး ဘုရားအိမ်တော်ရဲ့အလုပ်ကို ထိန်းသိမ်းတဲ့ ရိုးသားဖြောင့်မတ်တဲ့ လူတစ်ယောက်ပဲ ဖြစ်ချင်ခဲ့တယ်။ နောက်တစ်နေ့ တွေ့ဆုံပွဲမှာ အစ်မရန်ဆီမှာ ကျွန်မတွေ့တဲ့ ပြဿနာတွေ အကြောင်းကို ကျွန်မဖွင့်ပြောလိုက်တယ်၊ ပြီးတော့ အဲဒီနောက်မှာ ကျွန်မတို့အတူ မိတ်သဟာယဖွဲ့ ကြတယ်။ သူက သူ့ရဲ့ပြဿနာတွေကို သတိပြုနိုင်ခဲ့တယ်။ အဲဒီနောက်မှာ တဖြည်းဖြည်းနဲ့ သူ့ရဲ့အခြေအနေ ပြောင်းလဲလာတာကို ကျွန်မတွေ့ရပြီး၊ အများကြီးပိုလွတ်လပ်သွားသလို ခံစားရတယ်။

ကျွန်မတို့အနေနဲ့ ဆိုးယုတ်တဲ့ဒဿနတွေနဲ့ အသက်မရှင်သင့်သလို၊ တစ်ယောက်နဲ့ တစ်ယောက် လှည့်စားမနေသင့်ဘဲ ပွင့်လင်းပြီး ရိုးစားဖြောင့်မတ်စွာနေသင့်တယ်ဆိုတာကို ဒီအတွေ့အကြုံက ကျွန်မကို ပြခဲ့တယ်။ ဒါကသာ စစ်မှန်တဲ့မေတ္တာဖြစ်ပြီး၊ လူတိုင်းအတွက် လုံးဝအကျိုးရှိတာဖြစ်တယ်။ ဘုရားသခင်ရဲ့နှုတ်ကပတ်တော်တွေအတိုင်း ရိုးသားပြီး မူတွေကို လိုက်နာတာကသာ လူ့သဘာဝရှိတာဖြစ်ပြီး၊ ကောင်းချီးခံစားရဖို့၊ ငြိမ်းချမ်းမှုနဲ့ပျော်ရွှင်မှုတွေရရှိဖို့ နည်းလမ်း ဖြစ်တယ်ဆိုတာကို ကျွန်မကိုယ်တိုင် တွေ့ကြုံခဲ့ရ တယ်။ အဲဒါဟာ လူကောင်းတစ်ယောက်ဖြစ်ခြင်းပဲ။ ဘုရားသခင်ရဲ့ကျေးဇူးတော်ပဲ။


၅၆။ ဘဝ၌ ဝေခွဲမရသော ဆုံးဖြတ်ချက်တစ်ခု

လီယန် တရုတ်နိုင်ငံ

ကျွန်တော်က ကျေးလက်ဒေသမှာ မွေးခဲ့ပြီး ဆင်းရဲတဲ့မိသားစုကနေ ကြီးပြင်းခဲ့ပါတယ်။ ကျွန်တော့်မိဘတွေက ခဏခဏအနိုင်ကျင့်ခံရတဲ့ ရိုးတဲ့လယ်သမားတွေပါ။ ကလေးတစ်ယောက်အနေနဲ့ ကျွန်တော် ကျိန်ဆိုခဲ့တယ်။ ကျွန်တော် အရွယ်ရောက်လာရင် ကိုယ့်ကိုယ်ကိုယ် တစ်ခုခုဖြစ်အောင်လုပ်မယ်၊ ရွာသားတွေ ကျွန်တော်တို့အပေါ် အမြင်ပြောင်းသွားအောင်၊ အထင်သေးပြီး အနိုင်ကျင့်တာတွေ မလုပ်တော့အောင် လုပ်မယ်ပေါ့။ ကျွန်တော် ၁၁နှစ်အရွယ်မှာ ကိုယ်ခံပညာကို စသင်တယ်။ အဲဒါက ပင်ပန်းပြီး ဒဏ်ရာတွေရပေမဲ့ ရာသီဉတုက ဘယ်လောက်ဆိုးနေပါစေ ကျွန်တော် လေ့ကျင့်တာကို လုံးဝ နောက်မဆုတ်ဘူး။ နောက်ပိုင်းမှာ စီးပွားရေးစလုပ်ချင်ပြီး လူတွေထဲကနေ ထင်ပေါ်ချင်တာကြောင့် နေရာတကာကို သွားပြီး ပိုက်ဆံချေးတယ်။ လက်ဆောင်တွေပေးတယ်။ ဆက်ဆံရေးတွေ တည်ဆောက်တယ်။ ၁၉၉၉ ခုနှစ်မှာ နောက်ဆုံးတော့ ကိုယ်ခံပညာကျောင်းတစ်ကျောင်းကို အောင်မြင်စွာနဲ့ မှတ်ပုံတင်နိုင်ခဲ့တယ်။

ကျောင်းဆောက်ပြီးတဲ့နောက်မှာ ကျွန်တော် လုံ့လရှိရှိနဲ့ စီစဉ်တဲ့အောက်မှာ ပိုပိုပြီး ရှင်သန်လာတယ်။ အမြတ်အစွန်းကလည်း များလာတယ်။ နယ်ခံတွေရဲ့ ထောက်ခံမှုကို ရခဲ့ပြီး ကျွန်တော်က မိသားစုအတွက် ဂုဏ်ကို သယ်ဆောင်ပေးခဲ့တယ်လို့ မိဘတွေက ခံစားမိကြပြီး ကျွန်တော့်အတွက် အရမ်းဂုဏ်ယူကြတာပေါ့။ ကျောင်းသားတွေနဲ့ သူတို့မိဘတွေအကုန်လုံးက ကျွန်တော့်ကို ဖားကြတယ်။ မြို့တော်အားကစားအစိုးရဌာနနဲ မြို့တော်ဝန်က ကျွန်တော့်ကို တော်တော်တန်ဖိုးထားတယ်။ ပြုံးပြီးနှုတ်ဆက်ကြတယ်။ လူတိုင်းက လေးစားတာကို မြင်ရတော့ ကျွန်တော်က အရမ်းအရေးပါပြီး ကောင်းကောင်းအလေးထားခံရတယ်လို့ ခံစားမိတယ်။ ဂုဏ်အဆင့်အတန်းလိုချင်တဲ့ ကျွန်တော့်ဆန္ဒက လုံးဝ ပြည့်သွားတာပေါ့။ နောက်ဆုံးတော့ ကျွန်တော် ရှေ့ကိုရောက်သွားပြီလို့ ခံစားမိပြီး တော်တော်ပျော်ခဲ့ပါတယ်။ ကျောင်းကို ခိုင်ခိုင်မာမာ ခြေကုပ်ယူနိုင်အောင်လို့ လူမှုရေးပွဲတွေမှာ တော်တော်များများမှာ ဝင်ပါတယ်။ ဌာနအမျိုးမျိုးကို လာဘ်လာဘတွေပေးပြီး အားလပ်ရက်တွေမှာ ခေါင်းဆောင်တွေဆီကို လက်ဆောင်တွေပို့တယ်။ ကောင်းမှုလုပ်တဲ့အတွက် အသိအမှတ်ပြုလက်မှတ်တွေ ကျွန်တော့်ကို ချီးမြှင့်ပြီး ကျောင်းကို သူတို့တွေက မြှင့်တင်ပေးအောင်ပေါ့။ သူတို့ကို မျက်နှာလိုမျက်နှာရလုပ်ဖို့အတွက် မရိုးသားတာတွေကို ပြောခဲ့ပြီး မရေမတွက်နိုင်အောင်လုပ်ခဲ့တယ်။ အရာရှိတစ်ယောက်နဲ့ ကျွန်တော် အမှားတစ်ခုခုလုပ်မိသွားရင် ကျွန်တော့်စီးပွားရေး၊ ဂုဏ်အဆင့်အတန်းနဲ့ ဂုဏ်သတင်းကိုတည်ထောင်ဖို့ ကျွန်တော်ကြိုးစားတာတွေအားလုံးက အလဟဿဖြစ်သွားမှာ ကြောက်ပြီးတော့ပေါ့။ ကျွန်တော်က အမြဲတမ်း ရင်တမမဖြစ်နေရပြီး အေးအေးဆေးဆေး မနေနိုင်ဘူး။ ဒီလို အသက်ရှင်ရတာ ကိုယ်ရောစိတ်ပါ မောပန်းပြီး ခက်ခဲပင်ပန်းတဲ့နည်းလမ်းတစ်ခုပဲ။ ကျွန်တော်က ခေါင်းရှုပ်နေတယ်။ ကျွန်တော့်စီးပွားရေးက အောင်မြင်ပြီးတော့ နာမည်နဲ့ အကျိုးအမြတ်နှစ်ခုလုံးကို ရပြီးပြီ။ ဒါဆို ဘာလို့ ဘဝက အရမ်းခက်ခဲပင်ပန်းရတာလဲပေါ့။

နောက်တော့ ၂၀၁၂၊ မေလမှာ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ ဧဝံဂေလိတရားကို ကျွန်တော် လက်ခံခဲ့ပါတယ်။ အနန္တတန်ခိုးရှင် ဘုရားသခင် အသင်းတော်ရဲ့ ညီအစ်ကိုမောင်နှမတွေနဲ့ စုဝေးပြီး ဆက်ဆံရင်းနဲ့ ဒိနေရာက အာဏာနဲ့ ငွေကြေးတွေကို အပေးအယူလုပ်တာတွေ၊ လှည့်စားတာ၊ လျှို့ဝှက်ကြံစည်တာတွေ မရှိတဲ့နေရာပဲဆိုတာ မြင်သွားတယ်။ လူတိုင်းက သမ္မာတရားကို လိုက်စားဖို့ အာရုံစိုက်ကြတယ်။ သူတို့က ဖောက်ပြန်ပျက်စီးမှုကို ပြတဲ့အခါ မိတ်သဟာယမှာ ဖွင့်ပြောပြပြီး ကိုယ့်ကိုယ်ကိုယ် သိအောင်လုပ်နိုင်ကြတယ်။ ဒါကို ဖြေရှင်းဖို့ သမ္မာတရားကို ရှာဖွေနိုင်ကြတယ်။ ဒါက လူ့အဖွဲ့အစည်းထဲမှာ ကျွန်တော် မမြင်ရတဲ့အရာတစ်ခုပဲ။ ယုံကြည်ခြင်းလမ်းကြောင်းက ဘဝမှာ လျှောက်လှမ်းဖို့ မှန်ကန်တဲ့လမ်းကြောင်းဖြစ်တယ်လို့ ကျွန်တော် ခံစားမိတယ်။ ဘုရားနှုတ်ကပတ်တော်ကို ဖတ်ပြီး ကျွန်တော် သိလာရတာက နောက်ဆုံးသောကာလမှာ ဘုရားသခင်က ကောင်းသူကို ဆုချီးမြှင့်ပြီး ဆိုးသူကို အပြစ်ပေးတဲ့အမှုကို ပြုနေတယ်၊ ဘုရားသခင်ကို အမှန်တကယ် ယုံကြည်ပြီး သမ္မာတရားကို လိုက်စားသူတွေသာ ဘုရားသခင်ရဲ့ ဂရုစိုက်မှုနဲ့ ကွယ်ကာမှုကို ရမယ်၊ နောက်ဆုံးမှာ ကယ်တင်ခြင်းခံရပြီး ကပ်ဘေးကြီးတွေ တစ်လျှောက်မှာ ကာကွယ်ပေးခြင်းခံရမယ်ဆိုတာပဲ။ ယုံကြည်ခြင်းမရှိသူ၊ သမ္မာတရားကို မလိုက်စားသူတွေအတွက် သူတို့တွေက စီးပွားရေးကို ဘယ်လောက်ကောင်းအောင်လုပ်ပါစေ၊ ဘယ်လောက်ပိုက်ဆံရပါစေ နောက်ဆုံးမှာ အလကားဖြစ်သွားမှာပဲ။ သူတို့အသက်တွေကို သူတို့ ကယ်တင်နိုင်မှာမဟုတ်ဘူး။ ဒါတွေအားလုံးကို ကျွန်တော် နားလည်သွားတာနဲ့ ကျောင်းတိုးတက်ဖို့ကို အရမ်းအာရုံမစိုက်တော့ဘဲ ကျွန်တော် အားလပ်ချိန်မှာ ဧဝံဂေလိဝေမျှဖို့ အပြင်ထွက်တယ်။ ဘုရားရှေ့ကို လူတွေပိုပြီး လာနိုင်ပြီး ဘုရားရဲ့ ကယ်တင်ခြင်းကို လက်ခံနိုင်ကြဖို့အတွက်ပေါ့။

အစကတော့ ပံ့ပိုးပေးကြပါတယ်။ နောက်ပိုင်းမှာ အစိုးရက ယုံကြည်သူတွေကို ဖိနှိပ်ဖမ်းဆီးနေတဲ့သတင်းကို ကျွန်တော့် သားအကြီးဆုံးက မြင်သွားတယ်။ ကျွန်တော့်ယုံကြည်မှုကို သူကစပြီး ဆန့်ကျင်လာတယ်။ ကျောင်းကို ထိခိုက်လာမှာစိုးပြီးတော့ပေါ့။ ပြီးတော့ ကျွန်တော့်ကို ရဲတိုင်မယ်ဆိုပြီး ခြိမ်းခြောက်တယ်။ ပြီးတော့လည်း ကျွန်တော်နဲ့ တော်တော်ကောင်းတဲ့ ဆက်ံရေးရှိတဲ့ အစိုးရအရာရှိတစ်ယောက်က အကြံပေးတယ်။ “ယုံကြည်ကိုးကွယ်မှုက ဒီနိုင်ငံမှာ ခွင့်မပြုဘူး။ အစ်ကို့ယုံကြည်မှုကို စွန့်လွှတ်သင့်တယ်။ အစ်ကို အဖမ်းခံရရင် အစ်ကို တရားစီရင်ခံရရုံတင်မဘဲ အစ်ကို့ကျောင်းလည်း ပိတ်လိုက်ရဖို့များတယ်။ ဒါဆိုရင် အစ်ကို့မိသားစု ပျက်စီးသွားမှာမဟုတ်ဘူးလား” တဲ့။ ကျွန်တော် သူ့ကို ပြောလိုက်တယ်။ ဒါက လမ်းမှန်ဖြစ်ပြီး ကျွန်တော့်ယုံကြည်ခြင်းကို အဆုံးထိ ထားရှိဖို့ စိတ်ဆုံးဖြတ်ထားတယ်ပေါ့။ သူက ကျွန်တော့်ကို လက်ခံအောင် မလုပ်နိုင်တော့ သူက အနန္တတန်ခိုးရှင် ဘုရားသခင် အသင်းတော်ကို အသရေဖျက်တဲ့ ကွန်မြူနစ်ပါတီရဲ့ မုသားတချို့ကို ကျွန်တော့်အမျိုးသမီးကို ပြောပြတယ်။ အရှေ့အရပ်မှ လျှပ်ပြက်ခြင်းက ယုံကြည်သူတွေက ဖမ်းဆီးဖို့အတွက် အစိုးရရဲ့ အဓိကပစ်မှတ်တွေပဲ၊ သူတို့မိသားစုရဲ့ နောက်ပိုင်းမျိုးဆက်တွေက ထိခိုက်ခံရမယ်၊ သူတို့ကလေးတွေက ကောလိပ်တက်ရမှာမဟုတ်ဘူး၊ စစ်ထဲကို ဝင်ခွင့်၊ အစိုးရအရာရှိဖြစ်ခွင့်ရှိမှာမဟုတ်ဘူးလို့လည်း သူက ပြောတယ်။ ကျွန်တော့်အမျိုးသမီးက ဒါကို ကြားတော့ ကျွန်တော်နဲ့ အကြီးအကျယ် ရန်ဖြစ်တယ်။ ကျွန်တော့် ယုံကြည်ခြင်းက သားသမီးတွေအပေါ် အမှုပတ်မှာ စိုးပြီးတော့ပေါ့။ သူက ကျွန်တော့်ကို ကွာရှင်းမယ်ဆိုပြီး ခြိမ်းခြောက်တယ်။ ဒါက ကျွန်တော့်အတွက် တော်တော်နာကျင်ရတယ်။ ကျွန်တော်တို့ရဲ့ ဒုတိယသားက ဘွဲ့တစ်ခုရှိနေပြီး အလုပ်ကောင်းတစ်ခုလည်း ရှိနေပြီ။ ကျွန်တော့်ယုံကြည်ခြင်းကြောင့် သူက အလုပ်ပြုတ်သွားရင် သူက ကျွန်တော်နဲ့ သေချာပေါက် ထိပ်တိုက်ရင်ဆိုင်မှာပဲ။ ပြီးတော့လည်း ကျွန်တော် တော်တော်ကြိုးစားပြီးလုပ်ခဲ့တဲ့ ကျောင်းက အခုဆို ရှင်သန်ကြီးထွားနေပြီ။ ဘုရားအပေါ် ကျွန်တော့်ရဲ့ ယုံကြည်ခြင်းကြောင့် တစ်နေ့နေ့မှာ ကျောင်းပိတ်လိုက်ရရင် ကျွန်တော် အပင်ပန်းခံခဲ့တဲ့ နှစ်တွေအားလုံး အလကားဖြစ်သွားမှာ။ အိမ်နီးချင်းတွေက ကျွန်တော့်ကို ဘယ်လိုမြင်မလဲ။ အချိန်ခဏလောက်အထိ ကျွန်တော် စားချင်စိတ်မရှိဘူး။ အိပ်လို့မပျော်ဘူး။ တော်တော်အားလျော့ပြီး စိတ်ဆင်းရဲနေတယ်။ ကျွန်တော့်ယုံကြည်ခြင်းကို စွန့်လွှတ်ဖို့ အတွေးတွေတောင် ရှိခဲ့တယ်. ဒါပေမဲ့ ဒါက ကယ်တင်ခြင်းရဖို့ တစ်ခုတည်းသောနည်းလမ်းပဲဆိုတာ သိနေတော့ ကျွန်တော် မယုံကြည်လို့မရဘူး။

နောက်ပိုင်းကျတော့ စုဝေးပွဲတစ်ခုမှာ ကျွန်တော့်အခြေအနေကို ဖွင့်ပြောတယ်။ ခေါင်းဆောင်က ကျွန်တော်နဲ့အတူ ဘုရားနှုတ်ကပတ်တော်တွေ အများကြီးကို မိတ်သဟာယဖွဲ့တယ်။ ဒီအပိုဒ်အပါအဝင်ပေါ့။ “ကမ္ဘာကြီးထဲသို့ သင်ငိုယိုကာ ရောက်ရှိလာသည့်အချိန်မှစ၍ သင်သည် သင်၏တာဝန်ကို စတင်ဖြည့်ဆည်းရပေတော့သည်။ ဘုရားသခင်၏ အစီအစဉ်နှင့် သူ၏ချမှတ်ဆုံးဖြတ်မှုအတွက် သင်၏ကဏ္ဍကို သင်ဆောင်ရွက်ပြီး သင့်ဘဝ၏ ခရီးစဉ်ကို စတင်ရတော့သည်။ သင့်နောက်ကြောင်းနှင့် သင့်ရှေ့ဆက်ခရီးတို့ မည်သို့ပင် ဖြစ်နေစေကာမူ မည်သူတစ်ဦးတစ်ယောက်ကမျှ ကောင်းကင်ဘုံ၏ စီစဉ်ညွှန်ကြားမှုများနှင့် စီစဉ်ခြင်းများကို မရှောင်နိုင်သကဲ့သို့၊ မိမိကံတရားကို ထိန်းချုပ်နိုင်သူလည်း မရှိပေ၊ အကြောင်းမှာ အရာခပ်သိမ်းကို အုပ်စိုးတော်မူသော ဘုရားသခင်တစ်ပါး တည်းသာလျှင် ထိုသို့သောအရာများကို လုပ်နိုင်သောကြောင့်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) သူက မိတ်သဟာယဖွဲ့တယ်။ “ကျွန်မတို့ ကံကြမ္မာတွေ အားလုံးက ဘုရားလက်ထဲမှာရှိပါတယ်။ ကျွန်မတို့ တစ်ယောက်ချင်းစီ မွေးလာတဲ့အချိန်ကစပြီး ဒီဘဝမှာ ကျွန်မတို့ ကြုံတွေ့ရမှာတွေ၊ ဘယ်အနှောင့်အယှက်၊ အခက်အခဲတွေကို ရင်ဆိုင်ရမယ်ဆိုတာတွေကို ဘုရားက ကြိုတင်သတ်မှတ်ထားပြီးသားပါ။ အခု ကျွန်မတို့က ယုံကြည်ခြင်းရှိပြီး ဘုရားသခင်ရဲ့ ကယ်တင်ခြင်းကို လက်ခံနိုင်တာကလည်း ဘုရားသခင်က ကြိုတင်သတ်မှတ်ထားတာပါပဲ။ ကျွန်မတို့က တရုတ်နိုင်ငံမှာ ယုံကြည်သူတွေဖြစ်ပြီး ဒီဖိနှိပ်မှုနဲ့ ဆင်းရဲဒုက္ခကို ကြုံရတဲ့အချက်က ဘုရားရဲ့ ခွင့်ပြုချက်ဖြစ်ပါတယ်။ ဘုရားသခင်က သူရွေးချယ်ထားတဲ့သူတွေရဲ့ ယုံကြည်ခြင်းနဲ့ ဆက်ကပ်အပ်နှံခြင်းကို စုံလင်စေဖို့အတွက် ဒါတွေကို အသုံးပြုပါတယ်။ အစ်ကိုက အဖမ်းခံရမလား၊ အစ်ကို့ကျောင်းက ပိတ်ရမလား အစ်ကို့ကလေးတွေရဲ့ အလားအလာတွေက ဘာဖြစ်မလဲ ဆိုတာတွေ အကုန်လုံးက ဘုရားလက်ထဲမှာ ရှိပါတယ်။ ဘယ်လူသားကမှ ဒါကို မဆုံးဖြတ်နိုင်ပါဘူး။ အစိုးရလည်း ဆုံးဖြတ်ခွင့်မရှိပါဘူး” တဲ့။ ဘုရားနှုတ်ကပတ်တော်တွေနဲ့ ခေါင်းဆောင်ရဲ့ မိတ်သဟာယက ကျွန်တော့်အတွက် ဉာဏ်အလင်းပွင့်လင်းစေတယ်။ ဟုတ်တယ်။ ကျွန်တော့်ဘဝရဲ့ အချိန်အများစုကို အသက်ရှင်နေထိုင်ပြီးခဲ့ပြီး အတွေ့အကြုံတွေ အများကြီးရှိခဲ့ပါတယ်။ ကျွန်တော် ဖြတ်သန်းရတာတွေက ကျွန်တော် စိတ်ကူးထားသလို ဖြစ်မလာဘူး။ ကျွန်တော် စစ်တပ်ထဲမှာ ရှိနေတုန်းက ကြိုးစားလေ့ကျင့်ခဲ့ပြီး ကောင်းကောင်းထမ်းဆောင်တယ်။ ရာထူးတက်လာမယ်လို့ ထင်ခဲ့တယ်။ ဒါပေမဲ့ ကျွန်တော် အံ့ဩရတာက တခြားတစ်ယောက်က ရာထူးတက်သွားတယ်။ ပြီးတော့ ကျောင်းကို တည်ထောင်တုန်းက အခက်အခဲမျိုးစုံကြုံတွေ့ရတယ်။ ဒါပေမဲ့ နောက်ဆုံးမှာ ကျောင်းကို ချောချောမွေ့မွေ့နဲ့ ဖွင့်ထားနိုင်တယ်။ အခုဆို ကောင်းကောင်း အဆင်ပြေနေတယ်။ ဒီအောင်မြင်မှုတွေ၊ ကျရှုံးမှုတွေအားလုံးကို ကျွန်တော် ဆုံးဖြတ်ပိုင်ခွင့်မရှိခဲ့ဘူး။ ဒါတွေကို မြင်ရတော့ ဘဝမှာ ကျွန်တော်တို့ ကြုံတွေ့ရတာတွေအားလုံးကို ဘုရားရဲ့ အုပ်စိုးမှုအောက်မှာ သတ်မှတ်ထားပြီးဖြစ်ပြီးတော့ ကျွန်တော်တို့ ဝင်ပါခွင့်မရှိဘူးဆိုတာ ကျွန်တော် သဘောပေါက်သွားတယ်။ ကျွန်တော် အဖမ်းခံရမလား၊ မခံရဘူးလားဆိုတာ စိတ်ပူနေတာက အသုံးမဝင်ပါဘူး။ ဘုရားသခင်က ဒါကို ဟိုးအရင်ကတည်းက ဆုံးဖြတ်ပြီးပြီ။ ဒါကြောင့် အားလုံးကို ဘုရားလက်ထဲမှာ အပ်ပြီး ဘုရားရဲ့ အစီအစဉ်တွေကို နာခံဖို့ လိုတယ်။

စစ်မှန်တဲ့လမ်းက ရှေးကတည်းက ဖိနှိပ်ခံရတယ်ဆိုပြီးတော့လည်း ခေါင်းဆောင်က ကျွန်တော့်ကို မိတ်သဟာယဖွဲ့တယ်။ လမ်းမှန်ဖြစ်လေလေ၊ စာတန်ရဲ့ အင်အားစုတွေက ကြမ်းကြမ်းတမ်းတမ်း ဖိနှိပ်လေပဲ။ ဘုရားသခင်က လူတွေကို ကယ်တင်တာကို စာတန်က ဘယ်လိုလုပ် လက်လွှတ်ပေးနိုင်မှာလဲ။ သခင်ယေရှုက အမှုပြုဖို့ ကြွလာတဲ့အခါမှာ ရောမအစိုးရနဲ့ ဘာသာရေးလောကက အရူးအမူး အတိုက်အခံလုပ်ပြီး ဖိနှိပ်တာကို ခံရတယ်။ သူ့နောက်လိုက်တွေလည်း ဖိနှိပ်ခံရတာပဲ။ အခု ကျွန်တော်တို့က စစ်မှန်တဲ့ဘုရားကို ယုံကြည်တယ်။ ဒါကြောင့် ကွန်မြူနစ်ပါတီက အုပ်စိုးတဲ့ ဆိုးယုတ်တဲ့ အစိုးရရဲ့ ဖိနှိပ်တာကို ခံရဖို့က မလွှဲမရှောင်နိုင်ဘူး။ ဘုရားသခင်က ကျွန်တော်တို့တွေ ပိုင်းခြားသိမြင်မှုရဖို့ ဒီဖိနှိပ်မှုကို အသုံးပြုပါတယ်။ ဒါကြောင့် ပါတီရဲ့ မကောင်းဆိုးဝါးဆန်တဲ့၊ ဘုရားကို ဆန့်ကျင်တဲ့ အနှစ်သာရကို ရှင်းရှင်းလင်းလင်း မြင်နိုင်တယ်။ နောက်ပိုင်းမှာ ဒီဘုရားနှုတ်ကပတ်တော်အပိုဒ်ကို ကျွန်တော် ဖတ်တယ်။ “နှစ်ပေါင်းထောင်ချီကြာ ဤသည်မှာ ညစ်ညူးခြင်း၏ နယ်မြေ ဖြစ်လေပြီ။ ယင်းသည် မခံမရပ်နိုင်လောက်အောင် ညစ်ပတ်ပေရေသည်၊ စိတ်ဆင်းရဲမှုက ပိတ်ဆီးထားသည်၊ တစ္ဆေများသည် လှည့်စားရင်းနှင့် လှည့်ဖြားရင်း၊ အခြေအမြစ် မရှိသော စွပ်စွဲချက်များ ပြုရင်း၁ အကြင်နာမဲ့ကာ ရက်စက်ကြမ်းကြုတ်လျက်၊ ဤတစ္ဆေမြို့အား နင်းခြေရင်းနှင့် ယင်းကို အသေကောင်များဖြင့် ပြန့်ကျဲနေစေရစ်လျက်၊ နေရာတကာတွင် ထကြွသောင်းကျန်းကြလေသည်။ ယိုယွင်းပျက်စီးခြင်း၏ အပုပ်နံ့သည် နယ်မြေကို ဖုံးလွှမ်းပြီး လေထုတွင် စိမ့်ဝင်ပျံ့နှံ့ကာ၊ ယင်းသည် အလွန်အကျွံ စောင့်ကြပ်ခြင်းခံရ၏။၂ မိုးကောင်းကင်များ အလွန်ရှိ လောကကြီးအား မည်သူ မြင်နိုင်သနည်း။ နတ်ဆိုးသည် လူသား၏ ခန္ဓာကိုယ် တစ်ခုလုံးကို တင်းကျပ်စွာ တုပ်နှောင်ထားသည်၊ သူ၏ မျက်လုံးနှစ်ခုလုံးကို ဖုံးအုပ်ပြီး၊ သူ၏နှုတ်ခမ်းများကို ခိုင်မြဲစွာ စေ့စေ့ပိတ်ထားလေသည်။ နတ်ဆိုးများ၏ မင်းသည် ထိုးဖောက်၍ မရနိုင်သော မကောင်းဆိုးဝါးတို့၏ နန်းတော် တစ်ခုအလား တစ္ဆေမြို့အပေါ် အနီးကပ် စောင့်ကြည့်မြဲစောင့်ကြည့်နေချိန်တွင်၊ နှစ်ထောင်ပေါင်း အချို့ကြာ ယနေ့ထက်ထိ သောင်းကျန်းပြီး ဖြစ်သည်။ ထိုအတောအတွင်းတွင်၊ ဤအစောင့်ခွေးအုပ်စုကို ဘုရားသခင်က ငြိမ်သက်ခြင်းနှင့် ပျော်ရွှင်ခြင်း နေရာ မရှိဘဲ ဖြစ်စေရစ်လျက်၊ ၎င်းတို့ကို အလစ် ဖမ်းဆီးသွားပြီး ၎င်းတို့အားလုံးအား သုတ်သင်ပယ်ရှင်းမည်ကို အလွန်အမင်း ကြောက်ရွံ့နေကြလျက် စိန်းစိန်းဝါးဝါး ကြည့်သော မျက်လုံးများဖြင့် စိုက်ကြည့်နေကြလေသည်။ ဤသို့သော တစ္ဆေမြို့သားများသည် ဘုရားသခင်အား အဘယ်သို့ မြင်တွေ့ဖူးနိုင်မည်နည်း။ ၎င်းတို့သည် ဘုရားသခင်၏ ကြင်နာခြင်းနှင့် ချစ်မြတ်နိုးဖွယ်ကောင်းခြင်းတို့ကို မွေ့လျော်ဖူးကြသလော။ လူ့လောက၏ အရေးကိစ္စများနှင့် ပတ်သက်၍ ၎င်းတို့သည် မည်သည့် နားလည်မှု ရှိကြသနည်း။ ၎င်းတို့အထဲမှ မည်သူသည် ဘုရားသခင်၏ ထက်သန်သော အလိုကို နားလည်နိုင်သနည်း။ ထိုအခါ လူ့ဇာတိခံယူ ဘုရားသခင်သည် လုံးလုံး ကွယ်ဝှက်လျက် ရှိမြဲရှိနေသည်မှာ သိပ်အံ့သြစရာ မဟုတ်ချေ။ မကောင်းဆိုးဝါးများက အကြင်နာမဲ့ပြီး လူမဆန်သည့် ဤကဲ့သို့သော အမှောင်လူ့အဖွဲ့အစည်းတွင် မျက်တောင် တစ်ချက်မျှ မခတ်ဘဲ လူများကို သတ်သော နတ်ဆိုးတို့၏မင်းသည် ချစ်ခင်ဖွယ်ဖြစ်ပြီး ကြင်နာကာ သန့်လည်းသန့်ရှင်းသော ဘုရားသခင်၏ တည်ရှိမှုကို မည်သို့ သည်းခံနိုင်မည်နည်း။ ဘုရားသခင်၏ ကြွရောက်လာခြင်းကို ၎င်းသည် အဘယ်သို့ ဂုဏ်ပြုကာ သြဘာ ပေးနိုင်မည်နည်း။ ဤလက်ပါးစေတို့။ ၎င်းတို့သည် ကြင်နာခြင်းကို မုန်းတီးခြင်းဖြင့် ပြန်ဆပ်ကြသည်၊ ၎င်းတို့သည် ကြာမြင့်စွာကတည်းက ဘုရားသခင်အား ရန်သူအဖြစ် စတင် ဆက်ဆံလာကြပြီးဖြစ်သည်၊ ၎င်းတို့သည် ဘုရားသခင်အား ညှဉ်းပန်းနှိပ်စက်ကြသည်၊ ၎င်းတို့သည် အဆုံးစွန် ရိုင်းစိုင်းကြသည်၊ ၎င်းတို့သည် ဘုရားသခင်ကို အနည်းငယ်မျှ အရေးထားမှု မရှိကြပေ၊ ၎င်းတို့သည် အဓမ္မလုယူကာ လုယက်တိုက်ဖျက်ကြသည်၊ ၎င်းတို့သည် အသိတရား လုံးလုံး ပျောက်ဆုံးကြပြီးဖြစ်သည်၊ အသိတရား အလုံးစုံကို ၎င်းတို့ ဆန့်ကျင်ကြကာ အပြစ်မဲ့သောသူကို အသိစိတ်မဲ့ခြင်းသို့ သွေးဆောင်ကြလေသည်။ ရှေးကာလ၏ ဘိုးဘေး များလော။ ချစ်မြတ်နိုးရသော ခေါင်းဆောင်များလော။ ၎င်းတို့ အားလုံးသည် ဘုရားသခင်အား ဆန့်ကျင်ကြ၏။ ၎င်းတို့၏ ဝင်ရောက်စွက်ဖက်မှုသည် ကောင်းကင်အောက်ရှိ အရာခပ်သိမ်းကို မှောင်မိုက်ခြင်း နှင့် ပရမ်းပတာဖြစ်ခြင်း အခြေအနေတစ်ခုတွင် ချန်ထားပြီးဖြစ်၏။ ဘာသာရေး လွတ်လပ်မှုလော။ နိုင်ငံသားများ၏ တရားဝင် ရပိုင်ခွင့်များနှင့် အကျိုးစီးပွားများလော။ ယင်းတို့သည် အပြစ်ဖုံးကွယ်ခြင်းအတွက် လှည့်စားမှုများသာ ဖြစ်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)) ကွန်မြူနစ်ပါတီက ဘုရားမဲ့ပါတီဖြစ်တယ်၊ ဘုရားကို မရှိစေချင်တဲ့ ဘုရားရဲ့ ရန်သူဖြစ်တယ်ဆိုတာကို ဘုရားနှုတ်ကပတ်တော်က ကျွန်တော့်ကို ပြပါတယ်။ သူတို့က ဘာသာရေး လွတ်လပ်ခွင့်ပေးတယ်လို့ ဆိုတယ်။ ဒါပေမဲ့ ဒါက အမြင်မှားအောင်လုပ်တာ၊ လူတွေကို လိမ်ညာတာပဲ။ လူတွေ ယုံကြည်ခြင်းရှိမှာ၊ ဘုရားနှုတ်ကပတ်တော်ကို ဖတ်မှာ၊ သမ္မာတရားကို သင်ယူမှာ၊ လူတွေကို ထိခိုက်တာက စာတန်နတ်ဆိုးဖြစ်တယ်ဆိုတာ မြင်ပြီး စွန့်ပစ်ပြီး ငြင်းပယ်မှာကို သူတို့ကြောက်ကြတယ်။ ဒါဆိုရင် လူတွေကို ထာဝရ ထိန်းချုပ်ဖို့ဖြစတဲ့ သူတို့ရဲ့ ရည်မှန်းချက်နဲ့ ပန်းတိုင်က ပျက်စီးသွားမှာပဲ။ ဒါကြောင့် လူတွေ ဘုရားကို ယုံကြည်ပြီး ဘုရားနောက်လိုက်တာကို ပိတ်ပင်ဖို့အတွက် ဘုရားသခင်ရွေးချယ်ထားသူတွေကို အရူးအမူး ဖမ်းဆီးပြီး ဖိနှိပ်တယ်။ အနန္တတန်ခိုးရှင် ဘုရားသခင် အသင်းတော်ကို အပုပ်ချပြီး အသရေဖျက်ဖို့အတွက် မီဒီယာကို အသုံးပြုတယ်။ စစ်မှန်တဲ့လမ်းကို လူတွေ စွန့်လွှတ်အောင်၊ ဘုရားရဲ့ ကယ်တင်ခြင်းကို ဆုံးရှုံးရပြီး သူတို့နဲ့အတူ ငရဲမှာ ဖျက်ဆီးခံရအောင် ယုံကြည်သူတွေရဲ့ မိသားစုတွေကိုတောင် ခြိမ်းခြောက်ပြီး ယုံကြည်သူတွေကို ဖိနှိပ်ပြီး ဆန့်ကျင်အောင်လုပ်တယ်။ ကွန်မြူနစ်ပါတီက အရမ်းကို ယုတ်မာကောက်ကျစ်ပါတယ်။ ကျွန်တော့်မိသားစုက သူတို့လှည့်စားတာကိုခံရပြီး ကျွန်တော့်ကို ဖိနှိပ်လာတယ်။ ကျွန်တော်က သူတို့နောက်ကိုလိုက်ရင် စာတန်ရဲ့လှည့်ကွက်ထဲကို သက်ဆင်းရမှာပဲ။ သူတို့လှည့်စားတာကို ခံလို့မဖြစ်ဘူး။ ကျွန်တော့်မိသားစုက ကျွန်တော့်ကို ဘယ်လို ပိတ်ပင်ပါစေ ကျွန်တော့်ယုံကြည်ခြင်းကို ဆက်ထားပြီး တာဝန်ကို ဆက်ထမ်းဆောင်နေရမယ်ဆိုတာကို သိခဲ့တယ်။

ကျွန်တော်က ဘုရားနောက်လိုက်ဖို့ ဘယ်လောက်စိတ်ခိုင်မာနေတယ်ဆိုတာကို မြင်တော့ သားအကြီးဆုံးက ပိုပြီးတော့ ဖိနှိပ်လာတယ်။ တစ်နေ့မှာ သူက ကျွန်တော့်ကို ကျောင်းသားတွေရှေ့မှာ ကျောင်းအပြင်ကို ဆွဲထုတ်ပြီး စိတ်ဆိုးပြီးတော့ အော်ပြောတယ်။ “အစိုးရက ဘာသာရေးကို ခွင့်မပြုဘူး။ ဒါပေမဲ့ အဖေက ဆက်ပြီး ယုံကြည်နေတယ်။ အဖေ အဖမ်းခံရရင် တစ်မိသားစုလုံး အမှုပတ်မယ်။ ကျွန်တော့် သားသမီးတွေတောင် အမှုပတ်မယ်။ ဒါကို ဘယ်လိုလုပ်ပြီး လက်ခံနိုင်မလဲ။ အဖေက ဆက်ပြီး ယုံကြည်နေချင်ရင် ဒီကျောင်းက ထွက်သွားဖို့လိုတယ်။ ကျွန်တော်တို့ကို ဆွဲမထည့်ပါနဲ့” တဲ့။ ကျွန်တော် ကိုယ့်နားကိုတောင် မယုံနိုင်ဘူး။ ကျွန်တော်ကိုယ်တိုင်ရဲ့သားက ကျွန်တော့်ကို တော်တော်ရက်စက်တဲ့ဟာကို ပြောပြီး ဘုရားကို ယုံကြည်တာအတွက်နဲ့ ကျွန်တော့်ကို နှင့်ထုတ်နေတာကိုပေါ့။ ကျွန်တော် တော်တော်နာကျင်ရတယ်။ ကျွန်တော်က ကျောင်းကနေ နှင်ထုတ်ခံရရင် ကျွန်တော့် တစ်ဘဝလုံးရဲ့ သွေး၊ ချွေး၊ မျက်ရည်တွေက အလကားဖြစ်သွားမှာမဟုတ်ဘူးလား။ ဘယ်သူက ကျွန်တော့်ကို “ကျောင်းအုပ်ကြီး”လို့ခေါ်မလဲ။ ဘယ်သူက ကျွန်တော့်ကို အထင်ကြီးလေးစားမလဲ။ ဒါတွေကို ကျွန်တော် ခံစားရမှာမဟုတ်တော့ဘူး။ သာမန်လယ်သမားတစ်ယောက်ပဲ ပြန်ဖြစ်သွားမှာပဲ။ ကျွန်တော့် သူငယ်ချင်းတွေ၊ အသိမိတ်ဆွေတွေကို ဘယ်လိုရင်ဆိုင်ရမလဲ။ ဒီအတွေးတွေက ကျွန်တော့်အတွက် မခံနိုင်လောက်အောင် နာကျင်ရတယ်။ ကျွန်တော့်သားက နှင့်ထုတ်လိုက်ရင် ကျွန်တော် ဘယ်သွားရမှာလဲ။ သူပြောတာ နားထောင်သင့်တယ်ထင်တယ်လို့ ခံစားမိတယ်။ အဲဒီလိုတွေးမိတော့ ကျွန်တော် ဘုရားနှုတ်ကပတ်တော်တွေကို စဉ်းစားမိတယ်။ “လူတို့သည် မိမိကိုယ်ကိုယ် မည်သည့်ယုံကြည်စိတ်ချမှုမျှ မရှိပါက၊ ဤလမ်းကြောင်းအတိုင်း ဆက်သွားရန် ၎င်းတို့အတွက် မလွယ်ကူပေ။ ဘုရားသခင်၏အမှုသည် လူတို့၏အယူအဆများ၊ စိတ်ကူးများနှင့် စိုးစဉ်းမျှ မကိုက်ညီသည်ကို ယခု အယောက်တိုင်း တွေ့နိုင်၏။ ဘုရားသခင်သည် များလှစွာသော အမှုများကို လုပ်ဆောင်ပြီးဖြစ်သကဲ့သို့ ယင်းတို့သည် သမ္မာတရားများဖြစ်ကြောင်း လူများသိမှတ်ကြသော်ငြားလည်း၊ ဘုရားသခင်နှင့်ပတ်သက်သည့် အယူအဆများသည် ၎င်းတို့၌ ပေါ်ပေါက်နိုင်သေးသည်။ လူများသည် သမ္မာတရားကို နားလည်ပြီး ရရှိဖို့ ဆန္ဒရှိလျှင် ၎င်းတို့မြင်ပြီးသားဖြစ်သည့်အရာနှင့် ၎င်းတို့၏ အတွေ့အကြုံများမှ ရပြီးဖြစ်သည့်အရာအတိုင်း ခိုင်ခိုင်မာမာ ရပ်တည်နိုင်သည့် ယုံကြည်စိတ်ချမှုနှင့် စိတ်စွမ်းအားတို့ ရှိရမည်။ ဘုရားသခင်သည် လူတို့တွင် မည်သည့်အရာကို လုပ်ဆောင်သည် ဖြစ်စေ၊ ၎င်းတို့ကိုယ်တိုင် ပိုင်ဆိုင်သည့်အရာကို ၎င်းတို့ ထိန်းသိမ်းရမည်၊ ဘုရားသခင်ရှေ့မှောက်တွင် ရိုးသားစစ်မှန်ရမည်ဖြစ်ပြီး၊ တကယ့်အဆုံးတိုင်အောင် သူ့ကို အစဉ်ချစ်ခင်၍ သစ္စာရှိမြဲ ရှိရမည် ဖြစ်သည်။ ဤသည်မှာ လူသားမျိုးနွယ်၏တာဝန် ဖြစ်သည်။ လူတို့သည် မိမိတို့ လုပ်ဆောင်သင့်သည့်အရာကို ထိန်းသိမ်းရမည်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်သည် ဘုရားသခင်ထံ သင်၏ကိုးကွယ်ဆည်းကပ်ခြင်းကို ထိန်းသိမ်းသင့်သည်) “စိတ်မပျက်နှင့်၊ အားမနည်းနှင့်၊ ထိုအခါ ငါသည် သင့်အတွက် အမှုအရာများကို ရှင်းလင်းစေမည်။ နိုင်ငံတော်သို့ သွားရာလမ်းသည် သိပ်ချောမွေ့ခြင်းမရှိ။ မည်သည့်အရာမျှ ထိုမျှ မရိုးရှင်းပေ။ ကောင်းချီးများ သင့်ထံ အလွယ်တကူ ရောက်လာသည်ကို သင် လိုချင်သည် မဟုတ်လော။ ယနေ့တွင် အယောက်တိုင်းသည် ခါးသီးသော စမ်းသပ်ခြင်းများ ရင်ဆိုင်ဖို့ ရှိလိမ့်မည်။ ထိုသို့သော စမ်းသပ်မှုများမရှိပါက၊ သင်တို့၌ ရှိသည့် ငါ့ကိုချစ်သော နှလုံးသားသည် တိုး၍ အားကောင်းလာလိမ့်မည် မဟုတ်သကဲ့သို့၊ သင်တို့သည် ငါ့အတွက် စစ်မှန်သော ချစ်ခြင်းမေတ္တာ ရှိလိမ့်မည်မဟုတ်။ ဤစမ်းသပ်မှုများတွင် အရေးမပါသော အခြေအနေများသာ ပါရှိလျှင်ပင်၊ အယောက်တိုင်း ၎င်းတို့ကို ကျော်ဖြတ်ရမည်။ စမ်းသပ်မှုများ၏ ခက်ခဲမှုက လူတစ်ဦးနှင့်တစ်ဦး ခြားနား လိမ့်မည်သာ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၄၁)) ဘုရားနှုတ်ကပတ်တော်တွေကြောင့် ကျွန်တော် စိတ်ငြိမ်သွားတယ်။ ဟုတ်တယ်။ ယုံကြည်ခြင်းလမ်းကြောင်းက အမြဲတမ်း ချောမွေ့နေတာမဟုတ်ပါဘူး။ ဆင်းရဲဒုက္ခတချို့ကို ကျွန်တော်တို့ တောင့်ခံရမယ်။ ကိုယ့်ကိုယ်ကိုယ် ယုံကြည်မှုမရှိရင် လမ်းကြောင်းပေါ်မှာ နေဖို့ ခက်ပါတယ်။ ကျွန်တော်က အပျက်သဘောဆောင်ပြီး ဒီဖိနှိပ်မှုကြောင့် နောက်ဆုတ်သွားရင် ကျွန်တော့်ရဲ့ ကိုယ့်ကိုယ်ကိုယ် ယုံကြည်မှုက ဘယ်မှာလဲ။ ဘုရားသခင်ကို ကျွန်တော် မယုံကြည်ခင်က လောကထဲမှာ ရှိနေပြီး ရှေ့ဆက်ဖို့အတွက် ဒီနှစ်တွေတစ်လျှောက်လုံးမှာ အခက်အခဲဖြစ်နေတဲ့အချိန်မှာ ရှင်သန်ဖို့ ခက်ခဲပင်ပန်းပါတယ်။ မျှော်ကိုးစရာ တစ်ခုမှမရှိဘူ။ အခု ကျွန်တော်က လူသားမျိုးနွယ်ကို ကယ်တင်ဖို့ ဘုရားသခင် ကြွလာခြင်းဖြစ်တဲ့ ဒီ တစ်ဘဝမှာ တစ်ခါကြုံရတဲ့ အခွင့်အရေးကို ကံကောင်းစွာနဲ့ ကြုံရတယ်။ ဒါကို ကျွန်တော် ဘယ်လိုလုပ်ပြီး ပေါ့ပေါ့တန်တန်နဲ့ စွန့်လွှတ်နိုင်မှာလဲ။ ဒါဆိုရင် ဘုရားက ကျွန်တော့်ကို ဘယ်လို ကယ်တင်နိုင်မှာလဲ။ သခင်ယေရှု ပြောသည်မှာ- “မိုဃ်းကောင်းကင်၌ ကျင်လည်သော ငှက်များကို ကြည့်ရှုဆင်ခြင်ကြလော့။ ထိုငှက်တို့သည် မျိုးစေ့ကို မစိုက်မကြဲ၊ စပါးကိုမရိတ်၊ ကျီ၌မစုမသွင်း။ သို့သော်လည်း ကောင်းကင်ဘုံ၌ရှိတော်မူသော သင်တို့အဘသည် သူတို့ကို ကျွေးမွေးတော်မူ၏။ ထိုငှက်တို့ထက် သင်တို့သည် အလွန်မြတ်သည်မဟုတ်လော။” (ရှင်မဿဲခရစ်ဝင် ၆:၂၆) ဘုရားသခင်က စိုက်ပျိုးခြင်း၊ ရိတ်သိမ်းခြင်းမရှိတဲ့ ငှက်တွေကို ဖန်ဆင်းတယ်။ ဒါပေမဲ့ သူတို့ကို အသက်ရှင်သန်ခွင့်ပေးဆဲပဲ။ ဘုရားသခင်က ကျွန်တော့်အတွက် လမ်းတစ်ခု ဖွင့်ပေးမှာပဲ။ ကျွန်တော့်သားက ကျွန်တော့်ကို အိမ်က နှင်ထုတ်လိုက်ရင် ဘုရားက ကျွန်တော့်ကို ဉီးဆောင်လိမ့်မယ်၊ ဘာမှစိုးရိမ်စရာမရှိဘူးလို့ ယုံကြည်ခဲ့တယ်။ ဒီအတွေးကြောင့် ကိုယ့်ကိုယ်ကိုယ် ယုံကြည်မှု ပြန်ရှိလာပြီး သူ့ကြောင့် စိတ်ကျဉ်းကျပ်တာ မဖြစ်တော့ဘူး။ ကျွန်တော်က ကျွန်တော့်ယုံကြည်ခြင်းမှာ ခိုင်မာနေတာကို မြင်တော့ သူက စိတ်ဆိုးရင်းနဲ့ ကျွန်တော့်ကို ကျောင်းအဝင်ဝကနေ နှင်ထုတ်လိုက်တယ်။ ကျွန်တော်က ရွေးချယ်စရာမရှိတော့ဘဲ ကျောင်းကို နောက်မှာထားရစ်ခဲ့ပြီး ကျွန်တော့်မိဘတွေအိမ်မှာ ခဏသွားနေရတယ်။

အဲဒီညနေမှာ ကျွန်တော့်ရဲ့ အကျပ်အတည်းကို စဉ်းစားရတာက တော်တော်စိတ်ဆင်းရဲပါတယ်။ ကျွန်တော် ဘုရားကို ဆုတောင်းတယ်။ “ဘုရားသခင် ဒီနေရာမှာ ကိုယ်တော့်အလိုတော်က ဘာလဲဆိုတာ ကျွန်တော် မသိပါဘူး။ ကျွန်တော် ကိုယ်တော့်ကို ယုံကြည်ပြီး လမ်းမှန်ပေါ်မှာ ရှိနေပါတယ်။ ဒါဆို ဘာကြောင့် ကျွန်တော့်သားက ကျွန်တော့်ကို ဒီလို ဆက်ဆံရတာလဲ။ ကိုယ်တော့်အလိုတော်ကို နားလည်အောင် လမ်းပြတော်မူပါ” ဆိုပြီးတော့။ အဲဒီမှာ ညီအစ်ကိုမောင်နှမတချို့က ကျွန်တော့်ကို ဝေမျှခဲ့တဲ့ အပိုဒ်တစ်ခုကို တွေးမိတယ်။ “လူတို့အတွင်း၌ ဘုရားသခင်လုပ်ဆောင်သည့် အလုပ်အဆင့်တိုင်းတွင် အပြင်ပန်းအားဖြင့် ထိုအမှုသည် လူအချင်းချင်းကြားရှိ အပြန်အလှန် ဆက်ဆံမှုများ ဖြစ်သည့်ပုံ ပေါ်၏။ လူ့စီစဉ်မှုများမှ၊ သို့မဟုတ် လူတို့၏ ကြားဝင်ပြုလုပ်မှုများမှ ဖြစ်ပေါ်လာသည့်အလား ထင်ရ၏။ သို့သော်လည်း နောက်ကွယ်မှာတော့ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူတို့အနေဖြင့် ဘုရားသခင်အတွက် သက်သေခံရပ်တည်ဖို့ လိုအပ်သည်။ ယောဘ စမ်းသပ်ခံခဲ့ရသည့် အချိန်ကို ကြည့်ကြည့်ပါ။ ဥပမာ- နောက်ကွယ်မှာက စာတန်က ဘုရားသခင်နှင့် အလောင်းအစား လုပ်နေခြင်းဖြစ်သည်။ ယောဘအပေါ်မှာ ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုဖြစ်ပြီး လူသားတို့၏ ကြားဝင်လုပ်ဆောင်မှု ဖြစ်သည်။ သင်တို့အတွင်းမှာ ဘုရားသခင် ပြုလုပ်သည့် အလုပ်အဆင့်တိုင်း၏ နောက်ကွယ်တွင် ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်မှာ အားလုံးက တိုက်ပွဲပင်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ကျွန်တော်ရင်ဆိုင်နေရတဲ့ ဒီပြဿနာက အပြင်ပန်းမှာ ကျွန်တော့်သားက ကွန်မြူနစ်ပါတီရဲ့ အလိမ်အညာတွေရဲ့ လှည့်စားတာကိုခံရပြီး ကျွန်တာ့်ယုံကြည်ခြင်းကို ဖိနှိပ်ပြီး နှောင့်ယှက်တယ်၊ ကျောင်းကနေ ကျွန်တော့်ကို နှင်ထုတ်တယ် ဆိုတဲ့ ပုံစံရှိပေမဲ့ နောက်ကွယ်မှာတော့ စာတန်က ကျွန်တော် ဘာကိုရွေးမလဲဆိုတာ ကြည့်ဖို့အတွက် အမှုအရာတွေကို နှောင့်ယှက်ပြီး ခြယ်လှယ်နေတယ်ဆိုတာ ဘုရားနှုတ်ကပတ်တော်ကို ဆင်ခြင်ပြီးတော့ ကျွန်တော် မြင်နိုင်ခဲ့တယ်။ ကျွန်တော့်မိသားစုရဲ့ ဆက်ဆံရေးကို ထိန်းသိမ်းဖို့၊ နာမည်နဲ့ ဂုဏ်အဆင့်အတန်းကို ကာကွယ်ပြီး ဘုရားကို သစ္စာဖောက်ဖို့ ရွေးမလား၊ ကိုယ့်အကျိုးစီးပွားတွေကို စွန့်လွတ်ပြီး ဘုရားနောက်ကို ဆက်လိုက်ဖို့ ရွေးမလားပေါ့။ ကျွန်တော်က ဘုရားအပေါ် စစ်မှန်တဲ့ ယုံကြည်ခြင်းမရှိတာကြောင့် အရာရာကို စွန့်လွှတ်ဖို့ စိတ်ခိုင်မာမှုမရှိတာကြောင့် ကျွန်တော့် အခြေအနေကို စိုးရိမ်ပြီး စိတ်မကောင်းဖြစ်နေတာပါ။ စာတန်က ကျွန်တော့်ရဲ့ အားနည်းချက်တွေဖြစ်တဲ့ ကျွန်တော့်ရဲ့ တွယ်တာမှု၊ ဂုဏ်သတင်းနဲ့ အဆင့်အတန်းတွေကို အသုံးပြုနေတာပါ။ ဘုရားကို နောက်မှာ ချန်ထားခဲ့အောင်၊ ဘုရားကို သစ္စာဖောက်အောင် လုပ်ဖို့ပေါ့။ ပြီးရင် နောက်ဆုံးမှာ ဒါကြောင့် ကျွန်တော်က ပျက်စီးသွားပြီး ကျွန်တော့်ကို ဝါးမြိုသွားမှာပဲ။ တော်တော် အန္တရာယ်ရှိပြီး ဆိုးယုတ်ပါတယ်။ ဒါကို နားလည်တော့ ကျွန်တော် နည်းနည်းပိုပြီး နေလို့ကောင်းသွားတယ်။ ကျွန်တော် စိတ်ပိုင်းဖြတ်လိုက်တယ်။ ကျွန်တော့်ကို တားဆီးဖို့ ကျွန်တော့်မိသားစုက ဘာတွေပဲလုပ်ပါစေ၊ နောက်ပိုင်း အသက်တာမှာ ဘာဆင်းရဲဒုက္ခတွေ ရင်ဆိုင်ရပါစေ ကျွန်တော့် ယုံကြည်ခြင်းမှာ ခိုင်ခိုင်မာမာနေပြီး အဆုံးထိ ဘုရားနောက်ကိုလိုက်မယ်၊ စာတန်ကို အရှက်ရစေမယ်ပေါ့။

ကျွန်တော့်မိဘတွေအိမ်မှာ အကြာကြီးနေလို့မရတာနဲ့ ကျောင်းကို ပြန်သွားရတယ်။ ပြန်သွားပြီးတဲ့နောက်မှာ ကျွန်တော် စုဝေးပွဲတွေ ဆက်တက်ပြီး ဧဝံဂလိမျှဝေတယ်။ သားအကြီးဆုံးနဲ့ သူ့အမျိုးသမီးက ကျွန်တော့်ယုံကြည်ခြင်းကို ကျွန်တော် ဆက်ပြီး ကျင့်သုံးနေတာကို မြင်တော့ ပိုပြီးတော့ ဖိနှိပ်ကြတယ်။ သူတို့က ကျွန်တော့်ကို နှင်ထုတ်မယ်၊ ကျောင်းဘဏ္ဍာရေးကို ထိန်းချုပ်ပြီး ကျွန်တော့်ကို တစ်ပြားမှမပေးဘဲထားမယ်လို့ အမြဲတမ်းပြောနေကြတယ်။ ကျွန်တော့်ကို တော်တော်ဆိုးတဲ့စကားတွေကိုလည်း ဆက်တိုက်ပြောကြတယ်။ ကျွန်တော် ခဏခဏပဲ စိတ်ညစ်လို့ စားမဝင်ဘူး။ အချိန်ခဏလောက်အထိ ကျွန်တော် အမြဲတမ်းစိတ်ဆိုးနေပြီး စားသောက်ဖို့ အခက်အခဲဖြစ်တယ်။ အဲဒါကြောင့် ကျန်းမာရေးက တော်တော်ထိခိုက်သွားတယ်။ ကျွန်တော်လမ်းလျှောက်တဲ့အခါမှာ ကျွန်တော့်အမြင်အာရုံက မဲမှောင်သွားပြီး သုံးလေးခါလောက် မူးလဲမလိုဖြစ်တယ်။ အစာအိမ်ရောဂါဖြစ်လာတယ်။ ညနေတွေမှာ ကျွန်တော် အရမ်းနာလာပြီး နည်းနည်းသက်သာဖို့က ခေါင်းအုံးကို ဗိုက်ပေါ်ဖိထားဖို့ နည်းပဲရှိတယ်။ ညမှာ အိပ်မရတဲ့အခါ အားကစားကွင်းဆီကို သွားတယ်။ ကျွန်တော် ဆောက်ခဲ့တဲ့ လေ့ကျင့်ရေးအဆောက်အဉီးတွေ၊ ရုံးတွေ၊ ကန်တင်းတွေ၊ အဆောင်တွေကို ကြည့်တယ်။ ဆောက်ဖို့အတွက် ကျွန်တော် အရမ်းကြိုးစားခဲ့ရတဲ့ ကျောင်းကို ငေးကြည့်နေမိတယ်။ ကျွန်တော့်အပေါ် တော်တော်သက်ရောက်မှုရှိတယ်။ ဒီကျောင်းကို ဖွင့်ဖို့အတွက် ကျွန်တော် ဘယ်လောက်အထိ ခရီးထွက်ခဲ့ရတယ်၊ သူများတွေကို မျက်နှာချိုသွေးဖို့ ဘယ်လောက် ကြိုးစားခဲ့ရတယ်၊ ဘယ်လောက်ဒုက္ခခံခဲ့ရတယ်ဆိုတာ ကျွန်တော် မသိတော့ဘူး။ အခု အောင်မြင်မှု နည်းနည်းရလာတော့ ကျွန်တော်ကိုယ်တိုင်ရဲ့သားက ယူသွားတာကို ခံရတယ်။ ဒါ ကျွန်တော့်ဘဝရဲ့အလုပ်ပဲ။ ကျွန်တော့်ယုံကြည်ခြင်းကို ဆက်ထားရင် ဒါတွေအားလုံး ဆုံးရှုံးရတာကို ရင်ဆိုင်ရမယ်။ ဒီလိုတွေးကြည့်တော့ ကျွန်တော့်နှလုံးကို ဓားနဲ့ထိုးလိုက်သလိုပါပဲ။ အဲဒီအချိန်ကာလအတွင်းမှာ ကျွန်တော် တော်တော်အားနည်းတယ်။ ညမှာ အမြဲတမ်း ခိုးပြီး ငိုနေခဲ့ရတယ်။ မျက်ရည်တွေကျရင်းနဲ့ ကျွန်တော် ဘုရားကို ဆုတောင်းတယ်။ “ဘုရားသခင် တည်ဆောက်ရင်းနဲ့ ကျွန်တော့်ဘဝကို ကုန်ဆုံးစေခဲ့တဲ့ ဒီစီးပွားရေးကို ဆုံးရှုံးရတော့မယ်။ ကျွန်တော် လက်မလွတ်နိုင်ပါဘူး။ ဒီအခြေအနေကို ကျော်လွှားဖို့ ကျွန်တော့်ကို လမ်းပြတော်မူပါ” ဆိုပြီးတော့။

နောက်ပိုင်းမှာ ညီအစ်ကိုမောင်နှမတွေက ကျွန်တော့်ကို ဘုရားနှုတ်ကပတ်တော်တချို့ မျှဝေတယ်။ အဲဒါက ကျွန်တော့်ကို လက်တွေ့လုပ်ဖို့လမ်းကြောင်းတစ်ခု ပေးခဲ့ပါတယ်။ ဘုရားသခင်၏ နှုတ်ကပတ်တော်၌ ပြောထားသည်- “ယခုတွင် ပေတရု လျှောက်လှမ်းခဲ့သည့် တိကျသည့်လမ်းကြောင်းကို သင် ရှင်းရှင်းလင်းလင်း မြင်နိုင်သင့်ပေသည်။ ပေတရု၏ လမ်းကြောင်းကို သင် ရှင်းရှင်းလင်းလင်း မြင်နိုင်လျှင် ယနေ့ လုပ်ဆောင်နေသည့် အမှုနှင့်ပတ်သက်၍ သင် သေချာလိမ့်မည်၊ ထို့ကြောင့် သင်သည် ညည်းညူခြင်း ရှိမည်မဟုတ် သို့မဟုတ် မတုန်မလှုပ် ဖြစ်မည်မဟုတ်၊ သို့မဟုတ် မည်သည့်အရာကိုမျှ တောင့်တမည်မဟုတ်ပေ။ ထိုအချိန်က ပေတရု၏ စိတ်နေစိတ်ထားကို သင် တွေ့ကြုံသင့်သည်။ သူသည် ဝမ်းနည်းမှု ဖိစီးနေခဲ့သည်။ အနာဂတ်တစ်ခု သို့မဟုတ် မည်သည့် ကောင်းချီးမင်္ဂလာကိုမျှ သူ မတောင်းဆိုခဲ့တော့ပေ။ အကျိုးအမြတ်၊ ပျော်ရွှင်ခြင်း၊ ကျော်ကြားမှု သို့မဟုတ် လောကထဲရှိ ပစ္စည်းဥစ္စာတို့ကို သူ မရှာဖွေခဲ့ပေ။ ဘုရားသခင်၏ ချစ်ခြင်းမေတ္တာကို ပေးဆပ်ဖို့နှင့် သူ လုံးဝအဖိုးတန်ဆုံးဟု ယူဆသည့် အရာကို ဘုရားသခင်အား ဆက်ကပ်ဖို့ဖြစ်သော အဓိပ္ပါယ်အရှိဆုံး အသက်တာကို အသက်ရှင်ဖို့သာ သူ ကြိုးစားခဲ့သည်။ ထို့နောက်တွင် သူ၏ စိတ်နှလုံးထဲ၌ ကျေနပ်ခဲ့ရသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှုကို ပေတရု သိကျွမ်းလာခဲ့ပုံ) ဘုရားနှုတ်ကပတ်တော်ကို တွေးကြည့်ပြီး ကျွန်တော် အမြင်ပွင့်သွားတယ်။ ဟိုးအရင်တုန်းက ပေတရုလည်း သူ့ယုံကြည်ခြင်းအတွက် သူ့မိသားစုရဲ့ ဖိနှိပ်မှုကို ခံခဲ့ရတာပဲ။ သူ့မိသားစုက သူ့ကို နာမည်ကြီးအောင်လုပ်စေချင်ပြီး မိသားစုကို ဂုဏ်ကျက်သရေယူဆောင်ပေးစေချင်တယ်။ ဒါပေမဲ့ သူက သူ့မိသားစုရဲ့ တားဆီးခြင်းကိုမခံဘူး။ သခင်ယေရှုက သူ့ကို ခေါ်တဲ့အခါမှာ သခင့်နောက်လိုက်ပြီး အဓိပ္ပာယ်ရှိတဲ့အသက်တာကို လိုက်စားဖို့ အရာရာကို စွန့်လွှတ်ခဲ့တယ်။ ပေတရုရဲ့ အတွေ့အကြုံက ကျွန်တော့်အတွက် ဉာဏ်အလင်းပွင့်လင်းစေတယ်။ ပေတရုက ဘုရားအပေါ်စစ်မှန်တဲ့ ယုံကြည်ခြင်းရှိပြီး ဘုရားနောက်လိုက်ဖို့အတွက် အရာရာကို စွန့်လွှတ်နိုင်တယ်။ သမ္မာတရားကို လိုက်စားတယ်။ ဘုရားကို သိကျွမ်းလာပြီး ဘုရားကို ချစ်တယ်။ နောက်ဆုံးမှာ ဘုရားရဲ့ လက်ခံခြင်းကို ရရှိတယ်။ ကျွန်တော်က ယုံကြည်သူဖြစ်တာ မကြာသေးဘူး။ သမ္မာတရားကို နားလည်မှုနည်းပါးတယ်။ ဒါပေမဲ့ ကျွန်တော် အရင်တုန်းက နာမည်နဲ့ အဆင့်အတန်းကို လိုက်စားခြင်းကြောင့် ရလာတဲ့ ဆင်းရဲဒုက္ခကို စဉ်းစားပြီး ဘုရားရဲ့ လက်ခံခြင်းကိုရခဲ့တဲ့ ပေတရုလျှောက်ခဲ့တဲ့ လမ်းကြောင်းကို ကြည့်ရတာ ကျွန်တော့်အတွက် တကယ်ကို ခွန်အားရပါတယ်။ ပေတရုရဲ့ နမူနာနောက်ကို ကျွန်တော်လိုက်ချင်ခဲ့တယ်။ နာမည်နဲ့ ဂုဏ်သတင်းကို စွန့်လွှတ်ပြီး သမ္မာတရားကို လိုက်စားချင်ခဲ့တယ်။ နောက်ပိုင်းမှာ ကျောင်းကနေ ထွက်ပြီး၊ ကျွန်တော့်ယုံကြည်ခြင်းကို ဆက်ပြီး ကျင့်သုံးဖို့၊ တာဝန်ထမ်းဆောင်ဖို့ ဆုံးဖြတ်လိုက်တယ်။

သုံးလေးရက်ကြာတော့ အရင်က ကျွန်တော့်ရဲ့ စစ်ထဲက သူငယ်ချင်းတွေက ကျွန်တော့်သား ကျွန်တော့်ကို ကျောင်းကနေထုတ်လိုက်တာကို ကြားပြီး တော်တော်စိတ်ဆိုးကြပြီးတော့ ကျွန်တော့်ကို ပြန်ခေါ်ဖို့ အကြံဉာဏ်မျိုးစုံ ထုတ်ကြတယ်။ သူငယ်ချင်းတွေ၊ ဆွေမျိုးတွေအားလုံးက တရားမမျှတမှုကို ဝေဖန်ရှုတ်ချကြတယ်။ ရွာအတွင်းရေးမှူးက ကျောင်းကို ကျွန်တော့်ဘာသာ ဆောက်ခဲ့ပြီး ဘယ်သူကမှ မပါဝင်ဘူးဆိုတဲ့ တရားဝင် အသိအမှတ်ပြုထောက်ခံစာလုပ်ပေးပြီး ကူညီတယ်။ ဒါတွေအားလုံးကို ကြားရတော့ ကျွန်တော်စဉ်းစားတယ်။ ဒီအသိအမှတ်ပြုထောက်ခံစာရှိပြီး ကျွန်တော့်ရဲ့ စစ်ထဲက သူငယ်ချင်းတွေက ကျောင်းကို ကျွန်တော် ပြန်ရအောင် ကူညီပေးရင် အရင်က ဂုဏ်သိက္ခာကို ကျွန်တော် ပြန်ရမှာပဲ ပေါ့။ ဒါပေမဲ့ နာမည်နဲ့ အဆင့်အတန်းကို ကျွန်တော် လိုက်စားချင်စိတ်ဖြစ်လာတာကို သတိထားမိလိုက်တယ်။ အဲဒါနဲ့ ဘုရားကို တိတ်တဆိတ်ဆုတောင်းလိုက်တယ်။ ဇာတိပကတိကို စွန့်လွှတ်ဖို့ ခွန်အားပေးဖို့အတွက် ဆုတောင်းတယ်။ ဆုတောင်းပြီးတော့ ယောဘရဲ့ အတွေ့အကြုံကို ကျွန်တော် စဉ်းစားမိတယ်။ သူပိုင်ဆိုင်မှုတွေအားလုံးကို တစ်ညတည်းနဲ့ ယူဆောင်ခံရတယ်။ ဒါက တော်တော် နာကျင်ရပေမဲ့ အဲဒါတွေကို ပြန်သွားပြီး လုယူဖို့ သူ့ခွန်အားကို အားမကိုးခဲ့ဘဲနဲ့ ဆုတောင်းပြီးတော့ ဘုရားရဲ့ အစီအစဉ်တွေကို နာခံတယ်။ ကျွန်တော်ပိုင်တဲ့ပစ္စည်းတွေက ယောဘပိုင်တဲ့ပစ္စည်းတွေနဲ့ ညီမျှဖို့ အဝေးကြီးလိုသေးတယ်။ ဒါပေမဲ့ ကျွန်တော်က ဒီအခြေအနေကို ရင်ဆိုင်ရတဲ့အခါမှာ ဆုတောင်းပြီး ဘုရားသခင်နဲ့ မရှာဖွေဘဲ ကိုယ့်ဘာသာ ပြန်ရယူချင်ရင် ဒါက ဘယ်လိုလုပ် ဘုရားသခင်ကို လုံးဝ နာခံတာဖြစ်မှာလဲ။ ကျွန်တော်က ကျောင်းကို ပြန်ရပြီး ကျောင်းဖွင့်နေရတာနဲ့ နေ့တိုင်းအလုပ်ရှုပ်နေရင် ကျွန်တော့်ယုံကြည်ခြင်းကို ကျင့်သုံးပြီး တာဝန်ကို ကောင်းကောင်းထမ်းဆောင်ဖို့ အားအင်ရှိမှာမဟုတ်ဘူး။ အခု ကျွန်တော့်သားက ကျွန်တော့်ဆီကနေ ကျောင်းကို ယူပြီးသွားပြီဆိုတော့ ကျွန်တော့်ယုံကြည်ခြင်းကို ကျင့်သုံးပြီး တာဝန်ကို စိတ်ပါလက်ပါ ထမ်းဆောင်နိုင်တယ်။ ဒါက သိပ်ကောင်းတဲ့အရာပါ။ ပြီးတော့ ဘုရားသခင်က ကျွန်တော့်အတွက် လမ်းကြောင်းဖွင့်ပေးနေတာပဲ။ ဒီအတွေးကြောင့် ကျွန်တော့်စိတ်နှလုံးက တော်တော်လေး လင်းလက်သွားတယ်။ ကျွန်တော်က အရမ်းကို ဖောက်ပြန်ပျက်စီးနေပြီး ဂုဏ်သတင်းနဲ့ အဆင့်အတန်းကို တအားဂရုစိုက်နေလို့ ကျောင်းကို လုံးဝ လက်မလွတ်နိုင်တာဆိုတာ သဘောပေါက်သွားတယ်။

နောက်ပိုင်းမှာ အနန္တတန်ခိုးရှင် ဘုရားသခင်ရဲ့ ဒီနှုတ်ကပတ်တော်အပိုဒ်ကို ကျွန်တော် ဖတ်တယ်။ “ဤမျှညစ်ညမ်းသောမြေတွင် မွေးဖွားလာလျက်၊ လူသားသည် လူ့အဖွဲ့အစည်း၏ ပြင်းထန်စွာ ထိခိုက်ဖျက်ဆီးခြင်းကို ခံခဲ့ရပြီးဖြစ်သည်၊ သူသည် ရှေးဆန်သော လူ့ကျင့်ဝတ်များ၏ လွှမ်းမိုးခြင်းခံရပြီးဖြစ်ကာ ‘အဆင့်မြင့် ပညာသင်ကျောင်းများ’ တွင် သင်ယူခဲ့ပြီးဖြစ်သည်။ ခေတ်နောက်ကျသော စဉ်းစားတွေးတောခြင်း၊ ဖောက်ပြန်ပျက်စီးသော အကျင့်စာရိတ္တ၊ ဘဝနှင့်ပတ်သက်သည့် နုံချာသော အမြင်ရှုထောင့်၊ အသက်ရှင်သန်ခြင်းအတွက် စက်ဆုပ်ဖွယ် အတွေးအခေါ်၊ လုံးဝဥဿုံ တန်ဖိုးမရှိသော တည်ရှိမှု၊ စာရိတ္တပျက်ပြားသော အသက်ရှင်နေထိုင်ပုံနှင့် ဓလေ့စရိုက်များ- ဤအရာများအားလုံးသည် လူ့စိတ်နှလုံး အတွင်းသို့ ပြင်းပြင်းထန်ထန် ကျူးကျော်ဝင်ရောက်ကာ လူသား၏ အသိစိတ်ကို ပြင်းထန်စွာ အားလျော့စေခဲ့၍ တိုက်ခိုက်ခဲ့သည်။ အကျိုးဆက်အနေဖြင့် လူသားသည် ဘုရားသခင်နှင့် ဝေးသည်ထက် ဝေးသွားသည့်အပြင် သူ့ကို ယခင်ကထက် ပိုမို ဆန့်ကျင်လာသည်။ လူ့စိတ်သဘောထားသည် တစ်နေ့ပြီးတစ်နေ့ ပိုမို ဆိုးယုတ်လာကာ ဘုရားသခင်အတွက် မည်သည့်အရာကိုမဆို လိုလိုလားလား စွန့်လွှတ်လိုသည့်သူနှင့် ဘုရားသခင်ကို လိုလိုလားလား နာခံလိုစိတ်ရှိသူ တစ်ဦးတစ်လေမျှ မရှိသည့်အပြင် ဘုရားသခင်၏ ပေါ်ထွန်းမှုကို လိုလိုလားလား ရှာဖွေလိုသော ဆန္ဒရှိသူလည်း တစ်ဦးတစ်လေမျှ မရှိပေ။ ထိုအစား လူသားသည် ရွှံ့မြေထဲ၌ ဇာတိပကတိ၏ ဖောက်ပြန်ပျက်စီးခြင်းထံ မိမိကိုယ်ကိုယ် လုံးလုံးပေးအပ်ထားလျက်၊ စာတန်၏ အုပ်စိုးမှုအောက်တွင် မည်သည့်အရာကိုမှ လုပ်ဆောင်ခြင်းမရှိဘဲ အပျော်အပါးကို လိုက်စားပေသည်။ အမှောင်ထုတွင် နေထိုင်ကြသော လူသားတို့သည် သမ္မာတရားကို ကြားသောအခါ၌ပင်၊ လက်တွေ့လုပ်ဆောင်ရန် မတွေးတောကြသကဲ့သို့၊ ဘုရားသခင်၏ ပေါ်ထွန်းခြင်းကို ဖူးမြင်ခဲ့ရလျှင်ပင် ဘုရားသခင်ကို ရှာဖွေလိုခြင်း မရှိကြပေ။ ထိုမျှလောက် စာရိတ္တပျက်ပြားသော လူသားမျိုးနွယ်တစ်ရပ်သည် ကယ်တင်ခြင်းရရှိရန် အခွင့်အရေး မည်သို့ ရှိနိုင်မည်နည်း။ ထိုမျှ ယိုယွင်းသော လူသားမျိုးနွယ်တစ်ရပ်သည် အလင်းထဲတွင် မည်သို့နေနိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်) ဘုရားနှုတ်ကပတ်တော်တွေက ကျွန်တော့်အခြေအနေကို အတိအကျဖွင့်ပြတယ်။ “လူသားသည် အထက်သို့ ရုန်းကန်ဆန်တက်သည်။ ရေသည်နိမ့်ရာသို့ စီးဆင်း၏”၊ “အနာမခံလျှင် အသာမစံရ”၊ “ထင်ရှားကျော်ကြားမှုရရှိခြင်းသည် သူ၏ ဘိုးဘေးများအတွက် ဂုဏ်အသရေယူဆောင်လာသည်” ဆိုတာမျိုးတွေကို ကျွန်တော် ငယ်ငယ်ကတည်းက မိဘတွေ၊ ဆရာသမားတွေက သင်ပေးခဲ့တယ်။ ဒီဆိုးယုတ်တဲ့ အတွေးအခေါ်တွေက ကျွန်တော့်စိတ်နှလုံးထဲမှာ တော်တော်အမြစ်တွယ်နေပြီးတော့ ဘဝနဲ့ တန်ဖိုးတွေအပေါ်မှာ မှားယွင်းတဲ့အမြင်ကို တည်ဆောက်စေတယ်။ ရှေ့ရောက်ဖို့၊ သူများတွေထက်သာဖို့၊ ဂုဏ်သတင်းနဲ့ အဆင့်အတန်းကို ရဖို့ ကြိုးစားတာက တည်ကြည်မှု၊ တန်ဖိုးနဲ့ အသက်ရှင်ဖို့ တစ်ခုတည်းသောနည်းလမ်းပဲလို့ ထင်ခဲ့တယ်။ ကိုယ်နာမည်ကြီးအောင်လုပ်နိုင်ဖို့အတွက် ဘယ်လိုဆင်းရဲဒုက္ခကိုမဆို ခံဖို့ အသင့်ဖြစ်နေခဲ့တယ်။ ကိုယ်ခံပညာကျောင်းကို ကျွန်တော် တည်ထောင်တော့ နေ့တိုင်းက တော်တော်လေး ပင်ပန်းတယ်။ အစိုးရအရာရှိတွေကို မျက်နှာလိုမျက်နှာရလုပ်ဖို့အတွက် ကျွန်တော့်နဖူးက ချွေးတွေနဲ့ ရခဲ့တဲ့ ပိုက်ဆံကို အသုံးပြုပြီး သူတို့တွေကို ခယအောက်ကျို့တယ်။ အကောင်းပြောပေးတယ်။ ဘာဂုဏ်သိက္ခာမှမရှိဘဲ နေခဲ့တယ်။ အားလပ်ရက်တွေအတွက် ဌာနခေါင်းဆောင်အမျိုးမျိုးဆီကို လက်ဆောင်တွေပို့တယ်။ နည်းနည်းလေးမှားသွားပြီး ပြဿနာကို ဖိတ်ခေါ်ပြီး ကံမကောင်းတာတွေ သယ်လာမှာကို ကြောက်ပြီးတော့ပေါ့။ ဒီရှုပ်ထွေးတဲ့ အပြန်အလှန်ဆက်ဆံရေးတွေကို ထိန်းသိမ်းရတာ ကိုယ်ရောစိတ်ပါ မောပန်းတယ်။ ဒါပေမဲ့ ကျွန်တော်က ဒီအထဲမှာ တော်တော်နစ်မြုပ်နေပြီးတော့ ကိုယ့်ကိုယ်ကိုယ် လွတ်အောင်မလုပ်နိုင်ခဲ့ဘူး။ ကျွန်တော့်ဘေးက လူတွေက နာမည်နဲ့ အဆင့်အတန်းကို ရပြီးတဲ့နောက်မှာ တရားလွန်ဖြစ်တာတွေ မျိုးစုံလုပ်လာကြတယ်။ ဖောက်ပြန်ပျက်စီးတာ၊ လာဘ်စားတာတွေလုပ်တယ်။ ပြည့်တန်ဆာတွေခေါ်တယ်။ လောင်းကစားလုပ်တယ်။ အထိန်းအကွပ်မရှိကြဘူး။ ဒါက လုံးဝကို စာတန်က လူတွေကို ဖျက်ဆီးပြီး ထိခိုက်တဲ့ပုံစံပဲ။ ပြီးတော့ ကျွန်တော့်လက်နှစ်ဖက်နဲ့တည်ဆောက်ခဲ့တဲ့ ကျောင်းကို ကျွန်တော့်သားကသိမ်းယူတာကလည်း နာမည်နဲ့ အကျိုးအမြတ်ရဲ့ လွှမ်းမိုးခြင်းခံရလို့ပဲ။ ဒါတွေကို ရဖို့အတွက်နဲ့ သူက အဖေနဲ့သားကြားက ချစ်ခြင်းကို လျစ်လျူရှုခဲ့တယ်။ ရှေးခေတ်အင်ပါယာမိသားစုတွေကို ကျွန်တော် သွားသတိရတယ်။ အဲဒီမှာ ညီအစ်ကိုတွေ၊ အဖေနဲ့သားတွေက ပလ္လင်ကို သိမ်းယူဖို့အတွက် အချင်းချင်းသတ်ဖြတ်ကြတယ်။ ဒါက လူတွေကို လူ့သဘာဝနဲ့ အသိစိတ်အားလုံး ပျောက်ဆုံးတဲ့အထိ ဖျက်ဆီးတဲ့ စာတန်ရဲ့ အတွေးမှားတွေ၊ အလိမ်အညာတွေပဲ။ ဒီနေရာမှာ နာမည်နဲ့ အကျိုးအမြတ်က လူသားမျိုးနွယ်ကို စာတန် ချည်နှောင်တဲ့ အချုပ်အနှောင်တွေပဲဆိုတာကျွန်တော်မြင်ခဲ့တယ်။ ကျွန်တော်တို့က စာတန်ရဲ့ အတွေးအခေါ်တွေအတိုင်း အသက်ရှင်ပြီး နာမည်နဲ့ အကျိုးအမြတ်ကို ရှာဖွေရင် ပိုပိုပြီးတော့ပဲ ပျက်စီးလာပြီး ဘဝက ပိုပြီးတော့ နာကျင်လာရမှာပဲ။ နာမည်နဲ့ အကျိုးအမြတ်တွေထဲမှာ ကျွန်တော် နှစ်မြုပ်နေတဲ့အချိန်မှာ သမ္မာတရားကို လိုက်စားခြင်းက ဘဝမှာ မှန်ကန်တဲ့ လမ်းဖြစ်ပြီး အဓိပ္ပာယ်အရှိဆုံးဘဝမျိုးဖြစ်တယ်ဆိုတာကို ကျွန်တော့်ကို ပြခဲ့တာက ဘုရားနှုတ်ကပတ်တော်ပါ။ ဒါပေမဲ့ ကျွန်တော်က ဆိုးယုတ်တဲ့ အတွေးအခေါ်တွေရဲ့ ချည်နှောင်မှု၊ ချုပ်ချယ်မှုကို ခံခဲ့ရတယ်။ ဒါကြောင့် ငွေ၊ ဂုဏ်သတင်း၊ အဆင့်အတန်းရဲ့ သာယာမှုတွေကို ကျွန်တော် ဆုံးရှုံးသွားတော့ စွန့်လွှတ်ဖို့ ခက်တယ်လို့ ကျွန်တော် မြင်လာပြီး စိတ်ဆင်းရဲခဲ့ရတယ်။ အဲဒါတွေကို ပြန်ရဖို့ တရားစွဲဆိုတာတောင် လုပ်ချင်ခဲ့တယ်။ ကျွန်တော် တော်တော်မိုက်မဲခဲ့တာပါ။ အဲဒီလမ်းအတိုင်းဆက်သွားရင် စာတန်က ထိခိုက်တာကိုပဲ ဆက်ခံရမှာပဲ။ နောက်ဆုံးမှာ စာတန်နဲ့အတူ ဖျက်ဆီးခြင်းခံရမယ်။ သခင်ယေရှု ပြောသည်မှာ- “လူသည် ဤစကြဝဠာကို အကြွင်းမဲ့အစိုးရ၍ မိမိအသက်ဝိညာဉ်ရှုံးလျှင် အဘယ်ကျေးဇူးရှိသနည်း။ မိမိအသက်ဝိညာဉ်ကို အဘယ်ဥစ္စာနှင့်ရွေးနိုင်သနည်း။” (ရှင်မဿဲခရစ်ဝင် ၁၆:၂၆) ဟုတ်တယ်။ ပိုက်ဆံနဲ့ အဆင့်အတန်းဘယ်လောက်ပဲရှိပါစေ အဲဒါတွေက သမ္မာတရားနဲ့ အသက်ကို မဝယ်နိုင်ဘူး။ ကျွန်တော့်ဘဝရဲ့အများစုမှာ ကျွန်တော် တည်ဆောက်ခဲ့တဲ့ ပိုင်ဆိုင်မှုတွေ၊ ဂုဏ်သတင်းနဲ့ အဆင့်အတန်းတွေကို ဆုံးရှုံးခဲ့ပေမဲ့ ဒီအတွေ့အကြုံကနေ ဒီအရာတွေက လူတွေကို ထိခိုက်တယ်ဆိုတာနဲ့ ဒါတွေကို လိုက်စားခြင်းရဲ့ ကြောက်စရာ အကျိုးဆက်တွေကို မြင်ခဲ့ပါတယ်။ သမ္မာတရားကို လိုက်စားခြင်းရဲ့ အဓိပ္ပာယ်နဲ့ တန်ဖိုးကိုလည်း မြင်တွေ့ခဲ့ပြီး ဘုရားနောက်ကိုလိုက်ပြီး တာဝန်ထမ်းဆောင်ဖို့အတွက် ဒါတွေကို စွန့်လွှတ်နိုင်ခဲ့တယ်။ ဒါက ကျွန်တော့်အတွက် ဘုရားရဲ့ ချစ်ခြင်းနဲ့ ကယ်တင်ခြင်းပဲ။ ဘုရားအလိုတော်ကို နားလည်သွားတာနဲ့ ကျွန်တော် ကျွန်တော်သားနဲ့ ဘာကိုမှ မယှဉ်ပြိုင်ချင်တော့ဘူး။ သူ့ကို တရားလည်းမစွဲချင််တော့ဘူး။ ဘုရားရဲ့ အုပ်စိုးမှုကို နာခံဖို့၊ သမ္မာတရားကို လိုက်စားဖို့၊ တာဝန်ထမ်းဆောင်ဖို့ပဲ ဂရုစိုက်တော့တယ်။

အဲဒီကတည်းက ကျွန်တော် အသင်းတော်မှာ ဧဝံဂေလိ ဝေမျှတယ်။ သူများတွေ လေးစားတာကို မခံရတော့ပေမဲ့ ကျွန်တော့်စိတ်နှလုံးထဲမှာ တော်တော်ပိုပြီးတော့ ငြိမ်သက်ခြင်းရှိတယ်။ နေ့တိုင်းက အရမ်း စိတ်ကျေနပ်မှုရှိတယ်။ ယုံကြည်ခြင်းရှိပြီး ဘုရားနောက်လိုက်ခြင်းက အကောင်းဆုံး ရွေးချယ်မှုဖြစ်ပြီး အသက်ရှင်ဖို့ အဓိပွာယ်အရှိဆုံးနည်းဖြစ်တယ်ဆိုတာ ကျွန်တော့်စိတ်နှလုံးထဲမှာ သေချာတယ်။ ကျေးဇူးတော်ပဲ။

အောက်ခြေမှတ်စု(များ)-

၁။ “အခြေအမြစ် မရှိသော စွပ်စွဲချက်များ ပြုရင်း” သည် နတ်ဆိုးက လူတို့အား ဘေးပြုရန် သုံးသော နည်းစနစ်များကို ရည်ညွှန်းသည်။

၂။ “အလွန်အကျွံ စောင့်ကြပ်ခြင်း ခံရ၏” ဆိုသည်မှာ မာရ်နတ်က လူတို့အား နှိပ်စက်ဖိစီးရာတွင် သုံးသော နည်းစနစ်များသည် အထူးသဖြင့် ရက်စက်ပြီး၊ လူတို့ကို အလွန်တရာ ထိန်းချုပ်သည်မှာ ၎င်းတို့သည် လှုပ်ရှားရန် နေရာမရှိသည်ကို ညွှန်ပြသည်။


၅၉။ သင့်တာဝန်တွင် မှန်ကန်သော သဘောထား၏ အရေးပါမှု

အယ်လာ ဖိလစ်ပိုင်နိုင်ငံ

၂၀၂၀ အောက်တိုဘာမှာ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို ကျွန်မ လက်ခံခဲ့တယ်။ စုဝေးပွဲတွေကို ကျွန်မ တက်တက်ကြွကြွ တက်ပြီး ဘုရားနှုတ်ကပတ်တော်အပေါ် ကျွန်မရဲ့ သိနားလည်မှုနဲ့ပတ်သက်လို့ မိတ်သဟာယစပြုခဲ့တယ်။ နှစ်လကြာပြီးတဲ့နောက်မှာ စုဝေးတဲ့အဖွဲ့တစ်ခုရဲ့ ခေါင်းဆောင်ဖြစ်လာတယ်။ စုဝေးပွဲတစ်ခုကို ပထမဆုံး ဧည့်ခံတော့၊ စိတ်လှုပ်ရှားသလို ကြောက်လည်း ကြောက်မိခဲ့တာ သတိရသေးတယ်။ ဘုရားအိမ်တော်မှာ ကိုယ့်တာဝန် ထမ်းဆောင်ဖို့ စိတ်လှုပ်ရှားခဲ့ပေမဲ့၊ ကောင်းကောင်း ဧည့်မခံရင်၊ ညီအစ်ကို မောင်နှမတွေက ကျွန်မကို အထင်သေးကြမှာ စိုးရိမ်ခဲ့တယ်။ စုဝေးပွဲတွေကို ခေါင်းဆောင် ဧည့်ခံတဲ့နည်းလမ်းက အရမ်းကောင်းတယ်လို့ တွေးမိတယ်။ ဒါကြောင့် သူ့နည်းလမ်းအတိုင်း ကျွန်မ လုပ်ခဲ့တယ်၊ စုဝေးပွဲကို ကောင်းကောင်း ဧည့်ခံနိုင်မယ်လို့ သေချာခဲ့တယ်။ အဲဒီအချိန်မှာ ခေါင်းဆောင်က အံ့ဩပြီး ညီအစ်ကို မောင်နှမတွေက ကျွန်မကို အထင်ကြီးကြမှာပဲပေါ့။ ဒီတော့ ခေါင်းဆောင်ရဲ့ နည်းစနစ်ကို အတုခိုးပြီး စုဝေးပွဲကို ကျွန်မ ဧည့်ခံခဲ့တယ်။ ညီအစ်ကို မောင်နှမတွေကို မေးခွန်းတွေ ကျွန်မ မေးတော့၊ သူတို့က ကျွန်မကို တုံ့ပြန်နိုင်ခဲ့ပြီး၊ ကျွန်မရဲ့ သိနားလည်မှုကို ဝေမျှတော့ “အာမင်”လို့ ထူးပြီး သဘောတူကြတယ်။ စုဝေးပွဲပြီးသွားတော့၊ ခေါင်းဆောင်က အံ့ဩသွားပြီး၊ ကျွန်မ အရမ်းတော်တယ်လို့ ပြောတယ်။ ခေါင်းဆောင်ရဲ့ ချီးမွမ်းတာကို ကြားတော့ ကျွန်မ ပျော်ပြီး ဂုဏ်ယူမိတယ်။ သိပ်မကြာဘူး၊ ရေလောင်းသင်းထောက်အဖြစ်ကို ရာထူးတိုးခံခဲ့ရတယ်။ ကျွန်မ အရမ်းစိတ်လှုပ်ရှားပြီး၊ ကျွန်မကို ဒီတာဝန်ပေးရအောင် ကျွန်မမှာ အစွမ်းအစကောင်းရှိတယ်လို့ ခေါင်းဆောင်က ခံစားရတာဖြစ်ရမယ်လို့ တွေးမိတယ်။ ပထမတော့၊ တာဝန်ကို ဘယ်လိုထမ်းဆောင်ရမှန်း ကျွန်မ မသိခဲ့ဘူး၊ ဒါပေမဲ့ ညီအစ်ကို မောင်နှမတွေ ကျွန်မကို စိတ်ပျက်မသွားစေချင်ဘူး။ ဒီတော့၊ စုဝေးပွဲတိုင်းမှာ၊ ဘုရားနှုတ်ကပတ်တော် ဆွေးနွေးတဲ့ အရေးကြီးတာတွေကို ရှာတွေ့ဖို့ ကြိုးစားခဲ့တယ်။ ဒီလိုနဲ့၊ ကျွန်မရဲ့ မိတ်သဟာယက ရှင်းလင်းပြီး၊ အဓိကအချက်ကို ခြုံငုံမိမှာ၊ ဘုရားနှုတ်ကပတ်တော်ကို ကျွန်မ ကောင်းကောင်းနားလည်တယ်လို့ တခြားလူတွေ ထင်ပြီး အားလုံးက လေးစားကြမှာလေ။ ဒါပေမဲ့ မိတ်သဟာယပြုပြီးတဲ့နောက်မှာ၊ တခြားလူတွေရဲ့ မိတ်သဟာယကို နားထောင်တဲ့အခါ၊ ကျွန်မကိုယ်တိုင်ရဲ့ မိတ်သဟာယက တခြားလူတွေလောက် မရှင်းလင်းမှန်း သတိထားမိတယ်။ ကျွန်မ အရမ်းစိုးရိမ်ပြီး တွေးမိတယ်၊ “အခု ငါ ကောင်းကောင်း မိတ်သဟာယပြုတယ်လို့ လူသစ်တွေက ထင်ကြမှာ မဟုတ်ဘူး၊ သူတို့ရဲ့ အာရုံက တခြားညီအစ်ကို မောင်နှမတွေအပေါ် ရှိနေမှာပဲ”လို့ပေါ့။ လူသစ်တွေက ကျွန်မကို အထင်မကြီးကြမှာ ကြောက်လို့ မိတ်သဟာယ ပိုပြီးကောင်းကောင်းပြုဖို့ နည်းတွေကို ဦးနှောက်ခြောက်ခံစဉ်းစားတယ်။ ဒါပေမဲ့ ဘုရားနှုတ်ကပတ်တော်ကို ချိန်ဆရလောက်အောင် ကိုယ့်ကိုယ်ကိုယ် ငြိမ်အောင်မလုပ်နိုင်ခဲ့ဘူး။ ကောင်းကောင်း မိတ်သဟာယပြုချင်လေ၊ ကျွန်မရဲ့ မိတ်သဟာယက ပိုဆိုးလာလေပဲ။ ကျွန်မ စိုးရိမ်ခဲ့တယ်၊ “ညီအစ်ကို မောင်နှမတွေက ငါ့ကို ဘာများထင်ကြမလဲ။ ခေါင်းဆောင်က ငါ့ကို စိတ်ပျက်သွားမလား။ ငါ့မိတ်သဟာယက တခြားလူတိုင်းရဲ့ မိတ်သဟာယလောက် ဘာလို့ မရှင်းလင်းတာလဲ။ ဘာလို့ သူတို့က အရမ်းကောင်းအောင် မိတ်သဟာယပြုပြီး ငါ ဘာလို့မလုပ်နိုင်တာလဲ”ပေါ့။ အဲဒီတုန်းက၊ ကျွန်မ အရမ်းဝမ်းနည်းခဲ့သလို၊ သူတို့ထက် ပိုအလုပ်ကြိုးစားပြီး သာအောင် လုပ်ချင်ခဲ့တယ်။

လနည်းနည်း ကြာပြီးတဲ့နောက်မှာ၊ အလုပ်ရဲ့ လိုအပ်ချက်ကြောင့်၊ ဧဝံဂေလိ ဖြန့်ဖို့ စေလွှတ်ခံခဲ့ရတယ်။ အဖွဲ့ကို ကျွန်မရောက်တာနဲ့၊ အဖွဲ့ခေါင်းဆောင်နဲ့ အသင်းတော်ခေါင်းဆောင်က ဘယ်သူတွေလဲလို့ မေးလိုက်တယ်။ အကောင်းဆုံး ကျွန်မ လုပ်သရွေ့၊ ခေါင်းဆောင်ရဲ့ လက်ခံမှုကို ကျွန်မ ရနိုင်သလို၊ အဖွဲ့ခေါင်းဆောင်ဖြစ်နိုင်တယ်လို့ ကျွန်မ တွေးခဲ့တယ်။ အဲဒီလိုနဲ့ ညီအစ်ကို မောင်နှမတွေက ပိုလို့တောင် ကျွန်မကို အထင်ကြီးကြမှာလေ။ တရားဟောရာမှာ၊ မကြာခဏ ဘုရားဆီ ကျွန်မ ဆုတောင်းပြီး နားမလည်တာတွေ ရှိတဲ့အခါ ဘုရားကို အားကိုးခဲ့တယ်။ ခဏကြာတော့၊ ကျွန်မတာဝန်မှာ ရလဒ်ကောင်းတချို့ ရခဲ့တယ်။ ဒါကြောင့် ကျွန်မ အရမ်းပျော်တယ်။ ဒါပေမဲ့ တစ်ချိန်တည်းမှာပဲ၊ အပြစ်ရှိတဲ့စိတ်လည်း ခံစားရတယ်။ ဘာလို့လဲဆိုတော့ ကျွန်မမှာ မမှန်တဲ့ သဘောထားရှိခဲ့မှန်း သိလို့ပါ။ တခြားလူတွေရဲ့ ထင်ကြီးတာကိုပဲ ကျွန်မ ခံချင်ခဲ့တာ၊ ကိုယ့်တာဝန်ကို ကောင်းကောင်း လုပ်ချင်ခဲ့တာ မဟုတ်ဘူး၊ ဒါပေမဲ့ ဘုရားက ကျွန်မတို့ စိတ်နှလုံးတွေကို စောင့်ကြည့်ပြီး ကျွန်မရဲ့လိုက်စားမှုကို သေချာပေါက် မုန်းခဲ့တယ်။ ဘုရားရှေ့ကို ကျွန်မလာပြီး ဆုတောင်းတယ်၊ မှားတဲ့ ကိုယ့်ရည်ရွယ်ချက်တွေကို စွန့်လွှတ်ရာမှာ လမ်းပြဖို့ တောင်းလျှောက်ရင်းနဲ့ပေါ့။ ဆုတောင်းပြီးတော့၊ ကျွန်မ နည်းနည်း ခံစားရ သက်သာလာခဲ့တယ်။ ဒါပေမဲ့၊ လူတွေ ကျွန်မကို အထင်ကြီးအောင် လုပ်တာကို မကြာခဏ အလိုလိုလိုက်စားနေမိတုန်းပဲ။ တခြားလူတွေ သူတို့တာဝန်ကို ကောင်းကောင်း လုပ်တာမြင်တော့၊ သူတို့ထက် သာချင်ခဲ့တယ်။ ဒီလိုတွေးတာ မှားမှန်း သိခဲ့ပေမဲ့၊ မတတ်နိုင်ခဲ့ဘူး။ ကိုယ့်တာဝန်ကို လုပ်ဖို့ ကိုယ့်ကိုယ်ကိုယ် လုံလောက်အောင် မတည်ငြိမ်စေနိုင်ခဲ့ဘူး။ ကျွန်မအခြေအနေက ပိုဆိုးသထက်ဆိုးလာခဲ့ပြီး၊ တာဝန်မှာ မထိမရောက် ဖြစ်လာခဲ့တယ်။ နောက်ပိုင်းတော့၊ ဘုရားဆီ ဆုတောင်းခဲ့တယ်။ ဒီမမှန်တဲ့ ရည်ရွယ်ချက်တွေကို လက်လွှတ်ရာမှာ ကျွန်မကို ကူညီ၊ လမ်းပြဖို့ တောင်းလျှောက်ရင်းနဲ့ပေါ့။ တစ်နေ့မှာ၊ သက်သေခံချက် ဗီဒီယိုတစ်ခုမှာ ကျွန်မကို ကိုယ့်ကိုယ်ကိုယ် နည်းနည်း သိစေခဲ့တဲ့ ဘုရားနှုတ်ကပတ်တာ်တစ်ပိုဒ်ကို တွေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “အန္တိခရစ်များသည် ကောင်းချီးများရရှိရန်အတွက် ၎င်းတို့၏တာဝန်ကို စိတ်မပါလက်မပါ ထမ်းဆောင်သည်။ ၎င်းတို့သည် တာဝန်တစ်ခုကို ထမ်းဆောင်ခြင်းအားဖြင့် မိမိတို့ကိုယ်ကို အများမြင်အောင် လုပ်နိုင်ပြီး အထင်ကြီးလေးစားခံရနိုင်မည် ဟုတ်မဟုတ်၊ ဤတာဝန်ကို ၎င်းတို့ ထမ်းဆောင်သည်ကို အထက်က၊ သို့မဟုတ် ဘုရားသခင်က သိမည် ဟုတ်မဟုတ်ကိုလည်း ၎င်းတို့က စုံစမ်းကြသည်။ ဤအရာတို့သည် တာဝန်တစ်ခုကို ထမ်းဆောင်သောအခါ ၎င်းတို့ ထည့်စဉ်းစားသည့်အရာများအားလုံးဖြစ်သည်။ ၎င်းတို့ ဆုံးဖြတ်လိုသော ပထမဆုံးသောအရာသည် တာဝန်တစ်ခုကိုထမ်းဆောင်ခြင်းအားဖြင့် မည်သည့်အကျိုးအမြတ်များကို ၎င်းတို့ ရရှိနိုင်သည်၊ ကောင်းချီးခံရနိုင်ခြင်း ရှိမရှိတို့ဖြစ်သည်။ ဤသည်မှာ ၎င်းတို့အတွက် အရေးကြီးဆုံးအရာဖြစ်သည်။ ၎င်းတို့သည် ဘုရားသခင်၏ အလိုတော်ကို မည်သို့ထောက်ထားပြီး ဘုရားသခင်၏ ချစ်ခြင်းကို ပြန်လည်ပေးဆပ်ရမည်၊ ဘုရားသခင်၏ ကယ်တင်ခြင်းနှင့် ပျော်ရွှင်မှုကို လူများရရန်အတွက် ဧဝံဂေလိကို မည်သို့ဟောပြီး ဘုရားသခင်အတွက် သက်သေခံရမည်တို့ကို လုံးဝ မစဉ်းစားပေ။ ၎င်းတို့သည် သမ္မာတရားကိုနားလည်ရန်၊ ၎င်းတို့၏ ဖောက်ပြန်ပျက်စီးသော စိတ်သဘောထားကို ဖြေရှင်းရန်၊ လူသားပုံသဏ္ဌာန်တစ်ခုကို အသက်ရှင်နေထိုင်ရန်လည်း မည်သည့်အခါမျှ မကြိုးစားပေ။ ၎င်းတို့သည် ဤအရာများကို မည်သည့်အခါမျှ ထည့်မစဉ်းစားပေ။ ၎င်းတို့သည် ကောင်းချီးခံရပြီး အကျိုးအမြတ်များရနိုင်ခြင်း ရှိမရှိ၊ အသင်းတော်နှင့်၊ လူစုထဲတွင် ခြေကုပ်ရယူဖို့နည်းလမ်း၊ ဂုဏ်အဆင့်အတန်းရဖို့နည်းလမ်း၊ ၎င်းတို့ကို လူတို့က အထင်ကြီးလေးစားရန်လုပ်ဖို့နည်းလမ်းနှင့် ထင်ပေါ်ပြီး အကောင်းဆုံးဖြစ်လာရန်နည်းလမ်းတို့ကိုသာ စဉ်းစားကြသည်။ ၎င်းတို့သည် သာမန်နောက်လိုက်များဖြစ်ရန် မလိုလားပေ။ ၎င်းတို့သည် အသင်းတော်တွင် အစဉ်သဖြင့် ပထမဆုံးဖြစ်ချင်သည်။ ဆုံးဖြတ်ပိုင်ခွင့်ရှိချင်သည်။ ခေါင်းဆောင်ဖြစ်လာပြီး ၎င်းတို့ကို လူတိုင်းက နားထောင်အောင်လုပ်သည်။ ထိုအခါမှသာ ၎င်းတို့က ကျေနပ်နိုင်သည်။ အန္တိခရစ်တို့၏ စိတ်နှလုံးတွင် ဤအရာများဖြင့် ပြည့်နေသည်ကို သင်တို့ မြင်နိုင်သည်။ ၎င်းတို့သည် ဘုရားသခင်အတွက် အမှန်တကယ် အသုံးခံသလော။ ၎င်းတို့သည် ဖန်ဆင်းခံများအဖြစ် ၎င်းတို့၏ တာဝန်များကို အမှန်တကယ် ထမ်းဆောင်သလော။ (မထမ်းဆောင်ပါ။) ဤသို့ဆိုလျှင် ၎င်းတို့သည် မည်သည့်အရာကို လုပ်ဆောင်ချင်သနည်း။ (အာဏာရချင်သည်။) မှန်သည်။ ၎င်းတို့ကပြောသည်။ ‘ငါ့အနေဖြင့် လောကီကမ္ဘာတွင် လူတိုင်းထက် သာလွန်ချင်သည်။ မည်သည့်အုပ်စုတွင်မဆို ပထမဖြစ်ချင်သည်။ ဒုတိယအနေဖြင့်လိုက်ရန် ငြင်းဆန်သည်။ မည်သည့်အခါမျှ လက်ထောက်ဖြစ်မည်မဟုတ်။ ငါပါသည့် မည်သည့်အဖွဲ့တွင်မဆို ခေါင်းဆောင်ဖြစ်ပြီး အဆုံးအဖြတ်ပေးပိုင်ခွင့်ရှိချင်သည်။ ငါသည် အဆုံးအဖြတ် ပေးပိုင်ခွင့်မရှိလျှင် သင်တို့အားလုံးကို သိမ်းသွင်းစည်းရုံးရန်၊ ငါ့ကို သင့်တို့အားလုံး အထင်ကြီးလေးစားစေရန်၊ ခေါင်းဆောင်အဖြစ် ငါ့ကို သင်တို့ ရွေးချယ်စေရန် နည်းလမ်းတစ်ခုကို ရှာမည်။ ငါ့တွင် ဂုဏ်အဆင့်အတန်းရှိသည်နှင့် ငါသည် အဆုံးအဖြတ်ပေးပိုင်ခွင့်ရှိမည်။ လူတိုင်းက ငါ့ကို နားထောင်ရလိမ့်မည်။ ငါ့နည်းလမ်းအတိုင်း အမှုအရာများကို လုပ်ဆောင်ရမည်ဖြစ်ပြီး ၎င်းတို့သည် ငါ၏ ထိန်းချုပ်မှုအောက်တွင် ရှိလိမ့်မည်။’ ဟူ၍ ဖြစ်သည်။ အန္တိခရစ်က မည်သည့်တာဝန်ကို ထမ်းဆောင်သည်ဖြစ်စေ ၎င်းတို့သည် မိမိတို့ကိုယ်ကို အကြီးတန်းနေရာတွင်ထားပြီး ဦးဆောင်ဖို့ ကြိုးစားလိမ့်မည်။ ၎င်းတို့သည် မည်သည့်အခါမျှ စိတ်ငြိမ်စွာဖြင့် သာမန်နောက်လိုက်တစ်ယောက် မဖြစ်နိုင်ပေ။ ၎င်းတို့သည် မည်သည့်အရာကို အစွဲလမ်းဆုံး ဖြစ်သနည်း။ လူတို့၏ ရှေ့တွင် ရပ်ပြီး အမိန့်များပေးခြင်း၊ လူတို့ကို ဆူငေါက်ခြင်း၊ လူတို့ကို သူတို့ပြောသည့်အတိုင်း လုပ်စေခြင်းတို့ဖြစ်သည်။ တာဝန်ထမ်းဆောင်စဉ်တွင် သမ္မာတရားကို လက်တွေ့လုပ်ဆောင်ပြီး ဘုရားသခင်ကို ကျေနပ်စေရန် သမ္မာတရား စည်းမျဉ်းများကို ရှာဖွေဖို့ကို မဆိုထားနှင့်၊ ၎င်းတို့၏ တာဝန်ကို မည်သို့ မှန်မှန်ကန်ကန် ထမ်းဆောင်ရမည်ကို လုံးဝ မစဉ်းစားကြပေ။ ထိုအစား ၎င်းတို့သည် ၎င်းတို့ကိုယ်တိုင်ခေါင်းဆောင်၊ သို့မဟုတ် အမှုဆောင်ဖြစ်လာပြီး အခြားလူတို့ကို ဦးဆောင်နိုင်ရန်အတွက် မိမိတို့ကိုယ်ကို အသိအမှတ်ပြုခြင်းခံရအောင် ပြုလုပ်ရန်၊ ခေါင်းဆောင်များက ၎င်းတို့ကို အထင်ကြီးပြီး ရာထူးတိုးပေးစေရန် ဦးနှောက်ခြောက်ခံ စဉ်းစားကြသည်။ ဤသည်မှာ တစ်နေကုန် ၎င်းတို့စဉ်းစားပြီး မျှော်လင့်လျက် အချိန်ကုန်စေသည့်အရာဖြစ်သည်။ အန္တိခရစ်များသည် တာဝန်ကို တိတ်ဆိတ်စွာဖြင့် မထင်မရှားထမ်းဆောင်ရန်ကို မဆိုထားနှင့်၊ အခြားလူတို့၏ ဦးဆောင်မှုကို မခံယူလိုသကဲ့သို့ သာမန်နောက်လိုက်တစ်ယောက်လည်း မဖြစ်လိုကြပေ။ ၎င်းတို့၏တာဝန်များသည် မည်သည့်အရာဖြစ်ပါစေ၊ ၎င်းတို့က အရေးပါသည့်သူမဖြစ်ပါက၊ ၎င်းတို့က သူတစ်ပါးတို့အထက်တွင်ရှိပြီး ခေါင်းဆောင်ဖြစ်၍မရပါက၊ မိမိတို့၏တာဝန်များ ဖြည့်ဆည်းခြင်း၌ ရည်ရွယ်ချက်ကို ၎င်းတို့ မရှာနိုင်ကြဘဲ၊ အပျက်သဘောဆောင်လာပြီး အားလျော့လာကြသည်။ သူတစ်ပါးတို့၏ ချီးမွမ်းမှု၊ သို့မဟုတ် လေးစားမှုမပါဘဲနှင့် ယင်းသည် ၎င်းတို့အတွက် သာ၍ပင် စိတ်ဝင်စားမှုနည်းပါးဖွယ် ဖြစ်လာပြီး၊ မိမိတို့၏တာဝန်များကို ဖြည့်ဆည်းဖို့ ၎င်းတို့ စိတ်ဆန္ဒများ သာ၍ပင် နည်းပါးလာလေသည်။ သို့ရာတွင် ၎င်းတို့က မိမိတို့၏တာဝန်များကို ထမ်းဆောင်စဉ်တွင် အရေးပါသည့်သူဖြစ်ပြီး အဆုံးသတ်ဆုံးဖြတ်ချက်ချခွင့်ရနိုင်ပါက၊ ၎င်းတို့သည် အင်အားခိုင်မာပြီး မည်သည့်ဒုက္ခဆင်းရဲကိုမဆို ခံလိမ့်မည်။ ၎င်းတို့၌ ၎င်းတို့၏ တာဝန်များကို ထမ်းဆောင်ခြင်းတွင် ကိုယ်ပိုင် ကြံရွယ်ချက်များ အစဉ်ရှိကြပြီး အခြားသူများကို သာလွန်ဖို့ ၎င်းတို့၏လိုအပ်ချက်ကို ဖြည့်ဆည်းပြီး ၎င်းတို့၏စိတ်ဆန္ဒများနှင့် ရည်မှန်းချက်များကို ဖြည့်ဆည်းရန် နည်းလမ်းတစ်ခုအနေဖြင့် ၎င်းတို့သည် အခြားသူများ၏ အထက်တွင် အစဉ် ရပ်တည်လိုကြသည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၇)”)

ဘုရားနှုတ်ကပတ်တော်ကို ဖတ်ရွတ်ပြီးတော့၊ ကျွန်မ အရမ်းကြောက်သွားတယ်။ ကိုယ်လုပ်ခဲ့သမျှကို ချက်ချင်း တွေးမိတယ်။ ကျွန်မရဲ့ အတွေးနဲ့ လုပ်ရပ်အားလုံး လူသိခံလိုက်ရသလို ကျွန်မ ခံစားရတယ်။ တာဝန်တစ်ခုမှာ၊ အန္တိခရစ်တွေက သမ္မာတရားကို ဘယ်လို လိုက်စားရမယ်၊ တာဝန်ကို ဘယ်လို ကောင်းကောင်း လုပ်ရမယ်ဆိုတာ လုံးဝ မတွေးကြဘူးလို့ ဘုရားနှုတ်ကပတ်တော်က ပြောတယ်။ အဲဒီအစား၊ တခြားလူတွေကို ဦးဆောင်လို့ရတဲ့ မြင့်မားတဲ့ ရာထူးတွေကို လိုက်စားကြတယ်။ တခြားလူတွေ သူတို့အထက်မှာရှိတာကို လုံးဝ မမြင်ချင်ကြဘူး။ ဘုရားကို ခုခံတဲ့လမ်းကြောင်းပေါ် လျှောက်ကြတယ်။ အန္တိခရစ်တွေနဲ့ တူခဲ့တဲ့ ကျွန်မရဲ့ သရုပ်သကန် မျိုးစုံကို ပြန်တွေးမိတယ်။ တာဝန်ကို စလုပ်လိုက်တာနဲ့၊ တခြားလူတိုင်းက အထင်ကြီး၊ ချီးမွမ်းတာကို ကျွန်မ လိုချင်ခဲ့တယ်။ ဒါကြောင့် စုဝေးပွဲတွေကို ဧည့်ခံတဲ့အခါ ခေါင်းဆောင်ကို အတုခိုးခဲ့တယ်။ ရေလောင်းတဲ့ သင်းထောက် ဖြစ်ပြီးတဲ့နောက် စုဝေးပွဲအသီးသီးအတွက် ဘုရားနှုတ်ကပတ်တော်ကို တွေးဆခဲ့တယ်။ ကျွန်မ မိတ်သဟာယက ကောင်းပြီး သိနားလည်မှု ပေးနိုင်တယ်လို့ လူတိုင်းက ပြောကြအောင်လို့ ကိုယ့်မိတ်သဟာယမှာ အဓိကအချက်တွေကို အသိပေးဖို့ မျှော်လင့်ရင်းနဲ့ပေါ့။ ဧဝံဂေလိအဖွဲ့မှာ၊ ဘုရားကို စိတ်ကျေနပ်စေဖို့ ကိုယ့်တာဝန်ကို ဘယ်လိုဖြည့်ဆည်းရမယ်ဆိုတာကို မတွေးခဲ့ဘူး။ အဲဒီအစား၊ အဖွဲ့ခေါင်းဆောင်နဲ့ အသင်းတော် ခေါင်းဆောင်က ဘယ်သူလဲလို့ ပထမဆုံး မေးခဲ့တယ်။ ကိုယ့်အားထုတ်မှုတွေကတစ်ဆင့် အဖွဲ့ခေါင်းဆောင်အနေနဲ့ အရွေးခံရမယ်လို့ မျှော်လင့်ရင်းနဲ့ပေါ့။ ညီအစ်ကို မောင်နှမတွေရဲ့ရှေ့မှာ ကြွားဝါဖို့ အကောင်းဆုံး ကြိုးစားခဲ့ပြီး၊ တာဝန်မှာ ကိုယ့်ရဲ့ ထိရောက်မှုကို သူတို့နဲ့ နှိုင်းယှဉ်ခဲ့တယ်။ တခြားလူတွေက သူတို့တာဝန်ကို ကောင်းကောင်း လုပ်နေတာ မြင်တော့၊ ကျွန်မ မနာလိုဖြစ်ပြီး မသက်မသာဖြစ်သလို၊ သူတို့ထက် သာချင်ခဲ့သလို၊ အတော်ဆုံး ဖြစ်ချင်ခဲ့တယ်။ ကျွန်မလုပ်သမျှအားလုံး နောက်ကွယ်မှာ၊ ဂုဏ်၊ အဆင့်အတန်းနဲ့ ကိုယ့်ရဲ့ ပြိုင်ဆိုင်တတ်တဲ့ သဘာဝကို ဖြည့်ဆည်းဖို့ ကြိုးပမ်းမှုတွေပဲ ရှိတယ်။ ဒီလိုလိုက်စားတာကို ဘာလို့ ဘုရားက မမုန်းဘဲနေနိုင်မှာလဲ။ တာဝန်တစ်ခုဆိုတာ ဘုရားဆီက စေခိုင်းချက်ဖြစ်ပြီး၊ ကျွန်မတို့ရဲ့ တာဝန်၊ ဝတ္တရား ဖြစ်တယ်။ ဒါပေမဲ့ ကိုယ့်ကိုယ်ပိုင် အသက်မွေးဝမ်းအလုပ်လို ကျွန်မ သဘောထားမိခဲ့တယ်။ အဆင့်အတန်းကို လိုက်စားဖို့နဲ့ လူတွေ ကျွန်မကို အထင်ကြီးစေတဲ့ ကိုယ့်ရည်မှန်းချက်ကို ရရှိဖို့ ကိုယ့်တာဝန်ကို ကျွန်မ အသုံးပြုခဲ့တယ်။ ကိုယ့်တာဝန်မှာ ဒီရည်ရွယ်ချက်တွေ သိုထားတာက ဘုရားအလိုတော်နဲ့ ဘယ်လိုလုပ် ကိုက်ညီနိုင်မှာလဲ။ အရမ်းဖောက်ပြန်ပျက်စီးလို့ ကိုယ့်ကိုယ်ကိုယ် မုန်းမိတယ်။ ဒီလို ကျွန်မ အသက်မရှင်ချင်တော့ဘူး။ ပြောင်းလဲချင်တယ်။

ရက်နည်းနည်းကြာတော့၊ တခြားဧဝံဂေလိအဖွဲ့ဆီ ကျွန်မ ရွှေ့ပြောင်းခံခဲ့ရတယ်။ ကျွန်မ ရောက်သွားတော့၊ ဧဝံဂေလိအလုပ်အပေါ်ပဲ အာရုံစိုက်ပြီး ကိုယ့်တာဝန်တွေကို ဖြည့်ဆည်းချင်ခဲ့တယ်။ အဲဒီက ညီအစ်ကို မောင်နှမတွေဟာ သူတို့တာဝန်ကို အရမ်းကို ကောင်းကောင်း ထမ်းဆောင်ကြမှန်း သတိထားမိတယ်။ ဧဝံဂေလိ ဟောတဲ့အခါ၊ ဘုရားနှုတ်ကပတ်တော်ရဲ့ သမ္မာတရားကို အရမ်းကို ရှင်းအောင်ပြောကြတယ်။ ပြီးတော့ ဧဝံဂေလိ ပစ်မှတ်တော်တော်များများက ရှာဖွေ၊ စုံစမ်းဖို့ လိုလားနေကြတယ်။ ကျွန်မကိုယ်တိုင်ရဲ့ တရားဟောချက်ကတော့ မထိရောက်ခဲ့သလို၊ သမ္မာတရားအပေါ် မိတ်သဟာယက မရှင်းလင်းဘူး။ ဒီတော့ ပထမဆုံးအကြိမ် ကျွန်မ အရမ်းသေးငယ်သွားသလို ခံစားရတယ်။ တဖြည်းဖြည်းနဲ့၊ အရင်လောက် ကျွန်မ မာနမထောင်လွှားတော့ဘူး။ ကိုယ့်ကိုယ်ကိုယ် အရမ်းကို အထင်မကြီးဝံ့တော့သလို၊ တခြားလူတွေ ကျွန်မကို အထင်ကြီးအောင် လုပ်တာကို မလိုက်စားချင်တော့ဘူး။ ပထမတော့၊ ပြောင်းလဲမှုတချို့ ကျွန်မ ရခဲ့ပြီလို့ တွေးမိတယ်၊ ဒါပေမဲ့ ညီအစ်ကို မောင်နှမတွေက သူတို့တာဝန် ကောင်းကောင်း ထမ်းဆောင်မှုအတွက် ချီးမွမ်းမှုရကြတာ မြင်တော့၊ ကျွန်မရဲ့ ဖောက်ပြန်ပျက်စီးခြင်းက သူ့ဘာသာ ပြန်ပေါ်လာခဲ့တယ်။ ကျွန်မ တွေးမိတယ်၊ “ငါလည်း ညီအစ်ကို မောင်နှမတွေရဲ့ ချီးမွမ်း၊ အထင်ကြီးတာ ခံချင်တာပေါ့”လို့ပေါ့။ အဲဒီနောက်၊ ကိုယ့်တာဝန်မှာ၊ တရား‌ဒေသနာတွေ နားထောင်ဖို့ ဧဝံဂေလိ ပစ်မှတ်တွေကို ကသုတ်ကရက် ဖိတ်ခေါ်ခဲ့ပေမဲ့၊ ဘုရားကို သူတို့ တကယ် ယုံကြည်ကြလား၊ ဧဝံဂေလိပြုဖို့အတွက် သတ်မှတ်ချက်တွေ မီကြလားဆိုတာကို သိအောင် ကျွန်မ မကြိုးစားခဲ့ဘူး။ အကျိုးဆက်အနေနဲ့၊ ဒေသနာတွေ နားထောင်ဖို့ မယုံကြည်သူတချို့ကို ဖိတ်မိခဲ့တယ်။ ဒါပေမဲ့ အဲဒီတုန်းက၊ အရမ်းဝမ်းနည်းခဲ့တယ်၊ “ကိုယ့်တာဝန်ကို မထိမရောက် လုပ်ခဲ့မိတယ်။ ညီအစ်ကို မောင်နှမတွေ ငါ့ကို ဘာများထင်ကြမလဲ။ ငါ ပိုဆိုးတယ်လို့ ထင်ကြမလား”ပေါ့။ အဲဒီနေ့တွေတုန်းက၊ ကျွန်မ အရမ်း အပျက်သဘောဆောင်ခဲ့ပြီး၊ စုဝေးပွဲတွေ အတောအတွင်းမှာ ငိုချင်ခဲ့တယ်။ ဒါပေမဲ့ ဘုရားနှုတ်ကပတ်တော်တစ်ပိုဒ်ကို အမြဲ သတိရခဲ့တယ်။ “ငါသည် အမှုအရာအများ အကြောင်းကို ကဗျာဆန်သော စကားလုံးများ မပါဘဲ အမြဲပြောကြောင်း သင်တို့ သတိမထားမိသလော။ သင်တို့သည် အဘယ်ကြောင့် ဆက်လက်၍ ထူ၊ ထုံထိုင်းကာ တုံးအနေသနည်း။ သင်တို့သည် သင်တို့ကိုယ်သင်တို့ သာ၍စစ်ဆေးသင့်ပြီး သင်တို့ နားမလည်သောအရာ တစ်စုံတစ်ခုရှိပါက ငါ့ရှေ့တော်မှောက်သို့ သင်တို့ ပို၍မကြာခဏ လာရောက်သင့်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အခန်း ၆၃” အစအဦး၌ ခရစ်တော်၏မိန့်မြွက်ချက်များ) ဘုရားနှုတ်ကပတ်တော်က သတိပေးတယ်၊ “မှန်တယ်၊ ကိုယ့်တာဝန်မှာ မမှန်တဲ့ ရည်ရွယ်ချက်တွေ ရှိမရှိ ငါ သုံးသပ်၊ ဆန်းစစ်သင့်တယ်”လို့ပေါ့။ သုံးသပ်မှုကတစ်ဆင့်၊ ပြဿနာဟောင်းက ပြန်ရောက်လာခဲ့မှန်း သိလိုက်တယ်။ လူတွေရဲ့ အာရုံစိုက်တာ၊ ကိုယ့်တာဝန်ကို လုပ်ခြင်းအားဖြင့် အရမ်းအလေးထားတာကို ကျွန်မ ခံချင်တာ။ ဒါကို နားလည်သွားတော့၊ ကျွန်မ စိတ်ကယောက် ကယက်ဖြစ်သွားတယ်။ ဘာလို့ အဆင့်အတန်းအတွက် စိတ်ဆန္ဒက အရမ်းအားကောင်းပြီး ဖောက်ပြန်ပျက်စီးခြင်းက အရမ်းနက်ရှိုင်းခဲ့တာလဲ။ ပိုပြီးတောင်ဆိုးတာက ကျွန်မ ထုံနေခဲ့တာပဲ။ ကိုယ့်အခြေအနေ မှားမှန်းတောင် သဘောမပေါက်ခဲ့ဘူး။

ညီအစ်မတစ်ယောက်နဲ့ ကိုယ့်အခြေအနေကို ဆွေးနွေးနေတုန်းမှာ၊ ဘုရားနှုတ်ကပတ်တော်တစ်ပိုဒ် သူ ပို့ပေးခဲ့တယ်။ အဲဒါကို ဖတ်ပြီးတော့၊ နောက်ဆုံးမှာ ကိုယ့်ကိုယ်ကိုယ် အသိတချို့ ရခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “လူအချို့သည် ပေါလုကို အထူးသဖြင့် ပုဂ္ဂိုလ်ရေးကိုးကွယ်ကြသည်။ ၎င်းတို့သည် အပြင်ထွက်၍ ဟောပြောခြင်းနှင့် အမှုပြုခြင်းကို နှစ်သက်ကြသည်။ ၎င်းတို့သည် စုဝေးပွဲများ တက်ရောက်ပြီး ဟောပြောခြင်းကို နှစ်သက်ကြသည်၊ ထို့အပြင် သူတို့သည် သူတို့အား လူတို့နားထောင်နေခြင်း၊ ကိုးကွယ်နေခြင်းနှင့် ဗဟိုပြုနေခြင်းတို့ကို နှစ်သက်ကြသည်။ သူတို့သည် အခြားသူများ၏စိတ်ထဲ၌ ဂုဏ်ဒြပ်ရှိလိုကြပြီး အခြားသူများက သူတို့ ပြသသည့် ပုံရိပ်ကို တန်ဖိုးထားရှိသည့်အခါ သဘောကျကြသည်။ ဤအပြုအမူများမှတစ်ဆင့် သူတို့၏ သဘာဝဗီဇများကို ခွဲခြမ်းစိတ်ဖြာကြပါစို့- ၎င်းတို့၏ သဘာဝမှာ အဘယ်နည်း။ အကယ်၍ ထိုသူသည် ဤကဲ့သို့ အမှန်တကယ် ပြုမူပါက သူတို့သည် မောက်မာ၍ ထောင်လွှားသော သူများဖြစ်ကြောင်း ပြသရန် လုံလောက်၏။ သူတို့သည် ဘုရားသခင်ကို လုံးဝ မကိုးကွယ်ပေ။ ပိုမြင့်မားသော ရာထူးဂုဏ်ဒြပ်ကို သူရှာဖွေပြီး၊ အခြားသူများအပေါ် သြဇာအာဏာ ရှိလိုကာ ထိုသူများကို ပိုင်ဆိုင်လိုပြီး ၎င်းတို့၏ စိတ်များထဲ၌ ဂုဏ်ရှိလိုသည်။ ဤသည်မှာ စာတန်၏ စံနမူနာ ပုံရိပ်ပင် ဖြစ်သည်။ ပိုမိုပေါ်လွင်နေသည့် ၎င်းတို့ သဘာဝဗီဇ၏ လက္ခဏာသွင်ပြင်များမှာ မောက်မာမှုနှင့် စိတ်ကြီးဝင်ခြင်းဖြစ်ပြီး၊ ဘုရားသခင်ကို ကိုးကွယ်ရန် မလိုလားမှုနှင့် အခြားသူများ၏ ကိုးကွယ်ခြင်းကို ခံလိုမှုတို့ ဖြစ်သည်။ ထိုသို့သော အပြုအမူများသည် ၎င်းတို့၏ သဘာဝဗီဇထဲသို့ အလွန်ရှင်းလင်းသော အမြင်ကို သင့်အား ပေးနိုင်ပေသည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “လူ့သဘာဝကို သိရှိရန် နည်းလမ်း”) ဘုရားနှုတ်ကပတ်တော် ဖတ်ပြီးတဲ့နောက်၊ ကိုယ့်ကိုယ်ကိုယ် စသုံးသပ်ခဲ့တယ်။ ပေါလုက သူ့ကို လူတွေ ကိုးကွယ်ပြီး ဗဟိုပြုအောင် လုပ်ခဲ့တယ်၊ တခြားလူတွေရဲ့ စိတ်နှလုံးထဲက အဆင့်အတန်းကို လိုချင်ခဲ့ပြီး သူ့ပုံရိပ်ကို တခြားလူတွေ အာရုံစိုက်တာ လိုချင်ခဲ့တယ်လို့ ဘုရားက ပြောတယ်။ ကျွန်မလည်း ညီအစ်ကို မောင်နှမတွေ ကျွန်မကို အထင်ကြီး၊ ကိုးကွယ်တာ လိုချင်ခဲ့တယ်။ စုဝေးပွဲတွေမှာ၊ တခြားလူတွေထက် ပိုကောင်းကောင်း မိတ်သဟာယပြုချင်ခဲ့တယ်။ ကိုယ့်တာဝန်မှာ၊ ကျွန်မထက် တခြားလူတွေ ပိုတော်တာ မြင်တော့၊ ပြိုင်ဆိုင်တတ်တဲ့ သဘာဝက ပေါ်လာတယ်။ သူတို့ထက် ကျွန်မ ပိုတော်ချင်ခဲ့ပြီး၊ ညီအစ်ကို မောင်နှမတွေကို အနိုင်ယူချင်ခဲ့တယ်။ ကျွန်မ ပြောသမျှ လုပ်သမျှက ရည်မှန်းချက်နဲ့ စိတ်ဆန္ဒတွေ ပြည့်ခဲ့ပြီး စိတ်သဘောထားက အရမ်းမာနထောင်လွှားခဲ့တယ်။ ကျွန်မရဲ့ ရည်ရွယ်ချက်နဲ့ အပြုအမူတွေက ပေါလုနဲ့ အတူတူပဲ။ ပေါလုရဲ့ သဘာဝက မာနရှိပြီး မောက်မာခဲ့တယ်။ ဘုရားကို သူ မကိုးကွယ်ခဲ့ဘူး၊ နေရာတိုင်းမှာ ကြွားဝါပြီး ကိုယ့်ကိုယ်ကိုယ် သက်သေခံခဲ့တယ်၊ တခြားလူတွေ သူ့ကို အထင်ကြီးပြီး ကိုးကွယ်အောင် လုပ်ခဲ့သလို၊ တခြားလူတွေရဲ့ စိတ်နှလုံးမှာ နေရာတစ်ခု ရှိချင်ခဲ့တယ်။ ကျွန်မလည်း အတူတူပဲ။ ဘာတာဝန်ပဲ ထမ်းဆောင်ပါစေ၊ ကျွန်မ လုပ်သမျှက ကျော်ကြားမှုနဲ့ အဆင့်အတန်းအတွက်ပဲ။ ဘုရားစိတ်ကျေနပ်အောင် ကိုယ့်တာဝန်ကို ဖြည့်ဆည်းဖို့ မဟုတ်ခဲ့ဘူး။ ကျွန်မလုပ်သလို လိုက်စားတာက ဘုရားကို ခုခံတာဖြစ်ပြီး ဘုရားရဲ့ ရှုတ်ချတာခံရတယ်။ အဆင့်အတန်းကို လိုက်စားတာက အဆင့်အတန်း၊ ဂုဏ်ပုဒ်တစ်ခုကို ရဖို့ပဲ မဟုတ်ဘူး။ ရည်ရွယ်ချက်က လူတွေရဲ့ စိတ်နှလုံးမှာ နေရာတစ်ခု ရှိဖို့၊ တခြားလူတွေ ကိုယ့်ကို ကိုးကွယ်အောင်လုပ်ပြီး သူတို့ရဲ့စိတ်နှလုံးမှာ ဘုရားကို အစားထိုးဖို့ပဲ။ ဘုရားနှုတ်ကပတ်တော်မှာ၊ “ဤသည်မှာ စာတန်၏ စံနမူနာ ပုံရိပ်ပင် ဖြစ်သည်။” လို့ ပြောတဲ့အတိုင်းပါပဲ။ တကယ် လန့်စရာကောင်းတယ်။ အဆင့်အတန်းကို လိုက်စားပြီး တခြားလူတွေရဲ့ အရမ်းအလေးထားတာ ခံရဖို့၊ ကိုယ့်တာဝန်မှာ အောင်မြင်မှုအမြန်ရတာကို လိုက်စားခဲ့ပြီး စည်းမျဉ်းမရှိဘဲနဲ့ ဧဝံဂေလိ ဟောခဲ့တယ်၊ အဲဒါက မယုံကြည်သူတချို့ကို အဖွဲ့ထဲ ဝင်ရောက်စေပြီး၊ ဧဝံဂေလိ အမှုဆောင်တွေရဲ့ အချိန်နဲ့ အားအင်ကို အချည်းနှီးဖြစ်စေခဲ့မှန်းလည်း ကျွန်မ သတိရခဲ့တယ်။ အဲဒီနောက်မှာ ဒီလူတွေ အသင်းတော်ထဲ ဝင်ရောက်ခဲ့ရင်၊ အသင်းတော် အလုပ်ကို နှောင့်ယှက်နိုင်မှာပဲ၊ အဲဒါက အများကြီး ပိုဆိုးသွားမှာ။ ဒီပြဿနာရဲ့ အနှစ်သာရက ဆိုးတယ်။ နောင်တရပြီး မပြောင်းလဲရင်၊ ဘုရားက ကျွန်မကို သေချာပေါက် စက်ဆုပ်မုန်းတီးမှာ။ ဒီတော့ အဆင့်အတန်းနဲ့ တခြားလူတွေရဲ့ အရမ်း အလေးထားတာကို မလိုက်စားချင်တော့ဘူး။

နောက်ထပ် စုဝေးပွဲတွေမှာ၊ ညီအစ်ကို မောင်နှမတွေရဲ့ မိတ်သဟာယကို ကျွန်မ ဂရုတစိုက် နားထောင်ပြီး၊ လူတိုင်းက တာဝန်ကို ကောင်းကောင်းလုပ်ဖို့ ကြိုးပမ်းနေကြမှန်း တွေ့ရတယ်။ သူ့အတွေ့အကြုံက ကျွန်မအတွက် တို့ထိစရာဖြစ်ခဲ့တဲ့ ညီအစ်မတစ်ယောက်ရှိတယ်။ သူ့တာဝန်ထဲက အခက်အခဲတွေကို အောင်မြင်ဖို့ ဘုရားကို သူ အားကိုးခဲ့ပုံနဲ့ ဧဝံဂေလိ ဖြန့်ဝေတဲ့ အလုပ်ကို သူ လုပ်ခဲ့ပုံနဲ့ပတ်သက်လို့ သူက မိတ်သဟာယပြုတယ်။ ဒါကို ကြားပြီးတဲ့နောက်၊ ကိုယ့်ကိုယ်ကိုယ် မေးမိတယ်၊ “ငါ့တာဝန်ကို ငါ အလေးအနက် ထားခဲ့လား။ ဘုရားနှုတ်ကပတ်တော်အတိုင်း ငါ လက်တွေ့လုပ်နေခဲ့လား။ လူတိုင်းက လက်တွေ့ကျတဲ့ အတွေ့အကြုံနဲ့ ပတ်ဝန်းကျင်အမျိုးမျိုးမှာ သမ္မာတရားကို လက်တွေ့လုပ်တဲ့ သက်သေခံချက် ရှိတယ်။ ဒါတွေ ဘာလို့ငါ့မှာ မရှိတာလဲ။ ကိုယ့်တာဝန်ကို ကောင်းကောင်းလုပ်ဖို့က ဘာလို့ ငါ့ရည်ရွယ်ချက် မဟုတ်တာလဲ”ပေါ့။ အရမ်းအပြစ်ရှိတဲ့စိတ် ခံစားရတယ်။ တာဝန်တစ်ခု လုပ်ဖို့ ဘုရားက အခွင့်ပေးခဲ့ပေမဲ့၊ ကျွန်မ အလေးအနက် မယူခဲ့ဘူး၊ ကောင်းကောင်း မထမ်းဆောင်ခဲ့ဘူး။ မှန်မှန်ကန်ကန် အလုပ်လုပ်မဲ့အစား၊ တခြားလူတွေရဲ့ လေးစားတာကို စိတ်အကြွင်းမဲ့ လိုက်စားခဲ့တယ်။ ဘုရားရဲ့ ချီးမြှောက်ခြင်း၊ ကျေးဇူးတော်နဲ့ တကယ် မထိုက်တန်ခဲ့ဘူး။ အဲဒီအတောအတွင်းမှာ၊ ကိုယ့်ကိုယ်ကိုယ် အလေးအနက် သုံးသပ်ခဲ့ပြီး၊ ပေတရုရဲ့ အတွေ့အကြုံကိုလည်း သတိရခဲ့တယ်။ ပေတရုက ဘယ်တော့မှ မကြွားဝါခဲ့ဘူး၊ တခြားလူတွေရဲ့ အထင်ကြီးတာခံရဖို့ မကြိုးစားခဲ့ဘူး။ အရာရာမှာ သမ္မာတရား ရှာဖွေတာ၊ သူ့ကိုယ်ပိုင် ဖောက်ပြန်ပျက်စီးခြင်းကို သုံးသပ်တာနဲ့ သူ့ရဲ့ အသက် စိတ်သဘောထား ပြောင်းလဲတာကို အာရုံစိုက်ခဲ့တယ်။ အောင်မြင်တဲ့ ဘုရားကို ယုံကြည်မှုလမ်းကြောင်းကို လျှောက်ခဲ့တယ်။ စိတ်သဘောထားဆိုင်ရာ ပြောင်းလဲမှုကိုလည်း ကျွန်မ လိုက်စားချင်ခဲ့တယ်။ ဒါကြောင့် ကိုယ့်ကိုယ်ကိုယ် သိရာမှာ လမ်းပြဖို့ တောင်းလျှောက်ရင်း ဘုရားဆီ မကြာခဏ ဆုတောင်းခဲ့တယ်။ ကိုယ့်တာဝန်မှာ ကျွန်မကို လူတွေ အထင်ကြီးစေချင်တဲ့အခါတိုင်းမှာ၊ ကိုယ့်ရဲ့ မမှန်တဲ့ ရည်ရွယ်ချက်တွေကို သတိရှိရှိ စွန့်လွှတ်တယ်။ ဘာလို့လဲဆိုတော့ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားက လွှတ်မြောက်ပြီး တာဝန်ကို ကောင်းကောင်း ထမ်းဆောင်ချင်လို့ပဲ။

တစ်နေ့မှာ၊ ဘုရားနှုတ်ကပတ်တော်တစ်ပိုဒ် ဖတ်ပြီး၊ လက်တွေ့လုပ်ဆောင်မှု လမ်းကြောင်း ရှာတွေ့ခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “ဘုရားသခင်က သင့်အား မိုက်မဲအောင်ပြုပါက၊ သင်၏မိုက်မဲမှု၌ အဓိပ္ပာယ်ရှိပေသည်။ အကယ်၍ သူက သင့်အား ထက်မြက်အောင်ပြုပါက၊ သင်၏ထက်မြက်မှု၌ အဓိပ္ပာယ်ရှိ၏။ ဘုရားသခင်က သင့်အား မည်သည့် ကျွမ်းကျင်မှုကိုမဆို ပေးပါစေ၊ သင်၏အားသာချက်များက မည်သည့်အရာဖြစ်ပါစေ၊ သင်၏ဉာဏ်ရည်ဉာဏ်ကဲက မည်မျှမြင့်မားပါစေ၊ ယင်းတို့အားလုံးသည် ဘုရားသခင်အတွက် ရည်ရွယ်ချက် တစ်ခုရှိလေသည်။ ဤအရာများအားလုံးကို ဘုရားသခင်က ကြိုတင်သတ်မှတ်ထားသည်။ သင်၏ ဘဝတွင် သင်ပါဝင်လုပ်ဆောင်ရသောနေရာနှင့် သင်ထမ်းဆောင်သောတာဝန်တို့ကို ရှေးယခင်ကတည်းက ဘုရားသခင်က သတ်မှတ်ထားပြီးဖြစ်သည်။ အချို့သောလူတို့သည် ၎င်းတို့မပိုင်ဆိုင်သော ကျွမ်းကျင်မှုကို အခြားလူများက ပိုင်ဆိုင်သည်ကိုမြင်ပြီး မကျေမနပ်ဖြစ်ကြသည်။ ၎င်းတို့က သာ၍ သင်ယူလေ့လာခြင်း၊ သာ၍မြင်ခြင်းနှင့် သာ၍ လုံ့လဝီရိယရှိခြင်းတို့အားဖြင့် အမှုကိစ္စများကို ပြောင်းလဲလိုကြသည်။ သို့သော် ၎င်းတို့၏ လုံ့လဝီရိယက စွမ်းဆောင်ရရှိနိုင်သည့်အရာတွင် အကန့်အသတ်ရှိသည်။ ထိုအရာများကို ဆုကျေးဇူးများ၊ ကျွမ်းကျင်မှုများဖြင့် ၎င်းတို့ မကျော်လွန်နိုင်ပေ။ သင်မည်မျှ တွန်းလှန်တိုက်ခိုက်ပါစေ အသုံးမဝင်ပေ။ သင်ဖြစ်မည့်အရာကို ဘုရားသခင်က ချမှတ်ပြီးဖြစ်သည်။ ယင်းကိုပြောင်းလဲရန် မည်သူကမျှ လုပ်နိုင်သည့်အရာ တစ်ခုမျှမရှိပေ။ သင်သည် မည်သည့်အရာ၌ တော်ပါစေ၊ ယင်းသည် သင်အားထုတ်ကြိုးပမ်းသင့်သည့်နေရာဖြစ်သည်။ သင်နှင့် သင့်တော်သည့် မည်သည့်တာဝန်မဆိုသည် သင်ထမ်းဆောင်သင့်သည့် တာဝန်ဖြစ်သည်။ သင်၏ကျွမ်းကျင်မှုအပိုင်းအခြား၏ ပြင်ပနယ်ပယ်များကို အတင်းလုပ်ဆောင်ရန် မကြိုးစားနှင့်၊ အခြားသူများကို အားမကျနှင့်။ လူတိုင်း၌ ၎င်းတို့၏အသုံးဝင်မှုရှိသည်။ အခြားလူများကို လူစားထိုးပြီး သင့်ကိုယ်သင် အများမြင်အောင် ပြသဖို့အတွက် အစဉ်ဆန္ဒရှိလျက် သင်သည် အရာရာတိုင်းကို ကောင်းစွာလုပ်ဆောင်နိုင်သည်၊ သို့မဟုတ် သင်သည် အခြားလူများထက်ပို၍ ပြည့်စုံသည်၊ သို့မဟုတ် တော်သည်ဟု မထင်နှင့်။ ဤသည်မှာ ဖောက်ပြန်ပျက်စီးသည့် စိတ်သဘောထားတစ်ခုဖြစ်သည်။ မည်သည့်အရာကိုမျှ ကောင်းစွာ လုပ်ဆောင်နိုင်ခြင်းမရှိ၊ ကျွမ်းကျင်မှုလုံးဝမရှိဟု တွေးသည့်သူများ ရှိပေသည်။ ယင်းမှာ မှန်ကန်ပါက၊ သင်သည် လက်တွေ့ကျသည့်ပုံစံဖြင့် နားထောင်ပြီး နာခံသင့်သည့်သူ တစ်ယောက်သာ ဖြစ်သင့်သည်။ သင်လုပ်ဆောင်နိုင်သည့်အရာကို လုပ်ဆောင်ပြီး ယင်းကို အစွမ်းကုန် ကောင်းစွာ လုပ်ဆောင်လော့။ ယင်းမှာ လုံလောက်ပေသည်။ ဘုရားသခင် စိတ်ကျေနပ်ပေလိမ့်မည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “မိမိကိုယ်ကိုယ် ပြုမူနေထိုင်ခြင်းတွင် ရှိထားသင့်သည့် အခြေခံသဘောတရားများ”) ဘုရားနှုတ်ကပတ်တော်တွေ ဖတ်ပြီးတော့၊ အရမ်းတို့ထိခံရတယ်။ ကိုယ့်တာဝန်ကို လုပ်ဆောင်ရာမှာ အားမစိုက်တော့ ကျွန်မ အရမ်း ပင်ပန်းပြီး၊ စိတ်ဆင်းရဲတာတွေ အများကြီး ဖြတ်သန်းခဲ့ရတာဖြစ်မှန်း နားလည်သွားတယ်။ အဲဒါထက်၊ ဂုဏ်သတင်းနဲ့ အဆင့်အတန်းကို ကျွန်မ လိုက်စားခဲ့တယ်။ တစ်ယောက်ယောက်ရဲ့ အစွမ်းအစ မြင့်သည်ဖြစ်စေ၊ နိမ့်သည်ဖြစ်စေ၊ သူတို့ရဲ့ ပါရမီတွေ၊ ဆုကျေးဇူးတွေနဲ့ အစွမ်းအစတွေအားလုံးကို ဘုရားက ကြိုတင်သတ်မှတ်ထားတာပါ။ ဘုရားက လူတွေကို သူတို့ကိုယ်ပိုင် အစွမ်းအစအတွင်းမှာပဲ အကောင်းဆုံး လုပ်စေချင်တယ်။ ထင်ပေါ်ဖို့နဲ့ တခြားလူတွေထက် သာဖို့ သူ မတောင်းဆိုဘူး။ ကျွန်မ မမွေးခင်မှာတောင်၊ အရာရာကို ကျွန်မအတွက် ဘုရားစီစဉ်ခဲ့ပြီးပြီ။ ကျွန်မရဲ့ ပါရမီတွေ၊ အစွမ်းအစ၊ ဆုကျေးဇူးတွေ၊ ကျွန်မနဲ့ သင့်တော်တဲ့ တာဝန်တွေနဲ့ တခြားအရာတိုင်းကို ဘုရား ကြိုတင်သတ်မှတ်ထားခဲ့တာ။ ကျွန်မက ဘုရားရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံပြီး၊ ကိုယ့်ရာထူးကို ထိန်းသိမ်းရမဲ့ သဘောပဲ။ လက်တွေကျတဲ့ပုံစံနဲ့ အကောင်းဆုံးလုပ်ပြီး ကိုယ့်တာဝန်ကို ကောင်းကောင်း ထမ်းဆောင်ရမဲ့ သဘောပဲ။ သေချာတွေးပြီးတဲ့နောက်မှာ၊ ကျွန်မမှာ အထူးကျွမ်းကျင်မှုတစ်ခုမှ မရှိပေမဲ့၊ လိုသမျှက ဘုရားနှုတ်ကပတ်တော်မှာ ပြောတဲ့အတိုင်း လုပ်ဖို့ပဲဖြစ်မှန်း သဘောပေါက်လိုက်တယ်။ “ယင်းမှာ မှန်ကန်ပါက၊ သင်သည် လက်တွေ့ကျသည့်ပုံစံဖြင့် နားထောင်ပြီး နာခံသင့်သည့်သူ တစ်ယောက်သာ ဖြစ်သင့်သည်။ သင်လုပ်ဆောင်နိုင်သည့်အရာကို လုပ်ဆောင်ပြီး ယင်းကို အစွမ်းကုန် ကောင်းစွာ လုပ်ဆောင်လော့။ ယင်းမှာ လုံလောက်ပေသည်။ ဘုရားသခင် စိတ်ကျေနပ်ပေလိမ့်မည်။” အခု၊ ဘုရားနှုတ်ကပတ်တော်အတိုင်း လက်တွေ့လုပ်ပြီး ကိုယ့်အခန်းကဏ္ဍကို ကောင်းကောင်း ထမ်းထောင်ဖို့ အသင့်ပဲ။

တစ်ကြိမ်၊ ညီအစ်မတစ်ယောက်က သူ့တာဝန်ကို အရမ်းထိထိရောက်ရောက် လုပ်နေတာ တွေ့တော့၊ မနာလိုဖြစ်ပြီး နည်းနည်း အားကျမိတယ်။ “သူ ဘယ်လိုလုပ်တာလဲ” လို့ တွေးမိတယ်။ သူ့ကိုကျော်ဖို့ စိတ်အားထက်သန်မှု ပေါ်လာပြန်တယ်။ ဒါပေမဲ့ ဖောက်ပြန်ပျက်စီးခြင်းကို ဖော်ထုတ်နေမမှန်း သဘောပေါက်လိုက်တယ်။ ဒါကြောင့် ကိုယ့်ကိုယ်ကိုယ် စွန့်လွှတ်ဖို့ ဘုရားဆီ ဆုတောင်းတယ်။ ဆုတောင်းပြီးတော့ တွေးမိတာက၊ “ငါတို့အားလုံးက လုပ်ဆောင်ဖို့ မတူတဲ့ အခန်းကဏ္ဍတွေ ရှိတယ်၊ စက်တစ်ခုက မတူညီတဲ့ အစိတ်အပိုင်းတွေ ရှိပြီး အစိတ်အပိုင်းတစ်ခုစီက မတူညီတဲ့ လုပ်ငန်းဆောင်တာတွေ ရှိသလိုပဲပေါ့။ သူ့မှာ သူ့ရဲ့ အားသာချက်တွေရှိပြီး၊ သူ့တာဝန်မှာ ရလဒ်ကောင်းတချို့ ရတယ်။ ဒါကောင်းတဲ့ အရာပဲလေ။ သူ့ကို ငါ မနှိုင်းသင့်ဘူး၊ သူ့ဆီကနေ သင်ယူသင့်တယ်”လို့ ပေါ့။ အဲဒီနောက်မှာ၊ ကျွန်မညီအစ်မက သူ့အတွေ့အကြုံနဲ့ တာဝန်ကို ဖြည့်ဆည်းရာမှာ လက်တွေ့လုပ်ဆောင်မှုတွေကို ဝေမျှတိုင်းမှာ၊ ကျွန်မ အသေအချာ နားထောင်ပြီး မှတ်စုယူခဲ့တယ်။ ဧဝံဂေလိအလုပ်မှာ အတွေ့အကြုံအတွက် တခြားလူတွေကိုလည်း ကြည့်ခဲ့တယ်။ စုဝေးပွဲတွေ အတောအတွင်းမှာလည်း၊ ကိုယ့်ကိုယ်ကိုယ် တည်ငြိမ်စေပြီး၊ ဘုရားနှုတ်ကပတ်တော်ကို ချင့်ချိန်ခဲ့တယ်။ ဘုရားနှုတ်ကပတ်တော်အပေါ် ကိုယ်နားလည်တာကို မိတ်သဟာယပြုပြီး အထင်ကြီးခံရတာကို မလိုက်စားတော့ဘူး။ ဒီလိုလိုက်စားလိုက်တော့၊ ဂုဏ်သတင်းနဲ့ အဆင့်အတန်းအတွက် ကျွန်မရဲ့ စိတ်ဆန္ဒက တဖြည်းဖြည်း ပျောက်သွားတာ တွေ့ရတယ်။ အရင်လောက် မနာလိုမဖြစ်တော့သလို၊ အများကြီး စိတ်သက်သာရာရပြီး စိတ်အေးသွားတယ်။ အခု ဒီအသိနဲ့ လက်တွေ့လုပ်ဆောင်မှု ကျွန်မ ရှိတာက ဘုရားအမှုတော်အားဖြင့် ရတဲ့ ရလဒ်သက်သက်ကြောင့်ပါပဲ။ ဘုရားရဲ့ ကျေးဇူးတော်ကို ချီးမွမ်းပါတယ်။


၆၀။ သူတော်ကောင်းယောင်ဆောင်ခြင်းနှင့်ဆိုင်သော ဝန်ထုပ်

ဆုဝမ် တရုတ်နိုင်ငံ

၂၀၂၀ ခုနှစ် ဩဂုတ်လမှာ၊ အဆင့်အတန်းကို လိုက်စားပြီး အိုးနင်းခွက်နင်း လုပ်နေလို့ ခေါင်းဆောင်မှု တာဝန်ကနေ ကျွန်မ အထုတ်ခံခဲ့ရတယ်။ ကျွန်မ မခံမရပ်နိုင်ဖြစ်ပြီး အရမ်းဝမ်းနည်းခဲ့ရသလို နောက်ပိုင်းမှာ နောင်တရပြီး တာဝန်ကိုပဲ ကောင်းကောင်း လုပ်ချင်ခဲ့တယ်။ နောက်တော့ အသင်းတော်က ကျွန်မကို တခြား ညီအစ်မတွေနဲ့ ဗီဒီယိုထုတ်လုပ်ရေး အဖွဲ့မှာ ထားတယ်။

တစ်နေ့ အထုတ်ခံရပြီးတဲ့နောက် ကျွန်မရဲ့ အတွေးတွေနဲ့ပတ်သက်လို့ သူတို့ရဲ့ စကားစမြည်ပြောခဲ့ပြီး၊ သူတို့ထဲက တစ်ယောက်ဖြစ်တဲ့ အစ်မယန်က သူ့အတွက် တကယ် အထောက်အကူဖြစ်တယ်လို့ ပြောတယ်။ နောက်ပိုင်းမှာ သူ ကျွန်မကို ကြည့်တဲ့အကြည့် ထူးခြားတာ သတိထားမိတယ်။ စုဝေးပွဲတွေမှာ ကျွန်မ စကားပြောတော့၊ သူက တကယ်ကို စူးစူးစိုက်စိုက် နားထောင်ပြီး ခေါင်းညိတ်နေသလို၊ ကျွန်မရဲ့ အယူအဆတွေကို သဘောတူနေကျပဲ။ သူက ကျွန်မကို တစ်နေ့ထက်တစ်နေ့ ပိုပြီး ဂရုစိုက်လာပုံလည်း ရတယ်။ ကျွန်မ တွေးနေမိတာက သူ ကျွန်မကို အထင်ကြီးနေပုံပဲ၊ ကျွန်မ သင်ယူခဲ့တာကို ပြောရုံပြောပြခဲ့ပြီး နောင်တရတဲ့ပုံ ဖြစ်ခဲ့လို့ ကျွန်မအနေနဲ့ လက်ဆုပ်လက်ကိုင် ပြလို့ရတဲ့ အရာတစ်ခုခု လုပ်သင့်တယ်လို့ပေါ့။ ကျွန်မထဲမှာ ပြောင်းလဲတာ တစ်ခုမှမတွေ့ရင် သူတို့ ဘာများတွေးကြမလဲ။ ကျွန်မက အပြောပဲရှိပြီး သမ္မာတရားကို လက်တွေ့မလုပ်ဘူးလို့ ထင်ကြမလားပေါ့။ ကျွန်မ စိုးရိမ်သလိုမျိုး ဖြစ်သွားတယ်။ ဗီဒီယို ဖန်တီးဖို့အတွက် ကွန်ပြူတာမှာ ကျွန်မ အမြဲ ထိုင်နေတာလေ၊ ကျွန်မ ခါးနာပြီး အနားယူချင်ပေမဲ့၊ ကျွန်မ ပျင်းနေတယ်၊ တာဝန်ကို ကောင်းကောင်းလုပ်မယ်လို့ ပြောပေမဲ့ တကယ်ပြောင်းလဲဖို့ ဘာတစ်ခုမှမလုပ်ဘူးလို့ တခြားလူတွေ ထင်မှာ စိုးခဲ့တယ်။ ဒါကြောင့် ပင်ပန်းတဲ့အခါ အနားမယူခဲ့ဘူး၊ တာဝန်ကို အလေးအနက်မထားဘူးလို့ တခြားလူတွေထင်မှာ စိုးခဲ့တယ်။ ကျွန်မ အိပ်ချင်တဲ့အခါ အိပ်ယာစောစော မဝင်ခဲ့ဘူး။ အလုပ်ပြီးသွားရင်တောင် ညဖက် ၁၁:၃၀ ဒါမှမဟုတ် ၁၂ ထိ မရမကနေတယ်။ တစ်ခါတလေ တစ်ညလုံး နိုးနေပြီး မနက်ကျ အိပ်ရာမထနိုင်ခဲ့ဘူး။ ဒါပေမဲ့ တခြားလူတွေနဲ့အတူ အတင်းလိုက်ထတယ်။ ရှင်က မကောင်းမြင်မှာ စိုးတာပဲ။ တစ်ခါ အစ်မယန်မှာ လုပ်ဖို့ ဗီဒီယိုနှစ်ခု ရှိတာ ကျွန်မ မြင်တယ်။ အဲဒီဗီဒီယိုတွေက ခက်ပြီး ရှုပ်ထွေးသလို အဲဒါတွေကို ကျွန်မ မရှင်းချင်လို့ သူ့ကို ကူညီဖို့ အစီအစဉ် မရှိခဲ့ဘူး။ ဒါပေမဲ့ ကိုယ့်မှာ ဘာပရောဂျက်မှ မရှိတာ သိတယ်၊ ဒီတော့ ကျွန်မ အကူအညီမပေးရင်၊ ကိုယ့်တာဝန်ကို ကောင်းကောင်း လုပ်နေတဲ့ပုံ ပေါ်မှာမဟုတ်သလို၊ ကျွန်မက အပြောပဲရှိပြီး သမ္မာတရားကို မလိုက်စားဘူးလို့ ကျွန်မရဲ့ အစ်မတွေက ထင်ကြမှာပဲ။ ဒါကြောင့် အဲဒါနဲ့ပတ်သက်လို့ သူ့ကို ကျွန်မ ကူလို့ရတယ်လို့ အစ်မယန်ကို သွားပြောလိုက်တယ်။

ကြည့်ရတာ ကိုယ့်တာဝန်ကို ခေါင်းမဖော်တမ်း လုပ်နေပုံရပေမဲ့၊ အဲဒါက ကျွန်မရဲ့ ပုံရိပ်ကို ကာကွယ်ဖို့ပဲ ဖြစ်မှန်း ကျွန်မ သိတယ်။ ကျွန်မ နေမထိထိုင်မထိ ဖြစ်ပြီး၊ ကျွန်မရဲ့ ကြံရွယ်ချက်တွေအကြောင်း တခြားလူတွေကို ဖွင့်ဟချင်ခဲ့တယ်။ ဒါပေမဲ့ တစ်ချိန်လုံး ကျွန်မမှာ ဖုံးကွယ်ထားတဲ့ ရည်ရွယ်ချက်တွေရှိမှန်း သူတို့သိမှာနဲ့ ကျွန်မ နောင်တမရသေးသလို သမ္မာတရားကို လက်တွေ့မလုပ်ဘူးလို့ ထင်မှာ စိုးခဲ့တယ်။ ကျွန်မကို သူတော်ကောင်းယောင်ဆောင်သူလို မြင်နိုင်ပြီး၊ အထုတ်ခံရတဲ့နောက် သင်ယူခဲ့တယ်လို့ ကျွန်မပြောခဲ့တာတွေအားလုံးကို နှစ်ပြားမတန်အောင် ပြောနိုင်တယ်။ အဲဒီအတွေးက ကိုယ့်ကိုယ်ကိုယ် ဖွင့်ချဖို့ ဝန်လေးစေခဲ့တယ်၊ ဒါကြောင့် စုဝေးပွဲတွေမှာ လူတိုင်းပြောတဲ့ ဖောက်ပြန်ပျက်စီးခြင်းနဲ့ အပြုသဘောဆောင်တဲ့ အတွေ့အကြုံတချို့အကြောင်း ပြောနေပေမဲ့၊ ကျွန်မစိတ်ထဲမှာ နက်နက်ရှိုင်းရှိုင်း ကွယ်ဝှက်ထားတဲ့ အကျည်းတန်တဲ့ အတွေးတွေကို ထိန်းသိမ်းထားခဲ့တယ်။ အပြုသဘောဆောင်တဲ့ အရာတွေအကြောင်းပဲ ကျွန်မ ဝေမျှနေတဲ့အတွက်၊ စုဝေးပွဲတစ်ခုမှာ အစ်မယန်က သမ္မာတရားကို လက်တွေ့လုပ်ဆောင်ပြီး သိပ်ကောင်းတဲ့ မိတ်သဟာယဝေမျှတဲ့အတွက် ကျွန်မကို ချီးကျူးတယ်။ ညီအစ်မ နှစ်ယောက်က သမ္မာတရားကို ကျွန်မ တကယ်လိုက်စားတယ်၊ ကိုယ့်ရဲ့ ဖောက်ပြန်ပျက်စီးခြင်းကို ပွင့်ပွင့်လင်းလင်း ဖွင့်ဟပြီး ကိုယ့်တာဝန်မှာ တက်တက်ကြွကြွ ပါဝင်တယ်လို့ ပြောကြတယ်လို့ နောက်ပိုင်းမှာ ကျွန်မ ကြားခဲ့ရတယ်။ ကျွန်မ ကျေနပ်မိသလိုခံစားရပေမဲ့၊ ပိုပြီးတော့တောင် ရှက်စိတ်ဖြစ်မိတယ်၊ ဘာလို့လဲဆိုတော့ သူတို့ ပြောနေတာတွေက ကျွန်မရဲ့ လက်တွေ့အရှိတရားနဲ့ မကိုက်မှန်း ကျွန်မ သိတာကိုး။ ကျွန်မ လုံးဝ မပွင့်လင်းခဲ့ဘူး၊ ပြီးတော့ ကျွန်မအထဲက အကျည်းတန်တဲ့ ဖောက်ပြန်ပျက်စီးခြင်းအကြောင်းကို လုံးဝ မဖွင့်ဟခဲ့ပါဘူး။ ကိုယ့်တာဝန်ထဲ စိတ်အားထက်သန်မှု နောက်ကွယ်မှာ ရည်ရွယ်ချက်တွေ ရှိခဲ့တယ်။ အဲဒါ ဆိုးရွားတယ်လို့ ခံစားရတယ်။ ကျွန်မရဲ့ ဟန်ဆောင်မှုကြောင့် လူတိုင်း အယုံသွင်းခံရတယ်— ကျွန်မ ဘာလုပ်လို့ရမှာလဲ။ ကျွန်မ တကယ် အပြစ်ရှိသလို ခံစားရပြီး၊ သူတို့ဆီ ဖွင့်ဟချင်ခဲ့တယ်၊ သူတို့ကို လှည့်စားတာ ရပ်လိုက်ချင်ခဲ့တယ်။ ဒါပေမဲ့ ကျွန်မ အဲဒီလိုလုပ်ရင်၊ ကျွန်မရဲ့ အကျည်းတန်တဲ့ အတွေးတွေကို လူတိုင်းသိသွားမှာ စိုးတယ်။ ကျွန်မရဲ့ နောင်တက သူတော်ကောင်းယောင်ဆောင်တာ၊ အတုအယောင်ပဲဆိုတာ သိရင်၊ သူတို့ ကျွန်မကို တန်းရိပ်စားမိပြီး၊ ကျွန်မက ဉာဏ်များ၊ ဆိုးယုတ်တဲ့ လူတစ်ယောက်လို့ ထင်သွားမှာလေ။ ကျွန်မရဲ့ ပုံရိပ်ကောင်းက ပျက်စီးသွားမှာဖြစ်ပြီး ဘယ်သူမှ အထင်ကြီးတော့မှာ မဟုတ်ဘူး။ အဲဒီတော့ တခြားလူတွေဆီ ဖွင့်ဟဖို့ ကျွန်မရဲ့ သတ္တိ ပျောက်ဆုံးသွားတယ်။

အဲဒီအကြောင်းကို စဉ်ဆက်မပြတ် ကျွန်မ စဉ်းစားပြီး ကိုယ့်ကိုယ်ကိုယ် သုံးသပ်နေခဲ့သလို၊ ကျွန်မ ဝေမျှချင်တဲ့ ဘုရားနှုတ်ကပတ်တော် တချို့ကို ဖတ်ခဲ့တယ်။ ဘုရားသခင်က ပြောသည်- “အဘယ်သူတို့သည် စင်စစ်အားဖြင့် ဖာရိရှဲများဖြစ်သည်ကို သင်တို့သိသလော။ သင်တို့အနီးတွင် ဖာရိရှဲတစ်ဦးတစ်လေ ရှိသလော။ ဤလူများကို အဘယ်ကြောင့် ဖာရိရှဲများဟု ခေါ်သနည်း။ ‘ဖာရိရှဲများ’ ဟူသည့် အမည်နာမ၏ အဓိပ္ပာယ်ဖွင့်ဆိုချက်မှာ အဘယ်နည်း။ ၎င်းတို့သည် ကြောင်သူတော်ကြွက်သူခိုးဖြစ်သော၊ လုံးလုံး အတုအယောင် ဖြစ်ပြီး ၎င်းတို့ ပြုလေသမျှ၌ ဟိတ်ဟန်လုပ်သော်လည်း၊ ကောင်းဟန်၊ ကြင်နာဟန်၊ အပြုသဘောဆောင်ဟန် ပြုသောသူများ ဖြစ်သည်။ ၎င်းတို့သည် အမှန်တကယ် ယင်းကဲ့သို့ ဖြစ်ကြသလော။ ၎င်းတို့သည် ကြောင်သူတော်ကြွက်သူခိုးများ ဖြစ်သဖြင့် ၎င်းတို့ထဲ၌ ပေါ်လွင်သမျှနှင့် ထုတ်ဖော်သမျှမှာ ဟန်ဆောင်ထားခြင်း ဖြစ်သည်၊ ၎င်းတို့အားလုံးမှာ အယောင်ဆောင် ဖြစ်ကြ၏၊ ၎င်းမှာ ၎င်းတို့၏ သရုပ်မှန်မဟုတ်ပေ။ ၎င်းတို့၏သရုပ်မှန်ကို ၎င်းတို့၏စိတ်နှလုံးများအတွင်း ကွယ်ဝှက်ထားကြ၏၊ ၎င်းကို မမြင်ရပေ။ အကယ်၍ လူတို့သည် သမ္မာတရားကို လေ့လာလိုက်စားခြင်း မရှိပါက၊ သမ္မာတရားကို ၎င်းတို့ နားမလည်ပါက၊ ၎င်းတို့ ရခဲ့ပြီးသော အယူအဆများမှာ မည်သည့်အရာ ဖြစ်ကုန်သနည်း။ ၎င်းတို့သည် လူတို့မကြာခဏ ရည်ညွှန်းသော ကျမ်းဟောင်းတရားများနှင့် အယူဝါဒများ မဖြစ်လာသလော။ လူတို့သည် ဤမှန်ကန်သောအယူဝါဒများဟု ခေါ်သည့်အရာများကို အသုံးပြု၍ ဖုံးကွယ်ခြင်းနှင့် ၎င်းတို့ကိုယ်ကို ကောင်းစွာ ပြရုပ်တင်ခြင်းတို့ကို ပြုကြ၏။ ၎င်းတို့ သွားသောနေရာမှန်သမျှ၊ ၎င်းတို့ပြောသောအရာများ၊ ၎င်းတို့ဆိုသောအရာများနှင့် ၎င်းတို့၏ပြင်ပ အပြုအမူတို့မှာ အခြားသူများအတွက် မှန်ကန် ကောင်းမွန်ပုံရ၏။ ယင်းတို့မှာ လူသား၏အယူအဆများနှင့် အကြိုက်တို့နှင့် တစ်ထပ်တည်း ဖြစ်ကြသည်။ အခြားသူများ၏အမြင်တွင် ၎င်းတို့သည် ဘာသာတရားကို ရိုသေကိုင်းရှိုင်သကဲ့သို့၊ နှိမ့်ချကြသည်။ ၎င်းတို့သည် သည်းခံခြင်း၊ စိတ်ရှည်ခြင်းတို့ကို တတ်စွမ်းနိုင်ကြပြီး အခြားသူများနှင့် ဘုရားသခင်ကို ချစ်နိုင်ကြလေသည်။ သို့သော် စင်စစ်အားဖြင့် ဤအရာအားလုံးမှာ အတုအယောင်များ ဖြစ်၏၊ အားလုံးမှာ အယောင်ဆောင်ခြင်းနှင့် ၎င်းတို့ မိမိတို့ကိုယ်ကို ပြရုပ်တင်ကြသည့်နည်းလမ်းသာ ဖြစ်သည်။ အပြင်ပန်းတွင် ၎င်းတို့သည် ဘုရားသခင်ကို သစ္စာရှိပုံပေါက်သော်လည်း၊ အမှန်တွင် အခြားသူများ မြင်ဖို့ ၎င်းတို့ ဆောင်ရွက်နေကြခြင်း ဖြစ်သည်။ မည်သူမျှ ကြည့်မနေသည့်အခါတွင်၊ ၎င်းတို့သည် စိုးစဉ်းမျှ သစ္စာမရှိကြသကဲ့သို့ ၎င်းတို့ပြုသမျှမှာ ဝတ်ကျေတမ်းကျေ ဖြစ်ကြသည်။ အပေါ်ယံအားဖြင့် ၎င်းတို့သည် ၎င်းတို့၏မိသားစုနှင့် အလုပ်အကိုင်ကို စွန့်လွှတ်ခဲ့ကြသည်၊ ၎င်းတို့သည် အလုပ်ကြိုးစားပြီး ၎င်းတို့ကိုယ်ကို အသုံးတော် ခံကြပုံပေါက်သည်။ သို့ရာတွင် အမှန်အားဖြင့် ၎င်းတို့သည် အသင်းတော်မှ တိတ်တဆိတ် အကျိုးအမြတ်ရရှိနေကြပြီး ပူဇော်သက္ကာများကို ခိုးယူနေကြ၏။ အပြင်ပိုင်းတွင် ၎င်းတို့ ထုတ်ဖော်သောအရာမှန်သမျှ၊ ၎င်းတို့၏အပြုအမူ အားလုံးမှာ အတုအယောင်ဖြစ်၏။ ဤအရာမှာ ကြောင်သူတော်ကြွက်သူခိုး ဖာရိရှဲဟု ဆိုလိုခြင်းဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘဝတွင် တိုးတက်ခြင်း၏ အညွှန်းခြောက်ခု”) ဖာရိရှဲတွေဟာ အရမ်း ဘုရားတရားကိုင်းရှိုင်းပုံ၊ နှိမ့်ချပြီး ချစ်ခင်တတ်ပုံပေါ်တာကို ဒါက တွေးမိသွားစေတယ်။ သူတို့က ဆုတောင်းရင်း၊ ကျမ်းစာ ရှင်းပြရင်းနဲ့ လမ်းမှာ အမြဲ ရပ်နေကြပေမဲ့၊ ဘုရားနှုတ်ကပတ်တော်တွေကို တကယ်လိုက်လျှောက်တာ မဟုတ်ဘူး။ သူတို့က အလေးစားခံရအောင်လို့ လူတွေကို လှည့်စားဖို့၊ မမှန်တဲ့ ထင်မြင်ချက် ပေးဖို့ ကိုယ့်ကိုယ်ကိုယ် မျက်နှာပန်းလှအောင် လုပ်ရင်းနဲ့ အရေခြုံဗန်းပြ ဟန်ဆောင်ကြတယ်။ ကျွန်မက အဲဒီ သူတော်ကောင်းယောင်ဆောင် ဖာရိရှဲတွေလို အတိအကျ ပြုမူနေတာ မဟုတ်လား။ ပြန်တွေးကြည့်တော့၊ အထုတ်ခံရပြီးတဲ့နောက် ကျွန်မ သင်ယူခဲ့တဲ့အရာအကြောင်း ပြောပြတဲ့အချိန်မှာ စစ်မှန်တဲ့ နောင်တ လိုအပ်တဲ့အကြောင်း ပြောတော့ ညီအစ်မတွေက ကျွန်မကို နည်းနည်းအထင်ကြီးခဲ့ကြတာလေ။ ကျွန်မတာဝန်မှာ ကျွန်မ စိတ်အားမထက်သန်ရင် ကျွန်မပေါ် သူတို့ရဲ့ အကောင်းမြင်တာ ပျက်သွားမှာ စိုးခဲ့တယ်။ ဒါကြောင့် ကျွန်မရဲ့ စစ်မှန်တဲ့ နဂိုပုံစံကို ဖုံးကွယ်ဖို့၊ ဟန်ဆောင်ခဲ့တယ်။ ညမှာ ခြေကုန်လက်ပန်းကျတဲ့အခါ ကျွန်မ မောတဲ့အချိန် အိပ်ချင်တဲ့အချိန်မှာ မနားရဲခဲ့ဘူး။ ပြီးတော့ အိပ်ရေးမဝဘဲ အိပ်ရာထဖို့ ကိုယ့်ကိုယ်ကိုယ် ဖိအားပေးခဲ့တယ်။ အဲဒီဗီဒီယိုအတွက် အစ်မယန်ကို မကူချင်ဘူး။ ဒါပေမဲ့ သူ့ကို ကျွန်မအပေါ် အထင်ကြီးစေချင်တယ်၊ ဒါကြောင့် လုပ်ချင်ယောင်ဆောင်ခဲ့တာပဲ။ ကိုယ့်တာဝန်မှာ မမှန်တဲ့၊ ဘုရားသခင် လက်မခံမယ့် ကြံရွယ်ချက် ရှိသလို တခြားလူတွေကို ဖွင့်ပြောသင့်မှန်း သိခဲ့တယ်။ ဒါပေမဲ့ ကိုယ့်ပုံရိပ်ကို ကာကွယ်ဖို့၊ အဲဒီမလိုလားအပ်တဲ့ ရည်ရွယ်ချက်တွေကို ဝှက်ထားပြီး ဘယ်သူကိုမှ မပြောခဲ့ဘူး။ အဲဒီတော့ ညီအစ်မတွေက ကျွန်မကို လေးစားသလိုမျိုးဖြစ်ပြီး၊ အများအားဖြင့် ကျွန်မအပေါ် ပိုဂရုစိုက်နေခဲ့ကြတယ်။ အဲဒါ ကျွန်မ လှည့်ဖြားတတ်ခဲ့တာပဲ။ ကျွန်မ တကယ်ကို ဉာဏ်များနေခဲ့သလို၊ သူတော်ကောင်းယောင်ဆောင် ဖာရိရှဲတွေနဲ့ တစ်လမ်းတည်းပေါ်မှာ ရှိခဲ့မှန်း တွေ့ရတယ်။ တစ်ချိန်လုံး ဟန်ဆောင်နေမိခဲ့တာ။ အဲဒါ ခြေကုန်လက်ပန်းကျစရာဖြစ်သလို အပြစ်ရှိသလို ခံစားရစေတဲ့အပြင်၊ ဘုရားက လက်မခံဘူး။ အဲဒါ ဘယ်လောက် ဆိုးတဲ့ ပြဿနာဖြစ်မှန်း မြင်ပြီးတဲ့နောက် ကျွန်မရဲ့ ရည်ရွယ်ချက်တွေနဲ့ သူတော်ကောင်း ယောင်ဆောင်ခြင်းအကြောင်းကို ညီအစ်မတွေဆီ ဖွင့်ဟဖို့ စုဝေးပွဲတစ်ခုမှာ သတ္တိမွေးလိုက်တယ်။ အဲဒီနောက်မှာ ကျွန်မ စိတ်သက်သာရာ ရသွားတယ်။ ဒါပေမဲ့ ကျွန်မရဲ့ ရည်ရွယ်ချက်တွေကို အမှန်ပြင်ဖို့ ကျွန်မအတွက် တကယ်ခက်မယ်လို့လည်း ခံစားရတယ်။ ဒါကြောင့် ကျွန်မရဲ့ တာဝန်ကို ဖြူစင်၊ ရိုးသားတဲ့ စိတ်နှလုံးနဲ့ လုပ်အောင် ကျွန်မကို လမ်းပြဖို့ တောင်းလျှောက်ရင်းနဲ့ ဆုတောင်းခြင်းနဲ့ ဘုရားရှေ့ကို ကျွန်မလာတယ်။

အဲဒီအချိန်မှာ ဘုရားဆီက ဒီနှုတ်ကပတ်တော်တွေ ပါတဲ့ လူတစ်ယောက်ရဲ့ အတွေ့အကြုံအကြောင်း ဗီဒီယိုတစ်ခုကို တွေ့လိုက်ရတယ်။ ဘုရားသခင်က ပြောသည်- “ဘုရားသခင်သည် လှည့်ဖြားသောသူများကို မစုံလင်စေပေ။ အကယ်၍ သင်၏စိတ်နှလုံး မရိုးဖြောင့်ပါက၊ သင်သည် ရိုးသားသောသူတစ်ဦးမဟုတ်ပါက၊ သင်သည် ဘုရားသခင်၏ ရယူခြင်းကို မည်သည့်အခါမျှ ခံရလိမ့်မည်မဟုတ်ပေ။ ထိုနည်းတူ သင်သည် သမ္မာတရားကို မည်သည့်အခါမျှ ရရှိလိမ့်မည်မဟုတ်သကဲ့သို့၊ ဘုရားသခင်ကို ရရှိနိုင်စွမ်းလည်း ရှိလိမ့်မည်မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘဝတွင် တိုးတက်ခြင်း၏ အညွှန်းခြောက်ခု”) ဒါ တကယ်ကို ကျွန်မအတွက် စိတ်ထိခိုက်စရာဖြစ်ပြီး ခက်ခဲပါတယ်။ ကျွန်မက အမှောင်၊ ဆိုးယုတ်မှု၊ လှည့်ကွက်တွေနဲ့ ပြည့်သိပ်နေတဲ့ နှလုံးသားနဲ့ ဉာဏ်များတဲ့ လူတစ်ယောက်ဖြစ်ခဲ့တာပဲ။ သမ္မာတရား၊ ဒါမှမဟုတ် ကျွန်မရဲ့ တာဝန်နဲ့ပတ်သက်လို့ မစဉ်းစားခဲ့ဘူး။ လေးစားမှု ရဖို့၊ တခြားလူတွေအပေါ် ဘယ်လိုထင်မြင်ချက်ကောင်း ဖန်တီးရမယ်ဆိုတာတွေပဲ တွေးခဲ့တယ်။ အိပ်ချိန်ရောက်လာတဲ့အခါမှာတောင်၊ အဲဒီအပေါ် စိုးရိမ်နေပြီး ခန့်မှန်းနေခဲ့တယ်။ ဘုရားက ရိုးသား၊ ပွင့်လင်းတဲ့ လူတွေကို နှစ်သက်ပြီး၊ ရိုးသားတဲ့ လူတွေပဲ ဘုရားရဲ့ လက်ခံတာနဲ့ သူ့ရဲ့ ကယ်တင်ခြင်းကို ရနိုင်တာပါ။ ဒါပေမဲ့ ကျွန်မရဲ့ ရည်ရွယ်ချက်နဲ့ စမှတ်က အမြဲ ဉာဏ်များပြီး ဆိုးယုတ်ခဲ့တယ်။ ဘယ်လိုပဲ ကိုယ့်ကိုယ်ကိုယ် ကောင်းကောင်း ဝတ်စားထားပြီး လူတိုင်းရဲ့ ကြည်ညိုတာခံရပါစေ၊ ဘုရားရဲ့ လက်ခံမှုကို လုံးဝ ရမှာ မဟုတ်ဘူး။ ဒီတော့ အဆုံးမှာ အဲဒီသူတော်ကောင်း အယောင်ဆောင် ဖာရိရှဲတွေလို ဘုရားရဲ့ မုန်းတီးတာ၊ ဖျက်ဆီးတာကို ခံရမှာ။ ကျွန်မ ကိုယ့်ကိုယ်ကိုယ် အရမ်း စိတ်ပျက်မိတယ်။ ယုံကြည့်ခဲ့တဲ့ အဲဒီနှစ်တွေတစ်လျှောက်လုံးမှာ၊ ရိုးသားမှုလောက် အခြေခံကျတဲ့ သမ္မာတရား စစ်မှန်မှုထဲကို ကျွန်မ မဝင်ခဲ့သေးသလို၊ အရင်ထက် ဉာဏ်များနေရုံပဲ ရှိခဲ့တယ်။ ဘုရားတောင်းဆိုတာနဲ့ တကယ်ကို အလှမ်းဝေးခဲ့ပြီး လူတစ်ယောက်အနေနဲ့ လုံးဝ အရှုံးသမားပါပဲ။

အဲဒီနောက် ဘုရားနှုတ်ကပတ်တော် တစ်ပိုဒ်ကို ဖတ်မိခဲ့တယ်။ ဘုရားသခင်က ပြောသည်- “အရေးကိစ္စများအားလုံး၌ သင်သည် ဘုရားသခင်ကို ပွင့်လင်းသင့်ပြီး၊ ဘုရားသခင်ကို ပွင့်လင်းစွာ ဖော်ပြသင့်သည်— ဤသည်မှာ ဘုရားသခင် ရှေ့မှောက်တွင် ထိန်းသိမ်းသင့်သည့် တစ်ခုတည်းသော အနေအထားနှင့် အခြေအနေတို့ဖြစ်သည်။ သင်သည် မပွင့်လင်းလျှင်ပင်၊ ဘုရားသခင် ရှေ့မှောက်တွင် ပွင့်လင်းရမည်။ သင်သည် ပွင့်လင်းခြင်းရှိမရှိကို ဘုရားသခင်က သိသည်။ သင်သည် ဤအရာကို မမြင်နိုင်ပါက မိုက်မဲသည် မဟုတ်လော။ ထို့ကြောင့် သင်သည် မည်သို့ ဉာဏ်ပညာရှိနိုင်မည်နည်း။ ဘုရားသခင်သည် အရာအားလုံးကို စေ့စေ့စပ်စပ် ကြည့်ရှုစစ်ဆေးပြီး သိသည်ကို သင်သိသောကြောင့် သူ မသိနိုင်ဟု မတွေးလေနှင့်။ ဘုရားသခင်သည် လူများ၏စိတ်များကို တိတ်တဆိတ် တွေ့မြင်သည် မှာ သေချာသည့်အတွက်၊ လူများသည် အနည်းငယ်သာ၍ ပွင့်လင်းစွာ ဖော်ပြရန် အနည်းငယ်သာ၍ စင်ကြယ်ပြီး ရိုးသားရန် သင့်ပေသည်။ ဤသည်မှာ လုပ်ဆောင်ရန်သင့်လျော်သောအရာ ဖြစ်သည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် အခြားသူများအား သမ္မာတရား သို့မဟုတ် ဘုရာသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၂)”) ဒါကို ဖတ်မိတော့ အရမ်းမိုက်မဲသလို ခံစားရတယ်။ ကျွန်မတို့ရဲ့ စိတ်နှလုံးကို ဘုရားက မြင်တယ်၊ ဒီတော့ ကျွန်မရဲ့ ရည်ရွယ်ချက်တွေနဲ့ ကျွန်မ ဘယ်လိုလူစားမျိုးဖြစ်တယ်ဆိုတာ လူတကာထက် သူပိုသိပါတယ်။ ကျွန်မရဲ့ ဖောက်ပြန်ပျက်စီးခြင်းကို အဲဒီညီအစ်မတွေဆီကနေ ဘယ်လောက်ပဲ ဖုံးပါစေ၊ ဘုရားက သိမှာပဲ။ ဘုရားရဲ့ စိစစ်မှုကို လက်မခံချင်တဲ့ ယုံကြည်သူတစ်ယောက်အနေနဲ့ အဲဒါက ကျွန်မကို မယုံကြည်သူတစ်ယောက် ဖြစ်စေခဲ့တာ မဟုတ်လား။ သနားစရာပဲ။ လေးစားမှုရဖို့ သမ္မာတရားကို လိုက်စားပြီး တကယ်နောင်တရသူ တစ်ယောက်လို ဟန်ဆောင်ဖို့ ကျွန်မရဲ့ အားထုတ်မှုတွေက တကယ်တော့ ကျွန်မကို ဖိသတ်နေတာပဲ။ ကျွန်မတို့ ပင်ပန်းတဲ့အခါ၊ အိပ်ချင်တဲ့အခါ အနားယူဖို့ လိုတယ်လေ။ အဲဒါ လူသားတွေအတွက် အရမ်းသဘာဝကျပါတယ်။ ဒါ့အပြင်၊ အနားယူတာက ရှင်သန်တက်ကြွလာစေပြီးတော့ ကျွန်မတာဝန်ကို ပိုပြီး ကောင်းကောင်း လုပ်နိုင်ဖို့ပဲလေ။ ဘယ်သူကမှ အဲဒါကို ပျင်းတာ၊ ကိုယ့်ကိုယ်ကိုယ် အလိုလိုက်တာလို့ ရှုတ်ချမှာ မဟုတ်ဘူး။ ဒါပေမဲ့ လူတွေ ကျွန်မကို အထင်ကြီးအောင် ဘယ်လိုလုပ်ရမယ်ဆိုတာကိုပဲ စဉ်းစားရင်းနဲ့ လူ့ရဲ့ အခြေခံအကျဆုံး လိုအပ်ချက်ကို ကျွန်မက ငြင်းဖို့ကြိုးစားနေခဲ့တာပဲ။ အဲဒါက ပင်ပန်းလှပါတယ်။ အမြော်အမြင်ရှိတဲ့ လူတွေက ပွင့်လင်း၊ စစ်မှန်အောင် သင်ယူဖို့၊ ဘုရားရဲ့ စိစစ်မှုကို လက်ခံပြီး ရိုးသားဖို့ လိုတယ်လို့ ဘုရားက ပြောတယ်။ အဲဒါ တစ်ခုတည်းသော လွတ်လပ်တဲ့ ရှင်သန်မှုနည်းလမ်းပဲ။ အဲဒီအချိန်မှာ ကျွန်မ နောက်ထပ် ဟန်မဆောင်ချင်တော့ဘူး။ ပင်ပန်းတဲ့အခါ ခဏနားပြီး၊ ညမှာ အိပ်ချင်တဲ့အခါ အိပ်ရာဝင်လိုက်တယ်။ စုဝေးပွဲတွေမှာ ကိုယ့်ရဲ့ စစ်မှန်တဲ့ အခြေအနေကို ဖွင့်ပြောခဲ့တယ်။ ပြီးတော့ ကိုယ့်တာဝန်မှာ ကိုယ့်ရဲ့ ဝတ္တရားတွေကို တက်တက်ကြွကြွ ဖြည့်ဆည်းခဲ့တယ်။ ကိစ္စတွေ ခက်ခဲတဲ့အခါ၊ အဲဒါ ကျွန်မတာဝန်ဖြစ်ပြီး တခြားဘယ်သူမှ မြင်ဖို့ မဟုတ်ဘူးလို့ ကိုယ့်ကိုယ်ကိုယ် ပြောတယ်။ ဟန်ဆောင်ဖို့ ပြင်းပြတဲ့ဆန္ဒရှိတဲ့အခါ၊ ဘုရားဆီက ဒီနှုတ်ကပတ်တော်တွေကို စဉ်းစားခဲ့တယ်။ “သမ္မာတရားကို လက်တွေ့လုပ်ဆောင်နိုင်သော သူများသည် အမှုအရာများကို လုပ်ဆောင်နေချိန်တွင် ဘုရားသခင်၏စိစစ်ခြင်းကို လက်ခံနိုင်ကြသည်။ သင်သည် ဘုရားသခင်၏စိစစ်ခြင်းကို လက်ခံသောအခါ၊ သင်၏စိတ်နှလုံးသည် အမြင်မှန်ရစေခြင်း ခံရသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) အဲဒါက ဘုရားရဲ့ စိစစ်မှုကို လက်ခံဖို့ ပိုရှေ့တန်းတင်စေပြီး အဆင်သင့်ဖြစ်စေတယ်။

ခဏကြာပြီးတဲ့နောက်၊ အစ်မချင်က အစ်မယန်နဲ့ပတ်သက်ပြီး တစ်ခုခု သင်ပေးတဲ့အခါ နည်းနည်း ကသိကအောက်ဖြစ်ပြီး၊ စိတ်မရှည်တာကို သတိထားမိတယ်။ အစ်မယန်က အတိုက်အခံလုပ်ပြီး မသင်ယူချင်ဘူး၊ အစ်မချင်အပေါ် မလိုမုန်းထားစိတ်တစ်ခု ဖြစ်လာတယ်။ သူတို့အနေနဲ့ ကျွန်မကို ချစ်ခင်တတ်တဲ့သူ၊ စိတ်ရှည်တဲ့လူဖြစ်တာကို မြင်ပြီး ကျွန်မကို ပိုနှစ်သက်အောင်လို့ လေ့ကျင့်ပေးတာနဲ့ပတ်သက်လို့ ကျွန်မ ကူညီပေးနိုင်တယ်လို့ တွေးမိခဲ့တယ်။ တကယ်ပဲ နောက်ဆုံး အဲဒီအတိုင်း လုပ်ခဲ့တယ်။ ပထမတော့ ကျွန်မ တကယ်ကို စိတ်ရှည်ပြီး သူ့ကို ကြင်ကြင်နာနာနဲ့ စကားပြောပါတယ်၊ ဒါပေမဲ့ သူ အတတ်နှေးပြီး အမှားအများကြီး လုပ်တာမြင်တော့ ကျွန်မ စိတ်အနှောင့်အယှက် စဖြစ်လာတယ်။ သူ သိပ်မထက်မြက်ဘူးလို့ ခံစားရပြီး သူ့အပေါ် စပြီး ကျွန်မ အထင်သေးလာတယ်၊ ဒါပေမဲ့ ကျွန်မရဲ့ စိတ်ကိုထိန်းပြီး ဆက်လုပ်ခဲ့တယ်။ ကျွန်မရဲ့ ဒေါသက ထလာနေတာ သိပေမဲ့၊ စုဝေးပွဲတွေမှာ ကိုယ့်ခံစားချက်အမှန်တွေကို ကျွန်မ ဖွင့်မပြောခဲ့ဘူး၊ တစ်ခုခုပြောလိုက်ရင် ကျွန်မက အစ်မချင်လိုပဲ မမျှတဘူး၊ မေတ္တာနဲ့ စိတ်ရှည်မှု မရှိဘူးလို့ ညီအစ်မတွေက ထင်မှာဖြစ်ပြီး အဲဒါက ကျွန်မရဲ့ ပုံရိပ်ကို ဖျက်ဆီးသွားမှာ စိုးတဲ့အတွက်ပါ။ ဒါ့အပြင် ကျွန်မတို့ရဲ့ ပုံမှန်ဆက်ဆံမှုတွေမှာ၊ တခြားလူတွေ ဖောက်ပြန်ပျက်စီးမှုကို ပြနေတာ၊ အပျက်သဘောဆောင်နေတာကို ကျွန်မ မြင်တဲ့အခါ၊ ဂရုစိုက်ပြီး နားလည်ပေးယောင်ဆောင်နေပေမဲ့ သူတို့ကို နည်းနည်း အထင်သေးမိတယ်။ ကျွန်မအနေနဲ့ အကြင်နာမေတ္တာ ကင်းမဲ့ပြီး အဆင်ပြေဖို့ ခက်တယ်လို့ သူတို့ မြင်မှာ ကြောက်လို့ အဲဒါတွေအားလုံးကို မျှဝေဖို့ ကျွန်မ လုံးဝ အစီအစဉ်မရှိခဲ့ဘူး။

တစ်နေ့ နိုဝင်ဘာလ ရက်တစ်ရက်မှာ၊ နောက်နေ့ တခြားတစ်နေရာရာမှာ တာဝန်တစ်ခု ကျွန်မ ယူဖို့လိုတယ်လို့ ပြောထားတဲ့ ခေါင်းဆောင်ရဲ့ စာတစ်စောင် ကျွန်မ ရတယ်။ ကျွန်မ ထွက်သွားတာ မြင်ရမှာ ဝမ်းနည်းမိတယ်လို့ ညီအစ်မတွေအားလုံးက ပြောကြတယ်။ အစ်မလီက သူ့အတွက် ကျွန်မရဲ့ မိတ်သဟာယ ဘယ်လောက် အကျိုးရှိပြီး အထောက်အကူဖြစ်တယ်၊ တခြားလူတွေနဲ့ပတ်သက်လို့ ကျွန်မ တကယ်မျှတပြီး၊ ဘယ်တော့မှ နှာခေါင်း မရှုံ့ဘူး၊ ပြီးတော့ သမ္မာတရားကို နားလည်ပြီး လိုက်စားသူတွေကို နေရာတိုင်းမှာ ကြိုဆိုတယ်လို့ ပြောတယ်။ သူ့ဆီက အဲဒီလောက်မြင့်တဲ့ ချီးမွမ်းမှုကို ကြားလိုက်ရတော့ ကျွန်မ အနေရခက်သလို ဖြစ်သွားတယ်။ သူများတွေကို သိပ်ကြီး ချီးမွမ်း၊ ချီးမြှောက်တာဟာ သူတို့အတွက် မကောင်းဘူးလို့ သူ့ကို ကျွန်မ ပြောလိုက်တယ်။ အဲဒီနောက် အစ်မယန်နဲ့ ကျွန်မ စကားပြောခဲ့တယ်။ သူက ကျွန်မကို တိုက်ရိုက် မချီးမွမ်းဘူး။ ဒါပေမဲ့ သူကျွန်မကို မြင်ပုံက အစ်မလီလိုပဲဆိုတာကို သူ့အသံမှာ ကျွန်မ ကြားရတယ်။ ကျွန်မ ရင်ထဲမှာ လေးနေသလို ခံစားရတယ်၊ သူတို့ကို ကျွန်မ အထင်မြင်မှားစေပြီး ကျွန်မမှာ ပြဿနာရှိတယ်လို့ ပူပန်လာတယ်။ ဒါပေမဲ့ တခြားနည်းလမ်းနဲ့ ကြည့်လိုက်တော့၊ ကျွန်မှာ ဖောက်ပြန်ပျက်စီးတဲ့ စိတ်သဘောထားရှိပေမဲ့ ကိုယ့်ကိုယ်ကိုယ် သုံးသပ်ဖို့ ကြိုးစားနေခဲ့တာဖြစ်ပြီး ကျွန်မက သူတို့ထက် အဲဒီနေရာမှာ ပိုတော်လို့ ကျွန်မကို သူတို့ ထင်ကြီးတာဖြစ်မယ်လို့ တွေးမိတယ်။ အဲဒီအတွေးနဲ့၊ ကျွန်မ စိတ်ထဲကနေ ပူပန်တာတချို့ကို ဖယ်ရှားလိုက်ပြီး ထပ်မစဉ်းစားတော့ဘူး။

ကြောင်သူတော်တစ်ယောက်၏ နောင်တ ဆိုတဲ့ သက်သေခံချက် ဗီဒီယိုတစ်ခုကို တွေ့ခဲ့တယ်။ အဲဒီမှာ အစ်မတစ်ယောက်က သူ့မိတ်သဟာယမှာ အပြုသဘောဆောင်တဲ့ အရာတွေကိုပဲ ဝေမျှပြီး တခြားလူတွေအားလုံးက သူ့ကို အထင်ကြီးကြတယ်လို့ ပြောတယ်။ သူအထုတ်ခံခဲ့ရပေမဲ့ ညီအစ်ကို မောင်နှမတွေက သူမပါဘဲ မလုပ်နိုင်သလို ခံစားရရင်းနဲ့ အဲဒီတာဝန်ကို ထပ်ယူဖို့ သူ့အတွက် တညီတညွတ်တည်း မဲပေးနေကြတုန်းပဲ။ တချို့ဆို သူ့ကို အထင်ကြီးလွန်းတော့ ဘုရားလောက်နီးနီး သဘောထားကြတယ်။ ဒါက ကျွန်မကို တကယ်နိုးထသွားစေတယ်- အဲဒါ ဆိုးရွားတဲ့ ပြဿနာတစ်ခုပဲ။ ခုတလော တခြားလူတွေက ကျွန်မကို အရမ်းလေးစားပြီး ချီးမွမ်းကြတဲ့အကြောင်း ကျွန်မတွေးမိသလို၊ ကျွန်မလည်း အပြုသဘောဆောင်တဲ့ ဝင်ရောက်မှုအကြောင်းပဲ ပြောနေတဲ့ အဲဒီအစ်မလိုပဲ ဖြစ်မှာပဲ၊ ကျွန်မ သုံးသပ်ဖို့ လိုမယ်လို့ တွေးမိတယ်။ အဲဒီအချိန်မှာ ဘုရားနှုတ်ကပတ်တော် တစ်ပိုဒ်ကို ဖတ်ရတယ်။ အနန္တတန်ခိုးရှင် ဘုရားသခင် ပြောသည်မှာ- “အခြားသူများရှေ့တွင် အန္တိခရစ်တို့သည် များစွာသည်းခံနိုင်စွမ်း၊ စိတ်ရှည်နိုင်စွမ်း၊ နှိမ့်ချနိုင်စွမ်းနှင့် ကြင်နာနိုင်စွမ်း ရှိယောင်ဆောင်ကြသည်။ အားလုံးအဖို့၎င်းတို့သည် ရက်ရောပြီး သဘောထားကြီးပုံပေါ်သည်။ ၎င်းတို့အား ပြဿနာတစ်ခုနှင့် ဩဇာအာဏာအချို့ပေးကြည့်လော့၊ ၎င်းတို့သည် မရောင်ရာဆီလူးခြင်းမရှိဘဲ၊ ၎င်းတို့ မည်မျှ မြင့်မြတ်သည်ကို ပြလျက်၊ အဖက်ဖက်တွင် ယင်းကို သက်ညှာမှုဖြင့် ကိုင်တွယ်ပုံရသည်။ ဤအန္တိခရစ်များသည် ထိုသို့သော အနှစ်သာရများကို အမှန်တကယ် ပိုင်ဆိုင်သလော။ ၎င်းတို့၏ကြင်နာမှု၊ သည်းခံမှုနှင့် အခြားသူများကို ဂရုစိုက်မှုတို့နောက်ကွယ်မှ ရည်ရွယ်ချက်မှာ အဘယ်နည်း။ ၎င်းတို့သည် လူတို့ကို ကပ်ပါရပ်ပါးလုပ်ဖို့၊ ထိုသူများကို သိမ်းသွင်းစည်းရုံးဖို့မဟုတ်လျှင် ထိုသို့သောအရာများကို လုပ်ဆောင်မည်လော။ ဤသည်မှာ ၎င်းတို့၏ စစ်မှန်သော သဘောသဘာဝ ဖြစ်သလော။ ၎င်းတို့၏အနှစ်သာရ၊ စိတ်သဘောထားများနှင့် လူ့သဘာဝတို့သည် ထင်ရသလောက် အမှန်တကယ် နှိမ့်ချကာ၊ စိတ်ရှည်တတ်ပြီး၊ သည်းခံသည့်အပြင် စစ်မှန်ပြီး ချစ်ခင်သော အကူအညီပေးနိုင်စွမ်းရှိသလော။ လုံးဝမရှိပေ။ ပိုများသော လူတို့၏ အာရုံစိုက်မှုကို ရဖို့၊ ပိုများသော လူတို့ကို သိမ်းသွင်းစည်းရုံးဖို့၊ အခြားသူများကို အယုံသွင်းဖို့၊ ထိုသူများ၌ ပြဿနာရှိသည့်အခါ ပထမဆုံးသတိရသည့်အရာမှာ အန္တိခရစ်ဖြစ်စေဖို့၊ ၎င်းတို့အကူအညီလိုသည့်အခါ ၎င်းတို့ရှာသည့်သူသည် အန္တိခရစ်ဖြစ်စေဖို့— ဤရည်မှန်းချက်များကို ရရှိဖို့၊ အန္တိခရစ်တို့သည် သင့်တင့်လျောက်ပတ်သော စကားများပြောပြီး သင့်တင့်လျောက်ပတ်သည့် အရာများအားလုံး လုပ်ဆောင်လျက်၊ လူကြိုက်များအောင် တမင်သက်သက် လူကြိုက်များအောင် ထူးခြားစွာ ပြုမူသည်။ ၎င်းတို့ပါးစပ်မှ စကားမထွက်မီ၊ ၎င်းတို့စိတ်နှလုံးထဲတွင်၊ စိတ်ထဲတွင် အကြိမ်ပေါင်း မည်မျှ စစ်ဆေးပြီး ပြန်ပြင်ဆင်ထားသည်ကို မည်သူသိမည်နည်း။ ၎င်းတို့သည် ကြီးမားသော တွက်ချက်ခြင်းနှင့် ချိန်ဆခြင်းတို့ဖြင့် စကားလုံး သုံးနှုန်းပုံ၊ ထားသိုပုံနှင့် လေယူလေသိမ်းအပြင်၊ ယင်းတို့ကိုပြောရင်းနှင့် ၎င်းတို့၏မျက်နှာပေါ်မှ အမူအရာနှင့် ၎င်းတို့၏လေသံတို့ကိုပင် ၎င်းတို့တွေးဆသည်။ ပြီးလျှင် ဤစကားများကို ၎င်းတို့ မည်သူ့ကိုပြောသည်၊ ထိုသူတို့သည် အသက်မည်မျှရှိသည်၊ ထိုသူများသည် ၎င်းတို့ထက် ငယ်သည်ဖြစ်စေ၊ ကြီးသည်ဖြစ်စေ၊ ၎င်းတို့နှင့်ပတ်သက်၍ ထိုသူတို့က အဘယ်အရာ တွေးသည်၊ ထိုသူများအပေါ်၎င်းတို့ ပုဂ္ဂိုလ်ရေး မကျေမချမ်းဖြစ်မှုများ သိုထားခြင်းရှိမရှိ၊ ၎င်းတို့၏ ပင်ကိုစရိုက်များသည် ကိုက်ညီမှုရှိမရှိ၊ အသင်းတော်၌လည်းကောင်း၊ ညီအစ်ကိုမောင်နှမများကြားတွင်လည်းကောင်း ထိုသူများ မည်သည့်ရာထူးမျိုးရှိသည်၊ ထိုသူများ မည်သည့်တာဝန် ထမ်းဆောင်သည်တို့ကိုပင် ထည့်တွက်စဉ်းစားသည်— လူအမျိုးမျိုးအပေါ် မည်သို့ပြုမူရမည်ကို နည်းဗျူဟာများ မထုတ်ဖော်မီ ဤအရာများအားလုံးကို ၎င်းတို့ သေချာစွာ စောင့်ကြည့်လေ့လာပြီး အေးအေးဆေးဆေး စဉ်းစားသည်။ ထိုနည်းဗျူဟာများမည်သည့်အရာဖြစ်ပါစေ၊ မည်သူ့ကို၊ သို့မဟုတ် မည်သည့်လူစားမျိုးကို ပစ်မှတ်ထားသည်ဖြစ်စေ အန္တိခရစ်သည် ယေဘုယျအားဖြင့် တူညီသော ရည်မှန်းချက်ရှိလေသည်။ ထိုလူက ၎င်းတို့အား အထင်ကြီးစေရန်၊ ၎င်းတို့အား အထင်မသေးစေရန်၊ ၎င်းတို့အား တန်းတူအဖြစ် ဆက်ဆံရန်၊ ၎င်းတို့အား လေးစားကြည်ညိုစေရန်၊ ၎င်းတို့စကားပြောသည့်အခါတွင် ထိုသူနားစွင့်ဂရုစိုက်စေဖို့နှင့် ၎င်းတို့အား စကားပြောဖို့ အချိန်နှင့် အခွင့်ပေးစေဖို့၊ ၎င်းတို့ အမှုအရာများပြုလုပ်သည့်အခါ ပို၍များသော လူများ၏ သဘောတူညီချက်ကို ရရှိဖို့၊ ၎င်းတို့အမှားလုပ်သည့်အခါ ပို၍များသောလူများက ၎င်းတို့အား အပြစ်မရှိကြောင်း ထုတ်ဖော်ကြေညာစေဖို့နှင့် ပို၍များသော လူများက ၎င်းတို့အတွက် ရပ်တည်ပေးဖို့၊ ၎င်းတို့အတွက် သူ၏ထင်မြင်ချက်ကောင်းကို ထုတ်ဖော်ပြောပေးဖို့၊ ပြီးလျှင် ၎င်းတို့အရှိအတိုင်း အထုတ်ဖော် ခံရသည့်အခါ၊ ဘုရားအိမ်တော်၏စွန့်ပစ်ခြင်းခံရပြီး အသင်းတော်မှ မောင်းထုတ်ခံရသည့်အခါ၊ ဘုရားသခင်ကို အာခံပြီး အကျိုးအကြောင်းပြ ပြောဆိုရန် ကြိုးစားစေဖို့တို့ဖြစ်သည်။ ၎င်းတို့ အလွန်တမင်သက်သက် ကြံစည်ထားသည့် ၎င်းတို့ ရရှိထားသော ရာထူးနှင့် ဩဇာလွှမ်းမိုးမှုတို့သည် အသင်းတော်၌ နက်ရှိုင်းစွာ စွဲခိုင်နေသည်ကို ဤအရာက ရည်ညွှန်းနေသည်။ သိသာထင်ရှားစွာပင် ၎င်းတို့ ဖြုတ်ချခံရသည့်အခါ လူများစွာတို့က ၎င်းတို့အား သူတို့၏ အထောက်အပံ့၊ စည်းလုံးညီညွတ်မှုနှင့် ကာကွယ်မှုတို့ကို ပေးခြင်းက ၎င်းတို့၏ ကြိုးစားအားထုတ်မှုများသည် အချည်းနှီး မဖြစ်သည့်သဘော ဖြစ်ပေသည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၁၀)”) အန္တိခရစ်တွေနဲ့ ပတ်သက်လို့ ဘုရားနှုတ်ကပတ်တော်တွေ ပြတာက၊ တခြားလူတွေရဲ့ လေးစားမှုရဖို့ ကြီးမြတ်တဲ့ လူတွေအဖြစ် သူတို့ ဟန်ဆောင်ကြပြီး ဒါက တခြားလူတွေကို သူတို့ လှည့်စားတဲ့ပုံဖြစ်တယ်ဆိုတာပဲ။ ကျွန်မက အန္တိခရစ်လို ပြုမူနေခဲ့တာပဲ။ လေးစားမှုကို ကျွန်မ လိုချင်ခဲ့တယ်၊ ဒီတော့ အစ်မယန်ကို ကျွန်မ လေ့ကျင့်ပေးနေတုန်းမှာ ကျွန်မ ငြီးငွေ့ပေမဲ့၊ စိတ်ရှည်တဲ့ပုံဖမ်းနေတုန်းပဲ။ ညီအစ်မတွေမှာ ဖောက်ပြန်ပျက်စီးမှုကို တွေ့တော့ သူတို့ကို ကျွန်မ အထင်သေးခဲ့ပေမဲ့၊ ဟန်ဆောင်ခဲ့တယ်၊ သူတို့ထဲက ဘယ်သူ့ကိုမှ တကယ်ကို လုံးဝ ဖွင့်မပြောခဲ့ဘူး။ ကျွန်မအပေါ် သူတို့အမြင် ပျက်စီးသွားမှာ စိုးခဲ့တယ်။ အဲဒါက သူတို့ ကျွန်မကို ဆက်ချီးမွမ်းနေအောင် နှစ်ပေါက်တစ်ပေါက် ရိုက်ခဲ့တာပဲ။ ကျွန်မ တကယ်ကို ဉာဏ်များနေခဲ့တာ တွေ့ရတယ်။

ဘာလို့ ကျွန်မ ဟန်ဆောင်တာ မရပ်နိုင်တဲ့အကြောင်း စတွေးနေမိတယ်။ အဲဒါ ဘာစိတ်သဘောထားလဲ။ ကျွန်မ ဘုရားနှုတ်ကပတ်တော် တစ်ပိုဒ် ဖတ်ခဲ့ရတယ်။ ဘုရားသခင်က ပြောသည်- “လှည့်စားတတ်ခြင်းသည် အပြင်ပန်း၌ မကြာခဏ သိသာထင်ရှားသည်။ တစ်စုံတစ်ဦးသည် စကားပြောရာတွင် အလွန်လှည့်ဖြားတတ်ပြီး စကားအရာတွင် လိမ္မာပါးနပ်ပါက၊ ယင်းမှာ လှည့်စားတတ်ခြင်း ဖြစ်သည်။ ဆိုးယုတ်ခြင်း၏ အဓိက ဝိသေသလက္ခဏာမှာ အဘယ်နည်း။ ဆိုးယုတ်ခြင်းဟူသည်မှာ လူများ ပြောသည့်အရာသည် အထူးသဖြင့် နားဝင်ချိုသည့်အရာ ဖြစ်သည့်အခါ၊ ယင်းတို့အားလုံးက မှန်ကန်ပြီး အပြစ်ကင်းသည်ဟု ထင်ရပြီး၊ သင်မည်သည့်ဘက်က ကြည့်ပါစေ၊ ကောင်းသည်ဟု ထင်ရသော်လည်း၊ ၎င်းတို့၏ အပြုအမူများသည် အထူးတလည် ဆိုးယုတ်ပြီး၊ အလွယ်တကူ ထိုးထွင်းသိမြင်နိုင်ခြင်း မရှိသည့်အချိန် ဖြစ်သည်။ ၎င်းတို့သည် မှန်ကန်သည့် စကားအချို့၊ သာယာနာပျော်ဖွယ် စကားစုတို့ကို မကြာခဏ အသုံးပြုကြပြီး လူများကို လှည့်စားဖို့ သူတို့၏ခံစားချက်များနှင့် ကိုက်ညီသည့် အချို့သော အယူဝါဒများ၊ အာဘော်များနှင့် နည်းစနစ်များကို အသုံးပြုကြသည်။ ၎င်းတို့သည် လမ်းတစ်ခုကို သွားဟန်ဆောင်ကြသော်လည်း၊ အမှန်တွင် ၎င်းတို့၏လျှို့ဝှက်သော ရည်မှန်းချက်များ ရရှိဖို့ အခြားလမ်းတစ်ခုကို သွားကြသည်။ ဤသည်မှာ ဆိုးယုတ်ခြင်း ဖြစ်သည်။ လူများက ဤသည်ကို လှည့်စားတတ်ခြင်းဟု ပုံမှန်အားဖြင့် ယုံကြည်ကြသည်။ ၎င်းတို့၌ ဆိုးယုတ်ခြင်းနှင့်သက်ဆိုင်သည့် အသိပညာလည်း နည်းပါးကြပြီး ယင်းကို အသေးစိတ် စိစစ်လေ့လာမှုလည်း နည်းကြသည်။ ကောက်ကျစ် စဉ်းလဲခြင်းသည် ဖုံးကွယ်နေပြီး ပါဝင်သည့် နည်းစနစ်များနှင့် နည်းနိဿယများသည် သာ၍ ဆန်းပြားရှုပ်ထွေးသောကြောင့်၊ လှည့်စားတတ်ခြင်းထက် သာ၍ ဖော်ထုတ်ဖို့ ခက်ခဲသည်။ တစ်စုံတစ်ဦးသည် ၎င်းတို့အတွင်း၌ လှည့်စားတတ်သော စိတ်သဘောထားတစ်ခု ရှိသည့်အခါ၊ ၎င်းတို့သည် လှည့်စားတတ်သည်ကိုဖြစ်စေ၊ ၎င်းတို့၏ လုပ်ဆောင်ချက်များနှင့် ၎င်းတို့ပြောသည့် အရာမျိုးများသည် လှည့်စားသည့် စိတ်သဘောထား တစ်ခုကို ထုတ်ဖော်ပြနေသည်ကို အခြားသူများမြင်နိုင်ဖို့ ပုံမှန်အားဖြင့် နှစ်ရက် သုံးရက်ခန့်သာကြာတတ်သည်။ သို့ရာတွင် တစ်စုံတစ်ဦးက ဆိုးယုတ်သည်ဟု ဆိုသည့်အခါ၊ ဤသည်မှာ တစ်ရက် နှစ်ရက်ဖြင့် ထိုးထွင်းသိမြင်နိုင်သည့် အရာတစ်ခု မဟုတ်ပေ။ အချိန်တိုအတွင်း၌ အရေးပါသည့်အရာ သို့မဟုတ် ထူးခြားသည့်အရာ တစ်ခုမျှ မဖြစ်လျှင်၊ ၎င်းတို့၏စကားများကို နားထောင်ရုံဖြင့်ပင် ၎င်းတို့၏ အရှိကို အရှိအတိုင်း သိမြင်ဖို့ အခက်ကြုံလိမ့်မည် ဖြစ်သည်။ ၎င်းတို့သည် မှန်သည့်အရာကို ပြောသည်၊ မှန်သည့်အရာကို လုပ်ဆောင်ပြီး၊ အယူဝါဒတစ်ခုပြီးတစ်ခု ခရားရေလွှတ် တတွတ်တွတ် ပြောနိုင်ကြသည်။ ထိုသို့သောသူများနှင့် နှစ်ရက် သို့မဟုတ် သုံးရက် ရှိပြီးသည့်နောက်တွင် သင်သည် ၎င်းတို့ကို လူကောင်းတစ်ဦးအဖြစ် တွေးထင်ကာ၊ အမှုအရာများကို စွန့်လွှတ်နိုင်ပြီး မိမိတို့ကိုယ်ကို အသုံးခံနိုင်သည့်သူများ၊ ဝိညာဉ်ရေးရာ အမှုအရာများကို နားလည်သည့်သူများ၊ ဘုရားသခင်ကို ချစ်သည့်စိတ်နှလုံး ရှိသည့်သူများ၊ အသိစိတ်နှင့် ဆင်ခြင်တုံတရားတို့ဖြင့် ပြုမူသည့်သူများဟု တွေးထင်သည်။ သို့ရာတွင် သင်သည် ၎င်းတို့အား လုပ်ဆောင်ချက် တာဝန်များဖြင့် စတင် ယုံကြည်အပ်နှံပြီး ၎င်းတို့သည် မရိုးသားကြောင်း၊ လှည့်စားတတ်သော လူများထက် သာ၍ပင် တဖြည်းဖြည်းချင်း စိမ့်ဝင် အန္တရာယ်ပြုတတ်ကြောင်း၊ ၎င်းတို့သည် အတော်အတန် ဆိုးယုတ်ကြောင်း သင်မကြာမီ သဘောပေါက်လာသည်။ ၎င်းတို့က သင့်တော်သည့် စကားများ၊ သမ္မာတရားနှင့် အံကိုက်ဖြစ်သည့် စကားများ၊ လူများ၏ခံစားချက်များနှင့် လူ့သဘာဝတို့ဖြင့် ကိုက်ညီသည့် စကားများ၊ နားဝင်ချိုသည့် စကားများ၊ လူများနှင့် စကားစမြည်ပြောဖို့ လူနားယောင်စေသည့် စကားများကို ရွေးချယ်တတ်ကြသည်။ တစ်ဖက်တွင် မိမိတို့ကိုယ်ကိုယ် အခိုင်အမာ သက်သေပြဖို့၊ ပြီးလျှင် အခြားတစ်ဖက်တွင် သူတစ်ပါးကို လှည့်စားဖို့ ပြုလုပ်ကြခြင်းဖြစ်ပြီး၊ လူများအလယ်တွင် ၎င်းတို့သည် ဂုဏ်ဒြပ်နှင့် ဩဇာတိက္ကမတို့ကို ရယူကြလေသည်။ ယင်းတို့ အားလုံးသည် မသိနားမလည်သည့် သူများ၊ သမ္မာတရားကို အပေါ်ယံနားလည်သူများ၊ ဝိညာဉ်ရေးရာ အမှုအရာများကို နားမလည်သည့်သူများနှင့် ဘုရားသခင်အပေါ် ၎င်းတို့၏ ယုံကြည်ခြင်းတွင် အခြေအမြစ်မရှိသူများကို အလွယ်တကူ ဖမ်းစားပေသည်။ ဤသည်မှာ ဆိုးယုတ်သော စိတ်သဘောထား တစ်ခုရှိသော လူများ လုပ်ဆောင်သည့်အရာ ဖြစ်သည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် လူတို့ကို ဝေခွဲမရဖြစ်စေပြီး သိမ်းသွင်းစည်းရုံး၍ ခြိမ်းခြောက်ကာ ထိန်းချုပ်လေ၏”) အဲဒီအရာတွေအားလုံးနောက်ကွယ်မှာ၊ ဆိုးယုတ်တဲ့ စိတ်သဘောထားက ကျွန်မကို ထိန်းချုပ်နေတယ်၊ အဲဒါက ဉာဏ်များတာထက် ပိုမြင်ဖို့ခက်တယ်လို့ ဒါက ကျွန်မကို ပြခဲ့တယ်။ ကိုယ့်ရဲ့ ဖုံးကွယ်ထားတဲ့ ရည်ရွယ်ချက်တွေအတွက် လူတွေကို လှည့်စားပြီး သူတို့ကို စည်းရုံးသိမ်းသွင်းဖို့ ကျွန်မ ကြိုးစားနေခဲ့တယ်၊ ဒီတော့ ကြည့်ကောင်းပြီး သမ္မာတရားနဲ့ ကိုက်ပုံရတဲ့ အရာတွေကို ကျွန်မ လုပ်ခဲ့ပြီး တခြားလူတွေက အယုံသွင်းခံခဲ့ရတာပဲ။ ကျွန်မက အဲဒီအတိုင်းကို ဖြစ်ခဲ့တာ။ လူတိုင်းက သမ္မာတရားလိုက်စားပြီး ချစ်ခင်တတ်သူတွေကို နှစ်သက်မှန်း၊ ဘုရားအိမ်တော်မှာ သူတို့တွေက အထင်ကြီးခံရမှန်းသိလို့ အဲဒီလိုလူမျိုးအဖြစ် ကျွန်မ ဟန်ဆောင်ခဲ့တာ။ ကျွန်မအနေနဲ့ ဒုက္ခခံဖို့၊ အဖိုးအခပေးဖို့၊ ကိုယ့်တာဝန်လုပ်ပြီး ချစ်ခင်တတ်ဖို့ အဆင်သင့်ဖြစ်ခဲ့ပြီး၊ သမ္မာတရားနဲ့အညီ ပြုမူသလိုမျိုး ဟန်ဆောင်ခဲ့ပေမဲ့၊ ကျွန်မရဲ့ ရည်မှန်းချက်က သမ္မာတရားကို လက်တွေ့လုပ်ဆောင်ဖို့ မဟုတ်ခဲ့ဘူး။ လေးစားခံရဖို့ပဲ။ လူတွေရဲ့ အမြင်မှာ ကြည့်ကောင်းချင်တယ်၊ သူတို့ စိတ်နှလုံးကို ဆွဲဆောင်ချင်ခဲ့တယ်။ ကျွန်မ တကယ်ကို ဆိုးယုတ်ပြီး စက်ဆုပ်စရာပါ။ ဘုရားနှုတ်ကပတ်တော်တွေရဲ့ တရားစီရင်ခြင်းကြောင့် မဟုတ်ရင်၊ ဟန်ဆောင်တာက ဉာဏ်များတာသက်သက်ဆိုပေမဲ့ ဆိုးယုတ်တဲ့ စိတ်သဘောထားမျိုးလို့ မြင်ခဲ့မှာ မဟုတ်ဘူး။ အဲဒါ ဘုရားကို ဆန့်ကျင်တဲ့လမ်းကြောင်းပဲ။ တကယ်မှန်တယ်။ ကျွန်မက စာတန်ရဲ့ အကြီးအကျယ် ဖောက်ပြန်ပျက်စီးစေတာ ခံခဲ့ရပေမဲ့ အမြဲအလေးစားခံချင်ခဲ့ပြီး တခြားလူတွေရဲ့ စိတ်နှလုံးထဲမှာ နေရာရှိချင်ခဲ့တာပဲ။ အရှက်မဲ့လိုက်တာ။ ဘုရားက ကျွန်မတို့ကို ဖန်ဆင်းခဲ့လို့ သူ့ကို ကျွန်မတို့ သဘာဝအလျောက် ကိုးကွယ်သင့်တယ်လေ။ ကျွန်မတို့ စိတ်နှလုံးထဲမှာ ဘုရားပဲ ရှိသင့်တယ်။ ဒါပေမဲ့ ဘုရားရဲ့ နေရာအတွက် ကြိုးစားရင်းနဲ့ လူတွေရဲ့ စိတ်နှလုံးကို ကျွန်မ နေရာယူချင်ခဲ့တယ်။ ကောင်းကင်တမန်မင်းလိုပဲ ကျွန်မ ပြုမူနေခဲ့တာပါ။ ဘုရားရဲ့ ဖြောင့်မတ်တဲ့ စိတ်သဘောထားက ပုန်ကန်ပြစ်မှားလို့ မရဘူး၊ ဒါကြောင့် ကျွန်မ နောင်တမရရင်၊ ဖာရိရှဲတွေလိုပဲ ဘုရားရဲ့ ဖျက်ဆီးတာခံရတာနဲ့ အဆုံးသတ်မှာ သိတယ်။ ကျွန်မ ဒါကို ကြောက်တယ်။ အဲဒီလို ကျွန်မ ဆက်လုပ်ရင် ခက်ခဲတဲ့ အခြေအနေကို ကြုံရမှန်း ကျွန်မ သိခဲ့တယ်။ ဇာတိပကတိကို စွန့်ပြီး ရိုးဖြောင့်၊ ရိုးသားတဲ့ လူတစ်ယောက်ဖြစ်ဖို့ ကျွန်မ ဆုံးဖြတ်ခဲ့တယ်။

အဲဒီနောက်၊ ကိုယ့်ကိုယ်ကိုယ် စွန့်လွှတ်ဖို့ ကျွန်မ လုပ်ပြီး၊ စုဝေးပွဲတွေမှာ ကျွန်မ စဖွင့်ပြောခဲ့တယ်။ တစ်ခါ၊ ဗီဒီယိုတစ်ခုနဲ့ပတ်သက်လို့ ကျွန်မ အားထုတ်တာ လျှော့ချမိပြီး၊ အဲဒါနဲ့ပတ်သက်လို့ ပြဿနာတွေ အများကြီးပဲ။ ပြန်လုပ်တဲ့အတွက် ကျွန်မတို့အလုပ်မှာ နှောင့်နှေးတာတွေ အများကြီး ဖြစ်သွားတယ်။ ကျွန်မ တာဝန်မဲ့ပြီး အားကိုးလို့မရဘူးလို့ အစ်မတစ်ယောက်က ပြောတော့၊ အဲဒါကို ကျွန်မ အတိုက်အခံလုပ်ပြီး စိတ်ထဲမှာ သူနဲ့ ငြင်းခုံနေမိတယ်။ နောက်ပိုင်းမှာ ကျွန်မအခြေအနေနဲ့ပတ်သက်လို့ ခေါင်းဆောင်တစ်ယောက်က မေးခဲ့ပြီး၊ အရာအားလုံးကို တကယ်အသိပေးလိုက်ရင်၊ သမ္မာတရားကို ကျွန်မ လက်မခံနိုင်ဘူး၊ ကိုယ့်ကိုယ်ကိုယ် ဆက်ပြီးပဲ ကာကွယ်နေတယ်လို့ ညီအစ်ကို မောင်နှမတွေ ထင်သွားမှာပဲလို့ ကျွန်မ တွေးမိခဲ့တယ်။ အဲဒါဆိုရင် လူတိုင်းက ကျွန်မကို ဘာများထင်ကြမလဲ။ အဲဒီအချိန်မှာ ကျွန်မ ထပ်ပြီး ဟန်ဆောင်နေမှန်း ရှင်းရှင်းလင်းလင်း မြင်ခဲ့တယ်။ ဒါကြောင့် ကျွန်မ ဆုတောင်းပြီး စိတ်ထဲမှာ ဘုရားနှုတ်ကပတ်တော်တစ်ပိုဒ် ရောက်လာတယ်။ ဘုရားသခင်က ပြောသည်- “သင်သည် တစ်စုံတစ်ခုကို လုပ်ဆောင်ပြီးသည့်အခါတိုင်း၊ သင် လုပ်ဆောင်သည်မှာ မှန်ကန်သည်ဟု သင်ထင်သည့် အပိုင်းကိုလည်း စေ့စေ့စပ်စပ် စစ်ဆေးခြင်း ခံနိုင်ရမည်၊ ထို့အပြင် သင်လုပ်ဆောင်သည်မှာ မှားသည်ဟု သင်ထင်သည့်အပိုင်းကိုလည်း စေ့စေ့စပ်စပ် စစ်ဆေးခြင်း ခံနိုင်ရမည်။ ဤသည်က ညီအစ်ကိုမောင်နှမများသည် အတူတကွ မိတ်သဟာယပြုဖို့၊ ရှာဖွေဖို့နှင့် အချင်းချင်း ကူညီဖို့ အချိန်ပိုယူရန် လိုအပ်သည်။ ကျွန်ုပ်တို့ သာ၍ မိတ်သဟာယပြုလေ၊ အလင်းရောင်က ကျွန်ုပ်တို့၏ စိတ်နှလုံးများထဲသို့ သာ၍ ဝင်ရောက်လေဖြစ်သည်။ ထို့နောက်တွင် ဘုရားသခင်က ကျွန်ုပ်တို့၏ ပြဿနာများ အားလုံးနှင့် စပ်လျဉ်း၍ အသိဉာဏ် ပွင့်လင်းစေလိမ့်မည်။ ကျွန်ုပ်တို့သည် မည်သူမျှ ဖွင့်မပြောဘဲ၊ အခြားသူများ၏စိတ်ထဲတွင် ထင်မြင်ချက်ကောင်း ဖြစ်စေဖို့နှင့် ၎င်းတို့အား ကျွန်ုပ်တို့နှင့်ပတ်သက်၍ အထင်ကြီးစေဖို့နှင့် ကျွန်ုပ်တို့အား မသရော်စေဖို့ မျှော်လင့်လျက်၊ ကြည့်ကောင်းစေရန် မိမိတို့ကိုယ်ကိုယ် ပြရုပ်တင်ရုံသာ ရှိပါက၊ ကျွန်ုပ်တို့သည် ကြီးထွားတိုးတက်ဖို့ ဖြစ်နိုင်လိမ့်မည်။ သင်သည် ကြည့်ကောင်းဖို့ သင့်ကိုယ်သင် အစဉ် ပြရုပ်တင်ပါက၊ သင်သည် ကြီးထွားတိုးတက်လိမ့်မည် မဟုတ်ဘဲ၊ အမှောင်၌ သင် ထာဝရ ရှင်သန်လိမ့်မည်။ သင်သည် ပြောင်းလဲနိုင်စွမ်း မရှိလည်း ဖြစ်လိမ့်မည်။ သင်ပြောင်းလဲဖို့ ဆန္ဒရှိပါက၊ အဖိုးအခပေးဆပ်ရမည် ဖြစ်ပြီး၊ သင့်ကိုယ်သင် ချပြရမည်၊ အခြားသူများကို သင်ရင်ဖွင့်ရမည်၊ ပြီးလျှင် ထိုသို့ လုပ်ဆောင်ခြင်းအားဖြင့် သင့်ကိုယ်သင်နှင့် အခြားလူများ နှစ်ဦးလုံးကို အကျိုးဖြစ်ထွန်း စေလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်”) ဒါက ကျွန်မကို လက်တွေ့လုပ်ဆောင်မှု လမ်းကြောင်းပေးခဲ့တယ်။ ဘုရားရဲ့ စိစစ်မှုကို ကျွန်မ လက်ခံရမှာဖြစ်ပြီး၊ တခြားလူတွေ ဘာပဲထင်ထင်၊ ကျွန်မ ဖွင့်ပြောပြီး သမ္မာတရားကို လက်တွေ့လုပ်ဆောင်ရမယ်။ အဲဒီအချိန်မှာ ကျွန်မရဲ့ အခြေအနေအကြောင်း ဖွင့်ပြောပြီး ကိုယ့်ရဲ့ ဖောက်ပြန်ပျက်စီးခြင်းကို ထုတ်ဖော်ပြဖို့ သတ္တိကို မွေးလိုက်တယ်။ အဲဒီလိုလုပ်ပြီးတဲ့နောက် အများကြီး ပိုလွတ်လပ်သွားသလို၊ တခြားလူတွေနဲ့ မိတ်သဟာယက ကျွန်မရဲ့ ပြဿနာကို နားလည်စေခဲ့တယ်။

အဲဒီအတောအတွင်း ဖော်ထုတ်ခံရတဲ့အရာက ကျွန်မမှာ ဉာဏ်များ၊ ဆိုးယုတ်တဲ့ စိတ်သဘောထားရှိမှန်း ပြခဲ့တယ်။ တခြားလူတွေရဲ့ ကြည်ညိုတာခံရဖို့ ကျွန်မ အမြဲ ဟန်ဆောင်နေခဲ့တာလေ။ ဘုရားက ကိစ္စတွေကို အဲဒီလို မပြင်ဆင်ခဲ့ရင်၊ ဘုရားကို ဆန့်ကျင်တဲ့ လမ်းကြောင်းပေါ် ကျွန်မရှိခဲ့မှန်း၊ ဘုရားကို ကျွန်မ ဆန့်ကျင်နေမှန်း လုံးဝ မြင်ခဲ့မှာ မဟုတ်သလို၊ နောက်ဆုံးမှာ ကျွန်မ ဖျက်ဆီးခံရမှာပါ။ ကိစ္စတွေကို လုပ်တဲ့နေရာမှာ ကျွန်မတို့ရဲ့ ရည်ရွယ်ချက်တွေ ဘယ်လောက်အရေးကြီးမှန်းလည်း တွေ့ခဲ့ရပြီး၊ ဘုရားရဲ့ စိစစ်မှုကို လက်ခံပြီး ကျွန်မရဲ့ ရည်ရွယ်ချက်တွေကို ပြင်ဖို့၊ တကယ် ဖွင့်ဟပြီး ရိုးသားဖို့ ကျွန်မ သင်ယူခဲ့တယ်။ အဲဒါက ဘုရားရဲ့ လက်ခံမှုကို ရပြီး သူ့ကို ဝမ်းမြောက်စေဖို့ တစ်ခုတည်းသော နည်းလမ်းဖြစ်ပါတယ်။


၆၁။ လူ့အကြိုက်လိုက်သူတစ်ဦးဖြစ်ခြင်း ၏ အကျိုးဆက်များ

ပိုင်ဟွား တရုတ်နိုင်ငံ

၂၀၁၈ တုန်းက၊ အသင်းတော်ခေါင်းဆောင် တစ်ယောက်အနေနဲ့ ကျွန်တော် တာဝန်ယူခဲ့ တယ်။ ခေါင်းဆောင်တစ်ယောက်ရဲ့ အရေးကြီးဆုံး အပိုင်းတစ်ခုက သမ္မာတရားကို မိတ်သဟာယဖွဲ့တာနဲ့ တခြားလူ တွေရဲ့ အသက်ဝင်ရောက်မှုနဲ့ဆိုင်တဲ့ ပြဿနာ တွေကို ဖြေရှင်းပေးတာဆိုတာကို ကျွန်တော်သိ တယ်။ အဲဒီနည်းလမ်းနဲ့ဆိုရင် အရမ်းကောင်းမွန်တဲ့ အသင်းတော်အသက်တာတစ်ခုကို ရရှိမှာဖြစ် တယ်။ ဒါပေမယ့် ကျွန်တော်ဟာ လူ့အကြိုက်လိုက်သူ တစ်ယောက်ဖြစ်ပြီး၊ သူတို့ကို စော်ကားမိမှာ ကြောက်တာကြောင့် ကြင်နာပြီး သိမ်မွေ့တဲ့အကြံဉာဏ်တွေကိုသာ ပေးတဲ့ နည်းဗျူဟာကို အမြဲကျင့်သုံးခဲ့တယ်။ အဲဒီအချိန်တုန်းက ရေလောင်းတဲ့သင်းထောက်တစ်ယောက်ဖြစ်တဲ့ အစ်ကိုလျူဟာ သူ့ရဲ့တာဝန်ကို မထမ်းဆောင်ဘူး ဆိုတာ ကျွန်တော်သတိထားမိတယ်။ လူသစ်တွေ ပြဿနာတွေရှိတဲ့အခါမှာ မိတ်သဟာယဖွဲ့ပြီး ကူညီပေးဖို့ သူက ပျင်းတာ ကြောင့် တချို့က အပျက်သဘောဆောင်ပြီး ခွန်အားနည်း လာကြတယ်။ ဒီပြဿနာဟာ ဘယ်လောက်အရေးကြီးပြီး၊ ကျွန်တော် သူနဲ့အတူ မိတ်သဟာယဖွဲ့သင့်ပြီး သူ ဘယ်လိုပေါ့ပေါ့ရွှတ်ရွှတ်လုပ်ပြီး ဘုရားသခင်ကို လှည့်စားနေတယ်ဆိုတာကို သူ့ကို ထောက်ပြသင့် တယ်ဆိုတာ ကျွန်တော် သတိထားမိခဲ့တယ်။ သူက နောင်တမရဘဲ ဒီအတိုင်းဆက်လုပ်နေရင် ဘုရားသခင်က သူ့ကို ကျိန်းသေစက်ဆုပ်ရွံရှာ မှာပဲ။ ဒါပေမယ့် တွေ့ဆုံပွဲတစ်ခုမှာ ကျွန်တော် သူ့ကို တွေ့လိုက်တဲ့အခါ၊ ကျွန်တော် မလုပ်ချင်တော့ဘူး။ သူ့ကို ကြည့်ရတာ ဝေဖန်တာကို တော်တော်လေး မကြိုက်မယ့်ပုံပဲ။ ဒါကြောင့် ကျွန်တော်သာ ဒီပြဿနာတွေကို သူ့ကိုထောက်ပြလိုက်ရင် သူတကယ်စိတ်ထိသွား ပြီး ကျွန်တော့်ကို သူ တကယ်အကောင်းမြင်မှာ မဟုတ်တော့ဘူး။ သူက လက်မခံဘဲ ဒေါသထွက်သွားရင် ကျွန်တော့်အတွက် အရမ်းရှက်စရာကောင်းမယ့် အပြင်၊ အဲဒီနောက်မှာ သူနဲ့ ပြောဆိုဆက်ဆံဖို့ လွယ်မှာမဟုတ်တော့ဘူး။ အခု ကျွန်တော် ခေါင်းဆောင်တစ်ယောက်ဖြစ်လာ တဲ့အချိန်မှာ ကျွန်တော်က လူတွေကို ဆူနေတယ်လို့ တခြားလူ တွေကထင်ရင်၊ သာမန်လူတစ်ယောက်အနေနဲ့ဆိုရင် သူတို့ ဘယ်လိုတောင်မြင်ကြမလဲ။ ဒါကြောင့် ကျွန်တော်လက်လျှော့လိုက်ပြီး၊ အဲဒီအကြောင်း မဆွေးနွေးတော့ဘူး။ “ကျွန်တော်တို့အနေနဲ့ ကျွန်တော်တို့ရဲ့တာဝန်တွေ ထဲမှာ စိတ်ကိုနှစ်မြှုပ်ထားပြီး၊ ဝန်ထုပ်ကို ထမ်းရမှာဖြစ်တယ်...” လို့ သူ့ကို ညင်သာစွာနဲ့အကြံပေးပြီး၊ အဲဒီအကြောင်း ကို ပတ်ရှောင်ခဲ့တယ်။ ရလဒ်အနေနဲ့ အစ်ကိုလျူက သူ့ရဲ့တာဝန်တွေ လုပ်ဆောင်တဲ့နေရာမှာ သူ့ရဲ့ပေါ့ဆမှုကို မတွေ့ရ တော့တဲ့အတွက် ဆက်ပြီး ဒီအတိုင်း လုပ်မြဲလုပ်နေတော့တယ်။ ဒါကိုတွေ့တဲ့အခါမှာ ကျွန်တော့်အတွက် စိတ်အနှောင့်အယှက်ဖြစ်ရတယ်။ အသင်းတော်ရဲ့ခေါင်းဆောင်တစ်ယောက်အနေနဲ့ အစ်ကိုတစ်ယောက် သူ့ရဲ့တာဝန်ကို ကမောက်ကမ လုပ်နေတာ ထိုင်ကြည့်နေပြီး၊ အသင်းတော်ရဲ့ အလုပ်အပေါ် ဘယ်လို သက်ရောက်မှုရှိနေတယ် ဆိုတာကို တွေ့ပေမယ့်၊ သမ္မာတရားနဲ့ အဲဒါကို မဖြေရှင်းခဲ့ဘူး။ ဒါဟာ ဘယ်လိုလုပ် လက်တွေ့အလုပ်ကို လုပ်နေတာ ဖြစ်မှာလဲ။ ဒါဟာ တာဝန်တစ်ခုအပေါ် ပေါ့ဆတာပဲ။ အဲဒီအကြောင်း ကျွန်တော်စဉ်းစားလေ၊ ပိုပြီးခံစား ရလေပဲ၊ ဒါပေမယ့် ကျွန်တော် သူ့ကို ဘာမှမပြောနိုင်သေး ဘူး။ ကျွန်တော် သူ့အပေါ် အရမ်းကြမ်းတမ်းမိရင် ကျွန်တော့်မှာ ကရုဏာစိတ်မရှိဘူးလို့ သူက ပြောပြီး၊ သူ အလုပ်က ထွက်သွားခဲ့ရင်၊ ကျွန်တော်က သူ့ကို စွဲချတယ်လို့ ကျန်တဲ့အစ်ကို တွေ၊ အစ်မတွေက ထင်သွားမှာကို ကျွန်တော် စိုးရိမ်တယ်။ ဒါဆိုရင် ကျွန်တော်တို့အားလုံးရဲ့ဆက်ဆံရေးနဲ့ ကျွန်တော့်ရဲ့ဂုဏ်သတင်း ထိခိုက်သွားမှာပဲ။ အဲဒီအကြောင်းအနည်းငယ် စဉ်းစားပြီးတဲ့အခါ မှာ၊ ကျွန်တော် လက်လျှော့လိုက်တော့တယ်။ ကျွန်တော့်အနေနဲ့ အစ်ကိုလျူနဲ့ စကားပြောပြီးပြီ ဆိုတော့ သူဘာသာသူ တဖြည်းဖြည်းချင်း ဆင်ခြင်ဖို့ တားထားလိုက်မယ်။ ဒါကြောင့် နောက်ဆုံးမှာ သူ့ရဲ့ပြဿနာကို ကျွန်တော် လုံးဝစစ်ဆေးဖော်ထုတ်တာ မရှိခဲ့ဘူး။ ဟင်း။ နောက်တစ်ကြိမ်မှာ ကျွန်တော်နဲ့အတူ လုပ်တဲ့ အစ်ကိုနှစ်ယောက်ဟာ အကြောင်းအရာ တွေနဲ့ပတ်သက်ပြီး မတူညီတဲ့ အတွေးအခေါ်တွေ ရှိတာကြောင့်၊ အမြဲသဘောထားမတိုက်ဆိုင်ကြဘူးဆိုတာကို ကျွန်တော်သတိထားမိတယ်။ သူတို့က တစ်ယောက်ကိုတစ်ယောက် အလျှော့မပေးဘဲ၊ သူတို့ရဲ့ဆွေးနွေးမှုက ဘယ်တော့မှ အကျိုးမရှိဘူး။ တစ်ခါတလေ အငြင်းပွားပြီးရင်၊ သူတို့ဟာ သူတို့ရဲ့ဖောက်ပြန်ပျက်စီးတဲ့ စိတ်နေသဘော ထားတွေထဲမှာ ပိတ်မိနေကြတယ်။ အဲဒါ အသင်းတော်ရဲ့အလုပ်ကို နှောင့်နှေးစေ တယ်။ အဲဒါက ဘယ်လောက်အရေးကြီးတယ်ဆိုတာ ကျွန်တော်တွေ့ရပြီး၊ သူတို့ရဲ့မာနကြီးမှုနဲ့ သူတို့ရဲ့ သမ္မာတရားကို လက်တွေ့ မလုပ်ဆောင်တာတွေရဲ့ သဘာဝနဲ့ ရလဒ်ကို ဝေငှဖို့ ကျွန်တော့်အနေနဲ့ အချိန်မဆိုင်းငံ့သင့်ဘူးလို့ ကျွန်တော်ထင်မိတယ်။ ဒါပေမယ့် သူတို့ကို တွေ့လိုက်တာနဲ့ ကျွန်တော် ထပ်ပြီးနောက်ဆုတ်ခဲ့ပြန်တယ်။ သူတို့နှစ်ယောက်စလုံးက ခေါင်းဆောင်လုပ်နေ တာ ကြာပြီဆိုတော့၊ သူတို့ နားလည်မှာပဲလို့ ကျွန်တော်စဉ်းစားမိတယ်။ ကျွန်တော်က သမ္မာတရားကို ကောင်းကောင်း နားမလည်တော့၊ သူတို့ နားထောင်ပါ့မလားပေါ့။ ပြီးတော့ သူတို့နှစ်ယောက်စလုံးက ကျွန်တော့် အပေါ် အရမ်းသဘောကောင်းကြတော့၊ သူတို့ပြဿနာရဲ့ သဘာဝနဲ့အကျိုးဆက်တွေနဲ့ ပတ်သက်ပြီး ကျွန်တော် မိတ်သဟာယဖွဲ့လိုက် ရင်၊ သူတို့နှစ်ယောက်စလုံးကို ကျွန်တော်က အပြစ်ရှာ နေတယ်လို့ သူတို့ကထင်ပြီး၊ ကျွန်တော့်ကို လူမဆန်ဘူးလို့ ပြောကြလိမ့်မယ်။ အဲဒီနောက်မှာ သူတို့နဲ့ပြောဆိုဆက်ဆံဖို့ ခက်သွားလိမ့်မယ်။ အဲဒီအကြောင်း အနည်းငယ်စဉ်းစားပြီးတဲ့အခါ မှာ၊ မေ့ပစ်လိုက်ဖို့ ကျွန်တော်ရွေးချယ်ခဲ့တယ်။ ဘယ်လိုပဲဖြစ်ဖြစ်၊ သူတို့ဟာ ဘုရားသခင်ရဲ့ နှုတ်ကပတ်တော်တွေကို အမြဲစားသောက်နေတာ ကြောင့် သူတို့လည်း စဉ်းစားမိမှာပဲပေါ့။ ဒါကြောင့် ကျွန်တော်က သူတို့ကို အကြံဉာဏ် နည်းနည်းပေးပြီး၊ လုံးဝတိုက်ရိုက်မဖော်ထုတ်ဘဲ သူတို့ကို စိတ်ငြိမ်ငြိမ်ထားဖို့ပဲ တိုက်တွန်းခဲ့တယ်။

တစ်နေ့မှာ အစ်မတစ်ယောက်က ကျွန်တော့်ကို တွေ့တော့၊ “ငါတို့အသင်းတော်ရဲ့ဘဝဟာ သိပ်အဆင်ပြေ မနေဘူး။ လက်တွေ့ပြဿနာတွေကို မင်းတို့ မဖြေရှင်းကြဘူး” လို့ ပြောတယ်။ ပြီးတော့ “အဲဒီလိုဆို မင်းတို့က အယောင်ဆောင် ခေါင်းဆောင်တွေ ဖြစ်မနေဘူးလား” လို့ သူက ထပ်ပြောတယ်။ သူ့ဆီက အဲဒါကိုကြားလိုက်ရတော့၊ အရမ်းစိတ်မချမ်းမသာဖြစ်မိတယ်။ အသင်းတော်မှာ ပြဿနာတွေအများကြီးရှိတယ် ဆိုတာ ကျွန်တော့်အတွက် သိသာထင်ရှားတယ်။ ကျွန်တော် ဘာမှမပြောဘဲနေခဲ့တယ်။ ကျွန်တော်ဟာ ခေါင်းဆောင်တစ်ယောက်ရဲ့ အခန်း ကဏ္ဍကို မဖြည့်ဆည်းခဲ့ဘူး။ ဒါဟာ အယောင်ဆောင်ခေါင်းဆောင်တစ်ယောက် ဖြစ်နေတာ မဟုတ်ဘူးလား။ သမ္မာတရားကို ကျွန်တော် လက်တွေ့မလုပ်ဆောင် ဘဲ ဆက်နေရင်၊ ဘုရားသခင်က ကျွန်တော့်ကို ငြင်းပယ်ပြီး စွန့်လွှတ်လိုက်မှာဖြစ်တယ်။ အဲဒီအလားအလာက ကျွန်တော့်ကို တကယ်ကြောက်ရွံ့စေပြီး ကျွန်တော်ဆုတောင်း လိုက်တယ်- “ဘုရားသခင်၊ ခေါင်းဆောင်နေရာယူဖို့အတွက် ကျွန်တော် တင်မြှောက်ခံခဲ့ရပါတယ်။ အစ်ကိုတွေ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေနဲ့ နေကြတာကို ကျွန်တော် တွေ့ရတယ်။ ကျွန်တော်တို့အသင်းတော်ရဲ့ဘဝနဲ့ အလုပ်အစိတ်အပိုင်းအချို့အပေါ် ထိခိုက်မှုရှိပေ မယ့်၊ ဒီဟာကို ပြုပြင်ဖို့ ကျွန်တော် သမ္မာတရားကို လက်တွေ့မလုပ်ဆောင်ခဲ့ဘူး။ ဘုရားသခင်၊ ကျေးဇူးပြုပြီး ကျွန်တော့်ကိုယ် ကျွန်တော် သိဖို့နဲ့ သမ္မာတရားကို လက်တွေ့လုပ် ဆောင်နိုင်ဖို့ ကူညီပေးပါ” လို့ ကျွန်တော် ဆုတောင်းလိုက်တယ်။

ကျွန်တော်ဆုတောင်ပြီးတဲ့အခါ၊ ဘုရားသခင်ရဲ့ နှုတ်ကပတ်တော်တွေထဲက ဒီအပိုဒ်ကို ကျွန်တော် ဖတ်လိုက်တယ်- “သမ္မာတရားကို လက်တွေ့လုပ်ဆောင်ခြင်းသည် အနှစ်မရှိသော စကားလုံးများကို ပြောဆိုခြင်းနှင့် သတ်မှတ်ထားသော စကားစုများကို အာဂုံဆောင်ခြင်း မဟုတ်ပေ။ ထိုအစား သင်သည် ဘဝတွင် မည်သည့်အရာကို တွေ့ကြုံရပါစေ လူသား၏ ပြုမူဆောင်ရွက်မှုဆိုင်ရာ အခြေခံစည်းမျဉ်းများ၊ ဖြစ်ရပ်များအပေါ် အမြင်များ၊ ဘုရားသခင်ကို ယုံကြည်ခြင်း အမှုကိစ္စများ၊ သမ္မာတရား၏အခြေခံသဘောတရားများ၊ သို့မဟုတ် မိမိတာဝန်ကို ထမ်းဆောင်ရာတွင် ထားရှိသော သဘောထားတို့ ပါဝင်နေသရွေ့ လူတိုင်းက ရွေးချယ်မှုတစ်ခုပြုရမည်၊ လူတိုင်း၌ လက်တွေ့လုပ်ဆောင်ရမည့် လမ်းကြောင်းတစ်ခုရှိရမည်ဟု ဆိုလိုသည်။ ဥပမာ သင်၏ နဂိုမူလ အမြင်က နောင်အချိန်၌ လူတိုင်း ပလဲနံပသင့်စေရန်အတွက် သင်သည် မည်သူ့ကိုမျှ စိတ်မကျေမနပ်ဖြစ်အောင် မလုပ်သင့်ဘဲ ငြိမ်းချမ်းရေးကို ထိန်းသိမ်းထားပြီး တစ်ဦးတစ်ယောက်ကို အရှက်ရစေရန် ပြုလုပ်ခြင်းကို ရှောင်ကြဉ်သင့်သည်ဟူ၍ဖြစ်လျှင် ဤအမြင်၏ ကန့်သတ်မှုကို ခံရပြီး သင်သည် လူတစ်ယောက်က မကောင်းသည့်အရာလုပ်သည်ကိုလည်းကောင်း၊ အမှားလုပ်သည်ကိုလည်းကောင်း၊ သို့မဟုတ် အခြေခံစည်းမျဉ်းများကို ဆန့်ကျင်သည့် လုပ်ရပ်တစ်ခုကို ကျူးလွန်သည်ကိုလည်းကောင်း မြင်တွေ့သောအခါ ထိုလူကို ရင်ဆိုင်မည့်အစား ယင်းကို သင်ကိုယ်တိုင်ပင် မှန်ကန်အောင် ပြုလုပ်လိမ့်မည် ဖြစ်သည်။ သင့်အမြင်၏ ကန့်သတ်ခြင်းကို ခံရပြီး တစ်ဦးတစ်ယောက်ကို စိတ်မကျေမနပ်ဖြစ်အောင် ပြုလုပ်ရမည်ကို သင်မကြိုက်ဘဲ ဖြစ်လာသည်။ မည်သူ၏ရှေ့မှောက်၌ သင်ရှိနေသည်ဖြစ်စေ ဂုဏ်သိက္ခာ၊ ခံစားချက်များနှင့် ဆက်ဆံရေးများ၊ သို့မဟုတ် နှစ်များစွာ အပြန်အလှန်ဆက်ဆံပြီးနောက် ကြီးထွားလာသော ခံစားချက်များနှင့်ပတ်သက်သော အတွေးများ၏ ဟန့်တားခြင်းကို ခံရကာ သင်သည် ထိုသူ၏သိက္ခာကို ကာကွယ်ရန်အတွက် အစဉ်သဖြင့် ကောင်းသောအရာများကိုသာ ပြောဆိုလိမ့်မည်။ ကျေနပ်ဖွယ်မရှိဟု သင်သဘောရသည့်အရာများ ရှိသောအခါတွင် ၎င်းတို့၏ ဂုဏ်သိက္ခာကို ထိခိုက်စေမည့်အစား ၎င်းတို့၏ နောက်ကွယ်တွင်သာ သင်၏ဒေါသကို ဖွင့်ထုတ်ပြီး တစ်ကိုယ်တည်း အခိုင်အမာပြောဆိုမှုများ ပြုလုပ်သည်။ ဤသို့သော ပြုမူဆောင်ရွက်ပုံကို သင်မည်သို့ထင်မြင်သနည်း။ ယုံကြည်စိတ်ချ၍မရသော လူ့အကြိုက်လိုက်သူတစ်ယောက်နှင့် မသက်ဆိုင်သလော။ (သက်ဆိုင်ပါသည်။) ယင်းသည် အခြေခံစည်းမျဉ်းများကို ချိုးဖောက်သည်။ ဤသို့သောပုံစံဖြင့် ပြုမူခြင်းသည် မနိမ့်ကျသလော။ ဤသို့ပြုမူသောသူတို့သည် လူကောင်းများမဟုတ်သကဲ့သို့ မြင့်မြတ်ခြင်းလည်း မရှိကြပေ။ သင်မည်မျှ ဒုက္ခခံစားရပြီးပါစေ၊ သင်အဖိုးအခပေးဆပ်ပြီးဖြစ်ပါစေ အခြေခံစည်းမျဉ်းများမပါဝင်ဘဲ ပြုမူဆောင်ရွက်လျှင် သင်သည် ကျရှုံးခဲ့ပြီဖြစ်ပြီး ဘုရားသခင်ရှေ့တွင် လက်ခံမှုကို ရရှိမည်မဟုတ်ပေ။ ဘုရားသခင်၏ အမှတ်ရခြင်းကို ခံရမည်မဟုတ်သကဲ့သို့ ဘုရားသခင်ကို ကျေနပ်စေမည်လည်းမဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “တာဝန်ကို ကောင်းမွန်စွာ ဆောင်ရွက်ခြင်းက အနည်းဆုံးအနေဖြင့် အသိစိတ်တစ်ခု လိုအပ်သည်”) လူ့အကြိုက်လိုက်သူတွေကို ဖော်ထုတ်နေတဲ့ ဘုရားနှုတ်ကပတ်တော်တွေက ကျွန်တော့်အတွက် တော်တော် လေးစိတ်အနှောင့်အယှက်ဖြစ်မိတယ်။ အသင်းတော်မှာရှိတဲ့ ပြဿနာတွေကို ကျွန်တော် မဖြေရှင်းတာက ကျွန်တော် မတွေ့လို့မဟုတ်ဘဲ၊ ဘယ်သူမှ ကျွန်တော့်ကို မကောင်းမမြင်စေချင်လို့ ဖြစ်တယ်။ ကျွန်တော်ဟာ ကျွန်တော့်ရဲ့ကိုယ်ပိုင်ပုံရိပ်နဲ့ ဂုဏ်ဒြပ်ကို ကာကွယ်ဖို့ ကြိုးစားနေတာပဲ။ ကျွန်တော့်လို တစ်ကိုယ်ကောင်းဆန်ပြီး ဉာဏ်နီဉာဏ်နက်များတဲ့လူ၊ မူအတိုင်းမလုပ်သလို သမ္မာတရားကို လက်တွေ့မလုပ်ဆောင်တဲ့လူကို ဘုရားသခင်က မုန်းတီးတယ်ဆိုတာ ကျွန်တော် တွေ့လိုက်ရတယ်။ ကျွန်တော် ဘယ်လိုပြုမူနေတယ်ဆိုတာကို ကျွန်တော်စဉ်းစားကြည့်တယ်။ အစ်ကိုလျူက သူ့ရဲ့တာဝန်အပေါ် အမြဲပေါ့လျော့ ပြီး၊ ကျွန်တော်တို့ရဲ့ရေလောင်းတဲ့အလုပ်ကို နှောင့်နှေးစေတယ်ဆိုတာကို ကျွန်တော် တွေ့ရတာကြောင့်၊ သူ့ရဲ့လုပ်ရပ်တွေကို ကျွန်တော် ဖော်ထုတ်ပြီး စစ်ဆေးခဲ့သင့်တယ်။ ဒါပေမယ့် သူ့အပေါ် ကြမ်းတမ်းမိပြီး၊ လူအားလုံး က ကျွန်တော့်အပေါ် မြင်တဲ့အမြင် ပြောင်းသွား ပြီး၊ ကျွန်တော် ခေါင်းဆောင်တစ်ယောက်ဖြစ်လာတာ ကြောင့် လူတွေကို ဆရာလုပ်ပြီး လိုက်အပြစ်ရှာ နေတယ်လို့ မြင်သွားမှာ ကြောက်တာကြောင့် တခြားလူတွေ ကျွန်တော့်အပေါ်မြင်တဲ့ပုံရိပ်ကို ကာကွယ်ဖို့အတွက် သူ့ပြဿနာရဲ့သဘာဝကို ကျွန်တော် လုံးဝရှင်းမပြ ခဲ့ဘူး။ ပြဿနာကို ဘာမှအထောက်အကူမှ မဖြစ်တဲ့ စကားတချို့ကိုပဲ ကျွန်တော် အကျဉ်းချုံးပြော လိုက်တယ်။ ဘယ်တော့မှမတည့်တဲ့ အစ်ကိုနှစ်ယောက်ကို တွေ့တဲ့အခါ၊ ကျွန်တော်တို့အသင်းတော်ရဲ့ အလုပ်အပေါ် ထိခိုက်မှုရှိတဲ့အခါမှာတောင် သူတို့ကို ကူညီဖို့ ပြဿနကို ဖြေရှင်းတာ၊ ဒါမှမဟုတ် ပိုင်းခြားစိစစ်ပေးတာတွေ ကျွန်တော် လုံးဝမလုပ်ခဲ့ဘူး။ ရလဒ်အနေနဲ့ အသင်းတော်ရဲ့အလုပ်နဲ့ အစ်ကို တွေ၊ အစ်မတွေရဲ့ အသက်ဝင်ရောက်မှုအပေါ် ထိခိုက်ခဲ့တယ်။ “သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊” “မိတ်ဆွေတစ်ဦး တိုးခြင်းသည် လမ်းတစ်ခု ထပ်တိုးခြင်းဖြစ်၏” ဆိုတာနဲ့ “သူငယ်ချင်းကောင်းတွေရဲ့အမှားတွေကို ညွှန်ပြမှု မရှိခြင်းသည် ကောင်းသည့်ရေရှည် ခင်မင်ရင်းနှီးမှု ရရှိစေ သည်” ဆိုတာလိုမျိုး စာတန်ရဲ့ စည်းမျဉ်းတွေ အတိုင်း ကျွန်တော်နေထိုင်ခဲ့တယ်။ ကျွန်တော့်ရဲ့မျက်နှာနဲ့ဂုဏ်ဒြပ်ကို ကာကွယ်ပြီး၊ အားလုံးက ကျွန်တော့်ကို လူကောင်းတစ်ယောက် လို မြင်စေချင်တာကြောင့် အားလုံးက သိသာထင်ရှားပေမယ့် ကျွန်တော် ဘာမှမပြောခဲ့ဘူး။ ဒါဟာ တခြားအဖွဲ့ဝင်တွေကို ထိခိုက်စေရုံတင်မက ဘူး၊ အသင်းတော်အပေါ်လည်း တာဝန်မကျေရာ ရောက်တယ်။ ကျွန်တော့်မှာ အသိစိတ်နဲ့ဆင်ခြင်တုံတရားမရှိ တာကို တွေ့လိုက်ရတယ်၊ ပြီးတော့ ကျွန်တော့်မှာ ဘုရားသခင် ကို ဆက်ကပ်အပ်နှံခြင်း လုံးဝမရှိဘူး။ ကျွန်တော်ဟာ ဘယ်လိုလုပ်ပြီး လူကောင်း တစ်ယောက် ဖြစ်နိုင်မှာလဲ။ ဒါဟာ တစ်ကိုယ်ကောင်းဆန်ပြီး စက်ဆုပ်ဖွယ် ကောင်းတဲ့အပြင် လူသားဆန်မှု ကင်းမဲ့တယ်။ အပေါ်ယံမှာ ကျွန်တော်ဟာ လူတိုင်းနဲ့ အဆင်ပြေ တယ်။ သူတို့အားလုံးက ကျွန်တော့်ကို လူကောင်း တစ်ယောက်ဖြစ်တယ်လို့ ပြောကြပြီး၊ ကျွန်တော့် အပေါ် ကောင်းတဲ့အမြင်ရှိကြပေမယ့်၊ ကျွန်တော်ဟာ ဘုရားသခင်က ယုံကြည်စွာနဲ့ အပ်နှံထားတဲ့ တာဝန်ကို ဖြည့်ဆည်းနေတာ မဟုတ်ဘူး။ ဘုရားသခင်ရဲ့မျက်စိရှေ့မှာ ကျွန်တော်ဟာ လုံးဝ သစ္စာမရှိဘဲ၊ ယုံကြည်စိတ်ချလို့မရတဲ့လူ တစ်ယောက် ဖြစ်ခဲ့တယ်။ ကျွန်တော် ပြစ်မှားမှုတွေ အများကြီးလုပ်ခဲ့ပြီး၊ ဘုရားသခင်အနေနဲ့ စက်ဆုပ်ရွံရှာပြီး ဒေါသထွက် စေတယ်။ ဒါကို အသိတရားရတဲ့အခါမှာ ကျွန်တော်ဟာ ဘုရားသခင်ရှေ့မှောက်မှာ ချက်ချင်းနောင်တရပြီး ဒီအတိုင်း ဆက်သွားလို့မရဘဲ၊ ကျွန်တော့်ရဲ့ ဒီပြဿနာကို ပြုပြင်ဖို့အတွက် သမ္မာတရားကို ရှာရမယ်ဆိုတာ ကျွန်တော်သိသွား တယ်။

အဲဒီနောက် ဘုရားသခင်ရဲ့နှုတ်ကပတ်တော်တွေ ထဲက ဒီအပိုဒ်ကို ကျွန်တော်ဖတ်လိုက်တယ်- “လူများ၏ ကြွယ်ဝမှုနှင့် ဩဇာတိက္ကမတို့ကို လိုက်စားသည့် သဘောသဘာဝမျိုးစုံကို သုံးသပ်ခြင်းအားဖြင့် လူများသည် ကြွယ်ဝမှုနှင့် ဩဇာတိက္ကမတို့ကို မည်သို့မသိမသာ လိုက်စားပါစေ၊ ပြီးလျှင် ထိုသို့သော လိုက်စားမှုသည် လူသားအဖို့ မည်မျှလျော်ကန်ပုံရပါစေ၊ ပြီးလျှင် ၎င်းတို့သည် မည်မျှကြီးမားသော အဖိုးအခကို ပေးပါစေ၊ အဆုံးသတ်ရလဒ်သည် ဘုရားသခင်၏အလုပ်ကို ဖြိုဖျက်ဖို့၊ နှောင့်ယှက်ဖို့နှင့် ထိခိုက်စေဖို့သာ ဖြစ်သည်။ ၎င်းတို့တာဝန် ထမ်းဆောင်ခြင်းသည် ဘုရားအိမ်တော်၏အလုပ်ကို နှောင့်ယှက်ရုံသာမက၊ ဘုရားသခင် ရွေးချယ်ထားသော သူများ၏ အသက်ဝင်ရောက်မှုကိုလည်း ပျက်စီးစေသည်။ ဤအလုပ်မျိုး၏ သဘာဝမှာ အဘယ်နည်း။ ယင်းမှာ ဖြိုဖျက်ခြင်း၊ နှောင့်ယှက်ခြင်းနှင့် ထိခိုက်စေခြင်းတို့ဖြစ်သည်။ ဤအရာကို အန္တိခရစ်တစ်ဦး၏ လမ်းကြောင်းကို လျှောက်ခြင်းအဖြစ် သတ်မှတ်၍ မရနိုင်သလော။ လူများ မိမိတို့၏အကျိုးစီးပွားများကို ဘေးဖယ်ထားဖို့ ဘုရားသခင်က တောင်းဆိုသည့်အခါ၊ သူသည် လူများ၏လွတ်လပ်ခွင့်ကို ပိတ်ပင်နေခြင်း မဟုတ်သကဲ့သို့၊ ဘုရားသခင်၏အကျိုးစီးပွားများကို ၎င်းတို့အား ဝေမျှခံစားစေခြင်း မရှိသောကြောင့် မဟုတ်ပေ။ ထို့ထက် ယင်းမှာ လူတို့သည် မိမိတို့ကိုယ်ပိုင် အကျိုးအမြတ်များနောက်ကို လိုက်ရင်း ဘုရားသခင့်အိမ်တော်၏ အလုပ်ကို ထိခိုက်နစ်နာစေကြသောကြောင့် ဖြစ်သည်၊ ညီအစ်ကိုမောင်နှမများ၏ ပုံမှန်ဝင်ရောက်မှုကို အနှောင့်အယှက် ပေးကြပြီးလျှင် လူတို့၌ ပုံမှန် အသင်းတော်အသက်တာနှင့် ပုံမှန် ဝိညာဉ်ရေးအသက်တာ မရှိရန်ပင် ဟန့်တားကြသည်။ ပို၍ပင် စိုးရိမ်ရသောအရာမှာ လူတို့က မိမိတို့ကိုယ်ပိုင် ကျော်ကြားမှု၊ အခွင့်အလမ်းနှင့် ဂုဏ်အဆင့်အတန်းတို့နောက် လိုက်သောအခါ ထိုသို့သော အပြုအမူမျိုးကို ဘုရားသခင့်အမှုတော်၏ ပုံမှန်တိုးတက်မှုအား အဆုံးစွန် အတိုင်းအတာအထိ ထိခိုက်နစ်နာစေပြီး တားဆီးပိတ်ပင်ရာနှင့် လူတို့အလယ်တွင် ဘုရားသခင်၏ အလိုတော်အား ပုံမှန်လုပ်ဆောင်ခြင်းမှ ဟန့်တားရာ၌ စာတန်နှင့်အတူ ပူးပေါင်းနေခြင်းအဖြစ် လက္ခဏာဖော်ပြနိုင်ပေသည်။ ဤသည်မှာ မိမိတို့၏ကိုယ်ပိုင်အကျိုးအမြတ်များနောက် လူတို့လိုက်ခြင်း၏ သဘောသဘာဝပင်ဖြစ်သည်။ တစ်နည်းအားဖြင့်ဆိုသော်၊ လူများက မိမိတို့၏ကိုယ်ပိုင် အကျိုးစီးပွားများကို လိုက်စားခြင်းနှင့်ပတ်သက်သည့် ပြဿနာမှာ ၎င်းတို့ လိုက်စားသည့် ပန်းတိုင်များသည် စာတန်၏ပန်းတိုင်များ ဖြစ်နေခြင်းပင် ဖြစ်သည်— ယင်းတို့သည် ယုတ်မာပြီး မတရားသည့်ပန်းတိုင်များ ဖြစ်သည်။ လူများသည် ဤအကျိုးစီးပွားများကို လိုက်စားသည့်အခါ၊ ၎င်းတို့သည် စာတန်၏တန်ဆာပလာတစ်ခု အမှတ်တမဲ့ ဖြစ်လာသည်၊ ၎င်းတို့သည် စာတန်အတွက် လမ်းကြောင်းတစ်ခုဖြစ်လာသည်၊ ထို့အပြင် ၎င်းတို့သည် စာတန်၏ပြယုဂ်ဖြစ်လာသည်။ ဘုရားသခင်၏အိမ်တော်နှင့် အသင်းတော်တို့၌ ၎င်းတို့သည် အပျက်သဘောဆောင်သော ကဏ္ဍကို ပါဝင်လုပ်ဆောင်ကြသည်။ ဘုရားအိမ်တော်၏ အလုပ်၊ အသင်းတော် ပုံမှန်အသက်တာနှင့် အသင်းတော်ရှိ ညီအစ်ကိုမောင်နှမများ၏ ပုံမှန်လိုက်စားမှုတို့အပေါ် ၎င်းတို့ဖြစ်စေသည့် အကျိုးသက်ရောက်မှုသည် နှောင့်ယှက်ဖို့နှင့် ထိခိုက်စေဖို့ဖြစ်သည်။ ၎င်းတို့၌ အပျက်သဘောဆောင်သည့် အကျိုးသက်ရောက်မှု ရှိပေသည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၁)”) ဒီစာပိုဒ်ထဲမှာ ကျွန်တော် တစ်ခုခုကို တွေ့လိုက်ရ တယ်။ သမ္မာတရားကို လက်တွေ့မလုပ်ဆောင်ဘဲ ကိုယ့်အကျိုးအမြတ်ကိုသာ ကာကွယ်တဲ့ လူ့အကြိုက်လိုက်သူတွေဟာ ဘုရားသခင်ရဲ့အမှုတော်ကို နှောင့်ယှက်ပြီး ဟန့်တားနေတာဖြစ်သလို၊ စာတန်ရဲ့လက်ပါးစေတွေအနေနဲ့ လုပ်ဆောင်နေ တာပဲ ဖြစ်တယ်။ ကျွန်တော် နောင်တမရဘဲ ဒီလိုဆက်နေရင်၊ ကျွန်တော် ကယ်တင်ခြင်း မရရုံတင်မကဘဲ၊ ဘုရားသခင်က ကျွန်တော့်ကို ငြင်းပယ်ပြီး စွန့်လွှတ်မှာဖြစ်တယ်။ အစ်ကိုတွေ၊ အစ်မတွေရဲ့ အသက်ဝင်ရောက်မှုမှာ ရှိတဲ့ သူတို့ရဲ့ပြဿနာတွေကို ဖြေရှင်းဖို့နဲ့ အသင်းတော်ရဲ့ဘဝကို စောင့်ရှောက်ဖို့အတွက် ကျွန်တော့်အနေနဲ့ သမ္မာတရားကို မိတ်သဟာယဖွဲ့ တတ်အောင် ဘုရားသခင်က ကျွန်တော့်ကို ခေါင်းဆောင်နေရာ တင်မြှောက်ထားတာ ဖြစ်တယ်။ ဒါပေမယ့် အဲဒီလို့လုပ်ရမယ့်အစား၊ လူတွေရဲ့ပြဿနာတွေကို ကျွန်တော်တွေ့တဲ့အခါ၊ ကျွန်တော်က ဘုရားသခင်ဘက်ကနေ ဝင်ပြီး သူတို့ရဲ့အပြုအမူတွေကို ဖော်ထုတ်ပြီး စိစစ်တာ မရှိခဲ့ဘူး။ ကျွန်တော်ဟာ ကိုယ့်ကိုယ်ပိုင်ဂုဏ်ဒြပ်နဲ့ ဂုဏ်သတင်းကိုပဲ ကာကွယ်ခဲ့ပြီး၊ စာတန်ရဲ့အကူတစ်ယောက်အနေနဲ့ ဆောင်ရွက် ရင်း လူတွေကျေနပ်အောင်လုပ်တဲ့လူတစ်ယောက် အနေနဲ့ ဆောင်ရွက်ခဲ့တယ်။ ဒါဟာ အစ်ကိုတွေ၊ အစ်မတွေရဲ့ အသင်းတော်ဘဝ နဲ့ သူတို့ရဲ့အသက်ဝင်ရောက်မှု နှစ်ခုစလုံးအပေါ် မကောင်းတဲ့အကျိုးသက်ရောက်မှု ဖြစ်ပေါ်‌စေခဲ့ တယ်။ ကျွန်တော်ဟာ စာတန်ရဲ့နေရာကနေ လုပ်နေပြီး၊ ဘုရားသခင်ရဲ့စက်ဆုပ်ရွံ့ရှာမှု ရစေတာကို ကျွန်တော် ဝမ်းနည်းစွာနဲ့ အသိတရားရခဲ့တယ်။ အဲဒီအချိန်တုန်းက ကျွန်တော့်ရဲ့အပြုအမူတွေကို စဉ်းစားတဲ့အခါမှာ၊ ကျွန်တော်ဟာ ကျွန်တော့်ရဲ့ဖောက်ပြန်ပျက်စီးတဲ့ စိတ်သဘောထားရဲ့ထိန်းချုပ်မှုအောက်မှာ ခိုင်ခိုင် မာမာရောက်ရှိနေပြီး၊ သမ္မာတရားကို လက်တွေ့လုပ်ဆောင်ဖို့နဲ့ ဖြောင့်မတ်မှုကို ထိန်းသိမ်းဖို့ ကျွန်တော် သတ္တိမရှိ ခဲ့ဘူး။ ကျွန်တော်ဟာ စာတန်ရဲ့လက်ပါးစေတစ်ယောက် ဖြစ်ပြီး၊ ထိရောက်မှုမရှိသလို စွမ်းဆောင်ရည် လည်း မရှိဘူး။ ကျွန်တော်ဟာ အရမ်းအထင်သေးစရာကောင်းပြီး အရမ်းပျော့ညံ့စွာ နေထိုင်နေတာပဲဖြစ်တယ်။ ကျွန်တော့်အနေနဲ့ သမ္မာတရားကို စပြီးလက်တွေ့ လုပ်ဆောင်ပြီး ကိုယ့်ကိုယ်ကိုယ် မစွန့်လွှတ်ခဲ့ရင်၊ ဘုရားသခင်က ကျွန်တော့်ကို ဆက်ပြီးရှင်သန် ထိုက်တယ်လို့ သတ်မှတ်မှာ မဟုတ်ဘူး။ ဒါကြောင့် ကျွန်တော်ဟာ အပြစ်ဒဏ်ပေးခံရပြီး ကျိန်ဆဲခံရသင့်တယ်။ ဒီအသိတရားတွေ ရလိုက်တဲ့အခါမှာ၊ ကျွန်တော် လက်ခံဖို့ ခက်ပေမယ့်၊ ကျွန်တော့်ရဲ့ကယ်တင်ခြင်းအတွက် ဘုရားသခင် က ဒီအလင်းကိုပေးတယ်ဆိုတာ ကျွန်တော်သိခဲ့ တယ်။ ကိုယ်တော့်နှုတ်ကပတ်တော်တွေရဲ့တရားစီရင်မှုနဲ့ ထုတ်ဖော်ပြသခြင်းတွေသာ မပါဘဲ၊ ကျွန်တော့်ရဲ့ကိုယ်ပိုင်ဖောက်ပြန်ပျက်စီးမှုနဲ့ လူ့အကြိုက်လိုက်သူတစ်ယောက်ဖြစ်နေခြင်းနဲ့ သမ္မာတရားကို လက်တွေ့မလုပ်ဆောင်တာတွေရဲ့ သက်ရောက်မှုကို ကျွန်တော် ဘယ်တော့မှ တွေ့ရ မှာ မဟုတ်ဘူး။ ကျွန်တော် သင်ခန်းစာတစ်ခုရဖို့ ဘုရားသခင်က ဒါတွေကို ပြင်ဆင်ပေးတဲ့အတွက် ကျွန်တော် အရမ်းကျေးဇူးတင်တယ်။ “သဘောကောင်းတဲ့လူ” တစ်ယောက်အနေနဲ့ နေပြီး ဘုရားသခင်ကို ဆန့်ကျင်တာ ရပ်ဖို့ ကျွန်တော့်ရဲ့ကိုယ်ပိုင်ဖောက်ပြန်ပျက်စီးမှုကို စွန့်လွှတ်ဖို့ ကျွန်တော်လိုလားခဲ့တယ်။

အဲဒီနောက်မှာ လက်တွေ့လုပ်ဆောင်ဖို့အတွက် လမ်းကြောင်းတချို့ချပေးတဲ့ ဘုရားသခင်ရဲ့ နှုတ်ကပတ်တော်တွေကို ကျွန်တော် ထပ်ပြီးဖတ် တယ်။ ဘုရားသခင်၏ နှုတ်ကပတ်တော်များက ပြောသည်၊ “ဘုရားသခင်၌ သစ္စာရှိခြင်း၏ အနှစ်သာရ ရှိသဖြင့် သူ၏နှုတ်ကပတ်တော်များကို အမြဲ ယုံကြည်စိတ်ချနိုင်သည်။ ထို့အပြင် သူ၏ လုပ်ဆောင်ချက်များမှာ အမှားကင်းပြီး သံသယ ရှိရန်မလိုပေ၊ ထိုအကြောင်းကြောင့် သူ့အပေါ် ပကတိ ရိုးသားဖြောင့်မတ်သူများကို ဘုရားသခင်က နှစ်သက်ခြင်း ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သတိပေးချက် သုံးချက်”) “‘သဘောကောင်းသော လူတစ်ဦး’ ၏ စိတ်ဓါတ်လှုံ့ဆော်မှုများနှင့် ရှုထောင့်အမြင် သင့်တွင် ရှိလျှင်၊ ထိုသို့သော ကိစ္စရပ်များတွင် သင်အမြဲ လဲကျပြီး ကျရှုံးလိမ့်မည်။ သို့ဆိုလျှင် ထိုသို့သော အခြေအနေများတွင် သင် မည်သည့်အရာကို လုပ်ဆောင်သင့်သနည်း။ ထိုသို့သော အရာများနှင့် ရင်ဆိုင်ရသည့်အခါ၊ ဘုရားသခင်ထံ သင် ဆုတောင်းရမည်။ ဘုရားသခင်က သင့်ကို ခွန်အားပေး၍ သင့်အား အခြေခံသဘောတရားကို လိုက်နာနိုင်စေရန်၊ သင် လုပ်သင့်သည့်အရာကို လုပ်ဆောင်နိုင်စေရန်၊ အခြေခံ သဘောတရား အတိုင်း အမှုအရာများကို ကိုင်တွယ်နိုင်စေရန်၊ သင်၏အနေအထားအတိုင်း ရပ်တည်ခွင့်ပေးရန် နှင့် ဘုရားသခင်အိမ်တော်၏ အမှုတော်ဆီသို့ အန္တရာယ် ရောက်လာခွင့် မပေးရန်အတွက် တောင်းလျှောက်လော့။ သင်သည် မိမိ၏ ကိုယ်ကျိုးစီးပွား၊ ဂုဏ်သတင်း နှင့် ‘သဘောကောင်းသော လူတစ်ဦး’နှင့်ဆိုင်သော ရှုထောင့်တို့ကို သင် စွန့်လွှတ်နိုင်လျှင်၊ သင်လုပ်သင့်သည့် အရာကို ရိုးသားသည့် စိတ်နှလုံးဖြင့် မမှိတ်မသုန် လုပ်ဆောင်နိုင်လျှင်၊ စာတန်ကို သင် အနိုင်ယူပြီး လိမ့်မည်ဖြစ်ပြီး၊ သမ္မာတရား၏ ဤရှုထောင့်ကို သင် ရရှိပြီး ဖြစ်လိမ့်မည်။ သို့ရာတွင် သင်၏ကိုယ်ပိုင် အမြင်ရှုထောင့်နှင့် လူများနှင့် ဆက်ဆံရေးကို မလျှော့တမ်း ထိန်းသိမ်းထားလျှင်၊ သင်သည် ဤအရာများကို အဆုံး၌ လုံးဝ အောင်မြင်ကျော်လွှားနိုင်လိမ့်မည် မဟုတ်ချေ။ အခြားအရာများကိုရော သင် အောင်မြင်ကျော်လွှားနိုင်မည်လော။ သင်သည် ခွန်အားနှင့် ယုံကြည်စိတ်ချမှု ကင်းမဲ့နေဆဲဖြစ်လိမ့်မည်။ ဤနည်းဖြင့် သမ္မာတရားကို သင် ကြိုးပမ်းမရရှိနိုင်သကဲ့သို့၊ သမ္မာတရားကို ကြိုးပမ်းမရရှိနိုင်ပါက၊ သင်သည် ကယ်တင်ခြင်း မခံရနိုင်ပေ။ သမ္မာတရားကို ကြိုးပမ်းရရှိခြင်းသည် ကယ်တင်ခြင်းအတွက် လိုအပ်သော သတ်မှတ်ချက်ဖြစ်သည်။ သို့ဆိုလျှင် အကြင်သူသည် သမ္မာတရားကို မည်သို့ ကြိုးပမ်းရရှိသနည်း။ သမ္မာတရား၏ သွင်ပြင်လက္ခဏာတစ်ခုကို သင်လက်တွေ့လုပ်ဆောင်ပြီး ဝင်ရောက်ကာ၊ ယင်းက သင့်အသက်တာ၏ ဇာစ်မြစ်ဖြစ်လာပြီး ယင်းနှင့်အညီ သင် အသက်ရှင်ပါက၊ သင်သည် သမ္မာတရား၏ သွင်ပြင်လက္ခဏာကို ကြိုးပမ်းရရှိနိုင်ပြီး ကယ်တင်ခြင်း၏တစ်စိတ်တစ်ဒေသကို စွမ်းဆောင်ရရိနိုင်ပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင့်ကိုယ်သင် သိရှိသည့်အခါမှသာ သမ္မာတရားကို သင်ရှာဖွေလိုက်စားနိုင်သည်”) ဒါကိုဖတ်ခြင်းအားဖြင့်၊ ဘုရားသခင်က ရိုးသား ဖြောင့်မတ်တဲ့လူတွေကို နှစ်သက်တယ်ဆိုတာ ကျွန်တော်တွေ့ရတယ်။ သူတို့ဟာ သူတို့ရဲ့ဆက်ဆံရေးတွေကို ကာကွယ် တာ၊ ဒါမှမဟုတ် သူတို့ကို ဘယ်လိုမြင်ကြ တယ်ဆိုတာကို အာရုံမစိုက်ကြဘူး။ ဒါပေမယ့် သူတို့ရဲ့နှလုံးသားတွေထဲမှာ ဘုရားသခင်အတွက် နေရာတစ်ခုရှိတယ်။ သူတို့ဟာ အရာအားလုံးမှာ စည်းမျဉ်းတွေကို ထိန်းသိမ်းပြီး၊ တရားမျှတမှုကို နားလည်တဲ့ အပြင်၊ ဘုရားသခင်အပေါ်မှာလည်း သစ္စာရှိကြ တယ်။ ဒါပေမယ့် ကျွန်တော့်ကိုယ်ကျွန်တော် ပြန်ကြည့်တဲ့ အခါမှာ၊ ကျွန်တော်ဟာ တစ်ကိုယ်ကောင်းဆန်ပြီး ဉာဏ်နီဉာဏ်နက်များတဲ့အပြင်၊ ကိုယ့်ရဲ့ တခြားလူတွေနဲ့ဆက်ဆံရေးနဲ့ တခြားလူ တွေ ကျွန်တော့်ကို ဘယ်လိုမြင်တယ်ဆိုတာကို ဂရုစိုက်လွန်းတယ်။ အသင်းတော်ရဲ့အလုပ်ကို ကာကွယ်ဖို့နဲ့ သမ္မာတရားကို လက်တွေ့လုပ်ဆောင်ဖို့ လိုအပ်တဲ့ အဖြစ်အပျက်တွေ ဖြစ်ပွားတဲ့အခါမှာ၊ ကျွန်တော်ဟာ စာတန့်ဘက်ကနေ ရပ်တည်ပြီး စည်းမျဉ်းတွေအတိုင်း မလုပ်ရဲဘူး။ ကျွန်တော်ဟာ ဘုရားသခင်ကို ပုန်ကန်ပြီး ဆန့်ကျင်ခဲ့တာကြောင့်၊ ဘုရားသခင်ကို ထိခိုက်စေ ပြီး စိတ်ပျက်ဝမ်းနည်းစေခဲ့တယ်။ အဲဒီနောက် ကျွန်တော် ဘုရားသခင်ကို ဆုတောင်း လိုက်တယ်၊ အဲဒီလိုအတွေးမျိုးတွေနဲ့အမြင်မျိုးတွေကို ကျောခိုင်းပြီး၊ တခြားလူတွေက ဘယ်လိုပဲ ထင်ထင်၊ စည်းမျဉ်းတွေအတိုင်း ရပ်တည်နိုင်ဖို့ ကျွန်တော့်ကို ကူညီပေးဖို့ ကိုယ်တော့်ကို တောင်းလျှောက်လိုက် တယ်။ ဘုရားသခင်ဘက်က ရပ်တည်ပြီး၊ အသင်းတော်ရဲ့ အလုပ်ကို ထိန်းသိမ်းဖို့ အဲဒါ တစ်ခုတည်းသော နည်းလမ်းပဲ။ တကယ်ဆိုရင် အမှန်ပြောပြီး လူတစ်ယောက်ရဲ့ ပြဿနာကို ညွှန်ပြတာဟာ သူတို့အပေါ် မကောင်း တဲ့အမြင် မကျရောက်စေဘူး။ အဲဒီလိုလုပ်ခြင်းအားဖြင့်၊ အစ်ကို၊အစ်မတစ်ယောက်အကြောင်း၊ ဒါမှမဟုတ် အသင်းတော်ရဲ့အလုပ်အကြောင်းပဲ ဖြစ်ပါစေ၊ တကယ်ကို အကျိုးရှိတယ်။ လူတစ်ယောက်က ဖောက်ပြန်ပျက်စီးနေတာကို ကျွန်တော်တို့ သတိထားမိပေမယ့် အဲဒါရဲ့သဘာဝ နဲ့ရလဒ်ကို ကျွန်တော်တို့က အသိမပေးရင်၊ သူတို့အနေနဲ့ သူတို့ရဲ့ပြဿနာဟာ တကယ်တမ်း ဘယ်လောက်လေးနက်တယ်ဆိုတာ သူတို့ ဘယ်တော့မှသိမှာမဟုတ်ဘူး။ ဒါဟာ သူတို့ရဲ့အသက်ဝင်ရောက်မှုကို နှောင့်နှေး စေရုံတင်မကဘဲ၊ အသင်းတော်ရဲ့အလုပ်ကိုပါ ထိခိုက်စေတယ်၊ ပြီးတော့ ကျွန်တော်တို့နေနဲ့ ဖောက်ပြန်ပျက်စီးမှုနဲ့ နေထိုင်နေတာကြောင့်၊ ဘုရားသခင်အတွက်လည်း မကောင်းဘူး။ ကျွန်တော်ဟာ ကျွန်တော့်ရဲ့ဂုဏ်သတင်းနဲ့ဂုဏ်ဒြပ် ကို အမြဲအာရုံစိုက်လွန်းပြီး၊ ဘုရားသခင်ကို ဦးစားမပေးဘဲ၊ တခြားလူတွေရဲ့ အတွေးတွေကိုသာ အမြဲစဉ်းစားလေ့ရှိတယ်။ ကျွန်တော်ဟာ သမ္မာတရားနဲ့အညီ ဘယ်လိုနေရ မယ်ဆိုတာနဲ့ ဘုရားသခင်ရဲ့စောင့်ကြည့်ခြင်းကို ဘယ်လိုခံရမယ်ဆိုတာကို ကျွန်တော် ထည့်မစဉ်းစားခဲ့ဘူး။ ကျွန်တော့်ရဲ့ကိုယ်ပိုင်ဖောက်ပြန်ပျက်စီးမှုက ကျွန်တော့်ကို ချည်နှောင်ထားပြီး၊ ကျွန်တော်ဟာ အရူးတစ်ယောက်လိုပဲဖြစ်ခဲ့တယ်။ ကျွန်တော့်ရဲ့ဖောက်ပြန်ပျက်စီးမှုတွေကို ဦးဆောင် ခွင့်မပေးနိုင်သလို စာတန်ရဲ့ သတ္တိကြောင်တဲ့ အလှောင်ခံရတဲ့လူ တစ်ယောက်လည်း အဖြစ်မခံနိုင်ဘူး။ ကျွန်တော်ဟာ ဖြောင့်မတ်ခြင်းအသိစိတ်ရှိတဲ့ ရိုးသားတဲ့လူတစ်ယောက် ဖြစ်ရမယ်။ ဒါကိုနားလည်တဲ့အခါမှာ၊ သမ္မာတရားကို လက်တွေ့လုပ်ဆောင်ဖို့နဲ့ ဇာတိပကတိကို စွန့်လွှတ်ဖို့ သံန္နိဋ္ဌာန်ချလိုက်တယ်၊ အစ်ကိုနှစ်ယောက်ကို သူတို့ရဲ့မာနထောင်လွှားမှုနဲ့ အမြဲအငြင်းပွားနေမှုရဲ့ အကြောင်းရင်းကို ဖော်ထုတ်ပြပြီး အဲဒါတွေက အသင်းတော်ရဲ့အလုပ် ကို ထိခိုက်စေပြီး အနှောင့်အယှက်ဖြစ်စေတယ်ဆိုတာနဲ့ အဲဒါက အရေးကြီးတယ်ဆိုတာတွေကို ထုတ်ပြောဖို့ ဆုံးဖြတ်လိုက်တယ်။

နောက်နေ့မှာ သူတို့ကို ကျွန်တော်တွေ့တော့၊ သူတို့ကိုပြောဖို့ ကျွန်တော်ပြင်ဆင်နေတဲ့အချိန်မှာ ကျွန်တော် နည်းနည်းစိတ်ပူလာတယ်။ “သူတို့က လက်မခံဘဲ ကျွန်တော့်ကို ပြဿနာပြန် ရှာရင် ဘယ်လိုလုပ်မလဲ။ အဲဒီလိုဆိုရင် ကျွန်တော် ဘယ်လိုလုပ်ပြီး မျက်နှာပြနိုင်မှာလဲ” ပေါ့။ ကျွန်တော့်ရဲ့ဖောက်ပြန်ပျက်စီးတဲ့ စိတ်သဘော ထားက ကျွန်တော့်ကို ပြန်ပြီးဆွဲနေတယ်ဆိုတာ ကျွန်တော်သတိထားမိလိုက်တယ်၊ ဒါကြောင့် သမ္မာတရားကို လက်တွေ့လုပ်ဆောင် နိုင်အောင် ကျွန်တော့်ကို ကူညီဖို့ ဘုရားသခင်ကို ဆုတောင်းလိုက်တယ်။ အဲဒီအခါမှာ ဘုရားသခင်ပြောခဲ့တဲ့အရာတစ်ခုကို ကျွန်တော်စဉ်းစားမိတယ်- “ငါ၏ သက်သေခံချက်များနှင့် အကျိုးစီးပွားများကို မထိန်းသိမ်းနိုင်ခြင်းသည် သစ္စာဖောက်ခြင်း ဖြစ်သည်။ စိတ်နှလုံးထဲ၌ ငါနှင့် ဝေးကွာချိန်တွင် ဟန်ဆောင်အပြုံးများ ပြုံးပြခြင်းသည် သစ္စာဖောက်ခြင်း ဖြစ်၏။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အလွန်ကြီးလေးသော ပြဿနာတစ်ခု- သစ္စာဖောက်ခြင်း (၁)”) ကျွန်တော့်အနေနဲ့ လူ့အကြိုက်လိုက်သူ တစ်ယောက်အနေနဲ့ ဆက်နေပြီး သမ္မာတရားကို လက်တွေ့မလုပ်ဆောင်သလို၊ အသင်းတော်ရဲ့အလုပ်ကိုလည်း အကာအကွယ် မပေးရင် ဒါဟာ ဘုရားသခင်ကို သစ္စာဖောက်နေ တာပဲဆိုတာကို အဲဒီအချိန်မှာ ကျွန်တော်နားလည်လိုက်တယ်။ ကျွန်တော့်ရဲ့ဆက်ဆံရေးတွေကို ကာကွယ်နေတာ ကို ကျွန်တော်ရပ်ရမှာဖြစ်ပြီး၊ သူတို့ပြဿနာအကြောင်းကို ကျွန်တော်ပြောပြီးတဲ့ အခါသူတို့ ဘယ်လိုပဲထင်ထင်၊ ဘုရားသခင်ကို ရင်ဆိုင်ပြီး၊ သမ္မာတရားကို လက်တွေ့လုပ်ဆောင်ရင်း စာတန်ကိုအရှက်ခွဲရ မယ်ဆိုတာ ကျွန်တော်သိလိုက်တယ်။ ဒါကြောင့် သူတို့ရဲ့မာနကြီးပြီး ပူးပေါင်း ဆောင်ရွက်မှုမရှိတဲ့အပြုအမူတွေနဲ့၊ ဒါတွေအားလုံးရဲ့ အကြောင်းရင်းနဲ့အကျိုးဆက် တွေကို ဖော်ထုတ်ပြသနိုင်ခဲ့တယ်။ သူတို့ကိုဖတ်ပြဖို့ ဘုရားသခင်ရဲ့နှုတ်ကပတ်တော် တွေကိုလည်း ကျွန်တော်တွေ့ခဲ့တယ်။ အံ့ဩစရာကောင်းတာက နားထောင်ပြီးတဲ့အခါမှာ သူတို့ဟာ သူတို့ကိုယ်တိုင် ဘုရားသခင် နှုတ်ကပတ်တော်တွေရဲ့အလင်းကို ဆင်ခြင်သုံးသပ်နိုင်ခဲ့ပြီး၊ နောင်တရပြီး ပြောင်းလဲဖို့ လိုလားခဲ့ကြတယ်။ သူတို့ဘာသာသူတို့ သင်ယူသွားနိုင်တာကို တွေ့ရ တော့၊ ကျွန်တော်အရမ်းဝမ်းသာသွားပေမယ့် ကျွန်တော့်မှာ အပြစ်ရှိတယ်လို့လည်း ခံစားမိ တယ်။ စောစောကတည်းကသာ ကျွန်တော့်အနေနဲ့ သမ္မာတရားကို လက်တွေ့လုပ်ဆောင်ခဲ့ရင်၊ သူတို့ဟာ သူတို့ရဲ့ပြဿနာ ဘယ်လောက် လေးနက်တယ်ဆိုတာကို တွေ့ပြီး၊ ပိုစောပြီး နောက်ပြန်လှည့်နိုင်မှာဖြစ်တယ်။ သူတို့ဟာ ဖောက်ပြန်ပျက်စီးမှုထဲမှာ ဆက်နေရင်း အထိခိုက်ခံပြီး စာတန်ရဲ့ကစားကွက်ထဲမှာ ဆက်နေခဲ့မှာမဟုတ်ဘူး၊ သူတို့ဟာ ဘုရားသခင်ရဲ့အလုပ်ကို ဟန့်တားထား မှာမဟုတ်ဘူး။ တခြားလူတွေရဲ့အမှားတွေကို ညွှန်ပြရမှာ ကျွန်တော်ကြောက်ခဲ့ပြီး၊ သူတို့စိတ်အနှောင့်အယှက်ဖြစ်သွားမှာနဲ့ ကျွန်တော့်ကို သဘောမကျတော့မှာကို စိုးရိမ်ခဲ့ တယ်။ ဒါပေမယ့် တကယ်တမ်းဆိုရင် ဒါတွေအားလုံးဟာ ကျွန်တော့်ရဲ့စိတ်ထဲမှာပဲ ဖြစ်နေတာ။ လူတစ်ယောက်က အမှန်တရားကို လက်ခံနိုင်ရင်၊ သူ့တို့မှာ မလိုမုန်းတီးမှုတွေ ရှိမှာမဟုတ်သလို၊ သူတို့အနေနဲ့ မှန်မှန်ကန်ကန်ကိုင်တွယ်နိုင်ပြီး သင်ခန်းစာတစ်ခုယူနိုင်မှာဖြစ်တယ်။ ဒီနည်းလမ်းဟာ တခြားလူတွေအတွက် ကောင်းသလို၊ ကျွန်တော်တို့ကိုယ်တိုင်အတွက် လည်း ကောင်းတယ်။

အဲဒီနောက်မှာ သမ္မာတရားကို လက်တွေ့လုပ် ဆောင်တဲ့အခါနဲ့ ရိုးသားတဲ့လူတစ်ယောက်အနေနဲ့ နေထိုင်တဲ့အခါမှာ ကျွန်တော် ယုံကြည်မှုပိုရှိလာ တယ်။ ဂုဏ်ဒြပ်နဲ့ဂုဏ်သတင်းတွေနဲ့ပတ်သက်တဲ့ အတွေး တွေက ကျွန်တော့်ကို ဆွဲမထားနိုင်ဘူး။ ကျွန်တော်ရဲ့ အစ်ကိုတွေ၊ အစ်မတွေရဲ့ ပြဿနာ တွေကို ကျွန်တော်တွေ့တဲ့အခါမှာ သူတို့ကို ချက်ချင်း မိတ်သဟာယ ဝေငှပေးပြီး ကူညီရင်း ပြဿနာကို ပိုင်းခြားစိတ်ဖြာပြီး ဆွေးနွေးနိုင်တယ်။ ပြီးတော့ ကျွန်တော်တို့ရဲ့အသင်းတော်ဘဝလည်း တိုးတက်လာတယ်။ ဒီအတွေ့အကြုံတွေကတစ်ဆင့် ဘုရားသခင်ရဲ့ ချစ်ခြင်းမေတ္တာနဲ့ကယ်တင်ခြင်းကို ကျွန်တော် တကယ်ခံစားလိုက်ရတယ်။ ကျွန်တော့်ကို သန့်စင်အောင်လုပ်ပြီး၊ ပြုပြင် ပြောင်းလဲဖို့အတွက်ပဲ ဘုရားသခင်က ဒီအချိန်တွေ ကို စီစဉ်တာဖြစ်တယ်၊ ဒါမှ ကျွန်တော့်အနေနဲ့ ကျွန်တော့်ရဲ့ တစ်ကိုယ်ကောင်းဆန်မှုကနေ လွတ်မြောက်သွား မှာဖြစ်တယ်။ သမ္မာတရားကို လက်တွေ့လုပ်ဆောင်တာ အရမ်း သက်သောင့်သက်သာဖြစ်စေပြီး စိတ်ကိုလည်း ငြိမ်းချမ်းမှုပေးတယ်၊ အဲဒါဟာ သူများတွေကို စော်ကားမိမှာကြောက်လို့၊ အမြဲတမ်းနောက်ပြန်ဆုတ်နေတာထက် ပိုကောင်း တယ်လို့ ကျွန်တော်ခံစားရတယ်။ အဲဒါ လူသားဆန်စွာနဲ့နေထိုင်တဲ့ နည်းလမ်းပဲ။ ဘုရားသခင်ရဲ့နှုတ်ကပတ်တော်တွေကပဲ သမ္မာတရားဖြစ်တယ်ဆိုတာကိုလည်း ကျွန်တော် သိလိုက်ရတယ်။ ကျွန်တော်တို့အနေနဲ့ ဘာလုပ်ရမယ်ဆိုတာရယ်၊ ကျွန်တော်တို့က ဘယ်သူဆိုတာရယ်ကို လမ်းကြောင်းတွေချပေးနိုင်တယ်။ ဘုရားသခင်ရဲ့နှုတ်ကပတ်တော်တွေကို အခြေခံ ပြီး ရိုးသားဖြောင့်မတ်တဲ့လူတစ်ယောက်အနေနဲ့ နေထိုင်ခြင်းဟာ လူကောင်းတစ်ယောက်ဖြစ်ဖို့အ တွက် တစ်ခုတည်းသောနည်းလမ်းပဲ။


၆၂။ အန္တိခရစ်တစ်ဦးကို ကျွန်ုပ်တိုင်ကြားခဲ့ပုံ

ဝိန်ကျင့် တရုတ်နိုင်ငံ

ပြီးခဲ့တဲ့ နှစ်အနည်းငယ်တုန်းက ကျွန်မ ကိုယ့်တာဝန်ကို လုပ်ဖို့ မြို့ပြင်ကနေ ဒေသန္တရအသင်းတော်ဆီ ပြန်လာခဲ့တယ်။ ရေလောင်း သင်းထောက်က ရှောင်လျူဖြစ်တယ်လို့ ခေါင်းဆောင် ကျန်းစင်းက ပြောတာ ကြားရတော့၊ ကျွန်မ ကြက်သေသေသွားတယ်။ ရှောင်လျူက အချင်းချင်းရန်တိုက်ပေးတဲ့အပြင် လူတွေကို ဖိနှိပ်၊ အပြစ်ပေးတတ်မှန်း ကျွန်မ သိတယ်။ သင်းတော်မှာ အာဏာရဖို့ သူနဲ့ မကောင်းမှုပြုသူတွေက အသင်းတော်မှာ ပရမ်းပတာဖြစ်စေရင်း၊ ခေါင်းဆောင်နဲ့ အမှုဆောင်တွေကို အယောင်ဆောင်လို့ တိုက်ခိုက်ခဲ့တယ်။ အဲဒီတုန်းက ညီအစ်ကို မောင်နှမတွေက သူ့ရဲ့ အပြုအမူအရ မကောင်းမှုပြုသူလို့ သူ့ကို ခွဲခြားသိမြင်ခဲ့ကြပြီး၊ ထုတ်ပယ်ဖို့ စာရွက်စာတမ်းတွေ ပြင်ဆင်နေခဲ့ကြတာလေ။ အခု ဘာလို့ ရေလောင်းသင်းထောက် ဖြစ်နေခဲ့တာလဲ။ ကျန်းစင်းကို မေးကြည့်တော့၊ ရှောင်လျူက အခု ပြောင်းလဲသွားပြီဖြစ်ပြီး သူ့တာဝန်မှာ ဝန်ထမ်းသလို၊ သူ့ကို ကြီးထွားရင့်ကျက်တဲ့ ရှုထောင့်ကနေ ချစ်ချစ်ခင်ခင် ရှုမြင်သင့်တယ်လို့ သူက ပြောတယ်။ ကျွန်မမှာ သံသယတွေ ရှိပေမဲ့၊ ပြန်လာရုံပဲရှိသေးလို့ ဘာဖြစ်ခဲ့လဲ မသိသလို၊ ခေါင်းဆောင်အနေနဲ့ လူတွေကို ရွေးချယ်ရာမှာ ကျန်းစင်းက စည်းမျဉ်းတွေကို ဆန့်ကျင်မှာ မဟုတ်ဘူးလို့ တွေးမိလို့ နောက်ထပ် မမေးတော့ဘူး။ အရင်က ခေါင်းဆောင်အနေနဲ့ သူ့ရဲ့ တွဲဖက်ဖြစ်ခဲ့တဲ့ အစ်မဖန်းလင်းက တာဝန်မလုပ်ဘူး၊ အထုတ်ခံရကတည်းက စုဝေးပွဲတွေကို မတက်တော့လို့ သူ့ကို ရှင်းထုတ်ရမှာဖြစ်တယ်လို့လည်း ကျန်းစင်းကပြောပြသလို၊ ဖန်းလင်းရဲ့ ဆိုးယုတ်တဲ့ အပြုအမူနဲ့ဆိုင်တဲ့ နမူနာတွေ ပေးဖို့ ကျွန်မကို တောင်းဆိုခဲ့တယ်။ ဒါက ကျွန်မကို သံသယရှိစေခဲ့တယ်။ ဖန်းလင်းက သူ့တာဝန်မှာ တကယ်ကို ဝန်ထမ်းခဲ့တာ မဟုတ်ဘူး။ လက်တွေ့အလုပ် မလုပ်ခဲ့တဲ့ အယောင်ဆောင် ခေါင်းဆောင်ပဲ။ ဒါပေမဲ့ အထုတ်ခံရပြီးတဲ့နောက်မှာ၊ ဧဝံဂေလိကို ဟောတုန်းပဲ၊ အထွေထွေ ကိစ္စတွေကို အာရုံစိုက်သလို ဘာမကောင်းမှုမှ မလုပ်ခဲ့ဘူးလေ။ ဘာလို့ သူ့ကို ရှင်းထုတ်ရမှာလဲ။ အဲဒီအကြောင်းတွေးလေ၊ မမှန်ဘူးလို့ ခံစားရလေပဲ။ ကျန်းစင်းနဲ့ အရင်က ဆက်သွယ်တုန်းက၊ လက်စားချေဖို့ သူ့ဆန္ဒအရမ်း အားကောင်းတာကို သတိရမိတယ်။ ကျန်းစင်းက သူ့တာဝန်ကို ဝန်မထမ်းဘဲ လုပ်တယ်လို့ အထက်ခေါင်းဆောင်တွေဆီ ဖန်းလင်းက တစ်ခါ တိုင်ခဲ့တယ်။ ဒီအဖြစ်အပျက်နဲ့ပတ်သက်လို့ သူက မလိုမုန်းတီးမှု ကိုင်စွဲထားပြီး ဖန်းလင်းကို လက်စားချေချင်ခဲ့တာများ ဖြစ်နိုင်မလားပေါ့။ အဲဒီလိုသာဆိုရင် ကျန်းစင်းက ဖန်းလင်းကို အပြစ်ပေးနေပြီး မကောင်းမှု လုပ်နေတာပဲ။ ဒါပေမဲ့ ဖန်းလင်းရဲ့ လတ်တလော အပြုအမူကို ကျွန်မ မသိသေးတာကိုလည်း သဘောပေါက်မိတယ်။ ဒါကြောင့် ကျန်းစင်းမှာ ပြဿနာရှိမှန်း ကျွန်မ မသေချာနိုင်ခဲ့ဘူး။ ကျွန်မ သေချာသိတဲ့အထိ စောင့်ဖို့ ဆုံးဖြတ်လိုက်တယ်။

နောက်ပိုင်းမှာ၊ ကျန်းစင်းက စုဝေးပွဲမှာ အမှန်တရားတွေကို လိုရာစွဲ ပြောပြီး ဖန်းလင်းကို ဝေဖန်တာ ကြားရတယ်။ ညီအစ်မတစ်ယောက်က သူ့ကို ချေပတော့၊ အဲဒီညီအစ်မနဲ့ ဖန်းလင်းကို ခေါင်းဆောင်မှုကို တိုက်ခိုက်ဖို့ အုပ်စုဖွဲ့တယ်လို့ ရှုတ်ချပြီး၊ အဲဒီညီအစ်မကို သီးခြားနေဖို့ စီစဉ်ခဲ့တယ်တဲ့။ ဖန်းလင်းက တခြားလူတွေကို ချစ်ချစ်ခင်ခင် ဆက်ဆံတယ်လို့ တခြားညီအစ်မက ပြောတယ်။ ကျန်းစင်းက အဲဒီညီအစ်မရဲ့ လုံခြုံဘေးကင်မှု အန္တရာယ်ရှိတယ်လို့ ပြောပြီး လိမ်သလို၊ သုံးလကြာ အိမ်မှာ သီးခြားနေခိုင်းခဲ့တယ်။ ကျန်းစင်းကို အကြံပေးမိလို့ပဲ ကျန်းစင်းက သူ့တာဝန်ကနေ ရပ်ခိုင်းခဲ့တဲ့ အထွေထွေ ကိစ္စတွေကို ကြီးကြပ်တဲ့ ညီအစ်မတစ်ယောက်လည်း ရှိသေးတယ်။ ကျွန်မလည်း လန့်သွားခဲ့တာ။ ကျန်းစင်းက ဘယ်လိုဖြစ်ပြီး ဘုရားကို ကြောက်ရွံ့မှု မရှိနိုင်ရတာလဲ။ လူတွေကို ဖိနှိပ်ဖို့ မကောင်းတာတွေ အများကြီး သူ လုပ်ခဲ့တယ်။ သူ ဖိနှိပ်တဲ့လူတွေက အသင်းတော်မှာ သမ္မာတရားလိုက်စားတဲ့ လူတွေပဲ။ ကျန်းစင်းနဲ့ ပတ်သက်လို့ ပြဿနာရှိတာ သေချာတယ်။ လူသစ်တွေကို ရေလောင်းတဲ့ အစ်မလီရှင်းရူရီဆီ မိတ်သဟာယပြုပြီး ပြဿနာကို ပိုင်းခြားသိမြင်ဖို့ ကျွန်မ သွားတယ်။ ရှင်းရူရီက ကျွန်မကို ပြောပြတယ်။ “ရှောင်လျူက ဘာနောင်တမှ လုံးဝ မပြခဲ့ဘူး။ သူတက်တဲ့ စုဝေးပွဲတိုင်းမှာ အသင်းတော် အသက်တာကို အနှောင့်အယှက်ဖြစ်စေရင်းနဲ့ ငြင်းခုံပြီး ခုခံပြောဆိုနေတုန်းပဲ။ ဖန်းလင်းက ခေါင်းဆောင်ဖြစ်တဲ့အချိန်မှာ၊ ရှောင်လျူရဲ့ မကောင်းတဲ့ အပြုအမူကို သူ စစ်ဆေးခဲ့လို့၊ ဖန်းလင်းအပေါ် လက်စားချေချင်တယ်လို့ ရှောင်လျူက ပြောတယ်”တဲ့။ ကျွန်မ ဒေါသထွက်သွားတယ်။ ရှောင်လျူ နောင်တရခဲ့ပြီးပြီလို့ ကျန်းစင်းက တကယ်ပြောခဲ့တာလေ။ အသင်းတော်ကို နှောင့်ယှက်နေတဲ့ မကောင်းမှုပြုသူကို သူက တကယ် လျစ်လျူပြုနေတာပဲ။ ဒါအယောင်ဆောင် ခေါင်းဆောင်မှုရဲ့ သရုပ်သကန်တစ်ခု မဟုတ်လား။ ဒါပေမဲ့ ကျန်းစင်းက ခေါင်းဆောင်ဖြစ်တာ မကြာသေးသလို၊ ဘာမိတ်သဟာယနဲ့မှ သူ့ကို ကျွန်မ မကူညီရသေးဘူးလို့လည်း တွေးမိတယ်။ သူ့ကို ဒီပြဿနာတွေ အရင်ဆုံး ထောက်ပြမယ်လို့ ဆုံးဖြတ်လိုက်တယ်။ ကျန်းစင်းနဲ့ တွေးပြီးတဲ့နောက်မှာ၊ သူက အဲဒီညီအစ်မတွေကို သူတို့တာဝန်တွေ မလုပ်အောင် တားဆီးရာမှာ စည်းမျဉ်းတွေ ချိုးဖောက်တယ်လို့ ကျွန်မ ပြောပြတယ်။ မမျှော်လင့်ဘဲ၊ သူက ကျွန်မကို တကယ် အော်ပြောခဲ့တယ်။ “လူတချို့က ကျွန်မကို နာခံဖို့ ငြင်းကြသလို၊ ကျွန်မနောက်ကွယ်မှာ မကောင်းတာ ပြောကြတယ်။ ကျွန်မနဲ့ပတ်သက်လို့ ဘယ်သူ့မှာ အယူအဆတွေရှိလဲ ကျွန်မ အတိအကျသိတယ်။ သူတို့ ကျွန်မကို မနာခံချင်ရင်၊ အထက်ခေါင်းဆောင်တွေဆီ သွားတိုင်လိုက်လေ။ ကျွန်မလုပ်သမျှ တရားမျှတပြီး ဖြောင့်မတ်တယ်။ ကျွန်မအကြောင်း ပြောတဲ့သူ ဘယ်သူ့ကိုမဆို မကြောက်ဘူး”တဲ့။ ဒါပေမဲ့ သူ့ရဲ့ ကြမ်းတမ်းတဲ့ တုံ့ပြန်ချက်ကြောင့် ကျွန် လန့်သွားတယ်။ အခု အသင်းတော်မှာ သူတစ်ယောက်ထဲပဲ ဆုံးဖြတ်ပိုင်ခွင့်ရှိပြီး၊ သူပြောတာ နားမထောင်တဲ့သူတိုင်းကို သူက ဖိနှိပ်၊ နှိပ်စက်တာလေ။ သူက အာဏာရှင်တစ်ယောက်ပဲ။ ပြဿနာတစ်ခုကို ကျွန်မ ထောက်ပြပြီး သူက အရမ်းကြောက်စရာကောင်းလို့ ကိစ္စတွေကို ကျွန်မ ဆက်ထောက်ပြပြီး သူ့ကို ဖော်ထုတ်ရင်၊ ကိုယ့်တာဝန်ကို မလုပ်ဖို့ သူတားမြစ်မှာကို ကျွန်မ ကြောက်မိတယ်။ အဲဒီလိုဖြစ်ရင် ကျွန်မဘဝ ထိခိုက်နစ်နာမှာ မဟုတ်လား။ အဲဒါကိုတွေးမိတာနဲ့ သူ့ပြဿနာတွေ ထောက်ပြတာကို ကျွန်မ ရပ်လိုက်တယ်။ အိမ်ရောက်တော့ အရမ်းအပြစ်ရှိတဲ့စိတ် ခံစားရတယ်။ မကောင်းမှုပြုသူက အသင်းတော်ကို နှောင့်ယှက်‌နေပြီး ညီအစ်ကို မောင်နှမတွေက ဖိနှိပ်ခံနေရတယ်။ ပြဿနာကို ကိုင်တွယ်မဲ့အစား၊ ကျန်းစင်းက လူတွေကို ဖိနှိပ်နေပြီး၊ သူ့ပြဿနာကို ကျွန်မ ထောက်ပြတော့ သူ လက်မခံခဲ့ဘူး။ ဒီအခြေအနေကို အထက်ခေါင်းဆောင်တွေဆီ တင်ပြသင့်မှန်း ကျွန်မ သိခဲ့တယ်။ အဲဒီနောက် ရှင်းရူရီကို ကျွန်မ သွားတွေ့တယ်။ တိုင်ကြားစာရေးတဲ့ စည်းမျဉ်းတွေကို ကျွန်မတို့ ဆွေးနွေးပြီး ကျန်းစင်းကို တိုင်ဖို့ ပြင်ဆင်ကြတယ်။ ဒါပေမဲ့ ကျန်းစင်းရဲ့ မကောင်းတဲ့ အပြုအမူကို ထုတ်ရေးတာ ပြီးသွားပြီး စာကို အပ်ဖို့ ပြင်နေချိန်မှာ၊ ကျွန်မ တွန့်ဆုတ်နေမိပြန်တယ်။ ကျွန်မတို့ရဲ့ တိုင်ကြားစာအကြောင်းကို ကျန်းစင်းက သိသွားရင်၊ ကျွန်မတို့ကို သူ စွပ်စွဲရင်၊ အမှုဆင်ပြီး နှင်ထုတ်ခံရအောင်လုပ်ရင် ကျွန်မတို့ ဘာလုပ်ရမလဲ။ ကျွန်မ အထုတ်ခံရရင် ဘယ်လိုလုပ် ကယ်တင်ခံရနိုင်မှာလဲ။ ဒါကိုတွေးမိတော့၊ အချိန်အတော်ကြာ စာကို ကျွန်မ မအပ်ခဲ့ဘူး။ ဒါပေမဲ့ အသင်းတော်ထဲက ပရမ်းပတာအခြေအနေကို ကြည့်ရင်းနဲ့ မတိုင်ကြားတာကို စိတ်မကောင်းဖြစ်ရတယ်။

တစ်ညမှာ ရှင်းရူရီရဲ့ အိမ်ကို သွားတော့၊ ကျန်းစင်းက ရုတ်တရက် ရောက်လာပြီး၊ အသင်းတော်မှာ သူ့ကို ဖော်ထုတ်တဲ့အပေါ် ရှင်းရူရီကို ရန်လိုစွာနဲ့ စွပ်စွဲခဲ့တယ်။ သူ့ရဲ့ ကြမ်းတမ်းတဲ့ သဘောထားကို မြင်တော့၊ ကျွန်မ အရမ်းဒေါသထွက်မိတယ်။ သူ အရမ်းကို နိုင်လိုမင်းထက်လုပ်တာပဲ။ အသင်းတော်ထဲမှာ သူက ဒေါသတကြီး လျှောက်ရမ်းပေမဲ့ တခြားလူတွေကို သူ့ကို မဖော်ထုတ်ဖို့ မြစ်တားနေတယ်။ လူတွေမှာ စကားပြောပိုင်ခွင့်တောင် မရှိသလို၊ အသင်းတော်တစ်ခုလုံးက သူ့ထိန်းချုပ်မှုအောက်မှာ ရှိနေခဲ့တယ်။ တရားမျှတမှုအတွက် ကျွန်မ ထရပ်ပြီး အသင်းတော် အလုပ်ကို ကာကွယ်ဖို့ ကျန်းစင်းကို ဖော်ထုတ်ရမယ်။ ဒါပေမဲ့ သူ မာနထောင်လွှားပုံ၊ ဘယ်သူ့ကိုမှ သူ နားမထောင်သလို၊ လက်စားချေဖို့ အင်မတန် အားကောင်းတဲ့ စိတ်ဆန္ဒရှိပုံကို စဉ်းစားမိတော့၊ သူ့ကို ကျွန်မ ဆွပေးလိုက်ရင်၊ သူ အပြစ်ပေးတဲ့ နောက်တစ်ယောက်က ကျွန်မ ဖြစ်သွားမှာ။ ကျွန်မကို နှင်ထုတ်ခံရအောင် စွပ်စွဲချက်တချို့ သူ ဖန်တီးချင်ဖန်တီးမှာပဲ။ ကျွန်မ အရမ်းဒွိဟဖြစ်နေခဲ့တယ်။ ဒါကြောင့် သတ္တိနဲ့ စိတ်ချယုံကြည်မှု ပေးဖို့ ဘုရားဆီ တိတ်တဆိတ် ဆုတောင်းခဲ့တယ်။ ဘုရားနှုတ်ကပတ်တော်ကို တွေးမိတယ်။ “အသင်းတော်တိုင်း၌ အသင်းတော်ကို ဒုက္ခပေးသူများ သို့မဟုတ် ဘုရားသခင်၏အမှုတော်၌ စွက်ဖက်သော သူများရှိသည်။ ၎င်းတို့အားလုံးသည် ရုပ်ဖျက်ကာ ဘုရားသခင်၏ အိမ်တော်ကို ထိုးဖောက်ဝင်ရောက်သည့် စာတန်များဖြစ်သည်။...ဤလူများသည် ၎င်းတို့၏ အပျက်သဘောကို ဖြန့်ဝေလျက်၊ သေခြင်းတရားကို ထုတ်လွှတ်လျက်၊ မိမိတို့ သဘောရှိ လုပ်ဆောင်လျက်၊ မိမိတို့ သဘောရှိ ပြောဆိုလျက်နှင့် ၎င်းတို့ကို တားဆီးရန် မည်သူမျှ မဝံ့ရဲကြဘဲ၊ အသင်းတော်တွင် ဆူပူရမ်းကား ကြလေသည်။ ၎င်းတို့သည် စာတန်၏ စိတ်သဘောထားများဖြင့် ပြည့်လျှံကြလေသည်။ ဆူပူလှုပ်ရှားမှုကို ၎င်းတို့ ဖြစ်စေသည်နှင့် တစ်ပြိုင်နက် သေခြင်းတရား၏ အငွေ့အသက်တစ်ခုသည် အသင်းတော်ထဲကို ဝင်ရောက်လာသည်။ အသင်းတော်အတွင်း သမ္မာတရားကို လက်တွေ့ဆောင်ရွက်သောသူများသည် ပစ်ပယ်ခြင်းခံရပြီး သူတို့၏ ရှိသမျှ အစွမ်းကုန် မကြိုးစားနိုင်ကြသော်လည်း အသင်းတော်ကို နှောင့်ယှက်၍ အသင်းတော်အတွင်း သေခြင်းတရားကို ပြန့်စေသော သူများသည် စည်းလွတ်ဘောင်လွတ် ဖြစ်နေကြ၏၊ ထို့အပြင် လူအများစုက သူတို့နောက်သို့ လိုက်ကြသည်။ ဤကဲ့သို့သော အသင်းတော်မျိုးသည် အကယ်ပင် စာတန်၏ အုပ်စိုးမှုအောက်၌ရှိပြီး နတ်ဆိုးသည် သူတို့၏ဘုရင်ဖြစ်သည်။ အကယ်၍ အသင်းတော်က လူများသည် ထကြွကာ ထိုမကောင်းဆိုးဝါး ခေါင်းဆောင်များကို မငြင်းပယ်ပါက၊ သူတို့သည်လည်း အနှေးနှင့်အမြန် ပျက်စီးသွားမည်ဖြစ်သည်။ ယခုမှစ၍ ဤကဲ့သို့သော အသင်းတော်များကို အရေးယူရပေမည်။ အကယ်၍ သမ္မာတရားအနည်းငယ်ကို လက်တွေ့လုပ်ဆောင်နိုင်စွမ်းရှိသူတို့သည် မကြိုးပမ်းပါက၊ ထိုအသင်းတော်သည် ဖျက်ပစ်ခံရမည်ဖြစ်သည်။ အကယ်၍ အသင်းတော် တစ်ခုတွင် သမ္မာတရားကို လက်တွေ့လုပ်ဆောင်ရန် ဆန္ဒရှိသူ တစ်ဦးမျှ မရှိပါက၊ ထို့အပြင် ဘုရားသခင်အတွက် သက်သေခံနိုင်သောသူ တစ်ဦးမျှ မရှိပါက၊ ထိုအသင်းတော်ကို လုံးဝ သီးခြားဖြစ်သွားစေရမည်ဖြစ်ပြီး အခြားအသင်းတော်များနှင့် ထိုအသင်းတော်၏ ချိတ်ဆက်မှုများ ဖြတ်တောက်ရမည်။ ဤသည်ကို ‘သေခြင်းကို မြေမြှုပ်ခြင်း’ ဟုခေါ်သည်၊ ယင်းသည် စာတန်ကို ပစ်ပယ်ခြင်းကို ဆိုလိုသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) ဘုရားနှုတ်ကပတ်တော်တွေက သတ္တိနဲ့ ခွန်အားပေးပြီး ကျွန်မ မကြောက်တော့ဘူး။ ဘုရားရဲ့ ဖြောင့်မတ်တဲ့ စိတ်သဘောထားက ဘယ်ပုန်ကန်ပြစ်မှားမှုကိုမှ သည်းမခံဘူး။ ပြီးတော့ အဲဒီ အစွန်းရောက် မကောင်းမှုပြုသူတွေနဲ့ အန္တိခရစ်တွေအတွက်၊ ဘုရားမှာ အမုန်းနဲ့ စက်ဆုပ်မှုပဲ ရှိတယ်။ သူတို့ အသင်းတော်မှာ တစ်ခဏ အာဏာစွဲကိုင်ပြီး သောင်းကျန်းရင်တောင်၊ နောက်ဆုံးမှာ ထုတ်ဖော်ခံရပြီး ထုတ်ပယ်ခံရတာပဲ။ ဘုရားနှုတ်ကပတ်တော်တွေက အရမ်းရှင်းတယ်။ ဆိုးယုတ်သူနဲ့ အန္တိခရစ်တွေက အသင်းတော်မှာ အာဏာစွဲကိုင်တဲ့အခါ၊ ဘယ်သူမှ သမ္မာတရားကို လက်တွေ့မလုပ်ရင်၊ ဒီလူတွေက အသင်းတော်မှာ သောင်းကျန်းနေတဲ့ ဆိုးယုတ်တဲ့ အင်အားစုတွေကို လိုက်လျောနေတာပဲ။ အဲဒီလို အသင်းတော်ကို စာတန်က အုပ်စိုးပြီး၊ အသင်းသားတွေ နောင်တမရရင်၊ ဘုရားရဲ့ စွန့်လွှတ်ပြီး ထုတ်ပယ်တာကို ခံရမှာပဲ။ ကျွန်မ တုန်လှုပ်သွားတယ်။ ကျန်းစင်းက ညီအစ်ကို မောင်နှမတွေကို တိုက်ခိုက်၊ အပြစ်ပေးရင်းနဲ့ အသင်းတော်မှာ နိုင်လိုမင်းထက် ပြုသူဖြစ်ပေမဲ့၊ ကိုယ့်ကိုယ်ကိုယ် ကာကွယ်ဖို့၊ ဒါကို ကျွန်မ ရင်ဆိုင်ပြီး ဖော်ထုတ်၊ တားဆီးတာမျိုးမရှိဘူး။ သူနဲ့ ရှောင်လျူကို မကောင်းမှုပြုပြီး အသင်းတော်အလုပ်ကို နှောင့်ယှက်ခွင့်ပေးခဲ့တယ်။ စာတန်ဘက်မှာ ကျွန်မလည်း ရပ်နေပြီး ဘုရားကို ခုခံနေခဲ့တာပဲ။ သူတို့ရဲ့ မကောင်းမှုကို ကျွန်မ မျှလုပ်နေခဲ့တာ။ ဒါကို သဘောပေါက်တော့၊ တခြားလူတွေကို အပြစ်ပေးဖို့ သူ့ရာထူးကို သုံးပြီး၊ အန္တိခရစ် လမ်းကြောင်းကို လျှောက်ရင်းနဲ့ မကောင်းမှုပြုသူကို ကာကွယ်တဲ့အတွက် ကျန်းစင်းကို ဖော်ထုတ်ဖို့ သတ္တိ ကျွန်မ ရှာတွေ့ခဲ့တယ်။ ဒါကိုကြားတော့၊ ကျန်းစင်းက အာစေးမိသွားတယ်။ အကြောင်းအရာကို ချက်ချင်း သူ ပြောင်းလိုက်တယ်၊ ဖန်းလင်းကို အသင်းတော်ထဲ ပြန်ဝင်ခွင့်ပေးဖို့ သဘောတူပြီးတော့ သူ ထွက်သွားတယ်။

အဲဒီနောက်မှာ ဘုရားနှုတ်ကပတ်တော် နှစ်ပိုဒ်က ကျွန်မကို ချင့်ချိန်နိုင်စွမ်းတချို့ ပေးပြီး၊ ကျန်းစင်းရဲ့ အနှစ်သာရကို ကျွန်မ ရှင်းရှင်းလင်းလင်း မြင်နိုင်ခဲ့တယ်။ ဘုရားနှုတ်ကပတ်တော်က ပြောတယ်။ “အန္တိခရစ်တစ်ဦး၏ အနှစ်သာရနှင့်သက်ဆိုင်သည့် အသိသာဆုံးသော ဝိသေသလက္ခဏာများထဲမှ တစ်ခုမှာ ၎င်းတို့သည် ၎င်းတို့ကိုယ်တိုင်၏ အာဏာရှင်စနစ်ကို အုပ်ချုပ်မင်းလုပ်နေသည့် အာဏာရှင်များကဲ့သို့ဖြစ်သည်- ၎င်းတို့သည် မည်သူ့ကိုမျှ နားမထောင်ပေ၊ ၎င်းတို့သည် လူတိုင်းကို အထင်သေးပြီး၊ လူတို့၏ အားသာချက်များ၊ သို့မဟုတ် လူတို့ပြောဆိုလုပ်ဆောင်သည့်အရာ၊ သို့မဟုတ် ၎င်းတို့ ရှိသည့် အသိအမြင်၊ ထင်မြင်ချက်များက မည်သို့ရှိသည်ဖြစ်စေ ၎င်းတို့က အရေးမစိုက်ပေ။ မည်သူကမျှ ၎င်းတို့နှင့်အတူ အလုပ်လုပ်ရန်၊ သို့မဟုတ် ၎င်းတို့လုပ်ဆောင်သည့်အရာမှန်သမျှတွင် ပါဝင်ရန် အရည်အချင်း မပြည့်မီသည့်အလား ဖြစ်သည်။ ဤသည်မှာ အန္တိခရစ်တစ်ဦး၏ စိတ်သဘောထားမျိုးဖြစ်သည်။ ဤသည်မှာ ညံ့ဖျင်းသော လူ့သဘာဝရှိခြင်းဖြစ်သည်ဟု လူအချို့က ပြောကြသည်— ဤသည်မှာ ထူးမခြားနားသော ညံ့ဖျင်းသည့်လူ့သဘာဝမျှသာ မည်သို့လျှင် ဖြစ်နိုင်မည်နည်း။ ဤသည်မှာ လုံးလုံး ဆိုးယုတ်သည့် စိတ်သဘောထားတစ်ခု ဖြစ်ပေသည်။ ဤစိတ်သဘောထားမျိုးသည် အလွန့်အလွန် ခက်ထန်သည်။ ၎င်းတို့၏ စိတ်သဘောထားသည် အလွန့်အလွန် ခက်ထန်သည်ဟု ငါ အဘယ့်ကြောင့် ပြောသနည်း။ အန္တိခရစ်တို့သည် အသင်းတော်နှင့် ဘုရားအိမ်တော်၏ အကျိုးစီးပွားများကို လုံးလုံး ၎င်းတို့၏ကိုယ်ပိုင်အဖြစ်၊ အခြားမည်သူမျှ ဝင်ရောက်စွက်ဖက်ခြင်းမရှိဘဲ ၎င်းတို့သာ လုံးလုံး စီမံခန့်ခွဲသင့်သည့် ကိုယ်ရေးကိုယ်တာ ပိုင်ဆိုင်မှုအဖြစ် ယူဆကြသည်။ အသင်းတော်အလုပ်ကို လုပ်ဆောင်သောအခါတွင် ၎င်းတို့စဉ်းစားသည့် တစ်ခုတည်းသောအရာမှာ ၎င်းတို့၏ ကိုယ်ပိုင်အကျိုးစီးပွား၊ ဂုဏ်အဆင့်အတန်းနှင့် ၎င်းတို့၏ ကိုယ်ပိုင် ပုံရိပ်တို့ဖြစ်သည်။ ၎င်းတို့သည် အစွမ်းအစရှိသော၊ မိမိတို့၏ အတွေ့အကြုံနှင့် သက်သေခံချက်ကို ပြောဆိုနိုင်သောသူတစ်ဦးတစ်လေကို ၎င်းတို့၏ အဆင့်အတန်းနှင့် ဂုဏ်သိက္ခာအား ခြိမ်းခြောက်ခွင့်ပြုဖို့ မဆိုထားနှင့်။ မည်သူ့ကိုမျှ ၎င်းတို့၏ အကျိုးစီးပွားကို ထိခိုက်ခွင့်မပြုပေ။ ထို့ကြောင့် ၎င်းတို့သည် အတွေ့အကြုံများနှင့် သက်သေခံချက်ကို ပြောဆိုနိုင်သည့်အပြင် သမ္မာတရားကို မိတ်သဟာယဖွဲ့နိုင်ပြီး ဘုရားသခင် ရွေးချယ်ထားသောသူများအတွက် ပံ့ပိုးပေးနိုင်သောသူတို့ကို ပြိုင်ဖက်များအဖြစ် အားနည်းစေပြီး ဖယ်ကြဉ်ရန် ကြိုးစားကြသည်။ ၎င်းတို့သည် ထိုသူတို့ကို အခြားလူတိုင်းနှင့် သီးခြားခွဲထားရန်၊ နာမည်ပျက်အောင် ပြုလုပ်ရန်နှင့်၊ ပြိုလဲစေရန် အသည်းအသန်ကြိုးစားကြသည်။ ထိုအခါမှသာ အန္တိခရစ်များက စိတ်အေးလက်အေး ဖြစ်ကြလိမ့်မည်။...၎င်းတို့သည် ဘုရားသခင် အိမ်တော်၏ အကျိုးစီးပွားများကို ဆင်ခြင်ထောက်ထားနေခြင်းလော။ မဟုတ်ပေ။ ၎င်းတို့သည် မည်သည့်အရာကို စဉ်းစားနေကြသနည်း။ ၎င်းတို့၏ ကိုယ်ပိုင်ဂုဏ်အဆင့်အတန်းအား မည်သို့ ထိန်းသိမ်းထားရမည်ကိုသာ စဉ်းစားကြသည်။ ၎င်းတို့သည် တကယ့်အလုပ်ကို လုပ်ဆောင်နိုင်စွမ်း မရှိသည်ကို မိမိတို့ကိုယ်ကိုယ် သိကြသော်လည်း သမ္မာတရားကို လိုက်စားသော အစွမ်းအစကောင်းရှိသည့်လူများကို ပျိုးထောင်ခြင်း၊ သို့မဟုတ် ရာထူးတိုးပေးခြင်း မပြုကြပေ။ ၎င်းတို့ ရာထူးတိုးပေးသည့်သူများမှာ ၎င်းတို့ကို မြှောက်ပင့်ပြောဆိုသူများ၊ သူတစ်ပါးတို့ကို ကိုးကွယ်တတ်သူများ၊ စိတ်နှလုံးထဲတွင် ၎င်းတို့ကို ချီးမွမ်းပြီး လေးစားသောသူများ၊ လူလည်ဖြစ်သူများ၊ သမ္မာတရားကို နားလည်ခြင်းမရှိဘဲ ခွဲခြားသိမြင်နိုင်စွမ်းမရှိသော သူများသာ ဖြစ်သည်။ အန္တိခရစ်များသည် ၎င်းတို့ကို အစေခံစေရန်အတွက် ဤလူများကို ၎င်းတို့ဘက်သို့ ရာထူးတိုးပေးပြီး ၎င်းတို့သွားသည့်နေရာ မှန်သမျှတွင် ဤလူတို့သည် ၎င်းတို့နှင့်အတူရှိကာ ၎င်းတို့ခိုင်းသည့်အရာကို လုပ်ဆောင်လျက် နေ့စဉ် အချိန်ကုန်သည်။ ယင်းက အသင်းတော်တွင် အန္တိခရစ်များကို အာဏာရရှိစေပြီး လူများစွာက ၎င်းတို့နှင့် နီးကပ်စွာနေသည်၊ ၎င်းတို့နောက်သို့ လိုက်သည်၊ မည်သူကမျှ ၎င်းတို့ကို မရှုတ်ချရဲကြဟူသည့် သဘောဖြစ်သည်။ အန္တိခရစ်များက စည်းရုံးသော ဤလူအားလုံးသည် သမ္မာတရားကို မလိုက်စားသောသူများဖြစ်ကြသည်။ ၎င်းတို့အများစုသည် ဝိညာဉ်ရေးရာကိစ္စများကို နားမလည်ကြသလို စည်းကမ်းအတိုင်းလုပ်ဆောင်ခြင်းမျှလွဲ၍ မည်သည့်အရာကိုမျှ မသိပေ။ ၎င်းတို့သည် ခေတ်ရေစီးကြောင်းများနှင့် အာဏာရှိသူများနောက်သို့ လိုက်လိုကြသည်။ ၎င်းတို့သည် အစွမ်းထက်သော အရှင်သခင်တစ်ယောက်ရှိခြင်းအားဖြင့် ရဲဆေးတင်ကြသော အမျိုးအစားများဖြစ်သည်။ လူမိုက်အုပ်စုဖြစ်သည်။ အန္တိခရစ်များသည် မိမိတို့ကိုယ်ကို ဤလူတို့၏ ဂိုဏ်းခေါင်းဆောင်အဖြစ် သတ်မှတ်ပြီး ၎င်းတို့ခိုင်းသည့်အတိုင်းလုပ်ရန် ဤလူတို့အား လက်သပ်မွေးထားသည်။ အန္တိခရစ်တစ်ယောက်သည် အသင်းတော်တစ်ခုတွင် အာဏာရလာသည့်အခါတိုင်းတွင် သူသည် လူမိုက်များ၊ ရန်လိုသူများကို သူ၏ ကူဖော်လောင်ဘက်များအဖြစ် အစဉ် စုဆောင်းလိမ့်မည်ဖြစ်သော်လည်း သမ္မာတရားကို နားလည်ပြီး လက်တွေ့လုပ်ဆောင်နိုင်သော၊ အလုပ်ကို တာဝန်ယူနိုင်သော အစွမ်းအစရှိသည့်လူများ၊ အထူးသဖြင့် လက်တွေ့အလုပ်ကို လုပ်နိုင်စွမ်းရှိသော ထိုခေါင်းဆောင်များ၊ အမှုဆောင်များကို ဖယ်ကြဉ်ပြီး ဖိနှိပ်လိမ့်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈ (အပိုင်း ၁)) “အမြင်မတူသူအဖြစ် အန္တိခရစ်မြင်သောသူများက မည်သူများဖြစ်သနည်း။ အနည်းဆုံးအနေဖြင့် ၎င်းတို့သည် အန္တိခရစ်ကို ခေါင်းဆောင်အဖြစ် အလေးအနက် မမှတ်ယူသောသူများ ဖြစ်သည်။ အန္တိခရစ်များကို အထင်ကြီး လေးစားခြင်းမရှိသော၊ သို့မဟုတ် မကိုးကွယ်သော၊ အန္တိခရစ်များကို သာမန်လူအဖြစ် ဆက်ဆံသောသူများ ဖြစ်သည်။ ဤသည်မှာ အမျိုးအစားတစ်မျိုးဖြစ်သည်။ ထို့နောက်တွင် သမ္မာတရားကို ချစ်သော၊ သမ္မာတရားကို လိုက်စားသော၊ မိမိတို့၏ စိတ်သဘောထား ပြောင်းလဲအောင် ကြိုးပမ်းအားထုတ်သော၊ ဘုရားသခင်အတွက် ချစ်ခြင်းကို လိုက်စားသောသူများ ရှိကြသည်။ ၎င်းတို့သည် အန္တိခရစ်တစ်ယောက်နှင့် မတူညီသော လမ်းကို လျှောက်ကြသည်။ ၎င်းတို့သည် အန္တိခရစ်၏ အမြင်တွင် အမြင်မတူသူများ ဖြစ်သည်။ ထို့အပြင် အန္တိခရစ်အား ကိုယ်ပိုင်အကြံများပေးပြီး ဖော်ထုတ်ရဲသော၊ သို့မဟုတ် ကိုယ်ပိုင်ရှုထောင့်အမြင်က အန္တိခရစ်များ၏ ရှုထောင့်အမြင်နှင့်မတူသော မည်သူမဆိုကို အန္တိခရစ်များက အမြင်မတူသူများအဖြစ် မြင်ကြသည်။ ပြီးလျှင် အခြားအမျိုးအစားတစ်ခုရှိသည်။ အစွမ်းအစနှင့် အရည်အချင်းတွင် အန္တိခရစ်နှင့် ညီမျှသောသူများ၊ ပြောဆိုပြုမူနိုင်စွမ်းက အန္တိခရစ်နှင့် ထပ်တူညီသောသူများ၊ သို့မဟုတ် ၎င်း၏ အထက်တွင်ရှိပြီး ၎င်းကို ခွဲခြားဖော်ထုတ်နိုင်သည်ဟု အန္တိခရစ်မြင်သောသူများ ဖြစ်သည်။ ဤသည်မှာ အန္တိခရစ်တစ်ယောက်အတွက် လက်မခံနိုင်စရာဖြစ်သည်။ ၎င်း၏ အဆင့်အတန်းအပေါ် ခြိမ်းခြောက်မှုတစ်ခုဖြစ်သည်။ ဤသို့သောသူများသည် အန္တိခရစ်အတွက် အကြီးမားဆုံးသော သဘောထားကွဲလွဲသူများ ဖြစ်သည်။ အန္တိခရစ်သည် ဤသို့သောသူများကို လျစ်လျူမရှုရဲပေ၊ သို့မဟုတ် အနည်းငယ်မျှပင် လျှော့မပေးရဲပေ။ အန္တိခရစ်က ၎င်းတို့ကို ခလုတ်ဆူးငြောင့်များအဖြစ် သတ်မှတ်သည်။ အန္တိခရစ်သည် ၎င်းတို့ကို အချိန်ပြည့်သတိထားပြီး ကာကွယ်သည်။ သူလုပ်ဆောင်သမျှတွင် ၎င်းတို့ကို ရှောင်ကြဉ်သည်။ အန္တိခရစ်က အမြင်မတူသူတစ်ယောက်သည် သူ့ကို ရွေးထုတ်ပြီး ဖော်ထုတ်တော့မည်ကို မြင်သောအခါ အထူးပင် ထိတ်လန့်သည်။ ဤသို့သော အမြင်မတူသူတစ်ယောက်ကို အသည်းအသန် ဖယ်ကြဉ်ပြီး တိုက်ခိုက်သည်။ ထိုအမြင်မတူသူက အသင်းတော်မှ ဖယ်ရှားမခံရမချင်း သူကျေနပ်မည် မဟုတ်သည်အထိပင် ဖြစ်သည်။ ဤအရာများဖြင့် ပြည့်နေသည့် ထိုသို့သော စိတ်ဓာတ်နှင့် စိတ်နှလုံးတို့ဖြင့် ၎င်းတို့သည် မည်သို့သောအရာမျိုးကို လုပ်ဆောင်နိုင်စွမ်း ရှိသနည်း။ ဤညီအစ်ကိုမောင်နှမများကို ရန်သူများအဖြစ် ဆက်ဆံမည်လော။ ၎င်းတို့ကို နှိပ်ကွပ်ပြီး ဖယ်ရှားပစ်ရန် နည်းလမ်းများ စဉ်းစားမည်လော။ သေချာပေါက် လုပ်ဆောင်မည်ဖြစ်သည်။ ၎င်းတို့သည် ဤသို့သောအရာကို လုပ်ဆောင်နိုင်သည်မှာ အဆိုးဆုံးလုပ်ရပ်များမဟုတ်သလော။ ဤသည်မှာ ဘုရားသခင်၏ စိတ်သဘောထားကို ပုန်ကန်ပြစ်မှားခြင်းမဟုတ်သလော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၂) အန္တိခရစ်တွေရဲ့ သဘာဝက အထူးသဖြင့် အန္တရာယ်များပြီး ရက်စက်တယ်။ အာဏာကို လက်ဝါးကြီးအုပ်ပြီး လွတ်လပ်တဲ့ တိုင်းပြည်တည်ထောင်ဖို့၊ သူတို့ရဲ့ ညာလက်ရုံးတွေဖြစ်ဖို့ သူတို့ကြိုက်တဲ့လူတွေကို ရာထူးတိုးပေးပြီး၊ တစ်ယောက်ယောက်က သူတို့ရဲ့ ချွတ်ယွင်းချက်တွေ ထောက်ပြ၊ ဖော်ထုတ်ရင်၊ သူတို့အဆင့်အတန်းကို ခြိမ်းခြောက်ရင်၊ အဲဒီလိုလူတွေကို ဆူးငြောင့်ခလုတ်လို ယူမှတ်တယ်၊ တတ်နိုင်သမျှ နည်းနဲ့ တိုက်ခိုက်ပြီး ဖယ်ကြဉ်သလို၊ အသင်းတော်ကနေတောင် နှင်ထုတ်ကြတယ်။ အန္တိခရစ်တွေရဲ့ အနှစ်သာရက မကောင်းမှုပြုသူတွေရဲ့ အနှစ်သာရပဲ။ သူတို့က သမ္မာတရားကို ငြီးငွေ့ပြီး အသိစိတ်၊ ဆင်ခြင်တုံတရား မရှိကြသလို၊ တခြားလူတွေကို ဘယ်လောက်ပဲ အပြစ်ပေးပါစေ၊ အပြစ်တင်တဲ့စိတ် မခံစားရဘူး။ ကျန်းစင်းရဲ့ အပြုအမူကို ကြည့်တဲ့အခါ၊ ခေါင်းဆောင်အနေနဲ့ အသင်းတော်ရဲ့ အလုပ်ကို သူ လုံးဝ မထိန်းသိမ်းသလို၊ အသင်းတော်ကို ထိန်းချုပ်ဖို့နဲ့ သဘောကွဲလွဲသူတွေကို တိုက်ခိုက်၊ ဖယ်ကြဉ်ဖို့ အပေါင်းအသင်းတွေကို ပျိုးထောင်ဖို့ သူ့အာဏာကို သုံးခဲ့တယ်။ ရှောင်လျူက မကောင်းမှုပြုသူဖြစ်ပြီး နှင်ထုတ်ခံရဖို့ လိုပေမဲ့၊ ကျန်းစင်းကို ခုခံပြောဆိုပေးလို့၊ ကျန်းစင်းက သူ့ကို ရာထူးတိုးပေးခဲ့ပြီး၊ သူ့အပြစ်ကို ဖြေဖို့ အကြောင်းရင်း အမျိုးမျိုး ရှာခဲ့တယ်။ ဒါပေမဲ့ ဖန်းလင်းက သူ့ပြဿနာတွေကို ထောက်ပြတော့၊ မလိုမုန်းတီးမှု ထားခဲ့တယ်။ ဖန်းလင်း အထုတ်ခံရချိန်မှာ၊ လက်စားချေဖို့ အခွင့်အရေးကို ကျန်းစင်းက တွေ့ခဲ့တယ်။ ဒါကြောင့် အသင်းတော်ကနေ ဖန်းလင်းကို ရှင်းထုတ်ဖို့ ဖြစ်နိုင်သမျှ လုပ်ခဲ့တာပဲ။ ဖန်းလင်းကို ရှုတ်ချရာမှာ တခြားညီအစ်မ တော်တော်များများက သူ့နောက်မလိုက်တဲ့အခါ၊ သူတို့ကို ဖိနှိပ်ပြီး အပြစ်ပေးခဲ့တယ်။ ကျန်းစင်းက မကောင်းသလို ရက်စက်တယ်၊ သူ့အဆင့်အတန်းကို ခြိမ်းခြောက်သူ၊ သူ့ကို မနာခံသူ ဘယ်သူကိုမဆို သူ အပြစ်ပေးပြီး၊ အသင်းတော်ထဲမှာ သောင်းကျန်းတဲ့၊ နောင်တလုံးဝ မခံစားရတဲ့ နိုင်လိုမင်းထက်ပြုသူတစ်ယောက်ပဲ။ အန္တိခရစ် စစ်စစ်ပေါ့။ ကျန်းစင်းကို ပိုင်းခြားသိမြင်ပြီးတဲ့နောက်မှာ တိုင်ကြားစာကို ကျွန်မတို့ အပ်လိုက်တယ်။

မကြာခင်မှာပဲ ကျန်းစင်းက ကျွန်မတို့ကို လက်စားချေခဲ့တယ်။ ကျန်းစင်းက ကျွန်မကို အန္တရာယ်ရှိတယ်ဆိုပြီး အိမ်မှာ သီးခြားထားတယ်။ ကျန်းစင်းအပေါ် အစ်မလီနဲ့ အစ်မရွမ်စီယူတို့က ချင့်ချိန်နိုင်စွမ်းရှိကြလို့၊ သူတို့နှစ်ယောက်လုံးကိုလည်း အိမ်မှာ အဆက်ဖြတ်ထားတယ်။ နည်းနည်းကြာပြီးတဲ့နောက်မှာ၊ အသင်းတော်မှာ ပရမ်းပတာ ဖြစ်စေပြီး၊ မကောင်းမှုပြုသူတွေဖြစ်သလို ခေါင်းဆောင်မှုအတွက် ပြိုင်ဆိုင်တယ်ဆိုပြီး ကျွန်မနဲ့ ရှင်းရူရီကို အမှုဆင်တယ်၊ ပြီးတော့ ညီအစ်ကို မောင်နှမတွေကို ကျွန်မတို့အပေါ် ပစ်ပယ်ခိုင်းတယ်။ ညီအစ်ကို မောင်နှမတချို့က ချင့်ချိန်နိုင်စွမ်း မရှိဘဲ ကျန်းစင်းရဲ့ စကားတွေကို နားထောင်ပြီး၊ လမ်းမှာတွေ့တဲ့အခါ ကျွန်မကို အေးတိအေးစက် လျစ်လျူရှုကြတယ်။ ဒီအရာဖြစ်တော့၊ ကျွန်မ နာကျင်ပြီး မတရား ခံရသလို ခံစားခဲ့ရတယ်။ သမ္မာတရားကို လက်တွေ့လုပ်ပြီးတဲ့နောက် ဘာလို့ ဆိုးယုတ်မှု အင်အားစုရဲ့ ဖိနှိပ်၊ အပြစ်ပေးပြီး အမှုဆင်တာကို ကျွန်မတို့ ခံနေရတာလဲ။ ပြီးတော့ ကျန်းစင်းက အသင်းတော်မှာ မကောင်းမှု လုပ်နေပေမဲ့ ကြီးပွားနိုင်ရတာလဲ။ ဘာလို့ ညီအစ်ကို မောင်နှမတွေက ကျွန်မတို့ကို အထင်လွဲ၊ ပစ်ပယ်ခဲ့ကြတာလဲ။ ကျွန်မ နာကျင်ရတယ်။ နောင်မှာ ကိုယ့်လမ်းကြောင်းကို ဘယ်လို လျှောက်ရမယ်မှန်း ကျွန်မ မသိသလို၊ အပျက်သဘောထဲမှာ ပိတ်မိနေခဲ့တယ်။ ဒီရက်တွေအတွင်း စုဝေးပွဲတွေမှာ ကျန်းစင်းရဲ့ အပြုအမူကို ညီအစ်မတွေက သိမြင်တဲ့အခါ၊ ကျွန်မ စကားမပြောချင်ခဲ့ဘူး။ ကျွန်မ တွေးမိတယ်၊ “ကျန်းစင်းကို ငါရင်ဆိုင်ပြီးဖော်ထုတ်ခဲ့ပေမဲ့ ငါ အဖိနှိပ်ခံရတာ ထားလိုက်၊ ခေါင်းဆောင်ဖြစ်ချင်သလိုမျိုး ညီအစ်ကို မောင်နှမတွေရဲ့ အထင်လွဲတာ ခံရပြီးပြီ။ အခု ငါ သီးခြားအထားခံရပြီး ဖိနှိပ်ခံရတယ်။ ငါ့အတွက် ဘယ်သူ စကားပြောပေးမှာလဲ။ ထားလိုက်ပါ၊ အသင်းတော် အရေးကိစ္စတွေကို ငါ မပူပန်ချင်တော့ဘူး”လို့ပေါ့။ အထူးသဖြင့် ကျွန်မ အားနည်းပြီး ဝိညာဉ်ရေး အမှောင်နက်နက်ထဲမှာ ရှိခဲ့တယ်။ စိတ်ဆင်းရဲမှုနဲ့၊ ဘုရားရှေ့မှာ မျက်ရည်တွေနဲ့ ကျွန်မ အကြိမ်တော်တော်များများ ဒူးထောက်ပြီး ဘုရားကို ပြောခဲ့တယ်၊ “ဘုရားသခင်။ ဒီပတ်ဝန်းကျင်မှာ၊ ကျွန်မ နာကျင်ရပါတယ်။ အသင်းတော်ရဲ့ အကျိုးစီးပွားကို ကာကွယ်ဖို့ သမ္မာတရားကို လက်တွေ့လုပ်တဲ့အတွက် ကျွန်မ ဘာလို့ ဖိနှိပ်၊ ပစ်ပယ်ခံနေရတာလဲ။ ဘုရားသခင်၊ ကိုယ်တော့် အလိုတော်ကို နားလည်ဖို့ လမ်းပြတော်မူပါ”လို့ပေါ့။

နောက်ပိုင်းမှာ ဘုရားနှုတ်ကပတ်တော်မှာ ဖတ်ရတယ်။ “လက်တွေ့ဘဝ ပြဿနာများကို ရင်ဆိုင် ရသည့်အခါ ဘုရားသခင်၏ သြဇာအာဏာနှင့် သူ၏အချုပ်အခြာ အာဏာတို့ကို သင် မည်သို့သိပြီး နားလည်သင့်သနည်း။ ဤပြဿနာများနှင့် သင် ရင်ဆိုင်ရပြီး ၎င်းတို့ကို မည်သို့နားလည် ရမည်၊ ကိုင်တွယ်ရမည်၊ တွေ့ကြုံရမည်ကို သင်မသိသည့်အခါ၊ ဘုရားသခင်၏ အချုပ်အခြာအာဏာနှင့် အစီအစဉ်များကို ကျိုးနွံနာခံဖို့ သင်၏ ရည်ရွယ်ချက်၊ ဆန္ဒနှင့် သင်၏ ကျိုးနွံနာခံခြင်း နှင့်ဆိုင်သော စစ်မှန်မှုကို ပြသဖို့ရန် သင် မည်သို့ သဘောထားမျိုး ခံယူသင့်သနည်း။ ပထမဆုံးအနေဖြင့် စောင့်ဆိုင်းဖို့ သင် သင်ယူရပါမည်။ ထို့နောက် ရှာဖွေဖို့ သင်ယူရမည်။ ထို့နောက် ကျိုးနွံနာခံဖို့ သင်ယူရမည်။ ‘စောင့်ဆိုင်းခြင်း’ က ဘုရားသခင်၏ အချိန်ကို စောင့်ခြင်းကို ဆိုလိုသည်။ သင့်အတွက် ဘုရားသခင် စီစဉ်ထားသည့် လူများ၊ အဖြစ်အပျက်များ၊ အမှုအရာများကို စောင့်ဆိုင်းခြင်းဖြစ်သည်။ သူ၏အလိုကို သင့်ဆီကို သူ့ဘာသာ တဖြည်းဖြည်း ထုတ်ဖော်ပြသဖို့ စောင့်ခြင်း ဖြစ်သည်။ ‘ရှာဖွေခြင်း’ ဆိုသည်မှာ သူချပြပေးခဲ့သည့် လူများ၊ အဖြစ်အပျက်များ၊ အမှုအရာများမှ တစ်ဆင့် သင့်အတွက် ထောက်ထားသော ဘုရားသခင်၏ ရည်ရွယ်ချက်များကို လေ့လာခြင်းနှင့် သိနားလည်ခြင်း၊ ၎င်းတို့မှတစ်ဆင့် သမ္မာတရားကို သိနားလည်ခြင်း၊ လူသားက ပြီးမြောက်ရမည့် အရာနှင့် ၎င်းတို့ စောင့်ထိန်းလိုက်နာရမည့် လမ်းခရီးများကို သိနားလည်ခြင်း၊ ဘုရားသခင်က လူသားများထဲမှ မည်သည့်ရလဒ်များကို ရရှိရန် ရည်ရွယ်သည်၊ လူသားများထဲမှ မည်သည့် အောင်မြင်မှုများကို ရယူရန် ရည်ရွယ်သည်တို့ကို နားလည်ခြင်းအား ဆိုလိုသည်။ ဟုတ်ပေ၏၊ ‘ကျိုးနွံနာခံခြင်း’ ဆိုသည်မှာ ဘုရားသခင် စီစဉ်ညွှန်ကြားသည့် လူများ၊ အဖြစ်အပျက်များ၊ အမှုအရာများကို လက်ခံခြင်း၊ သူ၏ အချုပ်အခြာအာဏာကို လက်ခံခြင်းနှင့် ၎င်းမှတစ်ဆင့် ဖန်ဆင်းရှင်က လူသားကံကြမ္မာကို မည်သို့ ပြဋ္ဌာန်းသည်၊ သူ့၏အသက်ဖြင့် လူသားများကို သူ မည်သို့ထောက်ပံ့သည်၊ လူသားအတွင်း၌ သမ္မာတရားကို သူမည်သို့ လုပ်ဆောင်သည်ကို သိလာခြင်းအား ရည်ညွှန်းပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) နှုတ်ကပတ်တော်ကို စဉ်းစားပြီးတဲ့နောက် ရုတ်တရက် နားလည်သွားတယ်။ ရှင်းရှင်း မမြင်နိုင်ခဲ့ ကိစ္စတွေ ဖြစ်တဲ့အခါ၊ ကျိုးနွံနာခံတဲ့ သဘောထား ရှိသင့်တယ်၊ ဘုရားအလိုတော်ကို ရှာဖို့ သင်ယူပြီး၊ ဘုရားရဲ့ အချိန်မှာ ကိစ္စတွေ ဆက်ဖြစ်ဖို့ စောင့်ဆိုင်းသင့်တယ်။ တိုင်ကြားစာကို ကျွန်မတို့ အပ်ပြီးတဲ့နောက်မှာ၊ အထက်ခေါင်းဆောင်တွေ အဲဒါကို ကိုင်တွယ်ဖို့ လုပ်ငန်းစဉ်တစ်ခု ရှိမှန်း သဘောပေါက်မိတယ်။ သူတို့ မကိုင်တွယ်နိုင်ခင်မှာ၊ ကျန်းစင်းက မကောင်းမှုကို သေချာပေါက် လုပ်မှာဖြစ်ပြီး သဘောကွဲလွဲသူတွေကို တိုက်ခိုက်၊ ဖယ်ကြဉ်မှာပဲ၊ အဲဒါက သူ့ရဲ့မကောင်းမှုပြုသူ သဘာဝကို သူ ထုတ်ဖော်ပြနေတာပဲ။ ဒီကာလအတောအတွင်းမှာ၊ ကျွန်မတို့ စိတ်ရှည်ပြီး စောင့်ဆိုင်းရမယ်။ ဒါက လုပ်ငန်းစဉ်ရဲ့ လိုအပ်တဲ့ အပိုင်းပဲ။ ဒါပေမဲ့ ကျွန်မမှာ နာခံပြီး စောင့်ဆိုင်းဖို့ စိတ်နှလုံး မရှိခဲ့သလို၊ ဒီပတ်ဝန်းကျင်မှာ သင်ခန်းစာတွေ သင်ယူဖို့ မကြိုးစားခဲ့ဘူး။ ကျန်းစင်းက ကိုင်တွယ်မခံရသလို၊ အဲဒီအစား ကျွန်မ ဖိနှိပ်၊ ရှုတ်ချခံရတာကိုမြင်တော့၊ ဘုရားအပေါ် အထင်လွဲပြီး မကျေမနပ်ဖြစ်ခဲ့တယ်။ ဘုရားက မတရားဘူးလို့ တွေးပြီး၊ သူနဲ့ပတ်သက်လို့ စိတ်တောင်ပျက်ခဲ့တယ်။ အရမ်းကို ယုတ္တိမတန်တာပဲ။

အဲဒီနောက်မှာ၊ ကိုယ့်အခြေအနေနဲ့ ပတ်သက်လို့ ဘုရားဆီ ဆုတောင်းပြီး၊ သူ့ရဲ့ ဖြောင့်မတ်တဲ့ စိတ်သဘောထားကို သိကျွမ်းရာမှာ လမ်းပြဖို့ တောင်းလျှောက်ခဲ့တယ်။ နောက်တော့၊ ဘုရားနှုတ်ကပတ်တော်မှာ ဒါကို ဖတ်ရတယ်။ “လူတို့သည် ဘုရားသခင်၏ ဖြောင့်မတ်သော စိတ်သဘောထားကို မည်ကဲ့သို့ သိကျွမ်း၍ နားလည်သဘောပေါက်သနည်း။ ဖြောင့်မတ်သောသူတို့သည် ကိုယ်တော်၏ကောင်းချီး မင်္ဂလာများကို ရရှိကြ၍ မတရားသောသူတို့သည် ကိုယ်တော်၏ကျိန်ခြင်းကို ခံရသောအခါ ဤအရာများသည် ဘုရားသခင်၏ဖြောင့်မတ်ခြင်း၏ သာဓကများ ဖြစ်ကြသည်ကို ၎င်းတို့ နားလည်ကြသည်။ ဘုရားသခင်သည် ကောင်းမြတ်သူကို ဆုလာဘ်ချီးမြှင့်ပြီး ဆိုးယုတ်သူကို အပြစ်ဒဏ်ပေးကာ လူသားတိုင်းကို ၎င်းတို့၏ လုပ်ဆောင်ချက်များနှင့်အညီ အကျိုးပေးသည်ဟု ဆိုထားသည်။ ဤသည်မှာ မှန်ကန်သော်လည်း၊ ယခုနေ့ရက်ကာလတွင် လူတို့၏ အယူအဆများနှင့် မကိုက်ညီသည့် အဖြစ်အပျက်အချို့ရှိနေသည်။ အတိအကျပြောရသော် ဘုရားသခင်အား ယုံကြည်ပြီး ကိုးကွယ်သောသူများသည် အသေသတ်ခြင်း ခံရကြသည်၊ သို့မဟုတ် သူ၏ ကျိန်ခြင်းအမင်္ဂလာကိုခံရကြသည်။ သို့မဟုတ် ကိုယ်တော်၏ကောင်းချီးပေးခြင်းကို မည်သည့် အခါမှ မခံစားရ၊ သို့မဟုတ် ကိုယ်တော်၏ အသိအမှတ်ပြုခြင်းကို မခံရကြပေ။ ထိုသူတို့သည် ဘုရားသခင်ကို မည်မျှကိုးကွယ် ကြစေကာမူ ကိုယ်တော်သည် သူတို့အား လျစ်လျူရှုသည်။ ဘုရားသခင်သည် မတရားသောသူတို့အား ကောင်းချီးမပေးသလို အပြစ်ဒဏ်လည်းမပေးပေ၊ သို့သော်လည်း ၎င်းတို့သည် ချမ်းသာကြွယ်ဝ၍ သားသမီး မြောက်မြားစွာရှိကြကာ ၎င်းတို့အတွက် အစစအရာရာ အဆင်ပြေသည်။ ၎င်းတို့သည် အရာရာတိုင်း၌ အောင်မြင်ကြသည်။ ဤအရာသည် ဘုရားသခင်၏ ဖြောင့်မတ်ခြင်း ဖြစ်ပေသလော။ လူအချို့က ‘ကျွန်ုပ်တို့သည် ကိုယ်တော်ကို ကိုးကွယ်သော်လည်း ကိုယ်တော်ထံမှ မည်သည့်အခါမျှ ကောင်းချီးမရသေးသော်ငြားလည်း ကိုယ်တော့်အား မကိုးကွယ်ဘဲ ခုပင်ခုခံကြသည့် ဆိုးယုတ်သူများသည် ကျွန်ုပ်တို့ထက် ပိုကောင်းပြီး ပို၍ ကြီးပွားသော ဘဝ၌ အသက်ရှင်နေကြသည်။ ဘုရားသခင်သည် ဖြောင့်မတ်ခြင်း မရှိ။’ဟု ဆိုကြသည်။ ဤအရာက သင်တို့အား မည်သည့် အချက်ကို ဖေါ်ပြသနည်း။ ငါသည် သင်တို့အား ဥပမာ နှစ်ခုသာ ပေးခဲ့သည်။ မည်သည့် ဥပမာက ဘုရားသခင်၏ ဖြောင့်မတ်ခြင်းကို ပြောဆိုသနည်း။ လူအချို့က ‘ထိုဥပမာနှစ်ခုစလုံးသည် ဘုရားသခင့်ဖြောင့်မတ်ခြင်းကို ထင်ရှားပြသနေသည်တကား။’ ဟုဆိုကြသည်။ ၎င်းတို့ အဘယ်ကြောင့် ဤသို့ပြောဆို ကြသနည်း။ ဘုရားသခင်၏ လုပ်ရပ်များတွင် စည်းမျဉ်းများရှိသည်။ လူတို့က ၎င်းတို့ကို ရှင်းရှင်းလင်းလင်း မမြင်နိုင်ခြင်းသာဖြစ်သည်။ ရှင်းလင်းစွာ မမြင်နိုင်သောကြောင့် ဘုရားသခင်က ဖြောင့်မတ်သည်ဟု ၎င်းတို့ မပြောနိုင်ကြပေ။ လူသားသည် အပေါ်ယံတွင်ရှိသည့်အရာကိုသာ မြင်နိုင်သည်။ အမှုအရာများကို အရှိအတိုင်း မရိပ်စားမိနိုင်ပေ။ ထို့ကြောင့် ဘုရားသခင် လုပ်ဆောင်သည့်အရာသည် ဖြောင့်မတ်သော်ငြားလည်း၊ လူသား၏ အယူအဆများ၊ စိတ်ကူးများနှင့် ကိုက်ညီမှု နည်းပါးလှသည်။ ဘုရားသခင်က မဖြောင့်မတ်ဟု အစဉ် ညည်းတွားသောလူများစွာရှိကြသည်။ ဤသည်မှာ ၎င်းတို့သည် အခြေအနေကို အရှိအတိုင်း နားမလည်သောကြောင့်ဖြစ်သည်။ လူတစ်ယောက်သည် အမှုအရာများကို သူ၏ အယူအဆများ၊ စိတ်ကူးများအရ အစဉ် ကြည့်ရှုသောအခါ အမှားများပြုလုပ်ရန် လွယ်ကူသည်။ လူတို့၏ အသိပညာသည် ၎င်းတို့ကိုယ်တိုင်၏ အတွေးများ၊ အမြင်များတွင်၊ သို့မဟုတ် ကောင်းမှု၊ မကောင်းမှု၊ အမှန်နှင့် အမှား၊ သို့မဟုတ် တွေးခေါ်ပုံစနစ်အပေါ် ၎င်းတို့၏ အမြင်ရှုထောင့်များအတွင်းတွင် တည်ရှိသည်။ လူတစ်ယောက်သည် ဤသို့သော အမြင်ရှုထောင့်များမှ အမှုအရာများကို မြင်သောအခါ ထိုသူသည် ဘုရားသခင်အား နားလည်မှုလွဲဖို့၊ အယူအဆများဖြစ်ပေါ်ဖို့ လွယ်ကူသည်။ ထိုသူသည် ဘုရားသခင်ကို အာခံပြီး စောဒကတက်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) “သင်တို့ မည်သည့်အရာကို ပြောမည်နည်း- စာတန်ကို ဘုရားသခင်၏ ဖျက်ဆီးခြင်းက သူ့ဖြောင့်မတ်ခြင်း၏ ဖော်ပြချက် တစ်ခုလော။ (ဟုတ်ပါသည်။) စာတန်ကို သူဆက်လက် တည်ရှိခွင့်ပေးခဲ့ပါက၊ မည်သည့်အရာဖြစ်မည်နည်း။ သင် မပြောဝံ့သည် မဟုတ်လော။ ဘုရားသခင်၏ အနှစ်သာရမှာ ဖြောင့်မတ်ခြင်း ဖြစ်သည်။ ကိုယ်တော်ပြုသောအမှုကို နားလည်ရန် မလွယ်ကူသော်လည်း ကိုယ်တော်ပြုသော အမှုအားလုံးသည် ဖြောင့်မတ်ပေသည်။ လူတို့က နားမလည်ကြခြင်းသာ ဖြစ်သည်။ ဘုရားသခင်က ပေတရုကို စာတန်ထံပေးသောအခါ ပေတရုက မည်သို့ တုံ့ပြန်သနည်း။ ‘လူသားမျိုးနွယ်သည် ကိုယ်တော်ပြုသောအမှုကို နားလည်နိုင်စွမ်း မရှိပေ၊ သို့သော် ကိုယ်တော်ပြုသည့်အမှုအားလုံးတွင် ကိုယ်တော်၏ စိတ်စေတနာကောင်းပါဝင်၏၊ ထိုအမှုတစ်ရပ်လုံးတွင် ဖြောင့်မတ်ခြင်းပါရှိသည်။ ကိုယ်တော်၏ ဉာဏ်ပညာနှင့် လုပ်ဆောင်မှုများအတွက် ကျွန်ုပ်သည် အဘယ်သို့ မချီးမွမ်းဘဲ နေနိုင်မည်နည်း။’ ဘုရားသခင်သည် လူသားကို သူကယ်တင်သည့်အချိန်တွင် စာတန်ကို မဖျက်ဆီးရသည့်အကြောင်းအရင်းမှာ လူသားများကို စာတန်က မည်သို့ ဖျက်ဆီးခဲ့ကြောင်း၊ လူသားများကို ဖျက်ဆီးခဲ့သည့် အတိုင်းအတာနှင့် ဘုရားသခင်က လူသားတို့ကို မည်သို့ သန့်စင်ပြီး ကယ်တင်ကြောင်းတို့ကို လူသားများ ရှင်းလင်းစွာ မြင်နိုင်ဖို့ဖြစ်သည်ကို သင်သည် ယခုအခါ သိမြင်သင့်ပေသည်။ အဆုံးတွင် လူတို့သည် သမ္မာတရားကို နားလည်ပြီး စာတန်၏ စက်ဆုပ်ဖွယ် အမူအရာကို ရှင်းရှင်းလင်းလင်းမြင်ပြီး၊ ၎င်းတို့ကို စာတန်၏ ဖောက်ပြန်ပျက်စီးစေခြင်းနှင့်သက်ဆိုင်သော ကြောက်စရာကောင်းသော အပြစ်တရားကို ရှုမြင်ပြီးသည့်အခါတွင် ဘုရားသခင်သည် စာတန်ကို ဖျက်ဆီးကာ လူတို့အား သူ၏ ဖြောင့်မတ်ခြင်းကို ပြလိမ့်မည်။ ဘုရားသခင်က စာတန်ကို ဖျက်ဆီးသည်မှာ မည်သည့်အချိန်တွင်ဖြစ်စေ ယင်းတွင် ဘုရားသခင်၏ စိတ်သဘောထားနှင့် ဉာဏ်ပညာပါဝင်လိမ့်မည်။ ဘုရားသခင် ပြုသောအမှုအားလုံးသည် ဖြောင့်မတ်သည်။ ယင်းသည် လူတို့အတွက် မတွေးတတ်အောင် ခက်ခဲနက်နဲနိုင်သော်လည်း ၎င်းတို့သည် မိမိတို့သဘောရှိ ဝေဖန်တိက မပြုသင့်ပေ။ ဘုရားပြုသော အမှုတစ်စုံတစ်ရာသည် လူတို့အတွက် ကျိုးကြောင်းမဆီလျော်သကဲ့သို့ ထင်ရလျှင်၊ သို့မဟုတ် ၎င်းတို့၌ ထိုအရာနှင့်ပတ်သက်၍ အယူအဆများရှိပြီး ယင်းကြောင့် ဘုရားသခင်သည် မဖြောင့်မတ်ဟု ၎င်းတို့ပြောလျှင် သင်သည် အကျိုးသင့်အကြောင်းသင့် မရှိဆုံးဖြစ်သည်။ ပေတရုသည် အချို့သောအမှုအရာများကို နားမလည်နိုင်ကြောင်း တွေ့ရှိသော်လည်း ထိုအမှုအရာများထဲတွင် ဘုရားသခင်၏ဥာဏ်ပညာ ပါရှိပြီး ကိုယ်တော်၏စိတ်စေတနာ ပါဝင်ကြောင်း သူသေချာသည်ကို သင်တွေ့ရမည်။ လူတို့သည် အရာခပ်သိမ်းကို နားလည်သဘောပေါက်နိုင်စွမ်း မရှိပေ။ ၎င်းတို့ နားလည်သဘောမပေါက်နိုင်သော အရာများစွာ ရှိသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်ကို ကျွန်မ ချင့်ချိန်စဉ်းစားရင်းနဲ့၊ ကျွန်မရဲ့ အယူအဆမှာ၊ ဖြောင့်မတ်ခြင်းဆိုတာ တရားမျှတမှုနဲ့ ယုတ္တိတန်မှုကို ဆိုလိုတယ်လို့ ယံကြည်မှန်း သဘောပေါက်သွားတယ်။ မကောင်းမှုပြုသူနဲ့ အန္တိခရစ်တစ်ယောက်က အသင်းတော်အလုပ်ကို နှောင့်ယှက်ခဲ့သလို၊ ဖော်ထုတ်ပြီး တိုင်ကြားဖို့ ထရပ်ခြင်းအားဖြင့် အသင်းတော် အကျိုးစီးပွားကို ကျွန်မတို့ ကာကွယ်တဲ့အတွက် ဘုရားက ကျွန်မတို့ကို စောင့်ရှောက်သင့်တယ်၊ ကွယ်ကာပြီး ဖိနှိပ်ခံခွင့် မပေးသင့်သလို၊ မကောင်းမှုပြုသူနဲ့ အန္တိခရစ်က ချက်ချင်း နှင်ထုတ်ခံရသင့်တယ်လို့ပေါ့။ ဒါက ဘုရားရဲ့ ဖြောင့်မတ်ခြင်းလို့ ထင်ခဲ့တာ။ တိုင်ကြားစာကို ရေးပြီးတဲ့နောက်မှာ၊ မကောင်းမှုပြုသူနဲ့ အန္တိခရစ်တွေ ကိုင်တွယ်မခံရဘဲ၊ အသင်းတော်မှာ ရာထူးမြင့်တာတွေ ကိုင်ထားကြသေးသလို၊ ကျွန်မတို့က သီးခြားထားခံရ၊ ရှုတ်ချခံရတာကို မြင်တော့ ဘုရားရဲ့ ဖြောင့်မတ်ခြင်းနဲ့ ပတ်သက်လို့ သံသယစရှိလာပြီး၊ ဘုရားရဲ့ ဖြောင့်မတ်ခြင်း ဘယ်မှာလဲလို့ မတော်တရော် မေးမိခဲ့တယ်။ အရမ်း မာနထောင်လွှားခဲ့တာ။ ပေတရုက အစစ်ဆေးခံရချိန်မှာ၊ နာကျင်စရာ စစ်ဆေးမှုကို သူ ကြုံခဲ့ရပုံကို တွေးမိတယ်။ ဘုရား ဘာလုပ်နေတယ်ဆိုတာ ကျွန်မ နားမလည်နိုင်ခဲ့ပေမဲ့၊ ဘုရားက ဘာပဲလုပ်ပါစေ၊ ဖြောင့်မတ်ပြီး၊ အဲဒီအထဲမှာ ဘုရားရဲ့ ဉာဏ်ပညာရှိတယ်လို့ သူ ယုံကြည်ခဲ့တယ်။ ဒါကြောင့် ဘုရားကို သူနာခံနိုင်ခဲ့ပြီး၊ နောက်ဆုံးမှာ ဘုရားအတွက် အဆုံးစွန် ချစ်ခြင်းရှိခဲ့တယ်၊ သေတဲ့အထိ နာခံခဲ့ပြီး၊ လှပတဲ့ သက်သေခံချက် ဖြစ်စေခဲ့တယ်။ သမ္မာတရားကို ကျွန်မ နားမလည်ခဲ့ဘဲ၊ ကိုယ့်ရှေ့မှာ မြင်လို့ရတဲ့ အရာနည်းနည်းကိုပဲ အခြေခံပြီး၊ အပေးအယူ ရှုထောင့်အမြင်ကနေ ဘုရားရဲ့ ဖြောင့်မတ်ခြင်းကို ကျွန်မ ဆန်းစစ်ခဲ့တယ်။ ကိုယ်လိုချင်တဲ့အတိုင်း၊ ကိုယ့်ကို အကျိုးရှိစေတာတွေကို ဘုရား လုပ်တဲ့အခါ၊ ဘုရားက ဖြောင့်မတ်တယ်လို့ တွေးပြီး ချီးမွမ်းနိုင်ခဲ့တယ်။ အန္တိခရစ်ရဲ့ဖိနှိပ်တာခံရပြီး ကျွန်မအနာဂတ်နဲ့ ကံကြမ္မာ ပါဝင်ပတ်သက်တဲ့အခါ၊ ဘုရားကို ယုံကြည်ခြင်း ပျောက်ဆုံးခဲ့သလို၊ ဘုရားရဲ့ ဖြောင့်မတ်ခြင်းကိုတောင် သံသယရှိပြီး၊ ဘုရားအိမ်တော်မှာ သမ္မာတရားနဲ့ ဖြောင့်မတ်ခြင်း အုပ်စိုးတာကို ငြင်းခဲ့တယ်။ ကျွန်မ အကျိုးရှိနိုင်ခြင်း ရှိမရှိပေါ် လုံးဝ အခြေခံပြီး ဘုရားရဲ့ ဖြောင့်မတ်ခြင်းကို ကျွန်မ ဆန်းစစ်ခဲ့တာပဲ။ ကျွန်မ လုံးဝကို အဓိပ္ပာယ်မရှိခဲ့တာပါ။ ဘုရားက ဖန်ဆင်းရှင်ဖြစ်တယ်၊ သူ့ရဲ့ အနှစ်သာရက ဖြောင့်မတ်ခြင်းဖြစ်ပြီး ဆိုးယုတ်မှုကို ဘုရား မုန်းတယ်။ အဲဒါကို သူ့ရဲ့ အနှစ်သာရအားဖြင့် ဆုံးဖြတ်ပါတယ်။ အသင်းတော်က မကောင်းမှုပြုသူနဲ့ အန္တိခရစ်ကို လောလောဆယ် မထုတ်ပယ်ပေမဲ့၊ အဲဒါက သူတို့လုပ်ရပ်တွေကို ဘုရားက မစက်ဆုပ်ဘူးလို့ သေချာပေါက် မဆိုလိုဘူး။ မဆိုးယုတ်မှုကို ဘုရားက မစက်ဆုပ်ဘူးလို့ မဆိုလိုသလို၊ သ အသင်းတော်မှာ သမ္မာတရား မအုပ်စိုးဘူးလို့ မဆိုလိုပါဘူး။ ဖြစ်နေတဲ့အရာထဲမှာ ဘုရားရဲ့ ဉာဏ်ပညာနဲ့ ကောင်းမွန်တဲ့ ရည်ရွယ်ချက်တွေ ရှိတယ်။ ကျွန်မကသာ နားမလည်ခဲ့တာပါ။ ကျွန်မ ယုတ္တိတန်ရမယ်၊ အဖန်ဆင်းခံရဲ့ နေရာမှာ ရပ်ရမယ်၊ ဘုရားရဲ့ အချုပ်အခြာ အစီအစဉ်တွေကို ကျိုးနွံနာခံရမယ်၊ ရှာဖွေဖို့ ဘုရားဆီ ဆုတောင်းပြီး သူ့ရဲ့ ဉာဏ်အလင်းပေးခြင်းနဲ့ လမ်းပြမှုကို စောင့်ဆိုင်းရမယ်။ ဒါကို သဘောပေါက်လိုက်တာနဲ့၊ ကျွန်မစိတ်နှလုံး လင်းလက်သွားပြီး ဘုရားအပေါ် အထင်လွဲတာတွေ ပျောက်သွားတယ်။ အသင်းတော်ထဲက ညီအစ်ကို မောင်နှမတချို့က ကျန်းစင်းကို မသိမြင်သေးမှန်းလည်း သဘောပေါက်မိတယ်။ ဒီအခြေအနေတွေကတစ်ဆင့်၊ နည်းနည်းချင်း ကျန်းစင်းရဲ့ အနှစ်သာရကို သူတို့အားလုံး မြင်လာကြမှာပါ။ သူ့ကို သူတို့ မငြင်းပယ်ခင် သိမြင်ရမယ်။ ဒီပတ်ဝန်းကျင်က ချင့်ချိန်နိုင်စွမ်း ဖြစ်စေဖို့အတွက် အရမ်းအကျိုးပြုတယ်။ ဒါကို နားလည်ပြီးတဲ့နောက်မှာ၊ ဘုရားရဲ့ အစီအစဉ်တွေကို ကျိုးနွံနာခံပြီး ဒီပတ်ဝန်းကျင်မှာ သင်ခန်းစာတွေ သင်ယူချင်တယ်လို့ ပြောဖို့ ဘုရားဆီ ဆုတောင်းခဲ့တယ်။

နောက်ပိုင်းမှာ၊ ဘုရားနှုတ်ကပတ်တော်မှာ ဖတ်ရတယ်။ “သင်သည် ကယ်တင်ခြင်းခံရလိုပါက၊ အဆင်းနီသော နဂါးကြီးနှင့်ဆိုင်သော အကျပ်အတည်းကို သင်ကျော်လွန်ရမည်သာမက၊ ပြီးလျှင် အဆင်းနီသော နဂါးကြီးကို သိမြင်ဖို့၊ ယင်း၏ အကျည်းတန်သော မျက်နှာကို ရိပ်စားမိဖို့နှင့် ယင်းကို လုံးလုံး စွန့်ပစ်ဖို့ လုပ်နိုင်စွမ်းရှိရမည်သာမက၊ သင်ကျော်ဖြတ်ဖို့ အန္တိခရစ်တို့နှင့်ဆိုင်သည့် အကျပ်အတည်းကလည်း ရှိနေသည်။ အသင်းတော်၌ အန္တိခရစ်တစ်ဦးသည် ဘုရားသခင်၏ ရန်သူဖြစ်ရုံသာမက၊ ဘုရားသခင် ရွေးချယ်ထားသောသူများ၏ ရန်သူလည်း ဖြစ်ပေသည်။ သင်သည် အန္တိခရစ်တစ်ဦးကို ခွဲခြားဖော်ထုတ်နိုင်ခြင်း မရှိပါက၊ လှည့်စားခံရပြီး သိမ်းသွင်းစည်းရုံးခံရနိုင်ကာ၊ အန္တိခရစ်၏ လမ်းကြောင်းကို လျှောက်ပြီး ဘုရားသခင်၏ ကျိန်ဆဲခြင်းနှင့် အပြစ်ဒဏ်ပေးခြင်း ခံရဖို့ ဖြစ်နိုင်ပေသည်။ ထိုသို့ဖြစ်ပါက၊ ဘုရားသခင်အပေါ် သင်၏ယုံကြည်ခြင်းသည် လုံးလုံး ကျရှုံးပြီးဖြစ်သည်။ ကယ်တင်ခြင်းပေးအပ်ခံရဖို့ လူများသည် မည်သည့်အရာကို ပိုင်ဆိုင်ရမည်နည်း။ ဦးစွာ ၎င်းတို့သည် သမ္မာတရားများစွာကို နားလည်ရမည်ဖြစ်ပြီး အန္တိခရစ်တစ်ဦး၏ အနှစ်သာရ၊ စိတ်သဘောထားနှင့် လမ်းကြောင်းတို့ကို ခွဲခြားဖော်ထုတ်နိုင်ရမည် ဖြစ်သည်။ ဤသည်မှာ ဘုရားသခင်ကို ယုံကြည်စဉ် လူများကို မကိုးကွယ်ဖို့၊ သို့မဟုတ် နောက်မလိုက်ဖို့ သေချာစေရန် တစ်ခုတည်းသော နည်းလမ်းဖြစ်ပြီး၊ တကယ့်အဆုံးထိ ဘုရားနောက်လိုက်ဖို့ တစ်ခုတည်းသော နည်းလမ်းဖြစ်သည်။ အန္တိခရစ်တစ်ဦးကို ခွဲခြားဖော်ထုတ်နိုင်သည့် လူများသာလျှင် ဘုရားသခင်ကို အမှန်တကယ် ယုံကြည်နိုင်ကာ၊ ဘုရားသခင်နောက်ကို အမှန်တကယ် လိုက်ပြီး ဘုရားသခင်အတွက် သက်သေခံနိုင်ပေသည်။ အန္တိခရစ်တစ်ဦးကို ခွဲခြားဖော်ထုတ်ခြင်းသည် ရိုးရှင်းသောကိစ္စမဟုတ်သကဲ့သို့၊ ၎င်းတို့၏ အနှစ်သာရကို ရှင်းလင်းစွာမြင်နိုင်ကာ ၎င်းတို့ လုပ်ဆောင်သမျှ နောက်ကွယ်ရှိ လျှို့ဝှက်ကြံစည်မှုများ၊ လှည့်ကွက်များနှင့် ရည်ရွယ်ထားသည့် ပန်းတိုင်များကို ရိပ်စားမိနိုင်စွမ်း ရှိဖို့ လိုအပ်သည်။ ထိုသို့ဖြင့် သင်သည် ၎င်းတို့၏ လှည့်စားခြင်း၊ သို့မဟုတ် ထိန်းချုပ်ခြင်းကို ခံရမည်မဟုတ်သကဲ့သို့၊ ခိုင်မာစွာ ရပ်တည်နိုင်ကာ၊ သမ္မာတရားကို ဘေးကင်းစွာနှင့် လုံခြုံစွာ လိုက်စားနိုင်ပြီး သမ္မာတရားကို လိုက်စားခြင်းနှင့် ကယ်တင်ခြင်း ရရှိခြင်း လမ်းကြောင်းပေါ်တွင် တည်မြဲနိုင်ပေမည်။ သင်သည် အန္တိခရစ်တစ်ဦးကို ခွဲခြားဖော်ထုတ်နိုင်ခြင်း မရှိပါက၊ သင်သည် ကြီးမားသော အန္တရာယ်တွင်ရှိနေပြီး အန္တိခရစ်၏ လှည့်စားပြီး ဖမ်းဆီးခံရကာ စာတန်၏ စွမ်းအားအောက်တွင် အသက်ရှင်လာရနိုင်ဖွယ်ရှိသည်ဟု ဆိုနိုင်ပေသည်။...ထို့ကြောင့် သင်သည် ကယ်တင်ခြင်း ရရှိနိုင်သည့် နေရာသို့ ရောက်ရှိလိုပါက၊ သင်အောင်မြင်ရမည့် ပထမဆုံး စစ်ဆေးချက်မှာ စာတန်ကို ရိပ်စားမိနိုင်ခြင်းဟူသော စစ်ဆေးချက်တစ်ခု ဖြစ်ပြီး၊ သင်သည် ထရပ်ကာ စာတန်ကို ဖော်ထုတ်ကာ စွန့်ပစ်ဖို့ သတ္တိလည်း ရှိရမည်။ သို့ဆိုလျှင် စာတန် အဘယ်မှာရှိသနည်း။ စာတန်သည် သင့်နံဘေးနှင့် သင်၏ ဘက်ပေါင်းစုံတွင် ရှိသည်။ သူသည် သင့်စိတ်နှလုံးအတွင်းတွင်ပင် အသက်ရှင်နေနိုင်သည်။ သင်သည် စာတန်၏ စိတ်သဘောထားအတွင်းတွင် အသက်ရှင်နေပါက၊ သင်သည် စာတန်နှင့် သက်ဆိုင်သည်ဟု ဆိုနိုင်၏။ သင်သည် ဝိညာဉ်လောကနှင့်ဆိုင်သည့် စာတန်နှင့် ဆိုးယုတ်သော ဝိညာဉ်များကို မမြင်နိုင်၊ သို့မဟုတ် မထိတွေ့နိုင်သော်လည်း လက်တွေ့ဘဝတွင် တည်ရှိသည့် စာတန်နှင့် အသက်ရှင်သော နတ်ဆိုးများသည် နေရာတကာတွင် ရှိ၏။ သမ္မာတရားကို စိတ်ကုန်သည့်သူ မည်သူမဆိုသည် ဆိုးယုတ်ပြီး သမ္မာတရားကို လက်မခံသည့် မည်သည့်ခေါင်းဆောင်၊ သို့မဟုတ် မည်သည့်အမှုတော်ဆောင်မဆိုသည် အန္တိခရစ်တစ်ဦး၊ သို့မဟုတ် အယောင်ဆောင်ခေါင်းဆောင်တစ်ဦး ဖြစ်သည်။ ထိုသို့သော လူများသည် စာတန်များနှင့် ရှင်သန်နေသည့်နတ်ဆိုးများ ဖြစ်ကြသည် မဟုတ်လော။ ဤလူများမှာ သင်ကိုးကွယ်ပြီး ကြည်ညိုသည့်သူများစင်စစ် ဖြစ်နေနိုင်၏။ ၎င်းတို့မှာ သင့်ကို ဦးဆောင်သော လူများ၊ သို့မဟုတ် သင်၏စိတ်နှလုံးထဲတွင် သင်ကြာမြင့်စွာ လေးစားနေခဲ့ရသူများ၊ ယုံကြည်ကိုးစားပြီး အားကိုးနေခဲ့ရသူများနှင့် မျှော်လင့်နေခဲ့ရသူများ ဖြစ်နိုင်သည်။ သို့သော်၊ စင်စစ်အားဖြင့် ၎င်းတို့သည် သင့်ကိုတားဆီးနေပြီး သမ္မာတရားကို လိုက်စားခြင်းနှင့် ကယ်တင်ခြင်းကို ရရှိခြင်းတို့မှ သင့်ကိုဟန့်တားနေသည့် လမ်းဆို့များဖြစ်သည်။ ၎င်းတို့သည် အယောင်ဆောင် ခေါင်းဆောင်များနှင့် အန္တိခရစ်များဖြစ်ကြ၏။ ၎င်းတို့သည် သင်၏ဘဝနှင့် သင်လျှောက်လှမ်းသည့် လမ်းကြောင်းတို့ကို ထိန်းချုပ်နိုင်ပြီး၊ ကယ်တင်ခြင်း ပေးအပ်ခံရမည့် သင်၏အခွင့်အရေးကို ဖျက်ဆီးနိုင်သည်။ ၎င်းတို့ကို သင်မခွဲခြားနိုင်သကဲ့သို့ မရိပ်စားမိနိုင်ပါက၊ အချိန်မရွေး၊ သင်သည် ၎င်းတို့၏ လှည့်စားခြင်း၊ ၎င်းတို့၏ ဖမ်းဆီးခြင်းနှင့် ခေါ်ဆောင်သွားခြင်းကို ခံရနိုင်ပေသည်။ ထို့ကြောင့်၊ သင်သည် ကြီးမားသော အန္တရာယ်တွင် ရှိ၏။ ဤအန္တရာယ်မှ သင့်ကိုယ်သင် မလွတ်မြောက်စေနိုင်ပါက၊ သင်သည် စာတန်၏ ပူဇော်ရာ သားကောင်ဖြစ်ပေသည်။ အန္တိခရစ်တစ်ဦး၏ လှည့်စားခြင်းနှင့် ထိန်းချုပ်ခြင်းခံရကာ အန္တိခရစ်တစ်ဦး၏ နောက်လိုက်များဖြစ်လာသည့် လူများသည် မည်သို့ပင်ဖြစ်စေကာမူ ကယ်တင်ခြင်းကို မည်သည့်အခါမျှ မရရှိနိုင်ပေ။ အကြောင်းမှာ ၎င်းတို့သည် သမ္မာတရားကို မချစ်သလို၊ လိုက်စားခြင်း မရှိသောကြောင့်၊ ၎င်းတို့သည် အန္တိခရစ်တစ်ဦး၏ လှည့်စားခြင်းခံရနိုင်ပြီး နောက်လိုက်မိနိုင်သည်။ ဤသည်မှာ ရှောင်လွှဲ၍မရနိုင်သော ရလဒ်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၃) နှုတ်ကပတ်တော်ကို စဉ်းစားပြီးတဲ့နောက်မှာ ဘုရားအလိုတော်ကို နားလည်သွားတယ်။ ဘုရားက အသင်းတော်မှာ မကောင်းမှုပြုသူနဲ့ အန္တိခရစ်တွေကို ပေါ်လာခွင့်ပေးပြီး ဒါရဲ့နောက်မှာ သူ့ဉာဏ်ပညာရှိတယ်။ လူတွေက စာတန်ရဲ့ အမှောင်လွမ်းမိုးမှုကနေ လွတ်မြောက်ပြီး ကယ်တင်ခြင်း ရရှိနိုင်အောင် ချင့်ချိန်နိုင်စွမ်းပေးဖို့ သူတို့ရဲ့ နှောင့်ယှက်မှုနဲ့ လှည့်ဖြားမှုကို ဘုရားက သုံးနေတာပဲ။ ကျန်းစင်းက ကျွန်မကို ဖိနှိပ်ပြီး မပြစ်ပေးသလို၊ ညီအစ်ကို မောင်နှမတွေက ကျွန်မကို အထင်လွဲပြီး ပစ်ပယ်ခဲ့ကြတယ်။ အဲဒါက ကျွန်မကို ဆင်းရဲဒုက္ခတချို့ ဖြစ်စေခဲ့ပေမဲ့၊ ဒီဖြစ်စဉ်အတောအတွင်းမှာ၊ အန္တိခရစ်တွေက လူတွေကို လှည့်ဖြားပြီး ထိခိုက်နစ်နာစေပုံကို အထူးသဖြင့် ကျွန်မ တွေ့ခဲ့ရတယ်။ အသိပညာနဲ့ ချင့်ချိန်နိုင်စွမ်း ကျွန်မ ရခဲ့ပြီး၊ ကျန်းစင်းက သမ္မာတရားကို မုန်းပြီး ဘုရားကို ရန်လိုတဲ့ အန္တိခရစ်တစ်ယောက်ဖြစ်မှန်း ရှင်းရှင်းလင်းလင်း မြင်ခဲ့တယ်။ ဒါကြောင့် သူ့အားဖြင့် စိတ်မကျဉ်းကျပ်သလို ထိန်းချုပ်မခံရတော့ဘူး၊ ပြီးတော့ သူ့ရဲ့ ကျရှုံးမှုတွေကနေ သင်ယူပြီး မမှန်တဲ့ လမ်းကြောင်းလျှောက်တာကို ရှောင်ရှားနိုင်ခဲ့တယ်။ ဒီအရာအားလုံးက ဘုရားရဲ့ မေတ္တာနဲ့ ကယ်တင်ခြင်းပဲ မဟုတ်လား။ အဲဒီအကြောင်းကို တွေးလေ၊ ဘုရားက ဖြောင့်မတ်ပြီး အမြော်အမြင်ရှိတယ်လို့ သဘောပေါက်လေ ဖြစ်ရသလို၊ ဘုရားရဲ့ ဖြောင့်မတ်ခြင်း မသိခဲ့တာကို နောင်တရလေပဲ။ အန္တိခရစ်တွေရဲ့ ဖိနှိပ်တာကို ခံခဲ့ရလို့ မတရားတာအားလုံးအတွက် ဘုရားအပေါ် ကျွန်မ အပြစ်ပုံချခဲ့ပြီး၊ ဘုရားနဲ့ ပတ်သက်လို့ အထင်လွဲပြီး မကျေမနပ် ပြောခဲ့တယ်။ အရမ်း ပုန်ကန်တတ်ခဲ့တာပဲ။ ဒါကို သဘောပေါက်တာနဲ့၊ ဘုရားကို အရမ်းအကြွေးတင်တယ်လို့ ခံစားရပြီး နောင်တရချင်ခဲ့တယ်။ အယောင်ဆောင် ခေါင်းဆောင်တွေနဲ့ အန္တိခရစ်တွေကို ဖော်ထုတ်တာက ကောင်းမွန်၊ ဖြောင့်မတ်တဲ့ လုပ်ရပ်ဖြစ်ပြီး၊ ကျွန်မရဲ့ တာဝန်နဲ့ ဝတ္တရား ဖြစ်ပါတယ်။ မကောင်းမှုပြုသူကို ဖော်ထုတ်၊ နှင်ထုတ်နိုင်ခဲ့ပြီး၊ ညီအစ်ကို မောင်နှမတွေက ကောင်းမွန်တဲ့ အသင်းတော် အသက်တာရှိနိုင်ရင်၊ ညီအစ်ကို မောင်နှမတွေက ကျွန်မကို အထင်လွဲရင်တောင်၊ အန္တိခရစ်ရဲ့ နှင်ထုတ်တာ ကျွန်မ ခံရရင်တောင်၊ နောင်တရစရာ ဘာမှမရှိဘူး။ ဘုရားနှုတ်ကပတ်တော် နောက်တစ်ပိုဒ်ကို တွေးမိတယ်။ “ကောက်ကျစ်စဉ်းလဲသော လူများသည် အစဉ်အမြဲ ကောက်ကျစ်စဉ်းလဲကြပြီး၊ အပြစ်ဒဏ်ပေးခြင်းနေ့ရက်မှ မည်သည့်အခါမျှ လွတ်မြောက်လိမ့်မည် မဟုတ်ပေ။ ကောင်းမြတ်သောလူများသည် အစဉ်အမြဲ ကောင်းမြတ်ကြပြီး၊ ဘုရားသခင်၏အမှု အဆုံးသို့ရောက်သောအခါ၊ ထုတ်ဖော်ခြင်းကို ခံရကြလိမ့်မည်။ မတရားသောသူ တစ်ယောက်မျှ ဖြောင့်မတ်သည်ဟု သတ်မှတ်ခြင်း ခံရမည်မဟုတ်သကဲ့သို့၊ ဖြောင့်မတ်သောသူ တစ်ယောက်မျှ ဆိုးယုတ်သည်ဟု သတ်မှတ်ခြင်း ခံရမည်မဟုတ်ချေ။ ငါသည် လူတစ်ဦးတစ်ယောက်ကို မတရားစွပ်စွဲခြင်း ခံစေမည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို စစ်မှန်သော နှလုံးသားနှင့် နာခံသောသူတို့သည် ဘုရားသခင်၏ ပိုင်ဆိုင်ခြင်းကို ဧကန်အမှန် ခံကြရလိမ့်မည်) ဘုရားနှုတ်ကပတ်တော်တွေအားလုံးက ရှင်းလွန်းပါတယ်။ ဘုရားက ဖြောင့်မတ်တယ်၊ သူကို အစစ်အမှန် ချစ်သူတွေအတွက် ကရုဏာနဲ့ ကယ်တင်ခြင်း သူ့မှာရှိသလို၊ မကောင်းမှုပြုသူနဲ့ အန္တိခရစ်တွေကို သူ ကျိန်ဆဲပြီး အပြစ်ပေးတယ်။ အဲဒါကို ဘုရားရဲ့ ဖြောင့်မတ်တဲ့ စိတ်သဘောထားက ဆုံးဖြတ်တာပဲ။ ကျွန်မ ကယ်တင်ခံရခြင်း ရှိမရှိက ဘုရားရဲ့ သဘောပဲ၊ အန္တိခရစ်သဘော မဟုတ်ဘူး။ အသင်းတော်က အန္တိခရစ်ရဲ့ ထိန်းချုပ်တာ ခံခဲ့ရသလို၊ ကျွန်မတို့ ဖိနှိပ်ခံခဲ့ရပေမဲ့၊ ဒါက ခဏတာပါပဲ။ ဘုရားက အရာရာကို မြင်တယ်၊ သန့်ရှင်းသော ဝိညာဉ်တော်က အရာရာကို ထုတ်ဖော်ပြပြီး၊ အနှေးနဲ့အမြန် အန္တိခရစ်က ထုတ်ဖော်ခံရပြီး ထုတ်ပယ်ခံရမှာပဲ။ အဲဒီရက်တွေအတွင်းမှာ၊ နှုတ်ကပတ်တော်ကို ကျွန်မ မကြာခဏ တွေးဆခဲ့ပြီး၊ တဖြည်းဖြည်းနဲ့၊ ကိုယ့်စိတ်နှလုံးမှာ လွတ်မြောက်မှုခံစားရပြီး၊ ဘုရားအမှုတော်ကို ယုံကြည်ခဲ့တယ်။

တစ်နေ့မှာ အထက်ခေါင်းဆောင်က အသင်းတော်ထဲက ပရမ်းပတာအခြေအနေကို ဖြေရှင်းဖို့ ညီအစ်မနှစ်ယောက်ကို စီစဉ်ခဲ့တယ်။ ကျွန်မတို့ အရမ်းစိတ်လှုပ်ရှားခဲ့ပြီး ဘုရားကို အကြိမ်ကြိမ် ကျေးဇူးတင်မိခဲ့တယ်။ မမျှော်လင့်ဘဲ၊ ကျန်းစင်းရဲ့ မကောင်းတဲ့ အပြုအမူကို ကျွန်မတို့ မှန်မှန်ကန်ကန် တိုင်ကြားပြီးတဲ့နောက်မှာ၊ အယောင်ဆောင်ဖြစ်တဲ့အတွက် သူက ထုတ်ပယ်ရုံထုတ်ပယ်ခံခဲ့ရတယ်။ အသင်းတော် အသက်တာကို ကျွန်မတို့ အားလုံး ပြန်လုပ်ကြပေမဲ့၊ စိတ်မသက်မသာ မဖြစ်ဘဲမနေနိုင်ခဲ့ဘူး။ ကျန်းစင်းရဲ့ လူ့သဘာဝက ဆိုးယုတ်တယ်။ အဆင့်အတန်းအတွက် လူတွေကို သူက အပြစ်ပေးပြီး ဖိနှိပ်နေကျဖြစ်သလို၊ ဆိုးယုတ်သူကို ခေါ်သွင်းပြီး ခုခံပေးနေကျပဲ။ သမ္မာတရားကိုလည်း လုံးဝ လက်မခံသလို၊ နောင်တရဖို့ ငြင်းတယ်။ သူက အယောင်ဆောင်ခေါင်းဆောင်မဟုတ်ဘူး၊ အန္တိခရစ်စစ်စစ်ပဲ။ ဒါပေမဲ့ နောက်တော့ ကျွန်မတွေးမိတယ်၊ “ငါ တင်ပြလိုက်ရင်၊ သူ့ပြဿနာတွေကို လက်လွှတ်ခွင့်ပေးဖို့ ခေါင်းမာမာနဲ့ ငြင်းနေတယ်လို့ ညီအစ်ကို‌ မောင်နှမတွေက ထင်သွားမလား။ ထားလိုက်ပါ၊ ဂရုမစိုက်ပါဘူး။ ဘာပဲဖြစ်ဖြစ်၊ ခုချိန်မှာ ငါ့ကို သူ ဘာမှမလုပ်နိုင်ပါဘူး”လို့ပေါ့။ ဒီအတွေးနဲ့ ဒီအရာတွေကို ထပ်မပြောတော့ဖို့ ကျွန်မ ဆုံးဖြတ်ခဲ့တယ်။ ကျွန်မရဲ့ ဝတ်ပြုဆုတောင်းခြင်းထဲမှာ၊ အန္တိခရစ်တွေက လုံးဝ နောင်တမရဘူးလို့ ဘုရားနှုတ်ကပတ်တော်မှာ ဖတ်ရတယ်။ ကျန်းစင်းက အန္တိခရစ်တစ်ယောက်ဖြစ်သလို၊ သူ နှင်ထုတ်မခံခဲ့ရရင်၊ အသင်းတော်အသက်တာကို သေချာပေါက် သူ နှောင့်ယှက်ပြီး နောက်ထပ် အခွင့်အရေးရရင် ပရမ်းပတာ အခြေအနေ ဖန်တီးမှာဖြစ်ပြီး အဲဒီအခါမှာ ညီအစ်ကို မောင်နှမတွေက ထပ်ပြီး ဆင်းရဲဒုက္ခခံရမှာကို ကျွန်မ သိခဲ့တယ်။ ကျွန်မ ထရပ်ပြီး ကျန်းစင်းကို ဖော်ထုတ်ရမယ်။ ကိုယ့်ကိုယ်ကိုယ် ကာကွယ်လို့ မဖြစ်တော့ဘူး။ ဘုရားနှုတ်ကပတ်တော်မှာ ဖတ်ရတယ်။ “သမ္မာတရားသည် သင့်တွင် အသက်ဖြစ်လာပြီးသည်နှင့် သင်သည် ဘုရားသခင်အပေါ် ပြစ်မှားစော်ကားသော၊ ဘုရားသခင်အား မကြောက်ရွံ့သော၊ မိမိ၏တာဝန်ထမ်းဆောင်ရာတွင် ပေါ့ဆပြီး ဝတ်ကျေတမ်းကျေပြုသော၊ သို့မဟုတ် အသင်းတော်အလုပ်ကို ကြားဝင်စွက်ဖက်သောသူကို သတိပြုမိသောအခါ သင်သည် သမ္မာတရားစည်းမျဉ်းနှင့်အညီ တုံ့ပြန်လိမ့်မည်။ ထိုသူအား လိုအပ်သလို ခွဲခြားပြီး ဖော်ထုတ်နိုင်လိမ့်မည်။ သမ္မာတရားသည် သင်၏ အသက် ဖြစ်မလာသေးသကဲ့သို့ သင်သည် သင်၏ စာတန်ဆန်သော စိတ်သဘောထားအတွင်းတွင် အသက်ရှင်ဆဲဖြစ်ပါက၊ အသင်းတော်အလုပ်ကို တုံ့ဆိုင်းမှုနှင့် အနှောင့်အယှက်များ ဖြစ်စေသည့် ဆိုးယုတ်သော လူများနှင့် နတ်ဆိုးများကို သင် ရှာဖွေတွေ့ရှိသည့်အခါ၊ သင်သည်မသိကျိုးကျွန်ပြုလိမ့်မည်ဖြစ်ပြီး ဂရုစိုက်လိမ့်မည်မဟုတ်။ လိပ်ပြာလုံစွာဖြင့် ယင်းတို့ကို သင် ဘေးဖယ်ထားလိုက်လိမ့်မည်ဖြစ်သည်။ အသင်းတော်အလုပ်ကို အနှောင့်အယှက်ဖြစ်စေနေသည့် သူတစ်ဦးမျှ သင်နှင့် မည်သည့်ပတ်သက်မှုမျှ မရှိဟုပင် သင် တွေးလိမ့်မည်။ အသင်းတော်၏အလုပ်နှင့် ဘုရားအိမ်တော်၏အကျိုးစီးပွားတို့ မည်မျှ ထိခိုက်ပါစေ၊ သင် ဂရုမစိုက်၊ ကြားဝင်စွက်ဖက်ခြင်း မရှိပေ၊ သို့မဟုတ် အပြစ်ရှိသည်ဟု မခံစားရပေ— ယင်းက သင့်အား အသိစိတ်၊ သို့မဟုတ် ဆင်ခြင်တုံတရား မရှိသူတစ်ဦး၊ မယုံကြည်သူတစ်ဦး၊ အစေခံသူတစ်ဦး ဖြစ်စေသည်။ သင်သည် ဘုရားသခင်နှင့် သက်ဆိုင်သည့်အရာကို စားကာ၊ ဘုရားသခင်နှင့်သက်ဆိုင်သည့် အရာကို သောက်ပြီး ဘုရားသခင်ထံမှ လာသည့်အရာများအားလုံးကို မွေ့လျော်သော်လည်း ဘုရားအိမ်တော်၏ အကျိုးစီးပွားအပေါ် မည်သည့်ထိခိုက်ခြင်းကမျှ သင်နှင့်ဆက်နွှယ်ခြင်း မရှိဟု ခံစားရသည်— ယင်းက သင့်အား ကျွေးသောလက်ကို ကိုက်သည့် သစ္စာဖောက်တစ်ဦး ဖြစ်စေသည်။ သင်သည် ဘုရားအိမ်တော်၏ အကျိုးစီးပွားများကို မကာကွယ်ပါက၊ သင်သည် လူပင် ဟုတ်ပါ၏လော။ ယင်းက အသင်းတော်ထဲသို့ အယုံသွင်း၍ ချဉ်းကပ်လာသည့် နတ်ဆိုးတစ်ကောင်ဖြစ်သည်။ သင်သည် ဘုရားသခင်၌ ယုံကြည်မှုရှိဟန်ဆောင်သည်၊ ရွေးချယ်ခံထားရသူ တစ်ဦးအဖြစ် ဟန်ဆောင်ပြီး ဘုရားသခင်၏ အိမ်တော်၌ ကပ်ပါးရပ်ပါး လုပ်လိုသည်။ သင်သည် လူသားတစ်ဦး၏ ဘဝကို ရှင်သန်မနေဘဲ၊ ရှင်းလင်းစွာပင် မယုံကြည်သူများထဲမှ တစ်ဦးဖြစ်သည်။ သင်သည် ဘုရားသခင်ကို အမှန်တကယ် ယုံကြည်သူတစ်ဦးဖြစ်လျှင်၊ သင် သမ္မာတရားနှင့် အသက် မရရှိသေးလျှင်ပင်၊ အနည်းဆုံးအနေဖြင့် သင်သည် ဘုရားသခင်၏ဘက်မှ စကားပြောကာ ပြုမူလိမ့်မည်။ ဘုရားအိမ်တော်၏ အကျိုးစီးပွားများ ထိခိုက်နေသည်ကို သင်မြင်သည့်အခါ၊ အနည်းဆုံးအနေဖြင့် သင်သည် အကြောင်းမဲ့သက်သက် ရပ်နေမည် မဟုတ်ပေ။ သင် မသိကျိုးကျွန်ပြုလိုသည့်ဆန္ဒရှိသည့်အခါတွင်၊ သင်သည် အပြစ်ရှိသည်ဟု ခံစားရမည် ဖြစ်ပြီး၊ အနေရခက်လိမ့်မည်၊ ပြီးလျှင် ‘ဘုရားသခင့်အိမ်တော်၏ အကျိုးစီးပွားများ မထိခိုက်စေရန်နှင့် အသင်းတော်အသက်တာ အနှောင့်အယှက် မဖြစ်စေဖို့အလို့ငှာ၊ ငါ ဤနေရာတွင် ထိုင်ပြီး မည်သည့်အရာမျှ မလုပ်ဆောင်ဘဲ နေ၍မရချေ၊ ငါ ထရပ်ပြီး တစ်စုံတစ်ခု ပြောရမည်၊ ငါတာဝန်ယူရမည်။ ဤဆိုးယုတ်သော အပြုအမူကို ငါ ထုတ်ဖော်ရမည်၊ ငါ တားရမည်’ ဟု သင့်ကိုယ်သင် ပြောလိမ့်မည်။ သမ္မာတရားက သင်၏ အသက်ဖြစ်လာလျှင်၊ သင်၌ ဤသတ္တိနှင့် သန္နိဋ္ဌာန် ရှိပြီး ကိစ္စရပ်ကို လုံးဝ သိနားလည်နိုင်စွမ်း ရှိလိမ့်မည်သာမက၊ ဘုရားသခင်၏အမှုနှင့် သူ၏အိမ်တော် အကျိုးစီးပွားများအတွက် ယူသင့်သည့် တာဝန်ကိုလည်း သင် ဖြည့်ဆည်းလိမ့်မည် ဖြစ်ပြီး ထိုသို့ဖြင့် သင်၏ တာဝန်သည် ကျေပွန်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို အမှန်တကယ် နာခံသည့်သူများသာလျှင် ဘုရားသခင်ကို ကြောက်ရွံ့သောစိတ်နှလုံးရှိပေသည်) ဘုရားနှုတ်ကပတ်တော်တွေ ဖတ်ပြီးနောက်မှာ သဘောပေါက်သွားတယ်။ ကျန်းစင်းနဲ့ ရှောင်လျူတို့ရဲ့ မကောင်းတဲ့ လုပ်ဆောင်ချက်တွေပေါ် ချင့်ချိန်နိုင်စွမ်းတချို့ ကျွန်မ ရှိခဲ့တာက ဘုရားရဲ့ လမ်းပြမှုကတစ်ဆင့် ဖြစ်ပါတယ်။ ကျွန်မ သူတို့ကို ရင်ဆိုင်ပြီး မဖော်ထုတ်ခဲ့ရင်၊ ကျွန်မမှာ ဘာအသိစိတ်မှ ရှိခဲ့မှာ မဟုတ်သလို၊ အသင်းတော် အလုပ်ကို ကာကွယ်နိုင်ခဲ့မှာ မဟုတ်ဘူး။ ကျန်းစင်းကို ဖော်ထုတ်ဖို့ ကျရှုံးလို့ ကျွန်မ တစ်ကိုယ်ကောင်းဆန်ပြီး စက်ဆုပ်စရာ ဖြစ်လို့ မရတော့ဘူး။ စီမံခန့်ခွဲမှုဆိုင်ရာ အမိန့်တစ်ခုကို တွေးမိတယ်။ “ဘုရားသခင်၏အမှုအတွက် အကျိုးရှိသည့်အရာတိုင်းကို ဆောင်ရွက်ပြီး ဘုရားသခင်၏ အမှုနှင့်ဆိုင်သည့် အကျိုးစီးပွားများကို ထိခိုက်နစ်နာစေသည့် မည်သည့်အရာကိုမျှ မလုပ်ဆောင်နှင့်။ ဘုရားသခင်၏နာမတော်၊ ဘုရားသခင်၏ သက်သေခံချက်နှင့် ဘုရားသခင်၏အမှုတော်တို့ကို ကာကွယ်ရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်) ဘုရားရဲ့ သတ်မှတ်ချက်တွေကို ကျွန်မ ပိုနားလည်သွားတယ်။ အသင်းသားတစ်ဦးအနေနဲ့၊ အသင်းတော်အလုပ်နဲ့ ပတ်သက်တဲ့နေရာမှာ၊ ကျွန်မ ရင်ဆိုင်ပြီး ကာကွယ်ဖို့ တာဝန်ရှိတယ်။ နောက်ပိုင်းမှာ အထက်ခေါင်းဆောင်တွေက အခြေအနေကို လာစစ်ဆေးကြတယ်။ ကျန်းစင်းနဲ့ ရှောင်လျူတို့ရဲ့ မကောင်းတဲ့ အပြုအမူတွေကို ကျွန်မ တင်ပြခဲ့ပြီး၊ အထက်ခေါင်းဆောင်တွေက ကိစ္စတွေကို အတည်ပြုဖို့ ထပ်စစ်ဆေးခဲ့ကြတယ်။ အန္တိခရစ်တွေကို သိမြင်ခြင်းနဲ့ စပ်လျဉ်းတဲ့ သမ္မာတရားအပေါ် စုဝေးပွဲမှာ မိတ်သဟာယပြုခြင်းကတစ်ဆင့်၊ ညီအစ်ကို မောင်နှမတွေအားလုံးက ချင့်ချိန်နိုင်စွမ်း ဖြစ်ခဲ့ကြတယ်။ ကျန်းစင်းနဲ့ ရှောင်လျူတို့ရဲ့ မကောင်းတဲ့ လုပ်ဆောင်ချက်တွေကို တစ်ခုပြီးတစ်ခု ဖော်ထုတ်ပြီး တိုင်ကြားခဲ့ကြတယ်။ ကျန်းစင်းက အန္တိခရစ် စစ်စစ်ဖြစ်တာကို ဆုံးဖြတ်ခဲ့ပြီး အသင်းတော်ကနေ နှင်ထုတ်လိုက်တယ်။ သူ့ရဲ့ လွန်ကဲတဲ့ မကောင်းမှုအတွက် နောင်တရဖို့ ငြင်းဆန်ပြီးတဲ့နောက်မှာ၊ ရှောင်လျူဟာ အန္တိခရစ်ရဲ့ ကြံရာပါဖြစ်တဲ့အတွက် နှင်ထုတ်ခံခဲ့ရတယ်။ ကျန်းစင်းရဲ့ လှည့်ဖြားတာ ခံခဲ့ရတဲ့ ညီအစ်ကို မောင်နှမတချို့က အသိစိတ်ဝင်လာကြပြီး၊ ကျန်းစင်းကို အားလုံး ငြင်းပယ်ခဲ့ကြသလို၊ သူ့နောက် မလိုက်ကြတော့ဘူး။ အဲဒီနောက်မှာ အသင်းတော် အသက်တာက ပုံမှန် ပြန်ဖြစ်သွားခဲ့တယ်။ ဒီအန္တိခရစ်ကို တိုင်ကြားရာမှာ အလှည့်အပြောင်းတွေ ရှိခဲ့ပေမဲ့၊ ဒီအန္တိခရစ်ရဲ့ ဖိနှိပ်မှုကတစ်ဆင့်၊ အန္တိခရစ်တွေနဲ့ဆိုင်တဲ့ ချင့်ချိန်နိုင်စွမ်းတချို့၊ ထိုးထွင်းအမြင်တချို့ ကျွန်မ ရခဲ့တယ်၊ ဘုရားရဲ့ ဖြောင့်မတ်တဲ့ စိတ်သဘောထားနဲ့ဆိုင်တဲ့ လက်တွေ့ကျတဲ့ အတွေ့အကြုံနဲ့ အသိပညာတချို့ကို ရခဲ့ပြီး၊ ဘုရားအပေါ် ကျွန်မရဲ့ ယုံကြည်ခြင်း ပိုလို့တောင် ကြီးထွားခဲ့တယ်။


၆၃။ လုပ်ရကျိုးနပ်သည့် အစီရင်ခံစာတစ်ခု

တင်လိ အမေရိကန်နိုင်ငံ

လွန်ခဲ့တဲ့နှစ်နှစ်က၊ နွေရာသီတစ်ခုမှာပေါ့။ ခေါင်းဆောင်တစ်ယောက်ဖြစ်တဲ့ အစ်မကျိုးက ရေလောင်းပေးဖို့ သင်းထောက်တစ်ယောက်အနေနဲ့ အစ်ကိုလီကို တာဝန်ပေးတယ်ဆိုတာ ကျွန်မကြားခဲ့ရ ပြီး၊ သူ့အစွမ်းအစက တော်တော်လေးကောင်းပြီး တွေ့ဆုံပွဲ တွေမှာ သူ မိတ်သဟာယဖွဲ့တဲ့အခါ အသိဉာဏ်ပွင့် လင်းစေတယ်လို့ ပြောတယ်။ အဲဒီသတင်းကိုကြားလိုက်တော့ ကျွန်မ နည်းနည်းအံ့ဩသွားတယ်။ အရင် ကျွန်မတာဝန်ထမ်းဆောင်နေတုန်းက၊ ကျွန်မ သူနဲ့အတူ လုပ်ကိုင်ဖူးတော့ သူ့အကြောင်း ကျွန်မ နည်းနည်းသိတယ်။ သူဟာ စကားပြောတာကောင်းပြီး သူ မိတ်သဟာယဖွဲ့တဲ့အခါတွေမှာ အများကြီးပြော နိုင်တယ်ဆိုတာ မှန်ပေမယ့်၊ အများအားဖြင့် ရိုးစင်းတဲ့အယူဝါဒသက်သက်ဖြစ်ပြီး လက်တွေ့ပြဿနာတွေကို အမှန်တကယ်ဖြေရှင်းနိုင် ခြင်း မရှိဘူး။ ပြီးတော့ သူက တော်တော်လေးမာနကြီးပြီး သူ လုပ်ချင်သလို လုပ်တတ်တဲ့အပြင်၊ တခြားသူတွေနဲ့မဆွေးနွေးဘဲ သူ့ဘာသာသူ ဆုံးဖြတ်ချက်တွေ ချမှတ်တယ်။ အဲဒါက ပြဿနာတချို့ဖြစ်စေပြီး ဘုရားသခင် အိမ်တော်ရဲ့ အလုပ်တွေအပေါ်လည်း ထိခိုက်လာ တယ်။ တာဝန်ရှိတဲ့လူက ပြဿနာအကြောင်း သူ့ကို အကြိမ်ပေါင်းများစွာ တင်ပြခဲ့ပေမယ့်၊ သူက လက်မခံသလို လုံးဝမပြောင်းလဲခဲ့ဘူး။ ကျွန်မလည်း သူ့ရဲ့ပြဿနာတွေကို သူ့ကို ပြောပြ တယ်။ သူက ဆင်ခြင်သုံးသပ်တာတို့၊ သူ့ကိုယ်သူ ပိုနားလည်အောင်လုပ်တာတို့ လုံးဝမလုပ်ဘဲ၊ သူ့ရဲ့ အပြုအမူကိုသာ ကာကွယ်ပြီး မှန်ကန်တယ်လို့ ပြောတယ်။ အချိန်အနည်းငယ်ကြာတော့၊ သူဟာ အယူဝါဒကိုပဲ အမြဲလျှောက်ပြောနေပေမယ့်၊ အမှန်တရားကို လက်မခံနိုင်တဲ့သူတစ်ယောက်ဆိုတာ ကျွန်မ တွေ့လိုက်ရတယ်။ ဘုရားသခင်ရဲ့အိမ်တော်မှာ ခေါင်းဆောင်တွေနဲ့ အမှုတော်ဆောင်တွေကို ရွေးချယ်ဖို့အတွက် မူတစ်ခုက သူတို့ဟာ သမ္မာတရားအပေါ် ဖြူစင်တဲ့နားလည်မှု တစ်ခု ရှိရမှာဖြစ်တယ်၊ သမ္မာတရားကို လက်ခံနိုင်စွမ်းရှိပြီး၊ တာဝန်သိစိတ် တစ်ခုနဲ့ ကောင်းတဲ့အစွမ်းအစ ရှိရမှာဖြစ်တယ်။ ပြီးတော့ ရေလောင်းပေးတဲ့ သင်းထောက်တစ်ယောက် အနေနဲ့ သမ္မာတရားကို မိတ်သဟာယဖွဲ့တာကနေ ပြဿနာတွေကို ဖြေရှင်းတဲ့နေရာမှာ တော်ရမှာဖြစ်ပြီး၊ လက်တွေ့အလုပ်တချို့ကိုလည်း လုပ်နိုင်ရမယ်။ သူ့မှာ အစွမ်းအစနည်းငယ်ရှိပြီး စကားပြောကောင်း တာ တစ်ခုတည်းနဲ့ အစ်မကျိုးက သူ့ကို ရေလောင်းတဲ့ သင်းထောက်အနေနဲ့ ခန့်လိုက်တယ်။ ဒါက မူတွေနဲ့ မကိုက်ဘူး။ ကျွန်မစဉ်းစားလေ၊ ပိုပြီးဘဝင်မကျလေဖြစ်လာပြီး၊ ကျွန်မရဲ့အတွေးတွေကို အစ်မကျိုးဆီသွားပြီး ဝေငှချင် ခဲ့တယ်။ ဒါပေမယ့် ကျွန်မပါးစပ်ဖျား‌လေးတင် တွန့်ဆုတ်နေခဲ့ တယ်။ အစ်မသိတဲ့အတိုင်းပဲ၊ ကျွန်မကိုယ်တိုင်လည်း ရေလောင်းတဲ့သင်းထောက်တစ်ယောက် ဖြစ်ခဲ့ ဖူးတယ်၊ ပြီးတော့ ကျွန်မဟာ လူတွေရဲ့လက်တွေ့ပြဿနာတွေ ကို ဖြေရှင်းမပေးခဲ့လို့ ကျွန်မရဲ့တာဝန်ကနေ လတ်တလောမှာပဲ ဖယ်ရှားခံခဲ့ရတယ်။ ခေါင်းဆောင်က အခုပဲရွေးလိုက်တဲ့လူနဲ့ ပတ်သက်ပြီး ကျွန်မရဲ့သံသယတွေကို ဖော်ထုတ်ပြီးပြောပြရင်၊ ကျွန်မကို ဘယ်လိုမြင်ကြမလဲ။ တာဝန်ဆုံးရှုံးပြီးခါစပဲရှိသေးတဲ့ ကျွန်မက၊ အဲဒီနေရာကို ရသွားတဲ့လူအပေါ် မနာလိုဖြစ်ပြီး၊ ကျွန်မက သူ့ကို အပြစ်ရှာနေတယ်လို့ လူတွေက ပြောကြမလား။ ကျွန်မဟာ အသင်းတော်ရဲ့အလုပ်ကို အနှောင့်အယှက် ပေးနေတယ်ဆိုပြီး ကျွန်မရဲ့တာဝန်အသစ်ကို သူတို့ ကျွန်မဆီက သိမ်းသွားရင်ရော။ သူများကိစ္စကို ဝင်ပါပြီး ကိုယ့်ပြဿနာကို ကိုယ်ရှာမယ့်အစား၊ အားလုံး ရိုးရိုး ရှင်းရှင်းပဲထားတာ ပိုကောင်းတာကြောင့် မေ့လိုက်တာပဲ ကောင်းမယ်ဆိုပြီး ကျွန်မ ဆုံးဖြတ် လိုက်တယ်။ ဒါကြောင့် ကျွန်မ ဖွင့်ပြောခါနီးလေးမှာပဲ ကျွန်မရဲ့စကားလုံးတွေကို ပြန်မျိုသိပ်လိုက်တယ်။ သူဟာ သူ့တာဝန်ရဲ့ဝန်ထုပ်ကို ဘယ်တော့မှ မထမ်းသလို၊ သင်းထောက်အနေနဲ့ ထမ်းဆောင်ဖို့ ကောင်းကောင်း သင့်တော်မှုမရှိဘူးလို့ ခံစားကြရတယ်လို့ အစ်ကိုလီနဲ့ အရင်က တွဲလုပ်ခဲ့ဖူးတဲ့ တခြားအဖွဲ့က ညီအစ်ကို၊ မောင်နှမတချို့ဆီက နောက်တော့ ကျွန်မကြားရတယ်။ အဲဒီအခါ သူ့အကြောင်းနဲ့ပတ်သက်ပြီး ကျွန်မ မှန်တယ်ဆိုတာ သေချာသွားတယ်၊ ပြီးတော့ အလုပ်ကို မသင့်တော်တဲ့သူက ရရှိထားလို့ ဘုရားသခင်အိမ်တော်ရဲ့ အလုပ်မှာ နှောင့်နှေးမှုတွေ မရှိအောင် ကျွန်မ အစ်မကျိုးနဲ့ တတ်နိုင်သမျှ အမြန်ဆုံး စကားပြောသင့်တယ်လို့ ကျွန်မ စဉ်းစားမိတယ်။ အစ်ကိုလီကို ခန့်တာ အစ်မကျိုးဖြစ်တဲ့အတွက်၊ အဲဒီအကြောင်း ကျွန်မ သူ့ကိုပြောပြလိုက်ရင်၊ သူ့မျက်နှာရှေ့မှာ ပြောင်ပြောင်တင်းတင်း သူ့ကို အပြစ်ပြောသလို ဖြစ်မသွားဘူးလား။ ကျွန်မ သူနဲ့ အရင်က အလုပ်လုပ်ဖူးပြီး၊ သူဟာ မာနကြီးသလို၊ ကိုယ့်ကိုယ်ကိုယ် အမြဲမှန် တယ်ထင်ပြီး ခြယ်လှယ်တတ်တယ်ဆိုတာ ကျွန်မ သိခဲ့ရတယ်။ အဲဒီအကြောင်းတွေ သူ့ကို ပြောပြလိုက်တော့ သူက လက်မခံရုံတင်မကဘူး၊ အဲဒီနောက်ပိုင်းမှာ ကျွန်မ အခြေအနေမကောင်းရင် ကျွန်မကို အရမ်းဆူပူကြိမ်းမောင်းတယ်။ ဒါကြောင့် သူ့အလုပ်နဲ့ပတ်သက်တဲ့ ပြဿနာတစ်ခုကို ကျွန်မပြောမိရင်၊ ကျွန်မက တမင် သူ့ကို ပြဿနာလုပ်နေပြီး သူ့ကို ချောက်ကျအောင်လုပ်နေတယ်လို့ သူက ထင်မှာကို ကျွန်မတွေးမိတယ်။ ပြီးတော့ ကျွန်မအတွက် ကိစ္စတွေကို ခက်ခဲအောင် သူက လုပ်ရင် ကျွန်မ ဘယ်လိုလုပ်မလဲ။ လွန်ခဲ့တဲ့နှစ်အနည်းငယ်က ကျွန်မနဲ့အစ်မတစ်ယောက် က ခေါင်းဆောင်တစ်ယောက်ရဲ့အမှားတချို့ကို ထောက်ပြတဲ့အခါမှာ၊ ကျွန်မတို့က ဂိုဏ်းဖွဲ့ပြီး သူ့ကို အုပ်စုဖွဲ့တိုက်ခိုက်နေ တယ်လို့ အဲဒီခေါင်းဆောင်က စွပ်စွဲတာ ကျွန်မသတိရ မိတယ်။ အဲဒါနဲ့ပတ်သက်ပြီး ကျွန်မရဲ့တာဝန်တောင် ဆုံးရှုံး သွားခဲ့တယ်။ နောက်တော့ အဲဒီခေါင်းဆောင်ဟာ အန္တိခရစ် တစ်ယောက်ဖြစ်တယ်ဆိုတာ ဖော်ထုတ်ခံရပြီး ဖယ်ရှား ခံရပေမယ့်၊ ကျွန်မကို အန္တိခရစ်က ထိန်းကွပ်ထားတာကြောင့် အချိန်အကြာကြီး ဘာတာဝန်မှ ပေးတာမခံရဘဲ နေခဲ့ရတယ်။ ကျွန်မပြောတာကို အစ်မကျိုးက လက်မခံဘဲ ကျွန်မကို တာဝန်ကနေ ဖယ်ရှားဖို့ ဆင်ခြေတစ်ခုရှာမှာ ကို စိုးရိမ်တယ်။ ဘုရားသခင်ရဲ့ အမှုတော်က သိပ်မကြာခင်မှာပဲ ပြီးဆုံး တော့မှာဖြစ်လို့၊ တာဝန်တစ်ခုကို ထမ်းဆောင်ဖို့အ တွက် အရေးကြီးတဲ့အချိန် ဖြစ်နေတယ်။ ဒီလိုအချိန်မျိုးမှာ ကျွန်မအနေနဲ့ ဘာတာဝန်တစ်ခုမှ မထမ်းဆောင်ဘဲ ကောင်းတဲ့လုပ်ရပ်တွေ ပြင်ဆင် ထားတာမရှိရင်၊ ကျွန်မရဲ့ ကယ်တင်ခံရမယ့်အခွင့်အရေး ဆုံးရှုံးသွားမှာ စိုးရိမ်မိတယ်။ အဲဒီလိုဆိုရင် ကျွန်မရမှာထက် ဆုံးရှုံးမှာက ပိုများသွား မှာ မဟုတ်လား။ အဲဒီအတွေးကြောင့်၊ ပြဿနာကို ပြောပြဖို့ ကျွန်မရဲ့ စိတ်ကူးကို ခေါင်းထဲက ထုတ်ပစ်လိုက်တယ်။

အဲဒီနောက် အစ်ကိုလီက ရေလောင်းတဲ့သင်းထောက် ဖြစ်လာကတည်းက၊ တွေ့ဆုံပွဲတွေမှာ သူက အယူဝါဒတွေကိုပဲ ဝေငှရင်း လေလုံးထွားနေပြီး၊ တခြားလူတွေရဲ့ ပြဿနာတွေကို လုံးဝကူပြီးမဖြေရှင်းပေးဘူးလို့ ညီအစ်ကို၊ မောင်နှမတချို့ပြောတာ ကျွန်မ ကြားရ တယ်။ သူက သူ့တာဝန်မှာ တာဝန်မယူခဲ့သလို၊ သူတာဝန်ယူရတဲ့ လူသစ်တွေထဲက တချို့လည်း ကွန်မြူနစ်ပါတီရဲ့ လိမ်ညာမှုတွေနဲ့ သိမ်းသွင်းတာ ခံရလို့ တွေ့ဆုံပွဲတွေကို ဆက်မလာကြတော့ဘူး။ သူက သူတို့နဲ့ အချိန်မီ မိတ်သဟာယဖွဲ့ပြီး မပံ့ပိုးပေးခဲ့ လို့၊ သူတို့ထဲက တချို့က ယုံကြည်မှုကို စွန့်လွှတ်သွားကြ တယ်။ ဒီအကြောင်းကို ကြားလိုက်ရတော့ ပြဿနာဟာ ဘယ်လောက်ဆိုးရွားတယ်ဆိုတာ ကျွန်မ သဘောပေါက်လိုက်တယ်။ သူက ရေလောင်းတဲ့သင်းထောက်အနေနဲ့ ဆက်ပြီး ထမ်းဆောင်နေခဲ့ရင်၊ အသင်းတော်ရဲ့အလုပ်အပေါ် ထိခိုက်မှုတွေ ပိုများလာ မှာဖြစ်သလို၊ ကျွန်မအနေနဲ့ ချက်ချင်းသတင်းပို့ရမယ်ဆိုတာ ကျွန်မ သိတယ်။ ဒါပေမယ့် အဲဒီအချိန်တုန်းက၊ ခေါင်းဆောင်ကို စိတ်အနှောင့်အယှက်ဖြစ်အောင် လုပ်မိပြီး၊ ကျွန်မ ကိုယ့်ကိုယ်ကိုယ် ဒုက္ခရောက်စေမိမှာ စိုးလို့၊ တကယ်ဇဝေဇဝါဖြစ်ခဲ့တယ်။ ကျွန်မ သတင်းပို့သင့်လား၊ မပို့သင့်ဘူးလားပေါ့။ ကျွန်မ သတင်းပို့ခဲ့ရင်၊ ကျွန်မအပေါ် ပြန်ပြီးသက်ရောက်မှုရှိလာမှာ ကျွန်မကြောက်တယ်၊ ဒါပေမယ့် ကျွန်မ သတင်းမပို့ခဲ့ရင်၊ အဲဒါနဲ့ပတ်သက်ပြီး တကယ်အပြစ်ရှိတယ်လို့ ကျွန်မခံစားရမယ်။ ဘာအမှားမှ ဖြစ်မလာမှာ သေချာတဲ့နည်းလမ်းနဲ့ ဘယ်လိုထုတ်ပြောရမလဲဆိုတာကို ကျွန်မ စဉ်းစား တယ်။ အဲဒီအတွေးတွေက ကျွန်မကို အဆက်မပြတ် ခြောက်ခြားစေသလို၊ အာရုံတွေထွေပြားပြီး ဂနာမငြိမ်လည်း ဖြစ်စေတယ်။

တွေ့ဆုံပွဲတစ်ခု ပြုလုပ်တဲ့အချိန်မှာ၊ အစ်ကိုလီကို ရာထူးတိုးလိုက်တာနဲ့ပတ်သက်ပြီး ကျွန်မတို့အနေနဲ့ တခြားထင်မြင်ယူဆချက်တစ်ခုခု ရှိလားလို့ အဖွဲ့ခေါင်းဆောင်တစ်ယောက်က မေးပြီး၊ ရှိခဲ့ရင် အဲဒါတွေနဲ့ပတ်သက်ပြီး သူ့ကို အသိပေးစာ တစ်ခု ကျွန်မတို့ ပို့သင့်တယ်လို့ သူက ပြောတယ်။ အဲဒါကို ကြားရတော့ ကျွန်မ အရမ်းစိတ်လှုပ်ရှားသွား ပြီး ဒါဟာ တကယ်ကြီးမားတဲ့အခွင့်အရေးတစ်ခုပဲလို့ ကျွန်မထင်မိတယ်။ သူက ရှေ့တန်းကနေပြီးတော့၊ ကျွန်မတို့ရဲ့ ထင်မြင် ယူဆချက်တွေကို ခြုံငုံပြီး ခေါင်းဆောင်နဲ့ ဝေငှတဲ့ နောက်၊ ခေါင်းဆောင်အနေနဲ့ ဘယ်သူက ဘာရေးတယ်ဆိုတာ ကို သိမှာမဟုတ်ဘူး။ သူသိဖို့ အရမ်းကြိုးစားခဲ့ရင်တောင် အဖွဲ့ခေါင်းဆောင် က ကျွန်မတို့ရှေ့ကနေ ကာကွယ်ပေးမှာ။ ကျွန်မတွေ့တဲ့ ပြဿနာတွေကို ကျွန်မချရေးပြီး အဖွဲ့ခေါင်းဆောင်ကို ပေးလိုက်တယ်။ နောက်တစ်နေ့မနက်မှာ၊ ကျွန်မကို အံ့ဩသွားစေတာက၊ သူက ကျွန်မရေးထား တာကို ခေါင်းဆောင်ဆီကို တစ်ဆင့်ကမ်းလိုက်ပြီလို့ ကျွန်မကို ပြောတယ်။ ကျွန်မတို့အဖွဲ့တစ်ခုလုံးရဲ့ တုံ့ပြန်တင်ပြမှုအနေနဲ့ သူက ခေါင်းဆောင်နဲ့ ဝေငှတာ မဟုတ်ဘူးဆိုတာကို ကျွန်မ ကြားလိုက်ရချင်းချင်းပဲ ကျွန်မ အရမ်းစိုးရိမ်သွား တယ်။ “ကျွန်မရဲ့ မူရင်းအသိပေးစာကို အစ်မကျိုးဆီကို ဘာဖြစ်လို့ လွှဲပေးလိုက်လဲ” လို့ ကျွန်မ မေးလိုက်တယ်။ ကျွန်မရဲ့ တင်းမာတဲ့တုံ့ပြန်မှုကို သူတွေ့လိုက်တော့၊ “လူတိုင်းရဲ့အတွေးတွေအားလုံးကို ခေါင်းဆောင်ဆီ လက်ဆင့်ကမ်းပေးလိုက်တာဖြစ်ပြီး ကျွန်တော်တို့အနေနဲ့ ကျွန်တော်တို့ရဲ့ ထင်မြင်ယူဆ ချက်တွေနဲ့ပတ်သက်ပြီး ရိုးသားပွင့်လင်းဖို့ လိုတယ်။ စိတ်ပူစရာ ဘာရှိလဲ” လို့ သူက ကျွန်မကို မေးတယ်။ သူပြောတာကို ကျွန်မ ဘယ်လို ပြန်ပြောရမလဲဆိုတာ မသိဘဲဖြစ်သွားတယ်။ ကျွန်မ အံ့ဩသွားပြီး ရှက်သလိုလည်း ဖြစ်သွားတယ်။ အဖွဲ့ခေါင်းဆောင်နဲ့ တခြားညီအစ်ကို၊ မောင်နှမတွေက သူတို့ရဲ့အကြံပြုချက်တွေကို ခေါင်းဆောင်ကို ပေးပြီး ပြီဆိုတာ ကျွန်မ မစဉ်းစားမိဘူး။ သူတို့က ထုတ်ပြောဖို့ သတ္တိရှိကြတယ်လေ၊ ဒီတော့ ကျွန်မက အဲဒီပြဿနာအကြောင်းကို ပွင့်ပွင့်လင်းလင်းပြောဖို့ ဘာဖြစ်လို့ သိပ်ကြောက်နေရတာလဲ။ ကျွန်မ ဘုရားသခင်ရှေ့မှောက်မှာ ဆုတောင်းပြီး ရှာဖွေရင်း ကျွန်မရဲ့အခြေအနေကို ကျွန်မ ဆင်ခြင်သုံးသပ်တယ်။ အဲဒီနောက် ဘုရားသခင်နှုတ်ကပတ်တော်တွေထဲက စာပိုဒ်တစ်ပိုဒ်ကို ကျွန်မ ဖတ်မိခဲ့တယ်။ “အသိစိတ်နှင့် ဆင်ခြင်တုံတရား နှစ်ခုလုံးတို့သည် လူတစ်ဦး၏ လူ့သဘာဝ၏ အစိတ်အပိုင်းများ ဖြစ်သင့်သည်။ ယင်းတို့နှစ်ခုလုံးသည် အခြေခံအကျဆုံးနှင့် အရေးအကြီးဆုံး ဖြစ်သည်။ အသိစိတ် ကင်းမဲ့ပြီး သာမန်လူ့သဘာဝ၏ ဆင်ခြင်တုံတရားမရှိသူသည် မည်သည့် လူစားမျိုး ဖြစ်သနည်း။ ယေဘုယျအားဖြင့် ပြောရလျှင်၊ သူသည် လူ့သဘာဝကင်းမဲ့သူ ဖြစ်သည်၊ ညံ့ဖျင်းသော လူ့သဘာဝကို ပိုင်ဆိုင်သည့်လူတစ်ဦး ဖြစ်သည်။ ဤအရာကို သေချာစွာ စိစစ်ကြစို့။ ဤလူသည် လူ့သဘာဝ မရှိဟု လူတို့ပြောဆိုသည်အထိ ဤလူသည် မည်သည့် ပျောက်ဆုံးသော လူ့သဘာဝကို ပြသနေသနည်း။ ထိုသို့သော လူများသည် မည်သည့် ထူးခြားသော လက္ခဏာရပ်များ ပိုင်ဆိုင်ကြသနည်း။ ၎င်းတို့သည် မည်သည့် သရုပ်သကန်များ အတိအကျကို ပြကြသနည်း။ ထိုသို့သော လူတို့သည် မိမိတို့၏ လုပ်ဆောင်ချက်များတွင် ဝတ်ကျေတမ်းကျေဖြစ်ကြပြီး ၎င်းတို့ကို ပုဂ္ဂိုလ်ရေးအရ မပတ်သက်သည့် မည်သည့်အရာကိုမဆို အဖက်မလုပ်ဘဲ နေတတ်ကြသည်။ ဘုရားသခင်၏အိမ်တော်၏ အကျိုးများကို ၎င်းတို့ အရေးမထားကြသကဲ့သို့၊ ဘုရားသခင်၏ အလိုတော်ကိုလည်း အရေးထားခြင်း မပြကြပေ။ ဘုရားသခင်အတွက် သက်သေခံခြင်း သို့မဟုတ် ၎င်းတို့၏ တာဝန်များကို ဆောင်ရွက်ခြင်း ဝန်ထုပ်ကို သူတို့ တာဝန်မယူကြသကဲ့သို့၊ တာဝန်သိစိတ် မရှိကြပေ။...၎င်းတို့၏ တာဝန်များကို ဆောင်ရွက်ရာတွင် ပြဿနာကို သိမြင်သောအခါ ဆိတ်ဆိတ်နေသော သူတို့ပင် ရှိကြသည်။ ၎င်းတို့သည် အခြားသောသူတို့က နှောင့်ယှက်ခြင်းများနှင့် အတားအဆီးများ ဖြစ်စေလျက်ရှိကြသည်ကို တွေ့မြင်သော်လည်း၊ ထိုသူတို့ကို တားဆီးရန် မည်သည့်အရာမျှ မလုပ်ဆောင်ကြချေ။ ၎င်းတို့သည် ဘုရားအိမ်တော်၏ အကျိုးတို့ကို အနည်းဆုံး ထည့်သွင်းစဉ်းစားခြင်း မရှိသည်သာမက ၎င်းတို့ကိုယ်တိုင်၏ ဝတ္တရားများနှင့် တာဝန်များနှင့် ပတ်သက်၍လည်း မစဉ်းစားကြချေ။ ၎င်းတို့သည် ၎င်းတို့ ကိုယ်တိုင်၏ ဝင့်ဝါမှု၊ သိက္ခာ၊ ရာထူး၊ အကျိုးများနှင့် ဂုဏ်သရေတို့အတွက်သာ ပြောဆို၊ လုပ်ဆောင်၊ ထင်ပေါ်၊ အားထုတ်ကြိုးပမ်းကာ အားအင်ကို အသုံးပြုကြသည်။ ထိုသို့သော လူတစ်ဦး၏ လုပ်ရပ်များနှင့် အကြံများသည် အယောက်တိုင်းဖို့ သိသာ ထင်ရှားပေသည်- ၎င်းတို့သည် ဂုဏ်အတွက် သို့မဟုတ် ကောင်းချီးမင်္ဂလာအချို့ မွေ့လျော်ခံစားဖို့ အခွင့်အရေးတစ်ခု ရှိသည့်အခါတိုင်း ထွက်ပေါ်လာကြလေသည်။ သို့သော်၊ ဂုဏ်အတွက် အခွင့်အရေး မရှိသည့်အခါ သို့မဟုတ် ဆင်းရဲဒုက္ခ အချိန်ကာလတစ်ခု ရှိသည်နှင့်တစ်ပြိုင်နက်၊ လိပ်တစ်ကောင်က မိမိခေါင်းကို ပြန်သွင်းသကဲ့သို့၊ မြင်ကွင်းမှ ကွယ်ပျောက်သွားကြလေသည်။ ဤလူစားမျိုးသည် အသိစိတ်နှင့် ဆင်ခြင်တုံတရား ရှိပါသလော။ အသိစိတ်နှင့် ဆင်ခြင်တုံတရားမရှိသော ဤသို့ ပြုမူသည့် လူတစ်ဦးသည် မိမိကိုယ်ကိုယ် အပြစ်တင်မှု ခံစားရသလော။ ဤလူစားမျိုး၏ အသိစိတ်သည် မည်သည့်ရည်ရွယ်ချက်ကိုမျှ မဖြည့်ဆည်းပေးသကဲ့သို့၊ မိမိကိုယ်ကိုယ် ပြစ်တင်မှုအား လုံးဝ မခံစားကြဖူးပေ။ သို့ဆိုလျှင်၊ ၎င်းတို့သည် သန့်ရှင်းသော ဝိညာဉ်တော်၏ အပြစ်တင်မှု သို့မဟုတ် ဆုံးမပဲ့ပြင်မှုကို ၎င်းတို့ ခံစားနိုင်သလော။ မခံစားနိုင်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ကျွန်မ ရှိခဲ့တဲ့အခြေအနေကို ဘုရားသခင်ရဲ့ နှုတ်ကပတ်တော်တွေက အတိအကျဖော်ပြထားတယ်။ ခေါင်းဆောင်က လူတွေကို မူတွေနဲ့အညီ ခန့်အပ်နေ တာ မဟုတ်ဘူးဆိုတာကို ကျွန်မသိပြီး၊ အစ်ကိုလီက ရေလောင်းတဲ့သင်းထောက်အနေနဲ့ လက်တွေ့အလုပ်တွေ မလုပ်ဘဲ၊ ညီအစ်ကို၊ မောင်နှမတွေရဲ့ အသက်ဝင်ရောက်မှုကို ဟန့်တားနေတယ်ဆိုတာကို ကျွန်မ တွေ့ခဲ့တယ်။ အသင်းတော်ရဲ့အလုပ်ကို ကာကွယ်ဖို့အတွက် ကျွန်မအနေနဲ့ မားမားမတ်မတ်ရပ်ပြီး ပြဿနာကို သတင်းပို့သင့်တယ်။ ဒါဟာ ဘုရားသခင် ရွေးချယ်ထားတဲ့သူအားလုံးရဲ့ မလွှဲမရှောင်သာ ဆောင်ရွက်ရမယ့် တာဝန်ပဲ။ ဒါပေမယ့် အဲဒီလိုလုပ်မယ့်အစား၊ အစ်မကျိုးကို ကျွန်မ စိတ်အနှောင့်အယှက်ဖြစ်အောင် လုပ်မိပြီး၊ ကျွန်မရဲ့ တာဝန်တွေ ရုတ်သိမ်းခံရမှာကို ကျွန်မကြောက်ခဲ့တာကြောင့်၊ ကျွန်မ မျက်စိပိတ်၊ နားပိတ် မသိချင်ယောင်ဆောင် ပြီး၊ ပြဿနာကို မမြင်ချင်ယောင်ဆောင်ခဲ့တယ်။ စာရေးပြီး ကျွန်မရဲ့ထင်မြင်ယူဆချက်ကို အဖွဲ့ခေါင်းဆောင်နဲ့ ဝေငှခဲ့ပေမယ့်၊ ကျွန်မအတွက် ပြဿနာတွေဖြစ်လာမှာ စိုးတာကြောင့် အဲဒီစာကို ကျွန်မရေးတယ်ဆိုတာ အစ်မကျိုးကို မသိစေချင်ခဲ့ဘူး။ အရာရာမှာ ကျွန်မကိုယ်ကျိုးအတွက်ပဲ ကျွန်မစဉ်းစား ခဲ့ပြီး ဘုရားသခင်အိမ်တော်ရဲ့ အကျိုးစီးပွားတွေကို ဘယ်လိုထိန်းသိမ်းရမယ်ဆိုတာကို ကျွန်မ မစဉ်းစားခဲ့ ဘူးဆိုတာ အသိတရားရသွားတယ်။ ကျွန်မမှာ အသိစိတ်နဲ့ဆင်ခြင်တုံတရား အရမ်းကင်းမဲ့ ခဲ့တယ်။ ဘုရားသခင်ရဲ့ နှုတ်ကပတ်တော်တွေကနေ ရေလောင်းပြီး ခွန်အားဖြည့်ပေးတာကို ကျွန်မ အရမ်းမွေ့လျော်ခံစားခဲ့ရပေမယ့်၊ ဘုရားသခင်အိမ်တော်ရဲ့ အလုပ်က ဒုက္ခတွေ့နေတဲ့ အခါမှာ၊ ကျွန်မဟာ ကျွန်မကိုယ်ကျွန်မ ကာကွယ်ဖို့ပဲ စဉ်းစား ခဲ့တယ်။ ကျွန်မဟာ ဘုရားသခင်အပေါ် လုံးဝသစ္စာမရှိ ခဲ့ဘူး။ ကျွန်မကို ကျွေးတဲ့လက်ကို ကျွန်မကိုက်နေတာပဲ။ ကျွန်မမှာ ဘာလူ့သဘာဝမှ လုံးဝမရှိခဲ့ဘူး။ ကျွန်မ ပိုစဉ်းစားလေ၊ ပိုဆိုးဆိုးရွားရွားခံစားရလေ ဖြစ်ပြီး- အဲဒီလိုပြဿနာမျိုး ရင်ဆိုင်ရတဲ့အခါမှာ၊ ကျွန်မဟာ ဘာကြောင့် ကြောက်ရွံ့မှုနဲ့ ဖိစီးနေပြီး အရမ်းစိုးရိမ်နေ ရလဲဆိုတာကို ကျွန်မစဉ်းစားကြည့်တယ်။ ရိုးသားဖြောင့်မတ်တဲ့ စကားတစ်ခွန်းကို ပြောဖို့ ဘာဖြစ်လို့ ကျွန်မအတွက် အရမ်းခက်ခဲနေရတာလဲ— ဘယ်လိုစိတ်သဘောထားမျိုးက ကျွန်မကို ထိန်းချုပ် ထားတာလဲ။

နောက်တော့ အားလုံးကို ကျွန်မအတွက် ရှင်းလင်းသွားစေတဲ့ ဘုရားသခင်ရဲ့ နှုတ်ကပတ်တော် တွေထဲက စာပိုဒ်တစ်ပိုဒ်ကို ကျွန်မဖတ်လိုက်ရတယ်။ အနန္တတန်ခိုးရှင် ဘုရားသခင် ပြောသည်မှာ- “လူအများစုသည် သမ္မာတရားကို လိုက်စားပြီး လက်တွေ့လုပ်ဆောင်ရန် ဆန္ဒရှိကြသော်လည်း၊ များသောအားဖြင့် ၎င်းတို့သည် ထိုသို့ လုပ်ဆောင်ရန် ဆုံးဖြတ်ချက်နှင့် စိတ်ဆန္ဒ ရှိရုံမျှရှိကြလေသည်။ သမ္မာတရားသည် ၎င်းတို့၏အသက် မဖြစ်လာသေးပေ။ အကျိုးဆက်အနေဖြင့်၊ ဆိုးယုတ်သော အင်အားစုများကို ၎င်းတို့ အမှတ်မထင်တွေ့ရသည့်အခါ သို့မဟုတ် ကောက်ကျစ်စဉ်းလဲပြီး ဆိုးသွမ်းသော လူတို့က ဒုစရိုက်မှုများ ကျူးလွန်နေသည် သို့မဟုတ် ခေါင်းဆောင် အတုအယောင်များနှင့် အန္တိခရစ်တို့က အခြေခံသဘောတရားများကို ချိုးဖောက်သည့် နည်းလမ်းဖြင့် အမှုအရာများ လုပ်ဆောင်နေကြ၍ ထိုသို့ဖြင့် ဘုရားသခင်၏အိမ်တော်၏ အမှုကို ဆုံးရှုံးမှုများဖြစ်စေပြီး ဘုရားသခင်ရွေးကောက်ထားသူတို့ကို အန္တရာယ်ဖြစ်စေသည်ကို ကြုံရသည့်အခါ၊ ၎င်းတို့သည် ထရပ်ပြီး ထုတ်ပြောဖို့သတ္တိ မရှိတော့ပေ။ သင်တို့ သတ္တိမရှိသည့်အချိန်ဆိုသည်မှာ မည်သည့်အရာကို ဆိုလိုသနည်း။ သင်တို့ ကြောက်တတ်သည် သို့မဟုတ် စိတ်ထဲရှိသမျှ မဖော်ပြတတ်ဟု ဆိုလိုသလော။ သို့မဟုတ် သင်က နားမလည်သကဲ့သို့၊ ထုတ်ပြောရဲခြင်း မရှိသောကြောင့် ဖြစ်သလော။ ဤအရာများထဲမှ မည်သည့်အရာမျှ မဟုတ်ပေ။ ယင်းမှာ သင်သည် ဖောက်ပြန်ပျက်စီးသော စိတ်သဘောထား အမျိုးအစား အချို့၏ ထိန်းချုပ်ခြင်းကို ခံရနေခြင်း ဖြစ်သည်။ ဤစိတ်သဘောထားများထဲမှ တစ်ခုမှာ ကလိမ်ကကျစ်အပြုအမူ ဖြစ်သည်။ သင်က၊ ‘ကျွန်ုပ် ထုတ်ပြောလိုက်လျှင်၊ ကျွန်ုပ်ကို မည်သို့ အကျိုးပြုမည်နည်း။ ကျွန်ုပ် ထုတ်ပြောလိုက်ပြီး တစ်စုံတစ်ဦးကို သဘောမကျဖြစ်စေပါက၊ အနာဂတ်တွင် ကျွန်ုပ်တို့ မည်သို့ အဆင်ပြေမည်နည်း’ ဟု တွေးရင်း၊ သင့်ကိုယ်သင် ဦးစွာပထမ စဉ်းစားလေသည်။ ဤသည်မှာ ကလိမ်ကကျစ် စိတ်နေစိတ်ထားဖြစ်၏၊ မှန်သည်လော။ ဤသည်မှာ ကလိမ်ကကျစ် စိတ်သဘောထား၏ အကျိုးဆက်မဟုတ်လော။ နောက်ထပ်တစ်ခုမှာ တစ်ကိုယ်ကောင်းဆန်ပြီး စက်ဆုပ်ဖွယ် စိတ်သဘောထားတစ်ခု ဖြစ်သည်။ သင်က၊ ‘ဘုရားအိမ်တော်၏ အကျိုးစီးပွားများ ဆုံးရှုံးခြင်းတစ်ခုသည် ငါနှင့် အဘယ်ပတ်သက်စရာ ရှိသနည်း။ အဘယ်ကြောင့် ငါ ဂရုစိုက်သင့်သနည်း။ ထိုအရာသည် ငါနှင့် မည်သို့မျှ မပတ်သက်ပါ။ ယင်းကို ငါမြင်ကာ ဖြစ်ပျက်နေသည်ကို ကြားလျှင်ပင်၊ မည်သည့်အရာကိုမျှ လုပ်ဆောင်ဖို့ မလိုအပ်ပါ။ ယင်းသည် ငါ၏ တာဝန် မဟုတ်- ငါသည် ခေါင်းဆောင်တစ်ဦး မဟုတ်’ဟု တွေးသည်။ ထိုသို့သော အရာများသည် သင်၏ မသိစိတ်မှ ပေါက်ဖွားသည့်အလား၊ ပြီးလျှင် သင်၏ စိတ်နှလုံးတွင် ယင်းတို့က အမြဲတမ်းနေရာများ ယူထားကြသည့်အလား- သင်၏ အတွင်းတွင် ရှိကြလေသည်၊ ယင်းတို့သည် လူသား၏ ဖောက်ပြန်ပျက်စီးသည့် စာတန်ဆန်သော စိတ်သဘောထားများ ဖြစ်သည်။ ဤဖောက်ပြန်ပျက်စီးသည့် စိတ်သဘောထားများက သင်၏ အတွေးများကို ထိန်းချုပ်ပြီး သင်၏ လက်များနှင့် ခြေများကို ချည်နှောင်ကာ သင်၏ နှုတ်ကို ထိန်းချုပ်လေသည်။ သင်၏ စိတ်နှလုံးထဲရှိ တစ်စုံတစ်ရာကို သင် ပြောလိုသည့်အခါတွင်၊ စကားလုံးများက သင်၏ နှုတ်ခမ်းများဆီသို့ ရောက်ရှိသော်လည်း သင် မပြောပေ၊ သို့မဟုတ် သင် ပြောဆိုပါက၊ သင်၏ စကားများသည် သင်လှည့်ပတ်လမ်းကြောင်းစရာ နေရာပေးလျက် ဝေ့လည်ကြောင်ပတ် ဖြစ်လေသည်- သင်သည် လုံးဝ ရှင်းရှင်းလင်းလင်း မပြောဆိုပေ။ သင့်ကို ကြားပြီးသည့်နောက်တွင် အခြားသူများသည် မည်သည့်အရာမျှ မခံစားရကြသကဲ့သို့၊ သင် ပြောပြီးသည့် အရာက ပြဿနာကို မဖြေရှင်းသေးပေ။ သင်က၊ ‘ကောင်းပြီ၊ ငါ ထုတ်ပြောခဲ့သည်။ ငါ၏ အသိစိတ်က အေးချမ်းသည်။ ငါ၏ တာဝန်ကို ငါ ဖြည့်ဆည်းပြီးပြီ’ ဟု မိမိကိုယ်ကိုယ် တွေးလေသည်။ အမှန်တွင်၊ သင်ပြောသင့်သည့် အရာအားလုံး သင် မပြောသေးသည်ကို၊ သင် ပြောပြီးသည့်အရာသည် အကျိုးသက်ရောက်မှုရှိသကဲ့သို့၊ ဘုရားအိမ်တော်၏ အမှုအပေါ် ထိခိုက်နစ်နာစေခြင်း ရှိနေသေးသည်ကို သင်၏ စိတ်နှလုံးထဲတွင် သင် သိပေသည်။ သင်၏ တာဝန်ကို သင် မဖြည့်ဆည်းသေးပေ၊ သို့သော် သင်က သင်၏ တာဝန်ကို သင် ဖြည့်ဆည်းပြီးဖြစ်သည်၊ သို့မဟုတ် ဖြစ်ပျက်နေခဲ့သည့်အရာသည် သင့်အဖို့ မရှင်းလင်းခဲ့ပါဟု ပေါ်ပေါ်ထင်ထင် ဆိုသည်။ ဤသည်မှာ မှန်ကန်သလော။ ဤသည်မှာ သင်အမှန်တကယ် ထင်သောအရာဟုတ်သလော။ ဤသို့ဆိုလျှင် သင်သည် သင်၏ ဆိုးယုတ်သော စိတ်သဘောထားတို့၏ ထိန်းချုပ်မှုအောက်လုံးဝ ရောက်ရှိနေသည် မဟုတ်သလော။ သင်စဉ်းစားပြီးပြောဆိုသည့်အရာသည် စစ်မှန်မှုနှင့် တစ်ခါတရံတွင် နီးစပ်နိုင်သည်။ သို့သော် အရေးကြီးသည့် အချိန်အခိုက်အတန့်များတွင် သင်သည် မိမိကိုယ်ကိုယ်နှင့်ဆိုင်သည့် လွဲမှားသော ကာကွယ်မှုများကိုပင် လုပ်ကြံပြောဆိုလျက် လိမ်ညာလှည့်စားဆဲဖြစ်သည်။ ဤသည်မှာ သင်၏နှုတ်သည် သင်၏ ဆိုးယုတ်သောစိတ်သဘောထားတို့၏ ထိန်းချုပ်ခြင်း ခံရသည်ကို သက်သေပြသည်။ သင်သည် အမှန်တကယ်ထင်သည့်အရာကို မည်သည့်အခါမျှ မပြောပေ။ အားလုံးကို သင်၏ ဦးနှောက်က၊ သင်၏ စိတ်ထဲတွင် ကြိုတင် တည်းဖြတ်ပြင်ဆင်ထားသည်။ သင်ပြောသမျှအရာတိုင်းသည် မုသားဖြစ်သည်။ အမှန်တရားများနှင့် ဆန့်ကျင်သည်။ အားလုံးက သင်၏ ကိုယ်ပိုင် အတုအယောင်ကာကွယ်မှုတွင်ရှိပြီး သင်၏ ကိုယ်ပိုင် အကျိုးကျေးဇူးအတွက်ဖြစ်သည်။ လူအချို့သည် အယုံသွင်းခံရပြီး ဤသည်မှာ သင့်အတွက် လုံလောက်သည်။ သင်၏ စကားများနှင့် လုပ်ရပ်များသည် သင်၏ ရည်ရွယ်ချက်များကို ရရှိခဲ့ပြီဖြစ်သည်။ ဤသည်မှာ သင်၏ စိတ်နှလုံးတွင် ရှိသည့်အရာဖြစ်သည်။ ဤသည်တို့မှာ သင်၏ စိတ်သဘောထားများဖြစ်သည်။ သင်သည် သင်ကိုယ်တိုင်၏ ဆိုးယုတ်သော စိတ်သဘောထားများ၏ ထိန်းချုပ်ခြင်းကို အလုံးစုံ ခံထားရသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်”) ဘုရားသခင်ရဲ့ နှုတ်ကပတ်တော်တွေထဲမှာ အဲဒါ ဖော်ပြထားပုံကို တွေ့ရတဲ့အခါမှာ၊ ကျွန်မဟာ ယုံကြည်လို့မရဘဲ တစ်ကိုယ်ကောင်းဆန် ပြီး သဘာဝအရ စက်ဆုပ်ဖွယ်ကောင်းတာကြောင့်၊ ကျွန်မဟာ သမ္မာတရားကို လက်တွေ့လုပ်ဆောင်နေ တာ မဟုတ်သလို၊ ဘုရားသခင်အိမ်တော်ရဲ့ အလုပ်ကို လည်း ကာကွယ်ပေးနေတာ မဟုတ်ဘူးဆိုတာ ကျွန်မ တွေ့လိုက်ရတယ်။ အစ်ကိုလီကို အစ်မကျိုး ခန့်အပ်လိုက်တဲ့အခါမှာ မူတွေကို သူ လိုက်နာနေတာမဟုတ်သလို၊ သူက ဘာလက်တွေ့အလုပ်မှ မလုပ်တဲ့အတွက် အသင်းတော်ရဲ့အလုပ်ကို ထိခိုက်နေတယ်ဆိုတဲ့ အကြောင်းကို ကျွန်မ စဉ်းစားတယ်။ ဒါတွေအားလုံးကို ကျွန်မ ရှင်းရှင်းလင်းလင်းသိခဲ့ပြီး အဲဒါကို ဖော်ထုတ်သင့်တယ်ဆိုတာနဲ့ အသင်းတော်ရဲ့ အလုပ်အတွက် အဲဒါက အထောက်အကူပြုမယ်ဆိုတာ ကျွန်မ သိခဲ့ပေမယ့်၊ မားမားမတ်မတ်ရပ်ပြီး တစ်ခုခုပြောဖို့အတွက် ကျွန်မ ခွန်အား မစုစည်းနိုင်ခဲ့ဘူး။ အဖွဲ့ခေါင်းဆောင်တစ်ယောက်က ကနဦးခြေလှမ်းကို လှမ်းခဲ့တဲ့အခါ၊ နောက်ဆုံးတော့ ကျွန်မက ကျွန်မရဲ့ အမြင်တွေကို ချရေးခဲ့ပေမယ့်၊ သူက ခေါင်းဆောင်ဆီကို တိုက်ရိုက်လွှဲပေးလိုက်တာ ကျွန်မသိလိုက်ရတော့၊ ကျွန်မစိတ်အနှောင့်အယှက်ဖြစ်သွားပြီး၊ သူက ကျွန်မ ကို “ဖော်ထုတ်” လိုက်တယ်လို့ ခံစားလိုက်ရတယ်။ ကျွန်မရဲ့ အတွေးတွေနဲ့ဆောင်ရွက်ချက်တွေအားလုံး ထဲမှာ၊ ကျွန်မရဲ့ဦးနှောက်က ဖိစီးနေပြီး၊ ကျွန်မ ဘာမှ မဆုံးရှုံးအောင် ကျွန်မကိုယ်ကျွန်မ ဘယ်လိုကာကွယ်ရမလဲဆိုပြီး တွက်ချက်ရင်းနဲ့ ဦးနှောက်ခြောက်အောင် စဉ်းစားနေ မိခဲ့တယ်။ ညီအစ်ကို၊ မောင်နှမတွေရဲ့ ဘဝတွေနဲ့ အသင်းတော်ရဲ့ အလုပ်တွေဟာ ထိခိုက်နေရတယ်ဆိုတာ ကျွန်မ ကောင်းကောင်းသိပေမယ့်၊ ကျွန်မဟာ သမ္မာတရားကို လက်တွေ့လုပ်ဆောင်ခြင်း မရှိသလို၊ ကျွန်မတွေ့ခဲ့တဲ့ ပြဿနာတွေကိုလည်း မဝေငှခဲ့ဘူး။ “မိမိကိုယ်သာ ကိုးကွယ်ရာဖြစ်၏”၊ “ပုဂ္ဂိုလ်ရေးအရ မထိခိုက်ပါက အကြောင်းကိစ္စများကို လက်လွှတ်လိုက်ပါ” “မိမိကိုယ်ကို ကာကွယ်ရန် ဆိတ်ဆိတ်နေ၍ အပြစ်တင်ခံရမှုမှ လွတ်မြောက်ရန်သာ ကြိုးစားပါ” ဆိုတာနဲ့ “အထောင်ဆုံးသံချောင်းသည် ရိုက်ထည့်ခံရ၏” တို့လို ဆိုးယုတ်တဲ့ဒဿနတွေနဲ့အညီ ကျွန်မ လုပ်ဆောင်ခဲ့တယ်။ အဲဒီအရာတွေက ကျွန်မရဲ့အတွေးတွေကို ထိန်းချုပ်နေ သလို၊ သူတို့ရဲ့ ဖမ်းစားလွှမ်းမိုးမှုအောက်မှာ ကျွန်မကို ထိန်းသိမ်းထားပြီး၊ ကျွန်မကို ကလိမ်ကျပြီး မရိုးမသားလုပ်စေခဲ့တယ်။ ကျွန်မက ယုံကြည်မှုရှိပြီး ဘုရားသခင်ရဲ့ နှုတ်ကပတ်တော်တွေ ဖတ်ပေမယ့်၊ ကျွန်မရဲ့စိတ်နှလုံး ထဲမှာ ဘုရားသခင်အတွက် နေရာလုံးဝမရှိဘူး။ ကျွန်မဟာ ရိုးသားဖြောင့်မတ်တဲ့ စကားတစ်ခွန်းမှ မပြောနိုင်သလို၊ တကယ်ဖြစ်နေတဲ့ အခြေအနေတစ်ခု ကိုလည်း ဖော်ထုတ်မပြနိုင်ခဲ့ဘူး။ ကျွန်မက စာတန်ရဲ့လက်ပါးစေတစ်ယောက်အနေနဲ့ ဆောင်ရွက်နေခဲ့ပြီး၊ ပျော့ညံ့တဲ့ ဖြစ်တည်မှုတစ်ခုမှာ နေထိုင်ခဲ့တယ်။ တစ်ကိုယ်ကောင်းဆန်ပြီး၊ စက်ဆုပ်ဖွယ်ကောင်းသလို၊ လူသားဆန်မှုမရှိတာကြောင့် ဘုရားသခင်အတွက် တကယ်စက်ဆုပ်ဖွယ်ကောင်းတယ်။ အဲဒီအချိန်မှာ ကျွန်မ အရမ်းနောင်တရခဲ့ပြီး၊ ဘုရားသခင်ကို တိတ်တိတ်ကလေး ဆုတောင်းလိုက် တယ်- “အို ဘုရားသခင်၊ ကျွန်မဟာ အလွန်တစ်ကိုယ်ကောင်းဆန်ပြီး ကလိမ်ကျပါတယ်။ ပြဿနာတစ်ခုကို တွေ့တဲ့အခါ ကျွန်မ ဘာတာဝန်ကိုမှ မယူဘဲ၊ ကျွန်မဟာ သမ္မာတရားကို လက်တွေ့လုပ်ဆောင်ခြင်း မရှိသလို၊ ဘုရားသခင်အိမ်တော်ရဲ့အလုပ်ကိုလည်း ကျွန်မ ကာကွယ်မပေးဘူး။ ကျွန်မ ပျော့ညံ့ခဲ့ပါတယ်။ ဘုရားသခင်၊ ကျွန်မ ဒီအတိုင်း ဆက်မရှင်သန်ချင် တော့ဘူး။ ဒီကနေ ကျွန်မကို ကျေးဇူးပြုပြီး ကယ်တင် ပေးပါ။ ကျွန်မ သမ္မာတရားကို လက်တွေ့လုပ်ဆောင်ပြီး ကိုယ်တော် ကျေနပ်အောင် ဆောင်ရွက်ချင်ပါတယ်” လို့ပေါ့။ ကျွန်မဆုတောင်းပြီးတဲ့နောက် ယုံကြည်မှု အနည်းငယ် ပိုရသွားပြီး ကျွန်မရဲ့အစီရင်ခံစာကို ဖတ်ပြီးတဲ့အခါမှာ အစ်မကျိုး က ဘယ်လိုတုံ့ပြန်မယ်ဆိုတာကို ကျွန်မ စိတ်မပူတော့ ဘူး။

သူဟာ ခန့်တဲ့အခါ မူတွေကို ချိုးဖောက်တာနဲ့ ပတ်သက်ပြီး သူ့ကိုယ်သူ ပြန်ဆင်ခြင်သုံးသပ်မှု မလုပ်တဲ့အပြင်၊ အစ်ကိုလီရဲ့တာဝန်ကိုလည်း မပြောင်းဘူး။ ဒါတင် မကဘူး၊ စီမံကိန်းတွေ နှေးကွေးနေတဲ့၊ ဒါမှမဟုတ် ထိရောက်မှုမရှိတဲ့ ပြဿနာတွေကို သူ မဖြေရှင်းဘူး။ သူဟာ သမ္မာတရားကို လက်မခံသလို၊ စစ်မှန်တဲ့အလုပ် တစ်ခုမှလည်း မလုပ်တာကြောင့်၊ အယောင်ဆောင်ခေါင်းဆောင်တွေကို သိမြင်ခြင်းဆိုင် ရာ မူတွေအရ၊ သူက အဲဒီအတိုင်းပဲဖြစ်နိုင်ခြေများ တယ်လို့ ကျွန်မ စဉ်းစားမိတယ်။ ကျွန်မဟာ ပိုအဆင့်မြင့်တဲ့ အထက်ကလူတွေကို အစီရင်ခံချင်ပေမယ့်၊ ကျွန်မ တုံ့ဆိုင်းခဲ့ပြန်တယ်။ ကျွန်မအနေနဲ့ သူ့အကြောင်း သတင်းပို့ပြီး သူသိခဲ့ရင်၊ ကျွန်မကို သူ ဘယ်လိုထင်မလဲ။ သူက အထုတ်မခံရဘဲ ခေါင်းဆောင်တစ်ယောက်အနေ နဲ့ ဆက်ရှိနေရင်၊ ကျွန်မကို ဖိနှိပ်ဖို့ ဆင်ခြေတွေ သူ ရှာတော့မယ်။ မေ့လိုက်တာပဲ ကောင်းတယ်လို့ ကျွန်မ တွက်ဆလိုက် တယ်။ သူ ပြောင်းလဲဖို့ ငြင်းဆန်တာတို့၊ လက်တွေ့အလုပ်ကို မလုပ်တာတို့ဟာ သူ့ရဲ့အရေးကိစ္စပဲဖြစ်တာကြောင့်၊ ကျွန်မအလုပ်ကိုပဲ ကျွန်မ ကောင်းမွန်စွာလုပ်ပြီး၊ ဘယ်လိုဖြစ်မယ်ဆိုတာ စောင့်ကြည့်သင့်တယ်။ ဒါကြောင့် အဲဒါကို ကျွန်မခေါင်းထဲမှာ မထားတော့ဘဲ ကိစ္စတွေကို သူ့ဘာသာ ဖြစ်ခွင့်ပေးလိုက်တယ်။ နောက်တော့ ကျွန်မအပေါ်ကို ကြီးမားတဲ့သက်ရောက် မှု ဖြစ်စေတဲ့ အဖြစ်အပျက်တစ်ခု ဖြစ်သွားပြီး အစ်မကျိုးကို သတင်းပို့ဖို့ ကျွန်မ ခွန်အားရရှိခဲ့တယ်။

သိပ်မကြာခင်မှာပဲ တခြားအသင်းတော်တစ်ခုက ခေါင်းဆောင်တစ်ယောက်ကို အန္တိခရစ်တစ်ယောက် အနေနဲ့ ဖော်ထုတ်ပြီး မောင်းထုတ်လိုက်တယ်ဆိုတာ ကို ကျွန်မ ကြားလိုက်ရတယ်။ သူ ခေါင်းဆောင်တစ်ယောက်အနေနဲ့ လုပ်နေတဲ့အချိန် မှာ ဆိုးယုတ်မှုတွေ တော်တော်လေးလုပ်ခဲ့ပြီး၊ လူတိုင်းက သူဟာ ဘယ်လိုလူလဲဆိုတာကို တွေ့ပေမယ့် ထုတ်မပြောရဲကြဘူး။ အသင်းတော်တစ်ခုလုံးမှာရှိတဲ့ တစ်ယောက်ကမှ သူ့ကို မတိုင်ကြားဘဲနေပြီး၊ သူဖော်ထုတ်၊ ဖယ်ရှားခံရပြီးတဲ့နောက်မှာတောင် သူလုပ်ခဲ့တဲ့ ဆိုးယုတ်တဲ့အရာတွေကို မဖော်ထုတ်ကြ ဘူး။ သူတို့က သူတို့ရဲ့ ကိုယ်ပိုင်တာဝန်တွေကို အချောင်ခို ပြီး၊ မသိချင်ယောင်ဆောင်နေကြတယ်။ သူတို့အားလုံးက အဲဒီအန္တိခရစ်ကို အကာအကွယ်ပေး ပြီး၊ ခိုလှုံခွင့်ပေးထားတာဖြစ်ပြီး၊ အဲဒါဟာ ဘုရားသခင်ရဲ့ စိတ်သဘောထားကို ပုန်ကန်ပြစ်မှား နေတာပဲ။ အကျိုးဆက်အနေနဲ့ အသင်းတော်မှာရှိတဲ့ လူတိုင်းဟာ သူတို့ကိုယ်သူတို့ ဆင်ခြင်သုံးသပ်နိုင်ဖို့အတွက် သူတို့ လုပ်နေတဲ့တာဝန်တွေကို ရပ်ဆိုင်းထားလိုက်ရတယ်။ အဲဒါဟာ ကျွန်မအပေါ် ကြီးမားစွာအမှတ်ရစေပြီး၊ ဘုရားသခင်ရဲ့ နှုတ်ကပတ်တော်တချို့ကို ကျွန်မကို သတိရစေတယ်- “အကယ်၍ အသင်းတော် တစ်ခုတွင် သမ္မာတရားကို လက်တွေ့လုပ်ဆောင်ရန် ဆန္ဒရှိသူ တစ်ဦးမျှ မရှိပါက၊ ထို့အပြင် ဘုရားသခင်အတွက် သက်သေခံနိုင်သောသူ တစ်ဦးမျှ မရှိပါက၊ ထိုအသင်းတော်ကို လုံးဝ သီးခြားဖြစ်သွားစေရမည်ဖြစ်ပြီး အခြားအသင်းတော်များနှင့် ထိုအသင်းတော်၏ ချိတ်ဆက်မှုများ ဖြတ်တောက်ရမည်။ ဤသည်ကို ‘သေခြင်းကို မြေမြှုပ်ခြင်း’ ဟုခေါ်သည်၊ ယင်းသည် စာတန်ကိုနှင်ထုတ်ခြင်းကို ဆိုလိုသည်။ အကယ်၍ အသင်းတော်တွင် ဒေသခံ ဗိုလ်ကျသူအချို့ ပါရှိပြီး ၎င်းတို့နောက်သို့ ချင့်ချိန်နိုင်စွမ်း လုံးဝကင်းမဲ့သည့် ‘ယင်ကောင်ငယ်များ’ လိုက်ပါက၊ ထို့အပြင် အသင်းသားများသည် သမ္မာတရားကို မြင်ပြီးနောက်တွင်ပင် ဤဗိုလ်ကျသူများ၏ အနှောင်အဖွဲ့များနှင့် ကြိုးကိုင်ခြယ်လှယ်မှုတို့ကို ငြင်းပယ်နိုင်စွမ်းမရှိသေးပါက၊ ထိုမိုက်မဲသူများ အားလုံးသည် အဆုံးတွင် သုတ်သင်ဖယ်ရှင်းခံရမည်ဖြစ်သည်။ ဤယင်ကောင်ငယ်များသည် မည်သည့် ဆိုးရွားသောအရာကိုမျှ မလုပ်ခဲ့ သော်ငြားလည်း၊ ၎င်းတို့သည် ပို၍ပင် လှည့်ဖြားတတ်ကာ၊ ပို၍ပင် ပါးနပ်ပြီး တိမ်းရှောင်တတ်၍၊ ဤကဲ့သို့သော လူတိုင်းသည် သုတ်သင်ဖယ်ရှင်း ခံရမည်ဖြစ်သည်။ တစ်ဦးတစ်ယောက်မျှ ကြွင်းကျန်ရစ်မည် မဟုတ်။ စာတန်နှင့်သက်ဆိုင်သော သူများသည် စာတန်ထံ ပြန်သွားကြ ရမည်ဖြစ်သော်လည်း၊ ဘုရားသခင်နှင့်သက်ဆိုင်သော လူများကမူ သမ္မာတရားကို ဧကန်အမှန်ပင် ရှာဖို့ကြိုးစား ကြလိမ့်မည်။ ဤအရာကို သူတို့၏သဘာဝဗီဇများအရ သတ်မှတ်ပိုင်းခြားထားခြင်း ဖြစ်သည်။ စာတန်နောက်ကို လိုက်သောသူမှန်သမျှ ပျက်စီးပါလေစေ။ ထိုကဲ့သို့သော လူများကို မည်သည့်သနားခြင်းမျှ ပြသမည် မဟုတ်ပေ။ သမ္မာတရားကိုရှာသော သူများအား ထောက်ပံ့မှုများ ရရှိစေလော့၊ ပြီးလျှင်သူတို့၏စိတ်နှလုံးများ တင်းတိမ်ရောင့်ရဲသည်အထိ ဘုရားသခင်၏နှုတ်ကပတ်တော်တွင် နှစ်သက် ပျော်မွေ့ကြပါစေ။ ဘုရားသခင်သည် ဖြောင့်မတ်၏။ သူသည် မည်သူကိုမျှ မျက်နှာမလိုက်။ အကယ်၍ သင်သည် နတ်ဆိုးတစ်ကောင်ဖြစ်ပါက သမ္မာတရားကို လက်တွေ့ကျင့်သုံးဖို့ရန် သင် မတတ်စွမ်းနိုင်ပေ။ အကယ်၍ သင်သည် သမ္မာတရားကို ရှာဖွေသော သူတစ်ယောက်ဆိုပါက၊ စာတန်၏ ဖမ်းချုပ်ထားခြင်းကို ဧကန်အမှန် သင်ခံရမည် မဟုတ်ပေ။ ဤသည်ကား ယုံမှားဖွယ်ရာ လုံး၀မရှိပေ။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သမ္မာတရားကို လက်တွေ့မလုပ်ဆောင်သောသူများကို သတိပေးချက်”) ဘုရားသခင်ရဲ့ နှုတ်ကပတ်တော်တွေကနေ ဘယ်လို ပုန်ကန်ပြစ်မှားမှုမျိုးမဆိုကို လက်မခံတဲ့ သူ့ရဲ့ ဘုန်းအာနုဘော်ရှိပြီး ဖြောင့်မတ်တဲ့ စိတ်သဘောထား နဲ့ သမ္မာတရားကို လက်တွေ့မလုပ်ဆောင်တဲ့သူတွေ အပေါ်ထားရှိတဲ့ သူ့ရဲ့အမျက်ဒေါသတွေကို ကျွန်မ ခံစားလိုက်ရတယ်။ အပေါ်ယံမှာ သူတို့အနေနဲ့ တကယ်ဆိုးယုတ်တဲ့အရာ ဘာတစ်ခုမှ လုပ်တဲ့ပုံမပေါ်ပေမယ့်၊ အန္တိခရစ်တွေ ဆိုးယုတ်တဲ့အရာတွေ လုပ်နေတာကို သူတို့ ဒီအတိုင်းကြည့်နေပြီး သတင်းပို့တာတို့၊ ဖော်ထုတ်တာတို့ မလုပ်ကြဘူး။ သူတို့ဟာ အန္တိခရစ်တွေကို သောင်းကျန်းခွင့်ပေးပြီး၊ ဘုရားသခင်အိမ်တော်ရဲ့ အလုပ်ကို ဖျက်စီးနေပေမယ့်၊ နည်းနည်းလေးမှ အားမထုတ်ချင်ကြဘူး။ သူတို့ဟာ အန္တိခရစ်တွေကို ခိုလှုံခွင့်ပေးထားပြီး စာတန် ကို ကူညီပေး‌နေတဲ့သူတွေပဲ။ ဒါဟာ အန္တိခရစ်တွေရဲ့ ဆိုးယုတ်တဲ့လုပ်ရပ်တွေမှာ ပူးပေါင်းလုပ်ဆောင်နေတာဖြစ်ပြီး၊ အဲဒါဟာ ဘုရားသခင် ရဲ့ စိတ်သဘောထားကို ဆိုးရွားစွာ ပုန်ကန်ပြစ်မှားနေတာပဲဖြစ်တယ်။ ကျွန်မကိုယ်တိုင်ရဲ့ အပြုအမူတွေကို စဉ်းစားတဲ့အခါ မှာ ကျွန်မလည်း တထေရာတည်းပဲ မဟုတ်ဘူးလား။ ကျွန်မဟာ ဘုရားသခင်ရဲ့ နှုတ်ကပတ်တော်တွေ အများကြီးဖတ်ခဲ့ပြီး ချင့်ချိန်နိုင်စွမ်းအနည်းငယ် ရရှိခဲ့ တယ်။ ခေါင်းဆောင်တစ်ယောက်ဟာ မူတွေကို မလိုက်နာ တာ၊ သမ္မာတရားကို သူလက်မခံသလို၊ အထူးသဖြင့် သူဟာ လက်တွေ့အလုပ်တွေကိုလည်း မလုပ်ဘူးဆို တာကို ကျွန်မတွေ့ခဲ့တယ်။ အဲဒါက ဘုရားသခင်အိမ်တော်ရဲ့အလုပ်ကို နှောင့်နှေး စေနှင့်ခဲ့ပြီး၊ သူဟာ အယောင်ဆောင်ခေါင်းဆောင် တစ်ယောက် ဖြစ်တယ်။ ဒါပေမယ့် ကျွန်မအနေနဲ့ သူ့ကို ပုန်ကန်ခဲ့ရင် သူက ကျွန်မကို စိတ်အနှောင့်အယှက်ပေးမိမှာ စိုးရိမ်ခဲ့ပြီး၊ ကျွန်မကိုယ်တိုင်ကိုလည်း ထိခိုက်မှုမရှိတာကြောင့် ဒီအတိုင်းပဲ လွှတ်ထားလိုက်တယ်။ သူ ပြောင်းလဲတာ၊ မပြောင်းလဲတာဟာ သူ့ရဲ့အလုပ်ပဲ ဖြစ်ပြီး၊ ကျွန်မနဲ့ ဘာမှမဆိုင်ဘူးလို့ ကျွန်မ ခံစားခဲ့ တယ်။ ကျွန်မဟာ ဘုရားသခင်ဆီက ခွန်အားတွေအများကြီး ရရှိခဲ့ပေမယ့်၊ ကျွန်မဟာ ကျွန်မကို ကျွေးတဲ့လက်ကို ဆက်ကိုက်နေ ပြီး၊ စာတန့်ဘက်မှာ ရပ်တည်ခဲ့တယ်။ ဘုရားသခင်အိမ်တော်ရဲ့ အကျိုးစီးပွားတွေအပေါ် ထိခိုက်နေတာ ကျွန်မတွေ့ခဲ့ပေမယ့်၊ အေးဆေးတည် ငြိမ်စွာပဲ နေခဲ့တယ်။ ကျွန်မက စာတန်လိုပဲ မဟုတ်ဘူးလား။ ကျွန်မရဲ့တာဝန်ကို ကျွန်မ ဆက်ပြီးထမ်းဆောင်နေ ပေမယ့်၊ ဘုရားသခင်က ကျွန်မလုပ်သမျှအားလုံးကို ကြည့်နေတာဖြစ်တယ်။ ကျွန်မ နောင်တမရခဲ့ရင်၊ ဘုရားသခင်ရဲ့ အမျက်ဒေါသ ကို နှိုးဆွမိမှာဖြစ်ပြီး သူ့ရဲ့ဖယ်ရှားတာကို ခံရမှာဖြစ် တယ်။ ဒါဟာ ကျွန်မအတွက် ကြောက်စရာကောင်းတဲ့ အတွေး တစ်ခုဖြစ်တယ်။ ကျွန်မ ဘုရားသခင်ဆီမှာ ချက်ချင်း ဆုတောင်းပြီး နောင်တရခဲ့တယ်- “ဘုရားသခင်၊ အစ်မကျိုးက အသင်းတော်ရဲ့အလုပ် တွေကို နှောင့်ယှက်နေတာကို တွေ့ပေမယ့်၊ ကိုယ့်ကိုယ်ကိုယ် ကာကွယ်ဖို့ ကျွန်မဟာ အမှန်တရားကို လက်တွေ့မလုပ်ဆောင်သလို၊ သူ့ကို သတင်းမပို့ခဲ့ပါဘူး။ ကျွန်မက စာတန်အတွက် လုပ်နေခဲ့တာပဲ။ ကျွန်မဟာ အလွန်ပုန်ကန်ပြီး စက်ဆုပ်ရွံ့ရှာဖွယ် ကောင်းတယ်။ ဘုရားသခင်၊ ကျွန်မ ကိုယ်တော့်ဆီ နောင်တရချင်ပြီး၊ ကျွန်မ သမ္မာတရားကို လက်တွေ့လုပ်ဆောင်အောင် အသိဉာဏ်ပွင့်လင်းစေပြီး လမ်းပြပေးဖို့ တောင်းလျှောက်ပါတယ်” လို့ပေါ့။

အဲဒီအချိန်တုန်းက ခေါင်းဆောင်တစ်ယောက်ရဲ့ ပြဿနာတွေကို သတင်းပို့ဖို့ ကျွန်မ ဘာကြောင့် ကြောက်နေလဲဆိုတာကို ကျွန်မစဉ်းစားတယ်။ ကျွန်မ ဘာကို တကယ်ကြောက်နေတာလဲ။ ကျွန်မရဲ့ဆုတောင်းခြင်းနဲ့ ရှာဖွေခြင်းတွေကတစ်ဆင့် ဘုရားသခင်ရဲ့ နှုတ်ကပတ်တော်တွေထဲက စာပိုဒ်တချို့ကို ကျွန်မဖတ်လိုက်ပြီး အဲဒါက ပြဿနာကို ကျွန်မ ပိုနားလည်အောင် အထောက်အကူပြုပေးခဲ့တယ်။ “ခေါင်းဆောင် သို့မဟုတ် အလုပ်သမားတစ်ဦးကို ဆက်ဆံပုံနှင့်ပတ်သက်၍ လူတို့၌ ရှိသင့်သည့် သဘောထားမှာ အဘယ်နည်း။ ခေါင်းဆောင်တစ်ဦး၊ သို့မဟုတ် အမှုတော်ဆောင်တစ်ဦး လုပ်ဆောင်သည့်အရာ မှန်ကန်ပါက၊ ၎င်းတို့ကို သင် နာခံနိုင်သည်။ ၎င်းတို့ လုပ်ဆောင်သည့်အရာ မှားယွင်းပါက၊ ၎င်းတို့ကို သင် ဖော်ထုတ်နိုင်ပြီး၊ ဆန့်ကျင်ခြင်းပင်ပြုကာ ကွဲပြားသော အယူအဆကို တင်ပြနိုင်သည်။ ၎င်းတို့သည် လက်တွေ့ကျသော အလုပ်ကို မလုပ်ဆောင်နိုင်သည့်အပြင်၊ အယောင်ဆောင် ခေါင်းဆောင်တစ်ဦး၊ အယောင်ဆောင် အမှုတော်ဆောင်တစ်ဦး၊ သို့မဟုတ် အန္တိခရစ်တစ်ဦးအဖြစ် ထုတ်ဖော်ပြခံရပါက၊ ၎င်းတို့၏ ခေါင်းဆောင်မှုကို သင် ငြင်းနိုင်ပြီး၊ သင်သည်လည်း သူ့အကြောင်း တိုင်ကြားကာ သူ့ကို ဖော်ထုတ်နိုင်သည်။ သို့သော်၊ ဘုရားသခင် ရွေးကောက်ထားသော လူအချို့သည် သမ္မာတရားကို နားမလည်ကြသကဲ့သို့၊ အထူးသဖြင့် သူရဲဘောကြောင်ကြ၏၊ ထို့ကြောင့် မည်သည့်အရာကိုမျှ ၎င်းတို့ မလုပ်ဆောင်ဝံ့ကြချေ။ ၎င်းတို့က၊ ‘ခေါင်းဆောင်က ကျွန်ုပ်ကို ထုတ်လိုက်ပါက၊ ကျွန်ုပ် အဆုံးသတ်ပြီ။ သူက အယောက်တိုင်းအား ကျွန်ုပ်ကို ဖော်ထုတ်စေပါက သို့မဟုတ် ကျွန်ုပ်ကို ပစ်ပယ်စေပါက၊ ဘုရားသခင်ကို ကျွန်ုပ် ယုံကြည်နိုင်တော့မည် မဟုတ်။ အသင်းတော်ကို ကျွန်ုပ် စွန့်ခွာပါက၊ ဘုရားသခင်က ကျွန်ုပ်ကို လိုချင်မည်မဟုတ်သလို ကျွန်ုပ်ကို ကယ်တင်မည်မဟုတ်ပါ။ အသင်းတော်သည် ဘုရားသခင်ကို ကိုယ်စားပြုပါသည်’ ဟု ပြောကြသည်။ ဤသို့တွေးတောပုံများသည် ထိုသို့သောလူ၏ အမှုအရာများကိုသဘောထားပုံအပေါ် သက်ရောက်မှုရှိသည် မဟုတ်လော။ ခေါင်းဆောင်က သင့်ကို နှင်ထုတ်ပါက၊ သင် ကယ်တင်ခြင်း မခံရနိုင်တော့သည်မှာ အမှန်တကယ် မှန်နိုင်ပါမည်လော။ သင်၏ ကယ်တင်ခြင်းနှင့်ဆိုင်သော စဉ်းစားရမည့် အကြောင်းအရာသည် သင်၏ ခေါင်းဆောင်၏ သင့်အပေါ်သဘောထားအပေါ် တည်မှီသလော။ များလှစွာသော လူတို့သည် ထိုသို့သော အကြောက်တရား အတိုင်းအတာတစ်ခု အဘယ်ကြောင့် ရှိကြသနည်း။” (အန္တိခရစ်တို့ကို ဖော်ထုတ်ခြင်း၌ “လူတို့ကို စည်းရုံးရန် ၎င်းတို့ကြိုးစားကြသည်”) “လူသားမျိုးနွယ်၏ ခရီးပန်းတိုင်နှင့် ဆက်နွှယ်သည့် ဘုရားသခင်၏အမှု သို့မဟုတ် နှုတ်ကပတ်တော်များသည် တစ်ဦးချင်းစီ၏ အနှစ်သာရနှင့်အညီ လူတို့ကို သင့်တင့်လျောက်ပတ်စွာ ကိုင်တွယ်ဖြေရှင်း လိမ့်မည်။ အမှားအယွင်း စိုးစဉ်းမျှ ဖြစ်ပွားမည် မဟုတ်သကဲ့သို့၊ အမှားတစ်ခုကိုမျှ ပြုလုပ်လိမ့်မည်မဟုတ်ပေ။ လူသား၏စိတ်ခံစားမှု သို့မဟုတ် အဓိပ္ပာယ်တို့ ရောနှောသွားသည်မှာ လူတို့ အလုပ်လုပ်ကြသည့် အချိန်တွင်သာ ဖြစ်သည်။ ဘုရားသခင် ပြုသော အမှုသည် အသင့်လျော်ဆုံး ဖြစ်သည်။ သူသည် မည်သည့် ဖန်ဆင်းခံသတ္တဝါထံကိုမျှ မှားယွင်းသည့် တောင်းဆိုမှုများ လုံးဝ မဆောင်ကြဉ်းချေ။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်”) အဲဒါကို ဖတ်ပြီးတဲ့အခါမှာ၊ ကျွန်မရဲ့ရှုထောင့်အမြင်တွေအားလုံး မှားနေတာ ကြောင့် ခေါင်းဆောင်ကို သတင်းမပို့ရဲခဲ့ဘူးဆိုတာ ကျွန်မ သိတွေ့သွားတယ်။ ခေါင်းဆောင်တစ်ယောက်က ကျွန်မရဲ့အနာဂတ်နဲ့ ကံကြမ္မာကို ဆုံးဖြတ်နိုင်တယ်လို့ ကျွန်မထင်လိုက်မိ တော့၊ ခေါင်းဆောင်တစ်ယောက်ကို ပြစ်မှားပုန်ကန်မိပြီး၊ သူတို့က ကျွန်မကို တာဝန်တစ်ခု ထမ်းဆောင်ခွင့်မပေး ဘဲ ထိန်းချုပ်ထားခဲ့ရင်၊ ကယ်တင်ခြင်းခံရဖို့ မျှော်လင့်ချက်တွေအားလုံး ကျွန်မ ဆုံးရှုံးသွားမှာဖြစ်တယ်။ ခေါင်းဆောင်တွေကို ဘုရားသခင်ထက်တောင် မြင့်တယ်လို့ ကျွန်မမြင်ခဲ့တယ်။ ကျွန်မဟာ တကယ်ယုံကြည်သူတစ်ယောက် မဟုတ်ခဲ့ဘူး။ ကျွန်မဟာ မယုံကြည်သူတစ်ယောက်ပဲ။ လူသားရဲ့ကံကြမ္မာတွေဟာ ဘုရားသခင်ရဲ့ လက်ထဲမှာ ရှိတယ်။ ကျွန်မ ဘာဖြစ်မယ်၊ အပြည့်အဝ ကယ်တင်ခြင်းခံရ မယ်၊ မရဘူးဆိုတာတွေဟာ ဘုရားသခင်အပေါ်ပဲ လုံးဝမူတည်တယ်။ ဘယ်လူသား ကမှ အဲဒါကို ဆုံးဖြတ်လို့မရဘူး။ တစ်ခါတုန်းက ခေါင်းဆောင်တစ်ယောက်ရဲ့ အလုပ်မှာ ရှိတဲ့ ပြဿနာတွေကို ထောက်ပြခဲ့တဲ့အတွက် ကျွန်မ မတရားခံခဲ့ရပေမယ့်၊ နောက်တော့ ညီအစ်ကို၊ မောင်နှမတွေက သူဟာ အန္တိခရစ်တစ်ယောက်ဖြစ်တယ်ဆိုတာကို သိသွားပြီး၊ အသင်းတော်ကနေ သူ ဖယ်ရှားခံလိုက်ရတယ်။ အန္တိခရစ်တစ်ယောက်ရဲ့ မမျှတတဲ့ပြုမူဆက်ဆံတာကို ယာယီ ဒုက္ခခံခဲ့ရပေမယ့် ကျွန်မရဲ့ကယ်တင်ခြင်းခံရဖို့ အခွင့်အရေး ကျွန်မ မဆုံးရှုံးခဲ့ဘူး၊ ဒါပေမယ့် အန္တိခရစ်နဲ့ပတ်သက်ပြီး ကျွန်မ ချင့်ချိန်နိုင်စွမ်းရရှိခဲ့သလို သင်ခန်းစာတချို့ကိုလည်း ရရှိခဲ့တယ်။ ဘုရားသခင်အိမ်တော်ရဲ့အလုပ်ကို ကာကွယ်ဖို့အတွက် အယောင်ဆောင်ခေါင်းဆောင်တွေနဲ့ အန္တိခရစ်တွေကို ဖော်ထုတ်ပြီး သတင်းပို့တဲ့ ညီအစ်ကို၊မောင်နှမတချို့ ရှိပြီး၊ အယောင်ဆောင်ခေါင်းဆောင်တွေနဲ့ အန္တိခရစ်တွေက သူတို့ကို ဒေါသတကြီးရမ်းခဲ့ကြတယ်။ သူတို့ကို အသင်းတော်ကနေ မောင်းထုတ်တာကိုတောင် ခံရနိုင်ပေမယ့်၊ သူတို့ဟာ စစ်မှန်တဲ့ယုံကြည်မှုနဲ့ ဧဝံဂေလိတရားကို ဆက်ဝေငှပြီး သူတို့ရဲ့တာဝန်တွေကို ဆက်ထမ်းဆောင် ခဲ့ရင်၊ သူတို့မှာ သန့်ရှင်းသော ဝိညာဉ်တော်ရဲ့ အလုပ်နဲ့ ဘုရားသခင်ရဲ့လမ်းပြမှုကို ဆက်ပြီးရရှိနေမှာဖြစ် တယ်။ အန္တိခရစ်ကို ဖော်ထုတ်၊ ဖယ်ရှားတဲ့အချိန်မှာ အသင်းတော်ထဲကို ပြန်ဝင်ခွင့် သူတို့ ရရှိကြမှာဖြစ် တယ်။ ဘုရားသခင်ဟာ ဖြောင့်မတ်ပြီး ဘုရားသခင်ရဲ့ အိမ်တော်မှာ သမ္မာတရားက ကြီးစိုးတယ်- ဘုရားသခင်ဟာ အရာအားလုံးအပေါ် အုပ်စိုးတယ်ဆို တာကို ဒါက ပြသတယ်။ အန္တိခရစ်ကို မဖော်ထုတ်ဘဲ သူ့ရဲ့ဒုစရိုက်အမှုတွေကို မသိကျိုးကျွန်ပြုပြီး၊ သူတို့ကို တိုက်ရိုက်မထိခိုက်တဲ့အရာတွေကို လျစ်လျူရှုရင် အသင်းတော်ကို နှောင့်ယှက်ဖို့ အန္တိခရစ်ကို လွတ်လပ် ခွင့်ပေးထားတဲ့ အသင်းတော်အကြောင်းကို ကျွန်မစဉ်းစားမိတယ်။ သူတို့ဟာ ဖိနှိပ်ခံရခြင်းမရှိသလို၊ အသင်းတော်မှာ သူတို့ရဲ့ တာဝန်တွေကို ဆက်ပြီးလုပ်နိုင်ပေမယ့်၊ သူတို့ဟာ အန္တိခရစ်တစ်ယောက်ကို ခိုလှုံခွင့်ပေးရင် ဘုရားသခင်ကို ဆန့်ကျင်ပြီး ရပ်တည်တာဖြစ်တယ်။ သူတို့ကို ဘုရားသခင်က စက်ဆုပ်ရွံရှာပြီး ငြင်းပယ် ပါတယ်။ အဲဒီအကြောင်း စဉ်းစားတဲ့အခါမှာ အယောင်ဆောင် ခေါင်းဆောင်တစ်ယောက်ကို သတင်းမပို့တာဟာ ဘယ်လောက်ဆိုးရွားတဲ့ ပြဿနာတစ်ခုဖြစ်တယ်ဆိုတာ ကျွန်မ သဘောပေါက် သွားတယ်။ ဘယ်လိုပုန်ကုန်ပြစ်မှားမှုမျိုးမဆိုကို သည်းခံမှာ မဟုတ်တဲ့ ဘုရားသခင်ရဲ့ ဖြောင့်မတ်တဲ့ စိတ်သဘော ထားကို ကျွန်မတွေ့ရှိလိုက်ရပြီး ကျွန်မ ကြောက်သလိုမျိုး ခံစားရသလို၊ ကိုယ့်ကိုယ်ကိုယ်လည်း စက်ဆုပ်ရွံရှာမိတယ်။ ဒါက ကျွန်မကို သမ္မာတရားကို လက်တွေ့လုပ်ဆောင် ဖို့ လှုံ့ဆော်ပေးတယ်။ ဘုရားသခင်နှုတ်ကပတ်တော်တွေရဲ့ ဒီစာပိုဒ်ကိုလည်း ကျွန်မစဉ်းစားမိတယ်- “သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ သင်၏ ကိုယ်ပိုင်အဆင့်အတန်း၊ သိက္ခာ၊ သို့မဟုတ် ဂုဏ်သတင်းကို မစဉ်းစားနှင့်။ လူ၏ အကျိုးစီးပွားများကိုလည်း ထည့်သွင်းမစဉ်းစားနှင့်။ သင်သည် ပထမဦးစွာ ဘုရားသခင်၏အိမ်တော်၏အကျိုးများကို စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏အလိုတော်ကို အရေးထားသင့်ပြီး၊ သင်၏ တာဝန်ကို ဖြည့်ဆည်းရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာရှိဖို့ သင် အစွမ်းကုန် လုပ်ဆောင်ပြီးခြင်း ရှိမရှိ၊ သင်၏ တာဝန်များကို ဖြည့်ဆည်းရန် အကောင်းဆုံး သင် လုပ်ဆောင်ပြီး သင်၏အရာအားလုံး ပေးပြီးခြင်း ရှိမရှိဆိုသည်အပြင်၊ သင်၏ တာဝန်နှင့် ဘုရားအိမ်တော်၏ အမှုကို စိတ်နှလုံးအကြွင်းမဲ့ဖြင့် ဆင်ခြင်ခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် ထည့်သွင်းစဉ်းစားရမည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ရှေ့ဆက်ရမယ့် လမ်းတစ်ခုကိုလည်း ဘုရားသခင်ရဲ့ နှုတ်ကပတ်တော်တွေက ပြတယ်။ ကျွန်မအနေနဲ့ ဘုရားသခင်အိမ်တော်ရဲ့ အကျိုးစီးပွား တွေကို ဦးစားပေးရမှာဖြစ်ပြီး၊ ကျွန်မရဲ့ မှားယွင်းတဲ့ စေ့ဆော်မှုတွေကို သတိရှိစွာနဲ့ စွန့်လွှတ်ရမှာဖြစ်တယ်။ ကျွန်မရဲ့ ကိုယ်ပိုင်အကျိုးစီးပွားတွေ ရှေ့တန်းတင် တာကို ကျွန်မ ရပ်ပစ်ရမှာဖြစ်တယ်။ ဒါကြောင့် ကျွန်မတွေ့ရှိခဲ့တဲ့ ပြဿနာတွေကို ကျွန်မ ချရေးခဲ့ပြီး ပိုရာထူးကြီးတဲ့ခေါင်းဆောင်တစ်ယောက် ဆီကို အစီရင်ခံဖို့ ကျွန်မ ပြင်ဆင်ခဲ့တယ်။

အဲဒီအချိန်မှာပဲ အစ်မကျိုးက လက်တွေ့အလုပ်ကို မလုပ်ဘဲ သူတို့ရဲ့တာဝန်တွေမှာ အမြဲပေါ့ဆတဲ့ အစွမ်းအစမရှိတဲ့ လူတွေကို ထုတ်ပစ်ဖို့လည်း အမြဲငြင်းဆန်နေပြီး၊ သင့်တော်တဲ့လူတွေ ရှာမတွေ့လို့ ဆိုတဲ့ဆင်ခြေကိုပဲ အသုံးပြုနေတယ်ဆိုတာကို အစ်မလျူနဲ့တခြားညီမ တချို့က ကျွန်မကို ပြောပြကြတယ်။ အဲဒါက ဘုရားသခင်အိမ်တော်ရဲ့ အလုပ်ကို ထိခိုက်မှု တွေ အများကြီးဖြစ်စေခဲ့ပြီးပြီ။ အသင်းတော်မှာ ကြာမြင့်စွာရှိနေတဲ့ ပြဿနာတွေကို သူက မဖြေရှင်းခဲ့သလို၊ မူတွေအပေါ်အခြေမခံဘဲ သူ့စိတ်ကူးနဲ့သူ လူတွေကို ထင်ရာမြင်ရာ ခန့်နေတယ်။ မူတွေအရဆိုရင် အစ်မကျိုးဟာ အယောင်ဆောင် ခေါင်းဆောင်တစ်ယောက်ပဲဖြစ်တယ်။ ကျွန်မတို့အားလုံး စာတစ်စောင်ကို အတူရေးကြပြီး၊ ခေါင်းဆောင်တစ်ယောက်ဆီကို တင်ပြလိုက်တယ်။ အထက်ခေါင်းဆောင်တွေက အခြေအနေကို လေ့လာပြီးတဲ့နောက်မှာ၊ အစ်မကျိုးဟာ လက်တွေ့အလုပ်ကို ဘယ်တော့မှ မလုပ်ဘဲ၊ အာဏာရှင်ဆန်တဲ့နည်းလမ်းကို အသုံးပြု ပြီး၊ ချမှတ်ထားတဲ့အစီအစဉ်တွေနဲ့ ဆန့်ကျင်ပြီးလုပ်ကိုင် တဲ့အပြင်၊ သူ့ရဲ့အဆင့်အတန်းကို အသုံးပြုပြီး တခြားလူတွေ ကို ထိန်းချုပ်နေတယ်ဆိုတာကို သူတို့က အတည်ပြုခဲ့ ကြတယ်။ သူ့ကို အယောင်ဆောင်ခေါင်းဆောင်တစ်ယောက် အနေနဲ့ ဖော်ထုတ်ခဲ့ပြီး သူ့ကို ရာထူးက ဖယ်ရှားပစ် လိုက်တယ်။ အစ်ကိုလီကိုလည်း ရေလောင်းတဲ့သင်းထောက်အနေနဲ့ မသင့်တော်တာကို တွေ့ရတဲ့အတွက် သူ့ကို တခြားတာဝန်တစ်ခု ပေးလိုက်တယ်။ ဖြစ်ပေါ်လာတဲ့အခြေအနေတွေကို ကျွန်မ ကြားသိရတဲ့ အခါမှာ ကျွန်မအတွက် ခံစားချက်တွေမျိုးစုံ ပြည့်လျှံ လာတယ်။ ဘုရားသခင်ရဲ့အိမ်တော်မှာ ခရစ်တော်နဲ့သမ္မာတရား က အမှန်တကယ်ဩဇာလွှမ်းမိုးတယ်ဆိုတာကို ကျွန်မ တွေ့လိုက်ရပြီး၊ ကျွန်မ ပိုယုံကြည်မှုရှိလာသလို၊ သမ္မာတရားကိုလည်း လက်တွေ့လုပ်ဆောင်နိုင်ခဲ့တယ်။ ဘုရားသခင်ကို ကျေးဇူးတင်မိတဲ့စိတ်က ကျွန်မကို လွှမ်းခြုံသွားတယ်။ အဲဒီဆိုးယုတ်တဲ့ ဒဿနတွေရဲ့ချည်နှောင်မှုကနေ ကျွန်မကို တဖြည်းဖြည်းချင်းလွတ်မြောက်စေပြီး၊ သမ္မာတရားကို လက်တွေ့လုပ်ဆောင်ရင်း အယောင်ဆောင်ခေါင်းဆောင်ကို သတင်းပို့ပြီး၊ ကိုယ်ပိုင်ဂုဏ်သိက္ခာတချို့နဲ့ နေထိုင်ခွင့်ပေးတဲ့ ဘုရားသခင်နှုတ်ကပတ်တော်တွေရဲ့ အသိဉာဏ်ပွင့် လင်းစေမှုနဲ့ လမ်းပြမှုတွေအတွက် ကျွန်မ အရမ်းကျေးဇူးတင်တယ်။


၆၄။ ကျမ်းစာတစ်အုပ်လုံးကို ဘုရားသခင်၏ မှုတ်သွင်းခြင်းအားဖြင့် ပေးထားခြင်း ဖြစ်ပါလား

ကျောက်ကွမ်း တရုတ်နိုင်ငံ

၁၉၈၈ ခုနှစ်မှာ ကျွန်တော့် ဝမ်းကွဲအစ်ကိုက သခင်ယေရှု ဧဝံဂေလိတရားကို လာဝေမျှတယ်။ ကျမ်းစာအုပ်တစ်အုပ် သူ ယူလာပြီး၊ ကျမ်းတစ်အုပ်လုံးကို ဘုရား မှုတ်သွင်းထားတဲ့ အကြောင်း၊ အထဲမှာရှိတဲ့ အရာတိုင်းက ဘုရားနှုတ်ကပတ်တော် ဖြစ်တဲ့အကြောင်းနဲ့ အတွင်းမှာ ဘုရားနိုင်ငံတော်နဲ့ ထာဝရအသက် လမ်းကြောင်းရှိတဲ့အကြောင်း ပြောပြတယ်။ ထာဝရအသက် ရနိုင်တယ်လို့ ကြားရတော့ ကျွန်တော် ချက်ချင်း သိချင်သွားပြီး၊ နောက်ပိုင်းမှာ အချိန်ရတဲ့အခါ ကျမ်းစာဖတ်ခဲ့တယ်။ သခင်ယေရှုက လူသားမျိုးနွယ်ရဲ့ ရွေးနှုတ်ရှင်ဖြစ်တဲ့ အကြောင်း မကြာခင် ကျွန်တော် သိသွားပြီး သူ့ကို လက်ခံခဲ့တယ်။ ဘုရားကို ရှာတာနဲ့ပတ်သက်လို့ ကျွန်တော်က စိတ်ပြင်းပြလို့၊ နောက်ပိုင်းမှာ တွဲဖက် အမှုဆောင်ဖြစ်လာခဲ့ပြီး၊ အသင်းတော်မှာ ဧဝံဂေလိလုပ်ပြီး တရားစဟောခဲ့တယ်။ ကျမ်းစာက ကျွန်တော့် ယုံကြည်ခြင်းအတွက် အခြေခံအုတ်မြစ်နဲ့ လမ်းပြပဲလို့ ခိုင်ခိုင်မာမာ ယုံကြည်ခဲ့တယ်။

နှစ်အနည်းငယ်အတွင်းမှာ၊ အသင်းတော်က ခြောက်ကပ်သွားပြီး၊ သန့်ရှင်းသော ဝိညာဉ်တော်ရဲ့ အလုပ်ကို ခံစားဖို့ ပိုခက်သွားတယ်။ ယုံကြည်သူ အများစုက မတက်မကြွဖြစ်ပြီး အားနည်းကြတယ်၊ သူတို့ယုံကြည်ခြင်းက အေးစက်သွားပြီး တော်တော်များများက လောကီထဲကိုတောင် ပြန်သွားကြတယ်။ ဒီအရာအားလုံးကို ရင်ဆိုင်ရတော့ ကျွန်တော် ပူပန်ပြီး အကူအညီမဲ့သွားသလို၊ စိတ်နှလုံးက အားနည်းသွားခဲ့တယ်။ သခင်က ကျွန်တော်တို့ကို စွန့်ပစ်သွားပြီများ ဖြစ်နိုင်မလား။ ဒါပေမဲ့ သခင်က ဒီလို ပြောတာ တွေးမိတိုင်း၊ “အကြင်သူသည် အဆုံးတိုင်အောင် တည်ကြည်၏။ ထိုသူသည် ကယ်တင်ခြင်းသို့ ရောက်လိမ့်မည်။” (ရှင်မဿဲခရစ်ဝင် ၁၀:၂၂)၊ သူ့နောက်ကို စစ်မှန်တဲ့ စိတ်နှလုံးနဲ့ လိုက်သူတွေကို နှိပ်စက်မှာ မဟုတ်ဘူးလို့ ယုံကြည်ပြီး၊ သခင့်အတွက် ကိုယ့်ကိုယ်ကိုယ် ဆက်အသုံးခံခဲ့တယ်။ စိတ်နှလုံးထဲမှာ မကြာခဏ ဆုတောင်းပြီး ယုံကြည်ချက်ကို အားကောင်းစေဖို့ သခင့်ကို တောင်းလျှောက်ခဲ့တယ်။ ဒီအချိန်မှာပဲ အရှေ့အရပ်မှ လျှပ်ပြက်ခြင်း ဆိုတဲ့ အသင်းတော်က ပေါ်ထွက်လာတယ်။ သူတို့က သခင် ပြန်ကြွလာနှင့်ပြီးပြီ၊ သမ္မာတရားတွေကို ဖော်ပြနေပြီး နောက်ဆုံးသော ကာလထဲက တရားစီရင်ခြင်း အမှုကို ဆောင်ရွက်နေတယ်လို့ သက်သေခံကြတယ်။ သခင့်ထဲက ကျွန်တော့် ညီအစ်ကို မောင်နှမတွေက အရှေ့အရပ်မှ လျှပ်ပြက်ခြင်းဆီ ပြောင်းလဲသွားကြတယ်။ ကျမ်းစာက ဘုရားနဲ့ လူနှစ်ဦးလုံးရဲ့ စကားတွေ ပါရှိတယ်လို့ သူမိတ်သဟာယပြုတာ ကြားခဲ့ရပြီး ကျွန်တော် လက်မခံနိုင်ခဲ့ဘူး။ ကျမ်းစာက ဒီလို ရှင်းရှင်း ဖော်ပြထားတယ်လေ။ “ထိုကျမ်းစာရှိသမျှသည် ဘုရားသခင် မှုတ်သွင်းတော်မူသော အားဖြင့်ဖြစ်၍။” (တိမောသေ ဩဝါဒစာ ဒုတိယစောင် ၃:၁၆) ကျမ်းစာထဲက အရာရာတိုင်းက ဘုရားရဲ့ နှုတ်ကပတ်တော်ဖြစ်တယ်၊ ဒါကို သင်းအုပ်နဲ့ အကြီးအကဲတွေက တစ်ချိန်လုံး ပြောနေကြတာပဲ။ ဒီတော့ အရှေ့အရပ်မှ လျှပ်ပြက်ခြင်း ပြောတဲ့အရာက ကျမ်းစာနဲ့ ဆန့်ကျင်ပြီး သခင့်ကို သစ္စာဖောက်နေတာ မဟုတ်လား။ ဒါကြောင့်၊ ကျွန်တော်က အရှေ့အရပ်မှ လျှပ်ပြက်ခြင်းကို အရမ်းဆန့်ကျင်ခဲ့တယ်။ အဲဒီအချိန်ကစပြီး၊ ကျွန်တော်တို့ အစည်းအဝေးတွေ အများစုက အရှေ့အရပ်မှ လျှပ်ပြက်ခြင်းကို ဘယ်လို သတိထားပြီး တွန်းလှန်ရမယ် ဆိုတာနဲ့ သိုးတွေ မဆုံးရှုံးအောင် အသင်းတော်ကို ဘယ်လို ကာကွယ်ရမယ်ဆိုတာတွေပဲ ဆွေးနွေးခဲ့ကြတယ်။ အရှေ့အရပ်မှ လျှပ်ပြက်ခြင်းက ကျွန်တော်တို့ သိုးတွေကို မခိုးအောင် ကာကွယ်ဖို့၊ ညီအစ်ကို မောင်နှမတွေကို ကျွန်တော် ပြောလိုက်တယ်။ ကျမ်းစာက လုံးလုံးလျားလျား ဘုရား မှုတ်သွင်းထားတာဖြစ်ပြီး အထဲမှာ ဘုရားနှုတ်ကပတ်တော်တွေအားလုံး ရှိတယ်။ ဘုရားကို ယုံကြည်ရင်၊ ကျမ်းစာကနေ သွေဖည်လို့ မရဘူး။ အဲဒီလိုလုပ်တာက အယူလွဲဖြစ်မှာပဲလို့ပေါ့။ ဒီလိုနဲ့ သူတို့ကို နောက်ဆုံးသော ကာလထဲက အနန္တတန်ခိုးရှင် ဘုရားသခင်ရဲ့ အမှုတော်ကို စုံစမ်းရာကနေ တားနိုင်မယ်လို့ မျှော်လင့်ခဲ့တယ်။ ဒါပေမဲ့ အနန္တတန်ခိုးရှင် ဘုရားသခင်ကို သူတို့ ဆက်လက်ခံနေတုန်းပဲ။

တစ်ခါ၊ အသင်းတော် စုဝေးပွဲအပြီး အိမ်ပြန်လာပြီးတဲ့နောက်မှာ ကျွန်တော့် မိန်းမ မုန့်ဖုတ်နေတာ တွေ့ပြီး၊ သူ့ဘေးမှာ အသက်၆၀ အရွယ် မိန်းမကြီးတစ်ယောက် ထိုင်နေတာ တွေ့ရတယ်၊ လက်ထဲမှာလည်း စာအုပ်တစ်အုပ် ကိုင်ထားပြီး သူနဲ့ မိတ်သဟာယပြုနေတယ်။ အဲဒီမိန်းမက အနန္တတန်ခိုးရှင် ဘုရားသခင်ကို ယုံကြည်မှန်း ချက်ချင်း ကျွန်တော် တွက်မိလိုက်ပြီး ကျွန်တော့် အမူအရာ မရွှင်တော့ဘဲ၊ “ခင်ဗျားတို့က ကျမ်းစာကို ငြင်းပြီး စွန့်ပစ်ကြတာတောင် ဘုရားကို ယုံကြည်တယ်လို့ အခိုင်အမာပြောနေတုန်းပဲပေါ့။ ဒီကနေ ထွက်သွား” လို့ ပြောလိုက်တယ်။ အစ်မကြီးက ကျွန်တော့်ကို စိတ်ရှည်ရှည်နဲ့ ပြောတယ်၊ “မောင်လေး၊ စိတ်မချမ်းမသာ မဖြစ်ပါနဲ့။ ကြောင်းကျိုးမမြင်ဘဲ ကောက်ချက်မချလိုက်ပါနဲ့။ အစ်မတို့လည်း ကျမ်းစာဖတ်လေ့ရှိပြီး ဒီကျမ်းပိုဒ်ကို ခံယူပါတယ်။ ‘ထိုကျမ်းစာရှိသမျှသည် ဘုရားသခင် မှုတ်သွင်းတော်မူသော အားဖြင့်ဖြစ်၍၊’ (တိမောသေ ဩဝါဒစာ ဒုတိယစောင် ၃:၁၆) ဆိုလိုတာက ကျမ်းစာထဲက စကားလုံးတွေအားလုံး ဘုရားနှုတ်ကပတ်တော်တွေပဲ။ နောက်ပိုင်းမှာမှ ဒီအနက်ပြန်မှု မမှန်မှန်း အစ်မတို့ သဘောပေါက်ခဲ့ကြတာ။ အစ်မမှာ ဘာသက်သေရှိလဲ”လို့ မတူမတန် ကျွန်တော် ပြောလိုက်တယ်။ အဲဒီအစ်မက ပြောတယ်။ “ဥပမာအနေနဲ့၊ ရှင်လုကာ ခရစ်ဝင်ကျမ်းက ပြေတယ်၊ ‘ရှေးဦးစွာမှစ၍ ကိုယ်တိုင်မြင်သောသက်သေဖြစ်လျက်၊ နှုတ်ကပတ်တော်မှုကို ဆောင်ရွက်သောသူ တို့သည်၊ ငါတို့သည် ထင်ရှားစွာဖြစ်လေပြီးသော အတ္ထုပ္ပတ္တိများကို ငါတို့အားကြားပြောသည် အစဉ်အတိုင်း မှတ်သားသောစာကို စီရင်ရေးထားသောသူ အများရှိကြသည်ဖြစ်၍၊’ (ရှင်လုကာခရစ်ဝင် ၁:၁-၂) ဒါက ရှင်လုကာ ခရစ်ဝင်ကျမ်းကို လုကာက သူ့အတွေ့အကြုံက‌နေ ရေးထားတယ်ဆိုတဲ့ သဘော မဟုတ်လား။ လုကာက အဲဒီတုန်းက သူတွေ့ခဲ့၊ ကြားခဲ့တဲ့ အချက်တချို့ကို ဒီအတိုင်း ချရေးခဲ့တာ။ ဒါက လူရေးတဲ့ စာအုပ်တစ်အုပ်ပဲ၊ ဒီတော့ ဘုရားနှုတ်ကပတ်တော်လို့ ဘယ်လိုပြောနိုင်ရတာလဲ။ ဘုရားမှုတ်သွင်းတာတွေကို လူက တွေ့ကြုံစရာမလိုသလို၊ လူ့စိတ်ကူးတွေနဲ့ ရောနှောစရာ မလိုဘူးလေ။ အဲဒီနှစ်ခုက သိသိသာသာကို ကွာခြားတယ်”တဲ့။ အဲဒီအစ်မကြီးရဲ့ စကားကြောင့် ကျွန်‌တော် အံ့ဩသွားတယ်။ ဘုရားမှုတ်သွင်းတဲ့ စကားတွေနဲ့ မြင်တာ ကြားတာတွေပေါ် အခြေခံပြီး ရေးတဲ့ အဲဒီလူတွေကြားမှာ တကယ်ကို ကွာခြားချက်ရှိတယ်။ သူ့စကားတွေနဲ့ ပတ်သက်လို့ အမှားတစ်ခုမှ မတွေ့နိုင်ခဲ့ဘူး။ ကျွန်တော် ခဏနားပြီး မျက်လုံးထောင့်ကနေ သူ့ကို ကြည့်တွေးနေမိတယ်၊ “သူက အသက်ကြီးသလို အထူးသဖြင့် ကောင်းကောင်း ပညာတတ်တာ မဟုတ်ဘဲနဲ့ ဒီလိုထိုးထွင်းအမြင်ရှိတယ်။ မယုံနိုင်စရာပဲ”လို့ပေါ့။ ခဏကြာ သူပြောတာ ဘယ်လိုတုံ့ပြန်ရမယ်မှား တွေးမရခဲ့သလို ကျွန်တော့်မျက်နှာ နီသွားတယ်။ သူပြောတာကို ဆက်နားထောင်ရင် လှည့်စားခံရမှာ စိုးလို့ ချောင်းဟန့်လိုက်ပြီး၊ “တော်ပြီ၊ ကျွန်တော်တို့ ယုံကြည်တာတွေ မတူဘူး။ ဒီလို ထပ်မလာနဲ့တော့” လို့ ပြောလိုက်တယ်။ ဒါကို ပြောရင်းနဲ့ အဲဒီအစ်မကို ကျွန်တော် တံခါးပြင် တွန်းထုတ်လိုက်တယ်။ သူ့မျက်လုံးတွေမှာ စစ်မှန်ရိုးသားတဲ့ အမူအရာနဲ့ ဆောင်းလေထဲ သူ့ရဲ့ ချည့်နဲ့တဲ့ အသွင်အပြင်ကို မြင်ရတော့ ရင်ထဲမှာ စူးရှတဲ့ ဝေဒနာကို ခံစားလိုက်ရပြီး ဒီခံစားချက်က ဘာလဲဆိုတာ ကျွန်တော်မသိဘူး။ ဒါပေမဲ့ ကျမ်းစာထဲက စကားလုံးတွေအားလုံး ဘုရားဆီကလာပြီး တခြားဘယ်အရာမဆိုက ဘုရားကို ယုံကြည်မှု မဟုတ်ပုံကို သတိရခဲ့တယ်။ သူတို့ဟောတာက ကျမ်းစာကို ကျော်လွန်တာတောင်၊ သိုးတွေကို ခိုးဖို့ အသင်းတော်ကို သူတို့ လာကြသေးတယ်။ သူတို့ဟောတာကို ကျွန်တော် နားမထောင်နိုင်သလို၊ ကိုယ့်ရပ်တည်ချက်ကို စွဲစွဲမြဲမြဲ ရှိရမယ်။ ဒီ့နောက်မှာ ကျွန်တော်က ကိုယ့်အတွေး၊ လုပ်ရပ်တွေနဲ့ အေးချမ်းနေဆဲဖြစ်ပြီး သိုးတွေကို “ကာကွယ်”ရာမှာ အစွမ်းကုန် အားထုတ်ခဲ့တယ်။ ဒါပေမဲ့လည်း၊ အနန္တတန်ခိုးရှင် ဘုရားသခင် အသင်းတော်က လူတစ်ယောက်ယောက်ကို တွေ့တိုင်း၊ စိတ်လှုပ်ရှားနေတုန်းပဲ။ သူတို့ မိတ်သဟာယက အဓိပ္ပာယ်ရှိပြီး ချေပဖို့ ခက်တယ်လေ။ ခပ်တင်းတင်း ဆက်ဆံပြီး၊ သူတို့ပြောတာကို နားမထောင်တာ၊ သူတို့ စာအုပ်တွေကို မဖတ်၊ သူတို့နဲ့ အဆက်အဆံ မလုပ်တဲ့ မူဝါဒကို အကောင်အထည်ဖော်ဖို့ကလွဲလို့ လုပ်စရာမရှိဘူး။

မသိလိုက်ခင်မှာ၊ ၂၀၀၄ ခုနှစ် ဆောင်းဦး အစောပိုင်းကို ရောက်လာတယ်။ ဝမ်းကွဲအစ်ကို ယန်က အရေးပေါ် ကိစ္စအတွက် ကျွန်တော့်ကို လိုအပ်တယ်လို့ ဖုန်းခေါ်ပြောတယ်။ ကျွန်တော် အမြန်ပြေးလိုက်ပြီး၊ ဝမ်းကွဲအစ်ကိုက အစ်ကိုဝမ်ကို မိတ်ဆက်ပေးတယ်။ အစ်ကိုဝမ်က တရားဟောဆရာဖြစ်ပြီး၊ သခင့်အပေါ် သိနားလည်မှုအကြောင်း ကျွန်တော်တို့ကို အပြန်အလှန် ဆွေးနွေးခိုင်းခဲ့တယ်။ ကျွန်တော် တကယ်ကို ပျော်ခဲ့ပြီး၊ ကြိုဆိုစကားပြောပြီးတဲ့နောက် ဝမ်းကွဲအစ်ကိုက ကျမ်းစာအုပ်ပေးပြီး၊ အဖုံးထူ စာအုပ်နှစ်အုပ်ကို ထုတ်ယူလိုက်တယ်။ ကြည့်လိုက်တော့ အဖုံးမှာ၊ “နှုတ်ကပတ်တော်သည် လူ့ဇာတိ၌ ပေါ်လာ၏” လို့ ပြောထားတယ်။ ဒါတွေက အရှေ့အရပ်မှ လျှပ်ပြက်ခြင်းဆီက စာအုပ်တွေပဲ။ ကျွန်တော် ခုန်ပြီး ပြောလိုက်တယ်၊ “ယန်၊ အစ်ကိုက အရှေ့အရပ်မှ လျှပ်ပြက်ခြင်းကို လက်ခံပြီးပြီပေါ့”လို့။ ကျွန်တော့် ဝမ်းကွဲအစ်ကိုက ရယ်ပြီး ပြောတယ်၊ “ဟုတ်တယ်။ ဒီနေ့ မင်းကို ဒီကို ခေါ်လိုက်တာ မင်းနဲ့ မိတ်သဟာယပြုချင်လို့ပဲ။ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို မင်းစစ်ဆေးကြည့်မယ်လို့ မျှော်လင့်တယ်။” ဒီအချိန်မှာ၊ ကျမ်းစာက ဘုရားရဲ့ လုံးလုံးလျားလျား မှုတ်သွင်းထားတာဖြစ်ပြီး၊ အဲဒီအထဲမှာ ဘုရားနှုတ်ကပတ်တော်တွေပဲ ရှိတယ်လို့ သင်းအုပ်နဲ့ အကြီးအကဲတွေ အမြဲ ပြောတာ မှတ်မိသွားတယ်။ အရှေ့အရပ်မှ လျှပ်ပြက်ခြင်းရဲ့ သွန်သင်ချက်တွေက ကျမ်းစာကိုကျော်လွန်တယ်၊ သခင့်ရဲ့ သွန်သင်ချက်တွေကနေ သွေဖည်တယ်။ ဘယ်အခြေအနေမှာပဲဖြစ်ဖြစ် နားမထောင်သင့်ဘူး။ အကောင်းဆုံး တုံ့ပြန်ချက်ကတော့ အဲဒါတွေကို ရှောင်ဖို့ပဲဆိုတာတွေပေါ့။ ဒါကြောင့် အိမ်မှာ ကြည့်ဖို့လိုတာတစ်ခုရှိတယ်ဆိုပြီး ဆင်ခြေပေးလိုက်တယ်။ ဝမ်းကွဲအစ်ကို တည်တည်ငြိမ်ငြိမ် ပြောတယ်၊ “အနန္တတန်ခိုးရှင် ဘုရားသခင်အပေါ် ယုံကြည်တဲ့သူ တစ်ယောက်ယောက်ကို တွေ့တိုင်း ဘာလို့ ထွက်ပြေးတာလဲ။ သမ္မာတရားကို သိရင်၊ လှည့်စားခံရမှာ ဘာလို့ ကြောက်တာလဲ။ မင်းဒီကိုရောက်မှတော့ ဘာလို့ ကိုယ့်စိတ်နှလုံးကို ငြိမ်အောင်ထားပြီး နည်းနည်း မရှာဖွေတာလဲ”တဲ့။ ကိုယ့်ထိုင်ခုံဆီ ပြန်သွားဖို့ကလွဲလို့ လုပ်နိုင်တာ မရှိခဲ့ဘူး။ ဒါပေမဲ့ စိတ်ကတော့ ကယောက်ကယက် ဖြစ်သွားတယ်။ ဒီအခြေအနေကို ဘယ်လိုကိုင်တွယ်သင့်လဲ။ ကိုယ့်စိတ်နှလုံးထဲမှာ သခင့်ဆီ တိတ်တဆိတ် ဆုတောင်းခဲ့တယ်။ “အို၊ သခင်။ ဒီအခြေအနေကို ကိုယ်တော့်ထံ အပ်နှံပါတယ်။ ကျေးဇူးပြုပြီး ကျွန်မကို ကွယ်ကာ၊ ဦးဆောင်ပေးပါ”လို့ပေါ့။ နောက်တော့၊ ဝမ်းကွဲအစ်ကိုက “နှုတ်ကပတ်တော်သည် လူ့ဇာတိ၌ ပေါ်လာ၏”ကို ကောက်ကိုင်လိုက်ပြီး၊ အနန္တတန်ခိုးရှင် ဘုရားသခင်ရဲ့ စာတစ်ပိုဒ်ကို ဖတ်လိုက်တယ်။ “ဘုရားသခင်အား ယုံကြည်မှုလမ်းကြောင်းကို သတိဖြင့်လျှောက်ရန် သင်တို့ကို ငါအကြံပြု၏။ မြန်မြန်ဆန်ဆန် ကောက်ချက်များမချလိုက်နှင့်။ ထို့အပြင် ဘုရားသခင်၌ သင်တို့၏ ယုံကြည်မှုတွင် သာမန်ကာလျှံကာဖြစ်ကာ စာနာ ထောက်ထားမှု မကင်းမဲ့စေနှင့်။ အနည်းဆုံးအနေဖြင့် ဘုရားသခင်ကို ယုံကြည်သောသူတို့သည် စိတ်နှိမ့်ချပြီး ရိုသေလေးမြတ်မှု ရှိရမည်ဖြစ်သည်ကို သင်တို့သိသင့်သည်။ သမ္မာတရားကို ကြားပြီးဖြစ်သော်လည်း၊ နှာခေါင်းရှုံ့သောသူတို့သည် မိုက်မဲပြီး၊ အသိဉာဏ် ကင်းမဲ့ကြ၏။ သမ္မာတရားကို ကြားပြီးဖြစ်သော်လည်း၊ သတိမမူဘဲ အမြန် ကောက်ချက်ချသူများ သို့မဟုတ် ရှုတ်ချသူများသည် မာနထောင်လွှားမှုဖြင့် ဒုက္ခရောက်ကြရလေသည်။ ယေရှုကို ယုံကြည်သူ မည်သူမျှသည် အခြားသူများအား ကျိန်ဆဲရန် သို့မဟုတ် ရှုတ်ချရန် မသင့်တော်ပေ။ သင်တို့အားလုံးသည် အသိစိတ်ရှိပြီး သမ္မာတရားကို လက်ခံသူ တစ်စုံတစ်ဦး ဖြစ်သင့်ပေသည်။ သမ္မာတရားလမ်း အကြောင်းကို ကြားခြင်းနှင့် အသက်နှင့်ဆိုင်သော နှုတ်ကပတ်တော်ကို ဖတ်ရှုခြင်းဖြင့်၊ ဤစကားလုံး ၁၀၀၀၀ အနက် စကားတစ်လုံးသာလျှင် သင်၏လက်ခံယုံကြည်ချက်များ၊ သမ္မာကျမ်းစာတို့နှင့် ကိုက်ညီသည်ဟု သင် ယုံကြည်ကောင်းယုံကြည်မည်ဖြစ်ပြီး၊ သို့ဆိုပါက ဤစကားလုံးများထဲမှ ၁၀၀၀၀ မြောက်သောစကားလုံးကို သင် ဆက်လက်ရှာဖွေသင့်ပေသည်။ သင့်ကို နှိမ့်ချမှုရှိရန်၊ မိမိကိုယ်ကိုယုံကြည်စိတ် မလွန်ကဲရန်နှင့် မိမိကိုယ်ကို လွန်ကဲစွာ မချီးမြှောက်ရန် ငါ အကြံပြုသေး၏။ သင်၏နှလုံးသားက ဘုရားသခင်အတွက် အင်မတန် နည်းပါးသော ရိုသေလေးမြတ်မှု ရှိခြင်းဖြင့်၊ သင်သည် သာ၍ကြီးမားသော အလင်းကိုရလိမ့်မည်။ သင်သည် ဤနှုတ်ကပတ်တော်များကို သေချာစွာစစ်ဆေးပြီး ထပ်သလဲလဲ တွေးဆပါက၊ ၎င်းတို့ သမ္မာတရား ဟုတ်မဟုတ်ဆိုသည်နှင့် ၎င်းတို့ အသက်ဟုတ်မဟုတ်ဆိုသည်တို့ကို သင်နားလည်လိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ယေရှု၏ဝိညာဉ်ခန္ဓာကို သင်တွေ့မြင်သည့်အချိန်တွင် ဘုရားသခင်သည် ကောင်းကင်နှင့်မြေကြီးကို အသစ်တစ်ဖန် ပြုလုပ်ပြီးဖြစ်လိမ့်မည်”) အဲဒီမှာ ကျွန်တော် မတုန်မလှုပ်တဲ့ပုံနဲ့ ထိုင်နေခဲ့ပေမဲ့ တကယ်တော့ စာအုပ်ရဲ့ စကားလုံးတွေက ထင်မြင်ချက်တစ်ခု ပေးခဲ့တယ်။ ဒီတောင်းဆိုချက်တွေအားလုံးက သခင်ယေရှုရဲ့ စကားတွေနဲ့ ကိုက်တယ်လေ။ သခင်ပြောခဲ့သည်မှာ- “စိတ်နှလုံးနှိမ့်ချသောသူတို့သည် မင်္ဂလာရှိကြ၏။ အကြောင်းမူကား ကောင်းကင်နိုင်ငံတော်သည် ထိုသူတို့၏ နိုင်ငံဖြစ်၏။” (ရှင်မဿဲခရစ်ဝင် ၅:၃) ဘုရားကို ယုံကြည်သူတွေဟာ နှိမ့်ချပြီး ရှာဖွေတတ်တဲ့ စိတ်ထားရှိသင့်တယ်။ ကျွန်တော်က ရှာဖွေ၊ စစ်ဆေးခြင်းမရှိဘဲနဲ့ အရှေ့အရပ်မှ လျှပ်ပြက်ခြင်းကို မမြင်မကန်း ရှုတ်ချပြီး ဝေဖန်ခဲ့တယ်။ တကယ်ကို မာနထောင်လွှားပြီး ကိုယ်မှန်တယ်ထင်ခဲ့တာ။ အပြစ်ရှိစိတ်ခံစားရပြီး ကိုယ့်ကိုယ်ကိုယ် တွေးမိတယ်၊ “ဒီစကားတွေက တစ်ခုခု ထူးခြားတယ်၊ သခင့်ရဲ့ သွန်သင်မှုတွေနဲ့ ဆင်တူတယ်။ ဒါတွေက တကယ်ပဲ ပြန်ကြွလာတဲ့ သခင် မိန့်မြွက်တဲ့ စကားတွေများဖြစ်နိုင်မလား”လို့ပေါ့။ အနန္တတန်ခိုးရှင် ဘုရားသခင် အသင်းတော်က လူတွေနဲ့ ဆက်ဆံခဲ့တဲ့ အချိန်အားလုံးကိုလည်း ကျွန်တော် တွေးမိတယ်။ သူတို့က သိက္ခာရှိပြီး ဖြောင့်မတ်ကြတယ်၊ ချစ်ချစ်ခင်ခင်နဲ့ ဧဝံဂေလိကို ဖြန့်တယ်၊ စိတ်ရှည်ကြပြီး၊ မေးခွန်းတွေကို ရှင်းပြတာတွေက အထူးသဖြင့် ခိုင်လုံပြီး ယုံကြည်လက်ခံနိုင်စရာပဲ။ သန့်ရှင်းသော ဝိညာဉ်တော်ရဲ့ အလုပ်မရှိဘဲနဲ့ ဒါကို ကိုယ့်ဘာသာ သူတို့ ဘယ်လိုပြီးမြောက်နိုင်မှာလဲ။ ဒါက အနန္တတန်ခိုးရှင် ဘုရားသခင်ရဲ့ လမ်းခရီးက သေချာပေါက် ထူးခြားမှန်း ပြတယ်။ အနန္တတန်ခိုးရှင် ဘုရားသခင်ဟာ တကယ်ကို ပြန်ကြွလာတဲ့ သခင်ယေရှုဖြစ်ပြီး ကျွန်တော် မရှာဖွေ၊ မစစ်ဆေးခဲ့ဘူး၊ သခင့်ရဲ့ ကြွရောက်ခြင်းကို လက်ခံဖို့ အခွင့်အရေးကို ကျွန်တော် လွဲချော်ပြီး သူ့ကို ငြင်းပယ်မိတာ ဖြစ်မသွားဘူးလား။ ကျွန်တော် တွေးမိတယ်၊ “ခေါင်းမာတာ ရပ်သင့်တယ်။ တကယ်ပဲ သခင် ကြွလာခဲ့ခြင်း ရှိမရှိ ငါ ဘာလို့ ဒီနေ့ ကြိုးစားမရှာဖွေရမှာလဲ။ အဲဒါဆိုရင် ရှင်းလင်မှု ရမှာပဲ”လို့ပေါ့။ ခဏ စဉ်းစားလိုက်ပြီးတော့ ပြတ်ပြတ်သားသား ပြောလိုက်တယ်။ “အစ်ကို ဖတ်တဲ့ စကားတွေက သေချာပေါက် ကောင်းပြီး အရမ်းထူးခြားပါတယ်။ ဒါပေမဲ့ ကျွန်တော် နားမလည်ဘူး။ ကျမ်းစာက ခရစ်ယာန်ဘာသာရဲ့ စံလေ။ နှစ်နှစ်ထောင်ကျော်ကြာ၊ ကျမ်းစာက လုံးလုံးလျားလျားကို ဘုရား မှုတ်သွင်းထားပြီး၊ ကျမ်းစားထဲ မှတ်တမ်းတင်ထားတာတွေ အားလုံးက ဘုရားရဲ့ နှုတ်ကပတ်တော်ဖြစ်တယ်၊ ဒါကြောင့် သခင့်ကို ကိုယ်စားပြုတယ်လို့ ဘာသာရေး လောကက အမြဲ ယုံကြည်ခဲ့တာလေ။ ခရစ်ယာန်ဖြစ်ခဲ့တဲ့ နှစ်ကာလတွေအားလုံးမှာ ဒါကို အမှန်လို့ ကျွန်တော် လက်ခံခဲ့တာ။ ဒါပေမဲ့ အခု အစ်ကိုက ကျမ်းစာမှာ ဘုရားနဲ့ လူနှစ်ယောက်လုံးရဲ့ စကားတွေ ပါတယ်လို့ ပြောတယ်။ ဒါက ကျမ်းစာနဲ့ ဆန့်ကျင်နေတာ မဟုတ်လား။ ဒါက သခင့်ကို ငြင်းပယ်နေတာ၊ သူ့ကို ကျောခိုင်းနေတာ ဖြစ်ပြီး၊ စက်ဆုပ်စရာ ပြစ်မှားစော်ကားမှုပဲ”လို့ပေါ့။ အစ်ကိုဝမ်က စိတ်ရှည်ရှည် ပြောတယ်၊ “ကျမ်းစာက လုံးလုံးလျားလျား မှုတ်သွင်းထားတယ်ဆိုတာက လက်တွေ့နဲ့ ညီလား။ သက်သေအနေနဲ့ သခင့်ဆီက ဘယ်စကားတွေ ရှိလဲ”တဲ့။ ဒီမေးခွန်းက ကျွန်တော့်ကို မှင်တက်သွားစေခဲ့တယ်။ မှန်တာပေါ့။ ဒီစကားတွေကို ပေါလုပြောထားတာ၊ သခင်ယေရှု မဟုတ်ဘူး။ နောက်တော့ အစ်ကိုဝမ်က ပြောတယ်။ “သခင်ယေရှုက ကျမ်းစာကို လုံးလုံးလျားလျား ဘုရားမှုတ်သွင်းထားတာလို့ လုံးဝ မပြောခဲ့သလို၊ သန့်ရှင်းသော ဝိညာဉ်တော်ကလည်း ဒါကို သက်သေမခံခဲ့ဘူး။ ပေါလုပြောတာက ကျမ်းစာပေါ် သူ့ကိုယ်ပိုင် သိနားလည်မှုကိုပဲ ကိုယ်စားပြုပြီး ဘုရားကို လုံးဝ ကိုယ်စားမပြုဘူး”တဲ့။ ကျွန်တော် အာဆေးမိသွားတယ်။ သူပြောတာ မှန်တယ်။ နောက်တော့ အစ်ကိုဝမ်က မေးတယ်။ “ပေါလုက ပြောတယ်၊ ‘ထိုကျမ်းစာရှိသမျှသည် ဘုရားသခင် မှုတ်သွင်းတော်မူသော အားဖြင့်ဖြစ်၍။’ (တိမောသေ ဩဝါဒစာ ဒုတိယစောင် ၃:၁၆) ‘ကျမ်းစာ’လို့ သူပြောတဲ့အချိန်မှာ တကယ်ပဲ ကျမ်းစာတစ်အုပ်လုံးကို ရည်ညွှန်တာလား၊ ဒါမှမဟုတ် တစ်စိတ်တစ်ပိုင်းကိုပဲလား”တဲ့။ ကျွန်တော် ကိုယ့်ဘာသာတွေးမိတယ်၊ “ကျမ်းစာတစ်အုပ်လုံးကို သူ ဆိုလိုတာပေါ့ဟ”လို့။ အစ်ကိုဝမ်က ဆက်ပြောတယ်။ “တကယ်တော့၊ သခင်ကြွလာခဲ့ပြီးတော့ ပေါလုက အနှစ် ၆၀ ကြာ ၂ တိမောတေဩဝါဒစာကို ရေးခဲ့တယ်။ အဲဒီတုန်းက ဓမ္မသစ်ကျမ်းကို မပြုစုရသေးဘူး။ ဓမ္မဟောင်းကျမ်းပဲ ပြုစုရသေးတယ်။ သခင်ကြွလာပြီးတဲ့နောက် အနှစ် ၉၀ ကျော်အကြာမှာ၊ ယောဟန်က ပတ်မုကျွန်းပေါ်မှာ မြင်ခဲ့တဲ့ ရူပါရုံတွေကို ချရေးခဲ့တယ်။ နောက်ပိုင်းမှာ အဲဒါက ဗျာဒိတ်ကျမ်း ဖြစ်လာခဲ့တယ်။ သခင်ကြွလာပြီးတဲ့နောက် အနှစ် ၃၀၀ ကျော် အကြာ၊ နိုင်စီယာ အစည်းအဝေးမှာ နိုင်ငံအမျိုးမျိုးက ဘာသာရေး ခေါင်းဆောင်တွေဟာ ခရစ်ဝင်ကျမ်းလေးကျမ်းနဲ့ တခြားစာစောင်တွေကို တပည့်တော်တွေရဲ့ စာစောင်အများအပြားထဲကနေ ရွေးချယ်ခဲ့ကြပြီး၊ ယောဟန်ရဲ့ ဗျာဒိတ်ကျမ်းနဲ့အတူ ဓမ္မသစ်ကျမ်းအဖြစ် ပြုစုခဲ့ကြတယ်။ အဲဒီနောက်မှာ ဓမ္မဟောင်းနဲ့ ဓမ္မသစ်ကို တစ်အုပ်ထဲ ပေါင်းစည်းလိုက်ကြတယ်။ အဲဒါက ဒီနေ့ ငါတို့ ဖတ်နေတဲ့ ဓမ္မဟောင်းနဲ့ ဓမ္မသစ်ကျမ်းတစ်ခုလုံးပဲ ဖြစ်တယ်။ ဓမ္မသစ်ကျမ်းကို အေဒီ ၃၀၀ နောက်မှာ ပြုစုခဲ့တာဖြစ်ပြီး၊ ပေါလုက ၂ တိမောတေဩဝါဒစာကို အေဒီ ၆၀ နောက်မှာ ရေးခဲ့တာပဲ။ အနှစ် ၂၀၀ ကျော်ကြာပြီးတဲ့နောက်မှာပဲ ဓမ္မသစ်ကျမ်းကို ပြုစုခဲ့တာ။ ဒီအရာကနေ ပေါလုက ‘ထိုကျမ်းစာရှိသမျှသည် ဘုရားသခင် မှုတ်သွင်းတော်မူသော အားဖြင့်ဖြစ်၍၊’ လို့ ပြောတဲ့အခါ သူ ရည်ညွှန်းတဲ့ ကျမ်းစာက ဓမ္မသစ်ကျမ်းထဲမှာ မပါဘူးဆိုတာ မြင်လို့ရတယ်။” ဒါကို ကြားပြီးတဲ့နောက်မှာ၊ ခေါင်းညိတ်ပြီး ဒီလိုမပြောဘဲ မနေနိုင်ခဲ့ဘူး၊ “ပေါလုပြောနေတဲ့ ကျမ်းစာက ဓမ္မသစ်ကျမ်းထဲမှာ မပါရင်၊ ဓမ္မဟောင်းကို သူ ဆိုလိုခဲ့တာ ဖြစ်ရမယ်”လို့ပေါ့။ အစ်ကိုဝမ်က ပြောတယ်၊ “ဟုတ်တယ်၊ ဒါပေမဲ့ ဓမ္မဟောင်းကျမ်းကို ဘုရားက လုံးလုံးလျားလျား မှုတ်သွင်းခဲ့တာ မဟုတ်ဘူး။ အနန္တတန်ခိုးရှင် ဘုရားသခင်ရဲ့ စကားတွေကို ဖတ်လိုက်တာနဲ့ ရှင်းသွားမှာပါ”တဲ့။

အနန္တတန်ခိုးရှင် ဘုရားသခင် ပြောသည်မှာ- “သမ္မာကျမ်းစာထဲ၌ အပိုင်းမည်မျှ ပါဝင်သည်ကို သင်တို့ သိရှိကြရမည်၊ ဓမ္မဟောင်းကျမ်းထဲ၌ ကမ္ဘာဦးကျမ်း၊ ထွက်မြောက်ရာကျမ်း...စသဖြင့် ပါဝင်ပြီး ပရောဖက်များက ရေးသားသည့် အနာဂတ္တိကျမ်းများလည်း ရှိသေးသည်။ အဆုံးတွင်၊ ဓမ္မဟောင်းကျမ်းကို မာလခိကျမ်းဖြင့် အဆုံးသတ်ထားသည်။...ယင်းအနာဂတ္တိကျမ်းများသည် သမ္မာကျမ်းစာထဲက အခြားကျမ်းများနှင့် အတော်များများ မတူကြပေ၊ ၎င်းတို့သည် ပရောဖက်ပြုခြင်းဝိညာဉ်ကို ရရှိခဲ့ကြသူများ— ယေဟောဝါထံမှ ရူပါရုံများ သို့မဟုတ် အသံများ လက်ခံရရှိခဲ့ကြရသူများမှ ဟောကြားခဲ့ကြသည့် သို့မဟုတ် ရေးသားခဲ့ကြသည့် စကားလုံးများ ဖြစ်သည်။ အနာဂတ္တိကျမ်းများမှအပ၊ ဓမ္မဟောင်းကျမ်းထဲ ပါရှိသမျှ အရာအားလုံးမှာ ယေဟောဝါက ၎င်း၏ အမှုကို ပြုပြီးသွားပြီးနောက် လူများက ပြုလုပ်ခဲ့ကြသည့် မှတ်တမ်းများ ဖြစ်သည်။ ကမ္ဘာဦးကျမ်းနှင့် ထွက်မြောက်ရာကျမ်းများကို ဟေရှာယအနာဂတ္တိကျမ်းနှင့် ဒံယေလ အနာဂတ္တိကျမ်းများနှင့် နှိုင်းယှဉ်၍ မရနိုင်သကဲ့သို့ပင်၊ ထိုကျမ်းများသည် ယေဟောဝါမှ ပျိုးထောင် လေ့ကျင့်ပေးခဲ့သည့် ပရောဖက်တို့ပြောကြားခဲ့သည့် ကြိုတင်ဟောကိန်းထုတ်ချက်များကို အစားထိုးနိုင်စွမ်း မရှိနိုင်ကြပေ။ အမှုတော်ကို မလုပ်ဆောင်မီ ပရောဖက်ပြုချက်များကို ပြောကြားခဲ့ခြင်း ဖြစ်သည်။ ကျန်သည့် ကျမ်းများကိုမူ အမှုတော် ဆောင်ရွက်ပြီးနောက်၊ လူများ တတ်စွမ်းနိုင်ခဲ့ကြသည်ကို ရေးသားခဲ့ခြင်း ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သမ္မာကျမ်းစာနှင့် ပတ်သက်၍ (၁)”) “သမ္မာကျမ်းစာထဲရှိသည့် အရာတိုင်းသည် ဘုရားသခင် ကိုယ်တိုင် ပြောခဲ့သည့် စကားလုံးများကို မှတ်တမ်းတင်ထားခြင်း မဟုတ်ပါ။ သမ္မာကျမ်းစာသည် ဘုရားသခင်၏ ယခင်အမှု အဆင့်နှစ်ဆင့်အကြောင်းကို ရေးမှတ်ထားခြင်းသာဖြစ်ပြီး၊ ၎င်းတို့အနက် တစ်ပိုင်းမှာ ပရောဖက်များ၏ အနာဂတ္တိ ဟောကြားချက်များကို ရေးထားသည့် မှတ်တမ်းဖြစ်ပြီး၊ နောက်တစ်ပိုင်းမှာ ခေတ်အဆက်ဆက်၌ ဘုရားသခင် အသုံးပြုခဲ့သည့် လူများက အတွေ့အကြုံများနှင့် အသိပညာတို့ကို ရေးထားခြင်းဖြစ်သည်။ လူ၏ အတွေ့အကြုံများသည် လူ၏ အယူအဆများ၊ အသိပညာများနှင့် စွန်းထင်းနေကြပါသည်၊ ယင်းကို ရှောင်ရှား၍ မရနိုင်ပါ။ သမ္မာကျမ်းစာ၏ ကျမ်းအများအပြားသည် လူ၏ ခံယူချက်များ၊ ပုဂ္ဂိုလ်စွဲ သို့မဟုတ် အယူစွဲဖြင့် ဘက်လိုက်ပြီး ရှုမြင်သည့် လူ၏သဘောများ၊ လူ၏ အဓိပ္ပာယ်မရှိသည့် သဘောပေါက်နားလည်မှုများ ဖြစ်ကြသည်။ မှန်ပါသည်၊ စကားလုံးအများစုသည် သန့်ရှင်းသော ဝိညာဉ်တော်၏ ဉာဏ်အလင်းဖွင့်ပြမှုနှင့် အလင်းပေးမှု၏ ရလဒ်ဖြစ်ပြီး ၎င်းတို့သည် မှန်ကန်သည့် သိနားလည်မှုများ ဖြစ်ကြသည်။ သို့သော် ၎င်းတို့သည် သမ္မာတရား၏ လုံးဝတိကျသော ထုတ်ဖောပြခြင်းများဖြစ်သည်ဟု ပြော၍ မရနိုင်သေးပါ။ အချို့သော အရာများနှင့်ပတ်သက်လျှင် ၎င်းတို့၏ အမြင်များသည် ကိုယ်ပိုင် အတွေ့အကြုံမှ လာသောအသိ သို့မဟုတ် သန့်ရှင်းသော ဝိညာဉ်တော်၏ ဉာဏ်အလင်းဖွင့်ပြမှုသာ ဖြစ်သည်။ ပရောဖက်များ၏ အနာဂတ္တိဟောကြားချက်များသည် ဘုရားသခင် ကိုယ်တိုင် ညွှန်ကြားပေးခဲ့သော အရာများ ဖြစ်သည်။ ဟေရှာယ၊ ဒံယေလ၊ ဧဇရ၊ ယေရမိနှင့် ယေဇကျေလတို့၏ ပရောဖက်ပြုချက်များသည် သန့်ရှင်းသောဝိညာဉ်တော်၏ တိုက်ရိုက် ညွှန်ကြားချက်မှလာပေသည်၊ ဤလူတို့သည် မြင်သောသူများ ဖြစ်ခဲ့ကြပြီး၊ ပရောဖက်ပြုသည့် ဝိညာဉ်ကို ရရှိထားကြကာ သူတို့အားလုံးသည် ဓမ္မဟောင်းကျမ်း၏ ပရောဖက်များ ဖြစ်သည်။ ပညတ်တော်ခေတ် အတွင်း၌ ယေဟောဝါ၏ နှိုးဆော်မှုကို ရရှိခဲ့ကြသော ဤသူတို့သည် ယေဟောဝါက တိုက်ရိုက် ညွှန်ကြားသည့် ပရောဖက်ပြုချက် အများအပြားကို ဟောခဲ့ကြသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သမ္မာကျမ်းစာနှင့် ပတ်သက်၍ (၃)”) ဒါပြီးတော့ အစ်ကိုဝမ်က မိတ်သဟာယပြုတယ်။ “အနန္တတန်ခိုးရှင် ဘုရားသခင်ရဲ့ စကားတွေက သိပ်ရှင်းတယ်။ ပရောဖက်တွေရဲ့ ပရောဖက်ပြုချက်တွေကို သန့်ရှင်းသော ဝိညာဉ်တော်က ကိုယ်တိုင်ကိုယ်ကျ ညွှန်ကြားခဲ့ပြီး၊ ပရောဖက်တွေက လက်ဆင့်ကမ်းခဲ့ကြတာပဲ။ ဒါတွေက ဘုရားနှုတ်ကပတ်တော်တွေဖြစ်ပြီး၊ ဘုရားရဲ့ အဓိပ္ပာယ်အတိအကျနဲ့ အသိပေးတာ။ ဘုရားမှုတ်သွင်းထားတဲ့ စကားတွေကို ကျမ်းစာထဲမှာ အမြဲ ရှင်းရှင်းလင်းလင်း မှတ်သားထားတယ်။ ဥပမာအနေနဲ့ ဟေရှာယအနာဂတ္တိကျမ်း အစမှာ ပြောတယ်၊ ‘အာမုတ်၏သား ဟေရှာယသည်...ဗျာဒိတ်တော်ကို ခံရသည်မှာ၊’ (ဟေရှာယ အနာဂတ္တိကျမ်း ၁:၁) ယေရမိအနာဂတ္တကျမ်းအစမှာပြောတယ်၊ ‘ယေရမိထံ ရောက်ရှိလာသည့် ယေဟောဝါ၏ နှုတ်ကပတ်တော်ဆိုသည်မှာ။’ (ယေရမိ အနာဂတ္တိကျမ်း ၁:၂) ဘယ်စကားလုံးတွေကို ဘုရားမှုတ်သွင်းထားတယ် ဆိုတာကိုသေချာဖို့ လူတွေက အာရုံစိုက်ဖို့ပဲ လိုတယ်။ ပရောဖက်ပြုချက်ကျမ်းတွေကလွဲလို့၊ ကျမ်းစာရဲ့ ကျန်တာတွေက ဘုရားရဲ့ အမှုတော်ကို တွေ့ကြုံပြီးတဲ့နောက်မှာ လူတွေ ရေးထားတဲ့ အဖြစ်အပျက်တွေပဲ။ ဒါတွေအများစုက မှတ်ဉာဏ်တွေရဲ့ မှတ်တမ်းတွေဖြစ်ပြီး၊ ဒီအတွေ့အကြုံတွေနဲ့ စကားတွေအားလုံးက လူတွေဆီက လာတာ၊ ဘုရားနှုတ်ကပတ်တော်တွေလို့ ပြောလို့မရဘူး၊ ဒီတော့ လူသား ဆိုလိုချက်နဲ့ ရောနှောတာကို ရှောင်ဖို့ ခက်တယ်။ ဓမ္မရာဇဝင် ဒုတိယစောင် ၂၄:၁ မှာ ပြောသလိုပေါ့။ ‘နောက်တဖန်ထာဝရဘုရားသည် ဣသရေလ အမျိုးကို အမျက်ထွက်တော်မူလျှင်၊ စာတန်သည် ရန်ဘက်ပြု၍ ဣသရေလလူနှင့် ယုဒလူတို့ကို ရေတွက် စေခြင်းငှါ ဒါဝိဒ်ကိုတိုက်တွန်းလေ၏။’ ရာဇဝင်ချုပ် ပထမစောင် ၂၁:၁ ကလည်း ပြောသေးတယ်၊ ‘နောက်တဖန်စာတန်သည် ဣသရေလအမျိုး တဘက်၌ထ၍ ဣသရေလအမျိုးသားတို့ကို ရေတွက် စေခြင်းငှါ ဒါဝိဒ်ကို တိုက်တွန်းလေ၏။’ ဒီကျမ်းချက်နှစ်ခုလုံးက ဣသရေလလူတွေကို ဒါဝိဒ် ရေတွက်တဲ့အချိန်ကို မှတ်သားထားတယ်။ တစ်နေရာမှာ ဣသရေလလူတွေကို ရေတွက်ဖို့ ဒါဝိဒ်ကို ယေဟောဝါဘုရားက တိုက်တွန်းတယ်လို့ပြောပြီး၊ တခြားနေရာမှာတော့ စာတန်က တိုက်တွန်းတယ်တဲ့။ ဘုရားမှုတ်သွင်းထားတာဆိုရင်၊ ဘာလို့ အဲဒီလောက် ကွာဟချက်ရှိနိုင်မှာလဲ။ ဓမ္မဟောင်းကျမ်းတစ်အုပ်လုံးက ဘုရားမှုတ်သွင်းထားတာဆိုရင်၊ တူညီတဲ့ အဖြစ်အပျက်ဇာတ်ကြောင်းကို မှုတ်သွင်းချိန်မှာ ဘုရားအမှားလုပ်ခဲ့မှာလား”တဲ့။ အစ်ကိုဝမ်ရဲ့ စကားတွေကို ကြားရတဲ့နောက်မှာ၊ ကျွန်တော့်စိတ်က သိသိသာသာ ပွင့်သွားပြီး၊ ခေါင်းမာတဲ့ စိတ်ပိုင်းဆိုင်ရာ ခုခံတာတွေက တစ်စစီ ပြိုလဲလာတယ်။ ကျွန်တော် ပြောလိုက်တယ်။ “ဓမ္မဟောင်းကျမ်းကို ဘုရားက လုံးဝ မမှုတ်သွင်းခဲ့ရင်၊ ဓမ္မသစ်ကျမ်းကိုလည်း လုံးလုံးလျားလျား ဘုရားနှုတ်ကပတ်တော်အဖြစ် ယူလို့မရဘူး။ ဘာလို့လဲဆိုတော့ အားလုံးက တမန်တော်တွေဆီက မှတ်တမ်းတွေ ဖြစ်လို့ပဲ”လို့ပေါ့။ အစ်ကိုဝမ်က ဝမ်းသာအားရနဲ့ ပြောတယ်၊ “ဘုရားကျေးဇူးတော်ပဲ။ မင်းရဲ့ နားလည်မှု မှန်ပါတယ်။ အမှန်တော့၊ ဓမ္မသစ်ထဲမှာ၊ သခင်ယေရှုရဲ့ နှုတ်ကပတ်တော်တွေနဲ့ ဗျာဒိတ်ကျမ်းထဲက ပရောဖက်ပြုချက်ကသာ ဘုရားရဲ့ နှုတ်ကပတ်တော်တွေပဲ။ ကျန်တာတွေက တပည့်တော်တွေ၊ ဖာရိရှဲတွေ၊ သာမန်လူတွေ၊ စစ်သားတွေနဲ့ နတ်ဆိုးဆီက စကားတွေပဲ။ ကျမ်းစာထဲ ရှိသမျှဟာ ဘုရားရဲ့ နှုတ်ကပတ်တော်လို့ ပြောဖို့က အဓိပ္ပာယ်မရှိဘူး မဟုတ်လား။ ဒါ ပြစ်မှားစော်ကားတာ မဟုတ်လား”တဲ့။

ဒါပြီးတော့၊ အနန္တတန်ခိုးရှင် ဘုရားသခင်ရဲ့ စာနောက်တစ်ပိုဒ်ကို အစ်ကိုဝမ်က ဖတ်ပြတယ်။ “ယနေ့ခေတ်တွင် လူတို့က သမ္မာကျမ်းစာသည် ဘုရားသခင် ဖြစ်သည်၊ ဘုရားသခင်သည်လည်း သမ္မာကျမ်းစာ ဖြစ်သည်ဟု ယုံကြည်ကြသည်။ ထို့ကြောင့် သမ္မာကျမ်းစာထဲမှ စကားလုံးများသည်သာ ဘုရားသခင်ပြောကြားခဲ့သည့် စကားလုံးများ ဖြစ်ကြပြီး ထိုစကားလုံးများအားလုံးကို ဘုရားသခင် ပြောခဲ့သည်ဟုလည်း ယုံကြည်ကြသည်။ ဘုရားသခင်ကို ယုံကြည်ကြသည့် သူများသည် ဓမ္မဟောင်းနှင့် ဓမ္မသစ်ကျမ်းများထဲက ကျမ်းပေါင်း ခြောက်ဆယ့်ခြောက်ကျမ်းကို လူများက ရေးခဲ့ကြသော်လည်း ထိုကျမ်းအားလုံးကို ဘုရားသခင်က မှုတ်သွင်းတော်မူခြင်းအားဖြင့် ပေးအပ်ခဲ့ပြီး သန့်ရှင်းသောဝိညာဉ်တော်၏ မိန့်မြွက်ချက်များနှင့်ဆိုင်သော မှတ်တမ်းတစ်ခု ဖြစ်သည်ဟုပင်လျှင် ယူဆကြသည်။ ဤသည်မှာ လူတို့၏ မှားယွင်းသော သဘောပေါက်နားလည်မှုဖြစ်ပြီး အချက်အလက်များနှင့် လုံးဝ ကိုက်ညီခြင်း မရှိကြပါ။ အမှန်တွင် အနာဂတ္တိကျမ်းများမှအပ ဓမ္မဟောင်းကျမ်းထဲမှ ကျမ်းအများစုသည် သမိုင်းမှတ်တမ်းများ ဖြစ်သည်။ ဓမ္မသစ်ကျမ်းထဲမှ သြဝါဒစာအချို့သည် လူတို့၏ ဘဝအတွေ့အကြုံများမှ လာခြင်းဖြစ်ပြီး တစ်ချို့မှာ သန့်ရှင်းသောဝိညာဉ်တော်၏ ဉာဏ်အလင်းဖွင့်ပြမူကြောင့် လာခြင်း ဖြစ်သည်။ ဥပမာအားဖြင့် ပေါလု၏ စာများသည် လူတစ်ဦး၏ လုပ်ဆောင်ချက်မှ ထွက်ပေါ်လာခဲ့ပြီး ၎င်းတို့ အားလုံးသည် သန့်ရှင်းသောဝိညာဉ်တော်၏ ဉာဏ်အလင်းဖွင့်ပြမှုကြောင့် ပေါ်ပေါက်လာသော ရလဒ် ဖြစ်ကာ အသင်းတော်များအတွက် ရေးခဲ့သော စာများဖြစ်ပြီး အသင်းတော်မှ ညီအစ်ကိုမောင်နှမများကို နှိုးဆော်အားပေးသော စကားများ ဖြစ်သည်။ ထိုစကားများသည် သန့်ရှင်းသောဝိညာဉ်တော်က ပြောသောစကားများ မဟုတ်ပါ— ပေါလုသည် သန့်ရှင်းသောဝိညာဉ်တော်၏ ကိုယ်စား မပြောနိုင်သကဲ့သို့ သူသည် ယောဟန် ရှုမြင်ခဲ့ရသော ရူပါရုံများကို မြင်ခဲ့ဖို့ရန်ဝေးစွ၊ ပရောဖက်တစ်ဦးပင် မဟုတ်ခဲ့ပါ။ ပေါလုရေးခဲ့သော သြဝါဒစာများသည် ဧဖက်မြို့၊ ဖိလဒေလဖိမြို့၊ ဂလာတိပြည်နှင့် အခြားသော အသင်းတော်များအတွက် ရေးသောစာများ ဖြစ်သည်။...အကယ်၍ လူတို့သည် ဓမ္မသစ်ကျမ်းမှ သြဝါဒစာများ သို့မဟုတ် ပေါလု၏ စကားများကဲ့သို့သော စကားများကို သန့်ရှင်းသောဝိညာဉ်တော်၏ ပြောကြားချက်များအဖြစ် မြင်ကြပြီး ၎င်းတို့ကို ဘုရားကဲ့သို့ ကိုးကွယ်မည်ဆိုလျှင် လူတို့သည် အလွန်အမင်း မဆင်မခြင်ပြုမူနေခြင်း ဖြစ်သည်ဟုသာ ဆိုနိုင်ပေသည်။ သာ၍ ခပ်ကြမ်းကြမ်း ပြောရမည်ဆိုလျှင် ဤသည်မှာ ဘုရားသခင်ကို ပြစ်မှားစော်ကားနေကြခြင်းပင် ဖြစ်သည်မဟုတ်လော။ လူတစ်ယောက်က ဘုရားသခင်ကိုယ်စား မည်သို့ ပြောဆိုနိုင်ပါမည်နည်း။ ထို့အပြင် လူတို့သည် ပေါလု၏ သြဝါဒစာများနှင့် သူပြောသော စကားများနှင့်ဆိုင်သော မှတ်တမ်းကို သန့်ရှင်းသော ကျမ်းစာ သို့မဟုတ် ကောင်းကင်ဘုံမှလာသော ကျမ်းစာဖြစ်သည့်အလား သတ်မှတ်ကာ ၎င်းတို့ရှေ့၌ မည်သို့ ပျပ်ဝပ်နိုင်သနည်း။ ဘုရားသခင်၏ နှုတ်ကပတ်တော်များကို လူတစ်ယောက်က သာမန်ကာလျှံကာ ပြောနိုင်ပါမည်လော။ လူတစ်ယောက်က ဘုရားသခင်ကိုယ်စား မည်သို့ ပြောဆိုနိုင်ပါမည်နည်း။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သမ္မာကျမ်းစာနှင့် ပတ်သက်၍ (၃)”) နားထောင်လေ၊ ပိုနားလည်လေပဲ။ ကျွန်တော် ညည်းမိတယ်။ “အရင်က ဒီစကားတွေကို ပေါလုပြောခဲ့တဲ့ ဆက်စပ်အကြောင်းအရာကို နားမလည်ခဲ့ဘူး။ ကျမ်းစာက လုံးလုံးလျားလျား ဘုရားမှုတ်သွင်းထားပြီး၊ ကျမ်းစာရဲ့ စကားတွေက ဘုရားစကားတွေပဲဖြစ်သလို၊ ကျမ်းစာကို ယုံကြည်တာက ဘုရားကို ယုံကြည်တာပဲလို့ တွေးခဲ့တယ်။ ဒီအနက်ပြန်မှုက အရမ်းအဓိပ္ပာယ်မဲ့တာပဲ”လို့ပေါ့။ “ကျမ်းစာထဲက လူတွေရဲ့ စကားတွေကို ဘုရားရဲ့ စကားတွေလို မရမကခံယူခဲ့ပြီး၊ ဒါတွေကို ယုံကြည်ခြင်းအတွက် အခြေပြုချက်အနေနဲ့ သုံးခဲ့တယ်။ ဒါက သခင့်လမ်းခရီးကနေ သွေဖည်တာ မဟုတ်လား။”

အဲဒီနောက် အစ်ကိုဝမ်က မိတ်သဟာယပြုတယ်။ ကျမ်းစာဟာ ဘုရားအမှုတော်အတွက် အထောက်အထားတစ်ခုပဲဖြစ်ပြီး အဲဒါရဲ့ သမိုင်းဆိုင်ရာ စာအုပ်တစ်အုပ်ပါတဲ့။ အဲဒါက ပညတ်တော်ခေတ်နဲ့ ကျေးဇူးတော်ခေတ် အတွင်း ဘုရားအမှုတော်ရဲ့ မှတ်တမ်းတစ်ခုပဲ။ အဲဒါကို ဘယ်လိုလုပ် ဘုရားနဲ့ အဆင့် တန်းတူထားလို့ ရမှာလဲတဲ့။ ဒါကြောင့် သခင်ယေရှုက ဖာရိရှဲတွေကို ဒီလိုပြောပြီး ပြစ်တင်မောင်းမဲ့ခဲ့တာပဲ။ “ကျမ်းစာအားဖြင့် ထာဝရအသက်ကိုရမည်ဟု စိတ်ထင်နှင့် သင်တို့သည် ကျမ်းစာကိုစေ့စေ့ကြည့်ရှု ကြ၏။ ထိုကျမ်းစာပင်ငါ၏သက်သေဖြစ်၏။ သင်တို့သည် အသက်ကိုရအောင် ငါ့ထံသို့ လာခြင်းငှါအလိုမရှိကြ။” (ရှင်ယောဟန်ခရစ်ဝင် ၅:၃၉-၄၀) ကျမ်းစာက ဘုရားအတွက် အထောက်အထားတစ်ခုပါပဲ၊ ထာဝရအသက်ကို မထိန်းချုပ်ပါဘူး။ ဘုရားကပဲ လူတွေကို ထာဝရအသက်ပေးနိုင်တယ်။ ဝမ်းကွဲအစ်ကိုရဲ့ မိတ်သဟာယကိုလည်း ကျွန်တော် သတိရခဲ့တယ်။ ကျမ်းစာကို ဖတ်ရာကတစ်ဆင့်၊ ပညတ်တော်ခေတ်နဲ့ ကျေးဇူးတော်ခေတ်ထဲက ဘုရားရဲ့ အမှုတော်ကို ကျွန်တော်တို့ နားလည်တယ်။ စကြဝဠာထဲ ရှိသမျှကို ဘုရားဖန်ဆင်းထားမှန်း၊ လူသားမျိုးနွယ်ကို ဦးဆောင်ဖို့ ပညတ်တရားကို ဘုရားထုတ်ပြန်ကြေညာခဲ့ပုံနဲ့ ကမ္ဘာမြေပေါ် ကျွန်တော်တို့ အသက်ရှင်ပြီး ဘုရားကို ကိုးကွယ်သင့်ပုံတွေကို သိကြတယ်။ အပြစ်က ဘာဖြစ်တယ်ဆိုတာနဲ့ ဘုရားကောင်းချီးပေးပြီး ကျိန်ဆဲတဲ့ လူစားမျိုးတွေကို သိကြတယ်။ ကိုယ့်အပြစ်ကို ဝန်ခံပြီး သခင့်ဆီ နောင်တရသင့်ပုံ၊ ဘယ်လို နှိမ့်ချ၊ စိတ်ရှည်၊ ခွင့်လွှတ်ရမယ်ဆိုတာနဲ့ ဘယ်လို ကားတိုင်ထမ်းပြီး သခင့်နောက်လိုက်ရမယ်ဆိုတာတွေကိုလည်း သိကြတယ်။ ကျွန်တော်တို့အတွက် သခင်ယေရှုရဲ့ အဆုံးမဲ့ အကြင်နာမေတ္တာကိုလည်း မြင်ကြပြီး၊ သခင်ယေရှုကို ယုံကြည်ပြီး သူ့ရှေ့ လာခြင်းအားဖြင့်ပဲ ဘုရားရဲ့ အလျှံပယ် ကျေးဇူးတော်နဲ့ သမ္မာတရားကို ခံစားလို့ရတယ်ဆိုတာကို နားလည်ကြတယ်။ ဒါပေမဲ့ နောက်ဆုံးသော ကာလမှာ ဘုရား ဘာသမ္မာတရားတွေ ဖော်ပြတယ်ဆိုတာနဲ့ လူသားရဲ့ ဖောက်ပြန်ပျက်စီးခြင်းကို ဘုရား ဘယ်လိုတရားစီရင် သန့်စင်စေပြီး အပြစ်ရဲ့ ရင်းမြစ်ကို ဖြေရှင်းတယ်ဆိုတာကိုတော့၊ နည်းနည်းမှ မသိကြဘူး၊ ဘာလို့လဲဆိုတော့ ဒီသမ္မာတရားတွေကို ကျမ်းစာထဲမှာ မှတ်တမ်းမတင်ထားလို့ပဲ။ သခင်ယေရှုရဲ့ ရွေးနှုတ်ခြင်း အမှု အခြေခံအုတ်မြစ်ပေါ်မှာ၊ နောက်ဆုံးသော ကာလရဲ့ အနန္တတန်ခိုးရှင် ဘုရားသခင်က ဘုရားအိမ်တော်ကနေ အစပြုတဲ့ တရားစီရင်ခြင်း အမှုကို ဆောင်ရွက်ပြီးပြီ။ ကျွန်တော်တို့ရဲ့ ဖောက်ပြန်ပျက်စီးခြင်း သန့်စင်ခံရပြီး၊ ဘုရားကို ချစ်ပြီး နာခံတဲ့လူတွေ ဖြစ်လာအောင် လူသားမျိုးနွယ်ကို သန့်စင်ခြင်းအကြောင်း သမ္မာတရားကို ဖော်ပြပြီး၊ ဖောက်ပြန်ပျက်စီးတဲ့ လူသားမျိုးနွယ်ရဲ့ ဆိုးယုတ်တဲ့ စိတ်သဘောထားနဲ့ သဘာဝကို ထုတ်ဖော်ပြပြီးပြီဖြစ်သလို၊ ဘုရားရဲ့ စိတ်သဘောထားက သန့်ရှင်း၊ ဖြောင့်မတ်ပြီး ပုန်ကန်ပြစ်မှားမှုကို ခွင့်မပြုကြောင်း ကျွန်တော်တို့ကို သတိပြုမိစေခဲ့တယ်။ ဒီစကားတွေက ထာဝရအသက်ရဲ့ လမ်းခရီးမှန်ပဲ။ ပြီးတော့ အဲဒါတွေက သခင်ယေရှုရဲ့ ပရောဖက်ပြုချက်ကို လုံးဝ ပြည့်စုံစေတယ်။ “သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။” (ရှင်ယောဟန်ခရစ်ဝင် ၁၆:၁၂-၁၃) နှုတ်ကပတ်တော်သည် လူ့ဇာတိ၌ ပေါ်လာ၏ ဆိုတဲ့ ဒီစာအုပ်က အသင်းတော်အားလုံးဆီ သန့်ရှင်းသော ဝိညာဉ်တော် ပြောတဲ့ ဗျာဒိတ်ကျမ်းထဲ ပရောဖက်ပြုထားတဲ့ စကားပဲ။ သိုးသငယ်ဖွင့်တဲ့ စာစောင်ပေါ့။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို ဖတ်ရာကတစ်ဆင့်၊ ဘာသာရေးလောကထဲက ဘုရားကို အစစ်အမှန် ယုံကြည်သူတွေဟာ ဘုရားအသံကို သတိပြုကြပြီ၊ အနန္တတန်ခိုးရှင် ဘုရားသခင်ဆီ လှည့်ပြန်ကြပြီး သိုးသငယ်ရဲ့ ခြေလှမ်းတွေနောက်လိုက်ကြပြီ။

ဒါကို ပြောပြီးတော့ အစ်ကိုဝမ်က အနန္တတန်ခိုးရှင် ဘုရားသခင်ရဲ့ နှုတ်ကပတ်တော် နောက်တစ်ပိုဒ် ဖတ်တယ်။ “နောက်ဆုံးသောကာလ၏ ခရစ်တော်သည် အသက် ယူဆောင်လာပြီး၊ အဓွန့်ရှည်စွာ တည်တံ့ကာ ထာဝရတည်ရှိသော သမ္မာတရား၏ လမ်းခရီးကို ယူဆောင်လာ၏။ ဤသမ္မာတရားသည် လူသားက အသက်ရရှိသည့် လမ်းကြောင်းဖြစ်ပြီး၊ လူသားက ဘုရားသခင်ကို သိမည့် တစ်ခုတည်းသော လမ်းကြောင်းနှင့် ဘုရားသခင်၏ လက်ခံခြင်းခံရမည့် တစ်ခုတည်းသော လမ်းကြောင်းဖြစ်၏။ နောက်ဆုံးသောကာလ၏ ခရစ်တော်ပေးသည့် အသက်၏လမ်းခရီးကို သင်မရှာဖွေပါက၊ သင်သည် သမိုင်း၏ ရုပ်သေးရုပ်ရော အကျဉ်းသားပါ ဖြစ်သည့်အတွက်၊ ယေရှု၏ လက်ခံမှုကို မည်သည့်အခါမျှ သင် ရရှိမည်မဟုတ်သကဲ့သို့၊ ကောင်းကင်နိုင်ငံတော်၏ တံခါးကိုဝင်ရန် မည်သည့်အခါမျှ အရည်အချင်းမီမည် မဟုတ်ပေ။ စည်းမျဉ်းစည်းကမ်းများ၊ ကျမ်းဟောင်းတရားများ၏ ထိန်းချုပ်မှုခံရပြီး၊ သမိုင်း၏ ချုပ်နှောင်မှုခံရသူများသည် မည်သည့်အခါတွင်မျှ အသက်ကို ရရှိနိုင်လိမ့်မည် မဟုတ်သကဲ့သို့၊ အသက်၏ ထာဝရလမ်းခရီးကို ရရှိနိုင်မည် မဟုတ်ပေ။ ဤသည်မှာ အဘယ်ကြောင့်ဆိုသော် ထိုသူတို့၌ ရှိသည့်အရာမှာ ပလ္လင်မှ စီးဆင်းသည့် အသက်ရေ ဖြစ်မည့်အစား နှစ်ပေါင်းထောင်ပေါင်းများစွာ တစ်နေရာတည်းတွင် ရှိနေသော နောက်ကျိသည့် ရေများသာ ဖြစ်ကြသောကြောင့် ဖြစ်၏။ အသက်ရေဖြင့် ထောက်ပံ့မှု မခံရသောသူတို့သည် လူသေကောင်များ၊ စာတန်၏ ကစားစရာများနှင့် ငရဲ၏သားများအဖြစ် ထာဝရရှိနေကြလိမ့်မည်။ သို့ဖြစ်ပါက ၎င်းတို့သည် ဘုရားသခင်ကို မည်သို့ ရှုမြင်နိုင်မည်နည်း။ သင်သည် အတိတ်ကို ဖက်တွယ်ရန်သာ ကြိုးစားပါက၊ တည်ငြိမ်စွာ ရပ်နေခြင်းဖြင့် အမှုအရာများကို ၎င်းတို့ရှိနေသည့်အတိုင်း ထိန်းသိမ်းရန်သာ ကြိုးစားပြီး၊ ပိုနေမြဲ ကျားနေ‌မြဲ အခြေအနေကို ပြောင်းလဲရန်နှင့် သမိုင်းကို စွန့်ပစ်ရန် မကြိုးစားပါက၊ သင်သည် ဘုရားသခင်ကို အမြဲဆန့်ကျင်နေမည် မဟုတ်လော။ ဘုရားသခင် အမှု၏ အဆင့်များသည်- တလိပ်လိပ်တက်နေသော လှိုင်းတံပိုးများနှင့် မြည်ဟည်းနေသော မိုးချုန်းသံကဲ့သို့- ကြီးမားကျယ်ပြန့်ကာ တန်ခိုးကြီးသော်လည်း၊ သင်သည် ပျက်စီးခြင်းကို မလှုပ်မယှက် စောင့်ဆိုင်းရင်း၊ သင်၏မိုက်မဲမှုကို ဖက်တွယ်ရင်းနှင့် မည်သည့်အရာမျှ မလုပ်ဆောင်ဘဲနေရင်း ထိုင်နေသည်။ ဤနည်းဖြင့်၊ သိုးသငယ်၏ ခြေလှမ်းနောက် လိုက်သူတစ်ဦးအဖြစ် သင့်ကို မည်သို့ယူဆ၍ရနိုင်မည်နည်း။ သင် ဖက်တွယ်ထားသော ဘုရားသခင်သည် အစဉ်အသစ်ဖြစ်ကာ၊ မည်သည့်အခါမျှ အိုဟောင်းခြင်းမရှိသည့် ဘုရားသခင်အဖြစ် သင် မည်သို့ မှန်ကန်ကြောင်းပြနိုင်မည်နည်း။ သင်၏ အဝါရောင် သန်းနေသော စာအုပ်များ၏ စကားလုံးများသည် သင့်ကို ခေတ်သစ်တစ်လျှောက် မည်သို့ သယ်ဆောင်သွားနိုင်မည်နည်း။ ဘုရားသခင့်အမှု၏ အဆင့်များကို ရှာဖွေရန် ယင်းတို့သည် သင့်ကို မည်သို့ဦးဆောင်နိုင်မည်နည်း။ ပြီးလျှင် ၎င်းတို့သည် သင့်ကို ကောင်းကင်သို့ မည်သို့ခေါ်ဆောင်သွားနိုင်မည်နည်း။ သင်၏ လက်ထဲတွင် သင်ကိုင်စွဲသည့်အရာမှာ သင့်ကို ယာယီဖြေသိမ့်မှုသာ ပေးနိုင်သည့် ကျမ်းဟောင်းတရားများသာဖြစ်သည်၊ အသက် ပေးနိုင်စွမ်းရှိသည့် သမ္မာတရားများ မဟုတ်ပေ။ သင်ဖတ်သည့် သမ္မာကျမ်းများမှာ သင်၏နှုတ်ကိုသာ ကြွယ်ဝစေနိုင်ပြီး၊ သင့်ကို စုံလင်စေခြင်းဆီသို့ ဦးဆောင်လမ်းပြပေးနိုင်သော လမ်းကြောင်းများဖြစ်ဖို့ မဆိုထားနှင့်၊ လူ့အသက်တာကို သိရှိရန် သင့်ကို ကူညီနိုင်သည့် အတွေးအမြင်နှင့်ဆိုင်သော စကားများပင် မဟုတ်ပေ။ ဤကွာဟချက်သည် သင့်ကို ပြန်လည်သုံးသပ်ရန် အကြောင်းတရား မပေးပါသလော။ ယင်းသည် အတွင်းတွင် ပါရှိသည့် နက်နဲမှုများကို သင့်အား နားလည်စေပါသလော။ သင်သည် ဘုရားသခင်ကို သင့်ဘာသာ တွေ့ဆုံရန် မိမိကိုယ်ကိုယ် ကောင်းကင်ဘုံသို့ ပို့ဆောင်နိုင်သလော။ ဘုရားသခင်၏ ကြွလာခြင်းမရှိဘဲနှင့်၊ သင်သည် ဘုရားသခင်နှင့် မိသားစုပျော်ရွှင်မှုကို မွေ့လျော်ခံစားရန် သင့်ကိုယ်သင် ကောင်းကင်ဘုံထဲသို့ ခေါ်ဆောင်သွားနိုင်သလော။ သင်သည် ယခု စိတ်ကူးယဉ် နေသေးသလော။ သို့ဆိုပါက စိတ်ကူးယဉ်ခြင်းကို ရပ်တန့်ပြီး၊ ယခု မည်သူအမှုပြုနေသည်ကို ကြည့်ရန်- နောက်ဆုံးသောကာလတွင် လူသားကို ကယ်တင်ခြင်းအမှုအား ယခု မည်သူ ဆောင်ရွက်နေသည်ကို မြင်ရန် ကြည့်ဖို့- ငါအကြံပြု၏။ သင် ထိုသို့မလုပ်ဆောင်ပါက၊ သမ္မာတရားကို မည်သည့်အခါတွင်မျှ သင် ရရှိလိမ့်မည်မဟုတ်သကဲ့သို့၊ အသက်ကို မည်သည့်အခါတွင်မျှ ရရှိလိမ့်မည် မဟုတ်ပေ။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “နောက်ဆုံးသော ကာလ၏ ခရစ်တော်သည်သာ လူသားအား ထာဝရအသက်၏ လမ်းခရီးကို ပေးနိုင်သည်”) ဒီစကားတွေကို ကြားပြီးတော့ ကျွန်တော် အရမ်း တုန်လှုပ်သွားတယ်။ ကိုယ့်ရဲ့ ကိုယ်ပိုင် ဘာသာရေး အမြင်တွေကို ဖက်တွယ်ရင်၊ အဆုံးမှာ ဆုံးရှုံးမှာက ကျွန်တော်ဖြစ်မှာ။ ခရစ်ယာန်အနေနဲ့ ကျွန်တော့် နှစ်ကာလတွေမှာ ကျမ်းစာအသိတွေ ဘယ်လောက် စုဆောင်းခဲ့ပုံကို တွေးမိတယ်၊ ဒါပေမဲ့ သမ္မာတရား ဒါမှမဟုတ် ဘုရားကို သိနားလည်မှု မရှိသလောက်ဖြစ်ခဲ့တယ်။ ဆန့်ကျင်ဖက်အနေနဲ့၊ ပိုပြီး ကျွန်တော် မာနထောင်လွှားလာခဲ့တယ်။ သခင်ပြန်ကြွလာပြီဖြစ်ပေမဲ့၊ ကျွန်တော်က မစစ်ဆေးခဲ့ရုံမက၊ အနန္တတန်ခိုးရှင် ဘုရားသခင်ရဲ့ ပေါ်ထွန်းခြင်းနဲ့ အမှုတော်ကို ရှုတ်ချဖို့ ကျမ်းစာက စကားတွေကိုတောင် သုံးခဲ့တယ်။ ကျွန်တော်က ဘုရားကို ခုခံခဲ့တဲ့ ဖာရိရှဲတွေလိုပါပဲ။ တကယ်ကို မမြင်မကန်းနဲ့ ဘုရားကို မသိခဲ့ဘူး။ ကိုယ့်အယူအဆတွေကို ဖက်တွယ်ခဲ့ရုံမက၊ တခြားလူတွေကို စုံစမ်းစစ်ဆေးရာကနေ တားဆီးဖို့ ဦးနှောက်ခြောက်ခံပြီးတောင် စဉ်းစားခဲ့တယ်။ ဒါက ဘုရားအမှုတော်ကို နှောင့်ယှက်နေတာ မဟုတ်လား။ သခင့်ကို တခြားလူတွေ မကြိုဆိုနိုင်ရင်၊ သူ့အမှုသစ်နောက်မလိုက်နိုင်ရင်၊ ဘုရားနိုင်ငံတော်ထဲ ဝင်ရောက်ဖို့ အခွင့်အရေး ဆုံးရှုံးကြမှာလေ။ ကျွန်တော်က တခြားလူတွေကို ငရဲထဲ ဆွဲခေါ်ပြီး ဘုရားကို ခုခံတဲ့ ဆိုးယုတ်တဲ့ လူပဲ။ အဲဒီလောက် ဆိုးယုတ်မှုကို ကျူလွန်ခဲ့ပေမဲ့ ဘုရားက ကျွန်တော့်ကို အကြင်နာမေတ္တာနဲ့ ကျေးဇူးတော် ပြနေတုန်းပဲ။ သူ့အသံကို ကြားခွင့်ပေးပြီး သူ့ရဲ့ ပေါ်ထွန်းခြင်းကို မျက်မြင်ကြုံခွင့်ပေးခဲ့တယ်။ ဘုရားရဲ့ ချစ်မေတ္တာ စစ်မှန်လိုက်တာ။ ဒါပြီးတော့ ကျမ်းစာနဲ့ပတ်သက်လို့ ကျွန်တော်တို့ ဆက်မိတ်သဟာယပြုကြတယ်။ ကျေးဇူးတော်ခေတ်ထဲက အသင်းတော်ဟာ ဘာလို့ ခြောက်ကပ်လာလဲ၊ လူသားမျိုးနွယ်ကို ဘုရားက အမှုတော်ရဲ့ အဆင့်သုံးဆင့်ကတစ်ဆင့် ကယ်တင်ပုံအကြောင်းကိုလည်း ပြောခဲ့ကြတယ်။

နောက်ပိုင်းအချိန်မှာ၊ ကျွန်တော် အနန္တတန်ခိုးရှင် ဘုရားသခင်ရဲ့ နှုတ်ကပတ်တော်အများကြီး ဖတ်ပြီး နောက်ဆုံး‌သောကာလထဲက သူ့အမှုတော်ကို လက်ခံခဲ့တယ်။ နောက်ပိုင်းမှာ ကျွန်တော့်မိန်းမလည်း လက်ခံခဲ့တယ်။ ဘုရားကျေးဇူးတော်ပဲ။


၆၅။ တာဝန်တစ်ခုသည် ကောင်းချီးရရန်အတွက် အပေးအယူလုပ်သည့်အရာမဟုတ်ပေ

ရှောင်ချန် တရုတ်နိုင်ငံ

ကျွန်တော်က အမြဲတမ်း နေမကောင်းဖြစ်လွယ်တယ်။ အသက် ၁၁နှစ်မှာ ကျွန်တော် သွေးအားနည်းရောဂါရှိနေတယ်လို့ တွေ့ရတယ်။ ဒါကြောင့် ကျွန်တော့်ကိုယ်ခံအားစနစ်က အရမ်းအားနည်းတယ်။ ကိုယ်ခန္ဓာက အားနည်းပြီး ခြေလက်အင်္ဂါတွေက အားနည်းနေတယ်။ နည်းနည်းလောက်လမ်းလျှောက်ရင်တောင် မောနေတယ်။ ကျွန်တော့်အခြေအနေက ဆိုးလာတဲ့အချိန်မှာ အိပ်ရာထဲ လဲနေတော့တာပဲ။ ဆရာဝန်ကပြောတယ်။ ကျွန်တော့်အခြေအနေက ဆိုးလာတဲ့အခါမှာ ကိုယ်ခံအားမကောင်းတာကြောင့် ပိုးကူးနိုင်တယ်။ ဒါဆိုရင် အဖျားကြီးမယ်။ ပြီးတော့ ဒဏ်ရာရရင် သွေးမရပ်တာဖြစ်နိုင်တယ်။ ဒါဆိုရင် အသက်အန္တရာယ်စိုးရိမ်ရတယ် တဲ့။ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို လက်ခံပြီးတဲ့နောက်မှာ ကျွန်တော့် အခြေအနေက တိုးတက်လာတယ်။ အသင်းတော်မှာလည်း ကျွန်တော် တာဝန်ထမ်းဆောင်တယ်။ နှစ်တွေအတော်ကြာသွားပြီးတော့ ကျွန်တော့်ရောဂါရဲ့ ဘာလက္ခဏာကိုမှ မခံစားရတော့ဘူး။ ဒါဟာ ဘုရားရဲ့ ကောင်းချီးဖြစ်တယ်ဆိုတာကို မြင်ခဲ့ပြီး ဘုရားကို အရမ်းကျေးဇူးတင်ခဲ့တယ်။

နောက်ပိုင်းမှာ ဘုရားအိမ်တော်အတွက် ဗီဒီယိုထုတ်လုပ်ရေးအလုပ်ကို ကျွန်တော် စလုပ်တယ်။ ဒီရုပ်ရှင်၊ ဗီဒီယိုတွေက ဘုရားအလုပ်ကို သက်သေခံနေပုံကို စဉ်းစားမိတော့ ဒီအလုပ်လုပ်ရတာ အထူးသဖြင့် အဓိပ္ပာယ်ရှိတယ်လို့ ခံစားမိတယ်။ တစ်ချိန်တည်းမှာပဲ ကျွန်တော် တွေးမိတယ်။ ဘုရားအတွက် အသုံးခံဖို့ အလုပ်ကြိုးစားပြီး ဘုရားကို သက်သေခံတဲ့ ဗီဒီယိုကောင်းတွေလုပ်ရင် ဒီအရေးပါတဲ့ ကောင်းမှုတွေမှာ ဝေစုရမှာပဲ ပေါ့။ ဒီတော့ ဘုရားရဲ့ ကွယ်ကာမှုနဲ့ ကောင်းချီးတွေကို ရရုံတင်မကဘူး။ သေချာပေါက် ဘုရားသခင် ကယ်တင်တာခံရပြီး ကပ်ဘေးကြီးမှာ အသက်ရှင်ကျန်ရစ်မယ်ပေါ့။ ဒါတွေကို တွေးမိတာကြောင့် ကျွန်တော့်ရဲ့ အတတ်ပညာဆိုင်ရာ ကျွမ်းကျင်မှုတွေ၊ စည်းမျဉ်းတွေမှာ ပိုပြီးတော့တောင် အလုပ်ကြိုးစားပြီး ဘုရားကို သက်သေခံတဲ့ အလုပ်တွေပိုထုတ်လုပ်ဖို့ ကြိုးပမ်းတယ်။ ပြီးသွားတဲ့ ဗီဒီယိုတစ်ခု ထွက်လာပြီး ကျွန်တော် ကူညီထုတ်လုပ်ပေးတဲ့ ဗီဒီယိုအပိုင်းတစ်ခုကိုမြင်တိုင်း ကျွန်တော့်စိတ်နှလုံးက ဝမ်းမြောက်မှုနဲ့ ပြည့်နေပြီး တာဝန်ထမ်းဆောင်ဖို့ ပိုပြီးတော့တောင် စိတ်ပါလာတယ်။ ပိုပြီးတော့တောင် ကောင်းတဲ့ရလဒ်တွေရဖို့ သတင်းအချက်အလက်တွေကို ကြိုရှာထားပြီး သက်ဆိုင်တဲ့ ကျွမ်းကျင်မှုတွေကို သင်တယ်။ ကိစ္စတွေကို ညီအစ်ကိုမောင်နှမတွေနဲ့ ဆွေးနွေးတယ်။ တစ်ခါတလေမှာ စကားပြောကြတာတွေက မနက်သုံးနာရီရောက်သွားတယ်။ ကျွန်တော်က အားနည်းနေတာဆိုတော့ အရမ်းနောက်ကျတဲ့အထိမအိပ်ဘဲနေတာက ကျွန်တော့်ကိုယ်ခန္ဓာအတွက် များလွန်းတယ်လေ။ ဒါပေမဲ့ ပြန်စဉ်းစားကြည့်တော့ ဒီနှစ်တွေတစ်လျှောက်မှာ ကျွန်တော့်ကိုယ်က ဘာပြဿနာမှမဖြစ်ခဲ့ဘူး။ ပြီးတော့ လေ့လာဖို့အတွက် နောက်ကျတဲ့အထိနေတာက တာဝန်ကို ပိုကောင်းအောင်ထမ်းဆောင်ဖို့ပဲလေ။ တာဝန်မှာလည်း အတော်လေး ထုတ်လုပ်အားကောင်းခဲ့တယ်။ ဒီတော့ ဘုရားကကျွန်တော့်ကို ကာကွယ်မယ်လို့ ကျွန်တော် သေချာနေတာပေါ့။ တာဝန်ထမ်းဆောင်ပြီး ပိုပြီး အောင်မြင်သရွေ့၊ ကူညီထောက်ပံ့နေသရွေ့ ကယ်တင်ခြင်းရဖို့ မျှော်လင့်ချက်ကြီးကြီးရှိနေခဲ့တယ်။ အခုပိုပြီး ဒုက္ခခံရရင်တောင် ထိုက်တန်ပါတယ်ပေါ့။

တစ်နေ့မှာ ကျွန်တော့်ကြီးကြပ်သူကပြောတယ်။ “အစ်ကို အစ်ကို့ကျန်းမာရေးအခြေအနေက သိပ်မကောင်းတာကို ကျွန်တော်တို့နားလည်ပါတယ်။ ကျွန်တော်တို့ အလုပ်ပမာဏက အခု များနေတယ်။ အစ်ကိုဆက်လုပ်နေရင် အစ်ကို့ရောဂါပြန်ထလာမှာကို စိတ်ပူတယ်။ ဆေးရုံကိုသွားပြီး ဆေးစစ်လိုက်ပါလား။ အားလုံး ပုံမှန်ပဲဆိုရင် ဒီမှာ အစ်ကို့တာဝန်ကို ဆက်လုပ်လို့ရပါတယ်။ အစ်ကို့ကျန်းမာရေးက သိပ်မကောင်းရင် အားပြန်ပြည့်လာဖို့ အိမ်ပြန်လို့ရပါတယ်။ ကုသမှုခံယူနေတုန်းမှာ အစ်ကိုတတ်နိုင်သလောက် လုပ်ပေါ့” တဲ့။ ဒါပေမဲ့ အဲဒီအချိန်တုန်းက ကျွန်တော် မနာခံနိုင်ခဲ့ဘူး။ ကျွန်တော့်စိတ်နှလုံးကို ငြိမ်အောင်မထိန်းနိုင်ခဲ့ဘူး။ ကျွန်တော် စဉ်းစားတယ်။ “အခုက ငါတို့တာဝန်မှာ အရေးပါတဲ့အချိန်ပဲ။ ညီအစ်ကိုမောင်နှမတွေက ကောင်းမှုတွေ တိုးပွားလာဖို့ တာဝန်တွေကို တက်တက်ကြွကြွထမ်းဆောင်နေကြတာ။ ဒီအချိန်မှာ ငါ့ကိုယ်ခန္ဓာက တစ်ခုခုဖြစ်ရင် ဒီအရေးကြီးတဲ့တာဝန်မှာ ကောင်းမှုတွေတိုးပွားအောင် လုပ်နိုင်မှာမဟုတ်ဘူး။ အလုပ်ကောင်းတွေ၊ ရလဒ်ကောင်းတွေရမှာမဟုတ်ဘူး။ ဘုရားရဲ့အလုပ်က ပြီးသွားတဲ့အခါ ဘုရားကို ငါက ဘာပေးဆပ်ရမှာလဲ။ နောက်ဆုံးကျရင် ငါက ဘုရားစွန့်ပစ်တာခံရပြီး ကပ်ဘေးထဲ ကျမှာမဟုတ်ဘူးလား” ပေါ့။ အရင်သုံးလေးနှစ်မှာ အလုပ်တချို့ကို ကျွန်တော် ထုတ်လုပ်ခဲ့တယ်၊ ဒီတော့ နေမကောင်းလို့ အိမ်ပြန်ပြီး အားပြန်ဖြည့်နေပြီး ဒီတာဝန်ကို ဆက်မလုပ်နိုင်ရင် အရင်သုံးလေးနှစ်က ပေးဆပ်ခဲ့တဲ့ အဖိုးအခတွေကို အဆုံးခံရမှာမဟုတ်ဘူးလားလို့လည်း တွေးမိတယ်။ ကျွန်တော့်အလုပ်ဖော် အစ်ကိုတွေက ကျန်းမာရေးကောင်းပြီး ဒီလိုစိတ်ပူရတာမျိုးမရှိဘူး၊ တာဝန်ကို အေးအေးဆေးဆေး ထမ်းဆောင်နိုင်တယ်၊ ဒါပေမဲ့ ကျွန်တော်ကတော့ အရာရာကို ဆုံးရှုံးရတော့မယ်လို့လည်း မြင်ခဲ့တယ်။ ကျွန်တော် တွေးလေလေ အပျက်သဘောဆောင်လေလေပဲ။ ကျွန်တော့် အနာဂတ်က အားပျက်စရာပုံစံရှိနေပြီး ကျွန်တော့်တာဝန်မှာ စိတ်ဝင်စားမှုမရှိတော့ဘူး။ နောက်ပိုင်းမှာ ကျွန်တော် ဘုရားကို ဆုတောင်းခဲ့တယ်။ “ဘုရားသခင် ကျွန်တော်အရမ်းဝမ်းနည်းပြီး အပျက်သဘောဆောင်နေပါတယ်။ ညည်းညူမှုတွေ၊ အထင်လွဲမှုတွေ အများကြီးရှိနေပါတယ်။ ဒီအခြေအနေက ကိုယ့်ကိုယ်ကိုယ် လွတ်အောင်မလုပ်နိုင်ပါဘူး။ ကိုယ်တော့်အလိုတော်နဲ့ ကျွန်တော့်ရဲ့ ဖောက်ပြန်ပျက်စီးတဲ့စိတ်သဘောထားကို နားလည်ဖို့၊ ကိုယ်တော်ရဲ့ စီစဉ်ညွှန်ကြားမှုနဲ့ အစီအစဉ်တွေကို နာခံဖို့အတွက် ကျွန်တော့်ကို ဉာဏ်အလင်းဖွင့်ပြတော်မူပါ။” ဆိုပြီးတော့။

အဲဒီနောက်တော့ ကျွန်တော် ဒီဘုရားနှုတ်ကပတ်တော်တွေကို ဖတ်တယ်။ “ယနေ့ခေတ်တွင်၊ လူအများစုသည် ဤအခြေအနေမျိုးတွင် ရှိကြ၏- ‘ကောင်းချီးမင်္ဂလာများကို ရရှိဖို့ရန်အလို့ငှာ၊ ဘုရားသခင်အတွက် ကျွန်ုပ် မိမိကိုယ်ကိုယ် အသုံးတော်ခံရမည်ဖြစ်ပြီး သူ့အတွက် အဖိုးအခပေးရမည်။ ကောင်းချီးမင်္ဂလာများရရှိဖို့ရန်အလို့ငှာ၊ ဘုရားသခင်အတွက် ကျွန်ုပ် အရာရာ စွန့်လွှတ်ရမည်။ ကျွန်ုပ်ကို ပေးအပ်ထားသည့်အရာကို ကျွန်ုပ် ပြည့်စုံစေရမည်ဖြစ်ပြီး၊ ကျွန်ုပ်၏ တာဝန်ကို ကောင်းစွာ ဆောင်ရွက်ရမည်။’ ဤအရာကို ကောင်းချီးမင်္ဂလာများ ရရှိဖို့ ရည်ရွယ်ချက်က စိုးမိုးထားလေသည်။ ယင်းမှာ ဘုရားသခင်ထံမှ ဆုလာဘ်များ ရရှိခြင်းနှင့် သရဖူရရှိခြင်းနှင့်ဆိုင်သော ရည်ရွယ်ချက်အတွက် မိမိကိုယ်ကိုယ် လုံးလုံးလျားလျား အသုံးခံခြင်းနှင့်ဆိုင်သော သာဓကတစ်ခု ဖြစ်သည်။ ထိုသို့သော လူတို့သည် မိမိတို့၏ စိတ်နှလုံးများထဲတွင် သမ္မာတရားမရှိကြသကဲ့သို့၊ ၎င်းတို့၏ သိနားလည်မှုမှာ ၎င်းတို့ သွားသည့် နေရာတကာတွင် ၎င်းတို့ ကြွားဝါကြသည့် အယူဝါဒနှင့်ဆိုင်သော စကားလုံးအနည်းငယ်သာ ဧကန်မုချ ပါရှိလေသည်။ ၎င်းတို့၏ လမ်းကြောင်းသည် ပေါလု၏ လမ်းကြောင်းဖြစ်သည်။ ထိုသို့သောလူတို့၏ ယုံကြည်ခြင်းသည် အတောမသတ်သော အားသွန်ခွန်စိုက် အလုပ် ဆောင်ရွက်ချက် တစ်ခုဖြစ်ပြီး စိတ်ထဲတွင် ၎င်းတို့ ပိုမိုလုပ်ဆောင်လေ၊ ဘုရားသခင်အပေါ် ၎င်းတို့သစ္စာရှိခြင်းကို ထိုအရာက ပိုမိုသက်သေပြလေဟု ခံစားကြသည်။ ၎င်းတို့ ပိုမိုလုပ်ဆောင်လေ၊ ဘုရားသခင်က သေချာပေါက် ပိုမိုစိတ်ကျေနပ်မှုရှိလေ ဖြစ်လိမ့်မည်ဖြစ်ပြီး ၎င်းတို့ ပိုမိုလုပ်ဆောင်လေ၊ ဘုရားသခင်၏ ရှေ့မှောက်တွင် သရဖူပေးခံရဖို့ ၎င်းတို့ ပိုမိုထိုက်တန်လေ ဖြစ်လိမ့်မည်ဖြစ်ကာ၊ သာ၍ ကြီးမားသော ကောင်းချီးမင်္ဂလာများကို ၎င်းတို့ ရရှိကြလိမ့်မည်ဟု ခံစားကြလေသည်။ ခရစ်တော်အတွက် ၎င်းတို့ ဆင်းရဲဒုက္ခခံနိုင်လျှင်၊ တရားဟောနိုင်ပြီး အသေခံနိုင်လျှင်၊ ၎င်းတို့၏ ကိုယ်ပိုင်ဘဝများကို ၎င်းတို့ စတေးခံနိုင်လျှင်၊ ၎င်းတို့ကို ဘုရားသခင် ပေးအပ်ထားသည့် တာဝန်များအားလုံးကို ပြည့်စုံစေနိုင်လျှင်၊ ၎င်းတို့သည် အကြီးမားဆုံးသော ကောင်းချီးမင်္ဂလာများ ရရှိသူများဖြစ်ပြီး သရဖူများ အပေးခံရဖို့ သေချာလိမ့်မည်ဟု ၎င်းတို့ တွေးကြလေသည်။ ဤသည်မှာ ပေါလု စိတ်ကူးခဲ့သည့် အရာနှင့် သူ ကြိုးစားခဲ့သည့်အရာ အတိအကျ ဖြစ်သည်။ ယင်းမှာ သူ လျှောက်လှမ်းခဲ့သည့် တိကျသော လမ်းကြောင်း ဖြစ်ပြီး၊ ပေါလုက ဘုရားသခင်ကို အစေခံရန် အလုပ်လုပ်ခဲ့သည်မှာ ထိုသို့သော အတွေးများ၏ လမ်းညွှန်မှုအောက်တွင် ဖြစ်သည်။ ထို အတွေးများနှင့် ရည်ရွယ်ချက်များက ဆိုးယုတ်သော သဘာဝမှ ပေါ်ပေါက်ပေသည် မဟုတ်လော။ ယင်းမှာ ကမ္ဘာမြေပေါ်တွင်ရှိစဉ် အသိပညာကို လိုက်စားရမည်ဖြစ်ပြီး၊ ယင်းကို ရရှိပြီးသည့်နောက်တွင်သာ လူအုပ်မှ ၎င်းတို့ ထင်ပေါ်နိုင်သည်၊ အရာရှိများ ဖြစ်လာနိုင်ပြီး အဆင့်အတန်းရှိနိုင်သည်ဟု ယုံကြည်ကြသည့် လောကီလူသားများကဲ့သို့သာ ဖြစ်ပေသည်။ အဆင့်အတန်း ရှိသည်နှင့်တစ်ပြိုင်နက်၊ ၎င်းတို့၏ ရည်မှန်းချက်များကို ၎င်းတို့ ပြည့်မြောက်စေနိုင်ပြီး ၎င်းတို့၏ အိမ်များနှင့် စီးပွားရေးလုပ်ငန်းများကို ကြီးပွားသော အဆင့်တစ်ခုသို့ မီအောင် လုပ်ဆောင်နိုင်သည်ဟု ၎င်းတို့ ထင်ကြသည်။ မယုံကြည်သူများအားလုံးသည် ဤလမ်းကြောင်းကို လျှောက်လှမ်းကြသည် မဟုတ်လော။ ဤစာတန်ဆန်သော သဘာဝ၏ ကြီးစိုးခြင်းခံရသူများသည် ၎င်းတို့၏ ယုံကြည်ခြင်းတွင် ပေါလုကဲ့သို့သာ ဖြစ်နိုင်သည်- ၎င်းတို့က တွေးကြသည်။ ‘ဘုရားသခင်အတွက် မိမိကိုယ်ကိုယ် အသုံးတော်ခံဖို့ အရာရာကို ငါ စွန့်ပစ်ရမည်။ သူ၏ ရှေ့မှောက်တွင် ငါ သစ္စာရှိရမည်ဖြစ်ပြီး၊ နောက်ဆုံးတွင် ကြီးမြတ်သော ဆုလာဘ်များနှင့် ကြီးမြတ်သော သရဖူများကို ရရှိလိမ့်မည်။’ ဤသည်မှာ လောကီအရာများကို လိုက်စားကြသည့် လောကီလူတို့၏ သဘောထားအတိုင်း ဖြစ်ပေသည်။ ၎င်းတို့သည် လုံးဝ ကွဲပြားခြင်းမရှိသကဲ့သို့ တူညီသည့် သဘာဝကို ခံစားရသည်။ လူတို့သည် ဤဆိုးယုတ်သော သဘာဝမျိုး ရှိကြသည့်အခါ၊ အပြင်လောကထဲတွင်၊ ၎င်းတို့သည် အသိပညာ၊ ပညာ၊ ဂုဏ်အဆင့်အတန်းတို့ကို ရရှိရန်နှင့် လူအုပ်မှ ထင်ပေါ်ဖို့ ကြိုးစားကြလိမ့်မည်။ ၎င်းတို့သည် ဘုရားသခင်ကို ယုံကြည်လျှင်၊ ကြီးမားသော သရဖူများ နှင့် ကြီးမားသော ကောင်းချီးမင်္ဂလာများကို ရရှိဖို့ ၎င်းတို့ ကြိုးစားကြလိမ့်မည်။ လူတို့သည် ဘုရားသခင်ကို ယုံကြည်သည့်အခါတွင် သမ္မာတရားကို မလိုက်စားကြလျှင်၊ ဤလမ်းကြောင်းကို ၎င်းတို့ လျှောက်ဖို့ သေချာသည်။ ဤသည်မှာ မပြောင်းလဲသော အမှန်တရား၊ ယင်းသည် သဘာဝ ဥပဒေသတစ်ခုဖြစ်သည်။ သမ္မာတရားကို မလိုက်စားသည့်လူများ လျှောက်သည့်လမ်းကြောင်းသည် ပေတရု၏ လမ်းကြောင်းကို လုံးလုံး ဆန့်ကျင်သည့် လမ်းကြောင်းတစ်ခု ဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ပေတရု၏လမ်းကြောင်းအတိုင်း လျှောက်လှမ်းနည်း”) ဘုရားနှုတ်ကပတ်တော်က ကျွန်တော့်အခြေအနေကို အတိအကျ ဖွင့်ပြတယ်။ အရည်အသွေးမီတဲ့ ဗီဒီယိုတွေလုပ်ဖို့ ဆင်းရဲဒုက္ခခံပြီး အဖိုးအခပေးဆပ်ဖို့ ကျွန်တော် စဉ်းစားခဲ့တယ်။ ဒီနည်းနဲ့ ကျွန်တော်က နိုင်ငံတော်ဧဝံဂေလိကို ဖြန့်ဝေတဲ့အလုပ်ကို ဝင်ပြီးကူညီထောက်ပံ့နိုင်ဖို့၊ ဘုရားသခင်က ချီးမွမ်းပြီး ကောင်းချီးပေးတာကို သေချာပေါက်ခံရဖို့၊ အဆုံးကျရင် ဘုရားသခင်က ဆုချီးမြှင့်တာခံရပြီး ကယ်တင်ခံရဖို့အတွက်ပေါ့။ ဒီပန်းတိုင်ကို ရဖို့အတွက် ကျွန်တော်ဘယ်လောက်ဒုက္ခခံရတယ်ဆိုတာကို မညည်းညူဘဲ တစ်ညလုံး မအိပ်ဘဲနေခဲ့တယ်။ ဒါပေမဲ့ ကျန်းမာရေးအကြောင်းပြချက်တွေကြောင့် အလုပ်ကို ဆက်လုပ်နိုင်ခြေမရှိတဲ့အခါမှာ ကောင်းချီးရဖို့ ကျွန်တော့်ဆန္ဒက ကွဲကြေသွားတာကို မြင်ခဲ့တယ်။ ဒါကြောင့် တာဝန်ထမ်းဆောင်ဖို့ ကျွန်တော့် စိတ်ဆန္ဒက ပျောက်သွားပြီး ဘာကိုမှ အသုံးမခံချင်တော့ဘူး။ ကျွန်တော်က ဘုရားသခင်အပေါ် ယုံကြည်ခြင်းမှာ အမြဲတမ်း အပေးအယူလုပ်ဖို့ ကြိုးစားခဲ့တယ်ဆိုတာကို မြင်ခဲ့တယ်။ ဘုရားသခင်ဆီက ကျေးဇူးတော်နဲ့ ကောင်းချီးတွေကို တောင်းဖို့နည်းလမ်းတစ်ခုအဖြစ် အရေးကြီးတဲ့နေရာတွေမှာ အသုံးခံရတာ၊ အလုပ်တွေကို ထုတ်လုပ်ပေးတာတွေကို အားထုတ်လိုက်စားခဲ့တယ်။ ကျွန်တော်က ဒုက္ခခံပြီး အသုံးခံဖို့ လိုလားတယ်လို့ အမြဲတမ်းပြောတယ်။ ဒါပေမဲ့ ဒါက ကောင်းချီးတွေရဖို့ ရည်ရွယ်ချက်အတွက်ပဲလေ။ ကျွန်တော်က ဘုရားကို လှည့်စားပြီး အသုံးပြုနေတာပါ။ ကျွန်တော့် ရည်ရွယ်ချက်တွေက စက်ဆုပ်စရာကောင်းတယ်။ ဒါကို တွေးရင်းနဲ့ ကျွန်တော် ဒီပတ်ဝန်းကျင်ကို ခုခံလို့မဖြစ်တော့ဘူးဆိုတာကို သဘောပေါက်သွားတယ်။ ကျွန်တော် နာခံရမယ်။ သမ္မာတရားကို ရှာဖွေရမယ်။ ဘုရားသခင်အပေါ် ယုံကြည်ခြင်းမှာ မသန့်စင်တာတွေ၊ ဖောက်ပြန်ပျက်စီးတဲ့ စိတ်သဘောထားတွေကို ဖြေရှင်းရမယ်။

အဲဒီနောက်မှာ ကျွန်တော် ဆေးစစ်ဖို့ ဆေးရုံသွားလိုက်တယ်။ သာမန်လူတွေထက် နိမ့်တဲ့ သွေးညွှန်ပြမှု အမျိုးမျိုးရှိတယ်။ ကျွန်တော့် သွေးကလာပ်စည်းအရေအတွက်က ပုံမှန်ထက် တော်တော်ပိုနိမ့်နေတယ်။ ကျွန်တော်က မှန်မှန်ကန်ကန် ဂရုမစိုက်ရင် သွေးထွက်လွန်တာကို အလွယ်တကူ ခံရနိုင်တယ်လို့ ဆရာဝန်ကပြောတယ်။ ကျွန်တော့် ကြီးကြပ်သူတွေ၊ ညီအစ်ကိုမောင်နှမတွေက ကျွန်တော်ခဏလောက် အိမ်ပြန်ပြီး သက်သာပြီးမှ တာဝန်ဆက်လုပ်ဖို့ အကြံပေးတယ်။ အဲဒီနောက်တော့ ဆေးကုသမှုပြီးအောင်လို့ အိမ်ပြန်ပြီး တစ်ခါတစ်ခါမှာ ဆေးသွားစစ်တယ်။ သုံးလေးလကြာသွားပေမဲ့ ကျန်းမာရေးက မတိုးတက်လာဘူး။ အဲဒါနဲ့ ကျွန်တော် နည်းနည်းစိတ်ပူလာပြီး တရုတ်တိုင်းရင်းဆေးဆရာဝန်ဆီ ဆေးသွားယူဖို့ သွားလိုက်တယ်။ ဆရာဝန်ကြီးကပြောတယ်။ “မင်းက တဖြည်းဖြည်းပဲ သက်သာလာမှာ။ မင်းအခြေအနေက ဆိုးတယ်။ သက်သာဖို့က တော်တော်ကြာမယ်” တဲ့။ ဆရာဝန်ပြောတာကိုကြားပြီး ကျွန်တော် တော်တော်စိတ်ပျက်သွားတယ်။ အိမ်ပြန်ပြီး အားဖြည့်ပြီးတဲ့နောက်မှာ အခြေအနေတိုးတက်လာတာနဲ့ ဗီဒီယိုအလုပ်ပြန်လုပ်နိုင်တယ်လို့ ထင်ခဲ့တာ။ ဒါပေမဲ့ တစ်နှစ်နီးပါးကုနေရတယ်။ ဘာလို့ကောင်းမလာသေးတာလဲ ပေါ့။ အဲဒီနှစ်မှာ ဘုရားအိမ်တော်က ရုပ်ရှင်တွေ၊ ဗီဒီယိုတွေအများကြီးထုတ်တယ်။ ဒါပေမဲ့ ကျန်းမာရေးအကြောင်းပြချက်တွေကြောင့် ဒီဗီဒီယိုထုတ်လုပ်ရေးတွေမှာ ဝင်မပါနိုင်ခဲ့ဘူး။ နောင်ကျရင် ဒီတာဝန်ကို ထမ်းဆောင်နိုင်တော့မှာကို ကြောက်မိတာပေါ့။ ကောင်းမှု လုံလုံလောက်လောက်မရှိဘဲနဲ့ ဘုရားအလုပ်ပြီးသွားတဲ့အခါမှာ ကယ်တင်ခံရနိုင်ပါဦးမလားပေါ့။ တွေးလေလေ၊ အပျက်သဘောဆောင်လေလေပဲ။ အိမ်အပြန်လမ်းမှာ လေထဲမှာ လွင့်နေတဲ့ သစ်ရွက်တွေကို မြင်ပြီး ဒီသစ်ရွက်ကြွေတွေလိုပဲ ကျွန်တော့်အတွက် မျှော်လင့်ချက်မရှိတော့သလို ခံစားမိခဲ့တယ်။ အရမ်းကို အကူအညီမဲ့ပြီး ဝမ်းနည်းအားငယ်နေမိတယ်။ မညည်းဘဲ မနေနိုင်ခဲ့ဘူး။ ညီအစ်ကိုမောင်နှမတွေက ကျန်းမာနေတဲ့အချိန်မှာ ငါ ဘာကြောင့်ဒီရောဂါကိုရတာလဲပေါ့။ ငါက တာဝန်မှာ ဖြစ်သလိုလုပ်ပြီး အနှောင့်အယှက်၊ အဖျက်အဆီးတွေ ဖြစ်စေခဲ့ရင် ထိရောက်မှုမရှိဖြစ်ပြီး ဒါတွေကြောင့် တာဝန်မထမ်းဆောင်နိုင်ရင် နောင်တရ၊ ပြောင်းလဲပြီး အခြေအနေကိုပြောင်းပစ်နိုင်တယ်။ ဒါပေမဲ့ ကျန်းမာရေးမကောင်းတာက မွေးရာပါ အခြေအနေပဲ။ အလုပ်ကြိုးစားပြီး ပြောင်းလဲနိုင်တာမျိုးမဟုတ်ဘူးပေါ့။ ဒီလိုတွေးမိတော့ ဘုရားက ကျွန်တော့်ကို စွန့်ပစ်ခဲ့သလိုမျိုး ခံစားမိတယ်။ ဒါကြောင့် ကျွန်တော် အထူးစိတ်ထိခိုက်ပြီး စိတ်ဆင်းရဲမိတယ်။ ကျွန်တော် အိမ်ပြန်ရောက်တော့ ကျွန်တော်က လေ့လျော့နေတဲ့ ဘောလုံးလိုပဲ ဘာကမှ ကျွန်တော့်စိတ်ဓာတ်ကို မြှင့်တင်မပေးနိုင်ဘူး။ ကျွန်တော် တွေးတယ်။ “ငါ့ရောဂါက ဒီလိုမျိုးပဲ။ ဘာကမှ ဒါကို မပြောင်းလဲပေးနိုင်ဘူး။ အရေးကြီးအလုပ်မှာ ငါဝင်မပါနိုင်ရင် ကယ်တင်ခံရဖို့ ဘာမျှော်လင့်ချက်ရှိလဲ” ပေါ့။ ကျွန်တော် ကိုယ့်ကိုယ်ကိုယ် လုံးဝ လွှတ်ချလိုက်တယ်။ နေ့တိုင်းပဲ လောကီရုပ်ရှင်တွေ၊ တီဗီတွေကြည့်ရင်း၊ လူတွေနဲ့ အွန်လိုင်းမှာ စကားပြောရင်းနဲ့ အချိန်ကုန်တယ်။ ဘုရားနဲ့ ကျွန်တော့်ဆက်ဆံရေးက ဝေးကွာလာတယ်။ ကျွန်တော့် ဝိညာဉ်က ပိုမှောင်မိုက်ပြီး အနှစ်မဲ့လာတယ်။ တစ်နေ့တော့ ကျွန်တော် ရုတ်တရက် နားလည်သဘောပေါက်သွားတယ်။ “ငါ့အခြေအနေက မယုံကြည်သူတစ်ယောက်နဲ့ မတူဘူးလား။ ဒါက ဘုရားကို ယုံကြည်သူနဲ့ ဘယ်လိုတူမှာလဲ။ ငါက မယုံကြည်သူတစ်ယောက် သက်သက်ဖြစ်နေတာပဲ။ ငါက ဆက်ပြီး အရမ်း ယိုယွင်းသွားနေရင် ပိုပိုပြီးတော့ပဲ အကျင့်စာရိတ္တပျက်လာမယ်။ နောက်ဆုံးကျရင် ဘုရားက ငါ့ကို စွန့်ပစ်မှာပဲ” ပေါ့။ စိတ်ထဲမှာ ဒီလိုတွေးမိပြီး နည်းနည်းကြောက်လာတယ်။ ကျွန်တော် ဒီလိုဆက်သွားလို့မဖြစ်တော့ဘူးဆိုတာ သိလိုက်တယ်။ ကျွန်တော့် ပြဿနာတွေကို ဖြေရှင်းဖို့ ကိုယ့်ကိုယ်ကိုယ် ဆင်ခြင်ပြီး သမ္မာတရားကို ရှာဖွေရမယ်ပေါ့။

အဲဒီနောက်မှာ ဘုရားနှုတ်ကပတ်တော်တစ်ပိုဒ်ကို ကျွန်တော် ဖတ်တယ်။ “လူများသည် သမ္မာတရားကို လက်မခံသည့်အချိန်ထက် ပို၍ ပုန်ကန်တတ်ခြင်း မရှိပေ။ ပြီးလျှင် ၎င်းတို့အတွက် မည်သည့်အရာမျှ ပို၍ အန္တရာယ်မရှိပေ။ ဤလူများသည် သမ္မာတရားကို ထာဝရ လက်ခံနိုင်စွမ်းမရှိလျှင်၊ ၎င်းတို့သည် မယုံကြည်သူများ ဖြစ်ကြသည်— ပြီးလျှင် ထိုသို့သော လူများ၏ ကောင်းချီးမင်္ဂလာခံစားရဖို့ မျှော်လင့်ချက်များ ပြိုကွဲသွားသည်နှင့်၊ ၎င်းတို့သည် ဘုရားသခင်ထံမှ သွေဖည်သွားကြလိမ့်မည်။ ဤအရာအတွက် အကြောင်းရင်းမှာ အဘယ်နည်း။ (၎င်းတို့ လိုက်စားသည့်အရာသည် ကောင်းချီးခံစားရခြင်းနှင့် ဘုရားသခင်၏ ကျေးဇူးတော်များကို ပျော်မွေ့ခံစားခြင်းတို့ ဖြစ်သည်။) ၎င်းတို့က ဘုရားသခင်ကို ယုံကြည်သော်လည်း၊ သမ္မာတရားကို မလိုက်စားပေ။ ၎င်းတို့အဖို့ ကယ်တင်ခြင်းသည် အဆင်တန်ဆာတစ်ခုသာ ဖြစ်သည်၊ ယင်းက ကြားကောင်းသည့်စကားများမှလွဲ၍ မည်သည့်အရာမျှ မဟုတ်ပါ။ ၎င်းတို့၏စိတ်နှလုံးထဲတွင် ၎င်းတို့ လိုက်စားသည့်အရာသည် ဆုလာဘ်ပေးခြင်းခံရဖို့၊ သရဖူပေးခံရခြင်း၊ အကျိုးအမြတ်များ လက်ခံရရှိခြင်းတို့ ဖြစ်သည်။ ၎င်းတို့သည် ဤအသက်တာ၌ အဆတစ်ရာ ရရှိဖို့ကိုလည်းကောင်း၊ နောင်ဘဝ၌ ထာဝရအသက် ရရှိဖို့ကိုလည်းကောင်း ဆန္ဒရှိကြသည်။ ပြီးလျှင် ၎င်းတို့က ဤအရာများကို မရရှိလျှင်၊ မယုံကြည်တော့ပါ၊ ၎င်းတို့၏ သ‌ဘောသဘာဝအမှန်က မြင်သာပြီး ဘုရားသခင်ထံမှ သွေဖည်သွားကြသည်။ ၎င်းတို့၏ စိတ်နှလုံးများထဲတွင် ၎င်းတို့ ယုံကြည်သည့်အရာသည် ဘုရားသခင်၏ အမှုတော် မဟုတ်သကဲ့သို့၊ ဘုရားသခင် ဖော်ပြသည့် သမ္မာတရားများလည်း မဟုတ်ချေ။ ၎င်းတို့ လိုက်စားသည့်အရာသည် ဘုရားသခင်၏ ဖန်ဆင်းခံတစ်ဦး၏ တာဝန်ကို ထမ်းဆောင်ဖို့ မဆိုထားနှင့်၊ ကယ်တင်ခြင်း မဟုတ်ပေ။ ထိုအစား ၎င်းတို့သည် ပေါလုနှင့် မကွဲပြားကြပေ။ ၎င်းတို့က ကြီးမားသော ကောင်းချီးမင်္ဂလာများအတွက်၊ ကြီးမားသော အာဏာကို ကိုင်စွဲဖို့၊ ကြီးမားသော သရဖူကို ဆောင်းဖို့၊ ဘုရားသခင်နှင့် တန်းတူ အဆင့်အတန်းတစ်ခုရှိဖို့တို့ကို ဆန္ဒရှိကြသည်— ဤအရာတို့က ၎င်းတို့၏ ရည်မှန်းချက်များနှင့် အလိုဆန္ဒများဖြစ်သည်။ ထို့ကြောင့် ဘုရားသခင်၏ အိမ်တော်မှ အကျိုးအမြတ်အချို့၊ သို့မဟုတ် အကျိုးကျေးဇူးအချို့ကို ရနိုင်သည့်အချိန်တိုင်း၊ ယင်းတို့ကို လျှပ်စားဖြတ်စားလုပ်သည်။ ပြီးလျှင် ၎င်းတို့သည် ‘ဝါရင့်ခြင်း’ အကြောင်း စတင်ပြောဆိုကြသည်။ ၎င်းတို့ မိမိတို့ဘာသာ တွေးနေသည့်အရာမှာ ‘ကျွန်ုပ် ဤအရာကို လုပ်ပိုင်ခွင့်ရှိသည်၊ ကျွန်ုပ်၏ ဝေစုကို ကျွန်ုပ် ရသင့်သည်၊ ဤအရာအတွက် ကျွန်ုပ် တိုက်ခိုက်ရမည်’ ဟူ၍ ဖြစ်သည်။ ဤအရာကို တွေးခြင်းက ၎င်းတို့၏စိတ်နှလုံးကို စိတ်သက်သာရာရစေသည်။ ၎င်းတို့က ဘုရားအိမ်တော်၏ အထက်တန်းအလွှာတွင် မိမိတို့ကိုယ်ကိုယ် ထားရှိသောကြောင့် ထိုသို့သောအကျိုးအမြတ်များသည် ၎င်းတို့ ရထိုက်သည့်အရာများဖြစ်သည်ဟု ယုံကြည်ကြသည်။...၎င်းတို့၏ စိတ်နှလုံးများသည် ၎င်းတို့ လိုက်စားသည့် ဤအရာများ၏ သိမ်းယူခြင်းကို ခံထားရနှင့်ပြီးဖြစ်သည်မှာ သိသာထင်ရှားပေသည်။ ပြီးလျှင် သာမန်အားဖြင့် ၎င်းတို့ လိုက်စားသည့် အရာသည် သမ္မာတရားနှင့် လုံးဝ ကိုက်ညီခြင်းမရှိသည်မှာလည်း သိသာထင်ရှားပေသည်။ ၎င်းတို့သည် အလုပ်မည်မျှကို လုပ်ဆောင်ပါစေ၊ ၎င်းတို့၏ ရည်မှန်းချက်များနှင့် ကြံရွယ်ချက်များသည် ပေါလု၏ ရည်မှန်းချက်များနှင့် ကြံရွယ်ချက်များကဲ့သို့ပင် ဖြစ်လေသည်။ ၎င်းတို့သည် သရဖူကို ရရှိလိုကြသည်၊ ပြီးလျှင် ၎င်းတို့၏ ရည်မှန်းချက်များနှင့် ကြံရွယ်ချက်များကို တင်းကျပ်စွာ ဆုပ်ကိုင်ထားမည်ဖြစ်ပြီး ယင်းတို့ကို မည်သည့်အခါမျှ စွန့်လွှတ်မည် မဟုတ်ချေ။ ၎င်းတို့အား သမ္မာတရားကို မည်သို့ မိတ်သဟာယပြုပေးပါစေ၊ ၎င်းတို့ မည်သို့ ကိုင်တွယ်ဖြေရှင်းပြီး ပြုပြင်ခံရပါစေ၊ ၎င်းတို့ကို မည်သို့ ဖော်ထုတ်ပြီး စိတ်ဖြာလေ့လာဆွေးနွေးပါစေ၊ ကောင်းချီးခံစားရဖို့ ဖြစ်သည့် ၎င်းတို့၏ကြံရွယ်ချက်များကို စွန့်လွှတ်ဖို့ ခေါင်းမာစွာ ငြင်းဆန်လိမ့်မည် ဖြစ်သည်။ ပြီးလျှင် ဘုရားသခင်၏ လက်ခံခြင်းကို ၎င်းတို့ မရရှိသည့်အခါ၊ ကောင်းချီးမင်္ဂလာခံစားရဖို့ဖြစ်သည့် ၎င်းတို့၏ မျှော်လင့်ချက်များ ပြိုကွဲသွားသည်ကို မြင်ရသည့်အခါ၊ ၎င်းတို့သည် အပျက်သဘောဆောင်လာကြပြီး ဒုံရင်းပြန်ဆိုက်ကြသည်၊ မိမိတို့၏တာဝန်ကို စွန့်လွှတ်ပြီး ထွက်ပြေးကြသည်။ ၎င်းတို့သည် နိုင်ငံတော်၏ ဧဝံဂေလိတရားကို ဖြန့်ဝေခြင်း၌ မိမိတို့၏တာဝန်ကို အမှန်တကယ် မထမ်းဆောင်ကြသကဲ့သို့၊ အစေခံမှုကောင်းလည်း မပေးကြပေ။ ယင်းက ၎င်းတို့သည် ဘုရားသခင်၌ စစ်မှန်သော ယုံကြည်ခြင်းမရှိကြောင်း၊ စစ်မှန်သော နာခံမှု မရှိကြောင်း၊ စစ်မှန်သော အတွေ့အကြုံများ၊ သို့မဟုတ် သက်သေခံချက် ကင်းမဲ့ကြောင်း၊ သိုးရေခြုံထားသည့် ဝံပုလွေမျှသာ ဖြစ်ကြောင်း လုံးလုံး ထင်ရှားစေသည်။ နောက်ဆုံးတွင် ချွတ်မရသော မယုံကြည်သူသည် ဤနည်းအတိုင်း လုံးလုံး ဖွင့်ချပြီး စွန့်ပစ်ခြင်းကို ခံရသည်။ ဘုရားသခင်၌ ၎င်းတို့၏ ယုံကြည်ခြင်းသည် နောက်ဆုံးတွင် အဆုံးသတ်သို့ ရောက်လာခဲ့သည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၅)”) ဘုရားနှုတ်ကပတ်တော်က ကျွန်တော့်အထဲက စက်ဆုပ်ဖွယ်ရည်ရွယ်ချက်တွေကို လုံးဝ ဖွင့်ပြခဲ့တယ်။ အိမ်ပြန်ပြီး အားပြန်ဖြည့်ဖို့ သဘောတူခဲ့ပေမဲ့ ကျွန်တော့်စိတ်နှလုံးထဲမှာ အမြန်သက်သာလာပြီး ဗီဒီယိုတွေဆက်လုပ်ဖို့ မျှော်လင့်နေတုန်းပဲ။ ထပ်ခါထပ်ခါ ကုသပြီးတဲ့နောက် လိုချင်တဲ့ ရလဒ်တွေမရတဲ့အခါမှာ အရေးကြီးတဲ့တာဝန်တစ်ခုကို ဖြည့်ဆည်းဖို့ မျှော်လင့်ချက်မရှိတော့ဘူးလို့ ခံစားမိခဲ့တယ်။ ကောင်းချီးရဖို့ ကျွန်တော့်ဆန္ဒကပျက်စီးသွားပြီး ဘုရားသခင်ကို ယုံကြည်ဖို့ စိတ်မပါတော့ဘူး။ လမ်းပျောက်ပြီး မတည်မငြိမ်ဖြစ်ပြီးတော့ ဘုရားက ကျွန်တော့်အပေါ် မတရားဘူးလို့ခံစားမိခဲ့တယ်။ အဲဒါနဲ့ ကိုယ့်ကိုယ်ကိုယ် လက်လျှော့လိုက်တော့တယ်။ ဘုရားနှုတ်ကပတ်တော်ကို မဖတ်ချင်တော့ဘူး။ ဘုရားကို ဆုမတောင်းချင်ခဲ့ဘူး။ လောကီရေပန်းစားတာတွေနောက်လိုက်ပြီး ဘုရားအပေါ် မကျေနပ်တာတွေကိုတောင် ထွက်ပေါက်ရှာခဲ့တယ်။ ကောင်းချီးရဖို့အတွက်နဲ့ ဘုရားကို ယုံကြည်ပြီး တာဝန်ထမ်းဆောင်ခဲ့တာပါ။ ကောင်းချီးမရနိုင်တာနဲ့ ကျွန်တော်က ဘုရားကို ရန်လိုလာတယ်။ ကျွန်တော် ဖော်ပြသမျှက စာတန်ရဲ့ ဆိုးယုတ်တဲ့ စိတ်သဘောထားတွေဖြစ်ပြီး ကျွန်တော့်မှာ အသိစိတ်နဲ့ ဆင်ခြင်တုံတရားလုံးဝ မရှိခဲ့ပါဘူး။ ဒါက ကျွန်တော့်ရဲ့ အရင်က အသုံးခံတာတွေအားလုံးက မှားယွင်းပြီး ဘုရားကို လှည့်စားဖို့ရည်ရွယ်ခဲ့တယ်ဆိုတာကို သက်သေပြပါတယ်။ ဘုရားကို ယုံကြည်တဲ့ နှစ်တွေအားလုံးမှာ ဘုရားသခင်က ကျွန်တော့်ကို သမ္မာတရားတွေအများကြီး ပံ့ပိုးပေးပြီး ကျေးဇူးတော်တွေအများကြီး ပေးခဲ့တယ်။ ဘုရားသခင်ရဲ့ ကွယ်ကာမှုမပါရင် ကျွန်တော် ဟိုးအရင်ကတည်းက သေသွားမှာပဲ။ ဒါပေမဲ့ ကျွန်တော်က ဘုရားသခင်ကို ကျေးဇူးတင်ပြီး ပြန်ပေးဆပ်တာ မလုပ်ခဲ့ရုံမကဘဲ ကျွန်တော့်ကို ကောင်းတဲ့ကိုယ်ခန္ဓာမပေးတဲ့အတွက် ဘုရားက မတရားဘူးဆိုပြီး ညည်းညူခဲ့တယ်။ ကျွန်တော်က လုံးဝ ကျိုးကြောင်းမသင့်ဖြစ်ပြီး လူ့သဘာဝအားလုံး ကင်းမဲ့ပါတယ်။ ဒါကို စဉ်းစားမိတော့ ကျွန်တော် နောင်တရပြီး ကိုယ့်ကိုယ်ကိုယ် မုန်းတီးတယ်။ ကောင်းချီးရဖို့ဖြစ်တဲ့ ကျွန်တော့်ရဲ့ ကိုယ်ပိုင်ရည်ရွယ်ချက်တွေကို အမှန်တကယ်ဖြေရှင်းပြီး ဘုရားသခင်ကို မနာခံတာကို ရပ်တန့်ချင်ခဲ့ပါတယ်။ အဲဒါနဲ့ ရှာဖွေဖို့အတွက် ဘုရားကို ဆုတောင်းတယ်။

ပြီးတော့ ဒီဘုရားနှုတ်ကပတ်တော်ကို ဖတ်တယ်။ “ကောင်းချီးခံစားရခြင်းသည် လူတို့လိုက်စားရန်အတွက် သဘာဝကျသည့် ပန်းတိုင်တစ်ခုမဟုတ်သောကြောင့် အဘယ်အရာက သဘာဝကျသည့် ပန်းတိုင်တစ်ခုဖြစ်သနည်း။ သမ္မာတရားကို လိုက်စားခြင်း၊ စိတ်သဘောထားပြောင်းလဲမှုများကို လိုက်စားခြင်း၊ ဘုရားသခင်၏ စီစဉ်ညွှန်ကြားမှုများဖြင့် အစီအစဉ်များအားလုံးကို နာခံနိုင်ခြင်း၊ ဤအရာတို့သည် လူတို့ လိုက်စားသင့်သည့် ပန်းတိုင်များဖြစ်သည်။ ဥပမာအားဖြင့် ပြုပြင်ခံရပြီး ကိုင်တွယ်ဖြေရှင်းခံခြင်းက သင့်ကို အယူအဆများ၊ နားလည်မှုလွဲခြင်းများဖြစ်စေပြီး သင်သည် နာခံခြင်းကို မလုပ်ဆောင်နိုင်ဖြစ်လာသည်ဆိုပါစို့။ အဘယ့်ကြောင့် မနာခံနိုင်သနည်း။ အဘယ်ကြောင့်ဆိုသော် ကောင်းချီးခံစားရဖို့ဖြစ်သည့် သင်၏ ခရီးပန်းတိုင်၊ သို့မဟုတ် အိပ်မက်ကို ခက်ခဲသွားစေသည်ဟု သင် ခံစားရခြင်းကြောင့်ဖြစ်သည်။ သင်သည် အပျက်သဘောဆောင်လာပြီး စိတ်တိုလာသည်။ သင်၏ တာဝန်ကိုလုပ်ဆောင်ခြင်းမှ ထွက်သွားလိုက်ဖို့ ကြိုးစားသည်။ ဤအရာအတွက် အကြောင်းပြချက်မှာ အဘယ်နည်း။ သင်၏ အားထုတ်လိုက်စားမှုတွင် ပြဿနာတစ်ခုရှိသည်။ ဤသို့ဆိုလျှင် ဤအရာကို မည်သို့ ဖြေရှင်းသင့်သနည်း။ ဤမှားယွင်းသော စိတ်ကူးများကို သင် ချက်ချင်းစွန့်ပစ်ရန်၊ သင်၏ ဖောက်ပြန်ပျက်စီးသောစိတ်သဘောထား၏ ပြဿနာကို ဖြေရှင်းရန်အတွက် သမ္မာတရားကို ချက်ချင်းရှာဖွေရန် အလွန်အရေးကြီးသည်။ သင်သည် မိမိကိုယ်ကို ‘ငါ နုတ်ထွက်၍မဖြစ်။ ဘုရားသခင်၏ ဖန်ဆင်းခံတစ်ဦး၏ တာဝန်ကို ငါ ထမ်းဆောင်ရဦးမည်ဖြစ်ပြီး ကောင်းချီးခံစားရဖို့ ငါ၏ ဆန္ဒကို ဘေးချထားရမည်’ ဟူ၍ ပြောသင့်သည်။ သင်သည် ကောင်းချီးခံစားရဖို့ ဆန္ဒကို စွန့်လွှတ်သောအခါတွင် သင်၏ ပခုံး၌ ဝန်တစ်ခုပေါ့သွားသည်။ သင်သည် အပျက်သဘောဆောင်နိုင်စွမ်း ရှိသေးသလော။ သင် အပျက်သဘောဆောင်သည့် အချိန်များရှိဆဲဖြစ်သော်လည်း သင်က ဤအရာကို သင့်အား ထိန်းချုပ်ခွင့်မပြုဘဲ သင်၏ စိတ်နှလုံးတွင် ဆက်လက်၍ ဆုတောင်းကာ ကြိုးစားသည်။ သင်၏ လိုက်စားမှု ပန်းတိုင်ကို ကောင်းချီးခံရခြင်းနှင့် ခရီးပန်းတိုင်တစ်ခုထားရှိခြင်းမှ သမ္မာတရားလိုက်စားခြင်းအဖြစ်သို့ ပြောင်းလဲပြီး ‘သမ္မာတရားကို လိုက်စားခြင်းသည် ဘုရားသခင်၏ ဖန်ဆင်းခံတစ်ယောက်၏ တာဝန်ဖြစ်သည်။ ယနေ့တွင် သမ္မာတရားအချို့ကို နားလည်ရန်အတွက် ပိုကောင်းသော အကျိုးတရားမရှိ။ ဤသည်မှာ အားလုံးထဲတွင် အကြီးမြတ်ဆုံးကောင်းချီးဖြစ်သည်။ ဘုရားသခင်က ငါ့အား အလိုမရှိလျှင်ပင်၊ ငါသည် ကောင်းမွန်သော ခရီးပန်းတိုင်မရှိဘဲ ငါ၏ ကောင်းချီးခံစားရဖို့ မျှော်လင့်ချက်များ ကြေမွသွားခဲ့လျှင်ပင် ငါ၏တာဝန်ကို မှန်မှန်ကန်ကန် ထမ်းဆောင်ဦးမည်။ ငါ ထိုသို့လုပ်ဆောင်ရန် ဝတ္တရားရှိသည်။ အကြောင်းပြချက်က မည်သို့ဖြစ်စေ ငါ၏တာဝန်ထမ်းဆောင်မှုအပေါ် ထိခိုက်မည်မဟုတ်။ ဘုရားသခင်၏ စေခိုင်းချက်ကို ငါ ပြီးမြောက်ခြင်းအား ထိခိုက်မည်မဟုတ်ပေ။ ဤသည်မှာ ငါပြုမူနေထိုင်သည့် စည်းမျဉ်းဖြစ်သည်’ ဟူ၍ သင် စဉ်းစားသည်။ ဤတွင် သင်သည် ဇာတိပကတိ၏ အချုပ်အနှောင်များကို ကျော်လွန်ပြီးဖြစ်သည်မဟုတ်လော။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သမ္မာတရားကို လိုက်စားခြင်း၌သာလျှင် အသက် ဝင်ရောက်မှု ရှိလေသည်”) အဲဒီအချိန်မှာ ဘုရားနှုတ်ကပတ်တော်ဖတ်ခြင်းကတစ်ဆင့် ကျွန်တော် ဘာကြောင့် ညည်းညူပြီး အပျက်သဘောဆောင်လာတယ်၊ ကောင်းချီးရဖို့ ကျွန်တော့်ဆန္ဒက ပျက်စီးသွားတဲ့အခါ ကိုယ့်ကိုယ်ကိုယ် ဘာကြောင့် မထိန်းနိုင်ဖြစ်တယ်ဆိုတာကို နားလည်ခဲ့ပါတယ်။ ပြဿနာရဲ့ အရင်းအမြစ်က ကျွန်တော့်ရဲ့ မမှန်တဲ့ အားထုတ်လိုက်စားမှုအမြင်ပဲ။ ကျွန်တော် လိုက်စားတာက ကောင်းချီးတွေနဲ့ ပန်းတိုင်ကောင်းတစ်ခုပဲ။ ဒီတော့ ကျွန်တော့်ရဲ့ အနာဂတ်နဲ့ ကံကြမ္မာက ကန့်သတ်ထားတာကို အမြဲတမ်းခံရတယ်။ ကောင်းချီးရဖို့ ကျွန်တော့်ဆန္ဒက ပျက်စီးသွားလိုက်တာနဲ့ ရှေ့ဆက်ဖို့ကို မတက်မကြွဖြစ်လာတယ်။ ကောင်းချီးတွေရဖို့ ကျွန်တော့်ဆန္ဒက ပြင်းထန်လွန်းနေတာပါ။ ကျွန်တော်က ဖန်ဆင်းခံတစ်ယောက်ဖြစ်တယ်။ ကောင်းချီးရပြီး ပန်းတိုင်ကောင်းရှိသည်ဖြစ်စေ၊ မရှိသည်ဖြစ်စေ ဘာပဲဖြစ်ဖြစ် တာဝန်ကို ထမ်းဆောင်ရမယ်။ ကောင်းချီးတွေမရရင်တောင်၊ တာဝန်ဝတ္တရားတွေကို ဖြည့်ဆည်းရင်တောင်မှ အနည်းဆုံးတော့ ဘာနောင်တမှရမှာမဟုတ်ဘူး။ ဒါကို စဉ်းစားရင်းနဲ့ ကျွန်တော့် စိတ်နှလုံးက လင်းလက်သွားတယ်။ ဘုရားနှုတ်ကပတ်တော်ထဲမှာ ထောက်ပြထားတဲ့ လမ်းကြောင်းနဲ့အညီ လက်တွေ့လုပ်ဆောင်ရမယ်။ ကောင်းချီးရဖို့ ကျွန်တော့်ဆန္ဒကို လက်လွတ်ပြီး ကျွန်တော့်ရဲ့ မှားနေတဲ့ အားထုတ်လိုက်စားမှုအမြင်ကို ပြောင်းရမယ်။ တာဝန်ကို ကျွန်တော့်ရဲ့အရည်အချင်းနဲ့ အကောင်းဆုံးထမ်းဆောင်ရမယ်။ ပြီးတော့လည်း ကျွန်တော့်အခြေအနေက တစ်နေ့မှာ ဆိုးလာရင်တောင် ဘုရားကို အပြစ်တင်လို့မရဘူး။ ဒါက ဖန်ဆင်းခံတစ်ယောက် ပိုင်ဆိုင်သင့်တဲ့ အသိစိတ်ပဲ။ တခြားတာဝန်တွေကို မလုပ်နိုင်ရင် အိမ်မှာ ဆောင်းပါးတွေရေးတာကို လေ့ကျင့်လို့ရတယ်၊ ကိုယ်ပိုင်အတွေ့အကြုံနဲ့ အသိပညာကို ရေးချပြီး အစည်းအဝေးတွေမှာ ညီအစ်ကိုမောင်နှမတွေနဲ့ မျှဝေနိုင်တယ်ဆိုတာ ကျွန်တော် သဘောပေါက်သွားတယ်။ ဒီလိုဆိုရင် ကျွန်တော်က ဘုရားကို သက်သေခံပြီး တာဝန်ထမ်းဆောင်နေတာလည်း ဖြစ်တယ်လေ။ ဒီလို လက်တွေ့လုပ်ဆောင်ပြီးတဲ့နောက်မှာ ကျွန်တော် တော်တော် စိတ်သက်သာသွားတယ်။ ပြီးတော့ ကျွန်တော့်ရဲ့ ကံကြမ္မာနဲ့ အနာဂတ်ရဲ့ ကန့်သတ်တာကို သိပ်မခံရတော့ဘူး။

တစ်နှစ်ကြာပြီးတော့ ကျွန်တော် ဆေးယူဖို့အတွက် ဆေးရုံကိုသွားတယ်။ ဆရာဝန်ကပြောတယ်။ “ခင်ဗျားရဲ့ ရောဂါက ပျောက်သွားပြီ။ ဆေးသောက်စရာမလိုတော့ဘူး။ ကိုယ့် ကိုယ်ခန္ဓာကို ပိုဂရုစိုက်ဖို့ပဲလိုတယ်။ ကိုယ့်ကိုယ်ကိုယ် ပင်ပန်းအောင်မလုပ်နဲ့” တဲ့။ ဆရာဝန်က ဒီလိုပြောတာကို ကျွန်တော် ကြားတော့ အရမ်း စိတ်လှုပ်ရှားပြီး ဘုရားကို ဆက်တိုက် ကျေးဇူးတင်နေမိတယ်။ ကျွန်တော့်ကို ပြောင်းလဲပြီး သန့်စင်ဖို့အတွက် ဘုရားသခင်က ကျွန်တော် တွေ့ကြုံဖို့အတွက် လူတွေ၊ အမှုအရာတွေအများကြီး စီစဉ်ပေးတယ်။ ဒါကို တွေးရင်းနဲ့ ဘုရားရဲ့ ကယ်တင်ခြင်းနဲ့ ကျွန်တော် ပိုပြီးတော့တောင် မထိုက်တန်ဘူးလို့ ခံစားမိတယ်။ အဲဒီနောက်မှာတော့ နောက်ထပ် ဘုရားနှုတ်ကပတ်တော်တစ်ပိုဒ်ကို ဖတ်တယ်။ “ငါသည် လူတစ်ဦးစီ၏ ပန်းတိုင်ကို အသက်၊ ဝါရင့်ခြင်း၊ ဒုက္ခခံရသည့်ပမာဏနှင့် အနည်းဆုံးအနေဖြင့် ၎င်းအပေါ် သနားစိတ်ပေါ်စေသည့် အတိုင်းအတာတို့ကို အခြေပြု၍ ဆုံးဖြတ်ခြင်း မဟုတ်ဘဲ၊ သမ္မာတရားကို ၎င်းတို့ ပိုင်ဆိုင်ခြင်း ရှိမရှိအပေါ်တွင် မူတည်၍ ဆုံးဖြတ်ခြင်းဖြစ်၏။ ဤအရာမှတစ်ပါး တခြားရွေးချယ်စရာ မရှိ။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့”) ဟုတ်တယ်။ လူတွေက သမ္မာတရားရှိသလားဆိုတဲ့အပေါ်မှာ သူတို့ရဲ့ ရလဒ်တွေကို ဘုရားက ဆုံးဖြတ်တယ်။ နောက်ဆုံးမှာ သမ္မာတရားကို မရတဲ့သူတွေက ကယ်တင်ခြင်းမခံရနိုင်ဘူး။ ကျွန်တော်က သမ္မာတရားကို၊ စိတ်သဘောထားပြောင်းလဲမှုကို မလိုက်စားရင် ဘယ်လောက်ပဲ အသုံးခံပြီး ကူညီထောက်ပံ့ပါစေ အဆုံးမှာ ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားတွေက မသန့်စင်ရင် ကယ်တင်ခြင်းမခံရနိုင်ပါဘူး။ ဒါတောင်မှပဲ ကျွန်တော်က အလုပ်ကြိုးစားတာကတစ်ဆင့် ကျွန်တော့်ကို ကောင်းချီးတွေပေးဖို့ ဘုရားကို လှည့်စားချင်သေးတယ်။ ဒါ အဓိပ္ပာယ်မရှိတာမဟုတ်ဘူးလား။ ဒါက ကျွန်တော် လိုရာဆွဲတွေးတာ သက်သက်ပဲ။ ဒီတစ်ခါမှာ အပြင်ပန်းကကြည့်ရင် ရောဂါကြောင့် တာဝန်ထမ်းဆောင်ဖို့ အခွင့်အရေးကို ကျွန်တော် ဆုံးရှုံးတယ်လို့ ထင်ရတယ်။ ဒါပေမဲ့ ကျွန်တော့်ရဲ့ ဖျားနာမှုကတစ်ဆင့် ကျွန်တော့်ရဲ့ မှားနေတဲ့အမြင်တွေနဲ့ ဖောက်ပြန်ပျက်စီးတဲ့စိတ်သဘောထားကို ထုတ်ဖော်ခြင်းခံရတယ်။ ဒါကြောင့် အချိန်မီပြောင်းလဲနိုင်ပြီး သမ္မာတရားကို လိုက်စားဖို့အတွက် စပြီးအာရုံစိုက်ဖို့ အခွင့်ကိုရခဲ့တယ်။ ဒါက ကျွန်တော့်အတွက် ဘုရားရဲ့ ကြီးမြတ်တဲ့ ကွယ်ကာမှုပါ။ ဒါကို စဉ်းစားရင်းနဲ့ အရမ်းနောင်တရပြီး အကြွေးတင်သလို ခံစားမိတယ်။ အဲဒါနဲ့ ကျွန်တော် ဘုရားရှေ့မှာ ဒူးထောက်ပြီး ဆုတောင်းတယ်။ “ဘုရားသခင် ကျွန်တော့်ရဲ့ လွဲမှားတဲ့ အားထုတ်လိုက်စားမှုအမြင်ကို ပြောင်းပစ်ချင်ပါတယ်။ ကောင်းချီးတွေနဲ့ ဆုလာဘ်တွေကို မလိုက်စားချင်တော့ပါဘူး။ နောင်မှာ ဘယ်တာဝန်ကိုပဲ ထမ်းဆောင်ရပါစေ သမ္မာတရားကို လိုက်စားချင်ပြီး စိတ်သဘောထားပြောင်းလဲမှုကို လိုက်စားချင်ပါတယ်။ ကိုယ်တော်ကို ကျေနပ်စေဖို့ တာဝန်ထမ်းဆောင်ချင်ပါတယ်” ဆိုပြီးတော့။

နောက်တော့ ဘုရားနှုတ်ကပတ်တော်တချို့ကို ဖတ်တယ်။ တာဝန်ကို ဘယ်လိုကိုင်တွယ်ဖြေရှင်းရမယ်ဆိုတာနဲ့ပတ်သက်ပြီး ကျွန်တော့်စိတ်နှလုံးက နည်းနည်းပိုလင်းလက်သွားတယ်။ ဘုရားသခင်၏ နှုတ်ကပတ်တော်၌ ပြောထားသည်- “သင်၏ တာဝန်ကို ပြည့်ပြည့်ဝဝ ထမ်းဆောင်ဖို့၊ သင်၏ တာဝန်တွင် သင် အတွေ့အကြုံမည်မျှ ရှိခဲ့သည်ကို မဆိုထားနှင့်၊ ဘုရားသခင်ကို သင် နှစ်ပေါင်းမည်မျှ ယုံကြည်ပြီးသည်ဖြစ်စေ၊ သင်၏ တာဝန် မည်မျှ သင် လုပ်ဆောင်ပြီးဖြစ်ပါစေ၊ သို့မဟုတ် ဘုရားသခင်၏ အိမ်တော်အဖို့ ပံ့ပိုးမှုများ သင် မည်မျှ ပြုလုပ်ပြီးသည်ဖြစ်စေ အရေးမကြီးပေ။ ဘုရားသခင် ကြည့်ရှုသည့် အဓိကအရာမှာ လူတစ်ဦး သွားသည့် လမ်းကြောင်း ဖြစ်သည်။ တစ်နည်းအားဖြင့်၊ သမ္မာတရားအပေါ် လူတစ်ဦး၏ သဘောထားနှင့် လူတစ်ဦး၏ လုပ်ဆောင်ချက်များ နောက်ကွယ်က အခြေခံသဘောတရားများ၊ ဦးတည်ချက်၊ ဇာစ်မြစ်နှင့် တွန်းအားတို့ကို သူ ကြည့်လေသည်။ ဤအရာများအပေါ် ဘုရားသခင် အာရုံစိုက်၏။ ယင်းတို့သည် သင် လျှောက်လှမ်းသည့် လမ်းကြောင်းကို ဆုံးဖြတ်သည့် အရာဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။”) “ဘုရားသခင်ကို ပံ့ပိုးမှုတစ်ခု ပြုသူ အားလုံးသည် ဆုလာဘ် ရရှိသင့်သည်ဟု လူက ထင်သည်၊ ပံ့ပိုးမှု သာ၍ ကြီးမားလေလေ၊ ၎င်းတို့သည် ဘုရားသခင်၏ မျက်နှာသာကို လက်ခံရရှိသင့်သည်မှာ မှန်သည်ဟု မှတ်ယူလေလေ ဖြစ်သည်။ လူ့ အမြင်ရှုထောင့်၏ အနှစ်သာရသည် အပေးအယူသဘော ဆန်ပြီး၊ သူသည် ဘုရားသခင်၏ ဖန်ဆင်းခံ သတ္တဝါတစ်ဦးအနေနှင့် သူ၏ တာဝန်ကို တက်ကြွစွာ ထမ်းဆောင်ရန် သူ မကြိုးစားပေ။ ဘုရားသခင် အတွက်မူ၊ လူများသည် ဘုရားသခင်ကို စစ်မှန်သော ချစ်ခြင်းနှင့် ဘုရားသခင်အား ပြီးပြည့်စုံသော နာခံခြင်းကို ပို၍ ရှာလေလေ၊ ယင်းသည် ဘုရားသခင်၏ ဖန်ဆင်းခံ သတ္တဝါတစ်ဦးအနေနှင့် ၎င်းတို့၏ တာဝန်ကို ထမ်းဆောင်ရန် ကြိုးစားခြင်းဟုလည်း ဆိုလိုသကဲ့သို့၊ ဘုရားသခင်၏ လက်ခံမှုကို ပို၍ ရရှိလေလေ ဖြစ်သည်။ ဘုရားသခင်၏ ရှုထောင့်အမြင်သည် လူအား သူ၏ နဂိုမူလ တာဝန်နှင့် အဆင့်အတန်းကို ပြန်ရရန် တောင်းဆိုဖို့ ဖြစ်သည်။ လူသည် ဘုရားသခင်၏ ဖန်ဆင်းခံ သတ္တဝါတစ်ဦးဖြစ်သည်၊ ထို့ကြောင့် လူသည် ဘုရားသခင်အား တောင်းဆိုမှုများ ပြုခြင်းဖြင့် မိမိကိုယ်ကိုယ် ဘောင်မကျော်သင့်သကဲ့သို့၊ ဘုရားသခင်၏ ဖန်ဆင်းခံ သတ္တဝါတစ်ဦးအနေနှင့် သူ၏ တာဝန်အား ထမ်းဆောင်ခြင်းမှလွဲ၍ မည်သည့်အရာမျှ မလုပ်ဆောင်သင့်ပေ။ ပေါလုနှင့် ပေတရုတို့၏ ခရီးပန်းတိုင်များကို ဘုရားသခင်၏ ဖန်ဆင်းခံ သတ္တဝါတစ်ဦးအနေနှင့် ၎င်းတို့၏ တာဝန်ကို ၎င်းတို့ ထမ်းဆောင်နိုင်ခြင်း ရှိ မရှိဆိုသည်အရ တိုင်းတာခြင်း ဖြစ်ပြီး၊ ၎င်းတို့၏ ပံ့ပိုးမှု အတိုင်းအတာအရ မဟုတ်ပေ။ ၎င်းတို့၏ ခရီးပန်းတိုင်များသည် အစကတည်းမှ ၎င်းတို့ ကြိုးစားခဲ့ကြသည့် အရာအတိုင်း သတ်မှတ်ခံခဲ့ရခြင်း ဖြစ်ပြီး၊ ၎င်းတို့ အလုပ်မည်မျှ လုပ်ဆောင်ခဲ့သည်၊ သို့မဟုတ် ၎င်းတို့အပေါ် အခြားသူများ၏ ထင်မြင်ယူဆချက်များအတိုင်း မဟုတ်ပေ။ ထို့ကြောင့် ဘုရားသခင်၏ ဖန်ဆင်းခံ သတ္တဝါတစ်ဦးအနေနှင့် မိမိ၏ တာဝန်ကို တက်ကြွစွာ ထမ်းဆာင်ရန် ကြိုးစားခြင်းသည် အောင်မြင်မှုဆီသို့ လမ်းကြောင်း ဖြစ်သည်။ ဘုရားသခင်ကို စစ်မှန်သော ချစ်ခြင်း၏ လမ်းကြောင်းအား ဖွေရှာခြင်းသည် အမှန်ကန်ဆုံးသော လမ်းကြောင်း ဖြစ်သည်။ မိမိ၏ ဟောင်းသော စိတ်သဘောထား၌ ပြောင်းလဲမှုများကို ရှာဖွေခြင်းနှင့် ဘုရားသခင်အတွက် ဖြူစင်သော ချစ်ခြင်းအား ဖွေရှာခြင်းသည် အောင်မြင်မှုဆီသို့ လမ်းကြောင်း ဖြစ်သည်။ ထိုသို့သော အောင်မြင်မှုဆီသို့ လမ်းကြောင်းသည် ဘုရားသခင်၏ ဖန်ဆင်းခံ သတ္တဝါတစ်ဦး၏ နဂိုမူလတာဝန်နှင့် နဂိုမူလ အသွင်အပြင်ကို ပြန်ရရှိခြင်း လမ်းကြောင်းဖြစ်သည်။ ယင်းသည် ပြန်ရရှိခြင်း လမ်းကြောင်း ဖြစ်ပြီး၊ အစအဦးမှ အဆုံးထိတိုင် ဘုရားသခင်၏ အမှုအားလုံး၏ ရည်မှန်းချက်လည်း ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်”) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ဘုရားအိမ်တော်မှာ တာဝန်တွေမှာ တကယ်ပဲ အနိမ့်၊ အမြင့်မရှိဘူးဆိုတာ နားလည်သွားတယ်။ လူတွေက ကယ်တင်ခံရနိုင်သလားဆိုတာက ဘယ်တာဝန်ကို သူတို့လုပ်တယ်၊ သူတို့အလုပ်က ဘယ်လောက်ကြီးတယ်၊ ဘာကို သူတို့အောင်မြင်တယ်ဆိုတဲ့အပေါ် မူတည်တာမဟုတ်ဘူး။ သမ္မာတရားကို လိုက်စားသရွေ့၊ ဖန်ဆင်းခံတစ်ယောက်ရဲ့ တာဝန်ကို တက်တက်ကြွကြွ ထမ်းဆောင်သရွေ့ ကိုယ့်စိတ်သဘောထားမှာ ပြောင်းလဲမှုတစ်ခုရရှိသရွေ့ သမ္မာတရားကို ရရှိပြီး ဘုရားရဲ့ ကယ်တင်ခြင်းကို ခံရနိုင်တယ်။ ကိုယ့်တာဝန်မှာ ထိရောက်မှုရှိပြီး ဘုရားအိမ်တော်ကို ကူညီထောက်ပံ့ဖို့ အားထုတ်တာက သူ့ချည်းသက်သက်က မမှားဘူး။ ကိုယ့်ရည်ရွယ်ချက်က ဘုရားကို သက်သေခံဖို့ ဖြစ်သရွေ့ ကိုယ့်တာဝန်မှာ စည်းမျဉ်းတွေနဲ့အညီ သမ္မာတရားကို ရှာဖွေနိုင်ပြီး ဆောင်ရွက်နိုင်သရွေ့ ဘုရားသခင်ရဲ့ လက်ခံမှုကို ရနိုင်ပါတယ်။ တာဝန်ထမ်းဆောင်တာက အမြတ်ရဖို့ ကိရိယာတစ်ခုမဟုတ်သလို ဆုလာဘ်ရဖို့ အပေးအယူလုပ်တဲ့အရာလည်းမဟုတ်ဘူး။ ဒါက ဖန်ဆင်းခံတစ်ယောက်ရဲ့ တာဝန်ပဲ။ ကျွန်တော် ကောင်းချီးခံရသည်ဖြစ်စေ၊ မခံရသည်ဖြစ်စေ တာဝန်ကို ထမ်းဆောင်မယ်။ အဲဒီနောက်မှာ ကျွန်တော့် ကျန်းမာရေးအခြေအနေအပေါ် အခြေခံပြီး ကျွန်တော့်အတွက် သင့်တော်တဲ့ တာဝန်တစ်ခုကို ဘုရားအိမ်တော်က စီစဉ်တယ်။

အခု ကျွန်တော့်ရဲ့ အနာဂတ်နဲ့ ကံကြမ္မာရဲ့ ကန့်သတ်တာကို သိပ်မခံရတော့ဘူး။ ဘယ်တာဝန်ကိုပဲ ထမ်းဆောင်ပါစေ သမ္မာတရားကို ရရှိခြင်းက အရေးကြီးဆုံးအရာပဲဆိုတာ ကျွန်တော်သိတယ်။ အနာဂတ်မှာ ကောင်းတဲ့အဆုံးသတ်ရှိသည်ဖြစ်စေ၊ မရှိသည်ဖြစ်စေ ကျွန်တော့်တာဝန်မှာ ကျွန်တော်တာဝန်ယူရတာတွေကို ဖြည့်ဆည်းနိုင်ရင် စိတ်အေးပြီး ငြိမ်းချမ်းပါတယ်။ ကျေးဇူးတော်ပဲ။


၆၇။ ဧဝံဂေလိ ဝေမျှရင်း အခက်အခဲများကို ရင်ဆိုင်ရန်နည်းလမ်း

ကယ်လ်ဗင် ပီရူးနိုင်ငံ

ပီရူးက မြို့ငယ်လေးမှာ ကျွန်တော် နေတယ်။ တစ်မိသားစုလုံးနဲ့ အဲဒီက တခြားရွာသား အများစုက ကက်သလစ်ဘာသင်တွေ ဖြစ်တယ်။ ဒါပေမဲ့ ရွာမှာရှိတဲ့ ကက်သလစ် ဘုရားကျောင်းမှာ ဦးဆောင်တဲ့ ဘုန်းတော်ကြီး မရှိတဲ့အတွက်၊ အသင်းတော်မှာ ကျမ်းစာလေ့လာဖို့ အချိန်အတော်ကြာ ဘယ်သူမှမသွားကြဘူး။ နောက်တော့ ၂၀၂၀ ခုနှစ် မေလမှာ၊ အနန္တတန်ခိုးရှင် ဘုရားသခင် နှုတ်ကပတ်တော်တွေကို ကျွန်တော် အွန်လိုင်းမှာ ဖတ်ရတယ်။ ဘုရားနှုတ်ကပတ်တော်တွေကို ဖတ်ရာကတစ်ဆင့် သခင်ယေရှု ပြန်ကြွလာပြီးပြီဖြစ်ကြောင်း၊ သူဟာ နောက်ဆုံးသော ကာလ ခရစ်တော်၊ အနန္တတန်ခိုးရှင် ဘုရားသခင်ဖြစ်ကြောင်း သေချာလာခဲ့ပြီး၊ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို လိုလိုချင်ချင် လက်ခံခဲ့တယ်။ နောက်ပိုင်းမှာ ဒါကို အနန္တတန်ခိုးရှင် ဘုရားသခင်နှုတ်ကပတ်တော်ထဲ ဖတ်ရတယ်။ “လူသည် ဘုရားသခင်ကို ယုံကြည်သည့်အတွက်၊ သူသည် ဘုရားသခင်၏ ခြေလှမ်းများကို နီးကပ်စွာ တစ်လှမ်းပြီး တစ်လှမ်း၊ လိုက်လျှောက်ရမည်။ သူသည် ‘သိုးသငယ်သွားလေရာရာ အရပ်သို့ လိုက်’ သင့်သည်။ ဤလူများသည်သာ မှန်သော လမ်းခရီးကို ရှာဖွေသည့် လူများဖြစ်သည်၊ ၎င်းတို့သာ သန့်ရှင်းသော ဝိညာဉ်တော်၏ အလုပ်ကို သိသောသူများ ဖြစ်ကြလေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အမှုနှင့် လူ၏လက်တွေ့လုပ်ဆောင်မှု) ယုံကြည်သူတွေအနေနဲ့၊ ဘုရားအမှုတော်ကို သိပြီး သူ့ခြေလှမ်းတွေနောက် လိုက်သင့်တယ်လို့ ကျွန်တော် သိခဲ့တယ်။ ရွာမှာ ယုံကြည်သူအများကြီး ရှိသလို၊ သူတို့ထဲက ဘယ်သူမှ ဘုရားရဲ့ အသံကို မကြားဖူးဘူး၊ ပြန်ကြွလာတဲ့ သခင်ယေရှုကို မကြိုဆိုဖူးဘူး။ ဒါကြောင့် သခင့်ရဲ့ ပြန်ကြွလာခြင်းနဲ့ဆိုင်တဲ့ မယုံနိုင်လောက်တဲ့ သတင်းကို ကျွန်တော် တကယ်ဝေမျှချင်ခဲ့တယ်။ ဒါပေမဲ့ နည်းနည်း ကြောက်မိတယ်။ ကျွန်တော်က ငယ်ရွယ်ပြီး ဧဝံဂေလိကို ဘယ်လိုဝေမျှရမယ်မှန်း မသိလို့ သူတို့ သေချာပေါက် နားထောင်မှာ မဟုတ်ဘူးလို့ ခံစားရတယ်။ ဒါ့အပြင် သူတို့က ယုံကြည်သူဖြစ်တာ နှစ်ချီနေပြီလေ။ ဒီတော့ သခင်ယေရှု ပြန်ကြွလာခြင်းနဲ့ ဆိုင်ရဲ့ ကျွန်တော့် သက်သေခံချက်ကို နားထောင်ကြပါ့မလား။ သူတို့မှာ ရှိနိုင်တဲ့ အယူအဆ၊ မရှင်းလင်းတာ တစ်ခုခုကို ဖြေရှင်းပေးဖို့ ကျွန်တော် ဘယ်လို မိတ်သဟာယပြုနိုင်မလဲ။ အနန္တတန်ခိုးရှင် ဘုရားသခင်ကို ကျွန်တော်ယုံကြည်ပြီး ဧဝံဂေလိ ဝေမျှတာကို သူတို့ ဆန့်ကျင်ရင် ဘယ်လိုလုပ်မလဲ။ ကျွန်တော့်ကို ဘယ်လိုဆက်ဆံကြမလဲ။ သူတို့ ကျွန်တော့်ကို အထင်သေးပြီး၊ “မင်းက အရမ်းငယ်တယ်။ ဘာလို့ ကျောင်းသွား၊ အလုပ်ရှာမဲ့အစား ဟိုသည်ပြေးပြီး တရားဟောနေရတာလဲ”လို့ ပြောမှာကို စိုးရိမ်မိတယ်။ ကျွန်တော် အများကြီးတွေးခဲ့ပေမဲ့၊ ဧဝံဂေလိ ဖြန့်ဝေတာ ဘုရားရဲ့အလိုတော်ဖြစ်မှန်း သိခဲ့တယ်။ ဧဝံဂေလိ ဝေမျှပြီး ဘုရားကို သက်သေခံရမယ်။

ဒါကြောင့် ဘုရားဆီဆုတောင်းပြီး၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ရာကတစ်ဆင့် ကိုယ့်ယုံကြည်ချက်ကို အားဖြည့်ခဲ့တယ်။ ဒါကို သူ့နှုတ်ကပတ်တော်တွေမှာ ဖတ်ရတယ်။ “သင် ထမ်းထားရသည့် ဝန်ထုပ်ဝန်ပိုးများ၊ သင်၏ စေခိုင်းချက်တာဝန်နှင့် သင်၏ တာဝန်ဝတ္တရားများကို သင်သိရှိသလော။ သမိုင်းတွင်သည့် တာဝန်နှင့်သက်ဆိုင်သော သင်၏အသိစိတ် ဘယ်မှာနည်း။ နောင်လာမည့်ခေတ်တွင် သခင်အဖြစ် သင် မည်သို့ ပြည့်ပြည့်ဝဝ အစေခံမည်နည်း။ သခင်ဖြစ်ခြင်း၏ ခိုင်မာသောအသိစိတ်တစ်ခု သင်၌ ရှိသလော။ အရာခပ်သိမ်းတို့၏ သခင်ကို သင် မည်သို့ ရှင်းပြမည်နည်း။ ယင်းသည် အသက်ရှင်သော သတ္တဝါအားလုံးနှင့် ကမ္ဘာလောကထဲရှိ ရုပ်ဝတ္ထုအရာအားလုံး၏ သခင် အမှန်တကယ် ဟုတ်သလော။ အမှု၏ နောက်တစ်ဆင့် တိုးတက်မှုအတွက် သင်၌ မည်သည့်အစီအစဉ်များ ရှိသနည်း။ သင့်ကို ၎င်းတို့၏ သိုးထိန်းအဖြစ် လူမည်မျှက စောင့်မျှော်နေကြပါသနည်း။ သင်၏အလုပ်တာဝန်သည် ကြီးလေးသောအရာတစ်ခုလော။ ၎င်းတို့သည်- လမ်း အဘယ်မှာ ရှိသနည်းဟု အမှောင်ထဲတွင် မြည်တမ်းလျက်- ဆင်းရဲ မွဲတေကြသည်၊ သနားဖွယ် ဖြစ်ကြသည်၊ မျက်စိကန်းကြပြီး ဘာလုပ်ရမှန်းမသိ ဖြစ်နေကြပေသည်။ ဥက္ကာပျံကဲ့သို့ ရုတ်တရက် သက်ဆင်းပြီး လူကို နှစ်ပေါင်းများစွာ ဖိနှိပ်ထားသည့် အမှောင်ထု၏အင်အားများကို ဖြိုခွင်းဖို့ အလင်းကို ၎င်းတို့ တမ်းတလေစွ။ ၎င်းတို့ စိုးရိမ်တကြီး မျှော်လင့်သည့် အရာနှင့် ဤအရာအတွက် နေ့ရောညပါ ၎င်းတို့ အောက်မေ့တမ်းတကြပုံ အဆုံးစွန်အတိုင်းအတာကို မည်သူသိနိုင်သနည်း။ အလင်းရောင် ဖြတ်သန်းလင်းလက်သည့် နေ့တွင်ပင်၊ အလွန်အမင်း ဆင်းရဲဒုက္ခ ခံစားနေရသော ဤလူတို့သည် လွတ်မြောက်ရန် မျှော်လင့်ချက်မရှိဘဲ၊ မှောင်မိုက်သော အကျဉ်းတိုက်တစ်ခုထဲတွင် အကျဉ်းကျခံရလျက် ရှိနေကြ၏။ မည်သည့်အခါတွင် ၎င်းတို့ မငိုတော့ဘဲနေမည်နည်း။ မည်သည့်အခါတွင်မျှ အနားပေးခြင်းမခံခဲ့ရသော ဤနုနယ်သော ဝိညာဉ်များ၏ ကံအကြောင်းမလှသည့်ဖြစ်ရပ်မှာ ဆိုးရွားလှပြီး ရက်စက်သော အနှောင်အဖွဲ့များနှင့် အေးစက်သော သမိုင်းတို့ဖြင့် ဤအခြေအနေတွင် ၎င်းတို့ ချည်နှောင်ခံထားရသည်မှာ ကြာမြင့်ပြီဖြစ်သည်။ ၎င်းတို့၏ မြည်တမ်းခြင်းအသံကို မည်သူ ကြားဖူးသနည်း။ ၎င်းတို့၏ စိတ်မချမ်းမြေ့သော အခြေအနေကို မည်သူ မျက်မြင်တွေ့ဖူးသနည်း။ ဘုရားသခင်၏ စိတ်နှလုံးသည် မည်မျှ ဝမ်းနည်းကြေကွဲပြီး စိုးရိမ်ပူပန်သည်ကို သင်တွေးမိဖူးသလော။ သူကိုယ်တိုင်၏ လက်ဖြင့် ဖန်ဆင်းခဲ့သော အပြစ်မဲ့လူသားမျိုးနွယ်သည် ထိုသို့သော ညှဉ်းဆဲမှု ခံစားနေရသည်ကို သူ မည်သို့ မြင်ရက်နိုင်မည်နည်း။ တကယ်တမ်းမူ၊ လူသားများသည် အဆိပ်ခတ်ခံထားရသည့် သားကောင်များ ဖြစ်ကြပေသည်။ လူသားသည် ဤနေ့အထိ ရှင်ကျန်ခဲ့သော်လည်း၊ လူသားမျိုးနွယ်သည် အချိန်ကြာမြင့်စွာ ဆိုးယုတ်သူတစ်ဦး၏ အဆိပ်ခတ်ခံထားရသည်ကို မည်သူ သိခဲ့လိမ့်မည်နည်း။ သင်သည် သားကောင်များထဲမှ တစ်ဦးဖြစ်သည်ကို သင် မေ့လျော့ပြီလော။ သင်သည် ဤအသက်ရှင်ကျန်ရစ်သူများကို ကယ်တင်ဖို့ သင်၏ဘုရားသခင်ကို ချစ်ခြင်းကြောင့် ကြိုးပမ်းရန် လိုလားလျက် မရှိသလော။ လူသားမျိုးနွယ်ကို သူကိုယ်တိုင်၏ သွေးသားသဖွယ် ချစ်ခင်သည့် ဘုရားသခင်ကို ပြန်လည်ပေးဆပ်ရန် သင်၏ အားအင်ဟူသမျှကို ဆက်ကပ်ဖို့ သင် လိုလားခြင်း မရှိသလော။ နောက်ဆုံး စာရင်းချုပ်လိုက်ပါက၊ သင်၏ ထူးခြားသော အသက်တာကို အသက်ရှင်ရန် ဘုရားသခင်၏အသုံးပြုခံရခြင်းကို သင်မည်သို့ အဓိပ္ပာယ် ကောက်မည်နည်း။ သင်သည် ဘုရားတရားကိုင်းရှိုင်းသော ဘုရားသခင်ကို အစေခံသည့် လူတစ်ဦး၏ အဓိပ္ပာယ်ရှိသော အသက်တာကို အသက်ရှင်ဖို့ သန္နိဌာန်နှင့် ယုံကြည်စိတ်ချမှုတို့ အမှန်တကယ် ရှိသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏အနာဂတ်တာဝန်ကို မည်သို့ အာရုံစိုက်၍ လုပ်ဆောင်သင့်သနည်း) ဧဝံဂေလိ ဝေမျှတာက ကျွန်တော်တို့တာဝန်ဖြစ်မှန်း သင်ယူရတယ်။ လူအများကြီးက ဘုရားရဲ့ အသံတော်ကို မကြားဖူးကြသေးသလို၊ သခင်ယေရှု ပြန်ကြွလာပြီဖြစ်ပြီး လူတွေကို သန့်စင်စေဖို့ တရားစီရင်ခြင်း အမှု လုပ်ဆောင်နေမှန်း သူတို့ မသိကြဘူး။ စာတန်ရဲ့ ဖောက်ပြန်ပျက်စီးစေခြင်း ဒုက္ခထဲမှာ အသက်ရှင်နေကြတုန်းပဲ။ ဘုရားက သူ့အလိုတော်ကို အားလုံး အလေးထားနိုင်မယ်၊ ရပ်တည်ပြီး ဘုရားနဲ့ ပူးပေါင်းလုပ်နိုင်မယ်လို့ မျှော်လင့်တယ်။ ဘာပြဿနာ၊ အခက်အခဲ ရင်ဆိုင်ရပါစေ၊ ဆုတောင်းပြီး ဘုရားကို ပိုမှီခိုသင့်သလို၊ နိုင်ငံတော် ဧဝံဂေလိကို ဖြန့်ဖို့ တတ်နိုင်သမျှ လုပ်သင့်တယ်။ ဒါပေမဲ့ ဘုရားရဲ့ အလိုတော်ကို ကျွန်တော် နားမလည်ခဲ့ဘူး။ အရမ်းငယ်တော့ ဧဝံဂေလိကို ဝေမျှနိုင်မှာ မဟုတ်ဘူးလို့ ခံစားခဲ့တယ်။ ရွာသားတွေက ကျွန်တော့်စကား နားမထောင်မှာနဲ့ အထင်သေးမှာကို စိုးခဲ့တယ်။ ဒါကြောင့် ကိုယ့်ကိုယ်ပိုင် စိတ်ကူးတွေရဲ့ အခက်အခဲတွေထဲမှာ ပိတ်မိနေခဲ့တယ်၊ စိုးရိမ်မှုတွေနဲ့ ဝန်ပိနေခဲ့တယ်။ ဘုရားအလိုတော်ကို မစဉ်းစားဘဲ၊ ကိုယ့်ကိုယ်ပိုင် အခက်အခဲတွေကိုပဲ တွေးခဲ့သလို၊ ဒီရုန်းကန်မှုတွေတစ်လျှောက် ဆုတောင်းပြီး ဘုရားကို မှီခိုဖို့၊ ကိုယ့်တာဝန်ကို လုပ်ပြီး တာဝန်ယူဖို့ မစဉ်းစားခဲ့ဘူး။ သခင့်ရဲ့ ပြန်ကြွလာခြင်းနဲ့ အမှောင်ကနေ ကယ်တင်ခံရခြင်းကို လူအများကြီးက တောင့်တပုံအကြောင်း တွေးမိတဲ့အခါ၊ အရေးပေါ်ဖြစ်တဲ့စိတ် ခံစားမိတယ်။ ဘုရားရဲ့ နောက်ဆုံးသော ကာလ ဧဝံဂေလိကို ဖြန့်ဝေပြီး သက်သေခံဖို့၊ ဧဝံဂေလိအလုပ်မှာ အချိန်နဲ့ အားအင်ရှိသမျှ ထည့်ဖို့ ကိုယ်တတ်နိုင်သမျှ လုပ်ဆောင်ဖို့ ဆုံးဖြတ်ခဲ့တယ်။

အဲဒီနောက်မှာ၊ သူတို့ကို ဧဝံဂေလိ ဝေမျှဖို့ အစီအစဉ်တွေ စလုပ်တယ်။ ပထမတော့၊ ကျွန်တော့်အိမ်မှာ ဒေသနာနားထောင်ဖို့ မိသားစု ဆယ်စုအတွက် ဖိတ်ကြားစာတချို့ကို ပုံနှိပ်ဖို့ မိတ္ထုဆိုင်ကို သွားတယ်။ သူတို့အားလုံး တော်တော် အံ့ဩသွားကြပြီး၊ ကျွန်တော်လုပ်နေတာကို အကောင်းပြောကြပါတယ်။ ကျွန်တော် အရမ်းပျော်သွားတယ်။ အဲဒီနောက် တွေးမိတယ်၊ အဲဒီညနေမှာ လူအများကြီး လာရင်၊ ကိုယ့်ရဲ့ ဖုန်းသေးသေးလေးပဲနဲ့တော့ ဒေသနာကို နားထောင်နေတုန်း ဘုရားနှုတ်ကပတ်တော်တွေကို ဖတ်ဖို့ လူတိုင်းအတွက် ခက်မှာပဲလို့ပေါ့။ ဒါကြောင့် မိတ်ဆွေတစ်ယောက်ဆီက လက်တော့ပ်ကို သွားငှားလိုက်တယ်။ အဲဒီညနေမှာ၊ ဒေသနာ နားထောင်ဖို့ လူ၁၃ယောက် လာခဲ့ကြပြီး၊ စုဝေးပွဲမှာ ဘုရားနှုတ်ကပတ်တော် ဖတ်ရတာကို လူတိုင်း ကြိုက်ကြတယ်။ ဖတ်ချင်တဲ့သူဘယ်သူမဆိုက ရပ်ပြီး ကူဖတ်ပေးကြသလို၊ အဲဒါကို သူတို့ နှစ်သက်ကြတယ်။ စုဝေးပွဲပြီးသွားတော့ လူတိုင်း တကယ် ပျော်ခဲ့ကြတယ်။ ဘုရားနှုတ်ကပတ်တော်တွေက သိပ်ကောင်းပြီး သူတို့အတွက် ပြုစုအားပေးသလို၊ စုဝေးပြီး ဘုရားနှုတ်ကပတ်တော်တွေ ဖတ်တာ ကောင်းတယ်လို့ ပြောကြတယ်။ နောက်နေ့မှာ သူတို့မိသားစုဝင်တွေကိုလည်း ခေါ်လာချင်ခဲ့ကြတယ်။ လူတိုင်းက ဘုရားနှုတ်ကပတ်တော်တွေကို တောင့်တကြပုံကို မြင်ရတာက ကျွန်မကို တကယ်ပျော်စေတယ်။ ဒါပေမဲ့ သူငယ်ချင်းရဲ့ လက်တော့ပ်ကို အမြဲငှားတာက အလားအလာ မကောင်းလို့ ကိုယ့်ကိုယ်ပိုင် တစ်ခုလောက် ဝယ်ချင်မိခဲ့တယ်။ ဒါပေမဲ့ ကျွန်တော့် ငွေတွေအားလုံးကို စုလိုက်တဲ့အခါ လက်တော့ပ်တစ်ခု ဝယ်ဖို့ မလောက်သေးဘူး။ အကျပ်ရိုက်သလို ခံစားရတယ်။ ဟိုဟိုသည်သည် မေးပြီးတဲ့နောက်မှာ၊ ပရိုဂျက်တာတွေက ကွန်ပြူတာတွေထက် ပိုစျေးချိုမှန်း သိလိုက်ရတယ်။ ဒါကြောင့် ရွာသားတွေက ဘုရားနှုတ်ကပတ်တော်တွေကို ဖတ်နိုင်အောင်၊ ပရိုဂျက်တာဝယ်ဖို့ ချေးငွေယူလိုက်ဖို့ ဆုံးဖြတ်ခဲ့တယ်။ ကျွန်တော် ကောင်တီရုံးကို ချေးငွေသွားထုတ်ပြီး ပရိုဂျက်တာတစ်ခု ဝယ်လိုက်တယ်။ နောက်ထပ် စုဝေးပွဲမစခင်မှာ အရာရာကို ကျွန်တော် ပြင်ဆင်ခဲ့တယ်။ သိပ်မကြာခင်မှာ ရွာသားတွေ စပေါ်လာကြတယ်။ တစ်ခန်းလုံး အပြည့် လူဆယ့်ကိုးယောက် တက်ရောက်ကြတယ်။ အဲဒီအချိန်မှာ ဘုရားက အရာရာကို စီစဉ်ခဲ့ပြီးဖြစ်မှန်း တွေ့ရပြီး ကျွန်တော် အရမ်း စိတ်လှုပ်ရှားခဲ့တယ်။ ဘုရားနှုတ်ကပတ်တော်ကို လူတိုင်း နားထောင်လို့ရအောင် အသံချဲ့စက်ကို ကျွန်တော် အပြေးရှာတယ်။ သခင့်ရဲ့ ပြန်ကြွလာခြင်း ပရောဖက်ပြုချက်တွေ ပြည့်စုံပြီးဖြစ်ပုံ၊ သင့်ကို ဘယ်လို ကြိုဆိုရမယ်၊ သခင်ယေရှု ပြန်ကြွလာပြီဖြစ်တာကို ဘယ်လို သေချာရမယ်ဆိုတာနဲ့ လူအမျိုးအစားတိုင်းကို ဖော်ထုတ်ဖို့ ဘုရားကြွလာပြီဆိုတဲ့အကြောင်း သမ္မာတရားကို ကျွန်တော် မိတ်သဟာယပြုခဲ့တယ်။ တက်ရောက်တဲ့လူတွေအားလုံးက ဘုရားနှုတ်ကပတ်တော် ဖတ်ရာမှာ ထက်ထက်သန်သန် ပါဝင်ကြပြီး၊ ကလေးတချို့လည်း ဘုရားနှုတ်ကပတ်တော်ဖတ်ဖို့ တက်ကြွကြတယ်။ ဘုရားနှုတ်ကပတ်တော်တွေကို သူတို့ ဆာငတ်ပုံကို မြင်တော့ ဒါ ဘုရားရဲ့ လုပ်ဆောင်ချက်ပဲလို့ သိလိုက်တယ်။ စုဝေးပွဲကို အပြီးသတ်ပြီးတဲ့နောက်မှာ လူတချို့က ဆက်နေကြပြီး သူတို့ တကယ်နှစ်သက်တယ်လို့ ပြောကြတယ်။ ရွာအကြီးအကဲနဲ့ တခြားလူတွေအားလုံး တို့ထိခံရကြပြီး၊ ရွာအကြီးအကဲက နယ်ခံအားလုံးကို ဘုရားနှုတ်ကပတ်တော် လာနားထောင်စေချင်ခဲ့တယ်။ အံ့ဩဖို့ အရမ်းကောင်းတယ်။ ဒီရလဒ်က ကျွန်တော့် အယူအဆနဲ့ စိတ်ကူးတွေကို လုံးဝ ပစ်ချလိုက်တယ်၊ ကျွန်တော် ရှက်မိခဲ့တယ်။ ဘုရားရဲ့ အမှုတော်နဲ့ လမ်းပြမှုကို တကယ် မျက်မြင်တွေ့ခဲ့ရပြီး ဧဝံဂေလိ ဝေမျှဖို့ ယုံကြည်ခြင်း ပိုရခဲ့တယ်။ အဲဒီနောက်မှာ နေ့တိုင်း တရားဒေသနာ နားထောင်ဖို့ ရွာသားတွေကို ကျွန်တော် ဖိတ်ခဲ့ပြီး၊ ပိုများသထက်များတဲ့ လူတွေက စပြီး ရောက်လာခဲ့ကြတယ်။ သူတို့အားလုံး ပီတိဖြစ်ကြပြီး ပြောတယ်၊ “ဒီလိုအရာမျိုးတစ်ခုတစ်လေကိုမှ အရင်က မဖတ်ဖူးဘူး။ ဘုရားက လူ့ဇာတိခံယူပြီး ပြန်ကြွလာပြီးပြီ ဖြစ်သလို သူနဲ့ ကျွန်တော်တို့ မျက်နှာချင်းဆိုင်နိုင်တယ်။ သခင့်ကို ကြိုဆိုနိုင်ဖို့ ကျွန်တော်တို့ အရမ်း ကံကောင်းကြတယ်”တဲ့။ စုဝေးပွဲကို အနီးဝန်းကျင်မြို့တွေဆီက ပိုများတဲ့ လူတွေကို ဖိတ်ဖို့ ပွဲတစ်ခုတောင် သူတို့ စီစဉ်ခဲ့ကြတယ်။ သူတို့က ပြောတယ်၊ “မင်းက အရမ်းငယ်ပေမဲ့၊ ဒါကို ရွာသားတွေအတွက် လုပ်နေတာ။ ဘုရားနှုတ်ကပတ်တော်ကို ငါတို့ ကြားအောင် ကူညီနေတာဖြစ်ပြီး အဲဒါကို အရမ်းတာဝန်ကျေပွန်နေတာပဲ။ အရင်က ငါတို့အတွက် ဒီလိုအရာမျိုးကို ဘယ်သူမှ မလုပ်ပေးဖူးဘူး။ မင်းလို လူငယ်တစ်ယောက်က ဒါကို လုပ်မယ်လို့ ငါတို့ လုံးဝ မတွေးမိဘူး။ သိပ်ကောင်းတယ်”တဲ့။ ဒါဟာ လုံးလုံးလျားလျား ဘုရားရဲ့ လုပ်ဆောင်ချက်တွေဖြစ်မှန်း သိခဲ့တယ်။ အဲဒါက စိတ်လှုပ်ရှားစေပြီး ကျွန်တော့် ယုံကြည်ချက်ကို အားဖြည့်ခဲ့တယ်။

ဒါပေမဲ့ ယုံကြည်သူသစ်တွေကို ရေလောင်းတဲ့အချိန်မှာ အခက်အခဲမျိုးစုံ ကြုံခဲ့ရတယ်။ တစ်ခါတလေ ကျွန်တော့် အင်တာနက် ဆက်သွယ်မှုက မကောင်းသလို၊ စုဝေးပွဲတွေ လုပ်ဖို့ တစ်အိမ်တက်ဆင်း သွားခဲ့ရတယ်။ ပိုဆိုးတာက အဲဒီမှာ မိုးအရမ်းများတယ်။ မိုးရွာတဲ့အခါ လမ်းတွေအားလုံး ရွှံ့တွေနဲ့ဖြစ်သွားပြီး၊ လမ်းလျှောက်ဖို့ ခက်တယ်။ ရေလောင်းပေးဖို့ ကျွန်တော် အပြင်ထွက်တဲ့အခါ၊ တစ်အိမ်ကတစ်အိမ်ကို ခုန်ပေါက်ပြေးခဲ့ရတယ်။ တစ်ခါတလေ မိုးမရွာခင် ယုံကြည်သူသစ်ရဲ့ အိမ်ဆီ အပြေးသွားခဲ့ရပြီး၊ သူတို့ အိမ်မရောက်သေးလို့ စောင့်ခဲ့ရသေးတယ်။ အဲဒီနောက် သူတို့နဲ့ မိတ်သဟာယပြုပြီးတဲ့အခါ၊ အိမ်ပြန်လမ်းက အခြေအနေမကောင်းဘူး။ ဖတ်ဖတ်မောတဲ့အခါ အပျက်သဘောဆောင်ပြီး အားနည်းခဲ့တယ်။ ဒါကြောင့် ဆုတောင်းပြီး ဘုရားနှုတ်ကပတ်တော်တွေကို ဖတ်တယ်။ အဲဒီနောက် ဒါကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေမှာ ဖတ်ရတယ်။ “စိတ်မပျက်နှင့်၊ အားမနည်းနှင့်၊ ထိုအခါ ငါသည် သင့်အတွက် အမှုအရာများကို ရှင်းလင်းစေမည်။ နိုင်ငံတော်သို့ သွားရာလမ်းသည် သိပ်ချောမွေ့ခြင်းမရှိ။ မည်သည့်အရာမျှ ထိုမျှ မရိုးရှင်းပေ။ ကောင်းချီးများ သင့်ထံ အလွယ်တကူ ရောက်လာသည်ကို သင် လိုချင်သည် မဟုတ်လော။ ယနေ့တွင် အယောက်တိုင်းသည် ခါးသီးသော စမ်းသပ်ခြင်းများ ရင်ဆိုင်ဖို့ ရှိလိမ့်မည်။ ထိုသို့သော စမ်းသပ်မှုများမရှိပါက၊ သင်တို့၌ ရှိသည့် ငါ့ကိုချစ်သော နှလုံးသားသည် တိုး၍ အားကောင်းလာလိမ့်မည် မဟုတ်သကဲ့သို့၊ သင်တို့သည် ငါ့အတွက် စစ်မှန်သော ချစ်ခြင်းမေတ္တာ ရှိလိမ့်မည်မဟုတ်။ ဤစမ်းသပ်မှုများတွင် အရေးမပါသော အခြေအနေများသာ ပါရှိလျှင်ပင်၊ အယောက်တိုင်း ၎င်းတို့ကို ကျော်ဖြတ်ရမည်။ စမ်းသပ်မှုများ၏ ခက်ခဲမှုက လူတစ်ဦးနှင့်တစ်ဦး ခြားနား လိမ့်မည်သာ ဖြစ်သည်။ စမ်းသပ်မှုများသည် ငါ့ထံမှလာသော ကောင်းချီးမင်္ဂလာများဖြစ်ပြီး၊ သင်တို့ထဲမှ မည်မျှသည် ငါ၏ ရှေ့သို့ မကြာခဏ လာပြီး ဒူးထောက်လျက် ကောင်းချီး မင်္ဂလာများကို တောင်းခံကြသနည်း။ မိုက်မဲသော ကလေးတို့။ အနည်းငယ်သော မင်္ဂလာရှိသည့် စကားများကို ငါ၏ ကောင်းချီးမင်္ဂလာများအဖြစ် သင်တို့ အမြဲ ယူဆ ကြသော်လည်း၊ ခါးသီးမှုသည် ငါ၏ ကောင်းချီးမင်္ဂလာများထဲမှ တစ်ခုဖြစ်သည်ကို သင်တို့ သတိမပြုမိကြပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၄၁)) “ဒုက္ခကို သင်ရင်ဆိုင်ရသည့်အခါ၊ သင်သည် သွေးသားဇာတိအတွက် ပူပန်မှုကို ဘေးဖယ်သည့်အပြင် ဘုရားသခင်အပေါ် ညည်းတွားချက်များ မပြုဘဲ နေနိုင်ရမည်။...သင်၏ တကယ့်ဝိညာဉ်ရင့်ကျက်မှုမှာ မည်သို့ဖြစ်ပါစေ၊ သင်၌ ဒုက္ခခံလိုစိတ်နှင့် စစ်မှန်သောယုံကြည်ခြင်း နှစ်ခုလုံးကို ဦးစွာပိုင်ဆိုင်ရမည်ဖြစ်ပြီး သင်၌ ဇာတိပကတိကို စွန့်လွှတ်လိုစိတ်လည်း ရှိရမည်။ သင်သည် ဘုရားသခင်၏အလိုတော်ကို ဖြည့်ဆည်းရန်အတွက် တစ်ကိုယ်ရေဆင်းရဲဒုက္ခများကို ကြံ့ကြံ့ခံရန်နှင့် သင်၏ တစ်ကိုယ်ရေ အကျိုးအမြတ်များအား လက်လွှတ်ဆုံးရှုံးမှုခံရရန် လိုလိုလားလားဖြစ်သင့်သည်။ သင်သည် သင့်စိတ်နှလုံးထဲတွင် သင့်ကိုယ်သင်နှင့်ပတ်သက်၍ နောင်တရနိုင်စွမ်းလည်း ရှိရမည်- အတိတ်တွင် သင်သည် ဘုရားသခင်ကို မကျေနပ်စေနိုင်ခဲ့သဖြင့် ယခုတွင် သင့်ကိုယ်သင် နောင်တရတတ်ခြင်းဖြစ်သည်။ သင်သည် ဤအရာများထဲမှ မည်သည့်အရာကိုမျှ ကင်းမဲ့ခြင်း မရှိရပေ၊ ဘုရားသခင် သင့်ကို စုံလင်စေမည်မှာ ဤအရာများအားဖြင့် ဖြစ်သည်။ သင်သည် ဤစံနှုန်းများနှင့် မပြည့်မီနိုင်ပါက စုံလင်အောင်ပြုခြင်း မခံရနိုင်ချေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) ဘုရားနှုတ်ကပတ်တော်တွေက စိတ်ပျက်၊ အားနည်းမလာအောင်၊ ဘုရားက လမ်းပြ၊ ကူညီမယ်လို့ ခွန်အားပေးပြီး၊ နှစ်သိမ့်ခဲ့တယ်။ ဧဝံဂေလိ ဝေမျှဖို့ ရုပ်ပိုင်းဆိုင်ရာ ပင်ပန်းတာတချို့ကို တွေ့ကြုံရပြီး အဖိုးအခ နည်းနည်း ပေးခဲ့ရပေမဲ့၊ အဓိပ္ပာယ်ရှိပြီး တန်ဖိုးရှိတယ်၊ လုပ်ဆောင်ဖို့ အဖြောင့်မတ်ဆုံး အရာတစ်ခုဖြစ်ပြီး၊ ဘုရားရဲ့ လက်ခံမှုနဲ့ ကောင်းချီးတွေ အရဆုံး အရာဖြစ်မှာပဲ။ ဧဝံဂေလိ ဖြန့်ဝေဖို့ ဆင်းရဲဒုက္ခ အများကြီး ခံစားခဲ့ရတဲ့ ပေတရု၊ မဿနဲ့ သခင်ယေရှုရဲ့ တခြားတမန်တော်တွေကို တွေးမိခဲ့တယ်။ တချို့ဆိုရင် ဧဝံဂေလိ ဝေမျှဖို့ အားထုတ်ရာမှာ သေသွားကြရတယ်။ ဒါပေမဲ့ ဧဝံဂေလိ ဝေမျှရာမှာ အားကောင်းနေခဲ့ကြပြီး လုံးဝ တပ်မခေါက်ခဲ့ကြဘူး။ သူတို့ရဲ့ယှဉ်ရင်၊ ကျွန်တော် ခံစားရတဲ့ ဒုက္ခသေးသေးက ပြောဖို့တောင် မတန်ဘူး။ ဘုရားရဲ့ နောက်ဆုံးသော ကာလ အမှုတော်ကို လက်ခံဖို့ အခွင့်အလမ်းရပြီး၊ နိုင်ငံတော်ဧဝံဂေလိကို ဖြန့်ဝေဖို့ ကိုယ့်တာဝန်ကို လုပ်နိုင်တာက ဘုရားရဲ့ ချီးမြှောက်ခြင်းနဲ့ ကျေးဇူးတော်ပါ။ အခက်အခဲ နည်းနည်းလေးကို ကြောက်ပြီး ကိုယ့်ဇာတိပကတိကိုပဲ ဆက်ထောက်ထားနေလို့မရဘူး။ ဆင်ရဲဒုက္ခခံဖို့ လိုလားနေရမယ်။ အခက်အခဲတစ်ခုခုကြောင့် စိတ်ပျက်အားလျော့လာလို့ မရဘူး။ ရုပ်ပိုင်းဆိုင်ရာ ပင်ပန်းမှုကို ခံစားရရင်တောင်၊ ဧဝံဂေလိ ဝေမျှပြီး ဘုရားရဲ့ အမှုတော်ကို သက်သေခံရဦးမှာပဲ။ ဘုရားစိတ်ကျေနပ်ဖို့ ကိုယ့်တာဝန်ကို လုပ်ရဦးမှာပဲ။

နောက်ပိုင်း တစ်ချိန်မှာ ကျွန်တော် နေမကောင်းဖြစ်ပြီး ရက်အတော်ကြာ အအေးမိခဲ့တယ်။ ညနေခင်းတွေမှာ အဖျား၊ ခေါင်းကိုက်နဲ့ ဝမ်းကိုက်တာတွေ ရှိခဲ့တယ်။ စကားတောင် မပြောနိုင်ခဲ့ဘူး။ ကျွန်တော် အခြေအနေမကောင်းတာကို ညီအစ်မတစ်ယောက်က မြင်ပြီး ပြောတယ်၊ “ဒီညစုဝေးပွဲကို အစ်ကို မသွားသင့်ဘူး”တဲ့။ အဲဒီတုန်းက ကျွန်တော် သဘောတူခဲ့တယ်။ ဒါပေမဲ့နောက်ပိုင်းမှာ၊ ယုံကြည်သူသစ်တွေကို သူတို့ဘာသာ စုဝေးစေတဲ့ အတွေးက ကျွန်တော့်ကို မသက်မသာဖြစ်စေတယ်။ နေမကောင်းဖြစ်တာက ကျွန်တော့်အတွက် စမ်းသပ်မှုတစ်ခုဖြစ်သလို ကိုယ့်တာဝန်ကို ကောင်းကောင်း လုပ်ဆောင်ရဦးမှာဖြစ်မှန်း တွေးနေမိတယ်။ အရင်တစ်ခါက နေမကောင်းဖြစ်ပြီး ခြေထောက် အနာတရဖြစ်ပေမဲ့ ဘောလုံး သွားကစားခဲ့သေးတာကို သတိရမိတယ်။ ဒီတော့ အခု ဘာလို့ ကိုယ့်တာဝန်ကို မလုပ်နိုင်ရတာလဲ။ ဒီအတွေးနဲ့ ဆိုင်ကယ်ပေါ်တက်ပြီး စုဝေးပွဲကို ကျွန်တော် သွားခဲ့တယ်။ အံ့ဩစရာက ရောက်သွားတော့ နေမကောင်းသလို မခံစားခဲ့ရဘူး။ တကယ် ဝမ်းသာခဲ့ရတယ်။ နှစ်ရက်အတွင်းမှာပဲ ကျွန်တော် သက်သာသွားတယ်။

နောက်ပိုင်းမှာ၊ တစ်လကြာ အလုပ်ကြိုးစားပြီးတဲ့နောက်မှာ၊ မြို့ပြင်မှာ အလုပ်လုပ်တဲ့သူတွေကလွဲလို့၊ ရွာသားအများစုက အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ ဧဝံဂေလိကို လက်ခံခဲ့ကြတယ်။ နောက်ပိုင်းမှာ ကျွန်တော် တွေးမိတယ်။ ရွာသားအားလုံးကို ဧဝံဂေလိ ဝေမျှခဲ့ပေမဲ့၊ ဘုရားအလိုတော်ကို ပြည့်မီဖို့ မလုံလောက်ခဲ့ဘူး ဆိုတာကိုပေါ့။ ပိုများတဲ့လူတွေကို ဘုရားအသံတော် ကျွန်တော် ကြားစေချင်ခဲ့တယ်။ ဘာလို့လဲဆိုတော့ သခင်ယေရှု ပြန်ကြွလာပြီးပြီ၊ သမ္မာတရား အများကြီး ဖော်ပြနေပြီး၊ လူသားမျိုးနွယ်ကို သန့်စင်၊ ကယ်တင်တဲ့ အလုပ်ကို လုပ်နေကြောင်း မသိတဲ့ လူတွေအများကြီး ရှိသေးလို့ပဲ။ ဒါကြောင့် တခြားရွာတွေမှာ ဧဝံဂေလိ ဝေမျှဖို့ ကျွန်တော် ဆုံးဖြတ်ခဲ့တယ်။ ကိုယ့်စိတ်နှလုံးမှာ ဆုတောင်းတယ်၊ “အနန္တတန်ခိုးရှင် ဘုရားသခင်၊ ယုံကြည်ခြင်း မပျောက်ဆုံးဖို့နဲ့ ရှေ့ဆက်နိုင်အောင် ကျေးဇူးပြုပြီး ကျွန်တော့်ကိုလမ်းပြပါ။ ဘာအခက်အခဲတွေကိုပဲ ရင်ဆိုင်ရပါစေ ကိုယ်တော် ကူဖြေရှင်းပေးမယ်လို့ ကျွန်တော် စိတ်ချယုံကြည်ပါတယ်”လို့ပေါ့။ အဲဒီနောက်မှာ ဧဝံဂေလိ ဝေမျှဖို့ ရွာနီးချုပ်စပ်ကို သွားခဲ့တယ်။ သူတို့ဆီ ဧဝံဂေလိဝေမျှဖို့ ရွှံ့များတဲ့လမ်းကို မိနစ် ၃၀ ကြာ ကုန်းဆင်းလျှောက်ခဲ့တယ်၊ ဒါပေမဲ့ ပထမအိမ်ထောင်စုသုံးခုက အချိန်မရှိဘူးလို့ပြောပြီး ယဉ်ယဉ်ကျေးကျေး နှင်ကြတယ်။ တကယ် စိတ်ပျက်မိသလို စိတ်ဓာတ်ကျသလိုလည်း ခံစားခဲ့ရတယ်။ အဲဒီညမှာ တကယ်ကို အိမ်အရောက် နောက်ကျခဲ့တယ်။ ကျွန်တော့်ရဲ့ ဧဝံဂေလိ ဝေမျှတာ ဘယ်လိုရှိလဲလို့ အစ်မအန်းနီက ဖုန်းဆက်မေးတဲ့အပြင်၊ ကျွန်တော့်ကို အားပေး၊ ကူညီရင်းနဲ့ ဘုရားနှုတ်ကပတ်တော်တွေကို မိတ်သဟာယပြုပေးခဲ့တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တချို့ကို ဖတ်ခဲ့တယ်။ “ငါ ဆန္ဒရှိသည်မှာ ယခု သင်၏သစ္စာစောင့်သိမှုနှင့် နာခံမှု၊ ယခု သင်၏ ချစ်ခြင်းမေတ္တာနှင့် သက်သေခံချက်တို့ ဖြစ်သည်။ သင်သည် ဤအခိုက်အတန့်တွင် မည်သည့် သက်သေခံချက် ဖြစ်သည် သို့မဟုတ် မည်သည့် ချစ်ခြင်းမေတ္တာ ဖြစ်သည်ကို မသိလျှင်ပင်၊ ငါ့ထံ သင်၏ အရာအားလုံးကို ယူဆောင်လာသင့်ပြီး၊ သင်၌ တစ်ခုတည်းသော ရတနာများ- သင်၏ သစ္စာစောင့်သိမှုနှင့် နာခံခြင်း- ကို ငါ့ထံ လွှဲအပ်သင့်ပေသည်။ လူသားကို ငါ၏ လုံးဝ သိမ်းပိုက်ခြင်း သက်သေခံချက်ကဲ့သို့၊ စာတန်ကို ငါ၏ အောင်နိုင်ခြင်းနှင့်ဆိုင်သော သက်သေခံချက်သည် လူသား၏ သစ္စာစောင့်သိမှုနှင့် နာခံမှုအတွင်းတွင် တည်ရှိသည်ကို သင် သိသင့်သည်။ ငါ၌ သင့်ယုံကြည်ခြင်းနှင့်ဆိုင်သော တာဝန်မှာ ငါ့အဖို့ သက်သေခံရန်၊ ငါ့ကို သစ္စာစောင့်သိရန်နှင့် အခြားမည်သူ့ကိုမျှ သစ္စာမစောင့်သိရန်၊ ပြီးလျှင် အဆုံးတိုင်အောင် နာခံရန် ဖြစ်သည်။ ငါ့အမှု၏ နောက်တစ်ဆင့်ကို ငါ မစတင်မီ၊ သင်သည် ငါ့အဖို့ မည်သို့ သက်သေခံလိမ့်မည်နည်း။ ငါ့ကို သင် မည်သို့သစ္စာရှိကာ နာခံမည်နည်း။ သင်၏သစ္စာစောင့်သိမှုအားလုံးကို သင်၏ အလုပ်တာဝန်အဖို့ သင် ဆက်ကပ်ပါသလော သို့မဟုတ် တကယ်ကို လက်လျှော့လိမ့်မည်လော။ ယင်းထက် သင်သည် (သေသည်ဖြစ်စေ၊ ပျက်စီးခြင်း ဖြစ်စေ) ငါ၏စီမံခန့်ခွဲမှုတိုင်းကို ကျိုးနွံနာခံမည်လော သို့မဟုတ် ငါ၏ ပြစ်တင်ဆုံးမမှုကို ရှောင်ရှားရန် လမ်းတစ်ဝက်တွင် ထွက်ပြေးလိမ့်မည်လော။ သင်သည် ငါ့အဖို့ သက်သေခံရန်နှင့် ငါ့ကို သစ္စာစောင့်သိကာ နာခံရန်အလို့ငှာ သင့်ကိုငါ ပြစ်တင်ဆုံးမပေသည်။ ထို့အပြင် လက်ရှိ ပြစ်တင်ဆုံးမခြင်းသည် ငါ၏အမှု၏ နောက်အဆင့်ကို ဖွင့်ပြရန်နှင့် အမှုကို ပိတ်ဆီးထားခြင်း မရှိဘဲ တိုးတက်စေရန် ဖြစ်သည်။ ထို့ကြောင့် သင်သည် အမြော်အမြင် ရှိရန်နှင့် သင်၏ ဘဝဖြစ်စေ၊ သင်၏ တည်ရှိခြင်းနှင့်ဆိုင်သည့် အရေးပါမှုကို ဖြစ်စေ တန်ဖိုးမဲ့သည့် သဲကဲ့သို့ သဘောမထားရန် ငါတိုက်တွန်း၏။ ငါ၏လာမည့်အမှုသည် မည်သည့်အရာ ဖြစ်လိမ့်မည်ကို သင် အတိအကျသိနိုင်ပါသလော။ လာမည့် နေ့ရက်များတွင် ငါ မည်သည့်အရာပြုမည်ဆိုသည်နှင့် ငါ၏အမှု မည်သို့ ဖွင့်ဟမည်ကို သင်သိပါသလော။ သင်သည် ငါ၏အမှုနှင့်ဆိုင်သည့် သင့်အတွေ့အကြုံ၏ အရေးပါမှုအပြင်၊ ငါ၌ သင်၏ ယုံကြည်ခြင်း အရေးပါမှုကို သိသင့်သည်။ ငါသည် များစွာ လုပ်ဆောင်ပြီး ဖြစ်သည်။ သင်စိတ်ကူးသည့်အတိုင်း ငါသည် လမ်းတစ်ဝက်တွင် အဘယ်သို့ လက်လျှော့နိုင်မည်နည်း။ ငါသည် ထိုသို့သော ကြီးကျယ်သည့် အမှုကို ပြုပြီးဖြစ်သည်။ ယင်းကို မည်သို့ ငါ ဖျက်ဆီးပစ်နိုင်မည်နည်း။ အကယ်စင်စစ် ငါသည် ဤခေတ်ကို အဆုံးသတ်ရန် ကြွလာပြီးဖြစ်သည်။ ဤသည်မှာ အမှန်ဖြစ်သော်လည်း၊ ငါသည် ခေတ်သစ်ကို စတင်ရန်၊ အမှုအသစ်ကို စတင်ရန်နှင့်၊ အဓိကကျဆုံးအနေဖြင့် နိုင်ငံတော်၏ ဧဝံဂေလိတရား ဖြန့်ဝေရန် ရှိသည်ကို သင်သိရမည်။ သို့ဖြစ်၍ လက်ရှိအမှုသည် ခေတ်တစ်ခေတ် စတင်ရန် ဖြစ်ပြီး၊ လာမည့်အချိန်ကာလ၌ ဧဝံဂေလိတရား ဖြန့်ဝေခြင်းနှင့် အနာဂတ်တွင် ခေတ်ကို အဆုံးသတ်သို့ ဆောင်ကြဉ်းခြင်းအတွက် အခြေခံအုတ်မြစ်ချရန်သာ ဖြစ်သည်ကို သင်သိသင့်သည်။ ငါ၏ အမှုသည် သင်တွေးထင်သလောက် မလွယ်ကူသကဲ့သို့၊ သင်ယုံကြည်သလောက် အသုံးမကျ သို့မဟုတ် အဓိပ္ပာယ်မဲ့သည်လည်း မဟုတ်ပေ။ ထို့ကြောင့် သင့်ကို ငါပြောရဦးမည်- ငါ၏အမှုအဖို့ သင်၏အသက်ကို ပေးသင့်သည်၊ ထို့အပြင် ငါ၏ ဘုန်းအသရေအဖို့ သင့်ကိုယ်သင် ဆက်ကပ်သင့်သည်။ ငါ့အဖို့ သက်သေခံရန် သင့်ကို ငါ တမ်းတခဲ့သည်မှာ ကြာပြီဖြစ်ပြီး ငါ၏ဧဝံဂေလိတရားကို ဖြန့်ရန် သင့်ကို ငါ တမ်းတခဲ့သည်မှာ သာ၍ ကြာမြင့်ပြီ ဖြစ်သည်။ ငါ၏ စိတ်နှလုံး၌ ရှိသည့်အရာကို သင် နားလည်သင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယုံကြည်ခြင်းအကြောင်း သင် မည်သည့်အရာ သိရှိသနည်း) ဘုရားနှုတ်ကပတ်တော် ဖတ်ရတာက ခွန်အားတချို့ပေးခဲ့တယ်။ သူ့ကို ယုံကြည်ချက် ရှိသင့်ပြီး၊ ဘုရားက ကျွန်တော်တို့ကို လမ်းပြနေလို့ အခက်အခဲတွေပဲ ရင်ဆိုင်ရပါစေ၊ အားနည်းပြီး အပျက်သဘောဆောင်လို့ မရဘူး၊ စိတ်ပျက်ပြီး၊ စိတ်ဓာတ်ကျနေလို့ မရဘူးလို့ ဘုရားက ပြောနေသလို ခံစားရတယ်။ ဘုရားအလိုတော်ကို ထောက်ထားပြီး၊ သူ့ရဲ့ နိုင်ငံတော် ဧဝံဂေလိကို သွားဖြန့်ဝေသရွေ့၊ ကျွန်တော့်အတွက် လမ်းကြောင်းတစ်ခု သူ ဖွင့်ပေးမှာပဲ။ ဘုရားနှုတ်ကပတ်တော်တွေကတစ်ဆင့် ဧဝံဂေလိ ဝေမျှတဲ့လမ်းကြောင်းက မလွယ်ကူဘဲ၊ ဆင်းရဲဒုက္ခနဲ့ အဖိုးအခပေးဆပ်ဖို့ လိုမှန်း တွေ့ရတယ်။ နောဧက အနှစ် ၁၂၀ ကြာ ဧဝံဂေလိ ဟောခဲ့ပြီး၊ လူတွေရဲ့ လှောင်ပြောင်၊ အသရေဖျက် မကောင်းပြောတာခံခဲ့ရတယ်။ သူ အများကြီး ဆင်းရဲဒုက္ခခံခဲ့ရပြီး၊ ဘယ်သူကိုမှ မပြောင်းလဲစေခဲ့ပေမဲ့၊ လက်မလျော့ခဲ့ဘူး၊ အားနည်းမလာခဲ့ဘူး၊ ဧဝံဂေလိကို ဆက်ဝေမျှနေခဲ့တယ်။ နောဧက ဘုရားကို သူ့ရဲ့ ဆက်ကပ်မှုနဲ့ ကျိုးနွံနာခံခြင်းမှာ အားကောင်းနေခဲ့တယ်။ အဖန်ဆင်းခံအနေနဲ့ သူ့တာဝန်ကို သူ လုပ်ခဲ့ပြီး၊ ဘုရားရဲ့ လက်ခံမှုနဲ့ ကောင်းချီးတွေကို ရခဲ့တယ်။ လောကကို ဖျက်ဆီးဖို့ ရေလွှမ်းမိုးမှုကို ဘုရားစေလွှတ်တဲ့အခါ၊ လူရှစ်ယောက်ရှိတဲ့ နောဧမိသားစုဟာ ဘုရားရဲ့ကယ်တင်ခြင်းခံခဲ့ရတယ်။ ရှင်ကျန်ခဲ့ကြတယ်။ အဲဒီအချိန် ကျွန်တော့်ကို တွေးကြည့်တဲ့အခါ၊ မိသားစုသုံးစုနဲ့ပဲ ဧဝံဂေလိ ဝေမျှခဲ့ပြီး သူတို့ လက်မခံတော့ စိတ်ပျက်အားလျော့ခဲ့တယ်။ ဘုရားကို စစ်မှန်တဲ့ ယုံကြည်ခြင်း မရှိခဲ့ဘူး။ အမှန်တော့၊ ဒီအခြေအနေကို ဘုရားခွင့်ပြုခဲ့တာပါ၊ ကျွန်တော့်အပေါ် ဒီအခက်အခဲ ရောက်လာတာက ကျွန်တော့်ယုံကြည်ခြင်းနဲ့ ဘုရားအပေါ် ဆက်ကပ်မှုကို စုံလင်စေဖို့ပါ။ ဒါကြောင့် ဧဝံဂေလိကို သူတို့ လက်ခံသည်ဖြစ်စေ၊ လက်မခံသည်ဖြစ်စေ၊ သွားဟောရမယ်။ အဲဒါ ကျွန်တော့် တာဝန်ပဲ။

ဘုရားနှုတ်ကပတ်တော်တွေက ခွန်အားပေးတယ်။ နောက်နေ့မှာ ဧဝံဂေလိ စဝေမျှဖို့ နောက်တစ်ရွာကို ကျွန်တော် သွားတယ်။ သူ့နှုတ်ကပတ်တော်ကို သိနားလည်အောင် အလားအလာရှိတဲ့ ဧဝံဂေလိလက်ခံသူတွေကို ဉာဏ်အလင်းပေးဖို့ အနန္တတန်ခိုးရှင် ဘုရားသခင်ကို ဆုတောင်းခဲ့တယ်။ အဲဒီညနေမှာ၊ ဧဝံဂေလိနားထောင်ဖို့ စိတ်ဝင်စားတဲ့သူတစ်ယောက်ကို တွေ့ရပြီး၊ အဲဒါအပြင်၊ နောက်တော့ ဧဝံဂေလိဝေမျှဖို့ တခြားလူတွေကိုလည်း ဆက်တွေ့ခဲ့ရသလို အဲဒီည လူခြောက်ယောက် ပြောင်းလဲခဲ့တယ်။ ကျွန်တော် အရမ်းအံ့ဩသွားတယ်။ ဘာလို့လဲဆိုတော့ တချို့ ဧဝံဂေလိ လက်ခံသူတွေက ကက်သလစ်ဖြစ်ပြီး အယူအဆအများကြီးရှိပေမဲ့၊ ဘုရားနှုတ်ကပတ်တော်တွေကို မိတ်သဟာယပြုပြီးတဲ့နောက်မှာ နားလည်နိုင်ကြသလို၊ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ ဧဝံဂေလိကို လက်ခံခဲ့ကြလို့ပဲ။ အဲဒီနောက် နောက်တစ်နေရာကို သွားပြီး၊ ဧဝံဂေလိ ထွက်ဝေမျှတိုင်းမှာ ဘုရားနှုတ်ကပတ်တော်တွေကို ဘယ်လိုဟောပြီး သက်သေခံရမယ်ဆိုတာ သိအောင် ဉာဏ်အလင်းပေး လမ်းပြဖို့ ဘုရားဆီ တောင်းလျှောက် ဆုတောင်းခဲ့တယ်။ ပိုပိုများတဲ့လူတွေက ဧဝံဂေလိလက်ခံတာနဲ့အမျှ ကျွန်တော့် ယုံကြည်ခြင်း ကြီးထွားခဲ့တယ်။ လူစိမ်းတွေကို ဟောဖို့ တခြားရွာတွေကို သွားတဲ့အခါ၊ တစ်ခါတလေ နည်းနည်းရှက်ပြီး လန့်မိပေမဲ့၊ ဘုရားနှုကပတ်တော်ရဲ့ လမ်းပြမှုက ရင်ဆိုင်ဖို့ ယုံကြည်ချက်နဲ့ သတ္တိပေးခဲ့တယ်။ သူတို့ကို လုံးဝ မိတ်သဟာယပြုရမယ်၊ အဲဒါ ကျွန်တော့်တာဝန်ဖြစ်ပြီး၊ သူတို့ကို ဧဝံဂေလိ မဝေမျှရင်၊ လက်တွေ့လုပ်ဖို့ ပိုအခွင့်အရေးတွေ ရမှာ မဟုတ်သလို၊ ပိုများတဲ့ သမ္မာတရားတွေကိုလည်း သင်ယူ၊ ရရှိမှာ မဟုတ်ဘူးလို့ ကျွန်တော် သိခဲ့တယ်။ အဲဒီနောက်မှာ၊ ဧဝံဂေလိ ဝေမျှတာကို စဉ်ဆက်မပြတ် လက်တွေ့လုပ်ခြင်းအားဖြင့် အရမ်းစိတ်လှုပ်ရှားပြီး ကြောက်တာ ရပ်သွားသလို၊ ရူပါရုံတွေနဲ့ဆိုင်တဲ့ သမ္မာတရားကို ပိုပြီး ရှင်းသထက်ရှင်းအောင် နားလည်လာခဲ့တယ်။ တကယ်ကို စိတ်အေးပြီး လွတ်လပ်သွားတယ်။

ဒီဧဝံဂေလိ ဝေမျှတဲ့ ဖြစ်စဉ်ကတစ်ဆင့် တကယ်ကို အကျိုးအများကြီး ရခဲ့တယ်။ ဒီအရာအားလုံးကို ကျွန်တော် မတွေ့ကြုံခဲ့ရရင်၊ ဘုရားရဲ့ အနန္တတန်ခိုးရှိတဲ့ အုပ်စိုးမှုကို နားလည်နိုင်ခဲ့မှာ မဟုတ်သလို၊ ကိုယ့်တာဝန်ကို လုပ်ခြင်းရဲ့ အရေးကြီးမှု၊ ဒါမှမဟုတ် အခက်အခဲကတစ်ဆင့် ဘုရားကို ရှာဖွေရမဲ့ပုံကို သင်ယူနိုင်ခဲ့မှာ မဟုတ်ဘူး။


၆၉။ ကျွန်ုပ် အယောင်ဆောင် ခေါင်းဆောင်တစ်ဦး ဖြစ်လာခဲ့ပုံ

ရှင်ချွင်း တောင်ကိုရီးယားနိုင်ငံ

၂၀၁၉ နှစ်ကုန်မှာ၊ ကျွန်မ အသင်းတော်မှာ ဗီဒီယိုအလုပ်ကို ကြီးကြပ်ရတယ်။ အဲဒီတုန်းက အရမ်းစိတ်ဖိစီးခဲ့ရတယ်။ ဗီဒီယိုအလုပ်က ကျွန်မ အရင်က လုံးဝ မသင်ခဲ့ဖူးတဲ့ အတတ်ပညာဆိုင်ရာ ကျွမ်းကျင်မှုတွေပါတယ်။ မရင်းနှီးတဲ့ အလုပ်အကိုင်တစ်ခုကို ရင်ဆိုင်ရမဲ့ အတွေးက ကျွန်မစိတ်နှလုံးကို ကျောက်တုံးကြီး တစ်တုံးလောက်ကို လေးလံသွားစေတယ်။ အလုပ်ကို ကျွန်မ လိုက်လုပ်ကြည့်တော့၊ အဖွဲ့ခေါင်းဆောင်တွေက မကြာခဏ အတတ်ပညာဆိုင်ရာ ပြဿနာတွေကို ဆွေးနွေးကြပြီး၊ ကျွန်မက အဲဒီမှာ နားထောင်နေပေမဲ့ တစ်ခုမှ နားမလည်ဘဲ ထိုင်နေမိတယ်။ အငြင်းပွားစရာတွေကို သူတို့ ဆွေးနွေးတော့၊ ကျွန်မ အမြင်တွေ၊ အကြံပြုချက်တွေကို တောင်းကြပြီး၊ ပြဿနာ ဘယ်မှာမှန်း မသိလို့ ဒါက ကျွန်မကို အရမ်းစိတ်လှုပ်ရှားစေခဲ့တယ်။ တစ်ခါတလေ ပင်ကိုအသိစိတ်အရ အကြံပြုချက်တချို့ကို ကျွန်မပေးခဲ့ပေမဲ့ လက်မခံကြဘူး။ ဒီလိုဖြစ်တဲ့အခါတိုင်းမှာ၊ ကျွန်မ ရှက်မိတယ်။ ခေါင်းဆောင်အနေနဲ့၊ ပြဿနာကို ကျွန်မ မမြင်နိုင်ခဲ့သလို၊ ပြုပြင်မွမ်းမံတာ တစ်ခုမှ အကြံမပေးနိုင်ခဲ့ဘူး။ ညီအစ်ကို မောင်နှမတွေကို ကျွန်မကို ဘာများ ထင်ကြမလဲ။ ဒီလိုအကြိမ်နည်းနည်း ဖြစ်ပြီးတဲ့နောက်မှာ၊ အလုပ်ဆွေးနွေးမှုတွေမှာ ကျွန်မ မပါချင်တော့ဘူး။ “ဒီအတတ်ပညာဆိုင်ရာ ပြဿနာတွေကို ငါ မသိသလို၊ အခုလေ့လာဖို့ အရမ်း နောက်ကျသွားပြီ။ သူတို့က ဗီဒီယိုဖန်တီးသူတွေဖြစ်လို့၊ အဲဒါရဲ့ အတတ်ပညာဆိုင်ရာ ရှုထောင်ကို သူတို့ကို ဆွေးနွေးခွင့်ပေးလိုက်မယ်။ ဒီကဏ္ဍမှာ သူတို့ကို ငါ မကူညီနိုင်ပေမဲ့၊ အသက်ဝင်ရောက်မှုမှာ သူတို့ကို ပိုကူညီနိုင်ပါတယ်လေ။ သူတို့ အခြေအနေက ပုံမှန်ဖြစ်ရင်၊ သူတို့ရဲ့ အတတ်ပညာဆိုင်ရာ ကဏ္ဍမှာ သူတို့ ကောင်းကောင်း လုပ်ကြမှာဖြစ်လို့၊ ငါ့တာဝန်ကို ငါ လုပ်နေတာပဲ မဟုတ်လား။ ဒီလိုနဲ့၊ သူတို့ရှေ့မှာ ငါ့ကိုယ်ငါ အရှက်ရစေမှာ မဟုတ်ဘူး” လို့တွေးမိတယ်။ စိတ်ထဲမှာ ဒီစိတ်ကူးတွေနဲ့၊ သူတို့ကို အလုပ်ဆွေးနွေးခွင့်ပေးလိုက်ပြီး ကျွန်မ မပါခဲ့ဘူး။

နည်းနည်းကြာတော့၊ ဗီဒီယိုထုတ်လုပ်ရေးက အရမ်းနှေးမှန်း၊ စည်းမျဉ်းနဲ့ဆိုင်တဲ့ ပြဿနာတချို့လည်း ရှိသလို၊ ညီအစ်ကို မောင်နှမတွေက လိုက်ဖက်ညီညီ ပူးပေါင်းလုပ်မနေကြတာကို ကျွန်မ တွေ့ခဲ့ရတယ်။ အဖွဲ့ခေါင်းဆောင်ဖြစ်တဲ့ ဆာရာက ဗိုလ်ကျလွန်းတယ်လို့ ညီအစ်မတချို့က တိုင်ကြတယ်။ အလုပ်ဆွေးနွေးမှု တော်တော်များများမှာ၊ တခြားလူတွေက သူပြောတာကို နားထောင်ခဲ့ရပြီး၊ ဗီဒီယိုတွေကို မရပ်မနား ပြန်လုပ်ရတဲ့အကျိုးဆက်ဖြစ်စေခဲ့တယ်။ ကျွန်မ တွေးမိတယ်။ “ဆာရာက အစွမ်းအစကောင်းရှိတယ်။ သူ့စိတ်သဘောထားက နည်းနည်း မာနထောင်လွှားပေမဲ့၊ သူ့မှာ အတတ်ပညာ ကျွမ်းကျင်မှုကောင်းတွေ ရှိတယ်။ အရည်အချင်းတချို့ရှိတဲ့ သူတွေအတွက် မာနထောင်လွှားတာ ပုံမှန်ပါပဲ။ သူ့ကို ငါ မိတ်သဟာယပြုဖို့ပဲ လိုတာပါ” လို့ပေါ့။ ဒါကြောင့်၊ ဘုရားနှုတ်ကပတ်တော်ကို သုံးရင်းနဲ့၊ တခြားလူတွေနဲ့ ဘယ်လို ပူးပေါင်းပြီး၊ သင်ခန်းစာယူသင့်တယ်ဆိုတာကို သူနဲ့ မိတ်သဟာယပြုခဲ့တယ်။ အဲဒီအချိန်မှာ၊ ကျွန်မစကားတွေကို လက်ခံပြီး သမ္မာတရားကို လက်တွေ့လုပ်ဖို့ လိုလားမှုကို ဆာရာက ဖော်ပြခဲ့တယ်။ မကြာခင်မှာ၊ အယ်လ်စီက ကျွန်မဆီလာပြီး ပြောတယ်။ ဗီဒီယိုတစ်ခုကို ဖန်တီးဖို့ သူ အချိန်ကုန်ပြီး အားထုတ်ခဲ့ပေမဲ့၊ ဆာရာက တွေ့တဲ့အခါ၊ ဗီဒီယိုအတွက် သူ့ရဲ့ အယူအဆကို လုံးဝ လက်မခံခဲ့သလို၊ စေ့စပ်ဆွေးနွေးဖို့အတွက် အခွင့်အရေးမရှိခဲ့ဘူးတဲ့။ အယ်လ်စီက အရမ်းဝမ်းနည်းပြီး ဒါကို ဘယ်လိုတွေ့ကြုံသင့်လဲလို့ မေးတယ်။ ကျွန်မ တွေးမိတယ်၊ “ဗီဒီယိုအတွက် သူ့အယူအဆက အငြင်းခံခဲ့ရတာဆိုတော့ သူ့စိတ်ကူးက မသင့်တော်တဲ့ သဘောလား၊ ဒါမှမဟုတ် ဆာရာကပဲ အရမ်းမာနထောင်လွှားတာလား”လို့ပေါ့။ ပြဿနာက ဘာလဲဆိုတာ ကျွန်မ သိအောင်လို့ အယ်လ်စီကို ဗီဒီယိုအတွက် သူ့အယူအဆကို ကျွန်မဆီ ပြောပြစေချင်ခဲ့တယ်။ ဒါပေမဲ့ အလုပ်အကိုင်ကို ကျွန်မ နားမလည်တဲ့အတွက်၊ သူ ကျွန်မကို ပြောပြပြီး ပြဿနာကို ကျွန်မ နားမလည်နိုင်ခဲ့ရင်၊ သူ ကျွန်မအပေါ် ဘာများထင်မလဲ။ “ထားလိုက်ပါ။ အတတ်ပညာဆိုင်ရာ ပြဿနာတွေကို သူတို့ဘာသာ ဆွေးနွေးခွင့်ပေးလိုက်မယ်။ အယ်လ်စီကို သူ့အခြေအနေအကြောင်းပဲ မိတ်သဟာယပြုပေးပြီး၊ ဒါကို ပြုပြင်၊ ကိုင်တွယ်ဖြေရှင်းခြင်းလို တွေ့ကြုံဖို့ပြောလိုက်မယ်။ ကိစ္စကို သူ မှန်မှန်ကန်ကန် သဘောထားနိုင်ရင်၊ ဆာရာနဲ့ ပူးပေါင်းလုပ်တဲ့ သူ့ပြဿနာက ပြေလည်သွားမှာပဲ”လို့ တွေးမိတယ်။ ဒါကြောင့် တခြားလူတွေရဲ့ အကြံကို လက်ခံဖို့၊ သမ္မာတရားကို လက်တွေ့လုပ်ဖို့ ပဏာမခြေလှမ်းပြီး တခြားလူတွေနဲ့ ပူးပေါင်းလုပ်ဖို့နဲ့ သူ့ကိုယ်ပိုင်အမြင်စိုးမိုးတာ မခံဖို့ပြောရင်းနဲ့ အယ်လ်စီကို ကျွန်မ မိတ်သဟာယပြုပေးခဲ့တယ်။ အယ်လ်စီက ဒါကိုကြားပြီးတော့ ဘဝင်မကျဖြစ်နေသေးပြီး နောက်ဆုံးမှာ စိတ်ပျက်လက်ပျက်နဲ့ ထွက်သွားတယ်။ သူထွက်သွားပြီးတဲ့နောက်မှာ သူ့ပြဿနာ ပြေလည်မသွားခဲ့မှန်း သိလို့ ကျွန်မလည်း အရမ်းစိတ်မကောင်းဖြစ်မိခဲ့တယ်။ အယ်လ်စီရဲ့ ဗီဒီယိုနဲ့ပတ်သက်လို့ ဘာပြဿနာရှိတယ်ဆိုတာကို ကျွန်မ တွေ့ချင်ခဲ့ပေမဲ့၊ ပြဿနာကို ကျွန်မ မမြင်လိုက်မှာ၊ ပြီးတော့ အရည်အချင်းမပြည့်တဲ့ပုံပေါ်မှာကို စိုးရိမ်ခဲ့တယ်။ “ထားလိုက်ပါ၊ သူတို့ဘာသာ မိတ်သဟာယပြုပြီး အတတ်ပညာဆိုင်ရာ ပြဿနာကို ဖြေရှင်းကြပါစေ”လို့ တွေးခဲ့တယ်။ နောက်တော့ ဆာရာဆီ သူ့အခြေအနေကို ဖြေရှင်းဖို့ သွားမိတ်သဟာယပြုခဲ့တယ်။ ဆာရာက မာနထောင်လွှားတယ်လို့ ကျွန်မ ထောက်ပြတယ်၊ တခြားလူတွေနဲ့ လိုက်ဖက်ညီညီ အလုပ်လုပ်ပြီး သူတို့အားသာချက်တွေကနေ သင်ဖို့ပြောခဲ့သလို၊ သူ့မှာ အကြံကောင်းတွေရှိချိန်မှာတောင်၊ တခြားလူတွေနဲ့ ဆွေးနွေးသင့်တယ်လို့ ပြောခဲ့တယ်။ ဆာရာက နောင်မှာ ပြောင်းလဲခြင်းကို အာရုံစိုက်ဖို့ ကတိပေးခဲ့ပေမဲ့၊ အဲဒီနောက်မှာ၊ မာနထောင်လွှားတုန်းပဲ၊ သူ့အယူအဆတွေက တခြားလူတွေထက် ပိုကောင်းတယ်လို့ အမြဲ ခံစားတယ်၊ သူ့မှာ ပိုကောင်းတဲ့ အတွေ့အကြုံနဲ့ ကျွမ်းကျင်မှုတွေရှိတယ်၊ တခြားလူတွေက သူ့ထက် နိမ့်ကျတယ်လို့ တွေးသလို၊ တခြားလူတွေနဲ့ ပူးပေါင်းလုပ်တဲ့အခါ အဆုံးအဖြတ် အမြဲပေးချင်ခဲ့တယ်။ တစ်ခါတလေ၊ ညီအစ်ကို မောင်နှမတွေက ထုတ်လုပ်ရေး အစီအစဉ်တစ်ခုကို သဘောတူချိန်မှာ၊ သူလိုချင်တာနဲ့ မတူရင်၊ သူက လုံးဝ ငြင်းလိုက်ပြီး၊ သူ့သတ်မှတ်ချက်တွေအတိုင်း ပြန်လုပ်ဖို့ တောင်းဆိုခဲ့တယ်။ သူ့အစီအစဉ်က မသင့်တော်ဘူးလို့ တခြားလူတွေ ခံစားရရင်၊ ဘယ်အကြံပြုချက်ကိုမှ လုံးဝ လက်မခံခဲ့သလို၊ တခြားလူတွေရဲ့ အကြံပြုချက်တွေကို အချည်းနှီးအနေနဲ့ ထုတ်ပယ်လိုက်တယ်။ ညီအစ်ကို မောင်နှမတွေက သူနဲ့ ဆက်သွယ်ပြောဆိုတာ လုပ်လို့မရသလို၊ သူတို့အလုပ်ကို မကြာခဏ ပြန်လုပ်ကြရတယ်။ လူတိုင်းရဲ့ အခြေအနေက ဆိုးသထက်ဆိုးသွားပြီး အပျက်သဘောထဲမှာ အသက်ရှင်နေခဲ့ကြတယ်။ ဆာရာက မာနထောင်လွှားပြီး ထင်ရာမြင်ရာလုပ်တာ၊ အဲဒါက အလုပ်ရဲ့ တိုးတက်မှုကို ဆိုးဆိုးရွားရွား ထိခိုက်တာကို မြင်တော့၊ ကျွန်မ အရမ်းစိတ်ဆင်းရဲခဲ့ရတယ်၊ ဘာလို့လဲဆိုတော့ အတတ်ပညာဆိုင်ရာ ပြဿနာတွေကို ကျွန်မ မဖြေရှင်းနိုင်ခဲ့လို့လေ။ ဆာရာက သမ္မာတရားကို လက်မခံသလို၊ နောင်တမရ၊ မပြောင်းလဲလို့ အဖွဲ့ခေါင်းဆောင်အဖြစ် အစေခံဖို့ မသင့်တော်တော့ဘူးလို့ မရေမရာ ခံစားမိလာတယ်။ ဒါပေမဲ့ သူက တခြားလူတွေထက် လုပ်ငန်းမှာ ပိုတော်မှန်း ကျွန်မ သိတယ်။ ဒါကြောင့် သူ့ကိုဖယ်ရှားလိုက်ရင်၊ အလုပ်ကို ဘယ်သူက လွှဲယူနိုင်မှာလဲ။ ကျွန်မ မသေချာဘူး။ ဒါကြောင့် အထက်ခေါင်းဆောင်တွေဆီ အဲဒါကို အကြောင်းကြားချင်ခဲ့ပေမဲ့၊ အလုပ်မှာ ကျွန်မလုပ်မိတဲ့ အမှားကို သူတို့မြင်ရင်၊ ကျွန်မကို ကိုင်တွယ်ဖြေရှင်းပြီး ထုတ်ပယ်မှာကို ကျွန်မ စိုးရိမ်မိခဲ့တယ်။ ကိုယ့်ကိုယ်ကိုယ် ရုန်းကန်ရပြီးတဲ့နောက်မှာ၊ သူနဲ့ ထပ်ပြီး မိတ်သဟာယပြုဖို့ ဆုံးဖြတ်ခဲ့တယ်။ ဒါကြောင့် ဆာရာဆီ ထပ်သွားတယ်။ သူ့ရဲ့ မာနထောင်လွှားမှုကို ထောက်ပြတယ်၊ အမြဲထင်ရာမြင်ရာလုပ်ပြီး အဆုံးအဖြတ်ပေးချင်တဲ့အတွက် သူ့ကို ဖော်ထုတ်ပြီး၊ ဒါက အန္တိခရစ်ရဲ့ နည်းလမ်းဖြစ်တယ်လို့ ပြောပြခဲ့တယ်။ ကျွန်မပြောတာကြားပြီးတဲ့နောက်မှာ သူက တစ်ခွန်းမှ မပြောတော့ဘူး။ သူ ယုံကြည်လက်မခံတာ ရှင်းတယ်။ အဲဒီနောက်မှာ၊ ကိစ္စတွေကို ကိုယ့်သဘောအတိုင်း သူလုပ်နေဆဲဖြစ်သလို၊ မကြာခဏ ကြွားဝါပြီး တခြားလူတွေကို နှိမ်နေတုန်းပဲ။ ပြီးတော့ အစ်ကို မောင်နှမအများစုက သူ့အားဖြင့် စိတ်ကျဉ်းကျပ်ရပြီး သူနဲ့ ပူးပေါင်းမလုပ်ချင်ခဲ့ကြဘူး။ သူ့ရဲ့ ဟန့်တား၊ နှောင့်ယှက်မှုကြောင့်၊ ဗီဒီယိုအလုပ်က အဟန့်အတားဖြစ်သွားပြီး၊ နောက်ဆုံးမှာ ပြဿနာကို အထက်ခေါင်းဆောင်တွေဆီ တင်ပြဖို့ကလွဲလို့ ရွေးချယ်စရာမရှိခဲ့ဘူး။ သူတို့ စုံစမ်းစစ်ဆေးပြီးတဲ့နောက်မှာ၊ ဆာရာက အဖွဲ့ခေါင်းဆောင်အနေနဲ့ အထုတ်ခံခဲ့ရပြီး၊ ကျွန်မက လက်တွေ့အလုပ်မလုပ်တဲ့အတွက်၊ လက်တွေ့ပြဿနာကို မဖြေရှင်းတဲ့အတွက် အထုတ်ခံခဲ့ရတယ်။

ကျွန်မအထုတ်ခံရပြီးတဲ့နောက်မှာ၊ ကျွန်မအစွမ်းအစညံ့တာ၊ အလုပ်အကိုင်ကို မသိခဲ့သလို၊ လက်တွေ့အလုပ်မလုပ်နိုင်ခဲ့တာကို ဝန်ခံခဲ့တယ်။ ဒါပေမဲ့ ကိုယ့်ကိုယ်ပိုင် ပြဿနာတွေပေါ် စစ်မှန်တဲ့ သိနားလည်မှု မရှိခဲ့ဘူး။ နောက်ပိုင်းမှာ၊ အယောင်ဆောင် ခေါင်းဆောင်တွေရဲ့ သရုပ်သကန်ကို သိမြင်ခြင်းနဲ့ ပတ်သက်လို့ ဘုရားရဲ့ မိတ်သဟာယကို ကြားတဲ့အခါ၊ ကျွန်မစသုံးသပ်ပြီး ကျွန်မလုပ်ခဲ့တဲ့အရာ အတိအကျကို နားလည်သွားခဲ့တယ်။ “အယောင်ဆောင် ခေါင်းဆောင်များသည် အပေါ်ယံအလုပ်၌ ကျွမ်းကျင်ကြ၏။ သို့သော် ၎င်းတို့သည် တကယ့်အလုပ်ကို မည်သည့်အခါမျှ မလုပ်ကြပေ။ အမျိုးမျိုးသော လုပ်ငန်းကျွမ်းကျင်မှုများကိုလည်း သွား၍ စစ်ဆေးခြင်း၊ ကြီးကြပ်ခြင်း၊ သို့မဟုတ် ညွှန်ကြားခြင်းလုံးဝ မရှိပေ၊ သို့မဟုတ် မည်သို့ဖြစ်ပျက်နေသည်ကို သိရှိရန်အတွက် မတူညီသောအုပ်စုများသို့ အချိန်မီလည်ပတ်ပြီး အလုပ်က မည်သို့ တိုးတက်နေသည်၊ မည်သည့်ပြဿနာများရှိနေသေးသည်၊ အဖွဲ့ကြီးကြပ်သူက အရည်အချင်း ရှိမရှိ၊ ညီအစ်ကိုမောင်နှမများက ထိုကြီးကြပ်သူနှင့် ပတ်သက်၍ မည်သို့အစီရင်ခံတင်ပြကြသည်၊ သူ့ကို မည်သို့သုံးသပ်အကဲဖြတ်ကြသည်၊ တစ်ဦးတစ်ယောက်သည် အဖွဲ့ခေါင်းဆောင်၊ သို့မဟုတ် ကြီးကြပ်သူကြောင့် နှောင့်နှေးနေခြင်းရှိမရှိ၊ ပါရမီရှိသူ၊ သို့မဟုတ် သမ္မာတရားကိုလိုက်စားသူ တစ်ဦးတစ်ယောက်သည် အခြားလူတို့၏ နှိမ်ခြင်း၊ သို့မဟုတ် ဖယ်ကြဉ်ခံရခြင်းရှိမရှိ၊ ပို၍ ရိုးသားဖြောင့်မတ်သော သူတစ်ဦးတစ်ယောက်က အနိုင်ကျင့်ခံရခြင်းရှိမရှိ၊ အယောင်ဆောင် ခေါင်းဆောင်များကို ဖော်ထုတ်ပြီး တိုင်ကြားသောသူတို့သည် နှိမ်ခံရခြင်း၊ ဖယ်ကြဉ်ခံရခြင်းရှိမရှိ၊ သို့မဟုတ် လူတို့သည် မှန်ကန်သော အကြံပြုချက်များပြုလုပ်ကြသောအခါ ထိုအကြံများကို သဘောတူလက်ခံခြင်းရှိမရှိ၊ အဖွဲ့ခေါင်းဆောင်၊ သို့မဟုတ် ကြီးကြပ်သူသည် ဆိုးယုတ်သောသူတစ်ယောက်၊ သို့မဟုတ် လူတို့ကို အခက်အခဲဖြစ်စေရန်ပြုလုပ်ခြင်းကို နှစ်သက်သူတစ်ယောက် ဟုတ်မဟုတ်ဆိုသည်တို့ကို လုံးဝ စစ်ဆေးခြင်းမရှိပေ။ အယောင်ဆောင် ခေါင်းဆောင်များသည် ဤအလုပ်တစ်ခုမှ မလုပ်လျှင် လူစားလဲသင့်သည်။ ဥပမာအားဖြင့်၊ လူတို့ကို မကြာခဏ နှိမ်ပြီး နှောင့်နှေးစေသည့် ကြီးကြပ်သူတစ်ယောက်ရှိသည်ဟု တစ်စုံတစ်ယောက်က အယောင်ဆောင် ခေါင်းဆောင်တစ်ယောက်အား တိုင်ကြားသည် ဆိုပါစို့။ ကြီးကြပ်သူက အမှားတစ်ခုလုပ်ခဲ့သော်လည်း ညီအစ်ကိုမောင်နှမများကို မည်သည့်အကြံမျှ ပေးခွင့်မပြုဘဲ သူ့ကိုယ်သူ သက်သေထူပြီး ကာကွယ်ရန် ဆင်ခြေများပင် ရှာပြီး သူ၏ အမှားကို လုံးဝ ဝန်မခံဟု ဆိုပါစို့။ ဤသို့သော ကြီးကြပ်သူတစ်ယောက်ကို ချက်ချင်း မဖယ်ရှားသင့်သလော။ ဤအရာများသည် ခေါင်းဆောင်များ ချက်ချင်းဖြေရှင်းသင့်သည့် ပြဿနာများဖြစ်သည်။ အချို့သော အယောင်ဆောင် ခေါင်းဆောင်များသည် ၎င်းတို့ခန့်အပ်ထားသည့် ကြီးကြပ်သူများ ဖြစ်ကြကုန်သော အုပ်စုအမျိုးမျိုးရှိ ကြီးကြပ်သူများ၏ အလုပ်တွင် မည်သည့်ပြဿနာများ ပေါ်ပေါက်ပါစေ ထိုကြီးကြပ်သူများ ဖော်ထုတ်ခံရမည့်အဖြစ်ကို ခွင့်မပြုပေ။ တစ်စုံတစ်ယောက်က ကြီးကြပ်သူတစ်ယောက်၏ ပြဿနာများကို ဖော်ထုတ်လာလျှင် အယောင်ဆောင် ခေါင်းဆောင်သည် အချက်အလက်မှန်များကို ပိတ်ကာရန်၊ ဖုံးကွယ်ရန် ကြိုးစားပြီး ‘ဤသည်မှာ အသက်ထဲသို့ လူတို့၏ ဝင်ရောက်မှုနှင့် သက်ဆိုင်သော ပြဿနာတစ်ခုဖြစ်သည်။ သူ၌ မာနထောင်လွှားသော စိတ်သဘောထားရှိခြင်းမှာ ဖြစ်ရိုးဖြစ်စဉ်သာ ဖြစ်သည်။ အစွမ်းအစနည်းပါးသော သူတိုင်းသည် မာနထောင်လွှားသည်။ အရေးမကြီးပေ။ ကျွန်ုပ်က သူနှင့် အနည်းငယ် မိတ်သဟာယပြုဖို့သာလိုသည်’ ဟူ၍ ပြောတတ်သည်။ မိတ်သဟာယပြုစဉ် အချိန်အတွင်းတွင် ကြီးကြပ်သူက ‘ကျွန်ုပ်က မာနထောင်လွှားသည်ကို ဝန်ခံပါသည်။ ကျွန်ုပ်၏ ကိုယ်ပိုင်ဝင့်ဝါမှုနှင့် ဂုဏ်အဆင့်အတန်းကို အရေးစိုက်ပြီး အခြားလူများ၏ အကြံများကို လက်မခံသောအချိန်များရှိသည်ကို ဝန်ခံပါသည်။ သို့သော် အခြားလူတို့သည် ဤအလုပ်နယ်ပယ်တွင် မကျွမ်းကျင်ပေ။ တန်ဖိုးမရှိသော အကြံပြုချက်များကို မကြာခဏ ပေးတတ်ကြသည်။ ထို့ကြောင့် ၎င်းတို့ကို ကျွန်ုပ်နားမထောင်သည့် အကြောင်းပြချက်တစ်ခုရှိပါသည်’ ဟူ၍ ပြောသည်။ အယောင်ဆောင် ခေါင်းဆောင်သည် အခြေအနေတစ်ခုလုံးကို နားလည်ဖို့ မကြိုးစားပေ။ ၎င်းတို့သည် ကြီးကြပ်သူ၏ လူ့သဘာဝ၊ စိတ်သဘောထားနှင့် လိုက်စားမှုတို့သည် မည်ကဲ့သို့ဖြစ်သည်ကို လေ့လာစူးစမ်းဖို့ မဆိုထားနှင့်။ ကြီးကြပ်သူက မည်မျှ ကောင်းစွာ အလုပ်လုပ်သည်ကိုပင် မလေ့လာမစူးစမ်းပေ။ ၎င်းတို့လုပ်သမျှက ‘ဤအရာကို ကျွန်ုပ်ထံ တိုင်ကြားခဲ့သည်။ ထို့ကြောင့် သင့်အား ကျွန်ုပ်စောင့်ကြည့်နေမည်။ သင့်ကို ကျွန်ုပ် အခွင့်အရေးတစ်ခုပေးနေသည်’ ဟု ရွှင်ပျစွာ ပြောဆိုခြင်းပင်ဖြစ်သည်။ ပြောဆိုပြီးနောက်တွင် ကြီးကြပ်သူက နောင်တရချင်သည်ဟု ပြောသည်။ သို့သော် နောက်ပိုင်းတွင် သူသည် အမှန်တကယ် နောင်တရသလော၊ သို့မဟုတ် လိမ်ညာလှည့်စားသလောနှင့် ပတ်သက်၍မူ အယောင်ဆောင် ခေါင်းဆောင်က အလေးမထားပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) “အယောင်ဆောင် ခေါင်းဆောင်များ၏ အလုပ် လုပ်ဆောင်ပုံသည် ရိုးရှင်းလွန်းပြီး အပေါ်ယံဆန်လွန်းသည်။ ၎င်းတို့သည် လူတို့ကို စကားပြောရန် ခေါ်ယူသည်။ အယူအဆပိုင်းဆိုင်ရာ အလုပ်အနည်းငယ် လုပ်သည်။ အကြံအနည်းငယ်ပေးသည်။ ပြီးလျှင် ဤသည်မှာ တကယ့်အလုပ်ကို လုပ်ခြင်းဖြစ်သည်ဟု ထင်ကြသည်။ ဤသည်မှာ အပေါ်ယံဆန်သည်၊ မဟုတ်လော။ ဤအပေါ်ယံဆန်မှု၏ နောက်ကွယ်တွင် မည်သည့်ပြဿနာက ပုန်းကွယ်နေသနည်း။ နုံအမှုလော။ အယောင်ဆောင် ခေါင်းဆောင်များသည် အလွန်အမင်း နုံအသည်။ လူများနှင့် အမှုအရာများအပေါ် ၎င်းတို့၏ ရှုမြင်ပုံတွင် အလွန်အမင်း နုံအကြသည်။ လူတို့၏ ဖောက်ပြန်ပျက်စီးသော စိတ်သဘောထားများထက် မည်သည့်အရာကမျှ ပြုပြင်ရန် ပိုမခက်ခဲပေ။ ကျားသစ်သည် သူ၏ အကွက်အကျားများကို မပြောင်းလဲနိုင်ပေ။ အယောင်ဆောင် ခေါင်းဆောင်များသည် ဤပြဿနာကို သိမြင်နားလည်မှု မရှိကြ။ ထို့ကြောင့် အသင်းတော်တွင် အမြဲတစေ အနှောင့်အယှက်ပေးနေသော၊ လူတို့ကို အစဉ်သဖြင့် ချုပ်ချယ်သော၊ လူတို့အခက်တွေ့အောင် ပြုလုပ်နိုင်ခြေရှိသော ကြီးကြပ်သူမျိုးနှင့် ပတ်သက်လာသည့်အခါ အယောင်ဆောင် ခေါင်းဆောင်တို့သည် စကားပြောရုံကလွဲ၍ ဘာမျှမလုပ်ပေ။ ကိုင်တွယ်ဖြေရှင်းပြီး ပြုပြင်သည့် စကားအနည်းငယ်ပြောပြီး ထိုမျှသာဖြစ်သည်။ ၎င်းတို့သည် လူတို့အား ပြန်လည်နေရာချထားပေးရန်၊ သို့မဟုတ် လူစားလဲရန် မမြန်ဆန်ကြပေ။ အယောင်ဆောင် ခေါင်းဆောင်များ၏ အမှုအရာများကို လုပ်ဆောင်သည့်ပုံစံသည် အသင်းတော်အလုပ်အား ကြီးမားစွာ ထိခိုက်နစ်နာစေသည်။ အသင်းတော်အလုပ်ကို ချောချောမွေ့မွေ့၊ ထိထိရောက်ရောက်နှင့် ပုံမှန်အတိုင်း တိုးတက်မှုမရှိအောင် မကြာခဏ ဟန့်တားသည်။ အဘယ်ကြောင့်ဆိုသော် အသင်းတော်အလုပ်သည် ကောက်ကျစ်ဆိုးယုတ်သော လူအနည်းငယ်၏ ကြားဝင်နှောင့်ယှက်မှုကြောင့် နှောင့်နှေး၊ ကြန့်ကြာပြီး ထိခိုက်ခံရသောကြောင့် ဖြစ်သည်။ ဤအရာအားလုံးတို့မှာ အယောင်ဆောင် ခေါင်းဆောင်များက စိတ်ခံစားမှုဖြင့် ဆောင်ရွက်ခြင်း၊ သမ္မာတရား စည်းမျဉ်းများကို ချိုးဖောက်ခြင်း၊ မသင့်တော်သော လူများကို ခန့်အပ်ခြင်းတို့၏ ဆိုးရွားသော အကျိုးဆက်ပင် ဖြစ်သည်။ အပြင်ပန်း အသွင်အပြင်တွင် ဤအယောင်ဆောင်ခေါင်းဆောင်များသည် အန္တိခရစ်များကဲ့သို့ မကောင်းမှုကို တမင်လုပ်ဆောင်နေခြင်း၊ သို့မဟုတ် ၎င်းတို့၏ ကိုယ်ပိုင်နယ်မြေကို တမင်တကာ တည်ဆောက်ပြီး ၎င်းတို့၏ ကိုယ်ပိုင်နည်းလမ်းဖြင့် သွားခြင်းမဟုတ်ပေ။ သို့သော် ၎င်းတို့အလုပ်၏ နယ်ပယ်အတွင်းတွင် အယောင်ဆောင်ခေါင်းဆောင်များသည် ကြီးကြပ်သူများကြောင့်ဖြစ်သော အမျိုးမျိုးသော ပြဿနာများကို အလျင်အမြန် မကိုင်တွယ်နိုင်ပေ။ ၎င်းတို့သည် အဆင့်မမီသော အဖွဲ့ကြီးကြပ်သူများကို ချက်ချင်း ပြန်လည်နေရာချထားပြီး လူစားလဲခြင်း မပြုလုပ်နိုင်ပေ။ ယင်းက အသင်းတော်အလုပ်အား ပြင်းထန်စွာ ထိခိုက်စေပြီး အားလုံးက အယောင်ဆောင်ခေါင်းဆောင်၏ ပေါ့ဆမှုကြောင့် ဖြစ်ပွားခြင်း ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ဒီဘုရားနှုတ်ကပတ်တော်တွေကို ဖတ်မိတော့၊ အထူးသဖြင့် ဝမ်းနည်းပြီး စိတ်ကြေကွဲရတယ်။ ဘုရားဖော်ပြနေတဲ့ အယောင်ဆောင် ခေါင်းဆောင်က ကျွန်မလို့ ခံစားရတယ်။ အယောင်ဆောင် ခေါင်းဆောင်တွေက လက်တွေ့အလုပ်မလုပ်ကြဘူး၊ အလုပ်ကို လုံးဝ မစစ်ဆေး၊ မကြီးကြပ်၊ မညွှန်ကြားကြသလို၊ တကယ့်ပြဿနာတွေကို နားလည်ဖို့ အလုပ်ကို လုံးဝ မလေ့လာသလို၊ တိကျတဲ့ အလုပ်ကို နောက်ဆက်တွဲ မလုပ်ဘူးလို့ ဘုရားက ထုတ်ဖော်ပြတယ်။ ကြီးကြပ်ရေးမှူးတွေနဲ့ ပတ်သက်လို့ ပြဿနာတွေကို တစ်ယောက်ယောက်က တိုင်တဲ့အခါ၊ စေ့စပ်တဲ့ စုံစမ်းစစ်ဆေးမှုကို လုံးဝ မလုပ်ကြဘူး၊ သူတို့ရဲ့ အနှစ်သာရနဲ့ အလုပ်ရဲ့ အကျိုးတရားကို သူတို့ မသိမြင်ကြသလို၊ အဲဒီလို ကြီးကြပ်ရေးမှူးတွေနဲ့ပဲ မိတ်သဟာယပြုပြီး၊ အတွေးအမြင်နဲ့ဆိုင်တဲ့ အလုပ်ကို လုပ်ကြတယ်။ ဒါက ပြဿနာကို ဖြေရှင်းတယ်လို့ သူတို့ ထင်ကြတယ်။ မသင့်တော်တဲ့ ကြီးကြပ်ရေးမှူးတွေကို အချိန်မီ မပြောင်းရွေ့မိအောင် ဖြစ်စေခဲ့တယ်။ အဲဒါက အသင်းတော်အလုပ်ကို ဆိုးရွားတဲ့ ထိခိုက်နစ်နာမှု ဖြစ်စေတယ်။ အဲဒီတုန်းက ကျွန်မအပြုအမူက အတိအကျကို ဘုရားထုတ်ဖော်ပြတဲ့အရာ ဖြစ်ခဲ့တယ်။ အလုပ်မှာ ကျွန်မ မကြာခဏ ဝင်မပါခဲ့သလို၊ အလုပ်ရဲ့ တိုးတက်မှုအကြောင်း သွားမေးခဲတယ်၊ လမ်းညွှန်မှု ပေးခဲတယ်။ ဗီဒီယိုထုပ်လုပ်ရေးက နှေးကွေးပြီး၊ ဆာရာက မာနထောင်လွှားသလို၊ သူ့သဘောအတိုင်း မရမကလုပ်တတ်တယ်၊ အဲဒါက အလုပ်ကို ထိခိုက်တယ်လို့ လူတွေ သတင်းပို့တာ ကျွန်မ သိခဲ့ပေမဲ့၊ သူ့အခြေအနေကိုပဲ မိတ်သဟာယပြုပြီး ပြဿနာကို ဒီအတိုင်းထားခဲ့တယ်။ ဗီဒီယိုထုပ်လုပ်ရေး လုပ်ငန်းစဉ်မှာ သူတို့ အငြင်းပွားတာတွေ ရှိတဲ့အခါ ပြဿနာတွေက ဘာလဲဆိုတာကို ကျွန်မ မစစ်ဆေးခဲ့သလို၊ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို သိပြီး သင်ခန်းစာယူသင့်တယ်လို့ပဲ မိတ်သဟာယပြုခဲ့တယ်။ မိတ်သဟာယနဲ့ အတွေးအမြင်ဆိုင်ရာ အလုပ်က ပြဿနာတွေကို ဖြေရှင်းခြင်းနဲ့ လက်တွေ့အလုပ်လုပ်ခြင်းဖြစ်တယ်လို့ ကျွန်မ တွေးခဲ့တယ်။ ဒါပေမဲ့ အလုပ်ရဲ့ တိုးတက်မှုကို ဟန့်တားတဲ့ တကယ့်ပြဿနာနဲ့ ပတ်သက်လို့ မမေးမြန်း၊ မဖြေရှင်းခဲ့ဘူး။ အနှောင့်အယှက်တွေဖြစ်စေတဲ့ အဖွဲ့ခေါင်းဆောင်က မပြောင်းရွှေ့ခံခဲ့ရ၊ ကိုင်တွယ်ဖြေရှင်းခြင်း မခံခဲ့ရသလို၊ ဗီဒီယိုအလုပ်ကို ဆက်နှောင့်ယှက်ပြီး ဟန့်တားခွင့်ပေးနေခဲ့ရတယ်။ ကျွန်မက ဘုရားနှုတ်ကပတ်တော်မှာ ထုတ်ဖော်ပြခံရတဲ့ အယောင်ဆောင် ခေါင်းဆောင် မဟုတ်လား။ အဲဒီအတောအတွင်းမှာ၊ ဆာရာကြောင်း စိတ်ကျဉ်းကျပ်တယ်လို့ ကျွန်မကို ပြောခဲ့တာ ညီအစ်ကို၊ မောင်နှမတစ်ယောက်ထက်ပိုခဲ့တယ်။ ဗီဒီယိုထုတ်လုပ်ရေးရဲ့ အယူအဆတွေနဲ့ အစီအစဉ်တွေအားလုံးက သူ အတည်ပြုရမှာလေ၊ ဆုံးဖြတ်ချက်ချရာမှာ သူ မပါရင်၊ တခြားလူတွေလုပ်တဲ့ ဆုံးဖြတ်ချက်ကို သူ ပယ်ဖျက်ပြီး၊ ညီအစ်ကို မောင်နှမတွေက ကိစ္စတိုင်းမှာ သူ့ကို စောင့်ရတယ်၊ အဲဒါက အလုပ်ကို အရမ်း နှောင့်နှေးစေခဲ့တယ်။ အဲဒီအချိန်မှာ သူက အဖွဲ့မှာ အာဏာ စွဲကိုင်နှင့်ပြီးသလို၊ အဆုံးအဖြတ်ပေးတတ်တယ်။ သူ့ပြဿနာတွေကို ညီအစ်ကို မောင်နှမတွေက အမြဲ တိုင်ကြားကြပေမဲ့၊ ကျွန်မက ကြောင်းကျိုးမမြင်၊ မသိနားမလည်ဖြစ်ခဲ့တယ်၊ အလုပ်အပေါ် နက်နဲတဲ့ သိနားလည်မှု ကျွန်မ ရှိခဲသလို၊ ပြဿနာရဲ့ အပေါ်ယံကိုပဲ ကြည့်ခဲ့တယ်။ ဒါကြောင့် ဆာရာမှာရှိတဲ့ ဆိုးရွားတဲ့ ပြဿနာကို ကျွန်မ မသိမြင်နိုင်ခဲ့ဘူး။ သူ့ရဲ့ အတတ်ပညာဆိုင်ရာ ကျွမ်းကျင်မှုတွေက ကောင်းပေမဲ့ သူ့စိတ်သဘောထားက နည်းနည်း မာနထောင်လွှားလို့၊ နည်းနည်း မိတ်သဟာယပြုလိုက်ရင်၊ ကိုယ့်ကိုယ်ကိုယ် သုံးသပ်ပြီး ကိုယ့်ကိုယ်ကိုယ် အသိတချို့ ရနိုင်မယ်လို့ တွေးခဲ့တယ်။ ဒါပေမဲ့ သူလုပ်နေတာရဲ့ သဘောသဘာဝကို ကျွန်မ မရိပ်စားမိနိုင်ခဲ့လို့၊ ကျွန်မရဲ့ မိတ်သဟာယအားလုံးက အနှစ်မဲ့တဲ့ စကားတွေဖြစ်ခဲ့ပြီး၊ လက်တွေ့ပြဿနာကို လုံးဝ မဖြေရှင်းခဲ့ဘူး။ အကျိုးဆက်အနေနဲ့၊ နှစ်ဝက်ကြာ၊ လူတော်တော်များများက သူ့အားဖြင့် စိတ်ကျဉ်းကျပ်ပြီး အပျက်သဘောဆောင်၊ အားနည်းကြတယ်၊ ဗီဒီယိုထုတ်လုပ်ရေးက မထိမရောက်ဖြစ်ပြီး၊ ဗီဒီယိုအလုပ်က ဆိုးဆိုးရွားရွား ဟန့်တား၊ နှောင့်ယှက်ခံခဲ့ရတယ်။ အဲဒီအခါမှပဲ ကျွန်မ ရှင်းရှင်း မြင်သွားခဲ့တာ၊ ကျွန်မ လက်တွေ့အလုပ် မလုပ်ခဲ့လို့၊ မသင့်တော်တဲ့ အဖွဲ့ခေါင်းဆောင်ကို အချိန်မီ မရွေ့ပြောင်းခဲ့လို့၊ အလုပ်ကို ကြီးမားတဲ့ ထိခိုက်နစ်နာမှု ဖြစ်စေခဲ့တာပဲ။ ကျွန်မက အယောင်ဆောင် ခေါင်းဆောင် စစ်စစ်ပဲ။ ပထမတော့ ကျွန်မအစွမ်းအစ ညံ့ပြီး အလုပ်အကိုင်ကို မသိခဲ့လို့ တာဝန်မှာ ကျရှုံးခဲ့တာလို့ ထင်ခဲ့တယ်။ ဘုရားနှုတ်ကပတ်တော်ကို ဖတ်ပြီးတဲ့နောက်မှပဲ မြင်ခဲ့တာ။ ကိစ္စတွေကို နားလည်ပြီး တကယ့် ပြဿနာတွေကို ဖြေရှင်းဖို့တောင် ကျွန်မ မကြိုးစားခဲ့တာက အစွမ်းအစညံ့တဲ့ ကိစ္စပဲ မဟုတ်ဘူး၊ လက်တွေ့အလုပ် ကင်းမဲ့မှုလည်း ဖြစ်မှန်းကိုပေါ့။

ကိုယ့်ကိုယ်ကိုယ် ကျွန်မ ဆက်သုံးသပ်ခဲ့တယ်။ “အလုပ်အကြောင်း ပိုသင်ယူဖို့ ဘာလို့ ငါ တုံ့ဆိုင်နေရတာလဲ”လို့ပေါ့။ အဲဒီတုန်းက ကျွန်မအတွေးနဲ့ အပြုအမူတချို့ကို ပြန်သတိရမိတဲ့အခါမှပဲ၊ မမှန်တဲ့ အမြင်တစ်ခုကို ကျွန်မ အမြဲ စွဲကိုင်ခဲ့မှန်း သဘောပေါက်ခဲ့တယ်။ အလုပ်အကိုင်ကို နားမလည်ဘူးလို့ ခံစားရလို့၊ အဲဒီအရာပါဝင်တဲ့ ကိစ္စတွေကို ကျွန်မ ရှောင်ချင်ခဲ့ပြီး၊ အဲဒါကို ကျွန်မ မသိချင်၊ မသင်ယူချင်ခဲ့ဘူး။ နားလည်တဲ့လူတွေနဲ့ ပြဿနာတွေ ဆွေးနွေးတာကို ကြောကခဲ့တယ်၊ အဲဒါက ကျွန်မကို မသိနားမလည်ဖြစ်ပုံ ရစေခဲ့တာပဲ၊ ဒါကြောင့် အလုပ်အတွက် တာဝန်ယူသင့်တဲ့အချိန်မှာတောင် ကျွန်မ တာဝန်မယူခဲ့ဘူး။ နောက်ပိုင်း ဘုရားနှုတ်ကပတ်တော်မှာ ဖတ်ရတယ်။ “အယောင်ဆောင် ခေါင်းဆောင်များ၏ အလုပ်နှင့်ဆိုင်သည့် အဓိက စရိုက်လက္ခဏာမှာ အယူဝါဒအကြောင်း ပေါက်တတ်ကရပြောဆိုပြီး ဆောင်ပုဒ်များကို သံယောင်လိုက်ခြင်းဖြစ်သည်။ ၎င်းတို့၏ အမိန့်များကို ထုတ်ပြန်ပြီးနောက်တွင် ထိုအမှုကိစ္စနှင့်ပတ်သက်ပြီး ၎င်းတို့တာဝန်မယူကြတော့ပေ။ ပရောဂျက်၏ နောက်ပိုင်း တိုးတက်ဖြစ်ပေါ်မှုအကြောင်း မေးခွန်းများ မမေးမြန်းကြပေ။ ပြဿနာတစ်စုံတစ်ရာ၊ မူမမှန်ခြင်းတစ်စုံတစ်ရာ၊ သို့မဟုတ် အခက်အခဲတစ်စုံတစ်ရာ ပေါ်ပေါက်ခြင်းရှိမရှိ မမေးမြန်းကြပေ။ ၎င်းတို့သည် လွှဲပြောင်းပြီးသည်နှင့် ပြီးဆုံးပြီဟု မှတ်ယူကြသည်။ အမှန်တကယ်တွင် ခေါင်းဆောင်တစ်ယောက်အနေဖြင့် အလုပ်များကို စီစဉ်ပေး၍ ပြီးသွားပြီးနောက်တွင် ပရောဂျက်၏ တိုးတက်မှုကို မျက်ခြည်မပြတ် သိရှိနေရမည်။ ဤအမှုကိစ္စများတွင် သင်သည် လူသစ်တစ်ယောက် ဖြစ်နေလျှင်ပင်၊ ဤကိစ္စနှင့်ပတ်သက်ပြီး မည်သည့်သိမြင်မှုမျှ မရှိလျှင်ပင် ထိုအလုပ်ကို ဆောင်ရွက်ရန် နည်းလမ်းရှာနိုင်သည်။ အခြေအနေကို စစ်ဆေးပြီး အကြံပြုချက်များ ပေးရန်အတွက် တတ်သိနားလည်သောသူ၊ အဆိုပါ အလုပ်အကြောင်း နားလည်သောသူကို သင်ရှာ၍ ရသည်။ ထိုသူ၏ အကြံပြုချက်များမှ သင့်လျော်သော စည်းမျဉ်းများကို သင်ရွေးထုတ်နိုင်သည်။ ထိုနည်းအားဖြင့် အလုပ်အကြောင်း မျက်ခြည်မပြတ် သိရှိနိုင်လိမ့်မည်။ သင်သည် အဆိုပါ အလုပ်အမျိုးအစားနှင့် ရင်းနှီးမှုတစ်စုံတစ်ရာ ရှိသည်ဖြစ်စေ၊ မရှိသည်ဖြစ်စေ၊ နားလည်ခြင်းရှိသည်ဖြစ်စေ၊ မရှိသည်ဖြစ်စေ အနည်းဆုံးအနေဖြင့် ထိုအလုပ်ကို ဦးစီးရမည်။ မျက်ခြည်မပြတ် သိရှိနေရမည်။ အလုပ်၏ တိုးတက်မှုကို သိရရန် စုံစမ်းပြီး မေးခွန်းများ မေးရမည်။ ထိုသို့သော ကိစ္စများကို သင်နားလည်သဘောပေါက်ခြင်း ရှိထားရမည်။ ဤသည်မှာ သင်၏ တာဝန်ဖြစ်သည်။ သင်ဆောင်ရွက်ရမည့် အပိုင်းဖြစ်သည်။ အလုပ်အကြောင်း မျက်ခြည်မပြတ် သိရှိအောင် မလုပ်ထားခြင်း၊ လွှဲပြောင်းပြီးသည်နှင့် မည်သည့်အရာကိုမျှ ထပ်၍ မလုပ်ဆောင်ခြင်း၊ တာဝန်မယူတော့ခြင်းသည် အယောင်ဆောင် ခေါင်းဆောင်များက လုပ်ဆောင်သည့် နည်းလမ်းဖြစ်သည်။ အလုပ်အကြောင်း မျက်ခြည်မပြတ် သိရှိထားရန် တိကျသော အရေးယူဆောင်ရွက်မှုကို မလုပ်ဆောင်ခြင်း၊ အလုပ်တိုးတက်မှုကို နားလည်သဘောပေါက်မှု မရှိခြင်းသည်လည်း အယောင်ဆောင် ခေါင်းဆောင်တစ်ယောက်၏ သရုပ်သကန်ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ဘုရားနှုတ်ကပတ်တော်ကနေ ကျွန်မ နားလည်သွားတယ်၊ အလုပ်အကိုင်ကို ကျွန်မ နားမလည်ဘူးဆိုတဲ့ အကြောင်းပြချက်ပေါ်မှာ တိကျတဲ့ အလုပ်ကို ကျွန်မ လိုက်မကြီးကြပ်ဘဲ အလုပ်မှာရှိတဲ့ လက်တွေ့ပြဿနာတွေကို မဖြေရှင်းတာက တာဝန်မဲ့ပြီး တာဝန်ကို ခေါင်းရှောင်တဲ့ အယောင်ဆောင် ခေါင်းဆောင်တစ်ယောက်ရဲ့ သရုပ်သကန်ဖြစ်တယ်ဆိုတာကိုပေါ့။ ခေါင်းဆောင်အနေနဲ့၊ အနည်းဆုံး ကိုယ်လုပ်သင့်တာက အလုပ်ကို တာဝန်ယူပြီး လိုက်ကြီးကြပ်ဖို့၊ အလုပ်ရဲ့ တိုးတက်မှုအကြောင်း မေးပြီး အလုပ်မှာရှိတဲ့ ပြဿနာတွေကို ရှာဖွေ၊ ဖြေရှင်းဖို့ပဲ။ အလုပ်အကိုင်ကို မသိရင်တောင်၊ နားလည်တဲ့သူတွေကို စစ်ဆေးခိုင်းပြီး အကြံပေးခိုင်းလို့ရတယ်၊ ပြီးတော့ ကိုယ့်မှာမရှိတဲ့အရာအတွက် ထေမိအောင် တခြားလူတွေနဲ့ ပူးပေါင်းလုပ်နိုင်တယ်။ အဲဒီလိုနဲ့ အလုပ်ကို ကောင်းကောင်း လုပ်လို့ရတယ်လေ။ ဒါပေမဲ့ ကျွန်မအတွက်တော့၊ အတတ်ပညာဆိုင်ရာ အလုပ်ပါဝင်တဲ့ ကဏ္ဍတွေမှာ ကိုယ့်ဘာသာ လမ်းမညွှန်နိုင်ရင် ညီအစ်ကို မောင်နှမတွေရဲ့ အထင်သေးတာ ခံရမှာကို ကျွန်မ ကြောက်ခဲ့တယ်။ ဒါကြောင့် ကိုယ့်ရဲ့ အားနည်းချက်နဲ့ ချွတ်ယွင်းချက်တွေကို ဖုံးဖိပြီး၊ ကျွန်မ ပုံရိပ်နဲ့ အဆင့်အတန်းကို ထိန်းသိမ်းဖို့၊ အလုပ်အကိုင်ကို ကျွန်မ မသိဘူးဆိုတဲ့ အကြောင်းပြချက်ပေါ်မှာ အဲဒါကို ကျွန်မ ရှောင်ရှားပြီး တိကျတဲ့အလုပ်မှာ မပါဝင်ခဲ့ဘူး။ ထုတ်လုပ်ရေးမှာ ပြဿနာတွေရှိပြီး ညီအစ်ကို မောင်နှမတွေက အငြင်းပွားတာတွေရှိသလို ကောင်းကောင်း မပူးပေါင်းနိုင်တဲ့အခါ၊ ပြီးတော့ အကျိုးဆက်အနေနဲ့ တိုးတက်မှုက တန့်သွားတဲ့အခါ၊ ကိစ္စတွေကို တကယ်ဖြေရှင်းမဲ့အစား၊ လက်ရှောင်တဲ့နည်းကို ကျွန်မ သုံးခဲ့တယ်။ ကျွန်မက ဘုရားနှုတ်ကပတ်တော်မှာ ထုတ်ဖော်ပြထားတဲ့ အယောင်ဆောင် ခေါင်းဆောင် အတိအကျပဲ မဟုတ်လား။ တကယ်တော့၊ ဘုရားအိမ်တော်ရဲ့ အလုပ်အားလုံးက သမ္မာတရားရဲ့ စည်းမျဉ်းတွေ ပါဝင်တယ်။ အတတ်ပညာဆိုင်ရာ အသိကို ပိုင်နိုင်တာ သက်သက်က အဲဒါကို ကောင်းကောင်း လုပ်ဖို့ မလုံလောက်ဘူး။ ခေါင်းဆောင်အနေနဲ့၊ အလုပ်ကို နားမလည်ရင်တောင်၊ အလုပ်ကို လမ်းပြပြီး စစ်ဆေးနိုင်အောင် ဆီလျော်တဲ့ သမ္မာတရား စည်မျဉ်းတွေကို သိသင့်တယ်။ တချို့ခေါင်းဆောင်တွေက ပထမတော့ အလုပ်အကိုင်ကို နားမလည်ကြဘူး။ ဒါပေမဲ့ သူတို့ ကြိုးစားလေ့လာပြီး ဆီလျော်တဲ့ သမ္မာတရား စည်းမျဉ်းတွေကို ပိုင်နိုင်ကြတယ်။ အဲဒီနောက်မှာ အလုပ်ကို လက်တွေ့ကျကျ လမ်းညွှန်ပြီး စစ်ဆေးနိုင်ကြသလို၊ အလုပ်က အဆက်မပြတ် တိုးတက်တယ်။ အမှန်ပဲ။ ဒီအချိန်မှာ၊ ကိုယ့်ကိုယ်ကိုယ် မေးမိတယ်၊ “အတတ်ပညာဆိုင်ရာ ရှုထောင့်ကို နားမလည်ဘူးလို့ ငါ အမြဲပြောပေမဲ့ ငါ လေ့လာခဲ့ရဲ့လား။ အားထုတ်ပြီး အဖိုးအခ ပေးခဲ့လား။ ကိစ္စတွေကို ဘယ်လို စစ်ဆေးရမှန်း မသိခဲ့ချိန်မှာ၊ သမ္မာတရားရဲ့ စည်းမျဉ်းတွေကို ရှာဖွေခဲ့လား”လို့ပေါ့။ ဒီအရာတွေတစ်ခုမှ ကျွန်မ မလုပ်ခဲ့ဘူး။ ကိုယ့်တာဝန်မှာ ဖြစ်သလိုလုပ်ခဲ့တယ်၊ တိုးတက်မှု မဖန်တီးခဲ့ဘူး၊ တခြားလူတွေဆီက သင်ယူဖို့၊ ကိစ္စတွေကို နားမလည်တဲ့အခါ သမ္မာတရား စည်မျဉ်းတွေကို ရှာဖွေဖို့ မကြိုးစားခဲ့သလို၊ အလုပ်အကိုင်ကို နားမလည်ဘူးဆိုတဲ့ ဟန်ဆောင်မှုအောက်မှာ ကိုယ့်ကျော်ကြားမှုနဲ့ အဆင့်အတန်းကို ထိန်းသိမ်းခဲ့တယ်။ ညီအစ်ကို မောင်နှမတွေက သူတို့တာဝန်တွေကို ထမ်းဆောင်တာနဲ့အမျှ လက်တွေကျတဲ့ ပြဿနာနဲ့ အခက်အခဲတွေကို ချက်ချင်း မဖြေရှင်းနိုင်ခဲ့ဘူးဆိုတဲ့ သဘောပဲ။ အဲဒါက ဗီဒီယိုအလုပ်အပေါ် ဆိုးရွားတဲ့ သက်ရောက်မှု ရှိခဲ့တယ်။ ဒါတွေက ဆောင်ပုဒ်တွေကို ကျွန်မ အော်ပြီး၊ လက်တွေ့အလုပ်မလုပ်သလို၊ လက်တွေ့ပြဿနာတွေကို မဖြေရှင်းရခြင်းရဲ့ အကျိုးဆက်တွေပဲ။

အဲဒီနောက် ဘုရားနှုတ်ကပတ်တော်မှာလည်း ဖတ်ရတယ်။ “လူများ မိမိတို့၏ဂုဏ်အဆင့်အတန်းနှင့် ဩဇာတိက္ကမတို့ကို ဘေးဖယ်ထားဖို့ ဘုရားသခင်က တောင်းဆိုသည့်အခါ၊ သူသည် လူများ၏လွတ်လပ်စွာ ရွေးချယ်ခွင့်ကို ပိတ်ပင်နေခြင်း မဟုတ်ချေ။ ယင်းထက် ဩဇာတိက္ကမနှင့် ဂုဏ်အဆင့်အတန်းတို့ကို လိုက်စားစဉ်တွင် လူများသည် အသင်းတော်၏ အလုပ်နှင့် ဘုရားသခင် ရွေးချယ်ထားသောသူများ၏ အသက်ဝင်ရောက်မှုကို နှောင့်ယှက်ပြီး ဖျက်လိုဖျက်ဆီးလုပ်ကာ၊ အခြားသူများ၏ ဘုရားနှုတ်ကပတ်တော်များကို စားသောက်ခြင်းနှင့် သမ္မာတရား နားလည်ခြင်းတို့အပေါ်တွင် ဩဇာလွှမ်းမိုးမှုများ ရှိနိုင်ပြီး၊ ထိုသို့ဖြင့် ဘုရားသခင်၏ကယ်တင်ခြင်းကို ရရှိခြင်းအပေါ် ဩဇာလွှမ်းမိုးမှု ရှိသောကြောင့် ဖြစ်လေသည်။ ဤသည်မှာ မငြင်းခုံနိုင်သော အချက်ဖြစ်သည်။ လူများသည် မိမိတို့၏ ကိုယ်ပိုင် ဩဇာတိက္ကမနှင့် ဂုဏ်အဆင့်အတန်းတို့ကို လိုက်စားသည့်အခါတွင်၊ ၎င်းတို့သည် သမ္မာတရားကို လိုက်စားမည် မဟုတ်ကြောင်း၊ ၎င်းတို့သည် မိမိတို့၏ တာဝန်ကို သစ္စာရှိစွာ ထမ်းဆောင်မည်မဟုတ်ကြောင်းမှာ သေချာပေသည်။ ၎င်းတို့သည် ဩဇာတိက္ကမနှင့် ဂုဏ်အဆင့်အတန်းအတွက်သာ ပြောဆို လုပ်ဆောင်ကြလိမ့်မည်ဖြစ်ပြီး ၎င်းတို့ လုပ်ဆောင်သမျှသည် ထိုအရာများအတွက်သာ ဖြစ်သည်မှာ ခြွင်းချက်တစ်စက်မျှ မရှိပေ။ ထိုသို့သော ပြုမူလုပ်ဆောင်ခြင်းသည် အန္တိခရစ်တို့၏ လမ်းကြောင်းကို လျှောက်ခြင်း ဖြစ်သည်မှာ သံသယမရှိပေ။ ယင်းမှာ ဘုရားအမှုတော်အပေါ် အနှောင့်အယှက်နှင့် အဖျက်အဆီးဖြစ်ပြီး ယင်း၏ အကျိုးဆက်မျိုးစုံမှာ နိုင်ငံတော် ဧဝံဂေလိတရား ပျံ့နှံ့ခြင်းနှင့် အသင်းတော်အတွင်း ဘုရားအလိုတော် လွတ်လပ်စွာ စီးဆင်းခြင်းကို တားဆီးခြင်း ဖြစ်သည်။ ထို့ကြောင့် ဩဇာတိက္ကမနှင့် ဂုဏ်အဆင့်အတန်းကို လိုက်စားသူတို့ လိုက်လျှောက်သည့် လမ်းကြောင်းသည် ဘုရားသခင်ကို ခုခံသည့်လမ်းကြောင်း ဖြစ်သည်ဟု အသေအချာ ပြောနိုင်ပေသည်။ ယင်းမှာ သူ့ကို တမင်တကာ ခုခံခြင်း၊ ငြင်းပယ်ခြင်းဖြစ်သည်။ ယင်းသည် ဘုရားသခင်ကို ခုခံခြင်းနှင့် သူ့ကို ဆန့်ကျင်ဖို့ ရပ်တည်ရာ၌ စာတန်နှင့် ပူးပေါင်းဆောင်ရွက်ခြင်း ဖြစ်ပေသည်။ ဤသည်မှာ ဂုဏ်အဆင့်အတန်းနှင့် ဩဇာတိက္ကမတို့နောက် လိုက်သည့် လူများ၏ သဘာဝ ဖြစ်လေသည်။ တစ်နည်းအားဖြင့်ဆိုသော်၊ လူများက မိမိတို့၏ကိုယ်ပိုင် အကျိုးစီးပွားများကို လိုက်စားခြင်းနှင့် ပတ်သက်သည့် ပြဿနာမှာ ၎င်းတို့ လိုက်စားသည့် ပန်းတိုင်များသည် စာတန်၏ပန်းတိုင်များ ဖြစ်နေခြင်းပင် ဖြစ်သည်— ယင်းတို့သည် ယုတ်မာပြီး မတရားသည့်ပန်းတိုင်များ ဖြစ်သည်။ လူများသည် ဂုဏ်သိက္ခာနှင့် ဂုဏ်အဆင့်အတန်းကဲ့သို့သော တစ်ကိုယ်ရေ အကျိုးစီးပွားများကို လိုက်စားသည့်အခါ၊ ၎င်းတို့သည် စာတန်၏တန်ဆာပလာတစ်ခု အမှတ်တမဲ့ ဖြစ်လာသည်၊ ၎င်းတို့သည် စာတန်အတွက် လမ်းကြောင်းတစ်ခု ဖြစ်လာသည်၊ ထို့အပြင် ၎င်းတို့သည် စာတန်၏ပြယုဂ်ဖြစ်လာသည်။ ၎င်းတို့သည် အသင်းတော်တွင် အပျက်သဘောဆောင်သော ကဏ္ဍကို ပါဝင်လုပ်ဆောင်ကြသည်။ အသင်းတော်၏ အလုပ်၊ အသင်းတော် ပုံမှန်အသက်တာနှင့် ဘုရားသခင် ရွေးချယ်ထားသောလူများ၏ ပုံမှန်လိုက်စားမှုတို့အပေါ် ၎င်းတို့ဖြစ်စေသည့် အကျိုးသက်ရောက်မှုသည် နှောင့်ယှက်ဖို့နှင့် ထိခိုက်စေဖို့ ဖြစ်သည်။ ၎င်းတို့၌ ကောင်းကျိုးမပေးသည့်၊ အပျက်သဘောဆောင်သည့် အကျိုးသက်ရောက်မှု ရှိပေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁)) ဘုရားနှုတ်ကပတ်တော်တွေကို ချင့်ချိန်စဉ်းစားရင်းနဲ့ ကျွန်မတာဝန်မှာ လုပ်ခဲ့သမျှက ကိုယ့်ပုံရိပ်နဲ့ အဆင့်အတန်းကို ထိန်းသိမ်းဖို့ ဖြစ်ပြီး၊ အသင်းတော်အလုပ်ကို ကျွန်မ လုံးဝ မကာကွယ်ခဲ့မှန်း တွေ့ရတယ်။ အဲဒါက အလုပ်ကို ထိခိုက်နစ်နာစေခဲ့တာပဲ။ အလုပ်အကိုင်ကို နားမလည်ရင် တခြားလူတွေက အထင်သေးမှာကို ကျွန်မ ကြောက်ခဲ့လို့၊ ကိုယ့်ချို့ယွင်းချက်ကို ဖုံးကွယ်ခဲ့တယ်၊ အလုပ်ဆွေးနွေးရာမှာ မပါဝင်ခဲ့သလို၊ တချို့အလုပ်တွေကို မကြီးကြပ်ခဲ့ဘူး။ အဖွဲ့ခေါင်းဆောင်က ထင်ရာမြင်ရာလုပ်ပြီး အလုပ်ကို အနှောင့်အယှက်ဖြစ်တာ မြင်ရတဲ့အခါ၊ အဲဒါကို ကျွန်မ မဖြေရှင်းနိုင်ခဲ့ဘူး။ အထက်ခေါင်းဆောင်တွေက ကျွန်မ လက်တွေ့အလုပ်မလုပ်တာ သိသွားပြီး ထုတ်ပယ်မှာကိုလည်း ကြောက်ခဲ့တယ်၊ ဒါကြောင့် အထက်ကို တင်ပြတာကို ပဏာမခြေမလှမ်းခဲ့သလို ဖြေရှင်းချက်တွေကိုလည်း မရှာခဲ့ဘူး။ အသင်းတော် အလုပ်ထိခိုက်နစ်နာချိန်မှာ ကြည့်နေခဲ့တယ်။ အထက်အောက် လူတွေကို လှည့်ဖြားရင်းနဲ့ ကိုယ့်ရဲ့ ခေါင်းဆောင်မှု ရာထူးကို ကာကွယ်နိုင်အောင်လို့ ကျွန်မ ကြီးကြပ်တဲ့ အလုပ်က ပြဿနာကင်းပြီး ပုံမှန်ဖြစ်တယ်လို့ လူတွေကို တလွဲထင်စေရင်းနဲ့ ကျွန်မက အမှန်တရားတွေကို ပေါ်တင် ဖုံးဖိနေခဲ့တာပဲ။ ဒါပေမဲ့ ကိုယ့်ပုံရိပ်နဲ့ အဆင့်အတန်းကို အကောင်းဆုံး ကာကွယ်ဖို့ ကြိုးစားနေတုန်းမှာ ညီအစ်ကို မောင်နှမတွေက စိတ်ကျဉ်းကျပ်ကြတယ်၊ သူတို့တာဝန်မှာ ရှေ့ဆက်ရမဲ့လမ်း မရှိခဲ့ဘူး၊ နာကျင်မှုနဲ့ ဆင်းရဲဒုက္ခမှာ အသက်ရှင်ခဲ့ကြတယ်၊ သူတို့ဘဝ ဆင်းရဲဒုက္ခခံရပြီး အလုပ်က ပြင်းပြင်းထန်ထန် ဟန့်တားခံခဲ့ရတယ်။ ဒါပေမဲ့ ဒီအရာတစ်ခုကိုမှ ကျွန်မ ဂရုမစိုက်ခဲ့ဘူး။ ဒါတွေအားလုံးက အယောင်ဆောင် ခေါင်းဆောင်မှု သရုပ်သကန်တွေပဲ မဟုတ်လား။ ဒီအရာတွေကို သုံးသပ်ရင်းနဲ့၊ နည်းနည်း ကြောက်မိသွားပေမဲ့၊ ဝမ်းနည်းမှုနဲ့ နောင်တလည်း ခံစားခဲ့ရတယ်။ အရမ်းတစ်ကိုယ်ကောင်းဆန်ပြီး လှည့်ဖြားတတ်ခဲ့တဲ့အတွက် ကိုယ့်ကိုယ်ကိုယ် မုန်းမိတယ်။ ကျွန်မရဲ့ အသိစိတ်က အဲဒါတွေအားလုံးကို ထုံထိုင်းနေခဲ့တယ်။ ဗီဒီယိုအလုပ်က အသင်းတော်အလုပ်ရဲ့ အဓိကရှုထောင့်ပဲ။ အဲဒီလောက် အရေးကြီးတဲ့ တာဝန်ကို ကျွန်မ ထမ်းဆောင်ခဲ့ပေမဲ့ ဘုရားအလိုတော်ကို မထောက်ထားခဲ့ဘူး။ အရာရာမှာ ကိုယ့်ပုံရိပ်နဲ့ အဆင့်အတန်းကို ထိန်းသိမ်းပြီး အသင်းတော် အလုပ်ကို နှောင့်ယှက်ခဲ့တယ်။ ကိုယ့်တာဝန်မှာရှိတဲ့ အပြုအမူအားလုံးနဲ့ အသင်းတော်အလုပ်ကို ကျွန်မ ဖြစ်စေခဲ့တဲ့ ထိခိုက်နစ်နာမှုကို တွေးမိတဲ့အတွေးက နှလုံးသားကို ဓားနဲ့ထိုးသလောက် နာတယ်။ ဘုရားရှေ့လာဖို့ အရမ်းရှက်မိတယ်။ မျက်ရည်တွေနဲ့ ဝမ်းနည်းပြီး ဘုရားဆီ ကျွန်မ ဆုတောင်းခဲ့တယ်။ “ဘုရားသခင်၊ ကျွန်မ ဉာဏ်များပြီး တာဝန်မှာ လှည့်ကွက်တွေ လုပ်နေခဲ့သလို၊ လက်တွေ့အလုပ် မလုပ်ခဲ့ဘူး။ အသင်းတော်အလုပ်ကို ကျွန်မ ဖြစ်စေခဲ့တဲ့ ဆုံးရှုံးမှုက လုံးဝ ပြန်မထေမိနိုင်ပါဘူး။ နောင်မှာ ကိုယ့်တာဝန်မှာ ကျွန်မ ကိုယ်တော့်ဆီ နောင်တရချင်သလို၊ ကျွန်မကို စစ်ဆေးဖို့ တောင်းလျှောက်ပါတယ်”လို့ပေါ့။

နောက်ပိုင်းမှာ၊ ဘုရားနှုတ်ကပတ်တော်ကို လက်တွေ့လုပ်ပြီး ဝင်ရောက်ဖို့ နည်းလမ်းတချို့ ရှာတွေ့ခဲ့တယ်။ “ပုံမှန်၊ သာမန်ဖြစ်သောသူတစ်ယောက် မည်သို့ ဖြစ်ရမည်နည်း။ လူတို့သည် မဟာလူသား၊ ကြီးမြတ်သောသူဖြစ်ဖို့ မကြိုးစားဘဲ ဘုရားပြောသကဲ့သို့ ဖန်ဆင်းခံတစ်ဦး၏ လူတို့သည် မဟာလူသား၊ သို့မဟုတ် ကြီးမြတ်သော ပုဂ္ဂိုလ်အချို့အဖြစ် အဘယ်သို့ ကြိုးစား၍ မရနိုင်သနည်း။ ရိုးရိုးနှင့် သာမန်လူတစ်ဦးဖြစ်ဖို့ သင်မည်သို့ လက်တွေ့လုပ်ဆောင်သင့်သနည်း။ ဤသည်ကို မည်သို့ လုပ်ဆောင်နိုင်သနည်း။...ရှေးဦးစွာ သင်ကိုယ်တိုင်၏ ရာထူးတွင် ပိတ်မိမနေနှင့်။ ‘ငါက ခေါင်းဆောင်ဖြစ်တယ်။ အဖွဲ့ရဲ့ ဦးဆောင်သူဖြစ်တယ်။ ကြီးကြပ်ရေးမှူးဖြစ်တယ်။ ဘယ်သူကမှ ဒီအလုပ်ကို ငါ့ထက်ပိုမသိဘူး။ ကျွမ်းကျင်မှုတွေကို ဘယ်သူမှ ငါ့လောက်နားမလည်ဘူး’ ဟူ၍ မပြောနှင့်။ သင် ကိုယ်တိုင်ခန့်ထားသောရာထူးတွင် ပိတ်မိမနေနှင့်။ ပိတ်မိသည်နှင့် တစ်ပြိုင်နက် ယင်းသည် သင်၏ လက်နှင့်ခြေများကို ချည်နှောင်လိမ့်မည်။ သင်ပြောသည့်၊ လုပ်ဆောင်သည့်အရာအပေါ် သက်ရောက်လိမ့်မည်။ သင်၏ ပုံမှန် စဉ်းစားပုံနှင့် အကဲဖြတ်ပုံကိုလည်း သက်ရောက်လိမ့်မည်။ ဤအဆင့်အတန်း၏ အချုပ်အနှောင်များမှ သင့်ကိုယ်သင် လွတ်မြောက်အောင် ပြုလုပ်ရမည်။ ရှေးဦးစွာ သင့်၌ ရှိသည်ဟု သင့်ဘာသာစိတ်ကူးသော ဤတရားဝင်ရာထူးမှ သင့်ကိုယ်သင် နှိမ့်ချပြီး သာမန်လူတစ်ယောက်၏ နေရာတွင် ရပ်တည်ပါ။ ရပ်တည်လျှင် သင်၏ သဘောထားက ပုံမှန်ဖြစ်လာလိမ့်မည်။ သင်သည် ‘ဒါကို ဘယ်လိုလုပ်ရမလဲ ငါမသိဘူး။ အဲဒါကိုလည်း နားမလည်ဘူး။ သုတေသနနဲ့ လေ့လာတာတွေ နည်းနည်းလုပ်ရမယ်’ သို့မဟုတ် ‘ဒါကို ငါ လုံးဝ မကြုံဖူးဘူး။ ဒါကြောင့် ဘာလုပ်ရမယ်ဆိုတာ ငါမသိဘူး’ ဟူ၍လည်း ဝန်ခံပြီး ပြောရမည်။ သင်သည် အမှန်တကယ်ထင်မြင်သည့်အရာကို ပြောခြင်း၊ ရိုးသားစွာ စကားပြောဆိုခြင်းကို လုပ်ဆောင်နိုင်စွမ်းရှိသောအခါ ပုံမှန်အသိစိတ်ကို သင် ပိုင်ဆိုင်လိမ့်မည်။ သူတစ်ပါးတို့က သင်၏ အစစ်အမှန်ကို သိလိမ့်မည်။ ထိုသို့ဖြင့် သင့်အပေါ်တွင် သာမန်အမြင်ရှိလိမ့်မည်။ သင်သည် ဟန်လုပ်ဖို့လိုမည်မဟုတ်သကဲ့သို့ သင့်အပေါ် ကြီးမားသော ဖိအားတစ်ခုတလေရှိမည်မဟုတ်ပေ။ ထို့ကြောင့် သင်သည် လူတို့နှင့် ပုံမှန်ဆက်သွယ်ပြောဆိုနိုင်လိမ့်မည်။ ဤသို့ အသက်ရှင်ခြင်းသည် လွတ်လပ်ပြီး လွယ်ကူသည်။ အသက်ရှင်ရသည်မှာ ပင်ပန်းသည်ဟု မြင်သော မည်သူမဆိုသည် မိမိတို့ကိုယ်တိုင်ကြောင့် ဤသို့ ဖြစ်ခြင်းဖြစ်သည်။ အယောင်မဆောင်နှင့်၊ သို့မဟုတ် ဟန်မလုပ်နှင့်။ လူတိုင်းက သတိထားမိပြီး နားလည်ဖို့ရန်အလို့ငှာ ရှေးဦးစွာ သင်၏ စိတ်နှလုံးတွင် စဉ်းစားနေသည့်အရာ၊ သင်၏ တကယ့် အတွေးများနှင့်ပတ်သက်၍ ဖွင့်ပြောပါ။ ရလဒ်အနေဖြင့် သင်၏ စိတ်ပူပန်မှုများ၊ သင်နှင့် သူတစ်ပါးတို့ကြားရှိ အတားအဆီးများနှင့် သံသယများသည် ဖယ်ရှားခံရလိမ့်မည်။ သင်သည်လည်း အခြားတစ်စုံတစ်ခုကြောင့် အခက်အခဲဖြစ်ရသည်။ သင့်ကိုယ်သင် အဖွဲ့၏ ဦးဆောင်သူ၊ ခေါင်းဆောင်၊ အမှုဆောင်၊ သို့မဟုတ် ရာထူးနှင့် အဆင့်အတန်းရှိသူတစ်ယောက်အဖြစ် အစဉ် သတ်မှတ်သည်။ သင်သည် တစ်စုံတစ်ခုကို နားမလည်၊ မလုပ်ဆောင်နိုင်ဟုပြောလျှင် သင့်ကိုယ်သင် သိက္ခာချနေသည် မဟုတ်လော။ သင်၏စိတ်နှလုံးတွင် ဤအချုပ်အနှောင်များကို ဘေးဖယ်ထားသောအခါ၊ ခေါင်းဆောင်၊ သို့မဟုတ် အမှုဆောင်တစ်ယောက်အဖြစ် သင့်ကိုယ်သင် စဉ်းစားခြင်းကို ရပ်လိုက်သောအခါ၊ သင်သည် အခြားလူတို့ထက် ပိုသာသည်ဟု စဉ်းစားခြင်းကို ရပ်လိုက်ပြီး သင်သည် အခြားလူတိုင်းနှင့်တူသော သာမန်လူတစ်ယောက်ဖြစ်သည်၊ သင်သည် သူတစ်ပါးတို့ထက် နိမ့်ကျသည့် အချို့နယ်ပယ်များရှိသည်ဟု ခံစားရသောအခါ၊ သင်သည် ဤသဘောထားနှင့် သမ္မာတရား၊ အလုပ်နှင့်ဆက်နွှယ်သော ကိစ္စများကို မိတ်သဟာယဖွဲ့သောအခါ သက်ရောက်မှုက ကွာခြားပြီး စိတ်ခံစားမှုအခြေအနေမှာလည်း ကွာခြားသည်။ သင်၏ စိတ်နှလုံးတွင် အစဉ်သဖြင့် သံသယများရှိလျှင်၊ အစဉ်ဖိစီးပြီး စိတ်ကျဉ်းကျပ်လျှင်၊ ဤအရာများကို သင်ဖယ်ရှားလိုသော်လည်း မဖယ်ရှားနိုင်လျှင် ဘုရားသခင်အား အလေးအနက်ဆုတောင်းခြင်း၊ သင့်ကိုယ်သင် သုံးသပ်ခြင်း၊ သင်၏ အားနည်းချက်များကို မြင်ခြင်း၊ သမ္မာတရားဆီသို့ ကြိုးပမ်းခြင်း၊ သမ္မာတရားကို လက်တွေ့လုပ်ဆောင်ခြင်းတို့အားဖြင့် သင်သည် ထိုသို့လုပ်ဆောင်ရာတွင် ထိရောက်မှုရှိနိုင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားနှုတ်ကပတ်တော်ကို တန်ဖိုးထားခြင်းသည် ဘုရားသခင်အပေါ် ယုံကြည်ခြင်းတွင် အခြေခံအုတ်မြစ်ဖြစ်သည်) ဘုရားနှုတ်ကပတ်တော်တွေ ဖတ်ပြီးတော့ အများကြီး စိတ်အားတက်သွားတယ်။ အရင်က၊ ခေါင်းဆောင်နေရာမှာ ကျွန်မ ကိုယ့်ကိုယ်ကိုယ် အမြဲထားခဲ့တယ်။ တခြားလူတွေ ကိုယ့်ကို အထင်ကြီးအောင်လို့ အရာရာကို သိသလို အမြဲဟန်ဆောင်ချင်ခဲ့တယ်။ ပြီးတော့ ကျွန်မရဲ့ စစ်မှန်တဲ့ ဘက်ခြမ်းကို တခြားလူတွေကို မမြင်စေချင်ခဲ့ဘူး။ ခေါင်းဆောင်ဖြစ်ဖို့၊ တခြားလူတွေရဲ့ အထက်မှာ ရှိပြီး အရာရာတတ်နိုင်ရမယ်လို့ ယုံကြည်ခဲ့တယ်။ ဒါက မှားတာပဲ။ တကယ်တော့ ကျွန်မက တခြားလူတွေထက အများကြီး ပိုမတော်ပါဘူး။ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားက ညီအစ်ကို မောင်နှမတွေနဲ့ အတူတူပဲဖြစ်သလို၊ ကျွန်မ ရှင်းရှင်းလင်းလင်း မမြင်နိုင်၊ နားမလည်နိုင်တဲ့ အရာတွေ အများကြီးရှိတယ်။ ခေါင်းဆောင်ဖြစ်တာက လက်တွေ့လုပ်ဖို့ အခွင့်အရေးသက်သက်ပါ။ ကျွန်မရဲ့ ဂုဏ်ပုဒ်ကို လက်လွှတ်ရမယ်၊ ရိုးသားရမယ်၊ ညီအစ်ကို မောင်နှမတွေဆီ စစ်မှန်တဲ့ ကိုယ်ဖြစ်တဲ့အရာကို ဖွင့်ပြောပြီး၊ တာဝန်တွေ လုပ်ဆောင်တာနဲ့အမျှ လူတိုင်းနဲ့ တန်းတူ ပူးပေါင်းလုပ်ရမယ်။ တစ်ခုခု နားမလည်ရင်၊ ဝန်ခံပြီး နားလည်တဲ့သူတွေကို ပိုပြီး မိတ်သဟာယပြုခွင့် ပေးသင့်တယ်။ အဲဒီလိုနဲ့ အလုပ်ပြဿနာတွေကို အချိန်မီ ဖြေရှင်းနိုင်မဲ့အပြင်၊ ကိုယ့်ရဲ့ ချွတ်ယွင်းချက်တွေကိုလည်း ထေမိနိုင်တယ်။ ကျွန်မ ရှင်းရှင်း မမြင်နိုင်၊ မဖြေရှင်းနိုင်တဲ့ ပြဿနာတစ်ခုရှိရင်၊ နောက်ပိုင်းမှာ ဆိုးရွားတဲ့ ပြဿနာတွေကို ရှောင်ရှားဖို့ အထက်ကို အချိန်မီ တင်ပြရမယ်။

အခု၊ အသင်းတော် ခေါင်းဆောင်အနေနဲ့ ကျွန်မ ထပ်အရွေးခံရပြီ။ အရမ်းကျေးဇူးတင်မိသလို ဒါက နောင်တရဖို့အခွင့်အရေးမှန်း ကျွန်မ သိတယ်။ အရင်က ပြစ်မှားမှုတွေကို ကျွန်မ ပြုပြင်လို့ မရဘူး။ ဒါကြောင့် နောင်မှာ အကောင်းဆုံး လုပ်ဖို့ပဲ ဆန္ဒရှိတယ်။ ကိုယ့်ကိုယ်ကိုယ် ကျမ်းသစ္စာတစ်ခု ကျိန်ဆိုမိတယ်။ တတ်နိုင်မျှလုပ်မယ်၊ ပြီးတော့ ဒီတာဝန်ကို ကျွန်မ ထမ်းဆောင်သင့်ပြီး၊ တာဝန်မှာ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ကျွန်မအပေါ် ထပ်ပြီး တာဝန်မဲ့အောင်လုပ်ခွင့်ပေးမိရင်၊ ဘုရားရဲ့ ရိုက်နှက်၊ ဆုံးမပဲ့ပြင်မှု ကျွန်မဆီ ရောက်လာဖို့ မျှော်လင့်ပါတယ်။ အခု ကျွန်မတာဝန်မှာ ကျွန်မ သိပ်မသိတဲ့ လုပ်ငန်းတာဝန်တွေ အများကြီးပဲ။ တစ်ခါတလေ ညီအစ်ကို မောင်နှမတွေက အလုပ်ကိစ္စဆွေးနွေးဖို့ ကျွန်မဆီ လာတဲ့အခါ၊ ကျွန်မ သိပ်ကောင်းကာင်း နားမလည်သလို၊ အဲဒါကို ရှောင်ပြီး မပါဝင်ချင်တဲ့ ဆန္ဒခံစားမိတယ်။ ဒါပေမဲ့ အရင်က ကျရှုံးမှုတွေကနေ သင်ခန်းစာတွေကို တွေးမိတော့ နည်းနည်း ကြောက်သွားမိတယ်။ ကျွန်မကို စိတ်တည်ငြိမ်စေဖို့၊ ဂရုတစိုက် နားထောင်နိုင်စေပြီး၊ ပြဿနာတွေကို ဖြေရှင်းဖို့ နည်းလမ်းတွေ ရှာတွေ့အောင် ညီအစ်ကို မောင်နှမတွေနဲ့ အလုပ်လုပ်နိုင်စေဖို့ တောင်းလျှောက်ရင်းနဲ့ ဘုရားဆီ အမြန် ဆုတောင်းလိုက်တယ်။ ကိုယ့်အခြေအနေကို ချိန်ညှိပြီး၊ ဝန်ထမ်းနေရင်းနဲ့ ဒီလုပ်ငန်းတာဝန်တွေမှာ တကယ်ပါဝင်တဲ့နောက်မှာ၊ ပြဿနာဘာလဲဆိုတာကို ကျွန်မ ရှာတွေ့ရုံမက၊ တစ်ခါတလေ ကျိုးကြောင်းသင့်တဲ့ အကြံပြုချက်တွေ ပေးနိုင်တယ်။ ကျွန်မ ရှင်းရှင်း မမြင်နိုင်၊ မဖြေရှင်းနိုင်တဲ့ စည်းမျဉ်းပြဿနာတွေ ရှိတဲ့အခါ၊ အထက်ခေါင်းဆောင်ဆီ တင်ပြပြီး အကူအညီ ရှာတယ်။ ဒီလိုနဲ့ အလုပ်က မနှောင့်နှေးတော့သလို၊ ပြဿနာက အမြန်ပြေလည်သွားတယ်။


၇၀။ အဘယ်ကြောင့် စည်းမျဉ်းများကို ကျွန်ုပ် မလိုက်နာနိုင်ရသနည်း

ဘိုင်ကျင့် ပြင်သစ်နိုင်ငံ

၂၀၂၁ ခုနှစ် ဩဂုတ်လမှာ အသင်းတော် ခေါင်းဆောင်အနေနဲ့ ကျွန်မ စလုပ်တယ်။ ဧဝံဂေလိအလုပ်ကို ကြီးကြပ်တဲ့ လီလီယန်နဲ့ ကျွန်မ ဆက်ဆံရာမှာ၊ သူက လူတွေမှာရှိတဲ့ ပြဿနာလေးတွေကို မကြာခဏ ရေးကြီးခွင့်ကျယ် လုပ်ပြီး၊ လူတိုင်းဆီ ပြောတာ သတိထားမိတယ်။ တခြားလူတွေနဲ့ ကောင်းကောင်း အလုပ်မလုပ်နိုင်သလို၊ အမှန်တရားနဲ့ ဆန့်ကျင်တဲ့ အရာတွေကို အမြဲ ပြောတယ်။ တစ်ခါ စုဝေးပွဲတစ်ခုမှာ၊ ပြောင်းရွေ့ခံခဲ့ရတဲ့ အသင်းတော် ခေါင်းဆောင်က ဧဝံဂေလိ အလုပ်ကို အာရုံမစိုက်သလို၊ သူ့အလုပ် ဘယ်လိုအခြေအနေရှိလဲဆိုတာကို လုံးဝ မမေးခဲ့ဘူးလို့ သူက ပြောတယ်။ ဒါပေမဲ့ တကယ်တော့ အဲဒီခေါင်းဆောင်က သူ့အလုပ်ကို အမြဲ နောက်ဆက်တွဲ လုပ်ပေးခဲ့တာလေ။ အလုပ်က တကယ်ကို ကောင်းမွန်နေတယ်လို့လည်း သူ သတင်းပို့လို့ သူကြီးကြပ်တဲ့အရာက ပုံမှန် ရှေ့ဆက်နေတယ်လို့ လူတွေ ထင်ခဲ့ကြတယ်။ တကယ်တော့ တကယ့် အလုပ်တစ်ခုကိုမှ သူ လုပ်ခဲ့တာ မဟုတ်ဘူး။ စုဝေးပွဲတစ်ခုမှာ၊ သူ့အလုပ်မှာ ရှိတဲ့ အခက်အခဲတွေကို သူဆက်အလေးပေးပြောနေတယ်၊ သူ့အဖွဲ့ဝင်တွေ မတော်ကြဘူးတဲ့၊ ဒါပေမဲ့ အသေးစိတ် ကျွန်မ စစ်ဆေးကြည့်တော့၊ သူ မလုပ်ခဲ့တဲ့ အလုပ်တွေမှ အများကြီးပဲ၊ ဒါကြောင့် အဲဒီလိုပြောဖို့အတွက် အခြေခံအကြောင်းရင်း သူ့မှာ မရှိဘူး။ လက်တွေ့အလုပ်မလုပ်သလို၊ အပြစ်လွှဲချတဲ့အတွက် သူ့ကို ကျွန်မ ထောက်ပြခဲ့တယ်။ သူက ဘာကိုမှ ပြန်မပြောခဲ့ဘူး။ ကိုယ့်ကိုယ်ကိုယ် သုံးသပ်ချက်တချို့ သူလုပ်ခဲ့ပြီလို့ ကျွန်မ ထင်လိုက်တယ်။ ဒါပေမဲ့ အံ့ဩစရာကောင်းတာက၊ ကျွန်မနဲ့ ဘာကိုမှ အတူထပ်မလုပ်ချင်တော့ဘူး၊ ကျွန်မ ပြဿနာတွေ့တဲ့အခါ ကြောင်းကျိုးမမြင်ဘဲ သူ့ကို ကိုင်တွယ်ဖြေရှင်းပြီး၊ သူ့ရဲ့ တကယ့် အခက်အခဲတွေကို နားမလည်ဘူးဆိုတဲ့ စာတစ်ခုကို ကျွန်မ တွဲဖက်အစ်မမာယာဆီ သူက ပို့လိုက်တယ်။ သူက ကျွန်မလို ဖြစ်လို့မရဘဲ၊ ညီအစ်ကို မောင်နှမတွေကို ချစ်ခြင်းမေတ္တာ၊ သည်းခံခြင်းနဲ့ ဆက်ဆံရမယ်လို့လည်း ပြောတယ်။ ဒါကို ကျွန်မဖတ်တော့၊ ခဏကြာ ကြက်သေသေသွားတယ်။ သူ့တာဝန်မှာ ပြဿနာတွေ အများကြီးပဲလေ။ အဲဒါကိုကို ကျွန်မက ထောက်ပြရုံ ထောက်ပြတာ၊ သူ့ကို ဘယ်မှာမှပြုပြင်၊ ကိုင်တွယ်ဖြေရှင်းတာ မဟုတ်ဘူး။ ကြောင်းကျိုးမမြင်ဘဲ သူ့ကို ကိုင်တွယ်ဖြေရှင်းတယ်လို့ ပြောနိုင်ရတာလဲ။ အဲဒီလိုဖြစ်ခဲ့တာမှ မဟုတ်တာ။ ဘာလို့သူက အရမ်း မယုံကြည်စရာဖြစ်ပြီး ဉာဏ်များရတာလဲ။ မာယာဆီ ကိစ္စတွေကို ကျွန်မ ရှင်းပြချင်ခဲ့ပေမဲ့၊ သူ့ဆီ မက်ဆေ့ချ်တစ်စောင် ပို့တော့မလို တစ်ဝက်တစ်ပျက်နဲ့ တုံ့ဆိုင်းသွားတယ်။ လီလီယန်ရဲ့ ပြဿနာတွေကို ရှင်းပြ၊ ဖော်ပြတဲ့ စာကို ပို့လိုက်ရင်၊ ကျွန်မက ပြဿနာတွေနဲ့ ရင်ဆိုင်ရာမှာ ကိုယ့်ကိုယ်ကိုယ် သိစိတ်မရှိသလို၊ လူတွေကို မှန်မှန်ကန်ကန် မဆက်ဆံဘူးလို့ မာယာ တွေးကောင်းတွေးနိုင်တယ်။ ဒီအတွေးနဲ့ စာကို ကျွန်မ မပို့တော့ဘူး။ လီလီယန်က သူ့ကို ကျွန်မ နောက်ခံအကြောင်းအရာကို မသိဘဲ ကြောင်းကျိုးမမြင် ကိုင်တွယ်ဖြေရှင်းပြီး၊ အဲဒါက သူ့ကို စိတ်မချမ်းမသာဖြစ်စေတယ်လို့ ယိုးမယ်ဖွဲ့တဲ့အနေနဲ့ တခြားလူတွေဆီ သူ ရင်ဖွင့်လေ့ရှိတာကို နောက်ပိုင်းမှာ ကျွန်မ ကြားရတယ်။ ဒါကို ကြားရတာ ကျွန်မအတွက် တကယ်ကို စိတ်မချမ်းသာစရာပဲ။ နောင်မှာ သူ့အလုပ်ကို ဘယ်လိုဆက်စစ်ဆေးရမယ် မသိသလို၊ သူနဲ့အဆင်အပြေဖို့ တကယ် ခက်ခဲတယ်လို့ ခံစားရတယ်။ နှစ်ရက်အကြာမှာ၊ အလုပ်လိုအပ်ချက်တွေကြောင့်၊ လီလီယန်ရဲ့ အဖွဲ့ကနေ လူနည်းနည်းကို ရေလောင်းတဲ့အလုပ်ဆီ ကျွန်မတို့ ရွှေ့ပြောင်းချင်ခဲ့ကြတယ်။ အံ့ဩစရာက၊ သူ့ကို ကျွန်မ ပြောလိုက်တာနဲ့ မကြည်မသာပုံစံနဲ့ သူက ပြောတယ်၊ “သူတို့ကို ရွှေ့ပြောင်းချင်ရင်၊ လုပ်လိုက်လေ။ ကျွန်မ ဂရုမစိုက်ဘူး။ ဘာပဲဖြစ်ဖြစ်၊ ကျွန်မအလုပ်ရလဒ်တွေ ကောင်းသွားမှာ မဟုတ်တာတော့ သေချာတယ်”တဲ့။ နောက်ပိုင်းမှာ သူက ပွင့်ပွင့်လင်းလင်း ပြောတယ်။ ရေလောင်းတဲ့အလုပ်ကို ကြီးကြပ်တဲ့ ညီအစ်မနဲ့ သူ့မှာ ပြဿနာတစ်ခုရှိသလို၊ အဲဒါကြောင့် သူတို့ကို သူ မရွှေ့ပြောင်းချင်တာပါတဲ့။ အဲဒီညီအစ်မကြောင့် နောက်ထပ်ပြဿနာ ထပ်ပေါ်လာလို့ သူကောင်းကောင်းမဆက်ဆံခဲ့ရင် သူ့ကို ဘယ်သူမှ အဆိုးဆိုလို့ မရဘူးလို့လည်း ပြောသေးတယ်။ သူ့စကားတွေမှာ ခြိမ်းခြောက်မှုပါတာ ကြားရတော့၊ သူက အဆင်ပြေဖို့ ခက်ရုံသာမက၊ မကောင်းတဲ့ လူ့သဘာဝလည်း ရှိသလို၊ သူ့အလုပ်နဲ့ ပတ်သက်လို့ နောက်ဆက်တွဲ လုပ်ပေးတဲ့အခါ သတိထားရမယ်၊ မဟုတ်ရင် ကျွန်မကို ရမယ်ရှာပြီး ကြည့်မရဖြစ်နေမှာပဲလို့ ခံစားရတယ်။

တစ်ခါ၊ အထက်ခေါင်းဆောင်တစ်ယောက်က ကျွန်မတို့ကို သန့်ရှင်းရေးလုပ်ခိုင်းတယ်၊ အသင်းတော်မှာ မကောင်းမှုလုပ်သူ၊ အန္တိခရစ်တွေ ရှိမရှိဆိုတာ စစ်ဆေး၊ လေ့လာဖို့နဲ့ တစ်ယောက်ယောက် ပေါ်လာခဲ့ရင်၊ အသင်းတော်ကနေ ဖယ်ရှား၊ နှင်ထုတ်ဖို့ပေါ့။ လီလီယန် စိတ်ထဲရောက်လာတယ်။ သူ့ရဲ့ လူ့သဘာဝက မကောင်းသလို၊ သမ္မာတရားကို လက်ခံဖို့ သူ ငြင်းတယ်။ သူ့ဆီ ပြဿနာတွေ ပြောပြတဲ့ ဘယ်သူကိုမဆို သူက အာဃာတထားသလို၊ ကိစ္စတွေကို လိုရာဆွဲ မမှန်မကန်ပြောတယ်၊ အဖြူအမဲ ရှုပ်ထွေးစေပြီး နောက်ကွယ်မှာ အမြင်စောင်းတာတွေ ဖြန့်တယ်လေ။ သူ့ရဲ့ ယေဘုယျ အပြုအမူကို စစ်ဆေးသင့်တယ်လို့ ကျွန်မ တွေးမိတယ်။ ဒါပေမဲ့ နောက်တော့ သူ့အလုပ်ကို ကျွန်မ စစ်ဆေးတာကို အစ်မယန် ကလန်ကဆန် လုပ်ခဲ့ပြီး၊ သူ့ကို ကြောင်းကျိုးမမြင်ဘဲ ကျွန်မ ကိုင်တွယ်ဖြေရှင်းတယ်လို့ နောက်ကွယ်မှာ ပြောခဲ့ပုံကို တွေးမိတယ်။ ဒီတစ်ခါ သူ့အပေါ် အကဲဖြတ်ချက်တွေ သွားစုဆောင်းရင်၊ သူ့အပေါ် လက်စားချေဖို့ အဲဒီအခွင့်အရေးကို ကျွန်မ သုံးနေတယ်လို့ ညီအစ်ကို မောင်နှမတွေက ထင်သွားကြမလား။ အဆင့်အတန်းကို ကျွန်မ အရမ်းချစ်ပြီး၊ ကျွန်မပြဿနာတွေကို ထောက်ပြတဲ့ ဘယ်သူကိုမဆို ဒေါသတကြီး ရမ်းဖို့ အခွင့်အရေးတွေ ရှာတယ်လို့ ကျွန်မတွဲဖက်က ထင်သွားမလား။ အဲဒါဆိုရင် လူတိုင်းက ကျွန်မကို ကြောက်ပြီး ရှောင်ကြမှာဖြစ်သလို၊ ကျွန်မပြဿနာတွေကို သူတို့ ပိုင်းခြားသိမြင်ဖို့ ကြိုးစားပြီး အယောင်ဆောင် ခေါင်းဆောင်လို ကျွန်မကို တိုင်ကြားခဲ့ရင် ပြဿနာကြီးကြီး ဖြစ်မှာပဲလို့ပေါ့။ ထားလိုက်ပါတော့လို့ တွက်ဆမိတယ်။ သူ့ပြဿနာတွေကို သူများတွေ့ပြီးတော့မှပဲ ကျွန်မ ဖြေရှင်းလို့ရတာပဲ။ မဟုတ်ရင် ကိုယ်က ဒီအကြောင်း အရင်ဆုံး ပြောတဲ့သူဖြစ်ခဲ့ရင်၊ အထင်လွဲသွားနိုင်တယ်လေ။ ဒါကြောင့် အဲဒီပြဿနာကို မတင်ပြတော့ဘူး။ မကြာခင်မှာ၊ လီလီယန်ရဲ့ လူ့သဘာဝက မကောင်းဘူးလို့ မာယာက ပြောပြီး သူ့အပြုအမူကို စစ်ဆေးကြည့်ချင်ခဲ့တယ်။ သူအဲဒီလိုပြောတော့ ဝမ်းလည်းသာမိသလို၊ နည်းနည်း အပြစ်တင်စိတ်လည်း ရှိတယ်။ လီလီယန်အကြောင်းကို ကျွန်မ သိပြီးသားပဲ၊ သူ့အပြုအမူကို ချက်ချင်း စုံစမ်းခဲ့သင့်ပေမဲ့၊ သူ့ကို ဒေါသတကြီးရမ်းသလိုမျိုး တခြားလူတွေက အထင်လွဲမှာစိုးလို့ ဘာတစ်ခုမှ ကျွန်မ မပြောခဲ့ဘူးလေ။ အသင်းတော်အလုပ်ကို ကျွန်မ ကာကွယ်မနေခဲ့ဘူး။ ဒါပေမဲ့ အနည်းဆုံးတော့ တခြားတစ်ယောက်က တစ်ခုခု ပြောလိုက်ပြီဖြစ်လို့၊ ကျွန်မ စိုးရိမ်စရာ မလိုတော့ဘူး။ လီလီယန်အပေါ် အကဲဖြတ်ချက်တွေ စုဆောင်ပြီးတဲ့နောက်မှာ၊ အဲဒါတွေကို ရေးတဲ့သူအများစုက သူ့ကို သိပ်မသိကြသလို၊ ရေးပေးကြတဲ့ အချက်အလက်က အရမ်းနည်းတာကို ကျွန်မတို့ တွေ့ရတယ်။ သူ့ပြဿနာတွေကို သတိထားမိတဲ့သူ နည်းနည်းပဲ ရှိတယ်။ ဒီအခြေအနေတွေအောက်မှာ လုပ်ဖို့ မှန်ကန်တဲ့အရာက သူနဲ့ ရေရှည် ဆက်ဆံခဲ့ကြတဲ့ လူတွေကို လိုက်ရှာဖို့ဖြစ်မှန်း ကျွန်မ သိခဲ့ပေမဲ့၊ သူ့ကို ကျွန်မ ပစ်မှတ်ထားနေတယ်၊ ကိုယ်ရေးကိုယ်တာ လက်စားချေဖို့ အဲဒါကို သုံးနေတယ်လို့ တခြားလူတွေ ပြောမှာ ပူပန်မိတာကြောင့် ဘာကိုမှ ကျွန်မ မပြောချင်ခဲ့ဘူး။ အဲဒီအချိန်မှာပဲ ကိစ္စတွေ ဘယ်လိုရှိလဲ ဆိုတာကို ဆက်စောင့်ကြည့်သင့်တယ်လို့ မာယာက ပြောခဲ့ပြီး၊ ကျွန်မ နောက်ထပ်ဘာမှ မပြောတော့ဘူး။

နောက်ပိုင်းမှာ လီလီယန်ကို တခြား ညီအစ်ကို မောင်နှမတွေက အကြံတွေ ပေးခဲ့ကြပြီး အဲဒါတွေကို သူ လက်မခံခဲ့ရုံမက သူတို့အပေါ် မမှန်ကန်တဲ့ တန်ပြန်စွပ်စွဲတာတွေ လုပ်ခဲ့မှန်း သိလိုက်ရတယ်။ တစ်ခါ ရေလောင်းသူတစ်ယောက်က လီလီယန်ကို တုံ့ပြန်ချက်တချို့ ပေးတယ်၊ ဧဝံဂေလိ အမှုဆောင်တွေ တရားဟောတဲ့ လူတချို့မှာ မကောင်းတဲ့ လူ့သဘာဝရှိပြီး စည်းမျဉ်းတွေနဲ့ မကိုက်ဘူးလို့ပေါ့။ ဒါကို လီလီယန်က လက်ခံဖို့ ငြင်းခဲ့ရုံမက၊ သူ့အမြင်စောင်းမှုနဲ့ မကျေနပ်ချက်တွေကို ဧဝံဂေလိဝေမျှတဲ့ မောင်နှမတွေရှေ့မှာ ထုတ်ပြောလိုက်တယ်။ သူတို့အားလုံးက ကိုယ့်တာဝန်မှာ စည်းမျဉ်းတွေကို လိုက်လျှောက်နေခဲ့ကြပေမဲ့ သူတို့ကြိုးစားပမ်းစား ပြောင်းထားတဲ့သူတွေဟာ ရေလောင်းသူတွေက သမ္မာတရားကို ရှင်းလင်းအောင် မိတ်သဟာယမပြုပေးလို့ ယုံကြည်သူအသစ် တချို့ ကောလာဟလတွေနဲ့ လှည့်စားခံရပြီး ထွက်ကုန်တယ်တဲ့။ စုဝေးပွဲတစ်ခုမှာ၊ ဒီပြဿနာရဲ့ အဖြစ်အနှစ်ကို လီလီယန်ရဲ့ အပြုအမူကို ပစ်မှတ်ထားပြီး မာယာနဲ့ ကျွန်မက မိတ်သဟာယပြုခဲ့ကြတယ်။ အဲဒီနောက်မှာ ကျွန်မတို့ နောက်ထပ် အကြိမ်တော်တော် များများ သူနဲ့ မိတ်သဟာယပြုခဲ့တယ်။ သူ ကိုယ့်ကိုယ်ကိုယ် သုံးသပ်မယ်လို့ ကျွန်မထင်ခဲ့ပေမဲ့၊ သူက တုပ်တုပ်မလှုပ်သလို၊ ရေလောင်းသူတွေပေါ် အမြင်စောင်းတာတွေ ဆက်ဝေမျှနေခဲ့တယ်။ သူက စိတ်ပျက်အားလျော့နေပြီး သူ့အလုပ်ကို ဘယ်လိုလုပ်လို့ရနိုင်မယ်မှန်း မသိဘူးတဲ့။ စိတ်ဝမ်းကွဲအောင် သွေးထိုးပေးလို့ တချို့ ညီအစ်ကို မောင်နှမတွေက အချင်းချင်း မကျေမနပ်ပြောနေကြပြီး၊ အတွဲညီတဲ့ ပူးပေါင်းဆောင်ရွက်မှုတစ်ခုမှ မရှိတော့ဘူး။ လီလီယန်က ကြီးကြပ်ရေးမှူး ဖြစ်ဖို့ မကိုက်သလို၊ ချက်ချင်း ထုတ်ပယ်ခံရသင့်မှန်း ကျွန်မ သိခဲ့တယ်။ အမြန် စုံစမ်းပြီး အစကတည်းကနေ သူ့ကို မထုတ်ပယ်ခဲ့တာကို ကျွန်မ တကယ် နောင်တရမိတယ်။ သူ့မှာ မကောင်းတဲ့ လူ့သဘာဝရှိတာ ကျွန်မ သိပေမဲ့၊ အသင်းတော်အလုပ်ကို ဆက်နှောင့်ယှက်ဖို့ နောက်ထပ် အခွင့်အရေး ပေးခဲ့မိတယ်။ ဆိုးဆိုးရွားရွား ကျွန်မ ခံစားရတယ်။ ကိုယ့်ကိုယ်ကိုယ် သုံးသပ်ပြီး သိအောင် လမ်းပြဖို့ တောင်းလျှောက်ရင်းနဲ့ ဘုရားဆီ ဆုတောင်းခဲ့တယ်။

ရှာဖွေရာမှာ၊ ဘုရားနှုတ်ကပတ်တော်က ဒီလိုပြောတာ တွေ့ရတယ်။ “လူတို့သည် ၎င်းတို့်တာဝန်အပေါ် တာဝန်ယူမှုမရှိသောအခါ၊ ပေါ့ဆပြီး ဝတ်ကျေတန်းကျေပုံစံဖြင့် လုပ်ဆောင်သောအခါ၊ မည်သူနှင့်မဆို သဘောတူသူ အဖြစ်ပြုမူပြီး ဘုရားအိမ်တော်၏ အကျိုးစီးပွားများကို မကာကွယ်သောအခါတွင် ယင်းသည် မည်သည့်စိတ်သဘောထားဖြစ်သနည်း။ ဤသည်မှာ ဉာဏ်များခြင်းဖြစ်သည်။ စာတန်၏ စိတ်သဘောထားဖြစ်သည်။ အသက်ရှင်သန်ဖို့အတွက် လူသား၏ အတွေးအခေါ်များထဲတွင် အပေါ်လွင်ဆုံးဖြစ်သောအချက်သည် ဉာဏ်နီဉာဏ်နက်များခြင်းပင်ဖြစ်၏။ လူတို့သည် ၎င်းတို့ဉာဏ်နီဉာဏ်နက်မများလျှင် သူတို့ကိုယ်သူတို့ ကာကွယ်နိုင်မည်မဟုတ်ဘဲ အခြားသူများအား စိတ်မကျေမနပ်ဖြစ်စေတတ်သောသူဖြစ်မည်ဟု တွေးထင်ကြ၏။ ၎င်းတို့သည် မည်သူ့ကိုမှ မနာကျင်စေဘဲ သို့မဟုတ် စိတ်မကျေမနပ်မဖြစ်စေဘဲ အတော်အသင့် ဉာဏ်နီဉာဏ်နက်များရမည်၊ ထိုသို့အားဖြင့် သူတို့ကိုယ်သူတို့ လုံခြုံအောင် ထိန်းသိမ်းကြကာ သူတို့၏ အသက်မွေးဝမ်းကျောင်းအား ကာကွယ်ကြပြီး လူထုကြားတွင် ခိုင်ခံ့သောအခြေကုပ် ရယူနိုင်ကြသည်ဟု သူတို့ထင်မှတ်ကြ၏။ မယုံကြည်သူများအားလုံးက စာတန်၏ အတွေးအခေါ်ဖြင့် အသက်ရှင်ကြသည်။ ၎င်းတို့အားလုံးသည် မှန်ပါ့သမားများဖြစ်ပြီး မည်သူ့ကိုမျှ စိတ်ဆိုးအောင် မပြုလုပ်ကြပေ။ သင်သည် ဘုရားအိမ်တော်သို့ လာသည်။ ဘုရားနှုတ်ကပတ်တော်ကို ဖတ်သည်။ ဘုရားအိမ်တော်၏ တရားဒေသနာများကို နားထောင်သည်။ ဤသို့ဆိုလျှင် သင်သည် အဘယ်ကြောင့် အစဉ်သဖြင့် မှန်ပါ့သမား လုပ်နေရသနည်း။ မှန်ပါ့သမားများသည် ၎င်းတို့၏ အကျိုးစီးပွားကိုသာ ကာကွယ်သည်။ အသင်းတော်၏ အကျိုးစီးပွားကို မကာကွယ်ပေ။ တစ်ယောက်ယောက်က မကောင်းမှုပြုလုပ်ပြီး အသင်းတော်၏ အကျိုးစီးပွားအား ထိခိုက်နစ်နာစေသည်ကို ၎င်းတို့မြင်သောအခါ လျစ်လျူရှုကြသည်။ ၎င်းတို့သည် မှန်ပါ့သမားများ ဖြစ်လိုကြသည်။ မည်သူ့ကိုမျှ စိတ်ဆိုးအောင်မပြုပေ။ ဤသည်မှာ တာဝန်မသိတတ်ခြင်းဖြစ်သည်။ ဤသို့သော လူစားမျိုးသည် ဉာဏ်များလွန်းပြီး မယုံကြည်ထိုက်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူတစ်ယောက်၏စိတ်သဘောထားကိုသိခြင်းသည် ၎င်းပြောင်းလဲခြင်း၏ အခြေခံအုတ်မြစ်ဖြစ်၏) ဘုရားနှုတ်ကပတ်တော် ထုတ်ဖော်ပြခြင်းကနေ နားလည်သွားတယ်။ လီလီယန်ကို မကျေမနပ်ဖြစ်စေမှာ စိုးလို့၊ ကျွန်မရဲ့ ပုံရိပ်နဲ့ အဆင့်အတန်းကို ထိန်းသိမ်းဖို့ အားထုတ်ရာမှာ၊ အသင်းတော်အလုပ်ကို သူ နှောင့်ယှက်နေတာ တွေ့တော့ ခုခံဖို့ ရင်မဆိုင်ခဲ့ဘူး။ အဲဒီအစား သိလျက်နဲ့ မသိကျိုးကျွန်ပြုပြီး လူ့အကြိုက်လိုက်သူတစ်ယောက် ဖြစ်ခဲ့တယ်။ အဲဒါက တာဝန်မဲ့တဲ့၊ ဉာဏ်များတဲ့ အပြုအမူပဲ။ မယုံကြည်သူတွေက ကိုယ်ကျိုးစီးပွားတွေကို ကာကွယ်နိုင်အောင် ဆိုးယုတ်တဲ့ အတွေးအခေါ်တွေနဲ့ အသက်ရှင်ကြတယ်။ စကားပြောနေချိန်မှာ တခြားလူတွေကို သေချာ စောင့်ကြည့်ပြီး၊ အရိပ်အကဲ ကြည့်ကြတယ်။ တကယ်ကို ကောက်ကျစ်ကြတာ။ ကိုယ့်တာဝန်မှာ၊ မယုံကြည်သူလို သဘောထား ကျွန်မရှိခဲ့တာပဲ။ လီလီယန်ဟာ လူ့သဘာဝ မကောင်းသလို အသင်းတော်အလုပ်မှာ အနှောင့်အယှက် ဖြစ်လာပြီးသားဆိုတာကို အသေအချာ မြင်ခဲ့တယ်။ သူ အထုတ်ခံရခဲ့သင့်တာ။ ဒါပေမဲ့ ကျွန်မက သူ့ကို ကြိမ်းမောင်းပြီး လက်စားချေနေတယ်လို့ တခြားလူတွေကို ကျွန်မ မထင်စေချင်လို့၊ သံသယဖြစ်စေနိုင်မဲ့ ဘယ်အရာကိုမှ လုပ်ဖို့ မကြိုးစားခြင်းအားဖြင့် ပြဿနာကို ကျွန်မ ရှောင်ရှားပြီး လီလီယန်ကို ကိုင်တွယ်တာ ဆိုင်းထားခဲ့တယ်။ သူ့အပေါ် ညီအစ်ကို မောင်နှမတွေက ချင့်ချိန်နိုင်စွမ်း ရှိတဲ့အထိ စောင့်ချင်ခဲ့တယ်။ ကိုယ့်ရဲ့ ဂုဏ်သတင်းနဲ့ အဆင့်အတန်းကို ကာကွယ်ချင်လျက်နဲ့၊ သူက အသင်းတော် အလုပ်ကို နှောင့်ယှက်နေမှန်း သိတာတောင် အသင်းတော်ရဲ့ အကျိုးစီးပွားကို ထိခိုက်နစ်နာစေပြီး၊ စည်းမျဉ်းတွေ မလိုက်လျှောက်ဖို့၊ သူ့ကိုမဖော်ထုတ်၊ မကိုင်တွယ်ဖို့ကိုပဲ ပိုနှစ်သက်တုန်းပါပဲ။ ကျွန်မ တကယ်ကို ကောက်ကျစ်၊ တစ်ကိုယ်ကောင်းဆန်ပြီး စက်ဆုပ်စရာဖြစ်ခဲ့တာပါ။ ဒီအတွေးနဲ့ ကျွန်မ တကယ်ကို နောင်တရပြီး အပြစ်ရှိတဲ့ စိတ်ခံစားရတယ်။ သိလျက်နဲ့ မသိကျိုးကျွန်ပြုပြီး ကိစ္စတွေကို ဆက်လုပ်လို့ မဖြစ်ဘဲ၊ လီလီယန်ရဲ့ ပြဿနာတွေကို စည်မျဉ်းအတိုင်း ကိုင်တွယ်ရမယ်မှန်း ကျွန် မသိခဲ့တယ်။ ကိုယ်ကျိုးစီးပွားကို ကျွန်မ ဆက်ကာကွယ်နေလို့ မဖြစ်ဘူး။

အဲဒီနောက်မှာ မာယာနဲ့ ကျွန်မက လီလီယန်ကို သွားစကားပြောတယ်။ ကိစ္စတွေကို သူ မလိမ့်တစ်ပတ်လုပ်ခဲ့ပြီး ညီအစ်ကို မောင်နှမတွေကြားက ဆက်ဆံရေးတွေကို တမင်ဖျက်ဆီး၊ ထိခိုက်စေရင်းနဲ့ တခြားလူတွေအကြောင်း မလိုမုန်းထားမှုတွေကို ဖြန့်ဝေပုံနဲ့ အသင်းတော်အလုပ်အတွက် သူက အနှောင့်အယှက် ဖြစ်လာခဲ့ပြီဆိုတာကို ဖော်ထုတ်ရင်းနဲ့ပေါ့။ အဲဒါကို သူ လုံးဝ လက်မခံဘဲ၊ ကျွန်မတို့ကို ဒေါသတကြီး ပြန်ရမ်းတော့ ကျွန်မ အံ့ဩမိတယ်။ သူက ဒေါကန်ပြီး ပြောတယ်၊ “ပြဿနာတွေကို ရှင်တို့ကို ကျွန်မ ဝေမျှပြီး၊ ရှင်တို့က မဖြေရှင်းပေးရုံမက၊ ကျွန်မကို အပြစ်မရှိ အပြစ်ရှာကြတယ်။ ရှင်တို့ ဘာလက်တွေ့အလုပ်မှ လုံးဝ မလုပ်တာကို ကျွန်မ မြင်လို့ရတယ်”တဲ့။ ကိုယ့်ကိုယ်ကိုယ် သိစိတ်လုံးဝမရှိဘဲ သူမောက်မာလွန်းနေပုံကို မြင်တော့၊ သူ့စကားတွေနဲ့ လုပ်ရပ်တွေရဲ့ သဘာဝနဲ့ အကျိုးဆက်တွေကို ဆီလျော်တဲ့ ဘုရားနှုတ်ကပတ်တော်တွေနဲ့ ကျွန်မ စိတ်ဖြာဆွေးနွေးခဲ့ပေမဲ့၊ ဘာပြောပြော လက်မခံဘဲ ကျိုးကြောင်းပြငြင်းခုံရင်း စကားကပ်ပြောနေခဲ့တယ်။

နောက်ပိုင်းမှာ လီလီယန်ရဲ့ အနှစ်သာရကို နားလည်စေတဲ့ ဘုရားနှုတ်ကပတ်တော်တစ်ပိုဒ် ကျွန်မ ဖတ်ရတယ်။ ဘုရားသခင်၏ နှုတ်ကပတ်တော်၌ ပြောထားသည်- “အသင်းတော်၏ အလုပ်နှင့် အသက်တာကို မကြာခဏ နှောင့်ယှက်သောသူ၊ ဘုရားသခင်ရွေးချယ်ထားသောလူတို့၏ အသက်ဝင်ရောက်မှုကို ပြင်းပြင်းထန်ထန် ဝင်ရောက်စွက်ဖက်သူ အားလုံးသည် အသင်းတော်မှ ရှင်းလင်းပစ်ရမည့် မယုံကြည်သူများနှင့် ဆိုးယုတ်သောလူများ ဖြစ်သည်။ ၎င်းတို့သည် မည်သူဖြစ်စေ၊ ယခင်က မည်သို့ပြုမူခဲ့သည်ဖြစ်စေ အသင်းတော်၏ အလုပ်နှင့် အသက်တာကို မကြာခဏနှောင့်ယှက်လျှင်၊ ပြုပြင်ခြင်း၊ ကိုင်တွယ်ဖြေရှင်းခြင်းကို လက်မခံသကဲ့သို့၊ ၎င်းတို့ကိုယ်တိုင်၏ မမူမှန်သော တွေးခေါ်မှုစနစ်ကို အစဉ်သဖြင့် ပြောဆိုလျှင် ၎င်းတို့ကို ရှင်းလင်းပစ်ရမည်။ ဤသည်မှာ အသင်းတော်၏အလုပ် ပုံမှန် တိုးတက်စေရန်၊ ဘုရားသခင်ရွေးချယ်ထားသော လူတို့၏ အကျိုးစီးပွားများကို ကာကွယ်ရန် သက်သက် လုပ်ဆောင်ခြင်းဖြစ်သည်။ ယင်းမှာ သမ္မာတရား စည်းမျဉ်းများနှင့် ဘုရားသခင်၏ အလိုတော်နှင့် လုံးဝ ကိုက်ညီသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) “ကြမ်းတမ်းသော စိတ်သဘောထားရှိသူတို့သည် မည်သည့်အမှားများကို ပြုလုပ်ပြီးဖြစ်စေ၊ သို့မဟုတ် မည်သည့်မကောင်းသောအရာများကို လုပ်ဆောင်ပြီးဖြစ်စေ၊ ၎င်းတို့သည် သူတစ်ပါးတို့ကို ၎င်းတို့အား ဖော်ထုတ်ခွင့်ပြုမည်မဟုတ်ပေ။ တစ်စုံတစ်ယောက်က ၎င်းတို့အား ဖော်ထုတ်ပြီး စိတ်ဆိုးစေလျှင် ၎င်းတို့သည် ဒေါသထွက်လိမ့်မည်။ လက်တုံ့ပြန်လိမ့်မည်။ ဤပြဿနာကို မည်သည့်အခါမျှ လွတ်ချမည်မဟုတ်ပေ။ ၎င်းတို့သည် အခြားလူများအပေါ် စိတ်ရှည်ခြင်း၊ သည်းခံခြင်းမရှိပေ။ လိုက်လျောခြင်းမရှိပေ။ ၎င်းတို့၏ အပြုအမူသည် မည်သည့်စည်းမျဉ်းကို အခြေခံသနည်း။ ‘ကောင်းကင်အောက်မှာရှိနေတဲ့သူတွေကို သူတို့ထဲက တစ်ယောက်က ငါ့ကို စိတ်ဆိုးအောင်လုပ်မယ့်အစား သူတို့အားလုံးကိုပဲ ငါစိတ်ဆိုးအောင်လုပ်မယ်။’ တစ်နည်းအားဖြင့်ဆိုလျှင် မည်သူဆိုက ၎င်းတို့ကို စိတ်ဆိုးအောင်လုပ်ခြင်းကို ၎င်းတို့က သည်းမခံပေ။ ဤသည်မှာ ဆိုးယုတ်သောလူတို့၏ တွေးခေါ်ပုံမဟုတ်လော။ ဤသည်မှာ အတိအကျပင် ဆိုးယုတ်သောလူများ၏ တွေးခေါ်ပုံဖြစ်သည်။ မည်သူ့ကိုမျှ ၎င်းတို့ကို စိတ်မကျေမနပ်ဖြစ်အောင် လုပ်ခွင့်မပေးပေ။ ၎င်းတို့အတွက် မည်သူမဆိုက ၎င်းတို့ကို အနည်းငယ်မျှပင် ထိခြင်းသည် လက်မခံနိုင်ဖွယ်ဖြစ်သည်။ ဤသို့ပြုလုပ်သောသူ မည်သူကိုမဆို ၎င်းတို့က မုန်းတီးသည်။ ၎င်းတို့သည် ထိုသူနောက်သို့ လိုက်နေမည်ဖြစ်ပြီး ဤကိစ္စကို လုံးဝ လက်လွတ်မည်မဟုတ်ပေ။ ဤသည်မှာ ဆိုးယုတ်သောလူများ၏ ပုံစံဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ဆိုးယုတ်တဲ့ လူတွေမှာ ကြမ်းတမ်းတဲ့ စိတ်သဘောထားရှိပြီး သမ္မာတရားကို နည်းနည်းမှ လက်ခံမှာ မဟုတ်မှန်း ဘုရားနှုတ်ကပတ်တော်ကနေ တွေ့ရတယ်။ သူတို့ပြဿနာတွေကို ဖော်ထုတ်၊ ထောက်ပြသူ ဘယ်သူကိုမဆို သူတို့ အမုန်းပွားကြပြီးတော့၊ ရန်သူလိုမြင်သလို၊ ဒေါသတကြီး ပြန်ရမ်းပြီး လက်စားချေနိုင်တယ်။ ဒီနှုတ်ကပတ်တော်ကို လီလီယန်ရဲ့လုပ်ရပ်နဲ့ ယှဉ်တွေးမိတယ်။ သူက ကိုယ့်ကိုယ်ကိုယ် လုံးဝ မသုံးသပ်ဘူး၊ ပြဿနာတွေကို ရင်ဆိုင်ရာမှာ သူ့ကိုယ်သူ မလေ့လာသလို၊ သူ့ကို အကြံပေးတဲ့သူ ဘယ်သူကိုမဆို ရန်သူလိုမြင်ပြီး မုန်းတယ်။ အမှန်တရားကို မလိမ့်တစ်ပတ်လုပ်၊ အဖြူအမဲကို ရှုပ်ထွေးစေတယ်၊ တခြားလူတွေနဲ့ ပတ်သက်လို့ သူ့ရဲ့ မလိုမုန်းထားမှုတွေ၊ မကျေနပ်ချက်တွေကို အကြိမ်ကြိမ် ဖြန့်တယ်၊ ညီအစ်ကို မောင်နှမတွေရဲ့ ဆက်ဆံရေးမှာ ပြဿနာတွေ လှုံ့ဆော်တယ်။ ဒါက သူတို့ကို လက်တွဲညီညီ အတူ အလုပ်မလုပ်စေနိုင်ခဲ့သလို၊ ဧဝံဂေလိအလုပ်ကို နှောင့်ယှက်၊ ဟန့်တားခဲ့တယ်။ တခြားလူတွေက သူ့ကို ထောက်ပြချက်တွေ ပေးပြီး အကြိမ်အတော်များများ ကူညီခဲ့ပေမဲ့၊ လက်မခံခဲ့ဘူး။ သူတို့အပေါ် ရန်လိုလာပြီး မမှန်တဲ့ တန်ပြန်စွပ်စွဲချက်တွေ လုပ်ခဲ့တယ်၊ နောင်တတစ်စက်မှမရှိဘဲ လုပ်ခဲ့တာ။ သမ္မာတရားကို မုန်းပြီး သဘာဝအရ ငြီးငွေ့တယ်။ မကောင်းတဲ့လူအဖြစ် သူ ပေါ်သွားခဲ့ပြီဖြစ်သလို၊ အသင်းတော်မှာ သူ့ကို ကျွန်မတို့ ဆက်နေခွင့်ပေးရင်၊ အသင်းတော်အလုပ်ကို ဒုက္ခပိုရောက်စေရုံပဲ ဖြစ်မှာ။ ဒါကြောင့် လီလီယန်ရဲ့ အပြုအမူအပေါ် ကျွန်မတို့ရဲ့ ပိုင်းခြားသိမြင်မှုကို မာယာနဲ့ ကျွန်မက စည်းမျဉ်းတွေအတိုင်း မိတ်သဟာယပြုခဲ့ပြီး၊ မဲပေးမှုကတစ်ဆင့် ညီအစ်ကို မောင်နှမတွေရဲ့ ထောက်ခံမှုရပြီးတဲ့နောက်မှာ သူ့ကို ထုတ်ပယ်လိုက်တယ်။ သီးခြားနေပြီး ကိုယ့်ကိုယ်ကိုယ်သုံးသပ်ဖို့ သတ်မှတ်ပေးပြီး နောက်ထပ် နှောင့်ယှက်တာတွေဖြစ်ရင် သူ့ကို နှင်ထုတ်တော့မှာ။

နောက်ပိုင်းမှာ၊ လီလီယန်နဲ့ အလုပ်လုပ်တာ တကယ် စိတ်ကျဉ်းကျပ်ရတယ်လို့ ညီအစ်ကို မောင်နှမတချို့က တစ်ယောက်ပြီးတစ်ယောက် ပြောကြတယ်။ လူတွေကို သူ အမြဲ ပိုင်စိုးပိုင်နင်း ဆူနေခဲ့သလို၊ သူ့ကို ကြောက်တဲ့သူ အများကြီးရှိခဲ့တယ်။ သူတို့အလုပ်ကို သူ လာစစ်ဆေးတဲ့အခါ၊ တစ်ခုခုကို ကောင်းကောင်း မရှင်းပြရင် သူဆူမှာစိုးလို့ လူတိုင်းက ကြိုတင် ပြင်ဆင်ကြတယ်။ ကျွန်မ တကယ်ကို မသက်မသာဖြစ်မိတယ်။ ညီအစ်ကို မောင်နှမတွေကို အရမ်းထိခိုက်စေရင်းနဲ့ လီလီယန်က မကောင်းမှု အများကြီး ကျူးလွန်ခဲ့တာလေ။ ကျွန်မက အသင်းတော်ခေါင်းဆောင်ဖြစ်ပေမဲ့၊ မကောင်းမှုပြုသူတစ်ယောက်ကို သိတဲ့အခါ ကျွန်မ ကိုင်တွယ်ခဲ့သေးဘူး။ ဒါဆို ကျွန်မက လက်တွေ့ကျတဲ့ အထောက်အကူတစ်ခုမှ မပေးခဲ့ဘူးလား။ တကယ့်အလုပ်ကို ကျွန်မ လုပ်မနေခဲ့ဘူး။

တခြား မကောင်းတဲ့ လူတွေနဲ့ အန္တိခရစ်တွေကို ဘာလို့ ကျွန်မ ကောင်းကောင်းမွန်မွန် မကိုင်တွယ်နိုင်ဘဲ၊ ရှောင်ရှားပြီး လီလီယန်ရဲ့ ကိစ္စကို မကိုင်တွယ်ခဲ့တာလဲလို့ ရက်အနည်းငယ်ကြာ သုံးသပ်နေမိတယ်။ ဘုရားနှုတ်ကပတ်တော်တချို့ကို ဖတ်ရတယ်။ “အန္တိခရစ်များသည် မည်သည့်အရာကို လုပ်ဆောင်သည်ဖြစ်စေ ၎င်းတို့၏ ကိုယ်ပိုင်အကျိုးစီးပွားများကို အရင်ဦးဆုံး ထည့်စဉ်းစားပြီး အရာအားလုံးကို သေချာစဉ်းစားတွေးတောပြီးမှသာ ဆောင်ရွက်ကြသည်။ ၎င်းတို့သည် ညှိနှိုင်းခြင်းမရှိဘဲ သမ္မာတရားကို မှန်ကန်စွာ၊ ရိုးသားစစ်မှန်စွာ၊ အပြည့်အဝ လိုက်နာခြင်းမရှိဘဲ စိစိစစ်စစ်ရှိစွာနှင့် အခြေအနေပေါ်မူတည်၍ ဆောင်ရွက်ကြသည်။ ဤသည်မှာ မည်သည့်အခြေအနေဖြစ်သနည်း။ ဤသည်မှာ ၎င်းတို့၏ ဂုဏ်အဆင့်အတန်းနှင့် ဂုဏ်သတင်းကို အကာအကွယ်ပေးရမည်ဖြစ်ပြီး၊ မည်သည့်ဆုံးရှုံးမှုကိုမျှ မခံရစေခြင်းဖြစ်သည်။ ဤအခြေအနေနှင့် ကိုက်ညီပြီးမှသာ ၎င်းတို့သည် မည်သည့်အရာလုပ်ဆောင်ရမည်ကို ဆုံးဖြတ်ပြီး ရွေးချယ်သည်။ ဆိုလိုသည်မှာ အန္တိခရစ်တို့သည် သမ္မာတရားစည်းမျဉ်းများ၊ ဘုရားသခင်၏ စေခိုင်းချက်များနှင့် ဘုရားအိမ်တော်၏ အလုပ်၊ သို့မဟုတ် ၎င်းတို့ရင်ဆိုင်ရသည့်အရာများကို မည်သို့ကိုင်တွယ်ရမည်ဆိုသည်ကို အလေးအနက် စဉ်းစားကြသည်။ ၎င်းတို့သည် ဘုရားသခင်၏ အလိုတော်ကို မည်သို့ဖြည့်ဆည်းရမည်၊ ဘုရားအိမ်တော်၏ အကျိုးစီးပွားများကို ထိခိုက်ခြင်းမှ မည်သို့ထိန်းသိမ်းကာကွယ်ရမည်၊ ဘုရားသခင်ကို မည်သို့ ကျေနပ်စေရမည်၊ သို့မဟုတ် ညီအစ်ကိုမောင်နှမတို့အား မည်သို့ အကျိုးဖြစ်စေရမည်တို့ကို မစဉ်းစားပေ။ ဤအရာတို့သည် ၎င်းတို့ ထည့်စဉ်းစားသည့် အရာများမဟုတ်ပေ။ အန္တိခရစ်များသည် မည်သည့်အရာကို ထည့်စဉ်းစားသနည်း။ ၎င်းတို့၏ ကိုယ်ပိုင် အဆင့်အတန်းနှင့် ဂုဏ်သတင်းတို့ ထိခိုက်ခြင်းရှိမရှိနှင့် ၎င်းတို့၏ ဂုဏ်သိက္ခာ နိမ့်ကျခြင်းရှိမရှိတို့ဖြစ်သည်။ သမ္မာတရားစည်းမျဉ်းများအတိုင်း တစ်စုံတစ်ခုကို လုပ်ဆောင်ခြင်းသည် အသင်းတော်အလုပ်နှင့် ညီအစ်ကိုမောင်နှမများအတွက် အကျိုးရှိစေသော်လည်း ၎င်းတို့၏ ဂုဏ်သတင်းကို ထိခိုက်စေပြီး လူများစွာတို့အား ၎င်းတို့၏ တကယ့် ဝိညာဉ်ရင့်ကျက်မှုကို နားလည်သဘောပေါက်မိစေပြီး ၎င်းတို့တွင် မည်သည့်သဘာဝနှင့် အနှစ်သာရမျိုး ရှိသည်ကိုသိစေလျှင် ၎င်းတို့သည် သမ္မာတရားစည်းမျဉ်းများအရ သေချာပေါက် လုပ်ဆောင်မည်မဟုတ်ပေ။ လက်တွေ့အလုပ်ကို လုပ်ဆောင်ခြင်းသည် ၎င်းတို့ကို လူများက ပို၍ အထင်ကြီးစေလျှင် လေးစားစေလျှင်၊ အားကျစေလျှင်၊ သို့မဟုတ် ၎င်းတို့၏ စကားများအား သြဇာအာဏာကို သယ်ဆောင်စေပြီး ပိုများသော လူတို့အား ၎င်းတို့ကို နာခံကြစေလျှင် ထိုနည်းအတိုင်းလုပ်ဆောင်ရန် ရွေးချယ်ကြလိမ့်မည်။ ဤသို့မဟုတ်လျှင် ၎င်းတို့သည် ဘုရားအိမ်တော်၊ သို့မဟုတ် ညီအစ်ကိုမောင်နှမများ၏ အကျိုးစီးပွားများကို ထည့်သွင်းစဉ်းစားခြင်းကြောင့် ၎င်းတို့၏ ကိုယ်ပိုင်အကျိုးစီးပွားများကို လျစ်လျူရှုရန် ရွေးချယ်ခြင်းကို မည်သည့်အခါမျှ ပြုလုပ်လိမ့်မည်မဟုတ်ပေ။ ဤသည်မှာ အန္တိခရစ်များ၏ သဘာဝနှင့် အနှစ်သာရဖြစ်သည်။ ဤသည်မှာ တစ်ကိုယ်ကောင်းဆန်ပြီး ယုတ်မာသည်မဟုတ်လော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) “တစ်စုံတစ်ဦးက ၎င်းသည် သမ္မာတရားကို ချစ်ကြောင်းနှင့် ၎င်းသည် သမ္မာတရားကို လိုက်စားကြောင်း ပြောသော်လည်း၊ အနှစ်သာရအားဖြင့် ၎င်းတို့လိုက်စားသည့် ပန်းတိုင်သည် ဂုဏ်အဆင့်အတန်း ရဖို့၊ မိမိကိုယ်ကို ထင်ပေါ်ဂုဏ်တက်စေဖို့၊ ကြွားဝါဖို့၊ လူများက ၎င်းကို အထင်ကြီးစေဖို့၊ မိမိ၏တစ်ကိုယ်ရေ အကျိုးစီးပွားကို ရရှိဖို့ဖြစ်ပြီး ၎င်း၏တာဝန်ကို ထမ်းဆောင်ခြင်းသည် ဘုရားသခင်ကို နာခံဖို့ဖြစ်စေ၊ စိတ်ကျေနပ်စေဖို့ဖြစ်စေ မဟုတ်ဘဲ၊ ထိုအစား ဂုဏ်သိက္ခာနှင့် ဂုဏ်အဆင့်အတန်းကို ရရှိဖို့ ဖြစ်ပါက ၎င်း၏လိုက်စားမှုသည် လျော်ကန်ခြင်းမရှိပေ။ ထိုသို့ဖြစ်၍ အသင်းတော်၏အလုပ်နှင့်ပတ်သက်ပါက ၎င်းတို့ ၏ လုပ်ရပ်များသည် အဟန့်အတားတစ်ခုဖြစ်သလော၊ သို့မဟုတ် ၎င်းတို့သည် ရှေ့ဆက်တိုးတက်ဖို့ ကူညီပေးသလော။ ၎င်းတို့သည် အဟန့်အတားဖြစ်သည်မှာ သိသာထင်ရှားပေသည်။ ၎င်းတို့သည် ရှေ့ဆက်တိုးတက်အောင် မလုပ်ပေ။ အသင်းတော်၏ အလုပ်ကို လုပ်ဆောင်သည့် အောင်လံတံခွန် လွှင့်သော်လည်း မိမိတို့၏ကိုယ်ပိုင် သိက္ခာနှင့် ဂုဏ်အဆင့်အတန်းကို လိုက်စားကာ၊ မိမိတို့၏ကိုယ်ပိုင် လုပ်ငန်းကို လုပ်ဆောင်ပြီး၊ မိမိတို့၏ကိုယ်ပိုင် အုပ်စုလေး၊ မိမိတို့၏ကိုယ်ပိုင် နိုင်ငံလေးကို ဖန်တီးသူအချို့— ဤလူအမျိုးအစားသည် မိမိ၏တာဝန်ကို ထမ်းဆောင်နေခြင်းလော။ ၎င်းတို့ လုပ်သမျှ အလုပ်အားလုံးသည် အသင်းတော်၏အလုပ်ကို အထူးသဖြင့် အဆက်ပြတ်စေကာ၊ နှောင့်ယှက်ပြီး၊ ထိခိုက်စေသည်။ အဆင့်အတန်းနှင့် သိက္ခာတို့ကို ၎င်းတို့ လိုက်စားခြင်း၏ အကျိုးဆက်မှာ အဘယ်နည်း။ ပထမဦးစွာ ဤသည်မှာ ဘုရားသခင် ရွေးချယ်ထားသောသူများက ဘုရားသခင်၏ နှုတ်ကပတ်တော်ကို စားသောက်ပုံနှင့် သမ္မာတရားကို နားလည်ပုံကို ထိခိုက်သည်။ ၎င်းတို့၏ အသက်ဝင်ရောက်မှုကို တားဆီးသည်။ ယင်းက ၎င်းတို့အား ဘုရားသခင်ကို ယုံကြည်ခြင်း၌ မှန်ကန်သော လမ်းကြောင်းသို့ ဝင်ရောက်ခြင်းမှ တားဆီးပြီး လမ်းမှားသို့ ဆိုက်ရောက်စေသည်— ယင်းသည် ရွေးချယ်ခံရသူများကို ဘေးဖြစ်စေပြီး ၎င်းတို့အား ပျက်စီးစေသည်။ ပြီးလျှင် ယင်းက အဆုံးတွင် အသင်းတော်၏ အလုပ်ကို အဘယ်အရာ ဖြစ်စေသနည်း။ ဖြိုဖျက်ခြင်း၊ နှောင့်ယှက်ခြင်းနှင့် အဟန့်အတားတို့ ဖြစ်စေသည်။ ဤသည်မှာ လူတို့၏ ကျော်ကြားမှုနှင့် ဂုဏ်အဆင့်အတန်းနောက်သို့ လိုက်ခြင်းမှ ဖြစ်ပေါ်လာသော အကျိုးဆက်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁)) အန္တိခရစ်တွေက သူတို့လုပ်ရပ်တွေမှာ ကိုယ်ပိုင် နာမည်နဲ့ အဆင့်အတန်းကိုပဲ စဉ်းစားတယ်လို့ ဘုရားနှုတ်ကပတ်တော်က ထုတ်ဖော်ပြတယ်။ သူတို့ ဂုဏ်သတင်း တိုးတက်စေမဲ့ အရာတစ်ခုခု လုပ်လို့ရရင်၊ အန္တိခရစ်တွေက လုပ်ကြမှာပဲ။ စည်းမျဉ်းတွေအတိုင်း လုပ်တာက သူတို့ရဲ့ ဂုဏ်သတင်း၊ အဆင့်အတန်းကို ထိခိုက်နစ်နာစေရင်၊ အန္တိခရစ်တွေက စည်းမျဉ်းတွေကို ဘေးဖယ်ထားမှာဖြစ်ပြီး၊ သူတို့ကိုယ်ပိုင် အကျိုးစီးပွားတွေကို ဘာက ကာကွယ်ပေးမယ်၊ ဘာက သူတို့ကို အကျိုးရှိစေမယ်ဆိုတာပဲ စဉ်းစားကြမှာ။ တကယ် တစ်ကိုယ်ကောင်းဆန်ပြီး ဆိုးယုတ်တာ။ ကျွန်မက အန္တိခရစ်လို ပြုမူနေခဲ့တာပဲ။ လီလီယန်က မကောင်းတဲ့ လူ့သဘာဝမရှိတာ၊ သမ္မာတရား မလိုက်စားတာကို ကျွန်မ သိခဲ့တာ ကြာပြီ။ သူ့ကို အကြံပေးတဲ့သူတိုင်းကို သူ အထင်သေးတယ်၊ အပြစ်ရှာ၊ ဝေဖန်ပြီး တိုက်ခိုက်တယ်။ သူ့ကို ချက်ချင်း မထုတ်ပယ်တာ၊ ကိစ္စတွေကို မဖြေရှင်းတာက အသင်းတော် အလုပ်ကို ဟန့်တားမှာပဲလေ။ ဒါပေမဲ့ သူ ကျွန်မအပေါ် အမြင်စောင်းခဲ့လို့၊ အဲဒီအခြေအနေအောက်မှာ သူ့ကို စုံစမ်းစစ်ဆေးပြီး လေ့လာဖို့၊ သူ့ကို ကျွန်မ အပြစ်ပေးနေသလိုမျိုး တခြားလူတွေ အထင်လွဲမှာ၊ ကျွန်မကို အယောင်‌ဆောင် ခေါင်းဆောင်လို့တောင် ထင်ကြမှာကို စိုးခဲ့တယ်။ ကျွန်မရာထူး ထိခိုက်မှာကို ခံစားခဲ့တယ်။ လီလီယန်ရဲ့ စိတ်သဘောထားကြောင့်၊ ကျွန်မ သူ့ကို ထုတ်လိုက်ရင်၊ သူ ကျွန်မနောက်ကွယ်မှာ ကျွန်မကို ဝေဖန်မှာ၊ ရှုတ်ချ၊ တိုင်ကြားမှာကို ကျွန်မ စိုးရိမ်ပူပန်ခဲ့တယ်။ သူ့ကို ကိုင်တွယ်တာက ကျွန်မကို ထိခိုက်ရုံပဲ ဖြစ်စေမှာ၊ အကူအညီ မဖြစ်နိုင်သလို၊ ကျွန်မရဲ့ ဂုဏ်သတင်းနဲ့ ရာထူးကို အလွယ်တကူ ထိခိုက်နိုင်တယ် ခံစားရလို့ စောင့်ကြည့်တဲ့ သဘောထားကို ခံယူပြီး ကိစ္စတွေကို တာဝန်မယူခဲ့ဘူး။ ဘာလူ့သဘာဝမှမရှိဘဲ၊ ကောက်ကျစ်ပြီး တစ်ကိုယ်ကောင်းဆန်ခဲ့တာ။ အရင်က သန့်ရှင်းရေးအလုပ် အတောအတွင်း ရှင်းထုတ်၊ နှင်ထုတ်သင့်တဲ့ လူတွေကို ကျွန်မ ရှာတွေ့ခဲ့ချိန်မှာ၊ စည်းမျဉ်းအတိုင်း ကျွန်မ ကိုင်တွယ်နိုင်ခဲ့တယ်။ ဘာလို့လဲဆိုတော့ အဲဒီလူအများစုကို ကျွန်မ မသိခဲ့လို့ပဲ။ အရေးအကြီးဆုံးက၊ ကျွန်မရဲ့ ဂုဏ်သတင်းနဲ့ အဆင့်အတန်းကို သူတို့က ခြိမ်းခြောက်မှု မပေးခဲ့ကြဘူးလေ။ အသင်းတော်ကနေ သူတို့ကို ရှင်းထုတ်လိုက်ရင်၊ ခေါင်းဆောင်အနေနဲ့ ကျွန်မက သမ္မာတရား နားလည်ပြီး ချင့်ချိန်နိုင်စွမ်းရှိတယ်၊ လက်တွေ့အလုပ် လုပ်နိုင်တယ်လို့ ညီအစ်ကို မောင်နှမတွေက ထင်ကြမှာ။ ဒါပေမဲ့ လီလီယန်ကို ကိုင်တွယ်နေချိန်မှာ၊ ကျွန်မကိုယ်ပိုင် ဂုဏ်သတင်းနဲ့ တိုက်ရိုက် ပတ်သက်တာ မြင်တော့၊ ကိုယ့်ကိုယ်ကျိုးစီးပွားတွေကို ကာကွယ်ဖို့ ကြိုးစားရင်းနဲ့ ကျွန်မက မျက်စိစုံမှိတ် မျက်ကွယ်ပြုသူတစ်ယောက်လို ဖြစ်ခဲ့တယ်။ အရင်က စည်းမျဉ်းတွေကို စွဲမြဲနိုင်ခဲ့တာဟာ ကျွန်မရဲ့ ကိုယ်ကျိုးစီးပွားနဲ့ မပတ်သက်တာ သေချာခဲ့လို့ပါ။ အသင်းတော်အလုပ်ကို ကျွန်မ တကယ် ကောင်းကောင်း လုပ်ချင်ခဲ့လို့ မဟုတ်ဘူး။ ဘုရားနှုတ်ကပတ်တော်ကနေ သဘောပေါက်လိုက်တယ်။ ကိုယ့်ကိုယ်ပိုင် နာမည်နဲ့ အဆင့်အတန်းကို ကာကွယ်ဖို့ အလုပ်လုပ်တာက အနှစ်သာရအားဖြင့် အသင်းတော်အလုပ်ကို တမင်ဖျက်ဆီး၊ နှောင့်ယှက်နေတာပဲ။ အလုပ်ရဲ့ ပုံမှန် တိုးတက်မှုကို ဟန့်တားနေတာ။ ကိုယ့်ရဲ့ ဂုဏ်သတင်းနဲ့ အဆင့်အတန်းကို ကာကွယ်ချင်တော့၊ မကောင်းတဲ့လူကို ကျွန်မ အမြန်မ မကိုင်တွယ်ခဲ့ဘူး။ အဲဒီပြဿနာရဲ့ သဘောသဘာဝက တကယ် ဆိုးရွားတယ်။ ဖောက်ပြန်ပျက်စီးခြင်း နည်းနည်းလေးပဲ သူ့ဘာသာ ပြနေတာ မဟုတ်ဘဲ၊ မကောင်းမှုလုပ်သူကို လက်သင့်ခံနေတာ၊ အသင်းတော်အလုပ်ကို သူ နှောင့်ယှက်တာကို လိုက်လျောနေတာပဲ။ အဲဒါက စာတန်ရဲ့ လက်ပါးစေအနေနဲ့ ပြုမူနေတာဖြစ်ပြီး မကောင်းမှု လုပ်နေတာပဲ။ ဒီအပိုင်းက အထူးသဖြင့် စိတ်ထိခိုက်စရာပါ။ “ဆိုးယုတ်သော အနှစ်သာရရှိသည်ကို သင် တွေ့ရှိသည်နှင့် တစ်ပြိုင်နက် ကြီးမားသော မကောင်းမှုကို ၎င်းတို့ မလုပ်နိုင်မီတွင် ဆိုးယုတ်သောလူများကို ချုပ်ထိန်းသင့်သည်၊ သို့မဟုတ် ရှင်းလင်းပစ်သင့်သည်။ ဤသို့ဖြင့် ၎င်းတို့ပြုလုပ်သည့် ထိခိုက်မှုကို အနည်းဆုံးဖြစ်စေလိမ့်မည်။ ဤသည်မှာ ဉာဏ်ရှိသော ရွေးချယ်မှုဖြစ်သည်။ ဆိုးယုတ်သောလူတစ်ယောက်ကို ကိုငတွယ်ရန်အတွက် ထိုသူက ဘေးဒုက္ခတစ်မျိုးမျိုးပြုလုပ်ပြီးသည်အထိ ခေါင်းဆောင်များ၊ အမှုဆောင်များက စောင့်နေလျှင် ၎င်းတို့သည် အလွန်ပင် လှုပ်ရှားမှုနည်းလွန်းသည်။ ဤသည်မှာ ခေါင်းဆောင်များ၊ အမှုဆောင်များက အလွန်မိုက်မဲသည်၊ ၎င်းတို့၏ လုပ်ရပ်များအပေါ်တွင် စည်းမျဉ်းမရှိဆိုသည်ကို သက်သေပြလိမ့်မည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ဘုရားနှုတ်ကပတ်တော်တွေကို အချိန်ယူတွေးကြည့်တော့ ဆိုးဆိုးရွားရွားနဲ့ တကယ် အပြစ်ရှိတဲ့ စိတ်ခံစားရတယ်။ ခေါင်းဆောင်အနေနဲ့၊ ကျွန်မတာဝန်က မကောင်းမှုပြုသူတွေရဲ့ ဖိနှိပ်မှုနဲ့ နှောင့်ယှက်မှုကနေ ဘုရားရွေးချယ်ထားသူတွေကို ကာကွယ်ဖို့၊ အသင်းတော် အလုပ်က ကောင်းကောင်းမွန်မွန်နဲ့ စနစ်တကျ ရှေ့ဆက်နိုင်အောင် အသင်းတော်ရဲ့ ကောင်းမွန်တဲ့ အသက်တာကို ကာကွယ်ဖို့ပဲ။ ဒါပေမဲ့ မကောင်းတဲ့ လူတစ်ယောက် အသင်းတော်မှာ ပေါ်လာတော့၊ ကျွန်မ အချိန်ဆွဲပြီး ဘာမှမလုပ်ခဲ့ဘူး။ ခေါင်းဆောင်ရဲ့ တာဝန်တွေကို ကျွန်မ ဖြည့်ဆည်းမနေခဲ့ဘူး။ အဲဒါက လူတွေဟာ မကောင်းမှုပြုသူအားဖြင့် စိတ်ကျဉ်းကျပ်၊ နှောင့်ယှက်ခံရပြီး သူတို့ အသက်တာ ထိခိုက်ခံခဲ့ရတဲ့ သဘောပဲ။ အသင်းတော် အလုပ်လည်း နှောင့်ယှက်ခံခဲ့ရတယ်။ ကျွန်မလုပ်ခဲ့မိတာ ဘုရားအတွက် အရမ်း စက်ဆုပ်စရာပဲ။

ရက်အနည်းငယ်ကြာ ကိစ္စတွေကို ကျွန်မ ဆက်အချိန်ယူ စဉ်းစားနေမိတယ်။ မကောင်းမှုပြုသူတစ်ယောက်က အသင်းတော် အလုပ်ကို နှောင့်ယှက်နေသလို၊ မကောင်းမှုပြုသူတွေကို အမြန်ကိုင်တွယ်တာ စည်းမျဉ်းနဲ့ ညီမှန်း ကျွန်မ ကောင်းကောင်း သိခဲ့တယ်။ ဒီတော့ တခြားလူတွေ အထင်လွဲပြီး သူ့ကို ဒေါသတကြီး ရမ်းနေတယ်လို့ ပြောမှာကို ကျွန်မ ဘာလို့အမြဲ ကြောက်ခဲ့တာလဲ။ လူတစ်ယောက်ကို ဒေါသတကြီး ရမ်းတာက တကယ် ဘာလဲ။ ဒါကို ဘုရားနှုတ်ကပတ်တော်မှာ ဖတ်ရတယ်။ “အန္တိခရစ်များအတွက် အခြားလူများကို နှောင့်ယှက်ပြီး ညှင်းဆဲခြင်းသည် အဖြစ်အများဆုံးသောအရာဖြစ်သည်။ ၎င်းတို့ကို ထင်ရှားစေသည့် ခိုင်လုံသော နည်းလမ်းတစ်ခုဖြစ်သည်။ အန္တိခရစ်များသည် ၎င်းတို့၏အဆင့်အတန်းကို ထိန်းသိမ်းရန်အတွက် အခြားလူများကို ၎င်းတို့အား နာခံပြီး အရေးစိုက်ရန် အစဉ်တောင်းဆိုကြသည်။ တစ်စုံတစ်ယောက်က ၎င်းတို့ကို အရေးမစိုက်သည်ကို၊ သို့မဟုတ် ၎င်းတို့ကို မနှစ်သက်ဘဲ အတိုက်အခံပြုလုပ်သည်ကို တွေ့ရှိလျှင် ထိုသူကို ဖိနှိပ်ပြီး ညှင်းပန်းရန်၊ နှိမ်နင်းရန် ကိုင်တွယ်ဆောင်ရွက်လိမ့်မည်။ အန္တိခရစ်များသည် ၎င်းတို့၏ ထင်မြင်ချက်များနှင့် ကွဲလွဲသူများကို မကြာခဏ ဖိနှိပ်သည်။ သမ္မာတရားကို လိုက်စားပြီး မိမိတို့တာဝန်များကို သစ္စာရှိစွာ ထမ်းဆောင်သူများကို ၎င်းတို့က မကြာခဏ ဖိနှိပ်သည်။ ၎င်းတို့ကို အောက်မကျို့သော၊ သို့မဟုတ် ကပ်ဖားရပ်ဖားမလုပ်သော အတော်အတန် ယဉ်ကျေးဖွယ်ရာရှိပြီး ဖြောင့်မတ်သည့်လူများကို ၎င်းတို့က မကြာခဏ ဖိနှိပ်သည်။ ၎င်းတို့နှင့် အဆင်မပြေသောသူ၊ သို့မဟုတ် အလျော့မပေးသောသူတို့ကို ဖိနှိပ်သည်။ အန္တိခရစ်များသည် အခြားလူများအား သမ္မာတရားစည်းမျဉ်းနှင့် မဆက်ဆံပေ။ လူတို့အား မျှမျှတတ မဆက်ဆံနိုင်ပေ။ ၎င်းတို့သည် တစ်စုံတစ်ယောက်ကို မနှစ်သက်သောအခါ၊ ၎င်းတို့အဖို့ တစ်စုံတစ်ယောက်က ပင်ကိုအားဖြင့် အလျော့မပေးသည့် ပုံစံရှိသောအခါ ထိုလူကို တိုက်ခိုက်ပြီး ညှင်းပန်းရန် အခွင့်အရေးများ၊ ဆင်ခြေများ၊ မဟုတ်မမှန်သော အယောင်ဆောင်မှုများကိုပင် ရှာကြသည်။ ၎င်းတို့ကို ဖိနှိပ်ရန်အတွက် အသင်းတော်အလုပ်လုပ်နေသည်ဆိုသည့် ခေါင်းစဉ်ကိုပင် ယူသည်အထိဖြစ်သည်။ လူတို့က ကျိုးနွံနာခံမှုရှိလာပြီး ၎င်းတို့ကို မငြင်းရဲတော့သည့်အချိန်အထိ ၎င်းတို့က အလျှော့မပေးပေ။ လူတို့က ၎င်းတို့၏ အဆင့်အတန်းနှင့် အာဏာကို အသိအမှတ်မပြုမချင်း၊ ၎င်းတို့ကို ထောက်ခံပြီး နာခံမှုကို ဖော်ပြလျက်၊ ၎င်းတို့နှင့် ပတ်သက်ပြီး မည်သည့်စိတ်ကူးမျှ မရှိဝံ့ဘဲ၊ ၎င်းတို့ကို အပြုံးနှင့် ကြိုဆိုမနှုတ်ဆက်မချင်း၊ ၎င်းတို့က မလျှော့ပေ။ မည်သည့်အခြေအနေ၊ မည်သည့်အဖွဲ့တွင်မဆို ‘တရားမျှတမှု’ ဆိုသည့် စကားသည် သူတစ်ပါးအား အန္တိခရစ်၏ ဆက်ဆံမှုအပေါ် သက်ရောက်ခြင်းမရှိပေ။ ‘ချစ်ခင်ခြင်း’ ဆိုသည့်စကားသည် ဘုရားသခင်ကို အမှန်တကယ် ယုံကြည်သော ညီအစ်ကိုမောင်နှမများအား ၎င်းတို့၏ ဆက်ဆံမှုအပေါ်သို့ မသက်ရောက်ပေ။ ၎င်းတို့၏ အဆင့်အတန်းကို ခြိမ်းခြောက်မှုရှိသော မည်သူကိုမဆို ၎င်းတို့နံဘေးတွင်ရှိသော ဆူးငြှောင့်တစ်ခုအဖြစ် မှတ်ယူပြီး ထိုသူကို ညှင်းပန်းရန်အတွက် အခွင့်အရေးများ၊ မူမမှန်သော အကြောင်းပြချက်များကို ရှာဖွေလိမ့်မည်။ ၎င်းတို့သည် မနာခံမှုကို ညှင်းပန်းမှုဖြင့် ကြုံတွေ့စေသည်။ ထိုလူ ချိုးနှိမ်ခြင်းမခံရမချင်း မရပ်ပေ။ ၎င်းတို့၏လုပ်ဆောင်မှုသည် သမ္မာတရားစည်းမျဉ်းများနှင့် လုံးဝ မကိုက်ညီဘဲ သမ္မာတရားနှင့် ရန်ဘက်ဖြစ်သည်။ ဤသို့ဆိုလျှင် ၎င်းတို့သည် ကိုင်တွယ်ဖြေရှင်းခြင်း၊ ပြုပြင်ခြင်းကို ခံသင့်သလော။ ထိုမျှတင်မဟုတ်ဘဲ ၎င်းတို့ကို ဖော်ထုတ်ခြင်း၊ ခွဲခြားသတ်မှတ်ခြင်း၊ စရိုက်လက္ခဏာသတ်မှတ်ခြင်းက အကောင်းဆုံးဖြစ်လိမ့်မည်။ အန္တိခရစ်သည် လူတိုင်းအား ၎င်းတို့၏ ကိုယ်ပိုင်နှစ်သက်မှုများ၊ ကိုယ်ပိုင်ရည်ရွယ်ချက်များနှင့် ပန်းတိုင်များအရ ဆက်ဆံသည်။ ၎င်းတို့၏ ဩဇာအာဏာအောက်တွင် ဖြောင့်မတ်ခြင်းအသိစိတ်ရှိသူ မည်သူမဆို၊ တရားမျှတစွာ ပြောဆိုနိုင်သူ မည်သူမဆို၊ တရားမမျှတမှုကို တိုက်ခိုက်ရဲသူ မည်သူမဆို၊ သမ္မာတရားစည်းမျဉ်းများကို ထိန်းသိမ်းသူ မည်သူမဆို၊ အစစ်အမှန် ပင်ကိုစွမ်းရည်ရှိပြီး ပညာကြီးသူ မည်သူမဆို၊ ဘုရားသခင်အတွက် သက်သေခံချက်ပေးနိုင်သူ မည်သူမဆို၊ ဤသို့သောလူအားလုံးတို့သည် အန္တိခရစ်၏ မနာလိုမှုနှင့် ရင်ဆိုင်ရမည်။ ဖိနှိပ်ခံရမည်။ ဖယ်ကြဉ်ခံရမည်။ အန္တိခရစ်၏ ခြေထောက်အောက်တွင်ပင် နင်းချေခံရမည်။ ဤသည်မှာ အန္တိခရစ်က လူကောင်းများကို၊ သမ္မာတရားကို လိုက်စားသောသူများကို ဆက်ဆံသည့် မုန်းတီးမှုဖြစ်သည်။ အန္တိခရစ်က မနာလိုဖြစ်ပြီး ဖိနှိပ်သော အခြေခံလူအများစုသည် အပြုသဘောဆောင်သော၊ ကောင်းသောလူများဖြစ်ကြသည်ဟု ဆိုနိုင်သည်။ လူအများစုသည် ဘုရားသခင်က ကယ်တင်မည့်သူများ၊ ဘုရားသခင်က အသုံးပြုနိုင်သည့်သူများ၊ ဘုရားသခင်က စုံလင်စေမည့် သူများဖြစ်သည်။ ဘုရားသခင်က ကယ်တင်မည့်သူ၊ အသုံးပြုမည့်သူ၊ စုံလင်စေမည့်သူများကို ဖိနှိပ်ခြင်း၊ ဖယ်ကြဉ်ခြင်းဖြစ်သည့် ဤသို့သော နည်းဗျူဟာများကို အသုံးချရာတွင် အန္တိခရစ်များသည် ဘုရားသခင်၏ ပြိုင်ဘက်များမဟုတ်သလော။ ၎င်းတို့သည် ဘုရားသခင်ကို အတိုက်အခံပြုသူများ မဟုတ်သလော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၁) ဘုရားနှုတ်ကပတ်တော်ကို တွေးဆရင်းနဲ့ သဘောပေါက်သွားတယ်။ တစ်ယောက်ယောက်ကို ဒေါသတကြီး ရမ်းတာနဲ့ စည်းမျဉ်းကို လိုက်လျှောက်တာက သီးခြားကိစ္စနှစ်ခုပဲ။ ရှုထောင့်တစ်ခုက တစ်ယောက်ယောက်ရဲ့ လုပ်ရပ်တွေမှာ သူ့ရည်ရွယ်ချက်ကို ကြည့်ရမှာဖြစ်ပြီး၊ နောက်တစ်ခုက တခြားလူအပေါ် သူတို့ရဲ့ ဆက်ဆံမှုက ဘုရားနှုတ်ကပတ်တော်အပေါ် အခြေခံလား ကြည့်ရမယ်။ သူတို့ကို မကောင်းတဲ့လူ၊ အန္တိခရစ်လို့ သမ္မာတရား စည်းမျဉ်းတွေပေါ် အခြေခံပြီး သိရရင်၊ အသင်းတော်ကနေ ရှင်းထုတ်တာ၊ ထုတ်ပယ်တာဟာ တခြားလူတွေ မထိခိုက်အောင် ထိန်းသိမ်းပြီး စည်းမျဉ်းတွေ လိုက်လျှောက်တာ ဖြစ်တယ်။ ဒေါသတကြီး ရမ်းတာ မဟုတ်ဘူး။ ဒါပေမဲ့ အန္တိခရစ်တွေနဲ့ မကောင်းမှုပြုသူတွေက လူတွေကို ဖိနှိပ်ပြီး ဒေါသတကြီး ရမ်းတဲ့အခါ၊ အဲဒါက သူတို့ရဲ့ ရက်စက်တဲ့ ရည်ရွယ်ချက်တွေကနေ လုံးဝ လာတာပဲ။ သမ္မာတရား လိုက်စားပြီး တရားမျှတစိတ်ရှိသူတွေကို သူတို့ မနာလိုဖြစ်ကြတယ်။ သူတို့အပေါ် ချင့်ချိန်နိုင်စွမ်းရှိပြီး ထောက်ပြရဲတဲ့ သူတွေကို သူတို့ မုန်းကြတယ်။ သူတို့ကိုယ်ပိုင် အာဏာနဲ့ အဆင့်အတန်းကို ကာကွယ်ဖို့ သဘောထားကွဲလွဲသူတွေကို ဖယ်ရှင်းကြတယ်။ တခြားလူတွေရဲ့ ပြဿနာ အနည်းအကျဉ်းကို စိတ်ဝင်စားကြပြီး ရေးကြီးခွင့်ကျယ် လုပ်ကြတယ်။ အမှန်တရားတွေကို မလိမ့်တစ်ပတ်လုပ်ပြီး တခြားလူတွေကို အသရေဖျက်တယ်၊ သူတို့ အထုတ်ခံရအောင်လို့ စွပ်စွဲမှုမျိုးစုံ စွဲချက်တင်ရင်းနဲ့ပေါ့။ သူတို့ရဲ့ အကြောင်းရင်းနဲ့ ရည်ရွယ်ချက်တွေက လုံးဝ သမ္မာတရား၊ ဘုရားနဲ့ ဆန့်ကျင်တယ်။ ဘုရားရဲ့ ရှုတ်ချ၊ စီရင်တာကို ခံရကြတယ်။ ဘုရားနှုတ်ကပတ်တော်အတိုင်း ကျွန်မက လီလီယန်ကို မကောင်းမှုပြုသူအဖြစ် သူ့အပေါ် ကိုယ့်ရဲ့ ပိုင်းခြားသိမြင်မှုအရ ဖော်ထုတ်ပြီး ထုတ်ပယ်နေခဲ့တာပဲ။ ကိုယ်ရေးကိုယ်တာ အာဃာတကြောင့် မဟုတ်သလို၊ သူ့ကို ဒေါသကြီး ရမ်းနေခဲ့တာလည်း မဟုတ်ဘူး။ ဒေါသတကြီးရမ်းတာက တကယ်ဘာလဲဆိုတာကို ကျွန်မ မသိခဲ့သလို၊ အပေါ်ယံကိုပဲ ကြည့်ခဲ့တယ်။ တစ်ယောက်ယောက် ကျွန်မအပေါ် အာဃာတထားရင်၊ သူတို့နဲ့ ပတ်သက်တဲ့ ပြဿနာကို ကျွန်မ ကိုင်တွယ်ခဲ့ရင်၊ ဒေါသတကြီးရမ်းတာပဲလို့ ခံစားခဲ့တယ်။ သူတို့က မကောင်းမှုပြုသူ ဟုတ်မဟုတ်နဲ့ အသင်းတော်မှာ ဘာအခန်းကဏ္ဍ လုပ်ကြလဲဆိုတာကို မကြည့်ခဲ့ဘူး။ အကျိုးဆက်အနေနဲ့၊ မမှန်တဲ့ ရှုထောင့်အားဖြင့် ကျွန်မ မလှုပ်နိုင်ဖြစ်ခဲ့တယ်။ မိုက်လိုက်လေခြင်းပဲ။ ဒါကို နားလည်တာက တကယ် ကျွန်မအတွက် လွတ်လပ်စရာပဲ။

အဲဒီနောက်မှာ၊ စည်မျဉ်းတွေအတိုင်း ကိုယ့်တာဝန်ကို တမင် ကျွန်မ လက်တွေ့လုပ်ခဲ့တယ်။ ညီအစ်ကို၊ ညီအစ်မတစ်ယောက်နဲ့ ပတ်သက်လို့ ပြဿနာတစ်ခုတွေ့ရင်၊ သူတို့ကို ရှာပြီး မိတ်သဟာယပြု၊ ကူညီဖို့ အကောင်းဆုံး လုပ်တယ်။ အထူးသဖြင့် သန့်ရှင်းရေး အလုပ်နဲ့ ပတ်သက်လာတဲ့အခါ၊ နှင်ထုတ်ဖို့အတွက် တစ်ယောက်ယောက် သင့်တော်တာကို ဆုံးဖြတ်ထားရင်၊ ကျွန်မအပေါ် သူတို့ အမြင်စောင်းသည် ဖြစ်စေ၊ မစောင်းသည် ဖြစ်စေ၊ သမ္မာတရား စည်းမျဉ်းတွေအတိုင်း ကျွန်မ ကိုင်တွယ်တယ်။ အဲဒါကို ကျွန်မ လက်တွေ့လုပ်တဲ့အခါ၊ အများကြီး ပိုအေးချမ်းသွားတယ်။ တာဝန်တစ်ခုမှာ၊ အေးချမ်းမှုနဲ့ ဝမ်းမြောက်မှုကို ခံစားရဖို့ နာမည်၊ အဆင့်အတန်းနဲ့ ပတ်သက်လို့ ကိုယ့်ရည်ရွယ်ချက်တွေနဲ့ တွက်ချက်မှုတွေကို လက်လွှတ်ရမယ်ဆိုတာကို အခု ကိုယ်တိုင်ကိုယ်ကျ တွေ့ကြုံရပြီ။


၇၁။ အသိပညာမရှိတာဟာ အကြောင်းပြချက်မဟုတ်ပါဘူး

၂၀၂၁ ခုနှစ် မေလမှာ အသင်းခေါင်းဆောင်တစ်ယောက်အဖြစ် အစေခံဖို့ ကျွန်မရွေးချယ်ခံရပြီး ကျွန်မတို့ရဲ့ဗီဒီယိုထုတ်လုပ်ရေးပိုင်းကို အဓိကအနေနဲ့ ကြီးကြပ်ဖို့ ခန့်အပ်ခံခဲ့ရတယ်။ ဒီတာဝန်ကို ထမ်းဆောင်ဖို့ နည်းနည်းတော့ စိတ်ပူပန်ခဲ့ပြီး ကိုယ့်ဘာသာ ပြန်စဉ်းစားကြည့်မိတယ်။ “ငါ အရင်က ဗီဒီယို ထုတ်လုပ်မှု တချို့လုပ်ခဲ့ဖူးပါတယ်။ ဒါပေမဲ့ ဒီနယ်ပယ်မှာ ငါ့ကျွမ်းကျင်မှုက နည်းနည်းတော့ အားနည်းနေသေးတယ်။ ငါ ဒီအလုပ်ကို တကယ်ကောင်းကောင်း ကြီးကြပ်နိုင်ပါ့မလား။ ငါ စွမ်းဆောင်ရည်မပြည့်လို့ အစားထိုးခံရရင် ညီအစ်ကိုမောင်နှမတွေက ငါ့ကို ဘယ်လိုထင်မြင်ကြမလဲ။ အဲဒါအပြင် ငါကြီးကြပ်နေသူတွေအားလုံးက ငါ့ထက် နည်းပညာဆိုင်ရာ အသိပညာတွေ ပိုများကြတယ်။ သူတို့တာဝန်တွေမှာ ရှိတဲ့ ပြဿနာတွေကို ငါ့အနေနဲ့ ဖော်ထုတ်မပြနိုင်ဘူးဆိုရင်၊ မည်မည်ရရဖြစ်တဲ့ အကြံပြုချက်တွေကို မပေးနိုင်ရင်၊ ငါက ထိရောက်တဲ့ ကြီးကြပ်ရေးမှူးမဟုတ်ဘဲ မကျွမ်းကျင်သူလို့ သေချာပေါက် ထင်ကြမယ်။ အဲဒီနောက်မှာ ခေါင်းဆောင်ဖြစ်ဖို့ မသင့်တော်ဘူးလို့လည်း ထင်သွားနိုင်တယ်” ပေါ့။ ဒီအတွေးက ကျွန်မကို စိတ်ပူပန်စေခဲ့တယ်။ ဒါပေမဲ့ ဒီတာဝန်အသစ်ကို အရင်ဆုံးလက်ခံလိုက်ပြီး အသင်းတော်ရဲ့ အစီအစဉ်တွေကို လိုက်နာရမယ်ဆိုတာကိုလည်း သိပါတယ်။

အလုပ်တွေကို တတ်နိုင်သမျှ အမြန်ဆုံး အရှိန်မြှင့်တင်ဖို့အတွက် ညီအစ်ကိုမောင်နှမတွေရဲ့ အလုပ်နဲ့ပတ်သက်တဲ့ ဘယ်ဆွေးနွေးမှုကိုမဆို ကျွန်မ ပါဝင်ရမယ်။ အစမှာတော့ ကျွန်မက စေ့စေ့စပ်စပ် သေချာနားထောင်ပါတယ်။ ဒါပေမဲ့ တဖြည်းဖြည်းနဲ့ ကျွန်မက အသုံးပြုနေတဲ့ အတတ်ပညာပိုင်းဆိုင်ရာ ကျွမ်းကျင်မှု တော်တော်များများကို နားမလည်သလို စကားတစ်လုံးမှ ဝင်မပြောနိုင်တာကို သိလာရတယ်။ ညီအစ်ကိုမောင်နှမတွေက ကျွန်မရဲ့အမြင်ကို တောင်းဆိုလာမှာကို စိုးရိမ်မိတယ်။ ခြေခြေမြစ်မြစ် ဖြစ်တဲ့ အကြံပြုချက်တွေကိုလည်း ကျွန်မက မပေးခဲ့ရင် ကျွန်မက ကိုယ့်စွမ်းရည်တွေကို ရှိတာထက် ပိုအထင်ကြီးနေပြီး ကျွန်မကိုယ်တိုင်ကိုက နားမလည်တဲ့ သူတို့ရဲ့အလုပ်တွေကို စစ်ဆေးဖို့ အရည်အချင်းမပြည့်မီပါဘူးလို့ တွေးကောင်းတွေးနေနိုင်တယ်။ ကျွန်မကို အထင်သေးနေကြမလား။ ခေါင်းဆောင်တစ်ယောက်အနေနဲ့ ကိုယ့်ပုံရိပ်ကို ထိန်းသိမ်းဖို့ ဘုရားနှုတ်ကပတ်တော်တွေအပေါ် ကျွန်မရဲ့ နားလည်ခြင်းကို ဝေမျှတာကလွဲပြီး တွေ့ဆုံပွဲတွေလုပ်ကြတဲ့အချိန်မှာ ဆွေးနွေးမှုတွေနဲ့ ခြုံငုံသုံးသပ်ချက်တွေအပေါ် ကျွန်မရဲ့ ထင်မြင်ချက်ကို တစ်ခုမှ ဝင်မပြောတော့ဘူး။ ဗီဒီယိုထုတ်လုပ်ရေးရဲ့ ကျွမ်းကျင်မှုဆိုင်ရာတွေနဲ့ ပတ်သက်တဲ့ ဆွေးနွေးမှုတွေမှာ ပါဝင်ဖို့ ဒါမှမဟုတ် အနီးကပ်အာရုံစိုက်ဖို့တို့ကို ကျွန်မ မလုပ်ချင်ခဲ့ဘူး။ အသေးဆုံး ဝန်ထုပ်ဝန်ပိုးကိုတောင် မခံယူတော့ဘူး။ “ဘယ်လိုပဲဖြစ်ဖြစ် ငါက နည်းပညာပိုင်းကို နားမလည်ဘူး၊ အဲဒါကြောင့် အသက်ဝင်ရောက်မှုမှာ သူတို့မှာရှိတဲ့ ပြဿနာမှန်သမျှကိုပဲ အဓိက ဖြေရှင်းပေးမယ်။ နည်းပညာဆိုင်ရာ ကိစ္စတွေအတွက်တော့ သူတို့အနေနဲ့ ဘုရားသခင်ကို အားကိုးပြီး ဆုတောင်းတဲ့အပြင် သူတို့အချင်းချင်း ဆွေးနွေးဖို့ပဲ ထားလိုက်မယ်” လို့ အမြဲတွေးခဲ့တယ်။ တစ်ချိန်မှာ ညီအစ်မတစ်ယောက်က သူလုပ်နေတဲ့ ဗီဒီယိုအတွက် အကြံပြုချက်တောင်းဖို့ အဖွဲ့ထဲကို ပို့ခဲ့တာကို မှတ်မိတယ်။ အဲဒီအချိန်မှာ ကျွန်မက ထုတ်လုပ်မှုရဲ့ နည်းပညာပိုင်းကို နားမလည်တဲ့အတွက်ကြောင့် ဗီဒီယိုထဲမှာ ပြဿနာတစ်ခုမှ ကျွန်မ ရှာတွေ့နိုင်မှာ မဟုတ်ဘူးလို့ထင်ခဲ့တယ်။ အဲဒီအပြင် လူတိုင်းရှေ့မှာ တစ်ခုခုမှားပြောမိရင် ကျွန်မ လုံးလုံး သိက္ခာကျမယ်။ အဲဒါကြောင့် ကျွန်မက အကြံဉာဏ်တွေပေးဖို့ အစီအစဉ် မရှိခဲ့ဘဲ ဗီဒီယိုကို သေချာမကြည့်လိုက်ဘူး။ နောက်ပိုင်းမှာ အဖွဲ့ခေါင်းဆောင်တစ်ယောက်က ညီအစ်မရဲ့ဗီဒီယိုမှာ ပြဿနာတစ်ခုတွေ့ခဲ့ပြီး ကျွန်မကိုလည်း သတိထားမိသလားလို့ မေးလာတယ်။ ဗီဒီယိုကို သေသေချာချာ မကြည့်ထားမိတဲ့အတွက် ကျွန်မ ရှက်ပြီး မျက်နှာပူသွားတာကို ခံစားလိုက်ရတယ်။ လူတွေ သိသွားမှာကို ရှောင်ရှားဖို့ ဆွေးနွေးမှုတိုင်းရဲ့ အဆုံးအထိ ကျွန်မ စောင့်နေခဲ့တယ်။ ခြုံငုံသုံးသပ်ချက်တွေနဲ့ လူတိုင်းပြောခဲ့တာတွေကို အကျဉ်းချုပ်ပြောပြဖို့ ဒါမှမဟုတ် အတိုချုံးနဲ့ “ဒီအထိ ပြောပြီးခဲ့သမျှကို ကျွန်မတော်တော်လေး သဘောတူပါတယ်၊ တခြားထပ်ထည့်ပြီးပြောစရာမရှိပါဘူး” လို့ ဝတ်ကျေတမ်းကျေ မှတ်ချက်ဝင်ပေးဖို့ပဲပေါ့။ စုဝေးပွဲ တစ်လျှောက်လုံး စကားတစ်ခွန်းမှ ဝင်မပြောခဲ့ဘဲ ရှက်ရွံ့စိတ်တွေ မချိတင်ကဲဖြစ်တာတွေကို ဆိုးဆိုးဝါးဝါး ခံစားနေခဲ့ရပါတယ်။ အဲဒီနေရာမှာ ရှိနေဖို့တောင် မလိုအပ်ဘူးလို့ ခံစားခဲ့ရတယ်။ အဲဒီနောက်မှာတော့ ကျွန်မက နည်းပညာပိုင်းအလုပ်တွေကို ပိုလို့တောင် ရှောင်နေခဲ့ ပြီး အဖွဲ့ခေါင်းဆောင်တစ်ယောက်ရဲ့ အလုပ်ကို မစစ်ဆေးဖြစ်တော့ဘူး။ စည်းဝေးပွဲတွေမှာ လူတွေရဲ့ လက်ရှိအခြေအနေတွေကို ခံစားနားလည်ပြီး သူတို့ရဲ့ တာဝန်မှာ ဝန်တာ ထမ်းရွက်တာ ရှိမရှိ၊ ဝတ်ကျေတမ်းကျေ လုပ်ဆောင်တာ ရှိမရှိကို စောင့်ကြည့်မိတယ်။ ဗီဒီယိုထုတ်လုပ်ရေးနဲ့ ပတ်သက်တဲ့ ပြဿနာတွေ၊ အခက်အခဲတွေနဲ့ပတ်သက်ပြီး သူတို့နဲ့ အသေးစိတ်ဆွေးနွေးဖို့ ဒုက္ခခံမနေတော့ဘူး။ အဖွဲ့ခေါင်းဆောင်က ဒါကို ကိုင်တွယ်နိုင်လိမ့်မယ်လို့ တွေးပြီး ကျွန်မအနေနဲ့ သင့်လျော်တဲ့ နည်းပညာဆိုင်ရာ ကျွမ်းကျင်မှု ရှိသူတွေကို ဒီပြဿနာတွေ ဖြေရှင်းခွင့်ပေးလိုက်မယ်လို့ပဲ တွေးထားလိုက်တယ်။ ဒါဟာ ကျွန်မအနေနဲ့ သူတို့ရဲ့ ပြဿနာတွေကို မဖြေရှင်းနိုင်ခဲ့ရင် အသုံးမဝင်သူအဖြစ် ဖော်ထုတ်ခံရတာကလည်း ဟန့်တားပေးမယ်လေ။ ကျွန်မအနေနဲ့ လက်တွေ့အလုပ် တစ်ခုခု လုပ်နိုင်သေးတယ်ဆိုတာကို မြင်သာဖို့အတွက် လူတစ်ယောက်က မကောင်းတဲ့အခြေအနေမှာ ရှိနေတာကိုဖြစ်ဖြစ်၊ အပျက်သဘောဆောင်တာကိုဖြစ်ဖြစ် သတိပြုမိတိုင်း၊ ဒါမှမဟုတ် ကြားမိတိုင်း သူတို့နဲ့ မိတ်သဟာယဖွဲ့ပြီး အကူအညီပေးနိုင်ဖို့ ဘုရားသခင်ရဲ့ နှုတ်ကပတ်တော်တွေကို အမြန်ရှာဖွေလိုက်တယ်။ ဒါပေမဲ့ သူတို့အလုပ်မှာ ကြုံတွေ့နေရတဲ့ အခက်အခဲတွေကို ထုတ်ပြောလိုက်တာနဲ့တစ်ပြိုင်နက် ကျွန်မက ဝတ်ကျေတမ်းကျေပဲ တုံ့ပြန်လိုက်တယ်၊ “ကျွန်မတို့ရဲ့ လက်ရှိအခြေအနေကို ပြုပြင်ပြီး ဘုရားသခင်ကိုပဲ အားကိုးလိုက်တဲ့အခါ အဲဒီပြဿနာတွေကို ဖြေရှင်းဖို့ ဘုရားသခင်က ကျွန်မတို့ကို လမ်းညွှန်ပေးပါမယ်” လို့ပေါ့။ အဲဒီလိုပြောလိုက်တဲ့အချိန်တိုင်းမှာ သူတို့ရဲ့ အခြေအနေတွေက ခဏတာ တိုးတက်လာပေမဲ့ သူတို့ရဲ့ တာဝန်မှာ နောက်ထပ်ပြဿနာတစ်ခု ကြုံတွေ့တာနဲ့တစ်ပြိုင်နက် သူတို့ရဲ့ပြဿနာတွေ မပြေလည်ဘဲ ကျန်နေခဲ့ပြီး သူတို့က အပျက်သဘောဆောင်သွားပြန်တယ်။ ဘာဖြစ်လို့လဲဆိုတော့ ကျွန်မက လက်တွေ့ပြဿနာတွေကို ဖြေရှင်းဖို့ ပျက်ကွက်ခဲ့ပြီး အလုပ်ကို စစ်ဆေးတာနဲ့ ကြီးကြပ်တာတွေ မလုပ်ခဲ့လို့ပေါ့။ ဗီဒီယိုထုတ်လုပ်ရေး လုပ်ငန်းတွေမှာ ပြဿနာ အများကြီး ပေါ်ပေါက်ခဲ့တယ်။ ညီအစ်ကို မောင်နှမတွေက သူတို့ရဲ့ နည်းပညာဆိုင်ရာ ကျွမ်းကျင်မှုမှာ သိသိသာသာ မတိုးတက်ခဲ့ဘူး။ တာဝန်မှာ ဆီလျော်တဲ့စည်းမျဉ်းတွေကို သူတို့နားမလည်ခဲ့ဘဲ အမှားတစ်မျိုးတည်းကို ထပ်ခါထပ်ခါ လုပ်ကြတယ်။ ရလဒ်အနေနဲ့ အလုပ်အရည်အသွေးက ကျဆင်းသွားတယ်။ အထက်ခေါင်းဆောင်က အဲဒီအကြောင်းကို ကျွန်မကိုထောက်ပြပြီး ကူညီဖို့ ကြိုးစားပေမဲ့ ကျွန်မက ကိုယ့်ကိုယ်ကိုယ် စစ်မှန်တဲ့ သိမြင်မှု တစ်စက်မှ မရှိခဲ့ဘူး။ အဲဒီနောက်ပိုင်း သိပ်မကြာခင်မှာ ကိုယ့်တာဝန်မှာ လက်တွေ့အလုပ်ကို လုပ်ဖို့ပျက်ကွက်လို့ လူစားထိုးခံလိုက်ရတယ်။

ရုတ်တရက် အစားထိုးခံရပြီးတဲ့နောက် တကယ်ကို ဆိုးဆိုးရွားရွား ခံစားခဲ့ရတယ်။ ကျွန်မ မပြတ်စဉ်းစားမိတယ်။ “နေ့စဉ်နဲ့အမျှ ကိုယ့်တာဝန်မှာ အတော်လေး အလုပ်ရှုပ်နေခဲ့တဲ့ကြားက ငါဟာ အယောင်ဆောင်ခေါင်းဆောင်ဖြစ်ပြီး လက်တွေ့အလုပ်ကို မလုပ်ဘဲ အဆုံးသတ်ခဲ့ရတာက ဘာဖြစ်လို့လဲ။ ငါ ကျရှုံးရတဲ့ အကြောင်းအရင်းက ဘာလဲ” ဆိုပြီးတော့ပေါ့။ အဲဒီအချိန်အတွင်းမှာ အယောင်ဆောင်ခေါင်းဆောင်တွေနဲ့ပတ်သက်တဲ့ သမ္မာတရား အတော်များများကို ကျွန်မဖတ်ခဲ့ပြီး ဘုရားသခင် စိစစ်ထားတဲ့ လက်တွေ့အလုပ်လုပ်ဖို့ ပျက်ကွက်ခဲ့တဲ့ အယောင်ဆောင်ခေါင်းဆောင်တွေရဲ့ အပြုအမူတွေအားလုံးနီးပါးက ကျွန်မကိုယ်တိုင် လုပ်ခဲ့တဲ့အရာတွေဖြစ်တာကို တွေ့လိုက်ရတယ်။ ဘုရားသခင်က ကျွန်မကို ကိုယ်တော်တိုင် ဖော်ထုတ်နေသလိုပဲ။ ဒါဟာ ဒီကျမ်းပိုဒ်တွေမှာ အထူးသဖြင့် ပိုမှန်နေတယ်။ “အယောင်ဆောင် ခေါင်းဆောင်များ၏ ထူးခြားသော ပင်ကိုလက္ခဏာတစ်ခုမှာ သမ္မာတရား စည်းမျဉ်းများပါဝင်သည့် မည်သည့် ကိစ္စကိုမဆို ၎င်းတို့၏ အကုန်အစင် ရှင်းပြနိုင်စွမ်းမရှိခြင်း သို့မဟုတ် ရှင်းလင်အောင်လုပ်နိုင်စွမ်းမရှိခြင်း ဖြစ်သည်။ တစ်စုံတစ်ဦးသည် ၎င်းတို့ထံမှ ရှာဖွေလျှင် အနှစ်မဲ့သော စကားများနှင့် အယူဝါဒအချို့ကိုသာ ၎င်းတို့က ပြောနိုင်ကြသည်။ ဆုံးဖြတ်ချက်လိုအပ်သည့် ပြဿနာများနှင့် ရင်ဆိုင်ရသည့်အခါ ၎င်းတို့က ‘သင်တို့အားလုံးသည် ဤတာဝန်ကို ထမ်းဆောင်ရာတွင် ကျွမ်းကျင်သူများဖြစ်သည်။ သင်တို့တွင် ပြဿနာများရှိလျှင် သင်တို့ဘာသာ ယင်းတို့ကို အဖြေရှာသင့်သည်။ ကျွန်ုပ်ကို မမေးပါနှင့်။ ကျွန်ုပ်သည် ကျွမ်းကျင်သူ မဟုတ်သကဲ့သို့ နားလည်းမလည်ပါ။ ထိုအရာကို သင်တို့ဘာသာ ကိုင်တွယ်ပါ’ဟူသကဲ့သို့သော စကားတစ်ခွန်းဖြင့် မကြာခဏ တုံ့ပြန်ကြသည်။...အယောင်ဆောင် ခေါင်းဆောင်များက လူတို့ကို နှပ်ချပြီး မေးခွန်းများကို ရှောင်ရှားရန် ‘ကျွန်ုပ် နားမလည်ပါ၊ ထိုအရာကို ကျွန်ုပ် လုံးဝ မသင်ယူခဲ့ရပါ၊ ကျွန်ုပ် ကျွမ်းကျင်သူ မဟုတ်ပါ’ဟူသကဲ့သို့သော အကြောင်းပြချက်များနှင့် ဆင်ခြေများကို မကြာခဏ သုံးကြသည်။ ၎င်းတို့အနေဖြင့် အတော်နှိမ့်ချကြပုံ ပေါ်ကောင်းပေါ်နိုင်သည်။ သို့သော် ဤအရာက အယောင်ဆောင် ခေါင်းဆောင်များနှင့်ပတ်သက်သည့် ဆိုးရွားသော ပြဿနာတစ်ခုကို ဖော်ထုတ်သည်။ ၎င်းတို့သည် အချို့သော အလုပ်တာဝန်များတွင် အတတ်ပညာဆိုင်ရာ အသိပါဝင်ပတ်သက်သည့် ပြဿနာများအပေါ် မည်သည့် သိနားလည်မှုမျှ မရှိပေ။ ၎င်းတို့သည် အစွမ်းမဲ့ကာ အလွန့်အလွန် အနေခက်ပြီး ကသိကအောက်ဖြစ်ပုံ ပေါ်ကြသည်။ ထို့နောက်တွင် မည်သည့်အရာကို ၎င်းတို့ လုပ်ဆောင်ကြသနည်း။ ၎င်းတို့သည် စုဝေးပွဲများအတောအတွင်းတွင် လူတို့ကို တိုက်တွန်းရန် အယူဝါဒအချို့အကြောင်းကို ပြောဆိုရင်း လူတိုင်းနှင့် မိတ်သဟာယပြုရန် ဘုရားနှုတ်ကပတ်တော် စာပိုဒ်အချို့ကိုသာ စုစည်းနိုင်ကြသည်။ ကြင်နာမှုအနည်းငယ်ရှိသည့် ခေါင်းဆောင်များက လူတို့အတွက် ပူပန်မှုကို ပြကောင်းပြနိုင်ကာ ၎င်းတို့ကို ‘သင့်ဘဝတွင် လတ်တလော၌ အခက်အခဲတစ်ခုတလေ ရင်ဆိုင်ရသလော။ သင့်ထံတွင် ဝတ်ရမည့် အဝတ်အစား လုံလုံလောက်လောက် ရှိသလော။ သင်တို့ထဲတွင် မလျော်မကန် ပြုမူနေသည့် တစ်ဦးတစ်ယောက် ရှိခဲ့သလော’ဟု မကြာခဏ မေးကောင်းမေးကြပေမည်။ လူတိုင်းက ၎င်းတို့တွင် ထိုပြဿနာများ မရှိဟု ပြောလျှင် ၎င်းတို့က ‘သို့ဆိုလျှင် ပြဿနာမရှိပါ။ သင်တို့၏ အလုပ်ကို ဆက်လုပ်ကြပါ။ ကျွန်ုပ်တွင် အာရုံစိုက်ရမည့် အခြားကိစ္စများ ရှိသည်’ဟု ပြန်ဖြေကြပြီး တစ်စုံတစ်ဦးက ၎င်းတို့ကို အနေခက်သည့် အခြေအနေတစ်ခုသို့ ရောက်စေရင်း မေးခွန်းများ တင်ပြကာ ယင်းတို့ကို ကိုင်တွယ်ရန် တောင်းဆိုကောင်း တောင်းဆိုနိုင်သည်ကို ကြောက်လျက် အမြန်ထွက်သွားကြလေသည်။ ဤသည်မှာ အယောင်ဆောင် ခေါင်းဆောင်များ အလုပ်လုပ်ပုံ ဖြစ်သည်။ ၎င်းတို့သည် စစ်မှန်သည့် မည်သည့် ပြဿနာကိုမျှ မဖြေရှင်းနိုင်ပေ။ အသင်းတော်၏ အလုပ်ကို ၎င်းတို့က အဘယ်သို့ ထိရောက်စွာ ဆောင်ရွက်နိုင်မည်နည်း။ အကျိုးဆက်အနေဖြင့် မဖြေရှင်းရသေးသည့် ပြဿနာများ စုပုံလာခြင်းက နောက်ဆုံးတွင် အသင်းတော်၏ အလုပ်ကို ဟန့်တားလေသည်။ ဤသည်မှာ အယောင်ဆောင် ခေါင်းဆောင်များ အလုပ်လုပ်ပုံနှင့်သက်ဆိုင်သော ပေါ်လွင်သော ပင်ကိုလက္ခဏာနှင့် သရုပ်သကန်တစ်ခု ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၂)) “ခေါင်းဆောင်တစ်ဦး ဖြစ်ခြင်းဟူသည်မှာ အလုပ်အကိုင်မျိုးစုံကို ၎င်းတို့ နားလည်ရန် လိုအပ်သည်ဟု မလွဲမသွေ ဆိုလိုခြင်းမျိုး မဟုတ်သော်လည်း ၎င်းတို့အနေဖြင့် ပြဿနာများကို ဖြေရှင်းရန် ထိုပြဿနာများက မည်သည့် အလုပ်အကိုင်အမျိုးအစားနှင့် ဆက်စပ်သည်ဖြစ်စေ လိုအပ်သည့် သမ္မာတရား စည်းမျဉ်းများကို ရှင်းလင်းစွာ မိတ်သဟာယပြုသင့်ကြပေသည်။ လူတို့သည် သမ္မာတရား စည်းမျဉ်းများကို နားလည်သရွေ့ ပြဿနာများကို သင့်တော်သလို ဖြေရှင်း၍ရနိုင်သည်။ အယောင်ဆောင် ခေါင်းဆောင်များက ‘ဤအရာတွင် ကျွန်ုပ်သည် လူပြိန်းတစ်ယောက်ဖြစ်သည်။ ဤအလုပ်အကိုင်ကို ကျွန်ုပ် နားမလည်ပါ’ဟူသည်ကို ပြဿနာများ ဖြေရှင်းခြင်းအတွက် သမ္မာတရား စည်းမျဉ်းများအား မိတ်သဟာယပြုခြင်းကို ရှောင်ရှားရန် အကြောင်းပြချက်တစ်ခုအဖြစ် အသုံးပြုကြသည်။ ဤသည်မှာ စစ်မှန်သောအလုပ်ကို လုပ်ဆောင်ခြင်း မဟုတ်ပေ။ အယောင်ဆောင်ခေါင်းဆောင်များက ‘ဤအရာတွင် ကျွန်ုပ်သည် လူပြိန်းတစ်ယောက်ဖြစ်သည်။ ဤအလုပ်အကိုင်ကို ကျွန်ုပ် နားမလည်ပါ’ဟူသည်ကို ပြဿနာများ ဖြေရှင်းခြင်းအား ရှောင်ရှားရန် အကြောင်းပြချက်တစ်ခုအဖြစ် တစ်စိုက်မတ်မတ် အသုံးပြုလျှင် ခေါင်းဆောင်မှု အလုပ်အတွက် ၎င်းတို့ မသင့်တော်ပေ။ ၎င်းတို့ လုပ်ဆောင်သင့်သည့် အကောင်းဆုံးသောအရာမှာ နုတ်ထွက်ကာ ၎င်းတို့၏နေရာကို အခြားတစ်စုံတစ်ဦးအား ယူခွင့်ပေးရန် ဖြစ်သည်။ သို့သော် အယောင်ဆောင် ခေါင်းဆောင်များသည် ဤအသိစိတ်မျိုး ပိုင်ဆိုင်ကြသလော။ ၎င်းတို့ နုတ်ထွက်နိုင်လိမ့်မည်လော။ နုတ်ထွက်မည် မဟုတ်။ ၎င်းတို့က ‘မည်သည့်အလုပ်ကိုမျှ ငါ လုပ်ဆောင်နေခြင်းမရှိဟု သူတို့ အဘယ်ကြောင့် ပြောကြသနည်း။ နေ့တိုင်း စုဝေးပွဲများကို ငါ ကျင်းပပြီး အချိန်မှန်မှန် အစာမစားနိုင်အောင်ပင် ငါ အလွန်အလုပ်များသည့်အပြင် အိပ်ရေးဝဝ မအိပ်ရပါ။ ပြဿနာများ ပြေလည်သွားခြင်းမရှိဟု အဘယ်သူ ပြောသနည်း။ ငါသည် စုဝေးပွဲများကို ကျင်းပပြီး သူတို့နှင့် မိတ်သဟာယပြုကာ သူတို့အတွက် ဘုရားနှုတ်ကပတ်တော်များကို ရှာသည်’ဟုပင် တွေးကြလေသည်။...သင်တို့ မြင်ကြသလော၊ အယောင်ဆောင် ခေါင်းဆောင်များက စစ်မှန်သော အလုပ်မလုပ်နိုင်ကြသည့်တိုင် ဆင်ခြေတစ်ပြုံကြီး ပေးနေကြဆဲ ဖြစ်သည်။ ၎င်းတို့သည် တကယ်ကို အရှက်မဲ့ပြီး စက်ဆုပ်ဖွယ်ဖြစ်သည်တကား။ ၎င်းတို့၏ အစွမ်းအစသည် အလွန် ညံ့ဖျင်းသည်။ ၎င်းတို့သည် မည်သည့် အလုပ်အကိုင်ကိုမျှ နားမလည်ကြသကဲ့သို့ အတတ်ပညာဆိုင်ရာ အလုပ်နှင့်ဆိုင်သည့် ကိစ္စတိုင်းတွင် ပါဝင်သည့် သမ္မာတရား စည်းမျဉ်းများအပေါ် သဘောပါက်နားလည်နိုင်စွမ်း မဲ့ကြသည်။ ၎င်းတို့ကို ခေါင်းဆောင်များအဖြစ် ရရှိခြင်း၏ အသုံးဝင်မှုမှာ အဘယ်နည်း။ ၎င်းတို့သည် တကယ်ကို မိုက်မဲသူများနှင့် အသုံးမကျသူများဖြစ်သည်။ ၎င်းတို့အနေဖြင့် စစ်မှန်သော အလုပ်တစ်ခုကိုမျှ မလုပ်ဆောင်နိုင်ကြသည့်အတွက် အသင်းတော် ခေါင်းဆောင်များအဖြစ် အဘယ်ကြောင့် အစေခံနေကြသေးသနည်း။ ၎င်းတို့သည် တကယ်ကို အသိစိတ်မဲ့ကြသည်။ ၎င်းတို့အနေဖြင့် မိမိတို့ကိုယ်ကို သိသည့်အသိ ကင်းမဲ့သည့်အတွက် ဘုရားသခင် ရွေးချယ်ထားသော လူတို့ထံမှ တုံ့ပြန်ချက်ကို ၎င်းတို့ နားထောင်သင့်ပြီး ခေါင်းဆောင်တစ်ဦး ဖြစ်ခြင်းအတွက် စံနှုန်းများကို ၎င်းတို့ ပြည့်မီခြင်းရှိမရှိဟူသည်ကို အကဲဖြတ်သင့်သည်။ သို့တိုင်အောင် အယောင်ဆောင် ခေါင်းဆောင်များက ဤအရာများကို လုံးဝ မစဉ်းစားကြပေ။ အသင်းတော်အလုပ်က မည်မျှ နှောင့်နှေးပြီးဖြစ်ကာ ခေါင်းဆောင်များအဖြစ် ၎င်းတို့ အစေခံသည့် နှစ်ကာလများစွာအတွင်းတွင် ဘုရားသခင် ရွေးချယ်ထားသောလူတို့၏ အသက်ဝင်ရောက်မှုအပေါ် ဆုံးရှုံးမှု မည်မျှ ဖြစ်စေပြီးသည်ဖြစ်စေ ၎င်းတို့ ဂရုမစိုက်ကြချေ။ ဤသည်မှာ အယောင်ဆောင် ခေါင်းဆောင်စစ်စစ်များ၏ အကျည်းတန်သော မျက်နှာထား ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၂)) ဘုရားနှုတ်ကပတ်တော်တွေက ကျွန်မကို နက်နက်ရှိုင်းရှိုင်း တို့ထိလိုက်တယ်။ ဘုရားသခင် ဖော်ထုတ်တဲ့ အယောင်ဆောင်ခေါင်းဆောင်တွေရဲ့ အပြုအမူတွေနဲ့ စရိုက်တွေက ကျွန်မရဲ့ လက်တွေ့အခြေအနေနဲ့ လုံးဝ ကိုက်ညီနေတယ်။ အယောင်ဆောင်ခေါင်းဆောင်တွေက သူတို့ရဲ့နည်းပညာဆိုင်ရာ အသိပညာမရှိတာကို ဆင်ခြေအဖြစ်အသုံးပြုမယ်လို့ ဘုရားသခင် ပြောတယ်။ အလုပ်ရဲ့ ဘက်ပေါင်းစုံကို ကြီးကြပ်ပြီး စစ်ဆေးရာမှာ အမှန်တကယ် မပါဝင်ဘဲ ညီအစ်ကိုမောင်နှမတွေက သူတို့ရဲ့တာဝန်တွေက တကယ့်ပြဿနာတွေနဲ့ အခက်အခဲတွေကို မဖြေရှင်းပေးပဲ ဆင်ခြေတစ်ခုအနေနဲ့ပဲ သုံးကြတယ်။ စကားတွေနဲ့ အယူဝါဒတွေကို ပြောတာမျိုးနဲ့ပဲ ကျေနပ်ကြတယ်။ တိကျသေချာတဲ့၊ တကယ့်ပြဿနာတွေကို ကိုင်တွယ်ဖြေရှင်းဖို့ ရှောင်ဖယ်ကြတယ်၊ ဒါမှမဟုတ် ခေါင်းရှောင်ကြတယ်။ အဲဒါဟာ ကျွန်မ ပြုမူခဲ့တဲ့ ပုံစံအတိအကျပဲ။ ခေါင်းဆောင်အနေနဲ့ ရွေးချယ်ခံရကတည်းက ဗီဒီယိုထုတ်လုပ်ရေးနဲ့ ပတ်သက်ပြီး နည်းပညာပိုင်း ဗဟုသုတမရှိတဲ့အတွက် စိုးရိမ်မိခဲ့ပါတယ်။ ဒီအလုပ်ကို ဝင်ရောက်စစ်ဆေးတဲ့အခါမှာ ကျွန်မရဲ့ အားနည်းချက်တွေ ပေါ်ကုန်မှာပေါ့။ ညီအစ်ကိုမောင်နှမတွေက ကျွန်မကို ရိပ်စားမိသွားပြီး လူတိုင်းရှေ့မှာ အရှက်ကွဲမှာကို ကျွန်မကြောက်တယ်။ ကျွန်မရဲ့အဆင့်အတန်းနဲ့ ဂုဏ်သိက္ခာကို ထိန်းသိမ်းဖို့အတွက် အလုပ်ဆွေးနွေးပွဲတွေမှာ မပါဝင်ရဖို့အတွက် ကျွန်မရဲ့ နည်းပညာဆိုင်ရာ ဗဟုသုတ ချို့တဲ့မှုကို အကြောင်းပြပြီး သုံးခဲ့ပါတယ်။ ညီအစ်ကိုမောင်နှမတွေကို သူတို့ရဲ့ ပြဿနာတွေနဲ့ အခက်အခဲတွေအကြောင်း ကျွန်မ အပင်ပန်းခံမေးတယ်ဆိုတာ ရှားတယ်။ သူတို့ရဲ့ ပြဿနာတွေကို ကျွန်မ မဖြေရှင်းပေးနိုင်ဘဲ ဖြေရှင်းဖို့ ကြိုးစားရင်း သိက္ခာကျမှာကို စိုးမိတယ်။ တစ်ခါတလေ သူတို့က မေးခွန်းတွေမေးတဲ့အခါ တချို့ စကားတွေ၊ အယူဝါဒတွေနဲ့ပဲ လှည့်ပတ်ဖြေလိုက်တယ်။ ကျွန်မက သူတို့ကို လှည့်စားနေတာ မဟုတ်ဘူးလား။ အပြင်ပန်းအားဖြင့်ကြည့်ရင် ကျွန်မက တော်တော်ကို အလုပ်ရှုပ်နေတယ်လို့ ထင်ရမယ်။ စုဝေးပွဲ၊ မိတ်သဟာယတို့နဲ့ အလုပ်ရှုပ်နေပုံပေါက်ပြီး လူတွေရဲ့ ပြဿနာတွေကို ဖြေရှင်းပေးလို့ လက်တွေ့အလုပ်ကို လုပ်နေပုံရတယ်။ ဒါပေမဲ့ လက်တွေ့မှာတော့ ကျွန်မက ကျွန်မရဲ့ နာမည်ဂုဏ်သတင်းကို ဖေးမဖို့ လုပ်နေတာပဲ။ စကားတွေနဲ့ အယူဝါဒတွေကိုပဲ ဟောပြောနေခဲ့တယ်။ လူတွေကို ဟန်ဆောင်နေတာပဲ။ လက်တွေ့မှာတော့ ကျွန်မက ညီအစ်ကိုမောင်နှမတွေရဲ့ အများစုဖြစ်တဲ့ တကယ့်ပြဿနာတွေကို တတ်နိုင်သမျှ ရှောင်ဖယ်ဖို့ ကြိုးစားနေတာ။ ညီအစ်ကိုမောင်နှမတွေမှာ သူတို့ရဲ့ အခြေအနေတွေကို လွှမ်းမိုးနေပြီး သူတို့ရဲ့ တာဝန်မှာ ရလဒ်တွေကို ထိခိုက်နေတဲ့ ပြဿနာတွေနဲ့ ပိနေတာကို ကျွန်မ ရှင်းရှင်းလင်းလင်း မြင်တာတောင် ကျွန်မက သူတို့ရဲ့ ပြဿနာတွေကို ဖြေရှင်းပေးဖို့ ဝန်တာထားတဲ့စိတ်မရှိခဲ့ဘူး။ အဲဒီအစား ကျွန်မက ပြဿနာတွေကို ရှောင်လွှဲဖို့နဲ့ ဘေးဖယ်ထားဖို့ ဆင်ခြေအဖြစ် ကိုယ့်နည်းပညာဆိုင်ရာ အသိပညာနည်းပါးတာကို အသုံးချခဲ့တယ်။ အဲဒီအပြင် အဖွဲ့ခေါင်းဆောင်တွေကိုတောင် တာဝန်လွှဲပေးပြီး ကိုင်တွယ်ဖြေရှင်းခိုင်းလိုက်သေးတယ်။ ကျွန်မရဲ့ အဲဒီအပြုအမူကို ဆင်ခြင်ကြည့်တဲ့အခါမှာ ကျွန်မက တကယ်လုပ်ရမဲ့အလုပ်ကိုတောင် လုံးဝမလုပ်ဘူးဆိုတာကို မြင်တွေ့လာရတယ်။ ကျွန်မက ဝတ်ကျေတမ်းကျေနဲ့သာ ပြုမူနေပြီး လှည့်စားနေတာပဲ။ ခေါင်းဆောင်တစ်ယောက်အနေနဲ့ ဘုရားသခင်မိန့်ထားတဲ့အတိုင်း “မိုက်မဲတဲ့သူ” နဲ့ “ဘာအတွက်မှ မကောင်းတဲ့သူ” ဖြစ်နေတာမဟုတ်ဘူးလား။ ကျွန်မအနေနဲ့ ခေါင်းဆောင်ရာထူးကိုယူထားပေမဲ့ တာဝန်ခံမှု နည်းနည်းတောင် မရှိခဲ့ဘူး။ ကိုယ့်ဂုဏ်သတင်းနဲ့ ကိုယ့်အဆင့်အတန်းကို ထိန်းသိမ်းဖို့ပဲ လုပ်ခဲ့တယ်။ ခေါင်းဆောင်တစ်ဦးအနေနဲ့ လုပ်သင့်တဲ့ တကယ့်အလုပ်တစ်ခုမှ မလုပ်ခဲ့တဲ့အပြင် ကျွန်မ ဖြည့်ဆည်းသင့်တဲ့ တာဝန်တစ်ခုမှလည်း ကောင်းကောင်း မဖြည့်ဆည်းခဲ့ဘူး။ ဒါတွေအားလုံးက ဗီဒီယိုထုတ်လုပ်ရေး လုပ်ငန်းကို ဆိုးဆိုးရွားရွား ထိခိုက်စေခဲ့ပါတယ်။ ကျွန်မက အယောင်ဆောင်ခေါင်းဆောင်စစ်စစ်တစ်ယောက်ဖြစ်ခဲ့ပြီး ဘယ်ယုံကြည်မှုမျိုးနဲ့မှ မထိုက်တန်ခဲ့ဘူး။ ဒါတွေအားလုံးကို သဘောပေါက်မိပြီးတဲ့နောက် ကျွန်မက အရမ်းကို နောင်တရပြီး ဘုရားသခင်ဆီကို ဆုတောင်းခဲ့တယ်၊ “အို ဘုရားသခင်၊ ကျွန်မရဲ့ လုပ်ရပ်တွေက ကိုယ်တော့်ကို နာကျင်စေပြီး စက်ဆုပ်ရွံရှာသွားစေတာကို ကျွန်မ သိပါတယ်။ ကျွန်မ နောင်တရဖို့ လိုလားနေပါတယ်။ ကျွန်မကိုယ်တိုင်ရဲ့ ဖောက်ပြန်ပျက်စီးခြင်းနဲ့ ပုန်ကန်ခြင်းတို့ကို သိနိုင်ဖို့အတွက် ကျွန်မကို ကိုယ်တော် လမ်းပြပြီး ဉာဏ်အလင်းပေးဖို့ကိုပဲ တောင်းလျှောက်ပါတယ်” လို့ပေါ့။

နောက်ပိုင်းမှာ ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်မတွေ့ခဲ့တယ်။ “မိမိတို့၏ဂုဏ်သတင်းနှင့် အဆင့်အတန်းတို့ကို အန္တိခရစ်များ၏ ချစ်မြတ်နိုးခြင်းက သာမန်လူများထက် လွန်ကဲပြီး ယင်းမှာ ၎င်းတို့၏ စိတ်သဘောထားအနှစ်သာရအတွင်း ရှိသည့်အရာတစ်ခု ဖြစ်သည်။ ယင်းက ခဏတာ စိတ်ဝင်စားမှုတစ်ခု မဟုတ်သကဲ့သို့ ၎င်းတို့ပတ်ဝန်းကျင်၏ ယာယီ အကျိုးသက်ရောက်မှုလည်း မဟုတ်ပေ။ ယင်းက ၎င်းတို့၏အသက်၊ ၎င်းတို့၏အရိုးအတွင်းရှိ အရာတစ်ခုဖြစ်သောကြောင့် ၎င်းတို့၏ အနှစ်သာရဖြစ်သည်။ ဤအရာမှာ အန္တိခရစ်များလုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက်စဉ်းစားသည့် အချက်သည် ၎င်းတို့၏ ကိုယ်ပိုင်ဂုဏ်သတင်းနှင့် အဆင့်အတန်းတို့သာ ဖြစ်သည်ဟု ဆိုလိုပေသည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့၏ အသက်ဖြစ်သကဲ့သို့ ၎င်းတို့၏ တစ်သက်တာ ပန်းတိုင်လည်း ဖြစ်သည်။ ၎င်းတို့လုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက် စဉ်းစားသည့်အချက်က ‘ငါ၏အဆင့်အတန်းက ဘာဖြစ်သွားမည်နည်း။ ငါ၏ဂုဏ်သတင်းကရော ဘာဖြစ်သွားမည်နည်း။ ဤအရာကို လုပ်ဆောင်ခြင်းက ငါ့ကို ကောင်းသော ဂုဏ်သတင်းရစေမည်လော။ ယင်းက လူများ၏စိတ်များထဲရှိ ငါ၏အဆင့်အတန်းကို မြှင့်တင်ပေးမည်လော’ ဖြစ်၏။ ယင်းမှာ ၎င်းတို့ ပထမဆုံးတွေးသည့် အရာဖြစ်သည်၊ ယင်းက ၎င်းတို့၌ အန္တိခရစ်များ၏ စိတ်သဘောထားနှင့် အနှစ်သာရတို့ ရှိခြင်း၏ လုံလောက်သော သက်သေဖြစ်သည်။ သို့မဟုတ်ပါက ၎င်းတို့သည် ဤပြဿနာများကို စဉ်းစားမည် မဟုတ်ချေ။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့အတွက် မရှိလည်း နေနိုင်သည့် အပယိကတစ်ခုဖြစ်ဖို့ မဆိုထားနှင့်၊ အပိုဆောင်း လိုအပ်ချက်တစ်ခု မဟုတ်ချေ။ ယင်းတို့သည် အန္တိခရစ်တို့ သဘာဝ၏ တစ်စိတ်တစ်ဒေသ ဖြစ်သည်၊ ယင်းတို့က ၎င်းတို့၏အရိုးများ၊ ၎င်းတို့၏ သွေးများထဲတွင် ရှိနေသည်၊ ယင်းတို့က ၎င်းတို့အတွက် မွေးရာပါ ဖြစ်သည်။ အန္တိခရစ်များက ဂုဏ်သတင်းနှင့် အဆင့်အတန်းတို့ကို ၎င်းတို့ပိုင်ဆိုင်ခြင်းရှိမရှိနှင့်ပတ်သက်၍ ဂရုမစိုက်ခြင်း မဟုတ်ပေ။ ဤသည်မှာ ၎င်းတို့၏ သဘောထား မဟုတ်ပေ။ သို့ဆိုလျှင် ၎င်းတို့၏ သဘောထားမှာ အဘယ်နည်း။ ဂုဏ်သတင်းနှင့် အဆင့်အတန်းတို့သည် ၎င်းတို့၏ နေ့စဉ် အသက်တာများ၊ ၎င်းတို့၏ နေ့စဉ် အခြေအနေ၊ ၎င်းတို့စွမ်းဆောင်ရရှိဖို့ နေ့စဉ် လိုက်စားသည့် အရာတို့နှင့် အတွင်းကျကျ ဆက်နွှယ်နေသည်။ ထို့ကြောင့် အန္တိခရစ်များအတွက် ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို ၎င်းတို့ လိုက်စားပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့အသက်တာ၏ ဦးတည်ချက်က မည်သည့်အရာဖြစ်ပါစေ ထိုအရာအားလုံးသည် ကောင်းမွန်သော ဂုဏ်သတင်းနှင့် မြင့်မားသောအဆင့်အတန်းရှိခြင်းကို ဗဟိုပြုထားသည်။ ပြီးလျှင် ဤရည်ရွယ်ချက်သည် မပြောင်းလဲပေ။ ၎င်းတို့သည် ထိုသို့သောအရာများကို မည်သည့်အခါမျှ ဘေးဖယ်မထားနိုင်ပေ။ ဤသည်မှာ အန္တိခရစ်များ၏ စစ်မှန်သော သဘောသဘာဝနှင့် အနှစ်သာရတို့ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) အန္တိခရစ်တွေက ဂုဏ်သတင်းနဲ့ အဆင့်အတန်းကို အရမ်း တန်ဖိုးထားကြပြီး အဲဒါကို သူတို့ရဲ့ အသက်သွေးအဖြစ် ရှုမြင်တယ်ဆိုတာဘုရားသခင်က ထုတ်ဖော်ခဲ့တယ်။ သူတို့ကိုယ်၌ ဘယ်လိုအခြေအနေမျိုးမှာရှိနေပါစေ၊ ဒါမှမဟုတ် ဘယ်အလုပ်ကို လုပ်နေပါစေ သူတို့ရဲ့ ရည်ရွယ်ချက်နဲ့ အစပြုတဲ့အကြောင်းအရာက နာမည်ဂုဏ်သတင်းနဲ့ အဆင့်အတန်းကို အမြဲဗဟိုပြုတယ်။ ကျွန်မကိုယ်ကျွန်မ ပြန်ဆန်းစစ်ကြည့်မိတဲ့အခါ သူတို့နဲ့မကွဲပြားဘူးဆိုတာကို သဘောပေါက်လာတယ်။ ကျွန်မ ခေါင်းဆောင်အဖြစ် ရွေးချယ်ခံရပြီးတဲ့နောက် အလုပ်က ဘယ်လောက်အရေးကြီးတယ်၊ ဒါမှမဟုတ် ဘုရားသခင်ရဲ့ ရည်ရွယ်ချက်တွေကို ကျွန်မ ဘယ်လိုအလေးထားနိုင်ပြီး အလုပ်ကို ကောင်းကောင်း လုပ်ဆောင်နိုင်တယ်ဆိုတာကို ထည့်တွက်မစဉ်းစားဘဲ ကျွန်မရဲ့ကိုယ်ပိုင်ဂုဏ်သတင်းနဲ့ အဆင့်အတန်းတွေကိုပဲ စဉ်းစားနေခဲ့တယ်။ အလုပ်ရဲ့ နည်းပညာပိုင်းဆိုင်ရာ ကိစ္စရပ်တွေကို နားမလည်လို့ အလုပ်ကောင်းကောင်းမလုပ်နိုင်တာကို တခြား ညီအစ်ကို မောင်နှမတွေ သတိထားမိသွားမှာကို စိုးရိမ်ခဲ့တယ်။ ကျွန်မက ဖော်ထုတ်ခံရပြီး အစားထိုးခံရမှာကိုတောင် စိုးရိမ်ခဲ့မိတယ်။ အသင်းခေါင်းဆောင်အဖြစ် ရာထူးသက်တမ်းတစ်လျှောက်မှာ ကျွန်မက ကျွန်မရဲ့ဂုဏ်သတင်းနဲ့ အဆင့်အတန်းကို ထိန်းသိမ်းဖို့ အမြဲ လုပ်ဆောင်နေခဲ့ပြီး ကျွန်မရဲ့ကိုယ်ပိုင် ချို့ယွင်းချက်တွေကို ဖုံးကွယ်ဖို့အတွက် နည်းပညာဆိုင်ရာ အလုပ်မှန်သမျှတို့ကို ရှောင်နေခဲ့ပြီး လေ့လာဆည်းပူးတာလည်း မလုပ်ခဲ့ဘူး။ လူတွေက ကျွန်မရဲ့ တကယ့်နည်းပညာဆိုင်ရာ အရည်အချင်းကို မြင်ပြီး အလုပ်ကို ကြီးကြပ်နိုင်စွမ်းမရှိဘဲ ခေါင်းဆောင်တစ်ယောက်ဖြစ်ဖို့ မသင့်တော်တဲ့သူအဖြစ် ထင်သွားမှာကို စိုးရိမ်မိပါတယ်။ အဲဒါအပြင် ကျွန်မက တကယ့်အလုပ်မလုပ်တာကို ဖုံးကွယ်ထားဖို့နဲ့ ခေါင်းဆောင်တစ်ဦးအဖြစ် အဆင့်အတန်းကို ထိန်းသိမ်းထားဖို့ စုဝေးပွဲတွေနဲ့ ကိုယ့်ဘာသာ အလုပ်ရှုပ်နေတာ၊ ကိုယ့်ဂုဏ်သတင်းကို ထောက်ကူပေးတဲ့ အလုပ်ကို လုပ်တာ၊ အယူဝါဒကို ဟောပြောတာ၊ ဆောင်ပုဒ်တွေ ကြွေးကြော်တာနဲ့ ဝတ်ကျေတမ်းကျေ ပြုမူတာတွေကို လုပ်ဆောင်နေခဲ့တယ်။ ကျွန်မက လက်တွေ့အလုပ်ကို လုပ်နေတယ်လို့ ယုံကြည်သွားအောင် ညီအစ်ကိုမောင်နှမတွေကို အထင်အမြင်မှားအောင်လုပ်ဖို့နဲ့ လှည့်စားဖို့ အပြင်ပန်းမှာ အလုပ်ရှုပ်ပြီး ဝန်တာထားတဲ့စိတ်ပြဖို့ ကြိုးစားခဲ့တယ်။ ကျွန်မက ဒီအယောင်ဆောင် လိမ်လည်လှည့်ဖြားတဲ့အပြုအမူမှာသာ ပါဝင်ပတ်သက်ခဲ့ပြီး ရလဒ်အနေနဲ့ ဗီဒီယိုထုတ်လုပ်ရေးလုပ်ငန်းကို နှောင့်နှေးစေခဲ့ပါတယ်။ စာတန်ရဲ့ အလွန်အမင်းဖျက်ဆီးခြင်းကို ခံလိုက်ရပြီဆိုတာ ကျွန်မသဘောပေါက်လိုက်တယ်။ စာတန်ရဲ့အဆိပ်တွေဖြစ်တဲ့ “သစ်ပင်သည် အခေါက်လိုအပ်သကဲ့သို့ လူများသည် ဂုဏ်သိက္ခာကို လိုတယ်။” “ငန်းတစ်ကောင်သည် ၎င်းပျံသန်းတဲ့နေရာတိုင်းမှာ အော်မြည်သကဲ့သို့ လူတစ်ဦးသည်လည်း ရောက်ရှိတဲ့နေရာတိုင်းမှာ သူ့အမည်ကို ချန်ထားခဲ့၏” စတာတွေက ကျွန်မရဲ့ တကယ့်သဘာဝဖြစ်လာခဲ့တယ်။ အဲဒီလို အဆိပ်အတောက်တွေနဲ့ နေထိုင်ရင်း ဘုရားသခင်ကို ကျွန်မရဲ့ ယုံကြည်လက်ခံမှုမှာ ကိုယ့်တာဝန်တွေထမ်းဆောင်နေချိန်မှာ ကိုယ့်ဂုဏ်သတင်းနဲ့ အဆင့်အတန်းကိုပဲ ထည့်သွင်းစဉ်းစားခဲ့တယ်။ ကျွန်မက အသင်းတော်ရဲ့အလုပ် ဒါမှမဟုတ် ညီအစ်ကိုမောင်နှမတွေရဲ့ အသက်ဝင်ရောက်မှုကို တစ်စက်မှ ဂရုမစိုက်ခဲ့ဘူး။ ကျွန်မလုပ်ရမှာလို့ သိထားတဲ့ တာဝန်တွေကိုတောင် ရေသာခိုနေခဲ့တယ်။ ကျွန်မက အရမ်းကို တစ်ကိုယ်ကောင်းဆန်ပြီး စက်ဆုပ်စရာကောင်းတဲ့အပြင် လှည့်ဖြားပြီး စဉ်းလဲလိုက်တာ။

အသင်းခေါင်းဆောင်တစ်ယောက်အနေနဲ့ ဗီဒီယိုထုတ်လုပ်ရေးနဲ့ပတ်သက်တဲ့ နည်းပညာပိုင်းဆိုင်ရာ အသိပညာမရှိရင်တောင် ကျွန်မတို့အလုပ်မှာ ကြုံတွေ့နေရတဲ့ တကယ့်ပြဿနာတွေကို ဖြေရှင်းဖို့ ညီအစ်ကိုမောင်နှမတွေနဲ့ လက်တွဲလုပ်ဆောင်နေသင့်တယ်လို့ တွေးမိတယ်။ ဒါက ကျွန်မရဲ့တာဝန်ဖြစ်ပြီး အနည်းဆုံးအနေနဲ့ ကျွန်မတာဝန်ရဲ့ တစ်စိတ်တစ်ပိုင်းအနေနဲ့ ထမ်းဆောင်သင့်တယ်။ ဒါပေမဲ့ ကျွန်မက ဘုရားသခင်ရဲ့ ရည်ရွယ်ချက်တွေကို နည်းနည်းမှ အလေးမထားဘဲ ကျွန်မရဲ့ ဂုဏ်သတင်းနဲ့ အဆင့်အတန်းကို ထိန်းသိမ်းဖို့ပဲ အာရုံစိုက်ခဲ့ပါတယ်။ လက်တွေ့အလုပ်တွေကို ခေါင်းရှောင်ဖို့၊ ရှောင်ကြဉ်ဖို့နဲ့ ဖြစ်မြောက်အောင် မလုပ်ဖို့ ကိုယ့်ရဲ့ အသိပညာချို့တဲ့ခြင်းကို ဆင်ခြေတစ်ခုအဖြစ် အမြဲ အသုံးချခဲ့တယ်။ အဲဒါတွေဟာ ညီအစ်ကိုမောင်နှမတွေရဲ့ ပြဿနာတွေကို ဖြေရှင်းရာမှာ နှောင့်နှေးစေပြီးတော့ လက်တွေ့လုပ်ဆောင်မှုလမ်းကြောင်းကို ရှာဖွေတွေ့ရှိဖို့အတွက် အတားအဆီးဖြစ်ခဲ့ပြီး ဗီဒီယိုထုတ်လုပ်မှုကို ထိခိုက်စေခဲ့တယ်။ ဒီအရာတွေအားလုံးက ကျွန်မရဲ့ ပြစ်မှားမှုတွေချည်းပဲ။ ဘုရားသခင်ရဲ့ ဖြောင့်မတ်တဲ့ စိတ်သဘောထားကို ပုန်ကန်ပြစ်မှားလို့ မရတာကို ကျွန်မ သဘောပေါက်ခဲ့တယ်။ ကျွန်မရဲ့နေရာကို အစားထိုးခံရတာက ကျွန်မရဲ့ဂုဏ်သတင်းနဲ့ အဆင့်အတန်းကို ရှာဖွေနေခဲ့ပြီး အန္တိခရစ်လမ်းကြောင်းကို လျှောက်လှမ်းတဲ့ အကျိုးဆက်ပဲ။ ကျွန်မအနေနဲ့ နောင်တရပြီး မပြောင်းလဲခဲ့ရင် ဖော်ထုတ်ခံရပြီး ဖယ်ရှားရှင်းလင်းခံရမှာ သေချာပါတယ်။

နောက်ပိုင်းမှာတော့ ဘုရားသခင်ရဲ့ နှုတ်ကပတ်တော်တွေမှာ ဒီကျမ်းပိုဒ်ကို ကျွန်မတွေ့ခဲ့ရတယ်။ “အမှန်တကယ်တွင် ခေါင်းဆောင်တစ်ယောက်အနေဖြင့် အလုပ်များကို စီစဉ်ပေး၍ ပြီးသွားပြီးနောက်တွင် အလုပ်၏ တိုးတက်မှုကို နောက်ဆက်တွဲ ဆက်လုပ်ရမည် ဖြစ်သည်။ သင်သည် ဤအလုပ်နယ်ပယ်ကို မရင်းနှီးလျှင်ပင်၊ ဤကိစ္စနှင့်ပတ်သက်ပြီး မည်သည့်သိမြင်မှုမျှ မရှိလျှင်ပင် ထိုအလုပ်ကို လုပ်ဆောင်ရန် နည်းလမ်းရှာနိုင်သည်။ စိစစ်မှုကို ဆောင်ရွက်ပြီး အကြံပြုချက်များပေးရန် ယင်းကို အမှန်တကယ် နားလည်သဘောပေါက်သော၊ အဆိုပါ အတတ်ပညာကို နားလည်သောသူတစ်ဦးကို သင်ရှာဖွေနိုင်သည်။ သူတို့၏ အကြံပြုချက်များမှ သင့်တင့်လျောက်ပတ်သော စည်းမျဉ်းများကို သင် ရှာဖွေဖော်ထုတ်နိုင်သည်။ ဤသို့ဖြင့် သင်သည် အလုပ်ကို နောက်ဆက်တွဲ ဆက်လုပ်နိုင်လိမ့်မည်။ အဆိုပါ အတတ်ပညာနှင့် သင် ရင်းနှီးခြင်း ရှိသည်ဖြစ်စေ၊ ယင်းကို နားလည်သည်ဖြစ်စေ အနည်းဆုံးအနေဖြင့် သင်သည် ထိုအလုပ်ကို ဦးစီးဆောင်ရွက်ရမည်၊ နောက်ဆက်တွဲ လုပ်ရမည်ဖြစ်ပြီး ယင်း၏ တိုးတက်မှုနှင့်ပတ်သက်၍ အဆက်မပြတ် စုံစမ်းခြင်းနှင့် မေးခွန်းများ မေးခြင်းတို့ကို ပြုလုပ်ရမည်။ ထိုသို့သော ကိစ္စများကို နားလည်သဘောပေါက်မှုအား သင်ထိန်းသိမ်းထားရမည်။ ဤသည်မှာ သင်၏ တာဝန်ဖြစ်သည်။ ယင်းသည် သင့်အလုပ်၏ တစ်စိတ်တစ်ပိုင်းဖြစ်သည်။ အလုပ်ကို နောက်ဆက်တွဲမလုပ်ခြင်း၊ တာဝန်ချပေးပြီးသည်နှင့် မည်သည့်အရာမျှ ဆက်မလုပ်တော့ခြင်း၊ ယင်းနှင့် လုံးဝ မပတ်သက်တော့ခြင်းတို့သည် အယောင်ဆောင်ခေါင်းဆောင်များက ကိစ္စများကို လုပ်ဆောင်သည့် နည်းလမ်းဖြစ်သည်။ အလုပ်နှင့်စပ်လျဉ်း၍ နောက်ဆက်တွဲ မလုပ်ခြင်းဖြစ်စေ၊ လမ်းညွှန်ချက်မပေးခြင်းဖြစ်စေ၊ စုံစမ်းမှု မပြုခြင်းဖြစ်စေ၊ ဖြစ်ပေါ်လာသည့် ပြဿနာများကို မဖြေရှင်းခြင်းဖြစ်စေ၊ အလုပ်၏ အခြေအနေကို သို့မဟုတ် ထိရောက်မှုကို သဘောမပေါက်ခြင်းဖြစ်စေ ဤသည်တို့မှာလည်း အယောင်ဆောင်ခေါင်းဆောင်များ၏ သရုပ်သကန်များဖြစ်၏။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၄)) ဘုရားရဲ့နှုတ်ကပတ်တော်တွေက လူတစ်ယောက်ဟာ အသင်းတော်ခေါင်းဆောင်တစ်ဦးဖြစ်ဖို့ အရာရာကို နားလည်ပြီး လုပ်ဆောင်နိုင်စွမ်းရှိဖို့ မလိုအပ်ဘူးဆိုတာကို ကျွန်မကို သဘောပေါက်အောင် ကူညီပေးခဲ့တယ်။ ခေါင်းဆောင်တွေနဲ့ အမှုဆောင်တွေက နည်းပညာဆိုင်ရာ အသိပညာတွေ ဘယ်လိုပဲရှိရှိ သူတို့က အလုပ်မှာ တက်တက်ကြွကြွ ပါဝင်ဆောင်ရွက်သင့်ပြီး အလုပ်အခြေအနေ တိုးတက်မှုကို မျက်ခြည်မပြတ် စောင့်ကြည့်နေသင့်တဲ့အပြင် ကြီးကြပ်သင့်ပြီး ပြဿနာတွေကို အချိန်နဲ့တပြေးညီ ဖော်ထုတ်လို့ အဲဒါတွေကို ဖြေရှင်းသင့်တယ်။ ဒါဟာ သူတို့ရဲ့ တာဝန်အပေါ်မှာ ရှိသင့်တဲ့ သဘောထားဖြစ်ပြီး ခေါင်းဆောင်တွေနဲ့ အမှုဆောင်တွေအပေါ် ဘုရားသခင်တောင်းဆိုတဲ့အရာပဲ။ တချို့ အလုပ်နယ်ပယ်တွေမှာ နည်းပညာဆိုင်ရာ ကျွမ်းကျင်မှု လိုအပ်တဲ့ အလုပ်တွေကို ကြီးကြပ်နေတဲ့ အသင်းတော်က တချို့ ခေါင်းဆောင်တွေနဲ့ အမှုဆောင်တွေကို တွေးကြည့်မိတယ်။ တချို့ ချို့ယွင်းချက်တွေနဲ့ အားနည်းချက်တွေ ရှိပေမဲ့ သူတို့ရဲ့ အလုပ်မှာ ဝန်တာထမ်းကြတယ်၊ အလုပ်ရဲ့ တိုးတက်မှုအခြေအနေကို အချိန်နဲ့တပြေးညီ ကြီးကြပ်ပြီး မျက်ခြည်မပြတ် စောင့်ကြည့်နိုင်ကြတယ်။ ညီအစ်ကိုမောင်နှမတွေကို စည်းမျဉ်းတွေနဲ့အညီ ကိုယ့်တာဝန်တွေကို ဆောင်ရွက်ဖို့ အလေးပေးလမ်းညွှန်ပြီး သက်ဆိုင်ရာ အားသာချက်နဲ့ အားနည်းချက်တွေကို ဖြည့်ဆည်းဖို့ ညီအစ်ကိုမောင်နှမတွေနဲ့အတူ လုပ်ဆောင်သွားကြတယ်။ တဖြည်းဖြည်းနဲ့ သူတို့က တချို့ နည်းပညာဆိုင်ရာ ကျွမ်းကျင်မှုတွေအပြင် သမ္မာတရားဆိုင်ရာ စည်းမျဉ်းတွေကို စသင်ယူကြပြီး သူတို့ရဲ့ တာဝန်မှာ ရရှိခဲ့တဲ့ ရလဒ်တွေကလည်း တဖြည်းဖြည်း တိုးတက်လာတယ်။ ဒါက နောဧရဲ့ဇာတ်လမ်းကို ပြန်အမှတ်ရစေတယ်။ နောဧက သင်္ဘောကို တည်ဆောက်ဖို့ ထွက်ခွာလာတဲ့အခါမှာ သူက အရင်က သင်္ဘောကို တစ်ခါမှ မဆောက်ဖူးရုံမကဘဲ သင်္ဘောက ဘယ်ပုံစံရှိနိုင်တာကိုတောင် မသိခဲ့ဘူး။ ဒါပေမဲ့ သူက စိတ်နှလုံး ဖြူစင်လို့ ဝန်တာကို ထမ်းရွက်ပြီး ဘုရားသခင်ရဲ့ ရည်ရွယ်ချက်တွေကို အလေးထားခဲ့တယ်။ တစ်ခုခုလုပ်ဖို့ ဘုရားသခင်က သူ့ကို အမိန့်ပေးတဲ့အခါမှာ သူက ဘုရားရဲ့တောင်းဆိုချက်တွေအတိုင်း လုပ်ဆောင်တယ်။ နောက်ဆုံးမှာ သင်္ဘောက တဖြေးဖြေးနဲ့ ရုပ်လုံးပေါ်လာပြီး နောဧက ဘုရားသခင်ရဲ့တာဝန်ကို အောင်မြင်စွာ ထမ်းဆောင်ခဲ့တယ်။ ကျွန်မအနေနဲ့ ကျွန်မရဲ့တာဝန်တွေကို ဘယ်လိုသဘောထားခဲ့သလဲ။ အသင်းခေါင်းဆောင်တစ်ဦးအနေနဲ့ ဘုရားသခင်ရဲ့ ရည်ရွယ်ချက်တွေကို ဘယ်လို အလေးထားရမယ်၊ အသင်းတော်အလုပ်ကို ဘယ်လိုကောင်းကောင်း ပြီးမြောက်အောင် လုပ်ဆောင်ရမယ်၊ ကိုယ့်တာဝန်ကို ဘယ်လို ကောင်းကောင်း ဖြည့်ဆည်းရမယ်ဆိုတာတွေကို စဉ်းစားရမဲ့အစား ခေါင်းဆောင်တစ်ယောက်အနေနဲ့ ကိုယ့်ရာထူးမှာ အေးအေးဆေးဆေးနေပြီး အခြားသူတွေထက် ပိုတော်တဲ့အပြင် ပိုစွမ်းဆောင်နိုင်သူအဖြစ် ကိုယ့်ကိုယ်ကိုယ် သရုပ်ဖော်ဖို့ နည်းလမ်းတွေ အမြဲ ရှာဖွေခဲ့တယ်။ တကယ်လို့များ နည်းပညာပိုင်းလုပ်ငန်းတွေမှာ ပါဝင်ရင် ကျွန်မရဲ့ ချို့ယွင်းချက်နဲ့ အားနည်းချက်တွေ ထုတ်ဖော်ခံရပြီး ညီအစ်ကို မောင်နှမတွေက ကျွန်မကို အထင်မြင်သေးမှာ စိုးမိတဲ့အတွက် ဗီဒီယိုထုတ်လုပ်ခြင်းရဲ့ နည်းပညာဆိုင်ရာ ကဏ္ဍတွေမှာ ကျွန်မရဲ့ အသိပညာချို့တဲ့မှုကို အကြောင်းပြချက်အဖြစ် အမြဲအသုံးပြုခဲ့တယ်။ ကျွန်မက မာနထောင်လွှားတဲ့ ကြောင်သူတော်တစ်ယောက်ပဲ။ လူတစ်ယောက်က ခေါင်းဆောင်တစ်ယောက်အနေနဲ့ တာဝန်ခံယူရတဲ့အရာက ဂုဏ်ပုဒ်တစ်ခု ဒါမှမဟုတ် ရာထူးအဆင့်အတန်းတစ်ခု မဟုတ်ဘဲ ဝတ္တရားနဲ့ ဝန်တာတစ်ခုဖြစ်တာကို ကျွန်မ သဘောပေါက်ခဲ့ပါတယ်။ ကျွန်မက ကိုယ့်ရဲ့အပြစ်အနာအဆာတွေနဲ့ အားနည်းချက်တွေကို ကောင်းကောင်း ရင်ဆိုင်ပြီး ခေါင်းဆောင်ရာထူးရဲ့ ဂုဏ်ဒြပ်နဲ့ အဆင့်အတန်းအပေါ် စွဲလမ်းမှုကို ဖယ်ရှားပစ်ဖို့ လိုအပ်ပါတယ်။ ကျွန်မအနေနဲ့ ဘုရားသခင်ရဲ့ ရည်ရွယ်ချက်တွေကို ဂရုစိုက်ပြီး အသင်းတော်ရဲ့ အလုပ်အတွက် ဝန်တာထားဖို့၊ ညီအစ်ကို မောင်နှမတွေနဲ့ သဟဇာတကျကျ ပူးပေါင်းဆောင်ရွက်တဲ့အပြင် ကျွန်မတို့ရဲ့ သက်ဆိုင်ရာ အားသာချက်တွေနဲ့ အားနည်းချက်တွေကို ဖြည့်ဆည်းဖို့၊ ပြီးတော့ အသင်းတော်ရဲ့ အလုပ်ကို ကောင်းကောင်း ပြီးမြောက်ဖို့ လုပ်ဆောင်ရပါမယ်။ အလုပ်ရဲ့ တချို့ နည်းပညာဆိုင်ရာ ကဏ္ဍတွေနဲ့ မရင်းနှီးပေမဲ့ တတ်သိနားလည်တဲ့ ညီအစ်ကို မောင်နှမတွေကို ရှာဖွေပြီး သူတို့နဲ့အတူ ဆွေးနွေးအဖြေရှာရပါမယ်။ သူတို့ဆီက အကြံပြုချက်တွေနဲ့ အကြံဉာဏ်တွေ ပိုပေးဖို့ တောင်းဆိုနိုင်တယ်။ လက်တွေ့လုပ်ဆောင်မှုလမ်းကြောင်းတွေ ရှာဖွေဖို့နဲ့ ကျွန်မတို့ရဲ့ ပြဿနာတွေကို ဖြေရှင်းဖို့ လူတိုင်းကို အတူအလုပ်လုပ်ခိုင်းလို့ရတယ်။ ဒီနည်းနဲ့ အလုပ်လုပ်တာက အလုပ်ရဲ့ ကဏ္ဍအားလုံး ပုံမှန်အတိုင်း ရှေ့ဆက်ခွင့်ပြုမှာဖြစ်တယ်။ တိုင်ပင်ဆွေးနွေးလို့ အဖြေရှာပြီးတဲ့တိုင်အောင် ကျွန်မတို့ရဲ့ပြဿနာတွေကို မဖြေရှင်းနိုင်သေးရင် အထက်ခေါင်းဆောင်တွေဆီက အကူအညီတောင်းခံနိုင်တယ်။ ဒီလိုလုပ်တော့ ကျွန်မတို့အလုပ်က ဘယ်ပြဿနာကိုမဆို အချိန်နဲ့တပြေးညီ ဖော်ထုတ်ဖြေရှင်းနိုင်မှာပဲ။ အသင်းတော်ရဲ့လုပ်ငန်းဆောင်တာတွေကိုလည်း နှောင့်နှေးစေမှာမဟုတ်ဘူး။ အဲဒီအရာတွေက ကျွန်မလုပ်သင့်ခဲ့ပြီး သေချာလုပ်ဆောင်နိုင်တဲ့အရာလည်းဖြစ်တယ်။ အသင်းတော်ရဲ့လုပ်ငန်းဆောင်တာတွေအပေါ် တာဝန်ယူတဲ့ သဘောထားရှိရမှာ။ ကျွန်မတတ်နိုင်သမျှကို ပြီးမြောက်အောင် လုပ်ဆောင်ရမယ်။ အဲဒီလိုလုပ်ဆောင်မှသာ ကျွန်မရဲ့တာဝန်နဲ့ ဝတ္တရားကို ကျေပွန်မှာပဲ။ အတိတ်မှာ ကျွန်မက နာမည်ဂုဏ်သတင်းနဲ့ အဆင့်အတန်းကို အလေးပိုထားမိခဲ့တယ်ဆိုတာ သဘောပေါက်လိုက်တယ်။ နည်းပညာဆိုင်ရာ အသိပညာချို့တဲ့မှုကို အကြောင်းပြချက်အဖြစ် အမြဲအသုံးပြုပြီး ကျွန်မရဲ့ ဂုဏ်သတင်းနဲ့ အဆင့်အတန်းကို ထိန်းသိမ်းဖို့ပဲ တက်တက်ကြွကြွ လုပ်ဆောင်ခဲ့ပြီး နောက်ဆုံးမှာ အသင်းတော်ရဲ့ ဗီဒီယိုထုတ်လုပ်ရေးမှာ နှောင့်နှေးမှုတွေ ဖြစ်စေခဲ့တယ်။

နောက်ပိုင်းမှာတော့ ဘုရားနှုတ်ကပတ်တော်တွေထဲက ဒီကျမ်းပိုဒ်ကို ကျွန်မတွေ့ခဲ့ရတယ်။ “မိမိတို့၏ တာဝန်ကို ထမ်းဆောင်နေသည့်သူများ အားလုံးအတွက်မူ၊ သမ္မာတရားကို ၎င်းတို့၏နားလည်ခြင်းသည် မည်မျှ နက်နဲပါစေ၊ သို့မဟုတ် မည်မျှပေါ့တန်ပါစေ သမ္မာတရား စစ်မှန်မှုထဲသို့ ဝင်ရောက်ခြင်းအား အရိုးရှင်းဆုံး လက်တွေ့လုပ်ဆောင်ခြင်း နည်းလမ်းမှာ အရာအားလုံး၌ ဘုရားအိမ်တော်၏ အကျိုးစီးပွားများကို တွေးဖို့ရန်နှင့် မိမိ၏တစ်ကိုယ်ကောင်းဆန်သော စိတ်ဆန္ဒများ၊ ကိုယ်ပိုင် ရည်ရွယ်ချက်များ၊ ကြံရွယ်ချက်များ၊ မာနနှင့် ဂုဏ်အဆင့်အတန်းတို့ကို လက်လွှတ်ဖို့ ဖြစ်သည်။ ဘုရားအိမ်တော်၏ အကျိုးစီးပွားများကို ဦးစားပေးလော့။ ဤသည်မှာ အနည်းဆုံး လုပ်ဆောင်သင့်သည့် အရာဖြစ်၏။ တာဝန်ကို ဆောင်ရွက်နေသည့် လူတစ်ဦးသည် ဤမျှလောက်ပင် မလုပ်ဆောင်နိုင်လျှင် မိမိ၏ တာဝန်ကို လုပ်ဆောင်နေပါသည်ဟု ၎င်းကို အဘယ်သို့ ပြောနိုင်မည်နည်း။ ယင်းမှာ မိမိ၏ တာဝန်ကို လုပ်ဆောင်နေခြင်း မဟုတ်ပေ။ ဘုရားအိမ်တော်၏ အကျိုးများကို သင် ပထမဦးဆုံး စဉ်းစားသင့်သည်၊ ဘုရားသခင်၏ ရည်ရွယ်ချက်များနှင့် အသင်းတော် အလုပ်တို့ကို စဉ်းစားသင့်သည်။ ဤအရာများကို ဦးစားပေးသင့်၏။ ထို့နောက်တွင်မှ သင့်အဆင့်အတန်း၏ တည်ငြိမ်မှု၊ သို့မဟုတ် အခြားသူများက သင့်ကို မည်သို့ သဘောထားသည်တို့နှင့်ပတ်သက်၍ သင် စဉ်းစားနိုင်သည်။ ယင်းကို အဆင့်နှစ်ခုအဖြစ်သို့ ပိုင်းခြားလိုက်ပြီး ညှိနှိုင်းမှုအချို့ ပြုလုပ်သည့်အခါ အနည်းငယ် ပိုမို လွယ်ကူလာသည်ဟု သင်တို့ မခံစားရသလော။ ခဏတာ ဤအရာကို သင်လက်တွေ့လုပ်ဆောင်လျှင် ဘုရားသခင်ကို စိတ်ကျေနပ်စေခြင်းမှာ ထိုမျှ ခက်ခဲသည့်အရာမဟုတ်ဟု သင် ခံစားလာရလိမ့်မည်။ ထို့အပြင် သင်၏ တာဝန်များကို သင်ဖြည့်ဆည်းနိုင်သင့်သည်၊ သင်၏ တာဝန်နှင့် ဝတ္တရားများကို ထမ်းဆောင်နိုင်သင့်သည်၊ သင်၏ တစ်ကိုယ်ကောင်းဆန်သော စိတ်ဆန္ဒများနှင့် ရည်ရွယ်ချက်များနှင့် ကြံရွယ်ချက်များကို ဘေးဖယ်ထားသင့်သည်၊ ဘုရားသခင်၏ ရည်ရွယ်ချက်များကို အလေးထားမှု ပြသင့်ပြီး ဘုရားအိမ်တော်၏ အကျိုးများ၊ အသင်းတော်အလုပ်နှင့် သင်ထမ်းဆောင်သင့်သည့် တာဝန်တို့ကို ဦးစားပေးသင့်သည်။ ဤအရာကို တစ်ခဏကြာ ကြုံတွေ့ပြီးနောက်တွင် ဤသည်မှာ ပြုမူကျင့်ကြံရန် ကောင်းမွန်သော နည်းလမ်းတစ်ခု ဖြစ်သည်ဟု သင်ခံစားရလိမ့်မည်။ ယင်းမှာ ယုတ်ညံ့သောလူတစ်ဦး၊ သို့မဟုတ် ဆိုးညစ်သောလူတစ်ဦး မဖြစ်ဘဲ ရိုးရိုးစင်းစင်းနှင့် ရိုးသားစွာ အသက်ရှင်ခြင်း ဖြစ်သည်။ စက်ဆုပ်ဖွယ်ကောင်းခြင်း၊ ယုတ်ညံ့ခြင်းနှင့် အသုံးမကျခြင်းတို့ထက် မျှမျှတတ နှင့် သိက္ခာရှိရှိ အသက်ရှင်ခြင်း ဖြစ်သည်၊ ဤသည်မှာ လူတစ်ဦး ပြုမူသင့်သည့်ပုံဖြစ်ပြီး ထိုလူ အသက်ရှင်နေထိုင်သင့်သည် ပုံရိပ်တစ်ခုဖြစ်သည်ဟု သင်ခံစားရလိမ့်မည်။ တဖြည်းဖြည်းနှင့် သင်၏ ကိုယ်ပိုင်အကျိုးစီးပွားများကို အလိုဖြည့်ဖို့ သင်၏ လိုအင်ဆန္ဒသည် သာ၍ လျော့ပါးသွားပေလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေကို ဆင်ခြင်သုံးသပ်တဲ့အခါ ကျွန်မတို့က ဘယ်တာဝန်ကို ထမ်းဆောင်နေပါစေ၊ ကျွန်မတို့ရဲ့ ရည်ရွယ်ချက်တွေကို အမြဲမှန်နေအောင်ထားရမယ်။ ကိုယ်ပိုင်လိုအင်ဆန္ဒတွေ ဒါမှမဟုတ် ဂုဏ်သတင်းနဲ့ အဆင့်အတန်းအတွက် မျှော်မှန်းချက်တွေကို ဘေးဖယ်ထားပြီး အသင်းတော်ရဲ့လုပ်ငန်းကို ထိန်းသိမ်းဖို့ ကြိုးစားရမှာကို သတိပြုမိတယ်။ ကျွန်မတို့အပေါ် အခြားသူတွေရဲ့ထင်မြင်ယူဆချက်ကို စိုးရိမ်မနေသင့်ဘူး။ ဒါပေမဲ့ ဘုရားသခင်ရဲ့ စိစစ်မှုကို လက်ခံနိုင်ပြီး ကျွန်မတို့ရဲ့တာဝန်တွေကို ကောင်းကောင်း ဖြည့်ဆည်းသင့်တယ်။ အဲဒီလိုလုပ်မှ ကျွန်မတို့က ရိုးရိုးသားသားနဲ့ ဖြောင့်မတ်မှန်ကန်စွာ နေထိုင်နိုင်မှာပဲ။ ခေါင်းဆောင်အဖြစ် ရွေးချယ်ခံရတာက ကျွန်မအတွက် လေ့ကျင့်ဖို့ အခွင့်အလမ်းတစ်ခုပဲ။ အဲဒီရာထူးအတွက် အရည်အချင်းပြည့်မီတယ်လို့ မဆိုလိုဘူး။ ကျွန်မရဲ့တာဝန်ကို ထမ်းဆောင်နေချိန်မှာ သမ္မာတရားကို စဉ်ဆက်မပြတ် ရှာဖွေနေရမှာ။ ကျွန်မရဲ့တာဝန်ကို ကောင်းကောင်း ထမ်းဆောင်နိုင်ဖို့ ညီအစ်ကို မောင်နှမတွေနဲ့အတူ လုပ်ဆောင်ရမှာ။ ဒါပေမဲ့ ကျွန်မက ပုန်ကန်လွန်းခဲ့တယ်။ ကျွန်မရဲ့ အဆင့်အတန်းနဲ့ ဂုဏ်သတင်းကိုပဲ ထည့်သွင်းစဉ်းစားပြီး လက်တွေ့အလုပ်လုပ်ဖို့ ပျက်ကွက်တယ်။ အသင်းတော်ရဲ့ အလုပ်ကို ဆုံးရှုံးမှုတွေဖြစ်စေပြီး ကျွန်မ အစားထိုးခံခဲ့ရတယ်။ ဘုရားသခင်ရဲ့ ရည်ရွယ်ချက်တွေကို ကျွန်မနားလည်လာပြီးနောက်မှာ ကျွန်မက ရှေ့ဆက်ရမဲ့ တာဝန်မှာ ဘုရားနှုတ်ကပတ်တော်တွေအတိုင်း လုပ်ဆောင်ဖို့၊ ကျွန်မရဲ့ဂုဏ်သတင်းနဲ့ အဆင့်အတန်းကို မစဉ်းစားတော့ဘဲ ဘုရားသခင် ကျေနပ်အောင် ကျွန်မရဲ့တာဝန်ကို ကောင်းမွန်စွာ ဖြည့်ဆည်းဖို့ ဆုံးဖြတ်ခဲ့တယ်။

အဲဒီနောက် မကြာခင်မှာ အသင်းတော်က ကျွန်မကို လူသစ်တွေကို ရေလောင်းဖို့ တာဝန်ပေးခဲ့ပြီး လနည်းနည်းအကြာမှာတော့ အဖွဲ့ခေါင်းဆောင်အဖြစ် ရာထူးတိုးမြှင့်ခံခဲ့ရပါတယ်။ နောက်တစ်ကြိမ် စိုးရိမ်ပူပန်မိတယ်။ “ငါက လူအသစ်တွေကို ရေလောင်းခြင်းအမှုကိုမပြုသည်မှာ ကြာခဲ့ပြီး အတွေ့အကြုံမရှိဘူး။ ငါ့ရဲ့ လူသစ်တွေကို ရေလောင်းတဲ့အမှုမှာ တခြား ညီအစ်ကိုမောင်နှမတွေထက် သာလွန်တာမရှိဘူး။ ငါက အမှန်တကယ်ထိရောက်တဲ့ အဖွဲ့ခေါင်းဆောင်တစ်ဦးအဖြစ် တာဝန်ထမ်းဆောင်နိုင်ပါမလား။ ကိုယ့်အလုပ်ကို ကောင်းကောင်းမလုပ်ဘဲ ညီအစ်ကိုမောင်နှမတွေအတွက် လက်တွေ့ကျတဲ့ လမ်းကြောင်းတွေကို အကြံမပြုနိုင်ရင် ငါဟာ အဖွဲ့ခေါင်းဆောင်အဖြစ် ထမ်းဆောင်ဖို့ အရည်အချင်းမပြည့်မီလို့ ထင်ကြမလား။ ငါ့ရဲ့ခေါင်းဆောင်က ငါ့ကို အစွမ်းအစနဲ့ အရည်အချင်းမရှိလို့ တွေးမလား” ဆိုတာတွေပေါ့။ ကျွန်မက ကျွန်မရဲ့ဂုဏ်သတင်းနဲ့ အဆင့်အတန်းကို ဆက်ထိန်းထားဖို့ ဆန္ဒရှိနေတာကို သိလိုက်ရတယ်။ ကျွန်မရဲ့အတိတ်က ကျရှုံးမှုက ရရှိခဲ့တဲ့သင်ခန်းစာတွေကို တွေးပြီး ဘုရားသခင်ဆီ အလျင်အမြန် လာဆုတောင်းခဲ့တယ်။ ဆုတောင်းအပြီးမှာတော့ ဒီစာပိုဒ်ကို ဘုရားနှုတ်ကပတ်တော်တွေမှ ကျွန်မတွေ့ခဲ့ရတယ်။ “ယင်းမှာ မည်သည့်ပြဿနာပင်ဖြစ်ပါစေ ဖြစ်ပေါ်လာသည့် မည်သည့်ပြဿနာကိုမဆို ဖြေရှင်းဖို့ သင် သမ္မာတရားကို ရှာဖွေရမည်ဖြစ်ပြီး မည်သည့်နည်းလမ်းနှင့်မျှ သင်ဟန်မဆောင်ရ၊ သို့မဟုတ် အခြားသူများအတွက် အယောင်ဆောင်မလှည့်စားရ။ သင်၏အားနည်းချက်များ၊ သင်၏ချို့ယွင်းချက်များ၊ သင်၏အမှားများ၊ သင်၏ဖောက်ပြန်ပျက်စီးသော စိတ်သဘောထားများ ယင်းတို့အားလုံးနှင့်ပတ်သက်၍ လုံးဝ ပွင့်ပွင့်လင်းလင်းရှိပြီး မိတ်သဟာယပြုလော့။ ယင်းတို့ကို အတွင်း၌ မသိမ်းထားနှင့်။ သင့်ကိုယ်သင် မည်သို့ဖွင့်ဟဖို့ကို သင်ယူခြင်းသည် အသက်ဝင်ရောက်ခြင်း၏ ပထမခြေလှမ်းဖြစ်ပြီး၊ ယင်းမှာ အောင်နိုင်ဖို့ အခက်ဆုံးဖြစ်သည့် ပထမဆုံး အခက်အခဲတစ်ခု ဖြစ်သည်။ ယင်းကို သင်အောင်နိုင်ပြီးသည်နှင့် သမ္မာတရားကို ဝင်ရောက်ခြင်းသည် လွယ်ကူပေသည်။ ဤခြေလှမ်းကို လှမ်းခြင်းက အဘယ်သဘောကို ဆောင်သနည်း။ ယင်းက သင်၏စိတ်နှလုံးကို ဖွင့်ပြီး ကောင်းသည်ဖြစ်စေ၊ ဆိုးသည်ဖြစ်စေ၊ အပြုသဘောဆောင်သည်ဖြစ်စေ၊ အပျက်သဘောဆောင်သည်ဖြစ်စေ သင်၌ရှိသမျှ အားလုံးကို ပြခြင်းကို ဆိုလိုလေသည်။ ဘုရားသခင်ထံမှ မည်သည့်အရာမျှ မကွယ်ဝှက်ဘဲ၊ မည်သည့်အရာမျှ မဖုံးကွယ်ဘဲ၊ မမျိုသိပ်ဘဲ လှည့်စားမှုနှင့် လှည့်ကွက်ကင်းကာ အခြားသူများကို အလားတူ ပွင့်လင်းပြီး ရိုးသားရင်း၊ အခြားသူများနှင့် ဘုရားသခင် မြင်ဖို့ရာ သင့်ကိုယ်သင် ထုတ်ဖော်ပြခြင်း ဖြစ်သည်။ ဤနည်းအားဖြင့် သင်သည် အလင်းတွင် အသက်ရှင်ပြီး ဘုရားသခင်က သင့်ကို စေ့စေ့စပ်စပ် ကြည့်ရှုစစ်ဆေးမည်သာမက၊ အခြားလူများက သင်သည် စည်းမျဉ်းနှင့်အညီ ပွင့်လင်းမြင်သာသည့် အတိုင်းအတာတစ်ခုဖြင့် ပြုမူကြောင်း မြင်နိုင်လိမ့်မည်။ သင်၏ ဂုဏ်သတင်း၊ ပုံရိပ်နှင့် အဆင့်အတန်းတို့ကို ကာကွယ်ရန် မည်သည့်နည်းလမ်းများကိုမျှ အသုံးပြုရန် မလိုသကဲ့သို့ သင်၏ အမှားများကို ဖုံးကွယ်ရန်၊ သို့မဟုတ် ဟန်ဆောင်ရန်လည်း မလိုအပ်ပေ။ ဤအသုံးမဝင်သော အားစိုက်ထုတ်မှုများကို သင် ဆောင်ရွက်ရန် မလိုပေ။ ဤအရာများကို သင် လက်လွှတ်နိုင်ပါက သင်သည် အလွန်ပင် သက်သောင့်သက်သာ ဖြစ်လိမ့်မည်။ သင်သည် ဘောင်ခတ်မှုများ၊ သို့မဟုတ် နာကျင်မှု မရှိဘဲ အသက်ရှင်လိမ့်မည် ဖြစ်ပြီး သင်သည် အလင်းတွင်သာ လုံးဝ အသက်ရှင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကို ဖတ်ရှုတာက ရှင်းလင်းပြတ်သားမှုကို ရရှိစေတယ်။ လက်တွေ့လုပ်ဆောင်မှု လမ်းကြောင်းကို ဆောင်ကြဉ်းပေးတယ်။ နာမည်ဂုဏ်သတင်းနဲ့ အဆင့်အတန်းအတွက် ကျွန်မရဲ့အပြစ်အနာအဆာတွေနဲ့ အားနည်းချက်တွေကို မျိုသိပ် ဖုံးကွယ်မထားသင့်ဘူး။ အဲဒီအစား ကျွန်မရဲ့အပြစ်အနာအဆာတွေအပေါ် သင့်တော်တဲ့ သဘောထားရှိသင့်ပါတယ်။ ရိုးသားတဲ့လူတစ်ယောက်ဖြစ်ဖို့ လေ့ကျင့်ပြီး နားလည်သလောက်လုပ်ဆောင်တဲ့အပြင် ကျွန်မရဲ့တာဝန်နဲ့ ဝတ္တရားတွေကို ကောင်းကောင်း ဖြည့်ဆည်းရပါမယ်။ အဲဒီနောက်မှာတော့ အလုပ်ရဲ့တိုးတက်မှုကို မျက်ခြေမပြတ် စောင့်ကြည့်စစ်ဆေးခဲ့တယ်။ ကျွန်မရဲ့အသိပညာနည်းပါးတာ ဒါမှမဟုတ် ကိုင်တွယ်ဖြေရှင်းနိုင်စွမ်းမရှိတဲ့ ပြဿနာတွေနဲ့ ကြုံတွေ့ရတဲ့အခါ ပြဿနာကို ညီအစ်ကိုမောင်နှမတွေနဲ့အတူ လက်တွဲဖြေရှင်းဖို့ ရှာဖွေခဲ့တယ်။ ညီအစ်ကိုမောင်နှမတွေက ဆွေးနွေးချက်တွေအတွက် စုဝေးပွဲတွေလုပ်တိုင်း သူတို့ဆီက ဝီရိယရှိရှိ သင်ယူခဲ့ပြီး သူတို့ဖော်ပြခဲ့တဲ့ အသုံးဝင်တဲ့ လမ်းစဉ်တွေကို မှတ်ယူထားတယ်။ ရူပါရုံတွေရဲ့ သမ္မာတရားနဲ့လည်း ကိုယ့်ကိုယ်ကိုယ် မကြာခဏ ပြင်ဆင်ခဲ့တယ်။ အဲဒီနည်းလမ်းကို အချိန်အတော်ကြာ လေ့ကျင့်ပြီးနောက်မှာတော့ စည်းမျဉ်းတချို့ကို တဖြည်းဖြည်း နားလည်လာတယ်။ ကျွန်မရဲ့တာဝန်မှာ စွမ်းဆောင်ရည်တွေကလည်း တဖြည်းဖြည်း တိုးတက်လာခဲ့ပြီး ငြိမ်သက်ခြင်းနဲ့ အေးဆေးသက်သာဖြစ်ခြင်းတွေကိုလည်း ခံစားခဲ့ရတယ်။

အစားထိုးခံရတဲ့ အတွေ့အကြုံအပေါ် ကျွန်မရဲ့ဆန်းစစ်မှုမှာ ဘုရားနှုတ်ကပတ်တော်တွေက ကျွန်မကို ဉာဏ်အလင်းပေးခဲ့ပြီး လမ်းပြခဲ့တယ်။ နာမည်ဂုဏ်သတင်းနဲ့အဆင့်အတန်းအပေါ် အားထုတ်တာနဲ့ဆိုင်တဲ့၊ အဲဒီလုပ်ရပ်တွေရဲ့ အကျိုးဆက်တွေနဲ့ဆိုင်တဲ့ သမ္မာတရားအပေါ် သိမြင်မှုကို သွတ်သွင်းပေးခဲ့တယ်။ ဘုရားနှုတ်ကပတ်တော်တွေက ကျွန်မရဲ့ မှားယွင်းပြီး အဓိပ္ပာယ်မဲ့တဲ့ အမြင်ရှုထောင့်တွေကို ပြုပြင်ဖို့လည်း ကူညီပေးခဲ့တယ်။ ဒီအရာအားလုံးက ဘုရားသခင်ရဲ့ ချစ်ခြင်းမေတ္တာနဲ့ ကယ်တင်ခြင်းပါပဲ။


၇၂။ ကောင်းကင်နိုင်ငံတော်သို့ လမ်းကြောင်း

မာရှယ်လစ် ဖိလစ်ပိုင်နိုင်ငံ

ကောင်းကင်နိုင်ငံတော်ထဲကို ဝင်ရောက်ဖို့အတွက်ဆိုရင်၊ ကျွန်တော်တို့က သခင့်ကို ယုံကြည်ပြီး ကျွန်တော်တို့ရဲ့အပြစ်တွေက ခွင့်လွှတ်ခံရပြီးဖြစ်တဲ့အတွက်၊ သခင်ကြွလာတဲ့အခါမှာ ကိုယ်တော်က ကျွန်တော်တို့ကို ကောင်းကင်နိုင်ငံတော်ထဲကို တိုက်ရိုက် ချီဆောင်လိမ့်မယ်လို့ လူတော်တော်များများက တွေးကြတယ်။ တခြားသူတွေက “ကျွန်တော်တို့က ခဏခဏ အပြစ်မလုပ်ဘဲ မနေနိုင်ဘဲ၊ အပြစ်ရဲ့ ချည်နှောင်မှုကို မဖယ်ရှားနိုင်ဘူး၊ ဒါကြောင့် သူ့ရဲ့ နိုင်ငံတော်ထဲကို ကျွန်တော်တို့ တကယ် ဝင်ရောက်နိုင်ပါ့မလား” လို့တွေးရင်း သန့်ရှင်းသူသာ သခင့်ကို မြင်တွေ့နိုင်တယ်လို့ ယုံကြည်ကြတယ်။ ဒီမေးခွန်းကို တချို့တွေက ကျွန်တော်တို့ အပြစ်ရှိပေမဲ့လည်း သခင်ယေရှုက ကျွန်တော်တို့ရဲ့ ထာဝရ အပြစ်ဖြေရာယဇ်ဖြစ်တာကြောင့် ကျွန်တော်တို့ အပြစ်တွေကို ဝန်ခံသမျှကာလပတ်လုံး သူက ကျွန်တော်တို့ကို ခွင့်လွှတ်မှာဖြစ်ပြီး အဲဒီနောက်မှာ သူက ကျွန်တော်တို့ကို အပြစ်ရှိတယ်လို့ မမြင်တော့တာကြောင့် ကျွန်တော်တို့က သူ့နိုင်ငံတော်ထဲကို ဝင်နိုင်လိမ့်မယ်လို့ ပြောနိုင်တယ်။ ဒါပေမဲ့ ကျွန်တော် ထင်တာက သခင်က ကျွန်တော်တို့ရဲ့အပြစ်တွေကို ခွင့်လွှတ်ပေမဲ့လည်း၊ ကျမ်းစာထဲမှာ ဒီလိုပြောထားတယ်၊ “အကြောင်းမူကား၊ သမ္မာတရားကို သိပြီးမှ ကိုယ်အလိုသို့ လိုက်၍ပြစ်မှားပြန်လျှင်၊ နောက်တဖန် အပြစ်ဖြေသောယဇ်ကို ပူဇော်ရာအခွင့် မရှိဘဲ။” (ဟေဗြဲသြဝါဒစာ ၁၀:၂၆) ဒါက သခင်က ကျွန်တော်တို့ရဲ့ အပြစ်တွေကို အကြွင်းမဲ့ ထာဝရ ခွင့်လွှတ်မှာမဟုတ်ဘူးဆိုတာကို သက်သေပြတာပဲ။ ဒါဆိုရင် ကျွန်တော်တို့က ကောင်းကင်နိုင်ငံတော်ထဲကို ဘယ်လိုများ ဝင်ရောက်ရမှာလဲ။ ကျွန်တော်က အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ပြီး သန့်စင်ခြင်းလမ်းကြောင်းနဲ့ ဘုရားရဲ့နိုင်ငံတော်ထဲကို ဝင်ရောက်ခြင်းကို ရှာမတွေ့မချင်း ဒါကို ဘယ်တော့မှ သဘောမပေါက်နိုင်ဘူး။

ကျွန်တော်က ခရစ်ယာန် အိမ်ထောင်စုတစ်ခုမှာ မွေးဖွားလာပြီး ငယ်ငယ်လေးကတည်းက ကျွန်တော့်မိဘတွေနဲ့အတူ ဘုရားကျောင်းသွားခဲ့တယ်။ အသင်းတော် လှုပ်ရှားမှုတွေမှာလည်း တက်တက်ကြွကြွ ပါဝင်ခဲ့တယ်။ အရွယ်ရောက်သူတစ်ယောက်အနေနဲ့ သခင့်အတွက် ကိုယ့်ကိုယ်ကိုယ် ပိုလို့တောင် စိတ်ထက်ထက်သန်သန်နဲ့ အသုံးခံခဲ့တယ်။ တစ်ခါတလေ မြို့ပြင် ဆုတောင်းခြင်း စုဝေးပွဲတွေလုပ်ဖို့ သင်းအုပ်ကို အဖော်တောင်လိုက်ပေးတယ်။ ဒါပေမဲ့ ကျွန်တော့်မှာ စိတ်အားထက်သန်မှုတွေရှိပေမဲ့လည်း၊ စစ်မှန်တဲ့ ဝိညာဉ်ရေးရာ စိတ်ကျေနပ်မှုတစ်ခုမှ မရှိခဲ့ဘူး။ သင်းအုပ်ရဲ့ တရားဒေသနာတွေက အမြဲ ဒါတွေချည်းပဲ။ အသစ်တစ်ခုမှ မရှိသလို၊ ဉာဏ်အလင်းပေးတာမျိုးလည်း မရှိဘူး။ ပြီးတော့ ကျွန်တော့်အမြင်အရဆိုရင်တော့၊ သခင့်သွန်သင်ချက်တွေနဲ့ ကျွန်တော် အသက်မရှင်နိုင်ခဲ့ဘူး။ ကျွန်တော်က အပြစ်လုပ်ပြီး ဝန်ျတဲ့ သံသရာတစ်ခုမှာ အမြဲပိတ်မိနေခဲ့တယ်။ ဥပမာအနေနဲ့ ကျွန်တော့်အမေက ကျွန်တော့်မောင်နှမသားချင်းတွေကို လက်ဆောင်ဖြစ်ဖြစ်၊ ငွေဖြစ်ဖြစ် ပေးပေမဲ့၊ ကျွန်တော့်ကိုတော့ ရှားရှားပါးပါး ဘာတစ်ခုမှ မပေးတာကို ကျွန်တော်မြင်တဲ့အခါမှာ၊ ကျွန်တော် မနာလိုဖြစ်လာပြီး ဒေါသထွက်လာတယ်၊ ပြီးတော့ သူနဲ့ပတ်သက်ပြီး မကျေမနပ်ပြောတယ်။ အသင်းတော်အတွက် ကျွန်တော့်အစေခံမှုမှာ သင်းအုပ်က ကျွန်တော့်ကို အလုပ်တာဝန်ပေးတိုင်း၊ သူက ကျွန်တော့်ကို အခွင့်အရေး ပေးနေတာဖြစ်မယ်လို့ ကျွန်တော်ထင်မိတယ်။ ကျွန်တော်က မာနအပြည့်နဲ့ တခြား လုပ်ဖော်ကိုင်ဖက်တွေကို အထင်တောင်သေးလိုက်သေးတယ်။ ကျမ်းစာမှာ ဒီလိုပြောထားတယ်။ “လူအပေါင်းတို့နှင့် အသင့်အတင့်နေ၍ ငြိမ်သက်ခြင်းကို၎င်း၊ သန့်ရှင်းခြင်းပါရမီကို၎င်း၊ မှီအောင်လိုက်ကြလော့။ သန့်ရှင်းခြင်းပါရမီမရှိလျှင်၊ အဘယ်သူမျှ ထာဝရဘုရားကို မဖူးမမြင်ရ။” (ဟေဗြဲသြဝါဒစာ ၁၂:၁၄) ဒါပေမဲ့ ကျွန်တော်က ဒီမနာလိုမှု၊ အမုန်းတရားနဲ့ တင်စီးတဲ့အတွေးတွေ ရှိနေတုန်းပဲ။ သူများတွေကို ကိုယ့်တမျှချစ်ပြီး လူအားလုံးနဲ့ သဟဇာတဖြစ်တာကို ရဖို့မဆိုထားနဲ့၊ ကျွန်တော်က ကိုယ့်မိသားစုနဲ့တောင် မသင့်မြတ်နိုင်ဘူး။ ကျွန်တော်က သန့်ရှင်းခြင်းကို မရခဲ့ပါဘူး။ သခင်က သန့်ရှင်းတယ်လေ၊ ဒါဆိုရင် ကျွန်တော့်လို လူတစ်ယောက်က သခင်ချီးကျူးတာကို ဘယ်လိုခံရပြီး သူ့နိုင်ငံတော်ထဲကို ဘယ်လိုဝင်နိုင်မှာလဲ။ ကျွန်တော်က တကယ်ကို မရှင်းမလင်း ဖြစ်ခဲ့ရတာကြောင့်၊ ကျွန်တော့်သင်းအုပ်နဲ့ ညီအစ်ကိုမောင်နှမတွေဆီက အကူအညီကို ရှာဖွေတယ်။ ဒါပေမဲ့ သင်းအုပ်က ခုတင်ပြောသွားခဲ့တယ်၊ “ယုံကြည်သူတွေအနေနဲ့ ကျွန်တော်တို့အပြစ်တွေက ခွင့်လွှတ်ခံရပြီးပါပြီ။ သခင်ယေရှုရဲ့ အပြစ်ဖြေရာယဇ်က ထာဝရ ထိရောက်ပါတယ်။ ဒါကြောင့် အတိတ်နဲ့အနာဂတ်မှာ ကျွန်တော်တို့ ကျူးလွန်ခဲ့တဲ့ အပြစ်တွေအားလုံးအတွက်၊ သခင့်ကို ကျွန်တော်တို့ ဆုတောင်းပြီး ဝန်ခံသမျှ ကာလပတ်လုံး၊ သူက ကျွန်တော်တို့က အကြွင်းမဲ့ ခွင့်လွှတ်မှာပါ။ အဲဒီနောက် သခင်က ကျွန်တော်တို့ကို အပြစ်မဲ့သူတွေအဖြစ် မြင်မှာဖြစ်ပြီး ကျွန်တော်တို့က သူ့ကောင်းကင်နိုင်ငံတော်ထဲကို ဝင်ခွင့်ရလိမ့်မယ်။ ကျွန်တော်တို့က သခင့်ကို ယုံကြည်ခြင်း ရှိရမယ်” တဲ့။ ဒါပေမဲ့ သင်းအုပ်ရဲ့စကားတွေက ကျွန်တော့် မရှင်းမလင်းဖြစ်နေတာကို မဖြေရှင်းပေးခဲ့ဘူး။ သခင်က ကျွန်တော်တို့ရဲ့အပြစ်တွေကို ခွင့်လွှတ်ပေမဲ့ သမ္မာကျမ်းစာကလည်း ဘာဖြစ်လို့ ဒီလိုပြောထားတာလဲ။ “အကြောင်းမူကား၊ သမ္မာတရားကို သိပြီးမှ ကိုယ်အလိုသို့ လိုက်၍ပြစ်မှားပြန်လျှင်၊ နောက်တဖန် အပြစ်ဖြေသောယဇ်ကို ပူဇော်ရာအခွင့် မရှိဘဲ။” (ဟေဗြဲသြဝါဒစာ ၁၀:၂၆) ဒါဟာ သခင်က ကျွန်တော်တို့ အပြစ်တွေကို ထာဝရ အကြွင်းမဲ့ ခွင့်လွှတ်မှာ မဟုတ်ဘူးဆိုတာကို သက်သေပြတယ်။ ကျွန်တော်က ဘာရှင်းလင်းမှုမှမရသေးတာကြောင့်၊ သခ့ရဲ့ချစ်ခြင်းမေတ္တာက အတိုင်းမသိဖြစ်ပြီး အနန္တဖြစ်လို့ သင်းအုပ်ပြောတာ မှန်ရင်မှန်နိုင်တယ်လို့ တွေးပြီးတော့ ကိုယ့်ကိုယ်ကိုယ် နှစ်သိမ့်တာပဲ လုပ်နိုင်ခဲ့တယ်။ ကျွန်တော်က ဆုတောင်းပြီး ဝန်ချသရွေ့၊ သူက ကျွန်တော်တို့အပေါ် အဲဒီအပြစ်တွေကို အမှတ်ထားမှာ မဟုတ်ဘဲ၊ သခင် ကြွလာတဲ့အခါမှာ သူက ကျွန်တော်တို့ကို ကောင်းကင်နိုင်ငံတော်ထဲကို ချီဆောင်လိမ့်မယ်။ အဲဒီနောက်မှာ ကျွန်တော်က သခင်ကြွလာတဲ့အခါ သူ့နိုင်ငံတော်ထဲကို ဝင်ရောက်ဖို့ မျှော်လင့်ရင်း၊ သမ္မာကျမ်းစာကိုသာ ဆက်ဖတ်ပြီး ဝတ်ပြုဆုတောင်းပွဲတွေ တက်ခဲ့တယ်။

နောက်ပိုင်းမှာ အစ်မဝမ်၊ အစ်မလီတို့နဲ့ ကျွန်တော် အွန်လိုင်းမှာ ဆုံခဲ့တယ်။ ကျွန်တော်တို့အားလုံး ကျွန်တော်တို့ရဲ့ ယုံကြည်မှုမှာ အချင်းချင်း အားပေးလှုံ့ဆော်ရင်း၊ ကိုယ်တွေရဲ့အတွေးတွေကို ဝေမျှရင်း၊ တော်တော် စကားစမြည် ပြောဖြစ်ကြတယ်။ တစ်နေ့မှာ အစ်မဝမ်က ကျွန်တော့်ကို မေးတယ်၊ “ယုံကြည်သူတစ်ယောက်အနေနဲ့ အကြီးမားဆုံး မျှော်လင့်ချက်က ဘာလဲ” တဲ့။ “ဘုရားရဲ့နိုင်ငံတော်ထဲကို ဝင်ရောက်ဖို့ပေါ့” လို့ နည်းနည်းမှ မတွန့်ဆုတ်ဘဲ ကျွန်တော် ပြောလိုက်တယ်။ ပြီးတော့ သူက မေးတယ်၊ “ဒါဆိုရင် ဘယ်လိုလူမျိုးက ဘုရားသခင်ရဲ့နိုင်ငံတော်ထဲကို ဝင်ရောက်နိုင်လဲဆိုတာ အစ်ကိုသိလား” တဲ့။

သူ အဲဒါကို ပြောတဲ့အခါမှာ၊ ကျွန်တော် ကိုယ့်ဘာသာ တွေးမိတယ်၊ “ဒါက ငါ မရှင်းမလင်းဖြစ်နေခဲ့တဲ့ဟာ အတိအကျပဲ။ သခင့်နာမတော်နဲ့ ဗတ္တိဇံခံယူလိုက်လို့ ငါတို့အပြစ်တွေ ခွင့်လွှတ်ခံရပြီး ငါတို့က ကောင်းကင်နိုင်ငံတော်ထဲကို ဝင်ရောက်နိုင်တယ်လို့ ငါ့သင်းအုပ်နဲ့ အသင်းတော် သူငယ်ချင်းတွေအားလုံးက ပြောကြတယ်။ ဒီမေးခွန်းက သူ့မှာ ကွဲပြားတဲ့ထင်မြင်ချက်ရှိတယ်ဆိုတဲ့ သ‌ဘောလား” ပေါ့။ အဲဒီနောက် သူကပြောတယ်၊ “ကျွန်မ တွေးဖူးတယ်၊ ကျွန်မတို့ ယုံကြည်မှုမှာ၊ သခင့်နာမတော်ကို လက်ခံသရွေ့၊ သူ့ရဲ့နာမတော်မှာ ဆုတောင်းပြီး ဝန်ချသရွေ့၊ သခင်က ကျွန်မတို့အပြစ်တွေကို ခွင့်လွှတ်မှာဖြစ်ပြီး သူကြွလာတဲ့အခါ၊ သူက ကျွန်မတို့ကို ကောင်းကင်နိုင်ငံတော်ထဲကို ချီဆောင်လိမ့်မယ်လို့‌ပေါ့။ ဒါပေမဲ့ နောက်ပိုင်းမှာ ကျွန်မ သဘောပေါက်သွားတာက သခင့်ကို ယုံကြည်လို့ ကျွန်မတို့ရဲ့အပြစ်တွေ ခွင့်လွှတ်ခံရပေမဲ့လည်း၊ ကျွန်မတို့က အပြစ်လုပ်ပြီး သူ့ကို ခုခံနိုင်သေးတယ်လို့ပေါ့။ ဥပမာအနေနဲ့ ကျွန်မတို့က သူများတွေကို ကိုယ့်တမျှချစ်ဖို့၊ စိတ်ရှည်သည်းခံတာနဲ့ သူ့ကို ဘုန်းတော်ထင်ရှားစေဖို့ရာ အဆားနဲ့အလင်းဖြစ်ဖို့တို့ကို သခင်က တောင်းဆိုတယ်၊ ဒါပေမဲ့ ကျွန်မတို့က သေးနုပ်တဲ့အရာလေးတွေအပေါ် အမြဲ ပါဝင်ငြင်းခုံနေတယ်။ ကျွန်မတို့က စမ်းသပ်မှုတွေကို ရင်ဆိုင်ရာမှာ သခင့်ကို အပြစ်တင်ပြီး သစ္စာဖောက်တယ်။ ကျွန်မတို့က သူ့နိုင်ငံတော်ကို ဝင်ဖို့အတွက်သာ အလုပ်လုပ်ပြီး ကိုယ့်ကိုယ်ကိုယ် အသုံးခံတယ်။ ဒါက အပေးအယူလုပ်နေတာပဲ။ ဒီနည်းနဲ့အသက်ရှင်တာက သခင့်အလိုတော်နဲ့ နည်းနည်းလေးမှ မကိုက်ညီဘူး။ သမ္မာကျမ်းစာက ရှင်းရှင်းလင်းလင်း ဖော်ပြထားတယ်။ ‘ငါသည် သန့်ရှင်းသောကြောင့်၊ သင်တို့သည် သန့်ရှင်းခြင်း ရှိရကြမည်။’ (ဝတ်ပြုရာကျမ်း ၁၁:၄၅-၄၆) ‘ငါအမှန်အကန်ဆို သည်ကား၊ ဒုစရိုက်ကို ပြုသမျှသောသူတို့သည် ဒုစရိုက်ကျွန်ဖြစ်၏။ ကျွန်သည်ကား အိမ်၌ အစဉ်အမြဲနေသည်မဟုတ်။ သားမူကား အစဉ်အမြဲနေ၏။’ (ရှင်ယောဟန်ခရစ်ဝင် ၈:၃၄-၃၅) ဘုရားသခင်က သန့်ရှင်းပြီးဖြောင့်မတ်တယ်။ ကောင်းကင်နိုင်ငံတော်ကလည်း သူ့အုပ်စိုးမှုအောက်မှာပဲ။ အဲဒါက သန့်ရှင်းတဲ့ပြည်ပဲ။ ဘုရားသခင်က ညစ်ညမ်းသူတွေ သူ့ရဲ့သန့်ရှင်းတဲ့ပြည်ကို ညစ်နွမ်းအောင် လုပ်ခွင့်ပေးမှာ မဟုတ်ဘူး။ အမြဲ အပြစ်ကျူးလွန်ပြီး သခင့်ကို ခုခံနေတဲ့သူတွေက အပြစ်ရဲ့ ကျေးကျွန်တွေပဲ၊ ပြီးတော့ ဘုရားသခင်ရဲ့ နိုင်ငံတော်ထဲကို လုံးလုံး ဝင်လို့မရဘူး။ ဘုရားက ကျွန်မတို့ကို အရမ်းကို ရှင်းရှင်းလင်းလင်း ပြောပြီးပြီ၊ သူ့ရဲ့နိုင်ငံတော်ထဲကို ဝင်ရောက်ဖို့ ကျွန်မတို့က ကိုယ့်ယုံကြည်မှုမှာ ကိုယ့်ကိုယ်ကိုယ် ညစ်ညမ်းမှုတွေ ဖယ်ရှားပြီး သန့်စင်ခြင်းကို ရရှိရမယ်တဲ့”

အစ်မဝမ်ရဲ့ မိတ်သဟာယက ကျွန်တော့်ကို နက်နက်နဲနဲ တို့ထိခဲ့တယ်။ ကျွန်တော်ရဲ့ ယုံကြည်ခဲ့တဲ့နှစ်တွေအားလုံးကို ကျွန်တော် ပြန်တွေးလိုက်တယ်။ ကျွန်တော် နေ့တိုင်း သမ္မာကျမ်းစာဖတ်ပြီး ကျွန်တော့်အပြစ်တွေကို ဝန်ခံရင်း သခင့်ကို အကြိမ်ပေါင်းများစွာ ဆုတောင်းခဲ့တယ်၊ ဒါပေမဲ့ ကျွန်တော်တို့က အပြစ်ကျူးလွန်ပြီး ဝန်ခံတဲ့ သံသရာမှာ ပိတ်မိနေတုန်းပဲ။ ကိစ္စသေးသေးမွှားမွှားတွေနဲ့ပတ်သက်ပြီး ကျွန်တော့်မိဘတွေနဲ့ ကျွန်တော် တော်တော်အငြင်းပွားတယ်၊ ပြီးတော့ ကျွန်တော် ညီအစ်ကိုမောင်နှမတွေကို မနာလိုဖြစ်တယ်။ အသင်းတော်မှာ ကျွန်တော်က တခြားအသင်းသားတွေကို သရော်ကဲ့ရဲ့ပြီး အထက်စီးက ဆက်ဆံတယ်။ နှစ်နဲ့ချီ ယုံကြည်ခဲ့ပြီးနောက်မှာ၊ ကျွန်တော်က အခြေခံ စိတ်ရှည်သည်းခံခြင်းကိုတောင် လက်တွေ့မလုပ်ဆောင်နိုင်ခဲ့ဘူး။ ကျွန်တော်က သေချာပေါက် သန့်စင်ခြင်းမခံခဲ့ရသေးသလို၊ ကောင်းကင်နိုင်ငံတော်နဲ့ မထိုက်တန်ခဲ့ပါဘူး။

ဒါကြောင့် အစ်မဝမ်ကို ကျွန်တော် ပြောလိုက်တယ်၊ “အစ်မ မှန်တယ်။ ကျွန်တော်တို့ ယုံကြည်မှုမှာ ကျွန်တော်တို့က ခဏခဏ လိမ်ပြီး အပြစ်လုပ်ကြတယ်၊ အပြစ်ကနေ ကိုယ့်ကိုယ်ကိုယ် မလွတ်မြောက်နိုင်ဘူး။ အဲဒါကို ကျွန်တော် တကယ်ကို နားလည်လို့ရတယ်။ ဒါက အမြဲတမ်း ကျွန်တော့်ကို အရမ်း မရှင်းမလင်းဖြစ်စေတယ်။ ကျွန်တော်တို့ အမြဲ အပြစ်လုပ်တဲ့အခါ၊ ဘုရားသခင်ရဲ့နိုင်ငံတော်ကို ကျွန်တော်တို့ တကယ် ဝင်ရောက်နိုင်ပါ့မလား။ ကျွန်တော့်သင်းအုပ်နဲ့ တခြား အသင်းသားတွေရဲ့ အကြံပြုချက်ကို ကျွန်တော် ရှာခဲ့ပေမဲ့၊ လက်သင့်ခံနိုင်လောက်တဲ့ အဖြေတစ်ခု ဘယ်တော့မှ မရခဲ့ဘူး။ ကျွန်တော်တို့ မိတ်သဟာယကတစ်ဆင့်၊ နောက်ဆုံးမှာ နားလည်မှုတချို့ ကျွန်တော် ရလာတယ်။ အပြစ်အမြဲလုပ်ပြီး သန့်စင်ခြင်းမခံရသေးတဲ့ ယုံကြည်သူတွေက ဘုရားရဲ့နိုင်ငံတော်ထဲကို ဝင်လို့မရဘူးပဲ။ ဒါပေမဲ့ ကျွန်တော် နားမလည်သေးဘူး၊ ယုံကြည်သူတွေအနေနဲ့ ကျွန်တော်တို့ရဲ့အပြစ်တွေကို သခင်က ခွင့်လွှတ်ပြီးဖြစ်တဲ့အတွက် ကျွန်တော်တို့က ဘာဖြစ်လို့ဆက်ပြီး အပြစ်လုပ်နေတာလဲ” လို့ပေါ့။

ကျွန်တော့်မေးခွန်းကို ဖြေတဲ့အနေနဲ့၊ အစ်မဝမ်က အနန္တတန်ခိုးရှင် ဘုရားသခင်ရဲ့နှုတ်ကပတ်တော် ကျမ်းပိုဒ်နည်းနည်းကို ဖတ်ပြတယ်လေ။ “လူသားအားလုံးသည် သူ့အပြစ်များမှ ခွင့်လွှတ်ခြင်းနှင့် ရွေးနုတ်ခြင်းကို ခံရပြီးဖြစ်ကောင်း ဖြစ်နိုင်သည့်အတွက်၊ ဘုရားသခင်သည် လူ၏ ဒုစရိုက်ကျူးလွန်ခြင်းများကို မအောက်မေ့ခြင်းနှင့် လူသားကို သူ၏ ဒုစရိုက်ကျူးလွန်ခြင်းများနှင့်အညီ မဆက်ဆံခြင်းဟုသာ မှတ်ယူ၍ရနိုင်ပေသည်။ သို့ရာတွင် ဇာတိ၏ ခန္ဓာဖြင့် အသက်ရှင်သည့် လူသားသည် အပြစ်မှ လွှတ်မြောက်ခြင်း မခံရသေးသည့်အခါ၊ သူသည် ဖောက်ပြန်ပျက်စီးသည့် ဆိုးယုတ်သော စိတ်သဘောထားကို မပြီးနိုင် မဆုံးနိုင် ထုတ်ဖော်ပြလျက်၊ အပြစ်ကိုသာ ဆက်လုပ်နိုင်သည်။ ဤအရာက အပြစ်ပြုခြင်းနှင့် ခွင့်လွှတ်ခြင်းနှင့်ဆိုင်သည့် အဆုံးမရှိသော သံသရာတစ်ခု ဖြစ်သည့် လူများ အသက်ရှင် နေထိုင်သည့် အသက်တာ ဖြစ်သည်။ လူသားမျိုးနွယ် အများစုသည် ညနေတွင် အပြစ်ဝန်ချရန်သာ နေ့ပိုင်းတွင် အပြစ်လုပ်ကြသည်။ ဤနည်းဖြင့် အပြစ်ဖြေရာယဇ်သည် လူအတွက် အစဉ်အမြဲ ထိရောက်သော်လည်း၊ ယင်းသည် လူကို အပြစ်မှ ကယ်တင်နိုင်လိမ့်မည် မဟုတ်ပေ။ လူသားသည် ဖောက်ပြန်ပျက်စီးသော စိတ်သဘောထား ရှိဆဲဖြစ်သည့်အတွက်၊ ကယ်တင်ခြင်း အမှု၏ ထက်ဝက်သာ ပြီးစီးသေးသည်။...လူသားအတွက် သူ၏ အပြစ်များကို သတိပြုမိလာရန်မှာ မလွယ်ကူချေ။ သူသည် သူကိုယ်တိုင်၏ နက်နက်ရှိုင်းရှိုင်း အမြစ်တွယ်ထားသော သဘာဝကို သတိမပြုမိနိုင်သကဲ့သို့၊ ဤရလဒ်ကို ရရှိဖို့အလို့ငှာ နှုတ်ကပတ်တော်၏ တရားစီရင်ခြင်းအပေါ် သူ မှီခိုရမည်ဖြစ်သည်။ ထိုသို့ဖြင့်သာ လူသည် ဤအချိန်မှစ၍ နောက်ပိုင်းတွင် တဖြည်းဖြည်း ပြောင်းလဲလာနိုင်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “လူ့ဇာတိခံယူခြင်း၏ နက်နဲရာအချက် (၄)”) “ယေရှုသည် လူသားအလယ်တွင် အမှုများစွာ လုပ်ဆောင်ခဲ့သော်လည်း၊ သူသည် လူသားမျိုးနွယ် အားလုံး၏ ရွေးနုတ်ခြင်းကိုသာ ပြီးစီးစေခဲ့ပြီး လူသားတို့၏ အပြစ်ဖြေရာယဇ် ဖြစ်လာခဲ့သည်။ သူသည် လူသားထံမှ သူ၏ ဖောက်ပြန်ပျက်စီးသော စိတ်သဘောထားအားလုံး ဖယ်ရှားမပေးခဲ့ပေ။ စာတန်၏စွမ်းအားမှ လူသားကို အပြည့်အဝ ကယ်တင်ခြင်းသည် ယေရှုအနေဖြင့် အပြစ်ဖြေရာယဇ် ဖြစ်လာပြီး လူသား၏ အပြစ်များကို သယ်ဆောင်ရန် လိုအပ်သည်သာမက၊ ဘုရားသခင်အနေဖြင့် လူသားထံမှ သူ၏ ဆိုးယုတ်စွာ ဖောက်ပြန်ပျက်စီးသော စိတ်သဘောထားအား လုံးဝဖယ်ရှားပေးရန် သာ၍ပင် ကြီးမားသော အမှုကို လုပ်ဆောင်ရန်လည်း လိုအပ်ပေသည်။ ထို့ကြောင့် လူသားသည် သူ၏အပြစ်များမှ ခွင့်လွှတ်ခံရပြီး ဖြစ်သဖြင့်၊ ဘုရားသခင်သည် လူသားကို ခေတ်သစ်ထဲသို့ ဦးဆောင်ရန် လူ့ဇာတိ ပြန်လည်ခံယူပြီဖြစ်ပြီး၊ ပြစ်တင်ဆုံးမခြင်းနှင့် တရားစီရင်ခြင်းအမှုကို စတင်ပြီဖြစ်သည်။ ဤအမှုသည် လူသားကို သာ၍မြင့်မားသည့် လောကတစ်ခုထဲသို့ ဆောင်ကြဉ်းပြီးဖြစ်သည်။ သူ၏အုပ်စိုးမှုအောက်တွင် ကျိုးနွံနာခံသူအားလုံးသည် သာ၍မြင့်မားသော သမ္မာတရားကို မွေ့လျော်ပြီး သာ၍ကြီးမြတ်သော ကောင်းချီးမင်္ဂလာများကို ရရှိရပေမည်။ ၎င်းတို့သည် အလင်းတွင် အမှန်တကယ် အသက်ရှင်ကြရမည် ဖြစ်ပြီး သမ္မာတရား၊ လမ်းခရီးနှင့် အသက်တို့ကို ရရှိကြရလိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ ကျမ်းဦးစကား)

အဲဒီနောက်မှာ သူက ကျွန်တော်နဲ့ မိတ်သဟာယ ဝေမျှခဲ့တယ်၊ “ကျေးဇူးတော်ခေတ်အတောအတွင်းမှာ၊ သခင်ယေရှုက ရွေးနုတ်ခြင်း အမှုကိုသာ ပြုခဲ့တယ်၊ လူသားမျိုးနွယ်ရဲ့ သန့်စင်ခြင်း၊ ဒါမှမဟုတ် ပြောင်းလဲခြင်း အမှုကို ပြုခဲ့တာ မဟုတ်ဘူး။ ပညတ်တော်ခေတ် နှောင်းပိုင်းမှာ လူတွေက ပညတ်တော်ကို မလိုက်နာလို့ သေဒဏ်ပေးခံရတဲ့ အန္တရာယ်ကျရောက်ခဲ့တယ်ဆိုတာ ကျွန်မတို့ အားလုံး သိကြပါတယ်။ ဘုရားသခင်က လူတွေ ဒါအတွက် အသတ်ခံရတာကို မကြည့်ရက်နိုင်ဘူး၊ ဒါကြောင့် သူက လူ့ဇာတိခံယူပြီး လူသားမျိုးနွယ်အတွက် အပြစ်ဖြေရာယဇ်တစ်ခုအဖြစ် ကားစင်အတင်ခံခဲ့ပြီး၊ လူတွေကို သူတို့အပြစ်တွေကနေ ရွေးနုတ်ခဲ့တယ်လေ။ သခင်ယေရှုရဲ့ ကယ်တင်ခြင်းကို ရတာ၊ ဝန်ခံတာနဲ့ နောင်တရတာတို့ကြောင့်၊ လူတွေရဲ့အပြစ်တွေက ခွင့်လွှတ်ခံရပြီး သူတို့က ပညတ်တော်အောက်မှာ သေဒဏ်ကို ရင်မဆိုင်ရတော့ဘူး။ သူတို့က သခင်ပေးအပ်တဲ့ ကြွယ်ဝတဲ့ ကျေးဇူးတော်၊ ငြိမ်းချမ်းခြင်းနှင့် ပျော်ရွှင်ခြင်းတို့ကိုလည်း ပျော်မွေ့ခံစားနိုင်တယ်။ ဒီအပြစ်တွေကိုခွင့်လွှတ်ခြင်းက ပညတ်တော်အောက်မှာ စီရင်ခံရပြီး အသတ်ခံရတာကနေ လွတ်မြောက်တာကို ရည်ညွှန်းတယ်လေ။ ဒါပေမဲ့ အဲဒါက လူဟာ အပြစ်ကလွတ်သွားပြီ၊ ဒါမှမဟုတ် လူက ဘယ်တော့မှ ထပ်အပြစ်လုပ်မှာ မဟုတ်ဘူးလို့ မဆိုလိုပါဘူး။ ကျွန်မတို့အပြစ်တွေက ကျွန်မတို့ ယုံကြည်မှုတစ်ဆင့် ခွင့်လွှတ်ခံရပေမဲ့၊ ကျွန်မတို့ရဲ့ အပြစ်ရှိတဲ့သဘာဝက ကျွန်မတို့ထဲမှာ နက်နက်ရှိုင်းရှိုင်း အမြစ်တွယ်နေတုန်းပဲ။ ကျွန်မတို့တွေက မာနထောင်လွှားတာ၊ လှည့်စားတာ၊ ဆိုးယုတ်တာ၊ ရက်စက်တာအပြင် တခြား ဆိုးယုတ်တဲ့ စိတ်သဘောထားတွေနဲ့ ပြည့်နှက်နေတယ်။ ကျွန်မတို့က ကိုယ့်အသိစိတ်ကို ဆန့်ကျင်ပြီး ကိုယ့်ကိုယ်ပိုင် အကျိုးစီးပွားတွေကို ကာကွယ်ဖို့ လိမ်ညာပြီး လှည့်စားတယ်လေ။ လူတွေက ကျွန်မတို့ ပြုမူစေချင်တဲ့နည်းလမ်းနဲ့ မပြုမူရင်၊ ကျွန်မတို့ စိတ်တိုပြီး သူတို့ကို အပြစ်တင်ဆူပူတယ်။ ကျွန်မတို့က ဂုဏ်အဆင့်အတန်းအတွက် ယှဉ်ပြိုင်ပြီး အကျိုးအမြတ်ကို ရှာတယ်၊ မနာလိုဖြစ်ပြီး ရန်လိုတယ်။ ကျွန်မတို့က ဆိုးယုတ်တဲ့ လောကီရေပန်းစားမှုတွေကိုလည်း လိုက်စားပြီး ဇာတိပကတိရဲ့ ပျော်ရွှင်မှုတွေကို အရသာခံတယ် စတာတွေပေါ့။ အပြစ်လုပ်တာက သခင့်ရဲ့အလိုတော်ကို လိုက်နာတာမဟုတ်ဘူးဆိုတာကို ကျွန်မတို့ သိပြီးတော့၊ နောင်တရဖို့နဲ့ ဝန်ခံဖို့ သခင့်ရှေ့ကို ခဏခဏ လာကြပေမဲ့၊ အဲဒီနောက်မှာ ကျွန်မတို့ ဆက်ပြီး အပြစ်လုပ်ကြတယ်။ ဒါတွေအားလုံးက ကျွန်မတို့ရဲ့ ဆိုးယုတ်တဲ့ သဘာဝရဲ့ ရလဒ်ပါပဲ။ ကျွန်မတို့ရဲ့ အပြစ်ရှိတဲ့ သဘာဝရဲ့ အခြေခံ အကြောင်းတရားကို ကျွန်မတို့ မဖြေရှင်းလို့ကတော့၊ ကျွန်မတို့ အပြစ်တွေကလည်း အမြစ်ကနေ ပြန်ပေါက်လာတဲ့ ပင်စည်ကနေ ဖြတ်လိုက်တဲ့ ပေါင်းပင်တွေလို ဖြစ်မှာပဲ” လို့ပြောတယ်။ “ကျွန်မတို့အပြစ်ရှိခြင်းရဲ့ အရင်းအမြစ်ကို လုံးလုံးလျားလျား ဖြေရှင်းဖို့ဆိုတာ၊ ဘုရားရဲ့ နောက်ဆုံးသော ကာလ တရားစီရင်ခြင်းနဲ့ သန့်စင်ခြင်းကို ကျွန်မတို့ လိုအပ်တယ်။ ဒါဟာ ကျွန်မတို့ရဲ့အပြစ်ရှိတဲ့ သဘာဝကို ဖြေရှင်းပြီး ကောင်းကင်နိုင်ငံတော်နဲ့ထိုက်တန်ဖို့ တစ်ခုတည်းသော နည်းလမ်းပါပဲ။”

အစ်မဝမ်ရဲ့ မိတ်သဟာယကို နားထောင်အပြီးမှာ၊ အပြစ်ကို ခွင့်လွှတ်တာက သခင်ယေရှုက ကျွန်တော်တို့ရဲ့ အပြစ်တွေကို ခွင့်လွှတ်ခဲ့တာကို ဆိုလိုတာဖြစ်တယ်၊ ကျွန်တော်တို့က အပြစ်မရှိဘူးလို့ ဆိုလိုတာ မဟုတ်ဘူးဆိုတာကို ကျွန်တော် နားလည်ခဲ့ရတယ်။ အဲဒါဟာ ကျွန်တော့်သင်းအုပ် ခိုင်ခိုင်မာမာပြောသလို သခင်က ကျွန်တော်တို့အပြစ်တွေကို ထာဝရ ခွင့်လွှတ်လိမ့်မယ်လို့ ဆိုလိုတာလည်း မဟုတ်ဘူး။ ကျွန်တော်တို့ မိတ်သဟာယက အရမ်းကို လက်တွေ့ကျပြီး သမ္မာကျမ်းစာနဲ့ လုံးလုံး ကိုက်ညီတယ်။ “အကြောင်းမူကား၊ သမ္မာတရားကို သိပြီးမှ ကိုယ်အလိုသို့ လိုက်၍ပြစ်မှားပြန်လျှင်၊ နောက်တဖန် အပြစ်ဖြေသောယဇ်ကို ပူဇော်ရာအခွင့် မရှိဘဲ။” (ဟေဗြဲသြဝါဒစာ ၁၀:၂၆) သင်းအုပ်ပြောတဲ့ဟာက ကျွန်တော့်ကို အရမ်း မရှင်းမလင်းဖြစ်ကျန်ရစ်စေခဲ့ဖူးတာ။ သခင်က သန့်ရှင်းတယ်။ ကျွန်တော်တို့က တစ်ချိန်လုံး အပြစ်လုပ်နေရင်တောင် သူက ကျွန်တော်တို့ကို တကယ်ကို သူ့နိုင်ငံတော်ထဲကို ခေါ်သွားမှာလားပေါ့။ ကျွန်တော့်မှာ အဲဒါကို နားမလည်နိုင်သလို၊ တခြားလမ်းလည်း မတွေ့ခဲ့ဘူး၊ ဒါကြောင့် သခင်ကြွလာတဲ့အခါမှာ ကျွန်တော့်အပြစ်ကို သူက မကြည့်ဘဲ၊ သူ့နိုင်ငံတော်ထဲကို ကျွန်တော်တို့ကို တည့်တည့်မတ်မတ် ခေါ်သွားမှာကိုသာ မျှော်လင့်ရင်း၊ သင်းအုပ်ပြောတဲ့ဟာကိုသာ ယုံကြည်ခဲ့ပြီး သမ္မာကျမ်းစာကို ဆက်ဖတ်တယ်၊ ဆက်ဆုတောင်းပြီး ဝန်ခံတယ်လေ။ အခု ပြန်တွေးကြည့်ရင်၊ အဲဒါက တကယ့်ကို သဘာဝမကျတဲ့ အယူအဆပဲ။ သခင်က သူပြန်ကြွလာရာမှာ လူကို သန့်စင်ဖို့ တရားစီရင်ခြင်းအမှုကိုပြုလိမ့်မယ်လို့ အစ်မဝမ်က ပြောလို့၊ ဘုရားသခင်က ဒီအမှုကို ဘယ်လို အတိအကျပြုမယ်ဆိုတာ မေးဖို့ သူ့ဆီကို ကျွန်တော် အပြေးအလွှား သွားလိုက်တယ်။

သူက စိတ်ရှည်လက်ရှည် ဖြေပေးခဲ့တယ်၊ “သမ္မာကျမ်းစာမှာ ဒါနဲ့ပတ်သက်တဲ့ ပရောဖက်ပြုချက်တွေ အများကြီးပါတယ်။ ဥပမာအနေနဲ့ ‘သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။’ (ရှင်ယောဟန်ခရစ်ဝင် ၁၆:၁၂-၁၃) ‘ငါ့ကိုပယ်၍ငါ့စကားကို နာမခံသောသူအားအပြစ်စီရင်သောသူရှိသေး၏။ ငါဟောပြောသော စကား ပင် နောက်ဆုံးသောနေ့၌ ထိုသူအားအပြစ်စီရင်လိမ့်မည်။’ (ရှင်ယောဟန်ခရစ်ဝင် ၁၂:၄၈) ‘ဘုရားသခင်၏အိမ်တော်သားတို့ကို ရှေ့ဦးစွာစစ်ကြော စီရင်ရသော အချိန်ရှိပြီ။’ (ရှင်ပေတရုသြဝါဒစာပဌမစောင် ၄:၁၇) ဘုရားသခင်က နောက်ဆုံးသောကာလမှာ လူတွေကို အပြစ်ကနေ လုံးလုံး လွတ်မြောက်စေပြီး၊ သန့်စင်ရင်း၊ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ပြောင်းလဲစေရင်း၊ လူသားမျိုးနွယ်ကို တရားစီရင်ဖို့နဲ့ သန့်စင်ဖို့ သမ္မာတရားတွေ ဖော်ပြမယ်ဆိုတာကို ဒီကျမ်းပိုဒ်တွေက ပြတယ်လေ။ အဲဒီအခါကျမှသာ လူဟာ ဘုရားသခင်ရဲ့နိုင်ငံတော်ထဲ ဝင်ဖို့ ထိုက်တန်လိမ့်မယ်။ အခု သခင်ယေရှုက နောက်ဆုံးသောကာလရဲ့ လူ့ဇာတိခံ အနန္တတန်ခိုးရှင် ဘုရားသခင်အဖြစ် ပြန်ကြွလာပြီးပြီ။ သူက လူသားရဲ့ အပြစ်ရှိတဲ့သဘာဝနဲ့ ဆိုးယုတ်တဲ့စိတ်သဘောထားတွေကို ဖြေရှင်းဖို့နဲ့ နောက်ဆုံးမှာ လူသားမျိုးနွယ်ကို စာတန်ရဲ့အုပ်စိုးမှုက ကယ်တင်ဖို့ သူက သမ္မာတရားကို ဖော်ပြပြီး ဘုရားအိမ်တော်ကစတဲ့ တရားစီရင်ခြင်းအမှုကို ပြုနေတယ်။” တဲ့။

အစ်မဝမ်က ကျွန်တော့်ကို ဘုရားနှုတ်ကပတ်တော်တွေ ဖတ်ရွတ်ခြင်း ဗီဒီယိုနှစ်ခုကို ပြခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “နောက်ဆုံးသောကာလ ခရစ်တော်သည် လူသားကို သွန်သင်ရန်၊ လူသား၏အနှစ်သာရကို ဖော်ထုတ်ရန်နှင့် လူသား၏ အပြုအမူများနှင့် စကားလုံးများကို စိတ်ဖြာလေ့လာရန် အမျိုးမျိုးသော သမ္မာတရားများကို အသုံးပြု၏။ ဤနှုတ်ကပတ်တော်များသည် လူသား၏တာဝန်၊ လူသားသည် ဘုရားသခင်ကို မည်သို့နာခံသင့်ပုံ၊ လူသားသည် ဘုရားသခင်ကို မည်သို့သစ္စာရှိသင့်ပုံ၊ လူသားသည် သာမန်လူ့သဘာဝကို မည်သို့ အသက်ရှင်နေထိုင်သင့်ပုံအပြင်၊ ဘုရားသခင်၏ ဉာဏ်ပညာနှင့် စိတ်သဘောထား စသည်တို့ကဲ့သို့သော အမျိုးမျိုးသော သမ္မာတရားများ ပါဝင်သည်။ ဤနှုတ်ကပတ်တော်များ အားလုံးသည် လူသား၏အနှစ်သာရနှင့် သူ၏ဖောက်ပြန်ပျက်စီးနေသော စိတ်သဘောထားတို့ကို ဦးတည်ထားပေသည်။ အထူးသဖြင့်၊ ဘုရားသခင်ကို လူသားက မည်သို့ ပစ်ပယ်သည်ကို ဖော်ထုတ်ပြသည့် နှုတ်ကပတ်တော်များမှာ လူသားသည် စာတန်၏ပြယုဂ်နှင့် ဘုရားသခင်ကိုဆန့်ကျင်သည့်ရန်သူအင်အား တစ်ခု မည်သို့ဖြစ်သည်နှင့် စပ်လျဉ်း၍ ပြောဆိုထားပေသည်။ သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် ရှင်းလင်းရုံမျှ ရှင်းလင်းစေသည် မဟုတ်။ သူသည် ရေရှည်နှင့်ပတ်သက်၍ ဖော်ထုတ်သည်၊ ကိုင်တွယ်ဖြေရှင်းပြီး၊ ပြုပြင်လေသည်။ ဤကွဲပြားခြားနားသော ဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် ပြုပြင်ပေးခြင်း နည်းစနစ်အားလုံးကို သာမန်စကားလုံးများဖြင့် အစားထိုး၍မရနိုင်ဘဲ၊ လူသားတွင် လုံးဝကင်းမဲ့နေသော သမ္မာတရားဖြင့် အစားထိုးနိုင်ပေသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ချိုးနှိမ်ခံရနိုင်ပြီး၊ ဘုရားသခင်နှင့်ပတ်သက်၍ လုံးလုံးလျားလျား သိမ်းသွင်းစည်းရုံး ခံရနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။ တရားစီရင်ခြင်းက ဖြစ်ပေါ်စေသည့်အရာမှာ ဘုရားသခင်၏မျက်နှာအစစ်အမှန်နှင့် သူကိုယ်တိုင်၏ ပုန်ကန်မှုနှင့်ပတ်သက်သည့် အမှန်တရားကို လူသားက သိနားလည်ခြင်း ဖြစ်သည်။ တရားစီရင်ခြင်းအမှုသည် ဘုရားသခင်၏ အလို၊ ဘုရားသခင်အမှု၏ ရည်ရွယ်ချက်နှင့် လူသား နားမလည်နိုင်သော နက်နဲမှုများတို့နှင့် ပတ်သက်သည့် များပြားလှသော သိနားလည်မှုကို လူသားအား ရရှိခွင့်ပေးသည်။ ယင်းသည် လူသားကို သူ၏ ဖောက်ပြန်ပျက်စီးသော အနှစ်သာရနှင့် သူ၏ ဖောက်ပြန်ပျက်စီးမှု အရင်းအမြစ်များကို သတိပြုကာ သိရှိခွင့်ပေးသည့်အပြင် လူသား၏ အကျည်းတန်မှုကို သိရခွင့် ပေးလေသည်။ ဤအကျိုးသက်ရောက်မှုအားလုံးတို့ကို တရားစီရင်ခြင်း အမှုက ဖြစ်ပေါ်စေခြင်းဖြစ်သည်၊ အကြောင်းမှာ ဤအမှု၏ အနှစ်သာရသည် ဘုရားသခင်၌ ယုံကြည်ခြင်းရှိသူများ အားလုံးထံသို့ ဘုရားသခင်၏သမ္မာတရား၊ လမ်းခရီးနှင့် အသက်တို့ကို အမှန်တကယ် ဖွင့်ပြပေးသည့် အမှု ဖြစ်သောကြောင့် ဖြစ်သည်။ ဤအမှုသည် ဘုရားသခင် လုပ်ဆောင်သော တရားစီရင်ခြင်းအမှု ဖြစ်၏။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏”) “တရားစီရင်ခြင်း၊ ပြစ်တင်ဆုံးမခြင်းနှင့်ဆိုင်သည့် ဤအမှုအားဖြင့်၊ လူသည် သူကိုယ်တိုင်အတွင်းရှိ ညစ်ညူးပြီး ဖောက်ပြန်ပျက်စီးသည့် အနှစ်သာရကို အပြည့်အဝ သိလာလိမ့်မည် ဖြစ်ပြီး၊ သူသည် လုံးဝ ပြောင်းလဲနိုင်လိမ့်မည် ဖြစ်ပြီး သန့်ရှင်းလာလိမ့်မည်။ ဤနည်းဖြင့်သာ လူသည် ဘုရားသခင်၏ ပလ္လင်တော် ရှေ့မှောက်သို့ ပြန်လာရန် ထိုက်တန်နိုင်ပေသည်။ ယနေ့ လုပ်ဆောင်သည့် အမှုအားလုံးသည် လူသားက သန့်ရှင်းစေခြင်းခံရနိုင်ကာ ပြောင်းလဲစေခြင်း ခံရနိုင်ဖို့အလို့ငှာ ဖြစ်သည်။ နှုတ်ကပတ်တော်အားဖြင့် တရားစီရင်ခြင်းနှင့် ပြစ်တင်ဆုံးမခြင်းမှတစ်ဆင့်အပြင်၊ စစ်ဆေးခြင်းမှတစ်ဆင့်လည်း လူသားသည် သူ၏ ဖောက်ပြန်ပျက်စီးခြင်းကို ဖယ်ရှားသန့်စင်နိုင်ပြီး ဖြူစင်စေခြင်း ခံရနိုင်ပေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “လူ့ဇာတိခံယူခြင်း၏ နက်နဲရာအချက် (၄)”)

အစ်မဝမ်က မိတ်သဟာယပြုခဲ့တယ်၊ “နောက်ဆုံးသောကာလမှာ အနန္တတန်ခိုးရှင် ဘုရားသခင်က လူသားမျိုးနွယ်ကို သန့်စင်ပြီး ကယ်တင်ဖို့ သမ္မာတရားအားလုံးကို ဖော်ပြပြီးတော့ ဘုရားသခင့် စီမံခန့်ခွဲမှုအလုပ်ရဲ့နက်နဲမှုတွေကို ဖွင့်ပြတယ်။ ဘုရားသခင်ရဲ့အမှုတော် အဆင့်သုံးဆင့်၊ ဘုရားနာမတော်ရဲ့ နက်နဲမှုတွေ၊ လူ့ဇာတိခံယူခြင်းရဲ့ နက်နဲမှုတွေနဲ့ ဘုရားသခင်က တရားစီရင်ခြင်းအမှုကို လုပ်ဆောင်တဲ့ပုံစံ တို့လိုမျိုး ဘုရားသခင့် စီမံခန့်ခွဲမှုအလုပ်ရဲ့နက်နဲမှုတွေကို ဖွင့်ပြတယ်။ ကျွန်မတို့ရဲ့ယုံကြည်ခြင်းမှာ ကျွန်မတို့ လက်တွေ့လုပ်ဆောင်သင့်တဲ့ သမ္မာတရားအားလုံးကိုလည်း ရှင်းလင်းစေတယ်၊ ဥပမာအနေနဲ့ ဘုရားသခင်နဲ့ ပုံမှန် ဆက်ဆံရေးကို ဖန်တီးတဲ့နည်းလမ်း၊ သာမန်လူ့သဘာဝကို အသက်ရှင်နေထိုင်ဖို့နည်းလမ်း၊ ဘုရားသခင်ကို ချစ်ဖို့နဲ့ နာခံဖို့နည်းလမ်း၊ ဘုရားသခင်ကို ဘယ်လိုယုံကြည်ပြီး သူ့အလိုတော်နဲ့အညီ ဘယ်လို အစေခံဖို့ စတာတွေပေါ့။ ဘုရားသခင်က ဖောက်ပြန်ပျက်စီးတဲ့ လူသားမျိုးနွယ်ရဲ့ အပြစ်ရှိတဲ့၊ ဘုရားသခင်ကို ခုခံတဲ့သဘာဝနဲ့ ဆိုးယုတ်တဲ့စိတ်သဘာဝမျိုးစုံတို့ကိုလည်း တရားစီရင်ပြီး ဖော်ထုတ်တယ်လေ။ ဘုရားနှုတ်ကပတ်တော်တွေရဲ့ တရားစီရင်မှုကတစ်ဆင့်၊ ကျွန်မတို့က စာတန်ရဲ့ ဖောက်ပြန်ပျက်စီးစေတာကို ဘယ်လောက် ပြင်းပြင်းထန်ထန် ခံထားရတယ်ဆိုတာရယ်၊ ကျွန်မတို့က မာနထောင်လွှားတာ၊ လှည့်စားတာနဲ့ ဆိုးယုတ်တာလိုမျိုး ဆိုးယုတ်တဲ့စိတ်သဘောထားတွေနဲ့ ဘယ်လိုပြည့်နေတယ်ဆိုတာရယ်ကို ကျွန်မတို့ မြင်ရတယ်။ ကျွန်မတို့က လူ့သဘာဝရဲ့ ဆင်တူမှုနဲ့ နည်းနည်းမှ အသက်ရှင်နေထိုင်တာ မဟုတ်ဘဲ၊ စာတန်ရဲ့ ပြယုဂ်တွေဖြစ်ပြီး ဘုရားသခင်ရှေ့မှာ အသက်ရှင်ဖို့ မထိုက်တန်ပါဘူး” လို့ပြောတယ်။ “ဘုရားသခင်ရဲ့ ဖြောင့်မတ်ပြီး ပုန်ကန်ပြစ်မှားလို့မရနိုင်တဲ့ စိတ်သဘောထားကိုလည်း ကျွန်တော်တို့ သိနိုင်တယ်၊ ကိုယ့်ကိုယ်ကိုယ် စမုန်းလာပြီး ရွံရှာတယ်၊ ပြီးတော့ ဘုရားသခင်ဆီမှာ နောင်တရနိုင်တယ်။ အဲဒီနောက်မှာ ကျွန်တော်တို့ရဲ့ ဖောက်ပြန်ပျက်စီးတဲ့ စိတ်သဘောထားတွေက တဖြည်းဖြည်းနဲ့ သန့်စင်ပြီး ပြောင်းလဲလာနိုင်တယ်၊ ပြီးတော့ ကျွန်တော်တို့က ဘုရားသခင်ကို ကြောက်ရွံ့ခြင်းနဲ့ ကျိုးနွံနာခံခြင်းတချို့ကို ရနိုင်တယ်။” အဲဒီနောက်မှာ အစ်မဝမ်က ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမခြင်းကို သူလက်ခံခဲ့တဲ့ အတွေ့အကြုံကို ဝေမျှခဲ့တယ်။ အရင်က သူ့ယုံကြည်မှုမှာ သခင့်အတွက် သူ့ကိုယ်သူ အသုံးခံပြီး၊ အများကြီးစွန့်လွှတ်တယ်၊ ဆင်းရဲဒုက္ခကို တွေ့ကြုံပြီး ပေးဆပ်မှုတွေလုပ်ခဲ့တဲ့အတွက်၊ သူက သခင့်ကို ပိုချစ်ပြီး သူများတွေထက်သာတယ်လို့ သူတွေးခဲ့တယ်။ သူက သခင့်ကို အချစ်ဆုံးဖြစ်ပြီးတော့ သရဖူဆောင်းခံရဖို့နဲ့ ဆုလာဘ်ချီးမြှင့်ခံရဖို့ အသင့်တော်ဆုံးဖြစ်တယ်လို့တွေးရင်း၊ ဒါကို အရင်းအနှီးပြုပြီး သူများတွေကို အထင်သေးတယ်။ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို လက်ခံပြီးနောက်မှာ၊ ဘုရားသခင်ရဲ့ လူသားမျိုးနွယ်ကို တရားစီရင်ခြင်းနဲ့ ဖော်ထုတ်ခြင်း နှုတ်ကပတ်တော်တွေကို သူဖတ်ခဲ့ရတယ်။ အခုပြောပြမယ့် ကျမ်းပိုဒ်ကို သူတွေ့ခဲ့တယ်။ “မိမိကိုယ်ကိုသိခြင်း၏ သမ္မာတရားကို အမှန်တကယ်သိရန် ပို၍ကြိုးစားအားထုတ်လျှင် သင်တို့အတွက် အကောင်းဆုံးဖြစ်မည်။ သင်တို့သည် အဘယ်ကြောင့် ဘုရားသခင်ထံမှ မျက်နှာသာ မရသေးသနည်း။ သင်တို့၏ စိတ်သဘောထားသည် အဘယ်ကြောင့် သူ့အတွက် စက်ဆုပ်ဖွယ်ကောင်းနေသနည်း။ သင်တို့၏ စကားပြောခြင်းသည် အဘယ်ကြောင့် သူ၏ရွံရှာမှုကို နှိုးဆွပေးနေသနည်း။ သင်တို့သည် သစ္စာစောင့်သိမှုအနည်းငယ်ကို ပြသပြီးသည်နှင့် ကိုယ့်ကိုယ်ကိုယ် ချီးမွမ်းပြောဆိုကြပြီး၊ အနည်းငယ် ထည့်ဝင်လှူဒါန်းရခြင်းအတွက် ဆုလာဘ်တောင်းဆိုကြသည်၊ သင်တို့သည် နာခံမှု အသင့်အတင့်ပြနိုင်လျှင် သူတစ်ပါးကို အထင်အမြင်သေးပြီး၊ သေးငယ်သောအမှုတစ်ခုခုကို ပြီးမြောက်လျှင် ဘုရားသခင်ကို ပမာမခန့်ပြုလာကြ၏။...သင်တို့သည် ဘုရားသခင်ကိုယုံကြည်ကြောင်း အသေအချာ သိသော်ငြားလည်း သင်တို့သည် ဘုရားသခင်နှင့် သဟဇာတ မဖြစ်နိုင်ကြ။ သင်တို့တွင် ကောင်းကျိုး လုံးဝမရှိကြောင်းကို အသေအချာ သိသော်ငြားလည်း သင်တို့သည် မလျှော့တမ်း ဝါကြွားကြ၏။ သင်တို့တွင် မိမိကိုယ်ကိုချုပ်တည်းနိုင်ခြင်း မရှိတော့သည်အထိ သင်တို့၏အသိစိတ်သည် ယိုယွင်းလာခဲ့ပြီကို သင်တို့ မခံစားရပေသလော။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ခရစ်တော်နှင့် သဟဇာတမဖြစ်သောသူများသည် အကယ်စင်စစ် ဘုရားသခင်၏ ရန်ဘက်များဖြစ်ကြသည်”) ဒါကို ဖတ်ပြီးတော့ သူက ပူပန်သောကရောက်ပြီး အရှက်ရတာပေါ့။ အဲဒီနောက်မှာ သူ့ရဲ့ မာနထောင်လွှားတဲ့ ဆိုးယုတ်တဲ့သဘာဝရဲ့ ထိန်းချုပ်မှုအောက်မှာ ရှိနေခဲ့လို့၊ သရဖူဆောင်းခံရဖို့ ထိုက်တန်တယ်လို့တောင် သူကတွေးရင်း၊ အမြဲ ကိုယ့်ကိုယ်ကိုယ် ချီးမြှောက်နေပြီး သူများတွေကို အထက်စီးကဆက်ဆံနေတယ်၊ သူ့ရဲ့ အသုံးခံမှုက ဘုရားသခင်ကို ချစ်လို့၊ ဒါမှမဟုတ် သူ့ကို စိတ်ကျေနပ်စေချင်လို့ မဟုတ်ဘဲ၊ ကောင်းချီးမင်္ဂလာတွေရဖို့ အပေးအယူလုပ်တာပဲဆိုတာကို သူသဘောပေါက်လိုက်တယ်။ သူ့ရဲ့ မသိနားမလည်တာ၊ တစ်ကိုယ်ကောင်းဆန်တာနဲ့ စက်ဆုပ်ဖို့ကောင်းတာအပြင် သူ့ယုံကြည်ခြင်းရဲ့ မသန့်စင်တာကိုလည်း သူ နားလည်လာခဲ့တယ်။ သူက ဆိုးယုတ်တဲ့ စိတ်သဘောထားတွေနဲ့ပြည့်နေတုန်းပဲ ဆိုတာရယ်၊ နည်းနည်းမှ မပြောင်းလဲသေးတာရယ်၊ သူက ကောင်းချီးခံစားရဖို့နဲ့ ကောင်းကင်နိုင်ငံတော်ထဲ ဝင်ရောက်ရဖို့တို့ကို အရှက်မရှိ မတော်တရော် မျှော်လင့်နေတာရယ်ကို သူတွေ့လိုက်ရတယ်။ သူက သူ့ကိုယ်သူ မုန်းပြီး ရွံရှာလာသလို၊ သူက တခြားလူတွေထက် သာတယ်လို့လည်း မတွေးတော့ဘူး။ ဘုရားသခင်အတွက် သူ့ချစ်ခြင်းနဲ့ပတ်သက်ပြီး မကြွားရဲတော့ဘူး၊ ဒါမှမဟုတ် ဘုရားက သူ့ကို သရဖူဆောင်းဖို့ကို မတောင်းဆိုရဲတော့ဘူး။ အဲဒီအစား သူက ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမခြင်းတို့ကို သဘောရိုးနဲ့လက်ခံခဲ့တယ်၊ သူ့ရဲ့ဖောက်ပြန်ပျက်စီးတဲ့ စိတ်သဘောထားကို ဖယ်ရှားဖို့ ကြိုးစားခဲ့ပြီး ဖန်ဆင်းခံတစ်ယောက်အနေနဲ့ သူ့တာဝန်ကို အစွမ်းကုန် ဖြည့်ဆည်းတယ်လေ။

အစ်မဝမ်ရဲ့ မိတ်သဟာယကို ကြားပြီးနောက်မှာ ဘုရားသခင်က နောက်ဆုံးသောကာလမှာ သူ့ရဲ့ တရားစီရင်ခြင်းအမှုတော်ကို ဘယ်လိုဆောင်ရွက်တယ်ဆိုတာနဲ့ပတ်သက်ပြီး ပိုကောင်းတဲ့ နားလည်မှုရခဲ့တယ်။ သူ့အတွေ့အကြုံနဲ့ သက်သေခံချက်တို့က ကျွန်တော့်အတွက် အရမ်းလက်တွေ့ကျပြီး အထောက်အကူဖြစ်တယ်လို့ ကျွန်တော်ထင်တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ပြီးနောက်မှသာ အစ်မဝမ်က သူ့ရဲ့ ဖောက်ပြန်ပျက်စီးတဲ့စိတ်သဘောထားကို ထိထိရောက်ရောက် ကိုင်တွယ်ဖြေရှင်းနိုင်လာတယ်၊ ပြီးတော့ ဒီစိတ်သဘောထားက သူ့ကို သူများတွေအပေါ် လှည့်စားစေပြီး အထက်စီးကဆက်ဆံစေတယ်ဆိုတာကို သဘောပေါက်ခဲ့ရတယ်။ ကျွန်တော်လည်း အဲဒီလိုပါပဲ။ သင်းအုပ်က ကျွန်တော့်ကို အခွင့်အရေးပေးပြီး အကူအညီတောင်းခဲ့တယ်၊ ဒါကြောင့် ကျွန်တော်က ကျွန်တော့် ညီအစ်ကိုမောင်နှမတွေထက်သာတယ်လို့ တွေးပြီး သူတို့ကို အထင်သေးတာပေါ့။ အိမ်မှာ လူတိုင်းရဲ့ဘဝတွေက ကျွန်တော့်ကို ဗဟိုပြုသင့်တယ်လို့ အမြဲတွေးခဲ့တာ။ အဲဒါကလည်း မာနထောင်လွှားတာပဲလေ။ ကျွန်တော်လည်း ဘုရားသခင်ရဲ့ နောက်ဆုံးသောကာလ တရားစီရင်ခြင်းနဲ့ ပြစ်တင်ဆုံးမခြင်းကတစ်ဆင့် သန့်စင်ခံရပြီး ပြောင်းလဲနိုင်တယ်လို့ နားလည်ခဲ့တယ်။ ကျွန်တော်တို့ အဲဒီညက မိုးချုပ်တဲ့အထိ စကားပြောခဲ့တယ်။ ဝိညာဉ်ရေးရာ အာဟာရနဲ့ စိတ်ကျေနပ်မှုတွေ အများကြီး ကျွန်တော် ရခဲ့ပါတယ်။

နောက်ပိုင်းမှာ အနန္တတန်ခိုးရှင် ဘုရားသခင်ရဲ့နှုတ်ကပတ်တော်တွေကို ကျွန်တော် အကျယ်တဝင့် ဖတ်ခဲ့ပြီး ဘုရားနှုတ်ကပတ်တော်တွေက ဘုရားအမှုရဲ့နက်နဲမှုတွေ နောက်ကွယ်က သမ္မာတရားကို ဖော်ပြရုံသာမကဘဲ၊ ဖောက်ပြန်ပျက်စီးတဲ့ စိတ်သဘောထားတွေကိုလည်း ဖယ်ရှားပုံနည်းလမ်း အသေးစိတ်ရယ်၊ အဓိပ္ပာယ်ရှိတဲ့အသက်တာကို ရှင်သန်ဖို့နည်းလမ်းရယ်၊ သမ္မာတရားရဲ့ တခြားသွင်ပြင်လက္ခဏာ အများကြီးရယ်ကိုလည်း ဖော်ပြခဲ့တယ်။ အနန္တတန်ခိုးရှင် ဘုရားသခင်ရဲ့နှုတ်ကပတ်တော်တွေက သမ္မာတရားဖြစ်ပြီး ဘုရားအသံတော် ဖြစ်တယ်ဆိုတာကို ကျွန်တော် သဘောပေါက်လိုက်တယ်။ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်တယ်ဆိုတာကို ကျွန်တော် လုံးလုံးသေချာပြီး အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို စနစ်တကျ လက်ခံခဲ့တယ်။ အပြစ်ရဲ့လက်ခုပ်ထဲက ရုန်းထွက်နိုင်စွမ်းမရှိဘဲ အပြစ်မှာ ရှင်သန်ခဲ့တဲ့နှစ်တွေ၊ ကောင်းကင်နိုင်ငံတော်ထဲ ဝင်ရောက်တဲ့နည်းလမ်းနဲ့ပတ်သက်ပြီး ရှုပ်ထွေးနေခဲ့ပုံတွေကို ကျွန်တော် ပြန်တွေးမိတယ်။ အခုတော့ ကျွန်တော်က သန့်စင်ခြင်းနဲ့ ကောင်းကင်နိုင်ငံတော်ဆီ လမ်းကြောင်းကို နောက်ဆုံးတော့ ရှာတွေ့ပြီလေ။ အနန္တတန်ခိုးရှင် ဘုရားသခင် ကျေးဇူးတော်ပါပဲ။


၇၄။ လူတစ်ယောက်ကို မျက်စိစုံမှိတ် ကိုးကွယ်ခြင်းရဲ့ အကျိုးဆက်များ

ဝမ်ယင်း တရုတ်နိုင်ငံ

၂၀၁၅ခုနှစ်မှာ ကျွန်မက အသင်းတော်ခေါင်းဆောင်အဖြစ် အရွေးခံခဲ့ရတယ်။ အဲဒီအချိန်တုန်းက အသင်းတော်မှာ ကိုင်တွယ်ဖို့လိုတဲ့ အစီရင်ခံစာတချို့ရှိတယ်။ ဒါပေမဲ့ ကျွန်မက အသင်းတော်မှာ စလုပ်တာ မကြာသေးဘူး။ အရင်က အစီရင်ခံစာတွေကို တစ်ခါမှ မကိုင်တွယ်ဖူးဘူး။ အစီရင်ခံစာတွေရဲ့ စည်းမျဉ်းတွေကို ကျွန်မက မရင်းနှီးဘူး။ ဘယ်လို ကိုင်တွယ်ရမှန်းမသိဘူးပေါ့။ အဲဒါနဲ့ ကျွန်မ တော်တော်စိတ်ပူတယ်။ အဲဒီနောက်တော့ အထက်ခေါင်းဆောင်ပိုင်းက ဝမ်ကျင်ကို အစီရင်ခံစာအလုပ်ကို ဦးဆောင်ခိုင်းတယ်။ သူက ယုံကြည်သူဖြစ်တာ နှစ်နှစ်ဆယ်နီးပါးရှိပြီး ခေါင်းဆောင်အနေနဲ့ အစေခံခဲ့တယ်၊ အခု အစီရင်ခံစာအလုပ်ကို ကြီးကြပ်ဖို့ တာဝန်ပေးခံရတယ်လို့ ကျွန်မ ကြားရတယ်။ ကျွန်မ စဉ်းစားတယ်။ “သူက သမ္မာတရားတွေ အများကြီးနားလည်ပြီး သမ္မာတရားရဲ့ စစ်မှန်မှုရှိမှာပဲ။ ငါတို့အတွက် တော်တော် အထောက်အကူဖြစ်မှာပဲ” ပေါ့။ အဲဒီနောက်တော့ ဝမ်ကျင်က အစီရင်ခံစာတွေနဲ့ပတ်သက်ပြီး တော်တော်ရှင်းလင်းပြီး ယုတ္တိရှိတဲ့ စိစစ်ချက်တွေပေးတာကို ကျွန်မ တွေ့ရတယ်။ သူက အစီရင်ခံစာတွေထဲမှာ ပါလာတဲ့ ပြဿနာတွေကို ဖြေရှင်းနိုင်ရုံမကဘူး။ လက်တွေ့ဘဝ ဥပမာတွေသုံးပြီး ပိုင်းခြားသိမြင်ခြင်း သမ္မာတရားနဲ့ပတ်သက်ပြီး အသိအမြင်ပါတဲ့ မိတ်သဟာယလည်းပေးတယ်။ လူတိုင်းရဲ့ ပြဿနာတွေကို ကိုင်တွယ်ဖို့ သင့်တော်တဲ့ ဘုရားနှုတ်ကပတ်တော်အပိုဒ်တွေကိုလည်း ရှာတွေ့တယ်။ ဒီဟာကြောင့် ဝမ်ကျင်ကို ကျွန်မ တော်တော်အထင်ကြီးသွားတယ်။ သူက သမ္မာတရားရဲ့ စစ်မှန်မှုရှိပြီး သူ့ဆီကနေ ရသလောက်သင်ယူသင့်တယ်လို့ ကျွန်မ မြင်မိတာပေါ့။ အဲဒီနောက်တော့ စုဝေးပွဲတွေ လုပ်နေတုန်းမှာ ဝမ်ကျင်က တချို့ ခက်ခဲတဲ့ အစီရင်ခံစာတွေ၊ သူများတွေက ဒါတွေကို ဘယ်လို ကောင်းကောင်းမကိုင်တွယ်တာ၊ သူကတော့ စည်းမျဉ်းတွေကို အသုံးပြုပြီး ပြဿနာတွေကို ပြုပြင်ပြီးတော့ နောက်ဆုံး ဖြေရှင်းပေးလိုက်တာတွေကို ဆွေးနွေးတယ်။ နည်းနည်းကြာလာတော့ သူ မဖြေရှင်းနိုင်တဲ့ ပြဿနာမရှိဘူးလို့ ကျွန်မ မြင်လာပြီး ကျွန်မ မသိစိတ်ကနေ သူ့ကို နည်းနည်းလေးစားလာတယ်။ နောက်တစ်ခါမှာတော့ တော်တော်ရှုပ်ထွေးတဲ့ ကိစ္စတစ်ခုပါတဲ့ အစီရင်ခံစာတစ်ခုကို ကျွန်မတို့ ရတယ်။ ဒါပေမဲ့ ဝမ်ကျင်က စကားနည်းနည်းလောက်ပြောပြီး ဒီကိစ္စရဲ့ အဓိကအချက်ကို ဖော်ထုတ်လိုက်ပြီး ပြဿနာကို အမြန်ဖြေရှင်းလိုက်တယ်။ အစ်မတစ်ယောက်က သူ့ကို လေးစားပြီးပြောတယ်။ “ဒီစာထဲက ပြဿနာကို ကျွန်မတို့တွေ တစ်ယောက်မှ မကိုင်တွယ်နိုင်ဘူး။ ကျွန်မတို့ ကြီးကြပ်ရေးမှူး အစ်မလင်ယုဟန်တောင် မဖြေရှင်းနိုင်ဘူး။ ဒါပေမဲ့ အစ်မက တစ်ခါပဲ မိတ်သဟာယဖွဲ့လိုက်တာနဲ့ ပြဿနာ ပြေလည်သွားတယ်။ အစ်မက တကယ်အရည်အချင်းရှိတာပဲ” တဲ့။ ဝမ်ကျင်က ဒီလိုချီးမွမ်းတာခံရတာ ပျော်တဲ့ပုံစံရှိပြီး စိတ်လှုပ်ရှားရင်းနဲ့ ခေါင်းညိတ်တယ်။ လင်ယုဟန်ကို ဝေဖန်တဲ့ မှတ်ချက်တွေကိုတောင် ကျွန်မတို့ကို ပြောပြတယ်။ သူက သူ့ကိုယ်သူ ဩဇာရှိအောင်လုပ်နေပြီး လင်ယုဟန်ကို နှိပ်ကွပ်နေတယ်ဆိုတာကို ကျွန်မ သတိထားမိသလိုလိုဖြစ်နေတယ်။ ဒါပေမဲ့ နောက်တော့ သူပြောသမျှက မှန်တယ်လို့ပဲ ကျွန်မ သုံးသပ်လိုက်တယ်။ အဲဒါနဲ့ ဘာမှ ထပ်မစဉ်းစားတော့ဘူး။ အဲဒီအစား ကျွန်မစဉ်းစားတာက နောက်ကျရင် ကျွန်မက ဝမ်ကျင်လိုမျိုး လူတွေရဲ့ ပြဿနာတွေကို ဖြေရှင်းနိုင်ရင် ကျွန်မတာဝန်ကို သေချာပေါက် ကောင်းကောင်းလုပ်နိုင်မှာပဲ ပေါ့။ ဝမ်ကျင်က သူ့တာဝန်မှာ ရှိတဲ့ပြဿနာတွေ၊ ကျရှုံးမှုတွေ၊ ဘယ်လိုဖောက်ပြန်ပျက်စီးမှုနဲ့ အားနည်းချက်တွေကို သူပြတယ်၊ ဒီပြဿနာတွေကို ဖြေရှင်းဖို့အတွက် သမ္မာတရားကို သူ ဘယ်လို ရှာဖွေတယ်ဆိုတာတွေကို တစ်ခါမှ မဆွေးနွေးဘူး။ ဒီတော့ ကြာလာတော့ လူတိုင်းက သူ့ကို လေးစားလာတယ်။ ကျွန်မလည်း ဝမ်ကျင်နဲ့ စုဝေးတဲ့အတွက် သမ္မာတရားတွေ ပိုပြီး နားလည်နိုင်တယ်လို့ ခံစားမိတယ်။ ကျွန်မက ဝမ်ကျင်လိုမျိုး ပြဿနာတွေကို ဖြေရှင်းနိုင်ချင်တော့ သူက အစီရင်ခံစာတွေကို ဘယ်လိုစိစစ်တယ်၊ ညီအစ်ကိုမောင်နှမတွေရဲ့ အခြေအနေတွေအပေါ် ဘယ်ဘုရားနှုတ်ကပတ်တော်တွေကို သူ ဆက်စပ်ပြီး ဘယ်လို မိတ်သဟာယဖွဲ့တယ်ဆိုတာတွေကို ကြည့်ဖို့ သူတက်တဲ့ စုဝေးပွဲတိုင်းကို ကျွန်မ သွားတယ်။ ဘောပင်နဲ့ စာရွက်နဲ့ အကုန်လုံး ချရေးတယ်။ အဲဒီနောက်တော့ ကျွန်မက တွဲဖက်အမှုဆောင်တွေနဲ့ စုဝေးတဲ့အချိန်မှာ ကျွန်မ မိတ်သဟာယပြုတဲ့ဟာအများစုက ဝမ်ကျင်ဆီကနေ ကျွန်မ သင်ခဲ့ရတာတွေပဲ။ တွဲဖက်အမှုဆောင်တွေက ကျွန်မ မိတ်သဟာယကို အာရုံစိုက်နားထောင်ပြီး စာနဲ့တောင်ရေးမှတ်ကြတာကို မြင်ရတော့ ကျွန်မက ဝမ်ကျင်လိုမျိုး ပါရမီရှိတဲ့ အမှုဆောင်တစ်ယောက်ဖြစ်တယ်၊ သူများတွေက ကျွန်မလုပ်တာကို ကျေနပ်မှာပဲ၊ ဘုရားက ကျွန်မကို ချီးကျူးလိမ့်မယ်ဆိုပြီး ခံစားမိတယ်။

အဲဒီနောက်တော့ ဝမ်ကျင်ကို ကျွန်မ ပိုပိုပြီး အားကိုးလာတယ်။ ခက်တဲ့ အစီရင်ခံစာတွေ၊ အစီရင်ခံစာအမှုဆောင်တွေရဲ့ ပြဿနာတွေကို ကိုင်တွယ်ဖြေရှင်းရတဲ့အခါမှာ ဘုရားကို ဆုတောင်းပြီး သမ္မာတရားကို ရှာဖွေဖို့ ဘုရားရှေ့မှာ ကျွန်မ ငြိမ်သက်ခြင်းမရှိခဲ့ဘူး။ ဝမ်ကျင်က မိတ်သဟာယဖွဲ့ဖို့လာလိုက်တာနဲ့ ကျွန်မပြဿနာတွေအားလုံး ပြေလည်သွားမယ်လို့ ထင်ခဲ့တာပေါ့။ တဖြည်းဖြည်းနဲ့ ကျွန်မစိတ်နှလုံးထဲမှာ ဘုရားရဲ့ အဆင့်အတန်းက ပျောက်သွားပြီး ဝမ်ကျင်ရဲ့ အဆင့်အတန်းက လုံးဝ ပိုပြီး ကြီးလာနေတယ်။ ဘုရားသခင်ထက် လူတစ်ယောက်ကိုပိုပြီး အားကိုးခဲ့တယ်။ ကြာလာတော့ အသင်းတော်အလုပ်မှာရှိတဲ့ အရိုးရှင်းဆုံး ပြဿနာတွေကိုတောင် ကျွန်မ နားလည်ရခက်လာတယ်။ စုဝေးပွဲအချိန်မှာ သန့်ရှင်းသောဝိညာဉ်တော်ရဲ့ ဉာဏ်အလင်းဖွင့်ပြမှုကို ကျွန်မ မိတ်သဟာယမဖွဲ့နိုင်ဘူး။ အယူဝါဒဆိုင်ရာ အသိပညာကိုပဲ ကျွန်မ ပြောဆိုပြီး လူတွေရဲ့ အသက်ဝင်ရောက်မှုပြဿနာတွေကို မဖြေရှင်းနိုင်ဘူး။ ဘုရားက ကျွန်မကို ကျောခိုင်းသွားသလို ခံစားရပြီး အရမ်းဒုက္ခ ခံစားခဲ့ရတယ်။ ဒါပေမဲ့ အဲဒီအချိန်တုန်းက ကျွန်မက ကိုယ့်ကိုယ်ကိုယ် မသုံးသပ်ဘူး။

စုဝေးပွဲတစ်ခုမလုပ်ခင်မှာ လမ်းတွေက နှင်းတွေကြောင့် ပိတ်နေပြီး ဘယ်ကားမှ မသွားနိုင်ဘူး။ ဝမ်ကျင်က သူ မလာနိုင်တော့ဘူးလို့ပြောပြီး ကျွန်မနဲ့ ကျွန်မ တွဲဖက်ကို စုဝေးပွဲကို ဦးဆောင်စီစဉ်ဖို့ ပြောတယ်။ ဒါကို ကျွန်မ ကြားလိုက်တော့ အားကိုးရာမဲ့သွားသလို ခံစားရတယ်။ စုဝေးပွဲမှာ အစီရင်ခံစာမှာပါတဲ့ ပြဿနာရဲ့ အရင်းအမြစ်ကို ကျွန်မ အဖြေမရှာနိုင်ဖြစ်ပြီး လုံးဝကို ပျာသွားတယ်။ ဒါပေမဲ့ သူများတွေကို ဘုရားကို ဆုတောင်းပြီး အားကိုးဖို့၊ ဘုရားနှုတ်ကပတ်တော်ထဲမှာ သမ္မာတရားစည်းမျဉ်းတွေကိုရှာဖို့ ကျွန်မ ညွှန်ပြမပေးခဲ့ဘူး။ အဲဒီအစား ဝမ်ကျင်ရောက်လာပြီး လက်ရှိရှိနေတဲ့ အရေးတကြီးကိစ္စကို ဖြေရှင်းလိုက်ဖို့ပဲ ဆန္ဒဖြစ်မိတယ်။ စုဝေးပွဲ အဆုံးသတ်တော့ အကျိုးမဖြစ်ခဲ့ဘဲ ကျွန်မတာဝန်ကို မဖြည့်ဆည်းခဲ့တာကြောင့် ကျွန်မ အပြစ်ရှိသလို ခံစားရတယ်။ ဒါပေမဲ့ ဘုရားရဲ့ ရည်ရွယ်ချက်ကို ကျွန်မ မရှာသေးဘူး။ ဝမ်ကျင်ရောက်လာပြီး ပြဿနာကို ဖြေရှင်းဖို့တစ်ခုတည်းကိုပဲ မျှော်လင့်နေခဲ့တယ်။ နောက်တစ်ခါကျတော့ ဝမ်ကျင်က ကျွန်မတို့အတွက် စုဝေးပွဲတစ်ခုကို ဦးဆောင်ပေးမယ်လို့ ပြောတယ်။ ဒါပေမဲ့ တစ်မနက်လုံး သူ့အရိပ်အယောင်တောင် မတွေ့ရဘူး။ အရင်တစ်ခေါက်ကလိုပဲ သူမလာနိုင်မှာကို ကျွန်မ လန့်ပြီးတော့ ကြောက်စိတ်တွေဖြစ်လာတယ်။ သူမလာရင် လူတိုင်းရဲ့ ပြဿနာတွေကို ကျွန်မ မဖြေရှင်းနိုင်မှာကို စိတ်ပူတာပေါ့။ နေ့လည်စာစားပြီးတော့ တံခါးဖွင့်သံကို ရုတ်တရက်ကြားလိုက်ရပြီး ဝမ်ကျင်ရောက်လာပြီဆိုတာ ကျွန်မ သိလိုက်တယ်။ ကျွန်မရဲ့ ကယ်တင်ရှင်ရောက်လာတော့ အပျော်လွန်ပြီး သူ့ကို နှုတ်ဆက်ဖို့ အမြန်သွားလိုက်တယ်။ ဒါပေမဲ့ အိမ်ဝင်းကို ဖြတ်သွားနေတုန်းမှာ ကျွန်မဟန်ချက်မညီဖြစ်သွားပြီး ခြေချင်းဝတ် အဆစ်လွဲသွားတယ်။ ကျွန်မ ခြေချင်းဝတ်က ဘောလုံးတစ်လုံးလို ရောင်လာပြီး အရမ်းနာတော့ လမ်းလျှောက်လို့မရဘူး။ ဒါပေမဲ့ ဝမ်ကျင်ရောက်လာပြီဆိုတော့ စုဝေးပွဲကို အမြန်လာဖို့ လူတိုင်းကို ကျွန်မက အကြောင်းကြားရမှာ။ သူတို့ပြဿနာတွေကို သူဖြေရှင်းပေးတာကို ဘယ်သူမှ လွတ်မသွားအောင်ပေါ့။ ဝေဒနာကို တွန်းကန်ရင်းနဲ့ အစ်မတစ်ယောက်ရဲ့အိမ်ကို ကျွန်မ သွားလိုက်တယ်။ ဒါပေမဲ့ တံခါးကို ကျွန်မ ခေါက်တော့မယ့်အချိန်မှာပဲ တစ်ခုခုကြောင့် ကျွန်မ ဟန်ချက်မညီဖြစ်ပြီး မြေပေါ်လဲကျသွားတယ်။ ကြိုးစားပြီး ပြန်ထပြီးတဲ့နောက်မှာ ကျွန်မညာလက်ဝါးက သွေးတွေနဲ့ ကျောက်မီးသွေးတွေ ပေနေတာကို တွေ့ရတယ်။ ဒီလိုဖြစ်ရပ်တွေ ဆက်တိုက်ဖြစ်တော့ ကျွန်မစိတ်နှလုံးထဲမှာ ကြောက်စိတ်ဖြစ်လာတယ်။ ဝမ်ကျင်ကိုစောင့်နေတုန်းမှာ ကျွန်မ ခံစားရတဲ့ တောင့်တမှုက သိပ်ပြီး ပုံမှန်မဟုတ်တာကို ကျွန်မ ဝိုးတိုးဝါးတားနဲ့ သတိထားမိတယ်။ ဘုရားက ငါ့ကို ပဲ့ပြင်ဆုံးမနေတာလား ပေါ့။ အဲဒါနဲ့ ဘုရားကို ဆုတောင်းပြီး အဖြေရှာတယ်။ အဲဒီနောက်မှာ ဒီ ဘုရားနှုတ်ကပတ်တော်တွေကို တွေ့ရတယ်။ “ဘုရားသခင်ကို ယုံကြည်သောလူတို့သည် ဘုရားသခင်ကို နာခံကာ ကိုးကွယ်သင့်သည်။ မည်သည့်လူကိုမျှ မချီးမြှောက် သို့မဟုတ် မကြည်ညိုနှင့်။ သင်သည် ဘုရားသခင်အား ပထမနေရာ ပေးပြီး သင် ကြည်ညိုသောသူများကို ဒုတိယနေရာ ပေးကာ သင့်ကိုယ်သင် တတိယနေရာ ပေးခြင်း မပြုရ။ မည်သည့်လူမျှ သင်၏ စိတ်နှလုံးတွင် နေရာ မယူသင့်သကဲ့သို့၊ လူတို့ကို- အထူးသဖြင့် သင် ကြည်ညို လေးစားသူများကို- ဘုရားသခင်နှင့် တန်းတူဟု မယူဆသင့်ပေ။ ဤသည်မှာ ဘုရားသခင်ဖို့ သည်းမခံနိုင်ဖွယ်ရာ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်) ဘုရားနှုတ်ကပတ်တော်တွေကို ကျွန်မ ဆင်ခြင်ကြည့်တယ်။ ဝမ်ကျင်နဲ့ ကျွန်မ ဆက်ဆံခဲ့တဲ့ မြင်ကွင်းတွေအများကြီးက ကျွန်မ စိတ်ထဲမှာ ရုပ်ရှင်တစ်ခုထဲက ဗီနီယက်ပုံရိပ်တွေလို ပေါ်လာတယ်။ ဝမ်ကျင်ကို ကျွန်မ တွေ့ကတည်းက သူက ပါရမီရှိတယ်၊ စကားပြောကောင်းတယ်၊ တရားဟောကောင်းတယ်၊ အထူးသဖြင့် ပြဿနာတွေကို ဖြေရှင်းတဲ့နေရာမှာ တော်တယ်ဆိုတာ ကျွန်မ တွေ့ခဲ့တယ်။ ကျွန်မ ဘာလုပ်ရမှန်းမသိတဲ့ စာတွေတစ်ခုပြီး တစ်ခုကို သူက စိစစ်ပြီး မိတ်သဟာယဖွဲ့ပြီးတော့ လွယ်လွယ်လေး ဖြေရှင်းခဲ့တယ်။ ကျွန်မက မသိစိတ်ကနေ သူ့ကို စပြီး ကိုးကွယ်လာတယ်။ သူနဲ့အတူ စုဝေးပြီး သူ့မိတ်သဟာယကို နားထောင်ရင် သမ္မာတရားကို နားလည်ပြီး အသိအမြင်ရမှာပဲလို့ ထင်ခဲ့တယ်။ သူနဲ့ မစုဝေးရရင် သမ္မာတရားကိုရဖို့ အခွင့်အရေးတစ်ခုကို ဆုံးရှုံးရသလို ဖြစ်မှာပဲ ပေါ့. ဘုရားကို ဆုတောင်းပြီး သမ္မာတရားကို ရှာဖို့ထက် ဝမ်ကျင်နဲ့ စုဝေးပြီး မိတ်သဟာယဖွဲ့ဖို့ကို ကျွန်မ အလေးသာလာခဲ့တယ်။ ဝမ်ကျင်ကို လုံးဝ အားကိုးခဲ့တယ်။ ပြဿနာတွေ ပေါ်လာတဲ့အခါ ဘုရားကို ဆုတောင်းပြီး သမ္မာတရားကို ရှာဖွေတာ မလုပ်ဘဲ သူလာပြီးတော့ မိတ်သဟာယဖွဲ့ပြီး ဖြေရှင်းတာကိုပဲ စောင့်ခဲ့တယ်။ လမ်းတွေပိတ်ပြီး သူမလာတဲ့အခါမှာ သူမပါဘဲ ကျွန်မတို့မလုပ်နိုင်ဘူးလို့ ခံစားမိခဲ့တယ်။ ကျွန်မက ဆင်ခြင်ကြည့်လေလေ၊ ကြောက်လာလေလေပဲ။ ဘုရားကို ယုံကြည်သူတွေက အရာအားလုံးထက် ဘုရားကို ကြောက်ရွံ့သင့်တယ်။ ဘုရားကို ကိုးကွယ်ပြီး အထင်ကြီးလေးစားသင့်တယ်။ ကျွန်မတို့ စိတ်နှလုံးထဲမှာ ဘယ်သူမှ နေရာတစ်ခု ရှိမနေသင့်ဘူး။ ဒါပေမဲ့ ကျွန်မ စိတ်နှလုံးထဲမှာ ဘုရားအတွက် နေရာမရှိခဲ့ဘူး။ အဲဒီအစား ကျွန်မ ကိုးကွယ်တဲ့သူကို မြှောက်စားခဲ့ပြီး သူတို့ကို ကြည်ညိုခဲ့တယ်။ ကျွန်မက ဘုရားကို ယုံကြည်ပေမဲ့ လူတစ်ယောက်ကို ကိုးကွယ်နေတာဖြစ်ပြီး ကိုယ်တိုင်မသိဘဲ ဘုရားရဲ့ စိတ်သဘောထားကို ပုန်ကန်ပြစ်မှားနေခဲ့တာပါ။ ဒီအခြေအနေက ကျွန်မအတွက် သတိပေးချက်တစ်ခုဖြစ်ပြီး ကာကွယ်ပေးတဲ့ ပုံစံတစ်ခုပါပဲ။ ဘုရားကို ကျွန်မ အမြန်ဆုတောင်းပြီး နောင်တရဖို့ အသင့်ဖြစ်နေခဲ့တာပေါ့။

အဲဒီနောက်တော့ ဒီဘုရားနှုတ်ကပတ်တော်တွေကို ကျွန်မ တွေ့ရတယ်။ အနန္တတန်ခိုးရှင် ဘုရားသခင် ပြောသည်မှာ- “ခေါင်းဆောင်၊ သို့မဟုတ် အမှုဆောင်တစ်ယောက်၏ အဆင့်သည် မည်သို့ဖြစ်စေ သမ္မာတရားအနည်းငယ်အပေါ် ၎င်းတို့နားလည်ပြီး ဆုကျေးဇူးအနည်းငယ် ရှိခြင်းကြောင့် ၎င်းတို့ကို သင်တို့ကိုးကွယ်သည့်အပြင် သမ္မာတရား၏ စစ်မှန်မှုကို ၎င်းတို့ ပိုင်ဆိုင်သည်၊ သင်တို့ကို ၎င်းတို့ကူညီနိုင်သည်ဟု ယုံကြည်လျှင်၊ အရာအားလုံး၌ ၎င်းတို့ကို ကြည်ညိုလေးစားပြီး မှီခိုလျှင်၊ ဤအရာမှတစ်ဆင့် ကယ်တင်ခြင်းကို ရယူရန် ကြိုးစားလျှင် သင်တို့သည် မိုက်မဲပြီး အသိဉာဏ်မဲ့ကြကာ အဆုံး၌ အားလုံးက အလဟဿဖြစ်သွားလိမ့်မည်။ အဘယ်ကြောင့်ဆိုသော် စမှတ်က ပင်ကိုအားဖြင့် မှားယွင်းနေသောကြောင့်ဖြစ်သည်။ လူတစ်ယောက်သည် သမ္မာတရားမည်မျှကို နားလည်သည်ဖြစ်စေ ခရစ်တော်၏ ကိုယ်စား မည်သူမျှ မရပ်တည်နိုင်ပေ။ ၎င်းတို့ မည်မျှ ဆုကျေးဇူးရှိပါစေ ဤသည်မှာ ၎င်းတို့က သမ္မာတရားကို ပိုင်ဆိုင်သည်ဟု မဆိုလိုပေ။ ထို့ကြောင့် လူများကို ကိုးကွယ်၊ ကြည်ညိုလေးစားပြီး လိုက်လျှောက်သူတို့သည် အဆုံးတွင် အားလုံးထုတ်ပယ်ခြင်းခံရမည်။ ၎င်းတို့အားလုံး ရှုတ်ချခံရမည်။ လူများသည် ဘုရားသခင်ကို ယုံကြည်သည့်အခါ၊ ၎င်းတို့သည် ဘုရားသခင်ကို ကြည်ညိုလေးစားပြီး ဘုရားသခင်နောက်ကို လိုက်ရုံသာရှိသည်။ ခေါင်းဆောင်များအကြားတွင် ၎င်းတို့၏ရာထူးအဆင့်က မည်သို့ရှိပါစေ ခေါင်းဆောင်များနှင့် အမှုဆောင်များသည် သာမန်လူများပင် ဖြစ်သည်။ သင်က ၎င်းတို့ကို သင်၏ကြီးကြပ်သူများအဖြစ် မြင်ပါက၊ သင့်ထက် ၎င်းတို့က သာလွန်ကြောင်း၊ ၎င်းတို့သည် သင့်ထက် ပို၍ သာ၍ အရည်အချင်း ရှိကြောင်း၊ ပြီးလျှင် ၎င်းတို့က သင့်ကို ဦးဆောင်သင့်ကြောင်း၊ ၎င်းတို့သည် အဘက်ဘက်တွင် အခြားလူတိုင်းထက် အရည်အသွေးပိုပြည့်မီကြောင်း သင်ခံစားရပါက ယင်းမှာ မှားယွင်းသည်- ယင်းမှာ သင်၏ ထင်ယောင်ထင်မှား ဖြစ်ခြင်းသာ ဖြစ်သည်။ ပြီးလျှင် ဤထင်ယောင်ထင်မှား ဖြစ်ခြင်းက မည်သည့်အကျိုးဆက်များကို ဖြစ်စေသနည်း။ ဤအရာသည် သင့်ကို လက်တွေ့အရှိတရားနှင့် မကိုက်ညီသည့် သတ်မှတ်ချက်များဖြင့် သင်၏ခေါင်းဆောင်များကို မရည်ရွယ်ဘဲ အကဲဖြတ်မိစေလိမ့်မည်။ ပြီးလျှင် ၎င်းတို့တွင်ရှိသော ပြဿနာများနှင့် အားနည်းချက်များကို မှန်ကန်စွာ ကိုင်တွယ်နိုင်ခြင်းမရှိ ဖြစ်လိမ့်မည်။ တစ်ချိန်တည်းမှာပင် သင်မသိလိုက်မီတွင် သင်သည် ၎င်းတို့ကို ကိုးကွယ်နေကာ ၎င်းတို့သည် သင်၏ဘုရားများ ဖြစ်လာကြသည်အထိ သင်သည် ၎င်းတို့၏ ဟန်ပါသည့်အသွင်၏၊ ပင်ကိုစွမ်းရည်များ၏ အကြီးအကျယ် ဆွဲဆောင်ခြင်းကိုလည်း မသိလိုက်ပါဘဲနှင့် ခံရလိမ့်မည်။ ၎င်းတို့သည် သင်၏ကိုးကွယ်ခြင်းခံရသူ၊ သင်၏အတုယူစံထားထိုက်သူ စဖြစ်လာသည့် အချိန်မှစပြီး သင်သည် ၎င်းတို့၏နောက်လိုက်များထဲမှ တစ်ဦးဖြစ်လာသည့် အချိန်အထိ ထိုလမ်းကြောင်းသည် သင့်ကို ဘုရားသခင်ထံမှ မရည်ရွယ်ဘဲ ဝေးကွာစေမည့် လမ်းကြောင်းဖြစ်လေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၆) “နက်နဲသော ဒေသနာတစ်ခုကို ဟောကြားနိုင်သည့်သူ သို့မဟုတ် အာဝဇ္ဇန်း ကောင်းသူ မည်သူကိုမဆို လူအချို့က သဘောကျကြပြီး၊ ဒေသနာများ ဟောကြားသည့်အခါ အဟန့်ကောင်းသည့် ဟန်ပန်ရှိသည့်သူများအား ငမ်းငမ်းတက်လိုချင်ကြသည်။ ဤသည်မှာ ရှိရမည့် မှန်ကန်သော အမြင်ဖြစ်သလော။ ထိုသို့သော ပန်းတိုင်တစ်ခုကို ရှာဖွေဖို့ သင့်တော်သလော။ (မသင့်တော်ပါ။) သို့ဆိုလျှင် အဘယ်အရာသည် မှန်ကန်သနည်း။ သင်သည် အဘယ်လူစားမျိုး ဖြစ်လာဖို့ ကြိုးစားသင့်သနည်း။ (ခပ်လျှိုလျှိုနေသကဲ့သို့ အသိတရားရှိရှိ လက်တွေ့ကျသော စိတ်နေစိတ်ထားဖြင့် မိမိတို့ တာဝန်ကို ထမ်းဆောင်သူ၊ ကောင်းမွန်စွာ ပြုမူပြီး လက်တွေ့ကျသောနည်းဖြင့် ဆောင်ရွက်သောသူဖြစ်သည်။) မှန်ပေသည်။ သင်တို့သည် မည်သို့ပင်ဖြစ်စေ ဆုတောင်းခြင်းမှ လမ်းမလွဲဘဲ၊ ဘုရားနှုတ်ကပတ်တော်များမှ လမ်းမလွဲဘဲ လက်တွေ့ကျသော နည်းလမ်းဖြင့် ပြုမူပြီး လုပ်ဆောင်ရမည်။ ဘုရားသခင် ရှေ့မှောက်သို့ မကြာခဏ လာရောက်ပြီး သူနှင့် စစ်မှန်သော မိတ်သဟာယပြုလော့။ ဤသည်တို့မှာ ဘုရားသခင်ကို ယုံကြည်ခြင်း၏ အဓိကကျသောအရာများ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို ရယူခြင်းသည်သာလျှင် ဘုရားသခင်ကို အမှန်တကယ် ရယူခြင်းဖြစ်၏) ဘုရားကို ယုံကြည်သူတစ်ယောက်အနေနဲ့ ဘုရားရှေ့ကို ကျွန်မတို့ ခဏခဏလာရမယ်ဆိုတာ ဘုရားနှုတ်ကပတ်တော်ကတစ်ဆင့် ကျွန်မ သိရတယ်။ အရာရာမှာ ကျွန်မတို့က ဘုရားကို ဆုတောင်းသင့်တယ်။ သမ္မာတရားကို ရှာဖွေသင့်တယ်။ ဘုရားရဲ့ တောင်းဆိုချက်တွေအတိုင်း တာဝန်တွေကို ဖြည့်ဆည်းသင့်တယ်။ အရာအားလုံးထက် သူ့ကို ကြောက်ရွံ့ပြီး ဘယ်သူ့ကိုမှ လုံးဝ မကိုးကွယ်သင့်ဘူး။ သူတို့ပါရမီတွေ၊ အလုပ်မှာ သူတို့ရဲ့ စွမ်းရည်တွေ၊ ပြဿနာတွေကို ဖြေရှင်းတဲ့ သူတို့ရဲ့ အရည်အချင်းတွေက ဘယ်လိုပဲ ဖြစ်ပါစေ ဒါတွေအားလုံးကို ဘုရားသခင်က ချပေးတာပါ။ လူတွေက အသိအမြင်ပါတဲ့ မိတ်သဟာယတွေပေးတာဟာ ဘုရားရဲ့ ဉာဏ်အလင်းဖွင့်ပြမှုကတစ်ဆင့်ဖြစ်ပါတယ်။ သူတို့ရဲ့ မိတ်သဟာယက လမ်းကြောင်းတစ်ခုကို ရှင်းလင်းပြရင် ဘုရားနှုတ်ကပတ်တော်နဲ့၊ သမ္မာတရားနဲ့ ညီနေလို့ပါ။ ကျွန်မနားမလည်တာတွေကို သူတို့နဲ့အတူ ရှာဖွေပြီး သူတို့အားသာချက်တွေကနေ သင်ယူနိုင်တယ်။ ဒါပေမဲ့ သူတို့က ဘယ်လောက်ကောင်းကောင်း မိတ်သဟာယပြုပါစေ နောက်ဆုံးမှာ ဘုရားသခင်ဆီက လာတယ်လို့ မှတ်ယူသင့်ပြီး လူတွေကိုပဲ မကိုးကွယ်သင့်ပါဘူး။ အဲဒီနောက်တော့ ဘုရားနှုတ်ကပတ်တော်နဲ့အညီ ကျွန်မ လက်တွေ့လုပ်တယ်။ ဝမ်ကျင်ကိုပဲ အရမ်းမှီခိုနေတာကို ရပ်လိုက်တယ်။ ပြဿနာတွေရှိတဲ့အခါ ဘုရားကို ဆုတောင်းပြီး ဘုရားနှုတ်ကပတ်တော်တွေမှာ သက်ဆိုင်တဲ့ သမ္မာတရားစည်းမျဉ်းတွေကို ရှာတယ်။ တစ်ခါတလေမှာ ကျွန်မ တစ်ခုခုကို အဖြေရှာမရရင် ဝမ်ကျင်ကို မေးတယ်။ ဒါပေမဲ့ ကျွန်မက သူ့ကိုပဲ လုံးဝ လေးစားနေမယ့်အစား ဘုရားရှေ့မှာ သတိရှိရှိနဲ့ ကိုယ့်ကိုယ်ကိုယ် ငြိမ်သက်စေတယ်။ ဘယ်သမ္မာတရားရှုထောင့်ကို သူ မိတ်သဟာယပြုတယ်ဆိုတာကို အာရုံစိုက်တယ်။ တဖြည်းဖြည်းနဲ့ ဝမ်ကျင်အပေါ်ကို ပိုပြီး သာမန်ဖြစ်တဲ့ အမြင်ရှိလာတယ်။ အစီရင်ခံစာတွေထဲက တချို့ပြဿနာတွေကို ဖြေရှင်းနိုင်ခဲ့တယ်။ နောက်ပိုင်းမှာ ဝမ်ကျင်က တခြားအသင်းတော်မှာ ခေါင်းဆောင်အဖြစ် အရွေးခံရတယ်။ သူမရှိတဲ့အချိန်မှာ ကျွန်မ ပျာတာတာ မဖြစ်တော့ဘူး။ စုဝေးပွဲအချိန်တွေမှာ ခက်ခဲတဲ့ပြဿနာတွေ ပေါ်လာတဲ့အခါ ကျွန်မက သူများတွေနဲ့အတူ ဘုရားကို ဆုတောင်းပြီး အားကိုးတယ်။ ဘုရားနှုတ်ကပတ်တော်ကတစ်ဆင့် လက်တွေ့လုပ်ဖို့ လမ်းကြောင်းရှာတယ်။ ပြဿနာကို ကျွန်မ မဖြေရှင်းနိုင်တော့မှပဲ ခေါင်းဆောင်၊ ဒါမှမဟုတ် သမ္မာတရားကိုနားလည်သူ တစ်ယောက်ယောက်ကို မေးတယ်။ ကျွန်မတို့ ပြဿနာတွေက တဖြည်းဖြည်း ပြေလည်သွားပြီး နည်းနည်းတိုးတက်လာတာကို ကျွန်မ ကြုံတွေ့ရတယ်။

အဲဒီနောက် မကြာခင်မှာပဲ အထက်ခေါင်းဆောင်တစ်ယောက်က ကျွန်မဆီကို စာရေးတယ်။ ဝမ်ကျင်က အလုပ်မှာ သူ့ပါရမီတွေကို အားကိုးနေပြီး သမ္မာတရားကို မရှာဘူး တဲ့။ သူ့ကို သူများတွေလေးစားပြီး ကိုးကွယ်အောင် အမြဲတမ်း ကိုယ်ရည်သွေးပြီး သူ့ကိုယ်သူ ဂုဏ်တင်နေတယ်။ သူက ကိုင်တွယ်ဖြေရှင်းတာကို လက်မခံဘူး။ သူ့ကိုယ်သူ ပြန်ဆင်ခြင်မကြည့်ဘူး။ အန္တိခရစ်လမ်းကြောင်းကို လျှောက်လို့ သူက ဖော်ထုတ်ခံရပြီး အယောင်ဆောင်ခေါင်းဆောင်ဖြစ်တဲ့အတွက် အထုတ်ခံရတယ်။ ဒီဟာက ကျွန်မအပေါ် အလေးအနက် သက်ရောက်မှုရှိသွားတယ်။ ဝမ်ကျင်နဲ့ ကျွန်မ အတူရှိတဲ့အချိန်တွေမှာ ဒီအပြုအမူတွေကို သူက ပြနေပြီ။ သူ့တာဝန်မှာ ဘာဖောက်ပြန်ပျက်စီးမှုကို ဖွင့်ပြခဲ့တယ်၊ ဘယ်လို ကျရှုံးမှုတွေကို သူ ကြုံတွေ့ခဲ့တယ်ဆိုတာတွေကို သူက တစ်ခါမှ မဆွေးနွေးဘူး။ သူ့အောင်မြင်မှုတွေအကြောင်းပဲ ပြောတယ်။ သူမဖြေရှင်းနိုင်တဲ့ ပြဿနာ မရှိသလိုမျိုးပေါ့။ ရလဒ်အနေနဲ့ လူတိုင်းက သူ့ကို အထင်ကြီးလေးစားပြီး ကိုးကွယ်ကြတယ်။ နောက်ပိုင်းမှာ ဒီဘုရားနှုတ်ကပတ်တော်အပိုဒ်ကို ကျွန်မ တွေ့တယ်။ “အခြားသူများသည် မိမိတို့ကိုယ်ကိုယ်အကြောင်း ထပ်တလဲလဲ သက်သေခံဖို့၊ မိမိတို့၏ သြဇာအာဏာ အရှိန်အဝါကို မြှင့်တင်ဖို့နှင့် လူများနှင့် အဆင့်အတန်းအတွက် ဘုရားသခင်နှင့် ယှဉ်ပြိုင်ရန် မိမိတို့၏ ရာထူးများကို အသုံးပြုကောင်း အသုံးပြုကြစဉ်တွင်၊ ၎င်းတို့သည် လူများကို သိမ်းသွင်းနိုင်ဖို့နှင့် ထိန်းချုပ်ဖို့ စဉ်ဆက်မပြတ် ကြိုးစားရင်း၊ လူတို့ကို ၎င်းတို့အား ကိုးကွယ်စေရန် နည်းလမ်းအမျိုးမျိုးနှင့် ဆောင်ရွက်မှုအမျိုးမျိုးကို အသုံးပြုကြလေသည်။ အချို့သည် ဘုရားသခင်ကဲ့သို့ ဆက်ဆံခြင်းခံရနိုင်ဖို့အလို့ငှာ၊ ၎င်းတို့မှာ ဘုရားသခင် ဖြစ်သည်ဟု တွေးထင်စေရန် လူများကို တမင်တကာ လှည့်စားကြသည်။ ၎င်းတို့သည် ဖောက်ပြန်ဖျက်ဆီးခြင်း ခံခဲ့ရဖူးသည်- ၎င်းတို့သည်လည်း ဖောက်ပြန်ပျက်စီးပြီး မာနထောင်လွှားသော သူများဖြစ်သည်၊ ၎င်းတို့ကို မကိုးကွယ်ကြဖို့နှင့် သူတို့မည်မျှကောင်းစွာ လုပ်ဆောင်ကြသည်ဖြစ်စေ ထိုအရာအားလုံးမှာ ဘုရားသခင်၏ ချီးမြှောက်ခြင်းကြောင့် ဖြစ်ပြီး၊ မည်သို့ပင်ဖြစ်စေ ၎င်းတို့ လုပ်ဆောင်သင့်သည့်အရာကို ၎င်းတို့ လုပ်ဆောင်နေခြင်း ဖြစ်သည်ဟု တစ်စုံတစ်ဦးကို မည်သည့်အခါတွင်မျှ ပြောမည်မဟုတ်။ အဘယ့်ကြောင့် ဤအရာများကို ၎င်းတို့ မပြောကြသနည်း။ အဘယ်ကြောင့်ဆိုသော် ၎င်းတို့သည် လူတို့၏ စိတ်နှလုံးထဲ၌ မိမိတို့၏နေရာ ဆုံးရှုံးသွားမည်ကို အလွန်အမင်း စိုးရွံ့ကြသောကြောင့် ဖြစ်သည်။ ဘုရားသခင်ကို မည်သည့်အခါတွင်မျှ မချီးမြှောက်ဘဲ ဘုရားသခင်အတွက် မည်သည့်အခါတွင်မျှ သက်သေ မခံကြပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၁)) ဘုရားနှုတ်ကပတ်တော်နဲ့ ယှဉ်ပြီး သူ့ကို ကြည့်တဲ့အခါမှာ ဝမ်ကျင်အကြောင်းကို ကျွန်မ နည်းနည်းသိလာတယ်။ သူက အခက်အခဲတွေကို ကိုင်တွယ်ဖြေရှင်းတဲ့အခါမှာ သမ္မာတရားကို သူ ဘယ်လိုရှာဖွေတယ်၊ ခက်ခဲတဲ့စာတွေ တစ်ခုပြီးတစ်ခုကို ဘယ်လို အလွယ်တကူ ကိုင်တွယ်တယ်၊ သူများတွေရဲ့ ပြဿနာတွေကို ဘယ်လိုကူဖြေရှင်းပေးတယ်ဆိုတာတွေကို ခဏခဏ မိတ်သဟာယဖွဲ့တယ်။ ဒါပေမဲ့ သူကိုယ်တိုင်ရဲ့ ဖောက်ပြန်မှုတွေ၊ ချို့ယွင်းချက်တွေကို သိပ်မပြောဘူး။ သူ့ဖောက်ပြန်ပျက်စီးမှုနဲ့ အားနည်းချက်ကို သိပ်ပြီး ဖွင့်မပြောဘူး။ သူ မှားပြီး အကဲဖြတ်တဲ့၊ နားမလည်နိုင်တဲ့ ပြဿနာ၊ စာတစ်ခုခုကို တစ်ခါမှ မဆွေးနွေးဘူး။ အဲဒါတွေကြောင့် သူ့အားနည်းချက်တွေကို ဘယ်လိုပေါ်လွင်စေတယ် ဆိုတာ လုံးဝ မဆွေးနွေးဘူး။ သူနားမလည်တဲ့ ပြဿနာတွေအကြောင်း၊ သူများတွေက သူ့ကို ဘယ်လိုကူညီခဲ့ပြီး ဒါကြောင့်မို့ ဘယ်သမ္မာတရားရှုထောင့်ကို သူနားလည်သွားတယ်ဆိုတဲ့ အကြောင်းတွေကို လည်း တစ်ခါမှ မပြောဘူး။ သူဟန်လုပ်ထားတဲ့ ပြည့်စုံမှုရှိတဲ့ အယောင်ဆောင်မျက်နှာဖုံးကိုပဲ လူတွေကို မြင်ခွင့်ပေးတယ်။ ကျွန်မတို့က သူ့ကို ကိုးကွယ်ပြီး ချီးမွမ်းကြတဲ့အခါမှာ သူက လူတွေကိုပဲ မကိုးကွယ်ဖို့ကို မိတ်သဟာယမဖွဲ့ဘူး။ တော်တော်ကို သဘောတွေ့ပြီး ပျော်နေတဲ့ပုံစံပဲရှိတယ်။ ဘုရားနှုတ်ကပတ်တော်နဲ့ ယှဉ်ပြီး သူ့အပြုအမူကို ရိပ်စားမိတော့ သူက သူ့အလုပ်နဲ့ တရားဟောတာတွေမှာ သူ့အရည်အချင်းတွေကိုပဲ အားကိုးတယ်၊ ဘုရားကို လုံးဝ မချီးမြှောက်ဘူး၊ သက်သေမခံဘူး၊ သူများတွေကို လှည့်စားဖို့အတွက် သူ့ကိုယ်သူပဲ အစွမ်းပြတယ်၊ ဒါကြောင့် လူတွေက သူ့ရဲ့ ဖောက်ပြန်ပျက်စီးမှုနဲ့ အားနည်းချက်တွေကို မမြင်တော့ဘဲ သူ့ကို ကိုးကွယ်ပြီး သူ့နောက်လိုက်ကြတယ်ဆိုတာ ကျွန်မ မြင်သွားတယ်။ သူက လူတွေရဲ့ စိတ်နှလုံးထဲမှာ နေရာရဖို့အတွက် ဒီလိုပြုမူတာပါ။ ဘယ်လောက် သစ္စာဖောက်ပြီး ဆိုးယုတ်သလဲ။ ဒါပေမဲ့ သူ့အပြုအမူကို ကျွန်မ မရိပ်စားမိရုံမကဘူး။ သူပါရမီတွေ၊ ပြဿနာကို ဖြေရှင်းတဲ့ ကျွမ်းကျင်မှုနဲ့ အရည်အချင်းတွေကိုတောင် လေးစားခဲ့တယ်။ သူက သမ္မာတရားကို နားလည်တယ်၊ သမ္မာတရားရဲ့ စစ်မှန်မှုရှိတယ်လို့ ကျွန်မ ထင်ပြီးတော့ သူ့ကို ကိုးကွယ်ခဲ့တယ်။ ကျွန်မ တော်တော်ကို မျက်စိကန်းနေခဲ့တာပဲ။

အဲဒီနောက်တော့ ဒီ ဘုရားနှုတ်ကပတ်တော်အပိုဒ်တွေကို ကျွန်မ တွေ့မိတယ်။ အနန္တတန်ခိုးရှင် ဘုရားသခင် ပြောသည်မှာ- “အပြင်ပန်းအားဖြင့် ဝိညာဉ်ရေးပြည့်ဝသယောင်၊ မြင့်မြတ်သယောင် ခံ့ညားပြီး ကြီးမြတ်သယောင် ထင်ရသောသူများ၏ လှည့်စားခြင်းကို မကြာခဏခံရသော လူအချို့ရှိလေသည်။ ကျမ်းဟောင်းတရားများ နှင့် အယူဝါဒများကို ကျွမ်းကျင်စွာ ပြောဆိုနိုင်သောသူများနှင့် ၎င်းတို့၏ အဟောအပြောနှင့် လုပ်ရပ်များမှာ လေးစားထိုက်သယောင် ထင်ရသောသူများနှင့်ပတ်သက်၍၊ ၎င်းတို့၏ လှည့်စားခြင်းကို ခံရသူများသည် ၎င်းတို့လုပ်ရပ်များ၏ အနှစ်သာရ၊ ၎င်းတို့လုပ်ဆောင်ချက်များ၏ နောက်ကွယ်မှ နိယာမများ၊ ၎င်းတို့၏ ရည်မှန်းချက်ပန်းတိုင်များမှာ မည်သည်တို့ဖြစ်ကြောင်းကို မည်သည့်အခါမျှ ကြည့်ရှုစစ်ဆေးခြင်း မပြုလုပ်ဖူးကြပေ။ ထို့အပြင် သူတို့သည် ထိုလူတို့က ဘုရားသခင်ကို အမှန်တကယ် နာခံခြင်းရှိ မရှိကို မည်သည့်အခါမျှ စစ်ဆေးကြည့်ရှုခြင်း မရှိခဲ့ကြသည့်အပြင်၊ ထိုလူတို့သည် ဘုရားသခင်ကို စစ်မှန်စွာ ကြောက်ရွံ့ပြီး မကောင်းမှုကို ရှောင်သောသူ ဟုတ်မဟုတ်ကို မည်သည့်အခါမျှ မစိစစ်ခဲ့ကြဖူးပေ။ သူတို့သည် ထိုလူတို့၏ လူ့သဘာဝ၏အနှစ်သာရကို မည်သည့်အခါမျှ သတိပြုမိခဲ့ခြင်း မရှိပေ။ ထို့ထက် ထိုသူတို့နှင့် သိကျွမ်းလာသည့် ပထမခြေလှမ်းမှစတင်ကာ သူတို့သည် တဖြည်းဖြည်းချင်း ထိုလူတို့ကို အားကျခြင်း၊ ကြည်ညိုလေးစားခြင်း ဖြစ်လာပြီး၊ အဆုံးတွင် ထိုလူတို့သည် သူတို့၏ ကိုးကွယ်ရာပုဂ္ဂိုလ်များ ဖြစ်လာတော့သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ စိတ်နေသဘောထားနှင့် သူ့အမှုတော်မှရရှိမည့် ရလဒ်များကို သိနားလည်ပုံ) “လူတို့သည် ပေါ့တန်သော အကြောင်းအရာများ သို့မဟုတ် လေးနက်သော အကြောင်းအရာများ၊ သို့တည်းမဟုတ် ကျမ်းဟောင်းတရားများ နှင့် သြဝါဒများ သို့မဟုတ် စစ်မှန်မှုအပေါ် အာရုံစိုက်သည်ဖြစ်စေ၊ မစိုက်သည်ဖြစ်စေ သူတို့သည် ၎င်းတို့ လိုက်နာစောင့်ထိန်းသင့်ဆုံးသော အရာကို လိုက်နာစောင့်ထိန်းခြင်း မရှိသည့်အပြင် ၎င်းတို့ အသိသင့်ဆုံးသောအရာမှာ မည်သည့်အရာ ဖြစ်ကြောင်းကိုလည်း မသိကြချေ။ ဤအရာ၏ အကြောင်းရင်းမှာ လူတို့သည် သမ္မာတရားကို လုံးဝ မနှစ်သက်ခြင်းကြောင့် ဖြစ်သည်။ သို့ဖြစ်၍ သူတို့သည် ဘုရားသခင်၏ မိန့်မြွက်ချက်များတွင် တွေ့ရသော လက်တွေ့ကျင့်သုံးမှု နိယာမများကို ရှာဖွေရန်နှင့် လက်တွေ့လုပ်ဆောင်ရန် အချိန်နှင့်လုံ့လ မစိုက်ထုတ်လိုကြခြင်း ဖြစ်သည်။ ထိုအစား ၎င်းတို့သည် ဖြတ်လမ်းများကို အသုံးပြုရန်နှင့် ကောင်းသောအလေ့အထနှင့် ကောင်းသောအပြုအမူ ဖြစ်မည်ဟု ၎င်းတို့ နားလည်သိကျွမ်းသော အရာတို့ကို ပေါင်းရုံးရန် ပို၍နှစ်သက်ကြသည်။ ထိုအခါ ဤအကျဉ်းချုပ်သည် လိုက်လျှောက်ရမည့် ၎င်းတို့၏ကိုယ်ပိုင် ရည်မှန်းချက်ပန်းတိုင်ဖြစ်လာပြီး ယင်းကို လက်တွေ့ကျင့်သုံးရမည့် သမ္မာတရားအဖြစ် ၎င်းတို့ သဘောထားကြသည်။ ဤအရာ၏ တိုက်ရိုက် အကျိုးဆက်မှာ လူတို့သည် သမ္မာတရားကို လက်တွေ့လုပ်ဆောင်ရန်အတွက် လူ၏ ကောင်းသောအပြုအမူကို အစားထိုးသည့် အရာတစ်ခုအဖြစ် အသုံးပြုကြသည်၊ ၎င်းက ဘုရားသခင်ထံ မျက်နှာလိုမျက်နှာရလုပ်ရန် လူတို့၏ လိုအင်ဆန္ဒကိုလည်း ဖြည့်ဆည်းပေးသည်။ ဤအရာက သူတို့အား သမ္မာတရားနှင့် ဆန့်ကျင်ရန် အသာစီးရစေပြီး ယင်းကို လူတို့က ဘုရားအား အကြောင်းပြချက်ပေးပြီး ယှဉ်ပြိုင်ရန် အတွက်လည်း အသုံးပြုကြသည်။ တစ်ချိန်တည်းတွင် လူတို့သည် ဘုရားသခင်ကို မရိုးမဖြောင့်စွာဖြင့် ဘေးဖယ်ထားပြီး ၎င်းတို့၏ ကိုးကွယ်ရာပုဂ္ဂိုလ်များကို ဘုရားသခင်၏ နေရာ၌ ထားကြသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ စိတ်နေသဘောထားနှင့် သူ့အမှုတော်မှရရှိမည့် ရလဒ်များကို သိနားလည်ပုံ) ကျွန်မ ယုံကြည်လာတဲ့ နှစ်တွေအများကြီးမှာ ဒီလွဲမှားနေတဲ့ အယူအဆ အမြဲတမ်းရှိခဲ့တယ်ဆိုတာ ဘုရားနှုတ်ကပတ်တော်ကတစ်ဆင့် ကျွန်မ မြင်သွားတယ်။ ကောင်းကောင်းအလုပ်လုပ်ပြီး တရားဟောတဲ့၊ ပြဿနာတွေကို ဖြေရှင်းနိုင်တဲ့ တော်ပြီး ပါရမီရှိတဲ့လူတွေက သမ္မာတရားကို အလိုလို နားလည်ပြီးသားဖြစ်ပြီး သမ္မာတရားရဲ့ စစ်မှန်မှုရှိတယ်လို့ ကျွန်မ ယူဆခဲ့တယ်။ သမ္မာတရားရဲ့ စစ်မှန်မှုက ဘာလဲဆိုတာ ကျွန်မ လုံးဝမသိဘူးဆိုတာ သဘောပေါက်သွားတယ်။ ဘုရားသခင်က လူတွေရဲ့ ဖောက်ပြန်ပျက်စီးတဲ့ စိတ်သဘောထားတွေသန့်စင်ပြီး သမ္မာတရားရဲ့ စစ်မှန်မှုထဲကို ဝင်ရောက်ပြီး တကယ့်လူသားပုံသဏ္ဌာန်တစ်ခုနဲ့ အသက်ရှင်နေထိုင်ခွင့်ပေးဖို့အတွက် သမ္မာတရားကို ဖော်ပြပြီး တရားစီရင်ခြင်းအမှုကို ပြုပါတယ်။ လူတစ်ယောက်က သူများတွေရဲ့ ပြဿနာတွေကို ဖြေရှင်းပြီး တခြားလူတွေကို ရိပ်စားမိနိုင်တာပဲရှိတယ်၊ ဒါပေမဲ့ ဘုရားနှုတ်ကပတ်တော်ရဲ့ တရားစီရင်ခြင်းနဲ့ ကိုင်တွယ်ဖြေရှင်းခြင်းကိုပါ လက်မခံနိုင်ဘူးဆိုရင် သူက ဘယ်လောက် ပါရမီရှိပါစေ၊ ဘယ်လောက်ကောင်းကောင်း အလုပ်လုပ်ပြီး တရားဟောပါစေ သမ္မာတရားရဲ့ စစ်မှန်မှုမရှိသေးပါဘူး။ ဝမ်ကျင်က သူ့ကိုယ်သူသိခြင်းနဲ့ပတ်သက်ပြီး လုံးဝ မပြောဘူး။ သူ့ရဲ့ ဖောက်ပြန်ပျက်စီးတဲ့ စိတ်သဘောထားကို ဘယ်တော့မှ ဖွင့်မပြဘူး၊ မစိစစ်ဘူး။ သမ္မာတရားကို လက်မခံဘူး။ ပြုပြင်ပြီး ကိုင်တွယ်ဖြေရှင်းတာခံရတဲ့အခါ တကယ်မနာခံဘူး။ သူက ဘယ်လိုလုပ် သမ္မာတရားရဲ့ စစ်မှန်မှုရှိနိုင်မှာလဲ။ သူက အစီရင်ခံစာတွေကိုပဲ ကိုင်တွယ်နိုင်တာ။ အလုပ်အတွေ့အကြုံနည်းနည်းရှိပြီး စည်းမျဉ်းတွေကို နည်းနည်းပိုသိလို့ပါ။ ဒါပေမဲ့ ဒါက သူ့မှာ သမ္မာတရားရဲ့ စစ်မှန်မှုရှိတယ်လို့ မဆိုလိုပါဘူး။ သမ္မာတရားကို ကျွန်မ နားမလည်ဘဲ သူ့ကို မရိပ်စားမိနိုင်ခဲ့ဘူး။ သူ့ကို မျက်စိစုံမှိတ် ကိုးကွယ်ပြီး အရမ်းလေးစားရသူအဖြစ်တောင် မှတ်ယူခဲ့တယ်။ သူ့ကို အတုခိုးပြီး လိုက်တုဖို့ ကြိုးစားခဲ့တယ်။ ဘယ်လောက် မိုက်မဲလိုက်သလဲ။ ယုံကြည်ခြင်းကို ဒီလို ကျင့်သုံးနေပြီး ကျွန်မက အရမ်းကို အန္တရာယ်ကျရောက်နေတာပါ။

နောက်ပိုင်းမှာ နောက်ထပ် ဘုရားနှုတ်ကပတ်တော်တစ်ပိုဒ် တွေ့ရတယ်။ အနန္တတန်ခိုးရှင် ဘုရားသခင် ပြောသည်မှာ- “သင် လေးစားအားကျသည်မှာ ခရစ်တော်၏နှိမ့်ချမှု မဟုတ်ဘဲ ထင်ရှားသည့် အဆင့်အတန်း ရှိသော သိုးထိန်းယောင်ဆောင်သူများကို ဖြစ်သည်။ သင်သည် ခရစ်တော်၏ ချစ်ခင်နှစ်လိုဖွယ်ကောင်းမှု၊ သို့မဟုတ် ဉာဏ်ပညာကို မကြည်ညိုဘဲ၊ ကမ္ဘာလောက၏ ဆိုးညစ်မှုတွင် မွေ့လျော်နေသည့်အကျင့်သီလမဲ့သူများကို ကြည်ညိုပေသည်။ ခေါင်းချရန် နေရာ မရှိသော ခရစ်တော်၏ နာကျင်မှုဝေဒနာကို သင် လှောင်သွေးသွမ်းသည်၊ သို့သော် လှူဖွယ်ပစ္စည်းများကို ရှာဖွေပြီး၊ သောက်စားပျော်ပါးမှုတွင် အသက်ရှင်သည့် အလောင်းကောင်များကို သင် လေးစားအားကျ၏။ သင်သည် ခရစ်တော်နှင့်အတူ ဆင်းရဲဒုက္ခခံစားရန် လိုလားမနေဘဲ၊ သင့်ကို ဇာတိပကတိ၊ စကားလုံးများနှင့် ထိန်းချုပ်မှုတို့ကိုသာ ပေးသည့် အဆင်အခြင်မဲ့သော အန္တိခရစ်များ၏ ရင်ခွင်ထဲသို့ ဝမ်းပန်းတသာ ခြေစုံပစ်ဝင်သည်။ ယခုတွင်ပင် သင်၏ နှလုံးသားသည် ၎င်းတို့ထံ၊ ၎င်းတို့၏ဂုဏ်သတင်းထံ၊ ၎င်းတို့၏ အဆင့်အတန်းထံ၊ ၎င်းတို့၏ လွှမ်းမိုးမှုထံသို့ လှည့်ထားဆဲ ဖြစ်သည်။ သို့တိုင်အောင် သင်သည် ခရစ်တော်၏အမှုကို လက်ခံရန် ခက်ခဲပြီး၊ ယင်းကို သင် လက်ခံလိုခြင်း မရှိသည့် သဘောထား တစ်ခုကို ဆက်လက် စွဲကိုင်လေသည်။ ဤသည်မှာ သင်သည် ခရစ်တော်ကို အသိအမှတ်ပြုရန် ယုံကြည်ခြင်း ကင်းမဲ့သည်ဟု ငါ ပြောရသည့် အကြောင်းရင်း ဖြစ်သည်။ သင့်အနေဖြင့် ယနေ့ထိ ခရစ်တော်နောက်သို့ လိုက်ရသည့်အကြောင်းရင်းမှာ သင်သည် အခြားရွေးစရာ မရှိခဲ့သောကြောင့်သာ ဖြစ်သည်။ ဟိတ်ဟန်ကြီးသော ပုံရိပ်တသီတတန်းသည် သင့်နှလုံးသားတွင် အစဉ်အမြဲ လွှမ်းမိုးနေသည်။ ၎င်းတို့၏ စကားလုံးတိုင်းနှင့် လုပ်ရပ်တိုင်းကို သင်တို့ မမေ့လျော့နိုင်ကြသကဲ့သို့၊ ၎င်းတို့၏ ဩဇာညောင်းသော စကားလုံးများနှင့် လက်ရာများကို သင်မမေ့နိုင်ပေ။ သင်တို့၏နှလုံးသားတွင် ၎င်းတို့သည် အစဉ်အမြဲ အမြင့်ဆုံးနှင့် ထာဝရ သူရဲကောင်းများ ဖြစ်ကြသည်။ သို့ရာတွင် ယနေ့၏ ခရစ်တော်အတွက်မူ ထိုသို့မဟုတ်ပေ။ သူသည် သင်၏နှလုံးသားတွင် အစဉ်ထာဝရ အရေးမပါသကဲ့သို့၊ အစဉ်ထာဝရ ရိုသေလေးစားခြင်း မခံထိုက်ပေ။ အကြောင်းမှာ သူသည် အလွန်သာမန် ဖြစ်လွန်းပြီး၊ နည်းပါးလွန်းသည့် ဩဇာအရှိန်အဝါရှိကာ မြင့်မြတ်မှုမှ အလွန် အလှမ်းဝေးသောကြောင့် ဖြစ်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်သည် ဘုရားသခင်ကို ယုံကြည်သူစစ်စစ်တစ်ယောက် ဖြစ်သလော) ဘုရားသခင်ရဲ့ တရားစီရင်ခြင်း နှုတ်ကပတ်တော်တွေက ထိရှပါတယ်။ နှိမ့်ချစွာ လူ့ဇာတိခံခဲ့ပြီး သူ့ကိုယ်သူ အရှိန်အဝါကြီးအောင် ဘယ်တော့မှ မလုပ်ဘူးဆိုတာ ကျွန်မ သဘောပေါက်သွားတယ်။ သူဟာ လူသားမျိုးနွယ်ကို ကယ်တင်ဖို့အတွက် သမ္မာတရားတွေကိုပဲ ဖော်ပြတာပါ။ ဘုရားသခင်ရဲ့ နှိမ့်ချခြင်းက သူ့ရဲ့ ဂုဏ်သရေရှိခြင်း၊ ကြီးမြတ်ခြင်း၊ သန့်ရှင်းခြင်းကို ဖော်ပြမှုပဲ။ ကျွန်မတို့ရဲ့ လေးစားမှုနဲ့ အရမ်းကို ထိုက်တန်ပါတယ်။ ဒါပေမဲ့ ဝမ်ကျင်က ခေါင်းဆောင်ဖြစ်ခဲ့တာ၊ ပြဿနာတွေကို ဖြေရှင်းနိုင်တာ၊ ခံယူချက်နဲ့ စိတ်ဓာတ်ခွန်အားနဲ့ စကားပြောနိုင်တာကို ကျွန်မ မြင်တော့ သူ့ကို လေးစားခဲ့တယ်။ ကျွန်မက ဘုရားကို ကိုးကွယ်ခြင်းမရှိဘဲ ယုံကြည်ခဲ့တယ်။ ခရစ်တော်ရဲ့ နှိမ့်ချခြင်းနဲ့ ချစ်ဖွယ်ကောင်းခြင်းကို မကြည်ညိုခဲ့ဘူး။ အဲဒီအစား ခမ်းနားပြီး ကြီးကျယ်တဲ့ ပုဂ္ဂိုလ်တွေကို ကိုးကွယ်ခဲ့တယ်။ အဆင့်မြင့်တဲ့ အကျင့်စရိုက်ရှိသူ၊ အလုပ်လုပ်ပြီး တရားဟောဖို့ ပါရမီနဲ့ အရည်အချင်းရှိသူတွေကို ပိုအထင်ကြီးတယ်။ ကိုယ်လေးစားရသူတွေအဖြစ်တောင် သူတို့ကို မြင်ခဲ့တယ်။ ဒါဟာ ဘုရားရဲ့ စိတ်သဘောထားကို တကယ်ကို ပုန်ကန်ပြစ်မှားပါတယ်။ သာမန်လူဘယ်သူကိုမဆို ကျွန်မတို့ အထင်ကြီးလေးစားတာ မဖြစ်သင့်ဘူး။ ဘုရားသခင်ကသာ သမ္မာတရားဖြစ်ပြီး နာခံပြီးကိုးကွယ်သင့်တာပါ။ ဘုရားနှုတ်ကပတ်တော်က ပြောတယ်။ “သမ္မာတရားကို တန်ဖိုးမထားသူ အားလုံးသည် မယုံကြည်သူများနှင့် သမ္မာတရားကို သစ္စာဖောက်သူများ ဖြစ်ကြသည်ဟု ငါပြော၏။ ထိုသို့သောသူများသည် ခရစ်တော်၏ လက်ခံမှုကို မည်သည့်အခါမျှ ရကြမည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်သည် ဘုရားသခင်ကို ယုံကြည်သူစစ်စစ်တစ်ယောက် ဖြစ်သလော) ကျွန်မက နှစ်ချီပြီး ယုံကြည်ခဲ့ပေမဲ့ သမ္မာတရားကို မရှာဖွေခဲ့ဘူး။ ဘုရားသခင်အပေါ် အသိအမြင် နည်းနည်းလေးမှ မရှိဘူး။ ဖောက်ပြန်ပျက်စီးတဲ့သူကိုတောင် ကျွန်မက အမြတ်တနိုးဖြစ်ခဲ့ပြီး သူ့နောက်လိုက်ပြီး ကိုးကွယ်ခဲ့တယ်။ ဒါပေမဲ့လည်း ခရစ်တော်ကိုတော့ မကိုးကွယ်ဘူး။ သမ္မာတရားကို တန်ဖိုးမထားဘူး။ ဒါဘုရားကို သစ္စာမဲ့ပြီး မယုံကြည်သူလို ပြုမူတာပဲ။ နောင်တမရရင် ဘုရားက ကျွန်မကို စိတ်ကုန်ပြီး ထုတ်ပယ်ပစ်မှာ။

နောက်ပိုင်းမှာ ဝမ်ကျင်က စီစီပီဖမ်းတာခံရတော့ ယုဒလိုပြုမူခဲ့တယ်လို့ ကျွန်မ ကြားရတယ်။ ညီအစ်ကိုမောင်နှမတချို့အကြောင်းကို သူ ဖော်ကောင်လုပ်ခဲ့တယ်။ သူပြန်လွတ်လာတော့ နောင်တမရသေးဘူး။ နောက်ဆုံးတော့ အသင်းတော်ကနေ နှင်ထုတ်ခံရတယ်။ ဝမ်ကျင်က တာဝန်တွေအများကြီး ထမ်းဆောင်တာ၊ ပါရမီရှိတာ၊ တရားဟောစွမ်းရည်ကောင်းတွေရှိတာ၊ ပြဿနာတွေကို ဖြေရှင်းဖို့ ဘုရားနှုတ်ကပတ်တော်ကို အသုံးပြုနိုင်တာတွေရှိပေမဲ့ သူ့ကိုယ်သူသိမြင်ဖို့ မလိုက်စားဘဲ သမ္မာတရားကို လက်မခံတာကြောင့် နှစ်များစွာ ယုံကြည်ခဲ့ပေမဲ့ သမ္မာတရားရဲ့ စစ်မှန်မှု နည်းနည်းလေးမှ မရှိတာကြောင့် ဒီအခြေအနေနဲ့ ရင်ဆိုင်ရတဲ့အခါမှာ သေချာကို ဖော်ထုတ်ခံရပြီး ထုတ်ပယ်ခံခဲ့ရတယ်ဆိုတာ ကျွန်မ မြင်ခဲ့ပါတယ်။ အဲဒီနောက်တော့ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မ တွေ့တယ်။ “မည်ကဲ့သို့သော လူမျိုးကို ငါ လိုချင်သည်ကို သင်သိရမည်။ မဖြူစင်သော သူများကို နိုင်ငံတော်အထဲသို့ ဝင်ရောက်ရန် အခွင့်မပြုထားပေ၊ မဖြူစင်သော သူများကို သန့်ရှင်းသောမြေအား အသရေဖျက်စေရန် အခွင့်မပြုထားပေ။ သင်သည် အလွန်များသော အလုပ်ကို လုပ်ဆောင်ပြီးဖြစ်ကာ နှစ်ပေါင်းများစွာ အလုပ်လုပ်ပြီး ဖြစ်ကောင်းဖြစ်နိုင်သော်လည်း၊ အဆုံး၌ သင်သည် မနှစ်မြို့ဖွယ်ရာ ညစ်ညူးနေဆဲ ဖြစ်ပါက၊ သင်သည် ငါ့နိုင်ငံတော်ထဲသို့ ဝင်ရောက်လိုသည်မှာ ကောင်းကင်ဘုံ၏ ဥပဒေသအဖို့ သည်းမခံနိုင်ဖွယ် ဖြစ်ပေလိမ့်မည်။ ကမ္ဘာလောကကို အုတ်မြစ်ချသည့် အချိန်မှသည် ယနေ့အထိ၊ ငါ့ကို မျက်နှာလို မျက်နှာရ ပြုကြသော ထိုသူများအား ငါ့နိုင်ငံတော်ထဲသို့ မည်သည့်အခါမျှ လွယ်ကူစွာ ဝင်ရောက်ခွင့် မပေးဖူးပေ။ ဤသည်မှာ ကောင်းကင်ဘုံဆိုင်ရာ စည်းမျဉ်း ဖြစ်ပြီး၊ မည်သူမျှ ချိုးဖောက်၍မရနိုင်။ သင်သည် အသက်အား ရှာဖွေရမည်။ ယနေ့ခေတ်တွင် ပြီးပြည့် စုံလင်စေခြင်း ခံရမည့် သူများသည် ပေတရုကဲ့သို့သော သူများ ဖြစ်ကြသည်။ ၎င်းတို့သည် မိမိတို့၏ ကိုယ်ပိုင် စိတ်သဘောထားတွင် ပြောင်းလဲမှုများကို ရှာဖွေသောသူများ ဖြစ်ကြပြီး၊ ဘုရားသခင်အား သက်သေခံရန်နှင့် ဘုရားသခင်၏ ဖန်ဆင်းခံ သတ္တဝါတစ်ဦး အနေဖြင့် ၎င်းတို့၏ တာဝန်ကို ထမ်းဆောင်ရန် လိုလားနေကြသူများ ဖြစ်သည်။ ဤကဲ့သို့သော လူများသာ စုံလင်စေခြင်း ခံရပေလိမ့်မည်။ အကယ်၍ သင်သည် ဆုလာဘ်များကိုသာ မျှော်လင့်ပြီး၊ သင်၏ကိုယ်ပိုင် အသက်စိတ်သဘောထားကို ပြောင်းလဲရန် မကြိုးစားပါက၊ သင်၏ အားထုတ်မှု အားလုံးသည် အချည်းနှီး ဖြစ်သွားလိမ့်မည်၊ ဤသည်မှာ ပြောင်းလဲ၍ မရနိုင်သော သမ္မာတရားတစ်ခု ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) ကိုယ့်ရဲ့ ပါရမီတွေ၊ အလုပ်ဘယ်လောက်လုပ်တယ်၊ ဘယ်လောက် တရားဟောတယ်ဆိုတာတွေကို အခြေခံပြီး ကယ်တင်ခြင်းကိုမရဘဲ သမ္မာတရားကို ရှာဖွေသလား၊ ဘုရားနှုတ်ကပတ်တော်တွေရဲ့ တရားစီရင်ခြင်းကို လက်ခံပြီး နာခံနိုင်သလား၊ အသက်စိတ်သဘောထား ပြောင်းလဲမှုကို ရရှိနိုင်သလားဆိုတာတွေအပေါ်ပဲ အခြေခံတယ်ဆိုတာ ဘုရားနှုတ်ကပတ်တော်က ဖော်ပြပါတယ်။ ပေတရုက သူ့ယုံကြည်ခြင်းမှာ အရာရာမှာ ဘုရားကို ချီးမွမ်းထောမနာပြုပြီး သမ္မာတရားကို ရှာဖွေခဲ့တယ်။ သမ္မာတရားနဲ့ အသက်ကို ရယူခြင်းကို အရာအားလုံးထက်အမြင့်မှာ ထားခဲ့တယ်။ ဒါကြောင့် သူက ပေါလုလောက် မလုပ်ခဲ့ပေမဲ့ ဘုရားရဲ့ တရားစီရင်ခြင်းကို ကြုံတွေ့ပြီးတဲ့နောက်မှာ သေခြင်းကို နာခံနိုင်ခဲ့တယ်။ အဆုံးမှာ ဘုရားအတွက် ကြီးမြတ်တဲ့ သက်သေကိုခံပြီး ဘုရားရဲ့ ချီးကျူးခြင်းကို ရရှိခဲ့တယ်။ ပေတရုလျှောက်ခဲ့တဲ့ လမ်းကြောင်းကနေ လက်တွေ့လုပ်ဖို့ လမ်းတစ်ခုကို ကျွန်မ တွေ့ခဲ့တယ်။ ပါရမီရှိတဲ့လူတွေကို ကျွန်မ မလေးစားတော့ဘူး။ သူတို့လိုဖြစ်ဖို့ အားမထုတ်တော့ဘူး။ အဲဒီထက် သမ္မာတရားကို အလေးအနက် ရှာဖွေဖို့၊ ဘုရားနှုတ်ကပတ်တော်တွေကို လက်တွေ့လုပ်ဖို့ ဖန်ဆင်းခံတစ်ယောက်အနေနဲ့ ကျွန်မတာဝန်ကို ထမ်းဆောင်ဖို့ စိတ်ပိုင်းဖြတ်လိုက်တယ်။ ဒါကသာ မှန်ကန်တဲ့လမ်းကြောင်းပဲ။

အဲဒီနောက်တော့ ကျွန်မတာဝန်ကို ထမ်းဆောင်တဲ့အခါမှာ ဘုရားကို အားကိုးပြီး သမ္မာတရား စည်းမျဉ်းတွေကို ရှာဖို့ကို အာရုံစိုက်တယ်။ တရားဟောနိုင်တဲ့ ပါရမီရှိသူတွေကို တွေ့တဲ့အခါ သူတို့ကို မှန်ကန်တဲ့အလင်းနဲ့ မြင်ဖို့ ကျွန်မ သတိရှိရှိနဲ့လုပ်တယ်။ သူတို့မိတ်သဟာယက သန့်ရှင်းသောဝိညာဉ်တော်ရဲ့ ဉာဏ်အလင်းဖွင့်ပြမှုရှိတဲ့အခါ ဒါ ဘုရားဆီကလာတယ်လို့ ကျွန်မ မှတ်ယူတယ်။ သူတို့စိတ်ကူးတွေက စည်းမျဉ်းတွေနဲ့ညီတဲ့အခါ ကျွန်မက လက်ခံပြီး နာခံတယ်။ စည်းမျဉ်းတွေနဲ့မညီရင် ကျွန်မက မစဉ်းမစားနားထောင်တာမလုပ်ဘူး။ သူတို့နဲ့အတူ သမ္မာတရားကို ရှာတယ်။ ဒီလိုပုံစံနဲ့ အချိန်တစ်ခုလောက်အထိ လက်တွေ့လုပ်ပြီးတဲ့နောက်မှာ ကျွန်မ ပိုလွတ်လပ်ပြီး ပိုစိတ်အေးသလို ခံစားရတယ်။ ကျွန်မတာဝန်မှာ လက်တွေ့လုပ်ဖို့လမ်းကြောင်းတွေကိုလည်း ကျွန်မ ခွဲခြားဖော်ထုတ်နိုင်ပြီး ရလဒ်တချို့ရနိုင်ခဲ့တယ်။ ကျေးဇူးတော်ပဲ။


၇၅။ အယောင်ဆောင်ခြင်းနှင့် ဖုံးကွယ်ခြင်း၏ အဖိုးအခများ

လီလီယက် ဟွန်ဒူရပ်နိုင်ငံ

၂၀၁၈ခုနှစ်၊ အောက်တိုဘာလမှာ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို ကျွန်မ လက်ခံခဲ့တယ်။ ခြောက်လကြာပြီးတဲ့နောက်မှာ ကျွန်မ အသင်းတော်မှာ ရေလောင်းသင်းထောက်အဖြစ် အစေခံခဲ့တယ်။ ဒီတာဝန်ကိုစလုပ်တော့ အခက်အခဲတွေ အများကြီးရှိတယ်။ ဒါပေမဲ့ ဆုတောင်းပြီးတော့ ညီအစ်ကိုမောင်နှမတွေနဲ့အတူ ရှာဖွေပြီးတဲ့နောက်မှာ စည်းမျဉ်းတချို့ကို ကျွန်မ တဖြည်းဖြည်းချင်း ကျွမ်းကျင်လာပြီး ကိုယ့်တာဝန်မှာ ရလဒ်တချို့ရလာတယ်။ အတွေ့အကြုံ သက်သေခံချက်တွေရေးတာကိုလည်း လေ့ကျင့်တယ်။ ကိုယ့်ကိုယ်ကိုယ် ခဏခဏ ပြန်ဆင်ခြင်တယ်။ နေ့တိုင်းပဲ ကျွန်မ အရမ်းကျေနပ်မိတယ်။

ဒီနှစ် ဇန်နဝါရီလထဲက နေ့တစ်နေ့မှာ ကျွန်မခေါင်းဆောင်က ကျွန်မကိုပြောတယ်။ “အစ်မက အသက်ဝင်ရောက်မှုမှာ တိုးတက်မှုတချို့ရှိတယ်။ ဒါကြောင့် အစ်မကို တရားဟောဆရာမလုပ်ဖို့ ကျွန်မတို့ ရွေးလိုက်တယ်။ အစ်မ လုပ်ချင်လား” တဲ့။ ကျွန်မက ဒါကိုကြားရတော့ ဝမ်းသာသွားတယ်။ အဲဒါနဲ့ သဘောတူပြီး ပြောလိုက်တယ်။ “ကျွန်မ အကောင်းဆုံးလုပ်ပါမယ်” ပေါ့။ ခေါင်းဆောင်ကပြောတယ်။ “အစ်မရေးတဲ့ အတွေ့အကြုံသက်သေခံချက်တွေက တော်တော်ကောင်းတယ်။ ကိုယ့်အသက်ဝင်ရောက်မှုမှာ ဝန်တာထားတဲ့ ညီအစ်ကိုမောင်နှမတွေပဲ တရားဟောဆရာတွေအဖြစ် အစေခံနိုင်တာ။ အဲဒါဆို သူတို့က ညီအစ်ကိုမောင်နှမတွေရဲ့ ပြဿနာတွေ၊ အခက်အခဲတွေကို တကယ်ဖြေရှင်းပေးနိုင်တယ်လေ” တဲ့။ ဒီလိုကြားရတော့ ကျွန်မ ဂုဏ်ယူမိတယ်။ အထူးသဖြင့် ကျွန်မက အသက်ဝင်ရောက်မှုတချို့ရှိလို့ ဒီတာဝန်ကို ထမ်းဆောင်ဖို့ အပြောခံရတာဆိုတာကို ကြားတဲ့အခါမှာပေါ့။ ဒီတာဝန်ကို ကောင်းကောင်းလုပ်နိုင်တယ်လို့ ကျွန်မ ခံစားမိတယ်။ အဲဒီနောက်တော့ ခေါင်းဆောင်က ကျွန်မကို အသင်းတော်တချို့ရဲ့အလုပ်တွေအတွက် တာဝန်ယူခိုင်းပြီး စည်းမျဉ်းတွေအများကြီး သင်ပေးတယ်။ အလုပ်နယ်ပယ်က ပိုကြီးလာပြီး ကျွန်မတာဝန်ယူရတဲ့ တာဝန်တွေလည်း အများကြီးရှိတယ်။ အဲဒါနဲ့ ကျွန်မ စိတ်ဖိစီးလာပြီး ဒါကိုမလုပ်နိုင်မှာကို နည်းနည်းစိတ်ပူတယ်။ ကျွန်မနဲ့တူတဲ့ တာဝန်ကိုပဲ လုပ်ခဲ့တဲ့ ညီအစ်ကိုမောင်နှမတွေက ဒီအလုပ်နဲ့ ရင်းနှီးတာကို ကျွန်မမြင်ရတယ်။ ဒါပေမဲ့ ဒီတာဝန်မှာ ကျွန်မက အသစ်ဖြစ်ပြီး ဘယ်လိုလုပ်ရမှန်းမသိဘူး။ ကျွန်မအခက်အခဲတွေကို ပြောပြချင်တယ်။ ဒါပေမဲ့ ကျွန်မခေါင်းဆောင်က ချီးကျူးတာတွေကို တွေးမိတယ်။ ဒီအသင်းတော်တွေရဲ့ အလုပ်ကို ဘယ်လိုလုပ်ရမှန်း ကျွန်မ နားမလည်ဘူးဆိုတာကို သူသိရင် သူက ကျွန်မကို ဘယ်လိုထင်မလဲပေါ့။ ကျွန်မက မလုပ်နိုင်ဘူး၊ ကျွန်မကို ရွေးလိုက်တာ မှားတာပဲလို့ သူ ထင်မှာလားပေါ့။ ပြီးတော့လည်း အခု ကျွန်မက တရားဟောဆရာမဖြစ်နေပြီ။ ကျွန်မက အလုပ်နဲ့တောင် မရင်းနှီးရင် အသင်းတော်ခေါင်းဆောင်တွေကို ဘယ်လိုကူညီပံ့ပိုးပေးနိုင်မှာလဲပေါ့။ ဒီလိုစဉ်းစားရင်းနဲ့ ကျွန်မလည်ပင်းထဲမှာ တစ်ဆို့လာတယ်။ ကျွန်မက ရိုးရိုးသားသားပြောဖို့ကို အရမ်းရှက်နေတာ။

တစ်ခါတော့ ကျွန်မတို့ အထက်ခေါင်းဆောင်က ကျွန်မတို့အလုပ်အကြောင်းကို ကျွန်မတို့နဲ့ ဆွေးနွေးတယ်။ အစ်မဆီဗီးယားနဲ့ အစ်ကိုရီကာဒိုက ခေါင်းဆောင်ဆီက မေးခွန်းတွေကို ဖြေတာမှာ အရမ်းတက်ကြွပြီး အလုပ်ရဲ့ ကဏ္ဍတစ်ခုစီကို ဘယ်လိုလုပ်ရမယ်ဆိုတာကိုလည်း သိတာကို ကျွန်မ တွေ့ရတယ်။ ခေါင်းဆောင်က ကျွန်မကိုမေးတယ်။ “အခက်အခဲတစ်ခုခုရှိလား” တဲ့။ ကျွန်မ စဉ်းစားတယ်။ “ငါတို့အားလုံးက ဒီတာဝန်ကိုပဲ လုပ်တာ။ ငါက ရှိတယ်လို့ပြောလိုက်ရင် ခေါင်းဆောင်က ငါ့ကို ဘယ်လိုထင်မလဲ။ ငါက အလုပ်လုပ်ဖို့ အရည်အချင်းမရှိဘူးလို့ သူထင်မှာလား” ပေါ့။ ကျွန်မက လိမ်ပြောလိုက်တယ်။ “ဘာမှမရှိပါဘူး” ပေါ့။ နောက်ပိုင်းမှာ ခေါင်းဆောင်က ကျွန်မတို့နဲ့ တွေ့တဲ့အချိန်တိုင်းမှာ ကျွန်မ သိပ်စကားမပြောဘူး။ ပြောတဲ့အခါမှာ ကျွန်မနားမလည်တာတွေအများကြီးရှိတာကို သူများတွေမသိအောင်လုပ်ဖို့ ဘယ်လိုဖြေရမယ်ဆိုတာကို အမြဲတမ်း အရင်ဆုံး စဉ်းစားတယ်။ သူတို့ ကျွန်မကို အထင်သေးမှာကြောက်လို့လေ။ ဒီနည်းနဲ့ ကျွန်မက ဆက်ပြီး ကိုယ့်ကိုယ်ကိုယ် ဖုံးကွယ်ပြီး အယောင်ဆောင်နေခဲ့တာ။ ကျွန်မ တော်တော်စိတ်ကျဉ်းကျပ်ပြီး ကိုယ့်တာဝန်မှာ ပိုပိုပြီး မတက်မကြွဖြစ်လာတယ်။ အဖွဲ့ကနေထွက်ပြီး အစည်းအဝေးတွေတောင် မသွားချင်ခဲ့ဘူး။ ဒါပေမဲ့ ဒါတောင်မှပဲ ကျွန်မအခြေအနေကို ဘယ်သူ့ကိုမှ ဖွင့်မပြောချင်ဘူး။ ကျွန်မရဲ့ ကောင်းတဲ့ဘက်ကိုပဲ သူများတွေကို ပြချင်ခဲ့တယ်။ တစ်နေ့တော့ အသင်းတော်က အလုပ်အခြေအနေကိုသိရဖို့ အသင်းတော်ခေါင်းဆောင်နှစ်ယောက်နဲ့ ကျွန်မ ချိန်းလိုက်တယ်။ သူတို့နဲ့တွေ့တော့ တစ်ယောက်က စိတ်ထက်ထက်သန်သန်နဲ့ ပြောတယ်။ “ကျွန်မတို့အလုပ်မှာ အစ်မဦးဆောင်တာ အရမ်းကောင်းတယ်။ အစ်မနဲ့အတူ အစည်းအဝေးသွားရတာကို ကြိုက်တယ်။ အစ်မရဲ့ မိတ်သဟာယကို ကြားရချိန်တိုင်း အစ်မကို လေးစားတယ်။ နောင်ကျရင် ကျွန်မက အစ်မလိုဖြစ်ဖို့ မျှော်လင့်တယ်” တဲ့။ တခြားခေါင်းဆောင်ကပြောတယ်။ “ကျွန်မတို့တာဝန်ကို အစ်မနဲ့အတူလုပ်ရတာ ပျော်တယ်။ အစ်မရဲ့ မိတ်သဟာယက ကျွန်မတို့ကို အမြဲတမ်းအလင်းပေးတယ်” တဲ့။ အဲဒီအချိန်မှာ ကျွန်မကို အရမ်းအထင်မကြီးဖို့ သူတို့ကို ကျွန်မ ပြောချင်တယ်။ ဘာကြောင့်လဲဆိုရင် ကျွန်မက ဖောက်ပြန်ပျက်စီးမှုရှိပြီး တာဝန်မှာ အခက်အခဲတွေရှိလို့၊ ဖိအားအောက်မှာ အပျက်သဘောဆောင်မှာဖြစ်လို့လေ။ ဒါပေမဲ့ နောက်တော့ တွေးမိတယ်။ “သူတို့ကို အမှန်ပြောလိုက်ရင် နောင်ကျရင် ငါ့ကို အရမ်းအထင်ကြီးပါဦးမလား။ သူတို့မှာ မေးခွန်းတွေရှိရင် ငါ့ကို မေးကြဦးမှာလား” ပေါ့။ ကျွန်မ စိတ်ထဲမှာ ချီတုံချတုံဖြစ်နေပြီး နောက်ဆုံးတော့ အမှန်အတိုင်းမပြောလိုက်ဘူး။

နောက်တစ်ခါမှာတော့ အသင်းတော်သင်းထောက်တချို့နဲ့ ကျွန်မ အစည်းအဝေးလုပ်တယ်။ သူတို့က တချို့အလုပ်တွေကိုမလုပ်နိုင်ဘဲ အခက်အခဲတွေရှိနေတယ်လို့ ပြောတယ်။ ကျွန်မ သူတို့ကို နှစ်သိမ့်လိုက်တယ်။ “မပူပါနဲ့။ ကျွန်မတို့အားလုံးက တာဝန်ကို အခုမှစလုပ်တာ။ သင်ယူလေ့လာရင်းနဲ့ နားလည်လာမှာပါ” ပေါ့။ အပြင်ပန်းကကြည့်ရင် ကျွန်မပြောတာက ဘာမှမမှားဘူး။ ဒါပေမဲ့ တကယ်တမ်းက ကျွန်မလည်း မလုပ်နိုင်ဘူးလေ။ ကျွန်မရဲ့ တကယ့်ဝိညာဉ်ရင့်ကျက်မှုကို သူတို့မြင်မှာကို အရမ်းစိတ်ပူတာကြောင့် ရိုးရိုးသားသားမပြောရဲခဲ့ဘူး။ သူတို့ပြဿနာတွေကို လုံးဝ မဖြေရှင်းတဲ့ နည်းနည်းအားပေးတာပဲ ကျွန်မ လုပ်ခဲ့တယ်။ ကျွန်မက ဆက်ပြီး ကိုယ့်ကိုယ်ကိုယ် ဖုံးကွယ်ပြီး ဟန်ဆောင်နေတော့ သန့်ရှင်းသောဝိညာဉ်တော်ရဲ့လမ်းပြမှုကို မခံစားရဘူး။ အရမ်းအားနည်းပြီး နေ့တိုင်း အရမ်းပင်ပန်းရတယ်။ ကျွန်မ ခဏခဏ တွေးတယ်။ “ငါက တခြားလူတိုင်းလို ဘာလို့ အသင်းတော်အလုပ်ကို ရိုးရိုးလေး မလုပ်နိုင်တာလဲ” ပေါ့။ ကျွန်မအခက်အခဲတွေကို ခေါင်းဆောင်နဲ့ ရှာဖွေသင့်တယ်ဆိုတာ ကျွန်မသိတယ်။ ဒါပေမဲ့ ပြောပြလိုက်ရင် ခေါင်းဆောင်က ကျွန်မကို ဘယ်လိုထင်မလဲဆိုတာကို စိတ်ပူနေခဲ့တာ။ ကျွန်မ စဉ်းစားတယ်။ “ငါက အသက်ဝင်ရောက်မှုရှိတယ်လို့ ခေါင်းဆောင်ကပြောလို့ ဒီတာဝန်ကို ငါ့ကိုပေးတာ။ ဒီတော့ ငါက သမ္မာတရားကို လိုက်စားတဲ့ အစွမ်းအစကောင်းရှိသူတစ်ယောက်လို့ သူ ထင်တာဖြစ်ရမယ်။ ငါနားမလည်တာတွေ အများကြီးရှိပြီး အသင်းတော်အလုပ်ကို မလုပ်နိုင်တာကို သူသိရင် ငါ့ကို တရားဟောဆရာမအဖြစ် ရွေးတာက မှားတယ်လို့ သူ သေချာပေါက်ထင်မှာပဲ” ပေါ့။ ဒါကို စဉ်းစားရင်းနဲ့ ကျွန်မက ပြောဖို့ကို ပိုပြီးတောင်ကြောက်သွားတယ်။ ကျွန်မအခြေအနေက ပိုပိုဆိုးလာပြီး မှောင်မိုက်ခြင်းနဲ့ ဒုက္ခထဲမှာ အသက်ရှင်နေခဲ့ရတယ်။ ဘုရားသခင်ကို ကျွန်မ ဆုတောင်းတယ်။ “အနန္တတန်ခိုးရှင် ဘုရားသခင် ဒီပတ်ဝန်းကျင်ကို ဘယ်လိုကြုံတွေ့ရမယ်ဆိုတာ သမီး မသိပါဘူး။ သမီးကို ဦးဆောင်လမ်းပြဖို့ ကိုယ်တော်ကို တောင်းလျှောက်ပါတယ်” ပေါ့။

တစ်နေ့တော့ အစည်းအဝေးတစ်ခုမှာ ဒီအချိန်ကာလအတွင်း ကျွန်မတို့ အတွေ့အကြုံအကြောင်းကို အထက်ခေါင်းဆောင်က ကျွန်မတို့ကို မေးတယ်။ သူများတွေက သူတို့တာဝန်မှာရှိတဲ့ သူတို့ရဲ့ ဖောက်ပြန်ပျက်စီးမှုနဲ့ အားနည်းချက်တွေကို ဖွင့်ပြောကြတယ်။ ကျွန်မက ကိုယ့်အခြေအနေအကြောင်းပြောဖို့ သတ္တိရှိသွားတယ်။ ခေါင်းဆောင်က ကျွန်မကို ကူညီဖို့ သူ့အတွေ့အကြုံကို အသုံးပြုပြီး ပြောတယ်။ “ခေါင်းဆောင်တွေ၊ အမှုဆောင်တွေအနေနဲ့ ကိုယ့်တာဝန်ကို ကောင်းကောင်းလုပ်ဖို့ အကုန်လုံးကို နားလည်ဖို့ မလိုဘူး။ ဒီအယူအဆက မှားတယ်။ ကျွန်မတို့က သာမန်လူတွေပဲ။ ဒီတော့ တချို့အရာတွေကို နားမလည်ပြီး မရိပ်စားမိနိုင်တာက သာမန်ပါပဲ။ ဒါပေမဲ့ ကျွန်မတို့က အကုန်သိ၊ အကုန်တတ်ဖြစ်ချင်ပြီး ကိုယ်ပိုင်အားနည်းချက်တွေကို မှန်မှန်ကန်ကန် မကိုင်တွယ်နိုင်ရင်၊ ဂုဏ်အဆင့်အတန်းနဲ့ ပုံရိပ်ကို ထိန်းသိမ်းချင်ရင် ကိုယ့်ကိုယ်ကိုယ် ဟန်ဆောင်ပြီး သူများတွေကို လှည့်စားဖို့ မျက်နှာဖုံးတပ်ပြီး ကျွန်မတို့ရဲ့ တကယ့် ဝိညာဉ်ရင့်ကျက်မှုကို သူများတွေကို လုံးဝ မြင်ခွင့်မပေးရင် ဒီလိုအသက်ရှင်ရတာ စိတ်ညစ်စရာပါပဲ” တဲ့။ နောက်တော့ ခေါင်းဆောင်က ကျွန်မဆီကို ဘုရားနှုတ်ကပတ်တော်နှစ်ပိုဒ် ပို့လိုက်တယ်။ “ပုံမှန်၊ သာမန်ဖြစ်သောသူတစ်ယောက် မည်သို့ ဖြစ်ရမည်နည်း။ လူတို့သည် ဘုရားသခင်ပြောသကဲ့သို့ ဖန်ဆင်းခံတစ်ဦး၏ မှန်ကန်သင့်လျော်သောနေရာကို မည်သို့ယူရမည်နည်း။ လူတို့သည် မဟာလူသား၊ သို့မဟုတ် ကြီးမြတ်သော ပုဂ္ဂိုလ်အချို့အဖြစ် အဘယ်သို့ ကြိုးစား၍ မရနိုင်သနည်း။...ရှေးဦးစွာ သင်ကိုယ်တိုင်၏ ရာထူးတွင် ပိတ်မိမနေနှင့်။ ‘ငါက ခေါင်းဆောင်ဖြစ်တယ်။ အဖွဲ့ရဲ့ ဦးဆောင်သူဖြစ်တယ်။ ကြီးကြပ်ရေးမှူးဖြစ်တယ်။ ဘယ်သူကမှ ဒီအလုပ်ကို ငါ့ထက်ပိုမသိဘူး။ ကျွမ်းကျင်မှုတွေကို ဘယ်သူမှ ငါ့လောက်နားမလည်ဘူး’ ဟူ၍ မပြောနှင့်။ သင် ကိုယ်တိုင်ခန့်ထားသောရာထူးတွင် ပိတ်မိမနေနှင့်။ ပိတ်မိသည်နှင့် တစ်ပြိုင်နက် ယင်းသည် သင်၏ လက်နှင့်ခြေများကို ချည်နှောင်လိမ့်မည်။ သင်ပြောသည့်၊ လုပ်ဆောင်သည့်အရာအပေါ် သက်ရောက်လိမ့်မည်။ သင်၏ ပုံမှန်် စဉ်းစားပုံနှင့် အကဲဖြတ်ပုံကိုလည်း သက်ရောက်လိမ့်မည်။ ဤအဆင့်အတန်း၏ အချုပ်အနှောင်များမှ သင့်ကိုယ်သင် လွတ်မြောက်အောင်ပြုလုပ်ရမည်။ ရှေးဦးစွာ သင့်၌ ရှိသည်ဟု သင့်ဘာသာစိတ်ကူးသော ဤတရားဝင်ရာထူးမှ သင့်ကိုယ်သင် နှိမ့်ချပြီး သာမန်လူတစ်ယောက်၏ နေရာတွင် ရပ်တည်ပါ။ ရပ်တည်လျှင် သင်၏ သဘောထားက ပုံမှန််ဖြစ်လာလိမ့်မည်။ သင်သည် ‘ဒါကို ဘယ်လိုလုပ်ရမလဲ ငါမသိဘူး။ အဲဒါကိုလည်း နားမလည်ဘူး။ သုတေသနနဲ့ လေ့လာတာတွေ နည်းနည်းလုပ်ရမယ်’ သို့မဟုတ် ‘ဒါကို ငါ လုံးဝ မကြုံဖူးဘူး။ ဒါကြောင့် ဘာလုပ်ရမယ်ဆိုတာ ငါမသိဘူး’ ဟူ၍လည်း ဝန်ခံပြီး ပြောရမည်။ သင်သည် အမှန်တကယ်ထင်မြင်သည့်အရာကို ပြောခြင်း၊ ရိုးသားစွာ စကားပြောဆိုခြင်းကို လုပ်ဆောင်နိုင်စွမ်းရှိသောအခါ ပုံမှန်အသိစိတ်ကို သင် ပိုင်ဆိုင်လိမ့်မည်။ သူတစ်ပါးတို့က သင်၏ အစစ်အမှန်ကို သိလိမ့်မည်။ ထိုသို့ဖြင့် သင့်အပေါ်တွင် သာမန်အမြင်ရှိလိမ့်မည်။ သင်သည် ဟန်လုပ်ဖို့လိုမည်မဟုတ်သကဲ့သို့ သင့်အပေါ် ကြီးမားသော ဖိအားတစ်ခုတလေရှိမည်မဟုတ်ပေ။ ထို့ကြောင့် သင်သည် လူတို့နှင့် ပုံမှန်ဆက်သွယ်ပြောဆိုနိုင်လိမ့်မည်။ ဤသို့ အသက်ရှင်ခြင်းသည် လွတ်လပ်ပြီး လွယ်ကူသည်။ အသက်ရှင်ရသည်မှာ ပင်ပန်းသည်ဟု မြင်သော မည်သူမဆိုသည် မိမိတို့ကိုယ်တိုင်ကြောင့် ဤသို့ ဖြစ်ခြင်းဖြစ်သည်။ အယောင်မဆောင်နှင့်၊ သို့မဟုတ် ဟန်မလုပ်နှင့်။ လူတိုင်းက သတိထားမိပြီး နားလည်ဖို့ရန်အလို့ငှာ ရှေးဦးစွာ သင်၏ စိတ်နှလုံးတွင် စဉ်းစားနေသည့်အရာ၊ သင်၏ တကယ့် အတွေးများနှင့်ပတ်သက်၍ ဖွင့်ပြောပါ။ ရလဒ်အနေဖြင့် သင်၏ စိတ်ပူပန်မှုများ၊ သင်နှင့် သူတစ်ပါးတို့ကြားရှိ အတားအဆီးများနှင့် သံသယများသည် ဖယ်ရှားခံရလိမ့်မည်။ သင်သည်လည်း အခြားတစ်စုံတစ်ခုကြောင့် အခက်အခဲဖြစ်ရသည်။ သင့်ကိုယ်သင် အဖွဲ့၏ ဦးဆောင်သူ၊ ခေါင်းဆောင်၊ အမှုဆောင်၊ သို့မဟုတ် ရာထူးနှင့် အဆင့်တန်းရှိသူတစ်ယောက်အဖြစ် အစဉ် သတ်မှတ်သည်။ သင်သည် တစ်စုံတစ်ခုကို နားမလည်၊ မလုပ်ဆောင်နိုင်ဟုပြောလျှင် သင့်ကိုယ်သင် သိက္ခာချနေသည် မဟုတ်လော။ သင်၏စိတ်နှလုံးတွင် ဤအချုပ်အနှောင်များကို ဘေးဖယ်ထားသောအခါ၊ ခေါင်းဆောင်၊ သို့မဟုတ် အမှုဆောင်တစ်ယောက်အဖြစ် သင့်ကိုယ်သင် စဉ်းစားခြင်းကို ရပ်လိုက်သောအခါ၊ သင်သည် အခြားလူတို့ထက် ပိုသာသည်ဟု စဉ်းစားခြင်းကို ရပ်လိုက်ပြီး သင်သည် အခြားလူတိုင်းနှင့်တူသော သာမန်လူတစ်ယောက်ဖြစ်သည်၊ သင်သည် သူတစ်ပါးတို့ထက် နိမ့်ကျသည့် အချို့နယ်ပယ်များရှိသည်ဟု ခံစားရသောအခါ၊ သင်သည် ဤသဘောထားနှင့် သမ္မာတရား၊ အလုပ်နှင့်ဆက်နွှယ်သော ကိစ္စများကို မိတ်သဟာယဖွဲ့သောအခါ သက်ရောက်မှုက ကွာခြားပြီး တုံ့ပြန်ခံစားရသည်မှာလည်း ကွာခြားသည်။ သင်၏ စိတ်နှလုံးတွင် အစဉ်သဖြင့် သံသယများရှိလျှင်၊ အစဉ်ဖိစီးပြီး အခက်အခဲဖြစ်လျှင်၊ ဤအရာများကို သင်ဖယ်ရှားလိုသော်လည်း မဖယ်ရှားနိုင်လျှင် ဘုရားသခင်အား အလေးအနက်ဆုတောင်းခြင်း၊ သင့်ကိုယ်သင် သုံးသပ်ခြင်း၊ သင်၏ အားနည်းချက်များကို မြင်ခြင်း၊ သမ္မာတရားဆီသို့ ကြိုးပမ်းခြင်း၊ သမ္မာတရားကို လက်တွေ့လုပ်ဆောင်ခြင်းတို့အားဖြင့် သင်သည် ထိုသို့လုပ်ဆောင်ရာတွင် ထိရောက်မှုရှိနိုင်သည်။ မည်သည့်အရာကို လုပ်ဆောင်သည်ဖြစ်စေ ရာထူးတစ်ခုခုဖြင့်၊ သို့မဟုတ် ရာထူးတစ်ခုကို အသုံးပြုလျက်ဖြင့် ပြောဆို ပြုမူခြင်းမပြုနှင့်။ ရှေးဦးစွာ ဤအရာအားလုံးကို တစ်ဖက်တွင် ထားလိုက်ပြီး သင့်ကိုယ်သင် သာမန်လူတစ်ယောက်၏နေရာတွင် ထားပါ။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဘုရားနှုတ်ကပတ်တော်ကို တန်ဖိုးထားခြင်းသည် ဘုရားသခင်အပေါ် ယုံကြည်ခြင်းတွင် အခြေခံအုတ်မြစ်ဖြစ်သည်”) “သင်၏စိတ်နှလုံးတွင် သင်သည် မည်သို့သောလူမျိုးဖြစ်သည်၊ သင်၏ အနှစ်သာရ အဘယ်သို့ရှိသည်၊ သင်၏ ကျရှုံးမှုများနှင့် ဖောက်ပြန်ပျက်စီးမှုကို ဖွင့်ပြခြင်းများက မည်သည့်အရာများဖြစ်သည်တို့ကို သင် ရှင်းလင်းစွာ သိရှိလျှင် ဤအရာကို အခြားလူများနှင့် ပွင့်လင်းစွာ မိတ်သဟာယဖွဲ့သင့်သည်။ ဤသို့ဖြင့် သင်၏ အခြေအနေမှန်က မည်သို့ရှိသည်၊ သင်၏ အတွေးများနှင့် ထင်မြင်ချက်များက မည်သို့ရှိသည်တို့ကို ၎င်းတို့ မြင်တွေ့နိုင်ဖို့ဖြစ်သည်။ ဤသို့အားဖြင့် ဤကဲ့သို့သော အရာများနှင့်ပတ်သက်ပြီး သင့်တွင် မည်သည့်အသိပညာရှိသည်ကို ၎င်းတို့ သိရှိဖို့ရန််ဖြစ်သည်။ သင်သည် မည်သည့်အရာကို လုပ်ဆောင်သည်ဖြစ်စေ၊ မည်သူမျှ မသိရန်အလို့ငှာ် အယောင်မဆောင်နှင့်၊ သို့မဟုတ် ဟန်မလုပ်နှင့်။ သင်၏ ကိုယ်ပိုင်ဖောက်ပြန်ပျက်စီးခြင်းနှင့် ကျရှုံးမှုများကို သူတစ်ပါးတို့အား မဖုံးကွယ်နှင့်။ ဤသို့သော အတုအယောင် အပြုအမူမျိုးသည် သင်၏ စိတ်နှလုံးတွင် အဟန့်အတားတစ်ခုရှိနေသည့်သဘော ဖြစ်သည်။ ဖောက်ပြန်ပျက်စီးခြင်းတစ်ခုလည်းဖြစ်သည်။ ယင်းသည် လူတို့ကို နောင်တရခြင်း၊ ပြောင်းလဲခြင်းမှ တားဆီးနိုင်သည်။ သင်သည် ဘုရားသခင်ထံ ဆုတောင်းရမည်။ သင့်အတွက် အခြားလူတို့က ချီးမွမ်းခြင်း၊ သင့်အား ၎င်းတို့ ပုံပေးသည့် ဂုဏ်ကျက်သရေနှင့် ၎င်းတို့ပေးအပ်သော သရဖူများကဲ့သို့သော အတုအယောင်ဖြစ်သောအရာများအား သုံးသပ်ခြင်း၊ စိစစ်ခြင်းတို့ကို ထိန်းသိမ်းရမည်။ ဤအရာများက သင့်အပေါ်တွင် ဖြစ်စေသော ထိခိုက်နစ်နာမှုကို သင်မြင်ရမည်။ ထိုသို့ပြုလုပ်ရာတွင် သင်သည် သင်ကိုယ်တိုင်၏ ဆောင်ရွက်မှုကို သိလိမ့်မည်။ မိမိကိုယ်ကိုယ် သိမြင်မှုကို ရရှိလိမ့်မည်။ သင့်ကိုယ်သင် မဟာလူသားအဖြစ်၊ သို့မဟုတ် ကြီးမြတ်သော ပုဂ္ဂိုလ်တစ်ယောက်ယောက်အဖြစ် မြင်တော့မည်မဟုတ်ပေ။ ဤသို့သော မိမိကိုယ်ကိုယ် သိမြင်မှုကို သင် ရရှိသည်နှင့် သမ္မာတရားကို လက်ခံရန်၊ ဘုရားနှုတ်ကပတ်တော်များနှင့် သင်၏ စိတ်နှလုံးတွင်းသို့ လူသားအပေါ် ဘုရားသခင်တောင်းဆိုသောအရာကို လက်ခံရန်၊ သင့်အပေါ် ဖန်ဆင်းရှင်၏ ကယ်တင်ခြင်းကို လက်ခံရန်၊ တည်ကြည်ခိုင်မာစွာဖြင့် သာမန်လူတစ်ယောက်ဖြစ်ရန်၊ လက်တွေ့ဆန်သောသူဖြစ်ရန်၊ ဖန်ဆင်းခံဖြစ်သော သင်နှင့် ဖန်ဆင်းရှင်ဖြစ်သော ဘုရားသခင်ကြား သာမန်ဆက်ဆံရေးကို တည်ဆောက်ရန် သင့်အတွက် လွယ်ကူလာလိမ့်မည်။ ဤသည်မှာ ဘုရားသခင်က လူတို့အပေါ် တောင်းဆိုသောအရာ အတိအကျဖြစ်ပြီး ၎င်းတို့အဖို့ လုံးဝ ရယူနိုင်သောအရာတစ်ခုလည်းဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဘုရားနှုတ်ကပတ်တော်ကို တန်ဖိုးထားခြင်းသည် ဘုရားသခင်အပေါ် ယုံကြည်ခြင်းတွင် အခြေခံအုတ်မြစ်ဖြစ်သည်”) ဘုရားနှုတ်ကပတ်တော်ကို ဖတ်ပြီးတော့ ဒီအချိန်ကာလအတွင်း ကျွန်မအခြေအနေကို စပြီး ပြန်ဆင်ခြင်ကြည့်တယ်။ ကျွန်မက အသက်ဝင်ရောက်မှုရှိတာကြောင့် တရားဟောဆရာမတစ်ယောက်ဖြစ်တယ်လို့ ခေါင်းဆောင်ကပြောတဲ့အခါ ကျွန်မက ဂုဏ်ယူပြီး အားရကျေနပ်တယ်။ ဒီလိုအရေးကြီးတာဝန်တစ်ခုအတွက် အရွေးခံရတာဟာ ကျွန်မက သမ္မာတရားကို လိုက်စားပြီး အလုပ်ကို လုပ်နိုင်တာကြောင့်လို့ ခံစားမိတယ်။ ဒါပေမဲ့ ဒီတာဝန်ကို တကယ်တမ်း စလုပ်တော့ အသင်းတော်အလုပ်တွေ အများကြီးကို ကျွန်မ နားမလည်ဘူးဆိုတာ နောက်ဆုံးမှာ မြင်ရတယ်။ ကျွန်မခေါင်းဆောင်က မိတ်သဟာယပြုတဲ့ တချို့စည်းမျဉ်းတွေကို ကျွန်မ သဘောမပေါက်ဘူး။ ဖိအားအရမ်းဖြစ်တာကြောင့် ခဏခဏ အားနည်းပြီး အပျက်သဘောဆောင်လာတယ်။ ဒါပေမဲ့ ကျွန်မက ကိုယ့်ရဲ့တကယ့်အခြေအနေကို ဖွင့်မပြောဘူး။ ဘာပြဿနာမှမရှိဘူးလို့ ပြောပြီး ခေါင်းဆောင်ကို လှည့်စားခဲ့တယ်။ ကျွန်မက အရည်အချင်းမပြည့်မီဘူးလို့ထင်ပြီး အထင်သေးမှာကို ကြောက်လို့ပေါ့။ အသင်းတော်ခေါင်းဆောင်တွေ၊ သင်းထောက်တွေက ကျွန်မကို ချီးမွမ်းကြပြီး လိုက်လုပ်ရမယ့် စံနမူနာအဖြစ်တောင် ထင်တာကို ကျွန်မ ကြားရတော့ ကျွန်မဖောက်ပြန်ပျက်စီးမှုနဲ့ အားနည်းချက်တွေကို ဖွင့်ပြောပြီး ကျွန်မကို အထင်ကြီးလေးစားတာ မဖြစ်တော့အောင် ကျွန်မရဲ့ တကယ့်ဝိညာဉ်ရင့်ကျက်မှုကို အသိပေးသင့်တာကို ကျွန်မ သိပေမဲ့ အမှန်တရားတွေကို သိပြီးတဲ့နောက်မှာ ကျွန်မကို အထင်မကြီးတော့မှာကို စိုးရိမ်ခဲ့တယ်။ အဲဒါနဲ့ ငြိမ်နေခဲ့တယ်။ ကျွန်မက သိသိသာသာပဲ ဘယ်လိုဖြေရှင်းရမယ်ဆိုတာကို မသိတဲ့ မေးခွန်းတချို့ကို ခေါင်းဆောင်တွေ၊ သင်းထောက်တွေက ကျွန်မကို မေးတဲ့အခါမှာတောင် ဖွင့်ပြောပြီး သူတို့နဲ့ ဆွေးနွေးတာမလုပ်ခဲ့ဘူး။ ကျွန်မနားမလည်တာကို နားလည်ဟန်ဆောင်ပြီး ဝတ်ကျေတန်းကျေစကားတွေနဲ့ ဖြေခဲ့တယ်။ ခဏခဏပဲ ကိုယ့်ကိုယ်ကိုယ် ဟန်ဆောင်ပြီး မှားယွင်းတဲ့ အမြင်တွေပေးခဲ့တယ်။ အားလုံးက ကျွန်မက “တရားဟောဆရာမ” ဆိုတဲ့ ရာထူးမှာ ပိတ်မိနေလို့ပဲ။ တရားဟောဆရာမအနေနဲ့ ကျွန်မရဲ့ နားလည်မှုနဲ့ အသိပညာက သူများတွေထက် သာသင့်တယ်၊ အားနည်းချက်တွေ မရှိသင့်ဘူး၊ အပျက်သဘောဆောင်တာ၊ အားနည်းတာ မဖြစ်သင့်ဘူးလို့ ထင်ခဲ့တယ်။ ဒါက သူများတွေ ကျွန်မကို အထင်ကြီးပြီး လက်ခံဖို့ တစ်ခုတည်းသောနည်းလမ်းပဲလို့ ထင်ခဲ့တယ်။ ကျွန်မရဲ့ ဂုဏ်အဆင့်အတန်းနဲ့ ပုံရိပ်ကို ထိန်းသိမ်းဖို့အတွက် ကိုယ့်ကိုယ်ကိုယ် ဖုံးကွယ်ဖို့ မျက်နှာဖုံးတပ်ခဲ့တယ်။ အပြစ်ကင်းတဲ့သူအဖြစ် ကိုယ့်ကိုယ်ကိုယ် ဟန်ဆောင်ခဲ့တယ်။ ကျွန်မက ညှင်းပန်းခံရပြီး အပျက်သဘောဆောင်၊ အားနည်းတာကို ခံစားရတဲ့အချိန်မှာတောင် “တရားဟောဆရာမ” ဆိုတဲ့ ရာထူးကို ထိန်းသိမ်းဖို့ ကိုယ့်စိတ်နှလုံးကို ဖွင့်ပြီး အကူအညီတောင်းရမယ့်အစား တိတ်တဆိတ်ပဲ တစ်ယောက်တည်း ငိုတယ်။ ဒီရာထူးက ကျွန်မအတွက် ခံယူဖို့ ခက်ခဲပြီး ပင်ပန်းလွန်းပါတယ်။ အသင်းတော်က ကျွန်မကို တရားဟောဆရာမ ဖြစ်စေတဲ့အခါမှာ ကျွန်မကို လက်တွေ့လုပ်ဆောင်ဖို့ အခွင့်အလမ်းပေးနေတာပါ။ ကိုယ့်တာဝန်မှာ သမ္မာတရားကို ပိုရှာဖွေပြီး နားလည်ခွင့်ပေးနေတာ။ ဒါပေမဲ့ ကျွန်မက လမ်းမှန်ကို မလိုက်ဘူး။ ကျော်ကြားမှုနဲ့ စည်းစိမ်နောက်လိုက်ဖို့ ဒီအခွင့်အရေးကို ကျွန်မ အသုံးပြုခဲ့တယ်။ ဒါက ဘုရားအလိုတော်ကို ဆန့်ကျင်တာမဟုတ်ဘူးလား။ ဘုရားသခင်က ကျွန်မတို့ကို အစွမ်းထက်သူတွေ၊ ကြီးမြတ်သူတွေ မဖြစ်စေချင်ဘူး။ ဘုရားသခင်က ကျွန်မတို့ကို ဖန်ဆင်းခံရဲ့ နေရာမှာရပ်ပြီး ပုံမှန်၊ သာမန်လူတွေဖြစ်စေချင်တယ်။ သမ္မာတရားကို လက်တွေ့ကျတဲ့နည်းလမ်းနဲ့ လိုက်စားပြီး ကိုယ့်အားနည်းချက်တွေကို ရိုးရိုးသားသား ရင်ဆိုင်စေချင်တယ်။ ကျွန်မတို့ နားမလည်တဲ့ပြဿနာတွေအတွက် ညီအစ်ကိုမောင်နှမတွေကို ဖွင့်ပြောပြီး အကူအညီတောင်းစေချင်တယ်။ ဒါက ကျွန်မတို့ ပိုင်ဆိုင်သင့်တဲ့ အသိစိတ်ပဲ။

နောက်ပိုင်းမှာ ကျွန်မအခြေအနေအတွက် သီးသန့်ဖြစ်တဲ့ ဘုရားနှုတ်ကပတ်တော်အပိုဒ်တွေကို ကိုးကားထားတဲ့ ညီအစ်ကိုမောင်နှမတချို့ရေးထားတဲ့ အတွေ့အကြုံသက်သေခံချက်တွေကို ကျွန်မ ဖတ်ရတယ်။ အနန္တတန်ခိုးရှင် ဘုရားသခင် ပြောသည်မှာ- “အခြေအနေမှာ မည်သို့ဖြစ်ပါစေ၊ ၎င်းတို့ မည်သည့်တာဝန်ကို ထမ်းဆောင်ပါစေ၊ အန္တိခရစ်သည် ၎င်းအနေဖြင့် အားမနည်းကြောင်း၊ ၎င်းသည် အစဉ် စိတ်ဓာတ်ကြံ့ခိုင်ကာ၊ ယုံကြည်စိတ်ချမှု အပြည့်ရှိ၍ လုံးဝ အပျက်သဘောမဆောင်ကြောင်း အသွင်အပြင်ကို ကြိုးစားပြီး ပြလိမ့်မည်။ ၎င်းတို့၏ စစ်မှန်သော ဝိညာဉ်ရင့်ကျက်မှုကိုဖြစ်စေ၊ ဘုရားအပေါ် စစ်မှန်သော သဘောထားကိုဖြစ်စေ မည်သည့်အခါမျှ မထုတ်ဖော်ပေ။ အမှန်တကယ်တွင် ၎င်းတို့၏စိတ်နှလုံး နက်ရှိုင်းရာတွင်၊ ၎င်းတို့ လုပ်နိုင်သည့်အရာ လုံးဝ မရှိဟု ၎င်းတို့ အမှန်တကယ် ယုံကြည်သလော။ ၎င်းတို့၌ အားနည်းခြင်း မရှိကြောင်း၊ အပျက်သဘောဆောင်ခြင်း မရှိကြောင်း၊ သို့မဟုတ် ဖောက်ပြန်ပျက်စီးမှု ပွင့်အန်ထွက်လာခြင်း မရှိကြောင်း ၎င်းတို့ အမှန်တကယ် ယုံကြည်ကြသလော။ လုံးဝ မယုံကြည်ပေ။ ၎င်းတို့သည် ဟန်ဆောင်ရာ၌ တော်သည်၊ အမှုကိစ္စများကို ကွယ်ဝှက်ထားရာ၌ ကျွမ်းကျင်ကြသည်။ ၎င်းတို့၏ ကြံ့ခိုင်ပြီး ဂုဏ်သရေရှိသည့်ဘက်ကို လူများအား ပြလိုကြသည်။ ၎င်းတို့၏အားနည်းပြီး စစ်မှန်သည့် ဘက်ကို ထိုသူတို့အား မမြင်စေလိုကြပေ။ ၎င်းတို့၏ရည်ရွယ်ချက်က သိသာထင်ရှားပေသည်။ ယင်းမှာ သိက္ခာရှိဖို့၊ လူများ၏စိတ်နှလုံးထဲ၌ ၎င်းတို့ရထားသည့်‌ နေရာကို ကာကွယ်ဖို့သက်သက်ပင် ဖြစ်သည်။ အခြားသူများအရှေ့တွင် ၎င်းတို့၏ကိုယ်ပိုင် အပျက်သဘောဆောင်ခြင်းနှင့် အားနည်းချက်တို့ကို ဖွင့်ဟလျှင်၊ ၎င်းတို့၏ ပုန်ကန်လိုစိတ်ရှိပြီး ဖောက်ပြန်ပျက်စီးသောဘက်ကို ထုတ်ဖော်ပြလျှင်၊ ဤသည်မှာ ၎င်းတို့၏ဂုဏ်အဆင့်အတန်းနှင့် ဂုဏ်သတင်းတို့အဖို့ ကြီးလေးသော ထိခိုက်မှု ဖြစ်လိမ့်မည် ဖြစ်ပြီး— ကောင်းကျိုးထက် ဆိုးကျိုးက ပိုဖြစ်စေသည်ဟု ၎င်းတို့ ထင်မြင်ကြသည်။ ထို့ကြောင့် ၎င်းတို့က မိမိတို့၏အားနည်းချက်၊ ပုန်ကန်လိုစိတ်နှင့် အပျက်သဘောဆောင်ခြင်းတို့ကို စိတ်ထဲတွင်သာ ထားရှိလိုကြသည်။ ပြီးလျှင် လူတိုင်းက ၎င်းတို့၏ အားနည်းပြီး ပုန်ကန်လိုသည့်ဘက်ကို တွေ့သည့်နေ့ရက်ကို ရောက်လာလျှင်၊ ၎င်းတို့က ဖောက်ပြန်ပျက်စီးပြီး လုံးဝ မပြောင်းလဲသည်ကို သူတို့ တွေ့မြင်သည့်အခါ၊ ၎င်းတို့က ဆက်လက် ဟန်ဆောင်ရမည် ဖြစ်သည်။ ၎င်းတို့က ဖောက်ပြန်ပျက်စီးသော စိတ်သဘောထား ရှိခြင်း၊ သာမန်လူတစ်ဦးဖြစ်ခြင်း၊ သေးငယ်ပြီး အရေးမပါသောသူတစ်ဦးဖြစ်ခြင်းကို ဝန်ခံလျှင်၊ လူများ၏ စိတ်နှလုံးထဲတွင် ၎င်းတို့၏နေရာကို ဆုံးရှုံးကာ လူတိုင်း၏ကြည်ညိုမှုနှင့် မြတ်နိုးမှုတို့ကို ဆုံးရှုံးပြီး၊ သို့ဖြစ်၍ လုံးလုံး ရှုံးနိမ့်ရလိမ့်မည်ဟု ထင်မြင်ကြသည်။ ထို့ကြောင့် မည်သည့်အရာပင် ဖြစ်ပါစေ၊ လူများကို ၎င်းတို့ ဖွင့်ပြောမည် မဟုတ်ဘဲ၊ မည်သည့်အရာဖြစ်ပါစေ၊ ၎င်းတို့၏အာဏာနှင့် ဂုဏ်အဆင့်အတန်းတို့ကို အခြားမည်သူတစ်ဦးကိုမျှ ပေးမည် မဟုတ်ပေ။ ထိုအစား ၎င်းတို့က ယှဉ်ပြိုင်ဖို့ အစွမ်းကုန်ကြိုးစားကာ၊ မည်သည့်အခါမျှ လက်လျှော့မည် မဟုတ်ပေ။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၁၀)”) နောက်တစ်ပိုဒ်မှာ ဘုရားသခင်က လူတွေ ဂုဏ်အဆင့်အတန်းနောက်လိုက်ခြင်းရဲ့ သဘာဝနဲ့ အကျိုးဆက်တွေကို ဖွင့်ပြထားတယ်။ ဘုရားသခင်၏ နှုတ်ကပတ်တော်၌ ပြောထားသည်- “သင်သည် နာမည်ဂုဏ်သတင်းကြီးမှု၊ မြင့်မြတ်မှုနှင့် ဂုဏ်အဆင့်အတန်းကို အစဉ်ရှာဖွေနေသည်။ သင်သည် ဂုဏ်သရေကို အစဉ်ရှာဖွေသည်။ ဘုရားသခင်သည် ၎င်းအဖြစ်ကိုတွေ့ပါက မည်သို့ခံစားရမည်နည်း။ ကိုယ်တော်သည် ၎င်းကို စက်ဆုပ်ပြီး မကြည့်လိုပေ။ သင်သည် နာမည်ဂုဏ်သတင်းကြီးမှု၊ မြင့်မြတ်မှု စသောအရာများနောက်ကို လိုက်လေလေဖြစ်ပြီး၊ အခြားသူများထက် သာလွန်သော၊ အောင်မြင်သော၊ ထူးချွန်သော၊ ဂရုပြုထိုက်သောသူ ဖြစ်လိုလေလေ၊ ဘုရားသခင်သည် သင့်အားစက်ဆုပ်လေလေ ဖြစ်သည်။ သင်သည် သင့်ကိုယ်သင် ဆန်းစစ်ခြင်းမရှိလျှင်၊ ဘုရားသခင်သည် သင့်ကို စက်ဆုပ်ရွံရှာပြီး စွန့်ပစ်လိမ့်မည်။ ဘုရားသခင် စက်ဆုပ်သောသူ မဖြစ်လေနှင့်။ ဘုရားသခင် ချစ်သောသူတစ်ဦး ဖြစ်အောင်နေလော့။ ဤသို့ဆိုလျှင် ဘုရားသခင်၏ချစ်ခြင်းမေတ္တာကို အကြင်သူသည် မည်သို့ ရရှိနိုင်သနည်း။ သမ္မာတရားကို ကျိုးကျိုးနွံနွံ လက်ခံခြင်း၊ ဖန်ဆင်းခံတစ်ဦး၏ နေရာတွင် ရပ်တည်ခြင်း၊ ဘုရားသခင်၏နှုတ်ကပတ်တော်များအားဖြင့် အသိတရားရှိရှိနှင့် လက်တွေ့ကျသော စိတ်သဘောထားဖြင့် ပြုမူဆောင်ရွက်ခြင်း၊ မိမိ၏တာဝန်ကို ကောင်းစွာထမ်းဆောင်ခြင်း၊ ရိုးသားသောသူတစ်ဦးဖြစ်ဖို့ ကြိုးစားခြင်းနှင့် စစ်မှန်သော လူသားပုံသဏ္ဌာန်ကို အသက်ရှင်နေထိုင်ခြင်းအားဖြင့် ဖြစ်ပေသည်။ ဤသည်မှာ လုံလောက်ပေသည်။ ဘုရားသခင်သည် ကျေနပ်လိမ့်မည်။ လူတို့သည် လူတို့သည် ရည်မှန်းချက်များကို မကိုင်စွဲထားရန်၊ သို့မဟုတ် အချည်းနှီး အိပ်မက်များကို လက်သင့်မခံရန်၊ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းကို မရှာဖွေရန်၊ သို့မဟုတ် လူအများထဲတွင် ထင်ပေါ်ဖို့ မကြိုးစားရန် သေချာလုပ်ရမည်။ ထို့အပြင် ၎င်းတို့သည် လူသားတို့အလယ်တွင် သာလွန်ပြီး အခြားသူများအား ၎င်းတို့ကို ကိုးကွယ်စေသည့် ထင်ရှားကျော်ကြားသူတစ်ဦး၊ သို့မဟုတ် စွမ်းအားရှင်တစ်ဦး ဖြစ်ဖို့ မကြိုးစားရပေ။ ယင်းမှာ ဖောက်ပြန်ပျက်စီးသော လူသားမျိုးနွယ်၏ အလိုဆန္ဒဖြစ်ပြီး ယင်းမှာ စာတန်လျှောက်သော လမ်းကြောင်းဖြစ်သည်။ ဘုရားသခင်သည် ထိုသို့သော လူများကို မကယ်တင်ပေ။ အကယ်၍ လူများက ကျော်ကြားမှု၊ အကျိုးအမြတ်များနှင့် ဂုဏ်အဆင့်အတန်းတို့ကို လိုက်စားဆဲဖြစ်ပြီး နောင်တရဖို့ ငြင်းဆန်နေဆဲဖြစ်ပါက၊ ၎င်းတို့အတွက် ကုစားမှု မရှိပေ၊ ပြီးလျှင် ၎င်းတို့အတွက် အဆုံးသတ် တစ်ခုတည်းသာ ရှိသည်။ ဖယ်ရှားခံရဖို့ ဖြစ်ပေသည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်”) ဘုရားနှုတ်ကပတ်တော်ကို ကျွန်မ ချင့်ချိန်စဉ်းစားပြီး အန္တိခရစ်တွေက ကြောင်သူတော်တွေပဲဆိုတာ မြင်ခဲ့တယ်။ သူများတွေရဲ့ စိတ်နှလုံးထဲမှာ နေရာရဖို့အတွက် သူတို့က အမြဲတမ်း ကိုယ့်ကိုယ်ကိုယ် သရုပ်ပြပြီး ဖုံးဖိကြတယ်။ ဘယ်တော့မှ အမှန်အတိုင်းမပြောဘူး။ သူတို့ရဲ့ အားနည်းတဲ့ဘက်၊ အမှန်ဖြစ်တဲ့ဘက်ကို သူများတွေကို လုံးဝ မြင်ခွင့်မပေးဘူး။ လူတိုင်းက သူတို့နောက်လိုက်ပြီး သူတို့ကို ကိုးကွယ်အောင် သူများတွေရဲ့ ချီးမွမ်းတာ၊ လေးစားတာကိုရဖို့အတွက် သူတို့က သမ္မာတရားကို နားလည်ပြီး အပြစ်ကင်းတဲ့သူတွေအဖြစ် အယောင်ဆောင်ကြတယ်။ သူတို့သဘာဝက အထူးသဖြင့် မာနထောင်လွှားပြီး ဆိုးယုတ်တယ်။ ကိုယ့်အပြုအမူကို ဆင်ခြင်ကြည့်ခဲ့ပြီး ကျွန်မက အန္တိခရစ်နဲ့ အတူတူပဲဆိုတာ မြင်ခဲ့ပါတယ်။ အသင်းတော်က ကျွန်မကို တရားဟောဆရာမ ဖြစ်စေခဲ့တယ်။ ဒါပေမဲ့ ကျွန်မက ဒါကို ဘုရားဆီက စေခိုင်းချက်အဖြစ် လက်မခံခဲ့ဘူး။ ဘယ်လို လက်တွေ့ကျရမယ်၊ တာဝန်ကို ကောင်းအောင်လုပ်ရမယ်၊ သန့်စင်ရိုးသားရမယ်ဆိုတာ မစဉ်းစားခဲ့ဘူး။ အဲဒီအစား အကုန်သိ၊ အကုန်တတ်အဖြစ် အမြဲတမ်း ဟန်ဆောင်တယ်။ သူများတွေရဲ့ စိတ်နှလုံးမှာ ကျွန်မအတွက် နေရာရှိဖို့၊ ကျွန်မကို ဝန်းရံပြီး ကိုးကွယ်ဖို့အတွက် ကျွန်မက သူများတွေကို ကိုယ့်ကို အထင်ကြီးစေချင်တယ်။ အစွမ်းအစကောင်းရှိပြီး ဘယ်ပြဿနာမဆို ဖြေရှင်းနိုင်တယ်လို့ ထင်စေချင်ခဲ့တယ်။ ကျွန်မက မာနထောင်လွှားပြီး ကျိုးကြောင်းမသင့်ခဲ့ပါဘူး။ ကျွန်မက ရာထူးအတွက် ဘုရားသခင်နဲ့ ယှဉ်ပြိုင်နေတာပဲ မဟုတ်ဘူးလား။ ကျွန်မ စဉ်းစားသမျှ၊ လုပ်သမျှတိုင်းက လုံးဝ ဘုရားကို ဆန့်ကျင်တယ်။ အထူးသဖြင့် ဘုရားသခင်က ဒီလိုပြောတာကို ကျွန်မ မြင်တဲ့အခါမှာပေါ့။ “အကယ်၍ လူများက ကျော်ကြားမှု၊ အကျိုးအမြတ်များနှင့် ဂုဏ်အဆင့်အတန်းတို့ကို လိုက်စားဆဲဖြစ်ပြီး နောင်တရဖို့ ငြင်းဆန်နေဆဲဖြစ်ပါက၊ ၎င်းတို့အတွက် ကုစားမှု မရှိပေ၊ ပြီးလျှင် ၎င်းတို့အတွက် အဆုံးသတ် တစ်ခုတည်းသာ ရှိသည်။ ဖယ်ရှားခံရဖို့ ဖြစ်ပေသည်။” ဒါက ကျွန်မအတွက် ဘုရားရဲ့ သတိပေးချက်ဆိုတာ ကျွန်မ သိခဲ့ပါတယ်။ ကျွန်မက ကျော်ကြားမှုနဲ့ အဆင့်အတန်းကို ရှာဖွေတဲ့ လမ်းကြောင်းကို ဆက်လျှောက်ရင် ဘုရားသခင်က ငြင်းပယ်တာကို သေချာပေါက် ခံရပြီး နောက်ဆုံးမှာ ထုတ်ပယ်ခံရမှာပါ။ ကျွန်မ နောင်တရချင်တယ်၊ ကယ်တင်ခံရဖို့ ကျွန်မ အခွင့်အရေးကို မဆုံးရှုံးချင်ဘူး၊ သန့်စင်ပြီး ရိုးသားသူတစ်ယောက်ဖြစ်အောင် လိုက်စားဖို့ လိုလားနေပါတယ်ဆိုတာတွေကို ပြောဖို့ ဘုရားကို ဆုတောင်းခဲ့တယ်။

နောက်တစ်နေ့မှာ ကျွန်မရဲ့ အထက်ခေါင်းဆောင်က ကျွန်မကို အစည်းအဝေးစာရွက်စာတမ်းတစ်ခုပြင်ဆင်ခိုင်းတယ်။ သူက အစည်းအဝေးမှာ မိတ်သဟာယဖွဲ့ဖို့ သုံးလေးခုလောက်ပြောပြပြီး ကျွန်မနားလည်လားဆိုတာ မေးတယ်။ တကယ်တော့ အဲဒီအချိန်မှာ ကျွန်မ သိပ်မရှင်းဘူး။ ဒါပေမဲ့ ကျွန်မက အစွမ်းအစနည်းပြီး အစည်းအဝေးစာရွက်စာတမ်းတစ်ခုကို မကိုင်တွယ်နိုင်ဘူးလို့ သူပြောမှာကို ကြောက်ပြီး လိမ်ပြီးတော့ နားလည်တယ်လို့ပြောလိုက်တယ်။ ဒါပေမဲ့ တကယ်တမ်း စလုပ်တော့ ဘယ်လိုစီစဉ်ရမယ်ဆိုတာ ကျွန်မ မသိဘူး။ ကျွန်မ တော်တော်စိတ်လှုပ်ရှားနေပြီး လက်မှာ ချွေးတွေထွက်နေတယ်။ ဘာလုပ်ရမယ်ဆိုတာမသိဘူး။ အဲဒါနဲ့ ဘုရားကို ဆုတောင်းလိုက်တယ်။ “အနန္တတန်ခိုးရှင် ဘုရားသခင် သမီးဟာ စာတန်ရဲ့ ဖျက်ဆီးခြင်းကို အရမ်းခံထားရပါတယ်။ ဂုဏ်သတင်းနဲ့ အဆင့်အတန်းရဲ့ ထိန်းချုပ်မှုကို ခံနေရဆဲပါပဲ။ ဇာတိပကတိကို စွန့်ပစ်ပြီး ရိုးသားခြင်းမလုပ်နိုင်ပါဘူး။ လက်တွေ့လုပ်ဆောင်မှုနည်းလမ်းရှာရာမှာ သမီးကို ဦးဆောင်လမ်းပြတော်မူပါ” ဆိုပြီးတော့။

ဘုရားနှုတ်ကပတ်တော်မှာ ကျွန်မ ဖတ်ရတယ်။ “လူအချို့ကို အသင်းတော်က မြှင့်တင်ပေးပြီး ပြုစုပျိုးထောင်ပေးသည်၊ ပြီးလျှင် ဤသည်မှာ ကောင်းသည့်အရာတစ်ခုဖြစ်သည်၊ ယင်းမှာ လေ့ကျင့်ပေးခြင်းခံရဖို့ ကောင်းမွန်သည့် အခွင့်အရေး ဖြစ်သည်။ ၎င်းတို့သည် ဘုရားသခင်၏ ချီးမြှောက်ခြင်းနှင့် ကျေးဇူးပြုခြင်းတို့ကို ခံခဲ့ရသည်ဟု ပြောနိုင်သည်။ သို့ဆိုလျှင် ၎င်းတို့သည် မိမိတို့၏တာဝန်ကို မည်သို့ ထမ်းဆောင်သင့်သနည်း။ ၎င်းတို့ လိုက်နာသင့်သည့် ပထမဆုံး အခြေခံသဘောတရားသည် သမ္မာတရားကို နားလည်ဖို့ဖြစ်သည်။ ၎င်းတို့က သမ္မာတရားကို နားမလည်သည့်အခါ၊ ၎င်းတို့ သမ္မာတရားကို ရှာဖွေရမည်ဖြစ်ပြီး ရှာဖွေပြီးသည့်နောက်တွင် ၎င်းတို့ နားမလည်သေးပါက၊ အတူတကွ မိတ်သဟာယပြုကာ ရှာဖွေဖို့ သမ္မာတရား နားလည်သူတစ်ဦးကို ၎င်းတို့ ရှာဖွေနိုင်သည်။ ယင်းက ပြဿနာဖြေရှင်းခြင်းကို ပို၍ မြန်ဆန်စေပြီး ပို၍ အချိန်ကိုက်ဖြစ်စေလိမ့်မည်။ သင်သည် သမ္မာတရားကို သိနားလည်မှု ရရှိရန်နှင့် ပြဿနာကို ဖြေရှင်းရန်အလို့ငှာ၊ ဘုရားသခင်၏ နှုတ်ကပတ်တော်များကို သင့်ဘာသာ ဖတ်ရှုခြင်း၌ အချိန်ပိုသုံးဖို့ကိုလည်းကောင်း၊ ဤနှုတ်ကပတ်တော်များကို စဉ်းစားချင့်ချိန်ခြင်းဖြင့် အချိန်ပိုသုံးဖို့ကိုလည်းကောင်း အာရုံစိုက်ပါက၊ ဤသည်မှာ အလွန် နှေးကွေးသည်။ ‘အဝေးမှ ရေသည် အရေးပေါ် ရေငတ်ခြင်းကို ပြေစေမည်မဟုတ်’ ဟူသည့် ဆိုရိုးရှိသည့်အတိုင်းပင် ဖြစ်သည်။ သမ္မာတရားနှင့် ပတ်သက်လာသည့်အခါ၊ သင်သည် မြန်မြန်ဆန်ဆန် တိုးတက်လိုပါက၊ အခြားသူများနှင့် လိုက်ဖက်ညီညီ အလုပ်လုပ်ဖို့နည်းလမ်း၊ ပို၍များသော မေးခွန်းများမေးဖို့ နည်းလမ်းနှင့် ပို၍ ရှာဖွေဖို့နည်းလမ်းတို့ကို သင်ယူလေ့လာရမည်။ သို့မှသာလျှင် မည်သည့်နှောင့်နှေးမှုမျှ မရှိဘဲ၊ သင်၏အသက်တာက လျင်မြန်စွာ ကြီးထွားမည် ဖြစ်ပြီး သင်သည် ပြဿနာများကို အချိန်မီ ဖြေရှင်းနိုင်လိမ့်မည် ဖြစ်သည်။ သင်သည် ရာထူးတိုးခံရစဖြစ်ပြီး အစမ်းခန့်ကာလတွင်သာ ရှိသေးကာ၊ သမ္မာတရားကို အမှန်တကယ် နားမလည်သောကြောင့်၊ သို့မဟုတ် သမ္မာတရား၏ စစ်မှန်မှုကို မပိုင်ဆိုင်သောကြောင့်— သင်သည် ဤဝိညာဉ်ရင့်ကျက်မှု မရှိသေးသောကြောင့်— သင်၏ ရာထူးတိုးခြင်းက သင်သည် သမ္မာတရား၏ စစ်မှန်မှုကို ပိုင်ဆိုင်သည့်သဘောဖြစ်သည်ဟု မတွေးလေနှင့်။ ဤသည်မှာ မမှန်ကန်ပေ။ သင်သည် အလုပ်အပေါ် ဝန်ထမ်းစိတ်ရှိပြီး ခေါင်းဆောင်တစ်ဦး၏ အစွမ်းအစကို ပိုင်ဆိုင်ရုံသက်သက်ကြောင့်၊ သင်သည် ရာထူးတိုးခြင်းနှင့် ပျိုးထောင်ပေးခြင်းတို့အတွက် ရွေးချယ်ခံရခြင်း ဖြစ်သည်။ သင်၌ ဤအသိစိတ်ရှိသင့်သည်။ ရာထူးတိုးပေးခြင်းနှင့် အသုံးပြုခြင်း ခံရပြီးသည့်နောက်တွင်၊ သင်သည် ခေါင်းဆောင်၊ သို့မဟုတ် အမှုတော်ဆောင်တစ်ဦး၏ ရာထူးတွင် ထိုင်ကာ၊ သင်၌ သမ္မာတရား၏ စစ်မှန်မှု ရှိသည်ဟုလည်းကောင်း၊ သင်သည် သမ္မာတရားကို လိုက်စားသူတစ်ဦး ဖြစ်သည်ဟုလည်းကောင်း သင်ယုံကြည်လျှင်— ညီအစ်ကိုမောင်နှမများ၌ မည်သည့်ပြဿနာများ ရှိပါစေ၊ သင်က နားလည်သယောင်၊ ဝိညာဉ်ရေးဆန်သယောင် ဟန်ဆောင်လျှင်— ဤသည်မှာ မိုက်မဲသည့် နည်းလမ်းဖြစ်ပြီး ယင်းက သူတော်ကောင်း အယောင်ဆောင်ဖာရိရှဲများကဲ့သို့ တူညီသောနည်းလမ်းပင် ဖြစ်သည်။ သင်သည် မှန်မှန်ကန်ကန် စကားပြောဆိုပြီး ပြုမူလုပ်ဆောင်ရမည်။ သင် နားမလည်သည့်အခါတွင်၊ အခြားသူများကို မေးနိုင်သည်၊ သို့မဟုတ် အထက်မှ အဖြေများကို ရှာနိုင်သည်၊ အထက်နှင့် မိတ်သဟာယပြုနိုင်သည်— ဤအရာတစ်ခုမျှ ရှက်စရာအကြောင်း မရှိပေ။ သင် မမေးလျှင်ပင်၊ သင်၏ စစ်မှန်သော ဝိညာဉ်ရင့်ကျက်မှုကို အထက်က သိဦးမည် ဖြစ်ပြီး၊ သင်၌ သမ္မာတရား၏ စစ်မှန်မှု မရှိသည်ကို သိလိမ့်မည်။ ရှာဖွေခြင်းနှင့် မိတ်သဟာယပြုခြင်းတို့သည် သင်လုပ်သင့်သည့် အရာဖြစ်သည်။ ဤသည်မှာ သာမန်လူ့သဘာဝတွင် တွေ့ရှိသင့်သည် အသိစိတ်ဖြစ်ပြီး ခေါင်းဆောင်များနှင့် အမှုတော်ဆောင်များ လိုက်နာသင့်သည် စည်းမျဉ်းဖြစ်သည်။ ယင်းသည် အရှက်ရစရာတစ်ခု မဟုတ်ပေ။” (အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ အသင်းတော်က ကျွန်မကို လက်တွေ့လုပ်ဆောင်ဖို့ အခွင့်အရေးတစ်ခု ပေးဖို့အတွက် ပြီးတော့ အလုပ်ကို ဘယ်လိုလုပ်ရမယ်ဆိုတာ သင်ယူနိုင်ဖို့အတွက် ကျွန်မကို တရားဟောဆရာမအဖြစ် ရာထူးတိုးပေးခဲ့တာဆိုတာ ကျွန်မ နားလည်ခဲ့ပါတယ်။ ဒါက ကျွန်မဟာ သူများတွေထက်သာတယ်၊ သူများတွေထက်မြင့်တယ်၊ အရာရာကိုသိတယ်ဆိုတဲ့ သဘောမဟုတ်ဘူး။ ဒီတာဝန်ကို ကျွန်မက ခုမှ စလုပ်တာ။ ကျွန်မ မလုပ်နိုင်တဲ့အလုပ်တွေ အများကြီးရှိပြီး နားမလည်နိုင်တဲ့ စည်းမျဉ်းတွေရှိပါတယ်။ ဒါက လုံးဝ ပုံမှန်ပါပဲ။ ပြီးတော့လည်း ကျွန်မက အတွေ့အကြုံသက်သေခံချက်တွေကို ရေးနိုင်တယ်ဆိုတာ ကျွန်မမှာ အပေါ်ယံ အတွေ့အကြုံနဲ့ ဘုရားနှုတ်ကပတ်တော်အပေါ် နားလည်မှုတချို့ရှိတယ်လို့ပဲ ဆိုလိုတာပါ။ ကျွန်မက သမ္မာတရားကို နားလည်ပြီး သမ္မာတရားစစ်မှန်မှုတွေကို ပိုင်ဆိုင်တာမဟုတ်ဘူး။ ကျွန်မ ဘုရားသခင်ကို ယုံကြည်တာ မကြာသေးဘူး။ သမ္မာတရားကို နားမလည်သေးဘူး။ ကျွန်မ ရဲ့ ဖောက်ပြန်ပျက်စီးတဲ့ စိတ်သဘောထားက မပြောင်းလဲသေးပါဘူး။ ဒါကြောင့် ကိုယ့်အားနည်းချက်တွေနဲ့ ချို့ယွင်းချက်တွေကို မှန်မှန်ကန်ကန် ဆက်ဆံသင့်တယ်။ အမှုအရာတွေကို နားမလည်တဲ့အခါ ညီအစ်ကိုမောင်နှမတွေနဲ့ ရှာဖွေပြီး မိတ်သဟာယပြုသင့်တယ်။ ဒါက ဘာမှရှက်စရာမရှိပါဘူး။ ကျွန်မက နားမလည်တဲ့ချိန်မှာ နားလည်ဟန်ဆောင်တာက ရှက်စရာပါ။ ဒါကြောင့်မို့ ပြဿနာတွေ အများကြီးကို အချိန်မီ မဖြေရှင်းနိုင်ခဲ့ဘဲ အသင်းတော်အလုပ် နှောင့်နှေးသွားတယ်။ သမ္မာတရားကိုရှာဖွေဖို့ အခွင့်အရေးကို ထပ်ခါထပ်ခါ ဆုံးရှုံးရပြီး အပျက်သဘောဆောင်မှု၊ အားနည်းမှုနဲ့ အသက်ရှင်ခဲ့ရတယ်။ ကျွန်မ တော်တော်မိုက်မဲခဲ့တာပါ။ ဒီလိုဆက်သွားလို့ မဖြစ်ဘူးလေ။ ကျွန်မ ရည်ရွယ်ချက်တွေကို မှန်ကန်အောင်ပြင်ဆင်ရမယ်။ ဖွင့်ပြောရမယ်။ ညီအစ်ကိုမောင်နှမတွေနဲ့ရှာဖွေ၊ မိတ်သဟာယပြုပြီး တာဝန်ကို ကောင်းကောင်း ထမ်းဆောင်ရမယ်။

အဲဒီနောက်တော့ အစည်းအဝေး စာရွက်စာတမ်းကို ဘယ်လိုစီစဉ်ရမယ်ဆိုတာကို ခေါင်းဆောင်ကို ကျွန်မ မေးတယ်။ သူက ကျွန်မကို စိတ်ရှည်ရှည်နဲ့ မိတ်သဟာယပြုပေးတယ်။ ကျွန်မ ကျင့်သားရလာပြီးတော့ မကြာခင်မှာပဲ စာရွက်စာတမ်းတွေကို အမျိုးအစားခွဲလိုက်တယ်။ အစည်းအဝေးကလည်း တော်တော်ထိရောက်တယ်။ ကျွန်မ သက်သောင့်သက်သာဖြစ်ပြီး စိတ်အေးသွားရတယ်။ အခု တာဝန်ထမ်းဆောင်တဲ့အခါမှာ ပြဿနာတွေ။ အခက်အခဲတွေ အများကြီး ကြုံရတုန်းပဲ။ ဒါပေမဲ့ ဆုတောင်းပြီး ဘုရားကို အမှီပြုနိုင်တယ်။ ညီအစ်ကိုမောင်နှမတွေရဲ့ အကူအညီကို ခဏခဏရှာဖွေတယ်။ အစည်းအဝေးတွေလုပ်တဲ့အချိန်မှာ ညီအစ်ကိုမောင်နှမတွေကိုလည်း ကျွန်မအကြောင်းကို ဖွင့်ပြောပြီး ကျွန်မရဲ့ ဖောက်ပြန်ပျက်စီးမှုနဲ့ အားနည်းချက်တွေကို မြင်ခွင့်ပေးတယ်။ ဒီလိုလုပ်ခြင်းအားဖြင့် ကျွန်မတော်တော် စိတ်အေးပြီး လုံခြုံတယ်။ ကျေးဇူးတော်ပါပဲ။


၇၈။ ကောက်ကျစ်ခြင်းက ကျွန်မကို ထိခိုက်ခဲ့ပုံ

ရှမ်းရီ ဂျပန်နိုင်ငံ

တစ်ခါတုန်းက ကျွန်မတို့အလုပ်ကို အနှစ်ချုပ်တော့ ကျွန်မတို့ရဲ့ ဧဝံဂေလိအလုပ်က အဲဒီလအစပိုင်းမှာ သိပ်အဆင်မပြေဘူးလို့ အသင်းတော်ခေါင်းဆောင်တစ်ယောက်ကပြောပြီးတော့ အဲဒီအတွက် အကြောင်းပြချက်ကို မျှဝေပေးဖို့ ကျွန်မကို ပြောတယ်။ ကျွန်မတို့ ဖြစ်ထွန်းမှုက အခုရက်ပိုင်းမှာ ကျဆင်းနေတာကို အဲဒီအချိန်ထိ ကျွန်မ သတိမထားမိဘူး။ အစည်းအဝေးပြီးတဲ့နောက်မှာ ကျွန်မ အမြန်စစ်ကြည့်ကြည့်တယ်။ ကျွန်မတို့ရဲ့ ဖြစ်ထွန်းမှုက အရင်လကတည်းက တစ်ဝက်ကျသွားတာကို တွေ့လိုက်ရတယ်။ ကျွန်မ စိတ်ပူသလိုဖြစ်သွားတယ်။ ဒီလိုဆက်ဖြစ်နေရင်၊ ဒီလိုမျိုး မကောင်းမကန်းဆက်လုပ်နေရင် ကျွန်မ အထုတ်ခံရမှာလား။ အဲဒါနဲ့ ကျွန်မတို့ရဲ့ ဖြစ်ထွန်းမှုနှုန်းပြန်တက်လာအောင် အကြောင်းပြချက်ကို ချက်ချင်းစရှာတယ်။ ညီအစ်ကိုမောင်နှမတွေကို ကျွန်မ တစ်ယောက်ချင်း စကားပြောတယ်။ သူတို့တာဝန်က ပြဿနာ၊ အခက်အခဲတိုင်းကို မေးတယ်။ စုဝေးပွဲတွေမှာ သီးသန့် ဒီပြဿနာတွေကို မိတ်သဟာယဖွဲ့တယ်။ အဆင်ပြေနေတဲ့သူတွေကို သူတို့ရဲ့ အတွေ့အကြုံတွေကို မျှဝေခိုင်းတယ်။ နောက်သုံးလေးရက်ကျတော့ ကျွန်မတို့လုပ်တာ နည်းနည်းပိုကောင်းလာတယ်။ နောက်ဆုံးတော့ ကျွန်မ စိတ်အေးနိုင်ပြီပေါ့။ ဒီလိုဆက်ဖြစ်နေရင် အရင်လထက် နည်းနည်းပိုကောင်းအောင်လုပ်နိုင်မယ်။ ကျွန်မက ဒီလိုဆက်လုပ်သွားရင်၊ ဘာမကောင်းမှုမှမလုပ်ဘူး၊ အနှောင့်အယှက်ဖြစ်တာမလုပ်ဘူးဆိုရင် အသင်းတော်မှာ နေနိုင်ပြီး အထုတ်ခံရမှာမဟုတ်ဘူးလို့ တွက်မိတယ်။ အဲဒီနောက်တော့ ကျွန်မ စိတ်ပူပင်တာ သက်သာသွားတယ်။ လကုန်ခါနီးကျတော့ ကျွန်မတို့အလုပ်ရဲ့ ရလဒ်တွေက အရင်လကနဲ့ အတူတူပဲဆိုတာ တွေ့ရတယ်။ အဲဒီလကို ကျွန်မတို့ ကောင်းကောင်းလုပ်ခဲ့ရင် နောက်လကျရင် ကျွန်မက တိုးတက်မှုရှိနေတယ်လို့ မြင်ရအောင်လို့ ပိုကောင်းအောင်လုပ်ရမယ်၊ ဒါဆိုရင် ကျွန်မက ပိုပြီးတော့တောင် အားစိုက်ရမယ့်သဘောပဲလို့ တွေးမိတယ်။ ဘာလို့ ကိုယ်ကိုယ့်ကိုယ် အရမ်းဖိအားပေးရမှာလဲ။ ဒီလမှာ ကျွန်မတို့လုပ်တာ အဆင်ပြေတော့ ကျွန်မ အထုတ်ခံရပြီး ပယ်ခံရမှာမဟုတ်ဘူး။ ဒီလိုစဉ်းစားတော့ ကျွန်မ လုံးဝ စိတ်အေးသွားပြီး ဝန်ပေါ့သွားသလို ခံစားမိတယ်။ ကျွန်မက ဖြစ်သလိုလုပ်ပြီး ကိုယ့်ဘာသာ အားရကျေနပ်လာတယ်။ ကျွန်မတို့အလုပ်ကို အနီးကပ် လိုက်စစ်တာမလုပ်တော့ဘူး။ ညီအစ်ကိုမောင်နှမတွေက သူတို့အခက်အခဲတွေကို ပြောတဲ့အခါ ကျွန်မက ဒါတွေကို ဖြေရှင်းဖို့ မိတ်သဟာယမဖွဲ့ဘူး။ တစ်ခါတလေမှာ တချို့က သူတို့တာဝန်မှာ စည်းမျဉ်းတွေကို ချိုးဖောက်နေတာကို ကျွန်မ တွေ့တော့ ဘာမှမလုပ်ခဲ့ဘူး။ တချို့လူတွေက ဒီပြဿနာတွေရှိတာပဲ၊ အားလုံးရဲ့ ထိရောက်မှုကို မထိခိုက်သရွေ့ ဘာမှမဖြစ်ဘူးလို့ စဉ်းစားတာပေါ့။ တစ်ခါတလေမှာ လူတွေက သူတို့တာဝန်မှာ ပျင်းရိပြီး အရေးတကြီးလုပ်ဖို့ စိတ် လုံးဝမရှိဘူး။ ဒါက ကိုင်တွယ်သင့်တဲ့ပြဿနာဆိုတာ ကျွန်မ သဘောပေါက်တယ်။ ဒါပေမဲ့ ဒီလအတွက် ကျွန်မတို့ရလဒ်က အဆင်ပြေတယ်ဆိုတာ သိပြီး လျော့ရဲတာက သာမန်ပါပဲလို့ ထင်ခဲ့တယ်။ အဲဒါနဲ့ ကျွန်မ မျက်ကွယ်ပြုလိုက်တာပေါ့။ အဲဒီအခြေအနေမှာ ကျွန်မ အသက်ရှင်တော့ တကယ့်ဝိညာဉ်မှောင်မိုက်မှုကို ကျွန်မ ခံစားမိတယ်။ ဘုရားနှုတ်ကပတ်တော်က ဉာဏ်အလင်းဖွင့်ပြတာ တစ်ခုမှမရနေဘူး။ အလုပ်မှာ ပြဿနာတွေကိုလည်း မတွေ့ဘူး။ ပြီးတော့ ကျွန်မတို့အလုပ်ကို အနှစ်ချုပ်နေတုန်းမှာ ကျွန်မက အိပ်ချင်ပြီး ငိုက်တောင်ငိုက်တယ်။ ကျွန်မတို့ဖြစ်ထွန်းမှုနှုန်းက ဆက်တိုက်ကျနေတာကို မြင်မှ ကျွန်မ စပြီးလန့်ဖြန့်လာတယ်။ အဲဒီမှာ ကျွန်မတို့ ဘယ်နေရာမှာမှားနေလဲဆိုတာ ရှာဖို့ ညီအစ်ကိုမောင်နှမတွေဆီ အမြန်သွားစစ်ဆေးတယ်။

တစ်ခါတော့ စုဝေးပွဲတစ်ခုလုပ်နေတုန်းမှာ အစ်မတစ်ယောက်ကပြောတယ်။ တချို့လူတွေက သူတို့တာဝန်မှာ ကောင်းကောင်းမလုပ်တဲ့အခါ အထုတ်ခံရမှာကို ကြောက်ကြတယ်။ ဒါကြောင့် ပိုပြီး အားစိုက်ကြတယ်တဲ့။ နောက်တော့ ရလဒ်နည်းနည်းရလာတာနဲ့ သက်သာဖို့အတွက်ကို လောဘကြီးလာပြီး သိပ်ပြီး တာဝန်မခံတော့ဘူး။ ဒါက ကောက်ကျစ်တာပဲ။ ဉာဏ်များတဲ့ လက္ခဏာပဲလို့ သူက ပြောတယ်။ ဒါက ကျွန်မအတွက် ခံစားချက်နည်းနည်း ဖြစ်ပေါ်လာစေတယ်။ ကျွန်မ မနေနိုင်ဘဲ ကိုယ့်ကိုယ်ကိုယ် ပြန်သုံးသပ်ကြည့်တယ်။ ကျွန်မတို့ ဖြစ်ထွန်းမှုက ကျလာတော့ တာဝန်ပြောင်းပြီးပေးခံရမှာ၊ အထုတ်ခံရမှာကိုကြောက်ပြီး ကျွန်မ အားတင်းလိုက်တယ်။ ပိုကောင်းတဲ့ ရလဒ်တွေကို ကျွန်မ ရချင်ခဲ့တယ်။ ကျွန်မက ပိုကောင်းတဲ့ ရလဒ်တွေ ရတဲ့အခါ၊ ဒါမှမဟုတ် ရလဒ်တွေက အတူတူပဲဖြစ်နေတဲ့အခါ ကျွန်မက သက်သာတာကို တပ်မက်ပြီး ကိုယ့်တာဝန်မှာ ဘာမှ အရေးတကြီးဖြစ်မနေတော့ဘူး။ ဒါက လတိုင်း ပုံမှန်ရလဒ်ရပြီးတော့ အထုတ်မခံရဖို့အတွက် လုံလောက်တယ်လို့ တွေးခဲ့တယ်။ ဒါက ကောက်ကျစ်ပြီး မယုံကြည်ရတာမဟုတ်ဘူးလား။ ဒါက အဲဒီလိုအခြေအနေမျိုးကို ကြုံရတိုင်း ကျွန်တော်ပြုမူတဲ့ပုံစံဆိုတာ သဘောပေါက်သွားတယ်။ ကျွန်တော်က အမြဲတမ်း အဲဒီလိုလုပ်ခဲ့တာ။ အဲဒီအချိန်မှာ ကျွန်တော် နည်းနည်းကြောက်သွားတယ်။

ကျွန်တော် ဘုရားဝတ်ပြုရင်းနဲ့ ဘုရားနှုတ်ကပတ်တော်ထဲက ဒါကို ဖတ်တယ်။ “လက်ရှိတွင် တာဝန်တစ်ခုကို ထမ်းဆောင်ရန် အခွင့်အရေးများစွာမရှိပေ။ ထို့ကြောင့် သင်တတ်နိုင်သောအချိန်တွင် အခွင့်အလမ်းများကို ဖမ်းဆုပ်ရမည်။ တာဝန်တစ်ခုကို ရင်ဆိုင်ရသောအခါတွင် အတိအကျပင် သင့်ကိုယ်သင် အသုံးပြုရမည်။ ဆိုလိုသည်မှာ သင့်ကိုယ်သင် ပေးဆပ်ရမည့်အချိန်၊ ဘုရားအတွက် သင့်ကိုယ်သင် အသုံးခံရမည့်အချိန်၊ အဖိုးအခပေးဆပ်ရန် လိုသည့်အချိန်ဖြစ်သည်။ မည်သည့်အရာကိုမျှ ချုပ်တည်းမထားနှင့်၊ မည်သည့်အကြံအစည်မျှ သိမ်းမထားနှင့်။ လူးသာလွန့်သာအခြေအနေကို ချန်မထားနှင့်။ သို့မဟုတ် သင့်ကိုယ်သင် ထွက်လမ်း မပေးနှင့်။ သင်သည် လူးသာလွန့်သာ တစ်စုံတရာ ချန်ထားပါက၊ ချင့်တွက်နေပါက သို့မဟုတ် သင်သည် ဉာဏ်များကာ သစ္စာဖောက်ဖျက်တတ်ပါက၊ သင်သည် ညံ့ဖျင်းသော အလုပ်တစ်ခုကို လုပ်ဆောင်ဖို့ သေချာပေသည်။ သင်က၊ ‘ပါးနပ်သည့် နည်းလမ်းဖြင့် ငါလုပ်ဆောင်နေသည်ကို မည်သူမျှ မမြင်ပါ။ အပြတ်မိုက်လိုက်လေခြင်း’ ဟု ပြောသည်ဆိုပါစို့။ ဤသည်မှာ မည်သို့သော အတွေးမျိုးနည်း။ သင်သည် လူများနှင့် ဘုရားသခင်ကိုလည်း နှစ်ပေါက်တစ်ပေါက်ရိုက်လိုက်ပြီဟု တွေးထင်သလော။ သို့သော်၊ တကယ့်အမှန်တွင်၊ သင်လုပ်ဆောင်လိုက်သည့်အရာကို ဘုရားသခင် သိသလော၊ မသိသလော။ သူ သိပါသည်။ အမှန်တွင်၊ သင်နှင့် အတန်ကြာ အပြန်အလှန်ဆက်ဆံသည့် လူများက သင်၏ ဖောက်ပြန်ပျက်စီးခြင်းနှင့် ဆိုးယုတ်မှုကို သိရှိလိမ့်မည်ဖြစ်ပြီး၊ ၎င်းတို့က ဘွင်းဘွင်းရှင်းရှင်း ထိုသို့ ပြောကောင်းမပြောနိုင်သော်လည်း၊ သင့်နောက်ကွယ်တွင် သူတို့၏စိတ်နှလုံးထဲ၌ သင့်အပေါ် မိမိတို့၏ အကဲဖြတ်ချက်များ ရှိကြလိမ့်မည်ဖြစ်သည်။ အခြားသောသူများစွာက ၎င်းတို့ကို နားလည်လာကြသောကြောင့် ဖော်ထုတ်ခံရပြီး ထုတ်ပယ်ခံရသူများစွာ ရှိပြီးဖြစ်သည်။ သူတို့၏ အနှစ်သာရကို လူတိုင်း ရိပ်စားမိသည်နှင့်၊ ထိုလူများကို အရှိအတိုင်း ၎င်းတို့ ထုတ်ဖော်ပြကြပြီး မောင်းထုတ်ကြသည်။ ထို့ကြောင့်၊ သမ္မာတရားကို ၎င်းတို့ လိုက်စားသည်ဖြစ်စေ၊ မလိုက်စားသည်ဖြစ်စေ၊ လူတို့သည် မိမိတို့တာဝန်ကို ကောင်းစွာ အစွမ်းကုန် လုပ်သင့်သည်။ လက်တွေ့ကျသည့်အရာများကို လုပ်ဆောင်ရာတွင် မိမိတို့ အသိစိတ်ကို အသုံးပြုသင့်သည်။ သင့်ထံတွင် အပြစ်အနာအဆာများ သိနိုင်သော်လည်း၊ သင်၏ တာဝန်ကို ထမ်းဆောင်ရာတွင် ပြည့်စုံလုံလောက်နိုင်ပါက၊ ဤသည်မှာ သင် အထုယ်ပယ်ခံရသည့်အဆင့်ထိ တက်လာလိမ့်မည်မဟုတ်ပေ။ သင် အဆင်ပြေသည်၊ ထုတ်ပယ်မခံရဖို့ သေချာသည်ဟု အမြဲ သင် တွေးထင်နေပြီး၊ မိမိကိုယ်ကိုယ် မသုံးသပ်၊ သိရှိဖို့ မကြိုးစားသေးသကဲ့သို့၊ သင်၏ သင့်တော်သည့် အလုပ်တာဝန်များကို လျစ်လျူရှုပါက၊ အမြဲ အရေးမထားသကဲ့သို့ ဝတ်ကျေတမ်းကျေဖြစ်ပါက၊ ဘုရားရွေးချယ်ထားသူများက သင်နှင့်ပတ်သက်၍ မိမိတို့၏ သည်းခံစိတ်ပျောက်ဆုံးသွားသည့်အခါ၊ သင့်ကို အဖြစ်အတိုင်း ဖော်ထုတ်လိမ့်မည်ဖြစ်ပြီး၊ ဖြစ်နိုင်ခြေအားလုံးမှာ သင်သည် ထုတ်ပယ်ခံရလိမ့်မည် ဖြစ်သည်။ ယင်းမှာ လူတိုင်းက သင့်ကို ရိပ်စားမိပြီးဖြစ်ကာ သင်၏ သိက္ခာနှင့် ဂုဏ်ကို သင်ဆုံးရှုံးပြီးဖြစ်သောကြောင့် ဖြစ်သည်။ မည်သူမျှ သင့်ကို မယုံကြည်ပါက၊ ဘုရားသခင်က သင့်ကို ယုံကြည်နိုငမည်လော။ လူတို့၏ အတွင်းကျကျ စိတ်နှလုံးကို ဘုရားသခင်က ကြည့်သည်။ ထိုသို့သောလူကို သူ လုံးဝ ယုံကြည်နိုင်မည် မဟုတ်ပေ။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) လူတွေက သူတို့တာဝန်မှာ ရှိသင့်တဲ့ သဘောထားက စိတ်နှစ်မြုပ်ပြီး အဖိုးအခပေးဆပ်ဖို့၊ အစွမ်းကုန်လုပ်ဆောင်ဖို့ဖြစ်တယ်လို့ ဘုရားနှုတ်ကပတ်တော်က ပြောပါတယ်။ သူတို့က နည်းနည်းပိုပြီးပေးဆပ်ပြီးတော့ ရလဒ်ကောင်းတွေရနိုင်ပေမဲ့ တွန့်ဆုတ်နေရင် တာဝန်မှာ နည်းနည်းလေးအောင်မြင်တာနဲ့ ရောင့်ရဲကျေနပ်နေရင် ဒါက ဘုရားကို တစ်ပတ်ရိုက်နေတာ၊ ကောက်ကျစ်နေတာပဲ။ ကျွန်တော့်တာဝန်မှာ ကျွန်တော့်အပြုအမူအနေနဲ့ကတော့ အထုတ်မခံရအောင် သေချာလုပ်ဖို့အတွက်ပဲ နည်းနည်းလေးအောင်မြင်ရုံနဲ့ ကျေနပ်နေတယ်ဆိုတာ ကျွန်တော်မြင်နိုင်တယ်။ ညီအစ်ကိုမောင်နှမတွေရဲ့ ပြဿနာတွေ၊ အခက်အခဲတွေကို ဖြေရှင်းဖို့ ကျွန်တော် နည်းလမ်းတွေ မရှာဘဲ အလုပ်ကို အနှစ်ချုပ်တဲ့အခါ ဝတ်ကျေတန်းကျေလုပ်တယ်။ လူတွေက သူတို့တာဝန်မှာ စည်းမျဉ်းတွေကို ဆန့်ကျင်နေတာ၊ ပျင်းရိနေတာကို ကျွန်တော်မြင်တော့ ကျွန်တော်တို့ရဲ့ အောင်မြင်မှုအားလုံးကို မထိခိုက်သရွေ့ ကိစ္စမရှိဘူးလို့ ထင်ခဲ့တယ်။ ဒါကို မျက်ကွယ်ပြုခဲ့တယ်။ စိတ်နှစ်လုပ်ပြီးတော့ နည်းနည်းပိုပြီး အဖိုးအခပေးဆပ်တာက ကျွန်တော်တို့ရလဒ်တွေကို တိုးတက်စေနိုင်တယ်ဆိုတာ ရှင်းပါတယ်။ ဒါပေမဲ့ ကျွန်တော်က မပင်ပန်းချင်ဘူး။ စိတ်မဖိစီးချင်ဘူး။ ဒါနဲ့ လှည့်ကွက်တွေလုပ်တယ်။ ကျွန်တော့်တာဝန်မှာ ကျွန်တော်က သေးနုပ်တဲ့ ပါးနပ်မှုတွေရှိနေတယ်။ ကြံစည်တယ်။ ဘုရားကို လိမ်ညာတယ်။ ဒါ တော်တော် ကောက်ကျစ်တာပဲ။ လူတွေကို တစ်ခုခုတာဝန်ယူခိုင်းတဲ့အခါမှာ လူတိုင်းက ရိုးသားပြီး စိတ်ချရတဲ့သူကို ရှာချင်ကြတယ်။ သူတို့တွေက အားကိုးရပြီး လူတွေကို စိတ်အေးစေတယ်။ ဒါပေမဲ့ သေးနုပ်တဲ့ပါးနပ်မှုတွေရှိပြီး လှည့်ကွက်တွေသုံးတဲ့သူကို တစ်ခုခု အပ်နှံလိုက်ရင် တာဝန်က မပြီးရုံတင်မကဘဲ သူက ကောင်းကောင်းမလုပ်ရင် ပျက်စီးသွားနိုင်တယ်။ ဒီလိုလူမျိုးက အသိစိတ်၊ ဆင်ခြင်တုံတရားမရှိဘူး။ အခြေခံ အပြုအမူစံနှုန်းတွေမရှိဘူး။ သူတို့တွေက ယုံကြည်မှုနဲ့ ဒါမှမဟုတ် တစ်ခုခုကို အပ်နှံဖို့ လုံးဝ မထိုက်တန်ဘူး။ ကျွန်မက အဲဒီလိုမျိုးပဲဆိုတာ မြင်ခဲ့တယ်။ စေခိုင်းချက်တစ်ခုကို လက်ခံပေမဲ့ အားကုန်မလုပ်ဘူး။ ဘုရားသခင်ကို လှည့်ကွက်တွေသုံးပြီး မရိုးသားဘူး။ ကျွန်မက ကိုယ့်တာဝန်မှာ ရလဒ်တချို့ရနေတဲ့ပုံစံရှိတယ်။ တခြားလူတွေက ဘာပြဿနာကိုမှ သတိမထားမိဘူး။ ဒါပေမဲ့ ဘုရားက အားလုံးကိုမြင်တယ်။ ဆက်ပြီးတော့ အကြာကြီး ဖြစ်သလိုလုပ်နေရင် နောက်ဆုံးကျရင် ကျွန်မက ဖော်ထုတ်ခံရပြီး ထုတ်ပယ်ခံရမှာပဲ။ အဲဒါနဲ့ ဘုရားသခင်ဆီက နှုတ်ကပတ်တော်တချို့ကို စဉ်းစားမိသွားတယ်။ “သခင်ယေရှုသည် တစ်ချိန်က၊ ‘အကြင်သူသည် ရတတ်၏။ ထိုသူ၌ ကြွယ်ဝပြည့်စုံစေခြင်းငှါ ပေးဦးမည်။ အကြင်သူသည် ဆင်းရဲ၏။ ထိုသူ၌ရှိသမျှကိုပင် နှုတ်လိမ့်မည်။’ (ရှင်မဿဲခရစ်ဝင် ၁၃:၁၂) ဟုဆိုခဲ့သည်။ ဤနှုတ်ကပတ်တော်များ၏အဓိပ္ပာယ်မှာ အဘယ်နည်း။ ဆိုလိုသည်မှာ သင်သည် သင်၏ကိုယ်ပိုင် တာဝန်၊ သို့မဟုတ် အလုပ်ကို လုပ်ဆောင်ခြင်း၊ သို့မဟုတ် ဆက်ကပ်အပ်နှံခြင်းပင် မရှိပါက၊ ဘုရားသခင်သည် တစ်ချိန်က သင်ပိုင်ဆိုင်ခဲ့သည့်အရာကို ဖယ်ရှားလိုက်လိမ့်မည်ဟူ၍ ဖြစ်သည်။ ‘ဖယ်ရှားသည်’ ဆိုသည်မှာ အဘယ်အဓိပ္ပာယ်နည်း။ လူသားအနေဖြင့်၊ ယင်းကို အဘယ်သို့ ခံစားရသနည်း။ ယင်းမှာ သင်၏အစွမ်းအစနှင့် ဆုကျေးဇူးများက သင့်အား ရရှိခွင့်ပြုနိုင်ပြီးဖြစ်မည့်အရာကို သင်မရနိုင်ဖြစ်ပြီး၊ သင် မည်သည့်အရာမျှ မခံစားရဘဲရှိကာ၊ မယုံကြည်သူကဲ့သို့ ဖြစ်သွားခြင်း ဖြစ်နိုင်သည်။ ယင်းမှာ ဘုရားသခင်က အရာရာကို ဖယ်ရှားသည်ဆိုသည့်အရာ ဖြစ်သည်။ သင်၏တာဝန်၌ သင်သည် ပေါ့လျော့ပြီး အဖိုးအခ မပေးဆပ်သကဲ့သို့ မရိုးသားပါက၊ ဘုရားသခင်သည် တစ်ချိန်က သင်ပိုင်ဆိုင်ခဲ့သည့်အရာကို ဖယ်ရှားလိမ့်မည်၊ သင်၏တာဝန် ထမ်းဆောင်ခွင့်ကို သူ ပြန်သိမ်းယူမည် ဖြစ်သည်၊ သင့်အား ဤလုပ်ပိုင်ခွင့်ကို သူပေးမည် မဟုတ်ချေ။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားခြင်းအားဖြင့်သာ စစ်မှန်သော လူသားအဖြစ် အသက်ရှင်နိုင်သည်) ဘုရားသခင်က ဖြောင့်မတ်တယ်။ ကျွန်မက ကိုယ့်တာဝန်မှာ မရိုးသားဘဲ ဖြစ်သလိုလုပ်တယ်။ ကျွန်မလုပ်သင့်တာ၊ လုပ်နိုင်တာကို မလုပ်ဘူး။ ဒါကြောင့် ဘုရားက အရင်က ကျွန်မမှာရှိခဲ့တာကို ဖယ်ရှားလိုက်တာ။ ကျွန်မမြင်နိုင်နေခဲ့တဲ့ ပြဿနာတွေကို ရှာမတွေ့နိုင်ဘူး။ ကျွန်မတာဝန်မှာ အမြဲတမ်း အိပ်ချင်နေတယ်။ ကျွန်မရဲ့ ဖြစ်ထွန်းမှုနှုန်းက ကျသွားတယ်။ ဒါက ဘုရားသခင်က သူ့ရဲ့ စိတ်သဘောထားကို ကျွန်မကို ဖွင့်ပြနေတာပါ။ ကျွန်မ ဘုရားသခင်ထံ နောင်တရဖို့ အသင့်ဖြစ်နေပြီး ဘုရားရှေ့ကိုလာပြီး ဆုတောင်းတယ်။ ကိုယ့်ကိုယ်ကိုယ် ပိုပြီးသိအောင်လမ်းပြဖို့ ဆုတောင်းလိုက်တယ်။

နောက်တော့ စုဝေးပွဲတစ်ခုမှာ ကျွန်မအပေါ် တော်တော်သက်ရောက်ခဲ့တဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ရတယ်။ ဘုရားသခင်၏ နှုတ်ကပတ်တော်၌ ပြောထားသည်- “ဘုရားသခင်က ရိုးသားသောသူတို့ကို ချစ်သည်။ သို့သော် လှည့်စားပြီး ဉာဏ်များသောသူတို့ကို မုန်းတီးသည်။ သင်သည် သစ္စာဖောက်သောသူအဖြစ် ပြုမူလုပ်ဆောင်ပြီး လှည့်စားမှုများပြုရန် ကြိုးစားလျှင် ဘုရားသခင်က သင့်ကို မမုန်းဘဲနေမည်လော။ ဘုရားအိမ်တော်က သင့်ကို သက်သက် လွတ်ပေးလိမ့်မည်လော။ အနှေးနှင့် အမြန် သင်သည် တာဝန်ခံရမည်ဖြစ်သည်။ ဘုရားသခင်က ရိုးသားသောသူတို့ကို နှစ်သက်ပြီး သစ္စာမရှိသောသူတို့ကို မနှစ်သက်ပေ။ ဤအရာကို လူတိုင်း ရှင်းလင်းစွာ နားလည်သင့်ပြီး ရှုပ်ထွေးပြီး မိုက်မဲသောအရာများလုပ်ဆောင်ခြင်းကို ရပ်တန့်သင့်သည်။ ယာယီ မသိနားမလည်ခြင်းက နားလည်ပေး၍ရသည်။ သို့သော် သမ္မာတရားကို လက်ခံရန် လုံးဝ ငြင်းဆန်ခြင်းသည် ပြောင်းလဲရန်အတွက် ခေါင်းမာသော ငြင်းဆန်မှုဖြစ်သည်။ ရိုးသားသောသူတို့သည် တာဝန်ခံယူနိုင်သည်။ ၎င်းတို့၏ ကိုယ်ပိုင်အကျိုးအမြတ်များ၊ ဆုံးရှုံးမှုများကို ထည့်မစဉ်းစားဘဲ ဘုရားအိမ်တော်၏ အလုပ်နှင့် အကျိုးစီးပွားများကို ကာကွယ်ပေးသည်။ ၎င်းတို့တွင် တစ်ချက်ကြည့်ရုံမျှဖြင့် အောက်ခြေကိုမြင်နိုင်သော ကြည်လင်သည့် ရေဇလုံတစ်ခုကဲ့သို့ ကြင်နာပြီး ရိုးသားသော နှလုံးသားများရှိသည်။ ၎င်းတို့၏ လုပ်ရပ်များတွင်လည်း ပွင့်လင်းမြင်သာမှုရှိသည်။ လှည့်စားသောသူသည် အစဉ်သဖြင့် လှည့်ကွက်များပြုလုပ်သည်။ အစဉ်သဖြင့် အမှုအရာများကို ဖုံးဖိဖာထေးသည်။ ဖုံးကွယ်သည်။ မည်သူမျှ ၎င်းတို့ကို မရိပ်စားမိရန်အတွက် မိမိတို့ကိုယ်ကို တင်းကျပ်စွာ ဖုံးကွယ်ထားသည်။ သင်၏ အတွင်းပိုင်း အတွေးများကို လူတို့က မရိပ်စားမိနိုင်ပေ။ သို့သော် ဘုရားသခင်က သင်၏စိတ်နှလုံးထဲရှိ အနက်ရှိုင်းဆုံးအရာကို မြင်နိုင်သည်။ သင်က မရိုးသားသောသူဖြစ်သည်ကိုလည်းကောင်း၊ ဉာဏ်များသည်ကိုလည်းကောင်း၊ သမ္မာတရားကို လုံးဝ လက်မခံသည်ကိုလည်းကောင်း၊ သင်သည် ဘုရားသခင်အား အစဉ်သဖြင့် လှည့်စားဖို့ ကြိုးစားနေသည်ကိုလည်းကောင်း၊ သင်၏ စိတ်နှလုံးကို ဘုရားသခင်ထံသို့ လွှဲပြောင်းမပေးသည်ကိုလည်းကောင်း ဘုရားသခင်က မြင်လျှင် ဘုရားသခင်သည် သင့်ကို ချစ်မည်မဟုတ်ပေ။ သူသည် သင့်ကို မုန်းတီးပြီး စွန့်ပစ်လိမ့်မည်။ မယုံကြည်သူများကြားတွင် ကြီးပွားနေသောသူများအားလုံး၊ အပြောကောင်းသော၊ ဖြတ်ထိုးဉာဏ်ကောင်းသောသူများ၊ ဤလူများသည် မည်သည့်လူအမျိုးအစားဖြစ်သနည်း။ သင်တို့အတွက် ရှင်းလင်းသလော။ ၎င်းတို့၏ အနှစ်သာရသည် အဘယ်နည်း။ ၎င်းတို့အားလုံးသည် သာမန်ထက်လွန်ကဲစွာ လိမ္မာပါးနပ်သည်၊ ၎င်းတို့အားလုံးသည် အလွန့်အလွန် ကောက်ကျစ်ပြီး မယုံကြည်ရပေ၊ ၎င်းတို့သည် အမှန်တကယ် စာတန်နတ်ဆိုးဖြစ်သည်ဟု ဆိုနိုင်သည်။ ဤသို့သောသူတစ်ယောက်ကို ဘုရားသခင်က ကယ်တင်နိုင်သလော။ ဘုရားသခင်က နတ်ဆိုးများထက် မုန်းတီးသူ မရှိပေ၊ ကောက်ကျစ်ပြီး ခိုးကြောင်ခိုးဝှက်ပြုသူများကို အမုန်းတီးဆုံးဖြစ်သည်။ ဘုရားသခင်က ဤသို့သောသူများကို လုံးဝ ကယ်တင်မည်မဟုတ်ပေ။ ထို့ကြောင့် မည်သည့်အရာကို သင်တို့လုပ်ဆောင်သည်ဖြစ်စေ ဤသို့သောသူမျိုး မဖြစ်စေနှင့်။...ကောက်ကျစ်ပြီး ခိုးကြောင်ခိုးဝှက်ပြုသောသူတို့အပေါ် ဘုရားသခင်၏ သဘောထားမှာ အဘယ်နည်း။ ဘုရားသခင်သည် ၎င်းတို့ကို ပစ်ပစ်ခါခါငြင်းပယ်ပြီး ဘေးဖယ်ထားကာ အရေးမစိုက်ပေ။ သူသည် ၎င်းတို့ကို တိရစ္ဆာန်များဖြင့် အမျိုးအစားတူအဖြစ် သတ်မှတ်သည်။ ဘုရားသခင်၏ အမြင်တွင် ဤသို့သောလူများသည် လူသားအရေခွံကို ဝတ်ဆင်ထားခြင်းမျှသာဖြစ်သည်။ အနှစ်သာရတွင် ၎င်းတို့သည် စာတန်နတ်ဆိုးနှင့် အမျိုးအစားတူဖြစ်သည်။ ၎င်းတို့သည် လမ်းလျှောက်နေသော အလောင်းကောင်များဖြစ်ပြီး ဘုရားသခင်က ၎င်းတို့ကို မည်သည့်အခါမျှ ကယ်တင်မည်မဟုတ်ပေ။ ဤသို့ဆိုလျှင် ယနေ့ ဤလူများ၏ အခြေအနေမှာ အဘယ်နည်း။ ၎င်းတို့၏ စိတ်နှလုံးထဲတွင် မှောင်မိုက်ခြင်းရှိသည်။ ၎င်းတို့တွင် စစ်မှန်သော ယုံကြည်ခြင်းမရှိ။ ၎င်းတို့တွင် တစ်ခုခုဖြစ်ပျက်သောအခါ မည်သည့်အခါမျှ ဉာဏ်အလင်းပွင့်ခြင်း၊ အလင်းပေးခံရခြင်း မရှိပေ။ ကပ်ဘေးနှင့် ဆင်းရဲဒုက္ခများနှင့် ရင်ဆိုင်ရသောအခါ ၎င်းတို့သည် ဘုရားသခင်ကို ဆုတောင်းသော်လည်း ဘုရားသခင်ကား မရှိပေ။ ၎င်းတို့၏ စိတ်နှလုံးထဲတွင် အမှန်တကယ် မှီခိုခြင်းမရှိ။ ကောင်းချီးပေးခံရဖို့ရန်အတွက် ၎င်းတို့သည် ကောင်းစွာ အရည်အချင်းထုတ်ပြရန် ကြိုးစားကြသည်။ သို့သော် ၎င်းတို့သည် ဆင်ခြင်တုံတရား၊ သို့မဟုတ် အသိစိတ်မရှိသောကြောင့် မိမိတို့ကိုယ်ကို မထိန်းနိုင်ကြပေ။ ၎င်းတို့သည် ဆန္ဒရှိလျှင်ပင် ကောင်းအောင် မနေနိုင်ကြ၊ မကောင်းသောအရာများ ပြုလုပ်ခြင်းကို ရပ်လိုလျှင်ပင် စိတ်မထိန်းနိုင်ကြချေ။ ဤအရာများကို ၎င်းတို့က လုပ်ရမှဖြစ်သည်။ ၎င်းတို့သည် အဝေးသို့ စေလွှတ်ခံရကာ ထုတ်ပယ်ခံရပြီးနောက်တွင် မိမိတို့ကိုယ်ကို သိနိုင်စွမ်း ရှိကြသလော။ ၎င်းတို့သည် ဤအရာနှင့် ထိုက်တန်သည်ကို သိသော်လည်း ၎င်းတို့၏ နှုတ်ကမူ ဝန်ခံမည်မဟုတ်ပေ။ ၎င်းတို့သည် တာဝန်အချို့ကို လုပ်ဆောင်နိုင်သည့် ပုံစံရှိသော်လည်း လှည့်ကွက်များပြုလုပ်ရန် ကြိုးစားဆဲဖြစ်ပြီး အကျိုးဖြစ်ထွန်းမှု မရှိလုနီးပါးဖြစ်သည်။ ဤသို့ဆိုလျှင် သင်တို့ မည်သို့ပြောမည်နည်း။ ဤလူတို့သည် အမှန်တကယ် နောင်တရနိုင်သလော။ လုံးဝ နောင်တမရနိုင်ပေ။ ၎င်းတို့သည် ဆင်ခြင်တုံတရား၊ သို့မဟုတ် အသိစိတ်ကို မပိုင်ဆိုင်ကြသောကြောင့် သမ္မာတရားကို မချစ်ကြ။ ဘုရားသခင်သည် ဤသို့သော ခိုးကြောင်ခိုးဝှက်ပြုပြီး ဆိုးယုတ်သည့်သူများကို မကယ်တင်ပေ။ ဤသို့သောလူများအတွက် ဘုရားကို ယုံကြည်ရာတွင် မည်သည့်မျှော်လင့်ချက်ရှိသနည်း။ ၎င်းတို့၏ ယုံကြည်ခြင်းသည် အဓိပ္ပာယ်မရှိပေ။ ၎င်းတို့သည် မည်သည့်အရာကိုမျှ မရရှိရန် ရေစက်ပါပြီးသားဖြစ်သည်။ လူတို့သည် ဘုရားသခင်အပေါ် ၎င်းတို့၏ ယုံကြည်ခြင်းတစ်လျှောက်တွင် သမ္မာတရားကို မလိုက်စားလျှင် ယုံကြည်သူဖြစ်နေသည်မှာ နှစ်ပေါင်းမည်မျှ ကြာနေသည်ဖြစ်စေ အရေးမပါပေ။ အဆုံးတွင် မည်သည့်အရာကိုမျှ ၎င်းတို့ရရှိမည် မဟုတ်။” (နှုတ်ကပတ်တော်၊ အတွဲ (၄)၊ ခေါင်းဆောင်များနှင့် အမှုဆောင်များ၏ တာဝန်များ) ဘုရားသခင်က “လှည့်စားပြီး ဉာဏ်များသောသူတို့ကို”၊ “သာမန်ထက်လွန်ကဲစွာ လိမ္မာပါးနပ်သည်”၊ “တိရစ္ဆာန်များဖြင့် အမျိုးအစားတူအဖြစ် သတ်မှတ်သည်”၊ “ဘုရားသခင်က ၎င်းတို့ကို မည်သည့်အခါမျှ ကယ်တင်မည်မဟုတ်ပေ”၊ တို့ “၎င်းတို့သည် မည်သည့်အရာမျှ မရကိန်းရှိသည်”၊ ဆိုတာတွေကို ပြောတာကို မြင်ပြီး ကျွန်မ တော်တော် စိတ်ထိခိုက်မိတယ်။ ဘုရားသခင်က ကျွန်မတာဝန်အပေါ် ကျွန်မရဲ့ ဖြစ်သလိုလုပ်တဲ့၊ ကောက်ကျစ်တဲ့နည်းလမ်းကို အဓိပ္ပာယ်သတ်မှတ်တဲ့ပုံစံလိုမျိုး ခံစားရတယ်။ ကျွန်မက အရမ်းမပွင့်လင်းသင့်ဘူး၊ တွက်ချက်ပြီးတော့ နည်းလမ်းတွေရှိနေရမယ်လို့ အမြဲတမ်း ထင်ခဲ့တယ်။ ကျွန်မက ကိုယ်က အသုံးချရမယ်၊ အသုံးချတာမခံရဘူး ဘာကိုမှမလုပ်ခင် အကျိုးအမြတ်ရမရကို ချိန်ဆရမယ် အသေးဆုံးအားစိုက်မှုအတွက် အကြီးဆုံးရလဒ်ကိုရဖို့ မျှော်လင့်ရမယ်ဆိုတဲ့ ဆိုးယုတ်တဲ့ အတွေးအခေါ်နဲ့ အသက်ရှင်ခဲ့တယ်။ ဒါက လူတစ်ယောက်ကို ပါးနပ်စေတဲ့အရာပဲ။ ကျွန်မက ယုံကြည်မှုရပြီးတဲ့နောက်မှာ ဒီ အသက်ရှင်သန်ရေး အတွေးအခေါ်အတိုင်း ဆက်ပြီး လုပ်နေခဲ့တယ်။ ကျွန်မက ကိုယ့်တာဝန်မှာ အရမ်းတဲ့တိုးလုပ်လို့မရဘူး၊ အားကုန်မသုံးရဘူး အဲဒါတွေက မိုက်မဲတယ်လို့ ထင်ခဲ့တယ်။ နောက်ဆုံးကျတော့ ကျွန်မက ကောင်းချီးမရရင် ကျွန်မအတွက် အကြီးအကျယ်ဆုံးရှုံးမှုဖြစ်မှာပဲ။ ကျွန်မက အသားတင်ဆုံးရှုံးမှုကို မခံနိုင်ဘူး။ ကျွန်မက နည်းနည်းပဲ အသုံးခံပေမဲ့ ကောင်းချီးတွေအများကြီးရချင်တယ်။ ဒါက ပါးနပ်တယ်လို့ ထင်တယ်။ ဒါကြောင့် ကျွန်မက ကိုယ့်တာဝန်မှာ ရပ်လိုက် ပြန်စလိုက်ပုံစံနဲ့ အမြဲတမ်း အားထုတ်တယ်။ အခြေအနေကို အကဲခတ်ပြီး တွက်ချက်တယ်။ ဖြစ်ထွန်းမှုက မြင့်နေတဲ့အခါ ကျွန်မက သုံးလေးရက် အနားယူတယ်။ အလုပ်မှာ ပြဿနာတွေရှိတာကို မြင်တဲ့အခါမှာတောင် ကျွန်မတို့ ထိရောက်မှုကို မထိခိုက်ဘူး၊ ကျွန်မက အထုတ်ခံရပြီး အပယ်မခံရဘူးဆိုရင် ကျွန်မက လုံးဝ အရေးတကြီးဖြစ်မနေဘဲ ပေါ့ပေါ့ပါးပါးဘဲ ဖြတ်သန်းလိုက်တယ်။ ကျွန်မတို့လုပ်တာ မကောင်းနေရင် ကျွန်မက အကျိုးဆက်တွေကို ခံတယ်။ အလုပ်ကြိုးစားတယ်။ အကြောင်းပြချက်တွေရှာတယ်။ ပြဿနာတွေကို ဖြေရှင်းတယ်။ ရလဒ်တချို့ရလာတာနဲ့ ကျွန်မ စိတ်ပူတာက လျော့သွားပြီး ကျွန်မက သက်သာတာတွေကို မွေ့လျော်လာပြီး ပိုပြီးတော့ အနားယူလာတယ်။ ကျွန်မက တော်တော်ကောက်ကျစ်တာပဲ။ ဒါက ဘယ်လိုလုပ် တာဝန်ထမ်းဆောင်တာ၊ ဘုရားကို ဆက်ကပ်အပ်နှံတာဖြစ်မှာလဲ။ ကျွန်မက သွက်လက်တယ်လို့ ထင်ပြီး ဘုရားကို လှည့်ကွက်တွေသုံးတယ်။ ဒါပေမဲ့ ဘုရားက အရာအားလုံးကို မြင်တယ်။ ကိုယ့်တာဝန်မှာ အမြဲတမ်း ကောက်ကျစ်တဲ့သူတွေကို ဘုရားက လုံးဝ ကယ်တင်မှာမဟုတ်ဘူး။ ဘုရားသခင်က ရိုးသားသူတွေကို နှစ်သက်တယ်။ ရိုးသားသူတွေက ဘုရားထံမှာ သူတို့စိတ်နှလုံးကို ဖွင့်ဟတယ်။ သူတို့တွေက သူတို့တာဝန်မှာ စိတ်ပါလက်ပါရှိတယ်။ သူတို့တာဝန်တွေကို ဖြည့်ဆည်းပြီး သူတို့မှာရှိသမျှကို ပေးဆပ်တယ်။ ကိုယ့်ကိုယ်ကိုယ်အတွက် ထွက်ပေါက်မရှာဘူး၊ ကောင်းချီးခံစားရမလား မစဉ်းစားဘူး။ ဘုရားသခင်က ဒီလိုလူမျိုးကို ကောင်းချီးပေးလိမ့်မယ်။ ဧဝံဂေလိအလုပ်ကို ဦးဆောင်သူအနေနဲ့ ကျွန်မရဲ့ ကောက်ကျစ်မှု၊ ဖြစ်လိုလုပ်မှု၊ တိုးတက်မှုရှိဖို့ကို ဂရုမစိုက်မှုတွေကြောင့် တခြားလူတွေက သူတို့ရဲ့ အပျက်သဘောဆောင်တဲ့ အခြေအနေတွေ အချိန်မီ မပြေလည်ဘဲ သူတို့အလုပ် ဖြစ်ထွန်းမှုက လျော့သွားတယ်။ ဒါက ညီအစ်ကိုမောင်နှမတွေကို ထိခိုက်ရုံမကဘဲ ဧဝံဂေလိအလုပ်ကိုလည်း နှောင့်နှေးသွားစေတယ်။ ဒါကို စဉ်းစားကြည့်တော့ ကျွန်မ အရမ်းနောင်တရပြီး ကိုယ့်ကိုယ်ကိုယ် အပြစ်တင်မိတယ်။ ကျွန်မ နောင်တရရင်းနဲ့ ဘုရားကို ဆုတောင်းပြီး အခုကနေစပြီးတော့ ကျွန်မတာဝန်မှာ အစွမ်းကုန်လုပ်မယ်၊ ကောက်ကျစ်ပြီး ဖြစ်သလိုလုပ်တာကို ရပ်မယ်လို့ ဘုရားရှေ့မှာ ကျိန်ဆိုခဲ့တယ်။

နောက်တော့ ကျွန်မ ဘုရားဝတ်ပြုနေတုန်းမှာ တာဝန်ထမ်းဆောင်ခြင်းရဲ့ အဓိပ္ပာယ်ကို ကျွန်မနားလည်အောင်ကူညီပေးတဲ့ ဘုရားနှုတ်ကပတ်တော်တစ်ပိုဒ်ကို ဖတ်တယ်။ ဘုရားသခင်၏ နှုတ်ကပတ်တော်၌ ပြောထားသည်- “လူသည် မည်သည့်တာဝန်ကို ဆောင်ရွက်သည်ဖြစ်စေ၊ ပို၍လျော်ကန်သောအရာ ရှိသလော။ ယင်းသည် လူတို့အကြားတွင် အတင့်တယ်ဆုံးနှင့် အဖြောင့်မတ်ဆုံးသောအရာ ဖြစ်သည်။ ဖန်ဆင်းရှင်၏ လက်ခံမှုကိုရရှိရန် ဖန်ဆင်းခံတို့သည် မိမိတို့၏ တာဝန်ကို ထမ်းဆောင်သင့်သည်။ ဖန်ဆင်းခံတို့သည် ဖန်ဆင်းရှင်၏ စိုးမိုးမှုအောက်တွင် အသက်ရှင်ပြီး ဘုရားသခင် ပံ့ပိုးသည့်အရာအားလုံးနှင့် ဘုရားသခင်ဆီကလာသည့် အရာရာတိုင်းကို ၎င်းတို့ လက်ခံသည်။ ထို့ကြောင့် ၎င်းတို့၏ တာဝန်ဝတ္တရားများကို ထမ်းဆောင်သင့်သည်။ ဤအရာကို ကောင်းကင်က ပြဌာန်းထားပြီး မြေကြီးက အသိအမှတ်ပြုသည်။ ယင်းသည် ဘုရားသခင်၏ အမိန့်ဖြစ်သည်။ လူတို့အတွက် ဖန်ဆင်းခံတစ်ယောက်၏ တာဝန်ကို ထမ်းဆောင်ခြင်းသည် လူ့လောကတွင် နေထိုင်စဉ် လုပ်ဆောင်သည့် မည်သည့်အရာမဆိုထက်ပို၍ ဖြောင့်မတ်သည်၊ လှပသည်၊ မြင့်မြတ်သည်ကို ဤအရာမှ မြင်နိုင်သည်။ ဖန်ဆင်းခံတစ်ဦးနှင့်ဆိုင်သည့် တာဝန်ကို ထမ်းဆောင်ခြင်းထက် လူတို့အကြားတွင် မည်သည့်အရာကမျှ ပို၍အဓိပ္ပာယ်မရှိ၊ သို့မဟုတ် ပို၍တန်ဖိုးမရှိသည့်အပြင် မည်သည့်အရာကမျှ ဖန်ဆင်းခံတစ်ဦး၏ အသက်တာအတွင်းသို့ သာ၍ကြီးမားသော အဓိပ္ပာယ်နှင့် အနှစ်သာရကို မဆောင်ကြဉ်းပေ။ ကမ္ဘာမြေပေါ်တွင် ဖန်ဆင်းခံတစ်ယောက်၏ တာဝန်ကို အမှန်တကယ်၊ ရိုးသားစွာ ထမ်းဆောင်သော လူအုပ်စုသာလျှင် ဖန်ဆင်းရှင်ကို နာခံသောသူများဖြစ်သည်။ ဤအုပ်စုသည် ပြင်ပလောက၏ ရေပန်းစားသောအရာများနောက်သို့ မလိုက်ပေ။ ၎င်းတို့သည် ဘုရားသခင်၏ ခေါင်းဆောင်မှုနှင့် လမ်းပြမှုကို နာခံသည်။ ဖန်ဆင်းရှင်၏ နှုတ်ကပတ်တော်များကိုသာ နားထောင်သည်။ ဖန်ဆင်းရှင် ဖော်ပြသော သမ္မာတရားများကို လက်ခံသည်။ ဖန်ဆင်းရှင်၏ နှုတ်ကပတ်တော်များအတိုင်း အသက်ရှင်သည်။ ဤသည်မှာ အမှန်ကန်ဆုံး၊ အထူးကဲဆုံးသော သက်သေခံချက်ဖြစ်သည်။ ဤသည်မှာ ဘုရားသခင်အပေါ် ယုံကြည်ခြင်း၏ အကောင်းဆုံး သက်သေခံချက် ဖြစ်သည်။ ဖန်ဆင်းခံတစ်ဦးအနေဖြင့် ဖန်ဆင်းခံတစ်ဦးနှင့်ဆိုင်သည့် တာဝန်ကို ထမ်းဆောင်နိုင်ခြင်း၊ ဖန်ဆင်းရှင်ကို ကျေနပ်မှုပေးနိုင်ခြင်းသည် လူတို့အကြားတွင် ဝမ်းမြောက်ဖွယ်အကောင်းဆုံးအရာဖြစ်ပြီး၊ ယင်းသည် လူတို့အကြားတွင် ချီးကျူးဂုဏ်ပြုသင့်သောအရာပင် ဖြစ်သည်။ ဖန်ဆင်းရှင်က ဖန်ဆင်းခံများထံ အပ်နှံထားသော မည်သည့်အရာကိုမဆို ၎င်းတို့က အကြွင်းမဲ့လက်ခံသင့်သည်၊ ယင်းသည် လူတို့အတွက် မင်္ဂလာရှိကာ အသရေပွင့်သောအရာဖြစ်ပြီး၊ ဖန်ဆင်းခံတစ်ဦး၏တာဝန်ကို ထမ်းဆောင်သောသူများအားလုံးအတွက် မည်သည့်အရာကမျှ ပို၍ ဝမ်းမြောက်ဖွယ်၊ သို့မဟုတ် အောက်မေ့ဂုဏ်ပြုထိုက်ဖွယ် မကောင်းပေ၊ ဤသည်မှာ အပြုသဘောဆောင်သောအရာပင် ဖြစ်သည်။...ထိုသို့သော လှပပြီး ကြီးမြတ်သော အရာကို အန္တိခရစ်မျိုးများက အရောင်းအဝယ် တစ်ခုအဖြစ်သို့ မလိမ့်တစ်ပတ်လုပ်ကြသည်၊ ယင်းတွင် ၎င်းတို့က ဖန်ဆင်းရှင်၏လက်တော်မှ သရဖူနှင့် ဆုလာဘ်များကို တောင်းခံကြလေသည်။ ထိုသို့သော အရောင်းအဝယ် လုပ်ခြင်းတစ်ခုသည် အလွန်လှပပြီး ဖြောင့်မတ်သည့် အရာတစ်ခုကို အကျည်းတန်ဆုံးနှင့် အဆိုးယုတ်ဆုံး အရာတစ်ခုအဖြစ်သို့ ပြောင်းလဲသွားစေသည်။ ဤသည်မှာ အန္တိခရစ်များ ပြုသည့် အရာမဟုတ်လော။ ဤအရာကို အကဲဖြတ်သည့်အခါ၊ အန္တိခရစ်များသည် ဆိုးယုတ်သလော။ ၎င်းတို့သည် တကယ့်ကို အတော်အတန် ဆိုးယုတ်ပေသည်။ ဤသည်မှာ ၎င်းတို့ ဆိုးယုတ်မှု၏ သွင်ပြင်လက္ခဏာတစ်ခုနှင့်သက်ဆိုင်သည့် သရုပ်သကန်တစ်ခုမျှသာ ဖြစ်ပေသည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၉- ၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၇)) ဘုရားသခင်ရဲ့ ဖွင့်ပြတဲ့ နှုတ်ကပတ်တော်တွေကို ဖတ်တာက ကျွန်မအပေါ် တော်တော်သက်ရောက်မှုရှိတယ်။ ဘုရားသခင်က ဖောက်ပြန်ပျက်စီးတဲ့ လူသားမျိုးနွယ်ကို ကယ်တင်ဖို့ တိတ်တဆိတ်နဲ့ အစွမ်းကုန်လုပ်ဆောင်တယ်။ ကျွန်မတို့လိုအပ်တဲ့အရာနဲ့ ကျွန်မတို့ကို ပြုစုပျိုးထောင်ပေးပြီး တာဝန်ထမ်းဆောင်ဖို့ အခွင့်အရေးပေးတယ်။ ဒီလိုနဲ့ ဒီဖြစ်စဉ်တစ်လျှောက်မှာ သမ္မာတရားကို ကျွန်မတို့ ရှာနိုင်ပြီး ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖြေရှင်းနိုင်ဖို့ ဘုရားကို နာခံပြီး ဆက်ကပ်အပ်နှံဖို့၊ ဘုရားရဲ့ ကယ်တင်ခြင်းကို ရဖို့အတွက်ပေါ့။ ဘုရားအိမ်တော်မှာ တာဝန်ထမ်းဆောင်ခြင်းက ကျွန်မတို့ရဲ့ တာဝန်ခံယူမှု၊ ကျွန်မတို့တာဝန်ဖြစ်တယ်။ ဒါဟာ ဘုရားက ကျွန်မတို့ကို သမ္မာတရားကိုရပြီး ကယ်တင်ခြင်းခံရဖို့ အခွင့်အရေးပေးနေတာပဲ။ ဒါက လူတစ်ယောက် တာဝန်ယူနိုင်တဲ့ အကောင်းဆုံး၊ အဖြောင့်မတ်ဆုံးတာဝန်တစ်ခုပဲ။ ဒါပေမဲ့ အန္တိခရစ်တွေက ဒီလို လှပပြီး ဖြောင့်မတ်တဲ့အရာမျိုးကိုယူပြီး အပေးအယူသဘောမျိုးဖြစ်အောင် ပြောင်းပစ်လိုက်တယ်။ သူတို့ရဲ့ ယုံကြည်ခြင်းနဲ့ တာဝန်မှာ ကောင်းချီးရဖို့ မျှော်လင့်ချက်ကို စွဲကိုင်ကြတယ်။ သူတို့ဟာ တကယ့်ယုံကြည်ခြင်းမရှိနိုင်ဘူး၊ ဒုက္ခခံပြီး အဖိုးအခမပေးဆပ်နိုင်ဘူး။ သူတို့တွေက စာအုပ်ကြီးအတိုင်းလုပ်တဲ့ မယုံကြည်သူတွေ၊ အခွင့်အရေးသမားတွေပဲ။ ကျွန်မတာဝန်မှာ ပြုမူခဲ့တဲ့ပုံစံကိုကြည့်ရင် ကျွန်မက သူတို့လိုပဲမဟုတ်ဘူးလား။ ကျွန်မက ကိုယ့်တာဝန်မှ ဘုရားအလိုတော်ကို မစဉ်းစားဘဲ တစ်ခုခုကို အမြဲတမ်း ပြန်ဆွဲထားတယ်။ နည်းနည်းလေးပေးဆပ်ပြီး အများကြီးပြန်ရချင်တယ်။ ဘုရားသခင်ကို လှည့်ကွက်တွေသုံးပြီး တွက်ချက်တယ်။ ကျွန်မက ကိုယ့်တာဝန်ကို အပေးအယူဆိုင်ရာတစ်ခုခုအဖြစ် ပြောင်းလဲနေတာမဟုတ်ဘူးလား။ ကျွန်မက ယုံကြည်သူမဟုတ်ပါဘူး။ ကျွန်မက ကိုယ့်တာဝန်မှာ အောင်မြင်မှုရှိသရွေ့ အသင်းတော်မှာ နေနိုင်ပြီး အထုတ်မခံရသရွေ့ ကယ်တင်ခြင်းခံရနိုင်တယ်လို့ အမြဲတမ်း ထင်ခဲ့ဖူးတယ်။ ဒါပေမဲ့ ဒါတွေက ဘုရားနှုတ်ကပတ်တော်နဲ့မညီတဲ့ ကျွန်မရဲ့ ကိုယ်ပိုင်အယူအဆတွေနဲ့ စိတ်ကူးတွေပဲဆိုတာ နောက်ဆုံးမှာ မြင်သွားခဲ့တယ်။ ကိုယ့်တာဝန်မှာ နည်းနည်းအောင်မြင်တာ မကောင်းမှုမလုပ်တာ၊ အထုတ်မခံရတာ၊ အပယ်မခံရတာက ကယ်တင်ခြင်းခံရတဲ့သဘောပဲလို့ ဘုရားက လုံးဝ မပြောခဲ့ဘူး။ သမ္မာတရားကို လူတွေ လိုက်စားခြင်းရှိမရှိ၊ သူတို့တာဝန်မှာ သမ္မာတရားထဲကို ဝင်ရောက်ခြင်းရှိမရှိ၊ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖြေရှင်းသလားဆိုတာတွေကို အခြေခံပြီး လူတွေကို ကယ်တင်ခြင်ခံရနိုင်ခြင်းရှိမရှိကို ဘုရားက ဆုံးဖြတ်ပါတယ်။ တခြားဖြတ်လမ်းမရှိပါဘူး။ ဘုရားသခင်က လူတွေကို စစ်မှန်စေချင်တယ်။ လူတွေက သူတို့တာဝန်မှာ အမြဲတမ်း ကောက်ကျစ်ပြီး ဖြစ်သလိုလုပ်ရင် သူတို့တွေက တချို့အရာတွေကို အောင်မြင်ရင်တောင် ဘုရားသခင်က ဒီလိုစိတ်သဘောထားမျိုးကို မုန်းတယ်။ နောက်ဆုံးမှာ ဘုရားသခင်က ဖော်ထုတ်ပြီး ထုတ်ပယ်တာကို ခံရမယ်။ သခင်ယေရှုပြောခဲ့တာတစ်ခုကို ကျွန်မ စဉ်းစားမိတယ်။ “ထိုသို့အဧမဟုတ်၊ အပူမဟုတ်၊ နွေးရုံရှိသောကြောင့် ငါ၏ခံတွင်းသည် သင့်ကိုထွေးလုပြီ။” (ဗျာဒိတ်ကျမ်း ၃:၁၆) ကျွန်မက ကိုယ့်တာဝန်မှာတိုးတက်မှုကို မစဉ်းစားဘဲ ပုံသေ လုပ်နေကျအတိုင်းပဲ သွားတယ်။ ဒါက ပူလည်းမပူ၊ အေးလည်းမအေးဘဲ နွေးရုံပဲဆိုတဲ့ သဘောထားမဟုတ်ဘူးလား။ ဘုရားသခင်က ကျွန်မကို သူ့ပါးစပ်ကနေ ထွေးထုတ်မှာမဟုတ်ဘူးလား။ ဘုရားသခင်ရဲ့ စိတ်သဘောထားက ဘယ်ပုန်ကန်ပြစ်မှားမှုကိုမှ သည်းမခံတာကိုသိရတာ ကျွန်မအတွက် ကြောက်စရာပဲ။ ကျွန်မ ဆုတောင်းလိုက်တယ်။ “ဘုရားသခင် သမီး နောင်တရချင်ပါတယ်။ အခုကစပြီး သမီးအလုပ်မှာ အားကုန်အသုံးပြုပါမယ်။ သမီး ဖြစ်သလိုလုပ်နေရင် သမီးကို ပဲ့ပြင်ဆုံးမတော်မူပါ” ဆိုပြီးတော့။

နောက်ပိုင်းမှာ ကျွန်မကို လက်တွေ့လုပ်ဆောင်မှုလမ်းကြောင်းတစ်ခုပေးတဲ့ ဘုရားနှုတ်ကပတ်တော်တစ်ပိုဒ်ကို ကျွန်မဖတ်တယ်။ “လူများက ၎င်းတို့၏တာဝန်ကို ထမ်းဆောင်သည့်အခါတွင် အမှန်တကယ်ပင် ၎င်းတို့သည် ၎င်းတို့လုပ်ဆောင်သင့်သည့်အရာကို လုပ်ဆောင်နေကြသည်။ သို့သော် သင်သည် ဘုရားသခင် ရှေ့မှောက်တွင် ယင်းကို လုပ်ဆောင်ပါက၊ သင်သည် ရိုးသားသည့် သဘောထားနှင့် စိတ်နှလုံးပါလျက် တာဝန် ထမ်းဆောင်ပြီး ဘုရားကိုနာခံပါက ဤသဘောထားသည် သာ၍ မှန်ကန်လိမ့်မည် မဟုတ်လော။ ထို့ကြောင့် သင်သည် သင်၏နေ့စဉ်အသက်တာတွင် ဤသဘောထားကို မည်သို့ လက်တွေ့ကျင့်သုံးသင့်သနည်း။ သင်သည် ‘ဘုရားသခင်ကို စိတ်နှလုံးပါလျက် ရိုးသားမှုဖြင့် ဝတ်ပြုကိုးကွယ်ခြင်း’ ကို သင်၏လက်တွေ့အရှိတရား ဖြစ်စေရမည်။ သင်ခိုကပ်ချင်ပြီး ဟန်ပြသာ လုပ်ချင်သည့်အချိန်တိုင်း၊ စိတ်မချရသည့်နည်းလမ်းနှင့် ပြုမူချင်ပြီး အပျင်းထူချင်သည့် အချိန်တိုင်းနှင့် သင်အာရုံပျံ့လွင့်သည့်အချိန် သို့မဟုတ် သင့်ကိုယ်သင် ပျော်လိုက်ချင်သည့်အချိန်တိုင်းတွင် ထိုအရာကို ခြေသိမ်းခေါင်းပိုက် သင်စဉ်းစားဆင်ခြင်သင့်၏- ‘ဤသို့ပြုမူခြင်းဖြင့် ငါသည် ယုံကြည်စိတ်ချ၍မရ ဖြစ်နေသလော။ ဤသည်မှာ ငါ၏တာဝန်ကို စိတ်ပါလက်ပါ လုပ်ဆောင်ခြင်းလော။ ဤအရာကို လုပ်ဆောင်ခြင်းဖြင့် ငါသစ္စာပျက်နေသလော။ ဤအရာကို လုပ်ဆောင်ခြင်းဖြင့် ငါ့ကို ဘုရားသခင် အပ်နှင်းထားသည့် တာဝန်ပေးစေခိုင်းချက်နှင့် လျော်ညီအောင် အသက်ရှင်ဖို့ ငါပျက်ကွက်နေခြင်းလော။’ ဤသည်မှာ သင့်ကိုယ်သင် သုံးသပ်ဆင်ခြင်သင့်သည့်ပုံ ဖြစ်သည်။ သင်သည် သင်၏တာဝန်တွင် အစဉ်ပေါ့ဆပြီး ဝတ်ကျေတမ်းကျေပြုကာ သစ္စာမရှိသကဲ့သို့၊ သင်သည် ဘုရားသခင်ကို နာကျင်စေခဲ့သည်ကို သိလာနိုင်လျှင် မည်သည့်အရာကို ပြုလုပ်သင့်သနည်း။ သင်က ‘ဤတွင် တစ်ခုခုမှားနေသည်ကို ထိုအခိုက်အတန့်တွင် ငါခံစားရသည်။ သို့သော် ယင်းကို ပြဿနာအဖြစ် ငါ သဘောမထားခဲ့ပေ။ ပေါ့ဆစွာဖြင့် ဖော့ပြောလိုက်သည်။ ယခုမှသာ ငါသည် တကယ်ကို ပေါ့ဆပြီး ဝတ်ကျေတမ်းကျေပြုသည်၊ ငါ၏ တာဝန်ကို စံမီအောင် မထမ်းဆောင်ခဲ့ဆိုသည်ကို သဘောပေါက်ခဲ့သည်။ ငါသည် အမှန်ပင် အသိစိတ်နှင့် ဆင်ခြင်တုံတရားကင်းမဲ့သည်’ ဟု ပြောဆိုသင့်သည်။ သင်သည် ပြဿနာကို တွေ့ရှိပြီး သင့်ကိုယ်သင် အနည်းငယ်သိလာသည်။ ထို့ကြောင့် ယခုအခါတွင် သင့်ကိုယ်သင် ပြောင်းလဲရမည်။ သင့်တာဝန်ကို ထမ်းဆောင်ခြင်းအပေါ် သင်၏ သဘောထားက မှားယွင်းသည်။ သင်သည် အပိုအလုပ်တစ်ခုကဲ့သို့ ယင်းကို ဂရုမစိုက်။ ယင်းကို စိတ်နှစ်မြုပ်လုပ်ကိုင်ခြင်းမရှိ။ သင်သည် ဤသို့ ထပ်မံ၍ ပေါ့ဆပြီး ဝတ်ကျေတမ်းကျေပြုလျှင် ဘုရားကို ဆုတောင်းပြီး ဘုရားသခင်ကို သင့်အား ပဲ့ပြင်ဆုံးမကာ ရိုက်နှက်ဆုံးမစေရမည်။ မိမိတာဝန်ကို ထမ်းဆောင်ရာတွင် ဤသို့သော စိတ်ရှိရမည်။ ထိုမှသာ အမှန်တကယ် နောင်တရနိုင်သည်။ မိမိ၏ အသိစိတ်ကရှင်းလင်းပြီး တာဝန်ကို ထမ်းဆောင်ခြင်းအပေါ် မိမိသဘောထားက ပြောင်းလဲမှသာ မိမိကိုယ်ကို ပြောင်းလဲပေသည်။ နောင်တရသောအခါတွင် မိမိတာဝန်ကို ထမ်းဆောင်ရာတွင် မိမိ၏ စိတ်နှလုံး၊ အစွမ်းရှိသမျှ အကြွင်းမဲ့လုပ်ဆောင်ခြင်းရှိမရှိကိုလည်း မကြာခဏ သုံးသပ်ရမည်။ ထို့နောက် အတိုင်းအတာအနေဖြင့် ဘုရားနှုတ်ကပတ်တော်များကို အသုံးပြုပြီး မိမိတို့ကိုယ်တိုင်အပေါ် အသုံးချရင်း မိမိတာဝန်ကို ထမ်းဆောင်ရာတွင် မည်သည့်ပြဿနာများရှိသေးသည်ကို သိရှိရလိမ့်မည်။ ပြဿနာများကို ဤနည်းဖြင့်၊ ဘုရားနှုတ်ကပတ်တော်နှင့်အညီ အစဉ် ဖြေရှင်းခြင်းအားဖြင့် မိမိသည် လက်တွေ့အရှိတရားကို ခံယူရန်အတွက် မိမိ၏ စိတ်နှလုံး၊ အစွမ်းရှိသမျှနှင့် မိမိတာဝန် ထမ်းဆောင်ခြင်းကို မလုပ်ဆောင်သလော။ မိမိ၏တာဝန်ကို ထိုသို့ထမ်းဆောင်သောသူသည် စိတ်နှလုံး၊ အစွမ်းရှိသမျှနှင့် ထမ်းဆောင်လာကြသည် မဟုတ်လော။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်၏နှုတ်ကပတ်တော်ကို မကြာခဏ ဖတ်ရှုပြီး သမ္မာတရားကို တစ်စိမ့်စိမ့် စဉ်းစားဆင်ခြင်ခြင်း၌သာလျှင် ရှေ့ဆက်ရာ လမ်းကြောင်းရှိသည်) ဘုရားနှုတ်ကပတ်တော်တွေက ကျွန်မကို ရှင်းလင်းတဲ့ လက်တွေ့လုပ်ဆောင်မှုလမ်းကြောင်းတစ်ခုပေးတယ်။ ကျွန်မတာဝန်မှာ ကျွန်မရဲ့ စိတ်နှလုံးကို အသုံးပြုပြီး ရိုးသားဖို့၊ အဖိုးအခပေးဆပ်ချင်စိတ်ရှိဖို့၊ အာရုံစိုက်ပြီး တာဝန်ယူတတ်ဖို့ အားကုန်အသုံးပြုဖို့ လိုတယ်။ ဒါမှ ကျွန်မတာဝန်ကို ကောင်းကောင်းလုပ်နိုင်ပြီး ဘုရားကို ကျေနပ်စေနိုင်မယ်။ ပြီးတော့လည်း ကျွန်မက ဖြစ်သလိုလုပ်ပြီး ပျင်းရိတဲ့အခါမှာ ဆုတောင်းသင့်တယ်။ ဇာတိပကတိကို စွန့်လွှတ်သင့်တယ်။ ဘုရားရဲ့ ပဲ့ပြင်ဆုံးမမှုနဲ့ ရိုက်နှက်ဆုံးမမှုကို တောင်းဆိုသင့်တယ်။ ဒီလိုဆိုရင် ဇာတိပကတိနောက်ကို လိုက်နိုင်ခြေရှိမှာမဟုတ်တော့ဘူး။

အဲဒီနောက်မှာ ဘုရားနှုတ်ကပတ်တော်နောက်ကို ကျွန်မ လိုက်ခဲ့တယ်။ ကျွန်မတာဝန်ကို ဘယ်လိုကောင်းကောင်းလုပ်ပြီး ပိုပြီး ဖြစ်ထွန်းအောင်လုပ်ရမယ်ဆိုတာကို စဉ်းစားတယ်။ အဖွဲ့မှာရှိတဲ့ ညီအစ်ကိုမောင်နှမတွေအားလုံးက အားသာချက်တွေ၊ အားနည်းချက်တွေရှိတာကို ကျွန်မသိတယ်။ သူတို့အားသာချက်တွေကို ရှင်သန်ခွင့်ပေးဖို့၊ သူတို့အားနည်းနေတဲ့ နယ်ပယ်တွေမှာ တကယ်ကူညီပေးဖို့ လူတိုင်းရဲ့အလုပ်ကို ဘယ်လိုစီစဉ်ရမယ်ဆိုတာ ကျွန်မ စဉ်းစားတယ်။ ပြီးတော့လည်း အရင်တုန်းက ကျွန်မက ကြီးကြပ်ရေးမှူးလို ခံစားမိတယ်။ အလုပ်ကို ကျွန်မ ကောင်းကောင်းကိုင်တွယ်နိုင်သရွေ့ သူများတွေက သူတို့တာဝန်မှာ ကောင်းကောင်းလုပ်သရွေ့ ကျွန်မလုပ်တာ ကောင်းနေတယ်ဆိုတဲ့ သဘောပဲ။ ဒီတော့ ကျွန်မက အားလပ်ချိန်နည်းနည်းလောက် ခံစားနိုင်တယ်ပေါ့။ အခု ကျွန်မတာဝန်ကို ကျွန်မအရည်အချင်းနဲ့ အကောင်းဆုံးလုပ်ဖို့ ကိုယ့်ကိုယ်ကိုယ်အတွက် ပန်းတိုင်သတ်မှတ်ထားတယ်။ ကျွန်မရဲ့ အလုပ်အချိန်ဇယားက နေ့တိုင်း အရမ်းကို ပြည့်နေပြီး အရင်ကထက် ပိုအလုပ်ရှုပ်တယ်။ တစ်ခါတလေမှာ ကျွန်မ တော်တော်ပင်ပန်းတယ်။ ဒါပေမဲ့ ကျွန်မ တကယ်ကို စိတ်အေးပြီး ငြိမ်းချမ်းပါတယ်။ ကျွန်မ အံ့သြသွားရတာက နောက်တစ်လမှာ ကျွန်မတို့ ဖြစ်ထွန်းမှုနှုန်းက သိသိသာသာ တက်သွားတယ်။ ကျွန်မ အရမ်းပျော်သွားတာပေါ့။ ဘုရားသခင်က ကျွန်မတို့ကို စစ်မှန်စေချင်တယ်ဆိုတာ ကျွန်မ မြင်နိုင်ခဲ့တယ်။ ကျွန်မရဲ့ အမြင်ရှုထောင့်ကို ပြောင်းလဲပြီး ဘုရားနဲ့ အမှန်တကယ် ပူးပေါင်းဆောင်ရွက်တဲ့အခါ ဘုရားကောင်းချီးတွေကို ကျွန်မ မြင်နိုင်တယ်။ ကျေးဇူးတော်ပဲ။


၇၉။ လူကောင်းတစ်ဦးဖြစ်ခြင်း၏ အဓိပ္ပာယ်မှာ မည်သည့်အရာဖြစ်သည်ကို နားလည်ခြင်း

ရဲရင်း မြန်မာနိုင်ငံ

ကျွန်မ ငယ်ငယ်တည်းက ကျွန်မမိဘတွေက သူများတွေကို မျှတဖို့၊ ယုတ္တိတန်ဖို့၊ ကြင်နာဖို့၊ သူများအခက်အခဲတွေကို နားလည်ဖို့နဲ့ ဇီဇာမကြောင်ဖို့ ကျွန်မကို သင်ပေးကြတယ်။ အဲဒါက လူကောင်းတစ်ယောက် ဖြစ်စေပြီး သူများတွေရဲ့ လေးစားမှုနဲ့ အထင်ကြီးမှုကို ရမယ်လို့ သူတို့က ပြောကြတယ်။ အဲဒါဟာ နေလို့ကောင်းတဲ့ နည်းလမ်းတစ်ခုပဲလို့ ကျွန်မလည်း တွေးမိတယ်။ ကရုဏာထားပြီး ကြင်နာဖို့ ကိုယ့်ကိုယ်ကိုယ် ခဏခဏ သတိပေးခဲ့တယ်။ ကျွန်မမိသားစုနဲ့ပဲဖြစ်ဖြစ်၊ တခြားရွာသားတွေနဲ့ပဲဖြစ်ဖြစ် ကျွန်မ သူများတွေနဲ့ လုံးဝ ရန်မဖြစ်ဘူး။ တခြားလူတိုင်းက ကိုယ့်ကို ဘယ်လိုမြင်လဲဆိုတာကို ကျွန်မ တကယ်ကို စိုးရိမ်ခဲ့တယ်။ ကျွန်မရဲ့ရွာသားရောင်းရင်းတွေက ကျွန်မကို ခဏခဏ ချီးမွမ်းတယ်။ ကျွန်မမှာ လူ့သဘာဝကောင်းနဲ့ နားလည်မှုရှိသလို၊ ကျွန်မကို စော်ကားတဲ့အခါ ဘယ်သူနဲ့မှ ကျွန်မက စကားမများခဲ့ဘူးတဲ့။ ဒီလိုချီးမွမ်းမှုမျိုးကြောင့် ကျွန်မ တော်တော်ပျော်ရတယ်။ ကျွန်မ တွေးမိတယ်။ လူတစ်ယောက်အနေနဲ့ ကျွန်မက အဲဒီလိုနည်းနဲ့ ဖော်ရွေသင့်တယ်၊ တစ်ယောက်ယောက်က အပြစ်ရှိတဲ့အခါတောင် ကျွန်မ နားလည်သင့်တယ်ပေါ့။ ဒါဟာ လူကောင်းတစ်ယောက်ဖြစ်ဖို့အတွက် စံနှုန်းပဲလို့ ကျွန်မ သေချာခဲ့တာပေါ့။ ယုံကြည်သူဖြစ်လာပြီးတော့လည်း ကျွန်မ ကိစ္စတွေကို ဒီအတိုင်းပဲ ဆက်လုပ်နေခဲ့တယ်။

အဲဒီနောက် ၂၀၂၁ခုနှစ်၊ နိုဝင်ဘာလမှာ ကျွန်မ အသင်းတော် သင်းထောက်အနေနဲ့ ရွေးကောက်ခံရပြီး အခြားညီအစ်ကိုမောင်နှမတချို့နဲ့ ဧဝံဂေလိ စဖြန့်ခဲ့တယ်။ သူတို့ထဲက အစ်ကိုကယ်ဗင်က ကျွန်မနဲ့ တစ်ရွာတည်းသားတွေလေ။ သူက အစွမ်းအစရှိသလို၊ ဧဝံဂေလိမျှဝေရင် သူ့မိတ်သဟာယထဲက သူ့တွေးခေါ်မြော်မြင်မှုက အရမ်းရှင်းတယ်။ ကိစ္စတွေကို ရှင်းပြဖို့၊ စစ်မှန်တဲ့ လမ်းခရီးကို စုံစမ်းလေ့လာနေတဲ့သူတွေကို ကူညီဖို့ သူက နမူနာတွေ သုံးနိုင်တယ်။ ဒါပေမဲ့ သူက မာနထောင်လွှားသလိုရှိပြီး သူများရဲ့အကြံပြုချက်တွေကို လက်မခံချင်တာကို ကျွန်မ တွေ့ရတယ်။ ပြီးတော့ သူ့တာဝန်မှာ အချိန်အများစုမှာ စည်းမျဉ်းတွေ မလိုက်နာသလို၊ သူ့ဧဝံဂေလိအလုပ်မှာလည်း သူက ဘုရားကို ချီးမြှောက်တာ၊ သက်သေခံတာ မရှိဘဲ၊ သူ လူဘယ်နှယောက်ကို ပြောင်းလဲခဲ့တဲ့အကြောင်းပဲ တော်တော်ပြောတယ်။ ညီအစ်ကိုမောင်နှမတွေအားလုံးက သူတရားဟောတာ နားထောင်ရတာကို ကြိုက်ပြီး သူ့ကို တကယ်ကို ချီးမွမ်းကြတာ။ တစ်ခါက စစ်မှန်တဲ့ လမ်းခရီးကို စုံစမ်းနေတဲ့သူတစ်ယောက်က သူ့ကို အစွမ်းအစကောင်းပြီး တရားဟောကောင်းလို့ ချီးကျူးတယ်လေ။ သူက သူ့ကိုယ်သူ တော်တော် ချီးမြှောက်ပြီး ကြွားဝါတာ၊ သူ့ဧဝံဂေလိမျှဝေရာမှာ ဘုရားရဲ့ နောက်ဆုံးသောကာလ အမှုတော်ကို သက်သေခံဖို့၊ လူတွေရဲ့ ဘာသာရေး အယူအဆတွေကို ဖြေရှင်းဖို့ အာရုံမစိုက်တာတွေကို ကျွန်မ သတိထားမိတယ်။ အစ်ကို ကယ်ဗင်ကို ဒီအကြောင်း ပြောပြချင်မိတယ်။ ဒါပေမဲ့ နည်းနည်းတွေးလိုက်ပြီး ထပ်စောင့်ဖို့ ဆုံးဖြတ်လိုက်တယ်။ နောက်ပြီးတော့လည်း သူ့ကို သိစေချင်တာက၊ ကျွန်မက ကြင်နာတတ်ပြီး၊ ယုတ္တိတန်တဲ့သူ၊ ပြဿနာလေးတွေ့တိုင်း သူများ အာရုံစိုက်အောင် လုပ်နေတဲ့သူ မဟုတ်ဘူးဆိုတာ ကိုပဲ။ သူ့ကို ကျွန်မ ပိုအားပေးပြီး ကူညီသင့်တယ်လို့ တွေးမိတယ်။ နောက်ပိုင်းမှာ ခေါင်းဆောင်က ကျွန်မတို့အုပ်စုမှာ ဧဝံဂေလိဝေမျှဖို့ ဆီလျော်တဲ့စည်းမျဉ်းတွေ ခဏခဏပို့ပေးပြီး အစ်ကိုကယ်ဗင်နဲ့ဆက်စပ်တာတွေကို ကျွန်မက သွယ်ဝိုက်ပြီး မိတ်သဟာယပြုပေးခဲ့တယ်။ အဲဒီမိတ်သဟာယကတစ်ဆင့် သူ့ပြဿနာကို သူမြင်လာမယ်လို့ ကျွန်မ မျှော်လင့်ခဲ့တာပေါ့။ သူ့ပြဿနာတွေကို ကျွန်မ ထပ်ဆွေးနွေးချင်ပေမဲ့၊ နောက်တော့ တွေးမိတယ်။ သူက တကယ့်ကို မာနထောင်လွှားတဲ့လူဆိုတော့ ကျွန်မအကြံကို လက်မခံလောက်ဘူးပေါ့။ ကျွန်မက ယုတ္တိမတန်သလို၊ မကြင်နာဘူးလို့ တွေးပြီး ကိုယ့်အပေါ် မကောင်းမြင်မှာကို စိုးရိမ်ခဲ့မိတယ်။ ကျွန်မတို့ဆက်ဆံရေးမှာ ဘေးကျပ်နံကျပ်ဖြစ်လာပြီး အတူတူ အလုပ်ကောင်းကောင်း မလုပ်နိုင်ရင်၊ ကျွန်မရဲ့ လူကောင်းပုံရိပ်က ပျက်စီးမှာပဲ။ အဲဒီအတွေးနဲ့ ကိုယ့်စကားတွေကိုပဲ မျိုသိပ်ထားလိုက်တယ်။ အဲဒီအချိန်က စိတ်မကောင်းသလိုဖြစ်မိပေမဲ့၊ ဘုရားရှေ့ကို လာဆုတောင်းပြီး သမ္မာတရားလက်တွေ့လုပ်ဆောင်ဖို့ ခွန်အားတောင်းလျှောက်ခဲ့တယ်။ အဲဒီနောက်မှာ အစ်ကိုကယ်ဗင်ရယ်၊တခြားမောင်နှမတွေနဲ့အတူ ဧဝံဂေလိဝေမျှဖို့ ရွာတစ်ရွာကို သွားခဲ့တယ်။ အစ်ကိုကယ်ဗင်က သူ့မိတ်သဟာယမှာ ကြွားနေတုန်းပဲ။ သူက ငွေကို ဂရုမစိုက်ပုံ၊ ဘုရားအတွက် အလုပ်ကြိုးစားပုံတွေကို ပြောပေမဲ့၊ သမ္မာတရားကို မိတ်သဟာယပြုဖို့ အာရုံမစိုက်ဘူး။ အိမ်အပြန်လမ်းမှာ ကျွန်မသတ္တိမွေးပြီး သူ့ကို ပြောလိုက်တယ်။ “အစ်ကိုဟောတာနဲ့ သက်သေခံချက်မှာ စည်းမျဉ်းတွေမဝင်ဘူး။ ဧဝံဂေလိ လက်ခံဖို့ အလားအလာရှိတဲ့သူတွေကို ဘုရားရှေ့ကို ခေါ်ရင်း သမ္မာတရားကို မိတ်သဟာယပြုပေးတာကို အာရုံစိုက်ဖို့ လိုတယ်။” လို့ပေါ့။ စကားတောင် မဆုံးသေးဘူး၊ သူက ဒီလို တုံ့ပြန်လာရော။ “အစ်ကို့ မိတ်သဟာယမှာ ဘာမှ မမှားဘူး။ ညီမက အစိုးရိမ်လွန်နေပြီ။” တဲ့။ ကျွန်မထပ်ပြောရင်၊ သူ့မာနကို ထိပါးမှာရော၊ ကိုယ်တွေ ဆက်ဆံရေး ထိခိုက်မှာရော စိုးရိမ်ခဲ့မိတယ်။ သူက ကျွန်မကို မကောင်းမြင်ပြီး ကိုယ့်အပြုသဘောဆောင်တဲ့ ပုံရိပ်လေး ပျက်စီးမှာလည်း စိုးရိမ်ခဲ့တယ်။ ဒါနဲ့ တခြားဘာမှ မပြောခဲ့ဘူး။ အဲဒါက လုံလောက်ပါတယ်၊ ဖြည်းဖြည်းချင်း သူ့ကိုယ်သူ မြင်နိုင်မှာပါလို့ ခံစားခဲ့ရတယ်။ နောက်မှသိရတာက ကျွန်မတို့ တစ်ချိန်လုံး အလုပ်ရှုပ်နေကြပေမဲ့၊ ကိုယ့်ဧဝံဂေလိအလုပ်မှာ ရလဒ်ကောင်းတွေ မရနေတာကိုပဲ။ အဲဒီရွာထဲက လူတချို့က စိတ်ဝင်စားကြပေမဲ့၊ အစ်ကိုကယ်ဗင်ရဲ့ မိတ်သဟာယကို သုံးလေးခါကြားပြီးတာတောင် နားမလည်ကြဘူး။ ဒါ့အပြင် ကောလာဟလတွေ သက်ရောက်မှုကိုခံရတယ်၊ အယူအဆတွေရှိပြီး မစုံစမ်းချင်ကြတော့ဘူး။ တချို့က အစ်ကိုကယ်ဗင်ကို အထင်ကြီးကြပြီး သူ့မိတ်သဟာယကိုပဲ နားထောင်ကြတယ်။ တခြားဘယ်သူ့မိတ်သဟာယကိုမှ နားမထောင်ချင်ဘူး။ ဒါကိုမြင်ရတာ တကယ်ကို ကသိကအောက်နိုင်ပြီး တော်တော် အပြစ်ရှိသလိုခံစားရတယ်။ ဒီပြဿနာတွေက အစ်ကိုကယ်ဗင်နဲ့ ဆိုင်တယ်လေ။ သူ့ပြဿနာတွေကို ကျွန်မ စောစောစီးစီးသာ ဆွေးနွေးပေးလို့ သူက အဲဒါတွေကို မြင်ပြီး ပြောင်းနိုင်ခဲ့ရင်၊ ကျွန်မတို့ ဧဝံဂေလိအလုပ်က ထိခိုက်မှာ မဟုတ်ဘူး။ ဒါပေမဲ့ အဲဒီနောက်မှာ ကျွန်မ တကယ် ဆွေးနွေးချင်တဲ့အခါကျတော့ ကျွန်မတို့ ဆက်ဆံရေး ထိခိုက်မှာကို ကျွန်မ ထပ်စိုးရိမ်ပြီး တကယ်ကို ဒွိဟဖြစ်ရတယ်။ ကျွန်မ တွက်မိတယ်။ ကျွန်မ ခေါင်းဆောင်ကို ပြောပြီး သူ့ကို မိတ်သဟာယပြုခိုင်းလို့ရတယ်ပေါ့။ အဲဒါဆိုရင် ကိုယ့်တာဝန်မှာ ကျွန်မတို့ ပူးပေါင်းခြင်းက ထိခိုက်မှာ မဟုတ်သလို၊ ကျွန်မတို့ ဆက်သင့်မြတ်နေနိုင်သေးတယ်ပေါ့။ ဒါနဲ့ ကယ်ဗင်ဖြစ်နေတာတွေကို ခေါင်းဆောင်ကို ပြောပြလိုက်တယ်။ သူက ဆီလျော်တဲ့ ဘုရားနှုတ်ကပတ်တော်တချို့ ရှာတွေ့ပြီး ကျွန်မတို့ကို အတူ ဝင်ရောက်ခိုင်းတယ်။ ဒါနဲ့အစ်ကိုကယ်ဗင်လည်း နည်းနည်းပြောင်းလဲသွားတယ်။ ဒီတော့ ကျွန်မ ထားလိုက်တယ်။

တစ်ခါမှာ ကျွန်မက သူများတွေနဲ့ ဆက်ဆံရေးကို အမြဲကာကွယ်ပြီး အဲဒါဟာ လူ့အကြိုက်လိုက်တဲ့ လက္ခဏာပဲလို့ထောက်ပြခဲ့တဲ့ နောက်အစ်မတစ်ယောက်ကို ပြဿနာကို ထုတ်ပြောခဲ့တယ်။ ဒါပေမဲ့ အစ‌တော့ ကျွန်မက အဲဒီလို မမြင်ဘူး။ လူ့အကြိုက်လိုက်တဲ့လူက ဉာဏ်များတော့ ကျွန်မက အဲဒီလူမဟုတ်ဘူးလို့ ထင်ခဲ့တာ။ ဉာဏ်များတာ တစ်ခုမှ ကျွန်မ မလုပ်ဖူးဘူး။ ဒီတော့ ကျွန်မက သူတို့ထဲက တစ်ယောက် ဘယ်လိုလုပ် ဖြစ်နိုင်မှာလဲ။ အဲဒီအချိန်မှာ သူ့တုံ့ပြန်ချက်ကို ကျွန်မ လက်မခံချင်ပေမဲ့ သူပြောတဲ့အရာမှာ ကျွန်မအတွက် သင်ယူစရာ သင်ခန်းစာရှိတာလည်း သိတယ်။ ကိုယ့်ကိုယ်ကိုယ် သိအောင် လမ်းပြပေးဖို့ တောင်းလျှောက်ရင်း ဘုရားဆီမှာ ဆုတောင်းခဲ့တယ်။ နောက်ပိုင်း ဘုရားနှုတ်ကပတ်တော်ထဲမှာ ဒါကို ဖတ်ရတယ်။ “လူတို့၏ အပြုအမူနှင့် အခြားလူတို့အပေါ် ဆက်ဆံခြင်းကို ဘုရားနှုတ်ကပတ်တော်များအပေါ် အခြေခံရမည်။ ဤသည်မှာ လူသား၏ ပြုမူနေထိုင်ခြင်းအတွက် အခြေခံအကျဆုံး စည်းမျဉ်းဖြစ်သည်။ လူတို့သည် လူသား၏ ပြုမူနေထိုင်ခြင်း စည်းမျဉ်းများကို နားမလည်လျှင် သမ္မာတရားကို မည်သို့ လက်တွေ့လုပ်ဆောင်နိုင်မည်နည်း။ သမ္မာတရားကို လက်တွေ့လုပ်ဆောင်ခြင်းသည် အနှစ်မရှိသော စကားလုံးများကို ပြောဆိုခြင်းနှင့် သတ်မှတ်ထားသော စကားစုများကို အာဂုံဆောင်ခြင်း မဟုတ်ပေ။ ဘဝတွင် မည်သည့်အရာကို တွေ့ကြုံရပါစေ လူသား၏ ပြုမူဆောင်ရွက်မှုဆိုင်ရာ အခြေခံစည်းမျဉ်းများ၊ ဖြစ်ရပ်များအပေါ် အမြင်များ၊ သို့မဟုတ် မိမိတို့၏ တာဝန်ထမ်းဆောင်ခြင်းကိစ္စ ပါဝင်နေသရွေ့၊ ၎င်းတို့သည် ရွေးချယ်မှုတစ်ခု ပြုလုပ်ခြင်းကို ရင်ဆိုင်ရပြီး သမ္မာတရားကို ၎င်းတို့ လိုက်စားသင့်သည်။ ၎င်းတို့သည် ဘုရားနှုတ်ကပတ်တော်များထဲ၌ အခြေခံအကြောင်းရင်းနှင့် စည်းမျဉ်းတို့ကို ရှာဖွေသင့်သည်၊ ထို့နောက်တွင် လက်တွေ့လုပ်ဆောင်ဖို့ လမ်းကြောင်းကို ၎င်းတို့ ရှာဖွေသင့်သည်။ ဤနည်းအားဖြင့် လက်တွေ့လုပ်ဆောင်နိုင်သည့် လူများသည် သမ္မာတရားကို လိုက်စားသူများဖြစ်သည်။ ဤနည်းအားဖြင့် သမ္မာတရားကို လိုက်စားနိုင်ခြင်းသည် မည်မျှကြီးမားသော အခက်အခဲဖြင့် ကြုံရပါစေ ပေတရု၏ လမ်းကြောင်းနှင့် သမ္မာတရား လိုက်စားသည့် လမ်းကြောင်းကို လျှောက်ခြင်းဖြစ်သည်။ ဥပမာအနေဖြင့် အခြားသူများနှင့် ဆက်ဆံသည့်အခါ မည်သည့်စည်းမျဉ်းကို လိုက်နာသင့်သနည်း။ သင်၏ နဂိုမူလအမြင်က မည်သူ့ကိုမျှ စိတ်မကျေမနပ်ဖြစ်အောင် မလုပ်သင့်ဘဲ၊ နောင်အချိန်၌ လူတိုင်း ပလဲနံပသင့်စေရန်အတွက် ငြိမ်းချမ်းရေးကို ထိန်းသိမ်းထားပြီး တစ်ဦးတစ်ယောက်ကို အရှက်ရစေရန် ပြုလုပ်ခြင်းကို ရှောင်ကြဉ်သင့်သည်ဟူ၍ဖြစ်သည်။ ဤအမြင်၏ ကန့်သတ်မှုကို ခံရပြီး သင်သည် လူတစ်ယောက်က မကောင်းသည့်အရာ လုပ်သည်ကိုလည်းကောင်း၊ အမှားလုပ်သည်ကိုလည်းကောင်း၊ သို့မဟုတ် အခြေခံစည်းမျဉ်းများကို ဆန့်ကျင်သည့် လုပ်ရပ်တစ်ခုကို ကျူးလွန်သည်ကိုလည်းကောင်း မြင်တွေ့သောအခါ ထိုလူကို ထုတ်ပြောမည့်အစား ယင်းကို သင် သည်းညည်းခံမည် ဖြစ်သည်။ သင့်အမြင်၏ ကန့်သတ်ခြင်းကို ခံရပြီး တစ်ဦးတစ်ယောက်ကို စိတ်မကျေမနပ်ဖြစ်အောင် ပြုလုပ်ရမည်ကို သင်မကြိုက်ဘဲ ဖြစ်လာသည်။ သင်သည် မည်သူနှင့်ပူးပေါင်းသည်ဖြစ်စေ ဂုဏ်သိက္ခာ၊ ခံစားချက်များ သို့မဟုတ် နှစ်များစွာ အပြန်အလှန်ဆက်ဆံပြီးနောက် ကြီးထွားလာသော ခံစားချက်များနှင့်ပတ်သက်သော အတွေးများ၏ ဟန့်တားခြင်းကို ခံရကာ သင်သည် ထိုသူ ပျော်ရွှင်စေဖို့အတွက် အစဉ်သဖြင့် ကောင်းသောအရာများကိုသာ ပြောဆိုလိမ့်မည်။ ကျေနပ်ဖွယ်မရှိဟု သင်သဘောရသည့်အရာများ ရှိသောအခါတွင် သင်သည် သည်းခံခြင်းလည်း ရှိသည်။ တစ်ကိုယ်တည်း ဒေါသအနည်းငယ် ဖွင့်ထုတ်ကာ၊ ပြစ်တင်ရှုတ်ချသောစကား ပြောရုံမျှသာ ရှိသော်လည်း၊ ၎င်းတို့ကို ကိုယ်တိုင်တွေ့ဆုံသည့်အခါ၊ ၎င်းတို့ စိတ်ရှုပ်စေမည့်စကား တစ်ခွန်းမျှ မပြောဘဲ၊ ၎င်းတို့နှင့် ဆက်ဆံရေးကို ထိန်းသိမ်းထားဆဲဖြစ်သည်။ ဤသို့သော ပြုမူဆောင်ရွက်ပုံကို သင်မည်သို့ထင်မြင်သနည်း။ ဤသည်မှာ လူ့အကြိုက်လိုက်သူတစ်ယောက်နှင့် မသက်ဆိုင်သလော။ ဤသည်မှာ အတော်အတန် ယုံကြည်စိတ်ချ၍မရသည် မဟုတ်လော။ ယင်းသည် အပြုအမူဆိုင်ရာ စည်းမျဉ်းများကို ချိုးဖောက်သည်။ ထို့ကြောင့် ဤသို့သောပုံစံဖြင့် ပြုမူခြင်းသည် မနိမ့်ကျသလော။ ဤသို့ပြုမူသောသူတို့သည် လူကောင်းများမဟုတ်သကဲ့သို့ မြင့်မြတ်ခြင်းလည်း မရှိကြပေ။ သင်မည်မျှ ဒုက္ခခံစားရပြီးပါစေ၊ သင်အဖိုးအခပေးဆပ်ပြီးဖြစ်ပါစေ အခြေခံစည်းမျဉ်းများမပါဝင်ဘဲ ပြုမူဆောင်ရွက်လျှင် သင်သည် ကျရှုံးခဲ့ပြီဖြစ်ပြီး ဘုရားသခင်ရှေ့တွင် လက်ခံမှုကို ရရှိမည်မဟုတ်ပေ။ ဘုရားသခင်၏ အမှတ်ရခြင်းကို ခံရမည်မဟုတ်သကဲ့သို့ ဘုရားသခင်ကို ကျေနပ်စေမည်လည်းမဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏တာဝန်ကို ကောင်းစွာထမ်းဆောင်ဖို့ရာ အကြင်သူသည် အသိစိတ်နှင့် ဆင်ခြင်တုံတရားတို့ အနည်းဆုံး ပိုင်ဆိုင်ရမည်) ဘုရားနှုတ်ကပတ်တော်တွေအရ ကိုယ့်ကိုယ်ကိုယ် ဆင်ခြင်ခဲ့တယ်။ ကျွန်မက လူ့အကြိုက်လိုက်သူမဟုတ်ဘူးလို့ ခံစားရပေမဲ့၊ တကယ်တော့ ကျွန်မ ဘယ်လိုများ ပြုမူခဲ့လဲ။ အစ်ကိုကယ်ဗင်က သူ့ဧဝံဂေလိအလုပ်မှာ အရမ်း ကြွားတာကို တွေ့ခဲ့ရတုန်းက၊ တကယ်ဆို အဲဒီပြဿနာကို ကျွန်မ ထောက်ပြခဲ့သင့်တာ။ သူ့ကိုယ်သူသိပြီး သူ့တာဝန်ကို စည်းမျဉ်းတွေနဲ့အညီ လုပ်နိုင်အောင်ပေါ့။ တိုက်ရိုက်ပြောတာက ကျွန်မတို့ဆက်ဆံရေးကို ထိခိုက်မှာ စိုးရိမ်နေခဲ့တယ်။ ဒါကြောင့် သူ့ခံစားချက်တွေကို ကျွန်တော် အမြဲစဉ်းစားပြီး တဲ့တိုးဖြစ်တာ တစ်ခုမှ မပြောရဲဘူး။ သူ့ကို ပိုလို့တောင် အားပေးချင်ခဲ့တယ်။ ကျွန်မက လူကောင်းတစ်ယောက်ပါဆိုတဲ့ ထင်မြင်ချက်ပေးချင်ပြီး၊ သူ့ကို ကျွန်မပေါ် အထင်ကြီးစေချင်တယ်။ ဒါပေမဲ့ တကယ်တော့ တာဝန်တစ်ခုမှာ ညီအစ်ကိုမောင်နှမတွေနဲ့ ပူးပေါင်းတဲ့အခါ ပြဿနာတွေတွေ့ရင်၊ ထောက်ပြဖို့၊ အချင်းချင်းရဲ့ အားနည်းချက်ကို ထေမိဖို့နဲ့ အသင်းတော် အလုပ်ကို အတူထိန်းသိမ်းဖို့ လိုအပ်တယ်။ ဒါပေမဲ့ ကျွန်မက သိလျက်နဲ့ အမှားလုပ်နေပြီး သမ္မာတရားကို လက်တွေ့မလုပ်ဆောင်ဘူး။ ရလဒ်အနေနဲ့ အစ်ကိုကယ်ဗင်က သူ့ပြဿနာတွေကို သတိမထားမိဘဲ၊ ဧဝံဂေလိ ဝေမျှချိန်မှာ သမ္မာတရား မိတ်သဟာယပြုတာကို အာရုံမစိုက်ဘဲ ဆက်ကြွားနေတယ်။ ဒီတော့ လမ်းမှန်ကို စုံစမ်းနေတဲ့ လူတွေရဲ့ ဘာသာရေး အယူအဆတွေက မပြေလည်သွားဘဲ၊ လူတချို့က စိတ်အနှောင့်အယှက်ဖြစ်တော့ စုဝေးပွဲတွေ မတက်တော့ဘူး။ ကျွန်မတို့အလုပ်ပေါ်မှာ ထိခိုက်တာကို မြင်ပြီး အပြစ်ရှိသလိုခံစားရပေမဲ့၊ ကျွန်မ တဲ့တိုးပြောလိုက်ရင် သူက ကျွန်မအပေါ် အမြင်စောင်းပြီး ဆက်ဆံရေး ထိခိုက်မှာကို စိုးခဲ့တယ်။ သူ့ကို စော်ကားမိစရာမလိုအောင် အသင်းတော်ခေါင်းဆောင်ကို သူနဲ့ မိတ်သဟာယပြုဖို့ အလိမ္မာနဲ့ ခိုင်းခဲ့တယ်။ ကိုယ့်တာဝန်မှာ သူများတွေနဲ့ ဆက်ဆံရေးကို ကာကွယ်ပြီး သူတို့ကို အလိုလိုက်ဖို့ ကြိုးစားတာ၊ အသင်းတော်အကျိုးကို လုံးဝ မထိန်းသိမ်းဘဲ ဖြောင့်မတ်တဲ့ အသိစိတ်မရှိတာကို တွေ့ရတယ်။ ပြီးတော့ ကျွန်မမှာ စည်းမျဉ်း တစ်စက်မှ မရှိဘူး။ ကျွန်မက သမ္မာတရားကို လုံးဝ လက်တွေ့မလုပ်ဆောင်တဲ့သူပဲ။ အဲဒါက လူ့အကြိုက်လိုက်သူတွေ ပြုမူပုံ အတိအကျပဲ မဟုတ်လား။ အဲဒီနောက်မှာ အန္တိခရစ်တွေကို ဖော်ထုတ်တဲ့ ဘုရားနှုတ်ကပတ်တော် ကျမ်းပိုဒ်တစ်ပိုဒ် ဖတ်ရတယ်။ “ပုံပန်းသဏ္ဌာန်အားလုံးတွင် အန္တိခရစ်၏ စကားတို့သည် အထူးသဖြင့် ကြင်နာသည့်၊ ယဉ်ကျေးမှုရှိသည့်၊ ဂုဏ်ရှိသည့်ပုံပေါ်သည်။ အသင်းတော် အလုပ်၌ စည်းမျဉ်းများကို ချိုးဖောက်သည့် မည်သူမဆို၊ ဝင်ရောက်စွက်ဖက် နှောင့်ယှက်တတ်သည့်သူ၊ ဖော်ထုတ်ခံရခြင်း၊ သို့မဟုတ် ဝေဖန်ခံရခြင်း မရှိသည့် မည်သူမဆို၊ ၎င်းတို့သည် မည်သူပင်ဖြစ်စေ အန္တိခရစ်သည် ၎င်းတို့က ကိစ္စအားလုံးတွင် သဘောထားကြီးသည်ဟု လူတို့အား ထင်မြင်စေလျက် မျက်ကွယ်ပြုကြသည်။ လူတို့၏ ဖောက်ပြန်ပျက်စီးမှုနှင့်မကောင်းမှုတိုင်းသည် အကောင်းမြင် ခံရပြီး သည်းခံပေးသည်။ ၎င်းတို့သည် တိုး၍စိတ်မဆိုးပေ၊ သို့မဟုတ် ဒေါသအမျက်မထွက်ပေ။ ၎င်းတို့ အမှားတစ်စုံတစ်ခု လုပ်ပြီး ဘုရားအိမ်တော်၏ အကျိုးစီးပွားကို ထိခိုက်သည့်အခါ၊ စိတ်တိုကြလိမ့်မည်မဟုတ်သကဲ့သို့ လူတို့ကို အပြစ်တင်ကြလိမ့်မည် မဟုတ်ပေ။ မည်သူက မကောင်းမှု ကျူးလွန်ပြီး အသင်းတော်၏ အလုပ်ကို နှောင့်ယှက်ပါစေ၊ ဤအရာသည် ၎င်းတို့နှင့် မည်သို့မျှ မသက်ဆိုင်သည့်အလား၊ ၎င်းတို့က အလေးမထားပေ၊ ပြီးလျှင် ယင်းကြောင့် လူများကို ၎င်းတို့ မည်သည့်အခါမျှ စိတ်ဆိုးအောင်လုပ်မည် မဟုတ်ပေ။ အန္တိခရစ်တို့သည် မည်သည့်အရာကို စိတ်အဝင်စားဆုံး ဖြစ်သနည်း။ လူများစွာက ၎င်းတို့ကို အထင်ကြီးသည်ကိုလည်းကောင်း၊ ၎င်းတို့ ဆင်းရဲဒုက္ခ ခံသည့်အခါတွင် လူမည်မျှ မြင်တွေ့ပြီး ယင်းအတွက် ၎င်းတို့ကို လေးစားအားကျသည်ကိုလည်းကောင်း ၎င်းတို့ စိတ်ဝင်စားကြသည်။ ဆင်းရဲဒုက္ခခံခြင်းသည် မည်သည့်အခါမျှ အချည်းနှီးမဟုတ်ဟု အန္တိခရစ်တို့က ယုံကြည်ကြသည်။ မည်သည့် ဆင်းရဲဒုက္ခကို ၎င်းတို့ခံရပါစေ၊ မည်သည့်အဖိုးအခကို ၎င်းတို့ ပေးရပါစေ၊ ၎င်းတို့ မည်သည့်ကောင်းမှုကို လုပ်ပါစေ၊ အခြားသူများအပေါ် ၎င်းတို့ မည်မျှ ဂရုစိုက်ပြီး၊ အလေးထားကာ၊ ချစ်ခင်ပါစေ၊ ဤအရာအားလုံးကို အခြားသူများရှေ့တွင် လုပ်ဆောင်ရမည်ဖြစ်ပြီး ပို၍များသော လူများက ယင်းကို တွေ့မြင်ရမည် ဖြစ်သည်။ ပြီးလျှင် ထိုသို့ လုပ်ဆောင်ခြင်း၌ ၎င်းတို့၏ ရည်မှန်းချက်က အဘယ်နည်း။ လူများကို စည်းရုံးသိမ်းသွင်းရန်၊ ၎င်းတို့၏ လုပ်ဆောင်မှုများ၊ ၎င်းတို့၏ အပြုအမူ၊ ၎င်းတို့၏ စရိုက်လက္ခဏာတို့အပေါ် လူများက ပို၍ အထင်ကြီးပြီး လက်ခံအောင်ပြုလုပ်ရန်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁၀)) ဘုရားနှုတ်ကပတ်တော်တွေကို ဖတ်ပြီးတဲ့နောက် ကျွန်မ အရမ်း အပြစ်ရှိသလို ခံစားရတယ်။ ဘုရားက ကိုယ့်ဆိုးယုတ်တဲ့ စိတ်သဘောထားကို ဖော်ထုတ်ရင်း ကျွန်မ ရှေ့တည့်တည့်မှာ ရှိနေသလိုပဲ။ ကျွန်မ သုံးသပ်မိတယ်။ ကျွန်မက ကရုဏာပြည့်ဝတဲ့၊ ကြင်နာတဲ့လူဖြစ်ဖို့ အမြဲ ကြိုးစားခဲ့တယ်။ အဲဒီလို လုပ်တာက သူများရဲ့ လေးစားမှုနဲ့ ချီးမွမ်းမှုကို ရပြီး လူတွေက ကျွန်မကို ကြိုက်မယ်လို့ ကျွန်မ ခံစားရလို့လေ။ တခြားညီအစ်ကိုမောင်နှမတွေနဲ့ တာဝန်လုပ်တဲ့အခါမှာလည်း ကျွန်မက အဲဒီလိုပဲ။ အစ်ကိုကယ်ဗင်ရဲ့ ပြဿနာကို ဗြောင်ကျကျ မပြောရဲဘူး။ သူ့ဂုဏ်သတင်းကို ထိခိုက်ပြီး၊ အဲဒီနောက်မှာ ကျွန်မတို့ မတည့်ကြမှာစိုးလို့လေ။ ဒါပေမဲ့ တကယ်တော့ ကျွန်မ လုပ်ခဲ့သမျှက ကိုယ့်နာမည်နဲ့ အဆင့်အတန်းကို ကာကွယ်ဖို့ပါ။ ဟန်ဆောင်ပြီး မျက်နှာပန်းလှအောင်၊ မျက်နှာလိုမျက်နှာရလုပ်ဖို့ အပေါ်ယံအဆင့် ကြင်နာမှုကို ကျွန်မ သုံးနေခဲ့တာ။ ဒါမှ လူတွေက ကျွန်မကို ချစ်ခင်တတ်တယ်၊ စိတ်ရှည် သည်းခံတယ်၊ ကြင်နာတတ်တဲ့ လူကောင်းလို့ ထင်မှာ။ ဒါပေမဲ့ အသင်းတော်အလုပ်၊ ညီအစ်ကိုမောင်နှမတွေရဲ့ အသက်တာတွေ ထိခိုက်လားဆိုတာကို အလေးမထားခဲ့ဘူး။ အဲဒီနောက်မှာ ကျွန်မ ဘယ်လောက် မယုံရလဲ၊ ဉာဏ်များလဲဆိုတာ တွေ့ခဲ့တယ်။ ကျွန်မက လူကောင်းတစ်ယောက်လို ဘယ်သူ့ကိုမှ မစော်ကားဘူးလို့ထင်ရပေမဲ့၊ တကယ်တော့ ကျွန်မရဲ့ လုပ်ရပ်တွေ နောက်မှာ ရှိနေတာက ကိုယ့်ဆိုးညစ်တဲ့ ကြံရွယ်ချက်တွေချည်းပါပဲ။ ကျွန်မက လူတွေကို လှည့်စားပြီး ဘုရားကို လိမ်ညာနေတာ။ အန္တိခရစ်လို စိတ်သဘောထားမျိုး ကျွန်မမှာရှိမှန်း၊ အသင်းတော်အလုပ်ကို ထိခိုက်ခံပြီး ကိုယ့်ပုံရိပ်နဲ့ အဆင့်အတန်းကို ထိန်းသိမ်းနေမှန်း၊ အဲဒီလမ်းပေါ်မှာနေတာက အရမ်းကို အန္တရာယ်ကြီးမှန်း မြင်ခဲ့ရတယ်။ ကျွန်မ ဘုရားဆီက ပိုပိုဝေးကွာလာပြီး အဆုံးမှာ သူမောင်းထုတ်တာကို ခံရမှာ။ ဒါကို သဘောပေါက်တဲ့အချိန်မှာ ကိုယ့်ကိုယ်ကိုယ် တကယ်ကို စက်ဆုပ်ပြီး တော်တော်လည်း စိတ်မကောင်းဖြစ်ရတယ်။ ကျွန်မ ဆုတောင်းခဲ့တယ်။ “ဘုရားသခင် ကျွန်မက ကိုယ့်ကိုယ်ကိုယ် အမြဲဟန်ဆောင်ပြီး မျက်နှာပန်းလှအောင် လုပ်နေတယ်။ အပြုသဘော‌ဆောင်တဲ့ ပုံရိပ် ဖန်တီးတာကို အာရုံစိုက်တယ်။ ဒီလမ်းကြောင်းမှာ မနေချင်တော့ပါဘူး။ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို စွန့်လွှတ်ဖို့ ကျေးဇူးပြုပြီး လမ်းပြတော်မူပါ။” လို့ပေါ့။

အဲဒီနောက်မှာ ကျွန်မ ဘုရားနှုတ်ကပတ်တော်တွေ ထပ်ဖတ်ခဲ့တယ်။ “လူသားများက အခြားလူသားများကို ဝေဖန်အကဲဖြတ်သည့် စံနှုန်းမှာ ၎င်းတို့၏ အပြုအမူပေါ်တွင် အခြေခံသည်။ ၎င်းတို့၏ အပြုအမူ ကောင်းမွန်သောသူများသည် ဖြောင့်မတ်ကြသော်လည်း၊ ၎င်းတို့၏ အပြုအမူက စက်ဆုပ်ဖွယ်ကောင်းသူများသည် ဆိုးယုတ်ကြပေသည်။ လူသားများကို ဘုရားသခင် တရားစီရင်သော စံနှုန်းမှာ ၎င်းတို့၏ အနှစ်သာရက သူ့ကို ကျိုးနွံနာခံမှု ရှိမရှိဆိုသည့်အပေါ် အခြေခံသည်။ ဤလူ၏ အပြုအမူ ကောင်းသည်ဖြစ်စေ၊ ဆိုးသည်ဖြစ်စေ၊ ပြီးလျှင် ၎င်းတို့၏ စကားက မှန်သည်ဖြစ်စေ၊ မမှန်ကန်သည်ဖြစ်စေ၊ ဘုရားသခင်ကို ကျိုးနွံနာခံသောသူသည် ဖြောင့်မတ်သူတစ်ဦး ဖြစ်သော်လည်း၊ ဘုရားသခင်ကို ကျိုးနွံမနာခံသောသူသည် ရန်သူတစ်ဦးနှင့် ဆိုးယုတ်သူတစ်ဦး ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) “သင့်အနေဖြင့် ဘုရားသခင်ကိုယုံကြည်သည့် နှစ်ကာလများ တစ်လျှောက်တွင် မည်သူ့ကိုမျှ ကျိန်ဆဲခဲ့ဖူးခြင်း၊ သို့မဟုတ် မကောင်းမှုကို ကျူးလွန်ခဲ့ဖူးခြင်း မရှိသော်လည်း ခရစ်တော်နှင့် သင်၏ပေါင်းသင်းဆက်ဆံရာ၌ အမှန်တရားကို မပြောနိုင်၊ ရိုးသားစွာ မပြုမူနိုင်၊ သို့မဟုတ် ခရစ်တော်၏နှုတ်ကပတ်တော်ကို မနာခံနိုင်ခြင်းမျိုး ဖြစ်ကောင်းဖြစ်နိုင်သည်။ သို့ဆိုလျှင် သင်သည် ကမ္ဘာပေါ်တွင် အန္တရာယ်အရှိဆုံးနှင့် မလိုမုန်းထားစိတ် အကြီးမားဆုံးသောသူဟု ငါဆိုသည်။ သင်သည် သင်၏ဆွေမျိုးများ၊ မိတ်ဆွေများ၊ ဇနီး (သို့မဟုတ် ခင်ပွန်း)၊ သားသမီးများနှင့် မိဘများအပေါ် အထူး ဖော်ရွေရင်းနှီး၍ အစဉ်သစ္စာရှိပြီး၊ သူတစ်ပါးအပေါ် မည်သည့်အခါမျှ အခွင့်အရေးမယူခြင်းတို့ ဖြစ်ကောင်းဖြစ်နိုင်သော်လည်း အကယ်၍ သင်သည် ခရစ်တော်နှင့် သဟဇာတမဖြစ်ပါက၊ သင်သည် သူနှင့် လိုက်လျောညီထွေစွာ အပြန်အလှန်မတုံ့လှယ်နိုင်ပါက၊ သင်သည် သင်၏အိမ်နီးချင်းများ သက်သာရာရစေရန် မိမိပိုင်ဆိုင်သမျှကို သုံးစွဲခြင်း သို့မဟုတ် သင့်အဖ၊ အမိနှင့် အိမ်သူအိမ်သားများကို စေ့စပ်စွာစောင့်ရှောက်ခြင်းတို့ ပြုလုပ်ပေးလျှင်ပင် သင်သည် ဆိုးယုတ်သည့်အပြင် ကောက်ကျစ်စဉ်းလဲသောလှည့်စားမှုနှင့် ပြည့်နေသေးသောသူဟု ငါဆိုမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်နှင့် သဟဇာတမဖြစ်သောသူများသည် အကယ်စင်စစ် ဘုရားသခင်၏ ရန်ဘက်များဖြစ်ကြသည်) ဘုရားနှုတ်ကပတ်တော်တွေကနေ မြင်ရတယ်။ သူများတွေကို အကဲဖြတ်တဲ့ လူတွေရဲ့ စံနှုန်းတွေက သူတို့ ဘယ်လောက် ကောင်းကောင်းပြုမူတယ်ဆိုတာကို အခြေခံတယ်ဆိုတာပဲ။ ကောင်းကောင်းပြုမူတဲ့လူတွေဟာ လူကောင်းတွေဖြစ်ပေမဲ့၊ ဆိုးဆိုးရွားရွား ပြုမူသူတွေကတော့ လူဆိုးတွေပေါ့။ ဒါပေမဲ့ အဲဒီအတွက် ဘုရားရဲ့စံနှုန်းက လူတစ်ယောက် ဘုရားရဲ့လမ်းကို လိုက်လျှောက်လား၊ လူတစ်ယောက်ရဲ့ အနှစ်သာရနဲ့ ဘုရားကို နာခံတဲ့အပေါ် သူတို့ သဘောထားတွေပေါ်မှာ အခြေခံတယ်။ သူတို့ရဲ့အပြင်ပန်း အပြုအမူက ဘယ်လောက်ကောင်းတယ်ဆိုတာအပေါ် အခြေမခံသင့်ဘူး။ ဘုရားနှုတ်ကပတ်တော်ရဲ့ ထုတ်ဖော်ချက်က ကျွန်မအတွက် နှလုံးကို တည့်တည့်ထိတာ။ ကလေးဘဝတည်းက မိသားစုဝင်တွေ၊ သူများတွေနဲ့ ကျွန်မ လုံးဝ စကားမများဘူး၊ ဘယ်သူနဲ့မှ ရန်မဖြစ်ခဲ့ဘူး။ တစ်ယောက်ယောက်က ကိုယ့်ကို စငြင်းခုံရင်တောင်၊ ပြေရာပြေကြောင်းပြောရင်း ဖြေရှင်းလိုက်တယ်။ ကျွန်မရဲ့ ရွာသားရောင်းရင်းတွေက ကျွန်မကို လူကောင်းဖြစ်လို့ အမြဲချီးမွမ်းကြတယ်။ အဲဒီနည်းလမ်းက လူကောင်းဖြစ်ဖို့ စံမီတာပဲလို့လည်း တွေးခဲ့တာ။ အခုတော့ ဒါဟာ ကျွန်မအတွက် သိသာလာပြီ။ ကျွန်မက မကောင်းမှုပြုပုံမပေါ်ပေမဲ့၊ အပြောနဲ့အလုပ်မှာ မရိုးသားခဲ့ဘူး။ အစ်ကိုကယ်ဗင်က သူ့တာဝန်ကို စည်းကမ်းမရှိဘဲ လုပ်နေပြီး အလုပ်ရဲ့ခရီးရောက်မှုကို ထိခိုက်နေတာကို ကျွန်မ မြင်ခဲ့တယ်။ လူကောင်းအနေနဲ့ ကိုယ့်ပုံရိပ်ကို ကာကွယ်ဖို့ သူ့ကို မဖော်ထုတ်၊ မကူညီခဲ့သလို၊ အသင်းတော်အကျိုးကို မထိန်းသိမ်းခဲ့ဘူး။ ဒီတော့ သူများတွေက ကိုယ့်ကို လူကောင်းလို့ ထင်ကြပေမဲ့ ဘုရားရှေ့မှာတော့၊ ကျွန်မက သူနဲ့ သမ္မာတရားကို ဆန့်ကျင်တုန်းပဲ။ ကျွန်မလုပ်ခဲ့သမျှက မကောင်းမှု ကျူးလွန်တာပဲ။ လူတစ်ယောက် ကောင်းတယ်၊ ဆိုးတယ်ဆိုတာကို အပြင်ပန်း အပြုအမူတွေအရ အကဲဖြတ်တာက သင့်တော်တဲ့ စံနှုန်းမဟုတ်တာကို ကျွန်မ တွေ့ရတယ်။ တချို့လူတွေက ကောင်းတာတွေ အများကြီး လုပ်ပုံရပေမဲ့၊ သူတို့က ဘုရားအမှုနဲ့ နှုတ်ကပတ်တော်ကို ပြင်းပြင်းထန်ထန် ခုခံရှုတ်ချကြတာ။ သူတို့က မကောင်းမှုပြုသူတွေလေ။ ကျွန်မနဲ့ အလုပ်တွဲလုပ်ခဲ့တဲ့ ညီအစ်မတစ်ယောက်ကို သတိရမိတယ်။ ကျွန်မ သိသလောက်တော့၊ သူက သူ့စကားမှာ နွေးထွေးတာ၊ ကြင်နာတာကို ဂရုမစိုက်ဘူး။ ဒါပေမဲ့ သမ္မာတရားကို လက်ခံနိုင်ပြီး သူ့တာဝန်ကို သမ္မာတရား စည်းမျဉ်းတွေအတိုင်း လုပ်ဖို့ ကြိုးစားနိုင်တယ်။ သူများတွေ သမ္မာတရားအတိုင်း မပြုမူရင် သူပြောစရာရှိတာကို ပြောတယ်။ သူများတွေကို ပြဿနာတွေ ထောက်ပြနိုင်ပြီး ဖြောင့်မတ်စိတ်ရှိတယ်။ ဒါကို တွေးရင်း ကျွန်မ စိတ်ပိုင်းဖြတ်ချက်တချို့ ရခဲ့တယ်။ လူကောင်းတစ်ယောက်လို ထင်ရဖို့ ကြိုးစားတဲ့ ကိုယ့်ရဲ့တလွဲအမြင်တွေနောက် လိုက်တာကို ရပ်ဖို့၊ ဘုရားနှုတ်ကပတ်တော်တွေအတိုင်း အသက်ရှင်ပြီး တကယ်လူကောင်း တစ်ယောက်ဖြစ်အောင် လိုက်စားဖို့တို့ပေါ့။

လက်တွေ့လုပ်ဆောင်မှု လမ်းကြောင်းပေးတဲ့ ဘုရားနှုတ်ကပတ်တော် တစ်ပိုဒ် ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “လူတို့ အများဆုံးရရှိရန် ကြိုးစားသင့်သည့်အရာမှာ ဘုရားနှုတ်ကပတ်တော်ကို ၎င်းတို့၏ အခြေပြုချက်အဖြစ်လည်းကောင်း၊ သမ္မာတရားကို ၎င်းတို့၏ စံနှုန်းအဖြစ်လည်းကောင်း ပြုလုပ်ရန်ဖြစ်သည်။ ထိုအခါမှသာ ၎င်းတို့သည် အလင်း၌ အသက်ရှင်နိုင်ပြီး ပုံမှန်လူသားတစ်ဦးကဲ့သို့ အသက်ရှင်နိုင်လိမ့်မည်။ သင်သည် အလင်း၌ အသက်ရှင်လိုလျှင်၊ သမ္မာတရားအတိုင်း ပြုမူဆောင်ရွက်သင့်သည်။ သင်သည် ရိုးသားဖို့ဆိုလျှင်၊ ရိုးသားသည့် စကားများကို ပြောဆိုသင့်ပြီး ရိုးသားသည့်အရာများကို လုပ်ဆောင်သင့်သည်။ သမ္မာတရား၏ စည်းမျဉ်းများဖြင့်သာလျှင် သင်၏အပြုအမူတွင် အခြေခံအကြောင်းရင်း ရှိပေသည်။ လူများသည် သမ္မာတရား၏ စည်းမျဉ်းများကို ဆုံးရှုံးပြီး ကောင်းမွန်သည့်အပြုအမူကိုသာ အာရုံစိုက်သည်နှင့် ဤအရာသည် အတုအယောင်နှင့် အယောင်ဆောင်မှုကို မလွှဲမရှောင်သာ ဖြစ်ပေါ်စေသည်။ လူတို့၏ နေထိုင်ပြုမူခြင်းတွင် စည်းမျဉ်းမရှိလျှင် ၎င်းတို့၏ အပြုအမူက မည်မျှကောင်းသည်ဖြစ်စေ ၎င်းတို့သည် ကြောင်သူတော်များဖြစ်သည်။ ၎င်းတို့သည် သူတစ်ပါးတို့ကို ခဏတာ လှည့်စား၍ ရနိုင်သည်။ သို့သော် ၎င်းတို့သည် မည်သည့်အခါမျှ ယုံကြည်စိတ်ချ၍ရမည် မဟုတ်ပေ။ လူတို့သည် ဘုရားသခင်၏ နှုတ်ကပတ်တော်များနှင့်အညီ ဆောင်ရွက်ပြုမူသည့်အခါမှသာ မှန်ကန်သော အခြေခံအုတ်မြစ်ရှိသည်။ ၎င်းတို့သည် ဘုရားသခင်၏ နှုတ်ကပတ်‌တော်များအတိုင်း ပြုမူနေထိုင်ခြင်းမရှိဘဲ ကောင်းစွာပြုမူဖို့ ဟန်ဆောင်ခြင်းအပေါ်သာ အာရုံစိုက်လျှင်၊ အကျိုးဆက်အနေဖြင့် ၎င်းတို့သည် လူကောင်းများ ဖြစ်လာနိုင်သလော။ လုံးဝ မဖြစ်နိုင်ပေ။ ကောင်းသောအပြုအမူသည် လူတို့၏ အနှစ်သာရကို မပြောင်းလဲနိုင်ပေ။ သမ္မာတရားနှင့် ဘုရားနှုတ်ကပတ်တော်များကသာ လူတို့၏ စိတ်သဘောထားများ၊ အတွေးများ၊ ထင်မြင်ချက်များကို ပြောင်းလဲနိုင်ပြီး ၎င်းတို့၏ အသက်ဖြစ်လာနိုင်သည်။...တစ်ခါတစ်ရံတွင် အခြားသူများ၏ အားနည်းချက်များ၊ ချို့ယွင်းချက်များ၊ အမှားများကို တိုက်ရိုက်ထောက်ပြပြီး ဝေဖန်ရန် လိုအပ်သည်။ ဤသည်မှာ လူတို့အတွက် အလွန်အကျိုးဖြစ်သည်။ ဤသည်မှာ ၎င်းတို့အတွက် တကယ့်အကူအညီဖြစ်ပြီး ၎င်းတို့အတွက် အပြုသဘောဆောင်သည် မဟုတ်လော။ ဥပမာအားဖြင့် သင်သည် အထူးပင် တဇွတ်ထိုးလုပ်တတ်ပြီး မာနထောင်လွှားသည် ဆိုကြပါစို့။ သင့်အနေဖြင့် ဤအရာကို လုံးဝ သတိမထားမိသော်လည်း သင်နှင့် အကျွမ်းဝင်သောသူ တစ်ယောက်သည် ဤပြဿနာကို သင့်အား တည့်တည့်ကြီး ပြောပြသည်။ သင်က ‘ငါတဇွတ်ထိုးလုပ်တတ်သလော။ မာနထောင်လွှားသလော။ အခြားဘယ်သူမျှ ငါ့ကို မပြောပြဝံ့ကြ။ သို့သော် သူကမူ ငါ့ကို နားလည်၏။ ဤစကားမျိုးကို သူပြောရက်ခြင်းက ဤအရာ တကယ်မှန်ကြောင်း ပြနေသည်။ ဤအရာကို အချိန်ခဏယူပြီး ငါသုံးသပ်ကြည့်ရမည်’ ဟူ၍ စဉ်းစားသည်။ ထို့နောက်တွင် ထိုသူကို သင်က ‘အခြားလူများသည် ကျွန်ုပ်ကို ကောင်းသည့်အရာများသာ ပြောကြ၏။ ချီးမွမ်းကြ၏။ မည်သူကမျှ ကျွန်ုပ်ကို စိတ်ထဲရှိသည့်အတိုင်း ဘွင်းဘွင်းရှင်းရှင်း မပြောဖူးပါ။ ကျွန်ုပ်၌ရှိသည့် ဤအားနည်းချက်များ၊ ပြဿနာများကို မည်သူမျှ မထောက်ပြဖူးပါ။ သင်တစ်ဦးတည်းကသာ ကျွန်ုပ်ကို ပြောပြနိုင်၏၊ စိတ်ထဲရှိသည့်အတိုင်း ဘွင်းဘွင်းရှင်းရှင်း ပြောနိုင်၏။ ဤသည်မှာ အင်မတန် ကောင်းပါသည်။ ကျွန်ုပ်အတွက် တော်တော်အထောက်အကူဖြစ်ပါ၏’ ဟုပြောသည်ဆိုပါစို့။ ဤသည်မှာ ရင်းနှီးပွင့်လင်းစွာ ပြောဆိုခြင်းဖြစ်သည် မဟုတ်လော။ တဖြည်းဖြည်းချင်းဖြင့် အခြားလူသည် သူ၏ စိတ်တွင်ရှိသောအရာကို၊ သင်နှင့်ပတ်သက်သည့် သူ၏ အတွေးများကို၊ ဤကိစ္စနှင့်ပတ်သက်ပြီး သူ့တွင် အယူအဆများ၊ စိတ်ကူးများ၊ အပျက်သဘောဆောင်မှုများ၊ အားနည်းချက်များ ရှိခဲ့ပုံနှင့်သက်ဆိုင်သည့် သူ၏ အတွေ့အကြုံများကို သင့်အား သိစေပြီး သမ္မာတရားကို ရှာဖွေခြင်းအားဖြင့် လွတ်မြောက်နိုင်သွားသည်။ ဤသည်မှာ ရင်းနှီးပွင့်လင်းစွာ ပြောဆိုခြင်းဖြစ်သည်။ ဤသည်မှာ ဝိညာဉ်ချင်း မိတ်သဟာယဖွဲ့မှု ဖြစ်သည်။ အနှစ်ချုပ်လျှင် စကားပြောဆိုခြင်းနောက်ကွယ်၌ရှိသော စည်းမျဉ်းမှာ အဘယ်နည်း။ ဤအရာဖြစ်သည်။ သင်၏ စိတ်နှလုံးတွင် ရှိသောအရာကို ပြောဆိုလော့။ သင်၏ တကယ့်အတွေ့အကြုံများနှင့် သင်အမှန်တကယ်ထင်မြင်သည့် အရာတို့ကို ပြောဆိုလော့။ ဤစကားများသည် လူတို့အတွက် အကျိုးအရှိဆုံးဖြစ်သည်။ လူတို့ကို ပံ့ပိုးပေးသည်။ လူတို့ကို ကူညီပေးသည်။ အပြုသဘောဆောင်သည်။ အတုအယောင်ဖြစ်သော စကားများ၊ လူတို့ကို အကျိုးမဖြစ်စေသည့်၊ မတည်ဆောက်ပေးသည့် စကားများကို ပြောဖို့ ငြင်းဆန်လော့။ ဤနည်းအားဖြင့် လူတို့ကို ထိခိုက်နစ်နာစေခြင်း၊ အမှားလုပ်မိစေခြင်း၊ အပျက်သဘောအတွင်းသို့ ထိုးကျစေခြင်း၊ အပျက်သဘောသက်ရောက်မှု ရှိခြင်းတို့ကို ရှောင်နိုင်လိမ့်မည်။ အပြုသဘောဆောင်သောအရာများကို သင်ပြောဆိုရမည်။ လူတို့ကို တတ်နိုင်သမျှ ကူညီရန်၊ အကျိုးပြုရန်၊ ပံ့ပိုးပေးရန်၊ လူတို့အထဲ၌ ဘုရားသခင်အပေါ် စစ်မှန်သော ယုံကြည်ခြင်း ဖြစ်ပေါ်လာစေရန် သင်ကြိုးပမ်းရမည်။ ဘုရားနှုတ်ကပတ်တော်အပေါ် သင်၏ အတွေ့အကြုံများနှင့် ပြဿနာများကို သင်ဖြေရှင်းသည့် နည်းလမ်းမှတစ်ဆင့် လူတို့ကို အကူအညီယူခွင့် ပြုရမည်။ များစွာရရှိခွင့် ပြုရမည်။ ဘုရားသခင်၏ အမှုတော်ကို တွေ့ကြုံခြင်းနှင့် သမ္မာတရား၏ စစ်မှန်မှုအတွင်းသို့ ဝင်ရောက်ခြင်းလမ်းကြောင်းကို နားလည်နိုင်စေရမည်။ ဤသို့ဖြင့် ၎င်းတို့ကို အသက်သို့ ဝင်ရောက်စေပြီး ၎င်းတို့၏ အသက်တာကို ကြီးထွားအောင် ပြုလုပ်ရမည်။ ဤသည်မှာ စည်းမျဉ်းရှိသော၊ လူတို့ကို တည်ဆောက်ပေးသော သင့်စကားများ၏ သက်ရောက်မှုအားလုံး ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၃)) ဘုရားနှုတ်ကပတ်တော်မှာ ပြုမူဆောင်ရွက်ဖို့ စည်းမျဉ်းတွေ ရှာတွေ့ခဲ့တယ်။ ဘုရားနှုတ်ကပတ်တော်တွေအတိုင်း ရိုးသားတဲ့လူတွေဖြစ်ဖို့ လိုတယ်။ သူများတွေရဲ့ ပြဿနာတွေကို မြင်တဲ့အခါ၊ အဲဒါတွေကို ထောက်ပြပြီး သူတို့ကို ကူညီသင့်တယ်၊ ဒါဟာ သူတို့အတွက် အကျိုးရှိတယ်။ အသင်းတော်အလုပ်ကို ပံ့ပိုးပြီး သူများတွေအတွက် တည်ဆောက်စရာဖြစ်သင့်တယ်။ ဒီလမ်းကြောင်းကို နားလည်လိုက်တာနဲ့ အစ်ကို ကယ်ဗင်နဲ့ စကားပြောပြီး၊ သူ့ပြဿနာတွေကို ဆွေးနွေးပေးဖို့ သမ္မာတရားကို လက်တွေ့လုပ်ချင်ခဲ့တယ်။ ဒါမှ သူ့တာဝန်အပေါ် သူ့သဘောထားကို ပြင်နိုင်မယ်၊ သူ့ဖောက်ပြန်ပျက်စီးတဲ့ စိတ်သဘောထားနဲ့ သူ့တာဝန်မှာရှိတဲ့ အားနည်းချက်တွေကို သိမယ်ဆိုတာ ကျွန်မ သိတယ်။ သူ့ကို ကူညီဖို့ပဲလေ။ ဒါနဲ့ သူ့ကို ရှာပြီး သူနဲ့ သူ့ပြဿနာတွေအကြောင်း ပြောဖို့ အဆင်သင့်ပဲ။ အဲဒီမှာတင်၊ စိုးရိမ်မှုတချို့ဖြစ်လာပြန်ရော။ သူက ကိုယ့်ကို ဘယ်လိုထင်မယ်ဆိုတာကို စိုးရိမ်မိတယ်။ ဒါပေမဲ့ ကျွန်မ ခုတစ်လော သမ္မာတရားကို လက်တွေ့မလုပ်ဆောင်ခဲ့ပုံ၊ အဲဒါက ကျွန်မတို့အလုပ်ကို ထိခိုက်နေပုံကို တွေးမိပြီး ကျွန်မ တကယ်ကို အပြစ်ရှိသလို ခံစားရပါတယ်။ ဘုရားက ကျွန်မရဲ့ အတွေးတွေနဲ့ လုပ်ရပ်တွေကို ဆန်းစစ်တာရယ်၊ ကျွန်မ ရိုးသားတဲ့သူဖြစ်ရမယ်ဆိုတာရယ်ကို ကျွန်မ သိခဲ့ပါတယ်။ ကိုယ့်ပုံရိပ်ကို ကာကွယ်လို့မရဘူး။ သမ္မာတရားကို ထပ်ပြီး ကျောခိုင်းလို့မရတော့ဘူး။ ဒီအတွေးကြောင့် ကိုယ့်ဖောက်ပြန်ပျက်စီးတဲ့ စိတ်သဘောထားကို စွန့်လွှတ်ဖို့၊ အစ်ကိုဝမ်ကို သူ့ပြဿနာတွေအကြောင်း အစ်ကိုကယ်ဗင့်ကို အမှန်အတိုင်း ပြောပြဖို့ သတ္တိရလာတယ်။ အံ့ဩရတာကတော့၊ ကျွန်မပြောတာကို သူကြားပြီး လက်ခံနိုင်တာကိုပဲ။ သူက ပြောတယ်။ “စည်းမျဉ်းတချို့ကို ကျွန်တော် အပြည့်အဝ နားမလည်သေးဘူး။ နောင်မှာ အစ်မတွေ့သမျှ ဘယ်ပြဿနာကိုမဆို ကျွန်တော့်ကို ပြောပါနော်။ ကျွန်တော်တို့ အချင်းချင်း ကူညီပြီး ကိုယ့်တာဝန်ကို ကောင်းကောင်း လုပ်နိုင်တာပေါ့။” တဲ့။ သူဒီလိုပြောတာကို ကျွန်မကြားတော့ သိပ်ပျော်ပြီး ဘုရားကို သိပ်ကျေးဇူးတင်မိတယ်။ အရင်က သမ္မာတရားကို လက်တွေ့မလုပ်ဆောင်ခဲ့တဲ့အတွက် ရှက်မိသလို၊ နောင်တလည်း ရခဲ့ရတယ်။ အရင်ကသာ ဒါကို သူနဲ့ဆွေးနွေးခဲ့ရင် ကျွန်မတို့အလုပ်ကို စောစောစီးစီး တိုးတက်အောင် လုပ်နိုင်မှာပဲ။ ပြီးတော့ သူလည်း သူ့ဖောက်ပြန်ပျက်စီးတဲ့ စိတ်သဘောထားကို စောစောစီးစီး သိခဲ့မှာပဲ။ အဲဒီနောက်မှာ တကယ်မြည်းစမ်းခဲ့ရတယ်။ သမ္မာတရားကို လက်တွေ့လုပ်ဆောင်တာက သူများတွေရော၊ ကိုယ်ရော၊ ကိုယ့်တာဝန်ကိုပါ အကျိုးပြုတယ်ဆိုတာကိုပေါ့။ အခုတော့ ညီအစ်ကိုမောင်နှမတွေရဲ့ ပြဿနာတွေကို ကျွန်မတွေ့တဲ့အခါ၊ သူတို့ကို ကိုယ်ကဦးအောင် ထောက်ပြတယ်။ ဒါဟာ သမ္မာတရားကို လက်တွေ့လုပ်ဆောင်တာ၊ သူတို့ကို ကူညီတာမှန်း ကျွန်မ သိလို့လေ။ ဘုရားသတ်မှတ်ချက်တွေအတိုင်း အသက်ရှင်ပြီး သမ္မာတရား စည်းမျဉ်းအတိုင်း ကိစ္စတွေကို လုပ်တာကလည်း သမ္မာတရားကို လက်တွေ့လုပ်ဖို့နဲ့ လူကောင်းဖြစ်ဖို့ တစ်ခုတည်းသောနည်းပဲဆိုတာကို တွေ့ကြုံခဲ့ရတယ်။


၈၀။ သခင့်ကို ကြိုဆိုခြင်းနှင့်ဆိုင်သည့် ကျွန်မ၏ ဇာတ်ကြောင်း

စူးရန် တရုတ်နိုင်ငံ

ကျွန်မငယ်ငယ်တုန်းက ခြေထောက်တွေမှာ ပြင်းထန်တဲ့ နာကျင်မှုကြောင့် လမ်းမလျှောက်နိုင်ခဲ့လို့ အမေက ကျွန်မကို သခင့်ရှေ့ခေါ်သွားခဲ့တယ်။ အံ့ဩစရာကောင်းတာက တစ်လအကြာမှာ ကျွန်ခြေထောက်တွေ အံ့အားသင့်ဖွယ်ရာ ပျောက်ကင်းသွားတယ်။ သခင့်မေတ္တာကို ပြန်ဆပ်ဖို့၊ ၁၉၉၈ မှာ ကျောင်းထွက်လိုက်ပြီး၊ သခင့်အတွက် ကိုယ့်ကိုယ်ကိုယ် ထက်ထက်သန်သန် စအသုံးခံခဲ့တယ်။ မကြာခင်မှာ၊ အသင်းတော်က ကျွန်မကို လေ့ကျင့်ပေးဖို့အတွက် အရေးကြီးတဲ့ သင့်တော်သူအနေနဲ့ သတ်မှတ်လိုက်ပြီး၊ အကြီးအကဲ ကျူက သူ တရားဟောတဲ့ အသင်းတော် အမျိုးမျိုးဆီ ကျွန်မကို ခေါ်သွားတယ်။ သခင့်နေ့ရက်က ရောက်တော့မှာဖြစ်ပြီး၊ ကျွန်မတို့က ဆီမီးစာ ပြင်ဆင်ပြီး သခင့်ရဲ့ ကြွလာခြင်းကို စောင့်ဆိုင်းတဲ့ ပညာရှိ သတို့သမီးတွေလို ဖြစ်သင့်တယ်လို့ သင်းအုပ်တွေ၊ အကြီးအကဲတွေက မကြာခဏ ပြောကြတယ်။ ပြီးတော့လည်း ပြောသေးတယ်၊ “ကျမ်းစာက ဒီလိုပြောတယ်။ ‘ကြည့်ရှုလော့။ မိုးတိမ်နှင့်တကွ ကြွလာတော်မူသည်ဖြစ်၍၊ ကိုယ်တော်ကို ထိုးဖောက်သော သူတို့နှင့် ရှိသမျှသောသူတို့သည် ကိုယ်တော်ကို ရှုမြင်ရကြလိမ့်မည်။ မြေကြီးသားအမျိုးမျိုးရှိသမျှတို့သည် ကိုယ်တော်ကြောင့် ငိုကြွေးမြည်တမ်းရကြလိမ့်မည်။’ (ဗျာဒိတ်ကျမ်း ၁:၇) နောက်ဆုံးသော ကာလမှာ သခင်က မိုးတိမ်စီးပြီး ကြီးမားသော ဘုန်းအသရေနဲ့ ပြန်ကြွလာမှာဖြစ်ပြီး၊ သူနဲ့အတူရှိဖို့ ကောင်းကင်ကို ငါတို့ကို ချီဆောင်သွားမယ်။ ကောင်းကင်နိုင်ငံထဲကို ငါတို့ ဝင်ပြီး ထာဝရ ကောင်းချီးတွေကို မွေ့လျော်ရမယ်။ မယုံကြည်သူတွေက ကပ်ဘေးတွေကို မလွန်ဆန်နိုင်တာနဲ့အမျှ ငိုယိုမြည်တမ်းပြီး အံသွားခဲကြိတ်ကြရမယ်”တဲ့။ အကြီးအကဲတွေနဲ့ သင်းအုပ်တွေရဲ့ အသက်ပါတဲ့ တရားတွေ ကြားရတော့၊ သခင်က မိုးတိမ်စီးပြီး မြေကြီးပေါ် ဆင်းသက်တာနဲ့အမျှ သခင့်အနီးအနားမှာ ကျွန်မတို့အားလုံး စုဝေးတဲ့ ကျက်သရေရှိတဲ့ မြင်ကွင်းတွေကို ကျွန်မ ချက်ချင်း တွေးကြည့်မိတယ်။ အဲဒီလို အရမ်းစိတ်လှုပ်ရှား အတွေးနဲ့ ကျွန်မ ဘယ်လို စိတ်လှုပ်ရှားခဲ့မယ်ဆိုတာကို စိတ်ကူးကြည့်လို့ရတယ်။

ဒီလိုနဲ့ ၁၉၉၉ ခုနှစ် အစောပိုင်း ရက်တစ်ရက်မှာ၊ အကြီးအကဲ ကျူနဲ့ အကြီးအကဲ ဝမ်တို့က လုပ်ဖော်ကိုင်ဖက် အစည်းအဝေး ခေါ်ပြီး ပြောတယ်။ “အရှေ့အရပ်မှ လျှပ်ပြက်ခြင်းလို့ခေါ်တဲ့ အသင်းတော်သစ်တစ်ပါး ပေါ်လာပြီး၊ သခင်က လူ့ဇာတိခံ၊ ပြန်ကြွလာနှင့်ပြီးပြီ၊ နှုတ်ကပတ်တော်တွေကို ဖော်ပြပြီး၊ ဘုရားအိမ်တော်က အစပြုတဲ့ တရားစီရင်ခြင်းအမှုကို ဆောင်ရွက်နေတယ်လို့ အခိုင်အမာ ပြောတယ်။ ဒါပေမဲ့ ဒါ ဘယ်လိုလုပ် ဖြစ်နိုင်မှာလဲ။ ဘုရားက မိုးတိမ်စီး ကြွဆင်းမယ်လို့ ကျမ်းစာက ရှင်းရှင်း ဖော်ပြပေမဲ့၊ သခင်က လူ့ဇာတိခံ ပြန်ကြွလာပြီးပြီလို့ သူတို့ ပြောကြတယ်။ ဒါက ကျမ်းစာနဲ့ မကိုက်ဘူး။ ဒီတော့ သူတို့ကို ဧည့်ခံဖို့ မပြောနဲ့ သူတို့ရဲ့ တရားတွေ နားမထောင်တာ၊ သူတို့စာအုပ်တွေ ဖတ်တာ မလုပ်သင့်ဘူး။ သူတို့ကို ဧည့်ခံတဲ့သူ ဘယ်သူမဆို အသင်းတော်ကနေ နှင်ထုတ်ခံရမယ်”တဲ့။

သူတို့အဲဒီလိုပြောတော့၊ တွေးမိတယ်။ “အကြီးအကဲတွေက နှစ်ချီ ယုံကြည်သူဖြစ်ခဲ့ပြီးပြီဖြစ်သလို၊ ကျမ်းစာကို နှံ့စပ်လို့ သူတို့ မှန်ရမယ်။ ဒါ့အပြင်၊ သခင်က မိုးတိမ်စီး ကြွဆင်းမယ်လို့ ကျမ်းစာက ရှင်းရှင်း ဖော်ပြထားလို့၊ သူ ဘယ်လိုလုပ်ပြီး လူ့ဇာတိခံနိုင်မှာလဲ။ ငါ့မှာ ဝိညာဉ်ရင့်ကျက်မှု နည်းသေးတယ်၊ ဒီတော့ အရှေ့အရပ်မှ လျှပ်ပြက်ခြင်းက လူတွေနဲ့ မဆက်ဆံသင့်ဘူး၊ မဟုတ်ရင် လမ်းလွဲသွားနိုင်တယ်”လို့ပေါ့။ ဒါပေမဲ့ အဲဒီနောက် မကြာခင်မှာ၊ ကျွန်မရဲ့ လုပ်ဖော်ကိုင်ဖက်နဲ့ ရောင်းရင်း ယုံကြည်သူတွေအများကြီးက အရှေ့အရပ်မှ လျှပ်ပြက်ခြင်းကို ပြောင်းလဲသွားကြတယ်။ ဒီလုပ်ဖော်ကိုင်ဖက်နဲ့ ယုံကြည်သူတွေကို ကျွန်မတို့ အဆက်ဖြတ်သင့်တယ်လို့ အကြီးအကဲဝမ်က အလေးပေးပြောပြီး၊ ဘယ်သူမှ အရှေ့အရပ်မှ လျှပ်ပြက်ခြင်းဆီ ပြောင်းလဲသွားလို့ မရဘူးလို့ အသင်းတော် အားလုံးဆီ စကားပါးခိုင်းလိုက်တယ်။ အဲဒီနောက်မှာ၊ စုဝေးပွဲနေရာအားလုံးကို ကျွန်မသွားပြီး အသင်းတော်ကို ပိတ်ပင်ဖို့ ကျွန်မ ပြောပြခဲ့တယ်။ ထပ်တလဲလဲလည်း အလေးပေးပြောခဲ့တယ်။ “သခင် ကြွလာတဲ့အခါ၊ မိုးတိမ်စီးပြီး ဖြစ်လိမ့်မယ်၊ လူ့ဇာတိခံခြင်းကတစ်ဆင့် ဟုတ်မှာမဟုတ်ဘူး။ သခင် လူ့ဇတိခံပြီးပြီဆိုတဲ့ ကောလာဟလ မှန်သမျှက အတုအယောင်ပဲ”လို့ပေါ့။ ဒါကိုကြားတော့၊ ယုံကြည်သူအားလုံးက ခေါင်းညိတ်ကြပြီး၊ တခြားတစ်ယောက်ယောက်က ဧဝံဂေလိလာဖြန့်တာနဲ့ မောင်းထုတ်မယ်လို့ အတိအလင်းပြောကြတယ်။ ညီအစ်ကို မောင်နှမတွေက အရှေ့အရပ်မှ လျှပ်ပြက်ခြင်းရဲ့ တရားဟောတာတွေ နားမထောင်အောင်လို့ အသင်းတော်ကို ပိတ်ပင်ရင်း ဟိုသည် ပြေးလွှားခဲ့တယ်။ ကျွန်မ အကောင်းဆုံး အားထုတ်ပေမဲ့လည်း၊ လုပ်ဖော်ကိုင်ဖက်တွေနဲ့ ယုံကြည်သူတွေ အရှေ့အရပ်မှ လျှပ်ပြက်ခြင်းဆီကို ဆက်တိုက်ဆိုသလို ပြောင်းလဲနေကြတုန်းပဲ။

တစ်နေ့၊ လုပ်ဖော်ကိုင်ဖက်တစ်ယောက်ရဲ့ အိမ်မှာ ရှိနေတုန်း၊ လုပ်ဖော်ကိုင်ဖက် လီနဲ့ တခြားလူတွေက အရှေ့အရပ်မှ လျှပ်ပြက်ခြင်းကို စုံစမ်းစစ်ဆေးနေကြတယ်လို့ သူပြောတယ်။ တခြားလုပ်ဖော်ကိုင်ဖက် အနည်းငယ်နဲ့ ကျွန်မက သူတို့ကို အမြန်သွားတားတယ်။ ကျွန်မ သူတို့ကို ပြောပြတယ်။ “သခင်က မိုးတိမ်တွေစီးပြီး ကြွဆင်းလာမှာဖြစ်သလို၊ သူ့ရဲ့ ကြွဆင်းမှုကို အားလုံးမျက်မြင်တွေ့မယ်လို့ ကျမ်းစာက ပြောတယ်။ ဒါကြောင့် သခင်က လူ့ဇာတိခံပြီးပြီလို့ ဒီအရှေ့အရပ်မှ လျှပ်ပြက်ခြင်းလူတွေက ပြောတဲ့အခါ ကျွန်မတို့ ယုံကြည်လို့ မဖြစ်ဘူး”လို့ပေါ့။ ဒါပေမဲ့ ကျွန်မနှုတ်ကနေ စကားလုံးတွေ ထွက်တာနဲ့ သူတို့ထဲက တစ်ယောက်က ပြောတယ်၊ “သူတို့ဟောတာက အရမ်းထိုးထွင်းအမြင်ရှိပြီး ကျမ်းစာနဲ့ညီတယ်။ ဒီတော့ ဘာလို့ နားမထောင်ရမှာလဲ။ ဘုရားအမှုတော်တစ်ခုလုံးကို ဘယ်သူက နားလည်နိုင်လို့လဲ။ ကျွန်မတို့ ဆက်စုံစမ်းစစ်ဆေးသင့်တယ် ထင်တယ်”တဲ့။ အဲဒါကို ကြားတော့ ကျွန်မ ပူပန်သွားပြီး၊ သူတို့ကို မလုပ်ဖို့ ဖျောင်းဖျတော့မလို့ပဲ၊ ဒါပေမဲ့ အဲဒီအချိန်မှာ ရုတ်တရက် လည်ချောင်းဆိုင်းသွားပြီး ချောင်းဆိုးမိတယ်။ ကျွန်မ မျက်နှာ နီရဲနေပြီး မျက်လုံးကနေ မျက်ရည်တွေ စီးကျနေတယ်။ စကားတစ်ခွန်းမှ မပြောနိုင်ခဲ့ဘူး။ လူတိုင်း ကြောင်ငေးကြည့်နေကြတယ်။ လုပ်ဖော်ကိုင်ဖက်တွေက ကျွန်မကို ရေတစ်ခွက် အပြေးလာတိုက်ကြပေမဲ့ သောက်ပြီးတာနဲ့တောင် ချောင်းဆိုးနေခဲ့တယ်။ ကျွန်မပိုဂနာမငြိမ်ဖြစ်တာထက် ကြောက်လန့်သွားသလို၊ ကျွန်မချောင်းဆိုတာကို ရပ်ပေးဖို့ တောင်းဆိုရင်းနဲ့ သခင့်ကို အဆက်မပြတ် ဆုတောင်းခဲ့တယ်။ ကျွန်မအခြေအနေကို မြင်တော့၊ တခြားလုပ်ဖော်ကိုင်ဖက်တစ်ယောက်က ကျွန်မအနေမှာ ဆက်စကားပြောခဲ့ပေမဲ့၊ မှတ်ချက်အနည်းငယ် ပေးပြီးတဲ့နောက်မှာ စုဝေးပွဲကို အမြန် လက်စသတ်လိုက်ကြတယ်။ အရမ်းကို ကသိကအောက်ဖြစ်ရတဲ့ ဖြစ်ရပ်တစ်ခုပဲ။ စုဝေးပွဲပြီးတဲ့နောက်မှာ ကျွန်မ မတွေးဘဲ မနေနိုင်ခဲ့ဘူး။ “သခင့်လမ်းခရီးကို ငါ ကာကွယ်ပြီး သိုးစုကို စောင့်ရှောက်နေတာပဲ၊ ဒီတော့ အရေးအကြီးဆုံး အချိန်မှာ ဘာလို့ ငါ ချောင်းဆိုးရတာလဲ။ ဘာလို့ ငါ့ဆုတောင်းချက်တွေကို သခင်က ဂရုမပြုခဲ့တာလဲ။ ငါ ပြောနေတာက သူ့အလိုတော်နဲ့ မကိုက်ညီခဲ့လို့လား”ပေါ့။ နောက်မကြာခင်မှာ ကျွန်မ နေမကောင်းဖြစ်တယ်။ ခေါင်းကိုက်တယ်၊ မူးပြီး အစာအိမ်မှာ နာကျင်တာရှိတယ်။ ကိုယ့်အိပ်ရာပေါ် ချည့်နှဲ့၊ အားနည်းပြီး လှဲနေရင်း၊ သခင့်ကို အကြိမ်ကြိမ် အော်ခေါ်မိခဲ့တယ်။ ဒါပေမဲ့ သူ့ကို ဘယ်လိုပဲ တောင်းပန်ပါစေ၊ ကျွန်မအခြေအနေက မပြောင်းလဲသွားဘူး။ ကျွန်မ မစဉ်းစားဘဲ မနေနိုင်ခဲ့ဘူး။ “သခင့်ကို ငါ ဆက်ကပ်တာ မလုံလောက်လို့များလား။ ငါတို့ သိုးစုကို ကာကွယ်လို့ ငါ အစွမ်းကုန် လုပ်ပြီးပြီလေ၊ ဒီတော့ ဘာလို့ နေမကောင်းဖြစ်ရတာလဲ” လို့ပေါ့။ ဦးနှောက်ခြောက်အောင် အဖြေရှာပေမဲ့၊ နားမလည်နိုင်ခဲ့ဘူး။ ၁၉၉၉ ခုနှစ် မိုးဦးရာသီမှာ၊ အကြီးအကဲ ဝမ်က အသင်းတော်ကို ပိတ်ပင်ရာကနေ အိမ်အပြန်လမ်းမှာ မတော်တဆဖြစ်တယ်။ ယာဉ်တိုက်မှုမှာ သတိလစ်သွားပြီး ဦးခေါင်းဒဏ်ရာ အပြင်းအထန် ရတယ်၊ အဲဒီနောက် ရက်အတော်ကြာ စိုးရိမ်ရတဲ့ အခြေအနေမှာ ရှိခဲ့ပြီး နောက်ဆုံးမှာ တည်ငြိမ်သွားတယ်။ ဒါကိုကြားတော့ ကျွန်မ လန့်သွားတယ်။ အကြီးအကဲ ဝမ်က သခင့်အတွက် လောကဓံ မုန်တိုင်းထန်ပေမဲ့ နှစ်နဲ့ချီ အလုပ်လုပ်ခဲ့ပြီး၊ သိုးစုကို ကာကွယ်ပြီး အရှေ့အရပ်မှ လျှပ်ပြက်ခြင်းကို ယုံကြည်သူတွေ လက်မခံအောင် တားဆီးဖို့ ဆိုးရွားတဲ့ အခက်အခဲကို ဒုက္ခခံခဲ့ရတာလေ။ ဒီလိုကိစ္စတစ်ခုက သူ့ဆီ ဘာလို့ ဖြစ်ရတာလဲ။ ဒါပေမဲ့ အဲဒီတုန်းက၊ အရှေ့အရပ်မှ လျှပ်ပြက်ခြင်းကို ဆန့်ကျင်အလုပ်လုပ်တာ မှားမှန်း ကျွန်မ သဘောမပေါက်ခဲ့ဘူး။ လအတော်ကြာပြီးတဲ့နောက် တစ်နေ့လည်မှာ၊ ပိုများတဲ့ ယုံကြည်သူတွေက အရှေ့ရပ်မှ လျှပ်ပြက်ခြင်းကို စုံစမ်းနေကြတာ ကြားရတယ်။ ဒါကြောင့် တခြားညီအစ်မ နှစ်ယောက်နဲ့ ကျွန်မက စက်ဘီး အမြန်စီးသွားပြီး၊ သူတို့ကို ခြိမ်းခြောက်၊ ပိတ်ဆို့ဖို့ ကောလာဟလတွေနဲ့ အတွေးမှားတွေ အများကြီး ပြောပြကြတယ်။ ဒါက အဲဒီညီအစ်ကို မောင်နှမအားလုံးကို ကြောက်သွားစေပြီး သူတို့က ပြောကြတယ်။ အရှေ့အရပ်မှ လျှပ်ပြက်ခြင်း တရားဒေသနာတွေကို နားမထောင်တော့ဘူးလို့ပေါ့။ အဲဒါကို ကြားမှပဲ ကျွန်မ နောက်ဆုံးမှာ နည်းနည်း စိတ်သက်သာရာရသွားခဲ့တယ်။ ဒါပေမဲ့ အဲဒီနောက် အိမ်အပြန် ကုန်းဆင်းလမ်းကိုရောက်ချိန်မှာ၊ စက်ဘီပေါ် ကျွန်မ ဟန်ချက်ပျက်သွားတယ်၊ အမြင်အာရုံ မှောင်မိုက်သွားပြီး စက်ဘီးကနေ နှစ်ကိုက်အကွာကို လဲကျသွားတယ်။ ရုတ်တရက် ခေါင်းမူးသွားပြီး တစ်ကိုယ်လုံး နာကျင်နေတယ်။ ပြုတ်ကျလို့ ညှပ်ရိုးကျိုးသွားတယ်။ ရုတ်တရက် မတော်တဆဖြစ်တာက ကျွန်မကို ထိတ်လန့်ပြီး စိတ်ရှုပ်သွားစေခဲ့တယ်။ သခင်က ကျွန်မတို့ကို ငြိမ်သက်ခြင်းနဲ့ ဝမ်းမြောက်ခြင်း ပေးတယ်မဟုတ်လား။ သခင့်လမ်းခရီးကို ကာကွယ်နေချိန်မှာ ကျွန်မ ဘာလို့ ဒီမတော်တဆထိခိုက်တာတွေ ရှိနေရတာလဲ။ ကျွန်မ ခုခံနေတဲ့ ဒီအရှေ့အရပ်မှ လျှပ်ပြက်ခြင်းက တကယ်ပဲ သခင့်ရဲ့ ပြန်ကြွလာခြင်း ဖြစ်နိုင်မလား။ ဒါပေမဲ့ သခင်က မိုးတိမ်စီး ကြွဆင်းမယ်လို့ ကျမ်းစာက ရှင်းရှင်းလင်းလင်း ဖော်ပြတယ်လေ။ ဒီတော့ အရှေ့အရပ်မှ လျှပ်ပြက်ခြင်းမှ လမ်းမှန် မဟုတ်နိုင်ဘူး။ ကျွန်မ သခင့်ကို လုံလုံလောက်လောက် မဆက်ကပ်လို့ သခင်က ကျွန်မကို စမ်းသပ်နေခဲ့တာလား။ ဒါမှမဟုတ် တစ်နည်းနည်းနဲ့ သူ့ကို ကျွန်မ ပုန်ကန်ပြစ်မှားမိခဲ့တာလား။ တကယ်ကို နားဝေတိမ်တောင်ဖြစ်ပြီး သခင့်အလိုတော်ကို သဘောမပေါက်နိုင်ခဲ့ဘူး။

အဲဒီနောက်မှာတော့ ပိုပိုမှောင်လာပြီး အားအင်ကုန်ခမ်းသွားသလို ခံစားရတယ်။ ကျမ်းစာဖတ်တဲ့အချိန်မှာ၊ ဘာထိုးထွင်းအမြင်မှ မရသလို၊ ကိုယ့်တရားဒေသနာတွေမှာ ပြောစရာမရှိခဲ့ဘူး ကျွန်မ ဆုတောင်းချက်တွေတောင် ပေါ့ပြက်နေတယ်။ သခင့်မျက်မှောက်တော်ကို ဆုံးရှုံးသွားသလို ဖြစ်ပြီး၊ ကျွန်မတို့ ယုံကြည်သူအများစုက ယုံကြည်ခြင်းမှာ စိတ်မပါ့တပါ ဖြစ်လာကြတယ်။ စုဝေးပွဲတွေအတွင်းမှာ လူအများစုက စပ်မိစပ်ရာ စကားတွေပြော၊ မှိန်းနေကြပြီး၊ လုပ်ဖော်ကိုင်ဖက်နဲ့ ယုံကြည်သူအများကြီးက လောကထဲ ပြန်သွားရင်းနဲ့ အသင်းတော်ကိုတောင် လုံးလုံး စွန့်ခွာသွားကြတယ်။ စိတ်ပျက်စရာအကောင်းဆုံးက လုပ်ဖော်ကိုင်ဖက်တွေကြားမှာ မနာလိုမှု အများကြီး ရှိနေတာပဲ။ လုပ်ဖော်ကိုင်ဖက် စုဝေးပွဲတွေအတွင်းမှာ၊ အကြီးအကဲတွေနဲ့ လုပ်ဖော်ကိုင်ဖက်တွေက အသေးဆုံး ကိစ္စတွေနဲ့ ပတ်သက်လို့ အငြင်းပွားကြပြီး မသင့်မြတ်ဘဲ တစ်ကွဲတပြားရှိကြတယ်။ ဒီအရာအားလုံးကို မြင်တော့၊ အသင်းတော်က ဘာလို့ ဒီလိုဖြစ်လာမှန်းကို ကျွန်မ နားမလည်နိုင်ခဲ့ဘူး။ စုဝေးပွဲတွေကို ကျွန်မ စငြီးငွေ့လာပြီး လောကီဘဝကိုတောင် ပြန်သွားဖို့ စဉ်းစားခဲ့တယ်။

ဒီလိုနဲ့ ၂၀၀၂ ခုနှစ် ရက်တစ်ရက်မှာ၊ ကျွန်မအမေက စိတ်လှုပ်ရှားစွာနဲ့ ပြောတယ်၊ “သခင်ယေရှု ပြန်ကြွလာပြီ၊ ပြီးတော့ သူ့နှုတ်ကပတ်တော်ကို ဖော်ပြပြီး တရားစီရင်ခြင်း အမှုကို ဆောင်ရွက်ဖို့ လူ့ဇာတိခံပြီးပြီ”တဲ့။ ဒါကိုကြား‌တော့ ကျွန်မ လန့်သွားတယ်။ ဒါက အရှေ့အရပ်မှ လျှပ်ပြက်ခြင်းက ဟောနေခဲ့တဲ့အရာ မဟုတ်လား။ ကျွန်မအမေက အရှေ့အရပ်မှ လျှပ်ပြက်ခြင်းကို ပြောင်းလဲသွားပြီလားပေါ့။ သူ ပြောလို့တောင် မပြီးခင်မှာပဲ ကျွန်မ မေးလိုက်တယ်။ “သခင်ယေရှု ပြန်ကြွလာပြီးလို့ အမေ့ကို ဘယ်သူ ပြောလဲ။ သခင်ကြွလာတဲ့အခါ ဘုန်းတခိုးနဲ့ မိုးတိမ်စီး ကြွလာမှာဖြစ်ပြီး ဒါက ကောင်းကင်နဲ့ မြေကြီးကို တုန်လှုပ်စေမယ်လို့ ကျမ်းစာက ရှင်းရှင်းလင်းလင်း ပြောတာကို အမေ မေ့သွားပြီလား။ သခင်ပြန်ကြွလာပြီလို့ အမေပြောတယ်၊ ဒီတော့ ဒီနိမိတ်လက္ခဏာတစ်ခုမှ ဘာလို့ သမီးတို့ မမြင်ရသေးတာလဲ။ သခင်က တရားစီရင်ခြင်း အမှုကို ဆောင်ရွက်ဖို့ လူ့ဇာတိခံပြီးပြီလို့လည်း အမေပြောတယ်၊ ဒါပေမဲ့ အဲဒါ ဘယ်လိုလုပ် ဖြစ်နိုင်မှာလဲ။ ကြားတဲ့အရာ ဘယ်အရာကိုမဆို သာမန်ကာလျှံကာ မယုံလိုက်သင့်ဘူး။” ကျွန်မ ခေါင်းမာပုံကိုမြင်တော့၊ ကျွန်မအမေက သူ့အခန်းထဲသွားပြီး သပ်သပ်ရပ်ရပ် ချည်နှောင်ထားတဲ့ စာအုပ်တစ်အုပ်နဲ့ ထွက်လာတယ်။ သူက ထက်သန်စွာနဲ့ ပြောတယ်၊ “အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုပဲ။ ဒီထဲမှာ သခင်ယေရှု ဖော်ပြတဲ့ စကားလုံးသစ်တွေ တွေ့နိုင်တယ်။ ဖတ်လိုက်၊ တွေ့ရလိမ့်မယ်”တဲ့။ စာအုပ်က အသစ်စက်စက်ဖြစ်ပြီး၊ နှုတ်ကပတ်တော်သည် လူ့ဇာတိ၌ ပေါ်လာ၏ ဆိုတဲ့ ခေါင်းစဉ်က အဖုံးမှာ ကြီးမားတဲ့ ရွှေရောင်စာလုံးနဲ့ ရိုက်နှိပ်ထားတယ်။ ဆရာတော်ရဲ့ သတိပေးချက်ကို ကျွန်မ ချက်ချင်း တွေးမိတယ်။ “သူတို့စာအုပ်ကို မဖတ်ရဘူး။ ဖတ်ရင်၊ အယုံသွင်းခံရမယ်”တဲ့။ ကျွန်မ ပြောလိုက်တယ်။ “ဒီအရာကို အမေ မယုံသင့်ဘူး။ ကျမ်းစာအများကြီး အမေဖတ်ခဲ့ပေမဲ့၊ ကျွန်မက နှံ့စပ်ပြီး နိုးထမှုအစီအစဉ်တွေ အများကြီး တက်ခဲ့တာ။ ကျွန်မထက် အမေ တကယ် ပိုသိမယ်ထင်လား။ ကိုယ့်ယုံကြည်ခြင်းမှာ လမ်းလွဲသွားရင်၊ အသင်းတော်မှာ ရှိခဲ့တဲ့ နှစ်တွေအားလုံး အချည်းနှီး ဖြစ်သွားမှာ မဟုတ်လား”လို့ပေါ့။ ဒါပေမဲ့ အဲဒီတုန်းက ရှာဖွေဖို့ ကျွန်မ မလိုလားခဲ့သလို၊ အရှေ့အရပ်မှ လျှပ်ပြက်ခြင်းကို မပူးပေါင်းအောင် ကျွန်မအမေကို ဖျောင်းဖျဖို့ပဲ ဆက်ကြိုးစားနေခဲ့တယ်။ ဒါပေမဲ့ ကျွန်မ ဘာကိုပဲ ပြောပါစေ၊ ကျွန်မအမေက အလျှော့မပေးခဲ့သလို၊ သူ့စိတ်ကို လုံးဝ မပြောင်းလဲခဲ့ဘူး။ လေးလေးနက်နက်တောင် ပြောလိုက်တယ်၊ “အနန္တတန်ခိုးရှင် ဘုရားသခင်က ငါတို့ တစ်လျှောက်လုံး တောင့်တနေခဲ့တဲ့ သခင်ယေရှုပဲ။ သူဟာ စကားပြောပြီး အမှုပြုဖို့ ဘုရားဝိညာဉ်တော် နောက်ထပ်တစ်ကြိမ် လူ့ဇာတိခံတာပဲ။ နှုတ်ကပတ်တော်သည် လူ့ဇာတိ၌ ပေါ်လာ၏ ဆိုတာ နောက်ဆုံးသော ကာလအတွက် ဘုရားနှုတ်ကပတ်တော်ဖြစ်ပြီး၊ ကျမ်းစာရဲ့ နက်နဲမှုအားလုံးကို ဖွင့်ပြတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို သမီး တစ်ခါမှ မဖတ်ဖူးဘူးလေ။ ဒီတော့ အဲဒါတွေက ပြန်ကြွလာတဲ့ သခင့်ရဲ့ နှုတ်ကပတ်တော်တွေ မဟုတ်ဘူးလို့ သမီး ဘယ်လို သိတာလဲ။ ကျမ်းစာမှာ ပြောတယ်၊ ‘ယုံကြည်ခြင်းသည် ကြားနာခြင်း အားဖြင့်ဖြစ်၏။’ (ရောမဩဝါဒစာ ၁၀:၁၇) သမီးက သမီးရဲ့ မျက်စိ၊ နားတွေကို မဖွင့်သေးဘူး၊ ဒီတော့ သခင့်ကို ကြိုဆိုဖို့ ဘယ်လို မျှော်လင့်တာလဲ။ စဉ်းစားကြည့်လိုက်။ သခင် တကယ်ပြန်ကြွလာပြီးပြီဖြစ်ပြီး၊ သူ့ကို သမီး မကြိုဆိုရင်၊ သမီးရဲ့ အခွင့်အရေးကို လွတ်သွားလို့ သမီး နောင်တရမှာ မဟုတ်လား”တဲ့။ သူ ပြောစရာရှိတာကို ကြားလိုက်ရတော့၊ ချေပချက်ကောင်းကို မစဉ်းစားနိုင်ခဲ့ဘူး။ ဒါကြောင့် စူစူ‌အောင့်အောင့်နဲ့ပဲ ပြန်ပြောလိုက်တယ်၊ “ဒီစာအုပ်ကို သမီးဖတ်မှာ မဟုတ်ဘူး။ ကျမ်းစာပဲ ဖတ်တယ်။ သခင့် ကျေးဇူးတော်ကို သမီးတို့ အများကြီး မွေ့လျော်ခံစားပြီးပြီ။ သမီး ကျေးဇူးကန်းလို့ မဖြစ်ဘူး။ အမေ ဘာပဲပြောပြော သခင့်ကို သမီး သစ္စာဖောက်မှာ မဟုတ်ဘူး”လို့ပေါ့။ ကျွန်မသဘောထားကို မြင်တော့၊ စိတ်ပျက်ခြင်းနဲ့ သက်ပြင်းချပြီး သူ ညစာသွားပြင်လိုက်တယ်။ အဲဒီနောက် မကြာခင်မှာ၊ မီးဖိုချောင်ကနေ လာတဲ့ ညင်သာတဲ့ တေးဂီတသံ ကျွန်မ ကြားရတယ်။ သီချင်းမှာ ကူးစက်လွယ်တဲ့ သံစဉ်ရှိပေမဲ့ သေချာနားထောင်ကြည့်တော့ အရင်က သိခဲ့ရတဲ့ ဓမ္မသီချင်းတစ်ပုဒ်မှ မဟုတ်တာ သဘောပေါက်မိတယ်။ ကျွန်မကြားအောင် အမေက ဖွင့်နေမှန်း ကျွန်မ သိလို့ ချက်ချင်း ထွက်သွားလိုက်တယ်။ အဲဒီနောက်မှာ၊ အိမ်မှာ ဓမ္မတေးတွေကို အမေက အများကြီး စဖွင့်တယ်။ ညမှာဆိုရင်၊ မျက်ရည်နဲ့ ကျွန်မအတွက် ဖွင့်ပေးနေတာ မကြာခဏ ကြားရတယ်။ အဲဒီအချိန်မှာ သူဟာ ကိုယ့်ဦးနှောက်နဲ့ကိုယ်တွေးတတ်သူမို့လို့ သခင့်ကို ကြိုဆိုတာနဲ့ ပတ်သက်လာတဲ့အခါ ဝီရိယရှိရှိ ကြိုးစားရှာဖွေခဲ့တာ ဖြစ်ရမယ်လို့ ကျွန်မ တွေးမိတယ်။ အရှေ့အရပ်မှ လျှပ်ပြက်ခြင်းက တကယ်ပဲ သခင်ယေရှုရဲ့ ပြန်ကြွလာခြင်း ဖြစ်နိုင်မလား။ မဟုတ်ရင်၊ ကျွန်မအမေက ဘာလို့ကျွန်မအတွက် သူ့ဆုတောင်းချက်တွေမှာ အရမ်းပူပန်ပြီး စိုးရိမ်နေမှာလဲ။ ဒါပေမဲ့ နောက်တော့ သင်းအုပ်နဲ့ အကြီးအကဲတွေ ပြောတဲ့အရာကို တွေးမိပြီး၊ သခင့် လမ်းခရီးကို စောင့်ထိန်းပြီး အလျှော့မပေးဖို့ ကျွန်မ ဆုံးဖြတ်လိုက်တယ်။ အဲဒီနောက်မှာ၊ ကျွန်မအမေနဲ့ ကျွန်မ ပို ခပ်တန်းတန်း ဖြစ်သွားခဲ့တယ်။

တစ်နေ့ ဧည့်ခန်းဆိုဖာပေါ် ကျွန်မ ထိုင်နေတုန်း၊ အမေက သူ့အခန်းထဲမှာ ဓမ္မသီချင်းတစ်ပုဒ် ဖွင့်လိုက်တယ်။ ဓမ္မတေးသီချင်ရဲ့ စာသားတွေက ကျွန်မကို ဆွဲဆောင်သွားတယ်။ “ဤအကြိမ်တွင် ဘုရားသခင်သည် သူ မပြီးမြောက်သေးသည့်အမှုကို ဆောင်ရွက်ရန်၊ ဤခေတ်အား တရားစီရင်ပြီး အဆုံးသတ်ရန်၊ လူသားအား ဒုက္ခပင်လယ်မှ ကယ်တင်ရန်၊ လူသားမျိုးနွယ်အား မခြွင်းမချန် စိုးမိုးရန်၊ လူတို့၏ အသက်စိတ်သဘောထားများအား ပြောင်းလဲရန်တို့အတွက် လူ့ဇာတိကို ခံယူခဲ့ပြီးဖြစ်သည်။ လူသားအား ဒုက္ခဆင်းရဲမှ၊ ညကဲ့သို့မှောင်မိုက်သော အမှောင်စွမ်းအားများမှ လွတ်မြောက်စေရန်အတွက်၊ လူသားမျိုးနွယ်၏ လုပ်ဆောင်မှုအတွက် ဘုရားသခင် သည်းခံခဲ့ရသော အိပ်မရသည့်ညများ များစွာရှိသည်။ အထက်အမြင့်အရပ်မှ အနိမ့်ဆုံးအနက်များအထိ ကိုယ်တော်သည် သူ၏နေ့ရက်များကို လူသားနှင့်အတူ ကျော်လွန်ရန်၊ လူသားနေထိုင်သော အသက်ရှင်လျက် ငရဲရောက်နေသကဲ့သို့ ခံစားရသည့်အရပ်သို့ ဆင်းသက်လာခဲ့ကာ ကိုယ်တော်သည် လူသားအကြားယုတ်ညံ့မှုကို မည်သည့်အခါမျှ ညည်းညူခဲ့ဖူးခြင်းမရှိ၊ ထို့ထက် ဘုရားသခင်သည် သူ၏အမှုကို ထမ်းဆောင်ရင်း အကြီးမားဆုံးသော အရှက်ကွဲခြင်းကို ကြံ့ကြံ့ခံတော်မူ၏။ သို့သော် လူသားမျိုးနွယ် တစ်ရပ်လုံးသည် သာ၍ဆောလျင်စွာ ချမ်းသာခြင်းသို့ ရောက်ရန် ကိုယ်တော်သည် လူသားမျိုးနွယ် တစ်ရပ်လုံးအတွက် ကမ္ဘာမြေကြီးသို့ လာရန် အရှက်ကွဲခြင်းကို ကြံ့ကြံ့ခံခဲ့ကာ တရားမျှတမှုမရှိခြင်းကို ခံခဲ့သည့်အပြင်၊ လူသားကို ကယ်တင်ရန် သူကိုယ်တိုင် ကျားအောင်းဂူအတွင်းသို့ ဝင်ရောက်ခဲ့၏။ ကြယ်များနှင့် အကြိမ်ပေါင်း များစွာ ရင်ဆိုင်ခဲ့သည်၊ သူသည် အကြိမ်ပေါင်းများစွာ အရုဏ်တက်၌ ထွက်ခွာသွားကာ နေဝင်ဆည်းဆာမှ ပြန်လာခဲ့သည်။ သူသည် ပြင်းထန်သော ဝေဒနာများကို ကြံ့ကြံ့ခံပြီး လူများ၏ တိုက်ခိုက်မှုနှင့် ချိုးဖျက်မှုကို အောင့်ခံခဲ့သည်။ ဘုရားသခင်သည် အညစ်ပေဆုံးသော ဤဒုစရိုက်ပြည်သို့ လာရောက်ခဲ့ပြီး လူသား၏ ဒဏ်ရာဒဏ်ချက်များနှင့် ဖိနှိပ်မှုတို့ကို တိတ်ဆိတ်စွာ လက်ခံ၏။ လူသားကို မည်သည့်အခါမျှ တုံ့ပြန်ထိုးနှက်တိုက်ခိုက်ခြင်း မရှိ၊ လူသားအပေါ် လွန်ကဲသော တောင်းဆိုမှုများ မည်သည့်အခါမျှ မပြုလုပ်ခဲ့ဖူးပေ၊ သူသည် သင်ကြားခြင်း၊ အသိဉာဏ် ပွင့်လင်းစေခြင်း၊ အပြစ်တင်ခြင်း၊ နှုတ်ကပတ်တော်များအားဖြင့် စစ်ဆေးခြင်း၊ သတိပေးခြင်း၊ အလေးအနက် တိုက်တွန်းခြင်း၊ နှစ်သိမ့်ခြင်း၊ တရားစီရင်ခြင်းနှင့် ထုတ်ဖော်ခြင်းစသည့် လူသား လိုအပ်သည့်အလုပ်ကို လုပ်ဆောင်ရုံသာ လုပ်ဆောင်၏။ သူ၏ လုပ်ဆောင်မှု၏အဆင့်များသည် လူသား၏ အသက်အတွက်နှင့် လူသားအား သန့်စင်စေဖို အတွက်ဖြစ်သည်။ ဘုရားသခင်သည် လူသား၏ အလားအလာများနှင့် ကံကြမ္မာကို ဖယ်ရှားခဲ့သော်လည်း သူဆောင်ရွက်သည့် အရာတိုင်းမှာ လူသားအတွက်ဖြစ်သည်။ သူ လုပ်ဆောင်သော အဆင့်တိုင်းသည် ၎င်းတို့၏ ရှင်သန်မှု အတွက်ဖြစ်သည်။ သို့မှသာ ၎င်းတို့သည် ကမ္ဘာမြေပေါ်တွင် လှပသော ခရီးပန်းတိုင်တစ်ခု ရနိုင်မည် ဖြစ်သည်။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ၊ ဘုရားသခင်သည် လူသား၏ ကယ်တင်ခြင်းအဖို့ ကြီးစွာသော ညှဉ်းဆဲခြင်းကို ခံစားရသည်) ဒီဓမ္မသီချင်းဆီက စာသားတွေက ကျွန်မကို နက်နက်ရှိုင်းရှိုင်း စကားပြောတယ်။ လူသားမျိုးနွယ်ကို ရွေးနုတ်ဖို့ သခင်ယေရှု လူ့ဇာတိခံခဲ့ပုံကို ကျွန်မ မတွေးဘဲ မနေနိုင်ခဲ့ဘူး။ သူဟာ အာဏာရပါတီရဲ့ လိုက်လံဖမ်းဆီး၊ နှိပ်စက်တာ ခံခဲ့ရတယ်။ ဘာသာရေးလောကရဲ့ ရှုတ်ချ၊ စွန့်ပယ်တာ ခံခဲ့ရတယ်၊ သာမန်လူတွေရဲ့ လှောင်ပြောင်၊ အသရေဖျက်တာ ခံခဲ့ရပြီး၊ သူ့ကိုယ်ပိုင်လို့ ပြောလို့ရတဲ့ နားစရာနေရာ၊ အိမ်လုံးဝ မရှိခဲ့ဘူး။ ဒါတွေအားလုံးဖြစ်ပေမဲ့၊ လူတွေကို အနာရောဂါငြိမ်းစေပြီး နတ်ဆိုးတွေကို နှင်ထုတ်ရင်းနဲ့ သူတို့ကို ပံ့ပိုးဖို့ သမ္မာတရားကို ဖော်ပြတုန်းပဲဖြစ်သလို၊ အပြစ်ကနေ လူသားမျိုးနွယ်အားလုံးကို ရွေးနုတ်ကယ်တင်ရင်းနဲ့ လူသားမျိုးနွယ်အတွက် ထာဝရ အပြစ်ဖြေယဇ်အဖြစ် ကားစင်တင်ခံခဲ့ရတယ်။ လူသားမျိုးနွယ်အတွက် သခင့်ရဲ့ မေတ္တာကို ကျွန်မ တွေးမိပြီး ဒါကို လူသားလက်မှာ သူရရှိခဲ့တဲ့ ညှဉ်းဆဲမှုနဲ့ ယှဉ်ကြည့်လိုက်တော့၊ ကျွန်မရဲ့ ထုံထိုင်း၊ မာကျောတဲ့ နှလုံးသားက နက်နက်ရှိုင်းရှိုင်း လှုပ်ခတ်သွားပြီး၊ မျက်လုံးတွေကနေ မျက်ရည် စီးဆင်းလာခဲ့တယ်။ အနန္တတန်ခိုးရှင် ဘုရားသခင်က တကယ်ပဲ ပြန်ကြွလာတဲ့ သခင်ယေရှု ဖြစ်နိုင်မလား။ အဲဒီလို နှုတ်ကပတ်တော်တွေကို ဘုရားကလွဲလို့ ဘယ်သူက ဖော်ပြနိုင်မှာလဲ။ လူသားအတွက် အဲဒီလို အဖိုးအခကို တခြားဘယ်သူက ပေးနိုင်မှာလဲ။ အဲဒီနောက်မှာ၊ နောက်ထပ် ဓမ္မသီချင်းတစ်ပုဒ် ကျွန်မ ကြားရတယ်။ “အဆုံးတွင်တော့၊ အပြစ်မဲ့သော သူတို့သည် တိုး၍ ထုံထိုင်းကြပြီးဖြစ်သည်။ ဘုရားသခင်သည် ၎င်းတို့အတွက် အမှုအရာများကို အဘယ်ကြောင့် ခက်ခဲအောင် အမြဲပြုရမည်နည်း။ ချည့်နဲ့သော လူသားသည် ဇွဲလုံ့လ လုံးဝ ကင်းမဲ့လေသည်။ ဘုရားသခင်သည် သူ့အပေါ် ထိုသို့သော မရပ်စဲသော အမျက်ဒေါသ အဘယ်ကြောင့် အမြဲ ရှိသင့်သနည်း။ အားနည်းကာ အစွမ်းမဲ့သော လူသားသည် အသက်ပါခြင်း စိုးစဉ်းမျှ မရှိကြတော့ပေ။ အဘယ်ကြောင့် ဘုရားသခင်သည် သူ၏ မနာခံမှုအတွက် သူ့ကို အမြဲ အပြစ်ဆိုသင့်သနည်း။ ကောင်းကင်ဘုံရှိ ဘုရားသခင်၏ ခြိမ်းခြောက်မှုများကို မည်သူသည် ခံရပ်နိုင်သနည်း။ အဆုံးတွင် လူသားသည် အကြမ်းမခံသကဲ့သို့၊ လူသားအနေဖြင့် မိမိကိုယ်မိမိ ဖြည်းညှင်းစွာ ဆင်ခြင် သုံးသပ်နိုင်ရန်အလို့ငှာ၊ အသည်းအသန် ဘေးကျပ်နံကျပ် အခြေအနေများကို ရင်ဆိုင်ရလျက်၊ ဘုရားသခင်သည် သူ၏ အမျက်ဒေါသကို သူ့နှလုံးသား နက်နက်ထဲသို့ မြိုသိပ်ထားလိုက်ပြီဖြစ်သည်။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ၊ ဘုရားသခင်၏အမှု အဘယ်မျှခက်ခဲလှ) စာသားတွေက ကျွန်မကို နက်ရှိုင်းတဲ့ သက်ရောက်မှု ရှိခဲ့တယ်။ စာသားတွေက လူသားမျိုးနွယ်အတွက် ဘုရားရဲ့ နက်နဲတဲ့ ပူပန်မှုနဲ့ ဂရုစိုက်မှုကို ပြောတယ်။ အဲဒါက မနာခံတဲ့ ကလေးက သူ့မိခင်ရဲ့ ခံစားချက်ကို ထိခိုက်နာကျင်စေပေမဲ့၊ မိခင်က သူ့ကလေးဟာ မြူကနေ ပေါ်ထွက်ပြီး သူ့နံဘေးကို ပြန်လာနိုင်ဖို့ မျှော်လင့်ရင်းနဲ့ အဆက်မပြတ် အော်ခေါ်နေတာနဲ့ တူတယ်။ ဒီစကားတွေက ဘုရားရဲ့ အသံဖြစ်တယ်လို့ ခံစားခဲ့ရတယ်။ အဲဒီအတောအတွင်း ကျွန်မအမေနဲ့ သဘောမတူခဲ့တာတွေအားလုံးကို ကျွန်မ မတွေးဘဲ မနေနိုင်ခဲ့ဘူး။ ကျွန်မကို သူ ဘယ်လိုပဲ ဖျောင်းဖျဖို့ ကြိုးစားခဲ့ပါစေ၊ ကျွန်မ နားမထောင်ခဲ့သလို၊ ကျွန်မအတွက် ဘုရားနှုတ်ကပတ်တော် ဖတ်ရွတ်ခြင်းနဲ့ ဓမ္မတေးတွေ ဖွင့်ပေးတော့၊ ကျွန်မ ခုခံတောင်ခုခံခဲ့ပြီး စုံစမ်းစစ်ဆေးဖို့ ရည်ရွယ်ချက် နည်းနည်းမှ မရှိဘဲ နားထောင်ဖို့ ရှောင်ခဲ့တယ်။ ခရစ်ယာန်နဲ့တူသာ နည်းနည်းမှတောင် ကျွန်မ မရှိခဲ့ဘူး။ အဲဒီနောက်မှာ ဓမ္မတေးတွေကို အမေက ဖွင့်တဲ့အခါ ကျွန်မ သိပ်မခုခံတော့ဘူး။

တစ်နေ့တော့ ဒီဓမ္မတေးကို ကြားရတယ်။ “ယေရှု၏ ပြန်ကြွလာခြင်းသည် သမ္မာတရားကို လက်ခံနိုင်စွမ်းရှိသူများအတွက် ကြီးမားသည့် ကယ်တင်ခြင်းတစ်ရပ် ဖြစ်သော်လည်း သမ္မာတရားကို လက်ခံနိုင်စွမ်းမရှိသူများအတွက် ယင်းမှာ ပြစ်ဒဏ်စီရင်ခြင်း၏ လက္ခဏာတစ်ရပ်ဖြစ်သည်။ သင်တို့သည် မိမိတို့၏ ကိုယ်ပိုင်လမ်းကြောင်းကို ရွေးချယ်သင့်ပြီး၊ သန့်ရှင်းသော ဝိညာဉ်တော်ကို မပြစ်မှားမစော်ကားသင့်သကဲ့သို့ သမ္မာတရားကို မငြင်းပယ်သင့်ပေ။ သင်တို့သည် မသိနားမလည်သူနှင့် မာနထောင်လွှားသူ တစ်ဦး မဖြစ်သင့်ဘဲ၊ သန့်ရှင်းသောဝိညာဉ်တော်၏ လမ်းပြမှုကို နာခံပြီး၊ သမ္မာတရားကို တောင့်တကာ ရှာဖွေသူများ ဖြစ်သင့်ပေသည်။ ဤနည်းဖြင့်သာ သင်တို့သည် အကျိုးရှိလိမ့်မည်။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ၊ သမ္မာတရားကိုလက်ခံသူ ဖြစ်သင့်ပါတယ်) ဒီဓမ္မတေးကို ကြားတော့၊ ကျွန်မ ရုတ်တရက် စိုးရိမ်မှု ဖြစ်ပေါ်လာခဲ့တယ်။ “အနန္တတန်ခိုးရှင် ဘုရားသခင်က တကယ်ပဲ ပြန်ကြွလာတဲ့ သခင်ယေရှုဖြစ်ရင်၊ သူ့ကို လက်မခံခြင်းအတွက် ငါ စီရင်ရှုတ်ချခံရမှာ မဟုတ်လား။ ဘုရားကို ပုန်ကန်ပြစ်မှားတာ ဆိုးရွားတဲ့ ကိစ္စတစ်ခုပဲ။ ဒါက ဒီလောက ဒါမှမဟုတ် နောက်လောကမှာ ခွင့်လွတ်မခံရမဲ့ အပြစ်တစ်ခုပဲ”လို့ပေါ့။ သခင်ယေရှု ပြောခဲ့ပုံကိုလည်း ကျွန်မ တွေးမိတယ်။ “ဖြောင့်မတ်ခြင်းပါရမီကို ဆာငတ်ခင်မွတ်သော သူတို့သည် မင်္ဂလာရှိ ကြ၏။ အကြောင်းမူကား၊ ထိုသူတို့သည် ဝပြောခြင်းသို့ ရောက်ကြ လတံ့။” (ရှင်မဿဲခရစ်ဝင် ၅:၆) သမ္မာတရားကို ရှာဖွေ၊ ဆာငတ်ခြင်းအားဖြင့်ပဲ ဘုရားရဲ့ အလျှံပယ် အာဟာရကို ကျွန်မတို့ရနိုင်တယ်လို့ သခင်ယေရှုက သွန်သင်ခဲ့တယ်။ ဒါပေမဲ့ အရှေ့အရပ်မှ လျှပ်ပြက်ခြင်းကို ကျွန်မ စုံစမ်းစစ်ဆေးပြီး လှည့်ဖြားခံခဲ့ရရင်၊ ကျွန်မယုံကြည်ခဲ့တဲ့နှစ်တွေအားလုံး အချည်းနှီး ဖြစ်သွားမှာ မဟုတ်လား။ ကျွန်မ တုံ့ပြန်လူးလာ ဆက်တွေးနေမိပြီး မဆုံးဖြတ်နိုင်ခဲ့ဘူး။ ဒါကြောင့် ဆုတောင်းခြင်းနဲ့ သခင့်ကို ပြောမိတယ်။ “အို ကိုယ်တော်၊ ကျွန်မ တကယ်ကို ဒွိဟဖြစ်မိပါတယ်။ ဒီစကားတွေက ကိုယ်တော့်အသံဖြစ်ပုံရပေမဲ့၊ ကျွန်မ မှားသွားပြီး ကိုယ်တော့်ကို သစ္စာဖောက်မိမှာ ကြောက်တယ်။ သခင်၊ အနန္တတန်ခိုးရှင် ဘုရားသခင်အနေနဲ့ ကိုယ်တော် ပြန်ကြွလာပြီလားဆိုတာ ကျွန်မ မသေချာပါဘူး။ ဒါတကယ်ပဲ ကိုယ်တော့်အမှုတော်ဆိုရင် ကျွန်မကို ဉာဏ်အလင်းပေးပါ။ မဟုတ်ရင်၊ ကျေးဇူးပြုပြီး ကျွန်မကို ခိုင်ခိုင်မာမာ ရပ်တည်စေပါ”လို့ပေါ့။

ရက်အနည်းငယ်အကြာမှာ အမေက နှုတ်ကပတ်တော်သည် လူ့ဇာတိ၌ ပေါ်လာ၏ ကို ထပ်ဆွဲထုတ်လာပြီး ကျွန်မကို ပြောတယ်။ “အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို လုံ့လဝီရိယရှိရှိ ဖတ်ပါ။ သူက ပြန်ကြွလာတဲ့ သခင်ယေရှုဆိုတာ သမီးသိလိမ့်မယ်။ သမီး မစုံစမ်းမစစ်ဆေးရင်၊ သူက ပြန်ကြွလာတဲ့ သခင်ယေရှုလားဆိုတာ သမီး ဘယ်လိုလုပ် သိမှာလဲ။ ဘူဖေးစားပွဲတစ်ခုလိုပေါ့။ ကြည့်ပဲကြည့်ပြီး ဘာအစားအစာတစ်ခုမှ မမြည်းကြည့်ရင်၊ ဘာအရသာလဲဆိုတာ လုံးဝ သိမှာ မဟုတ်ဘူးလေ။ စစ်မှန်တဲ့ဘုရားကို အမေတို့ ကိုးကွယ်တာ ဖြစ်လို့ ဘာကို ကြောက်နေတာလဲ။ အမေက သမီးရဲ့ အမေပါ။ သမီးကို အမေ ထိခိုက်နစ်နာစေမယ်လို့ ထင်လား”တဲ့။ ကျွန်မအမေရဲ့ စကားတွေက တော်တော် လက်ခံယုံကြည်စရာပဲ။ ကျွန်မ တွေးမိတယ်။ “မှန်တယ်။ သင်းအုပ်နဲ့ အကြီးအကဲတွေရဲ့ စကားတွေ သံယောင်လိုက်ရွတ်တာကိုပဲ ငါ နားထောင်ခဲ့တာ။ ဒါပေမဲ့ အရှေ့အရပ်မှ လျှပ်ပြက်ခြင်း တရားဒေသနာတွေ၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို နားမထောင်ဖူးဘူး။ ဒီတော့ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုလားဆိုတာ ငါ ဘယ်လိုသိမှာလဲ။ သခင်ယေရှုက ရွေးနှုတ်ရှင်ဆိုတာကို ကျမ်းစာဖတ်ပြီးတော့ ငါ အတည်ပြုခဲ့တာပဲမဟုတ်လား”ပေါ့။ ဒီအတွေးနဲ့ စာအုပ်ကို ကောက်ကိုင်လိုက်ပြီး စလှန်လှောကြည့်လိုက်တယ်။ အနန္တတန်ခိုးရှင် ဘုရားသခင် ပြောတာကို ကျွန်မ တွေ့ရတယ်။ “သမ္မာတရားလမ်း အကြောင်းကို ကြားခြင်းနှင့် အသက်နှင့်ဆိုင်သော နှုတ်ကပတ်တော်ကို ဖတ်ရှုခြင်းဖြင့်၊ ဤစကားလုံး ၁၀၀၀၀ အနက် စကားတစ်လုံးသာလျှင် သင်၏လက်ခံယုံကြည်ချက်များ၊ သမ္မာကျမ်းစာတို့နှင့် ကိုက်ညီသည်ဟု သင် ယုံကြည်ကောင်းယုံကြည်မည်ဖြစ်ပြီး၊ သို့ဆိုပါက ဤစကားလုံးများထဲမှ ၁၀၀၀၀ မြောက်သောစကားလုံးကို သင် ဆက်လက်ရှာဖွေသင့်ပေသည်။ သင့်ကို နှိမ့်ချမှုရှိရန်၊ မိမိကိုယ်ကိုယုံကြည်စိတ် မလွန်ကဲရန်နှင့် မိမိကိုယ်ကို လွန်ကဲစွာ မချီးမြှောက်ရန် ငါ အကြံပြုသေး၏။ သင်၏နှလုံးသားက ဘုရားသခင်အတွက် အင်မတန် နည်းပါးသော ရိုသေလေးမြတ်မှု ရှိခြင်းဖြင့်၊ သင်သည် သာ၍ကြီးမားသော အလင်းကိုရလိမ့်မည်။ သင်သည် ဤနှုတ်ကပတ်တော်များကို သေချာစွာစစ်ဆေးပြီး ထပ်တလဲလဲ တွေးဆပါက၊ ၎င်းတို့ သမ္မာတရား ဟုတ်မဟုတ်ဆိုသည်နှင့် ၎င်းတို့ အသက်ဟုတ်မဟုတ်ဆိုသည်တို့ကို သင်နားလည်လိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှု၏ဝိညာဉ်ခန္ဓာကို သင်တွေ့မြင်သည့်အချိန်တွင် ဘုရားသခင်သည် ကောင်းကင်နှင့်မြေကြီးကို အသစ်တစ်ဖန် ပြုလုပ်ပြီးဖြစ်လိမ့်မည်) ဒီထက်သန်တဲ့ တိုက်တွန်းမှုကို ဖတ်လိုက်ရတော့၊ ကျွန်မ စစိတ်လှုပ်ရှားလာပြီး ကြောက်မိတယ်။ “ဒါတွေက တကယ်ပဲ ဘုရားနှုတ်ကပတ်တော် ဖြစ်နိုင်မလား။ ဒီအရာရဲ့ ၁၀၀၀၀ ထဲက တစ်ခုကပဲ ခံယူချက်တွေ၊ ကျမ်းစာနဲ့ ကိုက်ရင် ဒါတွေက အသက်နဲ့ဆိုင်တဲ့ နှုတ်ကပတ်တော်နဲ့ သမ္မာတရား လမ်းခရီးဖြစ်တယ်လို့ ဘာလို့ ပြောပြီး ဆက်ရှာဖွေဖို့ လူတွေကို အကြံပေးမှာလဲ”လို့ပေါ့။ စုံစမ်းစစ်ဆေးဖို့ ကျွန်မ ဆုံးဖြတ်လိုက်တယ်။ မဟုတ်ရင်၊ သခင့်ကို ကြိုဆိုဖို့ ကျွန်မရဲ့ အခွင့်အရေး လွတ်သွားတာနဲ့ နောင်တရဖို့ အရမ်းနောက်ကျသွားမှာလေ။ ကိုယ့်စိတ်ကိုပိုင်းဖြတ်ရင်းနဲ့ ကျွန်မ ဆက်ဖတ်ပြီး၊ ဒီအပိုဒ်ကို ရောက်လာတယ်။ “ဘုရားသခင်၏ ပေါ်ထွန်းခြင်းကို ရှာဖွေကြသော ညီအစ်ကို မောင်နှမ အယောက်စီတိုင်းသည် သမိုင်း၏ အဖြစ်ဆိုးကို ထပ်ခါထပ်ခါ ဖြစ်စေမည်မဟုတ်သည်မှာ ငါ၏ မျှော်လင့်ချက် ဖြစ်သည်။ သင်တို့သည် ခေတ်သစ် ဖာရိရှဲများ ဖြစ်လာ၍ မဖြစ်သကဲ့သို့၊ ဘုရားသခင်ကို ကားတိုင်တွင် တစ်ဖန် သံမှိုရိုက်၍လည်း မဖြစ်ပေ။ သင်တို့သည် ဘုရားသခင်၏ ပြန်ကြွလာခြင်းကို မည်သို့ကြိုဆိုရမည်ကို သေသေချာချာ စဉ်းစားထားသင့်ပြီး သမ္မာတရားကို ကျိုးနွံနာခံသူတစ်ဦး မည်သို့ဖြစ်ရမည် ဆိုသည်နှင့် စပ်လျဉ်း၍ ရှင်းလင်းသော စိတ်ရှိရမည်။ ဤသည်မှာ ယေရှုက မိုးတိမ်စီးရင်း ပြန်ကြွလာသည်ကို စောင့်ဆိုင်းသူတိုင်း၏ တာဝန် ဖြစ်သည်။ ငါတို့သည် ငါတို့၏ဝိညာဉ်မျက်စိများကို ကြည်လင်သွားစေဖို့ ပွတ်သပ်ကြည့်သင့်ပြီး လွန်ကဲသည့် စိတ်ကူးယဉ် စကားလုံးများတွင် နွံနစ်မသွားသင့်ပေ။ ငါတို့သည် ဘုရားသခင်၏ လက်တွေ့ကျသည့် အမှုအကြောင်းကို စဉ်းစားသင့်ပြီး ဘုရားသခင်၏ လက်တွေ့ကျသည့် ရှုထောင့်ကို ကြည့်သင့်သည်။ သခင်ယေရှုက မိုးတိမ်စီးရင်း၊ သင်တို့အလယ် ရုတ်တရက် ကြွဆင်းကာ သူ့ကို မည်သည့်အခါတွင်မျှ မသိဖူး သို့မဟုတ် မမြင်ဖူးသကဲ့သို့၊ သူ၏ အလိုကို မည်သို့ ဆောင်ရွက်ရမည်ကို မသိသည့် သင်တို့ကို ခေါ်ဆောင်မည့် နေ့ရက်ကို အမြဲ တောင့်တရင်း၊ စိတ်ကူးယဉ်အိပ်မက်ထဲတွင် အလွန်အမင်း စိတ်လှုပ်ရှားမနေနှင့် သို့မဟုတ် မိမိတို့ကိုယ်ကိုယ် နစ်မြုပ်မနေလေနှင့်။ သာ၍လက်တွေ့ကျသော ကိစ္စများနှင့်ပတ်သက်၍ စဉ်းစားရန် သာ၍ ကောင်းပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ဒါကို ဖတ်ရတာ ကျွန်မအတွက် နည်းနည်း မရှင်းမလင်း ဖြစ်သွားတယ်။ ကျမ်းစာထဲမှာ သခင်က ကြီးမားတဲ့ ဘုန်းတန်ခိုးနဲ့ မိုးတိမ်စီး ကြွလာမယ်လို့ ရှင်းရှင်းလင်းလင်း ဖော်ပြတယ်။ ဒီတော့ ဘာလို့ ဒီအပိုဒ်က ဒီလိုပြောတာလဲ။ “ငါတို့သည် ငါတို့၏ဝိညာဉ်မျက်စိများကို ကြည်လင်သွားစေဖို့ ပွတ်သပ်ကြည့်သင့်ပြီး လွန်ကဲသည့် စိတ်ကူးယဉ် စကားလုံးများတွင် နွံနစ်မသွားသင့်ပေ။” “သခင်ယေရှုက မိုးတိမ်စီးရင်း၊ သင်တို့အလယ် ရုတ်တရက် ကြွဆင်းကာ နေ့ရက်ကို အမြဲ တောင့်တရင်း၊ စိတ်ကူးယဉ်အိပ်မက်ထဲတွင် အလွန်အမင်း စိတ်လှုပ်ရှားမနေနှင့် သို့မဟုတ် မိမိတို့ကိုယ်ကိုယ် နစ်မြုပ်မနေလေနှင့်။” သခင်က တကယ်ပဲ မိုးတိမ်စီး မကြွလာခဲ့ဘူးလား။ ဒီမှာ ဘာဖြစ်နေတာလဲ။ စိတ်ထဲမှာ အဲဒီကိစ္စကို အထပ်ထပ် စဉ်းစားပေမဲ့ နားမလည်နိုင်ခဲ့ဘူး။ နောက်တော့ ကျွန်မတို့အိမ်ကို အနန္တတန်ခိုးရှင် ဘုရားသခင် ယုံကြည်သူတွေ အများကြီး လာကြာတာ တွေးမိတယ်။ ဒါကြောင့် သူတို့ကို မေးပြီး သူတို့ပြောတာ ကြည့်ဖို့ ဆုံးဖြတ်လိုက်တယ်။

တစ်နေ့ အနန္တတန်ခိုးရှင် ဘုရားသခင် အသင်းတော်က အစ်မ မူယု ကျွန်မတို့အိမ်လာလို့၊ ကျွန်မရဲ့ မရှင်းမလင်းဖြစ်တာကို သူ့ကို ပြောပြလိုက်တယ်။ သူက ပြုံးပြီး ပြန်ဖြေတယ်။ “သခင်က မိုးတိမ်စီး ပြန်ကြွလာမှာကို ကျမ်းစာက ဖော်ပြတာ မှန်တယ်။ ဒါပေမဲ့ သခင်ပြန်ကြွလာပုံနဲ့ ပတ်သက်လို့တော့၊ သူမိုးတိမ်စီး ကြွလာခြင်းအပြင် တခြား ပရောဖက်ပြုချက်တွေ ကျမ်းစာမှာ ရှိတယ်။ ‘လျှပ်စစ်သည် အရှေ့မှပြက်၍အနောက်တိုင်အောင် ထွန်းလင်းသကဲ့သို့၊ လူသားသည် ကြွလာတော်မူလတံ့။’ (ရှင်မဿဲခရစ်ဝင် ၂၄:၂၇) ‘ကောင်းကင်တစ်ဘက်မှ ပြက်သောလျှပ်စစ်သည် ကောင်းကင်အနှံ့အပြား ထွန်းလင်းသကဲ့သို့၊ လူသားသည် မိမိနေ့ရက်၌ ဖြစ်တော်မူလတ္တံ့။ ထိုသို့မဖြစ်မီ သူသည် များစွာသောဆင်းရဲဒုက္ခကိုလည်းကောင်း၊ ယခုလူမျိုး၏ ငြင်းပယ်ခြင်းကိုလည်းကောင်း ခံရမည်။’ (ရှင်လုကာခရစ်ဝင် ၁၇:၂၄-၂၅) ပြီးတော့၊ ‘ထို့ကြောင့် သင်တို့သည် ပြင်ဆင်လျက်နေကြလော့။ အကြောင်းမူကား၊ သင်တို့မထင်မှတ်သောအချိန် ၌ လူသားသည် ကြွလာလိမ့်မည်။’ (ရှင်လုကာခရစ်ဝင် ၁၂:၄၀) ‘ထို့ကြောင့် စောင့်၍ မနေလျှင် သူခိုးကဲ့သို့ သင်ရှိရာသို့ ငါလာမည်။ လာမည့်အချိန်နာရီကိုလည်း သင် မသိရ။’ (ဗျာဒိတ်ကျမ်း ၃:၃) ‘ကြည့်ရှုလော့ သူခိုးကဲ့သို့ ငါလာ၏။’ (ဗျာဒိတ်ကျမ်း ၁၆:၁၆) ‘သန်းခေါင်ယံ၌ကြည့်ပါ။ မင်္ဂလာဆောင်လုလင်သည် လာပြီ။ ခရီးဦးကြိုပြုခြင်းငှာ ထွက်သွားကြကုန်ဟု ကြွေးကြော်လျှင်။’ (ရှင်မဿဲခရစ်ဝင် ၂၅:၆) ပြီးတော့လည်း၊ ‘ကြည့်ရှုလော့၊ ငါသည်တံခါးရှေ့မှာရပ်၍ ခေါက်လျက်နေ၏။ အကြင်သူသည် ငါ၏အသံကို ကြား၍တံခါးကိုဖွင့်အံ့၊ ထိုသူရှိရာသို့ငါဝင်၍ သူနှင့်အတူ စားသောက်မည်။ သူသည်လည်းငါနှင့်အတူ စားသောက်ရလိမ့်မည်။’ (ဗျာဒိတ်ကျမ်း ၃:၂၀) ဒီကျမ်းချက်တွေမှာ၊ ဘာလို့ သခင်က ‘လူသားသည် ကြွလာတော်မူလတ္တံ့’၊ ‘လူသားသည် ကြွလာလိမ့်မည်’၊ ဆိုတာနဲ့ ‘လူသားသည် မိမိနေ့ရက်၌ ဖြစ်တော်မူလတ္တံ့’ ဆိုတာကို အလေးပေးပြောနေတာလဲ။ ‘လူသား’ ဆိုတာက ဘာကို ရည်ညွှန်းနေတာလဲ။ ဘုရားဝိညာဉ်တော်က လူ့ဇာတိခံပြီး လူသားဖြစ်လာတာကို ရည်ညွှန်းတာ။ ဘုရားဝိညာဉ်တော်တစ်ခုတည်းကိုပဲ လူသားလို့ ပြောလို့မရဘူး။ ပြီးတော့၊ သခင်က သူဟာ သူခိုးတစ်ယောက်လို ပြန်ကြွလာမယ်လို့ အကြိမ်ကြိမ် ဖော်ပြပြီး၊ ‘သန်းခေါင်ယံ၌ကြည့်ပါ...ကြွေးကြော်လျှင်’ လို့ ပြောတယ်။ ဒါက သခင်ပြန်ကြွလာတဲ့အခါ၊ သူ အဲဒီလို တိတ်တိတ်လေး တိတ်တဆိတ် လာမယ်၊ ဘာဖြစ်တယ်ဆိုတာကို ဘယ်သူမှမသိဘဲ တိတ်တဆိတ် ကြွဆင်းလာရင်းနဲ့ သူ လူ့ဇာတိခံပြီး လူသားဖြစ်လာမယ်လို့ ပြောတာ။ ဒါက ဘုရားဝိညာဉ်တော်ဟာ ပေါ်ထွန်းပြီး သူ့အမှုပြုဖို့ သခင်ယေရှုအနေနဲ့ လူ့ဇာတိခံခဲ့တဲ့ အချိန်ကလိုပါပဲ။ သခင်ယေရှုက သာမန်လူနဲ့ တူခဲ့ပြီး၊ နေရာအနှံ့ တရားဟော ခရီးနှင်ခဲ့ချိန်မှာ၊ သူဟာ လူ့ဇာတိခံ ဘုရားဖြစ်ကြောင်း၊ ခရစ်တော်ရဲ့ သရုပ်သကန်ဖြစ်ကြောင်းကို ဘယ်သူကမှ သတိမပြုမိခဲ့ဘူး။ ဒါကြောင့်၊ သခင် ပြန်ကြွလာတဲ့အခါ ပေါ်ထွန်းပြီး သူ့အမှုတော်ကို ပြုဖို့ သခင်က လူသားအနေနဲ့ လူ့ဇာတိခံမယ်လို့ ကျွန်မတို့ လုံးဝ သေချာပြောနိုင်တယ်”တဲ့။ မူယု ဒါကိုပြောတဲ့အချိန်မှာ ကျွန်မ တကယ် အံ့ဩသွားတယ်။ လူသားဆိုတာ သခင်ယေရှုကို ရည်ညွှန်းတာ၊ ပြန်ကြွလာတဲ့ သခင်ယေရှုကို မဟုတ်ဘူးလို့ သင်းအုပ်နဲ့ အကြီးအကဲတွေက မကြာခဏ ပြောကြတယ်။ သင်းအုပ်နဲ့ အကြီးအကဲတွေက ကျမ်းစာကို နှံ့စပ်တယ်။ ဒီတော့ သူတို့ မမှားနိုင်ဘူးလေ။ မူယုက ကျမ်းစာကို နားလည်မှုလွဲပြီး မမှန်မကန် ပြောမိတာပဲဖြစ်မယ်လို့ ကျွန်မ ဆင်ခြင်မိတယ်။ ဒါကို သဘောပေါက်ရင်းနဲ့ အမြန် ပြောလိုက်တယ်။ “မူယုရေ၊ သင်းအုပ်နဲ့ အကြီးအကဲတွေက ပြောတယ်။ လူသားဆိုတာ သခင်ယေရှုကို ရည်ညွှန်းတာ။ လူ့ဇာတိခံ ပြန်ကြွလာတဲ့ သခင်ကို မဟုတ်ဘူးတဲ့”လို့ပေါ့။ သူက စိတ်ရှည်ရှည်နဲ့ ပြန်ပြောတယ်။ “အစ်မရေ၊ ဒီကျမ်းချက်တွေအားလုံးက သခင်ယေရှုရဲ့ ပြန်ကြွလာခြင်း ပရောဖက်ပြုချက်တွေဆိုတာကို ရှင်းရှင်း ဖော်ပြတယ်။ ဒါနဲ့ပတ်သက်လို့ မြော်မြင်တတ်တဲ့လူ ဘယ်သူမဆိုက ရှင်းသွားမှာပဲ။ ဒါဘယ်လိုလုပ် သခင်ယေရှုကို ရည်ညွှန်းတာ ဖြစ်နိုင်မှာလဲ။ ဒီဆရာတော်တွေက သခင့်စကားတွေကို အနက်ပြန်လွဲနေကြတာ မဟုတ်လား။ ပြီးတော့ ရှင်လုကာခရစ်ဝင်ကျမ်း ၁၇:၂၄-၂၅ ကိုလည်း ကြည့်လိုက်။ ‘ကောင်းကင်တစ်ဘက်မှ ပြက်သောလျှပ်စစ်သည် ကောင်းကင်အနှံ့အပြား ထွန်းလင်းသကဲ့သို့၊ လူသားသည် မိမိနေ့ရက်၌ ဖြစ်တော်မူလတ္တံ့။ ထိုသို့မဖြစ်မီ သူသည် များစွာသောဆင်းရဲဒုက္ခကိုလည်းကောင်း၊ ယခုလူမျိုး၏ ငြင်းပယ်ခြင်းကိုလည်းကောင်း ခံရမည်။’ ဒီကျမ်းချက်တွေမှာ၊ သခင်က သူ့ရဲ့ ကြွလာခြင်းမှာ ဘာအခြေအနေတွေနဲ့ တူမလဲဆိုတာကို ပရောဖက်ပြုနေတာပဲ။ သခင်က ကြီးမားတဲ့ ဘုန်းတန်ခိုးနဲ့ မိုးတိမ်စီး ပြန်ကြွလာခဲ့ရင်၊ လူတိုင်းက သေချာပေါက် ကြောက်လန့်ပြီး မြေပေါ်လဲကျကုန်မှာပဲ။ အဲဒါဆိုရင် ဘယ်သူက သခင့်ကို ခုခံပြီး စွန့်ပစ်ရဲမှာလဲ။ အဲဒါဆိုရင် ဒီပရောဖက်ပြချက်၊ ‘ထိုသို့မဖြစ်မီ သူသည် များစွာသောဆင်းရဲဒုက္ခကိုလည်းကောင်း၊ ယခုလူမျိုး၏ ငြင်းပယ်ခြင်းကိုလည်းကောင်း ခံရမည်’ ဘယ်လိုလုပ် တကယ်ဖြစ်လာမှာလဲ။ ဒီတော့ သခင့်စကားတွေအတိုင်းဆိုရင်၊ ပြန်ကြွလာတဲ့ သခင်ဟာ လူ့ဇာတိခံတဲ့ လူသားဖြစ်တာ သံသယရှိစရာ မရှိဘူး။ အနန္တတန်ခိုးရှင် ဘုရားသခင်ရဲ့ ပေါ်ထွန်းခြင်းနဲ့ အမှုတော်က သခင်ယေရှုရဲ့ ပရောဖက်ပြုချက်တွေကို လုံးဝ ပြည့်စုံစေတယ်”တဲ့။

သူ့မိတ်သဟာယကိုကြားပြီးတဲ့နောက်မှာ၊ တကယ် ရှက်မိတယ်။ သူ့ မိတ်သဟာယက အခြေခိုင်ပြီး လုံးဝ ကျွန်မကို လက်ခံယုံကြည်စေခဲ့တယ်။ သခင်ယေရှုက သူ့ရဲ့ ပြန်ကြွလာခြင်းကို ပြောတဲ့အခါ၊ ဘာလို့ “လူသားသည် ကြွလာတော်မူလတ္တံ့”၊ “လူသားသည် ကြွလာလိမ့်မည်”၊ ဆိုတာနဲ့ “လူသားသည် မိမိနေ့ရက်၌ ဖြစ်တော်မူလတ္တံ့” ဆိုတာတွေ အမြဲ ပြောလဲဆိုတာ နားလည်သွားတယ်။ သူဟာ လူသားအနေနဲ့ ပေါ်ထွန်း၊ အမှုပြုရင်းနဲ့ လူ့ဇာတိနဲ့ ပြန်ကြွလာမယ်ဆိုတာ ပြောပြဖို့ လူသားလို့ ထပ်တလဲလဲ အလေးပေးပြောခဲ့တာပဲ။ ကျမ်းစာကို ကောင်းကောင်းသိပြီး တခြားလူတွေကို မကြာခဏ ရှင်းပြပေမဲ့ ကျမ်းစာက ပြန်ကြွလာတဲ့ သခင်ဟာ ပေါ်ထွန်းပြီး အမှုပြုဖို့ လူသားဖြစ်လာမယ်လို့ ရှင်းရှင်းလင်းလင်း ဖော်ပြတယ်ဆိုတာကို ကျွန်မ လုံးဝ စိတ်မကူးမိခဲ့ဘူး သင်းအုပ်နဲ့ အကြီးအကဲတွေ ပြောတာကိုပဲ ကျွန်မ ကျိုးကြောင်းမမြင် ယုံကြည်ခဲ့တယ်။ ယုံကြည်ခြင်းမှာ တကယ် နားဝေတိမ်တောင်ဖြစ်ခဲ့ပြီး ကျမ်းစာလေ့လာခဲ့တဲ့ နှစ်ကာလတွေအားလုံး အချည်းနှီးဖြစ်ခဲ့တယ်။ သခင်နှုတ်ကပတ်တော်တွေကို နည်းနည်းမှ နားမလည်ခဲ့သလို၊ ကြောင်းကျိုးမမြင်ဘဲ မာနထောင်လွှားပြီး ဘောင်ခတ်နေတုန်းပဲ။ ဆင်ခြင်တုံတရား မဲ့လိုက်လေခြင်း။ ကျွန်မရဲ့ စိတ်နှလုံးကို တည်ငြိမ်စေပြီး မူယုရဲ့ မိတ်သဟာယကို နားထောင်နိုင်ခဲ့လို့ ဝမ်းသာမိတယ်။ မဟုတ်ရင်၊ သင်းအုပ်နဲ့ အကြီးအကဲတွေရဲ့ တရားဒေသနာတွေကိုပဲ ကျွန်မ နားထောင်ခဲ့ရင်၊ သခင့်ရဲ့ ကြွဆင်းခြင်းကို စောင့်ဆိုင်းရင်းနဲ့ မိုးတိမ်တွေကိုပဲ ငေးကြည့်နေမိဦးမှာ။ နောက်ဆုံးမှာ၊ ဘုရားရဲ့ ထုတ်ပယ်တာ၊ စွန့်ပစ်တာပဲ ခံရမှာ။ မူယုက သူ့မိတ်သဟာယကို ဆက်တယ်။ “နောက်ဆုံးသော ကာလမှာ ဘုရားရဲ့ ပြန်ကြွလာခြင်းက အဆင့်နှစ်ဆင့်နဲ့ ဖြစ်တယ်။ ပထမဆုံး၊ တိတ်တဆိတ်နဲ့ လူ့ဇာတိခံပြီး ကြွေရောက်တယ်၊ နောက်ပိုင်းမှာ ပွင့်ပွင့်လင်းလင်း ပေါ်ထွန်းရင်းနဲ့ မိုးတိမ်စီး ကြွလာမှာ။ ခုချိန်မှာတော့၊ အနန္တတန်ခိုးရှင် ဘုရားသခင်ရဲ့လူ့ဇာတိ ပေါ်ထွန်းခြင်းနဲ့ အမှုက ပထမအဆင့်။ ဒီမှာ သခင်က တိတ်တိတ်ကြွလာတယ်။ ဘုရားက လူကို သန့်စင်ကယ်တင်ဖို့၊ အပြစ်က လွတ်မြောက်ခွင့်ပေးဖို့ တရားစီရင်ခြင်းအမှုပြုရအောင် သမ္မာတရားဖော်ပြတယ်။ ဘုရားကို တကယ် ယုံကြည်ပြီး သူ့ရဲ့ ပေါ်ထွန်းခြင်းကို တောင့်တသူတွေက အနန္တတန်ခိုးရှင် ဘုရားသခင်ရဲ့ စကားတွေထဲမှာ ဘုရားရဲ့အသံကို သတိပြုမိနိုင်တယ်။ သူဟာ ပြန်ကြွလာတဲ့ သခင်ယေရှုဖြစ်တာ သေချာလာပြီး သူ့ရှေ့ကို လာနိုင်ကြတယ်။ ဒါတွေအားလုံးက ဘုရားပလ္လင်တော်ရှေ့ကို ချီဆောင်ခံခဲ့ရတဲ့ ပညာရှိ သတို့သမီးတွေဖြစ်ပြီး၊ အခု ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ သန့်စင်ခြင်းကို ရရှိ၊ တွေ့ကြုံနေကြတယ်။ ဒီတော့ ဒီအချိန်အတောအတွင်းမှာ၊ မိုးတိမ်စီးပြီး သခင်ပေါ်ထွန်းတာကို မြင်ရဖို့ မဖြစ်နိုင်ဘူး။ ဘုရားက အောင်မြင်သောလူတစ်စုကို စုံလင်စေပြီးတော့ လူ့ဇာတိနဲ့ သူ့ရဲ့လျှို့ဝှက်တဲ့ အမှုတော်ကို ပြီးစီးတဲ့နောက်မှာပဲ ကပ်ဘေးတွေကို ဖြစ်စေမယ်၊ ကောင်းသူကို ဆုချပြီး မကောင်းသူကို အပြစ်ပေးမယ်၊ နောက်ဆုံးမှာ သူ့ကိုယ်သူ လူအားလုံးဆီ ထုတ်ဖော်ပြရင်းနဲ့ မိုးတိမ်စီး ကြွဆင်းမယ်။ အဲဒီအချိန်မှာ၊ အရင်က အနန္တတန်ခိုးရှင် ဘုရားသခင်ကို ရှုတ်ချ၊ ခုခံတဲ့သူတွေဟာ ပြန်ကြွလာတဲ့ သခင်ယေရှုကို သူတို့ ခုခံနေမိတာကို သိတဲ့အခါ မြည်တမ်းကြမယ်၊ ရင်ဘတ်စည်တီးပြီး နောင်တနဲ့ အံသွားခဲကြိတ်ကြလိမ့်မယ်။ ဒါက ဗျာဒိတ်ကျမ်းထဲက ပရောဖက်ပြုချက်ကို လုံးဝ ပြည့်စုံစေတယ်။ ‘ကြည့်ရှုလော့။ မိုးတိမ်နှင့်တကွ ကြွလာတော်မူသည်ဖြစ်၍၊ ကိုယ်တော်ကို ထိုးဖောက်သော သူတို့နှင့် ရှိသမျှသောသူတို့သည် ကိုယ်တော်ကို ရှုမြင်ရကြလိမ့်မည်။ မြေကြီးသားအမျိုးမျိုးရှိသမျှတို့သည် ကိုယ်တော်ကြောင့် ငိုကြွေးမြည်တမ်းရကြလိမ့်မည်။’ (ဗျာဒိတ်ကျမ်း ၁:၇)”

အဲဒီနောက်မှာ၊ မူယုက ကျွန်မအတွက် အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တစ်ပိုဒ် ဖတ်ပြတယ်။ “ငါပြောသည့် အရာကို များစွာသော လူတို့သည် ဂရုမစိုက်ဘဲနေကောင်းနေနိုင်သည်၊ သို့သော် ယေရှုသည် ဖြူသောမိုးတိမ်စီးကာ ကောင်းကင်ဘုံမှ ဆင်းသက်လာသည်ကို သင်တို့မျက်စိဖြင့်တွေ့သည့်အခါ၊ ဤသည်မှာ ဖြောင့်မတ်ခြင်း၏နေမင်း လူသိရှင်ကြား ပေါ်ထွက်လာခြင်းဖြစ်လိမ့်မည်ဟု သန့်ရှင်းသူများဟုဆိုသော ယေရှု၏နောက်သို့ လိုက်သူတိုင်းကို ငါပြောလိုသေး၏။ သင့်အတွက် ထိုအချိန်သည် အလွန်စိတ်လှုပ်ရှားဖွယ် ကောင်းသည့်အချိန်တစ်ခု ဖြစ်ကောင်းဖြစ်နိုင်သည်၊ သို့သော် ယေရှု ကောင်းကင်ဘုံမှ ဆင်းသက်သည်ကို သင် မျက်မြင်ကြုံတွေ့ချိန်သည် အပြစ်ပေးခံရရန် သင် ငရဲသို့ ဆင်းသည့်အချိန်လည်း ဖြစ်သည်ကို သင်သိသင့်သည်။ ယင်းသည် ဘုရားသခင်၏ စီမံခန့်ခွဲမှုအစီအစဉ် အဆုံးသတ်ချိန် ဖြစ်လိမ့်မည်ဖြစ်ပြီး ဘုရားသခင်က ကောင်းသောသူများကို ဆုလာဘ်ချီးမြှင့်ကာ ဆိုးယုတ်သောသူများကို အပြစ်ပေးသည့်အချိန် ဖြစ်လိမ့်မည်။ အကြောင်းမှာ သမ္မာတရား၏ ဖော်ပြချက်သာရှိသည့် အချိန်တွင်၊ လူသည် နိမိတ်လက္ခဏာများကို မမြင်မီ ဘုရားသခင်၏ တရားစီရင်ခြင်း အမှု ပြီးဆုံးပြီးဖြစ်လိမ့်မည် ဖြစ်သောကြောင့်တည်း။ သမ္မာတရားကိုလက်ခံပြီး၊ နိမိတ်လက္ခဏာများကို မရှာဖွေသကဲ့သို့၊ ထိုသို့ဖြင့် သန့်စင်ခံရပြီးသူများသည် ဘုရားသခင်၏ပလ္လင်ရှေ့သို့ ပြန်လာကြပြီး ဖြစ်လိမ့်မည်ဖြစ်ကာ ဖန်ဆင်းရှင်၏ ထွေးပိုက်မှုထဲသို့ ဝင်ရောက်ရပြီးဖြစ်လိမ့်မည်။ ‘ဖြူသော မိုးတိမ်မစီးသည့် ယေရှုသည် ယေရှု အယောင်ဆောင်သောသူ ဖြစ်သည်’ ဟု မလျှော့တမ်း ယုံကြည်ကြသူများသည်သာ ထာဝရအပြစ်ဒဏ်ပေးခြင်း ခံရမည်ဖြစ်သည်၊ အဘယ်ကြောင့်ဆိုသော် ၎င်းတို့သည် နိမိတ် လက္ခဏာများပြသော ယေရှု၌သာ ယုံကြည်ကြပြီး၊ ပြင်းထန်သည့် တရားစီရင်မှုကို ကြေညာကာ စစ်မှန်သော လမ်းခရီးနှင့် အသက်ကို ထုတ်ပြန်သော ယေရှုကို အသိအမှတ်မပြုကြသောကြောင့် ဖြစ်သည်။ ထို့ကြောင့် ယေရှုသည် ဖြူသောမိုးတိမ်စီးကာ လူပုံအလယ်တွင် ပြန်ကြွလာချိန်တွင် ၎င်းတို့ကို ကိုင်တွယ်ဖြေရှင်းသည်သာ ဖြစ်နိုင်ပေသည်။ ၎င်းတို့သည် ခေါင်းမာလွန်း၏။ မိမိတို့ကိုယ်ကိုယ် ယုံကြည်စိတ်များလွန်းသည်၊ မာနထောင်လွှားလွန်းကြလေသည်။ ထိုသို့သော ကိုယ်ကျင့်တရားပျက်သူများကို ယေရှုက မည်သို့ဆုလာဘ်ချီးမြှင့်နိုင်မည်နည်း။ ယေရှု၏ ပြန်ကြွလာခြင်းသည် သမ္မာတရားကို လက်ခံနိုင်စွမ်းရှိသူများအတွက် ကြီးမားသည့် ကယ်တင်ခြင်းတစ်ရပ် ဖြစ်သော်လည်း သမ္မာတရားကို လက်ခံနိုင်စွမ်းမရှိသူများအတွက် ယင်းမှာ ပြစ်ဒဏ်စီရင်ခြင်း၏ လက္ခဏာတစ်ရပ်ဖြစ်သည်။ သင်တို့သည် မိမိတို့၏ ကိုယ်ပိုင်လမ်းကြောင်းကို ရွေးချယ်သင့်ပြီး၊ သန့်ရှင်းသော ဝိညာဉ်တော်ကို မပြစ်မှားမစော်ကားသင့်သကဲ့သို့ သမ္မာတရားကို မငြင်းပယ်သင့်ပေ။ သင်တို့သည် မသိနားမလည်သူနှင့် မာနထောင်လွှားသူ တစ်ဦး မဖြစ်သင့်ဘဲ၊ သန့်ရှင်းသောဝိညာဉ်တော်၏ လမ်းပြမှုကို နာခံပြီး၊ သမ္မာတရားကို တောင့်တကာ ရှာဖွေသူများ ဖြစ်သင့်ပေသည်။ ဤနည်းဖြင့်သာ သင်တို့သည် အကျိုးရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှု၏ဝိညာဉ်ခန္ဓာကို သင်တွေ့မြင်သည့်အချိန်တွင် ဘုရားသခင်သည် ကောင်းကင်နှင့်မြေကြီးကို အသစ်တစ်ဖန် ပြုလုပ်ပြီးဖြစ်လိမ့်မည်) အနန္တတန်ခိုးရှင် ဘုရားသခင်ရဲ့ စကားတွေကို ကြားပြီးတဲ့နောက် ကိုယ့်မာနကို ဘေးဖယ်လိုက်ပြီး၊ သခင့်ရဲ့ ကြွလာခြင်းနဲ့ ပတ်သက်လို့ ကျွန်မမှာ အယူအဆနဲ့စိတ်ကူး မျိုးစုံရှိခဲ့တာ နောက်ဆုံး တွေ့လိုက်ရတယ်။ ဒီနှစ်တွေတစ်လျှောက်လုံးမှာ သခင် မိုးတိမ်စီး ကြွဆင်းတာကို ကျွန်မ မမြင်ခဲ့တာ မဆန်းဘူး။ သူက လူသားမျိုးနွယ်ကို ကယ်တင်ဖို့ နှုတ်ကပတ်တော်ကို ဖော်ပြရင်းနဲ့ တိတ်တဆိတ် လူ့ဇာတိခံ ကြွလာပြီးပြီ၊ ပြီးတော့ အောင်မြင်သောသူတစ်စုကို စုံလင်စေပြီးတဲ့နောက်မှပဲ မိုးတိမ်စီး ပေါ်ထွန်းမှာပဲ။ ဒါပေမဲ့ ကျွန်မက ကျမ်းပိုဒ်ကို ဆက်စပ်အကြောင်းအရာကနေ ထုတ်ပြီး ကျမ်းစာရဲ့ တိုက်ရိုက်စကားလုံးတွေကို ဖက်တွယ်ရင်းနဲ့ ဆရာတော်တွေရဲ့ လှည့်ဖြားတာ ခံခဲ့ရတယ်။ သခင့်ကို ကြိုဆိုဖို့ ကိုယ့်အခွင့်အရေးကို လွတ်သွားပြီး ဘုရားရဲ့ စွန့်ပစ်တာ ခံရတော့မလို့ပဲ။ တကယ်ကို သီသီလေးပါပဲ။

မူယုက သူ့မိတ်သဟာယကို ဆက်တယ်။ “လွန်ခဲ့တဲ့ အနှစ် ၂၀၀၀ တုန်းက၊ ဣသရေလတွေအားလုံးက မေရှိယကို စောင့်ဆိုင်းနေခဲ့ကြပေမဲ့ သခင်ယေရှု ကြွလာပြီး အမှုပြုတဲ့အခါ ဖာရိရှဲတွေက ကျမ်းစာရဲ့ တိုက်ရိုက်စကားတွေကို ဖက်တွယ်ခဲ့သလို၊ မေရှိယရဲ့ ကြွရောက်ခြင်းနဲ့ စပ်လျဉ်းပြီး အယူအဆတွေနဲ့ ပြည့်ခဲ့တာ အားလုံး သိပါတယ်။ ဘုရားကြွလာတဲ့အခါ သူ့ကို မေရှိယလို့ ခေါ်မယ်၊ မင်းမျိုးမင်းနွယ် မိသားစုမှာ မွေးမယ်၊ မင်းဆန်တဲ့ အဆင့်အတန်းနဲ့ အာဏာရှိပြီး သူတို့ကို ရောမအစိုးရရဲ့ အုပ်စိုးမှုကနေ လွတ်မြောက်စေမယ်လို့ သူတို့ ယုံကြည်ခဲ့ကြတယ်။ ဒါပေမဲ့ သခင်ယေရှုကြွလာတဲ့အခါ၊ သူ့ကို မေရှိယလို့ မခေါ်ခဲ့ဘူး။ သာမန်မိသားစုထဲမှာ မွေးဖွားခဲ့တယ်၊ နွားတင်းကုပ်မှာ မွေးဖွားခဲ့ပြီး၊ အထူးသဖြင့် အရပ်မြင့်တာ၊ ခံ့ညားထည်ဝါတာတွေ မရှိခဲ့ဘူး။ ဖိနှိပ်တောင်ဖိနှိပ်ခံရပြီး နှိပ်စက်ခံခဲ့ရတယ်။ သူ့ကို သူတို့ ငြင်းပယ်ပြီး ရှုတ်ချခဲ့ကြသလို၊ အဆုံးမှာ ကားတိုင်မှာ သံမှိုရိုက်ခဲ့ကြတယ်လေ။ ဒီတော့ ယုတ်မာတဲ့အပြစ်ကို ကျူးလွန်မိပြီး ဘုရားရဲ့ ကျိန်တာ၊ အပြစ်ပေးတာကို ခံရတဲ့အပြင် ဣသရေလတွေကိုလည်း နှစ်၂၀၀၀ကြာ လက်အောက်ခံဘဝကို ပို့လိုက်တယ်။ ဒါက ကြုံရဖို့ ရက်စက်တဲ့ သင်ခန်းစာပဲ။ သူတို့ ကျရှုံးခြင်းရဲ့ ရင်းမြစ်ကို ကျွန်မတို့ သုံးသပ်ဆင်ခြင်ထိုက်တယ်။ ဒါနဲ့ပတ်သက်လို့ ထိုးထွင်းအမြင် မရနိုင်ရင်၊ သခင့်ရဲ့ ကြွလာခြင်းနဲ့ စပ်လျဉ်းပြီး၊ ဖာရိရှဲတွေ လျှောက်ခဲ့ကြတဲ့ ဘုရားကို အလားတူ ခုခံတဲ့ လမ်းကြောင်းကို လျှောက်မိဖို့ များလိမ့်မယ်။” အဲဒီညီအစ်မက ပြီးသွားတော့၊ ကျွန်မနဲ့အတူ အနန္တတန်ခိုးရှင် ဘုရားသခင် နှုတ်ကပတ်တော် နောက်တစ်ပိုဒ်ဖတ်တယ်။ “ဖာရိရှဲတို့က ယေရှုကို ဆန့်ကျင်ခဲ့သည့် အကြောင်းရင်း၏ အရင်းအမြစ်ကို သင်တို့ သိလိုပါသလော။ ဖာရိရှဲတို့၏ အနှစ်သာရကို သင်တို့သိရှိရန် ဆန္ဒရှိသလော။ ၎င်းတို့သည် မေရှိယနှင့် ပတ်သက်သည့် စိတ်ကူးယဉ်မှုများနှင့် ပြည့်နှက်ခဲ့ကြသည်။ ထို့အပြင်၊ မေရှိယလာမည်ဟုသာ ၎င်းတို့ယုံကြည်ခဲ့ကြသော်လည်း၊ အသက် သမ္မာတရားကို မလိုက်စားခဲ့ကြချေ။ ထို့ကြောင့် ၎င်းတို့သည် အသက်၏လမ်းခရီးနှင့် သက်ဆိုင်သည့် အသိမရှိသကဲ့သို့၊ သမ္မာတရား၏လမ်းခရီးက မည်သည့်အရာဖြစ်သည်ကို မသိကြသည့်အတွက်၊ ယနေ့တွင်ပင် ၎င်းတို့သည် မေရှိယကို စောင့်ဆိုင်းဆဲဖြစ်၏။ ထိုသို့ မိုက်မဲသည့်၊ ခေါင်းမာပြီး မသိနားမလည်သော သူတို့သည် ဘုရားသခင်၏ ကောင်းချီး မင်္ဂလာကို ရရှိနိုင်မည်ဟု သင်တို့ မည်သို့ဆိုနိုင်မည်နည်း။ မေရှိယကို ၎င်းတို့ မည်သို့ ရှုမြင်နိုင်မည်နည်း။ ၎င်းတို့သည် သန့်ရှင်းသော ဝိညာဉ်တော်၏ အမှု ဦးတည်ရာကို မသိကြသောကြောင့်၊ ယေရှုပြောသည့် သမ္မာတရား၏လမ်းခရီးကို မသိကြသောကြောင့်၊ ထို့အပြင် မေရှိယကို ၎င်းတို့ နားမလည်ခဲ့ကြသောကြောင့် ယေရှုကို ဆန့်ကျင်ခဲ့ကြခြင်း ဖြစ်သည်။ ၎င်းတို့သည် မေရှိယကို လုံးဝ မမြင်ဖူးကြသကဲ့သို့၊ မေရှိယနှင့် အဖော်ပြုခြင်း လုံးဝမရှိကြသည့်အတွက်၊ မေရှိယ၏ အနှစ်သာရကို ဖြစ်နိုင်သမျှ မည်သည့်နည်းနှင့်မဆို ဆန့်ကျင်သော်လည်း မေရှိယ၏ နာမမျှကိုသာ ဖက်တွယ်နေခြင်းတည်းဟူသော အမှားကို ပြုမိခဲ့ကြ၏။ ဤဖာရိရှဲတို့သည် အနှစ်သာရအားဖြင့် ခေါင်းမာကြသည်၊ မာနထောင်လွှားပြီး၊ သမ္မာတရားကို မနာခံခဲ့ကြချေ။ ၎င်းတို့၏ ဘုရားသခင်ကို ယုံကြည်ခြင်း အခြေခံသဘောတရားမှာ- သင်၏ဟောပြောမှု မည်မျှ နက်နဲသည်‌ဖြစ်စေ၊ သင်၏ သြဇာအာဏာ မည်မျှ မြင့်မားသည်ဖြစ်စေ၊ မေရှိယဟု အခေါ်မခံရပါက သင်သည် ခရစ်တော်မဟုတ်ဟူ၍ ဖြစ်သည်။ ဤယုံကြည်မှုသည် မဖြစ်နိုင်သကဲ့သို့ ရယ်ဖွယ်ကောင်းသည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှု၏ဝိညာဉ်ခန္ဓာကို သင်တွေ့မြင်သည့်အချိန်တွင် ဘုရားသခင်သည် ကောင်းကင်နှင့်မြေကြီးကို အသစ်တစ်ဖန် ပြုလုပ်ပြီးဖြစ်လိမ့်မည်) မူယုက မိတ်သဟာယပြုတယ်။ “သခင်ယေရှုကို ဖာရိရှဲတွေ ခုခံခြင်းရဲ့ အနှစ်သာရနဲ့ ဖြစ်ကြောင်းရင်းမြစ်ကို အနန္တတန်ခိုးရှင် ဘုရားသခင်က ထုတ်ဖော်ပြလိုက်ပြီ။ သူတို့ရဲ့ ခေါင်းမာ၊ မာနထောင်လွှားတဲ့ သဘာဝကြောင့် ဖြစ်ပြီး၊ သမ္မာတရားကို ငြီးငွေ့၊ မုန်းတီး ကြလို့ပါပဲ။ ဒါ့အပြင်၊ ဘုရားရဲ့ အမှုတော်ကို သူတို့ နားမလည်ကြသလို၊ ကျမ်းစာကို အရှိအတိုင်းဖက်တွယ်ကြတယ်။ ဘုရားရဲ့ ပေါ်ထွန်းခြင်းနဲ့ အမှုတော်ကို သူတို့ကိုယ်ပိုင် အယူအဆတွေအတိုင်း ဘောင်ခတ်ကြရင်းနဲ့ပေါ့။ သခင်ယေရှုက သမ္မာတရား အများကြီး ဖော်ပြပြီး နိမိတ်လက္ခဏာ အများကြီး ဆောင်ရွက်ခဲ့ချိန်မှာတောင်၊ သူတို့က လုံးဝ မရှာဖွေ၊ လက်မခံကြသေးဘူး။ သခင်နဲ့ပတ်သက်လို့ နိုင်ကွက်ရဖို့၊ ရှုတ်ချခုခံဖို့ ကြိုးစားရင်း အဆုံးမှာ သူ့ကို ကားစင်တင်သတ်လိုက်ပြီးတော့ ကျမ်းစာကို အရှိအတိုင်း ခေါင်းမာမာနဲ့ စွဲကိုင်ခဲ့တယ်။ ဒါကြောင့် နောက်ဆုံးသော ကာလမှာ သခင့်ရဲ့ ကြွလာခြင်းကို စဉ်းစားတဲ့အခါ၊ ဖာရိရှဲတွေရဲ့ လူမဆန်တဲ့ သင်ခန်းစာကနေ သင်ယူခြင်း၊ ကိုယ့်အယူအဆကို လက်လွတ်ပြီး ဘုရားရဲ့ ပေါ်ထွန်းခြင်းကို စစ်ဆေးခြင်းအားဖြင့်ပဲ သခင့်ကို ကြိုဆိုဖို့ ကျွန်မတို့ မျှော်လင့်လို့ရတယ်။ ခုခေတ်မှာ၊ ဘာသာရေးလောကရဲ့ သင်းအုပ်နဲ့ အကြီးအကဲတွေက ဖာရိရှဲတွေ အတိုင်းပါပဲ။ သခင့်ရဲ့ ကြွလာခြင်းကို လူတွေ သက်သေခံတာ ကြားတော့၊ လုံးဝ မစုံစမ်းမစစ်ဆေးကြသလို၊ သခင် မိုးတိမ်စီး ကြွလာခြင်းနဲ့ ပတ်သက်တဲ့ ကျမ်းစာပိုဒ်ကိုပဲ ခေါင်းမာမာနဲ့တောင် ဖက်တွယ်ကြတယ်။ သခင်ယေရှုလို့ အခိုင်အမာပြောပေမဲ့ မိုးတိမ်စီး ကြွလာတဲ့သူဟာ အယောင်ဆောင် ခရစ်တော်ပဲလို့ ပြောကြတယ်။ အနန္တတန်ခိုးရှင် ဘုရားသခင်ကို လက်လွတ်စပယ် ခုခံပြီး မှန်တဲ့လမ်းခရီးကို မစုံစမ်းအောင် ယုံကြည်သူတွေကို တားဆီးရင်းနဲ့ပေါ့။ သူတို့ လုံးဝ နောင်တမရရင်၊ နောက်ဆုံးသော ကာလမှာ အယောင်ဆောင် ယုံကြည်သူတွေနဲ့ အန္တိခရစ်တွေအဖြစ် ဘုရားရဲ့ ဖော်ထုတ်တာ ခံရမှာဖြစ်ပြီး၊ ဘုရားရဲ့ ကယ်တင်ခြင်း အမှုပြီးတာနဲ့ မကြုံစဖူး ကပ်ဘေးတွေကို မလွန်ဆန်နိုင်တာနဲ့အမျှ ငိုကြွေးပြီး အံသွားခဲကြိတ်ကြရလိမ့်မယ်”တဲ့။

ဒါကိုကြားတော့ ကျွန်မ ကြောက်ပြီး တုန်လှုပ်သွားတယ်။ ကျွန်မရဲ့ အပြုအမူအရ သူပြောတာကို စဉ်းစားမိတယ်။ သခင့်ကို ကြိုဆိုရာမှာ ကျမ်းစာရဲ့ တိုက်ရိုက်စကားတွေကို ကျွန်မ ဖက်တွယ်ခဲ့တယ်။ ကိုယ့်အယူအဆတွေအရ၊ သခင်က မိုးတိမ်စီး ကြွရောက်မယ်လို့ ယုံကြည်ရင်းနဲ့ ပေါ့။ သခင်ယေရှု ပြန်ကြွလာပြီးပြီလို့ လူတွေပြောတာ ကြားတော့၊ ကျွန်မ မစုံစမ်းခဲ့ရုံမက၊ သူတို့ကို ကြောင်းကျိုးမမြင် ရှုတ်ချရာမှာ သင်းအုပ်နဲ့ အကြီးအကဲတွေနဲ့ အတူလုပ်ခဲ့တယ်။ အနန္တတန်ခိုးရှင် ဘုရားသခင်ကို အသရေဖျက်၊ အပုပ်ချဖို့ ကောလာဟလမျိုးစုံ ဖြန့်ခဲ့သလို၊ မှန်တဲ့ လမ်းခရီးကို စုံစမ်းရာကနေ ယုံကြည်သူတွေကို တားဆီးခဲ့တယ်။ ကျွန်မရဲ့ အပြုအမူနဲ့ သခင်ယေရှုကို ခုခံခဲ့တဲ့ ဖာရိရှဲတွေရဲ့ အပြုအမူကြားမှာ ကွာခြားတာ မရှိဘူး။ ကျွန်မက ခေတ်သစ် ဖာရိရှဲပဲ၊ မှန်တဲ့ လမ်းခရီးကို စုံစမ်းရာကနေ ယုံကြည်သူတွေကို ပိတ်ဆီးနေတဲ့ ခလုတ်တံသင်းတစ်ခုပဲ။ ဘုရားရဲ့ အသံကို ကြားခွင့်ပေးရင်း မူယုရဲ့ မိတ်သဟာယကနေ ပေါ်လွင်ခဲ့တဲ့ ဘုရားရဲ့ ကရုဏာကြောင့်သာ မဟုတ်ခဲ့ရင်၊ ကျွန်မလို ခေါင်းမာပြီး သမ္မာတရား လက်မခံသူတစ်ယောက်က နောက်ဆုံးမှာ ဘုရားရဲ့ စွန့်ပစ်တာ၊ ထုတ်ပယ်တာ၊ ကျိန်ဆဲပြီး အပြစ်ပေးတာ ခံရမှာပဲ။ အဲဒီနောက်မှာ သူ့ကို မေးလိုက်တယ်။ “သခင်က သူ့အမှုတော်ကို လုပ်ဖို့ တိတ်တဆိတ် လူ့ဇာတိခံတာကို ထောက်ဆရင်၊ အနန္တတန်ခိုးရှင် ဘုရားသခင်က နောက်ဆုံးသော ကာလရဲ့ ခရစ်တော်ဖြစ်တဲ့ လူ့ဇာတိခံ ဘုရားဖြစ်တာကို ကျွန်မတို့ ဘယ်လို သေချာနိုင်သလဲ။” နောက်ထပ် အနန္တတန်ခိုးရှင် ဘုရားသခင်ရဲ့ နှုတ်ကပတ်တော် အနည်းငယ်ကို သူ ဖတ်ပြတယ်။ “‘လူ့ဇာတိခံယူခြင်း’ သည် ဘုရားသခင် လူ့ဇာတိတွင် ပေါ်ထွန်းခြင်း ဖြစ်သည်၊ သူ၏ ဖန်ဆင်းခံ လူသားမျိုးနွယ်အကြားတွင် လူ့ဇာတိပုံသဏ္ဌာန်ဖြင့် အလုပ်လုပ်၏။ ထို့ကြောင့် ဘုရားသခင်အဖို့ လူ့ဇာတိခံယူရန်မှာ ရှေးဦးစွာ သူသည် ဇာတိပကတိ ဖြစ်လာရမည်၊ သာမန်လူ့သဘာဝနှင့် ဇာတိပကတိ ဖြစ်လာရမည်၊ ဤအရာမှာ အခြေခံအကျဆုံးသော မရှိမဖြစ် လိုအပ်ချက်ဖြစ်သည်။ အမှန်တွင် ဘုရားသခင် လူ့ဇာတိခံယူခြင်း၏ သွယ်ဝိုက်သော အနက်အဓိပ္ပာယ်မှာ ဘုရားသခင်သည် လူ့ဇာတိထဲတွင် အသက်ရှင်၍ အလုပ်လုပ်ခြင်း၊ ဘုရားသခင်သည် သူ၏ အနှစ်သာရ၌ လူ့ဇာတိခံယူခြင်း၊ လူသားတစ်ယောက် ဖြစ်လာခြင်းပင်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင် ကိန်းဝပ်သော ဇာတိပကတိ၏ အနှစ်သာရ) “လူ့ဇာတိခံ ဘုရားသခင်ကို ခရစ်တော်ဟုခေါ်ပြီး ခရစ်တော်သည် ဘုရားသခင်၏ ဝိညာဉ်တော်က ဆင်မြန်းထားသည့် ဇာတိခန္ဓာ ဖြစ်သည်။ ဤဇာတိခန္ဓာသည် အသွေးအသားရှိသည့် မည်သည့် လူနှင့်မျှ မတူညီပေ။ ဤသို့ ကွဲပြားခြားနားရခြင်းမှာ ခရစ်တော်သည် အသွေးအသားနှင့် မဆိုင်သောကြောင့် ဖြစ်သည်။ သူသည် ဝိညာဉ်တော်၏ လူ့ဇာတိခံယူခြင်း ဖြစ်၏။ သူသည် ပုံမှန်လူ့သဘာဝနှင့် ပြီးပြည့်စုံသော ဘုရားသဘောသဘာဝ နှစ်ခုလုံးရှိသည်။ သူ၏ ဘုရားသဘောသဘာဝကို မည်သည့်လူကမျှ မပိုင်ဆိုင်ပေ။ သူ၏ဘုရားသဘောသဘာဝက ဘုရားသခင်ကိုယ်တော်တိုင်၏ အမှုကို ဆောင်ရွက်နေစဉ်တွင်၊ သူ၏ ပုံမှန်လူ့သဘာဝက ဇာတိခန္ဓာထဲက သူ၏ ပုံမှန် လှုပ်ရှားမှု အားလုံးကို အားဖြည့်ပေးလေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်၏ အနှစ်သာရမှာ ကောင်းကင်ဘုံရှိ ခမည်းတော်၏ အလိုတော်ကို နာခံခြင်းဖြစ်သည်) “လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ အနှစ်သာရကို ပိုင်ဆိုင်ရမည်ဖြစ်ပြီး၊ လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ ဖော်ပြခြင်းကို ပိုင်ဆိုင်လိမ့်မည် ဖြစ်သည်။ ဘုရားသခင်သည် လူ့ဇာတိခံယူသည့်အတွက် သူလုပ်ဆောင်ရန် ရည်ရွယ်သည့်အမှုကို သူ လုပ်ဆောင်မည်ဖြစ်ပြီး၊ ဘုရားသခင်သည် လူ့ဇာတိခံယူသည့်အတွက်သူ၏ဖြစ်ခြင်းကို ဖော်ပြမည်ဖြစ်ကာ လူသားထံ သမ္မာတရားကို ယူဆောင်လာနိုင်မည်၊ သူ့အပေါ် အသက်ကို အပ်နှင်းနိုင်မည်ဖြစ်ပြီး၊ သူ့အတွက် လမ်းခရီးကို ညွှန်ပြနိုင်မည်ဖြစ်သည်။ ဘုရားသခင်၏ အနှစ်သာရ မရှိသည့် ဇာတိပကတိသည် လူ့ဇာတိခံ ဘုရားသခင် တကယ် မဟုတ်ပေ။ ဤအရာနှင့် သက်ဆိုင်၍ သံသယဖြစ်ဖွယ် မရှိချေ။ ယင်းသည် ဘုရားသခင်၏ လူ့ဇာတိခံ ဇာတိပကတိ ဟုတ်မဟုတ် ဆိုသည်ကို လူသားက စုံစမ်းရန် ရည်ရွယ်ပါက၊ သူဖော်ပြသော စိတ်နေသဘောထားနှင့် သူပြောဆိုသော နှုတ်ကပတ်တော်များမှ ဤအရာကို အတည်ပြုရမည်ဖြစ်သည်။ ဆိုလိုသည်မှာ၊ ယင်းသည်ဘုရားသခင်၏ လူ့ဇာတိခံ ဇာတိပကတိ ဟုတ် မဟုတ် ဆိုသည်နှင့် မှန်ကန်သော လမ်းခရီး ဟုတ် မဟုတ် ဆိုသည်ကို အတည်ပြုရန်၊ သူ၏ အနှစ်သာရအရ ခွဲခြားရမည်ဖြစ်သည်။ ထို့ကြောင့် ယင်းသည် ဘုရားသခင်၏ လူ့ဇာတိခံ ဇာတိပကတိ ဟုတ် မဟုတ် ဆိုသည်ကို ဆုံးဖြတ်ရာတွင် သူ၏ အပြင်ပန်းသွင်ပြင်ထက် သူ၏အနှစ်သာရတွင် (သူ၏အမှု၊ သူ၏ မိန့်မြွက်ချက်များ၊ သူ၏စိတ်သဘောထားနှင့် အခြား ရှုထောင့်များစွာ) အဓိကအချက် တည်ရှိပေသည်။ အကယ်၍ လူတို့သည် သူ၏ အပြင်ပန်း သွင်ပြင်ကိုသာ စေ့စေ့စပ်စပ် ကြည့်ရှုစစ်ဆေးကာ အကျိုးဆက်အနေဖြင့် သူ၏ အနှစ်သာရကို သတိမမူမိပါက၊ ဤအရာက လူသည် မသိနားမလည်သကဲ့သို့ ပညာမဲ့ဖြစ်သည်ကို ပြပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ဖတ်တာပြီးသွားတော့ မူယုက မိတ်သဟာယပြုတယ်။ “အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက ရှင်းရှင်း ပြောတယ်။ လူ့ဇာတိခံခြင်းဆိုတာ ဘုရားဝိညာဉ်တော်က လူ့ဇာတိကို ဝတ်ဆင်ပြီး သာမန်လူ ဖြစ်လာတယ်ဆိုတဲ့ သဘောပဲ။ သမ္မာတရားကို ဖော်ပြပြီး အမှုပြုဖို့ လောကထဲမှာ ပေါ်ထွန်းရင်းနဲ့ပေါ့။ အပြင်အပန်းမှာ ခရစ်တော်က သာမန်လူနဲ့ တူတယ်။ ဒါပေမဲ့ ဘုရားရဲ့ ဝိညာဉ်တော်က သူ့အထဲမှာ ရှိတယ်။ သူက ဘုရားဝိညာဉ်တော်ရဲ့ ပြယုဂ်ဖြစ်တယ်။ ဒါကြောင့် ခရစ်တော်မှာ သာမန် လူ့သဘာဝ ရှိရုံမက၊ ပြည့်စုံတဲ့ ဘုရားသဘာဝလည်း ရှိတယ်။ ဆိုလိုတာက ဘုရားရဲ့ ရှိရင်းစွဲ စိတ်သဘောထား၊ ဘုရားရဲ့ အရာအားလုံးနဲ့ ဖြစ်ခြင်း၊ သူ့ရဲ့ ဩဇာအာဏာ၊ အနန္တတန်ခိုးရှိခြင်းနဲ့ ဉာဏ်ပညာတော်အားလုံးက သူ့ရဲ့ လူ့ဇာတိခံ ခန္ဓာထဲမှာ ပြည့်မြောက်တာပဲ။ ခရစ်တော်က ဖန်ဆင်းခြင်းရဲ့ အရှင်၊ ဘုရားကိုယ်တိုင်ဖြစ်တယ်။ ဒါကြောင့် ခရစ်တော်က သမ္မာတရားကို ဖော်ပြနိုင်တယ်၊ အချိန်မရွေး နက်နဲမှုတွေ ဖွင့်ပြနိုင်တယ်၊ ဘုရားရဲ့ စိတ်သဘောထားနဲ့ အရာအာလုံးနဲ့ ဖြစ်ခြင်းတို့ကို ဖော်ပြနိုင်ပြီး၊ လူသားမျိုးနွယ်ရဲ့ ရွေးနှုတ်ခြင်းနဲ့ ကယ်တင်ခြင်း အမှုကို ဆောင်ရွက်နိုင်တယ်။ ဒါက သခင်ယေရှုဟာ ဘုရားရဲ့ လူ့ဇာတိခံခြင်း ဖြစ်ပုံနဲ့ အတူတူပါပဲ။ သူဟာ ခရစ်တော် ဖြစ်ပါတယ်။ အပြင်ပန်းမှာ သခင်က သာမန်လူနဲ့ တူပြီး၊ ကမ္ဘာမြေပေါ်က လူသားတွေကြား အသက်ရှင်ပေမဲ့၊ အချိန်မရွေး သမ္မာတရားကို ဖော်ပြနိုင်သလို၊ ကောင်းကင်နိုင်ငံတော်ရဲ့ နက်နဲမှုတွေကို ထုတ်ဖော်ပြနိုင်တယ်။ ပြီးတော့ လူတွေကို နောင်တလမ်း ထောက်ပံ့ပေးခဲ့တယ်။ လူတွေရဲ့ အပြစ်တွေကို သခင်ယေရှုက ခွင့်လွှတ်ခဲ့ပြီး ဘုရားရဲ့ ချစ်ခင်၊ သနားကရုဏာရှိတဲ့ စိတ်သဘောထားကို ဖော်ပြခဲ့တယ်။ နိမိတ်လက္ခဏာအများကြီးကိုလည်း သူ ဆောင်ရွက်ခဲ့တယ်။ နာမကျန်းဖြစ်သူတွေကို ကုသ၊ နတ်ဆိုးတွေကို နှင်ထုတ်၊ လူသေတွေကို ထမြောက်စေခဲ့တယ်၊ လေနဲ့ ပင်လယ်ကို ငြိမ်သက်စေပြီး လူ ၅၀၀၀ ကို ငါးနှစ်ကောင်၊ မုန့်ငါးလုံးနဲ့ ကျွေးမွေးခဲ့တယ်။ သခင်ယေရှုရဲ့ နှုတ်ကပတ်တော်တွေနဲ့ အမှုတော်က ဘုရားရဲ့ ဩဇာအာဏာနဲ့ တန်ခိုးရဲ့ ပြည့်စုံတဲ့ သရုပ်သကန်ပဲ။ သခင်ယေရှုက လူ့ဇာတိခံ ဘုရား၊ ခရစ်တော်ဖြစ်မှန်း၊ သူ့နှုတ်ကပတ်တော်တွေနဲ့ အမှုတော်ပေါ် အခြေခံပြီး ကျွန်မတို့ အတည်ပြုခဲ့ကြတယ်။ ဒီတော့ တစ်ယောက်ယောက်က လူ့ဇာတိခံ ဘုရားဟုတ်မဟုတ်ကို အတည်ပြုတဲ့အခါ၊ ကျွန်မတို့ရဲ့ သုံးသပ်ချက်ကို သူတို့ရဲ့ အပြင်ပန်း သွင်ပြင်၊ မွေးဖွားတဲ့ မိသားစု၊ အဆင့်အတန်းနဲ့ အာဏာရှိခဲ့လား၊ ဒါမှမဟုတ် တခြားလူတွေရဲ့ ထောက်ခံတာ၊ ငြင်းပယ်တာ ခံခဲ့ရခြင်းရှိမရှိ ဆိုတဲ့အပေါ် မဟုတ်ဘဲ၊ သမ္မာတရားကို ဖော်ပြနိုင်ပြီး ဘုရားရဲ့ အမှုတော်ကို လုပ်ဆောင်နိုင်ခြင်း ရှိမရှိဆိုတဲ့ အပေါ် လုံးဝ အခြေခံသင့်တယ်။ ဒါက အဓိက အချက်ပဲ။ သမ္မာတရားကို ဖော်ပြနိုင်ပြီး လူသားမျိုးနွယ်ကို ကယ်တင်ခြင်း အမှု ပြုနိုင်သရွေ့၊ အပြင်ပန်းမှာ ဘယ်လိုပဲ သာမန်ဖြစ်ပုံပေါ်ပါစေ၊ သူတို့ ဘယ်လောက်ပဲ ရှုတ်ချ၊ ငြင်းပယ်တာ ခံကောင်းခံရပါစေ၊ သူတို့က သိသိသာသာကို လူ့ဇာတိခံ ဘုရားဖြစ်နေတုန်းပဲ၊ ခရစ်တော်ပါပဲ။ အနန္တတန်ခိုးရှင် ဘုရားသခင်က သူ့အမှုတော်ကို ဆောင်ရွက်ဖို့ ပေါ်ထွန်းကတည်းက၊ နှုတ်ကပတ်တော် သန်းချီ ဖော်ပြပြီးပြီဖြစ်သလို၊ ဘုရားရဲ့ စီမံခန့်ခွဲမှု အစီအစဉ်ရဲ့ နက်နဲမှုတွေအားလုံးကို ထုတ်ဖော်ပြပြီးပြီ။ ဘုရားရဲ့ စီမံခန့်ခွဲမှု အစီအစဉ်ရဲ့ ရည်ရွယ်ချက်၊ ဘုရားအမှုတော် အဆင့်သုံးဆင့်ရဲ့ အတွင်းဇာတ်ကြောင်း၊ ဘုရားရဲ့ လူ့ဇာတိခံခြင်း နက်နဲမှုနဲ့ အမည်နာမတွေ၊ ကျမ်းစာရဲ့ အတွင်းပိုင်း ဇာတ်ကြောင်း၊ နောက်ဆုံးသော ကာလထဲက ဘုရားရဲ့ တရားစီရင်ခြင်း အမှုတော်က လူသားမျိုးနွယ်ကို သန့်စင်၊ ကယ်တင်ပုံ၊ လူတစ်မျိုးစီရဲ့ ရလဒ်နဲ့ ခရီးပန်းတိုင်တွေ၊ ခရစ်တော်ရဲ့ နိုင်ငံတော်က မြေကြီးပေါ်မှာ တကယ်ဖြစ်လာပုံနဲ့ နောက်ထပ် အများကြီးကို ထုတ်ဖော်ပြပြီးပြီ။ အဲဒါအပြင်၊ လူတွေရဲ့ ဘုရားကို ခုခံတဲ့၊ ဆိုးယုတ်တဲ့ သဘာဝနဲ့ ဖောက်ပြန်ပျက်စီးတဲ့ စိတ်သဘောထား မျိုးစုံကိုလည်း အနန္တတန်ခိုးရှင် ဘုရားက တရားစီရင်ပြီး ဖော်ထုတ်တယ်။ လူတွေကို အပြစ်ကနေ ကိုယ့်ကိုယ်ကိုယ် လွတ်မြောက်စေခြင်းနဲ့ ကယ်တင်ခြင်း လမ်းကြောင်းကိုလည်း ပြတယ်။ အနန္တတန်ခိုးရှင် ဘုရားသခင် ဖော်ပြခဲ့တဲ့ သမ္မာတရားတွေက အရမ်းကို အလျှံပယ်ပါပဲ။ ကျွန်မတို့ အပြည့်အဝ ကယ်တင်ခံရဖို့ လိုအပ်တဲ့ သမ္မာတရား ရှုထောင့်အားလုံးကို သူ ဖော်ပြခဲ့ပြီး၊ ဒီနက်နဲမှုတွေနဲ့ သမ္မာတရားတွေထဲက ဘာကိုမှ အရင်က မကြားဖူးသေးဘူး။ ဘုရားရွေးချယ်ထားသူတွေက ဘုရားနှုတ်ကပတ်တော်ရဲ့ တရားစီရင်ခြင်းနဲ့ ပြစ်တင်ဆုံးမခြင်းကို တွေ့ကြုံပြီးပြီဖြစ်သလို၊ သူတို့ရဲ့ ဖောက်ပြန်ပျက်စီးတဲ့ စိတ်သဘောထားအပေါ် တကယ့် သိနားလည်မှုတချို့ ရှိကြတယ်၊ ဘုရားရဲ့ ဖြောင့်မတ်ပြီး ဘုန်းအာနုဘော်ရှိတဲ့ စိတ်သဘောထားအပေါ် သိမှတ်မှုရှိကြတယ်၊ တဖြည်းဖြည်း အပြစ်ရဲ့ အချုပ်အနှောင်၊ ကန့်သတ်မှုတွေကနေ လွတ်မြောက်ကြပြီး အတိုင်းအတာ အမျိုးမျိုးထိ သူတို့ရဲ့ အသက်စိတ်သဘောထားတွေ ပြောင်းလဲသွားပြီ။ အနန္တတန်ခိုးရှင် ဘုရားသခင်ရဲ့ စကားတွေကို ဖတ်ပြီး နောက်ဆုံးသော ကာလထဲက သူ့အမှုတော်ကို ကိုယ်တိုင်ကိုယ်ကျ တွေ့ကြုံခြင်းက တစ်ဆင့်ပဲ၊ အနန္တတန်ခိုးရှင် ဘုရားသခင်က လူ့ဇာတိခံ ဘုရား၊ နောက်ဆုံးသောကာလရဲ့ ခရစ်တော်ဆိုတာ ကျွန်မတို့ သိလာတာပါ။”

အနန္တတန်ခိုးရှင် ဘုရားသခင်ရဲ့ စကားတွေနဲ့ မူယုရဲ့ မိတ်သဟာယက ဉာဏ်အလင်းရစရာ ဖြစ်ခဲ့တယ်။ တစ်ယောက်ယောက်က လူ့ဇာတိခံ ဘုရားလားဆိုတာ ပိုင်းဖြတ်ဖို့ အဓိကအချက်က သမ္မာတရားကို ဖော်ပြနိုင်ခြင်း ရှိမရှိ၊ ကယ်တင်ခြင်း အမှုကို လုပ်နိုင်ခြင်း ရှိမရှိနဲ့ ဘုရားရဲ့ စိတ်သဘောထား၊ အရာအားလုံးနဲ့ ဖြစ်ခြင်းကို ဖော်ပြနိုင်ခြင်း ရှိမရှိပေါ် တည်မှီတာ တွေ့ရတယ်။ ဒါကြောင့် အနန္တတန်ခိုးရှင် ဘုရားသခင်က တကယ်ကို လူ့ဇာတိခံ ဘုရား၊ ပြန်ကြွလာတဲ့ သခင်ယေရှုပဲ၊ မဟုတ်ရင်၊ တခြားဘယ်သူက ကွယ်ဝှက်ထားတဲ့ နက်နဲမှုတွေနဲ့ သမ္မာတရားကို ထုတ်ဖော်ပြဖို့ စာစောင်နဲ့ တံဆိပ်ခုနှစ်ခုကို ဖွင့်နိုင်မှာလဲ။ ဘုရားအပြင်၊ ဘယ်သူက အပြစ်ရဲ့ အချုပ်အနှောင်တွေကနေ လွတ်စေရင်း လူသားမျိုးနွယ်ကို ကယ်တင်နိုင်မှာလဲ။

မူယုက ဆက်ပြောတယ်။ “ဒီပေါ်ထွန်းခြင်းမှာ၊ ဘုရားက သူ့ရဲ့ ကြွရောက်ခြင်းကို ဆာငတ်ပြီး သူ့အသံကြားနိုင်သူတွေကို ပိုင်းခြားဖို့ သူ့နှုတ်ကပတ်တော်တွေကို အဓိက ဖော်ပြနေတယ်။ သခင်ယေရှု ပြောခဲ့သည်မှာ- ‘ငါ့သိုးတို့သည် ငါ့စကားသံကိုနားထောင်၍ ငါ့နောက်သို့လိုက်ကြ၏။ ထိုသိုးတို့ကို ငါသိ၏။’ (ရှင်ယောဟန်ခရစ်ဝင် ၁၀:၂၇) ဘုရားရဲ့ သိုးဖြစ်ကြသူအားလုံးက သမ္မာတရားကို တောင့်တပြီး ဘုရားကို ကြောက်ရွံ့မှုရှိကြတယ်။ သခင် ပြန်ကြွလာပြီလို့ တစ်ယောက်ယောက် ပြောတာကြားတဲ့အခါ မှန်တဲ့ လမ်းခရီးကို ရှာဖွေပြီး စုံစမ်းကြတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်တဲ့အခါ၊ ဘုရားရဲ့ အသံကို သတိပြုမိကြတယ်၊ အနန္တတန်ခိုးရှင် ဘုရားသခင်ကို လက်ခံပြီး ကယ်တင်ခံရခြင်း အခွင့်ရှိကြတယ်။ ဘုရားရဲ့ သုံး မဟုတ်သူအားလုံးကတော့ ဘာသာရေး အယူအဆတွေကို ခေါင်းမာမာ ဖက်တွယ်ကြတယ်၊ ဘုရားရဲ့ အသံကို နားထောင်ဖို့ ငြင်းပြီး နောက်ဆုံးသော ကာလထဲက ဘုရားရဲ့ အမှုတော်ကိုတောင် ဝေဖန်၊ ရှုတ်ချကြတယ်။ နောက်ဆုံးမှာ သူတို့နဲ့တန်တဲ့ အပြစ်ပေးတာ ခံရမယ်။ ဒါကြောင့် နောက်ဆုံးသောကာလမှာ ဘုရားက လူတိုင်းကို အမျိုးအစားအလိုက် ခွဲခြားရင်းနဲ့ ကောင်းတဲ့လူကို ဆုပေးပြီး မကောင်းတဲ့လူကို အပြစ်ပေးရင်း၊ လူတစ်မျိုးစီတိုင်းကို ထုတ်ဖော်ပြဖို့ သူ့နှုတ်ကပတ်တော်တွေကို သုံးတယ်။ ဒါက ဘုရားရဲ့ ဖြောင့်မတ်ခြင်းကို အပြည့်အဝ ထင်ရှားစေတယ်”တဲ့။

ဒါကိုကြားတော့၊ ကျွန်မ ငုံ့ပြီး မျက်ရည်တွေက မျက်နှာမှာ စီးကျလာတယ်။ ဘုရားကို ကျွန်မ တကယ်ခုခံခဲ့ပြီမှန်း သိလိုက်တယ်။ သခင်ပြန်ကြွလာပြီလို့ လူတွေ သက်သေခံခဲ့တဲ့အချိန်ကို ပြန်တွေးကြည့်တော့၊ ကျွန်မက မရှာဖွေ၊ မစုံစမ်းခဲ့ဘဲ၊ သင်းအုပ်နဲ့ အကြီးအကဲတွေကို ကြောင်းကျိုးမမြင်ဘဲ နာခံခဲ့တယ်၊ အလိမ်အညာတွေ ဖြန့်ပြီး ယုံကြည်သူတွေကို မှန်တဲ့လမ်းခရီး စုံစမ်းရာကနေ တားဆီးဖို့ ခြိမ်းခြောက်နေမိခဲ့တယ်။ အကျိုးဆက်အနေနဲ့၊ စကားမပြောနိုင်တဲ့အထိ ချောင်းဆိုး၊ နေမကောင်းဖြစ်ပြီး၊ ညှပ်ရိုးတောင် ကျိုးသွားခဲ့တယ်။ အကြီးအကဲ ဝမ်လည်း ကားတိုက်မှု ဖြစ်ခဲ့တယ်။ ဒီအရာတစ်ခုမှ မတော်တဆသက်သက် မဟုတ်မှန်း ကျွန်မ သိလိုက်တယ်။ အဲဒါတွေက ဘုရားကို ခုခံတဲ့အတွက် အပြစ်ပေးတာ၊ ဒဏ်ခတ်ခံရတာတွေပါပဲ။ ဒါပေမဲ့ ကျွန်မက ထုံထိုင်းပြီး နိုးထဖို့လိုတာ မသိခဲ့ဘူး။ ဘုရားရဲ့ ပေါ်ထွန်းခြင်းနဲ့ အမှုတော်ကို အဆက်မပြတ်တောင် ရှုတ်ချပြီး ခုခံခဲ့တယ်။ သခင့်ရဲ့ လမ်းခရီးကို ကျွန်မ စောင့်ရှောက်ပြီး သိုးစုကို ကာကွယ်နေတယ်လို့ ထင်ရင်းနဲ့ပေါ့။ အရမ်းထုံခဲ့တာ။ ကျွန်မရဲ့ အိပ်မက်ထဲမှာတောင် ကျွန်မ အဆက်မပြတ် အသေရေဖျက်ပြီး ခုခံခဲ့တဲ့ အရှေ့အရပ်မှ လျှပ်ပြက်ခြင်းက တက်ယတော့ ကျွန်မ အချိန်အကြာကြီး စောင့်ဆိုင်းနေခဲ့ရတဲ့ သခင်ယေရှု တကယ်ဖြစ်မယ်လို့ စိတ်မကူးမိခဲ့ဘူး။ ပြောရက်စရာမရှိအောင် ကျွန်မ မချိတင်ကဲဖြစ်ပြီး နောင်တရမိသလို၊ အရမ်းမျက်ကန်းဖြစ်ပြီး မိုက်မဲခဲ့တဲ့အတွက် ကိုယ့်ကိုယ်ကိုယ် မုန်းမိတယ်။ ဘုရားကို သူ့အမှုတော် မသိမှတ်ဘဲ ကျွန်မ ယုံကြည်ခဲ့မိသလို၊ ဘုရားကို ခုခံပြီး ယုံကြည်သူတွေကို မှန်တဲ့ လမ်းခရီးကို စုံစမ်းရာကနေ တားဆီးရာမှာ အကြီးအကဲတွေနောက်တောင် လိုက်ခဲ့မိတယ်။ ကျွန်မရဲ့ အပြုအမူအရ၊ ဘုရားရဲ့ အပြစ်ပေးတာ တကယ် ခံထိုက်ခဲ့တယ်။ ဒါပေမဲ့ ကျွန်မရဲ့ အပြစ်တွေအရ ဘုရားက ကျွန်မပေါ် မစီရင်ခဲ့သလို၊ ဘုရားရဲ့ ပေါ်ထွန်းခြင်းနဲ့ အမှုတော်ကို ကျွန်မ လက်ခံစေဖို့ ကျွန်မရဲ့ ထုံထိုင်း၊ ခေါင်းမာတဲ့ စိတ်နှလုံးကို တဖြည်းဖြည်းနဲ့ နိုးထပြီး ထိုးထွင်းအမြင် ရခွင့်ပေးဖို့ ကျွန်မကြားအောင် သူ့နှုတ်ကပတ်တော် ဓမ္မတေးတွေ အကြိမ်ကြိမ် ဖွင့်ပြတဲ့ ကျွန်မအမေနဲ့ သမ္မာတရားအပေါ် မူယုရဲ့ မိတ်သဟာယကိုတောင် အသုံးပြုခဲ့တယ်။ အနန္တတန်ခိုးရှင် ဘုရားသခင်ကို သူ့ရဲ့ ကရုဏာနဲ့ ကယ်တင်ခြင်းအတွက် ကျေးဇူးတင်ပါတယ်။

အဲဒီနောက်မှာ၊ အနန္တတန်ခိုးရှင် ဘုရားသခင်ရဲ့ စကားတွေကို ဆာငတ်စွာနဲ့ ကျွန်မ ဖတ်တယ်။ သူ့စကားတွေကတစ်ဆင့် မတူတဲ့ ခေတ်တွေထဲက ဘုရားနာမအသီးသီးရဲ့ အဓိပ္ပာယ်၊ ကျမ်းစာရဲ့ အတွင်းပိုင်း ဇာတ်ကြောင်းနဲ့ လူသားမျိုးနွယ်ကို စာတန် ဖောက်ပြန်ပျက်စီးစေခဲ့ပုံနဲ့ ကျွန်မတို့ကို ဘုရားကယ်တင်ပုံတွေကို သိခဲ့ရတယ်။ လူတွေရဲ့ ဆိုးယုတ်တဲ့ သဘာဝက ကျွန်မတို့ရဲ့ အပြစ်နဲ့ပြည့်ခြင်းနဲ့ ဘုရားကို ခုခံခြင်း အကြောင်းရင်းမြစ်ဖြစ်မှန်းလည်း သိလာခဲ့ပြီး၊ ကိုယ့်ကိုယ်ကိုယ် ဖောက်ပြန်ပျက်စီးခြင်း ဖယ်ရှားပြီး ကယ်တင်ခြင်းရဖို့ ကြိုးစားပုံကို သိခဲ့ရတယ်။ အနန္တတန်ခိုးရှင် ဘုရားသခင်ရဲ့ စကားတွေနဲ့ အမှုတော်က သခင်ယေရှုရဲ့ နှုတ်ကပတ်တော်တွေကို လုံးဝ ပြည့်စုံစေမှန်း တွေ့ခဲ့ရတယ်။ “သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။ ထိုဝိညာဉ်တော်သည် ကိုယ်အလိုအလျောက်ဟောပြောမည်မဟုတ်။ ကြားသမျှတို့ကို ဟောပြောလိမ့်မည်။ နောင်လာလတ္တံ့သောအရာတို့ကိုလည်း သင်တို့အား ဖော်ပြလိမ့်မည်။” (ရှင်ယောဟန်ခရစ်ဝင် ၁၆:၁၂-၁၃) အနန္တတန်ခိုးရှင် ဘုရားသခင်ရဲ့ စကားတွေက ကျွန်မရဲ့ ရှုပ်ထွေးမှုနဲ့ မမှန်တဲ့ အယူအဆတွေ အများကြီးကို ဖြေရှင်းခဲ့ပြီး၊ ဒါတွေက ဘုရားရဲ့ ကိုယ်တိုင် မိန့်မြွက်ချက်တွေမှန်း ကျွန်မ လုံးဝ သေချာလာခဲ့တယ်။ အနန္တတန်ခိုးရှင် ဘုရားသခင်က ကျွန်မ အချိန်အကြာကြီး စောင့်ဆိုင်းခဲ့တဲ့ သခင်ယေရှုပဲ။ နှစ်ချီ ပျောက်နေခဲ့ပြီး နောက်ဆုံးမှာ သူ့မိခင်နဲ့ ပြန်ပေါင်းစည်းမိတဲ့ ကလေးလို ကျွန်မ ခံစားရတယ်။ ကျွန်မ ဘုရားနှုတ်ကပတ်တော် စာအုပ်ကို ပွေ့ပိုက်ပြီး မျက်ရည်မကျဘဲ မနေနိုင်ခဲ့ဘူး။ အရမ်းမျက်ကန်းဖြစ်ခဲ့ပြီး ဘုရားကို သတိမပြုမိခဲ့ခြင်းအတွက်၊ ဘုရားရဲ့ နောက်ဆုံးသော ကာလ အမှုတော်ကို မဆင်မခြင် ခုခံ၊ ရှုတ်ချမိခဲ့ပြီး စစ်မှန်တဲ့ လမ်းခရီးကို ရှာဖွေ၊ စုံစမ်းတဲ့ ယုံကြည်သူတွေအဖို့ အတားအဆီး ဖြစ်လာခဲ့ခြင်းအတွက် ကိုယ့်ကိုယ်ကိုယ် မုန်းမိပါတယ်။ ကျွန်မက ပုန်ကန်သူ၊ ဘုရားရဲ့ ရန်သူ ဖြစ်လာခဲ့မိပြီ။ ဒါကို သဘောပေါက်တော့၊ ကျွန်မ အရမ်း နောင်တရပြီး၊ ဖြစ်နိုင်သမျှ မြန်မြန် ဧဝံဂေလိကို စဖြန့်ဖို့၊ ကျွန်မ လှည့်ဖြားခဲ့ပြီး ဟန့်တားခဲ့သူတွေကို သိုးစုဆီ ပြန်ခေါ်ဖို့နဲ့ ဘုရားရဲ့ စိတ်နှလုံးကို နှစ်သိမ့်ဖို့ ကျွန်မရဲ့ အတိတ်က အပြစ်တွေကို ဖာထေးဖို့ ဆုံးဖြတ်ခဲ့တယ်။ အဲဒီနောက်မှာ၊ ဧဝံဂေလိ ဖြန့်တဲ့ အဖွဲ့တွေကို ကျွန်မ ပူးပေါင်းလိုက်တယ်။ ဧဝံဂေလိ ဖြန့်နေတုန်းမှာ၊ ကျမ်းစာရဲ့ တိုက်ရိုက် စကားလုံးတွေကို ကျွန်မ ဖက်တွယ်ပြီး ဘုရားကို ခုခံရာမှာ မကောင်းမှု လုပ်လေ့ရှိခဲ့ပုံကို လူတွေဆီ ကျွန်မ မကြာခဏ ပြောပြတယ်။ ကျွန်မရဲ့ အတိတ်ကျရှုံးမှုတွေကနေ သင်ခန်းစာယူဖို့ သူတို့ကို ပြောပြပြီး၊ ဘုရားအသံကို သူတို့ ကြားနိုင်အောင် အနန္တတန်ခိုးရှင် ဘုရားသခင်ရဲ့ စကားတွေကို ဝေမျှခဲ့တယ်။ ပိုပိုများတဲ့ လူတွေက ဘုရားရဲ့ နောက်ဆုံးသော ကာလ အမှုတော်ကို လက်ခံကြတာ မြင်တော့၊ ကျွန်မ အရမ်းပျော်တယ်၊ စိတ်ချလက်ချဖြစ်ပြီး အေးချမ်းတယ်။

ဘုရားကို ခုခံခြင်းကနေ ဘုရားနှုတ်ကပတ်တော်နဲ့ သိမ်းပိုက်ခံရခြင်းအထိ ကျွန်မ ခရီးနှင်ခဲ့တဲ့ လမ်းကို ပြန်ကြည့်တော့၊ ကျွန်မရဲ့ ဖြစ်စဉ်အပေါ် ဘုရားရဲ့ အပတ်တကုတ် အားထုတ်မှုတွေ မြင်ခဲ့တယ်။ ကျွန်မ ဘယ်လိုပုန်ကန်တတ်ခဲ့ပါစေ၊ ဘုရားက ကျွန်မကို မစွန့်ပစ်ခဲ့သလို၊ သူ့အသံတော်ကို ကြားပြီး သူ့ကို ကြိုဆိုခွင့်တောင် ပေးခဲ့တယ်။ ဒါက ကျွန်မအတွက် ဘုရားရဲ့ ကြီးမားတဲ့ မေတ္တာနဲ့ ကယ်တင်ခြင်းပဲ။ အနန္တတန်ခိုးရှင် ဘုရားသခင်ကို ကျေးဇူးတင်ပါတယ်။


၈၁။ ဧဝံဂေလိမျှဝေခြင်းရဲ့ မမေ့နိုင်သော အတွေ့အကြုံ

ရှောင်လျန် အီတလီနိုင်ငံ

ကျွန်မကို အလေးနက်ဆုံး ခံစားမိစေတဲ့ အတွေ့အကြုံက ၂၀၂၁ခုနှစ်၊ ဧပြီလမှာ ဖြစ်ခဲ့တာပါ။ ရာဖေးလ်ဆိုတဲ့ ကက်သလစ်အစ်ကိုတစ်ယောက်ကို အွန်လိုင်းမှာ တွေ့ခဲ့တယ်။ ကျွန်မက သူနဲ့ ဧဝံဂေလိမျှဝေနေရင်းနဲ့ သူ့အစွမ်းအစက မဆိုးဘူး။ သမ္မာတရားကို နားလည်တာမြန်တယ်ဆိုတာ တွေ့ရတယ်။ သူက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို ဖတ်ပြီးတော့ ဒါ ဘုရားရဲ့ အသံလို့ သူခံစားမိတယ်။ သူက ရှာဖွေစုံစမ်းချင်စိတ်ရှိတယ်။ စုဝေးပွဲတွေမှာ တက်တက်ကြွကြွပါဝင်တယ်။

ဒါပေမဲ့ ကျွန်မ အံ့သြသွားတာက တစ်နေ့မှာ အစ်မတစ်ယောက်က ကျွန်မဆီ စာပို့တယ်။ ရာဖေးလ်က သူ့အရင်က ကက်သလစ်ဘုန်းကြီးနဲ့ တွေ့မိပြီး စုဝေးပွဲတွေ မတက်တော့ဘူးတဲ့။ ဒါကိုကြားရတော့ ကျွန်မ အံ့အားသင့်သွားတယ်။ သူက အယူအဆတွေ၊ အတွေးမှားတွေအများကြီးကို ခေါင်းထဲအထည့်ခံရမှာပဲ။ ကျွန်မ သူ့ကို ချက်ချင်းဆက်သွယ်တယ်။ ကျွန်မတို့ ပြောနေတာနဲ့ ပတ်သက်ပြီး သူက မရှင်းမလင်းဖြစ်နေတာကို သိလိုက်ရတယ်။ ဒါပေမဲ့ သူက ဘာကိုမရှင်းသလဲဆိုတာကို မပြောဘူး။ ကျွန်မ သူ့ကို ဘယ်လိုမိတ်သဟာယဖွဲ့သင့်လဲဆိုတာ မသိဘူး။ ကျွန်မစိတ်က ဗလာဖြစ်နေတယ်။ ဘာလုပ်ရမှန်းမသိဘူး။ ဘုရားကိုပဲ အော်ခေါ်နေမိတယ်။ သူက ဘုရားရဲ့သိုးဖြစ်နေရင် သူ့ကိုလမ်းပြဖို့ ဘုရားကို ဆုတောင်းတယ်။ သူ့ကို မိတ်သဟာယဖွဲ့တာမှာ ကျွန်မတတ်နိုင်သမျှကို လုပ်ချင်စိတ်ရှိတယ်လို့ ပြောလိုက်တယ်။ နောက်တော့ အစ်မအနီလာနဲ့ ကျွန်မ ရာဖေးလ်ကို မိတ်သဟာယဖွဲ့ဖို့ ဖိတ်လိုက်တယ်။ သူက စိတ်လှုပ်ရှားနေတဲ့ပုံစံနဲ့ ဘာသာရေးအယူဝါဒတွေအများကြီးကို အကြာကြီးပြောတယ်။ သခင်ယေရှုအပေါ် သူ့ရဲ့ ဆက်ကပ်အပ်နှံမှု၊ သူ့ယုံကြည်မှုက ဘယ်လောက်ခိုင်မာတယ်၊ ဒီ ဘုရားသခင် လူ့ဇာတိခံတာက အမျိုးသမီးမဖြစ်နိုင်တဲ့အကြောင်းတွေကို ပြောတယ်။ သခင်ယေရှုက အမျိုးသားအဖြစ် လူ့ဇာတိခံပြီး ကောင်းကင်ဘုံက ဘုရားသခင်ကို “ခမည်းတော်”လို့ ခေါ်တာကြောင့် ပြီးတော့ ဘာသာရေးလောကကလူတွေက ကောင်းကင်ဘုံက ဘုရားသခင်ကို “အဖဘုရားသခင်” လို့ ခေါ်လေ့ရှိတာကြောင့် သခင်က အမျိုးသားပုံစံနဲ့ ပြန်ကြွလာသင့်တယ်၊ အနန္တတန်ခိုးရှင် ဘုရားသခင်က အမျိုးသမီးပုံစံနဲ့ပေါ်လာပြီး အလုပ်လုပ်တာက သူ့အတွက် လက်မခံနိုင်ဘူးလို့ သူက ခံစားရတယ်။ သူ့စကားသံတွေ ပြင်းနေတာကို ကျွန်မ နားထောင်ပြီး လမ်းပျောက်သလိုဖြစ်နေတယ်။ ဘယ်ကနေစရမှန်းတောင် ကျွန်မ မသိဘူး။ အဲဒီအချိန်မှာပဲ မှန်ကန်သောကိုးကွယ်ခြင်း၏ နက်နဲသောအရာ- နောက်ဆက်တွဲဇာတ်လမ်း ဆိုတဲ့ ဧဝံဂေလိရုပ်ရှင်နဲ့ အဲဒီရုပ်ရှင်ထဲမှာ မိတ်သဟာယပြုထားတဲ့ သမ္မာတရားက ဒီပြဿနာကို ကောင်းကောင်းဖြေရှင်းပေးနိုင်တယ်ဆိုတာ ကျွန်မ ရုတ်တရက် သတိရသွားတယ်။ အဲဒါနဲ့ ကျွန်မ အမြန်ပြောလိုက်တယ်။ “အစ်ကို သခင်ယေရှုအပေါ် အစ်ကို့ယုံကြည်မှုက တကယ်ခိုင်မာတယ်ဆိုတာ ကျွန်မ ယုံပါတယ်။ ဒါပေမဲ့ ခဏလောက် စဉ်းစားကြည့်ရအောင်။ ကျွန်မတို့က သခင်ယေရှုကို ခဏခဏ ဆုတောင်းကြတယ်။ ဒါပေမဲ့ သူ့ကို တကယ်သိကြလား။ သခင်ယေရှုက ဘုရားသခင်ကိုယ်တိုင် လူ့ဇာတိခံယူခြင်းဆိုတာ ကျွန်မတို့ တကယ်သိလား။ သူက သမ္မာတရား၊ အသက်နဲ့ လမ်းခရီးဖြစ်တယ်ဆိုတာ တကယ်သိကြလား။ ကျွန်မတို့က သခင်ယေရှုရဲ့ ဘုရားအနှစ်သာရကို သိတယ်လို့ ပြောရဲသလား။ သခင်ယေရှုပြန်ကြွလာတဲ့အခါ ကျွန်မတို့က သူဖြစ်တယ်လို့ တကယ်သိနိုင်တယ်လို့ အာမခံရဲသလား။ ကျွန်မတို့သူ့ကို ယုံကြည်တာ အတိအကျဘာကြောင့်လဲ။ သူ့ကိုမွေးတဲ့မိသားစုကြောင့်လား၊ သူ့အသွင်အပြင်ကြောင့်လား” ပေါ့။ ရာဖေးလ်ကဒါကို ဘာမှမတုံ့ပြန်ဘူး။ နောက်တော့ ကျွန်မ သူ့ကို အနန္တတန်ခိုးရှင် ဘုရားသခင်နှုတ်ကပတ်တော်တစ်ပိုဒ်ကို ဖတ်ပြတယ်။ “ဘုရားသခင်အပေါ် လူသား ယုံကြည်မှု၏ အနှစ်သာရမှာ ဘုရားသခင်၏ ဝိညာဉ်တော်အပေါ် ယုံကြည်မှု ဖြစ်ပြီး၊ လူ့ဇာတိခံယူသော ဘုရားသခင်အပေါ် သူ၏ ယုံကြည်မှုသည်ပင်လျှင် ဤဇာတိခန္ဓာမှာ ဘုရားသခင့် ဝိညာဉ်တော်၏ ပြယုဂ်ဖြစ်ခြင်းကြောင့်ဖြစ်သည်။ ယင်းမှာ ထိုကဲ့သို့သော ယုံကြည်ခြင်းသည် ဝိညာဉ်တော်အပေါ် ယုံကြည်နေသေး သည်ဟု ဆိုလိုသည်။ ဇာတိခန္ဓာနှင့် ဝိညာဉ်တော်တို့အကြား ခြားနားမှုများရှိ၏၊ သို့သော် ဤဇာတိခန္ဓာသည် ဝိညာဉ်တော်ထံမှလာပြီး၊ နှုတ်ကပတ်တော်က လူ့ဇာတိခံယူသောကြောင့်၊ လူသားယုံကြည်သော အရာမှာ ဘုရားသခင်၏ ပင်ကိုအနှစ်သာရ ဖြစ်နေဆဲဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် သူ၏ အမှုကို သိရှိသူတို့သာ ဘုရားသခင်ကို ကျေနပ်စေနိုင်၏) “လူ့ဇာတိခံယူခြင်း ဆိုသည်မှာ ဘုရားသခင်၏ ဝိညာဉ်တော်သည် ဇာတိခန္ဓာ တစ်ခု ဖြစ်လာခြင်းကို ဆိုလိုသည်၊ ယင်းသည် ဘုရားသခင်သည် ဇာတိပကတိ ဖြစ်လာခြင်း ဖြစ်သည်၊ ဇာတိပကတိပြုသော အလုပ်မှာ ဇာတိပကတိ၌ ပြည့်မြောက်သော၊ ဇာတိပကတိအားဖြင့် ဖော်ပြသော ဝိညာဉ်တော်၏ အလုပ်ပင်ဖြစ်သည်။ ဘုရားသခင်၏ ဇာတိပကတိမှလွဲ၍ မည်သူတစ်ဦးတစ်ယောက်ကမျှ လူ့ဇာတိခံယူသော ဘုရားသခင်၏ အမှုတော်ကို ဖြည့်စွမ်းနိုင်ခြင်း မရှိပေ၊ ဆိုလိုသည်မှာ အခြားမည်သူတစ်ဦးမျှ မဟုတ်ဘဲ၊ ဘုရားသခင် ခံယူထားသော လူ့ဇာတိတစ်ခုတည်းသာ၊ ဤသာမန် လူ့သဘာဝ တစ်ခုတည်းသာ ဘုရားသဘောသဘာဝ၏ အလုပ်ကို ဖော်ပြနိုင်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင် ကိန်းဝပ်သော ဇာတိပကတိ၏ အနှစ်သာရ) ဘုရားနှုတ်ကပတ်တော်ကို သူ့ကို ဖတ်ပြပြီးတော့ ကျွန်မ မိတ်သဟာယဖွဲ့တယ်။ “သခင်ယေရှုက လက်သမားမိသားစုမှာ မွေးဖွားခဲ့တယ်၊ သူက သာမန်ပုံစံရှိတယ်၊ အပြင်ပန်းမှာ သာမန်လူနဲ့ ဘာမှမကွာဘူး၊ ဒါပေမဲ့ သူဟာ ဘုရားရဲ့ဝိညာဉ်က ဝတ်ဆင်ထားတဲ့ ကိုယ်ခန္ဓာဖြစ်တယ်၊ သူဟာ ဘုရားကိုယ်တိုင် လူ့ဇာတိခံယူထားတာဖြစ်တယ်ဆိုတာ ကျွန်မတို့ အားလုံးသိတယ်။ ကျွန်မတို့ သူ့ကို ယုံကြည်တာ သူက ဂျူးဖြစ်လို့ မာရိက မွေးဖွားခဲ့လို့မဟုတ်ဘူး။ သူ့ရဲ့ လိင်၊ သူ့ရဲ့ အသွင်အပြင်ကြောင့်ဆိုတာ ပိုပြီးတော့ မဟုတ်ဘူး။ သူက ဘုရားဝိညာဉ်ရဲ့ အနှစ်သာရဖြစ်လို့ သူက သမ္မာတရား၊ လမ်းခရီးနဲ့ အသက်ဖြစ်လို့ ကျွန်မတို့က သူ့ကို ယုံကြည်ကြတာ။ သူကသာ သမ္မာတရားကို ဖော်ပြနိုင်ပြီး ဘုရားအလုပ်ကို လုပ်နိုင်တယ်။ ဒီလိုပဲ အခု အနန္တတန်ခိုးရှင် ဘုရားသခင်ကို ကျွန်မတို့ ဘာလို့ယုံကြည်တာလဲ။ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်လို့ ယုံကြည်တယ်။ သူက သာမန်လူတစ်ယောက်ရဲ့ အသွေးအသားနဲ့ နောက်တစ်ဖန် ဝတ်ဆင်ထားတဲ့ သခင်ယေရှုရဲ့ဝိညာဉ်ပဲ။ ကျွန်မတို့ကြားမှာ အသက်ရှင်ပြီး သမ္မာတရားတွေကို ဖော်ပြနေပြီး နောက်ဆုံးသောကာလမှာ တရားစီရင်ခြင်းနဲ့ သန့်စင်ခြင်းအမှုကို ပြုနေတယ်။ အနန္တတန်ခိုးရှင် ဘုရားသခင်နဲ့ သခင်ယေရှုနှစ်ပါးလုံးက တူညီတဲ့ အရင်းအမြစ်ရှိပြီး ဘုရားဝိညာဉ်ရဲ့ အနှစ်သာရရှိတယ်။ ဒီဘုရားသခင် လူ့ဇာတိခံယူခြင်းက ဘယ်မိသားစုကနေပဲ မွေးပါစေ ဘယ်လိုပုံစံရှိပြီး ဘယ်လိင်ရှိပါစေ ဒါတွေထဲက ဘယ်ဟာကမှ သူ့ရဲ့ အနှစ်သာရကို မပြောင်းလဲနိုင်ဘူး။ အနန္တတန်ခိုးရှင် ဘုရားသခင်က နောက်ဆုံးသောကာလမှာ သမ္မာတရားတွေ အများကြီး ဖော်ပြပြီး တရားစီရင်ခြင်းအမှုကို ပြုတယ်။ ဒါက အနန္တတန်ခိုးရှင် ဘုရားသခင်ဟာ ဘုရားဝိညာဉ်ရဲ့ လူ့ဇာတိခံယူခြင်းဖြစ်တယ်၊ သူဟာ ပြန်ကြွလာတဲ့ သခင်ယေရှုဖြစ်တယ်ဆိုတာ သက်သေပြဖို့ လုံလောက်ပါတယ်” ပေါ့။

သူက တဖြည်းဖြည်းနဲ့ ရှာဖွေချင်စိတ်ရှိလာတယ်။ ကျွန်မပြောသမျှတိုင်းကို သဘောတူတယ်လို့ ပြောတယ်။ ဒါပေမဲ့ ဒီတစ်ကြိမ်မှာ ဘုရားသခင်က ဘာကြောင့် အမျိုးသမီးအဖြစ် လူ့ဇာတိခံယူဖို့ ရွေးချယ်ခဲ့တယ်ဆိုတာ သူက နားမလည်သေးဘူး။ သူက နည်းနည်း ပြေလျော့လာတာကို ကျွန်မ တွေ့ပြီး သူ့ကို မေးလိုက်တယ်။ “ဘုရားသခင်က လူ့ဇာတိခံယူဖို့ ယူတဲ့ ပုံစံ၊ လိင်က ကျွန်မတို့ ဆုံးဖြတ်နိုင်တဲ့ အရာတွေလား။ ကျွန်မတို့အမေက ကျွန်မတို့ကို မွေးဖွားတော့ ကျွန်မတို့က သူ့အသွင်အပြင်ကို မရွေးနိုင်ဘူး။ သူက ဘယ်လိုပုံစံပဲရှိပါစေ ကျွန်မတို့က လက်ခံရတာပဲ။ ဒါက ကလေးတွေမှာ ရှိသင့်တဲ့ အကြောင်းပြချက်ပဲ။ မဟုတ်ဘူးလား” ပေါ့။ ရာဖေးလ်က ခေါင်းညိတ်ပြီး ပြောတယ်။ “ဒါပေါ့။ ကျွန်တော်တို့က ရွေးခွင့်မရှိဘူး။” ကျွန်မ ဆက်ပြောတယ်။ “ဒီလိုပဲ။ အမျိုးသားဖြစ်စေ၊ အမျိုးသမီးဖြစ်စေ ဘုရားသခင်က လူ့ဇာခံယူဖို့ အခုရွေးချယ်တဲ့ ဇာတိပကတိက ကျွန်မတို့ ဆုံးဖြတ်နိုင်တဲ့အရာလား။ ဘုရားသခင်က အမျိုးသားအဖြစ်ကြွလာရင် ငါ လက်ခံမယ်၊ အမျိုးသမီးအဖြစ် ကြွလာရင် ငါ လက်မခံဘူးလို့ ကျွန်မတို့ကပြောရင် ဒါက ကျိုးကြောင်းမသင့်တာမဟုတ်ဘူးလား။ ဘုရားသခင် လူ့ဇာတိခံယူတဲ့ လိင်က ဘုရားသခင်ကိုယ်တိုင်ရဲ့ ကိစ္စဖြစ်ပြီး ဘုရားသခင်ရဲ့ ရွေးချယ်မှုပဲ။ လူသားတွေအနေနဲ့ ကျွန်မတို့က မှတ်ချက်ပေးဖို့ အရည်အချင်းမပြည့်မီဘူးမဟုတ်ဘူးလား။ ဘုရားသခင်က ဖန်ဆင်းခြင်း သခင်ဖြစ်ပါတယ်။ ဘုရားရဲ့ ဉာဏ်ပညာက ကောင်းကင်ထက် ပိုမြင့်ပြီး သူ့အတွေးတွေက လူသားထက်ပိုမြင့်တယ်။ ကျွန်မတို့က အရေးမပါတဲ့ လူသားတွေပဲ။ ဘုရားရဲ့အလုပ်မှာ ဘုရားရဲ့ ဉာဏ်ပညာကို ကျွန်မတို့ ဘယ်လိုလိုက်မီနိုင်မှာလဲ။ ဘုရားရဲ့ အသွင်အပြင်နဲ့ အမှုတော်နဲ့ ပတ်သက်ပြီး ကျွန်မတို့က လုံးဝ ရွေးချယ်ခွင့်မရှိဘူး။ ဘုရားသခင်က လူ့ဇာတိခံယူခဲ့ပြီး သူက သမ္မာတရားကို တွေကို ဖော်ပြပြီး ဘုရားရဲ့အမှုကို လုပ်ဆောင်သရွေ့ သူ့လိင်က ဘာပဲဖြစ်ပါစေ သူက ဘုရားကိုယ်တိုင်ပဲ။ ကျွန်မတို့က လက်ခံပြီး နာခံသင့်တယ်။ ဒါကသာ ကျိုးကြောင်းသင့်တာဖြစ်ပြီး ဒါကသာ ဉာဏ်ရှိတဲ့သူဖြစ်တာပါ” ပေါ့။ ကျွန်မ မိတ်သဟာယဖွဲ့ပြီးတော့ ရာဖေးလ်က အလေးအနက်နားထောင်နေပြီး ပြန်မချေပဘူး။

နောက်တော့ ကျွန်မ သူ့ကို ကျမ်းပိုဒ်နည်းနည်းဖတ်ပြတယ်။ “အစအဦး၌ နှုတ်ကပတ်တော်ရှိ၏။ နှုတ်ကပတ်တော်သည် ဘုရားသခင်နှင့်အတူရှိ၏။ နှုတ်ကပတ်တော် သည်လည်း ဘုရားသခင်ဖြစ်တော်မူ၏။” (ရှင်ယောဟန်ခရစ်ဝင် ၁:၁) “မြေကြီးသည် အဆင်းသဏ္ဍာန်မရှိ၊ လွတ်လပ်လဟာဖြစ်၏။ နက်နဲရာအရပ်ကို မှောင်မိုက်ဖုံးလွှမ်း၍ ဘုရားသခင်၏ ဝိညာဉ်တော်သည် ရေမျက်နှာပြင်ပေါ်မှာ လှုပ်ရှားတော်မူ၏။” (ကမ္ဘာဦးကျမ်း ၁:၂) “ထိုသို့ ဘုရားသခင်သည် မိမိပုံသဏ္ဍာန်နှင့်အညီ လူကိုဖန်ဆင်းတော်မူ၏။ ဘုရားသခင်၏ ပုံသဏ္ဍာန်တော်နှင့်အညီ လူယောက်ျား၊ လူမိန်းမကို ဖန်ဆင်းပြီးလျှင်။” (ကမ္ဘာဦးကျမ်း ၁:၂၇) “ဟောအရပ်အရပ်၌ ယေဟောဝါက သင့်အား မီးထဲမှနေ၍ မိန့်တော်မူသည့်နေ့ရက်တွင် သင်သည် မည်သည့်ပုံသဏ္ဌာန်အမျိုးအစားကိုမျှ မတွေ့ချေ။ ထို့ကြောင့် သင်သည် ဖောက်ပြန်လာကာ၊ ယောက်ျား၊ သို့မဟုတ် မိန်းမတစ်ဦး၏ ပုံသဏ္ဌာန်ဖြစ်စေ၊ သို့မဟုတ် မြေကြီးပေါ်ရှိ မည်သည့်တိရစ္ဆာန်ကဲ့သို့မဆို၊ သို့မဟုတ် လေထဲတွင် ပျံသည့် မည်သည့်ငှက်ကဲ့သို့မဆို မည်သည့်ပုံသဏ္ဌာန် ပုံရိပ်တစ်ခုမျှ သင့်အတွက် ရုပ်ထုတစ်ခု မပြုလုပ်စေဖို့အလို့ငှာ အလွန် သေချာစွာ ကြည့်ရှုလော့။” (တရားဟောရာကျမ်း ၄:၁၅-၁၇) ကျွန်မ မိတ်သဟာယဖွဲ့တယ်။ “ဘုရားသခင်က အနှစ်သာရမှာ ဝိညာဉ်ဖြစ်တယ်၊ ပုံသေအသွင်သဏ္ဍန်မရှိဘူး၊ ပြီးတော့ သူ့ကို ကိုးကွယ်ဖို့အတွက် ဘယ်လိုပုံစံကိုမှ ထွင်းထုခွင့်မပြုဘူးဆိုတာ ဒီကျမ်းပိုဒ်တွေကနေ ကျွန်မတို့ မြင်နိုင်ပါတယ်။ ကမ္ဘာဦးကျမ်းမှာ ရေးထားတယ်။ အစပိုင်းမှာ ဘုရားသခင်က သူ့ပုံရိပ်နဲ့အညီ ယောကျာ်းကို အရင်ဖန်ဆင်းပြီး မိန်းမကို ဖန်ဆင်းတယ်။ ဒီတော့ ဘုရားက ယောကျာ်းလို့ပြောမလား၊ မိန်းမလို့ပြောမလား။ ဘုရားသခင်က ယောကျာ်းလို့ပြောမယ်ဆိုရင် သူက မိန်းမကိုလည်း သူ့ပုံရိပ်နဲ့အညီ ဖန်ဆင်းခဲ့တာပဲလေ။ ဘုရားသခင်က မိန်းမလို့ပြောမယ်ဆိုရင် သူက ယောကျာ်းကိုလည်း သူ့ပုံရိပ်နဲ့အညီ ဖန်ဆင်းခဲ့တာပဲ။ ဘယ်လိုဖြစ်တာလဲ။ ဘုရားသခင်က ဖြောင့်မတ်တဲ့ ဘုရားသခင်ဖြစ်တယ်။ သူက ယောကျာ်းနဲ့ မိန်းမကို သူ့ပုံရိပ်နဲ့အညီ ဖန်ဆင်းခဲ့တယ်။ ပထမအကြိမ် သူလူ့ဇာတိခံယူတော့ ယောကျာ်းအနေနဲ့ဖြစ်ပြီး နောက်ဆုံးသောကာလမှာ သူက မိန်းမအဖြစ် လူ့ဇာတိခံယူခဲ့တယ်။ လိင်နှစ်မျိုးလုံးကို သူက မျှမျှတတ ဆက်ဆံတယ်ဆိုတဲ့ အဓိပ္ပာယ်ပဲ။ ဘုရားသခင်က နှစ်ကြိမ်လုံး ယောကျာ်းအဖြစ် လူ့ဇာတိခံယူရင် မိန်းမတွေအတွက် မမျှတဘူးဖြစ်သွားမှာပဲ။ ဘုရားသခင်က ယောကျာ်း၊ ဒါမှမဟုတ် မိန်းမဖြစ်တယ်လို့ ပြောတာက ဘုရားကို ဘောင်ခတ်နေတာပဲ။ ဒါကို ဘုရားက အမုန်းဆုံးပဲ။ ဘုရားသခင်က လူ့ဇာတိခံယူတဲ့အချိန်တိုင်းမှာ ဒါက လူသားမျိုးနွယ်ကို ကယ်တင်ဖို့ပဲ။ လူ့ဇာတိခံယူတယ်ဆိုတာ လူသားအသွင်ကို ယူတဲ့သဘောပဲ။ ယောကျာ်းဖြစ်စေ၊ မိန်းမဖြစ်စေပေါ့။ ဒါပေမဲ့ ဘုရားသခင်က ဘယ်လိင်နဲ့ လူ့ဇာတိခံယူပါစေ သူ့အနှစ်သာရက ထာဝရမပြောင်းလဲဘူး။” ဒါကို ကြားပြီးတော့ ရာဖေးလ်က သတိပြုမိပြီး ပြောတယ်။ “နောက်ဆုံးသောကာလမှာ ဘုရားသခင်က မိန်းမအဖြစ် လူ့ဇာတိခံယူတာ တကယ်ကို အဓိပ္ပာယ်ရှိတာပဲ တဲ့။”

နောက်တော့ ကျွန်မ သူ့ကို အနန္တတန်ခိုးရှင် ဘုရားသခင်ရဲ့ ကျမ်းပိုဒ်နည်းနည်း ပို့ပေးလိုက်တယ်။ “ဘုရားသခင်လုပ်ဆောင်ခဲ့သည့် အမှုအဆင့်အသီးသီးတို့၌ ၎င်းတို့၏ကိုယ်ပိုင် လက်တွေ့ကျသော ရည်ရွယ်ချက်ရှိသည်။ ထိုစဉ်အချိန်က ယေရှုကြွလာခဲ့သောအခါ၊ သူသည် အမျိုးသားတစ်ဦး ပုံစံဖြင့် လာခဲ့ပြီး၊ ယခုတစ်ကြိမ် ဘုရားသခင် ကြွလာသောအခါမူ သူ၏ပုံစံသည် အမျိုးသမီးတစ်ဦးဖြစ်သည်။ ဤအရာမှ အမျိုးသားနှင့် အမျိုးသမီးနှစ်ဦးလုံးကို ဘုရားသခင်၏ ဖန်ဆင်းခြင်းသည် သူ၏အမှု၌ အသုံးပြုနိုင်သည်ကို သင်မြင်နိုင်သည်၊ ထို့ပြင် သူ့ထံတွင် ကျားမခွဲခြားခြင်း မရှိပေ။ သူ၏ဝိညာဉ်တော် ကြွလာသည့်အခါတွင် သူ့အနေဖြင့် သူနှစ်သက်သည့် မည်သည့်ဇာတိခန္ဓာကိုမဆို ခံယူနိုင်ပြီး သူ့ကို ကိုယ်စားပြုနိုင်သည့် ဇာတိခန္ဓာကို ခံယူနိုင်ပေသည်။ အမျိုးသားဖြစ်စေ၊ အမျိုးသမီးဖြစ်စေ ဘုရားသခင်ခံယူသော ဇာတိခန္ဓာဖြစ်နေသရွေ့၊ ယင်းသည် ဘုရားသခင်ကို ကိုယ်စားပြုနိုင်သည်။ အကယ်၍ ယေရှုကြွလာခဲ့သည့် အချိန်တွင် သူ့အနေဖြင့် အမျိုးသမီးအသွင်နှင့် ပေါ်လာခဲ့ပါလျှင်၊ တစ်နည်းအားဖြင့် အကယ်၍ သားယောက်ျားမဟုတ်ဘဲ သန့်ရှင်းသောဝိညာဉ်တော်အားဖြင့် ပဋိသန္ဓေတည်သော သမီးမိန်းကလေးဖြစ်ခဲ့လျှင် အမှု၏ထိုအဆင့်သည် ထပ်တူညီစွာ ပြီးပြည့်စုံခဲ့မည်ပင် ဖြစ်သည်။ အကယ်၍ ထိုကဲ့သို့သာ ဖြစ်ခဲ့မည်ဆိုပါက၊ အမှု၏ ယခုလက်ရှိအဆင့်ကို အမျိုးသားက ပြီးမြောက်အောင် လုပ်ဆောင်ရမည်ဖြစ်ပြီး၊ အမှုသည်လည်း ထပ်တူညီစွာပင် ပြီးမြောက်လာမည်ဖြစ်သည်။ အဆင့်တစ်ခုချင်းစီတွင် လုပ်ဆောင်ခဲ့သော အမှုသည် ယင်း၏ အရေးပါမှုရှိလေသည်။ မည်သည့်အဆင့်၏ အမှုကမျှ ထပ်ကျော့မပြန်သကဲ့သို့ အခြားအဆင့်တစ်ခုနှင့်လည်း ကွဲပြားဆန့်ကျင်ခြင်း မရှိချေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်းနှစ်ကြိမ်သည် လူ့ဇာတိခံယူခြင်း၏ ရည်ရွယ်ချက်ကို ပြည့်စုံစေသည်) “ဘုရားသခင်သည် ယောက်ျားတစ်ဦး အဖြစ်သာ လူ့ဇာတိ ခံယူလာခဲ့ပါက၊ လူများသည် သူ့ကို ယောက်ျားအဖြစ်၊ လူယောက်ျားများ၏ ဘုရားသခင်အဖြစ်၊ သတ်မှတ်လိုက်ကြမည် ဖြစ်ပြီး၊ သူ့ကို မိန်းမများ၏ ဘုရားသခင်အဖြစ် မည်သည့်အခါမျှ ယုံကြည်မည် မဟုတ်ပေ။ ထိုအခါ ယောက်ျားများက ဘုရားသခင်ကို ယောက်ျားများကဲ့သို့ တူညီသော လိင်ရှိသည်၊ ဘုရားသခင်သည် ယောက်ျားများ၏ ခေါင်းဆောင်ဖြစ်သည်ဟု ယူဆကြပေမည်- သို့သော် မိန်းမများနှင့်သက်ဆိုင်၍ မည်သည့်အရာ ဖြစ်သနည်း။ ယင်းသည် မမျှတပေ။ ယင်းသည် ဦးစားပေးဆက်ဆံမှု ဖြစ်သည် မဟုတ်လော။ ဤကိစ္စရပ်သည် မှန်ကန်ပါက၊ ဘုရားသခင် ကယ်တင်သော သူအားလုံးတို့သည် သူကဲ့သို့ ယောက်ျားများသာ ဖြစ်မည်ဖြစ်ပြီး၊ မိန်းမတစ်ဦးတစ်ယောက်မျှ ကယ်တင်ခံရမည် မဟုတ်ပေ။ ဘုရားသခင်က လူသားမျိုးနွယ်ကို ဖန်ဆင်းခဲ့ချိန်တွင်၊ သူသည် အာဒံကို ဖန်ဆင်းခဲ့ပြီး ဧဝကို ဖန်ဆင်းခဲ့သည်။ သူသည် အာဒံ တစ်ဦးတည်းကိုသာ မဖန်ဆင်းခဲ့ဘဲ၊ ယောက်ျားနှင့် မိန်းမနှစ်ဦးလုံးကို သူ၏ သဏ္ဌာန်အတိုင်း ပြုလုပ်ခဲ့သည်။ ဘုရားသခင်သည် ယောက်ျားများ၏ ဘုရားသခင်သာ မဟုတ်— မိန်းမများ၏ ဘုရားသခင်လည်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၃)) “ဘုရားသခင်သည် သန့်ရှင်းသော ဝိညာဉ်တော်၊ ဝိညာဉ်တော်၊ ခုနစ်ဆ ပြင်းထန်သည့် ဝိညာဉ်တော်၊ သို့မဟုတ် အရာခပ်သိမ်းကို လွှမ်းခြုံသော ဝိညာဉ်တော်ဖြစ်ရုံမျှမက၊ လူသားတစ်ဦး- သာမန်လူတစ်ဦး၊ အထူးပင် သာမညဖြစ်သော လူသားတစ်ဦးလည်း ဖြစ်၏။ သူသည် အမျိုးသားဖြစ်သည်သာမက၊ အမျိုးသမီးလည်း ဖြစ်၏။ ၎င်းတို့သည် လူသားများထံ မွေးဖွားကြရာတွင် တူညီကြပြီး၊ တစ်ဦးက သန့်ရှင်းသော ဝိညာဉ်တော်အားဖြင့် ပဋိသန္ဓေစွဲယူပြီး တခြားတစ်ဦးသည် ဝိညာဉ်တော်ထံမှ တိုက်ရိုက် ဆင်းသက်သော်လည်း၊ လူသားတစ်ဦးထံ မွေးဖွားသည်ဆိုရာတွင် မတူညီကြချေ။ နှစ်ဦးလုံးသည် အဖဘုရားသခင်၏အမှုကို ဘုရားသခင်၏လူ့ဇာတိက ဆောင်ရွက်ရာတွင် ဆင်တူကြပြီး၊ တစ်ဦးက ရွေးနုတ်ခြင်းအမှုကို ဆောင်ရွက်သော်လည်း အခြားတစ်ဦးက သိမ်းပိုက်ခြင်း အမှုကို ဆောင်ရွက်ရာတွင် မတူညီကြချေ။ နှစ်ဦးလုံးသည် အဖဘုရားသခင်ကို ကိုယ်စားပြုသော်လည်း တစ်ဦးသည် မေတ္တာနှင့် ကရုဏာတို့ဖြင့် ပြည့်နေသော ရွေးနုတ်ရှင်ဖြစ်ပြီး၊ အခြားတစ်ဦးမှာ အမျက်ဒေါသနှင့် တရားစီရင်ခြင်းတို့ဖြင့် ပြည့်နေသည့် ဖြောင့်မတ်ခြင်း၏ ဘုရားသခင်ဖြစ်၏။ တစ်ဦးသည် ရွေးနုတ်ကယ်တင်ခြင်း အမှုကို စတင်ခဲ့သည့် ဦးစီးချုပ်ဖြစ်သော်လည်း၊ အခြားတစ်ဦးသည် သိမ်းပိုက်ခြင်း အမှုကို ပြီးမြောက်သည့် ဖြောင့်မတ်သော ဘုရားသခင်ဖြစ်၏။ တစ်ဦးသည် အစဖြစ်ကာ အခြားတစ်ဦးသည် အဆုံးဖြစ်၏။ တစ်ဦးသည် အပြစ်မဲ့သော လူ့ဇာတိဖြစ်သော်လည်း၊ အခြားတစ်ဦးသည် ရွေးနုတ်ခြင်းကို ပြီးစီးစေပြီး အမှုကို ဆက်လက် ဆောင်ရွက်ကာ မည်သည့်အခါမျှ အပြစ်မရှိသည့် လူ့ဇာတိဖြစ်သည်။ နှစ်ဦးလုံးသည် ဝိညာဉ်တော်တစ်ခုတည်း ဖြစ်သော်လည်း၊ ကွဲပြားသော လူ့ဇာတိများတွင် နေထိုင်ကာ ကွဲပြားသော နေရာများတွင် မွေးဖွားခဲ့ကြပြီး၊ ၎င်းတို့သည် နှစ်ပေါင်း ထောင်ပေါင်းများစွာ ခြား၏။ သို့သော်၊ ၎င်းတို့၏အမှုအားလုံးသည် မည်သည့်အခါမျှ ကွဲလွဲခြင်းမရှိဘဲ၊ နှစ်ဦးနှစ်ဖက် လိုက်ဖက်ကြပြီး၊ တစ်ချိန်တည်း ပြောဆို၍ရသည်။ နှစ်ဦးလုံးသည် လူများဖြစ်သော်လည်း၊ တစ်ဦးသည် သားယောက်ျားလေး ဖြစ်ကာ အခြားတစ်ဦးသည် မွေးကင်းစ မိန်းကလေးဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် ပတ်သက်သည့် သင်၏ သိနားလည်မှုသည် အဘယ်နည်း) ဘုရားနှုတ်ကပတ်တော်ကို ဖတ်ပြီးတော့ အနီလာက မိတ်သဟာယဖွဲ့တယ်။ “ဘုရားသခင်ရဲ့ အမှုတော်က အမြဲတမ်း အသစ်ဖြစ်ပြီး ဘယ်တော့မှ မဟောင်းဘူး။ သူ့အမှုကို ဘယ်တော့မှ ထပ်ခါထပ်ခါမလုပ်ဘူး။ ဘုရားသခင်ရဲ့အမှုတော်က အမြဲတမ်း ပြန်ပြီးအသစ်ဖြစ်နေတယ်။ ပြောင်းလဲနေတယ်။ ပုံသေ မြှင့်တက်နေတယ်။ ဘုရားသခင်က အမှုတော်ကို ထပ်ခါထပ်ခါလုပ်မယ်ဆိုရင် လူသားတွေက သူ့ကို ဘောင်ခတ်နိုင်ခြေရှိတယ်။ ကျွန်မတို့က သူ့ကို တကယ်သိမြင်မှာမဟုတ်ဘူး။ ဘုရားသခင်က ပထမအကြိမ် လူ့ဇာတိခံယူတော့ ယောကျာ်းဖြစ်တယ်။ ဒီတော့ သခင်က နောက်တစ်ခါ ယောကျာ်းအဖြစ်ထပ်ပြီး ပြန်ကြွလာတဲ့ အကျိုးဆက်တွေက ဘာဖြစ်မလဲ။ လူသားတွေက ဘုရားသခင်ကို အမျိုးသားအဖြစ် ဘောင်ခတ်မယ်။ ဘုရားသခင်က ယောကျာ်းတွေကိုပဲ အသိအမှတ်ပြုတယ်၊ မျက်နှာသာပေးတယ် မိန်းမတွေကို မချစ်ဘူး၊ ရှောင်တယ်လို့ ထင်ကြမယ်။ ဒါကြောင့် မိန်းမတွေက အမြဲတမ်း ခွဲခြားဆက်ဆံခံရမယ်။ ဒါက မှန်ကန်တဲ့ နားလည်မှုတစ်ခုလား။ မိန်းမတွေအပေါ် မျှတရဲ့လား။ ဒါက ဘုရားအလိုတော်နဲ့ ညီသလား။ ဒါတွေက လူသားအယူအဆတွေ၊ စိတ်ကူးထင်မြင်မှုတွေမဟုတ်ဘူးလား။ ဘုရားက ဖြောင့်မတ်တယ်။ ယောကျာ်းနဲ့မိန်းမကို တန်းတူညီမျှဆက်ဆံတယ်။ ဘုရားသခင်က ယောကျာ်းအဖြစ် တစ်ကြိမ်၊ မိန်းမအဖြစ် တစ်ကြိမ်လူ့ဇာတိခံယူတယ်။ ဒါက အရမ်း အဓိပ္ပာယ်ရှိပါတယ်။ ဘုရားသခင်က နောက်ဆုံးသောကာလမှာ မိန်းမအဖြစ် လူ့ဇာတိခံယူတာက လူတိုင်းရဲ့ အယူအဆတွေကို ချေဖျက်ပစ်လိုက်တယ်။ လူသားရဲ့ ဘုရားအပေါ် မှားယွင်းတဲ့နားလည်မှုကို ပြောင်းပြန်လှန်လိုက်တယ်။ ဘုရားသခင်အပေါ် လူသားရဲ့ ဘောင်ခတ်မှုကို ချိုးဖျက်လိုက်တယ်။ ဘုရားသခင်က ယောကျာ်းတွေရဲ့ ဘုရားမဟုတ်ဘဲ မိန်းမတွေရဲ့ဘုရားလည်းဖြစ်တယ်ဆိုတာ လူတွေကို ပြလိုက်တယ်။ ဘုရားက လူသားအားလုံးရဲ့ ဘုရားပါ။ ဘုရားကို ယောကျာ်း၊ မိန်းမအဖြစ် ဘောင်ခတ်ဖို့ ဘယ်သူကမှ သူတို့အယူအဆတွေကို အသုံးမပြုနိုင်ဘူး” ပေါ့။

ကျွန်မ ထပ်ပြီးပြောလိုက်တယ်။ “တကယ်တော့ ဘုရားသခင်က သူလူ့ဇာတိခံတာမှာ ဘယ်ပုံစံကိုပဲယူပါစေ သူ့အနှစ်သာရက မပြောင်းလဲဘူး။ ဒါတွေက ဘုရားရဲ့ ဝိညာဉ်က လူ့ဇာတိခံတာဖြစ်တယ်။ ဘုရားကိုယ်တိုင်ကို ကိုယ်စားပြုပါတယ်။ ဘုရားရဲ့အလုပ်ကို လုပ်နိုင်တယ်။ ကျေးဇူးတော်ခေတ်မှာ ဘုရားသခင်က လူ့ဇာတိခံပြီး လူသားမျိုးနွယ်ရဲ့ အပြစ်ဖြေရာယဇ်အဖြစ် ကားစင်တင်ခံရတယ်။ သခင်ယေရှုက ယောကျာ်းဖြစ်ပြီး လူသားမျိုးနွယ်ကို ရွေးနှုတ်ဖို့အတွက် ကားစင်တင်ခြင်းကို ခံနိုင်ခဲ့တယ်။ ဘုရားသခင်က အဲဒီပထမအကြိမ်မှာ မိန်းမအဖြစ် လူ့ဇာတိခံရင် ရွေးနုတ်ခြင်းအမှုကို ပြီးမြောက်နိုင်ဦးမှာပဲ။ လူသားကို နောင်တရလမ်းပေးဖို့အတွက် သမ္မာတရားကို ဖော်ပြနိုင်ဦးမှာပဲ။ ဒါကြောင့် ဘုရားသခင် လူ့ဇာတိခံယူခြင်းရဲ့ လိင်နဲ့ ပုံစံက အရေးမကြီးဘူး။ ပြီးတော့ သူက ကြီးမြတ်တဲ့အသွင်ရှိသလားဆိုတာ အရေးမကြီးဘူး။ အရေးကြီးတာက သူက ဘုရားရဲ့ အနှစ်သာရရှိတယ်၊ သမ္မာတရားကို ပြောဆိုတယ်၊ လူသားတွေကို ကယ်တင်ခြင်းအမှုကို ပြုတယ်ဆိုတာပဲ။ စစ်မှန်တဲ့လမ်းကို စုံစမ်းရာမှာ ဒါတွေကိုပဲ ကျွန်မတို့ အာရုံစိုက်သင့်ပါတယ်။” နောက်တော့ ကျွန်မ သူ့ကို နောက်ထပ် ဘုရားနှုတ်ကပတ်တော်တစ်ပိုဒ်ဖတ်ပြတယ်။ “လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ အနှစ်သာရကို ပိုင်ဆိုင်ရမည်ဖြစ်ပြီး၊ လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ ဖော်ပြခြင်းကို ပိုင်ဆိုင်လိမ့်မည် ဖြစ်သည်။ ဘုရားသခင်သည် ဇာတိပကတိ ဖြစ်သွားသည့်အတွက် သူလုပ်ဆောင်ရန် ရည်ရွယ်သည့်အမှုကို သူ လုပ်ဆောင်မည်ဖြစ်ပြီး၊ ဘုရားသခင်သည် ဇာတိပကတိ ဖြစ်သွားသည့် အတွက်၊ သူ၏ဖြစ်ခြင်းကို ဖော်ပြမည်ဖြစ်ကာ လူသားထံ သမ္မာတရားကို ယူဆောင်လာနိုင်မည်၊ သူ့အပေါ် အသက်ကို အပ်နှင်းနိုင်မည်ဖြစ်ပြီး၊ သူ့အတွက် လမ်းခရီးကို ညွှန်ပြနိုင်မည်ဖြစ်သည်။ ဘုရားသခင်၏ အနှစ်သာရ မရှိသည့် ဇာတိပကတိသည် လူ့ဇာတိခံ ဘုရားသခင် တကယ် မဟုတ်ပေ။ ဤအရာနှင့် သက်ဆိုင်၍ သံသယဖြစ်ဖွယ် မရှိချေ။ ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ်မဟုတ် ဆိုသည်ကို လူသားက စုံစမ်းရန် ရည်ရွယ်ပါက၊ သူဖော်ပြသော စိတ်နေသဘောထားနှင့် သူပြောဆိုသော နှုတ်ကပတ်တော်များမှ ဤအရာကို အတည်ပြုရမည်ဖြစ်သည်။ ဆိုလိုသည်မှာ၊ ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ် မဟုတ် ဆိုသည်နှင့် မှန်ကန်သော လမ်းခရီး ဟုတ် မဟုတ် ဆိုသည်ကို အတည်ပြုရန်၊ သူ၏ အနှစ်သာရအရ ခွဲခြားရမည်ဖြစ်သည်။ ထို့ကြောင့် ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ် မဟုတ် ဆိုသည်ကို ဆုံးဖြတ်ရာတွင် သူ၏ အပြင်ပန်းသွင်ပြင်ထက် သူ၏အနှစ်သာရတွင် (သူ၏အမှု၊ သူ၏ မိန့်မြွက်ချက်များ၊ သူ၏စိတ်သဘောထားနှင့် အခြား ရှုထောင့်များစွာ) အဓိကအချက် တည်ရှိပေသည်။ အကယ်၍ လူတို့သည် သူ၏ အပြင်ပန်း သွင်ပြင်ကိုသာ စေ့စေ့စပ်စပ် ကြည့်ရှုစစ်ဆေးကာ အကျိုးဆက်အနေဖြင့် သူ၏ အနှစ်သာရကို သတိမမူမိပါက၊ ဤအရာက လူသည် မသိနားမလည်သကဲ့သို့ ပညာမဲ့ဖြစ်သည်ကို ပြပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ကျွန်မ ဆက်ပြီး မိတ်သဟာယဖွဲ့တယ်။ “ဘုရားနှုတ်ကပတ်တော်က အရမ်း ရှင်းပါတယ်။ ဘုရားသခင် လူ့ဇာတိခံယူခြင်းလားဆိုတာကို သေချာသိဖို့အတွက် အဓိကကြည့်ရမှာက သူက သမ္မာတရားကို ထုတ်ပြန်နိုင်ပြီး ဘုရားရဲ့အမှုတော်ကို လုပ်နိုင်သလားဆိုတာပဲ။ စစ်မှန်တဲ့လမ်းကို စုံစမ်းတဲ့နေရာမှာ ဘုရားအသံကို နားထောင်ဖို့ အာရုံမစိုက်ရင် အဲဒီအစား လူ့ဇာတိခံယူခြင်းရဲ့ အသွင်အပြင်နဲ့ လိင်ကို အခြေခံပြီး အကဲဖြတ်ရင် ယေရှုကို အာခံတဲ့ ဖာရိရှဲတွေရဲ့အမှားကိုပဲ လုပ်နေတာမဟုတ်ဘူးလား။ ဖာရိရှဲတွေက သခင်ယေရှုရဲ့ မိသားစုနောက်ခံနဲ့ ပုံသဏ္ဍန်က သူတို့အယူအဆတွေ၊ မေရှိယနဲ့ပတ်သက်ပြီး ထင်ယောင်ထင်မှားဖြစ်တာတွေနဲ့ လုံးဝ လွဲနေတာကိုမြင်ပြီး သခင်ယေရှုကို သာမန်ကာလျှံကာ အကဲဖြတ်ပြီး ရှုတ်ချကြတယ်။ သူ့စကားတွေ၊ အလုပ်တွေကို လုံးဝ မရှာဖွေ၊ မစုံစမ်းဘဲနဲ့ပေါ့။ အဆုံးမှာ သူတို့က ယေရှုကို ကားစင်တင်ခဲ့ကြပြီး ဘုရားရဲ့ စိတ်သဘောထားကို ပုန်ကန်ပြစ်မှားကြတယ်။ အဲဒါနဲ့ စီရင်ခြင်းခံကြရတယ်။ လူတွေက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို မဖတ်ရင်၊ ဘုရားအသံတော်ကို ကြားဖို့ အာရုံမစိုက်ရင် ဘုရားသခင်က မိန်းမအဖြစ် လူ့ဇာတိခံယူတာက သူတို့အယူအဆတွေနဲ့ မကိုက်တာကြောင့် အနန္တတန်ခိုးရှင် ဘုရားသခင်ကို ငြင်းဆန်ပြီး ခုခံကြရင် ဒါက ဘုရားသခင်ကို နောက်တစ်ခါထပ်ပြီး ကားစင်တင်နေတာမဟုတ်ဘူးလား” ပေါ့။

ဤမိတ်သဟာယပြီးနောက်တွင်၊ ရာဖေးလ်က သူ ဆက်ပြီးရှာဖွေနေမယ်လို့ပြောတယ်။ ပြီးတော့ ကျွန်မတို့က အဲဒီနေ့ညနေမှာလုပ်တဲ့ စုဝေးပွဲတစ်ခုကို သူ့ကို ဖိတ်တော့ သူက လိုလိုလားလားနဲ့ သဘောတူတယ်။ ဒါပေမဲ့ ကျွန်မ အံ့သြသွားတာက သူက အဲဒီနေ့ညနေမှာ မလာဘူး။ ဖုန်းခေါ်တော့ မကိုင်ဘူး။ ကျွန်မ တော်တော်စိတ်ပူသွားတယ်။ အဲဒါနဲ့ ကျွန်မက မနက်တိုင်း ထတာနဲ့ ဘုရားနှုတ်ကပတ်တော်တချို့ကို သူ့ဆီပို့တယ်။ တစ်နေ့တော့ သူ စာပြန်မယ်လို့ မျှော်လင့်ပြီးတော့ပေါ့။ ဒါပေမဲ့ သူက ကျွန်မစာတွေကို လုံးဝ မဖတ်ဘူး။ ကျွန်မက တကယ်ကို မျှော်လင့်ချက်မဲ့လာတယ်။ နောက်ပိုင်းမှာ ကျွန်မက တခြားညီအစ်ကိုမောင်နှမတွေကို သူ့ကို ဆက်သွယ်ဖို့ ကြိုးစားခိုင်းတယ်။ ဒါပေမဲ့ သူက ဆက်သွယ်လို့ကို မရဘူး။ ကျွန်မ မျှော်လင့်ချက်မဲ့တဲ့ အခြေအနေထဲကို ပြန်ရောက်သွားတယ်။ ဒါက ဖြစ်ကိုဖြစ်လာမယ့်ပုံစံပဲလို့ ကျွန်မ ထင်ခဲ့တယ်။ ကျွန်မသူ့ကို လုံးဝ လက်လျှော့လိုက်တော့မယ့်အချိန်မှာပဲ အီတလီနိုင်ငံသားတစ်ယောက်ကို ဧဝံဂေလိဟောတဲ့ အစ်မတစ်ယောက်ရဲ့ အတွေ့အကြုံအကြောင်း ဆောင်းပါးတစ်ပုဒ်ကို ကျွန်မ သွားတွေ့တယ်။ ဖြစ်ချင်တော့ သူတရားဟောတဲ့ ဒီအစ်ကိုကို ကျွန်မက သိတယ်။ သူက ဧဝံဂေလိ ဖြန့်ဝေတဲ့နေရာမှာ ကျွန်မနဲ့ တွဲလုပ်ခဲ့တယ်။ ဒီအစ်ကိုက လူ့သဘာဝကောင်းရှိပြီး သမ္မာတရားအပေါ် သန့်စင်တဲ့ နားလည်မှုရှိတယ်။ ဒါပေမဲ့ သူ့ကို အဲဒီအစ်မက တရားဟောတဲ့အခါ သူက အယူအဆတွေအများကြီးရှိမယ်၊ နှစ်လကြာတဲ့အထိ အဆက်အသွယ်မရဖြစ်မယ်လို့ ကျွန်မ မျှော်လင့်မထားဘူး။ ဒါပေမဲ့ အဲဒီအစ်မက လက်မလျှော့သေးဘူး။ သူက ဘုရားနှုတ်ကပတ်တော်ကို သူနဲ့ မိတ်သဟာယပြုဖို့အတွက် ဆက်စောင့်နေပြီး အခွင့်အရေးတွေ ရှာတယ်။ နောက်ဆုံးမှာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်က သူ့အယူအဆတွေကို တစ်ခုပြီးတစ်ခု ဖြေရှင်းပေးခဲ့တယ်။ ဘုရားသခင်ရဲ့ နောက်ဆုံးသောကာလအမှုတော်ကို သူ လက်ခံသွားတယ်။ အဲဒီအစ်မရဲ့ အတွေ့အကြုံက တကယ်ကို တို့ထိစရာဖြစ်ပြီး ကျွန်မ ရှက်သွားမိတယ်။ ဘုရားရှေ့ကိုလာတဲ့သူတစ်ယောက်ချင်းရဲ့ နောက်ကွယ်မှာ ဘုရားသခင်က ကြီးမားတဲ့ အဖိုးအခကိုပေးဆပ်တာကို ကျွန်မ တွေးမိတယ်။ လူသားကို ကယ်တင်ဖို့ ဘုရားသခင်ရဲ့ လေးနက်တဲ့ ရည်ရွယ်ချက်တွေကို ကျွန်မ နားလည်ရင် ဘုရားအလိုတော်ကို ကျွန်မ အလေးထားသင့်တယ်။ ဒါပေမဲ့ နည်းနည်းလေး ခက်ခဲလိုက်တာနဲ့ ကျွန်မက ခေါင်းရှောင်ပြီး လက်လျှော့ဖို့ အသင့်ဖြစ်နေတယ်။ ကျွန်မက ဇွဲလုံးဝ ကင်းမဲ့နေတယ်။ ကျွန်မရဲ့ သစ္စာရှိခြင်းနဲ့ သက်သေခံချက်က ဘယ်မှာလဲ။ နောက်တော့ ဘုရားနှုတ်ကပတ်တော်ကို ကျွန်မ ဖတ်တယ်။ “ဧဝံဂေလိဖြန့်ဝေရာတွင် သင်သည် ပထမဦးစွာ သင်၏တာဝန်ကို ကျေပွန်ရမည်။ သင်လုပ်နိုင်သမျှနှင့် လုပ်သင့်သမျှအရာအားလုံးကို လုပ်ဆောင်ရာတွင် သင်၏ အသိစိတ်နှင့် ဆင်ခြင်တုံတရားနောက်ကို လိုက်ရမည်။ မှန်သောလမ်းကို သုံးသပ်ဆင်ခြင်နေသည့်သူတွင် ရှိနိုင်သော မည်သည့်အယူအဆများအတွက်မဆို၊ သို့မဟုတ် ၎င်းတို့မေးသည့် မည်သည့်မေးခွန်းအတွက်မဆို ဖြေရှင်းချက်များကို သင်သည် မေတ္တာရှေ့ထား၍ ပေးရမည်။ သင်သည် အမှန်တကယ်ပင် ဖြေရှင်းချက် မပေးနိုင်လျှင် ၎င်းတို့ကို ဖတ်ပြရန်အတွက် သက်ဆိုင်မှုရှိသော ဘုရားနှုတ်ကပတ်တော်အချို့ကို ရှာဖွေနိုင်သည်၊ သို့မဟုတ် ၎င်းတို့အား ပြသရန် အတွေ့အကြုံဆိုင်ရာ သက်သေခံချက်အကြောင်းနှင့် သက်ဆိုင်သော ဗီဒီယိုအပိုင်းများကိုသော်လည်းကောင်း၊ သင့်တော်သော ဗီဒီယိုအချို့ကိုသော်လည်းကောင်း ရှာဖွေနိုင်သည်။ ဤအရာ ထိရောက်ဖို့မှာ လုံးဝဖြစ်နိုင်ခြေရှိသည်။ အနည်းဆုံးအနေဖြင့် သင်သည် သင့်တာဝန်များကို ဖြည့်ဆည်းနေလိမ့်မည်ဖြစ်ပြီး သင့်အသိစိတ်၏ စွပ်စွဲခြင်းကို ခံစားရမည် မဟုတ်ပေ။ သို့သော် သင်သည် ဝတ်ကျေတန်းကျေလုပ်ဆောင်ပြီး ဖြစ်သလို ပြုလုပ်လျှင် အမှုအရာများက နှောင့်နှေးကြန့်ကြာနိုင်ခြေရှိပြီး ထိုလူကို ရရှိရန် လွယ်ကူမည်မဟုတ်ပေ။ သူတစ်ပါးတို့ကို ဧဝံဂေလိဖြန့်ဝေရာတွင် မိမိတို့၏ တာဝန်ကို ကျေပွန်ရမည်။ ‘တာဝန်’ ဆိုသည့်စကားကို မည်သို့ နားလည်ရမည်နည်း။ ယင်းကို အတိအကျ မည်သို့လက်တွေ့လုပ်ဆောင်ပြီး အသုံးချသင့်သနည်း။ သခင့်ကို ကြိုဆိုပြီး ဘုရားသခင်၏ အမှုတော်ကို တွေ့ကြုံပြီးနောက်တွင် သင်သည် ဘုရားသခင်၏ ပေါ်ထွန်းခြင်းကို ဆာငတ်သောသူများထံသို့ ဘုရားသခင်၏ အမှုတော်ကို သက်သေခံရန် ဝတ္တရားတစ်ခုရှိသည်ကို နားလည်သင့်သည်။ ဤသို့ဆိုလျှင် ဤအရာကို ၎င်းတို့နှင့် မည်သို့ဝေမျှရသနည်း။ အွန်လိုင်းတွင်ဖြစ်စေ၊ လက်တွေ့ဘဝတွင်ဖြစ်စေ လူတို့ကို ရရှိသည့်၊ ထိရောက်သည့် မည်သည့်နည်းလမ်းမဆိုဖြင့် မျှဝေသင့်သည်။ ဧဝံဂေလိမျှဝေခြင်းသည် သင်လုပ်ချင်စိတ်ပေါက်သည့်အချိန်တွင် လုပ်ဆောင်ရသောအရာမဟုတ်၊ သင်စိတ်ပါသည့်အခါတွင် လုပ်ဆောင်ပြီး စိတ်မပါသောအခါတွင် မလုပ်ဆောင်သောအရာတစ်ခု မဟုတ်ပေ။ သင့်တော်သည်ဟု သင်ထင်သလို စိတ်ကြိုက်ရွေးချယ်လျက်၊ သင်နှစ်သက်သည့်သူကို ဧဝံဂေလိဖြန့်ဝေပြီး မနှစ်သက်သည့်သူကို ဖြန့်ဝေခြင်းမပြုလျက် သင့်အကြိုက်များနှင့်အညီ လုပ်ဆောင်ရသော အရာတစ်ခုလည်းမဟုတ်ပေ။ ဧဝံဂေလိကို ဘုရားသခင်၏ တောင်းဆိုချက်များနှင့်အညီ၊ ဘုရားအိမ်တော်၏ စည်းမျဉ်းများနှင့်အညီ ဖြန့်ဝေသင့်သည်။ သင်နားလည်သည့် သမ္မာတရားများ၊ ဘုရားသခင်၏ နှုတ်ကပတ်တော်များနှင့် ဘုရားသခင်၏ အမှုတော်တို့ကို မှန်သောလမ်းအား သုံးသပ်ဆင်ခြင်နေသောသူများထံသို့ သက်သေခံရန် သင်စွမ်းဆောင်နိုင်သမျှအားလုံးကို လုပ်ဆောင်လျက် ဘုရားသခင်၏ ဖန်ဆင်းခံတစ်ဦးနှင့်ဆိုင်သည့် တာဝန်ဝတ္တရားများကို သင်ဖြည့်ဆည်းသင့်သည်။ ဤသည်မှာ ဘုရားသခင်၏ ဖန်ဆင်းခံတစ်ဦးနှင့်ဆိုင်သည့် တာဝန်ဝတ္တရားကို ဖြည့်ဆည်းခြင်းပင် ဖြစ်သည်။ လူတစ်ယောက်သည် ဧဝံဂေလိဖြန့်ဝေသောအခါတွင် မည်သည့်အရာကို လုပ်ဆောင်သင့်သနည်း။ သူ၏ တာဝန်ကို ဖြည့်ဆည်းသင့်သည်။ တတ်နိုင်သမျှ လုပ်ဆောင်သင့်သည်။ အဖိုးအခတိုင်းကို ပေးဆပ်လိုစိတ် ရှိသင့်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဧဝံဂေလိတရား ဖြန့်ဝေခြင်းသည် ကျင့်ဝတ်သိက္ခာအရ ယုံကြည်သူများအားလုံး မဖြစ်မနေလုပ်ရမည့် တာဝန်တစ်ခုဖြစ်သည်) “ဤသို့ဆိုလျှင် စစ်မှန်သည့်လမ်းအား စူးစမ်းလေ့လာနေသည့် သူတစ်ယောက်ကို မည်သို့ဆက်ဆံသင့်သနည်း။ ထိုသူသည် ဧဝံဂေလိမျှဝေခြင်းအတွက် ဘုရားအိမ်တော်က ချမှတ်ထားသည့် စည်းမျဉ်းများနှင့် ကိုက်ညီသရွေ့ ထိုသူကို ဧဝံဂေလိဖြန့်ဝေရန် ငါတို့တွင် ဝတ္တရားရှိသည်။ သူ၏ လက်ရှိသဘောထားက ဆိုးပြီး လက်မခံနိုင်ဖွယ် ဖြစ်လျှင်ပင် ငါတို့သည် စိတ်ရှည်ခြင်းကို ကျင့်သုံးရမည်။ မည်မျှကြာသည်အထိ၊ မည်သည့်အတိုင်းအတာအထိ စိတ်ရှည်ရမည်နည်း။ သင့်ကို သူငြင်းဆန်ပြီး သူ၏ အိမ်အတွင်းသို့ ဝင်ခွင့်မပြုသည်အထိ၊ မည်သည့်ဆွေးနွေးမှုကမျှ အလုပ်မဖြစ်သည်အထိ၊ သူ့အား ဖုန်းဆက်ခြင်း၊ သို့မဟုတ် အခြားတစ်ယောက်ယောက်ကို သူ့အား သွားဖိတ်စေခြင်းက အလုပ်မဖြစ်သည်အထိ၊ သူက သင့်ကို အသိအမှတ်မပြုသည်အထိ ဖြစ်သည်။ ဤသို့ဆိုလျှင် သူ့အား ဧဝံဂေလိမျှဝေရန် မဖြစ်နိုင်ပေ။ ထိုအခါ၌ သင်၏ တာဝန်ကို ဖြည့်ဆည်းခဲ့ပြီး ဖြစ်လိမ့်မည်။ ဤသည်မှာ တာဝန်ထမ်းဆောင်ခြင်းဖြစ်သည်။ မျှော်လင့်ချက်အနည်းငယ် ရှိနေသရွေ့ ဘုရားနှုတ်ကပတ်တော်ကို သူ့အား ဖတ်ပြပြီး ဘုရား၏ အမှုတော်အတွက် သက်သေခံရန် သင်တတ်နိုင်သမျှ နည်းလမ်းတိုင်းကို စဉ်းစားကာ အစွမ်းကုန် လုပ်ဆောင်သင့်သည်။ ဥပမာအားဖြင့် သင်သည် တစ်စုံတစ်ယောက်နှင့် အဆက်အသွယ်လုပ်နေခဲ့သည်မှာ နှစ်နှစ်၊ သုံးနှစ်ကြာနေပြီ ဆိုကြပါစို့။ ထိုသူအား ဧဝံဂေလိမျှဝေခြင်း၊ ဘုရားသခင်အတွက် သက်သေခံခြင်းကို အကြိမ်များစွာ သင်ကြိုးစားပြီး ဖြစ်သော်လည်း ထိုသူကမူ လက်ခံရန် ရည်ရွယ်ချက်မရှိ။ သို့တိုင်အောင် သူသည် အတော်အတန် နားလည်နိုင်စွမ်းရှိပြီး ဧဝံဂေလိလက်ခံရန် အလားအလာရှိသူတစ်ယောက် အမှန်တကယ်ပင် ဖြစ်သည် ဆိုကြပါစို့။ သင်မည်သို့လုပ်ဆောင်သင့်သနည်း။ ရှေးဦးစွာ သူ့အပေါ်တွင် လက်မလျှော့ဘဲ ပုံမှန် အဆက်အသွယ်ပြုခြင်းကို ထိန်းထားရမည်။ သူ့အား ဘုရားနှုတ်ကပတ်တော်ကို ဆက်လက်ဖတ်ပြပြီး ဘုရားအမှုတော်အတွက် သက်သေခံရမည်။ သူ့အပေါ်တွင် လက်မလျှော့နှင့်။ အဆုံးထိ စိတ်ရှည်လော့။ မသိမမြင်နိုင်သော တစ်နေ့နေ့တွင် သူသည် နိုးထပြီး လမ်းမှန်ကို စူးစမ်းရန် အချိန်ကျပြီဟု ခံစားရလိမ့်မည်။ ဤအတွက်ကြောင့် အဆုံးမရှိသော စိတ်ရှည်ခြင်းနှင့် ဇွဲလုံ့လကို ကျင့်သုံးခြင်းသည် ဧဝံဂေလိ ဖြန့်ဝေရာတွင် အရေးကြီးသည်။ အဘယ်ကြောင့် ဤအရာကို လုပ်ဆောင်ရမည်နည်း။ ဤသည်မှာ ဖန်ဆင်းခံတစ်ယောက်၏ တာဝန်ဖြစ်သောကြောင့်ဖြစ်သည်။ သင်သည် ထိုသူနှင့် အဆက်အသွယ်ရှိသောကြောင့် သူ့အား ဘုရားသခင်၏ ဧဝံဂေလိတရားကို ဟောကြားရန် သင့်တွင် တာဝန်၊ ဝတ္တရားရှိသည်။ ဘုရားနှုတ်ကပတ်တော်ကို ပထမဆုံး သူကြားသည့်အချိန်မှစ၍ သူ့ကိုယ်သူပြောင်းလဲသည့် အချိန်အထိ ဖြစ်စဉ်များစွာက ဝင်ရောက်စွက်ဖက်လိမ့်မည်။ ဤအရာမှာ အချိန်ယူရ၏။ ဤအချိန်ကာလတွင် စိတ်ရှည်ပြီး စောင့်ဆိုင်းရန် လိုအပ်သည်။ သူ့ကိုယ်သူပြောင်းလဲပြီး သင်က သူ့အား ဘုရားရှေ့ခေါ်ဆောင်ကာ ဘုရား၏ မိသားစုထံသို့ ပြန်လည်ခေါ်ဆောင်သည့် နေ့အထိဖြစ်သည်။ ဤသည်မှာ သင်၏ ဝတ္တရားဖြစ်သည်။ ဝတ္တရားဆိုသည်မှာ အဘယ်နည်း။ ခေါင်းရှောင်၍ မရသော တာဝန်၊ မဖြစ်မနေလုပ်ရမည့် တာဝန်ဖြစ်သည်။ မိခင်တစ်ယောက်က သူ၏ ကလေးအပေါ် ဆက်ဆံမှုကဲ့သို့ ဖြစ်သည်။ ကလေးသည် မည်မျှမနာခံပါစေ၊ သို့မဟုတ် မည်မျှကျီစယ်ဆော့ကစားတတ်ပါစေ၊ သို့တည်းမဟုတ် ဖျားနာပြီး မစားမသောက်သည်ဖြစ်စေ သူ့အမေ၏ ဝတ္တရားမှာ အဘယ်နည်း။ သင်သည် သူ၏ ကလေးဖြစ်သည်ကို သိလျက် သူသည် သင့်အား အလွန်အမင်း ချစ်မြတ်နိုးသည်။ မေတ္တာထားပြီး ဂရုစိုက်သည်။ သင်သည် သူ့အား မိခင်အဖြစ် အသိအမှတ်ပြုသည်ဖြစ်စေ၊ မပြုသည်ဖြစ်စေ ကွာခြားမှုမရှိပေ။ သူ့ကို သင်မည်သို့ဆက်ဆံသည်က အရေးမပါပေ။ မည်သို့ပင်ဖြစ်စေ သူသည် တစ်ခဏမျှပင် မထွက်ခွာဘဲ သင့်အနီးတွင် နေ၏။ သူသည် သင်၏မိခင်ဖြစ်သည်ဟု သင်ယုံကြည်ပြီး သူ၏ထွေးပိုက်မှုထဲသို့ သင်ပြန်လာသည်အထိ ဖြစ်သည်။ ဤနည်းအားဖြင့် သူသည် သင့်အား စဉ်ဆက်မပြတ် စောင့်ကြည့်ပြီး ဂရုစိုက်သည်။ ဤသည်မှာ တာဝန်၏ အဓိပ္ပာယ်ဖြစ်သည်။ မဖြစ်မနေ လုပ်ရမည့် တာဝန်ရှိသည်ဆိုသည်မှာ ဤအဓိပ္ပာယ်ဖြစ်သည်။ ဧဝံဂေလိဖြန့်ဝေခြင်းကို လုပ်ဆောင်သောသူများသည် ဤနည်းအားဖြင့်၊ လူတို့အပေါ် ဤသို့သော ချစ်ခြင်းမျိုးဖြင့် လက်တွေ့လုပ်ဆောင်လျှင် ဧဝံဂေလိဖြန့်ဝေခြင်း စည်းမျဉ်းများကို ထိန်းသိမ်းမည်ဖြစ်ပြီး ရလဒ်များရရှိရန် လုံးဝ စွမ်းဆောင်နိုင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဧဝံဂေလိတရား ဖြန့်ဝေခြင်းသည် ကျင့်ဝတ်သိက္ခာအရ ယုံကြည်သူများအားလုံး မဖြစ်မနေလုပ်ရမည့် တာဝန်တစ်ခုဖြစ်သည်) အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို ဖတ်ပြီး ကျွန်မ ရှက်ပြီးတော့ ဝမ်းနည်းပက်လက်ဖြစ်သွားတယ်။ ဧဝံဂေလိအမှုဆောင်တွေ ထမ်းဆောင်ရမယ့်တာဝန်တွေကို ဘုရားသခင်က တော်တော်ရှင်းလင်းအောင်ပြောထားတယ်။ အလားအလာရှိတဲ့ ဧဝံဂေလိကြားနာသူရဲ့ အခြေအနေတိုင်းက မတူဘူး။ မတူတဲ့ပုံစံနဲ့ ကိုင်တွယ်ဖို့လိုတယ်။ သူတို့ကို ရှောင်ပြီးတော့ ဘောင်ခတ်ဖို့အတွက် ကိုယ်ပိုင်အယူအဆတွေ၊ စိတ်ကူးတွေ၊ တစ်ဖက်သတ်အမြင်တွေကို အားကိုးလို့မရဘူး။ မစဉ်းမစားနဲ့ သူတို့ကို လက်လျှော့လိုက်ဖို့ဆိုတာ ပိုပြီးလုပ်လို့မရဘူး။ သူတို့တွေကို သင့်တော်တဲ့ ဧဝံဂေလိကြားနာသူတွေလို့ သတ်မှတ်ရင် သူတို့ကို ဘုရားသခင်ရဲ့ နောက်ဆုံးသောကာလအမှုတော်ကို သက်သေခံဖို့ အစွမ်းကုန်လုပ်ပြီး ဘယ်နည်းလမ်းမဆို အသုံးပြုရမယ်။ ဘုရားရှေ့ကို ခေါ်ဆောင်ရမယ်။ ဒါတွေက ဧဝံဂေလိဖြန့်ဝေတာမှာ ရှိသင့်တဲ့ စည်းမျဉ်းတွေပဲ။ ဒါပေမဲ့ ရာဖေးလ်ကို ခဏလောက် ဆက်သွယ်လို့မရတာနဲ့ စိတ်ရှည်တာတွေ၊ ကြင်နာတာတွေမဲ့သွားတယ်။ ကျွန်မက အခက်အခဲဖြစ်နေပြီး သူနဲ့ မိတ်သဟာယဖွဲ့ဖို့ ဆက်မကြိုးစားချင်ဘူး။ ပြီးတော့ သူက ကျွန်မတို့ကို လျစ်လျူရှုတာ၊ ဖုန်းမကိုင်တာ၊ စာတွေမဖတ်တာတွေလုပ်နေတော့ တခြားဘာလုပ်နိုင်မှာလဲဆိုပြီး ခံစားမိခဲ့တယ်။ ကျွန်မကမိတ်သဟာယကို ဖွဲ့ပေမဲ့ ရာဖေးလ်က လမ်းမှန်ကို လက်မခံတော့၊ ကျွန်မက ထပ်ပြီး အားမစိုက်ချင်တော့ဘူး။ အဲဒါနဲ့ ကျွန်မက သူ့ကို လောလောဆယ် ဘေးဖယ်ထားလိုက်တယ်။ ဒါပေမဲ့ တော်တော်ကို စိတ်မအေးနိုင်ခဲ့ဘူး။ ဒီအစ်ကိုက စစ်မှန်တဲ့ ယုံကြည်ခြင်းရှိတယ် အစွမ်းအစကောင်းရှိပြီး နားလည်နိုင်စွမ်းရှိတယ် ဒါပေမဲ့ ဘုန်းကြီးတစ်ပါးရဲ့ နှောင့်ယှက်မှု၊ လမ်းမှားညွှန်ပြမှုကြောင့် ဘာသာရေးအယူအဆတွေရဲ့ သက်ရောက်မှုကို ခံရတယ်ဆိုပြီး ကျွန်မ စဉ်းစားနေမိတယ်။ ဒီလိုအရမ်းအရေးပါတဲ့အချိန်မှာ ကျွန်မ သူ့ကို ကူညီရမယ်။ ဒီအတိုင်းရပ်နေပြီး ဘာမှမလုပ်ဘဲ နေလို့မဖြစ်ဘူး။ မဟုတ်ရင် ကျွန်မက ဧဝံဂေလိအမှုဆောင်တစ်ယောက်ရဲ့ တာဝန်ကို ဖြည့်ဆည်းနေတာ ဖြစ်မှာမဟုတ်ဘူး။ အဲဒါနဲ့ ကျွန်မ သူ့ကို ကူညီဖို့ မျှော်လင့်ပြီး သက်သေခံချက်စာတစ်ပုဒ်ကို ပို့လိုက်တယ်။ သူ ဖတ်သည်ဖြစ်စေ၊ မဖတ်သည်ဖြစ်စေ ကျွန်မတတ်နိုင်သမျှလုပ်ရမယ်။

သုံးလေးရက်ကြာတော့ သူက ကျွန်မဆီကို စာပို့ပြီးပြောတယ်။ “ကျွန်တော်က ဒီတစ်ချိန်လုံးမှာ ဆုတောင်းနေတာပါ။ ကျွန်တော်က ဘာမှမပြောရသေးပေမဲ့ ဘုရားသခင်က ကျွန်တော်တို့ စိတ်နှလုံးတွေကို ရှာဖွေတယ်ဆိုတာ ကျွန်တော် သိတယ်။ ကျွန်တော့်ကို ဉာဏ်အလင်းဖွင့်ပြပြီး လမ်းပြဖို့အတွက် ကျွန်တော့်စိတ်နှလုံးက အနန္တတန်ခိုးရှင် ဘုရားသခင်ကို အော်ခေါ်နေခဲ့တယ်။ အမှားလုပ်ပြီး ဘုရားကို ပုန်ကန်ပြစ်မှားတာ မလုပ်မိအောင်ပေါ” တဲ့။ ကျွန်မတော်တော် ခံစားသွားရတယ်။ သူ့ပြန်စာထဲမှာ သူက ဒီလိုပြောတာကို တွေ့ရတယ်။ “ဒီကမ္ဘာက အရမ်းဖောက်ပြန်ပျက်စီးပြီး ဆိုးယုတ်တယ်။ ဘုရားသခင်နဲ့ နီးကပ်ဖို့ လူတွေအတွက် အရမ်းခက်ခဲတယ်။ ဆိုးယုတ်မှုကို ဆန့်ကျင်တဲ့ တစ်ခုတည်းသောလက်နက်က အနန္တတန်ခိုးရှင် ဘုရားသခင်နဲ့ ကျမ်းစာရဲ့ နှုတ်ကပတ်တော်တွေပဲ” တဲ့ သူက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို အသိအမှတ်ပြုတယ်။ ဒါက သူဟာ ဘုရားအသံတော်ကို နားလည်နိုင်တယ်၊ သူ့ကိုပြန်ရဖို့ မျှော်လင့်ချက်ရှိတယ်ဆိုတာကို သက်သေပြတာပဲ။ ဒါပေမဲ့ သူက သူ့စိတ်အတွင်းထဲမှာ ပြင်းထန်တဲ့ တိုက်ပွဲတစ်ခုကို ဖြတ်သန်းနေရတယ်ဆိုတာ ကျွန်မ သိခဲ့တယ်။ ကျွန်မစာတွေကို သူဖတ်တာက အချိန်မရွေးရပ်သွားနိုင်တာကို ကျွန်မ စိတ်ပူမိတယ်။ တော်တော် စိုးရိမ်မိသွားတယ်။ အဲဒါနဲ့ ကျွန်မ စိတ်ငြိမ်အောင်ထားပြီး ဘုရားကို ဆုတောင်းတယ်။ ဆုတောင်းရင်းနဲ့ ဘုရားနှုတ်ကပတ်တော်က စာစုတစ်ခုကို သတိရမိတယ်။ “ဘုရားသခင်သည် ဖြစ်နိုင်ခြေရှိသော နောက်ဆုံးအခိုက်အတန့် မတိုင်ခင်ထိ မည်သည့်နည်းနှင့်မျှ လူသားမျိုးနွယ်ကို ပေါ့ပေါ့တန်တန် စွန့်ပစ်မည် မဟုတ်ပေ။” ဖတ်ဖို့အတွက် ဒီဘုရားနှုတ်ကပတ်တော်အပိုဒ်ကို ကျွန်မ အမြန်ရှာလိုက်တယ်။ “အောက်ဖော်ပြပါ ကျမ်းပိုဒ်ကို ယောန၀တ္ထု ၄:၁၀-၁၁ တွင် မှတ်တမ်းတင်ထားသည်- ‘ယေဟောဝါကလည်း၊ သင်သည် အားထုတ်ကြိုးပမ်းခြင်းလည်းမပြု၊ ကြီးထွားစေရန်လည်း မလုပ်ခဲ့ဘဲ၊ တစ်ညချင်းတွင် ဖြစ်ပေါ်ပြီး တစ်ညချင်းတွင် သေသော ကြက်ဆူပင်ကို သနားခြင်း ရှိပေ၏။ ငါသည် များစွာသော တိရစ္ဆာန်တို့ကိုမဆိုထားနှင့်၊ မိမိလက်ျာလက်နှင့် လက်ဝဲလက်ကို မပိုင်းခြားနိုင်သောသူ တသိန်းနှစ်သောင်းထက်မက ရှိသည့် နိနေဝေမြို့ကြီးကို ငါချမ်းသာပေးသင့်သည် မဟုတ်လောဟု မိန့်တော်မူ၏။’ ဤသည်တို့မှာ ဘုရားသခင်နှင့် ယောနတို့၏ စကားစမြည်ပြောဆိုခြင်းမှ မှတ်တမ်းတင်ထားသည့် ယေဟောဝါဘုရားသခင်၏ နှုတ်ကပတ်တော်စစ်စစ်များဖြစ်သည်။ ဤခွန်းတုံ့ဖလှယ်ခြင်းမှာ တိုတောင်းလင့်ကစား လူသားမျိုးနွယ်အတွက် ဖန်ဆင်းရှင်၏ ပူပန်မှုနှင့် လူသားမျိုးနွယ်အား လက်လျှော့ရန် သူ၏ဝန်လေးမှုတို့နှင့် ပြည့်နေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) “နိနေဝေမြို့သားများထံ ယေဟောဝါဘုရားသခင်၏ နှုတ်ကပတ်တော်များကို ကြေညာရန် ယောနသည် တာဝန်ပေးစေခိုင်းခံရခဲ့သော်လည်း၊ ယေဟောဝါဘုရားသခင်၏ ရည်ရွယ်ချက်များကို သူနားမလည်ခဲ့သည့်သကဲ့သို့ မြို့သူမြို့သားများအတွက် သူ၏ပူပင်မှုများနှင့် မျှော်လင့်ချက်များကိုလည်း သူနားမလည်ခဲ့ပေ။ လူသားမျိုးနွယ်သည် သူ့ကိုယ်ပိုင်လက်များမှ ဆင်းသက်ပေါက်ဖွားလာသည့်အရာ ဖြစ်ကြောင်း၊ ဘုရားသခင်သည် လူပုဂ္ဂိုလ်တစ်ဦးစီတိုင်းအတွက် အပတ်တကုတ် အားထုတ်ကြိုးပမ်းမှုကို ပြုထားကြောင်း၊ လူပုဂ္ဂိုလ်တိုင်းက ဘုရားသခင်၏ မျှော်လင့်ချက်များကို မိမိတို့၏ပခုံးများထက်တွင် သယ်ပိုးထားကြကြောင်း၊ လူပုဂ္ဂိုလ်တိုင်းက ဘုရားသခင်၏ အသက်ထောက်ပံ့မှုကို အကျိုးခံစားခဲ့ကြကြောင်းကို ဤအပြစ်ဖော်ဆုံးမခြင်းနှင့်အတူ ဘုရားသခင်က သူ့အား ပြောလိုခဲ့ခြင်းပင် ဖြစ်သည်။ လူပုဂ္ဂိုလ်တိုင်းအတွက် ဘုရားသခင်သည် အပတ်တကုတ် အားထုတ်ရသည့် အဖိုးအခကို ပေးချေခဲ့ပြီးဖြစ်၏။ ယောနကိုယ်တိုင်က ကြက်ဆူပင်ကို ချစ်ခင်မြတ်နိုးသလောက် ဘုရားသခင်သည် သူ့ကိုယ်ပိုင်လက်များ၏ လက်ရာဖြစ်သည့် လူသားမျိုးနွယ်ကို ချစ်ခင်မြတ်နိုးကြောင်းကိုလည်း ဤအပြစ်ဖော်ဆုံးမခြင်းက ယောနကို ပြောပြခဲ့သည်။ ဘုရားသခင်သည် ဖြစ်နိုင်ခြေရှိသော နောက်ဆုံးအခိုက်အတန့် မတိုင်ခင်ထိ မည်သည့်နည်းနှင့်မျှ လူသားမျိုးနွယ်ကို ပေါ့ပေါ့တန်တန် စွန့်ပစ်မည် မဟုတ်ပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) ဘုရားနှုတ်ကပတ်တော်ကို ဖတ်ပြီးတော့ ကျွန်မ တို့ထိခြင်းခံရတယ်။ ရာဖေးလ်ကို ပြောလိုက်တယ်။ “အစ်ကို အစ်ကိုက သေချာစဉ်းစားတဲ့သူဖြစ်ပြီး ဘုရားအသံကို နားလည်နိုင်တယ်။ ဘုရားသခင်က နောက်ဆုံးသောကာလမှာ လူ့ဇာတိခံယူခဲ့ပြီး ကျွန်မတို့ကို ပံ့ပိုးဖို့အတွက် သမ္မာတရားစကားတွေကို သန်းချီပြီး ထုတ်ခဲ့တယ်။ အပြစ်ရဲ့ ချည်နှောင်မှုကနေ ကျွန်မတို့ကို ကယ်တင်ပြီး သူ့ရဲ့နိုင်ငံတော်ထဲကို ပို့ဆောင်တယ်။ ကျွန်မတို့ရဲ့ ကံကြမ္မာနဲ့ ရလဒ်တွေနဲ့ သက်ဆိုင်တဲ့ ဒီကိစ္စကို အစ်ကို အပြည့်အဝနားလည်နိုင်ဖို့ ကျွန်မ မျှော်လင့်ပါတယ်။ အစ်ကို့အတွက် ကျွန်မ ဆုတောင်းပေးပါမယ်။ ဘုရားသခင်က အစ်ကို့စိတ်နှလုံးကို ဖွင့်ဟပြီး သူ့ရဲ့အိမ်တော်ကို မကြာခင်မှာ ပြန်လာခွင့်ပြုပါစေ။” နောက်တော့ ဘုရားနှုတ်ကပတ်တော်သုံးပိုဒ်ကို ဖတ်ရွတ်ထားတာတွေကို သူ့ဆီပို့လိုက်ပြီး သူစာပြန်တာကို စောင့်နေလိုက်တယ်။ အဲဒီဟာတွေထဲမှာ သူ့ကို ဆင်ခြင်သုံးသပ်စေပြီး အပြောင်းအလဲဖြစ်စေခဲ့တဲ့ ဘုရားနှုတ်ကပတ်တော်တစ်ပိုဒ်ရှိတယ်။

ဘုရားသခင်၏ နှုတ်ကပတ်တော်၌ ပြောထားသည်- “ယေရှု၏ ပြန်ကြွလာခြင်းသည် သမ္မာတရားကို လက်ခံနိုင်စွမ်းရှိသူများအတွက် ကြီးမားသည့် ကယ်တင်ခြင်းတစ်ရပ် ဖြစ်သော်လည်း သမ္မာတရားကို လက်ခံနိုင်စွမ်းမရှိသူများအတွက် ယင်းမှာ ပြစ်ဒဏ်စီရင်ခြင်း၏ လက္ခဏာတစ်ရပ်ဖြစ်သည်။ သင်တို့သည် မိမိတို့၏ ကိုယ်ပိုင်လမ်းကြောင်းကို ရွေးချယ်သင့်ပြီး၊ သန့်ရှင်းသော ဝိညာဉ်တော်ကို မပြစ်မှားမစော်ကားသင့်သကဲ့သို့ သမ္မာတရားကို မငြင်းပယ်သင့်ပေ။ သင်တို့သည် မသိနားမလည်သူနှင့် မာနထောင်လွှားသူ တစ်ဦး မဖြစ်သင့်ဘဲ၊ သန့်ရှင်းသောဝိညာဉ်တော်၏ လမ်းပြမှုကို နာခံပြီး၊ သမ္မာတရားကို တောင့်တကာ ရှာဖွေသူများ ဖြစ်သင့်ပေသည်။ ဤနည်းဖြင့်သာ သင်တို့သည် အကျိုးရှိလိမ့်မည်။ ဘုရားသခင်အား ယုံကြည်မှုလမ်းကြောင်းကို သတိဖြင့်လျှောက်ရန် သင်တို့ကို ငါအကြံပြု၏။ မြန်မြန်ဆန်ဆန် ကောက်ချက်များမချလိုက်နှင့်။ ထို့အပြင် ဘုရားသခင်၌ သင်တို့၏ ယုံကြည်မှုတွင် သာမန်ကာလျှံကာဖြစ်ကာ စာနာ ထောက်ထားမှု မကင်းမဲ့စေနှင့်။ အနည်းဆုံးအနေဖြင့် ဘုရားသခင်ကို ယုံကြည်သောသူတို့သည် စိတ်နှိမ့်ချပြီး ရိုသေလေးမြတ်မှု ရှိရမည်ဖြစ်သည်ကို သင်တို့သိသင့်သည်။ သမ္မာတရားကို ကြားပြီးဖြစ်သော်လည်း၊ နှာခေါင်းရှုံ့သောသူတို့သည် မိုက်မဲပြီး၊ အသိဉာဏ် ကင်းမဲ့ကြ၏။ သမ္မာတရားကို ကြားပြီးဖြစ်သော်လည်း၊ သတိမမူဘဲ အမြန် ကောက်ချက်ချသူများ သို့မဟုတ် ရှုတ်ချသူများသည် မာနထောင်လွှားမှုဖြင့် ဒုက္ခရောက်ကြရလေသည်။ ယေရှုကို ယုံကြည်သူ မည်သူမျှသည် အခြားသူများအား ကျိန်ဆဲရန် သို့မဟုတ် ရှုတ်ချရန် မသင့်တော်ပေ။ သင်တို့အားလုံးသည် အသိစိတ်ရှိပြီး သမ္မာတရားကို လက်ခံသူ တစ်စုံတစ်ဦး ဖြစ်သင့်ပေသည်။ သမ္မာတရားလမ်း အကြောင်းကို ကြားခြင်းနှင့် အသက်နှင့်ဆိုင်သော နှုတ်ကပတ်တော်ကို ဖတ်ရှုခြင်းဖြင့်၊ ဤစကားလုံး ၁၀၀၀၀ အနက် စကားတစ်လုံးသာလျှင် သင်၏လက်ခံယုံကြည်ချက်များ၊ သမ္မာကျမ်းစာတို့နှင့် ကိုက်ညီသည်ဟု သင် ယုံကြည်ကောင်းယုံကြည်မည်ဖြစ်ပြီး၊ သို့ဆိုပါက ဤစကားလုံးများထဲမှ ၁၀၀၀၀ မြောက်သောစကားလုံးကို သင် ဆက်လက်ရှာဖွေသင့်ပေသည်။ သင့်ကို နှိမ့်ချမှုရှိရန်၊ မိမိကိုယ်ကိုယုံကြည်စိတ် မလွန်ကဲရန်နှင့် မိမိကိုယ်ကို လွန်ကဲစွာ မချီးမြှောက်ရန် ငါ အကြံပြုသေး၏။ သင်၏နှလုံးသားက ဘုရားသခင်အတွက် အင်မတန် နည်းပါးသော ရိုသေလေးမြတ်မှု ရှိခြင်းဖြင့်၊ သင်သည် သာ၍ကြီးမားသော အလင်းကိုရလိမ့်မည်။ သင်သည် ဤနှုတ်ကပတ်တော်များကို သေချာစွာစစ်ဆေးပြီး ထပ်သလဲလဲ တွေးဆပါက၊ ၎င်းတို့ သမ္မာတရား ဟုတ်မဟုတ်ဆိုသည်နှင့် ၎င်းတို့ အသက်ဟုတ်မဟုတ်ဆိုသည်တို့ကို သင်နားလည်လိမ့်မည်။ ဝါကျအနည်းငယ်ကိုသာ ဖတ်လျက်၊ လူအချို့က ‘ဤသည်မှာ သန့်ရှင်းသော ဝိညာဉ်တော်၏ အသိဉာဏ်ပွင့်လင်းစေခြင်းအချို့ထက် ဘာမျှမပိုပါ။’ သို့မဟုတ် ‘ဤသည်မှာ လူတို့အားလှည့်ဖြားရန် လာသည့် ခရစ်တော်၏ အယောင်ကိုဆောင်သောသူဖြစ်၏။’ ဟု ဆိုရင်း၊ ဤနှုတ်ကပတ်တော်များကို ကြောင်းကျိုးမမြင်ဘဲ ရှုတ်ချကောင်းရှုတ်ချကြပေမည်။ ထိုသို့သောအရာများကို ပြောသူတို့သည် မသိနားမလည်မှုဖြင့် မျက်စိကန်းကြပေသည်။ သင်သည် ဘုရားသခင်၏အမှုနှင့် ဉာဏ်ပညာကို အလွန်နည်းပါးစွာ နားလည်ပြီး၊ အစမှပြန်စရန် သင့်ကို ငါ အကြံပြု၏။ နောက်ဆုံးကာလထဲက ခရစ်တော်၏အယောင်ကို ဆောင်သောသူများ ပေါ်ထွက်ခြင်းကြောင့် သင်တို့သည် ဘုရားသခင် ဖော်ပြသော နှုတ်ကပတ်တော်များကို ကျိုးကြောင်းမမြင်ဘဲ မရှုတ်ချရ၊ ပြီးလျှင် သင်တို့သည် လှည့်ဖြားမှုကို ကြောက်ရွံ့သောကြောင့် သန့်ရှင်းသော ဝိညာဉ်တော်ကို ပြစ်မှားစော်ကားသော သူတစ်ဦး မဖြစ်ရ။ ယင်းသည် လွန်စွာ သနားဖွယ်ကောင်းမည် မဟုတ်လော။ များစွာစစ်ဆေးပြီးသည့်နောက် ဤနှုတ်ကပတ်တော်များသည် သမ္မာတရားမဟုတ်၊ လမ်းခရီးမဟုတ်သကဲ့သို့ ဘုရားသခင်၏ ဖော်ပြချက်မဟုတ်ဟု သင်ယုံကြည်ဆဲ ဖြစ်ပါက၊ သင်သည် နောက်ဆုံးတွင် အပြစ်ပေးခံရလိမ့်မည်ဖြစ်ပြီး၊ ကောင်းချီးမင်္ဂလာများ မရှိဘဲ ဖြစ်လိမ့်မည်။ ထိုသို့ အလွန် သိသိသာသာနှင့် ရှင်းလင်းစွာ ပြောဆိုထားသည့် သမ္မာတရားကို သင်လက်မခံနိုင်ပါက၊ သင်သည် ဘုရားသခင်၏ကယ်တင်ခြင်းနှင့် မသင့်တော်သည် မဟုတ်လော။ သင်သည် ဘုရားသခင်၏ပလ္လင်တော်ရှေ့ ပြန်လာရလောက်အောင် ကောင်းချီးမခံစားရသော သူတစ်ဦး ဖြစ်သည် မဟုတ်လော။ ယင်းနှင့် ပတ်သက်၍ စဉ်းစားကြည့်လော့။ အလျင်မလိုနှင့်၊ စိတ်မြန်လက်မြန် မဖြစ်နှင့်၊ ပြီးလျှင် ဘုရားသခင်၌ ယုံကြည်မှုကို ကစားပွဲတစ်ခုအဖြစ် သဘောမထားနှင့်။ သင်၏ခရီးဆုံးပန်းတိုင်အတွက်၊ သင်၏ အလားအလာများ အတွက်၊ သင်၏အသက်တာအတွက် စဉ်းစားလော့၊ ပြီးလျှင် မိမိကိုယ်ကိုယ် မလှည့်စားနှင့်။ ဤနှုတ်ကပတ်တော်များကို သင်လက်ခံနိုင်ပါသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှု၏ဝိညာဉ်ခန္ဓာကို သင်တွေ့မြင်သည့်အချိန်တွင် ဘုရားသခင်သည် ကောင်းကင်နှင့်မြေကြီးကို အသစ်တစ်ဖန် ပြုလုပ်ပြီးဖြစ်လိမ့်မည်) ရာဖေးလ်က ဒီအပိုဒ်ကို ဖတ်ပြီး၊အဲ့နေ့မှာပဲ သူ့ခံစားချက်နဲ့ နားလည်မှုတွေနဲ့ပတ်သက်တဲ့ စာရှည်တစ်ခုကို ကျွန်မဆီပို့တယ်။ သူက ဝေခွဲမရဖြစ်ပြီး လမ်းမှားလျှောက်မိမှာကို စိုးရိမ်နေတယ်ဆိုတာ၊ အနန္တတန်ခိုးရှင် ဘုရားသခင်ကို ယုံကြည်တာက နောက်ဂိုဏ်းခွဲတစ်ခုနောက်လိုက်ပြီး ယေရှုကို သစ္စာဖောက်တဲ့သဘောဖြစ်မှာကို သူကြောက်တယ်ဆိုတာကို ကျွန်မ သိတယ်။ ကျွန်မက သူ့ဆီပို့ဖို့ ဘုရားနှုတ်ကပတ်တော်တစ်ပိုဒ်တွေ့သွားပြီး မိတ်သဟာယပြုလိုက်တယ်။ “အနန္တတန်ခိုးရှင် ဘုရားသခင်အသင်းတော်က ဘယ်ဘာသာရေးအဖွဲ့နဲ့မှ မဆိုင်ပါဘူး။ ပြန်ကြွလာတဲ့ သခင်ယေရှုရဲ့ ပေါ်ထွန်းမှုနဲ့ အမှုတော်ကြောင့် ဖြစ်လာတာပါ။ လူတစ်ယောက်ယောက်က ဂိုဏ်းခွဲအသစ်တစ်ခု တည်ထောင်လိုက်လို့မဟုတ်ပါဘူး။ အနန္တတန်ခိုးရှင် ဘုရားသခင်က တရားစီရင်ခြင်းအမှုကို ပြုဖို့အတွက် သမ္မာတရားတွေကို ဖော်ပြပြီးတော့ နိုင်ငံတော်ခေတ်ကို စတင်လိုက်ပြီး ကျေးဇူးတော်ခေတ်ကို အဆုံးသတ်လိုက်တယ်။ လူ့ဇာတိခံဘုရားကိုယ်တော်တိုင်ကလွဲပြီး သမ္မာတရားတွေကို ထုတ်ပြန်နိုင်တဲ့၊ လူသားမျိုးနွယ်ကို ဦးဆောင်နိုင်၊ ကယ်တင်နိုင်တဲ့ ခေါင်းဆောင် ကြီးမြတ်တဲ့၊ နာမည်ကြီးတဲ့သူ ကမ္ဘာမှာမရှိပါဘူး။ တစ်ယောက်မှ မရှိဘူး။ အနန္တတန်ခိုးရှင် ဘုရားသခင်ရဲ့ အမှုတော်က ယေရှုနဲ့ ယေဟောဝါနဲ့ မတူပေမဲ့ အနှစ်သာရမှာတော့ တူညီတဲ့ဘုရားပါပဲ။ ယေဟောဝါ၊ ယေရှု၊ အနန္တတန်ခိုးရှင် ဘုရားသခင်ဆိုတာတွေက မတူတဲ့ခေတ်တွေမှာ ဘုရားသခင် အသုံးပြုတဲ့ မတူတဲ့ အမည်နာမတွေပါ။ ဒါပေမဲ့ ဘုရားရဲ့ အမည်နာမ၊ အမှုတော်က ဘယ်လိုပဲ ပြောင်းပါစေ သူ့အနှစ်သာရက မပြောင်းလဲဘူး။ ဘုရားသခင်က ထာဝရဘုရားပဲ။ ဘုရားသခင်က ပြောသည်- ‘ယေရှု လုပ်ဆောင်ခဲ့သည့် အမှုသည် ယေရှု၏နာမကို ကိုယ်စားပြုခဲ့ပြီး၊ ယင်းသည် ကျေးဇူးတော်ခေတ်ကို ကိုယ်စားပြုခဲ့သည်။ ယေဟောဝါ လုပ်ဆောင်ခဲ့သည့် အမှုအတွက်မူ၊ ယင်းသည် ယေဟောဝါကို ကိုယ်စားပြုခဲ့ပြီး၊ ပညတ်တော်ခေတ်ကို ကိုယ်စားပြုခဲ့သည်။ ၎င်းတို့၏အမှုမှာ မတူကွဲပြားသည့် ခေတ်များထဲက ဝိညာဉ်တော်တစ်ဦးတည်း၏ အမှု ဖြစ်ခဲ့သည်။...၎င်းတို့ကို မတူညီသည့် နာမနှစ်မျိုးဖြင့် ခေါ်ဆိုခဲ့သော်လည်း၊ အမှု၏ အဆင့်နှစ်ဆင့်လုံးကို ပြီးမြောက်စေသည်မှာ ဝိညာဉ်တော် တစ်ပါးတည်း ဖြစ်ပြီး၊ လုပ်ဆောင်ခဲ့သည့် အမှုသည်လည်း အလျဉ်မပြတ်သည့်အမှု ဖြစ်သည်။ နာမက မတူညီသကဲ့သို့၊ အမှု၏ အကြောင်းအရာ ကွဲပြားသည်နှင့်အမျှ၊ ခေတ်သည် မတူညီခဲ့ပေ။ ယေဟောဝါ ကြွလာခဲ့ချိန်တွင်၊ ယင်းမှာ ယေဟောဝါ၏ ခေတ်ဖြစ်ခဲ့ပြီး၊ ယေရှု ကြွလာခဲ့သည့်ချိန်တွင် ယေရှု၏ခေတ် ဖြစ်ခဲ့သည်။ ထို့ကြောင့် ကြွလာခြင်းအသီးသီးနှင့်အတူ၊ ဘုရားသခင်သည် နာမတစ်ခုဖြင့် အခေါ်ခံရသည်၊ သူသည် ခေတ်တစ်ခုကို ကိုယ်စားပြုပြီး၊ လမ်းကြောင်းသစ်တစ်ခုကို စတင်လေသည်။ ပြီးလျှင် လမ်းသစ်အသီးသီးပေါ်တွင် သူသည် နာမသစ်တစ်ခုကို ခံယူသည်၊ ယင်းက ဘုရားသခင်သည် အမြဲအသစ်ဖြစ်ပြီး မည်သည့်အခါတွင်မျှ အိုဟောင်းမသွားသကဲ့သို့၊ သူ၏ အမှုသည် ရှေ့သို့ဦးတည်ချက်တစ်ခုဖြင့် မည်သည့်အခါမျှ တိုးတက်မှု မရပ်စဲသည်ကို ပြပေသည်။ သမိုင်းသည် အမြဲ ရှေ့သို့ရွေ့လျားနေပြီး၊ ဘုရားသခင်၏ အမှုသည် အမြဲ ရှေ့သို့ရွေ့လျားနေသည်။ သူ၏အနှစ်ခြောက်ထောင် စီမံခန့်ခွဲမှု အစီအစဉ်က အဆုံးသတ်သို့ ရောက်ရန်အတွက်၊ ယင်းသည် ရှေ့သို့ဦးတည်ချက်တစ်ခုဖြင့် တိုးတက်မြဲတိုးတက်နေရမည်ဖြစ်သည်။ နေ့ရက်တိုင်းတွင် သူသည် အမှုသစ်ကို လုပ်ဆောင်ရမည်၊ နှစ်တိုင်း သူသည် အမှုသစ်ကို လုပ်ဆောင်ရမည်။ သူသည် လမ်းကြောင်းသစ်များကို စတင်ရမည်၊ ခေတ်သစ်များကို အစပျိုးရမည်၊ ပိုမိုကြီးမားသည့် အမှုသစ်ကို စတင်ရမည်ဖြစ်ပြီး၊ ဤအရာများနှင့်အတူ နာမအသစ်များနှင့် အမှုသစ်ကို ယူဆောင်လာရမည်။...ယေဟောဝါ၏ အမှုမှသည် ယေရှု၏အမှုထိတိုင်၊ ပြီးလျှင် ယေရှု၏အမှုမှသည် ဤလတ်တလော အဆင့်ထိ၊ ဤအဆင့်သုံးဆင့်သည် ဘုရားသခင် စီမံခန့်ခွဲမှု အစမှအဆုံး တစ်ခုလုံးကို အလျဉ်မပြတ် အကျုံးဝင်ပြီး၊ ယင်းတို့အားလုံးသည် ဝိညာဉ်တော်တစ်ပါးတည်း၏ လုပ်ဆောင်မှု ဖြစ်သည်။ ကမ္ဘာကြီး၏ ဖန်ဆင်းခြင်းကတည်းက၊ ဘုရားသခင်သည် လူသားမျိုးနွယ်ကို စီမံခန့်ခွဲလျက် အမြဲ အမှုပြုနေသည်။ သူသည် အစနှင့် အဆုံးဖြစ်သည်၊ သူသည် အဦးဆုံးသောသူနှင့် နောက်ဆုံးသောသူ ဖြစ်ပြီး၊ သူသည် ခေတ်တစ်ခုကို အစပြုသူဖြစ်ပြီး၊ ခေတ်ကို အဆုံးသတ်သူ ဖြစ်သည်။ မတူညီသည့် ခေတ်များနှင့် မတူညီသည့် နေရာများတွင် အမှု၏ အဆင့်သုံးဆင့်သည် သိသိသာသာ ဝိညာဉ်တော်တစ်ပါးတည်း၏ လုပ်ဆောင်ချက်ဖြစ်ပေသည်။ ဤအဆင့်သုံးဆင့်ကို ခွဲခြားသူ အပေါင်းတို့သည် ဘုရားသခင်ကို ဆန့်ကျင်ရာတွင် ရပ်တည်သူများ ဖြစ်သည်။ ယခုတွင် ပထမအဆင့်မှ ယနေ့တိုင် အမှုများ အားလုံးသည် တစ်ပါးတည်းသော ဘုရားသခင်၏အမှု၊ တစ်ပါးတည်းသော ဝိညာဉ်တော်၏ လုပ်ဆောင်ချက်ဖြစ်သည်ကို သင် နားလည်အပ်ပေသည်။ ဤအရာနှင့် သက်ဆိုင်၍ သံသယ မရှိနိုင်ပေ။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၃)) အနန္တတန်ခိုးရှင် ဘုရားသခင်ရဲ့ နှုတ်ကပတ်တော်က အရမ်းရှင်းလင်းပါတယ်။ လူသားမျိုးနွယ်ကို ကယ်တင်ဖို့ဖြစ်တဲ့ ဘုရားအမှုတော်က အဆင့်သုံးဆင့်အဖြစ် ခွဲထားတယ်။ ပထမအဆင့်က ပညတ်တရားကို ယေဟောဝါ ထုတ်ပြန်ပြီး၊ ကမ္ဘာမြေပေါ် လူ့ဘဝကို ဦးဆောင်လမ်းပြခဲ့တဲ့ ပညတ်တော်ခေတ်ဖြစ်တယ်။ ဒုတိယအဆင့်က ကျေးဇူးတော်ခေတ်မှာ ရွေးနုတ်ခြင်းအမှုဖြစ်တယ်။ ဒါက လူသားမျိုးနွယ်ရဲ့ အပြစ်ဖြေရာယဇ်အနေနဲ့ လုပ်ဆောင်ဖို့ ဘုရားသခင်က လူ့ဇာတိခံတဲ့ ပထမအကြိမ်ပဲ။ အမှုတော်ရဲ့ တတိယအဆင့်က ဗျာဒိတ်ကျမ်းမှာ ပရောဖက်ပြုထားတဲ့အတိုင်း နောက်ဆုံးသောကာလ တရားစီရင်ခြင်းအမှုပဲ။ ဒီအမှုတော်အဆင့်သုံးဆင့်က လူသားမျိုးနွယ်ကို ကယ်တင်ဖို့ ဘုရားသခင်ရဲ့ ပြည့်စုံတဲ့ စီမံခန့်ခွဲမှုအစီအစဉ်ပဲ။ ဘုရားသခင်က ခေတ်တစ်ခုစီမှာ မတူတဲ့ အမှုတော်ကို လုပ်ဆောင်တယ်။ ဒါပေမဲ့ အဆင့်သုံးဆင့်လုံးရဲ့ အမှုတော်ကို ဘုရားတစ်ပါးတည်းကပဲ လုပ်ဆောင်တယ်။ ရိုးရှင်းတဲ့ ဥပမာတစ်ခုပြပေးမယ်။ ဘုရားသခင်ရဲ့ စီမံခန့်ခွဲမှုအလုပ်ကို အိမ်တစ်လုံးဆောက်တာနဲ့ ယှဉ်ကြည့်လို့ရတယ်။ ပညတ်တော်ခေတ်က အိမ်ရဲ့ အခြေခံအုတ်မြစ်ကို ကိုယ်စားပြုတယ်။ အခြေခံအုတ်မြစ်မရှိဘဲနဲ့ အိမ်ကို လုံးဝ ဆောက်လို့မရဘူး။ ကျေးဇူးတော်ခေတ်က အိမ်ရဲ့ ဖွဲ့စည်းတည်ဆောက်ပုံကို ကိုယ်စားပြုတယ်။ ဖွဲ့စည်းတည်ဆောက်ပုံမရှိဘဲ အိမ်က ပုံစံပေါ်မလာဘူး။ နိုင်ငံတော်ခေတ်က အမိုးလိုပဲ။ ဒီနောက်ဆုံးအဆင့်မရှိဘဲနဲ့ အိမ်က မပြည့်စုံဘဲ ရှိနေပြီး လေနဲ့ မိုးကို မတားဆီးနိုင်ဘူး။ ဒါကြောင့် ဒီအဆင့်သုံးဆင့်တိုင်းက မရှိမဖြစ်ပဲ။ အနန္တတန်ခိုးရှင် ဘုရားသခင်ကို ကျွန်မတို့ ယုံကြည်တာက သခင်ယေရှုကို စွန့်ပစ်ခဲ့တယ်ဆိုတဲ့ သဘောမဟုတ်ဘူး။ တခြားဘုရားကို ယုံတယ်ဆိုတာ ပိုပြီးတော့တောင် မဟုတ်ဘူးပေါ့။ ကျွန်မတို့က သိုးသူငယ်ရဲ့ ခြေလှမ်းတွေကို အမီလိုက်နေတာသက်သက်ပါ။ ကမ္ဘာမှာ လက်ရှိ ဘာသာကြီး သုံးလေးခုရှိတယ်။ ဘုရားကို ယုံကြည်တဲ့သူတွေက ဂိုဏ်းခွဲနှစ်ထောင်ကျော်အထိ ကွဲသွားတယ်။ သူတို့ရဲ့ အရင်က ဂိုဏ်းခွဲတွေက ဘာပဲဖြစ်ပါစေ စစ်မှန်တဲ့ယုံကြည်ခြင်းရှိပြီး ဘုရားသခင်ပေါ်ထွန်းခြင်းကို ဆာငတ်တဲ့ ညီအစ်ကိုမောင်နှမတွေက အနန္တတန်ခိုးရှင် ဘုရားသခင်ရဲ့နောက်ဆုံးသောကာလ အမှုတော်ကို ပိုပိုပြီး လက်ခံလာကြတယ်။ သူ့နှုတ်ကပတ်တော်ရဲ့ ရေလောင်းခြင်းနဲ့ အာဟာရကို လက်ခံလာကြတယ်။ ဒီအချက်က ရှင်းရှင်းလင်းလင်း မြင်ရပါတယ်။ ဒါက ကျမ်းစာဆိုင်ရာ ပရောဖက်ပြုချက်ကိုလည်း ပြည့်စုံစေတယ်။ ‘ထိုနက်နဲသောအရာဟူမူကား၊ ကာလအချိန်စေ့စုံခြင်း၏ သာသနာတွင် ကောင်းကင်ပေါ်၊ မြေကြီး ပေါ်မှာ ရှိရှိသမျှတို့ကိုပေါင်း၍ ခရစ်တော်၌ ချုပ်ခြာ စေတော်မူလိမ့်သတည်း။’ (ဧဖက်သြဝါဒစာ ၁:၁၀) ‘နောက်ဆုံးသောကာလတွင် ယေဟောဝါအိမ်တော်၏ တောင်သည် တောင်များ၏ထိပ်တွင် တည်ရလိမ့်မည်ဖြစ်ပြီး တောင်ကုန်းများအထက်တွင် ချီးမြှောက်ခြင်းခံရလိမ့်မည်။ ပြီးလျှင် ခပ်သိမ်းသောလူမျိုးတို့သည် ထိုတောင်သို့ စည်းဝေးကြလိမ့်မည်။’ (ဟေရှာယအနာဂတ္တိကျမ်း ၂:၂)” ကျွန်မပြောတာကြားတော့ သူက ဆုတောင်း အီမိုဂျီသုံးပြီး၊ ပြောတယ်။ “အစ်မပြောတာ မှန်ပါတယ်။ အနန္တတန်ခိုးရှင် ဘုရားသခင်က တစ်ပါးတည်းသော စစ်မှန်တဲ့ဘုရားပါ။ ကျွန်တော်တို့အားလုံး အနန္တတန်ခိုးရှင် ဘုရားသခင်ရဲ့ အမည်နာမအောက်ကို လာသင့်တယ်။ အနန္တတန်ခိုးရှင် ဘုရားသခင်က ကျွန်တော့်ကို ခေါ်တယ်။ ကျွန်တော့်ရဲ့ စိတ်နှလုံး၊ ပူပန်မှုတွေ၊ ကြောက်ရွံ့မှုတွေကို သူသိတယ်” တဲ့။ နောက်တော့ ကျွန်မက သူ့ဆီကို ဧဝံဂေလိရုပ်ရှင်နည်းနည်းနဲ့ ဘုရားနှုတ်ကပတ်တော်တချို့ပို့လိုက်တယ်။ ကျွန်မလည်း ဘုရားကို ဆုတောင်းတယ်။ နောက်ဆုံးမှာ သူက စုဝေးပွဲတွေကို လာသည်ဖြစ်စေ၊ မလာသည်ဖြစ်စေ ကျွန်မ လုပ်နိုင်သမျှကို လုပ်ရမယ်၊ စောင့်ဖို့၊ ရှာဖွေဖို့၊ နာခံဖို့ သင်ယူရမယ်ဆိုပြီး ပြောခဲ့တယ်။

လေးရက်ကြာတော့ သူ့ဆီကနေ မျှော်လင့်မထားတဲ့ မက်ဆေ့ချတစ်ခုရတယ်။ စုဝေးပွဲတွေကို သူဆက်ပြီးတက်လို့ ရမလားဆိုတာ မေးထားတယ်။ အနန္တတန်ခိုးရှင် ဘုရားသခင်နှုတ်ကပတ်တော်က သူ့အတွက် အရမ်းတန်ဖိုးရှိတယ်၊ အဲဒါ မရှိလို့မဖြစ်ဘူးဆိုပြီးတော့လည်း သူပြောတယ်။ သူက ဘုရားနှုတ်ကပတ်တော်ကနေ သမ္မာတရားတွေ အများကြီးနဲ့ ကျမ်းစာရဲ့ နက်နဲမှုတွေကိုနားလည်ခဲ့တယ်။ ဘုရားနှုတ်ကပတ်တော်က သူ့ကို ဆွဲဆောင်သွားခဲ့တယ်။ အဲဒီအချိန်မှာပဲ ကျွန်မက မျက်ရည်ကျတဲ့အထိ ခံစားရမိတယ်။ ဘုရားကို တကယ်ကျေးဇူးတင်တယ်။ သူက ကျွန်မ ပို့လိုက်တဲ့ ဘုရားနှုတ်ကပတ်တော်တွေကို ဖတ်တယ်၊ နှုတ်ကပတ်တော်တွေက ထုတ်တဲ့မေးခွန်းတွေက သူ့ကို တော်တော်ဝေခွဲမရဖြစ်စေတယ်ဆိုပြီး ပြောတယ်။ သူက ပြောသေးတယ်။ “ကျွန်တော့်ယုံကြည်ခြင်းမှာ အရမ်းပေါ့ဆလို့မဖြစ်ဘူး။ ဂိမ်းတစ်ခုလို မှတ်ယူလို့ မဖြစ်ဘူး။ အဲဒါနဲ့ ဆက်ပြီး စူးစမ်းလေ့လာဖို့ ဆုံးဖြတ်လိုက်တယ်။ သခင်ပြန်ကြွလာခြင်းက ကျွန်တော့်အတွက် အရမ်းအရေးကြီးတယ်။ သူ့ကို ကြိုဆိုဖို့ အခွင့်အရေးကို မဆုံးရှုံးချင်ဘူး။ အဆုံးမှာ သူ့ကို ပုန်ကန်ပြစ်မှားတာ၊ စွန့်ပစ်တာတွေ မဖြစ်ချင်ဘူး” တဲ့။ ကျွန်မက အရမ်းစိတ်လှုပ်ရှားပြီး ဘုရားကို ကျေးဇူးတင်မိတယ်။ ဘုရားနှုတ်ကပတ်တော်ရဲ့ အာဏာနဲ့ တန်ခိုးက တကယ်ကို ကြီးမြတ်တယ်ဆိုတာ ကျွန်မ မြင်တွေ့ခဲ့တယ်။ သူ့ကို ပြောင်းလဲစေပြီး အနန္တတန်ခိုးရှင် ဘုရားသခင်ရဲ့ နောက်ဆုံးသောကာလအမှုတော်ကို လက်ခံဖို့ ဆုံးဖြတ်စေခဲ့တာက ဘုရားနှုတ်ကပတ်တော်ပါ။

ဒီအတွေ့အကြုံက ကျွန်မကို တကယ်ကို တို့ထိခဲ့တယ်။ ဘယ်လို အလားအလာရှိတဲ့ ဧဝံဂေလိကြားနာသူတွေကို ကျွန်မ ကြုံတွေ့ပါစေ ဘုရားအသံတော်ကို သူတို့နားလည်သရွေ့ ဘုရားအိမ်တော်ဆီကို သူတို့ကို ခေါ်ဆောင်ရာမှာ ကျွန်မရဲ့တာဝန်နဲ့ဝတ္တရားကို ဖြည့်ဆည်းသင့်တယ်ဆိုတာ ကျွန်မ သဘောပေါက်သွားတယ်။ ကျွန်မတို့တာဝန်တွေကို ဒီနည်းနဲ့ လုပ်ဆောင်ခြင်းအားဖြင့်သာ အကြွေးတွေ၊ နောင်တတွေမချန်ထားခဲ့နိုင်မှာပါ။ ကျေးဇူးတော်ပဲ။ ဘုရားသခင် သာ၍ ဘုန်းကြီးပါစေ။


၈၂။ မှန်ကန်သည့် ရွေးချယ်မှု

ရွှင်ယိ တရုတ်နိုင်ငံ

ကျွန်တော်က ဝေးလံခေါင်သီတဲ့ တောင်ပေါ်ရွာမှာ မျိုးဆက်အတော်များများ လယ်သမားဖြစ်ကြတဲ့ မိသားစုတစ်စုကနေ မွေးလာခဲ့တယ်။ ကျောင်းတက်ချိန်မှာ အမေက ကျွန်တော့်ကို မကြာမကြာ တိုက်တွန်းတယ်၊ “အမေတို့မိသားစုက အားကိုးစရာ ဘာမှမရှိဘူး။ သား ကိုယ့်ကံကြမ္မာကို ပြောင်းလဲချင်ရင်၊ ကိုယ့်ကိုယ်ကိုယ်ဘဲ အားကိုးရမယ်။ သားရဲ့တစ်ခုတည်းသော မျှော်လင့်ချက်က ကျောင်းကို ကောင်းကောင်းတက်ဖို့ပဲ”တဲ့။ တစ်နေ့ “ထင်ရှားကျော်ကြားမှုရရှိပြီး ကျွန်တော့် ဘိုးဘေးတွေအတွက် ဂုဏ်အသရေ ယူဆောင်”ဖို့ တကယ်မျှော်လင့်ရင်းနဲ့ သူ့စကားတွေကို ကျွန်တော် နှလုံးသွင်းခဲ့တယ်။ ဒါပေမဲ့ ဘွဲ့ရပြီးတဲ့နောက်မှာ တည်ငြိမ်တဲ့ လခစားအလုပ်ကို မရှာတွေ့နိုင်ခဲ့ရုံမက၊ မိဘတွေက အရမ်းနေမကောင်း ဖြစ်ခဲ့ကြတယ်။ မိသားစု စုဆောင်းငွေအားလုံး ကုန်သွားပြီးတော့ အမျိုးတွေဆီက ငွေချေးခဲ့ရတယ်။ အဲဒါတွေကို အချိန်မီ ပြန်မပေးတဲ့အတွက်၊ ကျွန်တော့် ဦးလေးကိုယ်တိုင်က နောက်ကွယ်မှာ ကျွန်တော့်ကို သွေးစုပ်ဖုတ်ကောင်လို့ ခေါ်ခဲ့တယ်။ သူတို့ ကျွန်တော့်ကို အထင်မသေးအောင်လို့ ခေါင်းမဖော်တမ်း ကျွန်တော် ငွေရှာခဲ့ပေမဲ့၊ အမျိုးတွေရဲ့ နင့်နာအောင်ပြောတာတွေနဲ့ ခိုကိုးရာမဲ့ဖြစ်တဲ့ မိသားစုအခြေအနေတွေက ကျွန်တော့်ကို တကယ် ဝမ်းနည်းစေခဲ့ပြီး၊ တိတ်တဆိတ် ငိုခဲ့တာ အတော်များတယ်။ ကျွန်တော် စိတ်ဆင်းရဲပြီး ကူကယ်ရာမဲ့နေချိန်မှာပဲ ၂၀၁၃ခုနှစ် ဇွန်လမှာ၊ မိတ်ဆွေတစ်ယောက်က အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ ဧဝံဂေလိကို ဝေမျှတယ်။ ဘုရားနှုတ်ကပတ်တော်တွေဖတ်ပြီး ညီအစ်ကို မောင်နှမတွေနဲ့ မိတ်သဟာယဖွဲ့ရာကတစ်ဆင့်၊ လူကို ဘုရားက ဖန်ဆင်းခဲ့ပြီး ကျွန်တော်တို့ အသက်တွေ သူ့လက်ထဲမှာရှိမှန်း သိခဲ့ရတယ်။ စာတန်ရဲ့ ဖောက်ပြန်ပျက်စီးစေခြင်း ခံခဲ့ရတဲ့နောက်မှာ လူသားက ဘုရားရဲ့ ကွယ်ကာမှု ဆုံးရှုံးသွားခဲ့လို့ ဘဝက အရမ်းနာကျင်စရာဖြစ်လာခဲ့သလို၊ လူသားမျိုးနွယ်ကို စာတန်ရဲ့ ဖောက်ပြန်ပျက်စီးခြင်းနဲ့ ထိခိုက်နစ်နာစေခြင်းကနေ ကယ်တင်ဖို့ ဘုရားက လူ့ဇာတိခံလာပြီး နောက်ဆုံးသော ကာလမှာ သမ္မာတရား ဖော်ပြနေမှန်း သိခဲ့ရတယ်။ လူသားမျိုးနွယ်ကို ကယ်တင်ဖို့ ဘုရားရဲ့ အလိုတော်အကြောင်း သိပြီးတဲ့နောက်မှာ၊ စုဝေးပွဲတွေမှာ တကယ် ပါဝင်လာခဲ့ပြီး ဘုရားနှုတ်ကပတ်တော် အများကြီး ဖတ်ခဲ့တယ်။ အသင်းတော်မှာလည်း မြန်မြန်ဆန်ဆန် တာဝန်တစ်ခု စလုပ်ခဲ့တယ်။

လအနည်းငယ်အကြာမှာ၊ ကျွန်တော် စိတ်ထက်သန်ပြီး သမ္မာတရား လိုက်စားချင်မှန်း တွေ့တော့ အဖွဲ့ခေါင်းဆောင်ဖြစ်အောင် လေ့ကျင့်ဖို့ ညီအစ်ကို မောင်နှမတွေက အကြံပြုကြတယ်။ စုဝေးပွဲ အုပ်စုအနည်းငယ်ကို ဦးဆောင်ရင်း အစ်ကိုလီနဲ့ ကျွန်တော် တွဲလုပ်ခဲ့တယ်။ အဲဒီတုန်းက ကျွန်တော့်မှာ အလုပ်တစ်ခုရှိလို့ အစ်ကိုလီက နည်းနည်းဝေးတဲ့ စုဝေးပွဲတွေဆီ နေ့ခင်းပိုင်းမှာ သွားပြီး၊ ညဖက်စုဝေးပွဲတွေကို ကျွန်တော် သွားခဲ့တယ်။ အဲဒီလိုနဲ့ အချိန်ဇယားကို ကျွန်တော်တို့ ကောင်းကောင်း စီစဉ်နိုင်ခဲ့တယ်။ နှစ်ရဲ့အဆုံးမှာ အထွေထွေကိစ္စတွေ ကိုင်တွယ်ရာမှာ ဝန်ထမ်းမလောက်လို့၊ အစ်ကိုလီက အဲဒီအလုပ်ကိုလုပ်ဖို့ တာဝန်ပေးခံရပြီး၊ အဲဒီအဖွဲ့တွေကို လောလောဆယ် ကျွန်တော် ကြီးကြပ်ရတယ်။ အဲဒီအတွက် ဘုရားအပေါ် မှီခိုဖို့ တကယ်လိုမှန်း သိခဲ့တယ်။ ဒါပေမဲ့ တစ်ချိန်တည်းမှာပဲ၊ ကျဉ်းထဲကျပ်ထဲ ရောက်လသို ခံစားရတယ်။ ကိုယ့်အချိန်နဲ့ အားအင်အကုန် တာဝန်မှာ ထည့်လိုက်ရင်၊ အလုပ်အတွက် အချိန်လောက်မှာ မဟုတ်ဘူး။ ကုပ္မဏီက ကျွန်တော့်ကို နှစ်ကုန်အရောင်းပန်းတိုင် ယွမ်တစ်သန်း ချမှတ်လိုက်ပြီး၊ အဲဒါထက် ကျော်ရင်၊ နှစ်ကုန်ဘောနပ်စ် ကျွန်တော် ပိုများများ ရနိုင်မယ်။ ကျွန်တော် တွေးနေမိတယ်၊ အဲဒီပန်းတိုင်ကို ပြည့်မီရင်၊ ကိုယ့်အကြွေးတွေကို ပြန်ဆပ်နိုင်ရုံသာမက၊ ငွေနည်းနည်းလည်း စုနိုင်မယ်၊ ပြီးတော့ မိတ်ဆွေနဲ့ အမျိုးတွေက ကိုယ့်ကို အထင်သေးမှာ မဟုတ်ဘူး။ ပထမဆုံး အဲဒီငွေကို ကိုယ့်လက်ထဲရောက်အောင် လုပ်ပြီးတော့ တာဝန်မှာ ပိုကြိုးစားလုပ်မယ်ပေါ့။ အလုပ်က ကြီးကြပ်ရေးမှူးက သတ်မှတ်ချက်ကို မှီဖို့ ညနေပိုင်းမှာ အချိန်ပိုလုပ်စေချင်တယ်။ ဒါကြောင့် ကျွန်တော် တစ်နာရီအပိုလုပ်ပြီး စုဝေးပွဲတွေအတွက် ခွင့်ယူခဲ့ပေမဲ့၊ ကျွန်တော့်ကြီးကြပ်ရေးမှူးက ကျွန်တော့်ရဲ့ ခွင့်ယူတာကို လက်မခံတော့သလို၊ အချန်ပိုအလုပ် ပိုလုပ်စေချင်ခဲ့တယ်။ အဲဒါကြောင့် စုဝေးပွဲတွေကို ကျွန်တော် အရမ်းနောက်ကျခဲ့တယ်။ ကျွန်တော် ပိုပြီးစောစော လာဖို့လိုတယ်လို့ တခြားလူတွေက သတိပေးကြပြီး၊ သူတို့ကို အင်တင်တင်နဲ့ပဲ ခေါင်းညိတ်ခဲ့ရတယ်။ မကြာခင်မှာ၊ ယွမ် ၅၀၀၀၀၀ ကျော်တန် လက်မှတ်ထိုးထားတဲ့ အော်ဒါတစ်ခု ရပြီး၊ အဲဒီလမှာ ယွမ် ၇၀၀၀၀ ကျော်ရခဲ့တယ်၊ အဲဒါက ငွေပိုရဖို့အတွက် ကျွန်တော့်ဆန္ဒကို ပိုလို့တောင် မီးထိုးပေးခဲ့တယ်။ ဒီငွေကို တကယ်မြန်မြန်ရလာပြီး ကျွန်တော့်ပစ်မှတ်ရဲ့ ထက်ဝက်ကျော်ကို ရောက်နေပြီလို့ တွေးနေမိတယ်။ တကယ်လို့ ကျွန်တော့် ဖောက်သည် ဆယ်ယောက်မှာ ငါးယောက်က လက်မှတ်ထိုးရင်၊ ကျွန်တော့်အတွက် အတော် အကျိုးရှိမှာပဲပေါ့။ အဲဒီနောက် အဓိကဖောက်သည်တချို့ ထပ်ရရင်၊ နှစ်အနည်းငယ်အတွင်း အိမ်နဲ့ကားကိုတောင် ဝယ်နိုင်မှာပဲ၊ အဲဒါဆိုရင် ဂုဏ်သရေရှိရှိနဲ့ အိမ်ပြန်နိုင်မှာဖြစ်ပြီး ရွာသားတွေက အထင်ကြီးကြမှာပဲပေါ့။ ဒါကြောင့် ငွေအများကြီးရှာမယ်ဆိုတဲ့ ကိုယ့်အိမ်မက်ထဲကို ကိုယ့်ကိုယ်ကိုယ် ဦးစိုက်ကျွမ်းပြန် ခုန်ဆင်းလိုက်တယ်။ မကြာမကြာ ညနေပိုင်းတွေမှာ အချိန်ပိုလုပ်ခဲ့တယ်။ တစ်ခါတလေ စုဝေးပွဲတွေမှာ ညီအစ်ကို မောင်နှမတွေ ကျွန်တော့်ကို စောင့်နေမှာလို့ တွေးမိပြီး၊ နည်းနည်း အပြစ်ရှိတဲ့စိတ် ခံစားရပေမဲ့၊ အလုပ်နားတော့ အချိန်အရမ်းနောက်ကျသွားပြီ၊ အိမ်ပြန်ရတော့မယ်လေ။ အိမ်ပြန်ရောက်တဲ့အချိန်မှာ လုံးဝ ပင်ပန်းနေခဲ့လို့၊ ဘုရားနှုတ်ကပတ်တော်တွေကို ဖတ်ဖို့ အင်အားမရှိတော့ဘူး၊ ဒါကြောင့် တန်းအိပ်လိုက်တယ်။ တချို့မနက်တွေမှာ ကျွန်တာ် တကယ်နောက်ကျပြီးမှ နိုးတယ်။ ဒါကြောင့် ဘုရားနှုတ်ကပတ်တော်တွေကို နည်းနည်း လှန်လှောလိုက်ပြီး အလုပ်သွားလိုက်တယ်။ ဆုတောင်းတဲ့အချိန်မှာ ဘာပြောရမှန်း မသိခဲ့ဘူး။ ဒီအခြေအနေမျိုးမှာ အသက်ရှင်ရင်းနဲ့၊ ကိုယ့်တာဝန်မှာ ပိုပိုပြီးပေါ့တန်လာခဲ့တယ်။ ကျွန်တော့်တာဝန်နယ်ပယ်ထဲ လူသစ်တချို့ဆိုရင် ရေလောင်းပေးဖို့ အရေးပေါ်လိုအပ်ခဲ့ပြီး၊ ကိုယ့်နေရာမှာ တခြားညီအစ်ကို မောင်နှမတွေကို လူသစ်တွေရဲ့ စုဝေးပွဲတွေဆီ ကျွန်တော် သွားခိုင်းခဲ့တယ်။ ဒါပေမဲ့ သူတို့မှာ သူတို့ကိုယ်ပိုင် တာဝန်တွေရှိပြီး၊ တစ်ခါတလေ အဲဒါကို သူတို့လည်း တာဝန်မယူပေးနိုင်ကြဘူး၊ ရေလောင်းခြင်း ထိရောက်မှုကို ထိခိုက်စေခဲ့တယ်။ နောက်ပိုင်းမှာ၊ တာဝန်ကို ဦးစားပေးသင့်တယ်လို့ ခေါင်းဆောင်နဲ့ တခြားလူတွေအားလုံးက ကျွန်တော့်ကို မိတ်သဟာယပြုခဲ့ကြပြီး၊ စုဝေးပွဲမှာ ဟန်ဆောင်လုပ်ရုံလုပ်ပြပြီး၊ ကိုယ့်တာဝန်မှာ တာဝန်မဲ့တာက လူသစ်ရဲ့ အသက်တာ တိုးတက်မှုကို ဟန့်တားမယ်လို့ သတိပေးခဲ့ကြတယ်။ သူတို့ အဲဒီလိုပြောတာ ကြားရတော့ ကြောက်သလိုမျိုး ခံစားရတယ်။ ယုံကြည်သူသစ်တွေက အချိန်မီ ရေလောင်းမခံရရင်၊ အလိမ်အညာတွေရဲ့ လှည့်စားတာခံရပြီး ထွက်သွားနိုင်တယ်၊ အဲဒါဆိုရင် ကျွန်တော် မကောင်းမှု လုပ်မိတာဖြစ်မှာ။ အဲဒီလိုဆက်နေလို့မဖြစ်ဘဲ ချက်ချင်းဆုတောင်းပြီး နောင်တရရမယ်မှန်း သိခဲ့တယ်။

အဲဒီနောက်မှာ၊ အဲဒီအဖွဲ့တွေကို သွားစစ်ဆေးကြည့်တဲ့အခါ၊ ကျွန်တော် လက်တွေ့အလုပ်မလုပ်တဲ့ ရလဒ်အနေနဲ့ လူသစ်တွေရဲ့ ပြဿနာနဲ့ အခက်အခဲတွေဟာ သူတို့ကို မကောင်းတဲ့အခြေအနေမှာ ရှိစေပြီး အချိန်မီ ပြေလည်မသွားခဲ့သလို သူတို့ထဲက တချို့က စုဝေးပွဲတွေကိုတောင် ပုံမှန် မတက်ကြတော့တာကို တွေ့နိုင်ခဲ့တယ်။ ကိစ္စတွေ အဲဒီအခြေနေမှာရှိတာကို မြင်ရတော့ တကယ်ကို အပြစ်ရှိတဲ့စိတ် ခံစားရတယ်။ ရေလောင်းပြီး ထောက်ပံ့တာ အရေးပေါ် လိုအပ်သလို မှန်တဲ့ လမ်းခရီးပေါ် အခြေခံအုတ်မြစ် ကူတည်ထောင်ပေးဖို့လိုတဲ့ ပိုများသထက် များတဲ့ ယုံကြည်သူသစ်တွေဟာ ယုံကြည်ခြင်းရှိလာနေခဲ့ကြတာလေ။ ကိုယ့်အလုပ်ကို ထွက်လိုက်ပြီး ကိုယ့်တာဝန်ကို အချိန်ပြည့် ဆက်ကပ်သင့်တယ်လို့ ခံစားရတယ်။ ဒါပေမဲ့ အလုပ်က သူဌေးက ကျွန်တော့်ကို ပရောဂျက်ကောင်းတချို့ တာဝန်ပေးနေပြီး၊ ကျွန်တော့် ကြီးကြပ်ရေးမှူးကလည်း သူ့ကို နောက်ထပ် ဖောက်သည်အသစ်တွေ ကူရှာပေးစေချင်တယ်တဲ့ ထွက်တော့မလို့ တွေးနေတယ်လို့ အလုပ်ဖော်တွေကို ပြောပြတော့ သူတို့က၊ “မင်းက ကိုယ့်အရောင်း ပန်းတိုင်ဆီကို ထက်ဝက်ကျော် ရောက်နေပြီဖြစ်လို့ နှစ်ကုန်တာနဲ့ အဲဒါကို ကျော်သွားနိုင်တယ်။ အခုလက်လျော့လိုက်ဖို့ဆိုတာ ရှက်စရာဖြစ်မှာပဲ”တဲ့။ သူတို့အဲဒီလိုပြောတာ ကြားတော့၊ ရှက်စရာဖြစ်မှာလို့ ကျွန်တော်လည်း တွေးမိပြီး၊ နှစ်ကုန်တဲ့အထိ ထိန်းထားပြီး နောက်မှ အလုပ်ထွက်ချင်ခဲ့တယ်။ ဒါပေမဲ့ အသင်းတော်အလုပ်ကို လုပ်ဖို့ လူတွေ အရေးပေါ်လိုနေလို့ ကိုယ့်အလုပ်နဲ့ ငွေရှာတာကိုပဲ အာရုံစိုက်ပြီး၊ အသင်းတော်အလုပ်မှာ စိတ်မနှစ်ရင်၊ အရမ်းတစ်ကိုယ်ကောင်းဆန်တာ ဖြစ်မှာ။ အဲဒါ တကယ် အကျပ်ရိုက်စရာ ဖြစ်ခဲ့တယ်။ အဲဒီတုန်းက တကယ်ကို ဒွိဟဖြစ်နေခဲ့တာ။ ကျွန်တော့်ကို ဉာဏ်အလင်းပေး လမ်းပြဖို့ တောင်းလျှောက်ရင်းနဲ့ ဘုရားဆီ ဆုတောင်းခဲ့တယ်။

နောက်တော့ တစ်နေ့ ဘုရားနှုတ်ကပတ်တော် ဓမ္မတေးသီချင်းကို နားထောင်နေချိန်မှာ ဒါကို ကြားရတယ်၊ “သင်တို့ လက်ရှိဖြတ်သန်းနေရသော နေ့ရက်တိုင်းသည် အရေးပါလှပြီး၊ သင်တို့၏ ပန်းတိုင်နှင့် ကံကြမ္မာအတွက် အခရာအကျဆုံးဖြစ်သည်ဖြစ်၍ ယနေ့ သင်တို့၌ရှိသော အရာအားလုံးနှင့် ကုန်ဆုံးသွားသော မိနစ်တိုင်းကို သင်တို့တန်ဖိုးထားရမည်။ သင်တို့သည် ဤဘဝကို အချည်းနှီး အသက်မရှင်သွားရန်အလို့ငှာ သင်တို့ကိုယ်သင်တို့ အကြီးမားဆုံးသော အကျိုးများပေးနိုင်ရန် သင်တို့၏အချိန်ကို ဖြစ်နိုင်သမျှ အကျိုးဖြစ်ထွန်းအောင် ဆောင်ရွက်ရမည်။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ “ယခုသင်အသက်ရှင်သော နေ့ရက်တိုင်းသည် အရေးကြီး၏ကျူး”) “နိုးထလော့၊ ညီအစ်ကိုတို့။ နိုးထလော့၊ ညီအစ်မတို့။ ငါ၏နေ့ရက်သည် ကြန့်ကြာလိမ့်မည်မဟုတ်။ အချိန်သည် အသက်ဖြစ်ပြီး၊ အချိန်ကို ပြန်လည် မလွှတ်တမ်း အသုံးချဖို့ဆိုသည်မှာ အသက်ကို ကယ်တင်ဖို့ဖြစ်၏။ အချိန်သည် အလှမ်းမဝေးလှပေ။ အကယ်၍ သင်တို့သည် ကောလိပ် ဝင်ခွင့်စာမေးပွဲ ကျရှုံး ပါက၊ သင်တို့ ကြိုက်နှစ်သက်သလောက် အကြိမ်များစွာ လေ့လာပြီး ပြန်ဖြေနိုင်သည်။ သို့သော် ငါ၏နေ့ရက်သည် နောက်ထပ် ကြန့်ကြာခြင်းကို သည်းခံလိမ့်မည်မဟုတ်။ အမှတ်ရကြလော့။ အမှတ်ရကြလော့။ ငါသည် သင်တို့ကို ဤကောင်းမြတ်သော နှုတ်ကပတ်တော်များဖြင့် တိုက်တွန်း၏။ ကမ္ဘာကြီး၏ နိဂုံးသည် သင်တို့၏မျက်စိရှေ့တွင် ဖွင့်ဟကာ ကြီးမားသော ဘေးဒုက္ခတို့သည် ရုတ်ခြည်းနီးကပ် လာကြ၏။ မည်သည့်အရာ သာ၍ အရေးကြီးသနည်း- သင်တို့၏ အသက်တာလော သို့မဟုတ် သင်တို့၏အိပ်စက်ခြင်း၊ သင်တို့၏အစားအသောက်နှင့် အဝတ်အစားတို့လော။ ဤအရာများကို ချိန်ဆရန် သင့်အတွက် အချိန်ကျရောက်လာလေပြီ။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ “ဆုံးရှုံးတဲ့အချိန်ကို ဘယ်တော့မှပြန်မရ”) ဒီဘုရားနှုတ်ကပတ်တော် ဓမ္မသီချင်းက ကျွန်တော့်အပေါ် ခံစားချက်တကယ် ဖြစ်စေခဲ့တယ်။ ဘုရားရဲ့ နောက်ဆုံးသော ကာလ အမှုတော်က ခေတ်ကာလကို အဆုံးသတ်တဲ့ အမှုတော်ပဲ။ ဘုရားက လူတစ်ဦးချင်းစီရဲ့ ရလဒ်ကို ဆုံးဖြတ်နေတာဖြစ်ပြီး အားလုံးက ကိုယ့်အမျိုးအစားနောက် လိုက်နေကြတာပဲ။ နောက်ပိုင်းမှာ၊ လူတိုင်း ကယ်တင်ခံရပြီး ထိန်းသိမ်းခံရမယ်၊ မဟုတ်ရင် ပျက်စီးခြင်းထဲ နှစ်မြှုပ်ကြမယ်။ အဲဒါကို အခု သမ္မာတရား လိုက်စားပုံနဲ့ ဆုံးဖြတ်ထားတာ။ ဒီအချိန်သာ ကျွန်တော်တို့ ရလဒ်နဲ့ ကံကြမ္မာကို ဆုံးဖြတ်တဲ့ အရေးကြီးတဲ့အချိန်ပဲ။ ကပ်ဘေးတွေ တစ်ခုပြီးတစ်ခု အခု ကျရောက်နေတယ်။ ငလျင်တွေ၊ ရေဘေးတွေ၊ ငတ်မွတ်ခေါင်းပါးမှုတွေ များသထက်များနေတယ်။ ဘုရားရဲ့ အမှုတော် ဘယ်အချိန်မှာ အဆုံးသတ်လာမလဲ ကျွန်တော်တို့ မသိဘူး။ သမ္မာတရားကို ကောင်းကောင်း လိုက်စားဖို့ ကိုယ့်အချိန်ကို တကယ် အသုံးမပြုဘဲ၊ မယုံကြည်သူတွေလို ငွေနဲ့ အေးဆေးတဲ့ ဘဝနောက် လိုက်မြဲလိုက်ရင်၊ အဲဒါက သမ္မာတရားရပြီး ကယ်တင်ခံရမဲ့ ကျွန်တော့် အခွင့်အရေးကို ဖျက်ဆီးသွားမှာ ကျွန်တော်သိတယ်။ လောတရဲ့ မိန်းမအကြောင်း တွေးမိတယ်။ သူတို့မိသားစု ပိုင်ဆိုင်မှုတွေကို တက်မက်ခဲ့တယ်။ ကောင်းကင်တမန်က သူတို့ကို မြို့ပြင် ဦးဆောင်သွားပြီး ပြန်လှည့်မကြည့်ဖို့ ပြောခဲ့ပေမဲ့ သူ လှည့်ကြည့်ခဲ့ပြီးတော့ အရှက်ရခြင်း အမှတ်အသားတစ်ခုဖြစ်တဲ့ ဆားတိုင် ဖြစ်သွားခဲ့တယ်။ ကျွန်တော်က လောတရဲ့ မိန်းမလိုပါပဲ။ ထွန်တုံးကိုင်ပြီး နောက်လှည့်ကြည့်ရင်း ကြွယ်ဝမှုကို တပ်မက်ပြီး လောကီ ပျော်ရွှင်မှုတွေကို လိုက်စားခဲ့တယ်။ အရမ်းမိုက်မဲပြီး မျက်ကန်းဖြစ်ခဲ့တာ။ အရင်က လောကထဲမှာ မျှောပါနေခဲ့ပုံကို ကျွန်တော် တွေးမိတယ်။ ထွက်ပေါက်မရှိဘဲ အကြွေးက တနင့်တပိုးနဲ့ပေါ့။ ဘုရားရဲ့ ကယ်တင်ခြင်း ကျွန်တော့်အပေါ် ရောက်ပြီး သမ္မာတရားနဲ့ ကယ်တင်ခြင်း လိုက်စားဖို့ အခွင့်အရေးပေးရင်းနဲ့ ကျွန်တော့် ဆင်းရဲဒုက္ခကနေ ကျွန်တော့်ကို ခေါ်ဆောင်သွားခဲ့တယ်။ ဘုရားရဲ့ ချစ်ခြင်းမေတ္တာထဲမှာ အကြိုက်တွေ့ခဲ့ပေမဲ့ ပြန်ပေးဆပ်ဖို့ ဆန္ဒမရှိခဲ့ဘူး။ ကိုယ့်တာဝန်ကို တမင်ပျက်ကွက်ခဲ့တယ်၊ တာဝန်မဲ့ခဲ့တယ်။ တကယ်ကို အသိစိတ်မရှိခဲ့သလို ဘုရားအတွက် စက်ဆုပ်စရာ ဖြစ်ခဲ့တယ်။ ကျွန်တော် မှားတဲ့လမ်းကြောင်းပေါ် ခေါင်းမာမာနဲ့ မနေနိုင်တော့ဘဲ၊ ကိုယ့်ကိုယ်ရေးကိုယ်တာ အကျိုးစီးပွားတွေကို လက်လွှတ်ရမယ်၊ သမ္မာတရားလိုက်စားပြီး ကိုယ့်တာဝန်ကို ကောင်းကောင်း လုပ်ရမယ်။

အဲဒီနောက်မှာ၊ ကိုယ့်အလုပ်နဲ့ ငွေကို ဘာကြောင့် ကျွန်တော် လုံးဝ လက်မလွှတ်နိုင်ခဲ့တာလဲ၊ အဲဒါရဲ့ အရင်းအမြစ်က ဘာလဲလို့ စတွေးမိတယ်။ နောက်တော့ တစ်နေ့မှာ၊ ဘုရားနှုတ်ကပတ်တော်တချို့ကို ဖတ်ရတယ်။ “ထို့ကြောင့် လူတို့သည် ကျော်ကြားမှုနှင့် အမြတ်အစွန်းအတွက်သာ စဉ်းစားတတ်တော့သည် အထိဖြစ်အောင်၊ ၎င်းတို့၏ အတွေးများကို ထိန်းချုပ်ရန်အတွက် စာတန်သည် ကျော်ကြားမှုနှင့် အမြတ်အစွန်းကို အသုံးပြု၏။ ၎င်းတို့သည် ကျော်ကြားမှုနှင့် အမြတ်အစွန်းအတွက် ရုန်းကန်လှုပ်ရှား ကြ၏၊ ကျော်ကြားမှုနှင့် အမြတ်အစွန်းအတွက် အခက်အခဲများကို ခံကြ၏၊ ကျော်ကြားမှုနှင့် အမြတ်အစွန်း အတွက် အရှက်ရခြင်းများကို ကြံ့ကြံ့ခံကြ၏၊ ကျော်ကြားမှု နှင့် အမြတ်အစွန်း အတွက် ၎င်းတို့တွင် ရှိသမျှအရာတိုင်းကို စွန့်လွှတ်ကြသကဲ့သို့၊ ကျော်ကြားမှုနှင့် အမြတ်အစွန်းတို့အတွက် မည်သို့သော အကဲဖြတ်မှု၊ ဆုံးဖြတ်မှုကိုမဆို ၎င်းတို့က ပြုလုပ်ကြလိမ့်မည်။ ဤနည်းလမ်းဖြင့် စာတန်သည် လူတို့အား မမြင်နိုင်သော အချုပ်အနှောင်တို့နှင့် ချည်နှောင်ပြီး လူတို့သည် ၎င်းတို့ကို တွန်းလှန်ရန် အင်အားမရှိသလို သတ္တိလည်းမရှိကြပေ။ ၎င်းတို့သည် ဤအချုပ်အနှောင်တို့အား အမှုမဲ့အမှတ်မဲ့ သယ်ဆောင်ကြပြီး ကြီးစွာသော အခက်အခဲဖြင့် ရှေ့သို့ဆက်ကာသာ ရုန်းကြရ၏။ ဤကျော်ကြားမှုနှင့် အမြတ်အစွန်း အတွက် အလို့ငှာ၊ လူသားမျိုးနွယ်သည် ဘုရားသခင်ကို ရှောင်ကြဉ်၍၊ ကိုယ်တော်အား သစ္စာဖောက်ပြီး၊ တိုး၍ ဆိုးယုတ် လာကြသည်။ ထို့ကြောင့် ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားခြင်းနှင့် အမြတ်အစွန်း အကြားတွင် ဖျက်ဆီးခံကြရ၏။” (နှုတ်ကပတ်တော်၊ အတွဲ (၁)၊ ဘုရားသခင်၏ အမှုတော်နှင့် ဘုရားသခင်ကို သိကျွမ်းခြင်း၊ အတုမရှိ ဘုရားသခင်ကိုယ်တော်တိုင် (၆)) “‘ငွေက ကမ္ဘာကို လည်ပတ်စေသည်’ ဆိုသည်မှာ စာတန်၏ အတွေးအခေါ်တစ်ခုဖြစ်ပြီး၊ လူသားမျိုးနွယ် တစ်ခုလုံးအကြား၊ လူ့အသိုင်းအဝိုင်းတိုင်းတွင် ပျံ့နှံ့လေသည်။ ယင်းသည် လူတစ်ဦးစီတိုင်း၏ စိတ်နှလုံးထဲ သွတ်သွင်းခံရသောကြောင့် ၎င်းကို ခေတ်ရေစီးကြောင်းတစ်ခု ဖြစ်သည်ဟု သင်ပြောနိုင်သည်။ အစကတည်းမှ၊ လူတို့သည် ဤဆိုရိုးစကားကို လက်မခံခဲ့ကြသော်လည်း၊ ထို့နောက် လက်တွေ့ဘဝနှင့် ထိတွေ့လာရချိန်တွင် ထိုဆိုရိုးစကားကို သိသိသာသာ လက်ခံကြပြီး ဤစကားများက ဧကန်အမှန် မှန်ကန်သည်ဟု စတင်ခံစားကြလေသည်။ ဤသည်မှာ စာတန်က လူသားကို ဖောက်ပြန်ပျက်စီးစေခြင်း ဖြစ်စဉ် မဟုတ်လော။ လူတို့သည် ဤဆိုရိုးစကားကို တူညီသည့်အတိုင်းအတာဖြင့် နားလည်ကောင်း နားလည်မည်မဟုတ်သော်လည်း၊ အယောက်တိုင်းသည် အနီးတစ်ဝိုက်တွင် ဖြစ်နေသည့် အရာများနှင့် ၎င်းတို့၏ ပုဂ္ဂိုလ်ရေး အတွေ့အကြုံများကို အခြေခံပြီး၊ ဤဆိုရိုးစကား နှင့်ဆိုင်သော မတူကွဲပြားသည့် အနက်ပြန်ခြင်းနှင့် သိမှတ်မှု အတိုင်းအတာများ ရှိကြသည်။ ယင်းမှာ မှန်၏လော။ တစ်စုံတစ်ယောက်သည် ဤဆိုရိုးစကားနှင့် သက်ဆိုင်သော အတွေ့အကြုံမည်မျှရှိပါစေ၊ တစ်စုံတစ်ယောက်၏ စိတ်နှလုံးသား အပေါ် မည်သည့် အပျက်သဘောဆောင်သော သက်ရောက်မှု ရှိနိုင်သနည်း။ သင်တို့ အယောက်စီတိုင်းအပါအဝင် ဤလောက ထဲက လူတို့၏ လူသား စိတ်သဘောထားမှတစ်ဆင့် တစ်စုံတစ်ခု ထုတ်ဖော်ပြခံရသည်။ ယင်းက မည်သည့်အရာနည်း။ ယင်းသည် ငွေကို ကိုးကွယ်ခြင်းဖြစ်သည်။ ယင်းကို တစ်စုံတစ်ယောက်၏ စိတ်နှလုံးသားထဲမှ ဖယ်ရှားဖို့ ခက်ခဲသလော။ အင်မတန် ခက်ခဲသည်။ လူသားနှင့်ဆိုင်သော စာတန်၏ ဖောက်ပြန်ပျက်စီးစေခြင်းသည် ဧကန်အမှန် အလွန် နက်ရှိုင်း၏။ စာတန်သည် လူများကို စုံစမ်းသွေးဆောင်ဖို့ ငွေကို အသုံးပြုပြီး လူတို့အား ငွေကို ကိုးကွယ်အောင်နှင့် ရုပ်ဝတ္ထုပစ္စည်းများကို အမွန်အမြတ်ထားအောင် ဖောက်ပြန်ပျက်စီးစေသည်။ ဤငွေကို ကိုးကွယ်ခြင်းသည် လူတို့၌ မည်သို့ပေါ်လွင်သနည်း။ ဤလောကတွင် ငွေတစ်ခုတစ်လေမျှမရှိဘဲ အသက်ရှင်မနေနိုင်၊ ငွေမရှိဘဲ တစ်ရက်မျှပင် မဖြစ်နိုင်ဟု သင်တို့ခံစားသလော။ လူတို့၏ အဆင့်အတန်းသည် ၎င်းတို့ ခံယူသည့် လေးစားမှုကဲ့သို့ ငွေမည်မျှရှိသည်ဆိုသည့်အပေါ် အခြေခံနေသည်။ ဆင်းရဲသားတို့၏ နောက်ကျောသည် အရှက်တရားတို့ဖြင့် ကွေးညွှတ်နေစဉ်၊ လူချမ်းသာတို့သည် ၎င်းတို့၏ မြင့်မားသည့် အဆင့်အတန်းကို သာယာ နေကြသည်။ သူတို့သည် ရဲရင့်ပြီး မော်ကြွားကြသည်၊ ကျယ်လောင်စွာ စကားပြောကြပြီး၊ မာန်မာနထောင်လွှားစွာ နေထိုင်ကြသည်။ ဤဆိုရိုးစကားနှင့် ခေတ်ရေစီးကြောင်းသည် လူသားတို့အား အဘယ်အရာကို ယူဆောင်လာပေးသနည်း။ ငွေကို လိုက်စားရှာဖွေရာတွင် မည်သည့်စွန့်လွှတ်မှုကိုမဆို လူများစွာက ပြုကြသည်မှာ မှန်သည်မဟုတ်လော။ လူတို့သည် ငွေကို ပိုမိုလိုက်စား ရှာဖွေရာတွင် ၎င်းတို့၏ ဂုဏ်သိက္ခာနှင့် သမာဓိတို့ကို မစွန့်လွှတ်သလော။ ငွေကြေးအတွက် များစွာသော လူတို့သည် မိမိတို့၏တာဝန်များကို ထမ်းဆောင်ရန်နှင့် ဘုရားသခင်နောက်လိုက်ရန် အခွင့်အရေးကို ဆုံးရှုံးကြသည် မဟုတ်လော။ သမ္မာတရားကို ရရှိကာ ကယ်တင်ခံရမည့် အခွင့်အရေးကို ဆုံးရှုံးခြင်းသည် ဆုံးရှုံးမှုများ အားလုံးထဲတွင် လူတို့အတွက် အကြီးမားဆုံးသော ဆုံးရှုံးမှုကြီးဖြစ်သည် မဟုတ်သလော။ စာတန်သည် ဤနည်းလမ်းနှင့် ဤဆိုရိုးစကားကို ထိုသို့သော အတိုင်းအတာတစ်ခုထိ အသုံးပြုသည်မှာ အန္တရာယ်ပြုမည့် လက္ခဏာ မဟုတ်သလော။ ဤသည်မှာ မလိုမုန်းထားသည့် လှည့်ကွက်တစ်ခု မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ အမှုတော်နှင့် ဘုရားသခင်ကို သိကျွမ်းခြင်း၊ အတုမရှိ ဘုရားသခင်ကိုယ်တော်တိုင် (၅)) ဘုရားနှုတ်ကပတ်တော်တွေက ငွေနဲ့ ကျော်ကြားမှုနောက်လိုက်တဲ့ ရင်းမြစ်ကို ထုတ်ဖော်ပြတယ်။ ကျွန်တော်က ငယ်ရွယ်တော့၊ “ငွေကြေးသည် ကမ္ဘာကို လည်ပတ်စေသည်”ဆိုတာနဲ့ “ထင်ပေါ်ကျော်ကြားပြီး သင်၏ဘိုးဘေးများအတွက် ဂုဏ်အသရေ ယူဆောင်လော့”ဆိုတဲ့ ဆိုးယုတ်တဲ့ အတွေးအခေါ်တွေကို အသက်ရှင်ရမဲ့ စကားတွေအဖြစ် တွေးခဲ့တယ်။ ငွေနဲ့ လူတွေက ယုံကြည်ချက်၊ သိက္ခာနဲ့ စကားပြောနိုင်တယ်၊ သူတို့ ဝင့်ကြွားနိုင်တယ်၊ အဆင့်အတန်းမြင့်ပြီး အရိုအသေခံရနိုင်တယ်လို့ ကျွန်တော် တွေးခဲ့တယ်။ အဲဒါက အကျိုးနပ်ပြီး ဂုဏ်ရှိတဲ့ ဘဝတစ်ခု ရှိဖို့ တစ်ခုတည်းသော နည်းလမ်းပဲလို့ တွေးခဲ့တယ်။ အထူးသဖြင့် ကျွန်တော့် မိသားစုက အေးတိအေးစက် ဆက်ဆံတဲ့အခါ၊ သူတို့အပေါ် တစ်နေ့ မင်းမူဖို့ မျှော်လင့်ရင်းနဲ့ ငွေပိုရှာဖို့ အချန်ပိုအလုပ်လုပ်ခဲ့တယ်။ ယုံကြည်ချက် ရှိပြီးတဲ့နောက်မှာ၊ ဘဝမှာ သမ္မာတရားကို သင်ယူပြီး တိုးတက်မှုရှိဖို့ စုဝေးပွဲတွေကို ပိုတက်ပြီး ကိုယ့်တာဝန်ကို လုပ်ဖို့လိုမှန်း သိခဲ့တယ်။ ဒါပေမဲ့ ငွေနဲ့ အဆင့်အတန်း လိုက်စားခြင်းကို လက်မလွှတ်နိုင်ခဲ့ဘူး။ ကိုယ့်တာဝန်နဲ့ အလုပ်ကြား ကွဲလွဲဆန့်ကျင်တာ ရှိတဲ့အခါ၊ ငွေရှာတာကို ဦးစားပေးတယ်၊ ကိုယ့်တာဝန်ကို ပေါ့ပေါ့တန်တန် သဘောထားခဲ့တယ်။ အထူးသဖြင့် ကျွန်တော့် အလုပ် အဆင်ပြေပြီး ငွေနည်းနည်း ရှာလို့ရတဲ့အခါ၊ အဲဒီစိတ်ဆန္ဒက ပိုပိုပြီး ကြီးမားလာတယ်။ ပိုများတဲ့ ဖောက်သည်တွေ ဘယ်လိုရပြီး၊ ငွေပိုရှာဖို့ လက်မှတ်ထိုးထားတဲ့ အော်ဒါတွေ ဘယ်လိုရမယ်ဆိုတဲ့အပေါ် လုံးဝ အာရုံစိုက်ခဲ့တယ်။ အသင်းတော်အလုပ်ကို လုံးဝ အရေးထားမနေခဲ့တာပါ။ ဆိုလိုတာက လူသစ်တချို့ဟာ အချိန်မီ ရေလောင်းမခံရသလို၊ ထွက်လုနီးပါး ဖြစ်ခဲ့ပြီး၊ ရေလာင်းတဲ့အလုပ်က ဆိုးဆိုးရွားရွား နှောင့်နှေးသွားခဲ့တာပါ။ အဲဒီအချိန်မှာ ဆိုးယုတ်တဲ့ ဒီအတွေ့အခေါ်တွေနဲ့ အသက်ရှင်တာဟာ ကျွန်တော့်ကို ပိုပိုပြီး တစ်ကိုယ်ကောင်းဆန်၊ လောဘတက်စေသလို၊ ကိုယ်ကျိုးစီးပွားတွေကိုပဲ ကျွန်တော် တွေးနေခဲ့မိမှန်း တွေ့ရတယ်။ ဘုရားရဲ့ ရေလောင်းပေးခြင်းနဲ့ အာဟာရ အများကြီး ကျွန်တော် မွေ့လျော်နေခဲ့ပေမဲ့၊ ကိုယ့်တာဝန်ကတစ်ဆင့် သူ့ကို ပြန်မပေးဆပ်ခဲ့ဘူး။ ဆင်ခြင်တုံတရား ဒါမှမဟုတ် အသိစိတ် မရှိခဲ့တာပါ။ နာမည်နဲ့ အဆင့်အတန်းက လူတွေကို ငရဲ့ထဲ ဆွဲချဖို့ စာတန်ရဲ့ နည်းလမ်းဖြစ်တယ်၊ အဲဒါတွေက သူ့ရဲ့ မာယာပဲ။ အဲဒါက ဆုတောင်းခြင်းနဲ့ ဘုရားနှုတ်ကပတ်တော် ဖတ်ရာမှာတောင် ဟန်ဆောင်လုပ်ပြရုံလုပ်ပြတဲ့အထိ ကျွန်တော့် စိတ်နှလုံးကို ဘုရားဆီကနေ ဝေးသထက်ဝေးအောင် ဆွဲသွားတယ်၊ အဲဒီလိုဆက်ဖြစ်ရင်၊ သမ္မာတရား ရနိုင်မှာ မဟုတ်သလို၊ ဘုရားရဲ့ ကယ်တင်ခံရခြင်းမှာ ကိုယ့်အခွင့်အရေးကို ဆုံးရှုံးသွားမှာပဲ။

နောက်ပိုင်းမှာ နောက်ထပ် ဘုရားနှုတ်ကပတ်တော် ဓမ္မသီချင်းကို ကြားခဲ့ရတယ်- “အခွင့်အရေးကို ဆုံးရှုံးပါက သင်ထာဝရနောင်တရလိမ့်မည်ကျူး။” “သင်တို့သည် လက်ရှိအချိန်တွင် ဘုရားသခင်၏ ဝန်ထုပ်အပေါ် သတိရှိသင့်ပေသည်။ သင်သည် ဘုရားသခင်၏ဝန်ထုပ်များအပေါ် သတိရှိခြင်း မကြီးထွားမီ၊ ဘုရားသခင်က သူ၏ ဖြောင့်မတ်သော စိတ်သဘောထားကို လူသားမျိုးနွယ် အားလုံးထံသို့ ထုတ်ဖော်ပြဖို့ရန်အတွက် မစောင့်ဆိုင်းသင့်ပေ။ ထိုအချိန်အရောက်တွင် အလွန် နောက်ကျသွားမည် မဟုတ်လော။ ယခုအချိန်သည် ဘုရားသခင်၏ စုံလင်စေခြင်းခံရရန် အခွင့်ကောင်းတစ်ခု ဖြစ်၏။ အကယ်၍ သင်သည် ဤအခွင့်အရေးကို လက်လွှတ်ဆုံးရှုံးလိုက်ရပါက၊ မောရှေသည် ခါနန်ပြည်သို့ မဝင်ရောက်နိုင်ခဲ့သဖြင့်၊ သူ့ဘဝ၏ ကျန်ရှိသည့်အချိန်များတွင် နောင်တရကာ ကြေကွဲဝမ်းနည်းခြင်းဖြင့် သေအံ့ဆဲဆဲ ဖြစ်ခဲ့သကဲ့သို့၊ သင်၏ကျန်ရှိသည့် ဘဝအချိန်များတွင် ထိုအရာအတွက် သင် နောင်တရလိမ့်မည်။ ဘုရားသခင်သည် လူအားလုံးထံ မိမိ၏ဖြောင့်မတ်သည့် စိတ်သဘောထားကို ထုတ်ဖော်ပြပြီးသည်နှင့် တစ်ပြိုင်နက် သင်သည် ဝမ်းနည်းမှုဖြင့် ပြည့်လိမ့်မည်။ ဘုရားသခင်က သင့်ကို ပြစ်တင်ဆုံးမခြင်းမရှိလျှင်ပင်၊ သင်ကိုယ်တိုင်၏ နောင်တကြောင့် သင်သည် မိမိကိုယ်ကို ပြစ်တင်ဆုံးမလိမ့်မည် ဖြစ်သည်။ စုံလင်ခြင်းကိုရရှိဖို့ အကောင်းဆုံး အခွင့်အရေးမှာ ယခုဖြစ်သည်။ ယခုအချိန်သည် အလွန့်အလွန် ကောင်းမွန်သောအချိန် ဖြစ်သည်။ သင်သည် ဘုရားသခင်၏ စုံလင်စေခြင်းခံရဖို့ အလေးအနက် မကြိုးစားပါက၊ သူ၏အမှု အဆုံးသတ်သည်နှင့်တစ်ပြိုင်နက် အလွန် နောက်ကျသွားလိမ့်မည်- သင် အခွင့်အရေးကို လက်လွတ်သွားပြီး ဖြစ်လိမ့်မည်။ သင့် ရည်မှန်းချက်များ မည်မျှပင် ကြီးမားပါစေ၊ ဘုရားသခင်သည် အမှုကို ဆောင်ရွက်နေခြင်း မရှိတော့ပါက၊ သင် မည်မျှပင် အားထုတ်သည်ဖြစ်စေ၊ စုံလင်ခြင်းကို ဘယ်သောအခါမျှ ရရှိနိုင်လိမ့်မည်မဟုတ်။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ) ဘုရားရဲ့ နှုတ်ကပတ်တော်တွေကတစ်ဆင့် ကျွန်တော်တို့အတွက် သူ့ရဲ့ မျှော်လင့်ချက်တွေကို ခံစားလို့ရတယ်။ ဒီတန်ဖိုးရှိတဲ့ အချိန်ကို ကျွန်တော်တို့ တန်ဖိုးထားနိုင်မယ်၊ သမ္မာတရားလိုက်စားနိုင်မယ်၊ ကိုယ့်တာဝန်ကိုယ်လုပ်ပြီး သူ့ရဲ့ ကယ်တင်ခြင်းကို ရရှိနိုင်မယ်လို့ သူ မျှော်လင့်တယ်။ ဒါဟာ ဘုရားရဲ့ စုံလင်စေခြင်းကို လိုက်စားဖို့ အဖိုးမဖြတ်နိုင်တဲ့ အခွင့်အရေးဖြစ်ပြီး၊ တာဝန်လုပ်ဖို့ အရေးကြီးတဲ့အချိန်ပဲ။ တာဝန်ကို လုပ်ဆောင်ရာမှာ၊ ပြဿနာအမျိုးမျိုးကို ဖြေရှင်းဖို့ သမ္မာတရား ရှာဖွေခြင်းကို လက်တွေ့လုပ်ဆောင်ခြင်းကတစ်ဆင့်၊ သမ္မာတရားကို ပိုသင်ယူပြီး ဘဝမှာ ပိုပြီး မြန်မြန် တိုးတက်နိုင်တယ်။ ကောင်းကောင်း လေ့ကျင့်ဖို့ အဲဒီအခွင့်အရေးကို အမိအရ အသုံးမချဘဲ၊ ငွေနောက်ပဲ ဆက်လိုက်နေရင်၊ ဘုရားအမှုတော် အဆုံးသတ်တဲ့အခါ ကျွန်တော် အချည်းနှီး အဆုံးသတ်သွားမှာဖြစ်ပြီး၊ ဘယ်နောင်တပမာဏကမှ အသုံးဝင်မှာ မဟုတ်ဘူး။ အမှန်တော့၊ အစားအစာ၊ အကွယ်အကာနဲ့ ဘဝမှာ ရောင့်ရဲသင့်တယ်။ ငွေအများကြီးရှာဖို့ ကိုယ့်တာဝန်ကို လျစ်လျူရှုရင်၊ နောက်ဆုံးမှာ အဲဒါက ကိုယ့်ဘဝကို ထိခိုက်နစ်နာစေမယ်၊ သမ္မာတရားရပြီး ဘုရားရဲ့ စုံလင်စေခြင်းခံရဖို့ မယုံနိုင်စရာ အခွင့်အရေးကို ဆုံးရှုံးသွားမှာပဲ။ အဲဒါက မိုက်မဲစရာ ဖြစ်မှာ။

ဘုရားသခင်၏ အသစ်ဆုံးသောအမှုကို သိပြီး သူ၏ ခြေလှမ်းများနောက် “ပုံမှန်ဖြစ်ပြီး ဘုရားသခင်ကို ချစ်ဖို့ အားထုတ်သည့် သူတစ်ဦးဖြစ်သည်နှင့်အမျှ၊ ဘုရားသခင်၏ လူများထဲမှ တစ်ဦးဖြစ်လာဖို့ နိုင်ငံတော်ထဲသို့ ဝင်ရောက်ခြင်းသည် သင်တို့၏ စစ်မှန်သော အနာဂတ်ဖြစ်ပြီး၊ အဆုံးစွန်သော တန်ဖိုးနှင့် အရေးပါမှုရှိသည့် အသက်တာ တစ်ခု ဖြစ်သည်။ မည်သူမျှ သင်တို့ထက် သာ၍ကောင်းချီးမခံစားရပေ။ ဤအရာကို အဘယ်ကြောင့် ငါပြောသနည်း။ အဘယ်ကြောင့်ဆိုသော် ဘုရားသခင်ကို မယုံကြည်သော သူတို့သည် ဇာတိပကတိအတွက် အသက်ရှင်ကြပြီး စာတန်အတွက် အသက်ရှင်ကြသည်၊ သို့သော် ယနေ့တွင် သင်တို့သည် ဘုရားသခင်အတွက် အသက်ရှင်ကြပြီး ဘုရားသခင်၏အလိုကို လုပ်ဆောင်ရန် အသက်ရှင်ကြပေသည်။ ယင်းမှာ သင်တို့၏ အသက်တာများသည် အဆုံးစွန် အရေးပါမှု ရှိသည်ဟု ငါ ပြောရသည့် အကြောင်းရင်း ဖြစ်သည်။ ဘုရားသခင်၏ ရွေးချယ်ခြင်းခံရသော ဤလူအုပ်စုသည်သာ အဆုံးစွန် အရေးပါမှုရှိသည့် အသက်တာဖြင့် အသက်ရှင်နိုင်ကြသည်။ ကမ္ဘာမြေပေါ်ရှိ အခြားမည်သူမျှ ထိုသို့သော တန်ဖိုးနှင့် အဓိပ္ပာယ် ရှိသည့် အသက်တာတစ်ခုကို အသက်မရှင်နိုင်ကြပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ အမှုတော်နှင့် ဘုရားသခင်ကို သိကျွမ်းခြင်း၊ ဘုရားသခင်၏ အသစ်ဆုံးသောအမှုကို သိပြီး သူ၏ ခြေလှမ်းများနောက် လိုက်လော့) ဘုရားဆီက ဒီစကားတွေကို ဖတ်ရတာ ကျွန်တော့်အတွက် စိတ်လှုပ်ရှားစရာပဲ။ သမ္မာတရားကို လိုက်စားပြီး ဘုရားကို သိကျွမ်းခြင်းရတာက အမှန်တကယ် အဓိပ္ပာယ်ရှိတဲ့ ဘဝကို ရရှိဖို့ တစ်ခုတည်းသော နည်းလမ်းပဲ။ အရင်က ဆိုးယုတ်တဲ့ အတွေးအခေါ်တွေအတိုင်း အမြဲ အသက်ရှင်ခဲ့တယ်၊ ငွေ၊ အဆင့်အတန်းနဲ့ဆိုရင် လူတိုင်း ကျွန်တော့်ကို လေးစားကြမယ်၊ ပြီးတော့ အဲဒါက အဓိပ္ပာယ်ရှိတဲ့ ဘဝဖြစ်မယ်လို့ တွေးရင်းနဲ့ပေါ့။ ဒါပေမဲ့ အဲဒါတွေအားလုံး မှားသွားတယ်။ ယုံကြည်ခြင်းမရှိဘဲနဲ့၊ သမ္မာတရားနဲ့ အသက်မရှိဘဲနဲ့၊ လူတွေက ဘယ်အရာကိုမှ တကယ် နားမလည်နိုင်ဘူး။ သူတို့ကိုယ်တိုင် ဘယ်ကလာတယ်ဆိုတာတောင် မသိကြသလို၊ ဘုရားက လူသားမျိုးနွယ်ရဲ့ ကံကြမ္မာတွေအပေါ် အုပ်စိုးမှန်း တကယ် မသိကြဘူး။ ဘယ်လောက် ဆင်းရဲဒုက္ခခံရပါစေ နောက်လှည့်ဖို့ မစဉ်းစားဘဲ အဆင့်အတန်းနဲ့ ငွေနောက် ဖြည်းဖြည်းချင်း လိုက်နေကြသလို၊ ကပ်ဘေးတွေ ရောက်လာတဲ့အခါ ကပ်ဘေးတွေထဲမှာ သေဖို့ သေချာတယ်၊ အဲဒီအခါ သူတို့ငွေတွေက အချည်းနှီး ဖြစ်မှာပဲ။ ကိုယ့်ဘဝတစ်ခုလုံးစာ စာတန်ရဲ့ ကစားတာခံရပြီး ထိခိုက်ခံရတာ အရမ်း ဝမ်းနည်းစရာကောင်းတယ်။ ဒါပေမဲ့ ယုံကြည်ခြင်းရှိပြီး သမ္မာတရား လိုက်စားတာက မတူဘူး။ ကျွန်တော်တို့မှာ ရုပ်ဝတ္တုပိုင်း ကျေနပ်စရာ သိပ်မရှိပေမဲ့၊ သမ္မာတရားတွေကို သင်ယူတာ၊ တချို့အရာတွေကို ထိုးထွင်းသိမြင်မှုရှိပြီး၊ ငွေရဲ့ ဖြားယောင်း၊ ချည်နှောင် မခံရတော့တာတွေအားဖြင့်၊ ငြိမ်သက်ခြင်းနဲ့ ဉာဏ်အလင်းပေးခြင်းတချို့ ရနိုင်တယ်။ ယောဘက မိသားစု ပိုင်ဆိုင်မှုတွေ အများကြီးရှိခဲ့ပေမဲ့၊ အဲဒါက သူ ပျော်မွေ့တဲ့အရာ မဟုတ်ခဲ့ဘူး။ အရာရာမှာ ဘုရားရဲ့ အုပ်စိုးမှုကို သိခြင်း၊ ဘုရားကို ကြောက်ရွံ့ပြီး မကောင်းမှုကို ရှောင်ကြဉ်ခြင်းအပေါ် သူ အာရုံစိုက်ခဲ့တယ်။ သူ့အပေါ် စမ်းသပ်မှုတွေ ရောက်လာတဲ့အခါ၊ မညည်းမညူရှိနိုင်ခဲ့ပြီး သက်သေခိုင်ခိုင်မာမာ ရပ်တည်နိုင်ခဲ့တယ်။ ဘုရားရဲ့ လက်ခံမှုကို ရပြီး နောက်ဆုံးမှာ ဘုရားက သူ့ဆီ ပေါ်လာခဲ့တယ်။ ယောဘရဲ့ အသက်တာက အဓိပ္ပာယ်နဲ့ တန်ဖိုး ရှိခဲ့တယ်။ အဲဒီလိုတွေးမိတဲ့အခါ အလုပ်ထွက်စာ ကျွန်တော် ရေးလိုက်တယ်။ ကျွန်တော် စိတ်ပိုင်းဖြတ်ထားတာကို မြင်တော့၊ သူငှေးက ကျွန်တော့်ကို နေခိုင်းဖို့ မကြိုးစားတော့ဘူး။ ကျွန်တော် အလုပ်ထွက်တဲ့ လုပ်ငန်းစဉ်က ချောမွေ့ခဲ့တယ်။ ကုပ္မဏီကနေ လမ်းလျှောက်ထွက်လိုက်တာနဲ့ အရမ်း စိတ်အေးလက်အေးနဲ့ လွတ်လပ်သွားတယ်။

အဲဒီနောက်မှာ ကိုယ့်တာဝန်ကို တကယ် ခေါင်းမဖော်တမ်းလုပ်ခဲ့ပြီး၊ လူသစ်တွေကို ရေလောင်းတာနဲ့ပတ်သက်လို့ ညီအစ်ကို မောင်နှမတွေနဲ့ အတွဲညီညီ အလုပ်လုပ်ခဲ့တယ်။ နည်းနည်းလောက်ကြာတော့၊ ယုံကြည်သူသစ်တွေက စုဝေးပွဲတွေကို စိတ်ထက်ထက်သန်သန် လာကြပြီး အသင်းတော် အသက်တာက ပိုကောင်းလာတယ်။ ကျွန်တော် အင်မတန် စိတ်အေးချမ်းသွားခဲ့တယ်။ ဘုရားကျေးဇူးတော်ပဲ။


၈၃။ ကျရှုံးမှုများနှင့် ဆုတ်ဆိုင်းမှုများမှတစ်ဆင့် သင်ယူရသည့် သင်ခန်းစာများ

ချန်ရှင်း တောင်ကိုရီးယားနိုင်ငံ

အသင်းတော်ခေါင်းဆောင်အနေနဲ့ ကျွန်မ အစေခံတဲ့အချိန်အတွင်းမှာ ဝမ်ဟွာက ကျွန်မအလုပ်ကို ဦးဆောင်ရတယ်။ သူက အသင်းတော်အလုပ်ကို ဘယ်လိုစီမံတယ်ဆိုတာ ခဏခဏပြောတယ်။ သူက သူ့အသင်းတော်မှာ ဦးဆောင်ရုံတင်မဟုတ်ဘူး။ အခြားအသင်းတော်တချို့ရဲ့အလုပ်ကိုလည်း ကြီးကြပ်ရတယ်။ အထက်ပိုင်းခေါင်းဆောင်တွေက သူ့ကို ဉာဏ်ရှိလို့၊ အစွမ်းအစကောင်းလို့၊ ကျွမ်းကျင်တဲ့ခေါင်းဆောင်ဖြစ်လို့ဆိုပြီး ချီးမွမ်းကြတယ်။ သူ့အလုပ်မှာ အောင်မြင်တဲ့အကြောင်းရင်းက အဓိကက သူကိုယ်တိုင်ရဲ့ အသက်ဝင်ရောက်မှုကို အာရုံစိုက်လို့ဆိုပြီး သူက ပြောတယ်။ သူက ပြောသေးတယ်။ သူကျောင်းတက်တဲ့နှစ်တွေမှာ သူက စာစီစာကုံးရေးရတာ ပျော်ပြီးတော့ စာရေးကောင်းသူတစ်ယောက်ဖြစ်တယ်၊ ဒါကြောင့် ခေါင်းဆောင်တွေ၊ အမှုဆောင်တွေနဲ့ ဆက်သွယ်တဲ့ သူရေးတဲ့စာတွေက တည်းဖြတ်ဖို့ သိပ်မလိုဘူး၊ ရှုပ်ထွေးတဲ့ ပြဿနာတွေကို ရှင်းလင်းပြီး စကားပြောကောင်းတဲ့ပုံစံနဲ့ ပြောပြနိုင်တယ် တဲ့။ ဘုရားသခင်က သူ့ကို ဒီကျွမ်းကျင်မှုတွေကို ပေးအပ်ခဲ့ပြီး အခု သူက ဒါတွေကို အသုံးချနေတာလို့ သူကပြောတယ်။ သူ ကျွန်မကို ဒီလိုပြောပြတော့ တော်တော်အားကျမိတယ်။ သူ့ရဲ့ အစွမ်းအစကောင်း၊ အထင်ကြီးလောက်တဲ့ အလုပ်စွမ်းဆောင်မှုနဲ့ သမ္မာတရားရှာဖွေတာတွေကို လေးစားမိတယ်။

ဒါပေမဲ့ သူနဲ့ နှစ်လကြာအလုပ်လုပ်ပြီးတဲ့နောက်မှာ သူက စုဝေးပွဲတွေတက်ရမယ့်အစား ဧည့်ခံတဲ့အိမ်မှာပဲ ခဏခဏနေတာကို ကျွန်မ သတိထားမိတယ်။ ကျွန်မ သူ့ကို မေးတယ်။ “အစ်မက ဘာလို့ စုဝေးပွဲတွေကို မလာတာလဲ” ပေါ့။ သူက ပြန်ပြောတယ်။ “ကျွန်မက သူများတွေနဲ့ ဘုရားနှုတ်ကပတ်တော်ကို မိတ်သဟာယပြုနိုင်ပြီး သူတို့ပြဿနာတွေကို ဖြေရှင်းနိုင်ဖို့အတွက် ဘုရားနှုတ်ကပတ်တော်ကို စားသောက်ပြီး ကိုယ့်ကိုယ်ကိုယ် သမ္မာတရားနဲ့ ပြင်ဆင်ပါတယ်” တဲ့။ ကျွန်မ ကိုယ့်ဘာသာ စဉ်းစားလိုက်တယ်။ “အခုက ဧဝံဂေလိဖြန့်ဝေဖို့အချိန်ပဲ။ ဧဝံဂေလိအလုပ်က အစ်မရဲ့ အဓိက တာဝန်လေ။ ဒါတောင်မှ ဒီလိုအလုပ်ရှုပ်တဲ့အချိန်မှာ အစ်မက အိမ်မှာ ထိုင်နေသေးတယ်။ အစ်မက လက်တွေ့အလုပ်လုပ်ဖို့ပျက်ကွက်နေပြီး ကိုယ့်အဆင့်အတန်းရဲ့ အကျိုးတွေမှာ လောဘတကြီး ပျော်မွေ့နေတာမဟုတ်ဘူးလား” ပေါ့။ ဒါပေမဲ့ ကျွန်မ ထပ်တွေးမိတယ်။ “သူက တော်တော်ကောင်းတဲ့ အစွမ်းအစရှိပြီး အချိန်အကြာကြီး ခေါင်းဆောင်ဖြစ်နေတာ။ အထက်ပိုင်းခေါင်းဆောင်တွေကတောင် သူက အစွမ်းအစကောင်းရှိတယ်၊ ဉာဏ်ပညာနဲ့ အလုပ်အရည်အချင်းကောင်းရှိတယ်လို့ ပြောကြတယ်။ သူက သူ့အဆင့်အတန်းရဲ့ အကျိုးကျေးဇူးတွေမှာ နည်းနည်းပျော်မွေ့ရင်တောင် ဘာဖြစ်လဲ။ ငါတို့အားလုံး ဖောက်ပြန်ပျက်စီးမှုရှိတာပဲဆိုတော့ ဒါကို ရံဖန်ရံခါ ပြသတာက လုံးဝ သာမန်ပါပဲ။ ဒီအလကားစဉ်းစားနေတာတွေအားလုံးကို ငါရပ်သင့်တယ်” ပေါ့။ အဲဒီလိုနဲ့ပဲ ဒီကိစ္စကိုထားလိုက်ပြီး နေနေလိုက်တယ်။ အဲဒီအချိန်ကာလအတွင်းမှာ ကျွန်မနဲ့ တွဲဖက်အမှုဆောင်တချို့က ဧဝံဂေလိအလုပ်က လူတိုင်းကို မိတ်သဟာယဖွဲ့ပြီး စိတ်အားတက်အောင်လုပ်ပေးဖို့ အဖွဲ့တစ်ခုစီနဲ့ စုဝေးပွဲတွေလုပ်တယ်။ ကျွန်မက မိတ်သဟာယဖွဲ့လေလေ၊ ပိုပြီး ရှင်းလင်းလာလေပဲ။ ဧဝံဂေလိဖြန့်ဝေခြင်းစည်းမျဉ်းတွေကို နည်းနည်းရှင်းလာပြီး လက်တွေ့လုပ်ဖို့ လမ်းကြောင်းတစ်ခုရတယ်။ စုဝေးပွဲတွေမှာ ကျွန်မတို့ရတဲ့ ရလဒ်တွေကို ဝမ်ဟွာကို ပြောပြတယ်။ ဒါပေမဲ့ ကျွန်မတို့ အံ့သြသွားတာက သူက အထင်မကြီးတဲ့ပုံစံရှိပြီး လုပ်ယူထားတဲ့ အပြုံးနဲ့ ပြောတယ်။ “အစ်မတို့လုပ်တဲ့ဒီဟာတွေကို ဧဝံဂေလိဖြန့်နေတဲ့သူတွေက လုပ်သင့်တာ။ ဒီလိုအလုပ်မျိုးက ကလေးကစားစရာသာသာပဲရှိတယ်။ စုဝေးပွဲတွေမှာ သမ္မာတရားရှာဖွေခြင်းနဲ့ အသက်ဝင်ရောက်မှုအကြောင်း မိတ်သဟာယကို အစ်မတို့ အာရုံစိုက်သင့်တယ်။ ဒါဆို ဧဝံဂေလိအလုပ်မှာရှိတဲ့ အောင်မြင်မှုက သူ့ဘာသာ ရောက်လာမှာ” တဲ့။ ဒါပေမဲ့ အဲဒီအချိန်တုန်းက ကျွန်မက သူ့ကို သိပ်မရိပ်စားမိဘူး။ သူပြောတာကို ကြားပြီးတော့ ကျွန်မ ကိုယ်ပိုင်အမြင်အတိုင်း လိုက်မလုပ်ရဲတော့ဘူး။ ဒွိဟဖြစ်ပြီး လမ်းပျောက်နေတယ်။ ဘယ်လိုရှေ့ဆက်ရမယ်ဆိုတာ မသိတော့ဘူး။ ကျွန်မက သူပြောသလိုမလုပ်ဘဲ တစ်ခုခုမှားသွားပြီး ဧဝံဂေလိအလုပ်ကို ထိခိုက်ရင် ဒါ ကျွန်မအမှားပဲလို့ ညီအစ်ကိုမောင်နှမတွေက ပြောကြမယ်။ ဧဝံဂေလိအလုပ်ကို နှောင့်ယှက်တားဆီးတာက မကောင်းမှုလုပ်တဲ့အမျိုးအစားတစ်ခုပဲ။ လူစားထိုးခံရရင် ဒါက အပြစ်ဒဏ်ပေါ့သေးတယ်။ ပိုဆိုးရင် အထုတ်ခံရနိုင်တယ်။ “ထားလိုက်တော့” ဆိုပြီး တွေးမိတယ်။ “သူပြောသလိုပဲ လုပ်လိုက်မယ်” ပေါ့။

နောက်တစ်နေ့ စုဝေးပွဲတစ်ခုလုပ်နေတုန်းမှာ သူများတွေက ဧဝံဂေလိဖြန့်ဝေရာမှာ သူတို့ကြုံရတဲ့ လက်တွေ့ပြဿနာတချို့ကို ပြောပြတော့ သူတို့ရင်ဆိုင်ရတဲ့ တကယ့်အခြေအနေတွေနဲ့အညီ ဖြေရှင်းဖို့အတွက် ကျွန်မက ပြဿနာတွေကို ကူညီစိစစ်ပြီး နည်းလမ်းတွေရှာမပေးခဲ့ဘူး။ အဲဒီအစား ဒီအမှုတွေ၊ ပြဿနာတွေကို ရှောင်နေလိုက်ပြီး ဒီပြဿနာတွေတစ်လျှောက်မှာ ကိုယ့်ကိုယ်ကိုယ် နဲ့ပတ်သက်ပြီး သူတို့ ဘာတွေသင်ယူရလဲလို့ မေးလိုက်တယ်။ အသက်ဝင်ရောက်မှုကို အာရုံစိုက်မှသာ တာဝန်တွေမှာ ရလဒ်တွေရနိုင်တယ်လို့လည်း ကျွန်မ ပြောလိုက်တယ်။ ဒါကိုကြားပြီးတော့ ညီအစ်ကိုမောင်နှမတွေက အချင်းချင်းပဲ ပြန်ကြည့်ကြပြီး မချင့်မရဲဖြစ်နေတာ မြင်နိုင်တယ်။ စုဝေးပွဲတွေက နောက်သုံးလေးရက်အထိ ဒီလိုပုံစံနဲ့ ဆက်သွားတယ်။ ဒီလိုပုံစံနဲ့ ကျွန်မ မိတ်သဟာယပြုလေလေ၊ ပိုပင်ပန်းလေလေပဲ။ ကျွန်မ မိတ်သဟာယက ငြီးငွေ့စရာ၊ ပျင်းစရာကောင်းတယ်။ ကျွန်မမှာ သိပ်ပြောစရာမရှိဘူး။ စုဝေးပွဲတွေမှာ ခေါင်းဆောင်တာ ဦးတည်ချက်မဲ့နေတယ်။ ကျွန်မ တော်တော်စိတ်ညစ်မိပြီး စုဝေးပွဲတွေက သန့်ရှင်းသောဝိညာဉ်တော်ရဲ့ လုပ်ဆောင်မှု ကင်းမဲ့တဲ့ပုံစံရှိတယ်။ ကျွန်မ တွဲဖက်တွေကလည်း ဒီလိုပဲ ခံစားမိတယ်။ နောက်ပိုင်းမှာ ဝမ်ဟွာကိုရှာပြီး သူနဲ့ မိတ်သဟာယဖွဲ့ကြတယ်။ ဒီလိုအလုပ်လုပ်တာက နည်းနည်းပြဿနာဖြစ်တတ်တယ်ဆိုပြီး ကျွန်မတို့ စိတ်ပူတာကို ထုတ်ပြောတယ်။ ဒါပေမဲ့ ဝမ်ဟွာက အသက်ဝင်ရောက်မှုကို ကျွန်မတို့ မိတ်သဟာယပြုသရွေ့ ဧဝံဂေလိအလုပ်က ထိရောက်မှာပဲဆိုပြီး သူ့ယုံကြည်မှုအတိုင်းဆက်လုပ်တယ်။ ကျွန်မတို့က အတွေ့အကြုံမရှိဘူး၊ အသိအမြင်မရှိဘူး၊ ကျွန်မတို့အလုပ်ကိုပဲ အာရုံစိုက်ပြီး သမ္မာတရားကိုရှာဖို့ ပျက်ကွယ်တယ်လို့လည်း သူကပြောတယ်။ သူက ဒီလိုပြောပြီးတဲ့နောက်မှာ ဘယ်လိုရှေ့ဆက်ရမယ်ဆိုတာနဲ့ပတ်သက်ပြီး ကျွန်မ လမ်းပျောက်သွားပြန်တယ်။ ကျွန်မ စဉ်းစားတယ်။ “သူက အစွမ်းအစကောင်းရှိတယ်။ မတူတဲ့ ပရောဂျက်တွေအများကြီးကို ဦးဆောင်ပြီး အထက်ခေါင်းဆောင်တွေက သူ့ကို အထင်ကြီးတယ်။ ဒီတော့ သူပြောသလိုပဲ ငါလုပ်သင့်တယ်။ တကယ်တော့လည်း ငါက အစွမ်းအစနည်းတယ်။ အတွေ့အကြုံ၊ အသိအမြင်မရှိဘူး။ ရှုထောင့်တိုင်းမှာ ငါက သူ့ထက်နိမ့်တယ်” ပေါ့။ အဲဒါနဲ့ နောက်ဆုံးတော့ သူ့အမိန့်တွေအတိုင်း ဆက်လုပ်တယ်။

အဲဒီအချိန်အတွင်းမှာ တခြားအသင်းတော်တွေက ဧဝံဂေလိဖြန့်ဝေရာမှာ သူတို့ရလဒ်တွေက နှစ်ဆဖြစ်လာတယ်။ ဒါပေမဲ့ ကျွန်မတို့ အသင်းတော်က ရလောက်ပိုကောင်းဖို့ထက် တကယ်တမ်း ပိုတောင်ဆိုးလာတယ်။ ကျွန်မ တော်တော်စိတ်ညစ်မိပြီး ဘယ်လိုရှေ့ဆက်သင့်တယ်ဆိုတာ လုံးဝ မသိဘူး။ အဲဒီအချိန်မှာပဲ တွဲဖက်အမှုဆောင် စုဝေးပွဲလုပ်တယ်။ ကျွန်မတို့အသင်းတော်က ဧဝံဂေလိဖြန့်ဝေတာမှာ ဘာလို့ ရလဒ်ကောင်းတွေမရတာလဲဆိုတာကို တခြားအသင်းတော်တွေက ခေါင်းဆောင်တွေက ကြားတော့ ဝမ်ဟွာကို သူ့ရာထူးရဲ့ အကျိုးတွေမှာ ပျော်မွေ့နေပြီး လက်တွေ့အလုပ်ကို မလုပ်တဲ့အတွက် ဝေဖန်ကြတယ်။ လက်မခံဘူး။ သူက စငိုပြီးတော့ သူ့ကိုယ်သူ ခုခံဖို့ ကြိုးစားတယ်။ ဧဝံဂေလိအလုပ်ရဲ့ရလဒ် ဆိုးနေတာက သူ့ရဲ့အမှားပဲမဟုတ်ဘဲနဲ့ တခြားတွဲဖက်အမှုဆောင်တွေကိုလည်း အပြစ်တင်ရမယ်ဆိုပြီး သူက ပြောတယ်။ ကျွန်မတို့က သူနဲ့မိတ်သဟာယဖွဲ့ပြီး သူ့လုပ်ရပ်တွေကို ပြန်သုံးသပ်ဖို့ ပြောဖို့ ကြိုးစားတယ်။ ဒါပေမဲ့ သူက လက်ကိုမခံဘဲ ဆက်ငိုနေပြီး မကျေမနပ်ပြောနေတယ်။ စုဝေးပွဲအတွက် လုံးဝ အနှောင့်အယှက်ဖြစ်သွားတယ်။ ဒီလို ပေါ်လွင်လာတာကိုမြင်တော့ ကျွန်မ တွေးမိတယ်။ “ကျွန်မတို့က အလုပ်အစီအစဉ်တွေအတိုင်း မိတ်သဟာယဖွဲ့ပြီး ဧဝံဂေလိကို ဦးဆောင်ခဲ့တယ်။ ဒါပေမဲ့ အစ်မက ကျွန်မတို့ကို ပိတ်ဆို့နေပြီး အသက်ဝင်ရောက်မှုကို အာရုံစိုက်ဖို့လိုတယ်လို့ ပြောတယ်။ ဒီလိုမပြောခဲ့ဘူးလား။ အသက်ဝင်ရောက်မှုကို အာရုံစိုက်သင့်တယ်လို့ ပြောဆိုပြီးတော့ ဧဝံဂေလိအလုပ်မှာ လက်တွေ့ပြဿနာတွေကို ဖြေရှင်းဖို့ လျစ်လျူရှုတယ်။ အစ်မက ဒီလိုလုပ်ခဲ့တာမဟုတ်ဘူးလား။ ဒီကိစ္စရဲ့ အမှန်တရားတွေကို ရှင်းရှင်းလင်းလင်း မြင်ရတယ်။ အစ်မက ကိုယ်လုပ်ခဲ့တာကို အသိအမှတ်မပြုဘဲ သူများကိုတောင် လွှဲချဖို့ ကြိုးစားတယ်။ သမ္မာတရားကို လက်ခံဖို့ ပျက်ကွက်နေတာမဟုတ်ဘူးလား” ပေါ့။ အထက်ခေါင်းဆောင်တွေကို သူ့အခြေအနေအကြောင်း သတင်းပို့ပြီး သူက သင့်တော်တဲ့သူလားဆိုတာ အကဲဖြတ်ခိုင်းဖို့ ကျွန်မ စီစဉ်တယ်။ ဒါပေမဲ့ နောက်တော့ ကျွန်မ တွေးမိတယ်။ သူက မကောင်းတဲ့အခြေအနေမှာ ရှိနေပြီး ကိုင်တွယ်ဖြေရှင်းခံရပြီးတော့ သူ့ရဲ့ ဂုဏ်နဲ့ အဆင့်အတန်းကို တိုက်ရိုက်စော်ကားတာလို့ သူက မှတ်ယူတယ်၊ ဒါကြောင့် သူက ဒီလို အရမ်းတုံ့ပြန်တာဖြစ်မယ်ပေါ့။ သူက မကောင်းတဲ့အခြေအနေမှာ ကျရောက်နေတာ သက်သက်ဖြစ်ပြီး ကျွန်မက အထက်ခေါင်းဆောင်တွေဆီကို သူ့အခြေအနေကို တိုင်လိုက်ရင် ကျွန်မက သမ္မာတရားနဲ့ ပိုင်းခြားသိမြင်မှုမရှိဘူး၊ လူတွေကို မျှမျှတတ မဆက်ဆံနိုင်ဘူးလို့ ထင်မှာလား။ ဝမ်ဟွာက သိသွားရင် ကျွန်မက သူ့ကို တမင်သက်သက် အဆင်မပြေဖြစ်အောင်လုပ်နေတာလို့ ထင်မှာလား။ ကျွန်မကို သူက သီးခြားခွဲထားပြီး ခက်ခဲအောင်လုပ်မှာလား။ ဒီအတွက်နဲ့ ကျွန်မကို လူစားလဲဖို့ ကြိုးစားမှာလား။ အရင်ဆုံး ကျွန်မ သူနဲ့ မိတ်သဟာယဖွဲ့ပြီး အဲဒီကနေ ဆက်လုပ်သင့်တယ်လို့ စဉ်းစားမိတယ်။ မိတ်သဟာယဖွဲ့ပြီး သူ့အကြောင်းကို ကောင်းကောင်းရိပ်စားမိတာနဲ့ လိုအပ်ရင် ကျွန်မ တိုင်ကြားနိုင်သေးတာပဲ ပေါ့။

တွဲဖက်အမှုဆောင်စုဝေးပွဲရဲ့ ဒုတိယနေ့မှာ ဝမ်ဟွာက အစ်မတစ်ယောက်ရဲ့ရှေ့မှာ အဲဒီအစ်မရဲ့ တွဲဖက်ကို ဝေဖန်အပြစ်တင်တာလုပ်ပြီး သူတို့နှစ်ယောက်ကြားမှာ အငြင်းပွားအောင် ဆွနေတာကို ကျွန်မကြားလိုက်ရတယ်။ ကျွန်မသူ့ကို သတိပေးလိုက်တယ်။ “အဲဒီအစ်မနှစ်ယောက်က နားလည်မှုလွဲတာတွေနည်းနည်းရှိနေပြီးသား။ ဒီလိုမိတ်သဟာယဖွဲ့တာက မီးလောင်ရာလေပင့်တာပဲဖြစ်မှာ။ နောက်ကျရင် သူတို့က ဘယ်လိုဆက်ပြီး ပူးတွဲဆောင်ရွက်မလဲ” ပေါ့။ သူက လက်မခံဘဲ သူ့ကိုယ်သူ ဆက်ပြီး ခုခံပြောတယ်။ “ကျွန်မပြောသမျှက မှန်တယ်။ ကျွန်မက ရိုးသားတဲ့သူပါ။ ကျွန်မ မြင်သလိုပြောတာပဲ။ စိတ်ထဲရှိတဲ့အတိုင်းပြောတယ်” တဲ့။ ကျွန်မက ပြောတယ်။ “ဒါက ကိုယ်မြင်သလို ပြောတာမဟုတ်ဘူး။ အဲဒီအစ်မကို အစ်မပြောတဲ့ပုံစံက အဖြစ်မှန်၊ အရှိအတိုင်းမဟုတ်ဘူး။ အစ်မက ဝေဖန်အပြစ်တင်နေတာပဲ။ အစ်မပြောတဲ့ဟာက အဲဒီအစ်မကို ဘယ်လိုထိခိုက်နိုင်တယ်၊ အသင်းတော်အလုပ်အပေါ် ဘာသက်ရောက်မှုရှိနိုင်တယ်ဆိုတာ အစ်မ ထည့်မစဉ်းစားဘူး။ ဒီကနေ ထွက်လာနိုင်တဲ့ ရလဒ်အားလုံးက သူတို့ဆက်ဆံရေးက ယိုယွင်းလာမယ်၊ ကောင်းကောင်းပူးတွဲပြီးလုပ်နိုင်မှာမဟုတ်ဘူးဆိုတာပဲ။ ဒါက သဘောထားကွဲလွဲအောင် မျိုးစေ့ချတယ်လို့ ခေါ်တယ်” ပေါ့။ ကျွန်မ အံ့သြသွားရတာက သူက ပြန်ပြောတယ်။ “ကျွန်မက သူတို့ထင်တာကို မပြောတဲ့ အမြဲတမ်း မပြတ်သားတဲ့၊ အလုပ်မှာ ပွင့်လင်းမြင်သာမှုမရှိဘဲ မရိုးသားဘဲ ဉာဏ်များတဲ့တချို့လူတွေလိုမဟုတ်ဘူး” တဲ့။ သူက လူတွေကို မသိမသာ စောင်းပြောပြီး တိုက်ခိုက်နေတာပဲ။ သူ့မှာ ပေါ့လို့မရတဲ့ ပြဿနာတွေရှိနေတယ်။ အဲဒီအချိန်တုန်းက ကျွန်မ သူ့ကို မတိုင်ချင်ဘူး။ ဒါပေမဲ့ နောက်တော့ တွေးမိတယ်။ “ငါဒီနေ့လုပ်သမျှက သူ့ကို အကြံနည်းနည်းပေးတာပဲ။ သူက ငါ့ကို ချက်ချင်း တိုက်ခိုက်တယ်။ သူ့ပြဿနာတွေကို ငါတိုင်တာကို သူသိသွားရင် ရှက်ပြီးတော့ စိတ်တိုလာပြီး လက်စားချေမှာလား။ ကျွန်မက မရိုးသားဘူး၊ ဉာဏ်များတယ်လို့ မြင်တယ်လို့ သူပြောပြီးပြီ။ သူက ဆက်ပြီးတော့ အမှန်တွေကို ပြောင်းပြန်လှန်ပြီး ငါက ဉာဏ်များတယ်လို့စွပ်စွဲပြီး ငါ့ကို လူစားလဲရင် ဘယ်လိုလုပ်မလဲ။ စီစီပီရဲတွေက ငါ့နောက်ကိုလိုက်နေတုန်းပဲဆိုတော့ ငါ အိမ်ပြန်လို့မရဘူး။ ငါက လူစားလဲခံရပြီး အိမ်က စုဝေးပွဲတွေကို ပြန်မလာနိုင်ရင် ဘယ်ကိုသွားနိုင်မှာလဲ” ပေါ့။ အဲဒီညမှာ ကျွန်မ တကယ်ကို စိတ်ညစ်မိတယ်။ အတွေးတွေက ယောက်ယက်ခတ်နေပြီး တစ်ညလုံး နည်းနည်းလေးမှ အိပ်မရဘူး။ နောက်ဆုံးတော့ သူ့ကို မတိုင်ဖို့ ဆုံးဖြတ်လိုက်တယ်။ နောက်တော့ နောက်နေ့မနက်မှာ ကျွန်မရဲ့ နှစ်ထပ်ကုတင်ရဲ့ ကုတင်တိုင်နဲ့ ခေါင်းနဲ့ အရမ်းဆောင့်မိပြီး မူးဝေသွားတယ်။ သုံးလေးရက်လောက်အထိ မပျောက်သွားတဲ့ ဘုကြီးနှစ်ခုဖြစ်သွားတယ်။ ကျွန်မ ကိုယ့်ဘာသာ စဉ်းစားတယ်။ “ဘုရားက ငါ့ကို ပဲ့ပြင်ဆုံးမနေတာလား” ပေါ့။ ဒါပေမဲ့ အဲဒီတုန်းက ကျွန်မ အတွေးတွေက ယောက်ယက်ခတ်နေပြီး ဝိညာဉ်ပိုင်းမှာ ထုံထိုင်းနေသလိုခံစားရတယ်။ အဲဒါနဲ့ ကိုယ့်ကိုယ်ကိုယ် လုံးဝ မသုံးသပ်ခဲ့ဘူး။ အဲဒီအချိန်ကာလနေ့ရက်တွေမှာ ကျွန်မက ဖုတ်ကောင်တစ်ကောင်လို လျှောက်သွားနေပြီး သန့်ရှင်းသောဝိညာဉ်တော်ရဲ့ လုပ်ဆောင်မှု ပျောက်နေသလို ခံစားရတယ်။

ကျွန်မ အံ့သြသွားရတာက တွဲဖက်အမှုဆောင်အစည်းအဝေးပြီးပြီးချင်းမှာပဲ အထက်ခေါင်းဆောင်တွေက လွှတ်လိုက်တဲ့ ညီအစ်ကိုမောင်နှမတချို့က ဝမ်ဟွာရဲ့ အခြေအနေကို စုံစမ်းဖို့ ရောက်လာတယ်။ အဲဒါနဲ့ ကျွန်မ သိသမျှကို သူတို့ကို ပြောပြလိုက်တယ်။ ညီအစ်ကိုမောင်နှမတွေက ကျွန်မကို ပြင်းပြင်းထန်ထန် ကိုင်တွယ်ဖြေရှင်းတယ်။ “ပြဿနာတစ်ခုရှိတာကို အစ်မက ရှင်းရှင်းလင်းလင်းသိတယ်။ ဒါဆို ကိုယ်မြင်တာကို ဘာလို့ မတင်ပြတာလဲ။ ပြဿနာရဲ့ အနှစ်သာရကို နားမလည်နိုင်ရင်တောင် အနည်းဆုံးတော့ ကိုယ်မြင်ခဲ့တာ၊ ကိုယ်သိတာနဲ့ သူ့အပြုအမူတွေရဲ့ အသေးစိတ်အချက်တွေကို အထက်ခေါင်းဆောင်တွေကို တင်ပြလို့ရတယ်။ သူ့ပြဿနာတွေကို တင်ပြသင့်တယ်ဆိုတာ အစ်မသိတယ်။ ဒါပေမဲ့ ကိုယ့်ကိုယ်ကိုယ် ကာကွယ်ဖို့ အစ်မက သန့်ရှင်းသောဝိညာဉ်တော်ရဲ့ လမ်းပြမှုကို လျစ်လျူရှုပြီး သမ္မာတရားကို လက်တွေ့လုပ်ဖို့ ပျက်ကွက်တယ်။ ဘုရားအိမ်တော်ရဲ့ အကျိုးစီးပွားကို နည်းနည်းလေးမှ မကာကွယ်ခဲ့ဘူး။ အစ်မက တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းတာပဲ” တဲ့။ ဒီလိုမျိုး ကိုင်တွယ်ဖြေရှင်းပြီး ပြုပြင်ခံရပြီးတဲ့နောက်မှာ ကျွန်မ တကယ်ကို နောင်တရပြီး ဝမ်းနည်းမိတယ်။ အရမ်းရှက်မိတယ်။ ကျွန်မ ဘုရားသခင်ကို ဆုတောင်းတယ်။ “ဘုရားသခင်၊ ကိုယ်တော်အိမ်တော်ရဲ့ အကျိုးစီးပွားကို သမီး မကာကွယ်ခဲ့ဘူးဆိုတာ သိပါတယ်။ ဒါပေမဲ့ ဘယ်နေရာမှာ မှားသွားသလဲဆိုတာ သမီး မသိပါဘူး။ ကိုယ့်ကိုယ်ကိုယ် သိဖို့ သမီးကို ဉာဏ်အလင်းဖွင့်ပြပြီး လမ်းပြတော်မူပါ။ နောင်တရလိုပါတယ်” ဆိုပြီး ပြောလိုက်တယ်။

အဲဒီနောက်မှာ ဒီဘုရားနှုတ်ကပတ်တော်အပိုဒ်ကို ကျွန်မ တွေ့တယ်။ “အသင်းတော်၏ ခေါင်းဆောင်များနှင့် အမှုထမ်းများသည် သူတို့၏ အလုပ်၌ စည်းမျဉ်းနှစ်ခုကို အာရုံစိုက်ရမည်- တစ်ခုမှာ ထိုအလုပ်၏ လုပ်ထုံးလုပ်နည်းများမှ သတ်မှတ်ထားသည့် အခြေခံသဘောတရားများနှင့် အညီ သူတို့၏ အလုပ်ကို အတိအကျ လုပ်ဆောင်ရန်ဖြစ်ပြီး ထိုအခြေခံသဘောတရားများကို မည်သည့်အခါမျှ မချိုးဖောက်ဘဲ၊ သူတို့ စိတ်ကူးနိုင်လောက်သည့် အရာ သို့မဟုတ် သူတို့၏ ကိုယ်ပိုင် မည်သည့် စိတ်ကူးများအပေါ်မျှ သူတို့၏အလုပ်ကို အခြေမခံဘဲ လုပ်ဆောင်ရန်ဖြစ်သည်။ သူတို့ လုပ်ဆောင်သမျှတိုင်းတွင် သူတို့သည် အသင်းတော်၏ အမှုတော်အပေါ် အလေးထားခြင်းကို ပြသင့်ပြီး၊ ဘုရားအိမ်တော်၏အကျိုးကို အမြဲ ရှေ့တန်းတင်သင့်သည်။ နောက်ထပ် အချက်မှာ- ပြီးလျှင် ဤအရာသည် အရေးအပါဆုံးဖြစ်သည်- အရာခပ်သိမ်းတွင် သန့်ရှင်းသောဝိညာဉ်တော်၏ လမ်းပြမှုအား လိုက်လျှောက်ခြင်းကို သူတို့ အာရုံစိုက်ရမည် ဖြစ်ကာ၊ အရာရာတိုင်းကို ဘုရားသခင်၏ နှုတ်ကပတ်တော်များနှင့် တိကျစွာ လိုက်နာခြင်းအားဖြင့် လုပ်ဆောင်ရမည် ဖြစ်သည်။ အကယ်၍ ၎င်းတို့သည် သန့်ရှင်းသောဝိညာဉ်တော်၏ လမ်းပြမှုကို ဆန့်ကျင်နိုင်စွမ်း ရှိသေးသည်ဆိုပါက၊ သို့မဟုတ် ၎င်းတို့သည် ၎င်းတို့ကိုယ်ပိုင်ထင်မြင်ချက်များကို ဇွတ်တရွတ်လိုက်လျှောက်ကာ အမှုများကို ၎င်းတို့ကိုယ်ပိုင် စိတ်ကူးစိတ်သန်းအရ လုပ်ဆောင်သည်ဆိုပါက၊ ၎င်းတို့၏ လုပ်ဆောင်ချက်များသည် ဘုရားသခင်အပေါ် အပြင်းထန်ဆုံးသော ဆန့်ကျင်မှုတစ်ခုကို ဖြစ်စေလိမ့်မည်။ သန့်ရှင်းသောဝိညာဉ်တော်၏ ဉာဏ်အလင်းပေးခြင်းနှင့် လမ်းပြခြင်းကို မကြာခဏ ၎င်းတို့လျစ်လျူရှုနေခြင်းက လမ်းဆုံးတစ်ခုသို့သာ ခေါ်ဆောင်သွားလိမ့်မည်။ ၎င်းတို့သည် သန့်ရှင်းသော ဝိညာဉ်တော်၏ အလုပ်ကို ဆုံးရှုံးလျှင်၊ ၎င်းတို့အလုပ်လုပ်နိုင်လိမ့်မည် မဟုတ်သကဲ့သို့၊ တစ်နည်းနည်းဖြင့် အလုပ်လုပ်ရန် ၎င်းတို့ကကြံဆောင်နိုင်ပါကလည်း အဘယ်အရာကိုမျှ ၎င်းတို့ ပြီးမြောက်လိမ့်မည် မဟုတ်ပေ။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ) ဘုရားနှုတ်ကပတ်တော်ကို ဆင်ခြင်ရင်းနဲ့ အလုပ်မှာ ခေါင်းဆောင်တွေ၊ အမှုဆောင်တွေကို ဘုရားသခင် တောင်းဆိုတာက အလုပ်အစီအစဉ်တွေအတိုင်းအတိအကျလုပ်ပြီး ဘုရားအိမ်တော်ရဲ့ စည်းမျဉ်းတွေကို လိုက်နာဖို့ပဲဆိုတာ ကျွန်မ သဘောပေါက်သွားတယ်။ သူတို့က စည်းမျဉ်းတွေနဲ့ သန့်ရှင်းသောဝိညာဉ်တော်ရဲ့ လမ်းပြမှုကို ဆန့်ကျင်ပြီး ကိုယ့်လမ်းအတိုင်းသွားရင် အလုပ်မှာ ကိုယ်ပိုင်စိတ်ကူးတွေကိုပဲ ခေါင်းမာပြီး ဖက်တွယ်ထားရင် ဒါဟာ ဘုရားကို ပြင်းပြင်းထန်ထန် အာခံခြင်းဖြစ်ပါတယ်။ အဲဒီအခါကျမှပဲ ကျွန်မက ဘာကြောင့် သန့်ရှင်းသောဝိညာဉ်တော်ရဲ့အလုပ် ပျောက်ဆုံးပြီး မှောင်မိုက်ထဲကို ကျရောက်သွားသလဲဆိုတာကို သဘောပေါက်သွားတယ်။ ဝမ်ဟွာက အသင်းတော်ကို မသွားဘဲ ဧဝံဂေလိအလုပ်တွေ လုပ်နေတဲ့အပေါ် ကျွန်မမြင်ခဲ့ပုံကို ပြန်စဉ်းစားကြည့်တော့ ဒါက အလုပ်အစီအစဉ်တွေကို ဆန့်ကျင်နေတာကို သဘောပေါက်သွားတယ်။ သူပြောသလို ကျွန်မလုပ်ပြီးတဲ့နောက်မှာ သန့်ရှင်းသောဝိညာဉ်တော်ရဲ့ လုပ်ဆောင်မှုကို ကျွန်မ သိသိသာသာ ဆုံးရှုံးသွားပြီး ရလဒ်တွေမရနိုင်ခဲ့ဘူး။ ဒါပေမဲ့ သူက အစွမ်းအစကောင်းရှိပြီး ထိရောက်မှုရှိတဲ့ ခေါင်းဆောင်ဖြစ်တယ်လို့ ကျွန်မ ယုံတာကြောင့် သူ့နောက်ကိုလိုက်ပြီး အလုပ်အစီအစဉ်တွေကို ချိုးဖောက်ခဲ့တယ်။ ရလဒ်အနေနဲ့ ဧဝံဂေလိအလုပ်ကို ထိခိုက်သွားတယ်။ ဝမ်ဟွာက ဘယ်နှစ်ကြိမ်မှားနေပါစေ သူ့ကိုယ်သူ သုံးသပ်မှာမဟုတ်ဘူး၊ သူက အခြေအနေကိုတောင် ပြောင်းပြန်လှန်ပြီး သူများတွေကို တိုက်ခိုက်ပြီး သမ္မာတရားကို လုံးဝ လက်ခံမှာမဟုတ်ဘူးဆိုတာ ကျွန်မ မြင်ခဲ့တယ်။ ဒါပေမဲ့ ကျွန်မက သူစိတ်ဆိုးအောင်လုပ်မိပြီး လူစားလဲခံရမှာကြောက်ပြီး သူ့ပြဿနာကို မတင်ပြခဲ့ဘဲ ဘုရားက ပဲ့ပြင်ဆုံးမတာခံရပြီးတဲ့နောက်မှာတောင် ကျွန်မပုံစံတွေကို ပြုပြင်ဖို့ ပျက်ကွက်ခဲ့တယ်။ အလုပ်အစီအစဉ်တွေနဲ့ သန့်ရှင်းသောဝိညာဉ်တော်ရဲ့လမ်းပြမှုကို ကျွန်မ ဆန့်ကျင်ပြီး ဘုရားသခင်ကို ပိုပြီးတော့တောင် အာခံခဲ့တယ်။ ဘုရားသခင်က သူ့မျက်နှာကို ကျွန်မဆီကနေ ဘယ်လို မဖုံးကွယ်ဘဲနေမလဲ။ ဘုရားနှုတ်ကပတ်တော်ကနေ ဉာဏ်အလင်းဖွင့်ပြမှုမရခဲ့ဘူး။ မိတ်သဟာယမှာ ပြောစရာ ဘာမှမရှိခဲ့ဘူး။ ကျွန်မတာဝန်တွေမှာ လမ်းကြောင်းမရှာနိုင်ဖြစ်ပြီး လုံးဝ မှောင်မိုက်ထဲကို နှစ်မြုပ်သွားခဲ့တယ်။ ဘုရားနှုတ်ကပတ်တော်ကပြောသလိုပဲ။ ကျွန်မက လမ်းဆုံးကို ရောက်သွားတာ။ ဘုရားရဲ့ ဖြောင့်မတ်တဲ့ စိတ်သဘောထားကို ကျွန်မ ရင်မဆိုင်ရခဲ့ဘူးလား။

နောက်တော့ ဒါတွေအားလုံးကို ကျွန်မ သုံးသပ်နေတုန်းမှာ ဒီဘုရားနှုတ်ကပတ်တော်အပိုဒ်ကို တွေ့မိတယ်။ “စိစိတ်ရှုပ်ထွေးခြင်းများဖြစ်ပေါ်သောအခါ သင်သည် အခက်အခဲဖြင့် ဝိုင်းရံခံရပါသလား။ ဤသည်မှာ သင်သည် အခက်အခဲနှင့် ဝိုင်းနေခြင်းခံရပြီး ရွေးချယ်မှုတစ်ခုကို ရင်ဆိုင်ရသည့်သဘော်ဖြစ်သည်။ ဤပြဿနာ၏ အရင်းအမြစ်ကို သင်မမြင်နိုင်လျှင် ပြဿနာကို ဖြေရှင်းရန် နည်းလမ်းရှိမည်မဟုတ်ပေ။ ထိုသို့သော အခြေအနေဖြစ်ပေါ်လာသောအခါတွင် ပြဿနာကို လျင်မြန်စွာ ဖြေရှင်းရန် ခေါင်းဆောင်နှင့် အမှုဆောင်များသည် အခြေအနေအဘက်ဘက်နှင့် လူအများစု၏ အမြင်၊ သဘောထားများကို ဆင်ခြင်သုံးသပ်ပြီး ဤအရာကို အထက်သို့တင်ပြကာ အဖြေတစ်ခုရှာသင့်သည်။ သင်တို့သည် စိတ်ရှုပ်ထွေးမှုကို မကြာခဏ ကြုံရသလော။ (ကြုံရသည်။) စိတ်ရှုပ်ထွေးခြင်းနှင့် မကြာခဏ ရင်ဆိုင်ရခြင်းသည် ပြဿနာတစ်ခုဖြစ်သည်။ တစ်စုံတစ်ခုဖြစ်ပျက်ပြီး သင်က ယင်းကိုကိုင်တွယ်ရန် မှန်ကန်သောနည်းလမ်းကို မသိသကဲ့သို့၊ သင့်အတွက် ကျိုးကြောင်းသင့်ပုံရသည့် ဖြေရှင်းချက်တစ်ခုကို တစ်စုံတစ်ယောက်က အဆိုပြုပြီးနောက် အခြားတစ်ယောက်ကလည်း ကျိုးကြောင်းသင့်သည်ဟု သင်ခံစားရသော အခြားဖြေရှင်းချက်တစ်ခုကို အဆိုပြုကာ မည်သည့်ဖြေရှင်းချက်က ပို၍ သင့်တော်သည်ကို သင်မမြင်နိုင်လျှင်၊ လူတိုင်း၏ ထင်မြင်ချက်များက ကွဲပြားပြီး ပြဿနာ၏ အရင်းအမြစ်နှင့် အနှစ်သာရကို မည်သူကမျှ သဘောမပေါက်နိုင်လျှင် ပြဿနာကို ဖြေရှင်းရာ၌ လွဲမှားမှုများဖြစ်ပေါ်လိမ့်မည်။ ထို့ကြောင့် ပြဿနာကို ဖြေရှင်းရမည်ဆိုလျှင် အရင်းအမြစ်နှင့် အနှစ်သာရနောက်သို့လိုက်ရန်မှာ အလွန်အရေးပါပြီး အလွန်အရေးကြီးသည်။ ခေါင်းဆောင်များနှင့် အမှုဆောင်များသည် ကွာခြားမှုကို မခွဲခြားနိုင်လျှင်၊ ပြဿနာ၏ အနှစ်သာရကို သဘောပေါက်နိုင်စွမ်းမရှိလျှင်၊ မှန်ကန်သော ကောက်ချက်ကို မချနိုင်လျှင်၊ ၎င်းတို့သည် ဤအရာကို အထက်သို့ ချက်ချင်းတင်ပြပြီး အဖြေတစ်ခုကိုရှာသင့်သည်။ ဤသည်မှာ အလွန်အမင်း လိုအပ်သည်။ ဤသည်မှာ တစ်စိတ်ကို တစ်အိတ်လုပ်ခြင်းမဟုတ်ပေ။ ပြဿနာကို မဖြေရှင်းနိုင်လျှင် ဆိုးဝါးသော အကျိုးဆက်များဖြစ်ပေါ်လိမ့်မည်။ ယင်းကအသင်းတော်အလုပ်ကို ထိခိုက်လိမ့်မည်။ ဤအရာကို သင်တို့ ရှင်းလင်းစွာ သိရမည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၄)၊ ခေါင်းဆောင်များနှင့် အမှုဆောင်များ၏ တာဝန်များ) ဘုရားနှုတ်ကပတ်တော်ကို ဖတ်ခြင်းကတစ်ဆင့် ကျွန်မ နားလည်သွားတာက ကျွန်မတို့တာဝန်တွေမှာ ဘယ်လိုဖြေရှင်းရမှန်းမသိတဲ့ တွဲဖက်အမှုဆောင်တွေကြား ကွဲလွဲမှုတွေလိုမျိုး ပြဿနာတွေ ကြုံရတဲ့အခါ ဒါမှမဟုတ် အရေးကြီးတဲ့နေရာတွေက လူတွေမှာ ပြဿနာတွေကို တွေ့ရပေမဲ့ ရှင်းရှင်းလင်းလင်း မမြင်နိုင်ဘဲ ဘယ်လိုဖြေရှင်းရမှန်း မသိဘဲနဲ့ စိတ်ရှုပ်ထွေးတာတွေ၊ တခြားပြဿနာတွေ ဖြစ်လာရင် အထက်ခေါင်းဆောင်တွေဆီကို အချိန်မီ တင်ပြသင့်ပြီး ဖြေရှင်းချက် ရှာသင့်တယ် ဆိုတာပဲ။ ပြဿနာတွေကို တင်ပြတာက လူတွေမှာရှိတဲ့ အမှားတွေကို ထောက်တာ၊ လူတွေကို တိုင်တာနဲ့မဆိုင်ဘူး။ ပုံကြီးချဲ့တာလည်းမဟုတ်ဘူး။ ရည်ရွယ်ချက်က လူတွေ သူတို့ဘာသာ နားမလည်နိုင်တဲ့ ပြဿနာတွေကို ကူဖြေရှင်းပေးဖို့၊ အလုပ်နဲ့ လူတွေရဲ့ အသက်ဝင်ရောက်မှုမှာ နှောင့်နှေးတာတွေမဖြစ်အောင်လုပ်ဖို့ပဲ။ ကျွန်မကတော့ ပြဿနာတွေ ဘယ်လောက်ပဲ ရင်ဆိုင်ရပြီး ဘယ်လောက် အရေးကြီးနေပါစေ ပြဿနာတွေကို တင်ပြတာက ကျွန်မရဲ့ အကျိုးစီးပွား၊ အနာဂတ်အလားအလာတွေကို ခြိမ်းခြောက်ရင် အဲဒီလိုလုပ်မယ့်အစား အလုပ်ကိုပဲ နှောင့်နှေးအောင်လုပ်ပြီး ညီအစ်ကိုမောင်နှမတွေရဲ့ အသက်ဝင်ရောက်မှုကို ထိခိုက်စေတယ်။ ဝမ်ဟွာက အလုပ်အစီအစဉ်တွေကို ဆန့်ကျင်လုပ်နေပြီး ဧဝံဂေလိအလုပ်ကို ကြီးကြပ်ဖို့ ပျက်ကွက်နေတာကို ကျွန်မ မြင်တဲ့အခါ ပြဿနာကို ကျွန်မ အပြည့်အဝ နားမလည်ပေမဲ့ တစ်ခုခုလွဲနေတယ်၊ သူက စည်းကျော်နေပြီး သူ့အခြေအနေကို အထက်ခေါင်းဆောင်တွေဆီကို တင်ပြသင့်တယ်လို့ ခံစားမိတယ်။ ဒါပေမဲ့ ကျွန်မက သူ့အမိန့်တွေအတိုင်းလိုက်မလုပ်ရင် တာဝန်ခံရမှာကို စိတ်ပူပြီးတော့ သူပြောသလို လုပ်ခဲ့တယ်။ ဝမ်ဟွာက ပြုပြင်ခံရပြီး ကိုင်တွယ်ဖြေရှင်းခံရပြီးတဲ့နောက် မကျေမနပ်ပြောဆိုနေတုန်းမှာ သူက မကောင်းတဲ့အခြေအနေမှာရှိနေသလားဆိုတာ၊ ဒါမှမဟုတ် သူ့ရဲ့ တကယ့်အနှစ်သာရကနေ သမ္မာတရားကို ငြင်းဆန်ပြီး မုန်းတီးသလားဆိုတာ ကျွန်မ မသေချာပေမဲ့ အချိန်မီ တင်ပြလို့ရတယ်၊ မသင့်တော်တဲ့သူကို အသုံးပြုတာကြောင့် ဘုရားအိမ်တော်ရဲ့အလုပ် နှောင့်နှေးတာမဖြစ်ဖို့အတွက် စုံစမ်းပြီး ရိပ်စားမိဖို့အတွက် လူတစ်ယောက်ကို အထက်ခေါင်းဆောင်တွေကို စေလွှတ်ခိုင်းလို့ရတယ်။ ဒါပေမဲ့ ကျွန်မက သူ့အကြောင်းတင်ပြတာက မှားသွားရင် ကျွန်မက ပိုင်းခြားသိမြင်မှုမရှိဘူးလို့ အထက်ခေါင်းဆောင်တွေက ထင်မှာကို စိုးရိမ်ခဲ့တယ်။ နောက်ပိုင်းမှာ ဝမ်ဟွာက ကျွန်မကို ဖိနှပ်မှာကို ကြောက်ခဲ့တယ်။ ဒါကြောင့် သူ့ပြဿနာကို တင်ပြတာကို ဆက်ပြီး ရွှေ့ဆိုင်းနေခဲ့တာပေါ့။ ကျွန်မက တာဝန်သိတတ်ပြီး ဘုရားအိမ်တော်ရဲ့ အလုပ်ကို ကာကွယ်ပေးခဲ့ရင် ပြဿနာရဲ့ အနှစ်သာရကို သဘောပေါက်နိုင်ပြီး သမ္မာတရားကို ကျွန်မ နားလည်ခြင်းရှိသည်ဖြစ်စေ၊ မရှိသည်ဖြစ်စေ ကျွန်မက ဘယ်အရာရဲ့ ကန့်သတ်ခြင်းကိုမှ ခံရမှာမဟုတ်ဘဲ အသင်းတော်ရဲ့ အကျိုးစီးပွားတွေကို ကာကွယ်ဖို့ နည်းလမ်းတစ်ခုရှာတွေ့မှာပဲ။ ဒါပေမဲ့ အဲဒီအစား ကျွန်မက ကိုယ့်ကိုယ်ကိုယ် ကာကွယ်ဖို့အတွက်၊ မလှုပ်မယှက် ရပ်ကြည့်နေခဲ့တယ်။ သေချာသိမြင်ပြီးတာနဲ့ တင်ပြမယ်လို့ပြောပြီး ကိုယ့်ကိုယ်ကိုယ် ဆင်ခြေပေးခဲ့တယ်။ ဒါပေမဲ့ ကျွန်မ သေချာသိမြင်ပြီးတဲ့အထိစောင့်ခဲ့ရင် အရမ်းနောက်ကျသွားမှာမဟုတ်ဘူးလား။ ဒါဆိုရင် ဧဝံဂေလိအလုပ်က ပိုပြီးတောင် ဆိုးဆိုးရွားရွား ထိခိုက်မှာမဟုတ်ဘူးလား။ ဒီအချိန်မှာပဲ ကျွန်မတို့က စိတ်ရှုပ်ထွေးပြီး အခက်အခဲတွေကို ရင်ဆိုင်ရတဲ့အခါ သမ္မာတရားကို ရှာဖွေဖို့က ဘယ်လောက် အရေးကြီးတယ်ဆိုတာ ကျွန်မ သဘောပေါက်သွားတယ်။ ဘုရားအိမ်တော်ရဲ့ အလုပ်ကို ကာကွယ်ခြင်းကို စိတ်နှစ်လုပ်ကိုင်ခြင်းက တကယ်အရေးကြီးပါတယ်။

ကိုယ့်ကိုယ်ကိုယ် ကာကွယ်ဖို့ ကျွန်မက ဝမ်ဟွာရဲ့ ပြဿနာကို တင်ပြဖို့ကို ရွေ့ဆိုင်းနေတယ်။ ဒါကြောင့်မို့ ဧဝံဂေလိအလုပ်က အရမ်းထိခိုက်သွားတယ်။ ကျွန်မ အရမ်းကို နောင်တရမိတယ်။ နောက်ပိုင်းမှာ အန္တိခရစ်တွေကို ဘုရားက ဖော်ထုတ်ပြတဲ့ အပိုဒ်တချို့ကို တွေ့မိတယ်။ “အန္တိခရစ်တို့ ၏ တစ်ကိုယ်ကောင်းဆန်ခြင်းနှင့် ယုတ်မာခြင်းတို့က မည်သို့ သူ့ဘာသာ ပေါ်လွင်သနည်း။ ၎င်းတို့၏ အဆင့်အတန်း၊ သို့မဟုတ် ဂုဏ်သတင်းကို အကျိုးပြုသည့် အရာမှန်သမျှတွင် ၎င်းတို့သည် လိုအပ်သည့်အရာတိုင်းကို လုပ်ဆောင်ရန်၊ ပြောဆိုရန် အားထုတ်ကြသည်။ မည်သည့်ဆင်းရဲဒုက္ခကိုမဆို လိုလိုလားလား သည်းခံကြသည်။ သို့သော် ဘုရားသခင်၏ အိမ်တော်ကစီစဉ်သော အလုပ်နှင့်ပတ်သက်သည့်နေရာတွင်၊ သို့မဟုတ် ဘုရားသခင်ရွေးချယ်ထားသောလူတို့၏ အသက်တာကြီးထွားမှုကို အကျိုးဖြစ်စေသည့် အလုပ်နှင့် ပတ်သက်သည့်နေရာတွင် ၎င်းတို့က လုံးလုံး လျစ်လျူရှုကြသည်။ မကောင်းမှုပြုသူများကနှောင့်ယှက်သည့်အခါ၊ ကြားဝင်သည့်အခါ၊ မကောင်းမှုမျိုးစုံကို ကျူးလွန်သည်ပြီး ထိုသို့ဖြင့် အသင်းတော်အလုပ်ကို အလွန်အမင်းထိခိုက်သည့်အခါတွင်ပင် ၎င်းတို့သည် ၎င်းတို့နှင့် မည်သို့မျှ မသက်ဆိုင်သကဲ့သို့ မထုံတက်သေးဖြင့်၊ အရေးမစိုက်စွာဖြင့် နေသည်။ ပြီးလျှင် တစ်စုံတစ်ဦးက မကောင်းမှုပြုသူများ၏ ဆိုးယုတ်သော လုပ်ဆောင်မှုများကို သိရှိသွားပြီး ယင်းကို တိုင်ကြားပါက မည်သည့်အရာကိုမျှ မမြင်ခဲ့မိကြောင်း ၎င်းတို့ပြောဆိုကာ မသိနားမလည်ယောင် ဆောင်လေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၃)၊ နောက်ဆက်တွဲ လေး- အန္တိခရစ်များ၏ ထူးခြားသော လက္ခဏာနှင့် ၎င်းတို့၏ စိတ်သဘောထားနှင့်သက်ဆိုင်သည့် အဖြစ်အနေတို့ကို အနှစ်ချုပ်ခြင်း (အပိုင်း ၁)) “လူအချို့သည် သမ္မာတရားများစွာကို နားမလည်ကြပေ။ ၎င်းတို့သည် ၎င်းတို့လုပ်သမျှတွင် စည်းမျဉ်းများကို နားမလည်ကြပေ။ ပြဿနာများကို ကြုံတွေ့သောအခါ ကိုင်တွယ်ရန် မှန်ကန်သည့်နည်းလမ်းကို မသိကြပေ။ လူတို့သည် ဤအခြေအနေတွင် မည်သို့ လက်တွေ့လုပ်ဆောင်သင့်သနည်း။ အနိမ့်ဆုံးသော စံနှုန်းမှာ အသိတရားနှင့်အညီ လုပ်ဆောင်ရန်ဖြစ်သည်။ ဤသည်မှာ အခြေခံဖြစ်သည်။ သင်သည် အသိတရားနှင့်အညီ မည်သို့ လုပ်ဆောင်မည်နည်း။ ရိုးသားစစ်မှန်မှုနှင့် ဆောင်ရွက်ပြီး ဘုရားသခင်၏ ကြင်နာမှုနှင့် ထိုက်တန်ရမည်။ ဘုရားသခင်က သင့်ကို ဤအသက်ကိုပေးအပ်ခဲ့ခြင်းနှင့်၊ ကယ်တင်ခြင်းရရှိရန်အတွက် ဤဘုရားသခင်ပေးသော အခွင့်အရေးနှင့် ထိုက်တန်ရမည်။ ဤသည်မှာ အသိတရားနှင့်အညီ လုပ်ဆောင်ခြင်းဖြစ်သလော။ သင်သည် စံနှုန်းများထဲမှ ဤမရှိမဖြစ်လိုအပ်သော အနိမ့်ဆုံးစံနှုန်းကို ပြည့်မီသည်နှင့်တစ်ပြိုင်နက်၊ သင်သည် ကွယ်ကာခြင်းကို ရရှိပြီးဖြစ်လိမ့်မည်။ ကြီးကျယ်သော အမှားများကို ကျူးလွန်မည်မဟုတ်ပေ။ ထိုအခါ သင်သည် ဘုရားသခင်ကို မနာခံရန်၊ သို့မဟုတ် သင်၏တာဝန်များကို အချောင်ခိုရန် အမှုအရာများကို အလွန်လွယ်ကူစွာ လုပ်ဆောင်လိမ့်မည်မဟုတ်သကဲ့သို့ ဝတ်ကျေတမ်းကျေ ပုံစံတစ်ခုဖြင့်‌ပြုမူဖို့ သိပ်အလားအလာရှိလိမ့်မည်မဟုတ်ပေ။ သင်သည် သင်၏ကိုယ်ပိုင်ရာထူး၊ ကျော်ကြားမှု၊ အခွင့်အလမ်းနှင့် အနာဂတ်တို့အတွက် အလွန် ကြံစည်တတ်လေ့ရှိလိမ့်မည် မဟုတ်ပေ။ ဤသည်မှာ အသိတရားက ဆောင်ရွက်သည့် အခန်းကဏ္ဍဖြစ်သည်။ အသိစိတ်နှင့် ဆင်ခြင်တုံတရား နှစ်ခုလုံးတို့သည် လူတစ်ဦး၏ လူ့သဘာဝ၏ အစိတ်အပိုင်းများ ဖြစ်သင့်သည်။ ယင်းတို့နှစ်ခုလုံးသည် အခြေခံအကျဆုံးနှင့် အရေးအကြီးဆုံး ဖြစ်သည်။ အသိစိတ် ကင်းမဲ့ပြီး သာမန်လူ့သဘာဝ၏ ဆင်ခြင်တုံတရားမရှိသူသည် မည်သည့် လူစားမျိုး ဖြစ်သနည်း။ ယေဘုယျအားဖြင့် ပြောရလျှင်၊ သူသည် လူ့သဘာဝကင်းမဲ့သူ ဖြစ်သည်၊ ညံ့ဖျင်းသော လူ့သဘာဝကို ပိုင်ဆိုင်သည့်လူတစ်ဦး ဖြစ်သည်။ ပို၍ အသေးစိတ်ကြည့်လျှင် ဤလူသည် လူ့သဘာဝ ပျောက်ဆုံးနေသည့် မည်သည့်သရုပ်သကန်ကို ထုတ်ဖော်ပြသနည်း။ ဤကဲ့သို့သောလူတို့တွင် မည်သည့်စရိုက်လက္ခဏာများကို တွေ့ရပြီး မည်သည့် သီးသန့် သရုပ်သကန်တို့ကို တင်ပြသည်ဆိုသည်ကို ပိုင်းခြားစိစစ်ကြည့်ပါ။ (သူတို့သည် တစ်ကိုယ်ကောင်းဆန်ပြီး ကြမ်းတမ်းသည်။) တစ်ကိုယ်ကောင်းဆန်ပြီး ကြမ်းတမ်းသည့် လူများသည် မိမိတို့၏ လုပ်ဆောင်ချက်များတွင် ဝတ်ကျေတမ်းကျေဖြစ်ကြပြီး ၎င်းတို့ကို ပုဂ္ဂိုလ်ရေးအရ မပတ်သက်သည့် မည်သည့်အရာကိုမဆို အဖက်မလုပ်ဘဲ နေတတ်ကြသည်။ ဘုရားသခင်၏အိမ်တော်၏ အကျိုးများကို ၎င်းတို့ အရေးမထားကြသကဲ့သို့၊ ဘုရားသခင်၏ အလိုတော်ကိုလည်း အရေးထားခြင်း မပြကြပေ။ ဘုရားသခင်အတွက် သက်သေခံခြင်း သို့မဟုတ် ၎င်းတို့၏ တာဝန်များကို ဆောင်ရွက်ခြင်း ဝန်ထုပ်ကို သူတို့ တာဝန်မယူကြသကဲ့သို့၊ တာဝန်သိစိတ် မရှိကြပေ။...၎င်းတို့သည် မည်သည့် တာဝန်ကို ထမ်းဆောင်နေပါစေ မည်သည့် တာဝန်ဝတ္တရားကိုမျှ မယူသည့် လူအချို့လည်း ရှိပေသည်။ ၎င်းတို့သည် မိမိတို့ရှာဖွေတွေ့ရှိသည့် ပြဿနာများကိုလည်း ၎င်းတို့၏ အထက်လူကြီးများထံ မတိုင်ကြားကြပေ။ လူများက စွက်ဖက်တတ်ခြင်းနှင့် အနှောင့်အယှက် ဖြစ်စေခြင်းတို့ ဖြစ်သည်ကို မြင်သည့်အခါ၊ ၎င်းတို့ လျစ်လျူရှုကြသည်။ ကောက်ကျစ်သည့် လူများက မကောင်းမှုပြုနေသည်ကို ၎င်းတို့မြင်သည့်အခါတွင်၊ ထိုလူများကို ၎င်းတို့ တားဆီးဖို့ မကြိုးစားကြပေ။ ၎င်းတို့သည် ဘုရားအိမ်တော်၏ အကျိုးစီးပွားများကိုသော်လည်းကောင်း၊ ၎င်းတို့၏တာဝန်နှင့် ဝတ္တရားတို့က အဘယ်အရာ ဖြစ်သည်ကိုသော်လည်းကောင်း စိုးစဉ်းမျှ ထည့်တွက်စဉ်းစားခြင်း မရှိကြချေ။ ၎င်းတို့၏ တာဝန်ကို ထမ်းဆောင်သည့်အခါတွင်၊ ဤကဲ့သို့သော လူများသည် တကယ့်အလုပ် တစ်ခုမျှ မလုပ်ကြပေ။ ၎င်းတို့သည် သက်သောင့်သက်သာရှိခြင်းအတွက် လောဘကြီးသော ‘မှန်ပါ့သမားများ’ ဖြစ်ကြသည်။ ၎င်းတို့သည် မိမိတို့၏ကိုယ်ပိုင် ဝင့်ဝါမှု၊ သိက္ခာ၊ ဂုဏ်အဆင့်အတန်းနှင့် အကျိုးစီးပွားတို့အတွက်သာ ပြောဆို၊ ပြုမူကြပြီး၊ ၎င်းတို့အတွက် အကျိုးရှိသည့် မည်သည့်အရာမဆိုအတွက် ၎င်းတို့၏အချိန်နှင့် ကြိုးစားအားထုတ်မှုတို့ကို ပေးအပ်မြှုပ်နှံကြမည်မှာ သေချာလေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ မိမိ၏ စိတ်နှလုံးကို ဘုရားသခင်အား ပေးအပ်ရာတွင် မိမိသည် သမ္မာတရားကို ရရှိနိုင်သည်) ဘုရားနှုတ်ကပတ်တော်ကို ဖတ်ခြင်းကတစ်ဆင့် ကျွန်မ နားလည်သွားတာက ကျွန်မတို့ တာဝန်တွေမှာ ကျွန်မတို့ အပြည့်အဝ နားမလည်တဲ့၊ ဘယ်လိုဖြေရှင်းရမှန်းမသိတဲ့ ပြဿနာတွေကို ခဏခဏ ရင်ဆိုင်ရမယ်၊ ဒါပေမဲ့ လူ့သဘာဝရှိသူတွေက ကောင်းမွန်တဲ့ အသိစိတ်နဲ့ ဘုရားအိမ်တော်ရဲ့ အကျိုးစီးပွားကို ကာကွယ်ကြတယ် ဆိုတာပဲ။ အသိစိတ်နဲ့ ဆင်ခြင်တုံတရားမရှိသူတွေက သူတို့ရဲ့ ကိုယ်ပိုင် ဂုဏ်သိက္ခာ၊ အဆင့်အတန်းနဲ့ ကိုယ့်ကိုယ်ကိုယ် စိတ်ဝင်စားမှုကိုပဲ ထည့်စဉ်းစားတယ်။ သူတို့ သတိထားမိတဲ့ပြဿနာတွေကို မတင်ပြဘဲ အရမ်းတစ်ကိုယ်ကောင်းဆန်ပြီး စက်ဆုပ်စရာကောင်းတယ်။ ကျွန်မက အဲဒီလိုမျိုး အတိအကျပဲ။ ကျွန်မက ကိုယ့်ရဲ့ ဂုဏ်သတင်း၊ အဆင့်အတန်းနဲ့ အနာဂတ်အလားအလာတွေကို ထိန်းသိမ်းဖို့အတွက် ဝမ်ဟွာက ဘုရားအိမ်တော်ရဲ့အလုပ်ကို နှောင့်ယှက်နေတာကို တင်ပြဖို့ ရွှေ့ဆိုင်းနေခဲ့တယ်။ ကျွန်မက “မိမိကိုယ်ကို ကာကွယ်ရန် ဆိတ်ဆိတ်ငြိမ်နေ၍ အပြစ်တင်ခံရမှုမှ လွတ်မြောက်ရန်သာ ကြိုးစားပါ” “တစ်စုံတစ်ရာမှားယွင်းသည်ကို သိသည့်အခါ၊ နည်းနည်းပြောသည်က ပိုကောင်း၏” ဆိုတာမျိုး ဆိုးယုတ်တဲ့ အဆိပ်တွေနဲ့ အသက်ရှင်နေခဲ့တာပါ။ ကျွန်မက ဝမ်ဟွာရဲ့ ပြဿနာတွေကို တင်ပြခဲ့ရင် ဖိနှိပ်ခံရမှာ၊ လူစားလဲခံရမှာကို ကြောက်တယ်။ ဒါကြောင့် ကျွန်မက “လူတိုင်းက ဖောက်ပြန်ပျက်စီးတယ်”၊ “သူက မကောင်းတဲ့အခြေအနေမှာရှိနေတာဖြစ်ချင်ဖြစ်မယ်”၊ “ငါ ပိုနားလည်လာတာနဲ့ ပြဿနာကို တင်ပြလိုက်မယ်” ဆိုတာမျိုး ကျိုးကြောင်းသင့်သလိုထင်ရတဲ့ ဆင်ခြေတွေ ပေးတယ်။ ဒီဆင်ခြေတွေက မှန်သလို ရှိကောင်းရှိနိုင်တယ်။ ဒါပေမဲ့ လက်တွေ့မှာတော့ ကျွန်မက ကိုယ့်ကိုယ်ကိုယ် ကာကွယ်ပြီး တာဝန်ကိုရှောင်ဖို့ ကြိုးစားနေတာပါပဲ။ ကျွန်မက ကိုယ့်ရဲ့ ဂုဏ်သတင်း၊ အဆင့်အတန်း၊ အနာဂတ်အလားအလာတွေနဲ့ ခရီးပန်းတိုင်ကိုပဲ ဂရုစိုက်ပြီး ဘုရားအိမ်တော်ရဲ့အလုပ်ကိုထည့်တွက်ပြီး အကျိုးစီးပွားကို ကာကွယ်ဖို့ ပျက်ကွက်ခဲ့တယ်။ ကျွန်မက အရမ်းတစ်ကိုယ်ကောင်းဆန်ပြီး လူသားမဆန်ခဲ့တာပါ။ ကျွန်မက တကယ်ကို ကိုယ့်ကိုကျွေးတဲ့လက်ကို ပြန်ကိုက်နေခဲ့တာ။ ကျွန်မက သန့်ရှင်းသောဝိညာဉ်တော်ရဲ့ အလုပ် ဆုံးရှုံးသွားပြီး ဘုရားရဲ့ ပြစ်တင်ဆုံးမမှုကို ကြုံခဲ့ရတယ်။ ဒါက သူ့ရဲ့ ဖြောင့်မတ်ခြင်းပဲ။

နောက်ပိုင်းမှာ ကျွန်မက ဝမ်ဟွာရဲ့ ပြဿနာတွေကို ဘာလို့ ရွှေ့ဆိုင်းနေရတာလဲဆိုတာကို သုံးသပ်တယ်။ တခြားရှုထောင့်တစ်ခုကတော့ သူ့ကို ကျွန်မ မရိပ်စားမိတာပဲ။ ဘုရားနှုတ်ကပတ်တော်ရဲ့ ရှင်းလင်းဖော်ပြခြင်းကတစ်ဆင့် ဝမ်ဟွာရဲ့ အပြုအမူအပေါ် ကျွန်မ ရိပ်စားမှုနဲ့ နားလည်မှုကို ရရှိခဲ့တယ်။ ဘုရားသခင်က ပြောသည်- “၎င်းတို့၏ မိမိကိုယ်ကို ချီးမြှောက်ခြင်းနှင့် သက်သေခံခြင်း နည်းစနစ်သည် မိမိတို့ကိုယ်ကိုယ် မာန်မာနထုတ်လျက် ဝင့်ဝါပြပြီး အခြားသူများကို သေးသိမ်စေဖို့ ဖြစ်သည်။ ၎င်းတို့သည် မိမိတို့၏ဉာဏ်ထက်မြက်ခြင်းများကိုသာ အစဉ် မြင်တွေ့ဖို့အလို့ငှာ၊ ၎င်းတို့၏ပျော့ကွက်များ၊ အားနည်းချက်များ၊ ချို့ယွင်းချက်များကို လူများမသိစေဖို့ ဖုံးကွယ်လျက်၊ မိမိတို့ကိုယ်ကိုယ် စိတ်ရင်းကိုဖုံးကွယ်ပြီး အခြေအနေမှန်ကို ဖုံးကွယ်ကြသည်။ ၎င်းတို့က အပျက်သဘောဆောင်ခြင်းကို ခံစားရသည့်အခါ အခြားလူများကိုပင် မပြောဝံ့ပေ။ ၎င်းတို့က သူတို့ကို ရင်ဖွင့်ပြီး မိတ်သဟာယပြုဖို့ သတ္တိမရှိကြပေ။ ပြီးလျှင် ၎င်းတို့ တစ်စုံတစ်ခု အမှားပြုလုပ်သည့်အခါ၊ ယင်းကို ဖုံးထားဖို့နှင့် ထိမ်ချန်ကွယ်ဝှက်ထားဖို့ အစွမ်းကုန် ကြိုးစားကြသည်။ ၎င်းတို့၏တာဝန်ကို ထမ်းဆောင်သည့် ကာလတွင် ၎င်းတို့ကြောင့် အသင်းတော်၏ အလုပ်အပေါ် ဖြစ်ပေါ်စေခဲ့သည့် ထိခိုက်နစ်နာမှုကို ၎င်းတို့ မည်သည့်အခါမျှ မပြောပြပေ။ ၎င်းတို့က အသေးစား ဖြည့်ဆည်းမှုအချို့ကို ပြုလုပ်ပြီးသည့်အခါ သို့မဟုတ် အောင်မြင်မှုလေးအချို့ စွမ်းဆောင်ရရှိပြီးသည့်အခါ၊ ယင်းကို အလျင်အမြန် ကြွားဝါကြသည်။ ၎င်းတို့သည် မည်မျှ စွမ်းဆောင်နိုင်သည်၊ ၎င်းတို့၏အစွမ်းအစ မည်မျှ မြင့်မားသည်၊ ၎င်းတို့သည် မည်မျှ ထူးခြားသည်၊ ပြီးလျှင် ၎င်းတို့သည် သာမန်လူများထက် မည်မျှတော်သည်တို့ကို တစ်ကမ္ဘာလုံးကို အသိပေးဖို့ မစောင့်နိုင်ကြပေ။ ဤသည်မှာ မိမိတို့ကိုယ်ကို ချီးမြှောက်ခြင်းနှင့် သက်သေခံခြင်း နည်းလမ်းတစ်ခု မဟုတ်သလော။ မိမိကိုယ်ကို ချီးမြှောက်ခြင်းနှင့် သက်သေခံခြင်းသည် အသိစိတ်နှင့် ဆင်ခြင်တုံတရားရှိသောလူတစ်ယောက်က လုပ်ဆောင်သော အရာတစ်ခုဟုတ်သလော။ မဟုတ်ပေ။ ထို့ကြောင့် လူများက ဤသည်ကို လုပ်ဆောင်သည့်အခါ၊ မည်သည့် စိတ်သဘောထားကို ပုံမှန်အားဖြင့် ထုတ်ဖော်ပြသနည်း။ မာနထောင်လွှားခြင်းသည် ဖွင့်ပြသော အဓိက စိတ်သဘောထားများထဲမှ တစ်ခုဖြစ်သည်၊ ထို့နောက်တွင် လှည့်စားတတ်ခြင်းပါရှိကာ၊ ယင်းနောက်တွင် အခြားလူများက ၎င်းတို့ကို အလွန်တန်ဖိုးထားစေဖို့ ဖြစ်နိုင်သည့်အရာမှန်သမျှကို အစွမ်းကုန် လုပ်ဆောင်ခြင်း ပါဝင်ပေသည်။ ၎င်းတို့၏ ဇာတ်ကြောင်းများသည် လုံးလုံး ကောင်းမွန်ပြည့်စုံသည်။ ၎င်းတို့၏စကားများသည် ကြံရွယ်ချက်များနှင့် အကြံအစည်များ ပါဝင်နေသည့်တိုင် ၎င်းတို့ ကြွားဝါနေသည် ဆိုသည့်အချက်ကို ဖုန်းကွယ်ချင်ကြသည်။ ၎င်းတို့ ပြောသည့်အရာ၏ ရလဒ်မှာ ၎င်းတို့သည် အခြားသူများထက် သာလွန်ပြီး၊ မည်သူမျှ ၎င်းတို့နှင့် တန်းတူမဟုတ်ကြောင်း၊ အခြားလူတိုင်းသည် ၎င်းတို့ထက် နိမ့်ပါးကြောင်းကို လူများအား ခံစားစေမြဲ ဖြစ်သည်။ ပြီးလျှင် ဤရလဒ်ကို လျှို့ဝှက်သော နည်းလမ်းများမှတစ်ဆင့် စွမ်းဆောင်ရရှိထားခြင်းဖြစ်သည် မဟုတ်သလော။ ထိုသို့သောနည်းလမ်းများ၏ နောက်ကွယ်တွင်မည်သည့် စိတ်သဘောထား ရှိသနည်း။ ကောက်ကျစ်စဉ်းလဲခြင်း၏ အရိပ်အယောင် တစ်ခုတလေ ရှိသလော။ ဤသည်မှာ ကောက်ကျစ်သော စိတ်သဘောထား အမျိုးအစားတစ်ခုဖြစ်သည်။ ၎င်းတို့ အသုံးပြုသည့် ဤနည်းလမ်းများသည် လှည့်စားတတ်သော စိတ်သဘောထား တစ်ခုအားဖြင့် လမ်းညွှန်ခြင်းခံရသည်ကို တွေ့မြင်နိုင်သည်။ ဤသို့ဆိုလျှင် ယင်းက ကောက်ကျစ်စဉ်းလဲသည်ဟု ငါအဘယ့်ကြောင့် ပြောသနည်း။ ဤသည်က ကောက်ကျစ်စဉ်းလဲခြင်းနှင့် မည်သည့် ဆက်သွယ်မှု ရှိသနည်း။ သင်တို့ မည်သို့ထင်သနည်း။ ၎င်းတို့သည် မိမိတို့ကိုယ်ကိုယ် ချီးမြှောက်ခြင်းနှင့် သက်သေခံခြင်း၌ ၎င်းတို့၏ ရည်မှန်းချက်များနှင့် ပတ်သက်ပြီး ပွင့်လင်းစွာ ပြောဆိုနိုင်သလော။ ၎င်းတို့ မပြောဆိုနိုင်ကြပေ။ ၎င်းတို့၏စိတ်နှလုံးများ၏ နက်ရှိုင်းရာတွင် လိုအင်ဆန္ဒတစ်ခု အစဉ်ရှိပြီး ၎င်းတို့ ပြောဆိုပြီး လုပ်ဆောင်သည့်အရာသည် ထိုလိုအင်ဆန္ဒကို ထောက်ကူနေသောကြောင့်၊ ၎င်းတို့ပြောသည့် အရာနှင့် လုပ်ဆောင်သည့်အရာနှင့်သက်ဆိုင်သည့် ရည်မှန်းချက်များနှင့် ကြံရွယ်ချက်များကို အလွန်လျှို့ဝှက်ထားသည်။ ဥပမာအားဖြင့် ၎င်းတို့သည် ဤရည်မှန်းချက်များကို စွမ်းဆောင်ရရှိဖို့ မှားယွင်းသော လမ်းညွှန်ချက်များ သို့မဟုတ် ကလိမ်ကကျစ် နည်းဗျူဟာများကို အသုံးပြုလိမ့်မည်။ ထိုသို့သော သိုဝှက်ခြင်းသည် သဘာဝအားဖြင့် လှည့်ဖြားတတ်သည် မဟုတ်လော။ ပြီးလျှင် ထိုသို့သော လှည့်ဖြားတတ်ခြင်းကို ကောက်ကျစ်စဉ်းလဲခြင်းဟု မခေါ်နိုင်သလော။ ခေါ်နိုင်သည်။ ယင်းကို အမှန်ပင် ကောက်ကျစ်စဉ်းလဲခြင်းဟု ခေါ်နိုင်ပြီး၊ ယင်းက လှည့်စားတတ်ခြင်းထက် သာ၍ ပြင်းထန်ပေသည်။ ၎င်းတို့သည် ၎င်းတို့၏ ပန်းတိုင်များကို ရရှိရန် နည်းလမ်း သို့မဟုတ် နည်းစနစ်တစ်ခုခုကို အသုံးပြုသည်။ ဤစိတ်သဘောထားသည် လှည့်ဖြားခြင်းဖြစ်သည်။ သို့ရာတွင် လူတွေကို ၎င်းတို့နောက်သို့ အစဉ်လိုက်စေရန်၊ အထင်ကြီးလေးစားစေရန်၊ ကိုးကွယ်စေရန်ဖြစ်သော ၎င်းတို့၏ စိတ်နှလုံးအတွင်းထဲမှ အရှက်ကင်းမဲ့သော ရည်မှန်းချက်နှင့် လိုအင်ဆန္ဒတို့သည် ၎င်းတို့ကို အုပ်စိုးလေ့ရှိသည်။ ဤအတွက်ကြောင့် ၎င်းတို့သည် နေရာတကာတွင် မိမိတို့ကိုယ်ကိုယ် ချီးမြှောက်ကာ သက်သေခံကြပြီး ဤအရာများကို မရိုးသားစွာ၊ မရှက်မကြောက် လုပ်ဆောင်ကြသည်။ ဤစိတ်သဘောထားသည် အဘယ်နည်း။ ဤသည်မှာ မကောင်းမှုကို ဖြစ်စေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၃)၊ အချက် ၄- ၎င်းတို့သည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသည်) အန္တိခရစ်တွေက မာနထောင်လွှားပြီးဆိုးယုတ်တဲ့ စိတ်သဘောထားရှိပုံကို ဘုရားနှုတ်ကပတ်တော်ကတစ်ဆင့် ကျွန်မ မြင်ခဲ့တယ်။ သူတို့က ကိုယ့်ကိုယ်ကိုယ် ချီးမြှောက်ပြီး သက်သေခံဖို့အတွက် နည်းလမ်းမျိုးစုံကို အသုံးပြုပြီး တခြားလူတိုင်းထက်ပိုပြီး သူတို့ကို တဖြည်းဖြည်းနဲ့၊ အမှတ်တမဲ့နဲ့ လေးစားလာအောင် လူတွေကို လုပ်တယ်။ လူတွေကို ထောင်ဖမ်းပြီး ထိန်းချုပ်ဖို့ဖြစ်တဲ့ သူတို့ရဲ့ ပန်းတိုင် ဖြစ်မြောက်ဖို့အတွက်ပေါ့။ ဘုရားနှုတ်ကပတ်တော်က ကျွန်မကို ဝမ်ဟွာရဲ့နည်းလမ်းတွေနဲ့ ရည်ရွယ်ချက်တွေကို နည်းနည်းရိပ်စားမိအောင်လုပ်ပေးတယ်။ ကျွန်မ သူနဲ့ဆက်ဆံခဲ့တာတွေကို ပြန်စဉ်းစားကြည့်တော့ သူက အလုပ်ကို ဘယ်လိုစီမံတယ်၊ အထက်ခေါင်းဆောင်တွေက သူ့ကို ဘယ်လိုချီးမွမ်းတယ်ဆိုတောတွေကို ခဏခဏ ကြွားပြောတယ်။ သူ ဖော်ပြတာကတစ်ဆင့် သူ့ကိုကြည့်ရတာ အသက်ဝင်ရောက်မှုကို အရမ်းအလေးထားတဲ့ပုံပေါ်ပြီး သမ္မာတရားကို ရှာဖွေတဲ့သူ ဖြစ်တဲ့ပုံပေါ်တယ်။ သူက စာတွေကို တည်းဖြတ်စရာသိပ်မလိုတဲ့ သပ်ရပ်ပြေပြစ်တဲ့စကားပြေပုံစံနဲ့ ရေးတယ်လို့ပြောဆိုပြီးတော့လည်း သူ့ပါရမီတွေကို ကြွားတယ်။ ဒါကြောင့်မို့ သူများတွေက နေရာတိုင်းမှာ သူ့ထက်နိမ့်ကျတယ်၊ သူနဲ့ယှဉ်လို့မရဘူးလို့ ခံစားမိကြတယ်။ ဝမ်ဟွာက သူ့ကိုယ်သူ ကြွားဝါပြီး ပြောဆိုဖို့အတွက် နည်းလမ်းမျိုးစုံကို အသုံးပြုတယ်။ ဒါပေမဲ့ သူကိုယ်တိုင်ရဲ့ ဖောက်ပြန်ပျက်စီးမှုကို လုံးဝ ဖော်ထုတ်မပြဘူး။ သူက အမှန်တွေကိုတောင် ပြောင်းပြန်လှန်ပြီး သူ့ကိုယ်သူ ဖုံးဖိပြီးတော့ သူ့ကိုယ်သူ လုံးဝ ဟန်လုပ်ပြတယ်။ ဒီနည်းနဲ့ သူ့ရဲ့ အားနည်းချက်တွေ၊ ချို့ယွင်းချက်တွေ၊ သူ့ရဲ့ မရိုးသားတဲ့ ရည်ရွယ်ချက်တွေကို ဘယ်သူမှ မမြင်နိုင်အောင်ပေါ့။ တကယ်တော့ စည်းမျဉ်းနဲ့အညီ လူတွေကို မရွေးချယ်တဲ့အတွက်၊ သူ့တာဝန်တွေမှာ မဆင်မခြင်လုပ်ဆောင်တဲ့အတွက် အထက်ခေါင်းဆောင်တွေက သူ့ကို ခဏခဏ ကိုင်တွယ်ဖြေရှင်းခဲ့ပါတယ်။ ဒါပေမဲ့ သူက ဒါကို လုံးဝ မပြောပြဘူး။ အထက်ခေါင်းဆောင်တွေက သူ့ကို ချီးမွမ်းပြီး အထင်ကြီးတာတွေကိုပဲ ပြောတယ်။ သူ့ကိုယ်သူ ကြည့်အကောင်းဆုံးအချက်တွေကိုပဲ လူတွေကို ပြတယ်။ အသင်းတော်ကို လာရမယ့်အစား အိမ်မှာပဲ ခဏခဏနေတယ်။ လူတွေရဲ့ ပြဿနာတွေကို ပိုပြီးကောင်းကောင်း ဖြေရှင်းနိုင်အောင် သူ့ကိုယ်သူ သမ္မာတရားနဲ့ ပြင်ဆင်နေတာလို့ ပြောတယ်။ တကယ်တော့ သူက သူ့အဆင့်အတန်းရဲ့ အကျိုးကျေးဇူးတွေမှာပဲ ပျော်မွေ့နေတာ။ သူက ဧဝံဂေလိအလုပ်မှာရှိနေတဲ့ လက်တွေ့အလုပ် ဘာမှမလုပ်ဘူး။ ဘာ တကယ့်ပြဿနာကိုမှ မဖြေရှင်းဘူးဆိုတာ ရှင်းပါတယ်။ ဒါပေမဲ့ သူက စုဝေးပွဲအချိန်တွေမှာ ဧဝံဂေလိအလုပ်က ပြဿနာတွေကို ဖြေရှင်းနေတာက လူတွေက အလုပ်အပေါ်ပဲ အရေးစိုက်နေပြီး အသက်ဝင်ရောက်မှုကို အရေးမစိုက်ဘူးဆိုတဲ့ အတွေးမှားကို ဖြန့်တယ်။ တခြားလူတွေရဲ့ လက်တွေ့အလုပ်ကို ကလေးကစားစရာအဖြစ် သတ်မှတ်ပြီး သူများတွေကိုလည်း အမြဲတမ်း တိုက်ခိုက်ပြီး ချိုးနှိမ်ပြောတယ်။ သူက ညီအစ်ကိုမောင်နှမတွေကြားမှာ သဘောထားကွဲလွဲအောင် သွေးထိုးပေးပြီး ဆက်ဆံရေးတွေကို ဖျက်ဆီးတယ်။ သူများတွေကို တိတ်တဆိတ်နဲ့ အားနည်းအောင်လုပ်တယ်။ ဒါတောင်မှ သူက ရိုးသားပြီး တဲ့တိုးပြောတတ်သူလို့ ပြောတယ်။ ဝမ်ဟွာရဲ့ လုပ်ရပ်တွေအားလုံးက အန္တရာယ်ရှိပြီး ဉာဏ်များပါတယ်။ ဘုရားသခင်ကသာ မဖော်ထုတ်ခဲ့ရင် အရူးလုပ်ခံရပြီး သူ့ကို လေးစားချစ်ခင်မိဖို့ လွယ်မှာပဲ။ ဒါတွေအားလုံးကို သဘောပေါက်ပြီး နောက်ဆုံးမှာ ကျွန်မ အသိစိတ်ဝင်လာတယ်။ ဝမ်ဟွာရဲ့ အန္တိခရစ် အနှစ်သာရကို နည်းနည်း ရိပ်စားမိလာတယ်။

ကျွန်မ သုံးသပ်ရင်းနဲ့ သူ့ကို ကျွန်မ ရိပ်စားခြင်းမရှိတဲ့ နောက်အကြောင်းပြချက်တစ်ခုက ဖောက်ပြန်ပျက်စီးခြင်းရဲ့ သီးခြားဖြစ်ရပ်နဲ့ ဖောက်ပြန်ပျက်စီးတဲ့ သဘာဝနဲ့ အနှစ်သာရကြားကို ကျွန်မ မခွဲခြားနိုင်တာကြောင့်ပဲဆိုတာ သဘောပေါက်ခဲ့တယ်။ နောက်ပိုင်းမှာ ဘုရားနှုတ်ကပတ်တော်တချို့ကို ကျွန်မ တွေ့ခဲ့ပါတယ်။ “စာတန်၏ ဖျက်ဆီးခြင်း ခံထားရသော လူအားလုံး၌ ဖောက်ပြန်ပျက်စီးသော စိတ်သဘောထားများ ရှိသည်။ အချို့၌ ဖောက်ပြန်ပျက်စီးသော စိတ်သဘောထားသာရှိသော်လည်း၊ အခြားသူများ၌မူ ထိုကဲ့သို့ မဟုတ်ကြပေ။ ၎င်းတို့သည် ဖောက်ပြန်ပျက်စီးသည့် ဆိုးယုတ်သော စိတ်သဘောထားများ ရှိကြသည်သာမက သူတို့၏ သဘာဝသည်လည်း အလွန်အမင်း မလိုမုန်းထားတတ်ကြသည်။ ၎င်းတို့၏ အပြောအဆိုနှင့် အပြုအမူများက ၎င်းတို့၏ ဖောက်ပြန်ပျက်စီးကာ ဆိုးယုတ်သော စိတ်သဘောထားများကို ဖော်ပြသည်သာမက ဤလူများသည် နတ်ဆိုးစာတန် စစ်စစ်လည်း ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၁)၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) “ဘုရားသခင်က အန္တိခရစ်များကို မည်သို့ အဓိပ္ပာယ်ဖွင့်ဆိုသနည်း။ ၎င်းတို့သည် သမ္မာတရားကို မုန်းတီးပြီး ဘုရားသခင်အပေါ် ရန်လိုသည်။ ဘုရားသခင်၏ ရန်သူများဖြစ်သည်။ သမ္မာတရားကို ရန်လိုခြင်း၊ ဘုရားသခင်ကို မုန်းတီးခြင်း၊ အပြုသဘောဆောင်သောအရာအားလုံးကို မုန်းတီးခြင်း၊ ဤသည်မှာ သာမန်လူတို့၏ ခဏတာ အားနည်းချက်၊ မသိနားမလည်ခြင်းမဟုတ်သကဲ့သို့ တစ်ခဏမျှဖြစ်သော မှားယွင်းသည့် အတွေး၊ သို့မဟုတ် မှားယွင်းနေသောအမြင်များ၊ သို့မဟုတ် သမ္မာတရားနှင့် သဟဇာတမဖြစ်သော အဓိပ္ပာယ်မရှိသည့်နားလည်မှုလည်း မဟုတ်ပေ။ ဤသည်မှာ ပြဿနာမဟုတ်ပေ။ ၎င်းတို့သည် အန္တိခရစ်များ၊ ဘုရားသခင်၏ ရန်သူများဖြစ်ပြီး၊ ၎င်းတို့၏ အခန်းကဏ္ဍသည် အပြုသဘောဆောင်သောအရာအားလုံးကို မုန်းတီးခြင်းဖြစ်သည်။ သမ္မာတရားအားလုံးကို မုန်းတီးခြင်း၊ ဘုရားသခင်ကို မုန်းတီးခြင်း၊ ဘုရားသခင်ကို ရန်လိုခြင်းဖြစ်သည်။ ဘုရားသခင်က ထိုသို့သော အခန်းကဏ္ဍကို မည်သို့ရှုမြင်သနည်း။ ဘုရားသခင်၏ ကယ်တင်ခြင်း ရှိမည်မဟုတ်ပေ။ ဤလူတို့သည် သမ္မာတရားကို အထင်သေးသည်။ သမ္မာတရားကို မုန်းတီးသည်။ ယင်းမှာ အန္တိခရစ်၏ သဘာဝဖြစ်သည်။ ဤအရာကို သင်တို့ နားလည်သလော။ ဤတွင် ဖော်ထုတ်ပြသောအရာမှာ ဆိုးယုတ်မှု၊ မလိုမုန်းထားမှု၊ သမ္မာတရားကို စိတ်ကုန်ခြင်းဖြစ်သည်။ ဤအရာတို့သည် ဖောက်ပြန်ပျက်စီးသော စိတ်သဘောထားအားလုံးတွင် အဆိုးဝါးဆုံး ဆိုးယုတ်သည့် စိတ်သဘောထားများဖြစ်သည်။ စာတန်၏ ဝိသေသလက္ခဏာများဖြစ်သော အရာများဖြစ်ပြီး၊ စာတန်၏ အနှစ်သာရအများဆုံး ရှိသည်။ ယင်းတို့သည် သာမန်ဖောက်ပြန်ပျက်စီးသော လူသားမျိုးနွယ်တွင် ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားများမဟုတ်ပေ။ အန္တိခရစ်များသည် ဘုရားသခင်ကို ရန်လိုသည့် အင်အားစုတစ်စုဖြစ်သည်။ ၎င်းတို့သည် အသင်းတော်ကို နှောင့်ယှက်ပြီး ထိန်းချုပ်ရန် ကြိုးစားနိုင်ခြေရှိသည်။ ဘုရားသခင်၏ စီမံခန့်ခွဲမှုအစီအစဉ်ကို အားနည်းအောင်လုပ်ပြီး ကြားဝင်နှောင့်ယှက်တတ်သည်။ ဤအရာတို့သည် ဖောက်ပြန်ပျက်စီးသည့် စိတ်သဘောထားရှိသော သာမန်လူများက လုပ်ဆောင်သည့်အရာများမဟုတ်၊ အန္တိခရစ်များသာ ဤအရာကို လုပ်ဆောင်သည်။ သင်တို့သည် ဤအရာကို ပေါ့တန်စွာ သဘောမထားရ။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၃)၊ အချက် ၆- သူတို့သည် ထူးဆန်းပြီး ပဟေဠိဆန်သော နည်းလမ်းများဖြင့် ပြုမူကြ၏၊ ထင်တိုင်းကြဲပြီး အာဏာရှင်ဆန်ကြ၏၊ အခြားသူများနှင့် မည်သည့်အခါမျှ မိတ်သဟာယမဖွဲ့ကြ၊ ထို့ပြင် အခြားသူများအား သူတို့ကို အတင်းအကျပ် နာခံစေ၏) စာတန်ရဲ့ ဖျက်ဆီးခြင်းကိုခံပြီးသူအားလုံးက ဖောက်ပြန်ပျက်စီးတဲ့စိတ်သဘောထားတစ်ခုရှိတယ်၊ ဒါပေမဲ့ တချို့လူတွေက လူ့သဘာဝရှိတယ်၊ အသိစိတ်နဲ့ ဆင်ခြင်တုံတရားရှိတယ်၊ သမ္မာတရားကို လက်ခံနိုင်တယ်ဆိုတာ ဘုရားနှုတ်ကပတ်တော်က ကျွန်မကို နားလည်အောင် ကူညီပေးခဲ့တယ်။ သူတို့တာဝန်မှာ အမှားတွေလုပ်ရင် ဖော်ထုတ်ခံရ၊ ကိုင်တွယ်ဖြေရှင်းခံရပြီး ပြုပြင်ခံရရင် အရှက်ရတာ၊ အတိုက်အခံဖြစ်တာ၊ ကိုယ့်ကိုယ်ကိုယ် ကာကွယ်တာတွေ ဖြစ်ကောင်းဖြစ်နိုင်ပေမဲ့ နောက်ပိုင်းမှာ သူတို့ကိုယ်သူတို့ သုံးသပ်တဲ့အခါမှာ သူတို့ရဲ့ ဖောက်ပြန်ပျက်စီးတဲ့ သဘာဝနဲ့ အားနည်းချက်ရှိတဲ့နည်းလမ်းတွေကို မုန်းတီးလာတယ်။ အသင်းတော်အလုပ်ကို သူတို့ ဘယ်လိုပိတ်ဆို့ခဲ့တယ်ဆိုတာကို သဘောပေါက်ပြီး သူတို့ကိုယ်သူတို့ မုန်းတီးလာနိုင်တယ်။ နောင်တရပြီး ပြောင်းလဲခြင်းကို ရရှိနိုင်ကြတယ်။ ဒါပေမဲ့ စာတန်ရဲ့ ဖောက်ပြန်ပျက်စီးတဲ့ စိတ်သဘောထားရှိရုံတင်မဘဲ မလိုမုန်းထားတဲ့ သဘာဝလည်းရှိတဲ့၊ သမ္မာတရားကို နည်းနည်းလေးမှ လက်မခံဘဲ မုန်းတောင်မုန်းတီးတဲ့သူ တချို့ရှိတယ်။ သူတို့က မကောင်းမှုဘယ်လောက်လုပ်ပါစေ၊ အသင်းတော်အလုပ်ကို ဘယ်လောက်ထိခိုက်ပါစေ သူတို့ နည်းနည်းလေးမှ မခံစားရဘဲ ကိုယ့်ကိုယ်ကိုယ် လုံးဝ မသုံးသပ်ကြဘူး။ နည်းနည်းလေးမှတောင် အပြစ်ရှိသလို မခံစားကြဘူး။ ဘယ်လောက်ပဲ ကိုင်တွယ်ဖြေရှင်းပြီး ဖော်ထုတ်ခံရပါစေ သူတို့အမှားတွေကို လုံးဝ အသိအမှတ်မပြုဘူး၊ ထုတ်ဖော်ခံရတဲ့အခါမှာ ရိုးရှင်းတဲ့အမှန်တွေကို လုံးဝ လက်မခံဘူး။ ဘုရားသခင်က သူတို့ကို ကိုင်တွယ်ဖြေရှင်းတဲ့၊ ပြုပြင်တဲ့၊ တရားစီရင်ပြီး ပြစ်တင်ဆုံးမတဲ့ပုံစံကို သူတို့ မုန်းတီးကြတယ်။ သမ္မာတရားနဲ့ အပြုသဘောဆောင်တဲ့အရာတွေအပေါ် သူတို့သဘောထားကို အခြေခံကြည့်ရင် သူတို့တွေက ဘုရားသခင်အပေါ် ရန်လိုတာ ရှင်းတယ်။ သူတို့တွေက ဘုရားရဲ့ ထာဝရရန်သူတွေပဲ။ ဝမ်ဟွာရဲ့ အပြုအမူကို ပြန်စဉ်းစားကြည့်တော့ သူက လက်တွေ့အလုပ်ကိုမလုပ်တာ ရှင်းတယ်။ မာနထောင်လွှားတယ်။ သူ့ရဲ့ ကိုယ်ပိုင်အယူအဆတွေကို ထိန်းသိမ်းပြီး ဧဝံဂေလိအလုပ်ကို တားဆီးတယ်။ တခြားခေါင်းဆောင်တွေက သူ့ကို ဖော်ထုတ်ပြီး ကိုင်တွယ်ဖြေရှင်းတော့ သူတို့ပြောတာကို သူလက်မခံရုံတင်မဟုတ်ဘဲ အခြေအမြစ်မရှိတဲ့ ငြင်းခုံမှုတွေလုပ်တယ်။ အပြစ်လွှဲချဖို့ ကြိုးစားတယ်။ အဲဒီလိုနဲ့ စုဝေးပွဲတစ်ခုလုံးကို အနှောင့်အယှက်ဖြစ်စေတယ်။ သူက သူများတွေကို ဝေဖန်အပြစ်တင်နေပြီး ညီအစ်ကိုမောင်နှမတွေကြားမှာ သဘောထားကွဲလွဲအောင်သွေးထိုးနေတယ်လို့ ကျွန်မ သူ့ကို သတိပေးတော့ သူက ဒါကို လက်မခံရုံမကဘဲ အခြေအနေကို ပြောင်းပြန်လှန်ပြီး ကျွန်မကို တိုက်ခိုက်တယ်။ ရှုတ်ချတယ်။ အသက်ဝင်ရောက်မှုကို အာရုံစိုက်ခြင်းအကြောင်းကို သူက အမြဲတမ်းပြောပြီး သူက သမ္မာတရားကို ရှာနေတယ်လို့ လူတွေထင်အောင်လုပ်တယ်။ ဒါပေမဲ့ တကယ်တမ်းတော့ သူက ဘုရားအိမ်တော်ရဲ့ အလုပ်အစီအစဉ်တွေနဲ့ ဘုရားအလိုတော်ကို အထူး စက်ဆုပ်ရွံရှာပြီး ဆန့်ကျင်တယ်။ သူက ဖော်ထုတ်ခံရပြီး ကိုင်တွယ်ဖြေရှင်းခံရတဲ့အခါမှာလုံးဝ မနာခံဘူး။ စိတ်ဆိုးပြီး ပြန်တွန်းလှန်တာတောင်လုပ်တယ်။ ဘယ်လောက်ပဲ အမှားတွေလုပ်ပါစေ၊ ဘုရားအိမ်တော်ရဲ့အလုပ်ကို ဘယ်လောက်ထိခိုက်ခဲ့ပါစေ သူက ဒါတွေကို လုံးဝ အသိအမှတ်မပြုဘူး။ နောင်တမရဘူး၊ အကြွေးတင်သလို မခံစားရဘူး။ အသိစိတ်လုံးဝ ကင်းမဲ့တယ်။ သူကိုယ်တိုင်ရဲ့ အကျိုးစီးပွားတွေကိုပဲ စောင့်ရှောက်တယ်။ သူ့အဆင့်အတန်းကို ခြိမ်းခြောက်တဲ့အရာတစ်ခုခုပြောလိုက်ရင် သူက စိတ်ဆိုးပြီး အခြေအမြစ်မရှိတဲ့ တန်ပြန်စွပ်စွဲတာတွေလုပ်တယ်။ သမ္မာတရားနဲ့ အပြုသဘောဆောင်တာတွေကို လုံးဝ လက်မခံဘူး။ သူနဲ့ မိတ်သဟာယဖွဲ့ဖို့၊ သူ့ကို ပြုပြင်ဖို့ ကြိုးစားတဲ့သူတိုင်းကို ရန်သူတစ်ယောက်လို ဆက်ဆံတယ်။ သူ့ကို ဖော်ထုတ်ဖို့ ကြိုးစားတဲ့ဘယ်သူကိုမဆို တိုက်ခိုက်တယ်။ သမ္မာတရားကို သူ တကယ်မုန်းတာ၊ သမ္မာတရားကို လက်တွေ့လုပ်တဲ့သူတွေကိုမုန်းပြီး တရားမျှတတဲ့အသိစိတ်နဲ့ သူ့ကို ဖော်ထုတ်သူတွေကို မုန်းတာကိုကြည့်ရင် သူက ဘုရားကို သူ့ရန်သူအဖြစ် မှတ်ယူနေတာမဟုတ်ဘူးလား။ ဘုရားနှုတ်ကပတ်တော်က ပြောသလိုပဲ။ “ဤသည်မှာ သာမန်လူတို့၏ ခဏတာ အားနည်းချက်၊ မသိနားမလည်ခြင်းမဟုတ်သကဲ့သို့ တစ်ခဏမျှဖြစ်သော မှားယွင်းသည့် အတွေး၊ သို့မဟုတ် မှားယွင်းနေသောအမြင်များ၊ သို့မဟုတ် သမ္မာတရားနှင့် သဟဇာတမဖြစ်သော အဓိပ္ပာယ်မရှိသည့်နားလည်မှုလည်း မဟုတ်ပေ။ ဤသည်မှာ ပြဿနာမဟုတ်ပေ။ ၎င်းတို့သည် အန္တိခရစ်များ၊ ဘုရားသခင်၏ ရန်သူများဖြစ်ပြီး၊ ၎င်းတို့၏ အခန်းကဏ္ဍသည် အပြုသဘောဆောင်သောအရာအားလုံးကို မုန်းတီးခြင်းဖြစ်သည်။ သမ္မာတရားအားလုံးကို မုန်းတီးခြင်း၊ ဘုရားသခင်ကို မုန်းတီးခြင်း၊ ဘုရားသခင်ကို ရန်လိုခြင်းဖြစ်သည်။” ဝမ်ဟွာက လူစားလဲခံရပြီးတော့ သူက အလျှော့မပေးသေးဘဲ သူမကောင်းမှုလုပ်တာကို အသိအမှတ်မပြုဘူး။ သူက “ကျွန်မက ဘုရားရှေ့မှာလုပ်တာ။ သူများတွေ ဘာထင်လဲဆိုတာ ဂရုမစိုက်ဘူး” လို့တောင်ပြောတယ်။ သူက တကယ်ကို လုံးဝ နောင်တရတဲ့၊ ကိုယ့်ကိုယ်ကိုယ် သုံးသပ်တဲ့ပုံစံမရှိဘူး။ သူ့သဘာဝက မလိုမုန်းထားပြီး သမ္မာတရားကို မုန်းတီးတယ်။ သူက စံပြအန္တိခရစ်တစ်ယောက်မဟုတ်ဘူးလား။ ဒီလိုလူတွေက ဘုရားအိမ်တော်ရဲ့အလုပ်ကို ကြားဝင်နှောင့်ယှက်တာပဲဖြစ်စေတယ်။

နောက်ပိုင်းမှာ ညီအစ်ကိုမောင်နှမအများစုက ဝမ်ဟွာကို အသင်းတော်ကနေ ထုတ်ဖို့ မဲပေးခဲ့ကြတယ်။ သူ့ကို လူစားထိုးရင်းနဲ့ အလုပ်အစီအစဉ်တွေကို အခြေခံပြီး ဧဝံဂေလိအလုပ်ကို လွယ်ကူချောမွေ့စေဖို့ မိတ်သဟာယလည်း ပေးခဲ့တယ်။ အသင်းတော်ရဲ့ ဧဝံဂေလိအလုပ်က မကြာခင်မှာ သိသိသာသာ ပိုကောင်းတဲ့ ရလဒ်တွေ ရခဲ့တယ်။ အဲဒီအချိန်မှာ ကျွန်မ ပိုပြီးတော့တောင် အကြွေးတင်သလို ခံစားရတယ်။ အရမ်း တစ်ကိုယ်ကောင်းဆန်တဲ့အတွက်၊ ကိုယ့်အတွက်ပဲ ကြည့်တဲ့အတွက်၊ အသင်းတော်အလုပ်ကို ကာကွယ်မပေးတဲ့အတွက် အန္တိခရစ်တစ်ယောက်ကို မကောင်းမှုလုပ်ဖို့ ခွင့်ပြုပြီး အသင်းတော်ရဲ့ ဧဝံဂေလိအလုပ်ကို နှောင့်ယှက်ခဲ့တဲ့အတွက် ကိုယ့်ကိုယ်ကိုယ် မုန်းတီးမိတယ်။ ကျွန်မ ကိုယ့်ကိုယ်ကိုယ် ကျိန်ဆိုခဲ့တယ်။ အနာဂတ်မှာ အသင်းတော်အလုပ်ကို တစ်ယောက်ယောက်က နှောင့်ယှက်နေတာကို ကျွန်မ သတိထားမိတဲ့အချိန်တိုင်း သမ္မာတရားကို လက်တွေ့လုပ်ဆောင်ပြီး အသင်းတော်အလုပ်ကို ကာကွယ်မယ် ဆိုပြီးတော့။ သူတို့အဆင့်အတန်းက ဘယ်လောက်မြင့်ပါစေ၊ ဘယ်လောက်ပဲ အလုပ်တွေလုပ်ခဲ့ပါစေ အယူဝါဒကို ဘယ်လောက်လက်ခံယုံကြည်အောင် ပြောပါစေ ဘုရားအိမ်တော်ရဲ့အလုပ်ကို သူတို့ နှောင့်ယှက်သရွေ့ သမ္မာတရားစည်းမျဉ်းတွေအတိုင်း ရပ်တည်မယ်။ သူများတွေက ကျွန်မကို မာနထောင်လွှားတယ်လို့ပြောရင်၊ ဒါမှမဟုတ် မကောင်းမှုပြုသူ၊ အန္တိခရစ်အဖြစ် ရှုတ်ချရင်တောင် ဘုရားအိမ်တော်ရဲ့အလုပ်ကို ကျွန်မ ကာကွယ်ပေးမယ်။ အခြေအနေကို ကျွန်မ သိပ်နားမလည်ရင်တောင် ကျွန်မမြင်ခဲ့တာကို အထက်ခေါင်းဆောင်တွေဆီ သတင်းပို့မယ်။ ကျွန်မ ဘုရားကို ဆုတောင်းပြီး ပြောလိုက်တယ်။ ပြဿနာတစ်ခုကို သတိထားမိတဲ့အခါမှာ ဘုရားအိမ်တော်ရဲ့အလုပ်ကို ကျွန်မ မကာကွယ်ရင် ဘုရားရဲ့ ပဲ့ပြင်ဆုံးမခြင်းကို ကျွန်မ ခံလိုပါတယ် ဆိုပြီးတော့။

သုံးလေးလကြာပြီးတော့ တချို့လူတွေက သတင်းပို့တယ်။ တခြားအသင်းတော်က လီနာဆိုတဲ့ ခေါင်းဆောင်က လက်တွေ့အလုပ်ကိုမလုပ်ဘူး၊ အယောင်ဆောင်ခေါင်းဆောင်နဲ့ အမှုဆောင်တွေကို လူစားထိုးဖို့ ပျက်ကွက်ပြီး မကောင်းမှုပြုသူတွေကိုတောင် ရာထူးတိုးပေးတယ် တဲ့။ ဒီလူတွေက စည်းမျဉ်းနဲ့အညီ အလုပ်မလုပ်ဘဲ ရလဒ်အနေနဲ့ ဘုရားသခင်ရဲ့ လှူဖွယ်ပစ္စည်းတွေ ထိခိုက်သွားတယ်။ လီနာက အထူးသဖြင့် ကြွားဝါပြီး သူများတွေကို ချိုးနှိမ်တတ်တယ်။ ညီအစ်ကိုမောင်နှမတွေအားလုံးက သူ့ကို လေးစားကြတယ်။ သူ့တွဲဖက်အမှုဆောင်တွေက သူ့ပြဿနာတွေကို ခဏခဏ ထောက်ပြပေမဲ့ သူတို့ပြောတာတွေကို သူက လက်မခံဘူး။ နောက်ပြီးတော့ အထက်ခေါင်းဆောင်တွေကိုလည်း သူက ဝေဖန်အပြစ်တင်တယ်။ ဒါကြောင့်မို့ သူ့အလုပ်ဖော်တွေ၊ တွဲဖက်အမှုဆောင်တွေက သူတို့အပေါ် အမြင်စောင်းလာတယ်။ အထက်ခေါင်းဆောင်တွေက အလုပ်ကို ကူညီဆောင်ရွက်ဖို့ လူတစ်ယောက်စေလွှတ်တဲ့အခါမှာ သူက အဲဒီလူကို ဖယ်ကြဉ်ထားတယ်။ သူက ပူးပေါင်းပြီး မလုပ်ရုံမကဘဲ ဝေဖန်အပြစ်တင်ပြီး အလုပ်ကို တမင်ဖျက်ဆီးတယ်။ ခေါင်းဆောင်တွေ လွှတ်လိုက်တဲ့သူက ပြဿနာတွေကို မဖြေရှင်းနိုင်ဘူးလို့ ပြောတယ်။ ဒါက အလုပ်မပြီးဘူးဆိုတဲ့ သဘောပဲ။ ဒါတွေအားလုံးကို ကြားပြီးတော့ ဒီလူက အန္တိခရစ်ပဲ ဖြစ်ကောင်းဖြစ်နိုင်တယ်ဆိုတာ ကျွန်မ သဘောပေါက်သွားတယ်။ အဲဒါနဲ့ သူ့ကို အမြန်လူစားလဲဖို့အကြောင်းကို တွဲဖက်အမှုဆောင်တွေနဲ့ ကျွန်မပြောလိုက်တယ်။ ဒါပေမဲ့ လီနာက ကျွန်မတွဲဖက်ရဲ့ ညီမဖြစ်နေတာကို သိရတော့ ကျွန်မ တွန့်ဆုတ်သွားတယ်။ လီနာကိုကျွန်မ လူစားထိုးလိုက်ရင် ကျွန်မတွဲဖက်က ကျွန်မကို ဘယ်လိုထင်မလဲ။ ကျွန်မက လီနာကို ရန်သွားတွေ့တယ်လို့ ပြောမှာလား။ ကျွန်မခေါင်းထဲမှာ အပြန်အလှန်စဉ်းစားတယ်။ ပိုပိုပြီး ဝေခွဲမရဖြစ်လာပြီး ဘာလုပ်ရမှန်းမသိဘူး။ အဲဒီအချိန်မှာပဲ ကျွန်မရဲ့ စိတ်အခြေအနေနဲ့ ရည်ရွယ်ချက်တွေက တစ်မျိုးဖြစ်နေတယ်ဆိုတာ သဘောပေါက်လိုက်တယ်။ ကျွန်မက ကိုယ့်အကျိုးစီးပွားတွေကို ထပ်ပြီး ကာကွယ်ဖို့ ကြိုးစားနေတာပဲ။ အရင်တစ်ခေါက်က ကျွန်မက ကိုယ့်ကိုယ်ကိုယ်ကာကွယ်ဖို့ အရမ်းအရေးစိုက်နေတော့ အန္တိခရစ်ကိုအချိန်မီ မဖော်ထုတ်ခဲ့ဘဲ ဘုရားအိမ်တော်ရဲ့အလုပ်ကို ပြင်းပြင်းထန်ထန်ထိခိုက်ခဲ့တာကို ကျွန်မ သတိရတယ်။ ကျွန်မ လုံးဝ ပြန်မပြင်နိုင်တော့တဲ့ ပြစ်မှားမှုတစ်ခုပေါ့။ ကိုယ့်အကျိုးစီးပွားကို ထပ်ပြီး ကာကွယ်ဖို့မဖြစ်ဘူး။ သမ္မာတရားကို လက်တွေ့လုပ်ပြီး ဘုရားအိမ်တော်ရဲ့ အလုပ်ကို ကာကွယ်ရမယ်။ သူများတွေက ကျွန်မကို ဘယ်လိုထင်ပါစေ။ ဘုရားအလိုတော်ကို ဖြည့်ဆည်းဖို့က ပဓာနပဲ။ အဲဒါနဲ့ ကျွန်မ တွဲဖက်အမှုဆောင်တွေနဲ့ ကျွန်မက လီနာကို စည်းမျဉ်းနဲ့အညီ ထုတ်လိုက်တယ်။ နောက်ပိုင်းမှာ လီနာဟာ သူများတွေကို လှည့်စားပြီး အမိဖမ်းဖို့အတွက် သူ့ကိုယ်သူ ဆက်တိုက် ဂုဏ်တင်နေပြီး ကြွားဝါတယ်၊ အသင်းတော်ကို ထိန်းချုပ်ပြီး အမှီအခိုကင်းတဲ့ နယ်မြေတစ်ခုတည်ထောင်တယ်ဆိုတာ စုံစမ်းတာတွေလုပ်ပြီး ပေါ်လာတယ်။ သူက အန္တိခရစ်တစ်ယောက်ပဲ။ အသင်းတော်က လူအများစုက သူ့ကို ထုတ်ဖို့ မဲပေးခဲ့ကြတယ်။ ကိုယ့်ဇာတိပကတိကို စွန့်လွှတ်ခြင်း၊ သမ္မာတရားကို လက်တွေ့လုပ်ခြင်း၊ စည်းမျဉ်းနဲ့အညီ လုပ်ဆောင်ခြင်းက ကျွန်မကို ငြိမ်သက်ခြင်း၊ ရောင့်ရဲခြင်းနဲ့ ဝမ်းမြောက်ခြင်းကို သယ်ဆောင်ပေးတာကို ကျွန်မ ကြုံတွေ့ခဲ့ပါတယ်။ သမ္မာတရားကို လက်တွေ့လုပ်ခြင်းအားဖြင့်ပဲ သက်သေခံနိုင်ပြီး စာတန်ကို အရှက်ရစေနိုင်တယ်ဆိုတာလည်း ကျွန်မ သဘောပေါက်ခဲ့ပါတယ်။ ဘုရားရဲ့လမ်းပြမှုအတွက် ကျေးဇူးတင်ပါတယ်။


၈၄။ သင့်နေရာကို ရှာတွေ့ခြင်းက အဓိကသော့ချက်ဖြစ်သည်

တစ်ခါ စကားစမြည်ပြောနေတဲ့ အတောအတွင်းမှာ အသင်းတော် ခေါင်းဆောင် ပြောတာကို ကြားမိတယ်၊ “ညီမ ဂေါင်က အစွမ်းအစကောင်းရှိတယ်၊ ကိစ္စတွေကို ဖြူဖြူစင်စင် နားလည်ပြီး၊ သမ္မာတရားအပေါ် လက်တွေ့ကျကျ မိတ်သဟာယပြုတယ်။ အသင်းတော်အလုပ်လုပ်ဖို့ သူ့ကို လေ့ကျင့်ပေးဖို့ စီစဉ်ထားတယ်”တဲ့။ ခေါင်းဆောင်ရဲ့ စကားတွေ ကြားပြီးတော့၊ ကျွန်မစိတ်ဓာတ်မကျဘဲ မနေနိုင်ခဲ့ဘူး။ အရင်က အစ်မဂေါင်နဲ့ ကျွန်မက အထွေထွေ အလုပ်လုပ်ခဲ့ကြပေမဲ့၊ အခု သူက အဖွဲ့ခေါင်းဆောင်ဖြစ်တော့မှာ ဖြစ်ပေမဲ့ ကျွန်မကတော့ အထွေထွေ အလုပ်လုပ်နေရတုန်းပဲ။ ဘာလို့ ကျွန်မ အရမ်းချို့တဲ့နေရတာလဲ။ တစ်မနက်လုံး ကျွန်မ ဝမ်းနည်းညိုးငယ်ပြီး ကိုယ့်တာဝန်မှာ မေ့တတ်နေခဲ့တယ်။ နောက်ပိုင်းမှာ အစ်မဂေါင်က ပြောင်းရွှေ့ခံခဲ့ရပြီး၊ အစ်မဂေါင်ရဲ့ အလုပ်ဟောင်းကို ကျွန်မ လွှဲယူပြီး တစ်ချိန်တည်းမှာပဲ အထွေထွေ အလုပ်အပေါ် ကြီးကြပ်ရေးမှူး လုပ်ချင်လားလို့ ခေါင်းဆောင်က မေးတယ်။ အဲဒီတုန်းက နည်းနည်း ဝမ်းနည်းမိတယ်။ ကျွန်မမှာ ကြီးကြပ်ရေးမှူးဆိုတဲ့ ဂုဏ်ပုဒ်ရှိမှာဖြစ်ပေမဲ့၊ အထွေထွေ အလုပ်ဖြစ်နေတုန်းပဲလေ။ ကျွန်မ ဘယ်လိုပဲ ကောင်းအောင်လုပ်ပါစေ၊ ဘယ်သူမှ သိမှာမဟုတ်ဘူး၊ အသင်းတော်က ပျိုးထောင်ပေးဖို့ အာရုံစိုက်ပြီး ညီအစ်ကို မောင်နှမတွေက အထင်ကြီး၊ ပံ့ပိုးကြတဲ့ ခေါင်းဆောင်တစ်ယောက် ဖြစ်ရတာနဲ့ မတူဘူး။ အထွေထွေ အလုပ်က နိမ့်ကျတယ်လို့ ခံစားရလို့ ကျွန်မ တကယ် လက်မခံချင်ခဲ့ဘူး။ “ဒီတာဝန်ကို ယူလိုက်ရင်၊ ညီအစ်ကို မောင်နှမတွေက ကျွန်မကို ဘာများထင်ကြမလဲ။ သမ္မာတရားကို မလိုက်စား၊ တိုးတက်မှု မဖန်တီးဘဲ နှစ်နဲ့ချီ ဘုရားကို ကျွန်မ ယုံကြည်ခဲ့တယ်၊ အဲဒါကြောင့် အထွေထွေ အလုပ်ကို ကျွန်မအမြဲလုပ်နေရတာလို့ သူတို့ ထင်ကြမလား။ အဲဒါ အရမ်းရှက်စရာကောင်းမှာပဲ”လို့ ကျွန်မ တွေးမိတယ်။ ဒါပေမဲ့ ထပ်တွေးကြည့်တော့၊ ဒီတာဝန်က ဘုရားရဲ့ ခွင့်ပြုချက်နဲ့ ကျွန်မဆီ ရောက်လာတာ။ ကျွန်မစိတ်ဆန္ဒတွေနဲ့ မကိုက်ရင်တောင်၊ ကျွန်မ ကျိုးနွံနာခံပြီး ကိုယ်ရေးကိုယ်တာ အကြိုက်နဲ့ ဆောင်ရွက်လို့မရဘူး၊ ဒီတော့ ဒီတာဝန်ကို ကျွန်မ လက်ခံဖို့ လိုလားပါတယ်လို့ ခေါင်းဆောင်ကို အင်တင်တင်နဲ့ ပြန်ဖြေလိုက်တယ်။

နည်းနည်းကြာပြီးတဲ့နောက်၊ ခေါင်းဆောင် ပြောတာ ကြားရတယ်၊ “အစ်ကိုဝမ်မှာ အစွမ်းအစကောင်းရှိတယ်၊ အသက်ဝင်ရောက်မှုကို နည်းနည်း အားစိုက်လိုက်ရင်၊ သူ့ကို ပျိုးထောင်ပေးလို့ရနိုင်တယ်”တဲ့။ ဒါကိုကြားတော့ ကျွန်မ ပိုလို့တောင် ခံစားရဆိုးသွားတယ်။ အစ်ကိုဝမ်ရဲ့ အလုပ်ကို ကျွန်မ ကြီးကြပ်ခဲ့ပြီး သူတောင် ခေါင်းဆောင်က ပျိုးထောင်ချင်တဲ့သူ ဖြစ်နေခဲ့ပြီ။ ဒီတော့ ဘာလို့ ကျွန်မနာမည်ကို ဘယ်သူကမှ မပြောကြတာလဲ။ သူ့အလုပ်ကို ကျွန်မ ကြီးကြပ်ခဲ့ပေမဲ့၊ ရာထူးမတိုးခဲ့ဘူး၊ တကယ်ကို ကျွန်မက တန့်နေခဲ့တယ်။ တခြားလူတွေက ကျွန်မကို ဘယ်လိုမြင်ကြမလဲ။ ကျွန်မ တကယ်ပဲ အဲဒီလောက် မတော်တာလား။ အလုပ်ကို ကြီးကြပ်နိုင်စွမ်း၊ ပြဿနာကို ရှာတွေ့ပြီး ဖြေရှင်းနိုင်စွမ်း ကျွန်မမှာ ရှိတယ်လေ။ တစ်ခါတလေ ခေါင်းဆောင်က ကိစ္စတွေကို ဆွေးနွေးတဲ့အခါ၊ အယူအဆတချို့ကို ဖော်ပြပြီး အကြံပြုချက်တွေ ပေးနိုင်ခဲ့တယ်။ ကျွန်မရဲ့ အားသာချက်တွေက ခေါင်းဆောင်က ဘာလို့ မမြင်နိုင်ခဲ့တာလဲ။ ကျွန်မနာမည်ကို ခေါင်းဆောင်က ပြောပြီး ရာထူးတိုးဖို့အတွက် သင့်တော်ပေမဲ့ အထွေထွေအလုပ်ကို ကျွန်မ ကြီးကြပ်ဖို့ လိုတယ်လို့ ပြောခဲ့ရင် ကျွန်မ ဝမ်းသာမိခဲ့မှာပဲ။ ဒါက ကျွန်မက အဲဒီလောက် မညံ့တာကို သက်သေပြမှာဖြစ်ပြီး၊ ကျွန်မကို ပိုပြီး ခံစားရ သက်သာစေမှာပဲ။ အဲဒီရက်တွေမှာ၊ အဲဒီအကြောင်းကို တွေးတဲ့အခါ၊ အရမ်း ဝမ်းနည်းမိတယ်။ လုံးဝ နုံးချည့်သွားသလို ခံစားရတယ်၊ ညီအစ်ကို မောင်နှမတွေကို စကားမပြောချင်ခဲ့သလို၊ ကိုယ့်တာဝန်မှာ ဝန်မထမ်းခဲ့ဘူး။ ကျွန်မဆီ ပြဿနာတွေကို တခြားလူတွေက တင်ပြတဲ့အခါ၊ ပြဿနာတွေအကြောင်းကို အရင်လောက် သေချာမတွေးတော့ဘူး။

တစ်ခါ၊ ကြီးကြပ်ရေးမှူးက အလုပ်တချို့ကို ကိုင်တွယ်ခိုင်းတဲ့ စာတစ်စောင့် ကျွန်မဆီ ပို့ခဲ့ပေမဲ့၊ စာရဲ့ အကြောင်းအရာတွေကို အာရုံမစိုက်မိခဲ့ဘူး၊ အဲဒါက ကျွန်မအလုပ်ကို ထိခိုက်ခဲ့တယ်။ တစ်နေ့မှာ၊ အစ်မဂေါင်ရဲ့ အဖွဲ့စုဝေးပွဲကို တစ်ခုခုဟောပြောဖို့ ခေါင်းဆောင်က ခိုင်းတယ်။ ဒါကိုကြားတော့၊ ကျွန်မအပေါ် အစ်မဂေါင် ဘာများထင်မလဲဆိုတဲ့ ကြောက်စိတ်နဲ့ ကျွန်မ သွားဖို့ ဝန်လေးမိတယ်။ အရင်က တာဝန်အတူ လုပ်ခဲ့ကြတာလေ၊ ဒါပေမဲ့ အခု သူက ရာထူးတိုးသွားခဲ့ပေမဲ့ ကျွန်မက အထွေထွေအလုပ်ကို လုပ်နေရတုန်းပဲ။ ကျွန်မကို သူ အထင်သေးပြီး အသုံးမကျဘူးလို့ တွေးမလား။ ဒါပေမဲ့ မသွားရင် အလုပ်ကို ထိခိုက်မှာ စိုးရိမ်မိလို့ မတတ်သာပဲ သွားခဲ့ရတယ်။ အဲဒီကိုရောက်သွားတော့၊ အစ်မဂေါင်က ကျွန်မကို သတိမထားမိအောင်လို့ ခေါင်းငုံ့ထားပြီး ဖုန်းကို နာရီဝက်ကျော် အာရုံစိုက်ထားလိုက်တယ်။ ဒီအတောအတွင်းမှာ၊ ညီအစ်ကို မောင်နှမတချို့က ကျွန်မကို စကားပြောကြပေမဲ့ အစ်မဂေါင် သတိပြုမိသွားမှာ ကြောက်လို့ ကျွန်မ ခေါင်းမဖော်ရဲခဲ့ဘူး။ အဲဒီအချိန်မှာပဲ၊ အသုံးမကျသလို ခံစားရတယ်။ အရမ်း ဝမ်းနည်းလို့ ငိုချင်မိခဲ့တယ်။ မတတ်နိုင်ဘဲ တခြားအခန်းကို ပြေးသွားလိုက်တယ်၊ ညကောင်းကင်ကို ကြည့်ပြီး တိတ်တဆိတ် ငိုမိတယ်။ နှစ်အများကြီး ဘုရားကို ယုံကြည်ခဲ့ပေမဲ့၊ ခေါင်းဆောင်ရဲ့ တန်ဖိုးထားတာ ကျွန်မ မခံခဲ့ရဘူး။ တခြားလူတွေ ခေါင်းဆောင် ဖြစ်သွားချိန်မှာ၊ ကျွန်မက အထွေထွေ အလုပ်လုပ်ရင်းနဲ့ ပိတ်မိနေတယ်။ ဒီလိုအသက်ရှင်ရခြင်းရဲ့ အကြောင်းရင်းက ဘာလဲ။ ကျွန်မ ကိုယ်ကိုယ်ကိုယ် အမှတ်တမဲ့ ဒီလိုတွေးမိတော့ လန့်သွားတယ်။ အဲဒီလိုအတွေးမျိုး ဘယ်လိုလုပ် ရှိနိုင်ရတာလဲ။ အဲဒီအချိန်မှာပဲ ဘုရားနှုတ်ကပတ်တော်ကို ကျွန်မ ရေးတေးတေး သတိရမိတယ်။ “အန္တိခရစ်များအတွက် ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက် ဖြစ်သည်။...၎င်းတို့ကို တောင်များ၏အတွင်းပိုင်း အလွန်ရှေးကျသော တောထဲ၌ သွားထားလျှင်ပင် ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားခြင်းကို ဘေးဖယ်ထားမည်မဟုတ်သေးပေ။” ဘုရားနှုတ်ကပတ်တော်က ကျွန်မ အခြေအနေကို ဖော်ပြလို့ ဒီစာပိုဒ်ကို တွေ့ပြီး ဖတ်မိတယ်။ အနန္တတန်ခိုးရှင် ဘုရားသခင် ပြောသည်မှာ “အန္တိခရစ်များအတွက် ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို ၎င်းတို့ လိုက်စားပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့အသက်တာ၏ ဦးတည်ချက်က မည်သည့်အရာဖြစ်ပါစေ ထိုအရာအားလုံးသည် ကောင်းမွန်သော ဂုဏ်သတင်းနှင့် မြင့်မားသောအဆင့်အတန်းရှိခြင်းကို ဗဟိုပြုထားသည်။ ပြီးလျှင် ဤရည်ရွယ်ချက်သည် မပြောင်းလဲပေ။ ၎င်းတို့သည် ထိုသို့သောအရာများကို မည်သည့်အခါမျှ ဘေးဖယ်မထားနိုင်ပေ။ ဤသည်မှာ အန္တိခရစ်များ၏ စစ်မှန်သော သဘောသဘာဝနှင့် အနှစ်သာရတို့ ဖြစ်သည်။ ၎င်းတို့ကို တောင်များ၏အတွင်းပိုင်း အလွန်ရှေးကျသော တောထဲ၌ သွားထားလျှင်ပင် ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားခြင်းကို ဘေးဖယ်ထားမည်မဟုတ်သေးပေ။ ၎င်းတို့ကို မည်သည့်လူအုပ်စုတွင်မဆို ထည့်ထားလျှင် ၎င်းတို့တွေးနိုင်သမျှသည် ဂုဏ်သတင်းနှင့် အဆင့်အတန်းတို့သာ ဖြစ်သည်။ အန္တိခရစ်များသည်လည်း ဘုရားသခင်ကို ယုံကြည်ကြသော်လည်း ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားမှုကို ဘုရားသခင်အပေါ် ယုံကြည်မှုနှင့် ညီတူညီမျှဖြစ်သည်ဟု မြင်ပြီး တူညီစွာ အလေးထားသည်။ ဤသည်မှာ ဘုရားသခင်အား ယုံကြည်ခြင်း လမ်းကြောင်းကို ၎င်းတို့လျှောက်စဉ်တွင် ၎င်းတို့၏ဂုဏ်သတင်းနှင့် အဆင့်အတန်းတို့ကိုလည်း လိုက်စားသည်ဟု ဆိုလိုသည်။ အန္တိခရစ်တို့၏စိတ်နှလုံးထဲတွင် ဘုရားသခင်ကို ယုံကြည်ခြင်း၌ သမ္မာတရားကို လိုက်စားခြင်းသည် ဂုဏ်သတင်းနှင့် အဆင့်အတန်းတို့ကို လိုက်စားခြင်းဖြစ်ကြောင်း ၎င်းတို့က ယုံကြည်ကြသည်ဟု ဆိုနိုင်သည်။ ဂုဏ်သတင်းနှင့် အဆင့်အတန်းတို့ကို လိုက်စားခြင်းက သမ္မာတရားကို လိုက်စားခြင်းလည်းဖြစ်ပြီး ဂုဏ်သတင်းနှင့် အဆင့်အတန်းတို့ကို ရရှိခြင်းက သမ္မာတရားနှင့် အသက်ကို ရရှိခြင်းဖြစ်သည်ဟု ယုံကြည်ကြကြောင်း ဆိုနိုင်သည်။ ၎င်းတို့ အလွန်စိတ်ပျက်ကြသည်၊ ၎င်းတို့သည် ဂုဏ်သတင်း၊ အကျိုးအမြတ် သို့မဟုတ် အဆင့်အတန်းမရှိ၊ မည်သူကမျှ ၎င်းတို့ကို မလေးစား၊ သို့မဟုတ် အထင်မကြီး သို့မဟုတ် မနာခံဟု ၎င်းတို့က ခံစားရလျှင် ၎င်းတို့အလွန် စိတ်ပျက်ကြသည်။ ဘုရားသခင်၌ ယုံကြည်ခြင်းသည် အဓိပ္ပာယ်မရှိ၊ ယင်းတွင် တန်ဖိုးမရှိဟု ၎င်းတို့ ယုံကြည်ကြသည်၊ ‘ဘုရားသခင်၌ ထိုသို့သော ယုံကြည်ခြင်းသည် ကျရှုံးမှုတစ်ခု ဖြစ်သလော။ မျှော်လင့်ချက်မရှိဖြစ်သလော။’ ဟု မိမိတို့ကိုယ်ကိုယ် ဆိုကြသည်။ ၎င်းတို့သည် ဤအရာများကို ၎င်းတို့စိတ်နှလုံးထဲတွင် စဉ်းစားနှိုင်းချိန်ကြသည်။ ဘုရားအိမ်တော်တွင် ၎င်းတို့ကိုယ်တိုင်အတွက် နေရာတစ်နေရာကို မည်သို့ ရရှိအောင် ကြိုးစားနိုင်မည်၊ အသင်းတော်တွင် မြင့်မြတ်သည့် ဂုဏ်သတင်းကို မည်သို့ရရှိနိုင်သည်ကို စဉ်းစားနှိုင်းချိန်ပြီးလုပ်ဆောင်ကြသည်။ ဤသို့ဖြင့် ၎င်းတို့ စကားပြောသည့်အခါ လူတို့က နားထောင်ရန်၊ ၎င်းတို့လုပ်ဆောင်သည့်အခါ ပံ့ပိုးကြရန်၊ ၎င်းတို့သွားသည့်နေရာတိုင်းသို့ လိုက်ရန်ဖြစ်ပြီး ဤသို့ဖြင့် အသင်းတော်တွင် အဆုံးသတ် ဆုံးဖြတ်ပိုင်ခွင့်ရှိရန်၊ ကျော်ကြားမှု၊ အကျိုးအမြတ်နှင့် အဆင့်အတန်းရှိရန် ဖြစ်သည်။ ၎င်းတို့၏ စိတ်နှလုံးထဲတွင် ဤအရာများကို အလွန်ပင် အာရုံစိုက်ကြသည်။ ဤအရာများသည် ထိုသို့သောသူများ လိုက်စားသည့်အရာများဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) အန္တိခရစ်တွေက သူတို့လုပ်သမျှမှာ သူတို့ကိုယ်ပိုင် သိက္ခာနဲ့ အဆင့်အတန်းကို အရင်စဉ်းစားကြတယ်၊ ကျော်ကြားမှုနဲ့ အဆင့်အတန်းလိုက်စားတာကို လုံးဝ လက်မလျှော့ကြသလို၊ သူတို့အတွက်၊ အဆင့်အတန်းက သူတို့အသက်လောက်ကို အရေးကြီးတယ်ဆိုတာကို ဘုရားနှုတ်ကပတ်တော်ကနေ သိရတယ်။ ကိုယ့်ကိုယ်ကိုယ် ကျွန်မ သုံးသပ်မိတယ်။ “ဘာလို့ အထွေထွေအလုပ်ကို လုံးဝ မလုပ်ချင်တာလဲ။ ခေါင်းဆောင်ဖြစ်တာကို ဘာလို့ အရမ်း အရေးထားနေရတာလဲ”လို့ပေါ့။ ကျွန်မ သဘောပေါက်လိုက်တယ်၊ အဓိကအကြောင်းရင်းက ခေါင်းဆောင်မှာ အဆင့်အတန်းရှိတယ်လို့ ကျွန်မ ခံစားရလို့ပဲ။ သူတို့ကို ညီအစ်ကို မောင်နှမတွေက လေးစား၊ လက်ခံကြရုံမက၊ အထက်ခေါင်းဆောင်တွေက သူတို့ကို တန်ဖိုးထားပြီး အသင်းတော်က ပျိုးထောင်ပေးဖို့ အာရုံစိုက်တယ်။ ခေါင်းဆောင်ဖြစ်ရတာ၊ ကိုယ့်သိက္ခာကို ပြနိုင်ပြီး လူတိုင်းရဲ့ လက်ခံမှုကို ရနိုင်တာ ကောင်းတယ်၊ ပြီးတော့ ခေါင်းဆောင် ဖြစ်တာကပဲ ကျွန်မ အောင်မြင်တယ်ဆိုတဲ့ သဘောပဲလို့ ခံစားခဲ့တယ်။ အထွေထွေအလုပ်လုပ်တာက အပြင်ပန်းကိစ္စတွေကို လုပ်တာ၊ သမ္မာတရား မလိုက်စားသူတွေပဲ အဲဒီတာဝန်ကို လုပ်ပြီး တခြားလူတွေက အထင်သေးကြတယ်လို့လည်း ခံစားခဲ့တယ်။ ဒီမမှန်တဲ့ စိတ်ကူးတွေကြောင့်၊ ကျွန်မနားကလူတိုင်း ရာထူးတိုးပေမဲ့ ကျွန်မကိုယ်တိုင် ရာထူးမတိုးတာကို မြင်တော့၊ ကျွန်မ အရမ်းနာကျင်ပြီး ခေါင်းဆောင်ကို ကျွန်မနာမည် ပြောစေချင်ခဲ့တယ်။ ဒါပေမဲ့ ကျွန်မအစား တခြားလူတွေကို ခေါင်းဆောင်က ရာထူးတိုးပေးတဲ့အခါ၊ ဘယ်သူ့ကိုမှ မမြင်ချင်အောင်ကို အရမ်း ဝမ်းနည်းညိုးငယ်လာခဲ့ပြီး၊ ကိုယ့်တာဝန်ကို လုပ်ဖို့ ဘာဆန္ဒမှ မရှိတော့ဘူး။ သိက္ခာနဲ့ အဆင့်အတန်းရဲ့ ညှဉ်းဆဲခံရပြီး နေ့တိုင်း အချိန်ကုန်ဆုံးတာဟာ ဘဝက အသက်ရှင်ဖို့ မတန်ဘူးလို့ ခံစားရတဲ့အထိ အရမ်းဆိုးရွားခဲ့တယ်။ သိက္ခာနဲ့ အဆင့်အတန်းကို ဒီလိုလိုက်စားတာက အန္တိခရစ်နဲ့ လမ်းကြောင်းတူ လျှောက်နေတာ မဟုတ်လား။ ဒါကို သဘောပေါက်တော့ ကြောက်သွားမိတယ်။ ဒါကြောင့် နောင်တရဖို့ ဘုရားဆီ အမြန်ဆုတောင်းတယ်။ “ဘုရားသခင်၊ သိက္ခာနဲ့ အဆင့်အတန်းအတွက် ကျွန်မဆန္ဒက အားကောင်းလွန်းပါတယ်။ ဒီမနာခံတဲ့ အခြေအနေမှာ ကျွန်မ အသက်မရှင်ချင်တော့ပါဘူး။ ကျော်ကြားမှုနဲ့ အဆင့်အတန်း ချည်နှောင်မှုကနေ လွတ်မြောက်အောင် လမ်းပြတော်မူပါ”လို့ပေါ့။

တစ်နေ့၊ ဘုရားနှုတ်ကပတ်တော်ကို ဖတ်ရင်းနဲ့ ကျွန်မအမြင် နည်းနည်း ပြောင်းလဲသွားတယ်။ အနန္တတန်ခိုးရှင် ဘုရားသခင် ပြောသည်မှာ “သင်တို့သည် မိမိတို့၏ အတောင်များကို အမြဲ ဖြန့်ကာ ပျံသန်းလိုကြသလော၊ အစဉ်သဖြင့် တစ်ဦးတည်းပျံသန်းလိုသလော။ ငှက်ငယ်လေးထက် လင်းယုန်တစ်ကောင်ဖြစ်လိုသလော။ ဤသည်မှာ မည်သည့်စိတ်သဘောထားနည်း။ ဤသည်မှာ လူသား၏ ပြုမူနေထိုင်မှု စည်းမျဉ်းဖြစ်သလော။ သင်၏ လူသား၏ ပြုမူနေထိုင်မှုအား လိုက်စားခြင်းသည် ဘုရားနှုတ်ကပတ်တော်အပေါ်တွင် အခြေခံသင့်သည်။ ဘုရားနှုတ်ကပတ်တော်များကသာ သမ္မာတရားဖြစ်သည်။ သင်တို့သည် စာတန်က ဖျက်ဆီးခြင်းကို အလွန်ပြင်းပြင်းထန်ထန်ခံထားရသည်။ စာတန်၏ စကားများဖြစ်သော ရိုးရာယဉ်ကျေးမှုကို သမ္မာတရားအဖြစ်၊ သင်၏ လိုက်စားမှု၏ ရည်ရွယ်ချက်အဖြစ် အစဉ် ခံယူသည်။ ထို့ကြောင့် သင်သည် လမ်းမှားလိုက်ရန်၊ ဘုရားအား အတိုက်အခံပြုသည့်လမ်းကို လျှောက်ရန် လွယ်ကူသည်။ ဖောက်ပြန်ပျက်စီးသော လူသားမျိုးနွယ်၏ အတွေးအမြင်များ၊ ၎င်းတို့ကြိုးပမ်းသည့် အရာများသည် ဘုရားသခင်၏ လိုအင်ဆန္ဒများနှင့်လည်းကောင်း၊ သမ္မာတရားနှင့်လည်းကောင်း၊ အရာခတ်သိမ်းအပေါ် ဘုရားသခင်၏ အချုပ်အခြာအာဏာဥပဒေသများနှင့်လည်းကောင်း၊ အရာခပ်သိမ်းအပေါ် သူ၏ စီစဉ်ညွှန်ကြားမှုနှင့်လည်းကောင်း၊ ပြီးလျှင် လူသားမျိုးနွယ်၏ ကံကြမ္မာအပေါ် သူ၏ ထိန်းချုပ်မှုနှင့်လည်းကောင်း ဆန့်ကျင်နေသည်။ ထို့ကြောင့် ဤလိုက်စားမှုမျိုးသည် လူသား၏ အတွေးများ၊ အယူအဆများအရ မည်မျှ သင့်တော်ပြီး ကျိုးကြောင်းသင့်သည်ဖြစ်စေ ဘုရားသခင်၏ အမြင်တွင် ၎င်းတို့သည် အပြုသဘောဆောင်သောအရာများမဟုတ်ပေ။ ဘုရားသခင်၏ရည်ရွယ်ချက်များနှင့် မညီပေ။ သင်သည် လူသားမျိုးနွယ်၏ ကံကြမ္မာအပေါ် ဘုရားသခင်၏ အချုပ်အခြာအာဏာအမှန်တရားကို ဆန့်ကျင်သောကြောင့်၊ တစ်ဦးတည်းလျှောက်လှမ်းချင်ပြီး သင်၏ ကံကြမ္မာကို သင်ကိုယ်တိုင် စီမံခန့်ခွဲလိုသောကြောင့် သင်သည် အစဉ်သဖြင့် အတားအဆီးများနှင့် ဝင်ဝင်တိုးနေသည်မှာ အလွန်ပြင်းထန်သောကြောင့် သင်၏ခေါင်းမှ သွေးများစီးကျသည်အထိ ဖြစ်သည်။ မည်သည့်အရာကမျှ သင့်အတွက် အလုပ်မဖြစ်ပေ။ အဘယ်ကြောင့် မည်သည့်အရာကမျှ သင့်အတွက် အလုပ်မဖြစ်သနည်း။ အဘယ်ကြောင့်ဆိုသော် ဘုရားသခင် တည်ဆောက်ထားသော ဥပဒေသများကို မည်သည့်ဖန်ဆင်းခံကမျှ ပြောင်းလဲ၍ မရနိုင်သောကြောင့်ဖြစ်သည်။ ဘုရားသခင်၏ ဩဇာအာဏာနှင့် တန်ခိုးသည် အရာအားလုံးအထက်တွင် ရှိသည်။ မည်သည့်ဖန်ဆင်းခံကမျှ ချိုးဖျက်၍ မရပေ။ လူတို့သည် ၎င်းတို့၏ အရည်အချင်းများကို အလွန်အထင်ကြီးကြသည်။ လူတို့ကို ဘုရားသခင်၏ အချုပ်အခြာအာဏာမှ အစဉ် လွတ်မြောက်လိုစိတ်ဖြစ်ရန်၊ ၎င်းတို့၏ ကိုယ်ပိုင်ကံကြမ္မာကို အစဉ်ထိန်းချုပ်ပြီး ၎င်းတို့၏ ကိုယ်ပိုင်အနာဂတ်ကို စီစဉ်လိုစိတ်ဖြစ်ရန်၊ ၎င်းတို့၏ မျှော်လင့်ချက်များ၊ ဦးတည်ချက်နှင့် ဘဝပန်းတိုင်များကို ထိန်းချုပ်လိုစိတ်ဖြစ်ရန် ဖြစ်စေသည့်အရာမှာ အဘယ်နည်း။ ဤစမှတ်သည် မည်သည့်နေရာမှ လာသနည်း။ (ဖောက်ပြန်ပျက်စီးသော ဆိုးယုတ်သည့် စိတ်သဘောထားမှ လာသည်။) သို့ဆိုလျှင် ဖောက်ပြန်ပျက်စီးသည့် ဆိုးယုတ်သော စိတ်သဘောထားက လူတို့အား မည်သည့်အရာကို ဆောင်ကြဉ်းပေးသနည်း။ (ဘုရားသခင်ကို ဆန့်ကျင်ခြင်းဖြစ်ပါသည်။) လူတို့ ဘုရားသခင်ကို ဆန့်ကျင်ရာမှ မည်သည့်အရာလာသနည်း။ (နာကျင်မှုလာပါသည်။) နာကျင်မှုလော။ ယင်းမှာ ပျက်စီးခြင်းပင်တည်း။ နာကျင်မှုမှာ ယင်း၏ထက်ဝက်ပင် မဟုတ်ချေ။ သင့်မျက်စိရှေ့တည့်တည့်တွင် တွေ့ရသည်မှာ နာကျင်မှု၊ အပျက်သဘောဆောင်ခြင်းနှင့် ပျော့ညံ့ခြင်းတို့ဖြစ်ပြီး ယင်းမှာ အာခံခြင်းနှင့် တိုင်တန်းခြင်းများ ဖြစ်သည်။ ဤအရာများက မည်သည့်အဆုံးသတ်ကို ဆောင်ကြဉ်းလိမ့်မည်နည်း။ ပျက်သုဉ်းခြင်းပင်တည်း။ ဤသည်မှာ သေးငယ်သောကိစ္စ မဟုတ်သည့်အပြင် ကစားစရာမဟုတ်ပေ။ ဘုရားသခင်ကို ကြောက်ရွံ့သော စိတ်နှလုံးမရှိသည့်လူများသည် ဤအရာကို မမြင်နိုင်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လက်ခံခြင်းအားဖြင့်သာ ဖောက်ပြန်သော စိတ်သဘောထားကို ဖြေရှင်းနိုင်၏) အဲဒါက ဘုရားနှုတ်ကပတ်တော် ထုတ်ဖော်ပြတဲ့အတိုင်းပါပဲ။ ကျွန်မက ပျံလွှားငှက်မဟုတ်ဘဲ၊ သိမ်းငှက် ဖြစ်ချင်ခဲ့တယ်။ အထွေထွေ အလုပ်က ကျွန်မကို ပျံလွှားငှက်၊ လေ့ကျင့်ပေးဖို့ မတန်သလို၊ အထင်သေးခံရတဲ့ သူဖြစ်စေတယ်လို့ တွေးခဲ့တယ်။ ကျွန်မအတွက် ခေါင်းဆောင်တွေက သိမ်းငှက်တွေလိုပဲ။ သူတို့မှာ လုပ်နိုင်စွမ်းရှိပြီး၊ တခြားလူတွေရဲ့ တန်ဖိုးထား၊ အထင်ကြီးတာ ခံရတယ်။ “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏”၊ “သစ်သည် အခေါက်အတွက်၊ လူသည် မိမိသိက္ခာအတွက် အသက်ရှင်၏” ဆိုတာနဲ့ “ဂုဏ်သိက္ခာရရှိဖို့ လူတို့ ကြိုးပမ်းသင့်၏”ဆိုတာတွေနဲ့ တခြား အဲဒီလို ဆိုးယုတ်တဲ့ အဆိပ်တွေနဲ့ ကျွန်မ အသက်ရှင်ခဲ့တယ်။ ကောင်းမွန်တဲ့ ဘဝကို အသက်ရှင်ဖို့၊ လူတွေက ပိုမြင့်သထက်မြင့်အောင် တက်ရမှာဖြစ်ပြီး၊ ကိုယ့်အဆင့်အတန်း မြင့်လေ ကောင်းလေပဲ၊ မဟုတ်ရင် အသုံးမကျတဲ့ ဘဝကို အသက်ရှင်နေတာလို့ တွေးခဲ့တယ်။ ဒီမမှန်တဲ့ စိတ်ကူးတွေရဲ့ ထိန်းချုပ်မှုအောက်မှာ၊ ကိုယ့်တာဝန်ကို လက်တွေ့ကျကျ မလုပ်နိုင်ခဲ့သလို၊ လူတွေ အထင်ကြီးအောင်လို့ ခေါင်းဆောင်ဖြစ်ဖို့ အမြဲ အားထုတ်ခဲ့တယ်။ ကျွန်မအနီးအနားက ညီအစ်ကို မောင်နှမတွေ ခေါင်းဆောင်အနေနဲ့ အရွေးခံရတာကို မြင်တော့၊ ဝမ်းနည်းညိုးငယ်တယ်၊ လက်မခံနိုင်ဖြစ်ပြီး ခုခံခဲ့တယ်။ “တခြားလူအားလုံးထက် ငါ ပိုဆိုးတယ်။ ဘာလို့ တခြားလူတွေက ခေါင်းဆောင်ဖြစ်လို့ရပေမဲ့ ငါက အထွေထွေအလုပ်လုပ်တာနဲ့ပဲ ပိတ်မိနေရတာလဲ”လို့ တွေးမိတယ်။ ဘုရားအပေါ် စမကျေမနပ်ဖြစ်မိသလို၊ အထွေထွေအလုပ်လုပ်သူတွေဟာ သမ္မာတရားကို မလိုက်စားကြဘူးလို့ တွေးမိလို့၊ အပျက်သဘောထဲမှာ အသက်ရှင်ပြီး၊ ဖြစ်သလိုစလုပ်လာမိသလို၊ ကိုယ့်တာဝန်မှာ ပေါ့ဆလာတယ်။ အဲဒါက ကိုယ့်အလုပ်ကို ထိခိုက်ခဲ့တာပဲ။ ဘုရားအပေါ် ကျွန်မရဲ့ သစ္စာစောင့်သိမှုနဲ့ နာခံမှုက ဘယ်မှာလဲ။ ကျွန်မရဲ့ ရည်မှန်းချက်က အရမ်း ကြီးမားတယ်။ လက်ရှိ ကျွန်မ ထမ်းဆောင်နေတဲ့ တာဝန်အပါအဝင်၊ လူတိုင်းရဲ့ အစွမ်းအစနဲ့ ဘာတာဝန်တွေ ထမ်းဆောင်ကြတယ်ဆိုတာကို အားလုံး ဘုရားက ကြိုစီမံထားမှန်း ကျွန်မ သိတာကြောင့် လက်ခံပြီး နာခံသင့်တယ်။ အထွေထွေ အလုပ်လုပ်တဲ့အတွက် ဘယ်သူကမှ ကျွန်မကို တန်ဖိုးမထားဘူးလို့ အမြဲခံစားပြီး ဝမ်းနည်းညိုးငယ်လာခဲ့ပေမဲ့၊ အဲဒါက လိုက်စားမှုအပေါ် ကျွန်မရဲ့ မမှန်တဲ့ အမြင်တွေနဲ့ ဘုရားအုပ်စိုးမှုကို ကျွန်မရဲ့ မနာခံနိုင်စွမ်းကြောင့်ပါပဲ။ ဘုရားရဲ့ အုပ်စိုးမှုနဲ့ အစီအစဉ်တွေကို ကျွန်မ မနာခံနိုင်ခဲ့ဘူး၊ မတက်မကြွနဲ့ ညည်းညူနေခဲ့မိတယ်။ အနှစ်သာရအနေနဲ့၊ ကျွန်မက ဘုရားကို ဆန့်ကျင်၊ ခုခံနေပြီး ပုန်ကန်နေခဲ့တာပဲ။ ကျွန်မ ဒီလိုဆက်ဖြစ်ရင်၊ ငရဲမှာပဲ အဆုံးသတ်သွားနိုင်တယ်။

အဲဒီနောက်မှာ၊ ဘုရားနှုတ်ကပတ်တော် နှစ်ပိုဒ်ဖတ်ခဲ့တယ်။ “လူတို့သည် အသင်းတော်အလုပ်အပေါ်တွင် တာဝန်ခံယူစိတ်ရှိပြီး ပါဝင်လုပ်ကိုင်လိုလျှင် ဤသည်မှာ ကောင်းသည်။ သို့သော် ၎င်းတို့သည် သမ္မာတရားကို နားလည်ခြင်းရှိမရှိလည်းကောင်း၊ ပြဿနာများကို ဖြေရှင်းရန် သမ္မာတရားကို မိတ်သဟာယဖွဲ့နိုင်ခြင်းရှိမရှိလည်းကောင်း၊ ဘုရားသခင်၏ အလုပ်ကို အမှန်တကယ် နာခံနိုင်ခြင်း ရှိမရှိလည်းကောင်း၊ အလုပ်အစီအစဉ်များနှင့်အညီ အသင်းတော်အလုပ်ကို ကောင်းမွန်စွာ ဆောင်ရွက်နိုင်ခြင်းရှိမရှိကိုလည်းကောင်း ဆင်ခြင်သုံးသပ်ရမည်။ ၎င်းတို့သည် ဤစံသတ်မှတ်ချက်များနှင့် ကိုက်ညီလျှင် ခေါင်းဆောင်၊ သို့မဟုတ် အမှုဆောင်ဖြစ်ရန် မိမိတို့ကိုယ်ကို တင်ပြနိုင်သည်။ ဤအရာကို ပြောရာတွင် ငါဆိုလိုသည်မှာ အနည်းဆုံးအနေဖြင့် လူတို့သည် မိမိကိုယ်ကို သတိထားမိခြင်းကို ပိုင်ဆိုင်ရမည်။ ရှေးဦးစွာ သင်သည် မတူညီသောလူအမျိုးအစားများကြား ခွဲခြားနိုင်သလော၊ သမ္မာတရားကို နားလည်ပြီး စည်းမျဉ်းနှင့်အညီ အမှုအရာများကို လုပ်ဆောင်နိုင်သလောဆိုသည်ကို ကြည့်လော့။ ဤလိုအပ်ချက်များနှင့် သင်ကိုက်ညီလျှင် သင်သည် ခေါင်းဆောင်၊ သို့မဟုတ် အမှုဆောင်တစ်ယောက်ဖြစ်ရန် သင့်တော်သည်။ သင်သည် မိမိကိုယ်ကို အကဲဖြတ်ခြင်းကို မစွမ်းဆောင်နိုင်လျှင် သင်နှင့် ရင်းနှီးသည့်၊ သို့မဟုတ် သင်နှင့် နီးစပ်သည့် သင့်အနီးမှလူများကို မေးမြန်းနိုင်သည်။ သင်သည် ခေါင်းဆောင်ဖြစ်ရန် အစွမ်းအစ မလုံလောက်၊ သင်၏ အလုပ်ကို ပြီးမြောက်နိုင်ရန်သာ သင်က ကောင်းစွာလုပ်သည်ဟု ၎င်းတို့အားလုံးက ဆိုလျှင် သင့်ကိုယ်သင်သိမြင်အောင် ကြိုးစားဖို့ လုံးဝ အချိန်မဖြုန်းနှင့်။ သင်သည် အစွမ်းအစနည်းလျှင် ခေါင်းဆောင်ဖြစ်လိုစိတ်ရှိလျက်ဖြင့် သင်၏ အချိန်အားလုံးကို မကုန်ဆုံးစေနှင့်။ အသိတရားရှိရှိနှင့် လက်တွေ့ကျသော စိတ်နေသဘောထားဖြင့် သင်တတ်နိုင်သမျှသာ လုပ်ဆောင်လျက် သင့်တာဝန်ကို ကောင်းမွန်စွာ ထမ်းဆောင်လော့။ ဤသို့ဖြင့် သင်သည် စိတ်ငြိမ်သက်ခြင်းရှိနိုင်သည်။ ဤသည်မှာလည်း ကောင်းသည်။ သင်သည် ခေါင်းဆောင်ဖြစ်နိုင်စွမ်းရှိလျှင်၊ ဤသို့သော အစွမ်းအစနှင့် ပင်ကိုစွမ်းရည်ကို အမှန်တကယ်ပိုင်ဆိုင်လျှင်၊ အလုပ်ကျွမ်းကျင်မှုများကို ပိုင်ဆိုင်လျှင်၊ တာဝန်ခံယူစိတ်ရှိလျှင် သင်သည် ဘုရားအိမ်တော်တွင် လိုအပ်နေသောလူအမျိုးအစား အတိအကျပင် ဖြစ်ပြီး ရာထူးတိုးပြီး ပျိုးထောင်ခံရရန် သေချာသည်။ သို့သော် အရာရာတွင် ဘုရားသခင်၏ အချိန်ရှိသည်။ ဤရာထူးတိုးလိုသည့် ဆန္ဒသည် ရည်မှန်းချက်မဟုတ်ပေ။ သို့သော် ခေါင်းဆောင်ဖြစ်ဖို့ရန် သင့်တွင် အစွမ်းအစရှိရမည်။ စံသတ်မှတ်ချက်နှင့် ကိုက်ညီရမည်။ သင်သည် အစွမ်းအစနည်းသည့်တိုင် ခေါင်းဆောင်ဖြစ်လိုလျက်၊ သို့မဟုတ် အရေးကြီးသောအလုပ်တချို့ကို တာဝန်ယူလိုလျက်၊ သို့မဟုတ် အဘက်ဘက်မှအလုပ်များအတွက် တာဝန်ယူလိုလျက်၊ သို့မဟုတ် လူအသိအမှတ်ပြုခံရစေသည့်အရာတစ်ခုကို လုပ်လိုလျက်ဖြင့် သင်၏ အချိန်အားလုံးကို ကုန်ဆုံးစေဆဲဖြစ်လျှင် ငါ သင့်ကို ပြောမည်။ ဤသည်မှာ ရည်မှန်းချက်ဖြစ်သည်။ ရည်မှန်းချက်ကို သင် သတိထားသင့်သည်။ ရည်မှန်းချက်သည် ဘေးဒုက္ခကို သယ်ဆောင်နိုင်သည်။ လူတို့သည် မိမိတို့ဘာသာ တက်ကြွလျက်ရှိပြီး သမ္မာတရားအတွက် ကြိုးပမ်းလိုစိတ်ရှိကြသည်။ ဤသည်မှာ ပြဿနာတစ်ခုမဟုတ်ပေ။ လူအချို့သည် ခေါင်းဆောင်ဖြစ်ရန် စံသတ်မှတ်ချက်များနှင့် ကိုက်ညီသည်။ အချို့မှာ မကိုက်ညီပေ။ ခေါင်းဆောင်ဖြစ်ရန် ကြိုးပမ်းဖို့ စံသတ်မှတ်ချက်နှင့် ကိုက်ညီသောသူများအတွက်မူ မကောင်းသောအရာမဟုတ်ပေ။ သို့သော် ဤစံသတ်မှတ်ချက်နှင့် မကိုက်ညီသောသူများသည် မိမိတို့တာဝန်ကိုသာ လုပ်ဆောင်နေသင့်သည်။ ၎င်းတို့ရှေ့တည့်တည့်တွင်ရှိသော တာဝန်ကို ကောင်းစွာလုပ်ဆောင်ခြင်း၊ စည်းမျဉ်းနှင့်အညီ လုပ်ဆောင်ခြင်း၊ ဘုရားအိမ်တော်၏ သတ်မှတ်ချက်များနှင့်အညီ လုပ်ဆောင်ခြင်းသည် ပို၍ကောင်းသည်။ ၎င်းတို့အတွက် ဤသည်မှာ ပို၍ကောင်းသည်။ ပို၍ ဘေးကင်းသည်။ ပို၍ လက်တွေ့ကျသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) “လူတို့သည် ရာထူးတိုးခြင်းနှင့် ပျိုးထောင်ခြင်းအပေါ်တွင် မှန်ကန်သော နားလည်မှုနှင့် သဘောထားရှိရမည်။ ဤကိစ္စများတွင် ၎င်းတို့သည် သမ္မာတရားကို ရှာဖွေရမည်။ ၎င်းတို့၏ ကိုယ်ပိုင်အလိုဆန္ဒနောက်လို့ မလိုက်ရပေ၊ သို့မဟုတ် ရည်မှန်းချက်ကြီးသောဆန္ဒများ မရှိရပေ။ သင်သည် အစွမ်းအစကောင်းသည်ဟု ခံစားရသော်လည်း ဘုရားအိမ်တော်က သင့်အား မည်သည့်အခါမျှ ရာထူတိုးမပေးသကဲ့သို့ သင့်အား ပျိုးထောင်ပေးရန် မည်သည့်နည်းလမ်းမျှ မရှိလျှင် အားမလိုအားမရမဖြစ်နှင့်၊ သို့မဟုတ် စတင်၍ စောဒကမတက်နှင့်။ သမ္မာတရားကို လိုက်စားခြင်းနှင့် ပို၍ကောင်းအောင် ကြိုးစားခြင်းကိုသာ အာရုံစိုက်လော့။ သင်သည် ဝိညာဉ်ရင့်ကျက်မှုအချို့ရှိပြီး တကယ့်အလုပ်ကို လုပ်နိုင်လျှင် ဘုရားသခင် ရွေးချယ်ထားသောလူများသည် သင့်အား ခေါင်းဆောင်ဖြစ်ရန် အလိုအလျောက် ရွေးချယ်လိမ့်မည်။ သင်သည် အစွမ်းအစနည်းသည်၊ ရာထူးတိုးရန်၊ သို့မဟုတ် ပျိုးထောင်ပေးခြင်းခံရရန် အခွင့်အလမ်းလုံးဝ မရှိ၊ သင်၏ ရည်မှန်းချက်များ အောင်မြင်ရန် မဖြစ်နိုင်ဟု သင်ခံစားရလျှင် ဤသည်မှာ ကောင်းသည့်အရာတစ်ခုဖြစ်သည် မဟုတ်လော။ ဤအရာသည် သင့်ကို ကာကွယ်ပေးလိမ့်မည်။ သင်သည် အစွမ်းအစနည်းပြီး သင့်အား မိမိတို့၏ခေါင်းဆောင်ဖြစ်စေရန် ရွေးချယ်သော မျက်ကန်းလူမိုက်တစ်စုအား ကြုံတွေ့သောအခါ သင်သည် ဝေဖန်ရှုတ်ချခြင်းခံရမည့်နေရာတွင် အထားခံရသည်မဟုတ်လော။ သင်သည် မည်သည့်အလုပ်ကိုမျှ လုပ်ဆောင်နိုင်စွမ်းမရှိဘဲ သင်၏ မျက်လုံးနှင့် စိတ်နှလုံးသည် မြင်နိုင်စွမ်းမရှိပေ။ သင်လုပ်သမျှသည် အနှောင့်အယှက်ဖြစ်သည်။ သင်၏ လှုပ်ရှားမှုတိုင်းသည် မကောင်းမှုပြုခြင်းဖြစ်သည်။ သင်၏ ကိုယ်ပိုင်တာဝန်နှင့်သက်ဆိုင်သော အလုပ်ကို ကောင်းစွာလုပ်ခြင်းက ပို၍ ကောင်းလိမ့်မည်။ အနည်းဆုံးအနေဖြင့် သင့်ကိုယ်သင် အရှက်ရစေမည်မဟုတ်။ ဤသည်မှာ အယောင်ဆောင်ခေါင်းဆောင်ဖြစ်ခြင်း၊ ကွယ်ရာတွင် မကောင်းပြောရန် ပစ်မှတ်ဖြစ်ခြင်းထက် သာ၍ ကောင်းသည်။ လူတစ်ယောက်အနေဖြင့် သင်သည် သင့်ကိုယ်သင် နှိုင်းဆချင့်ချိန်ခြင်းရှိရမည်။ မိမိကိုယ်ကိုယ် အနည်းငယ် သတိထားမိရမည်။ ဤသို့ဆိုလျှင် လမ်းမှားကို လိုက်ခြင်း၊ အရေးကြီးသောအမှားများကို လုပ်ဆောင်ခြင်းကို ရှောင်ကြဉ်နိုင်လိမ့်မည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) ဘုရားနှုတ်ကပတ်တော်တွေ ဖတ်ပြီးတော့ ကျွန်မ နိုးကြားလာတယ်။ ကျွန်မအနီးအနားက ညီအစ်ကို မောင်နှမတွေထက် ကျွန်မပိုတော်တယ်လို့ အမြဲခံစားပြီး ခေါင်းဆောင် ဖြစ်ချင်ခဲ့ပေမဲ့၊ ခေါင်းဆောင်ဖြစ်ဖို့ ကျွန်မ တကယ် သင့်တော်ခဲ့ရဲ့လား။ ခေါင်းဆောင်ဖြစ်ဖို့ အစွမ်းအစ ကျွန်မမှာ တကယ်ရှိခဲ့လား။ ခေါင်းဆောင်တွေက သမ္မာတရားကို လိုက်စားရမယ်၊ အလုပ်လုပ်နိုင်စွမ်းရှိပြီး လူ့သဘာဝကောင်း ရှိရမယ်။ ဘယ်သူမဆိုက ခေါင်းဆောင် မဖြစ်နိုင်ဘူး။ ခေါင်းဆောင်ဖြစ်ဖို့ အရည်အချင်းတွေ မရှိသလို လက်တွေ့အလုပ်မလုပ်နိုင်ရင်၊ ခေါင်းဆောင်ဖြစ်လာရင်တောင်၊ ကြာရှည်ခံမှာမဟုတ်သလို၊ တချို့လူတွေက အယောင်ဆောင် ခေါင်းဆောင်အနေနဲ့ ထုတ်ဖော်ခံရတယ်။ အရင်က အသင်းတော် ခေါင်းဆောင်အနေနဲ့ ကျွန်မ တကယ် အစေခံခဲ့ပေမဲ့၊ ကျွန်မရဲ့ အစွမ်းအစက နိမ့်ကျပြီး အလုပ်လုပ်နိုင်စွမ်းက ညံ့လို့၊ လက်တွေ့အလုပ် မလုပ်နိုင်ခဲ့သလို၊ တခြားလူတွေရဲ့ ပြဿနာတွေနဲ့ အခက်အခဲတွေကို မဖြေရှင်းနိုင်ခဲ့ဘူး။ အဲဒါက သူတို့ရဲ့ အသက်ဝင်ရောက်မှုကို ထိခိုက်ပြီး၊ အသင်းတော်အလုပ်ကို ပျက်စီးစေခဲ့တယ်။ ဒါကြောင့် နောက်ဆုံးမှာ အထုတ်ခံခဲ့ရတယ်။ အစွမ်းအစနဲ့ အလုပ်လုပ်နိုင်စွမ်းအရ၊ ကျွန်မက ခေါင်းဆောင်ဖြစ်ဖို့ တကယ် အရည်အချင်းမပြည့်မီဘူး။ ယှဉ်လိုက်ရင်၊ ကျွန်မက အထွေထွေအလုပ်မှာ တော်တယ်၊ အဲဒီကဏ္ဍမှာ လက်တွေ့အလုပ်တချို့ လုပ်နိုင်ပြီး အဲဒီလောက် စိတ်မဖိစီးဘူး။ လူတိုင်းရဲ့ အစွမ်းအစနဲ့ အားသာချက်အရ အသင်းတော်က အလုပ်ကို စီစဉ်ပေးတာပဲ။ ဒါက လူတွေရဲ့လုပ်ငန်းဆောင်တာကို ပုံမှန် အစေခံခွင့်ပေးသလို အသင်းတော်အလုပ်ကို အကျိုးပြုတယ်။ ဒါပေမဲ့ ကိုယ့်အတိုင်းအတာကို ကျွန်မ မသိခဲ့ဘူး။ ခေါင်းဆောင်ဖြစ်ဖို့ ကျွန်မက အစွမ်းအစနဲ့ အရည်အချင်းတွေ သိသိသာသာ မရှိခဲ့ပေမဲ့၊ ကျွန်မ ပါရမီရှိပြီး တခြားလူတွေထက် သာတယ်လို့ ခံစားသေးသလို၊ အမြဲ ရာထူးတိုးခံချင်ခဲ့တယ်။ ခေါင်းဆောင်က ကျွန်မကိုမဟုတ်ဘဲ တခြားလူတွေကို ရာထူးတိုးတာ မြင်ရတော့၊ ကျွန်မကို ခေါင်းဆောင်က အာရုံမစိုက်ဘူးလို့ ညည်းခဲ့တယ်။ ကိုယ့်တာဝန်ကို ဖြစ်သလိုလုပ်ပြီး ဘုရားအပေါ် ရန်လို၊ အပျက်သဘောဆောင်ခဲ့တယ်။ အရမ်းမာနထောင်လွှားပြီး အသိစိတ်တစ်ခုမှ လုံးဝ မရှိခဲ့ဘူး။ ဒါကို သဘောပေါက်တော့၊ အရမ်းအပြစ်ရှိတဲ့ စိတ်ခံစားရပြီး၊ ကိုယ့်ရဲ့လက်ရှိ တာဝန်ကို မှန်မှန်ကန်ကန် သဘောထားနိုင်ခဲ့တယ်။ ပြီးတော့ ကိုယ့်နေရာမှာကိုယ် ရပ်တည်ပြီး ကိုယ့်တာဝန်ကို လက်တွေ့ကျကျ ကောင်းကောင်း လုပ်ဖို့ လိုလားနေမိတယ်။

နောက်ပိုင်းမှာ ဘုရားနှုတ်ကပတ်တော် ဓမ္မတေးတစ်ပုဒ် ကြားရတယ်။ “ကျွန်ုပ်သည် သေးနုပ်သော ဖန်ဆင်းခံမျှသာဖြစ်သည်”

၁  အို ဘုရားသခင်။ ကျွန်ုပ်၌ အဆင့်အတန်း ရှိသည်ဖြစ်စေ မရှိသည်ဖြစ်စေ၊ ကျွန်ုပ် ကိုယ့်ကိုယ်ကိုယ် ယခု သဘောပေါက်ပါပြီ။ အကယ်၍ ကျွန်ုပ်၏ အဆင့်အတန်း မြင့်ပါက ၎င်းမှာ ကိုယ်တော်၏ ချီးမြှောက်ခြင်းကြောင့်ဖြစ်ပြီး၊ အဆင့်အတန်း နိမ့်ပါက ကိုယ်တော်၏ စီမံပေးခြင်းကြောင့် ဖြစ်ပါ၏။ အရာခပ်သိမ်းသည် ကိုယ်တော်၏ လက်တော်ထဲ၌ ရှိပါ၏။ ကျွန်ုပ်၌ ရွေးချယ်စရာ မရှိသကဲ့သို့ ညည်းတွားစရာအကြောင်း တစ်စုံတစ်ရာ မရှိပါ။ ကျွန်ုပ်သည် ဤနိုင်ငံနှင့် ဤလူမျိုးအကြားတွင် မွေးဖွားလာမည့် အကြောင်းနှင့် အရာခပ်သိမ်းသည် ကိုယ်တော်၏စီမံမှုအတွင်း ရှိခြင်းကြောင့် ကျွန်ုပ် လုပ်ဆောင်သင့်သမျှမှာ ကိုယ်တော်၏ အုပ်စိုးမှုအောက်တွင် အကြွင်းမဲ့ ကျိုးနွံနာခံဖို့ဖြစ်ကြောင်းကို ကိုယ်တော် စီမံခဲ့ခြင်း ဖြစ်ပါ၏။

၂  ကျွန်ုပ်သည် အဆင့်အတန်းအပေါ် အာရုံမစိုက်ပါ၊ အမှန်မှာတော့ ကျွန်ုပ်သည် ဖန်ဆင်းခံတစ်ဦးသာ ဖြစ်ပါ၏။ အကယ်၍ ကိုယ်တော်သည် အကျွန်ုပ်အား အဆုံးမဲ့သော တွင်းနက်၊ ကန့်နှင့်ရောသော မီးအိုင်ထဲသို့ ထည့်လျှင်လည်း ကျွန်ုပ်သည် ဘာမျှမဟုတ်ဘဲ ဖန်ဆင်းခံ တစ်ဦးမျှသာ ဖြစ်ပါ၏။ အကယ်၍ ကိုယ်တော်သည် ကျွန်ုပ်ကို အသုံးပြုပါက ကျွန်ုပ်သည် ဖန်ဆင်းခံတစ်ဦး ဖြစ်ပါ၏။ အကယ်၍ ကိုယ်တော်သည် ကျွန်ုပ်ကို စုံလင်စေလျှင်၊ ကျွန်ုပ်သည် ဖန်ဆင်းခံ တစ်ဦးသာ ဖြစ်ပါသေး၏။ အကယ်၍ ကိုယ်တော်သည် ကျွန်ုပ်ကို စုံလင်စေခြင်း မပြုလျှင်လည်း၊ ကျွန်ုပ်သည် ဖန်ဆင်းခံ တစ်ဦးထက် မပိုခြင်းကြောင့် ကျွန်ုပ်သည် ကိုယ်တော့်အား ဆက်၍ ချစ်နေဦးမည် ဖြစ်သည်။

၃  ကျွန်ုပ်သည် ဖန်ဆင်းရှင်သခင်၏ ဘာမျှ မပြောပလောက်သည့် ဖန်ဆင်းခံ တစ်ဦးထက် ဘာမျှမပိုပါ၊ အဖန်ဆင်းခံ လူသားအားလုံးထဲမှ တစ်ဦးသာ ဖြစ်ပါ၏။ ကျွန်ုပ်အား ဖန်ဆင်းခဲ့သူမှာ ကိုယ်တော်ဖြစ်ပြီး ယခု ကိုယ်တော်သည် အကျွန်ုပ်အား ကိုယ်တော်၏ အလိုရှိသည့် အတိုင်း ပြုရန် ကိုယ်တော်၏ လက်တော်ထဲ၌ တစ်ဖန် ထားတော်မူ၏။ အရာခပ်သိမ်းသည် ကိုယ်တော် စီမံပြီးဖြစ်သည့် အရာ ဖြစ်သောကြောင့် ကျွန်ုပ်သည် ကိုယ်တော်၏ တန်ဆာပလာနှင့် ကိုယ်တော်၏ အဖြည့်ခံဖြစ်ရန် လိုလားပါ၏။ မည်သူမျှ ထိုအရာကို မပြောင်းလဲနိုင်ပါ။ ခပ်သိမ်းသော အရာနှင့် အဖြစ်အပျက်မှန်သမျှသည် ကိုယ်တော်၏ လက်တော်ထဲ၌ ရှိကြပါ၏။

—နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း

စာသားတွေကို ချင့်ချိန်စဉ်းစားရင်းနဲ့ ကျွန်မစိတ်နှလုံး လင်းလက်သွားတယ်။ ကျွန်မရဲ့ အဆင့်အတန်း အနိမ့်အမြင့်ကို ဘုရားက ကြိုစီမံထားခဲ့တာဖြစ်ပြီး၊ အဆင့်အတန်း ရှိရှိ၊ မရှိရှိ၊ ကျွန်မက အဖန်ဆင်းခံတစ်ယောက်ပဲ။ အဆင့်အတန်းမြင့်ရင်၊ ကျွန်မက အဖန်ဆင်းခံတစ်ယောက်ဖြစ်ပြီး အဆင့်အတန်းနိမ့်ရင်လည်း အဖန်ဆင်းခံ တစ်ယောက်ပဲ။ ကျွန်မရဲ့ အနှစ်သာရက လုံးဝ ပြောင်းလဲမှာ မဟုတ်ဘူး။ အထွေထွေအလုပ်လုပ်ဖို့ အသင်းတော်က စီစဉ်ခဲ့လို့၊ ကျွန်မ ကိုယ့်ရာထူးမှာ ကိုယ်ရပ်တည်သင့်တယ်၊ ကိုယ့်အားသာချက်တွေကို အပြည့်အဝ သုံးပြီး၊ အထွေထွေအလုပ်ကို အကောင်းဆုံး လုပ်သင့်တယ်။ ဒါက အဖန်ဆင်းခံတစ်ယောက်အနေနဲ့ ကျွန်မရဲ့ ဝတ္တရားပဲ။ ဒါကိုစိတ်ထဲတွေးရင်းနဲ့၊ ကျွန်မ လွတ်မြောက်သွားပြီး ဘုရားဆီ တိတ်တဆိတ် ဆုတောင်းခဲ့တယ်။ “ဘုရားသခင်။ ကိုယ့်တာဝန်အတွက် အပျက်သဘောဆောင်ပြီး ကိုယ်တော့်ကို ကျွန်မ မဆန့်ကျင်ချင်ပါဘူး။ ကျွန်မရဲ့ အဆင့်အတန်း ဘာဖြစ်ပါစေ၊ ကိုယ်တော့်ကို စိတ်ကျေနပ်စေဖို့ အဖန်ဆင်းခံရဲ့ တာဝန်ကို အလေးအနက် ဖြည့်ဆည်းချင်ပါတယ်”လို့ပေါ့။ အဲဒီနောက်မှာ ဘုရားစီစဉ်တဲ့ ပတ်ဝန်းကျင်ကို ကျွန်မ မခုခံတော့ဘူး။ ကိုယ့်ရဲ့ လက်ရှိတာဝန်ကို ကောင်းကောင်း ထမ်းဆောင်ပြီး ကိုယ့်အလုပ်ကို ဘယ်လို လက်တွေ့လုပ်ရမယ်ဆိုတာကို တွေးဆခဲ့တယ်။ ဒီလိုလက်တွေ့လုပ်ရင်းနဲ့ အရမ်းစိတ်ချလုံခြုံသလို ခံစားရတယ်။

နောက်ပိုင်းမှာ၊ အထွေထွေအလုပ်ကို ကျွန်မ မုန်းရတဲ့ နောက်ထပ်အကြောင်းရင်း ရှိမှန်း သုံးသပ်၊ သဘောပေါက်သွားတယ်။ အဲဒါကတော့ အထွေထွေအလုပ်အပေါ် ရယ်စရာကောင်းပြီး အဓိပ္ပာယ်မရှိတဲ့ အမြင် ကျွန်မမှာ ရှိခဲ့လို့ပဲ။ အထွေထွေအလုပ် မလုပ်တဲ့လူတွေဟာ သမ္မာတရားကို မလိုက်စားဘူး၊ သူတို့က နိမ့်ကျပြီး၊ ကယ်တင်ခြင်း မျှော်လင့်ချက်မရှိသလို၊ အရေးပါတဲ့ အခန်းကဏ္ဍတွေဆီ ရာထူးတိုးခံရသူတွေကပဲ သမ္မာတရားကို လိုက်စားပြီး ကယ်တင်ခံရဖို့ အခွင့်အရေးရှိတယ်လို့ ကျွန်မ တွေးခဲ့တာပဲ။ ဒီမှားယွင်းတဲ့ အမြင်ကို ဖြေရှင်းတဲ့ ဘုရားနှုတ်ကပတ်တော်နှစ်ပိုဒ် ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ဘုရားသခင်၏ အိမ်တော်တွင် ဘုရားသခင်၏ တာဝန်ပေးစေခိုင်းချက်အား လက်ခံခြင်းနှင့် မိမိတာဝန်ကို ကောင်းစွာထမ်းဆောင်ခြင်းတို့နှင့် ပတ်သက်၍ အစဉ်ပြောဆိုကြသည်။ တာဝန် မည်သို့မည်ပုံ ပေါ်ပေါက်လာသနည်း။ ကျယ်ကျယ်ပြန့်ပြန့်ဆိုရလျှင် လူသားတို့ထံ ကယ်တင်ခြင်းကို ယူဆောင်လာခြင်းတည်းဟူသော ဘုရားသခင့် စီမံခန့်ခွဲမှုအလုပ်၏ ရလဒ်တစ်ခုအဖြစ် ပေါ်ပေါက်လာသည်။ အတိအကျ ဆိုရလျှင် ဘုရားသခင်၏ စီမံခန့်ခွဲမှုအလုပ်သည် လူသားတို့ကြားတွင် သိသာထင်ရှားလာသည်နှင့်အမျှ လူတို့ ပူးပေါင်းဆောင်ရွက်ရန်နှင့် ပြီးစီးအောင် လုပ်ဆောင်ရန် လိုအပ်သည့် အလုပ်မျိုးစုံ ပေါ်ပေါက်လာသည်။ ယင်းမှ လူတို့ဖြည့်ဆည်းရန် တာဝန်များနှင့် အထူးတာဝန်များ ပေါ်ပေါက်လာရာ ယင်းတာဝန်များနှင့် အထူးတာဝန်များသည် ဘုရားသခင်က လူသားမျိုးနွယ်အပေါ် ပေးသနားသည့် တာဝန်များပေတည်း။ ဘုရားသခင်၏ အိမ်တော်တွင် လူတို့၏ ပူးပေါင်းဆောင်ရွက်မှု လိုအပ်သည့် အလုပ်အမျိုးမျိုးမှာ ၎င်းတို့ထမ်းဆောင်သင့်သည့် တာဝန်များဖြစ်သည်။ ထို့ကြောင့် တာဝန်များကြားတွင် သာ၍ကောင်းမွန်ခြင်းနှင့် သာ၍ဆိုးခြင်း၊ မြင့်မားခြင်းနှင့် နိမ့်ကျခြင်း၊ သို့မဟုတ် ကြီးမြတ်ခြင်းနှင့် သေးငယ်ခြင်းတို့အရ ခြားနားချက်များရှိသလော။ ထိုသို့သော ခြားနားချက်များ မတည်ရှိပေ။ တစ်စုံတစ်ရာသည် ဘုရားသခင်၏ စီမံခန့်ခွဲခြင်းအမှုနှင့် ပတ်သက်သရွေ့၊ တစ်စုံတစ်ရာသည် သူ့အိမ်တော်အမှု၏ သတ်မှတ်ချက်တစ်ခု ဖြစ်သရွေ့၊ ဘုရားသခင်၏ ဧဝံဂေလိဖြန့်ဝေခြင်း၌ လိုအပ်သရွေ့ ယင်းသည် လူတစ်ဦး၏ တာဝန်ဖြစ်သည်။ ဤသည်မှာ တာဝန်၏ ဇာစ်မြစ်နှင့် အဓိပ္ပာယ်ဖွင့်ဆိုချက်ဖြစ်သည်။...သင်၏တာဝန်သည် မည်သည့်အရာဖြစ်နေပါစေ ယင်းသည် သင့်ကို ဘုရားသခင်ပေးထားသည့် လုပ်ငန်းတာဝန်ဖြစ်၏။ တစ်ခါတစ်ရံ အရေးကြီးသော အရာဝတ္ထုတစ်ခုကို စောင့်ရှောက်ဖို့၊ သို့မဟုတ် ကာကွယ်ပေးဖို့ သင်သည် တောင်းဆိုခံရကောင်း ခံရနိုင်သည်။ ဤသည်မှာ ယှဉ်ကြည့်လျှင် သင်၏ တာဝန်တစ်ခုအဖြစ်သာ ဆိုနိုင်သည့် အသေးအဖွဲကိစ္စတစ်ခု ဖြစ်ကောင်းဖြစ်မည်၊ သို့သော် ယင်းသည် သင့်ကို ဘုရားသခင်ပေးထားသည့် တာဝန်တစ်ခု ဖြစ်သည်။ သင်သည် ယင်းကို သူ့ထံမှ လက်ခံခဲ့ခြင်း ဖြစ်သည်။ ဘုရားသခင်၏ လက်ထဲမှ သင်လက်ခံခဲ့ပြီး ဤသည်မှာ သင်၏ တာဝန်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။) “လူသည် မိမိ၏တာဝန်ကို စတင်လုပ်ဆောင်လျှင် လုပ်ဆောင်ချင်း သမ္မာတရား စစ်မှန်မှုများရှိသော လူတစ်ဦးဖြစ်လာသည် မဟုတ်ချေ။ မိမိ၏တာဝန်ကို လုပ်ဆောင်ခြင်းသည် လိုအပ်သော နည်းလမ်းတစ်ခုနှင့် လမ်းကြောင်းတစ်ခုထက် မပိုချေ။ လူတို့သည် မိမိတို့၏တာဝန်များကို လုပ်ဆောင်ရာ၌ ဘုရားသခင်၏ အလုပ်ကို တွေ့ကြုံရန်၊ သမ္မာတရားအား သိနားလည်ခြင်းနှင့် လက်ခံခြင်းကို တဖြည်းဖြည်းရယူရန်နှင့် ထို့နောက်တွင် သမ္မာတရားကို လက်တွေ့လုပ်ဆောင်ရန် သမ္မာတရား လိုက်စားခြင်းကို အသုံးပြုကြသည်။ ထို့နောက် ထိုသို့အားဖြင့် ၎င်းတို့သည် မိမိတို့၏ ဖောက်ပြန်ပျက်စီးသော စိတ်သဘောထားကို ဖယ်ရှားသည့်အခြေအနေ၊ စာတန်၏ ဖောက်ပြန်ပျက်စီးသော စိတ်သဘောထား၏ အနှောင်အဖွဲ့များနှင့် ထိန်းချုပ်မှုကို ဖယ်ရှားသည့် အခြေအနေတစ်ခုသို့ ရောက်ရှိလေသည်၊ ထို့ကြောင့် ၎င်းတို့သည် သမ္မာတရားစစ်မှန်မှုရှိသူတစ်ဦးနှင့် ပုံမှန်လူ့သဘာဝရှိသူများ ဖြစ်လာလေသည်။ သင့်တွင် ပုံမှန်လူ့သဘာဝရှိသည့်အခါမှသာ သင်၏တာဝန်ထမ်းဆောင်မှုနှင့် သင်၏ လုပ်ရပ်များသည် လူတို့အတွက် တည်ဆောက်စရာဖြစ်ပြီး ဘုရားသခင်အတွက် ကျေနပ်ဖွယ်ဖြစ်လိမ့်မည်။ လူတို့သည် ၎င်းတို့၏တာဝန်ထမ်းဆောင်မှုအတွက် ဘုရားသခင် အသိအမှတ်ပြုခြင်းကို ခံရသည့်အခါမှသာ ၎င်းတို့သည် ဘုရားသခင်၏ လက်ခံနိုင်ဖွယ်ဖြစ်သော ဖန်ဆင်းခံ ဖြစ်နိုင်ကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို ရရှိရန်၊ အနီးအနားတွင်ရှိသော လူများ၊ ဖြစ်ရပ်များနှင့် အမှုအရာများမှ သင်ယူရမည်) တာဝန်အပေါ် ကျွန်မရဲ့အမြင်ကို ဘုရားနှုတ်ကပတ်တော်က ပြောင်းပြန်လှန်ခဲ့တယ်။ တာဝန်တွေက လူတွေကို ကယ်တင်ဖို့ဖြစ်တဲ့ ဘုရားရဲ့ စီမံခန့်ခွဲမှုအလုပ်ဆီက ဖြစ်ပေါ်ပြီး၊ အမြင့်နဲ့ အညတရကြား၊ အကြီးနဲ့ အသေးကြားမှာ ခြားနားမှုမရှိတာကို သင်ယူခဲ့ရတယ်။ ဘာတာဝန်ပဲဖြစ်ပါစေ၊ လူတွေအတွက် ဝတ္တရားနဲ့ တာဝန်တစ်ခုဖြစ်ပြီး၊ အဲဒါကို စွမ်းဆောင်ရရှိဖို့ အကောင်းဆုံး လုပ်ရမယ်။ အသင်းတော်အလုပ် ချောချောမောမော တိုးတက်စေချင်ရင်၊ တာဝန်တိုင်းကို လူတွေ ပူးပေါင်းဆောင်ရွက်တာ လိုတယ်။ တာဝန်တိုင်းက မရှိမဖြစ်ဖြစ်တယ်။ ခေါင်းဆောင်တွေရဲ့ တာဝန်က အရေးပါပေမဲ့၊ အထွေထွေအလုပ်လည်း အဲဒီလောက်ပါပဲ။ အချိတ်အဆက်တစ်ခုခု ပျောက်နေရင်၊ အသင်းတော်အလုပ်က ထိခိုက်တယ်။ တာဝန်တစ်ခုက အပြုသဘောဆောင်တဲ့ အရာဖြစ်ပြီး၊ သမ္မာတရားကို လူတွေလိုက်စားပြီး ကယ်တင်ခြင်း ရရှိတဲ့ လမ်းကြောင်း ဖြစ်တယ်။ အဲဒါက အဖန်ဆင်းခံတစ်ယောက် လုပ်နိုင်တဲ့ ဂုဏ်အသရေအရှိဆုံး အရာပဲ။ ကိုယ့်တာဝန်ကို လုပ်တာက ဂုဏ်တစ်ခုပဲ။ ဒါပေမဲ့ အဲဒါကို မြတ်နိုးတန်ဖိုးထားပြီး ကျေးဇူးတင်ဖို့ ကျွန်မ မသိခဲ့ဘူး။ တာဝန်တွေကို အဆင့် အနိမ့်အမြင့်တွေနဲ့ ခွဲခြားဖို့ ကြိုးစားခဲ့ပြီး၊ အထွေထွေအလုပ်က နိမ့်ကျတယ်၊ အချည်းနှီးဖြစ်ပြီး ရှက်စရာလို့ ယူဆခဲ့တယ်။ တာဝန်ပေါ် အထင်သေးတာကို ကျွန်မ ပြနေခဲ့တာ မဟုတ်လား။ ကိုယ့်မှာ ဘာတာဝန်ပဲရှိရှိ၊ သမ္မာတရားကို လိုက်စားရမယ်၊ ဖောက်ပြန်ပျက်စီးတဲ့ စိတ်သဘောထားကို စွန့်ပစ်ပြီး၊ အရည်အချင်းပြည့်မီတဲ့ အဖန်ဆင်းခံတစ်ယောက် ဖြစ်လာရမယ်။ ဒါက ဘုရားကယ်တင်ခံရမဲ့ တစ်ခုတည်းသောနည်းလမ်းပဲ။ ခေါင်းဆောင်ဖြစ်ခြင်းအားဖြင့် သမ္မာတရား ပိုင်ဆိုင်ပြီး ကယ်တင်ရမယ်ဆိုတာ မဟုတ်ဘူး။ နှစ်နဲ့ချီ ခေါင်းဆောင်ဖြစ်ရင်တောင်၊ သမ္မာတရားကို မလိုက်စားရင်၊ ဘုရားက ကိုယ့်ကို လက်ခံမှာ မဟုတ်ဘူး။ ထုတ်ဖော်ခံရတဲ့ အန္တိခရစ်တွေနဲ့ အယောင်ဆောင် ခေါင်းဆောင်တွေကို တွေးကြည့်။ အသင်းတော်က အရေးပါတဲ့ တာဝန်အတွက် လေ့ကျင့်ပေးပေမဲ့၊ သူတို့က တာဝန်မှာ သမ္မာတရားကို မလိုက်စားကြဘူး။ သိက္ခာနဲ့ အဆင့်အတန်းကို လိုက်စားကြတယ်၊ ကိုယ်ရေးကိုယ်တာ လုပ်ငန်းမှာ ပါဝင်တယ်၊ ဘုရားကို ရန်လိုပြီး၊ နောက်ဆုံးမှာ ထုတ်ပယ်ခံရကြတယ်။ ဘုရားက ဖြောင့်မတ်ပြီး၊ အရေးပါတဲ့ အခန်းကဏ္ဍ၊ မြင့်မားတဲ့ အဆင့်အတန်းရှိမရှိဆိုတဲ့အပေါ် အခြေခံပြီး လူတွေရဲ့ ရလဒ်တွေကို မဆုံးဖြတ်ဘူး။ အရေးအကြီးဆုံးက သူတို့ရဲ့ အသက်စိတ်သဘောထား ပြောင်းလဲပြီး သမ္မာတရား ရရှိခြင်း ရှိမရှိဆိုတာပဲ။ နှစ်နဲ့ချီ ဘုရားကို ယုံကြည်ပေမဲ့ သမ္မာတရားကို မလိုက်စားသလို၊ အသက်စိတ်သဘောထား မပြောင်းလဲရင်၊ ဘယ်တာဝန်ကိုပဲ ထမ်းဆောင်ပါစေ၊ ထုတ်ဖော်ခံရပြီး နောက်ဆုံးမှာ ထုတ်ပယ်ခံရမှာပဲ။ ဘုရားက ဖြောင့်မတ်ပြီး လူတွေကို ဦးစားပေး မဆက်ဆံဘူး။ ဘုရားနှုတ်ကပတ်တော်တွေကို သတိရမိတယ်။ “အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) ဘုရားကို ယုံကြည်မှုမှာ အောင်မြင်မှုက ကိုယ်လျှောက်တဲ့ လမ်းကြောင်းပေါ် မူတည်တယ်။ သမ္မာတရားလိုက်စားပြီး အဖန်ဆင်းခံတစ်ယောက်ရဲ့ တာဝန်ကို လက်တွေ့ကျကျ ဖြည့်ဆည်းတာက အရေးအကြီးဆုံး အရာတစ်ခုပဲ။

သိက္ခာနဲ့ အဆင့်အတန်းလိုက်စားခြင်းရဲ့ သဘာဝကို ဒီအချိန်အတောအတွင်း ကျွန်မရဲ့ အတွေ့အကြုံက နည်းနည်း ပိုရှင်းအောင် ပြခဲ့တယ်။ ကျော်ကြားမှုနဲ့ အဆင့်အတန်း လိုက်စားတာက မှန်တဲ့လမ်းကြောင်း မဟုတ်ဘူး၊ ဘုရားကို ခုခံခြင်းပဲ။ သမ္မာတရားလိုက်စားတာထက် ဘာကမှ အရေးမကြီးဘူး။ ဒါ့အပြင်၊ အဲဒါက ကိုယ့်ကိုယ်ကိုယ် သိစိတ်နဲ့ ကိုယ့်ကိုယ်ကိုယ်အပေါ် မှန်တဲ့ အမြင်ကိုလည်း ပေးခဲ့သလို၊ ခေါင်းဆောင်ဖြစ်တာကို လိုက်စားဖို့ဖြစ်တဲ့ ကျွန်မရဲ့ ရည်မှန်းချက်လည်း သိပ်အားမကောင်းတော့ဘူး။ ညီအစ်ကို မောင်နှမတချို့ ခေါင်းဆောင်အနေနဲ့ အရွေးခံရတာကို ကြားတဲ့အခါ၊ တစ်ခါတလေ စိတ်ခံစားချက်အရ သက်ရောက်မှု ရှိနေဆဲ ဖြစ်ပေမဲ့၊ ဆုတောင်းခြင်းနဲ့ ကိုယ့်ကိုယ်ကိုယ် စွန့်လွှတ်ခြင်းကတစ်ဆင့်၊ ကျွန်မ စိတ်မကျဉ်းကျပ်တော့သလို၊ တာဝန်မှာ ညီအစ်ကို မောင်နှမတွေနဲ့ ပုံမှန်အတိုင်း ပူးပေါင်းဆောင်ရွက်နိုင်တယ်။ ဘုရားကျေးဇူးတော်ပဲ။


၈၅။ ပညာရှိသတို့သမီးတို့သာ သခင့်ကို ကြိုဆိုနိုင်ကြ၏

မင်ဂျီ တရုတ်နိုင်ငံ

သခင်ယေရှုက သူ ပြန်ကြွလာမယ့်အချိန်မှာ လူနှစ်မျိုးရှိလိမ့်မယ်လို့ ပရောဖက်ပြုခဲ့တယ်၊ ပညာရှိတဲ့သတို့သမီးတွေနဲ့ မိုက်မဲတဲ့သတို့သမီးတွေပေါ့။ သခင့်အသံကို ကြားပြီးတော့ လက်ခံနာခံတဲ့သူတွေအားလုံးက ပညာရှိသတို့သမီးတွေပဲ။ သခင့်အသံကို မကြားတဲ့သူတွေ၊ ဒါမှမဟုတ် ကြားပြီး မယုံကြည်တဲ့သူတွေ၊ ဒါမှမဟုတ် ငြင်းပယ်ရှုတ်ချတာတောင် လုပ်တဲ့သူတွေအားလုံးက မိုက်မဲတဲ့သတို့သမီးတွေပဲ။ သခင့်အသံကို အသိအမှတ်ပြုတယ်ဆိုတာ လွယ်ကူတဲ့ကိစ္စ မဟုတ်ပါဘူး။ လူတွေမှာ အယူအဆတွေ၊ စိတ်ကူးတွေနဲ့ ပြည့်နှက်နေတဲ့အခါ၊ သူတို့က သခင့်အသံကို ကြားတဲ့အချိန်မှာ နောက်တွန့်ကြလိမ့်မယ်။ သံသယတွေအပြည့် ရှိလာလိမ့်မယ်။ ပညာရှိသတို့သမီးတွေ ပညာဉာဏ်ရှိကြတယ်ဆိုတာ သူတို့က သခင့်အသံကို ကြားပြီး၊ အဲဒီအသံတော်ဟာ ဘယ်က လာသလဲ၊ ပြီးတော့ အဲဒါဟာ ဘုရားရဲ့ဝိညာဉ်တော်က စကားပြောနေတာပဲဆိုတာတွေကို မြင်နိုင်ကြလို့ပါပဲ။ သူတို့က ကိုယ့်အယူအဆတွေကို စွန့်လွှတ်နိုင်တယ်။ ဘုရားရဲ့ပေါ်ထွန်းခြင်းနဲ့ အမှုတော်ကို လက်ခံနိုင်ကြတယ်။ အဲဒါကြောင့် သူတို့က သခင့်ကို ကြိုဆိုနိုင်ကြတာပါ။ ဒါပေမဲ့ မိုက်မဲတဲ့သတို့သမီးတွေကျတော့ သခင့်ကို မနာခံကြဘူး။ ဆရာတော်တွေ ပြောတာပဲ နားထောင်ပြီး၊ သူတို့ကိုယ်ပိုင်အယူအဆတွေကို ယုံကြည်ကြတယ်။ သူတို့က သခင့်အသံကို ကြားချင်ကြားလိမ့်မယ်၊ ဒါပေမဲ့ အဲဒါကို လက်မခံကြဘူး။ ဒီတော့ သခင့်ကို ကြိုဆိုခွင့်နဲ့ လွဲကြတာပေါ့။ မိုက်မဲတဲ့သတို့သမီးတွေ လွဲမှားနေကြတယ်ဆိုတာ ဒီနေရာပါပဲ။ ကျွန်မလည်း မိုက်မဲတဲ့သတို့သမီးတစ်ယောက် ဖြစ်ခဲ့ဖူးတယ်။ ကြောင်းကျိုးမမြင်ဘဲနဲ့ ဆရာတော်တွေကို နာခံခဲ့တာ။ နောက်ဆုံးသောကာလမှာ အယောင်ဆောင် ခရစ်တော််တွေ ပေါ်လိမ့်မယ်ဆိုတော့၊ သခင်ယေရှုက နောက်ဆုံးသောကာလမှာ ပြန်ကြွလာပြီဆိုတာမျိုး၊ တရားစီရင်ခြင်းအမှုကို ပြုဖို့ သမ္မာတရားကို ဖော်ပြနေတယ်ဆိုတာမျိုး သက်သေခံချက်တွေကို မစူးစမ်းသင့်ဘူးဆိုပြီး ထင်ခဲ့မိတယ်။ သခင့်ရဲ့နောက်ဆုံးသောကာလ ကယ်တင်ခြင်းကို ဆုံးရှုံးလုနီးပါး ဖြစ်ခဲ့တာပါ။ ကျွန်မရဲ့အတွေ့အကြုံကို မျှဝေပေးချင်ပါတယ်။

ကျွန်မက ငယ်ငယ်တုန်းက ကိုယ့်မိသားစုရဲ့ယုံကြည်ခြင်းနောက်ကိုပဲ လိုက်ခဲ့တာ။ မတ်စ်ပွဲမှာ ဆရာတော် ပြောတာကို အမြဲတမ်း ကြားရတယ်၊ “သခင် ပြန်ကြွဖို့အချိန်က နီးနေပြီနော်။ တခြားတစ်ယောက်ယောက်က ဟောပြောတာတွေကို နားမထောင်နဲ့။ သမ္မာကျမ်းမှာ ပြောထားတယ်၊ ‘ထိုကာလ၌ ဤအရပ်တွင် ခရစ်‌တော်ရှိသည်၊ ထိုအရပ်တွင် ရှိသည်ဟု ဆိုလျှင် မယုံကြနှင့်။ အကြောင်းမူကား ခရစ်တော် အယောင်ဆောင်သူများနှင့် ပရောဖက်အတုအယောင်များ ပေါ်လာကြ၍ ကြီးမားသော နိမိတ်လက္ခဏာများနှင့် အံ့ဖွယ်ရာများကို ပြကြသဖြင့် ရွေးကောက်ခံရသောသူများကိုပင် လှည့်ဖြားနိုင်ကြသည်အထိ ဖြစ်လိမ့်မည်။’ (ရှင်မာသေဦး ၂၄:၂၃-၂၄) အယောင်ဆောင် ခရစ်တော်တွေက နောက်ဆုံးသောကာလမှာ ပေါ်လာမှာပဲ။ ခင်ဗျားတို့ရဲ့ဝိညာဉ်ရင့်ကျက်မှုက နည်းတယ်၊ ချင့်ချိန်နိုင်စွမ်း မရှိကြဘူး။ ဒါကြောင့် လွယ်လွယ်လေး လှည့်စားခံရတယ်။ လမ်းမှားကို ယုံကြည်တယ်ဆိုတာ သခင့်ကို သစ္စာဖောက်တာ ဖြစ်သွားမယ်။ တို့တွေက သခင့်လမ်းကိုပဲ ဆက်လျှောက်ရမယ်။ သူ ပြန်ကြွလာပြီး တို့ကို သူ့နိုင်ငံတော်ထဲခေါ်ဆောင်မှာကိုပဲ စောင့်ရမယ်။ တခြားသြဝါဒအဆုံးအမတွေကို လုံးဝ နားထောင်တာ၊ ဖတ်တာ၊ စူးစမ်းတာ လုပ်လို့မရဘူး။ အထူးသဖြင့် သခင် ပြန်ကြွလာခဲ့ပြီလို့ ပြောတာတွေ ပေါ့”တဲ့။ ဒါတွေအားလုံးက ကျွန်မအတွက် အကျိုးသင့်အကြောင်းသင့် ဖြစ်နေသလိုပဲ။ ကျွန်မက မရင့်ကျက်ဘူး၊ ချင့်ချိန်နိုင်စွမ်း မရှိဘူးလေ။ ဒီတော့ အယောင်ဆောင် ခရစ်တော်တစ်ယောက်ကြောင့် လမ်းလွဲသွားမယ်ဆိုရင်၊ နှစ်ပေါင်းများစွာ ယုံကြည်ခြင်းရှိလာသမျှ အလကားဖြစ်သွားမှာပေါ့။ ငါတော့ သတိထားမယ်၊ တစ်ယောက်ယောက်က ထူးခြားတာတစ်ခုခုကို ဟောပြောလည်း ငါ နားမထောင်ဘူးဆိုပြီး ကိုယ့်ဘာသာ ကျိန်ဆိုလိုက်တယ်။

တစ်ရက်ကျတော့ ၂၀၁၂ ဧပြီလထဲမှာပေါ့၊ ဘုရားကျောင်းပုံမှန်တက်တဲ့ ကျန့်ဆိုတဲ့အစ်ကိုက ပြောလာတယ်၊ “သခင်ယေရှု ပြန်ကြွလာပြီ။ သူက လူ့ဇာတိခံထားတဲ့ အနန္တတန်ခိုးရှင် ဘုရားသခင်ပဲ။ သူက အမှုတော်သစ်ကို ပြုနေပြီ၊ ကျမ်းစာမှာ ပရောဖက်ပြုထားတဲ့ ဘုရားအိမ်တော်ကနေ စတင်တယ်ဆိုတဲ့ တရားစီရင်ခြင်းအမှုပဲ” တဲ့။ ဒါကို ကြားတော့ ကျွန်မလည်း အံ့သြမိသလို၊ သံသယလည်း ဖြစ်မိတယ်။ ကျွန်မက သူ့ကို၊ “သခင် ပြန်ကြွလာပြီး အမှုတော်သစ်ကို ပြုနေတယ်ဆိုတာ အစ်ကို ဘယ်လိုလုပ်သိလဲ။ အစ်ကိုက သေချာလှချည်လား” ဆိုပြီး မေးလိုက်တယ်။ သူက ဘယ်လိုပြန်ပြောလဲဆိုတော့၊ “သခင်ယေရှုက မိန့်ခဲ့တယ်၊ ‘ငါ၏သိုးတို့သည် ငါ့အသံကို နားထောင်ကြ၏။ ငါသည် သူတို့ကို သိ၍ သူတို့သည်လည်း ငါ့နောက်သို့ လိုက်ကြ၏။’ (ရှင်ယောဟန် ၁၀:၂၇) ‘သန်းခေါင်ယံတွင် မင်္ဂလာဆောင်သတို့သားရောက်ပြီ၊ သူ့ကို ကြိုရန် ထွက်ခဲ့ကြလော့ ဟူသော ကြွေးကြော်သံထွက်ပေါ်လာ၏။’ (ရှင်မာသေဦး ၂၅:၆) ‘ကြည့်လော့၊ ငါသည် တံခါးရှေ့၌ ရပ်၍ ခေါက်နေ၏။ ငါ့အသံကိုကြားပြီး တံခါးဖွင့်ပေးသောသူထံ ငါဝင်၍ သူနှင့်အတူ စားသောက်မည်။ သူသည်လည်း ငါနှင့်အတူ စားသောက်ရလိမ့်မည်။’ (ဗျာဒိတ်ကျမ်း ၃:၂၀) သခင်ယေရှုက သူ ပြန်ကြွလာပြီးတော့၊ ငါတို့အိမ်တံခါးတွေကို သူ့ နှုတ်ကပတ်တော်တွေနဲ့ ခေါက်လိမ့်မယ်လို့ ပြောခဲ့တာပဲ။ သူ့သိုးတွေက သူ ပြောဆိုတာတွေကနေ သူ့အသံကို မှတ်မိကြလိမ့်မယ်။ သခင် ပြန်လာခြင်းကို ကြိုဆိုကြလိမ့်မယ်။ သိုးသငယ်ရဲ့ မင်္ဂလာစားပွဲကိုလည်း တက်ရောက်ကြလိမ့်မယ်။ သူတို့တွေက ပညာရှိသတို့သမီးတွေပဲ တဲ့။ သခင်ယေရှု ပေါ်ထွန်းပြီး အမှုပြုခဲ့တဲ့အချိန်ကိုပဲ စဉ်းစားကြည့်။ ပေတရု၊ ယောဟန်နဲ့ ဖိလိပ္ပုတို့လို လူတွေက သူ့အသံကို နားထောင်ပြီး၊ သူဟာ သူတို့စောင့်မျှော်လာခဲ့တဲ့ မေရှိယ ဖြစ်မှန်း သိခဲ့ကြတယ်။ သူတို့က သခင်ယေရှုနောက်ကို လိုက်ပြီး၊ သူ့ရဲ့ ကယ်တင်ခြင်းကို ရခဲ့ကြတယ်။ ငါက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို အများကြီး ဖတ်ပြီးပြီ။ အဲဒါတွေကို သမ္မာတရားဖြစ်မှန်း အတည်ပြုလိုက်ပြီ။ အဲဒါတွေက သြဇာအာဏာ ပါတယ်၊ ဘုရားရဲ့အသံတော်ပဲ။ အဲဒါကြောင့် အနန္တတန်ခိုးရှင် ဘုရားသခင်ဆိုတာ ပြန်ကြွလာတဲ့သခင်ယေရှု ဖြစ်မှန်း သေချာသွားတာ။ ငါတို့က သခင့်အသံကို နားထောင်ဖို့အတွက် အာရုံမစိုက်ဘဲ၊ အယောင်ဆောင် ခရစ်တော်တွေကိုပဲ ကြောင်းကျိုးမမြင်ဘဲ သတိထားပြီး၊ လှည့်စားခံရမှာ ကြောက်လို့ ကိုယ့်တံခါးကို ပိတ်ထားမယ်ဆိုရင်၊ သခင့်ကို ပေးမဝင်မိသလို ဖြစ်သွားနိုင်တယ်၊ သူ့ရဲ့နောက်ဆုံးသောကာလ ကယ်တင်ခြင်းကိုလည်း လွဲချော်သွားနိုင်တယ်” တဲ့။

ကျွန်မလည်း ဒီမိတ်သဟာယကြောင့် အသိဉာဏ်ပွင့်သွားတယ်။ သခင့်ကို ကြိုဆိုဖို့ သူ့အသံကို နားထောင်တယ်ဆိုတာ ကျမ်းစာနဲ့ရော သခင့်ပြောစကားတွေနဲ့ရော ကိုက်ညီတယ်လေ။ တစ်ယောက်ယောက်က သခင်ယေရှု ပြန်ကြွလာပြီလို့ ပြောလာတဲ့အချိန်မှာ ကျွန်မက မစူးစမ်းဘူး၊ ဒါမှမဟုတ် သခင့်အသံကို နားထောင်ဖို့ မကြိုးစားဘူးဆိုရင်၊ သူ့ကို ဘယ်လိုလုပ် ကြိုဆိုမှာလဲ။ အဲဒီလောက်ကောင်းတဲ့ မိတ်သဟာယကို ကျွန်မ လုံးဝ မကြားဖူးခဲ့ဘူး။ ပိုပြီးလည်း သိချင်မိတယ်။ ဒါပေမဲ့ ဘုန်းတော်ကြီးက အမြဲတမ်း သတိပေးတာတွေကို ကျွန်မ သတိရသွားတယ်၊ ကျွန်မတို့ကို လှည့်ဖြားဖို့ နောက်ဆုံးသောကာလမှာ အယောင်ဆောင် ခရစ်တော်တွေ လာမယ်ဆိုတာတွေ၊ တခြားတစ်ယောက်ယောက်ရဲ့ တရားတွေကို နားထောင်လို့ မဖြစ်ဘူးဆိုတာတွေပေါ့။ ကျွန်မလည်း ချက်ချင်း သတိထားလိုက်ပြီး၊ တခြားအဆုံးအမတွေကို ကြုံသလို နားထောင်လို့ မဖြစ်ဘူးလို့ ဆုံးဖြတ်လိုက်တယ်။ မှားတဲ့ဟာကို ယုံကြည်မိရင် နှစ်ပေါင်းများစွာ ရှိလာတဲ့ ကိုယ့်ယုံကြည်ခြင်းက အလကားဖြစ်မသွားဘူးလား။ ကျွန်မလည်း အစ်ကိုကျန့်ကို ငြင်းလိုက်တယ်။ ဘုရားရဲ့အသံတော် ဟုတ်မဟုတ် သိရအောင်၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်သင့်တယ်ဆိုပြီး သူက ကျွန်မကို လေးငါးခါလောက် ထပ်ပြောသေးတယ်။ ဒါပေမဲ့ ကျွန်မက သတိထားလွန်းတော့၊ သူ့ကို ရှောင်ဖို့ ဆင်ခြေတွေ အမြဲတမ်း ရှာခဲ့တယ်။

နောက်တစ်လ နှစ်လလောက်ကြာတော့ တစ်ရက်မှာ ကျွန်မယောက်ျားက နှုတ်ကပတ်တော်သည် လူ့ဇာတိ၌ ပေါ်လာ၏ ဆိုတဲ့စာအုပ်ကို အိမ်ကိုယူလာရော။ “ဝိညာဉ်တော်သည် အသင်းတော်တို့အား မည်သို့ပြောဆိုသည်” (ဗျာဒိတ်ကျမ်း ၃:၆) လို့ ပြောထားတာ ဒီစာအုပ်ပဲ၊ အနန္တတန်ခိုးရှင် ဘုရားသခင်ဆိုတာ ပြန်ကြွလာတဲ့သခင်ယေရှုပဲ ဆိုပြီး သူက ပြောတယ်။ ကျွန်မကိုလည်း ဖတ်ကြည့်ဖို့ အကြံပေးတယ်။ ကျွန်မက သူတော့ လမ်းလွဲသွားပြီဆိုပြီး စိုးရိမ်သွားတာ။ ဒါနဲ့ ဘယ်သူပြောတာကိုမှ နားမထောင်သင့်ဘူးလို့ ပြောလိုက်တယ်။ ဒါပေမဲ့ သူက အနန္တတန်ခိုးရှင် ဘုရားသခင်ကို ယုံကြည်ဖို့ပဲ စိတ်ပိုင်းဖြတ်ထားပြီ။ သူတော့ သခင့်ကို သစ္စာဖောက်မိပြီဆိုပြီး စိုးရိမ်သွားတယ်။ ကျွန်မ လုပ်ပေးနိုင်တာဆိုလို့ ငိုတာရယ်၊ ဥပုသ်စောင့်တာရယ်၊ သူ့အတွက် ဆုတောင်းပေးတာရယ်ပေါ့။ ရက်နည်းနည်းကြာတော့ ကျွန်မယောက္ခမလည်း ရောက်လာတယ်။ သူကလည်း သခင် ပြန်ကြွလာပြီလို့ ပြောပြန်ရော။ “‘ငါသည် မကြာမီကြွလာမည် ဟု ဆိုလေ၏။’ လို့ သခင်က မိန့်ခဲ့တယ်။ (ဗျာဒိတ်ကျမ်း ၂၂:၇) အမေတို့က အယောင်ဆောင် ခရစ်တော်တွေ လှည့်စားမှာကို ကြောက်ပြီးတော့၊ သခင် ပြန်လာခြင်းသတင်းတိုင်းကို အတုအယောင်ပဲလို့ ဆုံးဖြတ်ပြီး၊ အားလုံးကို လုံးလုံး ငြင်းပယ်နေမယ်ဆိုရင်၊ အမေတို့က သခင် ပြန်လာခြင်းကို ငြင်းပယ်ရှုတ်ချနေတာ ဖြစ်သွားမှာ မဟုတ်လား။ သူများကို မကောင်းမြင်ရင်း ကိုယ့်ကိုယ်ကိုယ် ပြန်ဒုက္ခပေးနေတာ ဖြစ်သွားမှာ မဟုတ်လား။ ခရစ်တော်အစစ်အမှန်ကို တားဆီးမိရင်၊ အမေတို့နောင်တတွေက သိပ်နောက်ကျသွားလိမ့်မယ် ဆိုပြီး ပြောတာ။ သခင်က အယောင်ဆောင် ခရစ်တော်တွေကို သတိထားခိုင်းတယ်ဆိုတာ၊ နောက်ဆုံးသောကာလမှာ ခရစ်တော်အစစ်အမှန် ပြန်ကြွလာမယ့်အပြင်၊ အတုအယောင်တွေကလည်း အစစ်အမှန်အဖြစ် အယောင်ဆောင်ကြလိမ့်မယ်ဆိုပြီး ပြောပြနေတာပဲ။ ဒါကြောင့် အမေတို့က အတုအယောင်တွေကို ခွဲခြားတတ်ဖို့ လိုတယ်။ အဲဒီလို မလုပ်နိုင်ဘဲနဲ့၊ သခင် ပြန်ကြွလာတယ်ဆိုတဲ့ သတင်းတိုင်းကို နားထောင်ဖို့ငြင်းပြီး ပစ်ပယ်တယ်ဆိုရင်၊ အမေတို့က သခင့်ကို ကြိုဆိုခွင့်နဲ့ လွဲချော်ဖို့ များသွားလိမ့်မယ်။ သခင်က စွန့်ပစ်တာကိုလည်း ခံရလိမ့်မယ်” တဲ့။ သူ ပြောတာတွေက ကျွန်မကို တကယ်တို့ထိခဲ့တယ်။ စိတ်ထဲမှာလည်း၊ “ငါက သခင့်ကို ကြိုဆိုဖို့ နေ့နေ့ညည စောင့်မျှော်လာခဲ့တာပဲ။ ငါ့မျက်စိတွေ၊ နားတွေကို ပိတ်ထားမယ်ဆိုရင်၊ ဘုရားရဲ့အသံကို ဘယ်လိုလုပ် ကြားမှာလဲ၊ သခင့်ကို ဘယ်လိုလုပ် ကြိုဆိုမှာလဲ” ပေါ့။ သတိထားနေရုံသက်သက်က အဖြေမဟုတ်သလိုပဲလေ။ သခင့်ကို ပစ်ပယ်မိရင် ကျွန်မက တော်တော် မိုက်မဲလွန်းသွားမှာပေါ့။ ကျွန်မယောက္ခမ ပြန်သွားတော့၊ ကျွန်မယောက်ျားက နှုတ်ကပတ်တော်သည် လူ့ဇာတိ၌ ပေါ်လာ၏ ကို စူးစူးစိုက်စိုက်နဲ့ ဖတ်နေတာကို မြင်ရတယ်။ ကျွန်မ စဉ်းစားကြည့်တယ်၊ ပြီးခဲ့တဲ့ သုံးလေးနှစ်အတွင်းမှာ အသင်းတော်က ခြောက်ကပ်သလိုဖြစ်သွားတယ်။ ဘုရားကျောင်းပုံမှန်တက်သူတွေက အားလျော့ပြီး၊ အပျက်သဘောဆောင်ကုန်တယ်။ သူတို့ယုံကြည်ခြင်းက အားနည်းကုန်တယ်။ ကျွန်မယောက်ျားရဲ့ယုံကြည်ခြင်းကျတော့ အရင်ကထက်ကို ပိုပြီး အားကောင်းလာသလိုပဲ။ အဲဒီနှုတ်ကပတ်တော်တွေက သူတို့ပြောသလို တန်ခိုးနဲ့ပြည့်စုံတယ်၊ သြဇာအာဏာရှိတယ်ဆိုတာ ဖြစ်နိုင်မလား။ အဲဒါတွေက ဘုရားရဲ့အသံတော် ဖြစ်နိုင်မလား။ အစ်ကိုကျန့် ပြောခဲ့တာတွေက ဘယ်လောက် အသိဉာဏ်ပွင့်စေတယ်ဆိုတာလည်း စဉ်းစားမိတယ်။ သခင်က တကယ်ပဲ ပြန်ကြွလာပြီးပြီဆိုရင် ဘယ်လိုလုပ်ကြမလဲ။ ငါတော့ သခင် ပြန်လာခြင်းကို ကြိုဆိုခွင့်နဲ့ မလွဲရအောင် စူးစမ်းသင့်တယ်ဆိုပြီး တွေးမိတယ်။ အဲဒီလိုနဲ့ ကျွန်မလည်း ဘုရားရဲ့အသံကို ကြားနိုင်အောင် ချင့်ချိန်နိုင်စွမ်း ပေးဖို့ ဘုရားသခင်ကို ဆုတောင်းခဲ့တယ်။

ညစာစားပြီးသွားတော့၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေထဲက ဒီကျမ်းပိုဒ်ကို ကျွန်မတို့လင်မယား ဖတ်ဖြစ်ကြတယ်၊ “‘ဘုရားသခင်ကို ယုံကြည်ခြင်း’ ဆိုသည်မှာ ဘုရားသခင်တစ်ပါး ရှိသည်ကို ယုံကြည်ခြင်းဖြစ်သည်။ ဤသည်မှာ ဘုရားသခင်ကို ယုံကြည်ခြင်းနှင့်ပတ်သက်၍ အရိုးရှင်းဆုံး အယူအဆ ဖြစ်၏။ ထို့အပြင် ဘုရားသခင်တစ်ပါးရှိသည်ကို ယုံကြည်ခြင်းသည် ဘုရားသခင်ကို အမှန်တကယ် ယုံကြည်ခြင်းနှင့် မတူပေ။ ယင်းထက်၊ ထိုအရာသည် ခိုင်မာသည့် ဘာသာရေး အငွေ့အသက်ပါရှိသည့် ရိုးရှင်းသော ယုံကြည်မှုတစ်မျိုး ဖြစ်သည်။ ဘုရားသခင်ကို စစ်မှန်စွာ ယုံကြည်ခြင်း ဆိုသည်မှာ အောက်ပါအတိုင်း ဆိုလိုပေသည်- ဘုရားသခင်သည် အရာအားလုံးအပေါ် အချုပ်အခြာအာဏာ ကိုင်စွဲသည်ဟု ယုံကြည်မှုအရ၊ သူ၏ နှုတ်ကပတ်တော်များနှင့် အမှုတို့ကို လူတစ်ဦးက တွေ့ကြုံခံစားသည်၊ မိမိ၏ ဖောက်ပြန်ပျက်စီးသော စိတ်သဘောထားကို သန့်စင်သည်၊ ဘုရားသခင်၏အလိုကို ဖြည့်ဆည်းပြီး၊ ဘုရားသခင်ကို သိကျွမ်းလာပေသည်။ ဤခရီးလမ်းမျိုးကိုသာ ‘ဘုရားသခင်ကို ယုံကြည်ခြင်း’ ဟု ခေါ်ဆိုနိုင်ပေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ ကျမ်းဦးစကား) ဘုရားသခင်ဆီက လာတဲ့ ဒီနှုတ်ကပတ်တော်တွေက သိပ်ကောင်းတာပဲ။ ယုံကြည်ခြင်းဆိုတာ နေ့တိုင်း ဆုတောင်းချက် ပြုတာတွေ၊ စည်းဝေးပွဲတွေနဲ့ မတ်စ်ပွဲကို မပျက်မကွက် တက်တာတွေချည်းပဲ မဟုတ်ဘူးဆိုတာ ကျွန်မ မြင်သွားတယ်။ ယုံကြည်ခြင်းဆိုတာ ဘုရားရဲ့နှုတ်ကပတ်တော်တွေကိုလက်တွေ့လုပ်ဆောင်တာ၊ ကိုယ့်ရဲ့ပျက်စီးတဲ့ စိတ်သဘောထားတွေကို ဖယ်ရှားရမယ်၊ ဘုရားအပေါ် အမှန်တကယ်သိခြင်း ရှိလာရမယ်။ အဲဒီလိုယုံကြည်ခြင်းမျိုးက ဘုရားရဲ့အလိုတော်နဲ့ ကိုက်ညီတယ်။ ကျွန်မလည်း အဲဒါကို တွေးကြည့်လေလေ၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက သိပ်ကောင်းလွန်းတယ်လို့ ခံစားမိလေပဲ။ အဲဒါတွေက သမ္မာတရားဖြစ်ပြီး၊ ဘယ်လူသားမဆို ပြောနိုင်တဲ့အရာမျိုး မဟုတ်ဘူးပေါ့။ ဘုရားရဲ့နှုတ်ကပတ်တော်တွေပဲ ဖြစ်ရမယ်ဆိုပြီး တွက်ဆမိတယ်။ သတိထားနေတာတွေကိုလည်း ဖျောက်လိုက်တယ်။

နောက်သုံးလေးရက်လောက်ကြာတော့ အစ်ကိုကျန့်က ကျွန်မတို့ဆိုင်ကို ခဏဝင်လာတယ်။ ကျွန်မလည်း ကိုယ်စိုးရိမ်နေတာတွေကို ပြောပြလိုက်တယ်။ သူလည်း အဲဒီလို ခံစားခဲ့ရဖူးတယ်လို့ ကျွန်မကို ပြောပြတယ်။ သူလည်း အယောင်ဆောင် ခရစ်တော်တစ်ယောက်က လှည့်စားမှာကို ကြောက်ခဲ့တယ်။ ဒါနဲ့ ဘုန်းတော်ကြီးကို ကြောင်းကျိုးမမြင်ဘဲ နာခံပြီး၊ သခင် ပြန်ကြွလာပြီဆိုတဲ့ ဧဝံဂေလိတရားမှန်သမျှကို နားမထောင်ခဲ့ဘူးပေါ့။ ဒါပေမဲ့ ဘုန်းတော်ကြီးပြောတာတွေက သခင့်နှုတ်ကပတ်တော်တွေနဲ့ ညီမညီဆိုတာ သူ လုံးဝ မစဉ်းစားခဲ့ဘူး။ နောက်ဆုံးသောကာလမှာ အယောင်ဆောင် ခရစ်တော်တွေက လူတွေကို လှည့်စားလိမ့်မယ်လို့ သခင်က ပြောခဲ့တယ်၊ အဲဒါမှ ငါတို့က အဲဒါတွေကို ဘယ်လို ခွဲခြားရမယ်ဆိုတာ သိမှာလေ။ ဒါပေမဲ့ ဘုန်းတော်ကြီးက သခင်ယေရှု မိန့်ဆိုခဲ့တာကို တလွဲအဓိပ္ပာယ်ကောက်ပြီး၊ သခင် ပြန်လာခြင်းသတင်းတိုင်းကို မစူးစမ်းဖို့၊ နားမထောင်ဖို့ပဲ ပြောနေခဲ့တယ်။ ငါတို့တွေ သခင် ပြန်လာခြင်းကို မကြိုဆိုမိအောင် သူက တားဆီးနေတာ မဟုတ်ဘူးလား။ ငါတို့တွေလှည့်စားခံရမှာကို တကယ် စိုးရိမ်တယ်ဆိုရင်၊ ခရစ်တော်အစစ်အမှန်နဲ့ အတုအယောင်တွေကို ခွဲခြားရမယ့်နည်းကို သူက ဘာဖြစ်လို့ မသင်ပြပေးတာလဲ။ ငါတို့က ခွဲခြားတတ်မယ်ဆိုရင်၊ လမ်းလွဲစရာ ရှိတော့မှာ မဟုတ်ဘူးလေတဲ့။ သူ ရှင်းပြတာက ယုတ္တိရှိတယ်လေ။ ဆရာတော်က ကျွန်မတို့ကို မလှုပ်မယှက် သတိရှိနေဖို့ ပြောနေတာတွေက သခင် မိန့်ဆိုခဲ့တာနဲ့ လုံးဝ ဆန့်ကျင်နေတယ်။ သခင် ပြန်လာခြင်းကို မကြိုဆိုမိကြအောင် တားဆီးဖို့ လှည့်ကွက်တစ်ခုပဲ။ ငါတော့ ဆရာတော့်ကို ကျိုးကြောင်းမမြင်ဘဲ နာခံနေလို့မဖြစ်တော့မှန်း သိသွားတယ်။ ငါက ပညာရှိသတို့သမီးတစ်ယောက် ဖြစ်ရမယ်၊ သခင့်ကို ကြိုဆိုဖို့ ဘုရားရဲ့အသံကို ရှာဖွေရမယ်ပေါ့။ ခရစ်တော်အစစ်အမှန်နဲ့ အတုအယောင်တွေကို ဘယ်လိုခွဲခြားမလဲဆိုတာ အစ်ကိုကျန့်ကို ရှင်းပြခိုင်းလိုက်တယ်။ သူက ဘာပြောလဲဆိုတော့၊ “သူတို့တွေကို ခွဲခြားဖို့အတွက် အခြေခံသဘောတရားကို ရှင်မဿဲခရစ်ဝင်ကျမ်း ၂၄:၂၄ မှာ သခင်ယေရှုက မိန့်ဆိုပြထားတယ်။ အယောင်ဆောင် ခရစ်တော်တွေနဲ့ မိစ္ဆာပရောဖက်တွေက အံ့ဖွယ်နိမိတ်လက္ခဏာတွေကို ပြကြလိမ့်မယ်။ နောက်ဆုံးသောကာလမှာ လူတွေကို လှည့်စားဖို့အတွက် သူတို့ အဓိက လုပ်ကြမှာက အဲဒါပဲ” တဲ့။ ပြီးတော့ သူက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကျမ်းပိုဒ်တစ်ခုကို ဖတ်ပြတယ်။ “မျက်မှောက်ခေတ်အတွင်းတွင် နိမိတ်လက္ခဏာများနှင့် အံ့သြဖွယ်အမှုများကို ပြသနိုင်သကဲ့သို့၊ နတ်ဆိုးများကိုလည်း နှင်ထုတ်နိုင်ပြီး၊ မကျန်းမာသူများကိုလည်း အနာငြိမ်းစေနိုင်ကာ နိမိတ်လက္ခဏာများစွာ ဆောင်ရွက်နိုင်သည့် လူတစ်ဦး ထွက်ပေါ်လာပါက၊ ဤလူက ၎င်းသည် ကြွလာပြီဖြစ်သော ယေရှုဖြစ်သည်ဟုဆိုလျှင်၊ ဤသည်မှာ ယေရှုကို အတုခိုးသည့် နတ်ဆိုးများက ဖြစ်ပေါ်စေသည့် အတုတစ်ယောက် ဖြစ်ပေမည်။ ဤအရာကို အမှတ်ရလော့။ ဘုရားသခင်သည် တူညီသော အမှုကို ထပ်မလုပ်ပေ။ ယေရှု၏ အမှုအဆင့်သည် ပြီးစီးနှင့်ပြီးသားဖြစ်ပြီး၊ ဘုရားသခင်သည် အမှု၏ထိုအဆင့်ကို မည်သည့်အခါတွင်မျှ တစ်ဖန် ဆောင်ရွက်မည် မဟုတ်ပေ။ ဘုရားသခင်၏ အမှုသည် လူသား၏ အယူအဆများနှင့် ညှိ၍မရနိုင်ပေ။ ဥပမာအားဖြင့် မေရှိယတစ်ဦး၏ ကြွလာခြင်းကို ဓမ္မဟောင်းကျမ်းက ကြိုတင်ဟောကိန်း ထုတ်ထားပြီး၊ ဤပရောဖက်ပြုချက်၏ အကျိုးဆက်မှာ ယေရှု၏ ကြွလာခြင်းဖြစ်ခဲ့သည်။ ဤအရာဖြစ်ပျက်နှင့်ပြီးဖြစ်လျက်၊ နောက်ထပ် မေရှိယတစ်ဦး ကြွလာရန်မှာ မှားယွင်းပေမည်။ ယေရှုသည် တစ်ကြိမ်ကြွလာနှင့်ပြီး ဖြစ်ကာ ဤအကြိမ်၌ ယေရှုနောက်တစ်ဖန် ကြွလာရန်မှာ မှားယွင်းပေမည်။ ခေတ်တိုင်းအတွက် နာမတစ်ခုရှိပြီး နာမ အသီးသီးသည် ထိုခေတ်၏ ဇာတ်ဆောင်စရိုက်ကို သရုပ်ဖော်ခြင်း ပါရှိလေသည်။ လူသား၏ အယူအဆများတွင်၊ ဘုရားသခင်သည် နိမိတ်လက္ခဏာများနှင့် အံ့သြဖွယ်ရာများကို အမြဲပြသရမည်၊ မကျန်းမာသောသူများကို အမြဲ အနာငြိမ်းစေရမည်ဖြစ်ပြီး နတ်ဆိုးများကို အမြဲ နှင်ထုတ်ရမည်ဖြစ်ကာ၊ ယေရှုကဲ့သို့ အမြဲဖြစ်ရမည် ဖြစ်သည်။ သို့သော်လည်း ဤအကြိမ်တွင်၊ ဘုရားသခင်သည် ထိုသို့ လုံးဝမဟုတ်ပေ။ အကယ်၍ နောက်ဆုံးသော ကာလအတွင်းတွင် ဘုရားသခင်သည် နိမိတ်လက္ခဏာများနှင့် အံ့သြဖွယ်ရာများကို ပြသနေဆဲဖြစ်ခဲ့ပါက၊ နတ်ဆိုးများကို ဆက်လက် မောင်းထုတ်နေဆဲဖြစ်ပြီး၊ မကျန်းမာသောသူများကို အနာငြိမ်းစေဆဲ ဖြစ်ခဲ့ပါက- သူသည် ယေရှုကဲ့သို့နည်းတူ အတိအကျ လုပ်ဆောင်ခဲ့မည်ဆိုပါက- ဘုရားသခင်သည် တူညီသော အလုပ်တစ်ခုကို ထပ်လုပ်နေခြင်း ဖြစ်မည်ဖြစ်သကဲ့သို့၊ ယေရှု ပြုခဲ့သော အမှုသည် မည်သည့်အရေးပါမှု သို့မဟုတ် မည်သည့်တန်ဖိုးမျှ ရှိမည် မဟုတ်ပေ။ ထို့ကြောင့် ဘုရားသခင်သည် ခေတ်တိုင်းတွင် အမှု၏ အဆင့်တစ်ခုကို ဆောင်ရွက်လေသည်။ သူ့အမှု၏ အဆင့်အသီးသီး ပြီးစီးသည်နှင့်တစ်ပြိုင်နက်၊ မကြာမီ နတ်ဆိုးများက ယင်းကို လိုက်တုကြပြီး၊ စာတန်သည် ဘုရားသခင်နောက် ထပ်ကြပ်မကွာ စတင် လိုက်သည့်နောက်တွင်၊ ဘုရားသခင်သည် မတူကွဲပြားသော နည်းစနစ်တစ်ခုကို ပြောင်းလဲလေသည်။ ဘုရားသခင်သည် သူ့အမှု၏ အဆင့်တစ်ဆင့်ကို ပြီးစီးသည်နှင့်တစ်ပြိုင်နက်၊ ယင်းကို နတ်ဆိုးများက လိုက်တုကြလေသည်။ ဤအရာနှင့်ပတ်သက်၍ သင်တို့ ရှင်းရှင်းလင်းလင်း ဖြစ်ရမည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ယနေ့ ဘုရားသခင်၏ အမှုကို သိခြင်း”) ဒါကို ဖတ်ပြပြီးတော့ အစ်ကိုကျန့်က ပြောတယ်၊ “ဘုရားသခင်က အမြဲတမ်း အသစ်ဖြစ်တယ်၊ ဘယ်တော့မှ မအိုဟောင်းဘူး။ သူ့အမှုတော်ကို ထပ်မကျော့ဘူး။ ဘုရားက အမှုပြုဖို့ ကြွလာတဲ့အချိန်တိုင်းမှာ ပိုပြီး သစ်လွင်တဲ့ ပိုပြီးမြင့်မားတဲ့ အမှုတော်ကို ယူဆောင်လာရင်းနဲ့၊ ခေတ်သစ်တစ်ခုကို စတင်ပေးပြီး၊ ခေတ်ဟောင်းကို အဆုံးသတ်စေတယ်။ သခင်ယေရှုက သူ့အမှုတော်ကို ပြုခဲ့တဲ့အချိန်မှာ၊ ပညတ်တော်ခေတ်ရဲ့ အမှုတော်ကို ထပ်မကျော့ခဲ့ဘူး။ လူတွေကို ရွေးနုတ်ဖို့အတွက် အဲဒီခေတ်အမှုတော်ရဲ့ အခြေခံအုတ်မြစ်ပေါ်မှာ တည်ဆောက်ခဲ့တာ။ သူက ပညတ်တော်ခေတ်ကို အဆုံးသတ်ပေးပြီး၊ ကျေးဇူးတော်ခေတ်ကို စတင်ခဲ့တာ။ သခင်က နောက်ဆုံးသောကာလမှာ ကြွလာပြီးတော့၊ ရွေးနုတ်ခြင်းအမှုတော်ကိုပဲ ထပ်ကျော့မယ်၊ နာမကျန်းသူတွေကို ပျောက်ကင်းစေမယ်၊ နတ်ဆိုးတွေကို နှင်ထုတ်မယ်၊ အံ့ဖွယ်နိမိတ်လက္ခဏာတွေ ပြမယ်ဆိုရင်၊ ဘုရားရဲ့အမှုတော်က တန့်သွားမှာပေါ့။ အနန္တတန်ခိုးရှင် ဘုရားသခင်က ကျေးဇူးတော်ခေတ်ကို အဆုံးသတ်ပေးပြီး နိုင်ငံတော်ခေတ်ကို စတင်ရင်းနဲ့၊ နောက်ဆုံးသောကာလမှာ ကြွလာပါပြီ။ သူက ရွေးနုတ်ခြင်းအမှုတော်ရဲ့ အခြေခံအုတ်မြစ်ပေါ်မှာ ဘုရားအိမ်တော်ကနေ စတင်တဲ့ တရားစီရင်ခြင်းအမှုကို လုပ်ဆောင်နေတယ်၊ လူတွေကို တရားစီရင်၊ သန့်စင်ပေးဖို့အတွက် သမ္မာတရားတွေကို ဖော်ပြနေတယ်။ ဒါမှ ငါတို့က အပြစ်နဲ့ပြည့်တဲ့ သဘာဝရဲ့ အချုပ်အနှောင်တွေကနေ အပြည့်အဝ လွတ်မြောက်နိုင်မယ်၊ ဘုရားသခင်အားဖြင့် အပြည့်အဝ သန့်စင်ကယ်တင်ခံရနိုင်မယ်။ ဒါပေမဲ့ အယောင်ဆောင် ခရစ်တော်တွေဆိုတာ အနှစ်သာရအရ မကောင်းဆိုးဝါးတွေ၊ နတ်ဆိုးတွေပဲ။ သူတို့က ဘယ်လို အံ့ဖွယ်နိမိတ်လက္ခဏာတွေပဲ ပြပြ၊ သူတို့ကိုယ်သူတို့ ဘုရားလို့ ဘယ်လိုပဲ ခေါ်ခေါ်၊ သမ္မာတရားကို မဖော်ပြနိုင်ကြဘူး၊ ဘုရားရဲ့နှုတ်ကပတ်တော်တွေကိုလည်း မဖော်ပြနိုင်ဘူး။ အထူးသဖြင့် သူတို့က ခေတ်သစ်တစ်ခုကို မစပေးနိုင်သလို၊ ခေတ်ဟောင်းကိုလည်း အဆုံးမသတ်နိုင်ကြဘူး။ အယောင်ဆောင် ခရစ်တော်တွေဆိုတာ သခင့်ရဲ့ နှုတ်ကပတ်တော်အဟောင်းတွေနဲ့ အမှုတော်ကိုပဲ တုပနိုင်ကြတယ်။ ရိုးရှင်းတဲ့ နိမိတ်လက္ခဏာတချို့ကိုပဲ ပြနိုင်ကြတယ်။ ဒါမှမဟုတ်လည်း ချင့်ချိန်နိုင်စွမ်း မရှိတဲ့လူတွေကို လှည့်စားဖို့အတွက် မှန်တယ်လို့ ထင်ရတဲ့ မှားယွင်းတဲ့အရာတွေကို ပြောတတ်ကြတယ်။ ဒါပေမဲ့ လူငါးထောင်ကို မုန့်ငါးလုံး၊ ငါးနှစ်ကောင်တည်းနဲ့ ကျွေးပြတာမျိုး၊ လေနဲ့ ပင်လယ်ကို ပြစ်တင်ဆုံးမတာမျိုး၊ လာဇရုကို သေရာကနေ ပြန်ရှင်စေတာမျိုးလို သခင်ယေရှု လုပ်ပြခဲ့တဲ့ အံ့ဖွယ်အမှုတွေကိုတော့၊ လုံးဝ မတုပနိုင်ကြဘူး။ အယောင်ဆောင်ခရစ်တော်တွေက အဲဒါမျိုးတွေကို လုံးဝ မလုပ်နိုင်ကြဘူး” တဲ့။ ကျွန်မလည်း ဒါတွေကြောင့် အသိဉာဏ်ပွင့်သွားတယ်။ ကျွန်မ စဉ်းစားကြည့်တယ်၊ “ခရစ်တော်အစစ်အမှန်နဲ့ အတုအယောင်တွေကို ဘယ်လိုခွဲခြားမလဲဆိုတာနဲ့ပတ်သက်တဲ့ ဒီလိုရှင်းလင်းတဲ့ ရှင်းပြမှုမျိုးကို ငါ လုံးဝ မကြားခဲ့ဖူးဘူး။ အနန္တတန်ခိုးရှင် ဘုရားသခင်ရဲ့နှုတ်ကပတ်တော်တွေက သမ္မာတရားပဲ။ လူတွေ လိုက်လျှောက်ဖို့ လမ်းတစ်ခုကို ဖွင့်ပေးတာပဲ။ အယောင်ဆောင် ခရစ်တော်တွေက ဟိုအရင်က သခင် ပြုခဲ့တဲ့အမှုကိုပဲ တုပနိုင်ပြီး၊ လူတွေကို လှည့်စားဖို့ အံ့ဖွယ်အမှုလေးတွေကိုပဲ ပြနိုင်မှန်း ငါ အခု သိပြီ။ ဘုရားကသာ ခေတ်သစ်တစ်ခုကို စတင်ပြီး ခေတ်ဟောင်းကို အဆုံးသတ်ပေးနိုင်တာ။ ငါတို့ကို အာဟာရပေးဖို့ သမ္မာတရားတွေကို ဖော်ပြပေးနိုင်တာ” ပေါ့။

နောက်တော့ အစ်ကိုကျန့်က အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကျမ်းပိုဒ် နှစ်ခုလောက်ကို ဖတ်ပြတယ်။ “လူ့ဇာတိခံယူသော ဘုရားသခင်ကို ခရစ်တော်ဟုခေါ်သည်၊ ထို့ကြောင့် လူတို့ကို သမ္မာတရား ပေးနိုင်သော ခရစ်တော်ကို ဘုရားသခင်ဟု ခေါ်၏။ သူသည် ဘုရားသခင်၏ အနှစ်သာရ ပိုင်ဆိုင်ပြီး၊ သူ၏ အမှုတွင် လူသားက မရရှိနိုင်သည့် ဘုရားသခင်၏ စိတ်သဘောထားနှင့် ဉာဏ်ပညာတို့ ပိုင်ဆိုင်သည့်အတွက်၊ ဤအရာနှင့်ပတ်သက်၍ လွန်ကဲသောအရာတစ်ခုမျှ မရှိပေ။ မိမိတို့ကိုယ်ကိုယ် ခရစ်တော်ဟု ခေါ်သော်လည်း၊ ဘုရားသခင်၏အမှုကို မလုပ်ဆောင်နိုင်သော သူတို့သည် လူလိမ်များ ဖြစ်၏။ ခရစ်တော်သည် ကမ္ဘာမြေကြီးပေါ်ရှိ ဘုရားသခင်၏ သရုပ်သကန်ဖြစ်ရုံသာမက၊ ဘုရားသခင်က လူသားအလယ် သူ၏အမှုကို ဆောင်ရွက်ပြီး၊ ပြည့်စုံစေသည်နှင့်အမျှ သူခံယူသော အထူးလူ့ဇာတိလည်း ဖြစ်၏။ ဤဇာတိခန္ဓာကို မည်သည့်လူသားမဆိုက အစားထိုး၍ မရနိုင်ဘဲ၊ ကမ္ဘာမြေပေါ်တွင် ဘုရားသခင်၏အမှုကို ပြည့်စုံလုံလောက်စွာ တာဝန်ယူ ထမ်းဆောင်နိုင်ပြီး ဘုရားသခင်၏ စိတ်သဘောထားကို ဖော်ပြနိုင်ကာ၊ ဘုရားသခင်ကို ကောင်းစွာ ကိုယ်စားပြုနိုင်သကဲ့သို့၊ လူသားကို အသက်ဖြင့် ထောက်ပံ့ပေးနိုင်သော ဇာတိခန္ဓာ တစ်ခုဖြစ်၏။ ၎င်းတို့သည် ခရစ်တော်ဖြစ်သည်ဟု အခိုင်အမာ ဆိုကြသော်လည်း၊ ခရစ်တော်၏ အနှစ်သာရထဲမှ မည်သည့်အရာမျှ မပိုင်ဆိုင်ကြသည့်အတွက်၊ အနှေးနှင့်အမြန်၊ ခရစ်တော်၏ အယောင်ကိုဆောင်သော သူအားလုံးတို့သည် ကျရှုံးကြလိမ့်မည်။ ထို့ကြောင့် ခရစ်တော်၏ စစ်မှန်မှုကို လူသားက သတ်မှတ်၍ မရနိုင်ဘဲ၊ ဘုရားသခင် ကိုယ်တိုင်က တာဝန်ယူကာ ဆုံးဖြတ်ထားခြင်းဖြစ်သည်ဟု ငါပြောရပေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “နောက်ဆုံးသော ကာလ၏ ခရစ်တော်သည်သာ လူသားအား ထာဝရအသက်၏ လမ်းခရီးကို ပေးနိုင်သည်”) “လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ အနှစ်သာရကို ပိုင်ဆိုင်ရမည်ဖြစ်ပြီး၊ လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ ဖော်ပြခြင်းကို ပိုင်ဆိုင်လိမ့်မည် ဖြစ်သည်။ ဘုရားသခင်သည် ဇာတိပကတိ ဖြစ်သွားသည့်အတွက် သူလုပ်ဆောင်ရန် ရည်ရွယ်သည့်အမှုကို သူ လုပ်ဆောင်မည်ဖြစ်ပြီး၊ ဘုရားသခင်သည် ဇာတိပကတိ ဖြစ်သွားသည့် အတွက်၊ သူ၏ဖြစ်ခြင်းကို ဖော်ပြမည်ဖြစ်ကာ လူသားထံ သမ္မာတရားကို ယူဆောင်လာနိုင်မည်၊ သူ့အပေါ် အသက်ကို အပ်နှင်းနိုင်မည်ဖြစ်ပြီး၊ သူ့အတွက် လမ်းခရီးကို ညွှန်ပြနိုင်မည်ဖြစ်သည်။ ဘုရားသခင်၏ အနှစ်သာရ မရှိသည့် ဇာတိပကတိသည် လူ့ဇာတိခံ ဘုရားသခင် တကယ် မဟုတ်ပေ။ ဤအရာနှင့် သက်ဆိုင်၍ သံသယဖြစ်ဖွယ် မရှိချေ။ ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ်မဟုတ် ဆိုသည်ကို လူသားက စုံစမ်းရန် ရည်ရွယ်ပါက၊ သူဖော်ပြသော စိတ်နေသဘောထားနှင့် သူပြောဆိုသော နှုတ်ကပတ်တော်များမှ ဤအရာကို အတည်ပြုရမည်ဖြစ်သည်။ ဆိုလိုသည်မှာ၊ ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ် မဟုတ် ဆိုသည်နှင့် မှန်ကန်သော လမ်းခရီး ဟုတ် မဟုတ် ဆိုသည်ကို အတည်ပြုရန်၊ သူ၏ အနှစ်သာရအရ ခွဲခြားရမည်ဖြစ်သည်။ ထို့ကြောင့် ယင်းသည် လူ့ဇာတိခံ ဘုရားသခင်၏ ဇာတိပကတိ ဟုတ် မဟုတ် ဆိုသည်ကို ဆုံးဖြတ်ရာတွင် သူ၏ အပြင်ပန်းသွင်ပြင်ထက် သူ၏အနှစ်သာရတွင် (သူ၏အမှု၊ သူ၏ မိန့်မြွက်ချက်များ၊ သူ၏စိတ်သဘောထားနှင့် အခြား ရှုထောင့်များစွာ) အဓိကအချက် တည်ရှိပေသည်။ အကယ်၍ လူတို့သည် သူ၏ အပြင်ပန်း သွင်ပြင်ကိုသာ စေ့စေ့စပ်စပ် ကြည့်ရှုစစ်ဆေးကာ အကျိုးဆက်အနေဖြင့် သူ၏ အနှစ်သာရကို သတိမမူမိပါက၊ ဤအရာက လူသည် မသိနားမလည်သကဲ့သို့ ပညာမဲ့ဖြစ်သည်ကို ပြပေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ ကျမ်းဦးစကား)

သူက ဒါကိုဖတ်ပြပြီးတော့ ပြေားတယ်၊ “ခရစ်တော်ဆိုတာ လူသားတွေကြားမှာ ပေါ်ထွန်းပြီး အမှုပြုဖို့ ကြွလာတဲ့ လူသားအဖြစ် လူ့ဇာတိယူတင်ဝတ်ဆင်ထားတဲ့ ဘုရားသခင်ပဲ။ အပြင်ပန်းအရ သူက သာမန်လူသားတစ်ယောက်နဲ့ တူပေမဲ့၊ သူ့အနှစ်သာရက ဘုရားဖြစ်ခြင်းပဲ။ အဲဒါကြောင့် သူက ဘုရားရဲ့စိတ်သဘောထားနဲ့ သမ္မာတရားကို ဖော်ပြနိုင်တာ။ လူတွေကို ရွေးနုတ်ပြီး ကယ်တင်ပေးတဲ့ အမှုတော်ကို ပြုနိုင်တာပဲ။ ဘယ်လူသားကမှ အဲဒါကို မစွမ်းဆောင်နိုင်ဘူး။ ခရစ်တော်အစစ်အမှန်ကို ခွဲခြားရာမှာ အဓိကကျတာက သူတို့ဟာ သမ္မာတရားကို ဖော်ပြပြီး ကယ်တင်ခြင်းအမှုကို လုပ်နိုင်ခြင်း ရှိမရှိဆိုတာ မြင်အောင်ကြည့်ဖို့ပဲ။ ဒါက အဓိကအကျဆုံး၊ အရေးကြီးဆုံး အခြေခံသဘောတရားပဲ။ သခင်ယေရှု ပေါ်ထွန်းပြီး အမှုပြုခဲ့တဲ့အချိန်မှာ၊ သူက သာမန်လူတစ်ယောက်ပုံစံပဲ ရှိခဲ့တယ်။ ဒါပေမဲ့ သူက ကောင်းကင်နိုင်ငံတော်ရဲ့ နက်နဲမှုတွေကို ထုတ်ဖော်ပြခဲ့ပြီး၊ နောင်တတရားလမ်းကို ယူဆောင်ပေးခဲ့တယ်။ သခင့်ကို စိတ်နှလုံးအကြွင်းမဲ့ ဉာဏ်ရှိသမျှနဲ့ဘ ချစ်ကြဖို့၊ တခြားလူတွေကိုလည်း ကိုယ်နှင့်အမျှ ချစ်ကြဖို့၊ လူတွေကို ခုနစ်ကြိမ်ခုနစ်လီတိုင်အောင် ခွင့်လွှတ်ပေးကြဖို့ သွန်သင်ပေးခဲ့တယ်။ သူက ချစ်ခင်တတ်တဲ့၊ သနားကရုဏာနဲ့ပြည့်စုံတဲ့ ဘုရားရဲ့စိတ်သဘောထားကို ဖော်ပြခဲ့တယ်။ နောက်ဆုံးမှာ လူတွေအတွက် အပြစ်ဖြေရာယဇ်အနေနဲ့ ကားစင်တင်ခံခဲ့ရပြီး၊ လူသားမျိုးနွယ် ရွေးနုတ်ခြင်းအမှုကို ပြီးစီးစေခဲ့တယ်။ သခင်ယေရှုရဲ့အမှုတော်၊နှုတ်ကပတ်တော်တွေနဲ့ သူ ဖော်ပြခဲ့တဲ့ စိတ်သဘောထားကနေ၊ သူဟာ ခရစ်တော်ဖြစ်တယ်၊ လူ့ဇာတိခံယူထားတဲ့ ဘုရားသခင်ကိုယ်တော်တိုင် ဖြစ်တယ်ဆိုတာ ငါတို့ သေချာပြောလို့ရတယ်။ အခုဆို အနန္တတန်ခိုးရှင် ဘုရားသခင်က နောက်ဆုံးသောကာလမှာ ကြွလာခဲ့ပါပြီ။ သူက ဘုရားအိမ်တော်ကနေ စတင်နေတဲ့ တရားစီရင်ခြင်းအမှုကို ပြုပါတယ်။ လူတွေကို သန့်စင်ကယ်တင်နိုင်တဲ့ သမ္မာတရားတွေအားလုံးကိုလည်း ဖော်ပြပေးတယ်။ လူတွေကို ကယ်တင်ဖို့အတွက် ဘုရားရဲ့နှစ်ခြောက်ထောင် စီမံခန့်ခွဲမှုအစီအစဉ်ရဲ့ နက်နဲမှုတွေအကြောင်း၊ ငါတို့က စာတန်ကြောင့် ဘယ်လိုအကျင့်ပျက်နေသလဲ၊ ဘုရားက ငါတို့ကို ဘယ်လိုတစ်ဆင့်ချင်း ကယ်တင်သလဲ၊ ဘုရားသခင် လူ့ဇာတိခံယူခြင်းတွေရဲ့ နက်နဲမှု၊ ဘုရားရဲ့ နောက်ဆုံးသောကာလ တရားစီရင်ခြင်းအမှုရဲ့ အရေးပါမှု၊ လူတွေရဲ့ ခရီးပန်းတိုင်နဲ့ အဆုံးသတ်ကို ဘုရားက ဘယ်လိုဆုံးဖြတ်သလဲ၊ ခရစ်တော်ရဲ့ နိုင်ငံတော်က မြေကြီးပေါ်မှာ ဘယ်လိုဖြစ်ပေါ်သလဲ စသဖြင့်၊ အနန္တတန်ခိုးရှင် ဘုရားသခင်က ထုတ်ဖော်ပြထားတယ်။ အနန္တတန်ခိုးရှင် ဘုရားသခင်က သမ္မာကျမ်းရဲ့ ဒီနက်နဲမှုတွေကို ဖွင့်ဟပြရုံသာမက၊ လူတွေရဲ့ အပြစ်လုပ်တတ်တဲ့၊ ဘုရားကို ခုခံတတ်တဲ့ အရင်းခံအကြောင်းရင်းကိုလည်း ဖော်ထုတ်ပြီး တရားစီရင်တယ်။ အရင်းခံအကြောင်းရင်းဆိုတာ ငါတို့ရဲ့ ဆိုးယုတ်တဲ့ သဘာဝနဲ့ စိတ်သဘောထားတွေပဲ။ သူက ဘယ်လိုပုန်ကန်ပြစ်မှားမှုကိုမှ သည်းခံမှာမဟုတ်တဲ့ ဖြောင့်မတ်၊ သန့်ရှင်းတဲ့ စိတ်သဘောထားကိုလည်း ထုတ်ဖော်ပြတယ်။ အပြစ်တရားကို ဖယ်ရှားပြီး သန့်စင်ခံရဖို့ လမ်းကိုလည်း ပြသပေးတယ်။ ဘယ်လိုနောင်တ ရပြီး ဘုရားရဲ့နိုင်ငံတော်ထဲဝင်ရောက်ရမလဲ၊ ယုံကြည်ခြင်းကို ဘယ်လိုရှိသင့်သလဲ၊ ဘုရားကို ဘယ်လို နာခံပြီး ချစ်သင့်သလဲ၊ သူ့အလိုတော်ကို ဆောင်တယ်ဆိုတာ ဘာလဲ စသဖြင့် ပြောပြပေးတယ်။ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်က အောင်မြင်သူတွေအုပ်စုတစ်ခုကို ပြုလုပ်ပြီးနေပါပြီ။ စာတန်ကို အနိုင်ရတဲ့ သက်သေခံချက်တွေအများကြီးကိုလည်း ပေါ်လာစေခဲ့ပါပြီ။ အနန္တတန်ခိုးရှင် ဘုရားသခင်ရဲ့ နိုင်ငံတော်ဧဝံဂေလိတရားက အရှေ့အရပ်ကနေ အနောက်အရပ်ကို ပျံ့နှံ့သွားပြီ၊ သခင်ယေရှုရဲ့ပရောဖက်ပြုချက်ကို လုံးဝ ပြည့်စုံစေပါပြီ၊ ‘လျှပ်စစ်သည် အရှေ့မှပြက်၍အနောက်တိုင်အောင် ထွန်းလင်းသကဲ့သို့၊ လူသားသည် ကြွလာတော် မူလတံ့။’ (ရှင်မာသေဦး ၂၄:၂၇) သူဟာ ပြန်ကြွလာတဲ့သခင်ယေရှု ဖြစ်တယ်ဆိုတာကို၊ သူ ဖော်ပြတဲ့ သမ္မာတရားတွေ၊ သူ လုပ်ဆောင်တဲ့ တရားစီရင်ခြင်းအမှုနဲ့ သူ့အမှုတော်ရဲ့အသီးအပွင့်တွေ အားလုံးက သက်သေပြပါတယ်။ သူဟာ နောက်ဆုံးသောကာလရဲ့ခရစ်တော် ပေါ်ထွန်းခြင်းပါပဲ။ ဒါကို ဘယ်သူမှ မငြင်းနိုင်ပါဘူး။ အဲဒါက အနန္တတန်ခိုးရှင် ဘုရားသခင် မိန့်ဆိုတဲ့အတိုင်းပါပဲ၊ ‘သူသည် သူ၏ အမှုအား သူ၏ပင်ကိုလက္ခဏာကို အတည်ပြုခွင့်ပေးပြီး သူ ထုတ်ဖော်ပြသောအရာအား သူ၏အနှစ်သာရကို မှန်ကန်ကြောင်း ထောက်ခံခွင့်ပြုလေသည်။ သူ၏အနှစ်သာရသည် အခြေအမြစ် မရှိသည်မဟုတ်။ သူ၏ပင်ကိုလက္ခဏာကို သူ၏လက်ဖြင့် ဖမ်းဆုပ်ထားသည် မဟုတ်ပေ။ ယင်းကို သူ၏အမှုနှင့် သူ၏အနှစ်သာရတို့က သတ်မှတ်ခြင်း ဖြစ်သည်။’ (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ခရစ်တော်၏ အနှစ်သာရမှာ ကောင်းကင်ဘုံရှိ ခမည်းတော်၏ အလိုတော်ကို နာခံခြင်းဖြစ်သည်”) အယောင်ဆောင် ခရစ်တော်တွေမှာ ဘုရားဖြစ်ခြင်းအနှစ်သာရ မရှိသလို၊ သမ္မာတရားကို မဖော်ပြနိုင်ကြဘူး။ သူတို့က ဘုရားပဲ၊ ခရစ်တော်ပဲဆိုပြီး ဘယ်လိုပဲ မရမကပြောပါစေ၊ အားလုံးက အတုအယောင်နဲ့ လှည့်စားတာပဲ။ သူတို့နောက် လိုက်တယ်ဆိုတာ ပင်လယ်ဓားပြသင်္ဘောကို တက်စီးမိသလိုမျိုးပဲ။ လုံးဝ ကောင်းနိုင်မှာမဟုတ်ဘူး။ ခရစ်တော်အဖြစ် သူတို့ ဘယ်လိုပဲ ဟန်ဆောင်ဟန်ဆောင်၊ လူတွေကို ခဏလောက်ပဲ လှည့်ဖြားနိုင်ကြတယ်။ အမှန်တရားတွေနဲ့ ထုတ်ဖော်ခံရပြီး၊ အနှေးနဲ့အမြန် အရှုံးပေးသွားကြမှာ သေချာတယ်။ ခရစ်တော်ကသာ သမ္မာတရားကို ဖော်ပြနိုင်ပြီး၊ လူသားမျိုးနွယ်ရဲ့ ကယ်တင်ခြင်းအမှုကို ပြုနိုင်တယ်။ အဲဒါကြောင့် ခရစ်တော်အစစ်အမှန်နဲ့ အတုအယောင်တွေကို ခွဲခြားသိရာမှာ အဓိကက သူတို့ဟာ သမ္မာတရားနဲ့ ဘုရားရဲ့အသံကို ဖော်ပြနိုင်သလားဆိုတာ မြင်အောင်ကြည့်ဖို့ပဲ။ အဲဒါက အရေးကြီးဆုံးပဲ” တဲ့။

ကျွန်မလည်း ဒါနဲ့် တော်တော် အသိဉာဏ်ပွင့်သွားတယ်။ ခရစ်တော်အစစ်အမှန်ကို ခွဲခြားရာမှာ အဓိကကျတာက သူတို့ဟာ သမ္မာတရားကို ဖော်ပြနိုင်သလားဆိုတာကို ကြည့်ဖို့ပဲ။ ဖော်ပြနိုင်တယ်ဆိုရင် အဲဒါက ခရစ်တော်ပဲ၊ ပြန်ကြွလာတဲ့သခင်ပဲ။ သမ္မာတရားကို မဖော်ပြနိုင်ဘဲ၊ သူတို့က ခရစ်တော်ပါလို့ ပြောတဲ့လူတိုင်းက အယောင်ဆောင် ခရစ်တော််ပဲ၊ လှည့်စားတဲ့သူတစ်ယောက်ပဲ။ ဒီချင့်ချိန်ခွဲခြားနည်းက အရမ်းရိုးရှင်းပြီး လက်တွေ့ကျတယ်လို့ ကျွန်မ ထင်မိတယ်။ သိပ်ကောင်းတဲ့ လက်တွေ့လုပ်ဆောင်မှုလမ်းတစ်ခုပဲ။ ခရစ်တော်အစစ်အမှန်နဲ့ အတုအယောင်တွေကို ဘယ်လိုခွဲခြားမလဲဆိုတာနဲ့ပတ်သက်လို့ အနန္တတန်ခိုးရှင် ဘုရားသခင်ရဲ့နှုတ်ကပတ်တော်တွေက သိပ်ပြီး ရှင်းလင်းတယ်။ အဲဒါတွေက တကယ်ကို သမ္မာတရားပါပဲ။ ဘုန်းတော်ကြီးကို ကျိုးကြောင်းမမြင်ဘဲ နာခံရင်းနဲ့၊ ကျွန်မ ဘယ်လောက်မိုက်မဲခဲ့တာတွေ၊ မသိနားမလည်ခဲ့တာတွေကို စဉ်းစားမိတယ်။ ကျွန်မက အယောင်ဆောင် ခရစ်တော်တစ်ယောက်က လှည့်စားမှာကို စိုးရိမ်ရင်းနဲ့၊ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို ရှာဖွေစူးစမ်းမိခဲ့မှာ မဟုတ်ဘူး။ ဘုရားရဲ့အသံကို နားထောင်ဖို့လည်း ကြိုးစားခဲ့တာမဟုတ်ဘူး။ ဒါကြောင့် သခင့်ကို ကြိုဆိုခွင့်နဲ့ လွဲလုနီးပါး ဖြစ်ခဲ့တာ။ ကျွန်မက တကယ်ကို ကိုယ့်လုပ်ရပ်နဲ့ ကိုယ်ပြန်ခံနေရတာဖြစ်ပြီး၊ မိုက်မဲတဲ့သတို့သမီးတစ်ယောက် ဖြစ်နေခဲ့တာပါ။ ဘုရားရဲ့သနားကရုဏာနဲ့ သည်းခံပေးမှုတွေ ကြောင့်သာမဟုတ်ခဲ့ရင်၊ ပြီးတော့ ကိုယ် ချစ်ခင်တဲ့လူတွေကတစ်ဆင့် ကိုယ့်တံခါးကို လာခေါက်တာတွေ၊ အစ်ကိုကျန့်က ဧဝံဂေလိတရားကို ထပ်တလဲလဲ မျှဝေပေးတာတွေ ကြောင့်သာ မဟုတ်ခဲ့ရင်၊ ကျွန်မက တစ်သက်လုံး ဘာသာတရားထဲမှာပဲ ဆက်နေမိမှာ၊ ဘုရားရဲ့အသံကိုလည်း ကြားမိမှာမဟုတ်ဘူး၊ သခင်ပြန်လာခြင်းကိုလည်း ကြိုဆိုမိမှာ မဟုတ်ဘူး။ ဘုရားရဲ့ကယ်တင်ခြင်းအတွက် အမှန်တကယ် ကျေးဇူးတင်မိပါတယ်။


၈၆။ ချစ်ခင်တွယ်တာမှုက သင့်စိတ်ကို မဖုံးလွှမ်းပါစေနှင့်

ရှင်းကျင့် တရုတ်နိုင်ငံ

၂၀၁၅ ခုနှစ် ဇွန်လတုန်းကပါ။ ကျွန်မက ဧဝံဂေလိသင်းထောက်အနေနဲ့ အစေခံဖို့ အသင်းတော်တစ်ခုကို သွားရတယ်။ လိကျီဆိုတဲ့ အမျိုးသမီးတစ်ယောက်က ရေလောင်းပေးတဲ့အဖွဲ့မှာ ပါတယ်ပေါ့။ ကျွန်မတို့နှစ်ယောက်က အမြဲတမ်းလိုလို တွဲပြီး အလုပ်လုပ်ရတယ်။ ကျွန်မတို့က အသက်လည်း အတူတူလောက်ပဲ။ နေရတဲ့ဘဝတွေလည်း တူကြတယ်။ ပင်ကိုစရိုက်တွေလည်း တူတယ်။ ယောကျ်ားက ဖိနှိပ်တာကို ခံနေရတဲ့အဖြစ်တွေလည်း တူနေတယ်။ ကျွန်မတို့မှာ တူတာတွေ အများကြီးပေါ့။ တော်တော်ကို ခင်မင်ခဲ့ကြတယ်။ ပြီးတော့ ကျွန်မက အဲဒီအသင်းတော်မှာ လူသစ်လေ၊ ဒီတော့ တခြားအသင်းဝင်တွေကို မသိဘူး။ ကိုယ့်တာဝန်မှာ စိန်ခေါ်မှုတွေကလည်း အများကြီးပဲ။ သူက ကျွန်မကို မိတ်သဟာယပြုပေးတယ်။ စိတ်ပါလက်ပါ ကူညီပေးတယ်။ သူ့ဘဝမှာ အခက်အခဲတွေ ကြုံပြီဆိုရင်လည်း ကျွန်မက သူ့အတွက် အမြဲတမ်း ရှိနေပေးတယ်။ အချိန်တွေ ကြာလာတော့ ကိုယ့်ရင်ထဲက ခံစားချက်တွေ၊ အတွေးတွေကိုပါ ဖွင့်ပြောလာမိကြရော။ ကျွန်မတို့နှစ်ယောက် တကယ် အပေါက်အလမ်းတည့်ပြီး အတော်လေး အဆင်ပြေခဲ့ကြတယ်။

နောက်တော့ ကျွန်မက အသင်းတော်ခေါင်းဆောင်အဖြစ် အရွေးခံရတယ်။ နှစ်ယောက်သား သိပ်ပြီး အဆက်အသွယ်မရှိတော့ဘူး။ သုံး၊ လေးလလောက် ကြာသွားပြီးတော့၊ တချို့ညီအစ်ကိုမောင်နှမတွေက လိကျီနဲ့ပတ်သက်တဲ့ အကြောင်းတွေ ပြောနေကြတာကို ကျွန်မ ကြားရတယ်။ သူတို့ပြောကြတာက သူက တကယ်ကို မာနထောင်လွှားတယ်တဲ့။ တခြားလူတွေ အခက်အခဲတွေရှိတဲ့အခါ၊ သူက အဲဒီလူတွေကို စိတ်မရှည်တဲ့အပြင်၊ ကြိမ်းမောင်းပြီး နှိမ့်ချပြောတယ်။ အားလုံးက သူ့ကြောင့် ကျဉ်းကျပ်ရသလို ခံစားရတယ်။ တာဝန်ရှိတဲ့တစ်ယောက်က သူ့ကို ဒီအကြောင်း ထောက်ပြတယ်။ ဒါပေမဲ့ သူက လက်မခံဘဲ၊ ရိုင်းရိုင်းစိုင်းစိုင်း လုပ်တယ်တဲ့။ စည်းဝေးပွဲမှာလည်း သူက တော်တော်ကို အနှောင့်အယှက် ပေးနေတယ်။ တခြားလူတွေရဲ့မိတ်သဟာယကို လက်မခံဘူး၊ ကျန်တဲ့လူတွေကိုပဲ အပြစ်တင်တယ်တဲ့။ သူ့မှာ ဝိညာဉ်တော်ရဲ့လုပ်ဆောင်ချက် မရှိဘူးဆိုပြီး လူတိုင်းက ပြောကြတယ်။ သူ့မိတ်သဟာယကလည်း မရှင်းမလင်းနဲ့ နားလည်ရခက်တယ်ပေါ့။ တစ်ခါတစ်လေ တခြားလူတွေကို လဲစရာဖြစ်စေတယ်။ လူသစ်တွေကို ရေလောင်းပေးတာကိုလည်း နှစ်လလောက် ကောင်းကောင်း မလုပ်ဘူးတဲ့။ ကျွန်မလည်း ဒါတွေအားလုံး ကြားရတဲ့အချိန်မှာ၊ သူက ရေလောင်းတဲ့တာဝန်နဲ့ မသင့်တော်တော့မှန်း စိတ်ထဲကနေ သိလိုက်တယ်။ တချို့အမှုဆောင်တွေက အသင်းတော်ရဲ့အလုပ် နှောင့်နှေးသွားမယ်ဆိုပြီး၊ သူ့ကို အစားထိုးဖို့ အကြံပေးကြတာပေါ့။ အဲဒီစိတ်ကူးနဲ့ပတ်သက်လို့ ကျွန်မ မသက်မသာဖြစ်ရတယ်၊ သူ့ကို အလုပ်မဖြုတ်ချင်ဘူးလေ။ အသင်းတော်ကို ရောက်ခါစမှာ ကျွန်မ ပထမဆုံး သိကျွမ်းမိတာက လိကျီလေ။ သူက ကျွန်မကို အများကြီး ကူညီခဲ့တာ။ ကျွန်မတို့နှစ်ယောက် တော်တော်ကို ခင်မင်ခဲ့ကြတယ်။ ဒါကြောင့် ကျွန်မက သူ့ကို ထုတ်ပယ်ဖို့ သဘောတူတယ်ဆိုရင်၊ သူက ဘယ်လိုထင်မလဲ၊ ကျွန်မကို အကြင်နာမဲ့တယ် ပြောမှာ စိုးခဲ့တယ်။ ပြီးတော့ သူက ဂုဏ်သတင်းဆိုတာကို တကယ် အလေးထားတာ။ ဒီတော့ အလုပ်ဖြုတ်ခံရရင်၊ သူ စိတ်ပျက်သွားမှာ မဟုတ်ဘူးလား။ ဒီကိစ္စကို အဲဒီလိုစဉ်းစားကြည့်တော့ ကျွန်မ သူ့ကို အလုပ်မဖြုတ်ရက်ဘူး။ ကျွန်မလည်း ဆင်ခြေပေးလိုက်တယ်၊ လိကျီက လတ်တလောမှာ အလုပ်ကောင်းကောင်း မလုပ်ဘူးဆိုပေမဲ့၊ အဲဒါက သူ့အမှားကြောင့်ချည်းပဲ မဟုတ်ဘူးပေါ့။ သူ ရေလောင်းပေးတဲ့ လူသစ်တွေက ဘာသာရေးအယူအဆတွေထဲမှာ နစ်ပြီး၊ သင်ယူဖို့ နှေးကြတယ်။ ဒါကြောင့် သူ အဆင်မပြေဘူးဆိုတာ ပုံမှန်ပဲ။ ပြီးတော့ သူက အလုပ်ကို တကယ်ကြိုးစားနိုင်တယ်၊ အချိန်အကြာကြီး လုပ်နိုင်တယ်။ သူ့ကို အလုပ်ဖြုတ်မယ်ဆိုရင်၊ သင့်တော်တဲ့လူစားထိုး ရှာတွေ့ဖို့က အချိန်နည်းနည်း ယူရဦးမှာ။ ဒါကြောင့် မရှိတာနဲ့စာရင် သူက ပိုကောင်းပါတယ်ပေါ့။ တချို့အမှုဆောင်တွေက ကျွန်မဆီက ဒီလိုပြောတာကို ကြားရတော့ ချီတုံချတုံဖြစ်ကြတယ်။ သူ့ကို အဲဒီတာဝန်မှာပဲ လောလောဆယ် ဆက်ထားပြီး၊ လူစားထိုး ရှာဖို့ကို၊ လူတိုင်းက မကျေမနပ်နဲ့ သဘောတူလိုက်ကြရော။ ကျွန်မလည်း စိတ်အေးသွားတာပေါ့။ ဒါပေမဲ့ သူ့ကို အခု အလုပ်မဖြုတ်ဘူးဆိုပေမဲ့၊ သင့်တော်တဲ့လူစားထိုးတစ်ယောက် ရှာတွေ့ရင် ဖြုတ်ရမှာပဲဆိုတာလည်း ကျွန်မ စဉ်းစားမိတယ်။ ကျွန်မကသာ ကူညီပေးမယ်ဆိုရင်၊ သူ့စွမ်းဆောင်ရည် တိုးတက်သွားနိုင်တယ်။ အဲဒါဆို သူလည်း သူ့တာဝန်ကို ဆက်ထိန်းထားနိုင်မယ်ပေါ့။ ဒါနဲ့ အဲဒီညမှာ ညနေပိုင်းစည်းဝေးပွဲ ပြီးတာနဲ့၊ ကျွန်မလည်း လိကျီရဲ့အိမ်ကို တန်းသွားတယ်။ သူ့စွမ်းဆောင်ရည် ပျောက်နေရတဲ့ အကြောင်းရင်းတွေရော၊ သူ့တာဝန်မှာရှိတဲ့ ပြဿနာတွေကိုရော ဆွေးနွေးကြည့်တယ်။ သူ့ကိုယ်သူ မသိဘူး။ ဆင်ခြေတွေပဲ ပေးတယ်။ သူ အဲဒီလို လုပ်နေတာ မြင်တော့ ကျွန်မလည်း တော်တော် စိတ်မချမ်းမသာဖြစ်တယ်။ ကျွန်မလည်း အဲဒီနောက်ပိုင်း သူ့အလုပ်မှာ တိုးတက်လာအောင်ဆိုပြီး သူ့ကို အများကြီး မိတ်သဟာယပြုပေးတယ်။ ဒါပေမဲ့ သူ့စွမ်းဆောင်ရည်က လုံးဝ တက်မလာဘူး။ အဲဒီကိစ္စကြောင့် ကျွန်မ တော်တော် သောကဖြစ်ခဲ့ရတယ်။ နောက် သိပ်မကြာခင်မှာတင်၊ ခေါင်းဆောင်တစ်ယောက်က လိကျီရဲ့တာဝန်ကို ပြောင်းဖို့ မေးမြန်းတဲ့စာတွေ ကျွန်မဆီ ပို့လာရော။ ကျွန်မလည်း သင့်တော်တဲ့လူစားထိုး ရှာမတွေ့သေးလို့ပါဆိုပြီး နှပ်ချလိုက်တယ်။ လိကျီကလည်း အကြံပေးတာတွေကို ဆက်ပြီး ငြင်းနေတုန်းပဲ။ ပြီးတော့ ရဲတွေ စောင့်ကြည့်နေနိုင်တဲ့ အချိန်မျိုးမှာ၊ သူက လုံခြုံရေးအတွက် စိတ်မချရတဲ့ ညီမတစ်ယောက်ကို ခွင့်ပြုချက်မပါဘဲ ဆက်သွယ်လိုက်တယ်။ ကျွန်မလည်း သူ့ကို တာဝန်ကနေ ဖယ်ရှားဖို့ကလွဲပြီး ရွေးချယ်စရာမရှိတော့ဘူး။

နောက်တော့ အသင်းတော်က ကျွန်မကို ဧဝံဂေလိအလုပ်ရဲ့ ခေါင်းဆောင်နေရာမှာ ထားလိုက်တယ်။ ဘာတာဝန်မှ လုပ်စရာမရှိဘဲ၊ စိတ်ပျက်လက်ပျက်နဲ့ အိမ်မှာ ထိုင်နေမယ့် လိကျီအကြောင်းကို ကျွန်မ တွေးမိတယ်။ သူက ဧဝံဂေလိအလုပ်မှာ တော်တော် တက်ကြွခဲ့တာလေ။ အဲဒီတော့ သူ့ကို အလုပ်တစ်ခု ပြန်စလုပ်ခိုင်းဖို့၊ အခွင့်အရေးကြီးတစ်ခုလို ဖြစ်နေတယ်။ ကျွန်မလည်း အမှုဆောင်တွေရဲ့ စည်းဝေးပွဲတစ်ခုမှာ အဲဒီစိတ်ကူးကို ပြောပြလိုက်တယ်၊ အဲဒီအလုပ်မျိုးမှာ သူက အတွေ့အကြုံရော၊ အားသာချက်တွေရော ရှိတယ်။ ပြီးတော့ သူ မှားခဲ့တာကိုလည်း သိပြီး နောင်တရသွားပါပြီပေါ့။ သူ့ကို ဧဝံဂေလိအဖွဲ့မှာ ပါဝင်ခွင့် ပေးသင့်တယ်ဆိုပြီး ပြောလိုက်တယ်။ ကျန်တဲ့လူတွေအားလုံးကလည်း သဘောတူတယ်။ ကျွန်မလည်း သိပ်မကြာခင် အံ့သြမိတော့တာပဲ။ ညီအစ်ကိုမောင်နှမတွေဆီကနေ တိုင်ကြားတာတွေ ကြားရတယ်။ သူက အရင်က ဧဝံဂေလိသင်းထောက်နဲ့ ပြဿနာတွေ ရှိခဲ့ဖူးတယ်တဲ့။ ဒီတော့ စည်းဝေးပွဲတွေမှာ သင်းထောက်က သူ့ကို ဟိုအရင် ဘယ်လိုဖိနှိပ်ခဲ့တယ်ဆိုတာတွေကို သူက ပြောမြဲပြောနေတယ်။ အဲဒီအကြောင်းကိုပဲ ပြန်ပြန်ဖော်နေတယ်ပေါ့။ ညီအစ်ကိုမောင်နှမတွေ တော်တော်များများက သင်းထောက်ကို မလိုမုန်းထားဖြစ်လာကြပြီး သူ့ကို ကြဉ်ကြရော။ သူက အလုပ်အစည်းအဝေးတွေမှာ သင်းထောက်နဲ့ ထိပ်တိုက်တွေ့တာ။ ကျန်တဲ့ညီအစ်မတွေ နည်းနည်းလောက်ပဲ သူ့ဘက်က ပါတယ်။ ဧဝံဂေလိသင်းထောက်လည်း ဘာအလုပ်မှ မလုပ်နိုင်ရှာဘူး။ အသင်းတော်ရဲ့အလုပ်ကို ဆိုးဆိုးဝါးဝါး အနှောင့်အယှက်ဖြစ်တာပေါ့။ ကျွန်မလည်း အဲဒါတွေကြားရတော့ လန့်သွားတယ်။ သင်းထောက်က လိကျီကို တရားဝင် တောင်းပန်ပြီးပြီဆိုတာ ကျွန်မ သိတယ်။ ကျွန်မလည်း သူ့ကို မိတ်သဟာယပြုပေးပြီးပြီ။ သူ့ကိုယ်သူ သိဖို့၊ ကိစ္စတွေကို ပြန်မဖော်ဘဲ၊ သင်ခန်းစာ ယူဖို့ ကျွန်မက ပြောခဲ့တယ်။ ဒါပေမဲ့ သူက အဲဒီကိစ္စတွေကို မပစ်ပယ်ဘဲ၊ ဆက်ပြီး ဆုပ်ကိုင်ထားလိမ့်မယ်လို့ ကျွန်မ မမျှော်လင့်မိဘူး။ သူ့အပြုအမူက အသင်းတော်ထဲမှာ တကယ်ကို အနှောင့်အယှက်ဖြစ်နေပြီ။ အဲဒီအတိုင်း ဆက်သွားရင်၊ ဧဝံဂေလိအဖွဲ့ကနေ သူ ထွက်ရမှာပဲ။ ကျွန်မလည်း သူ့အတွက် ပိုပြီးတော့ စိုးရိမ်လာတယ်။ သူ့ကို မိတ်သဟာယပြုပေးဖို့ လေး ငါးခါလောက် သွားတယ်။ သူက ကျွန်မရှေ့မှာတော့ မှန်မှန်ကန်ကန်တွေပဲ ပြောတယ်၊ ဒါပေမဲ့ စည်းဝေးပွဲတွေမှာကျတော့ အရင်တိုင်းပဲ ဆက်လုပ်နေတာ။ တခြားသင်းထောက်တွေကလည်း သူ့ကို မိတ်သဟာယပေးပြီး၊ ကူညီကြပြီးပြီ။ ဒါပေမဲ့ သူ့ကိုယ်သူ လုံးဝ မသိဘူး၊ ပြောင်းလဲမလာဘူး။

ခေါင်းဆောင်က ဒါတွေအားလုံးကို သိပ်မကြာခင် သိသွားတယ်။ သူက အသင်းတော်မှာ အနှောင့်အယှက်ဖြစ်နေတယ်။ အကြိမ်ကြိမ် မိတ်သဟာယပြုပေးပြီးလည်း နောင်တမရဘူး။ ထိခိုက်တာတွေက ဆိုးဆိုးဝါးဝါး ဖြစ်နေတယ်။ စည်းမျဉ်းစည်းကမ်းတွေအရ သူ့ကို အလုပ်ဖြုတ်ရမယ်၊ ပြီးတော့ နောင်တမရသေးဘူးဆိုရင်၊ အသင်းတော်ကနေ ဖယ်ရှားပစ်ရမယ်။ ဒါတွေကို ကြားရတော့ ကျွန်မလည်း ထိတ်လန့်သွားတာပေါ့။ သူ့အနေနဲ့ အရာအားလုံးကို စွန့်လွှတ်ပြီး၊ အများကြီး ဒုက္ခခံခဲ့တဲ့အကြောင်းတွေကို ကျွန်မ တွေးမိတယ်။ သူသာ ထုတ်ပယ်ခံရမယ်ဆိုရင် တကယ်ကို ဝမ်းနည်းစရာဖြစ်မှာ မဟုတ်လား။ ကျွန်မက ဧဝံဂေလိသင်းထောက်အဖြစ် အလုပ်လုပ်ခဲ့တုန်းက၊ သူက အများကြီး ကူညီခဲ့တာ။ အဲဒီအသင်းတော်မှာ သူ အရင်းနှီးဆုံးလူကလည်း ကျွန်မပဲ။ သူ့ကိုယ်စား ကျွန်မက မပြောပေးရင်၊ လုံးဝ အကြင်နာမဲ့သလို ဖြစ်သွားမယ်လို့ ထင်မိတယ်။ သူ တကယ် ထုတ်ပယ်ခံလိုက်ရရင်၊ ကျွန်မက သူ့ကို ဘယ်လိုလုပ် မျက်နှာချင်းဆိုင်နိုင်တော့မလဲ။ သူက ကျွန်မကို မကျေမနပ်ဖြစ်ပြီး၊ တကယ်ကို နာကျင်သွားမှာ သေချာတယ်။ ကျွန်မလည်း အဲဒီလို စဉ်းစားမိတာနဲ့၊ အဲဒီအမှုဆောင်တွေကို ပြောလိုက်မိတယ်။ လိကျီမှာ ပြဿနာတွေရှိတာ မှန်ပါတယ်။ ဒါပေမဲ့ သူက အသင်းတော်မှာ တစ်ချိန်လုံး အစေခံလာခဲ့တာပါ။ ဧဝံဂေလိအလုပ်မှာလည်း ကောင်းကောင်း လုပ်ခဲ့တယ်။ ဒါကြောင့် သူ့အပေါ် ရက်စက်လွန်းသလို ဖြစ်သွားနိုင်တယ်ပေါ့။ သူ့ကို နောက်ထပ်အခွင့်အရေး ပေးပြီး၊ ထပ်ပြီး ကူညီပေးဖို့ ကျွန်မက အကြံပြုလိုက်တယ်။ သူ့အနေနဲ့ ပြောင်းလဲသွားနိုင်ပါတယ်ပေါ့။ အဲဒီမှာ အမှုဆောင်တစ်ယောက်က တော်တော် တင်းတင်းမာမာနဲ့၊ ပြောလာရော၊ “ညီမရှင်၊ ညီမက သမ္မာတရားရဲ့စည်းမျဉ်းတွေကို မလိုက်နာဘူး။ စိတ်ခံစားချက်ထဲမှာ ပိတ်မိနေတယ်။ လိကျီက ဧဝံဂေလိအလုပ်မှာ ဟိုအရင်က အဆင်ပြေတယ်။ အလုပ်ကြိုးစားသူတစ်ယောက်ပဲ။ ဒါပေမဲ့ သူက အမှန်တရားကို လက်မခံချင်ဘူး။ သမ္မာတရားကို မုန်းတယ်၊ ဒီမှာလည်း အပျက်သဘောတွေ လုပ်နေတယ်။ သူ့ကြောင့် ဘုရားအိမ်တော်ရဲ့အလုပ်က ဆိုးဆိုးဝါးဝါး အနှောင့်အယှက်ဖြစ်သွားပြီ။ အစ်မတို့က သူ့ကို ချစ်ခင်စိတ်တွေနဲ့ ဖူးဖူးမှုတ်ထားလို့ မရဘူး။ ဒါကို သေချာ စဉ်းစားကြည့်ပါ” တဲ့။ သူက ဒီလိုပြောလိုက်တော့မှ၊ ကျွန်မလည်း ငါက လိကျီအတွက်နဲ့ စည်းမျဉ်းတွေကို မလိုက်နာမိခဲ့ပါလားဆိုပြီး သဘောပေါက်သွားတယ်။ ဒါပေမဲ့ ကျွန်မက လက်မခံနိုင်သေးဘူး။ ခေါင်းဆောင်အနေနဲ့ သူ့ကို နောက်ထပ်အခွင့်အရေး ပေးစေချင်သေးတယ်။

စည်းဝေးပွဲကနေ အိမ်အပြန်လမ်းမှာ၊ ကမ္ဘာကြီးက ချာချာလည်နေသလို ကျွန်မ ခံစားရတယ်။ မျက်လုံးတွေလည်း မဖွင့်ရဲဘူး။ ကျွန်မမှာ လမ်းတောင် မလျှောက်နိုင်ဘူး။ လမ်းဘေးမှာတင် ထိုင်နေလိုက်ရတယ်၊ ဘုရားက ငါ့ကို ဆုံးမပဲ့ပြင်နေတာ ဖြစ်နိုင်တယ်လို့လည်း သတိဝင်သွားတယ်။ ကျွန်မလည်း တိတ်တိတ်လေး ဆုတောင်းလိုက်တယ်။ အဲဒီအချိန်မှာတင် ဘုရားနှုတ်ကပတ်တော်တွေက ခေါင်းထဲမှာ ရှင်းရှင်းလင်းလင်း ပေါ်လာရော။ ဘုရားသခင်က ပြောသည်- “လူတို့က ဘုရားသခင်ကို စော်ကားမိသည့်အခါ ယင်းက အဖြစ်အပျက်တစ်ခု သို့မဟုတ် သူတို့ပြောသည့် အရာတစ်ခုကြောင့် ဖြစ်ကောင်း ဖြစ်မည်မဟုတ်ဘဲ သူတို့၏ ကိုင်စွဲထားသည့် စိတ်သဘောထားနှင့် သူတို့ရောက်နေသည့် အခြေအနေကြောင့်သာ ဖြစ်ကောင်းဖြစ်မည်။ ဤသည်မှာ အလွန် ကြောက်စရာကောင်းသော အရာဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အတုမရှိ ဘုရားသခင်ကိုယ်တော်တိုင် (၇)”) ဘုရားဆီက ဒီနှုတ်ကပတ်တော်တွေကြောင့် ကျွန်မရင်ထဲမှာ နည်းနည်း ကြောက်ရွံ့သွားတယ်။ ငါက ဘုရားရဲ့စိတ်သဘောထားကို ပုန်ကန်ပြစ်မှားမိနေတာ ဖြစ်ရမယ်လို့ မြင်မိတယ်။ စပြီး ဆင်ခြင်ကြည့်လိုက်တော့၊ ကျွန်မ သဘောပေါက်သွားတယ်။ အဲဒီခေါင်းဆောင်က လိကျီကို အလုပ်ထုတ်သင့်တယ်၊ သူ့ကိုယ်သူ ဆင်ခြင်ခိုင်းသင့်တယ်ဆိုပြီး ကျွန်မကို ပြောလာကတည်းက၊ ကျွန်မက သမ္မာတရားကို မရှာဖွေခဲ့ဘူး၊ ဘုရားအိမ်တော်ရဲ့ အကျိုးကိုလည်း ထည့်မစဉ်းစားခဲ့ဘူး။ သူ့အတွက်ပဲ ခေါင်းမာမာနဲ့ ရပ်တည်ပေးခဲ့တယ်။ ဘုရားက ကျွန်မရဲ့စိတ်နှလုံးထဲမှာ နေရာမရှိခဲ့ဘူး။ ကျွန်မက ဘုရားကို ပုန်ကန်ပြစ်မှားမိလျက်သား ဖြစ်သွားတာပါ။ ကျွန်မလည်း ဘုရားကို အမြန်ပဲ ဆုတောင်းချက်ပြုလိုက်တယ်။ ကျွန်မ မှားခဲ့တယ်ဆိုတာလည်း ဝန်ခံရင်း၊ ကိုယ့်ကိုယ်ကိုယ် ဆင်ခြင်မယ်လို့လည်း မျှော်လင့်ရင်းနဲ့ပေါ့။ ဆုတောင်းပြီးသွားတော့မှ ကိုယ့်ဘာသာ တုန်တုန်ယင်ယင်နဲ့ တရွတ်ဆွဲပြီး အိမ်ပြန်ရတယ်။ အိမ်ပြန်ရောက်တော့လည်း ဘုရားရဲ့နှုတ်ကပတ်တော် နောက်တစ်ပိုဒ်ကို ဖတ်မိတယ်။ ဘုရားသခင်က ပြောသည်- “လူအချို့သည် အလွန့်အလွန် စိတ်အာရုံခံစားချက် ပြင်းပြသော သဘာဝတစ်ခု ရှိကြလေသည်။ နေ့စဉ် ၎င်းတို့ ပြောဆိုသမျှနှင့် အခြားသူများအပေါ် ပြုမူသည့်နည်းလမ်း အားလုံး၌ ၎င်းတို့၏စိတ်ခံစားချက်များအားဖြင့် ၎င်းတို့ အသက်ရှင်နေထိုင်နေကြလေသည်။ ၎င်းတို့သည် ဤလူ၊ ထိုလူအပေါ် ချစ်ခင်မှု ခံစားကြပြီး နေ့တိုင်း မျက်နှာသာ ပြန်ပေးပြီး ခံစားချက်ကောင်းများ ပြန်ပေးရန် တာဝန်ရှိသည်ဟု ခံစားကြရလေသည်။ ၎င်းတို့ လုပ်ဆောင်သည့်အရာတိုင်းတွင်၊ စိတ်ခံမှု နယ်ပယ်ထဲတွင် ၎င်းတို့ အသက်ရှင်ကြလေသည်။...စိတ်ခံစားချက်များသည် ဤလူ၏ ဆိုးဆိုးရွားရွား ချို့ယွင်းချက် ဖြစ်သည်ဟု သင်ဆိုနိုင်သည်။ ၎င်းတို့လုပ်ဆောင်သမျှကို ၎င်းတို့၏စိတ်ခံစားချက်များက စိုးမိုးထားသည်၊ ၎င်းတို့သည် သမ္မာတရားကို လက်တွေ့လုပ်ဆောင်နိုင်စွမ်းမရှိပေ၊ သို့မဟုတ် အခြေခံသဘောတရားအတိုင်း ပြုမူနိုင်စွမ်း မရှိပေ၊ ပြီးလျှင် ၎င်းတို့သည် ဘုရားသခင်ကို မကြာခဏ ဆန့်ကျင်ပုန်ကန်တတ်သည်။ စိတ်ခံစားချက်များသည် ၎င်းတို့၏ အကြီးမားဆုံး အားနည်းချက်၊ ၎င်းတို့၏ ဆိုးဆိုးရွားရွား ချို့ယွင်းချက်ဖြစ်ပြီး ၎င်းတို့အား လုံးလုံး ပျက်စီးစေနိုင်သည်။ အလွန်အကျွံ စိတ်လှုပ်ရှား ထိခိုက်လွယ်သောသူများသည် သမ္မာတရားကို လက်တွေ့လုပ်ဆောင်နိုင်စွမ်း မရှိပေ၊ သို့မဟုတ် ဘုရားသခင်ကို နာခံနိုင်စွမ်း မရှိပေ။ ၎င်းတို့သည် ဇာတိပကတိ၊ မိုက်မဲမှု၊ နားဝေတိမ်တောင်ဖြစ်ခြင်းတို့ဖြင့် ဖိစီးနေတတ်သည်၊ ခံစားချက်များကို များစွာ ယုံကြည်မှုထားခြင်းသည် ၎င်းတို့၏ သဘာဝဖြစ်ပေသည်။ ၎င်းတို့သည် မိမိတို့၏ စိတ်ခံစားချက်များဖြင့် အသက်ရှင်ကြသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူ့သဘာဝကို သိရှိရန် နည်းလမ်း”) ဒါကို ဖတ်လိုက်ရတော့ ကျွန်မ တော်တော် တို့ထိခံရတယ်။ မျက်ရည်တွေလည်း ထိန်းမရတော့ဘူး။ တခြားသူတွေအပေါ် ထားတဲ့ ကိုယ့်ခံစားချက်တွေက ကိုယ့်ကို တကယ် လွှမ်းမိုးလွန်းခဲ့တာပဲ၊ အဲဒါက ကျွန်မရဲ့အားနည်းချက်ပဲ၊ ပျော့ကွက်ပဲဆိုတာကို မြင်သွားတယ်။ လိကျီက ကျွန်မကို ကူညီဖို့ဆို စိတ်ပါလက်ပါရှိလွန်းတော့၊ ကျွန်မက အမှန်တကယ် ခင်မင်သွားမိတာပဲ။ တဖြည်းဖြည်းနဲ့ သူက ဆွေမျိုးတစ်ယောက်လို ဖြစ်လာတာ။ သူနဲ့ပတ်သက်ပြီး တစ်ခုခုဖြစ်လာတဲ့အခါတိုင်း၊ ကျွန်မက စိတ်ခံစားမှုကို ဦးစားပေးပြီး၊ သူ့ခံစားချက်တွေအတွက် အမြဲတမ်း ပူပန်ပေးတယ်၊ သူ့ဘက်က ရပ်တည်တယ်။ စည်းမျဉ်းတွေကို မျှမျှတတ မကျင့်သုံးနိုင်ခဲ့ဘူး။ သူက သူ့အလုပ်မှာ အဆင်မပြေဘူး၊ အနှောင့်အယှက်ဖြစ်နေတယ်၊ ကောင်းတာနဲ့စာရင် ဆိုးတာက ပိုများနေတယ်။ သူ့ကို ချက်ချင်း အလုပ်ဖြုတ်သင့်တယ်ဆိုတာတွေကို ကျွန်မ တကယ် သိတယ်။ ဒါပေမဲ့ ကျွန်မတို့ရဲ့သံယောဇဉ်တွေကြောင့်၊ ကျွန်မက သူ့တာဝန်ကို ဆုံးရှုံးမှာ၊ အသင်းတော်ကနေ ထုတ်ပယ်ခံရမှာတွေကို ပူပန်ခဲ့တာ။ ဒါကြောင့် သူ ဆက်ရှိနေဖို့ ကျန်တဲ့သူတွေက လက်ခံအောင် အကြောင်းပြချက်မျိုးစုံ သုံးပြီး၊ ကိုယ့်စိတ်ခံစားမှုတွေအတိုင်း လုပ်မိတယ်။ သူ့ရာထူးမှာ ဆက်ရှိနိုင်အောင် သူ့စွမ်းဆောင်ရည် တိုးတက်ဖို့အထိ ကူညီပေးချင်ခဲ့တာ။ ကျွန်မတို့ရဲ့သံယောဇဉ်ကြောင့်သာ မဟုတ်ရင်၊ ကျွန်မက သူ့အတွက် အများကြီး ပြောပေးမိမှာမဟုတ်ဘူး။ ကျန်တဲ့ညီအစ်ကိုမောင်နှမတွေကိုလည်း စည်းမျဉ်းတွေနဲ့အညီ ဆက်ဆံခဲ့မိမှာပဲ။ အဲဒီအချိန်မှာ ကျွန်မ မြင်သွားတာက၊ ကျွန်မရဲ့ချစ်ခင်တွယ်တာတဲ့စိတ်တွေက ကျွန်မကို ကိုယ့်တာဝန်မှာ လုံးလုံး လွှမ်းမိုးသွားတာပဲ။ စည်းမျဉ်းတွေကို အလေးမထားတော့ဘဲ၊ သူ့ကို နေရာတိုင်းမှာ အခွင့်အရေးပေးပြီး အလိုလိုက်ခဲ့မိတာပဲ။ ကျွန်မက ဘုရားအိမ်တော်ရဲ့အကျိုးကိုရော အလုပ်အတွက်ရော နည်းနည်းလေးမှ ထည့်မစဉ်းစားခဲ့တာပါ။ ကိုယ့်ခံစားချက်တွေကိုပဲ လုံးဝ အခြေခံပြီး ပြောဆိုခဲ့တာ၊ ပြုမူခဲ့တာ။ တော်တော် တစ်ကိုယ်ကောင်းဆန်ခဲ့တာပဲ။

ဘုရားနှုတ်ကပတ်တော်တွေကိုလည်း နည်းနည်း ထပ်ဖတ်မိတော့၊ ဒီပြဿနာနဲ့ပတ်သက်ပြီး ကျွန်မ ပိုနားလည်သွားတယ်။ အနန္တတန်ခိုးရှင် ဘုရားသခင် ပြောသည်မှာ- “အဘယ်ပြဿနာများက စိတ်ခံစားချက်များနှင့် ဆက်နွှယ်သနည်း။ နံပါတ်တစ်မှာ သင်၏ကိုယ်ပိုင် မိသားစုကို သင်အကဲဖြတ်ပုံ၊ ၎င်းတို့ လုပ်သည့်အရာများကို သင်တုံ့ပြန်ပုံ ဖြစ်သည်။ ‘၎င်းတို့လုပ်ဆောင်သည့်အရာများ’တွင် ၎င်းတို့သည် စွက်ဖက်ပြီး အနှောင့်အယှက် ဖြစ်စေသည့်အခါ၊ ၎င်းတို့က လူများ၏ နောက်ကွယ်၌ ဝေဖန်ပုတ်ခတ်သည့်အခါ၊ မယုံကြည်သူများ၏ အမှုအရာများကို ၎င်းတို့ လုပ်ဆောင်သည့်အခါ စသည်တို့ ပါဝင်သည်။ သင်သည် သင့်မိသားစုအပေါ် သမာသမတ်ကျနိုင်သလော။ သင့်ကို ၎င်းတို့အား စာအရေးအသားဖြင့် အကဲဖြတ်ခိုင်းမည်ဆိုလျှင်၊ သင်၏စိတ်ခံစားချက်များကို ဘေးဖယ်ထားလျက်၊ အလွန် မျှတစွာနှင့် ဓမ္မဓိဋ္ဌာန်ကျကျ သင် အကဲဖြတ်မည်လော။ သင်နှင့် ရင်းနှီးခဲ့သည့်သူများ၊ သို့မဟုတ် သင့်ကို ယခင်က ကူညီခဲ့သည့်သူပေါ် သင် သံယောဇဉ်တွယ်တာသလော။ သင်သည် ၎င်းတို့၏ လုပ်ရပ်များနှင့် အပြုအမူတို့နှင့်ပတ်သက်၍ တိကျမှန်ကန်ကာ၊ သမာသမတ်ရှိပြီး ဓမ္မဓိဋ္ဌာန်ကျမည်လော။ ၎င်းတို့က စွက်ဖက်ပြီး အနှောင့်အယှက်ဖြစ်စေလျက်ရှိသည်ကို သင်တွေ့ရသည့်အခါ၊ ၎င်းတို့အား သင် ချက်ချင်း တိုင်ကြားမည်လော၊ သို့မဟုတ် ဖော်ထုတ်မည်လော။ ထို့အပြင် သင်နှင့် ရင်းနှီးသူများ၊ သို့မဟုတ် သင်နှင့် စိတ်ဝင်စားမှု တူသူများအပေါ် သံယောဇဉ် တွယ်တာသလော။ ၎င်းတို့၏လုပ်ရပ်များနှင့် အပြုအမူတို့ကို သင်၏အကဲဖြတ်ခြင်း၊ သတ်မှတ်ချက်နှင့် တုံ့ပြန်မှုတို့သည် သမာသမတ်ကျပြီး ဓမ္မဓိဋ္ဌာန်ကျမည်လော။ သင်နှင့်ဆက်နွှယ်နေသူတစ်ဦးကို၊ သို့မဟုတ် သင့်အနေဖြင့် စိတ်ခံစားချက်ဆိုင်ရာ ဆက်နွှယ်မှုရှိသူတစ်ဦးကို အသင်းတော်အနေဖြင့် အရေးယူဆောင်ရွက်ဖို့ အခြေခံသဘောတရားက သတ်မှတ်ဆုံးဖြတ်ပြီး၊ ဤဆောင်ရွက်မှုများက သင်၏ကိုယ်ပိုင် အယူအဆများနှင့် မကိုက်ညီပါက သင်မည်သို့ တုံ့ပြန်မည်နည်း။ သင်နာခံမည်လော။ သင်သည် ၎င်းတို့နှင့် တိတ်တဆိတ် ဆက်လက်၍ ထိတွေ့ဆက်ဆံဦးမည်လော၊ ၎င်းတို့၏ မလိမ့်တပတ် အပြောခံဦးမည်လော၊ ၎င်းတို့အတွက် ဆင်ခြေများပေးဖို့၊ ရှာကြံ အကြောင်းပြချက်ပေးပြီး ကာကွယ်ပေးဖို့ ၎င်းတို့၏ နှိုးဆော်ခြင်းကိုပင် ခံဦးမည်လော။ သမ္မာတရား၏ အခြေခံသဘောတရားများကို သတိမမူမိသကဲ့သို့၊ ဘုရားအိမ်တော်၏ အကျိုးစီးပွားများကို အလေးမထားဘဲ၊ သင့်ကို ကြင်နာခဲ့သော သူများအတွက် ခေါင်းခံပေးပြီး ၎င်းတို့အား ကူညီပေးမည်လော။ ဤအရာအားလုံးသည် စိတ်ခံစားချက်များနှင့်ပတ်သက်သည့် ပြဿနာမျိုးစုံ ပါဝင်သည် မဟုတ်လော။ လူအချို့က၊ ‘သင်ပြောသည့် ဤစိတ်ခံစားချက်များ— ယင်းတို့သည် ဆွေမျိုးများနှင့် မိသားစုဝင်များသာ ပါဝင်ပတ်သက်သည် မဟုတ်လော။ ဤအရာက မိဘများ၊ ညီအစ်ကိုမောင်နှမများနှင့် အခြား မိသားစုဝင်များသာ အကျုံးဝင်သည် မဟုတ်လော’ ဟု ပြောကြသည်။ မဟုတ်ပေ။ ယင်းက များစွာသော လူအမျိုးမျိုး အကျုံးဝင်သည်။ မိသားစုဝင်များကို အသာထားလော့၊ မိမိတို့၏ မိတ်ဆွေကောင်းများနှင့် အပေါင်းအဖော်များနှင့်ပတ်သက်၍ သမာသမတ်ကျနိုင်စွမ်းပင် မရှိသည့် သူအချို့ရှိသည်။ ၎င်းတို့၏နှုတ်မှ ထွက်လာသမျှသည် ဘက်လိုက်သည်။ ဥပမာအနေဖြင့်၊ တစ်စုံတစ်ဦးသည် ပေါ့ဆပြီး ဆိုးညစ်မှုကို ပြုလေ့ရှိသည့်အခါ၊ ၎င်းတို့က ထိုသူအား အပျော်ကြိုက်သူ၊ ဖြစ်လိုရာဖြစ်စေ သဘောထားတတ်သူ၊ မရင့်ကျက်သေးသူအဖြစ် သရုပ်ဖော်ကြသည်။ ပြီးလျှင် ဤစကားများ၌ စိတ်ခံစားချက် ရှိသလော။ ထိုပေါ့ဆသူသည် ၎င်းတို့နှင့် အဆက်အသွယ် မရှိသည့်အခါ၊ ၎င်းတို့၏စကားများက ရွှင်ပျမှုနည်းလေသည်။ ‘၎င်းတို့သည် အန္တိခရစ်တစ်ဦးဖြစ်သည်မှာ သိသာပေသည်၊ ၎င်းတို့သည် ဆိုးညစ်ကာ၊ ဆိုးယုတ်သည်၊ ၎င်းတို့ လုပ်သမျှသည် စွက်ဖက်ပြီး အနှောင့်အယှက်ဖြစ်စေသည်’ ဟု ဖြစ်သည်။ သက်သေအထောက်အထား တောင်းဆိုလိုက်လျှင်၊ ၎င်းတို့က ‘ယခုထက်ထိမူ သက်သေအထောက်အထား မရှိသေးပေ— သို့ရာတွင် ၎င်းတို့သည် အကျင့်စာရိတ္တ မကောင်းသူဖြစ်သည်ဟု သင် မဆိုင်းမတွ ပြော၍ရသည်။ ဤသည်မှာ ၎င်းတို့၏ သဘာဝဖြစ်သည်ဟု ဘုရားနှုတ်ကပတ်တော်များက ပြောသည်’ ဟု ပြန်ပြောသည်။ ထိုသူများကို အဓိပ္ပာယ်ဖွင့်ဆိုဖို့ ၎င်းတို့ ဝန်မလေးပေ။ ဤသည်မှာ ၎င်းတို့၏ စိတ်ခံစားချက်များဖြင့် အသက်ရှင်ခြင်း ဟုတ်သည် မဟုတ်လော။ ပြီးလျှင် မိမိတို့၏စိတ်ခံစားချက်များအားဖြင့် အသက်ရှင်သန်သူများမှာ အဘယ်နည်း။ ထိုသို့သော လူများသည် သမာသမတ်ကျသလော။ ၎င်းတို့သည် တည်ကြည်သလော။ (မတည်ကြည်ပါ။) ဇာတိပကတိ၏ မက်မောခြင်းများနှင့် အကျိုးစီးပွားများအားဖြင့် အသက်ရှင်သူများသည် ၎င်းတို့၏စိတ်ခံစားချက်များဖြင့် အသက်ရှင်ကြသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း (၂)”) “ငါသည် ခံစားချက် မရှိသည့်အတွက်၊ လူများကို ၎င်းတို့၏ ခံစားချက်များအား ထုတ်လွှတ်ခွင့် ငါမပေးသကဲ့သို့၊ လွန်ကဲသောအတိုင်းအတာ တစ်ခုအထိ လူတို့၏ စိတ်ခံစားချက်များကို ငါ တိုး၍ မုန်းတီးမိပြီဖြစ်သည်။ ငါသည် ဘေးဖယ်ခံခဲ့ရကာ ထိုသို့ဖြင့် ၎င်းတို့၏အမြင်ထဲတွင် ငါသည် ‘အခြားသူ’ ဖြစ်သွားခဲ့သည်မှာ လူသားတို့အကြားက ခံစားချက်များကြောင့် ဖြစ်သည်။ ငါ့သည် မေ့လျော့ခြင်းခံရပြီးဖြစ်သည်မှာ လူသားတို့အကြားရှိ ခံစားချက်များကြောင့် ဖြစ်သည်။ သူ၏ ‘အသိစိတ်’ကို ရယူရန် အခွင့်ကောင်းကို မလွတ်တမ်းအသုံးချသည်မှာ လူသား၏ ခံစားချက်များကြောင့် ဖြစ်သည်။ သူသည် ငါ၏ပြစ်တင်ဆုံးမမှုကို အစဉ်ငြီးငွေ့သည်မှာ လူသား၏ ခံစားချက်များကြောင့် ဖြစ်သည်။ ငါ့ကို မျှတမှုမရှိသကဲ့သို့ မတရားဟု ဆိုကာ ငါ၏အမှုအရာများကို ကိုင်တွယ်ရာတွင် လူသား၏ ခံစားချက်များကို ငါ အလေးဂရုမပြုဟု သူဆိုသည်မှာ လူသား၏ ခံစားချက်များကြောင့် ဖြစ်ပေသည်။ ငါသည် မြေကြီးပေါ်တွင် ဆွေမျိုးသားချင်းများလည်း ရှိပါသလော။ ငါ၏ စီမံခန့်ခွဲမှု အစီအစဉ်တစ်ခုလုံးအတွက်၊ အစားအစာ သို့မဟုတ် အိပ်စက်ခြင်းကို မစဉ်းစားဘဲ နေ့ရောညပါ ငါကဲ့သို့ မည်သူ အလုပ်လုပ်ဖူးသနည်း။ လူသားသည် ဘုရားသခင်နှင့် အဘယ်သို့ နှိုင်းယှဉ်၍ရနိုင်မည်နည်း။ လူသားသည် ဘုရားသခင်နှင့် အဘယ်သို့ သဟဇာတ ဖြစ်နိုင်မည်နည်း။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အခန်း ၂၈” စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ) ဒါကို ဖတ်မိတော့မှ ချစ်ခင်တွယ်တာစိတ်တွေနဲ့ လွှမ်းမိုးခံရတယ်ဆိုတာ ဘယ်လိုသဘောမှန်း ပိုပြီး ရှင်းသွားတယ်။ လူတွေမှာ ဒီလိုဖြစ်တတ်တာကို ဘုရားက မုန်းတီးမှန်းလည်း ကျွန်မ မြင်သွားတယ်။ အဲဒါတွေကြောင့် ကျွန်မတို့က သမ္မာတရားရဲ့စည်းမျဉ်းတွေကို ချိုးဖောက်မိတယ်။ မကောင်းမှု လုပ်မိပြီး၊ ဘုရားကို ခုခံမိတယ်လေ။ ဘုရားက ကျွန်မကို ခေါင်းဆောင်တစ်ယောက်အဖြစ် မြှင့်တင်ပေးခဲ့တယ်။ ဒါပေမဲ့ တခြားလူတွေကို ကိုင်တွယ်တဲ့နေရာမှာ၊ ကျွန်မက စည်းမျဉ်းတွေနဲ့အညီ သမ္မာတရားကို လက်တွေ့မလုပ်ဆောင်ဘူး၊ မျှမျှတတလည်း မဆက်ဆံဘူး။ ကျွန်မတို့ရဲ့ခင်မင်မှုအတွက် လိကျီကိုပဲ ကာကွယ်ပေးပြီး၊ သူ့ကို အလုပ်ဖြုတ်ဖို့၊ ထုတ်ပယ်ဖို့ တောင်းဆိုလာတဲ့အချိန်မှာ ငြင်းခဲ့မိတယ်။ ကျွန်မက ဘက်လိုက်ဖို့အတွက် ဘုရားအိမ်တော်ရဲ့အလုပ်ကို အသုံးချနေတာ။ အသင်းတော်ရဲ့အကျိုးကို ပစ်ပယ်နေတာ။ ဒါက ညီအစ်ကိုမောင်နှမတွေရဲ့ အသက်ဝင်ရောက်မှုကို ထိခိုက်စေတဲ့အပြင်၊ ဘုရားအိမ်တော်ရဲ့အလုပ်ကိုလည်း အနှောင့်အယှက်ပဲ ဖြစ်စေခဲ့တာပါ။ ကျွန်မက ကိုယ့်ကိုကျွေးတဲ့လက်ကို ပြန်ကိုက်ခဲ့တာပဲ။ ကျွန်မက သစ္စာဖောက်ပဲ။ အဲဒါက ဘုရားကို ခုခံနေတာ၊ အရှက်ရစေတာ မဟုတ်ဘူးလား။ ကျွန်မလည်း အဲဒါတွေအားလုံးကို သဘောပေါက်သွားတော့၊ ကိုယ့်လုပ်ရပ်တွေအတွက် နောင်တရလို့မဆုံးဘူး။ ဘုရားဆီမှာ ဆုတောင်းဖို့၊ နောင်တရဖို့ ကမန်းကတန်းလုပ်ရတယ်။ နောက်ပိုင်း စည်းဝေးပွဲတစ်ခုမှာ ကျွန်မလည်း အဲဒီအခြေအနေတစ်ခုလုံးကို ကိုင်တွယ်တုန်းက ကိုယ့်ကို စိတ်ခံစားချက်က လွှမ်းမိုးခဲ့တယ်ဆိုတာတွေကို ဖွင့်ပြောပြလိုက်တယ်။ လိကျီကိုလည်း သူ့ကိုယ်သူ ဆင်ခြင်နိုင်အောင်၊ သူ့အပြုအမူအပေါ် အခြေခံပြီး တာဝန်ကနေ ဖယ်ရှားလိုက်တယ်။

ခြောက်လလောက် ကြာသွားတယ်ပေါ့။ သူက မကောင်းတဲ့ သူ့အပြုအမူကို အမှန်တကယ် နားလည်မှု မရတဲ့အပြင်၊ သူက မတရားသဖြင့်ခံရပါတယ်၊ ခေါင်းဆောင်က မမျှတဘူးဆိုပြီး မလျှော့တမ်း ပြောနေတာ။ ခေါင်းဆောင်က သူ့ကို အထင်သေးပြီး၊ မလိုမုန်းတီးဖြစ်ခဲ့တာဆိုပြီး ကျန်တဲ့သူတွေကို လျှောက်ပြောတယ်။ ခေါင်းဆောင်က သူ့ကို သမ္မာတရားနဲ့ မိတ်သဟာယပေးပြီး၊ သူ့အပြုအမူကို စိစစ်ပြတယ်။ ဒါပေမဲ့ သူက အဲဒါတွေကို တစ်ခုမှ လက်မခံဘူး။ ဆင်ခြေတွေက အပြည့်ပဲ။ လိကျီက ခေါင်းဆောင်ကို လုံးဝ မသိချင်ယောင်ဆောင်တာမျိုးတောင် လုပ်တယ်၊ ခေါင်းဆောင်ကို အသံတိတ်ကန့်ကွက်တဲ့အနေနဲ့ ချက်ချင်း လျစ်လျူရှုလိုက်တာ။ သူက ကျန်တဲ့သူတွေကြားမှာ မကျေမနပ်လျှောက်ပြောပြီး၊ အပျက်သဘောဆောင်တာတွေ လိုက်ဖြန့်တယ်။ မထိုက်တန်တဲ့သူတွေက ကောင်းချီးပေးခံရချိန်မှာ သူကျတော့ ကောင်းချီးတစ်ခုမှ ပြန်မရဘဲ၊ အများကြီး ဒုက္ခခံခဲ့ရတယ်ဆိုတာတွေ လျှောက်ပြောတာ။ သူနဲ့အဆက်အဆံရှိတဲ့ တချို့ညီအစ်ကိုမောင်နှမတွေက နောက်ဆုံး သူ့ဘက်က ရပ်တည်ပြီး၊ သူ့ကို ကာကွယ်ပေးလာကြရော။ သူ့မှာ မကောင်းတဲ့လူ့သဘာဝ ရှိတယ်လို့ လူတော်တော်များများက ပြောကြတယ်။ ဧည့်ခံတဲ့အိမ်ရှင်ရဲ့အိမ်မှာဆိုလည်း အစားအသောက်ကို တကယ် ဇီဇာကြောင်တာ။ သူ့အတွက် စားစရာမဝယ်ဘူးဆိုပြီး အိမ်ရှင်အစ်မရဲ့နောက်ကွယ်မှာ မကျေမနပ်ပြောတာ။ သူက ပိုက်ဆံလည်း တွန့်တိုတယ်။ ဆင်းရဲတယ်ဆိုပြီး ညည်းညူပြတတ်တော့၊ ညီအစ်ကိုမောင်နှမတွေက သူ့ကို မေတ္တာနဲ့ ပိုက်ဆံတွေ ပေး၊ တခြားပစ္စည်းတွေ ပေးမိတဲ့အထိ လှည့်စားခံကြရတယ်။ ပြီးတော့ သူ့အနေနဲ့ အဲဒါတွေကို လက်ခံပိုင်ခွင့် ရှိတယ်တဲ့။ သူတို့တွေက သူ့ကို အဲဒီလိုကူညီရမဲ့ ဝတ္တရားရှိသလိုလိုပုံစံမျိုးပေါ့။ သူက ဘုရားရဲ့အိမ်တော်မှာတော့ ကပ်ပါးကောင်ပဲ။ ဒီကိစ္စတွေကြောင့် ဘုရားနှုတ်ကပတ်တော် ကျမ်းပိုဒ်တစ်ခုကို စဉ်းစားမိသေးတယ်၊ “သမ္မာတရားကို လက်တွေ့မလုပ်ဆောင်သောသူများကို သတိပေးချက်။” ထဲကပါ။ ဘုရားသခင်က ပြောသည်- “မိမိတို့၏ အဆိပ်ရှိ၍ မလိုမုန်းထားရှိသော အပြောအဆိုများကို အသင်းတော်အတွင်း ဖွင့်ပြောတတ်သူများ၊ ညီအစ်ကိုမောင်နှမများကြား ကောလာဟလများ ဖြန့်ကာ၊ စိတ်သဘော မတိုက်ဆိုင်ခြင်းကို ဆွပေးသောသူများနှင့် အုပ်စုများဖွဲ့သော သူတို့သည်— အသင်းတော်မှ နှင်ထုတ်ခြင်း ခံခဲ့ရသင့်သည်။ သို့သော် ယခုသည် ဘုရားသခင်အမှု၏ ခြားနားသော ခေတ်ကာလဖြစ်သောကြောင့်၊ ၎င်းတို့သည် ဖယ်ရှားခြင်းအချို့ကို ရင်ဆိုင်ရသည့်အတွက် ဤလူများသည် ထိန်းချုပ်ခြင်း ခံရပေသည်။ စာတန်၏ ဖျက်ဆီးခြင်း ခံထားရသော လူအားလုံး၌ ဖောက်ပြန်ပျက်စီးသော စိတ်သဘောထားများ ရှိသည်။ အချို့၌ ဖောက်ပြန်ပျက်စီးသော စိတ်သဘောထားသာရှိသော်လည်း၊ အခြားသူများ၌မူ ထိုကဲ့သို့ မဟုတ်ကြပေ။ ၎င်းတို့သည် ဖောက်ပြန်ပျက်စီးသည့် ဆိုးယုတ်သော စိတ်သဘောထားများ ရှိကြသည်သာမက သူတို့၏ သဘာဝသည်လည်း အလွန်အမင်း မလိုမုန်းထားတတ်ကြသည်။ ၎င်းတို့၏ အပြောအဆိုနှင့် အပြုအမူများက ၎င်းတို့၏ ဖောက်ပြန်ပျက်စီးကာ ဆိုးယုတ်သော စိတ်သဘောထားများကို ဖော်ပြသည်သာမက ဤလူများသည် နတ်ဆိုးစာတန် စစ်စစ်လည်း ဖြစ်သည်။ သူတို့၏အပြုအမူသည် ဘုရားသခင်၏အလုပ်ကို ကြားဖြတ်ပြီး နှောင့်ယှက်သည်၊ ညီအစ်ကို မောင်နှမများ၏ အသက်တာ ဝင်ရောက်မှုကို နှောင့်ယှက်ပြီး၊ အသင်းတော်၏ သာမန်အသက်တာကို ဖျက်ဆီးသည်။ သိုးရေခြုံထားသည့် ဤဝံပုလွေများသည် အနှေးနှင့်အမြန် ရှင်းလင်းခံရမည်ဖြစ်သည်။ စာတန်၏ ဤအစေအပါးများအပေါ် မညှာတာသည့် သဘောထား၊ ငြင်းပယ်သည့် သဘောထားကို ထားရှိရမည်။ ဤသည်သာ ဘုရားသခင်ဘက်၌ ရပ်တည်ခြင်းဖြစ်ပြီး ထိုသို့လုပ်ရန် ပျက်ကွက်သော သူများသည် စာတန်နှင့် ဒုစရိုက်နွံထဲတွင် မွေ့လျော်နေသူများ ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏) ကျွန်မလည်း ဘုရားရဲ့ ဒီနှုတ်ကပတ်တော်ကျမ်းပိုဒ်ကြောင့် လိကျီအပေါ် ပိုပြီး ခွဲခြားတတ်သွားတယ်။ သူက အမှန်ကို လက်ခံဖို့ ငြင်းခဲ့တာပဲ။ အပြုသဘောဆောင်တဲ့ လက္ခဏာမျိုး မပြဘဲ၊ အနှောင့်အယှက်ပေးတယ်။ ဝေဖန်တတ်တယ်။ ကျွန်မတို့အသင်းတော်အသက်တာကို ဖျက်ဆီးနေတဲ့ ပန်းသီးပုပ်တစ်လုံးပဲ။ သူ ဝေဖန်ခံရပြီး သူ့တာဝန်ကို ဆုံးရှုံးတဲ့အချိန်မှာ၊ လုံးဝ နောင်တမရခဲ့ဘူး။ ခေါင်းဆောင်တွေကိုပဲ မကျေမနပ်၊ အားမရဖြစ်ပြီး အသင်းတော်အသက်တာကို ဆက်ပြီး နှောင့်ယှက်တယ်။ အဲဒီလို အမှန်တရားကို မုန်းတဲ့၊ အငြိုးထားတတ်တဲ့၊ ရန်လိုတဲ့ လူညံ့မျိုးဟာ ဘယ်တော့မှ ကယ်တင်မခံရနိုင်ဘူး။ သူက မြေခွေးတစ်ကောင် ကြက်ခြံထဲ လျှောက်ရမ်းပြီး၊ အငမ်းမရ စားပစ်နေသလိုမျိုး၊ အသင်းတော်ရဲ့အလုပ်ကို ဖျက်လိုဖျက်ဆီးလုပ်တာ။ မကောင်းတဲ့လူတွေကို ဖယ်ရှားရမှာပဲလေ၊ ဒါမှ ဘုရားအိမ်တော်ရဲ့အလုပ်က တိုးတက်နိုင်မယ်။ ကျွန်မတို့လည်း မှန်ကန်တဲ့အသင်းတော် အသက်တာတစ်ခုကို နေထိုင်နိုင်မယ်။ ဘုရားက ဖြောင့်မတ်ပြီး သန့်ရှင်းပါတယ်။ သမ္မာတရားကို ချစ်ပြီး ကောင်းတဲ့လူ့သဘာဝ ရှိတဲ့လူတွေကို ကယ်တင်တယ်၊ မကောင်းမှုလုပ်တဲ့သူတွေတော့ မပါဘူး။ မကောင်းတဲ့လူတွေဆိုတာ သမ္မာတရားကို ဗီဇအရ မုန်းတီးကြတယ်။ အခွင့်အရေးတွေ ဘယ်လောက်ပဲရရ အမှန်တကယ် နောင်တရကြမှာ မဟုတ်ဘူး။ သမ္မာတရားကို ချစ်တဲ့သူတွေကျတော့ ဖောက်ပြန်ပျက်စီးမှုကို ထုတ်ဖော်ပြနိုင်တယ်။ အနှောင့်အယှက်ပေးတတ်တယ်၊ ဝေဖန်တဲ့အကြောင်းအရာတွေကို ပြောတတ်တယ်။ ဒါပေမဲ့ အဲဒီလိုတွေရှိလည်း၊ သူတို့ကိုယ်သူတို့ ဆင်ခြင်ပြီး၊ ဘုရားနှုတ်ကပတ်တော်တွေရဲ့ တရားစီရင်မှုနဲ့ ပြစ်တင်ဆုံးမမှုကို လက်ခံနိုင်ကြတယ်။ နောင်တရပြီး ပြောင်းလဲနိုင်ကြတယ်။ အသင်းတော်က လိကျီကို အခွင့်အရေးတွေအများကြီး ပေးခဲ့တယ်၊ ဒါပေမဲ့ သူက လုံးဝ နောင်တမရခဲ့ဘူး။ ဝေဖန်တိုက်ခိုက်တာတွေ၊ နှောင့်ယှက်တာတွေပဲ တိုးလုပ်ခဲ့တယ်။ သူက အနှစ်သာရအရ ယုတ်ညံ့တာပါ။ အသင်းတော်ရဲ့စည်းမျဉ်းတွေကို အခြေခံပြီး သူ့ကို ထုတ်ပယ်လိုက်ရတယ်။ အသင်းတော်ခေါင်းဆောင်တစ်ယောက်အနေနဲ့၊ ကျွန်မက သူ မကောင်းမှုလုပ်တာတွေကို ဖော်ထုတ်ဖို့၊ ကျန်တဲ့သူတွေနဲ့ မိတ်သဟာယပြုရလိမ့်မယ်၊ သူ့ကို အသင်းတော်ဝင်အဖြစ် ထုတ်ပယ်တဲ့ စာရွက်စာတမ်းတွေမှာ ကိုယ့်လက်မှတ် ထိုးရမယ်ဆိုတာကို ကျွန်မ သိတာပေါ့။ ဒီလိုလုပ်ဖို့ကို ကျွန်မက ဝန်လေးနေတုန်းပဲ။ အသင်းတော်ကနေ အမှန်တကယ် ထုတ်ပယ်ခံရရင်၊ သူတော့ လုံးလုံး ပျက်စီးသွားလိမ့်မယ်ဆိုပြီး ကျွန်မက စိုးရိမ်မိတာ။ ကျွန်မလည်း ဒီအတွေးကို ရရချင်း၊ ဘုရားကို ဆုတောင်းလိုက်တယ်။ ကိုယ့်စိတ်ခံစားချက်ကို ကျော်လွှားနိုင်အောင် လမ်းပြပေးဖို့ တောင်းလျှောက်တယ်။

နောက်တော့ ဘုရားနှုတ်ကပတ်တော်တွေထဲမှာ ဒါကို ဖတ်မိရော၊ “ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်။” ထဲက အပိုဒ်နံပါတ် ၄ ပါ။ “ဘုရားသခင်၌ မယုံကြည်သည့် ခုခံသူများ မဟုတ်ပါက၊ မည်သူသည် စာတန်ဖြစ်သနည်း၊ မည်သူတို့မှာ မကောင်းဆိုးဝါးများ ဖြစ်ပြီး၊ မည်သူတို့မှာ ဘုရားသခင်၏ ရန်သူများ ဖြစ်သနည်း။ ၎င်းတို့သည် ဘုရားသခင်ကို မနာခံသောသူများ ဖြစ်ကြသည် မဟုတ်လော။ ၎င်းတို့သည် ယုံကြည်ခြင်း ရှိသည်ဟု အခိုင်အမာ ပြောဆိုသော်လည်း သမ္မာတရား ကင်းမဲ့သောသူများ မဟုတ်လော။ ၎င်းတို့သည် ကောင်းချီးမင်္ဂလာများ ရရန်မျှ ကြိုးစားကြသော်လည်း၊ ဘုရားသခင်အတွက် သက်သေမခံနိုင်သူများ ဖြစ်ကြသည် မဟုတ်လော။ သင်သည် ယနေ့ ထိုမကောင်းဆိုးဝါးများနှင့် ရောနှောဆဲဖြစ်ပြီး ၎င်းတို့အပေါ် အသိတရားနှင့် ချစ်ခြင်းမေတ္တာ ထားရှိနေနိုင်ဆဲ ဖြစ်သည်၊ သို့သော် ဤကိစ္စတွင် သင်သည် စာတန်အပေါ် ကောင်းသော ရည်ရွယ်ချက်များကို လက်ကမ်း ပေးနေခြင်း မဟုတ်လော။ သင်သည် မကောင်းဆိုးဝါးများနှင့် ပေါင်းဖော်နေခြင်း မဟုတ်လော။ အကယ်၍ ဤနေ့ရက်များတွင် လူတို့သည် အကောင်းနှင့်အဆိုးကို ခွဲခြားနိုင်ခြင်း မရှိသေးသကဲ့သို့၊ ဘုရားသခင်၏အလိုကို ရှာဖွေရန် မည်သည့်ရည်ရွယ်ချက်မျှ မရှိဘဲ သို့မဟုတ် ဘုရားသခင်၏ ရည်ရွယ်ချက်များကို မိမိတို့ကိုယ်ပိုင်အဖြစ် မည်သည့်နည်းနှင့်မျှ လက်သင့်ခံနိုင်ခြင်း မရှိဘဲ၊ ဆက်လက်၍ ကျိုးကြောင်းမမြင်ဘဲ ချစ်တတ်ပြီး သနားကရုဏာစိတ်ရှိနေပါက၊ ၎င်းတို့၏ အဆုံးသတ်များသည် ပို၍ပင် စုတ်ချာလိမ့်မည်။ လူ့ဇာတိ၌ ရှိသော ဘုရားသခင်ကို မယုံကြည်သောသူ မည်သူမဆိုသည် ဘုရားသခင်၏ ရန်သူ ဖြစ်သည်။ သင်သည် ရန်သူအပေါ် အသိစိတ်နှင့် ချစ်ခြင်းမေတ္တာ ထားရှိနိုင်ပါက၊ သင်၌ ဖြောင့်မတ်ခြင်းသဘော ကင်းမဲ့သည် မဟုတ်လော။ ငါ စက်ဆုပ်ရွံရှာပြီး ငါ သဘောမတွေ့သော သူတို့နှင့် သင်သည် သဟဇာတ ဖြစ်ပြီး၊ ၎င်းတို့အပေါ် ချစ်ခြင်းမေတ္တာ သို့မဟုတ် ပုဂ္ဂိုလ်ရေး ခံစားချက်များ ထားရှိနေသေးပါက၊ သင်သည် မနာခံသောသူဖြစ်သည် မဟုတ်လော။ သင်သည် တမင်တကာ ဘုရားသခင်ကို ဆန့်ကျင်နေခြင်း မဟုတ်လော။ ထိုသို့သော လူတစ်ဦးသည် သမ္မာတရားကို ပိုင်ဆိုင်သလော။ လူတို့သည် ရန်သူများအပေါ် အသိစိတ်၊ မကောင်းဆိုးဝါးများအတွက် ချစ်ခြင်းမေတ္တာနှင့် စာတန်အတွက် သနားကရုဏာ ထားရှိပါက၊ ၎င်းတို့သည် ဘုရားသခင်၏အမှုကို တမင်တကာ နှောင့်ယှက်နေကြသည် မဟုတ်လော။” (နှုတ်ကပတ်တော်သည် လူ့ဇာတိ၌ ပေါ်လာ၏) ဒီဘုရားနှုတ်ကပတ်တော်ကျမ်းပိုဒ်ကို ဖတ်မိတော့မှ ကျွန်မလည်း တော်တော် အပြစ်ရှိသလို ခံစားမိတယ်။ လိကျီက ပြဿနာသမားပဲ၊ ဘယ်တော့မှ နောင်တရမှာမဟုတ်တဲ့ အရှုပ်အထုပ်ပဲ၊ အနှစ်သာရအရ သမ္မာတရားကို မုန်းတီးတဲ့ မကောင်းမှုပြုတဲ့သူပဲဆိုတာတွေကို ကျွန်မ ကောင်းကောင်း သိသွားတယ်။ ဒါပေမဲ့ သူ့ကို အသင်းတော်မှာ အမြဲတမ်း ဆက်ရှိစေချင်တော့၊ သူ့ကို ဂရုစိုက်မိနေတုန်းပဲ။ ကျွန်မက မကောင်းတဲ့လူတစ်ယောက်ကို အသင်းတော်ရဲ့အလုပ်မှာ ဒုက္ခပေးခွင့်ပြုနေမိတာပါ။ စာတန်ဘက်က ရပ်တည်ပြီး ဘုရားကို ဆန့်ကျင်နေခဲ့မိတာ။ “အရေးကြီးတော့ သွေးနီးသည်” တို့၊ “လူဆိုတာ သက်မဲ့မဟုတ်ဘူး၊ ခံစားချက်မရှိဘဲ နေနိုင်ပါ့မလား” တို့ဆိုတဲ့ စာတန်ရဲ့အတွေးအခေါ်တွေက ကျွန်မကို ဦးဆောင်လမ်းပြနေခဲ့တာပါ။ ကျွန်မက တခြားလူတွေနဲ့ ဆက်ဆံရေးကို အမြဲ တန်ဖိုးထားခဲ့တာ၊ အဲဒါကပဲ လူသားဆန်တဲ့နည်းလမ်း၊ လူကောင်းဖြစ်ဖို့ နည်းလမ်းဆိုပြီး ထင်နေခဲ့တာ။ အဲဒီလိုမှမဟုတ်ရင် အကြင်နာတရားမဲ့တယ်၊ တခြားလူတွေက ကိုယ့်ကို ပစ်ပယ်လိမ့်မယ်ဆိုပြီး ထင်ခဲ့မိတာ။ ကျွန်မက တကယ်ကို ရယ်စရာကောင်းခဲ့တာပဲ။ အဲဒီလောကီအတွေးအခေါ်တွေက မှန်သလို ထင်ရတယ်။ လူသားအယူအဆတွေနဲ့လည်း ကိုက်ညီတယ်။ ဒါပေမဲ့ အဲဒါတွေက သမ္မာတရားနဲ့ရော စည်းမျဉ်းစည်းကမ်းတွေနဲ့ပါ ဆန့်ကျင်နေတယ်။ ကျွန်မတို့က သံယောဇဉ်တွယ်လွန်းပြီး ကျန်တဲ့လူတိုင်းကို ချစ်ခင်နေတယ်ဆိုရင်၊ အဲဒါက စဉ်းစားဉာဏ်မရှိတဲ့ ချစ်ခင်ပုံချစ်ခင်နည်းပဲ။ လုံးဝ အထိန်းအကွပ်မရှိတာပဲ။ ဘုရားက ကျွန်မတို့ကို တခြားလူတွေနဲ့ပတ်သက်ပြီး ကိုယ်ကျင့်တရားကောင်းဖို့ ညီအစ်ကိုမောင်နှမတွေနဲ့ ချစ်ခင်ကြင်နာဖို့၊ ဘုရားနဲ့အတူ အသိတရား ရှိဖို့၊ မကောင်းမှုပြုသူတွေ၊ မယုံကြည်သူတွေ၊ စာတန်နဲ့ နတ်ဆိုးတွေကို ပစ်ပယ်ဖို့ တောင်းဆိုပါတယ်။ အဲဒီလိုလူမျိုးတွေကို သံယောဇဉ်တွယ်နေတယ်ဆိုတာ အသုံးမကျတာ၊ စဉ်းစားဉာဏ်မဲ့တာ မဟုတ်ဘူးလား။ အဲဒီလိုချစ်ခင်တာမျိုးက ချင့်ချိန်နိုင်စွမ်းရော စည်းကမ်းဆိုတာတွေရော မပါဘူး။ မိုက်မဲမှုကနေ ဖြစ်လာတာပါ။ အဲဒီအဖြစ်က ကျွန်မတို့ကို လမ်းလွဲစေရုံသက်သက်မဟုတ်ဘူး။ မကောင်းတဲ့သူတစ်ယောက်ကို လက်ခံတယ်ဆိုတာ ဘုရားအိမ်တော်ရဲ့အလုပ်ကို တကယ် ထိခိုက်စေနိုင်တာပါ။ ကျွန်မဆို မကောင်းတဲ့အတွေးအခေါ်တွေနဲ့ ရှင်သန်ခဲ့တယ်ဆိုတာ မြင်သွားတယ်။ တော်တော် မိုက်မဲပြီး၊ တော်တော် သိက္ခာမဲ့ခဲ့တာ။ လိကျီက သမ္မာတရားကို လက်ခံမှာမဟုတ်ဘူး၊ သူက အသင်းတော်ကို နှောင့်ယှက်နေတဲ့ မကောင်းတဲ့သူတစ်ယောက်ပဲ၊ ပြီးတော့ သူ့ကို ဖယ်ရှားဖို့လိုတယ်ဆိုတာတွေကို ကျွန်မ သိခဲ့တယ်။ ဒါပေမဲ့ ကျွန်မက ကိုယ့်ခံစားချက်တွေထဲ နစ်ပြီး၊ ချစ်ခင်တွယ်တာစိတ်တွေနဲ့ ချီတုံချတုံဖြစ်ခဲ့တယ်။ သူ့ကိုပဲ အကြိမ်ကြိမ် အလိုလိုက်ခဲ့မိတာ။ ကျွန်မအနေနဲ့ စိတ်ညစ်ခဲ့ရတယ်၊ ပင်ပန်းတယ်၊ အကန့်အသတ်ဖြစ်လွန်းတယ်။ ဒါပေမဲ့ ပိုပြီး အရေးကြီးတာက၊ ကိုယ် နားလည်ထားတဲ့ သမ္မာတရားတွေကို လက်တွေ့မလုပ်ဆောင်မိခဲ့ဘူး။ ကျွန်မက ဘုရားကို ဆန့်ကျင်နေခဲ့မိတာ။ ဘုရားရဲ့ကျေးဇူးတော်နဲ့ ကယ်တင်ခြင်းကို ခံစားနေပေမဲ့၊ သူ့ကို ဆန့်ကျင်ပြီး၊ စာတန်နဲ့ မကောင်းမှုလုပ်သူတစ်ယောက်ကို ကာကွယ်ပေးခဲ့မိတာပါ။ ကျွန်မမှာ အသိစိတ်နဲ့ ဆင်ခြင်တုံတရား တကယ် မရှိခဲ့ဘူး။ နောက်ဆုံးမှာ ကျွန်မ ရှင်းသွားတာက၊ စိတ်ခံစားချက်နဲ့ လွှမ်းမိုးခံရတယ်ဆိုတာ ဘုရားနဲ့ သမ္မာတရားကို လျစ်လျူရှုတာပဲ။ ပြီးတော့ ဘုရားက ကျွန်မအတွက် လုပ်ဆောင်ချက်တွေအများကြီးကို နှစ်ပေါင်းများစွာ လုပ်ခဲ့တာတွေ၊ အဖိုးအခ ပေးခဲ့တာတွေကို စဉ်းစားမိတယ်။ ကျွန်မက သူ့ကို ဘာမှပြန်မပေးခဲ့ဘူး။ သူ့ကို ဆန့်ကျင်ပြီး စာတန်ဘက်ကတောင် ရပ်တည်နေခဲ့မိတာ။ ကျွန်မလည်း အဲဒီလိုတွေ စဉ်းစားမိတော့မှ၊ နောင်တနဲ့ အပြစ်စိတ်တွေ ရလို့မဆုံးဘူး။

အဲဒီနောက်ပိုင်း ဝတ်ပြုတာတွေ လုပ်ရင်းနဲ့ ဘုရားနှုတ်ကပတ်တော်တွေထဲက စာပိုဒ်တစ်ခုကို ဖတ်မိပြန်ရော။ ဘုရားသခင်က ပြောသည်- “လူတို့သည် အခြားသူများကို အဘယ်အခြေခံသဘောတရားဖြင့် ဆက်ဆံဖို့ ဘုရားနှုတ်ကပတ်တော်များက တောင်းဆိုထားသနည်း။ ဘုရားသခင် ချစ်သည့်အရာကို ချစ်ပြီး ဘုရားသခင် မုန်းသည့်အရာကို မုန်းလော့။ ဤသည်မှာ လိုက်နာစောင့်ထိန်းသင့်သည့် အခြေခံသဘောတရားဖြစ်သည်။ သမ္မာတရား လိုက်စားပြီး သူ၏အလိုတော်ကို နာခံနိုင်သည့်သူများကို ဘုရားသခင်ချစ်သည်။ ငါတို့ချစ်သင့်သည့် လူများလည်း ရှိသည်။ ဘုရားသခင်၏အလိုတော်ကို မနာခံနိုင်သည့်၊ ဘုရားသခင်ကို မုန်းတီးပြီး ဆန့်ကျင်ပုန်ကန်သည့်သူများ— ဤလူများကို ဘုရားသခင်က စက်ဆုပ်ရွံရှာသကဲ့သို့၊ ငါတို့သည်လည်း ၎င်းတို့ကို စက်ဆုပ်ရွံရှာသင့်သည်။ ဤသည်မှာ ဘုရားသခင်က လူသားကို တောင်းဆိုသည့်အရာဖြစ်သည်။...ကျေးဇူးတော်ခေတ်အတွင်း တစ်ချိန်က သခင်ယေရှု ပြောခဲ့သည်မှာ ‘ကိုယ်တော်က ငါ့အမိ၊ ငါ့ညီကား အဘယ်သူနည်းဟု မေးတော်မူ၏။...ကောင်းကင်ဘုံ၌ ရှိတော်မူသော ငါ့အဘ၏အလိုတော်ကို ဆောင်သောသူသည် ငါ့ညီ၊ ငါ့နှမ၊ ငါ့အမိ ဖြစ်သတည်းဟု မိန့်တော်မူ၏’ ထိုမြွက်ဟချက်သည် ယခင်ကျေးဇူးတော်ခေတ်အတွင်း၌ ရှိနှင့်ပြီးဖြစ်ကာ ယခုဆိုလျှင် ဘုရားသခင်၏ နှုတ်ကပတ်တော်များသည် ပို၍ပင် ဆီလျော်နေသည်။ ‘ဘုရားသခင် ချစ်မြတ်နိုးရာများကို ချစ်မြတ်နိုးပြီး၊ ကိုယ်တော် ရွံမုန်းသောအရာများကို ရွံမုန်းလော့။’ ယင်းနှုတ်ကပတ်တော်များသည် တိုတိုနှင့်လိုရင်းကိုပြောခြင်း ဖြစ်သော်လည်း လူများသည် ၎င်း၏စစ်မှန်သော အဓိပ္ပါယ် အဓိပ္ပာယ်ကို နားလည်နိုင်စွမ်း မရှိတတ်ကြပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏လွဲမှားသောအယူအဆကြောင့် ပေါ်ပေါက်သည့်အမြင်များကို သတိပြုခြင်းဖြင့်သာ သင့်ကိုယ်သင် သိနိုင်မည်”) အဲဒီစာပိုဒ်က လက်တွေ့လုပ်ဆောင်ရမဲ့ ဒီစည်းမျဉ်းကို ရှင်းသွားစေတယ်။ “ဘုရားသခင် ချစ်မြတ်နိုးရာများကို ချစ်မြတ်နိုးပြီး၊ ကိုယ်တော် ရွံမုန်းသောအရာများကို ရွံမုန်းလော့။” စစ်မှန်တဲ့ယုံကြည်ခြင်း ရှိတဲ့သူ၊ သမ္မာတရားကို အားထုတ်ပြီး ကိုယ့်တာဝန်မှာ မြှုပ်နှံထားသူတွေကသာ စစ်မှန်တဲ့ ညီအစ်ကိုမောင်နှမတွေပဲ။ သူတို့တွေက ကျွန်မတို့ချစ်ခြင်းမေတ္တာကို ထိုက်တန်သူတွေပါ။ သမ္မာတရားကို လက်ခံဖို့ ငြင်းပြီး၊ အသင်းတော်မှာ အမြဲတမ်း နှောင့်ယှက်နေသူတွေ၊ ဘုရားနဲ့ သမ္မာတရားကို မုန်းတီးသူတွေ အားလုံးကတော့ မကောင်းတဲ့လူတွေ၊ မယုံကြည်သူတွေ၊ စာတန်နဲ့ နတ်ဆိုးတွေပဲ။ သူတို့ကျတော့ ကျွန်မတို့ရဲ့မနှစ်သက်မှု၊ ပစ်ပယ်မှုနဲ့ပဲ ထိုက်တန်တယ်။ အဲဒါက ဘုရားရဲ့အလိုတော်နဲ့ စည်းမျဉ်းတွေနဲ့အညီ လူတွေကို ဆက်ဆံဖို့ တစ်ခုတည်းသောနည်းလမ်းပါပဲ။ အဲဒီနောက်ပိုင်း စည်းဝေးပွဲတစ်ခုမှာ၊ ကျွန်မလည်း မကောင်းတဲ့လူတစ်ယောက်ဆိုတာ ဘာလဲ၊ သူတို့ကို ဘယ်လိုခွဲခြားမလဲဆိုတာကို မိတ်သဟာယပေးလိုက်တယ်။ လိကျီရဲ့မကောင်းတဲ့ အပြုအမူတွေကိုလည်း ထုတ်ပြောပြတယ်။ လူတစ်ယောက်ကို အသင်းတော်ကနေ ဖယ်ရှားဖို့အတွက် စည်းမျဉ်းတွေကိုလည်း မိတ်သဟာယပေးလိုက်တယ်။ အားလုံးက သမ္မာတရားကို နားလည်သွားပြီလည်းဆိုရော၊ လိကျီရဲ့ မကောင်းမှုလုပ်တာတွေကို စပြီး ဖော်ထုတ်ကြရော။ နောက်ဆုံး သူလည်း ထုတ်ပယ်ခံလိုက်ရတယ်။

အဲဒီကိစ္စတွေ ပြီးသွားတော့ ကျွန်မလည်း ဘုရားကို တကယ် ကျေးဇူးတင်မဆုံးဖြစ်မိတယ်။ ဘုရား ထုတ်ဖော်ပြတာတွေနဲ့ သူ့နှုတ်ကပတ်တော်တွေရဲ့ တရားစီရင်မှုကြောင့်သာ မဟုတ်ခဲ့ရင်၊ ကျွန်မက အဲဒီမကောင်းတဲ့ အတွေးအခေါ်တွေနဲ့ ဆက်ပြီး ရှင်သန်နေမိမှာပဲ။ တခြားလူတွေကို အရမ်းကာရော သနားကရုဏာထားပြီး၊ အကောင်းအဆိုး၊ အမှန်အမှားကို မခွဲခြားနိုင်ဘဲဖြစ်နေမှာ။ ကိုယ့်ကိုယ်ကိုယ် မသိလိုက်ဘဲ၊ ဘုရားကို ဆန့်ကျင်မိပြီး စာတန်ဘက်ကနေ ရပ်တည်နေမိမှာ။ ဘုရားနှုတ်ကပတ်တော်တွေက ချစ်ခင်တွယ်တာစိတ် လွှမ်းမိုးမှုရဲ့အန္တရာယ်နဲ့ အကျိုးဆက်တွေကို ညွှန်ပြခဲ့တာပါ။ ချစ်ခင်တွယ်တာစိတ်ရဲ့အချုပ်အနှောင်တွေကနေ ကျွန်မကို လွတ်မြောက်စေခဲ့တာပါ။ ကျွန်မအနေနဲ့ သမ္မာတရားရဲ့စည်းမျဉ်းတွေနဲ့အညီ လူတွေကို ဆက်ဆံတတ်အောင်ပေါ့။ ဘုရားရဲ့ချစ်ခြင်းမေတ္တာနဲ့ ကယ်တင်ခြင်းကို သိပ်ပြီး ကျေးဇူးတင်မိပါတယ်။


၈၇။ တွဲဖက်သည် ပြိုင်ဖက်မဟုတ်

အိုဇန်း မြန်မာနိုင်ငံ

ဘုရားရဲ့ နောက်ဆုံးသော ကာလ အမှုတော်ကို ကျွန်မ လက်ခံပြီး သိပ်မကြာဘူး၊ လူသစ်တွေ ရေလောင်းတာ စလုပ်ခဲ့တယ်။ ကျွန်မက စိတ်ထက်သန်ပြီး တက်ကြွလို့၊ ကိုယ့်တာဝန်မှာ ရလဒ်တချို့ ဖြစ်စေခဲ့ပြီး၊ အဖွဲ့ခေါင်းဆောင်အနေနဲ့ အရွေးခံခဲ့ရတယ်။ နောက်ပိုင်းမှာ ဧဝံဂေလိ သင်းထောက် ဖြစ်လာခဲ့တယ်။ ကျွန်မက ငယ်ရွယ်ပေမဲ့ အားကိုးလို့ရတယ်၊ ကိုယ့်တာဝန်မှာ ဝန်ထမ်းပြီး၊ တာဝန်ယူတတ်တယ်လို့ ညီအစ်ကို မောင်နှမတွေက ပြောကြတယ်။ ဒါက ကျွန်မရဲ့ ဝင့်ဝါမှုကို အရမ်း ဖြည့်ဆည်းပေးနေခဲ့တယ်။ ၂၀၂၀ခုနှစ် အောက်တိုဘာမှာ၊ ကျွန်မ အသင်းတော်ခေါင်းဆောင် ဖြစ်လာခဲ့တယ်။ ကျွန်မက ညီအစ်ကို မောင်နှမတွေရဲ့ စိတ်နှလုံးထဲမှာ သမ္မာတရား လိုက်စားနိုင်စွမ်းရှိတဲ့ သူတစ်ယောက်ဖြစ်တယ်လို့ ပိုလို့တောင် ခံစားမိစေတယ်။ နည်းနည်းကြာတော့၊ အစ်မလျူကို ကျွန်မနဲ့ အလုပ်လုပ်ဖို့ အထက်ခေါင်းဆောင်က စီစဉ်တယ်။ အလုပ်ကို သူ့ဆီ မိတ်ဆက်တဲ့အခါ၊ အသင်းတော်ထဲက ပြဿနာတချို့ကို ခေါင်းဆောင်က ပြောပြတယ်။ ဒါကို သူကြားပြီးတဲ့နောက်မှာ၊ အစ်မလျူက ပြောတယ်၊ “ပြဿနာရဲ့ ရင်းမြစ်ကို အမြန်ရှာပြီး ဖြေရှင်းရမယ်။ မဟုတ်ရင်၊ အသင်းတော် အလုပ်ကို ဟန့်တာမှာပဲ”တဲ့။ သူအဲဒီလိုပြောတာကြားတော့ ကျွန်မ ရှက်မိတယ်။ ကိုယ့်အလုပ်မှာ ဒီပြဿနာတွေ ရှိတဲ့အတွက် အစ်မလျူက ကျွန်မကို အထင်သေးမှာ စိုးရိမ်ခဲ့တာကြောင့်ပေါ့။ နောက်နေ့ ရက်အနည်းငယ်မှာ၊ အသင်းတော်မှာရှိတဲ့ တကယ့် အခြေအနေကို အစ်မလျူက စုံးစမ်းစစ်ဆေးတယ်။ နောက်တော့ အလုပ်ဖော်တွေနဲ့ ညီအစ်ကို မောင်နှမတချို့ရှေ့မှာ သူက ကျွန်မကို ပြောတယ်၊ “ပြီးခဲ့တဲ့ နှစ်ရက်အတွင်း ကျွန်မတွေ့ခဲ့တဲ့ ဧဝံဂေလိ သင်းထောက်နဲ့ အဖွဲ့ခေါင်းဆောင် တချို့က ဝန်မထမ်းကြဘူး။ လူသစ်တွေမှာ အယူအဆနဲ့ အခက်အခဲတွေ ရှိတဲ့အခါ အဲဒါတွေကို အဖွဲ့ခေါင်းဆောင်တွေက မဖြေရှင်း၊ မရှာဖွေဘူး၊ အဲဒီအစား အခက်အခဲတွေထဲမှာ နစ်နေတယ်။ ဒီလိုမျိုးနဲ့ လူသစ်တွေကို ကောင်းကောင်း ရေလောင်းလို့မရဘူး”တဲ့။ သူပြောတာကြားတဲ့အချိန်မှာ ကျွန်မ နည်းနည်း ခုခံမိတယ်။ ပျိုးထောင်ဖို့ ကျွန်မ အာရုံစိုက်နေတဲ့ အဖွဲ့ခေါင်းဆောင် နည်းနည်း ရှိတယ်။ သူ့အဆိုအရ၊ သူတို့ထဲက ဘယ်သူမှ မတော်ဘူး၊ ဆိုတော့ သူ နည်းနည်း မညှာမတာ ခိုင်းတယ်လို့ ခံစားရတယ်။ “မင်းက ရောက်ရုံပဲရှိသေးသလို၊ အခြေအနေ အတိအကျ မသိသေးပေမဲ့၊ အမှားတွေ စရှာနေတယ်။ ကိုယ်က ဝန်ထမ်းပြီး ပြဿနာတွေ ရှာတွေ့နိုင်တယ်လို့ ပြချင်တာလား။ ဒီမှာ လူသစ်ဖြစ်လို့ ရှင်က အထင်ကြီးအောင်လုပ်ဖို့ ကြိုးစားနေတာလား။ ကျွန်မအလုပ်မှာရှိတဲ့ ပြဿနာတွေကို ရှင်ဆက်တူးဆွနေရင်၊ ညီအစ်ကို မောင်နှမတွေရဲ့ အမြင်မှာ ကျွန်မရဲ့ ပုံရိပ်ကောင်းကို ရှင်ဖျက်ဆီးမိတော့မယ်”လို့ တွေးမိတယ်။ ဒေါသကိုပြန်ထိန်းပြီး ပြောလိုက်တယ်၊ “ဒီမေးခွန်းတွေနဲ့ပတ်သက်လို့ အစ်မ မှန်ပါတယ်။ ဒါပေမဲ့ အဖွဲ့ခေါင်းဆောင်တွေရော ဧဝံဂေလိ သင်းထောက်ရော လက်တွေ့ကျတဲ့ အခက်အခဲတွေ ရင်ဆိုင်နေရတာလေ။ ဒီတော့ တစ်ခါတလေ လိုက်ကြည့်တဲ့ အလုပ်ကို ကောင်းကောင်း မလုပ်ဖြစ်ဘူး၊ ကျွန်မတို့ နားလည်ရမယ်”လို့ပေါ့။ ဒါကိုကြားတော့ သူက ပြောတယ်၊ “ဒီအခက်အခဲတွေကို သမ္မာတရားအပေါ် မိတ်သဟာယပြုပြီး ဖြေရှင်းလို့ရတယ်။ သူတို့က သမ္မာတရားကို လက်ခံပြီး ဘုရားအလိုတော်ကို နားလည်ရင်၊ ဝန်ထမ်းပြီး ကိုယ့်တာဝန်မှာ တာဝန်ယူကြမှာပဲ။ အဓိကအချက်က ဒီပြဿနာတွေကို ဖြေရှင်းဖို့ သမ္မာတရားအပေါ် ကျွန်မတို့ မိတ်သဟာယပြုခြင်း ရှိမရှိ ဆိုတာပဲ”တဲ့။ မှန်တယ်။ ဒါပေမဲ့ ကျွန်မ အဲဒါကို မှန်မှန်ကန်ကန် လက်မခံခဲ့သလို၊ ပိုလို့တောင် ဒေါသထွက်မိတယ်။ ကျွန်မ တွေးမိတယ်၊ “သမ္မာတရားအပေါ် ကျွန်မ မိတ်သဟာယ မပြုနိုင်ဘူးလို့ ရှင်ဆိုလိုတာလား”ပေါ့။ အစ်မလျူအပေါ် ကျွန်မအမြင်က လုံးဝ ပြောင်းလဲသွားတယ်။ သူ့ကို ကျွန်မရဲ့ တွဲဖက်နဲ့အကူလို မတွေးတော့ဘဲ ကိုယ့်ပြိုင်ဖက်လို တွေးခဲ့တယ်။ ဒါသာဆက်ဖြစ်ရင်၊ အနှေးနဲ့အမြန် အလုပ်မှာ သူ ဦးဆောင်သွားမှာပဲလို့ တွေးမိတယ်၊ ဒါပေမဲ့ ကျွန်မက ခေါင်းဆောင်ဖြစ်ပြီး သူက ဒီမှာ ကျွန်မနဲ့ ပူးပေါင်းလုပ်ဖို့ ရှိနေတာလေ။ သူက အရာရာမှာ ကျွန်မထက် တော်ပြီး ကျွန်မအမြဲ ရှက်ရတယ်။ ဒီလိုနဲ့ ဘယ်လိုလုပ် ဂုဏ်သိက္ခာတစ်ခုခု ရှိနိုင်မှာလဲ။ ပြီးတော့ ညီအစ်ကို မောင်နှမတွေက ကျွန်မကို ဘာများထင်ကြမလဲ။ အဲဒီနောက်မှာ ကျွန်မ သူနဲ့ အလုပ်မလုပ်ချင်တော့သလို၊ သူ့ကို စကားမပြောချင်တော့ဘူး။ တစ်ခါ၊ လုပ်ဖော်ဆောင်ဖက် အစည်းအဝေးမှာ၊ အယောင်ဆောင် ခေါင်းဆောင်တွေက လက်တွေအလုပ်မလုပ်ဘူးလို့ လို့ဖော်ပြတဲ့ ဘုရားနှုတ်ကပတ်တော်ကို ဖတ်ပြီး၊ အစ်မလျူက ကိုယ့်ကိုယ်ကိုယ် သုံးသပ်ပြီး နားလည်ခဲ့တယ်။ သူ အသင်းတော်မှာ ရှိနေတာ ခုဆို အတော်ကြာပြီဖြစ်ပေမဲ့၊ လက်တွေ့အလုပ်မလုပ်လို့ လူသစ်တွေရဲ့ အခက်အခဲတွေက အချိန်မီ ပြေလည်မသွားခဲ့တာကြောင့် အခက်အခဲတွေမှာ ပိတ်မိပြီး သမ္မာတရားကို ဘယ်လို လက်တွေ့လုပ်ရမယ်မှန်း မသိကြဘူး၊ အဲဒါက ဘဝမှာ သူတို့ရဲ့ ကြီးထွားမှုကို နှောင့်နှေးစေခဲ့တယ်တဲ့။ ကိုယ့်ကိုယ်ကိုယ် အသိကို သူ ဆွေးနွေးနေပေမဲ့၊ ကျွန်မနားမှာ သူက ကျွန်မကို တကယ့် အလုပ်မလုပ်တဲ့အတွက် ဖော်ထုတ်နေသလိုပဲ။ သူ ဘာကိုဆိုလိုတယ်ဆိုတာကို ကျွန်မ စတွက်ဆခဲ့တယ်၊ “ကျွန်မအလုပ်မှာရှိတဲ့ ပြဿနာတွေကို လူတိုင်းကို တမင်အသိပေးဖို့ ဒီပြဿနာတွအကြောင်း ရှင်ပြောနေတာပဲ၊ ဟုတ်တယ် မဟုတ်လား။ အရင်က ညီအစ်ကို မောင်နှမတွေက ကျွန်မအပေါ် ထင်မြင်ချက်ကောင်းရှိခဲ့ပေမဲ့၊ အခုတော့ ရှင်က ကျွန်မကို ဒီလိုဖော်ထုတ်လိုက်တော့ ကျွန်မပုံရိပ်ကို ထိခိုက်နစ်နာမှာပဲ မဟုတ်လား။ အခု ကျွန်မကို သူတို့ ဘာများထင်ကြမလဲ”လို့ပေါ့။ အဲဒီတုန်းက၊ ကျွန်မအရမ်း အတိုက်အခံဖြစ်ပြီး ထွက်သွားချင်ခဲ့တယ်။ ဒါပေမဲ့ အဲဒီလိုလုပ်ဖို့က အဆင်ခြင်မဲ့တယ်လို့ ခံစားရလို့ အဆုံးထိ အတင်းနေလိုက်တယ်။

အဲဒီညနေမှာ၊ သင်းထောက်သစ်တွေ ရွေးကောက်ပွဲကို ဆွေးနွေးဖို့ အစ်မလျူက ကျွန်မဆီ လာပြီး၊ ကျွန်မတို့ ရာထူးတိုးပေးလို့ရမဲ့ ဝန်ထမ်းတဲ့သူ ဘယ်သူရှိလဲလို့ မေးတယ်။ အဲဒါကို သူမေးတော့၊ ကျွန်မ အရမ်း အတိုက်အခံဖြစ်ပြီး တွေးမိတယ်၊ “သင့်တော်တဲ့ ကိုယ်စားလှယ် တစ်ယောက်ယောက် ကျန်သေးလို့လား။ အတော်ဆုံးတွေကို ရှင် အကုန် ငြင်းလိုက်ပြီပဲ။ ပြဿနာတွေက အသင်းတော်မှာ ရှိပေမဲ့ အဲဒါတွေအကြောင်းကို ဒီမှာ ပွင့်ပွင့်လင်းလင်း မပြောရုံမက၊ တခြားအသင်းတော်က ညီအစ်ကို မောင်နှမတွေရှေ့မှာ အဲဒါတွေကို ရှင် ဆွေးနွေးတယ်။ အခု ကျွန်မ လက်တွေ့အလုပ်မလုပ်တာကို သူတို့ သိသွားကြပြီ။ ရှင်စကားပြောတဲ့အခါ ကျွန်မခံစားချက်ကို ဘာလို့ မစဉ်းစားတာလဲ။ ရှင် ကျွန်မကို တမင်ပစ်မှတ်ထားနေတယ် ထင်တယ်”လို့ပေါ့။ ကျွန်မ တင်းတင်းမာမာ ပြောလိုက်တယ်၊ “အစ်မရောက်လာကတည်းက၊ ဘယ်သူကမှ ဝန်မထမ်းကြတော့ဘူး”လို့ပေါ့။ သူက အသံတိုးတိုးနဲ့ ဖြေတယ်၊ “ဒီတော့ အစ်မ ဒီမှာရှိမနေသင့်ဘူးလို့ ဆိုလိုတာလား”တဲ့။ ကျွန်မ အရမ်းစိတ်လိုက်မာန်ပါလုပ်ပြီး၊ ကျွန်မ ပြောတာမှားမှန်း သဘောပေါက်လိုက်တယ်။ ဒါကြောင့် “မဟုတ်ပါဘူး”လို့ ချက်ချင်း ပြန်ဖြေလိုက်တယ်။ ဆွေးနွေးတဲ့အလုပ် ဆက်မလုပ်ခင်မှာ ကျွန်မတို့နှစ်ယောက်လို့ အတန်ကြာ နှုတ်ဆိတ်သွားကြတယ်။ နောက်ပိုင်းမှာ၊ ကိုယ့်အစ်မကို ပြောခဲ့တာ ပြန်တွေးမိတော့၊ နည်းနည်း အပြစ်ရှိတဲ့စိတ် ခံစားရတယ်။ သူ့ကို အဲဒီလို မပြောခဲ့သင့်ဘူးလေ။ ဆွေးနွေးတာ ပြီးသွားတော့ သူ့ကို ကျွန်မ တောင်းပန်ချင်ခဲ့ပေမဲ့၊ အလုပ်နဲ့ အလုပ်များနေတဲ့အခါ၊ မေ့သွားတယ်။

နောက်ပိုင်းမှာ အထက်ခေါင်းဆောင်က အစ်မလျူနဲ့ အရာရာ တိုင်ပင်တာကို တွေ့ရတယ်။ ကျွန်မ အရမ်း အနေခက်သွားတယ်။ “ငါက ခေါင်းဆောင်လေ။ ညီအစ်ကို မောင်နှမတွေက ငါ့ကို ဘာများထင်ကြမလဲ။ ခေါင်းဆောင်အနေနဲ့ အသုံးမကျဘူး၊ မလိုအပ်ဘူးလို့ သူတို့ ပြောကြမလား”လို့ပေါ့။ ကျွန်မရဲ့ ကျော်ကြားမှုကို အစ်မလျူ ခိုးသွားတယ်လို့ ခံစားရပြီး သူ့ကို မနာလိုဖြစ်ခဲ့တယ်။ ကျွန်မ တွေးမိတယ်၊ “သူ ဒီကိုရောက်မလာခဲ့ရင်၊ ခေါင်းဆောင်က အလုပ်ကို ငါနဲ့ ဆွေးနွေးမှာပဲ” လို့ပေါ့။ အစ်မလျူက အလုပ်အားလုံးကို အခု စိုးမိုးနေတဲ့ အချက်ကိုလည်း တွေးမိတယ်။ ပြီးတော့ ဘုရားကို ယုံကြည်တာ ကြာပြီဖြစ်သလို၊ ကျွန်မထက် ပိုနားလည်တယ်။ ညီအစ်ကို မောင်နှမတွေရှေ့မှာ ကျွန်မ အလုပ်မှာရှိတဲ့ ပြဿနာတွေကိုလည်း သူ ထောက်ပြခဲ့ပြီးပြီ။ ဒါကြောင့် အခု ညီအစ်ကို မောင်နှမတွေက ကျွန်မကို အခုဘာများတွေးမလဲ မသိဘူး။ ဒီအရာတွေကို တွေးမိတော့၊ ဘေးကျပ်နံကျပ်ဖြစ်သလို ခံစားရတယ်။ ကျွန်မရဲ့ ခေါင်းဆောင်ရာထူးကို အစ်မလျူ ယူသွားမှာ ကျွန်မ စိုးရိမ်ခဲ့တယ်။ အဲဒီအကြောင်းကို ပိုတွေးလေ၊ စိတ်မကျေမနပ် ဖြစ်လေဖြစ်ပြီး၊ သူ့အပေါ် လက်စားချက်လိုစိတ် ရှိခဲ့တယ်။ “ကျွန်မ ခံစားချက်ကိုရှင် ဂရုမစိုက်ဘူး၊ ဒီတော့ ခုကစပြီး ရှင့်အတွက် ကိစ္စတွေကို လွယ်အောင်လုပ်မှာ မဟုတ်ဘူး” လို့ပေါ့။ တစ်ခါ သတိရသေးတယ်၊ အလုပ်ကို ကျွန်မတို့ ဆွေးနွေးနေကြပြီး၊ အစ်မလျူက သူ့ယူဆချက်ကို ဖော်ပြပြီးတဲ့နောက်မှာ၊ ကျွန်မရဲ့ အကြံကို မေးတယ်။ ကျွန်မ သူ့ကို လျစ်လျူရှုလိုက်ပြီး သူ့အလုပ် အစီအစဉ်တွေကို ပြစ်ချက်ရှာခဲ့တယ်၊ သူ တမင် အခက်တွေ့အောင်လို့ ဒီဟာ၊ ဟိုဟာက အလုပ်ဖြစ်မှာ မဟုတ်ဘူးလို့ ပြောရင်းနဲ့ပေါ့။ တစ်ကြိမ်မှာ အစ်မလျူ အဓိက တာဝန်ယူထားတဲ့ အလုပ်တစ်ခုကို ကျွန်မတို့ ဆွေးနွေးနေကြတယ်။ အဲဒီတုန်းက၊ ပြဿနာကို ဘယ်လိုဖြေရှင်းရမယ်ဆိုတာ သိခဲ့ပေမဲ့ ကျွန်မ အကြံမပေးချင်ခဲ့ဘူး။ “ရှင့်ရဲ့ အစီအစဉ်တွေ မအောင်မြင်ရင် ပိုကောင်းတယ်။ အဲဒီလိုနဲ့ ကိစ္စတွေကို ရှင်မကိုင်တွယ်နိုင်မှန်း လူတိုင်း သိပြီး၊ ကျွန်မအစား ရှင့်ကို အမြဲ စကားပြောတာ မှားမှန်း ခေါင်းဆောင်က သိမှာ”လို့တောင် တွေးခဲ့တယ်။ အဲဒီနောက်မှာ၊ အကြံပြုချက်တချို့ သူ ပေးခဲ့တယ်၊ အားလုံးကို ကျွန်မ ငြင်းလိုက်တယ်။ ဘယ်လိုဖြေရှင်းရမယ်မှန်း သူမသိသလို၊ ကျွန်မကို အကြံနည်းနည်း ပေးစေချင်တာကို ကျွန်မ မြင်တော့၊ ပိုပြီး ကိုယ့်ကိုယ်ကိုယ် ဂုဏ်ယူခဲ့တယ်။ ကျွန်မက၊ “ဒီလိုအလုပ်ကိုတောင် ရှင် ကောင်းကောင်း မစီစဉ်နိုင်ဘူး၊ ရှင်က ကျွန်မအလုပ်ကို လက်ညိုးထိုးဖို့ သတ္တိရှိသေးတယ်” လို့ တွေးခဲ့တယ်။ အဲဒီတုန်းက၊ ကျွန်မ အခြေအနေ မမှန်တာကို ခေါင်းဆောင်က မြင်ခဲ့ပြီး၊ အစ်မလျူနဲ့ ကျွန်မ အတွဲညီညီ အလုပ်လုပ်ရမယ်၊ မဟုတ်ရင် အသင်းတော်အလုပ်က နှောင့်နှေးသွားမယ်လို့ ကျွန်မကို သတိပေးခဲ့တယ်။ ခေါင်းဆောင်ရဲ့ စကားတွေကို ကြားပြီးတဲ့နောက်မှာ စိတ်နှလုံးမှာ နည်းနည်း ပြစ်တင်တာ ခံစားရတယ်။ ကိုယ့်အလုပ်မှာ ကျွန်မတို့ ပိတ်မိတဲ့အချိန်မှာ၊ အဲဒါကို ဖြေရှင်းဖို့ ကျွန်မ ဘာလို့ဝန်မထမ်းခဲ့တာလဲ။ အဲဒီအစား ဘေးရပ်ပြီး ပြုံးခဲ့တယ်။ အသင်းတော် အလုပ်ကို ကျွန်မ လုံးဝ စောင့်ရှောက်မနေခဲ့ဘူး။ ဒါကို သဘောပေါက်တော့၊ ကိုယ့်စိတ်အခြေအနေကို ပြင်ပြီး ဆွေးနွေးတာတွေမှာ ပါဝင်ခဲ့တယ်။ ဒါပေမဲ့ အရင်ဆွေးနွေးမှုကနေ နှောင့်နှေးမှုကြောင့်၊ အလုပ်ကို စီစဉ်တာ အရမ်းနောက်ကျသွားခဲ့တယ်။ တစ်ညမှာ၊ ကျွန်မပြဿနာတွေကို ခေါင်းဆောင်က လာထောက်ပြတယ်။ သူက ပြောတယ်၊ “သိက္ခာနဲ့ အဆင့်အတန်းအတွက် ညီမရဲ့ စိတ်ဆန္ဒက အရမ်းအားကောင်းတယ်။ ကျော်ကြားမှုအတွက် အစ်မလျူနဲ့ ညီမက ပြိုင်နေခဲ့တာပဲ။ အလုပ်ကိစ္စ ဆွေးနွေးနေချိန်မှာ၊ သူတင်ပြတဲ့ ဘယ်အမြင်ကိုမှ လက်မခံဘူး။ လူတိုင်းကို ချေပခဲ့တယ်။ ညီမကြောင့် အစ်မလျူ စိတ်ကျဉ်းကျပ်ခဲ့ပြီး၊ ညီမနဲ့ ဘယ်လို ပူးပေါင်းလုပ်ရမယ်မှန်း မသိဘူး။ ညီမ ကိုယ့်ကိုယ်ကိုယ် သုံးသပ်ဖို့ လိုတယ်”တဲ့။ ခေါင်းဆောင်ပြောတာ ကြားပြီးတော့ ကျွန်မ အရမ်းဝမ်းနည်းပြီး စိတ်ထိခိုက်ခဲ့တယ်။ “အစ်မလျူက ကျွန်မပြဿနာကို ကျွန်မနောက်ကွယ်မှာ ဘာလို့ တိုင်ကြားနေခဲ့တာလဲ။ ကျွန်မကို တကယ်ကူညီချင်တယ်ဆိုရင်၊ လူကိုယ်တိုင် ကျွန်မကို ပြောလို့ရတာပဲ။ အခု ကျွန်မပြဿနာအကြောင်းကို ခေါင်းဆောင်ကသိပြီး၊ တာဝန်ကနေ ကျွန်မ အထုတ်ခံရနိုင်တယ်”လို့ပေါ့။ ဒါကို တွေးမိတာနဲ့၊ ခေါင်းဆောင်ကို ကျွန်မ အခြေအနေအကြောင်း ဖွင့်ပြောခဲ့တယ်။ အသင်းတော် အလုပ်မနှောင့်နှေးအောင်လို့ ထွက်ဖို့တောင် ကမ်းလှမ်းခဲ့တယ်။ ဒီစကားတွေကို ပြောနေရင်း၊ ကျွန်မ အသဲကွဲလုမတတ်ပါပဲ။ ကိုယ့်တာဝန်ကို ဆုံးရှုံးရတော့မလို ခံစားရတယ်။ ခေါင်းဆောင်က ကျွန်မကို ပြောတယ်၊ “ကျွန်မတို့မှာ ပြဿနာတွေ ရှိတဲ့အခါ၊ ရှောင်ရှားလို့ မရဘူး။ သမ္မာတရားရှာပြီး ကိုယ့်ကိုယ်ကိုယ် သုံးသပ်ဖို့လိုတယ်။ အလုပ်မှာ အစ်မလျူက ပြဿနာတွေ ရှာတွေ့နိုင်တာက သူဟာ ဝန်ထမ်းနိုင်တာကို ပြတာပဲ။ ဒါ အသင်းတော်အလုပ်အတွက် အကျိုးရှိတယ် မဟုတ်လား။ ဘာလို့ ညီမက မှန်မှန်ကန်ကန် သဘောမထားနိုင်တာလဲ။ သူ့ကို ညီမအမြဲ မနာလိုဖြစ်ပြီး ညီမထက်သာသွားမှာ စိုးခဲ့တယ်။ ဒါ အဆင့်အတန်းအတွက် ညီမရဲ့ စိတ်ဆန္ဒ အရမ်းအားကောင်းတာကို ပြတာပဲ”တဲ့။ ခေါင်းဆောင်ရဲ့ မိတ်သဟာယပြီးသွားတော့၊ သိက္ခာနဲ့ အဆင့်အတန်းအတွက် ကျွန်မရဲ့ စိတ်ဆန္ဒက အရမ်းအားကောင်းမှန်း ကျွန်မ သဘောပေါက်လိုက်တယ်။ ကိုယ့်အခြေအနေကို ဖြေရှင်းဖို့ သမ္မာတရားကို ရှာရမယ်။ မတုန်မလှုပ်နဲ့ အတိုက်အခံလုပ်လို့ မဖြစ်တော့ဘူး။

အဲဒီနောက်မှာ ဘုရားနှုတ်ကပတ်တော် တစ်ပိုဒ်ဖတ်ပြီး၊ ကျွန်မထုတ်ဖော်ပြတဲ့ ဖောက်ပြန်ပျက်စီးတဲ့ စိတ်သဘောထားအပေါ် သိနားလည်မှု တချို့ရခဲ့တယ်။ “အန္တိခရစ်များက ၎င်းတို့ကို ဖော်ထုတ်သည့် မည်သူမဆိုသည် ၎င်းတို့ကို အခက်အခဲဖြစ်အောင် ပြုလုပ်နေခြင်းသက်သက်သာ ဖြစ်သည်ဟု ထင်သည်။ ထို့ကြောင့် ၎င်းတို့သည် မိမိတို့ကို ဖော်ထုတ်သောသူ မည်သူကိုမဆို ယှဉ်ပြိုင်ပြီး တိုက်ခိုက်ကာ အခက်အခဲဖြစ်အောင်လုပ်သည်။ ၎င်းတို့၏ အန္တိခရစ်သဘာဝကြောင့် ၎င်းတို့ကို ပြုပြင်သော၊ သို့မဟုတ် ကိုင်တွယ်ဖြေရှင်းသော မည်သူမဆိုအပေါ် လုံးဝ ကြင်နာမည် မဟုတ်သကဲ့သို့ ထိုသို့ပြုလုပ်သော မည်သူမဆိုကို သည်းခံမည်မဟုတ်၊ သို့မဟုတ် လက်ခံလိုက်လျောမည်မဟုတ်။ ထိုသို့ပြုလုပ်သောသူ မည်သူမဆိုအပေါ် ကျေးဇူးတင်ဖို့၊ သို့မဟုတ် ချီးမွမ်းဖို့မှာ ပို၍ပင် မဖြစ်နိုင်ပေ။ ဆန့်ကျင်ဘက်အနေဖြင့် တစ်စုံတစ်ယောက်က ၎င်းတို့ကို ပြုပြင်လျှင်၊ သို့မဟုတ် ကိုင်တွယ်ဖြေရှင်းပြီး ဂုဏ်သိက္ခာဆုံးရှုံးအောင်၊ မျက်နှာပျက်အောင် ပြုလုပ်လျှင် ၎င်းတို့၏ စိတ်နှလုံး၌ ဤလူအတွက် မုန်းတီးမှုများ သိုထားလိမ့်မည်။ ထိုသူကို လက်စားချေရန် အခွင့်အရေးတစ်ခုကို ရှာဖွေလိုလိမ့်မည်။ ၎င်းတို့သည် သူတစ်ပါးတို့အပေါ် အဘယ်မုန်းတီးမှု ရှိသနည်း။ ဤသည်မှာ သူတစ်ပါးတို့ရှေ့တွင် ၎င်းတို့ထင်မြင်ပြီး ပွင့်ပွင့်လင်းလင်း ပြောဆိုသောအရာဖြစ်သည်။ ‘ယနေ့တွင် သင်ကျွန်ုပ်ကို ပြုပြင်ပြီး ကိုင်တွယ်ဖြေရှင်းခဲ့သည်။ ယခု ကျွန်ုပ်တို့၏ ရန်စကို ကျောက်တွင် ရေးထွင်းပြီးလေပြီ။ သင့်လမ်း သင်သွားတော့၊ ကျွန်ုပ်လည်း ကိုယ့်လမ်း ကိုယ်သွားမည်။ သို့သော် ကျွန်ုပ်လက်စားအရချေမည်ဟု ကျိန်ဆို၏။ သင်၏အမှားကို ကျွန်ုပ်ထံ ဝန်ခံလျှင်၊ ကျွန်ုပ်ကို ဦးညွှတ်လျှင်၊ ဒူးထောက်ပြီး တောင်းပန်လျှင် သင့်ကို ခွင့်လွှတ်ပေးမည်။ ဤသို့မဟုတ်လျှင်ကား ကျွန်ုပ်သည် ဤကိစ္စကို မည်သည့်အခါမျှ လက်လွှတ်မည်မဟုတ်။’ အန္တိခရစ်များသည် မည်သည့်အရာကို ပြောသည်ဖြစ်စေ၊ လုပ်ဆောင်သည်ဖြစ်စေ ၎င်းတို့အပေါ် မည်သူမဆို၏ ကြင်နာသော ပြုပြင်ခြင်း၊ သို့မဟုတ် ကိုင်တွယ်ဖြေရှင်းခြင်းကို၊ သို့မဟုတ် မည်သူမဆို၏ ရိုးသားသော အကူအညီကို ဘုရားသခင်၏ ချစ်ခြင်းနှင့် ကယ်တင်ခြင်းတို့ ရောက်ရှိလာမှုအဖြစ် မည်သည့်အခါမျှ မမြင်ပေ။ ထိုအစား အရှက်ခွဲခံရသည့် လက္ခဏာအဖြစ်၊ ကြီးစွာသော အရှက်ရသည့် အခိုက်အတန့်အဖြစ် မြင်ကြသည်။ ဤသည်မှာ အန္တိခရစ်များသည် သမ္မာတရားကို လုံးဝ လက်မခံကြကြောင်းနှင့်၊ ၎င်းတို့၏ စိတ်သဘောထားသည် သမ္မာတရားကို စိတ်ကုန်ပြီး ရွံရှာမုန်းတီးခြင်း ဖြစ်ကြောင်းကို ပြသ၏။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၉- ၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၈)) အန္တိခရစ်တွေ ပြုပြင်ခံရပြီး ကိုင်တွယ်ဖြေရှင်းခံရတဲ့အခါ၊ အဲဒါကို သူတို့ လက်မခံရုံမက၊ သူတို့ကို ပြုပြင်၊ ကိုင်တွယ်ဖြေရှင်းတဲ့လူကို စမုန်းလာကြပြီး လက်တုံ့ပြန်ချင်ကြတယ်လို့ ဘုရားက ထုတ်ဖော်ပြတယ်။ အန္တိခရစ်တွေက သမ္မာတရားကို လက်မခံကြသလို၊ သမ္မာတရားကို ငြီးငွေ့၊ မုန်းတီးကြတာ တွေ့ရတယ်။ အရင်က၊ “လူတို့ကို လက်တုံ့ပြန်ခြင်း” ဆိုတဲ့ စကားတွေကို မြင်တဲ့အခါ၊ ဒီနည်းလမ်းက ရက်စက်တယ်လို့ တွေးခဲ့တယ်။ ရက်စက်မှုကို ကျွန်မ ပြမှာမဟုတ်သလို၊ ဒီအရာတွေကို လုပ်နိုင်မှာ မဟုတ်ဘူး၊ ပြီးတော့ အန္တိခရစ်တွေနဲ့ မကောင်းမှုပြုသူတွေကပဲ လူတွေကို လက်စားချေကြမှာလို့ ယုံကြည်ခဲ့တယ်။ ကိုယ့်အပြုအမူကို ကျွန်မ ပြန်တွေးမိတယ်။ လုပ်ဖော်ကိုင်ဖက်တွေ၊ ညီအစ်ကို မောင်နှမတွေရှေ့မှာ အစ်မလျူက ကျွန်မအလုပ်မှာရှိတဲ့ ပြဿနာတွေကို ထောက်ပြတော့၊ ကျွန်မပုံရိပ် ထိခိုက်ပျက်စီးတယ်လို့ ခံစားရလို့ သူ့အပေါ် မလိုမုန်းထားမှုနဲ့ အတိုက်အခံ ဖြစ်ခဲ့တယ်။ အစည်းအဝေးတစ်ခုအတွင်းမှာ၊ ဘုရားနှုတ်ကပတ်တော်ပေါ် အခြေခံပြီး လက်တွေ့အလုပ် သူမလုပ်ခဲ့မှန်း အစ်မလျူက သဘောပေါက်ခဲ့သလို၊ သူ့ရဲ့ ကိုယ့်ကိုယ်ကိုယ် အသိကို ဆွေးနွေးခြင်းအားဖြင့် ကျွန်မအလုပ်မှာရှိတဲ့ ပြဿနာတွေကို တမင် ဖော်ထုတ်နေတာလို့ ခံစားခဲ့တယ်။ ဒါကြောင့် သူ့အပေါ် ကျွန်မရဲ့ မလိုမုန်းထားမှုက ကြီးပဲကြီးထွားခဲ့တယ်။ သူရောက်လာကတည်းက ဘယ်သူကမှ ဝန်မထမ်းကြတော့ဘူးလို့တောင် ပြောပြီး သူ့ကို တိုက်ခိုက်ခဲ့တယ်။ အဲဒီနောက်မှာ ခေါင်းဆောင်က သူနဲ့ အလုပ်ကိစ္စ အမြဲဆွေးနွေးတာကို မြင်တဲ့အခါ၊ ကျွန်မရဲ့ ထင်ပေါ်မှုကို အစ်မလျူခိုးသွားတယ်လို့ ခံစားခဲ့တယ်။ သူ့ကို လက်တုံ့ပြန်ဖို့၊ အလုပ်ကိစ္စ ဆွေးနွေးတဲ့အခါ ကျွန်မရဲ့ အကြံပြုချက်တွေကို မဖော်ပြခဲ့သလို၊ သူ့အတွေးနဲ့ အကြံပြုချက်တွေကို အစ်မလျူက ဖော်ပြတဲ့အခါ၊ အပြစ်ရှာပြီး သူ့ကို ငြင်းခဲ့တယ်။ အဲဒါက အလုပ်တိုးတက်ဖို့ မဖြစ်နိုင်အောင် ဖြစ်စေခဲ့တယ်။ ကိုယ့်အစ်မကို ပြိုင်ဖက်လို မှတ်ယူခဲ့တာပါ။ ကိုယ့်ဂုဏ်သတင်းနဲ့ အဆင့်အတန်းကို ထိန်းသိမ်းဖို့၊ သူ့ကို တိုက်တောင် တိုက်ခိုက်ပြီး လက်တုံ့ပြန်နိုင်ခဲ့တယ်။ ကျွန်မ ထုတ်ဖော်ပြတဲ့ စိတ်သဘောထားက အန္တိခရစ်နဲ့ အတူတူပဲ မဟုတ်လား။ အဲဒါအပြင်၊ ကျွန်မအလုပ်က တကယ့်ပြဿနာကို သူ ထောက်ပြနေခဲ့တဲ့ အချက်ကို ကျွန်မ တွေးမိတယ်။ ကိုယ့်ကိုယ်ကိုယ် သုံးသပ်ပြီး သွေဖည်တာတွေကို ပြောင်းပြန်လှန်ပစ်ဖို့ ကျွန်မ သမ္မာတရားရှာခဲ့ရင်၊ ပြဿနာတွေကို မြန်မြန်ဆန်ဆန် ဖြေရှင်းနိုင်ခဲ့မှာပဲ။ အဲဒါက ကျွန်မတို့အလုပ်အတွက် အကျိုးရှိခဲ့မှာ။ ဒါပေမဲ့ အဲဒါကို လက်မခံရုံမက၊ ကိုယ့်အစ်မကို ကျွန်မ လက်တုံ့ပြန်ချင်ခဲ့တယ်။ ဘုရားကိုယုံကြည်သူလို့ ခေါ်ဖို့ ကျွန်မ တကယ်ကို မထိုက်တန်တာပါ။

နောက်ပိုင်းမှာ ဒီအပြုအမူရဲ့ အနှစ်သာရနဲ့ အကျိုးဆက်ကို ပိုထိုးထွင်းသိမြင်မှုပေးခဲ့တဲ့ ဘုရားနှုတ်ကပတ်တော် နောက်ထပ် နှစ်ပိုဒ် ဖတ်ခဲ့တယ်။ ဘုရားသခင်က ပြောသည်- “အန္တိခရစ်တို့၏ သဘာဝရှိ အဓိကစရိုက်များမှ တစ်ခုမှာ ရက်စက်ကြမ်းကြုတ်ခြင်း ဖြစ်သည်။ ‘ရက်စက်ကြမ်းကြုတ်ခြင်း’ ဆိုသည်မှာ မည်သည့်အရာကို ဆိုလိုသနည်း။ ယင်းက ၎င်းတို့၌ သမ္မာတရားနှင့်စပ်လျဉ်း၍ အထူးသဖြင့် ဆိုးယုတ်သော သဘောထားရှိခြင်း ဖြစ်သည်၊ သမ္မာတရားကို ကျိုးနွံနာခံနိုင်ခြင်း မရှိရုံသာမက၊ လက်ခံဖို့ ငြင်းဆန်ရုံသာမက၊ ၎င်းတို့ကို ပြုပြင်ပြီး ကိုင်တွယ်ဖြေရှင်းသူတို့ကိုပင် ပြစ်တင်ရှုတ်ချလေသည်။ ယင်းမှာ အန္တိခရစ်တို့၏ ရက်စက်ကြမ်းကြုတ်သည့် စိတ်သဘောထား ဖြစ်သည်။ ကိုင်တွယ်ဖြေရှင်းခံရခြင်းနှင့် ပြုပြင်ခံရခြင်းကို လက်ခံသူ မည်သူမဆိုသည် အနိုင်ကျင့်ခြင်းကို ခုခံနိုင်စွမ်း မရှိကြောင်းနှင့် အခြားသူများကို အစဉ်သဖြင့် ကိုင်တွယ်ဖြေရှင်းပြီး ပြုပြင်သည့်လူများသည် အစဉ်သဖြင့် ရန်စပြီး အနိုင်ကျင့်လိုသည့် လူများဖြစ်သည်ဟု အန္တိခရစ်တို့က ထင်ကြသည်။ ထို့ကြောင့် အန္တိခရစ်တစ်ဦးသည် ၎င်းတို့ကို ကိုင်တွယ်ဖြေရှင်းပြီး ပြုပြင်သည့်သူ မည်သူကိုမဆိုအား ခုခံလိမ့်မည် ဖြစ်ပြီး ထိုလူကို ခက်ခဲစေလိမ့်မည်။ ပြီးလျှင် အန္တိခရစ်တစ်ဦး၏ ချို့ယွင်းချက်များ၊ ဖောက်ပြန်ပျက်စီးခြင်းတို့ကို ဆွေးနွေးပြောဆိုလာသည့် မည်သူကိုမဆို၊ သို့မဟုတ် ၎င်းတို့ကို သမ္မာတရားနှင့် ဘုရားအလိုတော်အကြောင်း မိတ်သဟာယပြုသည့်သူ မည်သူကိုမဆို၊ သို့မဟုတ် ၎င်းတို့အား မိမိတို့ကိုယ်ကိုယ် သိစေသည့် မည်သူကိုမဆိုကို ထိုလူသည် ၎င်းတို့အား ခက်ခဲအောင် လုပ်နေပြီး သံသယရှိနေသည်ဟု ၎င်းတို့က တွေးထင်ကြသည်။ ၎င်းတို့သည် ထိုလူကို အလွန်အမင်း မုန်းတီးကြပြီး ထိုသူတို့ကို လက်စားချေမည်ဖြစ်ကာ၊ ၎င်းတို့အတွက် ကိစ္စများကို ခက်ခဲအောင် လုပ်ဆောင်ကြလိမ့်မည်။...မည်သို့သော လူစားမျိုးများသည် ထိုသို့သော ရက်စက်ကြမ်းကြုတ်သည့် စိတ်သဘောထားကို ပိုင်ဆိုင်ကြသနည်း။ ဆိုးယုတ်သည့် လူများဖြစ်သည်။ အမှန်မှာမူ အန္တိခရစ်တို့သည် ဆိုးယုတ်သော လူများဖြစ်သည်။ ထို့ကြောင့် ဆိုးယုတ်သော လူများနှင့် အန္တိခရစ်တို့သာလျှင် ထိုသို့သော ကြမ်းကြုတ်ရက်စက်သည့် စိတ်သဘောထားကို ပိုင်ဆိုင်သည့်သူများ ဖြစ်သည်။ ကြမ်းကြုတ်ရက်စက်သော လူတစ်ဦးသည် စေတနာထားသည့် တိုက်တွန်းအားပေးခြင်းမျိုး၊ စွပ်စွဲခြင်းမျိုး၊ သွန်သင်ခြင်းမျိုး၊ သို့မဟုတ် အကူအညီမျိုး တစ်ခုတလေကို ကြုံရသည့်အခါ၊ ၎င်းတို့၏ သဘောထားသည် နှိမ်ချစွာ ကျေးဇူးတင်ရှိခြင်း၊ သို့မဟုတ် လက်ခံခြင်း မဟုတ်ဘဲ၊ ထိုအစား အမျက်ဒေါသထွက်ပြီး အလွန်အမင်း မုန်းတီးခြင်း၊ ရန်လိုခြင်းနှင့် လက်စားချေခြင်းအတွက် အလိုဆန္ဒတို့ပင် ဖြစ်လေသည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၉- ၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၈)) “အန္တိခရစ်တို့သည် မိမိတို့၏ ကိုယ်ပိုင် အဆင့်အတန်းနှင့် ဂုဏ်သတင်းကို အခြားမည်သည့်အရာမဆိုထက်ပို၍ အရေးကြီးသည်ဟု သဘောထားကြသည်။ ဤလူတို့သည် မရိုးသားခြင်း၊ ဒုက္ခပေးခြင်း၊ ကောက်ကျစ်ခြင်းတို့ရှိရုံမကဘဲ အလွန်အမင်း ကြမ်းတမ်းသည။ ၎င်းတို့သည် မိမိတို့၏ ဂုဏ်အဆင့်အတန်းကို ထိခိုက်နိုင်ခြေရှိသည်ကို သတိပြုမိသောအခါ၊ သို့မဟုတ် လူတို့၏ စိတ်နှလုံးထဲတွင် ၎င်းတို့၏ နေရာကို ဆုံးရှုံးရသောအခါ၊ ဤလူတို့၏ ထောက်ခံမှုနှင့် ချစ်ခင်မှုတို့ကို ၎င်းတို့ ဆုံးရှုံးရသောအခါ၊ လူတို့သည် ၎င်းတို့အား ကြည်ညိုလေးစားခြင်း၊ အထင်ကြီးခြင်းမရှိတော့ဘဲ လူပုံအလယ်တွင် ၎င်းတို့ အရှက်ရသောအခါ ၎င်းတို့သည် မည်သည့်အရာကို ပြုကြသနည်း။ ၎င်းတို့က ရုတ်တရက် ပြောင်းလဲကြသည်။ ၎င်းတို့၏ ဂုဏ်အဆင့်အတန်းကို ဆုံးရှုံးရသည်နှင့် တစ်ပြိုင်နက်မည်သည့်တာဝန်ကိုမျှ ထမ်းဆောင်ရန် မလိုလားကြတော့ပေ။ ၎င်းတို့လုပ်သမျှ အရာတိုင်းသည် မကောင်းမကန်းဖြစ်ကြသည်။ ၎င်းတို့၏ မည်သည့်အရာကိုမျှ လုပ်ဆောင်ရန် စိတ်မဝင်စားကြပေ။ သို့သော် ဤသည်မှာ အဆိုးဆုံး သရုပ်သကန်မဟုတ်ပေ။ အဆိုးဆုံး သရုပ်သကန်မှာ အဘယ်နည်း။ ဤလူတို့သည် ၎င်းတို့၏ ဂုဏ်အဆင့်အတန်းကို ဆုံးရှုံးရပြီး မည်သူမျှ ၎င်းတို့ကို မလေးစားလျက် မည်သူကမျှ ၎င်းတို့၏ သွေးဆောင်ခြင်းကို မခံရသည်နှင့်တစ်ပြိုင်နက်မုန်းတီးခြင်း၊ မနာလိုခြင်းနှင့် လက်စားချေခြင်းပါ ထွက်ပေါ်လာသည်။ ၎င်းတို့သည် ဘုရားသခင်အား ကြောက်ရွံ့ခြင်းမရှိရုံမက နာခံခြင်း တစ်ပိုင်းတစ်စမျှ မရှိပေ။ ထို့အပြင် ၎င်းတို့၏ စိတ်နှလုံးတွင် ၎င်းတို့သည် ဘုရားသခင်၏ အိမ်တော်၊ အသင်းတော်၊ ခေါင်းဆောင်များနှင့် အမှုဆောင်များကို မုန်းတတ်သည်။ ၎င်းတို့၏ စိတ်နှလုံးတွင် အသင်းတော်အလုပ်သည် ပြဿနာများကို ကြုံတွေ့စေရန်၊ ရပ်တန့်သွားစေရန် တောင့်တကြသည်။ ၎င်းတို့သည် အသင်းတော်အပေါ်၊ ညီအစ်ကိုမောင်နှမတို့အပေါ် ရယ်မောလိုကြသည်။ ၎င်းတို့သည် သမ္မာတရားကိုလိုက်စားပြီး ဘုရားသခင်ကို ကြောက်ရွံ့သောမည်သူကိုမဆိုကိုလည်း မုန်းတီးကြသည်။ ၎င်းတို့၏ တာဝန်တွင် သစ္စာရှိပြီး အဖိုးအခပေးရန် လိုလားသူ မည်သူကိုမဆို ၎င်းတို့က တိုက်ခိုက်ပြီး လှောင်ပြောင်ကြသည်။ ဤသည်မှာ အန္တိခရစ်တစ်ယောက်၏ စိတ်သဘောထားဖြစ်သည်။ ယင်းသည် မဆိုးယုတ်သလော။ ဤလူများသည် သိသာထင်ရှားစွာပင် ဆိုးယုတ်သောလူများဖြစ်သည်။ အန္တိခရစ်တို့သည် ၎င်းတို့၏အနှစ်သာရ၌ ဆိုးယုတ်သော လူများဖြစ်လေသည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၉- ၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၂)) “ရက်စက်” ဆိုတာနဲ့ “ဆိုးယုတ်သော လူများ” ဆိုတဲ့ စကားလုံးတွေကို မြင်ရတာ နာကျင်စရာဖြစ်ပြီး၊ စိတ်နှလုံးမှာ အကြောက်တရား ဖြစ်စေတယ်။ ဒီစကားလုံးတွေ ကျွန်မနဲ့ သက်ဆိုင်မယ်လို့ မမျှော်လင့်ခဲ့မိဘူး။ ကိုယ့်အလုပ်မှာရှိတဲ့ ပြဿနာတွေကို ကျွန်မအစ်မက ထောက်ပြဖို့ ကျွန်မပုံရိပ်ထိခိုက်သွားခဲ့တယ်။ ဒါကြောင့် သူ့ကို တိုက်ခိုက်ပြီး လက်တုံ့ပြန်ခဲ့တယ်၊ အလုပ်ကိစ္စ ဆွေးနွေးနေချိန်မှာ သူ့ကို တမင် နှောင့်ယှက်ခဲ့ပြီး၊ သူ့အလုပ် အစီအစဉ်တွေမှာ အပြစ်တွေ ရှာခဲ့တယ်။ သူ့အလုပ်မှာရှိတဲ့ ပြဿနာကို ဘယ်လိုဖြေရှင်းရမယ်ဆိုတာ သိချိန်မှာတောင် မရှင်းပြခဲ့ဘူး။ ဘာလို့လဲဆိုတော့ သူ့ကို အရှက်ရစေပြီး လှောင်ရယ်ခံရစေချင်လို့ပေါ့။ ခေါင်းဆောင်က ကျွန်မကို ဖော်ထုတ်ပြီး ကိုင်တွယ်ဖြေရှင်းတဲ့အခါ၊ ကိုယ့်ကိုယ်ကိုယ် မသုံးသပ်ခဲ့ရုံမက၊ ကျွန်မပြဿနာကို တိုင်ကြားတဲ့အတွက် သူ့ကို မုန်းမိခဲ့တယ်။ အပျက်သဘောဆောင်ပြီး ခုခံခဲ့တယ်၊ ကိုယ့်ဒေါသကို တာဝန်အပေါ် မဲခဲ့ပြီး၊ နှုတ်ထွက်ပြီး ကိုယ့်တာဝန် လုပ်တာကိုတောင် ရပ်လိုက်ချင်ခဲ့တယ်။ ကျွန်မ ပြတာက အန္တိခရစ်လိုပဲ၊ ရက်စက်တဲ့ စိတ်သဘောထားတစ်ခုပဲ။ ကျွန်မ ယုံကြည်တာက “တိုက်ခိုက်မခံရလျှင် ကျွန်ုပ် တိုက်ခိုက်မည်မဟုတ်ပါ” ဆိုတာနဲ့ “သင်က မကြင်နာလျှင် မမျှတခြင်းအတွက် ငါ့ကို အပြစ်မတင်ပါနှင့်” ဆိုတာတွေပဲ။ တစ်ယောက်ယောက်က ကျွန်မရဲ့ အကျိုးစီးပွားနဲ့ ပုံရိပ်ကို ထိခိုက်တဲ့အခါ၊ သူတို့ကို မုန်းခဲ့တယ်၊ တိုက်ခိုက်ခဲ့ပြီး လက်တုံ့ပြန်ခဲ့တယ်။ ဘုရားကို မယုံကြည်ခင်တုန်းက မိတ်ဆွေတစ်ယောက်နဲ့ စကားများပြီး၊ တခြားလူတစ်ယောက်ယောက်ဆီ သူကျွန်မအကြောင်း မကောင်းပြောခဲ့တဲ့ အချိန်ကို သတိရမိတယ်။ ကျွန်မ အရမ်းဒေါသထွက်ခဲ့ပြီး၊ “သင် မကြာင်နာလျှင် မမျှတခြင်းအတွက် ငါ့ကို အပြစ်မတင်နှင့်” လို့ တွေးခဲ့တယ်။ အဲဒီတခြားလူကိုပဲ အစွဲကြီးပြီး ပြောခဲ့တယ်၊ “သူ့ကို သဘောကောင်းရအောင် ဘာလို့ ရှင် အရမ်းအနိုင်ရတာလဲ။ ရှင့်နောက်ကွယ်မှာ သူ ရှင့်ရဲ့ မကောင်းကြောင်း ပြောနေတာကိုတောင် မသိဘူး” လို့ပေါ့။ အနိုင်ကျင့်ခံရပြီးတဲ့အခါ ပြန်မတိုက်ရင် အားနည်းတာပဲလို့ တွေးခဲ့တယ်။ ဒီအတွေးအခေါ်နဲ့ အသက်ရှင်တာက ကျွန်မကို တစ်ကိုယ်ကောင်းဆန်ပြီး ရက်စက်စေခဲ့တယ်၊ အတွေးကို မမှန်မကန် ဖြစ်စေပြီး၊ အကောင်းနဲ့ အဆိုးကို ပိုင်းခြားဖို့ မတည်မငြိမ် ဖြစ်စေခဲ့တယ်။ ဒါကို သဘောပေါက်တော့၊ ကျွန်မ လန့်သွားပြီး တစ်ချိန်တည်းမှာပဲ ဆိုးဆိုးရွားရွား ခံစားခဲ့ရတယ်။ ကိုယ့်ရက်စက်မှုနဲ့ ပတ်သက်လို့ မကိုင်တွယ်မဖြေရှင်းရင်၊ ပိုများတဲ့ မကောင်းမှုကိုပဲ လုပ်မိနိုင်ပြီး ဘုရားရဲ့ ငြင်းပယ်၊ ထုတ်ပယ်တာ ခံရမှာပဲ။ ဒါကို သဘောပေါက်တော့၊ ဘုရားဆီ တိတ်တဆိတ် ဆုတောင်းခဲ့တယ်၊ “ဘုရားသခင်၊ ကျွန်မမှာ ကောင်းတဲ့ လူ့သဘာဝရှိတယ်လို့ တွေးလေ့ရှိခဲ့ပေမဲ့၊ ကိုယ်တော့်ရဲ့ တရားစီရင်ခြင်းနဲ့ ထုတ်ဖော်ပြခြင်းက ကျွန်မမှာ လူ့သဘာဝဆိုးရှိပြီး အတော်လေး ရက်စက်မှန်း ပြခဲ့တယ်။ ကျွန်မအစ်မကို သူ့ရဲ့ ကြင်နာတဲ့ အကူအညီအတွက် လက်တုံ့ပြန်ခဲ့တယ်။ တကယ်ကို လူ့သဘာဝ လုံးဝ မရှိခဲ့ဘူး။ ဘုရားသခင်၊ ကျွန်မ နောင်တရချင်တယ်၊ သမ္မာတရားကိုလက်တွေ့လုပ်ပြီး ကိုယ့်ကိုယ်ကိုယ် ပြောင်းလဲချင်ပါတယ်။ ကျေးဇူးပြုပြီး လမ်းပြပါ”လို့ပေါ့။

နောက်ပိုင်း၊ ဘုရားနှုတ်ကပတ်တော်မှာ ဖတ်ရတယ်၊ “တစ်စုံတစ်ယောက်သည် အချိန်အနည်းငယ်သုံး၍ သင့်ကို စောင့်ကြည့်စစ်ဆေးသည့်အခါ၊ သို့မဟုတ် လေ့လာသည့်အခါ၊ သို့မဟုတ် အသေးစိတ်မေးခွန်းများ မေးသောအခါတွင်လည်းကောင်း၊ တစ်ခါတစ်ရံတွင် ၎င်းတို့၏ သဘောထားသည်ပင် အနည်းငယ် ကြမ်းတမ်းသောအခါ၊ သင့်ကို အနည်းငယ် ကိုင်တွယ်ဖြေရှင်းပြီး ပြုပြင်သောအခါ၊ ပဲ့ပြင်ဆုံးမပြီး အပြစ်တင်သောအခါတွင်လည်းကောင်း ဤအရာအားလုံးတို့သည် ဘုရားအိမ်တော်၏ အလုပ်အပေါ်တွင် ၎င်းတို့၌ သိတတ်မှုရှိသော၊ တာဝန်သိတတ်သော သဘောထားတစ်ခု ရှိသောကြောင့်ဖြစ်သည်။ ဤအပေါ်တွင် သင်သည် အပျက်သဘောဆောင်သော အတွေးများ၊ သို့မဟုတ် ခံစားချက်များ မရှိသင့်ပေ။ အခြားလူတို့၏ ကြီးကြပ်မှု၊ စောင့်ကြည့်လေ့လာမှုနှင့် မေးခွန်းထုတ်မှုတို့ကို သင်လက်ခံနိုင်လျှင် ယင်းမှာ အဘယ်အဓိပ္ပာယ်ရသနည်း။ ယင်းကသင့်စိတ်နှလုံးတွင် သင်သည် ဘုရားသခင်၏ စိစစ်ခြင်းကို လက်ခံသည်ဟု အဓိပ္ပာယ်ရသည်။ သင်သည် သင့်အပေါ် လူတို့၏ ကြီးကြပ်မှု၊ စောင့်ကြည့်လေ့လာမှုနှင့် မေးခွန်းထုတ်မှုတို့ကို လက်မခံလျှင်၊ ဤအရာအားလုံးတို့ကို သင်က ငြင်းဆန်လျှင် ဘုရားသခင်၏ စိစစ်မှုကို သင်လက်ခံနိုင်စွမ်းရှိသလော။ ဘုရားသခင်၏ စိစစ်ခြင်းသည် ပို၍ အသေးစိတ်ကာ နှံ့စပ်ပြီး လူတို့၏မေးခွန်းထုတ်ခြင်းထက် ပို၍ တိကျမှန်ကန်သည်။ ဘုရားသခင်တောင်းဆိုသောအရာသည် ဤထက် ပို၍ အသေးစိတ်ပြီး တိကျမှုရှိကာ နှံ့စပ်၏။ ထို့ကြောင့် ဘုရားသခင်ရွေးချယ်ထားသောသူများ၏ စောင့်ကြည့်စစ်ဆေးခြင်းကို သင် လက်မခံနိုင်လျှင်၊ ဘုရားသခင်၏ စိစစ်ခြင်းကို လက်ခံနိုင်ကြောင်း သင်၏ အခိုင်အမာပြောဆိုချက်သည် အနှစ်မဲ့သော စကားများ မဟုတ်သလော။ ဘုရားသခင်၏ စိစစ်ခြင်းနှင့် စစ်ဆေးခြင်းတို့ကို သင်လက်ခံနိုင်ဖို့အတွက်၊ သင်သည် ဘုရားအိမ်တော်၏ စောင့်ကြည့်စစ်ဆေးခြင်းကို ဦးစွာ လက်ခံနိုင်ရမည် ဖြစ်သည်။” (နှုတ်ကပတ်တော်၊ အတွဲ (၄)၊ ခေါင်းဆောင်များနှင့် အမှုဆောင်များ၏ တာဝန်များ) “သင့်ထဲ၌ မည်သည့်ပြဿနာများ တည်ရှိသည်ဖြစ်စေ၊ သင်သည် မည်သည့် ဖောက်ပြန်ပျက်စီးမှုမျိုးကို ဖော်ပြသည်ဖြစ်စေ၊ သင်သည် ဘုရားသခင်၏နှုတ်ကပတ်တော်များနှင့်အညီဖြစ်စေ သို့မဟုတ် ညီအစ်ကိုမောင်နှမများအား သင့်ကို တုံ့ပြန်ချက်ပေးခိုင်းသည့်အခါဖြစ်စေ၊ သင်သည် သင့်ကိုယ်သင် ပြန်လည်သုံးသပ်ပြီး သိကျွမ်းရမည်။ အရေးအကြီးဆုံးမှာ သင်သည် ဘုရားသခင်၏ စေ့စေ့စပ်စပ် ကြည့်ရှုစစ်ဆေးခြင်းကို လက်ခံရမည်ဖြစ်ပြီး သူ၏ဉာဏ်အလင်းပေးခြင်းနှင့် အလင်းပြခြင်းတို့ကို တောင်းလျှောက်ဖို့ ဘုရားသခင်၏ ရှေ့မှောက်သို့ လာရမည်။ သင်မည်သို့ပင် စတင်လုပ်ဆောင်ပါစေ၊ သင်၏ပြဿနာကို ကြိုတင်ကိုင်တွယ်ကာ၊ ဖြေရှင်းနိုင်လျှင် အကောင်းဆုံးဖြစ်သည်။ ယင်းမှာ သင့်ကိုယ်သင် သုံးသပ်ခြင်း၏ ရလဒ်ဖြစ်သည်။ သင်မည်သည့်အရာကို လုပ်ဆောင်ပါစေ၊ ဘုရားသခင်က သင့်အား ဖော်ထုတ်သည်ကိုသာ ယောင်ပေပေနှင့် စောင့်မနေနှင့်၊ သို့ဆိုလျှင် ယင်းသည် အလွန်နောက်ကျပေလိမ့်မည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၇- ၎င်းတို့သည် ဆိုးယုတ်ကာ တစိမ့်စိမ့်နှင့် အန္တရာယ်ပေးတတ်ပြီး လှည့်စားတတ်သည် (အပိုင်း ၁)) ဘုရားနှုတ်ကပတ်တော်ကို ဖတ်ပြီးတော့မှပဲ သဘောပေါက်သွားတယ်၊ ကျွန်မကို ညီအစ်ကို မောင်နှမတွေ ကြီးကြပ်ပြီး လမ်းပြတဲ့ အချက်က အလုပ်နဲ့ပတ်သက်လို့ အလေးအနက်ထား၊ တာဝန်ယူကြလို့ဖြစ်ပြီး၊ အဲဒါကို ဘုရားဆီက ကျွန်မလက်ခံပြီး နာခံဖို့ သင်ယူသင့်တယ်။ ဒါကသာ ဘုရားရဲ့ စိစစ်မှုကို လက်ခံခြင်းနဲ့ ဘုရားကို ကြောက်ရွံ့တဲ့ စိတ်နှလုံးရှိတာပဲ။ ကျွန်မပြဿနာတွေကို ကျွန်မအစ်မက မြင်ပြီး ထောက်ပြတော့၊ ဒါဟာ ကျွန်မကို ကူညီ၊ ထောက်မမဲ့သဘောပါ။ ကျွန်မရဲ့ ဘဝအတွေ့အကြုံက အရမ်း ပေါ့တန်ခဲ့တယ်။ လူသစ်တွေက သူတို့တာဝန်တွေမှာ ပြဿနာတွေရှိပေမဲ့၊ အဲဒါတွေကို ဖြေရှင်းဖို့ သမ္မာတရားအပေါ် မိတ်သဟာယ မပြုနိုင်ခဲ့သလို၊ အကြိမ်တော်တော်များများ၊ အလုပ်ကို ရိုးရိုးရှင်းရှင်း စီစဉ်ပြီး လိုက်ကြည့်တာ၊ ကူညီတာမရှိဘဲ အဲဒီအတိုင်း ထားလိုက်တယ်။ ဝန်ထမ်းတွေကို စီစဉ်တဲ့ စည်းမျဉ်းတွေကို ကျွန်မ သဘောမပေါက်ခဲ့ပေမဲ့၊ အစ်မလျူက သမ္မာတရားတချို့ နားလည်ပြီး တချို့ကိစ္စတွေကို ရှင်းရှင်း မြင်နိုင်ခဲ့တယ်။ ဒါကြောင့် အသင်းတော်အလုပ်မှာ ကျွန်မတို့ ပူးပေါင်းလုပ်ခဲ့ရင်၊ အဲဒါက အလုပ်ကို ကူညီခဲ့မှာဖြစ်ရုံမက၊ သူ့ဆီကနေ ကျွန်မ သင်ယူပြီး ပိုမြန်မြန်ဆန်ဆန် တိုးတက်နိုင်ခဲ့မှာပဲ။ အဲဒီအခါမှ ဘုရားက တာဝန်တွေမှာ တစ်ယောက်တည်း လုပ်တာထက် ပူးပေါင်းလုပ်ဖို့ တောင်းဆိုရတဲ့ အကြောင်းရင်းကို နားလည်သွားခဲ့တာ။ ဘာလို့လဲဆိုတော့ လူတွေမှာ ဖောက်ပြန်ပျက်စီးတဲ့ စိတ်သဘောထားတွေရှိလို့ဖြစ်တယ်။ ဒါကြောင့် အမှားတွေကို ရှောင်ရှားဖို့ အချင်းချင်း ကြီးကြပ်၊ လမ်းပြပြီး ကူညီဖို့ လိုတာပဲ။ ဒါကို တွေးရင်းနဲ့၊ အထူးသဖြင့် အပြစ်ရှိတဲ့စိတ် ခံစားခဲ့တယ်။ ကိုယ့်ကိုယ်ပိုင် သိက္ခာနဲ့ အဆင့်အတန်းအတွက် အသက်ရှင်လို့ မဖြစ်တော့ဘူး။ ကိုယ့်ကိုယ်ကိုယ် စွန့်လွှတ်ဖို့၊ တခြားလူတွေရဲ့ ကြီးကြပ်၊ လမ်းပြတာကို လက်ခံဖို့၊ ကျွန်မအစ်မနဲ့ ပူးပေါင်းလုပ်ဖို့၊ သမ္မာတရားကို ရှာဖွေပြီး အလုပ်မှာရှိတဲ့ ပြဿနာတွေကို အတူဖြေရှင်းပြီး တာဝန်ကို ကောင်းကောင်း ထမ်းဆောင်ဖို့ သင်ယူရမယ်။

အဲဒီနောက်မှာ၊ ကိုယ့်ရဲ့ ဖောက်ပြန်ပျက်စီးခြင်းကို ဖော်ထုတ်ပြီး စိစစ်ဖို့ အစ်မလျူဆီ ဖွင့်ပြောပြီး သူ့ကို တောင်းပန်ချင်ခဲ့တယ်။ ကျွန်မတာဝန်ကိုလုပ်ဖို့ ခေါင်းဆောင်က ကျွန်မကို တခြားအသင်းတော်ဆီ ပို့လိုက်တော့ အံ့ဩမိတယ်။ အစ်မလျူနဲ့ ခွဲရပြီးတဲ့နောက်မှာ၊ ကျွန်မ နောင်တအများကြီး ရခဲ့တယ်။ ဒါကြောင့် အခုကစပြီး၊ ကိုယ့်တာဝန်ကို မှန်မှန်ကန်ကန် လုပ်ပြီး ဖောက်ပြန်ပျက်စီးတဲ့ စိတ်သဘောထားကို ပြုပြင်တာ အာရုံစိုက်ချင်တယ်လို့ ပြောပြီး ဘုရားဆီ တိတ်တဆိတ် ဆုတောင်းတယ်။ နောက်ပိုင်း၊ အသင်းတော်သစ်မှာ၊ ကိုယ့်တာဝန်မှာ ဆက်ကပ်ခဲ့တယ်။ တစ်ခါ၊ ရေလောင်းတာကို ကြီးကြပ်တဲ့ အစ်မလီက လူသစ်တွေ စုဝေးတာ ဘယ်လိုလဲလို့ မေးဖို့ ကျွန်မကို ဖုန်းခေါ်ခဲ့တာ သတိရသေးတယ်။ အစ်မလီက အကြံတချို့ပေးတယ်။ “ညီမက တခြားစုဝေးပွဲတွေ အမြဲသွားပြီး လူသစ်စုဝေးပွဲတွေကို လာခဲတယ်။ အဲဒါက ခေါင်းဆောင်အနေနဲ့ ပျက်ကွက်သလို ထင်ရစေတယ်။ ညီအစ်ကို မောင်နှမတစ်ယောက်ကမှ ညီမကို မသိကြဘူး။ အဲဒါက သူတို့ အခြေအနေတွေနဲ့ အခက်အခဲတွေကို နောင် မှန်မှန်ကန်ကန် နောက်ဆက်တွဲလုပ်ဖို့ ခက်စေတယ်”တဲ့။ သူအဲဒီလိုပြောတာကို ကြားရလို့ ကျွန်မ အံ့အားသင့်သွားပြီး ဒေါသထွက်လာတာ ခံစားရတယ်။ ကျွန်မတွေးမိတယ်၊ “ကျွန်မကို ပျက်ကွက်တဲ့ ခေါင်းဆောင်လို့ ဘယ်လို ခေါ်နိုင်ရတာလဲ။ ကျွန်မက လက်တွေ့အလုပ်မလုပ်သလို၊ အသုံးမကျဘူးလို့ ဆိုလိုတာ မဟုတ်လား။ ရှင်အရမ်းရက်စက်တာပဲ။ ကျွန်မ အလုပ်မလုပ်တာမှ မဟုတ်တာ၊ တခြားအလုပ်ကို နောက်ဆက်တွဲလုပ်နေတာပဲလေ။ ဒီအဖွဲ့ကို ရှင်ကြီးကြပ်မှတော့၊ အဲဒီအတွက် ဘာလို့ တာဝန်မယူတာလဲ။ အရာရာကိုလုပ်တာ ကျွန်မ ဖြစ်ရမှာ မဟုတ်ဘူးလေ။ ဒီအကြောင်းကို အထက်ခေါင်းဆောင်တွေ သိသွားရင်၊ လက်တွေ့အလုပ်မလုပ်ဘူးလို့ ကျွန်မကို ထင်သွားမှာ မဟုတ်လား။ ဒါအဆင်ပြေမှာမဟုတ်ဘူး။ ရှင့်အလုပ်မှာ သွေဖည်တာတချို့ကို ပြောရအောင် ကျွန်မရှာဖို့လိုတယ်”လို့ပေါ့။ အဲဒါကို တွေးမိတဲ့အခါ ကျွန်မအခြေအနေ မမှန်မှန်း သဘောပေါက်လိုက်တယ်။ ကျွန်မအစ်မက ကျွန်မအလုပ်မှာ ပြဿနာတွေကို ထောက်ပြနေခဲ့ပြီး လက်ခံ၊ သုံးသပ်ရမဲ့အစား၊ သူရက်စက်လွန်းတယ်လို့တွေးပြီး သူ့အလုပ်မှာ သူ့ကို ချေပဖို့ ပြဿနာတွေ ရှာချင်ခဲ့တယ်။ သမ္မာတရားကို ကျွန်မ လက်ခံဖို့ ငြင်းပြီး ပြန်လက်တုံ့ပြန်ဖို့ ကြိုးစားနေခဲ့တာပဲ။ ဒါကို သတိပြုမိတာနဲ့၊ ဘုရားဆီ တိတ်တဆိတ် ဆုတောင်းခဲ့တယ်၊ “ဘုရားသခင်၊ ဒီပြဿနာကို ဒီနေ့ ကျွန်မဆီ အစ်မလီ ထောက်ပြတာဟာ ကိုယ်တော်ရဲ့ အစီအစဉ်ဖြစ်ပေမဲ့၊ စိတ်နှလုံးမှာ ကျွန်မအတိုက်အခံလုပ်တယ်၊ ကိုယ်တော့်အလိုတော်နဲ့ ဆန့်ကျင်ပါတယ်။ နာခံပြီး ကိုယ့်ကိုယ်ကိုယ် သုံးသပ်ဖို့ ဆန္ဒရှိပါတယ်”လို့ပေါ့။ ဆုတောင်းပြီးတဲ့နောက်မှာ၊ စိတ်တည်ငြိမ်သွားပြီး ကိုယ့်ကိုယ့်ကိုယ် သုံးသပ်ခဲ့တယ်။ ကျွန်မမှာ ပြဿနာတကယ်ရှိမှန်း သဘောပေါက်ခဲ့တယ်။ အစ်မလီအပေါ် ကျွန်မ အရမ်းမှီခိုခဲ့တယ်။ လူသစ်တွေရေလောင်းတာကို သူ့ရဲ့ ကြီးကြပ်မှုနဲ့ ကျွန်မ စိတ်ချပြီး လက်ရှောင်တဲ့နည်း သုံးလို့ရမယ်လို့ ထင်ခဲ့တယ်။ အသင်းတော် ခေါင်းဆောင်အနေနဲ့၊ လူသစ်တွေရဲ့ တကယ့်အခြေအနေတွေနဲ့ အခက်အခဲတွေကို ကျွန်မ သိခဲတယ်။ ကိုယ့်တာဝန်တွေကို ကျွန်မ ဖြည့်ဆည်းမနေခဲ့တာပဲ။ ဒါဟာ တကယ်ကို လက်တွေ့အလုပ် မလုပ်ခြင်းရဲ့ သရုပ်သကန်ပဲ။ အဲဒီနောက်၊ အစ်မလီကို ကျွန်မ ပြောလိုက်တယ်၊ “ကျွန်မအချိန်ကို ကျွန်မ စီစဉ်လိုက်ပါ့မယ်။ ဒီပြဿနာကို အရင်က နားမလည်ခဲ့ပေမဲ့၊ ကျွန်မ ပြောင်းလဲချင်တယ်”လို့ပေါ့။ နောက်ပိုင်းမှာ၊ လူသစ်တွေနဲ့ ဆက်သွယ်ပြီး သူတို့ရဲ့ စုဝေးပွဲတွေကို ကျွန်မ တက်ခဲ့သလို၊ သူတို့ အခြေအနေတွေကို ဖြေရှင်းဖို့ မိတ်သဟာယပြုပေးခဲ့တယ်။ ကိုယ့်တာဝန်ကို ဒီလိုလုပ်ရင်းနဲ့ ကျွန်မ အရမ်း စိတ်အေးသွားတယ်။ ဒီအတွေ့အကြုံကတစ်ဆင့်၊ ကျွန်မ သဘောပေါက်သွားတယ်။ ဘုရားနှုတ်ကပတ်တော်အတိုင်း လက်တွေ့လုပ်ခြင်းနဲ့ ညီအစ်ကို မောင်နှမတွေရဲ့ ကြီးကြပ်၊ လမ်းပြမှု၊ ပြုပြင်ခြင်းနဲ့ ကိုင်တွယ်ဖြေရှင်းတာတွေကို လက်ခံဖို့ သင်ယူခြင်းအားဖြင့်၊ ပြောင်းလဲမှုတချို့ကို ကျွန်မ အစစ်အမှန် ရနိုင်တယ်ဆိုတာကိုပေါ့။


၈၈။ သူတစ်ပါးက သာလွန်သွားမည်ကို အဘယ်ကြောင့် ကျွန်ုပ် စိုးရွံ့သနည်း

ရီနာ ဖိလစ်ပိုင်နိုင်ငံ

၂၀၁၉ ဇွန်လမှာ ဘုရားရဲ့ အမှုတော်သစ်ကို ကျွန်မ လက်ခံခဲ့ပြီး၊ လူသစ်တွေကို စရေလောင်းခဲ့တယ်။ တချို့ လူသစ်တွေက အကူအညီရတော့ အရမ်းကျေးဇူးတင်ကြတယ်။ ဒီတော့ ကျွန်မ အရမ်းဂုဏ်ယူမိသလို ဒီတာဝန်အတွက် အရမ်းသင့်တော်တယ်လို့ ခံစားခဲ့ရတယ်။ နောက်ပိုင်းမှာ လူသစ်တစ်ယောက်ကို တာဝန်ယူပြီး၊ အစမှာ သူ့ကို ကျွန်မ ဝီရိယရှိရှိနဲ့ ရေလောင်းပေးခဲ့ပေမဲ့၊ နောက်ပိုင်းမှာ၊ ကိစ္စတွေကို သူ ကောင်းကောင်း နားလည်ပြီး အရမ်းကို မြန်မြန် တိုးတက်တာ သိရတယ်။ စုဝေးပွဲတိုင်းမှာ သူဝေမျှတဲ့ သိနားလည်မှုက ကောင်းတယ်လို့ ခံစားရတယ်။ သူ ကျွန်မကို အမြန် ကျော်တက်မှာပဲလို့ ခံစားရသလို၊ အဲဒီလိုဖြစ်တဲ့အခါ၊ ခေါင်းဆောင်က လူတိုင်းကို ရေလောင်းခိုင်းမှာဖြစ်ပြီး ကျွန်မကို လိုတော့မှာ မဟုတ်ဘူးလို့ ခံစားရတယ်။ စိတ်ထဲမှာ ဒီအတွေးနဲ့ သူ့ကို ကောင်းကောင်း ရေမလောင်းပေးချင်ခဲ့ဘူး၊ ဒါကြောင့် သူနဲ့ အပေါ်ယံ ကိစ္စနည်းနည်းပဲ ဆွေးနွေးပေးခဲ့တယ်။ တစ်ခါ၊ ခေါင်းဆောင်က ဒီလူသစ်အကြောင်း ကျွန်မကို မေးတယ်၊ “အခု ကျွန်မတို့မှာ ရေလောင်းဝန်ထမ်း လိုတယ်။ ပျိုးထောင်ပေးဖို့ သူက သင့်တော်လား”တဲ့။ သူ့ကို ကျွန်မ လုံးဝ ပျိုးမထောင်ပေးချင်ဘူး၊ ဘာလို့လဲဆိုတော့ သူက ကိစ္စတွေကို ကောင်းကောင်း နားလည်လို့ဖြစ်ပြီး၊ နောင်မှာ ခေါင်းဆောင်ဖြစ်လာပြီး ကျွန်မထက်သာမှာ ကြောက်ခဲ့တယ်။ ဒီတော့ ခေါင်းဆောင်ကို ပြောလိုက်တယ်၊ “ကျွန်မ ချင့်ချိန်နိုင်စွမ်း မရှိဘူး။ အစ်မ တခြားနေရာမှာ ထပ်စစ်ဆေးကြည့်လို့ ရမယ်ထင်တယ်”လို့ပေါ့။ ခေါင်းဆောင်က သူနဲ့ သွားစကားပြောတာ ကြားတော့ ကျွန်မ အရမ်းမနာလိုဖြစ်ပြီး ကြောက်မိသလို၊ “သူ ပျိုးထောင်ခံရပြီး ရာထူးတိုးခံရမယ်၊ ဒါမှမဟုတ် ငါ့နေရာတောင် ဝင်ယူသွားမယ် ထင်တယ်” လို့ မကြာခဏလည်း တွေးမိတယ်။ နောက်ပိုင်းမှာ၊ အသင်းတော်က ကွဲသွားပြီး၊ တခြားအသင်းတော်ကို သူ ရောက်သွားတယ်။ လအနည်းငယ်အကြာမှာ၊ သူက အသင်းတော် ခေါင်းဆောင် ဖြစ်လာမှန်း သိလိုက်ရတယ်။ သူ့ရဲ့ တိုးတက်မှု မြန်ဆန်တာကို ကျွန်မ အံ့ဩသွားတယ်။ သူ့ကို ဂုဏ်ပြုလိုက်ပြီး သူ့အတွက် ဝမ်းသာတယ်လို့ ပြောပေမဲ့၊ စိတ်ထဲမှာတော့ သူ့ကို မနာလိုဖြစ်နေခဲ့တာ။ ငါ ရေလောင်းဝန်ထမ်း ဖြစ်နေတုန်းမှာ သူ ဘာလို့ မြန်မြန်ဆန်ဆန် ခေါင်းဆောင် ဖြစ်လာတာလဲပေါ့။ အရမ်း မကျေမနပ်ဖြစ်မိလို့၊ ကိုယ်ရေလောင်းတဲ့ လူသစ်တွေကို လိုက်ကြည့်ဖို့ ကြိုးစားပြီး စလုပ်ခဲ့တယ်၊ ကျွန်မလည်း အသင်းတော် ခေါင်းဆောင်ဖြစ်ဖို့ သင့်တော်တယ်လို့ ခေါင်းဆောင်ကို သက်သေပြချင်လို့လေ။

နောက်ပိုင်းမှာ ကျွန်မလည်း အသင်းတော် ခေါင်းဆောင်အနေနဲ့ အရွေးခံခဲ့ရတယ်၊ ဒါပေမဲ့ကိုယ့်ထက်တော်တဲ့သူတစ်ယောက်တွေ့ရင် မနာလိုဖြစ်တုန်းပဲ။ တစ်ခါ၊ လူသစ်တွေကို ဘယ်လိုပံ့ပိုးပြီး ကူညီရမယ်ဆိုတာကို ခေါင်းဆောင်တွေ၊ သင်းထောက်တွေနဲ့ ဆွေးနွေးခဲ့ပြီး၊ ဧဝံဂေလိ သင်းထောက်က သူ့အတွေးကို ပြောတယ်။ သူ့အကြံတွေ ကောင်းတယ်လို့ အထက်ခေါင်းဆောင်နဲ့ အဖွဲ့ခေါင်းဆောင်တွေက ပြောကြတယ်။ ဧဝံဂေလိသင်းထောက်ရဲ့ အကြံတွေအတိုင်း လူသစ်တွေကို ကျွန်မတို့ ပံ့ပိုး၊ ရေလောင်းဖို့ ကြိုးစားကြတယ်။ တကယ်တော့၊ အဲဒီအကြံတွေက သိပ်ထိရောက်ခဲ့တယ်။ လူသစ်တွေက စုဝေးပွဲတွေကို လာပြီး တာဝန်တွေ ယူကြတယ်။ ဧဝံဂေလိ သင်းထောက်ကလည်း ဧဝံဂေလိကို ထိထိရောက်ရောက် ဟောတယ်။ ဒါကြောင့် ကျွန်မ မနာလိုဖြစ်မိတယ်။ ကျွန်မ တွေးတယ်၊ “ဧဝံဂေလိ သင်းထောက်ဟောတာ ငါ့ထက် ကောင်းတယ်။ ကိုယ့်ကိုယ်ကိုယ် တိုးတက်အောင်လုပ်ပြီး ပိုသင်ယူရမယ်”လို့ပေါ့။ နောက်ပိုင်းမှာ၊ သူ့တာဝန်ကို နှစ်ဘယ်လောက် လုပ်ခဲ့ပြီလဲလို့ ဧဝံဂေလိ သင်းထောက်ကို ကျွန်မ မေးတော့၊ သူက “ခြောက်လရှိပြီ”တဲ့။ ကျွန်မ အရမ်းအံ့ဩသွားတယ်။ ခြောက်လပဲရှိသေးတာလားပေါ့။ ကျွန်မ ရှက်သွားတယ်၊ ဘာလို့လဲဆိုတော့‌ ကျွန်မက အနန္တတန်ခိုးရှင် ဘုရားသခင်ရဲ့ အမှုတော်ကို ပြီးခဲ့တဲ့ နှစ်နှစ်က လက်ခံခဲ့တာလေ၊ အဖွဲ့ထဲမှာ အကြာဆုံးပဲ။ ဒါပေမဲ့ စိတ်ကူးမရှိတဲ့ အစပြုခါစ လူတစ်ယောက်လိုပဲဖြစ်နေတာ။ အဲဒီနောက်မှာ၊ ကိုယ့်ကိုယ်ကိုယ် သူနဲ့ အမြဲ နှိုင်းနေမိခဲ့တယ်။ သူက ကျွမ်းကျင်တဲ့ အမှုဆောင်ဖြစ်ပြီး အလုပ်ကို လိုက်လုပ်ဖို့ နည်းစနစ်နဲ့ နည်းလမ်းကောင်း အမြဲ ရှိတာကို မြင်တော့ ပိုလို့တောင် မနာလိုဖြစ်သွားတယ်။ ကျွန်မ တွေးမိတယ်၊ “အလုပ်ကိစ္စ ဆွေးနွေးနေတုန်း သူ့မှာ စိတ်ကူးကောင်းတွေ အမြဲရှိရင်၊ သူ့ရဲ့အစွမ်းအစ ကောင်းတာကို အထက် ခေါင်းဆောင်က မြင်ပြီး ခေါင်းဆောင်ဖြစ်ဖို့ သူ့ကို လေ့ကျင့်ပေးမှာပဲ။ အဲဒါက ငါ့နေရာကို သူ ယူမဲ့သဘော မဟုတ်လား”ပေါ့။ တစ်ခါ၊ ဧဝံဂေလိ သင်းထောက်က တခြားအလုပ်နဲ့ အလုပ်များလို့ အစည်းအဝေးကို မလာဘူး။ နောက်ပိုင်းမှာ၊ အစည်းအဝေးမှာ ဘာ သင်သင်ယူခဲ့ကြလဲလို့ ကျွန်မကို မေးတယ်။ သူ့ကို တကယ် ကျွန်မ မပြောပြချင်ခဲ့ဘူး၊ ဒါကြောင့် မေ့သွားပြီလို့ပဲ ပြောလိုက်တယ်။ နောက်ပိုင်းမှာ၊ အထက်ခေါင်းဆောင်က သူနဲ့ မကြာခဏ မိတ်သဟာယပြုသလို ကျွန်မနဲ့ ပြုခဲတာ မြင်ရလို့ ကျွန်မ အရမ်း ဒေါသထွက်မိတယ်။ ကျွန်မ တွေးမိတယ်။ “ရှင် ကျွန်မကို စကားမပြောရင် ကျွန်မလည်း တာဝန်ကို မလုပ်ဘူး”လို့ပေါ့။ အဲဒီတုန်းက ကျွန်မ လိုချင်သမျှက တခြားလူတွေ အထင်ကြီးနိုင်တဲ့ တာဝန်တစ်ခုကို ပြောင်းဖို့ပဲ။ ဧဝံဂေလိကို ထိထိရောက်ရောက် ဟောနိုင်ရင်၊ ညီအစ်ကို မောင်နှမတွေက ကျွန်မကို အထင်ကြီးကြမှာပဲလို့ တွေးမိတယ်၊ ဒါကြောင့် ဧဝံဂေလိ စဟောခဲ့ပြီး လူသစ်တွေ ရေလောင်းပေးတဲ့ အလုပ်ကို ဘေးဖယ်ထားလိုက်တယ်။ အထက်ခေါင်းဆောင်က လူသစ်တွေရဲ့ အခက်အခဲကို မြန်မြန် နားလည်ပြီး ဖြေရှင်းပေးဖို့ သတိပေးတယ်၊ ကျွန်မ ပြန်ပြောလိုက်တယ်၊ “ဒါပေါ့၊ မကြာခင် ကျွန်မ သွားကြည့်လိုက်ပါ့မယ်” လို့ပေါ့။ ဒါပေမဲ့ ဧဝံဂေလိ ဟောတာကိုပဲ ကျွန်မ ဂရုစိုက်ခဲ့ပြီး သူတို့ကို လုံးဝ သွားမကြည့်ခဲ့ဘူး။ အဲဒီကာလအတောအတွင်းမှာ၊ လူသစ်တွေရဲ့ ပြဿနာတွေက အချိန်မီ ပြေလည်မသွားခဲ့သလို၊ စုဝေးပွဲတွေက ပုံမမှန် ဖြစ်လာခဲ့တယ်။ မကြာခင်မှာ၊ လူသစ်တွေ ဘာလို့ မလာရလဲဆိုတာနဲ့ ကျွန်မမှာ အခက်အခဲတစ်ခုခုရှိလားလို့ မေးတဲ့ စာတစ်စောင် ကျွန်မကို အထက်ခေါင်းဆောင်က ပို့တယ်။ ကိုယ့်အခြေအနေနဲ့ ပတ်သက်လို့ ခေါင်းဆောင်ကို ကျွန်မ ပြောပြလိုက်တယ်။ ခေါင်းဆောင်က ကျွန်မနဲ့ မိတ်သဟာယပြုတယ်၊ “ညီမက ခေါင်းဆောင်ဖြစ်ပြီး အသင်းတော် အလုပ်အားလုံးအတွက် တာဝန်ရှိတာလေ။ အထူးသဖြင့် လူသစ်တွေကို ရေလောင်းပေးတာ အရမ်း အရေးကြီးတယ်။ ကိစ္စတွေကို ဝတ်ကျေတမ်းကျေ၊ ဖြစ်သလို လုပ်လို့မရဘူးလေ”တဲ့။ ခေါင်းဆောင် ပြောတာ ကြားတော့ ကျွန်မ ငိုမိတယ်။ သူ့စကားတွေက အရမ်းကြမ်းတယ်လို့ ခံစားရတယ်။ ဧဝံဂေလိ ဟောဖို့ ကျွန်မရဲ့ အားထုတ်မှုတွေကို သူ လုံးဝ သတိမထားမိခဲ့တာပဲ။

နောက်ပိုင်းမှာ၊ ကိုယ့်တာဝန်အပေါ် ကျွန်မရဲ့ သဘောထားကို စတွေးမိတယ်။ အချိန်အကြာကြီး၊ လူသစ်တွေ ကျွန်မထက် တော်သွားမှာ စိုးရိမ်နေခဲ့ပြီး၊ ကျွန်မထက် သာခွင့်မပေးချင်ခဲ့ဘူး။ ကိုယ့်ရာထူးကို ထိမ်းသိန်းပြီး၊ ညီအစ်ကို မောင်နှမတွေရဲ့ လေးစားမှုကို ရဖို့၊ သူတို့ကို ကောင်းကောင်း ရေမလောင်းခဲ့သလို၊ အထူးသဖြင့် အစွမ်းအစကောင်းရှိတဲ့ လူသစ်တွေကို သူတို့တာဝန် လုပ်ဖို့ အားမပေးခဲ့ဘူး။ ကိုယ့်တာဝန်ကို ကျွန်မ လုံးဝ ဖြည့်ဆည်းမနေခဲ့တာ။ ဘုရားနှုတ်ကပတ်တော်တွေကို တွေးမိတယ်။ “အခြားသူများသည် မိမိတို့ထက် ပို၍ သာလွန်ပြီး ပို၍ မြင့်မားမည်ကိုလည်းကောင်း၊ မိမိတို့က ပစ်ပယ်ခြင်းခံရစဉ်တွင် အခြားသူများက ရိုသေကြည်ညိုခြင်း ခံရမည်ကိုလည်းကောင်း အစဉ် စိုးရွံနေသည့်သူအချို့ ရှိကြသည်။ ဤအရာက သူတို့ကို အခြားသူများအား တိုက်ခိုက်ပြီး ဖယ်ကြဉ်စေသည်။ ဤသည်မှာ မိမိတို့ကိုယ်တိုင်ထက် တတ်စွမ်းနိုင်သူတို့ကို မနာလိုဝန်တိုခြင်း ကိစ္စရပ်တစ်ခု မဟုတ်လော။ ထိုသို့သော အပြုအမူက တစ်ကိုယ်ကောင်းဆန်ပြီး စက်ဆုပ်ဖွယ် ဖြစ်သည် မဟုတ်လော။ ဤသည်မှာ မည်သည့် စိတ်သဘောထားမျိုး ဖြစ်ပါသနည်း။ ယင်းမှာ မလိုတမာစိတ် ဖြစ်၏။ မိမိအတွက်ကိုသာ စဉ်းစားခြင်း၊ မိမိ၏ကိုယ်ပိုင် စိတ်ဆန္ဒများကိုသာ ဖြည့်ဆည်းခြင်း၊ အခြားသူများအတွက် စာနာထောက်ထားမှု လုံးဝမပြခြင်း၊ သို့မဟုတ် ဘုရားအိမ်တော်၏ အကျိုးများကို မစဉ်းစားခြင်း- ဤသို့သော လူတို့သည် ဆိုးသော စိတ်သဘောထားတစ်ခု ပိုင်ဆိုင်ပြီး သူတို့အတွက် ဘုရားသခင်တွင် ချစ်ခြင်းမေတ္တာမရှိပါ။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာလွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) “ယခုအခါတွင် သင်တို့အားလုံးသည် သင်တို့တာဝန်များကို အချိန်ပြည့် ထမ်းဆောင်သူများဖြစ်သည်။ သင်တို့သည် မိသားစု၊ အိမ်ထောင်၊ သို့မဟုတ် ချမ်းသာကြွယ်ဝမှု၏ ချုပ်ချယ်ခြင်း၊ သို့မဟုတ် ချည်နှောင်ခြင်းကို မခံရပေ။ သင်တို့သည် ယင်းမှ ထွက်မြောက်ပြီးဖြစ်သည်။ သို့ရာတွင်သင်တို့၏ ခေါင်းထဲတွင် ပြည့်နေသော အယူအဆများ၊ စိတ်ကူးခြင်းများ၊ အသိပညာများ၊ တစ်ကိုယ်ရေ ရည်ရွယ်ချက်နှင့် ဆန္ဒများသည် နဂိုပုံစံကနေ မပြောင်းလဲဘဲ တည်ရှိနေသည်။ ထို့ကြောင့် ဂုဏ်သတင်း၊ အဆင့်အတန်း၊ သို့မဟုတ် ၎င်းတို့ကို ထိတွေ့မှုပေးနိုင်သောအရာပါဝင်သော အရာတစ်ခုခုတွင် ဥပမာအားဖြင့် ဘုရားသခင်၏ အိမ်တော်သည် ပါရမီရှိသူ အမျိုးမျိုးတို့ကို ပြုစုပျိုးထောင်ရန် စီစဉ်သည်ဟု လူတို့က ကြားသည့်အခါ လူတိုင်း၏ စိတ်နှလုံးက ကြိုတင်မျှော်မှန်းကြပြီး သင်တို့တစ်ဦးချင်းစီတိုင်းက မိမိကိုယ်ကိုယ်အတွက် အစဉ်နာမည်တစ်ခုရရှိလိုပြီး အသိအမှတ်ပြုခြင်း ခံရလိုသည်။ လူတိုင်းက အဆင့်အတန်းနှင့် ဂုဏ်သတင်းအတွက် ယှဉ်ပြိုင်လိုကြသည်။ ၎င်းတို့သည် ဤအရာကို ရှက်ကြသည်။ သို့သော် ဤသို့မပြုလုပ်လျှင် ၎င်းတို့က မကျေနပ်ကြချေ။ ၎င်းတို့သည် လူတစ်ယောက်က ထင်ပေါ်သည်ကို မြင်သည့်အခါ မနာလိုမုန်းတီးပြီး မကျေမနပ်ဖြစ်ကြသည်။ ဤသည်မှာ မမျှတဟု ခံစားကြသည်။ ‘အဘယ်ကြောင့် ငါက မထင်ပေါ်နိုင်သနည်း။ အဘယ်ကြောင့် အခြားလူတို့က ဂုဏ်ကျက်သရေကို အမြဲ ရရှိသနည်း။ အဘယ်ကြောင့် ငါ့အလှည့် လုံးဝ မရောက်သနည်း။’ ဟု စဉ်းစားကြသည်။ ထို့နောက် ၎င်းတို့သည် မကျေမချမ်းမှု ခံစားရ ပြီးနောက်တွင် ယင်းကို ၎င်းတို့က ချုပ်တည်းရန် ကြိုးစားသော်လည်းမတတ်နိုင်ပေ။ ၎င်းတို့သည် ဘုရားသခင်ထံ ဆုတောင်းပြီး တစ်ခဏမျှ သက်သာသလို ခံစားရသော်လည်း နောက်ပိုင်းတွင်၊ ဤကဲ့သို့သော ကိစ္စရပ်မျိုးကို တစ်ဖန် ကြုံရသည့်အခါ၊ ၎င်းတို့သည် ယင်းကို မကျော်လွှားနိုင်ပေ။ ဤအရာက ရင့်ကျက်မှုမရှိသည့် ဝိညာဉ်အသက်တာ အခြေအနေကို ပြသသည် မဟုတ်လော။ လူတို့သည် ထိုသို့သော အခြေအနေတွေထဲ ကျဆင်းရသောအခါ ၎င်းတို့သည် စာတန်၏ ထောင်ချောက်အတွင်းသို့ ကျဆင်းပြီးဖြစ်သည် မဟုတ်လော။ ဤသည်တို့မှာ လူသားများကို ချည်နှောင်သော စာတန်၏ ဖောက်ပြန်ပျက်စီးသည့် သဘာဝ၏ အချုပ်အနှောင်များ ဖြစ်ကြသည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာလွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်က ကျွန်မအခြေအနေကို အတိအကျ ထုတ်ဖော်ပြတယ်။ တခြားလူတွေ ကျွန်မထက်တော်၊ ကျွန်မကို ကျော်လွန်တဲ့အခါ မုန်းတယ်။ ကိစ္စတွေကို ကောင်းကောင်း နားလည်ပြီး အစွမ်းအစကောင်းရှိတဲ့ လူသစ်တွေကို ဆုံရတဲ့အခါ သူတို့ ကျွန်မကို ကျော်ပြီး ကျွန်မနေရာယူသွားမှာ ကြောက်တယ်။ ဒါကြောင့် သူတို့ကို ကောင်းကောင်း ရေမလောင်းချင်ခဲ့သလို၊ ခေါင်းဆောင်က သူတို့ကို ပျိုးထောင်ပေးတာ မလိုချင်ခဲ့ဘူး။ အထူးသဖြင့် ဧဝံဂေလိ သင်းထောက်နဲ့ အလုပ်အတူလုပ်တဲ့အခါ၊ သူ့ရဲ့ တရားဟောချက်က ထိရောက်တာ၊ အကြံကောင်းတွေ အမြဲပေးနိုင်ပြီး၊ အထက်ခေါင်းဆောင်က သူ့ဆီ အလုပ်ကိစ္စ သွားဆွေးနွေးတာကို မြင်တဲ့အခါ သူ့ကို မနာလိုဖြစ်ပြီး ကိုယ့်ကိုယ်ကိုယ် သူနဲ့ နှိုင်းကြည့်မိတယ်၊ ခေါင်းဆောင်ကို ဧဝံဂေလိ ဟောရာကတစ်ဆင့် ကျွန်မကို သတိထားမိစေချင်ခဲ့တယ်။ ကျွန်မ တွေးနိုင်သမျှက ကျွန်မကိုယ်ပိုင် အဆင့်အတန်းနဲ့တခြားလူတွေရဲ့ အထင်ကြီးခြင်းပဲ။ ခေါင်းဆောင်အနေနဲ့ ကိုယ့်တာဝန်ကို ကျွန်မ လုံးဝ ဖြည့်ဆည်းမနေခဲ့ဘူး။ အရမ်း ရှက်မိတယ်။ ကျွန်မအတွက် ဘုရားရဲ့ ရည်ရွယ်ချက်က စစ်မှန်တဲ့ လမ်းခရီးမှာ အခြေခံအုတ်မြစ် ခင်းနိုင်အောင်လို့ လူသစ်တွေကို ရေလောင်းပေးဖို့ဖြစ်ပေမဲ့၊ ဘုရားအလိုတော်ကို အရေးမထားခဲ့ဘူး။ ကိုယ့်ကိုယ်ပိုင် နာမည်ဂုဏ်သတင်းနဲ့ အဆင့်အတန်းကိုပဲ စဉ်းစားခဲ့တယ်။ ပြီးတော့ လူသစ်တွေကို ဝီရိယရှိရှိ ရေလောင်းပြီး မပံ့ပိုးခဲ့သလို၊ စုဝေးပွဲတွေကို ပုံမှန် မတက်စေခဲ့ဘူး။ ကျွန်မ မကောင်းမှု လုပ်နေခဲ့တာပဲ။ ကိုယ့်တာဝန်မှာရှိတဲ့ ရည်မှန်းချက်တွေကို ကျွန်မ စသုံးသပ်မိတယ်။ ဘုရားအတွက် ကျွန်မ လုပ်နေတာလား၊ ကိုယ့်ကိုယ်ကျိုးတွေအတွက်လား။ ဘုရားစိတ်ကျေနပ်ဖို့ ကျွန်မ ကြိုးစားပြီး၊ ဘုရားအိမ်တော်ရဲ့ အကျိုးစီးပွားကို စဉ်းစားရင်၊ ဘုရားအိမ်တော်မှာ သူတို့တာဝန်တွေကို လုပ်ဖို့ ပိုများတဲ့ လူတွေကို ကျွန်မ လေ့ကျင့်ပေးချင်ခဲ့မှာလေ။ ဒါပေမဲ့ အဲဒီလို ကျွန်မ မလုပ်ခဲ့ဘူး။ အဲဒီအစား၊ ပါရမီရှိသူတွေကို မနာလိုဖြစ်ပြီး ဖိနှိပ်ခဲ့တယ်။ ဒီလူတွေကို ခေါင်းဆောင်က သတိထားမိမှာ မဟုတ်ဘူးလို့ မျှော်လင့်ပြီးပေါ့။ ကိုယ့်ရာထူးနဲ့ အကျိုးစီးပွားတွေအတွက်ပဲ ကိုယ့်တာဝန်ကို လုံးလုံးလျားလျား လုပ်ခဲ့မှန်း တွေ့ရတယ်။ အရမ်းတစ်ကိုယ်ကောင်းဆန်ခဲ့တာပဲ။

နောက်ပိုင်းမှာ၊ ညီအစ်မတစ်ယောက်က ကျွန်မအခြေအနေကို သိတော့၊ ဘုရားနှုတ်ကပတ်တော်တစ်ပိုဒ် ပို့ပေးတယ်။ “လူအချို့သည် ဘုရားသခင်ကို ယုံကြည်သော်လည်း၊ သမ္မာတရားမလိုက်စားပေ။ ၎င်းတို့သည် သွေးသားဆန္ဒနှင့်ဆိုင်သော သာယာမှုများကို အစဉ် ဖက်တွယ်ရင်း၊ မိမိတို့၏တစ်ကိုယ်ကောင်းဆန်သော ဆန္ဒများကိုသာ အမြဲ ဖြည့်ဆည်းရင်း၊ ဇာတိပကတိအားဖြင့်အမြဲ အသက်ရှင်ကြသည်။ ထိုသို့သော လူများသည် ဘုရားသခင်ကို နှစ်ပေါင်းမည်မျှ ယုံကြည်ပါစေ၊ သမ္မာတရား၏လက်တွေ့အရှိတရားကို ၎င်းတို့ မည်သည့်အခါမျှ ဝင်ရောက်မည် မဟုတ်ပေ။ ဤသည်မှာ ဘုရားသခင်ကို ဂုဏ်သရေညှိုးစေခြင်း၏ အမှတ်အသားဖြစ်၏။ သင်က ‘ကျွန်ုပ်သည် ဘုရားသခင်ကို ခုခံသည့် မည်သည့်အရာကိုမျှ မလုပ်ရသေးပါ၊ ကျွန်ုပ်သည် ဘုရားသခင်ကို အဘယ်သို့ အရှက်ရစေခဲ့သနည်း’ဟု ဆိုသည်။ သင်၏လုပ်ရပ်များနောက်ကွယ်မှ ရည်မှန်းချက်များ၊ ပန်းတိုင်များနှင့် ကြံရွယ်ချက်များနှင့် သင်လုပ်ဆောင်သည့်အရာ၏ အကျိုးဆက်များ၌- သင်သည် စာတန်ကို နည်းလမ်းတိုင်းတွင် ကျေနပ်အားရနေစေ၏၊ ၎င်း၏အဟားခံရသူဖြစ်နေပြီး၊ ၎င်းအား သင့်ထံမှ တစ်စုံတစ်ရာ ရယူခွင့်ပြုလျက်နေ၏။ သင်၌ ခရစ်ယာန်တစ်ဦးအနေဖြင့် ထွက်ဆိုသင့်သော သက်သေခံချက် နည်းနည်းမျှ မထွက်ဆိုရသေးပေ။ သင်သည် စာတန်နှင့် သက်ဆိုင်သည့်သူတစ်ဦး ဖြစ်သည်။ သင်သည် အရာခပ်သိမ်း၌ ဘုရားသခင်၏နာမတော်ကို အရှက်ရစေပြီး သင်၌ စစ်မှန်သော သက်သေခံချက် မရှိပေ။ ဘုရားသခင်သည် သင်ပြုခဲ့ပြီးသောအရာများကို အမှတ်ရမည်လော။ အဆုံးတွင် ဘုရားသခင်သည် သင်၏လုပ်ဆောင်ချက်များနှင့် သင် ထမ်းဆောင်ခဲ့သော တာဝန်များနှင့်ပတ်သက်၍ မည်သည့်ကောက်ချက်ကို ချမှတ်မည်နည်း။ ထိုအရာမှ ရလဒ်တစ်စုံတစ်ရာ ရှိသည်မဟုတ်လော၊ သမ္မာကျမ်းစာထဲတွင် သခင်ယေရှုက ‘ထိုနေ့၌ကား၊ သခင်၊ သခင်၊ အကျွန်ုပ်တို့သည် ကိုယ်တော်အခွင့်နှင့် ဆုံးမဩဝါဒပေးပါပြီ မဟုတ် လော။ ကိုယ်တော်အခွင့်နှင့် နတ်ဆိုးတို့ကို နှင်ထုတ်ပါပြီ မဟုတ်လော။ ကိုယ်တော်အခွင့်နှင့် များစွာသော တန်ခိုးတို့ကို ပြပါပြီမဟုတ်လောဟု အများသော သူတို့သည် လျှောက်ကြလိမ့်မည်။ ထိုသို့လျှောက်ကြသောအခါ သင်တို့ကို ငါအလျှင်းမသိ၊ အဓမ္မအမှုကို ပြုသောသူတို့၊ ငါ့ထံမှ ဖယ်ကြဟု ထိုသူတို့အား အတိအလင်း ငါပြောမည်။’ (ရှင်မဿဲခရစ်ဝင် ၇:၂၂-၂၃) ဟု ဆို၏။ သခင်ယေရှုသည် အဘယ်ကြောင့် ဤသို့ပြောခဲ့သနည်း။ သခင်၏နာမတော်အားဖြင့် တရားဟောကြားသည့်၊ နတ်ဆိုးမောင်းထုတ်ပြီး နိမိတ်လက္ခဏာများကို ပြုလုပ်သည့်သူများစွာတို့သည် အဘယ်ကြောင့် မကောင်းမှုပြုသူများ ဖြစ်လာခဲ့ကြသနည်း။ ယင်းမှာ ၎င်းတို့သည် သခင်ယေရှု ဖော်ပြသည့် သမ္မာတရားကို လက်မခံသောကြောင့်၊ သခင်ယေရှု၏ ပညတ်တော်များကို မစောင့်ထိန်းသောကြောင့်၊ ပြီးလျှင် ၎င်းတို့၏ စိတ်နှလုံးထဲ၌ သမ္မာတရားအတွက် ချစ်ခြင်းမရှိသောကြောင့် ဖြစ်သည်။ ၎င်းတို့သည် သခင့်အတွက် မိမိတို့၏ အလုပ်၊ ဆင်းရဲဒုက္ခနှင့် ပေးဆပ်မှုများကို ကောင်းကင်နိုင်ငံတော်၏ ကောင်းချီးများအတွက်သာ အလဲအထပ်ပြုလိုကြသည်။ ဤသည်မှာ ဘုရားသခင်နှင့် အရောင်းအဝယ်ပြုလုပ်နေခြင်း ဖြစ်ပြီး ဘုရားသခင်ကို အသုံးချခြင်းနှင့် လှည့်စားခြင်း ဖြစ်သောကြောင့်၊ သခင်ယေရှုသည် ၎င်းတို့ကို ရွံရှာစက်ဆုပ်သည်၊ ၎င်းတို့ကို မုန်းတီးပြီး ၎င်းတို့ကို မကောင်းမှုပြုသူများအဖြစ် ပြစ်တင်ရှုတ်ချသည်။ ယနေ့ခေတ်တွင် လူများသည် ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့ကို လက်ခံနေကြသော်လည်း၊ အချို့က ဂုဏ်သတင်းနှင့် ဂုဏ်အဆင့်အတန်းတို့ကို လိုက်စားဆဲဖြစ်ကာ၊ အစဉ်သဖြင့် ထင်ပေါ်လိုကြသည်။ အစဉ်သဖြင့် ခေါင်းဆောင်များနှင့် အမှုဆောင်များ ဖြစ်လိုကာ၊ ဂုဏ်သတင်းနှင့် ဂုဏ်အဆင့်အတန်းတို့ကို ရလိုကြသည်။ ၎င်းတို့သည် ဘုရားသခင်ကို ယုံကြည်ပြီး ဘုရားသခင်နောက်ကို လိုက်ကြောင်း၊ ဘုရားသခင်အတွက် ၎င်းတို့ စွန့်လွှတ်ပြီး အသုံးခံကြောင်း ၎င်းတို့အားလုံးက ပြောကြသော်ငြားလည်း၊ ၎င်းတို့သည် ကျော်ကြားမှု၊ အကျိုးစီးပွားများနှင့် ဂုဏ်အဆင့်အတန်းတို့ကို ရရှိဖို့ မိမိတို့၏တာဝန်များကို ထမ်းဆောင်ကြပြီး ၎င်းတို့၌ ကိုယ်ရေးကိုယ်တာ အကြံအစည်များ အစဉ်ရှိကြသည်။ ၎င်းတို့သည် ဘုရားသခင်ကို နာခံခြင်း၊ သို့မဟုတ် သစ္စာရှိခြင်း မရှိကြချေ။ ၎င်းတို့သည် မိမိတို့ကိုယ်ကိုယ် လုံးဝ ဆင်ခြင်ခြင်းမရှိပဲ အကြောင်းမဲ့ ပြုမူကြသောကြောင့်၊ ၎င်းတို့သည် မကောင်းမှုပြုသူများ ဖြစ်လာပြီးဖြစ်သည်။ ဘုရားသခင်သည် ထိုသို့သော မကောင်းမှုပြုသူများကို မုန်းတီးပြီး ၎င်းတို့ကို ဘုရားသခင် မကယ်တင်ချေ။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာလွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဒီဘုရားနှုတ်ကပတ်တော်ပိုဒ်က ကျွန်မစိတ်နှလုံးကို လှုံ့ဆော်ခဲ့တယ်။ ဘုရားပြောတဲ့ မကောင်းမှုလုပ်သူတွေက မယုံကြည်သူတွေ မဟုတ်ဘူး၊ ဘုရားကို ယုံကြည်တဲ့လူတွေပဲ။ သူတို့က ဘုရားနောက်လိုက်ကြတယ်၊ သူ့အတွက် အသုံးခံကြတယ်၊ ဧဝံဂေလိကို သွားဟောပြီး နေရာအမျိုးမျိုးမှာ အလုပ်လုပ်ကြသလို အခက်အခဲကို ခံစားကြရပေမဲ့၊ သူတို့ကိုယ်ပိုင် သိက္ခာနဲ့ အဆင့်အတန်းအတွက်၊ တခြားလူတွေ အထင်ကြီးအောင်၊ ဆုလာဘ်နဲ့ သရဖူတွေ ရအောင် သူတို့တာဝန်ကို လုပ်ကြတာပဲ။ ဘုရားကို သူတို့ သစ္စာမရှိနိုင်ကြဘူး၊ သမ္မာတရားကို လက်တွေ့မလုပ်နိုင်သလို၊ ဘုရားကို မနာခံနိုင်ကြဘူး။ ဒါကြောင့် သခင်ယေရှုက ဒီလိုပြောတာ၊ “အဓမ္မအမှုကို ပြုသောသူတို့၊ ငါ့ထံမှ ဖယ်ကြ။” (ရှင်မဿဲခရစ်ဝင် ၇:၂၃) ကျွန်မက သခင့်အတွက် တရားဟောပြီး အလုပ်လုပ်ကြတဲ့ လူတွေလိုပါပဲ။ ဘုရားကို နှစ်နှစ်ကြာ ယုံကြည်ခဲ့တယ်၊ ဘုရားအိမ်တော်မှာ ကိုယ့်တာဝန်ကို လုပ်ဖို့ စာလေ့လာတာတွေ စွန့်ပြီး ဆင်းရဲဒုက္ခခံ၊ အဖိုးအခပေးခဲ့ပေမဲ့၊ ကျွန်မရဲ့ ရည်ရွယ်ချက်က ဘုရားကို စိတ်ကျေနပ်စေဖို့ မဟုတ်ခဲ့ဘူး။ ညီအစ်ကို မောင်နှမတွေကို ကျွန်မကို အထင်ကြီးအောင်လို့ အသင်းတော်မှာ အတော်ဆုံး ဖြစ်ချင်ခဲ့တယ်၊ အဲဒါကြောင့် ကိုယ့်ကိုယ်ကိုယ် ပေါ်လွင်အောင် အမြဲ ကြိုးစားခဲ့တယ်။ ကျွန်မလုပ်သမျှက စာတန်ကို စိတ်ကျေနပ်စေဖို့ပဲ။ ကျွန်မလုပ်ရပ်တွေက မကောင်းဘူး၊ ဆိုးယုတ်တဲ့ လုပ်ရပ်တွေပဲ။ ဒီမမှန်တဲ့ ရည်ရွယ်ချက်နဲ့ ကိုယ့်တာဝန်ကို လုပ်ခဲ့တယ်၊ အဲဒါကို ဘုရားက စက်ဆုပ်ပဲ စက်ဆုပ်လို့ရတယ်၊ ဒီလိုဆက်လုပ်ရင်၊ အပြစ်ပေးတာပဲ ခံရမှာ။ ဘာလို့လဲဆိုတော့ ဘုရားက အဲဒီလို ယုံကြည်ခြင်းကို လက်မခံလို့ပဲ။ ဘုရားက၊ “ငါ့ထံမှ ဖွယ်သွားကြ၊ သင်တို့ကို ငါမသိ”လို့ ပြောမှာ။ ဒါကို သဘောပေါက်တဲ့အခါ၊ ကျွန်မ ကြောက်သွားတယ်။ ကျွန်မ နောင်တရပြီး ညီအစ်ကို မောင်နှမတွေကို မနာလိုမဖြစ်ချင်တော့ဘူး။ ဒါကြောင့် လမ်းပြမှုကို တောင်းလျှောက်ဖို့ ဘုရားဆီ ဆုတောင်းခဲ့တယ်။

နောက်ပိုင်းမှာ၊ အထက်ခေါင်းဆောင်ဆီ ကိုယ့်ဖောက်ပြန်ပျက်စီးခြင်းကို ဖွင့်ပြောဖို့ သတ္တိရှိသွားတယ်။ ခေါင်းဆောင်က ကျွန်မကို စွပ်စွဲမဲ့အစား၊ ကူညီပေးဖို့ သူ့အတွေ့အကြုံကို ဝေမျှတယ်။ အဲဒီအချိန်မှာ၊ ဘုရားနှုတ်ကပတ်တော် တစ်ပိုဒ်ကိုလည်း ကျွန်မဆီ ပို့ပေးတယ်။ “အသင်းတော်ခေါင်းဆောင်တစ်ဦးဖြစ်ခြင်းသည် ပြဿနာများကို ဖြေရှင်းဖို့ သမ္မာတရားကို အသုံးပြုရန် သင်ယူရုံမျှသာမကဘဲ၊ ပါရမီရှိသောသူများကို ရှာဖွေပြီး ပျိုးထောင်ပေးခြင်းလည်းဖြစ်သည်။ ၎င်းတို့ကို သင်သည် လုံးဝ မနာလိုခြင်း၊ သို့မဟုတ် ဖိနှိပ်ခြင်းမရှိရပေ။ ဤနည်းဖြင့် လက်တွေ့လုပ်ဆောင်ခြင်းသည် အသင်းတော်အလုပ်အတွက် အကျိုးရှိစေသည်။ သင်သည် သင်လုပ်သမျှအလုပ်အားလုံးတွင် သင်နှင့် ကောင်းစွာပူးပေါင်းဆောင်ရွက်ရန်အတွက် သမ္မာတရားကို လိုက်စားသူအချို့အား ပျိုးထောင်နိုင်လျှင်၊ အဆုံး၌ သင်တို့အားလုံးသည် အတွေ့အကြုံဆိုင်ရာ သက်သေခံချက်များရှိလျှင် သင်သည် အရည်အချင်းပြည့်မီသည့် ခေါင်းဆောင်တစ်ယောက်ဖြစ်လိမ့်မည်။ သင်သည် အရာအားလုံးကို အခြေခံသဘောတရားများအတိုင်း တိုး၍ ပြုမူဆောင်ရွက်နိုင်ပါက၊ သင်သည် သင်၏သစ္စာစောင့်သိခြင်းနှင့် လျော်ညီအောင်နေလိမ့်မည်။...ဘုရားသခင်၏ အလိုတော်ကို သင် အမှန်တကယ် အရေးထားနိုင်စွမ်းရှိပါက၊ အခြားလူတို့ကို မျှမျှတတ သင် ဆက်ဆံနိုင်လိမ့်မည်။ သင်သည် လူကောင်းတစ်ယောက်ကို အကြံပြုထောက်ခံပေးပြီး သင်တန်းတက်စေကာ တာဝန်တစ်ခုကို ထမ်းဆောင်စေပြီး ဤနည်းအားဖြင့် ဘုရားအိမ်တော်တွင် ပါရမီရှိသူတစ်ယောက်ကို ဖြည့်သွင်းပါက သင်၏အလုပ်သည် လုပ်ဆောင်ဖို့ သာ၍ လွယ်ကူလိမ့်မည် မဟုတ်လော။ သို့ဆိုလျှင် သင်သည် ဤတာဝန်၌ သင်၏ သစ္စာစောင့်သိခြင်းနှင့် လျော်ညီအောင်နေလိမ့်မည် မဟုတ်လော။ ဤသည်မှာ ဘုရားသခင် ရှေ့မှောက်၌ ကောင်းမှုတစ်ခုဖြစ်သည်။ ယင်းသည် ခေါင်းဆောင်ဖြစ်သည့်သူတစ်ဦး ပိုင်ဆိုင်သင့်သည့် အနည်းဆုံး အသိစိတ်နှင့် ဆင်ခြင်တုံတရား ဖြစ်ပေသည်။ သမ္မာတရားကို လက်တွေ့လုပ်ဆောင်နိုင်သော သူများသည် အမှုအရာများကို လုပ်ဆောင်နေချိန်တွင် ဘုရားသခင်၏စိစစ်ခြင်းကို လက်ခံနိုင်ကြသည်။ သင်သည် ဘုရားသခင်၏စိစစ်ခြင်းကို လက်ခံသောအခါ၊ သင်၏စိတ်နှလုံးသည် အမြင်မှန်ရစေခြင်း ခံရသည်။ အကယ်၍ သင်သည် အခြားသူများ မြင်စေရန်အတွက်သာ လုပ်ဆောင်ပြီး သူတစ်ပါးတို့၏ ချီးမွမ်းမှုနှင့် လေးစားမှုကို အစဉ်ရလိုသည်၊ သို့တိုင်အောင် သင်သည် ဘုရားသခင်၏စိစစ်ခြင်းကို လက်မခံပါက၊ သင်၏စိတ်နှလုံးထဲ၌ ဘုရားသခင် ရှိသေးသလော။ ထိုသို့သောလူများမှာ ဘုရားသခင်ကို ကြောက်ရွံ့ခြင်း မရှိကြချေ။ သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ လူ၏ အကျိုးစီးပွားများကို ထည့်သွင်းမစဉ်းစားနှင့်။ သင်၏ ကိုယ်ပိုင်ဂုဏ်၊ ဂုဏ်သတင်းသို့မဟုတ် အဆင့်အတန်းကို မစဉ်းစားနှင့်။ သင်သည် ပထမဦးစွာ ဘုရားသခင်၏အိမ်တော်၏အကျိုးများကို စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏အလိုတော်ကို အရေးထားသင့်ပြီး၊ သင်၏ တာဝန်ကို ဖြည့်ဆည်းရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ အဆုံးစွန် သစ္စာရှိခြင်းရှိမရှိ၊ သင်၏ တာဝန်များကို ဖြည့်ဆည်းခြင်းရှိမရှိ၊ အစွမ်းကုန်လုပ်ဆောင်ခြင်းရှိမရှိ၊ သင်၏ တာဝန်နှင့် အသင်းတော်၏ အမှုကို စိတ်နှလုံးအကြွင်းမဲ့ဖြင့် ဆင်ခြင်ခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် ထည့်သွင်းစဉ်းစားရမည်။ ယင်းတို့ကို မကြာခဏ တွေးပြီး တွက်ဆလော့၊ ပြီးလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။ သင်၏အစွမ်းအစ ညံ့ဖျင်းပါက၊ သင်၏အတွေ့အကြုံ ပေါ့တန်ပါက သို့မဟုတ် သင်၏ အလုပ်တွင် မကျွမ်းကျင်ပါက၊ သင်၏အလုပ်၌ အမှားအယွင်းများ သို့မဟုတ် အပြစ်အနာအဆာများ အချို့ ရှိကောင်းရှိနိုင်ပြီး၊ ရလဒ်များမှာလည်း အလွန်ကောင်းချင်မှ ကောင်းပေမည်- သို့သော် သင်သည် သင်၏ အကောင်းဆုံး အားထုတ်မှုကို ပေးပြီးဖြစ်ပေလိမ့်မည်။ သင် လုပ်ဆောင်သမျှ၌ သင်သည် သင်ကိုယ်တိုင်၏ တစ်ကိုယ်ကောင်းဆန်သော လိုအင်ဆန္ဒများ၊ သို့မဟုတ် နှစ်သက်မှုများကို မဖြည့်ဆည်းပေ။ ထိုအစား သင်သည် အသင်းတော်၏အလုပ်နှင့် ဘုရားအိမ်တော်၏ အကျိုးစီးပွားများကို စဉ်ဆက်မပြတ် ထည့်သွင်းစဉ်းစားသည်။ သင်သည် သင်၏တာဝန်ကို ကောင်းစွာ ထမ်းဆောင်ခြင်း မရှိကောင်း မရှိနိုင်သော်လည်း၊ သင်၏စိတ်နှလုံးသည် ပြုပြင်ပြီးဖြစ်သည်။ ထို့ထက်ပိုပြီးလျှင် သင်၏တာဝန်ရှိ ပြဿနာများကို ဖြေရှင်းဖို့ သမ္မာတရားကို ရှာဖွေနိုင်ပါက၊ သင်၏တာဝန်သည် စံနှုန်းပြည့်မီပြီး သင်သည် သမ္မာတရား၏ စစ်မှန်မှုထဲသို့ ဝင်ရောက်နိုင်လိမ့်မည်။ ဤသည်မှာ သက်သေခံခြင်း ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာလွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်က လက်တွေ့လုပ်ဆောင်မှု စည်းမျဉ်းတွေကို ရှင်းရှင်း ဖော်ပြတယ်။ အရေးအကြီးဆုံးက ဘုရားအိမ်တော်ရဲ့ အကျိုးစီးပွားတွေကို ပထမဆုံး စဉ်းစားပြီး ဘုရားရဲ့အမှုတော်ကို ဦးစားပေးဖို့ပဲ။ ကိုယ့်မှာ မှန်တဲ့ သဘောထားရှိတဲ့အခါ၊ ကိုယ့်တာဝန်ကို ကောင်းကောင်း လုပ်ဖို့ ပိုလွယ်သွားတယ်။ ဘုရားကို ကျွန်မတို့ ယုံကြည်ပြီး ဘုရားနောက်လိုက်ကြတာ၊ ဘယ်လူနောက်ကိုမှလိုက်တာ မဟုတ်မှန်းလည်း သဘောပေါက်ရတယ်။ ဒါကြောင့် အရာရာမှာ တခြားလူတွေ ဘာတွေးတယ်ဆိုတာကို မဟုတ်ဘဲ၊ ဘုရားအလိုတော်ကို စဉ်းစားရမယ်၊ ဘုရားကို စိတ်ကျေနပ်စေပြီး အရည်အချင်း ပြည့်မီတဲ့ ခေါင်းဆောင်ဖြစ်ချင်တယ်ဆိုရင်၊ အဆင့်အတန်းနဲ့ အကျိုးစီးပွားတွေကို စွန့်ရမှာဖြစ်ပြီး၊ သူတို့တာဝန်တွေကို စနိုင်ပြီး ကောင်းတဲ့ လုပ်ရပ်တွေ တိုးပွားလာနိုင်အောင် ပျိုးထောင်ထိုက်တဲ့ ပါရမီရှိတဲ့ လူသစ်တွေကို ရှာရမယ်။ ဒီလိုနည်းနဲ့ပဲ ကိုယ့်တာဝန်ကို ဖြည့်ဆည်းနေတာ ဖြစ်မှာ။ ဘုရားက တစ်ယောက်စီတိုင်းအပေါ် မျှတတယ်။ ကျွန်မတို့ရဲ့ အစွမ်းအစ၊ အဆင့်အတန်းကို သူမကြည့်ဘူး၊ သမ္မာတရားကို လက်တွေ့လုပ်နိုင်ခြင်း ရှိမရှိ ဆိုတာကိုပဲ ကြည့်တယ်။ ဘုရားရဲ့ သတ်မှတ်ချက်တွေနဲ့ သမ္မာတရားရဲ့ စည်းမျဉ်းတွေအတိုင်း ကိုယ့်တာဝန်ကို လုပ်ခဲ့ပြီး၊ အသင်းတော် အလုပ်ကို အကျိုးပြုဖို့ ကိုယ့်အလုပ် ဘယ်လိုလုပ်ရမယ်ဆိုတာကို အမြဲ စဉ်းစားရင်၊ အစွမ်းအစ ညံ့ရင်တောင်၊ ကိုယ့်တာဝန်ကို ကောင်းကောင်း ထမ်းဆောင်ဖို့ ဘုရားက ကျွန်မကို ဉာဏ်အလင်းပေး လမ်းပြမှာပဲ။ ဘုရားအလိုတော်ကို နားလည်သွားပြီးတော့၊ နောင်တရဖို့ ဘုရားဆီ ဆုတောင်းပြီး၊ ဇာတိပကတိကို စွန့်၊ ဘုရားစိတ်ကျေနပ်ဖို့ ကိုယ့်တာဝန်ကို ထမ်းဆောင်ချင်တယ်လို့ ပြောလိုက်တယ်။

နောက်ပိုင်းမှာ၊ ပိုများသထက် များတဲ့ လူသစ်တွေကို လက်ခံတာနဲ့အမျှ ပိုများတဲ့ ရေလောင်းဝန်ထမ်းတွေကို လေ့ကျင့်ပေးဖို့ ခေါင်းဆောင်က ခိုင်းတယ်။ ကျွန်မ ပျိုးထောင်ပေးတဲ့ လူသစ်တွေက ကျွန်မ နေရာယူသွားပြီးတော့ ခေါင်းဆောင်က ကျွန်မကို ပျိုးထောင်မပေးတော့မှာကို ကျွန်မ စစိုးရိမ်လာမိပြန်တယ်။ ဒီလိုတွေးမိတော့၊ ကိုယ့်ပုံရိပ်နဲ့ အဆင့်အတန်းကို မစဉ်းစားသင့်တော့မှန်းနဲ့ ဘုရားအိမ်တော်ရဲ့ အကျိုးစီးပွားတွေကို စဉ်းစားရတော့မှာ မဟုတ်မှန်း သဘောပေါက်လိုက်တယ်။ ဘုရားဆီ ဆုတောင်းပြီး ဘုရားနှုတ်ကပတ်တော်တွေကို သတိရမိတယ်။ “အသင်းတော်ခေါင်းဆောင်တစ်ဦးဖြစ်ခြင်းသည် ပြဿနာများကို ဖြေရှင်းဖို့ သမ္မာတရားကို အသုံးပြုရန် သင်ယူရုံမျှသာမကဘဲ၊ ပါရမီရှိသောသူများကို ရှာဖွေပြီး ပျိုးထောင်ပေးခြင်းလည်းဖြစ်သည်။ ၎င်းတို့ကို သင်သည် လုံးဝ မနာလိုခြင်း၊ သို့မဟုတ် ဖိနှိပ်ခြင်းမရှိရပေ။ ဤနည်းဖြင့် လက်တွေ့လုပ်ဆောင်ခြင်းသည် အသင်းတော်အလုပ်အတွက် အကျိုးရှိစေသည်။ သင်သည် သင်လုပ်သမျှအလုပ်အားလုံးတွင် သင်နှင့် ကောင်းစွာပူးပေါင်းဆောင်ရွက်ရန်အတွက် သမ္မာတရားကို လိုက်စားသူအချို့အား ပျိုးထောင်နိုင်လျှင်၊ အဆုံး၌ သင်တို့အားလုံးသည် အတွေ့အကြုံဆိုင်ရာ သက်သေခံချက်များရှိလျှင် သင်သည် အရည်အချင်းပြည့်မီသည့် ခေါင်းဆောင်တစ်ယောက်ဖြစ်လိမ့်မည်။ သင်သည် အရာအားလုံးကို အခြေခံသဘောတရားများအတိုင်း တိုး၍ ပြုမူဆောင်ရွက်နိုင်ပါက၊ သင်သည် သင်၏သစ္စာစောင့်သိခြင်းနှင့် လျော်ညီအောင်နေလိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာလွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) အသင်းတော် ခေါင်းဆောင်အနေနဲ့၊ ကျွန်မတာဝန်က လူသစ်တွေကို သူတို့ တာဝန်တွေ ထမ်းဆောင်အောင် လေ့ကျင့်ပေးဖို့ပဲ။ ဒါ့အပြင်၊ ကျွန်မတို့ တာဝန်ကို ထမ်းဆောင်တာက ဘုရားကို ယုံကြည်သူတိုင်းရဲ့ တာဝန်ပဲ။ ပူးပေါင်းဆောင်ရွက်တဲ့ လူနည်းလွန်းရင်၊ တာယာတွေမပါတဲ့ ကားလိုပဲဖြစ်ပြီး၊ အသင်းတော် အလုပ်က နှောင့်နှေးသွားတယ်။ လူတွေကို ကျွန်မ မလေ့ကျင့်ပေးရင်၊ အခု ဘုရားအမှုတော်ကို လက်ခံနေကြတဲ့ လူတွေအများကြီးနဲ့ဆိုတော့၊ သူတို့ကို အချိန်မီ ရေလောင်းပေးနိုင်မှာ မဟုတ်ဘူး၊ သူတို့ရဲ့ အသက်ဝင်ရောက်မှုက ထိခိုက်မှာ၊ ပြီးတော့ ဘုရားအိမ်တော်ရဲ့ အလုပ်လည်း ထိခိုက်မှာပဲ။ နောက်ပိုင်းမှာ၊ ကိစ္စတွေကို ကောင်းကောင်း နားလည်တဲ့ လူသစ်လေးယောက်ကို ကျွန်မ ရွေးတယ်၊ အဖွဲ့ခေါင်းဆောင်ဖြစ်ဖို့ လေ့ကျင့်ပေးပြီး စုဝေးပွဲတွေကို အလှည့်ကျ တာဝန်ယူခွင့်ပေးခဲ့တယ်။ လူသစ်တွေကို ရေလောင်းပေးဖို့လည်း သူတို့ကို သတိပေးပြီး ကူညီခဲ့တယ်။ သူတို့နဲ့ ပူးပေါင်းလုပ်ခြင်းအားဖြင့်၊ ယေဘုယျအလုပ်အပေါ် အာရုံစိုက်ဖို့ အချိန် ပိုရခဲ့ပြီး၊ ကျွန်မတို့အလုပ်ရဲ့ ထိရောက်မှုက တဖြည်းဖြည်း တိုးတက်ခဲ့တယ်။ လူသစ်တွေက တိုးတက်ပြီး သူတို့တာဝန်ကို ထမ်းဆောင်တာ မြင်ရတော့ အရမ်းဝမ်းသာမိတယ်။ ကျွန်မ စိတ်အေးလက်အေးဖြစ်သွားသလို၊ ဘုရားနှုတ်ကပတ်တော်တွေကို နည်းနည်း ပိုနားလည်သွားတယ်။ ဘုရားသခင်၏ နှုတ်ကပတ်တော်၌ ပြောထားသည်- “သင်သည် လူကောင်းတစ်ယောက်ကို အကြံပြုထောက်ခံပေးပြီး သင်တန်းတက်စေကာ တာဝန်တစ်ခုကို ထမ်းဆောင်စေပြီး ဤနည်းအားဖြင့် ဘုရားအိမ်တော်တွင် ပါရမီရှိသူတစ်ယောက်ကို ဖြည့်သွင်းပါက သင်၏အလုပ်သည် လုပ်ဆောင်ဖို့ သာ၍ လွယ်ကူလိမ့်မည် မဟုတ်လော။ သို့ဆိုလျှင် သင်သည် ဤတာဝန်၌ သင်၏ သစ္စာစောင့်သိခြင်းနှင့် လျော်ညီအောင်နေလိမ့်မည် မဟုတ်လော။ ဤသည်မှာ ဘုရားသခင် ရှေ့မှောက်၌ ကောင်းမှုတစ်ခုဖြစ်သည်။ ယင်းသည် ခေါင်းဆောင်ဖြစ်သည့်သူတစ်ဦး ပိုင်ဆိုင်သင့်သည့် အနည်းဆုံး အသိစိတ်နှင့် ဆင်ခြင်တုံတရား ဖြစ်ပေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာလွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဒီသိနားလည်မှုရှိပြီး ကိုယ့်တာဝန်မှာ ဝင်ရောက်မှုတချို့ရှိတာက ဘုရားနှုတ်ကပတ်တော်က ရရှိတဲ့ အကျိုးတရား သက်သက်ဖြစ်ပါတယ်။


၈၉။ “ခေါင်းဆောင်ကောင်း”တစ်ယောက်၏ ဆင်ခြင်သုံးသပ်မှု

ရူဘီလင် ဖိလစ်ပိုင်နိုင်ငံ

ကျွန်မ ကလေးကတည်းက မိဘတွေက ကျွန်မကို လူတွေနဲ့ ဖော်ရွေဖို့ ချဉ်းကပ်ရလွယ်တဲ့၊ ကိုယ်ချင်းစာတတ်တဲ့သူဖြစ်ဖို့ သွန်သင်တယ်။ ကျွန်မအနားကလူတွေက ပြဿနာတွေ၊ အားနည်းချက်တွေရှိရင် ကျွန်မ သူတို့ကို တဲ့တိုးမဖော်ထုတ်နိုင်ဘဲ သူတို့ရဲ့ သိက္ခာကို စဉ်းစားရတယ်။ ဒီသင်ကြားမှုကြောင့် ကျွန်မက ဘယ်သူနဲ့မှ သဘောထားကွဲလွဲတာ၊ အငြင်းပွားတာ လုံးဝ မရှိခဲ့ဘူး။ ကျွန်မအနားကလူတွေက ကျွန်မက လူကောင်းဖြစ်တယ်လို့ ထင်ပြီး ကျွန်မနဲ့ ပတ်သက်ချင်ကြတယ်။ လူတွေကို ဒီလိုဆက်ဆံတာကောင်းတယ်လို့ ကျွန်မလည်း ထင်ခဲ့တယ်။ ဘုရားသခင်ကို ကျွန်မ ယုံကြည်ပြီးတဲ့နောက်မှာ ဒီဟာက ကျွန်မ ညီအစ်ကိုမောင်နှမတွေနဲ့ အဆင်ပြေအောင်နေတဲ့ နည်းလမ်းဖြစ်နေတုန်းပဲ။ အထူးသဖြင့် ကျွန်မ အသင်းတော်ခေါင်းဆောင်ဖြစ်လာပြီးတဲ့နောက်မှာ ကျွန်မက သူများတွေကို ခင်မင်သင့်တယ်၊ သူများတွေကို ခပ်ပေါ့ပေါ့နဲ့ လုံးဝ အမှားတွေ မစွပ်စွဲသင့်ဘူးလို့ ထင်ခဲ့တယ်။ ဒီလိုဆိုရင် ကျွန်မတို့ကြားက ဆက်ဆံရေး ပျက်စီးမှာမဟုတ်ဘူး။ သူတို့က ကျွန်မနဲ့အတူ အဆင်ပြေချင်ကြတယ်။ ဖော်ရွေတတ်ပြီး ကောင်းမွန်တဲ့ ခေါင်းဆောင်အဖြစ် ကျွန်မကို ချီးမွမ်းကြတယ်။

နောက်ပိုင်းမှာ အဖွဲ့ခေါင်းဆောင် အစ်မဂျိုဟန်က သူ့တာဝန်ကို တာဝန်ခံမှုလုံးဝမရှိဘဲ လုပ်တာကို ကျွန်မ တွေ့ရတယ်။ ကျွန်မက သူ့ကို ခဏခဏ သတိပေးတယ်။ “အဖွဲ့ခေါင်းဆောင်အနေနဲ့ ညီအစ်ကိုမောင်နှမတွေရဲ့ အခြေအနေကို နားလည်သင့်တယ်။ အဖွဲ့အလုပ်တွေကို နောက်ကလိုက်လုပ်သင့်တယ်” ပေါ့။ ဒါပေမဲ့ သူက မလုပ်သေးဘူး။ အဲဒါနဲ့ ကျွန်မ သူ့ကို ထပ်သတိပေးပြီး ဘာကြောင့်လဲလို့ မေးတယ်။ သူက သူအားတဲ့အချိန်က တစ်နာရီပဲရှိတယ်လို့ပြောတယ်။ ဒါပေမဲ့ သူက အဲဒီအချိန်ကို ဖေ့ဘွတ်ပေါ်တက်ပြီး ဗီဒီယိုတွေကြည့်ဖို့ အသုံးပြုတယ်။ ဒါကြောင့် သူက ဘာကိုမှ နောက်ဆက်တွဲလိုက်မလုပ်ဘူး။ ဒါကိုကြားပြီးတော့ ကျွန်မ စိတ်ဆိုးပြီး တွေးမိတယ်။ “အစ်မက တော်တော်ပျင်းတာပဲ။ လုံးဝ တာဝန်ခံယူမှုမရှိဘူး။ ညီအစ်ကိုမောင်နှမတွေက စုဝေးပွဲတွေ မတက်တဲ့အခါမှာ သူတို့ကိုပံ့ပိုးဖို့ မစဉ်းစားဘူး” ပေါ့။ သူ့တာဝန်ကို ဖြစ်သလိုလုပ်ပြီး တာဝန်မခံယူတဲ့အတွက် သူ့ကို ကျွန်မ ကိုင်တွယ်ဖြေရှင်းချင်တယ်။ ဒါပေမဲ့ ကျွန်မ သူ့ကို ကိုင်တွယ်ဖြေရှင်းရင် သူက ကျွန်မကို ရှောင်နိုင်ပြီး ကျွန်မက ချဉ်းကပ်ရလွယ်တဲ့ ခေါင်းဆောင်ကောင်းတစ်ယောက်မဟုတ်ဘူးလို့ ပြောနိုင်တယ်လို့ ကျွန်မ တွေးမိတယ်။ ကျွန်မတို့ရဲ့ သဟဇာတဖြစ်နေတဲ့ ဆက်ဆံရေးကို မဖျက်ဆီးချင်ဘူးလေ။ အဲဒါနဲ့ သူ့ကို ကိုင်တွယ်ဖြေရှင်းမယ့်အစား အားပေးလိုက်တယ်။ ကျွန်မက “ညီအစ်ကိုမောင်နှမတွေရဲ့ အခြေအနေကို နားလည်ဖို့ ကြိုးစားဖို့အတွက် ဒီအားတဲ့အချိန်နာရီကို အသုံးပြုလို့ရတယ်။ ဒါဆို ကိုယ့်တာဝန်ကို ကောင်းကောင်းလုပ်နိုင်တာပေါ့” ဆိုပြီး ပြောလိုက်တယ်။ သူက သုံးလေးရက်လောက် ကောင်းကောင်းလုပ်တယ်။ ဒါပေမဲ့ အရင်ပြဿနာက အမြဲတမ်း ပြန်ပေါ်လာတယ်။ သူ့တာဝန်ကို ဖြစ်သလိုလုပ်တဲ့ပုံစံကြောင့် လူသစ်တွေက စုဝေးပွဲတွေကို ပိုပိုပြီးတော့ ပုံမှန်မတက်ကြတော့ဘူး။ တချို့လူသစ်တွေက လာဖို့ကို လုံးဝ အရေးမစိုက်ကြတော့ဘူး။ ကျွန်မ တော်တော်စိတ်ဆိုးတယ်။ ဒီအဖွဲ့ခေါင်းဆောင်က တော်တော် တာဝန်မသိတတ်တာပဲပေါ့။ ကျွန်မ သူနဲ့ တော်တော်ကို ကိုင်တွယ်ဖြေရှင်းချင်တယ်။ ဒါပေမဲ့ သူက ကျွန်မကို ရှောင်လိမ့်မယ်ဆိုတာကို ကျွန်မ စဉ်းစားမိတော့ ကျွန်မ ဘာမှမပြောတော့ဘူး။ ဒီလူသစ်တွေကို ကျွန်မပဲ ရေလောင်းပြီး ပံ့ပိုးခဲ့တယ်။ ဒီလူသစ်တွေကို ကျွန်မ စကားပြောပြီးတဲ့နောက်မှာ သူတို့က မဖြေရှင်းရသေးတဲ့ ပြဿနာတွေအများကြီးရှိနေလို့ စုဝေးပွဲတွေကို မလာကြတာဆိုတာ ကျွန်မ သိလိုက်ရတယ်။ ဒါပေမဲ့ သူတို့က စာတွေကို မပြန်ဘူးလို့ ဂျိုဟန်က ကျွန်မကို အရင်က ပြောဖူးတယ်။ ဂျိုဟန်က သူ့တာဝန်အပေါ် ထားတဲ့သဘောထားကို ကျွန်မ မြင်ပြီးတဲ့နောက်မှာ သူ့ကို တကယ်ကို ကိုင်တွယ်ဖြေရှင်းချင်တယ်။ သူ့ရဲ့ တာဝန်မခံယူမှုရဲ့ ဆိုးရွားတဲ့ အကျိုးဆက်တွေကို ကျွန်မ သူ့ကို သိစေချင်တယ်။ ဒါပေမဲ့ ကျွန်မက ဖော်ရွေတတ်ပြီး ချဉ်းကပ်ရလွယ်တဲ့ ခေါင်းဆောင်ကောင်းလည်းဖြစ်ချင်တယ်။ အဲဒါနဲ့ ကျွန်မ စိတ်ပြောင်းလိုက်ပြီး သူ့ကို အားပေးတဲ့စကားတွေပြောလိက်တယ်။ ဒါကြောင့် သူက လုံးဝ မပြောင်းလဲဘူး။ စုဝေးပွဲတစ်ခုမှာ ဂျိုဟန်က စောဒကတက်တယ်။ “ကျွန်မက အဖွဲ့ထဲမှာရောက်နေတာ ကြာပြီ။ ဘာလို့ မြင့်တဲ့ရာထူးတစ်ခုကို မတိုးတာလဲ” တဲ့။ ဂျိုဟန်ပြောတာကို ကြားပြီးတဲ့နောက်မှာ ကျွန်မ တွေးတယ်။ “အစ်မက အရမ်းပျင်းတယ်။ တာဝန်ကို ဖြစ်သလိုလုပ်တယ်။ တာဝန်ခံယူမှုမရှိဘူး။ ဘယ်လိုလုပ် ရာထူးတိုးဖို့ ဖြစ်နိုင်မှာလဲ” ပေါ့။ ကျွန်မက သူ့ကို စိတ်ဆိုးပေမဲ့ သူ့ကို နှစ်သိမ့်ပြီးတော့ ပြောလိုက်တယ်။ “ကျွန်မတို့ ထမ်းဆောင်တဲ့ ဘယ်တာဝန်မဆိုမှာ ဘုရားသခင်ရဲ့ အချုပ်အခြာအာဏာပါတဲ့ အစီအစဉ်တွေကြောင့် ကျွန်မတို့က ထမ်းဆောင်ကြတာ။ ကျွန်မတို့တာဝန်တွေက မတူပေမဲ့ ကျွန်မတို့အားလုံးက လူသစ်တွေကို ရေလောင်းနေပြီး ဘုရားရဲ့အမှုတော်ကို ကြုံတွေ့နေကြတာပါ” ပေါ့။ ဒါဆိုရင် ကျွန်မက သူ့ကိုနားလည်ပြီး ဂရုစိုက်တယ်၊ ကျွန်မက ခေါင်းဆောင်ကောင်းတစ်ယောက်ပဲလို့ သူခံစားရမှာပဲဆိုပြီး ကျွန်မ တွေးမိတယ်။ အဲဒါနဲ့ သူများတွေရဲ့ ပြဿနာတွေကို မြင်ပေမဲ့ သူတို့ကို ဘယ်တော့မှ ဖော်ထုတ်တာ၊ ကိုင်တွယ်ဖြေရှင်းတာမလုပ်ဘူး။ အဲဒီအစား ကျွန်မက သူတို့ကို နှစ်သိမ့်အားပေးဖို့ ကောင်းတာတွေပဲ ပြောခဲ့တယ်။ ဒါဆိုရင် လူတိုင်းရဲ့ စိတ်နှလုံးထဲမှာ ကျွန်မက ချဉ်းကပ်ရလွယ်တယ်ဆိုတဲ့ ပုံရိပ်ကောင်းကို ထိန်းသိမ်းနိုင်တယ်လို့ တွေးမိတယ်။

နောက်တစ်ခါကျတော့ ဧဝံဂေလိသင်းထောက် အတ်နာနဲ့ အဖွဲ့ခေါင်းဆောင် အန်နီက ဆက်ဆံရေးအဆင်မပြေဘူး။ အတ်နာက ကျွန်မကို စိတ်ဆိုးဆိုးနဲ့ပြောတယ်။ “အန်နီက အရမ်းပျင်းလွန်းတယ်။ သူ့အဖွဲ့ထဲက လူတွေရဲ့ အခြေအနေနဲ့ အခက်အခဲတွေအကြောင်းကို ကျွန်မ မေးတော့ သူ စာပြန်တာ အရမ်းနောက်ကျတယ်။ သူတို့အခြေအနေကို ကျွန်မက အမီလိုက်မကြည့်နိုင်ရင် သူ့တာဝန်ကို ကောင်းကောင်းမလုပ်ဘူး” တဲ့။ အတ်နာက အတော်လေး မာနထောင်လွှားတဲ့ စိတ်သဘောထားရှိတာကို ကျွန်မ သိတယ်။ သူ့လေသံက အမိန့်ပေးတဲ့၊ တောင်းဆိုတဲ့ လေသံဖြစ်တတ်တယ်။ ဒါကြောင့် သူများတွေအတွက် လက်ခံဖို့ ခက်တာပေါ့။ အန်နီက သူ့မာနကို အရေးစိုက်တယ်။ သူက အတ်နာရဲ့ လေသံကိုကြားပြီး လက်မခံနိုင်လို့ စာမပြန်တာဖြစ်ဖို့များတယ်။ ကျွန်မက ဒါကို အတ်နာကို ထောက်ပြချင်တယ်။ ဒါပေမဲ့ သူ့ကို စိတ်ထိခိုက်တာ၊ ကျွန်မ သူ့ကိုနားမလည်ဘူးလို့ သူခံစားရတာကို မဖြစ်စေချင်ဘူး။ အဲဒါနဲ့ ကျွန်မ သူ့ကို ခင်မင်တဲ့ပုံစံနဲ့ ပြောလိုက်တယ်။ “အန်နီက အလုပ်ရှုပ်နေပြီး အစ်မရဲ့ စာကိုမြင်တာဖြစ်နိုင်ပါတယ်” ပေါ့။ အဲဒီနောက်မှာ ကျွန်မ အန်နီဆီ သွားလိုက်တယ်။ အန်နီက မပျော်မရွှင်နဲ့ပြောတယ်။ “အတ်နာက မာနကြီးလွန်းတယ်။ သူက ကျွန်မတာဝန်ထမ်းဆောင်တဲ့ပုံစံနဲ့ပတ်သက်ပြီး တောင်းဆိုမှုတွေလုပ်တယ်။ ဒါကြောင့် သူ့စာတွေကို မပြန်ချင်ဘူး” တဲ့။ သူက သူများတွေဆီက အကြံကို မယူဘူးဆိုတာ ကျွန်မ မြင်ပြီး ဒါနဲ့ပတ်သက်ပြီး သူ့ကို သတိပေးချင်တယ်။ ဒါပေမဲ့ သူက ဒါကို လက်မခံမှာ၊ ကျွန်မတို့ကြားက သဟဇာတဖြစ်မှုကို ဖျက်ဆီးမှာကို ကျွန်မ စိုးရိမ်မိတယ်။ အဲဒါနဲ့ ကျွန်မက “အစ်မက အတ်နာကို အထင်လွဲနေတာ ဖြစ်နိုင်ပါတယ်။ သူက အစ်မတာဝန်ကို ကောင်းကောင်းလုပ်စေချင်တာသက်သက်ပါ” ဆိုပြီး ပြောလိုက်တယ်။ ကျွန်မက သူတို့ကို နှစ်သိမ့်တဲ့၊ တွန်းအားပေးတဲ့ စကားတွေပဲ ပြောတယ်။ သူတို့ပြဿနာတွေကို ထောက်မပြခဲ့ဘူး။ သူတို့နှစ်ယောက်လုံး ကိုယ့်ကိုယ်ကိုယ် နားမလည်ကြဘူး။ အတ်နာက အန်နီရဲ့အလုပ်ကို နောက်ကလိုက်မလုပ်နိုင်သေးဘူး။ အန်နီက သူ မတရားခံရတယ်၊ ဒီတာဝန်ကို သူမထမ်းဆောင်နိုင်ဘူးလို့ ခံစားရတယ်။ ကျွန်မက ခေါင်းဆောင်အနေနဲ့ ကိုယ့်တာဝန်တွေကို မဖြည့်ဆည်းနေဘူးဆိုတာ ကျွန်မသိတယ်။ ဒါဟာ သူတို့ရဲ့ ကိုယ်ပိုင်ပြဿနာတွေကို သတိမထားမိဘူးဆိုတဲ့ သဘောပဲ။ ဒီရလဒ်တွေကို ကျွန်မ ဖြစ်စေခဲ့တာပါ။ ကျွန်မ ဘုရားကို ဆုတောင်းတယ်။ ကိုယ့်ကိုယ်ကိုယ် သိဖို့အတွက် ကျွန်မကိုဉာဏ်အလင်းဖွင့်ပေးဖို့ ဆုတောင်းလိုက်တယ်။

ဘုရားနှုတ်ကပတ်တော်ထဲမှာ ကျွန်မ ဖတ်ရတယ်။ “သမ္မာတရားကို လက်တွေ့လုပ်ဆောင်ခြင်းသည် အနှစ်မရှိသော စကားလုံးများကို ပြောဆိုခြင်းနှင့် သတ်မှတ်ထားသော စကားစုများကို အာဂုံဆောင်ခြင်း မဟုတ်ပေ။ ဘဝတွင် မည်သည့်အရာကို တွေ့ကြုံရပါစေ လူသား၏ ပြုမူဆောင်ရွက်မှုဆိုင်ရာ အခြေခံစည်းမျဉ်းများ၊ ဖြစ်ရပ်များအပေါ် အမြင်များ၊ သို့မဟုတ် မိမိတို့၏ တာဝန်ထမ်းဆောင်ခြင်းကိစ္စ ပါဝင်နေသရွေ့၊ ၎င်းတို့သည် ရွေးချယ်မှုတစ်ခု ပြုလုပ်ခြင်းကို ရင်ဆိုင်ရပြီး သမ္မာတရားကို ၎င်းတို့ လိုက်စားသင့်သည်။ ၎င်းတို့သည် ဘုရားနှုတ်ကပတ်တော်များထဲ၌ အခြေခံအကြောင်းရင်းနှင့် စည်းမျဉ်းတို့ကို ရှာဖွေသင့်သည်၊ ထို့နောက်တွင် လက်တွေ့လုပ်ဆောင်ဖို့ လမ်းကြောင်းကို ၎င်းတို့ ရှာဖွေသင့်သည်။ ဤနည်းအားဖြင့် လက်တွေ့လုပ်ဆောင်နိုင်သည့် လူများသည် သမ္မာတရားကို လိုက်စားသူများဖြစ်သည်။ ဤနည်းအားဖြင့် သမ္မာတရားကို လိုက်စားနိုင်ခြင်းသည် မည်မျှကြီးမားသော အခက်အခဲဖြင့် ကြုံရပါစေ ပေတရု၏ လမ်းကြောင်းနှင့် သမ္မာတရား လိုက်စားသည့် လမ်းကြောင်းကို လျှောက်ခြင်းဖြစ်သည်။ ဥပမာအနေဖြင့် အခြားသူများနှင့် ဆက်ဆံသည့်အခါ မည်သည့်စည်းမျဉ်းကို လိုက်နာသင့်သနည်း။ သင်၏ နဂိုမူလအမြင်က မည်သူ့ကိုမျှ စိတ်မကျေမနပ်ဖြစ်အောင် မလုပ်သင့်ဘဲ၊ နောင်အချိန်၌ လူတိုင်း ပလဲနံပသင့်စေရန်အတွက် ငြိမ်းချမ်းရေးကို ထိန်းသိမ်းထားပြီး တစ်ဦးတစ်ယောက်ကို အရှက်ရစေရန် ပြုလုပ်ခြင်းကို ရှောင်ကြဉ်သင့်သည်ဟူ၍ဖြစ်သည်။ ဤအမြင်၏ ကန့်သတ်မှုကို ခံရပြီး သင်သည် လူတစ်ယောက်က မကောင်းသည့်အရာ လုပ်သည်ကိုလည်းကောင်း၊ အမှားလုပ်သည်ကိုလည်းကောင်း၊ သို့မဟုတ် အခြေခံစည်းမျဉ်းများကို ဆန့်ကျင်သည့် လုပ်ရပ်တစ်ခုကို ကျူးလွန်သည်ကိုလည်းကောင်း မြင်တွေ့သောအခါ ထိုလူကို ထုတ်ပြောမည့်အစား ယင်းကို သင် သည်းညည်းခံမည် ဖြစ်သည်။ သင့်အမြင်၏ ကန့်သတ်ခြင်းကို ခံရပြီး တစ်ဦးတစ်ယောက်ကို စိတ်မကျေမနပ်ဖြစ်အောင် ပြုလုပ်ရမည်ကို သင်မကြိုက်ဘဲ ဖြစ်လာသည်။ သင်သည် မည်သူနှင့်ပူးပေါင်းသည်ဖြစ်စေ ဂုဏ်သိက္ခာ၊ ခံစားချက်များ သို့မဟုတ် နှစ်များစွာ အပြန်အလှန်ဆက်ဆံပြီးနောက် ကြီးထွားလာသော ခံစားချက်များနှင့်ပတ်သက်သော အတွေးများ၏ ဟန့်တားခြင်းကို ခံရကာ သင်သည် ထိုသူ ပျော်ရွှင်စေဖို့အတွက် အစဉ်သဖြင့် ကောင်းသောအရာများကိုသာ ပြောဆိုလိမ့်မည်။ ကျေနပ်ဖွယ်မရှိဟု သင်သဘောရသည့်အရာများ ရှိသောအခါတွင် သင်သည် သည်းခံခြင်းလည်း ရှိသည်။ တစ်ကိုယ်တည်း ဒေါသအနည်းငယ် ဖွင့်ထုတ်ကာ၊ ပြစ်တင်ရှုတ်ချသောစကား ပြောရုံမျှသာ ရှိသော်လည်း၊ ၎င်းတို့ကို ကိုယ်တိုင်တွေ့ဆုံသည့်အခါ၊ ၎င်းတို့ စိတ်ရှုပ်စေမည့်စကား တစ်ခွန်းမျှ မပြောဘဲ၊ ၎င်းတို့နှင့် ဆက်ဆံရေးကို ထိန်းသိမ်းထားဆဲဖြစ်သည်။ ဤသို့သော ပြုမူဆောင်ရွက်ပုံကို သင်မည်သို့ထင်မြင်သနည်း။ ဤသည်မှာ လူ့အကြိုက်လိုက်သူတစ်ယောက်နှင့် မသက်ဆိုင်သလော။ ဤသည်မှာ အတော်အတန် ယုံကြည်စိတ်ချ၍မရသည် မဟုတ်လော။ ယင်းသည် အပြုအမူဆိုင်ရာ စည်းမျဉ်းများကို ချိုးဖောက်သည်။ ထို့ကြောင့် ဤသို့သောပုံစံဖြင့် ပြုမူခြင်းသည် မနိမ့်ကျသလော။ ဤသို့ပြုမူသောသူတို့သည် လူကောင်းများမဟုတ်သကဲ့သို့ မြင့်မြတ်ခြင်းလည်း မရှိကြပေ။ သင်မည်မျှ ဒုက္ခခံစားရပြီးပါစေ၊ သင်အဖိုးအခပေးဆပ်ပြီးဖြစ်ပါစေ အခြေခံစည်းမျဉ်းများမပါဝင်ဘဲ ပြုမူဆောင်ရွက်လျှင် သင်သည် ကျရှုံးခဲ့ပြီဖြစ်ပြီး ဘုရားသခင်ရှေ့တွင် လက်ခံမှုကို ရရှိမည်မဟုတ်ပေ။ ဘုရားသခင်၏ အမှတ်ရခြင်းကို ခံရမည်မဟုတ်သကဲ့သို့ ဘုရားသခင်ကို ကျေနပ်စေမည်လည်းမဟုတ်ပေ။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ မိမိ၏တာဝန်ကို ကောင်းစွာထမ်းဆောင်ဖို့ရာ အကြင်သူသည် အသိစိတ်နှင့် ဆင်ခြင်တုံတရားတို့ အနည်းဆုံး ပိုင်ဆိုင်ရမည်) ဘုရားနှုတ်ကပတ်တော်ကို ဆင်ခြင်ပြီးတဲ့နောက်မှာ ကျွန်မ နားလည်သွားတယ်။ သမ္မာတရားကို လက်တွေ့လုပ်ခြင်းက ဘာပဲဖြစ်နေနေ သမ္မာတရားစည်းမျဉ်းအတိုင်း ဆောင်ရွက်ခြင်းဖြစ်ပြီး လူတွေကို စိတ်ဆိုးအောင်လုပ်မိမှာကို မကြောက်ခြင်းပဲ။ ဒါပေမဲ့ ညီအစ်ကိုမောင်နှမတွေနဲ့ ကျွန်မ အဆင်ပြေတဲ့အခါမှာ ကျွန်မက ကျွန်မပုံရိပ်နဲ့ ဂုဏ်အဆင့်အတန်းကို ထိန်းသိမ်းဖို့၊ သူများတွေနဲ့ သဟဇာတဖြစ်အောင် ထိန်းသိမ်းဖို့ကိုပဲ အာရုံစိုက်တယ်။ ညီအစ်ကိုမောင်နှမတွေ ချီးကျူးတာခံရဖို့ ချဉ်းကပ်ရလွယ်ပြီး ကိုယ်ချင်းစာတဲ့သူဖြစ်ဖို့ လိုက်စားတယ်။ ဒါပေမဲ့ သမ္မာတရားကို လက်တွေ့လုပ်ဖို့ လျစ်လျူရှုခဲ့တယ်။ ဂျိုဟန်က တာဝန်ခံယူမှုမရှိဘဲ တာဝန်ထမ်းဆောင်နေတာ၊ ပျင်းရိပြီး ဉာဏ်များနေတာကို မြင်တော့ တာဝန်မသိတတ်တဲ့အတွက် သူ့ကို ကျွန်မ ကိုင်တွယ်ဖြေရှင်းချင်တယ်။ ဒါပေမဲ့ သူနဲ့ ဆက်ဆံရေးကောင်းအောင် ထိန်းသိမ်းဖို့၊ ကျွန်မက ကောင်းမွန်ပြီး ချဉ်းကပ်ရလွယ်တဲ့ခေါင်းဆောင်ဖြစ်တယ်လို့ သူခံစားရအောင်လုပ်ဖို့အတွက် သူ့ပြဿနာကို ကျွန်မ မဖော်ထုတ်ခဲ့ဘူး။ ရလဒ်အနေနဲ့ သူ့ရဲ့ တာဝန်မသိတတ်မှုကြောင့် တချို့လူသစ်တွေက သူတို့ပြဿနာတွေ မပြေလည်နိုင်ဘူး။ ဒီတော့ သူတို့က စုဝေးပွဲတွေကို မလာကြဘူး။ အတ်နာနဲ့ အန်နီကိုကျတော့ သူတို့က လိုက်ဖက်ညီညီနဲ့ ပူးပေါင်းပြီးမလုပ်ကိုင်နိုင်တာ၊ သူတို့ကိုယ်သူတို့မသိမြင်တာကို ကျွန်မ တွေ့တယ်။ ဒါပေမဲ့ သူတို့ပြဿနာတွေကို ထောက်ပြပြီး သူတို့ကိုယ်သူတို့သိအောင် ကူညီရမယ့်အစား ကျွန်မက မရေမရာနဲ့ တုံ့ပြန်ခဲ့တယ်။ သူတို့ကြားမှာ နှစ်သိမ့်တဲ့၊ တိုက်တွန်းတဲ့စကားတွေပြောပြီး သူတို့ရဲ့ သဘောထားကွဲလွဲမှုကို လျော့သွားစေဖို့ ကြိုးစားတယ်။ ရလဒ်အနေနဲ့ အတ်နာက နောက်ဆက်တွဲလိုက်မလုပ်နိုင်သေးဘူး။ အန်နီက သူ့တာဝန်ကို ကောင်းကောင်းမလုပ်ဘဲ တခြားတစ်ယောက်ယောက်ကို သူ့နေရာကို ယူစေချင်တယ်။ ဖော်ရွေတတ်ပြီး ချဉ်းကပ်ရလွယ်တဲ့ ခေါင်းဆောင်ကောင်းပုံရိပ်ကို ထိန်းသိမ်းဖို့အတွက် ဘုရားအိမ်တော်ရဲ့ အကျိုးစီးပွားတွေကို ကျွန်မ လုံးဝ မကာကွယ်ခဲ့ဘူးဆိုတာကို မြင်ခဲ့ပါတယ်။ လူတွေနဲ့ ဆက်ဆံရေးကို ထိန်းသိမ်းဖို့အတွက် ကျွန်မက အလုပ်ကိုပဲ ထိခိုက်စေဖို့ ပိုနှစ်သက်ခဲ့တယ်။ ကျွန်မက အရမ်းတစ်ကိုယ်ကောင်းဆန်ပြီး စက်ဆုပ်ဖွယ်ကောင်းပါတယ်။ ကျွန်မက လူ့အကြိုက်လိုက်သူ၊ လှည့်စားတတ်သူ တစ်ယောက်ပါ။ ကျွန်မ ကိုယ့်ကိုယ်ကိုယ်ပြုမူဆောင်ရွက်တဲ့ပုံစံက ကျွန်မရဲ့ ဖောက်ပြန်ပျက်စီးတဲ့ စိတ်သဘောထားအပေါ်မှာ လုံးဝ အခြေခံထားတယ်။ သမ္မာတရားကို လက်တွေ့လုပ်နေတာမဟုတ်ဘူး။ သူများတွေကို ချီးမွမ်းတာကို ကျွန်မ ခံရရင်တောင် ဘုရားချီးမွမ်းတာကို လုံးဝ ခံရမှာမဟုတ်ဘူး။ ပြီးတော့လည်း ညီအစ်ကိုမောင်နှတွေရဲ့ ပြဿနာတွေကို ကျွန်မ မဖော်ထုတ်ခဲ့ဘူး။ ထောက်မပြခဲ့ဘူး။ အဲဒါတွေကို ဖြေရှင်းဖို့ သမ္မာတရားကို မိတ်သဟာယမဖွဲ့ဘူး။ ဒီတော့ သူတို့က သူတို့ရဲ့ ကိုယ်ပိုင် ဖောက်ပြန်ပျက်စီးတဲ့ စိတ်သဘောထားတွေကို သတိမထားမိဘူး။ တာဝန်တွေကို ကောင်းကောင်းမထမ်းဆောင်ကြဘူး။ ဒါကြောင့် ဧဝံဂေလိအလုပ်ကို ထိခိုက်ခဲ့တယ်။ ဒါကို သဘောပေါက်တဲ့အခါကျမှပဲ ကျွန်မက လုံးဝ လူကောင်းတစ်ယောက်မဟုတ်ဘူးဆိုတာ မြင်တယ်။ အသက်ဝင်ရောက်မှု ကြီးထွားဖို့ ညီအစ်ကိုမောင်နှမတွေကို မကူညီနေတာကြောင့်ပေါ့။ အဲဒီအစား ကျွန်မက လူတိုင်းကို ကျွန်မကို ခုခံပေးအောင်၊ ချီးမွမ်းအောင်၊ အထင်ကြီးလေးစားအောင်လုပ်ခဲ့တယ်။ ဒါကို ဘုရားသခင်က စက်ဆုပ်ရွံရှာပါတယ်။ ဒါကို ကျွန်မ သတိထားမိတော့ အရမ်း ဝမ်းနည်းတယ်။ အဲဒါနဲ့ ဘုရားကို ဆုတောင်းတယ်။ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းရာမှာ ကျွန်မကို လမ်းပြဖို့ ဆုတောင်းတယ်။

နောက်ပိုင်းမှာ ကျွန်မ အခြေအနေကို သိပြီးတဲ့နောက်မှာ အစ်မတစ်ယောက်က ကျွန်မကို ဘုရားနှုတ်ကပတ်တော်တစ်ပိုဒ်ပို့လိုက်တယ်။ “ချဉ်းကပ်ရလွယ်ပြီး ဖော်ရွေခြင်းကဲ့သို့သော ‘ကောင်းသော’ အပြုအမူ၏ နောက်ကွယ်ရှိ အနှစ်သာရကို စကားတစ်ခွန်းဖြင့် ဖော်ပြနိုင်သည်။ အယောင်ဆောင်ခြင်းဖြစ်သည်။ ဤသို့သော ‘ကောင်းသော’ အပြုအမူသည် ဘုရားသခင်၏ နှုတ်ကပတ်တော်များမှ ပေါက်ဖွားလာခြင်းမဟုတ်သကဲ့သို့ သမ္မာတရားကို လက်တွေ့လုပ်ဆောင်ခြင်း၊ သို့မဟုတ် စည်းမျဉ်းနှင့်အညီ ဆောင်ရွက်ခြင်း၏ ရလဒ်တစ်ခုလည်းမဟုတ်ပေ။ မည်သည့်အရာက ယင်းကို ဖြစ်ပေါ်စေသနည်း။ ယင်းသည် လူတို့၏ ရည်ရွယ်ချက်များ၊ အကြံအစည်များမှလာသည်။ ၎င်းတို့၏ ဟန်ဆောင်ခြင်း၊ အယောင်ဆောင်ခြင်း၊ လှည့်စားခြင်းမှ လာသည်။ ဤ ‘ကောင်းသော’ အပြုအမူများကို လူတို့က ဖက်တွယ်ထားသောအခါတွင် ရည်ရွယ်ချက်မှာ ၎င်းတို့အလိုရှိသောအရာများကို ရရှိရန်ဖြစ်သည်။ ဤသို့မဟုတ်လျှင် ၎င်းတို့သည် မည်သည့်အခါမျှ ဤနည်းလမ်းဖြင့် မိမိတို့ကိုယ်ကို ထိခိုက်စေပြီး ၎င်းတို့၏ ကိုယ်ပိုင်ဆန္ဒများကို ဆန့်ကျင်ကာ အသက်ရှင်လိမ့်မည်မဟုတ်ပေ။ ၎င်းတို့၏ ကိုယ်ပိုင်ဆန္ဒများကို ဆန့်ကျင်ကာ အသက်ရှင်ခြင်းဆိုသည်မှာ မည်သည့်အရာကို ဆိုလိုသနည်း။ ယင်းသည် ၎င်းတို့၏ စစ်မှန်သော သဘာဝက လူတို့ ထင်မြင်သကဲ့သို့ ကောင်းမွန်စွာ ပြုမူဆောင်ရွက်ခြင်း၊ ရိုးသားဖြောင့်မတ်ခြင်း၊ သိမ်မွေ့ခြင်း၊ ကြင်နာခြင်း၊ ကိုယ့်ကျင့်တရားကောင်းခြင်းတို့ မဟုတ်ပေ။ ၎င်းတို့သည် အသိစိတ်၊ ဆင်ခြင်တုံတရားဖြင့် အသက်မရှင်ပေ။ ထိုအစား ရည်ရွယ်ချက်၊ သို့မဟုတ် တောင်းဆိုမှုတစ်ခုခုကိုရရှိရန် အသက်ရှင်ကြသည်။ ၎င်းတို့၏ စစ်မှန်သော သဘာဝသည် ပေါ့တန်ပြီး မသိနားမလည်ခြင်းဖြစ်သည်။ ဘုရားသခင် ချပေးသော တရားတော်များနှင့် ပညတ်တော်များမရှိဘဲ အပြစ်တရားသည် အဘယ်အရာဖြစ်သည်ကို လူတို့ လုံးဝ သိမည်မဟုတ်ပေ။ ဤသည်မှာ လူသားမျိုးနွယ်က ဖြစ်လေ့ရှိခဲ့သည့်အရာမဟုတ်လော။ ဘုရားသခင်က တရားတော်များ၊ ပညတ်တော်များကို ထုတ်ပြန်ခဲ့သောအခါမှသာ လူတို့တွင် အပြစ်တရားနှင့်သက်ဆိုင်သော အယူအဆအချို့ရှိကြသည်။ သို့သော် ၎င်းတို့သည် အမှန်နှင့်အမှား၊ သို့မဟုတ် အပြုသဘောနှင့် အပျက်သဘောဆောင်သောအရာများနှင့်ပတ်သက်ပြီး အယူအဆမရှိကြသေးပေ။ ဤသို့ဖြစ်လျက် ၎င်းတို့သည် ပြောဆိုပြုမူခြင်းအတွက် မှန်ကန်သော စည်းမျဉ်းများကို မည်သို့ သတိပြုမိနိုင်မည်နည်း။ ၎င်းတို့သည် မည်သည့်ပြုမူပုံနည်းလမ်းများ၊ မည်သည့်ကောင်းသောအပြုအမူများကို သာမန်လူ့သဘာဝတွင် တွေ့ရှိသင့်သည်ကို သိနိုင်သလော။ မည်သည့်အရာက အမှန်တကယ် ကောင်းမွန်သော အပြုအမူကို ဖြစ်ပေါ်စေသည်၊ လူသားပုံသဏ္ဌာန်တစ်ခုနှင့် အသက်ရှင်နေထိုင်ရန်အတွက် မည်သည့်လမ်းခရီးကို လိုက်လျှောက်သင့်သည်တို့ကို ၎င်းတို့ သိနိုင်သလော။ မသိနိုင်ပေ။ လူတို့၏ ဆိုးယုတ်သော သဘာဝကြောင့်၊ ၎င်းတို့၏ ဗီဇကြောင့် ၎င်းတို့သည် သင့်တင့်လျောက်ပတ်စွာ အသက်ရှင်ရန်၊ ဂုဏ်သိက္ခာဖြင့် အသက်ရှင်ရန် ဟန်ဆောင်ပြီး အယောင်ဆောင်ခြင်းသာ ပြုလုပ်နိုင်သည်။ ဤအတွက်ကြောင့် ယဉ်ကျေးသိမ်မွေ့ပြီး အသိတရားရှိခြင်း၊ ရည်မွန်ခြင်း၊ ယဉ်ကျေးခြင်း၊ လူကြီးကို လေးစားပြီး လူငယ်ကို ဂရုစိုက်ခြင်း၊ ဖော်ရွေပြီး ချဉ်းကပ်ရလွယ်ခြင်းတို့ကဲ့သို့သော လှည့်စားမှုများဖြစ်ပေါ်လာကြသည်။ ဤနည်းအားဖြင့် ဤလှည့်စားမှုလှည့်ကွက်များနှင့် နည်းလမ်းများထွက်ပေါ်လာသည်။ ဤသို့ ထွက်ပေါ်လာသည်နှင့် လူတို့သည် ဤလှည့်စားမှုတစ်ခု၊ နှစ်ခုကို ရွေးချယ်ပြီး ဖက်တွယ်ထားကြသည်။ လူအချို့က ဖော်ရွေပြီး ချဉ်းကပ်ရလွယ်ခြင်းကို ရွေးချယ်ကြသည်။ လူအချို့က ယဉ်ကျေးသိမ်မွေ့ပြီး အသိတရားရှိခြင်း၊ ရည်မွန်ခြင်းကို ရွေးချယ်ကြသည်။ အချို့က ယဉ်ကျေးခြင်း၊ လူကြီးကို လေးစားပြီး လူငယ်ကို စောင့်ရှောက်ခြင်းကို ရွေးချယ်သည်။ အချို့က ဤအရာများအားလုံးကို ရွေးချယ်သည်။ သို့တိုင်အောင် ငါသည် ဤသို့သော ‘ကောင်းသော’ အပြုအမူများရှိသည့်လူများကို ဝေါဟာရတစ်ခုဖြင့် အဓိပ္ပာယ်သတ်မှတ်သည်။ ထိုဝေါဟာရသည် အဘယ်နည်း။ ‘ချောမွေ့သော ကျောက်ခဲများ’ ဖြစ်သည်။ ချောမွေ့သော ကျောက်ခဲများသည် အဘယ်နည်း။ မြစ်ကမ်းပါးတွင် နှစ်ပေါင်းများစွာ ရေများဖြတ်သန်းစီးဆင်းခြင်းအားဖြင့် ချွန်သော အစွန်းထွက်များတိုက်စားပြီး ပြောင်နေသော ချောမွေ့သော ကျောက်ခဲများဖြစ်သည်။ ၎င်းတို့သည် တက်နင်းလျှင် မနာကျင်နိုင်သော်လည်း ဂရုမစိုက်လျှင် လူတို့သည် ထိုအရာများအပေါ်တွင် ချော်လဲနိုင်သည်။ ပုံသဏ္ဌာန်နှင့်၊ အသွင်အပြင်တို့တွင် ဤကျောက်ခဲများသည် အလွန်လှပသည်။ သို့သော် အိမ်သို့ယူသွားပြီးသည်နှင့် ၎င်းတို့သည် အလွန်ပင် အသုံးမဝင်တော့ပေ။ သင်သည် ၎င်းတို့ကို လွှင့်မပစ်ရက်ပေ။ သို့သော် သိမ်းဆည်းထားရန်လည်း အဓိပ္ပာယ်မရှိပေ။ ဤသည်မှာ ‘ချောမွေ့သော ကျောက်ခဲ’ ဖြစ်သည်။ ငါ့အတွက် ဤကောင်းသောအပြုအမူများဟု သိရသောအရာများရှိသော လူတို့သည် အပေါ်ယံဖြစ်သည်။ ၎င်းတို့သည် အပြင်ပန်းတွင် ကောင်းသည့်ဟန်ဆောင်သည်။ သို့သော် သမ္မာတရားကို လုံးဝ လက်မခံပေ။ ၎င်းတို့သည် ကြားကောင်းသောအရာများကိုပြောကြသည်။ သို့သော် စစ်မှန်သည့် မည်သည့်အရာကိုမျှ မလုပ်ဆောင်ပေ။ ၎င်းတို့သည် အခြားမဟုတ်ဘဲ ချောမွေ့သောကျောက်ခဲများဖြစ်ကြသည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ သမ္မာတရားကို လိုက်စားခြင်းဆိုသည်မှာ (၃)) အရင်တုန်းက ချဉ်းကပ်ရလွယ်ပြီး ဖော်ရွေတတ်တဲ့သူတွေက လူကောင်းတွေပဲလို့ ကျွန်မ အမြဲတမ်းခံစားမိတယ်။ ဒီလိုကောင်းမှုတွေနောက်ကွယ်မှာ ဆိုးယုတ်တဲ့ ဖောက်ပြန်ပျက်စီးတဲ့ စိတ်သဘောထားတွေ၊ တစ်ကိုယ်ရေပန်းတိုင်တွေနဲ့ ရည်ရွယ်ချက်တွေတည်ရှိနေတာကို လုံးဝ မတွေးမိဘူး။ ကျွန်မ ကလေးကတည်းက ချဉ်းကပ်ရလွယ်ပြီး ဖော်ရွေတတ်တဲ့သူဖြစ်ဖို့ အားထုတ်ခဲ့တယ်။ သူငယ်ချင်းတွေ၊ ညီအစ်ကိုမောင်နှမတွေအားလုံးက ကျွန်မကို ထောက်ထားတတ်ပြီး ဖော်ရွေတတ်လို့ဆိုပြီး ချီးမွမ်းကြတယ်။ ဒါပေမဲ့ ကျွန်မ စိတ်နှလုံးအတွင်းထဲမှာတော့ ကျွန်မလုပ်သမျှက သူများတွေ ကျွန်မကို အထင်ကြီးလေးစားပြီး ချီးမွမ်းအောင်ပဲ။ ကျွန်မက ညီအစ်ကိုမောင်နှမတွေကို မမြင်နိုင်အောင်လုပ်ပြီး လှည့်စားဖို့အတွက် ချဉ်းကပ်ရလွယ်ပြီး ဖော်ရွေတတ်တဲ့ အသွင်အပြင်ကို အသုံးပြုခဲ့တယ်။ ဘုရားသခင်က ဒီလို ကောင်းတဲ့အပြုအမူမျိုးရှိတဲ့လူတွေကို “ချောမွေ့တဲ့ ကျောက်တုံး” တွေအဖြစ် အမျိုးအစားသတ်မှတ်တယ်။ ဒီကျောက်တုံးတွေက အပြင်ပန်းမှာ ကြည့်ကောင်းတယ်။ တက်နင်းရင် မနာဘူး။ ဒါပေမဲ့ ကျောက်တုံးတွေပေါ်မှာ ချော်ပြီးလဲဖို့ အရမ်းလွယ်တယ်။ သူတို့က ကြည့်လို့ကောင်းတယ်။ ဒါပေမဲ့ လက်တွေ့အသုံးပြုစရာမရှိဘူး။ ကျွန်မက အဲဒီလိုလူပဲဆိုတာ သဘောပေါက်လိုက်တယ်။ ချဉ်းကပ်ရလွယ်ပြီး ဖော်ရွေတတ်တဲ့ ပုံစံရှိပေမဲ့ ညီအစ်ကိုမောင်နှမတွေအတွက် လက်တွေ့အကူအညီမပေးတဲ့သူပေါ့။ ကျွန်မ စိတ်နှလုံးက လှည့်စားမှု၊ ကောက်ကျစ်မှုတွေနဲ့ ပြည့်နေပါတယ်။ ကျွန်မက လူတိုင်းအပေါ် ကြင်နာပြီး ဘယ်သူ့ကိုမှ စိတ်ဆိုးအောင်မလုပ်ဘူး။ ကျွန်မက “ချောမွေ့တဲ့ ကျောက်တုံး” တစ်တုံးပါပဲ။ အလယ်အလတ်လမ်းလိုက်တဲ့ လူ့အကြိုက်လိုက်သူ၊ ဉာဏ်များတဲ့ ကြောင်သူတော်တစ်ယောက်ပဲ။ ဘုရားနှုတ်ကပတ်တော်က ဖွင့်ပြသလိုပါပဲ။ “အလယ်အလတ် လမ်းစဉ်လိုက်သူတို့ အားလုံးသည် အန္တရာယ် အပြုဆုံးသူတို့ဖြစ်သည်။ ထိုသူတို့သည် မည်သူ့ကိုမျှ မစော်ကားမိစေဖို့ ကြိုးစားကြသည်၊ ထိုသူတို့သည် လူမုန်းမခံချင်သူများဖြစ်သည်၊ ထိုသူတို့သည် အမှုအရာများကို လိုက်လျော၍ မည်သူမျှ ထိုသူတို့ကို မရိပ်စားမိနိုင်ပေ။ ထိုသို့သော သူသည် အသက်ရှင် နေသော စာတန်ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ သမ္မာတရားကို လက်တွေ့လုပ်ဆောင်ခြင်းအားဖြင့်သာ သင်သည် ဖောက်ပြန်ပျက်စီးသော စိတ်သဘောထား၏ အချုပ်အနှောင်များကို ဖယ်ရှားပစ်နိုင်သည်) ဘုရားသခင်နဲ့ တခြားလူတွေက ချဉ်းကပ်ရလွယ်သူတွေကို နှစ်သက်ပြီး လက်ခံတယ်လို့ကျွန်မ ထင်ခဲ့ဖူးတယ်။ ဒါပေမဲ့ အခု ကျွန်မလုပ်ရပ်တွေက သမ္မာတရားစည်းမျဉ်းနဲ့၊ ဘုရားနှုတ်ကပတ်တော်နဲ့ လုံးဝ မကိုက်ညီဘူးဆိုတာ သိခဲ့ပါတယ်။ ကျွန်မက ကိုယ့်ရဲ့ လှည့်စားတတ်တဲ့ စိတ်သဘောထားကို ပြနေတာ သက်သက်ပဲ။ ဒီလိုလူတွေက သိက္ခာမရှိဘူး။ ပင်ကိုစရိုက်မရှိဘူး။ ဘုရားက မုန်းတီးတယ်။ ကျွန်မက နောင်တရပြီး မပြောင်းလဲရင် တစ်နေ့မှာ ဘုရားသခင်က ဖော်ထုတ်ပြီး စွန့်ပစ်ခံရမှာကို ကျွန်မ သိခဲ့တယ်။ ဒီလိုလူမျိုး မဖြစ်ချင်ဘူး။ အဲဒါနဲ့ ဘုရားကို ဆုတောင်းပြီး နောင်တရတယ်။ ကျွန်မ စိတ်သဘောထားကို ပြောင်းလဲအောင်ကူညီပေးဖို့၊ သမ္မာတရားကို လက်တွေ့လုပ်ဖို့ ခွန်အားပေးဖို့ ဘုရားနဲ့ ညီအစ်ကိုမောင်နှမတွေအပေါ် စစ်မှန်တဲ့ စိတ်နှလုံးတစ်ခုရှိအောင် ကူညီပေးဖို့ ဘုရားကို ဆုတောင်းခဲ့တယ်။

တစ်နေ့မှာ အစ်မတစ်ယောက်က ကျွန်မဆီကို ဘုရားနှုတ်ကပတ်တော် နှစ်ပိုဒ် ပို့လိုက်တယ်။ “လူတစ်ဦး၏အကျင့်များကို ကောင်းသည် ဆိုးသည်ဟူ၍ အကဲဖြတ်သော စံနှုန်းမှာအဘယ်နည်း။ ယင်းမှာ ၎င်းတို့သည် ၎င်းတို့၏အတွေးများ၊ ဖော်ပြချက်များနှင့် အပြုအမူများ၌ သမ္မာတရားကို လက်တွေ့လုပ်ဆောင်ခြင်းနှင့် သမ္မာတရား စစ်မှန်မှုအတိုင်း အသက်ရှင်နေထိုင်ခြင်းအကြောင်း သက်သေခံချက် ရှိမရှိအပေါ် မူတည်၏။ အကယ်၍ သင်၌ ဤစစ်မှန်မှု မရှိပါက၊ သို့မဟုတ် ဤအရာအတိုင်း အသက်ရှင်နေထိုင်ခြင်းမရှိပါက၊ သင်သည် မကောင်းမှုပြုသူဖြစ်သည်မှာ သံသယဖြစ်ဖွယ်မရှိ။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာလွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) “ခေါင်းဆောင်များနှင့် အမှုဆောင်များ၏ တာဝန်များ— ၁။ ဘုရားသခင်၏ နှုတ်ကပတ်တော်များကို စားသောက်ဖို့၊ ၎င်းတို့ကို နားလည်သဘောပေါက်ဖို့နှင့် ဘုရားသခင့်နှုတ်ကပတ်တော်များ၏ စစ်မှန်မှုထဲ၌ ဝင်ရောက်ဖို့အတွက် လူတို့ကို ဦးဆောင်လော့။ ၂။ လူအမျိုးအစား တစ်ခုစီ၏ အခြေအနေများနှင့် အကျွမ်းတဝင်ရှိပြီး သူတို့၏အသက်တာထဲ၌ ကြုံတွေ့ရသော အသက်ဝင်ရောက်မှုနှင့် စပ်ဆိုင်သည့် အခက်အခဲအမျိုးမျိုးကို ဖြေရှင်းပေးလော့။ ၃။ တာဝန်တစ်ခုစီတိုင်းကို ကောင်းမွန်စွာ ထမ်းဆောင်ရန်အတွက် နားလည်ထားသင့်သည် သမ္မာတရား၏ အခြေခံသဘောတရားများကို မိတ်သဟာယဖွဲ့ပြလော့။ ၄။ လူတို့ကို မသင့်မလျော် အသုံးပြုခြင်းကြောင့် ဆုံးရှုံးမှုများကို တားဆီးရန်၊ သို့မဟုတ် လျော့ပါးစေရန်နှင့် အလုပ်၏ ခရီးရောက်မှုနှင့် ချောချောမွေ့မွေ့ တိုးတက်မှုကို သေချာစေရန် မတူညီသောအလုပ်ကို ကြီးကြပ်သူများနှင့် အရေးကြီးသော လုပ်ငန်းအမျိုးမျိုးအတွက် တာဝန်ယူထားရသော အမှုထမ်းများ၏ အခြေအနေများကို ရင်ပေါင်တန်းလိုက်ပြီး သူတို့ကို လိုအပ်သလို ပြန်လည်ခန့်ခွဲထားခြင်း၊ သို့မဟုတ် အစားထိုးခြင်းတို့ကို မဆိုင်းမတွ ပြုလုပ်လော့။ ၅။ အလုပ်စီမံကိန်းတစ်ခုစီ၏ အခြေအနေနှင့် တိုးတက်မှုအပေါ် အပြည့်အစုံ နားလည်သဘောပေါက်နေအောင် လုပ်ထားပြီး ထိုအလုပ်က ချောမွေ့စွာ တိုးတက်ရန်အတွက် ပြဿနာများအား ဖြေရှင်းခြင်း၊ လွဲချော်မှုများအား ပြင်ဆင်ခြင်းနှင့် လစ်ဟာမှုများအား ကုစားခြင်းကို ချက်ချင်း ပြုလုပ်နိုင်စွမ်းရှိလော့။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၄)၊) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ကျွန်မ နားလည်သွားတယ်။ ကျွန်မတို့ လူ့သဘာဝကို အကဲဖြတ်ဖို့ ဘုရားရဲ့ စံနှုန်းက အပြင်ပန်းမှာ ကောင်းမှုတွေဘယ်လောက်လုပ်တယ်၊ ဘယ်လောက်များတဲ့လူတွေက ကျွန်မတို့ကို အထင်ကြီးတယ်ဆိုတာမဟုတ်ဘူး။ အဲဒီအစား ဘုရားကို ကျွန်မတို့ နာခံနိုင်သလား၊ ကျွန်မတို့ အတွေးတွေ၊ လုပ်ရပ်တွေက သမ္မာတရားကို လက်တွေ့လုပ်ဆောင်မှုကို သက်သေခံသလားဆိုတာပဲ။ ဒီလိုလူတွေကသာ ကောင်းတဲ့ လူ့သဘာဝရှိတယ်။ ဂျိုဟန်က သူ့တာဝန်ကို ဖြစ်သလိုလုပ်ပြီး တာဝန်မသိတတ်တာ အတ်နာနဲ့ အန်နီက သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေထဲမှာ အသက်ရှင်နေပြီး အချင်းချင်း လျစ်လျူရှုတာကိုရော ကျွန်မ မြင်ခဲ့တယ်။ ဒါတွေအားလုံးက အသင်းတော်အလုပ်ကို တော်တော်ထိခိုက်သွားစေတယ်။ အသင်းတော်ခေါင်းဆောင်အနေနဲ့ ကျွန်မက မိတ်သဟာယပြုသင့်တယ်။ ဖော်ထုတ်သင့်တယ်။ သူတို့လုပ်တာရဲ့ သဘာဝကို စိစစ်သင့်တယ်။ ဒါပေမဲ့ အဲဒီအစား သူတို့ကို ကောင်းတဲ့စကားတွေပြောပြီး ရင်ကြားစေ့ပေးသူဖြစ်ဖို့ ကြိုးစားခဲ့တယ်။ ဘုရားအိမ်တော်ရဲ့အလုပ်ထိခိုက်တာကို မြင်တာတောင်မှ ကျွန်မရဲ့ ပုံရိပ်ကောင်းကို ထိန်းသိမ်းခဲ့တယ်။ ကျွန်မက သမ္မာတရားကို လက်တွေ့လုပ်ဆောင်တဲ့ သက်သေခံချက်မရှိရုံတင်မကဘဲ အသင်းတော်ခေါင်းဆောင်အနေနဲ့ ကိုယ့်တာဝန်ကို ဖြည့်ဆည်းဖို့ ပျက်ကွက်ခဲ့ပြီး ညီအစ်ကိုမောင်နှမတွေရဲ့ အသက်ဝင်ရောက်မှုကို နည်းနည်းလေးမှ မကူညီခဲ့ဘူး။ ညီအစ်ကိုမောင်နှမတွေနဲ့ သဟဇာတဖြစ်အောင်နေပြီး ကျွန်မက ချဉ်းကပ်ရလွယ်ပြီး ဖော်ရွေတတ်တယ်လို့ သူတို့ခံစားရအောင် လုပ်နိုင်ရင် ကျွန်မက ခေါင်းဆောင်ကောင်းပဲလို့ ထင်ခဲ့ဖူးတယ်။ ဒါကို အခုစဉ်းစားကြည့်တော့ ဒီနားလည်မှုက မမှန်ဘူး။ တကယ့်ခေါင်းဆောင်ကောင်းက ပြဿနာတွေကို ဖြေရှင်းဖို့အတွက် သမ္မာတရားကို မိတ်သဟာယဖွဲ့နိုင်တယ်။ စည်းမျဉ်းတွေနဲ့အညီ ဆောင်ရွက်နိုင်ပြီး သူများတွေ စိတ်ဆိုးအောင်လုပ်မိမှာကို မကြောက်ဘူး။ ညီအစ်ကိုမောင်နှမတွေရဲ့ အသက်တာတွေအတွက် တာဝန်ယူနိုင်တယ်။ ညီအစ်ကိုမောင်နှမတွေရဲ့ ပြဿနာတွေကို ရင်ဆိုင်ရတဲ့အခါမှာ ဒါတွေကို ထောက်ပြပြီး သူတို့ကို သမ္မာတရား စစ်မှန်မှုတွေထဲကို ဝင်ရောက်ဖို့ ကူညီမယ့်အစား ကိုယ့်ပုံရိပ်ကို ကာကွယ်ဖို့ လှည့်ကွက်တွေလုပ်တယ်။ သူတို့ကို နှစ်သိမ့်အားပေးပြီး တကယ့်ပြဿနာတွေကို မဖြေရှင်းခဲ့ဘူး။ ကျွန်မက ညီအစ်ကိုမောင်နှမတွေကို အရူးလုပ်ပြီး လှည့်စားနေတာပဲ မဟုတ်ဘူးလား။ ခေါင်းဆောင်ကောင်းတစ်ယောက်ဖြစ်ခြင်းအပေါ် ကျွန်မရဲ့ အရင်က နားလည်မှုက မှားနေပြီး ဘုရားသခင်ရဲ့ သတ်မှတ်ချက်တွေနဲ့ လုံးဝ မညီဘူးဆိုတာ ကျွန်မ သဘောပေါက်ခဲ့တယ်။ ကျွန်မရဲ့ စကားတွေ၊ လုပ်ရပ်တွေအားလုံးကို ဘုရားနှုတ်ကပတ်တော်ရဲ့ စည်းမျဉ်းတွေအပေါ်မှာ အခြေခံသင့်တယ်။ ကျွန်မက သမ္မာတရားကို လက်တွေ့မလုပ်ရင် ဘုရားကို အာခံတဲ့လမ်းကြောင်းကို လျှောက်နေတာပဲ။ ရိုးရာယဉ်ကျေးမှု သူတော်ကောင်းတရားတွေကို လိုက်နာမယ့်အစား၊ ချီးမွမ်းခံရဖို့ အားထုတ်မယ့်အစား၊ မရိုးမသား ပြောဆိုပြုမူပြီး သမ္မာတရားကို လက်တွေ့မလုပ်မယ့်အစား ဘုရားနှုတ်ကပတ်တော်တွေနဲ့ သတ်မှတ်ချက်တွေနဲ့အညီ ပြောဆိုပြုမူနိုင်သူတွေကို ဘုရားက အလိုရှိပါတယ်။ ဒါကို စဉ်းစားရင်းနဲ့ ကျွန်မ သူများတွေနဲ့ ခင်မင်ရင်းနှီးတဲ့ ပုံစံကို ပြောင်းလဲရမယ်ဆိုတာ သဘောပေါက်သွားတယ်။ အသင်းတော်ခေါင်းဆောင်အနေနဲ့ ကျွန်မရဲ့ ကိုယ်ပိုင်ဆန္ဒတွေအတိုင်း တာဝန်ထမ်းဆောင်လို့ မဖြစ်တော့ဘူး။ အဲဒီအစား ဘုရားအလိုတော်နဲ့အညီ ပြုမူရမယ်။ ဘုရားနှုတ်ကပတ်တော်နဲ့အညီ အခက်အခဲတွေကို ဖြေရှင်းဖို့ ညီအစ်ကိုမောင်နှမတွေကို ကူညီရမယ်။ ဒီလိုနဲ့ သမ္မာတရားနဲ့ စည်းမျဉ်းတွေနဲ့အညီ သူတို့တာဝန်ကို ထမ်းဆောင်နိုင်ဖို့အတွက်ပေါ့။ ဒါက ကျွန်မတာဝန်ပဲ။ ဘုရားနှုတ်ကပတ်တော်ထဲမှာ လက်တွေ့လုပ်ဆောင်မှုလမ်းကြောင်းတစ်ခုကို ကျွန်မ တွေ့ခဲ့တယ်။ ဒါကြောင့်ကျွန်မ ဘုရားကို ဆုတောင်းတယ်။ ကျွန်မရဲ့ ဖောက်ပြန်ပျက်စီးမှုကို ဖြေရှင်းဖို့ သမ္မာတရားကို လက်တွေ့လုပ်တဲ့နေရာမှာ လမ်းပြဖို့ ဆုတောင်းတယ်။

နောက်ပိုင်းမှာ ဘုရားနှုတ်ကပတ်တော်ကို ကျွန်မ ဖတ်တယ်။ “လူတို့ အများဆုံးရရှိရန် ကြိုးစားသင့်သည့်အရာမှာ ဘုရားနှုတ်ကပတ်တော်ကို ၎င်းတို့၏ အခြေပြုချက်အဖြစ်လည်းကောင်း၊ သမ္မာတရားကို ၎င်းတို့၏ စံနှုန်းအဖြစ်လည်းကောင်း ပြုလုပ်ရန်ဖြစ်သည်။ ထိုအခါမှသာ ၎င်းတို့သည် အလင်း၌ အသက်ရှင်နိုင်ပြီး ပုံမှန်လူသားတစ်ဦးကဲ့သို့ အသက်ရှင်နိုင်လိမ့်မည်။ သင်သည် အလင်း၌ အသက်ရှင်လိုလျှင်၊ သမ္မာတရားအတိုင်း ပြုမူဆောင်ရွက်သင့်သည်။ သင်သည် ရိုးသားဖို့ဆိုလျှင်၊ ရိုးသားသည့် စကားများကို ပြောဆိုသင့်ပြီး ရိုးသားသည့်အရာများကို လုပ်ဆောင်သင့်သည်။ သမ္မာတရား၏ စည်းမျဉ်းများဖြင့်သာလျှင် သင်၏အပြုအမူတွင် အခြေခံအကြောင်းရင်း ရှိပေသည်။ လူများသည် သမ္မာတရား၏ စည်းမျဉ်းများကို ဆုံးရှုံးပြီး ကောင်းမွန်သည့်အပြုအမူကိုသာ အာရုံစိုက်သည်နှင့် ဤအရာသည် အတုအယောင်နှင့် အယောင်ဆောင်မှုကို မလွှဲမရှောငသာ ဖြစ်ပေါ်စေသည်။ လူတို့၏ နေထိုင်ပြုမူခြင်းတွင် စည်းမျဉ်းမရှိလျှင် ၎င်းတို့၏ အပြုအမူက မည်မျှကောင်းသည်ဖြစ်စေ ၎င်းတို့သည် ကြောင်သူတော်များဖြစ်သည်။ ၎င်းတို့သည် သူတစ်ပါးတို့ကို ခဏတာ လှည့်စား၍ ရနိုင်သည်။ သို့သော် ၎င်းတို့သည် မည်သည့်အခါမျှ ယုံကြည်စိတ်ချ၍ရမည် မဟုတ်ပေ။ လူတို့သည် ဘုရားသခင်၏ နှုတ်ကပတ်တော်များနှင့်အညီ ဆောင်ရွက်ပြုမူသည့်အခါမှသာ မှန်ကန်သော အခြေခံအုတ်မြစ်ရှိသည်။ ၎င်းတို့သည် ဘုရားသခင်၏ နှုတ်ကပတ်‌တော်များအတိုင်း ပြုမူနေထိုင်ခြင်းမရှိဘဲ ကောင်းစွာပြုမူဖို့ ဟန်ဆောင်ခြင်းအပေါ်သာ အာရုံစိုက်လျှင်၊ အကျိုးဆက်အနေဖြင့် ၎င်းတို့သည် လူကောင်းများ ဖြစ်လာနိုင်သလော။ လုံးဝ မဖြစ်နိုင်ပေ။ ကောင်းသောအပြုအမူသည် လူတို့၏ အနှစ်သာရကို မပြောင်းလဲနိုင်ပေ။ သမ္မာတရားနှင့် ဘုရားနှုတ်ကပတ်တော်များကသာ လူတို့၏ စိတ်သဘောထားများ၊ အတွေးများ၊ ထင်မြင်ချက်များကို ပြောင်းလဲနိုင်ပြီး ၎င်းတို့၏ အသက်ဖြစ်လာနိုင်သည်။...တစ်ခါတစ်ရံတွင် အခြားသူများ၏ အားနည်းချက်များ၊ ချို့ယွင်းချက်များ၊ အမှားများကို တိုက်ရိုက်ထောက်ပြပြီး ဝေဖန်ရန် လိုအပ်သည်။ ဤသည်မှာ လူတို့အတွက် အလွန်အကျိုးဖြစ်သည်။ ဤသည်မှာ ၎င်းတို့အတွက် တကယ့်အကူအညီဖြစ်ပြီး ၎င်းတို့အတွက် အပြုသဘောဆောင်သည် မဟုတ်လော။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ သမ္မာတရားကို လိုက်စားခြင်းဆိုသည်မှာ (၃)) ဘုရားနှုတ်ကပတ်တော်တွေက ကျွန်မကို စိတ်သဘောထားဆိုင်ရာပြောင်းလဲခြင်းလမ်းကြောင်းကို ညွှန်ပြခဲ့တယ်။ ဘုရားနှုတ်ကပတ်တော်နဲ့အညီ လုပ်ဆောင်ဖို့၊ ကျွန်မရဲ့ စံသတ်မှတ်ချက်အဖြစ် သမ္မာတရားကို အသုံးပြုဖို့ အပြင်ပန်းကောင်းမှုတွေနဲ့ ကိုယ့်ကိုယ်ကိုယ် အယောင်မဆောင်ဖို့၊ သမ္မာတရားကို လက်တွေ့လုပ်ပြီး ရိုးသားသူတစ်ယောက်ဖြစ်ဖို့ပေါ့။ သမ္မာတရားစည်းမျဉ်းတွေကို ဆန့်ကျင်တာတွေ ဖြစ်နေတာကို မြင်တဲ့အခါ၊ ညီအစ်ကိုမောင်နှမတွေက ဖောက်ပြန်ပျက်စီးတဲ့ စိတ်သဘောထားနဲ့ သူတို့တာဝန်တွေကို ထမ်းဆောင်နေတာကို ကျွန်မ မြင်တဲ့အခါ သူတို့အပေါ်ကို ရိုးသားဖို့၊ စည်းမျဉ်းတွေနဲ့အညီ ဆက်ဆံဖို့ မိတ်သဟာယဖွဲ့ဖို့၊ ထောက်ပြဖို့၊ လိုအပ်သလို ကိုင်တွယ်ဖြေရှင်းဖို့ လိုပါတယ်။ ဒီနည်းနဲ့သာ ညီအစ်ကိုမောင်နှမတွေက သူတို့တာဝန်ထမ်းဆောင်ရာမှာ လမ်းလွဲမှုတွေကို သဘောပေါက်ပြီး အချိန်မီ ပြောင်းလဲနိုင်မယ်။ ဒါက ညီအစ်ကိုမောင်နှမတွေကို တကယ်ကူညီနေတာဖြစ်ပြီး ဘုရားနှုတ်ကပတ်တော်အပေါ် အခြေခံပြီး သူတို့နဲ့ ဆက်ဆံနေတာပါ။ ဒါဟာ လူတွေကြား သာမန်ဆက်ဆံရေးရဲ့ အဓိပ္ပာယ်ပဲ။ သမ္မာတရားကို ဘယ်လိုလက်တွေ့လုပ်ရမယ်ဆိုတာ ကျွန်မနားလည်ပြီးတဲ့နောက်မှာ ကျွန်မ ကိုယ့်ကိုယ်ကိုယ်ပြောလိုက်တယ်။ “သူများတွေရဲ့ အမှားကိုပြောဖို့ မကြောက်နဲ့။ အမြဲတမ်း ကောင်းတာတွေချည်းမပြောနဲ့။ ဟန်ဆောင်လှည့်စားသူတွေကို ဘုရားက မုန်းတီးတယ်။ ငါ့စကားနဲ့ လုပ်ရပ်တွေက ဘုရားနှုတ်ကပတ်တော်နဲ့ သမ္မာတရားစည်းမျဉ်းတွေနဲ့အညီဖြစ်ရမယ်”ပေါ့။ နောက်ပိုင်းမှာ ဂျိုဟန်က ထပ်ပြီး ပျင်းရိနေတာကို မြင်တော့ ကျွန်မ သူ့ကို ထောက်ပြချင်တယ်။ ဒါပေမဲ့ လက်တွေ့လုပ်ရမယ့်အချိန်ရောက်တော့ လုပ်ဖို့ တော်တော်ခက်နေသလို ခံစားရတယ်။ သူ့စိတ်နှလုံးထဲက ကျွန်မရဲ့ ပုံရိပ်ကောင်းကို ဆုံးရှုံးရမှာကို ကျွန်မ စိတ်ပူနေတုန်းပဲ။ ကျွန်မ အရင်ကဖတ်ခဲ့တဲ့ ဘုရားနှုတ်ကပတ်တော်ကို တွေးမိပြီး ကျွန်မက ကိုယ့်ကိုယ်ကိုယ်ပြုမူဆောင်ရွက်တဲ့နေရာမှာ ချဉ်းကပ်ရလွယ်ပြီး ဖော်ရွေတတ်ဖို့ စိတ်ကူးကို အမှီပြုနေတုန်းပဲဆိုတာ သဘောပေါက်သွားတယ်။ ကျွန်မ ဘုရားကို ဆုတောင်းတယ်။ သမ္မာတရားကို လက်တွေ့လုပ်ရာမှာ ကျွန်မကို လမ်းပြဖို့ တောင်းလျှောက်တယ်။ အဲဒီနောက်မှာ ကျွန်မ ဂျိုဟန်ဆီသွားပြီး သူ့ကိုပြောလိုက်တယ်။ “အစ်မ၊ အစ်မ သတိထားမိလားတော့ မသိဘူး။ ဒါပေမဲ့ အစ်မက ကိုယ့်တာဝန်မှာ ဖြစ်သလိုလုပ်ပြီး တာဝန်မယူတတ်တာကြောင့် လူသစ်တော်တော်များများက စုဝေးပွဲတွေကို မလာကြဘူး။ တာဝန်ကို ဒီလိုထမ်းဆောင်တာက လူသစ်တွေကို ရေလောင်းတာမှာ အရမ်း နှောင့်နှေးစေတယ်” ဆိုပြီးတော့။ သူ့ပြဿနာကို ထောက်ပြပြီးတော့ ကျွန်မ အတွေ့အကြုံကိုလည်း သူနဲ့ မျှဝေလိုက်တယ်။ သူက စိတ်ဆိုးပြီး ကျွန်မကို လျစ်လျူရှုမယ်လို့ ထင်ထားတာ။ ဒါပေမဲ့ ဖြစ်သွားတဲ့ဟာကြောင့် ကျွန်မ အံ့သြသွားတယ်။ သူက စိတ်မဆိုးရုံတင်မကဘဲ သူ့ကိုယ်သူ ဆင်ခြင်သုံးသပ်ပြီး ပြောတယ်။ “ဒါ ကျွန်မရဲ့ အားနည်းချက်ပဲ။ ကျွန်မ ပြောင်းလဲဖို့ လိုတယ်” တဲ့။ အဲဒီနောက်မှာ အစ်မဂျိုဟန်က သူ့တာဝန်ကို စပြီး ရိုးရိုးသားသား ထမ်းဆောင်တယ်။ သူရေလောင်းတဲ့ လူသစ်တွေက စုဝေးပွဲတွေကို ပိုပြီးတော့ ပုံမှန်တက်ကြတယ်။ ကျွန်မရဲ့ လမ်းပြမှုနဲ့ ကူညီမှုကြောင့် ကျွန်မတို့ကြားက ဆက်ဆံရေးက ပျက်မသွားဘူး။ ပိုကောင်းလာတယ်။ နောက်ပိုင်းမှာ သူ့ဖောက်ပြန်ပျက်စီးမှုကို ကျွန်မ မြင်တဲ့အခါ သူ့ကို ကျွန်မ တိုက်ရိုက်ထောက်ပြတယ်။ သူက လက်ခံနိုင်ပြီး သူ့ကိုယ်သူ သိလာနိုင်တယ်။ အခု သူ့တာဝန်အပေါ် သူ့သဘောထားက အများကြီးပြောင်းလဲသွားတယ်။ နောက်ပိုင်းမှာ သူက အသင်းတော်ခေါင်းဆောင်အဖြစ် ရာထူးတိုးသွားတယ်။ အတ်နာနဲ့ အန်နီရဲ့ ပြဿနာတွေကိုလည်း ကျွန်မ ထောက်ပြလိုက်တယ်။ အတ်နာက သူ့ရဲ့ မာနထောင်လွှားမှုကို သတိထားမိပြီး သူများတွေကို သူစကားပြောတဲ့ပုံစံကို ပြောင်းလဲရမယ်လို့ ပြောတယ်။ အန်နီက သူ့ရဲ့ ဖောက်ပြန်ပျက်စီးတဲ့ စိတ်သဘောထားကို သိမြင်ပြီး သူ ပြောင်းလဲချင်စိတ်ရှိတယ်လို့ ပြောတယ်။ ဒါကြောင့် ကျွန်မ အရမ်းပျော်သွားတယ်။ ကျေးဇူးတော်ပဲ။ ဘုရားနှုတ်ကပတ်တော်ကပဲ လူတွေကို ပြောင်းလဲပေးနိုင်တယ်။

တကယ့်လူကောင်းတစ်ယောက်က လူတွေက ကောင်းတယ်လို့ ထင်တဲ့အတိုင်း အပြင်ပန်းမှာ ပြုမူတဲ့သူမဟုတ်ဘူးဆိုတာ ဒါတွေကို တွေ့ကြုံပြီးတော့ ကျွန်မ သိသွားတယ်။ ဘုရားနှုတ်ကပတ်တော်အတိုင်း ဆောင်ရွက်တာ၊ သမ္မာတရားကို လက်တွေ့လုပ်တာ၊ ရိုးသားတဲ့သူတစ်ယောက်ဖြစ်တာကို ဆိုလိုတာပဲ။ ဒါက ဘုရားချစ်တဲ့သူမျိုးပါပဲ။ သူများတွေမှာ ပြဿနာတွေ မြင်ရတဲ့အခါ၊ အမြန်မိတ်သဟာယဖွဲ့ပြီး သူတို့ကို ကူညီဖို့ လိုအပ်တဲ့အခါမှာ သူတို့ကို ဖော်ထုတ်ပြီး ကိုင်တွယ်ဖြေရှင်းဖို့လိုတယ်ဆိုတာကိုလည်း ကျွန်မ မြင်ခဲ့တယ်။ ဒီနည်းအားဖြင့်သာ သူတို့ရဲ့ ကိုယ်ပိုင်ဖောက်ပြန်ပျက်စီးမှုနဲ့ အားနည်းချက်တွေကို သဘောပေါက်နိုင်တယ်။ သမ္မာတရားကို ရှာဖွေနိုင်ပြီး တာဝန်တွေကို စည်းမျဉ်းနဲ့အညီ ထမ်းဆောင်နိုင်တယ်။ ဒါက သူတို့ကို ကူညီဖို့ အကောင်းဆုံးနည်းလမ်းပဲ။ အခု ညီအစ်ကိုမောင်နှမတွေရဲ့ ပြဿနာတွေကို ထောက်ပြရတာကို ကျွန်မ မကြောက်တော့ဘူး။ သူတို့ ကျွန်မကို ဘာပဲထင်ပါစေ ရိုးသားသူတစ်ယောက်ဖြစ်ဖို့ လက်တွေ့လုပ်ချင်တယ်။ စည်းမျဉ်းတွေကို နာခံပြီး ဘုရားအိမ်တော်ရဲ့အလုပ်ကို ကာကွယ်ပေးချင်တယ်။ ကျေးဇူးတော်ပဲ။


၉၁။ ပုန်ကန်သူတစ်ဦး နောင်တရခြင်း

ကူဝေချင်း တရုတ်နိုင်ငံ

ကူဝေချင်း- ကျွန်တော် ၁၉၉၀မှာ ခရစ်ယာန်ဖြစ်လာတာပါ။ သမ္မာကျမ်းစာက ကျွန်တော်တို့ယုံကြည်ခြင်းရဲ့ အခြေခံအုတ်မြစ်ပဲ၊ ဒီတော့ ယုံကြည်သူတွေအနေနဲ့ ကျွန်တော်တို့က ကျမ်းစာကို လိုက်နာရမယ်လို့ အမြဲပြောတဲ့ အသင်းတော်ခေါင်းဆောင်တစ်ယောက် ရှိခဲ့တယ်။ အဲဒီစကားတွေက ကျွန်တော့်စိတ်နှလုံးထဲမှာ တကယ်ကို အမြစ်တွယ်နေခဲ့တာ။ ကျွန်တော်က ကိုယ့်ဘာသာတွေးမိတယ်၊ ငါကျမ်းစာအများကြီး ဖတ်ဖို့လိုတယ်၊ ကျမ်းစာကို နားလည်သရွေ့ ငါ့ယုံကြည်ခြင်းမှာ လမ်းကြောင်းတစ်ခု ရှိနေမှာပဲလို့ပေါ့။ ဒါကြောင့် ကျွန်တော်က ကျမ်းစာကို ထပ်ထပ် ဖတ်ခဲ့တယ်။ ယုံကြည်ခြင်းမှာ ကျွန်တော့် အကြီးအကဲတွေဆီကိုလည်း ခဏခဏ အကြံသွားတောင်းခဲ့တယ်။ သူတို့ထဲက တစ်ယောက်က ဒီအားပေးစကားတွေပြောတာကို ကျွန်တော် မှတ်မိတယ်။ “ကျမ်းစာအတွက် မင်းစိတ်ပြင်းပြပုံနဲ့တော့ နောင်မှာ သခင်က မင်းကို အကြီးအကျယ်သုံးမှာ ကျိန်းသေပဲ” တဲ့။ ယုံကြည်သူအသစ်တစ်ယောက်အနေနဲ့၊ ဒီစကားတွေကြားလိုက်ရတော့ ကျွန်တော့်အတွက် တကယ်ကို စိတ်လှုပ်ရှားခဲ့ရတာပေါ့။ ဒါတွေကြောင့် ကျမ်းစာကိုလည်း ပိုလို့တောင် ကိုးကွယ်လာခဲ့မိတယ်။ အဲဒီနောက်မှာတော့ သမ္မာကျမ်းစာဖတ်ဖို့ မနက်တိုင်း ၄ နာရီမှာ အိပ်ရာထတယ်၊ တစ်အိမ်လုံးအနှံ့မှာလည်း ရွေးချယ်စရာ ကျမ်းပိုဒ်တွေကို ကပ်ထားခဲ့တယ်။ ကျွန်တော်အားတဲ့အချိန်တိုင်းမှာလည်း ကျမ်းပိုဒ်ဖတ်ရင်ဖတ် မဖတ်ရင် အလွတ်ကျက်တယ်။ ညည အိပ်ရာဝင်တဲ့အခါမှာလည်း ကျွန်တော့်ရဲ့ခေါင်းအုံးဘေးမှာ ကျမ်းစာအုပ်ကို ချထားတယ်။ သခင်က ညကြီးမိုးချုပ် ပြန်ကြွလာရင် လက်ထဲမှာ ကျမ်းစာအုပ်နဲ့ အပြေးကြိုနိုင်မယ်ဆိုတဲ့ အတွေးနဲ့လေ။ အဓိကကတော့၊ ကျွန်တော့်သမ္မာကျမ်းစာအုပ်နဲ့ လုံးဝမခွဲနိုင်ခဲ့တာပေါ့။

အစီအစဉ် တင်ဆက်သူ- တော်တော်အစွန်းရောက်သွားတာပဲနော်။

ကူဝေချင်း- ဟုတ်တယ်ဗျ။ သုံးလေးနှစ်ကြာတော့၊ ကျွန်တော်တို့မြို့ထဲက ကျွန်တော်က ခဲရစ္စမဲတစ်ဂိုဏ်းရဲ့ အဓိက တွဲဖက်အမှုတော်ဆောင်ထဲက တစ်ယောက် ဖြစ်သွားတယ်။ စုဝေးပွဲနေရာ ၃၀၀ ကျော်ကို တာဝန်ယူခဲ့ရတာ။ ကျွန်တော်က သမ္မာကျမ်းစာကို လုံးဝအသည်းစွဲနေခဲ့တော့ ညီအစ်ကိုမောင်နှမတွေကို ဒီလိုအမြဲပြောဖြစ်တယ်။ သခင်ယေရှု ပြောခဲ့သည်မှာ- “လူသည် မုန့်အားဖြင့်သာ အသက်ကိုမွေးရမည်မဟုတ်။ ဘုရားသခင် မိန့်တော်မူသမျှ အားဖြင့် အသက်ကိုမွေးရမည်။” (ရှင်မဿဲခရစ်ဝင် ၄:၄) သူတို့နဲ့ ဒီလိုလည်း မိတ်သဟာယပြုခဲ့တယ်။ ဘုရားနှုတ်ကပတ်တော်အားလုံးက ကျမ်းစာထဲမှာရှိလို့ ကျမ်းစာကို ဖတ်တာက နေ့စဉ်နေ့တိုင်း အစာစားသလောက် အရေးကြီးတယ်၊ ကျမ်းစာက ကျွန်တော့်ယုံကြည်ခြင်းရဲ့ အခြေခံအုတ်မြစ်ဖြစ်လို့၊ ကျွန်တော်တို့က ကျမ်းစာကို ဘာဖြစ်ဖြစ် လိုက်နာရမယ်၊ စစ်မှန်တဲ့ ယုံကြည်သူဆိုတာ ဒါပဲလို့ပေါ့။

အစီအစဉ် တင်ဆက်သူ- အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်အကြောင်းကို အစ်ကိုဘယ်တုန်းက ကြားခဲ့တာလဲ။

ကူဝေချင်း- အဲဒါက ၁၉၉၇ ခုနှစ်ထဲမှာပေါ့။ တရုတ်အရှေ့မြောက်ပိုင်းက အသင်းတော် တော်တော်များများမှာ အသင်းသားတွေက အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို တစ်ယောက်ပြီးတစ်ယောက် လက်ခံလာကြတယ်။ ကျွန်တော်တို့ခေါင်းဆောင်တစ်ယောက်က တွဲဖက်အမှုတော်ဆောင် အစည်းအဝေးတစ်ခု အလျင်စလိုလုပ်တယ်၊ အဲဒီမှာ အရှေ့အရပ်မှ လျှပ်ပြက်ခြင်းကို အိုးမဲသုတ်တဲ့ ဝါဒဖြန့်မှု တစ်ပုံကြီးကို သူပြခဲ့တယ်လေ။ ဒီလိုလည်း ပြောတယ်၊ “အရှေ့အရပ်မှ လျှပ်ပြက်ခြင်းဆိုတဲ့ အသင်းတော်တစ်ခု အခုရှိလာပြီ။ သူတို့ပြောတာတော့ သခင်ယေရှုဟာ အနန္တတန်ခိုးရှင် ဘုရားအဖြစ် လူ့ဇာတိနဲ့ ပြန်ကြွလာပြီ၊ နှုတ်ကပတ်တော်အသစ်တွေ မိန့်မြွက်ပြီး စာစောင်ကို ဖွင့်ပြီးပြီတဲ့။ သမ္မာကျမ်းစာက ခေတ်နောက်ကျသွားပြီ၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်မှပဲ အာဟာရ ရမယ်တဲ့။ ဒီလိုဘယ်လိုပြောထွက်နိုင်ရတာလဲ။ နှစ်ထောင်နဲ့ချီပြီး သခင့်ကို ယုံကြည်သူအားလုံးက သမ္မာကျမ်းစာကို ဖတ်နေခဲ့ကြတာလေ။ ဘုရားနှုတ်ကပတ်တော်တွေအားလုံးက ကျမ်းစာထဲမှာပဲ၊ အဲဒါကလွဲပြီး ဘယ်ဟာကမှ ဘုရားနှုတ်ကပတ်တော် မဟုတ်ဘူး။ ငါတို့အနေနဲ့ အမြဲတမ်း သမ္မာကျမ်းစာကို စောင့်ထိန်းရမယ်။ လမ်းလွဲတာက သခင့်ကို သစ္စာဖောက်တာပဲမို့ သူကြွလာတဲ့အခါ ကယ်တင်ခံရမှာ မဟုတ်ဘူး” တဲ့လေ။ အဲဒီအချိန်တုန်းကတော့ သူပြောတာတွေကို ကျွန်တော်က သူနဲ့လုံးလုံး သဘောတူခဲ့တာ။ ဒီလိုတွေးမိတယ်၊ “မှန်တယ်။ ငါတို့ယုံကြည်ခြင်းမှာ ရှိသမျှက ကျမ်းစာကို အခြေပြုထားတာပဲ။ အရှေ့အရပ်မှ လျှပ်ပြက်ခြင်းက လူတွေက ကျမ်းစာကို ဖတ်တောင် မဖတ်တော့ သခင့်လမ်းခရီးကနေ လမ်းလွဲနေတာပဲ မဟုတ်လား။ ကျမ်းစာကို စောင့်ထိန်းဖို့နဲ့ ကျမ်းစာကနေ ဘယ်တော့မှ လမ်းမလွဲဖို့ ညီအစ်ကိုမောင်နှမတွေကို ငါဦးဆောင်လမ်းပြရမယ်” လို့ပေါ့။ ခုနခေါင်းဆောင်က ဒီလိုပုံစံနဲ့ အစည်းအဝေးကို သုံးရက်လုပ်လိုက်တယ်၊ အရှေ့အရပ်မှ လျှပ်ပြက်ခြင်းကို ဘယ်လိုသတိထားဆန့်ကျင်ရမလဲတွေ ပြောတယ်လေ။ အစည်းအဝေးတွေ လုပ်ပြီးသွားတော့ ကျွန်တော့်တာဝန်က အရင်ကထက် ပိုကြီးလာသလိုပဲ။ အသင်းတော်ကို ကာကွယ်ဖို့အတွက် အသင်းတော်ကို ပိတ်ထားပြီး အရှေ့အရပ်မှ လျှပ်ပြက်ခြင်းကို ဆန့်ကျင်ဖို့ တခြားအမှုတော်ဆောင်တွေနဲ့ အစွမ်းကုန် ကြိုးစားခဲ့တယ်။ ဝတ်ပြုဆုတောင်းပွဲတိုင်းမှာ၊ အဲဒါကို ဘယ်လို သတိထားဖို့အကြောင်း ပြောခဲ့ကြတယ်၊ အရှေ့အရပ်မှ လျှပ်ပြက်ခြင်းက ကျွန်တော်တို့ အသင်းတော်ရဲ့သိုးတွေ ခိုးနေတာကို တားပေးဖို့ ဘုရားသခင်ကို တောင်းလျှောက်ရင်း အစာရှောင် ဆုတောင်းသင့်တယ်လို့တောင် ညီအစ်ကိုမောင်နှမတွေကို ပြောခဲ့တယ်။

အစီအစဉ် တင်ဆက်သူ- ဒါမျိုးလုပ်ထားတဲ့ကြားက ဘုရားသခင်ရဲ့ နောက်ဆုံးသောကာလ အမှုတော်ကို လေ့လာစုံစမ်းသူတွေများ ရှိခဲ့လား။

ကူဝေချင်း- ရှိတာပေါ့ဗျာ။ သိပ်မကြာပါဘူး၊ တစ်နေ့မှာ ညီအစ်မတစ်ယောက်က ကျွန်တော့်ကို ပြောတယ်လေ၊ တွဲဖက်အမှုတော်ဆောင် တစ်ယောက်က အခု အရှေ့အရပ်မှ လျှပ်ပြက်ခြင်းကို ယုံကြည်သွားပြီး သူ့စုဝေးပွဲနေရာက စိတ်အားအထက်သန်ဆုံး အသင်းသားတွေက သူနဲ့အတူ လိုက်သွားတယ်တဲ့။ ဒါကြားလိုက်ရတော့ ကျွန်တော့်ကို စိုးရိမ်လွန်းလို့ ထမင်းတောင် မစားအားဘဲ သူ့နေရာကို ချက်ချင်းပြေးသွားတာ။ အဲဒီကို ရောက်တော့ အယောက် ၄၀ သာသာ စုဝေးပွဲမှာ ၁၉ ယောက် ပျောက်နေတာ တွေ့ရတယ်။

အစီအစဉ် တင်ဆက်သူ- ဆယ့်ကိုးယောက်က အနန္တတန်ခိုးရှင် ဘုရားသခင်ကို လက်ခံလိုက်တာပေါ့။

ကူဝေချင်း- ဟုတ်တယ်။ ဖြစ်ချင်တော့ အဲဒီ ၁၉ ယောက်က အဲဒီစုဝေးပွဲနေရာမှာ ဘာသာတရား အကိုင်းရှိုင်းဆုံးသူတွေလေ။ သူတို့လို သိုးကောင်းတွေ အခိုးခံရလိုက်တော့ ကျွန်တော့်အတွက် တကယ်ကို စိတ်ဆင်းရဲခဲ့ရတာ။ ဒီလိုတွေးမိတယ်။ အရှေ့အရပ်မှ လျှပ်ပြက်ခြင်းက အဲဒီသိုးကောင်းတွေကို နှစ်ရက်သုံးရက် အလုပ်နဲ့တင် ခိုးသွားတာဟာ တကယ်ကို ရှိန်လောက်စရာပဲလို့လေ။ ဒါကြောင့် ကျွန်တော်က အဲဒီညီအစ်ကိုမောင်နှမတွေကို တားဖို့အတွက် သူတို့ဆီကို အပြေးသွားလည်ခဲ့တယ်။ ကျွန်တော် ပြောလိုက်တယ်၊ “အရှေ့အရပ်မှ လျှပ်ပြက်ခြင်းက သခင်ပြန်ကြွလာပြီး နှုတ်ကပတ်တော်အသစ်တွေ မိန့်မြွက်ထားတယ်လို့ အခိုင်အမာပြောပေမဲ့ ဒါဟာ မမှန်ပါဘူး။ ဘုရားနှုတ်ကပတ်တော်အားလုံးက ကျမ်းစာထဲမှာရှိတာ၊ တခြားဟာတွေက သခင့်ရဲ့လမ်းခရီးကနေ သွေဖည်တာပဲ၊ သခင်ကြွလာတဲ့အခါ သူတို့က နိုင်ငံတော်ထဲ ဝင်ရမှာ မဟုတ်ဘူး။ ဒါဆို နှစ်နဲ့ချီ ယုံကြည်ခဲ့တာတွေက အလဟဿဖြစ်သွားမယ် မဟုတ်လား” လို့ပေါ့။ သခင့်ဆီမှာ ချက်ချင်းနောင်တရကြဖို့ တိုက်တွန်းလိုက်တယ်။

အစီအစဉ် တင်ဆက်သူ- သူတို့က ဘယ်လိုတုံ့ပြန်ကြလဲဗျ။

ကူဝေချင်း- အဲဒီအချိန်က သူတို့နားထောင်မယ် ထင်နေခဲ့တာ၊ ဒါပေမဲ့ အံ့ဩစရာက ကျန်းမျိုးရိုး ညီအစ်မတစ်ယောက်က ဒီလိုပြောလာရော။ “အစ်ကိုဂူ၊ ဘုရားနှုတ်ကပတ်တော်အားလုံးက ကျမ်းစာထဲမှာဆိုတဲ့ အစ်ကို့ရဲ့ပြောဆိုချက်က မမှန်ဘူးနော်။ ရှင်ယောဟန် ၂၁:၂၅ မှာ ပြောထားတယ်၊ ‘ယေရှုပြုတော်မူသော အခြားအမှုအရာအများ ရှိသေး၏။ ထိုအမှုအရာရှိသမျှတို့ကို အသီးအခြားရေးထားလျှင်၊ မြေကြီးမဆံ့နိုင်အောင် ကျမ်းစာများပြားလိမ့်မည်ဟု ထင်မှတ်ခြင်းရှိ၏။’ သခင်ယေရှု ပြုခဲ့ ပြောခဲ့တဲ့အရာတွေကို ကျမ်းစာထဲမှာ အပြည့်အဝ မှတ်တမ်းမတင်ထားတဲ့အကြောင်း ဒီကျမ်းပိုဒ်က ကျွန်မတို့ကို ပြနေတာ။ ပြီးတော့ သခင်က ပြန်ကြွလာတဲ့အခါ စာစောင်ဖွင့်ပြီး တံဆိပ်ခုနှစ်ချက်ကို ခွာမဲ့အပြင် အသင်းတော်တွေကို ပိုစကားပြောမယ်လို့ ဗျာဒိတ်ကျမ်းက ပရောဖက်ပြုထားတယ်။ သိသာတာက နောက်ဆုံးကာလအတွက် ဘုရားနှုတ်ကပတ်တော်အသစ်တွေကို ကျမ်းစာထဲမှာ ကြိုရေးထားဖို့ မဖြစ်နိုင်ဘူးဆိုတာပဲ။ ဒါကြောင့် ဘုရားနှုတ်ကပတ်တော်အားလုံးက ကျမ်းစာထဲမှာပဲဆိုတဲ့ အစ်ကို့ရဲ့ပြောဆိုချက်က မခိုင်လုံဘူး” တဲ့။ အဲဒီအချိန်က သူ့စကားကို ဘယ်လိုချေပရမလဲ ကျွန်တော် တကယ်မသိခဲ့ဘူး။ ကျွန်တော် တွေးမိတယ်၊ “မှန်တယ်၊ အဲဒီ ကျမ်းပိုဒ်က အရမ်းရှင်းရဲ့သားနဲ့ အရင်က ငါဘာလို့ မတွေးမိပါလိမ့်” ပေါ့။ အဲဒီနောက်မှာ အစ်မကျန်းက ဆက်ပြောတယ်၊ “အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုပဲ။ လူသားမျိုးနွယ်ကို တရားစီရင်၊ သန့်စင်ပြီး လုံးလုံးကယ်တင်တဲ့ သမ္မာတရားအကုန် သူဖော်ပြပြီးပြီ။ ဒီသမ္မာတရားတွေက အသင်းတော်တွေအဖို့ သန့်ရှင်းသော ဝိညာဉ်တော်ရဲ့ နှုတ်ကပတ်တော်တွေပဲ။ ဒါက ဗျာဒိတ်ကျမ်းမှာ ပရောဖက်ပြုထားတဲ့ စာစောင်ကို ဖွင့်ခြင်းပဲ” တဲ့။ ပြီးတော့ အနန္တတန်ခိုးရှင် ဘုရားသခင်ကို ယုံကြည်တာက သခင့်ကို သစ္စာဖောက်တာ မဟုတ်ဘူး၊ ဘုရားအသံတော်ကို ကြားပြီး သိုးသငယ်ရဲ့ခြေလှမ်းတွေနောက် လိုက်တာပဲလို့လည်း သူပြောခဲ့တယ်။ ဗျာဒိတ်ကျမ်းထဲမှာ ပြောထားသလိုပါပဲ။ “သိုးသငယ် သွားလေ ရာရာအရပ်သို့ နောက်တော်၌ လိုက်သောသူဖြစ်ကြ၏။” (ဗျာဒိတ်ကျမ်း ၁၄:၄) သူက ကျွန်တော့်ကို အနန္တတန်ခိုးရှင် ဘုရားသခင်ရဲ့နှုတ်ကပတ်တော်တွေ ဖတ်ဖို့လည်း အားပေးခဲ့တယ်၊ နှိမ့်နှိမ့်ချချနဲ့ ရှာဖွေကြည့်မှပဲ ဘုရားအသံတော်ကို ကြားပြီး သခင်ပြန်ကြွလာတာကို ကြိုဆိုနိုင်မှာတဲ့လေ။

အစီအစဉ် တင်ဆက်သူ- သူ့စကားက အခြေအမြစ်ရှိတယ်နော်။

ကူဝေချင်း- ဟုတ်တယ်ဗျ။

အစီအစဉ် တင်ဆက်သူ- အဲဒီအချိန်က အစ်ကိုဘယ်လိုတွေးလဲ။

ကူဝေချင်း- ကျွန်တော်ကတော့ဖြင့် သူပြန်ပြောင်းလဲအောင် လုပ်ဖို့ကိုသာ စွဲစွဲမြဲမြဲ အာရုံစိုက်နေခဲ့တာ။ ဒီတော့ သူ့မိတ်သဟာယက ကျွန်တော့်စိတ်ထဲ မရောက်ခဲ့ဘူး။ ကျွန်တော်က ကျမ်းစာအုပ်ကို ကောက်ကိုင်လိုက်ပြီး၊ သူ့ရှေ့မှာ ဝှေ့ရမ်းပြရင်း ဒီလိုပြောလိုက်တယ်။ “ကျမ်းစာကို ငါသိတယ်။ ငါရှာစရာမလိုဘူး။ သမ္မာကျမ်းစာကလွဲပြီး ဘယ်ဟာမဆို အယူလွဲတွေပဲ၊ နင်ကယ်တင်ခံရမှာ မဟုတ်ဘူး” လို့ပေါ့။ ဒီပုံစံနဲ့ သူတို့စိတ်ပြောင်းအောင်လုပ်ဖို့ ကြိုးစားရင်း ကျွန်တော် တစ်ပတ်လောက် နေ့တိုင်းသွားခဲ့တယ်။ ဒါပေမဲ့ ကျွန်တော် ဘာပဲပြောပြော သူတို့အားလုံးက အနန္တတန်ခိုးရှင် ဘုရားသခင် နောက် လိုက်ဖို့ စိတ်ပိုင်းဖြတ်ထားကြတယ်။ နောက်ဆုံးတော့ သူတို့ထဲက တစ်ယောက်ကိုမှ ကျွန်တော် ပြန်မခေါ်နိုင်ခဲ့ဘူး။

အစီအစဉ် တင်ဆက်သူ- ဒီလိုဖြစ်လာမယ်လို့ မထင်ထားခဲ့ဘူးပေါ့။

ကူဝေချင်း- လုံးဝကို မထင်ထားခဲ့တာဗျာ။ ကျွန်တော် အိမ်ပြန်ရောက်တော့ အရှေ့အရပ်မှ လျှပ်ပြက်ခြင်းဆီ ထွက်သွားကြတဲ့ အသင်းသားတွေအားလုံးအကြောင်း တွေးဖြစ်တယ်။ ကျုပ်ဖြင့် စဉ်းစားလို့ကို မရနိုင်ခဲ့ဘူး။ အရှေ့အရပ်မှ လျှပ်ပြက်ခြင်းရဲ့စာအုပ်ကို သူတို့ဖတ်ပြီးသွားရင် ဘာကြောင့်လုံးဝပြန်ဆွယ်လို့ မရတာလဲ။ အဲဒါက ခေါင်းဆောင်ပြောသလို သူတို့စာအုပ်ထဲမှာ ဆေးတစ်မျိုးမျိုး တကယ်ပါနေလို့များလားပေါ့။ ဒါပေမဲ့ သူတို့ကြည့်ရတာ လုံးလုံးပုံမှန်ပါပဲ၊ လမ်းပျောက်နေတဲ့ပုံ လုံးဝ မရှိဘူး။ ဒါ့အပြင် အရမ်းတက်ကြွလှုပ်ရှားပြီး ယုံကြည်စိတ်ချနေကြတာ။ သူတို့ရဲ့မိတ်သဟာယက ထိုးထွင်းအမြင်ရှိပြီး ချေပလို့မရနိုင်ဘူး။ ကျွန်တော်က တော်တော်ကို စိတ်ရှုပ်သွားတာ။ အရှေ့အရပ်မှ လျှပ်ပြက်ခြင်း စာအုပ်ထဲမှာ ရေးထားတာတွေကို ကျွန်တော် ဖတ်ကြည့်ချင်စိတ် ပေါက်သွားတယ်။ ဒါပေမဲ့ သမ္မာကျမ်းစာကလွဲပြီး ဘယ်ဟာမဆို သခင့်ကို သစ္စာဖောက်နေတာဖြစ်လို့ ကျွန်တော်လည်း ကယ်တင်ခံရမှာ မဟုတ်တာ တွေးမိတယ်။ ဒါကြောင့် ကျွန်တော် မဖတ်ရဲခဲ့ဘူး။ နောက်ပိုင်းမှာ အဲဒီလူ ၁၉ ယောက်ကို ကျွန်တော် အသင်းတော်ကနေ ပိတ်ပင်လိုက်တယ်။ သူတို့နဲ့ မပတ်သက်ကြဖို့လည်း တခြားလူတိုင်းကို လိုက်တိုက်တွန်းခဲ့တယ်။ သူတို့အုပ်စုကို ဒေါက်ထောက်ကြည့်ထားဖို့ တွဲဖက်အမှုတော်ဆောင်တွေကို အထူးတိုက်တွန်းခဲ့တယ်။ အရှေ့အရပ်မှ လျှပ်ပြက်ခြင်းကို လက်ခံတဲ့ ဘယ်သူ့ကိုမဆိုလည်း ချက်ချင်းထုတ်ပယ်ခဲ့တယ်။

အစီအစဉ် တင်ဆက်သူ- အသင်းတော်ကို ပိတ်ထားဖို့ အလွန်အကျွံ လုပ်ခဲ့တာပဲနော်။ နောက်တော့ ဘယ်လိုဆက်ဖြစ်သွားလဲဗျ။

ကူဝေချင်း- သိပ်မထူးပါဘူးဗျာ။ အသင်းတော်ကို သီးခြားခွဲထားဖို့ ကျွန်တော် အရမ်းကြိုးစားပေမဲ့လည်း၊ ပိုပိုများတဲ့ ညီအစ်ကိုမောင်နှမတွေက အရှေ့အရပ်မှ လျှပ်ပြက်ခြင်းကို သွားပူးပေါင်းနေကြတာလေ။ နေ့တိုင်းနီးပါး တစ်ယောက်မဟုတ် တစ်ယောက်ပဲ။ တားလို့လည်း မရဘူး။ အဲဒီအချိန်တုန်းက ဒါနဲ့ပဲ လုံးလုံးအချိန်ကုန်နေခဲ့တာ။ သူတို့ပြန်လှည့်လာအောင် ကျုပ်နေ့ညမနား တကယ်ကြိုးစားလုပ်ခဲ့တယ်၊ ဒါပေမဲ့လည်း တစ်ယောက်ကိုမှ မသိမ်းသွင်းနိုင်ခဲ့ဘူး။ ကျုပ်ပါးစပ်အဟောင်းသား ဖြစ်သွားရတာကတော့ မကြာခင်မှာပဲ ကျွန်တော်နဲ့ အတူ လက်တွဲအမှုတော်ဆောင်ခဲ့တဲ့ အစ်ကိုဝမ်တောင်မှ အရှေ့အရပ်မှ လျှပ်ပြက်ခြင်းကို ပူးပေါင်းသွားတာပဲ။ ဒါကြီးက သိပ်ထူးဆန်းနေပြီလို့ ကျွန်တော် တွေးမိတယ်။ အစ်ကိုဝမ်က အစမှာ ကျုပ်နဲ့ တစ်သဘောတည်းပဲ။ အရှေ့အရပ်မှ လျှပ်ပြက်ခြင်းကို ဘယ်လိုသတိထားရမလဲ ဆိုတဲ့အကြောင်းတွေ သူအမြဲပြောနေကျ။ သူ့လိုလူက သွားပူးပေါင်းလိမ့်မယ်လို့ ကျုပ်လုံးဝမထင်ခဲ့ဘူး။ သူ့ကို ဖိစစ်ဖို့ ကျွန်တော် သူ့အိမ်ကို သွားခဲ့တယ်၊ ကျွန်တော် အရမ်းကို ဒေါသထွက်နေခဲ့တာ။ ကျွန်တော် ပြောလိုက်တယ်၊ “အရှေ့အရပ်မှ လျှပ်ပြက်ခြင်းက ကျမ်းစာကနေ သွေဖည်တာကို အစ်ကိုသေချာသိသားနဲ့ ဘယ်လိုများ ယုံကြည်နိုင်ရတာလဲ” ပေါ့။ သူဒီလိုပြန်ဖြေတယ်၊ “အစ်ကိုဂူရေ၊ အရင်ကတော့ ငါလည်း ခေါင်းဆောင်စကားကို နားထောင်ခဲ့ပါရဲ့၊ အရှေ့အရပ်မှ လျှပ်ပြက်ခြင်းကို ငါလုံးဝမလေ့လာ မစုံစမ်းခဲ့ပါဘူး။ ဇွတ်မှိတ်ခုခံပြီး ရှုတ်ချခဲ့တာ။ ဒါပေမဲ့ အနန္တတန်ခိုးရှင် ဘုရားသခင်ရဲ့နှုတ်ကပတ်တော်တွေ ဖတ်ပြီးတဲ့နောက် အဲဒီနှုတ်ကပတ်တော်တွေက ကျမ်းစာရဲ့နက်နဲမှုအများကြီးကို ဖွင့်ပြတဲ့အပြင် အပြစ်ကနေ သန့်စင်ခံရဖို့ လမ်းကြောင်းတစ်ခု ကျွန်တော်တို့ကို ပေးတယ်ဆိုတာကို ကျွန်တော် တွေ့ခဲ့ရတယ်။ အနန္တတန်ခိုးရှင် ဘုရားသခင်ရဲ့နှုတ်ကပတ်တော်တွေက သမ္မာတရားဖြစ်ပြီး ဘုရားသခင်ရဲ့ အသံတော်ပဲ။ အနန္တတန်ခိုးရှင်က ပြန်ကြွလာတဲ့ သခင်ယေရှုပဲ။ အစ်ကိုလည်း သူ့နှုတ်ကပတ်တော်တွေ ဖတ်သင့်တယ်” တဲ့။ သူအဲဒီလိုပြောလာတော့ ကျွန်တော်က သူ့ကို ချက်ချင်းဖြတ်ပြောလိုက်တယ်၊ “တော်ပြီ၊ အစ်ကိုလှည့်စားခံထားရတာ။ ကျုပ်ကိုတော့ လာမလှည့်စားပါနဲ့။ အစ်ကိုဘာပြောပြော ကျွန်တော် ဂရုမစိုက်ဘူး။ အဲဒီစာအုပ်ကို ကျွန်တော်လုံးဝ မဖတ်ဘူး။” လို့ပေါ့။ ကျွန်တော်က တံခါးကိုဆောင့်ပိတ်ပြီး ဒေါသတကြီးနဲ့ ထွက်လာခဲ့တယ်။ နောက်တော့ တွဲဖက်အမှုတော်ဆောင် လျူက ပြောလာတယ်။ နောက်အသင်းတော်တစ်ခုကနေ အသင်းသား ၁၀၀ ကျော်က အရှေ့အရပ်မှ လျှပ်ပြက်ခြင်းဆီ ထပ်ပါသွားပြန်ပြီတဲ့လေ။ ပြီးတော့ တခြား တွဲဖက်အမှုတော်ဆောင်တွေကလည်း သူတို့ဒေသတွေမှာ အရှေ့အရပ်မှ လျှပ်ပြက်ခြင်းက သိုးကောင်းတွေကို နေ့တိုင်းခိုးယူနေကြတယ်။ တစ်ယောက်မှ ပြန်ခေါ်လို့ မရဘူးတဲ့လေ။ ဒီသတင်းကို ကြားလိုက်ရတော့ ကျွန်တော့်အတွက်တော့ တကယ်ကို အကြီးအကျယ် တုန်လှုပ်သွားရော။ ကျုပ်တွေးမိတယ်။ ဒီအသင်းတော်က ဘယ်လိုလုပ်ပြီး သိပ်စွမ်းနေရတာလဲပေါ့၊ သခင်က တကယ်ပြန်ကြွလာပြီလားပေါ့။ မဟုတ်ရင် လူအများကြီးက သူတို့ကို ဘာလို့လက်ခံပြီး သိပ်ယုံကြည်နေရတာလဲပေါ့။

အစီအစဉ် တင်ဆက်သူ- အဲဒီအချိန်က အဲဒါကို စုံစမ်းဖို့ အစ်ကိုတွေးမိခဲ့လား။

ကူဝေချင်း- ဟင့်အင်း၊ ကျွန်တော်က ကိုယ့်အယူအဆထဲမှာပဲ ပိတ်မိနေခဲ့တာ။ ကျွန်တော် တွေးမိတယ်လေ၊ ဒီလူတွေက သမ္မာကျမ်းစာကို မဖတ်ကြတော့ဘူး။ ငါတို့ရဲ့ ယုံကြည်ခြင်းက ကျမ်းစာပေါ် အခြေပြုရမှာဆိုတော့ ဘုရားနိုင်ငံတော်ထဲကို သူတို့ဝင်ရမှာ မဟုတ်ဘူးလို့‌ပေါ့။ ဒီကိစ္စကို လေ့လာစုံစမ်းဖို့ ကျုပ်တကယ်အတွေးမပေါ်မိဘူးဗျ။

အစီအစဉ် တင်ဆက်သူ- အဲဒီအချိန်က အဲဒီညီအစ်ကိုမောင်နှမတွေကို ပြန်လာဖို့ ဘာကြောင့်ဖျောင်းဖျလို့မရတာလဲလို့များ အစ်ကိုတွေးဖြစ်သေးသလား။

ကူဝေချင်း- တွေးဖြစ်တာပေါ့ဗျာ။ သဘောကို မပေါက်ခဲ့တာ။ အဲဒီအချိန်က အရှေ့အရပ်မှ လျှပ်ပြက်ခြင်းကို ယုံကြည်သွားပြီးတဲ့နောက်မှာ သူတို့အားလုံးက သမ္မာကျမ်းစာကို ကျွန်တော့်ထက် ပိုနားလည်ကြပုံရတယ်လို့ ကျွန်တော် ခံစားခဲ့ရတာ။ ဒီတော့ သူတို့ကို ဘာပြောရမှန်း မသိခဲ့ဘူး။ မှတ်မိပါသေးရဲ့။ အဲဒီနှစ် စက်တင်ဘာမှာ အသင်းတော်က အဓိက တွဲဖက်အမှုတော်ဆောင် တစ်ယောက် ဖြစ်တဲ့ အစ်ကိုလီက သူ့ဇနီးနဲ့အတူ အရှေ့အရပ်မှ လျှပ်ပြက်ခြင်းကို သွားပူးပေါင်းလိုက်တာ။ အဲဒီသတင်းကို ကျွန်တော် ကြားလိုက်ရတော့၊ ကျွန်တော် ကျမ်းစာအုပ် ဆွဲပြီး တခြားအမှုတော်ဆောင် လေးယောက်နဲ့ သူတို့ကို သွားတွေ့တယ်။ အဲဒီနေရာကို ရောက်တော့ သူတို့ကို တစ်ခွန်းမှ ပြောခွင့်မပေးဘဲ ဒီတိုင်းအော်ဟောက်ပစ်ခဲ့တာ။ “ခင်ဗျားတို့မှာ အသိစိတ်တောင် မရှိကြဘူးလား။ သခင်ယေရှုက ခင်ဗျားတို့အပေါ် အများကြီး ကျေးဇူးပြုထားတာကို ခင်ဗျားတို့ မေ့ပစ်လိုက်ကြပြီလား။ အနန္တတန်ခိုးရှင် ဘုရားသခင်ကို ဘယ်လိုလုပ် ယုံကြည်နိုင်ရတာလဲ။ ခင်ဗျားတို့ကို သူတို့ဘာပေးလဲ။ ခင်ဗျားတို့ ဘယ်လောက်ရထားလဲ” လို့ပေါ့။ အံ့ဩစရာက အစ်ကိုလီက ပြုံးပြီးပြောလာတယ်လေ။ “သမ္မာတရားနဲ့ အသက်ပဲ ပေးတာ၊ ငွေမဟုတ်ဘူး” တဲ့လေ။ သူဒီလိုပြောတော့ ကျွန်တော့်ကို ပိုဒေါကန်သွားရော။ ပြန်ပြောလိုက်တယ်။ “သူတို့က ဘယ်လိုလုပ် အသက်ပေးနိုင်မှာလဲ။ သမ္မာကျမ်းစာကလွဲပြီး ဘယ်ဟာမဆို သခင့်ကို သစ္စာဖောက်တာပဲ။ ဘာသမ္မာတရားနဲ့ အသက်လဲ” လို့ပေါ့။ မမျှော်လင့်ဘဲ၊ သူ တုံ့ပြန်ရာမှာ ကျွန်တော့်ကို မေးခွန်းတစ်ခုမေးခဲ့တယ်။ ဒီလိုပေါ့။ “အစ်ကို့အနေနဲ့ သမ္မာတရားနဲ့ အသက်က ဘုရားဆီက လာတယ်လို့ ပြောမလား၊ ကျမ်းစာက လာတယ်လို့ပြောမလား။ ဖာရိရှဲတွေကို ပြစ်တင်မောင်းမဲတုန်းက သခင်ယေရှုက ဘာပြောခဲ့လဲ။ ‘ကျမ်းစာအားဖြင့် ထာဝရအသက်ကိုရမည်ဟု စိတ်ထင်နှင့် သင်တို့သည် ကျမ်းစာကိုစေ့စေ့ကြည့်ရှု ကြ၏။ ထိုကျမ်းစာပင်ငါ၏သက်သေဖြစ်၏။ သင်တို့သည် အသက်ကိုရအောင် ငါ့ထံသို့ လာခြင်းငှါအလိုမရှိကြ။’ (ရှင်ယောဟန်ခရစ်ဝင် ၅:၃၉-၄၀) ကိုယ်တော့်နှုတ်ကပတ်တော်တွေက သိပ်ရှင်းလင်းတယ်။ သမ္မာကျမ်းစာက ဘုရားကို သက်သေခံပေးတာ၊ ကျမ်းစာမှာ ထာဝရအသက် မရှိဘူး။ သမ္မာကျမ်းစာထဲမှာ ထာဝရအသက်ကို လိုက်ရှာတာက အမှားတစ်ခုပဲ။ ခရစ်တော်သာ လမ်းခရီး၊ သမ္မာတရားနဲ့ အသက်ပဲ။ ခရစ်တော်နောက်ကို လိုက်ပြီး သူ့အမှုနဲ့ နှုတ်ကပတ်တော်တွေကို နာခံမှသာ ကျွန်တော်တို့က သမ္မာတရားနဲ့ ထာဝရအသက်ကို ရနိုင်တာပါ” တဲ့လေ။ သူအဲဒီလိုပြောတာကို ကြားလိုက်ရတဲ့အခါ၊ ကျွန်တော် ဘယ်လို့ တုံ့ပြန်ရမှန်း တကယ်ကို မသိခဲ့ဘူး။ ကျွန်တော် နည်းနည်းမျက်စိမျက်နှာပျက်သွားရော။ ကျွန်တော်တွေးမိတယ်။ ဒီလူက ငါတရားဟောတာကို အမြဲနားထောင်နေကျ။ အခုကျ ဘာလို့များ ငါ့ကို လာရှင်းပြ၊ ချေပနေရတာလဲလို့လေ။ ကျမ်းစာကို နှစ်နဲ့ချီ ငါဖတ်လာတာ၊ သခင့်ပေါ် ယုံကြည်ခြင်းအကြောင်းကို သူတို့က ငါ့ထက် ဘယ်လိုလုပ်ပိုသိနိုင်ရတာလဲပေါ့။

အစီအစဉ် တင်ဆက်သူ- လူတစ်ယောက်ဟာ သူ့ရဲ့ သမ္မာကျမ်းစာပညာကို အရင်းအနှီးအနေနဲ့ သုံးတဲ့အခါ ကိုယ့်အတ္တကို လက်လွှတ်ဖို့နဲ့ ကျိုးကျိုးနွံနွံ ရှာဖွေဖို့ ခက်ခဲတယ်နော်။

ကူဝေချင်း- ဟုတ်တယ်ဗျ။ ဒီတော့ ကျုပ်လည်း လုံးဝယုတ္တိမရှိတဲ့စကားနဲ့ တုံ့ပြန်လိုက်တယ်။ “ခင်ဗျားအနေနဲ့ ဘာပြောပြော ကျုပ်ဂရုမစိုက်ဘူး။ ကျမ်းစာကို မဖတ်တဲ့သူတိုင်း ငရဲသွားရမှာပဲ” လို့ပေါ့။ အဲဒီနောက်မှာ တခြား တွဲဖက်အမှုတော်ဆောင် လေးယောက်က သူတို့ကို ချော့တစ်ခါ ခြောက်တစ်လှည့်နဲ့ ဖျောင်းဖျဖို့ ကြိုးစားကြည့်တယ်။ ဒါပေမဲ့ သူတို့ ဘာပဲပြောပြော အစ်ကိုလီနဲ့ သူ့ဇနီးတို့လင်မယားက အနန္တတန်ခိုးရှင် ဘုရားသခင်ကို မလျှော့တမ်း ယုံနေကြတာ။ ကျွန်တော် အိမ်ပြန်ရောက်တဲ့အခါမှာ သူပြောသွားတဲ့အကြောင်းတွေနဲ့ အရှေ့အရပ်မှ လျှပ်ပြက်ခြင်းကို ပူးပေါင်းသွားတဲ့ တခြားလူတွေရဲ့အကြောင်းကို ကျွန်တော် တွေးမိတယ်။ ကျွန်တော်က သမ္မာကျမ်းစာအကြောင်း သူတို့ထက် ပိုသိခဲ့ဖူးတာ။ ကျွန်တော် ဒေသနာတွေကို သူတို့နားထောင်နေကျလေ။ အရှေ့အရပ်မှ လျှပ်ပြက်ခြင်းကို ရောက်သွားတာ သုံးလေးရက်ပဲ ရှိသေးတယ်၊ သူတို့က သုံးလေးခွန်းနဲ့တင် ကျုပ်ဆွံ့အသွားအောင် လုပ်နိုင်ပြီ။ ဘာတွေဖြစ်နေတာလဲပေါ့။ အရှေ့အရပ်မှ လျှပ်ပြက်ခြင်းက တကယ်လမ်းခရီးအမှန်လားပေါ့။ ဒါပေမဲ့ ကျွန်တော်က အဲဒီအတွေးကို မြန်မြန်ဖျောက်ပစ်လိုက်တယ်။ မဖြစ်နိုင်ဘူး။ သမ္မာကျမ်းစာကလွဲပြီး ဘယ်ဟာမဆိုက သခင့်ကို သစ္စာဖောက်တာပဲပေါ့။ ကျွန်တော် သမ္မာကျမ်းစာကိုသာ ဆုပ်ကိုင်ထားဖို့နဲ့ သခင်ပြန်ကြွလာပြီး ကျွန်တော့်ကို ကောင်းကင်ဘုံဆီ ခေါ်မှာကို စောင့်ဖို့ ဆုံးဖြတ်ခဲ့တယ်။

အစီအစဉ် တင်ဆက်သူ- အဲဒီအချိန်က အဲဒီဘုရားတရားကိုင်းရှိုင်းတဲ့လူတွေအားလုံး အနန္တတန်ခိုးရှင် ဘုရားသခင်ကို လက်ခံကြပြီး ပြန်မလှည့်လာကြတာကို မြင်ရတော့ ဒီကိစ္စကို အစ်ကိုပြန်ဆင်ခြင်ကြည့်ခဲ့သေးလား။

ကူဝေချင်း- ဘယ်လိုပြောရမလဲ။ ကျွန်တော်ကသာ အဲဒီအချိန်က ရှာဖွေတတ်တဲ့ စိတ်နှလုံးတို့၊ ဘုရားကို ကြောက်ရွံ့စိတ်တို့ ရှိခဲ့ရင် ကိုယ်တော့်ကို ခုခံဖို့ ဒီလောက်ထိ လုပ်ခဲ့မိမှာ မဟုတ်ဘူး။ နောက်ပိုင်းမှာ အရှေ့အရပ်မှ လျှပ်ပြက်ခြင်းကို လက်ခံတဲ့လူတွေ ပိုပိုများလာတာကို ကျုပ်တွေ့ခဲ့ရတယ်။ ကျွန်တော် ဒေသနာတွေတောင် မဟောတော့ဘူး။ အရှေ့အရပ်မှ လျှပ်ပြက်ခြင်းကို ဆန့်ကျင်တဲ့ စာပေတွေ အများကြီး လိုက်ရှာနေခဲ့တာ။ တွဲဖက်အမှုတော်ဆောင်တွေရဲ့ အစည်းအဝေးတွေနဲ့ တနင်္ဂနွေ ဝတ်ပြုပွဲတွေမှာ အဲဒါတွေအကြောင်းပဲ ပြောဖြစ်ခဲ့တယ်။ လူတိုင်းကိုလည်း အရှေ့အရပ်မှ လျှပ်ပြက်ခြင်းကို မစုံစမ်းရဲအောင် ကျွန်တော် ခြိမ်းခြောက်ခဲ့တယ်။ ဒါ့အပြင် သူတို့ကို အတူတိုက်ခိုက်ဖို့ တခြားအသင်းတော်တွေက ခေါင်းဆောင်တွေ၊ အမှုတော်ဆောင်တွေနဲ့ တွဲပြီးတောင် လုပ်ခဲ့တာ။ တစ်ယောက်ယောက်က အသင်းသားတစ်ယောက်ကို အရှေ့အရပ်မှ လျှပ်ပြက်ခြင်းဆီ ကူးပြောင်းသွားအောင် ကြိုးစားနေတယ်လို့ ကျွန်တော် ကြားရင်၊ အဲဒီကို အပြေးသွားပြီးတော့ မောင်းထုတ်ပစ်တာပဲ။ တစ်ခါတလေဆို စက်ဘီးစီးသွားရင် အရမ်းကြာမှာစိုးလို့ မြို့တစ်ဖက်ခြမ်းထိ တက္ကစီငှားစီးသွားပြီးတော့ အရှေ့အရပ်မှ လျှပ်ပြက်ခြင်းက လူတွေကို လိုက်မောင်းထုတ်ခဲ့တယ်။ အဲဒီအချိန်တုန်းကဆ ကျွန်တော်ဟာ သခင့်လမ်းခရီးကို ကာကွယ်နေတာ၊ သိုးအုပ်ကို ကာကွယ်နေတာလို့ ထင်ခဲ့တာ၊ အဲဒီအတွက် ကိုယ့်အသက်ကို စွန့်ပစ်ဖို့တောင် လိုလားနေခဲ့တယ်။ ဒါပေမဲ့ ကျွန်တော် နားမလည်နိုင်တဲ့ ဖြစ်ရပ်ကတော့ သူတို့ကို ကျွန်တော် ကြိုးစားဆန့်ကျင်တိုက်ခိုက်လေ၊ အသင်းတော်မှာ အကြောင်းထူးတွေ ပိုများလာလေပဲ။

အစီအစဉ် တင်ဆက်သူ- အကြောင်းထူးတွေ?

ကူဝေချင်း- ဟုတ်တယ်။ ၁၉၉၉ခုနှစ် ဩဂုတ်လမှာ ကျွန်တော်တို့က အုပ်စုလိုက် ဗတ္တိဇံပေးနေချိန်မှာပေါ့၊ လူတော်တော်များများက ရဲစခန်းကို ဖမ်းခေါ်သွားခံရတယ်။ အဲဒီနောက် ၂၀၀၀ ခုနှစ်၊ ဩဂုတ်လမှာ ကျွန်တော်နဲ့ အရေးကြီးပါတဲ့ တွဲဖက်အမှုတော်ဆောင် သုံးယောက်က ဗတ္တိဇံပေးနေတုန်း အဖမ်းခံခဲ့ရတယ်။ ကျွန်တော့်အိမ်လည်း ဝင်ရှာဖွေခံရတယ်။ အသင်းတော်ရဲ့လှူဖွယ်ပစ္စည်းတွေအားလုံးကိုလည်း ရဲတွေက ယူသွားတယ်။ အချုပ်ကျနေချိန်မှာ အဲဒီအရင်သုံးလေးနှစ်အတွင်း အသင်းတော်မှာ ဖြစ်ပျက်ခဲ့သမျှကို ကျွန်တော် သေချာ ဆင်ခြင်မိတယ်။ တရားဒေဿနာတွေ ဝေမျှဖို့နဲ့ ဧဝံဂေလိတရားဟောဖို့ ကျွန်တော့်ကို တစ်ချိန်လုံး ဖိတ်နေကျ လူကြီးတွေဖြစ်တဲ့ အစ်မကျန်းနဲ့ အစ်ကိုဝူတို့က သူတို့သိုးအုပ်ကို ကာကွယ်ဖို့ ကြိုးစားတဲ့အနေနဲ့ အရှေ့အရပ်မှ လျှပ်ပြက်ခြင်းကို ခုခံဖို့ သူတို့အသင်းတော်ကို သီးခြားခွဲထားခဲ့တာ။ သူတို့က အင်မတန်ကို ဘုရားတရားကိုင်းရှိုင်းတဲ့ ခရစ်ယာန်တွေနော်။ ဒါပေမဲ့ တုန်လှုပ်စရာကောင်းတာက သူတို့နှစ်ယောက်လုံး ကင်ဆာရောဂါဖြစ်သွားပြီးတော့ မသက်မသာ ဆုံးသွားကြတယ်လေ။ နောက်တစ်ကြိမ်က ၁၉၉၈ ခုနှစ်မှာပေါ့။ အဓိကအသင်းတော် အမှုတော်ဆောင် ၂၀၀ ကျော်နဲ့ အစည်းအဝေးကြီးမှာ ဖြစ်ကုန်တာ။ အမှုတော်ဆောင်တစ်ယောက်က ရုတ်တရက်ကြီး နတ်ဆိုးဝင်ပူးတာကို ခံလိုက်ရတယ်လေ။ လူတိုင်းက သူ့အတွက် ဘယ်လောက်ဆုတောင်းဆုတောင်း နတ်ဆိုးကို မမောင်းထုတ်နိုင်ကြဘူး။ အကြောင်းထူးတွေ တစ်ခုပြီးတစ်ခုကို ကျွန်တော် တွေးမိကုန်ရော။ အသင်းတော်က ဘာလို့သိပ်ဒုက္ခရောက်နေလဲ ကျွန်တော့်မှာ နားမလည်နိုင်ခဲ့ဘူး။ ကျွန်တော် သခင့်နောက်လိုက်လာတဲ့ နှစ်တွေတစ်လျှောက်မှာ သခင့်အတွက် အလုပ်ကြိုးစားရင်း၊ ကျွန်တော့် အလုပ်နဲ့ မိသားစုကို ကျွန်တော် စွန့်လွှတ်ခဲ့တယ်။ အသင်းတော်မှာ အလုပ်တာဝန်မျိုးစုံ မပြတ် အာရုံစိုက်ခဲ့ပြီး ဒါ့အပြင် သခင့်လမ်းခရီးနဲ့ သိုးအုပ်ကို ကာကွယ်ဖို့လည်း ကြိုးစားလုပ်ခဲ့တယ်။ သခင်က ဘာဖြစ်လို့ ငါ့ကို မကာကွယ်၊ ကောင်းချီးမပေးတာလဲပေါ့။ အရှေ့အရပ်မှ လျှပ်ပြက်ခြင်းကို ငါပိုတိုက်ခိုက်လေ ပိုဒုက္ခရောက်လေနဲ့ တစ်ချိန်လုံး ကြောင့်ကြနေရတာ ဘာကြောင့်လဲပေါ့။ အရှေ့အရပ်မှ လျှပ်ပြက်ခြင်းနဲ့ပတ်သက်ပြီး ငါမှားနေပြီလား။ သခင်က တကယ်ပြန်ကြွလာတာများလားပေါ့။ အချုပ်ကျနေတဲ့ ခုနှစ်ရက်အတွင်း ကျွန်တော် သိပ်မအိပ်နိုင်ခဲ့ဘူး။ လုံးဝကို စိတ်ဆင်းရဲနေခဲ့တာ။ အသင်းတော်ထဲမှာ ဖြစ်ပျက်နေတာတွေကို ကျွန်တော် နားမလည်နိုင်ခဲ့ဘူး။ အဲဒီချိန်မှာ သခင့်ကို ဆုတောင်းလိုက်တယ်။ “သခင်၊ အသင်းတော်မှာ အများကြီး ဖြစ်ပျက်နေပါပြီ။ ဒါတွေက ဘာကြောင့်များလဲ။ သားဘာအမှား လုပ်မိနေလို့လဲ” ဆိုပြီးတော့ပေါ့။

ကျွန်တော် လွတ်တော့ အသင်းတော်က ပိုခြောက်ကပ်သွားတာ ကျွန်တော် တွေ့ရတယ်။ ကျုပ်မှာဖြင့် ကြေကွဲလိုက်ရတာဗျာ။ သခင့်ကို ထပ်ဆုတောင်းလိုက်တယ်။ “သခင်၊ အသင်းတော်က ဘာကြောင့် ဒီလိုဖြစ်နေတာလဲ။ ကိုယ်တော့်အသွေးတော်မြတ်နဲ့ အသင်းတော်ကို တည်ထားတာလေ။ ဘာကြောင့် ပစ်ပယ်ထားတာလဲ။ အို သခင်၊ သားတကယ် ဒုက္ခရောက်နေပါတယ်။ သိုးအုပ်က တကွဲတပြားဖြစ်နေတယ်၊ အရှေ့အရပ်မှ လျှပ်ပြက်ခြင်းကို တိုက်ခိုက်လေ၊ အသင်းတော် ဖရိုဖရဲဖြစ်လေပဲ။ ဒါတွေအားလုံးကို ဘယ်လိုအဖတ်ဆယ်ပြီး အသင်းတော်ကို ဘယ်လိုပြန်အသက်သွင်းရမလဲ သားမသိပါဘူး။ သခင်ရယ်၊ သားကို လမ်းကြောင်းဖွင့်ပေးတော်မူပါ” လို့ပေါ့။ ဒါပေမဲ့ ကျွန်တော် ဘယ်လိုပဲဆုတောင်းပါစေ အသင်းတော်က ဖရိုဖရဲဖြစ်နေတုန်းပဲ။ တွဲဖက်အမှုတော်ဆောင်တွေကလည်း ဖမ်းခံရမှာစိုးလို့ နေရာအနှံ့ တကွဲတပြားနဲ့ ပုန်းအောင်းနေကြတယ်။ အသင်းတော်ကတော့ ဗြောင်းဆန်နေတာပဲ။ လာဝတ်ပြုတဲ့သူတွေလည်း နည်းနည်းလာတယ်။ ကျွန်တော်လည်း ဘာတရားဟောရမှန်း မသိဘူး။ ဗုဒ္ဓဟူးနဲ့ တနင်္ဂနွေမှာ တရားဟောရမှာ သိပ်ကြောက်တာ။ ညီအစ်ကိုမောင်နှမတွေလည်း ကျွန်တော် ဟောနေချိန်မှာ ငိုက်ကုန်ကြရော။ ကျွန်တော်လည်း ဘာမှမတတ်နိုင်ခဲ့ဘူး။ ဘာတွေဆုတောင်းရမလဲ မသိတော့ဘူး။ ယုံကြည်မှုလည်း လျော့လာတယ်။ တခြားဘယ်သူကမှ ကိုယ့်ယုံကြည်မှုနဲ့ သခင့်အတွက် ချစ်ခြင်းကို မထိန်းထားရင်တောင် ငါတော့ ဆက်ထိန်းထားမယ်ဆိုတဲ့ စောစောပိုင်းက သန္နိဋ္ဌာန် ကျွန်တော့်မှာ မရှိတော့တာကို ရုတ်တရက် သိလိုက်ရတယ်။ လူကလည်း တဖြည်းဖြည်း စာရိတ္တပျက်ပြားလာရော။ တီဗီကြည့်လိုက်၊ ရုပ်ရှင်ကြည့်လိုက်နဲ့ မာကျောက်နဲ့ ပိုကာတောင် ကစားတတ်သွားတယ်။ ကျွန်တော်က အပြစ်ထဲမှာနေပြီး ရုန်းမထွက်နိုင်ခဲ့ဘူး။ ကျမ်းစာအုပ်ကို ဆုပ်ကိုင်ထားပြီး အရမ်းကို စိတ်ဆင်းရဲ၊ လမ်းပျောက်ရင်းနဲ့ ကိုယ့်တံခါးဝမှာ ခဏခဏပဲ ရပ်နေမိတယ်။ ဘယ်လိုရှေ့ဆက်ရမယ်ဆိုတာလည်း လုံးဝမသိခဲ့ဘူး။...သခင့်ကို အော်ခေါ်ပြီး အသနားခံရင်း ခဏခဏ ဒူးထောက်ဖြစ်ခဲ့တယ်။ “သခင်ယေရှု၊ ကိုယ်တော်ဘယ်မှာလဲ။ သားသေတော့မလို ခံစားရပါတယ်။ သခင်၊ သားကို ကယ်တော်မူပါ၊ အသင်းတော်ကို ကယ်တော်မူပါ” ဆိုပြီးတော့ပေါ့။

အစီအစဉ် တင်ဆက်သူ- အစ်ကိုက တကယ့်ကို ချောင်ပိတ်မိနေခဲ့ပုံပဲနော်။

ကူဝေချင်း- ဟုတ်တယ်ဗျ။ အဲဒီနောက် ကျွန်တော်အားအနည်းဆုံးအချိန်ဖြစ်တဲ့ ၂၀၀၂ မှာပဲ တရုတ်တောင်ပိုင်းက အစ်ကိုကျိုးက ကျွန်တော့်ကို ဖုန်းဆက်လာတယ်။ ဝတ်ပြုခြင်းအကြောင်း နည်းနည်းလေ့လာဖို့ သူ့ဆီ လာလည်ပါဦးတဲ့လေ။ ဒါကို ကျွန်တော် ကြားလိုက်ရတော့ ဘုရားကို လှိုက်လှိုက်လှဲလှဲ ကျေးဇူးတင်မိတာဗျာ။ ကျွန်တော့်ဘဝမှာ အဲဒီအချိန်က တကယ်ရုန်းကန်နေခဲ့ရတာ။ ဒါကြောင့် ကျွန်တော့်ခွန်အားတွေပြန်ရောင် ဒီအခွင့်အရေးကို ကောင်းကောင်းအသုံးချဖို့ စိတ်စောနေခဲ့တယ်။ ကျွန်တော် အဲဒီကိုရောက်တော့ အရင်နှစ်နှစ်က နောက်ဆုံးအကြိမ်အဖြစ် ရောက်ခဲ့တဲ့ အချိန်ထက်တောင် သူတို့ပိုအဆင်ပြေနေတာ တွေ့လိုက်ရတယ်။ သူတို့ယုံကြည်မှုက ပိုခိုင်မာနေတယ်။ သူတို့ ကျွန်တော့်ကို တွေ့တော့ သူတို့က အကြင်နာထားပြီး အားပေးကြတယ်၊ မိသားစုလိုပဲ ခံစားခဲ့ရတာ။ ကျွန်တော် တကယ်ကို တို့ထိခံစားခဲ့ရတယ်။ နောက်တစ်နေ့မှာ အစ်ကိုကျိုးက အစစအရာရာ အဆင်ပြေရဲ့လားဆိုပြီး မေးလာရော။ ကျွန်တော် အခက်အခဲဖြစ်နေတဲ့ဟာကို သေချာမေးတယ်။ အသင်းတော်မှာ ဖြစ်ပျက်နေတာတွေကို တစ်ခုမှ မထိမ်ချန်ဘဲ သူ့ကို ကရားရေလွှတ်ပြောပြလိုက်တယ်။ ကျွန်တော် ပြောလို့ပြီးတော့ သူဒီလိုမိတ်သဟာယဖွဲ့ပြတယ်။ “အခုနောက်ပိုင်း အစ်ကို့အသင်းတော်ပဲ တက်ကြွမှု ပျောက်နေတာ မဟုတ်ဘူး။ နေရာအနှံ့က အသင်းတော်တွေမှာ ဖြစ်ပျက်နေတာ။ ယုံကြည်သူတွေရဲ့ ယုံကြည်ခြင်းနဲ့ ချစ်ခြင်းတို့က အေးစက်လာနေပြီး သူတို့ဟာ ကိုယ့်အပြစ်တွေအတွက် ဆုံးမပဲ့ပြင်တာ မခံရဘူး။ တွဲဖက်အမှုတော်ဆောင်တွေမှာလည်း ဟောစရာ ဘာမှမရှိဘူး။ အချင်းချင်း မနာလိုပြီး ခွက်စောင်းခုတ်နေကြတာ။ အသင်းတော်တွေက ဂိုဏ်းခွဲထွက်နေကြပြီ။ ဘုရားမျက်မှောက်တော် မရှိတာလည်း တော်တော် ကြာပြီ” တဲ့။ အသင်းတော်အားလုံး ဘာကြောင့်အရမ်းခြောက်ကပ်လာနေလဲ ဆိုတာကိုလည်း ကျွန်‌တော့်ကို ပြောပြတယ်။

အစီအစဉ် တင်ဆက်သူ- သူဘာပြောပြတာလဲဗျ။

ကူဝေချင်း- အာမုတ်အနာဂတ္တိကျမ်းက အခန်းကြီး ၈ အငယ် ၁၁ ကို သူဖတ်ပြတာ။ “ယေဟောဝါ ထာဝရဘုရား မိန့်တော်မူသည်ကား၊ ကြည့်ရှုလော့၊ မြေပေါ်သို့ ငတ်မွတ်ခြင်းဘေးကြီး ငါစေလွှတ်မည့်ကာလ ရောက်လာပြီ၊ အစာငတ်မွတ်ခြင်းဘေး မဟုတ်သကဲ့သို့ ရေငတ်ခြင်းဘေးလည်း မဟုတ်၊ သို့သော် ယေဟာဝါ၏ နှုတ်ကပတ်တော်များ ကြားရခြင်းကို ငတ်မွတ်သော ဘေးဖြစ်လိမ့်မည်။” ပြီးတော့ သူပြောတယ်၊ “ဒီမွတ်သိပ်ခြင်းဘေးအတွက် အကြောင်းအရင်းတစ်ခုက ဘုရားနှုတ်ကပတ်တော်တွေကို လူတွေလက်တွေ့မကျင့်လို့ပဲ ဆိုတာကို ဒီကျမ်းချက်ကနေ ကျွန်တော်တို့ တွေ့ရတယ်။ အဲဒါက ပညတ်တော်ခေတ် နှောင်းပိုင်းလိုပဲ။ ယဇ်ပုရောဟိတ်မင်းကြီးတွေ၊ ကျမ်းပြုဆရာတွေနဲ့ ဖာရိရှဲတွေက လူ့ရိုးရာတွေကိုပဲ ထိန်းသိမ်းပြီး ယေဟောဝါရဲ့ ပညတ်တရားကို မထိန်းသိမ်းတဲ့ အချိန်တုန်းကလိုပေါ့။ စံနှုန်းမမီတဲ့ ယဇ်တွေ ပူဇော်တဲ့အပြင် ဗိမာန်တော်ထဲမှာ ခြံမွေးတိရစ္ဆာန်တွေကို ပွင့်ပွင့်လင်းလင်း ရောင်းချနေကြပြီး ငွေတွေလဲရင်း ဗိမာန်တော်ကို ဓားပြတွင်းအဖြစ် ပြောင်းလိုက်လို့ ဘုရားသခင်က ရွံရှာပြီး စွန့်ပစ်သွားတာ။ ဗိမာန်တော်မှာ ဘုရားရဲ့လုပ်ဆောင်ချက် မရှိတော့တာနဲ့ လူတွေက ကြိုက်သလို လုပ်ကုန်ကြပြီး သူတို့အပြစ်တွေအတွက် ဆုံးမပဲ့ပြင်တာ မခံကြရဘူး။ ဗိမာန်တော်က အကျိုးမဖြစ်ထွန်းတော့ဘူး။ ဒီတော့ ပြောရရင် အဲဒီအတွက် အဓိကအကြောင်းအရင်းက ဘာသာရေးခေါင်းဆောင်တွေအနေနဲ့ ယေဟောဝါရဲ့ပညတ်တရားတွေကို မထိန်းသိမ်းဘဲ သခင့်လမ်းခရီးကနေ သွေဖည်သွားလို့ပဲ။ နောက်ထပ်အကြောင်းအရင်းတစ်ခုကတော့ ဘုရားက အမှုအဆင့်အသစ်ကို လုပ်ဆောင်နေတာမို့လို့ သန့်ရှင်းသော ဝိညာဉ်တော်ရဲ့အလုပ်က ပြောင်းသွားခဲ့တယ်။ ဒီတော့ သခင်ယေရှုက ကျေးဇူးတော်ခေတ်ကို ဗိမာန်တော်ပြင်ပမှာ အစပြုခဲ့တယ်။ သူ့နောက်ကို လိုက်တဲ့လူတွေကလည်း ရေလောင်းပေးခြင်းနဲ့ အာဟာရတို့ကို ရနိုင်ခဲ့တယ်။ သခင့်ဆီမှာ သူတို့ဆုတောင်းပြီး ဝန်ခံသရွေ့ အပြစ်လွှတ်ခြင်းရပြီး သခင်ပေးအပ်တဲ့ ကျေးဇူးတော်နဲ့ ငြိမ်းချမ်းမှုတို့ကို ခံစားနိုင်ကြတယ်လေ။ ဒါပေမဲ့ သူ့အမှုကို လက်ခံဖို့ ငြင်းပြီး သူ့ကို ခုခံလို့ ပြစ်တင်ရှုတ်ချခဲ့ကြတဲ့ ယဇ်ပုရောဟိတ်မင်းကြီးတွေ၊ ကျမ်းပြုဆရာတွေနဲ့ ဖာရိရှဲတွေအပြင် သူတို့တွေရဲ့နောက်ကို မလျှော့တမ်း လိုက်တဲ့သူတွေကတော့ အမှောင်နဲ့ ပျက်စီးခြင်းထဲ ကျသွားပြီး ဘုရားအမှုတော်ရဲ့ စွန့်ပစ်ဖယ်ရှင်းတာကို အလိုလိုခံခဲ့ရတယ်” တဲ့။

အစီအစဉ် တင်ဆက်သူ- ဒီမိတ်သဟာယပြုချက်ကို အစ်ကိုဘယ်လိုသဘောရခဲ့လဲ။

ကူဝေချင်း- အဲဒီအချိန်တုန်းကတော့ တကယ်ကို အလင်းရသွားသလိုပဲ ခံစားခဲ့ရတာ။ ဒါပေမဲ့ ခေါင်းလည်း ရှုပ်သွားတယ်။ ပြီးတော့ တွေးတယ်လေ။ “ဒါတွေအားလုံးကို သမ္မာကျမ်းစာထဲမှာ အကြိမ်ပေါင်း မရေမတွက်နိုင်အောင် ငါဖတ်ဖူးရဲ့သားနဲ့ အဲဒီနည်းနဲ့ ငါဘာဖြစ်လို့ မမြင်ခဲ့ရတာလဲ။ ဒါ့အပြင် ဒီညီအစ်ကိုမောင်နှမတွေအားလုံးက ငယ်ငယ်လေးပဲ ရှိကြသေးတယ်။ သူတို့က ဘယ်လိုလုပ်ပြီး ဒီပြဿနာအပေါ် ထိုးထွင်းအမြင် သိပ်ကောင်းနေရတာလဲ” လို့ပေါ့။ သူတို့ ဘယ်လိုသိသွားတာလဲလို့ ကျွန်တော် တွေးမိတယ်။ ကျွန်တော် စူးစူးစိုက်စိုက် ဆက်နားထောင်ခဲ့တယ်။ အဲဒီနောက်မှာ အစ်ကိုကျိုးက ပြောတယ်၊ “ပညတ်တော်ခေတ်မှာ ဗိမာန်တော် ကျဆင်းယိုယွင်းလာတဲ့ အကြောင်းအရင်းလိုပဲ ဒီနေ့ခေတ် အသင်းတော်တွေက ဒီအခြေအနေမှာ ရှိနေတာဟာ ဘုရားသခင်က အမှုအဆင့်အသစ်ကို ပြုနေလို့ပါ” တဲ့။ သူအဲဒီလိုပြောတာကို ကျွန်တော် ကြားလိုက်ရတဲ့အခါ လှိုက်ခနဲဖြစ်သွားပြီး အတွေးပေါ်လာရော။ ဒီလူတွေက အရှေ့အရပ်မှ လျှပ်ပြက်ခြင်းက များလားပေါ့။ သူတို့သွန်သင်ချက်တွေက အရမ်းပါးနပ်တယ်လို့ လူတိုင်းပြောကြတယ်။ ငါပါ အလှည့်စားခံရရင် ဘယ်လိုလုပ်မလဲပေါ့။ ကျွန်တော်က တကယ်ကို ရင်တုန်ပန်းတုန်ဖြစ်လာတယ်၊ စိတ်ထဲမှာလည်း လွန်ဆွဲနေတယ်။ သူတို့ပြောတာကို ငါနားထောင်သင့်လား၊ နားမထောင်သင့်ဘူးလားပေါ့။

အစီအစဉ် တင်ဆက်သူ- ဆက်နေဖို့ အစ်ကိုဆုံးဖြတ်လိုက်တယ်ပေါ့။

ကူဝေချင်း- ဟုတ်တယ်။ အဲဒီအချိန်တုန်းကတော့ အသင်းတော်ထဲက ပြဿနာကိုပဲ ကျွန်တော် ဖြေရှင်းချင်ခဲ့တာ။ အဲဒီနှစ်တွေတစ်လျှောက်လုံးမှာ၊ တရုတ်ပြည်ကဖြစ်ဖြစ်၊ ပြည်ပကဖြစ်ဖြစ် သင်းအုပ်ဆရာတွေနဲ့ အကြီးအကဲတွေက သမ္မာကျမ်းစာကို ဘယ်လောက်ပဲဖတ်ဖတ်၊ အစာရှောင်ပြီး ဘယ်လောက်ပဲ ဆုတောင်းဆုတောင်း တစ်ယောက်မှ မကူညီနိုင်ခဲ့ကြဘူး။ အသင်းတော်က ဆက်ပြီး ယိုယွင်းလာနေတုန်းပဲ။ အဲဒီညီအစ်ကိုမောင်နှမတွေကတော့ ယုံကြည်မှုအပြည့်၊ ချစ်ခြင်းအပြည့်ပဲ။ မိတ်သဟာယပြုချက်ကလည်း ထိုးထွင်းအမြင်ရှိတယ်။ သန့်ရှင်းသော ဝိညာဉ်တော်ရဲ့ အလုပ်နဲ့ လမ်းပြမှုမရှိရင် ဘယ်သူမှ ဒီလောက်အဆင်မပြေနိုင်ဘူးလေ။ ဒါကြောင့် ကျွန်တော်က သဘောပေါက်သွားတယ်၊ သူတို့ရဲ့မိတ်သဟာယပြုချက်ကနေတစ်ဆင့် အသင်းတော်ကို ပြန်အသက်သွင်းဖို့ နည်းလမ်းရှာနိုင်ရင် ငါတို့အတွက် မျှော်လင့်ချက်လေး ရှိသေးတယ်ပေါ့။ ဒီအခွင့်အရေးကို အရယူမှဖြစ်မယ်ပေါ့။ သူတို့က အရှေ့အရပ်မှ လျှပ်ပြက်ခြင်းက ဆိုရင်တောင် ငါကြောက်စရာမလိုဘူး။ သမ္မာကျမ်းစာကို ငါသိတာပဲ။ ငါလမ်းမလွဲနိုင်ပါဘူးလို့ပေါ့။ ဒီလိုမျိုး ကျွန်တော် တွေးလိုက်တဲ့အခါမှာ သူတို့ပြောတာတွေကို သမ္မာကျမ်းစာကို လှန်လှောကြည့်ရင်း စနားထောင်ခဲ့တယ်။ သမ္မာကျမ်းစာနဲ့ ကိုက်ညီရဲ့လားဆိုတာ စစ်ကြည့်ဖို့ပေါ့။

အစီအစဉ် တင်ဆက်သူ- အစ်ကိုက ဆက်နေနေပေမဲ့ သတိကြီးကြီးတော့ ထားနေတုန်းပဲပေါ့နော်။

ကူဝေချင်း- ဟုတ်တယ်ဗျ။ အစ်ကိုကျိုးက ဆက်မိတ်သဟာယပြုပေးတယ်။ အာမုတ် အခန်းကြီး ၄၊ အခန်းငယ် ၇ ကနေ ၈ အထိကို ဖတ်ပြရင်းနဲ့ပေါ့။ “စပါးရိတ်ရာကာလမရောက်မှီ သုံးလအထက်က၊ မိုးမရွာစေခြင်းငှါ မိုးကိုငါဆီးတားပြီ။ မြို့တမြို့ပေါ်မှာ ရွာစေခြင်းငှါ၎င်း၊ တမြို့ပေါ်မှာမရွာစေခြင်းငှါ၎င်းပြုလျက်၊ မြေတကွက်သည် မိုးရေကိုခံရ၍ တကွက်သည် မခံရ၊ သွေ့ခြောက်လျက် နေရ၏။ ထိုသို့မြို့နှစ်မြို့သုံးမြို့သားတို့သည် ရေသောက်ခြင်းငှါ မြို့တမြို့သို့သွားရ၍ မဝရကြ။ သို့သော်လည်း၊ သင်တို့သည် ငါ့ထံသို့ ပြန်၍မလာကြသေးဟု ယေဟောဝါ မိန့်တော်မူ၏။” အဲဒါကို သူဒီလိုရှင်းပြတယ်။ “တစ်မြို့မှာ မိုးခေါင်နေချိန်မှာ တစ်မြို့မှာတော့ မိုးရွာတယ်လို့ ဒီကျမ်းပိုဒ်က ပြောတယ်။ ဒီ ‘မိုး’က သန့်ရှင်းသော ဝိညာဉ်တော်ရဲ့အလုပ်ကို ရည်ညွှန်းတာ။ ဘုရားက နေရာအနှံ့က သန့်ရှင်းသော ဝိညာဉ်တော်ရဲ့ အလုပ်ကို ယူပြီး သူ့အမှုအသစ်ကို လက်ခံတဲ့ လူတွေဆီ ရွှေ့ပြောင်းပေးလိုက်တာ။ ဘုရားခြေလှမ်းတွေကို အမီလိုက်နေတဲ့သူတွေမှာ သန့်ရှင်းသော ဝိညာဉ်တော်ရဲ့ လက်ရှိနှုတ်ကပတ်တော်ကပေးတဲ့ အာဟာရတွေ ရှိတဲ့အပြင် သူ့အမှုကိုလည်း ရရှိကြတယ်။ ဒါပေမဲ့ ဘုရားရဲ့အမှုသစ်ကို လက်မခံတဲ့သူတွေကတော့ ဘုရားအမှုပြုချိန်တစ်လျှောက်မှာ ဖယ်ရှင်းတာကို အလိုလိုခံရပြီး အမှောင်ထဲမှာ အသက်ရှင်ရတယ်” လို့ပေါ့။ သူဒီအထိ မိတ်သဟာယပြုပေးပြီးသွားတော့ ကျွန်တော့် စပြီး ပိုနားလည်လာခဲ့တယ်။ အသင်းတော်က အကျိုးမဖြစ်ထွန်းတော့တာဟာ ဘုရားက အမှုသစ်ကို ပြုနေတာကြောင့် သန့်ရှင်းသော ဝိညာဉ်တော်ရဲ့အလုပ်က ပြောင်းသွားလို့ဆိုတာ ကျွန်တော် သိသွားတယ်။ အဲဒီနှစ်တွေတစ်လျှောက်လုံးမှာ ကျွန်တော်က အနက်ဆုံးတွင်းထဲကို ကျသွားပြီး မျှော်လင့်ချက် တစ်စက်မှ မရှိသလိုမျိုး ဘုရားရဲ့မျက်မှောက်တော်ကို ကျွန်တော် မခံစားခဲ့ရဘဲ၊ ဝိညာဉ်အမှောင်ထုကြီး ခံစားခဲ့ရတာ မဆန်းပါဘူး။ ကျွန်တော်က တကယ့် ဒုက္ခထဲမှာ အသက်ရှင်နေခဲ့တာ။ ဘုရားရဲ့ခြေလှမ်းတွေကို အမီလိုက်ပြီး သန့်ရှင်းသော ဝိညာဉ်တော်ရဲ့ အလုပ်နဲ့ လမ်းပြတာကို ထပ်ခံစားမယ်ဆိုတဲ့ အတွေးနဲ့ ကျွန်တော်က အစ်ကိုကျိုးကိုထက်ထက်သန်သန် မေးလိုက်တယ်။ မေးလိုက်တယ်။ “ဘယ်လိုလုပ်ရင် သိုးသငယ်ရဲ့ခြေလှမ်းတွေကို အမီလိုက်နိုင်ပြီး သန့်ရှင်းသော ဝိညာဉ်တော်ရဲ့ အလုပ်ကို ရနိုင်မလဲ” ပေါ့။ သူက ကျွန်တော့်ကို ပြောတယ်၊ “ဗျာဒိတ်ကျမ်းထဲမှာ ခုနှစ်ကြိမ် ပရောဖက်ပြုထားတယ်။ ‘ဝိညာဉ်တော်သည် အသင်းတော်တို့အား အဘယ်သို့ မိန့်တော်မူသည်ကို၊ နားရှိသောသူ မည်သည် ကားကြားပါစေ။’ (ဗျာဒိတ်ကျမ်း အခန်းကြီး ၂-၃) ဘုရားသခင်က နောက်ဆုံးသောကာလမှာ အသင်းတော်တွေကို စကားပြောမှာဖြစ်ပြီး ဘုရားရဲ့အသံတော်ကို ကြားတဲ့သူတိုင်းက ဘုရားရဲ့ခြေလှမ်းတွေကို အမီလိုက်ပြီးတော့ သိုးသငယ်ရဲ့ မင်္ဂလာစားပွဲကို တက်လိမ့်မယ်လို့ ဒီကျမ်းပိုဒ်က ပရောဖက်ပြုထားတာ” တဲ့။ အဲဒီနောက်မှာ သူက စာအုပ်တစ်အုပ်ထုတ်ပြီး ဆက်ပြောတယ်။ “ဒီစာအုပ်ထဲမှာ အသင်းတော်တွေအဖို့ သန့်ရှင်းသော ဝိညာဉ်တော်ရဲ့ နှုတ်ကပတ်တော်တွေ ပါတယ်။ ဒီစာအုပ်ကို အစ်ကိုဖတ်ကြည့်လိုက်၊ အားလုံးနားလည်သွားလိမ့်မယ်” တဲ့။ စာအုပ်ယူပြီး ကြည့်လိုက်တော့ နှုတ်ကပတ်တော်သည် လူ့ဇာတိ၌ ပေါ်လာ၏ တဲ့လေ။ အရှေ့အရပ်မှ လျှပ်ပြက်ခြင်းရဲ့စာအုပ်ကြီး မဟုတ်လားပေါ့။ ကျွန်တော် ခဏလောက် မှင်တက်သွားပြီးတော့ တွေးမိရော။ “ငါဒီလူတွေနဲ့ ထိပ်တိုက်ယှဉ်ပြိုင်နေခဲ့တာ ငါးနှစ်ရှိပြီ၊ ဒါပေမဲ့ အခုအချိန်အထိ သူတို့နဲ့ မျက်နှာချင်းဆိုင် လုံးဝမတွေ့ဖူးသေးဘူး။” အရှေ့အရပ်မှ လျှပ်ပြက်ခြင်းကို နားထောင်ပြီးတာနဲ့ ဘယ်လိုမှ ဖျောင်းဖျလို့မရတော့တဲ့ ဟိုညီအစ်ကိုမောင်နှမတွေကို ကျွန်တော် တွေးမိတယ်။ တအားရင်ထိတ်လွန်းလို့ ဆို့နင့်သလိုလိုကြီး ဖြစ်လာရော။ ကျွန်တော် ဆုတောင်းလိုက်တယ်၊ “သခင် ကျေးဇူးပြုပြီး သားကို ကာကွယ်တော်မူပါ။ ဘာပဲဖြစ်ဖြစ် ကျမ်းစာနဲ့ ကိုယ်တော့်လမ်းခရီးကနေ သားမသွေဖည်နိုင်ပါဘူး”လို့ပေါ့။ ဒီတော့ ကျွန်တော်က မေးလိုက်တယ်၊ “ဒီစာအုပ်ထဲမှာ ဘယ်လိုလုပ်ပြီး ဘုရားနှုတ်ကပတ်တော်တွေ ပါနေရမှာတုံး။ ဘုရားနှုတ်ကပတ်တော်အားလုံးက ကျမ်းစာထဲမှာလေ၊ တခြားဘယ်အရာကမှ ဘုရားနှုတ်ကပတ်တော် မဟုတ်ဘူး။ ကျမ်းစာကနေ သွေဖည်တာက အယူလွဲတာပဲ။ သခင့်ကို သစ္စာဖောက်တာပဲ” လို့ပေါ့။ ပြောပြီးသွားတော့ကျွန်တော် အဲဒီမှာ ဆက်ပြီး မထိုင်နိုင်တော့ဘူး။ စိတ်ဆိုးမာန်ဆိုးနဲ့ ထရပ်လိုက်တယ်။ သူတို့ပြောတာကိုလည်း လုံးလုံးနားမထောင်တော့ဘူး။

အစီအစဉ် တင်ဆက်သူ- အသင်းတော် ယိုယွင်းပျက်စီးရတဲ့ အကြောင်းအရင်းနဲ့ ပတ်သက်တဲ့ ဒီမိတ်သဟာယကို အစ်ကိုကြားတဲ့အခါမှာ ဉာဏ်အလင်းတော့ ရသွားမှာပေါ့။

ကူဝေချင်း- ဟုတ်တယ်၊ စိတ်ထဲမှာတော့ အဲဒါက မှန်တယ်ဆိုတာ သိနေတယ်။

အစီအစဉ် တင်ဆက်သူ- ဒါပေမဲ့ သူတို့က အနန္တတန်ခိုးရှင် ဘုရားသခင်ကို ယုံကြည်တယ်ဆိုတာ အစ်ကိုသိလိုက်ရတော့ ဆက်နားမထောင်နိုင်တော့ဘူးပေါ့။

ကူဝေချင်း- ဟုတ်တယ်။ ကျွန်တော်က အဲဒါကို ခုခံသလို၊ အယူအဆတွေလည်း အများကြီး ရှိတယ်။ သူတို့က ကျွန်တော် ဘယ်လောက်ထိခုခံနေပုံနဲ့ ဆက်နားမထောင်တော့တာကို မြင်တော့ သူတို့အားလုံး ဒူးထောက်လိုက်ပြီး ကျွန်တော့်အတွက် မျက်ရည်လည်ရွဲ ဆုတောင်းကြတယ်။ ကျွန်တော့်ကို ဉာဏ်အလင်းပေးပြီး ဘုရားအမှုကို မြင်စေပါလို့ ဘုရားကို တောင်းလျှောက်ကြတာ။ ကျွန်တော်ကတော့ ဘေးမှာ ရပ်နေတာပေါ့။ သူတို့ရဲ့ လှိုက်လှဲတဲ့ ဆုတောင်းချက်တွေကို ကြားရတော့ ကျွန်တော်ဖြင့် စိတ်တို့ထိသွားတာပဲ။ ကျွန်တော်က တွေးနေမိတယ်။ သန့်ရှင်းသောဝိညာဉ်တော်ရဲ့ အလုပ်မရှိရင် ဘယ်သူက ဒီလောက်ထိ ချစ်ခင်ကြင်နာနိုင်မှာလဲလို့လေ။ ဒီလိုတွေးမိတော့ ကျွန်တော် တဖြည်းဖြည်းချင်း စတည်ငြိမ်လာပြီး ခုခံချင်စိတ်ကလည်း နည်းနည်းလျော့သွားတယ်။ သူတို့ဆုတောင်းလို့ပြီးသွားတော့ အစ်ကိုကျိုးက သူ့အတွေ့အကြုံတချို့ ကျွန်တော်နဲ့ဝေမျှတယ်လေ။ သူက ပြောတယ်၊ “အစ်ကို့ခံစားချက်ကို ကျွန်တော်နားလည်ပါတယ်။ ကျွန်တော်လည်း ပထမတော့ အစ်ကို့လိုပါပဲ။ ဘုရားသခင်ရဲ့ နောက်ဆုံးသောကာလ အမှုတော်ကို ဆန့်ကျင်ခဲ့တယ်။ သင်းအုပ်တွေ၊ အကြီးအကဲတွေနဲ့ လက်တွဲပြီး အနန္တတန်ခိုးရှင် ဘုရားသခင် အသင်းတော်ကို အပုပ်ချတဲ့အပြင် သူတို့ကို ဆန့်ကျင်တဲ့ စာပေတွေ ရေးခဲ့တယ်။ ညီအစ်ကိုမောင်နှမတွေ အနန္တတန်ခိုးရှင် ဘုရားသခင်ကို မယုံကြည်အောင် ဟန့်တားဖို့ သူတို့ကို ခြိမ်းတောင် ခြိမ်းခြောက်ခဲ့တာ။ ဘုရားကို ခုခံပြစ်မှားဖို့ အများကြီး ကျွန်တော်လုပ်ခဲ့မိတယ်။ သခင့်လမ်းခရီးကို ကာကွယ်ပြီး ဆက်ကပ်နေတာလို့ တွေးရင်းလေ။ ကျွန်တော်က ဘုရားကို ယုံကြည်ပေမဲ့ သူ့ကို မသိခဲ့ဘူး၊ စိတ်နှလုံးခိုင်မာပြီး မာနထောင်လွှားခဲ့တာ။ ဘုရားသာ ကျွန်တော့်ကို အပြစ်ဒဏ်ပေးပြီး ဆုံးမပဲ့ပြင်တာသာ မရှိခဲ့ရင်၊ သူ့ရဲ့ အာဏာအပြည့်နဲ့ ဝိညာဉ်ကို တို့ထိတဲ့ နှုတ်ကပတ်တော်တွေကြောင့်သာ မဟုတ်ခဲ့ရင် ကျွန်တော်လုံးဝကျိုးနွံခဲ့မှာ မဟုတ်ဘူး” တဲ့။ နှုတ်ကပတ်တော်အားလုံးက သမ္မာကျမ်းစာထဲမှာ ရှိပြီး တခြားဘယ်အရာမှ ဘုရားနှုတ်ကပတ်တော် မဟုတ်လို့ သမ္မာကျမ်းစာကနေ သွေဖည်တာဟာ အယူမှားတာပဲဆိုပြီး သူအမြဲတွေးခဲ့တယ်လို့လည်း ပြောတယ်။ နောက်တော့ ဒီအတွေးဟာ ဘယ်လိုမခိုင်လုံပုံ၊ အမှန်တရားနဲ့ မကိုက်ညီပုံကို ရှင်းပြထားတဲ့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တချို့ကို သူဖတ်ပြတယ်။ ပထမတော့ ကျွန်တော်က တကယ်ကို မရှင်းမလင်းဖြစ်သွားတယ်။ ဒါက ဘယ်လိုလုပ်ပြီး အမှန်မဟုတ်ရမှာလဲလို့ပေါ့။ အဲဒီနောက်မှာ သူဒီလိုပြောလာရော။ “အစ်ကို သမ္မာကျမ်းစာကို ကောင်းကောင်းသိတာပဲ၊ ဒါကြောင့် သခင်အမှုပြုပြီးတဲ့နောက် နှစ်တွေကြာမှ လူတွေက ကျမ်းစာကို ပြုစုထားတယ်ဆိုတာ အစ်ကို သိလောက်မှာပါ၊ ဒီတော့ ပါဝင်အကြောင်းအရာတချို့က အဖယ်ခံလိုက်ရတယ်ဆိုတဲ့ သဘောပဲ။ ဘုရားဆီကလာတဲ့ ပရောဖက်တွေရဲ့ စကားတချို့ကို ဓမ္မဟောင်းကျမ်းမှာ အကုန်လုံး မှတ်တမ်းတင်ထားတာ မဟုတ်ဘူး။ ဧဇရရဲ့ ပရောဖက်ပြုခြင်းတွေလိုမျိုး ကျမ်းပယ်ထဲကို ထည့်လိုက်ကြတာ” တဲ့။ ဒီလိုလည်း သူပြောတယ်။ ကျေးဇူးတော်ခေတ်မှာ သခင်ယေရှုရဲ့အမှုနဲ့ နှုတ်ကပတ်တော်အားလုံးကို သမ္မာကျမ်းထဲမှာ မှတ်တမ်းတင်ခဲ့တာ မဟုတ်ဘူး။ ကိုယ်တော်က ၃ နှစ်ခွဲ တရားဝင် အမှုပြုခဲ့တာ။ အဲဒီအချိန်အတွင်း သူဘယ်လောက်ပြောခဲ့လဲ၊ ဒေသနာဘယ်လောက်ဟောခဲ့လဲ မသိနိုင်ဘူး။ ခရစ်ဝင်ကျမ်းလေးကျမ်းက သခင်ယေရှုရဲ့ နှုတ်ကပတ်တော်တွေအားလုံးကို ပေါင်းလိုက်ရင် ကိုယ်တော့်အတွက် သုံးလေးနာရီ စကားပြောစာသာ ရှိမှာပဲ။ အဲဒီ ၃ နှစ်ခွဲမှာ ကိုယ်တော်ပြောခဲ့လောက်မယ့် ပမာဏနဲ့ယှဉ်ကြည့်ရင် သိပ်နည်းလွန်းနေတာ တွေ့ရတယ်တဲ့လေ။ ရှင်ယောဟန်ထဲမှာလည်း ပြောထားတယ်၊ “ယေရှုပြုတော်မူသော အခြားအမှုအရာအများ ရှိသေး၏။ ထိုအမှုအရာရှိသမျှတို့ကို အသီးအခြားရေးထားလျှင်၊ မြေကြီးမဆံ့နိုင်အောင် ကျမ်းစာများပြားလိမ့်မည်ဟု ထင်မှတ်ခြင်းရှိ၏။” (ရှင်ယောဟန်ခရစ်ဝင် ၂၁:၂၅) သမ္မာကျမ်းစာကလွဲပြီး ဘယ်အရာမှ ဘုရားနှုတ်ကပတ်တော် မဟုတ်ဘူးဆိုတာ တကယ်မှန်နိုင်လား၊ အဲဒါက အမှန်တရား ဖြစ်ပါ့မလားတဲ့လေ။ ပြီးတော့ ဗျာဒိတ်ကျမ်းထဲမှာ အကြိမ်ကြိမ် ပရောဖက်ပြုထားတယ်။ “ဝိညာဉ်တော်သည် အသင်းတော်တို့အား အဘယ်သို့ မိန့်တော်မူသည်ကို၊ နားရှိသောသူ မည်သည် ကားကြားပါစေ။” (ဗျာဒိတ်ကျမ်း အခန်းကြီး ၂-၃) သခင်က နောက်ဆုံးသောကာလမှာ အသင်းတော်တွေကို ပြောစရာတွေ ထပ်ရှိသေးတယ်ဆိုတာ ဒါက သက်သေပြတယ်။ နောက်ဆုံးသောကာလအတွက် အဲဒီနှုတ်ကပတ်တော်တွေကို သမ္မာကျမ်းစာထဲမှာ ဘယ်လိုများ ကြိုရေးထားနိုင်မှာလဲတဲ့။ နဂိုက တံဆိပ်ခတ်ထားတဲ့ စာစောင်ကို သိုးသငယ်က ဖွင့်မယ့်အပြင် သိုးသငယ်ကပဲ တံဆိပ်တွေကို ခွာနိုင်တယ်လို့လည်း ဗျာဒိတ်ကျမ်းက ပရောဖက်ပြုထားတယ်တဲ့။ အဲဒီစာစောင်ရဲ့ ပါဝင်အကြောင်းအရာကို သမ္မာကျမ်းထဲမှာ မှတ်တမ်းတင်ထားပြီးသား ဖြစ်နိုင်သလား။ လုံးဝ မဖြစ်နိုင်ဘူးတဲ့။ ဒါဆိုရင် ဘုရားနှုတ်ကပတ်တော်အားလုံးက သမ္မာကျမ်းထဲမှာပဲဆိုတဲ့ သင်းအုပ်တွေရဲ့ ပြောဆိုချက်ကရော ယုတ္တိရှိရဲ့လား။ ဘုရားရဲ့ကိုယ်ပိုင်နှုတ်ကပတ်တော်တွေကို ငြင်းပယ်ရှုတ်ချရာ မကျဘူးလားတဲ့။

အစီအစဉ် တင်ဆက်သူ- သူ့ဆီက ဒီမိတ်သဟာယပြုချက်ကို အစ်ကိုကြားတော့ အစ်ကို ဘာတွေတွေးနေခဲ့လဲ။

ကူဝေချင်း- အဲဒီအချိန်မှာ ကျွန်တော်က လုံးလုံး ယုံကြည်လက်ခံသွားတယ်လေ။ သူ့စကားမှန်တာ ကျွန်တော် သိတယ်။ နောက်ဆုံးသောကာလမှာ သိုးသငယ်က တံဆိပ်ခုနှစ်ချက်ကိုခွာရင်း စာစောင်ကို ဖွင့်မယ်လို့ ဗျာဒိတ်ကျမ်းမှာ အထင်အရှား ပရောဖက်ပြုထားတာ။ ဒီတော့ အဲဒီအကြောင်းအရာအတိအကျကို သမ္မာကျမ်းထဲမှာ မှတ်တမ်းတင်ထားပြီးသား ဘယ်လိုဖြစ်နိုင်မှာလဲ။ သမ္မာကျမ်းစာကလွဲပြီး ဘုရားနှုတ်ကပတ်တော်တွေ မရှိဘူးလို့ ငါအခိုင်အမာ ပြောနေတာဟာ မှားနေခဲ့တာပဲလို့ ကျွန်တော် သဘောပေါက်လိုက်တယ်။

အစီအစဉ် တင်ဆက်သူ- အရှေ့အရပ်မှ လျှပ်ပြက်ခြင်းကို လူတွေမဆန်းစစ်အောင် အစ်ကိုတားနေတုန်းမှာ လူတချို့က ဒါနဲ့ပတ်သက်ပြီး ရိုးရှင်းတဲ့ မိတ်သဟာယတချို့ အစ်ကို့ကို ဝေမျှထားပြီးသားလို့ ခုနက အစ်ကိုပြောခဲ့တာ ကျွန်တော်သတိရတယ်။

ကူဝေချင်း- ဟုတ်တယ်၊ နည်းနည်းပြောခဲ့ကြတယ်။ ဒါပေမဲ့ ကျွန်တော်က အရမ်းမာနထောင်လွှားပြီး နားထောင်ဖို့ ငြင်းပယ်ခဲ့တာ။ အစ်ကိုကျိုးရဲ့မိတ်သဟာယကတော့ သိပ်ရှင်းပါတယ်။ သူဒီလိုပြောတယ်။ သမ္မာကျမ်းစာက ဘုရားအမှုတော်ရဲ့ သမိုင်းမှတ်တမ်းသက်သက်ပဲ။ ဓမ္မဟောင်းကျမ်းကိုရော ဓမ္မသစ်ကျမ်းကိုပါ အမှုရဲ့အဆင့်တစ်ခုကို ဘုရားလုပ်ဆောင်ပြီးတဲ့နောက်မှ လူသားတွေက စုစည်းပြုစုထားခဲ့ကြတာတဲ့လေ။ ဘုရားက သမ္မာကျမ်းအတိုင်း အလုပ်မလုပ်သလို သမ္မာကျမ်းဘောင်ထဲမှာ မပိတ်မိနေဘူး။ ဘုရားက သူ့ကိုယ်ပိုင် စီမံခန့်ခွဲမှု အစီအစဉ်နဲ့ လူသားမျိုးနွယ်ရဲ့ လိုအပ်ချက်တွေအတိုင်း အမှုပြုတယ်တဲ့လေ။ သခင်ယေရှု ကြွလာတုန်းက သူ့အနေနဲ့ ဓမ္မဟောင်းကျမ်းအတိုင်း အမှုမပြုခဲ့ဘူး။ အဲဒီအချိန်က ကျမ်းစာဘောင်ထဲက ထွက်ပြီး နောင်တတရားလမ်းအကြောင်း သူဟောတယ်၊ နာမကျန်းသူကို ကျန်းမာစေပြီး နတ်ဆိုးတွေ နှင်ထုတ်တယ်၊ သူများတွေကို အကြိမ်ခုနစ်ဆယ် ခုနစ်လီ ခွင့်လွှတ်ဖို့၊ ဥပုသ်မစောင့်ဖို့ စတာတွေ ပြောခဲ့တယ်။ အဆုံးမှာ သူက ရွေးနုတ်ခြင်းအမှုကို အဆုံးသတ်ရင်း ကားစင်တင်ခံလိုက်ရတယ်။ ဒါပေမဲ့ ဓမ္မဟောင်းကျမ်းထဲမှာ ဒါတွေတစ်ခုကိုမှ ရှာလို့မရနိုင်ဘူးတဲ့လေ။ အဲဒါတွေထဲက တချို့ဆိုရင် ဟေဗြဲကျမ်းစာထဲက ပညတ်တရားတွေနဲ့ ကွဲလွဲဆန့်ကျင်နေပုံတောင် ရတယ်။ သမ္မာကျမ်းစာကလွဲပြီး ဘယ်ဟာမဆို အယူလွဲတွေပဲဆိုတဲ့ သင်းအုပ်တွေပြောတာကိုသာ ကျွန်တော်တို့ လိုက်နာရင် သခင်ယေရှုရဲ့အမှုကို ပြစ်တင်ရှုတ်ချရာ ကျနေဦးမှာပဲ မဟုတ်လားတဲ့။ ဘုရားသခင်က ဖန်ဆင်းရှင်ပဲ၊ ဘုရားရဲ့ ကြွယ်ဝမှုက အရာအားလုံးကို လွှမ်းခြုံထားတယ်။ ဒါကြောင့် သမ္မာကျမ်းထဲမှာ မှတ်တမ်းတင်ထားတဲ့ အမှုနည်းနည်းကိုပဲ ဘုရားပြုနိုင်တယ်လို့ပြောတာ မှန်နိုင်ပါ့မလား။ ဘုရားက သမ္မာကျမ်းစာကလွဲပြီး အမှုအသစ်မပြုနိုင်ဘူး၊ နှုတ်ကပတ်တော်အသစ် မမိန့်မြွက်နိုင်ဘူးဆိုတာ မှန်ရဲ့လား။ အဲဒါဟာ ဘုရားကို ဘောင်ခတ်ပြီး စော်ကားရာကျနေမယ် မဟုတ်လားတဲ့။ သခင်ယေရှုရဲ့ အမှုက ကျမ်းစာဘောင်ကို ကျော်သွားတယ်၊ အဲဒါက အယူလွဲတာပဲလို့ ပြောရင်း အဲဒီအမှုကို ပြစ်တင်ရှုတ်ချဖို့ ဖာရိရှဲတွေက ဟေဗြဲကျမ်းစာကို အသုံးပြုခဲ့တယ်။ ကိုယ်တော်ဖော်ပြတဲ့ သမ္မာတရားတွေကို ငြင်းပယ်ရှုတ်ချခဲ့ကြတယ်။ အဆုံးမှာတော့ ကိုယ်တော်ကားစင်တင်ခံရအောင်လို့ ပေါင်းကြံကြပြီး ဘုရားရဲ့ အပြစ်စီရင်တာနဲ့ အပြစ်ဒဏ်ပေးတာကို ခံကြရတယ်တဲ့။ အနန္တတန်ခိုးရှင် ဘုရားသခင်က အခု ကြွလာပြီ၊ လူသားမျိုးနွယ်ကို သန့်စင်ပြီး ကယ်တင်တဲ့ သမ္မာတရားအားလုံးကို ဖော်ပြပြီးပြီ။ ဒါတွေဟာ သန့်ရှင်းသော ဝိညာဉ်တော်က အသင်းတော်တို့ကို ပြောတဲ့ နှုတ်ကပတ်တော်တွေပဲ၊ ဒါဟာ ဘုရားက ကျွန်တော်တို့ကို ထာဝရအသက်လမ်း ပေးနေတာပဲတဲ့လေ။ ကျွန်တော်တို့က နားမထောင်သလို၊ မရှာဖွေဘဲ၊ ဘုရားရဲ့ နောက်ဆုံးသော ကာလ အမှုနဲ့ နှုတ်ကပတ်တော်တွေကို ခုခံရှုတ်ချရင်း သမ္မာကျမ်းကို ဇွတ်မှိတ်ဖက်တွယ်ထားရင် ဖာရိရှဲတွေလို အမှားမျိုး လုပ်နေမိတာပဲ မဟုတ်ဘူးလားတဲ့။ ဒါဆို ဘုရားသုတ်သင်တာ ကျွန်တော်တို့ ခံရလိမ့်မယ်တဲ့လေ။

အစီအစဉ် တင်ဆက်သူ- ဟုတ်တယ်၊ အကျိုးဆက်တွေက ဆိုးရွားတယ်။

ကူဝေချင်း- ဟုတ်တယ်။ သူ့ဆီက ဒီမိတ်သဟာယပြုချက်ကို ကြားလိုက်ရတော့ ကျွန်တော် ကြောက်သွားပါလေရော။ သခင်ယေရှုပြောခဲ့တဲ့အရာကိုလည်း တွေးမိသွားတယ်။ “လူသားကို နှုတ်ဖြင့်ပြစ်မှားသောသူမည်သည်ကား၊ အပြစ်နှင့်လွတ်စေခြင်းအခွင့်ကို ရနိုင်၏။ သန့်ရှင်း သော ဝိညာဉ်တော်ကို ကဲ့ရဲ့သောသူမည်သည်ကား၊ အပြစ်နှင့်လွတ်စေခြင်းအခွင့်ကို မရနိုင်ရာ။” (ရှင်လုကာခရစ်ဝင် ၁၂:၁၀) ဒီအတိုင်း ကိုယ့်ကိုယ်ကိုယ် တွေးကြည့်တော့ သိလိုက်တယ်လေ။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက ဘုရားဆီက တကယ်လာတာဆိုရင် သန့်ရှင်းသော ဝိညာဉ်တော်ရဲ့ နှုတ်ကပတ်တော်တွေပဲ။ ဒီတော့ သူ့အမှုနဲ့ နှုတ်ကပတ်တော်တွေကို အယူလွဲတာလို့ ငါခေါ်ရင် ဒါဟာ သန့်ရှင်းသော ဝိညာဉ်တော်ကို စော်ကားတာပဲ မဟုတ်လား။ ဒါဆို ငါ့အနေနဲ့ ဒီဘဝမှာရော နောက်ဘဝမှာပါ ခွင့်လွှတ်ခံရမှာ မဟုတ်ဘူးပေါ့။ ဒီတော့ ကျွန်တော်သိသွားတယ်။ ဒါကို ငါဆက်ဆန့်ကျင်နေလို့မရဘူး၊ ရှာဖွေပြီး လေ့လာစုံစမ်းရမယ်လို့ပေါ့။

အစီအစဉ် တင်ဆက်သူ- ဒါဆို အစ်ကိုက လုံးလုံး စိတ်ပြောင်းသွားတာပေါ့။

ကူဝေချင်း- ဟုတ်တယ်။ အဲဒီနောက် အစ်ကိုကျိုးက အနန္တတန်ခိုးရှင် ဘုရားသခင်ရဲ့ နှုတ်ကပတ်တော် ကျမ်းပိုဒ်တချို့ ကျွန်‌တော့်ကို ဖတ်ပြတယ်လေ။ “လူများစွာတို့သည် သမ္မာကျမ်းစာကို နားလည်ခြင်းနှင့် အဓိပ္ပာယ် ဖွင့်ဆိုနိုင်ခြင်းသည် မှန်ကန်သည့် လမ်းခရီးကို ရှာတွေ့ခြင်းနှင့် အတူတူပင် ဖြစ်သည်ဟု ယုံကြည်ကြသည်။ သို့သော်လည်း အမှန်တွင်၊ အမှုအရာများသည် အမှန်ပင် အလွန် ရိုးရှင်းသလော။ သမ္မာကျမ်းစာသည် ဘုရားသခင်၏ အမှုနှင့်ဆိုင်သည့် သမိုင်းဆိုင်ရာမှတ်တမ်းတစ်ခု သက်သက်ဖြစ်ပြီး၊ ဘုရားသခင်၏ ယခင်အမှုအဆင့်နှစ်ဆင့်ဆိုင်ရာ သက်သေဖြစ်ကာ၊ ယင်းသည် ဘုရားသခင်၏အမှု၏ ရည်မှန်းချက်များနှင့်ဆိုင်သည့် သိနားလည်မှုကို သင့်ကို လုံး၀ မပေးကြောင်း သမ္မာကျမ်းစာ၏ အရှိတရားကို မည်သူမျှ မသိရှိချေ။ သမ္မာကျမ်းစာကို ဖတ်ရှုဖူးသူတိုင်းက ၎င်းသည် ပညတ်တော်ခေတ်နှင့် ကျေးဇူးတော်ခေတ် အတောအတွင်း ဘုရားသခင်၏အမှု အဆင့်နှစ်ဆင့်ကို မှတ်တမ်းတင်ထားခြင်း ဖြစ်ကြောင်း သိကြသည်။ ဓမ္မဟောင်းကျမ်းသည် ဣသရေလနိုင်ငံ၏ သမိုင်းနှင့် ဖန်ဆင်းခြင်းအချိန်မှစပြီး ပညတ်တော်ခေတ် ပြီးဆုံးသည်အထိ ယေဟောဝါ၏ လုပ်ဆောင်မှုကို မှတ်တမ်းတင်ထားသည်။ ဓမ္မသစ်ကျမ်းသည် ခရစ်ဝင်ကျမ်း လေးကျမ်းတွင်ပါရှိသည့် ကမ္ဘာမြေပေါ်တွင် ယေရှု၏ အလုပ်နှင့် ပေါလု၏ အလုပ်တို့ကို ဖော်ပြထားသည်- ဤအရာတို့သည် သမိုင်းဆိုင်ရာ မှတ်တမ်းများ မဟုတ်ပေလော။ အတိတ်ကာလက အရာများကို ယနေ့ဆီ တင်ပြခြင်းက ၎င်းတို့ကို သမိုင်းဖြစ်စေပြီး၊ ၎င်းတို့သည် မည်မျှပင် မှန်ကန်သည်ဖြစ်စေ စစ်မှန်သည်ဖြစ်စေ၊ သမိုင်းဖြစ်နေဆဲပင်ဖြစ်ပြီး၊ ဘုရားသခင်သည် သမိုင်းကို ပြန်လှည့်မကြည့်သည့်အတွက် သမိုင်းသည် ပစ္စုပ္ပန်ကို ကိုယ်စားမပြုနိုင်ချေ။ ထို့ကြောင့် သင်သည် သမ္မာကျမ်းစာကိုသာ နားလည်ပြီး၊ ဘုရားသခင်က ယနေ့ ဆောင်ရွက်လိုသည့် အမှုအကြောင်း ဘာမျှမသိပါက၊ ပြီးလျှင် သင်သည် ဘုရားသခင်ကို ယုံကြည်သော်လည်း သန့်ရှင်းသော ဝိညာဉ်တော်၏ အလုပ်ကို မရှာဖွေပါက၊ သင်သည် ဘုရားသခင်အား ရှာဖွေခြင်းဆိုသည်မှာ အဘယ်အရာကို ဆိုလိုသည်ကို နားမလည်ပေ။ အကယ်၍ သင်သည် ဣသရေလသမိုင်းကို လေ့လာရန်၊ ဘုရားသခင်၏ ကောင်းကင်နှင့် မြေကြီးအား ဖန်ဆင်းခဲ့သည့် သမိုင်းကို သုတေသနပြုရန်အတွက် သမ္မာကျမ်းစာကို ဖတ်ရှုပါက၊ သင်သည် ဘုရားသခင်ကို မယုံကြည်ပေ။ သို့သော် ယနေ့တွင် သင်သည် ဘုရားသခင်ကို ယုံကြည်ပြီး အသက်ကို လိုက်စားသည့်အတွက်၊ ဘုရားသခင်နှင့်ဆိုင်သော အသိပညာကို လိုက်စားပြီး အသက်မဲ့သော စကားလုံးများနှင့် အယူဝါဒများ သို့မဟုတ် သမိုင်းကို နားလည်မှုအား မလိုက်စားသည့်အတွက်၊ သင်သည် ဘုရားသခင်၏ ယနေ့အလိုတော်ကို ရှာဖွေရမည် ဖြစ်ပြီး၊ သန့်ရှင်းသော ဝိညာဉ်တော်၏အမှု၏ လမ်းညွှန်ချက်ကို ရှာဖွေရမည်ဖြစ်သည်။ အကယ်၍ သင်သည် ရှေးဟောင်းသုတေသန ပညာရှင်ဖြစ်လျှင် သမ္မာကျမ်းစာကို ဖတ်ရှုနိုင်သည်၊ သို့သော် သင်သည် ထိုကဲ့သို့သောသူ မဟုတ်၊ ဘုရားသခင်ကို ယုံကြည်သောသူများထဲမှ တစ်ဦးဖြစ်သည်၊ ထို့ကြောင့် သင်သည် ဘုရားသခင်၏ ယနေ့အလိုတော်ကို ရှာဖွေပါက အကောင်းဆုံး ဖြစ်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သမ္မာကျမ်းစာနှင့် ပတ်သက်၍ (၄)”) “ယေရှု၏ လက်ထက်၌၊ ယေရှုသည် ထိုစဉ်က သန့်ရှင်းသော ဝိညာဉ်တော်က သူ့ထဲတွင် အလုပ်လုပ်ခဲ့သည်နှင့်အညီ ယုဒလူများနှင့် သူ၏ နောက်သို့လိုက်သူများ အားလုံးကို လမ်းပြခဲ့သည်။ ယေရှုသည် မိမိပြုခဲ့သည့် အမှုများအတွက် သမ္မာကျမ်းစာကို အခြေခံအဖြစ် မခံယူခဲ့ဘဲ၊ မိမိ၏အမှုနှင့်အညီ ပြောဆိုခဲ့သည်။ သမ္မာကျမ်းစာထဲ မိန့်ဆိုထားသည်များကို သူဂရုမစိုက်ခဲ့သလို၊ သူ၏ နောက်လိုက်များကို ဦးဆောင်ရမည့် လမ်းကြောင်းကိုလည်း သမ္မာကျမ်းစာထဲမှာ မရှာခဲ့ပေ။ သူသည် စတင် အမှုပြုသည့်အခါမှစ၍ ဓမ္မဟောင်းကျမ်း၏ ပရောဖက်ပြုခြင်းများ၌ လုံးဝ မဖော်ပြထားခဲ့သည့် စကားတစ်လုံးဖြစ်သည့်- နောင်တရခြင်း လမ်းခရီးကို သူ ဖြန့်ဝေခဲ့လေသည်။ ယေရှုသည် သမ္မာကျမ်းစာနှင့်အညီ မပြုမူခဲ့သည့်အပြင်၊ သူသည် လမ်းကြောင်းအသစ်ကိုလည်း ဦးဆောင်လမ်းပြခဲ့ပြီး အမှုသစ်ကို ဆောင်ရွက်ခဲ့သည်။ ယေရှုက တရားဟောရာတွင် သမ္မာကျမ်းစာကို မည်သည့်အခါမျှ မကိုးကားခဲ့ပေ။ ပညတ်တော်ခေတ်အတွင်း၌၊ နာမကျန်းသော သူများကို ကုသပေးရန်နှင့် နတ်ဆိုးများကို နှင်ထုတ်ခြင်းတို့နှင့် သက်ဆိုင်သော သူ၏ အံ့ဖွယ်အရာများကို မည်သူမျှ တစ်ခါမျှ လုပ်ပြနိုင်စွမ်း မရှိခဲ့ကြပေ။ ယေရှု၏ အမှု၊ သူ၏ သွန်သင်ချက်များနှင့် ပညတ်တော်ခေတ်တုန်းက မည်သည့် လူသားကိုမဆို ကျော်လွန်သည့် သူ့နှုတ်ကပတ်တော်များ၏ ဩဇာအာဏာနှင့် တန်ခိုးတော်တို့မှာလည်း ထို့အတူပင်ဖြစ်ခဲ့ကြသည်။ ယေရှုက သူ၏ သာ၍သစ်သော အမှုကိုသာ လုပ်ခဲ့သည်၊ ထို့အပြင် လူအများအပြားတို့က သမ္မာကျမ်းစာကို အသုံးချပြီး သူ့ကို ပြစ်တင်ရှုတ်ချခဲ့ကြသည့်တိုင်အောင်၊ သူ့အား လက်ဝါးကပ်တိုင်ပေါ်ကို တင်၍ အဆုံးစီရင်ရန် ဓမ္မဟောင်းကျမ်းကိုပင် အသုံးပြုခဲ့ကြသည့်တိုင်အောင်၊ သူ၏ အမှုသည် ဓမ္မဟောင်းကျမ်းကို ကျော်လွန်သွားခဲ့သည်၊ ထိုသို့သာမဟုတ်ခဲ့လျှင်၊ လူများက သူ့ကို လက်ဝါးကပ်တိုင်ပေါ်၌ သံမှိုစွဲခဲ့ကြသည်မှာ အဘယ်ကြောင့်နည်း။ ထိုသို့ ဖြစ်ခဲ့ရသည်မှာ ဓမ္မဟောင်းကျမ်းထဲတွင် ယေရှု၏ သွန်သင်မှုများအပြင်၊ သူ၏ နာမကျန်းသော သူများကို ကုသပေးနိုင်စွမ်းနှင့် နတ်ဆိုးများကို နှင်ထုတ်ပေးနိုင်စွမ်းတို့အကြောင်း တစ်လုံးတစ်ပါဒမျှ မိန့်ကြားမထားခြင်းကြောင့် မဟုတ်သလော။ ယေရှု၏ အမှုသည် လမ်းကြောင်းအသစ်ဖြင့် ဦးဆောင်လမ်းပြရန်ဖြစ်သည်၊ သမ္မာကျမ်းစာနှင့် တိုက်ပွဲ တမင်ဆင်နွှဲရန် သို့မဟုတ် ဓမ္မဟောင်းကျမ်းကို တမင်မသုံးဘဲ ဖယ်ထားရန် မဟုတ်ပေ။ ယေရှုသည် သူ၏ အမှုတော်ကို ဆောင်ရွက်ဖို့နှင့်၊ ၎င်းကို တမ်းတ၍ ရှာဖွေခဲ့ကြသူတို့ထံသို့ အမှုသစ်ကို ယူဆောင်လာဖို့သက်သက် လာခဲ့ခြင်း ဖြစ်သည်။...လူတို့အတွက်၊ ယေရှု၏ အမှုမှာ အခြေခံအကြောင်းရင်း မရှိသကဲ့သို့ ထင်စရာဖြစ်ခဲ့ပြီး၊ ဓမ္မဟောင်းကျမ်းထဲက မှတ်တမ်းများနှင့် မကိုက်ညီသည့် အချက်များ အများအပြား ရှိခဲ့ပုံ ထင်ရသည်။ ဤအချက်မှာ လူသား၏ အမှားဖြစ်သည် မဟုတ်လော။ ဘုရားသခင်၏ အမှုတွင် အယူဝါဒများကို အသုံးချဖို့ရန် လိုအပ်သလော။ ထို့အပြင် ဘုရားသခင်သည် ပရောဖက်များ၏ ကြိုတင်ဟောကိန်းများနှင့် အညီ လုပ်ကိုင်ရမည်လော။ အမှန်စင်စစ် ပိုကြီးမြတ်သည်က မည်သည့်အရာနည်း- ဘုရားသခင်လော၊ သမ္မာကျမ်းစာလော။ ဘုရားသခင်သည် မည်သည့်အတွက်ကြောင့် သမ္မာကျမ်းစာနှင့်အညီ အမှုပြုရမည်နည်း။ ဘုရားသခင်သည် သမ္မာကျမ်းစာကို ကျော်လွန်ခွင့် မရှိခြင်းကြောင့်များ ဖြစ်နိုင်သလော။ ဘုရားသခင်သည် သမ္မာကျမ်းစာမှ သွေဖည်လျက် အခြားအမှုကို မပြုနိုင်ပေဘူးလော။ ယေရှုနှင့် သူ၏ တပည့်များက ဥပုသ်နေ့ကို မစောင့်ထိန်းခဲ့ကြသည်မှာ အဘယ့်ကြောင့်နည်း။ ယေရှုသည် ဥပုသ်နေ့အရနှင့် ဓမ္မဟောင်းကျမ်းလာ ပညတ်များအတိုင်း လက်တွေ့လုပ်ဆောင်ခဲ့မည် ဆိုပါက၊ သူလာပြီးနောက် ယေရှုသည် ဥပုသ်နေ့ကို မစောင့်ထိန်းခဲ့ဘဲနှင့် ယင်းအစား ခြေကိုဆေးကြောခြင်း၊ ခေါင်းကိုဖုံးအုပ်ခြင်း၊ မုန့်ကိုချိုးဖဲ့ခြင်းနှင့် စပျစ်ရည်ကို သောက်သုံးခြင်း ပြုလုပ်ခဲ့သည်မှာ အဘယ်ကြောင့်နည်း။ ထိုအချက်များ အားလုံးသည် ဓမ္မဟောင်းကျမ်းလာ ပညတ်များ၌ ကင်းမဲ့နေသည် မဟုတ်လော။ ယေရှုက ဓမ္မဟောင်းကျမ်းကို လေးစားခဲ့သည်ဆိုလျှင်၊ သူသည် ထိုအယူဝါဒများကို ချိုးဖောက်ခဲ့သည်မှာ အဘယ်ကြောင့်နည်း။ ဦးစွာလာသည်မှာ ဘုရားသခင်လော၊ သမ္မာကျမ်းစာလော ဆိုသည်ကို သင် သိသင့်သည်။ ဥပုသ်နေ့၏ သခင်ဖြစ်လျက်၊ သူသည် သမ္မာကျမ်းစာ၏ သခင်ပါ မဖြစ်နိုင်လော။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သမ္မာကျမ်းစာနှင့် ပတ်သက်၍ (၁)”) ဒီနှုတ်ကပတ်တော်တွေကို ကြားတဲ့အခါမှာ ဒါတွေက တကယ်ခိုင်လုံတာပဲလို့ ကျွန်တော် ခံစားရတယ်။ ကျွန်တော်ရဲ့ ယုံကြည်လာတဲ့ နှစ်တွေတစ်လျှောက်မှာ ပြည်ပနဲ့ တရုတ်ဆရာတော်တွေဆီက ဒေသနာတွေ အများကြီး ကြားဖူးခဲ့တယ်။ ဝိညာဉ်ရေးရာ စာအုပ်တချို့လည်း ဖတ်ခဲ့ဖူးတယ်။ ဒါပေမဲ့ တစ်ယောက်ယောက်က သမ္မာကျမ်းစာကို ဒီလောက်ရှင်းရှင်းလင်းလင်းနဲ့ နှံ့နှံ့စပ်စပ် ရှင်းပြတာမျိုး ကျွန်တော် တစ်ခါမှ မမြင်ဖူးဘူး။ ကျွန်တော်ကတော့ဖြင့် တကယ်ကို ဉာဏ်အလင်းရသွားတာပဲ။ သမ္မာကျမ်းက ဘုရားအမှုတော်ရဲ့ သမိုင်းမှတ်တမ်းတစ်ခုပဲဆိုတာရယ်၊ ကျွန်တော်သိသွားတယ်။ ဒါပေမဲ့ ကျွန်တော်က ဘုရားဟာ သမ္မာကျမ်းစာကလွဲပြီး ဘာအမှုမှ မပြုသင့်ဘူး၊ နှုတ်ကပတ်တော်အသစ်တွေ မမြွက်သင့်ဘူးလို့ တွေးရင်း ဘုရားကို ကျမ်းစာဘောင်ထဲမှာပဲ ကန့်သတ်ထားခဲ့မိတယ်။ ကျွန်တော်သိပ်မိုက်ခဲ့မိတာပေါ့ဗျာ။ အဲဒီအချိန်မှာပဲ ကျွန်တော်သိသွားရော။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက တကယ်ကို ဘုရားဆီက လာပြီး သန့်ရှင်းသော ဝိညာဉ်တော် စကားပြောနေတာပဲ၊ ငါ့အနေနဲ့ ရှာဖွေမှုတချို့ လုပ်ဖို့လိုတယ်၊ မဟုတ်ရင်တော့ သခင့်ကို ကြိုဆိုမယ့် အခွင့်အရေးကို ဆုံးရှုံးပြီး နောက်ကျမှ နောင်တရလိမ့်မယ်ပေါ့။ ဒါကြောင့် ကျွန်တော့်ကို လမ်းပြဖို့ သခင့်ကို တောင်းလျှောက်ရင်း အလျင်စလို ဆုတောင်းလိုက်တယ်။

အစီအစဉ် တင်ဆက်သူ- ဘုရားကျေးဇူးတော်ပါပဲ။ အဲဒီအချိန်မှာ သမ္မာကျမ်းစာအပေါ် အစ်ကို့ရှုထောင့်က မှန်သွားတာပေါ့။

ကူဝေချင်း- ဟုတ်တယ်ဗျ။ ဒါပေမဲ့ ကျွန်တော် မရှင်းလင်းသေးဘူး။ သခင်ယေရှုက မိုးတိမ်စီးကြွလာပြီး လူအားလုံးကို အတိအလင်း ပေါ်ထွန်းမယ်လို့ ရှင်းရှင်းလင်းလင်း ပရောဖက်ပြုထားပေမယ့်၊ အဲဒါဖြစ်လာတာကို ငါအခုထိ မတွေ့ရသေးဘူး။ သူတို့ကတော့ ကိုယ်တော်ပြန်ကြွလာပြီးပြီ၊ နှုတ်ကပတ်တော်အသစ်တွေကို မိန့်မြွက်ရင်း လူ့ဇာတိမှာ ရှိတယ်လို့ ပြောနေကြတယ်။ ဒါဆို သခင့်ရဲ့ဒုတိယအကြိမ် လူ့ဇာတိနဲ့ ပြန်ကြွလာခြင်းအကြောင်း ကျမ်းစာပရောဖက်ပြုချက် တစ်ခုတလေ ရှိသလားပေါ့။ ဒါနဲ့ပတ်သက်ပြီး အစ်ကိုကျိုးကို ကျွန်တော် မေးလိုက်တယ်။

အစီအစဉ် တင်ဆက်သူ- သူက ဘာပြောလဲဗျ။

ကူဝေချင်း- သူဒီလိုပြောတယ်လေ။ မိုးတိမ်စီးလို့ သခင်ကြွလာပြီး လူပုံအလယ်မှာ ပေါ်ထွန်းမယ့်အကြောင်း ကျမ်းစာပရောဖက်ပြုချက်တချို့ ရှိပေမဲ့ လူ့ဇာတိနဲ့ တိတ်တဆိတ် ကြွလာမယ့်အကြောင်း ပရောဖက်ပြုချက်တွေလည်း တော်တော်များများ ရှိတယ်တဲ့။ သခင်ယေရှုက ပြောခဲ့တယ်၊ “ကြည့်ရှုလော့ သူခိုးကဲ့သို့ ငါလာ၏။” (ဗျာဒိတ်ကျမ်း ၁၆:၁၆) “လူသားသည် ကြွလာသောအခါ နောဧလက်ထက်၌ ဖြစ်သကဲ့သို့ ဖြစ်လိမ့်မည်။” (ရှင်မဿဲခရစ်ဝင် ၂၄:၃၇) “ထိုကြောင့် သင်တို့သည် ပြင်ဆင်လျက်နေကြလော့။ အကြောင်းမူကား၊ သင်တို့ မထင်မမှတ်သော အချိန်နာရီ၌ လူသားသည် ကြွလာလိမ့်မည်။” (ရှင်မဿဲခရစ်ဝင် ၂၄:၄၄) “ကောင်းကင်တစ်ဘက်မှ ပြက်သောလျှပ်စစ်သည် ကောင်းကင်အနှံ့အပြား ထွန်းလင်းသကဲ့သို့၊ လူသားသည် မိမိနေ့ရက်၌ ဖြစ်တော်မူလတ္တံ့။ ထိုသို့မဖြစ်မှီ သူသည် များစွာသောဆင်းရဲဒုက္ခကို၎င်း၊ ယခုလူမျိုး၏ ငြင်းပယ်ခြင်းကို၎င်း ခံရမည်။” (ရှင်လုကာခရစ်ဝင် ၁၇:၂၄-၂၅) ဒီကျမ်းပိုဒ်တွေအားလုံးက လူသား ကြွလာတာကို ထုတ်ဖော်ပြောထားကြတယ်၊ “လူသား” ဆိုတာက လူတစ်ယောက်ဆီမှာ အသွေးအသားနဲ့ သာမန်လူ့သဘာဝနဲ့ မွေးလာတာကို ဆိုလိုတာပဲ။ သူက ဝိညာဉ်သဏ္ဌာန်နဲ့ မိုးတိမ်စီးကြွလာပြီး လူအားလုံးကို ပေါ်ထွန်းရင် လူတိုင်းက သူ့ကိုမြင်တဲ့အခါ ကြောက်ပြီး အပြေးအလွှား ပျပ်ဝပ်ကြမှာပေါ့တဲ့။ ဘယ်သူက သူ့ကို ခုခံရဲမှာလဲ၊ ငြင်းရဲမှာလဲတဲ့။ သူပြန်ကြွလာတဲ့အခါ ဒုက္ခအများကြီး ခံရမလား၊ ဒီမျိုးဆက်ရဲ့ ငြင်းပယ်တာကို ခံရမှာလား။ ဘယ်ခံရပါ့မလဲတဲ့။ သခင်ယေရှုက သူဟာ နည်းလမ်းနှစ်မျိုးနဲ့ ပြန်ကြွလာမယ်လို့ ပရောဖက်ပြုခဲ့တယ်။ ပထမတော့ သူက သမ္မာတရားတွေကို ဖော်ပြပြီး ဘုရားအိမ်တော်ကစတဲ့ တရားစီရင်ခြင်း အမှုကို ပြုဖို့ ကပ်ဘေးတွေမတိုင်ခင် အောင်မြင်တဲ့သူတစ်စုကို ပြုလုပ်ရင်း လူ့ဇာတိနဲ့ တိတ်တဆိတ် ကြွလာမယ်တဲ့။ အဲဒီနောက် ကပ်ဘေးတွေအပြီးမှာ သခင်က မိုးတိမ်စီးကြွလာပြီး လူပုံအလယ်မှာ ပေါ်ထွန်းမယ်တဲ့။ ကျွန်တော်တို့က လူ့ဇာတိနဲ့ တိတ်တဆိတ် သခင်ယေရှုကြွလာတဲ့အခါမှာ ဘုရားအမှုတော်နဲ့ နှုတ်ကပတ်တော်တွေကို လက်မခံဘဲ၊ သူ့ကို မိုးတိမ်ပေါ်မှာ မြင်ဖို့ပဲ စောင့်နေရင် သခင်ငြင်းပယ်တာကို ခံရနိုင်တယ်တဲ့လေ။ သူ့မိတ်သဟာယပြုချက်က ကျွန်တော့်ကို အကြီးအကျယ် လှုပ်နိုးလိုက်တာပဲ။ လူသားဆိုတာ လူ့ဇာတိနဲ့ ဘုရားကို ရည်ညွှန်းတာပဲလို့ ကျွန်တော် သဘောပေါက်သွားတယ်။ သခင်က သူခိုးလို လာလိမ့်မယ်လို့ပြောရင်း၊ သူများတွေကို နိုးနိုးကြားကြားရှိပြီး ဆုတောင်းဖို့ ပြောရင်း၊ သခင့်ကို စောင့်ရင်း၊ ဒီနှစ်တွေတစ်လျှောက် အဲဒီကျမ်းပိုဒ်တွေအကြောင်းကို သူများတွေနဲ့ ပြောနေခဲ့တာ၊ ဒါပေမဲ့ ဒီကျမ်းပိုဒ်တွေက သခင်တိတ်တဆိတ် ကြွလာမယ့်အကြောင်း ပရောဖက်ပြုထားတယ်ဆိုတာ ကျွန်တော် မမြင်မိခဲ့ဘူး။

အစီအစဉ် တင်ဆက်သူ- အစ်ကိုက ဒီကျမ်းပိုဒ်တွေနဲ့ပတ်သက်ပြီး နားလည်မှုအသစ် ရသွားတာပေါ့။

ကူဝေချင်း- ဟုတ်တယ်။ အဲဒီအချိန်မှာ ကျွန်တော် သဘောပေါက်သွားတာ၊ သမ္မာကျမ်းကို ဖတ်နေခဲ့တဲ့ ဒီနှစ်တွေတစ်လျှောက်မှာ ကျမ်းစာရဲ့တိုက်ရိုက်အဓိပ္ပာယ်ကိုပဲ ငါမြင်ခဲ့တယ်၊ ဒီပရောဖက်ပြုချက်တွေရဲ့ နောက်ကွယ်က တကယ့်အဓိပ္ပာယ်ကို ငါဘယ်တော့မှ နားမလည်ခဲ့ဘူးပေါ့။ အဲဒီနောက်မှာ အစ်ကိုကျိုးကို နောက်မေးခွန်းတစ်ခု ထပ်မေးလိုက်တယ်။ ဒီလိုပေါ့၊ “သခင်ယေရှုက လူသားမျိုးနွယ်အတွက် အပြစ်ဖြေရာယဇ်အဖြစ် ကားစင်တင်ခံရပြီး သူက ကျွန်တော်တို့ အပြစ်တွေကို ယူဆောင်သွားတယ်။ ယုံကြည်သူတစ်ယောက်အနေနဲ့ ကျွန်တော့်အပြစ်တွေ ခွင့်လွှတ်ခံရလို့၊ သူကြွလာတဲ့အခါ ကျွန်တော်က ကောင်းကင်နိုင်ငံတော်ထဲကို တိုက်ရိုက် ချီဆောင်ခံရသင့်တာပဲ။ ဘုရားက ကယ်တင်ခြင်းအတွက် နောက်အမှုအဆင့်တစ်ခုကို ဘာလို့လုပ်ဖို့လိုတာလဲ” ပေါ့။ သူကျွန်တော့်ကို ပြန်မေးတယ်လေ၊ ဒီလိုပေါ့။ “အစ်ကို့အပြစ်တွေ ခွင့်လွှတ်ခံရလို့ နိုင်ငံတော်ထဲကို ဝင်ရနိုင်တယ်လို့ အစ်ကိုပြောပေမဲ့ သခင့်နှုတ်ကပတ်တော်တွေထဲမှာ ဒီအတွက် အခြေခံအကြောင်းအရင်း ရှိသလား။ ကိုယ်တော်က ကျွန်တော်တို့ရဲ့အပြစ်တွေကိုပဲ ခွင့်လွှတ်ခဲ့တာ၊ ကျွန်တော်တို့ အပြစ်တွေ ခွင့်လွှတ်ခံရလို့ နိုင်ငံတော်ထဲကို ဝင်နိုင်တယ်ဆိုပြီး သူဘယ်တော့မှ မပြောခဲ့ဘူး။ ဒါက လူ့အယူအဆတစ်ခုသက်သက်ပဲ။ အပြစ်တွေ ခွင့်လွှတ်ခံရတာဟာ ကျွန်တော်တို့ကို အပြစ်သားတွေအဖြစ် ကိုယ်တော်မမြင်တော့တာကို ဆိုလိုတာ၊ ကျွန်တော်တို့က အပြစ်နဲ့ ကင်းစင်သွားပြီလို့ မဆိုလိုဘူး။ ကျွန်တော်တို့ဟာ သန့်စင်တယ်၊ အပြစ်မလုပ်တော့ဘူး၊ ဘုရားကို မခုခံတော့ဘူးလို့ ပိုလို့ကို မဆိုလိုတာ။ နိုင်ငံတော်ထဲ ဘယ်သူတွေ ဝင်ရောက်နိုင်မလဲဆိုတာ သခင်ယေရှုက ရှင်းရှင်းလင်းလင်း ပြောခဲ့တယ်။ ‘သခင်၊ သခင်ဟု ငါ့ကိုလျှောက်သောသူတိုင်း ကောင်းကင်နိုင်ငံတော်သို့ ဝင်ရလိမ့်မည်မဟုတ်။ ကောင်းကင်ဘုံ၌ ရှိတော်မူသော ငါ့ခမည်းတော်၏အလိုကို ဆောင်သောသူသာလျှင် ဝင်ရလိမ့်မည်။ ထိုနေ့၌ကား၊ သခင်၊ သခင်၊ အကျွန်ုပ်တို့သည် ကိုယ်တော်အခွင့်နှင့် ဆုံးမဩဝါဒပေးပါပြီ မဟုတ် လော။ ကိုယ်တော်အခွင့်နှင့် နတ်ဆိုးတို့ကို နှင်ထုတ်ပါပြီ မဟုတ်လော။ ကိုယ်တော်အခွင့်နှင့် များစွာသော တန်ခိုးတို့ကို ပြပါပြီမဟုတ်လောဟု အများသော သူတို့သည် လျှောက်ကြလိမ့်မည်။ ထိုသို့လျှောက်ကြသောအခါ သင်တို့ကို ငါအလျင်းမသိ၊ အဓမ္မအမှုကို ပြုသောသူတို့၊ ငါ့ထံမှ ဖယ်ကြဟု ထိုသူတို့အား အတိအလင်း ငါပြောမည်။’ (ရှင်မဿဲခရစ်ဝင် ၇:၂၁-၂၃) ပရောဖက်ပြုခဲ့ပြီး သခင့်နာမတော်နဲ့ နတ်ဆိုးတွေကို မောင်းထုတ်တဲ့ အဲဒီလူတွေကလည်း အပြစ်တွေ ခွင့်လွှတ်ခံခဲ့ရတယ် မဟုတ်လား။ ဒါဆိုရင် ဘာဖြစ်လို့ သခင်က သူတို့ကို လုံးဝမသိဘူးဆိုပြီး မကောင်းမှုပြုသူတွေအဖြစ် စီရင်ရတာလဲ။ အပြစ်မှာ အသက်ရှင်တဲ့သူအားလုံးက သခင့်နာမတော်အားဖြင့် အစေခံရင်တောင် နောက်ဆုံးမှာ စီရင်ခြင်းကို ခံကြရမှာဖြစ်ပြီးတော့ ဘုရားရဲ့နိုင်ငံတော်နဲ့ မထိုက်တန်ဘူးဆိုတာ ဒီနှုတ်ကပတ်တော်တွေက ပြတယ်” တဲ့။ အဲဒီနောက်မှာ အစ်ကိုကျိုးက ကျွန်တော့် မေးခွန်းကို ဖြေဖို့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တချို့ကို ဖတ်ပြခဲ့တယ်။ “ရွေးနုတ်ခြင်းခံရပြီးစဖြစ်ပြီး မပြောင်းလဲသေးသော၊ သို့မဟုတ် ဘုရားသခင်အားဖြင့် စုံလင်ခြင်းသို့ မရောက်သေးသော သင်တို့ကဲ့သို့ အပြစ်သားတစ်ဦးအနေဖြင့်၊ သင်သည် ဘုရားသခင်၏ စိတ်နှလုံးနှင့် ညီညွတ်နိုင်သလော။ လူဟောင်းအတိုင်း ရှိနေဆဲဖြစ်သည့် သင့်အတွက်၊ သင်သည် ယေရှုအားဖြင့် ကယ်တင်ခံခဲ့ရသည်ဆိုသည်နှင့် ဘုရားသခင်၏ ကယ်တင်ခြင်းကြောင့် သင်သည် အပြစ်သားအဖြစ် ယူဆမခံရသည်မှာ မှန်သော်လည်း၊ ဤအရာက သင်သည် အပြစ်မရှိသကဲ့သို့ မစင်ကြယ်သောသူ မဟုတ်သည်ကို သက်သေမပြပေ။ သင်သည် မပြောင်းလဲသေးပါက၊ မည်ကဲ့သို့ သန့်ရှင်းစင်ကြယ်ခြင်း ရှိနိုင်မည်နည်း။ အတွင်း၌ သင်သည် မစင်ကြယ်ခြင်း၊ အတ္တနှင့် ဆိုးရွားယုတ်မာခြင်းတို့ဖြင့် ပတ်ချာဝိုင်းနေသည့်တိုင်အောင် သင်သည် ယေရှုနှင့်အတူ ဆင်းသက်လိုနေဆဲဖြစ်သည်၊ သင်ထိုမျှ ကံကောင်းသလော။ သင်သည် ဘုရားသခင်၌ သင်၏ယုံကြည်ခြင်းတွင် အဆင့်တစ်ခု ချန်လှပ်မိပြီ ဖြစ်သည်။ သင်သည် ရွေးနုတ်ခြင်း ခံရရုံသာ ရှိသေးသော်လည်း၊ မပြောင်းလဲသေးပေ။ သင့်အတွက် ဘုရားသခင်၏ စိတ်နှလုံးနှင့် ညီညွတ်ရန်မှာ၊ ဘုရားသခင်သည် သင့်ကို ပြောင်းလဲစေခြင်းနှင့် သန့်စင်စေခြင်းအမှုကို ကိုယ်တိုင် လုပ်ရပေမည်။ သင်သည် ရွေးနုတ်ခြင်းသာ ခံရပါက၊ မွန်မြတ်သန့်ရှင်းခြင်းကို ရယူနိုင်စွမ်းရှိမည် မဟုတ်ပေ။ ဤနည်းဖြင့် သင်သည် ပြောင်းလဲခြင်းနှင့် စုံလင်စေခြင်း၏ အဓိကအဆင့်ဖြစ်သော လူကို စီမံခန့်ခွဲသည့် ဘုရားသခင်၏အမှုတွင် အဆင့်တစ်ဆင့်ကို သင်လွတ်သွားခဲ့သည့် အတွက် သင်သည် ဘုရားသခင်၏ ကောင်းမြတ်သော ကောင်းချီးများကို ဝေမျှရန် အရည်အသွေးပြည့်မီလိမ့်မည် မဟုတ်ပေ။ ထို့ကြောင့် ရွေးနုတ်ခံရပြီးစ အပြစ်သားတစ်ဦးဖြစ်သည့် သင်သည် ဘုရားသခင်၏ အမွေဥစ္စာကို တိုက်ရိုက်အမွေဆက်ခံနိုင်စွမ်း မရှိပေ။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အမည်နာမများနှင့် ကိုယ်ပိုင်လက္ခဏာတို့နှင့် ပတ်သက်၍”) “ယေရှုသည် လူသားအလယ်တွင် အမှုများစွာ လုပ်ဆောင်ခဲ့သော်လည်း၊ သူသည် လူသားမျိုးနွယ် အားလုံး၏ ရွေးနုတ်ခြင်းကိုသာ ပြီးစီးစေခဲ့ပြီး လူသားတို့၏ အပြစ်ဖြေရာယဇ် ဖြစ်လာခဲ့သည်။ သူသည် လူသားထံမှ သူ၏ ဖောက်ပြန်ပျက်စီးသော စိတ်သဘောထားအားလုံး ဖယ်ရှားမပေးခဲ့ပေ။ စာတန်၏စွမ်းအားမှ လူသားကို အပြည့်အဝ ကယ်တင်ခြင်းသည် ယေရှုအနေဖြင့် အပြစ်ဖြေရာယဇ် ဖြစ်လာပြီး လူသား၏ အပြစ်များကို သယ်ဆောင်ရန် လိုအပ်သည်သာမက၊ ဘုရားသခင်အနေဖြင့် လူသားထံမှ သူ၏ ဆိုးယုတ်စွာ ဖောက်ပြန်ပျက်စီးသော စိတ်သဘောထားအား လုံးဝဖယ်ရှားပေးရန် သာ၍ပင် ကြီးမားသော အမှုကို လုပ်ဆောင်ရန်လည်း လိုအပ်ပေသည်။ ထို့ကြောင့် လူသားသည် သူ၏အပြစ်များမှ ခွင့်လွှတ်ခံရပြီး ဖြစ်သဖြင့်၊ ဘုရားသခင်သည် လူသားကို ခေတ်သစ်ထဲသို့ ဦးဆောင်ရန် လူ့ဇာတိ ပြန်လည်ခံယူပြီဖြစ်ပြီး၊ ပြစ်တင်ဆုံးမခြင်းနှင့် တရားစီရင်ခြင်းအမှုကို စတင်ပြီဖြစ်သည်။ ဤအမှုသည် လူသားကို သာ၍မြင့်မားသည့် လောကတစ်ခုထဲသို့ ဆောင်ကြဉ်းပြီးဖြစ်သည်။ သူ၏အုပ်စိုးမှုအောက်တွင် ကျိုးနွံနာခံသူအားလုံးသည် သာ၍မြင့်မားသော သမ္မာတရားကို မွေ့လျော်ပြီး သာ၍ကြီးမြတ်သော ကောင်းချီးမင်္ဂလာများကို ရရှိရပေမည်။ ၎င်းတို့သည် အလင်းတွင် အမှန်တကယ် အသက်ရှင်ကြရမည် ဖြစ်ပြီး သမ္မာတရား၊ လမ်းခရီးနှင့် အသက်တို့ကို ရရှိကြရလိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ ကျမ်းဦးစကား) “လူသည် ရွေးနုတ်ခြင်း မခံရမီတွင်၊ စာတန်၏ အဆိပ်အများအပြားသည် သူ့အတွင်းတွင် အခိုင်အမာ တည်ထားနှင့်ပြီးဖြစ်သကဲ့သို့ စာတန်၏ ဖောက်ပြန်ပျက်စီးစေခြင်းကို နှစ်ထောင်ချီ ခံရပြီးနောက်တွင်၊ လူသည် သူ့အတွင်းတွင် ဘုရားသခင်ကို ဆန့်ကျင်သည့် အခြေခိုင်သည့် သဘာဝ ရှိလေသည်။ သို့ဖြစ်ရာ လူသားသည် ရွေးနုတ်ခံရပြီးသည့်အချိန်တွင်၊ ယင်းသည် လူကို အဖိုးအခကြီးစွာ ပေးဝယ်ထားသည့် ရွေးနုတ်ခြင်း ကိစ္စတစ်ခုထက် ဘာမျှမပိုဘဲ၊ သူ့အတွင်းရှိ အဆိပ်သင့်သော သဘာဝမှာ သုတ်သင်ပယ်ရှင်းခြင်းကို မခံရသေးပေ။ အလွန် ညစ်ညမ်းလှသော လူသည် ဘုရားသခင်ကို အစေခံရန် မထိုက်တန်မီတွင် ပြောင်းလဲခြင်းကို ကြုံရမည် ဖြစ်သည်။ တရားစီရင်ခြင်း၊ ပြစ်တင်ဆုံးမခြင်းနှင့်ဆိုင်သည့် ဤအမှုအားဖြင့်၊ လူသည် သူကိုယ်တိုင်အတွင်းရှိ ညစ်ညူးပြီး ဖောက်ပြန်ပျက်စီးသည့် အနှစ်သာရကို အပြည့်အဝ သိလာလိမ့်မည် ဖြစ်ပြီး၊ သူသည် လုံးဝ ပြောင်းလဲနိုင်လိမ့်မည် ဖြစ်ပြီး သန့်ရှင်းလာလိမ့်မည်။ ဤနည်းဖြင့်သာ လူသည် ဘုရားသခင်၏ ပလ္လင်တော် ရှေ့မှောက်သို့ ပြန်လာရန် ထိုက်တန်နိုင်ပေသည်။ ယနေ့ လုပ်ဆောင်သည့် အမှုအားလုံးသည် လူသားက သန့်ရှင်းစေခြင်းခံရနိုင်ကာ ပြောင်းလဲစေခြင်း ခံရနိုင်ဖို့အလို့ငှာ ဖြစ်သည်။ နှုတ်ကပတ်တော်အားဖြင့် တရားစီရင်ခြင်းနှင့် ပြစ်တင်ဆုံးမခြင်းမှတစ်ဆင့်အပြင်၊ စစ်ဆေးခြင်းမှတစ်ဆင့်လည်း လူသားသည် သူ၏ ဖောက်ပြန်ပျက်စီးခြင်းကို ဖယ်ရှားသန့်စင်နိုင်ပြီး ဖြူစင်စေခြင်း ခံရနိုင်ပေသည်။ အမှု၏ ဤအဆင့်ကို ကယ်တင်ခြင်း၏အမှုဟု ယူဆခြင်းထက်၊ ယင်းသည် သန့်ရှင်းစင်ကြယ်စေခြင်း၏ အမှုဟု ပြောရန်မှာ ပိုမို ဆီလျော်ပေမည်။ အမှန်တွင် ဤအဆင့်သည် သိမ်းပိုက်ခြင်းအဆင့် ဖြစ်သည့်အပြင် ကယ်တင်ခြင်းအမှုထဲက ဒုတိယ အဆင့်လည်း ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “လူ့ဇာတိခံယူခြင်း၏ နက်နဲရာအချက် (၄)”) အဲဒီနောက် သူမိတ်သဟာယဖွဲ့ပြတယ်၊ “ကြာရှည်ယုံကြည်သူတွေအနေနဲ့ ကျွန်တော်တို့အားလုံးက တစ်ခုကိုတော့ ရှင်းရှင်းလင်းလင်း သိကြတယ်။ ယုံကြည်ခြင်း ရပြီးနောက် ကျွန်တော်တို့ အပြစ်လုပ်တဲ့အခါ သခင့်ဆီ ဝန်ခံပြီး နောင်တရတာနဲ့ ကျွန်တော်တို့ ခွင့်လွှတ်ခံရနိုင်တယ်။ ဒါပေမဲ့ ကျွန်တော်တို့အနေနဲ့ တစ်ချိန်လုံး ဆက်မလိမ်ဘဲ၊ ဆက်အပြစ်မလုပ်ဘဲ မနေနိုင်တာကိုတော့ ငြင်းလို့မရဘူး။ ကျွန်တော်တို့က နေ့မှာ အပြစ်လုပ်၊ ညမှာ ဝန်ခံဆိုတဲ့ မလွတ်မြောက်နိုင်တဲ့ သံသရာထဲမှာ အသက်ရှင်နေကြတာပဲ” တဲ့။

အစီအစဉ် တင်ဆက်သူ- သိပ်မှန်တာပေါ့။ တကယ်တော့ သခင့်ကို ယုံကြည်သူတွေ အားလုံးက ဒီအခြေအနေမှာ အသက်ရှင်နေကြတာပဲ။

ကူဝေချင်း- “သခင်က ရွေးနုတ်ခြင်းအမှုတော်ကိုပဲ ပြုခဲ့ပြီး နောက်ဆုံးသောကာလအတွက် တရားစီရင်ခြင်းနဲ့ သန့်စင်ခြင်း အမှုကို မပြုခဲ့လို့ပါတဲ့။ ကျွန်တော်တို့ အပြစ်တွေ ခွင့်လွှတ်ခံရပေမဲ့၊ ကျွန်တော်တို့မှာ အပြစ်ရှိတဲ့ သဘာဝ ရှိနေတုန်းပဲ။ ကျွန်တော်တို့ရဲ့ဆိုးယုတ်တဲ့ သဘာဝနဲ့ စိတ်သဘောထားတွေက မဖြေရှင်းခံရသေးဘူး။ အဲဒီအရာတွေက အပြစ်တွေကိုယ်နှိုက်ထက်ကို ပိုပြီးတော့ အမြစ်တွယ်နေကြတာတဲ့လေ။ အဲဒါတွေက ကျွန်တော်တို့အပြစ်တွေနဲ့ ဘုရားကို ခုခံမှုရဲ့ ဇာစ်မြစ်ပဲတဲ့။” အစ်ကိုကျိုးက ဥပမာတချို့လည်း ပေးခဲ့တယ်။ ဒီလိုပေါ့။ ကျွန်တော်တို့က မာနထောင်လွှားလို့၊ စဉ်းလဲလို့၊ ဆိုးညစ်လို့၊ ဒါ့အပြင် ဒီဆိုးယုတ်တဲ့ စိတ်သဘောထားတွေနဲ့ အသက်ရှင်နေလို့ အမြဲလိမ်ညာ လှည့်စားတယ်၊ ကိုယ့်ဂုဏ် ကိုယ်ဖော်ပြီး ကြွားဝါရတာ ကြိုက်တယ်လို့ဆိုပြီးတော့ပေါ့။ နာမည်နဲ့ အကျိုးအမြတ်အတွက် ကျွန်တော်တို့တိုက်ခိုက်ကြတယ်၊ မနာလိုဖြစ်ပြီး မုန်းတီးကြတယ်။ ဘေးဒုက္ခကို ရင်ဆိုင်ရတဲ့အခါဖြစ်ဖြစ်၊ အိမ်မှာ ပြဿနာတွေ တက်တဲ့အခါဖြစ်ဖြစ် ဘုရားကို ကျွန်တော်တို့ အထင်လွဲပြီး အပြစ်တင်ကြတယ်၊ တစ်ခါတလေမှာ ဘုရားကို ငြင်းပြီး သစ္စာတောင် ဖောက်ကြတယ်တဲ့လေ။ အထူးသဖြင့် ဘုရားအမှုတော်က ကျွန်တော်တို့ အယူအဆတွေနဲ့ မကိုက်ညီတဲ့အခါ ကျွန်တော်တို့က ဘုရားကို တစ်ဇွတ်ထိုး ခုခံပြီး ရှုတ်ချတယ်။ အခုဆိုရင် သခင်ယေရှုက လူ့ဇာတိနဲ့ ပြန်ကြွလာပြီး နောက်ဆုံးသောကာလရဲ့ တရားစီရင်ခြင်း အမှုကိုပြုရင်း သမ္မာတရားတွေ ဖော်ပြနေပြီ၊ ဒါကို ကာလရှည်ကြာ ယုံကြည်သူအများကြီးက ကိုယ်တော်ဟာ သမ္မာကျမ်းကလွဲပြီး နှုတ်ကပတ်တော်အသစ်တွေ မိန့်မှာ မဟုတ်ဘူး၊ လူ့ဇာတိမှာ အမှုပြုဖို့ လာမှာမဟုတ်ဘူးလို့ ပြောရင်း သူတို့ရဲ့ကိုယ်ပိုင် အယူအဆတွေနဲ့ ကိုယ်တော့်ကို ဘောင်ခတ်နေကြတယ်တဲ့လေ။ သူတို့က ဘုရားအမှုတော်ကို ရှာဖွေဖို့၊ ကျိုးနွံနာခံဖို့ စိတ်မဝင်စားကြဘူး။ ဘုရားကို ကြောက်ရွံ့ခြင်း လုံးလုံး မရှိကြဘူး။ အဲဒီအစား သူတို့က ဒီတိုင်းခုခံ ရှုတ်ချတယ်၊ မောက်မောက်မာမာနဲ့ ဘုရားကို ဇွတ်ဆန့်ကျင်နေကြတယ်တဲ့။ ဘုရားသခင်က သန့်ရှင်းတယ်၊ ဒါကြောင့် သူ့ကို ခုခံတဲ့သူ၊ စာတန်ဖြစ်တဲ့သူတွေကို သူ့နိုင်ငံတော်ထဲ ဘယ်လိုဝင်ခွင့်ပြုနိုင်မှာလဲတဲ့။ ဒါကြောင့် လူသားမျိုးနွယ်ရဲ့ လိုအပ်ချက်ကို အခြေပြုပြီး ဘုရားက ကျွန်တော်တို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို စီရင်ဖို့နဲ့ သန့်စင်ဖို့ သမ္မာတရားတွေကို ဖော်ပြရင်း၊ သခင်ယေရှုရဲ့ ရွေးနုတ်ခြင်းအမှု အုတ်မြစ်ပေါ်မှာ ကျွန်တော်တို့အပြစ်တွေ ဖယ်ရှားဖို့ အမှုအဆင့်ကို ပြုနေတာပေါ့တဲ့။ နိုင်ငံတော်ခေတ်မှာ အနန္တတန်ခိုးရှင် ဘုရားသခင်က လူကို သန့်စင်ပြီး ကယ်တင်တဲ့ သမ္မာတရားအားလုံးကို ဖော်ပြနေတယ်၊ သူ့စီမံခန့်ခွဲမှု အစီအစဉ်ရဲ့ရည်မှန်းချက်၊ သူ့အမှုအဆင့်သုံးဆင့်ရဲ့ အတွင်းကျကျ ဇာတ်ကြောင်း၊ လူ့ဇာတိခံယူခြင်းနောက်ကွယ်က နက်နဲမှုတွေ၊ သမ္မာကျမ်းစာအကြောင်း အမှန်တရားနဲ့ လူတွေရဲ့ အနာဂတ်ပန်းတိုင်တွေလိုမျိုး သူ့စီမံခန့်ခွဲမှု အစီအစဉ်ရဲ့ နက်နဲမှုတွေ အားလုံးကို သူထုတ်ဖော်ပြီးပြီ။ သူက ကျွန်‌တော်တို့စိတ်သဘောထားတွေ ပြောင်းလဲပြီး အမှန်တကယ် နောင်တရဖို့ နည်းလမ်းကို ကျွန်တော်တို့ကို ပြရင်း လူသားမျိုးနွယ်ရဲ့ ဖောက်ပြန်ခြင်း၊ ကျွန်တော်တို့ အပြစ်ရှိခြင်းရဲ့ဇာစ်မြစ်အပြင် ဘုရားကို ခုခံခြင်းနဲ့ဆိုင်တဲ့ အမှန်တရားကိုလည်း ထုတ်ဖော်ပြီးပြီ။ ဒါက သခင်ယေရှုရဲ့ ပရောဖက်ပြုချက်ကို ပြည့်စုံစေတယ်တဲ့။ “သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။” (ရှင်ယောဟန်ခရစ်ဝင် ၁၆:၁၂-၁၃) အနန္တတန်ခိုးရှင် ဘုရားသခင်က ကျွန်တော်တို့ရဲ့အပြစ်ရှိတဲ့ သဘာဝကို ဖြေရှင်းဖို့ ဒီသမ္မာတရားအားလုံးကို ဖော်ပြထားတာတဲ့။ သူ့နှုတ်ကပတ်တော်တွေရဲ့ တရားစီရင်ခြင်းကို လက်ခံတဲ့သူအားလုံးက သန့်စင်ခံရနိုင်တယ်။ ဘေးဒုက္ခတွေတစ်လျှောက် ဘုရားရဲ့ ကာကွယ်တာကို ခံရမယ့်အပြင် သူ့နိုင်ငံတော်ကိုလည်း ဝင်ရလိမ့်မယ်တဲ့လေ။

အစီအစဉ် တင်ဆက်သူ- အစ်ကိုကျိုးရဲ့မိတ်သဟာယပြုချက်ကနေ အစ်ကို့မေးခွန်းအတွက် အဖြေရသွားလား။

ကူဝေချင်း- သူပြောတာနားထောင်ပြီးနောက် ကျွန်တော် ဒီလောက်တော့ ပိုနားလည်သွားတယ်။ ကျေးဇူးတော်ခေတ်မှာ သခင်ယေရှုက ရွေးနုတ်ခြင်းအမှုကိုပဲ ပြုခဲ့တာ။ လူသားမျိုးနွယ်ကို အပြစ်က ရွေးနုတ်ရင်းလေ။ နိုင်ငံတော်ခေတ်ကတော့ အနန္တတန်ခိုးရှင် ဘုရားသခင်က သူ့တရားစီရင်ခြင်းအမှုအတွက် သမ္မာတရားတွေကို ဖော်ပြတဲ့အချိန်ပဲ။ ဒါဟာ ကျွန်တော်တို့ရဲ့အပြစ်ရှိတဲ့ သဘာဝကို ဖြေရှင်းမယ့်အရာ၊ ကျွန်တော်တို့ကို အပြစ်ကနေ လုံးလုံး ကယ်တင်ပြီး သန့်စင်မယ့်အရာပဲလို့ပေါ့။ ဒီလောက်နှစ်နဲ့ချီ ယုံကြည်သူဖြစ်နေတာတောင် အပြစ်ရဲ့ထိန်းချုပ်တာ ကျွန်တော်တကယ်ခံနေရသေးပုံကို တွေးမိတယ်။ အထူးသဖြင့် မကြာသေးတဲ့နှစ်တွေမှာ ကျွန်တော်က ပိုအကျင့်ပျက်လာတယ်၊ မယုံကြည်သူတွေနဲ့ တန်းတူဖြစ်လာတယ်။ တီဗီကြည့်လိုက် ရုပ်ရှင်ကြည့်လိုက်နဲ့ မာကျောက် ကစားနေခဲ့တယ်။ အပြစ်မှာ အသက်ရှင်ပိတ်မိနေပြီး လတ်လျားလတ်လျား လုပ်နေခဲ့တယ်။ ကျွန်တော်က ဘုရားနိုင်ငံတော်ထဲ ဝင်ရောက်ဖို့ တကယ် မထိုက်တန်တာကို သဘောပေါက်ခဲ့တယ်။

အစီအစဉ် တင်ဆက်သူ- အစ်ကို့အခြေအနေနဲ့ ဆက်စပ်ကြည့်လိုက်တော့ တကယ့်ကို တို့ထိခံရပြီး အတွေးတွေ တဖွားဖွားပေါ်လာမှာပဲနော်။

ကူဝေချင်း- ဟုတ်တယ်။ ပြန်တွေးကြည့်ရင် အပြစ်မှာ အသက်ရှင်ခဲ့တဲ့ အဲဒီနေ့ရက်တွေက တကယ့်ကို စိတ်မချမ်းသာစရာပါ၊ ဘယ်လိုရုန်းထွက်ရမယ်ဆိုတာလည်း ကျွန်တော် မသိခဲ့ဘူး။ အပြစ်နှောင်ကြိုးတွေက လွတ်မြောက်ဖို့၊ သန့်စင်ခံရဖို့နဲ့ အပြည့်အဝ ကယ်တင်ခံရဖို့ ဘုရားရဲ့ နောက်ဆုံးသောကာလ တရားစီရင်ခြင်းအမှုတော်ကို လက်ခံရမယ်လို့ နောက်ဆုံးမှာ ကျွန်တော်သိသွားတယ်။ ဒီလိုတွေးမိခဲ့တာ။ အနန္တတန်ခိုးရှင် ဘုရားသခင်ရဲ့နှုတ်ကပတ်တော်တွေက အပြစ်လုပ်လိုက် ဝန်ခံလိုက်ဆိုတဲ့ ငါတို့သံသရာရဲ့ အရင်းအမြစ်ကို ရှင်းရှင်းလင်းလင်း ဖော်ပြပြီး သန့်စင်ခံရဖို့နဲ့ နိုင်ငံတော်ထဲ ဝင်ရောက်ဖို့ လမ်းကြောင်းကို ထုတ်ဖော်ပြရင်း၊ ဘုရားအမှုတော်ရဲ့ အတွင်းကျကျ ဇာတ်ကြောင်း ငါတို့ကို ပြပေးတာပဲပေါ့။ ဘုရားသခင်ကပဲ သူ့အမှုကို လုံးဝရှင်းရှင်းလင်းလင်း ရှင်းပြနိုင်တာ။ ဘုရားသခင်ကပဲ လူသားမျိုးနွယ်ကို အပြစ်ကနေ ကယ်တင်ပေးနိုင်တာလို့လေ။ အဲဒီအချိန်မှာ ကျွန်တော် ပိုပြီးသေချာသွားတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက သမ္မာတရားပဲ၊ ဘုရားအသံတော်ပဲဆိုတာကိုပေါ့။ နောက်နှစ်ရက်သုံးရက်အတွင်း ဘုရားနှုတ်ကပတ်တော်တွေကို ကျွန်တော် နေ့တိုင်း အငမ်းမရ ဖတ်ဖြစ်ရော။ ဒီလိုနဲ့ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုပဲဆိုတာ ကျွန်တော်အမြန်စိတ်ချသွားတယ်။

အစီအစဉ် တင်ဆက်သူ- အစ်ကိုက သခင့်ကို နောက်ဆုံးမှာ ကြိုဆိုရတော့မယ်ဆိုပြီး စိတ်လှုပ်ရှားနေခဲ့မှာပဲ။

ကူဝေချင်း- တကယ်ကို စိတ်လှုပ်ရှားခဲ့တာပေါ့ဗျာ။ ဒါပေမဲ့ တစ်ချိန်တည်းမှာပဲ နောင်တတွေနဲ့ ပြည့်နေခဲ့တယ်။ အဲဒီနှစ်တွေတစ်လျှောက်လုံးမှာ ဆန့်ကျင်ပြီး ရှုတ်ချနေခဲ့တဲ့ အနန္တတန်ခိုးရှင် ဘုရားသခင်ဟာ တကယ်တော့ ကျွန်တော်တောင့်တနေခဲ့တဲ့ သခင်ယေရှု ဖြစ်နေမယ်ဆိုတာရယ်၊ ကျွန်တော် ရှုတ်ချနေခဲ့တဲ့ နှုတ်ကပတ်တော်သည် လူ့ဇာတိ၌ ပေါ်လာ၏ က ဘုရားနှုတ်ကပတ်တော်တွေ ဖြစ်နေမယ်ဆိုတာရယ်ကို ကျွန်တော် ယောင်လို့တောင် စိတ်မကူးခဲ့မိဖူးဘူး။ သိပ်မိုက်မဲပြီး ကျိုးကြောင်းမမြင်ခဲ့လို့၊ အလင်းကို မြင်ဖို့ အချိန်အရမ်းကြာခဲ့လို့ ကိုယ့်ကိုယ်ကိုယ် မုန်းမိတယ်။ နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ကို ပွေ့ပိုက်ပြီး ရှိုက်ငိုမိရော။

အစီအစဉ် တင်ဆက်သူ- သခင့်ကို အဲဒီနည်းလမ်းနဲ့ ကြိုဆိုရလိမ့်မယ်လို့ အစ်ကို လုံးဝ စိတ်မကူးမိခဲ့ဘူး မဟုတ်လား။

ကူဝေချင်း- ဟုတ်တယ်၊ လုံးလုံးအံ့အားသင့်ခဲ့ရတာ။ ကိုယ့်ကိုယ်ကိုယ် သိပ်မုန်းခဲ့တယ်။ ဘုရားကို ယုံကြည်ပေမဲ့ ဘုရားကို မသိလို့၊ မာနထောင်လွှားပြီး ပုန်ကန်လို့၊ ကိုယ့်အယူအဆတွေကြောင့် ဘုရားကို ဘောင်ခတ်မိလို့၊ ဘုရားက လူ့ဇာတိမှာ အမှုပြုဖို့ ပြန်လာမယ်ဆိုတာကို မယုံကြည်မိလို့ပေါ့။ ဒါပေမဲ့ ပိုဆိုးတာက၊ ညီအစ်ကိုမောင်နှမတွေကို လှည့်စားဖို့၊ ဘုရားရဲ့နောက်ဆုံးသောကာလ အမှုတော်ကို သူတို့ မလေ့လာအောင် တားဖို့ ပြစ်မှားစော်ကားတဲ့ စာပေတွေ ကျွန်တော် သုံးခဲ့တာပဲ။ ကျွန်တော် လုပ်ခဲ့တာတွေကြောင့် ဘုရားရဲ့အပြစ်ဒဏ်စီရင်တာကို ကျွန်တော် တကယ်ခံထိုက်ပါတယ်။ ဒါပေမဲ့ ဘုရားက ကျွန်တော့်ကို ပြစ်မှားခြင်းတွေအတွက် ထိုက်တန်တဲ့ နည်းလမ်းနဲ့ မဆက်ဆံဘဲ သနားခဲ့တယ်။ သူ့အသံတော်ကို ကြားခွင့်နဲ့ သူ့ရဲ့ နောက်ဆုံးသောကာလ ကယ်တင်ခြင်းကို ရယူခွင့် ပေးခဲ့တာ။ ဘုရားမေတ္တာက တကယ်ကို ကြီးမားလွန်းတယ်။

အဲဒီနောက်တော့ အဲဒီညီအစ်ကိုမောင်နှမတွေနဲ့ ပုံမှန်စုဝေးပွဲတွေ စလုပ်ဖြစ်တယ်။ လူတိုင်းက ဓမ္မသီချင်းတွေဆို၊ ဘုရားကို အတူတူ ချီးမွမ်းပြီး ဘုရားနှုတ်ကပတ်တော်တွေကို မိတ်သဟာယပြုကြတယ်။ အဲဒီလို အသင်းတော်အသက်တာမျိုးကြောင့် သန့်ရှင်းသော ဝိညာဉ်တော်ရဲ့ အလုပ်က ဆောင်ကြဉ်းလာတဲ့ ဝမ်းမြောက်ခြင်းကို ကျွန်တော် ပြန်တွေ့ခဲ့တယ်။ သခင့်မျက်မှောက်တော်နဲ့အတူ ပါလာတဲ့ ငြိမ်သက်ခြင်းကိုလည်း ကျွန်တော် ရခဲ့တယ်။ ကျွန်တော် မှတ်မိပါသေးရဲ့။ ကျွန်တော် တကယ်တို့ထိခဲ့ရတဲ့ နှုတ်ကပတ်တော်ဖတ်ရွတ်ခြင်းတစ်ခုကို ကျွန်တော် နားထောင်ခဲ့ရတာကိုပေါ့။ “ယခုတစ်ကြိမ်တွင်မူ ဘုရားသခင်သည် ဝိညာဏခန္ဓာကိုယ်အားဖြင့် မဟုတ်ဘဲ အလွန်သာမညကျသော ခန္ဓာကိုယ်အားဖြင့် အမှုပြုရန် ကြွလာသည်။ ထို့ပြင် ယင်းမှာ ဘုရားသခင်၏ ဒုတိယအကြိမ် လူ့ဇာတိခံယူသည့် ခန္ဓာကိုယ်ဖြစ်ရုံသာမက၊ ဇာတိအသွေးအသားသို့ ဘုရားသခင်ပြန်ကြွလာသည့် ခန္ဓာကိုယ်လည်း ဖြစ်သည်။ ယင်းမှာ အလွန်သာမညကျသော ဇာတိခန္ဓာဖြစ်သည်။ သူ့အား အခြားသူတို့အနက် ပေါ်လွင်ထင်ရှားစေသည့် အရာတစ်ခုကိုမျှ သင်မမြင်နိုင်သော်လည်း၊ ယခင်က မကြားသိခဲ့ရသည့် သမ္မာတရားများကို သူ့ထံမှ သင်ရရှိနိုင်သည်။ ဤအရေးမပါသော ဇာတိခန္ဓာသည် ဘုရားသခင်ထံမှ သမ္မာတရား၏ နှုတ်ကပတ်တော်များအားလုံးကို သရုပ်ထင်စေသည့်အရာ၊ နောက်ဆုံးသော ကာလတွင် ဘုရားသခင်၏အမှုကို ထမ်းဆောင်သောအရာနှင့်၊ လူသားက နားလည်ရန်အတွက် ဘုရားသခင်၏ စိတ်သဘောထားတစ်ရပ်လုံးကို ဖော်ပြသောအရာလည်း ဖြစ်သည်။ သင်သည် ကောင်းကင်ဘုံရှိ ဘုရားသခင်ကိုမြင်ရဖို့ ဆန္ဒကြီးစွာ မရှိသလော။ သင်သည် ကောင်းကင်ဘုံရှိ ဘုရားသခင်ကို သိနားလည်ဖို့ ဆန္ဒကြီးစွာ မရှိသလော။ သင်သည် လူသားမျိုးနွယ်၏ ခရီးဆုံးပန်းတိုင်ကို မြင်ရဖို့ ဆန္ဒကြီးစွာ မရှိသလော။ သူသည် မည်သည့်လူသားကမျှ သင့်ကို ပြောပြနိုင်စွမ်းမရှိခဲ့သည့် ဤလျှို့ဝှက်ချက်များ အားလုံးကို သင့်အားပြောပြမည်ဖြစ်ပြီး၊ သင်နားမလည်သည့် သမ္မာတရားများကိုလည်း သင့်အား သူပြောမည်ဖြစ်သည်။ သူသည် နိုင်ငံတော်အတွင်းဝင်ရောက်ရာ သင်၏ တံခါးဝဖြစ်ပြီး ခေတ်သစ်ထဲသို့ ဝင်ရောက်ရာ သင်၏လမ်းပြရှင်ဖြစ်သည်။ ထိုကဲ့သို့သော သာမန်ဇာတိခန္ဓာသည် ဉာဏ်မမီနိုင်သည့် များစွာသော နက်နဲရာများကို ဆုပ်ကိုင်ထားသည်။ သူ၏လုပ်ဆောင်ချက်များမှာ သင့်အတွက် နားမလည်နိုင်စရာ ဖြစ်နိုင်သော်လည်း၊ သူလုပ်ဆောင်သည့် အမှု၏ ပန်းတိုင်တစ်ခုလုံးမှာ သူသည် လူတို့ယုံကြည်သကဲ့သို့ ရိုးရိုးဇာတိခန္ဓာ မဟုတ်သည်ကို သင့်အား မြင်ခွင့်ပေးရန်အတွက် လုံလောက်သည်။ အကြောင်းမှာ သူသည် ဘုရားသခင်၏အလိုတော်နှင့် နောက်ဆုံးသောကာလ၌ လူသားမျိုးနွယ်ထံ ဘုရားသခင်ပြသသည့် ဂရုစိုက်မှုကို ကိုယ်စားပြုလေသည်။ သင်သည် ကောင်းကင်နှင့် မြေကြီးကို တုန်လှုပ်စေပုံရသည့် သူ၏ နှုတ်ကပတ်တော်များကို မကြားနိုင်သကဲ့သို့၊ မီးလျှံတစ်ခုကဲ့သို့ သူ၏မျက်လုံးများကို မမြင်နိုင်သော်လည်း၊ ထို့ပြင် သင်သည် သူ၏သံလှံတံ၏ ဆုံးမပဲ့ပြင်မှုကို မခံရနိုင်သော်ငြားလည်း၊ သင်သည် သူ၏နှုတ်ကပတ်တော်များမှနေ၍ ဘုရားသခင်သည် အမျက်ဒေါသ ထွက်သည်ကို ကြားနိုင်ပြီး ဘုရားသခင်သည် လူသားတို့အပေါ် သနားခြင်းကရုဏာကို ပြနေကြောင်း သိနိုင်သည်။ သင်သည် ဘုရားသခင်၏ ဖြောင့်မတ်သည့် စိတ်သဘောထားနှင့် သူ၏ဉာဏ်ပညာကို မြင်တွေ့နိုင်သည့်အပြင် လူသားမျိုးနွယ် တစ်ရပ်လုံး အတွက် ဘုရားသခင်၏ အရေးတယူရှိမှုကို နားလည်သဘောပေါက် နိုင်သည်။ နောက်ဆုံးသောကာလတွင် ဘုရားသခင်၏အမှုသည် မြေကြီးပေါ်ရှိ လူသားများကြားတွင် နေထိုင်လျက်ရှိသော ကောင်းကင်ဘုံရှိ ဘုရားသခင်ကို လူသားအား မြင်တွေ့ခွင့်ပေးရန်၊ ထို့ပြင် လူသားအနေဖြင့် ဘုရားသခင်အား သိရှိရန်၊ နာခံရန်၊ ကြောက်ရွံ့ရန်နှင့် ချစ်ရန်အတွက် ထောက်ကူပေးဖို့ဖြစ်သည်။ ဤအကြောင်းကြောင့် သူသည် ဒုတိယအကြိမ် လူ့ဇာတိကို ခံယူရန် ပြန်ကြွဆင်းလာခဲ့ခြင်းပင် ဖြစ်သည်။ သည်ကနေ့တွင် လူသားက မြင်ရသည်မှာ လူသားနှင့်တူညီသော ဘုရားသခင်၊ နှာခေါင်းတစ်ခုနှင့် မျက်လုံးနှစ်လုံးပါသည့် ဘုရားသခင်၊ ထို့ပြင် ထူးခြားမှုမရှိသော ဘုရားသခင်ဖြစ်သော်လည်း၊ နောက်ဆုံးတွင် ဤလူသားသာ မတည်ရှိခဲ့လျှင် ကောင်းကင်နှင့် မြေကြီးသည် ကြီးမားသော အပြောင်းအလဲကို ကြုံရမည်ဖြစ်ကြောင်း၊ ဤလူသားသာ မတည်ရှိခဲ့လျှင် ကောင်းကင်သည် မှောင်မည်းလာကာ၊ မြေကြီးသည် ပရမ်းပတာ အခြေအနေထဲ ကျရောက်သွားမည်ဖြစ်ပြီး၊ လူသားမျိုးနွယ် တစ်ရပ်လုံးသည် မွတ်သိပ်ခြင်းနှင့် ကပ်ဆိုးများအလယ်တွင် နေထိုင်ရမည်ဖြစ်ကြောင်း ဘုရားသခင်က သင်တို့ကို ပြသမည်ဖြစ်သည်။ နောက်ဆုံးသောကာလတွင် လူ့ဇာတိခံယူသော ဘုရားသခင်သည် သင်တို့ကို ကယ်တင်ရန် ကြွမလာခဲ့လျှင် ဘုရားသခင်သည် လူသားမျိုးနွယ် တစ်ရပ်လုံးကို လွန်ခဲ့သောအချိန်ကပင် ငရဲပြည်၌ ဖျက်ဆီးခဲ့ပြီးဖြစ်ကြောင်း သင်တို့ကို သူပြသမည်ဖြစ်သည်။ ဤဇာတိခန္ဓာသာ မတည်ရှိခဲ့လျှင်၊ သင်တို့သည် အဓိကအပြစ်သားများ အစဉ်အမြဲ ဖြစ်ကြမည်ဖြစ်ပြီး၊ အလောင်းကောင်များ အမြဲတမ်း ဖြစ်ကြမည်ဖြစ်သည်။ ဤဇာတိခန္ဓာသာ မတည်ရှိခဲ့လျှင်၊ လူသားမျိုးနွယ် တစ်ရပ်လုံးသည် မရှောင်လွှဲနိုင်သော ဘေးဒုက္ခကို ရင်ဆိုင်ရမည်ဖြစ်ပြီး နောက်ဆုံးသောကာလတွင် လူသားမျိုးနွယ်အပေါ် ဘုရားသခင် စီရင်ချမှတ်မည့် ပို၍ပင် ပြင်းထန်သော အပြစ်ဒဏ်ပေးခြင်းမှ လွတ်မြောက်ရန် မဖြစ်နိုင်ကြောင်း တွေ့ရှိရမည်ကို သင်တို့သိသင့်သည်။ ဤသာမန်ဇာတိခန္ဓာသာ မမွေးဖွားခဲ့ပါက၊ သင်တို့အားလုံးသည် အသက်မရှင်နိုင်ဘဲ ရှင်ခြင်းအတွက် တောင်းဆိုပြီး၊ အသက်မသေနိုင်ဘဲ သေခြင်းအတွက် ဆုတောင်းရမည့် အခြေအနေတစ်ခု၌ ရောက်ရှိကြမည်ဖြစ်သည်။ ဤဇာတိခန္ဓာသာ မတည်ရှိလျှင် သင်တို့သည် ယနေ့တွင် သမ္မာတရားကို ရယူနိုင်ကြမည် မဟုတ်သည့်အပြင်၊ ဘုရားသခင်၏ ပလ္လင်တော်ရှေ့ ရောက်လာနိုင်ကြမည် မဟုတ်ဘဲ၊ ထို့ထက် သင်တို့သည် သင်တို့၏ ကြီးလေးသော အပြစ်များကြောင့် ဘုရားသခင်၏ အပြစ်ဒဏ်ပေးခြင်းကို ခံကြရမည်။ သင်တို့သိခဲ့ပါ၏လော၊ ယင်းမှာ ဇာတိခန္ဓာသို့ ဘုရားသခင်၏ပြန်လာခြင်း မရှိခဲ့လျှင်၊ ကယ်တင်ခြင်း၌ မည်သူမျှ အခွင့်အလမ်း ရှိခဲ့မည်မဟုတ်ပေ၊ ထို့ပြင် ဤဇာတိခန္ဓာ၏ ကြွလာခြင်း မရှိခဲ့လျှင်၊ ဘုရားသခင်သည် ခေတ်ဟောင်းကို လွန်ခဲ့သောအချိန်ကပင် အဆုံးသတ်ခဲ့ပြီး ဖြစ်လိမ့်မည်။ သို့ဖြစ်လျှင် သင်တို့သည် ဘုရားသခင်၏ ဒုတိယအကြိမ် လူ့ဇာတိခံယူခြင်းကို ငြင်းပယ်နိုင်သေးသလော။ သင်တို့သည် ဤသာမညလူသားထံမှ အလွန်များပြားသော အကျိုးကျေးဇူးများကို ရရှိနိုင်သည်ဖြစ်ရာ သင်တို့သည် သူ့ကို အဘယ်ကြောင့် ဝမ်းပန်းတသာ လက်မခံကြသနည်း။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သင်သိခဲ့သလော ဘုရားသခင်သည် လူသားများကြား၌ ကြီးမားသောအမှုကို ပြုခဲ့ပြီးပြီ”) ဒီအပိုင်းကို မှတ်မိတယ်။ “ဤသာမန်ဇာတိခန္ဓာသာ မမွေးဖွားခဲ့ပါက၊ သင်တို့အားလုံးသည် အသက်မရှင်နိုင်ဘဲ ရှင်ခြင်းအတွက် တောင်းဆိုပြီး၊ အသက်မသေနိုင်ဘဲ သေခြင်းအတွက် ဆုတောင်းရမည့် အခြေအနေတစ်ခု၌ ရောက်ရှိကြမည်ဖြစ်သည်။ ဤဇာတိခန္ဓာသာ မတည်ရှိလျှင် သင်တို့သည် ယနေ့တွင် သမ္မာတရားကို ရယူနိုင်ကြမည် မဟုတ်သည့်အပြင်၊ ဘုရားသခင်၏ ပလ္လင်တော်ရှေ့ ရောက်လာနိုင်ကြမည် မဟုတ်ဘဲ၊ ထို့ထက် သင်တို့သည် သင်တို့၏ ကြီးလေးသော အပြစ်များကြောင့် ဘုရားသခင်၏ အပြစ်ဒဏ်ပေးခြင်းကို ခံကြရမည်။” ဒါကို ကြားလိုက်ရတုန်းက ကျွန်တော်တကယ်ပဲ တို့ထိသွားခဲ့တာ။ ကျွန်တော်နဲ့အတူ သခင်မရှိနေတဲ့ အရင်အချိန်တွေအကြောင်း ကျွန်တော် တွေးမိတယ်။ အသင်းတော်က ခြောက်ကပ်နေပြီး ညီအစ်ကိုမောင်နှမတွေရဲ့ ယုံကြည်မှုက ဆုတ်ယုတ်နေခဲ့တာ။ ဒေသနာတွေမှာလည်း လှုံ့ဆော်တာ မခံရဘူး။ အချင်းချင်း မနာလိုပြီး ခွက်စောင်းခုတ်နေခဲ့တယ်။ လူတိုင်းက အပြစ်ထဲမှာ အသက်ရှင်နေပြီး ရုန်းမထွက်နိုင်ကြဘူး၊ လမ်းလျှောက်နေတဲ့ လူသေကောင်လို အသက်ရှင်ရင်းပေါ့။ အနန္တတန်ခိုးရှင် ဘုရားသခင်ရဲ့နှုတ်ကပတ်တော်တွေက ကျွန်တော့်ကို ပြန်ရှင်စေခဲ့တာ။ ကိုယ့်အနား ဘုရားရှိနေတဲ့ ဝမ်းမြောက်ခြင်းကို ကျွန်တော့်ဆီ ပြန်ဆောင်ကြဉ်းပေးခဲ့တာ။ ဘုရားအမှုနဲ့ပတ်သက်တဲ့ အခြေခံနားလည်မှု နည်းနည်းကိုလည်း ကျွန်‌တော် ရခဲ့တယ်။ ဘုရား လူ့ဇာတိခံတာနဲ့ စကားပြောတာ မရှိဘူးဆိုရင်၊ သမ္မာကျမ်းရဲ့နက်နဲမှုတွေနဲ့ သူ့ရဲ့လူ့ဇာတိခံယူမှုတွေကို ထုတ်ဖော်တာမရှိဘူးဆိုရင် ကျွန်တော်ဟာ ကိုယ့်အယူအဆတွေကို ခေါင်းမာမာနဲ့ ဖက်တွယ်ထားဦးမှာပဲဆိုတာ သေချာတယ်။ ဘုရားကို ဆန့်ကျင်တဲ့ ဆိုးယုတ်မှုတွေ ဘယ်လောက်ကို ကျွန်တော် လုပ်ခဲ့မိမယ်ဆိုတာ ဘယ်သူသိမလဲ။ ဘုရားရဲ့ လူ့ဇာတိခံယူခြင်းက ကျွန်တော်တို့အတွက် သိပ်ကို တန်ဖိုးမဖြတ်နိုင်တာပါဗျာ။

အစီအစဉ် တင်ဆက်သူ- ဟုတ်တယ်။ အစ်ကို့မှာ ရှုပ်ထွေးတဲ့ခံစားချက်တွေ ရှိခဲ့မှာပဲ။

ကူဝေချင်း- ရှိခဲ့တာပေါ့ဗျာ။ သခင်ပြန်ကြွလာတာ၊ အမှုအသစ်ပြုတာတွေနဲ့ပတ်သက်ပြီး ကျွန်တော် ကြားနေခဲ့ရတာပဲ၊ ဒါပေမဲ့ ကျွန်တော်က ကိုယ့်အယူအဆတွေမှာ သိပ်ခေါင်းမာနေခဲ့တာ၊ မရှာဖွေ၊ မလေ့လာဘဲနဲ့ပေါ့။ အဲဒီငါးနှစ်မှာ ညီအစ်ကိုမောင်နှမအများကြီးက မိတ်သဟာယဝေမျှပြီး အဲဒါကို လေ့လာစုံစမ်းဖို့ ကျွန်တော့်ကို တိုက်တွန်းခဲ့တယ်၊ ဒါပေမဲ့ ကျွန်တော် နားမထောင်ခဲ့ဘူး။ အဲဒါကို မရှာဖွေ၊ မလေ့လာရုံသာမက ခုခံပြီး ရှုတ်ချခဲ့တာ။ သူများတွေကိုလည်း လှည့်စားပြီး ဟန့်တားခဲ့တယ်၊ ဒါကြောင့် သူတို့က သခင့်ကို ကြိုဆိုဖို့ အခွင့်အရေးကို ဆုံးရှုံးခဲ့ရတယ်။ ကျွန်တော်က ယုံကြည်မှုရှိတဲ့လူတောင် ဟုတ်ခဲ့ရဲ့လား။ ကျွန်တော်က ဖာရိရှဲတွေလိုပဲ ဘုရားကို ဆန့်ကျင်နေခဲ့တာ မဟုတ်လား၊ ဘုရားကို နောက်တစ်ခါ ကားစင်တင်နေခဲ့တာ မဟုတ်လား။ ကျွန်တော်က ယုံကြည်သူဖြစ်လာတဲ့ နှစ်တွေတစ်လျှောက်မှာ ဘုရားကျေးဇူးတော်အများကြီးကို ခံစားခဲ့ရတယ်။ ဒါပေမဲ့ သခင်ပြန်ကြွလာတော့ သူ့ကို ကျွန်တော် မသိခဲ့ဘူး။ ကျွန်တော်က သူ့ကို ငါးနှစ်လုံးလုံး အရူးအမူးတောင် တိုက်ခိုက်ခဲ့တယ်။ ငါးနှစ်အတွင်း ခွင့်လွှတ်လို့မရလုနီးပါး အရာတွေ ကျွန်တော် လုပ်ခဲ့တယ်။ ကျွန်တော်သိပ်ပုန်ကန်ခဲ့မိတာ။

အစီအစဉ် တင်ဆက်သူ- အကြီးအကျယ် အမှားတွေကို အစ်ကိုလုပ်ခဲ့မိတာ မြင်ရတော့ တကယ့်ကို နာကျင်စရာကောင်းပါတယ်။

ကူဝေချင်း- ကျွန်တော့်ရဲ့ မရေတွက်နိုင်တဲ့ အပြစ်တွေအကြောင်း တွေးပြီး ဘုရားကရုဏာနဲ့ သည်းခံခြင်းကို မြင်တော့၊ ကျွန်တော့်မှာ ပုန်းစရာနေရာမရှိဘူး၊ ဘုရားကို ရင်မဆိုင်နိုင်ဘူးလို့ ခံစားခဲ့ရတယ်။ ဘုရားနှုတ်ကပတ်တော်စာအုပ်ကို ကျွန်တော် ဆုပ်ကိုင်ရင်း ဒူးထောက်ပြီး မျက်ရည်စက်လက် ဆုတောင်းခဲ့တယ်။ ဒီလိုပေါ့၊ “အနန္တတန်ခိုးရှင် ဘုရားသခင် သားသိပ်ပုန်ကန်ပြီး အာခံနေခဲ့တာတောင်မှ ကိုယ်တော် သားကို ဘယ်တော့မှ မရိုက်နှက်ခဲ့ဘူး။ ကိုယ်တော် သားကို နောင်တရခွင့်ပေးခဲ့တယ်။ ကိုယ်တော့်သနားကရုဏာကို ဘယ်လိုပြန်ပေးဆပ်ရမလဲ သားမသိပါဘူး။ အနန္တတန်ခိုးရှင် ဘုရားသခင်၊ သားတခြားဘာမှမတောင်းဆိုပါဘူး။ ကိုယ်တော့်မေတ္တာကို ပြန်ပေးဆပ်ဖို့အတွက်၊ ကိုယ်တော့်ဆီက သားယူထားတဲ့၊ ကိုယ်တော့်ရှေ့မှောက် မလာရသေးတဲ့ အဲဒီလူတွေကို ကိုယ်တော့်အိမ်တော်ထဲ ပြန်ခေါ်လာဖို့အတွက်၊ ကိုယ်တော့်ကို နှစ်သိမ့်မှုတချို့ ယူလာပေးဖို့အတွက် အစွမ်းကုန် ကြိုးစားနိုင်အောင် သားကို အသက်ထက်ဆုံး အသုံးပြုဖို့ပဲ တောင်းဆိုပါတယ်” လို့ပေါ့။ အခုတောင် ဘုရားကို ကျွန်တော် တိုက်ခိုက်ခဲ့တဲ့ အဲဒီအချိန်တွေအကြောင်း တွေးလိုက်တိုင်း၊ ကျွန်တော့်နှလုံးသားထဲ ဓားစိုက်ဝင်သွားသလိုပဲ။ ဒီနှုတ်ကပတ်တော်တွေက ကျွန်တော့်ကို တကယ်စိတ်ထိခိုက်စေတယ်။ “ခမ်းနားသည့် ဘုရားကျောင်းများထဲတွင် သမ္မာကျမ်းစာကို ဖတ်ရှုပြီး တစ်နေ့လုံး အာဂုံဆောင်သောသူများ ရှိသော်လည်း၊ ၎င်းတို့ထဲတွင် တစ်ဦးမျှ ဘုရားသခင်၏အမှု၏ ရည်ရွယ်ချက်ကို နားမလည်ပေ။ ၎င်းတို့ထဲတွင် တစ်ဦးမျှ ဘုရားသခင်ကို မသိနိုင်ကြပေ။ ၎င်းတို့ထဲမှ တစ်ဦးတစ်ယောက်မျှ ဘုရားသခင်၏ အလိုနှင့် ကိုက်ညီနိုင်ခြင်းမရှိပေ။ ၎င်းတို့အားလုံးသည် အသီးသီး ဘုရားသခင်ကို ဩဝါဒပေးရန် အမြင့်တွင် ရပ်တည်ကြရင်း၊ အသုံးမကျသောသူ၊ ဆိုးယုတ်သော လူများ ဖြစ်ကြသည်။ ၎င်းတို့သည် ဘုရားသခင်၏အောင်လံကို သယ်ဆောင်နေသည့် တစ်ချိန်တည်းမှာပင် ဘုရားသခင်ကို တမင် ဆန့်ကျင်ကြလေသည်။ ဘုရားသခင်၌ ယုံကြည်ခြင်းကို အခိုင်အမာဆိုလျက်၊ ၎င်းတို့သည် လူ့အသားကိုစားပြီး လူ့အသွေးကို သောက်ကြဆဲ ဖြစ်သည်။ ထိုသို့သောလူအားလုံးသည် လူသား၏ ဝိညာဉ်ကို ဝါးမျိုသည့် နတ်ဆိုးများ၊ မှန်ကန်သောလမ်းကြောင်းပေါ်သို့ ခြေလှမ်းရန် ကြိုးစားနေသူတို့၏ လမ်းတွင် တမင်သက်သက် တားဆီးသော မကောင်းဆိုးဝါးများ၏ ဦးသျှောင်နှင့် ဘုရားသခင်ကို ရှာဖွေသောသူတို့ကို ပိတ်ဆို့သော ခလုတ်တံသင်းများဖြစ်ကြ၏။ ၎င်းတို့သည် ‘ကောင်းမွန်သည့် ဖွဲ့စည်းမှု’ ရှိပုံရကြသော်လည်း၊ ၎င်းတို့သည် လူတို့အား ဘုရားသခင်ကို ဆန့်ကျင်ရန် လမ်းပြသည့် အန္တိခရစ်များသာဖြစ်သည်ကို ၎င်းတို့၏ နောက်လိုက်များက မည်သို့ သိကြမည်နည်း။ ၎င်းတို့သည် လူ့ဝိညာဉ်များကို ဝါးမျိုရန် ရည်မှန်းချက်တွင် နှစ်မြှုပ်ထားသော ရှင်သန်နေသည့် နတ်ဆိုးများဖြစ်သည်ကို ၎င်းတို့၏ နောက်လိုက်များက မည်ကဲ့သို့သိမည်နည်း။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်ကို မသိသောသူ အားလုံးသည် ဘုရားသခင်ကို ဆန့်ကျင်သောသူများ ဖြစ်ကြသည်”) ဘုရားနှုတ်ကပတ်တော်တွေက ကျွန်တော့်ကို ကောင်းကောင်း သရုပ်ဖော်ပြတာပဲ။ ကျွန်‌တော်က ညီအစ်ကိုမောင်နှတွေကို ကျမ်းဟောင်းတရားတွေနဲ့ အယူဝါဒတွေနောက် လိုက်ဖို့၊ အယူအဆတွေနောက် လိုက်ဖို့ပဲ ဦးဆောင်နေခဲ့တာ။ ဘုရားနောက်ကို လိုက်ဖို့ ဦးမဆောင်ခဲ့ဘူး။ ဘုရားရဲ့ နောက်ဆုံးသောကာလ အမှုတော်ကို ခုခံနေရင်း ကျမ်းစာကို ကျွန်တော် ချီးမြှောက်ခဲ့တယ်။ ညီအစ်ကိုမောင်နှမတွေက ကျွန်တော့်ကြောင့် လမ်းလွဲပြီး သမ္မာကျမ်းရဲ့ အရှိအတိုင်းစာတွေကို မဆင်မခြင် ဖက်တွယ်ထားတယ်။ ဘုရားရဲ့နောက်ဆုံးသောကာလ အမှုတော်ကို လက်မခံရဲကြဘူး။ ဒါက ကျွန်တော့်ကြောင့် သူတို့ထိခိုက်သွားတာပဲ၊ ကျွန်တော် ဖြစ်စေခဲ့တဲ့ ဒုက္ခပဲ။ ဖာရိရှဲတွေက သူတို့ကျမ်းစာကို ဖက်တွယ်ထားပြီး သခင့်ကို ကားစင်မှာ သံမှိုစွဲခဲ့ကြတယ်၊ ယုတ်မာလွန်းတဲ့အပြစ်ကို ကျူးလွန်ခဲ့ကြတယ်။ ကျွန်တော်ကတော့ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို ရှုတ်ချရင်း၊ အထူးသဖြင့် ဘုရားကို ထပ်ကားစင်တင်ရင်း သမ္မာကျမ်းစာကို ဖက်တွယ်ထားနေခဲ့မိတယ်။ ကျွန်တော်ကတော့ ခေတ်သစ်ဖာရိရှဲတစ်ယောက်ရဲ့ ကဏ္ဍကို လုပ်နေခဲ့တာ။ ကျွန်တော်က အကြိမ်တစ်ထောင်သေလည်း ကျွန်‌တော့်အပြစ်တွေအတွက် ဘယ်တော့မှ ထေမိမှာ မဟုတ်ဘူး။

အစီအစဉ် တင်ဆက်သူ- အမြဲ စိတ်တစ္ဆေခြောက်နေတော့မှာပဲနော်။

ကူဝေချင်း- ဟုတ်တယ်။ ကျွန်တော် အခုလိုချင်တာဆိုလို့ အစွမ်းကုန် သမ္မာတရားကို လိုက်စားဖို့၊ ကိုယ့်တာဝန်ကို လုပ်ဖို့နဲ့ ဧဝံဂေလိတရား ဝေမျှဖို့ ဘုရားပေါ်တင်နေတဲ့ ကိုယ့်အကြွေးကို ပြန်ဆပ်ဖို့ပါပဲ။


၉၂။ ကျရှုံးမှုများ၊ အနှောင့်အယှက်များမှတစ်ဆင့် ကြီးထွားတိုးတက်ခြင်း

ကျိန်းရှင်း ဖိလစ်ပိုင်နိုင်ငံ

၂၀၂၀ ခုနှစ်၊ ဒီဇင်ဘာလတွင် အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို ကျွန်မလက်ခံခဲ့ပါသည်။ သုံးလေးလအကြာ၌ အသင်းတော်ခေါင်းဆောင်အဖြစ် ကျွန်မအရွေးခံရ၏။ အသင်းတော်တွင် လုပ်ရမည့် အလုပ်များ၊ ဖြေရှင်းရမည့် ပြဿနာများ များစွာ ရှိနေခဲ့သည်။ ကျွန်မအနေဖြင့် ထက်ထက်သန်သန် စိတ်နှစ်ပြီး လုပ်ခဲ့ပါသည်။ အတန်ကြာလာသည့်အခါ အသင်းတော်အလုပ်နှင့် ကျွန်မနည်းနည်းပိုပြီး ရင်းနှီးလာ၏။ သို့သော် ပြဿနာအများအပြားနှင့် ကြုံနေရတုန်းပင်။ လူသစ်တော်တော်များများက စုဝေးပွဲများ ပုံမှန်မတက်ကြပါ။ အချို့က အွန်လိုင်းမှ ကောလာဟလများ၏ သက်ရောက်မှုကို ခံကြရသည်။ လူအချို့က ရူပါရုံသမ္မာတရားများကို တကယ်နားမလည်သည့်အပြင် မပြေလည်သေးသည့် ဘာသာရေးအယူအဆများ ရှိနေကြသည်။ အချို့ကမူ အင်မတန် အလုပ်များကြသဖြင့် စုဝေးပွဲများကို ပုံမှန်မတက်နိုင်ကြပါ။ ဤပြဿနာများကို ရင်ဆိုင်ရသည့်အခါ သူတို့၏ အခက်အခဲများကို ကျော်လွှားနိုင်အောင် ကူညီပေးရန် ဘုရားနှုတ်ကပတ်တော်ကို မိတ်သဟာယဖွဲ့ပေးဖို့ ကျွန်မကြိုးစားသည်။ သို့သော် သူတို့၏ ပြဿနာများက မပြေလည်သေးပါ။ ကျွန်မအတော်ပင် အားမလိုအားမရ ဖြစ်မိ၏။ ကျွန်မအလုပ်ကြိုးစားထားသမျှ အားလုံးက အဘယ်ကြောင့် အသီးမသီးသေးသနည်းဟု ကိုယ့်ကိုယ်ကိုယ် ဆက်တိုက်မေးနေမိသည်။ ကျွန်မတို့၏ အသင်းတော်ကို ဘုရားသခင်က အဘယ်ကြောင့် ကောင်းချီးမပေးသနည်းဟု မေးနေမိ၏။ ညီအစ်ကိုမောင်နှမများတွင် ပြဿနာအမြောက်အမြား ရှိနေပြီး သူတို့ကို သုံးလေးကြိမ် ကျွန်မမိတ်သဟာယဖွဲ့ပေးသော်လည်း မအောင်မြင်ခဲ့ပါ။ ခေါင်းဆောင်ရာထူးနှင့် ကျွန်မမသင့်တော်ခြင်း ဖြစ်နေမလားဟု တွေးမိသည်။ ကျွန်မကိုယ်ကျွန်မ အပြစ်လည်း တင်မိ၏။ “ဒါတွေအားလုံးက ငါ့ကြောင့်ဖြစ်ရတာ။ ငါသာ တာဝန်သိတတ်ပြီး နုတ်ထွက်လိုက်ရင် တခြားတစ်ယောက်က ခေါင်းဆောင်လုပ်လို့ရတယ်။ ဒါဆိုရင် အလုပ်က ပိုပြီးအောင်မြင်မှာပဲ” ဟူ၍ ဖြစ်သည်။ ကျွန်မစိတ်ညစ်လာပြီး ကိုယ့်တာဝန်တွင် မတက်ကြွတော့ဘဲ အထုတ်ခံရဖို့သာ စောင့်နေခဲ့သည်။ ကျွန်မကို ဖော်ထုတ်ဖို့၊ ကျရှုံးအောင် လုပ်ဖို့ ဤအခက်အခဲများကို ဘုရားပြင်ဆင်ထားခြင်း ဖြစ်သည်၊ ကျွန်မကို ဘုရားစွန့်ပစ်ပြီးလောက်ပြီ ဖြစ်သည်ဟုပင် ကျွန်မတွေးခဲ့၏။ ထိုအတွေးကြောင့် ကျွန်မကြောက်သွားသည်။ ကျွန်မကို ဘုရားစွန့်ပစ်လိုက်ပြီလားဟု တွေးနေမိ၏။ ကျွန်မဆုတောင်းပြီး ရှာဖွေသည်။ သို့သော် ဘုရားအလိုတော်ကို နားမလည်သေးပါ။ ဘုရားက ကျွန်မကို စွန့်ပစ်ခဲ့ပြီဟူသည့် အတွေးက တစ်ခါတလေ ပေါ်ပေါ်လာသည်။ တစ်ချိန်လုံး စိတ်ဓာတ်ကျ၊ နွမ်းနယ်ပြီး အားနည်းနေခဲ့ရသည်။ ကျွန်မတကယ်ပင် ကြောက်နေခဲ့ပြီး ကျွန်မတွင် သန့်ရှင်းသော ဝိညာဉ်တော်၏ အမှုပြုခြင်း မရှိတော့ဟု ခံစားမိသည်။

ထိုအချိန်က အသင်းတော်တွင် အဖွဲ့ခေါင်းဆောင် အနည်းငယ် လိုနေခဲ့သည်။ ထို့ကြောင့် ကြီးကြပ်ရေးမှူးက လူသစ်အချို့ကို အကြံပြုထောက်ခံပေး၏။ ကျွန်မလည်း သိပ်ပြီး မစုံစမ်းမစစ်ဆေးဘဲနှင့် သူတို့ကို တိုက်ရိုက်ခန့်ပစ်လိုက်သည်။ အစပထမတွင် သူတို့အားလုံးက တာဝန်ယူပြီး လုပ်ချင်သည်ဟု ပြောကြသည်။ သို့သော် တရားဝင်စလုပ်သည့်အခါတွင်မူ တစ်ယောက်က အခြားအလုပ် သူလုပ်ရမည်ဖြစ်၍ မအားကြောင်း၊ ထို့ကြောင့် ဤအလုပ်ကို မလုပ်နိုင်ကြောင်း ပြောလာ၏။ အခြားတစ်ယောက်ကလည်း မိသားစုကိစ္စကြောင့် စုဝေးပွဲများကို နောက်ကျမှ ရောက်လာမည်ဖြစ်ပြီး ဤအလုပ်ကို လုပ်နိုင်မည် မဟုတ်ဟု ပြောလာသည်။ နောက်ဆုံးတွင်မူ ယခုလောလောဆယ် သူတို့ကို အဖွဲ့ခေါင်းဆောင်အဖြစ် ပျိုးထောင်ပေးဖို့ မသင့်တော်ဟု ကျွန်မဆုံးဖြတ်လိုက်သည်။ အလုပ်တွင် ကျွန်မကြုံရသည့် ဤအခက်အခဲများကို ဖြေရှင်းဖို့ ကျွန်မကြိုးစားလုပ်သည်။ သို့သော် အတန်ကြာသည်အထိ မည်သည့်ရလဒ်မျှ မရပါ။ ထိုအချိန်၌ ဤကျရှုံးမှုအားလုံးကို ကျွန်မတကယ်ပင် မခံနိုင်ခဲ့ပါ။ ကျွန်မသည် တော်တော်ကို အပျက်သဘောဆောင်နေခဲ့၏။ နောက်တစ်နေ့ ရောက်လာသည်ကို ရင်ဆိုင်ဖို့ပင် ကြောက်နေခဲ့သည်။ အများကြီး ကျွန်မလုပ်သော်လည်း ဘာမျှ မဖြစ်မြောက်သဖြင့် အသင်းတော်အလုပ်ကို မလုပ်ချင်တော့ပါ။ ကျွန်မအရည်အချင်းမရှိဟု ဘုရားသခင်က ဖော်ထုတ်လို၍ ဤအခြေအနေကို ကျွန်မရင်ဆိုင်နေရသည်ဟု ထင်မိသည်။ သို့သော် ဤအခြေနေမျိုးထဲ ကျွန်မနစ်မြုပ်သွားမည့် အဖြစ်ကို မလိုချင်ခဲ့ပါ။ မိမိတာဝန်၌ ရလဒ်များ မရခြင်းကြောင့် ဖော်ထုတ်ပြီး ထုတ်ပယ်ခံရမည်ကို မလိုချင်ခဲ့ပါ။

တစ်ကြိမ် ကျွန်မဘုရားဝတ်ပြုနေစဉ်တွင် “တာဝန်ယူခြင်းနှင့် သက်ဆိုင်သည့် အခြေခံသဘောတရားများ” ကို ဖတ်မိသွား၏။ “သမ္မာတရားကို လက်မခံသည့်၊ လက်တွေ့ကျသည့် အလုပ်ကို မလုပ်နိုင်သကဲ့သို့ အချိန်တချို့ကြာ သန့်ရှင်းသော ဝိညာဉ်တော်၏ အလုပ်မရှိသည့် မည်သည့် အယောင်ဆောင် ခေါင်းဆောင် သို့မဟုတ် အမှုတော်ဆောင်မဆို တာဝန်ယူပြီး နုတ်ထွက်ရမည်။” (သမ္မာတရားကို လက်တွေ့လုပ်ဆောင်ခြင်း၏ အခြေခံမူ ၁၇၀) ဤအရာကို ဖတ်ရသည့်အခါ ကျွန်မပို၍ပင် အပျက်သဘောဆောင်လာသည်။ “ငါဘာလုပ်သင့်လဲ။ အသင်းတော်ြပဿနာတစ်ခုမှ ငါမဖြေရှင်းခဲ့ဘူးဆိုတော့ ငါက အယောင်ဆောင်ခေါင်းဆောင်ပဲ။ ငါတာဝန်မကင်းတာကို ဝန်ခံပြီး အရည်အချင်းရှိသူကို ခေါင်းဆောင်ဖြစ်ခွင့်ပေးဖို့ ငါနုတ်ထွက်သင့်လား” ဟု တွေးမိသည်။ အသင်းတော်အလုပ်ကို ကျွန်မလုပ်လာသည်မှာ သုံးလရှိနေပြီ ဖြစ်သည်။ သို့သော် အသင်းတော်အတွင်း ရှိနေသည့် ပြဿနာများကို မဖြေရှင်းနိုင်သေးပါ။ ထို့အပြင် ထိုအခြေအနေ၌ ကျွန်မသည် ဘုရားအလိုတော်ကို နားမလည်ဆဲပင် ဖြစ်ပြီး မည်သည့်တိုးတက်မှုမျှလည်း မရှိသေးပါ။ ဘုရားကို နားလည်မှုပင် လွဲနေခဲ့သည်။ ကျွန်မသည် အင်မတန် အပျက်သဘောဆောင်သည်ဟု အခြားသူများ ထင်သွားမည်ကို ကျွန်မစိုးရိမ်နေမိသည်။ နုတ်ထွက်ဖို့ ကျွန်မစဉ်းစား၍ သူတို့ကျွန်မကို အပြစ်ဖော်ဆုံးမမည်ကိုလည်း ကြောက်နေခဲ့၏။

တစ်ကြိမ်၌ စုဝေးပွဲတစ်ခုတွင် ဘုရားနှုတ်ကပတ်တော်ထဲမှ ဤအရာကို ကျွန်မဖတ်ရသည်။ “သင်သည် သာမန်လူတစ်ယောက်ဖြစ်သည်။ သင်သည် ကျရှုံးမှုများစွာ၊ စိတ်ရှုပ်ထွေးသော အချိန်ကာလများစွာ၊ မှားယွင်းသော အကဲဖြတ်မှုများစွာနှင့် လမ်းလွဲမှုများစွာကို ကြုံရမည်။ ဤသည်မှာ သင်၏ ဖောက်ပြန်ပျက်စီးသော စိတ်သဘောထား၊ သင်၏ အားနည်းချက်နှင့် ချို့ယွင်းချက်များ၊ သင်၏ မသိနားမလည်မှုနှင့် မိုက်မဲမှုများကို အပြည့်အဝ ဖော်ထုတ်နိုင်သည်။ ဤသို့ဖြင့် သင်သည် မိမိကိုယ်ကို ပြန်လည်ဆန်းစစ်ပြီး သိနိုင်သည်။ ဘုရားသခင်၏ အတိုင်းအဆမရှိ တန်ခိုးနှင့် ပြည့်ဝသော ဉာဏ်ပညာ၊ ဘုရားသခင်၏ စိတ်သဘောထားတို့ကို သိရှိနိုင်သည်။ သင်သည် ဘုရားသခင်ထံမှ အပြုသဘောဆောင်သော အရာများကို ရလိမ့်မည်။ သမ္မာတရားကို နားလည်ပြီး လက်တွေ့အရှိတရားသို့ ဝင်ရောက်လိမ့်မည်။ သင်၏ အတွေ့အကြုံတွင် သင်ဖြစ်စေချင်ရှိသလို မဖြစ်သော အရာများစွာ၊ သင်မည်သို့မျှ မတတ်နိုင်ဟု ခံစားရသော အရာများစွာ ရှိလိမ့်မည်။ ဤအရာများဖြင့် သင်သည် ရှာဖွေပြီး စောင့်ဆိုင်းရမည်။ အကြောင်းအရာတစ်ခုစီအတွက် အဖြေကို ဘုရားသခင်ထံမှ ရယူရမည်။ အကြောင်းအရာတစ်ခုစီတိုင်း၏ အခြေခံအနှစ်သာရနှင့် လူအမျိုးအစားတစ်ခုစီတိုင်း၏ အနှစ်သာရကို ဘုရားသခင်၏ နှုတ်ကပတ်တော်များမှတစ်ဆင့် နားလည်ရမည်။ ဤသည်မှာ သာမန်ဖြစ်သော၊ ပုံမှန်ဖြစ်သော လူတစ်ယောက် ပြုမူပုံဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားနှုတ်ကပတ်တော်ကို တန်ဖိုးထားခြင်းသည် ဘုရားသခင်အပေါ် ယုံကြည်ခြင်းတွင် အခြေခံအုတ်မြစ်ဖြစ်သည်) ဘုရားသခင်က အင်မတန် ဉာဏ်ပညာရှိပါ၏။ ဘုရားသခင် မည်သို့အလုပ်လုပ်ပုံနှင့် ပတ်သက်၍ ကျွန်မနားလည်မှုအသစ် ရသွားသည်။ လူတိုင်းက သူတို့တာဝန်တွင် ကျရှုံးမှုနှင့် အနှောင့်အယှက်အချို့ကို ဖြတ်သန်းရကြောင်း၊ ဘုရားအလိုတော်က ကျွန်မ၏ ဖောက်ပြန်ပျက်စီးမှုကို ဖြေရှင်းဖို့ ဤအရာအားလုံးတစ်လျှောက်တွင် ကျွန်မအား သမ္မာတရားကို ရှာဖွေစေရန် ဖြစ်ကြောင်းကို ကျွန်မမြင်သွားသည်။ ကျွန်မသည် မိမိတာဝန်၌ အခက်အခဲအချို့ကို ရင်ဆိုင်ရပြီး ကျရှုံးမှုအချို့နှင့် ကြုံခဲ့ရသည်။ သို့သော် သမ္မာတရားကိုဖြစ်စေ၊ ဘုရားအလိုတော်ကိုဖြစ်စေ မရှာခဲ့ပါ။ နုတ်ထွက်ဖို့အကြောင်းသာ အမြဲပင် တွေးခဲ့သည်။ အဘယ်ကြောင့်ဆိုသော် ကျွန်မသည် မိမိတာဝန်တွင် မည်သည့်အောင်မြင်မှုမျှ မရထားကြောင်း၊ သို့မဟုတ် ခေါင်းဆောင်တစ်ဦး လုပ်သင့်သည်ကို မလုပ်ထားကြောင်း ခံစားရ၍ ဖြစ်သည်။ ကျွန်မ၏ တကယ့်အခြေအနေကို အခြားသူများအား ပြောပင် မပြောရဲခဲ့ပါ။ ကျွန်မသည် တကယ်ပင် မသိနားမလည် ဖြစ်ခဲ့ပါ၏။ ဘုရားအလိုတော်ကို နားမလည်ခဲ့ပါ။ ဘုရားက ဤအရာမျိုး ကျွန်မအပေါ် အဘယ်ကြောင့် ဖြစ်ခွင့်ပြုသည်ကိုလည်း ကျွန်မနားမလည်ခဲ့ပါ။ ကျွန်မသည် သာမန်လူသာ ဖြစ်သောကြောင့် မိမိတာဝန်၌ အခက်အခဲနှင့် ကျရှုံးမှုအချို့ ကြုံရသည်က သာမန်ပင် ဖြစ်ကြောင်းကို ဘုရားနှုတ်ကပတ်တော်မှ ကျွန်မမြင်ခဲ့ရပါသည်။ ဤကိစ္စတွင် ဘုရားအလိုတော် ရှိနေပါ၏။ သို့ဖြစ်၍ ကျွန်မ၏ လတ်တလော အခြေအနေကို ညီအစ်ကိုမောင်နှမများထံ ဖွင့်ပြောပြီး သူတို့၏ အကူအညီကို ရှာခဲ့သည်။ ကျွန်မတာဝန်မကင်းသည်ကို ဝန်ခံဖို့နှင့် နုတ်ထွက်ဖို့ စဉ်းစားခဲ့ကြောင်းကိုလည်း သူတို့အား ပြောပြလိုက်သည်။ သူတို့က ကျွန်မကို အထင်မသေးကြပါ။ ထိုအစား ကျွန်မကို ကူညီပြီး အားပေးကြသည်။ ဘုရားနှုတ်ကပတ်တော်ကို မိတ်သဟာယဖွဲ့ပေးကြသည်။ ကျွန်မတကယ်ပင် ရင်ထဲထိသွား၏။

သူတို့က ကျွန်မကို အနန္တတန်ခိုးရှင် ဘုရားသခင်၏ နှုတ်ကပတ်တော်အချို့ ဖတ်ပြကြသည်။ ဘုရားသခင်က ပြောသည်- “ဘုရားသခင်၏ အမှုတော်ကို တွေ့ကြုံခံစားခြင်းတစ်လျှောက်တွင် သင်မည်မျှ ကျရှုံးပြီးဖြစ်ပါစေ၊ လဲကျပြီးဖြစ်ပါစေ၊ ပြုပြင်ခြင်း၊ ကိုင်တွယ်ဖြေရှင်းခြင်း၊ သို့မဟုတ် ဖော်ထုတ်ခြင်းကို ခံရပြီးဖြစ်ပါစေ၊ ယင်းတို့မှာ မကောင်းသောအရာများ မဟုတ်ပေ။ သင်သည် မည်သို့ ပြုပြင်ခံရသည်ဖြစ်စေ၊ ကိုင်တွယ်ဖြေရှင်းခံရသည်ဖြစ်စေ၊ သို့မဟုတ် ယင်းသည် ခေါင်းဆောင်များ၊ အမှုဆောင်များ၊ ညီအစ်ကိုမောင်နှမများအားဖြင့် ဖြစ်စေ ဤအရာအားလုံးသည် ကောင်းသောအရာများဖြစ်သည်။ ဤအရာကို သင် သတိရရမည်။ သင်သည် မည်မျှ ဒုက္ခခံရပါစေ သင်သည် အမှန်တကယ် အကျိုးအမြတ်ရရှိနေခြင်းဖြစ်သည်။ အတွေ့အကြုံရှိသော မည်သူမဆို ဤအရာကို မှန်ကန်ကြောင်း ထောက်ခံနိုင်သည်။ မည်သို့ပင်ဖြစ်စေကာမူ၊ ပြုပြင်ခံရခြင်း၊ ကိုင်တွယ်ဖြေရှင်းခံရခြင်း၊ သို့မဟုတ် ဖော်ထုတ်ခံရခြင်းတို့သည် အစဉ်အမြဲ ကောင်းသောအရာတစ်ခုဖြစ်သည်။ ယင်းမှာ ပြစ်တင်ရှုတ်ချခြင်း မဟုတ်ပေ။ ယင်းမှာ ဘုရားသခင်၏ ကယ်တင်ခြင်း ဖြစ်ပြီး မိမိကိုယ်ကိုယ် သိရှိရန် သင့်အတွက် အကောင်းဆုံးသော အခွင့်အရေး ဖြစ်သည်။ ယင်းက သင်၏ ဘဝအတွေ့အကြုံတွင် အလှည့်အပြောင်းတစ်ခုကို ယူဆောင်လာနိုင်သည်။ ထိုအရာမရှိဘဲ၊ သင်သည် သင်၏ ဖောက်ပြန်ပျက်စီးခြင်းနှင့်ဆိုင်သော အမှန်တရားကို သိနားလည်ခြင်းသို့ရောက်နိုင်ဖို့ အခွင့်အရေးရော အခြေအနေကိုပါ ပိုင်ဆိုင်လိမ့်မည်မဟုတ်သလို ဆက်စပ်စဉ်းစားရမည့် အကြောင်းအရာကိုလည်း သင်ပိုင်ဆိုင်လိမ့်မည်မဟုတ်။ သင်သည် သမ္မာတရားကို အမှန်တကယ် နားလည်လျှင်၊ သင်၏ စိတ်နှလုံးအတွင်းထဲတွင် ပုန်းကွယ်နေသော ဖောက်ပြန်ပျက်စီးသောအရာများကို ရှာဖွေတွေ့ရှိနိုင်လျှင်၊ သင်သည် ၎င်းတို့ကို ရှင်းလင်းစွာ ခွဲခြားသိမြင်နိုင်လျှင် ဤသည်မှာ ကောင်းသည်။ အသက်ဝင်ရောက်မှု၏ အကြီးစားပြဿနာတစ်ခုကို ဤအရာက ဖြေရှင်းပြီးဖြစ်ကာ စိတ်သဘောထား ပြောင်းလဲမှုများအတွက် အလွန်ပင် အကျိုးဖြစ်စေသည်။ သင့်ကိုယ်သင် အမှန်တကယ် သိရှိလာနိုင်ခြင်းသည် သင်၏လမ်းများကို ပြုပြင်ပြီး လူသစ်တစ်ဦးဖြစ်လာဖို့ သင့်အတွက် အကောင်းဆုံးသော အခွင့်အရေးဖြစ်သည်၊ ယင်းမှာ သင့်အနေဖြင့် အသက်တာသစ်ကို ရရှိရန် အကောင်းဆုံးသော အခွင့်အရေးဖြစ်သည်။ သင်သည် မိမိကိုယ်ကိုယ် အမှန်တကယ် သိရှိသည်နှင့်တစ်ပြိုင်နက်၊ သမ္မာတရားက တစ်ဦးတစ်ယောက်၏ အသက်ဖြစ်လာသည့်အခါ၊ အမှန်ပင် တန်ဖိုးရှိသည့်အရာဖြစ်သည်ကို သင် တွေ့မြင်နိုင်လိမ့်မည်ဖြစ်ပြီး၊ သမ္မာတရားအတွက် သင် ဆာငတ်လိမ့်မည်ဖြစ်ပြီး သမ္မာတရားကို လက်တွေ့လုပ်ဆောင်လိမ့်မည်။ သမ္မာတရား၏ စစ်မှန်မှုထဲသို့ သင် ဝင်ရောက်လိမ့်မည်ဖြစ်သည်။ ဤသည်မှာ လွန်စွာ ကြီးမြတ်သည့်အရာတစ်ခု ဖြစ်ပေ၏။ သင်ကျရှုံးသည့်အခါတိုင်း သို့မဟုတ် လဲကျသည့်အခါတိုင်း ဤအခွင့်အရေးကို သင် ဆုပ်ကိုင်နိုင်ပြီး အလွန်စိတ်ထက်သန်စွာ မိမိကိုယ်ကိုယ် ဆင်ခြင်သုံးသပ်ကာ မိမိကိုယ်ကိုယ် စစ်မှန်သည့် သိကျွမ်းမှု ရရှိလျှင်၊ အပျက်သဘောဆောင်ခြင်းနှင့် အားနည်းချက်များကြားတွင်၊ သင်သည် ပြန်ထရပ်နိုင်လိမ့်မည်။ ဤအတိုင်းအတာကို သင်ဖြတ်ကျော်ပြီးသည်နှင့်တစ်ပြိုင်နက်၊ ရှေ့ဆက် ကြီးမားသည့် ခြေလှမ်းကို သင် လှမ်းနိုင်လိမ့်မည်ဖြစ်ပြီး သမ္မာတရား၏ စစ်မှန်မှုထဲသို့ ဝင်ရောက်နိုင်လိမ့်မည်ဖြစ်၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို ရရှိရန်၊ အနီးအနားတွင်ရှိသော လူများ၊ ကိစ္စရပ်များနှင့် အမှုအရာများမှ သင်ယူရမည်) “လူသားမျိုးနွယ်ကို ဘုရားသခင်၏ကယ်တင်ခြင်းမှာ သမ္မာတရားကို ချစ်သောသူတို့အား ကယ်တင်ခြင်း၊ လိုအင်ဆန္ဒနှင့် သန္နိဋ္ဌာန်ရှိသည့် ၎င်းတို့၏ တစ်စိတ်တစ်ဒေသနှင့် ၎င်းတို့၏ စိတ်နှလုံးထဲတွင် သမ္မာတရားနှင့် ဖြောင့်မတ်ခြင်းကို တမ်းတသော ၎င်းတို့၏ တစ်စိတ်တစ်ဒေသကို ကယ်တင်ခြင်း ဖြစ်သည်။ လူတစ်ဦး၌ စိတ်ဆုံးဖြတ်ချက်သည် ဖြောင့်မတ်ခြင်း၊ ကောင်းမြတ်ခြင်းနှင့် သမ္မာတရားကို တမ်းတပြီး အသိတရား ပိုင်ဆိုင်သည့် ၎င်းတို့ စိတ်နှလုံးထဲရှိ ၎င်းတို့၏ တစ်စိတ်တစ်ဒေသ ဖြစ်သည်။ သမ္မာတရားကို ၎င်းတို့ နားလည်ပြီး ရရှိရန်၊ ၎င်းတို့၏ဖောက်ပြန်ပျက်စီးခြင်းသည် ဆေးကြောသန့်စင်ခံရပြီး ၎င်းတို့၏အသက်စိတ်သဘောထား ပြောင်းလဲနိုင်ရန်အလို့ငှာ ဘုရားသခင်သည် လူတို့၏ ဤတစ်စိတ်တစ်ဒေသကို ကယ်တင်ပြီး ယင်းမှတစ်ဆင့် ၎င်းတို့၏ ဖောက်ပြန်ပျက်စီးသော စိတ်သဘောထားကို ပြောင်းလဲလေသည်။ သင်သည် သင့်အတွင်း၌ ဤအရာများ မရှိလျှင်၊ ကယ်တင်မခံရနိုင်ပေ။...ပေတရုကို အသီးအပွင့်ဖြစ်သည်ဟု အဘယ့်ကြောင့် ဆိုရသနည်း။ အဘယ်ကြောင့်ဆိုသော် သူ၌ ထိုက်တန်သော အရာများ၊ စုံလင်စေရန် ထိုက်တန်သောအရာများ ရှိသောကြောင့် ဖြစ်သည်။ သူသည် အရာအားလုံး၌ သမ္မာတရားကို ရှာဖွေခဲ့ကာ စိတ်ပိုင်းဖြတ်ထားခဲ့ပြီး လိုအင်ဆန္ဒ ခိုင်မာခဲ့ပေသည်။ သူ၌ ဆင်ခြင်တုံတရားရှိခဲ့၏၊ အခက်အခဲကို ခံစားရန် လိုလိုလားလား ရှိခဲ့သကဲ့သို့၊ သူ၏ စိတ်နှလုံးထဲတွင် သမ္မာတရားကို ချစ်သည်။ ဖြစ်လာသည့်အရာကို သူ လက်မလွှတ်ခဲ့သကဲ့သို့၊ အရာအားလုံးမှ သင်ခန်းစာများ သင်ယူနိုင်ခဲ့သည်။ ဤအရာအားလုံးသည် အားသာချက်များ ဖြစ်သည်။ သင်သည် ဤအားသာချက်များထဲမှ မည်သည့်အရာမျှ မရှိပါက၊ ဒုက္ခရောက်ပြီဟု ဆိုလိုပေသည်။ သမ္မာတရား ရရှိပြီး ကယ်တင်ခံရရန် သင့်အတွက် လွယ်ကူမည်မဟုတ်ပေ။ မည်သို့ တွေ့ကြုံရမည်ကို သင် မသိပါက၊ သို့မဟုတ် အတွေ့အကြုံ မရှိပါက၊ အခြားသူများ၏ ပြဿနာများကို သင် ဖြေရှင်းနိုင်လိမ့်မည် မဟုတ်ပေ။ အဘယ်ကြောင့်ဆိုသော် ဘုရားနှုတ်ကပတ်တော်များကို သင် လက်တွေ့လုပ်ဆောင်နိုင်စွမ်းနှင့် တွေ့ကြုံနိုင်စွမ်း မရှိသကဲ့သို့ ကိစ္စများ သင့်ထံ ဖြစ်ပျက်သည့်အခါ မည်သည့်အရာ လုပ်ဆောင်ရမည်ကို သင် မသိပေ။ ပြီးလျှင် ပြဿနာများ ကြုံရသည့်အခါ စိတ်ပျက်ပြီး မျက်ရည်များကျကာ အသေးစား ဆုတ်ဆိုင်းမှုအချို့ ခံစားရသည့်အခါ အပျက်သဘောဆောင်လာပြီး ထွက်ပြေးသကဲ့သို့၊ အစဉ်သဖြင့် မှန်ကန်သည့်နည်းလမ်းဖြင့် တုံ့ပြန်နိုင်စွမ်းမရှိချေ။ ဤအရာအားလုံးကြောင့်၊ အသက်ထဲသို့ ဝင်ရောက်ရန် သင့်အတွက် မဖြစ်နိုင်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဤအရာကို ဖတ်ပြီးသွားသည့်အခါ အစ်မတစ်ယောက်က ကျွန်မကို မိတ်သဟာယဝေမျှသည်။ “ဘယ်လိုအနှောင့်အယှက်တွေ၊ ကျရှုံးမှုတွေနဲ့ ကျွန်မတို့ ရင်ဆိုင်ရပါစေ ဆုတောင်းပြီး ဘုရားအလိုတော်ကို ရှာဖွေသင့်တယ်။ သမ္မာတရားနဲ့ ကိုယ့်တာဝန်ကို မစွန့်လွှတ်သင့်ဘူး။ ကိုယ့်တာဝန်ကို စွန့်လွှတ်တာက ပြဿနာကို ဖြေရှင်းဖို့ လမ်းကြောင်းမဟုတ်ဘူး။ ကျွန်မတို့ရဲ့ တာဝန်တွေမှာ ကြုံတွေ့ရတဲ့ အခက်အခဲတွေ၊ ပြဿနာတွေက တစ်ဆင့်ပဲ ကိုယ့်ရဲ့ ဖောက်ပြန်ပျက်စီးခြင်းနဲ့ အားနည်းချက်တွေ ဖော်ထုတ်ခံရတာ၊ ကိုယ့်ကိုယ်ကိုယ် အမှန်တကယ် သိနိုင်တာ။ ဒီအတွေ့အကြုံတွေ မရှိဘဲနဲ့ ကျွန်မတို့ရဲ့ ဖောက်ပြန်ပျက်စီးခြင်းနဲ့ အားနည်းချက်တွေကို မြင်ဖို့ လုံးဝ မဖြစ်နိုင်ဘူး။ ဒါဆိုရင် ကျွန်မတို့က ဘယ်လိုပြောင်းလဲနိုင်မှာလဲ။ ဒါကြောင့် ကျရှုံးခြင်းကို ကြုံတွေ့ရပြီး လဲကျတာက မကောင်းတဲ့အရာ မဟုတ်ပါဘူး။ အဲဒါက သမ္မာတရားကို ရှာဖွေပြီး သင်ခန်းစာယူရမဲ့ အချိန်ပဲ။ ဘုရားကို နားလည်မှုလွဲလို့ မရဘူး။ အခက်အခဲတွေ ကြုံတွေ့ရတဲ့အခါ ကျွန်မတို့က နုတ်ထွက်လိုက်ရင်၊ အရှုံးပေးလိုက်ရင် ဘုရားအမှုတော်ကို ဘယ်လိုကြုံတွေ့ပြီး ကယ်တင်ခြင်းရအောင် ဘယ်လိုအားထုတ်ရမှာလဲ။ ကျွန်မတို့မှာ ဘာသက်သေခံချက် ရှိမှာလဲ။ ဘုရားက ကျွန်မတို့ကို အများကြီး မတောင်းဆိုပါဘူး။ ကျွန်မတို့က ပြဿနာတွေ၊ ဆင်းရဲဒုက္ခတွေနဲ့ ရင်ဆိုင်ရတဲ့အခါ စိတ်ခိုင်မာမှုရှိရင်၊ စစ်မှန်စွာ ဆုတောင်းပြီး သမ္မာတရားကို ရှာဖွေရင် ဘုရားက ကျွန်မတို့ကို လမ်းပြကူညီလိမ့်မယ်” ဟူ၍ ဖြစ်သည်။ ဤအစ်မ၏ မိတ်သဟာယကို ကြားရသည့်အခါ ကျွန်မတကယ်ပင် ဉာဏ်အလင်းပွင့်သွား၏။ ကျရှုံးမှုများ ကြုံတွေ့ပြီး လဲကျခြင်းသည် ဘုရား၏ ချစ်ခြင်းဖြစ်ကြောင်းကို ကျွန်မသဘောပေါက်သွားသည်။ ထို့ပြင် ဤသည်မှာ ကျွန်မအတွက် သမ္မာတရားကို ရှာဖွေပြီး သင်ခန်းစာယူဖို့ အခွင့်အလမ်းကောင်းတစ်ခုလည်း ဖြစ်၏။ ပေတရုက သူ့ဘဝတစ်လျှောက်တွင် များလှစွာသော စမ်းသပ်မှုများ၊ စစ်ဆေးမှုများ၊ အနှောင့်အယှက်များ၊ ကျရှုံးမှုများနှင့် ကြုံတွေ့ခဲ့ရပုံကို ကျွန်မတွေးမိသည်။ တစ်ခါတစ်ရံ၌ သူသည် ဇာတိပကတိ အားနည်းခြင်းကို ခံရသည်။ သို့သော် ဘုရားအပေါ် ယုံကြည်ခြင်းကား လုံးဝ မပျောက်သွားပါ။ သမ္မာတရားကို သူဆက်၍ လိုက်စားပြီး ဘုရားအလိုတော်ကို ဆက်ရှာသည်။ သူ့အားနည်းချက်အတွက် ဖာထေးလုပ်ဆောင်သည်။ အဆုံးတွင် သမ္မာတရားကို သူနားလည်သွားပြီး ဘုရားကို သိသွားသည်။ ဘုရားအပေါ် နာခံခြင်း၊ ချစ်ခြင်းကို ရသွားသည်။ ကျွန်မအနေနှင့် ပေတရုကဲ့သို့ပင် စိတ်ဓာတ်ခိုင်မာပြီး ပြတ်သားသင့်ပါသည်။ အနှောင့်အယှက်များ၊ ကျရှုံးမှုများနှင့် ရင်ဆိုင်ရသည့်အခါ ဘုရားရှေ့ကို တိုးဝင်ဆုတောင်းကာ ဘုရားအလိုတော်ကို ရှာသင့်ပါသည်။ ဘုရားကို နားလည်မှုလွဲကာ အပြစ်တင်မည့်အစား မိမိအားနည်းချက်များကို သုံးသပ်သင့်ပါ၏။

တစ်ကြိမ် ကျွန်မဘုရားဝတ်ပြုနေစဉ် ဘုရားအလိုတော်ကို အနည်းငယ် နားလည်လာအောင် ကျွန်မကို ကူညီပေးခဲ့သည့် ဘုရားနှုတ်ကပတ်တော်တစ်ပိုဒ်ကို ဖတ်ရသည်။ အနန္တတန်ခိုးရှင် ဘုရားသခင် ပြောသည်မှာ- “လူတို့သည် ဘုရားနှုတ်ကပတ်တော်များကို အလေးထားပြီး သူ၏ စိတ်နှလုံးကို နားလည်ရန် သင်ယူရမည်။ ဘုရားသခင်အား နားလည်မှုမလွဲရပေ။ အမှန်မှာမူ အခြေအနေများစွာတွင် လူများ၏ စိုးရိမ်ပူပန်မှုသည် ၎င်းတို့၏ အကျိုးစီးပွားများမှ အရင်းခံလာသည်။ ယေဘုယျအားဖြင့် ပြောရလျှင် ၎င်းတို့တွင် မည်သည့်ရလဒ်မျှ မရရှိမည်ကို ကြောက်ရွံ့ခြင်း ဖြစ်သည်။ ၎င်းတို့က ‘ဘုရားသခင်က ငါ့ကို ချခင်းပြပြီး၊ ဖယ်ရှားကာ၊ ငြင်းပယ်လျှင် မည်သို့လုပ်မည်နည်း’ ဟု မိမိဘာသာတွေးကြသည်။ ဤသည်မှာ ဘုရားသခင်ကို သင်၏နားလည်မှုလွဲခြင်း ဖြစ်သည်။ ဤသည်တို့မှာ သင်၏အတွေးများသာ ဖြစ်သည်။ ဘုရားသခင်၏ရည်ရွယ်ချက်မှာ မည်သည့်အရာဖြစ်သည်ကို သင်သဘောပေါက်ရမည်။ လူများကို သူ၏ ဖွင့်ချခြင်းက ၎င်းတို့အား ဖယ်ရှားပစ်ဖို့ လုပ်ဆောင်ခြင်း မဟုတ်ပေ။ လူများအား ၎င်းတို့၏ အားနည်းချက်များ၊ အမှားများနှင့် ၎င်းတို့သဘာဝ၏ အနှစ်သာရတို့ကို ဖော်ထုတ်ဖို့၊ ၎င်းတို့အား မိမိတို့ကိုယ်ကိုယ် သိစေဖို့နှင့် စစ်မှန်သော နောင်တရနိုင်စွမ်း ရှိဖို့အလို့ငှာ ဖွင့်ချခြင်း ဖြစ်သည်။ သို့ဖြစ်၍ ချခင်းပြခြင်းသည် လူများ၏ အသက်တာများ ကြီးထွားဖို့ ကူညီရန်အလို့ငှာ ဖြစ်သည်။ နားလည်မှုစစ်စစ် မရှိဘဲနှင့်၊ လူများသည် ဘုရားသခင်ကို တလွဲအဓိပ္ပာယ်ကောက်နိုင်ပြီး၊ အပျက်သဘောဆောင်ကာ အားနည်းလာနိုင်သည်။ ၎င်းတို့သည် မျှော်လင့်ချက်ပင် ပျက်သုဉ်းသွားနိုင်သည်။ အမှန်မှာမူ ဘုရားသခင်၏ ဖွင့်ချခံရခြင်းက လူများသည် ဖယ်ရှားခြင်းခံရမည်ဟု သေချာပေါက် မဆိုလိုပေ။ ယင်းမှာ သင့်ကို အသိပညာပေးဖို့နှင့် နောင်တရစေဖို့ ဖြစ်သည်။ မကြာခဏဆိုသကဲ့သို့ လူများသည် ပုန်ကန်လိုစိတ်ရှိပြီး ဖောက်ပြန်ပျက်စီးခြင်း ပေါ်ထွက်မှုများ ရှိသည့်အခါ ဖြေရှင်းချက်တစ်ခုရှာဖို့ သမ္မာတရားကို မရှာဖွေသောကြောင့် ဘုရားသခင်က ဆုံးမပဲ့ပြင်ခြင်းကို ကျင့်သုံးရမည်ဖြစ်သည်။ ပြီးလျှင် တစ်ခါတစ်ရံတွင် သူက လူများ၏ အကျည်းတန်မှုနှင့် သနားဖွယ်ကောင်းမှုတို့ကို ဖော်ထုတ်လျက်၊ ၎င်းတို့အား မိမိတို့ကိုယ်ကိုယ် သိခွင့်ပေးလျက်၊ လူများကို ဖွင့်ချသည်၊ ယင်းက ၎င်းတို့၏ အသက်တာကို ကြီးထွားဖို့ ထောက်ကူပေးသည်။ လူများကို ဖွင့်ချခြင်း၌ သွယ်ဝိုက်အဓိပ္ပာယ် နှစ်မျိုးရှိသည်။ ဆိုးညစ်သော လူများအတွက်မူ ဖွင့်ချခြင်းက ၎င်းတို့ ဖယ်ရှားခံရခြင်း ဖြစ်သည်ဟု အဓိပ္ပာယ်ရသည်။ သမ္မာတရားကို လက်ခံနိုင်သည့် လူများအတွက်မူ ယင်းက အသိပေးခြင်းနှင့် သတိပေးခြင်းဖြစ်သည်။ ဤကဲ့သို့ ဆက်လက် ပြုမူဆောင်ရွက်ခြင်းသည် အန္တရာယ်ရှိလိမ့်မည် ဖြစ်သောကြောင့်၊ ၎င်းတို့အား မိမိတို့ကိုယ်ကိုယ် ဆင်ခြင်သုံးသပ်စေဖို့၊ ၎င်းတို့၏ စစ်မှန်သော အခြေအနေကို မြင်စေဖို့နှင့် ထိန်းရကျောင်းရမခက်တော့ဘဲ၊ မဆင်မခြင် မဖြစ်စေတော့ဖို့ ဖြစ်သည်။ ဤနည်းဖြင့် လူများကို ဖွင့်ချခြင်းက မိမိတို့၏တာဝန်ကို ထမ်းဆောင်သည့်အခါ၊ ၎င်းတို့သည် မိမိတို့၏တာဝန်ကို လက်ခံနိုင်ဖွယ် စံနှုန်းတစ်ခုဖြင့် ထမ်းဆောင်ပြီးဖြစ်သည်ဟု တွေးလျက်၊ နားဝေတိမ်တောင်နှင့် ပေါ့ဆမနေဘဲ၊ မတုန်မလှုပ်မဖြစ်ဘဲ၊ အနည်းငယ်မျှ ထိရောက်ခြင်းဖြင့်သာ ကျေနပ်မနေဖို့အလို့ငှာ ၎င်းတို့အား သတိပေးရန် ဖြစ်သည်။ အမှန်မှာမူ ဘုရားသခင် တောင်းဆိုသည့်အရာနှင့် တိုင်းတာကြည့်သည့်အခါ၊ အလွန် စံမမီကြသော်လည်း၊ ၎င်းတို့က မိမိဘာသာ အားရကျေနပ်ဆဲဖြစ်ကာ၊ ၎င်းတို့ အဆင်ပြေသည်ဟု တွေးနေကြသည်။ ထိုသို့သော အခြေအနေများတွင် ဘုရားသခင်သည် လူများကို ဆုံးမပဲ့ပြင်ကာ၊ သတိပေးပြီး သတိရစေလိမ့်မည်။ တစ်ခါတစ်ရံတွင်၊ ဘုရားသခင်က ၎င်းတို့၏ အကျည်းတန်မှုကို ဖွင့်ချပြသည်။ ယင်းက သတိပေးချက်အနေဖြင့် သိသိသာသာ အသုံးခံလေသည်။ ထိုသို့သော အချိန်ကာလများတွင် သင်သည် သင့်ကိုယ်သင် ဆင်ခြင်သုံးသပ်သင့်သည်။ သင်၏တာဝန်ကို ဤကဲ့သို့ ထမ်းဆောင်ခြင်းက မလုံလောက်ပေ၊ ယင်း၌ ပုန်ကန်လိုစိတ် ပါဝင်ပတ်သက်နေသည်၊ ယင်းက အပျက်သဘောဆောင်သည့်အရာ အလွန်အမင်း ပါဝင်နေသည်။ လုံးလုံး ဝတ်ကျေတမ်းကျေပြုခြင်း ဖြစ်ပြီး၊ သင်နောင်တမရလျှင်၊ အပြစ်ဒဏ်ပေးခြင်း ခံရလိမ့်မည်။ ဘုရားသခင်က သင့်အား ဆုံးမပဲ့ပြင်ပြီး ဖွင့်ချသည့်အခါ၊ ဤအရာက သင်သည် ဖယ်ရှားခြင်းခံရလိမ့်မည်ဟု သေချာပေါက် မဆိုလိုပေ။ ဤကိစ္စကို မှန်ကန်စွာ ချဉ်းကပ်သင့်သည်။ သင်သည် စွန့်ပစ်ခြင်းခံရလျှင်ပင် လက်ခံပြီး နာခံသင့်သည်။ ဆင်ခြင်သုံးသပ်ပြီး နောင်တရရန် အလျင်အမြန် လုပ်ဆောင်သင့်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လက်တွေ့လုပ်ဆောင်ခြင်းနှင့် ဘုရားသခင်ကို နာခံခြင်းအားဖြင့်သာ စိတ်သဘောထားတွင် ပြောင်းလဲမှု ရရှိနိုင်သည်) လူတို့ကို ဖော်ထုတ်ရာ၌ ဘုရား၏ ရည်ရွယ်ချက်မှာ သူတို့ကို ဖယ်ထုတ်ပစ်ရန် မဟုတ်ဘဲ သူတို့၏ ဖောက်ပြန်ပျက်စီးခြင်းနှင့် အားနည်းချက်များကို သူတို့သိမြင်လာရန်၊ ထိုသို့ဖြင့် သူတို့ပြဿနာများကို ဖြေရှင်းပြီး အသက်တာ၌ ပို၍ မြန်မြန်ဆန်ဆန် တိုးတက်ဖို့အတွက် သမ္မာတရားကို သူတို့လိုက်စားနိုင်ရန် ဖြစ်ကြောင်း ဘုရားနှုတ်ကပတ်တော်က ကျွန်မကို ပြသပေးခဲ့ပါသည်။ ကျွန်မကိုယ်ကျွန်မ စပြီး သုံးသပ်ခဲ့၏။ အခက်အခဲနှင့် ပြဿနာအမျိုးမျိုးကို ရင်ဆိုင်ရသည့်အခါ ကျွန်မသည် ဘုရားအလိုတော်ကို အမှန်တကယ် မဆင်ခြင်၊ မရှာဖွေခဲ့ပါ။ သို့မဟုတ် ကိုယ်ပိုင်ပြဿနာများကို သိဖို့ ကိုယ့်ကိုယ်ကိုယ် ပြန်မသုံးသပ်ခဲ့ပါ။ ကျွန်မကို ဖော်ထုတ်ပြီး ထုတ်ပယ်ဖို့ ဤအခြေအနေများကို ဘုရားအသုံးပြုနေခြင်း ဖြစ်ကြောင်း၊ ကျွန်မသည် ခေါင်းဆောင်အဖြစ် မသင့်တော်၍ ထွက်သင့်ကြောင်းသာ စဉ်းစားခဲ့သည်။ ဘုရားကို ကျွန်မနားလည်မှုလွဲနေခဲ့ခြင်း ဖြစ်သည်။ နောက်ပိုင်း၌ အလုပ်တွင်ရှိသော ပြဿနာအများအပြားက မဖြေရှင်းရသေးဘဲ ရှိနေသည့် အဓိက အကြောင်းရင်းမှာ ကျွန်မအနေနှင့် မိမိတာဝန်အပေါ် စိတ်နှစ်၍ မလုပ်ခြင်းကြောင့် ဖြစ်ကြောင်းကို သဘောပေါက်သွားသည်။ ကျွန်မ၌ လုပ်စရာအမြောက်အမြား ရှိနေသည်ဟု အမြဲတမ်း ခံစားခဲ့ရသည်။ သို့သော် အလုပ်လုပ်သည့်အခါတွင်မူ ကျွန်မ၌ မည်သည့်ဦးတည်ချက်၊ မည်သည့်ပန်းတိုင်မျှ မရှိခဲ့ပါ။ မည်သည့်ရလဒ်ကိုမျှ မရှာဘဲ စိတ်ထဲ၌ ပေါ်လာသမျှကိုသာ လုပ်ခဲ့သည်။ လူအချို့က ကောလာဟလများ၏ လှည့်စားမှုကို ခံထားကြရသည်။ ထိုကောလာဟလများကို သူတို့ပိုင်းခြားသိမြင်နိုင်ပြီး လမ်းမှန်ပေါ်တွင် ခိုင်ခိုင်မာမာ ရပ်တည်နိုင်အောင် သူတို့၏ အယူအဆများကို ဖြေရှင်းပေးရန် မည်သည့်သမ္မာတရားရှုထောင့်အား မိတ်သဟာယဖွဲ့သင့်သနည်းဟု ကျွန်မမရှာခဲ့ပါ။ ထို့ပြင် လူများကို ပျိုးထောင်ရာ၌ ကျွန်မသည် ထိုအရာနှင့်ပတ်သက်သည့် စည်းမျဉ်းများကို မရှာခဲ့ပါ။ သို့မဟုတ် သူတို့၏ တကယ့်အခြေအနေများကို ရှင်းရှင်းလင်းလင်း နားမလည်ခဲ့ပါ။ ရမ်းသမ်း၍သာ လုပ်ခဲ့သည်။ ရလဒ်အနေနှင့် ဤကဏ္ဍ၌လည်း ကျွန်မသည် ဘာမျှ မဖြစ်မြောက်ခဲ့ပါ။ လူသစ်များကို ရေလောင်းရာ၌ သူတို့၏ ပြဿနာများကို ဖြေရှင်းပေးရန် မည်သည့်သမ္မာတရားရှုထောင့်အား မိတ်သဟာယဖွဲ့ပေးနိုင်ကြောင်းကို ကျွန်မကြိုပြီး မစဉ်းစားခဲ့ပါ။ ထို့ကြောင့် ဤကဏ္ဍ၌လည်း တကယ့်ရလဒ် ဘာမျှ မရခဲ့ပါ။ အပေါ်ယံ၌ ကျွန်မသည် အလုပ်ကြိုးစားနေသည့် ပုံစံရှိသော်လည်း အာရုံစိုက်လုပ်ဆောင်ခြင်း မရှိခဲ့သည့်အပြင် ကျွန်မတို့အလုပ်တွင် ရှိသည့် ပြဿနာများကို အချိန်မီ ပေါင်းရုံးသုံးသပ်ခြင်းလည်း မလုပ်ခဲ့ပါ။ ထို့ကြောင့် မည်သည့်အရာမျှ မဖြစ်မြောက်ခဲ့ပါ။ ထို့ပြင် ကျွန်မသည် ကိုယ့်ကိုယ်ကိုယ် သုံးသပ်ပြီး နားလည်ရန် ပျက်ကွက်ခဲ့ရုံမကဘဲ ကျွန်မဝင်ရောက်သင့်သည့် သမ္မာတရားများကို ရှာဖွေရန်လည်း ပျက်ကွက်ခဲ့ပါသည်။ ကျွန်မ၏ ပထမဆုံးတုံ့ပြန်ချက်မှာ ဘုရားက ကျွန်မကို တမင်တကာ ဖော်ထုတ်နေပြီး အမြင်မကောင်းအောင် လုပ်နေသည်ဟု မှန်းဆလျက် ဤတာဝန်ကို ဘုရားထံ တွန်းပို့ဖို့သာ ဖြစ်ခဲ့သည်။ ကျွန်မအမြဲတမ်း ငြီးတွားနေခဲ့၏။ ကျရှုံးမှုများ၊ အနှောင့်အယှက်များနှင့် မကြုံတွေ့ချင်ဘဲ အမြဲတမ်း အလွယ်တကူသာ ဖြစ်ချင်ခဲ့သည်။ အားလုံးကို လွယ်ကူချောမွေ့စေချင်ခဲ့၏။ အခက်အခဲ အနည်းငယ် ကြုံရသည်နှင့် ဘုရားကို ကျွန်မနားလည်မှုလွဲပြီး အပြစ်တင်သည်။ ဘုရားအမှုတော်ကို ကျွန်မည်ကဲ့သို့ကြုံတွေ့ပြီး မိမိတာဝန်ကို မည်ကဲ့သို့ကောင်းကောင်း လုပ်နိုင်ပါ့မည်နည်း။ ကျွန်မသည် အင်မတန် ကျိုးကြောင်းမသင့်ခဲ့ပါ။ ဤသည်မှာ ဖန်ဆင်းခံတစ်ဦး ပြုမူလုပ်ဆောင်သင့်သည့် ပုံစံမဟုတ်ပါ။ ဤအရာကို သဘောပေါက်သွားသည့်အခါ ကျွန်မတော်တော်နောင်တရပြီး ဘုရားကို ဆုတောင်းလိုက်သည်။ “ဘုရားသခင်၊ သမီးကို လေ့ကျင့်ပေးဖို့၊ အသက်တာမှာ ကြီးထွားခွင့်ပေးဖို့ ဒီအခြေအနေကို ကိုယ်တော်ပြင်ဆင်ခဲ့ပါတယ်။ ဒါပေမဲ့ ကိုယ်တော့်အလိုတော်ကို သမီးနားမလည်ခဲ့ပါဘူး။ ကိုယ်တော့်ကို အထင်လွဲခဲ့ပါတယ်။ သမီးက အရမ်းပုန်ကန်ခဲ့ပါတယ်။ သမီးရဲ့ ကိုယ်ပိုင်ဖောက်ပြန်ပျက်စီးတဲ့ စိတ်သဘောထားကို နားလည်ဖို့ ကူညီလမ်းပြတော်မူပါ” ဟုဖြစ်သည်။ ထို့နောက်တွင် ကိုယ့်ကိုယ်ကိုယ် နားလည်အောင် ကူညီပေးခဲ့သည့် အနန္တတန်ခိုးရှင် ဘုရားသခင်၏ နှုတ်ကပတ်တော်တစ်ပိုဒ်ကို ကျွန်မဖတ်ခဲ့ရ၏။ ဘုရားသခင်က ပြောသည်- “အခြားသူများအပေါ် သံသယမထားသည့်သူများကို ငါသဘောကျသည်၊ ထို့အပြင် သမ္မာတရားကို မဆိုင်းမတွ လက်ခံသောသူများကိုလည်း ငါနှစ်သက်၏၊ ထိုသို့သောလူနှစ်မျိုးကို ငါအလွန်ဂရုစိုက်သည်၊ အဘယ်ကြောင့်ဆိုသော် ငါ၏အမြင်၌ သူတို့သည် ရိုးသားသောသူများ ဖြစ်ကြသောကြောင့်ဖြစ်သည်။ အကယ်၍ သင်တို့သည် လိမ်လည်လှည့်ဖျားတတ်လျှင် လူတိုင်းနှင့် ကိစ္စတိုင်းကို သတိထားပြီး သံသယဝင်နေမည်ဖြစ်၍ ငါ့အပေါ်၌ထားသော သင်တို့၏ ယုံကြည်ခြင်းသည် သံသယအုတ်မြစ်အပေါ်၌ တည်ထားသည့် ယုံကြည်ခြင်း ဖြစ်နေလိမ့်မည်။ ထိုသို့သော ယုံကြည်ခြင်းကို မည်သည့်အခါမျှ ငါအသိအမှတ်ပြုနိုင်မည် မဟုတ်ပေ။ စစ်မှန်သော ယုံကြည်ခြင်း မရှိသော သင့်တွင် စစ်မှန်သော ချစ်ခြင်းမေတ္တာ သာ၍ပင် ကင်းမဲ့နေသည်။ အကယ်၍ သင်သည် ဘုရားသခင်ကို သံသယဝင်တတ်သည့်အပြင် သင်ဆန္ဒရှိသည့်အတိုင်း သူ့အကြောင်းကို ထင်ကြေးပေးတတ်လျှင် သင်သည် လူတို့ထဲတွင် အလိမ်လည် အလှည့်ဖျားတတ်ဆုံးသူဖြစ်သည်မှာ သံသယဖြစ်စရာ မလိုပေ။ ခွင့်မလွှတ်နိုင်သော အပြစ်များဖြင့် ပြည့်နေသော၊ သေးသိမ်သည့် စရိုက်လက္ခဏာရှိသော၊ တရားမျှတမှုနှင့် ဆင်ခြင်တုံတရား ကင်းမဲ့သော၊ တရားမျှတသောသဘော ကင်းမဲ့သော၊ ရက်စက်သည့် နည်းပရိယာယ်များ ပြုတတ်သော၊ ဖောက်ပြန်ပြီး ကောက်ကျစ်သော၊ ဆိုးယုတ်မှုနှင့် အမှောင်ထုကို နှစ်သက်သော စသည့်စရိုက်လက္ခဏာများရှိသူ လူသားနှင့် ဘုရားသခင်တူနိုင်မတူနိုင်ကို သင်မှန်းဆသည်။ လူတို့၌ ဘုရားသခင်နှင့်ပတ်သက်သည့် အသိပညာ စိုးစဉ်းမျှပင် မရှိသောကြောင့် ၎င်းတို့တွင် ထိုသို့သောအတွေးများရှိခြင်းဖြစ်သည် မဟုတ်လော။ ထိုသို့သော ယုံကြည်ခြင်းသည် အပြစ်နှင့်ဘာမျှမထူး။ ထို့အပြင် ငါနှစ်သက်သောသူများသည် ခယဝယလုပ်ကာ ဖားတတ်သောသူများ အတိအကျပင်ဖြစ်ကြောင်း၊ ထိုသို့မလုပ်တတ်သူများသည် ဘုရားသခင်၏ အိမ်တော်တွင် ကြိုဆိုခြင်းခံရမည်မဟုတ်ဘဲ သူတို့သည် ထိုအိမ်တော်ရှိ မိမိတို့၏နေရာကို ဆုံးရှုံးလိမ့်မည်ဖြစ်ကြောင်း ယုံကြည်ကြသူအချို့ပင် ရှိသည်။ ဤနှစ်များတစ်လျှောက် သင်တို့ဆည်းပူးထားသည်မှာ ဤအသိပညာတစ်ခုသာလော။ ဤသည်မှာ သင်တို့ရရှိခဲ့သောအရာလော။ ထို့ပြင် ငါနှင့်ပတ်သက်သော သင်တို့၏အသိအမြင်သည် ထိုသို့သော အထင်အမြင်မှားများသာမကပေ၊ သာ၍ဆိုးသည်မှာ ဘုရားသခင်၏ ဝိညာဉ်တော်ကို သင်တို့၏ စော်ကားခြင်းနှင့် ကောင်းကင်ဘုံကို ရှုတ်ချပြောဆိုခြင်းတို့ဖြစ်သည်။ ထို့ကြောင့် သင်တို့၏ ထိုသို့သော ယုံကြည်ခြင်းသည် ငါနှင့်ဝေးရာသို့ သင်တို့ကို လမ်းလွဲသွားစေ မည်သာဖြစ်ပြီး သင်တို့အား ငါ့ကို ပိုပြီးဆန့်ကျင်သူများ ဖြစ်စေမည်သာ ဖြစ်သည်ဟု ငါပြောခြင်းဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မြေကြီးပေါ်ရှိ ဘုရားသခင်ကို သိရှိနိုင်ပုံ) ဘုရားနှုတ်ကပတ်တော်က ဖော်ထုတ်ပြသည့် အရာများကို ရင်ဆိုင်ရချိန်တွင် ကျွန်မကိုယ်ကျွန်မ တကယ်ပင် ရှက်မိ၏။ ကျရှုံးမှုများ၊ အနှောင့်အယှက်များကို ရင်ဆိုင်ရသည့်အခါ ဘုရားကို ကျွန်မသံသယဝင်ပြီး နားလည်မှုလွဲခဲ့သည်။ ဘုရားကို လူတို့ကဲ့သို့ အေးစက်ပြီး အကြင်နာကင်းမဲ့သည်ဟု ထင်ခဲ့၏။ ဘုရားက လူတစ်ယောက်ကို အသုံးပြုလိုသည့်အခါ သူ့ကို ကျေးဇူးတော်ခံစားခွင့် ပေးသည်၊ ထိုသို့မဟုတ်ပါက ဘုရားသည် သူ့ကို ဖယ်ထုတ်ပြီး ဘေးကို လွှင့်ပစ်ကာ လျစ်လျူရှုလိုက်သည်ဟု ကျွန်မထင်ခဲ့သည်။ ကျွန်မသည် မဖြောင့်မတ်သူ၏ စိတ်အနေအထားကို အခြေခံပြီး ဘုရားကို ကြိုတင်မှန်းဆကာ သံသယဝင်ခဲ့မိ၏။ ကျွန်မသည် အင်မတန် ကောက်ကျစ်လွန်းပါ၏။ ကျွန်မယုံကြည်သူဖြစ်သည်မှာ မကြာသေးပါ။ ကျွန်မနားလည်သည့် သမ္မာတရားများကလည်း အနည်းအကျဉ်းသာ ရှိသည်။ ကျွန်မ၌ ချို့ယွင်းချက်များစွာလည်း ရှိသည်။ သို့သော် သမ္မာတရားကို ကျွန်မပို၍ မြန်မြန်ဆန်ဆန် သင်ယူနိုင်ပြီး သမ္မာတရားစစ်မှန်မှုထဲသို့ ဝင်ရောက်နိုင်ဖို့အတွက် ညီအစ်ကိုမောင်နှမများက ကျွန်မကို ခေါင်းဆောင်အဖြစ် ရွေးချယ်ကာ လက်တွေ့လုပ်ရန် အခွင့်အရေးပေးခဲ့သည်။ ကျွန်မတာဝန်တွင် အာရုံစိုက် မလုပ်ဆောင်ခြင်းကြောင့် တစ်ခါတစ်ရံ၌ အောင်မြင်မှုများ မရသော်လည်း အသင်းတော်က ကျွန်မကို မထုတ်ပစ်ခဲ့ပါ။ အခြားသူများ အားလုံးက ကျွန်မကို ကူညီအားပေးဆဲပင် ဖြစ်သည်။ ဘုရားနှုတ်ကပတ်တော်ကို မိတ်သဟာယဖွဲ့ပေးပြီး ဘုရားအလိုတော်ကို ကျွန်မနားလည်ကာ ကျွန်မ၏ ဖောက်ပြန်ပျက်စီးမှုနှင့် အားနည်းချက်များကို သိမြင်အောင် လမ်းပြပေးနေဆဲပင် ဖြစ်သည်။ ကျွန်မအတွက် ဘုရားသခင်လုပ်သမျှတိုင်းသည် တကယ်ပင် ကျွန်မကို ပျိုးထောင်ပေးပြီး ကယ်တင်နေခြင်း ဖြစ်သည်။ သူသည် အင်မတန် ကြင်နာပြီး ချစ်ခင်နှစ်လိုဖွယ်ကောင်းပါ၏။ သို့သော် ကျွန်မသည် ဘုရားကို သတိထားနေခဲ့ကာ သံသယဝင်နေခဲ့သည်။ ဤသည်မှာ မည်သို့လျှင် ဘုရားအပေါ် စစ်မှန်သည့် ယုံကြည်ခြင်းရှိခြင်း ဖြစ်မည်နည်း။ ကျွန်မသည် စာတန်အဆိပ်ခတ်ခြင်းကို အလွန်အမင်း ခံထားရသည်။ “ကိုယ်ကကျူး ကိုယ့်ဒူးမယုံရ”၊ “ရန်လို၍ မရသော်လည်း သတိကား ထားရမည်” ဆိုသကဲ့သို့ စာတန်၏ အလိမ်အညာများကို အမြဲတမ်း လိုက်နာကျင့်သုံးခဲ့သည်။ လူတိုင်းကို သတိထားနေခဲ့ပြီး ဘုရားကိုပင် သတိထားခဲ့၏။ ကျွန်မ၏ ကောက်ကျစ်သည့် စိတ်သဘောထားက အင်မတန် ဆိုးရွားပြင်းထန်ကြောင်းကို ဤအရာက ကျွန်မအား ပြသခဲ့သည်။ ထိုစိတ်သဘောထားက ဘုရားအပေါ် ကျွန်မ၏ သံသယများ၊ အထင်လွဲမှုများ ထွက်ပေါ်လာသည့် နေရာလုံးလုံးပင် ဖြစ်သည်။ အခက်အခဲများကို ရင်ဆိုင်ရသည့်အခါ ကျွန်မသည် ဘုရားကို ကြိုတင်မှန်းဆပြီး အထင်လွဲခဲ့၏။ သို့သော် ဘုရားကမူ ကျွန်မကို သမ္မာတရား နားလည်အောင် လမ်းပြနေဆဲပင် ဖြစ်သည်။ ကျွန်မ၏ ကိုယ်ပိုင်ပြဿနာများကို မြင်အောင် လုပ်ပေးနေဆဲပင် ဖြစ်သည်။ ဘုရား၏ ချစ်ခြင်းနှင့် ကျွန်မအတွက် သူ၏ ကယ်တင်ခြင်းက မည်မျှစစ်မှန်ကြောင်းကို ကျွန်မခံစား၍ ရသည်။ ကျွန်မဘုရားရှေ့ တိုးဝင်ကာ ဆုတောင်းလိုက်သည်။ ဘုရားထံ နောင်တရပြီး ကောက်ကျစ်သည့် မိမိစိတ်သဘောထားနှင့် အသက်ရှင်နေခြင်း၊ ဘုရားကို သံသယဝင်ပြီး အထင်လွဲနေခြင်းတို့ကို ရပ်တန့်ဖို့ အဆင်သင့်ဖြစ်နေခဲ့သည်။

နောက်ပိုင်း၌ ဘုရားနှုတ်ကပတ်တော်ထဲမှ ဤကျမ်းပိုဒ်ကို ကျွန်မဖတ်ရသည်။ “ယခုတွင် သင်၏တာဝန်ကို လိုလိုလားလား ထမ်းဆောင်ကောင်း ထမ်းဆောင်မည်ဖြစ်ကာ၊ အနစ်နာခံမှုများကို ပြုလုပ်ပြီး မိမိကိုယ်ကိုယ် လိုလိုလားလား အသုံးခံသော်လည်း ဘုရားသခင်နှင့်ပတ်သက်၍ သင့တွင်နားလည်လွဲမှားမှုများ၊ ထင်မြင်ချက်များ၊ သံသယများ သို့မဟုတ် နာကြည်းချက်များ၊ သို့တည်းမဟုတ် သူ့အပေါ် ဆန့်ကျင်ပုန်ကန်မှုနှင့် ခုခံတော်လှန်မှုတိုပင် ရှိဆဲဖြစ်လျှင် သို့မဟုတ် သင်သည် သူ့အား ခုခံတော်လှန်ရန်နှင့် သင့်အပေါ် သူ၏ အချုပ်အခြာအာဏာကို ငြင်းပယ်ရန့်် အမျိုးမျိုးသော နည်းလမ်းများနှင့် နည်းပညာများကိုအသုံးပြုလျှင်၊ ဤအရာများကို သင်မဖြေရှင်းလျှင် သမ္မာတရားကသင်၏ လူပုဂ္ဂိုလ်၏ အရှင်သခင်ဖြစ်ရန် မဖြစ်နိုင်သလောက်ရှိပြီး၊ သင့်အသက်တာက ခြေကုန်လက်ပန်းကျစရာ ဖြစ်လိမ့်မည်။ လူတို့သည် မကြာခဏ ရုန်းကန်ကြပြီး ဤအပျက်သဘောဆောင်သော အခြေအနေများထဲတွင် ညှဥ်းဆဲခြင်းကို ခံကြရကာ၊ သူတို့သည် နွံအိုင်ထဲသို့ နစ်မြှုပ်ထားကြသည့်အလားဖြစ်ပြီး သမ္မာတရားများနှင့် မုသားများ၊ အမှန်များနှင့် အမှားများကြားတွင် အစဥ် နေထိုင်အသက်ရှင်နေကြလေသည်။ သမ္မာတရားကို သူတို့ အဘယ်သို့ ရှာဖွေတွေ့ရှိကာ နားလည်နိုင်ကြမည်နည်း။ လူတစ်ဦးသည် သမ္မာတရားကို ရှာဖွေရန်အတွက် ဦးစွာ ကျိုးနွံနာခံရပေမည်။ ထို့နောက် အတွေ့အကြုံကာလတစ်ခု အပြီးတွင် သူတို့သည်ဉာဏ်အလင်းဖွင့်ပြမှုအချို့ကို ရေရှိနိုင်မည်ဖြစ်ပြီး ထိုအခိုက်တွင် သမ္မာတရားကို နားလည်ရန် လွယ်ကူပေသည်။ အကယ်၍ လူတစ်ဦးက မှန်ကန်သည့်အရာနှင့် မှားယွင်းသောအရာကို ဖော်ထုတ်ရန် အမြဲကြိုးစားနေပြီး အမှန်နှင့် အမှားတွင် ပါဝင်ပတ်သက်မိပါက သူသည် သမ္မာတရားကို ရှာဖွေတွေ့ရှိစရာ သို့မဟုတ် နားလည်စရာ အကြောင်းမရှိပေ။ ထို့ပြင် အကယ်၍ လူတစ်ဦးက သမ္မာတရားကို မည်သည့်အခါမျှ နားမလည်နိုင်လျှင် ဤအရာက အဘယ်အကျိုးကို ဖြစ်စေမည်နည်း။ သမ္မာတရားကို နားမလည်ခြင်းက ဘုရားသခင်နှင့်ပတ်သက်ပြီး အယူအဆများ၊ နားလည်လွဲမှားမှုများကို ဖြစ်ပေါ်စေသည်။ နားလည်လွဲမှားမှုများနှင့် ဆိုပါက စိတ်ထိခိုက်နာကျင်ရန် လွယ်ကူသည်။ နာကြည်းချက်များက ပေါက်ကွဲထွက်လာသောအခါ ၎င်းတို့က ဆန့်ကျင်ခြင်း ဖြစ်လာသည်။ ဘုရားသခင်ကို ဆန့်ကျင်ခြင်းသည် ဘုရားကိုအာခံခြင်းဖြစ်သည်။ ကြီးလေးသော ပြစ်မှားမှုဖြစ်သည်။ များစွာသော ပြစ်မှားမှုများက အမျိုးမျိုးသော ဆိုးယုတ်ခြင်းများအဖြစ် ပြောင်းလဲသွားသောကြောင့် ထိုသူမှာ အပြစ်ဒဏ်ပေးခြင်း ခံရသင့်သည်။ ဤသည်မှာ သမ္မာတရားကို နားလည်ရန် ထာဝရ မတတ်နိုင်ခြင်းမှ ဖြစ်ပေါ်သည့်အရာဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လေ့လာလိုက်စားခြင်းအားဖြင့်သာ ဘုရားသခင်အပေါ် မိမိတို့၏အယူအဆများနှင့် နားလည်မှုလွဲခြင်းများကို ဖြေရှင်းနိုင်၏) ဤကျမ်းပိုဒ်ကို ဖတ်ရသည့်အခါ ဖြစ်ပျက်ခဲ့သည့် အရာများနှင့်ပတ်သက်ပြီး ကျွန်မကြောက်သွား၏။ အပျက်သဘော အခြေအနေထဲတွင် ကျွန်မဆက်ပြီး အသက်ရှင်နေလျှင်၊ သမ္မာတရားကို မရှာဖွေလျှင်၊ ညီအစ်ကိုမောင်နှမများကို ဖွင့်မပြောလျှင် ကျွန်မ၏ ကောက်ကျစ်သည့် စိတ်သဘောထားနှင့် ဆက်အသက်ရှင်နေပြီး ဘုရားကို ဆက်အထင်လွဲနေမည်ပင် ဖြစ်သည်။ ထိုသို့ဆိုလျှင် ဘုရားကို အလွယ်တကူ အပြစ်တင်မိနိုင်ပြီး အာခံမိနိုင်မည် ဖြစ်၍ ဤသည်မှာ ပြစ်မှားမှုတစ်ခု ဖြစ်မည်ပင်။ မကောင်းမှုလုပ်ပြီး ဘုရားကို ဆန့်ကျင်ခြင်းပင် လုပ်မိနိုင်သည်။ ဤသည်မှာ အန္တရာယ်ရှိ၏။ ထိုအချိန်အတောအတွင်း၌ ကျွန်မသည် ဘုရားကို အထင်လွဲပြီး မှန်းဆကြည့်နေခဲ့သည်။ ကျွန်မ၏ အပျက်သဘောဆောင်သည့် အခြေအနေက ကျွန်မကို ထိန်းချုပ်လုနီးပါး ဖြစ်ခဲ့သည်။ ကျွန်မသည် ဖော်ထုတ်ခံရပြီး အထုတ်ခံရမည်ကို အမြဲတမ်း စိုးရိမ်နေခဲ့၏။ လွတ်လပ်သည့် ခံစားချက် လုံးဝမရှိခဲ့ပါ။ အင်မတန် ပင်ပန်းခဲ့ရပါ၏။ ကျွန်မတာဝန်တွင် ကျွန်မသည် အားစိုက်ထုတ်နေပြီး အလုပ်များ ပြီးအောင်သာ လုပ်နေခဲ့သည်။ ပြဿနာများ ပေါ်လာသည်နှင့် တစ်ပြိုင်နက် ဘုရားကို အထင်မလွဲဘဲ မနေနိုင်သည့်အပြင် နုတ်ထွက်ချင်ခဲ့သည်။ အခြားသူများကို ဖွင့်ပြောဖို့၊ သမ္မာတရားကို ရှာဖွေပြီး မိမိ၏ ဖောက်ပြန်ပျက်စီးသည့် စိတ်သဘောထားကို သိအောင်လုပ်ဖို့ လမ်းပြပေးခဲ့သည်မှာ ဘုရားနှုတ်ကပတ်တော်များ ဖြစ်ပါသည်။ ထိုသို့သာ မဟုတ်ပါက ကျွန်မသည် ဆက်လက်၍ ဘုရားကို အဓိပ္ပာယ်ကောက်လွဲပြီး တာဝန်ကို စွန့်လွှတ်ဖို့ ဆုံးဖြတ်မိမည် ဖြစ်သည်။ ထိုအရာ၏ အကျိုးဆက်က ကြောက်စရာကောင်းလိုက်မည့် ဖြစ်ခြင်း။

နောက်ပိုင်းတွင် ဘုရားနှုတ်ကပတ်တော် နောက်တစ်ပိုဒ်ကို ကျွန်မဖတ်ရသည်။ ဤကျမ်းပိုဒ်က အသင်းတော်၌ ပြဿနာများ ကျွန်မကြုံရသည့်အခါ လက်တွေ့လုပ်ဖို့အတွက် လမ်းကြောင်းတစ်ခုကို ပေးခဲ့ပါသည်။ ဘုရားသခင်က ပြောသည်- “အသင်းတော်ထဲတွင် ဖြစ်ပေါ်သော ပြဿနာများနှင့် စပ်လျဉ်း၍ များစွာသောဒွိဟများဖြင့် မပြည့်နှင့်။ အသင်းတော်ကို တည်ဆောက်ဆဲအချိန်၌ အမှားများကို ရှောင်လွှဲ၍ မရနိုင်၊ သို့သော် ပြဿနာများနှင့် တွေ့ကြုံရသည့်အခါ သင်သည် အထိတ်တလန့် မဖြစ်နှင့်။ ယင်းထက်၊ စိတ်လှုပ်ရှားခြင်းမရှိဘဲ စိတ်တည်ငြိမ်လော့။ ငါသည် သင်တို့ကို ပြောနှင့်ပြီ မဟုတ်လော။ ငါ၏ရှေ့သို့ မကြာခဏ လာပြီး ဆုတောင်းလော့၊ ပြီးလျှင် ငါသည် သင့်အား ငါ၏ရည်ရွယ်ချက်များကို ရှင်းလင်းစွာပြမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၄၁)) အသင်းတော်အလုပ်၌ အခက်အခဲအမျိုးမျိုး ကြုံရခြင်းကို လွှဲရှောင်၍ မရနိုင်ကြောင်း ဘုရားနှုတ်ကပတ်တော်မှ ကျွန်မသိခဲ့ရသည်။ ဤသည်မှာ လုံးဝ ပုံမှန်ဖြစ်ပြီး ဘုရားက ဖြစ်ခွင့်ပြုထားခြင်း ဖြစ်သည်။ အခက်အခဲများကို ကြုံတွေ့ရသည့်အခါ စိတ်ရင်းအမှန်နှင့် ဆုတောင်းပြီး ဘုရားကို အမှီပြုသရွေ့ ဘုရားက ကျွန်မတို့ကို ရှေ့ဆက်ဖို့ လမ်းပြပေးလိမ့်မည်သာ ဖြစ်သည်။ ဘုရား၏ နောက်ဆုံးသောကာလ အမှုတော်ကို လက်ခံသည်မှာ မကြာသေးသည့် အချို့သော ယုံကြည်သူအသစ်များသည် ရူပါရုံသမ္မာတရားများကို အပြည့်အဝ နားမလည်သေးဘဲ ကောလာဟလများကြောင့် လမ်းလွဲသွားနိုင်သေးသည်။ စာတန်၏ လှည့်ကွက်များကို ဖော်ထုတ်ပြီး ယုံကြည်သူအသစ်များကို လမ်းမှန်ပေါ် အခြေကျအောင် ကူညီပေးဖို့အတွက် ကျွန်မအနေဖြင့် ဘုရားကို ပိုအားကိုးပြီး ဘုရားနှုတ်ကပတ်တော်ကို ပိုအသုံးပြုဖို့ လိုပါသည်။ ဘုရားအလိုတော်ကို ကျွန်မနားလည်သွားပြီးနောက် အသင်းတော်အလုပ်ကို ပြန်လုပ်သည့်အခါ ကျွန်မတို့၏ ယခင်အလုပ်တွင် ရှိခဲ့သည့် အမှားများ၊ ပြဿနာများကို အနှစ်ချုပ်ကြည့်သည်။ ယုံကြည်သူအသစ်များ ကြုံတွေ့နေရသည့် ပြဿနာများနှင့်သက်ဆိုင်သော သမ္မာတရားများဖြင့် ကိုယ့်ကိုယ်ကိုယ် ပြင်ဆင်ပြီးနောက် မိတ်သဟာယဖွဲ့ခြင်းမှတစ်ဆင့် ထိုပြဿနာများကို ကူညီဖြေရှင်းပေးခဲ့သည်။ လူများကို ပျိုးထောင်ပေးရာတွင်လည်း ကျွန်မသည် ရှေးဦးစွာ ထိုစည်းမျဉ်းများကို ရှာပြီး စိတ်နှလုံးသားနှင့် ဆုတောင်း၏။ ထို့နောက် စုဝေးပွဲများတွင် မည်သူက ပျိုးထောင်ပေးဖို့အတွက် စည်းမျဉ်းများနှင့် ကိုက်ညီကြောင်းကို အာရုံစိုက် လေ့လာ၏။ လူများကို ဤနည်းနှင့် ရွေးချယ်ခြင်းက အတော်အသင့် ပိုပြီး တိကျပါသည်။ တစ်ခါတစ်ရံ ကျွန်မတာဝန်၌ ကျရှုံးမှုအချို့နှင့် အခက်အခဲအချို့ကို ကြုံရတုန်းပင် ဖြစ်သည်။ သို့သော် ယခုတွင်မူ ထိုပြဿနာများကို မတူညီသည့် ရှုထောင့်တစ်ခုမှ ကျွန်မကြည့်၏။ ကျွန်မကိုယ်ကျွန်မ မေးသည်မှာ “ဘုရားသခင်က ငါ့ကို ဒီအခြေအနေကနေ ဘာသင်ခန်းစာယူစေချင်တာလဲ” ဟူ၍ ဖြစ်သည်။ ကျွန်မသေချာဆုတောင်း၏။ ဘုရားနှုတ်ကပတ်တော်ကို သေချာဖတ်၏။ လက်တွေ့လုပ်ဖို့ လမ်းကြောင်းကို သေချာရှာ၏။ အခြားညီအစ်ကိုမောင်နှမများထံမှ မည်ကဲ့သို့ အကူအညီတောင်းရမည်ကိုလည်း သိသွား၏။ အခြားသူများက ကျွန်မအလုပ်ထဲရှိ ပြဿနာများကို ထောက်ပြကြသဖြင့် ကျွန်မသည် မိမိအမှားများ၊ အားနည်းချက်များကို မြင်နိုင်လာသည်။ ကျွန်မကို အမြင်မကောင်းအောင် လုပ်ဖို့ ဘုရားကြိုးစားနေသည်ဟု ကျွန်မမယူဆတော့ပါ။ ထိုအစား ဤသည်မှာ ကိုယ့်ကိုယ်ကိုယ် သုံးသပ်ဖို့၊ သိမြင်ဖို့၊ အသက်တာကြီးထွားမှုကို လိုက်စားဖို့ အခွင့်အရေးတစ်ခုဖြစ်သည်ဟု ခံစားမိ၏။ တစ်ကြိမ်တွင် အစ်မတစ်ယောက်က ကျွန်မကို ပြောလာသည်။ “ယုံကြည်သူအသစ်တွေကို ရေလောင်းတဲ့အခါ ညီမက ပိုစိတ်ရှည်လာတာကို ကျွန်မသတိထားမိတယ်။ ပြီးတော့ ပြဿနာတွေ ကြုံရတဲ့အခါမှာလည်း ဘုရားအလိုတော်ကို ညီမရှာဖွေတာ အရင်ကထက် ပိုတော်လာတယ်” ဟူ၍ ဖြစ်သည်။ ဤစကား ကြားရသည့်အခါ ကျွန်မအင်မတန် ရင်ထဲထိသွား၏။ ကျွန်မဘက်က အနည်းငယ်မျှသာ ပြောင်းလဲလိုက်ခြင်း ဖြစ်သော်လည်း လူသားမျိုးနွယ်အတွက် ဘုရား၏ ချစ်ခြင်းနှင့် ကယ်တင်ခြင်းက သန့်စင်ပြီး စစ်မှန်ကြောင်းကို ကျွန်မတကယ်၊ ကိုယ်တိုင်ကိုယ်ကျ ကြုံတွေ့ခဲ့ရသည်။ ဘုရားက ကျွန်မကို အမြဲတမ်း လမ်းပြကာ ဦးဆောင်နေပါသည်။ ကျွန်မအပါးတွင် သူရှိနေပါသည်။ မိမိတာဝန်ကို ထမ်းဆောင်ပြီး ဘုရားကျေနပ်အားရအောင် လုပ်ဖို့ ကျွန်မပိုပြီး စိတ်ခိုင်မာသွားပါတော့သည်။


၉၃။ ကျွန်ုပ်အဘယ်ကြောင့် ကြီးကျယ်လွန်းရသနည်း

ရေ့ကျစ် ကိုးရီယားနိုင်ငံ

အသင်းတော် ဗီဒီယိုအလုပ်အတွက် ကျွန်တော် တာဝန်ယူခဲ့တယ်။ လက်တွေ့လုပ်တဲ့ကာလတစ်ခုအကြာမှာ၊ စည်းမျဉ်းတချို့ကို သဘောပေါက်လာခဲ့ပြီး၊ ကျွမ်းကျင်မှုတွေမှာ တိုးတက်မှုဖြစ်စေခဲ့တယ်။ အလုပ်ထဲက ပြဿနာတွေကိုလည်း ယေဘုယျ ကျွန်တော် ရှာတွေ့လေ့ရှိခဲ့ပြီး၊ အလုပ်ဆွေးနွေးမှုတွေမှာ ကျွန်တော့်ရဲ့ အကြံပြုချက်တွေကို တခြားလူတွေက မကြာခဏ ယူကြတယ်။ နည်းနည်းကြာတော့၊ ကျွန်တော် ဘဝင်ခိုက်သလိုမျိုး ဖြစ်တယ်။ ကျွန်တော့်မှာ အစွမ်းအစတချို့ရှိတယ်၊ စည်းမျဉ်းတွေကို မျှတဖြူစင်တဲ့ သိနားလည်မှုနဲ့ ပြဿနာတွေနဲ့ပတ်သက်လို့ ပြည့်စုံတဲ့ ရှုထောင့်အမြင်တစ်ခု ရှိတယ်လို့ ခံစားရင်းနဲ့ ကိုယ့်ကိုယ်ကိုယ် ပိုယုံကြည်သထက် ယုံကြည်ခဲ့တယ်။ ကျွန်တော်က အသင်းတော် ခေါင်းဆောင်ဖြစ်ပြီး၊ အရေးပါတဲ့ အလုပ်တစ်ခုမှ မကြီးကြပ်ခဲ့ပေမဲ့၊ ကျွန်တော်တို့အဖွဲ့ရဲ့ ပရောဂျက်တွေကို စီမံနိုင်တာက မဆိုးဘူးလို့ တွက်ဆမိတယ်။ တွဲဖက်အစ်ကိုဂျက်စတင်က တာဝန်မှာ မတက်မကြွဖြစ်နေတာ ကျွန်တော်သတိထားမိတယ်။ အလုပ်ဆွေးနွေးမှုတွေနဲ့ အဖွဲ့သင်ယူမှုမှာ ကျွန်တော် အမြဲ ဦးဆောင်ခဲ့ပြီး၊ ဝန်ထုပ်မထမ်းတဲ့အတွက် သူ့ကို အထင်သေးခဲ့တယ်။ အဲဒီနောက် ကျွန်တော်တို့ရဲ့ ဆွေးနွေးမှုတွေမှာ၊ အစ်ကိုဂျက်စတင်ရဲ့ အကြံတွေကို ကျွန်တော် လျစ်လျူရှုပစ်တယ်၊ သူ့အမြင်တွေ အများကြီးကို ငြင်းခဲ့တယ်။ ကျွန်တော်တို့ရဲ့ မိတ်ဖက်မှုမှာ၊ အချိန်အများစုမှာ ကျွန်တော့် စိတ်ကူးတွေနဲ့ပဲ လုပ်ခဲ့တာဖြစ်လို့ ကိစ္စတွေကိုလည်း ကိုယ့်ဖာသာ လုပ်လို့ရနိုင်တယ်လို့ တွေးမိတယ်။ နည်းနည်းကြာတော့ အစ်ကိုဂျက်စတင်ရဲ့ အလုပ်တချို့ကို ကျွန်တော်လွှဲယူခဲ့တယ်။ ကျွန်တော်တို့အလုပ် ဆွေးနွေးမှုတွေမှာ၊ တခြားလူတွေက ကျွန်တော့် အကြံတွေကို လက်မခံတဲ့အခါ၊ ကျွန်တော့် ရှုထောင့်အမြင်က မှန်တယ်လို့ ထပ်တလဲလဲ အလေးပေးပြောခဲ့သလို၊ တစ်ခါတလေ သူတို့ နားထောင်အောင်လို့ သက်သေအနေနဲ့ စည်းမျဉ်းနဲ့ အယူဝါဒတွေကို အခြေခံသဘောတရားတွေ ဖြစ်တဲ့အလား ဆင်ခြေပေးခဲ့တယ်။ အဲဒီလိုဖြစ်ပြီးတဲ့နောက်မှာ တခြားလူတွေ ကျွန်တော့်ကို နားထောင်ဖို့ ကျွန်တော် အမြဲ အာရုံစိုက်နေသလို ခံစားရပြီး နည်းနည်း စိတ်မသက်မသာဖြစ်မိတယ်။ အဲဒါက မာနထောင်လွှားမှုကို ပြနေခဲ့တာ မဟုတ်လား။ တစ်ခါတလေ တခြားလူတွေရဲ့ အကြံတွေကို လက်ခံဖို့ ကြိုးစားခဲ့ပေမဲ့ နောက်ဆုံးမှာ ကျွန်တော့်အတွေးက မှန်ကြောင်း သက်သေပြလို့ ပိုလို့တောင် ကိုယ့်ကိုယ်ကိုယ် ယုံကြည်လာခဲ့တယ်။ တစ်ခါတလေ မာနထောင်လွှားတဲ့ စိတ်သဘောထား ပြနေမိမှန်း သဘောပေါက်ပေမဲ့၊ နှလုံးမသွင်းခဲ့ဘူး။ ကျွန်တော် နည်းနည်း မာနထောင်လွှားပေမဲ့ မှန်နေတုန်းပဲလို့ ခံစားခဲ့တယ်။ ကျွန်တော့်အကြံက အလုပ်ကောင်းကောင်း ပြီးစေဖို့ပဲ။ ဒီတော့ အဲဒါက ကြီးလွန်းတဲ့ ပြဿနာ မဖြစ်နိုင်ဘူးလေ။ အဲဒီအတောအတွင်းမှာ၊ တခြားလူတွေ လုပ်သမျှတိုင်းနဲ့ ပတ်သက်လို့ စိတ်လက်ချမ်းသာ မခံစားခဲ့ရဘူး။ သူတို့က လုံလောက်အောင် မကျွမ်းကြသလို၊ သူတို့ရဲ့ သုံးသပ်ခြင်းတွေမှာ အဘက်ဘက်က မမြင်ကြဘူးလို့ ခံစားခဲ့တယ်။ အကြံပြုချက်တွေ သူတို့ပေးတဲ့အခါ၊ ကျွန်မ စိတ်ကူးတွေနဲ့ မကိုက်ရင်၊ ထပ်မစဉ်းစားဘဲ သူတို့ကို ကဖျက်ကယက်လုပ်ပြီး၊ တိတ်တိတ်လေး အထင်သေးခဲ့တယ်။ တစ်ခါ၊ ညီအစ်မတစ်ယောက် ထုတ်ခဲ့တဲ့ ဗီဒီယိုက တည်းဖြတ်တာ အကြိမ်တော်တော်များများ လုပ်ခဲ့ရပြီး၊ ကောင်းမသွားသေးဘူး။ သူ့မှာ ရှိနေခဲ့တဲ့ အခက်အခဲ တစ်ခုတစ်လေအကြောင်းကိုမှ ကျွန်တော် မမေးခဲ့ဘဲ၊ သူ့ကို စဆူခဲ့တယ်။ “ဒါကို လုံးဝ နင် အာရုံစိုက်နေခဲ့ရဲ့လား။ တခြားလူတွေ လုပ်နေတာကို မြင်ပြီး အဲဒီကနေ နင် သင် မသင်ယူနိုင်ဘူးလား”ပေါ့။ တစ်ခါတလေ ညီအစ်ကို မောင်နှမတွေက ဗီဒီယိုဖန်တီးခြင်းအတွက် စိတ်ကူးတစ်ခု ဝေမျှတဲ့အခါ နားမလည်ခင်မှာ မစဉ်းမစား ကျွန်တော် ငြင်းလိုက်တယ်။ အကျိုးဆက်အနေနဲ့၊ ညီအစ်ကို မောင်နှမတွေအားလုံးက ကျွန်တော်နဲ့ အလုပ်လုပ်ဖို့ ကြောက်သွားကြပြီး၊ ကျွန်တော်ကြည့်ဖို့ သူတို့ ဗီဒီယိုတွေကိုတောင် မပို့ရဲကြတော့ဘူး။ နောက်တစ်ခါ၊ အဖွဲ့တချို့ရဲ့ လေ့လာမှုကို စီစဉ်ပေးဖို့ အချက်အလက်ကုန်ကြမ်းတွေကို ညီအစ်မတစ်ယောက်က တွေ့ခဲ့တယ်။ အဲဒါတွေကို ကျွန်တော် အမြန်ကြည့်လိုက်ပြီး၊ ဘယ်သူနဲ့မှ မဆွေးနွေးဘဲ၊ အဲဒါတွေက ရည်ညွှန်းချက်စံ မရှိဘူးလို့ပြောပြီး သူရှာတွေ့တဲ့ အချက်အလက်ကုန်ကြမ်းတွေကို လုံးဝ ချိုးချိုးဖဲ့ဖဲ့ ပြောလိုက်တယ်။ အမှန်တော့ သူရှာတွေ့တဲ့ သင်ယူစရာ ကုန်ကြမ်းတွေက မပြည့်စုံသလောက်ဖြစ်ပေမဲ့၊ ကျွမ်းကျင်မှု တည်ဆောက်ခြင်းအတွက် အထောက်အကူဖြစ်ဦးမှာပဲ။ နောက်ပိုင်းမှာ ညီအစ်မတစ်ယောက်က ထောက်ပြတယ်။ တခြားလူတွေနဲ့ ဘာဆွေးနွေးမှုမှမရှိဘဲ ကိစ္စတွေကို လုပ်တာက ကျွန်တော် မာနထောင်လွှားတာပဲတဲ့။ အဲဒီတုန်းက အချက်အလက် ဖြည့်သွင်းခြင်းအတွက် မမေးနိုင်ခဲ့ရုံသာဖြစ်ပြီး၊ နောင်မှာ အဲဒါကို ပိုအာရုံစိုက်တာက လုံလောက်မှာပါလို့ တွေးရင်းနဲ့ ကိုယ့်ကိုယ်ကိုယ် မသိခဲ့ဘူး။ ကျွန်တော်တို့အလုပ်မှာရှိတဲ့ ပြဿနာအများစုကို ကိုင်တွယ်၊ ဖြေရှင်းတာ ကျွန်တော်ပဲလို့တောင် တွေးခဲ့ပြီး၊ ကိစ္စ ကြီးငယ်တွေမှာ ကျွန်တော်က ဆုံးဖြတ်ပိုင်ခွင့်ရှိလို့၊ ကိုယ့်ရဲ့ ကြီးကြပ်မှုမရှိဘဲနဲ့၊ အဖွဲ့ရဲ့ အလုပ်က အမှားမှားအယွင်းယွင်း ဖြစ်ခဲ့မှာပဲပေါ့။ တခြားတစ်ယောက်ယောက်နဲ့ ကျွန်တော် တွဲလုပ်ရပေမဲ့၊ ကျွန်တော်က တကယ်တော့ အမည်ခံအနေနဲ့ရော အဖြစ်မှန်အရပါ အဖွဲ့ကြီးကြပ်ရေးမှူးဖြစ်ပြီး၊ အဖွဲ့ရဲ့အလုပ်ကို ဂရိုစိုက်ဖို့ အဲဒီမှာရှိအောင် ဘုရားက ကျွန်တော့်အတွက် စီစဉ်ခဲ့တာဖြစ်နိုင်တယ်လို့ တွေးခဲ့တယ်။ အဲဒီအတွေးက တခြားလူတွေနဲ့ ကျွန်တော် မတူဘူး၊ ကျွန်တော်က ပဲ့ကိုင်ဖြစ်တယ်လို့ တွေးစေခဲ့တယ်။ ပိုလို့တောင် ကျွန်တော် မာနထောင်လွှားခဲ့တယ်။ တစ်ခါ၊ ညီအစ်မနှစ်ယောက်နဲ့ ကျွန်တော်က အလုပ်အကြောင်း စကားစမြည်ပြောဖို့ တခြားအဖွဲ့နဲ့ ချိန်းဆိုမှု လုပ်ခဲ့ပေမဲ့၊ နောက်ဆုံးမိနစ်မှာ တစ်ခုခု ဖြစ်ပေါ်ပြီး ကျွန်တော် မတက်နိုင်ခဲ့လို့၊ ကျွန်တော်မပါဘဲ သူတို့ကို သွားခိုင်းခဲ့တယ်။ ကျွန်တော် မသွားနိုင်မှန်း သူတို့ကြားတာနဲ့ လန့်သွားကြတယ်။ အဲဒီတာဝန်ကို သူတို့ မယူနိုင်လို့ ကျွန်တော် အချိန်ရတဲ့အထိ စောင့်မယ်လို့ ပြောကြတယ်။

အဲဒီနောက် ညီအစ်မတစ်ယောက်က ပြောတယ်၊ “ခုချိန်မှာ အစ်ကိုက အရာရာမှာ အဖွဲ့အတွက် ဆုံးဖြတ်ပိုင်ခွင့်ရှိတယ်။ တစ်ယောက်ယောက် ပြဿနာကြုံရတဲ့အခါ၊ သမ္မာတရားမရှိကြဘဲ အစ်ကို့ကို မှီခိုကြတယ်။ အစ်ကိုမပါဘဲ သူတို့ မလုပ်နိုင်ဘူးလို့ ခံစားကြတယ်။ အစ်ကို့အနေနဲ့ ကိုယ့်ကိုယ်ကိုယ် သုံးသပ်မှုတချို့ လုပ်သင့်တယ်လို့ မထင်ဘူးလား။ အဲဒါ တကယ်အန္တရာယ်များတယ်”တဲ့။ သူအဲဒီလိုပြောတာကြားတော့ ကျွန်တော် အတန်ကြာ ကိုယ့်ခံစားချက်ကို ငြိမ်အောင် မထားနိုင်ခဲ့ဘူး။ ကျွန်တော်မပါဘဲ မလုပ်နိုင်သလို အရာရာက ကျွန်တော်ကတစ်ဆင့် ဖြစ်ရမယ်လို့ ညီအစ်ကို မောင်နှမတွေက ခံစားခဲ့ကြတယ်။ အဲဒါက သူတို့ပေါ် ထိန်းချုပ်မှုကို ကျင့်သုံးနေခဲ့တာ မဟုတ်လား။ အဲဒါ အန္တိခရစ် အပြုအမူပဲ။ ဒါပေမဲ့ လုပ်သမျှအတွက် ကျွန်တော့် ရည်ရွယ်ချက်က အလုပ်ကို ကောင်းကောင်း ပြီးစေဖို့ပဲ။ ဘယ်လိုဖြစ်ပြီး အဲဒီလိုဖြစ်သွားရတာလဲ။ ဒါကို ဘယ်လိုနားလည်ရမှန်း ကျွန်တော် မသိခဲ့ဘူး။ တကယ်ကို မရှင်းမလင်းဖြစ်ပြီး စိတ်ဓာတ်ကျသလို ဖြစ်မိတယ်။ ဘုရားကို လမ်းပြမှု တောင်းလျှောက်ရင်းနဲ့ ကိုယ့်အခြေအနေ ဝေမျှခဲ့တယ်။ ကျွန်တော့်အခြေအနေနဲ့ တကယ် ကိုက်တဲ့ အန္တိခရစ်တွေရဲ့ စိတ်သဘောထားတွေကို ဖော်ထုတ်တဲ့ ဘုရားနှုတ်ကပတ်တော်တွေကို တစ်ယောက်ယောက်က ပို့ပေးခဲ့တယ်။ ဘုရားသခင်က ပြောသည်- “အန္တိခရစ်တို့ လူများကို ထိန်းချုပ်ခြင်းနှင့်သက်ဆိုင်သည့် အတွေ့ရအများဆုံးသော လက္ခဏာများထဲမှ တစ်ခုမှာ ၎င်းတို့၏ ထိန်းချုပ်မှုနယ်ပယ်အတွင်းတွင် ၎င်းတို့သည်သာ ဆုံးဖြတ်ပိုင်ခွင့်ရှိခြင်း ဖြစ်သည်။ အန္တိခရစ်မရှိလျှင် အခြားမည်သူကမျှ မဆုံးဖြတ်ရဲ၊ ဆုံးဖြတ်ချက်တစ်ခု မချရဲပေ။ အန္တိခရစ်မရှိလျှင် အခြားလူတိုင်းက မိခင်မရှိသော ကလေးများကဲ့သို့ဖြစ်သည်။ ၎င်းတို့သည် မည်သို့ဆုတောင်းရမည်၊ ရှာဖွေရမည်ကို မသိသကဲ့သို့ အမှုအရာများကို အတူတကွ မည်သို့ဆွေးနွေးရမည်ကိုလည်း မသိပေ။ ၎င်းတို့သည် ရုပ်သေးရုပ်၊ သို့မဟုတ် လူသေများကဲ့သို့ဖြစ်သည်။...အန္တိခရစ်များ၏ နည်းလမ်းများသည် အမှုအရာများကို ၎င်းတို့လုပ်ဆောင်သောအခါ အစဉ်သဖြင့် သမားရိုးကျမဟုတ်ဘဲ ကြီးကျယ်သည့်ပုံစံရှိသည်။ အခြားလူ၏ အကြံပြုချက်သည် မည်မျှ မှန်ကန်ပါစေ ၎င်းတို့က အစဉ် ငြင်းပယ်လိမ့်မည်။ အခြားလူ၏ အကြံပြုချက်သည် ၎င်းတို့စိတ်ကူးနှင့် ကိုက်ညီလျှင်ပင်၊ အန္တိခရစ်က ယင်းကို အရင်ဦးဆုံး အဆိုပြုခြင်းမဟုတ်လျှင် ၎င်းတို့က သေချာပေါက် လက်ခံရန်၊ သို့မဟုတ် လက်တွေ့အကောင်အထည်ဖော်ရန် ငြင်းဆန်လိမ့်မည်။ ထိုအစား အန္တိခရစ်သည် အကြံပြုချက်ပေးသောသူက သူ၏ စိတ်ကူးသည် မှားယွင်းသည်ဟု ခံစားရပြီး ဝန်ခံသည်အထိ ထိုအကြံပြုချက်ကို သေးသိမ်စေရန်၊ ငြင်းဆန်ပြီး ရှုတ်ချရန် အစွမ်းကုန် လုပ်ဆောင်လိမ့်မည်။ ထို့နောက်မှသာ အန္တိခရစ်က ရပ်နားလိမ့်မည်။ အန္တိခရစ်များသည် ၎င်းတို့ကို အခြားလူများက ကိုးကွယ်ပြီး ဗဟိုပြုဖို့ရန်အတွက် မိမိတို့ကိုယ်ကို ချီးမြှင့်မြှောက်စားပြီး အခြားလူတို့ကို သေးသိမ်အောင် ပြုလုပ်လိုသည်။ အန္တိခရစ်များသည် မိမိတို့ကိုယ်ကိုသာ ဖွံ့ဖြိုးတိုးတက်ခွင့်ပြုပြီး အခြားလူများအတွက် ၎င်းတို့ကို ထင်ပေါ်စေသည့် နောက်ခံအဖြစ်သာ အစဉ် အသုံးခံခွင့်ပြုသည်။ ၎င်းတို့ ပြောသမျှ၊ လုပ်သမျှသည် မှန်ကန်ပြီး သူတစ်ပါးတို့ပြောသမျှ၊ လုပ်သမျှတိုင်းကမူ မှားယွင်းသည်ဟု အန္တိခရစ်များက ယုံကြည်သည်။ လူတိုင်းက ၎င်းတို့ကို နားထောင်ပြီး ၎င်းတို့နည်းလမ်းအတိုင်း ဆောင်ရွက်စေရန်အတွက်၊ အခြားလူတို့၏ အမြင်များနှင့် လက်တွေ့လုပ်ဆောင်မှုများကို ငြင်းဆန်ရန် ၎င်းတို့သည် ဆန်းသစ်သော အမြင်များကို မကြာခဏ တင်ပြကြသည်၊ အခြားလူတို့၏ ထင်မြင်ချက်များအပေါ် အမှားရှာပြီး ပြဿနာရှာကြသည်၊ ပြီးလျှင် အခြားလူတို့၏ အစီအစဉ်များကို နှောင့်ယှက်သည်၊ သို့မဟုတ် ငြင်းပယ်ကြသည်။ ၎င်းတို့သည် သင့်ကို အဆက်မပြတ် ငြင်းဆန်ရန်၊ တိုက်ခိုက်ရန်၊ သင်သည် လက်သင့်ခံနိုင်ဖွယ်မရှိဟု ခံစားရစေရန် ဤနည်းလမ်းများကို အသုံးပြုသည်။ ဤသို့ဖြင့် သင်သည် နောက်ဆုံးတွင် ၎င်းတို့၏ ထိန်းချုပ်မှုအောက်သို့ လုံးဝ ရောက်သွားသည်အထိ၊ ၎င်းတို့ကို တိုး၍ နာခံပြီး အထင်ကြီးလေးစားစေရန် ဖြစ်သည်။ ဤသည်မှာ လူတို့ကို အန္တိခရစ်များက ချိုးနှိမ်ပြီး ထိန်းချုပ်သည့်နည်းစဉ်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၅) ဒါကို ဖတ်ပြီးတော့ ဘုရားပြောတာနဲ့ ကိုယ့်ကိုယ်ကိုယ် ချိန်ဆကြည့်ခဲ့တယ်။ ကျွန်တော်က အဖွဲ့ရဲ့အလုပ်အတွက် တစ်ချိန်လုံး တာဝန်ရှိခဲ့ပေမဲ့၊ တခြားလူတွေက သူတို့တာဝန်တွေကို စည်းမျဉ်းတွေနဲ့အညီ မလုပ်နိုင်ကြသေးသလို၊ သူတို့ လုပ်သမျှနဲ့ ပတ်သက်လို့ ကျွန်တော့်ဆီ မေးကြတယ်။ ကျွန်တော် မပါဘဲနဲ့၊ နောက်ဆုံး ဆုံးဖြတ်ချက်တစ်ခုမှ သူတို့ မချရဲကြဘူး၊ တခြားအဖွဲ့တွေနဲ့ မဆက်သွယ်ရဲကြဘူး။ ကျွန်တော့်ကြောင့် အားလုံး စိတ်ကျဉ်းကျပ်ခဲ့တယ်။ သူတို့ကို ကျွန်တော် ထိခိုက်နစ်နာနေစေခဲ့တာ။ ကျွန်တော် ပြောဆို၊ လုပ်ဆောင်ခဲ့တာက ဒီရလဒ်မျိုး ဖြစ်စေခဲ့တာကို တွေးမိတယ်။ အလုပ်ကိစ္စ ဆွေးနွေးနေသည်ဖြစ်စေ၊ စိတ်ကူးတွေကို ပြောဆိုဆွေးနွေးသည်ဖြစ်စေ၊ ကျွန်တော်နဲ့ မတူတဲ့ ရှုထောင့်အမြင် တစ်ယောက်ယောက်မှာ ရှိရင်၊ သမ္မာတရား စည်းမျဉ်းတွေကို မိတ်သဟာယပြုတဲ့အပေါ် အာရုံမစိုက်ဘဲ သူတို့ကို နှစ်ပြားမတန်ပြောဖို့ ဆင်ခြေအများကြီး ကျွန်တော် ရှာခဲ့တယ်၊ ဘုရားကိုလည်း မချီးမြှောက်၊ သက်သေမခံဘဲ၊ လူတိုင်းကို ကျွန်တော်ပြောတာ နားထောင်စေခဲ့တယ်။ တစ်ခုခု မှန်တယ်လို့ တွေးမိတဲ့အခါ၊ ကျွန်တော် မာန်ပါလာပြီး ဗိုလ်ကျလွန်းလာခဲ့တယ်။ ညီအစ်ကို မောင်နှမတွေရဲ့ ကျွမ်းကျင်မှုတွေမှာ ဟာကွက်တွေတွေ့တဲ့အခါတိုင်း အထင်သေးပြီး၊ ပေါ်တင်ရော တိတ်တခိုးပါ ယုတ်ညံ့ခဲ့တယ်။ လူတိုင်း ကျွန်တော်ပြောတာကို အတင်းနားထောင်စေချင်ခဲ့ပြီး၊ သူတို့နားမထောင်ရင်၊ ကျွန်တော်က ကျွမ်းကျင်မှုရှိပြီး စည်းမျဉ်းတွေကို နားလည်တယ်လို့ အလေးပေးပြောခဲ့တယ်။ အတန်ကြာ တခြားလူတွေကို အမြဲဆန့်ကျင်၊ နှိမ်ပြီး ကိုယ့်ကိုယ်ကိုယ် ချီးမြှောက်ပြီးတဲ့နောက်မှာ၊ ညီအစ်ကို မောင်နှမတွေအားလုံးက သူတို့ မတော်ကြသလို၊ ကျွန်တော့်လောက် ပြည့်စုံတဲ့ ရှုထောင့်အမြင် မရှိဘူးလို့ ခံစားကြလို့၊ အရာရာနဲ့ ပတ်သက်လို့ ကျွန်တော့်ဆီ ပြန်လာမေးကြတယ်။ အဲဒီအကြောင်း တကယ်တွေးကြည့်တော့၊ အကြိမ်တော်တော်များများမှာ သူတို့ အကြံပြုတဲ့ အစီအစဉ်တွေ အဆင်ပြေခဲ့သလို၊ သူတို့ လုံးလုံး မစုံလင်တာဖြစ်နိုင်ပေမဲ့ တိုးတက်အောင် ကျွန်တော် ကူညီခဲ့လို့ရတာပဲလေ။ ဒါပေမဲ့ အဲဒီအစား၊ ကျွန်တော်တို့အလုပ်အတွက် အဲဒီလို ကျွန်တော်လုပ်နေတာလို့ တွေးရင်းနဲ့ ကျွန်တော်မှန်တယ်ဆိုတာကို မရမက အလေးထားပြီး တခြားလူတွေရဲ့ စိတ်ကူးတွေကို ငြင်းပယ်ခဲ့တယ်။ ကျွန်တော်က မာနထောင်လွှားပြီး ကိုယ့်ကိုယ်ကိုယ် သိစိတ်ရှိမနေခဲ့ဘူး။ ဒါကိုလည်း ဘုရားနှုတ်ကပတ်တော်မှာ ဖတ်ရတယ်။ “လူတို့သည် သဘာဝနှင့် အနှစ်သာရတွင် တိုး၍ မာနထောင်လွှားလာသည်နှင့်တစ်ပြိုင်နက်၊ သူတို့သည် ဘုရားသခင်အား မကြာခဏ မနာခံဘဲ ပုန်ကန်ကြသည်၊ သူ၏ နှုတ်ကပတ်တော်များကို အရေးမစိုက်ဘဲ၊ သူ့အကြောင်း အယူအဆများကို ထားရှိကြသည်၊ သူ့ကို သစ္စာဖောက်သည့်အရာများ လုပ်ဆောင်ကြပြီး မိမိတို့ကိုယ်ကို ချီးမြှောက်ပြီး သက်သေခံသည့် အရာများကို ပြုလုပ်နိုင်ကြသည်။ သင်သည် မာနထောင်လွှားခြင်းမရှိဟု ပြောသော်လည်း အသင်းတော်တစ်ပါးကို သင့်အား ပေးပြီး ဦးဆောင်ခွင့်ပြုသည် ဆိုကြပါစို့၊ ငါသည် သင့်ကို ကိုင်တွယ်ဖြေရှင်းခြင်း မရှိခဲ့သကဲ့သို့၊ ဘုရားသခင်၏ မိသားစုထဲမှ မည်သူမျှ သင့်ကို ဝေဖန်ခြင်း၊ ကူညီခြင်းမရှိခဲ့ဟု ဆိုကြပါစို့- ထိုအသင်းတော်ကို ခဏကြာ ဦးဆောင်ပြီးသည့်နောက်တွင် သင်သည် သင့်အား လူတို့လေးစားပြီး ကြောက်ရွံ့သည့် အဆင့်အထိပင် ၎င်းတို့ကို သင့်ခြေသို့ ဆောင်ကြဉ်းမည်ဖြစ်ပြီး၊ သင်၏ ရှေ့တွင် ကျိုးနွံနာခံစေမည် ဖြစ်သည်။ အဘယ်ကြောင့် သင်ထိုသို့ပြုမိမည်နည်း။ ဤသည်ကို သင်၏သဘာဝက သတ်မှတ်ပေမည်။ ယင်းမှာ သဘာဝအလျောက် ထုတ်ဖော်ခြင်းမှတစ်ပါး အခြားအရာဖြစ်မည် မဟုတ်ပေ။ သင်သည် ဤအရာကို အခြားသူများထံမှ မလိုအပ်ပေ၊ သို့မဟုတ် ၎င်းတို့က သင့်အား သင်ပေးဖို့ လိုအပ်မှုတစ်စုံတစ်ရာ မရှိပေ။ သင်သည် ဤအရာတစ်ခုကို လုပ်ဆောင်ဖို့ အခြားသူများက သင့်အား ညွှန်ကြားဖို့၊ သို့မဟုတ် အတင်းအကျပ်ခိုင်းဖို့ မလိုအပ်ပေ။ ဤသို့သော အခြေအနေမျိုးသည် အလိုအလျောက် ဖြစ်လာပေသည်။ သင်လုပ်သမျှသည် လူတို့ကို သင့်အား ချီးမြှောက်စေခြင်း၊ သင့်အား ချီးမွမ်းစေခြင်း၊ သင့်အား ကိုးကွယ်စေခြင်း၊ သင့်အား နာခံစေခြင်းနှင့် အရာခပ်သိမ်းတွင် သင်ပြောသည့်အရာကို နားထောင်စေခြင်းတို့ဖြစ်သည်။ သင့်အား ခေါင်းဆောင်ဖြစ်ခွင့်ပေးခြင်းသည် ဤအခြေအနေကို အလိုအလျောက် ဖြစ်စေသည်။ ယင်းကို ပြောင်းလဲ၍ မရနိုင်ချေ။ ဤအခြေအနေများမှာ အဘယ်သို့ဖြစ်လာသနည်း။ ယင်းတို့ကို လူသား၏ မာနထောင်လွှားသော သဘာဝက ချမှတ်ထားခြင်း ဖြစ်သည်။ မာနထောင်လွှားမှု၏သရုပ်သကန်မှာ ဘုရားသခင်ကို ပုန်ကန်ခြင်းနှင့် ဆန့်ကျင်ခြင်းဖြစ်၏။ လူတို့မာနထောင်လွှား၍ မိမိဘာသာ ကြီးကျယ်နေကာ မိမိဘာသာ ဖြောင့်မတ်သည်ဟု ထင်နေသောအခါ ၎င်းတို့သည် ၎င်းတို့ကိုယ်တိုင်၏ သီးခြား နိုင်ငံတော်များကို တည်ထောင်ကာ ၎င်းတို့လိုချင်သည့်အတိုင်း လုပ်ဆောင်လေ့ရှိကြ၏။ အခြားသူများကိုလည်း ၎င်းတို့၏ လက်ထဲသို့ဆွဲသွင်းကာ ၎င်းတို့၏ ပိုက်ထွေးမှုအတွင်း ဆွဲသွင်းကြ၏။ လူတို့သည် ဤကဲ့သို့ မာနထောင်လွှားသောအရာများကို လုပ်ကိုင်နိုင်သောကြောင့်၊ ယင်းမှာ ၎င်းတို့၏ မာနထောင်လွှားသော သဘာဝ၏ အနှစ်သာရမှာ စာတန်၏ အနှစ်သာရဖြစ်သည်ကိုသာ သက်သေပြသည်။ ယင်းမှာ ကောင်းကင်တမန်မင်း၏အနှစ်သာရဖြစ်သည်။ ၎င်းတို့၏ မာနထောင်လွှားမှုနှင့် မိမိဘာသာ ကြီးကျယ်နေမှုသည် အဆင့်တစ်ရပ်သို့ ရောက်သည့်အခါ၊ ၎င်းတို့၏ စိတ်နှလုံးတွင် ဘုရားသခင်အတွက် နေရာတစ်နေရာမရှိတော့ဘဲ ဘုရားသခင်ကို ဘေးဖယ်ထားသည်။ ထို့နောက်တွင် ၎င်းတို့သည် ဘုရားဖြစ်လိုသည်။ လူတို့ကို ၎င်းတို့အား နာခံစေချင်သည်။ ၎င်းတို့သည် ကောင်းကင်တမန်မင်းဖြစ်လာသည်။ သင်၌ ဤသို့ ဆိုးယုတ်သည့် မာနထောင်လွှားသော သဘာဝရှိပါက သင်၏စိတ်နှလုံးထဲတွင် ဘုရားသခင်အတွက် နေရာရှိမည် မဟုတ်ပေ။ သင်သည် ဘုရားသခင်ကို ယုံကြည်လျှင်ပင် ဘုရားသခင်သည် သင့်အား အသိအမှတ်ပြုတော့မည်မဟုတ်ဘဲ သင့်အား မကောင်းမှုပြုသူအဖြစ် ရှုမြင်ပြီး ဖယ်ရှားလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မာနထောင်လွှားသော သဘာဝတစ်ခုသည် ဘုရားသခင်အပေါ် လူသား၏ခုခံခြင်း၏ အရင်းအမြစ်၌ ရှိသည်)

မာနထောင်လွှားတဲ့ သဘာဝရဲ့ ထိန်းချုပ်တာ ခံရလို့ ညီအစ်ကို မောင်နှမတွေနဲ့ ပူးပေါင်းမလုပ်နိုင်ခဲ့တာဖြစ်မှန်း ဘုရားနှုတ်ကပတ်တော်တွေကနေ သိခဲ့ရတယ်။ မာနထောင်လွှားတဲ့၊ ကိုယ့်ကိုယ်ကိုယ် ကြီးကျယ်နေတဲ့ သဘာဝနဲ့ ဘာကိုမှ ထူးထူးထွေထွေ လုပ်ဖို့မလိုခဲ့ဘဲ၊ အဲဒီအခြေအနေမျိုးက အလိုလိုဖြစ်လာပြီး၊ လူတိုင်း ကျွန်တော့်ကို နားထောင်စေခဲ့တယ်လို့ တွေ့ရတယ်။ အဲဒီတာဝန်မှာ ညီအစ်ကို မောင်နှမတွေနဲ့ အလုပ်လုပ်ခဲ့တဲ့ ကျွန်တော့်အချိန်ကို တွေးကြည့်တော့၊ ဗီဒီယိုတွေအတွက်ဖြစ်စေ၊ အလုပ်ကို စီစဉ်ဖို့တွက်ဖြစ်စေ၊ အကြံပြုချက်တွေ လုပ်ကြတော့ ကျွန်တော့်မှာ အကောင်းဆုံး စိတ်ကူးတွေ ရှိတယ်လို့ အမြဲတွေးခဲ့တယ်။ တာဝန်မှာ အစ်ကိုဂျက်စတင် မတက်ကြွဖြစ်တဲ့အခါ မိတ်သဟာယပြုပြီး မိတ်သဟာယကတစ်ဆင့် သူ့ကို ကျွန်တော် မကူညီခဲ့ဘဲ၊ အစွမ်းအစညံ့ပြီး ဝန်ထုပ်မထမ်းတဲ့အတွက် သူ့ကို စိတ်နှလုံးထဲမှာ အထင်သေးခဲ့ပြီး၊ ကိစ္စတွေကို ပြီးစေနိုင်တာ တခြား ဘယ်သူမှမရှိဘဲ ကျွန်တော်ပဲရှိတဲ့အလား အရာရာကို ကိုယ့်ဘာသာလုပ်ရင်းနဲ့ လုံးဝကို ထိန်းချုပ်ခဲ့တယ်။ တခြားလူတွေရဲ့ ကျွမ်းကျင်မှု ချို့တဲ့နေတဲ့ ကဏ္ဍတွေကို မြင်တဲ့အခါ၊ ကျွန်တော့် သိနားလည်မှု အမှန်ကန်ဆုံးဖြစ်ပြီး စည်းမျဉ်းတွေကို ကျွန်တော် အသိဆုံးဖြစ်သလိုမျိုး သူတို့ကို အစွမ်းအစနဲ့ သိနားလည်မှု ကင်းမဲ့တဲ့အတွက် အထင်သေးခဲ့တယ်။ အမြဲ တခြားလူတွေကို သေးသိမ်စေပြီး ကိုယ့်ကိုယ်ကိုယ် ချီးမြှောက်နေခဲ့တယ်၊ ကိုယ့်အတွေးနဲ့ အယူအဆတွေက သမ္မာတရားဖြစသလိုမျိုး သူတို့ကို တင်ပြနေခဲ့တယ်။ အချိန်နည်းနည်းအကြာမှာ၊ အရာရာအတွက် ကျွန်တော့်ကို မေးပြီး မှီခိုကြတဲ့အထိ တခြားလူတွေက ဘာတစ်ခုကိုမှ သူတို့ဘာသာ မလုပ်နိုင်သလိုမျိုး၊ ကျွန်တော် လုပ်ရမှာလိုမျိုး ခံစားခဲ့ကြတယ်။ ကျွန်တော်မရှိခဲ့ရင်၊ သူတို့ ရှေ့မဆက်ရဲကြတော့ဘူး။ ဘုရားနှုတ်ကပတ်တော်မှာ ဖတ်ရတယ်။ “၎င်းတို့၏ မာနထောင်လွှားမှုနှင့် မိမိဘာသာ ကြီးကျယ်နေမှုသည် အဆင့်တစ်ရပ်သို့ ရောက်သည့်အခါ၊ ၎င်းတို့၏ စိတ်နှလုံးတွင် ဘုရားသခင်အတွက် နေရာတစ်နေရာမရှိတော့ဘဲ ဘုရားသခင်ကို ဘေးဖယ်ထားသည်။ ထို့နောက်တွင် ၎င်းတို့သည် ဘုရားဖြစ်လိုသည်။ လူတို့ကို ၎င်းတို့အား နာခံစေချင်သည်။ ၎င်းတို့သည် ကောင်းကင်တမန်မင်းဖြစ်လာသည်။” ကျွန်တော် အရှက်ရပြီး အပြစ်ရှိတဲ့ စိတ်ခံစားရတယ်၊ ဘုရားနှုတ်ကပတ်တော် ထုတ်ဖော်ပြချက်နဲ့ ရင်ဆိုင်ခဲ့ရတယ်။ ကျွန်တော့်မှာ အရမ်းဆိုးရွားတဲ့ ပြဿနာရှိမှန်း သဘောပေါက်လိုက်တယ်။ ကိုယ့်ကိုယ်ကိုယ် ဖျာလိုလိပ်ထိပ်ပေါ် တင်ထားတယ်၊ ကိုယ့်မှာ ဆုကျေးဇူးနဲ့ အစွမ်းအစရှိတယ်၊ ပုံမှန်လူတစ်ယောက်မဟုတ်ဘဲ၊ ကြီးကြပ်ဖို့၊ ဦးဆောင်ဖို့ အဓိကကျတာတွေ အလိုလိုရှိပြီး တခြားလူတွေက အစွမ်းအစ ကင်းမဲ့ကြလို့ သူတို့ကို ဦးဆောင်က ဘုရားက ကျွန်မကို စီမံထားတာလို့ အမြဲ စဉ်းစားနေခဲ့တယ်။ ကျွန်တော့်ရဲ့ ဒီအတွေးနဲ့ စိတ်ကူးတွေကို စဉ်းစားတာက လန့်စေပြီး အော်ဂလီလည်း ဆန်စေတယ်။ ကျွန်တော် အရှက်မရှိခဲ့မှန်း တကယ် သိခဲ့တယ်။ အားလုံးက ဘုရားရဲ့ ဦးဆောင်မှုကို လက်ခံပြီး သမ္မာတရား စည်းမျဉ်းတွေကို ကျိုးနွံနာခံရင်းနဲ့ တာဝန်တွေကို လုပ်ဖို့ ကျွန်တော်တို့ အတူတူ အလုပ်လုပ်ကြပေမဲ့၊ ကျွန်တော်က လူတိုင်းကို ကိုယ့်ဦးဆောင်မှုကို လက်ခံစေပြီး ကိုယ့်ကို ကျိုးနွံနာခံစေခဲ့တယ်။ ကျွန်တော် မှားခဲ့တာပဲ။ ဆင်ခြင်တုံတရားအားလုံး ဆုံးရှုံးသွားအောင်ကို ကျွန်တော် အရမ်းမာနထောင်လွှားလာခဲ့တယ်။ ဘုရားက နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်ထဲမှာ ပြောတယ်။ “လူသားသည် မိမိကိုယ်ကို မကြီးမြတ်စေသင့်သကဲ့သို့ မိမိကိုယ်ကို မချီးမြှောက်သင့်ပေ။ ဘုရားသခင်ကို ကိုးကွယ်ကာ ချီးမြှောက်သင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်) ကျွန်တော့်စိတ်နှလုံးထဲမှာ၊ ကျန်တဲ့အဖွဲ့ထက် ကျွန်တော်က ပို့မြင့်တဲ့ အဆင့်မှာရှိတယ်လို့ အမြဲခံစားခဲ့ပြီး၊ တခြားညီအစ်ကို မောင်နှမတွေရဲ့အထက်မှာ ကိုယ့်ကိုယ်ကိုယ် အမြဲထားခဲ့တယ်။ မမှန်တဲ့နေရာမှာ ကျွန်တော် ရပ်နေခဲ့တာ။ ကိုယ့်ကိုယ်ကိုယ် ဖျာလိုလိပ် ထိပ်ပေါ်တင်နေခဲ့တာ။ ဒီအတွေးက တကယ်ကို စိုးရိမ်စရာဖြစ်တယ်၊ ကျွန်တော့်အတွက် တကယ် လန့်စရာပဲ။ ချက်ချင်း ကျွန်တော် ဆုတောင်းတယ်၊ “ဘုရားသခင်၊ ကျွန်တော် အရမ်းမာနထောင်လွှားပြီး ကိုယ့်ကိုယ်ကိုယ် ယုံကြည်ခဲ့တယ်။ နည်းနည်းမှ မသိဘဲ ကိုယ်တော့်ရဲ့ စိတ်သဘောထားကို ကျွန်တော် ပုန်ကန်ပြစ်မှားခဲ့တယ်။ နောင်တရချင်ပါတယ်၊ ယူသင့်တဲ့နေရာကို ယူပြီး တာဝန်ကို ကောင်းကောင်း လုပ်ချင်ပါတယ်”လို့ပေါ့။ နောက်ပိုင်းမှာ ကြီးကြပ်ရေးမှူးက ကျွန်တော့်ကို လာမိတ်သဟာယပြုပေးတယ်။ ညီအစ်ကို မောင်နှမအနည်းငယ်က ကျွန်တော်နဲ့ အတူအလုပ်လုပ်ရတာ တကယ် စိတ်ကျဉ်းကျပ်ရတယ်လို့ ပြောကြောင်း သူက ပြောတယ်။ ကျွန်တော်က တခြားလူတွေပေါ် မထီမဲ့မြင့်ပြု၊ အထင်သေးပြီး၊ သူတို့ရဲ့ စိတ်ကူးတွေကို အမြဲ ကဖျက်ယဖျက်လုပ်တယ်လို့ ပြောပြီး၊ သူတို့ထဲက တချို့က ပြောတယ်၊ “အရင်က မာနထောင်လွှားတဲ့ လူတွေကို မြင်ဖူးပေမဲ့ ဘယ်သူကိုမှ ဒီလို မတွေ့ဖူးဘူး”တဲ့။ ဒီစကားတွေက ကျွန်တော့်စိတ်နှလုံးကို တန်းထိတယ်။ ညီအစ်ကို မောင်နှမတွေက ကျွန်တော့်ကို အဲဒီလို လူစားမျိုးအဖြစ် မြင်ခဲ့တာ၊ သူတို့ကို ကျွန်တော် ဆွဲထားပြီး၊ အရမ်းနာကျင်စေခဲ့တာကို ကျွန်တော် လုံးဝ စိတ်ကူးမိခဲ့ဘူး။ ရက်အနည်းငယ်ကြာ စိတ်နှလုံးထဲမှာ ဓါးတစ်ချောင်ရှိသလို ခံစားခဲ့ရတယ်။ အထူးသဖြင့် အလုပ်ကိစ္စ ဆွေးနွေးနေချိန်မှာ၊ တခြားဘယ်သူမှ စကားထုတ်မပြောရဲကြသလို၊ အခြေအနေက အထူးသဖြင့် အေးတိအေးစက် ဖြစ်နေခံ့တယ်။ ပိုလို့တောင် ပြစ်တင်ရှုတ်ချတာ ခံစားမိတယ်။ ဒါက သူတို့ပေါ် ကျွန်တော် ထားခဲ့တဲ့ ကန့်သတ်ချက်တွေကြောင့်သက်သက် ဖြစ်မှန်း သိခဲ့တယ်။ ကိုယ့်ရဲ့ နာကျင်မှုနဲ့ စိတ်ဆင်းရဲမှုမှာ အစစ်အမှန် သုံးသပ်ပြီး ဝင်ရောက်အောင် လမ်းပြဖို့ တောင်းလျှောက်ရင်းနဲ့ ဘုရားရှေ့ကို ဆုတောင်းခြင်းနဲ့ ကျွန်တော် လာတယ်။

ကျွန်တော့်ရဲ့ ဝတ်ပြုဆုတောင်းခြင်းမှာ ကိုယ့်ကိုယ်ကိုယ် ပိုသိနားလည်စေတဲ့ ဘုရားနှုတ်ကပတ်တော်တစ်ပိုဒ် ဖတ်ခဲ့ရတယ်။ ဘုရားသခင်၏ နှုတ်ကပတ်တော်၌ ပြောထားသည်- “အချို့ခေါင်းဆောင်များသည် မည်သည့်အခါမျှ စည်းမျဉ်းနှင့်အညီ အလုပ်မလုပ်ကြဘဲ ထင်ရာစိုင်းကြသည်။ တစ်ဖက်သတ်ပြုမူပြီး အလျင်စလို လုပ်ဆောင်ကြသည်။ ညီအစ်ကို မောင်နှမများက ဤအရာကို ထောက်ပြကြသည်။ ‘ခင်ဗျားက မလုပ်ခင်မှာ သူများတွေနဲ့ သိပ်မတိုင်ပင်ဘူး။ ခင်ဗျားရဲ့ အကဲဖြတ်ချက်တွေ၊ ဆုံးဖြတ်ချက်တွေကို ချပြီးတော့မှပဲ ကျွန်တော်တို့က သိရတယ်။ ဘာလို့ သူများတွေနဲ့ မတိုင်ပင်တာလဲ။ ဆုံးဖြတ်ချက်တချို့ကို ချတဲ့အခါမှာ ဘာလို့ ကျွန်တော်တို့ကို ကြိုပြီးမပြောတာလဲ။ ခင်ဗျားလုပ်တာက မှန်တယ်ဆိုရင်တောင်၊ ခင်ဗျားရဲ့ အစွမ်းအစက ကျွန်တော်တို့ထက်ပိုပြီးကောင်းရင်တောင် ကျွန်တော်တို့ကို အရင်အသိပေးသင့်ပါတယ်။ အနည်းဆုံးတော့ ဘာတွေဖြစ်နေတယ်ဆိုတာ ကျွန်တော်တို့မှာ သိပိုင်ခွင့်ရှိပါတယ်။ ခင်ဗျား ကိုယ့်ဘာသာ အမြဲ ထင်ရာစိုင်းနေတာက အန္တိခရစ်လမ်းကြောင်းကို လျှောက်နေတာပဲ’ ဟူ၍ ပြောကြသည်။ ဤအရာကို ခေါင်းဆောင်က အဘယ်သို့ပြန်ပြောသည်ကို သင်ကြားရမည်နည်း။ ‘အိမ်မှာ ကျွန်တော်က အဆုံးအဖြတ်ပေးတဲ့သူပဲ။ ကိစ္စအကြီးအငယ်အားလုံးကို ကျွန်တော် ဆုံးဖြတ်ရတယ်။ ကျွန်တော်က ဒါကို အကျင့်ဖြစ်နေပြီ။ ကျွန်တော့် မိသားစုကြီးထဲက တစ်ယောက်ယောက်က ပြဿနာရှိတဲ့အခါ သူတို့က ကျွန်တော့်ဆီလာပြီး ဘာလုပ်ရမယ်ဆိုတာ အဖြေရှာခိုင်းတယ်။ ကျွန်တော့်မှာ ဖြေရှင်းချက်တွေ အများကြီးရှိတယ်ဆိုတာ သူတို့အားလုံးသိကြတယ်။ ဒါကြောင့် အဆုံးအဖြတ်ပေးတာက အမြဲတမ်းကျွန်တော်ဖြစ်ပြီး ကျွန်တော့်အိမ်ရဲ့ ကိစ္စတွေမှာ ကျွန်တော်က ဦးဆောင်ရတယ်။ အသင်းတော်ကို ကျွန်တော်လာတဲ့အခါ ကျွန်တော် စိတ်ပူစရာမလိုဘူးလို့ ထင်ခဲ့တာ။ ဒါပေမဲ့ ဖြစ်ချင်တော့ ကျွန်တော်က ခေါင်းဆောင်အဖြစ် အရွေးခံခဲ့ရတယ်။ ကျွန်တော် မတတ်နိုင်ဘူး။ ကျွန်တော်က ဒီကံကို ပါလာတာပါ။ ဘုရားက ကျွန်တော့်ကို ဒီကျွမ်းကျင်မှုပေးခဲ့တယ်။ ကိစ္စတွေကို အဖြေရှာပြီး လူတွေအတွက် ဆုံးဖြတ်ချက်တွေချဖို့ ကျွန်တော် မွေးလာတာပါ’ ဟူ၍ဖြစ်သည်။ ဆိုလိုသည်မှာ သူသည် အရာရှိတစ်ယောက်အဖြစ် မွေးဖို့ ကံပါလာသည်၊ အခြားလူတိုင်းက သာမန်လူ၊ အသုံးချခံများသာဖြစ်သည်။ ၎င်းတို့သည် အစေခံများဖြစ်ရန် မွေးဖွားလာကြသည်။ ညီအစ်ကိုမောင်နှမများက ဤခေါင်းဆောင်၏ ပြဿနာကို မြင်ပြီး ထောက်ပြသည့်တိုင်အောင် သူက လက်မခံသကဲ့သို့ ကိုင်တွယ်ဖြေရှင်းခြင်း၊ ကိုင်တွယ်ဖြေရှင်းခြင်း၊ ပြုပြင်ခြင်းကိုလည်း လက်မခံဘဲ ငြင်းဆန်ပြီး အာခံသည်မှာ သူ့ကို ထုတ်ပယ်ပစ်ရန် ညီအစ်ကိုမောင်နှမများ ပွက်ပွက်ညံအောင် တောင်းဆိုကြသည်အထိပင် ဖြစ်သည်။ ထိုအချိန်တစ်လျှောက်လုံးတွင်လည်း ‘ငါ့လို အစွမ်းအစမျိုးနဲ့ဆို ငါဘယ်သွားသွား ကြီးကြပ်ဖို့ ကံပါလာတာပဲ။ မင်းတို့လို အစွမ်းအစတွေနဲ့ဆိုရင် ဘယ်သွားသွား အစေခံတွေ၊ အစေခံ မိန်းကလေးတွေ ဖြစ်နေမှာပဲ။ အမိန့်ပေးခံရဖို့က မင်းတို့ရဲ့ ကံကြမ္မာပဲ’ ဟူ၍ စဉ်းစားလျက်ရှိသည်။ ဤသို့သောအရာများကို အစဉ်ပြောခြင်းအားဖြင် သူသည် မည်သို့သောစိတ်သဘောထားမျိုးကို ဖွင့်ပြသနည်း။ ဤသည်မှာ ဖောက်ပြန်ပျက်စီးသော စိတ်သဘောထားဖြစ်သည်မှာ ရှင်းသည်။ သို့တိုင်အောင် သူသည် ဤအရာကို အားသာချက်နှင့် အရည်အချင်းအဖြစ်သူတစ်ပါးတို့ကို အရှက်ကင်းမဲ့စွာ မျှဝေပြီး ကြွားဝါသည်။ မိမိသည် ဖောက်ပြန်ပျက်စီးသော စိတ်သဘောထားတစ်ခုကို ဖွင့်ပြသောအခါ ကိုယ့်ကိုယ်ကိုယ် ဆင်ခြင်သင့်သည်။ ယင်းကို သိဖို့လိုသည်။ နောင်တရပြီး စွန့်ပစ်ဖို့လိုအပ်သည်။ စည်းမျဉ်းနှင့်အညီ လုပ်ဆောင်သည်အထိ သမ္မာတရားကို လိုက်စားသင့်သည်။ သို့ရာတွင် ဤခေါင်းဆောင်သည် ဤနည်းဖြင့် လက်တွေ့မလုပ်ဆောင်ဘဲ မိမိ၏ အမြင်များကို ဆက်လက်လုပ်ဆောင်လျက်ဖြင့် ပြောင်းလဲ၍ မရနိုင်ဘဲ ရှိနေသည်။ ဤအပြုအမူများမှ၊ သူသည် သမ္မာတရားကို အနည်းငယ်မျှပင် လက်မခံဘဲ သမ္မာတရားကို ရှာဖွေသူလုံးဝ မဟုတ်သည်ကို မြင်နိုင်ပေသည်။ သူသည် သူ့အား ဖော်ထုတ်ပြီး ကိုင်တွယ်ဖြေရှင်းသူ မည်သူကိုမဆို နားမထောင်ဘဲ ကျိုးကြောင်းပြပြောဆိုမှုများစွာ ရှိနေသည်။ ‘ဟင်း။ ကျွန်တော်က ဒီလိုပဲ။ ဒါက အရည်အချင်းလို့ခေါ်တယ်။ စွမ်းရည်လို့ခေါ်တယ်။ ခင်ဗျားတို့ထဲမှာ ဘယ်သူက ဒါတွေရှိလဲ။ ကျွန်တော်က ကြီးကြပ််ဖို့အတွက် မွေးကတည်းက ကံပါလာတာ။ ဘယ်ကိုသွားသွား ကျွန်တော်က ခေါင်းဆောင်ပဲ။ ကျွန်တော်က ကိုယ်လက်ညှိုးညွှန်ရာ ရေဖြစ်တာတွေ၊ ကိစ္စတွေကို ဘယ်လိုကိုင်တွယ်ရမလဲ ကိုယ့်ဘာသာ စဉ်းစားတာတွေနဲ့ အသားကျနေပြီ။ သူများတွေနဲ့ တိုင်ပင်တတ်တာ မဟုတ်ဘူး။ ဒါက ကျွန်တော့်စရိုက်လက္ခဏာပဲ။ ကျွန်တော့်ရဲ့ ကိုယ်ပိုင်ဆွဲဆောင်မှုပဲ။’ ဤသည်မှာ လက်လွတ်စပယ် အရှက်ကင်းမဲ့ခြင်းမဟုတ်သလော။ သူသည် ဖောက်ပြန်ပျက်စီးသည့် စိတ်သဘောထားရှိသည်ကို အသိအမှတ်မပြုသောအခါတွင် လူသားကို တရားစီရင်ပြီး ဖော်ထုတ်သောဘုရားနှုတ်ကပတ်တော်များကို အသိအမှတ်မပြုသည်မှာ ရှင်းသည်။ ထိုသို့ဖြစ်မည့်အစား သူ၏ မိစ္ဆာဒိဋ္ဌိအယူများနှင့် အတွေးမှားများကို သမ္မာတရားအဖြစ် မှတ်ယူသည်။ လူတိုင်းကို သူ့အား လက်ခံစေပြီး လေးစားအောင်ပြုလုပ်သည်။ ဘုရားအိမ်တော်တွင် အုပ်စိုးသည်မှာ သမ္မာတရားမဖြစ်သင့်ဘဲ သူဖြစ်သင့်သည်ဟု သူ၏ စိတ်နှလုံးတွင် မှတ်ယူသည်။ ယင်းမှာ ၎င်းတို့ဖြစ်သင့်သည်။ ၎င်းတို့ပြောသည့်အတိုင်း ဖြစ်သင့်သည်။ ဤသည်မှာ ပြောင်ပြောင်တင်းတင်း အရှက်မရှိခြင်းမဟုတ်သလော။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၁)) ဘုရားနှုတ်ကပတ်တော်ကနေ ဒီဖွင့်ပြချက်နဲ့ ရင်ဆိုင်ရတော့ ကျွန်တော် ရှက်မိတယ်။ အဲဒါ ကျွန်တော် ပြုမူခဲ့တဲ့ ပုံစံပါပဲ။ ကျွန်တော့်မှာ ကျွမ်းကျင်မှုတချို့ရှိပြီး အသိဉာဏ်နဲ့ အစွမ်းအစ နည်းနည်း ရှိပုံပေါ်ခဲ့လို့၊ ဆုံးဖြတ်ပိုင်ခွင့် ရှိသင့်တယ်လို့ တွေးခဲ့တယ်။ ကျွန်တော် မြင်တဲ့အတိုင်းဆိုရင် တခြားညီအစ်ကို မောင်နှမတွေက ဘာကိုမှ ကောင်းကောင်း မလုပ်နိုင်ကြဘူး၊ ပြီးတော့ တစ်ယောက်ယောက်က ကျွန်တော့် ပြဿနာကို ထောက်ပြချိန်မှာတောင် အလေးအနက် မထားခဲ့ဘူး။ ကျွန်တော့်မှာ အစွမ်းအစရှိပြီး အကြံပြုချက်တွေ မှန်ခဲ့လို့သာ မာနထောင်လွှားခဲ့တာလို့ တွေးခဲ့တယ်။ ကိုယ့်ကိုယ်ကိုယ် လုံးဝ မသိခဲ့ဘူး။ အမှန်တော့၊ ညီအစ်မတစ်ယောက် ရှာတွေ့ခဲ့တဲ့ သင်ကြားမှု အချက်အလက်တွေကို မသုံးမကျသလို ကျွန်တော် ဖယ်ပစ်ခဲ့ပေမဲ့၊ အဲဒါတွေက ကိုးကားချက်စံတချို့ရှိပြီး အကြံပြုချက်ကောင်းတချို့ ပေးတယ်လို့ မြင်ခဲ့သလိုမျိုး အကြိမ်တော်တော်များများမှာ ပြဿနာကို ကျွန်တော် မှန်မှန်ကန်ကန် မမြင်နိုင်ခဲ့သလို၊ အကျယ်တဝင့် မစဉ်းစားခဲ့ဘူး။ အချို့ကိစ္စတွေမှာ မှန်ကန်တဲ့ စိတ်ကူး ရှိခဲ့ပေမဲ့၊ မာနထောင်လွှားမှုနဲ့ တခြားလူတွေကို အတင်း လက်မခံစေခဲ့သင့်ဘူးလေ။ စည်းမျဉ်းတွေနဲ့ ကိုယ်ကိုယ်တိုင်ရဲ့ သိနားလည်မှုနဲ့ အမြင်တွေအပေါ် မိတ်သဟာယ ပြုသင့်ပြီး၊ ကျွန်တော်ပြောတာ သင့်တော်တယ်လို့ လူတိုင်း ခံစားရရင် အလိုလို လက်ခံကြမှာပဲလေ။ ဒါပေမဲ့ အဲဒီအစား၊ မာနထောင်လွှားပြီး ကိုယ့်ကိုယ်ကိုယ် ယုံကြည်ခဲ့သလို၊ တခြားလူတွေရဲ့ အားသာချက်ကို လုံးဝ မမြင်ခဲ့ဘူး၊ ကိုယ့်ကိုယ်ကိုယ် မသုံးသပ်ခဲ့ဘူး။ ဘယ်အရာတွေပေါ် မှန်ကန်တဲ့ ဆုံးဖြတ်ချက်ချခဲ့ပြီး၊ အလုပ်မှာ ဘယ်ပြဿနာတွေကို ရှာတွေ့ပြီး၊ ဖြေရှင်းခဲ့တယ်ဆိုတဲ့ တွက်ချက်မှုတွေကို စိတ်ထဲ မကြာခဏ လုပ်နေခဲ့တယ်။ ဒီ “အောင်မြင်မှုတွေ”ကို ပိုတွက်ချက်လေ၊ တခြားလူတွေထက် ကျွန်တော် ပိုတော်လေလို့ ခံစားရတယ်။ မာနထောင်လွှားမှုက ပိုပြင်းထန်ခဲ့ပြီး လူတွေကို ပိုပိုပြီး အထင်သေးခဲ့တယ်။ ကျွန်တော်က ကြီးကြပ်ရေးမှူး ကဏ္ဍအတွက် ဖြစ်တယ်လို့တောင် တွေးခဲ့တယ်။ ဒါကြောင့် ကျွန်တော ကိုယ့်ဘာသာ ကြီးကျယ်နေခဲ့ပြီး အရာရာမှာ ဆုံးဖြတ်ပိုင်ခွင့် ရှိချင်ခဲ့တယ်။ အရမ်းမာနထောင်လွှားပြီး ယုတ္တိမတန်ခဲ့သလို၊ ကျွန်တော့်ရဲ့ ဆိုးယုတ်တဲ့ စိတ်သဘောထား နည်းနည်းမှ မပြောင်းလဲခဲ့ဘူး။ တခြားလူတွေနဲ့တောင် အဆင်မပြေနိုင်ခဲ့ဘူး။ မာနထောင်လွှားဖို့ ကျွန်တော့်မှာ ဘာရှိခဲ့လို့လဲ။ အဲဒီလို ကိုယ့်ကိုယ်ကိုယ် ကျေနပ်အားရလွန်းတာက တကယ် သနားစရာပဲ။ အဲဒါတွေအားလုံးကို ပြန်ကြည့်တော့၊ ကျွန်တော် ကြမ်းကြုတ်ပြီး ဗိုလ်ကျလွန်းခဲ့ပုံကို မြင်ခဲ့ရပြီး နောင်တနဲ့ ပြည့်ခဲ့တယ်။

နောက်ပိုင်းမှာ ဖတ်ခဲ့တဲ့ စာနောက်တစ်ပိုဒ် ရှိတယ်။ “မိမိ၏ တာဝန်ကို ပြည့်ပြည့်ဝဝ ဖြည့်ဆည်းခြင်းသည် ခက်ခဲသည်ဟု သင်တို့ပြောမည်လော။ အမှန်တွင်၊ မခက်ခဲပေ။ လူတို့အနေဖြင့် နှိမ့်ချခြင်းသဘောတစ်ခုသာ ခံယူနိုင်ရမည်၊ အသိစိတ်အနည်းငယ် ပိုင်ဆိုင်နိုင်ရမည်ဖြစ်ပြီး သင့်တော်သော အနေအထားတစ်ခု ခံယူနိုင်ရမည်ဖြစ်သည်။ သင် မည်မျှ ပညာတတ်ပါစေ၊ မည်သည့် ဆုများကို သင် ရရှိပြီးဖြစ်ပါစေ၊ သို့မဟုတ် သင် မည်မျှ စွမ်းဆောင်ရရှိပြီးဖြစ်ပါစေ၊ သင်၏ အဆင့်အတန်းနှင့် ရာထူးတို့ မည်မျှမြင့်မားနိုင်ပါစေ ဤအရာများအားလုံးကို သင်လက်လွှတ်ရမည်။ သူတစ်ပါးကို အထက်စီးမှ မဆက်ဆံရချေ။ ဤအရာအားလုံးသည် အချည်းနှီးအဖြစ် မှတ်ယူ၍ ရပေသည်။ ဘုရားအိမ်တော်တွင် ဤဂုဏ်အသရေတို့ မည်မျှကြီးမားပါစေ ဤအပေါ်ယံအရာများသည် သမ္မာတရား မဟုတ်သည့်အတွက် သမ္မာတရားထက် မမြင့်မားနိုင်သလို၊ သမ္မာတရား၏နေရာကို မယူနိုင်ချေ။ ဤကိစ္စနှင့်ပတ်သက်၍ သင် ရှင်းလင်းရမည် ဖြစ်သည်။ သင်က ‘ကျွန်ုပ်သည် အလွန် အထုံပါရမီရှိသည်၊ ကျွန်ုပ်၌ အလွန်ထက်မြက်သည့်ဉာဏ် ရှိသည်၊ ကျွန်ုပ်၏ တုံ့်ပြန်မှုသည် အလွန်မြန်သည်၊ ကျွန်ုပ်သည် မြန်မြန်ဆန်ဆန် သင်ယူနိုင်သူတစ်ဦး ဖြစ်ပြီး ပြီးလျှင် ကျွန်ုပ်၌ အလွန့်အလွန်ကောင်းသော မှတ်ဉာဏ် ရှိသောကြောင့်၊ အဆုံးသတ် ဆုံးဖြတ်ချက်ချဖို့ ကျွန်ုပ် အရည်အချင်းပြည့်မီသည်’ဟု ပြောလျှင်၊ ဤအရာများကို အရင်းနှီးအဖြစ် သင် အစဉ် အသုံးပြုပြီး ယင်းတို့ကို တန်ဖိုးရှိသော၊ အပြုသဘောဆောင်သော အရာများအဖြစ် မြင်ပါက၊ ဤသည်မှာ ပြဿနာဖြစ်သည်။ သင်၏စိတ်နှလုံးကို ဤအရာများက နေရာယူပါက၊ ယင်းတို့သည် သင်၏စိတ်နှလုံးထဲ အမြစ်တွယ်ပြီးဖြစ်ပါက၊ သင့်အတွက် သမ္မာတရားကို လက်ခံဖို့ ခက်ခဲလိမ့်မည်ဖြစ်ပြီး ယင်း၏ အကျိုးဆက်များမှာ မတွေးရက်စရာဖြစ်သည်။ ထို့ကြောင့် သင်ချစ်သည့်၊ ကောင်းပုံရသည့်၊ သင့်အတွက် အဖိုးတန်သည့် ထိုအရာများကို ဦးစွာချပြီး ငြင်းပယ်ရမည်။ ထိုအရာများသည် သမ္မာတရား မဟုတ်ပေ။ ယင်းထက်၊ ၎င်းတို့သည် သမ္မာတရားထဲသို့ ဝင်ရောက်ခြင်းမှ သင့်ကို ပိတ်ဆို့နိုင်ပေသည်။ ယခုအချိန်တွင် လုပ်ဆောင်ရန်အလိုအပ်ဆုံးသောအရာမှာ သင်၏တာဝန်ထမ်းဆောင်ခြင်းသည် ပြည့်မီလာသည်အထိ၊ သင်၏တာဝန်ကို ထမ်းဆောင်ရာတွင် သမ္မာတရားကို ရှာဖွေပြီး၊ သမ္မာတရားနှင့်အညီ လက်တွေ့လုပ်ဆောင်ရမည်။ အကြောင်းမှာ ပြည့်မီသည့် တာဝန်ထမ်းဆောင်မှုသည် အသက်ဝင်ရောက်မှုလမ်းကြောင်းပေါ်သို့ ပထမဆုံးခြေလှမ်းမျှသာ ဖြစ်သောကြောင့် ဖြစ်သည်။ ဤတွင် ‘ပထမဆုံး ခြေလှမ်း’ ဆိုသည်မှာ အဘယ်အရာကို ဆိုလိုသနည်း။ ခရီးတစ်ခုအား စတင်ခြင်းကို ဆိုလိုသည်။ အရာရာအားလုံးတွင် ခရီးကို စတင်ရမည့်အရာတစ်ခုရှိသည်။ အခြေခံအကျဆုံး၊ အဓိကအကျဆုံးအရာတစ်ခုဖြစ်သည်။ ပြည့်မီသည့် တာဝန်ထမ်းဆောင်မှုကို ရရှိခြင်းသည် အသက်သို့ ဝင်ရောက်မှုလမ်းကြောင်းဖြစ်သည်။ သင်၏တာဝန်ထမ်းဆောင်မှုသည် ယင်းကို လုပ်ဆောင်သည့်နည်းလမ်းနှင့် ကိုက်ညီရုံမျှသာရှိသော်လည်း သမ္မာတရားစည်းမျဉ်းများနှင့် မကိုက်ညီလျှင် သင်သည် သင့်တာဝန်ကို ပြည့်မီစွာ ထမ်းဆောင်နေခြင်းမဟုတ်ပေ။ ထို့ကြောင့် ဤအရာနှင့် ပတ်သက်၍ မည်သို့ လုပ်ဆောင်ရမည်နည်း။ သမ္မာတရားစည်းမျဉ်းအပေါ်တွင် အားစိုက်လုပ်ဆောင်ပြီး ရှာဖွေရမည်။ သမ္မာတရားစည်းမျဉ်းများဖြင့် ပြင်ဆင်ခြင်းသည် အရေးပါသည့်အရာဖြစ်သည်။ သင်၏ အပြုအမူနှင့် စိတ်ကို တိုးတက်စေရုံမျှသာရှိသော်လည်း သမ္မာတရားစည်းမျဉ်းများဖြင့် ပြင်ဆင်မထားလျှင် အသုံးမဝင်ပေ။ သင့်တွင် ဆုကျေးဇူး၊ သို့မဟုတ် အထူးကျွမ်းကျင်သောအရာတစ်ခုခုရှိနိုင်သည်။ ဤသည်မှာ ကောင်းသည့်အရာဖြစ်သည်။ သို့သော် ယင်းကို သင်၏တာဝန်ထမ်းဆောင်ခြင်းတွင် အသုံးပြုခြင်းကသာလျှင် ယင်းကို မှန်ကန်စွာ အသုံးပြုနေခြင်းဖြစ်သည်။ သင်၏ တာဝန်ကို ကောင်းစွာထမ်းဆောင်ခြင်းသည် သင်၏ လူ့သဘာဝ၊ သို့မဟုတ် ပင်ကိုယ်စရိုက်တွင် တိုးတက်မှုမလိုအပ်သကဲ့သို့ သင်၏ ဆုကျေးဇူး၊ သို့မဟုတ် ပါရမီကို ဘေးဖယ်ရန်လည်း မလိုပေ။ ဤသည်မှာ လိုအပ်သည့်အရာမဟုတ်ပေ။ အရေးပါသည့်အရာမှာ သမ္မာတရားကို သင်နားလည်ပြီး ဘုရားသခင်ကို ကျိုးနွံနာခံရန် သင်ယူခြင်းဖြစ်သည်။ သင်သည် တာဝန်ထမ်းဆောင်သောအခါ သင်၏ ဖောက်ပြန်ပျက်စီးသောစိတ်သဘောထားက ပွင့်အန်ထွက်လာမည်မှာ မလွှဲမရှောင်သာသလောက်ပင်ဖြစ်သည်။ ထိုသို့သောအချိန်တွင် သင် မည်သည့်အရာကို လုပ်ဆောင်သင့်သနည်း။ ပြဿနာကို ဖြေရှင်းရန် သမ္မာတရားကို ရှာဖွေပြီး သမ္မာတရားစည်းမျဉ်းများနှင့်အညီ ဆောင်ရွက်ရမည်။ ဤအရာကို လုပ်ဆောင်လော့။ သင်၏တာဝန်ကို ကောင်းစွာထမ်းဆောင်ခြင်းသည် မည်သည့်ပြဿနာကိုမျှ ဖြစ်စေမည်မဟုတ်ပေ။ သင်၏ ဆုကျေးဇူး၊ သို့မဟုတ် အထူးကျွမ်းကျင်မှုသည် မည်သည့်နယ်ပယ်တွင်ဖြစ်စေ၊ သို့မဟုတ် မည်သည့်နေရာတွင် အသက်မွေးမှုဆိုင်ရာ အသိပညာအချို့ သင်ရှိသည်ဖြစ်စေ သင်ထမ်းဆောင်ရမည့်ထိုတာဝန်ကို ထမ်းဆောင်ရာတွင် အသုံးပြုရန် သင်သင်ယူခဲ့သောထိုအရာကို သယ်ဆောင်လာနိုင်သည်။ တာဝန်ထမ်းဆောင်ခြင်းတွင် ဆုကျေးဇူးများ၊ အထူးကျွမ်းကျင်မှုများ၊ သို့မဟုတ် အသက်မွေးအလုပ်ဆိုင်ရာ အသိပညာများကို အသုံးပြုခြင်းသည် အသင့်လျော်ဆုံးဖြစ်သည်။ သို့သော် သမ္မာတရားဖြင့်လည်း ပြင်ဆင်ထားပြီး စည်းမျဉ်းများနှင့်အညီ လုပ်ဆောင်နိုင်ရမည်။ ထိုအခါမှသာ သင်၏တာဝန်ကို ထမ်းဆောင်နိုင်သည်။ ဤသည်မှာ အစောပိုင်းတွင် ပြောဆိုခဲ့သော အသွားနှစ်ဖက်ပါသည့် နည်းလမ်းဖြစ်သည်။ အသွားတစ်ဖက်မှာ အသိစိတ်နှင့် ဆင်ခြင်တုံတရားရှိခြင်းဖြစ်ပြီး အခြားတစ်ဖက်မှာ သင်၏ ဖောက်ပြန်ပျက်စီးမှုကို ဖြေရှင်းရန် သမ္မာတရားကို ရှာဖွေရမည် ဖြစ်သည်။ မိမိတာဝန်ကို ဤနည်းဖြင့် ထမ်းဆောင်ခြင်းအားဖြင့် အသက်သို့ဝင်ရောက်ပြီး မိမိတာဝန်ကို ပြည့်မီစွာ ထမ်းဆောင်နိုင်လာကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။) ဘုရားနှုတ်ကပတ်တော်ကို တွေးဆရင်းနဲ့ တစ်ယောက်ယောက်က တာဝန်ကို လုံလောက်အောင် ကောင်းကောင်း လုပ်ခြင်း ရှိမရှိဆိုတာကို သူတို့ ဘယ်လောက် ပြီးစီးပုံပေါ်တယ်ဆိုတာနဲ့ မှန်မှန်ကန်ကန် ပြီးစီးခြင်း ရှိမရှိဆိုတာအရ မဟုတ်ဘဲ၊ သူတို့တာဝန်မှာ ဘယ်လမ်းကြောင်း လျှောက်ကြတယ်ဆိုတာနဲ့ သမ္မာတရားကို ရှာဖွေပြီး လက်တွေ့လုပ်ကြလားဆိုတာအရ ဘုရားက ချိန်ဆမှန်း သိခဲ့ရတယ်။ မာနထောင်လွှားတဲ့ စိတ်သဘောထားကို ဖြေရှင်းပြီး ကိုယ့်တာဝန်ကို လုံလောက်အောင် ကောင်းကောင်းလုပ်ဖို့ ပထမဆုံးအနေနဲ့ ကျွန်တော် ဂုဏ်ယူရတဲ့ အဲဒီဆုကျေးဇူးနဲ့ အားသာချက်တွေကို ဘေးဖယ်ထားပြီး သမ္မာတရား ရှာဖို့ ဘုရားရှေ့ကို လာရမယ်မှန်းလည်း သိခဲ့ရတယ်။ သမ္မာတရား မရှာဘဲ၊ ဒါမှမဟုတ် စည်းမျဉ်းတွေကို မလိုက်လျှောက်ဘဲ ကိုယ့်အစွမ်းအစနဲ့ ဆုကျေးဇူးတွေပေါ် မှီခိုပြီး ကိစ္စတွေကို ဆက်လုပ်ရင်၊ ကျွန်မ ဘယ်လောက်ပဲ လုပ်ပါစေ ဘုရားက လက်ခံမှာမဟုတ်ဘူး။ အရင်က ကျွမ်းကျင်မှုတွေနဲ့ အစွမ်းအစ မရှိတဲ့အတွက် တခြားလူတွေကို ကျွန်တော် အထင်သေးခဲ့တယ်။ အမှားသေးသေးလုပ်မိတာ၊ တစ်ခုခုကို သူတို့ မပြည့်မစုံ လုပ်မိတာ မြင်ရင်၊ ပွင့်ပွင့်လင်းလင်းရော စိတ်ထဲကပါ မထီမဲ့ပြင်ပြုပြီး အထင်သေးစိတ် ပြည့်ခဲ့တယ်။ ဒါပေမဲ့ ကျွန်တော်ထုတ်တဲ့ ဗီဒီယိုတွေက စိစစ်တည်းဖြတ်တာ တော်တော်များများ ပြန်လုပ်ရပြီး တခြားလူတွေက အကြံတွေပေးတော့၊ ဘယ်သူမှ ကျွန်တော့်ကို အထင်မသေးကြဘဲ ဘာက တိုးတက်ဖို့လိုတယ်ဆိုတာကို စိတ်ရှည်ရှည်နဲ့ ပြောပြကြတယ်။ ဒါ့အပြင် ကျွန်တော်နဲ့အလုပ်လုပ်တဲ့ လူတွေရဲ့ အကြံပြုချက်တွေကို ကျွန်မ တစ်ခါမှ လက်မခံခဲ့သလို၊ တချို့ ညီအစ်ကို မောင်နှမတွေက ကြီးမားတဲ့ ဆုကျေးဇူး၊ အစွမ်းအစရှိခဲ့ပေမဲ့၊ သူတို့တာဝန်မှာ စည်းမျဉ်းတွေ ရှာခဲ့ကြတယ်၊ တခြားလူတွေရဲ့ အကြံပြုချက်တွေကို နှိမ့်နှိမ့်ချချ နားထောင်ပြီး သဟဇာတဖြစ်စွာနဲ့ ပူးပေါင်းလုပ်နိုင်ခဲ့ကြတယ်။ သူတို့နဲ့ ကိုယ့်ကိုယ်ကိုယ် ယှဉ်ကြည့်တာ ကျွန်တော့်အတွက် ရှက်စရာပါ။ သမ္မာတရားထဲ ဝင်ရောက်မှုမှာ ကျွန်တော် ချို့တဲ့နေပုံကို တွေ့ခဲ့ရတယ်။ အဲဒီနောက် ကျွန်တော့်တာဝန်မှာ၊ ကိုယ်နဲ့ တခြားလူတွေကြားမှာ သဘောမတူညီမှုရှိတဲ့အခါ၊ အဲဒါကို သမ္မာတရား လက်တွေ့လုပ်ဖို့ အခွင့်အရေးအနေနဲ့ မြင်ပြီးတော့ ကိုယ့်ကိုယ်ကိုယ် ဘေးဖယ်ပြီး သမ္မာတရားနဲ့ စည်းမျဉ်းတွေ ရှာတာကို လက်တွေ့လုပ်ခဲ့တယ်။

တစ်ခါ ညီအစ်မနှစ်ယောက်နဲ့ ဗီဒီယိုထုပ်လုပ်ရေးကို ဆွေးနွေးနေပြီး၊ ကျွန်တော်တို့မှာ မတူတဲ့ စိတ်ကူးတွေ ရှိကြတယ်။ ကျွန်တော့်မှာ အကောင်းဆုံး စိတ်ကူးရှိတယ်လို့ တွေးမိပြီး ကိုယ်မှန်မှန်း သက်သေပြဖို့ ဘာပြောလို့ရမယ်၊ သူတို့ကို ဘယ်လို ယုံကြည်လက်ခံစေမယ်ဆိုတာကို ကျွန်တော် တွေးနေမိတယ်။ ထခြားလူတွေရဲ့ စိတ်ကူးတွေကို ငြင်းဆိုဖို့ ကိုယ့်အယူအဆကို အသုံးပြုချင်ရင်းနဲ့ မာနထောင်လွှားတဲ့ စိတ်သဘောထားကို ထပ်ပြနေမိမှန်း ရုတ်တရက် သဘောပေါက်လိုက်တယ်။ ကိုယ့်ကိုယ်ကိုယ် ဘေးဖယ်ပြီး တခြားလူတွေရဲ့ အကြံပြုချက်တွေကို နားထောင်ဖို့ ဘုရားဆီ တောင်းလျှောက်ရင်းနဲ့ ကျွန်တော် အမြန်ဆုတောင်းလိုက်တယ်။ ဘုရားပြောခဲ့တာတစ်ခုကို တွေးမိတယ်။ “အသင်းတော်တွင် သမ္မာတရားကို နားလည်သော၊ သို့မဟုတ် သမ္မာတရားကို နားလည်သဘောပေါက်နိုင်စွမ်းရှိသော သူအားလုံးထဲမှ မည်သူမဆိုပေါ် သန့်ရှင်းသောဝိညာဉ်တော်၏ ဉာဏ်အလင်းဖွင့်ပြမှုနှင့် လမ်းပြမှုသက်ရောက်နိုင်သည်။ သန့်ရှင်းသောဝိညာဉ်တော်၏ ဉာဏ်အလင်းဖွင့်ပြမှုနှင့် အလင်းပေးမှုကို ကိုင်စွဲသင့်ပြီး ယင်းနောက်မှ လိုက်ကာ နီးကပ်စွာ ပူးပေါင်းဆောင်ရွက်သင့်သည်။ ထိုသို့လုပ်ဆောင်ရာတွင် သင်လျှောက်သော လမ်းကြောင်းသည် မှန်ကန်လိမ့်မည်။ ယင်းမှာ သန့်ရှင်းသောဝိညာဉ်တော်က လမ်းပြသည့် လမ်းကြောင်းဖြစ်သည်။ သန့်ရှင်းသောဝိညာဉ်တော်က သူအလုပ်လုပ်သည့်သူအပေါ်သို့ အမှုပြုပြီး လမ်းပြသည့်ပုံစံကို အထူးအာရုံစိုက်လော့။ သင်သည် အခြားသူများနှင့် မကြာခဏ မိတ်သဟာယဖွဲ့သင့်သည်။ အကြံများပေးပြီး သင်၏ ကိုယ်ပိုင်အမြင်များကို ဖော်ပြသင့်သည်။ ဤသည်မှာ သင်၏ တာဝန်ဖြစ်ပြီး သင်၏ လွတ်လပ်ခွင့်ဖြစ်သည်။ သို့သော် အဆုံးတွင် ဆုံးဖြတ်ချက်တစ်ခုချရန်ရှိသောအခါ နောက်ဆုံး ဆုံးဖြတ်ချက်ကို ပြုလုပ်သည့်သူမှာ သင်တစ်ဦးတည်းဖြစ်လျှင်၊ လူတိုင်းအား သင်ပြောသည့်အတိုင်း လုပ်ဆောင်စေပြီး သင်၏ စိတ်ဆန္ဒအတိုင်း လက်ခံလုပ်ဆောင်စေလျှင် သင်သည် စည်းမျဉ်းများကို ချိုးဖောက်နေခြင်းဖြစ်သည်။ လူအများစုက ဆန္ဒရှိသည့်အရာကို အခြေခံပြီး မှန်ကန်သော ရွေးချယ်မှုကို သင် ပြုလုပ်သင့်သည်။ လူအများစု၏ အကြံပြုချက်သည် သမ္မာတရားစည်းမျဉ်းများနှင့် မကိုက်ညီလျှင် သင်သည် သမ္မာတရားကို ထိန်းသိမ်းသင့်သည်။ ဤသည်မှာ သမ္မာတရား စည်းမျဉ်းများနှင့် ကိုက်ညီသောအရာဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်ကနေ တွေ့ရတာက အကြံဉာဏ်ပေးပြီး ဗီဒီယိုတွေ ဖန်တီးတာ ကျွန်တော့်တာဝန်ဖြစ်ပေမဲ့၊ ဘယ်အစီအစဉ်က အကောင်းဆုံးဖြစ်တာက ဘယ်သူမှရဲ့ သဘောမဟုတ်ဘူးဆိုတာပေါ့။ ညီအစ်ကို မောင်နှမတွေက အဲဒါကို အတူတူ ဆွေးနွေး၊ ဆုံးဖြတ်ပြီးတော့ အကောင်းဆုံး အကြံပြုချက်နဲ့ သွားရမှာလေ။ အဲဒါကို လက်တွေ့လုပ်လိုက်တာနဲ့ ကျွန်တော်တကယ်ကို အေးချမ်းသွားတယ်။ အဲဒီဗီဒီယိုကို ဖန်တီးလိုက်တာနဲ့ ညီအစ်ကို မောင်နှမတွေက ကျွန်တော့်ရဲ့ မူနဲ့ သွားကြပေမဲ့၊ အဲဒါကြောင့် သူတို့ကို ကျွန်တော် အထင်မသေးခဲ့ဘူး။ အဲဒီဖြစ်စဉ်ကတစ်ဆင့်၊ နောက်ဆုံးမှာ မာနထောင်လွှားတဲ့ စိတ်သဘောထားနဲ့ အသက်မရှင်ဘဲ သမ္မာတရားကို လက်တွေ့လုပ်ခဲ့တယ်လို့ ခံစားရတယ်။ အဲဒီအချိန်မှာ ဘုရားက အခြေအနေတွေကို ပြင်ဆင်ပေးတာက ဘယ်သူမှားတယ်၊ မှန်တယ်မဟုတ်ဘဲ ဘယ်စိတ်သဘောထားကို လူတွေ အသက်ရှင်တယ်ဆိုတာ ကြည့်ဖို့ဖြစ်မှန်းလည်း တွေ့ကြုံခဲ့ရတယ်။ တစ်ယောက်ယောက်က မှန်ပေမဲ့ မာနထောင်လွှားမှု ပြနေရင်၊ အဲဒါကို ဘုရားက စက်ဆုပ်၊ မုန်းတီးတယ်။ အဲဒီနောက်မှာ၊ တခြားလူတွေရဲ့ စိတ်ကူးတွေကို အလေးအနက် စဉ်းစားဖို့ ကြိုးစားတဲ့အခါ၊ ညီအစ်ကို မောင်နှမတွေရဲ့ အကြံတွေမှာ ကျွန်တော် သုံးလို့ရမဲ့ ရှုထောင့်တွေ အများကြီးရှိပြီး ကိစ္စတွေကို သူတို့က ကျွန်တော်နဲ့ မတူတဲ့ ရှုထောင့်အမြင်ကနေ ကြည့်မှန်း သဘောပေါက်ခဲ့ရတယ်။ အရင်က ကိုယ့်ရှုထောင့်အမြင်နဲ့ပဲ ကိစ္စတွေကို ကြည့်နေခဲ့ပြီး တခြားလူတွေရဲ့ စိတ်ကူးတွေကို တစ်ခါမှ တကယ် နားမထောင်ပေးခဲ့လို့ တခြားလူတွေက အကျယ်တစ်ဝင့် မကြည့်ကြဘူးလို့ ကျွန်တော် အမြဲ တွေးခဲ့တယ်။ နောက်တော့ သဘောပေါက်သွားတယ်။ လူတိုင်းမှာ အားသာချက်တွေရှိပြီး သူတို့ဆီကနေ သင်ယူလို့ရတဲ့အရာတွေ ရှိတယ်ဆိုတာပေါ့။ ကိုယ့်ကိုယ်ကိုယ် မာန်တက်စွာနဲ့ ဆက်မယုံကြည်ချင်တော့ဘဲ၊ တခြားလူတွေနဲ့ ကောင်းကောင်း အလုပ်လုပ်ဖို့၊ သမ္မာတရားရှာပြီး၊ တခြားလူတွေရဲ့ အကြံပြုချက်တွေကို ပိုနားထောင်ဖို့နဲ့ တာဝန်မှာ ပူးပေါင်းလုပ်ဖို့ အသင့်ဖြစ်ခဲ့တယ်။


၉၄။ ဘုရားအပေါ် မှီခိုခြင်းက အကြီးမားဆုံးသော ဉာဏ်ပညာဖြစ်၏

မာဟုန် တရုတ်နိုင်ငံ

၂၀၁၁ ခုနှစ်ရဲ့ ဆောင်းဦးရာသီမှာ၊ ဖန်မင်းဆိုတဲ့ ရွာသူတစ်ယောက်နဲ့ ဆုံခဲ့တယ်။ သူက လူ့သဘာဝကောင်းရှိပြီး အရမ်းကြင်နာတတ်တယ်။ သခင့်ကို ယုံကြည်တာ အနှစ် ၂၀ ကျော်ပြီဖြစ်သလို၊ စုဝေးပွဲတွေ ဆက်တက်ပြီး ကျမ်းစာကို ဖတ်နေတယ်။ စစ်မှန်တဲ့ ယုံကြည်သူတစ်ယောက်ဖြစ်လို့၊ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ ဧဝံဂေလိကို သူ့ဆီ ကျွန်မ ဟောချင်ခဲ့တယ်။ အဲဒီတုန်းက ဘုရားကို ကျွန်မ ယုံကြည်တာ မကြာသေးသလို၊ သမ္မာတရားကို နားလည်တာ အရမ်းနည်းသေးလို့၊ ဖန်မင်းဆီ နောက်ဆုံးသော ကာလထဲက ဘုရားရဲ့ အမှုတော်ကို သက်သေခံပေးဖို့ အစ်မလီကို ကျွန်မ တောင်းဆိုခဲ့တယ်။ ဖန်မင်းက နောက်ဆုံးသော ကာလထဲက အနန္တတန်ခိုးရှင် ဘုရားသခင်ရဲ့ အမှုတော်ကို စုံစမ်းစစ်ဆေးဖို့ ချက်ချင်း ဆုံးဖြတ်ခဲ့တယ်။ အဲဒီတုန်းက ကျွန်မ အရမ်းဝမ်းသာခဲ့တယ်။ ဒါပေမဲ့ ရက်အနည်းငယ်အကြာမှာ၊ ဖန်မင်းဆီ သွားလည်တော့၊ သူက ဆက်မစုံစမ်းချင်တော့ဘူးတဲ့။ ဖန်မင်းက ပြောတယ်။ “အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေ ဖတ်ပြီး အရမ်းကောင်းတယ်လို့ ခံစားရတယ်။ ဒါကြောင့် ငါ့အမေကို ဖုန်းခေါ်ပြီး သခင့်ရဲ့ ပြန်ကြွလာခြင်း သတင်းကောင်းကို ပြောပြခဲ့တယ်။ အမေက နင်ယုံကြည်တာ အရှေ့အရပ်မှ လျှပ်ပြက်ခြင်းဖြစ်ပြီး မယုံကြည်သင့်ဘူး။ ဘုရားနှုတ်ကပတ်တော်နဲ့ အမှုတော် အားလုံးက ကျမ်းစာထဲမှာရှိပြီး၊ ကျမ်းစာပြင်ပမှာ ဘုရားနှုတ်ကပတ်တော်နဲ့ အမှုတော်တစ်ခုမှ မရှိဘူး၊ အရှေ့အရပ်မှ လျှပ်ပြက်ခြင်းရဲ့ တရားဟောချက်က ကျမ်းစာကနေ သွေဖည်ပြီး၊ သခင့်ရဲ့ ပြန်ကြွလာခြင်းဆိုတာ မဖြစ်နိုင်ဘူးလို့ ပြောတယ်” တဲ့။ ဖန်မင်းက သူ့အမေရဲ့ လှည့်ဖြားတာ ခံရမှန်း တွေ့ရလို့ ကျွန်မ စိုးရိမ်တကြီး ပြောလိုက်တယ်။ “ကျမ်းစာထဲမှာ ဘုရားနှုတ်ကပတ်တော်နဲ့ အမှုတော်ရှိပြီး၊ ကျမ်းစာပြင်ပမှာ အဲဒါတွေ မဖြစ်ပေါ်ဘူးလို့ ယုံကြည်ရင်၊ ဒါက ဘုရားကို ကျမ်းစာထဲမှာ ရှိတဲ့အရာနဲ့ ဘောင်ခတ်နေတာ မဟုတ်လား။ ကျမ်းစာပြင်ပမှာ အမှုသစ်ကို ဘုရားမလုပ်နိုင်သလို၊ ဘာနှုတ်ကပတ်တော် အသစ်မှ မပြောနိုင်ဘူးဆိုတာ ဖြစ်နိုင်မလား။ ဘုရားက ဖန်ဆင်းရှင်၊ အသက်ရဲ့ အရင်းအမြစ်ပဲ။ သူက အနန္တတန်ခိုးရှိတယ်၊ ဉာဏ်ပညာရှိပြီး ကွဲပြားခြားနားတယ်။ ဘုရားရဲ့ ဖြစ်တည်မှုတစ်ခုလုံးကို ကျမ်းစာတစ်ခုတည်းက ကိုယ်စားပြုနိုင်လား။ ဘုရားနှုတ်ကပတ်တော်နဲ့ အမှုတော်က ကျမ်းစာထဲ မှတ်တမ်းတင်ထားတာတွေပဲ ဘယ်လိုလုပ် ဖြစ်နိုင်တာလဲ။ ဘုရားအမှုတော်က အမြဲ သစ်လွင်ပြီး လုံးဝ ဟောင်းမသွားဘူး။ သူ့အမှုတော်ရဲ့ အဆင့်တိုင်းက အရင်အမှုအပေါ် တည်ဆောက်ထားပြီး၊ အဆင့်တိုင်းမှာ ပိုသစ်လွင်၊ မြင့်မားတဲ့ အမှုကို သူ ပြုတယ်။ ပညတ်တော်ခေတ်မှာ၊ လူတွေကို ကမ္ဘာမြေပေါ် အသက်ရှင်ရာမှာ ဦးဆောင်ဖို့ ဘုရားက ပညတ်တရား ထုတ်ပြန်ခဲ့တယ်။ ကျေးဇူးတော်ခေတ်မှာ၊ ပညတ်တော်ခေတ်ရဲ့ အမှုကို ဘုရားက ထပ်မလုပ်ခဲ့ဘူး။ အဲဒီအစား၊ ပညတ်တော်ခေတ်ရဲ့ အမှုတော်အရ ရွေးနှုတ်ခြင်းအမှုကို သူ ပြုခဲ့တယ်။ ဒါက ဓမ္မဟောင်းကျမ်းထဲမှာ မှတ်တမ်းတင်ထားတဲ့ အမှုသစ်လား။ မဟုတ်ဘူး။ ဓမ္မဟောင်းကျမ်းကို စောင့်ထိန်းသူတွေက သခင်ယေရှုရဲ့ အမှုသစ်ကို လက်မခံခဲ့ကြသလို၊ အားလုံးက ဘုရားရဲ့ စွန့်ပစ်၊ ထုတ်ပယ်ခြင်း ခံခဲ့ရတယ်။ နောက်ဆုံးသော ကာလထဲက ဒီအမှုတော် အဆင့်အတွက်လည်း အဲဒီအတိုင်းပါပဲ။ ကယ်တင်ခြင်းအမှုအတွက် ဘုရားရဲ့ အကြံအစည်တော်ကို အခြေခံပြီး၊ လူတွေ သန့်စင်ခံရအောင် လူတွေရဲ့ အပြစ်ပြဿနာကို လုံးဝ ဖြေရှင်းပေးဖို့ လူတွေရဲ့ လိုအပ်ချက်တွေနဲ့အညီ တရားစီရင်ခြင်းအမှုကို သူ လုပ်ဆောင်တယ်။ သိုးသငယ်ရဲ့ ခြေလှမ်းတွေနောက်လိုက်ပြီး ဘုရားရဲ့ အမှုသစ်ကို လက်ခံခြင်းအားဖြင့်ပဲ၊ ဘုရားရဲ့ ကယ်တင်ခြင်းကို ရရှိပြီး ဘုရားရဲ့ နိုင်ငံတော်ထဲ ဝင်ရောက်နိုင်တယ်”လို့ပေါ့။ “နင့်အမေက ဘုရားရဲ့ အမှုသစ်ကို မမြင်ရသေးလို့၊ နင့်ကို အဲဒါတွေ ပြောနေတာ။ အရင်ဆုံး နင် စုံစမ်းစစ်ဆေးသင့်တယ်။ ကြောင်းကျိုးမမြင်ဘဲ မဆုံးဖြတ်နဲ့။ သခင့်ရဲ့ ပြန်ကြွလာခြင်းနဲ့ လွဲသွားရင်၊ ဘုရားရဲ့ ကယ်တင်တာခံရဖို့ နင် အခွင့်အရေးရှိတော့မှာ မဟုတ်ဘူး”လို့ပေါ့။ ဒါပေမဲ့ ကျွန်မ ဘာပဲပြောပြော၊ သူ နားမထောင်ဘူး။ တခြားညီအစ်မတစ်ယောက်ကို ကျွန်မ မိတ်သဟာယပြုခိုင်းချင်ခဲ့ပေမဲ့၊ ဖန်မင်းက သူတို့ကိုတွေ့ဖို့လက်မခံဘဲ၊ ကျွန်မကိုပဲ တွေ့တယ်။ ရက်နည်းနည်းကြာရင် ဇာတိမြို့ကို သူပြန်သွားတော့မှာဖြစ်ပြီး ရထားလက်မှတ်တောင် ဝယ်ထားပြီးပြီလို့လည်း ပြောတယ်။ သူ အရမ်းစိတ်အနှောင့်အယှက်ဖြစ်ပြီး တုန်လှုပ်နေခဲ့တယ်။ ဇာတိမြို့ကို သူ ပြန်သွားခဲ့ရင်၊ သူ့ရဲ့ သင်းအုပ်နဲ့ တရားဟောဆရာတွေက သူ့ကို ပိုလို့တောင် စိတ်အနှောင့်အယှက်ပေးမှာပဲ မဟုတ်လား။ ကျွန်မလည်း စိုးရိမ်သွားတယ်။ ဒါပေမဲ့ ဖန်မင်းက ဆုံးဖြတ်ပြီးသားဖြစ်ပြီး ကျွန်မမှာ ရွေးစရာမရှိခဲ့ဘူး။ အဲဒီအချိန်မှာ ကျွန်မပြောစရာရှိတာကို ဖန်မင်း နားမထောင်မှာ သိလို့ ကျွန်မ ထွက်သွားလိုက်ရတယ်။

အိမ်ပြန်ရောက်ပြီးတဲ့နောက်၊ ဖန်မင်း သူ့ဇာတိမြို့ကို ပြန်သွားတာနဲ့ သူ့ဆီ တရားဟောရဖို့ မျှော်လင့်ချက် ဘယ်လောက်နည်းသွားမယ်ဆိုတာ တွေးမိတဲ့အခါ၊ ကျွန်မမှာ နည်းပါးတဲ့ ယုံကြည်ချက်ရှိပြီး ဧဝံဂေလိဟောတာ အရမ်းခက်တယ်လို့ ခံစားခဲ့ရတယ်။ တွေးလေ၊ ဆိုးဆိုးရွားရွား ခံစားရလေပဲ။ အပျက်သဘော ဆောင်တော့မဲ့အချိန်မှာပဲ၊ ဘုရားနှုတ်ကပတ်တော်ကို သတိရမိတယ်။ “ကျေးဇူးတော်ခေတ်တွင်၊ ယေရှုသည် လူသားများအတွက် သနားပြီး ကျေးဇူးတော် ထားရှိခဲ့သည်။ သိုးတစ်ရာထဲမှ တစ်ကောင် ပျောက်ဆုံးသွားပါက၊ တစ်ကောင်ကို ရှာဖွေဖို့ ကိုးဆယ့်ကိုးကောင်ကို သူထားခဲ့မည် ဖြစ်သည်။ ဤစာကြောင်းသည် သဘာဝလှုပ်ရှားမှုနှင့် ကျိုးကြောင်း ဆက်စပ်သော လုပ်ရပ်တစ်မျိုး၊ သို့မဟုတ် စည်းမျဉ်းတစ်ခုကို ကိုယ်စားမပြုပေ။ ယင်းက လူများကို ကယ်တင်ဖို့ ဘုရားသခင်၏ အရေးပေါ်ရည်ရွယ်ချက်အပြင်၊ ၎င်းတို့အတွက် သူ၏ နက်ရှိုင်းသော ချစ်ခြင်းမေတ္တာကို ပြသသည်။ ယင်းက အမှုအရာများကို လုပ်ဆောင်သည့် နည်းလမ်းတစ်ခု မဟုတ်ပေ။ ယင်းက စိတ်သဘောထားတစ်မျိုး စိတ်နေစိတ်ထားတစ်မျိုးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေက အရမ်းတို့ထိစရာပဲ။ သိုးတစ်ရာထဲက တစ်ကောင် ပျောက်ရင်တောင်၊ ပျောက်တဲ့ သိုးတစ်ကောင်ကို ရှာဖို့ ကိုးဆယ့်ကိုးကောင်းကို ဘုရားက စွန့်မှာ။ လူတွေကို ကယ်တင်ဖို့ ဘုရားရဲ့ ဆန္ဒက လေးနက်ပြီး စစ်မှန်တာ တွေ့ရတယ်။ သူ့ကို တကယ်ယုံကြည်သူတွေကို ဘုရားက တစ်ယောက်မှ မဆုံးရှုံးချင်ဘူး။ လူတွေအတွက် ဘုရားရဲ့ မေတ္တာက အရမ်းကြီးမားတယ်။ ဘုရားနှုတ်ကပတ်တော်တွေကို ဆင်ခြင်စဉ်းစားရင်းနဲ့ ရှက်မိတယ်။ ဖောက်ပြန်ပျက်စီးတဲ့ လူသားမျိုးနွယ်ကို ကယ်တင်ဖို့၊ ကမ္ဘာမြေပေါ် ဘုရားက လူ့ဇာတိခံလာပြီး အရေးပါတဲ့ အဖိုးအခပေးခဲ့တယ်။ အားလုံးက ဘုရားကို အစစ်အမှန် ယုံကြည်သူတွေက ဘုရားရှေ့ကိုလာပြီး သူ့ရဲ့ ကယ်တင်ခြင်းကို လက်ခံမယ်ဆိုတဲ့ မျှော်လင့်ချက်နဲ့ပေါ့။ ဒါပေမဲ့ ကျွန်မက တရားဟောတာ အခက်အခဲရှိတဲ့အခါ၊ နောက်ဆုတ်ပြီး မတက်မကြွ ဖြစ်လာခဲ့တယ်။ ဘုရားရဲ့ အလိုတော်ကို ကျွန်မ မထောက်ထားလွန်းခဲ့တာပဲ။ ဖန်မင်းက လှည့်ဖြားခံရပြီး စိတ်အနှောင့်အယှက်ဖြစ်သလို၊ ဘာသာတရေး အယူအဆတချို့ ရှိခဲ့ပေမဲ့၊ ဘုရားကို စစ်မှန်တဲ့ ယုံကြည်သူတစ်ယောက်ပဲလေ။ သူ သမ္မာတရားနားလည်အောင်၊ သူ့အယူအဆတွေကို ဖယ်ရှင်းပြီး ဘုရားဆီ ပြန်လာအောင်လို့ အကောင်းဆုံး ကူညီခဲ့ရမှာလေ။ ဒါက ကျွန်မရဲ့ တာဝန်ပဲ။ ဘုရားနှုတ်ကပတ်တော် နောက်တစ်ပိုဒ်ကို ကျွန်မ သတိရမိတယ်။ “လူသား၏ နှလုံးသားနှင့် စိတ်ဝိညာဉ်ကို ဘုရားသခင်သည် လက်၌ကိုင်ဆောင်ထားပြီး၊ လူသား၏ ဘဝတစ်ခုလုံးကို ဘုရားသခင်သည် သူ၏မျက်လုံးများဖြင့် ကြည့်ရှုလျက်ရှိသည်။ သင်သည် ဤအချက်ကို ယုံသည်ဖြစ်စေ၊ မယုံသည်ဖြစ်စေ၊ သက်ရှိဖြစ်ဖြစ်၊ သက်မဲ့ဖြစ်ဖြစ် အရာအားလုံးသည် ဘုရားသခင်၏ အကြံအစည်များနှင့်အညီ ရွေ့လျားပြောင်းလဲကာ ပြန်လည်စတင်ပြီး ကွယ်ပျောက်သွားရမည်ဖြစ်သည်။ ဤသည်မှာ အရာအားလုံးကို ဘုရားသခင်တာဝန်ယူသည့် နည်းလမ်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) ဘုရားနှုတ်ကပတ်တော်တွေက စိတ်ချယုံကြည်မှုနဲ့ ခွန်အားပေးတယ်။ လူတွေရဲ့ အတွေးနဲ့ စိတ်ကူးတွေအပါအဝင် အရာအားလုံး ဘုရားလက်ထဲမှာ ရှိတယ်။ လူ့အမြင်မှာ၊ ဖန်မင်းက အခု စိတ်အနှောင့်အယှက်ဖြစ်တယ်၊ သူ့ဇာတိမြို့ကို ပြန်သွားခဲ့ပြီး၊ သူ့ဆီ ဧဝံဂေလိဟောဖို့ မျှော်လင့်ချက် နည်းပါးသွားခဲ့ပေမဲ့၊ ဘုရားက အရာရာပေါ် အချုပ်အခြာအာဏာ ရှိတယ်။ သူက ဘုရားရဲ့ သိုးဖြစ်တယ်ဆိုရင်၊ ဘုရားရဲ့ အသံကို နားလည်မှာပဲ။ ကျွန်မလုပ်နိုင်သမျှက အကောင်းဆုံး ကြိုးစားပူးပေါင်းလုပ်ဆောင်ဖို့ဖြစ်ပြီး၊ ကိစ္စအဆုံးသတ်တဲ့အထိ၊ ကျွန်မ လက်လျှော့လို့မဖြစ်ဘူး။ ဒါကို သတိပြုမိလိုက်တာနဲ့ ဘုရားဆီ ကျွန်မ ဆုတောင်းခဲ့တယ်။ “ဘုရားသခင်၊ ဖန်မင်းက စိတ်အနှောင့်အယှက်ဖြစ်ပြီး အခု စစ်မှန်တဲ့ လမ်းခရီးကို မစုံစမ်းရဲပါဘူး။ သူ့ကို ကိုယ်တော့်လက်ထဲ အပ်နှံပါတယ်။ သူဟာ ကိုယ်တော့်သိုးဆိုရင်၊ သူ့ဆီ ဧဝံဂေလိဟောဖို့ အကောင်းဆုံးလုပ်ချင်ပါတယ်”လို့ပေါ့။ အဲဒီနောက်မှာ၊ ဖန်မင်းက သူ့ရထားအချိန်က ည၉:၁၀ မိနစ်လို့ ယုံကြည်ခဲ့ပေမဲ့၊ တကယ်တော့ မနက် ၉:၁၀ မိနစ်ဖြစ်နေခဲ့လို့၊ သူ ထွက်မသွားနိုင်ခဲ့ဘူး။ လူတွေရဲ့ စိတ်နှလုံးနဲ့ စိတ်ဝိညာဉ်တွေက ဘုရားလက်ထဲမှာရှိပြီး၊ အရာရာကို ညွှန်ကြားပြီး စီစဉ်သူဟာ ဘုရားဖြစ်မှန်း ကျွန်မ မြင်ခဲ့ရတယ်။ စိတ်နှလုံးထဲမှာ ဘုရားကို အကြိမ်ကြိမ် ကျေးဇူးတင်မိသလို၊ ဖန်မင်းဆီ ဧဝံဂေလိဟောဖို့ကို ပိုလို့စိတ်ချယုံကြည်မှု ခံစားခဲ့ရတယ်။

အဲဒီနောက် ဖန်မင်းကို ကျွန်မ သွားတွေ့ပြီး၊ အယူအဆတွေကို သူဖက်တွယ်တုန်းပဲ ဆိုတာကို မြင်တော့၊ သူ့ကို နှုတ်ကပတ်တော်တွေ ဖတ်ပြခဲ့တယ်။ “ငါတို့သည် ဘုရားသခင်၏ ခြေရာများကို ရှာဖွေနေကြသည့်၊ ဘုရားသခင်၏အလို၊ ဘုရားသခင်၏ နှုတ်ကပတ်တော်များနှင့် သူ၏မိန့်မြွက်ချက်များကို ငါတို့ရှာဖွေအပ်သည်၊ အဘယ်ကြောင့်ဆိုသော် ဘုရားသခင် မိန့်ကြားသည့် အသစ်သော နှုတ်ကပတ်တော်များရှိသော မည်သည့် နေရာ၌မဆို ဘုရားသခင်၏ အသံရှိပြီး၊ ဘုရားသခင်၏ ခြေလှမ်းများ ရှိသော မည်သည့်နေရာ၌မဆိုလည်း ဘုရားသခင်၏ လုပ်ဆောင်မှုများ ရှိသောကြောင့်ဖြစ်သည်။ ဘုရားသခင်၏ ဖော်ပြချက်ရှိသော နေရာတိုင်း၌ ဘုရားသခင်ပေါ်ထွန်းပြီး၊ ဘုရားသခင်ပေါ်ထွန်းသော နေရာတိုင်း၌ လမ်းခရီး၊ သမ္မာတရားနှင့် အသက်တို့ တည်ရှိသည်။ ဘုရားသခင်၏ ခြေရာများကို ရှာသောအခါ၌ ‘ဘုရားသခင်သည် လမ်းခရီးဖြစ်၏။ သမ္မာတရားလည်းဖြစ်၏။ အသက်လည်းဖြစ်၏။’ ဟူသည့် နှုတ်ကပတ်တော်များကို သင်တို့ လျစ်လျူရှုခဲ့ကြသည်။ ထို့ကြောင့် များစွာသောလူတို့သည် သမ္မာတရားကို ရရှိသောအခါ၌ ပင်လျှင်၊ ဘုရားသခင်၏ ခြေရာများကို သူတို့ရှာတွေ့ပြီဟု မယုံကြည်ကြသည့်အပြင်၊ ဘုရားသခင်၏ ပေါ်ထွန်းခြင်းကို သာ၍ပင် အသိအမှတ် မပြုကြပေ။ အလွန်ပင် စိုးရိမ်ဖွယ်ကောင်းလှသော အမှားပေတကား။ ဘုရားသခင်၏ ပေါ်ထွန်းခြင်းကို လူတို့၏ အယူအဆများနှင့် ချိန်ညှိ၍ မရနိုင်ချေ၊ လူသား၏ စေခိုင်းချက်ကြောင့် ပေါ်ထွန်းသည့် ဘုရားသခင် လုံးဝမဟုတ်ပါ။ ဘုရားသခင်သည် မိမိ၏အလုပ်ကို လုပ်သောအခါ၌၊ မိမိကိုယ်ပိုင် ရွေးချယ်ချက်များနှင့် မိမိကိုယ်ပိုင်အစီအစဉ်များကို ချမှတ်သည်။ ထို့အပြင် သူ၌ မိမိကိုယ်ပိုင် ရည်ရွယ်ချက်များနှင့် မိမိကိုယ်ပိုင် နည်းစနစ်များ ရှိသည်။ မည်သည့်အလုပ်ကို သူလုပ်သည်ဖြစ်စေ၊ လူနှင့်တိုင်ပင်ဖို့ သို့မဟုတ် လူ့ထံမှ အကြံဉာဏ်တောင်းဖို့ မလိုအပ်ပေ၊ အယောက်စီတိုင်းကို သူ၏အလုပ်အကြောင်း အသိပေးဖို့လည်း သာ၍ပင် မလိုအပ်ပေ။ ဤသည်မှာ ဘုရားသခင်၏ စိတ်သဘောထား ဖြစ်သည့်အပြင် လူတိုင်း အသိအမှတ်ပြုသင့်သည့် အချက်ဖြစ်သည်။ ဘုရားသခင်၏ ပေါ်ထွန်းခြင်းကို သင်တို့မြင်တွေ့လိုလျှင်၊ ဘုရားသခင်၏ ခြေလှမ်းများနောက်သို့ လိုက်လိုလျှင်၊ ရှေးဦးစွာ သင်၏ ကိုယ်ပိုင် အယူအဆများကို ထားခဲ့ရမည်ဖြစ်သည်။ ဘုရားသခင်ကို သင်၏ ကိုယ်ပိုင် အကန့်အသတ်များထဲတွင် ထားပြီး သင်၏ကိုယ်ပိုင် အယူအဆများအတွင်း သူ့ကို ကန့်သတ် ထားရန်တို့ကို မဆိုထားနှင့်၊ ဘုရားသခင်ကို ဟိုအရာလုပ်၊ သည်အရာလုပ်ဟုပင် မတောင်းဆိုရပေ။ ထိုအစား ဘုရားသခင်၏ ခြေရာများကို သင်တို့ မည်သို့ရှာဖွေရမည်၊ ဘုရားသခင်၏ ပေါ်ထွန်းခြင်းကို မည်သို့ လက်ခံရမည်၊ ပြီးလျှင် ဘုရားသခင်၏ အသစ်သော အလုပ်ကို မည်သို့ နာခံရမည်တို့ကို သင့်ကိုယ်သင် တောင်းဆိုသင့်သည်၊ ဤသည်မှာ လူတို့ လုပ်ဆောင်သင့်သည့်အရာ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၁)- ဘုရားသခင်၏ ပေါ်ထွန်းခြင်းသည် ခေတ်သစ်တစ်ခေတ်ကို အစပြုခဲ့၏) ဘုရားနှုတ်ကပတ်တော်ဖတ်ပြီးတဲ့နောက်၊ သူ့ကို ကျွန်မ မိတ်သဟာယပြုခဲ့တယ်။ “သခင့်ရဲ့ ပြန်ကြွလာခြင်းကို ငါတို့ ကြိုဆိုချင်ရင်၊ ကိုယ့်အယူအဆတွေကို လက်လွှတ်ဖို့ သင်ရမယ်။ ဘုရားအကြံအစည်က လူ့အကြံအစည်တွေကို ကျော်လွန်တာ နင်သိပါတယ်။ လူ့အယူအဆတွေနဲ့ စိတ်ကူးအတိုင်း ဘုရား အလုပ်မလုပ်ဘူး။ ဘုရားနှုတ်ကပတ်တော်နဲ့ အမှုတော် အားလုံး ကျမ်းစာထဲမှာဖြစ်ပြီး ကျမ်းစာပြင်ပမှာ ဘာမှမဖြစ်ပေါ်ဘူးလို့ နင်ထင်ပေမဲ့၊ ဒါက ဘုရားနှုတ်ကပတ်တော်မှာ အခြေပြုချက်ရှိလား။ မရှိဘူးလေ။ အဲဒါဆိုရင် အဲဒါက လူ့အယူအဆနဲ့ စိတ်ကူးတွေပေါ် အခြေခံတာ မဟုတ်လား။ သခင်ယေရှု အမှုပြုဖို့ ကြွလာခဲ့ချိန်မှာ၊ သခင်ယေရှုက သမ္မာတရား ဘယ်လောက် ဖော်ပြတယ်ဆိုတာကို ဖာရိရှဲတွေက မကြည့်ခဲ့ဘူး။ အဲဒီအစား၊ သခင်ယေရှုရဲ့ နှုတ်ကပတ်တော်တွေနဲ့ အမှုတော်က ကျမ်းစာကို ကျော်လွန်တယ်လို့ တွေးရင်းနဲ့ ဓမ္မဟောင်းကျမ်းကို ဖက်တွယ်ခဲ့ကြတယ်။ ဒါကြောင့် သခင်ယေရှုကို ရှုတ်ချဖို့ ဆင်ခြေအနေနဲ့ ဒါကို သူတို့ သုံးခဲ့ကြပြီး၊ နောက်ဆုံးမှာ၊ ကားတိုင်မှာ သခင့်ကို သံမှိုရိုက်တဲ့ အရမ်းယုတ်မာတဲ့ အပြစ်ကို ကျူးလွန်ခဲ့ကြတယ်။ ဖာရိရှဲတွေရဲ့ ကျရှုံးမှုကနေ ငါတို့ သင်ခန်းစာယူဖို့လိုတယ်။ ဘုရားနှုတ်ကပတ်တော်နဲ့ အမှုတော်က ကျမ်းစာမပြောနဲ့ ဘယ်လူပုဂ္ဂိုလ်၊ ဘယ်အရာရဲ့ ကန့်သတ်တာကိုမှ လုံးဝ မခံရပါဘူး။ ဘုရားက သူ့ရဲ့ စီမံခန့်ခွဲမှု အစီအစဉ်နဲ့ လူသားမျိုးနွယ်ရဲ့ ကယ်တင်ခြင်း လိုအက်ချက်တွေနဲ့အညီ ပိုများတဲ့ နှုတ်ကပတ်တော်တွေ အမြဲပြောပြီး နောက်ထပ် အမှုသစ်ပြုတယ်။ ဒါကြောင့်၊ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှု ဟုတ်မဟုတ် ဆုံးဖြတ်ဖို့၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်နဲ့ အမှုတော်က ကျမ်းစာကို ကျော်လွန်ခြင်း ရှိမရှိဆိုတာကို ကြည့်လို့မရဘူး။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက သမ္မာတရား ဟုတ်မဟုတ်ဆိုတာနဲ့၊ လူသားမျိုးနွယ်ကို ကယ်တင်တဲ့ အမှု သူ လုပ်နိုင်ခြင်းရှိမရှိဆိုတာကို ကြည့်ရမယ်၊ ဘာလို့လဲဆိုတော့ ဘုရားကသာ သမ္မာတရား၊ လမ်းခရီးနဲ့ အသက်ဖြစ်သလို၊ ဘုရားကသာ လူသားမျိုးနွယ်ကို ကယ်တင်နိုင်လို့ပဲ။ နင်က အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို ဖတ်ပြီးပြီဖြစ်သလို၊ အနန္တတန်ခိုးရှင် ဘုရားသခင် နှုတ်ကပတ်တော်ရဲ့ ဩဇာအာဏာနဲ့ တန်ခိုးကို နင် သိမှတ်တယ်။ ဒါ့အပြင်၊ သူ့နှုတ်ကပတ်တော်တွေက ဘုရားရဲ့ အနှစ်ခြောက်ထောင် စီမံခန့်ခွဲမှု အစီအစဉ်၊ ကျမ်းစာရဲ့ နက်နဲမှုတွေ၊ ကောင်းကင်နိုင်ငံတော်ထဲ ဘယ်သူဝင်နိုင်တယ်ဆိုတာနဲ့ လူသားမျိုးနွယ်ရဲ့ အနာဂတ် ခရီးပန်းတိုင်တွေကို ထုတ်ဖော်ပြတယ်။ ဒီသမ္မာတရားရဲ့ နက်နဲမှုတွေကို ဘယ်သူမှ မသိသလို၊ ဘုရားကပဲ အဲဒါတွေပဲ ထုတ်ဖော်ပြနိုင်တာ...”လို့ပေါ့။ ဒါပေမဲ့ မိတ်သဟာယကို ကျွန်မ အပြီးမသတ်နိုင်ခင်မှာ၊ ဖန်မင်းက ကြားဖြတ်ပြီး ကျွန်မကို နောက်ထပ်ဘာမှ ပြောခွင့်မပေးတော့ဘူး။ ကျွန်မတွေးမိတယ်၊ “ငါသမ္မာတရား နားလည်တာ အရမ်းနည်းပြီး ငါ့မိသဟာယက မရှင်းလင်းတာ ကြောင့်များလား”လို့ပေါ့။ အဲဒီနောက်မှာ အစ်မလီကို ဖန်မင်းပေါ် ထပ်ပြီး မိတ်သဟာယပြုပေးစေချင်ခဲ့ပေမဲ့၊ ဖန်မင်းက လုပ်ခွင့်မပေးခဲ့ဘူး။ ကျွန်မ အရမ်းစိုးရိမ်ခဲ့တယ်။ ဘုရားကို ကျွန်မယုံကြည်တာ မကြာသေးသလို၊ သမ္မာတရား နည်းနည်းပဲ နားလည်တာလေ။ ဒါပေမဲ့ ဖန်မင်းကတော့ သခင့်ကို အနှစ် ၂၀ကျော်ယုံကြည်ခဲ့ပြီး၊ သူ့ပြဿနာတွေကို ကျွန်မ မဖြေရှင်းနိုင်ခဲ့ဘူး။ ဒီအခက်အခဲတွေကို ရင်ဆိုင်ရာမှာ၊ ကျွန်မ နောက်ဆုတ်ချင်မိခဲ့တယ်။ ကျွန်မတွေးမိတယ်၊ “သူ့ကို ငါတကယ် တရားမဟောနိုင်ရင်၊ ရပ်လိုက်တော့မယ်။ ဒါ ခက်ခဲလွန်းတယ်”လို့ပေါ့။ တွေးလေ၊ အပျက်သဘောဆောင်လေ ဖြစ်ပြီး၊ အိမ်အပြန်လမ်းမှာ၊ ဘာစိတ်ဓာတ်လှုံ့ဆော်မှုမှ မရှိခဲ့ဘူး။

နောက်ပိုင်း၊ စုဝေးပွဲတစ်ခုမှာ၊ ကျွန်မအခြေအနေကို ညီအစ်ကို မောင်နှမတွေက သိသွားပြီး၊ ကျွန်မကို ဘုရားနှုတ်ကပတ်တော်တစ်ပိုဒ် ဖတ်ပြကြတယ်။ “‘ယုံကြည်ခြင်း’ ဟူသည့် ဤစကားလုံးက မည်သည်ကို ရည်ညွှန်းသနည်း။ ယုံကြည်ခြင်းဆိုသည်မှာ တစ်စုံတစ်ရာကို လူသားတို့ မမြင်နိုင် သို့မဟုတ် မထိတွေ့နိုင်သည့် အခါတွင်လည်းကောင်း၊ ဘုရားသခင်၏ အမှုက လူသား၏ အယူအဆများနှင့် မကိုက်ညီသည့် အခါတွင်လည်းကောင်း၊ ၎င်းကို လူသားတို့ လက်လှမ်းမမီသည့် အခါတွင်လည်းကောင်း သူတို့၌ရှိသင့်သော စစ်မှန်သည့် ယုံကြည်ချက်နှင့် ရိုးသားမှန်ကန်သည့် စိတ်နှလုံးပင်ဖြစ်သည်။ ဤသည်မှာ ငါပြောပြသော ယုံကြည်ခြင်းဖြစ်သည်။ လူတို့သည် ဆင်းရဲဒုက္ခနှင့် စစ်ဆေးခံရသည့် အချိန်များအတွင်းတွင် ယုံကြည်ခြင်းလိုအပ်လျက်ရှိပြီး၊ ယုံကြည်ခြင်းဟူသည် စစ်ဆေးခြင်းနှင့် ယှဉ်တွဲ၍လာသည့် အရာဖြစ်သည်။ စစ်ဆေးခြင်းနှင့် ယုံကြည်ခြင်းတို့မှာ ခွဲခြား၍မရပေ။ ဘုရားသခင် မည်သို့ပင် အမှုပြုသည်ဖြစ်စေ၊ သင်၏ပတ်ဝန်းကျင်မှာ မည်သည့်ပတ်ဝန်းကျင်ဖြစ်စေ သင်သည် အသက်ကို ရရှိအောင် အားထုတ်ပြီး သမ္မာတရားကို ရှာဖွေနိုင်သည်၊ ဘုရားသခင်၏အမှုအား သိကျွမ်းခြင်းကို ရှာဖွေနိုင်ပြီး၊ သူ၏လုပ်ရပ်များအား နားလည်ခြင်းကို ရရှိနိုင်သည်၊ ထို့ပြင် သင်သည် သမ္မာတရားနှင့်အညီ ပြုမူကျင့်ကြံနိုင်လေသည်။ ထိုသို့ပြုခြင်းမှာ စစ်မှန်သော ယုံကြည်မှု ရှိခြင်းသဘောဖြစ်ပြီး၊ ထိုသို့ပြုခြင်းက သင်သည် ဘုရားသခင်အပေါ် ယုံကြည်ခြင်း မပျောက်ဆုံးသေးကြောင်းကို ပြသပါသည်။ သင်သည် စစ်ဆေးခြင်းမှတစ်ဆင့် သမ္မာတရားကို ရရှိအောင် မလျှော့တမ်း အားထုတ်နိုင်မှသာ၊ သင်သည် ဘုရားသခင်ကို စစ်မှန်စွာချစ်နိုင်ပြီး သူ့အပေါ် သံသယများ ဖြစ်မလာမှသာ၊ မည်သည့်အရာကို သူပြုသည်ဖြစ်စေ သင်သည် သူ့ကို ကျေနပ်စေရန် သမ္မာတရားကို ဆက်လက်၍ လက်တွေ့ကျင့်သုံးမှသာ၊ ထို့ပြင် သင်သည် သူ၏အလိုတော်ကို သေသေချာချာ နှိုက်နှိုက်ချွတ်ချွတ် ရှာဖွေပြီး သူ၏အလိုအတော်ကို အရေးထားနိုင်မှသာ၊ သင်သည် ဘုရားသခင်အပေါ် စစ်မှန်သောယုံကြည်ခြင်း ရှိနိုင်လေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) ဘုရားနှုတ်ကပတ်တော် ဖတ်ပြီးတော့ ညီအစ်မတစ်ယောက်က မိတ်သဟာယပြုခဲ့တယ်။ “ဧဝံဂေလိ ဟောရာမှာ အခက်အခဲတွေ ရှိတဲ့အခါ မတက်မကြွဖြစ်ပြီး နုတ်ထွက်ကြရင်၊ အဓိကအားဖြင့် ဘုရားအလိုတော်ကို ကျွန်မတို့ နားမလည်ကြလို့ပဲ။ တကယ်တော့၊ ကျွန်မတို့ရဲ့ ယုံကြည်ခြင်း စုံလင်စေုခြင်းခံရပြီး၊ ဘုရားပေါ် မှီခိုဖို့ သင်ယူနိုင်အောင် ဘုရားက ဒီအခက်အခဲတွေကို ကျွန်မတို့ဆီ ရောက်လာခွင့်ပေးတာဖြစ်ပြီး၊ တစ်ချိန်တည်းမှာပဲ ဒီအခက်အခဲတွေကတစ်ဆင့်၊ သမ္မာတရားနဲ့ ကျွန်မတို့ ကိုယ့်ကိုယ်ကိုယ် ပြင်ဆင်နိုင်ပြီး၊ ဘုရားအမှုတော်ကို သက်သေခံဖို့ သင်ယူနိုင်ကြတယ်”တဲ့။ ဘုရားနှုတ်ကပတ်တော်အပေါ် သူ့ရဲ့ မိတ်သဟာယကတစ်ဆင့်၊ ဧဝံဂေလိဟောရာမှာ ရင်ဆိုင်ရတဲ့ အခက်အခဲတွေမှာ ဘုရားရဲ့ ကောင်းမြတ်တဲ့ ရည်ရွယ်ချက်တွေရှိမှန်း ကျွန်မ သဘောပေါက်သွားတယ်။ ကျွန်မရဲ့ ယုံကြည်ခြင်းကို စုံလင်စေဖို့နဲ့ ပိုများတဲ့ သမ္မာတရားကို နားလည်စေဖို့ ဘုရားက ဒါကို အသုံးပြုချင်ခဲ့တာပဲ။ ဒါပေမဲ့ ကျွန်မ အခက်အခဲတွေရှိတော့၊ ဖန်မင်းရဲ့ အယူအဆတွေ ဖြေရှင်းပြီး သူ့ကို ဘုရားရှေ့ခေါ်ဆောင်ရအောင် သမ္မာတရားကို ရှာဖို့ ဘုရားအပေါ် မှီခိုတာကို စဉ်းစားမဲ့အစား၊ နှုတ်ထွက်ပြီး လက်လျှော့ချင်ရင်းနဲ့ အခက်အခဲထဲမှာ နွံနစ်နေခဲ့တယ်။ ထပ်ပြီး အားထုတ်တာ၊ အဖိုးအခပေးတာတွေ မလုပ်ချင်ခဲ့သလို၊ ဘုရားအလိုတော်ကို လုံးဝ မထောက်ထားခဲ့ဘူး။ အမှန်တရားတွေက ထုတ်ဖော်ပြတဲ့အခါ၊ ကျွန်မမှာ ဘုရားကို ယုံကြည်ခြင်း လုံးဝမရှိခဲ့သလို၊ ဝိညာဉ်ရင့်ကျက်မှုက သနားစရာကောင်းအောင် သေးငယ်မှန်း နောက်ဆုံး တွေ့လိုက်ရတယ်။ ဘုရားနှုတ်ကပတ်တော်ကို သတိရမိတယ်။ “လူတို့က ပူးပေါင်းဆောင်ရွက်လေလေ၊ ၎င်းတို့သည် ဘုရားသခင်၏ သတ်မှတ်ချက်များနှင့်သက်ဆိုင်သည့် စံချိန်စံနှုန်းများကို ရရှိရန် အားထုတ်လေလေ၊ သန့်ရှင်းသော ဝိညာဉ်တော်၏ လုပ်ဆောင်ချက်က သာ၍ ကြီးမားလေလေ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လက်တွေ့အရှိတရားကို သိရှိပုံ) မှန်တယ်။ လူတွေပိုပြီး ပူးပေါင်းဆောင်ရွက်လေ၊ သန့်ရှင်းသော ဝိညာဉ်တော်ရဲ့ အလုပ် သူတို့မှာ ရှိလေပဲ။ ဖန်မင်းက သခင့်ကို အနှစ် ၂၀ ကျော် ယုံကြည်ခဲ့ပြီး ကျမ်းစာအသိပညာ ရှိခဲ့ပေမဲ့၊ ကျွန်မမှာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ရှိတယ်။ ဘုရားနှုတ်ကပတ်တော်က သမ္မာတရားဖြစ်ပြီး လူတွေရဲ့ ပြဿနာအားလုံးကို ဖြေရှင်းနိုင်တယ်။ ဘုရားအပေါ် ကျွန်မ တကယ် မှီခိုပြီး အဖိုးအခပေးသရွေ့၊ ဘုရားက သူ့ကို ဉာဏ်အလင်းပေးမှာပဲ။

အဲဒီနောက်မှာ၊ ဖန်မင်း စွဲကိုင်တဲ့ အယူအဆတွေနဲ့ ပတ်သက်လို့ သမ္မာတရား နားလည်သူတွေနဲ့ ကျွန်မ ရှာဖွေခဲ့ပြီး၊ ညီအစ်ကို မောင်နှမတွေက ဆက်နွှယ်တဲ့ ဘုရားနှုတ်ကပတ်တော်တွေကို ကူရှာပေးကြတယ်။ အဲဒီနောက် ဖန်မင်းအိမ်ကို ကျွန်မ ထပ်သွားပြီး၊ သူဆီ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ပြခဲ့တယ်။ “ဘုရားသခင်၏ အမှုတွင် အယူဝါဒများကို အသုံးချဖို့ရန် လိုအပ်သလော။ ထို့အပြင် ဘုရားသခင်သည် ပရောဖက်များ၏ ကြိုတင်ဟောကိန်းများနှင့် အညီ လုပ်ကိုင်ရမည်လော။ အမှန်စင်စစ် ပိုကြီးမြတ်သည်က မည်သည့်အရာနည်း- ဘုရားသခင်လော၊ သမ္မာကျမ်းစာလော။ ဘုရားသခင်သည် မည်သည့်အတွက်ကြောင့် သမ္မာကျမ်းစာနှင့်အညီ အမှုပြုရမည်နည်း။ ဘုရားသခင်သည် သမ္မာကျမ်းစာကို ကျော်လွန်ခွင့် မရှိခြင်းကြောင့်များ ဖြစ်နိုင်သလော။ ဘုရားသခင်သည် သမ္မာကျမ်းစာမှ သွေဖည်လျက် အခြားအမှုကို မပြုနိုင်ပေဘူးလော။ ယေရှုနှင့် သူ၏ တပည့်များက ဥပုသ်နေ့ကို မစောင့်ထိန်းခဲ့ကြသည်မှာ အဘယ့်ကြောင့်နည်း။ ယေရှုသည် ဥပုသ်နေ့အရနှင့် ဓမ္မဟောင်းကျမ်းလာ ပညတ်များအတိုင်း လက်တွေ့လုပ်ဆောင်ခဲ့မည် ဆိုပါက၊ သူလာပြီးနောက် ယေရှုသည် ဥပုသ်နေ့ကို မစောင့်ထိန်းခဲ့ဘဲနှင့် ယင်းအစား ခြေကိုဆေးကြောခြင်း၊ ခေါင်းကိုဖုံးအုပ်ခြင်း၊ မုန့်ကိုချိုးဖဲ့ခြင်းနှင့် စပျစ်ရည်ကို သောက်သုံးခြင်း ပြုလုပ်ခဲ့သည်မှာ အဘယ်ကြောင့်နည်း။ ထိုအချက်များ အားလုံးသည် ဓမ္မဟောင်းကျမ်းလာ ပညတ်များ၌ ကင်းမဲ့နေသည် မဟုတ်လော။ ယေရှုက ဓမ္မဟောင်းကျမ်းကို လေးစားခဲ့သည်ဆိုလျှင်၊ သူသည် ထိုအယူဝါဒများကို ချိုးဖောက်ခဲ့သည်မှာ အဘယ်ကြောင့်နည်း။ ဦးစွာလာသည်မှာ ဘုရားသခင်လော၊ သမ္မာကျမ်းစာလော ဆိုသည်ကို သင် သိသင့်သည်။ ဥပုသ်နေ့၏ သခင်ဖြစ်လျက်၊ သူသည် သမ္မာကျမ်းစာ၏ သခင်ပါ မဖြစ်နိုင်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာကျမ်းစာနှင့် ပတ်သက်၍ (၁)) “သင်က ပညတ်တော်ခေတ်၏ အလုပ်ကို ကြည့်လိုပြီး၊ ဣသရေလအမျိုးသားများ ယေဟောဝါ၏ လမ်းခရီးကို မည်သို့ လိုက်နာခဲ့ကြကြောင်းကို ကြည့်လိုလျှင်၊ သင်သည် ဓမ္မဟောင်းကျမ်းကို ဖတ်ရှုရမည်။ သင်သည် ကျေးဇူးတော်ခေတ်၏ အလုပ်ကို နားလည်လိုလျှင်၊ ဓမ္မသစ်ကျမ်းကို ဖတ်ရှုရမည်။ သို့သော်လည်း နောက်ဆုံးသောကာလ၏ အမှုကို သင် မည်သို့ မြင်သနည်း။ သင်သည် ယနေ့၏ဘုရားသခင်၏ ဦးဆောင်မှုကို လက်ခံလျက် ယနေ့၏အမှုတော်ထဲကို ဝင်ရောက်ကြရမည်။ အဘယ်ကြောင့်ဆိုသော် ယင်းသည် အမှုသစ်ဖြစ်ပြီး၊ မည်သူမျှ ယခင်က သမ္မာကျမ်းစာထဲတွင် မှတ်တမ်းတင် မထားခဲ့သောကြောင့် ဖြစ်သည်။ ယနေ့တွင် ဘုရားသခင်သည် လူ့ဇာတိခံယူပြီး တရုတ်နိုင်ငံ၌ အခြားရွေးကောက်ခံရသူများကို ရွေးထားပြီ ဖြစ်သည်။ ဘုရားသခင်သည် ထိုလူများ၌ အမှုပြုသည်၊ သူသည် ကမ္ဘာကြီးပေါ်က သူ၏အမှုတော်မှ ဆက်လက်ဆောင်ရွက်ပြီး၊ ကျေးဇူးတော်ခေတ်၏အမှုတော်မှ ဆက်ပြီး ဆောင်ရွက်သည်။ ယနေ့၏အမှုတော်သည် လူသားတို့ မည်သည့်အခါကမျှ မလျှောက်ဖူးသေးသည့် လမ်းကြောင်းဖြစ်ပြီး မည်သူကမှ မမြင်ဖူးသည့် လမ်းခရီးဖြစ်သည်။ ယင်းသည် ယခင် မည်သည့်အခါမျှ မလုပ်ခဲ့ဖူးသည့် အမှုတော်ဖြစ်သည်၊ ယင်းသည် ကမ္ဘာကြီးပေါ်က ဘုရားသခင်၏ နောက်ဆုံးအမှုတော် ဖြစ်သည်။ ထို့ကြောင့် ယခင် မည်သည့်အခါမျှ မလုပ်ခဲ့ဖူးသည့် အလုပ်သည် သမိုင်းမဟုတ်ပေ၊ အဘယ်ကြောင့်ဆိုသော် ပစ္စုပ္ပန်သည် ပစ္စုပ္ပန်သာဖြစ်ပြီး၊ အတိတ်ဖြစ်သွားရန် လိုသေး၍ ဖြစ်သည်။ ဘုရားသခင်သည် ပိုကြီးမားသည့်၊ ပိုသစ်သည့်အမှုကို ဣသရေလ၏ ပြင်ပ၊ ကမ္ဘာကြီးပေါ်မှာ ပြုလုပ်ခဲ့ပြီးကြောင်း၊ ထိုအမှုသည် ဣသရေလ၏ နယ်ပယ်အပြင်ထိ ကျော်လွန်နှင့်ပြီး၊ ပရောဖက်များ၏ ကြိုတင်ဟောကြားချက်များကို ကျော်လွန်လျက် ရောက်ရှိနှင့်ပြီးဖြစ်ကြောင်း၊ ယင်းသည် ပရောဖက်ပြုချက်များ၌ မပါဝင်သည့် အသစ်သော အံ့သြဖွယ်အမှု၊ ဣသရေလအပြင်ရှိ ပိုမိုသစ်လွင်သည့် အမှု၊ လူသားများ မည်သည့်အခါတွင်မျှ သိနားလည်နိုင်မည် မဟုတ်သကဲ့သို့ စိတ်ကူးနိုင်ကြမည် မဟုတ်သည့် အမှုဖြစ်ကြောင်းကို လူများက မသိကြပေ။ သမ္မာကျမ်းစာထဲ၌ ယင်းကဲ့သို့သောအမှု၏ ပြည့်စုံစွာ ရှင်းလင်းဖော်ပြထားသော မှတ်တမ်းများ မည်သို့ ပါဝင်နိုင်မည်နည်း။ မည်သူသည် ယနေ့အမှု၏ တစ်ချက်ချင်းစီကို မည်သည့် အရာကိုမျှ ထိန်ချန်မထားဘဲ၊ ကြိုတင်ပြီး မှတ်တမ်းတင်ပေးနိုင်ခဲ့မည်နည်း။ မည်သူကများ ဟောင်းနွမ်းလှသည့် ထိုစာအုပ်ထဲ၌ ယခုကဲ့သို့ ပိုမို ကြီးမြတ်ပြီး ပို၍ ဉာဏ်ပညာရှိကာ၊ အစဉ်အလာကို အာခံသည့် အမှုကို မှတ်တမ်းတင်ပေးနိုင်ခဲ့မည်နည်း။ ယနေ့အမှုသည် သမိုင်းမဟုတ်ပေ၊ သို့ဖြစ်၍ သင်က ယနေ့၏လမ်းကြောင်း အသစ်အတိုင်း လျှောက်သွားချင်ပါက၊ သင်သည် သမ္မာကျမ်းစာမှ သွေဖည်ရမည်ဖြစ်သည်၊ သင်သည် သမ္မာကျမ်းစာထဲက အနာဂတ္တိကျမ်း စာအုပ်များ သို့မဟုတ် သမိုင်းကို ကျော်လွန်ပြီးသွားရမည်။ သို့ဖြစ်မှသာ သင်သည် လမ်းကြောင်းအသစ်ကို မှန်ကန်စွာ လျှောက်နိုင်မည် ဖြစ်သည်၊ ထို့အပြင် ထိုအခါကျမှသာ သင်သည် လောကသစ်နှင့် အမှုသစ်ထဲကို ဝင်ရောက်နိုင်မည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာကျမ်းစာနှင့် ပတ်သက်၍ (၁)) ဘုရားနှုတ်ကပတ်တော်တွေ ဖတ်ပြီးတဲ့နောက်မှာ၊ သူနဲ့ မိတ်သဟာယပြုခဲ့တယ်။ “အနန္တတန်ခိုးရှင် ဘုရားသခင်ရဲ့ နှုတ်ကပတ်တော်နဲ့ အမှုတော်က ကျမ်းစာထဲမှာ မရှိတဲ့အတွက်၊ ပြန်ကြွလာတဲ့ သခင်ယေရှု မဟုတ်ဘူးလို့ နင်ယုံကြည်တယ်။ ဒါက ကျမ်းစာထဲမှာ ရှိတာနဲ့ ဘုရားကို ကန့်သတ်နေတာ၊ ဘောင်ခတ်နေတာပဲ”လို့ပေါ့။ “ဘုရားက အရင်လာတာလား၊ ကျမ်းစာ အရင်လာတာလား။ ကောင်းကင်၊ မြေကြီးနဲ့ အရာခပ်သိမ်းကို ဘုရားပထမဆုံး ဖန်ဆင်းခဲ့ချိန်မှာ ကျမ်းစာရှိခဲ့လား။ အာဗြဟံက ကျမ်းစာမရှိခဲ့ဘူး။ ကျမ်းစာအတိုင်း ဘုရားကို ယုံကြည်ခဲ့တာ မဟုတ်ဘူး။ အာဗြဟံက ဘုရားကို မယုံကြည်ခဲ့ဘူးလို့ ငါတို့ ပြောလို့ရလား။ ကျမ်းစာက ဘုရားအမှုတော်ရဲ့ သမိုင်းဆိုင်ရာ မှတ်တမ်းပဲဖြစ်တာကို ငါတို့ နားလည်ရမယ်။ ဘုရားက သူ့အမှုကို ပြီးစီးပြီးတဲ့နောက်မှာ၊ နောက်ပိုင်း စာရေးဆရာတွေရဲ့ စုစည်း၊ စာတည်းဖြတ်ပြီးတဲ့နောက်မှာ အဲဒါကို ဖန်တီးခဲ့တာ။ သခင်ယေရှုက အမှုပြုဖို့ ကြွလာခဲ့ချိန်မှာ၊ ဓမ္မသစ်ကျမ်းဆိုတာ မရှိခဲ့ဘူး။ လူတွေက ဓမ္မဟောင်းကျမ်းကိုပဲ ဖတ်ခဲ့ကြတာ။ ဓမ္မဟောင်းနဲ့ ဓမ္မသစ်ကျမ်းတွေက သခင်ယေရှု အမှုပြုပြီးတဲ့နောက် ရာစုနှစ်နဲ့ချီအကြာမှာ ဖြစ်လာခဲ့တာ။ ဒါက ဘုရားနှုတ်ကပတ်တော်နဲ့ အမှုတော် အရင်လာပြီးတော့ ကျမ်းစာကို ရေးခဲ့မှန်း သက်သေပြတယ်။ ဒါက အမှန်တရားပဲ။ ဘုရားက နောက်ဆုံးသော ကာလမှာ ပေါ်ထွန်းပြီး အမှုပြုတယ်၊ ဒါကြောင့် သူ့နှုတ်ကပတ်တော်နဲ့ အမှုတော်ကို ကျမ်းစာထဲမှာ ဘယ်လိုလုပ် ကြိုမှတ်တမ်းတင်ထားနိုင်မှာလဲ လို့ပေါ့။ သခင့်ကို ကြိုဆိုချင်တယ်ဆိုရင်၊ ကျမ်းစာကို ကျော်လွန်ပြီးသွားရမှာဖြစ်ပြီး၊ ဘုရားရဲ့ လက်ရှိနှုတ်ကပတ်တော်နဲ့ အမှုတော်ကို ရှာဖွေ၊ စုံစမ်းရမယ်။ ဒါက ဘုရားခြေလှမ်းတွေနောက် လိုက်ဖို့ တစ်ခုတည်းသော နည်းလမ်းပဲ” လို့။ ဒီအရာတွေကို ဖန်မင်းဆီ မိတ်သဟာယပြုပြီးတဲ့နောက်မှာ၊ တချို့ကို သူ နားလည်ပုံပေါ်ခဲ့ပေမဲ့၊ မရှင်းမလင်းဖြစ်နေတုန်းပဲဖြစ်ပြီး၊ “အနန္တတန်ခိုးရှင် ဘုရားသခင် ပြောတာ မှန်ပါတယ်။ ဘုရားအမှုတော် အရင်လာပြီး နောက်မှ ကျမ်းစာလာတာ မှန်သလို၊ ဘုရားက ကျမ်းစာထက် ပိုကြီးမားမှန်း နားလည်ပါတယ်။ ဒါပေမဲ့ ကျမ်းစာကို ဆယ်စုနှစ်ချီ ငါ ဖတ်နေခဲ့ပြီးပြီဖြစ်သလို၊ အဲဒါကို ဒီအတိုင်း လက်မလွှတ်နိုင်ဘူး။ ငါ ကျမ်းစာကို ဖတ်ဖို့လိုသေးတယ်”တဲ့။ အဲဒီနောက်၊ ဖန်မင်းက ကျွန်မကို မေးခွန်းသစ်တချို့ မေးတယ်။ ဒါတွေကို ကြားရတာ ပထမတော့ နည်းနည်း စိတ်ရှုပ်စရာဖြစ်တယ်။ သူ့မေးခွန်းတွေကို ဖြေပေးဖို့ ဘယ်သမ္မာတရား ရှုထောင့်တွေကို မိတ်သဟာယပြုရမယ်မှန်း မသိခဲ့ဘူး။ အိမ်ပြန်ရောက်ပြီးတဲ့နောက်မှာ၊ ကျွန်မကို ဉာဏ်အလင်းပေး၊ လမ်းပြဖို့ ဘုရားဆီ တောင်းလျှောက်ဆုတောင်းခဲ့တယ်။ အဲဒီနောက် ဖန်မင်းကို ကျွန်မ ထပ်မိတ်သဟာယပြုချင်ခဲ့တယ်။ တစ်နေ့မှာ၊ ဖန်မင်းအိမ်ကို ကျွန်မ သွားပြီး၊ ဖွင့်ထားတဲ့ ကျမ်းစာနဲ့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော် စာအုပ်ကို ပြတင်းခုံပေါ်မှာ တွေ့ရတယ်။ ဖန်မင်းက လက်မခံဘူးလို့ ပြောခဲ့ပေမဲ့၊ သူ့စိတ်နှလုံးမှာ အနန္တတန်ခိုးရှင် ဘုရားသခင်ရဲ့ အမှုတော်ကို စုံစမ်းစစ်ဆေးချင်ခဲ့မှန်း ကျွန်မ သဘောပေါက်ခဲ့ပြီး၊ သူ့အတွက် မျှော်လင့်ချက်တချို့ တွေ့ခဲ့တယ်။

နောက်ပိုင်းမှာ၊ ဖန်မင်းက နေမကောင်းဖြစ်ပြီး ဆေးရုံတင်ရတယ်။ သူ့ကို စောင့်ရှောက်ပြီး ဘုရားနှုတ်ကပတ်တော် ဖတ်ပြဖို့ အလုပ်ကနေ ကျွန်မခွင့်ယူခဲ့တယ်။ ကျွန်မ ခွင့်မကြာခဏယူနေတာကို သူငှေးက မြင်လို့၊ ကျွန်မကို ဆူဖို့ ဆင်ခြေတွေ တမင်သူရှာတယ်။ ပထမတော့ အဲဒါကို ကျွန်မ ခံနိုင်ခဲ့တယ်။ နည်းနည်း ဆင်းရဲဒုက္ခခံခဲ့ရပေမဲ့၊ ဖန်မင်းက စစ်မှန်တဲ့ လမ်းခရီးကို လက်ခံနိုင်သရွေ့ အဆင်ပြေတယ်လို့ ခံစားခဲ့တယ်။ ဒါပေမဲ့ ဖန်မင်းဆီ ဘုရားနှုတ်ကပတ်တော် အကြိမ်တော်တော်များများ ဖတ်ပြပြီးတဲ့နောက်မှာ၊ စုံစမ်းဖို့ သူ လက်မခံဖြစ်နေတုန်းပဲ။ ဒီအချိန်မှာ ကျွန်မ နည်းနည်း စိတ်ဓာတ်ကျသွားတယ်။ အဲဒီလောက် အဖိုးအခပေးခဲ့ပေမဲ့၊ သူက ဆက်ပြီး ငြင်းနေတယ်လို့ ကျွန်မ ခံစားခဲ့တယ်။ သူလက်ခံတဲ့အထိ ကျွန်မ ဘယ်လောက်ကြာကြာ ဟောရမှာလဲပေါ့။ တွေးလေ၊ စိတ်ဓာတ်ကျလေဖြစ်ပြီး ပူပေါင်းလုပ်လိုစိတ် လျော့လေပဲ။ အဲဒီနောက် ဘုရားနှုတ်ကပတ်တော်မှာ ဖတ်ရတယ်။ “သင် ထမ်းထားရသည့် ဝန်ထုပ်ဝန်ပိုးများ၊ သင်၏ စေခိုင်းချက်တာဝန်နှင့် သင်၏ တာဝန်ဝတ္တရားများကို သင်သိရှိသလော။ သမိုင်းတွင်သည့် တာဝန်နှင့်သက်ဆိုင်သော သင်၏အသိစိတ် ဘယ်မှာနည်း။ နောင်လာမည့်ခေတ်တွင် သခင်အဖြစ် သင် မည်သို့ ပြည့်ပြည့်ဝဝ အစေခံမည်နည်း။ သခင်ဖြစ်ခြင်း၏ ခိုင်မာသောအသိစိတ်တစ်ခု သင်၌ ရှိသလော။ အရာခပ်သိမ်းတို့၏ သခင်ကို သင် မည်သို့ ရှင်းပြမည်နည်း။ ယင်းသည် အသက်ရှင်သော သတ္တဝါအားလုံးနှင့် ကမ္ဘာလောကထဲရှိ ရုပ်ဝတ္ထုအရာအားလုံး၏ သခင် အမှန်တကယ် ဟုတ်သလော။ အမှု၏ နောက်တစ်ဆင့် တိုးတက်မှုအတွက် သင်၌ မည်သည့်အစီအစဉ်များ ရှိသနည်း။ သင့်ကို ၎င်းတို့၏ သိုးထိန်းအဖြစ် လူမည်မျှက စောင့်မျှော်နေကြပါသနည်း။ သင်၏အလုပ်တာဝန်သည် ကြီးလေးသောအရာတစ်ခုလော။ ၎င်းတို့သည်- လမ်း အဘယ်မှာ ရှိသနည်းဟု အမှောင်ထဲတွင် မြည်တမ်းလျက်- ဆင်းရဲ မွဲတေကြသည်၊ သနားဖွယ် ဖြစ်ကြသည်၊ မျက်စိကန်းကြပြီး ဘာလုပ်ရမှန်းမသိ ဖြစ်နေကြပေသည်။ ဥက္ကာပျံကဲ့သို့ ရုတ်တရက် သက်ဆင်းပြီး လူကို နှစ်ပေါင်းများစွာ ဖိနှိပ်ထားသည့် အမှောင်ထု၏အင်အားများကို ဖြိုခွင်းဖို့ အလင်းကို ၎င်းတို့ တမ်းတလေစွ။ ၎င်းတို့ စိုးရိမ်တကြီး မျှော်လင့်သည့် အရာနှင့် ဤအရာအတွက် နေ့ရောညပါ ၎င်းတို့ အောက်မေ့တမ်းတကြပုံ အဆုံးစွန်အတိုင်းအတာကို မည်သူသိနိုင်သနည်း။ အလင်းရောင် ဖြတ်သန်းလင်းလက်သည့် နေ့တွင်ပင်၊ အလွန်အမင်း ဆင်းရဲဒုက္ခ ခံစားနေရသော ဤလူတို့သည် လွတ်မြောက်ရန် မျှော်လင့်ချက်မရှိဘဲ၊ မှောင်မိုက်သော အကျဉ်းတိုက်တစ်ခုထဲတွင် အကျဉ်းကျခံရလျက် ရှိနေကြ၏။ မည်သည့်အခါတွင် ၎င်းတို့ မငိုတော့ဘဲနေမည်နည်း။ မည်သည့်အခါတွင်မျှ အနားပေးခြင်းမခံခဲ့ရသော ဤနုနယ်သော ဝိညာဉ်များ၏ ကံအကြောင်းမလှသည့်ဖြစ်ရပ်မှာ ဆိုးရွားလှပြီး ရက်စက်သော အနှောင်အဖွဲ့များနှင့် အေးစက်သော သမိုင်းတို့ဖြင့် ဤအခြေအနေတွင် ၎င်းတို့ ချည်နှောင်ခံထားရသည်မှာ ကြာမြင့်ပြီဖြစ်သည်။ ၎င်းတို့၏ မြည်တမ်းခြင်းအသံကို မည်သူ ကြားဖူးသနည်း။ ၎င်းတို့၏ စိတ်မချမ်းမြေ့သော အခြေအနေကို မည်သူ မျက်မြင်တွေ့ဖူးသနည်း။ ဘုရားသခင်၏ စိတ်နှလုံးသည် မည်မျှ ဝမ်းနည်းကြေကွဲပြီး စိုးရိမ်ပူပန်သည်ကို သင်တွေးမိဖူးသလော။ သူကိုယ်တိုင်၏ လက်ဖြင့် ဖန်ဆင်းခဲ့သော အပြစ်မဲ့လူသားမျိုးနွယ်သည် ထိုသို့သော ညှဉ်းဆဲမှု ခံစားနေရသည်ကို သူ မည်သို့ မြင်ရက်နိုင်မည်နည်း။ တကယ်တမ်းမူ၊ လူသားများသည် အဆိပ်ခတ်ခံထားရသည့် သားကောင်များ ဖြစ်ကြပေသည်။ လူသားသည် ဤနေ့အထိ ရှင်ကျန်ခဲ့သော်လည်း၊ လူသားမျိုးနွယ်သည် အချိန်ကြာမြင့်စွာ ဆိုးယုတ်သူတစ်ဦး၏ အဆိပ်ခတ်ခံထားရသည်ကို မည်သူ သိခဲ့လိမ့်မည်နည်း။ သင်သည် သားကောင်များထဲမှ တစ်ဦးဖြစ်သည်ကို သင် မေ့လျော့ပြီလော။ သင်သည် ဤအသက်ရှင်ကျန်ရစ်သူများကို ကယ်တင်ဖို့ သင်၏ဘုရားသခင်ကို ချစ်ခြင်းကြောင့် ကြိုးပမ်းရန် လိုလားလျက် မရှိသလော။ လူသားမျိုးနွယ်ကို သူကိုယ်တိုင်၏ သွေးသားသဖွယ် ချစ်ခင်သည့် ဘုရားသခင်ကို ပြန်လည်ပေးဆပ်ရန် သင်၏ အားအင်ဟူသမျှကို ဆက်ကပ်ဖို့ သင် လိုလားခြင်း မရှိသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏အနာဂတ်တာဝန်ကို မည်သို့ အာရုံစိုက်၍ လုပ်ဆောင်သင့်သနည်း) ဘုရားနှုတ်ကပတ်တော်ကနေ သူ့ရဲ့ အရေးပေါ်ဆန္ဒကို ခံစားလို့ရတယ်။ စာတန်ရဲ့ အုပ်စိုးမှုအောက်မှာ အသက်ရှင်ပြီး ဘုရားရှေ့မလာသူတွေအတွက် ဘုရားက စိုးရိမ်၊ သောကဖြစ်ပြီး၊ နောက်ဆုံးသော ကာလမှာ လူတွေက ကယ်တင်ခြင်းရနိုင်ကြမယ်လို့ ဘုရားမျှော်လင့်တယ်။ ဘုရားရဲ့ နောက်ဆုံးသော ကာလ အမှုတော်ကို လက်ခံပြီးသူတစ်ယောက်အနေနဲ့၊ ဘုရားရှေ့မှောက် မလာကြသေးသူတွေကို ဘုရားရဲ့ ကယ်တင်ခြင်းကို လက်ခံဖို့ ဘုရားအိမ်တော်ထဲ ကျွန်မ ခေါ်ဆောင်ရမယ်ဆိုတာ သိခဲ့တယ်။ ဒါ ကျွန်မရဲ့တာဝန်ပဲ။ ကျေးဇူးတော်ခေတ်မှာ၊ ဧဝံဂေလိဖြန့်ဖို့ လူတွေအများကြီး အသက်စွန့်ခဲ့ကြတယ်။ နောက်ဆုံးမှာ၊ ဧဝံဂေလိက ကမ္ဘာလောကရဲ့ နေရာအနှံ့ကို ပျံ့သွားပြီး အားလုံးက သိခဲ့ကြတယ်။ ဘုရားရဲ့ စေခိုင်းချက် ဖြည့်ဆည်းဖို့ သင်္ဘောဆောက်ခဲ့တဲ့ နောဧကိုလည်း တွေးမိတယ်။ တောက်လျှောက် အနှစ် ၁၂၀ ကြာခဲ့ပြီး၊ အဒီကာလအတောအတွင် ခက်အခဲတွေ၊ လှောင်ပြောင်မှုတွေနဲ့ အသရေဖျက်မှုကို သူရင်ဆိုင်ရပေမဲ့၊ သူ လက်မလျှော့ခဲ့ဘူး။ နောက်ဆုံးမှာ၊ ဘုရားရဲ့ စေခိုင်းချက်ကို သူ ပြီးစီးခဲ့ပြီး ဘုရားရဲ့ ထောက်ခံမှုကို ရခဲ့တယ်။ နောဧမှာ ဘုရားအပေါ် အဲဒီလောက် ကြီးမားတဲ့ ယုံကြည်ခြင်း ရှိခဲ့တယ်။ ဧဝံဂေလိ ဟောရာမှာ ကျွန်မ အခက်အခဲတချို့ရှိပြီး ဆင်းရဲဒုက္ခတချို့ကို သည်းခံခဲ့ရပေမဲ့၊ ဒါတွေက ခေတ်ကာလတွေတစ်လျှောက် သန့်ရှင်းသူတွေ ပေးဆပ်ခဲ့တဲ့ အဖိုးအခနဲ့ တခြားစီပဲ။ ညီအစ်ကို မောင်နှမတွေက ကျွန်မဆီ ဧဝံဂေလိ ဟောခဲ့ကြချိန်ကို ပြန်တွေးမိတယ်။ သူတို့ကို ကျွန်မလည်း ထပ်တလဲလဲ ငြင်းခဲ့သလို၊ ကျွန်မလက်မခံခင် သူတို့ ကျွန်မကို အကြိမ်တော်တော်များများ ဟောခဲ့ရတာလေ။ အခု ဖန်မင်းနဲ့ ပတ်သက်ပြီး ကျွန်မက သူတို့လောက် ချစ်ခြင်းမေတ္တာနဲ့ ဘာလို့ သူ့ကို မဆက်ဆံနိုင်ခဲ့တာလဲ။ သမ္မာတရားကို သူနားမလည်သေးသလို၊ ဘာသာရေး အယူအဆတွေရဲ့ ကျေးကျွန်ဘဝမှာ ရှိနေခဲ့တာလေ။ ဒီတော့ ခုခံတတ်တာက သူ့အတွက် ပုံမှန်ပဲ မဟုတ်လား။ နည်းနည်း ခက်ခဲတာကြောင့်ပဲ သူ့အပေါ် ကျွန်မ လက်လျှော့လိုက်လို့ မဖြစ်ဘူး။ ဒါကို သတိပြုမိတာနဲ့၊ အရမ်းနောင်တရပြီးတော့ ကျွန်မ ဘုရားဆီ သစ္စာဆိုလိုက်တယ်။ ဧဝံဂေလိဟောနေတုန်း ဘာအခက်အခဲတွေပဲ ကြုံရပါစေ၊ ပူးပေါင်းလုပ်ပြီး ဧဝံဂေလိ ဖြန့်ဖို့ ကျွန်မ အကောင်းဆုံးလုပ်မယ်လို့ပေါ့။ ဒါက ကျွန်မရဲ့ တာဝန်နဲ့ ဝတ္တရားဖြစ်တယ်။

နောက်ပိုင်းမှာ ဖန်မင်းကို ကျွန်မ ဆက်စောင့်ရှောက်ပြီး သူ့ဆီ ဘုရားနှုတ်ကပတ်တော် ဆက်ဖတ်ခဲ့တယ်။ တစ်နေ့ ကျွန်မကို သူက ပြောတယ်။ “ဒီအတောအတွင် နင်ဖတ်ပြတဲ့ ဘုရားနှုတ်ကပတ်တော်တွေကတစ်ဆင့်၊ နားလည်မိတယ်။ လူတွေက ဘုရားကို ကျမ်းစာထဲရှိတာနဲ့ ဘောင်မခတ်သင့်ဘူးဆိုတာပေါ့။ ဘုရားအမှုတော်က အမြဲ သစ်လွင်ပြီး လုံးဝ အိုဟောင်းမသွားသလို၊ ကျမ်းစာမှာ ပါရှိတာက ဘုရားရဲ့ပြီးခဲ့တဲ့ အမှုတော်ပဲ။ ဘုရားက ပြန်ကြွလာပြီး ကျမ်းစာမှာ မှတ်တမ်းတင်ထားတာတွေကို လုပ်ခဲ့ရင်၊ ဘုရားအမှုတော်က ထပ်လုပ်တာဖြစ်မှာပဲ။ အဲဒါက သူ့အဓိပ္ပာယ်ကို အဲဒီလိုနဲ့ ဆုံးရှုံးသွားမှာ။ ဘုရားက လူတွေကို တရားစီရင်ခြင်း ကြုံခွင့်ပေးပြီး၊ သခင်ယေရှုရဲ့ ရွေးနှုတ်ခြင်းအမှုကို လက်ခံခြင်းအရ သန့်စင်ခံခွင့်ပေးရင်းနဲ့ ကျမ်းစာကို ကျော်လွန်ပြီး အမှုသစ်ပြုတဲ့အခါမှပဲ သူတို့တကယ် ကယ်တင်ခံရနိုင်တယ်။ ဘုရားရဲ့ ပြီးခဲ့တဲ့ အမှုကို ငါ ဖက်တွယ်နေတုန်းပဲဆိုရင်၊ တစ်သက်လုံး ကျမ်းစာကို ဖတ်ရင်တောင်၊ သမ္မာတရားနဲ့ အသက်ကို လုံးဝ ရမှာမဟုတ်ဘူး။ ငါ ဘုရားရဲ့ ခြေလှမ်းတွေနောက်လိုက်ပြီး ဘုရားရဲ့ နောက်ဆုံးသော ကာလထဲက ကယ်တင်ခြင်းကို လက်ခံရမယ်”တဲ့။ ဖန်မင်းက နောက်ဆုံးတော့ အသိဝင်လာမှန်း မြင်ရတော့၊ ကျွန်မ အရမ်းဝမ်းသာသွားတယ်။ ဘုရားရဲ့သိုးက ဘုရားအသံကြားတာကိုလည်း မြင်ခဲ့တယ်။ စာတန်က သူတို့ကို ဘယ်လောက်ပဲ နှောင့်ယှက်ပါစေ၊ ဘာအယူအဆတွေပဲ သူတို့ ရှိပါစေ၊ နောက်ဆုံးမှာ၊ သမ္မာတရားကို သူတို့ လက်ခံပြီး ဘုရားရှေ့လာမှာပဲ။ အဲဒီနောက်၊ ဘုရားနှုတ်ကပတ်တော်ကို ဖန်မင်းက တက်တက်ကြွကြွ စဖတ်ပြီး စုဝေးပွဲတွေ တက်လာသလို၊ သူနာမကျန်းဖြစ်တာ တဖြည်းဖြည်း စပြီး တိုးတက်ကောင်းမွန်လာတယ်။ ဖန်မင်းရဲ့ အခက်အခဲတွေနဲ့ စိတ်ကူးတွေကို ဖြေရှင်းဖို့ အစ်မလီက ဘုရားနှုတ်ကပတ်တော်နဲ့ ပတ်သက်လို့ မိတ်သဟာယအများကြီး ပေးခဲ့သလို၊ နောက်ဆုံးသော ကာလထဲက အနန္တတန်ခိုးရှင် ဘုရားသခင်ရဲ့ အမှုတော်နဲ့ ပတ်သက်လို့ ဖန်မင်းက မြန်မြန်ဆန်ဆန် သေချာလာခဲ့တယ်။ ကျွန်မကိုလည်း သူက ပြောတယ်။ “အရင်က နင် ငါ့ကို ဘုရားနှုတ်ကပတ်တော် ဖတ်ပြတော့၊ အပြင်ပန်းမှာ နင့်ကို လျစ်လျူရှုခဲ့ပေမဲ့၊ တကယ်‌တော့ တချို့ကို ငါ နားထောင်နေခဲ့ပြီး၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက သမ္မာတရားရှိတာ ခံစားရပေမဲ့၊ ငါမှားသွားနိုင်တာကို ကြောက်လို့ လက်မခံရဲခဲ့တာပဲ။ အခု ငါနားလည်ပြီဖြစ်သလို လက်ခံဖို့ လိုလားနေပြီ”တဲ့။ ဘုရားအမှုတော်အကြောင်း ဖန်မင်း သေချာသွားတာ မြင်ရတော့ အရမ်းဝမ်းသာမိတဲ့အပြင်၊ အရမ်းလည်း တို့ထိခံခဲ့ရတယ်။ လူတစ်ဦးစီက ဘုရားအိမ်တော်ထဲ ပြန်လာမဲ့အချိန်ကို ဘုရားက သတ်မှတ်ထားသလို၊ ဘုရားအပေါ် အစစ်အမှန် ကျွန်မတို့ မှီခိုသရွေ့၊ ဘုရားရဲ့ လုပ်ဆောင်ချက်တွေ မြင်နိုင်တယ်။ နောက်ပိုင်းမှာ၊ ဖန်မင်းက သူ့မိတ်ဆွေတွေနဲ့ အသိတွေဆီ ဧဝံဂေလိ ဖြန့်ဖို့ ကမ်းလှမ်းခဲ့တယ်။ ကာလတစ်ခုကြာ ပူးပေါင်းလုပ်ပြီးတဲ့နောက်မှာ၊ လူဆယ်လေးယောက်က နောက်ဆုံးသော ကာလထဲက အနန္တတန်ခိုးရှင် ဘုရားသခင်ရဲ့ အမှုတော်ကို လက်ခံခဲ့ကြတယ်။

ဧဝံဂေလိဟောတဲ့ ဒီအတွေ့အကြုံကတစ်ဆင့်၊ ဘုရားရဲ့ လုပ်ဆောင်ချက်တွေကို အစစ်အမှန် တွေ့ခဲ့တယ်။ ဒီအတောအတွင်းမှာ၊ အခက်အခဲတွေ အများကြီး ကြုံခဲ့ရသလို၊ တစ်ခါတလေ အားနည်းပြီး နှုတ်ထွက်ချင်ခဲ့ပေမဲ့၊ ဘုရားက ကျွန်မရဲ့ ယုံကြည်ခြင်းနဲ့ ချစ်ခြင်းကို စုံလင်စေဖို့ ဒါကို အသုံးပြုပြီး၊ ပိုများတဲ့ သမ္မာတရားနဲ့ ကျွန်မကို ပြင်ဆင်စေပုံကို ကျွန်မ တွေ့ကြုံခဲ့ရတယ်။ ဘုရားကို မှီခိုပြီး မျှော်ကြည့်ခြင်းက အကြီးမားဆုံး ဉာဏ်ပညာဖြစ်ပုံကိုလည်း တွေ့ကြုံခဲ့တယ်။ အခု၊ ဧဝံဂေလိဟောပြီး ဘုရားအတွက် သက်သေခံဖို့ ပိုတောင် စိတ်ဆုံးဖြတ်ထားတယ်။


၉၆။ အယောင်ဆောင်ခေါင်းဆောင်တစ်ယောက်အား ချက်ချင်း မထုတ်ပယ်ခြင်းကို ဆင်ခြင်သုံးသပ်ခြင်းများ

ရှန်းရန် မြန်မာနိုင်ငံ

၂၀၂၁ခုနှစ်၊ ဩဂုတ်လမှာ ကျွန်မက ရေလောင်းသင်းထောက်အဖြစ် အရွေးခံရတယ်။ အဲဒီတုန်းက ကျွန်မက လူသစ်တွေကို ရေလောင်းတာနဲ့ ဧဝံဂေလိ ဖြန့်ဝေတာ နှစ်ခုလုံးလုပ်တယ်။ ကျွန်မက ဧဝံဂေလိ အတွေ့အကြုံမရှိတော့ ဧဝံဂေလိအလုပ်မှာ အရမ်းကောင်းတဲ့ ရလဒ်တွေ မရဘူး။ တစ်ရက်ကျတော့ ဧဝံဂေလိအလုပ်ရဲ့ နောက်ဆက်တွဲအလုပ်တွေကို လုပ်ဖို့ အစ်မဂျနင်းကို ကျွန်မနဲ့တွဲလုပ်ဖို့ ခေါင်းဆောင်က စီစဉ်တယ်။ အစ်မဂျနင်းက ဧဝံဂေလိအလုပ်မှာ လူတိုင်းမှာရှိနေတဲ့ ပြဿနာတွေကို အမြန် သဘောပေါက်တယ်။ မိတ်သဟာယဖွဲ့ပြီး စစ်ဆေးဖို့အတွက် ညီအစ်ကိုမောင်နှမတွေကို အတူစုဝေးတယ်။ ပြီးတော့ အောင်မြင်တဲ့ အတွေ့အကြုံနဲ့ နည်းလမ်းတချို့ကို ဝေမျှတယ်။ တဖြည်းဖြည်းနဲ့ သူတို့တွေက ဧဝံဂေလိအလုပ်မှာ ပိုပြီး စိတ်ထက်သန်လာကြတယ်။ ပြီးတော့ အလုပ်ရဲ့ စည်းမျဉ်းတချို့ကို ကျွမ်းကျင်လာကြတယ်။ မကြာခင်မှာပဲ ကျွန်မတို့ရွာက လူ ၂၀ ကျော်က အနန္တတန်ခိုးရှင် ဘုရားသခင်ရဲ့ နောက်ဆုံးသောကာလအမှုတော်ကို လက်ခံကြတယ်။ တခြားနေရာတွေမှာလည်း လက်ခံတဲ့သူတွေ ပိုပိုများလာတယ်။ မကြာခင်မှာ အသင်းတော်အသစ်တစ်ခုကို ကျွန်မတို့ တည်ထောင်တယ်။ ကျွန်မ တွေးမိတယ်။ ဂျနင်းက ယုံကြည်တာ တော်တော်ကြာပြီ။ တော်တော်အစွမ်းအစရှိတယ်။ အလုပ်ကို လုပ်နိုင်စွမ်းရှိတယ်ပေါ့။ သူ ရောက်လာကတည်းက ဧဝံဂေလိအလုပ်က တော်တော်လေး တိုးတက်လာတယ်။ ကျွန်မ သူ့ကို တော်တော်လေးစားတယ်။ သူက အစွမ်းအစရှိတဲ့ အမှုဆောင်ဖြစ်တယ်၊ သမ္မာတရားကို လိုက်စားတယ်လို့ ကျွန်မ ခံစားမိတယ်။ သူက ကျွန်မကို တော်တော်အထင်ကြီးတယ်။ ကျွန်မက တာဝန်သိတတ်တယ်။ တာဝန်ခံယူမှုရှိတယ်ဆိုပြီး သူကပြောတယ်။ သူများတွေရှေ့မှာ ကျွန်မ အစွမ်းအစက ဘယ်လောက်ကောင်းတယ်၊ ဘယ်လောက်လုပ်နိုင်စွမ်းရှိတယ်ဆိုပြီး သေချာပြောပြတယ်။ သူက ဒီလိုပြောတာကြားရတော့ ကျွန်မ တော်တော်အံ့ဩတယ်။ တကယ်တမ်းကျတော့ သူက ကျွန်မကို တော်တော်အထင်ကြီးနေတာကိုး။ သူ့စိတ်နှလုံးထဲမှာ ကျွန်မက တော်တော်နေရာယူထားတဲ့ပုံစံရှိတယ်။ ကျွန်မ အရမ်းပျော်တာပေါ့။ နောက်ပိုင်းမှာ ကျွန်မက ခေါင်းဆောင်အဖြစ် အရွေးခံရတယ်။ ပြီးတော့ ကျွန်မက ကျွန်မတာဝန်မှာ ဂျနင်းနဲ့ တွဲလုပ်ရတုန်းပဲ။

၂၀၂၂ခုနှစ်၊ ဇွန်လမှာ ကျွန်မက တရားဟောဆရာမ ဖြစ်လာပြီး ဂျနင်းက ခေါင်းဆောင်အနေနဲ့ အရွေးခံရတယ်။ ပြီးတော့ သူ့အလုပ်ကို ကျွန်မ ကြီးကြပ်ရတယ်။ ဒါပေမဲ့ ဂျနင်းရဲ့ ဧဝံဂေလိအလုပ်က ဘာတိုးတက်မှုမှမရှိဘူး။ ကျွန်မလည်း ဘာကြောင့်မှန်းမသိဘူး။ သူက လူသစ်တွေကို ပျိုးထောင်ပေးဖို့ကို အာရုံမစိုက်ဘူး။ ဧဝံဂေလိအမှုဆောင်တွေနဲ့ မစုဝေးဘူး။ တခြားလူတွေဖြစ်နေတဲ့ အခြေအနေတွေ၊ အခက်အခဲတွေကို မိတ်သဟာယဖွဲ့တာ၊ ဖြေရှင်းတာမရှိဘူး။ ဒီပြဿနာတွေကို မြင်တော့ ကျွန်မ တော်တော်စိတ်ပူပြီး သူ့အလုပ်အကြောင်းသိရဖို့ သူ့ကို မက်ဆေ့တစ်ခုပို့လိုက်တယ်။ သူက ဖတ်ပေမဲ့ စာမပြန်ဘူး။ ကျွန်မ စဉ်းစားတယ်။ “အစ်မက ခေါင်းဆောင်ပဲ။ အသင်းတော်အလုပ်ကိုဘာလို့ အရမ်း တာဝန်မဲ့ရတာလဲ” ပေါ့။ ကျွန်မ တော်တော်စိတ်တိုမိတယ်။ သူ့ကို တကယ်ကို ကိုင်တွယ်ဖြေရှင်းပြီး သူ့ပြဿနာတွေကို ဖော်ထုတ်ချင်တယ်။ ဒါပေမဲ့ အရင်တုန်းက ကျွန်မတို့ တွဲလုပ်ခဲ့တာ ဘယ်လောက် အဆင်ပြေတာတွေ၊ သူက ကျွန်မကို အကောင်းမြင်ပြီး ကျွန်မက ခေါင်းဆောင်ကောင်းဖြစ်တယ်လို့ သူပြောခဲ့တာတွေကို တွေးမိတယ်။ ကျွန်မက သူ့ကို ကိုင်တွယ်ဖြေရှင်းရင် ကျွန်မကို သူအကောင်းမြင်နေတာက ပျောက်သွားမှာလားပေါ့။ ကျွန်မတို့ ဆက်ဆံရေးကို ကာကွယ်ဖို့ တိတ်တိတ်လေးနေလိုက်တာ အကောင်းဆုံးပဲလို့ ခံစားမိတယ်။ ဒီလိုစဉ်းစားပြီး ဘာမှမပြောဖို့ကို ရွေးလိုက်တယ်။ သူဖတ်ဖို့ ခေါင်းဆောင်နဲ့ အမှုဆောင်တွေရဲ့ တာဝန်တွေကိုပဲ ကျွန်မ သူ့ဆီ ပို့လိုက်ပြီး သူ့ကို တာဝန်သိစိတ်ရှိအောင်လို့ သူတာဝန်ရှိတဲ့ အပိုင်းနဲ့ သူလုပ်ရမဲ့ အလုပ်ကို အသိပေးလိုက်တယ်။ ကျွန်မ သူ့ကို ရှင်းပြလိုက်ပြီ၊ နောက်ထပ် ဘာလုပ်ရမယ်ဆိုတာ သူ သိလောက်ပြီ၊ သူ့ရဲ့ ဧဝံဂေလိအလုပ်က တဖြည်းဖြည်းနဲ့ တိုးတက်လာမှာပါဆိုပြီး ကျွန်မ ခံစားမိတယ်။ ဒါပေမဲ့ အချိန်နည်းနည်းကြာတော့ သူ့အလုပ်က ရလဒ်တွေ မရနေသေးဘူး။ ဒီဟာကြောင့် ကျွန်မ တော်တော် စိတ်ညစ်မိတယ်။ သူက အရင်က ဒီလိုမဟုတ်ဘူး။ ဘာလို့အခု ဒီလိုဖြစ်နေတာလဲ ပေါ့။ သူ့ကို တော်တော်ကို ပြုပြင်ပြီး ကိုင်တွယ်ဖြေရှင်းချင်တယ်။ သူ့တာဝန်မှာ သူ့သဘောထားကို ပြုပြင်အောင်လို့ သူက သူ့တာဝန်မှာ တာဝန်ခံယူမှုမရှိဘူး၊ တကယ့်အလုပ်ကို မလုပ်ဘူးဆိုပြီး ထောက်ပြချင်တယ်။ ဒါပေမဲ့ နောက်တော့ ကျွန်မ စဉ်းစားတယ်။ “သူက ငါ့ကို ခေါင်းဆောင်ကောင်းတစ်ယောက်လို့ အမြဲတမ်း ထင်နေတာ။ ပြီးတော့ ငါက အသင်းတော်အလုပ်ကို ဘယ်လောက် တာဝန်ခံတယ်၊ ဘယ်လောက် စိတ်ရှည်ပြီး သနားကြင်နာတတ်တယ်ဆိုတာကို ခဏခဏ သေချာပြောပြတယ်။ ငါက သူ့ပြဿနာကို ဖော်ထုတ်လိုက်ရင် သူ ငါ့ကို အကောင်းမြင်နေတာက ပျောက်သွားမှာပဲ” ပေါ့။ ဒီလိုတွေးပြီး ကျွန်မက သူ့ကို နှစ်သိမ့်တဲ့စကားနည်းနည်းပဲ ပြောလိုက်တယ်။ ပြီးတော့ စုဝေးဖို့အတွက်၊ အသင်းတော်အလုပ်ကို နောက်ဆက်တွဲလုပ်ဖို့အတွက် အားပေးလိုက်တယ်။ ဂျနင်းက ဒါကို ကြားရတော့ သူ့တာဝန်အပေါ် သူ့သဘောထားကို ပြင်ရမယ်လို့ ပြောပြီး နောင်ကျရင် သူ ကောင်းကောင်းလုပ်ချင်တယ်ဆိုပြီး ပြောပြတယ်။ ကျွန်မ တော်တော်ပျော်သွားပြီးတော့ “ဂျနိုင်းက ဒီတစ်ခါတော့ သူ့တာဝန်ကို ကောင်းကောင်းလုပ်ဖို့ သေချာတယ်။ ဧဝံဂေလိအမှုဆောင်တွေကို သူဦးဆောင်တော့ သူတို့ရလဒ်တွေက တိုးတက်လာဖို့ သေချာတယ်” ဆိုပြီး တွေးမိတယ်။ သိပ်မကြာဘူး။ ကျွန်မရဲ့ တွဲဖက်အစ်မက ပြောတယ်။ “ဂျနင်းက ခေါင်းဆောင်ဖြစ်ပြီး နောက်ဆက်တွဲအလုပ်တွေကို မလုပ်ဘူး၊ လူတွေကို မပျိုးထောင်ပေးဘူး။ သူက အမည်ခံ ခေါင်းဆောင်သက်သက်ပဲ။ တကယ့်အလုပ်ကို ဘယ်တော့မှ မလုပ်ဘူး။ အယောင်ဆောင်ခေါင်းဆောင်ပဲ။ သူ့ကို ထုတ်ပြီး တခြားခေါင်းဆောင်တစ်ယောက် ရွေးဖို့ အကြံပေးချင်တယ်။ ဒါဆို အသင်းတော်အလုပ် တိုးတက်လာနိုင်တယ်” တဲ့။ တခြားအစ်မတစ်ယောက်ကလည်း ကျွန်မကို ထောက်ပြတယ်။ ဂျနင်းက တကယ့်အလုပ်ကို မလုပ်တော့ အသင်းတော်အလုပ်က နှောင့်နှေးနေပြီ၊ သူ့ကို အမြန် ထုတ်သင့်တယ် တဲ့။ ဒါပေမဲ့ ဂျနင်းက လုပ်ရည်ကိုင်ရည်ရှိတယ်၊ အစွမ်းအစကောင်းတယ်၊ သူ့မိသားစုက သူ့ကို ဖိနှိပ်နေတော့ သူက ပြဿနာတွေ တော်တော်များများ ကြုံနေရတာ သူ့အခြေအနေကို ပြောင်းလဲလိုက်ရင် ဧဝံဂေလိအလုပ်က တိုးတက်မှာပဲဆိုပြီး ကျွန်မက ထင်နေတုန်းပဲ။ အဲဒါနဲ့ ကျွန်မက သူ့ကို ထုတ်ဖို့ကို ရွှေ့ဆိုင်းထားလိုက်တယ်။ နောက်ကျတော့ ဂျနင်းရဲ့ စွမ်းဆောင်မှုက ဆက်ကျလာတယ်။ သူက အရင်ကအတိုင်းပဲလို့ သူများတွေက ဆက်တိုက်တိုင်နေကြတယ်။ ကောင်းတဲ့ဟာ တစ်ခုခုပြောတယ်၊ ဒါပေမဲ့ ဘာမှမလုပ်ဘူး တဲ့။ ညီအစ်ကိုမောင်နှမတွေရဲ့ မှတ်ချက်တွေကြောင့် ကျွန်မ တော်တော်ဝမ်းနည်းပြီး ကျွန်မ သူ့ကို ရှင်းရှင်းလင်းလင်း မမြင်နိုင်သလို ခံစားမိတယ်။ ဘုရားကို ကျွန်မ ဆုတောင်းပြီး စဉ်းစားချင့်ချိန်နိုင်စွမ်းရှိအောင် လမ်းပြပေးဖို့ တောင်းခံခဲ့တယ်။

နောက်ပိုင်းမှာ ဘုရားနှုတ်ကပတ်တော်ကို ကျွန်မ ဖတ်တယ်။ “ခေါင်းဆောင်တစ်ယောက်သည် သူ၏တာဝန်ကို ဖြည့်ဆည်းခြင်းရှိသလော၊ သို့မဟုတ် အယောင်ဆောင်ခေါင်းဆောင်ဖြစ်သလောဆိုသည်ကို မည်သို့ အကဲဖြတ်နိုင်သနည်း။ အခြေခံအကျဆုံးအဆင့်တွင် သူသည် တကယ့်အလုပ်ကို လုပ်နိုင်စွမ်းရှိမရှိ၊ သူ့တွင် ဤအရည်အချင်းရှိမရှိကို ကြည့်ရမည်။ ထို့နောက်တွင် သူသည် တကယ့်အလုပ်ကို အမှန်တကယ်လုပ်ခြင်းရှိမရှိကို ကြည့်သင့်သည်။ ၎င်းတို့ ပြောသည့်အရာများနှင့် သမ္မာတရားအပေါ် မည်သည့်နားလည်ခြင်းမျိုး ၎င်းတို့ ရှိသည်တို့ကို လျစ်လျူရှုလော့။ ၎င်းတို့လုပ်သည့် အပေါ်ယံအလုပ်တွင် ၎င်းတို့၌ အစွမ်းအစ၊ ပါရမီနှင့် ဆုကျေးဇူးရှိမရှိ၊ သို့မဟုတ် ၎င်းတို့သည် ဤအလုပ်ကို ကောင်းစွာလုပ်ဆောင်ခြင်း ရှိမရှိတို့အပေါ် အာရုံမစိုက်နှင့်၊ ဤအရာများသည် အရေးမပါပေ။ အရေးကြီးသည့်အရာမှာ ၎င်းတို့သည် အသင်းတော်၏ အခြေခံအကျဆုံးသောအလုပ်ကို ကောင်းစွာလုပ်ဆောင်နိုင်ခြင်း ရှိမရှိ၊ သမ္မာတရားကို အသုံးပြု၍ ပြဿနာများကို ဖြေရှင်းနိုင်ခြင်း ရှိမရှိဆိုသည်နှင့် ၎င်းတို့သည် လူများကို သမ္မာတရား၏ စစ်မှန်မှုထဲသို့ ဦးဆောင်နိုင်ခြင်း ရှိမရှိတို့ဖြစ်သည်။ ဤသည်မှာ အခြေခံအကျဆုံးနှင့် အလိုအပ်ဆုံးသောအလုပ်ဖြစ်သည်။ အကယ်၍ ၎င်းတို့သည် ဤစစ်မှန်သည့်အလုပ်မျိုးကို လုပ်နိုင်စွမ်းမရှိပါက ၎င်းတို့၏ အစွမ်းအစ မည်မျှကောင်းမွန်သည်ဖြစ်စေ၊ ၎င်းတို့ မည်မျှ ပါရမီရှိသည်ဖြစ်စေ၊ သို့မဟုတ် ဆင်းရဲဒုက္ခကို မည်မျှကြံ့ကြံ့ခံနိုင်ပြီး အဖိုးအခ ပေးဆပ်နိုင်သည်ဖြစ်စေ၊ အယောင်ဆောင် ခေါင်းဆောင်များ ဖြစ်နေဆဲဖြစ်သည်။ လူအချို့က၊ ‘၎င်းတို့ ယခုတွင် တကယ့်အလုပ်တစ်ခုမျှ မလုပ်ရကြသည်ကို မေ့ထားလော့။ ၎င်းတို့သည် အစွမ်းအစကောင်းရှိပြီး တတ်စွမ်းနိုင်သည်။ ၎င်းတို့ကို ခဏမျှ လေ့ကျင့်ပေးလော့။ ၎င်းတို့သည် တကယ့်အလုပ်ကို လုပ်နိုင်ဖို့ သေချာသည်။ ထို့အပြင် သူသည် မကောင်းသောအရာ၊ ဆိုးယုတ်သောအရာတစ်ခုမျှ မပြုလုပ်ခဲ့၊ သို့မဟုတ် အနှောင့်အယှက်၊ အဖျက်အဆီးတစ်ခုမျှ မဖြစ်စေခဲ့ပေ။ သူသည် အယောင်ဆောင်ခေါင်းဆောင်ဖြစ်သည်ဟု သင်မည်သို့ ဆိုနိုင်သနည်း။’ ဤအရာကို မည်သို့ ရှင်းပြနိုင်သနည်း။ သင်သည် မည်မျှ ပါရမီရှိသည်ဖြစ်စေ၊ မည်သည့်အစွမ်းအစရှိသည်ဖြစ်စေ သို့မဟုတ် သင်မည်မျှပညာတတ်သည်ဖြစ်စေ အရေးပါသည့်အရာမှာ တကယ့်အလုပ်ကို သင်လုပ်မလုပ်၊ ခေါင်းဆောင်နှင့် အမှုဆောင်တစ်ယောက်အဖြစ် တာဝန်ဝတ္တရားများကို သင်ဖြည့်ဆည်းခြင်း ရှိမရှိဖြစ်သည်။ ခေါင်းဆောင်ဖြစ်နေသည့် သင်၏ အချိန်ကာလအတွင်းတွင် သင်၏ တာဝန်ဝတ္တရားနယ်ပယ်အတွင်းတွင်ရှိသော အသေးစိတ် ပရောဂျက်တိုင်းတွင် ပါဝင်ခဲ့သလော၊ အလုပ်တွင် ပေါ်ပေါက်လာသော ပြဿနာမည်မျှကို သင် ထိရောက်စွာ ဖြေရှင်းခဲ့သနည်း၊ သင်၏ အလုပ်၊ သင်၏ ခေါင်းဆောင်မှု၊ သင်၏ လမ်းပြမှုတို့ကြောင့် လူမည်မျှသည် သမ္မာတရား၏ အခြေခံသဘောတရားများအား နားလည်လာခဲ့ကြသနည်း၊ အသင်းတော်၏ အလုပ်မည်မျှသည် ခရီးရောက်ခဲ့ပြီး ရှေ့ဆက်တိုးခဲ့သနည်း။ ဤရလဒ်များသာ အကျုံးဝင်သည်။ ဆောင်ပုဒ်မည်မျှကို သင် ရွတ်ဆိုနိုင်သည်ဖြစ်စေ၊ အယူဝါဒစကားများ၊ စကားစုများ မည်မျှကို သင်ကျွမ်းကျင်ပြီးသည်ဖြစ်စေ၊ နေ့စဉ် အလုပ်လုပ်လျက် အချိန်နာရီမည်မျှ ကုန်ဆုံးသည်ဖြစ်စေ၊ မည်မျှ မောပန်းသည်ဖြစ်စေ အရေးမကြီးပေ။ သင်မည်မျှ ခရီးသွားခဲ့သည် အသင်းတော်မည်မျှကို သင်သွားရောက်လည်ပတ်ခဲ့သည်၊ စွန့်စားမှုများကို မည်မျှအထိ သင်လုပ်ဆောင်ခဲ့သည်၊ သင်မည်မျှ ဒုက္ခခံပြီးဖြစ်သည်၊ ဤအရာတစ်ခုမျှ အရေးမပါပေ။ အရေးပါသည့်အရာမှာ သင်၏တာဝန်နယ်ပယ်အတွင်းရှိ အလုပ် မည်မျှထိရောက်ပြီးဖြစ်သည်၊ ရလဒ်တစ်ခုခုရပြီးခြင်း ရှိမရှိ၊ ဘုရားအိမ်တော်၏ အစီအစဉ်များနှင့် ပစ်မှတ်များ မည်မျှကို သင် လက်တွေ့အကောင်အထည်ဖော်ပြီးစီးခဲ့သည်၊ ထိုအရာများကို မည်မျှ ကောင်းမွန်စွာ အကောင်အထည်ဖော်ခဲ့ပြီး၊ မည်မျှ ကောင်းမွန်စွာ နောက်ဆက်တွဲလုပ်ဆောင်သည်တို့ဖြစ်သည်။ အရေးကြီးသည်မှာ သတိမထားမိခြင်းများ၊ သွေဖည်ခြင်းများ၊ သို့မဟုတ် စည်းမျဉ်းများကို ချိုးဖောက်ခြင်းများနှင့် သက်ဆိုင်သော အလုပ်တွင်ရှိသည့် ပြဿနာမည်မျှကို သင် ဖြေရှင်းခဲ့သည်၊ ပြုပြင်ခဲ့သည်၊ သို့မဟုတ် ဖာထေးလုပ်ဆောင်ခဲ့သည်၊ အမှုထမ်းများ၊ အက်မင်၊ သို့မဟုတ် အမျိုးမျိုးသော အထူးကျွမ်းကျင်မှုဆိုင်ရာ အလုပ်များနှင့် သက်ဆိုင်သော ပြဿနာမည်မျှကို သင်ကူညီဖြေရှင်းပေးခဲ့သည်၊ ဘုရားအိမ်တော်၏ စည်းမျဉ်းများနှင့် သတ်မှတ်ချက်များနှင့်အညီ ထိုသို့ သင် လုပ်ဆောင်ခြင်းရှိမရှိတို့ဖြစ်သည်။ ဤအရာတို့သည် ခေါင်းဆောင်၊ သို့မဟုတ် အမှုဆောင်တစ်ယောက်က သူ၏ တာဝန်များကို ဖြည့်ဆည်းခြင်းရှိမရှိ အကဲဖြတ်နိုင်သော စံနှုန်းအချို့သာဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ခေါင်းဆောင်တစ်ယောက်က အရည်အချင်းရှိသလား၊ အယောင်ဆောင်ခေါင်းဆောင်ဟုတ်သလားဆိုတာကို သူတို့စကားပြောတာ ကောင်းသလားဆိုတာ နားထောင်ပြီးတော့ ဒါမှမဟုတ် သူတို့ရဲ့ အစွမ်းအစ၊ အရည်အချင်း၊ သူတို့ရဲ့ ကောင်းမှုအရေအတွက်တွေကို စစ်ဆေးပြီးတော့ အကဲဖြတ်လို့မရဘူး။ စစ်ဆေးဖို့ အဓိကအချက်တွေက တကယ့်အလုပ်ကို သူတို့ လုပ်သလား၊ တာဝန်သိစိတ်ရှိသလား၊ ခေါင်းဆောင်တစ်ယောက်ရဲ့ တာဝန်ကို ထမ်းဆောင်နိုင်သလားဆိုတာပဲ။ ဂျနင်းက အစွမ်းအစနည်းနည်းရှိပြီး လုပ်ကိုင်နိုင်တဲ့ အမှုဆောင်တစ်ယောက်ပဲ။ ဒါပေမဲ့ ကြားကောင်းတာတွေကိုပဲ ပြောပြီး တကယ်မလုပ်ဘူး၊ ကောင်းကောင်းမလုပ်ဘူး။ ခေါင်းဆောင်တစ်ယောက် လုပ်သင့်တဲ့အလုပ်ကို မလုပ်ဘူး။ သူက မကောင်းတာ၊ ဆိုးယုတ်တာ တစ်ခုခုကို လုပ်နေတဲ့ပုံစံမရှိဘူး။ ဒါပေမဲ့ ခေါင်းဆောင်အနေနဲ့ သူက မက်ဆေ့တွေပဲ ပို့ပြီး ဆောင်ပုဒ်တွေပဲ ရွတ်ပြတယ်။ အသင်းတော်အလုပ်ကို မစစ်ဆေးဘူး၊ နောက်ဆက်တွဲမလုပ်ဘူး။ တာဝန်တွေကို အခုမှစလုပ်တဲ့ လူသစ်တွေကို ပျိုးထောင်မပေးဘူး။ တခြားလူတွေက ဧဝံဂေလိအလုပ်မှာ ပြဿနာတွေရှိတဲ့အခါ သူက မိတ်သဟာယမဖွဲ့ဘူး။ မဖြေရှင်းပေးဘူး။ သူ့တာဝန်ကို ခဏခဏ လျစ်လျူရှုတယ်။ သူ့တာဝန်အပေါ် သူ့သဘောထားကို ပြုပြင်ဖို့ ဒီကာလတစ်လျှောက်လုံးမှာ ကျွန်မ သူ့ကို ခဏခဏ သတိပေးတယ်။ သူက ပြောင်းလဲဖို့ သဘောတူပေမဲ့ အရင်အတိုင်းပဲဆက်လုပ်ပြီး ဘယ်မှာမှ သူ့ကို မတွေ့ရဘူး။ ဧဝံဂေလိအလုပ်က ရပ်သွားပြီး ပရောဂျက်မျိုးစုံက ရလဒ်တွေ မထွက်ဘူး။ သူက ကိုယ့်ကိုယ်ကိုယ် မဆင်ခြင်ဘူး။ ညီအစ်ကိုမောင်နှမတွေကို ဆင်ခြေတွေနဲ့ပဲ ပထုတ်ပစ်တယ်။ အလုပ်ပြီးတဲ့နောက်မှာ စုဝေးပွဲအတွက် အချိန်မရှိဘူး၊ သူ့မိသားစုက သူ့ကို ဖိအားပေးနေပြီး တာဝန်ထမ်းဆောင်ဖို့ ခက်တယ်ဆိုတာမျိုးတွေပေါ့။ သူက ဘုရားသခင် ဖွင့်ပြသလိုပဲ အယောင်ဆောင်ခေါင်းဆောင်ဖြစ်တယ်၊ အမြန်ထုတ်သင့်တယ်ဆိုတာ သူ့တာဝန်အပေါ် သူ့သဘောထားနဲ့သူ့ရဲ့ အပြုအမူအမျိုးမျိုးကြည့်ရင် သိသာတယ်။ ဒါပေမဲ့ ကျွန်မက ဘုရားနှုတ်ကပတ်တော်ကို အခြေခံပြီး မကြည့်ဘူး၊ လူတွေအကြောင်း သိအောင်မလုပ်ဘူး။ ဂျနင်းရဲ့ ဦးနှောက်၊ အစွမ်းအစ၊ လုပ်ကိုင်နိုင်စွမ်းတွေကိုပဲ ကျွန်မ မြင်တယ်။ သူက အလုပ်လုပ်နိုင်တယ်လို့ ကျွန်မ ခံစားမိတယ်။ ဒါပေမဲ့ တကယ်တမ်း သူက ဘာအလုပ်ကို လုပ်နေတယ်၊ ဘယ်လိုရလဒ်မျိုးတွေ ရနေတယ်ဆိုတာကို မကြည့်ခဲ့ဘူး။ ကျွန်မ မျှော်လင့်ချက်တွေကို သူ့အပေါ်မှာ ထားထားနေတုန်းပဲ။ အရင်ကလို အသင်းတော်အလုပ်ကို သူ တိုးတက်အောင်လုပ်ဖို့ ကျွန်မ မျှော်လင့်မိတယ်။ ဒါဆိုရင် သူ့ကို ပိုပြီး အခွင့်အရေးပေးလို့ရတယ် ပေါ့။ ကျွန်မက ဘယ်လောက် မသိနားမလည်တဲ့ အရူးဖြစ်ခဲ့သလဲ။ ကျွန်မရဲ့ တွဲဖက်အစ်မက ကျွန်မကို ဂျနင်းနဲ့ပတ်သက်လို့ မှတ်ချက်ပေးပြီး သူ့ကို ထုတ်ဖို့ အကြံပေးခဲ့တယ်။ ဒါပေမဲ့ ကျွန်မက သူ့ကို အခွင့်အရေးပေးပြီး ဆက်ပြီး ပံ့ပိုးပေးချင်တော့ ကျွန်မ အမြင်တွေကိုပဲ ဆုပ်ကိုင်ထားခဲ့တယ်။ အဲဒါနဲ့ သူ့ကို ချက်ချင်းမထုတ်တော့ အသင်းတော်အလုပ်က တော်တော်လေး ထိခိုက်သွားတယ်။ ကျွန်မက ကိုယ့်တာဝန်မှာ ကောင်းကောင်းမကြီးကြပ်တော့ အသင်းတော်အလုပ်ထိခိုက်သွားတာကို မြင်ရတယ်။ ဒါကလည်း အယောင်ဆောင်ခေါင်းဆောင်တစ်ယောက်ရဲ့ အပြုအမူပဲမဟုတ်ဘူးလား။ ဘုရားကို ကျွန်မ ဆုတောင်းပြီး ကျွန်မရဲ့ ဖောက်ပြန်ပျက်စီးမှုကို သိအောင်လမ်းပြဖို့ တောင်းခံခဲ့တယ်။

တစ်နေ့တော့ ဘုရားနှုတ်ကပတ်တော်ကို ကျွန်မ ဖတ်တယ်။ “အချို့ အသင်းတော်ခေါင်းဆောင်များသည် မိမိတို့၏ တာဝန်ကို ပေါ့ဆစွာနှင့် ဝတ်ကျေတမ်းကျေ ဆောင်ရွက်နေသည့် ညီအစ်ကိုများ သို့မဟုတ် ညီအစ်မများကို ၎င်းတို့မြင်တွေ့ရလျက် ၎င်းတို့အား ပြစ်တင်မောင်းမဲခြင်း ပြုသင့်သော်ငြားလည်း မပြုကြချေ။ ဘုရားသခင်၏ အိမ်တော် အကျိုးစီးပွားများကို သိသိသာသာ ထိခိုက်နစ်နာစေသည့်အရာတစ်ခုကို ၎င်းတို့ မြင်သည့်အခါ၊ အခြားသူများ ယုတ်စွအဆုံး စိတ်အနှောင့်အယှက်ပင် မဖြစ်စေဖို့အလို့ငှာ၊ ၎င်းတို့သည် မသိကျိုးကျွန်ပြုကြပြီး မည်သည့် မေးမြန်းစုံစမ်းခြင်းများကိုမျှ မပြုကြချေ။ အမှန်မှာမူ ၎င်းတို့သည် လူများ၏ အားနည်းချက်များကို အမှန်တကယ် ထည့်တွက်စဉ်းစားနေခြင်း မဟုတ်ပေ။ ထိုအစား ၎င်းတို့၏ ရည်ရွယ်ချက်က လူများကို သိမ်းသွင်းစည်းရုံးဖို့ ဖြစ်ကာ၊ ယင်းကို ၎င်းတို့ ကောင်းစွာ သိရှိလေသည်။ ‘ဤအရာကို ငါ ဆက်ထိန်းထားပြီး မည်သူကိုမျှ စိတ်အနှောင့်အယှက် မဖြစ်စေပါက၊ ငါသည် ခေါင်းဆောင်ကောင်းတစ်ဦးဖြစ်သည်ဟု ၎င်းတို့ ထင်ကြလိမ့်မည်။ ၎င်းတို့သည် ငါနှင့်သက်ဆိုင်၍ ကောင်းမွန်၊ မြင့်မားသည့် ထင်မြင်ချက်တစ်ခု ရှိကြလိမ့်မည်။ ငါ့ကို ၎င်းတို့ အသိအမှတ်ပြုကာ နှစ်သက်ကြလိမ့်မည်။’ ဘုရားသခင်၏ အိမ်တော် အကျိုးစီးပွားများအား မည်မျှ ထိခိုက်နစ်နာစေသည်ဖြစ်စေ၊ ပြီးလျှင် ဘုရားသခင် ရွေးချယ်ထားသော လူများက ၎င်းတို့၏ အသက်ဝင်ရောက်မှုတွင် မည်မျှ ကြီးမားစွာ ကြန့်ကြာစေခြင်းခံရသည်ဖြစ်စေ၊ သို့မဟုတ် ၎င်းတို့၏ အသင်းတော် အသက်တာသည် မည်မျှ ကြီးမားစွာ နှောင့်ယှက်ခံရသည် ဖြစ်စေ၊ ထိုသို့သော ခေါင်းဆောင်များသည် ၎င်းတို့၏ဆိုးယုတ်သော ဒဿနကို မလျှော့တမ်း ထားရှိပြီး မည်သူ့ကိုမျှ မစော်ကားကြချေ။ ၎င်းတို့၏ စိတ်နှလုံးများထဲတွင် မည်သည့်အခါတွင်မျှ မိမိကိုယ်ကိုယ် အပြစ်တင်မှု အသိစိတ်တစ်ခု မရှိကြပေ။ တစ်စုံတစ်ဦးက အနှောင့်အယှက်နှင့် အလျဉ်ပြတ်စေခြင်းတို့ကို ဖြစ်စေသည်ကို မြင်သည့်အခါ၊ အလွန်ဆုံးအနေဖြင့်၊ ၎င်းတို့သည် အလျဉ်းသင့်၍ ဤပြဿနာများကို သာမန်ကာလျှံကာ ပြောဆိုကောင်း ပြောဆိုပြီးနောက် ထိုအရာနှင့်ပတ်သက်၍ အဆုံးသတ်လိုက်ကြသည်။ ၎င်းတို့သည် ဤလူကို သမ္မာတရားအပေါ် မိတ်သဟာယမပြုသကဲ့သို့၊ ပြဿနာ၏ အနှစ်သာရကိုလည်း ၎င်းတို့ မထောက်ပြကြပေ၊ ထိုသူတို့၏ အခြေအနေကို ၎င်းတို့ ဆန်းစစ်ခြင်းမှာ သာ၍ပင် နည်းပါးသည်။ ၎င်းတို့သည် ဘုရားသခင်၏ အလိုတော်က မည်သည့်အရာဖြစ်သည်ကို လုံးဝ ပြောပြခြင်းမရှိပေ။ အယောင်ဆောင် ခေါင်းဆောင်များသည် လူများက မည်သည့်အမှားမျိုးကို မကြာခဏ ပြုလေ့ရှိသည်ကိုဖြစ်စေ၊ လူများ မကြာခဏ ထုတ်ဖော်ပြသည့် ဖောက်ပြန်ပျက်စီးသည့် စိတ်သဘောထားကိုဖြစ်စေ မည်သည့်အခါမျှ မဖော်ထုတ်ပေ၊ သို့မဟုတ် မဆန်းစစ်ပေ။ ၎င်းတို့သည် မည်သည့်တကယ့်ပြဿနာကိုမျှ မဖြေရှင်းဘဲ၊ ထိုအစား လူများ၏ လက်မခံနိုင်သော အပြုအမူနှင့် ဖောက်ပြန်ပျက်စီးမှု ထုတ်ပြခြင်းများကို အစဉ်သဖြင့် သည်းခံကြသည်။ ပြီးလျှင် လူများက မည်မျှ အပျက်သဘောဆောင်ပါစေ၊ အားနည်းပါစေ အယူဝါဒစကားအချို့ကို တရားဟောရုံမျှ၊ ဝတ်ကျေတမ်းကျေ တိုက်တွန်းအားပေးခြင်း အနည်းငယ် ပြုရုံမျှ၊ သဘောထားကွဲလွဲမှုကို ရှောင်ဖို့ ကြိုးစားရုံမျှဖြင့် စိုးရိမ်ကြောင့်ကြမှု မရှိမြဲသာ ဖြစ်သည်။ အကျိုးဆက်အနေဖြင့် ဘုရားသခင် ရွေးချယ်ထားသောသူများသည် မိမိတို့ကိုယ်ကိုယ် ဆင်ခြင်ခြင်းနှင့် မိမိတို့ကိုယ်ကိုယ် သိဖို့ ကြိုးစားခြင်း မရှိကြချေ။ ၎င်းတို့သည် ဖောက်ပြန်ပျက်စီးမှု မျိုးစုံ ထုတ်ပြခြင်းအတွက် ဖြေရှင်းချက် မရကြဘဲ၊ အသက်ဝင်ရောက်မှု မရှိကြဘဲ၊ စကားများ၊ စကားစုများ၊ အယူအဆများနှင့် စိတ်ကူးများအလယ်တွင် အသက်ရှင်ကြသည်။ ၎င်းတို့၏ စိတ်နှလုံးများထဲ၌ ‘ငါတို့၏ခေါင်းဆောင်သည် ငါတို့၏ အားနည်းချက်များအတွက် ဘုရားသခင်ထက်ပင် ပို၍များသော နားလည်မှုရှိသည်။ ငါတို့၏ဝိညာဉ်ရင့်ကျက်မှုသည် ဘုရားသခင်၏ သတ်မှတ်ချက်များအတိုင်း လျော်ညီဖို့ အလွန်သေးငယ်ကောင်း သေးငယ်လိမ့်မည်ဖြစ်သော်လည်း၊ ငါတို့၏ခေါင်းဆောင်၏ သတ်မှတ်ချက်များကို ငါတို့ ဖြည့်ဆည်းရန်သာ လိုအပ်သည်။ ငါတို့၏ခေါင်းဆောင်ကို နာခံခြင်းအားဖြင့် ငါတို့သည် ဘုရားသခင်ကို နာခံခြင်း ဖြစ်သည်။ အထက်က ငါတို့ခေါင်းဆောင်ကို အစားထိုးသည့်နေ့ရက်ရောက်လာသည့်အခါ၊ ငါတို့ ကြားအောင်ဖွင့်ပြောမည်။ ငါတို့ ခေါင်းဆောင်ကို ထိန်းသိမ်းထားဖို့နှင့် အထက်က သူ့ကို အစားထိုးခြင်းမှ တားဆီးဖို့၊ ငါတို့သည် အထက်နှင့်ညှိနှိုင်းရမည်ဖြစ်ပြီး ၎င်းတို့အား ငါတို့၏ တောင်းဆိုမှုကို လက်ခံသဘောတူအောင် ဖိအားပေးရမည်။ ဤသည်မှာ ငါတို့၏ခေါင်းဆောင်ကို တရားမျှတစွာ ဆက်ဆံသည့် ပုံစံဖြစ်ပေသည်’ဟုပင် ယုံကြည်လာကြသည်။ လူများသည် ၎င်းတို့၏စိတ်နှလုံးထဲတွင် ထိုသို့သော အတွေးများရှိသည့်အခါ၊ ၎င်းတို့၌ ခေါင်း‌ဆောင်နှင့်ပတ်သက်၍ ထိုသို့သော ဆက်ဆံရေးတစ်ခုရှိပြီး ၎င်းတို့၏စိတ်နှလုံးထဲတွင် ၎င်းတို့၏ခေါင်းဆောင်အပေါ် မှီခိုမှု၊ အားကျမှု၊ ကြည်ညိုခြင်းတို့ ရှိသည့်အခါ၊ ၎င်းတို့သည် ဤခေါင်းဆောင်အပေါ် သာ၍ပင် ကြီးမားသော ယုံကြည်ခြင်း ရှိလာလိမ့်မည်။ ၎င်းတို့ ကြားလိုသည်မှာ ခေါင်းဆောင်၏ စကားများဖြစ်ပြီး ဘုရားသခင်၏ နှုတ်ကပတ်တော်များ၌ သမ္မာတရားကို ရှာဖွေခြင်းအား ၎င်းတို့ ရပ်တန့်လိုက်သည်။ ထိုသို့သော ခေါင်းဆောင်သည် လူများ၏ စိတ်နှလုံးများထဲ၌ ဘုရားသခင်၏ နေရာကို ယူပြီးလုနီးပါး ဖြစ်လေသည်။ ခေါင်းဆောင်တစ်ဦးသည် ဘုရားသခင် ရွေးချယ်ထားသော လူများနှင့် ထိုသို့သော ဆက်ဆံရေးကို ထိန်းသိမ်းထားလိုပါက၊ ၎င်းတို့၏ စိတ်နှလုံးထဲတွင် ယင်းမှ ပျော်ရွှင်မှု ခံစားချက်တစ်ခု ရရှိပါက၊ ဘုရားသခင် ရွေးချယ်ထားသောသူများသည် ၎င်းတို့ကို ဤကဲ့သို့ ဆက်ဆံသင့်သည်ဟု ယုံကြည်ပါက၊ ၎င်းတို့နှင့် ပေါလုကြားတွင် ကွာခြားချက်မရှိသကဲ့သို့၊ ၎င်းတို့သည် အန္တိခရစ်တို့၏ လမ်းကြောင်းပေါ် ခြေချမိနှင့်ပြီးဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁) ဘုရားနှုတ်ကပတ်တော်က ကျွန်မတာဝန်မှာရှိတဲ့ ကျွန်မရဲ့ စက်ဆုပ်စရာ ရည်ရွယ်ချက်တွေကို ဖွင့်ပြတယ်။ ဂျနင်းက တကယ့်အလုပ်ကို မလုပ်ဘူးဆိုတာ ကျွန်မ မြင်ပေမဲ့ သူ့ပြဿနာကို မဖော်ထုတ်ဘူး၊ မစစ်ဆေးဘူး။ သူ့ကို ချက်ချင်း ထုတ်မပစ်ဘူး။ သူ့ကို လိုက်လျောပြီးတော့ နောင်တရဖို့ အခွင့်အရေးပဲ ပေးခဲ့တယ်။ ဒါပေမဲ့ ဒါက သူ့အားနည်းချက်ကို ကျွန်မ ထောက်ထားလို့၊ သူ့ကို ကူညီချင်လို့ မဟုတ်ဘူး။ ကျွန်မရဲ့ တကယ့် ရည်ရွယ်ချက်တွေက ကျွန်မက ခေါင်းဆောင်ကောင်းတစ်ယောက်လို့ ဂျနင်းက မြင်နေတာကို ထိန်းထားဖို့၊ သူများတွေ လေးစားတာကို ခံရဖို့ပဲ။ ကျွန်မတို့က အရင်က တာဝန်တွေမှာ အတူတွဲလုပ်ခဲ့ဖူးတယ်။ သူက ကျွန်မကို အမြဲတမ်း အကောင်းမြင်တယ်။ သူများတွေရှေ့မှာ ကျွန်မက အသင်းတော်အလုပ်အပေါ် ဘယ်လို တာဝန်သိတတ်တယ်၊ ဘယ်လိုကောင်းတဲ့ ခေါင်းဆောင်ဖြစ်တယ်ဆိုတာကို ခဏခဏ သေချာပြောပြတယ်။ ကျွန်မက သူ့ပြဿနာတွေကို ဖော်ထုတ်ပြီး ထောက်ပြပြီးတော့ သူ့ကို ကိုင်တွယ်ဖြေရှင်းရင် ကျွန်မတို့ ဆက်ဆံရေးက ပျက်စီးသွားပြီး ကျွန်မကို သူအကောင်းမြင်နေတာ ပျောက်သွားမှာပဲ။ ကျွန်မကို ခေါင်းဆောင်ကောင်းဖြစ်တယ်လို့ ဂျနင်းက မြင်နေတာကို ကာကွယ်ဖို့ သူ့ပြဿနာတွေကို ကျွန်မက မဖော်ထုတ်ခဲ့ဘူး။ သူ့ကို ကိုင်တွယ်မဖြေရှင်းခဲ့ဘူး။ ဒါမှမဟုတ် သူ့လုပ်ရပ်တွေနဲ့ အပြုအမူကို မစစ်ဆေးခဲ့ဘူး။ ဒီလိုလုပ်ခဲ့ရင် သူ့ပြဿနာတွေကို သူ သတိထားမိပြီး သူ့ပုံစံကို ချက်ချင်းပြင်ခွင့်ရသွားမှာပဲ။ ကျွန်မက သူ့ကို နှစ်သိမ့်ပြီး အကြံပေးစကားနည်းနည်းပဲ ပြောခဲ့တယ်။ စုဝေးပွဲတွေပိုတက်ပြီး အလုပ်ကို နောက်ဆက်တွဲလိုက်လုပ်ဖို့ အားပေးပြီးတော့ တခြားဟာတွေပဲပြောပြီး လျစ်လျူရှုလိုက်တယ်။ ကျွန်မနဲ့ တွဲလုပ်တဲ့အစ်မက ဂျနိုင်းကို စည်းမျဉ်းတွေနဲ့အညီ ထုပ်ဖို့ သုံးလေးကြိမ်တောင်းဆိုခဲ့ပေမဲ့ ဒီလိုလုပ်ရင် သူ စိတ်ဆိုးသွားမှာ၊ ကျွန်မအပေါ် အကောင်းမမြင်တော့မှာစိုးပြီး သူ့ကို ထုတ်ဖို့ကို နှောင့်နှေးနေခဲ့တယ်။ အန္တိခရစ်တွေက သူတို့ရဲ့ နာမည်နဲ့ အဆင့်အတန်းအတွက် အလုပ်လုပ်ပြီး စကားပြောတယ်၊ သူများတွေက တာဝန်မှာ စည်းမျဉ်းတွေ ချိုးဖောက်နေတာကို သူတို့မြင်တဲ့အခါ အဲဒီလူတွေကို မဝေဖန်ဘူး၊ ကိုင်တွယ်မဖြေရှင်းဘူးလို့ ဘုရားသခင်က ဖွင့်ပြတယ်။ သူတို့ရဲ့ ပန်းတိုင်က လူတွေရဲ့ စိတ်နှလုံးထဲမှာ နေရာတစ်ရာရဖို့၊ သူများတွေက လေးစားတာ ခံရဖို့၊ လူတွေကို သူတို့ရှေ့ခေါ်ဆောင်ဖို့ပဲ။ ကျွန်မအပေါ်မှာ သူများတွေထားတဲ့အမြင်ကို ကာကွယ်ဖို့ ကျွန်မက အသင်းတော်အလုပ်ကို လျစ်လျူရှုခဲ့တယ်။ အယောင်ဆောင်ခေါင်းဆောင်တစ်ယောက်က တကယ့်အလုပ် မလုပ်တာကို ကျွန်မ တွေ့တော့ သူ့ကို မဖော်ထုတ်ဘူး၊ ကိုင်တွယ်မဖြေရှင်းဘူး၊ လူစားမလဲဘူး။ လူတွေရဲ့ စိတ်နှလုံးထဲမှာ နေရာယူဖို့ ကျွန်မက သနားကြင်နာတယ်၊ စိတ်ရှည်တယ်၊ ခေါင်းဆောင်ကောင်းဖြစ်တယ်လို့ လူတိုင်း ထင်အောင်လုပ်ဖို့ ဒီလို လုပ်ခဲ့တာပဲ။ ကျွန်မက ကိုယ့်တာဝန်ကို ဒီလိုလုပ်တာက ညီအစ်ကိုမောင်နှမတွေကို ကူညီပေးနေတာ၊ တည်ဆောက်စရာဖြစ်စေတာမဟုတ်ဘူး။ ဒီဟာကြောင့် သူတို့က သမ္မာတရားကို နားလည်မှမဟုတ်ဘူး။ ဘုရားရှေ့ကို ခေါ်ဆောင်မှာမဟုတ်ဘူး။ ဒါတွေထက် ကျွန်မရှေ့ကိုပဲ ခေါ်ဆောင်ပြီး ကျွန်မကိုပဲ လေးစား ကိုးကွယ်ကြမှာပဲ။ ဒီနေရာမှာ ကျွန်မက လူတွေကို လှည့်စားပြီး စည်းရုံးပြီးတော့ အန္တိခရစ်လမ်းကြောင်းကို လျှောက်နေတာပဲ။ အသင်းတော်ကနေ တစ်ယောက်ချင်း နှင်ထုတ်ခံရတဲ့၊ ဖော်ထုတ်ပြီး စွန့်ပစ်ခံရတဲ့ အန္တိခရစ်တွေကို ကျွန်မ တွေးမိတယ်။ ကျွန်မက နောင်တမရဘဲ၊ မပြောင်းလဲဘဲ ဒီလိုဆက်လုပ်နေရင် သူတို့လိုပဲ နှင်ထုတ်ခံရပြီး ဖယ်ရှားခံရမှာပဲ။ ဒီလို တွေးပြီး ဘုရားကို ကျွန်မ ဆုတောင်းတယ်။ ကျွန်မရဲ့ ကျရှုံးမှုတွေရဲ့ အကြောင်းရင်းကို ဆင်ခြင်ဖို့အတွက် လမ်းပြပေးဖို့ တောင်းခံတယ်။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ “တစ်စုံတစ်ခု ဖြစ်ပေါ်သောအခါ သင်သည် ဘဝအတွေးအခေါ်တစ်ခုဖြင့် ရှင်သန်ပြီး သမ္မာတရားကို လက်တွေ့မလုပ်ဆောင်ပေ။ အခြားလူများအား စိတ်အနှောင့်အယှက်ပေးမိမည်ကို သင် အစဉ် စိုးရွံ့သော်လည်း၊ ဘုရားသခင်အား ပုန်ကန်ပြစ်မှားမိမည်ကို သင် မကြောက်ရွံ့သကဲ့သို့ သင်၏ အပြန်အလှန်ဆက်ဆံရေးများကို ကာကွယ်ရန် ဘုရားအိမ်တော်၏ အကျိုးစီးပွားများကိုပင် စတေးလိမ့်မည်။ ဤသို့လုပ်ဆောင်ခြင်း၏ အကျိုးဆက်များမှာ အဘယ်နည်း။ သင်၏ အပြန်အလှန် ဆက်ဆံရေးများကို အတော်အတန် ကောင်းစွာ ကာကွယ်ပြီး ဖြစ်လိမ့်မည်ဖြစ်သော်လည်း ဘုရားသခင်ကို ပုန်ကန်ပြစ်မှားပြီး ဖြစ်လိမ့်မည်။ ဘုရားသခင်သည် သင့်အား မုန်းတီးပြီး ငြင်းပယ်လိမ့်မည်ဖြစ်ကာ သင့်အပေါ် စိတ်ဆိုးလိမ့်မည်။ ယှဉ်ကြည့်လျှင် မည်သည်က ပို၍ကောင်းသနည်း။ သင်မခွဲခြားနိုင်လျှင် သင်သည် လုံးဝ မရေမရာဖြစ်နေသည်။ သင်သည် သမ္မာတရားကို အနည်းငယ်မျှပင် နားမလည်သည်ကို သက်သေပြသည်။ သင်သည် လုံးဝ သတိမဝင်ဘဲ ဤသို့ဆက်သွားလျှင် အန္တရာယ်က အမှန်ပင် ကြီးမားသည်။ အဆုံးတွင် သမ္မာတရားကို သင်ရယူနိုင်မည်မဟုတ်ပေ။ ဆုံးရှုံးခြင်းကို ခံစားရမည့်သူမှာ သင်ဖြစ်လိမ့်မည်။ ဤကိစ္စတွင် သမ္မာတရားကို သင်မရှာဖွေဘဲ ကျရှုံးလျှင် နောင်တွင် သမ္မာတရားကို ရှာဖွေနိုင်လိမ့်မည်လော။ မရှာဖွေနိုင်သေးလျှင် ဆုံးရှုံးခြင်းကို ခံစားရမည့် ပြဿနာဖြစ်မည်မဟုတ်တော့ဘဲ သင်သည် အဆုံး၌ ထုတ်ပယ်ခြင်းခံရလိမ့်မည်။ ‘သဘောကောင်းသော လူတစ်ဦး’ ၏ စိတ်ဓါတ်လှုံ့ဆော်မှုများနှင့် ရှုထောင့်အမြင် သင့်တွင် ရှိလျှင်၊ အခြေအနေအားလုံးတွင် သင်သည် သမ္မာတရားကို လက်တွေ့လုပ်ဆောင်ခြင်းနှင့် အခြေခံသဘောတရာများကို လိုက်နာခြင်းတို့ကို လုပ်ဆောင်နိုင်စွမ်းရှိမည် မဟုတ်ချေ၊ ပြီးလျှင် သင်သည် အစဉ် ကျရှုံးပြီး လဲကျလိမ့်မည်။ သင်သည် အသိတရားမရပါက၊ မည်သည့်အခါမျှ သမ္မာတရားကို မရှာဖွေပါက သင်သည် မယုံကြည်သူတစ်ဦးဖြစ်ပြီး သမ္မာတရားနှင့် အသက်တို့ကို မည်သည့်အခါမျှ ရရှိလိမ့်မည် မဟုတ်ချေ။ သို့ဆိုလျှင် သင် မည်သည့်အရာကို လုပ်ဆောင်သင့်သနည်း။ ထိုသို့သော အရာများနှင့် ရင်ဆိုင်ရသည့်အခါ၊ ကယ်တင်ခြင်းအတွက် အသနားခံရင်း၊ ဘုရားသခင်က သင့်ကို ခွန်အားပေး၍ သင့်အား အခြေခံသဘောတရားကို လိုက်နာနိုင်စေရန်၊ သင် လုပ်သင့်သည့်အရာကို လုပ်ဆောင်နိုင်စေရန်၊ အခြေခံ သဘောတရား အတိုင်း အမှုအရာများကို ကိုင်တွယ်နိုင်စေရန်၊ သင်၏အနေအထားအတိုင်း ရပ်တည်ခွင့်ပေးရန်၊ ဘုရားအိမ်တော်၏ အကျိုးစီးပွားများကို ကာကွယ်ရန်နှင့် ဘုရားသခင်အိမ်တော်၏ အမှုတော်ဆီသို့ အန္တရာယ် ရောက်လာခွင့် မပေးရန်အတွက် တောင်းလျှောက်ရင်း ဆုတောင်းခြင်း၌ ဘုရားသခင်ကို သင် အော်ခေါ်ရမည်။ သင်သည် မိမိ၏ ကိုယ်ကျိုးစီးပွား၊ ဂုဏ်သတင်း နှင့် ‘သဘောကောင်းသော လူတစ်ဦး’ နှင့်ဆိုင်သော ရှုထောင့်တို့ကို သင် စွန့်လွှတ်နိုင်လျှင်၊ သင်လုပ်သင့်သည့် အရာကို ရိုးသားသည့် စိတ်နှလုံးဖြင့် မမှိတ်မသုန် လုပ်ဆောင်နိုင်လျှင်၊ စာတန်ကို သင် အနိုင်ယူပြီး လိမ့်မည်ဖြစ်ပြီး၊ သမ္မာတရား၏ ဤရှုထောင့်ကို သင် ရရှိပြီး ဖြစ်လိမ့်မည်။ သင်သည် စာတန်၏ဒဿနတို့ဖြင့် အစဉ် အသက်ရှင်ပါက၊ အခြားသူများနှင့် သင်၏ ပေါင်းသင်းဆက်ဆံရေးကို ထိန်းသိမ်းပြီး သမ္မာတရားကို မည်သည့်အခါမျှ လက်တွေ့မလုပ်ဆောင်ပါက၊ အခြေခံသဘောတရားအတိုင်း မလိုက်နာရဲပါက၊ သင်သည် အခြားကိစ္စရပ်များ၌ သမ္မာတရားကို လက်တွေ့လုပ်ဆောင်နိုင်လိမ့်မည်လော။ သင်၌ မည်သည့်ယုံကြည်မှု၊ မည်သည့်ခွန်အားမျှ ရှိမည် မဟုတ်။ သင်သည် မည်သည့်အခါမျှ သမ္မာတရားကို ရှာဖွေနိုင်ခြင်း၊ သို့မဟုတ် လက်ခံနိုင်ခြင်း မရှိပါက၊ ဘုရားသခင်ကို ထိုသို့ ယုံကြည်ခြင်းသည် သင့်ကို သမ္မာတရားရစေမည်လော။ (မရပါ။) ပြီးလျှင် သင်သည် သမ္မာတရားကို မရရှိနိုင်လျှင်၊ သင်သည် ကယ်တင်ခြင်း ခံရနိုင်သလော။ သင် မခံရနိုင်ပေ။ သင်သည် သမ္မာတရား၏ လက်တွေ့အရှိတရား လုံးလုံး ကင်းမဲ့ပြီး စာတန်၏ဒဿနဖြင့် အစဉ် အသက်ရှင်ပါက၊ သင် မည်သည့်အခါမျှ ကယ်တင်မခံရနိုင်ပေ။ သမ္မာတရားကို ရရှိခြင်းသည် ကယ်တင်ခြင်းအတွက် လိုအပ်သည့် သတ်မှတ်ချက်တစ်ခု ဖြစ်သည်ကို သင် ရှင်းရှင်းလင်းလင်း သိသင့်သည်။ သို့ဆိုလျှင် သင်သည် သမ္မာတရားကို မည်သို့ ကြိုးပမ်းရရှိသနည်း။ သမ္မာတရားကို သင်လက်တွေ့လုပ်ဆောင်နိုင်ပြီး၊ သင်သည် သမ္မာတရားအားဖြင့် အသက်ရှင်နိုင်ကာ၊ သမ္မာတရားသည် သင့်အသက်တာ၏အခြေခံ ဖြစ်လာပါက၊ သင်သည် သမ္မာတရားကို ရရှိမည်ဖြစ်ပြီး အသက်ကို ရရှိမည်ဖြစ်သောကြောင့် သင်သည် ကယ်တင်ခြင်းခံရသည့် သူများထဲမှ တစ်ဦးဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ကျွန်မရဲ့ အဆင့်အတန်း၊ ပုံရိပ်၊ ဆက်ဆံရေးတွေကို ကျွန်မ ကာကွယ်နေပြီး အသင်းတော်အလုပ်ကို အရေးမစိုက်တဲ့ အကြောင်းရင်းက အဓိကက လူ့အကြိုက်လိုက်တဲ့၊ လောကီဆန်တဲ့ အတွေးအခေါ်တွေရဲ့ လွှမ်းမိုးမှုကို ကျွန်မ ခံရလို့ပဲဆိုတာ ဘုရားနှုတ်ကပတ်တော်ကနေ ကျွန်မ နားလည်သွားတယ်။ ကျွန်မက “မိတ်ဆွေကောင်းများ၏ အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏” “မကင်းနိုင်ရင် ကောင်းအောင်နေ” ဆိုတာမျိုး ဆိုးယုတ်တဲ့ လောကီအယူအဆတွေရဲ့ လွှမ်းမိုးမှုကို ခံခဲ့ရတာပါ။ တခြားလူတွေ ကိုယ့်ကို နှစ်သက်ပြီး လေးစားအောင်လုပ်ဖို့ ကိုယ်က နူးညံ့ပြီး ကြင်နာရမယ်၊ လူတွေကို ဘယ်တော့မှ လေသံမာမာနဲ့ မပြောသင့်ဘူး၊ သူများတွေရဲ့ ပြဿနာတွေကို မြင်တဲ့အခါ လျစ်လျူရှုလိုက်လို့ရတယ်၊ ဘယ်သူ့ကိုမှ အရမ်း မညှာမတာမလုပ်သင့်ဘူး စိတ်ဆိုးအောင်မလုပ်သင့်ဘူး၊ ဒါဆိုရင် လူတိုင်းက ကိုယ့်ကို သဘောကျမယ်လို့ ကျွန်မ တွေးခဲ့တယ်။ ကျွန်မက ဒီ လူ့အကြိုက်လိုက်တဲ့ စိတ်ကူးတွေကို လိုက်နာပြီး ဂျနင်းက တကယ့်အလုပ် မလုပ်တာကို ကျွန်မ မြင်တော့ သူ့ကို ဖော်ထုတ်တာ၊ ကိုင်တွယ်ဖြေရှင်းတာ၊ ထုတ်ပယ်တာ မလုပ်ခဲ့ဘူး။ ကျွန်မက ကိုယ့်အဆင့်အတန်းနဲ့ ပုံရိပ်ကို ကာကွယ်ခဲ့ပါတယ်။ ဒါပေမဲ့ ဂျနင်းရဲ့ ပြဿနာတွေကို ဖော်ထုတ်တာ၊ သူ့ကို ချက်ချင်း ထုတ်ပစ်တာတွေ မလုပ်တော့ ဧဝံဂေလိအလုပ်က နှောင့်နှေးသွားတယ်။ ကျွန်မက ကိုယ့်ရဲ့ ဂုဏ်၊ အဆင့်အတန်းနဲ့ ဆက်ဆံရေးကို ကိုယ့်တာဝန်အထက်မှာ ထားခဲ့တယ်။ ကျွန်မရဲ့ ပုံရိပ်နဲ့ အဆင့်အတန်းကို ကာကွယ်ဖို့ အသင်းတော်အလုပ်ကို လုံးဝ မကာကွယ်ခဲ့ဘူး။ ကျွန်မက တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တယ်။ ဒီလူ့အကြိုက်လိုက်တဲ့ အယူအဆတွေကို လိုက်နာတော့ ကျွန်မက ပိုပိုပြီး စိတ်မချရဖြစ်လာတယ်။ မရိုးသားဘူး။ လူ့သဘာဝ ကင်းမဲ့လာတယ်။ ဘုရားနှုတ်ကပတ်တော်က ပြောတယ်။ “အလယ်အလတ် လမ်းစဉ်လိုက်သူတို့ အားလုံးသည် အန္တရာယ် အပြုဆုံးသူတို့ဖြစ်သည်။ ထိုသူတို့သည် မည်သူ့ကိုမျှ မစော်ကားမိစေဖို့ ကြိုးစားကြသည်၊ ထိုသူတို့သည် လူမုန်းမခံချင်သူများဖြစ်သည်၊ ထိုသူတို့သည် အမှုအရာများကို လိုက်လျော၍ မည်သူမျှ ထိုသူတို့ကို မရိပ်စားမိနိုင်ပေ။ ထိုသို့သော သူသည် အသက်ရှင် နေသော စာတန်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လက်တွေ့လုပ်ဆောင်ခြင်းအားဖြင့်သာ သင်သည် ဖောက်ပြန်ပျက်စီးသော စိတ်သဘောထား၏ အချုပ်အနှောင်များကို ဖယ်ရှားပစ်နိုင်သည်) ဘုရားသခင်က လူ့အကြိုက်လိုက်သူတွေကို စက်ဆုပ်ရွံရှာတယ်။ လူ့အကြိုက်လိုက်တဲ့ အယူအဆတွေကို အားကိုးပြီး သမ္မာတရားကို ရတာ၊ ကယ်တင်ခြင်းခံရတာ ဘယ်တော့မှ ဖြစ်မှာမဟုတ်ဘူး။ ဒါကို သဘောပေါက်သွားပြီး ကျွန်မ တော်တော် ကြောက်သွားတယ်။ ကျွန်မက ဘုရားရှေ့မှာ ပြစ်မှားခဲ့ပြီ၊ ဒီအခြေအနေကို ပြုပြင်ပြီး တကယ် နောင်တမရရင် ဘုရားက စွန့်ပစ်ပြီး ဖယ်ရှားတာ ခံရမှာပဲဆိုတာ ကျွန်မ သိခဲ့တယ်။ ဘုရားနှုတ်ကပတ်တော်က ကျွန်မကို လက်တွေ့လုပ်ဖို့ လမ်းကြောင်းတစ်ခုလည်း ညွှန်ပြပေးခဲ့တယ်။ ကျွန်မရဲ့ နာမည်နဲ့ အဆင့်အတန်းကို ကာကွယ်ချင်တဲ့အချိန်မှာ ဘုရားကို ကျွန်မ ပိုပြီး ဆုတောင်းသင့်တယ်၊ ခွန်အားပေးဖို့ တောင်းခံသင့်တယ်၊ ပြီးရင် စည်းမျဉ်းနဲ့အညီ ပြုမူပြီး ရိုးသားတဲ့ စိတ်နှလုံးနဲ့ တာဝန်ထမ်းဆောင်ဖို့ သင်ယူသင့်တယ်ဆိုတာပဲ။ ဒါက ညီအစ်ကိုမောင်နှမတွေရဲ့ အသက်ဝင်ရောက်မှုအတွက် အကျိုးရှိရုံမကဘူး။ အသင်းတော်အလုပ်အတွက်လည်း အကျိုးရှိတယ်။ သမ္မာတရားကို လက်တွေ့လုပ်မယ်၊ စည်းမျဉ်းနဲ့အညီ ပြုမူမယ်၊ အသင်းတော် အကျိုးကို ကာကွယ်မယ်ဆိုပြီး ဘုရားကို ကျွန်မ ဆုတောင်းတယ်။

အဲဒီနောက်တော့ ဘုရားနှုတ်ကပတ်တော်ကို ဖတ်တယ်။ “မသင့်လျော်သောလူများကို အလုပ်ခန့်အပ်ခြင်းကြောင့်ဖြစ်သော ဆုံးရှုံးမှုများကို ရှောင်ကြဉ်ရန်၊ သို့မဟုတ် လျော့ပါးစေရန်နှင့် အလုပ်ထိရောက်မှုနှင့် ချောမွေ့စွာ တိုးတက်မှုကို သေချာစေနိုင်ရန်အတွက် မတူညီသောအလုပ်များမှ ကြီးကြပ်ရေးမှူးများနှင့် အမျိုးမျိုးသော အရေးကြီးအလုပ်များအတွက် တာဝန်ရှိသော အမှုထမ်းများ၏ အခြေအနေများကို မပြတ်စောင့်ကြည့်လော့၊ ပြီးလျှင် ၎င်းတို့ကို လိုအပ်သလို ချက်ချင်း အခြားတာဝန်ခွဲခန့်သတ်မှတ်ပေးလော့၊ သို့မဟုတ် လူစားထိုးလော့။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) “ခေါင်းဆောင်များနှင့် အမှုတော်ဆောင်များ၏ ဝတ္တရားတစ်စိတ်တစ်ဒေသမှာ ပရောဂျက်အမျိုးမျိုးကို ကြီးကြပ်သူများနှင့် အရေးပါသည့် အလုပ်အတွက် တာဝန်ရှိသော သူများနှင့်ပတ်သက်၍ မည်သည့်အရာများဖြစ်နေသည်ကို သိရှိခြင်း ဖြစ်သည်။ သို့ဆိုလျှင် ဤအမှုထမ်းများသည် အဘယ်သူများနည်း။ အခြေခံအကျဆုံးမှာ အသင်းတော် ခေါင်းဆောင်များ ဖြစ်ပြီး ၎င်းတို့နောက်၌ အဖွဲ့ကြီးကြပ်သူများနှင့် အဖွဲ့ခေါင်းဆောင်များဖြစ်ကြသည်။ ပရောဂျက်အမျိုးမျိုးကို ကြီးကြပ်သူများနှင့် အရေးပါသည့်အလုပ်ကို တာဝန်ယူထားသောသူများ ဖြစ်သည်။ ၎င်းတို့သည် သမ္မာတရား စစ်မှန်မှုကို ပိုင်ဆိုင်ခြင်းရှိမရှိ၊ ၎င်းတို့၏ လုပ်ရပ်များတွင် စည်းမျဉ်းရှိပြီး၊ အသင်းတော်အလုပ်ကို၊ ကောင်းစွာ လုပ်နိုင်ခြင်းရှိမရှိတို့ကို နားလည်ပြီး သေချာအောင် လေ့လာစိစစ်ရန်မှာ အလွန်အရေးပါ အလွန် အရေးကြီးသည်မဟုတ်လော။ အမျိုးမျိုးသော ပရောဂျက်များကို ဦးဆောင်သော အဓိက ကြီးကြပ်သူများ၏ အခြေအနေကို ခေါင်းဆောင်များနှင့် အမှုဆောင်များက အတိအကျ နားလည်ပြီး သင့်တော်သော ချိန်ညှိမှုများ ပြုလုပ်လျှင် ယင်းသည် အလုပ်အစီအစဉ်တစ်ခုကို ကာကွယ်နေခြင်းဖြစ်သည်။ ယင်းသည် ၎င်းတို့၏ တာဝန်ဝတ္တရားကို ဖြည့်ဆည်းခြင်းနှင့် ညီမျှသည်။ ဤအမှုထမ်းများကို မှန်ကန်စွာ မစီစဉ်ထားဘဲ ပြဿနာတစ်ခု ပေါ်ပေါက်လျှင် အသင်းတော်၏အလုပ်သည် အလွန်ပင် ထိခိုက်လိမ့်မည်။ ဤအမှုထမ်းများသည် လူ့သဘာဝကောင်းရှိလျှင်၊ ယုံကြည်ခြင်း၌ အခြေခံအုတ်မြစ်တစ်ခုကို ပိုင်ဆိုင်လျှင်၊ ကိစ္စများကို ကိုင်တွယ်ရာ၌ တာဝန်သိတတ်လျှင်၊ ပြဿနာများကို ဖြေရှင်းရန် သမ္မာတရားကို ရှာဖွေနိုင်လျှင် ၎င်းတို့ကို အလုပ်ကို ဦးဆောင်စေခြင်းသည် ပြဿနာ အလွန်နည်းလိမ့်မည်။ အရေးကြီးသည့်အရာမှာ အလုပ်သည် ချောမွေ့စွာ ရှေ့ဆက်နိုင်ဖို့ဖြစ်သည်။ သို့သော် အဖွဲ့များ၏ ကြီးကြပ်သူများက အားကိုး၍ မရလျှင်၊ လူ့သဘာဝညံ့ဖျင်းပြီး ကောင်းမွန်စွာ ပြုမူခြင်းမရှိလျှင်၊ သမ္မာတရားကို လက်တွေ့မလုပ်ဆောင်လျှင်၊ ထို့အပြင် အနှောင့်အယှက်များဖြစ်ပေါ်စေနိုင်ခြေရှိလျှင် ယင်းသည် ၎င်းတို့တာဝန်ရှိသည့်အလုပ်အပေါ်နှင့် ၎င်းတို့ဦးဆောင်သည့် ညီအစ်ကိုမောင်နှမတို့၏ အသက်ဝင်ရောက်မှုအပေါ် အပျက်သဘောဆောင်သောသက်ရောက်မှုတစ်ခု ရှိလိမ့်မည်။ ထိုသက်ရောက်မှုက ကြီးခြင်း၊ ငယ်ခြင်းရှိနိုင်မည်မှာ မှန်သည်။ ကြီးကြပ်သူများသည် ၎င်းတို့၏ တာဝန်များနှင့်ပတ်သက်ပြီး အလေးအနက်မထားရုံမျှ၊ သို့မဟုတ် လျစ်လျူရှုရုံမျှ ဖြစ်ပါက ဤအရာက အလုပ်၌ နှောင့်နှေးမှုများ ဖြစ်စေနိုင်သည်။ တိုးတက်မှုသည်လည်း အတော်အတန် နှေးကွေးလိမ့်မည်ဖြစ်ပြီး အလုပ်သည်လည်း ခရီးရောက်မှု အတော်အတန် နည်းလိမ့်မည်။ သို့ရာတွင် ၎င်းတို့သည် အန္တိခရစ်များဖြစ်ပါက ပြဿနာက ကြီးလေး၏။ ဤသည်မှာ အလုပ်က အနည်းငယ် ခရီးရောက်မှုမရှိခြင်းနှင့် ထိရောက်မှု မရှိခြင်း ပြဿနာမဟုတ်ပေ— ၎င်းတို့သည် ၎င်းတို့တာဝန်ယူရသည့် အလုပ်အားလုံးကို နှောင့်ယှက်ပြီး ထိခိုက်လိမ့်မည်။ ထို့ကြောင့် ပရောဂျက် အမျိုးမျိုးကို ကြီးကြပ်သူများနှင့် အရေးပါသည့်အလုပ်ကို တာဝန်ယူထားသူများ၏ အခြေအနေကို သိထားခြင်း၊ တစ်စုံတစ်ဦးက လက်တွေ့ကျသည့် အလုပ်လုပ်မနေသည်ကို ၎င်းတို့ တွေ့သည့်အခါ အချိန်မီချိန်ညှိခြင်းများ၊ ထုတ်ပယ်ခြင်းများပြုလုပ်ခြင်းသည် ခေါင်းဆောင်နှင့် အမှုဆောင်များ ရှောင်နိုင်သည့် တာဝန်ဝတ္တရားတစ်ခုမဟုတ်ပေ။ ယင်းသည် အလွန်လေးနက်ပြီး အလွန်အရေးကြီးသော အလုပ်ဖြစ်သည်။ ခေါင်းဆောင်များနှင့် အမှုတော်ဆောင်များသည် ပရောဂျက်အမျိုးမျိုးကို ကြီးကြပ်သူများနှင့် အရေးပါသည့်အလုပ်ကို တာဝန်ယူထားသူများ၏ ပင်ကိုစရိုက်နှင့် ၎င်းတို့ တာဝန်နှင့် သမ္မာတရားအပေါ် သဘောထားအပြင် အချိန်ကာလအသီးသီးအတွင်းနှင့် အဆင့်တစ်ခုစီတိုင်းရှိ ထိုသူတို့၏အခြေအနေနှင့် သရုပ်သကန်တို့ကို အစဉ်သိနေဖို့ ကြိုးစားနိုင်ပြီး အခြေအနေများအရ ထိုလူစများကို မဆိုင်းမတွ ညှိနှိုင်းနိုင်ပါက၊ သို့မဟုတ် ကိုင်တွယ်နိုင်ပါက အလုပ်သည် တည်ငြိမ်စွာ ရှေ့ဆက်နိုင်သည်။ ဆန့်ကျင်ဘက်အနေဖြင့် ထိုလူများသည် အသင်းတော်များတွင် စည်းလွတ်ဘောင်လွတ် သောင်းကျန်းပြီး တကယ့်အလုပ်ကို မလုပ်ပါဘဲ ခေါင်းဆောင်များ နှင့် အမှုဆောင်များကလည်း ဤအရာကို ဖော်ထုတ်ခြင်းနှင့် စေ့စပ်ညှိနှိုင်းမှုများလုပ်ခြင်း၌ မဆိုင်းမတွ လုပ်ဆောင်ခြင်း မရဘဲ အရေးကြီးသောပြဿနာမျိုးစုံကို မကိုင်တွယ်မီ၊ သာမန်ကာလျှံကာဖြင့် ၎င်းတို့ကို ကိုင်တွယ်ရန်၊ ညှိနှိုင်းမှုများ ပြလုပ်ရန် မကြိုးစားမီတွင်၊ အခြေအနေကို ပြုပြင်ပြီး အဖတ်မဆည်မီတွင် ထိုပြဿနာမျိုးစုံပေါ်လာသည်အထိ စောင့်ဆိုင်းကာ ဘုရားအိမ်တော်၏ အလုပ်အပေါ် ကြီးမားသော ဆုံးရှုံးမှုများကျရောက်စေလျှင် ထိုခေါင်းဆောင်၊ အမှုဆောင်များသည် အလကားလူများဖြစ်သည်။ ၎င်းတို့သည် လူစားထိုးပြီး ထုတ်ပယ်ရမည့် တကယ့်အယောင်ဆောင်ခေါင်းဆောင်များပင်ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ဘုရားနှုတ်ကပတ်တော်ကနေ ကျွန်မ နားလည်သွားတယ်။ ခေါင်းဆောင်တစ်ယောက်က အသင်းတော်ရဲ့ ပရောဂျက်တွေ အောင်မြင်စွာ ဖွံဖြိုးတိုးတက်ဖို့ကို သေချာစေဖို့အတွက် ပရောဂျက်တိုင်းရဲ့ ကြီးကြပ်ရေးမှူးနဲ့ တခြား အရေးကြီးတဲ့ အမှုထမ်းတွေရဲ့ အခြေအနေကို ချက်ချင်းစစ်ကြည့်ဖို့၊ သူရှာတွေ့နိုင်တဲ့ မသင့်တော်တဲ့ ဘယ်သူကိုမဆို ချက်ချင်းထုတ်ဖို့၊ တာဝန်ပြောင်းပေးဖို့ ဝတ္တရားရှိပါတယ်။ ကြီးကြပ်ရေးမှူး၊ ခေါင်းဆောင်၊ ဒါမှမဟုတ် အမှုဆောင်တစ်ယောက်က တကယ့်အလုပ်ကို မလုပ်ဘဲ အသင်းတော်အလုပ် ထိခိုက်ပြီး နှောင့်နှေးနေတာကို တွေ့ရင် ခေါင်းဆောင်က သူတို့နဲ့ ချက်ချင်း မိတ်သဟာယဖွဲ့ဖို့ လိုတယ်။ သူတို့က မပြောင်းလဲရင်၊ အစေခံဖို့အတွက်တောင် မထိုက်တန်ရင် သူတို့ကို ချက်ချင်း တာဝန်ပြောင်းပေးဖို့၊ ဒါမှမဟုတ် ထုတ်ဖို့ လိုတယ်။ ဒါဟာ အသင်းတော်အလုပ်ကို အကျိုးဖြစ်စေတယ်။ အသုံးပြုဖို့အတွက် သင့်တော်သူတွေကို ထားပြီး မသင့်တော်သူတွေကို ထုတ်ရမယ်။ လိုအပ်သူတွေကို မိတ်သဟာယဖွဲ့ပြီး ကူညီရမယ်။ ကိုင်တွယ်ဖြေရှင်းခံရမယ့်သူတွေကို ကိုင်တွယ်ဖြေရှင်းပြီး သမ္မာတရားကို လိုက်စားသူတွေကို ပျိုးထောင်ပေးရမယ်။ ဂျနင်းက သူ့တာဝန်မှာ တစ်လျှောက်လုံး ဝတ်ကျေတမ်းကျေလုပ်တယ်။ တာဝန်ခံမှုမရှိဘူး။ တာဝန်မသိတတ်ဘူး။ ခေါင်းဆောင်တွေက သူ့ကို ခဏခဏ မိတ်သဟာယဖွဲ့တယ်။ ဒါပေမဲ့ သူက လုံးဝ မပြောင်းလဲဘူး။ ဒီဟာကြောင့် အသင်းတော်အလုပ်ကို တော်တော်ထိခိုက်နေတယ်။ သူက တကယ်ပဲ လက်တွေ့အလုပ်မလုပ်တဲ့ အယောင်ဆောင်ခေါင်းဆောင်ဖြစ်ပြီး ချက်ချင်း ထုတ်ပစ်ဖို့လိုတယ်။ လူ့သဘာဝကောင်းရှိတဲ့ တာဝန်သိတတ်သူကိုတော့ ပျိုးထောင်ပေးဖို့ လိုပါတယ်။ ဒါဆိုရင် အသင်းတော်အလုပ်အတွက် အကျိုးရှိပြီး ဧဝံဂေလိအလုပ်က ချောချောမွေ့မွေ့နဲ့ တိုးတက်မှာပဲ။ ဒီလိုတွေးမိပြီး ကျွန်မ စိတ်နှလုံးက လုံးဝ ရှင်းလင်း တောက်ပသွားတယ်။ ဘုရားကို ကျွန်မ ကတိတစ်ခုပေးခဲ့တယ်။ “ဒီပြဿနာမျိုးကို သမီး ထပ်ကြုံတွေ့တဲ့အခါ စည်းမျဉ်းတွေနဲ့အညီ လက်တွေ့လုပ်ပြီး သမီးတာဝန်တွေကို ဖြည့်ဆည်းပါမယ်” ဆိုပြီးတော့။ သမ္မာတရားကို လက်တွေ့လုပ်တဲ့နေရာမှာလည်း လမ်းပြပေးဖို့ ဆုတောင်းခဲ့တယ်။

နောက်ကျတော့ ဂျနင်းကို သူ့ပြဿနာတစ်ခုချင်းစီကို ထုတ်ပြောပြတယ်။ တကယ့်အလုပ်ကို မလုပ်တဲ့ အယောင်ဆောင်ခေါင်းဆောင်အနေနဲ့ သူကို ဖော်ထုတ်တယ်။ သူက အရမ်းစိတ်တိုသွားတာကို ကျွန်မ မြင်ပြီး ဘာမှ ဆက်မပြောရဲတော့ဘူး။ ကျွန်မ စဉ်းစားတယ်။ “ငါ နောက်ထပ် သူ့ပြဿနာတွေကို ဖော်ထုတ်ရင် ငါတို့ ဆက်ဆံရေးက ရှေ့ဆက်လို့မရတဲ့ အခြေအနေဖြစ်သွားပြီး သူ ငါ့ကို အကောင်းမြင်နေတာက ပျက်စီးသွားမှာပဲ” ပေါ့။ နောက်တော့ ကျွန်မက ကျွန်မရဲ့ အရင်ပုံစံအတိုင်း ပြန်လုပ်နေတယ်ဆိုတာ သတိထားမိလိုက်တယ်။ အဲဒါနဲ့ ဘုရားကိုဆုတောင်းလိုက်တယ်။ “ဘုရားသခင် သမီး သမ္မာတရားကို လက်တွေ့လုပ်ချင်ပါတယ်။ တာဝန် ထမ်းဆောင်ချင်ပါတယ်။ မိတ်သဟာယဖွဲ့သင့်တာကို ဖွဲ့ပြီး သမီးအပေါ် သူများတွေရဲ့ အမြင်ကို ဂရုမစိုက်ချင်တော့ပါဘူး။ သမီးရဲ့ ဖောက်ပြန်ပျက်စီးတဲ့ စိတ်သဘောထားရဲ့ ချုပ်ကိုင်မှုကို ကျော်လွှားဖို့ ခွန်အားပေးတော်မူပါ” ဆိုပြီးတော့။ ဆုတောင်းပြီးတော့ ကျွန်မက ဂျနင်းနဲ့ ဆက်ပြီး မိတ်သဟာယဖွဲ့တယ်။ သူ့ပြဿနာတွေကို တစ်ခုချင်းစီ ထုတ်ပြောပြီး သူ လက်တွေ့အလုပ်မလုပ်တာကို ဖော်ထုတ်တယ်။ သူက အဲဒီအချိန်မှာတော့ မကျေနပ်ပေမဲ့ နောက်ဆုံးကျတော့ ကျွန်မက ဖော်ထုတ်ပြီး ဝေဖန်တာမလုပ်ရင် သူ့ပြဿနာတွေကို သူမြင်မှာမဟုတ်ဘူးဆိုပြီး ပြောတယ်။ သူ့ဖောက်ပြန်ပျက်စီးမှုရဲ့ လေးနက်မှုကို သူဝန်ခံပြီး သူ ပြောင်းလဲချင်တယ်၊ အသင်းတော်က သူ့ကို ဘယ်လိုကိုင်တွယ်ချင်သည်ဖြစ်စေ လက်ခံမယ်ဆိုပြီး ပြောတယ်။ သူဒီလိုပြောတာကို ကြားရတော့ ကျွန်မ ဘုရားကို ကျေးဇူးတင်မိတယ်။ ဘုရားနှုတ်ကပတ်တော်ကို လက်တွေ့လုပ်တော့ ကျွန်မ ဆက်ဆံရေးတွေက ကျွန်မ မျှော်လင့်သလို ပြိုလဲမသွားဘူး။ ပြီးတော့ တော်တော်ငြိမ်းချမ်းပြီး စိတ်အေးသွားတယ်။ ဂျနင်းကို ထုတ်ပြီးသွားတော့ ဧဝံဂေလိအလုပ်ကို ကြီးကြပ်ဖို့ တစ်ခြားအစ်ကိုတစ်ယောက်ကို ကျွန်မတို့ ရွေးကြတယ်။ သူက သူ့တာဝန်ကို တကယ်ထမ်းရွက်ပြီး ဧဝံဂေလိဖြန့်ဝေတဲ့နေရာမှာ သူများတွေကို ဦးဆောင်တယ်။ အချိန်နည်းနည်းကြာတော့ ဧဝံဂေလိအလုပ်က စပြီး တိုးတက်လာတယ်။

ကိုယ့်တာဝန်ကို ထမ်းဆောင်ဖို့အတွက် ဆိုးယုတ်တဲ့ စိတ်သဘောထားကို အမှီပြုတာက ကိုယ့်ကိုယ်ကိုယ် ထိခိုက်ရုံတင်မကဘူး။ အသင်းတော်အလုပ်လည်း ထိခိုက်တယ်ဆိုတာ ဒီအတွေ့အကြုံကြောင့် ကျွန်မ သဘောပေါက်သွားတယ်။ ဘုရားနှုတ်ကပတ်တော်နဲ့ သမ္မာတရားစည်းမျဉ်းတွေနဲ့အညီ တာဝန်ထမ်းဆောင်မှပဲ ဘုရားအလိုတော်နဲ့ ညီပါတယ်။


၉၇။ ကျွန်ုပ်၏ မာနကြီးသောပုံစံများကို ပြောင်းလဲခဲ့ပုံ

ဘားနဒ် ကင်မာရွန်းနိုင်ငံ

အရင်က ကိုယ့်ကိုယ်ကိုယ် အရမ်းတော်တဲ့ လူလို့ အမြဲတွေးခဲ့တယ်။ တခြားလူတွေရဲ့ အကူအညီမပါဘဲ ဘာမဆို အမြဲ လုပ်နိုင်တယ်လို့ ထင်ခဲ့တာ။ ကျောင်းမှာရော၊ အိမ်မှာရော လူတွေ ဘာမေးခွန်းကိုပဲမေးမေး၊ ကျွန်တော့်အစ်ကိုတွေက မဖြေနိုင်ချိန်မှာတောင် ကျွန်တော် ဖြေနိုင်ခဲ့ပြီး၊ အဲဒီအတွက် သူတို့ကို အထင်သေးခဲ့တယ်။ အစ်ကိုတွေက ကျွန်တော် မာနထောင်လွှားတယ်၊ ကျွန်တော့်အနေနဲ့ ပြောင်းလဲပြီး သူတပါးရဲ့ ခံစားချက်ကို ထည့်တွက်ပေးရမယ်လို့ ပြောကြတယ်။ ဒါပေမဲ့ ကျွန်တော့်ကို မနာလိုကြလို့ အဲဒီလို ပြောတာလို့ ကျွန်တော် တွေးခဲ့တယ်။ ဒါကြောင့် သူတို့ စွပ်စွဲတာတွေကို ဂရုမစိုက်ခဲ့ဘူး။

၂၀၁၉ မှာ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလအမှုတော်ကို ကျွန်တော် လက်ခံခဲ့တယ်။ မကြာခင်၊ ဘုရားအမှုတော်ကို လက်ခံခါစ လူသစ်တွေကို ကျွန်တော် စရေလောင်းတယ်။ အဲဒီတုန်းက ကျွန်တော်နဲ့လုပ်တဲ့ တခြားညီအစ်မသုံးယောက်ထဲက နှစ်ယောက်က ဘုရားအမှုတော်ကို လက်ခံတာ နှစ်လသုံးလပဲ ရှိသေးတယ်။ တခြားတစ်ယောက်က ကျွန်တော့် အလုပ်ကို ကူပေးတဲ့ ညီမဂျိုနာပါ။ အဲဒီတုန်းက အဖွဲ့ခေါင်းဆောင်အနေနဲ့ ကျွန်တော် အရွေးခံခဲ့ရတယ်။ ကျွန်တော့်အတွက်တော့ အဲဒါက အဖွဲ့မှာ အတော်ဆုံးဆိုတဲ့သဘောပဲ။ အလုပ်အတူလုပ်ရင်းနဲ့၊ တစ်ခုခုလုပ်ဖို့ မတူတဲ့ နည်းလမ်းတွေ သူတို့ အကြံပြုကြတော့၊ ကျွန်တော်က လက်မခံခဲ့သလို၊ ကျွန်တော် ညွှန်ကြားတဲ့အတိုင်း လုပ်သင့်တယ်လို့ ပြောခဲ့တယ်။ ဥပမာအနေနဲ့ လူသစ်တွေအတွက် စုဝေးပွဲတွေ ပြီးတဲ့အခါတိုင်းမှာ၊ ညီမဂျိုနာက မေးတယ်၊ “အားလုံးကို နားလည်လားလို့ လူသစ်တွေကို မေးကြမလား”တဲ့။ ကျွန်တော် ပြောလိုက်တယ်။ “မလိုပါဘူး။ စုဝေးပွဲအတွင်းမှာ ကျွန်တော် မေးပြီးပြီ။ သူတို့ နားလည်ကြလို့ ထပ်မေးဖို့ မလိုဘူး”လို့ပေါ့။ ညီမဂျိုနာက၊ “ဘုရားအမှုတော်အကြောင်း သမ္မာတရားကို အစ်ကို မိတ်သဟာယပြုတဲ့ အချိန်မှာ ပိုပြီး အသေးစိတ်ပြောသင့်တယ်။ ဒါက အလားအလာရှိတဲ့ ဧဝံဂေလိ ပြောင်းလဲသက်ဝင်သူတွေကို ဘုရားအမှုတော် စစ်မှန်တယ်လို့ မြန်မြန် ဆုံးဖြတ်စေမှာပဲ”လို့ ပြောတော့၊ ကျွန်တော် မတွေးဘဲ ပြောလိုက်တယ်။ “အားလုံးကို ပြောပြီးသားပဲလေ။ ထပ်မေးစရာ မလိုပါဘူးလို့” ဆိုပြီးပေါ့။ တစ်ခါတလေ၊ လူသစ်တွေရဲ့ အခြေအနေကို သွားလေ့လာဖို့ ညီမ ဂျိုနာက ပြောတယ်။ ဒါပေမဲ့ ကျွန်တော် မသွားချင်ဘူး။ အဖွဲ့ခေါင်းဆောင်အနေနဲ့ သူလုပ်တာကို ကျွန်တော် စီစဉ်သင့်ပြီး၊ ဘာလုပ်ရမယ်ဆိုတာကို သူ မပြောသင့်ဘူးလို့ ကျွန်တော် တွေးခဲ့တယ်။ တစ်ခါတလေ စုဝေးပွဲ မိတ်သဟာယကို လူသစ်တွေက နားလည်ကြလားလို့ ညီမဂျိုနာက မေးတယ်။ ကျွန်တော့်အလုပ်ကို သူ အမြဲ လိုက်စစ်နေတာ မြင်တော့ ကျွန်တော် စိတ်ဆိုးမိတယ်။ သူက အဖွဲ့ခေါင်းဆောင်မဟုတ်ဘူးလေ။ ဟိုဟာ၊ သည်ဟာလုပ်ပါလို့ သူ့မှာ ပြောပိုင်ခွင့်မရှိဘူး။ အဲဒီတုန်းက ကျွန်တော် အရမ်း မာနထောင်လွှားခဲ့တယ်။ ညီမဂျိုးနာ၊ ဒါမှမဟုတ် တခြား ညီအစ်မနှစ်ယောက်နဲ့ ပူးပေါင်းမလုပ်ခဲ့ဘူး။ ပုံမှန်အားဖြင့် လူသစ်တွေကို ကိုယ့်ဘာသာ ပံ့ပိုးလိုက်ပြီး သူတို့ကို ဘာအလုပ်မှ တာဝန်မပေးခဲ့ဘူး။ ဘုရားအမှုတော်ကို သူတို့ ခုတင် လက်ခံကြပြီး ရူပါရုံနဲ့ဆိုင်တဲ့ သမ္မာတရား အများကြီး နားမလည်ကြလို့ သူတို့ ကောင်းကောင်း လုပ်နိုင်ကြမှာ မဟုတ်ဘူးလို့ တွေးခဲ့တယ်။ သူတို့နဲ့ စုဝေးပွဲတွေကို ဧည်ခံတဲ့အခါ ကျွန်တော် အမြဲ အများကြီး ပြောပြီး သူတို့ကို မိတ်သဟာယပြုခွင့် မပေးခဲ့ဘူး။ သူတို့ ကောင်းကောင်း မိတ်သဟာယမပြုဘဲ လူသစ်တွေက နားမလည်ကြမှာကို စိုးရိမ်ခဲ့တယ်။ တကယ်တော့၊ ကျွန်တော့် ညီအစ်မ နှစ်ယောက်ရဲ့ မိတ်သဟာယကို လူသစ်တွေက နားလည်နိုင်ကြတယ်။ သူတို့ကို ကျွန်တော် အထင်ပဲသေးနေလို့ သူတို့ကို မိတ်သဟာယမပြုစေချင်ခဲ့ဘူး။ တစ်ခါ၊ လူသစ်တွေကို စစ်မှန်တဲ့ လမ်းခရီးမှာ အခြေခံအုတ်မြစ်တစ်ခု အမြန် ပေးဖို့ သမ္မာတရားရဲ့ နောက်ထပ် သွင်ပြင်လက္ခဏာတချို့နဲ့ ပတ်သက်လို့ ကျွန်တော် မိတ်သဟာယပြုချင်ခဲ့ပေမဲ့၊ ကျွန်တော့် ညီအစ်မတွေက ပြောတယ်၊ “အစ်ကို အဲဒီလို လုပ်လို့မရဘူးလေ။ ကျွန်မတို့ရဲ့ စုဝေးပွဲက တစ်နာရီခွဲပဲ ကြာတာ။ အစ်ကို အများကြီး မိတ်သဟာယပြုရင်၊ အချိန်လောက်မှာ မဟုတ်သလို၊ လူသစ်တွေက နားလည်မှာ မဟုတ်ဘူး။ စုဝေးပွဲ တော်တော်များများမှာ မိတ်သဟာယကို ခွဲပေးလို့ မရဘူးလေ”တဲ့။ ဒါပေမဲ့ အဲဒီတုန်းက သူတို့ရဲ့ အကြံတွေကို လက်ခံဖို့ ကျွန်တော် ဝန်လေးခဲ့ပြီး၊ သူတို့လက်ခံလာအောင် အကောင်းဆုံး ကြိုးစားပြီး ကျွန်တော့်စကား နားထောင်အောင် လုပ်ခဲ့တယ်။ နောက်ဆုံးမှာ သူတို့ သဘောတူကြတယ်။ နောက်တော့၊ လူသစ် နှစ်ဆယ်ကျော်ကို ကျွန်တော်တို့ ရေလောင်းပေးကြတယ်။ ပထမစုဝေးပွဲမှာ လူသစ်တွေ အကုန်နီးပါး ရှိကြပေမဲ့၊ နောက်ထပ် စုဝေးပွဲတွေမှာ မလာတဲ့ လူသစ်တွေ များသထက် များလာတာ တွေ့ရတယ်။ နောက်ဆုံးမှာ၊ မူလ နှစ်ဆယ်ကျော်ထဲက သုံးယောက်ပဲ စုဝေးပွဲတွေကို ပုံမှန်လာတော့တယ်။ လူသစ်တွေကို ကျွန်တော် စရေလောင်းကတည်းက ဒီလိုဖြစ်တာ လုံးဝ မရှိဖူးဘူး။ အဲဒီတုန်းက အရမ်း စိတ်ရှုပ်ထွေးပြီး အပျက်သဘောဆောင်ခဲ့တယ်။ နောက်တော့၊ တစ်နေ့မှာ၊ ခေါင်းဆောင်က ကျွန်တော့်အခြေအနေကို မေးပြီး၊ ကျွန်တော် ပြောလိုက်တယ်။ “မကောင်းဘူးဗျာ။ ဒီကာလအတောအတွင်းမှာ၊ ကိုယ့်တာဝန်ကို လုပ်တာ အရမ်းညံ့တယ်။ လူသစ်တွေကို ကောင်းကောင်း မိတ်သဟာယ ပြုတဲ့အခါတိုင်း နားလည်လားလို့လည်း သူတို့ကို မေးခဲ့ပြီး၊ နားလည်တယ်လို့ အမြဲပြောကြတယ်။ ဒါပေမဲ့ ဘာလို့ စုဝေးပွဲတွေကို သူတို့ မလာကြတာလဲ နားမလည်နိုင်ဘူး”လို့ပေါ့။ ခေါင်းဆောင်က ပြောတယ်၊ “ခင်ဗျား ကိုယ့်ကိုယ်ကိုယ် သုံးသပ်သင့်တယ်။ လူသစ်တွေ မလာချင်အောင် မသင့်တော်တာတစ်ခုခု လုပ်ခဲ့မိလား”တဲ့။ ခေါင်းဆောင်က ဆက်ပြောတယ်၊ “ခင်ဗျားရဲ့ ရေလောင်းခြင်း အကြောင်းအရာ၊ နည်းစနစ်တွေမှာ တစ်ခုခုမှားတာ သတိထားမိလားလို့ ခင်ဗျားရဲ့ တွဲဖက်ညီအစ်မ သုံးယောက်ကို မေးပြီးပြီလား”တဲ့။ ကျွန်တော် ပြောလိုက်တယ်။ “မမေးရသေးဘူး။ သူတို့ ဘာအကြံကောင်းမှ ပေးနိုင်မယ်လို့ မထင်ပါဘူး”လို့ပေါ့။ ခေါင်းဆောင်က ပြောတယ်။ “အဲဒါ ပြဿနာပဲ။ ကိုယ့်ကိုယ်ကိုယ် အမြဲ ယုံကြည်ကိုးစားတာထက် သူတို့ထင်မြင်ချက်ကို မေးသင့်တယ်”တဲ့။ ခေါင်းဆောင်ပြောတာ ကျွန်တော့်အတွက် မှန်သလိုလိုပဲ။ ကျွန်တော့် တွဲဖက်ညီအစ်မတွေကို မေးဖို့ လုံးဝ မတွေးမိခဲ့ဘူး။ သူတို့ထက် အလုပ်မှာ ပိုတော်တယ်လို့ အမြဲတွေးလို့ သူတို့ စိတ်ကူးတွေက ကိုယ့်အတွက် အသုံးမဝင်တဲ့ပုံပေါ်ခဲ့တာပဲ။

နောက်တော့ ခေါင်းဆောင်က ဘုရားနှုတ်ကပတ်တော်တစ်ပိုဒ် ပို့ပေးတယ်။ “သင်တို့သည် မိမိ၏ တာဝန်များကို ဖြည့်ဆည်းရန် အခြားလူများနှင့် ပူးပေါင်းဆောင်ရွက်သည့်အခါ၊ မတူညီသည့် ထင်မြင်ချက်များကို သင် လိုလိုလားလား လက်ခံနိုင်သလား။ သင်သည် အခြားလူများကို စကားပြောခွင့်ပေးနိုင်သလော။ (အနည်းငယ် ပေးနိုင်ပါသည်။ ယခင်က အချိန်အများစုတွင် ညီအစ်ကိုမောင်နှမများ၏ အကြံပြုချက်များကို ကျွန်ုပ် နားမထောင်ခဲ့သကဲ့သို့၊ အမှုကိစ္စများကို မိမိ၏သဘောကျ လုပ်ဆောင်ဖို့ မရမကပြောခဲ့သည်။ နောက်ပိုင်းတွင် ကျွန်ုပ်မှားကြောင်း အချက်အလက်များက သက်သေပြသည့်အခါမှသာ၊ ၎င်းတို့၏ အကြံပြုချက်အများစုသည် မှန်ကန်နေခဲ့ကြောင်း၊ လူတိုင်း ဆွေးနွေးသည့် ရလဒ်သည်သာ အမှန်တကယ် သင့်တော်ကြောင်း၊ ကျွန်ုပ်၏ အမြင်များသည် မှားယွင်းပြီး ချို့တဲ့နေကြောင်း ကျွန်ုပ် မြင်ခဲ့ရသည်။ ဤအရာကို တွေ့ကြုံပြီးသည့်နောက်တွင် သဟဇာတဖြစ်သည့် ပူးပေါင်းလုပ်ဆောင်ခြင်းက မည်မျှ အရေးကြီးသည်ကို ကျွန်ုပ် သဘောပေါက်ခဲ့သည်။) ပြီးလျှင် ဤအရာမှ အဘယ်အရာကို တွေ့မြင်နိုင်သနည်း။ ဤအရာကို တွေ့ကြုံပြီးသည့်နောက်၊ အကျိုးကျေးဇူးအချို့ကို လက်ခံရရှိပြီး သမ္မာတရားကို နားလည်ခဲ့သလော။ မည်သူမဆို အမှားကင်းသည်ဟု သင်တို့ ထင်သလော။ လူတို့သည် မည်မျှ သန်စွမ်းသည်ဖြစ်စေ၊ သို့မဟုတ် မည်မျှ စွမ်းဆောင်နိုင်ပြီး ပါရမီရှိသည်ဖြစ်စေ၊ ၎င်းတို့သည် ခြောက်ပြစ်ကင်း မဟုတ်သေးပေ။ ဤအရာကို လူများ သတိပြုမိရမည်။ ယင်းမှာ အမှန်တရားဖြစ်သည်။ ယင်းမှာ လူတို့သည် မိမိတို့၏ကိုယ်ပိုင် အရည်အချင်းများနှင့် အားသာချက်များ၊ သို့မဟုတ် အမှားများအပေါ် ထားရှိသင့်သည့် သဘောထားလည်း ဖြစ်ပေသည်။ ဤသည်မှာ လူတို့ ပိုင်ဆိုင်သင့်သည့် စဉ်းစားချင့်ချိန်နိုင်စွမ်း ဖြစ်သည်။ ဤသို့သော ဆင်ခြင်တုံတရားဖြင့် သင်သည် သင်ကိုယ်တိုင်၏ အားသာချက်များနှင့် အားနည်းချက်များအပြင် အခြားသူတို့၏ ယင်းအချက်များကိုပါ သင့်လျော်စွာ ကိုင်တွယ်နိုင်မည်ဖြစ်ပြီး၊ ဤအချက်သည် သင့်အား ၎င်းတို့နှင့်အတူ သဟဇာတဖြစ်စွာ အလုပ်လုပ်နိုင်စေလိမ့်မည်။ သင်သည် သမ္မာတရား၏ ဤရှုထောင့်ကို နားလည်ပြီးဖြစ်ကာ၊ သမ္မာတရား၏ လက်တွေ့အရှိတရား ဤသွင်ပြင်လက္ခဏာအတွင်း ဝင်ရောက်နိုင်လျှင်၊ သင့်တွင်ရှိသော မည်သည့်အားနည်းချက်ကိုမဆို ချိန်ညှိရန် အချင်းချင်းရှိ အားသာချက်များကို အသုံးပြုရင်း၊ သင်၏ညီအစ်ကိုမောင်နှမများနှင့် သဟဇာတဖြစ်လျက် အဆင်ပြေနိုင်သည်။ ဤနည်းအားဖြင့် မည်သည့်တာဝန်ကို ထမ်းဆောင်နေသည်ဖြစ်စေ သို့မဟုတ် မည်သည့်အရာကို လုပ်ဆောင်နေသည်ဖြစ်စေ သင်သည် ယင်းအမှုအရာတွင် အစဉ်သဖြင့် ပိုမိုကောင်းမွန်လာပြီး ဘုရားသခင်၏ကောင်းချီးကို ရရှိလိမ့်မည်။ သင်သည် အတော်အတန်တော်ပြီး အခြားသူတို့သည် သင်နှင့်ယှဉ်လျှင် ညံ့သည်ဟု အစဉ် ထင်မြင်ပြီးလျှင်၊ သင်သည် အစဉ်သဖြင့် အဆုံးအဖြတ်ပေးသောသူဖြစ်လိုလျှင် ဤသည်မှာ ဒုက္ခပေးလိမ့်မည်။ ဤသည်မှာ စိတ်သဘောထားနှင့်ဆိုင်သည့် ပြဿနာဖြစ်သည်။ ထိုသို့သော လူများသည် မာနထောင်လွှားပြီး စိတ်ကြီးဝင်ကြသည် မဟုတ်လော။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ အပိုင်း သုံး) ဘုရားနှုတ်ကပတ်တော်တွေက ကျွန်တော့် ပြဿနာကို ထောက်ပြတယ်။ ဘုရားသခင်က ပြောသည်- “သင်တို့သည် သင်တို့၏ တာဝန်များကို ဖြည့်ဆည်းရန် အခြားလူများနှင့် ညှိနှိုင်းဆောင်ရွက်ရာတွင် မတူညီသည့် ထင်မြင်ချက်များကို သင် လိုလိုလားလား လက်ခံနိုင်သလား။ အခြားလူများပြောသည့်အရာကို သင် လက်ခံနိုင်သလား။” ဘုရားရဲ့ မေးခွန်းတွေကို ကြည့်ရင်းနဲ့၊ ဒီကာလအတောအတွင်း ညီအစ်မ သုံးယောက်နဲ့ ပူးပေါင်းလုပ်ဆောင်မှုအပေါ် သုံးသပ်မိတယ်။ သူတို့ရဲ့ အကြံတွေအားလုံးကို ကျွန်တော် လက်မခံခဲ့ဘူး။ သူတို့ ထင်မြင်ချက်က မှန်တယ်၊ ကောင်းတယ်ဆိုရင်တောင်၊ သူတို့လောက် မတော်ဘူးလို့ မထင်စေချင်လို့ ကျွန်တော် အမြဲ သဘောမတူ ဖြစ်နေတုန်းပဲ။ ကျွန်တော် အတော်ဆုံးဖြစ်လို့ အကြံကောင်းပေးနိုင်တာ ကျွန်တောန်ပဲရှိတယ်လို့ ထင်ခဲ့တယ်။ ကျွန်တော်က အဖွဲ့ခေါင်းဆောင်ဖြစ်လို့၊ သူတို့ ကျွန်တော့်ကို နာခံပြီး နားထောင်သင့်တယ်၊ နားထောင်ရတာ ကျွန်တော် မဖြစ်သင့်ဘူးလေ။ လူတိုင်းမှာ အားနည်းချက်ရှိပြီး တခြားလူတွေဆီက အကူအညီ လိုတယ်လို့ ဘုရားနှုတ်ကပတ်တော်က ပြောပေမဲ့၊ ကျွန်တော် အတော်ဆုံးဖြစ်ပြီး တခြားလူတွေထက် သာတယ်လို့ အမြဲ တွေးခဲ့တယ်။ ဒါမာနမဟုတ်လား။ အဲဒီလိုလူတွေကို ဘုရားမုန်းတာ ဘုရားနှုတ်ကပတ်တော်မှာ တွေ့ရတယ်။

နောက်ပိုင်းမှာ၊ ဘုရားနှုတ်ကပတ်တော် နောက်တစ်ပိုဒ် ဖတ်ခဲ့တယ်။ “လူများသည် မိမိတို့ တာဝန်ကို ထမ်းဆောင်သည်နှင့်အမျှ၊ အလုပ်ကို အစဉ် ပြန်လုပ်ဖို့ လိုအပ်သည့်အခါ၊ အကြီးမားဆုံး ပြဿနာမှာ အထူးကျွမ်းကျင်မှု အသိပညာတွင် ချို့တဲ့ခြင်း၊ သို့မဟုတ် အတွေ့အကြုံ မရှိခြင်း မဟုတ်ဘဲ၊ ၎င်းတို့သည် မိမိတို့ကိုယ်ကိုယ် မှန်သည်ဟု အလွန်မှတ်ယူကာ မာနထောင်လွှားသောကြောင့်၊ လိုက်ဖက်ညီစွာ အလုပ်မလုပ်ဘဲ၊ တစ်ဦးတည်း ဆုံးဖြတ်ပြီး ပြုမူသောကြောင့် ဖြစ်သည်။ ရလဒ်အနေဖြင့် ၎င်းတို့သည် အလုပ်၌ အမှားများလုပ်ပြီး မည်သည့်အရာကိုမျှ စွမ်းဆောင်ရရှိခြင်း မရှိသကဲ့သို့၊ အချိန်နှင့် အားထုတ်မှုအားလုံး အချည်းနှီးဖြစ်ရလေသည်။ ဤတွင် အဆိုးရွားဆုံးသော ပြဿနာမှာ လူများ၏ ဖောက်ပြန်ပျက်စီးသော စိတ်သဘောထားများ ဖြစ်သည်။ လူများ၏ ဖောက်ပြန်ပျက်စီးသော စိတ်သဘောထားများ အလွန် ဆိုးရွားသည့်အခါ၊ ၎င်းတို့သည် လူကောင်းများ မဟုတ်ကြတော့ပေ၊ ဆိုးယုတ်သော လူများဖြစ်ကြသည်။ ဆိုးယုတ်သော လူများ၏ စိတ်သဘောထားများသည် သာမန်ဖောက်ပြန်ပျက်စီးသော စိတ်သဘောထားများထက် များစွာသာ၍ ပြင်းထန်ဆိုးရွားလေသည်။ ဆိုးယုတ်သော လူများသည် ဆိုးယုတ်သော လုပ်ဆောင်ချက်များကို ကျူးလွန်တတ်ကြသည်။ ၎င်းတို့သည် အသင်းတော်အလုပ်တွင် ဝင်ရောက်စွက်ဖက်ပြီး နှောင့်ယှက်တတ်သည်။ ဆိုးယုတ်သော လူများသည် တာဝန်တစ်ခုကို ထမ်းဆောင်သည့်အခါ ၎င်းတို့ လုပ်နိုင်စွမ်းရှိသမျှမှာ ကိစ္စများကို ဆိုးရွားစွာ လုပ်ဆောင်ခြင်းနှင့် အမှားများလုပ်ခြင်း ဖြစ်သည်။ ၎င်းတို့၏အစေခံမှုသည် ထိုက်တန်သည်ထက် ပို၍ဒုက္ခရောက်စေတတ်သည်။ အချို့သောလူများသည် ဆိုးယုတ်ခြင်း မရှိသော်လည်း၊ မိမိတို့တာဝန်ကို မိမိတို့၏ကိုယ်ပိုင် ဖောက်ပြန်ပျက်စီးသည့် စိတ်သဘောထားများအတိုင်း ထမ်းဆောင်ကြသည်။ ပြီးလျှင် ထိုနည်းတူစွာ ၎င်းတို့သည် မိမိတို့၏တာဝန်ကို ကောင်းစွာ ထမ်းဆောင်နိုင်စွမ်း မရှိကြချေ။ အတိုချုပ်အားဖြင့် ဖောက်ပြန်ပျက်စီးသော စိတ်သဘောထားများသည် လူများ မိမိတို့၏ တာဝန်ကို ကောင်းစွာ ထမ်းဆောင်ရာတွင် အလွန်အမင်း အဟန့်အတားဖြစ်လေသည်။ လူများ၏ ဖောက်ပြန်ပျက်စီးသော စိတ်သဘောထားများ၏ မည်သည့်သွင်ပြင်လက္ခဏာသည် မိမိတို့၏ တာဝန်ကို ၎င်းတို့ထမ်းဆောင်ရာ၌ ထိရောက်ခြင်းအပေါ် အကြီးမားဆုံး သက်ရောက်မှုရှိသည်ဟု သင်တို့ ပြောမည်နည်း။ (မာနထောင်လွှားခြင်းနှင့် မိမိကိုယ်ကိုယ် မှန်ကန်သည်ဟု မှတ်ယူခြင်းဖြစ်ပါသည်။) ပြီးလျှင် မာနထောင်လွှားခြင်းနှင့် မိမိကိုယ်ကိုယ် မှန်သည်ဟု မှတ်ယူခြင်း၏ အဓိက သရုပ်သကန်များမှာ အဘယ်နည်း။ တစ်ဦးတည်း ဆုံးဖြတ်ချက်ချခြင်း၊ မိမိသဘောကျ လုပ်ဆောင်ခြင်း၊ အခြားသူများ၏ အကြံပြုချက်များကို နားမထောင်ခြင်း၊ အခြားသူများနှင့် မတိုင်ပင်ခြင်း၊ လိုက်ဖက်ညီစွာ ပူပေါင်းမလုပ်ဆောင်ခြင်းနှင့် အမှုအရာများကို အမြဲ နောက်ဆုံးအဆုံးအဖြတ် ပေးဖို့ ကြိုးစားခြင်း တို့ဖြစ်သည်။ အသီးသီးက မိမိတို့၏ ကိုယ်ပိုင်အလုပ်ကို အာရုံစိုက်လျက်၊ ကောင်းမြတ်သော ညီအစ်ကို မောင်နှမများ အနည်းငယ်သည် သီးသန့်တာဝန်တစ်ခုကို ဆောင်ရွက်ဖို့ ပူးပေါင်း လုပ်ဆောင်ကောင်း လုပ်ဆောင်နိုင်သော်လည်း၊ အချို့သော အဖွဲ့ခေါင်းဆောင်များ သို့မဟုတ် ကြီးကြပ်သူများက နောက်ဆုံးအဆုံးအဖြတ် အမြဲပေးချင်ကြလေသည်။ မည်သည့်အရာကို ၎င်းတို့ လုပ်ဆောင် နေကြပါစေ၊ အခြားသူများနှင့် လိုက်ဖက်ညီစွာ ဘယ်သောအခါမျှ ၎င်းတို့ ပူးပေါင်းမလုပ်ဆောင်သကဲ့သို့ မိတ်သဟာယတွင် မပါဝင်ကြပေ၊ ပြီးလျှင် ပထမဦးစွာ အခြားသူများနှင့်အတူ အများသဘော ယူခြင်းမရှိဘဲ အမှုအရာများကို မဆင်မခြင် လုပ်ဆောင်ကြသည်။ ၎င်းတို့သည် မိမိတို့ကိုသာ အယောက်တိုင်းအား နားထောင်စေပြီး ဤတွင် ပြဿနာ ရှိလေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) ဒီဘုရားနှုတ်ကပတ်တော်တွေက ကျွန်တော့်ကို အရမ်းတို့ထိခဲ့တယ်။ အရင်က ကိုယ့်တာဝန်ကို ဘာလို့ ထိထိရောရောက် မလုပ်နိုင်ခဲ့လဲ နားမလည်နိုင်ခဲ့ဘူး။ ဘုရားနှုတ်ကပတ်တော်ကို ဖတ်ပြီးတဲ့နောက်မှာပဲ ကျွန်တော့် စိတ်သဘောထားက အရမ်း မာနထောင်ပြီး တခြားလူတွေနဲ့ ပူးပေါင်းမလုပ်နိုင်ခဲ့လို့ ဖြစ်မှန်း နားလည်သွားတာ။ အဲဒီအချိန်အတောအတွင်းမှာ၊ ညီအစ်မ သုံးယောက်နဲ့ အလုပ်အတူလုပ်တော့၊ ကျွန်တော် အမြဲအဆုံးအဖြတ်ပေးခဲ့တယ်။ စုဝေးပွဲတွေမှာ မိတ်သဟာယပြုဖို့ အကြောင်းအရာကို ဆွေးနွေးတဲ့ အခါတိုင်းမှာ၊ လူတိုင်းက သူတို့အမြင်နဲ့ ထင်မြင်ချက်တွေ ပေးပြီးတဲ့နောက်မှာ စုဝေးပွဲ ထိရောက်တာ သေချာအောင်လို့ စုဝေးပွဲရဲ့ ယေဘုယျ ခေါင်းစဉ် ဘာဖြစ်သင့်တယ်ဆိုတာကို ကျွန်တော်တို့ ဆုံးဖြတ်ကြရမှာလေ။ ဒါပေမဲ့ ကျွန်တော့် အယူအဆက ကောင်းပြီး တခြားလူတွေကို နားထောင်စရာမလိုဘူးလို့ တွေးလို့ သူတို့ရဲ့ ထင်မြင်ချက်တွေကို မမေးဘဲ ကိုယ်ပိုင် ဆုံးဖြတ်ချက်တွေ ချခဲ့တယ်။ တစ်ယောက်ယောက် ကန့်ကွက်ချက်တင်ပြတဲ့အခါ၊ ငြင်းဖို့ အကြောင်းရင်း အမျိုးမျိုး ရှာခဲ့တယ်။ တခြားလူတွေရဲ့ အကြံကို လက်ခံဖို့က ကျွန်တော် မာနထောင်လွှားလွန်းခဲ့လို့ ဘုရားရဲ့ လမ်းပြမှု၊ ကောင်းချီး မရှိခဲ့သလို၊ ကိုယ့်တာဝန်မှာ မထိရောက်ခဲ့ဘူး။ ဒီတစ်ခါ ကျွန်တော့် ကျရှုံးမှုက ကျွန်တော့်ကို ထုတ်ဖော်ပြခဲ့တယ်။

နောက်ပိုင်းမှာ၊ ခေါင်းဆောင်က ဘုရားနှုတ်ကပတ်တော်နှစ်ပိုဒ် ပို့ပေးတယ်။ ဘုရားသခင်က ပြောသည်- “သင်၏စိတ်နှလုံးထဲတွင် သင်သည် သမ္မာတရားကို အမှန်တကယ် နားလည်ပါက၊ သမ္မာတရားကို လက်တွေ့လုပ်ဆောင်ကာ ဘုရားသခင်ကို နာခံဖို့နည်းလမ်းအား သင်သိလိမ့်မည် ဖြစ်ပြီး သမ္မာတရား လိုက်စားခြင်း လမ်းကြောင်းပေါ်ကို သင် အလိုအလျောက် စတင်လိမ့်မည် ဖြစ်သည်။ သင်လျှောက်သည့် လမ်းကြောင်းသည် မှန်ကန်သည့် လမ်းကြောင်းဖြစ်ပြီး ဘုရားသခင်၏ အလိုတော်နှင့် ကိုက်ညီပါက၊ သန့်ရှင်းသောဝိညာဉ်တော်၏ အလုပ်သည် သင့်ကို စွန့်ခွာလိမ့်မည် မဟုတ်ချေ— ထိုအခြေအနေတွင် ဘုရားသခင်အား သင် သစ္စာဖောက်ဖို့အလားအလာ နည်းသည်ထက် နည်းလာပေလိမ့်မည်။ သမ္မာတရားမရှိပါက မကောင်းမှုပြုရန် လွယ်ကူပြီး မရည်ရွယ်ဘဲ ယင်းကို သင်လုပ်မိလိမ့်မည် ဖြစ်သည်။ ဥပမာ၊ သင့်တွင် မာနထောင်လွှားပြီး စိတ်ကြီးဝင်သော စိတ်သဘောထားတစ်ခုရှိလျှင် ဘုရားသခင်ကို မဆန့်ကျင်ရန် ပြောဆိုခံရခြင်းသည် ထူးခြားမှုမရှိပေ။ သင်သည် ကိုယ့်ကိုယ်ကိုယ် မထိန်းနိုင်ပေ။ သင်ထိန်းချုပ်နိုင်သည်ထက် ကျော်လွန်သည်။ သင်သည် ရည်ရွယ်ချက်ရှိရှိဖြင့် လုပ်ဆောင်မည်မဟုတ်ပေ။ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မာနထောင်လွှား ခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်စေလိမ့်မည်ဖြစ်ပြီး အစဉ်တစိုက် မိမိကိုယ်ကို ပြစားဝင့်ဝါလိမ့်မည် ဖြစ်သည်။ ယင်းတို့က သင့်အား အခြားသူများကို အထင်အမြင်သေးစေမည်၊ သင့်စိတ်နှလုံးထဲတွင် သင်ကိုယ်တိုင်မှလွဲ၍ အခြားမည်သူကိုမျှ ထားမည် မဟုတ်ချေ။ ယင်းတို့က သင်၏ စိတ်နှလုံးထဲမှ ဘုရားသခင်၏နေရာကို လုယူလိမ့်မည်။ ပြီးလျှင် နောက်ဆုံးတွင် သင့်အား ဘုရားသခင်၏နေရာတွင် ထိုင်ဖို့ဖြစ်စေပြီး လူများအား သင့်ကိုယ်ပိုင်အတွေးများ၊ အကြံဉာဏ်များနှင့် အယူအဆများကို သမ္မာတရားအဖြစ် ကြည်ညိုလေးစားစေလျက်၊ သင့်ကို ကျိုးနွံနာခံဖို့ တောင်းဆိုစေမည် ဖြစ်သည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် များပြားလှသော ဒုစရိုက်မှုကို ပြုကြသည်။ မကောင်းမှု ပြုခြင်း၏ ပြဿနာကို ဖြေရှင်းရန်အလို့ငှာ သူတို့သည် မိမိတို့သဘာဝကို ဦးစွာဖြေရှင်းရမည်။ စိတ်သဘောထား ပြောင်းလဲခြင်းမရှိဘဲ ဤပြဿနာအတွက် အခြေခံဖြေရှင်းချက် ဖြစ်ပေါ်ရန် ဖြစ်နိုင်မည်မဟုတ်ချေ။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်) “သင်မှတ်မိရမည်။ သင့်တာဝန်ကိုထမ်းဆောင်ခြင်းသည် သင်၏ကိုယ်ပိုင်ကြိုးပမ်းအားထုတ်မှုပြုခြင်း၊ သို့မဟုတ် သင်ကိုယ်တိုင်စီမံခန့်ခွဲခြင်း ကိစ္စမဟုတ်။ ဤသည်မှာ သင်၏ကိုယ်ပိုင် အလုပ်မဟုတ်ဘဲ၊ အသင်းတော်၏ အလုပ်ဖြစ်ပြီး သင့်တွင်ရှိသော အစွမ်းအစများကို ပံ့ပိုးခြင်းသာဖြစ်သည်။ ဘုရားသခင်၏ စီမံခန့်ခွဲခြင်းအလုပ်၌ သင်လုပ်ဆောင်သည့်အရာသည် လူသား ပူးပေါင်းဆောင်ရွက်ခြင်း၏ သေးငယ်သော အစိတ်အပိုင်းသာ ဖြစ်သည်။ သင်၏ ပူးပေါင်းဆောင်ရွက်ခြင်းသည် ချောင်တစ်ခုရှိ အသေးစား အခန်းကဏ္ဍတစ်ခုသာ ဖြစ်သည်။ သင်သည် အသေးစား တာဝန်တစ်ခုကို ယူထားသည်။ သင်၏စိတ်နှလုံးထဲတွင် ဤအသိစိတ် ရှိသင့်သည်။ ထို့ကြောင့် အလုပ်တာဝန်တစ်ခုကို လူမည်မျှက လုပ်ဆောင်နေပါစေ၊ အခက်အခဲနှင့်ရင်ဆိုင်ရသည့်အခါ၊ လူတိုင်းလုပ်ဆောင်သင့်သည့် ပထမဆုံးသော အရာမှာ ဘုရားထံ အတူတကွ ဆုတောင်းပြီး မိတ်သဟာယပြုဖို့၊ သမ္မာတရားကို ရှာဖွေဖို့နှင့်၊ ထို့နောက်တွင် လက်တွေ့လုပ်ဆောင်ခြင်း စည်းမျဉ်းများက မည်သည့်အရာများ ဖြစ်သည်ကို ဆုံးဖြတ်ဖို့ ဖြစ်သည်။ ၎င်းတို့သည် ဤအရာကို လုပ်ဆောင်သည့်အခါ၊ လက်တွေ့လုပ်ဆောင်ဖို့ လမ်းကြောင်း ရှိလိမ့်မည်။ လူအချို့သည် ကြွားဝါဖို့ အစဉ်သဖြင့် ကြိုးစားနေကြပြီး၊ အလုပ်တစ်ခုအတွက် တာဝန်ပေးခြင်း ခံရသည့်အခါ၊ အမြဲ ဆုံးဖြတ်ပိုင်ခွင့် ရှိလိုကြသည်။ ဤသည်မှာ အဘယ်အပြုအမူမျိုးဖြစ်သနည်း။ ဤသည်မှာ ထင်ရာစိုင်းခြင်း ဖြစ်သည်။ ၎င်းတို့သည် မိမိတို့ လုပ်ဆောင်သည့်အရာကို မိမိတို့ဘာသာ စီစဉ်ကြသည်၊ အခြားသူများကို အသိမပေးဘဲ ၎င်းတို့၏ ထင်မြင်ချက်များအား မည်သူနှင့်မျှ မဆွေးနွေးပေ။ မည်သူနှင့်မျှ ဝေမျှခြင်းမရှိသကဲ့သို့ ဖွင့်ပြောခြင်းလည်းမရှိဘဲ ၎င်းတို့၏ စိတ်နှလုံးအတွင်းတွင် ဖုံးကွယ်ထားသည်။ လုပ်ဆောင်ရမည့်အချိန်ကျလာသည့်အခါတွင် ၎င်းတို့၏ အလွန်တော်သော စွမ်းဆောင်မှုများဖြင့် သူတစ်ပါးတို့အား အစဉ် အံ့အားသင့်စေလိုသည်။ အခြားသူများက ၎င်းတို့အား အထင်ကြီးသွားစေဖို့အလို့ငှာ လူတိုင်းအား မျှော်လင့်မထားဘဲ အလွန်အံ့သြသွားစေလိုသည်။ ယင်းမှာ ၎င်းတို့၏တာဝန်ကို ထမ်းဆောင်ခြင်း ဖြစ်သလော။ ၎င်းတို့သည် ကြွားဝါဖို့ ကြိုးစားနေကြခြင်း ဖြစ်သည်။ ၎င်းတို့၌ ဂုဏ်အဆင့်အတန်းနှင့် ကျော်ကြားမှု ရှိသည့်အခါ၊ ၎င်းတို့သည် မိမိတို့၏ ကိုယ်ပိုင်လုပ်ငန်းကို စတင်စီမံခန့်ခွဲကြလိမ့်မည်။ ထိုသို့သော လူများသည် ရိုင်းစိုင်းသော ရည်မှန်းချက်များ ရှိသည်မဟုတ်လော။ သင်လုပ်ဆောင်နေသည့်အရာကို သင် အဘယ်ကြောင့် မည်သူ့ကိုမျှ မပြောပြသနည်း။ ဤအလုပ်သည် သင်တစ်ဦးတည်း၏အလုပ် မဟုတ်သောကြောင့် ဤအလုပ်ကို အဘယ့်ကြောင့် မည်သူနှင့်မျှမဆွေးနွေးဘဲ ဆောင်ရွက်ပြီး သင့်ဘာသာ ဆုံးဖြတ်ချက်များပြုလုပ်မည်နည်း။ မည်သူမျှ မသိစေရန်အတွက် ဖုံးကွယ်ပြီး လှုပ်ရှားလျက် အဘယ်ကြောင့် တိတ်တဆိတ် လုပ်ဆောင်မည်နည်း။ လူတို့အား သင်တစ်ဦးတည်းကိုသာ အာရုံစိုက်ရန် အဘယ်ကြောင့် အစဉ်ကြိုးစားမည်နည်း။ ဤအလုပ်အား သင်ကိုယ်တိုင်၏အလုပ်အဖြစ် သင်မြင်သည်မှာ ရှင်းသည်။ သင်က သူဌေးဖြစ်ပြီး အခြားလူတိုင်းက အလုပ်သမားဖြစ်သည်။ သူတို့အားလုံးက သင့်အတွက် အလုပ်လုပ်ကြသည်။ သင်၌ ဤစိတ်ဓာတ် အစဉ်မပြတ်ရှိသည့်အခါ၊ ဤသည်မှာ ပြဿနာမဟုတ်လော။ ဤကဲ့သို့သောသူမျိုးက ထုတ်ဖော်ပြသည့်အရာသည် အကယ်စင်စစ် စာတန်၏ စိတ်သဘောထား ဖြစ်သည်မဟုတ်လော။ ဤကဲ့သို့လူများက တာဝန်ထမ်းဆောင်သည့်အခါ၊ အနှေးနှင့်အမြန်ဆိုသလို ၎င်းတို့ ထုတ်ပယ်ခံရလိမ့်မည် ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) ဘုရားနှုတ်ကပတ်တော်ကို ဖတ်မှပဲ နားလည်သွားတော့တယ်။ မာနထောင်လွှားမှုက ကျွန်တော့် သဘာဝနဲ့ ကျွန်တော် အလိုလို ဖော်ထုတ်တဲ့အရာ ဖြစ်လာခဲ့ပြီဆိုတာကိုပေါ့။ ဘုရားအိမ်တော်မှာ အဆင့်အတန်းရှိတဲ့အခါ၊ ဒီအခွင့်အရေးကို ကြွားဖို့ပဲ သုံးချင်ခဲ့တယ်၊ ကျွန်တော်က တခြားလူတွေထက် ပိုတော်ပြီး၊ အဖွဲ့ခေါင်းဆောင်အတွက် အကောင်းဆုံး ရွေးချယ်မှုဖြစ်သလိုလိုပေါ့။ သူတို့ထက် ကျွန်တော် ပိုတော်ပြီး သူတို့ရဲ့ အကြံ၊ ဒါမှမဟုတ် အကူအညီ မလိုဘူးလို့လည်း ကျွန်တော့် တွဲဖက်တွေကို သက်သေပြချင်ခဲ့တယ်။ ကျွန်တော့် မာနထောင်လွှားမှုကြောင့်၊ အရာရာကို သိပြီး၊ တခြားလူတွေကို နားထောင်တာ အသုံးမဝင်ဘူးလို့ အမြဲ တွေးမိခဲ့တယ်။ ကိုယ့်ကိုယ်ပိုင် အတွေးတွေကို သမ္မာတရား လိုမျိုး သဘောထားခဲ့တယ်၊ ကျွန်တော် လုပ်စေချင်သလို တခြားလူတွေကို လုပ်စေခဲ့ပြီး၊ သမ္မတရားကို မရှာဖွေခဲ့၊ ကိုယ့်တာဝန်မှာ ဘုရားအပေါ် အားမကိုးခဲ့ဘူး။ အဲဒီအစား၊ လူသစ်တွေကို ရေလောင်းပေးဖို့ ကိုယ်ပိုင် အတွေ့အကြုံနဲ့ စိတ်ပိုင်းဆိုင်ရာ အစွမ်းအစကို မှီခိုခဲ့ပြီး၊ တခြားလူတွေကို ကျွန်တော့်အပေါ် အတင်း နားထောင်၊ နာခံစေခဲ့တယ်။ ဒါက ကောင်းကင်တမန်မင်းနဲ့ အတူတူပဲ မဟုတ်လား။ ကောင်းကင်တမန်မင်းက မာနထောင်ပြီး ဘုရားကို မကိုးကွယ်ခဲ့ဘူး။ ဘုရားနဲ့ တန်းတူ ဖြစ်ချင်ခဲ့တယ်။ နောက်ဆုံးမှာ ကောင်းကင်တမန် အများကြီးနဲ့ ဘုရားကို သစ္စာဖောက်ခဲ့တယ်။ ကျွန်တော်က မာနထောင်လွှားတဲ့ စိတ်သဘောထားထဲ ပိတ်မိခဲ့တယ်၊ သမ္မာတရားကို လက်ခံခဲ့သလို၊ တခြားလူတွေကို ကိုယ့်အပေါ် နားထောင်စေခဲ့တယ်။ ကောင်းကင်တမန်မင်းလိုပဲ ဘုရားကို ခုခံ၊ သစ္စာဖောက်နေခဲ့တာပဲ။ ဘုရားကို မယုံကြည်ခင်က ကျွန်တော် အရမ်းမာနထောင်လွှားတဲ့သူ ဖြစ်ခဲ့တာကိုလည်း ပြန်သတိရတယ်။ ကျွန်တော့်ထက် နိမ့်ကျသူတွေကို အထင်သေးခဲ့တယ်။ ကိုယ့်ညီအစ်ကိုတွေ အပါအဝင်ပေါ့။ ကလေးဘဝတုန်းက၊ စာမေးပွဲမှာ အကောင်းဆုံး အမှတ်မရတဲ့အခါ၊ အဖေက ကျွန်တော့်ကို အသံကျယ်ကျယ်နဲ့ ဆူခဲ့တယ်။ “စားမေးပွဲတွေမှာ မင်းက ပထမနေရာ ရရမယ်။ တခြားလူအားလုံးရှေ့မှာ ရှိရမယ်”တဲ့။ ကျွန်တော့် အဖွားကလည်း ပြောလေ့ရှိတယ်၊ “သား အရိုသေခံရအောင်လို့ အကောင်းဆုံးဖြစ်လို့ သားကြိုးပမ်းရမယ်”လို့ပေါ့။ ဒါတွေ သူတို့ပြောတာ ကြားပြီးတော့၊ တခြားလူတွေထက် ကိုယ့်ကိုယ်ကိုယ် ပိုသန်မာပုံပေါ်အောင် တခြားလူအားလုံးထဲကနေ ထင်ပေါ်ဖို့နဲ့ ကိုယ့်ကိုယ်ကိုယ် ပထမနေရာမှာ ထားဖို့ အမြဲ ကြိုးစားခဲ့တယ်။ တခြားလူတွေကို နားထောင်တာက မြင်မကောင်းဖြစ်စေတယ်လို့ ထင်လို့ တခြားလူတွေဆီက အကြံကို မယူချင်ခဲ့ဘူး။ ဘုရားနှုတ်ကပတ်တော်ကနေပဲ ဒီအမြင်တွေ လုံးဝ မှားခဲ့မှန်း သဘောပေါက်သွားတာ။ တခြားလူတွေရဲ့ အထက်မှာ ကျွန်တော် အမြဲ ကိုယ့်ကိုယ်ကိုယ် ထားပြီး ဘယ်သူ့ကိုမဆို ကျိုးနွံနာခံဖို့ ငြင်းခဲ့တယ်။ ဒါဆိုးယုတ်တဲ့ စိတ်သဘောထားပဲ။ မပြောင်းလဲရင်၊ ကိုယ့်တာဝန်မှာ ရလဒ်ကောင်းတွေ ရနိုင်မှာ မဟုတ်ရုံမက၊ မကောင်းမှု လုပ်မိပြီး ဘုရားကို ခုခံမိမှာဖြစ်သလို၊ နောက်ဆုံးမှာ ထုတ်ပယ်ခံရပြီး ဘုရားရဲ့ အပြစ်ပေးတာ ခံရမှာပဲ။ ကိုယ့်တာဝန်က ကိုယ်ရေးကိုယ်တာ အလုပ်အကိုင်မဟုတ်သလို၊ ကိုယ့်အစွမ်းအစကို ကြွားဖို့ အခွင့်အရေး မဟုတ်မှန်း ဘုရားနှုတ်ကပတ်တော်ကနေ နားလည်ရတယ်။ အဲဒါက ကျွန်တော့်ကို ဘုရားပေးထားတဲ့ စေခိုင်းချက်တာဝန်ပဲ။ အခက်အခဲတွေကို ကြုံရတဲ့အခါ၊ အဲဒါတွေကို ဖြေရှင်းဖို့ တခြားလူတွေနဲ့ ကျွန်တော် အလုပ်လုပ်ရမယ်။ ပြီးတော့ ဆုံးဖြတ်ချက်မချခင်မှာ၊ ကိုယ့် တွဲဖက်တွေဆီကနေ အကြံ ရှာဖွေဖို့ လိုတယ်။ တခြားလူတွေရဲ့ ထင်မြင်ချက်တွေကို မစဉ်းစားဘဲ ဆုံးဖြတ်ချက်ချပြီး ဘုရားအိမ်တော်အလုပ်ကို နှောင့်နှေးစေရင်၊ ကိုယ့်တာဝန်ကို ဒီလိုလုပ်တာက မကောင်းမှုလုပ်နေတာပဲ။ ဒါကို သဘောပေါက်လိုက်တာနဲ့၊ ကျွန်တော့်တာဝန်အပေါ် သဘောထားပြောင်းပြီး တခြားလူတွေနဲ့ လိုက်ဖက်ညီညီ ပူးပေါင်းလုပ်ချင်ခဲ့တယ်။

နောက်ပိုင်း၊ ဝတ်ပြုဆုတောင်းရာမှာ ဘုရားနှုတ်ကပတ်တော် နောက်တစ်ပိုဒ် တွေ့ခဲ့တယ်။ “သင်တို့ အဘယ်အရာကို ပြောမည်နည်း။ အခြားသူများနှင့် ပူးပေါင်းဆောင်ရွက်ခြင်းသည် ခက်ခဲသလော။ လွယ်ကူသည်ဟုပင် သင်ပြောနိုင်သည်။ သို့ရာတွင် လူများသည် ဤအရာကို ခက်ခဲသည်ဟု အဘယ်ကြောင့် ခံစားနေရသေးသနည်း။ အကြောင်းမှာ ၎င်းတို့၌ ဖောက်ပြန်ပျက်စီးသော စိတ်သဘောထားများ ရှိသောကြောင့်ဖြစ်သည်။ လူ့သဘာဝ၊ အသိစိတ်နှင့် ဆင်ခြင်တုံတရားရှိသူများအတွက်မှာမူ၊ အခြားသူများနှင့် ပူးပေါင်းဆောင်ရွက်ခြင်းသည် အတော်အတန် လွယ်ကူပြီး ဤသည်မှာ ပျော်ရွှင်ဖွယ်တစ်ခုဟု ၎င်းတို့ ခံစားရနိုင်သည်။ အကြောင်းမှာ အမှုကိစ္စများကို မိမိတို့ဘာသာ ဖြစ်မြောက်အောင်မြင်ရန်မှာ မည်သူ့အတွက်မျှ မလွယ်ကူသဖြင့် ၎င်းတို့သည် မည်သည့်နယ်ပယ်တွင် ပါဝင်ပတ်သက်သည်ဖြစ်စေ၊ သို့မဟုတ် ၎င်းတို့လုပ်ဆောင်နေသည့်အရာတွင်၊ အမှုအရာများကို ထောက်ပြဖို့နှင့် အကူအညီပေးဖို့ တစ်စုံတစ်ယောက် ရှိသည်မှာ အစဉ်သဖြင့် ကောင်းသောကြောင့် ဖြစ်သည်။ မိမိတို့ဘာသာ လုပ်ဆောင်ခြင်းထက် များစွာသာ၍ လွယ်ကူပေသည်။ ထို့အပြင် လူတို့၏ အစွမ်းအစက စွမ်းဆောင်နိုင်သည့်အရာ၊ သို့မဟုတ် ၎င်းတို့ ကိုယ်၌က တွေ့ကြုံနိုင်သည့်အရာတွင် အကန့်အသတ် ရှိပေသည်။ မည်သူတစ်ဦးတစ်ယောက်မျှ လုပ်ငန်းအားလုံးကို မကျွမ်းကျင်နိုင်ပေ။ လူတစ်ဦးအတွက် အရာအားလုံးကို သိဖို့၊ အရာအားလုံးကို သင်ယူဖို့၊ အရာအားလုံးကို ဖြစ်မြောက်အောင်မြင်ဖို့ မဖြစ်နိုင်ချေ။ ယင်းမှာ မဖြစ်နိုင်သကဲ့သို့၊ လူတိုင်းသည် ထိုသို့သော အသိစိတ်ကို ပိုင်ဆိုင်သင့်သည်။ ထို့ကြောင့်၊ သင်သည် မည်သည့်အရာကိုလုပ်လုပ်၊ ထိုအရာက အရေးကြီးသည်ဖြစ်စေ၊ မကြီးသည်ဖြစ်စေ သင့်ကိုကူညီရန်၊ သင့်ကို နည်းပေးလမ်းညွှန်မှုများ ပေးရန်၊ အကြံဉာဏ်ပေးရန်နှင့် အမှုအရာများအတွက် သင့်ကိုကူညီရန် အမြဲတမ်း လူများရှိနေသင့်သည်။ ဤနည်းဖြင့် သင်သည် အမှုအရာများကို ပို၍မှန်ကန်စွာ လုပ်ဆောင်လိမ့်မည်ဖြစ်ကာ အမှားများလုပ်မိရန် ပို၍ခက်ခဲပြီး လမ်းကြောင်းလွဲရန် ဖြစ်နိုင်ခြေ ပို၍နည်းပါးလိမ့်မည်— ယင်းမှာ ကောင်းကျိုးအတွက်ချည်းသာ ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၃)၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရာသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘုရားနှုတ်ကပတ်တော်တွေကို ချင့်ချိန်ပြီးတဲ့နောက် နားလည်သွားတယ်၊ တခြားလူတွေနဲ့ ပူးပေါင်းလုပ်မှပဲ ကိုယ့်တာဝန်တွေကို အမှန်တကယ် ဖြည့်ဆည်းနိုင်ပြီး ပုံမှန် လူ့သဘာဝကို အသက်ရှင်နေထိုင်နိုင်တယ်ဆိုတာပေါ့။ ကျွန်တော့် တွဲဖက်တချို့က ဘုရားအမှုတော် လက်ခံတာ လပိုင်းပဲ ရှိသေးပြီး ရေလောင်းအလုပ်ကို စခါစဖြစ်လို့ နားမလည်တာတွေ အများကြီးဖြစ်လို့ နားမလည်တာတွေ အများကြီးရှိနေတုန်းမှာ ကျွန်တော်ကတော့ ဘုရားကို ယုံကြည်တာ သုံးနှစ်ရှိခဲ့ပြီဖြစ်သလို သူတို့ထက် အတွေ့အကြုံပိုရှိတယ်လို့ တွေးလေ့ရှိခဲ့တယ်။ ဒါကြောင့် သူတို့ရဲ့ အကြံနဲ့ ထင်မြင်ချက်တွေကို လုံးဝ လက်မခံခဲ့ဘူး။ အခုမှပဲ ဒီအမြင်က မှားမှန်း တွေ့ရတော့တယ်။ ဘုရားကို ယုံကြည်တာ ကျွန်တော် အချိန်ပိုကြာခဲ့ပြီး သူတို့ထက် ပိုအတွေ့အကြုံ ရှိခဲ့ပေမဲ့၊ အရာရာမှာ သူတို့ထက် ပိုတော်တယ်လို့ မဆိုလိုဘူးလေ။ တွဲဖက်တွေ၊ ညီအစ်မတွေနဲ့ ပူးပေါင်းမလုပ်ဘဲနဲ့၊ ကိုယ့်တာဝန်ကို ကောင်းကောင်းလုပ်ဖို့ မဖြစ်နိုင်ဘူး။ တစ်ခါတလေ စုဝေးပွဲတွေမှာ၊ သမ္မာတရား တချို့ကို ကျွန်တော် အပေါ်ယံနားလည်ပြီး မိတ်သဟာယပြုတာ ညံ့လို့ ပိုပြီး ရှင်းရှင်းလင်းလင်း မိတ်သဟာယပြုပေးမဲ့ တွဲဖက် လိုခဲ့တယ်။ တစ်ခါတလေ လူသစ်တွေက မကျန်းမာလို့ စုဝေးပွဲတွေကို မလာနိုင်ကြဘူး၊ ဒါမှမဟုတ် အလုပ်ကြောင့် ပုံမှန် မတက်နိုင်ကြဘူး။ သူတို့ အခြေအနေတွေနဲ့ သက်ဆိုင်တဲ့ ဘုရားနှုတ်ကပတ်တော် မတွေ့နိုင်လို့ ကျွန်တော်လည်း တွဲဖက်တွေ လိုခဲ့တယ်။ အမှန်တော့၊ လူတိုင်းက ဘုရားရဲ့ ဉာဏ်အလင်းပေးခံရဖို့ အခွင့်အရေးရှိတယ်။ ဘုရားက ကျွန်တော့်ကို ဉာဏ်အလင်းပဲပေးပြီး အစွမ်းအစပေးခဲ့တာ မဟုတ်ဘူး။ ကိုယ့်ကိုယ်ကိုယ် အထင်ကြီးခဲ့ပြီး တခြားလူတွေကို ငအတွေလို့ ထင်ခဲ့တယ်။ ဒါက အမှားတစ်ခုဖြစ်သလို မိုက်မဲတာပဲ။ ဘုရားရဲ့ ဉာဏ်အလင်းပေးခြင်းနဲ့ လမ်းပြမှုက အလုပ်အတွေ့အကြုံ ဘယ်လောက်ရှိတယ် ဆိုတဲ့အပေါ် မမူတည်ဘူး။ သမ္မာတရားကို ရှာဖွေလက်ခံနိုင်ခြင်း ရှိမရှိအပေါ်မှာ မူတည်တယ်။ ပြီးတော့ လူတိုင်းမှာ ကိုယ်ပိုင် အားသာချက်တွေရှိတယ်။ သူ့တာဝန်မှာ ဝန်ထမ်းပြီး၊ အကြံကောင်းတွေ မကြာခဏပေးတဲ့ ညီမ ဂျိုနာလိုပေါ့။ ကျွန်တော့်ညီမနဲ့ ကျွန်တော် ပူးပေါင်းလုပ်ပြီး၊ ကိုယ့်အားနည်းချက်တွေ ထေမိဖို့ သူ့အားသာချက်တွေကနေ သင်ယူသင့်တယ်။

နောက်ပိုင်းမှာ၊ ညီအစ်ကို မောင်နှမတွေရဲ့ အယူအဆတွေကို ကိုယ့်တာဝန်မှာ နားထောင်ဖို့ ကြိုးစားခဲ့တယ်။ စုဝေးပွဲတိုင်းရဲ့ အဆုံးမှာ ပြောခဲ့တာကို နားလည်လားလို့ လူသစ်တစ်ဦးချင်းစီကို ကျွန်တော့်ညီမက မေးခိုင်းတော့ သူအကြံပေးတဲ့အတိုင်း ကျွန်တော်လုပ်ပြီး လုပ်လေ့ရှိတဲ့အတိုင်း မခုခံတော့ဘူး။ ဒါ့အပြင်၊ စုဝေးပွဲတွေမှာ လူသစ်တွေနဲ့အတူ ပိုပြီး အသေးစိတ် မိတ်သဟာယပြုခိုင်းပြီး လူသစ်တွေရဲ့ ပြဿနာတွေကို ဖြေရှင်းဖို့ အကောင်းဆုံး ကြိုးစားခိုင်းတဲ့အခါ၊ အဲဒါကိုလည်း လုပ်ခဲ့တယ်။ တစ်ခါတလေ လူသစ်တွေကို ရေလောင်းဖို့အတွက် အကြံကောင်းတချို့လည်း ပေးပြီး ကျွန်တော် ဆောင်ရွက်ခဲ့တယ်။ အဲဒီနောက်မှာ စုဝေးပွဲတွေကို လူသစ်တွေ တက်တာ ပိုများလာတာ တွေ့ရပြီး၊ ကျွန်တော် အရမ်းဝမ်းသာခဲ့ရတယ်။ ဘုရားနှုတ်ကပတ်တော်တွေကို တွေးမိတယ်။ “သန့်ရှင်းသော ဝိညာဉ်တော်သည် ဘုရားသခင် အသုံးပြုခြင်းခံရသည့် လူအချို့၌သာ အလုပ်လုပ်သည်သာမက၊ ထို့ထက်ပို၍ အသင်းတော်၌ အလုပ်လုပ်သည်။ သူသည် မည်သူ့အထဲ၌မဆို အလုပ်လုပ်နေနိုင်သည်။ သူသည် ပစ္စုပ္ပန်ကာလ၌ သင့်အထဲမှာ အလုပ်လုပ်ကောင်း လုပ်လိမ့်မည်ဖြစ်ပြီး ဤအမှုကို သင်တွေ့ကြုံရလိမ့်မည်။ နောက်ထပ်ကာလအတွင်း၌ သူသည် အခြားလူတစ်ယောက်အထဲ၌ အလုပ်လုပ်ကောင်းလုပ်နိုင်ပြီး၊ ထိုအခြေအနေတွင် သင်မြန်မြန်လိုက်ရမည်။ ပစ္စုပ္ပန်ကာလ၏ အလင်းကို သင် ပို၍နီးကပ်စွာ လိုက်လေလေ၊ သင်၏အသက်တာ ပို၍ ကြီးထွားနိုင်လေလေ ဖြစ်သည်။ လူတစ်ဦးသည် မည်သည့်ပုဂ္ဂိုလ်အမျိုးအစား ဖြစ်ပါစေ၊ သူ့အထဲ၌ သန့်ရှင်းသောဝိညာဉ်တော် အလုပ်လုပ်ပါက သင်လိုက်ရမည်။ သူတို့၏ အတွေ့အကြုံများကို သင့်အတွေ့အကြုံများမှတစ်ဆင့် ခံစားလော့၊ ထိုအခါ သင်သည် ပို၍ပင် အဆင့်မြင့်သော အရာများကို ရရှိလိမ့်မည်။ ထိုသို့လုပ်ခြင်းဖြင့် သင်သည် ပိုမိုလျင်မြန်စွာ တိုးတက်လာလိမ့်မည်။ ဤသည်မှာ လူသားအတွက် စုံလင်ခြင်း၏ လမ်းကြောင်းဖြစ်ပြီး အသက်တာ ကြီးထွားသည့် နည်းလမ်းဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၁)၊ ဘုရားသခင်ကို စစ်မှန်သော နှလုံးသားနှင့် နာခံသောသူတို့သည် ဘုရားသခင်၏ ပိုင်ဆိုင်ခြင်းကို ဧကန်အမှန် ခံကြရလိမ့်မည်) မာနထောင်လွှားလို့ မရသလို ကိုယ့်သဘောအတိုင်း မရမက လုပ်လို့မရမှန်း၊ တခြားလူတွေနဲ့ ပူးပေါင်းလုပ်ရမယ်မှန်း ဘုရားနှုတ်ကပတ်တော်တွေက ပိုလို့တောင် ရှင်းရှင်း နားလည်စေခဲ့တယ်။ ဒါဟာ သန့်ရှင်းသော ဝိညာဉ်တော်က လူတိုင်းကို ဉာဏ်အလင်းပြပြီး အလင်းပေးလို့ပဲ ဖြစ်ပါတယ်။ လူတစ်ယောက်က ဘုရားကို ဘယ်လောက်ကြာ ယုံကြည်ခဲ့ပါစေ၊ အဆင့်အတန်း ရှိရှိ၊ မရှိရှိ သူတို့ပြောတာက သမ္မာတရားနဲ့ ကိုက်ညီသရွေ့၊ ကျွန်တော်တို့ လက်ခံပြီး နာခံသင့်တယ်။ နားထောင်ဖို့ ငြင်းရင်၊ ကိုယ့်တာဝန်မှာ ဘုရားရဲ့ ကောင်းချီးပေးတာ ခံရမှာ မဟုတ်ဘူး။ ဒီအတွေ့အကြုံက တာဝန်မှာ လိုက်ဖက်ညီညီ ပူးပေါင်းလုပ်တာ အရေးကြီးမှုကို ပြခဲ့တယ်။

YouTube: https://l.kingdomsalvation.org/my/video
Facebook: https://|.kingdomsalvation.org/my/facebook

Email: contact.my@kingdomsalvation.org






